
         តារាងមាតិកា

      
  
    
      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១)
      
        	
          មូលហេតុដែលចាំបាច់ត្រូវស្គាល់អ្នកដឹកនាំក្លែងក្លាយ
        

        	
          ទិដ្ឋភាពទូទៅអំពីការទទួលខុសត្រូវទាំងដប់ប្រាំចំណុចរបស់អ្នកដឹកនាំ និងអ្នកធ្វើការ
        

        	
          ចំណុចទីមួយ៖ ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់
        
          	
            អ្នកដឹកនាំក្លែងក្លាយគ្មានគុណសម្បត្តិ និងសមត្ថភាពយល់ដឹងពីព្រះបន្ទូលរបស់ព្រះជាម្ចាស់ឡើយ
          

          	
            អ្នកដឹកនាំក្លែងក្លាយមិនអាចដឹកនាំមនុស្សឱ្យចូលទៅក្នុងតថភាពនៃសេចក្តីពិតបានឡើយ
          

        

        

        	
          ចំណុចទីពីរ៖ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងការចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ (ផ្នែកទីមួយ)
        
          	
            អ្នកដឹកនាំក្លែងក្លាយមិនអាចមើលធ្លុះពីសភាពនៃប្រភេទមនុស្សម្នាក់ៗបានឡើយ
          

          	
            អ្នកដឹកនាំក្លែងក្លាយមិនអាចដោះស្រាយការលំបាក និងបញ្ហានានា ដែលមនុស្សជួបប្រទះនៅក្នុងការចូលទៅក្នុងជីវិតរបស់ពួកគេបានឡើយ
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២)
      
        	
          ចំណុចទីពីរ៖ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងច្រកចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ។ (ផ្នែកទីពីរ)
        
          	
            ការលំបាកទាំងប្រាំបីប្រភេទនៅក្នុងច្រកចូលទៅក្នុងជីវិត
          
            	
              I. ការលំបាកទាក់ទងនឹងការបំពេញភារកិច្ចរបស់ខ្លួន
            

            	
              II. បញ្ហាទាក់ទងនឹងរបៀបដែលមនុស្សដោះស្រាយចំពោះរឿងអនាគត និងវាសនារបស់ពួកគេ
            

            	
              III. ការលំបាកទាក់ទងនឹងទំនាក់ទំនងអន្តរបុគ្គល
            

            	
              IV. បញ្ហាទាក់ទងនឹងអារម្មណ៍របស់មនុស្ស
            

            	
              V. បញ្ហាទាក់ទងនឹងការល្មោភចង់បានភាពសុខស្រួលខាងសាច់ឈាម
            

            	
              VI. ការលំបាកទាក់ទងនឹងការស្គាល់ខ្លួនឯង
            

            	
              VII. ការបង្ហាញរបស់មនុស្សទាក់ទងនឹងការប្រព្រឹត្តរបស់ពួកគេចំពោះព្រះជាម្ចាស់
            

            	
              VIII. ឥរិយាបថ និងលក្ខណៈសម្គាល់ផ្សេងៗរបស់មនុស្សទាក់ទងនឹងការប្រព្រឹត្តរបស់ពួកគេចំពោះសេចក្តីពិត
            

          

          

          	
            ផលអាក្រក់ និងផលវិបាកដែលកើតចេញពីកិច្ចការរបស់អ្នកដឹកនាំក្លែងក្លាយ
          

        

        

        	
          ចំណុចទីបី៖ ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ (ផ្នែកទីមួយ)
        
          	
            អ្នកដឹកនាំក្លែងក្លាយអាចត្រឹមនិយាយដាស់តឿនមនុស្សដោយពាក្យពេចន៍ និងគោលលទ្ធិប៉ុណ្ណោះ
          

          	
            អ្នកដឹកនាំក្លែងក្លាយមិនធ្វើកិច្ចការជាក់ស្ដែង ឬបំពេញការងាររបស់ខ្លួនឱ្យបានត្រឹមត្រូវទេ
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៣)
      
        	
          ចំណុចទីបី៖ ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ (ផ្នែកទីពីរ)
        
          	
            អ្នកដឹកនាំក្លែងក្លាយមិនអាចប្រកបគ្នាពីគោលការណ៍នៃការបំពេញកិច្ចការបានឡើយ
          

        

        

        	
          ចំណុចទីបួន៖ តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន
        
          	
            អ្នកដឹកនាំ និងអ្នកធ្វើការត្រូវតែក្ដាប់ឱ្យបានពីស្ថានភាពរបស់អ្នកមើលការខុសត្រូវលើការងារផ្សេងៗ
          

          	
            ស្ដង់ដាសម្រាប់ការជ្រើសរើសអ្នកមើលការខុសត្រូវលើការងារផ្សេងៗ
          

          	
            លក្ខណៈសម្គាល់របស់អ្នកដឹកនាំក្លែងក្លាយទាក់ទងនឹងអ្នកមើលការខុសត្រូវលើការងារផ្សេងៗ
          
            	
              I. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលមិនបានធ្វើការងារពិតប្រាកដ
            

            	
              II. របៀបដែលអ្នកដឹកនាំក្លែងក្លាយប្រព្រឹត្តជាមួយអ្នកមើលការខុសត្រូវដែលមានគុណសម្បត្តិអន់ និងខ្វះសមត្ថភាពបំពេញការងារ
            

            	
              III. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលធ្វើបាបអ្នកដទៃ និងរំខានដល់កិច្ចការរបស់ពួកជំនុំ
            

            	
              IV. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលប្រឆាំងនឹងការរៀបចំការងារ និងធ្វើអ្វីតាមរបៀបផ្ទាល់ខ្លួនរបស់ពួកគេ
            

            	
              V. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវ ដែលជាពួកទទឹងនឹងព្រះគ្រីស្ទ និងបង្កើតនគរឯករាជ្យ
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៤)
      
        	
          ចំណុចទីប្រាំ៖ ត្រូវយល់ និងក្ដាប់ឱ្យបានពីស្ថានការណ៍ និងវឌ្ឍនភាពនៃចំណុចការងារនីមួយៗ ហើយអាចដោះស្រាយបញ្ហាបានទាន់ពេលវេលា កែតម្រូវសេចក្ដីវៀចវេ និងកែប្រែកំហុសក្នុងការងារ ដើម្បីឱ្យការងារនោះដំណើរការទៅដោយរលូន។
        
          	
            អ្នកដឹកនាំក្លែងក្លាយសម្ងំយកសុខ និងមិនចុះមូលដ្ឋានឱ្យបានដិតដល់ ដើម្បីស្វែងយល់ពីការងារឡើយ
          

          	
            អ្នកដឹកនាំក្លែងក្លាយមិនតាមដានការងារ ឬផ្ដល់ការណែនាំពីការងារទេ
          

          	
            អ្នកដឹកនាំក្លែងក្លាយមិនធ្វើកិច្ចការជាក់ស្ដែងឡើយ ដែលពន្យារពេល​វឌ្ឍនភាពនៃកិច្ច​ការ
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៥)
      
        	
          លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន
        
          	
            សារៈសំខាន់នៃការដំឡើងឋានៈ និងការបណ្ដុះបណ្ដាលមនុស្សដែលមានទេពកោសល្យគ្រប់ប្រភេទដោយដំណាក់របស់ព្រះជាម្ចាស់
          

          	
            លក្ខខណ្ឌវិនិច្ឆ័យចាំបាច់សម្រាប់ប្រភេទផ្សេងៗនៃមនុស្សមានទេពកោសល្យ ដែលទទួលការដំឡើងឋានៈ និងការបណ្ដុះបណ្ដាលពីដំណាក់របស់ព្រះជាម្ចាស់
          
            	
              I. លក្ខខណ្ឌវិនិច្ឆ័យចាំបាច់សម្រាប់អ្នកដឹកនាំ និងអ្នកធ្វើការ និងអ្នកមើលការខុសត្រូវលើកិច្ចការផ្សេងៗ
            

            	
              II. លក្ខខណ្ឌវិនិច្ឆ័យចាំបាច់សម្រាប់មនុស្សមានទេពកោសល្យក្នុងអាជីពការងារផ្សេងៗ ដែលមានទេពកោសល្យ ឬអំណោយទានពិសេស
            

            	
              III. លក្ខខណ្ឌវិនិច្ឆ័យចាំបាច់សម្រាប់បុគ្គលិកផ្នែកកិច្ចការទូទៅ
            

          

          

          	
            គោលបំណងនៃដំណាក់របស់ព្រះជាម្ចាស់ក្នុងការដំឡើងឋានៈ និងបណ្ដុះបណ្ដាលមនុស្សមានទេពកោសល្យគ្រប់ប្រភេទ
          

          	
            ការយល់ដឹង និងអាកប្បកិរិយាដែលមនុស្សគួរមានទាក់ទងនឹងការដំឡើងឋានៈ និងការបណ្ដុះបណ្ដាលមនុស្សដោយដំណាក់របស់ព្រះជាម្ចាស់
          

          	
            អាកប្បកិរិយា និងការសម្តែងចេញរបស់អ្នកដឹកនាំក្លែងក្លាយទាក់ទងនឹងការដំឡើងឋានៈ និងការបណ្ដុះបណ្ដាលមនុស្សមានទេពកោសល្យគ្រប់ប្រភេទ
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៦)
      
        	
          ចំណុចទីប្រាំពីរ៖ បែងចែក និងប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីឱ្យម្នាក់ៗបានប្រើប្រាស់ឱ្យអស់ពីសមត្ថភាព (ភាគមួយ)
        
          	
            ការប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើភាពជាមនុស្ស
          

          	
            ការប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើចំណុចខ្លាំងរបស់ពួកគេ
          

          	
            របៀបប្រព្រឹត្តចំពោះប្រភេទមនុស្ស​ពិសេសមួយចំនួន
          
            	
              I. របៀបប្រព្រឹត្តចំពោះមនុស្សដែលមិនចូលរួមបំពេញកិច្ចការរបស់ខ្លួនឱ្យបានត្រឹមត្រូវ
            

            	
              II. របៀបប្រព្រឹត្តចំពោះពួកយូដាស
            

            	
              III. របៀបប្រព្រឹត្តចំពោះពួកមិត្ត​នៃពួកជំនុំ
            

            	
              IV. របៀបប្រព្រឹត្តចំពោះមនុស្សដែលត្រូវបានបណ្ដេញចេញ
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៧)
      
        	
          ចំណុចទីប្រាំពីរ៖ ចាត់ចែង និងប្រើមនុស្សក្នុងប្រភេទផ្សេងៗគ្នាឱ្យបានសមស្រប ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពលរបស់ពួកគេ (ផ្នែកទីពីរ)
        

        	
          ចំណុច​ទីប្រាំបី៖​ ត្រូវរាយការណ៍ឱ្យបានឆាប់ និងស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ (ផ្នែកទីមួយ)
        
          	
            អ្នកដឹកនាំ និងអ្នកធ្វើការ ត្រូវតែកំណត់ និងដោះស្រាយការលំបាកឱ្យបានឆាប់
          

          	
            ការភាន់ច្រឡំ និងការលំបាក ដែលអ្នកដឹកនាំ និងអ្នកធ្វើការជួបប្រទះជាញឹកញាប់នៅក្នុងការងាររបស់ពួកគេ
          
            	
              I. ការភាន់ច្រឡំ
            

            	
              II. ការលំបាក
            
              	
                ក. តើមានការលំបាកអ្វីខ្លះ
              

              	
                ខ. ទស្សនៈ និងឥរិយាបថត្រឹមត្រូវ ដែលមនុស្សម្នាក់​គួរមាន នៅពេលជួបប្រទះ​នឹង​ការលំបាក
              

              	
                គ. គោលការណ៍ដែលអ្នកដឹកនាំ និងអ្នកធ្វើការ គួរអនុវត្ត នៅពេលជួបប្រទះនឹងការលំបាក
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៨)
      
        	
          ចំណុចទីប្រាំបី៖ ត្រូវរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ (ផ្នែកទីពីរ)
        
          	
            អ្នកដឹកនាំ និងអ្នកធ្វើការ គួរតែរាយការណ៍ និងដោះស្រាយការភាន់ច្រឡំ និងការលំបាកដែលជួបប្រទះនៅក្នុងការងារឱ្យបានឆាប់
          
            	
              I. និយមន័យនៃពាក្យថា «ឱ្យបានឆាប់»
            

            	
              II. ផលវិបាកនៃការមិនដោះស្រាយបញ្ហាឱ្យបានឆាប់
            

          

          

          	
            ការវែកញែកអំពីប្រភេទអ្នកដឹកនាំក្លែងក្លាយមួយចំនួន ផ្អែកតាមទំនួលខុសត្រូវទីប្រាំបី
          
            	
              I. អ្នកដឹកនាំក្លែងក្លាយដែលធ្វើពុតថាខ្លួនស៊ប់ខាងវិញ្ញាណ
            

            	
              II. អ្នកដឹកនាំក្លែងក្លាយដែលមានគុណសម្បត្តិអន់
            

            	
              III. អ្នកដឹកនាំក្លែងក្លាយ ដែលខ្ជិលច្រអូស និងសម្ងំយកសុខ​
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (៩)
      
        	
          លក្ខខណ្ឌវិនិច្ឆ័យចំនួនពីរ ដើម្បីធ្វើការវិនិច្ឆ័យថាតើអ្នកដឹកនាំ និងអ្នកធ្វើការមានលក្ខណៈសម្បត្តិត្រូវតាមស្ដង់ដាឬអត់
        

        	
          ចំណុចទីប្រាំបួន៖ បញ្ជូនបន្ត ចេញផ្សាយ និងអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ផ្ដល់ការណែនាំ ផ្ដល់ការមើលការខុសត្រូវ និងផ្ដល់ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តកិច្ចការទាំងនោះ (ផ្នែកទីមួយ)
        
          	
            និយមន័យ និងចំណុចជាក់លាក់នៃការរៀបចំចាត់ចែងកិច្ចការ
          
            	
              I. កិច្ចការរដ្ឋបាល
            

            	
              II. កិច្ចការបុគ្គលិក
            

            	
              III. កិច្ចការផ្សាយដំណឹងល្អ
            

            	
              IV. កិច្ចការជំនាញផ្សេងៗ
            

            	
              V. ជីវិតពួកជំនុំ
            

            	
              VI. ការគ្រប់គ្រងទ្រព្យសម្បត្តិ
            

            	
              VII. កិច្ចការបោសសម្អាត
            

            	
              VIII. កិច្ចការខាងក្រៅ
            

            	
              IX. សុខុមាលភាពពួកជំនុំ
            

            	
              X. ផែនការក្នុងគ្រាអាសន្ន
            

          

          

          	
            របៀបបញ្ជូនបន្ត និងអនុវត្តការរៀបចំចាត់ចែងកិច្ចការឱ្យបានត្រឹមត្រូវ
          
            	
              I. របៀបបញ្ជូនបន្តការរៀបចំចាត់ចែងកិច្ចការ
            

            	
              II. របៀបអនុវត្តការរៀបចំចាត់ចែងកិច្ចការ
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១០)
      
        	
          ចំណុចទីប្រាំបួន៖ ប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារផ្សេងៗនៅដំណាក់របស់ព្រះជាម្ចាស់ឱ្យបានច្បាស់លាស់ ស្របតាមសេចក្ដីតម្រូវរបស់ខ្លួន ដោយផ្ដល់ជាការណែនាំ ការមើលការខុសត្រូវ ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តការងាររបស់ពួកគេ (ផ្នែកទីពីរ)
        
          	
            ការផ្ដល់ការណែនាំ ការមើលការខុសត្រូវ និងការជំរុញសម្រាប់ការអនុវត្តការរៀបចំចាត់ចែងការងារ ការត្រួតពិនិត្យ និងការតាមដានស្ថានភាពនៃការអនុវត្តការងាររបស់ពួកគេ
          
            	
              I. ការផ្ដល់ការណែនាំ
            

            	
              II. ការផ្ដល់ការមើលការខុសត្រូវ និងការជំរុញ
            

            	
              III. ការត្រួតពិនិត្យ និងការតាមដាន
            

          

          

          	
            ការប្រកបគ្នាអំពីរបៀបអនុវត្តការរៀបចំចាត់ចែងការងារភ្ជាប់ជាមួយនឹងឧទាហរណ៍
          

          	
            ឥរិយាបថ និងការសម្ដែងចេញរបស់អ្នកដឹកនាំក្លែងក្លាយទាក់ទងនឹងការរៀបចំចាត់ចែងការងារ
          

          	
            លក្ខខណ្ឌវិនិច្ឆ័យសម្រាប់ការសាកល្បងថាតើអ្នកដឹកនាំ និងអ្នកធ្វើការមានលក្ខណៈសម្បត្តិត្រូវតាមស្ដង់ដាឬអត់
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១១)
      
        	
          ចំណុចទីដប់៖ ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ
        
          	
            ការថែរក្សាឱ្យបានត្រឹមត្រូវ
          

          	
            ការបែងចែកឱ្យបានសមស្រប
          
            	
              I. ការបែងចែកសៀវភៅព្រះបន្ទូលរបស់ព្រះជាម្ចាស់ឱ្យបានសមស្រប
            

            	
              II. ការបែងចែកឧបករណ៍ផ្សេងៗឱ្យបានសមស្រប
            

            	
              III. ការបែងចែកគ្រឿងបរិក្ខារប្រើប្រាស់ប្រចាំថ្ងៃ និងអាហារឱ្យបានសមស្រប
            

          

          

          	
            ការគ្រប់គ្រងសម្ភារៈនៅដំណាក់របស់ព្រះជាម្ចាស់ឱ្យបានល្អ គឺជាទំនួលខុសត្រូវរបស់រាស្ត្ររើសតាំងរបស់ព្រះជាម្ចាស់គ្រប់រូប
          

          	
            ឥរិយាបថ និងការសម្ដែងចេញរបស់អ្នកដឹកនាំក្លែងក្លាយ ទាក់ទងនឹងសម្ភារៈនៅដំណាក់របស់ព្រះជាម្ចាស់
          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១២)
      
        	
          ចំណុចទីដប់មួយ៖ ជ្រើសរើសមនុស្សដែលគួរឱ្យទុកចិត្ត ដែលមានភាពជាមនុស្សស្របតាមស្ដង់ដារ ជាពិសេសសម្រាប់កិច្ចការនៃការចុះឈ្មោះជាប្រព័ន្ធ ការកត់បញ្ជី និងការថែរក្សាតង្វាយ។ ការពិនិត្យ និងផ្ទៀងផ្ទាត់ចំណូល និងចំណាយជាប្រចាំ ដើម្បីអាចកំណត់ពីករណីនៃការចាយវាយខ្ជះខ្ជាយ ឬគ្មានការសន្សំសំចៃ ក៏ដូចជាការចំណាយមិនសមស្របឱ្យបានភ្លាមៗ ដើម្បីបញ្ឈប់ទង្វើបែបនេះ ហើយទាមទារសំណងឱ្យបានសមរម្យ។ លើសពីនេះទៀត ការពារតាមគ្រប់មធ្យោបាយកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ ហើយក្លាយជាទ្រព្យសម្បត្តិរបស់ពួកគេ
        
          	
            តើតង្វាយជាអ្វី
          

          	
            ទំនួលខុសត្រូវរបស់អ្នកដឹកនាំ និងអ្នកធ្វើការ ទាក់ទងនឹងការថែរក្សាតង្វាយ
          
            	
              I. ការថែរក្សាតង្វាយឱ្យបានត្រឹមត្រូវ
            

            	
              II. ការពិនិត្យមើលគណនី
            

            	
              III. ការតាមដាន ការស្វែងយល់ និងការត្រួតពិនិត្យលើការចំណាយគ្រប់ប្រភេទ ការអនុវត្តការត្រួតពិនិត្យឱ្យបានហ្មត់ចត់
            

            	
              IV. ការស្វែងរកទីតាំងតង្វាយឱ្យបានឆាប់ ក៏ដូចជាស្ថានភាពផ្សេងៗរបស់អ្នកកាន់តង្វាយ
            

          

          

          	
            ឥរិយាបថ និងការសម្ដែងចេញរបស់អ្នកដឹកនាំក្លែងក្លាយទាក់ទងនឹងតង្វាយ
          
            	
              I. ការចាត់ទុកតង្វាយជាទ្រព្យសម្បត្តិរួម
            

            	
              II. ការមិនអើពើ ឬមិនសួរនាំអំពីការចាយវាយប្រាក់តង្វាយ
            

            	
              III. ការរឹតត្បិតលើការចំណាយដែលសមស្រប
            

            	
              IV. ការរឹបអូស និងការប្រើតង្វាយដើម្បីប្រយោជន៍ឬការសប្បាយផ្ទាល់ខ្លួន
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៣)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីមួយ)
        
          	
            មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              I. និយាយចាកប្រធានជារឿយៗ នៅពេលប្រកបគ្នាពីសេចក្តីពិត
            

            	
              II. ការនិយាយពីពាក្យពេចន៍ និងគោលលទ្ធិ ដើម្បីបំភាន់មនុស្ស និងទទួលបានការគោរពពីពួកគេ
            

            	
              III. ការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន
            

            	
              IV. ការបង្កើតបក្សពួក
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៤)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីពីរ)
        
          	
            មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              V. ការដណ្ដើមឋានៈ
            

            	
              VI. ការពាក់ព័ន្ធក្នុងទំនាក់ទំនងមិនត្រឹមត្រូវ
            
              	
                ក. ទំនាក់ទំនងមិនត្រឹមត្រូវ​រវាងភេទផ្សេងគ្នា
              

              	
                ខ. ទំនាក់ទំនងស្រឡាញ់ភេទដូចគ្នា
              

              	
                គ. ទំនាក់ទំនងមិនត្រឹមត្រូវនៃ​ផលប្រយោជន៍ផ្ទាល់ខ្លួន
              

              	
                ឃ. ការស្អប់គ្នារវាងបុគ្គលនិងបុគ្គល
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៥)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ភាគបី)
        
          	
            មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              VII. ការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី
            
              	
                ក. ការសម្ដែងចេញជាច្រើនប្រភេទអំពីការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី
              
                	
                  ១. ការលាតត្រដាងពីចំណុចខ្វះខាតគ្នាទៅវិញទៅមក
                

                	
                  ២. ការលាតត្រដាង និងការវាយប្រហារគ្នាទៅវិញទៅមក
                

                	
                  ៣. ទំនាស់ពាក្យសម្ដី
                

                	
                  ៤. ការថ្កោលទោសមនុស្សតាមអំពើចិត្ត
                

              

              

              	
                ខ. ចរិតលក្ខណៈរបស់មនុស្សដែលវាយប្រហារអ្នកដទៃជាញឹកញាប់
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៦)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីបួន)
        
          	
            មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              VIII. ការផ្សព្វផ្សាយសញ្ញាណ
            
              	
                ក. ការសម្ដែងចេញអំពីការផ្សព្វផ្សាយសញ្ញាណ
              
                	
                  ១. ការផ្សព្វផ្សាយសញ្ញាណអំពីព្រះជាម្ចាស់
                

                	
                  ២. ការផ្សព្វផ្សាយសញ្ញាណអំពីព្រះបន្ទូល និងកិច្ចការរបស់ព្រះជាម្ចាស់
                

              

              

              	
                ខ. របៀបប្រព្រឹត្តចំពោះមនុស្សដែលផ្សព្វផ្សាយសញ្ញាណ
              

              	
                គ. គោលការណ៍ និងមាគ៌ាដើម្បីដោះស្រាយសញ្ញាណ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៧)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំ)
        
          	
            មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              IX. ការបញ្ចេញភាពអវិជ្ជមាន
            
              	
                ក. តើអ្វីទៅជាការបញ្ចេញភាពអវិជ្ជមាន
              

              	
                ខ. សភាព និងការបង្ហាញផ្សេងៗរបស់មនុស្សដែលបញ្ចេញភាពអវិជ្ជមាន
              
                	
                  ១. ការបញ្ចេញភាពអវិជ្ជមាន ពេលកំពុងមានអារម្មណ៍មិនពេញចិត្តចំពោះការត្រូវបានដកហូតតំណែង
                

                	
                  ២. ការបញ្ចេញភាពអវិជ្ជមាន ពេលកំពុងបដិសេធមិនទទួលយកការលួសកាត់
                

                	
                  ៣. ការបញ្ចេញភាពអវិជ្ជមាន នៅពេលដែលកេរ្តិ៍ឈ្មោះ ឋានៈ និងផលប្រយោជន៍របស់ខ្លួនត្រូវបានប៉ះពាល់
                

                	
                  ៤. ការបញ្ចេញភាពអវិជ្ជមាន នៅពេលដែល បំណងប្រាថ្នាទទួលបានព្រះពររបស់ខ្លួនត្រូវបានបំផ្លាញ
                

              

              

              	
                គ. គោលការណ៍ និងមាគ៌ា ដើម្បីដោះស្រាយភាពអវិជ្ជមាន
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៨)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំមួយ)
        
          	
            មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              X. ការផ្សព្វផ្សាយពាក្យចចាមអារ៉ាមគ្មានមូលដ្ឋាន
            
              	
                ក. ការបង្ហាញចេញនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន
              

              	
                ខ. សារជាតិនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន គឺធ្វើក្នុងនាមជាអ្នកបម្រើសាតាំង
              

              	
                គ. របៀបដោះស្រាយពាក្យចចាមអារ៉ាមគ្មានមូលដ្ឋានរបស់រដ្ឋាភិបាលបក្សកុម្មុយនិស្តចិន និងពិភពសាសនា ដែលមួលបង្កាច់ និងវាយប្រហារព្រះជាម្ចាស់
              

              	
                ឃ. ការញែកដឹងពីប្រភេទផ្សេងៗនៃពាក្យចចាមអារ៉ាមគ្មានមូលដ្ឋាន ដែលបកស្រាយខុសអំពីព្រះបន្ទូលរបស់ព្រះជាម្ចាស់ និងជំនុំជម្រះកិច្ចការរបស់ព្រះជាម្ចាស់
              

              	
                ង. គ្រោះថ្នាក់ដែលបង្កឡើងដោយពាក្យចចាមអារ៉ាមគ្មានមូលដ្ឋាន
              

              	
                ច. ការញែកដឹងពីមនុស្សដែលផ្សព្វផ្សាយពាក្យចចាមអារ៉ាមគ្មានមូលដ្ឋាន និងគោលការណ៍ ដើម្បីដោះស្រាយជាមួយមនុស្សទាំងនេះ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (១៩)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំពីរ)
        
          	
            មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ
          
            	
              គោលការណ៍ ដើម្បីដោះស្រាយជាមួយមនុស្សដែលពាក់ព័ន្ធក្នុងទំនាក់ទំនងមិនត្រឹមត្រូវ
            

            	
              XI. ការប្រើឧបាយកល និងការបង្អាក់ដល់ការបោះឆ្នោត
            
              	
                ក. ការបង្ហាញចេញនៃការប្រើឧបាយកល និងការបង្អាក់ដល់ការបោះឆ្នោត
              

              	
                ខ. គោលការណ៍ដើម្បីដោះស្រាយជាមួយមនុស្សអាក្រក់ ដែលប្រើឧបាយកលលើការបោះឆ្នោតរបស់ពួកជំនុំ
              

            

            

            	
              សេចក្តីសង្ខេបអំពីមនុស្ស ព្រឹត្តិការណ៍ និងរបស់ផ្សេងៗ ដែលបង្កឱ្យមានការបង្អាក់ និងការរំខាន
            

            	
              XII. ការពិភាក្សារឿងនយោបាយ
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២០)
      
        	
          ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំបី)
        
          	
            កិច្ចការទាំងបី ដែលអ្នកដឹកនាំ និងអ្នកធ្វើការគប្បីធ្វើនៅក្នុងទំនួលខុសត្រូវទីដប់ពីរ
          
            	
              I. កំណត់ឱ្យបានឆាប់ និងសុក្រឹតត្រឹមត្រូវអំពីមនុស្ស ព្រឹត្តិការណ៍ និងរឿងរ៉ាវផ្សេងៗ ដែលបង្កការបង្អាក់ និងការរំខាន
            

            	
              II. បញ្ឈប់ និងរឹតត្បិតមនុស្សអាក្រក់ឱ្យបានឆាប់
            

            	
              III. លាតត្រដាងពីទង្វើអាក្រក់របស់មនុស្សអាក្រក់ ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹង និងរៀនសូត្រទុកជាមេរៀន
            

          

          

          	
            ការវែកញែកអំពីការបង្ហាញរបស់ពួកអ្នកដឹកនាំក្លែងក្លាយទាក់ទងនឹងទំនួលខុសត្រូវទីដប់ពីរ
          
            	
              I. ពួកអ្នកដឹកនាំក្លែងក្លាយមានគុណសម្បត្តិអន់ និងមិនអាចកំណត់ពីបញ្ហានៃការបង្អាក់ និងការរំខានបានទេ
            

            	
              II. អ្នកដឹកនាំក្លែងក្លាយមិនដោះស្រាយជាមួយមនុស្សដែលបង្កការបង្អាក់ និងការរំខានដល់កិច្ចការរបស់ពួកជំនុំ ស្របតាមគោលការណ៍ទេ
            

            	
              III. អ្នកដឹកនាំក្លែងក្លាយមិនលាតត្រដាង និងបញ្ឈប់មនុស្សអាក្រក់ឡើយ
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២១)
      
        	
          របៀបញែកពួកទទឹងនឹងព្រះគ្រីស្ទពីមនុស្សដែលមាននិស្ស័យនៃពួកទទឹងនឹងព្រះគ្រីស្ទ
        
          	
            ការញែកពួកគេដោយផ្អែកលើឥរិយាបថរបស់ពួកគេចំពោះសេចក្តីពិត
          

          	
            ការញែកពួកគេដោយផ្អែកលើភាពជាមនុស្សរបស់ពួកគេ
          

          	
            ការញែកពួកគេដោយផ្អែកលើថាតើពួកគេប្រែចិត្តដោយពិតប្រាកដឬអត់
          

          	
            សេចក្តីសង្ខេបអំពីភាពខុសគ្នារវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យនៃពួកទទឹងនឹងព្រះគ្រីស្ទ
          

        

        

        	
          ចំណុច​ទី​ដប់បី៖​ ការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និង​ដើម្បីឱ្យពួកគេ​អាចស្គាល់ពីពួកទទឹងនឹងព្រះគ្រីស្ទ និងបោះបង់ពួកគេ​​ចេញពី​​ចិត្ត។
        
          	
            កិច្ចការមួយចំនួនដែលអ្នកដឹកនាំ និងអ្នកធ្វើការ ត្រូវតែធ្វើ នៅពេលរកឃើញថា ពួកទទឹងនឹងព្រះគ្រីស្ទកំពុងរំខានដល់ពួកជំនុំ
          
            	
              I. ការលាតត្រដាង
            

            	
              II. ការលួសកាត់
            

            	
              III. ការវិភាគឱ្យល្អិតល្អន់
            

            	
              IV. ការរឹតត្បិត
            

            	
              V. ការគ្រប់គ្រងតាមដាន​
            

            	
              VI. ការបណ្ដេញចេញ
            

          

          

          	
            ការបង្ហាញចេញដែល​អ្នកដឹកនាំក្លែងក្លាយបង្ហាញ នៅពេល​ពួកទទឹងនឹងព្រះគ្រីស្ទកំពុងបង្កការរំខាន
          
            	
              I. មិនលាតត្រដាង និងដោះស្រាយជាមួយពួកទទឹងនឹងព្រះគ្រីស្ទ ព្រោះខ្លាចពួកគេអន់ចិត្ត
            

            	
              II. មិនអាចញែកដឹងពីពួកទទឹងនឹងព្រះគ្រីស្ទបាន
            

            	
              III. ការដើរតួជាឆ័ត្រការពារដល់ពួកទទឹងនឹងព្រះគ្រីស្ទ
            

            	
              IV. មិនអើពើ ឬសួរនាំអំពីមនុស្សដែលត្រូវបានពួកទទឹងនឹងព្រះគ្រីស្ទបំភាន់
            

          

          

        

        

        	
          ចំណុចបន្ថែម៖ ការឆ្លើយសំណួរ
        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២២)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីមួយ)
        
          	
            អ្វីទៅជាពួកជំនុំ
          
            	
              I. ការយល់ដឹងមួយចំនួនអំពីពួកជំនុំ
            

            	
              II. តម្លៃនៃការមានពួកជំនុំ និងកិច្ចការដែលពួកជំនុំធ្វើ
            

            	
              III. និយមន័យពួកជំនុំ
            

            	
              IV. សញ្ញាណ និងទស្សនៈដែលមនុស្សមានចំពោះពួកជំនុំ
            

          

          

          	
            ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់
          
            	
              I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់
            
              	
                ក. ដើម្បីបំពេញបំណងប្រាថ្នារបស់ខ្លួនក្នុងការក្លាយជាមន្ត្រី
              

              	
                ខ. ដើម្បីស្វែងរកភេទផ្ទុយ
              

              	
                គ. ដើម្បីគេចពីមហន្តរាយ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៣)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីពីរ)
        
          	
            ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់
          
            	
              I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់
            
              	
                ឃ. ដើម្បីពាក់ព័ន្ធនឹងឱកាសនិយម
              

              	
                ង. ដើម្បីរស់នៅពឹងលើពួកជំនុំ
              

              	
                ច. ដើម្បីស្វែងរកទីជម្រក
              

              	
                ឆ. ដើម្បីស្វែងរកខ្នងបង្អែក
              

              	
                ជ. ដើម្បីខំប្រឹងសម្រេចគោលបំណងខាងនយោបាយ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៤)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ (ផ្នែកទីបី)
        
          	
            ស្តង់ដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់
          
            	
              I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់
            
              	
                I. ដើម្បីគ្រប់គ្រងតាមដានពួកជំនុំ
              

            

            

            	
              II. ផ្អែកលើភាពជាមនុស្សរបស់មនុស្សណាម្នាក់
            
              	
                ក. ចូលចិត្តបំភ្លៃការពិត និងនិយាយកុហក
              

              	
                ខ. ចូលចិត្តកេងចំណេញ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៥)
      
        	
          ចំណុចទីដប់បួន៖ ត្រូវញែកដឹងពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាតចេញឬបណ្ដេញពួកគេចេញ (ផ្នែកទីបួន)
        
          	
            ស្តង់ដា និងមូលដ្ឋានដើម្បីញែកដឹងពីប្រភេទផ្សេងៗនៃមនុស្សអាក្រក់
          
            	
              II. ផ្អែកលើភាពជាមនុស្សរបស់មនុស្សណាម្នាក់
            
              	
                គ. ប្រព្រឹត្តខុសសីលធម៌ និងមិនចេះទប់ចិត្ត
              

              	
                ឃ. មានទំនោរចង់សងសឹក
              

              	
                ង. មិនចេះប្រយ័ត្នមាត់
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៦)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាតចេញ ឬបណ្ដេញពួកគេចេញ (ផ្នែកទីប្រាំ)
        
          	
            ឥរិយាបថដែលពួកអ្នកដឹកនាំ និងពួកអ្នកធ្វើការគួរតែមានចំពោះកិច្ចការជម្រះពួកជំនុំ
          

          	
            ការសម្ដែងចេញ និងលទ្ធផលនៃមនុស្សបីប្រភេទ ដែលជឿលើព្រះជាម្ចាស់
          
            	
              I. អ្នកធ្វើការដោយកម្លាំង
            

            	
              II. រាស្ត្ររបស់ព្រះជាម្ចាស់
            

            	
              III. កម្មករស៊ីឈ្នួល
            

            	
              IV. លទ្ធផលផ្សេងៗគ្នារបស់មនុស្សទាំងបីប្រភេទនេះ
            

          

          

          	
            ស្ដង់ដា និងមូលដ្ឋានដើម្បីស្គាល់ពីប្រភេទផ្សេងៗនៃ​មនុស្សអាក្រក់​
          
            	
              II. ផ្អែកលើភាពជាមនុស្សរបស់មនុស្សណាម្នាក់​
            
              	
                ច. គ្មានហេតុផល និងមានចេតនាបង្ករឿង ដោយគ្មានអ្នកណាម្នាក់ហ៊ានរករឿងពួកគេឡើយ
              

              	
                ឆ. ពាក់ព័ន្ធយ៉ាងជាប់លាប់ក្នុងសកម្មភាព​ខុស​សីលធម៌
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៧)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីប្រាំមួយ)
        
          	
            ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់
          
            	
              II. ផ្អែកលើភាពជាមនុស្សរបស់មនុស្សណាម្នាក់
            
              	
                ជ. អាចពាក់ព័ន្ធក្នុងទង្វើក្បត់បានគ្រប់ពេល
              

              	
                ឈ. អាចចាកចេញបានគ្រប់ពេល
              

              	
                ញ. មានចិត្តងាករេ
              

            

            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៨)
      
        	
          ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីប្រាំពីរ)
        
          	
            ស្ដង់ដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់
          
            	
              II. ផ្អែកលើភាពជាមនុស្សរបស់មនុស្សណាម្នាក់
            
              	
                ញ. មានចិត្តងាករេ
              

              	
                ដ. កំសាក និងសង្ស័យ
              

              	
                ឋ. មានទំនោរបង្កបញ្ហា
              

              	
                ឌ. មានសាវតារស្មុគស្មាញ
              

            

            

            	
              III. ផ្អែកលើឥរិយាបថដែលមនុស្សម្នាក់មាន ពេលកំពុងបំពេញភារកិច្ចរបស់ខ្លួន
            

          

          

        

        

      

      

      	
        ទំនួលខុសត្រូវរបស់អ្នកដឹកនាំ និងអ្នកធ្វើការ (២៩)
      
        	
          ចំណុចទីដប់ប្រាំ៖ ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ ដើម្បីធានាថា ចំណុចការងារសំខាន់ៗជាច្រើនអាចដំណើរការទៅមុខតាមរបៀបរៀបរយ
        
          	
            វិសាលភាពនៃបុគ្គលិកកាន់ការងារសំខាន់
          

          	
            ការការពារបុគ្គលិកកាន់ការងារសំខាន់ពីការជ្រៀតជ្រែកពីពិភពខាងក្រៅ
          
            	
              I. លក្ខខណ្ឌតម្រូវផ្នែកសុវត្ថិភាពសម្រាប់គ្រួសារម្ចាស់ផ្ទះ
            

            	
              II. លក្ខខណ្ឌតម្រូវផ្នែកបរិស្ថានសម្រាប់កន្លែងស្នាក់នៅ
            

            	
              III. របៀបដែលអ្នកដឹកនាំ និងអ្នកធ្វើការ គួរធ្វើការងាររៀបចំទីលំនៅសម្រាប់បុគ្គលិក
            

          

          

          	
            ការរក្សាសុវត្ថិភាពសម្រាប់បុគ្គលិកកាន់ការងារសំខាន់
          
            	
              I. របៀបធានាសុវត្ថិភាពដល់រាស្ត្ររើសតាំងរបស់ព្រះជាម្ចាស់នៅតាមបណ្ដាប្រទេសដែលមានការធ្វើទុក្ខបុកម្នេញលើសេចក្តីជំនឿ
            

            	
              II. របៀបធានាសុវត្ថិភាពដល់រាស្ត្ររើសតាំងរបស់ព្រះជាម្ចាស់នៅតាមបណ្ដាប្រទេសនៅបរទេស
            
              	
                ក. ដំណើរការស្នើសុំភាពស្របច្បាប់ដល់រាស្ត្ររើសតាំងរបស់ព្រះជាម្ចាស់
              

              	
                ខ. ផ្ដល់ចំណេះដឹងផ្លូវច្បាប់ជាមូលដ្ឋានដល់បងប្អូនប្រុសស្រីគ្រប់រូប
              

              	
                គ. គោលការណ៍ដែលត្រូវអនុវត្តតាម នៅពេលបញ្ជូនមនុស្សទៅផ្សាយដំណឹងល្អ
              

            

            

            	
              III. របៀបដោះស្រាយជាមួយអ្នកដឹកនាំ និងអ្នកធ្វើការ ដែលមិនយកចិត្តទុកដាក់ចំពោះកិច្ចការសុវត្ថិភាព
            

          

          

        

        

      

      

    

  


ទំនួលខុសត្រូវរបស់អ្នកដឹកនាំ និងអ្នកធ្វើការ (១)

មូលហេតុដែលចាំបាច់ត្រូវស្គាល់អ្នកដឹកនាំក្លែងក្លាយ

ឥឡូវនេះ យើងបានបញ្ចប់ការប្រកបគ្នាអំពីលក្ខណៈសម្គាល់ផ្សេងៗរបស់ពួកទទឹងនឹងព្រះគ្រីស្ទហើយ ថ្ងៃនេះ យើងនឹងប្រកបគ្នាអំពីប្រធានបទថ្មីមួយ គឺលក្ខណៈសម្គាល់ផ្សេងៗរបស់ពួកអ្នកដឹកនាំក្លែងក្លាយ។ នៅក្នុងការជឿលើព្រះជាម្ចាស់ប៉ុន្មានឆ្នាំមកនេះ អ្នករាល់គ្នាបានជួបប្រទះនូវលក្ខណៈសម្គាល់ និងការអនុវត្តគ្រប់បែបយ៉ាងរបស់ពួកអ្នកដឹកនាំក្លែងក្លាយ។ នៅក្នុងដំណើរការដែលដំណាក់របស់ព្រះជាម្ចាស់ដកពួកអ្នកដឹកនាំក្លែងក្លាយចេញពីដំណែងនៅគ្រប់ជាន់ថ្នាក់ចេញ មនុស្សភាគច្រើនទទួលបានការយល់ដឹងខ្លះៗ ទោះតិចក្ដីច្រើនក្ដីអំពីពួកអ្នកដឹកនាំក្លែងក្លាយ ពោលគឺ មនុស្សភាគច្រើនមានការយល់ដឹងខ្លះអំពីលក្ខណៈសម្គាល់ជាក់លាក់មួយចំនួនរបស់ពួកអ្នកដឹកនាំក្លែងក្លាយ។ ប៉ុន្តែ ទោះបីជាអ្នកជ្រួតជ្រាប ឬយល់ដឹងបានច្រើនប៉ុនណាក៏ដោយ ក៏នៅទីបំផុត ការយល់ដឹងនោះនៅតែមិនមានលក្ខណៈជាប្រព័ន្ធ ឬជាក់លាក់គ្រប់គ្រាន់ដដែល។ ក្នុងអំឡុងពេលបោះឆ្នោតពួកជំនុំ មនុស្សជាច្រើនមិនយល់ពីគោលការណ៍នៃការជ្រើសរើសអ្នកដឹកនាំទេ មិនដឹងថាតើត្រូវជ្រើសរើសមនុស្សប្រភេទណាជាអ្នកដឹកនាំ ហើយមនុស្សប្រភេទណាដែលអាចនាំបងប្អូនប្រុសស្រីចូលទៅក្នុងតថភាពនៃព្រះបន្ទូលរបស់ព្រះជាម្ចាស់បានក្នុងនាមជាអ្នកដឹកនាំ ព្រមទាំងត្រូវតាមស្ដង់ដាជាអ្នកដឹកនាំ។ ពួកគេមិនសូវដឹង ក៏មិនសូវយល់ច្បាស់អំពីរឿងទាំងនេះដែរ។ ថែមទាំងមានមនុស្សដែលមិនដឹងខ្យល់ និងគ្មានការយល់ដឹងមួយចំនួន ដែលបានជ្រើសរើសអ្នកដឹកនាំក្លែងក្លាយយកតែម្ដង នៅក្នុងពេលបោះឆ្នោត ដោយជ្រើសរើសអ្នកដែលមានលក្ខណៈដូចអ្នកដឹកនាំក្លែងក្លាយ ហើយបែរជាខ្វាក់មើលមិនឃើញអ្នកដែលមានលក្ខណៈសម្បត្តិពិតប្រាកដ និងអាចធ្វើជាអ្នកដឹកនាំបាន ដែលមានគុណសម្បត្តិជាអ្នកដឹកនាំ និងមានភាពជាមនុស្ស។ ពួកអ្នកដែលគ្មានគុណសម្បត្តិជាមូលដ្ឋាន និងគ្មានភាពជាមនុស្សដើម្បីធ្វើជាអ្នកដឹកនាំ ត្រូវបានបោះឆ្នោតជ្រើសរើសដោយសារតែសេចក្ដីក្លៀវក្លាពីខាងក្រៅ ឬអាកប្បកិរិយាល្អមួយចំនួនរបស់ពួកគេ និងដោយសារតែពួកគេមានលក្ខណៈស្របតាមសញ្ញាណរបស់មនុស្ស ដែលចាត់ទុកជា «មនុស្សល្អ» ចំណែកឯអ្នកដែលមានលក្ខណៈសម្បត្តិពិតប្រាកដគ្រប់យ៉ាងក្នុងការដឹកនាំ មិនដែលត្រូវបានគេបោះឆ្នោតជ្រើសរើសឡើយ។ ពួកអ្នកដែលចូលចិត្តទាក់ទាញចំណាប់អារម្មណ៍ពីគេ និងលះបង់ខ្លួនដោយសេចក្ដីក្លៀវក្លា តែគ្មានសមត្ថភាពការងារណាមួយសោះ តែងតែបង្ហាញខ្លួននៅគ្រប់ទីកន្លែង ដោយមើលទៅសកម្មខ្លាំងណាស់ ហើយមនុស្សភាគច្រើនតែងគិតថា មនុស្សប្រភេទនេះមានលក្ខណៈសម្បត្តិគ្រប់គ្រាន់ ហើយគួរតែបោះឆ្នោតជ្រើសរើសគាត់។ ជាលទ្ធផល បន្ទាប់ពីមនុស្សបែបនេះត្រូវបានបោះឆ្នោតជ្រើសរើសរួច ពួកគេមិនអាចរ៉ាប់រងកិច្ចការណាមួយបានឡើយ។ ពួកគេថែមទាំងមិនអាចអនុវត្តតាមការរៀបចំការងារពីខាងលើបានផង ហើយពួកគេក៏មិនដឹងថាត្រូវធ្វើវាដោយបែបណាដែរ។ ទោះបីជាពួកគេតែងតែខ្នះខ្នែងធ្វើខ្លួនឱ្យជាប់រវល់ជានិច្ចក៏ដោយ ក៏បន្ទាប់ពីបានដឹកនាំមួយរយៈរួចមក ឃើញថាគ្មានភាពល្អប្រសើរអ្វី ឬគ្មានការរីកចម្រើនតិចតួចណានៅក្នុងកិច្ចការណាមួយរបស់ពួកជំនុំឡើយ ហើយស្ថានភាពដែលតែងតែកើតមានឡើងគឺ កិច្ចការរបស់ពួកជំនុំធ្លាក់ក្នុងភាពរញ៉េរញ៉ៃ ឬមនុស្សបែកបាក់សាមគ្គីគ្នា ដោយសារតែការរំខាន ឬការដណ្ដើមអំណាចខុសច្បាប់ពីសំណាក់មនុស្សអាក្រក់។ ទាំងនេះគឺជាផលវិបាកដែលបង្កឡើងដោយកិច្ចការរបស់ពួកអ្នកដឹកនាំក្លែងក្លាយ។ បន្ទាប់ពីអ្នកដឹកនាំក្លែងក្លាយម្នាក់ត្រូវបានបោះឆ្នោតជ្រើសរើសរួច មិនត្រឹមតែការចូលទៅក្នុងជីវិតរបស់បងប្អូនប្រុសស្រីទេដែលនឹងត្រូវរងផលប៉ះពាល់ និងខូចខាតនោះ ប៉ុន្តែក្នុងពេលជាមួយគ្នានោះ ចំណុចផ្សេងៗនៃការងាររបស់ពួកជំនុំក៏នឹងរងផលប៉ះពាល់អវិជ្ជមានផងដែរ ដូច្នេះ កិច្ចការផ្សាយដំណឹងល្អ មិនអាចដំណើរការទៅបានដោយរលូន ឬមានប្រសិទ្ធភាពឡើយ។ បញ្ហានេះមួយផ្នែកគឺបង្កឡើងដោយអ្នកដឹកនាំក្លែងក្លាយខ្លួនឯងផ្ទាល់ ប៉ុន្តែមួយផ្នែកទៀត ក៏ពាក់ព័ន្ធនឹងអ្នកដែលបោះឆ្នោតជ្រើសរើសពួកគេផងដែរ។ ប្រសិនបើអ្នកមិនយល់ពីគោលការណ៍សេចក្ដីពិត គ្មានការយល់ដឹង ហើយខ្វាក់មើលមិនធ្លុះពីមនុស្ស រហូតដល់ចុងក្រោយអ្នកបោះឆ្នោតជ្រើសរើសអ្នកដឹកនាំក្លែងក្លាយណាម្នាក់ ដូច្នេះ អ្នកមិនត្រឹមតែបង្កគ្រោះថ្នាក់ដល់ខ្លួនឯង និងអ្នកដទៃប៉ុណ្ណោះទេ ប៉ុន្តែកិច្ចការរបស់ពួកជំនុំក៏រងការខូចខាតដែរ។ នេះគឺជាផលប៉ះពាល់ និងការខូចខាតដែលបង្កឡើងដោយពួកអ្នកដឹកនាំក្លែងក្លាយ ទៅលើការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ និងកិច្ចការរបស់ពួកជំនុំ។ ហេតុដូច្នេះហើយ យើងត្រូវតែស្គាល់ និងរៀបរាប់ពីលក្ខណៈសម្គាល់ផ្សេងៗរបស់ពួកអ្នកដឹកនាំក្លែងក្លាយ ហើយផ្អែកលើមូលដ្ឋាននោះ ខ្ញុំនឹងធ្វើឱ្យអ្នករាល់គ្នាបានដឹងថា អាកប្បកិរិយាណាខ្លះដែលអ្នកដឹកនាំដែលត្រូវតាមស្ដង់ដា គួរតែបង្ហាញចេញ កិច្ចការអ្វីខ្លះដែលពួកគេគួរតែធ្វើ និងរង្វង់នៃការទទួលខុសត្រូវជាក់លាក់របស់ពួកគេ។ ប្រធានបទអំពីការស្គាល់ពីពួកអ្នកដឹកនាំក្លែងក្លាយ គឺមានសារៈសំខាន់ខ្លាំងណាស់ ដោយសារតែវាមានពាក់ព័ន្ធនឹងកិច្ចការរបស់ពួកជំនុំ ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់គ្រប់រូប ហើយជាពិសេស របៀបដែលភារកិច្ចនីមួយៗកំពុងរីកចម្រើនទៅមុខ។ អ្នកខ្លះអាចនឹងនិយាយថា៖ «ខ្ញុំគ្មានបំណងឈរឈ្មោះបោះឆ្នោតទេ ហើយខ្ញុំក៏គ្មានមហិច្ឆិតា ឬបំណងប្រាថ្នាចង់ធ្វើជាអ្នកដឹកនាំ ឬអ្នកធ្វើការអ្វីដែរ។ ខ្ញុំដឹងខ្លួនឯងច្បាស់ ហើយការធ្វើជាអ្នកជឿធម្មតាម្នាក់ គឺគ្រប់គ្រាន់ហើយ ដូច្នេះ គោលការណ៍សេចក្ដីពិតក្នុងទិដ្ឋភាពនេះ គ្មានអ្វីពាក់ព័ន្ធនឹងខ្ញុំទេ។ ប្រសិនបើខ្ញុំចង់ស្ដាប់ នោះខ្ញុំនឹងស្ដាប់អ្វីដែលនិយាយអំពីការចូលទៅក្នុងជីវិត និងសេចក្ដីសង្គ្រោះរបស់ខ្ញុំផ្ទាល់វិញ។ លក្ខណៈសម្គាល់ផ្សេងៗរបស់ពួកអ្នកដឹកនាំក្លែងក្លាយ និងសេចក្ដីពិតដែលជាប់ទាក់ទងក្នុងប្រធានបទនេះ គឺមិនពាក់ព័ន្ធនឹងការចូលទៅក្នុងជីវិតរបស់ខ្ញុំទេ ដូច្នេះ ខ្ញុំមិនចាំបាច់ស្ដាប់ទេ ឬខ្ញុំអាចស្ដាប់ដោយមិនយកចិត្តទុកដាក់បាន ឬស្ដាប់ចោល ហើយគ្រាន់តែធ្វើតាមដំណើរឱ្យតែរួចពីដៃ ដោយមិនបាច់យកវាមកដាក់ក្នុងចិត្តទេ»។ តើនេះជាឥរិយាបថល្អដែរឬទេ? (មិនល្អទេ។) អ្នកផ្សេងទៀតនិយាយថា៖ «ខ្ញុំគ្មានមហិច្ឆិតាទេ ហើយក៏មិនចង់ឈរឈ្មោះជាអ្នកដឹកនាំដែរ។ តាំងពីក្មេងមក ខ្ញុំមិនដែលមានបំណងចង់ធ្វើជាមន្ត្រី ឬលេចធ្លោជាងអ្នកដទៃឡើយ ខ្ញុំគ្រាន់តែចង់ធ្វើជាមនុស្សសាមញ្ញធម្មតាម្នាក់ប៉ុណ្ណោះ។ តាំងពីពេលដែលខ្ញុំចាប់ផ្ដើមជឿលើព្រះជាម្ចាស់មក ខ្ញុំតែងតែចង់ធ្វើជាកូនចៅគេ។ ខ្ញុំចូលចិត្តធ្វើតាមបញ្ជារបស់អ្នកដទៃ ហើយខ្ញុំតែងធ្វើអ្វីដែលពួកគេប្រាប់ឱ្យខ្ញុំធ្វើ។ ការធ្វើខ្លួនជាមនុស្សប្រភេទនេះ គឺពិតជាសាមញ្ញណាស់! ខ្ញុំគ្រាន់តែជាមនុស្សសាមញ្ញម្នាក់ ដែលមិនចង់ខ្វល់ខ្វាយ ឬមានបន្ទុកអ្វីឡើយ ដូច្នេះ ខ្ញុំមិនចាំបាច់ស្ដាប់រឿងទាំងនេះទេ ហើយក៏មិនចង់ស្ដាប់ដែរ»។ តើទស្សនៈនេះត្រឹមត្រូវដែរឬទេ? (មិនត្រឹមត្រូវទេ។) តើវាខុសត្រង់ណា? (ទោះបីជាពួកគេមិនចង់ធ្វើជាអ្នកដឹកនាំក៏ដោយ ប្រសិនបើពួកគេមិនយល់ពីទិដ្ឋភាពនៃសេចក្ដីពិតនេះទេ ហើយមិនអាចស្គាល់ពីអ្នកដឹកនាំក្លែងក្លាយបាន ដូច្នេះ ក្នុងអំឡុងពេលបោះឆ្នោត ពួកគេទំនងជានឹងជ្រើសរើសអ្នកដឹកនាំក្លែងក្លាយមិនខាន ដែលនឹងប៉ះពាល់ដល់កិច្ចការរបស់ពួកជំនុំ និងការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់។) នេះគឺជាទិដ្ឋភាពមួយ។ តើមានអ្វីផ្សេងទៀតទេ? (បញ្ហារបស់អ្នកដឹកនាំក្លែងក្លាយ មាននៅក្នុងខ្លួនយើងម្នាក់ៗ ហើយយើងគួរតែពិនិត្យមើល ឆ្លុះបញ្ចាំង និងស្គាល់ពីខ្លួនយើង។) (ប្រសិនបើយើងមិនអាចស្គាល់ពីអ្នកដឹកនាំក្លែងក្លាយបានទេ នោះយើងនឹងមិនទាំងដឹងខ្លួនផងថា ពេលណាដែលយើងត្រូវអ្នកដឹកនាំក្លែងក្លាយនាំយើងឱ្យវង្វេងនោះ ហើយជីវិតរបស់យើងផ្ទាល់នឹងត្រូវរងការខាតបង់មិនខាន។) (ទស្សនៈប្រភេទនេះ គឺជាការបង្ហាញពីការមិនដេញតាមសេចក្ដីពិត។ ការធ្វើជាអ្នកដឹកនាំនៅក្នុងដំណាក់របស់ព្រះជាម្ចាស់ គឺមិនដូចគ្នានឹងការមានមហិច្ឆិតាចង់ធ្វើជាមន្ត្រីនៅក្នុងលោកិយនោះទេ។ ការធ្វើជាអ្នកដឹកនាំ គឺដើម្បីដេញតាមសេចក្ដីពិតឱ្យបានកាន់តែប្រសើរ ដើម្បីរែកពុនបន្ទុកកិច្ចការរបស់ពួកជំនុំ និងដើម្បីគិតគូរពីព្រះរាជបំណងរបស់ព្រះជាម្ចាស់។ នេះគឺជាការខិតខំឆ្ពោះទៅរកសេចក្ដីពិត។) (ក្នុងនាមជារាស្ដ្ររើសតាំងម្នាក់របស់ព្រះជាម្ចាស់ យើងមានកាតព្វកិច្ច និងទំនួលខុសត្រូវក្នុងការរាយការណ៍អំពីអ្នកដឹកនាំក្លែងក្លាយ។ ប្រសិនបើយើងមិនអាចស្គាល់ពីអ្នកដឹកនាំក្លែងក្លាយបានទេ នោះយើងអាចបណ្ដោយឱ្យអ្នកដឹកនាំក្លែងក្លាយណាម្នាក់ឡើងកាន់អំណាចបាន និងប៉ះពាល់ដល់កិច្ចការរបស់ពួកជំនុំ។) តើមានទិដ្ឋភាពចំនួនប៉ុន្មាន? (ទិដ្ឋភាពចំនួនប្រាំ។) ទិដ្ឋភាពនីមួយៗក្នុងចំណោមទិដ្ឋភាពទាំងប្រាំនេះ គឺសុទ្ធតែត្រឹមត្រូវ និងជាក់លាក់ខ្លាំងណាស់។ ការវិភាគវែកញែកពីសារជាតិនៃបញ្ហានេះ ដោយផ្អែកលើទស្សនៈនៃប្រភេទបុគ្គលដែលខ្ញុំទើបតែបានលើកឡើង គឺមានទិដ្ឋភាពទាំងប្រាំនេះជាមូលដ្ឋាន។ មិនថាអ្នកចង់ធ្វើជាអ្នកដឹកនាំឬអត់នោះទេ ក្នុងនាមជារាស្ដ្ររើសតាំងម្នាក់របស់ព្រះជាម្ចាស់ អ្នកគួរតែមានតួនាទីមើលការខុសត្រូវចំពោះអ្នកដឹកនាំ និងអ្នកធ្វើការ។ ដំណាក់របស់ព្រះជាម្ចាស់ក៏ជាផ្ទះរបស់អ្នកដែរ ហើយអ្នកដឹកនាំម្នាក់ប្រៀបដូចជាអ្នកមើលថែទាំផ្ទះម្នាក់ដែរ។ ប្រសិនបើពួកគេគ្រប់គ្រងមិនបានល្អទេ អ្នកក៏នឹងរងផលប៉ះពាល់ និងជាប់ពាក់ព័ន្ធដែរ ដូច្នេះ អ្នកមានទំនួលខុសត្រូវ និងកាតព្វកិច្ចមើលការខុសត្រូវលើគ្រប់កិច្ចការទាំងអស់របស់ពួកគេ។

ទិដ្ឋភាពទូទៅអំពីការទទួលខុសត្រូវទាំងដប់ប្រាំចំណុចរបស់អ្នកដឹកនាំ និងអ្នកធ្វើការ

អ្នកដឹកនាំក្លែងក្លាយមិនពិបាកនឹងស្គាល់នោះទេ ពីព្រោះមនុស្សប្រភេទនេះ មានច្រើនណាស់នៅក្នុងពួកជំនុំ។ ពួកគេមានតាំងពីពេលដែលកើតមានអ្នកដឹកនាំពួកជំនុំ និងកិច្ចការរបស់ពួកជំនុំមកម្ល៉េះ។ គុណសម្បត្តិ និងសមត្ថភាពយល់ដឹង ចរិតលក្ខណៈ និងមាគ៌ាដែលពួកគេបានជ្រើសរើស សុទ្ធតែមានលក្ខណៈសម្គាល់ជាក់លាក់ជាច្រើន។ មុននឹងវែកញែកលម្អិតពីលក្ខណៈសម្គាល់ជាក់លាក់ទាំងនេះ ដំបូង យើងគួរតែដឹងថា អ្នកដឹកនាំ និងអ្នកធ្វើការមានទំនួលខុសត្រូវអ្វីខ្លះ ហើយរួមបញ្ចូលកិច្ចការជាក់លាក់ចម្បងអ្វីខ្លះជាមុនសិន។ មានតែពួកអ្នកដែលអាចបំពេញកិច្ចការជាក់លាក់នេះបានល្អប៉ុណ្ណោះ ដែលត្រូវតាមស្ដង់ដាជាអ្នកដឹកនាំ និងអ្នកធ្វើការ។ អ្នកដែលមិនអាចបំពេញកិច្ចការនេះបាន គឺជាអ្នកដឹកនាំក្លែងក្លាយ។ ប្រហែលមនុស្សភាគច្រើននៅតែគ្មានផ្លូវដើម្បីអាចស្គាល់ពីអ្នកដឹកនាំក្លែងក្លាយ មិនអាចក្ដាប់បានពីគោលការណ៍មូលដ្ឋាន និងមិនដឹងថាទិដ្ឋភាពណាខ្លះដែលសំខាន់បំផុតដែលត្រូវដឹងឱ្យបាននោះទេ។ ថ្ងៃនេះ ជាដំបូង យើងនឹងប្រកបគ្នាលក្ខណៈជាប្រព័ន្ធអំពីថាតើទំនួលខុសត្រូវរបស់អ្នកដឹកនាំ និងអ្នកធ្វើការ គឺជាអ្វីឲ្យប្រាកដ ដោយរៀបរាប់ម្ដងមួយៗ ដើម្បីឱ្យមនុស្សគ្រប់គ្នាបានដឹងច្បាស់អំពីពួកវា។ បន្ទាប់ពីអ្នកយល់ពីគោលការណ៍ទាំងនេះហើយ នៅពេលបោះឆ្នោតជ្រើសរើសអ្នកដឹកនាំ និងអ្នកធ្វើការម្ដងទៀត អ្នកនឹងមានបទដ្ឋានដ៏សុក្រឹតមួយដើម្បីវាស់វែងពីរបៀបបោះឆ្នោតជ្រើសរើសពួកគេឲ្យបានត្រឹមត្រូវ និងថាអ្នកណាឲ្យប្រាកដគឺជាមនុស្សដែលសមស្របនឹងត្រូវជ្រើសរើស។ ដូច្នេះ ដំបូង សូមយើងរៀបរាប់ពីទំនួលខុសត្រូវរបស់អ្នកដឹកនាំ និងអ្នកធ្វើការជាមុនសិន។

ទំនួលខុសត្រូវរបស់អ្នកដឹកនាំ និងអ្នកធ្វើការ៖

១. ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់។

២. ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងការចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ។

៣. ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ។

៤. តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន។

៥. ត្រូវយល់ និងក្ដាប់ឱ្យបានពីស្ថានការណ៍ និងវឌ្ឍនភាពនៃចំណុចការងារនីមួយៗ ហើយអាចដោះស្រាយបញ្ហាបានទាន់ពេលវេលា កែតម្រូវសេចក្ដីវៀចវេ និងកែប្រែកំហុសក្នុងការងារ ដើម្បីឱ្យការងារនោះដំណើរការទៅដោយរលូន។

៦. លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន។

៧. ចាត់ចែង និងប្រើមនុស្សក្នុងប្រភេទផ្សេងៗគ្នាឱ្យបានសមស្រប ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពលរបស់ពួកគេ។

៨. ត្រូវរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ។

៩. ប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារផ្សេងៗនៅដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ដោយផ្ដល់ជាការណែនាំ ការមើលការខុសត្រូវ ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តការងាររបស់ពួកគេ។

១០. ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ។

១១. ជ្រើសរើសមនុស្សដែលគួរឱ្យទុកចិត្ត ដែលមានភាពជាមនុស្សស្របតាមស្ដង់ដារ ជាពិសេសសម្រាប់កិច្ចការនៃការចុះឈ្មោះជាប្រព័ន្ធ ការកត់បញ្ជី និងការថែរក្សាតង្វាយ។ ការពិនិត្យ និងផ្ទៀងផ្ទាត់ចំណូល និងចំណាយជាប្រចាំ ដើម្បីអាចកំណត់ពីករណីនៃការចាយវាយខ្ជះខ្ជាយ ឬគ្មានការសន្សំសំចៃ ក៏ដូចជាការចំណាយមិនសមស្របឱ្យបានភ្លាមៗ ដើម្បីបញ្ឈប់ទង្វើបែបនេះ ហើយទាមទារសំណងឱ្យបានសមរម្យ។ លើសពីនេះទៀត ការពារតាមគ្រប់មធ្យោបាយកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ ហើយក្លាយជាទ្រព្យសម្បត្តិរបស់ពួកគេ។

១២. កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា។

១៣. ការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និងដើម្បីឱ្យពួកគេអាចស្គាល់ពួកទទឹងនឹងព្រះគ្រីស្ទ និងអាចបោះបង់ពួកនោះចេញពីចិត្តបាន។

១៤. ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ។

១៥. ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ ដើម្បីធានាថា ចំណុចការងារសំខាន់ៗជាច្រើនអាចដំណើរការទៅមុខតាមរបៀបរៀបរយ។

ចំណុចទីមួយ៖ ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់

អ្នកដឹកនាំក្លែងក្លាយគ្មានគុណសម្បត្តិ និងសមត្ថភាពយល់ដឹងពីព្រះបន្ទូលរបស់ព្រះជាម្ចាស់ឡើយ

តើអ្នកដឹកនាំក្លែងក្លាយជានរណា? ពិតប្រាកដណាស់ គេគឺជាមនុស្សម្នាក់ដែលមិនអាចធ្វើកិច្ចការជាក់ស្ដែងបាន ជាមនុស្សម្នាក់ដែលមិនបំពេញភារកិច្ចរបស់ខ្លួនក្នុងនាមជាអ្នកដឹកនាំ។ ពួកគេមិនបំពេញកិច្ចការពិតប្រាកដ ឬកិច្ចការសំខាន់ណាមួយឡើយ។ ពួកគេគ្រាន់តែមើលការខុសត្រូវលើកិច្ចការទូទៅមួយចំនួន និងកិច្ចការរាក់ៗមួយចំនួនប៉ុណ្ណោះ ជារឿងដែលគ្មានអ្វីពាក់ព័ន្ធនឹងច្រកចូលទៅក្នុងជីវិត ឬសេចក្ដីពិតឡើយ។ ទោះបីជាពួកគេបំពេញកិច្ចការនេះបានច្រើនប៉ុនណាក៏ដោយ ក៏គ្មានសារៈសំខាន់អ្វីក្នុងការបំពេញកិច្ចការនេះដែរ។ ហេតុនោះហើយទើបអ្នកដឹកនាំបែបនេះ ត្រូវបានកំណត់លក្ខណៈថាជាអ្នកដឹកនាំក្លែងក្លាយ។ ដូច្នេះ តើមនុស្សម្នាក់ត្រូវស្គាល់ពីអ្នកដឹកនាំក្លែងក្លាយពិតប្រាកដតាមរបៀបណា? សូមយើងចាប់ផ្ដើមការវិភាគវែកញែករបស់យើងក្នុងពេលនេះ។ ជាដំបូង ត្រូវតែបញ្ជាក់ឱ្យច្បាស់ថា ទំនួលខុសត្រូវទីមួយរបស់អ្នកដឹកនាំ ឬអ្នកធ្វើការ គឺដឹកនាំអ្នកដទៃក្នុងការហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតតាមរបៀបមួយដែលអ្នកដទៃអាចយល់ពីសេចក្ដីពិតនោះបាន និងចូលទៅក្នុងតថភាពសេចក្ដីពិត។ នេះគឺជាលក្ខណៈវិនិច្ឆ័យដ៏សំខាន់បំផុត ដែលត្រូវពិនិត្យមើលថាតើអ្នកដឹកនាំណាម្នាក់ជាអ្នកដឹកនាំពិត ឬក្លែងក្លាយ។ ត្រូវមើលថាតើពួកគេអាចដឹកនាំអ្នកដទៃក្នុងការហូប និងផឹកព្រះបន្ទូលរបស់ព្រះជាម្ចាស់ និងយល់ពីសេចក្ដីពិតបានឬអត់ ហើយថាតើពួកគេអាចប្រើសេចក្ដីពិតដើម្បីដោះស្រាយបញ្ហាបានដែរឬអត់។ នោះគឺជាលក្ខណៈវិនិច្ឆ័យតែមួយគត់ដែលត្រូវពិនិត្យមើលថាតើអ្នកដឹកនាំ ឬអ្នកធ្វើការណាម្នាក់មានគុណសម្បត្តិ និងសមត្ថភាពអ្វីខ្លះក្នុងការយល់ពីព្រះបន្ទូលរបស់ព្រះជាម្ចាស់ ហើយថាតើពួកគេអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃសេចក្ដីពិតបានដែរឬអត់។ ប្រសិនបើអ្នកដឹកនាំ ឬអ្នកធ្វើការណាម្នាក់មានសមត្ថភាពក្នុងការយល់ពីព្រះបន្ទូលរបស់ព្រះជាម្ចាស់បានត្រឹមត្រូវ និងយល់ពីសេចក្ដីពិត នោះពួកគេគួរតែដោះស្រាយសញ្ញាណ និងការស្រមើស្រមៃដែលមនុស្សមានអំពីសេចក្ដីជំនឿលើព្រះជាម្ចាស់ ផ្អែកតាមព្រះបន្ទូលរបស់ព្រះជាម្ចាស់ ហើយជួយមនុស្សឱ្យយល់ពីភាពជាក់ស្ដែងនៃកិច្ចការរបស់ព្រះជាម្ចាស់។ ពួកគេក៏គួរតែដោះស្រាយការលំបាកជាក់ស្ដែងដែលរាស្ដ្ររើសតាំងរបស់ព្រះជាម្ចាស់បានជួបប្រទះ ស្របតាមព្រះបន្ទូលរបស់ទ្រង់ ជាពិសេសពាក់ព័ន្ធនឹងទស្សនៈខុសឆ្គងដែលពួកគេមាននៅក្នុងសេចក្ដីជំនឿរបស់ពួកគេ ឬការយល់ខុសដែលពួកគេមានពាក់ព័ន្ធនឹងការបំពេញភារកិច្ចណាមួយផងដែរ។ ពួកគេក៏ត្រូវតែអនុវត្តព្រះបន្ទូលរបស់ព្រះជាម្ចាស់ ដើម្បីដោះស្រាយបញ្ហាដែលបង្ហាញចេញនៅពេលមនុស្សជួបប្រទះនឹងការល្បងលនិងទុក្ខវេទនាផ្សេងៗគ្នា និងអាចដឹកនាំរាស្រ្តរើសតាំងរបស់ព្រះជាម្ចាស់ឱ្យយល់ និងអនុវត្តសេចក្ដីពិត និងចូលទៅក្នុងតថភាពនៃព្រះបន្ទូលរបស់ទ្រង់។ ក្នុងពេលជាមួយគ្នានោះដែរ ពួកគេត្រូវតែវែកញែកឱ្យល្អិតល្អន់ពីនិស្ស័យពុករលួយផ្សេងៗរបស់មនុស្ស ផ្អែកតាមសភាពពុករលួយដែលបើកបង្ហាញតាមរយៈព្រះបន្ទូលរបស់ព្រះជាម្ចាស់ ដើម្បីឱ្យរាស្រ្តរើសតាំងរបស់ព្រះជាម្ចាស់អាចនឹងមើលឃើញថាតើសភាពមួយណាក្នុងចំណោមនោះដែលត្រូវនឹងពួកគេ ដើម្បីបានស្គាល់ពីខ្លួនពួកគេ ព្រមទាំងស្អប់និងបះបោរទាស់នឹងសាតាំង ហើយដោយហេតុនេះ ក៏អនុញ្ញាតឱ្យរាស្រ្តរើសតាំងរបស់ព្រះជាម្ចាស់អាចប្រកាន់ខ្ជាប់នូវទីបន្ទាល់របស់ខ្លួនបាន យកឈ្នះលើសាតាំង និងថ្វាយសិរីល្អដល់ព្រះជាម្ចាស់ក្នុងអំឡុងការល្បងលគ្រប់ប្រភេទនេះ។ នេះគឺជាកិច្ចការដែលអ្នកដឹកនាំនិងអ្នកធ្វើការគួរតែធ្វើ។ នេះគឺជាការងារមូលដ្ឋាន សំខាន់ និងជាការងារស្នូលបំផុត។ ប្រសិនបើមនុស្សដែលធ្វើការជាអ្នកដឹកនាំមានសមត្ថភាពក្នុងការយល់ពីព្រះបន្ទូលរបស់ព្រះជាម្ចាស់ និងមានគុណសម្បត្តិយល់ពីសេចក្ដីពិត ពួកគេនឹងមិនត្រឹមតែអាចយល់ពីព្រះបន្ទូលរបស់ព្រះជាម្ចាស់ និងអាចចូលទៅក្នុងតថភាពនៃព្រះបន្ទូលទាំងនោះបានប៉ុណ្ណោះទេ ពួកគេក៏នឹងអាចណែនាំ ដឹកនាំ និងជួយដល់ពួកអ្នកដែលត្រូវពួកគេដឹកនាំនោះឱ្យយល់ពីព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃព្រះបន្ទូលទាំងនោះផងដែរ។ ប៉ុន្តែ គុណសម្បត្តិដើម្បីយល់ពីព្រះបន្ទូលរបស់ព្រះជាម្ចាស់ និងយល់ពីសេចក្ដីពិត គឺច្បាស់ណាស់ជាអ្វីដែលពួកអ្នកដឹកនាំក្លែងក្លាយខ្វះខាត។ ពួកគេមិនយល់ពីព្រះបន្ទូលរបស់ព្រះជាម្ចាស់ ពួកគេមិនដឹងពីនិស្ស័យពុករលួយដែលមនុស្សបង្ហាញចេញនៅក្នុងកាលៈទេសៈផ្សេងៗ ដែលត្រូវបានលាតត្រដាងតាមរយៈព្រះបន្ទូលរបស់ទ្រង់ទេ ក៏មិនដឹងថាសភាពបែបណាដែលបង្កើតឱ្យមានការប្រឆាំង ការត្អូញត្អែរ និងការក្បត់នឹងព្រះជាម្ចាស់ ។ល។ និង ។ល។ ដែរ។ ពួកអ្នកដឹកនាំក្លែងក្លាយមិនអាចឆ្លុះបញ្ចាំងពីខ្លួនឯង ឬផ្សារភ្ជាប់ព្រះបន្ទូលរបស់ព្រះជាម្ចាស់នឹងខ្លួនឯងបានទេ ពួកគេគ្រាន់តែយល់ពីគោលលទ្ធិបន្តិចបន្តួច និងបទប្បញ្ញត្តិមួយចំនួនតាមរយៈន័យត្រង់នៃព្រះបន្ទូលរបស់ព្រះជាម្ចាស់ប៉ុណ្ណោះ។ នៅពេលដែលពួកគេប្រកបគ្នាជាមួយអ្នកដទៃ ពួកគេគ្រាន់តែសូត្រព្រះបន្ទូលរបស់ទ្រង់ខ្លះៗ រួចពន្យល់ពីន័យត្រង់នៃព្រះបន្ទូលទាំងនោះប៉ុណ្ណោះ។ ហើយបែបនេះ ពួកគេគិតថា ពួកគេកំពុងប្រកបគ្នាអំពីសេចក្ដីពិត និងធ្វើការងារជាក់ស្ដែងហើយ។ ប្រសិនបើមាននរណាម្នាក់អាចអាន និងសូត្រព្រះបន្ទូលរបស់ព្រះជាម្ចាស់ដូចពួកគេបាន នោះពួកគេនឹងគិតថា អ្នកទាំងនោះជាមនុស្សដែលស្រឡាញ់ និងយល់ពីសេចក្ដីពិត។ អ្នកដឹកនាំក្លែងក្លាយ គ្រាន់តែយល់ពីន័យត្រង់នៃព្រះបន្ទូលរបស់ព្រះជាម្ចាស់ប៉ុណ្ណោះ ពួកគេមិនយល់ពីសេចក្ដីពិតនៃព្រះបន្ទូលរបស់ព្រះជាម្ចាស់សោះឡើយ ដូច្នេះហើយទើបពួកគេមិនអាចនិយាយអំពីការយល់ដឹងតាមរយៈបទពិសោធរបស់ពួកគេអំពីព្រះបន្ទូលទាំងនោះបាន។ ពួកអ្នកដឹកនាំក្លែងក្លាយគ្មានសមត្ថភាពក្នុងការយល់ពីព្រះបន្ទូលរបស់ព្រះជាម្ចាស់ទេ។ ពួកគេអាចយល់បានត្រឹមតែអត្ថន័យសើៗនៃព្រះបន្ទូលទាំងនោះប៉ុណ្ណោះ ប៉ុន្តែបែរជឿថា នោះគឺជាការយល់ដឹងពីព្រះបន្ទូលរបស់ទ្រង់ និងជាការយល់ពីសេចក្ដីពិតទៅវិញ។ នៅក្នុងជីវិតប្រចាំថ្ងៃ ពួកគេតែងតែបកស្រាយន័យត្រង់នៃព្រះបន្ទូលរបស់ព្រះជាម្ចាស់ ដើម្បីទូន្មាន និងជួយអ្នកដទៃ ដោយជឿថាការធ្វើដូច្នេះ គឺជាការបំពេញការងារហើយ ហើយថាពួកគេកំពុងដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃព្រះបន្ទូលទាំងនោះហើយ។ តាមពិតទៅ ទោះបីជាពួកអ្នកដឹកនាំក្លែងក្លាយតែងតែប្រកបគ្នាជាញឹកញាប់ជាមួយអ្នកដទៃអំពីព្រះបន្ទូលរបស់ព្រះជាម្ចាស់តាមរបៀបនេះក៏ដោយ ក៏ពួកគេមិនអាចដោះស្រាយបញ្ហាពិតប្រាកដសូម្បីតែបន្តិចណាឡើយ ហើយរាស្ដ្ររើសតាំងរបស់ព្រះជាម្ចាស់ក៏នៅតែមិនអាចអនុវត្ត ឬដកពិសោធន៍ព្រះបន្ទូលរបស់ទ្រង់បានដដែល។ មិនថាពួកគេចូលរួមការជួបជុំ ឬហូប និងផឹកព្រះបន្ទូលរបស់ព្រះជាម្ចាស់ច្រើនប៉ុនណានោះទេ ក៏ពួកគេនៅតែមិនយល់ពីសេចក្ដីពិត និងមិនមានការចូលទៅក្នុងជីវិតដដែល ហើយគ្មាននរណាម្នាក់ក្នុងចំណោមពួកគេដែលអាចនិយាយអំពីការយល់ដឹងតាមរយៈបទពិសោធរបស់ពួកគេបានឡើយ។ ទោះបីជាមានមនុស្សអាក្រក់ និងអ្នកមិនជឿបង្កការរំខាននៅក្នុងពួកជំនុំក៏ដោយ ក៏គ្មាននរណាម្នាក់អាចស្គាល់ពីពួកគេបានដែរ។ នៅពេលដែលអ្នកដឹកនាំក្លែងក្លាយឃើញអ្នកមិនជឿ ឬមនុស្សអាក្រក់ម្នាក់បង្កការរំខាន ពួកគេមិនបានប្រើចំណេះដឹងដើម្បីបែងចែកមនុស្សទេ ប៉ុន្តែបែរជាបង្ហាញសេចក្ដីស្រឡាញ់ និងការដាស់តឿនទៅដល់មនុស្សទាំងនោះ ដោយសុំឱ្យអ្នកដទៃមានចិត្តអត់ឱន និងអត់ធ្មត់ចំពោះពួកគេ ដោយបណ្ដោយឱ្យមនុស្សទាំងនេះបន្តបង្កការរំខាននៅក្នុងពួកជំនុំទៀត។ ទង្វើនេះនាំឱ្យចំណុចនៃការងារនីមួយៗរបស់ពួកជំនុំ គ្មានផ្លែផ្កាអ្វីសោះ។ នេះគឺជាផលវិបាកពីការដែលអ្នកដឹកនាំក្លែងក្លាយមិនបានបំពេញការងារជាក់ស្ដែង។ ពួកអ្នកដឹកនាំក្លែងក្លាយមិនអាចប្រើសេចក្ដីពិតដើម្បីដោះស្រាយបញ្ហាបានទេ ដែលគ្រប់គ្រាន់នឹងបង្ហាញថា ពួកគេគ្មានតថភាពសេចក្ដីពិតទេ។ នៅពេលដែលពួកគេនិយាយ ពួកគេគ្រាន់តែបន្លឺពាក្យពេចន៍ និងគោលលទ្ធិប៉ុណ្ណោះ ហើយអ្វីគ្រប់យ៉ាងដែលពួកគេប្រាប់អ្នកដទៃឱ្យអនុវត្ត គឺជាគោលលទ្ធិ និងបទប្បញ្ញត្តិ។ ឧទាហរណ៍៖ នៅពេលដែលនរណាម្នាក់កើតមានការយល់ខុសចំពោះព្រះជាម្ចាស់ ពួកអ្នកដឹកនាំក្លែងក្លាយនឹងនិយាយទៅកាន់ពួកគេថា៖ «ព្រះបន្ទូលរបស់ព្រះជាម្ចាស់បានថ្លែងអំពីរឿងនេះគ្រប់យ៉ាងរួចហើយ៖ ទោះបីជាព្រះជាម្ចាស់ធ្វើអ្វីក៏ដោយ ក៏នោះគឺជាសេចក្ដីសង្គ្រោះរបស់មនុស្ស និងជាសេចក្ដីស្រឡាញ់ដែរ។ សូមមើលចុះ ព្រះបន្ទូលរបស់ទ្រង់ច្បាស់លាស់ និងជាក់លាក់ខ្លាំងប៉ុនណាទៅ។ តើអ្នកនៅតែអាចយល់ច្រឡំចំពោះទ្រង់បានដោយរបៀបណាទៀតទៅ?» ពួកអ្នកដឹកនាំក្លែងក្លាយផ្ដល់ការណែនាំបែបនេះទៅដល់មនុស្ស។ ពួកគេបន្លឺពាក្យពេចន៍ និងគោលលទ្ធិដើម្បីដាស់តឿនមនុស្ស ដើម្បីដាក់កំហិតលើពួកគេ និងធ្វើឱ្យពួកគេប្រកាន់ខ្ជាប់តាមបទប្បញ្ញត្តិ។ ធ្វើបែបនេះ គ្មានប្រសិទ្ធភាពសូម្បីតែបន្តិចណាឡើយ ហើយវាមិនអាចដោះស្រាយបញ្ហាណាមួយបានទេ។ ពួកអ្នកដឹកនាំក្លែងក្លាយ អាចនិយាយបានត្រឹមតែពាក្យពេចន៍ និងគោលលទ្ធិ ដើម្បីដឹកនាំមនុស្សប៉ុណ្ណោះ ដែលធ្វើឱ្យមនុស្សទាំងនោះគិតថា ការដែលអាចនិយាយពីគោលលទ្ធិបាន នោះមានន័យថា ពួកគេបានចូលទៅក្នុងតថភាពសេចក្ដីពិតហើយ។ ប៉ុន្តែ នៅពេលដែលមានការលំបាកធ្លាក់មកលើពួកគេ ពួកគេមិនដឹងត្រូវអនុវត្តបែបណាទេ ពួកគេគ្មានមាគ៌ាអ្វីឡើយ ហើយពាក្យពេចន៍ និងគោលលទ្ធិទាំងអស់ដែលពួកគេបានយល់ ក៏គ្មានបានការ។ តើនេះបង្ហាញពីអ្វី? វាបង្ហាញថា ការយល់ដឹងពីគោលលទ្ធិ គឺគ្មានប្រយោជន៍ ឬគ្មានតម្លៃអ្វីទាំងអស់។ រឿងតែមួយគត់ដែលពួកអ្នកដឹកនាំក្លែងក្លាយយល់ដឹង គឺគោលលទ្ធិ។ ពួកគេមិនអាចប្រកបគ្នាអំពីសេចក្ដីពិតដើម្បីដោះស្រាយបញ្ហាបានទេ។ សកម្មភាពរបស់ពួកគេគ្មានគោលការណ៍អ្វីឡើយ ហើយនៅក្នុងជីវិតរបស់ពួកគេ ពួកគេគ្រាន់តែធ្វើតាមបទប្បញ្ញត្តិមួយចំនួនដែលពួកគេចាត់ទុកថាល្អប៉ុណ្ណោះ។ មនុស្សបែបនេះមិនមានតថភាពសេចក្ដីពិតទេ។ ហេតុនេះហើយបានជាពេលដែលពួកអ្នកដឹកនាំក្លែងក្លាយដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ គឺគ្មានលទ្ធផលពិតប្រាកដអ្វីទេ។ ពួកគេអាចត្រឹមធ្វើឱ្យមនុស្សយល់ពីន័យត្រង់នៃព្រះបន្ទូលរបស់ព្រះជាម្ចាស់ប៉ុណ្ណោះ ហើយមិនអាចជួយពួកគេឱ្យទទួលបានការបំភ្លឺពីព្រះបន្ទូលរបស់ព្រះជាម្ចាស់ ឬដឹងថាពួកគេមាននិស្ស័យពុករលួយបែបណានោះទេ។ ពួកអ្នកដឹកនាំក្លែងក្លាយមិនដឹងថាមនុស្សមានសភាពបែបណាទេ ក៏មិនដឹងថាមនុស្សបង្ហាញចេញសារជាតិនិស្ស័យបែបណានៅចំពោះមុខស្ថានភាពជាក់លាក់ណាមួយដែរ មិនដឹងថាព្រះបន្ទូលរបស់ព្រះជាម្ចាស់មួយណាដែលគួរតែយកមកប្រើដើម្បីដោះស្រាយសភាពខុសឆ្គង និងនិស្ស័យពុករលួយទាំងនេះ មិនដឹងថានៅក្នុងព្រះបន្ទូលរបស់ព្រះជាម្ចាស់មាននិយាយអ្វីខ្លះអំពីរឿងទាំងនោះ មិនដឹងពីសេចក្ដីតម្រូវ និងគោលការណ៍នៃព្រះបន្ទូលរបស់ព្រះជាម្ចាស់ ឬសេចក្ដីពិតនៅក្នុងព្រះបន្ទូលទាំងនោះទេ។ ពួកអ្នកដឹកនាំក្លែងក្លាយមិនយល់ពីតថភាពសេចក្ដីពិតទាំងនេះឡើយ។ ពួកគេគ្រាន់តែទូន្មានមនុស្សដោយនិយាយថា៖ «ចូរហូប និងផឹកព្រះបន្ទូលរបស់ព្រះជាម្ចាស់ឱ្យបានច្រើនចុះ។ នៅក្នុងព្រះបន្ទូលទាំងនោះ គឺមានសេចក្ដីពិតហើយ។ អ្នកនឹងយល់មិនខាន នៅពេលដែលអ្នកបានអានព្រះបន្ទូលរបស់ទ្រង់កាន់តែច្រើន។ ប្រសិនបើអ្នកមិនយល់ព្រះបន្ទូលមួយចំនួន អ្នកគួរតែអធិដ្ឋាន ស្វែងរក និងសញ្ជឹងគិតអំពីព្រះបន្ទូលទាំងនោះឱ្យបានច្រើន»។ ពួកគេទូន្មានមនុស្សតាមរបៀបនេះឯង ហើយពួកគេមិនអាចដោះស្រាយបញ្ហាតាមរយៈការធ្វើដូច្នេះបានទេ។ មិនថានរណាម្នាក់ជួបប្រទះបញ្ហា ហើយមករកពួកគេទេ ពួកគេតែងនិយាយដដែលៗ។ បន្ទាប់មក បុគ្គលម្នាក់នោះនៅតែមិនស្គាល់ខ្លួនឯង នៅតែមិនយល់ពីសេចក្ដីពិតដដែល។ ពួកគេនឹងមិនអាចដោះស្រាយបញ្ហាជាក់ស្ដែងរបស់ខ្លួនឯងបានទេ ហើយក៏មិនដឹងថាត្រូវអនុវត្តព្រះបន្ទូលរបស់ព្រះជាម្ចាស់តាមរបៀបណាដែរ ហើយពួកគេតែងប្រកាន់ខ្ជាប់តាមន័យត្រង់នៃព្រះបន្ទូលរបស់ព្រះជាម្ចាស់ និងបទប្បញ្ញត្តិប៉ុណ្ណោះ។ នៅពេលនិយាយដល់គោលការណ៍សេចក្ដីពិតក្នុងការអនុវត្តព្រះបន្ទូលរបស់ព្រះជាម្ចាស់ ឬតើពួកគេគួរតែចូលទៅក្នុងតថភាពណាខ្លះ ពួកគេនៅតែមិនយល់ដដែល។ នេះគឺជាអ្វីដែលកើតចេញពីកិច្ចការរបស់ពួកអ្នកដឹកនាំក្លែងក្លាយ ពោលគឺ គ្មានលទ្ធផលពិតប្រាកដសូម្បីតែមួយ។

ព្រះជាម្ចាស់តម្រូវឱ្យមនុស្សស្លៀកពាក់ឱ្យបានសមរម្យ និងថ្លៃថ្នូរ ដោយមានឥរិយាបថល្អរបស់ពួកបរិសុទ្ធ។ «ឱ្យបានសមរម្យ និងថ្លៃថ្នូរ ដោយមានឥរិយាបថល្អរបស់ពួកបរិសុទ្ធ» សរុបទាំងអស់ប្រាំបួនពាក្យ ប៉ុន្តែតើអ្នករាល់គ្នាយល់ពីអត្ថន័យនៃពាក្យទាំងនេះទេ? (តាមគោលលទ្ធិ យើងទាំងអស់គ្នាសុទ្ធតែដឹងថា ព្រះជាម្ចាស់តម្រូវឱ្យមនុស្សស្លៀកពាក់ឱ្យបានសមរម្យ និងថ្លៃថ្នូរ ដោយមានឥរិយាបថរបស់ពួកបរិសុទ្ធ ប៉ុន្តែនៅពេលស្លៀកពាក់ យើងមិនដឹងត្រូវវាស់វែងថាសមរម្យ ឬថ្លៃថ្នូរនោះយ៉ាងដូចម្ដេចទេ។) ចំណុចនេះនិយាយដល់បញ្ហានៃការយល់ដឹងពីសេចក្ដីពិតឬអត់។ ប្រសិនបើអ្នកមិនអាចវាស់វែងរឿងនេះបានទេ នោះវាបញ្ជាក់ថា អ្នកមិនយល់ពីព្រះបន្ទូលរបស់ព្រះជាម្ចាស់ទេ។ ដូច្នេះ តើការយល់ពីព្រះបន្ទូលរបស់ព្រះជាម្ចាស់មានន័យដូចម្ដេច? វាមានន័យថាជា ការយល់ដឹងពីលក្ខណៈវិនិច្ឆ័យសម្រាប់ភាពសមរម្យ និងភាពថ្លៃថ្នូរដែលព្រះជាម្ចាស់មានបន្ទូល ឬនិយាយឱ្យកាន់តែជាក់លាក់ទៀតនោះគឺ ពណ៌ និងម៉ូដសម្លៀកបំពាក់។ តើពណ៌ និងម៉ូដណាខ្លះដែលសមរម្យ និងថ្លៃថ្នូរ? អ្នកដែលមានសមត្ថភាពយល់ពីសេចក្ដីពិត ដឹងថាអ្វីដែលសមរម្យ និងថ្លៃថ្នូរ និងអ្វីដែលចម្លែក។ ទោះបីជាសម្លៀកបំពាក់ខ្លះសមរម្យ និងថ្លៃថ្នូរក៏ដោយ ក៏ប៉ុន្តែ វាមានម៉ូដចាស់ហួសសម័យ។ ព្រះជាម្ចាស់មិនសព្វព្រះទ័យនឹងអ្វីដែលចាស់ហួសសម័យនោះទេ ហើយទ្រង់មិនបានសុំឱ្យមនុស្សយកតម្រាប់តាមម៉ូដពីអតីតកាល ឬក្លាយជាពួកផារិស៊ីដ៏មានពុតត្បុតនោះទេ។ ពាក្យ «សមរម្យ និងថ្លៃថ្នូរ» ដែលព្រះជាម្ចាស់ចង់មានន័យគឺ ការមានលក្ខណៈជាមនុស្សធម្មតា មើលទៅថ្លៃថ្នូរ សមសួន និងមានកម្រិតខ្ពស់។ ព្រះជាម្ចាស់មិនបានសុំឱ្យមនុស្សស្លៀកពាក់សម្លៀកបំពាក់ចម្លែក ហើយក៏មិនមែនស្លៀកពាក់ខោអាវរហែករយ៉ៃដូចអ្នកក្រដែរ ប៉ុន្តែទ្រង់សុំឱ្យមនុស្សស្លៀកពាក់ឱ្យបានសមរម្យ និងថ្លៃថ្នូរ ដោយមានឥរិយាបថល្អរបស់ពួកបរិសុទ្ធ។ មនុស្សធម្មតា មានការយល់ដឹងបែបនេះ។ ប៉ុន្តែបន្ទាប់ពីបានឮដូច្នេះ អ្នកដឹកនាំក្លែងក្លាយក៏សប្បាយចិត្ត ដោយនិយាយថា៖ «ព្រះបន្ទូលរបស់ព្រះជាម្ចាស់ប្រទាននូវព្រំដែនពីរបៀបស្លៀកពាក់ដល់យើង។ 'ឱ្យបានសមរម្យ និងថ្លៃថ្នូរ ដោយមានឥរិយាបថល្អរបស់ពួកបរិសុទ្ធ' ប្រសិនបើយើងប្រកាន់តាមពាក្យទាំងប្រាំបួននេះ នោះយើងថ្វាយសិរីល្អដល់ព្រះជាម្ចាស់ មិននាំសេចក្ដីអាម៉ាស់ដល់ទ្រង់ ហើយនឹងក្លាយជាមនុស្សដែលគេឱ្យតម្លៃខ្ពស់នៅក្នុងចំណោមពួកអ្នកមិនជឿ។ ដូច្នេះ តើអ្វីទៅដែលសមរម្យ និងថ្លៃថ្នូរ? គឺអ្នកត្រូវតែនិយាយ និងប្រព្រឹត្តដោយមានលក្ខណៈជាមនុស្ស ហើយត្រូវតែមានឥរិយាបថល្អរបស់ពួកបរិសុទ្ធ។ និយាយអំពីពួកបរិសុទ្ធវិញ ជាទូទៅគឺយើងសំដៅទៅលើពួកបរិសុទ្ធកាលសម័យបុរាណ។ ប្រសិនបើយើងចង់មានឥរិយាបថល្អរបស់ពួកបរិសុទ្ធ នោះយើងត្រូវតែយកតម្រាប់តាមម៉ូដរបស់ពួកបរិសុទ្ធសម័យបុរាណ ប៉ុន្តែប្រសិនបើអ្នកដើរចុះឡើងដោយពាក់សម្លៀកបំពាក់បុរាណ នោះមនុស្សនឹងគិតថាអ្នកឆ្កួតមិនខាន។ បែបនេះគឺមិនស្របតាមគោលការណ៍នៃការគោរពព្រះជាម្ចាស់ទេ ប៉ុន្តែគួរតែមានភស្តុតាងខ្លះៗនៃសម្លៀកបំពាក់ដែលពួកបរិសុទ្ធបានស្លៀកពាក់នៅពេលថ្មីៗនេះ ដែលយើងអាចកំណត់សម្គាល់បាន។ បរិយាកាសសង្គមកាលពីច្រើនទសវត្សរ៍មុន ប្រសើរជាងនេះ។ មនុស្សសាមញ្ញជាងនេះ ហើយស្លៀកពាក់បែបអភិរក្សនិយម និងត្រឹមត្រូវជាងនេះ។ ប្រសិនបើអ្នកស្លៀកពាក់តាមបទដ្ឋាននេះ នោះអ្នកនឹងសមរម្យ និងថ្លៃថ្នូរ ហើយមានឥរិយាបថល្អរបស់ពួកបរិសុទ្ធ។ នេះគឺជាមាគ៌ាសម្រាប់ការអនុវត្ត»។ ដោយបានដឹងថា មនុស្សនៅទសវត្សរ៍ឆ្នាំ ១៩៧០ និង ១៩៨០ ពាក់អាវស និងស្លៀកខោខៀវ គាត់ក៏បានប្រាប់បងប្អូនប្រុសស្រីថា៖ «ខ្ញុំបានឃើញពន្លឺនៅក្នុងព្រះបន្ទូលរបស់ព្រះជាម្ចាស់ហើយ។ មនុស្សនៅទសវត្សរ៍ឆ្នាំ ៧០ និង ៨០ ស្លៀកពាក់ឈុតសម្លៀកបំពាក់ដែលត្រឹមត្រូវ និងសាមញ្ញណាស់។ មិនអាចនិយាយថាពួកគេថ្លៃថ្នូរទេ ប៉ុន្តែវាហាក់ដូចជាស្របតាមសេចក្ដីតម្រូវនៃព្រះបន្ទូលរបស់ព្រះជាម្ចាស់ជាង ដូច្នេះ យើងនឹងស្លៀកពាក់តាមបទដ្ឋាននេះ»។ អ្នកដឹកនាំនោះ ក៏បាននាំមុខគេក្នុងការស្លៀកពាក់បែបនេះ ហើយគ្រប់គ្នាគិតថាវាមើលទៅល្អ សមរម្យ និងសាមញ្ញណាស់។ អ្នកដឹកនាំបាននិយាយថា៖ «ព្រះជាម្ចាស់បានមានបន្ទូលថា កុំឱ្យស្លៀកពាក់សម្លៀកបំពាក់ចម្លែក។ ដំបូងបង្អស់ ឡេវដែលមាននៅលើអាវត្រូវតែបិទរហូតដល់ក ហើយដៃអាវក៏ត្រូវតែបិទឡេវដែរ។ មិនត្រូវបញ្ចេញកដៃទេ អាវត្រូវតែតឺនុយដាក់ចូលក្នុងខោ ហើយត្រូវបិទបាំងគ្រប់យ៉ាងឱ្យជិត ដោយមិនបញ្ចេញដើមទ្រូង ឬខ្នងឡើយ។ មើលចុះ តើវាសមរម្យ និងថ្លៃថ្នូរប៉ុនណា! តើនេះមិនមែនសមរម្យ និងថ្លៃថ្នូរទេឬ ហើយតើវាមិនមែនស្របតាមឥរិយាបថល្អរបស់ពួកបរិសុទ្ធ ដូចដែលព្រះជាម្ចាស់តម្រូវទេឬ?» អ្នកដឹកនាំពេញចិត្តជាខ្លាំងចំពោះឈុតសម្លៀកដែលគាត់កំពុងស្លៀកពាក់នៅពេលនោះ ហើយក្នុងពេលជាមួយគ្នានោះ គាត់ក៏បានដាក់ការតម្រូវចំពោះអ្នកដទៃថា៖ «សម្លៀកបំពាក់របស់អ្នករាល់គ្នា ទំនើបខ្លាំងពេក ទាន់សម័យខ្លាំងពេកហើយ។ វានាំសេចក្ដីអាម៉ាស់ដល់ព្រះជាម្ចាស់ ហើយទ្រង់មិនសព្វព្រះទ័យនឹងសម្លៀកបំពាក់បែបនេះទេ។ សូមអ្នករាល់គ្នាប្រញាប់ទៅស្លៀកពាក់ដូចអ្វីដែលខ្ញុំកំពុងស្លៀកពាក់ចុះ ហើយសូមធ្វើឱ្យដូចខ្ញុំ!» មនុស្សដែលគ្មានការយល់ដឹង ក៏បានធ្វើត្រាប់តាម ដោយស្វែងរក និងស្លៀកពាក់ឈុតសម្លៀកបំពាក់ដែលគេហៅថាសមរម្យ និងថ្លៃថ្នូរ ដែលស្របតាមឥរិយាបថល្អរបស់ពួកបរិសុទ្ធនោះ ហើយមនុស្សភាគច្រើនថែមទាំងគិតថាវាល្អទៀតផង។ ប៉ុន្តែមនុស្សខ្លះមានអារម្មណ៍ខ្ពើមរអើមនៅក្នុងចិត្តចំពោះអ្វីដែលចាស់ហួសសម័យទាំងនេះ ហើយមានអារម្មណ៍ថា ការធ្វើបែបនេះគឺមិនសមរម្យទេ ហើយការយល់ដឹងពីព្រះបន្ទូលរបស់ព្រះជាម្ចាស់បែបនេះ គឺមានលក្ខណៈបំភ្លៃការពិត។ មនុស្សទាំងនេះ ទោះបីជាមិនអាចនិយាយឱ្យបានច្បាស់លាស់ថា ការស្ដាប់តាមអ្នកដឹកនាំនោះ ត្រូវឬខុស និងមិនហ៊ានធ្វើការសន្និដ្ឋានក៏ដោយ ក៏ពួកគេគាំទ្រគំនិតដែលមិនធ្វើអ្វីតាមគេទាំងងងឹតងងល់ដែរ។ ពួកគេជឿថាអ្វីដែលអ្នកដឹកនាំបាននិយាយ គឺមិនមែនសុទ្ធតែត្រឹមត្រូវទាំងស្រុងនោះទេ ហើយពួកគេមិនបានធ្វើតាមឡើយ។ មានតែពួកមនុស្សភ្លើ ពួកមនុស្សដែលខ្វះសមត្ថភាពក្នុងការយល់ដឹងពីព្រះបន្ទូលរបស់ព្រះជាម្ចាស់ និងមិនបានអានព្រះបន្ទូលរបស់ព្រះជាម្ចាស់ដោយខ្លួនឯងប៉ុណ្ណោះ ដែលបានធ្វើតាមអ្វីដែលអ្នកដឹកនាំក្លែងក្លាយនោះបាននិយាយ និងបានធ្វើអ្វីដែលអ្នកដឹកនាំក្លែងក្លាយនោះប្រាប់ឱ្យធ្វើ មិនថាពួកនោះប្រាប់ឱ្យពួកគេធ្វើអ្វីនោះទេ។ ពួកគេបានដើរតាមអ្នកដឹកនាំក្លែងក្លាយនោះ ហើយយកតម្រាប់តាមគាត់ ដោយស្លៀកពាក់ដូចគ្នា នៅពេលចេញទៅក្រៅ។ នៅពេលណាដែលពួកគេចេញទៅក្រៅនៅក្នុងចំណោមហ្វូងមនុស្ស ពួកគេមានអារម្មណ៍ពេញចិត្តណាស់ ដោយគិតថា៖ «យើងជឿលើព្រះដ៏មានគ្រប់ព្រះចេស្ដា ហើយឈុតសម្លៀកបំពាក់របស់ខ្ញុំមានឥរិយាបថល្អរបស់ពួកបរិសុទ្ធច្រើនណាស់។ តើអ្នករាល់គ្នាកំពុងស្លៀកពាក់អ្វី? មានពណ៌ឆើតណាស់ ទំនើបណាស់ អាក្រក់មើលណាស់! សូមមើលមកពួកយើងចុះ យើងមិនបានបញ្ចេញអ្វីឱ្យឃើញទេ!» ពួកគេគិតថាខ្លួនពួកគេអស្ចារ្យណាស់។ អ្នកដឹកនាំក្លែងក្លាយមិនត្រឹមតែមិនបានដឹងថានេះគឺជាការបកស្រាយព្រះបន្ទូលរបស់ព្រះជាម្ចាស់ខុសប៉ុណ្ណោះទេ ប៉ុន្តែថែមទាំងគិតថា ខ្លួនកំពុងអនុវត្តព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃព្រះបន្ទូលទាំងនោះទៀតផង។ នេះគឺជាអ្វីដែលពួកអ្នកដឹកនាំក្លែងក្លាយធ្វើ។ សូម្បីតែសេចក្ដីតម្រូវរបស់ព្រះជាម្ចាស់សម្រាប់មនុស្សដែលសាមញ្ញបំផុត និងងាយយល់បំផុតបែបនេះក៏ដោយ ក៏ពួកអ្នកដឹកនាំក្លែងក្លាយមិនអាចយល់បានដោយពិតប្រាកដថា ព្រះបន្ទូលរបស់ព្រះជាម្ចាស់សំដៅទៅលើអ្វី យល់ពីបទដ្ឋានដែលតម្រូវសម្រាប់ពួកគេ ឬគោលការណ៍នៃព្រះបន្ទូលទាំងនោះដែរ។ ដូច្នេះ តើពួកគេអាចយល់ពីអ្វីដែលព្រះជាម្ចាស់មានបន្ទូលអំពីនិស្ស័យពុករលួយរបស់មនុស្ស ឬអំពីសភាពគ្រប់បែបយ៉ាងរបស់មនុស្សបានដែរឬទេ? តើពួកគេអាចដឹងច្បាស់ថាអ្វីទៅជាសេចក្ដីពិតនៅទីនេះបានដែរឬទេ? ពិតណាស់ គឺមិនអាចទេ។

អ្នកដឹកនាំក្លែងក្លាយគ្មានសមត្ថភាពយល់ដឹងពីព្រះបន្ទូលរបស់ព្រះជាម្ចាស់ឡើយ។ ពួកគេគ្រាន់តែដឹងពីន័យត្រង់នៃព្រះបន្ទូលរបស់ព្រះជាម្ចាស់អំពីអ្វីដែលព្រះជាម្ចាស់បានមានព្រះបន្ទូលប៉ុណ្ណោះ ប៉ុន្តែមិនបានយល់ពីសេចក្ដីពិតដែលព្រះបន្ទូលរបស់ព្រះជាម្ចាស់សម្ដែងចេញ ពីអ្វីដែលព្រះជាម្ចាស់តម្រូវពីមនុស្ស ឬពីគោលការណ៍សេចក្ដីពិតអ្វីខ្លះដែលមនុស្សគួរតែយល់ដឹងនោះទេ។ ហេតុនេះ នៅពេលដែលពួកគេប្រកបគ្នាអំពីព្រះបន្ទូលរបស់ព្រះជាម្ចាស់ ពួកគេគ្រាន់តែបកស្រាយតាមន័យត្រង់ខ្លះៗអំពីព្រះបន្ទូលទាំងនោះ និងប្រាប់មនុស្សអំពីបទប្បញ្ញត្តិខ្លះៗ និងច្បាប់ខ្លះៗ ដើម្បីអនុវត្តតាម ដោយប្រើចំណុចទាំងនេះដើម្បីបញ្ជាក់ថា ពួកគេក៏យល់ពីព្រះបន្ទូលរបស់ព្រះជាម្ចាស់ និងបានបំពេញកិច្ចការផងដែរ។ អ្នកដឹកនាំក្លែងក្លាយខ្លះថែមទាំងគិតថា ព្រះបន្ទូលរបស់ព្រះជាម្ចាស់ គឺច្បាស់លាស់រួចស្រេចទៅហើយ គ្រាន់តែថាមនុស្សតែងតែមិនហូប និងផឹកព្រះបន្ទូលទាំងនោះ ឬមិនបានខំប្រឹងប្រែងប៉ុណ្ណោះ។ ដោយមើលឃើញថា មនុស្សគ្រប់គ្នាមានសៀវភៅព្រះបន្ទូលរបស់ព្រះជាម្ចាស់នៅក្នុងដៃ ពួកគេចាត់ទុកថា ការដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ គឺជារឿងមិនចាំបាច់នោះទេ។ ហេតុដូច្នេះហើយ នៅពេលដែលពួកគេឃើញមានបញ្ហាក្នុងអំឡុងពេលនៃការជួបជុំ ឬក្នុងពេលកំពុងបំពេញភារកិច្ចរបស់ខ្លួន ពួកគេគ្រាន់តែផ្ញើអត្ថបទព្រះបន្ទូលរបស់ព្រះជាម្ចាស់ខ្លះៗដែលពួកគេបានជ្រើសរើស ទៅឱ្យអ្នកទាំងនោះប៉ុណ្ណោះ ដោយប្រាប់ពួកគេដូចជាថា៖ «សូមអានអត្ថបទព្រះបន្ទូលរបស់ព្រះជាម្ចាស់នេះចុះ» «សូមអានអត្ថបទព្រះបន្ទូលរបស់ព្រះជាម្ចាស់នោះចុះ» ឬ «ព្រះបន្ទូលរបស់ព្រះជាម្ចាស់ថ្លែងបែបនេះអំពីទិដ្ឋភាពនេះ និងថ្លែងបែបនោះអំពីទិដ្ឋភាពនោះ»។ ពួកគេគ្រាន់តែផ្ញើអត្ថបទព្រះបន្ទូលរបស់ព្រះជាម្ចាស់ដែលពួកគេបានជ្រើសរើសរួច ដោយប្រើរបៀបបញ្ចុះបញ្ចូលដើម្បីលើកទឹកចិត្តមនុស្សឱ្យអានព្រះបន្ទូលរបស់ព្រះជាម្ចាស់ ដោយជឿជាក់ថា នេះគឺជារបៀបដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ ហើយថាពួកគេកំពុងបំពេញការងារក្នុងទំនួលខុសត្រូវជាអ្នកដឹកនាំហើយ។ បន្ទាប់ពីបានឃើញព្រះបន្ទូលទាំងនេះហើយ មនុស្សនិយាយថា៖ «ខ្ញុំក៏ធ្លាប់បានអានព្រះបន្ទូលរបស់ព្រះជាម្ចាស់ទាំងនេះដែរ។ តើការដែលអ្នកប្រមែប្រមូលព្រះបន្ទូលទាំងនេះមកឱ្យខ្ញុំ មិនមែនជារឿងឥតប្រយោជន៍ទេឬអី?» ក៏ប៉ុន្តែ អ្នកដឹកនាំក្លែងក្លាយគិតថា៖ «ប្រសិនបើខ្ញុំមិនផ្ញើព្រះបន្ទូលទាំងនេះទៅឱ្យអ្នកទេ អ្នកមុខជារកមិនឃើញថា ព្រះបន្ទូលទាំងនេះមាននៅជំពូកណា ឬនៅទំព័រណាឡើយ។ អ្នកមិនទាំងដឹងសូម្បីថាតើព្រះជាម្ចាស់បានថ្លែងព្រះបន្ទូលទាំងនេះនៅក្នុងបរិបទអ្វីផង។ ក្នុងនាមជាអ្នកដឹកនាំម្នាក់ ខ្ញុំគួរតែទទួលយកនិងមានការទទួលខុសត្រូវបែបនេះ ក្នុងការផ្ញើព្រះបន្ទូលរបស់ព្រះជាម្ចាស់ទៅឱ្យអ្នក គ្រប់ពេលវេលា គ្រប់ទីកន្លែង»។ ដោយទឹកចិត្តស្រឡាញ់និងយកចិត្តទុកដាក់ អ្នកដឹកនាំក្លែងក្លាយខ្លះ បានផ្ញើអត្ថបទព្រះបន្ទូលរបស់ព្រះជាម្ចាស់រហូតដល់ទៅដប់ទៅម្ភៃអត្ថបទក្នុងមួយថ្ងៃ ដើម្បីបង្ហាញថាពួកគេមានភក្ដីភាពចំពោះការងាររបស់ខ្លួន ថាពួកគេមានការប្ដេជ្ញាចិត្តក្នុងការដឹកនាំមនុស្សឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់។ ព្រះបន្ទូលរបស់ព្រះជាម្ចាស់ទាំងនេះ ត្រូវបានផ្ញើទៅឱ្យមនុស្សរួចហើយ ប៉ុន្តែ តើបញ្ហារបស់ពួកគេត្រូវបានដោះស្រាយដែរឬទេ? តើពួកគេបានបំពេញតួនាទីដែលអ្នកដឹកនាំគួរតែបំពេញដែរឬទេ? ពួកគេមិនបានបំពេញតួនាទីនេះជារឿយៗ ពីព្រោះប្រសិនបើមនុស្សអាចយល់ពីព្រះបន្ទូលទាំងនេះបានដោយខ្លួនឯងមែន ម្ល៉េះសមពួកគេមិនត្រូវការអ្នកដឹកនាំឡើយ។ អត្ថបទព្រះបន្ទូលរបស់ព្រះជាម្ចាស់ដែលអ្នកដឹកនាំក្លែងក្លាយបានផ្ញើទៅនោះ តាមពិត អ្នកណាដែលឧស្សាហ៍អានព្រះបន្ទូលរបស់ព្រះជាម្ចាស់ គឺបានដឹងច្បាស់ណាស់ ប៉ុន្តែ តើមនុស្សខ្វះខាតអ្វី? តើពួកគេមានការលំបាក និងបញ្ហាអ្វីខ្លះ? រឿងគឺនៅត្រង់ថា នៅពេលនិយាយដល់បញ្ហាដែលពាក់ព័ន្ធនឹងសេចក្ដីពិតទាំងនេះ នៅពេលប្រឈមមុខនឹងការលំបាក មនុស្សមិនអាចមើលធ្លុះដល់សារជាតិនៃបញ្ហាទាំងនេះបានឡើយ ក៏មិនដឹងថាត្រូវចាប់ផ្ដើមដោះស្រាយពីកន្លែងណា មិនដឹងថាត្រូវចូលទៅក្នុងសេចក្ដីពិតទាំងនេះដោយរបៀបណា ហើយអ្នកដឹកនាំក្លែងក្លាយក៏មិនដឹងដូចគ្នា។ ដូច្នេះ ចំពោះបញ្ហានេះ តើពួកគេបានបំពេញការទទួលខុសត្រូវរបស់ពួកគេហើយឬនៅ? តើពួកគេមានសមត្ថភាពក្នុងកិច្ចការដឹកនាំដែរឬទេ? ច្បាស់ណាស់ ពួកគេមិនបានបំពេញការទទួលខុសត្រូវនេះទេ។ ឧទាហរណ៍៖ នៅពេលដែលមនុស្សអានអំពីការធ្វើជាមនុស្សស្មោះត្រង់ចេញពីព្រះបន្ទូលរបស់ព្រះជាម្ចាស់ ដោយសារអ្នកដឹកនាំក្លែងក្លាយមិនដឹងពីរបៀបហូប និងផឹកព្រះបន្ទូលរបស់ព្រះជាម្ចាស់ ហើយខ្វះគុណសម្បត្តិក្នុងការយល់ដឹង និងយល់ពីសេចក្ដីពិត ទើបពួកគេនិយាយថា៖ «សេចក្ដីតម្រូវរបស់ព្រះជាម្ចាស់មិនខ្ពស់នោះទេ។ ព្រះជាម្ចាស់សុំឱ្យយើងធ្វើជាមនុស្សស្មោះត្រង់ ហើយការធ្វើជាមនុស្សស្មោះត្រង់ គឺមានន័យថា ត្រូវនិយាយការពិត។ តើព្រះបន្ទូលរបស់ព្រះជាម្ចាស់មិនបានថ្លែងប្រាប់គ្រប់យ៉ាងទេឬថា៖ «ចូរឱ្យការនិយាយស្ដីរបស់អ្នក មែនគឺមែន ទេគឺទេ» (ម៉ាថាយ ៥:៣៧)? ព្រះបន្ទូលរបស់ព្រះជាម្ចាស់គឺច្បាស់លាស់ណាស់! អ្នកគិតអ្វីនៅក្នុងចិត្តរបស់អ្នក ក៏និយាយវាចេញមក។ អ្វីៗគឺងាយស្រួលបែបនេះឯង! ហេតុអ្វីបានជាអ្នកធ្វើវាមិនបាន? ព្រះបន្ទូលរបស់ព្រះជាម្ចាស់ គឺជាសេចក្ដីពិត យើងត្រូវតែអនុវត្តវា។ ការមិនអនុវត្ត គឺជាការបះបោរ ហើយតើព្រះជាម្ចាស់សង្គ្រោះអ្នកដែលបះបោរទាស់នឹងទ្រង់ដែរឬទេ? ទ្រង់មិនសង្គ្រោះអ្នកនោះឡើយ»។ ពេលបានឮដូច្នេះហើយ មនុស្សក៏ឆ្លើយតបវិញថា៖ «ពាក្យសម្ដីគ្រប់ម៉ាត់ដែលអ្នកបាននិយាយ គឺត្រឹមត្រូវហើយ ប៉ុន្តែពួកយើងនៅតែមិនដឹងថាត្រូវធ្វើជាមនុស្សស្មោះត្រង់តាមរបៀបណាដដែលហ្នឹង។ ពីព្រោះការនិយាយកុហកនេះ ជាច្រើនលើកច្រើនសា គឺធ្វើឡើងដោយមិនដឹងខ្លួន ឬជារឿងដែលមនុស្សណាម្នាក់ធ្វើឡើងនៅពេលដែលពួកគេគ្មានជម្រើសអ្វីផ្សេង ហើយការនិយាយកុហកសុទ្ធតែមានហេតុផលរបស់វា។ តើបញ្ហានេះគួរដោះស្រាយដោយរបៀបណា?» តើអ្នកដឹកនាំក្លែងក្លាយនឹងនិយាយបែបណា? «តើរឿងនេះមិនមែនងាយស្រួលដោះស្រាយទេឬ? តើព្រះបន្ទូលរបស់ព្រះជាម្ចាស់មិនបានបញ្ជាក់ច្បាស់ហើយទេ? ការធ្វើជាមនុស្សស្មោះត្រង់ គឺដូចជាការធ្វើជាក្មេងម្នាក់អ៊ីចឹង។ អ្វីៗគឺងាយស្រួលបែបនេះឯង! មិនថាអ្នកមានអាយុប៉ុន្មាននោះទេ តើអ្នកមិនអាចធ្វើដូចជាកូនក្មេងបានទេឬ? ចូរមើលថាតើក្មេងៗមានអាកប្បកិរិយាបែបណា»។ អ្នកស្ដាប់ក៏រិះគិតថា៖ «អាកប្បកិរិយាចម្បងរបស់ក្មេង គឺស្លូតត្រង់ និងរពឹស លោតចុះលោតឡើង មិនទាន់ចាស់ទុំ និងមិនយល់ពីរឿងជាច្រើន។ ដោយសារអ្នកដឹកនាំបាននិយាយដូច្នេះ ហេតុនេះ ខ្ញុំនឹងធ្វើតាមរបៀបនេះ»។ នៅថ្ងៃបន្ទាប់ មនុស្សម្នាក់ ដែលមានអាយុខ្ទង់សាមសិប ឬសែសិបឆ្នាំ បានចងកំប៉ោយសក់ក្រងពីរនៅលើក្បាល ពាក់បូសក់ និងដង្កៀបពណ៌ផ្កាឈូក ពាក់អាវ ស្បែកជើង និងស្រោមជើងពណ៌ផ្កាឈូក ដោយតែងខ្លួនមួយឈុតសុទ្ធតែពណ៌ផ្កាឈូកតែម្ដង។ ពេលឃើញដូច្នេះ អ្នកដឹកនាំក៏និយាយថា៖ «ត្រូវហើយ! ត្រូវដើរឱ្យដូចជាកូនក្មេងជាងនេះទៀត ត្រូវលោតចុះលោតឡើង។ ត្រូវនិយាយស្លូតត្រង់ឱ្យដូចជាកូនក្មេងជាងនេះទៀត មានកែវភ្នែកដែលគ្មានសេចក្ដីអាក្រក់ និងមានស្នាមញញឹមនៅលើមុខរបស់អ្នក។ តើនេះមិនមែនជាការត្រឡប់ទៅរកអាកប្បកិរិយាជាកូនក្មេងវិញទេឬ? នេះគឺជាអាកប្បកិរិយារបស់មនុស្សស្មោះត្រង់ហើយ!» អ្នកដឹកនាំពេញចិត្តស្ដូក ចំណែកឯអ្នកដទៃមើលមកថា នេះគឺជាអាកប្បកិរិយាល្ងង់ខ្លៅ និងខុសប្រក្រតី។ អ្នកដឹកនាំក្លែងក្លាយនេះមិនត្រឹមតែដោះស្រាយបញ្ហានេះមិនបានប៉ុណ្ណោះទេ ប៉ុន្តែថែមទាំងមិនដឹងពីរបៀបស្វែងរកគោលការណ៍សេចក្ដីពិតទាល់តែសោះ ដោយដឹកនាំមនុស្សតាមមាគ៌ាខុសទំនងទៀតផង។ សូម្បីតែការពិតដ៏សាមញ្ញបំផុតនៃការធ្វើជាមនុស្សស្មោះត្រង់ ក៏អ្នកដឹកនាំក្លែងក្លាយមិនដឹងពីរបៀបស្វែងយល់វាឱ្យបានត្រឹមត្រូវសុទ្ធសាធដែរ ដោយចេះតែអនុវត្តបទប្បញ្ញត្តិទាំងងងឹតងងល់ ដោយយល់ខុសជ្រុលហួសហេតុ រហូតដល់ថ្នាក់ធ្វើឱ្យអ្នកដែលស្ដាប់ឮរឿងនេះខ្ពើមរអើមជាខ្លាំង។ អ្នកដឹកនាំក្លែងក្លាយ ធ្វើរឿងបែបនេះឯង។

ឥឡូវនេះ មានបុគ្គលដែលមានគុណសម្បត្តិល្អ និងមានសមត្ថភាពក្នុងការយល់ដឹង ដែលទទួលបានបទពិសោធខ្លះ និងច្រកចូលទៅក្នុងព្រះបន្ទូលជាមូលដ្ឋានគ្រឹះរបស់ព្រះជាម្ចាស់រួចហើយ ហើយក៏មានតថភាពសេចក្ដីពិតខ្លះដែរ ប៉ុន្តែពួកគេត្រូវការការណែនាំ និងការដឹកនាំជាក់លាក់ជាងនេះ ដើម្បីឱ្យច្រកចូលរបស់ពួកគេកាន់តែល្អិតល្អន់ និងកាន់តែលម្អិតជាងនេះទៀត។ មានតែពួកអ្នកដឹកនាំក្លែងក្លាយប៉ុណ្ណោះ ដែលមិនដឹងថាសេចក្ដីលម្អិតជាក់លាក់នៃសេចក្ដីពិតសំដៅលើអ្វី ឬហេតុអ្វីបានជានិយាយអំពីសេចក្ដីពិតនោះតាមរបៀបនេះ ដោយពួកគេគិតថា ធ្វើបែបនេះនាំឱ្យរឿងកាន់តែស្មុគស្មាញដោយមិនចាំបាច់ ឬគ្រាន់តែជាការលេងពាក្យពេចន៍ប៉ុណ្ណោះ។ ពួកគេមិនយល់ ក៏មិនដឹងពីរបៀបយល់ដឹង ឬដកពិសោធន៍ទិដ្ឋភាពផ្សេងៗដែលពាក់ព័ន្ធនឹងសេចក្ដីពិតដែរ។ ហេតុដូច្នេះ អ្វីដែលពួកគេអាចធ្វើបានបន្ទាប់ពីក្លាយជាអ្នកដឹកនាំ គឺគ្រាន់តែដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ដែលគេតែងតែប្រកបគ្នាជាទូទៅប៉ុណ្ណោះ បន្ទាប់មកក៏និយាយអំពីគោលលទ្ធិខ្លះៗ រួចឈានដល់វិធីសាស្រ្តអនុវត្តខ្លះៗក្នុងការកាន់តាមបទប្បញ្ញត្តិ ហើយអ្វីដែលមនុស្សទទួលបានពីពួកគេ គឺគ្រាន់តែជាពាក្យពេចន៍ខាងវិញ្ញាណដែលរាក់កំផែល ព្រមទាំងពាក្យពេចន៍និងគោលលទ្ធិ បទប្បញ្ញត្តិ និងពាក្យស្លោកដែលគេនិយាយជាទូទៅតែប៉ុណ្ណោះ។ សម្រាប់អ្នកទាំងឡាយណាដែលជាអ្នកជឿថ្មី ការអធិប្បាយរបស់អ្នកដឹកនាំក្លែងក្លាយអាចល្មមទប់បានត្រឹមមួយឆ្នាំ ឬពីរឆ្នាំ ប៉ុន្តែបន្ទាប់បានមួយឆ្នាំឬពីរឆ្នាំហើយ អ្នកដែលបានចាប់ផ្ដើមយល់ពីសេចក្ដីពិតខ្លះៗ នឹងចាប់ផ្ដើមស្គាល់ពីឃ្លាប្រយោគ និងវិធីសាស្រ្តរបស់អ្នកដឹកនាំក្លែងក្លាយ។ ចំពោះពួកអ្នកដែលខ្វះសមត្ថភាពយល់ដឹងជាមូលដ្ឋានវិញ ទោះបីជាអ្នកដឹកនាំក្លែងក្លាយអធិប្បាយយ៉ាងណាក៏ដោយ ក៏ពួកគេគ្មានអារម្មណ៍អ្វីដែរ គ្មានការភ្ញាក់ខ្លួន ហើយក៏មិនដឹងថាអ្វីដែលអ្នកដឹកនាំទាំងនេះកំពុងអធិប្បាយ គឺគ្រាន់តែជាពាក្យពេចន៍ និងគោលលទ្ធិប៉ុណ្ណោះ ហើយអ្វីដែលពួកគេយល់ គឺគ្រាន់តែជាទ្រឹស្ដី ពាក្យស្លោក និងបទប្បញ្ញត្តិឥតខ្លឹមសារ ដែលមិនមែនជាសេចក្ដីពិតទាល់តែសោះ។ ផ្អែកលើលក្ខណៈសម្គាល់ទាំងនេះ តើអ្នកដឹកនាំក្លែងក្លាយអាចបំពេញការទទួលខុសត្រូវក្នុងការ «ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ ហើយយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់» បានដែរឬទេ? តើពួកគេអាចបំពេញតួនាទីនេះបានដែរឬទេ? តើពួកគេអាចបំពេញការទទួលខុសត្រូវរបស់ពួកគេបានដែរឬទេ? (មិនអាចទេ។) ហេតុអ្វីបានជាមិនអាច? តើអ្វីជាបញ្ហាសំខាន់? (មនុស្សបែបនេះ គ្មានការយល់ដឹងខាងវិញ្ញាណ និងមិនអាចយល់ដឹងពីសេចក្ដីពិតបានទេ។) ពួកគេគ្មានការយល់ដឹងខាងវិញ្ញាណ និងមិនអាចយល់ដឹងពីសេចក្ដីពិតបានទេ តែពួកគេនៅតែចង់ដឹកនាំអ្នកដទៃទៀត ពោលគឺរឿងនេះមិនអាចទៅរួចសោះឡើយ! ការរំពឹងឱ្យអ្នកដឹកនាំក្លែងក្លាយ ដឹកនាំមនុស្សឱ្យយល់ពីព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃព្រះបន្ទូលរបស់ព្រះជាម្ចាស់ គឺប្រៀបដូចជាការព្យាយាមដឹកគោចូលរន្ធក្ដាមអ៊ីចឹង គឺវាមិនអាចធ្វើទៅបានឡើយ! យើងលើកឧទាហរណ៍អំពីការធ្វើជាមនុស្សស្មោះត្រង់មកនិយាយទៅចុះ៖ ព្រះបន្ទូលរបស់ព្រះជាម្ចាស់អំពីចំណុចនេះ គឺសាមញ្ញណាស់ ត្រឹមតែពីរបីប្រយោគប៉ុណ្ណោះ មិនស្មុគស្មាញអ្វីទេ។ អ្នកណាដែលធ្លាប់បានរៀនសូត្រខ្លះ ដឹងថាពាក្យទាំងនេះមានន័យយ៉ាងណាហើយ។ ប៉ុន្តែសម្រាប់អ្នកដឹកនាំក្លែងក្លាយវិញ ដើម្បីបញ្ជាក់ថា ពួកគេមានសមត្ថភាពបំពេញកិច្ចការនេះ និងអាចដឹកនាំមនុស្សបាន ពួកគេក៏ពន្យល់ពង្រីកបន្ថែមទៅលើព្រះបន្ទូលរបស់ព្រះជាម្ចាស់ថា៖ «តើសេចក្ដីតម្រូវរបស់ព្រះជាម្ចាស់ឱ្យមនុស្សធ្វើជាមនុស្សស្មោះត្រង់មានសារៈសំខាន់បែបណា? គឺព្រះជាម្ចាស់សព្វព្រះទ័យនឹងការធ្វើជាមនុស្សស្មោះត្រង់។ ពួកអ្នកមិនជឿមិនស្មោះត្រង់នោះទេ ពួកគេមិននិយាយការពិតឡើយ ហើយអ្វីដែលពួកគេនិយាយ សុទ្ធតែជាពាក្យកុហក និងពាក្យបោកប្រាស់ទាំងអស់។ ពិភពលោកទាំងមូលពោរពេញទៅដោយពាក្យកុហក។ ហេតុដូច្នេះ រឿងដំបូងគេដែលព្រះជាម្ចាស់ទាមទារ នៅពេលដែលទ្រង់យាងមកក្នុងពេលបច្ចុប្បន្ននេះ គឺឱ្យមនុស្សធ្វើជាមនុស្សស្មោះត្រង់។ ប្រសិនបើអ្នកមិនមែនជាមនុស្សស្មោះត្រង់ទេ ព្រះជាម្ចាស់នឹងមិនស្រឡាញ់អ្នកឡើយ។ ប្រសិនបើអ្នកមិនមែនជាមនុស្សស្មោះត្រង់ទេ អ្នកមិនអាចសង្គ្រោះបានឡើយ ហើយក៏មិនអាចចូលទៅក្នុងនគរព្រះបានដែរ។ ប្រសិនបើអ្នកមិនមែនជាមនុស្សស្មោះត្រង់ទេ អ្នកមិនអាចអនុវត្តសេចក្ដីពិតបានទេ ហើយច្បាស់ណាស់ គឺអ្នកជាមនុស្សបោកបញ្ឆោត។ ប្រសិនបើអ្នកមិនមែនជាមនុស្សស្មោះត្រង់ទេ អ្នកមិនត្រូវតាមស្ដង់ដាជាភាវៈដែលព្រះបានបង្កើតមកនោះទេ»។ ពេលនេះ តើអ្នករាល់គ្នាយល់ពីរបៀបធ្វើជាមនុស្សស្មោះត្រង់ហើយឬនៅ? (នៅទេ។) បន្ទាប់ពីបាននិយាយគ្រប់យ៉ាងនេះរួចហើយ អ្វីៗនៅតែមិនទាន់ច្បាស់ដដែល។ អ្នកជឿថ្មី ពេលឮដូច្នេះ ក៏មានអារម្មណ៍ថា ពាក្យសម្ដីទាំងនេះល្អប្រសើរណាស់ ជាពាក្យដែលពួកគេមិនធ្លាប់បានឮសោះ ក្នុងការជឿសាសនារយៈពេលម្ភៃ ឬសាមសិបឆ្នាំមកនេះ។ អ្នកខ្លះថែមទាំងនិយាយថា៖ «ពាក្យសម្ដីនេះពិតជាមានអំណាចណាស់ ប្រយោគនីមួយៗស័ក្តិសមនឹងពាក្យ 'អាម៉ែន' ណាស់។ សេចក្ដីអធិប្បាយនេះពិតជាល្អណាស់ វាពិតជាសេចក្ដីអធិប្បាយក្នុងយុគសម័យនៃនគរព្រះពិតមែន!» បន្ទាប់មក អ្នកដឹកនាំក្លែងក្លាយក៏បន្តទៀតថា៖ «ព្រះជាម្ចាស់សុំឱ្យយើងធ្វើជាមនុស្សស្មោះត្រង់ ដូច្នេះ តើយើងជាមនុស្សស្មោះត្រង់ហើយឬនៅ?» មនុស្សខ្លះក៏ពិចារណាអំពីរឿងនេះថា៖ «ដោយសារព្រះជាម្ចាស់កំពុងសុំឱ្យយើងធ្វើជាមនុស្សស្មោះត្រង់ ដូច្នេះមានន័យថា យើងមិនទាន់ជាមនុស្សស្មោះត្រង់នៅឡើយទេ»។ អ្នកខ្លះនៅស្ងៀម ដោយគិតក្នុងចិត្តថា៖ «ខ្ញុំគិតថា ខ្ញុំជាមនុស្សគ្មានល្បិចអ្វីទេ។ ខ្ញុំមិនដែលឈ្លោះជាមួយអ្នកដទៃ ហើយនៅពេលរកស៊ី ខ្ញុំមិនហ៊ានបោកប្រាស់នរណាម្នាក់ឡើយ។ ពេលខ្លះ បើខ្ញុំកេងចំណេញបានបន្តិចបន្តួច ខ្ញុំគេងមិនលក់ពេញមួយយប់។ តើខ្ញុំជាមនុស្សស្មោះត្រង់មែនទេ? ខ្ញុំគិតថាខ្ញុំជាមនុស្សគ្មានល្បិច ហើយតើនោះមិនមែនមានន័យដូចគ្នានឹងការធ្វើជាមនុស្សស្មោះត្រង់ទេឬ?» អ្នកផ្សេងទៀតនិយាយថា៖ «ធម្មជាតិខ្ញុំមិនចេះនិយាយកុហកទេ។ រាល់ពេលដែលខ្ញុំនិយាយអ្វីមិនពិត មុខខ្ញុំឡើងក្រហមហើយ ដូច្នេះ ខ្ញុំច្បាស់ជាមនុស្សស្មោះត្រង់ហើយ មែនទេ?» បន្ទាប់មក អ្នកដឹកនាំក្លែងក្លាយក៏បន្ថែមថា៖ «ទោះជាអ្នកជាមនុស្សស្មោះត្រង់ឬអត់ក៏ដោយ ដោយសារព្រះបន្ទូលរបស់ព្រះជាម្ចាស់សុំឱ្យយើងធ្វើជាមនុស្សស្មោះត្រង់ ដូច្នេះ អ្នកចាំបាច់ត្រូវតែធ្វើជាមនុស្សស្មោះត្រង់ជាដាច់ខាត។ ប្រសិនបើអ្នកប្រព្រឹត្តតាមព្រះបន្ទូលរបស់ព្រះជាម្ចាស់ នោះអ្នកគឺជាមនុស្សស្មោះត្រង់ហើយ។ ពេលនោះ អ្នកនឹងបានរួចផុតពីការបោកបញ្ឆោត និងពីចំណងនៃឥទ្ធិពលខ្មៅងងឹតរបស់សាតាំង។ នៅពេលដែលអ្នកក្លាយជាមនុស្សស្មោះត្រង់ អ្នកនឹងចូលទៅក្នុងតថភាពនៃសេចក្ដីពិត អាចបំពេញភារកិច្ចរបស់អ្នកបាន និងអាចចុះចូលនឹងព្រះជាម្ចាស់បាន»។ ពេលនេះ តើអ្នករាល់គ្នាយល់ពីរបៀបធ្វើជាមនុស្សស្មោះត្រង់ហើយឬនៅ? (នៅទេ។) ប៉ុន្តែ អ្នកខ្លះសប្បាយចិត្តជាខ្លាំង៖ «ពាក្យសម្ដីទាំងនេះពិតជាមានអំណាចណាស់។ អាម៉ែន! គ្រប់ប្រយោគទាំងអស់ គឺសុទ្ធតែត្រឹមត្រូវ។ គ្មានពាក្យណាមួយដែលចេញមកពីព្រះបន្ទូលរបស់ព្រះជាម្ចាស់ដោយផ្ទាល់នោះទេ ប៉ុន្តែគ្រប់ពាក្យទាំងអស់គឺជាការស្វែងយល់ចេញពីព្រះបន្ទូលរបស់ព្រះជាម្ចាស់។ ការយល់ដឹងនេះអស្ចារ្យណាស់! ហេតុអ្វីបានជាខ្ញុំមិនអាចយល់ដឹងបែបនេះបាន? មើលទៅអ្នកដឹកនាំនេះ ពិតជាស័ក្តិសមនឹងតួនាទីនេះមែន គាត់ពិតជាមានសមត្ថភាពធ្វើជាអ្នកដឹកនាំមែន!» មនុស្សដែលមានគុណសម្បត្តិ និងប្រាជ្ញាឈ្លាសវៃ បន្ទាប់ពីបានឮដូច្នេះហើយ ក៏ពិចារណាថា៖ «អ្នកមិនទាន់បានពន្យល់ថាតើមនុស្សស្មោះត្រង់ជាមនុស្សបែបណានៅឡើយទេ។ តើត្រូវធ្វើជាមនុស្សស្មោះត្រង់ពិតប្រាកដដោយរបៀបណា?» អ្នកដឹកនាំក្លែងក្លាយក៏បន្តទៀតថា៖ «ការធ្វើជាមនុស្សស្មោះត្រង់មានន័យថា មិននិយាយកុហក។ ឧទាហរណ៍៖ ប្រសិនបើពីមុនមកអ្នកធ្លាប់បានរួមរស់ជាមួយគ្នាដោយឥតបានរៀបការ ដូច្នេះ អ្នកត្រូវអធិស្ឋានទៅព្រះជាម្ចាស់ ហើយសារភាពថា អ្នកធ្លាប់បានរួមរស់ជាមួយគ្នាប៉ុន្មានដង និងជាមួយនរណា។ ប្រសិនបើអ្នកមានអារម្មណ៍ថា អ្នកមិនអាចមើលឃើញ ឬពាល់ព្រះជាម្ចាស់បាន អ្នកត្រូវតែសារភាពប្រាប់អ្នកដឹកនាំ ដោយបញ្ជាក់គ្រប់យ៉ាងឱ្យបានច្បាស់លាស់។ ការសារភាពដោយស្មោះអស់ពីចិត្ត គឺជាសេចក្ដីតម្រូវចាំបាច់បំផុតនៃការធ្វើជាមនុស្សស្មោះត្រង់។ បន្ថែមលើនេះ វាគឺជាការនិយាយដោយឥតលាក់លៀមចេញពីក្នុងចិត្តរបស់អ្នក ដោយមិនមានលាយឡំជាមួយការភូតភរនៅក្នុងរឿងណាមួយឡើយ។ អ្នកគិតយ៉ាងណាចំពោះរឿងអ្វីមួយ អ្នកមានបំណងបែបណា អ្នកបង្ហាញចេញសេចក្ដីពុករលួយអ្វីខ្លះ អ្នកស្អប់អ្នកណាខ្លះ ឬបានដាក់បណ្ដាសាអ្នកណាខ្លះនៅក្នុងចិត្ត អ្នកចង់ធ្វើបាបអ្នកណា ឬរៀបចំផែនការប្រឆាំងនឹងអ្នកណា អ្វីទាំងអស់នេះគួរតែសារភាពប្រាប់ទៅបុគ្គលទាំងនោះ។ ធ្វើបែបនេះ អ្នកនឹងក្លាយជាមនុស្សនិយាយដោយបើកចំហ និងឥតលាក់លៀម ដោយរស់នៅក្នុងពន្លឺហើយ។ ការធ្វើជាមនុស្សស្មោះត្រង់ គឺមានន័យបែបនេះឯង។ មនុស្សស្មោះត្រង់ត្រូវតែអាចលះបង់ភាពអត្មានិយមរបស់ខ្លួន។ ពួកគេត្រូវតែអាចបង្ហាញ និងវែកញែកផ្នែកដែលអាក្រក់បំផុត និងងងឹតបំផុតនៅក្នុងចិត្តរបស់ពួកគេ»។ ពេលឮដូច្នេះ តើពេលនេះ អ្នករាល់គ្នាយល់ពីរបៀបធ្វើជាមនុស្សស្មោះត្រង់ហើយឬនៅ? (នៅតែមិនយល់ដដែល។) ទោះបីជាបានស្ដាប់រួចហើយក៏ដោយ ក៏វាគ្រាន់តែគោលលទ្ធិដែលមនុស្សយល់ប៉ុណ្ណោះ មិនមែនជាការអនុវត្តជាក់លាក់ទេ។ ដោយអ្នកដឹកនាំក្លែងក្លាយមានការយល់ដឹងពីព្រះបន្ទូលរបស់ព្រះជាម្ចាស់បែបនេះ ទើបពួកគេដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់តាមរបៀបនេះ ហើយពួកគេក៏ប្រកបគ្នាតាមរបៀបនេះដែរ ដោយគិតថា ពួកគេយល់ពីព្រះបន្ទូលរបស់ព្រះជាម្ចាស់ច្រើនជាងគេបំផុត មានសមត្ថភាពយល់ដឹងស៊ីជម្រៅពីព្រះបន្ទូលរបស់ព្រះជាម្ចាស់ និងអាចដឹកនាំមនុស្សឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់បាន។ តាមពិតទៅ អ្វីដែលពួកគេយល់បាន និងប្រកបគ្នានោះ គឺសុទ្ធតែជាគោលលទ្ធិ និងពាក្យស្លោកប៉ុណ្ណោះ ដែលមិនបានជួយអ្វីទាល់តែសោះដល់អ្នកដែលចង់ស្វែងរកតថភាពសេចក្ដីពិត និងចង់យល់ពីគោលការណ៍សេចក្ដីពិត។ ប៉ុន្តែ អ្នកដឹកនាំក្លែងក្លាយនៅតែជឿថា ពួកគេមានសមត្ថភាពយល់ដឹងដ៏អស្ចារ្យ មានការយល់ឃើញជ្រាលជ្រៅជាពិសេសចំពោះព្រះបន្ទូលរបស់ព្រះជាម្ចាស់ និងគ្រាន់បើជាងមនុស្សធម្មតា។ ពួកគេដើរអធិប្បាយគោលលទ្ធិ និងពាក្យស្លោកទាំងនេះនៅគ្រប់ទីកន្លែង ថែមទាំងបានប្រៀបធៀបជាមួយអ្នកដទៃទៀតផង ដោយតែងតែប្រើគោលលទ្ធិ និងពាក្យស្លោកទាំងនេះជាញឹកញាប់ក្នុងការឈ្លោះប្រកែកពាក្យសម្ដីគ្នា ហើយថែមទាំងឧស្សាហ៍ប្រើគោលលទ្ធិ និងពាក្យស្លោកទាំងនោះជាញឹកញាប់ ដើម្បីប្រៀនប្រដៅ លួសកាត់ វិនិច្ឆ័យ និងថ្កោលទោសអ្នកដទៃទៀតផង។ ពួកគេគិតថា ធ្វើបែបនេះ គឺពួកគេកំពុងបំពេញកិច្ចការ កំពុងនាំយកព្រះបន្ទូលរបស់ព្រះជាម្ចាស់ចូលមកក្នុងជីវិតពិត និងកំពុងអនុវត្តព្រះបន្ទូលរបស់ព្រះជាម្ចាស់ហើយ។ តើនេះមិនមែនជាបញ្ហាដែលបង្កការលំបាកស្មុគ្រស្មាញទេឬ? អ្នកដឹកនាំក្លែងក្លាយមិនអាចយល់ពីព្រះបន្ទូលរបស់ព្រះជាម្ចាស់បានទេ ពួកគេមិនអាចដឹកនាំមនុស្សឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់បានទេ។ បន្ទាប់ពីបានអានព្រះបន្ទូលរបស់ព្រះជាម្ចាស់រួច ពួកគេអាចប្រកបគ្នាបានត្រឹមតែពាក្យពេចន៍ និងគោលលទ្ធិខ្លះៗប៉ុណ្ណោះ ហើយពួកគេបែរជាដើរអធិប្បាយ និងអួតសម្ញែងពីពាក្យពេចន៍និងគោលលទ្ធិទាំងនោះទៅវិញ។ ប៉ុន្តែតាមពិតទៅ ពួកគេមិនបានយល់ពីសេចក្ដីពិតណាមួយនៅក្នុងព្រះបន្ទូលរបស់ព្រះជាម្ចាស់ឡើយ។ ឧទាហរណ៍៖ ពួកគេមិនយល់ពីពាក្យពេចន៍ខាងវិញ្ញាណដែលស្រដៀងគ្នា ឬការសម្ដែងចេញដែលស្រដៀងគ្នាមួយចំនួនទេ ហើយពួកគេក៏មិនបានដឹងពីភាពខុសគ្នារវាងពាក្យទាំងនោះ ឬដឹងពីរបៀបប្រើវាឱ្យស្របទៅតាមស្ថានភាពជាក់ស្ដែងដែរ។ ក្រៅពីការប្រកាន់តាមបទប្បញ្ញត្តិ និងការចេះតែនិយាយពាក្យពេចន៍ និងគោលលទ្ធិ ពួកគេខ្វះការយល់ដឹងពិតប្រាកដអំពីព្រះបន្ទូលរបស់ព្រះជាម្ចាស់ ហើយក៏មិនបានអនុវត្តព្រះបន្ទូលទាំងនោះដោយពិតប្រាកដដែរ។ ដូច្នេះ ច្បាស់ណាស់ថា អ្នកដឹកនាំក្លែងក្លាយខ្លួនឯងផ្ទាល់ មិនយល់ពីសេចក្ដីពិតទេ ហើយពួកគេក៏គ្មានសមត្ថភាពដឹកនាំមនុស្សឱ្យយល់ពីព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃសេចក្ដីពិតដែរ។ យើងបានលើកយករឿងនេះមកបង្ហាញជាមួយនឹងឧទាហរណ៍អំពីការធ្វើជាមនុស្សស្មោះត្រង់។ អ្នកដឹកនាំក្លែងក្លាយ ដោយមិនដឹងថាត្រូវយល់ពីការពិតនៃការធ្វើជាមនុស្សស្មោះត្រង់តាមរបៀបណា ក៏បែរទៅជានិយាយពាក្យពេចន៍ និងគោលលទ្ធិ ហើយអធិប្បាយពាក្យស្លោក បំភាន់មនុស្សល្ងីល្ងើ និងមនុស្សមិនដឹងខ្យល់ទាំងនោះ ដែលគ្មានការយល់ដឹងខាងវិញ្ញាណ ធ្វើឱ្យពួកគេវង្វេងទិសដៅ។ បន្ទាប់ពីបានស្ដាប់ពាក្យពេចន៍ និងគោលលទ្ធិទាំងនេះហើយ ពួកគេថែមទាំងចាត់ទុកអ្នកដឹកនាំក្លែងក្លាយជានិមិត្តរូបពិសេសទៀតផង ហើយបន្ទាប់ពីបានដើរតាមពួកគេអស់ពេលជាច្រើនឆ្នាំរួមមក ចុងក្រោយ ពួកគេមិនយល់សូម្បីតែសេចក្ដីពិតសាមញ្ញបំផុត ដោយគ្មានច្រកចូលទាល់តែសោះ។ យើងនឹងបញ្ចប់ការប្រកបគ្នារបស់យើងពីចំណុចនេះនៅត្រឹមនេះចុះ។

ចំណុចទីពីរ៖ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងការចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ (ផ្នែកទីមួយ)

អ្នកដឹកនាំក្លែងក្លាយមិនអាចមើលធ្លុះពីសភាពនៃប្រភេទមនុស្សម្នាក់ៗបានឡើយ

ទំនួលខុសត្រូវទីពីររបស់អ្នកដឹកនាំ និងអ្នកធ្វើការ គឺត្រូវស្គាល់សភាពរបស់មនុស្សគ្រប់ប្រភេទឱ្យបានច្បាស់ និងដោះស្រាយការលំបាកផ្សេងៗដែលទាក់ទងនឹងការចូលទៅក្នុងជីវិត ដែលពួកគេជួបប្រទះនៅក្នុងជីវិតពិតរបស់ពួកគេ។ តើអ្នកដឹកនាំក្លែងក្លាយបំពេញកិច្ចការនេះដោយរបៀបណា? តើពួកគេមានសមត្ថភាពសម្រាប់កិច្ចការនេះដែរឬទេ។ សូមយើងវែកញែកចំណុចនេះឱ្យល្អិតល្អន់។ ចំពោះការស្គាល់ពីសភាពរបស់មនុស្សគ្រប់ប្រភេទឱ្យបានច្បាស់ តើចំណុចនេះសម្រេចទៅបានដោយផ្អែកលើមូលដ្ឋានអ្វី? ចំណុចនេះសម្រេចទៅបានដោយផ្អែកលើមូលដ្ឋាននៃការយល់ដឹងពីព្រះបន្ទូលរបស់ព្រះជាម្ចាស់ ដែលលាតត្រដាងពីនិស្ស័យពុករលួយ និងសារជាតិពុករលួយរបស់មនុស្សផ្សេងៗ។ ដើម្បីក្ដាប់ឱ្យបានពីសភាពរបស់មនុស្សផ្សេងៗ ដំបូង មនុស្សម្នាក់ត្រូវតែយល់ពីព្រះបន្ទូលរបស់ព្រះជាម្ចាស់ដែលលាតត្រដាងពីស្ថានភាពផ្សេងៗ និស្ស័យពុករលួយ និងសារជាតិពុករលួយរបស់មនុស្សជាមុនសិន ហើយយកមកផ្គូផ្គងនឹងខ្លួនឯង។ ប្រភេទនៃនិស្ស័យដែលព្រះជាម្ចាស់បានលាតត្រដាង សំដៅទៅលើមនុស្សក្នុងប្រភេទណាមួយ តើភាពជាមនុស្សរបស់ពួកគេមានលក្ខណៈបែបណា តើពួកគេមានលក្ខណៈសម្គាល់ និងការបើកសម្ដែងបែបណា ហើយតើពួកគេមានឥរិយាបថបែបណាចំពោះព្រះជាម្ចាស់ ចំពោះព្រះបន្ទូលរបស់ព្រះជាម្ចាស់ និងចំពោះភារកិច្ចរបស់ពួកគេ។ សភាពទាំងនេះ ត្រូវតែផ្គូផ្គងជាមួយនឹងព្រះបន្ទូលរបស់ព្រះជាម្ចាស់ ហើយធ្វើបែបនេះ មនុស្សនឹងអាចក្ដាប់បានពីសភាពរបស់បុគ្គលម្នាក់ៗមិនខាន។ ហេតុដូច្នេះ ការស្គាល់ពីសភាពរបស់មនុស្សផ្សេងៗឱ្យបានច្បាស់ ដំបូងគឺសម្រេចទៅបានដោយផ្អែកលើមូលដ្ឋាននៃការយល់ដឹងពីព្រះបន្ទូលរបស់ព្រះជាម្ចាស់ និងការមានសមត្ថភាពយល់ដឹងពីព្រះបន្ទូលរបស់ព្រះជាម្ចាស់។ អ្នកដឹកនាំក្លែងក្លាយគ្មានសមត្ថភាពយល់ដឹងពីព្រះបន្ទូលរបស់ព្រះជាម្ចាស់ទេ ដូច្នេះ តើពួកគេអាចយល់ពីសេចក្ដីពិតដ៏ស្មុគស្មាញអំពីប្រភេទមនុស្សផ្សេងៗដែលព្រះបន្ទូលរបស់ព្រះជាម្ចាស់បានលាតត្រដាង ក៏ដូចជាសភាពផ្សេងៗ និងសារជាតិពុករលួយដែលត្រូវបានលាតត្រដាងបានដែរឬទេ? (មិនបានទេ។) ពួកគេមិនយល់ មិនដឹងពីទំនាក់ទំនងដែលពាក់ព័ន្ធនៅទីនេះទេ ហើយក៏មិនដឹងពីសេចក្ដីពិតដែលពាក់ព័ន្ធដែរ។ ដោយសារតែពួកគេគ្មានសមត្ថភាពយល់ដឹងពីព្រះបន្ទូលរបស់ព្រះជាម្ចាស់ ដូច្នេះ ការក្ដាប់បានពីសភាពរបស់មនុស្សផ្សេងៗ ដែលជាបញ្ហាគន្លឹះ និងបញ្ហាសំខាន់ គឺជាកិច្ចការដ៏លំបាក និងស្មុគស្មាញមួយសម្រាប់អ្នកដឹកនាំក្លែងក្លាយ។

តើអ្នកដឹកនាំក្លែងក្លាយក្ដាប់បានពីស្ថានភាពរបស់មនុស្សផ្សេងៗដោយរបៀបណា? ពួកគេគិតថា៖ «មនុស្សម្នាក់នេះមានចិត្តក្លៀវក្លា មនុស្សម្នាក់នោះមានចិត្តចង្អៀត មនុស្សម្នាក់នេះចូលចិត្តស្លៀកពាក់ឡូយឆាយ មនុស្សម្នាក់នោះមានសេចក្ដីជំនឿតិចតួច...»។ ពួកគេមើលតែបាតុភូតពីខាងក្រៅទាំងនេះប៉ុណ្ណោះ ប៉ុន្តែតើម្នាក់នោះមានឥរិយាបថចំពោះព្រះបន្ទូលរបស់ព្រះជាម្ចាស់ និងចំពោះសេចក្ដីពិតយ៉ាងណាឱ្យប្រាកដ ហើយតើពួកគេមានសារជាតិធម្មជាតិជាអ្វីឱ្យពិតប្រាកដនោះ ពួកគេមិនដឹងឡើយ។ ឧទាហរណ៍៖ មនុស្សម្នាក់មានជំនឿពិតប្រាកដ និងមានសេចក្ដីក្លៀវក្លាក្នុងការបំពេញភារកិច្ចរបស់ខ្លួន ប៉ុន្តែការលំបាក និងចំណងគ្រួសាររបស់ពួកគេ ប៉ះពាល់ដល់លទ្ធផលនៃភារកិច្ចរបស់ពួកគេ។ អ្នកដឹកនាំក្លែងក្លាយ ពេលឃើញដូច្នេះ ក៏ចេះតែលាបពណ៌ពួកគេទាំងខុស ដោយនិយាយថា៖ «មនុស្សនេះគឺជាអ្នកមិនជឿ។ ពួកគេមិនអាចផ្ដាច់ខ្លួនចេញពីគ្រួសាររបស់ពួកគេបានទេ។ ពួកគេតែងតែគិតគូរពីកូនៗរបស់ពួកគេជានិច្ច។ ពួកគេមានប្រាក់សន្សំនៅផ្ទះ ប៉ុន្តែមិនថ្វាយជាតង្វាយទេ។ ដូច្នេះ មនុស្សនេះគឺជាមនុស្សដែលនាំបញ្ហាណាស់ ហើយមិនអាចយកមកប្រើសម្រាប់កិច្ចការសំខាន់ៗនាពេលអនាគតបានទេ»។ តាមពិតទៅ បញ្ហារបស់មនុស្សនេះមិនធ្ងន់ធ្ងរនោះទេ គឺគ្រាន់តែដោយសារតែពួកគេទើបតែជឿលើព្រះជាម្ចាស់បានមួយរយៈពេលខ្លី និងមានការយល់ដឹងតិចតួចអំពីសេចក្ដីពិត ទើបពួកគេមិនអាចមើលធ្លុះរឿងរ៉ាវជាច្រើនបាន។ ពួកគេមិនដឹងថាត្រូវប្រព្រឹត្តចំពោះគ្រួសារ និងកូនៗរបស់ពួកគេដោយរបៀបណា ឬមិនដឹងថាត្រូវ ចាត់ចែងទ្រព្យសម្បត្តិរបស់ពួកគេដោយរបៀបណាទេ។ ពួកគេកំពុងស្ថិតនៅក្នុងអំឡុងពេលនៃការអធិស្ឋាន និងការស្វែងរកនៅឡើយ ហើយមិនទាន់រកឃើញគោលការណ៍ និងវិធីសាស្រ្តអនុវត្តដែលត្រឹមត្រូវនៅឡើយទេ។ ពួកគេមានការតាំងចិត្តក្នុងការអនុវត្តសេចក្ដីពិត ប៉ុន្តែនៅពេលប្រឈមមុខនឹងចំណងគ្រួសារ និងការលំបាកនានា ពួកគេហាក់ទន់ខ្សោយបន្តិចបន្តួចជាបណ្ដោះអាសន្ន និងមិនសូវសកម្មខ្លាំងក្នុងការបំពេញភារកិច្ចរបស់ខ្លួនឡើយ។ ក៏ប៉ុន្តែ ពួកគេអាចបំពេញការងារដែលពួកជំនុំបានចាត់តាំងឱ្យពួកគេធ្វើដោយអស់ពីចិត្ត ដែលនេះគឺជារឿងមួយដែលមនុស្សភាគច្រើនមិនអាចធ្វើបានទេ។ ដោយវិនិច្ឆ័យតាមគុណសម្បត្តិ ភាពជាមនុស្ស និងឥរិយាបថរបស់ពួកគេចំពោះសេចក្ដីពិត ពួកគេគឺជាមនុស្សល្អម្នាក់។ ប៉ុន្តែអ្នកដឹកនាំក្លែងក្លាយមើលមិនឃើញបែបនេះទេ ពីព្រោះពួកគេមិនយល់ពីព្រះបន្ទូលរបស់ព្រះជាម្ចាស់ ហើយមិនដឹងពីរបៀបប្រើព្រះបន្ទូលរបស់ព្រះជាម្ចាស់ធ្វើជាខ្នាតដើម្បីវាស់ថាតើសារជាតិធម្មជាតិរបស់មនុស្សម្នាក់បែបណា ឬថាតើសភាពដែលមនុស្សណាម្នាក់កំពុងមាននោះគឺដោយសារតែសារជាតិធម្មជាតិរបស់ពួកគេ ឬជាភាពទន់ខ្សោយបណ្ដោះអាសន្ន ឬជាបញ្ហានៃកម្ពស់របស់ពួកគេឡើយ។ ពួកគេមិនអាចវាស់វែងរឿងទាំងនេះបានទេ។ ការលំបាកដែលមនុស្សប្រភេទនេះជួបប្រទះ គឺជាការលំបាកដែលកើតឡើងនៅក្នុងជីវិតពិត និងទាក់ទងនឹងការចូលទៅក្នុងជីវិត។ តើអ្នកដឹកនាំក្លែងក្លាយអាចដោះស្រាយបញ្ហាប្រភេទនេះបានដែរឬទេ? តើពួកគេអាចដោះស្រាយការលំបាករបស់មនុស្សទាំងនេះបានដែរឬទេ? (មិនបានទេ។) ដោយសារតែអ្នកដឹកនាំក្លែងក្លាយមិនអាចក្ដាប់បានច្បាស់ពីសភាពរបស់មនុស្សផ្សេងៗបានត្រឹមត្រូវ និងមិនអាចបែងចែកឱ្យបានត្រឹមត្រូវពីចំណុចល្អនិងចំណុចអាក្រក់នៃសារជាតិធម្មជាតិរបស់មនុស្សផ្សេងៗបាន ដូច្នេះ ពួកគេក៏មិនអាចដោះស្រាយការលំបាក និងបញ្ហារបស់មនុស្សផ្សេងៗឱ្យបានត្រឹមត្រូវដែរ។ ផ្ទុយទៅវិញ ពួកគេចាត់ទុកអ្នកណាដែលអាចរត់ចុះរត់ឡើង លះបង់ខ្លួន ស៊ូទ្រាំនឹងការលំបាក និងអាចលះបង់តម្លៃបាន តែមានគុណសម្បត្តិអន់ខ្សោយ និងខ្វះសមត្ថភាពក្នុងការយល់ដឹង ថាជាគោលដៅសំខាន់សម្រាប់ការបណ្ដុះបណ្ដាល ដោយផ្អែកតែទៅលើសេចក្ដីក្លៀវក្លាមួយមុខគត់ ហើយពួកគេប្រកបគ្នាដើម្បីដោះស្រាយការលំបាករបស់អ្នកទាំងនោះ នៅពេលដែលពួកគេជួបប្រទះការលំបាក។ ប៉ុន្តែសម្រាប់អ្នកមានគុណសម្បត្តិពិតប្រាកដ និងមានភាពជាមនុស្សល្អ នៅពេលដែលពួកគេជួបប្រទះការលំបាក និងមានភាពទន់ខ្សោយបន្តិចបន្តួច តើអ្នកដឹកនាំក្លែងក្លាយដោះស្រាយ និងចាត់ការការលំបាកទាំងនោះដោយរបៀបណា? នៅពេលដែលមនុស្សទាំងនេះប្រឈមមុខនឹងការលំបាក ហើយពួកគេគ្រាន់តែទន់ខ្សោយបន្តិចបន្តួចទៅតាមស្ថានភាពនោះ ដូច្នេះ ពួកគេគួរតែទទួលបានការជួយគាំទ្រ។ គួរតែប្រកបគ្នាអំពីព្រះរាជបំណងរបស់ព្រះជាម្ចាស់ប្រាប់ពួកគេ មិនគួរទាត់ពួកគេចោលទាំងស្រុងនោះទេ ហើយរឹតតែមិនគួរលាបពណ៌ពួកគេទៅទៀត។ ប៉ុន្តែ តើអ្នកដឹកនាំក្លែងក្លាយដោះស្រាយការលំបាករបស់មនុស្សបែបនេះដោយរបៀបណា? ពួកគេនិយាយថា៖ «កិច្ចការរបស់ព្រះជាម្ចាស់បានឈានមកដល់ដំណាក់កាលបែបនេះហើយ តែអ្នកបែរជានៅជាប់ជំពាក់នឹងប្ដីរបស់អ្នក នឹងកូនៗរបស់អ្នកទៅវិញ។ អ្នកថែមទាំងឱ្យកូនរបស់អ្នកចូលរៀននៅសកលវិទ្យាល័យ និងដេញតាមអនាគតរបស់ពួកគេទៀត។ ដោយសារគ្រោះមហន្តរាយកាន់តែធ្ងន់ធ្ងរទៅៗ តើពិភពលោកនេះនៅមានអនាគតណាមួយទៀតឬ? អ្នកមិនអាចមើលថែសូម្បីតែជីវិតខ្លួនឯងផង តើអ្នកអាចខ្វល់ពីរឿងទាំងនោះបានយ៉ាងដូចម្ដេចទៅ? កិច្ចការរបស់ព្រះជាម្ចាស់ជិតចប់ហើយ ពេលវេលាបន្ទាន់ខ្លាំងណាស់! ប្រសិនបើអ្នកមិនលះបង់ខ្លួនអ្នកទាំងស្រុងទេ តើអ្នកនៅតែអាចត្រូវគេហៅថាជាភាវៈដែលព្រះបានបង្កើតមកបានដែរឬទេ? តើអ្នកនៅតែជាមនុស្សទៀតទេ?» តើនេះពិតជាការលំបាករបស់មនុស្សទាំងនេះមែនទេ? (មិនមែនទេ។) មូលហេតុដែលមនុស្សទាំងនេះហាក់ទន់ខ្សោយបន្តិចបន្តួច នៅពេលដែលពួកគេប្រឈមមុខនឹងការលំបាក គឺគ្រាន់តែដោយសារតែកម្ពស់ខាងវិញ្ញាណរបស់ពួកគេនៅតូចទាបប៉ុណ្ណោះ មិនមែនដោយសារតែពួកគេមិនស្រឡាញ់សេចក្ដីពិត ឬមិនសុខចិត្តបំពេញភារកិច្ចរបស់ពួកគេនោះទេ។ ហេតុដូច្នេះ អ្វីដែលអ្នកដឹកនាំក្លែងក្លាយនិយាយ មិនស៊ីគ្នានឹងសភាពរបស់ពួកគេទេ។ ច្បាស់ណាស់ថា នេះគឺជាការលាបពណ៌ខុស ដោយមិនបានក្ដាប់ឱ្យបានចំណុចស្នូល ឬចំណុចសំខាន់នៃសភាពរបស់ពួកគេ មិនបានយល់ពីអ្វីដែលពួកគេកំពុងគិតពិតប្រាកដ តើពួកគេជាមនុស្សប្រភេទណា ហើយតើគួរណែនាំ និងជួយពួកគេរបៀបណា ដើម្បីដោះស្រាយការលំបាករបស់ពួកគេ។ អ្នកដឹកនាំក្លែងក្លាយមិនដឹងពីរបៀបដោះស្រាយបញ្ហាទាំងនេះទេ។ ដូច្នេះ តើមនុស្សម្នាក់គួរដោះស្រាយបញ្ហាបែបនេះដោយរបៀបណា នៅពេលដែលវាកើតឡើង? អ្នកអាចនិយាយបានថា៖ «បញ្ហាដែលអ្នកកំពុងប្រឈមមុខ គឺជាបញ្ហាដែលមនុស្សជាច្រើនជួបប្រទះ។ អ្នកណាដែលអាចចាកចេញពីគ្រួសាររបស់ពួកគេបានដោយពិតប្រាកដ និងអាចលះបង់ខ្លួនទាំងស្រុងដើម្បីព្រះជាម្ចាស់បាន គឺមិនមែនធ្វើអ្វីតាមចិត្តនឹកឃើញមួយពេលទេ ប៉ុន្តែពួកគេបានត្រៀមខ្លួនជាយូរមកហើយ។ ទីមួយគឺ ពួកគេបានយល់ពីសេចក្ដីពិតគ្រប់គ្រាន់ ហើយមានការតាំងចិត្តយ៉ាងពិតប្រាកដក្នុងការកាត់ផ្ដាច់ចេញពីគ្រួសាររបស់ពួកគេ ដើម្បីលះបង់ខ្លួនទាំងស្រុងនៅក្នុងដំណាក់របស់ព្រះជាម្ចាស់ ហើយពួកគេអាចធានាបានថា ពួកគេនឹងមិនស្ដាយក្រោយនៅពេលក្រោយឡើយ ពោលគឺ ពួកគេបានគិតរួចស្រេចអស់ហើយ។ ជាងនេះទៅទៀត ក្នុងអំឡុងពេលនេះ ពួកគេក៏អធិស្ឋានទៅព្រះជាម្ចាស់សម្រាប់ការត្រៀមខ្លួន និងដើម្បីបើកផ្លូវទៅមុខ ហើយក្នុងពេលនោះដែរ ពួកគេបន្តបំពាក់បំប៉នខ្លួនគេដោយសេចក្ដីពិត ដោយអនុញ្ញាតឱ្យខ្លួនពួកគេយល់ពីសេចក្ដីពិតបានកាន់តែច្រើន និងមានការជឿជាក់កាន់តែច្រើនក្នុងការដាក់ចុះគ្រប់យ៉ាង ដើម្បីលះបង់ខ្លួនថ្វាយព្រះជាម្ចាស់ទាំងស្រុង។ ការនេះទាមទារពេលវេលា ការអធិស្ឋាន ហើយពិតណាស់ គឺទាមទារការដឹកនាំ និងការចាត់ចែងពីព្រះជាម្ចាស់។ ប្រសិនបើអ្នកមានការតាំងចិត្តបែបនេះ ចូរកុំបារម្ភអី។ ចូរអធិស្ឋានទៅព្រះជាម្ចាស់ ហើយរង់ចាំដោយស្ងៀមស្ងាត់ នោះព្រះជាម្ចាស់នឹងធ្វើការចាត់ចែងសម្រាប់អ្នកមិនខាន។ ប្រសិនបើការអធិស្ឋាន និងការតាំងចិត្តរបស់អ្នក ស្របតាមព្រះរាជបំណងរបស់ព្រះជាម្ចាស់ និងទទួលបានការពេញព្រះទ័យពីព្រះជាម្ចាស់ ប្រសិនបើអ្នកត្រៀមខ្លួនរួចរាល់ ហើយអ្នកនឹងចុះចូលទោះបីជាព្រះជាម្ចាស់ធ្វើអ្វីក៏ដោយ ហើយមិនមានអារម្មណ៍ស្ដាយក្រោយ នោះព្រះជាម្ចាស់ច្បាស់ជានឹងបើកផ្លូវសម្រាប់អ្នកមិនខាន។ ក្នុងអំឡុងពេលនេះ អ្វីដែលមនុស្សគួរធ្វើ គឺត្រៀមខ្លួន និងរង់ចាំ។ រឿងតែមួយគត់ដែលពួកគេអាចធ្វើបានគឺ បំពាក់បំប៉នខ្លួនគេដោយសេចក្ដីពិត យល់ពីព្រះរាជបំណងរបស់ព្រះជាម្ចាស់ និងអនុញ្ញាតឱ្យកម្ពស់របស់ពួកគេលូតលាស់បន្តិចម្ដងៗ។ នៅពេលដែលព្រះជាម្ចាស់រៀបចំមជ្ឈដ្ឋានផ្សេងៗ ប្រសិនបើអ្នកអាចជ្រើសរើសចុះចូលនឹងអធិបតេយ្យភាព និងការចាត់ចែងរបស់ព្រះជាម្ចាស់ដោយគ្មានការត្អូញត្អែរ នេះគឺជាការដែលមានកម្ពស់ហើយ ពោលគឺទោះបីជាព្រះជាម្ចាស់ធ្វើអ្វី ឬទ្រង់ចាត់ចែងយ៉ាងណាក៏ដោយ ក៏អ្នកនឹងអាចចុះចូលបានដែរ»។ តើអ្នកគិតយ៉ាងណាចំពោះការណែនាំបែបនេះ? (ជាការណែនាំល្អ។) ម៉្យាង អ្នកកំពុងបំពេញការទទួលខុសត្រូវរបស់អ្នក ដោយជួយមនុស្សឱ្យយល់ពីព្រះរាជបំណងរបស់ព្រះជាម្ចាស់ ហើយក្នុងពេលជាមួយគ្នានេះ អ្នកមិនបង្ខំពួកគេឱ្យហួសពីសមត្ថភាពរបស់ពួកគេឡើយ ប៉ុន្តែប្រព្រឹត្តចំពោះពួកគេដោយយោងទៅតាមស្ថានភាពជាក់ស្ដែងរបស់ពួកគេ។ តើនេះមិនមែនជាការដោះស្រាយបញ្ហាដោយប្រើព្រះបន្ទូលរបស់ព្រះជាម្ចាស់ទេឬ? តើវាមិនមែនជាការដោះស្រាយការលំបាកដែលមនុស្សជួបប្រទះនៅក្នុងជីវិតពិតដោយផ្អែកលើសភាពរបស់ពួកគេទេឬ? (មែនហើយ។)

ក្នុងការបំពេញភារកិច្ចរបស់ខ្លួន មនុស្សមួយចំនួនតែងតែបំពេញការងារបែបបង្គ្រប់កិច្ច និងគ្មានការទទួលខុសត្រូវសោះឡើយ ពួកគេតែងតែមានឫកធំដូចជាមន្ត្រី ក្រអឺតក្រទម រាប់ខ្លួនឯងជាសុចរិត ហើយមិនចេះសហការជាមួយគេឡើយ ហើយពួកគេបង្កការខូចខាតដល់កិច្ចការរបស់ពួកជំនុំ ដោយគ្មានអារម្មណ៍ស្ដាយក្រោយសូម្បីតែបន្តិចណាឡើយ។ នៅពេលឃើញស្ថានភាពបែបនេះ អ្នកដឹកនាំក្លែងក្លាយ ក៏ចាប់ផ្ដើមចាត់ការ និងដោះស្រាយបញ្ហានោះ ដោយនិយាយថា៖ «បុគ្គលម្នាក់នេះដើរតួយ៉ាងសំខាន់នៅក្នុងកិច្ចការនេះ។ មើលទៅហាក់ដូចជាគ្មាននរណាម្នាក់ដែលស័ក្តិសមអាចជំនួសគាត់បានឡើយ ដូច្នេះ យើងចាំបាច់ត្រូវប្រកបគ្នាជាមួយគាត់ ដើម្បីដោះស្រាយការលំបាករបស់គាត់»។ ក្នុងអំឡុងពេលប្រកបគ្នានោះ អ្នកដឹកនាំក្លែងក្លាយបានដឹងថា បុគ្គលនេះមិនចង់បំពេញភារកិច្ចរបស់ខ្លួនទាល់តែសោះ។ គាត់ចង់ដេញតាមអ្វីៗនៅខាងលោកិយ ចង់រកលុយពីអាជីពការងាររបស់ខ្លួន និងរស់នៅក្នុងជីវិតដ៏ល្អមួយ ហើយគាត់ចាត់ទុកថា ការតម្រូវឱ្យគាត់បំពេញភារកិច្ចរបស់ខ្លួន គឺជាការទាមទារពីគាត់ច្រើនពេកហើយ។ គាត់មានអារម្មណ៍ថា ការបំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់ មានន័យថាត្រូវរវល់រាល់ថ្ងៃ មិនត្រឹមតែបំផ្លាញជីវិតគ្រួសារផ្ទាល់ខ្លួនរបស់គាត់ប៉ុណ្ណោះទេ ប៉ុន្តែថែមទាំងធ្វើឱ្យគាត់មិនអាចរក្សាទំនាក់ទំនងជាមួយសមាជិកគ្រួសារបានទៀតផង ហើយប្រសិនបើគាត់បំពានគោលការណ៍ នៅពេលបំពេញកំពុងភារកិច្ច នោះគាត់នឹងត្រូវទទួលរងការលួសកាត់មិនខាន។ គាត់យល់ថា ជីវិតបែបនេះគឺជូរចត់ពេកហើយ ហើយគាត់មិនចង់រស់នៅបែបនេះទេ។ បញ្ហាគឺច្បាស់ណាស់៖ អាកប្បកិរិយារបស់គាត់បង្ហាញថា គាត់គឺជាអ្នកមិនជឿ។ ប៉ុន្តែ តើអ្នកដឹកនាំក្លែងក្លាយដោះស្រាយបញ្ហានេះដោយរបៀបណា? អ្នកដឹកនាំក្លែងក្លាយគិតថា៖ «បុគ្គលនេះ គឺជាមនុស្សមានទេពកោសល្យម្នាក់នៅក្នុងចំណោមពួកអ្នកមិនជឿ។ មិនងាយរកបានមនុស្សដូចជាគាត់នោះទេ។ សភាពរបស់គាត់បានក្លាយជាបញ្ហារួចជាស្រេចទៅហើយ ខ្ញុំត្រូវតែប្រញាប់ទុកកិច្ចការដែលខ្ញុំរវល់ជាប់ដៃបំផុតចចោលមួយឡែកសិន ដើម្បីទៅប្រកបគ្នាជាមួយគាត់ ដើម្បីជួយគាត់ដោះស្រាយបញ្ហានេះ។ តើត្រូវដោះស្រាយដោយរបៀបណា? ព្រះបន្ទូលរបស់ព្រះជាម្ចាស់ គឺមានអំណាចបំផុត។ ជាដំបូង ខ្ញុំនឹងអានព្រះបន្ទូលរបស់ព្រះជាម្ចាស់ពីរបីអត្ថបទឱ្យគាត់ស្ដាប់ ដើម្បីដោះស្រាយបញ្ហាដែលគាត់មិនចង់បំពេញភារកិច្ចរបស់ខ្លួន»។ អ្នកដឹកនាំក្លែងក្លាយប្រាប់គាត់ថា៖ «ឥឡូវនេះ ដោយសារគ្រោះមហន្តរាយបានមកដល់ហើយ មនុស្សមិនអាចរស់នៅក្នុងជីវិតល្អបានទៀតទេ។ អ្នកនៅតែចង់រកប្រាក់តាមរយៈអាជីពការងារ និងរស់នៅក្នុងជីវិតគ្រួសារដ៏សាមញ្ញមួយ ប៉ុន្តែមិនយូរប៉ុន្មាន ពិភពលោកទាំងមូលនឹងស្ថិតនៅក្នុងភាពវឹកវរ ហើយនឹងលែងមានគ្រួសារសាមញ្ញអ្វីទៀតហើយ។ តើអ្នកមើលមិនធ្លុះរឿងទាំងនេះទេឬ? អ្នកត្រូវតែអធិស្ឋានទៅព្រះជាម្ចាស់ឱ្យបានច្រើន។ ការអធិស្ឋានទៅព្រះជាម្ចាស់នឹងផ្ដល់សេចក្ដីជំនឿដល់អ្នកកាន់តែច្រើន។ អ្នកក៏ត្រូវការហូប និងផឹកព្រះបន្ទូលរបស់ព្រះជាម្ចាស់ឱ្យបានច្រើនផងដែរ។ បន្ទាប់ពីហូប និងផឹកព្រះបន្ទូលរបស់ព្រះជាម្ចាស់ពីរបីដងហើយ បញ្ហារបស់អ្នក នឹងត្រូវដោះស្រាយមិនខាន»។ បន្ទាប់មក គាត់ក៏រកអត្ថបទព្រះបន្ទូលរបស់ព្រះជាម្ចាស់ប្រាំ ឬដប់អត្ថបទ មកអាន និងប្រកបគ្នាជាមួយបុគ្គលនោះ។ បុគ្គលនោះក៏ឆ្លើយតបថា៖ «ឈប់ប្រកបគ្នាទៅ។ ខ្ញុំយល់ពីព្រះបន្ទូលរបស់ព្រះជាម្ចាស់ទាំងអស់នេះហើយ។ ខ្ញុំមានការអប់រំច្រើនជាងអ្នកទៅទៀត។ កុំអួតសម្ញែងអី»។ ការប្រកបគ្នាពេញមួយថ្ងៃ តែគ្មានដោះស្រាយបានអ្វីសោះ។ អ្នកដឹកនាំក្លែងក្លាយក៏គិតក្នុងចិត្តថា៖ «ខ្ញុំបានធ្វើកិច្ចការពួកជំនុំអស់រយៈពេលជាច្រើនឆ្នាំមកហើយ ខ្ញុំមិនជឿថា ខ្ញុំមិនអាចដោះស្រាយបញ្ហារបស់អ្នកបានទេ»។ នៅពេលល្ងាច គាត់ក៏ប្រញាប់បន្តការប្រកបគ្នាទៀតថា៖ «អ្នកត្រូវតែស្រឡាញ់ និងថ្វាយបង្គំព្រះជាម្ចាស់! អ្នកមានសង្ឃឹមចង់ក្លាយជាភាវៈដែលព្រះបានបង្កើតមក ដែលត្រូវតាមស្ដង់ដា។ ភារកិច្ចនេះមិនមែនងាយស្រួលនឹងទទួលបានមកនោះទេ។ អ្នកត្រូវតែឱ្យតម្លៃខ្ពស់ចំពោះឱកាសនេះ ពីព្រោះប្រសិនបើអ្នកខកខានឱកាសនេះ នោះនឹងគ្មានឱកាសផ្សេងទៀតឡើយ។ ដោយសារគុណសម្បត្តិ និងលក្ខខណ្ឌរបស់អ្នកល្អយ៉ាងនេះ ដូច្នេះ ការដែលអ្នកមិនបានបំពេញភារកិច្ចរបស់ខ្លួន តើមិនគួរឱ្យស្ដាយទេឬ? មនុស្សដែលមានទេពកោសល្យដូចជាអ្នក គួរតែត្រូវបានដំឡើងឋានៈ និងប្រើប្រាស់នៅក្នុងដំណាក់របស់ព្រះជាម្ចាស់។ នៅទីនេះ អ្នកមានអនាគតល្អណាស់!» បុគ្គលនោះនិយាយថា៖ «ឈប់និយាយទៅ។ ប្រសិនបើអ្នកឱ្យខ្ញុំបំពេញភារកិច្ចរបស់ខ្ញុំ ខ្ញុំនៅតែប្រកាន់ឥរិយាបថដដែលទេ។ ប្រសិនបើខ្ញុំមិនត្រូវបានអនុញ្ញាតឱ្យបំពេញភារកិច្ចនេះទេ ខ្ញុំនឹងចាកចេញភ្លាម។ ខ្ញុំមិនមែនកំពុងសុំដើម្បីបានស្នាក់នៅទីនេះទេ!» អ្នកដឹកនាំក្លែងក្លាយខំប្រឹងរកពាក្យមកនិយាយអស់ហើយ ប៉ុន្តែមិនអាចបញ្ចុះបញ្ចូលបុគ្គលនេះបាន ឬដោះស្រាយបញ្ហារបស់គាត់បានទេ។ តើមកពីហេតុអ្វី? គឺដោយសារតែគាត់មើលមិនធ្លុះពីបញ្ហាឫសគល់របស់បុគ្គលនេះ។ នៅពេលបំពេញភារកិច្ចរបស់ខ្លួន បុគ្គលនេះធ្វើការបែបបង្គ្រប់កិច្ច នៅពេលណាខ្លួនចង់ធ្វើបែបនេះ បោកបញ្ឆោត នៅពេលណាដែលខ្លួនចង់បោកបញ្ឆោត ឬធ្វើការឱ្យតែរួចទីដៃ ប្រសិនបើខ្លួនចង់ធ្វើបែបនោះមែន។ មិនថាគាត់ធ្វើកិច្ចការអ្វីក៏ដោយ ក៏គាត់គ្មានការទទួលខុសត្រូវដែរ។ គាត់មិនព្រមចំណាយកម្លាំងបន្តិចបន្តួចបន្ថែមទៀត ឬនិយាយពីរបីម៉ាត់បន្ថែមទៀត ដើម្បីដោះស្រាយបញ្ហាខ្លះៗទេ ដោយគាត់យល់ថា វាបង្កការលំបាក និងគួរឱ្យធុញទ្រាន់។ គាត់ដឹងយ៉ាងច្បាស់ពីរបៀបបំពេញភារកិច្ចរបស់ខ្លួនឱ្យបានត្រឹមត្រូវតាមស្ដង់ដា និងរបៀបប្រព្រឹត្តឱ្យបានសមរម្យ ប៉ុន្តែគាត់មិនព្រមអនុវត្តតាមរបៀបនេះទេ។ ទោះយ៉ាងនេះក្ដី ក៏គាត់នៅតែបន្តបំពេញភារកិច្ចនៅក្នុងដំណាក់របស់ព្រះជាម្ចាស់ដដែល។ តើស្ថានភាពនេះមានលក្ខណៈបែបណា? តើមានបញ្ហាអ្វីនៅទីនេះ? (គាត់ចូលមកដោយមានបំណងចង់បានព្រះពរ និងធ្វើការដោះដូរ។) គាត់មកដោយមានក្ដីសង្ឃឹមបែបនេះ។ មនុស្សបែបនេះ គេហៅថា មនុស្សឆ្លៀតឱកាស។ គាត់និយាយថា៖ «ខ្ញុំបានឮថា ពិភពលោកនឹងត្រូវបញ្ចប់ក្នុងពេលឆាប់ៗនេះ ថ្ងៃវិនាសបានមកដល់ហើយ ដូច្នេះ ខ្ញុំមិនចាំបាច់ទៅធ្វើការទៀតទេ។ យ៉ាងណា ខ្ញុំរកលុយបានច្រើនគ្រប់គ្រាន់ដែរហើយ។ ខ្ញុំក៏គួរតែមកដំណាក់របស់ព្រះជាម្ចាស់ដែរ ដើម្បីមានការធ្វើផង និងដើម្បីកក់កន្លែងមួយសម្រាប់ខ្លួនឯង ដើម្បីឱ្យខ្ញុំអាចមានសង្ឃឹមទទួលបានព្រះពរនៅពេលក្រោយផង»។ ដោយវិនិច្ឆ័យតាមឥរិយាបថ និងបំណងរបស់គាត់ក្នុងការបំពេញភារកិច្ចរបស់់ខ្លួន ជំនឿរបស់គាត់លើព្រះជាម្ចាស់ គឺជាការឆ្លៀតឱកាស។ គាត់បានមកដំណាក់របស់ព្រះជាម្ចាស់ ដើម្បីមកជ្រកស៊ី មិនមែនចេញពីសេចក្ដីជំនឿពិតនោះទេ។ ឥរិយាបថរបស់គាត់ នៅពេលបំពេញភារកិច្ចរបស់ខ្លួន គឺមើលស្រាលការងារខ្លាំងណាស់។ ដើម្បីប្រើគាត់ ពួកជំនុំត្រូវលួងលោម និងចរចាជាមួយគាត់ ហើយគាត់នៅតែបំពេញភារកិច្ចមិនបានល្អដដែល។ តើមនុស្សម្នាក់ដែលគ្មានសូម្បីតែសតិសម្បជញ្ញៈផងនោះ អាចបំពេញភារកិច្ចរបស់ខ្លួនបានដែរឬទេ? គាត់គ្រាន់តែជាជនឆ្លៀតឱកាស និងមកជ្រកស៊ីប៉ុណ្ណោះ គាត់គឺជាអ្នកមិនជឿ។ ដោយពិនិត្យទៅលើលក្ខណៈនៃទិដ្ឋភាពទាំងពីរនៃបញ្ហានេះ ក្នុងការព្យាយាមដោះស្រាយបញ្ហានេះ តើអ្នកដឹកនាំក្លែងក្លាយក្ដាប់បានពីសារជាតិនៃបញ្ហានេះទេ? (អត់ទេ។) ការដែលមើលមិនធ្លុះពីសារជាតិនៃបញ្ហានេះហើយ ទើបគាត់នៅតែចាត់ទុកបុគ្គលនេះថាជាអ្នកជឿពិតប្រាកដទៀត គ្រាន់តែថាគេជាមនុស្សម្នាក់ដែលខ្វះការយល់ដឹងពីសេចក្ដីពិត មានកម្ពស់តូចទាប មានភាពទន់ខ្សោយបណ្ដោះអាសន្ន និងត្រូវការការជួយគាំទ្រប៉ុណ្ណោះ។ ផ្អែកតាមទស្សនៈទាំងនេះ អ្នកដឹកនាំក្លែងក្លាយបានព្យាយាមប្រកបគ្នា និងជួយហើយ តែត្រូវបានគេប្រាប់វិញថា៖ «ឈប់និយាយទៅ។ គោលលទ្ធិដែលអ្នកបាននិយាយមកទាំងអម្បាលម៉ាននោះ គឺគ្មានប្រយោជន៍ឡើយ។ ខ្ញុំដឹងពីគោលលទ្ធិទាំងនោះហើយ ខ្ញុំយល់ច្រើនជាងអ្នកទៅទៀត។ តើអ្នកយល់ពីគោលលទ្ធិពិតប្រាកដបានប៉ុន្មានទៅ? តើអ្នកមានការអប់រំប៉ុនណាទៅ? ខ្ញុំបានអានសៀវភៅច្រើនជាងអ្នកហូបបាយទៅទៀត!» ធម្មជាតិរបស់បុគ្គលនេះបានបង្ហាញចេញមកហើយ មែនទេ? អ្នកដឹកនាំក្លែងក្លាយនៅតែជឿថា ខ្លួនកំពុងបំពេញកិច្ចការហើយ ដោយមិនដឹងថា តាមពិតបុគ្គលនេះ គឺជាអ្នកមិនជឿសោះ។ នៅពេលដែលពួកអ្នកមិនជឿបំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់ សូម្បីតែការងាររបស់ពួកគេ ក៏មិនត្រូវតាមស្ដង់ដាដែរ។ តើគួរទុកមនុស្សបែបនេះនៅក្បែរទេ? (មិនគួរទេ។) ហេតុដូច្នេះ នេះគឺជាគោលការណ៍សម្រាប់ដោះស្រាយជាមួយមនុស្សប្រភេទនេះនៅក្នុងដំណាក់របស់ព្រះជាម្ចាស់៖ ប្រសិនបើពួកគេអាចបំពេញកិច្ចការបាន និងសុខចិត្តធ្វើការ ចូរទុកពួកគេចុះ។ ប្រសិនបើពួកគេមិនសុខចិត្តទេ ចូរប្រញាប់បោសសម្អាតពួកគេចេញ ដោយមិនចាំបាច់លើកទឹកចិត្តពួកគេឱ្យនៅ ឬដាស់តឿនពួកគេឡើយ។ តើអ្នកដឹកនាំក្លែងក្លាយដឹងពីគោលការណ៍នេះទេ? ពួកគេមិនដឹងទេ។ ពួកគេប្រព្រឹត្តដាក់មនុស្សស្លាប់ ដូចជាមនុស្សរស់ ដោយផ្ដល់អាហារ និងទឹកឱ្យពួកគេ។ តើនោះមិនមែនជារឿងល្ងង់ខ្លៅទេឬ? ពួកអ្នកដឹកនាំក្លែងក្លាយធ្វើរឿងល្ងង់ខ្លៅបែបនេះឯង។

អ្នកដឹកនាំក្លែងក្លាយមិនអាចដោះស្រាយការលំបាក និងបញ្ហានានា ដែលមនុស្សជួបប្រទះនៅក្នុងការចូលទៅក្នុងជីវិតរបស់ពួកគេបានឡើយ

នៅក្នុងស្ថានភាពផ្សេងៗ នៅពេលដែលមនុស្សខុសៗគ្នាបង្ហាញឱ្យឃើញពីសភាព និងលក្ខណៈសម្គាល់ផ្សេងៗ អ្នកដឹកនាំក្លែងក្លាយតែងតែមិនអាចក្ដាប់បានពីសារជាតិនៃការបើកសម្ដែងទាំងនេះទេ ហើយក៏មិនអាចដោះស្រាយបញ្ហាដែលកើតឡើងចេញពីការបើកសម្ដែងទាំងនោះបានដែរ។ ដោយសារពួកគេមិនយល់ពីសេចក្ដីពិត ដូច្នេះ ពួកគេលាបពណ៌ទាំងខុស និងប្រព្រឹត្តខុសឆ្គងផ្តេសផ្តាស ដោយច្រឡំអ្នកដែលទន់ខ្សោយបណ្ដោះអាសន្ន ឬអ្នកដែលមានភាពអវិជ្ជមានម្ដងម្កាល ថាជាពួកអ្នកមិនជឿ និងជាមនុស្សដែលក្បត់ព្រះជាម្ចាស់។ ចំណែកឯពួកអ្នកមិនជឿទាំងនោះដែលមើលពីសម្បកក្រៅទៅដូចជាមានអំណោយទានខ្លះ ដែលអាចធ្វើកិច្ចការងាយៗបាន និងខំប្រឹងបញ្ចេញកម្លាំងខ្លះ ត្រូវបានចាត់ទុកថាជាគោលដៅសំខាន់ដែលត្រូវជួយគាំទ្រ។ មនុស្សទាំងនេះមានអារម្មណ៍ខ្មាសអៀនក្នុងការនិយាយដោយត្រង់ពីការមិនចង់បំពេញភារកិច្ចរបស់ខ្លួន ប៉ុន្តែអ្នកដឹកនាំក្លែងក្លាយបែរជាមើលមិនធ្លុះពីចំណុចនេះ ហើយបន្តបញ្ចុះបញ្ចូលពួកគេឱ្យនៅបន្តទៀត។ អ្នកដឹកនាំក្លែងក្លាយមិនបានធ្វើអ្វីក្រៅពីប្រព្រឹត្តអំពើល្ងង់ខ្លៅនោះទេ។ មនុស្សអាក្រក់រំខានពួកជំនុំ ប៉ុន្តែពួកគេនៅតែខ្វាក់មិនឃើញរឿងនេះ ហើយមិនដោះស្រាយបញ្ហាដដែល។ តើនេះមិនមែនជាការប្រព្រឹត្តខុសខ្វះការយកចិត្តទុកដាក់ទេឬ? តើការប្រព្រឹត្តខុសខ្វះការយកចិត្តទុកដាក់របស់អ្នកដឹកនាំក្លែងក្លាយកើតឡើងដោយរបៀបណា? ពួកគេគ្មានសមត្ថភាពយល់ពីព្រះបន្ទូលរបស់ព្រះជាម្ចាស់ និងមិនយល់ពីសេចក្ដីពិតឡើយ ដូច្នេះ នៅពេលប្រឈមមុខនឹងស្ថានភាពផ្សេងៗ ពួកគេមានតែបែរទៅរកគោលលទ្ធិសាមញ្ញនិងជាក់ស្ដែងបំផុតដែលពួកគេយល់ ដោយយកវាមកអនុវត្តម្ដងហើយម្ដងទៀត ដែលគ្មានអ្វីក្រៅតែពីបង្អាក់ និងបង្កការរំខានប៉ុណ្ណោះ។ ជាញឹកញាប់ ពួកគេមិនត្រឹមតែមិនអាចដោះស្រាយការលំបាកដែលមនុស្សជួបប្រទះក្នុងការចូលទៅក្នុងជីវិតបានទេ ហើយពួកគេមិនត្រឹមតែមិនអាចជួយគាំទ្រមនុស្សចេញពីភាពទន់ខ្សោយទៅជាភាពខ្លាំងប៉ុណ្ណោះទេ ប៉ុន្តែពួកគេថែមទាំងធ្វើឱ្យមនុស្សមានសញ្ញាណ និងការយល់ខុសអំពីព្រះជាម្ចាស់ទៀតផង ដោយធ្វើឱ្យពួកគេគិតថា ពួកជំនុំកំពុងព្យាយាមអូសទាញពួកគេឱ្យបម្រើការ ដើម្បីទាញប្រយោជន៍ពីការបម្រើការងាររបស់ពួកគេ ហាក់ដូចជាដំណាក់របស់ព្រះជាម្ចាស់ខ្វះបុគ្គលដែលមានទេពកោសល្យ និងមិនអាចរកមនុស្សដែលស័ក្តិសមបានអ៊ីចឹង។ នេះគឺជាផលប៉ះពាល់អវិជ្ជមានដែលបង្កឡើងដោយកិច្ចការរបស់អ្នកដឹកនាំក្លែងក្លាយ។ តើរឿងនេះកើតឡើងដោយរបៀបណា? (អ្នកដឹកនាំក្លែងក្លាយមិនអាចយល់ដឹងពីសេចក្ដីពិត មិនយល់ពីសេចក្ដីពិតឡើយ ហើយនៅពេលដែលពួកគេជួបប្រទះនឹងស្ថានភាពផ្សេងៗ ពួកគេគ្រាន់តែអនុវត្តបទប្បញ្ញត្តិប៉ុណ្ណោះ។) ពួកគេមិនអាចយល់ដឹងស៊ីជម្រៅពីសេចក្ដីពិតបានទេ ពួកគេគ្រាន់តែអាចចងចាំពាក្យពេចន៍ និងគោលលទ្ធិងាប់ក្រឡាស្ដូកខ្លះប៉ុណ្ណោះ។ ពួកគេខ្វះការយល់ដឹងពិតប្រាកដតាមរយៈបទពិសោធ និងខ្វះការយល់ដឹងពីសេចក្ដីពិត។ ដូច្នេះ នៅពេលដែលបញ្ហាកើតឡើងពិតមែន ពួកគេអាចនិយាយបានត្រឹមតែឃ្លាសោះកក្រោះពីរបីឃ្លាប៉ុណ្ណោះ៖ «ស្រឡាញ់ព្រះជាម្ចាស់» «ធ្វើជាមនុស្សស្មោះត្រង់» «ត្រូវស្ដាប់បង្គាប់ និងចុះចូល នៅពេលប្រឈមមុខនឹងស្ថានភាពផ្សេងៗ» «បំពេញភារកិច្ចរបស់អ្នកឱ្យបានល្អ» «អ្នកចាំបាច់ត្រូវមានភាពស្មោះត្រង់» «អ្នកត្រូវតែបះបោរទាស់នឹងសាច់ឈាម» «អ្នកត្រូវលះបង់ខ្លួនដើម្បីព្រះជាម្ចាស់»។ ពួកគេប្រើគោលលទ្ធិ ពាក្យស្លោក និងសម្ដីឥតន័យខ្លឹមសារទាំងនេះ ដើម្បីតុបតែងខ្លួនឱ្យស្អាត ហើយពួកគេក៏បង្រៀនវាដល់អ្នកដទៃផងដែរ ដោយសង្ឃឹមថានឹងមានឥទ្ធិពល និងផលវិជ្ជមានទៅលើពួកគេ ប៉ុន្តែវាមិនសម្រេចបានផលអ្វីឡើយ ហើយក៏មិនបានផ្លាស់ប្ដូរអ្វីដែរ។ ហេតុដូច្នេះ អ្នកដឹកនាំក្លែងក្លាយគ្មានសមត្ថភាពសម្រេចកិច្ចការណាមួយបានឡើយ។ ដោយសារពួកគេមិនអាចសូម្បីតែដោះស្រាយការលំបាកផ្សេងៗដែលរាស្ដ្ររើសតាំងរបស់ព្រះជាម្ចាស់ជួបប្រទះនៅក្នុងការចូលទៅក្នុងជីវិតបានផង ដូច្នេះ តើពួកគេអាចដឹកនាំពួកជំនុំបានល្អដោយរបៀបណាទៅ?

នៅពេលដែលមនុស្សជួបប្រទះការលំបាកផ្សេងៗក្នុងជីវិតពិត ហើយមិនដឹងថាត្រូវប្រឈមមុខនឹងការលំបាកទាំងនោះដោយរបៀបណា មិនដឹងថាត្រូវអនុវត្តសេចក្ដីពិតដោយរបៀបណា ពួកគេចាំបាច់ត្រូវស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ មកដោះស្រាយបញ្ហាទាំងនេះ។ ប្រសិនបើមនុស្សម្នាក់ដែលមានកម្ពស់តូចទាប មិនដឹងពីរបៀបស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ ហើយមិនដឹងពីរបៀបស្វែងរកព្រះបន្ទូលរបស់ព្រះជាម្ចាស់ដែលពាក់ព័ន្ធ ពួកគេគួរតែទៅរកអ្នកណាដែលយល់ពីសេចក្ដីពិត ដើម្បីប្រកបគ្នាដោះស្រាយបញ្ហានោះ ហើយក្នុងពេលជាមួយគ្នានោះដែរ ពួកគេក៏ត្រូវហ្វឹកហាត់ពីរបៀបស្វែងរកព្រះបន្ទូលរបស់ព្រះជាម្ចាស់ដែលពាក់ព័ន្ធ និងរបៀបយល់ដឹងពីសេចក្ដីពិតឱ្យបានផងដែរ។ នេះមានន័យថា ពួកគេត្រូវស្វែងយល់តាមរយៈព្រះបន្ទូលរបស់ព្រះជាម្ចាស់ថាតើមានគោលការណ៍ និងបទដ្ឋានអ្វីខ្លះ ដែលព្រះជាម្ចាស់តម្រូវ រអំពីបៀបដែលព្រះជាម្ចាស់កំណត់និយមន័យបញ្ហា និងអ្វីដែលទ្រង់តម្រូវទាក់ទងនឹងបញ្ហានោះ ហើយថាតើមានការពន្យល់លម្អិតជាក់លាក់ណាមួយដែរឬទេ។ ប្រសិនបើព្រះបន្ទូលរបស់ព្រះជាម្ចាស់អំពីប្រធានបទនេះ សាមញ្ញដែរទេ ដោយគ្រាន់តែរៀបរាប់ពីគោលការណ៍ ដោយពុំមានផ្ដល់ឧទាហរណ៍លម្អិតអ្វីទេនោះ ដូច្នេះ អ្នកគួរតែរៀនពិចារណា។ ប្រសិនបើអ្នកមិនអាចយល់តាមរយៈការពិចារណាបានទេ ចូរទៅរកមនុស្សបន្ថែមទៀតដើម្បីប្រកបគ្នាជាមួយពួកគេ ប្រកបគ្នានៅក្នុងការជួបជុំ ព្រមទាំងរាវរក និងស្វែងរកនៅក្នុងដំណើរការនៃការបំពេញភារកិច្ចរបស់អ្នក ដោយទទួលបានការបំភ្លឺ និងការស្រាយបំភ្លឺ រួចក៏បានយល់បន្តិចម្ដងៗពីសារជាតិនៃបញ្ហាដែលកំពុងកើតមាននោះ។ ចុងក្រោយ ចូលទៅក្នុងតាមគោលការណ៍នៃព្រះបន្ទូលរបស់ព្រះជាម្ចាស់ ដើម្បីឈានដល់ការដោះស្រាយការលំបាកទាំងនេះ។ ឧទាហរណ៍៖ មនុស្សមួយចំនួនខ្ជិលច្រអូស ហើយមិនដែលអាចប្រមូលកម្លាំងដើម្បីបំពេញភារកិច្ចរបស់ខ្លួនបានឡើយ ប៉ុន្តែបើនិយាយពីការហូបចុក ផឹកស៊ី និងសប្បាយក្អាកក្អាយវិញ ពួកគេសប្បាយចិត្តណាស់ ហើយពោរពេញដោយកម្លាំង ហាក់ដូចជាមានកម្លាំងអ្វីបន្ថែមអ៊ីចឹង។ តើអ្នកដឹកនាំក្លែងក្លាយដោះស្រាយបញ្ហាបែបនេះដោយរបៀបណា? ពួកគេក៏មានវិធីសាស្ត្រផងដែរ គឺដាក់កិច្ចការឱ្យមនុស្សទាំងនេះធ្វើកាន់តែច្រើន ដោយមិនទុកពេលឱ្យពួកគេទំនេរឡើយ។ តើវិធីសាស្ត្រនេះអាចដោះស្រាយបញ្ហាបានទេ? មនុស្សមួយចំនួនមិនចង់ធ្វើសូម្បីតែកិច្ចការបន្តិចបន្តួចដែលបានដាក់ឱ្យពួកគេធ្វើផង។ ពួកគេគ្រាន់តែចង់ជ្រកស៊ី ដោយគិតថា ការដែលមិនធ្វើការងារអ្វីសោះ គឺល្អបំផុតហើយ! តើមនុស្សដែលខ្ជិលច្រអូសខ្លាំងមានបញ្ហាអ្វី? បញ្ហាគឺទាក់ទងនឹងសារជាតិធម្មជាតិរបស់ពួកគេ ទាក់ទងនឹងថាតើពួកគេស្រឡាញ់អ្វីដែលវិជ្ជមានដែរឬទេ ហើយក៏ទាក់ទងនឹងចំណូលចិត្ត និងការដេញតាមរបស់ពួកគេផងដែរ។ មានមនុស្សមួយចំនួនដែលមានគុណសម្បត្តិបន្តិចបន្តួច។ ប្រសិនបើពួកគេត្រឹមតែជាអ្នកដើរតាមធម្មតា ដោយគ្មានបន្ទុកអ្វីដាក់លើពួកគេទេ នោះពួកគេគ្មានកម្លាំងធ្វើកិច្ចការរបស់ខ្លួនឡើយ ហើយក៏មិនចាប់អារម្មណ៍នឹងការងារនោះដែរ។ ក៏ប៉ុន្តែ ប្រសិនបើភារកិច្ចនោះត្រូវតាមគុណសម្បត្តិរបស់ពួកគេ និងជាភារកិច្ចដែលពួកគេអាចធ្វើបាន ហើយពួកគេទទួលបានការចាត់តាំងឱ្យធ្វើជាអ្នកមើលការខុសត្រូវ ដោយអនុញ្ញាតឱ្យពួកគេមានតំណែងខ្លះ និងបំពេញការទទួលខុសត្រូវខ្លះ នោះពួកគេក៏មានការចាប់អារម្មណ៍លើការងារនោះ។ ពេលខ្លះ នៅពេលដែលពួកគេគ្មានការទទួលខុសត្រូវក្នុងកិច្ចការរបស់ខ្លួន ឬប្រែជាខ្ជិលច្រអូស ពួកគេអាចត្រូវបានលួសកាត់ ហើយពេលខ្លះទៀត ពួកគេអាចទទួលបានការលើកទឹកចិត្ត និងការសរសើរខ្លះ។ ដូច្នេះ មនុស្សដែលខ្វល់ពីរឿងមុខមាត់ទាំងនេះ ដែលចូលចិត្តឋានៈតួនាទី និងចូលចិត្តឱ្យគេបញ្ជោរនោះ ក៏មានកម្លាំងដើម្បីបំពេញភារកិច្ចរបស់ខ្លួន។ នៅពេលដែលពួកគេគិតចង់ខ្ជិល ពួកគេក៏គិតថា៖ «ដើម្បីឋានៈតួនាទី ដើម្បីបន្ទុកដែលខ្ញុំកំពុងរែកពុន ខ្ញុំត្រូវតែធ្វើឱ្យបានល្អ»។ តាមរបៀបនេះ ការខ្ជិលច្រអូសរបស់មនុស្សបែបនេះ អាចដោះស្រាយបានមួយផ្នែក។ នៅពេលដែលអ្នកដឹកនាំក្លែងក្លាយជួបប្រទះបញ្ហាប្រភេទនេះ ដែលទាក់ទងនឹងភាពជាមនុស្ស ឬសភាពដែលពាក់ព័ន្ធនឹងការចូលទៅក្នុងជីវិត ដែលកើតឡើងនៅក្នុងដំណើរការនៃការបំពេញភារកិច្ច ពួកគេយល់ថា វាពិបាក និងស្មុគ្រស្មាញក្នុងការដោះស្រាយណាស់។ ពួកគេមិនដឹងថាត្រូវដោះស្រាយសភាព និងបញ្ហាទាំងនេះដោយរបៀបណាទេ ក៏មិនដឹងថាត្រូវប្រើព្រះបន្ទូលរបស់ព្រះជាម្ចាស់មួយណា ដើម្បីដោះស្រាយឱ្យចំគោលដៅដែរ។ ភាគច្រើន វិធីសាស្ត្ររបស់ពួកគេគឺ បញ្ចុះបញ្ចូល ឬលួងលោមមនុស្សឱ្យធ្វើឱ្យបានល្អ។ ប្រសិនបើការបញ្ចុះបញ្ចូល និងការលួងលោមមិនបានផលទេ ពួកគេក៏បែរទៅជាខឹងសម្បា និងលួសកាត់ពួកនោះ។ ប្រសិនបើការលួសកាត់ពួកនោះមិនបានផលទេ ពួកគេក៏អានព្រះបន្ទូលដ៏ម៉ឺងម៉ាត់របស់ព្រះជាម្ចាស់ពីរបីអត្ថបទ ដើម្បីជាការព្រមានឱ្យមនុស្សកែលម្អអាកប្បកិរិយារបស់ខ្លួន។ ប្រសិនបើធ្វើបែបនោះហើយនៅតែមិនបានផលទៀត ជម្រើសចុងក្រោយរបស់ពួកគេគឺ រៀបចំឱ្យនរណាម្នាក់ឃ្លាំមើល និងគ្រប់គ្រងពួកគេ។ ពួកគេមានបច្ចេកទេសតែពីរបីនេះប៉ុណ្ណោះសម្រាប់ប្រើប្រាស់ ហើយប្រសិនបើបច្ចេកទេសទាំងនេះមិនបានផលទេ ពួកគេក៏អស់ជម្រើសដែរ។

សរុបមក មិនថាអ្នកដឹកនាំក្លែងក្លាយប្រឈមមុខនឹងបញ្ហាអ្វីនៅក្នុងកិច្ចការរបស់ពួកគេក៏ដោយ ក៏ពួកគេមិនអាចមើលធ្លុះពីសារជាតិនៃបញ្ហានោះបានដែរ ពួកគេពិបាកនឹងក្ដាប់បានពីស្ថានភាព និងសាវតារពិតរបស់មនុស្សផ្សេងៗ ហើយរឹតតែមិនអាចមើលធ្លុះពីឫសគល់នៃបញ្ហាបានណាស់ ឬមិនដឹងថាត្រូវចាប់ផ្ដើមពីកន្លែងណាដើម្បីដោះស្រាយបញ្ហានោះឱ្យបានសមរម្យបំផុតនោះទេ។ ពួកគេខ្វះគោលការណ៍ និងវិធីសាស្ត្រទាំងនេះសម្រាប់ដោះស្រាយបញ្ហា ដូច្នេះ កិច្ចការរបស់អ្នកដឹកនាំក្លែងក្លាយមិនអាចដោះស្រាយបញ្ហាពិតប្រាកដបានទេ។ ពួកគេគ្រាន់តែអាចអធិប្បាយពីគោលលទ្ធិខ្លះៗ និយាយពីពាក្យស្លោកខ្លះៗ ធ្វើតាមបទប្បញ្ញត្តិខ្លះៗ និងធ្វើឱ្យតែបានៗប៉ុណ្ណោះ។ តើមនុស្សបែបនេះអាចមានសមត្ថភាពក្នុងកិច្ចការដឹកនាំរបស់ពួកជំនុំបានដោយរបៀបណាទៅ? មិនថាពួកគេហ្វឹកហាត់ប៉ុនណា ឬមិនថាពួកគេជឿប៉ុន្មានឆ្នាំបន្ថែមទៀតក៏ដោយ ក៏ពួកគេនឹងមិនមានសមត្ថភាពក្នុងកិច្ចការដឹកនាំរបស់ពួកជំនុំដែរ។ តើអ្នករាល់គ្នាធ្លាប់ជួបប្រទះករណីបែបនេះទេ? (នៅក្នុងពួកជំនុំរបស់យើង មានមនុស្សម្នាក់ដែលបំពេញភារកិច្ចទទួលភ្ញៀវ ដែលតែងតែនិយាយពាក្យវិនិច្ឆ័យ និងវាយប្រហារគេ ដែលប៉ះពាល់ដល់ការបំពេញភារកិច្ចរបស់យើង និងបង្កឱ្យមានការបង្អាក់ និងការរំខាន។ បន្ទាប់ពីយើងបានរាយការណ៍រឿងនេះទៅអ្នកដឹកនាំ គាត់គ្រាន់តែទទូចឱ្យយើងស្គាល់ខ្លួនឯង និងចុះចូលនឹងមជ្ឈដ្ឋានដែលព្រះជាម្ចាស់បានរៀបចំ ដោយមិនបានដោះស្រាយបញ្ហាពិតប្រាកដនោះទេ ដែលធ្វើឱ្យប៉ះពាល់ដល់កិច្ចការរបស់ពួកជំនុំ។ ទាល់តែមានការផ្លាស់ប្ដូរអ្នកដឹកនាំនោះចេញ ទើបបញ្ហានោះត្រូវបានដោះស្រាយ។) នេះគឺជាការលក្ខណៈសម្គាល់ធម្មតារបស់អ្នកដឹកនាំក្លែងក្លាយ។ នេះគឺជាប្រភេទអ្នកដឹកនាំក្លែងក្លាយទូទៅ ពោលគឺជាអ្នកដែលមិនអាចស្គាល់មនុស្សអាក្រក់ ឬពួកទទឹងនឹងព្រះគ្រីស្ទបាន នៅពេលដែលពួកគេជួបមនុស្សបែបនេះ ហើយប្រាប់អ្នកដទៃឱ្យចេះអត់ធ្មត់ និងអធ្យាស្រ័យ ឱ្យរៀនសូត្រពីបទពិសោធ និងស្ដាប់បង្គាប់មនុស្សអាក្រក់ ឬពួកទទឹងនឹងព្រះគ្រីស្ទ។ ពួកគេមិនស្គាល់ពួកទទឹងនឹងព្រះគ្រីស្ទ ឬមនុស្សអាក្រក់ ហើយពួកគេក៏មិនបានធ្វើអ្វីចំពោះពួកនោះដែរ។ បន្ទាប់ពីមានការប្រកបគ្នាជាច្រើនអំពីលក្ខណៈដែលពួកទទឹងនឹងព្រះគ្រីស្ទសម្ដែងឱ្យឃើញ ពេលនេះ មនុស្សគ្រប់គ្នាដែលយល់ពីសេចក្ដីពិត ត្រូវតែអាចស្គាល់ពីពួកគេមួយចំនួនបាន។ ប៉ុន្តែ តើមនុស្សដូចជាអ្នកដឹកនាំក្លែងក្លាយ អាចយកការប្រកបគ្នានោះមកស្របគ្នាទៅនឹងការស្ដែងចេញរបស់ពួកទទឹងនឹងព្រះគ្រីស្ទបានដែរឬទេ? តើពួកគេអាចស្គាល់ពួកទទឹងនឹងព្រះគ្រីស្ទបានទេ? (អត់ទេ។) ហើយតើការដែលពួកគេមិនអាចស្គាល់ពីពួកទទឹងនឹងព្រះគ្រីស្ទនាំឱ្យមានរឿងអ្វីកើតឡើង? គឺអាចថា ពួកទទឹងនឹងព្រះគ្រីស្ទនឹងដណ្ដើមអំណាចពីពួកគេ ដែលពួកគេនឹងអនុញ្ញាតឱ្យពួកទទឹងនឹងព្រះគ្រីស្ទគ្រប់គ្រងពួកជំនុំ ហើយនៅទីបញ្ចប់ ក៏មិនអាចធ្វើអ្វីបានទាំងអស់ នៅពេលពួកទទឹងនឹងព្រះគ្រីស្ទបង្កើតនគរឯករាជ្យមួយ។ ប្រសិនបើពួកគេមិនអាចស្គាល់ពីពួកទទឹងនឹងព្រះគ្រីស្ទបានទេ ពួកគេគ្មានវិធីណាដើម្បីចាត់ទុកពួកទទឹងនឹងព្រះគ្រីស្ទថាជាសត្រូវរបស់ពួកគេឡើយ គ្មានវិធីលាតត្រដាង ស្គាល់ និងបដិសេធពួកគេទេ។ ប្រសិនបើពួកគេមិនអាចស្គាល់ពួកទទឹងនឹងព្រះគ្រីស្ទបានទេ ពួកគេប្រហែលអាចចាត់ទុកពួកទទឹងនឹងព្រះគ្រីស្ទថាជាបងប្អូនប្រុសស្រីមិនខាន ដោយមានការអត់ធ្មត់ និងការអធ្យាស្រ័យដល់ពួកគេផង ដែលនាំឱ្យពួកទទឹងនឹងព្រះគ្រីស្ទឡើងកាន់អំណាចនៅក្នុងពួកជំនុំ និងគ្រប់គ្រងពួកជំនុំ។ ដូច្នេះ ផលវិបាកនៃការមិនអាចស្គាល់ពួកទទឹងនឹងព្រះគ្រីស្ទបាន គឺធ្ងន់ធ្ងរខ្លាំង រហូតនឹកស្មានមិនដល់។ អ្នកដឹកនាំក្លែងក្លាយមិនយល់ពីសេចក្ដីពិតទេ ពួកគេមិនស្គាល់ពីសារជាតិនៃមនុស្សប្រភេទផ្សេងៗឡើយ។ អ្វីគ្រប់យ៉ាងដែលពួកគេធ្វើគឺ អធិប្បាយពាក្យពេចន៍ និងគោលលទ្ធិ ហើយអនុវត្តតាមបទប្បញ្ញត្តិ មានសេចក្ដីស្រឡាញ់ចំពោះមនុស្សរាល់គ្នា ឱ្យមនុស្សគ្រប់គ្នាបានប្រែចិត្ត និងផ្ដល់ឱកាសឱ្យមនុស្សគ្រប់គ្នា មិនថាពួកគេជាមនុស្សបែបណាក៏ដោយ។ តើនេះមិនមែនជាលក្ខណៈរបស់គ្រូគង្វាលខាងសាសនាទេឬ? តើវាមិនមែនជាលក្ខណៈរបស់ពួកផារិស៊ីទេឬ? ពេលជួបពួកទទឹងនឹងព្រះគ្រីស្ទ ជាធម្មតា អ្នកដឹកនាំក្លែងក្លាយជ្រើសរើសការសម្របសម្រួល និងការចុះញ៉ម ហើយថែមទាំងរកលេស ឬហេតុផលដោះសាដើម្បីអះអាងថា នេះគឺជាការប្រព្រឹត្តចំពោះអ្នកដទៃដោយសេចក្ដីស្រឡាញ់ទៀតផង។ ពួកគេដឹងថានរណាម្នាក់មានបញ្ហា និងជាពួកទទឹងនឹងព្រះគ្រីស្ទ តែពួកគេមិនហ៊ានប្រឈមមុខនោះទេ ហើយក៏គ្មានសេចក្ដីក្លហានដើម្បីស្គាល់ និងលាតត្រដាងពួកគេដែរ។ នេះឯងគឺជាទង្វើរបស់អ្នកដឹកនាំក្លែងក្លាយ។ ទោះបីជាបងប្អូនប្រុសស្រីខ្លះបានស្គាល់រួចហើយថា បុគ្គលនោះជាមនុស្សអាក្រក់ ឬជាពពួកទទឹងនឹងព្រះគ្រីស្ទក៏ដោយ ក៏អ្នកដឹកនាំក្លែងក្លាយនឹងនៅតែនិយាយថា៖ «យើងមិនអាចវិនិច្ឆ័យមនុស្ស ឬថ្កោលទោសពួកគេផ្ដេសផ្ដាសបានទេ។ បុគ្គលនោះមានសេចក្ដីក្លៀវក្លាក្នុងការលះបង់ខ្លួនឯង និងសុខចិត្តលះបង់យ៉ាងនេះ ពោលគឺគាត់មិនមែនជាពួកទទឹងនឹងព្រះគ្រីស្ទ ឬជាមនុស្សអាក្រក់ទេ។ គ្រាន់តែដោយសារនរណាម្នាក់និយាយពាក្យសម្ដីគំរោះគំរើយពីរបីម៉ាត់ មិនមែនមានន័យថា គាត់ជាមនុស្សអាក្រក់ទេ មែនទេ?» អ្នកដឹកនាំក្លែងក្លាយមិនអាចមើលឃើញពីសារជាតិរបស់មនុស្ស ហើយក៏មិនអាចមើលឃើញពីផលវិបាកនៃសកម្មភាពរបស់ពួកទទឹងនឹងព្រះគ្រីស្ទដែរ ដោយនៅតែបង្ហាញសេចក្ដីស្រឡាញ់ ការអត់ឱន និងការអត់ធ្មត់ចំពោះពួកទទឹងនឹងព្រះគ្រីស្ទដដែល ហើយថែមទាំងលើកទឹកចិត្តពួកទទឹងនឹងព្រះគ្រីស្ទឱ្យឆ្លុះបញ្ចាំង ស្គាល់ខ្លួនឯង និងប្រែចិត្តដោយពិតប្រាកដទៀតផង។ មិនថាពួកទទឹងនឹងព្រះគ្រីស្ទព្យាយាមស្គាល់ខ្លួនឯងតាមរបៀបណាក៏ដោយ តើធម្មជាតិរបស់ពួកគេអាចផ្លាស់ប្ដូរបានទេ? តើពួកគេអាចស្គាល់ខ្លួនឯងដោយពិតប្រាកដបានទេ? មិនអាចជាដាច់ខាត។ ទោះបីជាពួកទទឹងនឹងព្រះគ្រីស្ទមើលពីសម្បកក្រៅទៅហាក់ដូចជាលះបង់របស់ខ្លះ និងលះបង់ខ្លួនបន្តិចបន្តួចក៏ដោយ ក៏នៅខាងក្នុងវិញ ពួកគេលាក់មហិច្ឆតា និងផែនការយ៉ាងធំ។ មូលហេតុដែលអ្នកដឹកនាំក្លែងក្លាយមិនអាចមើលធ្លុះមនុស្សបែបនេះថាជាពួកទទឹងនឹងព្រះគ្រីស្ទបាន គឺដោយសារតែអ្នកដឹកនាំក្លែងក្លាយមិនយល់ពីសេចក្ដីពិត ហើយពួកគេមិនអាចស្គាល់ពីមនុស្សប្រភេទផ្សេងៗបាន។ ពួកគេមិនអាចមើលធ្លុះពីសារជាតិធម្មជាតិនៃមនុស្សផ្សេងៗបាន ហើយក៏មិនដឹងពីរបៀបប្រព្រឹត្ត ឬដោះស្រាយជាមួយមនុស្សប្រភេទផ្សេងៗដែរ។ នៅពេលដែលពួកគេឃើញអ្នកដទៃលាតត្រដាងពីពួកទទឹងនឹងព្រះគ្រីស្ទ ពួកគេមិនហ៊ានចូលរួមទេ ហើយពួកគេរឹតតែខ្លាចក្នុងការចាត់វិធានការប្រឆាំងនឹងពួកទទឹងនឹងព្រះគ្រីស្ទទៅទៀត ដោយខ្លាចគេសងសឹក ប្រសិនបើពួកគេធ្វើឱ្យពួកទទឹងនឹងព្រះគ្រីស្ទអាក់អន់ចិត្ត។ វិធីសាស្ត្ររបស់ពួកគេចំពោះពួកទទឹងនឹងព្រះគ្រីស្ទ គឺមានត្រឹមតែការអធិប្បាយគោលលទ្ធិ និងការដាស់តឿនប៉ុណ្ណោះ។ ក្រៅពីមិនអាចស្គាល់មនុស្សអាក្រក់ និងពួកទទឹងនឹងព្រះគ្រីស្ទបាន អ្នកដឹកនាំក្លែងក្លាយក៏មិនអាចដោះស្រាយបញ្ហាផ្សេងៗដែលកើតមាននៅក្នុងចំណោមរាស្ដ្ររើសតាំងរបស់ព្រះជាម្ចាស់បានដែរ។ នេះបញ្ជាក់ថា អ្នកដឹកនាំក្លែងក្លាយគ្មានការយល់ដឹងពីសេចក្ដីពិតទាល់តែសោះ។ ពួកគេគ្មានសមត្ថភាពដោះស្រាយបញ្ហាជាក់ស្ដែង ហើយមិនអាចដឹកនាំរាស្ដ្ររើសតាំងរបស់ព្រះជាម្ចាស់ចូលទៅក្នុងតថភាពនៃសេចក្ដីពិតបានឡើយ។ មិនថាអ្នកដឹកនាំក្លែងក្លាយនិយាយ ឬធ្វើអ្វីក៏ដោយ អ្នកនឹងមិនដែលបានឮពីពាក្យពេចន៍ដែលមានពន្លឺណាមួយ ដែលកើតចេញពីការបំភ្លឺរបស់ព្រះវិញ្ញាណបរិសុទ្ធឡើយ ហើយអ្នកនឹងរឹតតែមិនឃើញថាពួកគេមានតថភាពនៃសេចក្ដីពិតណាមួយទៀត។ ហេតុដូច្នេះ អ្នកដឹកនាំក្លែងក្លាយមិនបានផ្ដល់ប្រយោជន៍ ឬជំនួយណាមួយទាក់ទងនឹងការចូលទៅក្នុងជីវិតរបស់មនុស្សឡើយ កិច្ចការបន្តិចបន្តួចដែលពួកគេធ្វើ គឺពាក់ព័ន្ធនឹងការអធិប្បាយពាក្យពេចន៍ និងគោលលទ្ធិ ពោលពាក្យស្លោក និងធ្វើការឱ្យតែបានៗប៉ុណ្ណោះ។ ពួកគេបរាជ័យទាំងស្រុងក្នុងការបំពេញតួនាទីដែលអ្នកដឹកនាំគួរបំពេញ។

ការប្រកបគ្នារបស់យើងថ្ងៃនេះ មានតែប៉ុណ្ណេះទេ។ សូមជម្រាបលា!

ថ្ងៃទី៩ ខែមករា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២)

ដំបូង យើងនាំគ្នារំឭកឡើងវិញអំពីខ្លឹមសារចម្បងនៃការប្រកបគ្នារបស់យើងនៅឯការជួបជុំលើកមុនសិន។ (កាលពីលើកមុន ទ្រង់បានរៀបរាប់ពីទំនួលខុសត្រូវទាំងដប់ប្រាំប្រការរបស់អ្នកដឹកនាំ និងអ្នកធ្វើការ ព្រមទាំងបានប្រកបគ្នាជាចម្បងអំពីប្រការទាំងពីរដំបូងគេ ពោលគឺ៖ ទីមួយគឺ ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងការពិតនៃព្រះបន្ទូលរបស់ព្រះជាម្ចាស់។ ទីពីរគឺ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងច្រកចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ។ ផ្អែកលើចំណុចទាំងពីរនេះ ទ្រង់បានធ្វើការវិភាគវែកញែកល្អិតល្អន់អំពីលក្ខណៈសម្គាល់ដែលពាក់ព័ន្ធរបស់ពួកអ្នកដឹកនាំក្លែងក្លាយ។) តើអ្នករាល់គ្នាធ្លាប់បានគិតពិចារណាដែរទេថា ប្រសិនបើអ្នករាល់គ្នាជាអ្នកដឹកនាំម្នាក់វិញ តើអ្នករាល់គ្នាអាចបំពេញទំនួលខុសត្រូវមួយណាបាន ក្នុងចំណោមទំនួលខុសត្រូវទាំងពីរនេះ? មនុស្សជាច្រើនតែងតែយល់ថា ខ្លួនមានគុណសម្បត្តិខ្លះ មានភាពវៃឆ្លាត និងមានស្មារតីទទួលខុសត្រូវ ហេតុដូច្នេះហើយទើបចង់ប្រជែងធ្វើជាអ្នកដឹកនាំ និងមិនចង់ធ្វើជាអ្នកដើរតាមធម្មតានោះទេ។ ដូច្នេះ សុំពិនិត្យមើលជាមុនសិនថាតើអ្នកអាចបំពេញទំនួលខុសត្រូវទាំងពីរនេះបានដែរឬទេ ហើយតើទំនួលខុសត្រូវមួយណាដែលអ្នកមានសមត្ថភាពបំពេញបានច្រើនជាង និងអាចរាប់រងបាន។ ឥឡូវនេះ ចូរកុំទាន់និយាយអំពីថាតើអ្នកមានគុណសម្បត្តិធ្វើជាអ្នកដឹកនាំ ឬថាតើអ្នកមានសមត្ថភាពបំពេញការងារនេះ ឬមានស្មារតីទទួលខុសត្រូវឬអត់ធ្វើអី តែផ្ទុយទៅវិញ ចូរពិនិត្យមើលជាមុនសិនថាតើអ្នកអាចបំពេញទំនួលខុសត្រូវទាំងពីរនេះបានល្អដែរឬទេ។ តើអ្នករាល់គ្នាធ្លាប់ពិចារណាអំពីសំណួរនេះដែរឬទេ? អ្នកខ្លះអាចនឹងនិយាយថា៖ «ខ្ញុំមិនមានគម្រោងធ្វើជាអ្នកដឹកនាំទេ ដូច្នេះ ហេតុអ្វីខ្ញុំគួរពិចារណាអំពីរឿងនេះ? ខ្ញុំគ្រាន់តែត្រូវការធ្វើកិច្ចការផ្ទាល់ខ្លួនរបស់ខ្ញុំឱ្យបានល្អទៅបានហើយ។ សំណួរនេះមិនពាក់ព័ន្ធនឹងខ្ញុំទេ។ ក្នុងជីវិតនេះ ខ្ញុំមិនដែលធ្លាប់ចង់ធ្វើជាអ្នកដឹកនាំទេ ហើយខ្ញុំក៏មិនដែលចង់ទទួលយកទំនួលខុសត្រូវជាអ្នកដឹកនាំ ឬអ្នកធ្វើការដែរ ដូច្នេះ ខ្ញុំមិនចាំបាច់អ្វីត្រូវគិតពិចារណាអំពីសំណួរបែបនេះឡើយ»។ តើសម្ដីនេះត្រឹមត្រូវដែរឬទេ? (មិនត្រឹមត្រូវទេ) ទោះបីជាអ្នកមិនចង់ធ្វើជាអ្នកដឹកនាំក៏ដោយ តើអ្នកមិននៅតែត្រូវការដឹងថាតើមនុស្សដែលដឹកនាំអ្នកកំពុងតែអនុវត្តទំនួលខុសត្រូវទាំងពីរនេះបានល្អប៉ុនណា ថាតើពួកគេបានបំពេញទំនួលខុសត្រូវរបស់ពួកគេហើយឬនៅ ថាតើពួកគេមានគុណសម្បត្តិ សមត្ថភាព និងស្មារតីទទួលខុសត្រូវដែលបានតម្រូវដែរឬទេ ហើយថាតើពួកគេបំពេញតាមលក្ខខណ្ឌតម្រូវទាំងពីរនេះដែរឬទេ? ប្រសិនបើអ្នកមិនយល់ ឬមិនអាចមើលធ្លុះពីរឿងទាំងនេះបានទេ ហើយពួកគេដឹកនាំអ្នកឱ្យធ្លាក់ចូលទៅក្នុងរណ្ដៅ តើអ្នកនឹងដឹងខ្លួនដែរឬទេ? ប្រសិនបើអ្នកចេះតែដើរតាមពួកគេទាំងវង្វេងមិនដឹងអ្វី ហើយត្រឹមតែជាមនុស្សល្ងង់ខ្លៅម្នាក់ ប្រសិនបើអ្នកមិនដឹងថាពួកគេជាអ្នកដឹកនាំក្លែងក្លាយ ឬមិនដឹងថាពួកគេកំពុងដឹកនាំអ្នកឱ្យវង្វេង ឬមិនដឹងថាពួកគេដឹកនាំអ្នកទៅទីណាទេនោះ ដូច្នេះ អ្នកនឹងមានគ្រោះថ្នាក់មិនខាន។ ដោយសារអ្នកមិនដឹងពីទំហំនៃការទទួលខុសត្រូវរបស់អ្នកដឹកនាំ និងអ្នកធ្វើការ ហើយអ្នកមិនស្គាល់ពីអ្នកដឹកនាំក្លែងក្លាយ ដូច្នេះ អ្នកនឹងដើរតាមពួកគេទាំងវង្វេងគ្មានដឹងអ្វី ព្រមទាំងធ្វើអ្វីគ្រប់យ៉ាងតាមដែលពួកគេប្រាប់ឱ្យអ្នកធ្វើ ដោយមិនដឹងថាតើអ្វីដែលពួកគេប្រកបគ្នាជាមួយអ្នកនោះ ស្របតាមសេចក្ដីពិតនៅក្នុងព្រះបន្ទូលរបស់ព្រះជាម្ចាស់ឬអត់ ឬថាតើវាជាតថភាពឬអត់នោះទេ។ អ្នកនឹងគិតថា ដោយសារពួកគេមានសេចក្ដីក្លៀវក្លា ដោយសារពួកគេញាប់ដៃញាប់ជើង និងខំប្រឹងធ្វើការតាំងពីព្រលឹមទល់ព្រលប់ ហើយអាចលះបង់បាន ហើយដោយសារនៅពេលនរណាម្នាក់មានការលំបាក ពួកគេបានលូកដៃទៅជួយ ដោយមិនព្រងើយកន្តើយដាក់អ្នកទាំងនោះ ដូច្នេះ ពួកគេត្រូវតាមស្ដង់ដាជាអ្នកដឹកនាំហើយ។ អ្នកមិនដឹងថា អ្នកដឹកនាំក្លែងក្លាយខ្វះសមត្ថភាពយល់ដឹងស៊ីជម្រៅអំពីព្រះបន្ទូលរបស់ព្រះជាម្ចាស់ទេ មិនដឹងថា ទោះបីជាពួកគេធ្វើការយូរប៉ុនណាក៏ដោយ ក៏ពួកគេនឹងមិនយល់ពីព្រះរាជបំណងរបស់ព្រះជាម្ចាស់ ឬដឹងពីសេចក្ដីតម្រូវរបស់ព្រះជាម្ចាស់ដែរ ពួកគេនឹងមិនទាំងដឹងផងថាអ្វីជាគោលលទ្ធិ និងអ្វីជាតថភាពសេចក្ដីពិត ពួកគេនឹងមិនដឹងពីរបៀបយល់ដឹងស៊ីជម្រៅអំពីព្រះបន្ទូលរបស់ព្រះជាម្ចាស់ និងសេចក្ដីពិតដោយឥតមានជាប់ជំពាក់នឹងសញ្ញាណផ្សេងៗផង ហើយពួកគេក៏នឹងមិនដឹងពីរបៀបហូប និងផឹកព្រះបន្ទូលរបស់ព្រះជាម្ចាស់ដែរ ពោលគឺចំណុចនេះហើយដែលធ្វើឱ្យយើងឃើញយ៉ាងច្បាស់ថា ពួកគេគឺជាអ្នកដឹកនាំក្លែងក្លាយ។ អ្នកដឹកនាំក្លែងក្លាយធ្វើកិច្ចការអ្វីមិនដែលបានសម្រេចលទ្ធផលឡើយ។ ពួកគេតែងប្រកបគ្នាជាមួយអ្នក ហើយធ្វើវាឱ្យតែបានៗប៉ុណ្ណោះ ប៉ុន្តែពួកគេនឹងមិនដឹងច្បាស់អំពីសភាពដែលអ្នកកំពុងមាន ការលំបាកអ្វីខ្លះដែលអ្នកកំពុងជួបប្រទះ ហើយតើបញ្ហាទាំងនោះពិតជាបានដោះស្រាយរួចហើយឬនៅទេ ហើយអ្នកខ្លួនឯងក៏នឹងមិនដឹងពីរឿងទាំងនេះដែរ។ ពីសម្បកក្រៅ ពួកគេដូចជាបានអានព្រះបន្ទូលរបស់ព្រះជាម្ចាស់ និងបានប្រកបគ្នាអំពីសេចក្ដីពិតជាមួយអ្នកអ៊ីចឹង ប៉ុន្តែអ្នកនឹងនៅតែរស់នៅក្នុងសភាពខុសឆ្គង គ្មានការប្រែប្រួលដដែល។ មិនថាអ្នកជួបប្រទះការលំបាកអ្វីក៏ដោយ ក៏មើលទៅ ពួកគេដូចជាបានបំពេញទំនួលខុសត្រូវរបស់ពួកគេអ៊ីចឹង ប៉ុន្តែគ្មានការលំបាកណាមួយរបស់អ្នក នឹងត្រូវបានដោះស្រាយតាមរយៈការប្រកបគ្នា ឬជំនួយរបស់ពួកគេឡើយ ហើយបញ្ហានឹងនៅតែបន្តកើតមានដដែល។ តើអ្នកដឹកនាំប្រភេទនេះត្រូវតាមស្ដង់ដាដែរឬទេ? (អត់ទេ) ដូច្នេះ តើអ្នកត្រូវយល់ពីសេចក្ដីពិតអ្វីខ្លះ ដើម្បីអាចស្គាល់ពីរឿងរ៉ាវទាំងនេះបាន? អ្នកត្រូវដឹងថាតើអ្នកដឹកនាំ និងអ្នកធ្វើការបំពេញគ្រប់កិច្ចការ និងដោះស្រាយគ្រប់បញ្ហាស្របទៅតាមសេចក្ដីតម្រូវនៃព្រះបន្ទូលរបស់ព្រះជាម្ចាស់ដែរឬទេ ថាតើគ្រប់ពាក្យសម្ដីដែលពួកគេនិយាយនោះ គឺជាក់ស្ដែង និងត្រូវតាមសេចក្ដីពិតនៅក្នុងព្រះបន្ទូលរបស់ព្រះជាម្ចាស់ដែរឬទេ។ លើសពីនេះ អ្នកត្រូវដឹងថាតើ នៅពេលអ្នកប្រឈមមុខនឹងការលំបាកផ្សេងៗ វិធីសាស្រ្តក្នុងការដោះស្រាយបញ្ហារបស់ពួកគេ ដឹកនាំអ្នកឱ្យយល់ពីព្រះបន្ទូលរបស់ព្រះជាម្ចាស់ និងទទួលបានផ្លូវនៃការអនុវត្តដែរឬទេ ឬក៏ពួកគេគ្រាន់តែនិយាយពាក្យពេចន៍ និងគោលលទ្ធិខ្លះៗ ស្រែកពាក្យស្លោក ឬស្ដីបន្ទោសអ្នកទេ។ អ្នកដឹកនាំ និងអ្នកធ្វើការខ្លះ ចូលចិត្តជួយមនុស្សតាមរយៈការដាស់តឿន អ្នកខ្លះជួយតាមរយៈការលើកទឹកចិត្ត ហើយអ្នកខ្លះទៀតជួយតាមរយៈការលាតត្រដាង ការចោទប្រកាន់ និងការលួសកាត់។ ទោះបីជាពួកគេប្រើវិធីសាស្រ្តបែបណាក៏ដោយ ប្រសិនបើវាពិតជាអាចដឹកនាំអ្នកឱ្យចូលទៅក្នុងតថភាពសេចក្ដីពិតបាន អាចដោះស្រាយការលំបាកពិតប្រាកដរបស់អ្នកបាន ធ្វើឱ្យអ្នកយល់ពីព្រះរាជបំណងរបស់ព្រះជាម្ចាស់ ហើយធ្វើឱ្យអ្នកស្គាល់ខ្លួនឯង និងរកឃើញផ្លូវនៃការអនុវត្តបាន ដូច្នេះ នៅពេលអ្នកប្រឈមមុខនឹងស្ថានភាពស្រដៀងគ្នានេះនាពេលអនាគត អ្នកនឹងមានផ្លូវដើម្បីដើរ។ ហេតុដូច្នេះ ស្ដង់ដាសាមញ្ញបំផុតសម្រាប់វាស់វែងថាតើអ្នកដឹកនាំ ឬអ្នកធ្វើការណាម្នាក់ត្រូវតាមស្ដង់ដាឬអត់ គឺថាតើពួកគេអាចប្រើសេចក្ដីពិតដើម្បីដោះស្រាយបញ្ហា និងការលំបាកផ្សេងៗរបស់មនុស្ស ដោយជួយឱ្យពួកគេយល់ពីសេចក្ដីពិត និងមានផ្លូវនៃការអនុវត្តដែរឬទេ។

កាលពីលើកមុន យើងបានប្រកបគ្នាត្រួសៗអំពីទំនួលខុសត្រូវទីមួយ និងទីពីររបស់អ្នកដឹកនាំ និងអ្នកធ្វើការ ហើយយើងបានវែកញែកអំពីលក្ខណៈសម្គាល់មួយចំនួនរបស់អ្នកដឹកនាំក្លែងក្លាយដែលទាក់ទងនឹងទំនួលខុសត្រូវទាំងពីរនេះ។ លក្ខណៈសម្គាល់ជាចម្បងរបស់ពួកគេគឺ ការយល់ដឹងរាក់កំផែល និងមិនស៊ីជម្រៅអំពីព្រះបន្ទូលរបស់ព្រះជាម្ចាស់ និងការមិនអាចយល់ពីសេចក្ដីពិតបាន។ វាជាភស្តុតាងបង្ហាញថា ពួកគេមិនអាចដឹកនាំអ្នកដទៃឱ្យយល់ពីព្រះបន្ទូលរបស់ព្រះជាម្ចាស់ និងយល់ពីព្រះរាជបំណងរបស់ទ្រង់បានឡើយ។ នៅពេលដែលមនុស្សប្រឈមមុខនឹងការលំបាកផ្សេងៗ អ្នកដឹកនាំក្លែងក្លាយមិនអាចពឹងលើបទពិសោធ និងចំណេះដឹងផ្ទាល់ខ្លួនមកដឹកនាំមនុស្សទាំងនោះឱ្យយល់ពីសេចក្ដីពិត និងចូលទៅក្នុងតថភាព ដើម្បីឱ្យពួកគេមានផ្លូវដើរបានឡើយ ហើយពួកគេក៏មិនអាចធ្វើឱ្យមនុស្សទាំងនោះឆ្លុះបញ្ចាំង និងស្គាល់ពីខ្លួនឯងតាមរយៈការលំបាកផ្សេងៗ ហើយក៏មិនអាចដោះស្រាយការលំបាកទាំងនេះក្នុងពេលតែមួយបានដែរ។ ដូច្នេះ ថ្ងៃនេះ យើងនឹងប្រកបគ្នាថាតើការលំបាកនៃច្រកចូលទៅក្នុងជីវិតមានអ្វីខ្លះ និងថាតើការលំបាកទូទៅផ្សេងៗដែលទាក់ទងនឹងច្រកចូលទៅក្នុងជីវិត ដែលមនុស្សតែងតែជួបប្រទះនៅក្នុងជីវិតប្រចាំថ្ងៃរបស់ពួកគេនោះមានអ្វីខ្លះជាមុនសិន។ សូមយើងធ្វើការសង្ខេបតែរឿងទាំងនេះបានហើយ។ តើត្រូវការប្រកបគ្នាអំពីរឿងនេះដែរឬទេ? (ត្រូវការ។) ពេលនេះ អ្នករាល់គ្នាហាក់ដូចជាចាប់អារម្មណ៍ចំពោះប្រធានបទទាំងនេះដែលទាក់ទងនឹងច្រកចូលទៅក្នុងជីវិតខ្លះដែរ មែនទេ? នៅពេលដែលខ្ញុំប្រាស្រ័យទាក់ទងជាមួយអ្នករាល់គ្នា និងបាននិយាយជាមួយអ្នករាល់គ្នាជាលើកដំបូង ទោះបីជាបាននិយាយអ្វីក៏ដោយ ក៏អ្នករាល់គ្នាមានសភាពស្ពឹកស្រពន់ និងខ្ជិលច្រអូស មិនសូវធ្វើសកម្មភាព ហើយមានប្រតិបតកម្មយឺតយ៉ាវ។ ហាក់ដូចជាអ្នករាល់គ្នាមិនយល់អ្វីទាំងអស់ ហើយគ្មានកម្ពស់អ្វីសោះ នេះមិនបាច់និយាយដល់ការយល់អំពីច្រកចូលទៅក្នុងជីវិតផង។ ឥឡូវ នៅពេលដែលយើងនិយាយអំពីបញ្ហាដែលពាក់ព័ន្ធនឹងការផ្លាស់ប្ដូរនិស្ស័យជីវិតរបស់មនុស្សម្នាក់ អ្នករាល់គ្នាភាគច្រើនចាប់អារម្មណ៍គួរសមនឹងប្រធានបទនេះ ហើយមានប្រតិកម្មខ្លះៗចំពោះប្រធានបទនេះ។ នេះគឺជារឿងវិជ្ជមានមួយ។ ប្រសិនបើអ្នករាល់គ្នាមិនបានបំពេញភារកិច្ចរបស់អ្នករាល់គ្នាទេ តើអ្នករាល់គ្នាអាចទទួលបានអ្វីទាំងនេះដែរឬទេ? (យើងមិនអាចទទួលបានទេ។) នេះគឺជាព្រះគុណរបស់ព្រះជាម្ចាស់។ គ្រប់យ៉ាងសុទ្ធតែដោយសារការអនុគ្រោះរបស់ទ្រង់។

ចំណុចទីពីរ៖ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងច្រកចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ។ (ផ្នែកទីពីរ)

ការលំបាកទាំងប្រាំបីប្រភេទនៅក្នុងច្រកចូលទៅក្នុងជីវិត

I. ការលំបាកទាក់ទងនឹងការបំពេញភារកិច្ចរបស់ខ្លួន

ទាក់ទងនឹងការលំបាកនៃច្រកចូលទៅក្នុងជីវិត ដំបូង សុំយើងពិនិត្យមើលឱ្យបានទូលំទូលាយជាមុនសិន អំពីការលំបាកនានាដែលទាក់ទងនឹងការបំពេញភារកិច្ចរបស់មនុស្សម្នាក់ៗ។ នៅពេលដែលអ្នកជួបប្រទះបញ្ហាក្នុងការបំពេញភារកិច្ចរបស់អ្នក ដែលពាក់ព័ន្ធនឹងការអនុវត្តសេចក្ដីពិត ហើយអ្នកមិនអាចចាត់ចែងអ្វីៗទៅតាមគោលការណ៍បាន តើនេះមិនមែនជាការលំបាកមួយនៅក្នុងច្រកចូលទៅក្នុងជីវិតទេឬ? (ជាការលំបាក។) និយាយឱ្យងាយយល់ទៅ វាគឺជាសភាព គំនិត ទស្សនៈផ្សេងៗ និងរបៀបគិតមិនត្រឹមត្រូវមួយចំនួន ដែលកើតឡើងនៅពេលបំពេញភារកិច្ចរបស់ខ្លួន។ ដូច្នេះ នៅក្នុងរឿងនេះ តើមានការលំបាកជាក់លាក់អ្វីខ្លះ? ឧទាហរណ៍៖ ការតែងតែព្យាយាមធ្វើការឱ្យតែរួចពីដៃ គេចវេះ និងខ្ជិលច្រអូសនៅពេលបំពេញភារកិច្ចរបស់ខ្លួនជាដើម តើនេះមិនមែនជាសភាពដែលតែងតែបង្ហាញចេញ និងបើកសម្ដែងឱ្យឃើញជាទូទៅក្នុងអំឡុងពេលបំពេញភារកិច្ចទេឬ? ក៏មានផងដែរនូវការមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវ ហើយតែងប្រៀបធៀបខ្លួនឯងជាមួយនឹងអ្នកដទៃឥតឈប់ នៅពេលបំពេញភារកិច្ចរបស់ខ្លួន ដោយចាត់ទុកកន្លែងដែលខ្លួនបំពេញភារកិច្ច ដូចជាទីលានក្មេងលេង ឬជាសមរភូមិ ហើយគិតស្វែងរក «ចំណុចសម្រាប់ប្រៀបធៀប» នៅពេលណាដែលពួកគេកំពុងបំពេញភារកិច្ចរបស់ខ្លួន ដោយនិយាយក្នុងចិត្តថា៖ «ខ្ញុំនឹងមើលថាតើអ្នកណាពូកែជាងខ្ញុំ ហើយអ្នកណាដែលអាចដុតបញ្ឆេះស្មារតីប្រយុទ្ធរបស់ខ្ញុំបាន បន្ទាប់មក ខ្ញុំនឹងប្រកួតប្រជែងជាមួយពួកគេ ដណ្ដើមជាមួយពួកគេ និងប្រៀបធៀបខ្លួនឯងជាមួយនឹងពួកគេ ដើម្បីមើលថាតើអ្នកណាសម្រេចបានលទ្ធផលល្អប្រសើរជាង អ្នកណាបំពេញភារកិច្ចរបស់ខ្លួនមានប្រសិទ្ធភាពខ្ពស់ជាង ហើយតើអ្នកណាដែលពូកែយកឈ្នះចិត្តមនុស្សជាង»។ បន្ទាប់មក មនុស្សមានការយល់ពីគោលការណ៍សម្រាប់បំពេញភារកិច្ចរបស់ខ្លួន ប៉ុន្តែមិនចង់ប្រកាន់ខ្ជាប់តាមគោលការណ៍ទាំងនោះ ឬមិនចង់ធ្វើតាមសេចក្ដីពិតនៅក្នុងព្រះបន្ទូលរបស់ព្រះជាម្ចាស់ ឬសេចក្ដីតម្រូវនៃដំណាក់របស់ព្រះជាម្ចាស់ ហើយតែងតែចូលចិត្តយកការបំពេញភារកិច្ចរបស់ខ្លួនមកលាយឡំជាមួយនឹងចំណង់ចំណូលចិត្តផ្ទាល់ខ្លួន ដោយថា៖ «ខ្ញុំចូលចិត្តធ្វើបែបនេះ ខ្ញុំចូលចិត្តធ្វើបែបនោះ។ ខ្ញុំសុខចិត្តធ្វើវាបែបនេះ ខ្ញុំចង់ធ្វើវាបែបនោះទេ»។ នេះគឺជាការធ្វើអ្វីតាមអំពើចិត្ត ដោយតែងតែចង់ធ្វើតាមបំណងផ្ទាល់ខ្លួន និងធ្វើអ្វីតាមដែលខ្លួនចង់ធ្វើតាមចំណង់ចំណូលចិត្តផ្ទាល់ខ្លួន ដោយមិនខ្វាយខ្វល់ពីសេចក្ដីតម្រូវទាំងអស់នៃដំណាក់របស់ព្រះជាម្ចាស់ឡើយ ហើយចូលចិត្តដើរឃ្លាតចាកពីផ្លូវត្រូវ។ តើទាំងនេះមិនមែនជាលក្ខណៈសម្គាល់ពិតប្រាកដដែលមនុស្សភាគច្រើនបង្ហាញឱ្យឃើញនៅពេលបំពេញភារកិច្ចរបស់ពួកគេទេឬ? ជាក់ស្ដែង បញ្ហាទាំងអស់នេះពាក់ព័ន្ធនឹងការលំបាកនានាក្នុងការបំពេញភារកិច្ចរបស់មនុស្សម្នាក់ៗ។ សូមបន្ថែមពីលើចំណុចទាំងនេះ។ (ការមិនអាចសហការគ្នាដោយចុះសម្រុងជាមួយអ្នកដទៃបាន នៅពេលបំពេញភារកិច្ចរបស់ខ្លួន ហើយតែងតែធ្វើតាមតែអំពើចិត្តរបស់ខ្លួន។) ចំណុចនេះក៏រាប់ថាជាការលំបាកមួយដែរ។ ការមិនអាចសហការគ្នាដោយចុះសម្រុងជាមួយអ្នកដទៃ នៅពេលបំពេញភារកិច្ចរបស់ខ្លួន ហើយតែងតែចង់ធ្វើអ្វីតាមតែអំពើចិត្តរបស់ខ្លួន និងចង់មានសិទ្ធិអំណាចសម្រេចជាចុងក្រោយ។ ការចង់បន្ទាបខ្លួនដើម្បីស្វែងរកដំបូន្មាន និងស្ដាប់យោបល់របស់អ្នកដទៃ នៅពេលប្រឈមមុខនឹងបញ្ហានានា ប៉ុន្តែមិនអាចធ្វើទៅបាន ហើយមានអារម្មណ៍មិនស្រួលក្នុងចិត្ត នៅពេលដែលខ្លួនព្យាយាមធ្វើបែបនេះ។ នេះគឺជាបញ្ហាមួយដែរ។ (តែងតែការពារផលប្រយោជន៍ផ្ទាល់ខ្លួន នៅពេលបំពេញភារកិច្ចអ្វីមួយ ជាមនុស្សអាត្មានិយម និងថោកទាប ហើយតាមពិតដឹងពីរបៀបដោះស្រាយបញ្ហា នៅពេលបញ្ហានោះកើតឡើង ប៉ុន្តែមានអារម្មណ៍ថា បញ្ហានោះមិនពាក់ព័ន្ធនឹងខ្លួនឯង ខ្លាចត្រូវទទួលខុសត្រូវ ប្រសិនបើធ្វើមិនបានត្រឹមត្រូវ ហេតុនេះហើយក៏មិនហ៊ានចេញមុខ។) នៅពេលដែលខ្លួនមើលឃើញបញ្ហាហើយ តែមិនដោះស្រាយបញ្ហានោះ ដោយចាត់ទុកថា វាមិនពាក់ព័ន្ធនឹងខ្លួនឯង ហើយមិនអើពើនឹងបញ្ហានោះ។ នេះក៏រាប់ថាជាការបំពេញភារកិច្ចរបស់ខ្លួនដោយគ្មានភាពស្មោះត្រង់ដែរ។ ទោះបីជាអ្នកមានការទទួលខុសត្រូវលើកិច្ចការនោះឬអត់ក៏ដោយ ប្រសិនបើអ្នកអាចមើលធ្លុះ និងអាចដោះស្រាយបញ្ហាបាន អ្នកគួរតែបំពេញទំនួលខុសត្រូវនេះ។ នេះគឺជាភារកិច្ចរបស់អ្នក និងជាការងារដែលធ្លាក់មកលើអ្នក។ ប្រសិនបើអ្នកមើលការខុសត្រូវអាចដោះស្រាយបញ្ហានេះបាន អ្នកអាចទុកវាចោលបាន ប៉ុន្តែប្រសិនបើពួកគេមិនអាចធ្វើបានទេ អ្នកគួរតែចេញមុខដោះស្រាយ។ ចូរកុំបែងចែកបញ្ហាដោយផ្អែកលើទំហំនៃការទទួលខុសត្រូវដែលត្រូវធ្លាក់លើអ្នកណាឱ្យសោះ។ នេះគឺមិនស្មោះត្រង់ចំពោះព្រះជាម្ចាស់ឡើយ។ តើមានអ្វីផ្សេងទៀតទេ? (ពឹងផ្អែកលើភាពឈ្លាសវៃ និងអំណោយទានរបស់ខ្លួនដើម្បីធ្វើការ នៅពេលបំពេញភារកិច្ចរបស់ខ្លួន ហើយមិនស្វែងរកសេចក្ដីពិត។) មានមនុស្សជាច្រើនដែលមានលក្ខណៈបែបនេះ។ ពួកគេតែងតែគិតថា ខ្លួនពួកគេមានភាពឈ្លាសវៃ និងគុណសម្បត្តិ ហើយពួកគេមិនអើពើនឹងអ្វីគ្រប់យ៉ាងដែលកើតឡើងចំពោះពួកគេឡើយ។ ពួកគេមិនស្វែងរកសេចក្ដីពិតទាល់តែសោះ ហើយធ្វើអ្វីតាមតែបំណងផ្ទាល់ខ្លួនរបស់ពួកគេតែប៉ុណ្ណោះ ហេតុដូច្នេះហើយ ពួកគេមិនអាចបំពេញភារកិច្ចណាមួយបានត្រឹមត្រូវនោះទេ។ ទាំងនេះគឺជាការលំបាកដែលមនុស្សជួបប្រទះ នៅពេលពួកគេបំពេញភារកិច្ចរបស់ខ្លួន។

II. បញ្ហាទាក់ទងនឹងរបៀបដែលមនុស្សដោះស្រាយចំពោះរឿងអនាគត និងវាសនារបស់ពួកគេ

របៀបដែលមនុស្សដោះស្រាយចំពោះរឿងអនាគត និងវាសនារបស់ពួកគេ ក៏ជាបញ្ហាដ៏សំខាន់មួយដែលទាក់ទងនឹងច្រកចូលទៅក្នុងជីវិតផងដែរ។ មនុស្សខ្លះសុខចិត្តលះបង់តម្លៃ ប្រសិនបើពួកគេជឿថា ពួកគេមានសង្ឃឹមថានឹងទទួលបានការសង្គ្រោះ ហើយពួកគេប្រែជាអវិជ្ជមាន ប្រសិនបើពួកគេគិតថា មិនមានសង្ឃឹមទេនោះ។ ប្រសិនបើដំណាក់របស់ព្រះជាម្ចាស់មិនដំឡើងឋានៈ និងបណ្ដុះបណ្ដាលពួកគេទេ ពួកគេមិនព្រមលះបង់តម្លៃឡើយ ហើយពួកគេបំពេញភារកិច្ចរបស់ខ្លួនឱ្យតែរួចពីដៃ ដោយមិនទទួលខុសត្រូវនោះទេ។ មិនថាពួកគេធ្វើអ្វីក៏ដោយ ក៏ពួកគេតែងតែគិតគូរពីអនាគត និងវាសនារបស់ខ្លួនជានិច្ច ដោយសួរខ្លួនឯងថា «តើខ្ញុំនឹងពិតជាមានគោលដៅល្អមែនទេ? តើព្រះបន្ទូលសន្យារបស់ព្រះជាម្ចាស់បានលើកឡើងអំពីអនាគត និងគោលដៅរបស់មនុស្សដូចជាខ្ញុំនេះ ថានឹងទៅជាយ៉ាងណាដែរឬទេ?» ប្រសិនបើពួកគេរកមិនឃើញចម្លើយជាក់លាក់ទេ ពួកគេក៏បាត់បង់សេចក្ដីក្លៀវក្លាក្នុងការធ្វើអ្វីទាំងអស់។ ប្រសិនបើពួកគេត្រូវដំណាក់របស់ព្រះជាម្ចាស់ដំឡើងឋានៈ និងបណ្ដុះបណ្ដាល ពួកគេក៏ប្រែជាពោរពេញដោយថាមពល ហើយគ្រប់យ៉ាងដែលពួកគេធ្វើ ពួកគេមានភាពសកម្មជាពិសេស។ ក៏ប៉ុន្តែ ប្រសិនបើពួកគេមិនបានបំពេញភារកិច្ចរបស់ខ្លួនឱ្យបានល្អ ហើយត្រូវបណ្ដេញចេញ ពួកគេក៏ប្រែជាអវិជ្ជមានភ្លាមៗ ហើយពួកគេក៏បោះបង់ភារកិច្ចរបស់ខ្លួនចោល ដោយបោះបង់ក្ដីសង្ឃឹមចោលទាំងអស់។ នៅពេលប្រឈមមុខនឹងការលួសកាត់ ពួកគេគិតថា៖ «តើព្រះជាម្ចាស់លែងសព្វព្រះទ័យនឹងខ្ញុំទៀតហើយមែនទេ? បើដូច្នេះមែន ទ្រង់គួរណាស់តែមានបន្ទូលតាំងពីដំបូងមកម្ល៉េះ មិនគួរណាមករារាំងការដេញតាមខាងឯលោកីយ៍របស់ខ្ញុំឡើយ!» ប្រសិនបើពួកគេត្រូវបណ្ដេញចេញ ពួកគេគិតថា៖ «តើពួកគេមិនមែនកំពុងមើលងាយខ្ញុំទេឬ? តើអ្នកណាបានរាយការណ៍អំពីខ្ញុំ? តើខ្ញុំកំពុងត្រូវគេដកចេញមែនទេ? ប្រសិនបើដូច្នោះមែន ពួកគេគួរណាស់តែបាននិយាយវាតាំងពីដំបូងមកម្ល៉េះ!» លើសពីនេះទៅទៀត ចិត្តរបស់ពួកគេពោរពេញទៅដោយការដោះដូរ ការទាមទារ និងសំណូមពរគ្មានហេតុផលពីព្រះជាម្ចាស់។ មិនថាពួកជំនុំរៀបចំឱ្យពួកគេធ្វើអ្វីក៏ដោយ ពួកគេចាត់ទុកថា ការមានអនាគតល្អ និងវាសនាល្អ ព្រមទាំងព្រះពរពីព្រះជាម្ចាស់ គឺជាបុរេលក្ខខណ្ឌសម្រាប់ការធ្វើការងារនោះ។ យ៉ាងហោចណាស់ ក៏ពួកគេចាត់ទុកការប្រព្រឹត្តដាក់ដោយទឹកមុខ និងអាកប្បកិរិយាល្អ និងការត្រូវបានគេទទួលស្គាល់ ថាជាបុរេលក្ខខណ្ឌរបស់ពួកគេសម្រាប់ការទទួលយក និងការចុះចូលដែរ។ តើទាំងនេះមិនមែនជាលក្ខណៈសម្គាល់អំពីរបៀបដែលពួកគេដោះស្រាយចំពោះរឿងអនាគត និងវាសនារបស់ពួកគេទេឬ? សូមបន្ថែមពីលើចំណុចទាំងនេះ។ (ប្រសិនបើមានសេចក្ដីវៀចវេ ឬមានបញ្ហាកើតឡើង នៅពេលកំពុងបំពេញភារកិច្ចរបស់ខ្លួន ហើយពួកគេត្រូវបានលួសកាត់ ពួកគេក៏ត្អូញត្អែរអំពីព្រះជាម្ចាស់ និងមានការប្រុងប្រយ័ត្នចំពោះទ្រង់។ ពួកគេមានអារម្មណ៍ខ្លាចត្រូវគេលាតត្រដាង និងដកចេញ ហើយតែងតែទុកផ្លូវសម្រាប់ខ្លួនឯងជានិច្ច។) ការមានអារម្មណ៍ខ្លាចត្រូវគេលាតត្រដាង និងដកចេញ ហើយតែងតែទុកផ្លូវសម្រាប់ខ្លួនឯងជានិច្ចបែបនេះ ទាំងនេះក៏ជាលក្ខណៈសម្គាល់អំពីរបៀបដែលពួកគេដោះស្រាយចំពោះរឿងអនាគត និងវាសនារបស់ពួកគេដែរ។ (នៅពេលដែលមនុស្សម្នាក់មើលឃើញថា ព្រះបន្ទូលរបស់ព្រះជាម្ចាស់អំពីការលាតត្រដាង និងការកំណត់លក្ខណៈនោះ ត្រូវគ្នានឹងពួកគេ ឬនៅពេលដែលពួកគេប្រឈមមុខនឹងការលួសកាត់ ហើយមានអារម្មណ៍ខ្មាសអៀន ពួកគេក៏សន្និដ្ឋានថា ខ្លួនពួកគេជាមនុស្សល្ងង់ខ្លៅ ជាអារក្ស និងជាសាតាំងជាដើម ហើយថាពួកគេមិនអាចទទួលយកសេចក្ដីពិតបានឡើយ។ ពួកគេកំណត់ថា ពួកគេគ្មានសង្ឃឹមថានឹងទទួលបានការសង្គ្រោះទេ ហើយក៏ប្រែជាអវិជ្ជមាន។) នៅពេលនិយាយដល់រឿងអនាគត និងវាសនារបស់ខ្លួន មនុស្សមិនអាចលះបង់ចេតនា និងបំណងប្រាថ្នាផ្ទាល់ខ្លួនបានទាំងស្រុងឡើយ។ ពួកគេតែងតែចាត់ទុកវាជារឿងសំខាន់បំផុត ហើយដេញតាមវាទៅតាមនោះដែរ ដោយចាត់ទុកវាជាកម្លាំងចលករ និងជាបុរេលក្ខខណ្ឌសម្រាប់គ្រប់យ៉ាងដែលពួកគេដេញតាម។ នៅពេលដែលពួកគេប្រឈមមុខនឹងការជំនុំជម្រះ ការវាយផ្ចាល ការល្បងល ការបន្សុទ្ធ ឬត្រូវគេលាតត្រដាង ឬពួកគេជួបប្រទះនឹងកាលៈទេសៈគ្រោះថ្នាក់នានា ពួកគេក៏គិតភ្លាមថា៖ «តើព្រះជាម្ចាស់លែងចង់បានខ្ញុំទៀតហើយមែនទេ? តើទ្រង់កំពុងស្អប់ខ្ពើមនិងបដិសេធខ្ញុំមែនទេ? សូរសំនៀងនៃព្រះបន្ទូលដែលទ្រង់ថ្លែងមកកាន់ខ្ញុំ គឺធ្ងន់ៗណាស់។ តើទ្រង់មិនចង់សង្គ្រោះខ្ញុំទេឬ? តើទ្រង់ចង់ដកខ្ញុំចេញមែនទេ? ប្រសិនបើទ្រង់ចង់ដកខ្ញុំចេញមែន ទ្រង់គួរតែមានបន្ទូលឱ្យបានឆាប់ ទាន់ខ្ញុំនៅក្មេងនៅឡើយ ដើម្បីកុំឱ្យរារាំងដល់ការដេញតាមនៅខាងឯលោកីយ៍របស់ខ្ញុំ»។ ការនេះធ្វើឱ្យពួកគេមានភាពអវិជ្ជមាន ការប្រឆាំង ការជំទាស់ និងភាពខ្ជិលច្រអូស។ ទាំងនេះគឺជាសភាព និងលក្ខណៈសម្គាល់មួយចំនួនដែលពាក់ព័ន្ធនឹងរបៀបដែលមនុស្សដោះស្រាយចំពោះរឿងអនាគត និងវាសនារបស់ពួកគេ។ នេះគឺជាការលំបាកដ៏សំខាន់មួយដែលទាក់ទងនឹងច្រកចូលទៅក្នុងជីវិត។

III. ការលំបាកទាក់ទងនឹងទំនាក់ទំនងអន្តរបុគ្គល

ចូរយើងពិនិត្យមើលទិដ្ឋភាពមួយទៀត នោះគឺទំនាក់ទំនងអន្តរបុគ្គល។ នេះក៏ជាការលំបាកដ៏សំខាន់មួយដែលទាក់ទងនឹងច្រកចូលទៅក្នុងជីវិតផងដែរ។ របៀបដែលអ្នកប្រព្រឹត្តចំពោះមនុស្សដែលអ្នកមិនចូលចិត្ត មនុស្សដែលមានទស្សនៈខុសពីអ្នក មនុស្សដែលអ្នកធ្លាប់ស្គាល់ មនុស្សដែលមានទំនាក់ទំនងគ្រួសារជាមួយអ្នក ឬមនុស្សដែលបានជួយអ្នក និងមនុស្សដែលតែងតែដាស់តឿនអ្នកទាន់ពេលវេលា និយាយពាក្យពិតមកកាន់អ្នក និងជួយអ្នក និងថាតើអ្នកអាចប្រព្រឹត្តចំពោះមនុស្សម្នាក់ៗដោយយុត្តិធម៌ឬអត់ ហើយក៏រួមបញ្ចូលទាំងរបៀបដែលអ្នកអនុវត្តនៅពេលដែលមានជម្លោះកើតឡើងជាមួយអ្នកដទៃ ក៏ដូចជាការច្រណែន និងទំនាស់ដែលកើតឡើងក្នុងចំណោមអ្នក ហើយអ្នកមិនអាចប្រាស្រ័យទាក់ទងគ្នាដោយចុះសម្រុងបាន ឬសូម្បីតែសហការគ្នាដោយចុះសម្រុងនៅក្នុងដំណើរការនៃការបំពេញភារកិច្ចរបស់អ្នក ពោលគឺទាំងអស់នេះ គឺជាសភាព និងលក្ខណៈសម្គាល់មួយចំនួនដែលទាក់ទងនឹងទំនាក់ទំនងអន្តរបុគ្គល។ តើមានចំណុចអ្វីផ្សេងទៀតទេ? (ការធ្វើជាមនុស្សផ្គាប់ចិត្តអ្នកដទៃ ហើយមិនហ៊ាននិយាយចេញមក នៅពេលរកឃើញបញ្ហារបស់អ្នកដទៃ ដោយសារខ្លាចធ្វើឱ្យពួកគេអាក់អន់ចិត្ត។) នេះគឺជាសភាពមួយដែលកើតឡើងនៅពេលដែលមនុស្សម្នាក់ខ្លាចធ្វើឱ្យអ្នកដទៃអាក់អន់ចិត្ត។ (ក៏មានរបៀបដែលមនុស្សម្នាក់ប្រព្រឹត្តចំពោះអ្នកដឹកនាំ និងអ្នកធ្វើការ និងអ្នកដែលមានអំណាច និងឋានៈបុណ្យស័ក្តិផងដែរ។) របៀបដែលអ្នកប្រព្រឹត្តចំពោះអ្នកដឹកនាំ និងអ្នកធ្វើការ ឬអ្នកដែលមានអំណាច និងឋានៈបុណ្យស័ក្តិ មិនថាដោយការបញ្ជោរលើកជើង និងការអែបអប ឬដោយការប្រព្រឹត្តចំពោះពួកគេឱ្យបានត្រឹមត្រូវនោះទេ នេះគឺជាលក្ខណៈសម្គាល់ជាក់លាក់មួយអំពីរបៀបដែលអ្នកប្រព្រឹត្តជាមួយអ្នកដែលមានអំណាច និងឥទ្ធិពល។ ចំណុចទាំងនេះ តិចឬច្រើន ក៏ជាការលំបាកនៅក្នុងទំនាក់ទំនងអន្តរបុគ្គលដែរ។

IV. បញ្ហាទាក់ទងនឹងអារម្មណ៍របស់មនុស្ស

យើងនាំគ្នានិយាយខ្លះៗអំពីអារម្មណ៍របស់មនុស្ស។ តើមានបញ្ហាអ្វីខ្លះដែលទាក់ទងនឹងអារម្មណ៍? ទីមួយគឺ របៀបដែលអ្នកវាយតម្លៃសមាជិកគ្រួសារផ្ទាល់ខ្លួនរបស់អ្នក និងរបៀបដែលអ្នកដោះស្រាយរឿងដែលពួកគេធ្វើ។ «រឿងដែលពួកគេធ្វើ» នៅទីនេះ ក៏រួមបញ្ចូលទាំងពេលដែលពួកគេបង្អាក់ និងរំខានដល់កិច្ចការរបស់ពួកជំនុំ ពេលដែលពួកគេធ្វើការវិនិច្ឆ័យមនុស្សពីក្រោយខ្នង ពេលដែលពួកគេចូលរួមក្នុងការបដិបត្តិមួយចំនួនរបស់អ្នកមិនជឿ ជាដើម។ តើអ្នកអាចដោះស្រាយរឿងទាំងនេះដោយមិនលម្អៀងបានទេ? នៅពេលដែលមានការចាំបាច់ឱ្យអ្នកសរសេរការវាយតម្លៃអំពីសមាជិកគ្រួសាររបស់អ្នក តើអ្នកអាចសរសេរវាតាមការពិត និងមិនលម្អៀង ដោយទុកអារម្មណ៍ផ្ទាល់ខ្លួនរបស់អ្នកមួយឡែកសិនបានដែរឬទេ? ចំណុចនេះទាក់ទងនឹងរបៀបដែលអ្នកដោះស្រាយជាមួយសមាជិកគ្រួសាររបស់អ្នក។ លើសពីនេះទៅទៀត តើអ្នកមាន អារម្មណ៍លម្អៀងទៅលើអ្នកដែលអ្នកចុះសម្រុងជាមួយអ្នក ឬអ្នកដែលធ្លាប់ជួយអ្នកដែរឬទេ? តើអ្នកអាចត្រួតពិនិត្យសកម្មភាព និងការប្រព្រឹត្តរបស់ពួកគេផ្អែកតាមការពិត មិនលម្អៀង និងត្រឹមត្រូវដែរឬទេ? ប្រសិនបើពួកគេបង្អាក់ និងរំខានដល់កិច្ចការរបស់ពួកជំនុំ តើអ្នកនឹងអាចរាយការណ៍ ឬលាតត្រដាងពួកគេភ្លាមៗ បន្ទាប់ពីអ្នកបានដឹងអំពីរឿងនោះដែរឬទេ? ម្យ៉ាងទៀត តើអ្នកមានអារម្មណ៍លម្អៀងចំពោះអ្នកដែលស្និទ្ធស្នាលនឹងអ្នក ឬអ្នកដែលមានចំណាប់អារម្មណ៍ស្រដៀងនឹងអ្នកដែរឬទេ? តើអ្នកមានការវាយតម្លៃ និយមន័យ និងវិធីដោះស្រាយដែលមិនលម្អៀង និងផ្អែកតាមការពិតចំពោះសកម្មភាព និងអាកប្បកិរិយារបស់ពួកគេដែរឬទេ? ឧបមាថា មនុស្សទាំងនេះ ដែលអ្នកមានទំនាក់ទំនងមនោសញ្ចេតនាជាមួយ ត្រូវបានពួកជំនុំដោះស្រាយតាមគោលការណ៍ជាមួយពួកគេ ហើយលទ្ធផលនៃរឿងនេះ មិនស្របតាមសញ្ញាណផ្ទាល់ខ្លួនរបស់អ្នកទេ តើអ្នកនឹងដោះស្រាយរឿងនេះដោយរបៀបណា? តើអ្នកនឹងអាចចុះចូលបានទេ? តើអ្នកនឹងនៅបន្តជាប់ជំពាក់ជាមួយពួកគេដោយសម្ងាត់ ហើយតើអ្នកនឹងត្រូវពួកគេបំភាន់ និងដល់ថ្នាក់ត្រូវពួកគេញុះញង់ឱ្យរកលេសដោះសាឱ្យពួកគេ និយាយដោះសាឱ្យពួកគេ និងការពារពួកគេដែរឬទេ? តើអ្នកនឹងមកជួយ និងពាំងគ្រាប់ជំនួសពួកអ្នកដែលធ្លាប់បានជួយអ្នក ដោយមិនគិតពីគោលការណ៍សេចក្ដីពិត និងមិនខ្វល់ពីផលប្រយោជន៍នៃដំណាក់របស់ព្រះជាម្ចាស់ដែរឬទេ? តើទាំងនេះមិនមែនជាបញ្ហាផ្សេងៗដែលទាក់ទងនឹងអារម្មណ៍ទេឬ? មនុស្សខ្លះនិយាយថា៖ «តើមនោសញ្ចេតនាមិនមែនជាប់ទាក់ទងត្រឹមតែសាច់ញាតិ និងសមាជិកគ្រួសារទេឬ? តើទំហំនៃមនោសញ្ចេតនាមិនមែនគ្រាន់តែមានចំពោះឪពុកម្ដាយ បងប្អូនប្រុសស្រី និងសមាជិកគ្រួសារផ្សេងទៀតទេឬ?» មិនមែនទេ មនោសញ្ចេតនារួមបញ្ចូលមនុស្សក្នុងទំហំដ៏ធំ។ កុំថាឡើយវាយតម្លៃសមាជិកគ្រួសារផ្ទាល់ខ្លួនដោយមិនលម្អៀងនោះ មនុស្សខ្លះមិនអាចសូម្បីតែវាយតម្លៃមិត្តល្អ និងមិត្តជិតស្និទ្ធរបស់ពួកគេដោយមិនលម្អៀងបានផង ហើយពួកគេបំភ្លៃការពិត នៅពេលពួកគេនិយាយអំពីមនុស្សទាំងនេះ។ ឧទាហរណ៍៖ ប្រសិនបើមិត្តជិតស្និទ្ធរបស់ពួកគេមិនបានបំពេញការងារឱ្យបានត្រឹមត្រូវ ហើយតែងតែចូលរួមប្រព្រឹត្តអំពើវៀចវេរ និងទុច្ចរិតនៅក្នុងភារកិច្ចរបស់ខ្លួន ពួកគេតែងរៀបរាប់ថា គាត់ជាមនុស្សចូលចិត្តលេងសើច ហើយថា ភាពជាមនុស្សរបស់គាត់មិនទាន់ចាស់ទុំ និងមិនទាន់នឹងធឹងនៅឡើយទេ។ តើក្នុងពាក្យសម្ដីទាំងនេះគ្មានមនោសញ្ចេតនាទេឬ? នេះគឺជាការនិយាយពាក្យសម្ដីដែលពោរពេញទៅដោយមនោសញ្ចេតនា។ ប្រសិនបើមនុស្សម្នាក់ដែលគ្មានទំនាក់ទំនងជាមួយពួកគេ មិនបានបំពេញការងារឱ្យបានត្រឹមត្រូវ ហើយចូលរួមប្រព្រឹត្តអំពើវៀចវេរ និងទុច្ចរិត នោះពួកគេនឹងមានពាក្យសម្ដីអាក្រក់ៗជាងនេះដើម្បីនិយាយអំពីពួកគេ ហើយប្រហែលដល់ថ្នាក់ថ្កោលទោសពួកគេទៀតផង។ តើនេះមិនមែនជាលក្ខណៈសម្គាល់នៃការនិយាយ និងការប្រព្រឹត្តដោយផ្អែកលើអារម្មណ៍ទេឬ? តើមនុស្សដែលរស់នៅតាមអារម្មណ៍ផ្ទាល់ខ្លួន មិនលម្អៀងទេឬ? តើពួកគេជាមនុស្សទៀងត្រង់ដែរឬទេ? (អត់ទេ។) តើមនុស្សដែលនិយាយតាមអារម្មណ៍របស់ខ្លួនមានបញ្ហាអ្វី? ហេតុអ្វីបានជាពួកគេមិនអាចប្រព្រឹត្តដាក់អ្នកដទៃដោយយុត្តិធម៌? ហេតុអ្វីបានជាពួកគេមិនអាចនិយាយផ្អែកតាមគោលការណ៍សេចក្ដីពិត? មនុស្សដែលមានអណ្ដាតពីរ ហើយមិនដែលនិយាយស្ដីផ្អែកតាមការពិត គឺជាមនុស្សទុច្ចរិត។ ការដែលមនុស្សម្នាក់មិនប្រកាន់នូវភាពមិនលម្អៀង នៅពេលនិយាយស្ដី តែងតែនិយាយតាមអារម្មណ៍ផ្ទាល់ខ្លួន និងនិយាយដើម្បីតែប្រយោជន៍ផ្ទាល់ខ្លួន ហើយមិនស្របតាមគោលការណ៍សេចក្ដីពិត មិនគិតពីកិច្ចការនៃដំណាក់របស់ព្រះជាម្ចាស់ ហើយគ្រាន់តែការពារអារម្មណ៍ផ្ទាល់ខ្លួន កេរ្តិ៍ឈ្មោះ ផលប្រយោជន៍ និងឋានៈរបស់ខ្លួន នេះគឺជាចរិតរបស់ពួកទទឹងនឹងព្រះគ្រីស្ទហើយ។ ពួកទទឹងនឹងព្រះគ្រីស្ទនិយាយតាមរបៀបនេះឯង។ អ្វីគ្រប់យ៉ាងដែលពួកគេនិយាយ គឺជារឿងទុច្ចរិត រំខាន និងបង្អាក់។ មនុស្សដែលរស់នៅតាមចំណង់ចំណូលចិត្ត និងផលប្រយោជន៍ខាងឯសាច់ឈាម គឺរស់នៅក្នុងអារម្មណ៍របស់ពួកគេហើយ។ មនុស្សដែលរស់នៅតាមអារម្មណ៍របស់ខ្លួន គឺជាអ្នកដែលមិនទទួលយក ឬអនុវត្តសេចក្ដីពិតទាល់តែសោះ។ អ្នកដែលនិយាយ និងប្រព្រឹត្តផ្អែកតាមអារម្មណ៍របស់ខ្លួន គ្មានតថភាពសេចក្ដីពិតសោះឡើយ។ ប្រសិនបើមនុស្សបែបនេះក្លាយជាអ្នកដឹកនាំ ពួកគេច្បាស់ជាក្លាយជាអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទមិនខាន។ ពួកគេមិនត្រឹមតែមិនអាចធ្វើការងារពិតប្រាកដបានទេ ប៉ុន្តែពួកគេក៏អាចនឹងចូលរួមប្រព្រឹត្តអំពើអាក្រក់ផ្សេងៗផងដែរ។ ពួកគេច្បាស់ជានឹងត្រូវដកចេញ និងដាក់ទោសមិនខាន។

V. បញ្ហាទាក់ទងនឹងការល្មោភចង់បានភាពសុខស្រួលខាងសាច់ឈាម

ការលោភលន់ចង់បានភាពសុខស្រួលខាងសាច់ឈាម ក៏ជាបញ្ហាដ៏ធ្ងន់ធ្ងរមួយផងដែរ។ តើអ្នករាល់គ្នាគិតថា ការលោភលន់ចង់បានភាពសុខស្រួលខាងសាច់ឈាមមានលក្ខណៈសម្គាល់អ្វីខ្លះ? តើអ្នករាល់គ្នាអាចផ្ដល់ជាឧទាហរណ៍ពីអ្វីដែលអ្នករាល់គ្នាបានឃើញតាមរយៈបទពិសោធផ្ទាល់ខ្លួនរបស់អ្នករាល់គ្នាបានទេ? តើការត្រេកអរនឹងផលប្រយោជន៍ពីឋានៈបុណ្យស័ក្តិរាប់បញ្ចូលដែរឬទេ? (រាប់បញ្ចូល។) តើមានអ្វីផ្សេងទៀតដែរទេ? (ការចង់បានការងារស្រួលៗជាជាងការងារលំបាកៗ នៅពេលបំពេញភារកិច្ចរបស់ខ្លួន ហើយតែងតែចង់រើសយកការងារស្រាលៗ។) នៅពេលបំពេញភារកិច្ចអ្វីមួយ មនុស្សតែងតែជ្រើសយកការងារស្រាលៗ ការងារដែលមិនធ្វើឱ្យពួកគេនឿយហត់អស់កម្លាំង និងការងារដែលមិនពាក់ព័ន្ធនឹងការបំពេញការងារហាលភ្លៀង ហាលខ្យល់ ក្រោមកំដៅថ្ងៃ។ នេះគឺជាការជ្រើសយកការងារដែលងាយស្រួល និងគេចវេះពីការងារណាដែលលំបាក ហើយវាជាលក្ខណៈសម្គាល់នៃការលោភចង់បានភាពសុខស្រួលខាងសាច់ឈាម។ តើមានអ្វីផ្សេងទៀតដែរទេ? (តែងតែរអ៊ូរទាំ នៅពេលដែលភារកិច្ចរបស់ខ្លួនមានការពិបាកបន្តិចបន្តួច នឿយហត់បន្តិចបន្តួច នៅពេលដែលភារកិច្ចនោះពាក់ព័ន្ធនឹងការលះបង់តម្លៃណាមួយ)។ (មានការខ្វល់ខ្វាយនឹងរឿងម្ហូបអាហារ និងការសប្បាយខាងសាច់ឈាម)។ ទាំងនេះគឺសុទ្ធតែជាលក្ខណៈសម្គាល់នៃការលោភចង់បានភាពសុខស្រួលខាងសាច់ឈាមទាំងអស់។ កាលណាបុគ្គលបែបនោះឃើញថា ការងារណាមួយពិបាក ឬគ្រោះថ្នាក់ខ្លាំងពេក ពួកគេតែងបង្ខំឱ្យអ្នកផ្សេងទទួលយកការងារនោះ។ ពួកគេខ្លួនឯងធ្វើតែការងារណាដែលងាយស្រួលប៉ុណ្ណោះ ហើយពួកគេរកលេសដោះសាដោយនិយាយថា ពួកគេមានគុណសម្បត្តិមិនល្អ ថាពួកគេគ្មានសមត្ថភាពសមនឹងការងារនោះហើយពួកគេមិនអាចរែកពុនកិច្ចការនោះបាន តែតាមពិតទៅ គឺដោយសារតែពួកគេលោភចង់បានភាពសុខស្រួលខាងសាច់ឈាមប៉ុណ្ណោះ។ ពួកគេមិនចង់រងទុក្ខលំបាកអ្វីទេ មិនថាពួកគេធ្វើការងារអ្វី ឬបំពេញភារកិច្ចអ្វីក៏ដោយ។ ប្រសិនបើមានគេប្រាប់ថា ពេលធ្វើការរួចនឹងមានសាច់ជ្រូកខឱ្យហូប ពួកគេក៏ធ្វើការងារយ៉ាងរហ័ស និងមានប្រសិទ្ធភាពខ្ពស់ ហើយអ្នកមិនចាំបាច់តឿនពួកគេ បង្ខំពួកគេ ឬចាំមើលពួកគេឡើយ។ ប៉ុន្តែប្រសិនបើគ្មានសាច់ជ្រូកខឱ្យពួកគេហូបទេ ហើយពួកគេត្រូវបំពេញភារកិច្ចរបស់ខ្លួនថែមម៉ោងទៀត នោះពួកគេក៏អូសបន្លាយពេលវេលា ហើយរកហេតុផល និងលេសគ្រប់បែបយ៉ាងដើម្បីពន្យារពេលការងារនោះ ហើយបន្ទាប់ពីធ្វើការងារនោះបានមួយសន្ទុះ ពួកគេក៏និយាយថា៖ «ខ្ញុំមានអារម្មណ៍ថាវិលមុខចង់សន្លប់ ជើងរបស់ខ្ញុំស្ពឹក ហើយខ្ញុំគ្មានកម្លាំងទេ! ខ្ញុំឈឺពេញខ្លួនអស់ហើយ តើខ្ញុំអាចសម្រាកមួយភ្លែតបានទេ?» តើត្រង់ចំណុចនេះមានបញ្ហាអ្វីដែរ? ពួកគេលោភលន់ចង់បានភាពសុខស្រួលខាងសាច់ឈាម។ ក៏មានពេលដែលមនុស្សតែងតែត្អូញត្អែរអំពីការលំបាកនានា នៅពេលកំពុងបំពេញភារកិច្ចរបស់ខ្លួនផងដែរ ពេលពួកគេមិនចង់បញ្ចេញកម្លាំងបំពេញភារកិច្ច ឱ្យតែពួកគេមានពេលសម្រាកបន្តិច ពួកគេនឹងសម្រាក ជជែកគ្នាលេងឥតប្រយោជន៍ ឬក៏ចូលរួមក្នុងការលំហែអារម្មណ៍ និងការកម្សាន្តសប្បាយជាដើម។ ហើយនៅពេលដែលចំនួនការងារកាន់តែច្រើន ខុសពីលក្ខណៈ និងទម្លាប់នៃការរស់នៅរបស់ពួកគេ ពួកគេមិនសប្បាយចិត្ត និងមិនពេញចិត្តចំពោះការងារនោះឡើយ។ ពួកគេរអ៊ូរទាំ និងត្អូញត្អែរ ហើយពួកគេក៏ទៅជាបំពេញភារកិច្ចរបស់ខ្លួនឱ្យតែរួចពីដៃ។ នេះគឺជាការលោភចង់បានភាពសុខស្រួលខាងសាច់ឈាម មិនអ៊ីចឹង? ឧទាហរណ៍៖ ដើម្បីរក្សារាងរបស់ខ្លួន ស្ត្រីខ្លះហាត់ប្រាណ និងគេងដើម្បីថែរក្សាសម្រស់ជារៀងរាល់ថ្ងៃតាមពេលវេលាកំណត់។ ក៏ប៉ុន្តែ នៅពេលដែលការងារស្រាប់តែចាប់ផ្ដើមរវល់ ហើយប៉ះពាល់ដល់ទម្លាប់ទាំងនេះ ពួកគេក៏មិនសប្បាយចិត្ត ដោយនិយាយថា៖ «មិនល្អទេ។ ធ្វើការងារនេះ ធ្វើឱ្យខ្ញុំខកពេលច្រើនណាស់។ ខ្ញុំមិនអាចឱ្យវាប៉ះពាល់ដល់រឿងផ្ទាល់ខ្លួនរបស់ខ្ញុំបានទេ។ ខ្ញុំនឹងមិនខ្វល់ថាអ្នកណានឹងព្យាយាមបង្ខំខ្ញុំឱ្យញាប់ដៃនោះទេ។ ខ្ញុំនឹងធ្វើវាតាមល្បឿនផ្ទាល់ខ្លួនរបស់ខ្ញុំហើយ។ ដល់ម៉ោងហាត់យូហ្កា ខ្ញុំនឹងហាត់យូហ្កា។ ដល់ម៉ោងគេងដើម្បីថែរក្សាសម្រស់ ខ្ញុំនឹងគេងដើម្បីថែរក្សាសម្រស់។ ខ្ញុំនឹងបន្តធ្វើរឿងទាំងនេះ ដូចដែលខ្ញុំធ្លាប់ធ្វើពីមុនមក។ ខ្ញុំមិនល្ងង់ និងខំធ្វើការខ្លាំងដូចអ្នករាល់គ្នាឡើយ។ ក្នុងរយៈពេលពីរបីឆ្នាំទៀត អ្នករាល់គ្នានឹងក្លាយទៅជាស្ត្រីចំណាស់ មុខមាត់មិនស្អាត រាងកាយរបស់អ្នករាល់គ្នានឹងខូច ហើយអ្នករាល់គ្នានឹងលែងមានរាងស្លីមទៀតហើយ។ គ្មាននរណាចង់មើលអ្នករាល់គ្នាទៀតទេ ហើយអ្នករាល់គ្នានឹងគ្មានទំនុកចិត្តក្នុងជីវិតឡើយ»។ ដើម្បីតែបំពេញតាមការសប្បាយខាងសាច់ឈាមរបស់ពួកគេ ដើម្បីភាពស្រស់ស្អាត ដើម្បីតែឱ្យអ្នកដទៃចូលចិត្ត និងដើម្បីតែស់នៅដោយមានទំនុកចិត្តច្រើនជាងមុន ពួកគេបដិសេធមិនព្រមបោះបង់ចោលការសប្បាយ និងចំណង់ចំណូលចិត្តខាងសាច់ឈាមរបស់ពួកគេទេ មិនថាពួកគេជាប់រវល់នឹងការបំពេញភារកិច្ចប៉ុនណាក៏ដោយ។ នេះគឺជាការបណ្ដោយខ្លួនទៅតាមភាពសុខស្រួលខាងសាច់ឈាម។ អ្នកខ្លះនិយាយថា៖ «ព្រះជាម្ចាស់កំពុងព្រួយព្រះហឫទ័យ ហើយយើងគួរតែគិតគូរពីព្រះរាជបំណងរបស់ព្រះជាម្ចាស់»។ ប៉ុន្តែស្ត្រីទាំងនេះនិយាយថា៖ «ខ្ញុំមិនដែលឃើញថា ព្រះជាម្ចាស់ព្រួយព្រះហឫទ័យនោះទេ។ ដរាបណាខ្ញុំមិនខ្វល់ខ្វាយអ្វី ដរាបនោះខ្ញុំនឹងគ្មានបញ្ហាអ្វីឡើយ។ ប្រសិនបើខ្ញុំគិតគូរពីព្រះរាជបំណងរបស់ព្រះជាម្ចាស់ តើអ្នកណានឹងគិតគូរពីបំណងរបស់ខ្ញុំវិញ?» តើស្ត្រីបែបនេះមានភាពជាមនុស្សដែរឬទេ? តើពួកគេមិនមែនជាអារក្សទេឬ? ក៏មានមនុស្សមួយចំនួនទៀត មិនថាការងាររបស់ពួកគេរវល់ និងបន្ទាន់ប៉ុនណាក៏ដោយ ក៏ពួកគេមិនឱ្យការងារនោះប៉ះពាល់ដល់របៀបស្លៀកពាក់ និងការធ្វើខ្លួនរបស់ពួកគេដែរ។ ពួកគេចំណាយពេលរាប់ម៉ោងជារៀងរាល់ថ្ងៃលើការផាត់មុខ ហើយពួកគេចងចាំច្បាស់ដូចជាអាសយដ្ឋានរបស់ពួកគេអ៊ីចឹង ថាត្រូវស្លៀកសម្លៀកបំពាក់អ្វីក្នុងថ្ងៃនីមួយៗ ដើម្បីឱ្យត្រូវនឹងស្បែកជើងគូណា និងពេលណាត្រូវធ្វើការព្យាបាល និងម៉ាស្សាថែរក្សាសម្ផស្ស ដោយមិនមានការភាន់ច្រឡំអំពីរឿងទាំងនេះទាល់តែសោះ។ ក៏ប៉ុន្តែ នៅពេលនិយាយដល់ថាតើពួកគេយល់ពីសេចក្ដីពិតបានច្រើនប៉ុនណា សេចក្ដីពិតអ្វីខ្លះដែលពួកគេនៅតែមិនយល់ ឬមិនទាន់បានចូលទៅក្នុងនៅឡើយ រឿងអ្វីខ្លះដែលពួកគេនៅតែធ្វើដោយបង្គ្រប់កិច្ច និងដោយគ្មានភាពស្មោះត្រង់ និស្ស័យពុករលួយអ្វីខ្លះដែលពួកគេបានបើកសម្ដែង និងបញ្ហាផ្សេងៗទៀតដែលទាក់ទងនឹងសេចក្ដីពិត ដែលពាក់ព័ន្ធនឹងច្រកចូលទៅក្នុងជីវិត ពួកគេមិនដឹងអំពីរឿងទាំងនេះទាល់តែសោះ។ នៅពេលដែលសួរអំពីរឿងទាំងនេះ ពួកគេពិតជាមិនដឹងអ្វីទាល់តែសោះ។ ប៉ុន្តែ នៅពេលនិយាយដល់ប្រធានបទដែលទាក់ទងនឹងការសប្បាយខាងសាច់ឈាម ដូចជា ការហូបចុក ការផឹកស៊ី និងការកម្សាន្តសប្បាយវិញ ពួកគេអាចនិយាយព្រោកប្រាជ្ញមិនចេះអស់មិនចេះហើយ ពោលគឺមិនអាចបញ្ឈប់ពួកគេបានទេ។ មិនថាកិច្ចការពួកជំនុំរវល់យ៉ាងណា ឬមិនថាភារកិច្ចរបស់ពួកគេរវល់យ៉ាងណាក៏ដោយ ក៏មិនដែលបង្អាក់ដល់ស្ថានភាពនៃការរស់នៅរបស់ពួកគេប្រចាំថ្ងៃ និងតាមធម្មតានោះដែរ។ សូម្បីតែរឿងលម្អិតតូចតាចពាក់ព័ន្ធនឹងជីវិតខាងសាច់ឈាម ក៏ពួកគេមិនដែលធ្វេសប្រហែសដែរ ហើយគ្រប់គ្រងរឿងទាំងនោះបានយ៉ាងល្អ យ៉ាងហ្មត់ចត់ និងប្រុងប្រយ័ត្នខ្លាំងណាស់។ ប៉ុន្តែនៅពេលដោះស្រាយជាមួយកិច្ចការនៃដំណាក់របស់ព្រះជាម្ចាស់វិញ មិនថាបញ្ហានោះធំប៉ុនណាទេ ហើយសូម្បីតែបញ្ហានោះពាក់ព័ន្ធដល់សុវត្ថិភាពរបស់បងប្អូនប្រុសស្រីក៏ដោយ ក៏ពួកគេដោះស្រាយបញ្ហានោះដោយការធ្វេសប្រហែលដែរ។ ពួកគេថែមទាំងមិនខ្វល់ខ្វាយអំពីរឿងរ៉ាវដែលពាក់ព័ន្ធនឹងបញ្ជាបេសកកម្មរបស់ព្រះជាម្ចាស់ ឬភារកិច្ចដែលពួកគេគួរបំពេញទៀតផង។ ពួកគេគ្មានការទទួលខុសត្រូវនោះទេ។ នេះគឺជាការបណ្ដោយខ្លួនទៅតាមភាពសុខស្រួលខាងសាច់ឈាម មែនទេ? តើមនុស្សដែលបណ្ដោយខ្លួនទៅតាមភាពសុខស្រួលខាងសាច់ឈាម ស័ក្តិសមនឹងបំពេញភារកិច្ចណាមួយដែរឬទេ? ឱ្យតែមានអ្នកណាម្នាក់លើកមកនិយាយពីប្រធានបទនៃការបំពេញភារកិច្ចរបស់ពួកគេ ពីការលះបង់តម្លៃណាមួយ និងការរងទុក្ខលំបាក ពួកគេចេះតែគ្រវីក្បាលជាប់ៗ។ ពួកគេមានបញ្ហាច្រើនពេក ពួកគេត្អូញត្អែរមិនឈប់ ហើយពួកគេពោរពេញដោយភាពអវិជ្ជមាន។ មនុស្សបែបនេះគ្មានបានការនោះទេ ពួកគេគ្មានលក្ខណៈសម្បត្តិគ្រប់គ្រាន់ក្នុងការបំពេញភារកិច្ចរបស់ខ្លួនឡើយ ហើយគួរតែដកពួកគេចេញ។ យើងសូមបញ្ចប់ការនិយាយអំពីការលោភលន់ចង់បានភាពសុខស្រួលខាងសាច់ឈាមត្រឹមតែប៉ុណ្ណេះចុះ។

VI. ការលំបាកទាក់ទងនឹងការស្គាល់ខ្លួនឯង

ការស្គាល់ខ្លួនឯង គឺជាទិដ្ឋភាពដ៏សំខាន់បំផុតនៃច្រកចូលទៅក្នុងជីវិត។ ប៉ុន្តែសម្រាប់មនុស្សភាគច្រើន ដោយសារពួកគេមិនស្រឡាញ់សេចក្ដីពិត ឬមិនដេញតាមសេចក្ដីពិត ដូច្នេះ ការស្គាល់ខ្លួនឯងក៏ក្លាយជាការលំបាកដ៏ធំបំផុតរបស់ពួកគេ។ ហេតុដូច្នេះ គឺច្បាស់ណាស់ថា អ្នកដែលមិនស្រឡាញ់សេចក្ដីពិត មិនអាចស្គាល់ខ្លួនឯងបានពិតប្រាកដឡើយ។ តើការស្គាល់ខ្លួនឯងមានទិដ្ឋភាពអ្វីខ្លះ? ទីមួយគឺដឹងថាតើមាននិស្ស័យពុករលួយអ្វីខ្លះដែលត្រូវបានបញ្ចេញឱ្យឃើញតាមរយៈពាក្យសម្ដី និងសកម្មភាពរបស់ខ្លួន។ ពេលខ្លះ វាជាភាពក្រអឺតក្រទម ពេលខ្លះទៀត វាជាការបោកបញ្ឆោត ឬប្រហែលជាសេចក្ដីទុច្ចរិត ការរឹងទទឹង ឬការក្បត់ ជាដើម ។ល។ លើសពីនេះទៅទៀត នៅពេលមានរឿងអ្វីមួយកើតឡើងចំពោះមនុស្សម្នាក់ ពួកគេគួរតែពិនិត្យពិច័យខ្លួនឯង ដើម្បីមើលថាតើពួកគេមានបំណង ឬចេតនាណាមួយដែលមិនស្របតាមសេចក្ដីពិតដែរឬទេ។ ពួកគេក៏គួរតែពិនិត្យពិច័យផងដែរ ថាតើក្នុងសម្ដី ឬសកម្មភាពរបស់ពួកគេមានអ្វីដែលទាស់ទទឹង ឬបះបោរប្រឆាំងនឹងព្រះជាម្ចាស់ដែរឬទេ។ ជាពិសេស ពួកគេគួរតែពិនិត្យពិច័យថាតើពួកគេមានស្មារតីទទួលខុសត្រូវ និងមានភាពស្មោះត្រង់ដែរឬទេ នៅពេលនិយាយដល់ភារកិច្ចរបស់ពួកគេ ថាតើពួកគេកំពុងលះបង់ខ្លួនដើម្បីព្រះជាម្ចាស់ដោយស្មោះដែរឬទេ ហើយថាតើពួកគេកំពុងធ្វើការដោះដូរ ឬធ្វើការឱ្យតែរួចពីដៃដែរឬទេ។ ការស្គាល់ខ្លួនឯងក៏មានន័យថា ជាការដឹងថាតើខ្លួនគេមានសញ្ញាណ និងការស្រមើស្រមៃ ការទាមទារហួសហេតុ ឬការយល់ខុស និងការត្អូញត្អែរចំពោះព្រះជាម្ចាស់ដែរឬទេ ហើយថាតើមនុស្សម្នាក់មានចិត្តចង់ចុះចូលដែរឬទេ។ វាមានន័យថា ជាការដឹងថាតើមនុស្សម្នាក់អាចស្វែងរកសេចក្ដីពិត ទទួលយកពីព្រះជាម្ចាស់ និងមានចិត្តដែលចុះចូលនឹងព្រះជាម្ចាស់ដែរឬទេ នៅពេលដោះស្រាយជាមួយស្ថានភាព មនុស្ស ព្រឹត្តិការណ៍ និងកិច្ចការផ្សេងៗដែលទ្រង់បានចាត់ចែង។ វាមានន័យថា ជាការដឹងថាតើមនុស្សម្នាក់មានសតិសម្បជញ្ញៈ និងហេតុផលដែរឬអត់ និងថាតើមនុស្សម្នាក់ជាអ្នកស្រឡាញ់សេចក្ដីពិតដែរឬអត់។ វាមានន័យថា ជាការដឹងថាតើមនុស្សម្នាក់ចុះចូល ឬព្យាយាមប្រកែកតវ៉ា នៅពេលមានរឿងកើតឡើងចំពោះពួកគេ និងថាតើមនុស្សម្នាក់ពឹងលើសញ្ញាណ និងការស្រមើស្រមៃ ឬពឹងលើការស្វែងរកសេចក្ដីពិតនៅក្នុងវិធីសាស្រ្តដោះស្រាយបញ្ហាទាំងនេះ។ ទាំងអស់នេះ គឺជាវិសាលភាពនៃការស្គាល់ខ្លួនឯង។ មនុស្សម្នាក់គួរតែឆ្លុះបញ្ចាំងថាតើពួកគេស្រឡាញ់សេចក្ដីពិត និងមានសេចក្ដីជំនឿពិតលើព្រះជាម្ចាស់ដែរឬទេ បើគិតពីឥរិយាបថរបស់ពួកគេចំពោះស្ថានភាពផ្សេងៗ ចំពោះមនុស្ស ព្រឹត្តិការណ៍ និងអ្វីផ្សេងៗ។ ប្រសិនបើមនុស្សម្នាក់អាចស្គាល់និស្ស័យពុករលួយរបស់ខ្លួនបាន ហើយមើលឃើញថាការបះបោររបស់ខ្លួនប្រឆាំងនឹងព្រះជាម្ចាស់មានទំហំធំប៉ុនណានោះ ដូច្នេះ ពួកគេនឹងបានរីកចម្រើនមិនខាន។ លើសពីនេះទៅទៀត នៅពេលនិយាយដល់កិច្ចការដែលពាក់ព័ន្ធនឹងការប្រព្រឹត្តរបស់ពួកគេចំពោះព្រះជាម្ចាស់ មនុស្សម្នាក់គួរតែឆ្លុះបញ្ចាំងថាតើនៅក្នុងការប្រព្រឹត្តរបស់ពួកគេចំពោះព្រះនាមនិងការយកកំណើតជាមនុស្សរបស់ព្រះជាម្ចាស់ មានសញ្ញាណ ការកោតខ្លាច ឬការចុះចូលដែរឬទេ ហើយជាពិសេស តើពួកគេមានឥរិយាបថបែបណាចំពោះសេចក្ដីពិត។ មនុស្សម្នាក់ក៏គួរតែដឹងផងដែរពីចំណុចខ្វះខាតរបស់ខ្លួន ពីកម្ពស់របស់ខ្លួន និងថាតើពួកគេមានតថភាពនៃសេចក្ដីពិតដែរឬទេ ក៏ដូចជាថាតើការដេញតាមរបស់ពួកគេ និងផ្លូវដែលពួកគេដើរ គឺត្រឹមត្រូវ និងស្របតាមព្រះរាជបំណងរបស់ព្រះជាម្ចាស់ដែរឬទេ។ ទាំងនេះគឺជាអ្វីៗដែលមនុស្សគួរតែដឹង។ សរុបមក ទិដ្ឋភាពផ្សេងៗនៃការស្គាល់ខ្លួនឯង រួមមានចំណុចសំខាន់ៗដូចតទៅនេះ៖ ការដឹងថាតើគុណសម្បត្តិរបស់ខ្លួនខ្ពស់ឬទាប ការដឹងពីចរិតលក្ខណៈរបស់ខ្លួន ការដឹងពីបំណង និងចេតនាដែលខ្លួនមាននៅក្នុងសកម្មភាពរបស់ខ្លួន ការដឹងពីនិស្ស័យពុករលួយ និងសារជាតិធម្មជាតិដែលខ្លួនបញ្ចេញឱ្យឃើញ ការដឹងពីចំណង់ចំណូលចិត្ត និងការដេញតាមរបស់ខ្លួន ការដឹងពីផ្លូវដែលខ្លួនដើរ ការដឹងពីទស្សនៈរបស់ខ្លួនចំពោះរឿងរ៉ាវនានា ការដឹងពីទស្សនៈយល់ឃើញរបស់ខ្លួនចំពោះជីវិត និងគុណតម្លៃ និងការដឹងពីឥរិយាបថរបស់ខ្លួនចំពោះព្រះជាម្ចាស់ និងសេចក្ដីពិត។ ការស្គាល់ខ្លួនឯង គឺរួមបញ្ចូលទិដ្ឋភាពសំខាន់ៗទាំងនេះ។

VII. ការបង្ហាញរបស់មនុស្សទាក់ទងនឹងការប្រព្រឹត្តរបស់ពួកគេចំពោះព្រះជាម្ចាស់

ខ្លឹមសារបន្ទាប់អំពីច្រកចូលទៅក្នុងជីវិត គឺទាក់ទងនឹងលក្ខណៈសម្គាល់ផ្សេងៗរបស់មនុស្សពាក់ព័ន្ធនឹងការប្រព្រឹត្តរបស់ពួកគេចំពោះព្រះជាម្ចាស់។ ឧទាហរណ៍៖ ការមានសញ្ញាណអំពីព្រះជាម្ចាស់ ការកើតមានការយល់ខុសអំពីទ្រង់ និងការប្រុងប្រយ័ត្នចំពោះទ្រង់ ការទាមទារដែលគ្មានហេតុផលពីទ្រង់ ការដែលតែងតែចង់គេចវេះពីទ្រង់ ការមិនចូលចិត្តព្រះបន្ទូលដែលទ្រង់ថ្លែងមក និងការដែលតែងតែស្វែងរកដើម្បីពិនិត្យពិច័យពីទ្រង់ជាប់ជានិច្ច។ ក៏មានផងដែរនូវការមិនអាចមើលធ្លុះ ឬស្គាល់ពីព្រះចេស្ដារបស់ព្រះជាម្ចាស់បាន ក៏ដូចជាការដែលតែងតែមានឥរិយាបថសង្ស័យចំពោះអធិបតេយ្យភាព ការចាត់ចែង និងសិទ្ធិអំណាចរបស់ព្រះជាម្ចាស់ជាដើម ព្រមទាំងការខ្វះការយល់ដឹងទាំងស្រុងអំពីចំណុចទាំងនេះ។ លើសពីនេះទៅទៀត មិនត្រឹមតែមិនអាចគេចវេះ ឬបដិសេធការនិយាយបង្កាច់បង្ខូច និងការប្រមាថដែលពួកអ្នកមិនជឿ និងលោកីយ៍និយាយប្រឆាំងនឹងព្រះជាម្ចាស់ប៉ុណ្ណោះទេ ប៉ុន្តែបែរជាចង់សួរថាតើការនិយាយនោះពិត ឬជាការពិតទៅវិញ។ តើនេះមិនមែនសង្ស័យព្រះជាម្ចាស់ទេឬ? ក្រៅពីលក្ខណៈសម្គាល់ទាំងនេះ តើមានអ្វីផ្សេងទៀតដែរឬទេ? (ការសង្ស័យព្រះជាម្ចាស់ និងការសាកល្បងព្រះជាម្ចាស់។) (ការព្យាយាមផ្គាប់ផ្គុនព្រះជាម្ចាស់។) (ការមិនចង់ទទួលយកការពិនិត្យពិច័យពីព្រះជាម្ចាស់។) មានការមិនចង់ទទួលយកការពិនិត្យពិច័យពីព្រះជាម្ចាស់ ហើយក្នុងពេលជាមួយគ្នានោះ ក៏មានការសង្ស័យថា ព្រះជាម្ចាស់អាចពិនិត្យពិច័យដល់ជម្រៅចិត្តរបស់មនុស្សបានផងដែរ។ (ក៏មានការជំទាស់និងការប្រឆាំងនឹងព្រះជាម្ចាស់ផងដែរ។) នេះក៏ជាលក្ខណៈសម្គាល់មួយផងដែរ នោះគឺការជំទាស់នឹងព្រះជាម្ចាស់ និងការស្រែកឡូឡាប្រឆាំងនឹងទ្រង់។ មានការប្រើឥរិយាបថមើលងាយ និងមើលស្រាលក្នុងការប្រព្រឹត្តចំពោះព្រះជាម្ចាស់ ក្នុងការនិយាយជាមួយទ្រង់ និងទាក់ទងជាមួយទ្រង់។ តើមានអ្វីផ្សេងទៀតទេ? (ការធ្វើបង្គ្រប់កិច្ចជាមួយព្រះជាម្ចាស់ និងការបោកបញ្ឆោតទ្រង់។) (ការត្អូញត្អែរអំពីព្រះជាម្ចាស់។) មិនដែលមានការចុះចូល ឬការស្វែងរកសេចក្ដីពិតឡើយ នៅពេលប្រឈមមុខនឹងបញ្ហា ហើយតែងតែប្រកែកការពារខ្លួន និងត្អូញត្អែរជាប់ជានិច្ច។ (ក៏មានការវិនិច្ឆ័យ និងការប្រមាថចំពោះព្រះជាម្ចាស់ផងដែរ។) (ការប្រជែងដណ្ដើមឋានៈជាមួយព្រះជាម្ចាស់។) (ការតថ្លៃជាមួយព្រះជាម្ចាស់ និងការកេងប្រវ័ញ្ចពីទ្រង់។) (ការបដិសេធព្រះជាម្ចាស់ ការមិនទទួលយកព្រះជាម្ចាស់ និងការក្បត់ព្រះជាម្ចាស់។) ទាំងនេះសុទ្ធតែជាបញ្ហាសំខាន់ទាំងអស់។ បញ្ហាទាំងនេះ គឺជាសភាព និងនិស្ស័យពុករលួយផ្សេងៗដែលកើតឡើងនៅក្នុងការប្រព្រឹត្តរបស់មនុស្សចំពោះព្រះជាម្ចាស់។ ទាំងនេះគឺជាលក្ខណៈសម្គាល់សំខាន់ៗជាច្រើនអំពីរបៀបដែលមនុស្សប្រព្រឹត្តចំពោះព្រះជាម្ចាស់។

VIII. ឥរិយាបថ និងលក្ខណៈសម្គាល់ផ្សេងៗរបស់មនុស្សទាក់ទងនឹងការប្រព្រឹត្តរបស់ពួកគេចំពោះសេចក្តីពិត

ទិដ្ឋភាពមួយទៀតនៃខ្លឹមសារអំពីច្រកចូលទៅក្នុងជីវិត គឺជារបៀបដែលមនុស្សប្រព្រឹត្តចំពោះសេចក្តីពិត។ តើនៅក្នុងទិដ្ឋភាពនេះ មានលក្ខណៈសម្គាល់អ្វីខ្លះ? មានការចាត់ទុកសេចក្តីពិតជាទ្រឹស្ដី ឬជាពាក្យស្លោក ជាបទប្បញ្ញត្តិ ឬជាទុនសម្រាប់ការរស់នៅពឹងលើពួកជំនុំ និងការត្រេកអរនឹងផលប្រយោជន៍ពីឋានៈបុណ្យស័ក្តិ។ សូមបន្ថែមពីលើចំណុចនេះ។ (ការចាត់ទុកសេចក្តីពិតជាការទំនុកបម្រុងខាងវិញ្ញាណ។) មានការចាត់ទុកសេចក្តីពិតថាជាការទំនុកបម្រុងខាងវិញ្ញាណ ដើម្បីបំពេញតម្រូវការខាងវិញ្ញាណរបស់ខ្លួន។ (ការមិនទទួលយកសេចក្តីពិត និងការធ្វើផ្ទុយពីសេចក្តីពិត។) នេះគឺជាឥរិយាបថមួយចំពោះសេចក្តីពិត។ (ការគិតថា ព្រះបន្ទូលរបស់ព្រះជាម្ចាស់ គឺសម្រាប់លាតត្រដាងអ្នកដទៃ ថាព្រះបន្ទូលទាំងនោះមិនទាក់ទងនឹងខ្លួនឯង ហើយចាត់ទុកខ្លួនឯងថាជាអ្នកចេះដឹងខាងសេចក្តីពិត។) អ្នកបាននិយាយរៀបរាប់ពីលក្ខណៈសម្គាល់នេះបានត្រឹមត្រូវល្អណាស់។ មនុស្សដែលមានលក្ខណៈសម្គាល់បែបនេះ ជឿថា ពួកគេយល់ពីសេចក្តីពិតគ្រប់យ៉ាងដែលព្រះជាម្ចាស់បានមានបន្ទូលមក ហើយថានិស្ស័យពុករលួយ និងសារជាតិរបស់មនុស្សដែលទ្រង់លាតត្រដាងនោះ គឺសំដៅទៅលើអ្នកដទៃ មិនមែនសំដៅលើខ្លួនពួកគេទេ។ ពួកគេចាត់ទុកខ្លួនឯងថាជាអ្នកចេះដឹងខាងសេចក្តីពិត ដោយតែងតែប្រើព្រះបន្ទូលរបស់ព្រះជាម្ចាស់ដើម្បីប្រៀនប្រដៅអ្នកដទៃជារឿយៗ ហាក់ដូចជាខ្លួនពួកគេផ្ទាល់គ្មាននិស្ស័យពុករលួយ ថាខ្លួនពួកគេជាតំណាងនៃសេចក្តីពិត និងជាអ្នកនាំពាក្យនៃសេចក្តីពិតរួចស្រេចទៅហើយអ៊ីចឹង។ តើពួកគេជាមនុស្សបែបណា? ពួកគេចង់ធ្វើជាតំណាងនៃសេចក្តីពិត។ តើពួកគេមិនមែនដូចជាប៉ុលទេឬ? ប៉ុលបានបដិសេធថា ព្រះអម្ចាស់យេស៊ូវមិនមែនជាព្រះគ្រីស្ទ និងមិនមែនជាព្រះជាម្ចាស់ឡើយ។ ខ្លួនគាត់ផ្ទាល់ចង់ក្លាយជាព្រះគ្រីស្ទ និងជាបុត្រារបស់ព្រះជាម្ចាស់។ មនុស្សទាំងនេះគឺដូចជាប៉ុលអ៊ីចឹងដែរ ពួកគេជាមនុស្សប្រភេទតែមួយនឹងគាត់ ពួកគេគឺជាពួកទទឹងនឹងព្រះគ្រីស្ទ។ មានអ្វីផ្សេងទៀតទេ? (ការចាត់ទុកព្រះបន្ទូលរបស់ព្រះជាម្ចាស់ជាពាក្យសម្ដីរបស់មនុស្សធម្មតា មិនមែនជាសេចក្តីពិតដែលត្រូវអនុវត្តតាម និងមានឥរិយាបថមើលស្រាល និងមិនអើពើចំពោះព្រះបន្ទូលរបស់ព្រះជាម្ចាស់។) ការមិនចាត់ទុកព្រះបន្ទូលរបស់ព្រះជាម្ចាស់ថាជាសេចក្តីពិតដែលត្រូវទទួលយក និងត្រូវអនុវត្តតាម ប៉ុន្តែចាត់ទុកព្រះបន្ទូលទាំងនោះថាជាពាក្យសម្ដីរបស់មនុស្ស នេះគឺជាលក្ខណៈសម្គាល់មួយ។ (ការភ្ជាប់ព្រះបន្ទូលរបស់ព្រះជាម្ចាស់ទៅនឹងទស្សនវិជ្ជា និងទ្រឹស្ដីរបស់ពួកអ្នកមិនជឿ។) មានការភ្ជាប់ព្រះបន្ទូលរបស់ព្រះជាម្ចាស់ទៅនឹងទស្សនវិជ្ជាផ្សេងៗ ដោយចាត់ទុកព្រះបន្ទូលរបស់ព្រះជាម្ចាស់ថាជាគ្រឿងលម្អ ឬជាពាក្យសម្ដីឥតបានការ ហើយបែរជាចាត់ទុកពាក្យពេចន៍ល្បីៗរបស់មនុស្សល្បីល្បាញ និងបុគ្គលអស្ចារ្យថាជាសេចក្តីពិត ព្រមទាំងចាត់ទុកចំណេះដឹង វប្បធម៌ប្រពៃណី និងទំនៀមទម្លាប់ថាជាសេចក្តីពិត ហើយយកពាក្យពេចន៍ទាំងនោះមកជំនួសព្រះបន្ទូលរបស់ព្រះជាម្ចាស់ជាដើម។ មនុស្សដែលបង្ហាញលក្ខណៈសម្គាល់បែបនេះ និយាយមិនឈប់អំពីការចង់អនុវត្តសេចក្តីពិត ក៏ដូចជាការធ្វើបន្ទាល់ និងការផ្សព្វផ្សាយព្រះបន្ទូលរបស់ព្រះជាម្ចាស់ នៅពេលប្រឈមមុខនឹងស្ថានភាពផ្សេងៗ ប៉ុន្តែនៅក្នុងចិត្តរបស់ពួកគេ ពួកគេកោតសរសើរបុគ្គលល្បីល្បាញ និងបុគ្គលអស្ចារ្យពីពិភពខាងលោកិយទាំងនោះ ហើយថែមទាំងលើកតម្កើង ប៉ាវ កុង (ប៉ាវចិន) នៃរាជវង្សសុងបុរាណ ដោយនិយាយថា៖ «គាត់ពិតជាចៅក្រមហ្មត់ចត់ និងឥតលម្អៀងម្នាក់មែន។ គាត់មិនដែលកាត់ក្តីដោយអយុត្តិធម៌ម្ដងណាឡើយ មិនដែលមានការកាត់ក្តីខុសនៅក្រោមដៃរបស់គាត់ទេ ក៏មិនដែលមានព្រលឹងអយុត្តិធម៌នៅក្រោមកាំបិតប្រហារជីវិតរបស់គាត់ដែរ!» តើនេះមិនមែនជាការលើកតម្កើង និងការកោតសរសើរបុគ្គលល្បីល្បាញ និងអ្នកប្រាជ្ញទេឬ? ការព្យាយាមបន្លំពាក្យសម្ដី និងទង្វើរបស់បុគ្គលល្បីល្បាញថាជាសេចក្តីពិត គឺជាការនិយាយមួលបង្កាច់ និងប្រមាថដល់សេចក្តីពិតហើយ! នៅពួកជំនុំ មនុស្សប្រភេទនេះនិយាយច្រើនអំពីការចង់អនុវត្តសេចក្តីពិត និងការផ្សព្វផ្សាយព្រះបន្ទូលរបស់ព្រះជាម្ចាស់ ប៉ុន្តែអ្វីដែលពួកគេគិតក្នុងចិត្ត និងអ្វីដែលពួកគេតែងនិយាយជាទូទៅនោះ គឺគ្រាន់តែជាពាក្យស្លោក និងសុភាសិតបុរាណ ដែលពួកគេនិយាយចេញមកយ៉ាងស្ទាត់ជំនាញ និងរត់មាត់ប៉ុណ្ណោះ។ ពាក្យសម្ដីទាំងនេះ តែងតែនៅជាប់នឹងបបូរមាត់របស់ពួកគេជានិច្ច ហើយហាចេញពីមាត់របស់ពួកគេយ៉ាងងាយ។ ពួកគេមិនដែលនិយាយពាក្យមួយម៉ាត់ណាដែលចេញការយល់ដឹងតាមបទពិសោធរបស់ពួកគេអំពីព្រះបន្ទូលរបស់ព្រះជាម្ចាស់ឡើយ ហើយពួកគេរឹតតែមិនដែលនិយាយថាតើព្រះបន្ទូលរបស់ព្រះជាម្ចាស់មួយណា ដែលជាលក្ខខណ្ឌវិនិច្ឆ័យ ឬជាមូលដ្ឋានសម្រាប់ធ្វើសកម្មភាព និងការប្រព្រឹត្តរបស់ពួកគេទៅទៀត។ គ្រប់យ៉ាងដែលពួកគេនិយាយចេញមក គឺជាជំនឿខុសឆ្គង ដូចជាថា៖ «មនុស្សនៅកន្លែងណា បន្សល់ទុកកេរ្តិ៍ឈ្មោះនៅកន្លែងនោះ ប្រៀបដូចជាសត្វក្ងានដែលតែងស្រែកយំនៅគ្រប់ទីកន្លែងដែលវាហើរទៅដល់ដែរ» «ការប្រហារជីវិត គ្រាន់តែធ្វើឱ្យក្បាលជ្រុះពីលើស្មាប៉ុណ្ណោះ» «មនុស្សដែលគួរឱ្យអាណិត តែងតែមានចំណុចគួរឱ្យស្អប់» «តែងតែទុកផ្លូវក្រោយឱ្យខ្លួនឯងជានិច្ច» «ជួនកាល ការខំប្រឹងប្រែងហត់អត់អំពើ គ្មានបានលទ្ធផលអ្វីទេ។ តែពេលខ្លះ ទោះមិនខំប្រឹងអ្វី ក៏នៅតែហត់អស់កម្លាំងដូចគ្នា។» «ឆ្លងទន្លេរួច កុំដុតស្ពានចោល។ ប្រើលាឱ្យអូសត្បាល់កិនម្ស៉ៅរួច កុំសម្លាប់វាចោលអី» «ប្រហារជីវិតមួយ ព្រមានមួយរយ។ សម្លាប់មាន់បំភ័យស្វា។» និង «មន្ត្រីថ្មីថ្មោងតែងតែចង់បញ្ចេញសមត្ថភាព» ជាដើម។ គ្មានពាក្យសម្ដីណាមួយដែលពួកគេនិយាយមកនោះ គឺជាសេចក្តីពិតឡើយ។ មនុស្សមួយចំនួនតែងទន្ទេញពាក្យសម្ដីរបស់កវីសម័យទំនើប ហើយថែមទាំងបង្ហោះពាក្យសម្ដីទាំងនោះនៅក្នុងផ្នែកមតិយោបល់នៅលើវីដេអូនៃដំណាក់របស់ព្រះជាម្ចាស់ទៀតផង។ តើនេះមិនមែនជាលក្ខណៈសម្គាល់នៃការខ្វះការយល់ដឹងខាងវិញ្ញាណទេឬ? តើពាក្យសម្ដីទាំងនោះជាសេចក្តីពិតដែរទេ? តើពាក្យសម្ដីទាំងនោះទាក់ទងនឹងសេចក្តីពិតដែរឬទេ? មនុស្សមួយចំនួនតែងតែនិយាយសម្ដីដូចជា «នៅពីលើក្បាលយើង មានព្រះមួយអង្គចាំទតមើលយើង» និង «ចុងក្រោយ អំពើល្អនិងអំពើអាក្រក់ នឹងតបស្នងវិញមិនខាន គ្រាន់តែពេលវេលាមិនទាន់មកដល់ប៉ុណ្ណោះ»។ តើឃ្លាទាំងនេះ គឺជាសេចក្តីពិតដែរឬទេ? (មិនមែនទេ)។ តើឃ្លាទាំងនេះមកពីណា? តើនៅក្នុងព្រះបន្ទូលរបស់ព្រះជាម្ចាស់មានឃ្លាទាំងនេះដែរឬទេ? ឃ្លាទាំងនេះចេញមកពីវប្បធម៌ព្រះពុទ្ធសាសនា ហើយគ្មានអ្វីពាក់ព័ន្ធនឹងការជឿលើព្រះជាម្ចាស់ឡើយ។ ទោះបីជាយ៉ាងនេះក៏ដោយ មនុស្សតែងតែព្យាយាមទាញពាក្យសម្ដីទាំងនោះឱ្យទៅដល់កម្រិតនៃសេចក្តីពិត។ នេះគឺជាលក្ខណៈសម្គាល់នៃការខ្វះការយល់ដឹងខាងវិញ្ញាណ។ មនុស្សមួយចំនួនមានការតាំងចិត្តបន្តិចបន្តួចក្នុងការលះបង់ខ្លួនដើម្បីព្រះជាម្ចាស់ ហើយពួកគេនិយាយថា៖ «ដំណាក់របស់ព្រះជាម្ចាស់បានដំឡើងឋានៈឱ្យខ្ញុំ ព្រះជាម្ចាស់បានរើសតាំងខ្ញុំឱ្យធ្វើការ ដូច្នេះ ខ្ញុំត្រូវតែរស់នៅឱ្យសមនឹងពាក្យថា 'សុភាពបុរស ហ៊ានលះបង់ជីវិតដើម្បីអ្នកដែលស្គាល់ចិត្តថ្លើម'»។ អ្នកមិនមែនជាសុភាពបុរសទេ ហើយព្រះជាម្ចាស់ក៏មិនបានសុំឱ្យអ្នកលះបង់ជីវិតរបស់អ្នកដែរ។ តើចាំបាច់ត្រូវមានស្មារតីក្លាហានខ្ពស់បែបនេះ នៅពេលបំពេញភារកិច្ចដែរឬទេ? សូម្បីតែពេលដែលអ្នកនៅមានជីវិតនៅឡើយ អ្នកមិនអាចបំពេញភារកិច្ចរបស់ខ្លួនបានផង ចុះទម្រាំបើអ្នកស្លាប់បាត់ទៀត តើមានសង្ឃឹមដែរទេ? បើដូច្នេះមែន តើអ្នកនឹងបំពេញភារកិច្ចរបស់អ្នកដោយរបៀបណាទៅ? អ្នកផ្សេងទៀតនិយាយថា៖ «ខ្ញុំជាមនុស្សស្មោះត្រង់ពីកំណើត ខ្ញុំជាមនុស្សក្លាហាន និងមានចិត្តក្លៀវក្លា។ ខ្ញុំពេញចិត្តនឹងលះបង់គ្រប់យ៉ាងដើម្បីមិត្តភក្តិរបស់ខ្ញុំ។ ចំពោះព្រះជាម្ចាស់ក៏ដូចគ្នាដែរ៖ ដោយសារព្រះជាម្ចាស់បានជ្រើសតាំង ដំឡើងឋានៈ និងលើកខ្ញុំ ដូច្នេះ ខ្ញុំត្រូវតែតបស្នងព្រះគុណរបស់ព្រះជាម្ចាស់។ ខ្ញុំពិតជាហ៊ានលះបង់គ្រប់យ៉ាងដើម្បីព្រះជាម្ចាស់មែន សូម្បីតែជីវិតរបស់ខ្ញុំក៏ដោយ!» តើនេះគឺជាសេចក្តីពិតទេ? (មិនមែនទេ។) ព្រះជាម្ចាស់បានមានព្រះបន្ទូលជាច្រើន ប៉ុន្តែហេតុអ្វីបានជាពួកគេមិនដែលចាំសូម្បីតែមួយម៉ាត់? គ្រប់ពេល អ្វីដែលពួកគេប្រកបគ្នា គឺត្រឹមថា «មិនចាំបាច់និយាយអ្វីផ្សេងទៀតទេ។ សុភាពបុរសហ៊ានលះបង់ជីវិតដើម្បីអ្នកដែលស្គាល់ចិត្តថ្លើម ហើយមនុស្សម្នាក់ត្រូវតែហ៊ានលះបង់គ្រប់យ៉ាងដើម្បីមិត្តភក្តិរបស់ខ្លួន និងត្រូវស្មោះត្រង់»។ ពួកគេមិនអាចនិយាយសូម្បីឃ្លាថា «តបស្នងសេចក្តីស្រឡាញ់របស់ព្រះជាម្ចាស់» ផង។ បន្ទាប់ពីបានស្ដាប់ការអធិប្បាយ និងអានព្រះបន្ទូលរបស់ព្រះជាម្ចាស់អស់ពេលជាច្រើនឆ្នាំរួចមក ពួកគេមិនដឹងពីសេចក្តីពិតសូម្បីតែមួយ ហើយពួកគេមិនអាចនិយាយពាក្យពេចន៍ខាងវិញ្ញាណសូម្បីតែពីរទៅបីម៉ាត់ផង។ នេះគឺជាការយល់ដឹងចេញពីជម្រៅចិត្តរបស់ពួកគេ និងជានិយមន័យអំពីសេចក្តីពិត។ ប្រាប់ខ្ញុំមក តើនេះមិនមែនគួរឱ្យអាណិតទេឬ? តើនេះមិនមែនគួរឱ្យអស់សំណើចទេឬ? តើនេះមិនមែនជាលក្ខណៈសម្គាល់នៃការខ្វះការយល់ដឹងខាងវិញ្ញាណទេឬ? បន្ទាប់ពីបានស្ដាប់ការអធិប្បាយជាច្រើនរួចមក ពួកគេមិនយល់ពីសេចក្តីពិត ហើយមិនដឹងថាសេចក្តីពិតជាអ្វីផង ប៉ុន្តែពួកគេនៅតែហ៊ានប្រើពាក្យសម្ដីបែបអារក្ស និងគួរឱ្យសើចចំអក គ្មានហេតុផល និងគួរឱ្យអស់់សំណើចបំផុតទាំងនោះ មកជំនួសសេចក្តីពិតទាំងឥតអៀនខ្មាសទៀត។ ក្នុងចិត្តពួកគេ មិនត្រឹមតែមានការគិត និងការយល់ដឹងបែបនេះទេ ពួកគេថែមទាំងផ្សព្វផ្សាយ និងបង្រៀនរឿងនេះទៅអ្នកដទៃជាប់ជាប្រចាំ ធ្វើឱ្យអ្នកដទៃមានការយល់ដឹងដូចគ្នានឹងពួកគេដែរ។ តើទង្វើនេះមិនមែនមានលក្ខណៈជាការបង្កការបង្អាក់ និងការរំខានទេឬ? មនុស្សដែលមិនយល់ពីសេចក្តីពិត និងគ្មានការយល់ដឹងខាងវិញ្ញាណទាំងនេះ មើលទៅពិតជាមានគ្រោះថ្នាក់ណាស់ ពួកគេអាចបង្កការបង្អាក់ និងការរំខានបាន ហើយអាចធ្វើរឿងគួរឱ្យអស់សំណើច និងមិនសមហេតុផលបានគ្រប់ពេល និងគ្រប់ទីកន្លែង។ តើរបៀបដែលមនុស្សប្រព្រឹត្តចំពោះសេចក្តីពិតមានលក្ខណៈសម្គាល់ផ្សេងទៀតអ្វីខ្លះ? (ការស្អប់សេចក្តីពិត ដោយទទួលយកតែអ្វីដែលស្របតាមសញ្ញាណរបស់ខ្លួន ហើយបដិសេធ និងមិនព្រមអនុវត្តអ្វីដែលមិនស្របតាមសញ្ញាណរបស់ខ្លួនឡើយ។) ការទទួលយក និងអនុវត្តតែអ្វីដែលស្របតាមសញ្ញាណរបស់ខ្លួន ហើយទាស់ទទឹង និងថ្កោលទោសចំពោះអ្វីដែលមិនស្របតាមសញ្ញាណរបស់ខ្លួនម្ដងហើយម្ដងទៀត នេះគឺជាឥរិយាបថមួយ។ (ការមិនជឿថា សេចក្តីពិតអាចដោះស្រាយនិស្ស័យពុករលួយរបស់ខ្លួន ឬផ្លាស់ប្ដូរខ្លួនឯងបាន។) ការមិនទទួលស្គាល់ ឬការមិនជឿលើសេចក្តីពិត ក៏ជាឥរិយាបថមួយផងដែរ។ លក្ខណៈសម្គាល់មួយទៀតគឺថា ឥរិយាបថ និងទស្សនៈរបស់បុគ្គលម្នាក់ចំពោះសេចក្តីពិត ផ្លាស់ប្ដូរទៅតាមផ្លូវចិត្ត បរិយាកាស និងអារម្មណ៍របស់ពួកគេ។ សម្រាប់មនុស្សទាំងនេះ នៅពេលដែលពួកគេមានអារម្មណ៍ល្អ និងមានស្មារតីខ្ពស់នៅថ្ងៃណាមួយ ពួកគេគិតថា៖ «សេចក្តីពិតគឺល្អខ្លាំងណាស់! សេចក្តីពិត គឺជាតថភាពនៃគ្រប់អ្វីៗដែលវិជ្ជមានទាំងអស់ ជាអ្វីដែលស័ក្តិសមនឹងឱ្យមនុស្សជាតិអនុវត្ត និងផ្សព្វផ្សាយបំផុត»។ នៅពេលដែលអារម្មណ៍របស់ពួកគេមិនល្អ ពួកគេគិតថា៖ «តើសេចក្តីពិតជាអ្វី? តើការអនុវត្តសេចក្តីពិតមានប្រយោជន៍អ្វីខ្លះ? តើវាអាចរកលុយបានទេ? តើសេចក្តីពិតអាចផ្លាស់ប្ដូរអ្វីបានខ្លះ? តើអាចមានរឿងអ្វីកើតឡើង ប្រសិនបើអ្នកអនុវត្តសេចក្តីពិត? ខ្ញុំនឹងមិនអនុវត្តសេចក្ដីពិតទេ។ តើវាមានអ្វីខុសគ្នាទៅ?» និស្ស័យអារក្សរបស់ពួកគេក៏លេចចេញមក។ លក្ខណៈសម្គាល់ទាំងនេះ គឺជានិស្ស័យ និងសភាពផ្សេងៗដែលមនុស្សបង្ហាញឱ្យឃើញតាមរយៈការប្រព្រឹត្តរបស់ពួកគេចំពោះសេចក្តីពិត។ តើមានលក្ខណៈសម្គាល់ជាក់លាក់អ្វីផ្សេងទៀតទេ? (ការមិនចាត់ទុកព្រះបន្ទូលរបស់ព្រះជាម្ចាស់ថាជាសេចក្តីពិត ឬជាជីវិត ប៉ុន្តែបែរជាវិភាគ និងពិនិត្យពិច័យព្រះបន្ទូលទាំងនោះទៅវិញ។) មានការប្រើឥរិយាបថជាអ្នកសិក្សាចំពោះព្រះបន្ទូលរបស់ព្រះជាម្ចាស់ ដោយតែងតែវិភាគ និងពិនិត្យពិច័យសេចក្តីពិតដោយផ្អែកលើចំណេះដឹងរបស់ខ្លួន ដោយគ្មានឥរិយាបថនៃការទទួលយក និងការចុះចូលឡើយ។ ទាំងនេះអាចជាការលំបាកទូទៅរបស់មនុស្សក្នុងការប្រព្រឹត្តចំពោះសេចក្តីពិត ដែលអាចបានកំណត់ និងយកធ្វើជាចំណងជើងសង្ខេបបាន។

មានទិដ្ឋភាពសរុបចំនួនប្រាំបីនៅក្នុងមាតិការបស់យើងអំពីការលំបាកនៃច្រកចូលទៅក្នុងជីវិត ហើយទិដ្ឋភាពទាំងនោះ គឺជាការលំបាកសំខាន់ៗដែលទាក់ទងនឹងច្រកចូលទៅក្នុងជីវិត និងការសម្រេចបាននូវសេចក្ដីសង្គ្រោះ។ សភាព និងនិស្ស័យដែលមនុស្សបង្ហាញឱ្យឃើញនៅក្នុងទិដ្ឋភាពទាំងប្រាំបីនេះ សុទ្ធតែត្រូវលាតត្រដាងនៅក្នុងព្រះបន្ទូលរបស់ព្រះជាម្ចាស់ទាំងអស់។ ព្រះជាម្ចាស់បានដាក់ចេញនូវសេចក្ដីតម្រូវសម្រាប់មនុស្ស និងបានចង្អុលបង្ហាញផ្លូវនៃការអនុវត្តដល់ពួកគេ។ ប្រសិនបើមនុស្សអាចបញ្ចេញការប្រឹងប្រែងតាមព្រះបន្ទូលរបស់ព្រះជាម្ចាស់ ប្រកាន់ឥរិយាបថម៉ឺងម៉ាត់ ឥរិយាបថនៃការស្រេកឃ្លានចង់បាន និងរែកពុនបន្ទុកដើម្បីច្រកចូលទៅក្នុងជីវិតផ្ទាល់ខ្លួនរបស់ពួកគេ នោះពួកគេមុខជាអាចរកឃើញសេចក្តីពិតដែលពាក់ព័ន្ធនៅក្នុងព្រះបន្ទូលរបស់ព្រះជាម្ចាស់ ដើម្បីដោះស្រាយបញ្ហាទាំងប្រាំបីប្រភេទនេះ និងមានផ្លូវនៃការអនុវត្តសម្រាប់បញ្ហានីមួយៗមិនខាន។ គ្មានបញ្ហាណាមួយដែលជាបញ្ហាប្រឈមមិនអាចដោះស្រាយបាននោះទេ ឬជាប្រភេទអាថ៌កំបាំងអ្វីឡើយ។ ក៏ប៉ុន្តែ ប្រសិនបើអ្នកមិនរែកពុនបន្ទុកអ្វីបានទាល់តែសោះ សម្រាប់ច្រកចូលទៅក្នុងជីវិតផ្ទាល់ខ្លួនរបស់អ្នក ហើយមិនចាប់អារម្មណ៍ទាល់តែសោះចំពោះសេចក្តីពិត ឬចំពោះការផ្លាស់ប្ដូរនិស្ស័យរបស់អ្នក ដូច្នេះ ទោះបីជាព្រះបន្ទូលរបស់ព្រះជាម្ចាស់ច្បាស់លាស់ និងត្រឹមត្រូវយ៉ាងណាក៏ដោយ ក៏ព្រះបន្ទូលទាំងនោះ នឹងនៅត្រឹមតែជាអត្ថបទ និងគោលលទ្ធិសម្រាប់អ្នកតែប៉ុណ្ណោះ។ ប្រសិនបើអ្នកមិនដេញតាម ឬអនុវត្តសេចក្តីពិតទេ ទោះបីជាអ្នកមានបញ្ហាអ្វីក៏ដោយ ក៏អ្នកនឹងមិនអាចរកឃើញដំណោះស្រាយបានដែរ ដែលវានឹងធ្វើឱ្យអ្នកពិបាកក្នុងការសម្រេចបាននូវសេចក្ដីសង្គ្រោះខ្លាំងណាស់។ ប្រហែលជាអ្នកនឹងបន្តស្ថិតនៅក្នុងដំណាក់កាលជាអ្នកធ្វើការជារៀងរហូតហើយ។ ប្រហែលជាអ្នកនឹងបន្តស្ថិតនៅក្នុងដំណាក់កាលដែលមិនអាចសម្រេចបាននូវសេចក្ដីសង្គ្រោះជារៀងរហូត ហើយត្រូវព្រះជាម្ចាស់ស្អប់ខ្ពើម បដិសេធ និងជម្រុះចោលមិនខាន។

ផលអាក្រក់ និងផលវិបាកដែលកើតចេញពីកិច្ចការរបស់អ្នកដឹកនាំក្លែងក្លាយ

នៅពេលនិយាយអំពីការលំបាកទាំងអស់ដែលមនុស្សជួបប្រទះនៅក្នុងច្រកចូលទៅក្នុងជីវិតរបស់ពួកគេ តើអ្នកដឹកនាំក្លែងក្លាយបានធ្វើអ្វីខ្លះ? នៅពេលដែលមនុស្សប្រឈមមុខនឹងសភាពក្នុងប្រភេទណាមួយ ដែលស្ថិតនៅក្នុងចំណោមការលំបាកទាំងប្រាំបីប្រភេទនេះ តើអ្នកដឹកនាំក្លែងក្លាយអាចកត់សម្គាល់បញ្ហានេះ ហើយប្រើព្រះបន្ទូលរបស់ព្រះជាម្ចាស់ និងចំណេះដឹងពីបទពិសោធផ្ទាល់ខ្លួនរបស់ពួកគេ ដើម្បីដោះស្រាយបញ្ហារបស់មនុស្សទាំងនេះបានដែរឬទេ? គួរឱ្យស្ដាយ នៅពេលដែលមនុស្សជួបប្រទះការលំបាកផ្សេងៗ អ្នកដឹកនាំក្លែងក្លាយទាំងនេះ បានត្រឹមប្រឹងប្រែងធ្វើការងារកំប៉ិចកំប៉ុកប៉ុណ្ណោះ ដោយគ្រាន់តែនិយាយពាក្យសម្ដីរាក់កំផែល មិនចំចំណុច និងមិនពាក់ព័ន្ធមួយចំនួន ដែលគ្មានអ្វីទាក់ទងនឹងនិស្ស័យ និងការលំបាកពិតប្រាកដរបស់ពួកគេ ដើម្បីដោះស្រាយបញ្ហារបស់អ្នកទាំងនោះឡើយ។ ឧទាហរណ៍៖ អ្នកដឹកនាំក្លែងក្លាយតែងតែនិយាយថា៖ «អ្នកដូចមិនស្រឡាញ់សេចក្តីពិតសោះ!» នេះគឺជារបៀបដែលពួកគេព្យាយាមដោះស្រាយការលំបាកជាក់ស្ដែងរបស់មនុស្ស និងកំណត់ពីលក្ខណៈនៃសារជាតិរបស់ពួកគេ។ ពួកគេមិនអាចជួយមនុស្សឱ្យរកឃើញចម្លើយនៅក្នុងព្រះបន្ទូលរបស់ព្រះជាម្ចាស់សូម្បីតែសម្រាប់បញ្ហា ឬសភាពតូចតាចក៏ដោយ ហើយពួកគេក៏មិនអាចដោះស្រាយបញ្ហានោះតាមរយៈការប្រកបគ្នាអំពីសេចក្តីពិតបានដែរ។ ផ្ទុយទៅវិញ ពួកគេនិយាយពីគោលលទ្ធិ និងពាក្យសម្ដីដែលមិនពាក់ព័ន្ធមួយចំនួន ឬពួកគេឆ្លៀតយកបញ្ហានោះមកធ្វើឱ្យក្លាយជារឿងធំ ដើម្បីកម្ចាត់មនុស្សចោលតែម្ដង ដោយមិនផ្ដល់ឱកាសឱ្យពួកគេប្រែចិត្តឡើយ។ តាមពិតទៅ ប្រសិនបើនរណាម្នាក់មានសមត្ថភាពយល់ពីព្រះបន្ទូលរបស់ព្រះជាម្ចាស់ និងមានការយល់ដឹងខាងវិញ្ញាណ នោះពួកគេនឹងអាចរកឃើញការបើកសម្ដែងរបស់ព្រះជាម្ចាស់អំពីសភាពក្នុងទិដ្ឋភាពទាំងប្រាំបីនេះនៅក្នុងព្រះបន្ទូលរបស់ទ្រង់មិនខាន ពោលគឺវាមិនពិបាកនោះទេ។ ក៏ប៉ុន្តែ ដោយសារតែអ្នកដឹកនាំក្លែងក្លាយគ្មានការយល់ដឹងខាងវិញ្ញាណ មានគុណសម្បត្តិអន់ខ្សោយ និងគ្មានសមត្ថភាពយល់ដឹង បូករួមនឹងការពិតដែលពួកគេមួយចំនួនគ្រាន់តែជាមនុស្សដែលមានចិត្តខ្នះខ្នែង ចូលចិត្តធ្វើសកម្មភាព ជាមនុស្សពុតត្បុត និងធ្វើពុតជាមនុស្សខាងវិញ្ញាណ ទើបពួកគេមិនអាចដោះស្រាយបញ្ហារបស់អ្នកដទៃបានទាល់តែសោះតែម្ដង។ នៅពេលនិយាយដល់បញ្ហាផ្សេងៗដែលមនុស្សជួបប្រទះ អ្នកដឹកនាំក្លែងក្លាយនឹងណែនាំអ្នកទាំងនោះដោយនិយាយថា៖ «កិច្ចការរបស់ព្រះជាម្ចាស់បានវិវឌ្ឍមកឆ្ងាយបែបនេះហើយ ហេតុអ្វីបានជាអ្នកនៅតែច្រណែន និងឈ្លោះប្រកែកគ្នាជាមួយអ្នកដទៃទៀត? តើអ្នកមានពេលធ្វើរឿងអ៊ីចឹងដែរ? តើការឈ្លោះប្រកែកគ្នាអំពីរឿងបែបនេះបានប្រយោជន៍អ្វី? បើមិនឈ្លោះប្រកែកគ្នាអំពីរឿងបែបនេះទេ តើអ្នករស់មិនកើតទេឬ?» «កិច្ចការរបស់ព្រះជាម្ចាស់បានមកឆ្ងាយដល់ម្ល៉េះហើយ ប៉ុន្តែអ្នកនៅតែមានមនោសញ្ចេតនាក្រាស់ឃ្មឹក ហើយអ្នកមិនអាចលះបង់វាបានទៀត។ មិនយូរមិនឆាប់ អារម្មណ៍ទាំងនេះនឹងសម្លាប់អ្នកមិនខាន!» «កិច្ចការរបស់ព្រះជាម្ចាស់បានមកឆ្ងាយដល់ម៉្លេះហើយ ដូច្នេះ ហេតុអ្វីបានជាអ្នកនៅតែខ្វល់ខ្វាយខ្លាំងអំពីរឿងម្ហូបអាហារ និងរឿងស្លៀកពាក់ទៀត? បើអត់រ៉ូបមួយពាក់ តើធ្វើអ្វីមិនកើតឬ? បើមិនទិញស្បែកជើងស្បែកមួយគូពាក់ទេ តើរស់នៅមិនកើតឬ? អ្នកគួរតែគិតគូរអំពីព្រះបន្ទូលរបស់ព្រះជាម្ចាស់ និងភារកិច្ចរបស់អ្នកឱ្យបានច្រើន!» «នៅពេលមានអ្វីកើតឡើងចំពោះអ្នក ចូរអធិដ្ឋានទៅព្រះជាម្ចាស់ឱ្យបានច្រើន។ ទោះបីជាមានរឿងអ្វីកើតឡើងចំពោះអ្នកក៏ដោយ ក៏តែងតែមានមេរៀនមួយដែរ នោះគឺការរៀនចុះចូលនឹងព្រះជាម្ចាស់ និងយល់ពីអធិបតេយ្យភាព និងការរៀបចំរបស់ទ្រង់»។ តើដំបូន្មាននេះអាចដោះស្រាយបញ្ហាជាក់ស្ដែងបានដែរឬទេ? វាមិនអាចដោះស្រាយបញ្ហាបានទាល់តែសោះ។ បើមិនដូច្នេះទេ ពួកគេនឹងនិយាយថា៖ «មនុស្សត្រូវបានសាតាំងធ្វើឱ្យពុករលួយដល់ឆ្អឹង។ តើការដែលមានមនោសញ្ចេតនាបែបនេះ មិនមែនកំពុងបះបោរទាស់នឹងព្រះជាម្ចាស់ទេឬ? តើការដែលមិនស្គាល់ខ្លួនឯងបែបនេះ មិនមែនកំពុងបះបោរទាស់នឹងព្រះជាម្ចាស់ទេឬ?» ទោះបីជាមានបញ្ហាអ្វីកើតឡើងក៏ដោយ ក៏អ្នកដឹកនាំក្លែងក្លាយមិនដឹងថាត្រូវប្រកបគ្នាពីសេចក្តីពិតតាមរបៀបណា ដើម្បីវិភាគវែកញែកពីសារជាតិ ឬសភាពរបស់បុគ្គលម្នាក់ឡើយ ពួកគេមើលមិនធ្លុះថាសភាពរបស់មនុស្សកើតឡើងដោយរបៀបណា ហើយបន្ទាប់មក ថាតើត្រូវប្រកបគ្នាពីសេចក្តីពិតផ្អែកលើសភាពរបស់អ្នកទាំងនោះតាមរបៀបណា ដើម្បីដោះស្រាយបញ្ហារបស់ពួកគេ និងផ្ដល់ការជួយជ្រោមជ្រែង និងការទំនុកបម្រុងដែលសមស្របឡើយ។ ផ្ទុយទៅវិញ ពួកគេតែងតែនិយាយដដែលៗថា៖ «ចូរស្រឡាញ់ព្រះជាម្ចាស់! ចូរខិតខំប្រឹងប្រែងបំពេញភារកិច្ចរបស់អ្នក អ្នកត្រូវតែស្មោះត្រង់ចំពោះព្រះជាម្ចាស់ ហើយអធិដ្ឋានឱ្យបានច្រើន នៅពេលអ្នកជួបប្រទះបញ្ហាផ្សេងៗ!» «អ្វីៗគ្រប់យ៉ាងគឺស្ថិតនៅក្រោមអធិបតេយ្យភាព និងការរៀបចំរបស់ព្រះជាម្ចាស់។ អ្វីៗគ្រប់យ៉ាងគឺស្ថិតនៅក្នុងព្រះហស្ដរបស់ព្រះជាម្ចាស់!» «ប្រសិនបើអ្នកមិនស្វែងរកសេចក្តីពិតទេ នោះនឹងមិនបានឡើយ។ អ្នកត្រូវតែអានព្រះបន្ទូលរបស់ព្រះជាម្ចាស់ឱ្យបានច្រើន។ ព្រះបន្ទូលរបស់ព្រះជាម្ចាស់ចែងច្បាស់អំពីរឿងគ្រប់យ៉ាង ប៉ុន្តែ គ្រាន់តែមនុស្សមិនស្រឡាញ់សេចក្តីពិតប៉ុណ្ណោះ!» «គ្រោះមហន្តរាយជិតមកដល់ហើយ លទ្ធផលនៃរបស់សព្វសារពើទាំងអស់គឺនៅជិតបង្កើយ ហើយកិច្ចការរបស់ព្រះជាម្ចាស់ជិតដល់ទីបញ្ចប់ហើយ ប៉ុន្តែអ្នកមិនភ័យព្រួយសោះ។ តើមនុស្សនៅសល់ពេលប៉ុន្មានថ្ងៃទៀត? នគររបស់ព្រះជាម្ចាស់បានមកដល់ហើយ!» អ្នកដឹកនាំក្លែងក្លាយចេះតែនិយាយពាក្យបង្វែងដានមិនចំចំណុចទាំងនេះ ដោយមិនដែលវិភាគ និងពិនិត្យពិច័យបញ្ហាផ្សេងៗឱ្យបានជាក់លាក់ ឬផ្ដល់ការទំនុកបម្រុង ឬការជួយជ្រោមជ្រែងពិតប្រាកដដល់មនុស្សឡើយ។ បើមិនដូច្នេះទេ ពួកគេគ្រាន់តែរកអត្ថបទព្រះបន្ទូលរបស់ព្រះជាម្ចាស់ពីរបីអត្ថបទឱ្យមនុស្សអាន ឬពួកគេគ្រាន់តែផ្ដល់ដំបូន្មានមិនពាក់ព័ន្ធដើម្បីដោះស្រាយជាមួយអ្នកទាំងនោះប៉ុណ្ណោះ។ ចុងក្រោយ តើមានអ្វីរឿងកើតឡើង? ក្រោមការដឹកនាំមិនត្រឹមត្រូវពីអ្នកដឹកនាំក្លែងក្លាយ មនុស្សមិនត្រឹមតែមិនស្គាល់ពីនិស្ស័យពុករលួយរបស់ខ្លួនទេ តែពួកគេក៏មិនដឹងថាខ្លួនឯងមានចរិតបែបណា ខ្លួនឯងជាមនុស្សប្រភេទណា ហើយតើខ្លួនឯងមានសារជាតិធម្មជាតិបែបណានោះដែរ។ ពួកគេមិនច្បាស់ថាខ្លួនឯងមានគុណសម្បត្តិបែបណា មិនដឹងថាខ្លួនឯងមានសមត្ថភាពយល់ដឹងដែរឬអត់ ហើយក៏មិនដឹងថាខ្លួនពួកគេកំពុងដើរលើផ្លូវអ្វីនោះដែរ។ ពួកគេនៅតែប្រកាន់ខ្ជាប់តាមរបស់ខាងលោកិយ និងរបស់កំពុងពេញនិយម ដែលពួកគេស្រឡាញ់ និងឱ្យតម្លៃនៅក្នុងចិត្ត ហើយគ្មាននរណាជួយឱ្យពួកគេបានយល់ វែកញែក និងវិភាគល្អិតល្អន់អំពីរឿងទាំងនេះឡើយ។ ទាំងនេះគឺជាផលវិបាកដែលកើតចេញពីកិច្ចការរបស់អ្នកដឹកនាំក្លែងក្លាយ។ នៅពេលមានបញ្ហាផ្សេងៗកើតឡើង ពួកគេអាចនឹងរិះគន់ស្ដីបន្ទោសគេឯងយ៉ាងខ្លាំង ដោយថ្កោលទោសអ្នកទាំងនោះតាមអំពើចិត្ត និងចោទប្រកាន់អ្នកទាំងនោះទាំងខុសឆ្គង ឬមិនដូច្នោះទេ ពួកគេផ្ដល់ដំបូន្មាន និងមេរៀនផ្សេងដែលមិនចំចំណុច ឬពួកគេប្រើព្រះបន្ទូលរបស់ព្រះជាម្ចាស់ដើម្បីធ្វើការប្រៀបធៀបដោយបង្ខំ និងមិនត្រឹមត្រូវជាដើម។ អ្នកដែលស្ដាប់ពួកគេ គិតថា៖ «ខ្ញុំមានអារម្មណ៍ដូចជាខ្លួនឯងយល់ តែក៏ដូចជាមិនយល់ដែរ ពោលគឺខ្ញុំដូចជាអាចចាប់បាននូវអ្វីដែលពួកគេបាននិយាយ ប៉ុន្តែខ្ញុំក៏ដូចជាចាប់មិនបានដែរ។ ហេតុអ្វីបានជាដូច្នេះ? អ្វីគ្រប់យ៉ាងដែលអ្នកដឹកនាំនិយាយគឺត្រឹមត្រូវ ប៉ុន្តែហេតុអ្វីបានជាខ្ញុំមិនអាចលុបបំបាត់បញ្ហានេះចេញពីក្នុងចិត្តខ្ញុំបាន? ហេតុអ្វីបានជាខ្ញុំមិនអាចរកដំណោះស្រាយចំពោះការលំបាកនេះបាន? ហេតុអ្វីបានជាខ្ញុំនៅតែគិតបែបនេះ ហើយចង់ធ្វើរឿងទាំងនេះទៀត? ហេតុអ្វីបានជាខ្ញុំមិនអាចដឹងបានថា សារជាតិ និងឫសគល់នៃបញ្ហាស្ថិតនៅត្រង់ណា? អ្នកដឹកនាំនិយាយថា ខ្ញុំមិនស្រឡាញ់សេចក្តីពិត ហើយខ្ញុំក៏ទទួលស្គាល់ថា ខ្ញុំមិនស្រឡាញ់សេចក្ដីពិតដែរ ប៉ុន្តែហេតុអ្វីបានជាខ្ញុំមិនអាចគេចផុតពីសភាពនេះបាន?» តើអ្នកដឹកនាំទាំងនេះបានជះឥទ្ធិពលអ្វីដែរឬទេ? ទោះបីជាពួកគេបាននិយាយ និងបានធ្វើការក៏ដោយ ក៏ការងារនោះសុទ្ធតែច្របូកច្របល់ខ្លាំង ហើយវាមិនទទួលបានផលដែលគួរតែសម្រេចបាននោះទេ។ ពួកគេមិនបានធ្វើឱ្យមនុស្សមានសមត្ថភាពយល់ពីព្រះរាជបំណងរបស់ព្រះជាម្ចាស ប្រៀបធៀបខ្លួនឯងទៅនឹងព្រះបន្ទូលរបស់ព្រះជាម្ចាស់ យល់ពីសភាពរបស់ខ្លួនឱ្យបានត្រឹមត្រូវ ឬអាចដោះស្រាយការលំបាកផ្ទាល់ខ្លួនរបស់ពួកគេបានឡើយ។ ចំពោះមនុស្សដែលកែមិនឡើង និងគ្មានការអៀនខ្មាស ដែលមិនទទួលយកសេចក្តីពិតទាល់តែសោះនោះ នៅពេលដែលពួកគេឮអ្នកដឹកនាំទាំងនេះដាស់តឿនពួកគេយ៉ាងយកចិត្តទុកដាក់ និងដោយការអត់ធ្មត់បែបនេះ ពួកគេក៏មានអារម្មណ៍ជិនឆ្អន់ជាខ្លាំង។ ក្នុងពេលជាមួយគ្នានោះ ពួកគេអាចនិយាយត្រាប់តាមពាក្យសម្ដីដែលអ្នកដឹកនាំទាំងនេះនិយាយបាន ពោលគឺឱ្យតែអ្នកដឹកនាំនិយាយចប់ផ្នែកទីមួយភ្លាម អ្នកទាំងនេះក៏អាចនិយាយផ្នែកបន្ទាប់បាន ហើយពួកគេក៏ឆាប់អស់នូវក្ដីអំណត់ ដោយថា៖ «ឈប់និយាយបន្តទៀតទៅ។ ខ្ញុំបានដឹងពីអ្វីដែលអ្នកកំពុងនិយាយនោះរួចហើយ។ ប្រសិនបើអ្នកបន្តទៀត ខ្ញុំមុខជាអារម្មណ៍វិលមុខ និងចង់ក្អួតមិនខាន!» អ្នកដឹកនាំបន្តថា៖ «អ្នកមិនស្រឡាញ់សេចក្តីពិតទេ។ ប្រសិនបើអ្នកស្រឡាញ់សេចក្តីពិតមែន នោះអ្នកមុខជាយល់ពីគ្រប់យ៉ាងដែលខ្ញុំកំពុងនិយាយមិនខាន»។ ពួកគេតបវិញថា៖ «ទោះបីជាខ្ញុំស្រឡាញ់សេចក្តីពិតឬមិនស្រឡាញ់ក៏ដោយ អ្នកបាននិយាយពាក្យទាំងនេះដដែលៗជាច្រើនដងមកហើយ គ្មានអ្វីដែលថ្មីនោះទេ ហើយខ្ញុំធុញនឹងស្ដាប់ពាក្យទាំងនេះណាស់!» អ្នកដឹកនាំក្លែងក្លាយធ្វើការតាមរបៀបនេះឯង ដោយប្រកាន់ខ្ជាប់យ៉ាងតឹងរ៉ឹងទៅតាមបទប្បញ្ញត្តិ និងផ្ដោតតែទៅលើឃ្លាជាក់លាក់មួយចំនួនប៉ុណ្ណោះ ដោយមិនអាចដោះស្រាយការលំបាកជាក់ស្ដែងរបស់មនុស្សបានទាំងស្រុង។ ប្រសិនបើនរណាម្នាក់មានសញ្ញាណអំពីព្រះជាម្ចាស់ អ្នកដឹកនាំក្លែងក្លាយក៏និយាយថា អ្នកនោះមិនស្គាល់ខ្លួនឯងទេ។ ប្រសិនបើនរណាម្នាក់មានភាពជាមនុស្សមិនល្អ មិនអាចចុះសម្រុងជាមួយគេបាន និងខ្វះទំនាក់ទំនងធម្មតារវាងគ្នានឹងគ្នា អ្នកដឹកនាំក្លែងក្លាយក៏និយាយថា ទាំងពួកគេ ទាំងបុគ្គលដែលពាក់ព័ន្ធនោះ មានកំហុសដូចគ្នា ដោយប្រៀនប្រដៅអ្នកទាំងពីរនោះ ស្ដីបន្ទោសទៅលើពួកគេទាំងពីរ ដោយថា៖ «មិនអីទេ ពេលនេះអ្នកទាំងពីរស្មើគ្នាហើយ។ យើងត្រូវតែមានភាពយុត្តិធម៌ និងមានហេតុផលក្នុងការប្រព្រឹត្តរបស់យើង ដោយប្រព្រឹត្តចំពោះមនុស្សគ្រប់គ្នាដោយស្មើភាព ដោយគ្មានការលម្អៀងណាមួយឡើយ។ អ្នកណាដែលនិយាយមានហេតុផល អ្នកនោះគឺជាអ្នកស្រឡាញ់សេចក្តីពិតហើយ ចំណែកឯអ្នកណាដែលនិយាយគ្មានហេតុផលទេ អ្នកនោះគួរតែបិទមាត់ និយាយឱ្យតិច និងធ្វើឱ្យច្រើន នៅថ្ងៃមុខ។ អ្នកណាដែលនិយាយអ្វីបានត្រឹមត្រូវ គួរតែស្ដាប់អ្នកនោះឱ្យបានច្រើន»។ តើនេះគឺជាការដោះស្រាយបញ្ហាឬ? តើនេះគឺជាការធ្វើការឬ? តើនេះមិនមែនដូចជាការលួងលោមកូនក្មេង និងបោកបញ្ឆោតគេទេឬ? អ្នកដឹកនាំក្លែងក្លាយអាចមើលទៅដូចជារវល់ណាស់ ប៉ុន្តែពួកគេមិនអាចដោះស្រាយបញ្ហារបស់នរណាម្នាក់បានឡើយ។ តើកិច្ចការរបស់ពួកគេមានប្រសិទ្ធភាពកម្រិតណា? ពិតជាគ្មានតម្លៃ និងខុសទំនងមែន! ទាំងនេះគឺជាទង្វើរបស់ពួកអ្នកមិនជឿហើយ។

តាមរយៈបទពិសោធនៃការជឿលើព្រះជាម្ចាស់របស់មនុស្ស ពួកគេតែងតែជួបប្រទះការលំបាកមួយចំនួន ហើយអ្នកដឹកនាំក្លែងក្លាយមិនអាចដោះស្រាយការលំបាកណាមួយក្នុងចំណោមនោះបានឡើយ។ អ្នកដឹកនាំក្លែងក្លាយមិនអាចដោះស្រាយសូម្បីការលំបាកជាក់ស្តែងមួយចំនួន ដែលអាចដោះស្រាយបានត្រឹមតែពាក្យសម្ដីពីរបីម៉ាត់ ហើយពួកគេថែមទាំងនិយាយបំផ្លើសអំពីរឿងនោះ និងប្រែក្លាយបញ្ហាតូចតាចគ្រប់យ៉ាងឱ្យទៅជារឿងធំ។ មនុស្សមួយចំនួនមិនមែនអាក្រក់នោះទេ គ្រាន់តែថាបើនិយាយពីភាពជាមនុស្សរបស់ពួកគេ គឺពួកគេខ្វះបុគ្គលិកលក្ខណៈបន្តិចបន្តួច មិនយល់ពីការប្រព្រឹត្តជាមូលដ្ឋាន និងមានចរិតមិនសមរម្យខ្លះ។ អ្នកដឹកនាំក្លែងក្លាយយកបញ្ហាតូចតាចទាំងនេះមកនិយាយបំផ្លើសឱ្យក្លាយជារឿងធំ ដោយឱ្យបងប្អូនប្រុសស្រីពិភាក្សាគ្នាអំពីពួកគេ រិះគន់ពួកគេ និងថ្កោលទោសពួកគេ គ្រប់យ៉ាងគឺដើម្បីឱ្យពួកគេចងចាំទុកក្នុងចិត្តជារៀងរហូត ដើម្បីកុំឱ្យពួកគេហ៊ានប្រព្រឹត្តបែបនោះទៀត។ តើនេះចាំបាច់ដែរឬទេ? តើនេះជាវិធីដោះស្រាយបញ្ហាដែរឬទេ? តើនេះជាការប្រើសេចក្តីពិតដើម្បីដោះស្រាយបញ្ហាដែរឬទេ? (អត់ទេ។) ឱ្យតែនៅក្នុងភាពជាមនុស្សរបស់នរណាម្នាក់មិនមានបញ្ហាធំដុំអ្វីទេ ហើយម្នាក់នោះមិនមែនជាមនុស្សអាក្រក់ និងអាចលះបង់ខ្លួនដោយស្មោះអស់ពីចិត្តបាន ដូច្នេះ ស្ថិតក្រោមលក្ខខណ្ឌដែលពួកគេអាចទទួលយកបាន គឺវាគ្រប់គ្រាន់នឹងបន្តបញ្ចុះបញ្ចូលពួកគេ ដោយរំឭកដាស់តឿនពួកគេ ជួយពួកគេ ប្រកបគ្នា និងផ្ដល់ការគាំទ្រដល់ពួកគេហើយ។ ប្រសិនបើមនុស្សប្រព្រឹត្តតាមរបៀបនេះដដែលៗ នោះពួកគេមានបញ្ហាខាងចរិតលក្ខណៈ ឬមាននិស្ស័យកាចសាហាវហើយ ដូច្នេះ ចាំបាច់ត្រូវធ្វើការលួសកាត់ និងប្រៀនប្រដៅឱ្យតឹងរ៉ឹង។ ប្រសិនបើពួកគេបដិសេធមិនទទួលយកការធ្វើបែបនេះទេ គួរតែផ្អាកភារកិច្ចរបស់ពួកគេ ឬគួរតែបោសសម្អាតពួកគេចេញ។ អ្នកដឹកនាំក្លែងក្លាយមិនអាចមើលធ្លុះពីចំណុចនេះបានទេ ហើយពួកគេក៏នឹងមិនធ្វើតាមរបៀបនេះដែរ។ នៅពេលដែលពួកគេជួបមនុស្សអាក្រក់បែបនេះ ពួកគេប្រព្រឹត្តដាក់អ្នកទាំងនោះដូចជាបងប្អូនប្រុសស្រី ដោយផ្តល់ការជួយជ្រោមជ្រែង និងការគាំទ្រដល់ពួកគេ។ តើនេះគឺជាការធ្វើការដែរទេ? តើនេះជាការប្រើសេចក្តីពិតដើម្បីដោះស្រាយបញ្ហាដែរទេ? (អត់ទេ។) កិច្ចការរបស់អ្នកដឹកនាំក្លែងក្លាយ គឺខុសទំនង ដូចជាកូនក្មេង និងគួរឱ្យអស់សំណើច ហើយគ្មានកិច្ចការណាដែលស្របតាមព្រះរាជបំណងរបស់ព្រះជាម្ចាស់នោះទេ។ នៅគ្រប់កិច្ចការដែលពួកគេធ្វើ អ្នកអាចមើលឃើញថា ពួកគេជាមនុស្សដែលគ្មានជំនាញ ពួកគេខ្វះការយល់ដឹងខាងវិញ្ញាណ និងធ្វើអ្វីធ្វេសប្រហែស គ្មានគោលការណ៍។ ដូចគ្នានេះដែរ ពួកគេមិនអាចមើលធ្លុះ ឬក្ដាប់បានច្បាស់ពីការលំបាកផ្សេងៗដែលមនុស្សជួបប្រទះនៅក្នុងច្រកចូលទៅក្នុងជីវិតរបស់ពួកគេឡើយ។ ហេតុនេះហើយ ការព្យាយាមដោះស្រាយបញ្ហារបស់ពួកគេ ហាក់ដូចជាឆ្គាំឆ្គង ឆោតល្ងង់ខ្លាំង និងដូចជាអ្នកដែលគ្មានជំនាញអ៊ីចឹង។ អ្នកដែលទទួលបានការជួយជ្រោមជ្រែងពីពួកគេ ក៏មានអារម្មណ៍ថាឆ្គាំឆ្គង និងតឹងទ្រូងដែរ។ យូរៗទៅ អ្នកខ្លះថែមទាំងបាត់បង់សេចក្ដីជំនឿ ដោយនិយាយថា៖ «អ្នកដឹកនាំបានប្រកបគ្នាជាមួយខ្ញុំជាច្រើនដងមកហើយ ហេតុអ្វីបានជាខ្ញុំមិនមានការផ្លាស់ប្ដូរ? ហេតុអ្វីបានជាខ្ញុំនៅតែត្រឡប់ទៅរកស្ថានភាពដដែលវិញ? តើនេះគឺដោយសារភាពជាមនុស្សរបស់ខ្ញុំអន់ខ្លាំងពេក ហើយខ្ញុំមិនអាចសង្គ្រោះបានមែនទេ?» អ្នកខ្លះថែមទាំងមានការសង្ស័យ ដោយនិយាយថា៖ «តើមានវិញ្ញាណរបស់ខ្ញុំមានបញ្ហាអ្វីមែនទេ? តើពួកវិញ្ញាណអាក្រក់កំពុងគ្រប់គ្រងលើខ្លួនខ្ញុំមែនទេ? តើព្រះជាម្ចាស់នឹងមិនសង្គ្រោះខ្ញុំទេ មែនទេ? តើនោះមិនមានន័យថា ខ្ញុំលែងមានសង្ឃឹមហើយមែនទេ?» ទាំងនេះគឺជាផលវិបាកដែលកើតចេញពីកិច្ចការរបស់អ្នកដឹកនាំក្លែងក្លាយ។ នៅក្នុងការបំពេញកិច្ចការរបស់ពួកគេ ពួកគេច្រឡំរឿងមួយទៅជារឿងមួយទៀត ហើយពួកគេធ្វើរឿងដែលគួរឱ្យអស់សំណើច ខុសទំនង ឆោតល្ងង់ និងឆ្គាំឆ្គង ដែលចុងក្រោយ ធ្វើឱ្យការលំបាកផ្សេងៗដែលជួបប្រទះដោយមនុស្សមួយចំនួនដែលស្វែងរកសេចក្តីពិតដោយពិតប្រាកដនោះ មិនបានដោះស្រាយឱ្យទាន់ពេលវេលា។ ជាលទ្ធផល រឿងនេះបណ្តាលឱ្យមនុស្សទាំងនោះកើតមានភាពអវិជ្ជមាន និងភាពទន់ខ្សោយ ក៏ដូចជាសញ្ញាណ និងការយល់ខុសមួយចំនួនអំពីព្រះជាម្ចាស់ និងកិច្ចការរបស់ទ្រង់។ ពួកគេនិយាយថា៖ «ខ្ញុំបានអានព្រះបន្ទូលរបស់ព្រះជាម្ចាស់ជាច្រើនមកហើយ ហេតុអ្វីបានជាបញ្ហារបស់ខ្ញុំដោះស្រាយមិនបាន? តើព្រះបន្ទូលរបស់ព្រះជាម្ចាស់ពិតជាអាចសង្គ្រោះ និងបំផ្លាស់បំប្រែមនុស្សបានមែនទេ?» ពួកគេកើតមានការសង្ស័យនៅក្នុងចិត្ត ហើយពួកគេធ្លាក់ចូលទៅក្នុងការភាន់ច្រឡំ។ ដូច្នេះ នៅពេលដែលអ្នកដឹកនាំក្លែងក្លាយធ្វើការ ពួកគេមិនបានបង្កើតលទ្ធផលវិជ្ជមានអ្វីច្រើនទេ ប៉ុន្តែពួកគេបែរជាបង្កើតរឿងអវិជ្ជមានជាច្រើនទៅវិញ។ កិច្ចការរបស់ពួកគេមិនត្រឹមតែមិនអាចលុបបំបាត់សញ្ញាណ ការសង្ស័យ និងការវិនិច្ឆ័យរបស់មនុស្សអំពីព្រះជាម្ចាស់បានប៉ុណ្ណោះទេ ប៉ុន្តែផ្ទុយទៅវិញ វាបែរជាធ្វើឱ្យពួកគេមានការយល់ខុស និងបង្កើនការប្រុងប្រយ័ត្នចំពោះព្រះជាម្ចាស់ទៅវិញ។ សូម្បីតែបន្ទាប់ពីមានសេចក្ដីជំនឿជាច្រើនឆ្នាំហើយក៏ដោយ ក៏បញ្ហារបស់មនុស្សទាំងនេះ នៅតែមិនទាន់ដោះស្រាយបាននៅឡើយ។ នៅពេលដែលពួកគេត្រូវអ្នកដឹកនាំក្លែងក្លាយដឹកនាំខុស និងណែនាំខុសបែបនេះ ពួកគេរឹតតែមានការប្រុងប្រយ័ត្នខ្ពស់ចំពោះព្រះជាម្ចាស់។ បើរឿងនេះពិតជាដូច្នេះមែន តើពួកគេអាចសម្រេចច្រកចូលទៅក្នុងជីវិតបានដែរឬទេ?

ការយល់ដឹងរបស់អ្នកដឹកនាំក្លែងក្លាយអំពីរឿងវិជ្ជមាន ដូចជា សេចក្តីពិត និងការផ្លាស់ប្ដូរនិស្ស័យរបស់មនុស្ស អាចជះឥទ្ធិពលលើទស្សនៈ និងឥរិយាបថរបស់មនុស្សជាច្រើនចំពោះរឿងវិជ្ជមាន។ ប្រសិនអ្នកដឹកនាំក្លែងក្លាយមិនធ្វើកិច្ចការណាមួយទេ វាមិនអីទេ ប៉ុន្តែឱ្យតែពួកគេចាប់ផ្តើមធ្វើការភ្លាម សេចក្ដីវៀចវេរក៏លេចឡើង ហើយផលវិបាកធ្ងន់ធ្ងរក៏កើតមានដែរ។ ពួកជំនុំទាំងនេះ កើតមានបរិយាកាសមិនត្រឹមត្រូវមួយ ពោលគឺតែងតែកើតមានពាក្យសម្ដីខុសឆ្គង និងខុសទំនងមួយចំនួន ហើយមនុស្សនៅទីនោះ មិនយល់ពីពាក្យពេចន៍ខាងវិញ្ញាណដែលបានលើកឡើងជារឿយៗនៅក្នុងព្រះបន្ទូលរបស់ព្រះជាម្ចាស់ទេ ហើយពួកគេក៏មិនដឹងថាត្រូវអនុវត្តពាក្យពេចន៍ទាំងនោះដោយរបៀបណាដែរ ចំណែកឯកពាក្យពេចន៍ដែលគេហៅថាពាក្យពេចន៍ និងសម្ដីខាងវិញ្ញាណដែលអ្នកដឹកនាំក្លែងក្លាយទាំងនេះតែងតែនិយាយនោះ បែរជាត្រូវបានផ្សព្វផ្សាយយ៉ាងទូលំទូលាយនៅក្នុងពួកជំនុំទាំងនេះទៅវិញ។ រឿងទាំងនេះមិនមែនជះឥទ្ធិពលតិចតួចលើមនុស្សនោះទេ៖ ពួកគេមិនត្រឹមតែមិនអាចជួយឱ្យមនុស្សទទួលបានចំណេះដឹងជាក់ស្ដែង និងត្រឹមត្រូវជាងមុនអំពីព្រះបន្ទូលរបស់ព្រះជាម្ចាស់ និងសេចក្តីពិត ឬជួយឱ្យពួកគេអាចរកឃើញផ្លូវនៃការអនុវត្តដ៏ត្រឹមត្រូវនៅក្នុងព្រះបន្ទូលរបស់ទ្រង់នោះទេ ប៉ុន្តែផ្ទុយទៅវិញ ពួកគេបែរជាធ្វើឱ្យមនុស្សមានចំណេះដឹងអំពីសេចក្តីពិតដែលមានលក្ខណៈបំភ្លើសខុសទំនង មានលក្ខណៈបែបទ្រឹស្ដី និងគោលលទ្ធិទៅវិញ ហើយក្នុងពេលជាមួយគ្នានោះដែរ ពួកគេធ្វើឱ្យមនុស្សកាន់តែស្រពេចស្រពិលអំពីផ្លូវនៃការអនុវត្ត។ តាមរយៈការធ្វើបែបនេះ អ្នកដឹកនាំក្លែងបានរារាំងមិនឱ្យមនុស្សមើលឃើញច្បាស់ និងប៉ះពាល់ដល់ការយល់ដឹងត្រឹមត្រូវរបស់ពួកគេអំពីសេចក្តីពិត។ តាមរយៈការធ្វើបែបនេះ តើអ្នកដឹកនាំក្លែងក្លាយជះឥទ្ធិពលអ្វីខ្លះ? តើពួកគេដើរតួនាទីអ្វីដែរ? ការដែលកំណត់លក្ខណៈឱ្យពួកគេថាជាអ្នកបង្កការរំខាន និងការបង្អាក់ អាចនឹងជ្រុលហួសបន្តិច តែការហៅពួកគេថាជាតួត្លុកដែលរត់វក់វីគ្រប់ទីកន្លែង គឺមិនជ្រុលហួសហេតុនោះទេ។ នៅពេលដែលខ្ញុំទើបតែចាប់ផ្តើមកិច្ចការនៅដំណាក់កាលនេះ ខ្ញុំបានជួបមនុស្សមួយចំនួន ហើយនៅពេលដែលខ្ញុំកំពុងស្ដាប់ពួកគេនិយាយ ម្នាក់ក្នុងចំណោមពួកគេនោះ បានសួរអំពីស្ថានភាពរបស់មនុស្សម្នាក់នោះ ហើយស្រាប់តែមានមនុស្សម្នាក់ធ្លោយមាត់និយាយថា៖ «ពួកគេឆេះម៉ដ្ដដូចផេះហើយ»។ នៅពេលដែលខ្ញុំសួរថា «ឆេះម៉ដ្ដដូចផេះ? តើមានន័យដូចម្តេច?» ពួកគេបានឆ្លើយតបថា៖ «ការឆេះម៉ដ្ដដូចផេះ មានន័យថា នរណាម្នាក់ត្រូវបានគេបណ្ដេញចេញ ហើយប្រហែលជាឈប់ជឿហើយ»។ ខ្ញុំបានមានបន្ទូលថា៖ «នេះគឺជាពាក្យធ្ងន់ខ្លាំងណាស់ មិនទុកផ្លូវឱ្យគេបកក្រោយឡើយ។ តើខ្ញុំធ្លាប់មានបន្ទូលបែបនេះទេ? ហេតុដូចម្តេចបានជាខ្ញុំមិនដឹងអំពីពាក្យនេះ? ខ្ញុំមិនដែលកំណត់លក្ខណៈឱ្យនរណាម្នាក់តាមរបៀបនេះទេ ឬបញ្ជាក់ថា ប្រសិនបើនរណាម្នាក់ឈប់បំពេញភារកិច្ចរបស់ខ្លួន ឬចាកចេញពីព្រះជាម្ចាស់ ពួកគេត្រូវ 'ឆេះម៉ដ្ឋដូចផេះ' នោះទេ។ តើពាក្យនេះកើតឡើងដោយរបៀបណា?» ក្រោយមក ខ្ញុំបានដឹងថា ឃ្លានេះមានប្រភពចេញមកពីអ្នកជឿវ័យចំណាស់ម្នាក់ ដែលជាអ្នករៀនសូត្រចេះដឹងម្នាក់។ គាត់រៀនសូត្របានខ្ពង់ខ្ពស់ និងបានជឿលើព្រះជាម្ចាស់អស់ពេលជាយូរមកហើយ ហើយគាត់មានភាពចាស់ទុំ។ នៅពេលដែលគាត់និយាយឃ្លានេះ ក្រុមមនុស្សមិនចេះគិតទាំងនោះ មិនបានប្រើការពិចារណាទេ ហើយបានរៀនឃ្លានេះពីគាត់ ហើយឃ្លានោះក៏បានក្លាយទៅជាឃ្លាដែលពេញនិយម។ តើអ្នករាល់គ្នាគិតថាឃ្លានេះត្រឹមត្រូវដែរឬទេ? តើវាមានមូលដ្ឋានដែរឬទេ? តើវាត្រឹមត្រូវជាក់លាក់ដែរឬទេ? (វាមិនត្រឹមត្រូវជាក់លាក់ទេ)។ តើយើងគួរធ្វើយ៉ាងណាចំពោះឃ្លានេះ? តើគួរបណ្ដោយឱ្យវាបន្តមាននៅក្នុងពួកជំនុំដែរឬទេ? (មិនគួរទេ)។ គួរតែលាតត្រដាង និងរិះគន់ឃ្លានេះ ហើយត្រូវដោះស្រាយចេញពីឫសគល់របស់វា។ ក្រោយមក តាមរយៈការរិះគន់ និងការវែកញែកល្អិតល្អន់ មនុស្សដែលមិនចេះគិតទាំងនេះមិនហ៊ានបន្តនិយាយឃ្លានេះទៀតទេ ប៉ុន្តែបុគ្គលមួយចំនួនតូចដែលមិនបានដឹងរឿងនេះ អាចនឹងនៅបន្តលួចប្រើឃ្លានេះដោយស្ងាត់ៗដដែល។ មនុស្សទាំងនោះអាចនឹងគិតថា វាជាឃ្លាខាងវិញ្ញាណពិតប្រាកដមែន ដែលមានប្រភពមកពី «បុគ្គលល្បីល្បាញ» ម្នាក់ ហើយជឿថា គួរតែបន្តប្រើឃ្លានេះទៀត។ តើអ្នកដឹកនាំរបស់អ្នករាល់គ្នាធ្លាប់បានធ្វើរឿងស្រដៀងគ្នានេះដែរឬទេ? តើពួកគេបានជះឥទ្ធិពលអវិជ្ជមានដល់ច្រកចូលទៅក្នុងជីវិតរបស់អ្នករាល់គ្នា ការផ្លាស់ប្ដូរនិស្ស័យ ឬផ្លូវដែលអ្នករាល់គ្នាកំពុងដើរដែរឬទេ? (កាលពីមុន នៅពេលផ្សាយដំណឹងល្អ អ្នកដឹកនាំក្លែងក្លាយម្នាក់ធ្លាប់បាននិយាយថា៖ «ព្រះជាម្ចាស់យកឈ្នះយើងតាមរយៈការជំនុំជម្រះ និងការវាយផ្ចាល ដូច្នេះ នៅពេលដែលយើងផ្សាយដំណឹងល្អទៅអ្នកកាន់សាសនា យើងត្រូវនិយាយទៅកាន់ពួកគេដោយសំដីធ្ងន់ៗ និងត្រូវប្រៀនប្រដៅពួកគេ។ ទាល់តែធ្វើបែបនេះ ទើបអាចយកឈ្នះលើពួកគេបាន»។) ការនិយាយបែបនេះ ស្តាប់ទៅអាចនឹងសមហេតុផល ប៉ុន្តែតើវាស្របតាមគោលការណ៍សេចក្តីពិតដែរឬទេ? តើព្រះជាម្ចាស់បានណែនាំមនុស្សឱ្យធ្វើបែបនេះដែរឬទេ? តើព្រះបន្ទូលរបស់ព្រះជាម្ចាស់មានចែងថា៖ «នៅពេលផ្សាយដំណឹងល្អឱ្យបានទូលំទូលាយ អ្នកត្រូវតែក្រោកឡើង ហើយគ្រប់គ្រងមនុស្សដោយដំបងដែក ដោយប្រើការជំនុំជម្រះ និងការវាយផ្ចាលដើម្បីផ្សាយដំណឹងល្អឱ្យបានទូលំទូលាយ» ដែរឬទេ? (អត់ទេ។) ដូច្នេះ តើឃ្លានេះចេញមកពីណា? ច្បាស់ណាស់ វាគឺជាទ្រឹស្ដីមួយដែលកើតចេញពីគំនិតស្រមើស្រមៃរបស់អ្នកដឹកនាំក្លែងក្លាយដែលគ្មានការយល់ដឹងខាងវិញ្ញាណ។ ពីសម្បកក្រៅ ឃ្លានេះហាក់ដូចជាគ្មានបញ្ហាអ្វីទេ៖ «មនុស្សជាតិទាំងអស់ត្រូវតែឆ្លងកាត់ការជំនុំជម្រះ និងការវាយផ្ចាលពីព្រះជាម្ចាស់។ ប្រសិនបើពួកគេមិនអាចទទួលវាដោយផ្ទាល់ពីព្រះបន្ទូលរបស់ព្រះជាម្ចាស់ទេ ដូច្នេះ តើពួកគេមិនអាចទទួលវាដោយប្រយោលបានទេឬ? ទោះក្នុងករណីដោយផ្ទាល់ ឬដោយប្រយោលក្ដី ក៏វាជាផលដែលព្រះបន្ទូលរបស់ព្រះជាម្ចាស់ចង់សម្រេចឱ្យបានដែរ ពោលគឺវាជាការយកឈ្នះលើមនុស្សជាតិទាំងអស់។ តើឱ្យពួកគេទទួលវាឱ្យបានឆាប់នៅពេលនេះជាជាងនៅពេលក្រោយមិនមែនល្អទេឬ? មុនពេលព្រះជាម្ចាស់បំពេញកិច្ចការ យើងនឹងចាត់វិធានការបង្ការនេះ ដើម្បីឱ្យមនុស្សអាចបង្កើតភាពស៊ាំមួយប្រភេទបាន។ ដូច្នេះ នៅពេលដែលព្រះជាម្ចាស់ពិតជាជំនុំជម្រះ និងវាយផ្ចាលពួកគេមែន នោះមនុស្សទាំងនេះនឹងមិនបះបោរ ប្រឆាំង ឬក្បត់ព្រះជាម្ចាស់ឡើយ។ បែបនេះនឹងការពារមិនឱ្យព្រះជាម្ចាស់ឈឺព្រះទ័យនោះទេ។ តើនោះមិនមែនជារឿងល្អទេឬ?» ពីសម្បកក្រៅ ឃ្លានីមួយៗហាក់ដូចជាត្រឹមត្រូវ ហើយបើនិយាយតាមគោលលទ្ធិវិញ វាហាក់ដូចជាសមហេតុផលហើយ។ ក៏ប៉ុន្តែ តើនេះគឺជាគោលការណ៍សេចក្តីពិតដែរឬទេ? តើដំណាក់របស់ព្រះជាម្ចាស់មានបទប្បញ្ញត្តិអ្វីខ្លះសម្រាប់ការផ្សាយដំណឹងល្អ? តើដំណាក់របស់ព្រះជាម្ចាស់តម្រូវឱ្យមនុស្សធ្វើបែបនេះដែរឬទេ? (អត់ទេ។) ដូច្នេះ ទ្រឹស្ដីនេះគឺមិនត្រឹមត្រូវទេ ហើយអ្នកដែលបញ្ចេញទ្រឹស្ដីនេះ គឺជាអ្នកដឹកនាំក្លែងក្លាយ។

អ្នកដឹកនាំក្លែងក្លាយតែងតែក្លែងធ្វើជាអ្នកខាងវិញ្ញាណ ដោយនិយាយពីជំនឿខុសឆ្គងមួយចំនួនដែលមើលទៅហាក់ដូចជាសមហេតុផល ដើម្បីបំភាន់ និងនាំមនុស្សឱ្យវង្វេង។ ទោះបីជាពីសម្បកក្រៅ ជំនឿខុសឆ្គងទាំងនេះ អាចនឹងស្ដាប់ទៅហាក់ដូចជាគ្មានបញ្ហាក៏ពិតមែន ក៏ប៉ុន្តែវាមានឥទ្ធិពលអាក្រក់ចំពោះការចូលទៅក្នុងជីវិតរបស់មនុស្ស ដោយរំខាន បំភាន់ និងរារាំងមនុស្សមិនឱ្យដើរលើមាគ៌ានៃការដេញតាមសេចក្ដីពិត។ ដោយសារតែពាក្យសម្ដីខាងវិញ្ញាណក្លែងក្លាយទាំងនេះហើយ ទើបមនុស្សមួយចំនួនកើតមានការសង្ស័យ និងការទាស់ទទឹងនឹងព្រះបន្ទូលរបស់ព្រះជាម្ចាស់ ពួកគេបង្កើតសញ្ញាណផ្សេងៗ ហើយថែមទាំងមានការយល់ខុសអំពីព្រះជាម្ចាស់ និងមានការប្រុងប្រយ័ត្នចំពោះព្រះជាម្ចាស់ទៀតផង ហើយបន្ទាប់មក ក៏រសាត់ឆ្ងាយពីទ្រង់។ នេះគឺជាផលអាក្រក់ដែលពាក្យសម្ដីខាងវិញ្ញាណក្លែងក្លាយរបស់អ្នកដឹកនាំក្លែងក្លាយមានមកលើមនុស្ស។ នៅពេលដែលសមាជិកពួកជំនុំណាមួយកំពុងត្រូវអ្នកដឹកនាំក្លែងក្លាយបំភាន់ និងទទួលឥទ្ធិពលពីពួកគេ ពួកជំនុំនោះក៏បានក្លាយទៅជាសាសនាមួយ ដូចជា សាសនាគ្រីស្ទ ឬសាសនាកាតូលិកដែរ ដែលមនុស្សគ្រាន់តែប្រតិបត្តិតាមពាក្យសម្ដី និងការបង្រៀនរបស់មនុស្សប៉ុណ្ណោះ។ ពួកគេទាំងអស់គ្នាគោរពឱ្យតម្លៃខ្ពស់ទៅលើការបង្រៀនរបស់ប៉ុល រហូតដល់ថ្នាក់ប្រើពាក្យសម្ដីរបស់គាត់ជំនួសព្រះបន្ទូលរបស់ព្រះអម្ចាស់យេស៊ូវ ដោយមិនដើរតាមមាគ៌ារបស់ព្រះជាម្ចាស់ឡើយ។ ជាលទ្ធផល ពួកគេទាំងអស់គ្នាបានក្លាយទៅជាពួកផារិស៊ីដ៏មានពុត និងជាពួកទទឹងនឹងព្រះគ្រីស្ទ។ ដូច្នេះ ពួកគេក៏ត្រូវព្រះជាម្ចាស់ដាក់បណ្ដាសា និងថ្កោលទោស។ ដូចប៉ុលដែរ អ្នកដឹកនាំក្លែងក្លាយតម្កើងខ្លួន និងធ្វើបន្ទាល់ឱ្យខ្លួនឯង ពួកគេបំភាន់ និងរំខានមនុស្ស។ ពួកគេនាំមនុស្សឱ្យវង្វេង និងចូលទៅក្នុងពិធីសាសនា ហើយរបៀបដែលមនុស្សទាំងនេះជឿលើព្រះជាម្ចាស់ ក៏ប្រែជាដូចគ្នាទៅនឹងអ្នកកាន់សាសនាដែរ ដែលពន្យារពេលដល់ការចូលទៅក្នុងមាគ៌ាត្រឹមត្រូវនៅក្នុងសេចក្ដីជំនឿរបស់ពួកគេចំពោះព្រះជាម្ចាស់។ អ្នកដឹកនាំក្លែងក្លាយបំភាន់ និងរំខានមនុស្សឥតឈប់ឈរ ហើយបន្ទាប់មក មនុស្សទាំងនោះ ក៏បង្កើតទ្រឹស្ដី និងពាក្យសម្ដីខាងវិញ្ញាណក្លែងក្លាយជាច្រើន។ ទ្រឹស្ដី ពាក្យសម្ដី និងការអនុវត្តទាំងនេះ គឺផ្ទយគ្នាស្រឡះពីសេចក្ដីពិត ហើយគ្មានអ្វីពាក់ព័ន្ធនឹងសេចក្ដីពិតទាល់តែសោះ។ ប៉ុន្តែ នៅពេលដែលអ្នកដឹកនាំក្លែងក្លាយកំពុងបំភាន់ និងនាំមនុស្សឱ្យវង្វេងនោះ ពួកគេចាត់ទុករឿងទាំងនេះថាជារឿងវិជ្ជមាន ថាជាសេចក្ដីពិត។ ពួកគេជឿទាំងខុសថា រឿងទាំងនេះគឺជាសេចក្ដីពិត ហើយគិតថា ឱ្យតែចិត្តពួកគេជឿលើរឿងទាំងនេះ និងអាចនិយាយវាចេញមកបានយ៉ាងប៉ិនប្រសប់ ហើយឱ្យតែមនុស្សគ្រប់គ្នាគាំទ្ររឿងទាំងនេះ ដូច្នេះ ពួកគេបានទទួលសេចក្ដីពិតហើយ។ មនុស្សដែលត្រូវគំនិត និងទស្សនៈទាំងនេះធ្វើឱ្យវង្វេង មិនត្រឹមតែមិនអាចយល់ពីសេចក្ដីពិតបានប៉ុណ្ណោះទេ ប៉ុន្តែពួកគេថែមទាំងមិនអាចអនុវត្ត ឬដកពិសោធន៍ព្រះបន្ទូលរបស់ព្រះជាម្ចាស់បានទៀតផង កុំថាឡើយដល់ទៅចូលទៅក្នុងតថភាពសេចក្ដីពិតនោះ។ ផ្ទុយទៅវិញ ពួកគេកាន់តែឃ្លាតឆ្ងាយពីព្រះបន្ទូលរបស់ព្រះជាម្ចាស់ ហើយកាន់តែឃ្លាតឆ្ងាយពីការចូលទៅក្នុងតថភាពសេចក្ដីពិតថែមទៀត។ តាមទ្រឹស្ដី ពាក្យសម្ដីដែលអ្នកដឹកនាំក្លែងក្លាយនិយាយ និងពាក្យស្លោកដែលពួកគេសូត្រនោះ គឺគ្មានអ្វីខុសទេ គឺសុទ្ធតែត្រឹមត្រូវទាំងអស់។ ដូច្នេះ ហេតុអ្វីបានជាពួកគេមិនសម្រេចលទ្ធផលអ្វីទាល់តែសោះអ៊ីចឹង? នេះគឺដោយសារតែអ្វីដែលអ្នកដឹកនាំក្លែងក្លាយយល់និងដឹងនោះ គឺរាក់កំផែលខ្លាំងពេក។ អ្វីទាំងនោះសុទ្ធតែជារឿងខាងគោលលទ្ធិ ដែលមិនពាក់ព័ន្ធនឹងតថភាពសេចក្ដីពិតនៅក្នុងព្រះបន្ទូលរបស់ព្រះជាម្ចាស់ មិនពាក់ព័ន្ធនឹងសេចក្ដីតម្រូវរបស់ព្រះជាម្ចាស់ ឬព្រះរាជបំណងរបស់ទ្រង់ឡើយ។ ការពិតគឺថា គោលលទ្ធិទាំងអស់ដែលអ្នកដឹកនាំក្លែងក្លាយអធិប្បាយ គឺមិនទាន់ឈានដល់តថភាពសេចក្ដីពិតនៅឡើយទេ ហើយបើនិយាយឱ្យច្បាស់ទៅ អ្វីទាំងនោះគ្មានពាក់ព័ន្ធនឹងសេចក្ដីពិតឡើយ ហើយក៏គ្មានអ្វីពាក់ព័ន្ធនឹងព្រះបន្ទូលរបស់ព្រះជាម្ចាស់ដែរ។ ដូច្នេះ នៅពេលដែលអ្នកដឹកនាំក្លែងក្លាយតែងតែនិយាយជារឿយៗពីពាក្យពេចន៍ និងគោលលទ្ធិទាំងនេះ តើមានជាប់ពាក់ព័ន្ធនឹងរឿងអ្វីដែរ? ជានិច្ចកាល ហេតុអ្វីបានជាពួកគេតែងតែមិនអាចចូលទៅក្នុងតថភាពសេចក្ដីពិតបាន? រឿងនេះមានជាប់ទាក់ទងដោយផ្ទាល់ទៅនឹងគុណសម្បត្តិរបស់អ្នកដឹកនាំក្លែងក្លាយ។ អាចនិយាយបានយ៉ាងប្រាកដថា អ្នកដឹកនាំក្លែងក្លាយ មានគុណសម្បត្តិអន់ខ្សោយ ហើយខ្វះសមត្ថភាពក្នុងការយល់ដឹងពីសេចក្ដីពិត។ មិនថាពួកគេជឿលើព្រះជាម្ចាស់ប៉ុន្មានឆ្នាំនោះទេ ពួកគេនឹងមិនយល់ពីសេចក្ដីពិត ឬមានការចូលទៅក្នុងជីវិតឡើយ ហើយក៏អាចនិយាយបានដែរថា មិនថាពួកគេជឿលើព្រះជាម្ចាស់ប៉ុន្មានឆ្នាំនោះទេ ពួកគេមិនងាយនឹងចូលទៅក្នុងតថភាពនៃសេចក្ដីពិតឡើយ។ ប្រសិនបើមិនដកអ្នកដឹកនាំក្លែងក្លាយចេញពីតំណែងទេ ហើយនៅអនុញ្ញាតឱ្យកាន់តំណែងរបស់ពួកគេទៀត តើនឹងកើតមានផលវិបាកអ្វីខ្លះទៅ? ការដឹកនាំរបស់ពួកគេ នឹងទាក់ទាញមនុស្សកាន់តែច្រើនឱ្យចូលទៅក្នុងពិធីសាសនា និងបទប្បញ្ញត្តិ ចូលទៅក្នុងពាក្យពេចន៍ និងគោលលទ្ធិ ព្រមទាំងចូលទៅក្នុងសញ្ញាណ និងការស្រមើស្រមៃដ៏ស្រពេចស្រពិល។ ផ្ទុយពីពួកទទឹងនឹងព្រះគ្រីស្ទ អ្នកដឹកនាំក្លែងក្លាយមិនបានដឹកនាំមនុស្សឱ្យមកនៅចំពោះមុខពួកគេ ឬមកចំពោះមុខសាតាំងឡើយ ប៉ុន្តែប្រសិនបើពួកគេមិនអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពសេចក្ដីពិតនៃព្រះបន្ទូលរបស់ទ្រង់បានទេ តើរាស្ដ្ររើសតាំងរបស់ព្រះជាម្ចាស់នឹងអាចទទួលបានសេចក្ដីសង្គ្រោះរបស់ទ្រង់ដែរឬទេ? តើពួកគេនឹងអាចត្រូវព្រះជាម្ចាស់ប្រោសឱ្យគ្រប់លក្ខណ៍ដែរឬទេ? គឺមិនអាចជាដាច់ខាត។ ប្រសិនបើរាស្ដ្ររើសតាំងរបស់ព្រះជាម្ចាស់មិនអាចចូលទៅក្នុងតថភាពនៃសេចក្ដីពិតបានទេ តើពួកគេមិនមែនបន្តរស់នៅក្រោមអំណាចរបស់សាតាំងទៀតទេឬអី? តើពួកគេមិនមែននៅតែជាមនុស្សថោកទាបដែលស្ថិតនៅក្រោមអំណាចរបស់សាតាំងទៀតទេឬអី? តើនេះមិនមានន័យថា ពួកគេនឹងត្រូវវិនាសនៅក្នុងដៃរបស់អ្នកដឹកនាំក្លែងក្លាយទេឬអី? ហេតុនេះហើយបានជាផលវិបាកនៃកិច្ចការរបស់អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ ជាទូទៅ គឺមានលក្ខណៈដូចគ្នា។ ពួកគេទាំងពីរមិនអាចធ្វើឱ្យរាស្ដ្ររើសតាំងរបស់ព្រះជាម្ចាស់យល់ពីសេចក្ដីពិត ចូលទៅក្នុងតថភាព និងទទួលបានសេចក្ដីសង្គ្រោះឡើយ។ ពួកគេទាំងពីរធ្វើបាបរាស្ដ្ររើសតាំងរបស់ព្រះជាម្ចាស់ ហើយនាំពួកគេទៅរកសេចក្ដីវិនាស។ ផលវិបាកគឺដូចតែគ្នាទេ។

តើទ្រឹស្ដីខុសឆ្គង និងជំនឿខុសឆ្គងមួយចំនួនរបស់អ្នកដឹកនាំក្លែងក្លាយមានអ្វីខ្លះ? សុំអ្នករាល់គ្នាសង្ខេបវាដោយខ្លួនឯងនៅពេលក្រោយចុះ។ ខ្ញុំទុកកិច្ចការនេះឱ្យអ្នករាល់គ្នាធ្វើ ដើម្បីចង់ដឹងថាតើអ្នករាល់គ្នាអាចសម្គាល់ដឹងពីចំណុចទាំងនោះបានដែរឬទេ។ តើអ្នកដឹកនាំនៅជុំវិញខ្លួនអ្នករាល់គ្នា ធ្លាប់បាននិយាយពាក្យសម្ដីខ្លះៗដែលមានលក្ខណៈខាងវិញ្ញាណ ឬស្របតាមមនោសញ្ចេតនារបស់មនុស្ស ហើយពីសំបកក្រៅមើលទៅ ហាក់ដូចជាត្រឹមត្រូវ និងស្របតាមសេចក្ដីពិត ប៉ុន្តែមិនអាចទំនុកបម្រុងដល់ការចូលទៅក្នុងជីវិតរបស់អ្នក និងមិនអាចដោះស្រាយបញ្ហាជាក់ស្ដែងរបស់អ្នកបាន ដែរឬទេ? ប្រសិនបើអ្នកគ្មានការសម្គាល់ដឹងពីពាក្យសម្ដីទាំងនេះ ហើយថែមទាំងស្រឡាញ់ និងយកវាទុកក្នុងចិត្ត ដោយអនុញ្ញាតឱ្យសម្ដីទាំងនោះគ្រប់គ្រងលើអ្នក និងដឹកនាំអ្នកគ្រប់ពេលវេលា ព្រមទាំងមានឥទ្ធិពលលើគំនិត និងអាកប្បកិរិយារបស់អ្នកគ្រប់ពេលវេលា តើផលវិបាកនៃរឿងនេះមិនធ្ងន់ធ្ងរទេឬ? (ធ្ងន់ធ្ងរ។) ដូច្នេះ អ្នករាល់គ្នាចាំបាច់ត្រូវជីកកកាយរកឫសគល់នៃបញ្ហាទាំងនេះ ដើម្បីរកឱ្យឃើញថាតើទ្រឹស្ដីខុសឆ្គង និងជំនឿខុសឆ្គងអ្វីខ្លះ ដែលអាចធ្វើឱ្យមនុស្សធ្លាក់ចុះដល់ចំណុចដែលធ្វើឱ្យសេចក្ដីជំនឿរបស់ពួកគេលើព្រះជាម្ចាស់ប្រែក្លាយទៅជាជំនឿសាសនា ដែលនាំឱ្យពួកគេទាស់ទទឹងនឹងព្រះជាម្ចាស់ និងត្រូវព្រះជាម្ចាស់បដិសេធ។ ឧទាហរណ៍៖ ឧបមាមានមនុស្សម្នាក់និយាយថា៖ «កុំបាច់ខំប្រឹងធ្វើជាអ្នកដឹកនាំអី។ ប្រសិនបើអ្នកត្រូវគេដកចេញពីមុខតំណែង ឬត្រូវបានជម្រុះចោល បន្ទាប់ពីបានក្លាយជាអ្នកដឹកនាំហើយ អ្នកនឹងគ្មានឱកាសសូម្បីតែធ្វើជាអ្នកជឿធម្មតាម្នាក់ផង»។ តើការនិយាយបែបនេះជាទ្រឹស្ដីខុសឆ្គង និងជំនឿខុសឆ្គងរបស់អ្នកដឹកនាំក្លែងក្លាយមែនទេ? (មែនហើយ។) មែនទេ? ទ្រឹស្ដីខុសឆ្គងនិងជំនឿខុសឆ្គងរបស់អ្នកដឹកនាំក្លែងក្លាយ ត្រូវតែញែកឱ្យដាច់ពីទ្រឹស្ដីខុសឆ្គងនិងជំនឿខុសឆ្គងរបស់ពួកទទឹងនឹងព្រះគ្រីស្ទ។ កុំលាយឡំបញ្ចូលគ្នាឱ្យសោះ។ តាមរយៈការនិយាយបែបនេះ តើមនុស្សនោះចង់មានន័យដូចម្ដេច? តើមានការជំរុញចិត្តអ្វីខ្លះបង្កប់នៅក្នុងពាក្យសម្ដីទាំងនេះ? តើនៅក្នុងពាក្យសម្ដីទាំងនោះមានអ្វីដែលមិនស្មោះត្រង់ដែរឬទេ? ជាក់ស្ដែងណាស់ សម្ដីទាំងនោះមានល្បិចកលដែលមានចេតនាបំភាន់មនុស្ស ពួកគេចង់បានន័យថា អ្នកដទៃគួរតែកុំបាច់ខំប្រឹងធ្វើជាអ្នកដឹកនាំធ្វើអ្វី ព្រោះការធ្វើដូច្នេះ នឹងមិនទទួលបានលទ្ធផលល្អឡើយ។ គោលបំណងដែលពួកគេនិយាយបែបនេះ គឺដើម្បីឱ្យមនុស្សបោះបង់គំនិតចង់ក្លាយជាអ្នកដឹកនាំ ដើម្បីកុំឱ្យមាននរណាម្នាក់ប្រជែងដណ្ដើមកេរ្តិ៍ឈ្មោះ និងឋានៈជាមួយពួកគេ ដោយហេតុនេះ អាចឱ្យពួកគេមានអារម្មណ៍ងាយស្រួលក្នុងការធ្វើជាអ្នកដឹកនាំជារៀងរហូត។ ក្នុងពេលជាមួយគ្នានោះដែរ ពួកគេកំពុងប្រាប់មនុស្សថា៖ «ដំណាក់របស់ព្រះជាម្ចាស់ប្រព្រឹត្តដាក់អ្នកដឹកនាំ និងអ្នកធ្វើការតាមរបៀបនេះឯង។ ពេលណាដែលគេត្រូវការអ្នក គេនឹងដំឡើងឋានៈឱ្យអ្នក ហើយនៅពេលណាដែលគេមិនត្រូវការទេ គេនឹងទាត់អ្នកចោលទៅកន្លែងទាបបំផុត ដោយមិនទុកឱកាសឱ្យអ្នកសូម្បីធ្វើជាអ្នកជឿធម្មតាម្នាក់ផង»។ តើពាក្យសម្ដីទាំងនេះមានលក្ខណៈបែបណា? (ជាការប្រមាថដល់ព្រះជាម្ចាស់)។ តើអ្នកដែលនិយាយពាក្យប្រមាថដល់ព្រះជាម្ចាស់ជាមនុស្សប្រភេទណា? (ជាបុគ្គលទទឹងនឹងព្រះ‌គ្រីស្ទ)។ នៅក្នុងពាក្យសម្ដីទាំងនេះ មានចេតនាអាក្រក់ពីរ ដែលអាចនាំឱ្យមានផលវិបាកពីរយ៉ាង៖ ទីមួយគឺ ការប្រាប់អ្នកដទៃកុំឱ្យប្រជែងដណ្ដើមឋានៈជាដាច់ខាត ដែលធានាថា ឋានៈផ្ទាល់ខ្លួនពួកគេនៅតែអាចរក្សាបានដដែល។ ទីពីរគឺ ការធ្វើឱ្យអ្នកយល់ខុសចំពោះព្រះជាម្ចាស់ ឈប់ជឿលើព្រះជាម្ចាស់ ហើយចាប់ផ្ដើមជឿលើពួកគេជំនួសវិញ។ នេះគឺជាប្រភេទបុគ្គលទទឹងនឹងព្រះគ្រីស្ទដោយបើកចំហបំផុត។ មើលទៅអ្នករាល់គ្នាដូចជាខ្វះសមត្ថភាពយល់ដឹង។ ខ្ញុំធ្លាប់បានមានបន្ទូលអំពីឧទាហរណ៍នៃរឿងនេះពីមុនមកហើយ។ អ្នករាល់គ្នាមិនត្រឹមតែធ្វេសប្រហែស និងមានការចងចាំអត់ខ្សោយប៉ុណ្ណោះទេ តែសមត្ថភាពយល់ដឹងរបស់អ្នករាល់គ្នាក៏ខ្វះខាតដែរ។ អ្នករាល់គ្នាមិនអាចសូម្បីតែស្គាល់ពីបុគ្គលទទឹងនឹងព្រះគ្រីស្ទជាក់ស្ដែងបែបនេះផង។ តើអ្នកដឹកនាំក្លែងក្លាយនឹងនិយាយសម្ដីបែបនេះទេ? តើពួកគេនឹងបំភាន់មនុស្ស និងទាស់ទទឹងនឹងព្រះជាម្ចាស់ដោយចេតនា និងដោយបើកចំហដែរឬទេ? (អត់ទេ។) ទោះបីជាអ្វីដែលអ្នកដឹកនាំក្លែងក្លាយនិយាយនិងធ្វើ ពីសម្បកក្រៅអាចនឹងមើលទៅហាក់ដូចជាគ្មានបញ្ហាក៏ដោយ ក៏ប៉ុន្តែកិច្ចការរបស់ពួកគេខ្វះគោលការណ៍ និងមិនអាចសម្រេចបានលទ្ធផលអ្វីឡើយ។ អ្នកដឹកនាំក្លែងក្លាយមិនអាចដោះស្រាយបញ្ហាណាមួយរបស់មនុស្សបានទេ ក៏មិនអាចនាំពួកគេឱ្យដើរលើមាគ៌ាត្រឹមត្រូវនៃសេចក្ដីជំនឿលើព្រះជាម្ចាស់ ឬនាំពួកគេមកចំពោះព្រះជាម្ចាស់បានដែរ។ អ្វីគ្រប់យ៉ាងដែលពួកគេនិយាយគឺត្រឹមត្រូវ ពួកគេមិនបានធ្វើការងាររបស់ខ្លួនដោយការធ្វេសប្រហែសឡើយ ពួកគេមានសេចក្ដីក្លៀវក្លា និងចិត្តឆេះឆួល ហើយមើលពីសម្បកក្រៅទៅ ពួកគេហាក់ដូចជាមានសេចក្ដីជំនឿ មានការតាំងចិត្ត ព្រមទាំងសុខចិត្តស៊ូទ្រាំនឹងការលំបាក និងសុខចិត្តលះបង់តម្លៃទៀតផង។ លើសពីនេះទៅទៀត ពួកគេហាក់ដូចជាមានការស៊ូទ្រាំខ្លាំងណាស់ និងអាចបន្តព្យាយាមឆ្លងកាត់ការនឿយហត់ និងការលំបាកគ្រប់បែបយ៉ាង។ គ្រាន់តែថាគុណសម្បត្តិ និងសមត្ថភាពយល់ដឹងរបស់ពួកគេនៅអន់ខ្សោយ ហើយពួកគេខ្វះការយល់ដឹងឱ្យបានត្រឹមត្រូវអំពីសេចក្ដីពិតប៉ុណ្ណោះ។ តើពួកគេធ្វើដូចម្ដេចចំពោះការខ្វះសមត្ថភាពយល់ដឹងនេះ? ពួកគេប្រើបទប្បញ្ញត្តិ និងគោលលទ្ធិ ព្រមទាំងទ្រឹស្ដីខាងវិញ្ញាណដែលពួកគេតែងតែនិយាយជារឿយៗ ដើម្បីដោះស្រាយបញ្ហានេះ។ ស្ថិតក្រោមការដឹកនាំរបស់ពួកគេបានពីរបីឆ្នាំ គោលលទ្ធិ បទប្បញ្ញត្តិ និងការអនុវត្តពីខាងក្រៅគ្រប់ប្រភេទ ក៏កើតមានក្នុងចំណោមមនុស្ស។ មនុស្សប្រកាន់តាមគោលលទ្ធិ បទប្បញ្ញត្តិ និងការអនុវត្តទាំងនេះ ហើយជឿថា ពួកគេកំពុងអនុវត្តសេចក្ដីពិត និងចូលទៅក្នុងតថភាពសេចក្ដីពិត ប៉ុន្តែតាមពិតទៅ ពួកគេនៅតែឃ្លាតឆ្ងាយពីតថភាពនៃសេចក្ដីខ្លាំងដដែល! នៅពេលដែលចិត្តរបស់មនុស្សត្រូវចាក់បំពេញ គ្រប់គ្រង និងដឹកនាំដោយរឿងទាំងនេះ នោះពិបាកនឹងដោះស្រាយណាស់។ រឿងនីមួយៗត្រូវតែវែកញែកនិងវិភាគឱ្យល្អិតល្អន់ដាច់ដោយឡែកពីគ្នា ដើម្បីឱ្យមនុស្សយល់ពីរឿងទាំងនោះ។ បន្ទាប់មក ត្រូវប្រាប់មនុស្សដឹងថាអ្វីជាសេចក្ដីពិត អ្វីជាគោលលទ្ធិ ពាក្យស្លោក និងបទប្បញ្ញត្តិ និងអ្វីជាការយល់ដឹងត្រឹមត្រូវអំពីសេចក្ដីពិត អ្វីជាពាក្យសម្ដីត្រឹមត្រូវ និងអ្វីជាគោលការណ៍សេចក្ដីពិត។ រឿងទាំងអស់នេះ ត្រូវការដោះស្រាយដាច់ដោយឡែកពីគ្នា។ បើមិនដូច្នេះទេ ពួកអ្នកដែលមានអាកប្បកិរិយាល្អគួរសម គោរពច្បាប់ និងពួកអ្នកដែលដេញតាមបំណងខាងវិញ្ញាណ មុខជាត្រូវអ្នកដឹកនាំក្លែងក្លាយបំភាន់ និងបំផ្លាញមិនខាន។ មនុស្សទាំងនេះអាចមើលទៅជ្រះថ្លា អាចស៊ូទ្រាំនឹងការលំបាក និងអាចលះបង់តម្លៃបាន ព្រមទាំងអាចអធិដ្ឋាននៅពេលមានរឿងកើតឡើងចំពោះពួកគេផងដែរ។ ក៏ប៉ុន្តែ ដូចគ្នានឹងអ្នកកាន់សាសនាដែរ នៅពេលដែលព្រះជាម្ចាស់យាងត្រឡប់មកវិញ គ្មាននរណាម្នាក់ក្នុងចំណោមពួកគេនោះស្គាល់ទ្រង់ឡើយ គ្មាននរណាម្នាក់ក្នុងចំណោមពួកគេនោះទទួលស្គាល់ថា ព្រះជាម្ចាស់កំពុងធ្វើកិច្ចការថ្មីម្ដងទៀតឡើយ ហើយពួកគេគ្រប់គ្នាសុទ្ធតែទាស់ទទឹងនឹងទ្រង់។ ហេតុអ្វីបានជាបែបនេះ? គឺដោយសារតែអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទបានបំភាន់ពួកគេ ពោលគឺ ពួកនោះបានធ្វើបាប និងបំផ្លាញអ្នកជឿលើព្រះជាម្ចាស់ដ៏ស្មោះអស់ជាច្រើនមកហើយ។

អ្នកដឹកនាំក្លែងក្លាយនិយាយតែពាក្យពេចន៍ និងគោលលទ្ធិប៉ុណ្ណោះ ពោលគឺអ្វីដែលពួកគេនាំឱ្យមនុស្សយល់ គឺគ្រាន់តែជាគោលលទ្ធិទេ និងមិនមែនជាសេចក្ដីពិតឡើយ ហើយអ្វីដែលពួកគេធ្វើឱ្យមនុស្សមើលឃើញ គឺគ្រាន់តែជាភាពខាងវិញ្ញាណក្លែងក្លាយប៉ុណ្ណោះ។ តើការនិយាយពាក្យពេចន៍ និងគោលលទ្ធិមានផលវិបាកអ្វីខ្លះ? ភាពខាងវិញ្ញាណក្លែងក្លាយ ការយល់ដឹងក្លែងក្លាយ ចំណេះដឹងក្លែងក្លាយ ការអនុវត្តក្លែងក្លាយ និងការគោរពប្រតិបត្តិក្លែងក្លាយ ពោលគឺអ្វីៗទាំងអស់ សុទ្ធតែក្លែងក្លាយ។ តើ «ភាពក្លែងក្លាយ» នេះ កើតឡើងដោយរបៀបណា? វាកើតឡើងដោយសារតែអ្នកដឹកនាំក្លែងក្លាយមានការយល់ដឹងខុស លម្អៀងតែម្ខាង និងមានការយល់ដឹងរាក់កំផែលអំពីសេចក្ដីពិត ហើយមិនអាចយល់ដឹងពីសារជាតិនៃសេចក្ដីពិតទាល់តែសោះ។ អ្នកដឹកនាំក្លែងក្លាយនាំយកបទប្បញ្ញត្តិ ពាក្យពេចន៍ និងគោលលទ្ធិជាច្រើនមកឱ្យមនុស្ស រួមជាមួយនឹងពាក្យស្លោក និងទ្រឹស្ដីមួយចំនួនផង។ មនុស្សទាំងនោះមិនយល់ពីព្រះរាជបំណងពិតរបស់ព្រះជាម្ចាស់សោះឡើយ ហើយនៅពេលដែលពួកគេជួបប្រទះនឹងស្ថានភាពស្មុគស្មាញផ្សេងៗ ពួកគេមិនដឹងថាត្រូវដោះស្រាយនិងចាត់ការបញ្ហានោះដោយរបៀបណា ឬត្រូវស្វែងយល់ពីព្រះរាជបំណងរបស់ព្រះជាម្ចាស់តាមរបៀបណាទេ។ តើបុគ្គលបែបនេះ អាចមកចំពោះព្រះជាម្ចាស់បានទេ? តើពួកគេអាចទទួលយកព្រះជាម្ចាស់ ហើយឈប់ទាស់ទទឹងនឹងទ្រង់បានទេ? ពួកគេមិនអាចឡើយ។ ហេតុដូច្នេះ វាមានសារៈសំខាន់ និងមានការចាំបាច់ណាស់ដែលអ្នករាល់គ្នាត្រូវធ្វើការសង្ខេបពីទ្រឹស្ដីខុសឆ្គង និងជំនឿខុសឆ្គងរបស់អ្នកដឹកនាំក្លែងក្លាយ ដើម្បីអាចសម្គាល់ដឹងពីពួកគេបាន។ នៅពេលធ្វើការសង្ខេប ចាំបាច់ត្រូវញែកវាឱ្យដាច់ពីជំនឿខុសឆ្គងដែលពួកទទឹងនឹងព្រះគ្រីស្ទប្រើដើម្បីបំភាន់មនុស្ស។ ទាក់ទងនឹងទំនួលខុសត្រូវទីពីររបស់អ្នកដឹកនាំ និងអ្នកធ្វើការ (ការស្គាល់ពីសភាពនៃប្រភេទមនុស្សនីមួយៗ និងការដោះស្រាយការលំបាកផ្សេងៗដែលទាក់ទងនឹងការចូលទៅក្នុងជីវិត ដែលពួកគេជួបប្រទះក្នុងជីវិតជាក់ស្ដែងរបស់ពួកគេ) យើងនឹងបញ្ចប់ការប្រកបគ្នារបស់យើង ដែលវែកញែកលម្អិតអំពីការអនុវត្តផ្សេងៗរបស់អ្នកដឹកនាំក្លែងក្លាយ និងសារជាតិនៃបញ្ហាពាក់ព័ន្ធអ្នកដឹកនាំក្លែងក្លាយនៅត្រឹមនេះ។

ចំណុចទីបី៖ ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ (ផ្នែកទីមួយ)

អ្នកដឹកនាំក្លែងក្លាយអាចត្រឹមនិយាយដាស់តឿនមនុស្សដោយពាក្យពេចន៍ និងគោលលទ្ធិប៉ុណ្ណោះ

បន្ទាប់មកទៀត យើងនឹងប្រកបគ្នាអំពីទំនួលខុសត្រូវទីបីរបស់អ្នកដឹកនាំ និងអ្នកធ្វើការ (ការប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ)។ នេះគឺជាកិច្ចការដ៏សំខាន់ និងជាកិច្ចការមូលដ្ឋានរបស់អ្នកដឹកនាំ និងអ្នកធ្វើការ ហើយយើងនឹងប្រកបគ្នា និងវែកញែកលម្អិតអំពីលក្ខណៈសម្គាល់របស់អ្នកដឹកនាំក្លែងក្លាយ ផ្អែកលើទំនួលខុសត្រូវនេះ។ សមត្ថភាពរបស់អ្នកដឹកនាំ ឬអ្នកធ្វើការក្នុងការប្រកបគ្នាអំពីគោលការណ៍សេចក្ដីពិតឱ្យបានច្បាស់លាស់ ដែលមនុស្សគួរយល់ដឹង ដើម្បីបំពេញភារកិច្ចរបស់ពួកគេឱ្យបានល្អ គឺជាសូចនាករដ៏ល្អបំផុតក្នុងការបង្ហាញថាតើពួកគេមានតថភាពសេចក្ដីពិតដែរឬអត់ ហើយវាជាគន្លឹះក្នុងការកំណត់ថាតើពួកគេអាចបំពេញកិច្ចការជាក់ស្ដែងបានល្អដែរឬអត់។ ឥឡូវនេះ ចូរយើងពិនិត្យមើលពីរបៀបដែលអ្នកដឹកនាំក្លែងក្លាយចាត់ចែងកិច្ចការនេះ។ លក្ខណៈសម្គាល់មួយរបស់អ្នកដឹកនាំក្លែងក្លាយ គឺពួកគេគ្មានសមត្ថភាពក្នុងការពន្យល់ ឬបញ្ជាក់ពីបញ្ហាណាមួយដែលពាក់ព័ន្ធនឹងគោលការណ៍សេចក្ដីពិតឱ្យបានច្បាស់លាស់ទេ។ ប្រសិនបើមាននរណាម្នាក់ស្វែងរកឱ្យពួកគេជួយ ពួកគេអាចត្រឹមប្រាប់ពីពាក្យពេចន៍ និងគោលលទ្ធិឥតបានការមួយចំនួនប៉ុណ្ណោះ។ នៅពេលប្រឈមមុខនឹងបញ្ហាដែលត្រូវការដំណោះស្រាយ ពួកគេតែងតែឆ្លើយតបជារឿយៗដោយប្រើឃ្លាដូចជា៖ «អ្នករាល់គ្នាគឺសុទ្ធតែជាអ្នកជំនាញក្នុងការបំពេញភារកិច្ចនេះ។ ប្រសិនបើអ្នករាល់គ្នាមានបញ្ហា អ្នករាល់គ្នាគួរតែគិតរកវិធីដោះស្រាយបញ្ហានេះដោយខ្លួនឯង។ កុំសួរខ្ញុំអី ខ្ញុំមិនមែនជាអ្នកជំនាញទេ ហើយខ្ញុំក៏មិនយល់ដែរ។ សូមដោះស្រាយបញ្ហានេះដោយខ្លួនឯងចុះ»។ មនុស្សមួយចំនួនអាចតបវិញថា៖ «ពួកយើងសួរអ្នក ក៏ព្រោះពួកយើងដោះស្រាយបញ្ហានេះមិនបាន។ ប្រសិនបើពួកយើងអាចដោះស្រាយបាន ក៏ពួកយើងមិនសួរអ្នកដែរ។ ពួកយើងមិនយល់ពីបញ្ហាដែលពាក់ព័ន្ធនឹងគោលការណ៍សេចក្ដីពិតនេះទេ»។ អ្នកដឹកនាំក្លែងក្លាយក៏តបវិញថា៖ «តើខ្ញុំមិនបានប្រាប់អ្នកអំពីគោលការណ៍រួចហើយទេឬ? ចូរបំពេញភារកិច្ចរបស់ខ្លួនឱ្យបានល្អ ហើយកុំបង្កការរំខាន ឬការបង្អាក់ឱ្យសោះ។ តើអ្នកនៅសួរនាំអ្វីទៀត? ចូរដោះស្រាយបញ្ហានោះទៅតាមការដែលអ្នកយល់ថាស័ក្តិសមទៅចុះ! ព្រះបន្ទូលរបស់ព្រះជាម្ចាស់ធ្លាប់មានចែងរួចហើយថា៖ ចូរតម្កល់ប្រយោជន៍នៃដំណាក់ព្រះជាម្ចាស់ជាធំ»។ មនុស្សទាំងនោះនៅតែភាន់ច្រឡំមិនដាច់ស្រេចដដែល ដោយគិតថា៖ «នេះមិនមែនជាដំណោះស្រាយចំពោះបញ្ហានោះទេ!» នេះជារបៀបដែលអ្នកដឹកនាំក្លែងក្លាយដោះស្រាយកិច្ចការ។ ពួកគេគ្រាន់តែត្រួតពិនិត្យវា ធ្វើវាឱ្យតែរួចពីដៃ ហើយមិនដែលដោះស្រាយបញ្ហាអ្វីឡើយ។ មិនថាមនុស្សលើកឡើងពីបញ្ហាអ្វីក៏ដោយ ក៏អ្នកដឹកនាំក្លែងក្លាយតែងប្រាប់ពួកគេឱ្យស្វែងរកសេចក្ដីពិតដោយខ្លួនឯង។ ជារឿយៗ ពួកគេតែងសួរមនុស្សថា៖ «តើអ្នកមានបញ្ហាអ្វីទេ? តើការចូលទៅក្នុងជីវិតរបស់អ្នកយ៉ាងដូចម្ដេចហើយ? តើអ្នកកំពុងបំពេញភារកិច្ចរបស់ខ្លួនឱ្យតែបានៗមែនទេ?» មនុស្សទាំងនោះក៏ឆ្លើយតបវិញថា៖ «ជួនកាល ខ្ញុំយល់ថា ខ្លួនឯងស្ថិតក្នុងសភាពធ្វើការឱ្យតែរួចពីដៃមែន ហើយតាមរយៈការអធិដ្ឋាន ខ្ញុំក៏ដោះស្រាយបញ្ហានេះ និងកែប្រែខ្លួនឯងវិញ ប៉ុន្តែខ្ញុំនៅតែមិនយល់ពីគោលការណ៍សេចក្ដីពិតពាក់ព័ន្ធនឹងការបំពេញភារកិច្ចរបស់ខ្ញុំដដែល»។ អ្នកដឹកនាំក្លែងក្លាយនិយាយថា៖ «តើខ្ញុំមិនបានប្រកបគ្នាអំពីគោលការណ៍ជាក់លាក់ជាមួយអ្នក នៅក្នុងការជួបជុំលើកចុងក្រោយទេឬ? ខ្ញុំថែមទាំងបានឱ្យអត្ថបទព្រះបន្ទូលរបស់ព្រះជាម្ចាស់ជាច្រើនដល់អ្នកទៀតផង។ មកដល់ពេលនេះ អ្នកគួរតែយល់បានហើយ មិនអ៊ីចឹង?» តាមពិតទៅ ពួកគេយល់ពីគោលលទ្ធិទាំងអស់ ប៉ុន្តែពួកគេនៅតែមិនអាចដោះស្រាយបញ្ហារបស់ពួកគេបានដដែល។ ពួកអ្នកដឹកនាំក្លែងក្លាយថែមទាំងបន្តនិយាយអួតអាងថា៖ «ហេតុអ្វីបានជាអ្នកដោះស្រាយបញ្ហានេះមិនបាន? អ្នកមិនបានអានព្រះបន្ទូលរបស់ព្រះជាម្ចាស់ដោយយកចិត្តទុកដាក់ឱ្យបានគ្រប់គ្រាន់នៅឡើយទេ។ ប្រសិនបើអ្នកអធិដ្ឋានឱ្យបានច្រើន និងអានព្រះបន្ទូលរបស់ព្រះជាម្ចាស់ឱ្យបានច្រើន នោះបញ្ហាទាំងអស់របស់អ្នក នឹងដោះស្រាយបានមិនខាន។ អ្នករាល់គ្នាត្រូវការរៀនពិភាក្សា និងរកវិធីដោះស្រាយជាមួយគ្នា ពេលនោះ បញ្ហារបស់អ្នករាល់គ្នា នឹងត្រូវដោះស្រាយបានមិនខាន។ ចំណែកឯបញ្ហាខាងជំនាញវិញ កុំសួរខ្ញុំអី។ ទំនួលខុសត្រូវរបស់ខ្ញុំគឺត្រួតពិនិត្យកិច្ចការ។ ខ្ញុំបានបំពេញកិច្ចការរបស់ខ្ញុំហើយ ហើយកិច្ចការដែលនៅសល់ គឺពាក់ព័ន្ធនឹងបញ្ហាខាងជំនាញ ដែលខ្ញុំមិនយល់នោះទេ»។ អ្នកដឹកនាំក្លែងក្លាយតែងតែប្រើហេតុផល និងលេសដោះសាដូចជា «ខ្ញុំមិនយល់ទេ ខ្ញុំមិនដែលបានរៀនពីវាទេ ខ្ញុំមិនមែនជាអ្នកជំនាញទេ» ដើម្បីគេចពីការទទួលខុសត្រូវ និងគេចវេះពីការសួរនាំ។ ពួកគេអាចមើលទៅហាក់ដូចជាបន្ទាបខ្លួនណាស់ ក៏ប៉ុន្តែ វាបានលាតត្រដាងនូវបញ្ហាដ៏ធ្ងន់ធ្ងរមួយពាក់ព័ន្ធអ្នកដឹកនាំក្លែងក្លាយ គឺពួកគេខ្វះការយល់ដឹងអំពីបញ្ហាដែលពាក់ព័ន្ធនឹងចំណេះដឹងជំនាញនៅក្នុងកិច្ចការមួយចំនួន។ ពួកគេមានអារម្មណ៍ថាគ្មានឥទ្ធិពល ហើយមើលទៅដូចជាឆ្គងៗ និងគួរឱ្យខ្មាសអៀនណាស់។ ដូច្នេះ តើពួកគេធ្វើដូចម្ដេច? ពួកគេអាចត្រឹមប្រមូលអត្ថបទព្រះបន្ទូលរបស់ព្រះជាម្ចាស់មួយចំនួន ដើម្បីប្រកបគ្នាជាមួយមនុស្សគ្រប់គ្នាក្នុងអំឡុងពេលជួបជុំ ដោយនិយាយអំពីគោលលទ្ធិមួយចំនួនដើម្បីដាស់តឿនមនុស្ស។ អ្នកដឹកនាំដែលមានចិត្តល្អខ្លះ អាចនឹងបង្ហាញពីការយកចិត្តទុកដាក់ចំពោះមនុស្ស ហើយសួរនាំពួកគេម្ដាលម្កាលថា៖ «ក្នុងពេលថ្មីៗនេះ តើអ្នកបានជួបប្រទះនឹងការលំបាកណាមួយនៅក្នុងជីវិតរបស់អ្នកដែរឬទេ? តើអ្នកមានសម្លៀកបំពាក់គ្រប់គ្រាន់សម្រាប់ស្លៀកពាក់ទេ? ក្នុងចំណោមអ្នករាល់គ្នា តើមាននរណាម្នាក់ដែលប្រព្រឹត្តមិនល្អដែរឬទេ?» ប្រសិនបើមនុស្សគ្រប់គ្នាឆ្លើយថា ពួកគេគ្មានបញ្ហាទាំងនោះទេ ពួកអ្នកដឹកនាំក៏ឆ្លើយតបវិញថា៖ «អ៊ីចឹង គ្មានបញ្ហាអ្វីទេ។ សុំបន្តធ្វើកិច្ចការរបស់អ្នករាល់គ្នាទៀតចុះ។ ខ្ញុំមានរឿងផ្សេងទៀតដែលត្រូវធ្វើ» រួចក៏ប្រញាប់ចាកចេញទៅ ដោយខ្លាចមាននរណាម្នាក់លើកជាសំណួរ និងសុំឱ្យពួកគេដោះស្រាយ ដែលធ្វើឱ្យពួកគេធ្លាក់ចូលក្នុងស្ថានភាពអាម៉ាស់មុខមិនខាន។ អ្នកដឹកនាំក្លែងក្លាយធ្វើការតាមរបៀបនេះឯង ពោលគឺពួកគេមិនអាចដោះស្រាយបញ្ហាជាក់ស្ដែងណាមួយបានទេ។ តើពួកគេអាចបំពេញកិច្ចការរបស់ពួកជំនុំឱ្យមានប្រសិទ្ធភាពបានដោយរបៀបណាទៅ? ជាលទ្ធផល បញ្ហាដែលគរមិនបានដោះស្រាយនោះ ចុងក្រោយក៏រារាំងដល់កិច្ចការរបស់ពួកជំនុំ។ នេះគឺជាលក្ខណៈ និងចំណុចសម្គាល់ច្បាស់ក្រឡែតមួយអំពីរបៀបដែលអ្នកដឹកនាំក្លែងក្លាយធ្វើការ។

នៅក្នុងកិច្ចការរបស់ពួកគេ អ្នកដឹកនាំក្លែងក្លាយមានចិត្តខ្នះខ្នែងតែក្នុងការអធិប្បាយប៉ុណ្ណោះ ហើយពួកគេចូលចិត្តនិយាយពាក្យពេចន៍ និងគោលលទ្ធិបំផុត និងចូលចិត្តនិយាយពាក្យដាស់តឿន និងលួងលោមមនុស្ស ដោយគិតថា ឱ្យតែពួកគេធ្វើឱ្យមនុស្សមានកម្លាំង និងជាប់រវល់ក្នុងការបំពេញភារកិច្ចរបស់ខ្លួន នោះមិនខុសអ្វីពីពួកគេបំពេញការងារបានល្អនោះទេ។ លើសពីនេះទៅទៀត អ្នកដឹកនាំក្លែងក្លាយមានការចាប់អារម្មណ៍ខ្វាយខ្វល់ចំពោះសភាពនៃជីវិតប្រចាំថ្ងៃរបស់មនុស្សគ្រប់គ្នា។ ពួកគេតែងតែសួរនាំមនុស្សថាតើពួកគេកំពុងជួបប្រទះការលំបាកណាមួយក្នុងជីវិតដែរឬទេ ហើយប្រសិនបើនរណាម្នាក់ពិតជាមានបញ្ហាមែន នោះពួកគេសុខចិត្តជួយដោះស្រាយការលំបាកទាំងនេះ។ ពួកគេពិតជារវល់នឹងកិច្ចការទូទៅទាំងនេះណាស់ ជួនកាលថែមទាំងភ្លេចបាយភ្លេចទឹក ហើយតែងនៅដល់យប់ជ្រៅ និងក្រោកពីព្រលឹមទៀតផង។ បើគិតពីការរវល់ និងការខំប្រឹងធ្វើការរបស់ពួកគេនោះ ហេតុអ្វីបានជាបញ្ហានៅក្នុងកិច្ចការរបស់ពួកជំនុំ និងការលំបាកដែលរាស្ដ្ររើសតាំងរបស់ព្រះជាម្ចាស់ជួបប្រទះក្នុងការបំពេញភារកិច្ចរបស់ពួកគេ នៅតែមិនទាន់ដោះស្រាយបានដដែលអ៊ីចឹង? នេះគឺដោយសារតែអ្នកដឹកនាំក្លែងក្លាយមិនអាចពន្យល់ឱ្យបានច្បាស់លាស់អំពីគោលការណ៍សេចក្ដីពិតដែលទាក់ទងនឹងការបំពេញភារកិច្ច។ ពាក្យពេចន៍ និងគោលលទ្ធិ ព្រមទាំងការដាស់តឿនដែលពួកគេនិយាយ គឺគ្មានប្រសិទ្ធភាពទាល់តែសោះ ហើយមិនអាចដោះស្រាយបញ្ហាជាក់ស្ដែងបានសោះឡើយ។ មិនថាពួកគេនិយាយច្រើនប៉ុនណា ឬមិនថាពួកគេជាប់រវល់ ឬនឿយហត់ប៉ុនណានោះទេ ក៏កិច្ចការរបស់ពួកជំនុំមិនដែលរីកចម្រើនទុកមុខឡើយ។ ទោះបីជាពីសម្បកក្រៅ មនុស្សគ្រប់គ្នាហាក់ដូចជាកំពុងបំពេញភារកិច្ចរបស់ខ្លួនក៏ដោយ ក៏ពួកគេមិនបានសម្រេចលទ្ធផលជាក់ស្ដែងអ្វីច្រើនដែរ ពីព្រោះអ្នកដឹកនាំក្លែងក្លាយមិនអាចប្រកបគ្នាអំពីគោលការណ៍សេចក្ដីពិតដែលពាក់ព័ន្ធនឹងការបំពេញភារកិច្ច ឬប្រើសេចក្ដីពិតដើម្បីដោះស្រាយបញ្ហាជាក់ស្ដែងបានឡើយ។ ហេតុដូច្នេះហើយ ពួកគេមិនអាចដោះស្រាយបញ្ហាជាច្រើនដែលកើតមាននៅក្នុងការបំពេញភារកិច្ចបានទេ។ ឧទាហរណ៍៖ ដំណាក់របស់ព្រះជាម្ចាស់ធ្លាប់ត្រូវការបោះពុម្ពសៀវភៅព្រះបន្ទូលរបស់ព្រះជាម្ចាស់ ហើយអ្នកដឹកនាំម្នាក់ត្រូវជ្រើសរើសបុគ្គលពីរនាក់ដើម្បីរ៉ាប់រងលើកិច្ចការនេះ។ តើមានស្ដង់ដាអ្វីខ្លះសម្រាប់ជ្រើសរើសមនុស្ស? ភាពជាមនុស្សរបស់ពួកគេគួរតែល្អគួរសម ពួកគេគួរតែអាចទុកចិត្តបាន និងអាចប្រថុយនឹងគ្រោះថ្នាក់បាន។ បន្ទាប់ពីបុគ្គលទាំងពីរត្រូវបានជ្រើសរើសរួចហើយ អ្នកដឹកនាំរូបនេះបានប្រាប់ពួកគេថា៖ «ថ្ងៃនេះ ខ្ញុំបានហៅអ្នកទាំងពីរមក ដើម្បីប្រគល់កិច្ចការមួយឱ្យអ្នកទាំងពីរធ្វើ៖ ដំណាក់របស់ព្រះជាម្ចាស់មានសៀវភៅមួយក្បាល ដែលត្រូវការបោះពុម្ព ហើយខ្ញុំត្រូវការឱ្យអ្នកទាំងពីរស្វែងរករោងពុម្ពមួយកន្លែង ហើយបន្ទាប់ពីបោះពុម្ពរួចរាល់ហើយ អ្នកទាំងពីរត្រូវតែចែកចាយសៀវភៅទាំងនោះទៅក្នុងដៃរាស្ដ្ររើសតាំងរបស់ព្រះជាម្ចាស់ភ្លាម ដើម្បីឱ្យពួកគេអាចហូប និងផឹកព្រះបន្ទូលរបស់ព្រះជាម្ចាស់បានទាន់ពេលវេលា។ តើអ្នកទាំងពីរមានការប្ដេជ្ញាចិត្តក្នុងការបំពេញកិច្ចការនេះដែរទេ? តើអ្នកទាំងពីរសុខចិត្តទទួលយកបន្ទុកនេះ និងហ៊ានប្រថុយគ្រោះថ្នាក់នេះទេ?» បុគ្គលទាំងពីរនាក់ជឿថា នេះគឺជាការដែលព្រះជាម្ចាស់ជ្រើសរើសពួកគេឱ្យបំពេញការងារហើយ ដូច្នេះ ពួកគេក៏ឆ្លើយយល់ព្រម។ បន្ទាប់មក អ្នកដឹកនាំក៏សួរពួកគេថា៖ «តើអ្នកទាំងពីរមានការតាំងចិត្តក្នុងការបំពេញបញ្ជាបេសកកម្មរបស់ព្រះជាម្ចាស់ដែរឬទេ? តើអ្នកទាំងពីរព្រមស្បថស្បែដែរឬទេ?»។ ពេលនោះ បុគ្គលទាំងពីរក៏បានស្បថស្បែដោយនិយាយថា៖ «ប្រសិនបើពួកយើងមិនអាចបំពេញបញ្ជាបេសកកម្មរបស់ព្រះជាម្ចាស់បានទេ និងធ្វើឱ្យកិច្ចការនេះរញ៉េរញ៉ៃ ដែលធ្វើឱ្យកិច្ចការនៃដំណាក់របស់ព្រះជាម្ចាស់រងការខាតបង់ ដូច្នេះ សូមសូមឱ្យរន្ទះបាញ់ពួកយើងចុះ។ អាម៉ែន!» អ្នកដឹកនាំបាននិយាយថា៖ «ម្យ៉ាងទៀត យើងត្រូវការប្រកបគ្នាអំពីសេចក្ដីពិត។ ក្នុងការបំពេញកិច្ចការនេះនាពេលបច្ចុប្បន្ន តើអ្នកទាំងពីរមានប្រកបអាជីវកម្មអ្វីដែរទេ? តើអ្នកទាំងពីរមានត្រូវគេសុំឱ្យធ្វើការជាបុគ្គលិកដែរទេ?» បុគ្គលទាំងពីរនាក់នោះបានឆ្លើយតបថា៖ «អត់ទេ នេះគឺជាភារកិច្ចរបស់ពួកយើងហើយ»។ អ្នកដឹកនាំបាននិយាយថា៖ «ដោយសារនេះគឺជាភារកិច្ចរបស់អ្នកទាំងពីរ ដូច្នេះ អ្នកទាំងពីរត្រូវតែតបស្នងសេចក្ដីស្រឡាញ់របស់ព្រះជាម្ចាស់។ អ្នកមិនអាចធ្វើឱ្យព្រះជាម្ចាស់ខកព្រះទ័យ ឬធ្វើឱ្យទ្រង់ព្រួយព្រះទ័យបានទេ។ ការសុខចិត្តប្រថុយនឹងគ្រោះថ្នាក់ គឺមិនទាន់គ្រប់គ្រាន់នៅឡើយទេ។ អ្នកត្រូវការបំពេញភារកិច្ចរបស់ខ្លួនដោយភាពស្មោះត្រង់។ នៅពេលអ្នកជួបប្រទះបញ្ហានានា អ្នកគួរតែអធិដ្ឋានឱ្យបានច្រើន និងពិគ្រោះយោបល់គ្នាទៅវិញទៅមក។ កុំចចេស ឬធ្វើអ្វីតាមតែគំនិតខ្លួនឯងឱ្យសោះ។ ហេតុអ្វីបានជាខ្ញុំឱ្យអ្នកទាំងពីរសហការគ្នា? គឺដើម្បីឱ្យអ្នកទាំងពីរអាចពិភាក្សាគ្នាបាន នៅពេលមានបញ្ហាកើតឡើង ដែលធ្វើឱ្យអ្នកងាយស្រួលក្នុងការចាត់វិធានការ។ ប្រសិនបើអ្នកមិនអាចឈានដល់ការព្រមព្រៀងគ្នាបានទេ ដូច្នេះ ត្រូវអធិដ្ឋាន។ បុគ្គលម្នាក់ៗគួរតែបោះបង់ចោលគំនិតផ្ទាល់ខ្លួន ហើយធ្វើសកម្មភាព តែនៅពេលដែលអ្នកបានឈានដល់ការឯកភាពគ្នាប៉ុណ្ណោះ។ ខ្ញុំសង្ឃឹមថា អ្នកទាំងពីរអាចបំពេញកិច្ចការនេះបានដោយជោគជ័យ!» ជាចុងក្រោយ អ្នកដឹកនាំរូបនេះរកបានអត្ថបទព្រះបន្ទូលរបស់ព្រះជាម្ចាស់មួយវគ្គអំពីរបៀបបំពេញភារកិច្ចរបស់ខ្លួនឱ្យបានល្អ ហើយពួកគេទាំងបីនាក់ក៏បានអានអធិដ្ឋានវាជាច្រើនដង។ ធ្វើបែបនេះ ចាត់ទុកថាបានប្រគល់កិច្ចការនោះឱ្យពួកគេហើយ ហើយអ្នកដឹកនាំក៏ចាត់ទុកថាបានបំពេញការទទួលខុសត្រូវរួចរាល់ដែរ។ តើអ្នកដឹកនាំបំពេញកិច្ចការនេះយ៉ាងដូចម្ដេចដែរ? អ្នកដឹកនាំមានអារម្មណ៍ពេញចិត្តខ្លាំងណាស់ ហើយបុគ្គលទាំងពីរនាក់នោះក៏មានអារម្មណ៍ដូចគ្នានេះដែរ។ អ្នកមើលឃើញក៏បានបញ្ចេញមតិថា៖ «អ្នកដឹកនាំនេះពិតជាដឹងពីរបៀបបំពេញកិច្ចការឱ្យសម្រេចមែន។ សម្ដីរបស់ពួកគាត់មានរបៀបរៀបរយ និងមានហេតុផលត្រឹមត្រូវ ហើយពួកគាត់ធ្វើអ្វីជាជំហានៗ។ ដំបូង ពួកគាត់បានចាត់តាំងកិច្ចការឱ្យអ្នកទាំងពីរនោះធ្វើ បន្ទាប់មក ពួកគាត់បានដោះស្រាយបញ្ហារបស់អ្នកទាំងពីរ ដែលពាក់ព័ន្ធនឹងគំនិត និងទស្សនៈផ្សេងៗ ហើយជាចុងក្រោយ ពួកគាត់បាននិយាយពាក្យសម្ដីម៉ឺងម៉ាត់មួយចំនួន ដោយឱ្យពួកគេស្បថ និងធ្វើការសន្យា។ ពួកគេពិតជាបានបំពេញកិច្ចការនេះមានលក្ខណៈជាប្រព័ន្ធមែន ហើយពួកគេពិតជាស័ក្តិសមនឹងតួនាទីជាអ្នកដឹកនាំណាស់។ ពួកគេមានបទពិសោធ និងរែកពុនបន្ទុកពិតមែន»។ នៅទីបញ្ចប់ អ្នកដឹកនាំបានប្រាប់ពួកគេថា៖ «ចូរចាំចំណុចនេះទុក៖ ការបោះពុម្ពសៀវភៅមិនមែនជាកិច្ចការងាយស្រួលនោះទេ។ វាមិនមែនជាកិច្ចការដែលមនុស្សធម្មតាអាចរ៉ាប់រងបានឡើយ។ កិច្ចការនេះមិនមែនខ្ញុំ ឬដំណាក់របស់ព្រះជាម្ចាស់ប្រគល់ឱ្យអ្នកទាំងពីរធ្វើនោះទេ។ វាគឺជាបញ្ជាបេសកកម្មពីព្រះជាម្ចាស់។ អ្នកទាំងពីរមិនត្រូវធ្វើឱ្យទ្រង់ខកព្រះទ័យឡើយ។ ឱ្យតែអ្នកទាំងពីរបំពេញកិច្ចការនេះបានល្អ ជីវិតរបស់អ្នកទាំងពីរនឹងមានការរីកចម្រើន ហើយអ្នកនឹងមានតថភាពមិនខាន»។ តាមទ្រឹស្ដី ពាក្យសម្ដីទាំងនេះ គឺគ្មានបញ្ហាខាងគោលការណ៍អ្វីឡើយ។ ពាក្យទាំងនោះអាចចាត់ទុកថាស្ទើរតែត្រឹមត្រូវទៅហើយ។ ដូច្នេះ ចូរយើងវិភាគបញ្ហានេះ ហើយមើលថាតើ «ភាពក្លែងក្លាយ» បានបង្ហាញឱ្យឃើញនៅត្រង់ចំណុចណានៅក្នុងករណីអ្នកដឹកនាំក្លែងក្លាយនេះ។ តើអ្នកដឹកនាំបានផ្ដល់ការណែនាំណាមួយអំពីបញ្ហាលម្អិតផ្សេងៗ ដូចជា ទិដ្ឋភាពខាងជំនាញ និងបច្ចេកទេស ដែលទាក់ទងនឹងកិច្ចការនេះដែរឬទេ? តើពួកគេបានប្រកបគ្នាអំពីគោលការណ៍សេចក្ដីពិតជាក់លាក់ណាមួយ ឬស្ដង់ដាដែលតម្រូវដែរឬទេ? (អត់ទេ។) ពួកគេគ្រាន់តែនិយាយពាក្យពេចន៍ឥតបានការ និងគ្មានន័យមួយចំនួនប៉ុណ្ណោះ ជាពាក្យពេចន៍ដែលមនុស្សភាគច្រើនតែងនិយាយជាញឹកញាប់ ជាពាក្យពេចន៍ដែលគ្មានទម្ងន់។ ដោយសារតែអ្នកដឹកនាំជាអ្នកនិយាយ និងផ្ដល់ការណែនាំដោយផ្ទាល់ មនុស្សក៏យល់ឃើញថា ពាក្យសម្ដីទាំងនេះ មានទម្ងន់ជាងធម្មតា ប៉ុន្តែតាមពិតទៅ វាគ្រាន់តែជាសម្ដីមិនពាក់ព័ន្ធមួយចំនួនប៉ុណ្ណោះ ហើយគ្មានប្រសិទ្ធភាពក្នុងការដោះស្រាយបញ្ហាជាក់ស្ដែងណាមួយដែលទាក់ទងនឹងការបោះពុម្ពសៀវភៅទាល់តែសោះ។ ដូច្នេះ តើមានបញ្ហាជាក់លាក់អ្វីខ្លះ ដែលពាក់ព័ន្ធនឹងការបោះពុម្ពសៀវភៅទេ? យើងគួរតែពិភាក្សាអំពីបញ្ហាទាំងនេះ ហើយមើលថាតើកិច្ចការដែលអ្នកដឹកនាំរូបនេះបានធ្វើ គឺជាកិច្ចការរបស់អ្នកដឹកនាំក្លែងក្លាយដែរឬទេ។

ដំបូង ការបោះពុម្ពសៀវភៅពាក់ព័ន្ធនឹងការរៀបចំទំព័រ បន្ទាប់មក ត្រូវមានការត្រួតពិនិត្យអត្ថបទ ការរៀបចំមាតិកា និងអត្ថបទក្នុងសៀវភៅ ក៏ដូចជាទម្ងន់ ពណ៌ និងគុណភាពក្រដាសជាដើម។ ក៏មានពាក់ព័ន្ធផងដែរនឹងសម្ភារៈធ្វើក្របសៀវភៅ ថាតើគួរប្រើក្របទន់ ឬក្របរឹង ហើយគួរមានការរចនា ពណ៌ ទ្រង់ទ្រាយ និងពុម្ពអក្សរបែបណាសម្រាប់ក្របសៀវភៅនោះ។ ជាចុងក្រោយ គឺពាក់ព័ន្ធនឹងការបិទភ្ជាប់សៀវភៅ ថាតើត្រូវប្រើកាវបិទ ឬដេរភ្ជាប់។ ទាំងអស់នេះគឺជាបញ្ហាដែលស្ថិតនៅក្នុងរង្វង់ការងារនៃការបោះពុម្ពសៀវភៅ។ តើអ្នកដឹកនាំបានពិភាក្សាអំពីចំណុចណាមួយក្នុងចំណោមនេះដែរឬទេ? (អត់ទេ។) បញ្ហាមួយទៀត គឺការស្វែងរករោងពុម្ព៖ ថាតើម៉ាស៊ីនបោះពុម្ព និងម៉ាស៊ីនបិទភ្ជាប់សៀវភៅនោះទំនើបទាន់សម័យដែរឬទេ ថាតើគុណភាពនៃការបោះពុម្ព និងការបិទភ្ជាប់សៀវភៅមានលក្ខណៈយ៉ាងដូចម្ដេច ហើយតម្លៃវិញយ៉ាងណាដែរ។ ពួកគេគួរផ្ដល់ការណែនាំអំពីរឿងទាំងអស់នេះ ក៏ដូចជាអំពីគោលការណ៍ និងវិសាលភាពការងារ អ៊ីចឹងមែនទេ? ប្រសិនបើអ្នកដឹកនាំបាននិយាយថា៖ «ខ្ញុំមិនយល់ពីរឿងទាំងនេះទេ។ ចេះតែរកៗទៅ» តើពួកគេគឺជាអ្នកដឹកនាំដែលមានប្រយោជន៍ដែរឬទេ? តើពាក្យសម្ដីមិនពាក់ព័ន្ធដែលពួកគេបាននិយាយ អាចជំនួសឱ្យបញ្ហាលម្អិតផ្សេងៗដែលពាក់ព័ន្ធនឹងការបោះពុម្ពសៀវភៅបានទេ? (មិនបានទេ។) ក៏ប៉ុន្តែ អ្នកដឹកនាំក្លែងក្លាយនេះ ជឿថា សម្ដីទាំងនោះអាចជំនួសបាន។ ពួកគេគិតថា៖ «ខ្ញុំបានប្រកបគ្នាអំពីសេចក្ដីពិតច្រើនរួចមកហើយ ហើយខ្ញុំក៏បានប្រាប់ពួកគេពីគ្រប់គោលការណ៍ទាំងអស់ដែរ។ ពួកគេគួរតែយល់ពីរឿងទាំងនេះហើយ!» ពាក្យថា «គួរតែ» នេះ គឺជាតក្កវិជ្ជា និងវិធីសាស្ត្រដោះស្រាយបញ្ហារបស់អ្នកដឹកនាំក្លែងក្លាយនេះឯង។ នៅទីបំផុត នៅពេលដែលសៀវភៅត្រូវបានបោះពុម្ពរួច ដោយសារតែក្រដាសមានគុណភាពអន់ និងស្ដើងពេក ទើបធ្វើឱ្យអក្សរមើលធ្លុះទាំងសងខាង ដែលធ្វើឱ្យមនុស្សវ័យចំណាស់ និងអ្នកដែលមានភ្នែកខ្សោយមានការហត់នឿយ និងពិបាកក្នុងការអានសៀវភៅនេះជាខ្លាំង។ វាក៏មានបញ្ហានៅដំណាក់កាលនៃការបិទភ្ជាប់សៀវភៅ ដែលជំហានចុងក្រោយគេនេះផងដែរ។ ការបិទភ្ជាប់សៀវភៅស្របតាមស្ដង់ដាឬអត់ គឺវាប៉ះពាល់ដល់គុណភាពជារួម និងអាយុកាលប្រើប្រាស់របស់សៀវភៅ។ ដោយសារតែអ្នកដឹកនាំមិនបានផ្ដល់ការណែនាំ ហើយអ្នកដែលបំពេញកិច្ចការនេះខ្វះគោលការណ៍ និងបទពិសោធ និងបានតថ្លៃទាំងខ្វះទំនួលខុសត្រូវដោយមិនបានគិតពីគុណភាព ទើបរោងពុម្ពធ្វើការតាមតម្លៃថោកឱ្យ និងបានប្រើសម្ភារៈដែលមានគុណភាពទាបដើម្បីកុំឱ្យខាត ហើយចុងក្រោយ នៅពេលដែលសៀវភៅត្រូវបានចែកចាយទៅដល់ដៃបងប្អូនប្រុសស្រី វាក៏ចាប់ផ្ដើមរហែកដាច់ពីគ្នាក្នុងរយៈពេលត្រឹមពីរខែ។ ក្រប និងទំព័រសៀវភៅបានជ្រុះចេញ ហើយការងារបោះពុម្ពទាំងមូលត្រូវបានធ្វើឡើងដោយឥតប្រយោជន៍។ តើអ្នកណាជាអ្នកទំនួលខុសត្រូវ? ប្រសិនបើឱ្យនរណាម្នាក់មកទទួលខុសត្រូវ នោះទំនួលខុសត្រូវដោយផ្ទាល់នឹងធ្លាក់ទៅលើបុគ្គលពីរនាក់ដែលទទួលបន្ទុកបោះពុម្ពសៀវភៅ ហើយទំនួលខុសត្រូវដោយប្រយោល នឹងធ្លាក់ទៅលើអ្នកដឹកនាំក្លែងក្លាយ។ អ្នកដឹកនាំក្លែងក្លាយថែមទាំងមានលេសដោះសា ដោយនិយាយថា៖ «អ្នកមិនអាចបន្ទោសខ្ញុំដែលធ្វើការងារនេះមិនបានល្អបានទេ។ ខ្ញុំក៏មិនយល់ពីការងារនេះដែរ! ខ្ញុំមិនដែលបានបោះពុម្ពសៀវភៅផង ហើយខ្ញុំក៏មិនមែនជាម្ចាស់រោងពុម្ពដែរ។ តើឱ្យខ្ញុំទៅដឹងពីរឿងទាំងនេះបានដោយរបៀបណាទៅ?» តើលេសដោះសានេះអាចទទួលយកបានទេ? ក្នុងនាមជាអ្នកដឹកនាំម្នាក់ កិច្ចការនេះស្ថិតនៅក្នុងរង្វង់នៃការទទួលខុសត្រូវរបស់អ្នក។ ទោះបីជាវាជាកិច្ចការដែលទាក់ទងនឹងអាជីពការងារ ជំនាញ ចំណេះដឹងប្រភេទណាមួយ ឬសេចក្ដីពិតក៏ដោយ ក៏អ្នកមិនចាំបាច់យល់ដឹងគ្រប់ផ្នែកទាំងអស់នោះដែរ ប៉ុន្តែតើអ្នកបានខិតខំរៀនសូត្រអំពីអ្វីដែលអ្នកមិនដឹងដែរឬទេ? តើអ្នកបានបំពេញទំនួលខុសត្រូវរបស់អ្នកដោយភាពម៉ឺងម៉ាត់ និងប្រកបដោយមនសិការដែរឬទេ? មនុស្សមួយចំនួនអាចនឹងនិយាយថា៖ «ខ្ញុំចង់បំពេញទំនួលខុសត្រូវរបស់ខ្ញុំ ប៉ុន្តែខ្ញុំក៏មិនយល់ពីរឿងនេះដែរ។ ទោះបីជាខ្ញុំព្យាយាមរៀនសូត្រខ្លាំងប៉ុនណាក៏ដោយ ក៏ខ្ញុំនៅតែមិនចេះដដែល!» នេះមានន័យថា ក្នុងនាមជាអ្នកដឹកនាំម្នាក់ អ្នកមិនត្រូវតាមស្ដង់ដានោះទេ។ អ្នកគឺជាអ្នកដឹកនាំក្លែងក្លាយសុទ្ធសាធតែម្ដង។ បងប្អូនប្រុសស្រីមានអារម្មណ៍អាក់អន់ចិត្តខ្លះដែរ ដោយសារតែគុណភាពសៀវភៅអន់ពេក ហើយពួកគេនិយាយថា៖ «ទោះបីជាសៀវភៅទាំងនេះមិនអស់លុយយើងក៏ដោយ ក៏ប៉ុន្តែគុណភាពវាអន់ណាស់! តើអ្នកដឹកនាំរូបនេះបំពេញការងាររបស់ខ្លួនយ៉ាងម៉េច? តើពួកគេបំពេញកិច្ចការនេះដោយរបៀបណា?» នៅពេលដែលអ្នកដឹកនាំបានឮដូច្នេះ ពួកគេក៏ឆ្លើយតបថា៖ «តើអ្នកអាចបន្ទោសខ្ញុំចំពោះបញ្ហានេះបានទេ? ខ្ញុំមិនមែនជាម្ចាស់រោងពុម្ពទេ ហើយខ្ញុំក៏មិនមែនជាអ្នកសម្រេចចុងក្រោយដែរ។ លើសពីនេះទៅទៀត តើនេះមិនមែនជាការសន្សំសំចៃប្រាក់សម្រាប់ដំណាក់របស់ព្រះជាម្ចាស់ទេឬ? តើការសន្សំសំចៃប្រាក់សម្រាប់ដំណាក់របស់ព្រះជាម្ចាស់ខុសដែរមែនទេ?» ពាក្យសម្ដីរបស់អ្នកដឹកនាំនេះគឺត្រឹមត្រូវ ពួកគេមិនខុសនោះទេ។ អ្នកដឹកនាំមិនចាំបាច់ទទួលខុសត្រូវតាមផ្លូវច្បាប់ទេ។ ក៏ប៉ុន្តែ មានបញ្ហាមួយ នោះគឺថា ប្រាក់ដែលបានចំណាយលើការបោះពុម្ពសៀវភៅនេះ ត្រូវចំណាយចោលឥតប្រយោជន៍។ សៀវភៅដែលបានចែកចាយទៅបងប្អូនប្រុសស្រី ចាប់ផ្ដើមរហែកដាច់ពីគ្នា និងជ្រុះបាត់ទំព័រខ្លះក្នុងរយៈពេលត្រឹមពីរខែ។ តើអ្នកណាគួរទទួលខុសត្រូវ? តើនេះមិនមែនជាទំនួលខុសត្រូវរបស់អ្នកដឹកនាំទេឬ? បញ្ហានេះបានកើតឡើងនៅក្នុងរង្វង់កិច្ចការរបស់អ្នក ក្នុងអំឡុងពេលដែលអ្នកបម្រើការជាអ្នកដឹកនាំ ដូច្នេះ តើអ្នកមិនគួរទទួលខុសត្រូវទេឬ? អ្នកត្រូវតែទទួលយកការស្ដីបន្ទោស។ អ្នកមិនអាចបដិសេធទំនួលខុសត្រូវរបស់អ្នកបានទេ! មនុស្សមួយចំនួនអាចនឹងនិយាយដោយគ្មានហេតុផលថា៖ «ខ្ញុំមិនធ្លាប់ធ្វើការងារនេះពីមុនមកទេ។ តើមិនអនុញ្ញាតឱ្យខ្ញុំប្រព្រឹត្តកំហុសចំពោះការងារដែលខ្ញុំមិនធ្លាប់ធ្វើពីមុនមកទេឬ?» គ្រាន់តែផ្អែកលើសម្ដីបែបនេះ គឺអ្នកមិនស័ក្តិសមនឹងការងាររបស់អ្នកទៅហើយ ហើយអ្នកគួរតែត្រូវដកចេញពីតំណែង។ អ្នកមិនស័ក្តិសមនឹងធ្វើជាអ្នកដឹកនាំទេ អ្នកគឺជាអ្នកដឹកនាំក្លែងក្លាយប្រកែកមិនបានឡើយ។ ការនិយាយពាក្យសម្ដីពីរោះស្ដាប់ច្រើនរាប់មិនអស់ តែមិនបានធ្វើកិច្ចការជាក់ស្ដែងអ្វីសោះ នេះគឺជាលក្ខណៈសម្គាល់ជាក់ស្ដែងបំផុតរបស់អ្នកដឹកនាំក្លែងក្លាយហើយ។

អ្នកដឹកនាំក្លែងក្លាយមួយចំនួនមិនអាចបំពេញចំណុចនៃកិច្ចការជាក់ស្ដែងនីមួយៗឱ្យបានត្រឹមត្រូវ និងច្បាស់លាស់ ដោយអាកប្បកិរិយាប្រាកដនិយមបាននោះទេ។ ពួកគេអាចដោះស្រាយបានតែកិច្ចការទូទៅមួយចំនួនប៉ុណ្ណោះ ហើយបន្ទាប់មក ពួកគេជឿថា ពួកគេត្រូវតាមស្ដង់ដាជាអ្នកដឹកនាំ ថាពួកគេអស្ចារ្យ ហើយពួកគេតែងតែនិយាយអួតអាងជារឿយៗថា៖ «ខ្ញុំត្រូវខ្វល់ខ្វាយគ្រប់រឿងទាំងអស់នៅក្នុងពួកជំនុំ ហើយខ្ញុំត្រូវដោះស្រាយបញ្ហាយ៉ាង។ តើពួកជំនុំអាចខ្វះខ្ញុំបានទេ? ប្រសិនបើខ្ញុំមិនបានរៀបចំការជួបជុំសម្រាប់អ្នករាល់គ្នាទេ តើអ្នករាល់គ្នាមិនមែនដូចជាគំនរខ្សាច់រប៉ាត់រប៉ាយទេឬ? ប្រសិនបើខ្ញុំមិនបានតាមដាន និងជួយរក្សាការងារផលិតភាពយន្តទេ តើនឹងមិនមែនមានមនុស្សមករំខានការងារនេះឥតឈប់ទេឬ? តើការងារផលិតភាពយន្តអាចដំណើរការទៅដោយរលូនបានទេ? ទោះបីខ្ញុំមិនមែនជាអ្នកជំនាញខាងការងារទំនុកបរិសុទ្ធក៏ដោយ ប្រសិនបើខ្ញុំមិនបានមកត្រួតពិនិត្យការងាររបស់អ្នករាល់គ្នាជាញឹកញាប់ មិនបានគាំទ្រអ្នករាល់គ្នា និងមិនបានរៀបចំការជួបជុំសម្រាប់អ្នករាល់គ្នាទេ តើអ្នករាល់គ្នាអាចផលិតទំនុកបរិសុទ្ធទាំងនោះបានដែរឬទេ? តើអ្នករាល់គ្នានឹងត្រូវចំណាយពេលយូរប៉ុនណាដើម្បីគិតគូរដោះស្រាយរឿងនេះបាន?» ពាក្យសម្ដីទាំងនេះអាចនឹងស្ដាប់ទៅដូចជាសមហេតុផល និងត្រឹមត្រូវមែន ប៉ុន្តែ ប្រសិនបើអ្នកពិនិត្យឱ្យបានដិតដល់ទៅ តើចំណុចផ្សេងៗនៃកិច្ចការជំនាញដែលអ្នកដឹកនាំក្លែងក្លាយទាំងនេះបានមើលការខុសត្រូវរីកចម្រើនទៅមុខយ៉ាងដូចម្ដេច? តើពួកគេអាចប្រកបគ្នាអំពីគោលការណ៍សេចក្ដីពិតបានច្បាស់លាស់ដែរឬទេ? (អត់ទេ។) មានម្ដងនោះ ក្រុមផលិតភាពយន្តមួយបានស្វែងរកយោបល់អំពីបញ្ហាពណ៌សម្លៀកបំពាក់។ ពួកគេបានថតរូបជាច្រើនសន្លឹក ហើយផ្ទៃខាងក្រោយ និងមនុស្សនៅក្នុងរូបថតនោះ គឺខុសៗគ្នា ប៉ុន្តែពណ៌សម្លៀកបំពាក់ ជាទូទៅគឺស្ថិតនៅក្នុងប្រភេទពណ៌តែមួយ ពោលគឺវាសុទ្ធតែពណ៌ប្រផេះស្រាល និងពណ៌លឿងដីឥដ្ឋ។ ខ្ញុំបានសួរថា៖ «តើមានរឿងអ្វី? ហេតុអ្វីបានជាពួកគេស្លៀកពាក់ពណ៌ទាំងនេះ?» ពួកគេបាននិយាយថា ពណ៌ទាំងនេះត្រូវបានជ្រើសរើសដោយសម្រិតសម្រាំង ហើយពួកគេបានស្វែងរកវានៅក្នុងផ្សារយ៉ាងលំបាក និងខំប្រឹងយ៉ាងខ្លាំង។ ខ្ញុំបាននិយាយថា៖ «ហេតុអ្វីបានជាអ្នកជ្រើសរើសពណ៌ទាំងនេះ? តើខាងលើបានផ្ដល់ការណែនាំដល់អ្នកអំពីពណ៌នោះដែរឬទេ? តើខាងលើមិនបានណែនាំអ្នកឱ្យប្រើពណ៌ខុសៗគ្នា ហើយពណ៌ទាំងនោះត្រូវតែថ្លៃថ្នូរ និងសមរម្យទេឬ? តើលទ្ធផលនេះកើតចេញមកដោយរបៀបណា?» ចុងក្រោយ បន្ទាប់ពីបានសួរនាំរួច មនុស្សមួយចំនួនក៏បាននិយាយថា៖ «ពណ៌ផ្សេងទៀតមើលទៅមិនទាន់ថ្លៃថ្នូរ និងសមរម្យគ្រប់គ្រាន់នៅឡើយទេ ឬមិនដូចជាពណ៌ដែលអ្នកជឿលើព្រះជាម្ចាស់ ឬពួកបរិសុទ្ធស្លៀកពាក់នោះទេ។ មានតែពណ៌ប្រភេទនេះទេ ដែលមើលទៅដូចជាពណ៌ដែលអ្នកជឿគួរតែស្លៀកពាក់ច្រើនជាង។ ដូច្នេះ មនុស្សគ្រប់គ្នាមានការយល់ឃើញរួមគ្នាថា ការស្លៀកពាក់ពណ៌ប្រភេទនេះ គឺជាការសរសើរតម្កើងដល់ព្រះជាម្ចាស់បំផុត និងជាតំណាងឱ្យរូបភាពនៃដំណាក់របស់ព្រះជាម្ចាស់ល្អបំផុត»។ ខ្ញុំមានបន្ទូលថា៖ «ខ្ញុំមិនដែលបានប្រាប់អ្នករាល់គ្នាឱ្យស្លៀកពាក់ពណ៌ទាំងនេះទេ។ មានពណ៌ថ្លៃថ្នូរ និងសមរម្យជាច្រើន។ ចូរគិតមើលថាតើឥន្ទធនូដែលព្រះជាម្ចាស់បានបង្កើតឡើងមក ដែលជាទីសម្គាល់នៃសេចក្ដីសញ្ញារបស់ទ្រង់ជាមួយមនុស្សជាតិនោះ ស្រស់ស្អាតយ៉ាងណា។ មានពណ៌ក្រហម ពណ៌ទឹកក្រូច ពណ៌លឿង ពណ៌បៃតង ពណ៌ខៀវ ពណ៌ធ្លះ ពណ៌ស្វាយជាដើម ពោលគឺមានតំណាងគ្រប់ពណ៌ទាំងអស់ លើកលែងតែពណ៌ដែលអ្នករាល់គ្នាកំពុងស្លៀកពាក់នេះចេញ។ ហេតុអ្វីបានជាអ្នករាល់គ្នាជ្រើសរើសពណ៌ទាំងនោះ?» តើអ្នកដឹកនាំរបស់ពួកគេបានធ្វើកិច្ចការជាក់លាក់ក្នុងការត្រួតពិនិត្យបញ្ហាទាំងនេះដោយយកចិត្តទុកដាក់ដែរឬទេ? ខ្ញុំហ៊ាននិយាយថា ពួកគេពិតជាមិនបានធ្វើនោះទេ។ ប្រសិនបើអ្នកដឹកនាំមានការយល់ដឹងពេញលេញ ហើយពិតជាយល់ពីសេចក្ដីពិត និងសេចក្ដីតម្រូវរបស់ព្រះជាម្ចាស់មែននោះ ម្ល៉េះសម សមាជិកនៃក្រុមផលិតភាពយន្ត មិនបានជ្រើសរើសសម្លៀកបំពាក់បែបនេះឡើយ ហើយមុខជាបានពិគ្រោះយោបល់ជាមួយខាងលើអំពីរឿងនេះមិនខាន។ បញ្ហាសម្លៀកបំពាក់នេះ គួរណាស់តែអាចដោះស្រាយបាននៅថ្នាក់ក្រោម ប៉ុន្តែអ្នកដឹកនាំក្លែងក្លាយគ្មានសមត្ថភាពដោះស្រាយបញ្ហានេះទេ។ ផ្ទុយទៅវិញ ពួកគេបានសួរខាងលើអំពីបញ្ហានេះទាំងឥតអៀនខ្មាស។ តើមនុស្សបែបនេះមិនគួរលួសកាត់ទេឬ? អ្នកដឹកនាំក្លែងក្លាយនេះមិនអាចសូម្បីតែដោះស្រាយបញ្ហាដ៏សាមញ្ញបំផុតនេះបានផង។ តើពួកគេមានប្រយោជន៍អ្វីទៅ? អ្នកគ្រាន់តែជាសំរាមមួយទងប៉ុណ្ណោះ! គេបានប្រាប់ឱ្យអ្នកសរសើរតម្កើងដល់ព្រះជាម្ចាស់ និងធ្វើបន្ទាល់ថ្វាយទ្រង់ ប៉ុន្តែ អ្នកបែរជានាំភាពអាម៉ាស់ដល់ព្រះជាម្ចាស់ទៅវិញ។ ក្រែងអ្នកថា អ្នកយល់ដឹងច្រើនណាស់នោះអី? ម៉េចបានជាអ្នកមិនអាចនិយាយពីចំណេះដឹង និងគោលលទ្ធិដ៏សំបូរបែបនោះបានអ៊ីចឹង? ហេតុអ្វីបានជាគោលលទ្ធិ និងចំណេះដឹងទាំងអស់នោះ គ្មានប្រសិទ្ធភាពនៅក្នុងស្ថានភាពបែបនេះទៅវិញ? ហេតុអ្វីបានជាអ្នកមិនអាចសូម្បីតែដោះស្រាយ និងធ្វើការត្រួតពិនិត្យឱ្យបានល្អិតល្អន់ទាក់ទងនឹងបញ្ហាសម្លៀកបំពាក់នេះអ៊ីចឹង? តើអ្នកបានបំពេញតួនាទីដែលអ្នកគួរធ្វើក្នុងនាមជាអ្នកដឹកនាំហើយឬនៅ? តើអ្នកបានបំពេញទំនួលខុសត្រូវដែលអ្នកដឹកនាំគួរតែបំពេញហើយឬនៅ? នេះគឺជាលក្ខណៈសម្គាល់មួយរបស់អ្នកដឹកនាំក្លែងក្លាយ។ អ្នកដឹកនាំក្លែងក្លាយខ្វះការយល់ដឹងអំពីគោលការណ៍នៅក្នុងកិច្ចការជាក់លាក់ណាមួយ។ ពួកគេគ្មានសមត្ថភាពផ្ដល់ការកែតម្រូវ និងដំណោះស្រាយឱ្យបានទាន់ពេលវេលាចំពោះបញ្ហានៃការយល់ដឹងខុសអំពីសេចក្ដីពិតឡើយ ហើយក៏គ្មានសមត្ថភាពធ្វើឱ្យមនុស្សអាចស្វែងរកទិសដៅ និងមាគ៌ាតាមរយៈរឿងនេះបានដែរ។ អ្នកដឹកនាំក្លែងក្លាយបានត្រឹមនិយាយពាក្យពេចន៍ និងគោលលទ្ធិ និងពោលពាក្យស្លោកប៉ុណ្ណោះ។ ពួកគេគ្មានសមត្ថភាពធ្វើកិច្ចការជាក់លាក់ណាមួយឡើយ។

អ្នកដឹកនាំក្លែងក្លាយមិនធ្វើកិច្ចការជាក់ស្ដែង ឬបំពេញការងាររបស់ខ្លួនឱ្យបានត្រឹមត្រូវទេ

អ្នកដឹកនាំក្លែងក្លាយខ្លះគ្មានសមត្ថភាពធ្វើកិច្ចការជាក់ស្ដែងណាមួយឡើយ ប៉ុន្តែពួកគេដោះស្រាយកិច្ចការទូទៅមួយចំនួនដែលមិនសំខាន់ ហើយគិតថា នេះជាការធ្វើកិច្ចការជាក់ស្ដែង ថាវាស្ថិតនៅក្នុងព្រំដែននៃការទំនួលខុសត្រូវរបស់ពួកគេ។ លើសពីនេះទៅទៀត ពួកគេចាត់ចែងកិច្ចការទាំងនេះដោយយកចិត្តទុកដាក់បំផុត ហើយពិតជាខំប្រឹងប្រែងខ្លាំងមែនទែន ដោយបំពេញកិច្ចការទាំងនោះយ៉ាងហ្មត់ចត់បំផុត។ ឧទាហរណ៍៖ មានបុគ្គលម្នាក់នៅក្នុងក្រុមជំនុំ ដែលពីមុនធ្លាប់ធ្វើការជាអ្នកដុតនំ។ ថ្ងៃមួយ គាត់បានសម្រេចចិត្តថា គាត់ត្រូវតែដុតនំថ្វាយដល់ខ្ញុំចេញពីទឹកចិត្តស្មោះសរបស់គាត់ ហើយគាត់បានរៀបចំធ្វើការដុតនំដោយមិនបានទូលប្រាប់ខ្ញុំអំពីរឿងនេះឡើយ។ គាត់បានសួរអ្នកដឹកនាំរបស់គាត់ថា តើគាត់អាចដុតនំបានវាដែរឬទេ ហើយពួកគេក៏ឆ្លើយថា៖ «ធ្វើទៅ។ បើនំទាំងនោះឆ្ងាញ់ យើងនឹងថ្វាយវាដល់ព្រះជាម្ចាស់។ បើមិនឆ្ងាញ់ទេ យើងទាំងអស់គ្នាអាចបរិភោគវាបាន»។ គាត់បានទទួលការអនុញ្ញាតពីអ្នកដឹកនាំហើយ ធ្វើឱ្យកិច្ចការនេះស្របច្បាប់ និងត្រឹមត្រូវ ដូច្នេះ គាត់ក៏ប្រញាប់ប្រមូលគ្រឿងផ្សំ ហើយដុតនំមួយឡ ដោយថា៖ «ខ្ញុំមិនដឹងថាវាឆ្ងាញ់ឬអត់ ឬអាចធ្វើឱ្យព្រះជាម្ចាស់សព្វព្រះទ័យ ឬត្រូវនឹងរសជាតិដែលទ្រង់សព្វព្រះទ័យឬអត់ទេ»។ អ្នកដឹកនាំក៏ឆ្លើយថា៖ «មិនអីទេ។ យើងនឹងលះបង់ពេលវេលា និងសុខភាពរបស់យើងខ្លះ ហើយប្រថុយលមើលបន្តិចដើម្បីព្រះជាម្ចាស់។ យើងនឹងភ្លក្សវាជាមុនសិន ហើយពិនិត្យមើលនំទាំងនោះជំនួសព្រះជាម្ចាស់។ ប្រសិនបើវាមិនឆ្ងាញ់ពិតមែន ហើយយើងទូលសូមឱ្យព្រះជាម្ចាស់សោយវា នោះទ្រង់នឹងមានអារម្មណ៍ធុញទ្រាន់ និងខកព្រះទ័យនឹងយើងយ៉ាងខ្លាំងមិនខាន។ ដូច្នេះ ក្នុងនាមជាអ្នកដឹកនាំ យើងមានទំនួលខុសត្រូវ និងកាតព្វកិច្ចក្នុងការត្រួតពិនិត្យបញ្ហានេះ។ នេះគឺជាការធ្វើកិច្ចការជាក់ស្ដែងហើយ»។ បន្ទាប់មក ប្រធានក្រុមគ្រប់រូបដែលមាន «ស្មារតីទទួលខុសត្រូវ» បន្តិចបន្តួចនោះ ក៏បានភ្លក្សនំនោះដែរ។ បន្ទាប់ពីបានភ្លក្សរួចហើយ ពួកគេក៏បានបញ្ចេញយោបល់វាយតម្លៃ ដោយនិយាយថា៖ «ឡសម្រាប់ដុតនំមួយសានេះក្តៅពេក សីតុណ្ហភាពខ្ពស់ខ្លាំងពេក ហើយវាទំនងជាធ្វើឱ្យក្តៅពីខាងក្នុង ហើយនំក៏រាងល្វីងបន្តិចដែរ។ មិនល្អនោះទេ! យើងត្រូវតែមានឥរិយាបថទទួលខុសត្រូវ ហើយត្រូវដុតនំមួយសាទៀត និងភ្លក្សវាម្តងទៀត!» បន្ទាប់ពីភ្លក្សនំមួយសានេះរួច ពួកគេក៏និយាយថា៖ «នំមួយសានេះល្មមប្រើការបានហើយ។ វាមានរសជាតិប័រ រសជាតិពងមាន់ និងរសជាតិល្ងបញ្ចូលគ្នា។ ពិតជាស័ក្តិសមធ្វើជាអ្នកដុតនំមែន! ដោយសារមាននំច្រើនពេក ហើយព្រះជាម្ចាស់សោយតែមួយអង្គឯងមិនអស់ ដូច្នេះ យើងដាក់នំ ១០ ឬ ២០ នៅក្នុងកូនដបតូចមួយ ទុកឱ្យព្រះជាម្ចាស់ភ្លក្សសាកមើល។ ប្រសិនបើព្រះជាម្ចាស់យល់ថានំនោះឆ្ងាញ់ យើងអាចបន្តដុតវាឱ្យច្រើនជាងនេះបាន»។ ពួកគេបានថ្វាយនំមួយកូនដបមកឱ្យខ្ញុំ ហើយខ្ញុំបានសាកវាពីរដុំ។ ខ្ញុំគិតថា នំនោះអាចទទួលយកបាន ប្លែកមាត់ ប៉ុន្តែមិនសមសម្រាប់ធ្វើជាអាហារចម្អែកក្រពះទេ ដូច្នេះ ខ្ញុំក៏ឈប់សោយវាទៅ។ មនុស្សខ្លះថែមទាំងគិតថា នំទាំងនោះធ្វើដោយដៃសមាជិកនៃដំណាក់របស់ព្រះជាម្ចាស់ផ្ទាល់ ថាវាពោរពេញទៅដោយសេចក្តីស្រឡាញ់ ភក្តីភាព និងការកោតខ្លាច ហើយមានអត្ថន័យយ៉ាងជ្រាលជ្រៅ ទោះបីជានំទាំងនោះគ្រាន់តែមានរសជាតិទទួលយកបានប៉ុណ្ណេះក៏ដោយ។ ក្រោយមក ខ្ញុំក៏បានប្រគល់នំមួយកូនដបនោះត្រឡប់ទៅវិញ។ ខ្ញុំមិនចាប់អារម្មណ៍នឹងរបស់បែបនេះទេ ហើយខ្ញុំក៏គ្មានអារម្មណ៍ចង់សោយវាដែរ។ លើសពីនេះទៅទៀត ប្រសិនបើខ្ញុំឃ្លាននំដុត ខ្ញុំអាចទិញនំទាំងនោះ ដែលមានរសជាតិផ្សេងៗ និងមកពីប្រទេសខុសៗគ្នានៅឯទីផ្សារបាន ដោយមិនចាំបាច់ចំណាយប្រាក់ច្រើនទេ។ បន្ទាប់មក ខ្ញុំបានប្រាប់ពួកគេថា៖ «ខ្ញុំអរគុណចំពោះសណ្ដានចិត្តនេះហើយ ប៉ុន្តែសុំកុំដុតនំថ្វាយខ្ញុំទៀតអី។ ខ្ញុំនឹងមិនសោយនំទាំងនោះទេ ហើយប្រសិនបើខ្ញុំចង់បាននំដុតខ្លះ ខ្ញុំនឹងទិញវាដោយខ្លួនឯង។ ប្រសិនបើមានតម្រូវការច្រើន ដូច្នេះ ពេលណាខ្ញុំប្រាប់ឱ្យដុតនំ ចាំអ្នកដុតនំនោះចុះ។ ប្រសិនបើខ្ញុំមិនប្រាប់អ្នកឱ្យធ្វើទេ ដូច្នេះ អ្នកមិនចាំបាច់ធ្វើវាម្ដងទៀតឡើយ»។ តើបន្ទូលនេះមិនមែនងាយស្រួលយល់ទេឬ? ប្រសិនបើពួកគេមានអាកប្បកិរិយាល្អ និងចេះស្តាប់បង្គាប់ ពួកគេនឹងចងចាំព្រះបន្ទូលរបស់ខ្ញុំ ហើយឈប់ធ្វើនំទាំងនោះទៀតហើយ។ នៅពេលដែលព្រះជាម្ចាស់មានព្រះបន្ទូល មែនគឺមែន ទេគឺទេ ហើយ «កុំធ្វើទៀត» មានន័យថា «កុំធ្វើទៀត»។ ក៏ប៉ុន្តែ បន្ទាប់ពីកន្លងទៅបានមួយរយៈ ពួកគេក៏បានដុតនំពីរក្រឡមកថ្វាយខ្ញុំទៀត។ ខ្ញុំក៏មានបន្ទូលទៅកាន់ពួកគេថា៖ «តើខ្ញុំមិនបានប្រាប់អ្នករាល់គ្នាឱ្យឈប់ដុតនំទៀតទេឬ?» ពួកគេបានឆ្លើយមកវិញថា៖ «នំទាំងនេះខុសពីលើកមុន»។ ខ្ញុំក៏បានតបទៅវិញថា៖ «ទោះបីជានំទាំងនេះខុសគ្នាក៏ដោយ ក៏វានៅតែជានំដុតដដែលទេ។ មិនចាំបាច់ធ្វើនំដុតអ្វីទាំងអស់។ ខ្ញុំមិនគួរសមដាក់ពួកគេនោះទេ។ បើខ្ញុំចង់បាននំដុតខ្លះ ខ្ញុំនឹងប្រាប់អ្នករាល់គ្នាឱ្យដឹងហើយ។ តើអ្នកមិនយល់ភាសាមនុស្សទេឬ? ឈប់ធ្វើវាទៀត»។ តើព្រះបន្ទូលទាំងនេះអាចយល់បានទេ? (បាន។) ប៉ុន្តែ ហេតុអ្វីបានជាអ្នកដែលធ្វើនំដុតនេះ ហាក់ដូចជាភ្លេចបន្ទូលខ្ញុំអ៊ីចឹង? ប្រសិនបើអ្នកដឹកនាំរបស់គាត់ចេះមើលខុសត្រូវគាត់ មិនសហការយ៉ាងសកម្មជាមួយគាត់ទេ ឬមិនលើកទឹកចិត្តគាត់ឱ្យធ្វើរឿងបែបនេះទេ ហើយចេះឃាត់គាត់ទាន់ពេលវេលា តើអ្នកដែលធ្វើនំដុតនោះ នៅតែហ៊ានធ្វើវាទៀតទេ? យ៉ាងហោចណាស់ក៏គាត់នឹងមិនហ៊ានធ្វើវាយ៉ាងគឃ្លើននិងតាមទំនើងចិត្តបែបនេះដែរ។ ដូច្នេះ តើអ្នកដឹកនាំទាំងនោះមានចំណែកអ្វីនៅក្នុងស្ថានភាពនេះ? ពួកគេគ្រប់គ្រងរឿងតូចតាចយ៉ាងលម្អិតគ្មានចន្លោះ ចូលរួមគ្រប់រឿង ហើយរ៉ាប់រងលើការត្រួតពិនិត្យជំនួសខ្ញុំ។ ពួកគេ «គួរឱ្យស្រឡាញ់» ខ្លាំង រហូតដល់រកពាក្យពេចន៍ពណ៌នាមិនបាន។ តើនេះជាកិច្ចការដែលពួកគេគួរតែធ្វើមែនទេ? នៅក្នុងគោលការណ៍នៃកិច្ចការនៅដំណាក់របស់ព្រះជាម្ចាស់ មិនមានការណែនាំឱ្យធ្វើរឿងបែបនេះទេ ហើយខ្ញុំក៏មិនបានប្រគល់ភារកិច្ចនេះឱ្យពួកគេដែរ។ មនុស្សជាអ្នកផ្តួចផ្តើមធ្វើវា ខ្ញុំមិនបានស្នើសុំឱ្យធ្វើនោះទេ។ ដូច្នេះ ហេតុអ្វីបានជាអ្នកដឹកនាំទាំងនេះបំពេញភារកិច្ចនេះយ៉ាងសកម្មបែបនេះ? នេះហើយជាលក្ខណៈសម្គាល់របស់អ្នកដឹកនាំក្លែងក្លាយ ពោលគឺពួកគេមិនបំពេញការងាររបស់ខ្លួនឱ្យបានត្រឹមត្រូវទេ។ នៅក្នុងក្រុមជំនុំ មានកិច្ចការជាច្រើនដែលត្រូវការឱ្យពួកគេតាមដាន ត្រួតពិនិត្យ និងជំរុញឱ្យធ្វើ ហើយមានបញ្ហាជាក់ស្តែងជាច្រើនដែលត្រូវការឱ្យពួកគេដោះស្រាយតាមរយៈការប្រកបគ្នាពីសេចក្ដីពិត ប៉ុន្តែពួកគេមិនបានធ្វើកិច្ចការណាមួយក្នុងចំណោមនោះឡើយ។ ផ្ទុយទៅវិញ ពួកគេបែរជាទំនេរគ្មានការងារធ្វើ នាំគ្នាទៅភ្លក្សនំជំនួសខ្ញុំនៅឯផ្ទះបាយទៅវិញ។ ពួកគេពិតជាយកចិត្តទុកដាក់ចំពោះបញ្ហានេះខ្លាំងណាស់ និងខំប្រឹងបញ្ចេញកម្លាំងជាខ្លាំង។ តើនេះមិនមែនជាអ្វីដែលអ្នកដឹកនាំក្លែងក្លាយធ្វើទេឬ? តើទង្វើនេះមិនមែនគួរឱ្យស្អប់ខ្ពើមណាស់ទៅហើយទេឬ? ខ្ញុំមិននឹកស្មានថា បន្ទាប់ពីកន្លងទៅបានមួយរយៈ បញ្ហានេះនឹងកើតឡើងម្ដងទៀតទេ។ អ្នកដែលបានដុតនំនោះ ចង់ចាប់ផ្តើមដុតនំថ្វាយខ្ញុំម្តងទៀត។ ខ្ញុំក៏បានប្រាប់ទៅអ្នកដឹកនាំម្នាក់ចំៗតែម្ដងថា៖ «អ្នកឯងទៅដោះស្រាយរឿងនេះទៅ។ អ្នកឯងត្រូវពន្យល់រឿងនេះទៅគាត់ឱ្យបានច្បាស់។ ប្រសិនបើគាត់ធ្វើរឿងនេះម្តងទៀត ខ្ញុំនឹងឱ្យអ្នកឯងទទួលខុសត្រូវហើយ!» នៅក្នុងក្រុមជំនុំ មានកិច្ចការជាច្រើនដែលត្រូវធ្វើ មិនថាកិច្ចការណាមួយទេ ក៏អាចឱ្យពួកគេរវល់មួយរយៈបានដែរ។ ហេតុអ្វីបានជាពួកគេទំនេរម្ល៉េះ? តើពួកគេមកទីនេះដើម្បីស៊ីដេកឱ្យធាត់ដូចជ្រូក ឬមកជជែកគ្នាលេងឥតបានការទេ? កន្លែងនេះមិនមែនសម្រាប់ឱ្យពួកគេធ្វើរឿងបែបនេះទេ។ បន្ទាប់មក ក៏លែងឮដំណឹងអំពីបញ្ហានេះបន្តទៀត។ នៅពេលដែលខ្ញុំបានផ្តល់ការណែនាំនោះហើយ អ្នកដឹកនាំនោះមិនបានធ្វើការរាយការណ៍អ្វីទេ។ ទោះយ៉ាងណាក៏ដោយ ក៏គ្មាននរណាម្នាក់ផ្ញើនំដុតតូចៗទាំងនោះឱ្យខ្ញុំទៀតដែរ ដែលធ្វើឱ្យខ្ញុំបានធូរទ្រូងច្រើន។ ដោយវិនិច្ឆ័យតាមហេតុការណ៍នេះ តើយើងអាចនិយាយបានថា អ្នកដឹកនាំទាំងនេះមិនបានបំពេញការងាររបស់ខ្លួនឱ្យបានត្រឹមត្រូវដែរទេឬ? (បាន។) បញ្ហានេះនៅមិនទាន់ធ្ងន់ធ្ងរនោះទេ។ នៅមានរឿងធ្ងន់ធ្ងរជាងនេះច្រើនទៀត។

ខ្ញុំតែងតែទៅលេងក្រុមជំនុំខ្លះ ដើម្បីពិនិត្យមើល ជួបជាមួយអ្នកដឹកនាំ ផ្តល់ការណែនាំសម្រាប់កិច្ចការមួយចំនួន និងដោះស្រាយបញ្ហាខ្លះៗ។ ពេលខ្លះ ខ្ញុំត្រូវសោយអាហារថ្ងៃត្រង់នៅក្រុមជំនុំទាំងនេះ ដូច្នេះក៏កើតជាបញ្ហាថាតើអ្នកណានឹងត្រូវរៀបចំចម្អិនអាហារ។ ពួកអ្នកដឹកនាំទាំងនោះមានទំនួលខុសត្រូវខ្លាំងមែនទែន រហូតដល់ថ្នាក់ទៅជ្រើសរើសមនុស្សម្នាក់ដែលអះអាងថាខ្លួនជាចុងភៅ។ ខ្ញុំបានមានបន្ទូលថា៖ «គាត់ជាចុងភៅឬអត់ មិនសំខាន់ទេ។ អ្វីដែលសំខាន់គឺថា ខ្ញុំចង់បានអាហារសាមញ្ញៗ។ ខ្ញុំចូលចិត្តភ្លក្សរសជាតិដើមនៃគ្រឿងផ្សំ។ អាហារមិនគួរប្រៃពេក ខ្លាញ់ច្រើនពេក ឬមានគ្រឿងដិតខ្លាំងពេកទេ។ ក្នុងរដូវរងា ខ្ញុំត្រូវការសោយអាហារណាដែលក្តៅៗ។ ម្យ៉ាងទៀត អាហារត្រូវតែចម្អិនឱ្យបានឆ្អិនល្អ មិនមែនឆៅនោះទេ ហើយងាយស្រួលរំលាយ»។ តើខ្ញុំប្រាប់ពីគោលការណ៍ទាំងនេះមិនច្បាស់ឬ? តើគោលការណ៍ទាំងនេះ ងាយស្រួលសម្រេចបានដែរទេ? គោលការណ៍ទាំងនេះ ងាយស្រួលចងចាំផង និងងាយស្រួលអនុវត្តផង។ ឱ្យតែស្ត្រីមេផ្ទះដែលធ្លាប់ចម្អិនអាហាររយៈពេលបីទៅប្រាំឆ្នាំ គឺអាចយល់ពីគោលការណ៍ទាំងនេះ និងអាចធ្វើវាបានហើយ។ ដូច្នេះ មិនចាំបាច់ទទូចរកចុងភៅមកចម្អិនអាហារថ្វាយខ្ញុំនោះទេ។ អ្នកដែលអាចចម្អិនអាហារតាមផ្ទះបាន គឺគ្រប់គ្រាន់ហើយ។ ក៏ប៉ុន្តែ អ្នកដឹកនាំទាំងនេះ «គួរឱ្យស្រឡាញ់» ខ្លាំងណាស់ រហូតដល់ថ្នាក់ពួកគេទទូចរក «ចុងភៅ» ម្នាក់ មករៀបចំចម្អិនអាហារ នៅពេលដែលពួកគេទទួលខ្ញុំ។ មុនពេលចុងភៅនោះចម្អិនអាហារថ្វាយខ្ញុំជាផ្លូវការ អ្នកដឹកនាំត្រូវតែត្រួតពិនិត្យជាមុនសិន។ តើពួកគេធ្វើរឿងនេះដោយរបៀបណា? ពួកគេឱ្យចុងភៅនោះធ្វើគាវមួយចំនួន និងមីគោកមួយចាន ហើយឱ្យគាត់ធ្វើម្ហូបឆាខ្លះ។ គ្រប់អ្នកដឹកនាំ និងប្រធានក្រុមផ្សេងៗទាំងអស់ បានភ្លក្សអាហារទាំងនោះ ហើយពួកគេយល់ថា ម្ហូបទាំងអស់ពិតជាឆ្ងាញ់ណាស់។ ចុងក្រោយ ពួកគេក៏បានសុំឱ្យចុងភៅនោះទទួលការងារខាងចម្អិនអាហារថ្វាយដល់ខ្ញុំ។ យើងទុករឿងលទ្ធផលនៃការភ្លក្សម្ហូបរបស់អ្នកដឹកនាំ និងលក្ខណៈនៃបញ្ហាដែលពាក់ព័ន្ធមួយឡែកសិន ហើយនាំគ្នានិយាយពីរឿងម្ហូបដែលចុងភៅនេះចម្អិនសិន។ លើកទីមួយដែលខ្ញុំទៅ ចុងភៅនោះបានឆាម្ហូបពីរបីមុខ ហើយគ្រប់គ្នាពេញចិត្តណាស់។ លើកទីពីរ ចុងភៅនោះបានធ្វើគាវមួយឈុត។ បន្ទាប់ពីសោយបានមួយដុំរួច ខ្ញុំមានអារម្មណ៍ថាដូចជាមិនស្រួលសោះ គឺវាហឹរបន្តិច។ អ្នកផ្សេងទៀតដែលនៅក្បែរខ្ញុំ ក៏បាននិយាយថា គាវនោះហឹរបន្តិចដែរ ហើយមានអារម្មណ៍ថា អណ្តាតរបស់ពួកគេចាប់ផ្តើមឡើងហើម។ ក៏ប៉ុន្តែ ដោយសារគាវជាអាហារចម្អែតក្រពះតែមួយមុខគត់ ខ្ញុំត្រូវតែសោយវាឱ្យអស់ ទោះបីជាគាវទាំងនោះហឹរក៏ដោយ។ នៅក្នុងស្នូល មិនឃើញមានម្ទេសទេ ដូច្នេះ ខ្ញុំក៏មិនខ្វល់ថាអ្វីដែលធ្វើឱ្យមានរសជាតិហឹរ ហើយក៏សោយអាហារនោះឱ្យអស់ទៅ។ ជាលទ្ធផល រាងកាយរបស់ខ្ញុំចាប់ផ្តើមមានប្រតិកម្មអាលែកហ្ស៊ីនៅល្ងាចនោះ។ កន្លែងជាច្រើនពាសពេញរាងកាយរបស់ខ្ញុំចាប់ផ្តើមរមាស់មិនឈប់ ហើយខ្ញុំចេះតែបន្តអេះរហូត។ ខ្ញុំបានអេះខ្លួនឯងរហូតដល់ចេញឈាម ទើបមានអារម្មណ៍ធូរស្រាលជាងមុន។ ខ្ញុំរមាស់អស់រយៈពេលបីថ្ងៃ ទើបអារម្មណ៍រមាស់នោះបានធូរស្រាលបន្តិចម្តងៗ។ បន្ទាប់ពីប្រតិកម្មអាលែកហ្ស៊ីនេះ ទើបខ្ញុំដឹងថា គេមុខជាបានដាក់ម្រេចទៅក្នុងគាវនោះមិនខាន បើមិនដូច្នេះទេ ក៏គាវទាំងនោះមិនហឹរខ្លាំងបែបនេះដែរ។ ខ្ញុំបានប្រាប់ពួកគេកុំឱ្យដាក់គ្រឿងផ្សំហឹរៗ ដូចជាម្រេចចូលអី ព្រោះខ្ញុំចាញ់ហឹរ។ ប៉ុន្តែ ពួកគេបានបន្ថែមវាក្នុងបរិមាណដ៏ច្រើន ដើម្បីតម្រូវតាមមាត់របស់ពួកគេ ដែលលើសពីបរិមាណធម្មតា។ នៅពេលបរិភោគគាវទាំងនោះ គឺមានអារម្មណ៍ដឹងហឹរ។ ចុងភៅនោះមិនអាចទាំងកំណត់បរិមាណឱ្យបានត្រឹមត្រូវក្នុងការចម្អិនអាហាររបស់គាត់បានផង គាត់បានបន្ថែមម្រេចច្រើន ដែលល្មមនឹងធ្វើឱ្យគេមានប្រតិកម្មអាលែកហ្ស៊ីបាន។ ក្រោយមក ខ្ញុំបានប្រាប់គាត់ថា៖ «កុំបន្ថែមគ្រឿងផ្សំហឹរៗទាំងនោះទៀតឱ្យសោះ។ ខ្ញុំចាញ់ហឹរ។ ប្រសិនបើអ្នកពិតជាមានក្ដីអាណិតអាសូរខ្លះមែន កុំធ្វើបែបនោះទៀតអី។ ប្រសិនបើអ្នកចម្អិនសម្រាប់ខ្លួនឯង ខ្ញុំមិនខ្វល់ថាអ្នកបរិភោគអ្វីនោះទេ។ ក៏ប៉ុន្តែ ប្រសិនបើអ្នកចម្អិនម្ហូបថ្វាយដល់ខ្ញុំ ដូច្នេះ កុំបន្ថែមគ្រឿងហឹរឱ្យសោះ។ ចូរធ្វើតាមស្តង់ដាដែលខ្ញុំបានតម្រូវចុះ»។ តើគាត់អាចធ្វើបានទេ? តើអ្នកដឹកនាំមិនមែនគួរតែចាត់ចែងកិច្ចការនេះទេឬ? គួរឱ្យសោកស្ដាយ គ្មាននរណាម្នាក់យកចិត្តទុកដាក់នឹងរឿងនេះទេ ហើយពួកគេមិនបានធ្វើកិច្ចការណាមួយដែលពួកគេគួរតែធ្វើឡើយ។ មានម្ដងនោះ នៅពេលដែលចុងភៅនោះហៀបនឹងចម្អិនម្ហូបម្ដងទៀត គាត់បានចាប់យកម្រេចដើម្បីបន្ថែមទៅក្នុងម្ហូប ហើយមានមនុស្សម្នាក់ដែលនៅក្បែរនោះបានឃើញទាន់ ក៏ឃាត់គាត់។ ស្ថិតនៅក្រោមការត្រួតពិនិត្យយ៉ាងតឹងរ៉ឹងពីពួកគេ គាត់ក៏គ្មានឱកាសបន្ថែមម្រេច។ អ្នកដឹកនាំមិនអាចដោះស្រាយបញ្ហាតូចតាចប៉ុណ្ណឹងបានផង ដូច្នេះ តើពួកគេអាចធ្វើអីកើតទៅ? ពេលចុងភៅកំពុងចម្អិនម្ហូប ពួកគេនាំគ្នាទៅភ្លក្សយ៉ាងសកម្ម។ មនុស្សជាច្រើននាក់បានទៅភ្លក្សវា។ វាគ្រាន់តែជាអាហារតាមផ្ទះធម្មតាប៉ុណ្ណោះ តើមានតម្លៃអ្វីដែលគួរឱ្យភ្លក្សទៅ? តើអ្នករាល់គ្នាសុទ្ធតែជាអ្នកជំនាញខាងធ្វើម្ហូបមែនទេ? បន្ទាប់ពីបានធ្វើជាអ្នកដឹកនាំហើយ តើអ្នករាល់គ្នាស្រាប់តែចេះគ្រប់រឿងភ្លាមៗមែនទេ? តើអ្នករាល់គ្នាយល់ពីគោលការណ៍សុខភាពដែរទេ? តើដំណាក់របស់ព្រះជាម្ចាស់បានចាត់ចែងឱ្យអ្នករាល់គ្នាធ្វើរឿងនេះមែនទេ? តើខ្ញុំបានប្រគល់ភារកិច្ច ឬដាក់បញ្ជាបេសកកម្មឱ្យអ្នករាល់គ្នាភ្លក្សអាហារជំនួសខ្ញុំតាំងពីពេលណា? អ្នកគ្មានហេតុផលទេ អ្នកគ្មានការអៀនខ្មាសទាល់តែសោះ! អ្នកដែលចេះមានការអៀនខ្មាសខ្លះ ក៏មិនធ្វើរឿងដែលងងើល គួរឱ្យស្អប់ខ្ពើម និងគ្មានហេតុផលបែបនេះដែរ។ វាបង្ហាញថា បុគ្គលទាំងនេះគ្មានការអៀនខ្មាសទាល់តែសោះ។ ពួកគេភ្លក្សអាហារជំនួសខ្ញុំ! អ្នករាល់គ្នាមិនធ្វើតាមខ្ញុំ ឬបំពេញតាមគោលការណ៍ណាមួយដែលខ្ញុំបានប្រាប់អ្នករាល់គ្នាទេ។ ម្ហូបណាដែលឆ្ងាញ់សម្រាប់អ្នក និងត្រូវមាត់អ្នករាល់គ្នា អ្នកក៏ប្រាប់ឱ្យចុងភៅចម្អិនវា។ តើនោះជាការចម្អិនម្ហូបថ្វាយខ្ញុំដែរទេ? តើនោះមិនមែនជាការចម្អិនម្ហូបសម្រាប់ខ្លួនអ្នករាល់គ្នាទេឬ? តើអ្នករាល់គ្នាធ្វើជាអ្នកដឹកនាំតាមរបៀបនេះមែនទេ? ឆ្លៀតឱកាសគ្រប់យ៉ាងដើម្បីទាញប្រយោជន៍ និងកេងចំណេញពីចំណុចខ្វះខាត ហើយព្យាយាមមកផ្គាប់ផ្គុនខ្ញុំ បើអ្នករាល់គ្នាចង់ផ្គាប់ផ្គុនខ្ញុំមែន កុំធ្វើបាបខ្ញុំទៅបានហើយ! តើនេះមិនមែនខ្វះគុណធម៌ទេឬ? តើនេះមិនមែនមានចេតនាមិនត្រឹមត្រូវទេឬ? ពួកគេគ្មានការអៀនខ្មាស និងមានចេតនាមិនត្រឹមត្រូវ ប៉ុន្តែពួកគេបែរជានៅតែគិតថា ពួកគេស្មោះត្រង់ខ្លាំងណាស់ទៀត! ក្នុងចំណោមរឿងដែលពួកគេបានធ្វើទាំងអម្បាលម៉ាននេះ តើមានរឿងមួយណាដែលអ្នកដឹកនាំពិតជាត្រូវធ្វើមែនទេ? (អត់ទេ។) ការងារដែលពួកគេធ្វើគ្មានស្តង់ដាអ្វីឡើយ។ ពួកគេមិនទាំងដឹងថាអាហារណាមានសុខភាពល្អ អាហារណាមិនមានសុខភាពល្អផង ប៉ុន្តែពួកគេគិតថា ពួកគេអាចមកទីនេះ ហើយដើរតួជាអ្នកជំនាញខាងសុខភាព និងម្ហូបអាហារជំនួសខ្ញុំទៀត! តើអ្នកណាដែលបានចែងថា កាលណាមានការចម្អិនអាហារថ្វាយខ្ញុំ អ្នករាល់គ្នាត្រូវតែត្រួតពិនិត្យទេ? តើពួកជំនុំមានបទប្បញ្ញត្តិនេះទេ? តើដំណាក់របស់ព្រះជាម្ចាស់បានធ្វើការរៀបចំបែបនេះទេ? ក្នុងចំណុចនៃកិច្ចការរបស់ពួកជំនុំ កើតមានចន្លោះប្រហោងជាច្រើន មនុស្សជាច្រើនមានការយល់ខុសអំពីព្រះជាម្ចាស់ និងមិនយល់ពីសេចក្តីពិតទាល់តែសោះ ក៏ប៉ុន្តែអ្នកមិនបានដោះស្រាយរឿងទាំងនោះទេ។ ផ្ទុយទៅវិញ អ្នកបានបញ្ចេញការខំប្រឹងប្រែងនៅក្នុងផ្នែកតូចមួយ ដូចជាផ្ទះបាយនេះ ថាជាការបំពេញ «ទំនួលខុសត្រូវ» របស់អ្នក។ អ្នកគឺជាអ្នកដឹកនាំក្លែងក្លាយច្បាស់ក្រឡែតតែម្ដង អ្នកគឺជាមនុស្សមានពុតត្បុត! អ្នកត្រួតពិនិត្យអ្វីៗនៅចំពោះព្រះភ័ក្រខ្ញុំ តើអ្នករាល់គ្នាបានយល់អ្វីខ្លះ? តើអ្នករាល់គ្នាបានពិគ្រោះជាមួយខ្ញុំទេ? តើអ្នករាល់គ្នាកំពុងតែបញ្ចេញគំនិតផ្ទាល់ខ្លួន ឬគំនិតរបស់ខ្ញុំ? ប្រសិនបើអ្នករាល់គ្នាកំពុងបញ្ចេញគំនិតរបស់ខ្ញុំ ហើយខ្ញុំបានប្រាប់ឱ្យអ្នករាល់គ្នានិយាយវាចេញមក ដូច្នេះ អ្វីដែលអ្នករាល់គ្នាបានធ្វើនោះ គឺត្រឹមត្រូវហើយ។ វានឹងក្លាយជាទំនួលខុសត្រូវរបស់អ្នករាល់គ្នា។ ប្រសិនបើអ្នករាល់គ្នាកំពុងបញ្ចេញគំនិតផ្ទាល់ខ្លួនរបស់អ្នករាល់គ្នា ដែលមិនមែនជាគំនិតរបស់ខ្ញុំទេ ហើយអ្នករាល់គ្នាទទូចបង្ខំអ្នកដទៃឱ្យស្តាប់ និងទទួលយកវា តើរឿងនេះមានលក្ខណៈបែបណា? ប្រាប់ខ្ញុំមក តើរឿងនេះមិនមែនធ្វើឱ្យខ្ញុំស្អប់ខ្ពើមទេឬ? ខ្ញុំនៅទីនោះ ហើយពួកគេមិនបានសួរខ្ញុំសូម្បីតែមួយម៉ាត់ថា តើខ្ញុំសោយអ្វី ឬខ្ញុំមានសេចក្ដីតម្រូវអ្វីខ្លះទេ។ ពួកគេចេះតែសម្រេចចិត្តដោយគ្មានការយល់ព្រមពីខ្ញុំ ហើយចេះតែចេញបញ្ជាពីក្រោយខ្នងខ្ញុំតាមអំពើចិត្ត។ តើ ពួកគេកំពុងព្យាយាមតំណាងឱ្យខ្ញុំមែនទេ? នេះគឺជាអ្នកដឹកនាំក្លែងក្លាយដែលធ្វើរឿងអាក្រក់មិនចេះគិត ដោយធ្វើពុតជាបុគ្គលខាងវិញ្ញាណ ធ្វើពុតជាគិតគូរពីបន្ទុករបស់ព្រះជាម្ចាស់ និងធ្វើពុតជាយល់ពីសេចក្តីពិត តែចេះតែធ្វើតែរឿងលាក់ពុតប៉ុណ្ណោះ។ តើរឿងនេះមិនមែនជ្រុលពេកទេឬ? តើរឿងនេះមិនមែនគួរឱ្យទាស់ចិត្ត និងគួរឱ្យស្អប់ខ្លាំងរួចទៅហើយទេឬ? (គឺបែបនេះមែន។) តើអ្នករាល់គ្នាបានយល់ដឹងស៊ីជម្រៅខ្លះហើយឬនៅ? តើអ្នករាល់គ្នាបានរៀនសូត្រមេរៀនណាមួយពីរឿងនេះដែរទេ? បញ្ហានីមួយៗក្នុងចំណោមនេះ កាន់តែគួរឱ្យស្អប់ខ្ពើមជាងមុនពីមួយទៅមួយ ហើយនៅមានរឿងមួយទៀតដែលគួរឱ្យស្អប់ជាងនេះទៅទៀត។

រដូវរងានេះ មានមនុស្សចិត្តល្អម្នាក់បានទិញអាវរោមក្ងាន «ដ៏ស្រស់ស្អាត» មួយថ្វាយខ្ញុំ។ ភាពស្រស់ស្អាតរបស់វាមិនមែនស្ថិតនៅលើពណ៌ ឬម៉ូដរបស់អាវនោះទេ ប៉ុន្តែគឺនៅត្រង់តម្លៃខ្ពស់ និងគុណភាពលើសគេនៃអាវនោះតែម្ដង។ អាវនេះជាវត្ថុដ៏មានតម្លៃមួយ។ ក្នុងចំណោមអ្នកមិនជឿ មានពាក្យគេនិយាយថា៖ «រោមក្ងានមួយសរសៃផ្ញើមកពីចម្ងាយមួយពាន់យោជន៍ អំណោយនេះអាចនឹងតូចតាច ប៉ុន្តែវាមានសណ្ដានចិត្តជ្រាលជ្រៅណាស់»។ អាវនេះមិនត្រឹមតែបង្កប់មនោសញ្ចេតនាប៉ុណ្ណោះទេ ប៉ុន្តែវាពិតជាថ្លៃពិតមែន។ មុនពេលបានឃើញអាវនោះ ខ្ញុំបានឮរួចហើយថា វាស្អាត មានពណ៌ក្រហម មានម៉ូដល្អ និងមានកម្រាស់ក្រាស់ល្អ។ ខ្ញុំបានឮអំពីអាវនោះ ដូច្នេះចៀសមិនផុតទេដែលមានមនុស្សខ្លះបានឃើញរបស់ពិតរួចទៅហើយ ពោលគឺ មនុស្សពីរបីនាក់បានឃើញវា បានវាស់វាស្មានៗ និងបានពិនិត្យមើលវាយ៉ាងល្អិតល្អន់រួចទៅហើយ ដោយនិយាយពាក្យដូចជា៖ «ខ្ញុំស្គាល់ម៉ាកនេះ» «ពណ៌ល្អណាស់ វាពិតជាស្រស់ស្អាតមែន!» «បន្ទាប់ពីអ្នកបានមើលអាវនោះរួចហើយ សូមយកវាឱ្យខ្ញុំមើលផង» ហើយបែបនេះ ដំណឹងក៏បានលេចឮតៗគ្នា។ ខ្ញុំមិនដឹងថា ត្រូវចំណាយពេលយូរប៉ុនណា ទើបដំណឹងនេះបានមកដល់ត្រចៀកខ្ញុំ និងទម្រាំខ្ញុំបានដឹងខ្លះអំពីរឿងនេះទេ។ តើអ្នករាល់គ្នាឃើញបញ្ហានៅទីនេះទេ? ខ្ញុំមិនទាន់ទាំងបានឃើញអាវនោះផង មនុស្សផ្សេងទៀតជាច្រើនបានមើលឃើញ ចែកគ្នាមើលពីមួយទៅមួយ និងដាក់តាំងបង្ហាញរួចស្រេចទៅហើយ។ តើនេះមិនមែនជាបញ្ហាទេឬ? តើមនុស្សអាចមើល ប៉ះពាល់ និងដាក់តាំងរបស់ដែលជាកម្មសិទ្ធិរបស់ខ្ញុំតាមអំពើចិត្តបានទេ? (មិនបានទេ។) តើរបស់របរអ្នកណាដែលមនុស្សអាចប៉ះពាល់ និងមើលតាមចិត្តបាន? (គ្មាននរណាម្នាក់ចង់ឱ្យគេធ្វើបែបនេះទេ ហើយក៏គ្មាននរណាម្នាក់គួរធ្វើបែបនេះដែរ។) ដូច្នេះ របស់របររបស់ខ្ញុំរឹតតែមិនគួរឱ្យធ្វើបែបនេះទៀត មែនទេ? មនុស្សខ្លះនិយាយថា៖ «ហេតុអ្វីបានជារបស់របររបស់ទ្រង់មិនគួរធ្វើបែបនេះ? ទ្រង់ជាបុគ្គលសាធារណៈ។ តើជីវិតឯកជនរបស់តារាល្បីៗ និងតារាភាពយន្តមិនមែនសុទ្ធតែត្រូវគេលាតត្រដាងឱ្យដឹងទេឬ? កន្លែងដែលពួកគេលេងកីឡា កន្លែងដែលពួកគេទទួលការព្យាបាលថែរក្សាសម្ផស្ស អ្នកដែលពួកគេសេពគប់ ម៉ាកសម្លៀកបំពាក់ដែលពួកគេពាក់ តើរឿងទាំងនេះមិនសុទ្ធតែត្រូវគេលាតត្រដាងឱ្យដឹងទេឬ? ហេតុអ្វីបានជារឿងរបស់ទ្រង់មិនគួរលាតត្រដាងឱ្យគេដឹង?» តើខ្ញុំជាតារាល្បីមែនទេ? ខ្ញុំមិនមែនជាតារាល្បីទេ ហើយអ្នកក៏មិនមែនជាអ្នកគាំទ្ររបស់ខ្ញុំដែរ។ តើអ្នកជានរណា? អ្នកគឺជាមនុស្សធម្មតាម្នាក់ ជាភាវៈដែលព្រះបានបង្កើតមក និងជាមនុស្សពុករលួយ។ តើខ្ញុំជានរណា? (ព្រះជាម្ចាស់។) ខ្ញុំមិនមែនជាបុគ្គលសាធារណៈទេ។ ខ្ញុំគ្មានកាតព្វកិច្ចត្រូវលាតត្រដាងអ្វីគ្រប់យ៉ាងឱ្យអ្នកដឹង ត្រូវរាយការណ៍អ្វីគ្រប់យ៉ាងឱ្យអ្នកដឹង ឬត្រូវប្រាប់អ្នកអំពីអ្វីៗគ្រប់យ៉ាងនោះទេ។ ដូច្នេះ ហេតុអ្វីបានជាអ្នកប៉ះពាល់របស់ដែលជាកម្មសិទ្ធិរបស់ខ្ញុំ? តើការធ្វើបែបនោះមិនមែនគួរឱ្យស្អប់ទេឬ? តើខ្ញុំបានដាក់បញ្ជាបេសកកម្មឱ្យអ្នកមើល និងត្រួតពិនិត្យរបស់ដែលជាកម្មសិទ្ធិរបស់ខ្ញុំទេ? អត់ទេ។ ប៉ុន្តែមនុស្សខ្លះហ៊ានយកវាទៅមើលតាមអំពើចិត្តយ៉ាងគឃ្លើន ហើយថែមទាំងចែកគ្នាមើលពីមួយទៅមួយទៀតផង។ តើអ្នកណាប្រគល់សិទ្ធិឱ្យអ្នកចែកគ្នាមើលពីមួយទៅមួយ? តើនេះជាកាតព្វកិច្ចរបស់អ្នកមែនទេ? ប្រសិនបើអ្នកមិនជឿលើព្រះជាម្ចាស់ទេ ដូច្នេះ យើងគឺជាមនុស្សមិនធ្លាប់ស្គាល់គ្នាទេហើយ។ ដោយសារតែអ្នកជឿលើព្រះជាម្ចាស់ ទើបខ្ញុំស្គាល់ថាអ្នកជានរណា ប៉ុន្តែខ្ញុំក៏មិនដឹងថាគ្រួសារអ្នក ជីវិតប្រចាំថ្ងៃ ឬស្ថានភាពហិរញ្ញវត្ថុរបស់អ្នកយ៉ាងណា ហើយខ្ញុំក៏មិនខ្វល់ចង់ដឹងនោះដែរ។ តើយើងស្និទ្ធស្នាលនឹងគ្នាទេ? ខ្ញុំមិនមែនជាមិត្តសម្លាញ់ ឬសមមិត្តរបស់អ្នកទេ។ យើងមិនសូវស្គាល់គ្នាទេ ហើយយើងក៏មិនទាន់ឈានដល់ចំណុចដែលគួរតែបើកឱ្យអ្នកមើលអ្វីៗគ្រប់យ៉ាងជារបស់ខ្ញុំដែរ។ តើអ្នកនឹងព្រមឱ្យខ្ញុំឆែកមើលរបស់របរទាំងអស់របស់អ្នក ដាក់តាំងបង្ហាញចែកគ្នាមើល និងប៉ះពាល់វាដែរឬទេ? សូម្បីតែពេលអ្នកយករបស់អ្វីមួយពីផ្សារមកផ្ទះ ក៏ត្រូវលាងសម្អាតវាច្រើនដងដើម្បីសម្លាប់មេរោគដែរ! តើរបស់ដែលអ្នកដទៃបានប៉ះពាល់តាមអំពើចិត្តមិនមែនគួរឱ្យខ្ពើមរអើមទេឬ? តើអ្នកមិនបានគិតថាខ្លួនឯងជាអ្នកក្រៅទេមែនទេ? តើអ្នកណាដែលបានចាត់តាំងអ្នកឱ្យពិនិត្យមើលអាវរបស់ខ្ញុំ? តើខ្ញុំទុកចិត្តអ្នកទេ? តើអ្នកបានលាងដៃរបស់អ្នកបានស្អាតហើយឬនៅ មុននឹងប៉ះពាល់អាវរបស់ខ្ញុំទាំងគ្មានការកោតក្រែងបែបនេះ? តើខ្ញុំនឹងមិនខ្ពើមរអើមអ្នកទេឬ? តើអ្នកច្បាស់ពីរឿងនេះដែរទេ? ហេតុអ្វីបានជាអ្នកគ្មានការអៀនខ្មាសដូច្នេះ? អ្នកពិតជាគ្មានហេតុផលសោះ! អ្នកបានជឿលើព្រះជាម្ចាស់អស់ពេលជាច្រើនឆ្នាំ ហើយបានស្ដាប់ការអធិប្បាយជាច្រើន។ ហេតុអ្វីបានជាអ្នកខ្វះសូម្បីតែហេតុផលបន្តិចបន្តួចបែបនេះ? បើកតង្វាយដែលជាកម្មសិទ្ធិរបស់ព្រះជាម្ចាស់តាមអំពើចិត្ត ប៉ះពាល់សម្លៀកបំពាក់របស់ទ្រង់ និងអ្វីៗដែលកម្មសិទ្ធិរបស់ទ្រង់តាមអំពើចិត្ត តើនេះជាបញ្ហាប្រភេទណា? នៅពេលដែលខ្ញុំឃើញថា កញ្ចប់អីវ៉ាន់ទាំងនេះត្រូវបានគេហែកមើល និងបោះចោល តើឱ្យខ្ញុំមិនខឹងម្តេចនឹងបាន? ខ្ញុំខ្ពើមរអើមនឹងរបស់ទាំងនេះណាស់ ហើយខ្ញុំក៏ស្អប់មនុស្សទាំងនេះដែរ។ ខ្ញុំមិនចង់ឃើញមុខពួកគេម្តងទៀតឡើយ ហើយខ្ញុំពិតជាមិនចង់ពាក់ព័ន្ធជាមួយនឹងមនុស្សទាំងនេះ ដែលអន់ជាងជ្រូក និងឆ្កែទៅទៀត! ចូរចាំថា មនុស្សគ្រប់រូបមានសេចក្តីថ្លៃថ្នូររបស់ខ្លួន ហើយខ្ញុំកាន់តែមានសេចក្តីថ្លៃថ្នូរជាងនេះទៅទៀត។ ចូរកុំពាក់ព័ន្ធនឹងរបស់ដែលជាកម្មសិទ្ធិរបស់ខ្ញុំ បើមិនដូច្នេះទេ ខ្ញុំមុខជាមិនសព្វព្រះទ័យ ហើយស្អប់អ្នកខ្លាំងមិនខាន!

ពីសម្បកក្រៅ អ្នកដឹកនាំក្លែងក្លាយអាចនឹងមិនប្រព្រឹត្តអំពើអាក្រក់ធំដុំ ឬជាមនុស្សអាក្រក់វៀចវេរទាំងស្រុងនោះទេ។ ក៏ប៉ុន្តែ រឿងដែលគួរឱ្យស្អប់ខ្ពើមបំផុតអំពីពួកគេនោះគឺថា ពួកគេមើលឃើញថាមានកិច្ចការជាក់ស្ដែងដែលត្រូវធ្វើ ប៉ុន្តែមិនធ្វើវា ពួកគេដឹងច្បាស់ថា ពួកគេមិនអាចដោះស្រាយបញ្ហាបាន ប៉ុន្តែពួកគេមិនស្វែងរកសេចក្តីពិត ពួកគេឃើញមនុស្សអាក្រក់បង្កការរំខាន ប៉ុន្តែពួកគេមិនដោះស្រាយជាមួយពួកនោះ ហើយផ្ទុយទៅវិញ ពួកគេខ្វល់ត្រឹមកិច្ចការទូទៅពីខាងក្រៅប៉ុណ្ណោះ។ ចំពោះរឿងរ៉ាវតូចតាច និងមិនសំខាន់វិញ ពួកគេតាមឃ្លាំមើលជាប់ និងគ្រប់គ្រងយ៉ាងតឹងរ៉ឹង ប៉ុន្តែពួកគេមិនធ្វើកិច្ចការណាមួយដែលទាក់ទងនឹងច្រកចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ ឬខ្វល់ខ្វាយអំពីបញ្ហាផ្សេងៗដែលប្រឆាំងនឹងគោលការណ៍សេចក្តីពិតឡើយ។ ផ្ទុយទៅវិញ ពួកគេធ្វើត្រឹមកិច្ចការដែលមិនទាក់ទងនឹងសេចក្តីពិតប៉ុណ្ណោះ។ អ្នកទាំងនេះ គឺជាអ្នកដឹកនាំក្លែងក្លាយច្បាស់ក្រឡែតហើយ។ អ្នកដឹកនាំក្លែងក្លាយ មិនដឹងអ្វីសោះអំពីគោលការណ៍សេចក្តីពិតដែលពាក់ព័ន្ធនឹងចំណុចផ្សេងៗនៃកិច្ចការរបស់ពួកជំនុំ។ ប្រសិនបើវាស់វែងធៀបនឹងគោលការណ៍ និងស្តង់ដារបស់អ្នកដឹកនាំ និងអ្នកធ្វើការ អ្នកដឹកនាំក្លែងក្លាយគឺជាមនុស្សភ្លីភ្លើ និងឆ្កួតលេលា។ មិនថាបញ្ហាដែលកើតឡើងពាក់ព័ន្ធនឹងកិច្ចការរបស់ពួកជំនុំធ្ងន់ធ្ងរប៉ុនណា ក៏អ្នកដឹកនាំក្លែងក្លាយមើលមិនឃើញ ឬអាចដោះស្រាយបញ្ហាទាំងនោះបាន ទោះបីជាបញ្ហាកើតឡើងនៅចំពោះមុខពួកគេក៏ដោយ ហើយថ្នាក់លើត្រូវមកដោះស្រាយបញ្ហាទាំងនោះដោយខ្លួនឯង។ តើមនុស្សទាំងនេះមិនមែនជាអ្នកដឹកនាំក្លែងក្លាយទេឬ? (ជាអ្នកដឹកនាំក្លែងក្លាយ។) ពួកគេគឺជាអ្នកដឹកនាំក្លែងក្លាយយ៉ាងពិតប្រាកដ។ ឧទាហរណ៍៖ នៅក្នុងកិច្ចការផ្នែកឯកសាររបស់ពួកជំនុំ ដូចជាតើសៀវភៅណាខ្លះដែលគួរពិនិត្យកែតម្រូវ ហើយសៀវភៅណាខ្លះដែលគួរបកប្រែ ចំណុចទាំងនេះ គឺជាកិច្ចការដ៏សំខាន់សម្រាប់ពួកជំនុំ។ តើមានគោលការណ៍ណាមួយទាក់ទងនឹងរបៀបពិនិត្យកែតម្រូវ និងបកប្រែសៀវភៅដែរឬទេ? កិច្ចការនេះពិតជាមានគោលការណ៍មែន វាជាកិច្ចការផ្អែកលើគោលការណ៍ខ្លាំងបំផុត ហើយកិច្ចការនេះពិតជាត្រូវការការប្រកបគ្នា និងការណែនាំជាក់លាក់។ ប៉ុន្តែអ្នកដឹកនាំក្លែងក្លាយមិនអាចធ្វើកិច្ចការនេះបានទេ។ នៅពេលដែលពួកគេឃើញបងប្អូនប្រុសស្រីរវល់នឹងភារកិច្ចរបស់ខ្លួន ពួកគេធ្វើពុតជានិយាយថា៖ «កិច្ចការផ្នែកឯកសារ និងកិច្ចការបកប្រែ គឺសំខាន់ខ្លាំងណាស់។ អ្នករាល់គ្នាគួរតែដាក់ចិត្តធ្វើកិច្ចការនេះឱ្យបានល្អ ហើយខ្ញុំនឹងដោះស្រាយបញ្ហាណាមួយដែលអ្នករាល់គ្នាមាន»។ នៅពេលដែលមាននរណាម្នាក់លើកឡើងពីបញ្ហា អ្នកដឹកនាំក្លែងក្លាយទាំងនេះក៏និយាយថា៖ «ខ្ញុំមិនយល់ពីបញ្ហានេះទេ។ រឿងបកប្រែភាសាបរទេសនេះ ខ្ញុំមិនមែនជាអ្នកជំនាញទេ។ ចូរអធិស្ឋានទៅព្រះជាម្ចាស់ ហើយស្វែងរកពីទ្រង់ចុះ»។ នៅពេលមានគេលើកឡើងពីបញ្ហាមួយទៀត ដោយសួរថា៖ «យើងរកមនុស្សដែលស័ក្តិសមនឹងបកប្រែភាសាមួយចំនួនមិនបានទេ តើយើងគួរដោះស្រាយបញ្ហានេះយ៉ាងដូចម្ដេច?» អ្នកដឹកនាំក្លែងក្លាយក៏ឆ្លើយថា៖ «ខ្ញុំមិនមែនជាអ្នកជំនាញក្នុងបញ្ហានេះទេ។ អ្នករាល់គ្នាដោះស្រាយបញ្ហានេះដោយខ្លួនឯងចុះ»។ តើការនិយាយបែបនេះអាចដោះស្រាយបញ្ហាបានទេ? ពួកគេរកលេសដោះសា និងបិទបាំងការពិតដែលពួកគេមិនបានធ្វើការងាររបស់ខ្លួន ដោយថា៖ «ខ្ញុំមិនមែនជាអ្នកជំនាញទេ។ ខ្ញុំមិនយល់ពីអាជីពការងារមួយនេះទេ» ដើម្បីគេចវេះពីបញ្ហាដែលពួកគេត្រូវដោះស្រាយ។ អ្នកដឹកនាំក្លែងក្លាយធ្វើការរបៀបនេះឯង។ នៅពេលមាននរណាម្នាក់លើកជាសំណួរ អ្នកដឹកនាំក្លែងក្លាយក៏និយាយថា៖ «ចូរអធិស្ឋានទៅព្រះជាម្ចាស់ ហើយស្វែងរកពីទ្រង់ចុះ។ ខ្ញុំមិនយល់ពីអាជីពការងារមួយនេះទេ ប៉ុន្តែអ្នករាល់គ្នាយល់ហើយ»។ មើលទៅពួកគេហាក់ដូចជាបន្ទាបខ្លួន ដោយទទួលស្គាល់ថា ខ្លួនគ្មានសមត្ថភាព និងមិនយល់ពីអាជីពការងារនេះ ប៉ុន្តែតាមពិតទៅ ពួកគេគ្មានសមត្ថភាពបំពេញកិច្ចការជាអ្នកដឹកនាំទាល់តែសោះ។ ពិតណាស់ ការធ្វើជាអ្នកដឹកនាំមិនមែនមានន័យថា ពួកគេត្រូវតែយល់ពីអាជីពការងារគ្រប់ប្រភេទនោះទេ ប៉ុន្តែពួកគេគួរតែប្រកបគ្នាឱ្យបានច្បាស់អំពីគោលការណ៍សេចក្ដីពិតដែលចាំបាច់ ដើម្បីដោះស្រាយបញ្ហា មិនថាបញ្ហាទាំងនោះទាក់ទងនឹងអាជីពការងារប្រភេទណានោះទេ។ ឱ្យតែមនុស្សយល់ពីគោលការណ៍សេចក្ដីពិត បញ្ហានឹងអាចដោះស្រាយទៅតាមនោះបានមិនខាន។ អ្នកដឹកនាំក្លែងក្លាយប្រើឃ្លាថា «ខ្ញុំមិនមែនជាអ្នកជំនាញរឿងនេះទេ ខ្ញុំមិនយល់ពីអាជីពការងារនេះទេ» ធ្វើជាមូលហេតុដើម្បីគេចវេះពីការប្រកបគ្នាអំពីគោលការណ៍សេចក្ដីពិតសម្រាប់ដោះស្រាយបញ្ហា។ នេះមិនមែនជាការធ្វើកិច្ចការជាក់ស្ដែងនោះទេ។ ប្រសិនបើអ្នកដឹកនាំក្លែងក្លាយតែងតែប្រើឃ្លាថា «ខ្ញុំមិនមែនជាអ្នកជំនាញរឿងនេះទេ ខ្ញុំមិនយល់ពីអាជីពការងារនេះទេ» នេះដដែលៗ ធ្វើជាមូលហេតុដើម្បីគេចវេះពីការដោះស្រាយបញ្ហា ដូច្នេះ ពួកគេមិនស័ក្តិសមនឹងកិច្ចការជាអ្នកដឹកនាំឡើយ។ រឿងដែលល្អបំផុតដែលពួកគេគួរធ្វើ គឺលាលែងពីតំណែង ហើយទុកឱ្យអ្នកផ្សេងមកជំនួសកន្លែងពួកគេវិញ។ ប៉ុន្តែ តើអ្នកដឹកនាំក្លែងក្លាយមានហេតុផលបែបនេះទេ? តើពួកគេនឹងអាចលាលែងពីតំណែងបានទេ? ពួកគេនឹងមិនលាលែងឡើយ។ ពួកគេថែមទាំងគិតថា៖ «ហេតុអ្វីបានជាអ្នកទាំងនោះនិយាយថា ខ្ញុំមិនបានធ្វើការងារអ្វីសោះ? ខ្ញុំរៀបចំការជួបជុំជារៀងរាល់ថ្ងៃ ហើយខ្ញុំរវល់ខ្លាំងណាស់ រហូតដល់ថ្នាក់ហូបបាយមិនទៀងពេលផង ហើយខ្ញុំគេងក៏មិនសូវបានគ្រប់គ្រាន់ដែរ។ តើអ្នកណាថាបញ្ហាផ្សេងៗមិនបានដោះស្រាយនោះ? ខ្ញុំរៀបចំការជួបជុំ និងប្រកបគ្នាជាមួយពួកគេ ហើយខ្ញុំរកអត្ថបទព្រះបន្ទូលរបស់ព្រះជាម្ចាស់ឱ្យពួកគេ»។ ឧបមាអ្នកសួរពួកគេថា៖ «មានមនុស្សម្នាក់បាននិយាយថា ពួកគេរកអ្នកបកប្រែដែលស័ក្តិសមសម្រាប់ភាសាមួយចំនួនមិនបានទេ។ តើអ្នកបានដោះស្រាយបញ្ហាមួយនេះដោយរបៀបណា?» ពួកគេនឹងនិយាយថា៖ «ខ្ញុំបានប្រាប់ពួកគេហើយថា ខ្ញុំមិនយល់ពីអាជីពការងារនេះទេ ហើយខ្ញុំបានឱ្យពួកគេពិភាក្សាគ្នា និងដោះស្រាយបញ្ហានេះដោយខ្លួនឯង»។ បន្ទាប់មក អ្នកសួរពួកគេថា៖ «បញ្ហានេះពាក់ព័ន្ធនឹងការចាយវាយប្រាក់តង្វាយ និងវឌ្ឍនភាពនៃកិច្ចការពួកជំនុំ។ ពួកគេមិនអាចសម្រេចចិត្តដោយខ្លួនឯងបានទេ។ ពួកគេត្រូវការឱ្យអ្នកជាអ្នកសម្រេច និងរកគោលការណ៍សេចក្ដីពិតមកដោះស្រាយវា។ តើអ្នកបានធ្វើបែបនេះដែរទេ?» ពួកគេនឹងឆ្លើយតបវិញថា៖ «ម៉េចក៏ថាមិនបានធ្វើ? ខ្ញុំមិនបានធ្វើឱ្យកិច្ចការណាមួយយឺតយ៉ាវនោះទេ។ បើគ្មានអ្នកបកប្រែភាសានោះទេ ដូច្នេះ ពួកគេគួរតែបកប្រែភាសាផ្សេងទៅ!» អ្នកឃើញទេ អ្នកដឹកនាំក្លែងក្លាយមិនអាចធ្វើកិច្ចការជាក់ស្ដែងបានទេ ប៉ុន្តែពួកគេនៅតែមានលេសដោះសាមិនចេះអស់ទៀត។ ពិតជាគ្មានការអៀនខ្មាស និងគួរឱ្យស្អប់ខ្ពើមពិតមែន! គុណសម្បត្តិរបស់អ្នកអន់ខ្លាំងណាស់ អ្នកមិនយល់ពីអាជីពការងារណាមួយទេ ហើយអ្នកខ្វះការយល់ដឹងស៊ីជម្រៅអំពីគោលការណ៍សេចក្ដីពិតដែលពាក់ព័ន្ធនឹងកិច្ចការជំនាញគ្រប់មុខ ដូច្នេះ តើការដែលមានអ្នកធ្វើជាអ្នកដឹកនាំមានប្រយោជន៍អ្វី? អ្នកគ្រាន់តែជាមនុស្សភ្លីភ្លើ និងឥតបានការម្នាក់ប៉ុណ្ណោះ! ដោយសារអ្នកមិនអាចធ្វើកិច្ចការជាក់ស្ដែងណាមួយបាន ដូច្នេះ ហេតុអ្វីបានជាអ្នកនៅតែបន្តធ្វើជាអ្នកដឹកនាំពួកជំនុំទៀត? អ្នកពិតជាគ្មានហេតុផលទាល់តែសោះ។ ដោយសារអ្នកខ្វះការយល់ដឹងពីខ្លួនឯង អ្នកគួរតែស្តាប់យោបល់រិះគន់ពីរាស្ដ្ររើសតាំងរបស់ព្រះជាម្ចាស់ ហើយវាយតម្លៃថាតើអ្នកបំពេញតាមស្តង់ដាសម្រាប់ធ្វើជាអ្នកដឹកនាំដែរឬទេ។ ប៉ុន្តែ អ្នកដឹកនាំក្លែងក្លាយមិនដែលគិតពីរឿងទាំងនេះទេ។ មិនថាពួកគេបានធ្វើឱ្យកិច្ចការរបស់ពួកជំនុំយឺតយ៉ាវប៉ុនណា និងបានបង្កការខាតបង់ដល់ច្រកចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ច្រើនប៉ុនណាក្នុងអំឡុងពេលជាច្រើនឆ្នាំដែលពួកគេបានធ្វើជាអ្នកដឹកនាំក៏ដោយ ក៏ពួកគេមិនខ្វល់ដែរ។ នេះគឺជាមុខមាត់ដ៏អាក្រក់របស់អ្នកដឹកនាំក្លែងក្លាយហើយ។

សាកគិតពីរបៀបដែលអ្នកដឹកនាំ និងអ្នកធ្វើការចាត់ចែងការងាររបស់ពួកគេលមើល។ តើវាស្របគ្នានឹងអ្វីដែលខ្ញុំទើបបានប្រាប់អ្នករាល់គ្នាដែរឬទេ? តើមានអ្នកណាដែលមិនធ្វើកិច្ចការជាក់ស្ដែងទេ ហើយតើអ្នកអាចសម្គាល់ដឹងថាពួកគេជាអ្នកដឹកនាំក្លែងក្លាយដែរឬទេ? ប្រសិនបើអ្នកសម្គាល់ដឹងថាពួកគេជាអ្នកដឹកនាំក្លែងក្លាយ ចាប់ពីថ្ងៃនេះតទៅ អ្នកមិនគួរចាត់ទុកពួកគេជាអ្នកដឹកនាំទៀតទេ។ អ្នកគួរតែចាត់ទុកពួកគេដូចជាមនុស្សធម្មតាផ្សេងទៀតដែរ។ នេះគឺជាគោលការណ៍នៃការអនុវត្តដែលត្រឹមត្រូវ។ អ្នកខ្លះអាចនឹងឆ្ងល់ថា៖ «តើនេះមានន័យថាជាការរើសអើង មើលងាយ ឬមិនរាប់រកពួកគេ ដោយសារតែពួកគេជាអ្នកដឹកនាំក្លែងក្លាយមែនទេ?» មិនមែនទេ។ ពួកគេមិនអាចធ្វើកិច្ចការជាក់ស្ដែងបាន ហើយពួកគេអាចត្រឹមនិយាយពាក្យពេចន៍ និងគោលលទ្ធិខ្លះៗ និងពាក្យឥតបានការមួយចំនួនដើម្បីភូតកុហក និងបោកបញ្ឆោតអ្នកប៉ុណ្ណោះ។ ចំណុចនេះប្រាប់ឱ្យអ្នកដឹងពីការពិតមួយ គឺថា ពួកគេមិនមែនជាអ្នកដឹកនាំរបស់អ្នកទេ។ អ្នកមិនចាំបាច់សុំការណែនាំពីពួកគេទេ មិនថានៅក្នុងការងាររបស់អ្នក ជួបប្រទះបញ្ហា ឬការលំបាកអ្វីក៏ដោយ។ ប្រសិនបើចាំបាច់ អ្នករាល់គ្នាអាចរំលងពួកគេបាន ដោយរាយការណ៍ទៅថ្នាក់លើ និងពិគ្រោះយោបល់ជាមួយថ្នាក់លើអំពីរបៀបចាត់ចែង និងដោះស្រាយបញ្ហានោះបាន។ ខ្ញុំបានបង្រៀនអ្នករាល់គ្នាអំពីផ្លូវនៃការអនុវត្តហើយ ប៉ុន្តែត្រង់ដែលអ្នករាល់គ្នាធ្វើបែបណានោះ គឺអាស្រ័យលើអ្នករាល់គ្នាទេ។ ខ្ញុំមិនដែលមានបន្ទូលថា គ្រប់អ្នកដឹកនាំទាំងអស់សុទ្ធតែត្រូវបានព្រះជាម្ចាស់កំណត់ទុកជាមុន ហើយថាអ្នកត្រូវតែស្តាប់ និងស្តាប់បង្គាប់ពួកគេ ហើយថាអ្នកត្រូវតែស្តាប់ពួកគេ ទោះបីជាអ្នកសម្គាល់ដឹងថាពួកគេជាអ្នកដឹកនាំក្លែងក្លាយក៏ដោយនោះទេ។ ខ្ញុំមិនដែលប្រាប់អ្នកបែបនោះទេ។ អ្វីដែលខ្ញុំកំពុងប្រកបគ្នានៅពេលនេះ គឺជារបៀបស្គាល់អ្នកដឹកនាំក្លែងក្លាយ។ នៅពេលដែលអ្នកសម្គាល់ដឹងថានរណាម្នាក់ជាអ្នកដឹកនាំក្លែងក្លាយ អ្នកអាចទទួលយក និងស្តាប់បង្គាប់អ្វីដែលពួកគេនិយាយបាន ប្រសិនបើវាត្រឹមត្រូវ និងស្របតាមសេចក្តីពិត។ ក៏ប៉ុន្តែ ប្រសិនបើពួកគេមិនអាចដោះស្រាយបញ្ហាបាន ហើយពួកគេភូតភរ និងបោកបញ្ឆោតអ្នក ដែលធ្វើឱ្យប៉ះពាល់ដល់វឌ្ឍនភាពការងារ ដូច្នេះ អ្នកមិនចាំបាច់ត្រូវទទួលយកការដឹកនាំរបស់ពួកគេទេ។ ប្រសិនបើអ្នករាល់គ្នាអាចយល់ពីគោលការណ៍ដោយខ្លួនឯងបាន អ្នកគួរតែធ្វើតាមគោលការណ៍ទាំងនោះ។ ប្រសិនបើអ្នកក្ដាប់មិនបាន មិនប្រាកដ ឬមិនច្បាស់ពីគោលការណ៍ទាំងនោះទេ ដូច្នេះ អ្នករាល់គ្នាគួរតែស្វែងរកសេចក្តីពិត ហើយពិភាក្សាគ្នាដើម្បីដោះស្រាយបញ្ហា។ បន្ទាប់ពីពិភាក្សាគ្នាហើយ ប្រសិនបើអ្នកនៅតែមិនអាចសម្រេចចិត្តបាន ត្រូវរាយការណ៍បញ្ហានោះទៅថ្នាក់លើ ហើយពិគ្រោះយោបល់ជាមួយពួកគាត់អំពីបញ្ហានោះ។ ទាំងនេះគឺសុទ្ធតែជាវិធីល្អៗដើម្បីដោះស្រាយបញ្ហាទាំងអស់ ពោលគឺគ្មានការលំបាកណាដែលមិនអាចដោះស្រាយបាននោះទេ។

ថ្ងៃនេះ យើងបញ្ចប់ការប្រកបគ្នាត្រឹមនេះសិនចុះ។ សុំជម្រាបលា!

ថ្ងៃទី១៦ ខែមករា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៣)

ចំណុចទីបី៖ ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ (ផ្នែកទីពីរ)

នៅក្នុងការជួបជុំគ្នាកាលពីលើកមុន យើងបានប្រកបគ្នាបន្ថែមទៀតអំពីទំនួលខុសត្រូវទីពីររបស់អ្នកដឹកនាំ និងអ្នកធ្វើការ ដោយនិយាយអំពីការលំបាកនានានៃការចូលទៅក្នុងជីវិត ព្រមទាំងបានលាតត្រដាងពីការអនុវត្ត និងលក្ខណៈសម្គាល់ជាក់លាក់មួយចំនួនរបស់អ្នកដឹកនាំក្លែងក្លាយផង។ បន្ទាប់មក យើងបានពិភាក្សាបញ្ហាមួយចំនួនដែលទាក់ទងនឹងទំនួលខុសត្រូវទីបីរបស់អ្នកដឹកនាំ និងអ្នកធ្វើការ នោះគឺការប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ ព្រមទាំងបានលាតត្រដាង និងវែកញែកថាតើ «ភាពក្លែងក្លាយ» របស់អ្នកដឹកនាំក្លែងក្លាយ លេចចេញនៅត្រង់ចំណុចណា តាមរយៈអាកប្បកិរិយា ការអនុវត្ត និងលក្ខណៈសម្គាល់របស់អ្នកដឹកនាំក្លែងក្លាយចំពោះបញ្ហាទាំងនេះ ឬនិយាយម្យ៉ាងទៀតថា ជាលក្ខណៈសម្គាល់ពីរបៀបដែលអ្នកដឹកនាំក្លែងក្លាយមិនបានបំពេញទំនួលខុសត្រូវរបស់ខ្លួនក្នុងនាមជាអ្នកដឹកនាំ។ សុំរៀបរាប់ពីបញ្ហាទាំងនេះ។ (បញ្ហាមួយក្នុងចំណោមនោះ គឺនិយាយអំពីការបោះពុម្ពសៀវភៅព្រះបន្ទូលរបស់ព្រះជាម្ចាស់។ អ្នកដឹកនាំក្លែងក្លាយនោះ មិនបានធ្វើការងារជាក់ស្ដែងទេ ពួកគេបានត្រឹមនិយាយពីគោលលទ្ធិដែលឥតបានការប៉ុណ្ណោះ។ ពួកគេក៏មិនបានប្រកបគ្នាជាក់លាក់អំពីគោលការណ៍សេចក្ដីពិត ឬធ្វើការងារពិតប្រាកដសូម្បីបន្តិចណាឡើយ។) នៅក្នុងបញ្ហានេះ អ្នកដឹកនាំក្លែងក្លាយនោះមិនបានធ្វើការងារពិតប្រាកដអ្វីទេ ពួកគេមិនអាចបំពេញទំនួលខុសត្រូវរបស់ខ្លួនក្នុងនាមជាអ្នកដឹកនាំ និងអ្នកធ្វើការបានឡើយ ហើយពួកគេមិនបានប្រកបគ្នាឱ្យបានច្បាស់លាស់អំពីលក្ខខណ្ឌតម្រូវផ្នែកជំនាញ គោលការណ៍ជាក់លាក់ និងចំណុចដែលត្រូវយកចិត្តទុកដាក់ដែលពាក់ព័ន្ធនឹងការងារនោះទេ។ ពួកគេគ្រាន់តែពោលពាក្យស្លោកខ្លះៗ និងនិយាយពាក្យឥតបានការខ្លះៗប៉ុណ្ណោះ រួចក៏គិតថា ខ្លួនពួកគេធ្វើការងារបានល្អហើយ។ តើយើងបានពិភាក្សាគ្នាអំពីបញ្ហាអ្វីទៀត? (ក៏មានករណីនៃការទិញអាវរងាថ្វាយព្រះជាម្ចាស់ផងដែរ។) តើហេតុការណ៍នេះបានលាតត្រដាងពីបញ្ហាអ្វីខ្លះ ទាក់ទងនឹងអ្នកដឹកនាំក្លែងក្លាយ? (វាបានលាតត្រដាងថា អ្នកដឹកនាំក្លែងក្លាយមិនធ្វើការងារពិតប្រាកដទេ ហើយពួកគេខ្វះភាពជាមនុស្ស និងហេតុផលទាំងស្រុង។) នៅពេលដែលមាននរណាម្នាក់ទិញសម្លៀកបំពាក់ណាមួយឱ្យខ្ញុំ ពួកអ្នកដឹកនាំទាំងនោះបានជួយពិនិត្យមើលវា។ តើនេះជាការងារមួយផ្នែកដែលអ្នកដឹកនាំ និងអ្នកធ្វើការគួរធ្វើដែរឬទេ? (មិនគួរធ្វើទេ។) ពួកគេបានធ្វើការងារដែលពួកគេមិនគួរធ្វើ។ តើមានបញ្ហាអ្វីពាក់ព័ន្ធរឿងនេះ? (ពួកគេមិនបានបំពេញការងាររបស់ខ្លួនឱ្យបានត្រឹមត្រូវនោះទេ។) នេះគឺជាលក្ខណៈសម្គាល់មួយរបស់អ្នកដឹកនាំក្លែងក្លាយ។ ទីមួយ វាបានលាតត្រដាងថា អ្នកដឹកនាំក្លែងក្លាយមិនបានបំពេញការងាររបស់ខ្លួនឱ្យបានត្រឹមត្រូវនោះទេ ហើយទីពីរ វាបានលាតត្រដាងថា ពួកគេខ្វះហេតុផល ហើយធ្វើតែរឿងគួរឱ្យស្អប់ខ្ពើម ដែលខ្វះហេតុផល និងភាពជាមនុស្សប៉ុណ្ណោះ។ អ្នករាល់គ្នាចាំបានតែឧទាហរណ៍ទាំងនេះប៉ុណ្ណោះ ប៉ុន្តែអ្នករាល់គ្នាមិនបានមើលធ្លុះពីបញ្ហានានាដែលឧទាហរណ៍ទាំងនេះចង់បង្ហាញ ឬពីសារជាតិនៃបញ្ហាទាំងនេះដែលឧទាហរណ៍ទាំងនោះមានបំណងចង់វែកញែកនោះទេ។ តើខ្ញុំបានលើកជាឧទាហរណ៍អ្វីផ្សេងទៀតទាក់ទងនឹងអ្នកដឹកនាំក្លែងក្លាយដែលមិនបានបំពេញការងាររបស់ខ្លួនឱ្យបានត្រឹមត្រូវដែរទេ? (គឺមានឧទាហរណ៍អំពីអ្នកធ្វើនំម្នាក់ដែលចេះតែបន្តដុតនំថ្វាយព្រះជាម្ចាស់។ ព្រះជាម្ចាស់បានប្រាប់គាត់កុំឱ្យធ្វើវា ប៉ុន្តែអ្នកដឹកនាំ និងអ្នកធ្វើការនៅតែបន្តអនុញ្ញាតឱ្យគាត់ធ្វើវា ហើយថែមទាំងបានភ្លក់នំដុតទាំងនោះដោយខ្លួនឯងទៀតផង។) តើឧទាហរណ៍នេះបានលាតត្រដាងពីបញ្ហាអ្វីខ្លះរបស់អ្នកដឹកនាំក្លែងក្លាយ? (បានលាតត្រដាងថា ពួកគេមិនបានបំពេញការងាររបស់ខ្លួនឱ្យបានត្រឹមត្រូវ ឬមិនបានធ្វើការងារដែលពួកគេគួរធ្វើ ហើយទទូចចង់ធ្វើការងារដែលពួកគេមិនគួរធ្វើ។) អ្វីដែលសំខាន់គឺវាបានលាតត្រដាងថា អ្នកដឹកនាំក្លែងក្លាយមិនបានបំពេញការងាររបស់ខ្លួនឱ្យបានត្រឹមត្រូវ ហើយមិនអាចក្ដាប់បានពីចំណុចស្នូល និងចំណុចសំខាន់នៃការងាររបស់ពួកគេ។ លើសពីនេះទៅទៀត អ្នកដឹកនាំក្លែងក្លាយមានបញ្ហាធំមួយ។ តើជាបញ្ហាអ្វីទៅ? (ពួកគេមិនស្ដាប់បង្គាប់តាមព្រះបន្ទូលរបស់ព្រះជាម្ចាស់ ឬអនុវត្តការងារស្របតាមសេចក្ដីតម្រូវរបស់ព្រះជាម្ចាស់ឡើយ។) តើមានអ្នកផ្សេងទៀតចង់បន្ថែមអ្វីដែរឬទេ? (ពួកគេក្លែងខ្លួនជាបុគ្គលខាងវិញ្ញាណ និងធ្វើពុតជាគិតគូរដល់បន្ទុករបស់ព្រះជាម្ចាស់ ប៉ុន្តែតាមពិតទៅ ពួកគេធ្វើតែរឿងអាក្រក់តាមអំពើចិត្តប៉ុណ្ណោះ។) នោះគឺជាបញ្ហាមួយទៀតរបស់ពួកគេ។ តើមានអ្នកផ្សេងទៀតទេ? (មុនពេលពួកគេធ្វើអ្វី ពួកគេមិនបានព្យាយាមស្វែងយល់ពីសេចក្ដីតម្រូវរបស់ព្រះជាម្ចាស់ឡើយ ផ្ទុយទៅវិញ ពួកគេប្រើការស្រមើស្រមៃផ្ទាល់ខ្លួនមកជំនួសព្រះទ័យរបស់ព្រះជាម្ចាស់។) ចំណុចនេះស្ថិតនៅក្នុងប្រភេទនៃការខ្វះហេតុផល។ តើមានអ្នកផ្សេងទៀតទេ? (របៀបដែលអ្នកដឹកនាំក្លែងក្លាយដោះស្រាយបញ្ហាចំពោះការទិញសម្លៀកបំពាក់ថ្វាយព្រះជាម្ចាស់ បានលាតត្រដាងពីការខ្វះភាពជាមនុស្សធម្មតារបស់ពួកគេ។) តើពួកគេខ្វះទិដ្ឋភាពណាមួយនៅក្នុងភាពជាមនុស្សធម្មតានោះ? ពួកគេមិនយល់ពីច្បាប់ទម្លាប់នៃការប្រព្រឹត្តខ្លួន ហើយពួកគេគ្មានសុជីវធម៌ទេ។ តើមិនមែនដូច្នេះទេឬ? (ដូច្នេះមែន។) តាមពិតទៅ អ្វីទាំងនេះដែលអ្នករាល់គ្នាបានលើកឡើងមកនេះ គឺជារឿងបន្ទាប់បន្សំទេ។ តើបញ្ហាចម្បងជាអ្វី? នៅពេលមនុស្សទាំងនេះក្លាយជាអ្នកដឹកនាំ ពួកគេចង់ទទួលបានផលប្រយោជន៍ពីឋានៈបុណ្យស័ក្តិ និងការយកចិត្តទុកដាក់ជាពិសេស ហើយលោភលន់ចង់បានភាពសុខស្រួល។ ឧទាហរណ៍៖ ពួកគេចង់ហូបនំដុតខ្លះ ហើយនៅពេលពួកគេឃើញថា មាននរណាម្នាក់ពូកែខាងធ្វើម្ហូប ពួកគេក៏គិតចង់ភ្លក់ម្ហូបខ្លះរបស់អ្នកនោះ ដើម្បីបំពេញចំណង់របស់ខ្លួន។ ការដែលពួកគេមិនបំពេញការងាររបស់ខ្លួនឱ្យបានត្រឹមត្រូវ ឬមិនធ្វើការងារពិតប្រាកដ គឺគួរឱ្យស្អប់ខ្ពើមរួចទៅហើយ ប៉ុន្តែលើសពីនេះទៅទៀត ពួកគេលោភលន់ចង់បានភាពសុខស្រួល និងការសោយសុខតាមចំណង់នៃការល្មោភស៊ីរបស់ខ្លួន។ ពួកគេប្រើលេសថាជួយភ្លក់ និងជួយពិនិត្យថ្វាយព្រះជាម្ចាស់ ដើម្បីបំពេញចំណង់នៃការល្មោភស៊ីរបស់ពួកគេ ដោយបណ្ដោយខ្លួនទៅតាមផលប្រយោជន៍នៃឋានៈបុណ្យស័ក្តិរបស់ពួកគេ។ ទាំងនេះសុទ្ធតែជាលក្ខណៈសម្គាល់របស់អ្នកដឹកនាំក្លែងក្លាយហើយ។ ទោះបីជាលក្ខណៈសម្គាល់ទាំងនេះមិនអាចនិយាយថា កាចសាហាវ ឬទុច្ចរិតនៅពេលប្រៀបធៀបជាមួយសារជាតិនិស្ស័យរបស់ពួកទទឹងនឹងព្រះគ្រីស្ទក៏ដោយ ក៏ភាពជាមនុស្សរបស់អ្នកដឹកនាំក្លែងក្លាយ គ្រប់គ្រាន់នឹងធ្វើឱ្យមនុស្សស្អប់ខ្ពើមដែរ។ បើនិយាយពីអត្តចរិតរបស់ពួកគេវិញ គឺពួកគេគ្មានមនសិការ និងហេតុផលនោះទេ។ ភាពជាមនុស្សរបស់ពួកគេ គឺថោកទាប និងស្មោកគ្រោកណាស់ ហើយសេចក្ដីសុចរិតរបស់ពួកគេក៏មានតិចតួចដែរ។ តាមរយៈឧទាហរណ៍ទាំងនេះ អាចកត់សម្គាល់ឃើញថា អ្នកដឹកនាំក្លែងក្លាយមិនអាចធ្វើការងារពិតប្រាកដបានឡើយ។ នេះគឺជាការពិត។

អ្នកដឹកនាំក្លែងក្លាយមិនអាចប្រកបគ្នាពីគោលការណ៍នៃការបំពេញកិច្ចការបានឡើយ

ថ្ងៃនេះ យើងនឹងបន្តលាតត្រដាងពីការបង្ហាញចេញផ្សេងៗរបស់ពួកអ្នកដឹកនាំក្លែងក្លាយ ដោយផ្អែកលើទំនួលខុសត្រូវរបស់អ្នកដឹកនាំ និងអ្នកធ្វើការ។ ជាមូលដ្ឋាន ពួកអ្នកដឹកនាំក្លែងក្លាយ គ្មានសមត្ថភាពធ្វើកិច្ចការដែលចាំបាច់ និងសំខាន់ៗរបស់ពួកជំនុំឡើយ។ ពួកគេគ្រាន់តែចាត់ចែងកិច្ចការងារទូទៅសាមញ្ញៗមួយចំនួនប៉ុណ្ណោះ។ កិច្ចការរបស់ពួកគេមិនដើរតួនាទីសំខាន់ ឬតួនាទីក្នុងការសម្រេចនៅក្នុងកិច្ចការរបស់ពួកជំនុំទាំងមូលឡើយ ហើយកិច្ចការនោះមិនបង្កើតបានលទ្ធផលជាក់ស្ដែងឡើយ។ ជាមូលដ្ឋាន ការប្រកបគ្នារបស់ពួកគេ គ្រាន់តែគ្របដណ្ដប់លើប្រធានបទដដែលៗ និងសាមញ្ញៗមួយចំនួនប៉ុណ្ណោះ។ វាសុទ្ធតែជាពាក្យពេចន៍ និងគោលលទ្ធិដែលនិយាយដដែលៗ ហើយវាឥតន័យខ្លឹមសារខ្លាំងណាស់ ទូទៅខ្លាំងពេក និងខ្វះចំណុចលម្អិត។ ការប្រកបគ្នារបស់ពួកគេ មានតែប្រធានបទដែលមនុស្សអាចយល់បាន តាមរយៈការអានអ្វីៗតាមន័យត្រង់ប៉ុណ្ណោះ។ ពួកអ្នកដឹកនាំក្លែងក្លាយទាំងនេះ មិនអាចដោះស្រាយបញ្ហាជាក់ស្ដែងដែលរាស្ដ្ររើសតាំងរបស់ព្រះជាម្ចាស់ជួបប្រទះនៅក្នុងការចូលទៅក្នុងជីវិតរបស់គេបានទាល់តែសោះ។ ជាពិសេស ពួកគេកាន់តែគ្មានសមត្ថភាពដោះស្រាយសញ្ញាណ ការស្រមើស្រមៃ និងការបញ្ចេញឱ្យឃើញសេចក្ដីពុករលួយរបស់មនុស្សទៅទៀត។ រឿងចម្បងគឺថា ពួកអ្នកដឹកនាំក្លែងក្លាយមិនអាចរែកពុនបន្ទុកកិច្ចការសំខាន់ៗដែលដំណាក់របស់ព្រះជាម្ចាស់បានរៀបចំឡើយ ដូចជា កិច្ចការផ្សាយដំណឹងល្អ ការងារផលិតភាពយន្ត ឬការងារខាងអត្ថបទជាដើម។ ជាពិសេស នៅពេលនិយាយដល់កិច្ចការដែលពាក់ព័ន្ធនឹងចំណេះដឹងវិជ្ជាជីវៈ ទោះបីជាពួកអ្នកដឹកនាំក្លែងក្លាយអាចនឹងដឹងច្បាស់ថា ខ្លួនជាអ្នកមិនជំនាញក្នុងផ្នែកទាំងនេះក៏ដោយ ក៏ពួកគេមិនរៀនសូត្រពីការងារទាំងនោះ និងមិនស្រាវជ្រាវឡើយ ហើយពួកគេរឹតតែមិនអាចផ្ដល់នូវការចង្អុលបង្ហាញជាក់លាក់ដល់អ្នកដទៃ ឬដោះស្រាយបញ្ហានានាដែលទាក់ទងនឹងរឿងនោះបានដែរ។ ក៏ប៉ុន្តែ ពួកគេនៅតែដឹកនាំការជួបជុំទាំងគ្មានការអៀនខ្មាស ដោយនិយាយអួតអាងពីទ្រឹស្ដីអសារឥតការ និងនិយាយពីពាក្យពេចន៍ និងគោលលទ្ធិជាច្រើន។ ពួកអ្នកដឹកនាំក្លែងក្លាយដឹងច្បាស់ណាស់ថា ពួកគេមិនអាចធ្វើកិច្ចការប្រភេទនេះបានទេ ប៉ុន្តែពួកគេធ្វើពុតជាអ្នកជំនាញ ប្រព្រឹត្តខ្លួនដោយអួតអាង ហើយតែងតែប្រើគោលលទ្ធិធំៗដើម្បីស្ដីបន្ទោសអ្នកដទៃ។ ពួកគេមិនអាចឆ្លើយសំណួររបស់នរណាម្នាក់ចេញឡើយ ប៉ុន្តែពួកគេរកលេស និងហេតុផលដោះសា ដើម្បីស្ដីបន្ទោសអ្នកដទៃ ដោយសួរថាហេតុអ្វីបានជាអ្នកទាំងនោះមិនរៀនវិជ្ជាជីវៈនេះ ហេតុអ្វីបានជាពួកគេមិនស្វែងរកសេចក្ដីពិត និងហេតុអ្វីបានជាពួកគេមិនអាចដោះស្រាយបញ្ហារបស់ខ្លួនឯងបាន។ ពួកអ្នកដឹកនាំក្លែងក្លាយទាំងនេះ ដែលជាអ្នកគ្មានជំនាញក្នុងផ្នែកទាំងនេះ និងមិនអាចដោះស្រាយបញ្ហាណាមួយបានសោះ នៅតែឈរពីលើចាំស្ដីប្រដៅអ្នកដទៃដដែល។ មើលពីសម្បកក្រៅ អ្នកដទៃឃើញថា ពួកគេហាក់ដូចជារវល់ខ្លាំងណាស់ ហាក់ដូចជាពួកគេអាចធ្វើកិច្ចការបានច្រើន និងមានសមត្ថភាពខ្លាំងណាស់អ៊ីចឹង ប៉ុន្តែតាមពិតទៅ ពួកគេគ្មានបានការអ្វីសោះ។ ច្បាស់ណាស់ថា ពួកអ្នកដឹកនាំក្លែងក្លាយមិនអាចធ្វើកិច្ចការជាក់ស្ដែងបានទេ ប៉ុន្តែពួកគេនៅតែធ្វើខ្លួនឱ្យរវល់យ៉ាងសកម្ម ហើយតែងតែនិយាយពាក្យសម្ដីដដែលៗនៅក្នុងការជួបជុំ ដោយពួកគេនិយាយត្រឡប់ចុះត្រឡប់ឡើងម្ដងហើយម្ដងទៀត ទាំងដែលមិនអាចដោះស្រាយបញ្ហាជាក់ស្ដែងបានសូម្បីតែមួយ។ មនុស្សធុញទ្រាន់នឹងរឿងនេះណាស់ ហើយមិនអាចទទួលបានការស្អាងចិត្តចេញពីរឿងនេះទាល់តែសោះ។ កិច្ចការប្រភេទនេះ គ្មានប្រសិទ្ធភាពអ្វីនោះទេ ហើយវាគ្មានបានលទ្ធផលអ្វីឡើយ។ ពួកអ្នកដឹកនាំក្លែងក្លាយធ្វើការតាមរបៀបនេះឯង ហើយកិច្ចការរបស់ពួកជំនុំត្រូវបានពន្យារពេលដោយសារតែរឿងនេះ។ ប៉ុន្តែពួកអ្នកដឹកនាំក្លែងក្លាយនៅតែមានអារម្មណ៍ថា ពួកគេកំពុងធ្វើកិច្ចការបានល្អណាស់ និងថាពួកគេមានសមត្ថភាពខ្លាំងណាស់ នៅពេលដែលការពិតនោះគឺថា ពួកគេមិនបានបំពេញកិច្ចការពួកជំនុំឱ្យបានល្អក្នុងផ្នែកណាមួយឡើយ។ ពួកគេមិនដឹងថា តើពួកអ្នកដឹកនាំ និងពួកអ្នកធ្វើការដែលស្ថិតនៅក្រោមដែននៃការទទួលខុសត្រូវរបស់ពួកគេ ត្រូវតាមស្ដង់ដាឬអត់នោះទេ ហើយពួកគេក៏មិនដឹងថា តើពួកអ្នកដឹកនាំ និងពួកអ្នកមើលការខុសត្រូវនៃក្រុមផ្សេងៗ អាចរែកពុនកិច្ចការរបស់ខ្លួនបានឬអត់ដែរ ហើយពួកគេមិនខ្វល់ ឬក៏សួរនាំថា តើមានបញ្ហាកើតឡើងនៅក្នុងការបំពេញភារកិច្ចរបស់បងប្អូនប្រុសស្រីដែរឬទេ។ សរុបមក ពួកអ្នកដឹកនាំក្លែងក្លាយមិនអាចដោះស្រាយបញ្ហាណាមួយនៅក្នុងកិច្ចការរបស់ខ្លួនបានឡើយ ប៉ុន្តែពួកគេបែរជានៅតែរវល់ខ្លាំងដដែល។ តាមទស្សនៈរបស់អ្នកដទៃ ពួកអ្នកដឹកនាំក្លែងក្លាយអាចទ្រាំទ្រនឹងការលំបាកបាន សុខចិត្តលះបង់ ហើយពួកគេចំណាយពេលរាល់ថ្ងៃរវល់ជាប់ដៃជានិច្ច។ ដល់ពេលហូបបាយ ទាល់តែមានគេហៅមកចូលតុ ទើបមក ហើយពួកគេចូលគេងយប់ជ្រៅណាស់។ ក៏ប៉ុន្តែ លទ្ធផលការងាររបស់ពួកគេ បែរជាមិនល្អសោះ។ ប្រសិនបើអ្នកមិនពិនិត្យមើលឱ្យបានច្បាស់លាស់ទេ នោះមើលពីខាងសម្បកក្រៅទៅ វាហាក់ដូចជាគ្រប់កិច្ចការទាំងអស់កំពុងមានអ្នកធ្វើ ហើយថាមនុស្សគ្រប់គ្នាកំពុងរវល់បំពេញភារកិច្ចរបស់ខ្លួន ប៉ុន្តែប្រសិនបើអ្នកអង្កេតឱ្យបានដិតដល់ និងហ្មត់ចត់ ហើយពិនិត្យមើលកិច្ចការនោះដោយយកចិត្តទុកដាក់ នោះស្ថានភាពពិតនឹងត្រូវលាតត្រដាងមិនខាន។ គ្រប់កិច្ចការនីមួយៗដែលស្ថិតនៅក្រោមដែននៃការទទួលខុសត្រូវរបស់ពួកគេ គឺរញ៉េរញ៉ៃ គ្មានរចនាសម្ព័ន្ធ ឬសណ្ដាប់ធ្នាប់ទាល់តែសោះ។ នៅក្នុងកិច្ចការនីមួយៗ មានបញ្ហា ឬថែមទាំងមានចន្លោះប្រហោងទៀតផង។ ការកើតមានបញ្ហាទាំងនេះ គឺពាក់ព័ន្ធនឹងការដែលពួកអ្នកដឹកនាំក្លែងក្លាយមិនយល់គោលការណ៍សេចក្ដីពិត ហើយធ្វើអ្វីផ្អែកតាមសញ្ញាណ ការស្រមើស្រមៃ និងសេចក្ដីក្លៀវក្លារបស់ខ្លួន។ ពួកអ្នកដឹកនាំក្លែងក្លាយមិនដែលប្រកបគ្នាអំពីគោលការណ៍សេចក្ដីពិតនោះទេ ហើយពួកគេក៏មិនដែលស្វែងរកសេចក្ដីពិតដើម្បីដោះស្រាយបញ្ហាដែរ។ ច្បាស់ណាស់ថា ពួកគេខ្វះការយល់ដឹងខាងវិញ្ញាណ និងមិនអាចបំពេញការងារដឹកនាំបានទេ ហើយពួកគេអាចត្រឹមតែនិយាយពាក្យពេចន៍ និងគោលលទ្ធិប៉ុណ្ណោះ និងមិនយល់សេចក្ដីពិតទាល់តែសោះ ក៏ប៉ុន្តែពួកគេធ្វើពុតជាចេះដឹងនូវអ្វីដែលពួកគេមិនចេះ និងព្យាយាមតាំងខ្លួនជាអ្នកជំនាញ។ កិច្ចការដែលពួកគេធ្វើ គឺគ្រាន់តែធ្វើឱ្យតែរួចពីដៃប៉ុណ្ណោះ។ នៅពេលមានបញ្ហាអ្វីមួយកើតឡើង ពួកគេអនុវត្តបទប្បញ្ញត្តិទាំងងងឹតងងល់។ ពួកគេគ្រាន់តែរវល់ឆ្វាត់ឆ្វែងទាំងងងឹតងងល់ ហើយមិនបង្កើតបានលទ្ធផលជាក់ស្ដែងណាមួយឡើយ។ ដោយសារតែពួកអ្នកដឹកនាំក្លែងក្លាយទាំងនេះ មិនយល់គោលការណ៍សេចក្ដីពិត ហើយបានតែនិយាយពាក្យពេចន៍ និងគោលលទ្ធិ និងណែនាំអ្នកដទៃឱ្យប្រកាន់តាមបទប្បញ្ញត្តិ ទើបវឌ្ឍនភាពនៃកិច្ចការនីមួយៗរបស់ពួកជំនុំមានភាពយឺតយ៉ាវ និងមិនសម្រេចបានលទ្ធផលច្បាស់លាស់អ្វីឡើយ។ ផលវិបាកដ៏ច្បាស់ក្រឡែតបំផុតដែលបណ្ដាលមកពីការមានអ្នកដឹកនាំក្លែងក្លាយធ្វើកិច្ចការមួយរយៈមកនេះគឺថា មនុស្សភាគច្រើនមិនអាចយល់សេចក្ដីពិតបាន ពួកគេមិនចេះពីរបៀបញែកដឹងនៅពេលដែលនរណាម្នាក់បញ្ចេញឱ្យឃើញសេចក្ដីពុករលួយ ឬកើតមានសញ្ញាណឡើយ ហើយច្បាស់ណាស់ថា ពួកគេមិនយល់គោលការណ៍សេចក្ដីពិត ដែលគួរប្រកាន់ខ្ជាប់ក្នុងការបំពេញភារកិច្ចរបស់ពួកគេឡើយ។ អស់អ្នកដែលបំពេញភារកិច្ចរបស់ខ្លួន និងអស់អ្នកដែលមិនបំពេញភារកិច្ច សុទ្ធតែយឺតយ៉ាវ គ្មានវិន័យ និងគ្មានការប្រៀនប្រដៅ ហើយប្រៀបដូចជាខ្សាច់រាយប៉ាយអ៊ីចឹង។ ពួកគេភាគច្រើនប្រហែលជាអាចនិយាយពាក្យពេចន៍ និងគោលលទ្ធិបានខ្លះៗ ប៉ុន្តែនៅពេលបំពេញភារកិច្ចរបស់ខ្លួន ពួកគេប្រកាន់តែតាមបទប្បញ្ញត្តិប៉ុណ្ណោះ ពួកគេមិនដឹងពីរបៀបស្វែងរកសេចក្ដីពិតដើម្បីដោះស្រាយបញ្ហានោះទេ។ ដោយសារតែពួកអ្នកដឹកនាំក្លែងក្លាយខ្លួនឯងផ្ទាល់មិនដឹងពីរបៀបស្វែងរកសេចក្ដីពិតដើម្បីដោះស្រាយបញ្ហាផង តើពួកគេអាចដឹកនាំអ្នកដទៃឱ្យស្វែងរកសេចក្ដីពិតបានយ៉ាងដូចម្ដេចទៅ? មិនថាមានរឿងអ្វីកើតឡើងលើអ្នកដទៃទេ ក៏ពួកអ្នកដឹកនាំក្លែងក្លាយអាចត្រឹមតែដាស់តឿនពួកគេ ដោយនិយាយថា៖ «យើងត្រូវតែគិតគូរដល់ព្រះរាជបំណងរបស់ព្រះជាម្ចាស់!» «នៅក្នុងការបំពេញភារកិច្ចរបស់យើង យើងត្រូវតែមានភាពស្មោះត្រង់!» «នៅពេលមានរឿងអ្វីកើតឡើងចំពោះយើង យើងត្រូវតែចេះអធិដ្ឋាន ហើយយើងត្រូវតែស្វែងរកគោលការណ៍សេចក្ដីពិត!» ពួកអ្នកដឹកនាំក្លែងក្លាយតែងតែបន្លឺពាក្យស្លោក និងគោលលទ្ធិទាំងនេះ ហើយវាមិនបានលទ្ធផលអ្វីទាល់តែសោះ។ បន្ទាប់ពីមនុស្សបានឮពាក្យទាំងនេះហើយ ពួកគេនៅតែមិនយល់ដដែលថាអ្វីទៅជាគោលការណ៍សេចក្ដីពិត ហើយពួកគេខ្វះផ្លូវអនុវត្តន៍។ មើលពីសម្បកក្រៅ មនុស្សតែងអធិដ្ឋាន នៅពេលមានរឿងអ្វីកើតឡើងលើពួកគេ ហើយពួកគេចង់បំពេញភារកិច្ចរបស់ខ្លួនដោយភាពស្មោះត្រង់ ប៉ុន្តែពួកគេរាល់គ្នាខ្វះការយល់ដឹងអំពីបញ្ហាដូចជា តើពួកគេគួរធ្វើបែបណាដើម្បីមានភាពស្មោះត្រង់ តើពួកគេគួរអធិដ្ឋានបែបណាដើម្បីយល់ពីព្រះរាជបំណងរបស់ព្រះជាម្ចាស់ និងតើពួកគេគួរស្វែងរកបែបណា នៅពេលពួកគេជួបប្រទះបញ្ហាអ្វីមួយ ដើម្បីទទួលបានការយល់ដឹងអំពីគោលការណ៍សេចក្ដីពិត។ នៅពេលមនុស្សសួរពួកអ្នកដឹកនាំក្លែងក្លាយ ពួកគេនិយាយថា៖ «នៅពេលមានរឿងអ្វីកើតឡើងលើអ្នក ចូរអានព្រះបន្ទូលរបស់ព្រះជាម្ចាស់ឱ្យបានច្រើន អធិដ្ឋានឱ្យបានច្រើន និងប្រកបគ្នាអំពីសេចក្ដីពិតឱ្យបានច្រើន»។ មនុស្សសួរពួកគេថា៖ «តើកិច្ចការនេះពាក់ព័ន្ធនឹងគោលការណ៍អ្វីខ្លះ?» ហើយពួកគេនិយាយថា៖ «ព្រះបន្ទូលរបស់ព្រះជាម្ចាស់មិនបានថ្លែងអំពីបញ្ហានៃការងារវិជ្ជាជីវៈទេ ហើយខ្ញុំក៏មិនយល់ពីផ្នែកនៃការងារនោះដែរ។ ប្រសិនបើអ្នករាល់គ្នាចង់យល់ ចូរស្រាវជ្រាវដោយខ្លួនឯងចុះ កុំមកសួរខ្ញុំអី។ ខ្ញុំដឹកនាំអ្នករាល់គ្នាឱ្យយល់សេចក្ដីពិត មិនមែនបញ្ហាការងារវិជ្ជាជីវៈនោះទេ»។ ពួកអ្នកដឹកនាំក្លែងក្លាយប្រើពាក្យសម្ដីបែបនេះដើម្បីដោះសា។ ហើយជាលទ្ធផល ទោះបីជាមនុស្សភាគច្រើនមានចិត្តពុះកញ្ជ្រោលក្នុងការបំពេញភារកិច្ចរបស់ខ្លួនក៏ដោយ ក៏ពួកគេមិនដឹងពីរបៀបអនុវត្តផ្អែកតាមគោលការណ៍សេចក្ដីពិតឡើយ ហើយពួកគេក៏មិនដឹងពីរបៀបប្រកាន់ខ្ជាប់តាមគោលការណ៍ ខណៈពេលបំពេញភារកិច្ចរបស់ខ្លួនដែរ។ បើក្រឡេកមើលទៅលើលទ្ធផលកិច្ចការនីមួយៗនៅក្នុងដែននៃការទទួលខុសត្រូវរបស់ពួកអ្នកដឹកនាំក្លែងក្លាយវិញ មនុស្សភាគច្រើនពឹងផ្អែកលើចំណេះដឹង ការរៀនសូត្រ និងអំណោយទានរបស់ពួកគេដើម្បីបំពេញកិច្ចការ ហើយពួកគេល្ងង់ខ្លៅ បើនិយាយដល់បញ្ហាដូចជា តើសេចក្ដីតម្រូវជាក់លាក់របស់ព្រះជាម្ចាស់មានអ្វីខ្លះ តើគោលការណ៍នៃការបំពេញភារកិច្ចមានអ្វីខ្លះ និងតើត្រូវអនុវត្តបែបណា ដើម្បីសម្រេចបានលទ្ធផលនៃការធ្វើបន្ទាល់ថ្វាយព្រះជាម្ចាស់ និងរបៀបផ្សាយដំណឹងល្អឱ្យកាន់តែមានប្រសិទ្ធភាព ដើម្បីឱ្យអស់អ្នកដែលទន្ទឹងរង់ចាំការលេចមករបស់ព្រះជាម្ចាស់ អាចស្ដាប់ឮព្រះសូរសៀងរបស់ទ្រង់ ស៊ើបរកផ្លូវពិត និងត្រឡប់មករកព្រះជាម្ចាស់វិញឱ្យឆាប់តាមដែលអាចធ្វើទៅបាន។ តើហេតុអ្វីបានជាពួកគេល្ងង់ខ្លៅអំពីរឿងទាំងនេះ? រឿងនេះមានពាក់ព័ន្ធដោយផ្ទាល់ទៅនឹងបរាជ័យរបស់អ្នកដឹកនាំក្លែងក្លាយក្នុងការមិនអាចបំពេញកិច្ចការជាក់ស្ដែងបាន។ មូលហេតុចម្បងនៃរឿងនេះ គឺមកពីពួកអ្នកដឹកនាំក្លែងក្លាយខ្លួនឯងផ្ទាល់ មិនដឹងថាគោលការណ៍សេចក្ដីពិតមានអ្វីខ្លះ ឬថាតើមានគោលការណ៍អ្វីខ្លះដែលមនុស្សគួរតែយល់ដឹង និងអនុវត្តតាម។ ពួកគេប្រព្រឹត្តដោយគ្មានគោលការណ៍ ហើយពួកគេមិនដែលដឹកនាំមនុស្សឱ្យស្វែងរកគោលការណ៍នៃការអនុវត្ត និងមាគ៌ានៅក្នុងការបំពេញភារកិច្ចរបស់ខ្លួនឡើយ។ នៅពេលអ្នកដឹកនាំក្លែងក្លាយរកឃើញបញ្ហាអ្វីមួយ ពួកគេមិនអាចដោះស្រាយវាដោយខ្លួនឯងបានទេ ហើយពួកគេក៏មិនប្រកបគ្នា និងស្វែងរកដំណោះស្រាយជាមួយអ្នកដទៃដែរ ដែលនាំឱ្យភារកិច្ចជាច្រើននៅក្នុងកិច្ចការនីមួយៗ ត្រូវការធ្វើឡើងវិញជារឿយៗ។ នេះមិនត្រឹមតែជាការខ្ជះខ្ជាយធនធានហិរញ្ញវត្ថុ និងសម្ភារៈប៉ុណ្ណោះទេ ប៉ុន្តែក៏ជាការខ្ជះខ្ជាយកម្លាំង និងពេលវេលារបស់មនុស្សផងដែរ។ ផលវិបាកបែបនេះ មានពាក់ព័ន្ធដោយផ្ទាល់ទៅនឹងគុណសម្បត្តិដ៏អន់បំផុត និងភាពគ្មានទំនួលខុសត្រូវរបស់ពួកអ្នកដឹកនាំក្លែងក្លាយ។ ទោះបីជាមិនអាចនិយាយថា ពួកអ្នកដឹកនាំក្លែងក្លាយមានចេតនាប្រព្រឹត្តអាក្រក់ និងបង្កការរំខានក៏ដោយ ក៏អាចនិយាយបានថា ពួកគេមិនស្វែងរកគោលការណ៍សេចក្ដីពិតទាល់តែសោះនៅក្នុងកិច្ចការរបស់ខ្លួន គឺពួកគេតែងតែធ្វើអ្វីតាមអំពើចិត្តរបស់ខ្លួនផ្ទាល់។ នេះគឺជាការពិត។ ពួកអ្នកដឹកនាំក្លែងក្លាយមិនយល់គោលការណ៍សេចក្ដីពិតទេ ហើយពួកគេក៏មិនអាចប្រកបគ្នាពីគោលការណ៍ទាំងនោះប្រាប់ទៅអ្នកដទៃឱ្យបានច្បាស់លាស់ដែរ ផ្ទុយទៅវិញ ពួកគេគ្រាន់តែបណ្ដែតបណ្ដោយឱ្យមនុស្សធ្វើអ្វីតាមតែចិត្តចង់ប៉ុណ្ណោះ។ រឿងនេះបណ្ដាលឱ្យមនុស្សមួយចំនួនដែលទទួលបន្ទុកកិច្ចការជាក់លាក់ខ្លះ ធ្វើអ្វីតាមអំពើចិត្ត និងតាមតែចិត្តខ្លួនឯង ដោយធ្វើអ្វីៗតាមដែលពួកគេចង់ និងធ្វើអ្វីៗតាមដែលពួកគេចូលចិត្តទាំងមិនដឹងខ្លួន។ ជាលទ្ធផល មិនត្រឹមតែមិនសូវមានលទ្ធផលជាក់ស្ដែងប៉ុណ្ណោះទេ ប៉ុន្តែក៏ធ្វើឱ្យកិច្ចការរបស់ពួកជំនុំរញ៉េរញ៉ៃផងដែរ។ នៅពេលអ្នកដឹកនាំក្លែងក្លាយត្រូវបានដកហូតតំណែង ពួកគេមិនត្រឹមតែមិនឆ្លុះបញ្ចាំងពីខ្លួនឯង ឬស្គាល់ខ្លួនឯងប៉ុណ្ណោះទេ ប៉ុន្តែពួកគេថែមទាំងតវ៉ាដោះសា និងប្រកែកយកត្រូវខ្លួនឯងទៀតផង ហើយពួកគេមិនទទួលយកសេចក្ដីពិតសូម្បីបន្តិចណាឡើយ និងគ្មានបំណងប្រែចិត្តទាល់តែសោះ។ ពួកគេថែមទាំងស្នើសុំឱ្យដំណាក់របស់ព្រះជាម្ចាស់ផ្ដល់ឱកាសឱ្យពួកគេម្ដងទៀត ដោយនិយាយថា ពួកគេច្បាស់ជាអាចធ្វើកិច្ចការបានល្អមិនខាន។ តើអ្នករាល់គ្នាជឿពួកគេទេ? ពួកគេមិនស្គាល់ខ្លួនឯងទាល់តែសោះ ហើយពួកគេក៏មិនទទួលយកសេចក្ដីពិតដែរ។ ដូច្នេះ តើពួកគេអាចកែប្រែទង្វើរបស់ពួកគេបានឬទេ? ពួកគេគ្មានតថភាពនៃសេចក្ដីពិតទេ ដូច្នេះ តើពួកគេអាចធ្វើកិច្ចការបានល្អដែរឬទេ? តើអាចទៅរួចទេ? លើកនេះ ពួកគេធ្វើកិច្ចការមិនបានល្អទេ ប្រសិនបើផ្ដល់ឱកាសឱ្យពួកគេម្ដងទៀត តើពួកគេនឹងអាចធ្វើវាបានល្អដែរទេ? គឺមិនអាចទៅរួចនោះឡើយ។ អាចនិយាយបានយ៉ាងប្រាកដថា អ្នកដឹកនាំក្លែងក្លាយគ្មានសមត្ថភាពការងារទេ។ ជួនកាល ពួកគេអាចនឹងខំប្រឹងធ្វើកិច្ចការលំបាកច្រើន និងរវល់ខ្លាំង ប៉ុន្តែវាជាការរវល់ទាំងងងឹតងងល់ ហើយវាគ្មានបានលទ្ធផលអ្វីទេ។ នេះគឺគ្រប់គ្រាន់ដើម្បីបង្ហាញថា ពួកអ្នកដឹកនាំក្លែងក្លាយមានគុណសម្បត្តិអន់ណាស់ ថាពួកគេមិនយល់សេចក្ដីពិតទាល់តែសោះ ហើយពួកគេមិនអាចធ្វើកិច្ចការជាក់ស្ដែងបានឡើយ។ រឿងនេះបណ្ដាលឱ្យមានបញ្ហាជាច្រើនកើតឡើងនៅក្នុងកិច្ចការ ប៉ុន្តែពួកគេមិនអាចដោះស្រាយបញ្ហាទាំងនោះ តាមរយៈការប្រកបគ្នាអំពីសេចក្ដីពិតបានឡើយ ហើយបានត្រឹមប្រើគោលលទ្ធិអសារឥតការមួយចំនួន ដើម្បីដាស់តឿនមនុស្សឱ្យប្រកាន់ខ្ជាប់តាមបទប្បញ្ញត្តិប៉ុណ្ណោះ ហើយជាលទ្ធផល ពួកគេធ្វើឱ្យកិច្ចការរញ៉េរញ៉ៃគ្មានក្បាលគ្មានកន្ទុយ។ ពួកអ្នកដឹកនាំក្លែងក្លាយធ្វើកិច្ចការតាមរបៀបនេះឯង ហើយនេះជាផលវិបាកដែលកើតចេញពីរបៀបធ្វើកិច្ចការបែបនេះ។ ពួកអ្នកដឹកនាំ និងពួកអ្នកធ្វើការទាំងអស់ គួរតែចាត់ទុកចំណុចនេះថាជាការព្រមាន។

បញ្ហាឃ្នើសចិត្តផ្សេងៗ ដែលលេចឡើងនៅក្នុងពួកជំនុំ គឺមានពាក់ព័ន្ធផ្ទាល់ទៅនឹងអ្នកដឹកនាំក្លែងក្លាយ ដែលនេះគឺជាបញ្ហាដែលចៀសមិនផុតឡើយ។ អ្នកដឹកនាំក្លែងក្លាយទាំងនេះ ខ្វះសមត្ថភាពយល់ដឹងពីសេចក្ដីពិត ប៉ុន្តែពួកគេបែរជាគិតថា ពួកគេយល់ និងចេះដឹងគ្រប់រឿង ហើយបន្ទាប់មក ពួកគេធ្វើអ្វីផ្អែកតាមការស្រមើស្រមៃ និងសញ្ញាណផ្ទាល់ខ្លួន។ ពួកគេមិនដែលស្វែងរកសេចក្ដីពិត ដើម្បីដោះស្រាយកង្វះការយល់ដឹងរបស់ខ្លួនអំពីគោលការណ៍សេចក្ដីពិត ឬអំពីស្ដង់ដាដែលព្រះជាម្ចាស់តម្រូវនោះឡើយ។ ខ្ញុំបានទាក់ទងជាមួយអ្នកដឹកនាំ និងអ្នកធ្វើការជាច្រើន ហើយខ្ញុំជួបជាមួយពួកគេជារឿយៗ។ នៅពេលយើងជួបគ្នា ខ្ញុំសួរពួកគេថា៖ «តើអ្នករាល់គ្នាមានបញ្ហាអ្វីទេ? តើអ្នករាល់គ្នាមានបានកត់ត្រាទុកបញ្ហាដែលមាននៅក្នុងការងារដែរឬទេ? តើមានបញ្ហាអ្វីដែលអ្នករាល់គ្នាមិនអាចដោះស្រាយដោយខ្លួនឯងបានដែរឬទេ?» បន្ទាប់ពីខ្ញុំសួរចប់ ពួកគេធ្វើភ្នែកស្លឺ ហើយនៅក្នុងចិត្តរបស់ពួកគេ មានមន្ទិលសង្ស័យជាច្រើន៖ «ពួកទូលបង្គំជាអ្នកដឹកនាំ តើពួកទូលបង្គំអាចមានបញ្ហាអ្វីទៅ? ប្រសិនបើពួកទូលបង្គំមានបញ្ហាមែន តើការងាររបស់ពួកជំនុំនឹងមិនជាប់គាំងតាំងពីយូរមកហើយទេ? តើនេះជាសំណួរបែបណា? ពួកទូលបង្គំំស្ដាប់ការអធិប្បាយ និងការប្រកបគ្នា ហើយកាន់ព្រះបន្ទូលរបស់ព្រះជាម្ចាស់នៅក្នុងដៃ។ ពួកជំនុំមានពួកទូលបង្គំជាច្រើននាក់ដឹកនាំហើយ តើព្រះអង្គនៅតែព្រួយព្រះទ័យធ្វើអ្វីទៀត? តាមរយៈការសួរសំណួរនេះ ព្រះអង្គកំពុងមើលស្រាលពួកទូលបង្គំច្បាស់ក្រឡែតហើយ។ តើពួកទូលបង្គំអាចមានបញ្ហាបានដោយរបៀបណាទៅ? ប្រសិនបើពួកទូលបង្គំមានបញ្ហាមែន ពួកទូលបង្គំមុខជាមិនមែនធ្វើជាអ្នកដឹកនាំទេ។ សំណួររបស់ព្រះអង្គ គឺខុសទំនងណាស់!» រាល់ពេលដែលខ្ញុំសួរពួកគេថាតើពួកគេមានបញ្ហាអ្វីទេ នេះគឺជាសភាពដែលពួកគេកំពុងមានហើយ ពោលគឺពួកគេម្នាក់ៗជារូបភាពនៃភាពស្ពឹកស្រពន់ និងភាពល្ងីល្ងើ។ នៅក្នុងចំណុចការងារផ្សេងៗរបស់ពួកជំនុំ ក៏មានបញ្ហាជាច្រើនផងដែរ ប៉ុន្តែមនុស្សទាំងនេះបែរជាមើលមិនឃើញ ឬរកមិនឃើញបញ្ហាទាំងនោះសោះ។ ពួកគេមិនអាចលើកឡើងពីបញ្ហាដែលទាក់ទងនឹងការចូលទៅក្នុងជីវិតផ្ទាល់ខ្លួន ឬបញ្ហាដែលកើតមាននៅក្នុងការងារ ដែលពាក់ព័ន្ធនឹងគោលការណ៍សេចក្ដីពិតបានឡើយ។ ដោយសារពួកគេមិនអាចនិយាយពីបញ្ហាទាំងនេះបាន ខ្ញុំក៏សួរពួកគេថា៖ «តើការងារបកប្រែព្រះបន្ទូលរបស់ព្រះជាម្ចាស់ដំណើរការយ៉ាងណាហើយ? ពេលនេះ តើអ្នកដឹងថាគួរបកប្រែជាប៉ុន្មានភាសាទេ? តើភាសាណាគួរបកប្រែមុនគេ ហើយភាសាណាគួរបកប្រែក្រោយគេ? សម្រាប់ភាសាខ្លះ តើគួរបោះពុម្ពសៀវភៅព្រះបន្ទូលរបស់ព្រះជាម្ចាស់ប៉ុន្មានច្បាប់?» ពួកគេឆ្លើយថា៖ «អ្ហា! កំពុងតែបកប្រែហើយ»។ ខ្ញុំក៏សួរពួកគេថា៖ «តើការបកប្រែដំណើរការដល់កម្រិតណាហើយ? តើមានបញ្ហាអ្វីដែរឬទេ?» ពួកគេឆ្លើយថា៖ «ទូលបង្គំមិនដឹងទេ។ ចាំទូលបង្គំទៅសួរគេសិន»។ រឿងទាំងនេះទាល់តែខ្ញុំសួរពួកគេ ហើយពួកគេនៅតែមិនដឹងចម្លើយទៀត។ ដូច្នេះ ក្នុងពេលកន្លងមកនេះ តើពួកគេបានធ្វើការងារអ្វីខ្លះទៅ? ខ្ញុំសួរពួកគេថា៖ «តើអ្នកបានដោះស្រាយបញ្ហាដែលបងប្អូនប្រុសស្រីបានសួរកាលពីលើកមុនហើយឬនៅ?» ពួកគេឆ្លើយថា៖ «ខ្ញុំបានដឹកនាំការជួបជុំជាមួយពួកគេហើយ គឺការជួបជុំពេញមួយថ្ងៃតែម្ដង»។ ខ្ញុំក៏សួរពួកគេថា៖ «បន្ទាប់ពីការជួបជុំនោះ តើបញ្ហាត្រូវបានដោះស្រាយទេ?» ពួកគេឆ្លើយថា៖ «តើព្រះអង្គចង់មានន័យថា ប្រសិនបើនៅតែមានបញ្ហាទៀត ពួកទូលបង្គំគួរតែធ្វើការជួបជុំម្ដងទៀតមែនទេ?» ខ្ញុំមានបន្ទូលថា៖ «ខ្ញុំមិនមែនសួរថា តើអ្នកបានដឹកនាំការជួបជុំមួយទៀតឬអត់នោះទេ។ ខ្ញុំសួរថាតើបញ្ហាបច្ចេកទេសត្រូវបានដោះស្រាយហើយឬនៅ។ តើមនុស្សទាំងនេះយល់ពីគោលការណ៍ដែរឬទេ? ក្នុងការបំពេញភារកិច្ចរបស់ខ្លួន តើពួកគេបានបំពានគោលការណ៍អ្វីដែរទេ? តើអ្នកកត់សម្គាល់ឃើញមានបញ្ហាអ្វីដែរឬទេ?» ពួកគេឆ្លើយតបវិញថា៖ «អូ បញ្ហានោះមែនទេ? ទូលបង្គំបានដោះស្រាយរួចហើយ។ ទូលបង្គំបានដឹកនាំការជួបជុំសម្រាប់បងប្អូនប្រុសស្រីហើយ»។ តើការសន្ទនានេះអាចបន្តទៅមុខទៀតបានទេ? (មិនអាចបន្តទៀតបានទេ។) តើស្ដាប់ការសន្ទនានេះ មិនមែនធ្វើឱ្យអ្នករាល់គ្នាខឹងទេឬ? (ខឹង។) តើអ្នកដឹកនាំទាំងនេះយ៉ាងម៉េចដែរ? តើអ្នកទាំងនេះមិនមែនជាមនុស្សភ្លីភ្លើដែលក្លែងធ្វើជាបុគ្គលខាងវិញ្ញាណទេឬ? ពួកគេខ្វះគុណសម្បត្តិជាអ្នកដឹកនាំ និងអ្នកធ្វើការ។ ពួកគេខ្វាក់ ពួកគេមិនយល់ពីរបៀបធ្វើការ ហើយគ្រប់សំណួរទាំងអស់ ពួកគេតែងឆ្លើយថា «ទូលបង្គំមិនដឹងទេ» ហើយនៅពេលដែលយើងជជីកសួរពួកគេ ពួកគេឆ្លើយតបថា៖ «ទោះយ៉ាងណាក៏ទូលបង្គំបានដឹកនាំការជួបជុំហើយដែរ។ ដូច្នេះ បណ្ដោយតាមនោះចុះ!» តើអ្នកដឹកនាំទាំងនេះបានធ្វើការងារជាក់ស្ដែងដែរឬទេ? តើពួកគេស្របតាមស្ដង់ដាជាអ្នកដឹកនាំដែរឬទេ? (អត់ទេ។) អ្នកទាំងនេះ គឺជាអ្នកដឹកនាំក្លែងក្លាយ។ ប្រសិនបើជួបអ្នកដឹកនាំបែបនេះ តើអ្នករាល់គ្នាគួរធ្វើដូចម្ដេច? នៅពេលអ្នកដឹកនាំខ្លះជួបជាមួយបងប្អូនប្រុសស្រី ពួកគេនិយាយថា៖ «មិនថាថ្ងៃនេះបងប្អូនជួបប្រទះបញ្ហាអ្វីនោះទេ យើងនឹងប្រកបគ្នាអំពីរបៀបបំពេញភារកិច្ចឱ្យបានល្អជាមុនសិន»។ បន្ទាប់មក មានគេសួរថា៖ «យើងបានជួបប្រទះបញ្ហាបច្ចេកទេសជំនាញនៅក្នុងភារកិច្ចរបស់យើង៖ តើយើងគួរប្រើបច្ចេកទេសជំនាញដែលគេនិយមប្រើក្នុងចំណោមអ្នកមិនជឿព្រះដែរឬទេ?» តើនេះមិនមែនជាបញ្ហាដែលអ្នកដឹកនាំត្រូវដោះស្រាយទេឬ? ប្រសិនបើបញ្ហាខ្លះមិនអាចដោះស្រាយបានតាមរយៈការប្រកបគ្នាក្នុងចំណោមបងប្អូនប្រុសស្រីទេ អ្នកដឹកនាំគួរតែចេញមុខដោះស្រាយវា។ ចំណុចនេះគឺពាក់ព័ន្ធនឹងទំនួលខុសត្រូវរបស់អ្នកដឹកនាំហើយ។ នៅពេលអ្នកដឹកនាំក្លែងក្លាយជួបប្រទះបញ្ហាទាំងនេះ តើពួកគេធ្វើបែបណា? ពួកគេនិយាយថា៖ «នេះគឺជាបញ្ហាជំនាញ។ វាជាបញ្ហារបស់អ្នករាល់គ្នាទេ តើវាមានអ្វីទាក់ទងនឹងខ្ញុំទៅ? ចូរប្រកបគ្នាអំពីបញ្ហានេះដោយខ្លួនឯងចុះ ប៉ុន្តែជាដំបូង ខ្ញុំនឹងដឹកនាំការជួបជុំសម្រាប់បងប្អូនរាល់គ្នាសិន។ នៅក្នុងការជួបជុំនៅថ្ងៃនេះ យើងនឹងប្រកបគ្នាអំពីការសហការគ្នាដោយចុះសម្រុង។ សំណួរដែលបងប្អូនរាល់គ្នាទើបតែសួរអម្បាញ់មិញនេះ គឺទាក់ទងនឹងការសហការគ្នាដោយចុះសម្រុងនេះឯង។ បងប្អូនរាល់គ្នាគួរតែអាចពិភាក្សាបញ្ហាផ្សេងៗ និងធ្វើការប្រកបគ្នាទាំងអស់គ្នា ហើយធ្វើការស្រាវជ្រាវបន្ថែម។ មិនគួរមាននរណាម្នាក់ដែលរាប់ខ្លួនឯងជាសុចរិតឡើយ ហើយបងប្អូនគ្រប់គ្នាគួរតែទទួលយកការសម្រេចចិត្តណាមួយដែលមានការគាំទ្រដោយសំឡេងភាគច្រើន។ តើនេះមិនមែនជាសំណួរពាក់ព័ន្ធនឹងការសហការគ្នាដោយចុះសម្រុងទេឬ? មើលទៅហាក់ដូចជាបងប្អូនរាល់គ្នាមិនចេះសហការគ្នាដោយចុះសម្រុង ឬមិនចេះពីរបៀបពិភាក្សាពីបញ្ហា នៅពេលដែលបញ្ហាកើតឡើងនោះទេ។ បងប្អូនរាល់គ្នាសួរខ្ញុំពីគ្រប់បញ្ហាទាំងអស់។ តើបងប្អូនសួរខ្ញុំធ្វើអ្វី? តើខ្ញុំយល់ពីបញ្ហាទាំងនេះឬ? បើខ្ញុំយល់ បងប្អូនរាល់គ្នាមិនអត់អ្វីធ្វើទៅហើយទេ? បងប្អូនរាល់គ្នាសួរខ្ញុំគ្រប់រឿង។ តើខ្ញុំគួរដោះស្រាយបញ្ហានេះទេ? ខ្ញុំទទួលខុសត្រូវតែលើការប្រកបគ្នាអំពីសេចក្ដីពិតប៉ុណ្ណោះ ឯការដោះស្រាយបញ្ហាជំនាញ បងប្អូនដោះស្រាយដោយខ្លួនឯងចុះ។ តើវាពាក់ព័ន្ធអ្វីនឹងខ្ញុំ? ទោះយ៉ាងណាក៏ខ្ញុំបានប្រកបគ្នាជាមួយបងប្អូនរាល់គ្នាហើយដែរ និងបានប្រាប់បងប្អូនរាល់គ្នាឱ្យសហការគ្នាដោយចុះសម្រុងរួចហើយ។ ប្រសិនបើបងប្អូនរាល់គ្នាធ្វើមិនបានទេ អ៊ីចឹង កុំបំពេញភារកិច្ចនេះអី។ ខ្ញុំបានប្រកបគ្នាចប់ហើយ។ នាំគ្នាទៅដោះស្រាយបញ្ហាដោយខ្លួនឯងចុះ»។ តើអ្នកដឹកនាំទាំងនេះចេះពីរបៀបដោះស្រាយបញ្ហាដែរឬទេ? (ពួកគេមិនចេះទេ។) ទោះបីជាមិនចេះពីរបៀបដោះស្រាយបញ្ហាក៏ដោយ ក៏ពួកគេគិតថា ខ្លួនពួកគេត្រឹមត្រូវណាស់ ហើយពួកគេពូកែគេចវេះពីការទទួលខុសត្រូវ។ មើលពីខាងសម្បកក្រៅទៅ ពួកគេបានបំពេញការងាររបស់ខ្លួនហើយ ពួកគេបានទៅដល់កន្លែងដើម្បីពិនិត្យមើល ហើយពួកគេមិនបានខ្ជិលច្រអូសឡើយ។ ក៏ប៉ុន្តែ ពួកគេធ្វើការងារជាក់ស្ដែងមិនកើតទេ ហើយក៏មិនអាចដោះស្រាយបញ្ហាជាក់ស្ដែងបានដែរ ដែលមានន័យថា ពួកគេគឺជាអ្នកដឹកនាំក្លែងក្លាយ។ តើអ្នករាល់គ្នាអាចសម្គាល់ដឹងពីអ្នកដឹកនាំក្លែងក្លាយប្រភេទនេះបានដែរឬទេ? នៅពេលប្រឈមមុខនឹងបញ្ហាណាមួយ ពួកគេមិនអាចប្រកបគ្នាពីសេចក្ដីពិតដែលពាក់ព័ន្ធបានឡើយ៖ ពួកគេបានត្រឹមតែនិយាយពីគោលលទ្ធិ និងទ្រឹស្ដីឥតបានការមួយចំនួន ដែលពួកគេនិយាយឱ្យស្ដាប់ទៅហាក់ដូចជាខ្ពង់ខ្ពស់ និងជ្រាលជ្រៅណាស់ ហើយបន្ទាប់ពីមនុស្សបានស្ដាប់ឮហើយ ពួកគេមិនត្រឹមតែមិនយល់ពីសេចក្ដីពិតប៉ុណ្ណោះទេ ប៉ុន្តែពួកគេថែមទាំងមានអារម្មណ៍វង្វេងបាត់បង់ទិសដៅទៀតផង។ នេះហើយជាការងារដែលអ្នកដឹកនាំក្លែងក្លាយធ្វើ។

ក្នុងការងារនៃការប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវនេះ អ្នកដឹកនាំក្លែងក្លាយត្រូវបានលាតត្រដាងទាំងស្រុង។ ពួកគេមិនអាចប្រកបគ្នាអំពីគោលការណ៍សេចក្ដីពិត ឬដឹកនាំមនុស្សឱ្យប្រកាន់ខ្ជាប់ និងអនុវត្តតាមគោលការណ៍សេចក្ដីពិតនៅក្នុងការបំពេញភារកិច្ចរបស់ខ្លួន ឬដឹកនាំពួកគេឱ្យយល់ និងចូលទៅក្នុងតថភាពសេចក្ដីពិតបានឡើយ ពោលគឺពួកគេមិនអាចបំពេញទំនួលខុសត្រូវដែលអ្នកដឹកនាំគួរធ្វើបានឡើយ។ មិនត្រឹមតែប៉ុណ្ណោះទេ ប៉ុន្តែពួកគេក៏មិនអាចក្ដាប់បានពីស្ថានការណ៍របស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗបានដែរ ហើយទោះបីជាពួកគេក្ដាប់បានខ្លះក៏ដោយ ក៏វាមិនត្រឹមត្រូវដែរ។ ការនេះបណ្ដាលឱ្យមានការរំខាន និងការខូចខាតយ៉ាងធ្ងន់ធ្ងរដល់ចំណុចការងារផ្សេងៗ។ ទាំងនេះគឺជាលក្ខណៈសម្គាល់ផ្សេងៗរបស់អ្នកដឹកនាំក្លែងក្លាយ ដែលយើងនឹងលាតត្រដាងនៅថ្ងៃនេះ ទាក់ទងនឹងទំនួលខុសត្រូវទីបួនរបស់អ្នកដឹកនាំ និងអ្នកធ្វើការ។

ចំណុចទីបួន៖ តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន

អ្នកដឹកនាំ និងអ្នកធ្វើការត្រូវតែក្ដាប់ឱ្យបានពីស្ថានភាពរបស់អ្នកមើលការខុសត្រូវលើការងារផ្សេងៗ

តើទំនួលខុសត្រូវទីបួនរបស់អ្នកដឹកនាំ និងអ្នកធ្វើការគឺជាអ្វី? («ចំណុចទីបួន៖ តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន») ត្រឹមត្រូវហើយ នេះគឺជាស្ដង់ដាអប្បបរមា ដែលអ្នកដឹកនាំ និងអ្នកធ្វើការគួរតែអាចសម្រេចបាន នៅពេលបំពេញការងារ។ តើអ្នករាល់គ្នាយល់ច្បាស់អំពីទំនួលខុសត្រូវចម្បងរបស់អ្នកដឹកនាំ និងអ្នកធ្វើការ ទាក់ទងនឹងចំណុចទីបួននេះដែរឬទេ? អ្នកដឹកនាំ និងអ្នកធ្វើការត្រូវតែយល់ឱ្យបានច្បាស់អំពីអ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗ។ ការក្ដាប់បានពីស្ថានការណ៍របស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗ គឺជាការងារដែលស្ថិតនៅក្នុងដែននៃការទទួលខុសត្រូវរបស់អ្នកដឹកនាំ និងអ្នកធ្វើការ។ ដូច្នេះ តើបុគ្គលិកទាំងនេះជានរណា? សំខាន់គឺអ្នកដឹកនាំពួកជំនុំ បន្ទាប់មកគឺអ្នកមើលការខុសត្រូវក្រុម និងមេក្រុមនៃក្រុមផ្សេងៗ។ តើការយល់ដឹង និងក្ដាប់បានពីស្ថានការណ៍ ដូចជាថាតើអ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗ មានតថភាពសេចក្ដីពិត មានគោលការណ៍ក្នុងការបំពេញការងារ និងអាចធ្វើការងារពួកជំនុំបានល្អនោះ មិនមែនជារឿងចាំបាច់ និងមានសារៈសំខាន់ខ្លាំងទេឬ? ប្រសិនបើអ្នកដឹកនាំ និងអ្នកធ្វើការក្ដាប់បានពីស្ថានការណ៍របស់អ្នកមើលការខុសត្រូវលើការងារផ្សេងៗដែលជាបុគ្គលសំខាន់បានយ៉ាងច្បាស់លាស់ ហើយធ្វើការកែសម្រួលបុគ្គលិកឱ្យបានសមស្រប នោះគឺស្មើនឹងពួកគេបានអនុវត្តការត្រួតពិនិត្យយ៉ាងហ្មត់ចត់ទៅលើការងារនីមួយៗហើយ ហើយវាក៏ស្មើនឹងពួកគេបានបំពេញទំនួលខុសត្រូវ និងភារកិច្ចរបស់ខ្លួនដែរ។ ប្រសិនបើមិនបានធ្វើការកែសម្រួលបុគ្គលិកទាំងនេះឱ្យបានសមស្របទេ ហើយមានបញ្ហាអ្វីមួយកើតឡើង នោះការងាររបស់ពួកជំនុំនឹងរងផលប៉ះពាល់យ៉ាងខ្លាំងមិនខាន។ ប្រសិនបើបុគ្គលិកទាំងនេះមានភាពជាមនុស្សល្អ មានមូលដ្ឋានគ្រឹះនៅក្នុងជំនឿរបស់ពួកគេលើព្រះជាម្ចាស់ មានការទទួលខុសត្រូវក្នុងការដោះស្រាយបញ្ហានានា ហើយអាចស្វែងរកសេចក្ដីពិតដើម្បីដោះស្រាយបញ្ហាបាន ដូច្នេះ ការដាក់ពួកគេឱ្យទទួលខុសត្រូវលើកិច្ចការ នឹងជួយកាត់បន្ថយបញ្ហាជាច្រើន ហើយសំខាន់បំផុតនោះគឹ វានឹងអាចឱ្យកិច្ចការដំណើរការទៅបានយ៉ាងរលូន។ ប៉ុន្តែប្រសិនបើអ្នកមើលការខុសត្រូវនៃក្រុមផ្សេងៗមិនអាចទុកចិត្តបាន មានភាពជាមនុស្សអន់ខ្សោយ មិនប្រព្រឹត្តខ្លួនឱ្យបានល្អ មិនអនុវត្តសេចក្ដីពិត ហើយថែមទាំងអាចបង្កឱ្យមានការបង្អាក់ និងការរំខានខ្លះៗផង នោះរឿងនេះនឹងមានផលប៉ះពាល់ដល់កិច្ចការដែលពួកគេទទួលខុសត្រូវ និងការចូលទៅក្នុងជីវិតរបស់បងប្អូនប្រុសស្រីដែលពួកគេដឹកនាំមិនខាន។ ជាការពិតណាស់ ផលប៉ះពាល់នោះអាចធំ ឬក៏តូច។ ប្រសិនបើអ្នកមើលការខុសត្រូវ គ្រាន់តែបំពេញភារកិច្ចរបស់ពួកគេដោយខ្ជីខ្ជា ហើយមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវទេ រឿងនេះប្រហែលជាគ្រាន់តែបណ្ដាលឱ្យការងារមានការយឺតយ៉ាវខ្លះៗប៉ុណ្ណោះ ពោលគឺវឌ្ឍនភាពការងារនឹងមានការយឺតជាងមុនបន្តិច ហើយការងារនឹងមានប្រសិទ្ធភាពតិចជាងមុនបន្តិច។ ក៏ប៉ុន្តែ ប្រសិនបើពួកគេជាពួកទទឹងនឹងព្រះគ្រីស្ទវិញ បញ្ហានឹងធ្ងន់ធ្ងរជាមិនខាន៖ នេះនឹងមិនមែនត្រឹមជាបញ្ហាដែលការងារមានប្រសិទ្ធភាពតិចជាងមុន ឬគ្មានប្រសិទ្ធភាពជាងមុននោះទេ គឺពួកគេនឹងរំខាន និងបំផ្លាញការងាររបស់ពួកជំនុំដែលពួកគេទទួលខុសត្រូវ ដោយបង្កឱ្យមានការខូចខាតយ៉ាងធ្ងន់ធ្ងរមិនខាន។ ដូច្នេះហើយ ការក្ដាប់បានពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗផ្សេងៗ និងធ្វើការកែសម្រួល ឬដកបុគ្គលិកចេញពីតំណែងឱ្យបានទាន់ពេលវេលា នៅពេលរកឃើញថា មាននរណាម្នាក់មិនបានបំពេញការងារជាក់ស្ដែងទេ គឺជាកាតព្វកិច្ចដែលអ្នកដឹកនាំ និងអ្នកធ្វើការមិនអាចគេចវេះបានឡើយ។ នេះគឺជាការងារហ្មត់ចត់ និងសំខាន់ខ្លាំងណាស់។ ប្រសិនបើអ្នកដឹកនាំ និងអ្នកធ្វើការ អាចស្គាល់ពីចរិតលក្ខណៈរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗផ្សេងៗ ព្រមទាំងអាកប្បកិរិយារបស់ពួកគេចំពោះសេចក្ដីពិត និងចំពោះភារកិច្ចរបស់ខ្លួន ក៏ដូចជាសភាព និងការបំពេញការងាររបស់ពួកគេនៅក្នុងអំឡុងពេលនីមួយៗ និងនៅដំណាក់កាលនីមួយៗបានទាន់ពេលវេលា ហើយធ្វើការកែសម្រួល និងចាត់ចែងអ្នកទាំងនោះភ្លាមៗទៅតាមស្ថានភាព នោះការងារនឹងអាចដំណើរការទៅមុខយ៉ាងរលូនមិនខាន។ ផ្ទុយទៅវិញ ប្រសិនបើអ្នកទាំងនោះធ្វើរឿងអាក្រក់ៗតាមតែអំពើចិត្ត និងមិនធ្វើការងារពិតប្រាកដនៅក្នុងពួកជំនុំទេ ហើយអ្នកដឹកនាំ និងអ្នកធ្វើការមិនអាចកំណត់ពីបញ្ហានេះឱ្យបានទាន់ពេលវេលា និងធ្វើការកែសម្រួលឱ្យបានទាន់ពេលទេ ប៉ុន្តែរង់ចាំរហូតដល់បញ្ហាធ្ងន់ធ្ងរគ្រប់បែបយ៉ាងលេចឡើង ដែលបង្កឱ្យមានការខាតបង់យ៉ាងធ្ងន់ធ្ងរដល់ការងាររបស់ពួកជំនុំ ទើបខំប្រឹងយកចិត្តទុកដាក់ដោះស្រាយបញ្ហាទាំងនោះ ខំប្រឹងកែសម្រួល កែតម្រូវ និងស្រោចស្រង់ស្ថានការណ៍នោះ ដូច្នេះ អ្នកដឹកនាំ និងអ្នកធ្វើការទាំងនោះ គឺជាមនុស្សចោលម្សៀតហើយ។ ពួកគេគឺជាអ្នកដឹកនាំក្លែងក្លាយសុទ្ធសាធ ដែលត្រូវតែដកចេញពីតំណែង និងជម្រុះចោល។

អម្បាញ់មិញនេះ យើងបានប្រកបគ្នាត្រួសៗអំពីសារៈសំខាន់នៃការយល់ដឹង និងការក្ដាប់បានពីសភាពពិតប្រាកដរបស់អ្នកមើលការខុសត្រូវលើការងារផ្សេងៗ និងប្រសិទ្ធភាពនៃការងាររបស់ពួកគេ ដោយប្រើលក្ខខណ្ឌជាក់ស្ដែងទាំងនេះ ដើម្បីវាយតម្លៃថាតើអ្នកដឹកនាំ និងអ្នកធ្វើការបានបំពេញទំនួលខុសត្រូវរបស់ពួកគេហើយឬនៅ ព្រមទាំងបានលាតត្រដាងពីលក្ខណៈសម្គាល់អ្វីខ្លះដែលពួកគេបង្ហាញចេញ ដែលបញ្ជាក់ថា ពួកគេជាអ្នកដឹកនាំក្លែងក្លាយ ដោយវែកញែកពីសារជាតិរបស់អ្នកដឹកនាំក្លែងក្លាយទាំងនោះ។ នៅពេលបញ្ហាធ្ងន់ធ្ងរកើតឡើងនៅក្នុងការងាររបស់ពួកជំនុំ អ្នកដឹកនាំក្លែងក្លាយមិនបានបំពេញទំនួលខុសត្រូវរបស់ខ្លួនទេ។ ពួកគេមិនអាចកំណត់ពីបញ្ហាទាំងនេះឱ្យបានទាន់ពេលវេលាឡើយ កុំថាឡើយដល់ទៅចាត់ចែង និងដោះស្រាយបញ្ហាទាំងនេះឱ្យបានទាន់ពេលវេលានោះ។ ការនេះនាំឱ្យបញ្ហាត្រូវបានអូសបន្លាយពេល ដែលបង្កឱ្យមានការយឺតយ៉ាវ និងការខូចខាតដល់ការងាររបស់ពួកជំនុំ ហើយថែមទាំងធ្វើឱ្យការងាររបស់ពួកជំនុំជាប់គាំង ឬធ្លាក់ចូលទៅក្នុងភាពរញ៉េរញ៉ៃទៀតផង។ ទាល់តែពេលដែលរឿងនេះកើតឡើង ទើបអ្នកដឹកនាំក្លែងក្លាយត្រូវបង្ខំចិត្តទៅពិនិត្យមើលនៅកន្លែងធ្វើការរបស់ពួកជំនុំ ប៉ុន្តែពួកគេនៅតែមិនអាចរកឃើញដំណោះស្រាយដែលត្រឹមត្រូវ ឬសមស្របដើម្បីដោះស្រាយបញ្ហាទាំងនោះដដែល ហើយចុងក្រោយ ពួកគេបានត្រឹមទុកបញ្ហាទាំងនោះចោលដោយមិនដោះស្រាយប៉ុណ្ណោះ។ នេះគឺជាលក្ខណៈសម្គាល់ចម្បងរបស់អ្នកដឹកនាំក្លែងក្លាយ។

ស្ដង់ដាសម្រាប់ការជ្រើសរើសអ្នកមើលការខុសត្រូវលើការងារផ្សេងៗ

តើមនុស្សភាគច្រើនមានការយល់ដឹងជាទូទៅអំពីស្ដង់ដាសម្រាប់ការជ្រើសរើសអ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗដែរឬទេ? ឧទាហរណ៍៖ តើអ្នកមើលការខុសត្រូវលើការងារផ្នែកសិល្បៈ គួរតែមានអ្វីខ្លះជាចម្បង? (ពួកគេគួរតែមានសមត្ថភាពជំនាញនៅក្នុងផ្នែកនេះ ហើយអាចរាប់រងលើការងារនេះបាន។) ការដែលមានសមត្ថភាពជំនាញ គឺជាទ្រឹស្ដីមួយហើយ។ ចុះតើសមត្ថភាពជំនាញទាំងនេះ សំដៅទៅលើអ្វីឱ្យប្រាកដ? យើងនឹងពន្យល់អំពីរឿងនេះ។ ប្រសិនបើមនុស្សម្នាក់ចូលចិត្តគូររូប និងចាប់អារម្មណ៍ក្នុងការបង្កើតស្នាដៃសិល្បៈ ប៉ុន្តែការងារនេះមិនមែនជាជំនាញរបស់ពួកគេទេ ហើយពួកគេខ្វះចំណេះដឹងផ្នែកនេះ ហើយគ្រាន់តែចូលចិត្តវា ដូច្នេះ តើការជ្រើសរើសមនុស្សបែបនេះឱ្យធ្វើជាអ្នកមើលការខុសត្រូវលើក្រុមសិល្បៈជាការសមស្របដែរឬទេ? (មិនសមស្របទេ។) អ្នកខ្លះនិយាយថា៖ «ប្រសិនបើពួកគេចូលចិត្តបង្កើតស្នាដៃសិល្បៈ ពួកគេអាចធ្វើការងារនេះបាន ហើយរៀនពីការងារនេះបណ្ដើរៗទៅ»។ តើសម្ដីនេះត្រឹមត្រូវដែរឬទេ? (មិនត្រឹមត្រូវទេ។) ចំពោះរឿងនេះ មានករណីលើកលែងមួយ គឺប្រសិនបើអ្នកផ្សេងទៀតនៅក្នុងក្រុមសិល្បៈនោះក៏មិនចេះជំនាញផ្នែកនេះដូចគ្នា ហើយបុគ្គលម្នាក់នេះចេះច្រើនជាងគេបន្តិច និងរៀនឆាប់ចេះជាងអ្នកដទៃ។ ដូច្នេះ តើការជ្រើសរើសគាត់សមស្របជាងគេដែរឬទេ? (សមស្រប។) ក្រៅពីសេណារីយ៉ូបែបនេះ ឧបមាថាក្នុងចំណោមមនុស្សដែលចូលរួមក្នុងការបង្កើតស្នាដៃសិល្បៈទាំងនោះ មានតែបុគ្គលម្នាក់នេះគត់ដែលមិនចេះជំនាញនេះ ប៉ុន្តែដោយសារតែគាត់យល់ពីសេចក្ដីពិត និងចូលចិត្តផ្នែកសិល្បៈ ទើបគេជ្រើសរើសគាត់។ តើបែបនោះសមស្របដែរឬទេ? (មិនសមស្របទេ។) ហេតុអ្វីបានជាមិនសមស្រប? ពីព្រោះគាត់មិនមែនជាជម្រើសទីមួយ ឬជាជម្រើសតែមួយគត់ឡើយ។ ចុះតើគួរជ្រើសរើសអ្នកមើលការខុសត្រូវប្រភេទនេះដោយរបៀបណា? គួរជ្រើសរើសក្នុងចំណោមអ្នកដែលស្ទាត់ជំនាញបំផុត និងមានបទពិសោធនៅក្នុងជំនាញនេះ ពោលគឺពួកគេត្រូវតែជាអ្នកជំនាញ ដោយមានទាំងជំនាញវិជ្ជាជីវៈ និងសមត្ថភាពការងារ។ មិនត្រូវជ្រើសរើសអ្នកដែលគ្មានជំនាញឡើយ។ នេះគឺជាទិដ្ឋភាពមួយ។ លើសពីនេះទៅទៀត ពួកគេត្រូវតែរែកពុនបន្ទុក ត្រូវតែមានការយល់ដឹងខាងវិញ្ញាណ និងអាចយល់ពីសេចក្ដីពិតបាន។ យ៉ាងហោចណាស់ក៏ពួកគេត្រូវមានមូលដ្ឋានគ្រឹះក្នងការជឿលើព្រះជាម្ចាស់ដែរ។ គោលការណ៍សំខាន់ៗរួមមាន៖ ទី១ ពួកគេត្រូវតែមានសមត្ថភាពការងារ ទី២ ពួកគេត្រូវតែយល់ពីជំនាញនោះ និងទី៣ ពួកគេត្រូវតែមានការយល់ដឹងខាងវិញ្ញាណ និងអាចយល់ពីសេចក្ដីពិតបាន។ ចូរប្រើលក្ខខណ្ឌទាំងបីចំណុចនេះដើម្បីជ្រើសរើសអ្នកមើលការខុសត្រូវលើការងារផ្សេងៗចុះ។

លក្ខណៈសម្គាល់របស់អ្នកដឹកនាំក្លែងក្លាយទាក់ទងនឹងអ្នកមើលការខុសត្រូវលើការងារផ្សេងៗ

បន្ទាប់ពីជ្រើសរើសអ្នកមើលការខុសត្រូវសម្រាប់ចំណុចការងារជាក់លាក់ផ្សេងៗរួចហើយ អ្នកដឹកនាំ និងអ្នកធ្វើការមិនគួរដកដៃលែងខ្វល់នោះឡើយ។ ពួកគេក៏ត្រូវបណ្ដុះបណ្ដាល និងហ្វឹកហាត់អ្នកមើលការខុសត្រូវទាំងនេះមួយរយៈដែរ ដើម្បីមើលថាតើមនុស្សដែលពួកគេបានជ្រើសរើសនោះ ពិតជាអាចរាប់រងការងារនោះបាន និងអាចដឹកនាំការងារនោះឱ្យដើរលើផ្លូវត្រូវបានដែរឬអត់។ នេះទើបហៅថាជាការបំពេញការទទួលខុសត្រូវរបស់ខ្លួន។ ឧបមាថា នៅពេលជ្រើសរើសនោះ អ្នកឃើញថាបេក្ខភាពរបស់អ្នកយល់ដឹងពីជំនាញរបស់ពួកគេ មានសមត្ថភាពការងារ ចេះរែកពុនបន្ទុកខ្លះៗ ព្រមទាំងមានការយល់ដឹងខាងវិញ្ញាណ និងមានសមត្ថភាពយល់ដឹងពីសេចក្ដីពិត ហើយអ្នកគិតថា អ្វីៗនឹងគ្មានបញ្ហាទេ ដោយសារតែពួកគេមានលក្ខណៈសម្បត្តិនៅក្នុងផ្នែកទាំងនេះ រួចអ្នកក៏និយាយថា៖ «អ្នករាល់គ្នាអាចចាប់ផ្ដើមធ្វើការបានហើយ។ ខ្ញុំបានប្រាប់ពីគោលការណ៍ទាំងអស់ដល់អ្នករាល់គ្នារួចហើយ។ ចាប់ពីពេលនេះតទៅ ដំណាក់របស់ព្រះជាម្ចាស់ប្រាប់ឱ្យអ្នករាល់គ្នាធ្វើអ្វី អ្នករាល់គ្នាក៏ធ្វើបែបនោះដោយខ្លួនឯងចុះ»។ តើនេះជារបៀបធ្វើការងារដែលអាចទទួលយកបានដែរឬទេ? នៅពេលដែលអ្នកបានរៀបចំអ្នកមើលការខុសត្រូវរួចហើយ តើមានន័យថា អ្នកអាចទុកចោលបែបនោះបានដែរឬទេ? (មិនបានទេ។) ដូច្នេះ តើគួរធ្វើបែបណា? ឧបមាថា អ្នកដឹកនាំម្នាក់ជួបជុំជាមួយអ្នកមើលការខុសត្រូវពីរដងក្នុងមួយសប្ដាហ៍ ដោយប្រកបគ្នាពីសេចក្ដីពិតជាមួយពួកគេ ហើយមិនបានធ្វើអ្វីផ្សេងក្រៅពីនេះឡើយ ដោយជឿថា ដោយសារតែអ្នកមើលការខុសត្រូវទាំងនោះសុទ្ធតែសកម្មនឹងការងារ អាចជឿទុកចិត្តបាន និងអាចយល់ពីអ្វីដែលអ្នកដទៃនិយាយបាន ហេតុនេះ ពួកគេអាចអនុវត្តស្របទៅតាមសេចក្ដីពិតបានហើយ។ អ្នកដឹកនាំនេះគិតថា ពួកគេមិនចាំបាច់ពិនិត្យមើល ឬតាមដានថាតើអ្នកមើលការខុសត្រូវទាំងនេះធ្វើការងាររបស់ខ្លួនតាមរបៀបណាឱ្យប្រាកដឡើយ ថាតើពួកគេសហការគ្នាដោយចុះសម្រុងជាមួយអ្នកដទៃឬអត់ ថាតើពួកគេចាប់បានពីជំនាញវិជ្ជាជីវៈក្នុងអំឡុងពេលនេះដែរឬទេ ឬតើពួកគេបានបញ្ចប់ការងារដែលដំណាក់របស់ព្រះជាម្ចាស់បានប្រគល់ឱ្យពួកគេធ្វើនោះបានកម្រិតណា។ តើអ្នកដឹកនាំ និងអ្នកធ្វើការគួរចាត់ចែងការងារតាមរបៀបនេះមែនទេ? (មិនមែនទេ។) អ្នកដឹកនាំក្លែងក្លាយធ្វើការងារតាមរបៀបនេះឯង។ ពួកគេព្យាយាមធ្វើការងារទាំងអស់ឱ្យហើយស្រេចតែម្ដង ពួកគេរៀបចំអ្នកមើលការខុសត្រូវ ហើយបង្កើតជាក្រុមមួយដែលមានសមាជិកពីរបីនាក់ រួចនិយាយថា៖ «ចាប់ផ្ដើមធ្វើការចុះ។ ប្រសិនបើអ្នករាល់គ្នាត្រូវការសម្ភារៈអ្វី ប្រាប់ខ្ញុំមកចុះ។ ដំណាក់របស់ព្រះជាម្ចាស់នឹងទិញវាឱ្យអ្នករាល់គ្នា។ ប្រសិនបើអ្នកជួបប្រទះការលំបាកអ្វីនៅក្នុងជីវិតរស់នៅប្រចាំថ្ងៃរបស់អ្នក ឬមានបញ្ហាណាមួយ អាចលើកបញ្ហានោះមកនិយាយបាន ហើយដំណាក់របស់ព្រះជាម្ចាស់នឹងតែងតែដោះស្រាយបញ្ហាទាំងនោះជូនអ្នករាល់គ្នាជានិច្ច។ ប្រសិនបើអ្នកគ្មានការលំបាកអ្វីទេ ដូច្នេះ ត្រូវយកចិត្តទុកដាក់លើការងាររបស់អ្នករាល់គ្នា។ កុំបង្កការរំខាន ឬការបង្អាក់ឱ្យសោះ ហើយកុំនិយាយអួតពីគំនិតអស្ចារ្យអ្វីឡើយ»។ អ្នកដឹកនាំក្លែងក្លាយរៀបចំឱ្យមនុស្សទាំងនេះធ្វើការជាមួយគ្នា ហើយគិតថា ឱ្យតែពួកគេមានហូប មានផឹក និងមានកន្លែងស្នាក់នៅ គឺគ្រប់គ្រាន់ហើយ ហើយមិនចាំបាច់ខ្វល់ពីពួកគេទៀតឡើយ។ នៅពេលខាងលើសួរថា៖ «តាំងពីបានជ្រើសរើសអ្នកមើលការខុសត្រូវសម្រាប់ការងារនេះមក តើយូរប៉ុនណាហើយ? តើការងារដំណើរការទៅមុខយ៉ាងណាដែរ?» ពួកគេឆ្លើយថា៖ «បានប្រាំមួយខែហើយ។ យើងបានរៀបចំការជួបជុំសម្រាប់ពួកគេប្រហែល ១០ ដងហើយ ហើយពួកគេមើលទៅមានស្មារតីល្អណាស់ ហើយការងារក៏កំពុងតែធ្វើដែរ»។ នៅពេលខាងលើសួរថា៖ «ចុះតើសមត្ថភាពការងាររបស់អ្នកមើលការខុសត្រូវយ៉ាងម៉េចដែរ?» ពួកគេឆ្លើយថា៖ «មិនអីទេ។ នៅពេលដែលយើងជ្រើសរើសពួកគេ ពួកគេគឺជាអ្នកដែលល្អបំផុតហើយ»។ ខាងលើក៏សួរពួកគេទៀតថា៖ «តើឥឡូវនេះពួកគេយ៉ាងម៉េចហើយ? តើពួកគេអាចធ្វើការងារជាក់ស្ដែងបានដែរឬទេ?» ពួកគេឆ្លើយតបវិញថា៖ «ខ្ញុំបានរៀបចំការជួបជុំសម្រាប់ពួកគេហើយ»។ ខាងលើឆ្លើយតបវិញថា៖ «ខ្ញុំមិនបានសួរថាតើអ្នកបានរៀបចំការជួបជុំឬអត់នោះទេ។ ខ្ញុំសួរថាតើការងាររបស់ពួកគេយ៉ាងម៉េចហើយ»។ ពួកគេនិយាយថា៖ «ប្រហែលជាមិនអីទេ។ គ្មាននរណាម្នាក់រាយការណ៍អ្វីមិនល្អពីពួកគេផង»។ ខាងលើឆ្លើយតបថា៖ «ការដែលគ្មាននរណាម្នាក់រាយការណ៍អ្វីមិនល្អពីពួកគេ មិនមែនជាស្ដង់ដាទេ។ អ្នកត្រូវមើលថាតើសមត្ថភាពការងារ និងជំនាញវិជ្ជាជីវៈរបស់ពួកគេយ៉ាងម៉េចដែរ ហើយមើលថាតើពួកគេមានការយល់ដឹងខាងវិញ្ញាណដែរឬអត់ និងថាតើពួកគេធ្វើការងារពិតប្រាកដដែរឬអត់»។ ពួកគេឆ្លើយតបថា៖ «នៅពេលជ្រើសរើស ពួកគេហាក់ដូចជាមិនអីទេ។ ខ្ញុំមិនបានសាកសួរលម្អិតអំពីរឿងទាំងនេះមួយរយៈហើយ។ ប្រសិនបើខាងលើចង់ដឹង ចាំខ្ញុំសួរម្ដងទៀត»។ អ្នកដឹកនាំក្លែងក្លាយធ្វើការងារតាមរបៀបនេះឯង។ ពួកគេចេះតែបន្តរៀបចំការជួបជុំ និងប្រកបគ្នាជាមួយអ្នកនៅក្រោមពួកគេមិនចេះចប់ ប៉ុន្តែដល់ពេលជួបជាមួយខាងលើ ពួកគេនិយាយកុហក និងឆ្លើយឱ្យតែរួចពីមាត់។ ការឆ្លើយឱ្យតែរួចពីមាត់ដែលល្អបំផុតរបស់ពួកគេ គឺថា៖ «ខ្ញុំបានរៀបចំការជួបជុំសម្រាប់ពួកគេហើយ។ លើកមុន ខ្ញុំបានសួរនាំអំពីការងារល្អិតល្អន់ខ្លាំងណាស់»។ ពួកគេឆ្លើយតបទៅខាងលើតាមរបៀបនេះឯង។ តើអ្នកដឹកនាំក្លែងក្លាយទាំងនេះកំពុងធ្វើការងារពិតប្រាកដដែរឬទេ? តើពួកគេបានរកឃើញបញ្ហាជាក់ស្ដែងដែរឬទេ? តើពួកគេបានដោះស្រាយបញ្ហាទាំងនោះហើយឬនៅ? បន្ទាប់ពីរៀបចំអ្នកមើលការខុសត្រូវរួចហើយ អ្នកដឹកនាំក្លែងក្លាយមិនដឹងទាល់សោះថាតើអ្នកមើលការខុសត្រូវនោះ បានបំពេញការទទួលខុសត្រូវរបស់ខ្លួនឬអត់ មានភក្ដីភាពឬអត់ ថាតើការងារនោះធ្វើដល់ណាហើយ ថាតើលទ្ធផលល្អឬមិនល្អ ថាតើបងប្អូនប្រុសស្រីរាយការណ៍អំពីពួកគេត្រឡប់មកវិញយ៉ាងម៉េចខ្លះ ឬថាតើមានបុគ្គលណាផ្សេងដែលស័ក្ដិសមសម្រាប់ការងារនេះជាងពួកគេដែរឬទេ។ ហេតុអ្វីបានជាពួកគេមិនដឹងរឿងទាំងនេះសោះអ៊ីចឹង? ពីព្រោះពួកគេមិនធ្វើការងារជាក់ស្ដែងទេ។ ពួកគេរវល់តែនឹងរឿងឥតប្រយោជន៍ប៉ុណ្ណោះ។ ពួកគេគិតថា មិនចាំបាច់មើលការខុសត្រូវ និងត្រួតពិនិត្យការងារតាមរបៀបនេះទេ ថាការធ្វើបែបនោះ គឺមានន័យថា ពួកគេមិនទុកចិត្តលើអ្នកមើលការខុសត្រូវទាំងនោះហើយ។ នៅក្នុងចិត្តពួកគេ ការរៀបចំការជួបជុំ គឺជាការបំពេញការទទួលខុសត្រូវរបស់ខ្លួន និងជាការបង្ហាញនូវភក្ដីភាពហើយ។ នេះគឺជាលក្ខណៈសម្គាល់ចម្បងរបស់អ្នកដឹកនាំក្លែងក្លាយដែលមិនធ្វើការងារជាក់ស្ដែង។

I. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលមិនបានធ្វើការងារពិតប្រាកដ

អ្នកដឹកនាំក្លែងក្លាយមិនអើពើចំពោះស្ថានភាពផ្សេងៗរបស់អ្នកមើលការខុសត្រូវលើការងារគ្រប់ប្រភេទនៅក្នុងពួកជំនុំ។ ពួកគេក្ដាប់មិនបានពីស្ថានភាពទាំងនេះ ក៏មិនបានពិនិត្យមើល ឬចាត់ចែង ឬដោះស្រាយស្ថានភាពទាំងនេះដែរ។ តើអ្នកមើលការខុសត្រូវមានស្ថានភាពជាក់លាក់អ្វីខ្លះ? ទីមួយគឺនៅពេលដែលអ្នកមើលការខុសត្រូវមិនរែកពុនបន្ទុក ហើយស៊ីផឹក និងស្វែងរកការកម្សាន្តសប្បាយ ដោយមិនយកចិត្តទុកដាក់បំពេញការងាររបស់ពួកគេឱ្យបានត្រឹមត្រូវ ឬមិនបានធ្វើការងារពិតប្រាកដ។ តើនេះមិនមែនជាបញ្ហាធ្ងន់ធ្ងរទេឬ? (ជាបញ្ហាធ្ងន់ធ្ងរ។) មនុស្សខ្លះមានសមត្ថភាពការងារ ស្ទាត់ជំនាញក្នុងវិជ្ជាជីវៈណាមួយ ហើយពួកគេគឺជាមនុស្សល្អជាងគេបំផុត។ ពួកគេពូកែនិយាយ និងមានភាពឈ្លាសវៃ ហើយប្រសិនបើឱ្យពួកគេនិយាយពីការណែនាំសាឡើងវិញ ពួកគេអាចនិយាយបានដោយមិនបាត់មួយពាក្យណាសោះ គឺពួកគេឆ្លាតគ្រាន់បើ។ ពួកគេទទួលបានការវាយតម្លៃល្អណាស់ពីមនុស្សគ្រប់គ្នា ហើយពួកគេជឿលើព្រះជាម្ចាស់យូរគួរសម។ ហេតុនេះ ពួកគេត្រូវបានជ្រើសរើសឱ្យធ្វើជាអ្នកមើលការខុសត្រូវ។ ក៏ប៉ុន្តែ គ្មាននរណាម្នាក់ដឹងទេថា តើមនុស្សទាំងនេះជាមនុស្សជាក់ស្ដែង អាចលះបង់តម្លៃ ឬអាចធ្វើការងារជាក់ស្ដែងបានដែរឬអត់នោះទេ។ ដោយសារមនុស្សបានជ្រើសរើសពួកគេ ដូច្នេះ តាំងពីដើមរៀងមក ពួកគេត្រូវបានដំឡើងឋានៈ ដើម្បីទទួលបានការបណ្ដុះបណ្ដាល និងប្រើការសាកល្បង។ ប៉ុន្តែ បន្ទាប់ពីធ្វើការបានមួយរយៈមក គេបានកត់សម្គាល់ឃើញថា ទោះបីជាពួកគេមានជំនាញវិជ្ជាជីវៈ និងមានបទពិសោធក៏ដោយ ក៏ពួកគេជាមនុស្សល្មោភស៊ី និងខ្ជិលច្រអូសដែរ ហើយមិនព្រមលះបង់តម្លៃឡើយ។ ឱ្យតែការងារហត់បន្តិច ពួកគេក៏ឈប់ធ្វើភ្លាម ហើយពួកគេមិនចង់ខ្វល់ពីនរណាម្នាក់ដែលមានបញ្ហាឬការលំបាក ដែលត្រូវការការណែនាំពីពួកគេឡើយ។ ព្រឹកឡើង ឱ្យតែពួកគេបើកភ្នែកភ្លាម ពួកគេគិតថា៖ «តើថ្ងៃនេះនឹងបានអីហូប? ផ្ទះបាយខានធ្វើខសាច់ជ្រូកប៉ុន្មានថ្ងៃមកហើយ»។ ជាធម្មតា ពួកគេតែងតែនិយាយប្រាប់អ្នកដទៃថា៖ «នំចំណីនៅស្រុកកំណើតខ្ញុំ ឆ្ងាញ់ណាស់។ ពួកយើងធ្លាប់ចេញទៅហូបនំចំណីទាំងនោះក្នុងអំឡុងពេលបុណ្យទានម្ដងៗ។ កាលខ្ញុំនៅរៀន ថ្ងៃសៅរ៍អាទិត្យ ខ្ញុំធ្លាប់ដេកទាល់តែខ្ញុំភ្ញាក់ ហើយបន្ទាប់មក ខ្ញុំទៅហូបអ្វីដោយមិនចាំបាច់លុបមុខ ឬសិតសក់ផង។ នៅពេលរសៀល ខ្ញុំលេងហ្គេមនៅក្នុងផ្ទះទាំងស្លៀកឈុតគេងយប់ ជួនកាលលេងដល់ម៉ោង ៥ ព្រឹកនៅថ្ងៃបន្ទាប់ក៏មាន។ ឥឡូវនេះ ការងារនៅដំណាក់របស់ព្រះជាម្ចាស់ បានបង្ខំខ្ញុំឱ្យមកដល់ចំណុចនេះ ហើយក្នុងនាមជាអ្នកមើលការខុសត្រូវម្នាក់ ខ្ញុំត្រូវតែធ្វើការងារជាក់លាក់ខ្លះ។ មើលចុះ អ្នករាល់គ្នាសុទ្ធតែមានសំណាងណាស់។ អ្នកមិនចាំបាច់លះបង់បែបនេះទេ។ ក្នុងនាមជាអ្នកមើលការខុសត្រូវ ខ្ញុំត្រូវតែអាចស៊ូទ្រាំនឹងការលំបាកឱ្យបាន»។ ពួកគេនិយាយបែបនេះ ប៉ុន្តែតើពួកគេបះបោរទាស់នឹងសាច់ឈាមដែរឬទេ? តើពួកគេលះបង់តម្លៃដែរឬទេ? ពួកគេពោរពេញទៅដោយការរអ៊ូរទាំ ហើយពួកគេមិនព្រមធ្វើការងារជាក់ស្ដែងណាមួយឡើយ។ ទាល់តែគេរុញ ទើបពួកគេកម្រើក ហើយបើគ្មានការមើលការខុសត្រូវទេ ពួកគេធ្វើឱ្យតែរួចពីដៃប៉ុណ្ណោះ។ ក្នុងការបំពេញភារកិច្ចរបស់ខ្លួនវិញ ពួកគេមិនរវីរវល់អ្វីទេ ហើយគ្មានវិន័យទៀត ពួកគេតែងតែមានល្បិចកល និងចូលចិត្តលួចខ្ជិល ហើយពួកគេគ្មានការទទួលខុសត្រូវបន្តិចណាឡើយ។ នៅពេលនិយាយដល់បញ្ហាជំនាញដែលពួកគេកត់សម្គាល់ឃើញមានវិញ ពួកគេមិនបានកែតម្រូវបញ្ហានោះសម្រាប់អ្នកដទៃឡើយ ហើយពួកគេសប្បាយចិត្ត នៅពេលដែលមនុស្សគ្រប់គ្នាធ្វើអ្វីឱ្យតែរួចពីដៃដូចពួកគេដែរ។ ពួកគេមិនចង់ឱ្យនរណាម្នាក់យកចិត្តទុកដាក់នឹងការងារឡើយ។ អ្នកមើលការខុសត្រូវខ្លះ ធ្វើកិច្ចការតិចតួចដែលពួកគេមាននៅក្នុងដៃឱ្យតែបានៗ និងឱ្យតែរួចពីដៃ បន្ទាប់មក ពួកគេចាប់ផ្ដើមតាមដានរឿងភាគតាមទូរទស្សន៍មួយហើយមួយទៀត។ តើពួកគេមានហេតុផលអ្វីក្នុងការតាមដានរឿងភាគនោះ? «ខ្ញុំធ្វើកិច្ចការរបស់ខ្ញុំរួចហើយ។ ខ្ញុំមិនមែនហូបបាយដំណាក់របស់ព្រះជាម្ចាស់ទទេៗទេ។ ខ្ញុំគ្រាន់តែលម្អែអារម្មណ៍ដើម្បីឱ្យស្រឡះខួរក្បាលប៉ុណ្ណោះ។ បើមិនអ៊ីចឹងទេ ខ្ញុំនឹងហត់នឿយខ្លាំង ហើយប្រសិទ្ធភាពការងាររបស់ខ្ញុំនឹងធ្លាក់ចុះមិនខាន។ ទុកឱ្យខ្ញុំកម្សាន្តអារម្មណ៍មួយភ្លែតសិន ដើម្បីកែលម្អប្រសិទ្ធភាពការងាររបស់ខ្ញុំ»។ ពួកគេបន្តមើលរឿងភាគរហូតដល់ម៉ោង ២ ឬម៉ោង ៣ យប់។ នៅថ្ងៃបន្ទាប់ មនុស្សគ្រប់គ្នាបានហូបអាហារពេលព្រឹករួចរាល់នៅម៉ោង ៨ ព្រឹក ហើយបានចាប់ផ្ដើមបំពេញភារកិច្ចរបស់ខ្លួន ចំណែកឯអ្នកមើលការខុសត្រូវទាំងនេះកំពុងដេកនៅឡើយទេ ហើយពួកគេមិនក្រោកចេញពីគ្រែទេ ទោះបីជាថ្ងៃរះខ្ពស់ហើយក៏ដោយ។ ក្រោយមក ពួកគេក្រោកពីដេកទាំងមិនចង់ ដោយប្រឹងអូសសាច់ឈាមដ៏ខ្ជិលច្រអូសរបស់ពួកគេមកជាមួយ ដោយពត់ខ្លួនផង និងស្ងាបផង ហើយនៅពេលដែលពួកគេឃើញថា អ្នកផ្សេងទៀតបានចាប់ផ្ដើមធ្វើការអស់ហើយ ពួកគេខ្លាចអ្នកដទៃសម្គាល់ឃើញពីភាពខ្ជិលច្រអូសរបស់ខ្លួន ទើបពួកគេចាប់ផ្ដើមរកលេសថា៖ «យប់មិញ ខ្ញុំនៅដល់យប់ជ្រៅពេក ខ្ញុំមានការងារត្រូវធ្វើច្រើនណាស់ ចំនួនការងារនោះច្រើនខ្លាំងពេក។ ខ្ញុំរៀងហត់បន្តិច។ កាលពីយប់មិញ ខ្ញុំថែមទាំងយល់សប្ដិឃើញមានបញ្ហាពាក់ព័ន្ធនឹងការងារមួយចំនួនទៀតផង។ នៅពេលខ្ញុំភ្ញាក់ពីគេងព្រឹកនេះ ដៃរបស់ខ្ញុំដូចជាមានកាយវិការកំពុងវាយកុំព្យូទ័រនៅឡើយទេ។ ខួរក្បាលរបស់ខ្ញុំពិតជាមិនស្រឡះសោះ ហើយខ្ញុំត្រូវការគេងមួយស្របក់នៅពេលរសៀលនេះ»។ ពួកគេក្រោកពីដេកយឺតខ្លាំង ហើយត្រូវការដេកនៅពេលរសៀលទៀត។ តើពួកគេមិនមែនក្លាយជាជ្រូកទេឬ? ច្បាស់ណាស់ថា ពួកគេកំពុងខ្ជិលច្រអូស ប៉ុន្តែពួកគេបែរជារកលេសដោះសា និងការពារខ្លួនឯងទៅវិញ ដោយអះអាងថា ពួកគេហត់នឿយដោយសារពួកគេបានបំពេញភារកិច្ចរហូតដល់យប់ជ្រៅ។ ច្បាស់ណាស់ថា ពួកគេកំពុងតាមដានរឿងភាគ ដោយបណ្ដែតបណ្ដោយទៅតាមការសោយសុខខាងសាច់ឈាម និងរស់នៅក្នុងសភាពបណ្ដោយខ្លួន ប៉ុន្តែនៅទីបំផុត ពួកគេថែមទាំងរកលេសដ៏ពីរោះស្ដាប់ដើម្បីបោកបញ្ឆោតអ្នកដទៃទៀតផង។ តើនេះមិនមែនជាការមិនយកចិត្តទុកដាក់បំពេញការងារឱ្យបានត្រឹមត្រូវទេឬ? (មែនហើយ។) មនុស្សបែបនេះអាចមានសមត្ថភាពការងារ និងជំនាញវិជ្ជាជីវៈមែន ប៉ុន្តែតើពួកគេស្របតាមស្ដង់ដាជាអ្នកមើលការខុសត្រូវដែរឬទេ? ច្បាស់ណាស់ គឺមិនស្របតាមស្ដង់ដាទេ។ ពួកគេមិនស័ក្តិសមធ្វើជាអ្នកមើលការខុសត្រូវឡើយ ពីព្រោះពួកគេខ្ជិលច្រអូសខ្លាំងពេក ពួកគេល្មោភចង់សោយសុខខាងសាច់ឈាម ពួកគេល្មោភស៊ី ល្មោភដេក និងល្មោភលេង ហើយពួកគេមិនអាចរាប់រង ឬបំពេញការទទួលខុសត្រូវក្នុងនាមជាអ្នកមើលការខុសត្រូវបានឡើយ។

ស្ត្រីមួយចំនួនតែងតែឆែកមើលសម្លៀកបំពាក់ ស្បែកជើង គ្រឿងសម្អាង និងអាហារតាមអនឡាញ ហើយបន្ទាប់ពីពួកគេឆែកមើលរួចហើយ ពួកគេចាប់ផ្ដើមតាមដានរឿងភាគ។ មនុស្សនិយាយថា៖ «ហេតុអ្វីបានជាអ្នកតាមដានរឿងភាគទាំងដែលអ្នកធ្វើការមិនទាន់ហើយផង? ម្យ៉ាងទៀត អ្នកដទៃនៅមានបញ្ហាច្រើនណាស់។ ក្នុងនាមជាអ្នកមើលការខុសត្រូវ អ្នកគួរតែផ្តល់ការណែនាំដល់ពួកគេ។ ហេតុអ្វីបានជាអ្នកមិនបំពេញការទទួលខុសត្រូវរបស់ខ្លួន?» ស្ត្រីទាំងនេះនិយាយថា៖ «ការតាមដានរឿងភាគ ក៏ជាផ្នែកមួយនៃការងាររបស់ខ្ញុំដែរ។ វីដេអូ និងភាពយន្តនៃដំណាក់របស់ព្រះជាម្ចាស់ ត្រូវការការអភិវឌ្ឍ ហើយខ្ញុំត្រូវស្វែងរកការបំផុសគំនិតនៅក្នុងរឿងភាគទាំងនេះ!» តើនេះមិនមែនជាការនិយាយពាក្យបោកបញ្ឆោតទេឬ? ប្រសិនបើអ្នកធ្វើការក្នុងជំនាញនេះមែន ការមើលរឿងភាគម្ដងម្កាលដើម្បីស្វែងរកការបំផុសគំនិត គឺអាចទទួលយកបាន ប៉ុន្តែ តើការតាមដានរឿងភាគទាំងយប់ទាំងថ្ងៃបែបនេះ គឺជាការស្វែងរកការបំផុសគំនិតដែរទេ? តើនេះមិនមែនជាការបោកបញ្ឆោតទេឬ? (ជាការបោកបញ្ឆោតមែន។) មនុស្សគ្រប់គ្នាសុទ្ធតែដឹងថាមានរឿងអ្វីកើតឡើងហើយ ដូច្នេះ ការនិយាយបែបនេះ គឺជាការលក់សេចក្ដីថ្លៃថ្នូរ និងសេចក្ដីសុចរិតរបស់អ្នកហើយ។ មនុស្សខ្លះមានទម្លាប់លេងវីដេអូហ្គេមរួចស្រេចទៅហើយ ហើយវាបានក្លាយជាផ្នែកមួយនៃជីវិតរបស់ពួកគេ។ ក៏ប៉ុន្តែ បន្ទាប់ពីបានជ្រើសរើសជាអ្នកមើលការខុសត្រូវរួច តើពួកគេមិនគួរកែប្រែទម្លាប់អាក្រក់ និងចរិតមិនល្អទាំងនេះចេញទេឬ? (គួរកែប្រែ។) ប្រសិនបើអ្នកមិនអាចបដិសេធទម្លាប់ទាំងនេះបានទេ នៅពេលដែលអ្នកត្រូវគេជ្រើសរើសជាអ្នកមើលការខុសត្រូវ អ្នកគួរតែនិយាយថា៖ «ខ្ញុំមិនអាចរាប់រងការងារនេះបានទេ។ ខ្ញុំញៀននឹងការលេងវីដេអូហ្គេមហើយ។ ពេលខ្ញុំលេងហ្គេមទាំងនោះ ខ្ញុំលេងដល់ថ្នាក់ភ្លេចខ្លួន ហើយគ្មាននរណាម្នាក់អាចឃាត់ឃាំង ឬធ្វើឱ្យខ្ញុំប្ដូរគំនិតបានឡើយ។ ប្រសិនបើអ្នករាល់គ្នាជ្រើសរើសខ្ញុំ នោះការងារមុខជាយឺតយ៉ាវមិនខាន។ ដូច្នេះ គួរតែចាត់ការឱ្យបានឆាប់ ហើយកុំឱ្យខ្ញុំធ្វើជាអ្នកមើលការខុសត្រូវអី»។ ប្រសិនបើអ្នកមិនប្រកាសបែបនេះជាមុនទេ ហើយមានអារម្មណ៍ពេញចិត្ត និងមានមោទនភាព នៅពេលដែលអ្នកត្រូវបានគេជ្រើសរើស ដោយស្រឡាញ់ឋានៈនេះ ប៉ុន្តែនៅតែបន្តលេងវីដេអូហ្គេមតាមចិត្តចង់ដូចមុនដដែល នៅពេលដែលអ្នកក្លាយជាអ្នកមើលការខុសត្រូវ នោះជារឿងមិនសមរម្យទេ ហើយវានឹងធ្វើឱ្យការងារយឺតយ៉ាវមិនខាន។

អ្នកមើលការខុសត្រូវខ្លះមានទម្លាប់អាក្រក់មួយចំនួន។ នៅពេលដែលបងប្អូនប្រុសស្រីជ្រើសរើសពួកគេ អ្នកខ្លះមិនយល់ពីស្ថានភាពរបស់ពួកគេទេ ចំណែកឯអ្នកផ្សេងទៀតជឿថា បុគ្គលទាំងនេះអាចលះបង់ខ្លួនដើម្បីព្រះជាម្ចាស់ពេញម៉ោងបាន ហើយគិតថា ទម្លាប់អាក្រក់ និងចរិតមិនល្អរបស់មនុស្សវ័យក្មេង អាចនឹងផ្លាស់ប្ដូរបន្តិចម្ដងៗទៅតាមវ័យ និងការយល់ដឹងពីសេចក្ដីពិតជាបន្តបន្ទាប់។ មនុស្សជាច្រើនមានអាកប្បកិរិយា និងទស្សនៈបែបនេះ នៅពេលដែលពួកគេជ្រើសរើសបុគ្គលទាំងនេះឱ្យធ្វើជាអ្នកមើលការខុសត្រូវ។ បន្ទាប់ពីបុគ្គលទាំងនេះត្រូវបានជ្រើសរើសរួច ពួកគេធ្វើការងារបានខ្លះ ប៉ុន្តែពួកគេធ្វើមិនបានយូរប៉ុន្មានទេ ក៏ប្រែជាអវិជ្ជមាន ហើយគិតថា៖ «ការធ្វើជាអ្នកមើលការខុសត្រូវ មិនងាយស្រួលនោះទេ។ ខ្ញុំត្រូវក្រោកពីព្រលឹម និងនៅដល់យប់ជ្រៅ ហើយខ្ញុំត្រូវធ្វើការងារច្រើន និងសង្កេតមើលច្រើនជាងអ្នកដទៃនៅគ្រប់កាលៈទេសៈទាំងអស់។ ខ្ញុំក៏ត្រូវខ្វាយខ្វល់ច្រើនជាងមុន ព្រមទាំងចំណាយពេលវេលា និងកម្លាំងរបស់ខ្ញុំច្រើនជាងមុនផងដែរ។ ការងារនេះលំបាកណាស់ ហើយវាហត់ខ្លាំងណាស់!» ហេតុដូច្នេះហើយ ពួកគេគិតចង់លាឈប់។ ប្រសិនបើអ្នកមិនរែកពុនបន្ទុកទេ អ្នកមិនអាចធ្វើការងារជាអ្នកមើលការខុសត្រូវបានឡើយ។ ប្រសិនបើក្នុងចិត្តអ្នករែកពុនបន្ទុក នោះអ្នកនឹងសុខចិត្តខ្វាយខ្វល់ពីការងារ ហើយទោះបីជាអ្នកហត់នឿយជាងអ្នកដទៃបន្តិចក៏ដោយ ក៏អ្នកនឹងមិនមានអារម្មណ៍ថា អ្នកកំពុងរងទុក្ខដែរ។ សូម្បីតែដល់ពេលសម្រាកហើយក្ដី ក៏អ្នកនៅតែគិតថា៖ «តើការងារថ្ងៃនេះ ដំណើរការយ៉ាងណាហើយ?» ប្រសិនបើអ្នកស្រាប់តែនឹកឃើញបញ្ហាអ្វីមួយដែលមិនទាន់បានដោះស្រាយនៅឡើយ នោះអ្នកនឹងដេកមិនលក់ទេ។ ប្រសិនបើក្នុងចិត្តអ្នករែកពុនបន្ទុកមែន នោះអ្នកនឹងតែងតែគិតអំពីការងារជាប់ជានិច្ច ហើយអ្នកនឹងមិនទាំងខ្វល់ផងថា អ្នកហូបបានឆ្ងាញ់ ឬសម្រាកបានគ្រប់គ្រាន់ផង។ ប្រសិនបើមនុស្សរែកពុនបន្ទុកតិចតួចពេកក្នុងនាមជាអ្នកមើលការខុសត្រូវ នោះសេចក្ដីក្លៀវក្លាដ៏តិចតួចរបស់ពួកគេនេះ អាចមានត្រឹមតែពីរបីថ្ងៃប៉ុណ្ណោះ ហើយយូរៗទៅ ពួកគេខ្លះមិនអាចទ្រាំបានទៀតឡើយ។ ពួកគេគិតថា៖ «ការងារនេះហត់នឿយណាស់។ តើមានវិធីអ្វីឱ្យខ្ញុំបានកម្សាន្ត និងលំហែអារម្មណ៍បានមួយភ្លែតទេ? ខ្ញុំនឹងលេងវីដេអូហ្គេមខ្លះសិន»។ ពួកគេធ្វើការបានល្អមួយរយៈខ្លី ប៉ុន្តែភ្លាមៗនោះ ពួកគេស្រាប់តែរមាស់ដៃចង់លេងវីដេអូហ្គេម។ ពេលពួកគេចាប់ផ្ដើមលេងហើយ ពួកគេក៏មិនអាចបញ្ឈប់បាន។ បន្ទុកដ៏តិចតួចដែលពួកគេធ្លាប់រែកពុនពីមុន នឹងត្រូវរលាយបាត់ដោយសារពួកគេលេងហ្គេម ហើយចិត្តក្លៀវក្លារបស់ពួកគេក្នុងការលះបង់ខ្លួន ការតាំងចិត្តរបស់ពួកគេ និងអាកប្បកិរិយាវិជ្ជមានរបស់ពួកគេក្នុងការបំពេញភារកិច្ចរបស់ខ្លួន ក៏នឹងរលាយបាត់ដែរ។ នៅពេលដែលមាននរណាម្នាក់សួរនាំពួកគេអំពីរឿងអ្វីមួយ ពួកគេប្រែជាអស់ការអត់ធ្មត់។ ពួកគេក៏លួសកាត់អ្នកដទៃ ឬប្រៀនប្រដៅពួកគេ និងនិយាយរិះគន់ពួកគេ ឬធ្វើអ្វីឱ្យតែរួចពីដៃ និងបោះបង់ការងាររបស់ពួកគេចោល។ តើអ្នកមើលការខុសត្រូវទាំងនេះមិនមែនមានបញ្ហាទេឬ? (មានបញ្ហា។) នៅពេលថ្ងៃ ពួកគេចេះតែខំធ្វើការឱ្យតែរួចពីដៃទាំងគ្មានអារម្មណ៍ធ្វើការនោះផង ហើយនៅពេលយប់ នៅពេលដែលគ្មាននរណាឃ្លាំមើល ពួកគេលួចលេងវីដេអូហ្គេម ដោយមិនដេកពួនពេញមួយយប់។ ដំបូងឡើយ ពួកគេមានអារម្មណ៍ស្ងប់ចិត្តអំពីរឿងនេះ ដោយគិតថា៖ «ខ្ញុំមិនបានធ្វើឱ្យការងារនៅពេលថ្ងៃយឺតយ៉ាវនោះទេ។ ខ្ញុំបានធ្វើការងារទាំងអស់ដែលខ្ញុំគួរធ្វើហើយ។ ខ្ញុំបានដោះស្រាយបញ្ហាទាំងអស់ដែលអ្នកដទៃបានសួរខ្ញុំហើយ។ ទោះបីជាខ្ញុំមិនដេកនៅពេលយប់ ដើម្បីទុកពេលលេងវីដេអូហ្គេម តើនេះមិនសុទ្ធតែរាប់ថាខ្ញុំមានភក្ដីភាពទេឬ?» ជាលទ្ធផល ពេលពួកគេចាប់ផ្ដើមលេងវីដេអូហ្គេម ពួកគេមិនអាចបញ្ឈប់បានឡើយ ហើយពួកគេមិនស្ដាប់នរណាទាំងអស់។ ទោះបីជាវាមិនប៉ះពាល់ដល់ការសម្រាករបស់អ្នកដទៃ ឬបរិយាកាសការងារក៏ដោយ តើអ្នកមើលការខុសត្រូវបែបនេះ នៅតែអាចរាប់រងការងាររបស់ពួកគេបានដែរឬទេ? តើពួកគេអាចធ្វើការបានល្អដែរឬទេ? (មិនបានទេ។) ហេតុអ្វីមិនបាន? ជារឿយៗ ពួកគេតែងតែលេងវីដេអូហ្គេមពេញមួយយប់ដោយមិនដេកមិនពួនសោះ ហើយត្រូវធ្វើការនៅពេលថ្ងៃទៀត។ តើមនុស្សម្នាក់អាចមានកម្លាំងប៉ុន្មានទៅ? ប្រសិនបើពួកគេនៅតែបន្តលេងវីដេអូហ្គេមបែបនេះទៀត តើប្រសិទ្ធភាពការងាររបស់ពួកគេនឹងខ្ពស់ដែរឬទេ? ច្បាស់ជាមិនខ្ពស់ទេ។ ហេតុដូច្នេះហើយ អ្នកមើលការខុសត្រូវបែបនេះ មិនអាចបំពេញភារកិច្ចរបស់ខ្លួន ឬរាប់រងការងាររបស់ពួកគេបានសោះឡើយ។ ទោះបីជាពួកគេមានជំនាញវិជ្ជាជីវៈ និងគុណសម្បត្តិខ្លះក៏ដោយ ក៏ពួកគេចូលចិត្តលេង និងមិនបានបំពេញការងាររបស់ពួកគេឱ្យបានត្រឹមត្រូវដែរ។ តើមិនគួរដកអ្នកមើលការខុសត្រូវទាំងនេះចេញពីតំណែងទេឬ? ប្រសិនបើមិនដកពួកគេចេញពីតំណែងទេ ការងារនឹងត្រូវយឺតយ៉ាវមិនខាន។ មនុស្សខ្លះនិយាយថា៖ «ប្រសិនបើដកពួកគេចេញពីតំណែង យើងនឹងមិនអាចរកបានអ្នកផ្សេងណាដែលមានជំនាញវិជ្ជាជីវៈដូចពួកគេបានទេ។ យើងត្រូវតែឱ្យពួកគេធ្វើការងារនេះ។ ពួកគេនៅតែអាចរាប់រងការងារបានដដែល ទោះបីជាពួកគេលេងវីដេអូហ្គេមក៏ដោយ»។ តើសម្ដីនេះត្រឹមត្រូវដែរឬទេ? (មិនត្រឹមត្រូវទេ។) មនុស្សមិនអាចផ្ដោតអារម្មណ៍លើរឿងពីរក្នុងពេលតែមួយបានទេ។ កម្លាំងមនុស្សមានដែនកំណត់។ ប្រសិនបើអ្នកផ្ដោតកម្លាំងភាគច្រើនរបស់អ្នកទៅលើការលេង នោះការលះបង់ខ្លួនរបស់អ្នកក្នុងការបំពេញភារកិច្ច នឹងត្រូវរងផលប៉ះពាល់ ហើយប្រសិទ្ធភាពក្នុងការបំពេញភារកិច្ចរបស់អ្នក នឹងត្រូវថយចុះយ៉ាងខ្លាំង។ នេះគឺជាអាកប្បកិរិយាមិនទទួលខុសត្រូវចំពោះការបំពេញភារកិច្ច។ ទោះបីជាមនុស្សម្នាក់ដាក់ចិត្តដាក់កាយទាំងស្រុងក្នុងការបំពេញភារកិច្ចរបស់ពួកគេក៏ដោយ ក៏លទ្ធផលមិនប្រាកដថា នឹងស្របតាមស្ដង់ដា ១០០ ភាគរយនោះដែរ។ លទ្ធផលនឹងកាន់តែយ៉ាប់ទៅទៀត ប្រសិនបើអ្នកដាក់ចិត្តដាក់កាយភាគច្រើនទៅលើការលេង ពោលគឺអ្នកនឹងមិនសល់កម្លាំង និងគំនិតច្រើនឡើយ ដើម្បីប្រើប្រាស់ក្នុងការបំពេញភារកិច្ចរបស់អ្នក ហើយប្រសិទ្ធភាពក្នុងការបំពេញភារកិច្ចរបស់អ្នក ក៏នឹងរងផលប៉ះពាល់ដែរ។ ការនិយាយថាវានឹងរងផលប៉ះពាល់ គឺជាការនិយាយដោយការយោគយល់ប៉ុណ្ណោះ។ តាមពិតទៅ ប្រសិទ្ធភាពក្នុងការបំពេញភារកិច្ចរបស់អ្នក នឹងត្រូវខូចខាតយ៉ាងធ្ងន់ធ្ងរ។ ប្រសិនបើរកឃើញមានអ្នកមើលការខុសត្រូវបែបនេះ ការបែងចែងភារកិច្ចដល់ពួកគេគួរតែកែសម្រួលជាបន្ទាន់ ហើយគួរតែដកពួកគេចេញពីដំណែង ពីព្រោះពួកគេបានក្លាយជាមនុស្សឥតបានការទៅហើយ។ មិនមែនត្រឹមតែការបំពេញភារកិច្ចរបស់ពួកគេមិនស្របតាមស្ដង់ដាប៉ុណ្ណោះទេ ប៉ុន្តែពួកគេក៏គ្មានសមត្ថភាពរាប់រងការងាររបស់ខ្លួនរួចស្រេចទៅហើយ ហើយក៏មិនអាចបង្កើតឱ្យមានឥទ្ធិពលវិជ្ជមានណាមួយលើការងាររបស់ពួកគេដែរ។ ហេតុដូច្នេះហើយ ការស្វែងរកនរណាម្នាក់ដែលជាមនុស្សម៉ឹងម៉ាត់និងមានការទទួលខុសត្រូវ ឱ្យមករ៉ាប់រងការងាររបស់ពួកគេ គឺជាជម្រើសល្អប្រសើរជាង ទោះបីជាអ្នកនោះមានជំនាញវិជ្ជាជីវៈតិចជាងពួកគេបន្តិចក៏ដោយ។

អម្បាញ់មិញនេះ ខ្ញុំបានប្រកបគ្នាអំពីប្រភេទមនុស្សផ្សេងៗដែលល្មោភស៊ី ល្មោភដេក និងល្មោភលេង។ នៅមានមនុស្សមួយប្រភេទទៀត។ ពីដំបូង នៅពេលចាប់ផ្ដើមជ្រើសរើសអ្នកមើលការខុសត្រូវ មនុស្សប្រភេទនេះត្រូវគេមើលឃើញថាស័ក្តិសមគ្រប់យ៉ាងសម្រាប់តួនាទីនេះ ហើយបងប្អូនប្រុសស្រីសុទ្ធតែស្ម័គ្រចិត្តជ្រើសរើសពួកគេ។ ពួកគេគិតថា មនុស្សនេះមានភាពជាមនុស្សល្អ ថាពួកគេមានចិត្តក្លៀវក្លា និងស្ទាត់ជំនាញក្នុងវិជ្ជាជីវៈរបស់ខ្លួន ហើយក៏ជាមនុស្សល្អបំផុត និងខ្លាំងជាងគេបំផុតនៅក្នុងក្រុម មិនថាក្នុងទិដ្ឋភាពណាឡើយ ដែលធ្វើឱ្យពួកគេក្លាយជាជម្រើសលេចធ្លោសម្រាប់តំណែងជាអ្នកមើលការខុសត្រូវនេះ។ ក៏ប៉ុន្តែ បន្ទាប់ពីជ្រើសរើសបានមួយរយៈមក មនុស្សនេះចាប់ផ្ដើមមានអារម្មណ៍ងងុយដេកជាញឹកញាប់ សូម្បីតែនៅក្នុងពេលជួបជុំក៏ដោយ។ នៅពេលអ្នកដទៃនិយាយជាមួយពួកគេ ពួកគេតែងតែភាន់ភាំង ហើយឆ្លើយមិនចំសំណួរទេ។ ពីមុនមក ពួកគេមិនមែនបែបនេះទេ ដូច្នេះ ហេតុអ្វីបានជាពួកគេស្រាប់តែមើលទៅហាក់ដូចជាបានក្លាយមនុស្សម្នាក់ផ្សេងទៀតអ៊ីចឹង? ក្រោយមក មានគេបានដឹងដោយចៃដន្យថា ការសន្ទនារបស់អ្នកមើលការខុសត្រូវរូបនេះជាមួយមនុស្សម្នាក់ទៀត ស្តាប់ទៅហាក់ដូចជាពួកគេទាំងពីរនាក់កំពុងមានទំនាក់ទំនងស្នេហា ហើយមានការសង្ស័យថាតើពួកគេពិតជាកំពុងមានទំនាក់ទំនងស្នេហានឹងគ្នាមែនឬអត់។ នៅពេលដែលរឿងនេះកាន់តែច្បាស់ឡើងៗ អ្នកមើលការខុសត្រូវរូបនេះកាន់តែវង្វេងទៅៗ។ នៅពេលណាដែលមានគេសួរសំណួរ ឬនិយាយជាមួយពួកគេអំពីរឿងអ្វីមួយ ពួកគេឆ្លើយតបមិនបានរហ័សដូចមុនទេ ហើយសម្ដីរបស់ពួកគេក៏មិនច្បាស់ និងងាយយល់ដូចកាលពីមុនដែរ។ ពួកគេចាប់ផ្ដើមធ្វើការងារដែលអ្នកមើលការខុសត្រូវគួរធ្វើ កាន់តែតិចទៅៗ ហើយសេចក្ដីក្លៀវក្លារបស់ពួកគេក្នុងការបំពេញភារកិច្ចរបស់ខ្លួនក៏កាន់តែតិចទៅៗដែរ។ មើលទៅហាក់ដូចជាពួកគេបានក្លាយជាមនុស្សម្នាក់ផ្សេងទៀតអ៊ីចឹង។ ពួកគេចាប់អារម្មណ៍លើសម្លៀកបំពាក់ និងការតែងខ្លួនច្រើនជាងមុន។ ត្រង់នេះ គឺមានបញ្ហាហើយ។ កាលពីមុន ក្នុងអំឡុងពេលការងារជាប់រវល់ ពួកគេកម្រនឹងងូតទឹកណាស់ ប៉ុន្តែឥឡូវនេះ ពួកគេលុបមុខពីរដងក្នុងមួយថ្ងៃ ហើយសិតសក់ និងឆ្លុះកញ្ចក់គ្រប់ពេល ហើយតែងតែសួរអ្នកដទៃឥតឈប់ថា៖ «តើអ្នកគិតថាថ្មីៗនេះ ស្បែករបស់ខ្ញុំសជាងមុន ឬខ្មៅជាងមុន? ហេតុអ្វីបានជាមើលទៅដូចជាខ្ញុំខ្មៅជាងមុនម្ល៉េះ?» មនុស្សឆ្លើយតបថា៖ «ក្នុងនាមជាអ្នកមើលការខុសត្រូវម្នាក់ ការដែលអ្នកនិយាយពីរឿងទាំងនេះ គឺពិតជាគ្មានបានការសោះ។ តើស្បែកសជាងមុន ឬខ្មៅជាងមុនប៉ះពាល់អ្វីទៅ?» ពួកគេចេះតែនិយាយអំពីប្រធានបទឥតប្រយោជន៍ទាំងនេះម្ដងហើយម្ដងទៀត ហើយគ្មានអារម្មណ៍ធ្វើការងាររបស់ខ្លួនឡើយ។ ឱ្យតែមានឱកាស ពួកគេជជែកគ្នាអំពីរឿងសម្លៀកបំពាក់ រឿងស្រី រឿងប្រុស រឿងស្នេហា និងថាតើមនុស្សនឹងជ្រើសរើសគូស្រករបែបណាជាដើម ប៉ុន្តែពួកគេមិនដែលជជែកគ្នាថាតើការបំពេញភារកិច្ចរបស់ពួកគេមានបញ្ហាអ្វីខ្លះ ឬត្រូវដោះស្រាយបញ្ហាទាំងនោះតាមរបៀបណាឡើយ។ តើត្រង់ចំណុចនេះមិនមែនមានបញ្ហាទេឬ? តើពួកគេនៅតែអាចធ្វើការបានដែរឬទេ? (មិនបានទេ។) ផ្នត់គំនិតរបស់ពួកគេបានផ្លាស់ប្ដូរហើយ ហើយបញ្ហានៃការបំពេញភារកិច្ច លែងមាននៅក្នុងគំនិតរបស់ពួកគេទៀតហើយ។ ផ្ទុយទៅវិញ មួយថ្ងៃៗ គំនិតរបស់ពួកគេខ្វល់តែពីរឿងថាតើត្រូវមានទំនាក់ទំនងស្នេហាយ៉ាងដូចម្ដេច ត្រូវស្លៀកពាក់បែបណា និងត្រូវទាក់ទាញមនុស្សភេទផ្ទុយគ្នាយ៉ាងដូចម្ដេចប៉ុណ្ណោះ។ ក្នុងចំណោមអ្នកមិនជឿព្រះ មានឃ្លាមួយថា៖ «ធ្លាក់ក្នុងអន្លង់ស្នេហ៍»។ តើនេះជាស្នេហាមែនទេ? មិនមែនទេ វាជារណ្ដៅដ៏ជ្រៅមួយ! នៅពេលដែលអ្នកធ្លាក់ចូលទៅហើយ អ្នកមិនអាចចេញមកវិញបានទេ។ ក្នុងចំណោមបុគ្គលិកដែលកំពុងបំពេញភារកិច្ចរបស់ខ្លួន តើមានមនុស្សបែបនេះដែរឬទេ? (មាន។) ទោះបីជាដំណាក់របស់ព្រះជាម្ចាស់មិនជ្រៀតជ្រែកនឹងរឿងមនុស្សស្វែងរកដៃគូស្នេហាក៏ដោយ ប្រសិនបើពួកគេរំខានដល់ជីវិតពួកជំនុំ និងធ្វើឱ្យប៉ះពាល់ដល់ការងាររបស់ពួកជំនុំតាមរយៈការធ្វើបែបនេះ ដូច្នេះ ត្រូវតែបោសសម្អាតមនុស្សទាំងនោះចេញ។ គូស្នេហ៍ទាំងនោះគួរតែចាកចេញ និងណាត់ជួបគ្នាដោយខ្លួនឯង ហើយមិនត្រូវធ្វើឱ្យប៉ះពាល់ដល់អ្នកដទៃឡើយ។ ប្រសិនបើអ្នកគឺជាមនុស្សម្នាក់ដែលបានតាំងចិត្តលះបង់ខ្លួនពេញមួយជីវិតថ្វាយព្រះជាម្ចាស់ ហើយអ្នកបានប្ដេជ្ញាចិត្តមិនពាក់ព័ន្ធនឹងទំនាក់ទំនងស្នេហាទេ ដូច្នេះ ចូរផ្ដោតលើការលះបង់ខ្លួនដើម្បីព្រះជាម្ចាស់ចុះ។ ប្រសិនបើអ្នកមានទំនាក់ទំនងស្នេហា ហើយលែងមានអារម្មណ៍ចង់ធ្វើការងារទៀត ដូច្នេះ អ្នកមិនគួរបំពេញភារកិច្ចជាអ្នកមើលការខុសត្រូវឡើយ ហើយដំណាក់របស់ព្រះជាម្ចាស់នឹងជ្រើសរើសមនុស្សម្នាក់ផ្សេងទៀតសម្រាប់តំណែងនេះ។ ការងារនៅដំណាក់របស់ព្រះជាម្ចាស់ មិនត្រូវពន្យារពេល ឬប៉ះពាល់ដោយសារតែទំនាក់ទំនងស្នេហារបស់អ្នកឡើយ។ ការងារត្រូវតែបន្ត។ តើត្រូវបន្តវាដោយរបៀបណា? តាមរយៈការជ្រើសរើសអ្នកមើលការខុសត្រូវម្នាក់ផ្សេងទៀត ដែលមិនមានពាក់ព័ន្ធនឹងទំនាក់ទំនងស្នេហា ដែលមានជំនាញវិជ្ជាជីវៈខ្លាំង និងអាចរាប់រងការងារបាន ដើម្បីប្រគល់ការងាររបស់អ្នកទៅឱ្យពួកគេធ្វើ។ ដំណាក់របស់ព្រះជាម្ចាស់តែងតែអនុវត្តតាមរបៀបនេះ ហើយគោលការណ៍នេះនៅតែប្រកាន់ខ្ជាប់មិនផ្លាស់ប្ដូរឡើយ។ អ្នកមើលការខុសត្រូវខ្លះនិយាយថា៖ «ទំនាក់ទំនងស្នេហារបស់ខ្ញុំ មិនប៉ះពាល់ដល់ការងាររបស់ខ្ញុំទេ។ ទុកឱ្យខ្ញុំបន្តទទួលខុសត្រូវទៀតចុះ»។ តើយើងអាចជឿសម្ដីនេះបានដែរទេ? (មិនបានទេ។) ហេតុអ្វីបានជាមិនអាចជឿបាន? ពីព្រោះការពិតគឺនៅនឹងមុខស្រាប់ហើយ! នៅពេលដែលមនុស្សម្នាក់មានទំនាក់ទំនងស្នេហា អ្វីដែលពួកគេគិតដល់ គឺមានតែគូស្នេហ៍របស់ពួកគេប៉ុណ្ណោះ ហើយចិត្តរបស់ពួកគេជាប់ជំពាក់នឹងរឿងទាំងនេះ ហេតុនេះហើយ ពួកគេតែងតែងមានអារម្មណ៍ងោកងុយក្នុងពេលជួបជុំ និងមិនអាចបំពេញភារកិច្ចរបស់ខ្លួនបានឡើយ។ ហេតុដូច្នេះ របៀបដែលដំណាក់របស់ព្រះជាម្ចាស់ដោះស្រាយជាមួយបុគ្គលបែបនេះ គឺសមរម្យ និងស្របទៅតាមគោលការណ៍។ ដំណាក់របស់ព្រះជាម្ចាស់មិនបានហាមឃាត់អ្នកមិនឱ្យណាត់ជួបគ្នាទេ ហើយក៏មិនបានដកហូតសេរីភាពរបស់អ្នកក្នុងការណាត់ជួបគ្នាដែរ។ អ្នកអាចណាត់ជួបជាមួយនរណាម្នាក់តាមចិត្តអ្នកចង់។ នោះគឺជាការសម្រេចចិត្តផ្ទាល់ខ្លួនរបស់អ្នក ឱ្យតែអ្នកមិនស្ដាយក្រោយ និងមិនយំសោកសៅ នៅពេលក្រោយទៅបានហើយ។ អ្នកមើលការខុសត្រូវខ្លះត្រូវបានដកចេញតំណែងដោយសារតែទំនាក់ទំនងស្នេហា។ មនុស្សខ្លះសួរថា៖ «នៅពេលដែលមនុស្សម្នាក់មានទំនាក់ទំនងស្នេហា តើមិនអនុញ្ញាតឱ្យគេជឿលើព្រះជាម្ចាស់ទេឬ?» ដំណាក់របស់ព្រះជាម្ចាស់មិនដែលនិយាយបែបនេះទេ។ តើមានករណីដែលដំណាក់របស់ព្រះជាម្ចាស់បដិសេធ ឬបណ្ដេញអ្នកដែលមានទំនាក់ទំនងស្នេហាចេញដែរទេ? (គ្មានទេ។) ប្រសិនបើអ្នកមានទំនាក់ទំនងស្នេហា នោះអ្នកមិនអាចធ្វើជាអ្នកមើលការខុសត្រូវ ឬធ្វើជាអ្នកដឹកនាំ ឬអ្នកធ្វើការបានឡើយ ហើយប្រសិនបើអ្នកមិនថ្វាយខ្លួនក្នុងការបំពេញភារកិច្ចរបស់អ្នកទេ នោះអ្នកគួរតែចាកចេញពីពួកជំនុំដែលបំពេញភារកិច្ចពេញម៉ោងទៅ។ តើមាននរណានិយាយថា អ្នកមិនត្រូវបានអនុញ្ញាតឱ្យជឿលើព្រះជាម្ចាស់ ឬថាអ្នកនឹងត្រូវគេបណ្ដេញចេញទៀតដែរទេ? តើមាននរណាម្នាក់បានកាត់សេចក្ដីថា អ្នកមិនអាចទទួលបានសេចក្ដីសង្គ្រោះ ឬថាអ្នកនឹងត្រូវបណ្ដាសាដែរទេ? (អត់ទេ។) ដំណាក់របស់ព្រះជាម្ចាស់មិនដែលនិយាយរឿងបែបនេះឡើយ។ ដំណាក់របស់ព្រះជាម្ចាស់មិនជ្រៀតជ្រែកនឹងជម្រើស និងសេរីភាពផ្ទាល់ខ្លួនរបស់អ្នកទាល់តែសោះ។ ដំណាក់របស់ព្រះជាម្ចាស់មិនបានដកហូតសេរីភាពណាមួយពីអ្នកឡើយ គឺមានតែផ្ដល់សេរីភាពដល់អ្នកវិញទេ។ ក៏ប៉ុន្តែ ចំពោះអ្នកមើលការខុសត្រូវប្រភេទនេះ គោលការណ៍នៃដំណាក់របស់ព្រះជាម្ចាស់សម្រាប់ការដោះស្រាយជាមួយពួកគេ គឺត្រូវដកតំណែងពួកគេ និងស្វែងរកមនុស្សដែលស័ក្តិសមមកជំនួសតំណែងពួកគេ។ ប្រសិនបើពួកគេស័ក្តិសមនឹងបន្តបំពេញភារកិច្ចណាមួយ អាចទុកពួកគេបាន។ ប្រសិនបើមិនស័ក្តិសមទេ ត្រូវដកពួកគេចេញ។ នឹងមិនមានការវាយដំ ឬការជេរស្ដី ឬការធ្វើឱ្យអាម៉ាស់មុខឡើយ។ វាមិនមែនជារឿងគួរឱ្យខ្មាសអៀនអ្វីទេ។ វាគឺជារឿងធម្មតាបំផុត។ ដូច្នេះ នៅពេលដែលមនុស្សមួយចំនួនត្រូវបានដកចេញពីតំណែង ឬបញ្ជូនទៅកាន់ពួកជំនុំធម្មតាដោយសារតែទំនាក់ទំនងស្នេហារបស់ពួកគេ តើនេះជារឿងអាម៉ាស់មុខដែរឬទេ? វាគ្រាន់តែអាចបង្ហាញថា ពួកគេខ្វះភក្ដីភាពក្នុងការបំពេញភារកិច្ចរបស់ពួកគេប៉ុណ្ណោះ ថាពួកគេមិនចាប់អារម្មណ៍នឹងសេចក្ដីពិត និងមិនរែកពុនបន្ទុកអ្វីទាល់តែសោះសម្រាប់ការចូលទៅក្នុងជីវិតរបស់ពួកគេ។ អ្នកមើលការខុសត្រូវប្រភេទនេះ មិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវឡើយ ពោលគឺពួកគេផ្ដោតតែលើទំនាក់ទំនងស្នេហាប៉ុណ្ណោះ ដែលធ្វើឱ្យការងាររបស់ពួកជំនុំត្រូវយឺតយ៉ាវ និងបានប៉ះពាល់ដល់វឌ្ឍនភាពការងារពួកជំនុំរួចទៅហើយ។ តើនេះមិនមែនជាបញ្ហាធ្ងន់ធ្ងរទេឬអី? (ជាបញ្ហាធ្ងន់ធ្ងរ។) ហេតុដូច្នេះហើយ អ្នកមើលការខុសត្រូវប្រភេទនេះ មិនស័ក្តិសមនឹងទុកឱ្យនៅបន្តទេ ហើយគួរតែដកពួកគេចេញពីតំណែង។ អ្នកខ្លះនិយាយថា៖ «តើការដកពួកគេចេញ មិនមែនប្រញាប់ពេកទេឬ?» ប្រសិនបើគិតចាប់ពីពេលដែលពួកគេចាប់ផ្ដើមមានទំនាក់ទំនងស្នេហា រហូតដល់ពេលដកពួកគេចេញ គឺមានពេលត្រឹមតែមួយឬពីរថ្ងៃ នោះទើបអាចចាត់ទុកថាប្រញាប់បាន។ ប៉ុន្តែ ប្រសិនបើបានកន្លងទៅបីទៅប្រាំខែហើយ តើនោះនៅតែចាត់ទុកថាប្រញាប់ទៀតឬ? (អត់ទេ។) ចំណាត់់ការត្រូវបានធ្វើឡើងយឺតយ៉ាវណាស់ទៅហើយ ឯការងារក៏ត្រូវពន្យារពេលខ្លាំងណាស់ដែរ។ តើអ្នកមិនព្រួយបារម្ភអំពីរឿងនេះយ៉ាងដូចម្ដេចទៅ? តើនេះមិនមែនជាបញ្ហាទេឬ? (គឺជាបញ្ហាមែនហើយ។)

អ្នកដឹកនាំក្លែងក្លាយមិនដែលសួរនាំអំពីអ្នកមើលការខុសត្រូវដែលមិនធ្វើកិច្ចការជាក់ស្ដែង ឬដែលមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវឡើយ។ ពួកគេគិតថា គ្រាន់តែជ្រើសរើសអ្នកមើលការខុសត្រូវម្នាក់រួច គឺចប់រឿងហើយ ហើយទៅថ្ងៃមុខ អ្នកមើលការខុសត្រូវនោះអាចចាត់ចែងគ្រប់កិច្ចការទាំងអស់បានដោយខ្លួនឯង ហើយ។ ដូច្នេះ អ្នកដឹកនាំក្លែងក្លាយគ្រាន់តែធ្វើការជួបជុំម្ដងម្កាល និងមិនមើលការខុសត្រូវលើកិច្ចការ ឬសួរនាំថាតើកិច្ចការនោះដំណើរការយ៉ាងណាឡើយ ហើយធ្វើខ្លួនដូចជាចៅហ្វាយនាយដែលមិនខ្វល់អ្វីទាល់តែសោះដូច្នោះដែរ។ ប្រសិនបើមាននរណាម្នាក់រាយការណ៍ពីបញ្ហារបស់អ្នកមើលការខុសត្រូវ អ្នកដឹកនាំក្លែងក្លាយនឹងនិយាយថា៖ «វាគ្រាន់តែជាបញ្ហាតូចតាចប៉ុណ្ណោះ មិនអីទេ។ អ្នករាល់គ្នាអាចដោះស្រាយបញ្ហានេះដោយខ្លួនឯងបានហើយ។ កុំសួរខ្ញុំអី»។ អ្នកដែលបានរាយការណ៍ពីបញ្ហានោះនិយាយថា៖ «អ្នកមើលការខុសត្រូវរូបនោះ ជាមនុស្សល្មោភស៊ី និងខ្ជិលច្រអូស។ គេផ្ដោតតែលើរឿងស៊ីចុក និងការសប្បាយប៉ុណ្ណោះ ហើយពួកគេខ្ជិលខ្លាំងណាស់។ ពួកគេមិនចង់រងទុក្ខនៅក្នុងភារកិច្ចរបស់ខ្លួនសូម្បីតែបន្តិចណាឡើយ ហើយពួកគេតែងតែប្រើល្បិចលួចខ្ជិល ព្រមទាំងរកលេសដើម្បីគេចពីការងារ និងគេចវេះពីការទទួលខុសត្រូវ។ ពួកគេមិនស័ក្តិសមនឹងធ្វើជាអ្នកមើលការខុសត្រូវឡើយ»។ អ្នកដឹកនាំក្លែងក្លាយនឹងឆ្លើយតបថា៖ «នៅពេលជ្រើសរើសពួកគេឱ្យធ្វើជាអ្នកមើលការខុសត្រូវ ពួកគេល្អខ្លាំងណាស់។ អ្វីដែលអ្នកកំពុងនិយាយនេះ គឺមិនពិតទេ ឬបើទោះបីជាវាគឺជាការពិតមែនក៏ដោយ ក៏វាគ្រាន់តែជាការសម្តែងចេញមួយគ្រាប៉ុណ្ណោះ»។ អ្នកដឹកនាំក្លែងក្លាយ នឹងមិនព្យាយាមស្វែងយល់បន្ថែមអំពីស្ថានភាពរបស់អ្នកមើលការខុសត្រូវនោះឡើយ ផ្ទុយទៅវិញ ពួកគេនឹងវិនិច្ឆ័យ និងសន្និដ្ឋានលើរឿងនេះ ដោយផ្អែកលើការយល់ឃើញរបស់ពួកគេពីមុនមកចំពោះអ្នកមើលការខុសត្រូវនោះ។ មិនថាអ្នកណារាយការណ៍ពីបញ្ហាអ្វីពាក់ព័ន្ធនឹងអ្នកមើលការខុសត្រូវនោះទេ អ្នកដឹកនាំក្លែងក្លាយនឹងមិនអើពើឡើយ។ អ្នកមើលការខុសត្រូវមិនបានធ្វើកិច្ចការជាក់ស្ដែងទេ ហើយកិច្ចការរបស់ពួកជំនុំស្ទើរតែជាប់គាំងទាំងស្រុងទៅហើយ ប៉ុន្តែអ្នកដឹកនាំក្លែងក្លាយមិនខ្វល់ឡើយ ហាក់បីដូចជាពួកគេមិនជាប់ពាក់ព័ន្ធសោះអ៊ីចឹង។ ការដែលពួកគេធ្វើមិនដឹងមិនឮ នៅពេលដែលមាននរណាម្នាក់រាយការណ៍ពីបញ្ហារបស់អ្នកមើលការខុសត្រូវ គឺវាគួរឱ្យខ្ពើមរអើមណាស់ទៅហើយ។ ប៉ុន្តែ តើអ្វីទៅដែលគួរឱ្យស្អប់ខ្ពើមខ្លំាងបំផុតនោះ? នៅពេលដែលមនុស្សរាយការណ៍ប្រាប់ពួកគេអំពីបញ្ហាធ្ងន់ធ្ងរពិតប្រាកដរបស់អ្នកមើលការខុសត្រូវ ពួកគេមិនបានព្យាយាមដោះស្រាយបញ្ហាទាំងនេះទេ ហើយពួកគេថែមទាំងលើកយកលេសគ្រប់បែបយ៉ាងទៀតផងថា៖ «ខ្ញុំស្គាល់អ្នកមើលការខុសត្រូវម្នាក់នេះ គាត់ជឿលើព្រះជាម្ចាស់ពិតប្រាកដមែន គាត់មុខជាគ្មានបញ្ហាអ្វីឡើយ។ ទោះបីជាគាត់មានបញ្ហាបន្តិចបន្តួចក្ដី ក៏ព្រះជាម្ចាស់នឹងការពារគាត់ និងប្រៀនប្រដៅគាត់ដែរ។ ប្រសិនបើគាត់ធ្វើអ្វីខុស នោះគឺជារឿងរវាងគាត់និងព្រះជាម្ចាស់ទេ។ យើងមិនចាំបាច់យកខ្លួនទៅពាក់ព័ន្ធឡើយ»។ អ្នកដឹកនាំក្លែងក្លាយធ្វើការស្របតាមសញ្ញាណ និងការស្រមើស្រមៃផ្ទាល់ខ្លួនតាមរបៀបនេះឯង។ ពួកគេធ្វើពុតជាយល់ពីសេចក្ដីពិត និងមានសេចក្ដីជំនឿ ប៉ុន្តែពួកគេបានត្រឹមធ្វើឱ្យកិច្ចការរបស់ពួកជំនុំរញ៉េរញ៉ៃប៉ុណ្ណោះ។ កិច្ចការរបស់ពួកជំនុំអាចនឹងឈានដល់ថ្នាក់ជាប់គាំងផង ហើយពួកគេនៅតែធ្វើពុតជាមិនដឹងរឿងនេះទៀត។ តើអ្នកដឹកនាំក្លែងក្លាយមិនមែនកំពុងធ្វើខ្លួនដូចកាន់តែខ្លាំងទៅនឹងមន្ត្រីការិយាធិបតេយ្យទេឬ? ពួកគេគ្មានសមត្ថភាពធ្វើកិច្ចការជាក់ស្តែងដោយខ្លួនឯងទេ ហើយពួកគេក៏មិនយកចិត្តទុកដាក់ចំពោះកិច្ចការរបស់ប្រធានក្រុម និងអ្នកមើលការខុសត្រូវដែរ ពោលគឺពួកគេមិនតាមដាន ឬសួរនាំពីកិច្ចការនោះឡើយ។ ទស្សនៈរបស់ពួកគេចំពោះមនុស្ស គឺផ្អែកតែទៅលើការយល់ឃើញ និងការស្រមើស្រមៃផ្ទាល់ខ្លួនប៉ុណ្ណោះ។ នៅពេលពួកគេឃើញនរណាម្នាក់បំពេញការងារបានល្អមួយគ្រា ពួកគេគិតថា មនុស្សម្នាក់នេះនឹងល្អជារៀងរហូត ថាពួកគេនឹងមិនផ្លាស់ប្ដូរឡើយ។ ពួកគេមិនជឿសម្ដីអ្នកណាដែលថា មនុស្សម្នាក់នេះមានបញ្ហាទេ ហើយនៅពេលដែលមាននរណាម្នាក់ដាស់តឿនពួកគេអំពីមនុស្សម្នាក់នោះ ពួកគេមិនអើពើឡើយ។ តើអ្នករាល់គ្នាគិតថា អ្នកដឹកនាំក្លែងក្លាយជាមនុស្សល្ងង់ខ្លៅដែរឬទេ? ពួកគេល្ងង់ខ្លៅ និងល្ងីល្ងើណាស់។ តើអ្វីទៅដែលធ្វើឱ្យពួកគេល្ងង់ខ្លៅ? ពួកគេដាក់ចិត្តជឿលើមនុស្សម្នាក់ងាយពេក ដោយជឿថា ដោយសារតែពេលដែលគេជ្រើសរើសមនុស្សម្នាក់នេះ គាត់បានស្បថសច្ចា និងធ្វើការតាំងចិត្ត ហើយបានអធិស្ឋានទាំងទឹកភ្នែកហូររហាម ដូច្នេះ នោះមានន័យថា គាត់ជាមនុស្សអាចពឹងពាក់បាន ហើយការដែលឱ្យគាត់ទទួលបន្ទុកការងារ នឹងគ្មានបញ្ហាអ្វីឡើយ។ អ្នកដឹកនាំក្លែងក្លាយមិនយល់ពីធម្មជាតិរបស់មនុស្សឡើយ ពួកគេមិនដឹងពីស្ថានភាពពិតរបស់មនុស្សជាតិដែលពុករលួយទេ។ ពួកគេនិយាយថា៖ «ពេលដែលគេជ្រើសរើសនរណាម្នាក់ឱ្យធ្វើជាអ្នកមើលការខុសត្រូវ តើគេអាចប្រែជាមនុស្សអាក្រក់បានដោយរបៀបណាទៅ? តើមនុស្សម្នាក់ដែលមើលទៅម៉ឺងម៉ាត់ និងគួរឱ្យទុកចិត្ត អាចគេចវេះពីការងាររបស់ខ្លួនបានដោយរបៀបណាទៅ? ពួកគេនឹងមិនធ្វើបែបនោះទេ មែនទេ? ពួកគេមានសេចក្ដីទៀងត្រង់ខ្លាំងណាស់»។ ដោយសារតែអ្នកដឹកនាំក្លែងក្លាយមានការជឿជាក់ទៅលើការស្រមើស្រមៃ និងការយល់ឃើញផ្ទាល់ខ្លួនខ្លាំងពេក ទើបនៅទីបំផុតទៅ ធ្វើឱ្យពួកគេមិនអាចដោះស្រាយបញ្ហាជាច្រើនដែលកើតឡើងនៅក្នុងការងាររបស់ពួកជំនុំបានទាន់ពេលវេលា ហើយរារាំងពួកគេមិនឱ្យដកអ្នកមើលការខុសត្រូវដែលពាក់ព័ន្ធនោះចេញពីតំណែង និងកែសម្រួលការបែងចែងភារកិច្ចរបស់ពួកគេឱ្យបានទាន់ពេលវេលា។ ពួកគេគឺជាអ្នកដឹកនាំក្លែងក្លាយសុទ្ធសាធតែម្ដង។ ហើយនៅទីនេះ តើមានបញ្ហាអ្វីឱ្យប្រាកដទៅ? តើវិធីធ្វើការរបស់អ្នកដឹកនាំក្លែងក្លាយមានអ្វីជាប់ពាក់ព័ន្ធនឹងការធ្វើការឱ្យតែរួចពីដៃដែរឬទេ? ក្នុងទិដ្ឋភាពមួយ ពួកគេមើលឃើញនាគដ៏ធំមានសម្បុរក្រហម កំពុងតែអនុវត្តការចាប់ខ្លួនរាស្ដ្ររើសតាំងរបស់ព្រះជាម្ចាស់យ៉ាងឆ្កួតលេលា ដូច្នេះ ដើម្បីរក្សាសុវត្ថិភាពខ្លួនឯង ពួកគេចេះតែរៀបចំឱ្យនរណាម្នាក់ទទួលបន្ទុកការងារដោយមិនបានពិចារណាល្អិតល្អន់ទេ ដោយជឿថា បែបនេះនឹងដោះស្រាយបញ្ហាបាន ហើយថាពួកគេមិនចាំបាច់យកចិត្តទុកដាក់លើរឿងនេះទៀតទេ។ តើក្នុងចិត្តពួកគេគិតអ្វី? «មជ្ឈដ្ឋាននេះផុយស្រួយខ្លាំងណាស់ ខ្ញុំគួរតែលាក់ខ្លួនមួយរយៈសិន»។ តើនេះមិនមែនជាការល្មោភនឹងសេចក្ដីសុខស្រួលខាងសាច់ឈាមទេឬ? ក្នុងទិដ្ឋភាពមួយទៀត ពួកអ្នកដឹកនាំក្លែងក្លាយមានចំណុចខ្សោយដ៏ធ្ងន់ធ្ងរមួយ៖ ពួកគេឆាប់ជឿជាក់លើមនុស្សពេក ដោយផ្អែកលើការស្រមើស្រមៃរបស់ខ្លួន។ ហើយតើរឿងនេះមិនមែនបណ្ដាលមកពីការមិនយល់ពីសេចក្ដីពិតទេឬ? តើព្រះបន្ទូលរបស់ព្រះជាម្ចាស់បានលាតត្រដាងពីសារជាតិនៃមនុស្សជាតិដែលពុករលួយដោយរបៀបណា? ហេតុអ្វីបានជាពួកគេគួរជឿទុកចិត្តមនុស្ស ទាំងដែលព្រះជាម្ចាស់មិនជឿទុកចិត្តផងនោះ? តើអ្នកដឹកនាំក្លែងក្លាយមិនមែនក្រអឺតក្រទម និងរាប់ខ្លួនឯងជាសុចរិតពេកទេឬ? អ្វីដែលពួកគេគិតគឺថា៖ «ខ្ញុំមិនអាចមើលមនុស្សនេះខុសនោះទេ។ មនុស្សម្នាក់ដែលខ្ញុំបានវិនិច្ឆ័យថាស័ក្តិសមហើយនោះ មិនគួរមានបញ្ហាអ្វីទេ។ ពួកគេច្បាស់ជាមិនមែនជាមនុស្សដែលល្មោភស៊ី ល្មោភផឹក និងល្មោភសប្បាយ ឬជាមនុស្សដែលចូលចិត្តសេចក្ដីសុខស្រួល ហើយស្អប់ការងារលំបាកនោះទេ»។ ពួកគេប្រាកដជាមនុស្សដែលអាចពឹងពាក់ និងទុកចិត្តបាន។ ពួកគេនឹងមិនផ្លាស់ប្ដូរឡើយ។ ប្រសិនបើពួកគេផ្លាស់ប្ដូរមែន តើនោះមិនមែនមានន័យថា ខ្ញុំមើលពួកគេខុសទៅហើយទេ?» តើនេះជាហេតុផលបែបណាទៅ? តើអ្នកគឺជាប្រភេទមនុស្សជំនាញមែនទេ? តើអ្នកមានភ្នែកទិព្វមែនទេ? តើអ្នកមានជំនាញពិសេសបែបនោះដែរទេ? អ្នកអាចរស់នៅជាមួយបុគ្គលនេះមួយឆ្នាំឬពីរឆ្នាំ ប៉ុន្តែបើគ្មានមជ្ឈដ្ឋានសមស្របសម្រាប់លាតត្រដាងពីសារជាតិធម្មជាតិរបស់ពួកគេទាំងស្រុងទេ តើអ្នកអាចមើលដឹងថាតើពួកគេជាមនុស្សបែបណាឱ្យពិតប្រាកដបានដែរឬទេ? ប្រសិនបើព្រះជាម្ចាស់មិនលាតត្រដាងពួកគេទេ អ្នកអាចរស់នៅក្បែរពួកគេបីឆ្នាំ ឬរហូតដល់ប្រាំឆ្នាំក៏ថាបាន ហើយនៅតែពិបាកមើលដឹងថា ពួកគេមានសារជាតិធម្មជាតិបែបណាឱ្យប្រាកដណាស់។ ហើយចុះទម្រាំតែអ្នកកម្រនឹងបានឃើញពួកគេ ឬកម្រនឹងនៅជាមួយពួកគេផងនោះ តើអាចស្គាល់ពួកគេច្បាស់បានដោយរបៀបណាទៅ? អ្នកដឹកនាំក្លែងក្លាយជឿទុកចិត្តមនុស្សងាយពេក ដោយផ្អែកលើការយល់ឃើញមួយគ្រា ឬក៏ផ្អែកលើការសរសើរវិជ្ជមានពីនរណាម្នាក់ចំពោះបុគ្គលនោះ ហើយហ៊ានប្រគល់កិច្ចការពួកជំនុំដល់មនុស្សបែបនេះ។ ក្នុងករណីនេះ តើពួកគេមិនមែនខ្វាក់ទាំងស្រុងទេឬ? តើពួកគេមិនមែនកំពុងធ្វើអ្វីតាមតែអំពើចិត្តទេឬ? ហើយនៅពេលពួកគេធ្វើបែបនេះ តើអ្នកដឹកនាំក្លែងក្លាយមិនមែនគ្មានការទទួលខុសត្រូវសោះទេឬ? អ្នកដឹកនាំ និងអ្នកធ្វើការថ្នាក់លើសួរពួកគេថា៖ «តើអ្នកបានពិនិត្យមើលកិច្ចការរបស់អ្នកមើលការខុសត្រូវនោះដែរទេ? តើចរិតលក្ខណៈ និងគុណសម្បត្តិរបស់ពួកគេយ៉ាងម៉េចដែរ? តើពួកគេមានការទទួលខុសត្រូវចំពោះការងារដែរឬទេ? តើពួកគេអាចរែកពុនបន្ទុកការងារនោះបានដែរឬទេ?» អ្នកដឹកនាំក្លែងក្លាយឆ្លើយតបថា៖ «ពួកគេប្រាកដជាអាចហើយ! នៅពេលជ្រើសរើសពួកគេ ពួកគេបានស្បថ និងបានតាំងចិត្តហើយ។ ខ្ញុំនៅមានពាក្យសម្បថជាលាយលក្ខណ៍អក្សររបស់ពួកគេនៅឡើយទេ។ ពួកគេគួរតែអាចរែកពុនបន្ទុកការងារនោះបាន»។ តើអ្នកគិតយ៉ាងណាចំពោះពាក្យសម្ដីរបស់អ្នកដឹកនាំក្លែងក្លាយ? ពួកគេជឿថា ដោយសារតែបុគ្គលនេះបានស្បថដើម្បីបង្ហាញពីការប្ដេជ្ញាចិត្តរបស់ខ្លួនរួចហើយ នោះពួកគេប្រាកដជាអាចធ្វើតាមពាក្យសម្បថនោះបានមិនខាន។ តើការនិយាយបែបនេះត្រឹមត្រូវដែរឬទេ? សព្វថ្ងៃនេះ តើមានមនុស្សប៉ុន្មាននាក់ដែលពិតជាអាចធ្វើតាមពាក្យសម្បថរបស់ខ្លួនបានមែននោះ? តើមានមនុស្សស្មោះត្រង់ប៉ុន្មាននាក់ដែលធ្វើអ្វីស្របតាមការតាំងចិត្តរបស់ខ្លួននោះ? គ្រាន់តែមនុស្សម្នាក់បានស្បថ មិនមែនមានន័យថា ពួកគេពិតជាអាចធ្វើតាមពាក្យសម្បថនោះបានឡើយ។ ឧបមាអ្នកសួរពួកគេថា៖ «តើអ្នកអាចធានាបានទេថា អ្នកមើលការខុសត្រូវរូបនោះនឹងមិនផ្លាស់ប្ដូរ? តើអ្នកអាចធានាពីភាពស្មោះត្រង់អស់មួយជីវិតរបស់គេបានដែរឬទេ? នៅពេលដែលព្រះជាម្ចាស់ចង់បើកសម្ដែងពីមនុស្ស ទ្រង់ត្រូវរៀបចំមជ្ឈដ្ឋានផ្សេងៗដើម្បីសាកល្បងពួកគេ។ តើអ្នកមានមូលដ្ឋានអ្វីដែលថាពួកគេអាចជឿទុកចិត្តបាននោះ? តើអ្នកបានពិនិត្យពិច័យពួកគេហើយឬនៅ?» អ្នកដឹកនាំក្លែងក្លាយឆ្លើយតបថា៖ «មិនចាំបាច់ទេ។ បងប្អូនប្រុសស្រីសុទ្ធតែបានរាយការណ៍ថា ពួកគេអាចជឿទុកចិត្តបាន»។ ការនិយាយបែបនេះក៏មិនត្រឹមត្រូវដែរ។ គ្រាន់តែដោយសារបងប្អូនប្រុសស្រីរាយការណ៍ថាមនុស្សម្នាក់នោះល្អ តើគេពិតជាល្អមែនទេ? តើបងប្អូនប្រុសស្រីទាំងអស់សុទ្ធតែមានសេចក្ដីពិតមែនទេ? តើពួកគេសុទ្ធតែអាចមើលធ្លុះពីអ្វីៗបានមែនទេ? តើបងប្អូនប្រុសស្រីទាំងអស់សុទ្ធតែស្គាល់បុគ្គលនេះច្បាស់មែនទេ? សម្ដីបែបនេះ កាន់តែគួរឱ្យខ្ពើមរអើមទៀតហើយ! តាមពិតទៅ បុគ្គលនោះត្រូវបានបើកសម្ដែងជាយូរមកហើយ។ ពួកគេបានបាត់បង់កិច្ចការរបស់ព្រះវិញ្ញាណបរិសុទ្ធ ហើយលក្ខណៈដ៏ថោកទាបរបស់គេ ដូចជា ការស្រឡាញ់សេចក្ដីសុខស្រួល និងស្អប់ការងារលំបាក ការល្មោភស៊ី និងខ្ជិលច្រអូស និងការមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវ ត្រូវបានលាតត្រដាងរួចអស់ហើយ។ លើកលែងតែអ្នកដឹកនាំក្លែងក្លាយចេញ ដែលនៅតែមិនដឹងសោះ ចំណែកអ្នកផ្សេងទៀតវិញ បានមើលធ្លុះពីពួកគេជាយូរណាស់មកហើយ។ មានតែអ្នកដឹកនាំក្លែងក្លាយប៉ុណ្ណោះ ដែលនៅតែទុកចិត្តពួកគេខ្លាំងដល់ថ្នាក់នេះ។ តើអ្នកដឹកនាំក្លែងក្លាយទាំងនេះប្រើការអ្វីកើតទៅ? តើពួកគេមិនមែនជាមនុស្សគ្មានបានការទេឬ? មានករណីខ្លះ ដែលខាងលើថែមទាំងបានដឹងអំពីការសម្ដែងចេញផ្សេងៗរបស់អ្នកមើលការខុសត្រូវមួយចំនួន ដោយបានចុះទៅស៊ើបសួរដល់កន្លែង និងបានសួរនាំពួកគេ ប៉ុន្តែអ្នកដឹកនាំទាំងនោះបែរជាមិនដឹងអ្វីសោះទៅវិញ។ តើនេះមិនមែនជាបញ្ហាទេឬ? អ្នកដឹកនាំទាំងនេះ គឺជាអ្នកដឹកនាំក្លែងក្លាយសុទ្ធសាធ។ ពួកគេមិនធ្វើកិច្ចការជាក់ស្ដែងទេ ពួកគេគ្រាន់តែជាមន្ត្រីការិយាធិបតេយ្យ ហើយដូចជាចៅហ្វាយនាយដែលបើកដៃឱ្យកូនចៅធ្វើអ្វីតាមចិត្ត ពួកគេធ្វើការបន្តិចបន្តួច ហើយអាងលើកិច្ចការនោះ និងគិតថា ពួកគេមានសិទ្ធិសោយសុខ ដោយមិនខ្វល់នឹងជួយដោះស្រាយបញ្ហាដែលកើតមានឡើយ។ តើអ្នកមានសិទ្ធិអ្វីមកសោយសុខនឹងផលប្រយោជន៍នៃឋានៈនេះ? ពិតជាមិនចេះអៀនខ្មាសមែន! នៅពេលអ្នកដឹកនាំក្លែងក្លាយធ្វើការ ពួកគេមិនដែលត្រួតពិនិត្យការងារណាមួយឡើយ ពួកគេមិនសួរនាំអំពីវឌ្ឍនភាពនៃការងារនោះទេ ហើយច្បាស់ណាស់ថា ពួកគេមិនបានពិនិត្យពិច័យអំពីស្ថានភាពរបស់អ្នកមើលការខុសត្រូវនៃក្រុមផ្សេងៗឡើយ។ ពួកគេគ្រាន់តែដាក់ការងារឱ្យធ្វើ និងរៀបចំអ្នកមើលការខុសត្រូវ រួចហើយពួកគេក៏គិតថា ខ្លួនបានធ្វើការងាររួចហើយ ថាការងាររបស់ពួកគេចប់សព្វគ្រប់ហើយ។ ពួកគេជឿថា៖ «មានគេទទួលខុសត្រូវលើការងារនេះហើយ ដូច្នេះមិនមែនជារឿងរបស់ខ្ញុំទៀតទេ។ ខ្ញុំអាចសោយសុខបានហើយ»។ តើនេះជាការធ្វើការដែរឬទេ? មិនបាច់សង្ស័យទេ អ្នកណាដែលធ្វើការបែបនេះ គឺជាអ្នកដឹកនាំក្លែងក្លាយហើយ គឺជាអ្នកដឹកនាំក្លែងក្លាយដែលធ្វើឱ្យកិច្ចការរបស់ពួកជំនុំយឺតយ៉ាវ និងធ្វើឱ្យខូចខាតដល់រាស្ដ្ររើសតាំងរបស់ព្រះជាម្ចាស់។

អ្នកដឹកនាំក្លែងក្លាយមិនដែលសួរនាំ ឬតាមដានអំពីស្ថានភាពការងាររបស់អ្នកមើលការខុសត្រូវតាមក្រុមផ្សេងៗឡើយ។ ពួកគេក៏មិនសួរនាំ មិនតាមដាន ឬក្ដាប់ឱ្យបានពីការចូលទៅក្នុងជីវិតរបស់អ្នកមើលការខុសត្រូវតាមក្រុមផ្សេងៗគ្នា និងបុគ្គលិកដែលទទួលខុសត្រូវលើការងារសំខាន់ៗផ្សេងៗ ក៏ដូចអាកប្បកិរិយារបស់ពួកគេចំពោះកិច្ចការពួកជំនុំ ចំពោះភារកិច្ចរបស់ខ្លួន និងចំពោះសេចក្ដីជំនឿលើព្រះជាម្ចាស់ ចំពោះសេចក្ដីពិត និងចំពោះព្រះជាម្ចាស់ផ្ទាល់ព្រអង្គឡើយ។ ពួកគេមិនដឹងថាតើបុគ្គលទាំងនេះបានឆ្លងកាត់ការផ្លាស់ប្រែ ឬការរីកចម្រើនអ្វីខ្លះនោះទេ ហើយពួកគេក៏មិនដឹងពីបញ្ហាផ្សេងៗដែលអាចកើតមាននៅក្នុងការងាររបស់ពួកគេដែរ ជាពិសេស ពួកគេមិនដឹងថាកំហុស និងការវៀចវេរដែលកើតឡើងនៅក្នុងដំណាក់កាលផ្សេងៗនៃការងារនោះ ប៉ះពាល់ទៅដល់កិច្ចការពួកជំនុំ និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់យ៉ាងណានោះទេ ហើយក៏ពុំដឹងថាតើកំហុស និងការវៀចវេរទាំងនេះត្រូវបានកែតម្រូវហើយឬនៅនោះដែរ។ ពួកគេមិនដឹងពីរឿងទាំងអស់នេះទាល់តែសោះ។ ប្រសិនបើពួកគេមិនដឹងពីស្ថានភាពលម្អិតទាំងនេះទាល់តែសោះ ដូច្នេះ នៅពេលណាដែលមានបញ្ហាកើតឡើង ពួកគេនឹងប្រែជាអសកម្មមិនខាន។ ក៏ប៉ុន្តែ នៅក្នុងពេលបំពេញការងាររបស់ខ្លួន អ្នកដឹកនាំក្លែងក្លាយមិនខ្វល់ខ្វាយពីបញ្ហាលម្អិតទាំងនេះទាល់តែសោះ។ ពួកគេជឿថា បន្ទាប់ពីរៀបចំអ្នកមើលការខុសត្រូវតាមក្រុមផ្សេងៗ និងដាក់កិច្ចការរួចហើយ ការងាររបស់ពួកគេគឺចប់សព្វគ្រប់ហើយ គឺរាប់ថាបានបំពេញការងារល្អហើយ ហើយប្រសិនបើមានបញ្ហាផ្សេងទៀតកើតឡើង វាមិនមែនជារឿងដែលពួកគេត្រូវខ្វល់នោះទេ។ ដោយសារតែអ្នកដឹកនាំក្លែងក្លាយមិនអាចមើលការខុសត្រូវ ណែនាំ និងតាមដានអ្នកមើលការខុសត្រូវតាមក្រុមផ្សេងៗបាន ហើយពួកគេមិនបានបំពេញការទទួលខុសត្រូវរបស់ខ្លួននៅក្នុងផ្នែកទាំងនេះ ទើបបណ្ដាលឱ្យការងាររបស់ពួកជំនុំរញ៉េរញ៉ៃអស់។ នេះគឺជាការដែលអ្នកដឹកនាំ និងអ្នកធ្វើការធ្វេសប្រហែសក្នុងការទទួលខុសត្រូវរបស់ខ្លួន។ ព្រះជាម្ចាស់អាចពិនិត្យពិច័យពីជម្រៅចិត្តរបស់មនុស្សបាន។ នេះគឺជាសមត្ថភាពដែលមនុស្សមិនមានទេ។ ដូច្នេះហើយ នៅពេលធ្វើការ មនុស្សត្រូវមានការឧស្សាហ៍ព្យាយាម និងយកចិត្តទុកដាក់ជាងមុន ដោយចុះទៅកន្លែងធ្វើការជាប្រចាំ ដើម្បីតាមដាន មើលការខុសត្រូវ និងចង្អុលបង្ហាញការងារ ដើម្បីធានាថាកិច្ចការរបស់ពួកជំនុំ មានដំណើរការជាប្រក្រតី។ ច្បាស់ណាស់ថា អ្នកដឹកនាំក្លែងក្លាយគ្មានការទទួលខុសត្រូវទាល់តែសោះនៅក្នុងការងាររបស់ខ្លួន ហើយពួកគេមិនដែលមើលការខុសត្រូវ តាមដាន ឬណែនាំកិច្ចការផ្សេងៗឡើយ។ ជាលទ្ធផល អ្នកមើលការខុសត្រូវមួយចំនួនមិនដឹងពីរបៀបដោះស្រាយបញ្ហាផ្សេងៗដែលកើតឡើងនៅក្នុងការងារឡើយ ហើយនៅតែបន្តកាន់តួនាទីជាអ្នកមើលការខុសត្រូវដដែល ទោះបីជាគ្មានសមត្ថភាពគ្រប់គ្រាន់ក្នុងការបំពេញការងារនោះក៏ដោយ។ នៅទីបំផុត ការងារត្រូវយឺតយ៉ាវម្ដងហើយម្ដងទៀត ហើយពួកគេធ្វើឱ្យការងារនោះរញ៉េរញ៉ៃទាំងស្រុង។ នេះគឺជាផលវិបាកដែលកើតចេញពីការដែលអ្នកដឹកនាំក្លែងក្លាយមិនបានសួរនាំ មើលការខុសត្រូវ ឬតាមដានស្ថានការណ៍របស់អ្នកមើលការខុសត្រូវ និងជាលទ្ធផលដែលបង្កឡើងទាំងស្រុងដោយសារអ្នកដឹកនាំក្លែងក្លាយមានការធ្វេសប្រហែសក្នុងការទទួលខុសត្រូវរបស់ខ្លួន។ ដោយសារតែអ្នកដឹកនាំក្លែងក្លាយមិនបានពិនិត្យមើល តាមដាន ឬសួរនាំអំពីការងារ ហើយមិនអាចក្ដាប់ពីស្ថានការណ៍ឱ្យបានទាន់ពេលវេលា ទើបពួកគេនៅតែមិនដឹងមិនឮអំពីបញ្ហាមួយចំនួន ដូចជា ថាតើអ្នកមើលការខុសត្រូវកំពុងធ្វើកិច្ចការជាក់ស្ដែងឬអត់ ថាតើការងារកំពុងដំណើរការទៅយ៉ាងណាហើយ និងថាតើការងារនោះបង្កើតបានជាលទ្ធផលជាក់ស្ដែងដែរឬអត់។ នៅពេលគេសួរថា តើអ្នកមើលការខុសត្រូវរវល់នឹងរឿងអ្វី ឬតើពួកគេកំពុងចាត់ចែងកិច្ចការជាក់លាក់អ្វីខ្លះនោះ អ្នកដឹកនាំក្លែងក្លាយឆ្លើយតបថា៖ «ខ្ញុំមិនដឹងទេ ប៉ុន្តែពួកគេចូលរួមរាល់ការជួបជុំទាំងអស់ ហើយរាល់ពេលដែលខ្ញុំប្រាស្រ័យទាក់ទងជាមួយពួកគេអំពីរឿងការងារ ពួកគេមិនដែលលើកឡើងពីបញ្ហា ឬការលំបាកណាមួយឡើយ»។ អ្នកដឹកនាំក្លែងក្លាយជឿថា ឱ្យតែអ្នកមើលការខុសត្រូវមិនបោះបង់ចោលការងាររបស់ពួកគេ ហើយតែងតែមានវត្តមាន នៅពេលដែលខ្លួនរកពួកគេ នោះពួកគេគ្មានបញ្ហាអ្វីឡើយ។ អ្នកដឹកនាំក្លែងក្លាយធ្វើការរបៀបនេះឯង។ តើនេះមិនមែនជាលក្ខណៈសម្គាល់នៃ «ភាពក្លែងក្លាយ» ទេឬ? តើនេះមិនមែនជាការខកខានក្នុងការបំពេញការទទួលខុសត្រូវរបស់ពួកគេទេឬ? នេះគឺជាការធ្វេសប្រហែសយ៉ាងធ្ងន់ធ្ងរក្នុងការទទួលខុសត្រូវ! ក្នុងការងាររបស់ខ្លួន អ្នកដឹកនាំក្លែងក្លាយផ្ដោតតែលើការធ្វើការឱ្យតែរួចពីដៃប៉ុណ្ណោះ ហើយមិនស្វែងរកលទ្ធផលជាក់ស្ដែងឡើយ។ ពីសម្បកក្រៅ ពួកគេរៀបចំការជួបជុំជាញឹកញាប់ ដោយមើលទៅហាក់ដូចជារវល់ជាងមនុស្សទូទៅទៅទៀត។ ក៏ប៉ុន្តែ គ្មានអ្នកណាដឹងថាតើពួកគេបានដោះស្រាយបញ្ហាអ្វីឱ្យប្រាកដទេ ថាតើកិច្ចការជាក់លាក់អ្វីខ្លះដែលពួកគេបានចាត់ចែងយ៉ាងត្រឹមត្រូវ និងថាតើពួកគេសម្រេចបានលទ្ធផលអ្វីខ្លះនោះទេ។ គ្មាននរណាម្នាក់អាចផ្ដល់ចម្លើយច្បាស់លាស់អំពីរឿងទាំងនេះបានឡើយ រាប់ទាំងអ្នកដឹកនាំក្លែងក្លាយខ្លួនឯងផង។ ប៉ុន្តែ មានរឿងមួយដែលអាចប្រាកដបាន នោះគឺ មិនថាមនុស្សមានបញ្ហាអ្វីនៅកន្លែងធ្វើការនោះទេ គឺរកអ្នកដឹកនាំក្លែងក្លាយទាំងនេះមិនឃើញឡើយ។ គ្មាននរណាម្នាក់ធ្លាប់ឃើញពួកគេនៅកន្លែងធ្វើការ ដើម្បីដោះស្រាយបញ្ហារបស់មនុស្សឡើយ។ ដូច្នេះ តើអ្នកដឹកនាំក្លែងក្លាយធ្វើការងារអ្វីខ្លះពេញមួយថ្ងៃ? តើការជួបជុំរបស់ពួកគេដោះស្រាយបញ្ហាអ្វីខ្លះ? គ្មាននរណាម្នាក់ដឹងច្បាស់នោះទេ ហើយបញ្ហាដែលមិនទាន់បានដោះស្រាយគរដូចភ្នំ ចុងក្រោយក៏ត្រូវបានរកឃើញ នៅពេលដែលគេចុះទៅពិនិត្យមើលការងាររបស់ពួកគេ។ ពីសម្បកក្រៅ អ្នកដឹកនាំក្លែងក្លាយពិតជាមើលទៅរវល់ខ្លាំងមែន ពោលគឺពួកគេ «រវល់នឹងកិច្ចការសព្វសារពើ»។ ក៏ប៉ុន្តែ នៅពេលដែលគេពិនិត្យមើលលទ្ធផលការងាររបស់ពួកគេវិញ គឺវារញ៉េរញ៉ៃទាំងស្រុង ច្របូកច្របល់ និងគ្មានតម្លៃអ្វីសោះនៅក្នុងការងារនោះ ហើយវាជាភស្តុតាងបញ្ចាក់ច្បាស់ថា អ្នកដឹកនាំក្លែងក្លាយទាំងនេះមិនបានធ្វើកិច្ចការជាក់ស្ដែងសូម្បីតែបន្តិចណាឡើយ។ ទោះបីជាពួកគេបានបន្សល់ទុកបញ្ហាជាក់ស្ដែងជាច្រើនដែលមិនទាន់បានដោះស្រាយក៏ដោយ ក៏អ្នកដឹកនាំក្លែងក្លាយហាក់ដូចជាគ្មានមនសិការភ្ញាក់រឮក និងគ្មានអារម្មណ៍ស្ដីបន្ទោសខ្លួនឯងឡើយ។ លើសពីនេះទៅទៀត ពួកគេពេញចិត្តនឹងខ្លួនឯងខ្លាំងណាស់ ហើយគិតថា ពួកគេពូកែណាស់។ ពួកគេពិតជាគ្មានហេតុផលទាល់តែសោះ។ មនុស្សបែបនេះមិនសមនឹងធ្វើជាអ្នកដឹកនាំ ឬអ្នកធ្វើការនៅក្នុងពួកជំនុំឡើយ។

ប្រភេទនៃអ្នកមើលការខុសត្រូវ ដែលយើងទើបតែបានប្រកបគ្នាអម្បាញ់មិញនេះ មានចំណេះដឹងពីវិជ្ជាជីវៈរបស់ខ្លួន និងមានសមត្ថភាពការងារ ប៉ុន្តែគ្រាន់តែមិនរែកពុនបន្ទុក ហើយល្មោភនឹងរឿងស៊ី រឿងផឹក និងការសប្បាយពេញមួយថ្ងៃ ដោយមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវ ឬធ្វើកិច្ចការជាក់ស្ដែងណាមួយឡើយ។ អ្នកដឹកនាំក្លែងក្លាយមិនអាចកែសម្រួលការបែងចែកភារកិច្ចរបស់អ្នកមើលការខុសត្រូវប្រភេទនេះ ឬដកពួកគេចេញពីតំណែងឱ្យបានទាន់ពេលវេលា ហើយការនេះធ្វើឱ្យរាំងស្ទះ និងរំខានដល់ការងារ ដែលធ្វើឱ្យការងារមិនអាចដំណើរការទៅមុខបានយ៉ាងរលូន។ តើរឿងនេះមិនមែនបង្កឡើងដោយអ្នកដឹកនាំក្លែងក្លាយទេឬ? ទោះបីជាអ្នកដឹកនាំក្លែងក្លាយមិនមែនជាអ្នកទទួលខុសត្រូវដោយផ្ទាល់ចំពោះរឿងនេះក៏ដោយ ក៏ប៉ុន្តែការធ្វេសប្រហែសក្នុងការទទួលខុសត្រូវរបស់ពួកគេ និងការខកខានមិនបានបំពេញតួនាទីជាអ្នកត្រួតពិនិត្យ ធ្វើឱ្យពួកគេក្លាយជាអ្នកទទួលខុសត្រូវដោយប្រយោលចំពោះការខាតបង់ដល់ការងារ។ អ្នកដឹកនាំក្លែងក្លាយទាំងនេះមិនបំពេញភារកិច្ចរបស់ខ្លួនជាអ្នកត្រួតពិនិត្យឡើយ ពួកគេធ្វេសប្រហែសក្នុងការទទួលខុសត្រូវរបស់ខ្លួន ដែលចុងក្រោយបណ្ដាលឱ្យកិច្ចការរបស់ពួកជំនុំត្រូវរងការខាតបង់។ កិច្ចការខ្លះថែមទាំងឈានដល់ការជាប់គាំង និងទុកឱ្យរញ៉េរញ៉ៃគ្មានសណ្ដាប់ធ្នាប់ទៀតផង ដោយសារតែគ្មានអ្នកមើលការខុសត្រូវដែលស័ក្តិសមមកទទួលបន្ទុកការងារ ធ្វើការត្រួតពិនិត្យផ្ទៀងផ្ទាត់ និងមើលការខុសត្រូវ ព្រមទាំងជំរុញការងារទៅមុខ។ ការប្រើមនុស្សមិនបានត្រឹមត្រូវ នឹងបង្កឱ្យមានការខាតបង់ដល់ការងារបែបនេះឯង។ ទោះបីជាអ្នកមើលការខុសត្រូវប្រភេទនេះមានគុណសម្បត្តិបន្តិចបន្តួច និងយល់ពីវិជ្ជាជីវៈខ្លះៗក៏ដោយ ក៏ប៉ុន្តែពួកគេមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវឡើយ ពួកគេច្រើនតែដើរតាមផ្លូវផ្ទាល់ខ្លួន ហើយមិនដើរតាមមាគ៌ាដែលត្រឹមត្រូវនោះទេ។ ទោះបីជាអ្នកដឹកនាំក្លែងក្លាយឮថា មាននរណាម្នាក់បានរាយការណ៍ពីបញ្ហាទាក់ទងនឹងអ្នកមើលការខុសត្រូវប្រភេទនេះក៏ដោយ ក៏ពួកគេមិនស៊ើបសួរ ឬដោះស្រាយបញ្ហានោះឱ្យបានទាន់ពេលវេលាដែរ ហើយចុងក្រោយ រឿងនេះធ្វើឱ្យកិច្ចការរបស់ពួកជំនុំត្រូវជាប់គាំង។ តើនេះមិនមែនបង្កឡើងដោយការមិនទទួលខុសត្រូវរបស់អ្នកដឹកនាំក្លែងក្លាយទេឬ? ពួកគេថែមទាំងព្យាយាមគេចវេះពីការទទួលខុសត្រូវ ដោយអះអាងថា ពួកគេមិនបានយល់ពីស្ថានភាពរបស់អ្នកមើលការខុសត្រូវទៀតផង ហើយថាពួកគេល្ងង់ខ្លៅ និងល្ងីល្ងើ ដោយគិតថា ការនិយាយបែបនេះនឹងបញ្ចប់រឿង ថាពួកគេនឹងមិនចាំបាច់ទទួលខុសត្រូវឡើយ។ នៅក្នុងការងាររបស់ពួកគេ អ្នកដឹកនាំក្លែងក្លាយតែងតែធ្វើការឱ្យតែរួចពីដៃជានិច្ច។ ទោះបីជាមានមនុស្សរាយការណ៍ពីបញ្ហាជាច្រើនក៏ដោយ ក៏ពួកគេមិនសួរនាំ ឬដោះស្រាយបញ្ហាទាំងនោះដែរ ហើយនៅពេលមានរឿងអ្វីកើតឡើង ពួកគេព្យាយាមគេចវេះពីការទទួលខុសត្រូវ។ នេះគឺជាលក្ខណៈសម្គាល់មួយរបស់អ្នកដឹកនាំក្លែងក្លាយ។

II. របៀបដែលអ្នកដឹកនាំក្លែងក្លាយប្រព្រឹត្តជាមួយអ្នកមើលការខុសត្រូវដែលមានគុណសម្បត្តិអន់ និងខ្វះសមត្ថភាពបំពេញការងារ

ក្នុងអំឡុងពេលដែលអ្នកដឹកនាំក្លែងក្លាយបំពេញការងារ បញ្ហាដែលពួកគេជួបប្រទះ មិនមែនមានត្រឹមតែស្ថានភាពមួយនេះទេ ពោលគឺនៅមានស្ថានភាពមួយបែបទៀត នោះគឺអ្នកមើលការខុសត្រូវមានគុណសម្បត្តិអន់ខ្សោយ គ្មានសមត្ថភាពការងារ និងមិនអាចរែកពុនបន្ទុកការងារបាន។ ក្នុងស្ថានភាពទាំងនេះ អ្នកដឹកនាំក្លែងក្លាយក៏មិនបានសួរនាំ ឬដោះស្រាយបញ្ហាឱ្យបានទាន់ពេលវេលាដែរ។ តើហេតុអ្វីទៅ? អ្នកដឹកនាំក្លែងក្លាយគ្មានសមត្ថភាពការងារ ពួកគេមានគុណសម្បត្តិអន់ខ្សោយ ហើយពួកគេគ្មានការយល់ដឹងខាងវិញ្ញាណ។ អ្នកដឹកនាំក្លែងក្លាយមិនដែលខ្វល់ខ្វាយ ឬចាប់ផ្ដើមសួរនាំអំពីគុណសម្បត្តិរបស់អ្នកមើលការខុសត្រូវតាមក្រុមផ្សេងៗ អំពីសមត្ថភាពរបស់ពួកគេក្នុងការរែកពុនបន្ទុកការងារ ឬអំពីស្ថានភាពការងាររបស់ពួកគេឡើយ។ ពួកគេមើលមិនធ្លុះពីអ្នកមើលការខុសត្រូវដែលមានគុណសម្បត្តិអន់ខ្សោយ និងមិនអាចរែកពុនបន្ទុកការងារឡើយ ហើយពួកគេក៏មិនដឹងអំពីរឿងទាំងនេះនោះដែរ។ នៅក្នុងចិត្តពួកគេ ឱ្យតែនរណាម្នាក់ចូលកាន់តំណែងជាអ្នកមើលការខុសត្រូវហើយ បុគ្គលនោះនឹងនៅកាន់តំណែងនោះយូរអង្វែង លើកលែងតែពួកគេបានប្រព្រឹត្តអំពើអាក្រក់ច្រើនរាប់មិនអស់ បានធ្វើឱ្យមនុស្សទូទៅខឹងសម្បា និងត្រូវបងប្អូនប្រុសស្រីដកចេញពីតំណែង ឬមាននរណាម្នាក់រាយការណ៍ពីបញ្ហារបស់ពួកគេទៅខាងលើ ហើយខាងលើដកបុគ្គលនោះចេញពីតំណែងដោយផ្ទាល់តែម្ដង។ បើពុំនោះទេ អ្នកដឹកនាំក្លែងក្លាយនឹងមិនបណ្ដេញបុគ្គលនោះចេញឡើយ។ ពួកគេជឿថា ដោយសារតែបងប្អូនប្រុសស្រីនិយាយថាបុគ្គលនោះល្អ ហើយបានបោះឆ្នោតជ្រើសរើសពួកគេ ដូច្នេះបុគ្គលនោះប្រាកដជាជម្រើសដ៏ល្អបំផុតហើយ។ អ្នកដឹកនាំក្លែងក្លាយតែងតែពឹងផ្អែកលើការស្រមើស្រមៃ និងការវិនិច្ឆ័យ ដើម្បីកំណត់ថាតើមនុស្សម្នាក់អាចធ្វើការបានឬអត់ និងថាតើពួកគេស័ក្តិសមធ្វើជាអ្នកមើលការខុសត្រូវឬអត់។ ឧទាហរណ៍៖ មានអ្នកមើលការខុសត្រូវនៃក្រុមរាំម្នាក់ ដែលខ្លួនឯងមិនចេះរាំសោះ ហើយគាត់ក៏មិនយល់ពីគោលការណ៍នៃការជ្រើសរើសការរាំដែរ។ នៅពេលរៀបចំក្បាច់រាំ គាត់មិនដឹងថាត្រូវជ្រើសរើសការរាំបែបសម័យ ឬបែបបុរាណទេ។ និយាយឱ្យចំទៅ គាត់គ្មានចំណេះដឹងខាងការរាំនេះទេ។ ប៉ុន្តែ អ្នកដឹកនាំក្លែងក្លាយមើលមិនឃើញពីបញ្ហានេះទេ។ គាត់បានជ្រើសរើសបុគ្គលម្នាក់នោះឱ្យធ្វើជាអ្នកមើលការខុសត្រូវ ដោយសារតែបុគ្គលនោះមានចិត្តក្លៀវក្លា និងព្រមចូលរួមសម្ដែងលើឆាក ដោយសន្មតថា គាត់យល់គ្រប់យ៉ាង ហើយក៏ឱ្យគាត់ដឹកនាំបងប្អូនប្រុសស្រី។ ក្រោយមក អ្នកដឹកនាំក្លែងក្លាយមិនបានតាមដាន ឬសង្កេតមើលការងាររបស់គាត់ទេ ឬមើលថាតើគាត់ដឹកនាំបងប្អូនប្រុសស្រីបានល្អកម្រិតណា ថាតើគាត់ជាអ្នកជំនាញ ឬជាអ្នកមិនជំនាញ ថាតើអ្វីដែលគាត់បានបង្រៀននោះសមរម្យឬអត់ ឬថាតើវាស្របតាមសេចក្ដីតម្រូវនៃដំណាក់របស់ព្រះជាម្ចាស់ឬអត់។ អ្នកដឹកនាំក្លែងក្លាយមិនអាចបែងចែកចំណុចទាំងនេះបានទេ ហើយគាត់ក៏មិនបានទៅសួរនាំអំពីរឿងទាំងនេះដែរ។ ជាលទ្ធផល មនុស្សគ្រប់គ្នាបានធ្វើការអស់ពេលជាយូរ ប៉ុន្តែមិនបានបង្កើតចេញជាលទ្ធផលអ្វីសោះ ហើយចុងក្រោយទើបគេដឹងថា អ្នកមើលការខុសត្រូវដែលអ្នកដឹកនាំក្លែងក្លាយបានជ្រើសរើសនោះ មិនចេះរាំទាល់តែសោះ តែគាត់បែរជាតាំងខ្លួនជាអ្នកជំនាញ និងបញ្ជាអ្នកដទៃទៅវិញ។ តើនេះមិនមែនធ្វើឱ្យការងារយឺតយ៉ាវទេឬ? ប៉ុន្តែ អ្នកដឹកនាំក្លែងក្លាយមិនអាចកំណត់ពីបញ្ហានេះបានទេ ហើយនៅតែជឿថា បុគ្គលនោះកំពុងធ្វើការបានល្អទៀត។ នៅក្នុងចិត្តរបស់អ្នកដឹកនាំក្លែងក្លាយ មិនថានរណាជាមនុស្សបែបណានោះទេ ឱ្យតែពួកគេមានសេចក្ដីក្លាហាន និងហ៊ាននិយាយ ហ៊ានធ្វើ និងហ៊ានរ៉ាប់រងការងារ នេះបញ្ជាក់ថា ពួកគេមានគុណសម្បត្តិ និងអាចរែកពុនបន្ទុកការងាបានហើយ ចំណែកឯប្រសិនបើពួកគេមិនហ៊ានធ្វើរឿងទាំងនោះទេ វាបញ្ជាក់ថា គុណសម្បត្តិរបស់ពួកគេមិនគ្រប់គ្រាន់ដើម្បីរែកពុនបន្ទុកការងារឡើយ។ មនុស្សខ្លះជាមនុស្សល្ងីល្ងើ ឬជាមនុស្សឆេវឆាវមិនចេះគិតមុខគិតក្រោយ តែមានសេចក្ដីក្លាហានគ្រប់គ្រាន់ក្នុងការធ្វើអ្វីៗគ្រប់យ៉ាង។ មនុស្សទាំងនេះមិនដឹងថាតើពួកគេមានគុណសម្បត្តិស័ក្តិសមឬអត់ ឬថាតើពួកគេអាចរែកពុនបន្ទុកការងារបានឬអត់ទេ ប៉ុន្តែនៅតែហ៊ានធ្វើជាអ្នកមើលការខុសត្រូវដដែល។ ហើយជាលទ្ធផល បន្ទាប់ពីពួកគេទទួលតំណែងនេះរួច គ្មានការងារណាមួយមានដំណើរការទៅមុខសោះឡើយ ហើយមិនថាពួកគេកំពុងធ្វើការងារអ្វីនោះទេ ពួកគេមិនមានទិសដៅច្បាស់លាស់ មិនមានជំហាន ឬគំនិតត្រឹមត្រូវឡើយ។ នរណាក៏អាចបញ្ចេញមតិបានដែរ ហើយពួកគេមិនដឹងថាតើវាខុស ឬត្រូវទេ។ ប្រសិនបើមនុស្សម្នាក់ថាត្រូវធ្វើបែបនេះ ពួកគេក៏ថា ធ្វើបែបនេះក៏បាន ហើយប្រសិនបើអ្នកផ្សេងទៀតថាត្រូវធ្វើបែបនោះវិញ ពួកគេក៏ថា ធ្វើបែបនោះក៏បានដែរ។ ហើយនៅពេលសួរថាតើត្រូវប្រកាន់យកវិធីសាស្រ្តបែបណាឱ្យប្រាកដ ពួកគេឱ្យមនុស្សគ្រប់គ្នាជាអ្នកសម្រេចចិត្ត ហើយនរណាដែលនិយាយឮខ្លាំងជាងគេ គឺយកគំនិតអ្នកនោះទៅអនុវត្ត។ មនុស្សប្រភេទនេះគ្មានគុណសម្បត្តិអ្វីទាល់តែសោះ មើលអ្វីមិនធ្លុះឡើយ និងបានត្រឹមធ្វើឱ្យការងាររបស់ពួកគេរញ៉េរញ៉ៃប៉ុណ្ណោះ ប៉ុន្តែអ្នកដឹកនាំក្លែងក្លាយនៅតែមើលមិនធ្លុះពីអ្នកមើលការខុសត្រូវបែបនេះទៀត។ មនុស្សខ្លះនិយាយថា៖ «អ្នកមើលការខុសត្រូវនោះពិតជាមានគុណសម្បត្តិអន់ណាស់។ ត្រូវតែដកតំណែងពួកគេជាបន្ទាន់!» ប៉ុន្តែ អ្នកដឹកនាំក្លែងក្លាយឆ្លើយតបថា៖ «ខ្ញុំបាននិយាយជាមួយពួកគេហើយ ហើយពួកគេថា ពួកគេសុខចិត្តបំពេញភារកិច្ចរបស់ខ្លួន។ ទុកឱកាសឱ្យពួកគេម្ដងទៀតចុះ»។ តើអ្នកគិតយ៉ាងណាចំពោះសម្ដីបែបនេះ? តើនេះមិនមែនជាសម្ដីដែលមនុស្សល្ងង់និយាយទេឬ? តើការនិយាយបែបនេះខុសត្រង់ណា? (វាមិនមែនជារឿងថាតើពួកគេសុខចិត្តបំពេញភារកិច្ចរបស់ខ្លួនឬអត់នោះទេ គឺពួកគេខ្វះគុណសម្បត្តិ ហើយមិនអាចរែកពុនបន្ទុកការងារនោះបានទាល់តែសោះ។) ត្រឹមត្រូវហើយ វាមិនមែនជាបញ្ហាថាតើពួកគេសុខចិត្តធ្វើវាឬអត់នោះទេ គឺវាមកពីគុណសម្បត្តិរបស់ពួកគេអន់ឆ្ងាយខ្លាំងពេក ហើយពួកគេមិនដឹងថាត្រូវធ្វើវាដោយរបៀបណា។ នេះទើបជាបញ្ហាសំខាន់។ ហេតុនេះហើយបានជាអ្នកដឹកនាំរបស់ពួកគេចាំបាច់ត្រូវចេះគិត និងអាចវាយតម្លៃមនុស្សបាន ដើម្បីមើលថាតើអ្នកមើលការខុសត្រូវទាំងនេះ មានគុណសម្បត្តិចាំបាច់ដែរឬទេ។ អ្នកដឹកនាំទាំងនេះចាំបាច់ត្រូវធ្វើការវាយតម្លៃលម្អិតស៊ីជម្រៅទៅលើពួកគេ ដោយផ្អែកលើការនិយាយស្ដី និងការប្រកបគ្នារបស់ពួកគេ ដោយសង្កេតមើលថាតើពួកគេតែងតែធ្វើការដោយមានគ្រោងការត្រឹមត្រូវ និងមានវិធីនិងជំហានច្បាស់លាស់ និងផ្អែកលើមតិរិះគន់ពីបងប្អូនប្រុសស្រីដែរឬទេ។ ប្រសិនបើគុណសម្បត្តិរបស់ពួកគេអន់ខ្លាំងពេក ហើយពួកគេខ្វះសមត្ថភាពការងារដែលចាំបាច់ ប្រសិនបើពួកគេធ្វើឱ្យអ្វីៗគ្រប់យ៉ាងរញ៉េរញ៉ៃ ហើយប្រសិនបើពួកគេជាមនុស្សគ្មានបានការអ្វីទេ ដូច្នេះ ត្រូវដកតំណែងអ្នកមើលការខុសត្រូវទាំងនេះជាបន្ទាន់។

មានអ្នកមើលការខុសត្រូវកសិដ្ឋានម្នាក់ ដែលបានធ្វើឱ្យការងារដាំដុះរញ៉េរញ៉ៃ។ គាត់មិនដឹងថាត្រូវដាំដំណាំអ្វីនៅលើដីមួយណានោះទេ ហើយក៏មិនដឹងថាដីកន្លែងណាដែលស័ក្តិសមសម្រាប់ដាំបន្លែដែរ។ គាត់មិនបានសួរគេ និងប្រកបគ្នាជាមួយអ្នកគ្រប់គ្នាឡើយ។ គាត់មិនដឹងថាត្រូវប្រកបគ្នាពីរឿងទាំងនេះដោយរបៀបណាទេ ដូច្នេះ គាត់ក៏មិនប្រកបគ្នាទៅ។ គាត់ចេះតែដាំដំណាំតាមចិត្តគាត់ចង់ ដោយមិនខ្វល់ពីគោលការណ៍នៃដំណាក់របស់ព្រះជាម្ចាស់ឡើយ។ ជាលទ្ធផល គាត់បានធ្វើការដាំដុះនៅលើដីកសិដ្ឋាននីមួយៗគ្មានសណ្ដាប់ធ្នាប់ ដោយដំណាំដែលគួរដាំដុះក្នុងបរិមាណតិចតួច តែបែរជាដាំដុះក្នុងចំនួនច្រើន ហើយដំណាំដែលគួរដាំដុះក្នុងបរិមាណច្រើន បែរជាដាំដុះក្នុងចំនួនតិចតួចទៅវិញ។ នៅពេលខាងលើលួសកាត់គាត់ គាត់នៅតែមិនព្រមទទួលយកទៀត ហើយមានអារម្មណ៍ថា ការដែលគាត់ដាំដុះដំណាំតាមរបៀបនេះ គ្មានអ្វីខុសនោះទេ។ ប្រាប់ខ្ញុំមកមើល តើអ្នកមើលការខុសត្រូវបែបនេះមិនមែនពិបាកខ្លាំងទេឬ? គាត់មិនដឹងពីរបៀបដោះស្រាយបញ្ហាស្របតាមគោលការណ៍ដែលដំណាក់ព្រះជាម្ចាស់បានបង្កើតឡើងទេ ហើយគាត់ក៏មិនដឹងថាតើគួរដាំដំណាំលើដីប៉ុន្មានកន្លែង និងគួរដាំបន្លែប៉ុន្មានរង ផ្អែកលើចំនួនមនុស្សដែលកំពុងបំពេញភារកិច្ចរបស់ខ្លួននៅពួកជំនុំបំពេញភារកិច្ចពេញម៉ោងឡើយ។ ផ្ទុយទៅវិញ គាត់សម្រេចចិត្តដាំដំណាំនេះច្រើន ឬដាំដំណាំនោះតិច ដោយផ្អែកលើចំណង់ចំណូលចិត្តផ្ទាល់ខ្លួនរបស់គាត់ ហើយគាត់ជឿថា ការធ្វើបែបនេះ គឺសមស្របទាំងស្រុង។ នៅទីបំផុត គាត់ដាំដំណាំដោយគ្មានរបៀបរៀបរយទេ។ ក្រោយមក កូនដំណាំក៏ដុះធំឡើង។ កូនដំណាំខ្លះប្រែជាពណ៌លឿង និងត្រូវការជី ប៉ុន្តែគាត់មិនដឹងថាត្រូវដាក់ជីប៉ុន្មាន ឬត្រូវដាក់ជីនៅពេលណានោះទេ។ ដំណាំខ្លះមានសត្វល្អិតចង្រៃបំផ្លាញ ហើយគាត់មិនដឹងថាតើគួរប្រើថ្នាំសម្លាប់សត្វល្អិតទៅលើដំណាំនោះឬអត់ទេ។ មនុស្សខ្លះណែនាំឱ្យប្រើថ្នាំសម្លាប់សត្វល្អិត ហើយអ្នកខ្លះទៀតណែនាំមិនឱ្យប្រើទេ ហើយគាត់ក៏វង្វេង មិនដឹងថាត្រូវធ្វើដូចម្តេចចំពោះរឿងថ្នាំសម្លាប់សត្វល្អិតនេះទេ។ គាត់នៅតែបន្តធ្វើការទាំងវង្វេងបែបនេះ រហូតដល់រដូវប្រមូលផលមកដល់។ គាត់ក៏មិនដឹងដែរថា រដូវកាលដាំដុះដំណាំនីមួយៗមានរយៈពេលយូរប៉ុនណា ឬពេលណាដែលដំណាំនីមួយៗនឹងទុំនោះទេ។ ជាលទ្ធផល គ្រាប់ធញ្ញជាតិដែលប្រមូលផលលឿនពេក នៅខ្ចីនៅឡើយ ចំណែកឯគ្រាប់ធញ្ញជាតិដែលប្រមូលផលយឺតពេក គឺទុំជ្រុះទៅដីអស់។ ទីបំផុតទៅ ទោះបីជាយ៉ាងណាក៏ដំណាំត្រូវបានប្រមូលផលរួចហើយដែរ ហើយគ្រាប់ធញ្ញជាតិត្រូវបានរក្សាទុក ឯសកម្មភាពដាំដុះសម្រាប់ឆ្នាំនោះក៏ជិតបញ្ចប់។ តើការងាររបស់អ្នកមើលការខុសត្រូវកសិដ្ឋានម្នាក់នេះយ៉ាងម៉េចដែរ? (គាត់បានធ្វើឱ្យការងាររញ៉េរញ៉ៃ។) ហេតុអ្វីបានជាការងាររញ៉េរញ៉ៃបែបនេះ? ចូរស្វែងរកឫសគល់នៃបញ្ហានេះ។ (គុណសម្បត្តិរបស់គាត់អន់ខ្សោយខ្លាំងពេក។) អ្នកមើលការខុសត្រូវម្នាក់នេះ មានគុណសម្បត្តិអន់ខ្សោយខ្លាំងណាស់! នៅពេលប្រឈមមុខនឹងបញ្ហាផ្សេងៗ គាត់មិនបានធ្វើការវិនិច្ឆ័យឱ្យបានត្រឹមត្រូវ មិនបានរកឱ្យឃើញពីគោលការណ៍ ហើយគ្មានមធ្យោបាយ ឬវិធីសាស្ត្រក្នុងការដោះស្រាយបញ្ហាទាំងនេះឡើយ។ ការនេះបណ្ដាលឱ្យគាត់ចាត់ចែងការងារដ៏សាមញ្ញ ដូចជាការដាំដុះដំណាំនេះ ទៅគ្មានសណ្ដាប់ធ្នាប់ទាល់តែសោះ និងធ្វើឱ្យការងារនេះរញ៉េរញ៉ៃជាខ្លាំង។ តើអ្វីទៅជាលក្ខណៈសម្គាល់សំខាន់ៗនៃគុណសម្បត្តិអន់ខ្សោយ? (គឺការខ្វះការវិនិច្ឆ័យដែលត្រឹមត្រូវ និងការដែលមិនអាចស្វែងរកគោលការណ៍បាន។) តើពាក្យទាំងនេះសំខាន់ដែរឬទេ? តើអ្នករាល់គ្នាអាចចងចាំពាក្យទាំងនេះបានដែរឬទេ? នៅពេលដែលមនុស្សម្នាក់ប្រឈមមុខនឹងបញ្ហានានា កង្វះការវិនិច្ឆ័យដែលត្រឹមត្រូវ និងការដែលមិនអាចស្វែងរកគោលការណ៍បាន បញ្ជាក់ពីការដែលមានគុណសម្បត្តិអន់ខ្សោយខ្លាំងបំផុត។ នៅពេលដែលអ្នកដទៃផ្ដល់យោបល់ និងតម្រុយដល់គាត់កាន់តែច្រើន អ្នកមើលការខុសត្រូវរូបនោះកាន់តែវង្វេងឡើង។ គាត់គិតថា ប្រសិនបើមានយោបល់តែមួយ នោះពិតជាល្អណាស់ ហើយគាត់អាចចាត់ទុកយោបល់នោះដូចជាបទប្បញ្ញត្តិ និងអនុវត្តតាមវា ដែលធ្វើឱ្យអ្វីៗមានភាពសាមញ្ញខ្លាំង ហើយគាត់មិនចាំបាច់គិត ឬប្រើការវិនិច្ឆ័យអ្វីឡើយ។ គាត់ខ្លាចមនុស្សច្រើនផ្ដល់យោបល់ ពីព្រោះនៅពេលដែលគាត់ឮយោបល់ទាំងនោះហើយ គាត់មិនដឹងថាត្រូវដោះស្រាយវាដោយរបៀបណាទេ។ តាមពិតទៅ មនុស្សដែលចេះគិតពិចារណា និងមានគុណសម្បត្តិល្អ មិនខ្លាចអ្នកដទៃផ្ដល់យោបល់នោះទេ។ ពួកគេគិតថា នៅពេលដែលមានមនុស្សកាន់តែច្រើនផ្ដល់យោបល់ នោះការវិនិច្ឆ័យរបស់ពួកគេក៏កាន់តែត្រឹមត្រូវ ហើយកម្រិតនៃភាពខុសឆ្គងក៏កាន់តែតិចដែរ។ មនុស្សដែលគ្មានសមត្ថភាពគិតពិចារណា ឬគ្មានគុណសម្បត្តិ ខ្លាចទស្សនៈនិងមតិយោបល់ចម្រុះពីមនុស្សជាច្រើន។ ពួកគេប្រែជាវង្វេង នៅពេលជួបប្រទះនឹងដំបូន្មានពីប្រភពជាច្រើន។ តើអ្នកមើលការខុសត្រូវកសិដ្ឋានដែលខ្ញុំទើបតែបានលើកឡើងអម្បាញ់មិញនេះ មិនមែនមានគុណសម្បត្តិអន់ខ្សោយពេកទេឬ? តើគាត់មិនមែនមិនល្អគ្រប់គ្រាន់ដើម្បីរែកពុនបន្ទុកការងារនេះទេឬ? (មិនល្អគ្រប់គ្រាន់មែន។) អ្នកខ្លះប្រកែកថា៖ «ប្រហែលជាគាត់មិនធ្លាប់ធ្វើកសិកម្មពីមុនមក។ ការដែលអ្នកបង្ខំឱ្យគាត់ធ្វើការងារកសិកម្មនេះ តើវាមិនដូចជាបង្ខំត្រីឱ្យរស់នៅលើគោកទេឬ?» តើការដែលគ្មានបទពិសោធធ្វើកសិកម្មពីមុនមក មានន័យថាមនុស្សម្នាក់មិនអាចធ្វើកសិកម្មបានមែនទេ? តើនរណាមានសមត្ថភាពធ្វើកសិកម្មពីកំណើតទៅ? តើអាចទេដែលថាកសិករកើតមកមានសមត្ថភាពនេះស្រាប់? (មិនអាចទេ។) តើមានកសិករណាដែលខ្វះបទពិសោធ និងមិនចេះធ្វើកសិកម្ម ដែលមិនអាចប្រមូលផលបាន និងគ្មានគ្រាប់ធញ្ញជាតិហូប នៅពេលដាំដុះដំណាំជាលើកដំបូង ដែលនាំឱ្យពួកគេត្រូវស្រេកឃ្លានពេញមួយឆ្នាំដែរទេ? តើមានរឿងបែបនេះកើតឡើងដែរទេ? (គ្មានទេ។) ប្រសិនបើរឿងនោះពិតជាកើតឡើងមែន នោះគឺមកពីគ្រោះធម្មជាតិទេ មិនមែនមកពីសកម្មភាពរបស់មនុស្សឡើយ។ ស្ថានភាពបែបនេះកម្រនឹងកើតមានណាស់! កសិករប្រកបរបរចិញ្ចឹមជីវិតដោយការធ្វើកសិកម្ម ហើយសូម្បីតែអ្នកដែលធ្លាប់ធ្វើកសិកម្មមួយឆ្នាំ ឬពីរឆ្នាំ ក៏ត្រូវរៀនសូត្រដែរ។ បុគ្គលដែលមានគុណសម្បត្តិល្អ អាចទទួលបានទិន្នផលច្រើនជាងគេបន្តិចពីការធ្វើកសិកម្មនេះ ចំណែកឯអ្នកដែលមានគុណសម្បត្តិអន់ខ្សោយ អាចនឹងទទួលបានទិន្នផលតិចជាង។ លើសពីនេះទៅទៀត ជាមួយនឹងភាពជឿនលឿន និងភាពសម្បូរបែបនៃព័ត៌មាននាពេលបច្ចុប្បន្ននេះ ប្រសិនបើមនុស្សម្នាក់មានគុណសម្បត្តិ ព័ត៌មាននេះគឺគ្រប់គ្រាន់ដើម្បីធ្វើជាអំណះអំណាងសម្រាប់ការវិនិច្ឆ័យ និងការសម្រេចចិត្តដ៏ត្រឹមត្រូវហើយ។ កាលណាព័ត៌មានកាន់តែទូលំទូលាយ និងកាន់តែត្រឹមត្រូវ នោះការវិនិច្ឆ័យ និងការសម្រេចចិត្តរបស់ពួកគេកាន់តែច្បាស់លាស់ ហើយពួកគេក៏បង្កើតកំហុសកាន់តែតិចដែរ។ ក៏ប៉ុន្តែ បុគ្គលដែលមានគុណសម្បត្តិអន់ខ្សោយវិញ គឺផ្ទុយពីនេះ។ កាលណាព័ត៌មានកាន់តែច្រើន នោះពួកគេកាន់តែវង្វេង។ ចុងក្រោយ គ្រប់ជំហានប្រែជាឧបសគ្គ និងកាន់តែលំបាកខ្លាំងឡើងសម្រាប់ពួកគេ។ ការធ្វើកសិកម្ម គឺជាការប្រណាំងប្រជែងនឹងពេលវេលា។ ប្រសិនបើអ្នកធ្វើលឿនពេក ឬយឺតពេក នោះវានឹងមិនទទួលបានលទ្ធផលឡើយ។ ប្រសិនបើអ្នកយឺត ហើយខកពេលដែលត្រឹមត្រូវ នោះការប្រមូលផលចុងក្រោយនឹងរងផលប៉ះពាល់។ ក្នុងអំឡុងពេលធ្វើកសិកម្ម អ្នកមើលការខុសត្រូវរូបនេះ មានភាពតានតឹងក្នុងចិត្តយ៉ាងខ្លាំង ដោយត្រូវប្រញាប់ដេញតាមពេលវេលាដែលកន្លងទៅ និងត្រូវបង្ខំឱ្យដើរតាមគ្រប់ជំហាន។ ទោះបីជាគាត់នៅតែអាចឆ្លងកាត់ជំហាននីមួយៗបានក៏ដោយ ក៏វាពិតជាលំបាកខ្លាំងណាស់សម្រាប់គាត់ ហើយចុងក្រោយ គាត់ក៏ធ្វើឱ្យការងាររញ៉េរញ៉ៃទាំងស្រុង។ បុគ្គលបែបនេះ មានគុណសម្បត្តិអន់ខ្សោយខ្លាំងណាស់!

មនុស្សដែលមានគុណសម្បត្តិអន់ខ្សោយខ្លាំងពេក មិនអាចធ្វើកិច្ចការបានល្អសូម្បីតែមួយ។ មិនថាពួកគេកំពុងធ្វើការងារអ្វីនោះទេ ពួកគេធ្វើឱ្យការងារនោះរញ៉េរញ៉ៃអស់។ ប្រសិនបើអ្នកដឹកនាំរបស់អ្នកមើលការខុសត្រូវទាំងនេះមានគុណសម្បត្តិល្អ និងអាចបំពេញការទទួលខុសត្រូវរបស់ខ្លួនបាន នោះពួកគេគួរតែអាចមើលឃើញពីបញ្ហាទាំងនេះ។ ពួកគេគួរតែជួយដល់អ្នកមើលការខុសត្រូវដែលមានគុណសម្បត្តិអន់ខ្សោយក្នុងណែនាំ ក្នុងការធ្វើឱ្យមានស្ដង់ដា និងការត្រួតពិនិត្យឱ្យបានល្អិតល្អន់។ ក៏ប៉ុន្តែ អ្នកដឹកនាំក្លែងក្លាយមិនបានធ្វើបែបនេះទេ។ រឿងណាដែលអ្នកមើលការខុសត្រូវធ្វើមិនកើត អ្នកដឹកនាំក្លែងក្លាយក៏ធ្វើមិនកើតដូចគ្នាដែរ ហើយនៅពេលដែលអ្នកមើលការខុសត្រូវយល់ថាការងាររបស់ពួកគេលំបាក ឬមានអារម្មណ៍មិនច្បាស់ និងស្ទាក់ស្ទើរក្នុងការងាររបស់ខ្លួន អ្នកដឹកនាំក្លែងក្លាយក៏មានការស្ទាក់ស្ទើរជាមួយពួកគេដែរ។ ពួកគេថែមទាំងមិនដឹងថា អ្នកមើលការខុសត្រូវធ្វើការយ៉ាងណាហើយ តើពួកគេធ្វើដល់ដំណាក់កាលណាហើយ តើមានឧបសគ្គអ្វីខ្លះកើតឡើង ឬតើពួកគេមានអ្វីមិនច្បាស់លាស់ដែរទេ។ នៅពេលដែលមាននរណាម្នាក់សួរអ្នកដឹកនាំរូបនោះអំពីការធ្វើកសិកម្ម គាត់បានឆ្លើយថា៖ «ខ្ញុំជាអ្នកដឹកនាំ ខ្ញុំមិនទទួលខុសត្រូវលើការធ្វើកសិកម្មទេ»។ ពួកគេក៏ឆ្លើយតបថា៖ «បងស្រីជាអ្នកដឹកនាំ ដូច្នេះ តើការដែលសួរបងអំពីការធ្វើកសិកម្មមានអ្វីខុសទៅ? ការងារនេះស្ថិតនៅក្នុងដែននៃការទទួលខុសត្រូវរបស់បង»។ គាត់ថា៖ «ចាំខ្ញុំសួររឿងនេះឱ្យប្អូនចុះ»។ បន្ទាប់ពីសួរនាំរួច គាត់ក៏ឆ្លើយថា៖ «ឥឡូវនេះ ពួកយើងកំពុងដាំដំឡូង»។ ពួកគេក៏សួរទៀតថា៖ «តើគេដាំដំឡូងចំនួនប៉ុន្មានដែរ?» គាត់ឆ្លើយថា៖ «ខ្ញុំមិនបានសួរនាំអំពីរឿងនេះទេ ចាំខ្ញុំទៅសួរគេបញ្ជាក់ឱ្យប្អូនម្ដងទៀត»។ បន្ទាប់ពីសួរម្ដងទៀតរួច គាត់ក៏ឆ្លើយថា៖ «ពួកយើងដាំបានពីរហិចតាហើយ»។ ពួកគេសួរទៀតថា៖ «តើខាងបងបានដាំពូជអ្វីខ្លះ? តើដីនោះស័ក្តិសមនឹងដាំដំឡូងដែរឬទេ? នៅពេលដាំវា តើបងបានដាក់ជីទេ? នៅពេលដាំនោះ តើកប់ពូជដំឡូងជ្រៅប៉ុនណាដែរ?» គាត់មិនបានដឹងអំពីរឿងទាំងនេះឡើយ។ អ្នកមិនដឹងរឿងទាំងនេះទេ ប៉ុន្តែអ្នកមិនបានសួរនាំ និងឱ្យនរណាម្នាក់ឱ្យសួរនាំអំពីរឿងនេះឡើយ។ តើនេះមិនមែនធ្វើឱ្យការងារយឺតយ៉ាវទេឬ? តើអ្នកសមជាអ្នកដឹកនាំដែរទេ? ក្នុងនាមជាអ្នកដឹកនាំ តើអ្នកកំពុងធ្វើការងារអ្វីខ្លះ? ប្រសិនបើអ្នកមិនអាចទាំងដឹកនាំមនុស្សឱ្យធ្វើការងារខាងក្រៅបន្តិចបន្តួចនេះបានផង តើអ្នកធ្វើជាអ្នកដឹកនាំបានប្រយោជន៍អ្វី? ទោះបីជាគុណសម្បត្តិរបស់អ្នកមើលការខុសត្រូវអន់ខ្សោយយ៉ាងនេះក៏ដោយក្ដី ក៏អ្នកដឹកនាំក្លែងក្លាយរូបនេះនៅតែមើលមិនឃើញដដែល ហើយនៅពេលដែលគេសួរគាត់ថា តើគុណសម្បត្តិរបស់អ្នកមើលការខុសត្រូវនោះយ៉ាងម៉េចដែរ តើដំណាំលូតលាស់យ៉ាងម៉េចដែរ ហើយតើធានាថាប្រមូលផលបានឬអត់។ គាត់ជឿថា៖ «គ្មានការចាំបាច់អ្វីដែលអ្នកត្រូវសួរនាំរឿងទាំងនេះទេ។ ការធ្វើកសិកម្ម គឺជាកិច្ចការសាមញ្ញមួយប៉ុណ្ណោះ! យើងបានដាំដុះដំណាំនៅក្នុងចម្ការរួចហើយ មិនអ៊ីចឹង? តើម៉េចមិនអាចប្រមូលផលបានទៅ?» គាត់មិនបានគិតពិចារណា មិនបានសួរនាំអ្វីសោះ ហើយគាត់គ្មានខួរទាល់តែសោះ។ តើនេះជាអ្នកដឹកនាំប្រភេទណាទៅ? (ជាអ្នកដឹកនាំក្លែងក្លាយ។) ពេលណាដែលប្រឈមមុខនឹងរឿងអ្វីមួយ អ្នកមើលការខុសត្រូវគឺវង្វេងរកទិសតំបន់មិនឃើញ ដូចជាមាន់អត់ក្បាលអ៊ីចឹង។ គាត់មិនដឹងថាត្រូវសួរអ្នកណា ឬត្រូវស្វែងរកព័ត៌មានដោយរបៀបណា ឬត្រូវជ្រើសរើសយកខាងណា នៅពេលដែលប្រភពព័ត៌មានផ្សេងៗគ្នា ផ្ដល់គំនិតខុសៗគ្នាជាច្រើន។ អ្នកដឹកនាំរូបនេះមិនបានពិនិត្យមើលស្ថានភាពទាំងនេះទេ។ គាត់គិតថា បានប្រគល់ការងារនេះទៅឱ្យបុគ្គលនេះហើយ ដូច្នេះ គាត់មិនខ្វាយខ្វល់ពីការងារនោះទាល់តែសោះ។ តើអ្នករាល់គ្នាគិតថា អ្នកមើលការខុសត្រូវដែលមានគុណសម្បត្តិអន់ខ្សោយបែបនេះ នឹងមានផលប៉ះពាល់ដល់លទ្ធផលការងារដែរឬទេ? (មាន។) ដូច្នេះ តើអ្នកដឹកនាំគួរធ្វើដូចម្ដេច ដើម្បីដោះស្រាយបញ្ហានេះ? តាមរយៈការស្វែងយល់ និងការសាកសួរដោយប្រយោល តាមរយៈរឿងរ៉ាវដែលបានកើតឡើងនៅជុំវិញខ្លួនគាត់ និងតាមរយៈការដាំដុះដំណាំក្នុងរដូវនោះ គាត់គួរតែដឹងថា អ្នកមើលការខុសត្រូវរូបនោះមានគុណសម្បត្តិអន់ខ្សោយខ្លាំងណាស់ ថាម្នាក់នោះធ្វើការងារអ្វីមិនកើតឡើយ។ សូម្បីតែបានធ្វើកសិកម្មរាប់សិបឆ្នាំហើយក៏ដោយ ក៏ម្នាក់នោះមិនអាចបូកសរុបបទពិសោធណាមួយបានដែរ។ មកទល់នឹងពេលនេះហើយ ម្នាក់នោះនៅតែមិនដឹងច្បាស់ពីរបៀបដាំដុះដំណាំដដែល។ ចំណុចនេះអ្នកដឹកនាំគួរតែដឹងច្បាស់ហើយថា ម្នាក់នោះមានគុណសម្បត្តិអន់ខ្សោយ មិនស័ក្តិសមនឹងការងារនេះទេ ហើយគួរណាស់តែដកបុគ្គលម្នាក់នេះចេញពីតំណែង! គាត់គួរណាស់តែបានសាកសួរមើលថាមាននរណាដែលស័ក្តិសមធ្វើជាអ្នកមើលការខុសត្រូវ ថាតើនរណាអាចរែកពុនបន្ទុកការងារនេះ និងអាចធ្វើការងារបានល្អ ដើម្បីធានាថា កិច្ចការនៃដំណាក់ព្រះជាម្ចាស់មិនរងការខូចខាត។ តើអ្នកដឹកនាំក្លែងក្លាយមានផ្នត់គំនិតបែបនេះដែរទេ? តើគាត់អាចមើលឃើញពីបញ្ហាទាំងនេះដែរទេ? (អត់ទេ។) ចិត្តគំនិត និងភ្នែករបស់គាត់សុទ្ធតែខ្វាក់ ពោលគឺគាត់ខ្វាក់ទាំងស្រុងតែម្ដង។ នេះគឺជាលក្ខណៈសម្គាល់មួយរបស់អ្នកដឹកនាំក្លែងក្លាយ។ នៅពេលនិយាយដល់មនុស្សដែលមានគុណសម្បត្តិអន់ខ្សោយ ពួកគេមិនដឹងណែនាំការងារមនុស្សទាំងនោះដោយរបៀបណាទេ ពួកគេមិនដឹងជួយអ្នកទាំងនោះតាមរយៈការត្រួតពិនិត្យល្អិតល្អន់ដោយរបៀបណាទេ ឬមិនដឹងថាត្រូវដោះស្រាយការលំបាករបស់ពួកគេឱ្យបានទាន់ពេលវេលាដោយរបៀបណាឡើយ ហើយពួកគេប្រាកដជាមិនដឹងថា មនុស្សដែលមានគុណសម្បត្តិអន់ខ្សោយ មិនអាចរែកពុនបន្ទុកការងារបានឡើយ ហើយគួរតែប្ដូរមនុស្សដែលស័ក្តិសមជំនួសវិញជាបន្ទាន់។ អ្នកដឹកនាំក្លែងក្លាយមិនបានបំពេញកិច្ចការណាមួយក្នុងចំណោមកិច្ចការទាំងនេះទេ។ ពួកគេគ្មានសមត្ថភាពបំពេញកិច្ចការទាំងនេះទេ ហើយពួកគេមើលមិនឃើញពីបញ្ហាទាំងនេះទាល់តែសោះ។ តើអ្នកទាំងនេះមិនមែនជាមនុស្សខ្វាក់ទេឬ? មនុស្សខ្លះនិយាយថា៖ «ប្រហែលជាពួកគេរវល់នឹងកិច្ចការផ្សេងទៀតហើយមើលទៅ។ ហេតុអ្វីបានជាព្រះអង្គចេះតែស្នើឱ្យពួកគេយកចិត្តទុកដាក់នឹងការងារកំប៉ិកកំប៉ុកមិនសូវសំខាន់ទាំងនេះធ្វើអ្វី?» កិច្ចការទាំងនេះ គឺជាកិច្ចការដែលអ្នកដឹកនាំត្រូវតែធ្វើ តើអាចចាត់ទុកកិច្ចការទាំងនេះថាកំប៉ិកកំប៉ុកបានយ៉ាងម៉េចទៅ? បញ្ហាទាំងនេះស្ថិតនៅក្នុងដែននៃការទទួលខុសត្រូវរបស់អ្នកដឹកនាំ។ ប្រសិនបើពួកគេមិនអើពើទេ តើនឹងអាចទទួលយកបានទេ? ប្រសិនបើពួកគេមិនអើពើមែន នោះគឺជាការធ្វេសប្រហែសក្នុងការទទួលខុសត្រូវហើយ។ ការលំបាក និងបញ្ហានានានៅក្នុងការងាររបស់ពួកគេ កើតឡើងជារៀងរាល់ថ្ងៃនៅនឹងមុខអ្នកដឹកនាំ ហើយមនុស្សក៏លើកឡើងពីរឿងនេះជារៀងរាល់ថ្ងៃដែរ។ ក៏ប៉ុន្តែ ទាំងភ្នែក ទាំងចិត្តគំនិតរបស់អ្នកដឹកនាំក្លែងក្លាយសុទ្ធតែខ្វាក់។ ពួកគេមើលមិនឃើញ ស្ទាបមិនដឹង ហើយក៏គ្មានអារម្មណ៍ដឹងថា ទាំងនេះគឺជាបញ្ហាដែរ ដូច្នេះ ពិតណាស់ដែលពួកគេមិនអាចដោះស្រាយបញ្ហាទាំងនេះបាន។ អ្នកដឹកនាំក្លែងក្លាយរូបនោះមិនអាចដឹងបានថា គុណសម្បត្តិរបស់អ្នកមើលការខុសត្រូវនោះ គឺអន់ខ្សោយខ្លាំងណាស់នោះទេ។ គាត់ក៏មិនអាចកំណត់ពីបញ្ហាផ្សេងៗដែលកើតឡើងនៅក្នុងការងាររបស់បុគ្គលម្នាក់នោះបានដែរ។ អ្នកមើលការខុសត្រូវរូបនេះមិនចេះដោះស្រាយបញ្ហាទេ ហើយនៅពេលមានរឿងអ្វីកើតឡើង គាត់ធ្វើការទាំងឆ្លេឆ្លាដូចស្រមោចត្រូវទឹកក្ដៅ ដោយគ្មានគោលការណ៍ និងធ្វើឱ្យការងាររញ៉េរញ៉ៃអស់ ហើយអ្នកដឹកនាំក្លែងក្លាយមើលមិនឃើញ ឬមិនដឹងរឿងទាំងនេះសោះ។ ចំពោះរបៀបដែលអ្នកដឹកនាំក្លែងក្លាយធ្វើការងាររបស់ខ្លួន គឺមានគោលការណ៍មួយ៖ ឱ្យតែពួកគេបានរៀបចំនរណាម្នាក់ឱ្យទទួលខុសត្រូវលើកិច្ចការនីមួយៗរួចរាល់ហើយ ពួកគេចាត់ទុកថា កិច្ចការនោះចប់ហើយ ហើយមិនថាគុណសម្បត្តិរបស់អ្នកមើលការខុសត្រូវនោះល្អឬអាក្រក់ ថាតើពួកគេអាចធ្វើការបានល្អឬអត់ ឬតើមានបញ្ហាកើតឡើងចំនួនប៉ុន្មាននៅក្នុងការងារនោះ គឺពួកគេមានអារម្មណ៍ថា គ្មានអ្វីពាក់ព័ន្ធជាមួយនឹងពួកគេឡើយ។ តើអ្នកដឹកនាំបែបនេះនៅតែអាចសម្រេចកិច្ចការបានដែរឬទេ? តើពួកគេយល់ពីរបៀបធ្វើការដែរឬទេ? (អត់ទេ។) ប្រសិនបើអ្នកមិនយល់ពីរបៀបធ្វើការទេ ចុះហេតុអ្វីបានជាអ្នកធ្វើជាអ្នកដឹកនាំ? ប្រសិនបើអ្នកធ្វើជាអ្នកដឹកនាំទាំងដែលអ្នកមិនយល់បែបនេះ ដូច្នេះ អ្នកគឺជាអ្នកដឹកនាំក្លែងក្លាយហើយ។ អ្នកដឹកនាំក្លែងក្លាយមិនអាចមើលឃើញ ឬដឹងពីលក្ខណៈសម្គាល់ផ្សេងៗរបស់មនុស្សដែលមានគុណសម្បត្តិអន់ខ្សោយ ឬបញ្ហាផ្សេងៗដែលកើតឡើងនៅពេលពួកគេបំពេញភារកិច្ចឡើយ។ ចិត្តរបស់ពួកគេស្ពឹកស្រពន់ខ្លាំងណាស់។ តើទាំងភ្នែកនិងចិត្តគំនិតរបស់ពួកគេមិនមែនសុទ្ធតែខ្វាក់ទេឬ? មនុស្សខ្លះអាចនិយាយថា៖ «ពួកគេមិនមែនខ្វាក់ទេ។ ព្រះអង្គតែងតែមួលបង្កាច់ និងបរិហារកេរ្តិ៍ពួកគេមិនលែង»។ បញ្ហាទាក់ទងនឹងអ្នកមើលការខុសត្រូវកសិដ្ឋានរូបនេះ គឺធ្ងន់ធ្ងរខ្លាំងណាស់។ អ្នកដឹកនាំក្លែងក្លាយរូបនោះបានរស់នៅជាមួយបុគ្គលម្នាក់នោះជារៀងរាល់ថ្ងៃ ហើយគាត់អាចស្ដាប់ឮ និងមើលឃើញអ្វីៗគ្រប់យ៉ាងដែលបានកើតឡើង។ ចុះហេតុអ្វីបានជាគាត់រកមិនឃើញ ឬកត់សម្គាល់ដឹងថា អ្វីទាំងនេះគឺជាបញ្ហាទៀត? ហេតុអ្វីបានជាគាត់មិនចាត់ចែង ឬដោះស្រាយបញ្ហាទាំងនេះ? តើភ្នែក និងចិត្តគំនិតរបស់គាត់មិនមែនខ្វាក់ទេឬ? តើបញ្ហានេះធ្ងន់ធ្ងរដែរឬទេ? (ធ្ងន់ធ្ងរ។) នេះគឺជាលក្ខណៈសម្គាល់មួយទៀតរបស់អ្នកដឹកនាំក្លែងក្លាយ៖ ទាំងចិត្តគំនិត និងភ្នែករបស់ពួកគេសុទ្ធតែខ្វាក់។

នៅពេលអ្នកដាក់ការងារឱ្យមនុស្សម្នាក់ដែលមានគុណសម្បត្តិអន់ខ្សោយធ្វើ តាមរយៈការនិយាយស្ដីជាទូទៅរបស់ពួកគេ តាមរយៈអាកប្បកិរិយា និងទស្សនៈរបស់ពួកគេ នៅពេលពិភាក្សាការងារ និងតាមរបៀបដែលពួកគេចាត់ចែងកិច្ចការ អ្នកអាចមើលដឹងបានថា ពួកគេមានគុណសម្បត្តិអន់ខ្សោយខ្លាំងណាស់ ថាការគិតរបស់ពួកគេច្របូកច្របល់ ហើយថាពួកគេធ្វើអ្វីៗទាំងងងឹតងងុល និងធ្វេសប្រហែស ហើយគ្មានគោលដៅអ្វីឡើយ។ អ្នកអាចកំណត់បានថា បុគ្គលម្នាក់នេះមានគុណសម្បត្តិអន់ខ្សោយខ្លាំងណាស់ ដោយគ្រាន់តែមើលពីរបៀបធ្វើការរបស់ពួកគេទៅបានហើយ ដូច្នេះ តើអ្នកចាំបាច់សង្កេតមើលពួកគេយូរដែរទេ? អ្នកមិនចាំបាច់នោះទេ។ ក៏ប៉ុន្តែ អ្នកដឹកនាំក្លែងក្លាយមានចំណុចខ្សោយធំមួយ នោះគឺពួកគេជឿថា ដោយសារតែមនុស្សម្នាក់បានបន្តធ្វើការរហូតមកដល់ពេលនេះដោយមិនបោះបង់ ហើយអ្នកដឹកនាំមិនបានឮនរណាម្នាក់រាយការណ៍ថាពួកគេធ្វើអ្វីអាក្រក់ ឬបង្កការបង្អាក់ និងការរំខាន ឬមានភាពអវិជ្ជមាន ឬខ្ជិលច្រអូសអ្វីទេ នោះមានន័យថា បុគ្គលម្នាក់នេះនៅតែអាចធ្វើការបានដដែល។ ពួកគេមិនដឹងពីរបៀបវិនិច្ឆ័យគុណសម្បត្តិរបស់មនុស្ស ឬសមត្ថភាពរបស់ពួកគេក្នុងការធ្វើការងារឱ្យបានល្អដោយផ្អែកលើការនិយាយស្ដីរបស់ពួកគេ អាកប្បកិរិយា និងទស្សនៈរបស់ពួកគេចំពោះបញ្ហាផ្សេងៗ ឬរបៀបដែលពួកគេធ្វើការឡើយ។ ពួកគេមិនមានការយល់ដឹងបែបនេះទេ ពួកគេស្ពឹកស្រពន់ និងខ្វះការយល់ដឹងពាក់ព័ន្ធបញ្ហានេះ។ ពួកគេមានទស្សនៈមួយថា៖ ឱ្យតែមនុស្សម្នាក់មិនខ្ជិល គឺមិនអីទេ ហើយការងារអាចដំណើរការទៅមុខបានហើយ។ តើអ្នករាល់គ្នាគិតថា អ្នកដឹកនាំដែលមានទស្សនៈបែបនេះ អាចធ្វើការងារបានល្អដែរឬទេ? តើពួកគេមានសមត្ថភាពបំពេញកិច្ចការដែរឬទេ? (គ្មានទេ។) ការអនុញ្ញាតឱ្យមនុស្សបែបនេះធ្វើជាអ្នកដឹកនាំ នឹងធ្វើឱ្យការងាររញ៉េរញ៉ៃមិនខាន តើអ៊ីចឹងមែនទេ? នៅពេលដែលមនុស្សម្នាក់ល្មោភស៊ី ល្មោភផឹក និងល្មោភការសប្បាយ ហើយធ្វេសប្រហែសក្នុងភារកិច្ចរបស់ខ្លួន តែអ្នកដឹកនាំក្លែងក្លាយមិនខ្វល់នឹងពិនិត្យមើល ឬដោះស្រាយរឿងនេះទេ ហើយពួកគេមើលមិនដឹងថាតើគុណសម្បត្តិ ឬចរិតលក្ខណៈរបស់មនុស្សម្នាក់ល្អឬអាក្រក់នោះទេ មិនថាពួកគេបានទាក់ទងជាមួយបុគ្គលនោះយូរប៉ុនណាក៏ដោយ។ តើអ្នកដឹកនាំទាំងនេះមានសមត្ថភាពបំពេញការងារជាអ្នកដឹកនាំដែរឬទេ? (គ្មានទេ។) អ្នកទាំងនេះគឺជាអ្នកដឹកនាំក្លែងក្លាយ។ អ្នកដឹកនាំក្លែងក្លាយមិនអាចបែងចែកបានថាតើមនុស្សម្នាក់មានគុណសម្បត្តិល្អឬអត់នោះទេ ហើយពួកគេគ្មានសមត្ថភាពបំពេញកិច្ចការជាក់លាក់ទាំងនេះឡើយ។ ពួកគេគិតថា នេះមិនមែនជាផ្នែកនៃការងាររបស់ពួកគេទេ។ តើនេះមិនមែនជាការធ្វេសប្រហែសក្នុងការទទួលខុសត្រូវទេឬ? តើអ្នករាល់គ្នាយល់យ៉ាងណាដែរ រវាងមនុស្សដែលមានគុណសម្បត្តិអន់ខ្សោយ និងមនុស្សដែលមានគុណសម្បត្តិខ្លះ តើមួយណាដែលអាចរែកពុនបន្ទុកការងារបាន? (មនុស្សដែលមានគុណសម្បត្តិខ្លះ។) ដូច្នេះ ការវាយតម្លៃគុណសម្បត្តិរបស់មនុស្ស និងសមត្ថភាពរបស់ពួកគេសម្រាប់ការងារនោះ គឺជាបញ្ហាមួយដែលអ្នកដឹកនាំ និងអ្នកធ្វើការគួរតែយកចិត្តទុកដាក់ និងក្ដាប់ឱ្យបាន ហើយវាក៏ជាកិច្ចការដែលអ្នកដឹកនាំ និងអ្នកធ្វើការគួរតែបំពេញផងដែរ។ ប៉ុន្តែ អ្នកដឹកនាំក្លែងក្លាយមិនយល់ថា នេះជាផ្នែកនៃការងាររបស់ពួកគេទេ ពួកគេខ្វះការយល់ដឹងបែបនេះ ហើយពួកគេមិនអាចបំពេញផ្នែកនៃការទទួលខុសត្រូវរបស់ខ្លួនបានឡើយ។ នេះគឺជាចំណុចដែលអ្នកដឹកនាំក្លែងក្លាយធ្វេសប្រហែសក្នុងការទទួលខុសត្រូវរបស់ខ្លួន ហើយវាក៏ជាលក្ខណៈសម្គាល់របស់ អ្នកដឹកនាំក្លែងក្លាយដែលមិនមានសមត្ថភាពបំពេញការងារផងដែរ។ នេះគឺជាស្ថានភាពប្រភេទទីពីរ៖ អ្នកមើលការខុសត្រូវមានគុណសម្បត្តិអន់ខ្សោយ ខ្វះសមត្ថភាពការងារ និងមិនអាចរែកពុនបន្ទុកការងារបាន ដែលជាបញ្ហាពាក់ព័ន្ធនឹងគុណសម្បត្តិរបស់ពួកគេ។ នៅក្នុងស្ថានភាពនេះ អ្នកដឹកនាំក្លែងក្លាយក៏មិនបានបំពេញតួនាទីជាអ្នកដឹកនាំដូចគ្នាដែរ ហើយមិនបានដកអ្នកមើលការខុសត្រូវដែលមានគុណសម្បត្តិអន់ខ្សោយចេញពីតំណែងឱ្យបានទាន់ពេលវេលាឡើយ។

III. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលធ្វើបាបអ្នកដទៃ និងរំខានដល់កិច្ចការរបស់ពួកជំនុំ

អ្នកដឹកនាំក្លែងក្លាយពូកែខាងធ្វើកិច្ចការសើៗ ប៉ុន្តែពួកគេមិនដែលធ្វើកិច្ចការជាក់ស្ដែងឡើយ។ ពួកគេមិនបានចុះទៅត្រួតពិនិត្យ មើលការខុសត្រូវ ឬណែនាំកិច្ចការជំនាញផ្សេងៗ ឬស្វែងយល់ពីស្ថានការណ៍នៅក្នុងក្រុមផ្សេងៗឱ្យបានទាន់ពេលវេលា ដោយពិនិត្យមើលថាតើកិច្ចការកំពុងវិវឌ្ឍទៅមុខយ៉ាងណា មានបញ្ហាអ្វីខ្លះ ថាតើអ្នកមើលការខុសត្រូវតាមក្រុមមានសមត្ថភាពបំពេញការងារដែរឬទេ ហើយតើបងប្អូនប្រុសស្រីរាយការណ៍ត្រឡប់មកវិញ ឬវាយតម្លៃពីអ្នកមើលការខុសត្រូវនោះយ៉ាងណាឡើយ។ ពួកគេមិនបានពិនិត្យមើលថាតើមាននរណាម្នាក់ត្រូវបានប្រធានក្រុម ឬអ្នកមើលការខុសត្រូវដាក់កំហិតដែរទេ ថាតើមតិយោបល់ត្រឹមត្រូវដែលមនុស្សបានលើកឡើងនោះ ត្រូវបានយកមកអនុវត្តដែរឬទេ ថាតើមនុស្សដែលមានទេពកោសល្យ ឬដេញតាមសេចក្ដីពិត កំពុងត្រូវរងការគាបសង្កត់ ឬត្រូវគេមិនរាប់រកដែរឬទេ ថាតើមានមនុស្សគ្មានល្បិចណាម្នាក់ត្រូវបានគេធ្វើបាបដែរឬទេ ថាតើមានមនុស្សដែលបានលាតត្រដាង និងរាយការណ៍ពីអ្នកដឹកនាំក្លែងក្លាយ ត្រូវទទួលរងការវាយប្រហារ ការសងសឹក ការបោសសម្អាត ឬការដកហូតតំណែងដែរឬទេ ថាតើប្រធានក្រុម ឬអ្នកមើលការខុសត្រូវគឺជាមនុស្សអាក្រក់ឬអត់ និងថាតើមាននរណាម្នាក់កំពុងត្រូវបានគេធ្វើបាបដែរឬអត់។ ប្រសិនបើអ្នកដឹកនាំក្លែងក្លាយមិនបានធ្វើកិច្ចការជាក់លាក់ទាំងនេះទេ នោះគួរតែដកពួកគេចេញពីតំណែង។ ឧទាហរណ៍៖ មាននរណាម្នាក់រាយការណ៍ប្រាប់ទៅអ្នកដឹកនាំក្លែងក្លាយថា មានអ្នកមើលការខុសត្រូវម្នាក់ដែលតែងតែដាក់កំហិត និងគាបសង្កត់គេឯង។ អ្នកមើលការខុសត្រូវរូបនោះបានធ្វើខុស ប៉ុន្តែគាត់មិនអនុញ្ញាតឱ្យបងប្អូនប្រុសស្រីផ្ដល់យោបល់ណាមួយឡើយ ហើយគាត់ថែមទាំងរកលេសដោះសា និងការពារខ្លួនឯងទៀតផង ដោយមិនដែលទទួលស្គាល់កំហុសរបស់ខ្លួនឡើយ។ តើអ្នកមើលការខុសត្រូវបែបនេះ មិនមែនគួរដកហូតតំណែងជាបន្ទាន់ទេឬ? ទាំងនេះគឺជាបញ្ហាដែលអ្នកដឹកនាំគួរតែដោះស្រាយឱ្យបានទាន់ពេលវេលា។ អ្នកដឹកនាំក្លែងក្លាយខ្លះ មិនអនុញ្ញាតឱ្យគេលាតត្រដាងពីអ្នកមើលការខុសត្រូវដែលខ្លួនបានតែងតាំងឡើយ ទោះមានបញ្ហាអ្វីកើតឡើងនៅក្នុងការងាររបស់អ្នកទាំងនោះក៏ដោយ ហើយពួកគេមិនអនុញ្ញាតឱ្យគេរាយការណ៍ពីអ្នកមើលការខុសត្រូវទាំងនោះទៅកាន់ថ្នាក់លើជាដាច់ខាត។ ពួកគេថែមទាំងប្រាប់មនុស្សឱ្យរៀនចុះចូលទៀតផង។ ប្រសិនបើមាននរណាម្នាក់លាតត្រដាងពីបញ្ហារបស់អ្នកមើលការខុសត្រូវម្នាក់នោះ អ្នកដឹកនាំក្លែងក្លាយទាំងនេះព្យាយាមការពារពួកគេ ឬបិទបាំងការពិត ដោយនិយាយថា៖ «នេះគឺជាបញ្ហាពាក់ព័ន្ធនឹងការចូលទៅក្នុងជីវិតរបស់អ្នកមើលការខុសត្រូវ។ វាជារឿងធម្មតាទេ ដែលពួកគេមាននិស្ស័យក្រអឺតក្រទមនោះ។ មនុស្សគ្រប់គ្នាដែលមានគុណសម្បត្តិបន្តិចបន្តួច គឺតែងក្រអឺតក្រទមបែបនេះ។ វាមិនមែនជាបញ្ហាធំដុំអ្វីទេ ខ្ញុំគ្រាន់តែប្រកបគ្នាជាមួយពួកគេបន្តិចទៅ គឺបានហើយ»។ តាមរយៈការប្រកបគ្នានោះ អ្នកមើលការខុសត្រូវបង្ហាញពីជំហររបស់ខ្លួន ដោយនិយាយថា៖ «ខ្ញុំទទួលស្គាល់ថា ខ្ញុំក្រអឺតក្រទម។ ខ្ញុំទទួលស្គាល់ថា មានពេលខ្លះ ខ្ញុំខ្វល់តែពីមុខមាត់ កិត្តិយស និងឋានៈផ្ទាល់ខ្លួនប៉ុណ្ណោះ ហើយមិនទទួលយកយោបល់របស់អ្នកដទៃទេ។ ប៉ុន្តែអ្នកដទៃមិនពូកែខាងជំនាញនេះទេ ពួកគេតែងតែផ្ដល់យោបល់ដែលគ្មានតម្លៃ ដូច្នេះ ខ្ញុំមានមូលហេតុដែលខ្ញុំមិនស្ដាប់ពួកគេ»។ អ្នកដឹកនាំក្លែងក្លាយមិនបានព្យាយាមស្វែងយល់ពីស្ថានភាពឱ្យបានគ្រប់ជ្រុងជ្រោយទេ ពួកគេមិនបានពិនិត្យមើលលទ្ធផលការងាររបស់អ្នកមើលការខុសត្រូវនោះទេ ហើយក៏មិនបានមើលថាតើភាពជាមនុស្ស និស្ស័យ និងការដេញតាមរបស់ពួកគេយ៉ាងណានោះដែរ។ អ្វីដែលពួកគេធ្វើ គឺគ្រាន់តែនិយាយសម្រាលបញ្ហា ដោយថា៖ «មានគេរាយការណ៍រឿងនេះប្រាប់មកខ្ញុំ ដូច្នេះ ខ្ញុំនឹងតាមដានអ្នកឯងហើយ។ ខ្ញុំទុកឱកាសឱ្យអ្នកឯងម្ដងទៀត»។ បន្ទាប់ពីពួកគេនិយាយគ្នារួច អ្នកមើលការខុសត្រូវរូបនោះក៏និយាយថា ខ្លួនព្រមប្រែចិត្ត ប៉ុន្តែត្រង់ថាតើពួកគេពិតជាប្រែចិត្តនៅពេលក្រោយ ឬគ្រាន់តែនិយាយកុហក និងបោកបញ្ឆោតនោះ អ្នកដឹកនាំក្លែងក្លាយមិនបានយកចិត្តទុកដាក់ឡើយ។ ប្រសិនបើមាននរណាម្នាក់ចោទសួរពីរឿងនេះ អ្នកដឹកនាំក្លែងក្លាយនិយាយថា៖ «ខ្ញុំបាននិយាយជាមួយពួកគេរួចហើយ ហើយថែមទាំងបានប្រកបគ្នាពីអត្ថបទព្រះបន្ទូលរបស់ព្រះជាម្ចាស់ជាច្រើនប្រាប់ពួកគេទៀតផង។ ពួកគេយល់ព្រមប្រែចិត្ត ហើយបញ្ហានេះត្រូវបានដោះស្រាយរួចរាល់ហើយ»។ នៅពេលបុគ្គលនោះសួរថា៖ «តើភាពជាមនុស្សរបស់អ្នកមើលការខុសត្រូវនោះយ៉ាងម៉េចដែរ? តើគេជាមនុស្សម្នាក់ដែលទទួលយកសេចក្ដីពិតដែរឬទេ? បងបានផ្ដល់ឱកាសឱ្យគេ ប៉ុន្តែតើគេនឹងអាចប្រែចិត្ត និងផ្លាស់ប្ដូរដោយពិតប្រាកដបានដែរឬទេ?» អ្នកដឹកនាំក្លែងក្លាយ ដែលមិនអាចមើលធ្លុះពីបញ្ហានេះបាន ក៏ឆ្លើយតបថា៖ «ខ្ញុំកំពុងតាមដានពួកគេនៅឡើយ»។ បុគ្គលនោះឆ្លើយតបថា៖ «តើបងបានតាមដានពួកគេយូរប៉ុនណាហើយ? តើបងបានឈានដល់ការសន្និដ្ឋានណាមួយហើយឬនៅ?» អ្នកដឹកនាំក្លែងក្លាយនិយាយថា៖ «តាមដានជាងប្រាំមួយខែហើយ ហើយខ្ញុំនៅតែមិនទាន់ឈានដល់ការសន្និដ្ឋានណាមួយនៅឡើយទេ»។ បន្ទាប់ពីតាមដានអស់រយៈពេលជាងប្រាំមួយខែហើយ ប្រសិនបើពួកគេមិនទាន់ទទួលបានលទ្ធផលណាមួយទៀត តើប្រសិទ្ធភាពការងារនេះបែបណាទៅ? អ្នកដឹកនាំក្លែងក្លាយជឿថា ការដែលបាននិយាយជាមួយអ្នកមើលការខុសត្រូវម្ដង គឺមានប្រសិទ្ធភាព និងអាចដោះស្រាយបញ្ហាបានហើយ។ តើគំនិតនេះត្រឹមត្រូវដែរឬទេ? ពួកគេគិតថា នៅពេលដែលពួកគេនិយាយជាមួយនរណាម្នាក់រួចហើយ បុគ្គលម្នាក់នោះនឹងអាចផ្លាស់ប្ដូរបានមិនខាន ហើយប្រសិនបើនរណាម្នាក់បង្ហាញពីការតាំងចិត្តថា ខ្លួននឹងមិនធ្វើអ៊ីចឹងម្ដងទៀតទេ នោះពួកគេជឿលើបុគ្គលនោះទាំងស្រុង ដោយមិនបានសួរនាំបន្ថែម ឬពិនិត្យមើលស្ថានភាពនោះម្ដងទៀតឡើយ។ ប្រសិនបើគ្មាននរណាម្នាក់ដេញដោលរឿងនេះទេ ពួកគេប្រហែលជាមិនខ្វល់នឹងពិនិត្យមើល ឬតាមដានការងារនោះកន្លះឆ្នាំផងក៏មិនដឹង។ សូម្បីតែនៅពេលដែលអ្នកមើលការខុសត្រូវម្នាក់នោះធ្វើឱ្យការងាររញ៉េរញ៉ៃអស់ក៏ដោយ ក៏អ្នកដឹកនាំក្លែងក្លាយនៅតែមិនដឹងដដែល។ ពួកគេមិនអាចសម្គាល់ដឹងពីរបៀបដែលអ្នកមើលការខុសត្រូវកំពុងបោកប្រាស់ និងលេងសើចនឹងពួកគេឡើយ។ អ្វីដែលកាន់តែគួរឱ្យស្អប់ខ្ពើមនោះគឺ នៅពេលដែលមាននរណាម្នាក់រាយការណ៍ពីបញ្ហារបស់អ្នកមើលការខុសត្រូវនោះ អ្នកដឹកនាំក្លែងក្លាយមិនអើពើនឹងរឿងទាំងនោះឡើយ ហើយមិនបានពិនិត្យមើលឱ្យដិតដល់ថាតើបញ្ហានោះមានពិតមែនឬអត់ ឬថាតើបញ្ហាដែលពួកគេរាយការណ៍នោះ ជាការពិតឬអត់ឡើយ។ ពួកគេមិនបានយកចិត្តទុកដាក់លើបញ្ហាទាំងនេះទេ ពោលគឺពួកគេពិតជាជឿជាក់លើខ្លួនឯងពេកហើយ! មិនថាស្ថានភាពបែបណាកើតឡើងចំពោះកិច្ចការពួកជំនុំនោះទេ អ្នកដឹកនាំក្លែងក្លាយមិនបានប្រញាប់ប្រញាល់ដោះស្រាយបញ្ហាទាំងនោះឡើយ។ ពួកគេគិតថា វាមិនមែនជារឿងរបស់ពួកគេទេ។ ការឆ្លើយតបរបស់អ្នកដឹកនាំក្លែងក្លាយចំពោះបញ្ហាទាំងនេះ គឺស្ពឹកស្រពន់ខ្លាំងណាស់ ពួកគេចាត់វិធានការ និងធ្វើសកម្មភាពយឺតយ៉ាវជាខ្លាំង ពួកគេចេះតែបន្តលាក់បាំងការពិត និងចេះតែបន្តទុកឱកាសឱ្យមនុស្សប្រែចិត្ត ហាក់បីដូចជាឱកាសដែលពួកគេផ្ដល់ឱ្យមនុស្សនោះមានតម្លៃ និងសំខាន់ខ្លាំងណាស់អ៊ីចឹង ហាក់ដូចជាពួកគេអាចផ្លាស់ប្ដូរវាសនារបស់អ្នកទាំងនោះបានអ៊ីចឹង។ អ្នកដឹកនាំក្លែងក្លាយមិនដឹងពីរបៀបមើលពីសារជាតិធម្មជាតិរបស់មនុស្ស តាមរយៈអ្វីដែលពួកគេបានសម្ដែងចេញមក ឬវិនិច្ឆ័យថាតើមនុស្សម្នាក់ដើរតាមមាគ៌ាណា ផ្អែកលើសារជាតិធម្មជាតិរបស់ពួកគេ ឬមើលថាតើមនុស្សម្នាក់ស័ក្តិសមធ្វើជាអ្នកមើលការខុសត្រូវ ឬបំពេញការងារដឹកនាំដែរឬអត់ ផ្អែកលើមាគ៌ាដែលពួកគេដើរនោះ។ ពួកគេមិនអាចមើលដឹងពីបញ្ហាទាំងនេះតាមរបៀបបែបនោះឡើយ។ នៅក្នុងការងាររបស់ពួកគេ អ្នកដឹកនាំក្លែងក្លាយមានសមត្ថភាពធ្វើត្រឹមតែរឿងពីរយ៉ាងប៉ុណ្ណោះ៖ ទីមួយ ហៅមនុស្សឱ្យមកជជែកគ្នា និងធ្វើអ្វីឱ្យតែរួចពីដៃ។ ទីពីរ ទុកឱកាសឱ្យមនុស្ស ផ្គាប់ចិត្តអ្នកដទៃ និងមិនបំពានលើនរណាម្នាក់។ តើពួកគេកំពុងធ្វើកិច្ចការជាក់ស្ដែងដែរឬទេ? ច្បាស់ណាស់គឺអត់នោះទេ។ ប៉ុន្តែ អ្នកដឹកនាំក្លែងក្លាយជឿថា ការហៅមនុស្សឱ្យមកជជែកគ្នា គឺជាកិច្ចការជាក់ស្ដែងហើយ។ ពួកគេចាត់ទុកការសន្ទនាទាំងនេះថាមានតម្លៃ និងសំខាន់ខ្លាំងណាស់ ហើយចាត់ទុកពាក្យសម្ដី និងគោលលទ្ធិឥតបានការដែលពួកគេសូត្រចេញមកនោះ ថាមានសារៈសំខាន់ខ្លាំងណាស់។ ពួកគេគិតថា ពួកគេបានដោះស្រាយបញ្ហាធំៗតាមរយៈការសន្ទនាទាំងនេះ និងបានធ្វើកិច្ចការជាក់ស្ដែង។ ពួកគេមិនដឹងថា ហេតុអ្វីបានជាព្រះជាម្ចាស់ជំនុំជម្រះនិងវាយផ្ចាល លួសកាត់ ឬល្បងល និងបន្សុទ្ធមនុស្សនោះទេ។ ពួកគេមិនដឹងថា មានតែព្រះបន្ទូលរបស់ព្រះជាម្ចាស់ និងសេចក្ដីពិតប៉ុណ្ណោះ ដែលអាចដោះស្រាយនិស្ស័យពុករលួយរបស់មនុស្សបាន។ ពួកគេបំភ្លៃកិច្ចការរបស់ព្រះជាម្ចាស់ និងសេចក្ដីសង្គ្រោះរបស់ព្រះជាម្ចាស់សម្រាប់មនុស្សជាតិទៅជាសាមញ្ញពេកហើយ! ពួកគេជឿថា ការនិយាយពាក្យសម្ដីពីរបីម៉ាត់ និងគោលលទ្ធិខ្លះ អាចជំនួសកិច្ចការរបស់ព្រះជាម្ចាស់បាន ថាវាអាចដោះស្រាយបញ្ហាសេចក្ដីពុករលួយរបស់មនុស្សបានហើយ។ តើនេះមិនមែនជាភាពល្ងីល្ងើ និងភាពល្ងង់ខ្លៅរបស់អ្នកដឹកនាំក្លែងក្លាយទេឬ? អ្នកដឹកនាំក្លែងក្លាយគ្មានតថភាពនៃសេចក្ដីពិតសូម្បីតែបន្តិច ដូច្នេះ ហេតុអ្វីបានជាពួកគេមានទំនុកចិត្តខ្លាំងម្ល៉េះ? តើការនិយាយពីគោលលទ្ធិបន្តិចបន្តួច នឹងធ្វើឱ្យមនុស្សស្គាល់ខ្លួនឯងដែរឬទេ? តើវានឹងធ្វើឱ្យពួកគេបោះចោលនិស្ស័យពុករលួយរបស់ខ្លួនដែរឬទេ? តើម៉េចបានជាអ្នកដឹកនាំក្លែងក្លាយទាំងនេះល្ងង់ខ្លៅ និងឆោតខ្លាំងម្ល៉េះ? តើការដោះស្រាយការអនុវត្តដែលខុសឆ្គង និងអាកប្បកិរិយាពុករលួយរបស់មនុស្សម្នាក់ ពិតជាសាមញ្ញដល់ម្ល៉េះឬ? តើបញ្ហានិស្ស័យពុករលួយរបស់មនុស្ស ងាយស្រួលដោះស្រាយដល់ម្ល៉េះឬ? អ្នកដឹកនាំក្លែងក្លាយពិតជាល្ងីល្ងើ និងមានគំនិតរាក់កំផែលខ្លាំងណាស់! ព្រះជាម្ចាស់មិនមែនប្រើវិធីសាស្ត្រតែមួយគត់ ដើម្បីដោះស្រាយបញ្ហាសេចក្ដីពុករលួយរបស់មនុស្សឡើយ។ ទ្រង់ប្រើវិធីសាស្ត្រជាច្រើន និងរៀបចំមជ្ឈដ្ឋានផ្សេងៗគ្នា ដើម្បីបើកសម្ដែង បន្សុទ្ធ និងប្រោសឱ្យមនុស្សគ្រប់លក្ខណ៍។ ផ្ទុយទៅវិញ អ្នកដឹកនាំក្លែងក្លាយធ្វើការតាមរបៀបតែមួយដដែលៗ និងរាក់កំផែលបំផុត៖ ពួកគេហៅមនុស្សឱ្យមកជជែកគ្នា ធ្វើការប្រឹក្សាយោបល់បន្តិចបន្តួចជាមួយមនុស្សពាក់ព័ន្ធនឹងរបៀបដែលពួកគេគិត ដាស់តឿនមនុស្សបន្តិចបន្តួច ហើយជឿថា នេះគឺជាការធ្វើកិច្ចការជាក់ស្ដែងហើយ។ តើនេះមិនមែនជាការងាររាក់កំផែលទេឬ? ហើយតើមានបញ្ហាអ្វីដែលលាក់នៅពីក្រោយភាពរាក់កំផែលនេះ? តើវាមិនមែនជាភាពឆោតល្ងង់ទេឬអី? អ្នកដឹកនាំក្លែងក្លាយ គឺឆោតល្ងង់ខ្លាំងណាស់ ហើយពួកគេក៏មានទស្សនៈយល់ឃើញចំពោះមនុស្ស និងរឿងរ៉ាវផ្សេងៗក្នុងលក្ខណៈឆោតល្ងង់បំផុតផងដែរ។ គ្មានអ្វីដែលពិបាកដោះស្រាយជាងនិស្ស័យពុករលួយរបស់មនុស្សឡើយ។ ខ្លារខិនមិនអាចផ្លាស់ប្ដូរស្នាមអុចខ្មៅរបស់វាបានឡើយ។ អ្នកដឹកនាំក្លែងក្លាយមិនអាចមើលធ្លុះពីបញ្ហានេះទាល់តែសោះ។ ហេតុនេះ នៅពេលនិយាយដល់ប្រភេទអ្នកមើលការខុសត្រូវនៅក្នុងពួកជំនុំ ដែលតែងតែបង្កការរំខានឥតឈប់ ដែលតែងតែដាក់កំហិតនិងធ្វើបាបមនុស្សជាប់ជានិច្ចនោះ អ្នកដឹកនាំក្លែងក្លាយមិនធ្វើអ្វីក្រៅពីនិយាយជាមួយពួកគេ និងលួសកាត់ពួកគេពីរបីម៉ាត់ រួចក៏ចប់នោះទេ។ ពួកគេមិនបានកែសម្រួលការបែងចែកភារកិច្ច ឬដកហូតតំណែងពួកគេឱ្យបានទាន់ពេលវេលាឡើយ។ វិធីសាស្ត្ររបស់អ្នកដឹកនាំក្លែងក្លាយនេះ បង្កផលប៉ះពាល់យ៉ាងធ្ងន់ធ្ងរដល់កិច្ចការរបស់ពួកជំនុំ ហើយជារឿយៗ តែងធ្វើឱ្យកិច្ចការរបស់ពួកជំនុំត្រូវជាប់គាំង ត្រូវពន្យារពេល ត្រូវរងការខូចខាត និងត្រូវបានរារាំងមិនឱ្យដំណើរការទៅមុខជាប្រក្រតី ដោយរលូន និងមានប្រសិទ្ធភាព ដោយសារតែមានការរំខានពីមនុស្សអាក្រក់មួយចំនួន ដែលទាំងអស់នេះសុទ្ធតែជាផលវិបាកដ៏ធ្ងន់ធ្ងរដែលកើតចេញមកពីអ្នកដឹកនាំក្លែងក្លាយធ្វើការតាមអារម្មណ៍របស់ខ្លួន ដោយបំពានលើគោលការណ៍សេចក្ដីពិត និងចេញពីការប្រើប្រាស់មនុស្សខុស។ មើលពីសម្បកក្រៅ អ្នកដឹកនាំក្លែងក្លាយមិនមានចេតនាប្រព្រឹត្តអំពើអាក្រក់ច្រើនរាប់់មិនអស់ ឬធ្វើអ្វីតាមចិត្តខ្លួនឯង និងបង្កើតនគរឯករាជ្យផ្ទាល់ខ្លួន ដូចពួកទទឹងនឹងព្រះគ្រីស្ទនោះទេ។ ប៉ុន្តែ អ្នកដឹកនាំក្លែងក្លាយមិនអាចដោះស្រាយបញ្ហាផ្សេងៗដែលកើតឡើងនៅក្នុងកិច្ចការរបស់ពួកជំនុំឱ្យបានទាន់ពេលវេលាឡើយ ហើយនៅពេលដែលមានបញ្ហាកើតឡើងចំពោះអ្នកមើលការខុសត្រូវតាមក្រុមផ្សេងៗ ហើយនៅពេលដែលអ្នកមើលការខុសត្រូវទាំងនោះ មិនអាចរែកពុនបន្ទុកការងាររបស់ខ្លួនបាន អ្នកដឹកនាំក្លែងក្លាយមិនអាចកែសម្រួលការបែងចែកភារកិច្ច ឬដកហូតតំណែងពួកគេឱ្យបានទាន់ពេលវេលាឡើយ ដែលនាំឱ្យមានការខាតបង់ធ្ងន់ធ្ងរដល់កិច្ចការរបស់ពួកជំនុំ។ ហើយរឿងទាំងអស់នេះសុទ្ធតែបង្កឡើងដោយការធ្វេសប្រហែសរបស់អ្នកដឹកនាំក្លែងក្លាយនៅក្នុងការទទួលខុសត្រូវរបស់ខ្លួន។ តើអ្នកដឹកនាំក្លែងក្លាយទាំងនេះមិនមែនគួរឱ្យស្អប់ខ្ពើមខ្លាំងទេឬ? (គួរឱ្យស្អប់ខ្ពើមខ្លាំងមែន។)

IV. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវដែលប្រឆាំងនឹងការរៀបចំការងារ និងធ្វើអ្វីតាមរបៀបផ្ទាល់ខ្លួនរបស់ពួកគេ

អ្នកដឹកនាំក្លែងក្លាយមិនអាចដោះស្រាយអំពើអាក្រក់ដែលកើតឡើងនៅក្នុងពួកជំនុំឱ្យបានទាន់ពេលវេលាឡើយ ដូចជា ការដែលអ្នកមើលការខុសត្រូវធ្វើបាបអ្នកដទៃ គាបសង្កត់គេឯង និងរំខានដល់ការងាររបស់ពួកជំនុំជាដើម។ ដូចគ្នានេះដែរ នៅពេលដែលអ្នកមើលការខុសត្រូវខ្លះប្រឆាំងនឹងការរៀបចំការងារនៃដំណាក់របស់ព្រះជាម្ចាស់ និងធ្វើអ្វីតាមរបៀបផ្ទាល់ខ្លួនរបស់ពួកគេ អ្នកដឹកនាំក្លែងក្លាយមិនអាចរកដំណោះស្រាយសមស្រប ដើម្បីដោះស្រាយបញ្ហាទាំងនេះឱ្យបានទាន់ពេលវេលាទេ។ នេះបណ្ដាលឱ្យមានការខាតបង់ដល់ការងាររបស់ពួកជំនុំ ព្រមទាំងធនធានសម្ភារៈ និងធនធានហិរញ្ញវត្ថុនៃដំណាក់របស់ព្រះជាម្ចាស់។ អ្នកដឹកនាំក្លែងក្លាយឆោតល្ងង់ និងមានគំនិតរាក់ណាស់ ដោយមិនអាចយល់ពីគោលការណ៍សេចក្ដីពិតបានទេ ហើយជាពិសេសមិនអាចមើលធ្លុះពីសារជាតិធម្មជាតិរបស់មនុស្សបានឡើយ។ ហេតុនេះហើយ ពួកគេតែងតែធ្វើការងាររបស់ខ្លួនលំៗ ពួកគេធ្វើការឱ្យតែរួចពីដៃ អនុវត្តតាមបទប្បញ្ញត្តិ និងសូត្រពាក្យស្លោកផ្សេងៗ ប៉ុន្តែមិនបានចុះទៅពិនិត្យមើលការងារដល់ទីកន្លែង មិនបានសង្កេតមើល និងសួរនាំអំពីអ្នកមើលការខុសត្រូវម្នាក់ៗ ឬសាកសួរអំពីអ្វីដែលអ្នកមើលការខុសត្រូវទាំងនោះបានធ្វើឱ្យបានទាន់ពេលវេលា ថាតើគោលការណ៍ដែលដឹកនាំសកម្មភាពរបស់ពួកគេមានលក្ខណៈបែបណា និងថាតើផលដែលទទួលបាននៅពេលក្រោយមានលក្ខណៈបែបណានោះទេ។ ហេតុនេះ ពួកគេមិនដឹងទាល់តែសោះថាតើអ្នកដែលពួកគេកំពុងប្រើនោះជាមនុស្សបែបណាឱ្យប្រាកដ ហើយតើពួកគេបានធ្វើអ្វីខ្លះនោះទេ។ ដូច្នេះ នៅពេលដែលអ្នកមើលការខុសត្រូវទាំងនេះលួចប្រឆាំងនឹងការរៀបចំការងារនៃដំណាក់របស់ព្រះជាម្ចាស់ ហើយធ្វើអ្វីតាមរបៀបផ្ទាល់ខ្លួនរបស់ពួកគេ អ្នកដឹកនាំក្លែងក្លាយមិនត្រឹមតែមិនដឹងពីរឿងនេះប៉ុណ្ណោះទេ ប៉ុន្តែពួកគេថែមទាំងព្យាយាមការពារអ្នកមើលការខុសត្រូវទាំងនោះទៀតផង។ ទោះបីជាពួកគេឮអំពីរឿងនេះក៏ដោយ ក៏ពួកគេមិនបានពិនិត្យមើល និងដោះស្រាយវាឱ្យបានទាន់ពេលវេលាដែរ។ នៅក្នុងទិដ្ឋភាពមួយ អ្នកដឹកនាំក្លែងក្លាយ គឺគ្មានសមត្ថភាពបំពេញការងាររបស់ខ្លួនឡើយ ហើយនៅក្នុងទិដ្ឋភាពមួយទៀត ពួកគេមានការធ្វេសប្រហែសនៅក្នុងភារកិច្ចរបស់ខ្លួន។ យើងលើកជាឧទាហរណ៍មួយចុះ។ អ្នកដឹកនាំម្នាក់បានជ្រើសរើសមនុស្សម្នាក់ដែលត្រូវគេដកចេញពីក្រុមផ្សេង ឱ្យធ្វើជាអ្នកបច្ចេកទេសដាំដំណាំ។ គាត់មិនបានពិនិត្យមើលថាតើមនុស្សម្នាក់នេះមានបទពិសោធ និងជំនាញពាក់ព័ន្ធឬអត់ ថាតើនាងអាចធ្វើការងារនេះបានល្អឬអត់ ឬថាតើនាងមានអាកប្បកិរិយាម៉ឺងម៉ាត់ និងមានទំនួលខុសត្រូវឬអត់ទេ ហើយបន្ទាប់ពីអ្នកដឹកនាំបានដាក់ឱ្យនាងបំពេញតួនាទីនោះរួច គាត់បានទុកនាងចោលដោយមិនបានត្រួតពិនិត្យទាល់តែសោះ ដោយនិយាយថា៖ «ទៅចុះ ហើយចាប់ផ្ដើមដាំបន្លែទៅ។ ប្អូនអាចជ្រើសរើសគ្រាប់ពូជបាន ហើយខ្ញុំនឹងផ្ដល់ទឹកប្រាក់តាមចំនួនដែលប្អូនចំណាយ។ ចូរធ្វើការងារនេះទៅតាមរបៀបដែលប្អូនយល់ថាស័ក្តិសមចុះ!» អ្នកដឹកនាំនិយាយបែបនេះ ដូច្នេះ អ្នកមើលការខុសត្រូវរូបនេះក៏ចាប់ផ្ដើមធ្វើការងារតាមរបៀបដែលនាងយល់ថាស័ក្តិសម។ កិច្ចការដំបូងដែលនាងធ្វើ គឺជ្រើសរើសគ្រាប់ពូជ។ នៅពេលដែលនាងឆែកមើលតាមអនឡាញ នាងបានរកឃើញថា៖ «ពិតជាមានបន្លែច្រើនប្រភេទណាស់។ ពិភពលោកដ៏ធំល្វឹងល្វើយនេះពោរពេញទៅដោយអ្វីៗដ៏អស្ចារ្យជាច្រើន! ការជ្រើសរើសគ្រាប់ពូជ គឺពិតជាសប្បាយណាស់។ ខ្ញុំមិនដែលធ្វើការងារនេះពីមុនមកទេ ហើយខ្ញុំមិនបានដឹងថា ខ្ញុំនឹងចាប់អារម្មណ៍លើការងារនេះខ្លាំងដល់ម្ល៉េះដែរ។ ដោយសារតែខ្ញុំចាប់អារម្មណ៍លើការងារនេះខ្លាំងអ៊ីចឹង ដូច្នេះ ខ្ញុំនឹងធ្វើវាឱ្យអស់ដៃ!» នាងបានបើកផ្នែកគ្រាប់ពូជប៉េងប៉ោះមុនគេ ហើយនាងពិតជាមានការភ្ញាក់ផ្អើលយ៉ាងខ្លាំង។ មានពូជគ្រប់ប្រភេទ និងគ្រប់ទំហំ ហើយចំពោះពណ៌វិញ មានពណ៌ក្រហម ពណ៌លឿង និងពណ៌បៃតង។ មានមួយប្រភេទនោះ ថែមទាំងមានពណ៌ចម្រុះទៀតផង។ នាងមិនដែលឃើញអ្វីបែបនេះពីមុនមកទេ ហើយនេះពិតជាបានបើកការយល់ដឹងរបស់នាងឱ្យទូលំទូលាយជាងមុនមែន! ប៉ុន្តែ តើនាងត្រូវជ្រើសរើសគ្រាប់ពូជដែលត្រឹមត្រូវដោយរបៀបណា? នាងបានសម្រេចចិត្តដាំគ្រប់ពូជទាំងអស់ មួយមុខបន្តិចៗ ជាពិសេសប្រភេទដែលមានពណ៌ចម្រុះដែលមើលទៅប្លែកពីគេនោះ។ អ្នកមើលការខុសត្រូវរូបនេះបានជ្រើសរើសពូជប៉េងប៉ោះជាង ១០ ប្រភេទ ដែលមានទំហំ ពណ៌ និងរូបរាងខុសៗគ្នា។ បន្ទាប់ពីបានជ្រើសរើសគ្រាប់ពូជប៉េងប៉ោះរួចហើយ គឺដល់ពេលត្រូវជ្រើសរើសពូជត្រប់វិញម្ដង។ ជាធម្មតា ប្រភេទត្រប់ដែលមនុស្សបរិភោគ គឺត្រប់វែងពណ៌ស្វាយ ឬត្រប់ពណ៌ស ប៉ុន្តែនាងគិតថា៖ «ត្រប់មិនគួរកំណត់ត្រឹមតែពីរប្រភេទនេះទេ។ មានពូជពណ៌បៃតង ពូជឆ្នូត ពូជវែង ពូជរាងមូល និងពូជរាងពងក្រពើជាដើម។ ខ្ញុំនឹងជ្រើសរើសប្រភេទនីមួយៗមួយមុខបន្តិចៗ ដើម្បីឱ្យមនុស្សគ្រប់គ្នាអាចបើកចិត្តពួកគេឱ្យទូលាយ និងបរិភោគត្រប់បានគ្រប់ប្រភេទ។ ក្នុងនាមជាអ្នកមើលការខុសត្រូវម្នាក់ មើលចុះ ខ្ញុំពិតជាមានភាពបត់បែន និងមានភាពក្លាហានក្នុងការជ្រើសរើសគ្រាប់ពូជណាស់ ខ្ញុំពិតជាចេះគិតគូរដល់បងប្អូនប្រុសស្រីខ្លាំងណាស់ ដោយបំពេញតាមចំណង់ចំណូលចិត្តរបស់មនុស្សគ្រប់គ្នា»។ បន្ទាប់មក នាងបានជ្រើសរើសគ្រាប់ពូជខ្ទឹមបារាំង។ នៅតំបន់នោះ មានពូជខ្ទឹមបារាំងសរុបទាំងអស់ ១៤ ប្រភេទ ហើយនាងបានជ្រើសរើសយកពូជទាំងអស់នោះ ហើយនៅពេលដែលនាងជ្រើសរើសរួច នាងមានអារម្មណ៍ពេញចិត្តជាខ្លាំង។ តើអ្នកមើលការខុសត្រូវរូបនេះ «ក្លាហាន» ដែរឬទេ? តើមាននរណាហ៊ានជ្រើសរើសពូជច្រើនយ៉ាងនេះទៅ? ក្រោយមក ខ្ញុំចេះតែបន្តវែកញែកពីបញ្ហានេះ ហើយមានមនុស្សម្នាក់ថែមទាំងនិយាយថា៖ «នៅតំបន់នោះ មិនមែនមានពូជត្រឹមតែ ១៤ ប្រភេទប៉ុណ្ណេះទេ នៅមានពូជពីរបីប្រភេទទៀតដែលនាងមិនបានជ្រើសរើស!» អ្វីដែលពួកគេចង់បានន័យនោះគឺថា ពូជ ១៤ ប្រភេទនេះ មិនរាប់ថាច្រើនប៉ុន្មានទេ ហើយនៅមានពូជផ្សេងទៀតដែលអ្នកមើលការខុសត្រូវមិនបានជ្រើសរើស ដូច្នេះ នាងមិនបានធ្វើអ្វីខុសនោះទេ។ តើមនុស្សដែលនិយាយបែបនេះ មិនមែនជាមនុស្សល្ងីល្ងើទេឬ? នេះគឺល្ងីល្ងើហើយ ដោយមិនយល់ភាសាមនុស្ស និងមិនដឹងពីមូលហេតុដែលខ្ញុំវែកញែកពីបញ្ហានេះ។ បន្ទាប់ពីបានជ្រើសរើសគ្រាប់ពូជខ្ទឹមបារាំងរួចហើយ អ្នកមើលការខុសត្រូវក៏បានជ្រើសរើសពូជដំឡូងបារាំងយ៉ាងហោចណាស់ក៏ប្រាំបីប្រភេទដែរ។ តើនាងជ្រើសរើសពូជច្រើនប្រភេទបែបនេះមានគោលបំណងអ្វី? គឺដើម្បីបើកចំហការយល់ដឹងរបស់មនុស្សគ្រប់គ្នាឱ្យបានទូលំទូលាយ និងអនុញ្ញាតឱ្យពួកគេអាចភ្លក់រសជាតិផ្សេងៗគ្នាជាច្រើនប្រភេទ។ អ្នកមើលការខុសត្រូវជឿថា ការជ្រើសរើសគ្រាប់ពូជគួរតែផ្អែកលើគោលការណ៍នៃការផ្ដល់ប្រយោជន៍ដល់បងប្អូនប្រុសស្រី។ តើអ្នកគិតយ៉ាងណាចំពោះហេតុផលរបស់នាង? តើការធ្វើអ្វីដោយផ្អែកលើអាកប្បកិរិយានៃការគិតគូរជំនួសឱ្យមនុស្សគ្រប់គ្នា និងការបម្រើដល់មនុស្សគ្រប់គ្នា គឺជាគោលការណ៍ដែលដំណាក់របស់ព្រះជាម្ចាស់តម្រូវដែរឬទេ? (មិនមែនទេ។) ដូច្នេះ តើដំណាក់របស់ព្រះជាម្ចាស់មានគោលការណ៍បែបណាក្នុងការជ្រើសរើសគ្រាប់ពូជ? មិនត្រូវដាំពូជប្លែកៗ និងពូជកម្រមួយចំនួនដែលយើងមិនសូវបរិភោគជាទូទៅនោះទេ។ ចំពោះពូជណាដែលយើងឧស្សាហ៍បរិភោគ ប្រសិនបើយើងមិនធ្លាប់ដាំវាពីមុនមកទេ ហើយមិនដឹងថាតើវាត្រូវនឹងដី និងអាកាសធាតុនៅតំបន់នោះឬអត់ទេ ចូរជ្រើសរើសពូជមួយឬពីរប្រភេទ ឬច្រើនបំផុតបីឬបួនប្រភេទបានហើយ។ ទីមួយ គ្រាប់ពូជទាំងនោះត្រូវតែត្រូវនឹងដី និងអាកាសធាតុនៅតំបន់នោះ។ ទីពីរ ពូជនោះត្រូវតែងាយស្រួលដាំដុះ ហើយមិនងាយមានជំងឺ និងត្រូវសត្វល្អិតចង្រៃបំផ្លាញ។ ទីបី ពូជនោះគួរតែអាចផ្ដល់ពូជទុកសម្រាប់ឆ្នាំក្រោយបាន។ ចុងក្រោយ ពូជនោះគួរតែផ្ដល់ទិន្នផលល្អ។ ប្រសិនបើវាមានរសជាតិឆ្ងាញ់ ប៉ុន្តែផ្ដល់ទិន្នផលមិនល្អទេ ពូជនោះមិនស័ក្តិសមឡើយ។ បើវិនិច្ឆ័យតាមរយៈបញ្ហានៃការជ្រើសរើសគ្រាប់ពូជនេះ តើអ្នកមើលការខុសត្រូវនេះធ្វើការស្របតាមគោលការណ៍ដែរឬទេ? តើនាងបានស្វែងរកដែរឬទេ? តើនាងបានចុះចូលដែរឬទេ? តើនាងបានគិតគូរដល់ដំណាក់របស់ព្រះជាម្ចាស់ដែរឬទេ? តើនាងបានធ្វើការដោយប្រកាន់យកអាកប្បកិរិយាដែលនាងគួរតែមានក្នុងការបំពេញភារកិច្ចដែរឬទេ? (អត់ទេ។) ច្បាស់ណាស់ គឺនាងកំពុងតែប្រព្រឹត្តអំពើអាក្រក់តាមអំពើចិត្ត ដោយប្រឆាំងនឹងការរៀបចំការងារនៃដំណាក់របស់ព្រះជាម្ចាស់ដោយបើកចំហ ហើយធ្វើអ្វីតាមរបៀបផ្ទាល់ខ្លួនរបស់នាង! នាងបានចាយវាយប្រាក់តង្វាយរបស់ព្រះជាម្ចាស់ខ្ជះខ្ជាយបែបនេះ ដើម្បីបំពេញតាមចិត្តចង់ដឹងចង់ឃើញ និងការចង់សប្បាយរបស់នាងផ្ទាល់ ហើយបានចាត់ទុកកិច្ចការដ៏សំខាន់បែបនេះថាជាល្បែងកម្សាន្ត ប៉ុន្តែអ្នកដឹកនាំក្លែងក្លាយរបស់នាង បែរជាបណ្ដោយឱ្យនាងធ្វើតាមចិត្ត ដោយមិនបានសួរនាំ ឬអន្តរាគមន៍អ្វីឡើយ។ នៅពេលដែលគេសួរគាត់ថា៖ «តើអ្នកមើលការខុសត្រូវដែលលោកបានជ្រើសរើសនោះ ពិតជាបានធ្វើការងារណាមួយដែរទេ? តើលទ្ធផលយ៉ាងម៉េចដែរ? ពាក់ព័ន្ធនឹងការជ្រើសរើសគ្រាប់ពូជ តើលោកបានជួយពិនិត្យពិច័យនាងឱ្យល្អិតល្អន់ដែរឬទេ?» គាត់មិនបានយកចិត្តទុកដាក់ចំពោះបញ្ហាទាំងនេះទេ ហើយគ្រាន់តែនិយាយថា៖ «គ្រាប់ពូជនោះបានដាំដុះរួចហើយ។ ពេលកំពុងដាំដុះនោះ យើងបានចុះទៅមើលដល់កន្លែងផ្ទាល់»។ គាត់មិនបានខ្វល់ពីបញ្ហាផ្សេងទៀតឡើយ។ ចុងក្រោយ តើគេបានដឹងពីបញ្ហារបស់អ្នកមើលការខុសត្រូវរូបនេះដោយរបៀបណា? នាងបានដាំស្ត្រប៊ឺរីមួយចំនួន ហើយយោងទៅតាមលក្ខខណ្ឌបច្ចេកទេសដែលពាក់ព័ន្ធ មិនគួរគ្របដើមស្ត្រប៊ឺរី ឬអនុញ្ញាតឱ្យវាចេញផ្លែនៅឆ្នាំដំបូងទេ ហើយគួរតែបេះផ្កាទាំងអស់ចេញ បើមិនដូច្នេះទេ នៅឆ្នាំទីពីរ វានឹងគ្មានផ្លែទេ ហើយបើទោះបីជាមានផ្លែនៅឆ្នាំដំបូងក៏ដោយ ក៏ផ្លែវានឹងមានទំហំតូចខ្លាំងដែរ។ ទោះបីជាអ្នកជំនាញបានប្រាប់អ្នកមើលការខុសត្រូវរូបនោះអំពីរឿងនេះក៏ដោយ ក៏នាងមិនព្រមស្ដាប់ដែរ។ ហេតុផលរបស់នាងគឺផ្អែកលើព័ត៌មានតាមអនឡាញដែលបញ្ជាក់ថា នៅឆ្នាំដំបូង គេអាចគ្របដើមស្ត្រប៊ឺរីដោយថង់ប្លាស្ទិក និងអនុញ្ញាតឱ្យវាចេញផ្លែបាន។ លទ្ធផលនៃការធ្វើបែបនេះគឺថា ស្ត្រប៊ឺរីមានផ្លែតូចៗនិងមានរូបរាងចម្លែកៗ ហើយសម្បូរទៅដោយគ្រាប់ ខ្លះជូរ ខ្លះផ្អែម និងខ្លះសាបគ្មានជាតិ គឺមានគ្រប់បែបយ៉ាង។ បញ្ហាប្រែជាធ្ងន់ធ្ងរដល់កម្រិតបែបនោះទៅហើយ ប៉ុន្តែអ្នកដឹកនាំក្លែងក្លាយដែលនៅទីនោះ បែរជាមិនអើពើនឹងរឿងនេះទាល់តែសោះ។ ហេតុអ្វី? ពីព្រោះពួកគេគិតថា ទោះយ៉ាងណាក៏ពួកគេនឹងមិនត្រូវបរិភោគស្ត្រប៊ឺរីទាំងនោះដែរ ដូច្នេះ ពួកគេក៏សម្រេចមិនខ្វល់ពីបញ្ហានេះ។ តើការដែលមិនបរិភោគអ្វីមួយ មានន័យថាពួកគេមិនគួរខ្វល់ពីវាទេឬ? ចុះចំណែកដំឡូងបារាំង និងខ្ទឹមបារាំងដែលពួកគេនឹងត្រូវបរិភោគវិញនោះ តើពួកគេបានខ្វល់ពីវាដែរឬទេ? អ្នកដឹកនាំក្លែងក្លាយទាំងនេះ គ្មានអ្នកណាខ្វល់ឡើយ។ ពួកគេបានត្រឹមមើលអ្នកមើលការខុសត្រូវនោះធ្វើតាមអំពើចិត្តប៉ុណ្ណោះ។ ថ្ងៃមួយ ខ្ញុំបានទៅលេងពួកគេ ហើយមានមនុស្សម្នាក់បានរាយការណ៍ថា សាលាដចាស់អស់ហើយ ហើយប្រសិនបើពួកគេមិនប្រញាប់ប្រមូលផលទេនោះ នឹងគ្មាននរណាម្នាក់អាចបរិភោគវាបានឡើយ ហើយវានឹងត្រូវខូចចោលមិនខាន។ ក៏ប៉ុន្តែ អ្នកមើលការខុសត្រូវបានទទូចឱ្យទុកវា ហើយថា ប្រសិនបើពួកគេប្រមូលផលវា នោះពួកគេនឹងត្រូវដាំបន្លែផ្សេងទៀត ដែលនាងយល់ថាជារឿងនាំឱ្យពិបាក។ ទោះបីជាបានដឹងរឿងនេះក៏ដោយ ក៏អ្នកដឹកនាំក្លែងក្លាយមិនបានធ្វើអ្វីដែរ។ ទីបំផុត ខាងលើត្រូវបញ្ជាឱ្យពួកគេប្រញាប់ប្រមូលផលសាលាដ និងដោះស្រាយស្ថានការណ៍នេះ បើមិនដូច្នេះទេ សាលាដនឹងត្រូវគ្របដណ្ដប់លើដីអស់ ហើយមិនអាចដាំដុះបន្លែសម្រាប់រដូវក្ដៅបានទេ។ ទោះបីជាការងារកើតមានបញ្ហាធំបែបនេះក៏ដោយ ក៏គ្មានអ្នកដឹកនាំក្លែងក្លាយណាម្នាក់ចាត់ការរឿងនេះដែរ ពួកគេខ្លាចធ្វើឱ្យអាក់អន់ចិត្តមនុស្សខ្លាំងពេក។ ដោយសារតែអ្នកមើលការខុសត្រូវរូបនេះ ត្រូវបានអ្នកដឹកនាំក្លែងក្លាយម្នាក់ដំឡើងឋានៈឱ្យ ហើយបន្ទាប់ពីដំឡើងឋានៈនាងរួច គាត់មិនដែលបានពិនិត្យមើលការងាររបស់នាង ដោយអនុញ្ញាតឱ្យនាងធ្វើអ្វីដោយសេរី ព្រមទាំងបានផ្ដល់ការគាំទ្រ និងធ្វើជាខ្នងបង្អែកឱ្យនាងទៀត ហើយអ្នកដឹកនាំផ្សេងទៀតមិនហ៊ានអន្តរាគមន៍ទេ និងបានគប់គិតគ្នាជាមួយពួកគេ ដូច្នេះ ទើបចុងក្រោយ មានបញ្ហាជាច្រើនបានកើតឡើង។ នេះគឺជាការងារដែលអ្នកដឹកនាំទាំងនោះបានធ្វើ។ តើនៅតែអាចហៅពួកគេថាជាអ្នកដឹកនាំបានទៀតទេ? ទោះបីជាមានបញ្ហាធ្ងន់ធ្ងរបែបនេះកើតឡើងនៅចំពោះមុខពួកគេក៏ដោយ ក៏ពួកគេនៅមិនដឹងថាវាជាបញ្ហាដែរ កុំថាឡើយទៅដល់ដោះស្រាយបញ្ហាទៀតនោះ។ តើពួកគេមិនមែនជាអ្នកដឹកនាំក្លែងក្លាយទេឬ? (ពួកគេជាអ្នកដឹកនាំក្លែងក្លាយមែន។) នៅក្នុងទិដ្ឋភាពមួយ ពួកគេគឺជាមនុស្សផ្គាប់ចិត្តគេ និងខ្លាចធ្វើឱ្យ អ្នកដទៃអាក់អន់ចិត្ត។ នៅក្នុងទិដ្ឋភាពមួយទៀត ពួកគេមិនដឹងថាបញ្ហានេះធ្ងន់ធ្ងរប៉ុនណានោះទេ ពួកគេខ្វះការវិនិច្ឆ័យដែលត្រឹមត្រូវ មិនដឹងថាវាជាបញ្ហា និងមិនដឹងថាការងារនេះស្ថិតនៅក្នុងដែននៃការទទួលខុសត្រូវរបស់ពួកគេឡើយ។ តើពួកគេមិនមែនជាមនុស្សគ្មានបានការ និងជាអ្នកបំផ្លាញទេឬ? តើនេះមិនមែនជាការធ្វេសប្រហែសក្នុងទំនួលខុសត្រូវទេឬ? (ជាការធ្វេសប្រហែសមែន។) នេះគឺជាស្ថានភាពទីបួន៖ អ្នកមើលការខុសត្រូវប្រឆាំងនឹងការរៀបចំការងារនៃដំណាក់របស់ព្រះជាម្ចាស់ ហើយធ្វើអ្វីតាមរបៀបផ្ទាល់ខ្លួនរបស់ពួកគេ។ យើងបានលើកជាឧទាហរណ៍មួយ ដែលលាតត្រដាងពីលក្ខណៈសម្គាល់របស់អ្នកដឹកនាំក្លែងក្លាយ ដែលធ្វេសប្រហែសក្នុងទំនួលខុសត្រូវរបស់ពួកគេនៅក្នុងរឿងនេះ និងលាតត្រដាងពីសារជាតិធម្មជាតិរបស់អ្នកដឹកនាំក្លែងក្លាយ។

V. របៀបដែលអ្នកដឹកនាំក្លែងក្លាយប្រព្រឹត្តចំពោះអ្នកមើលការខុសត្រូវ ដែលជាពួកទទឹងនឹងព្រះគ្រីស្ទ និងបង្កើតនគរឯករាជ្យ

ស្ថានភាពមួយទៀត គឺនៅពេលដែលអ្នកមើលការខុសត្រូវបះបោរប្រឆាំងនឹងថ្នាក់លើរបស់ខ្លួន ហើយបង្កើតនគរឯករាជ្យ។ អ្នកមើលការខុសត្រូវទាំងនេះ គឺជាពួកទទឹងនឹងព្រះគ្រីស្ទ។ អ្នកដឹកនាំក្លែងក្លាយមិនអាចដើរតួនាទីជាអ្នកត្រួតពិនិត្យបានឡើយ ពាក់ព័ន្ធនឹងបញ្ហាដូចជា អ្នកមើលការខុសត្រូវមានគុណសម្បត្តិអន់ខ្សោយ មានភាពជាមនុស្សមិនល្អ ឬធ្វើអំពើអាក្រក់តាមអំពើចិត្តជាដើម។ ពួកគេក៏មិនបានចុះទៅពិនិត្យមើល និងសួរនាំឱ្យបានទាន់ពេលវេលាអំពីការងារដែលអ្នកមើលការខុសត្រូវប្រភេទនេះកំពុងធ្វើ និងអំពីបញ្ហារបស់ពួកគេ ដើម្បីកំណត់ពីភាពស័ក្តិសមរបស់ពួកគេឡើយ។ ស្រដៀងគ្នានេះដែរ អ្នកដឹកនាំក្លែងក្លាយរឹតតែគ្មានសមត្ថភាពមើលធ្លុះពីសារជាតិធម្មជាតិនៃពួកទទឹងនឹងព្រះគ្រីស្ទដែលជាមនុស្សដ៏គ្រោះថ្នាក់ និងកាចសាហាវទៅទៀត។ ពួកគេមិនត្រឹមតែគ្មានសមត្ថភាពមើលធ្លុះពីរឿងនេះប៉ុណ្ណោះទេ ប៉ុន្តែក្នុងពេលជាមួយគ្នានេះ ពួកគេថែមទាំងមានការភ័យខ្លាចចំពោះមនុស្សទាំងនេះ និងមានអារម្មណ៍តែលតោល និងគ្មានអំណាចអ្វីសោះ រហូតដល់ថ្នាក់ពួកគេត្រូវពួកទទឹងនឹងព្រះគ្រីស្ទដឹកច្រមុះជាញឹកញាប់។ តើរឿងនេះអាចធ្ងន់ធ្ងរដល់កម្រិតណាទៅ? ពួកទទឹងនឹងព្រះគ្រីស្ទអាចបង្កើតបក្ខពួកនៅក្នុងកន្លែងការងាររបស់អ្នកដឹកនាំក្លែងក្លាយ ដោយប្រមែប្រមូលកម្លាំងផ្ទាល់ខ្លួនរបស់ពួកគេ និងបង្កើតជានគរឯករាជ្យ ហើយនៅទីបំផុត ពួកគេអាចនឹងឡើងកាន់កាប់ ចាប់ផ្ដើមធ្វើការសម្រេចចិត្ត ហើយប្រែក្លាយអ្នកដឹកនាំក្លែងក្លាយឱ្យជាអាយ៉ង។ អ្នកដឹកនាំក្លែងក្លាយទាំងនេះហាក់មិនចាប់ភ្លឹកទាល់តែសោះអំពីរឿងរ៉ាវដែលពួកទទឹងនឹងព្រះគ្រីស្ទសម្រេចចិត្ត និងរឿងរ៉ាវដែលពួកគេបានដឹង ហើយពួកគេងងឹតស្លុងមិនដឹងរឿងអ្វីទាំងអស់។ ពួកគេបានដឹងពីរឿងទាំងនេះ ទាល់តែមានរឿងអ្វីមួយកើតឡើង ហើយទាល់តែមានគេរាយការណ៍រឿងនោះប្រាប់ទៅពួកគេ ប៉ុន្តែទម្រាំដល់ពេលនោះ វាហួសពេលទៅហើយ។ អ្នកដឹកនាំក្លែងក្លាយថែមទាំងសួរពួកទទឹងនឹងព្រះគ្រីស្ទថា ហេតុអ្វីបានជាមិនប្រាប់ពួកគេ ហើយចម្លើយរបស់ពួកនោះគឺ៖ «តើប្រាប់អ្នកបានប្រយោជន៍អ្វី? អ្នកមិនអាចសម្រេចចិត្តលើរឿងអ្វីបានផង ដូច្នេះ មិនចាំបាច់ពិភាក្សារឿងនេះជាមួយអ្នកទេ យើងបានសម្រេចចិត្តដោយខ្លួនឯងហើយ។ ទោះបីជាយើងប្រាប់អ្នកឱ្យដឹងក៏ដោយ ក៏អ្នកច្បាស់ជាយល់ព្រមដដែលទេ។ តើអ្នកអាចមានយោបល់អ្វីទៅ?» ចំពោះបញ្ហានេះ អ្នកដឹកនាំក្លែងក្លាយទាល់តម្រិះតែម្ដង។ ប្រសិនបើអ្នកមិនអាចសម្គាល់ដឹង មិនអាចដោះស្រាយ ឬចាត់ការពួកទទឹងនឹងព្រះគ្រីស្ទទាំងនេះបានទេ អ្នកគួរតែរាយការណ៍ពួកគេទៅខាងលើ ប៉ុន្តែអ្នកមិនទាំងហ៊ានធ្វើបែបនេះផង។ តើអ្នកមិនមែនជាមនុស្សគ្មានបានការទេឬ? (គ្មានបានការមែន។) នៅពេលប្រឈមមុខនឹងបញ្ហាបែបនេះ ពួកមនុស្សអត់បានការទាំងនេះ បានត្រឹមមកយំរៀបរាប់ប្រាប់ខ្ញុំ ដោយត្អូញត្អែរថា៖ «វាមិនមែនជាកំហុសរបស់ខ្ញុំទេ។ ខ្ញុំមិនបានធ្វើការសម្រេចចិត្តបែបនោះឡើយ។ ការសម្រេចចិត្តដែលពួកគេបានធ្វើនោះ មិនថាត្រឹមត្រូវឬខុសទេ គឺគ្មានពាក់ព័ន្ធនឹងខ្ញុំឡើយ ពីព្រោះនៅពេលដែលពួកគេធ្វើវា ពួកគេមិនបានជូនដំណឹងដល់ខ្ញុំ ឬប្រាប់ខ្ញុំឱ្យបានដឹងអំពីរឿងនេះទេ»។ តើពួកគេនិយាយបែបនេះ ចង់មានន័យថាម៉េច? (ពួកគេកំពុងតែគេចវេះពីការទទួលខុសត្រូវ។) ក្នុងនាមជាអ្នកដឹកនាំម្នាក់ អ្នកគួរតែដឹង និងក្ដាប់ឱ្យបានពីបញ្ហាទាំងនេះ។ ប្រសិនបើពួកទទឹងនឹងព្រះគ្រីស្ទមិនបានប្រាប់អ្នកឱ្យដឹងអំពីរឿងរ៉ាវផ្សេងៗទេ ហេតុអ្វីបានជាអ្នកមិនព្រមទៅសួរនាំដោយខ្លួនឯងជាមុនទៅ? ក្នុងនាមជាអ្នកដឹកនាំម្នាក់ អ្នកគួរតែរៀបចំ ដឹកនាំ និងសម្រេចចិត្តលើគ្រប់បញ្ហាទាំងអស់។ ប្រសិនបើពួកគេមិនបានប្រាប់អ្នកឱ្យដឹងរឿងអ្វីសោះ និងបានធ្វើការសម្រេចចិត្តដោយខ្លួនឯង ដោយផ្ញើវិក្កយបត្រមកឱ្យអ្នកចុះហត្ថលេខាតាមក្រោយ តើពួកគេមិនមែនកំពុងដណ្ដើមអំណាចរបស់អ្នកទេឬ? នៅពេលដែលអ្នកដឹកនាំក្លែងក្លាយជួបប្រទះនឹងពួកទទឹងនឹងព្រះគ្រីស្ទដែលរំខានដល់ការងាររបស់ពួកជំនុំ ពួកគេប្រែជាស្រឡាំងកាំង។ ពួកគេទាល់តម្រិះដូចជាមនុស្សល្ងីល្ងើដែលប្រឈមមុខនឹងសត្វចចកអ៊ីចឹង ហើយនៅពេលដែលពួកគេត្រូវធ្វើឱ្យក្លាយទៅជាអាយ៉ង និងត្រូវគេដណ្ដើមអំណាចដូច្នេះ ពួកគេបានត្រឹមឈរមើលដោយធ្វើអ្វីមិនកើត។ ចំពោះបញ្ហានេះ ពួកគេមិនអាចធ្វើអ្វីបានទាល់តែសោះ។ ពិតជាក្រុមមនុស្សលាមកឥតបានការមែន! ពួកគេមិនអាចដោះស្រាយបញ្ហាផ្សេងៗបានទេ ពួកគេមិនអាចសម្គាល់ដឹង ឬលាតត្រដាងពីពួកទទឹងនឹងព្រះគ្រីស្ទបានទេ ហើយពួកគេច្បាស់ជាមិនអាចរារាំងពួកនោះមិនឱ្យប្រព្រឹត្តអំពើអាក្រក់ណាមួយបានឡើយ។ ក្នុងពេលជាមួយគ្នានេះដែរ ពួកគេមិនបានរាយការណ៍បញ្ហាទាំងនេះទៅខាងលើទេ។ តើអ្នកទាំងនេះមិនមែនជាមនុស្សគ្មានបានការទេឬ? តើការជ្រើសរើសអ្នកឱ្យធ្វើជាអ្នកដឹកនាំមានប្រយោជន៍អ្វី? ពួកទទឹងនឹងព្រះគ្រីស្ទធ្វើអំពើអាក្រក់តាមអំពើចិត្ត ខ្ជះខ្ជាយប្រាក់តង្វាយដោយបើកចំហ ហើយពួកគេបង្កើតកម្លាំងដែលពួកគេជាអ្នកដឹកនាំ និងបង្កើតនគរឯករាជ្យនៅក្នុងពួកជំនុំ ស្របពេលដែលអ្នកមិនបានត្រួតពិនិត្យ លាតត្រដាង រារាំង ឬចាត់ការពួកគេទាល់តែសោះ ប៉ុន្តែអ្នកបែរជាមកត្អូញត្អែរប្រាប់ខ្ញុំទៅវិញ។ តើអ្នកជាអ្នកដឹកនាំប្រភេទណាទៅ? អ្នកពិតជាមនុស្សគ្មានបានការមែន! មិនថាពួកគេកំពុងធ្វើអ្វីនោះទេ ក្រុមបក្ខពួកដែលដឹកនាំដោយពួកទទឹងនឹងព្រះគ្រីស្ទទាំងនេះ លួចពិភាក្សាគ្នាស្ងាត់ៗក្នុងចំណោមពួកគេ ហើយបន្ទាប់មក ក៏ធ្វើការសម្រេចចិត្តដោយគ្មានការអនុញ្ញាត។ ពួកគេមិនទាំងផ្ដល់សិទ្ធិឱ្យអ្នកដឹកនាំបានដឹងថាមានរឿងអ្វីកើតឡើងផង កុំថាឡើយដល់ទៅសិទ្ធិក្នុងការសម្រេចចិត្តនោះ។ ពួកគេបដិសេធអ្នកដឹកនាំដោយផ្ទាល់ ដោយក្ដាប់អំណាចទាំងអស់ដោយខ្លួនឯង និងសម្រេចគ្រប់យ៉ាង។ ស្ថិតក្នុងកាលៈទេសៈបែបនេះ តើអ្នកដឹកនាំដែលត្រូវគេផ្ដល់ភារកិច្ចឱ្យគ្រប់គ្រងលើពួកនេះកំពុងធ្វើអ្វី? ពួកគេមិនបានត្រួតពិនិត្យ មើលការខុសត្រូវ គ្រប់គ្រង ឬធ្វើការសម្រេចចិត្តទាក់ទងនឹងការងារនេះទាល់តែសោះ។ នៅទីបំផុត ពួកគេបណ្ដោយឱ្យពួកទទឹងនឹងព្រះគ្រីស្ទឡើងកាន់កាប់ និងគ្រប់គ្រងលើពួកគេវិញ។ តើបញ្ហានេះមិនមែនកើតចេញពីការងាររបស់អ្នកដឹកនាំក្លែងក្លាយទេឬ? តើអ្វីទៅជាសារជាតិនៃបញ្ហានេះ? តើវាមានប្រភពចេញមកពីណា? វាមានប្រភពចេញមកពីអ្នកដឹកនាំក្លែងក្លាយដែលមានគុណសម្បត្តិអន់ខ្សោយ ខ្វះសមត្ថភាពការងារ បូករួមនឹងពួកទទឹងនឹងព្រះគ្រីស្ទមិនឱ្យតម្លៃពួកគេទាល់តែសោះផង។ ពួកទទឹងនឹងព្រះគ្រីស្ទគិតថា៖ «ក្នុងនាមជាអ្នកដឹកនាំ តើអ្នកអាចធ្វើអ្វីបានខ្លះទៅ? ខ្ញុំនៅតែមិនស្ដាប់អ្នកឯងអ៊ីចឹង ហើយខ្ញុំនឹងបន្តធ្វើអ្វីរំលងក្បាលអ្នកឯងអ៊ីចឹង។ ប្រសិនបើអ្នករាយការណ៍រឿងនេះទៅខាងលើ យើងនឹងធ្វើបាបអ្នកមិនខាន!» អ្នកដឹកនាំក្លែងក្លាយមិនហ៊ានរាយការណ៍រឿងបែបនេះទេ។ អ្នកដឹកនាំក្លែងក្លាយមិនត្រឹមតែខ្វះសមត្ថភាពការងារប៉ុណ្ណោះទេ ប៉ុន្តែពួកគេក៏ខ្វះសេចក្ដីក្លាហានក្នុងការប្រកាន់តាមគោលការណ៍ផងដែរ ពួកគេខ្លាចធ្វើឱ្យមនុស្សអាក់អន់ចិត្ត ហើយពួកគេគ្មានភក្ដីភាពទាំងស្រុង។ តើនេះមិនមែនជាបញ្ហាធ្ងន់ធ្ងរទេឬ? ប្រសិនបើពួកគេពិតជាមានគុណសម្បត្តិ និងយល់ពីសេចក្ដីពិតខ្លះមែននោះ ដូច្នេះ នៅពេលឃើញថាមនុស្សទាំងនេះជាមនុស្សអាក្រក់ ពួកគេមុខជានិយាយថា៖ «ខ្ញុំមិនហ៊ានលាតត្រដាងពីពួកគេតែម្នាក់ឯងទេ ដូច្នេះ ខ្ញុំនឹងប្រកបគ្នាជាមួយបងប្អូនប្រុសស្រីមួយចំនួនដែលដេញតាម និងយល់ពីសេចក្ដីពិតឱ្យបានច្រើន ដើម្បីដោះស្រាយបញ្ហាទាំងនេះ។ បន្ទាប់ពីប្រកបគ្នាជាមួយពួកគេហើយ ប្រសិនបើយើងនៅតែមិនអាចចាត់ការពួកទទឹងនឹងព្រះគ្រីស្ទបានទៀត ខ្ញុំនឹងរាយការណ៍បញ្ហានេះទៅខាងលើ និងទុកឱ្យពួកគាត់ជាអ្នកដោះស្រាយចុះ។ ខ្ញុំមិនអាចធ្វើអ្វីផ្សេងក្រៅពីនេះបានទេ ប៉ុន្តែជាដំបូង ខ្ញុំត្រូវតែការពារផលប្រយោជន៍នៃដំណាក់របស់ព្រះជាម្ចាស់សិន។ បញ្ហាណាដែលខ្ញុំបានមើលធ្លុះ និងបញ្ហាណាដែលខ្ញុំបានរកឃើញ ដាច់ខាតគឺមិនត្រូវបណ្ដោយឱ្យវាបន្តរីករាលដាលបានឡើយ»។ តើនេះមិនមែនជាវិធីដោះស្រាយបញ្ហាទេឬ? តើនេះមិនមែនអាចចាត់ទុកថាជាការបំពេញទំនួលខុសត្រូវរបស់ខ្លួនទេឬ? ប្រសិនបើអ្នកអាចធ្វើបែបនេះបាន ដូច្នេះ ខាងលើនឹងមិននិយាយថា អ្នកមានគុណសម្បត្តិអន់ខ្សោយ និងខ្វះសមត្ថភាពការងារឡើយ។ ក៏ប៉ុន្តែ អ្នកមិនទាំងអាចរាយការណ៍បញ្ហាផ្សេងៗទៅខាងលើបានផង ដូច្នេះ អ្នកត្រូវបានគេចាត់ថ្នាក់ថាជាមនុស្សគ្មានបានការ និងជាអ្នកដឹកនាំក្លែងក្លាយ។ អ្នកមិនត្រឹមតែអ្នកមានគុណសម្បត្តិអន់ខ្សោយ និងខ្វះសមត្ថភាពការងារប៉ុណ្ណោះទេ ប៉ុន្តែអ្នកថែមទាំងគ្មានសេចក្ដីជំនឿ និងសេចក្ដីក្លាហានក្នុងការពឹងអាងលើព្រះជាម្ចាស់ដើម្បីលាតត្រដាង និងប្រយុទ្ធប្រឆាំងនឹងពួកទទឹងនឹងព្រះគ្រីស្ទទៀតផង។ តើអ្នកមិនមែនជាមនុស្សគ្មានបានការទេឬ? តើអ្នកដែលត្រូវពួកទទឹងនឹងព្រះគ្រីស្ទដណ្ដើមអំណាចនោះ គួរឱ្យអាណិតដែរឬទេ? ស្ដាប់ទៅ ពួកគេហាក់ដូចជាគួរឱ្យអាណិតណាស់។ ពួកគេមិនបានធ្វើអ្វីអាក្រក់ទេ ហើយពួកគេមានការប្រុងប្រយ័ត្ននៅក្នុងការងាររបស់ពួកគេជាខ្លាំង ខ្លាចធ្វើខុស ខ្លាចត្រូវគេលួសកាត់ និងខ្លាចត្រូវបងប្អូនប្រុសស្រីមើលងាយខ្លាំងណាស់។ ប៉ុន្តែនៅទីបំផុត ពួកគេត្រូវពួកទទឹងនឹងព្រះគ្រីស្ទដណ្ដើមអំណាចទាំងស្រុងនៅចំពោះមុខពួកគេ សម្ដីដែលពួកគេនិយាយ គឺគ្មានប្រសិទ្ធភាពទាល់តែសោះ ហើយមិនថាមានវត្តមានពួកគេនៅទីនោះឬអត់ ក៏មិនសំខាន់ដែរ។ ពីសម្បកក្រៅ មើលទៅហាក់ដូចជាពួកគេគួរឱ្យអាណិតណាស់ ប៉ុន្តែតាមពិតទៅ ពួកគេគួរឱ្យស្អប់ខ្លាំងណាស់។ ប្រាប់ខ្ញុំមកមើល៍ តើដំណាក់របស់ព្រះជាម្ចាស់អាចដោះស្រាយបញ្ហាដែលមនុស្សមិនអាចដោះស្រាយបានដែរឬទេ? តើមនុស្សគួររាយការណ៍បញ្ហាទៅខាងលើដែរឬទេ? (ពួកគេគួររាយការណ៍។) នៅដំណាក់របស់ព្រះជាម្ចាស់ គ្មានបញ្ហាណាដែលមិនអាចដោះស្រាយបានឡើយ ហើយព្រះបន្ទូលរបស់ព្រះជាម្ចាស់អាចដោះស្រាយរាល់បញ្ហាទាំងអស់បាន។ តើអ្នកមានសេចក្ដីជំនឿលើព្រះជាម្ចាស់ដោយពិតប្រាកដដែរឬទេ? ប្រសិនបើអ្នកគ្មានសេចក្ដីជំនឿនេះសូម្បីតែបន្តិចផង តើអ្នកមានលក្ខណៈសម្បត្តិធ្វើជាអ្នកដឹកនាំបានដោយរបៀបណាទៅ? តើអ្នកមិនមែនជាមនុស្សលាមកឥតបានការទេឬ? នេះមិនមែនត្រឹមតែពាក់ព័ន្ធនឹងការធ្វើជាអ្នកដឹកនាំក្លែងក្លាយនោះទេ។ អ្នកខ្វះសូម្បីតែមូលដ្ឋានគ្រឹះនៃសេចក្ដីជំនឿលើព្រះជាម្ចាស់។ អ្នកគឺជាអ្នកមិនជឿ ហើយអ្នកមិនសមនឹងធ្វើជាអ្នកដឹកនាំឡើយ!

ទាក់ទងនឹងទំនួលខុសត្រូវទីបួនរបស់អ្នកដឹកនាំ និងអ្នកធ្វើការ យើងបានរៀបរាប់ពីស្ថានភាពចំនួនប្រាំចំណុច ដើម្បីលាតត្រដាងពីរបៀបដែលអ្នកដឹកនាំក្លែងក្លាយដោះស្រាយចំណុចការងារផ្សេងៗ និងអ្នកមើលការខុសត្រូវ។ ផ្អែកលើស្ថានភាពទាំងប្រាំនេះ យើងបានវែកញែកលម្អិតពីលក្ខណៈសម្គាល់ផ្សេងៗរបស់អ្នកដឹកនាំក្លែងក្លាយដែលមានគុណសម្បត្តិអន់ខ្សោយបំផុត អសមត្ថភាព និងគ្មានសមត្ថភាពធ្វើការងារជាក់ស្ដែង។ តាមរយៈការប្រកបគ្នាតាមរបៀបនេះ តើអ្នករៀងច្បាស់ជាងមុនបន្តិចទេ ពាក់ព័ន្ធនឹងរបៀបសម្គាល់អ្នកដឹកនាំក្លែងក្លាយនេះ? (ច្បាស់ជាងមុនបន្តិច។) មិនអីទេអ៊ីចឹង ថ្ងៃនេះ យើងបញ្ចប់ការប្រកបគ្នារបស់យើងត្រឹមនេះចុះ។ ជម្រាបលា!

ថ្ងៃទី២៣ ខែមករា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៤)

ចំណុចទីប្រាំ៖ ត្រូវយល់ និងក្ដាប់ឱ្យបានពីស្ថានការណ៍ និងវឌ្ឍនភាពនៃចំណុចការងារនីមួយៗ ហើយអាចដោះស្រាយបញ្ហាបានទាន់ពេលវេលា កែតម្រូវសេចក្ដីវៀចវេ និងកែប្រែកំហុសក្នុងការងារ ដើម្បីឱ្យការងារនោះដំណើរការទៅដោយរលូន។

ថ្ងៃនេះ យើងនឹងពិភាក្សាគ្នាអំពីទំនួលខុសត្រូវទីប្រាំរបស់អ្នកដឹកនាំ និងអ្នកធ្វើការ៖ «ត្រូវក្តាប់ឱ្យជាប់ និងយល់ដឹងឱ្យបានទាន់ពេលវេលាអំពីស្ថានភាព និងវឌ្ឍនភាពនៃកិច្ចការនីមួយៗ ហើយអាចដោះស្រាយបញ្ហា កែតម្រូវ ភាពខុសឆ្គងនិងបំពេញបន្ថែមនូវចំណុចខ្វះខាតនៅក្នុងកិច្ចការ បានភ្លាមៗ ដើម្បីឱ្យកិច្ចការ នោះដំណើរការទៅមុខដោយរលូន»។ យើងនឹងផ្តោតលើទំនួលខុសត្រូវនេះ ដើម្បីវែកញែក លម្អិតពីការបង្ហាញចេញផ្សេងៗរបស់អ្នកដឹកនាំក្លែងក្លាយ ហើយពិនិត្យមើលថាតើអ្នកដឹកនាំក្លែងក្លាយបានបំពេញទំនួលខុសត្រូវរបស់ពួកគេនៅក្នុងកិច្ចការនេះ និងថាតើពួកគេបានប្រកាន់ខ្ជាប់នូវភារកិច្ចរបស់ខ្លួន ហើយបំពេញកិច្ចការបានល្អដែរឬទេ។

អ្នកដឹកនាំក្លែងក្លាយសម្ងំយកសុខ និងមិនចុះមូលដ្ឋានឱ្យបានដិតដល់ ដើម្បីស្វែងយល់ពីការងារឡើយ

នៅក្នុងទំនួលខុសត្រូវទីប្រាំរបស់អ្នកដឹកនាំ និងអ្នកធ្វើការ ចំណុចដំបូងបានចែងថា «ត្រូវក្តាប់ឩ្យជាប់ និងយល់ដឹងឱ្យបានទាន់ពេលវេលាអំពីស្ថានភាព និងវឌ្ឍនភាពនៃកិច្ចការនីមួយៗ»។ តើ «ស្ថានភាពនៃកិច្ចការនីមួយៗ» សំដៅលើអ្វី? វាសំដៅទៅលើស្ថានភាពបច្ចុប្បន្ននៃកិច្ចការណាមួយ។ តើអ្នកដឹកនាំ និង អ្នកធ្វើការគួរយល់ដឹងពីអ្វីខ្លះនៅត្រង់នេះ? ឧទាហរណ៍៖ តើបុគ្គលិកកំពុងបំពេញ កិច្ចការជាក់លាក់អ្វីខ្លះ តើពួកគេកំពុងមមាញឹកនឹងសកម្មភាពអ្វីខ្លះ តើសកម្មភាពទាំងនេះចាំបាច់ដែរឬទេ តើវាជាភារកិច្ចគន្លឹះ និងសំខាន់ដែរឬទេ តើបុគ្គលិកទាំងនេះមានប្រសិទ្ធភាពកម្រិតណា តើកិច្ចការកំពុងដំណើរការទៅមុខដោយរលូនដែរឬទេ តើចំនួនបុគ្គលិកសមស្របនឹងបន្ទុកការងារដែរឬទេ តើគេបានផ្ដល់កិច្ចការគ្រប់គ្រាន់ដល់អ្នករាល់គ្នាដែរឬទេ តើមានករណីណាដែលមានបុគ្គលិកច្រើនពេកសម្រាប់កិច្ចការណាមួយដែរឬទេ ដែលមានបុគ្គលិកច្រើនពេកសម្រាប់ការងារតិចតួច ហើយមនុស្សភាគច្រើននៅទំនេរ ឬករណីដែលបន្ទុកការងារច្រើនពេក ប៉ុន្តែបុគ្គលិកតិចពេក ហើយអ្នកគ្រប់គ្រងមិនអាចដឹកនាំប្រកបដោយប្រសិទ្ធភាព ដែលនាំឱ្យប្រសិទ្ធភាពការងារថយចុះ និងវឌ្ឍនភាពយឺតយ៉ាវ។ ទាំងនេះគឺជាស្ថានភាពទាំងអស់ដែលអ្នកដឹកនាំ និងអ្នកធ្វើការ គួរតែយល់ដឹង។ លើសពីនេះទៅទៀត ក្នុងអំឡុងពេលបំពេញកិច្ចការ នីមួយៗ ថាតើមាននរណាម្នាក់បង្កការរំខាន ឬការបំផ្លិចបំផ្លាញដែរឬទេ តើមាននរណាម្នាក់ធ្វើឱ្យវឌ្ឍនភាពយឺតយ៉ាវ ឬចុះបំផ្លាញពីខាងក្នុង ដែរឬទេ ថាតើមានការជ្រៀតជ្រែក ឬការធ្វើកម្មវិធីដោយមិនយកចិត្តទុកដាក់ កើតឡើងដែរឬទេ ទាំងនេះក៏ជារឿងដែលអ្នកដឹកនាំ និងកម្មករគួរតែយល់ដឹងផងដែរ។ ដូច្នេះ តើពួកគេស្វែងយល់ពីបញ្ហាទាំងនេះដោយរបៀបណា? អ្នកដឹកនាំខ្លះអាចទូរសព្ទទៅសួរម្ដងម្កាលថា «តើអ្នករាល់គ្នាកំពុងរវល់ទេ?» ពេលឮភាគីម្ខាងទៀតនិយាយថា ពួកគេរវល់ខ្លាំងណាស់ ពួកគេអាចឆ្លើយតបវិញថា «ល្អហើយ ដរាបណាអ្នករាល់គ្នារវល់ ខ្ញុំធូរចិត្តហើយ»។ តើអ្នកគិតយ៉ាងណាចំពោះរបៀបធ្វើការនេះ? តើអ្នកគិតយ៉ាងណាចំពោះសំណួរនេះ? តើសំណួរនេះជាសំណួរចាំបាច់ និងសំខាន់ដែលត្រូវសួរដែរឬទេ? នេះគឺជាលក្ខណៈនៃកិច្ចការរបស់អ្នកដឹកនាំក្លែងក្លាយ ពួកគេគ្រាន់តែធ្វើដោយមិនយកចិត្តទុកដាក់ ប៉ុណ្ណោះ។ ពួកគេពេញចិត្តនឹងការធ្វើការងារបែបសើៗបន្តិចបន្តួច ដើម្បីឱ្យសតិសម្បជញ្ញៈរបស់ពួកគេធូរស្រាលបន្តិច ប៉ុន្តែមិនផ្ដោតលើការធ្វើកិច្ចការជាក់ស្ដែងឡើយ ហើយរឹតតែមិនបានចុះទៅដល់ថ្នាក់មូលដ្ឋាន ទៅក្រុមនីមួយៗ ដើម្បីស្វែងយល់ពីស្ថានភាពបច្ចុប្បន្ននៃកិច្ចការនោះ។ ឧទាហរណ៍ តើការរៀបចំបុគ្គលិកសមស្របដែរឬទេ តើពួកគេកំពុងធ្វើកិច្ចការដោយរបៀបណា តើមានបញ្ហាអ្វីកើតឡើងដែរឬទេ។ បញ្ហាជាក់ស្ដែងទាំងនេះ មិនត្រូវបានអ្នកដឹកនាំក្លែងក្លាយសាកសួរឡើយ ដោយពួកគេបែរជារកកន្លែងដែលគ្មាននរណាកត់សម្គាល់ ដើម្បីហូបចុក និងសប្បាយ ដោយមិនចាំបាច់ហាលខ្យល់ ឬហាលថ្ងៃ។ ពួកគេគ្រាន់តែផ្ញើសំបុត្រ ឬឱ្យគេសួរនាំជំនួសម្ដងម្កាល ដោយគិតថា នេះគឺជាការបំពេញការងាររបស់ពួកគេហើយ។ រឹតតែលើសពីនេះទៅទៀត បងប្អូនប្រុសស្រីអាចនឹងមិនបានឃើញពួកគេអស់រយៈពេលដប់ថ្ងៃ ឬកន្លះខែ។ នៅពេលគេសួរបងប្អូនប្រុសស្រីថា «តើអ្នកដឹកនាំរបស់អ្នករាល់គ្នាកំពុងមមាញឹកនឹងអ្វី? តើពួកគេកំពុងធ្វើកិច្ចការជាក់ស្ដែងដែរឬទេ? តើពួកគេកំពុងផ្ដល់ការណែនាំ និងដោះស្រាយបញ្ហាឱ្យអ្នករាល់គ្នាដែរឬទេ?» ពួកគេឆ្លើយតបថា «និយាយពីគាត់ធ្វើអី យើងមិនបានឃើញអ្នកដឹកនាំរបស់យើងអស់មួយខែហើយ។ ចាប់តាំងពីការជួបជុំចុងក្រោយដែលគាត់បានរៀបចំសម្រាប់យើងមក គាត់មិនដែលមកម្ដងទៀតទេ ហើយឥឡូវនេះយើងមានបញ្ហាច្រើន ដោយគ្មាននរណាជួយដោះស្រាយឡើយ។ គ្មានផ្លូវផ្សេងទេ អ្នកគ្រប់គ្រងក្រុមរបស់យើង និងបងប្អូនប្រុសស្រីរបស់យើងត្រូវតែប្រមូលផ្ដុំគ្នា ដើម្បីអធិស្ឋាន និងស្វែងរកគោលការណ៍ ដើម្បីពិភាក្សា និងសហការគ្នាបំពេញកិច្ចការ។ អ្នកដឹកនាំគ្មានប្រសិទ្ធភាពនៅទីនេះទេ យើងឥឡូវនេះស្ថិតក្នុងស្ថានភាពគ្មានអ្នកដឹកនាំ»។ តើអ្នកដឹកនាំនេះកំពុងបំពេញការងាររបស់ខ្លួនបានល្អកម្រិតណា? ថ្នាក់លើបានសួរអ្នកដឹកនាំនេះថា «បន្ទាប់ពីខ្សែភាពយន្តចុងក្រោយបានបញ្ចប់ តើអ្នកបានទទួលសាច់រឿងថ្មីណាមួយទេ? តើអ្នកកំពុងថតអ្វីឥឡូវនេះ? តើកិច្ចការកំពុងដំណើរការយ៉ាងដូចម្ដេច?» អ្នកដឹកនាំឆ្លើយថា «ខ្ញុំមិនដឹងទេ។ បន្ទាប់ពីខ្សែភាពយន្តចុងក្រោយ ខ្ញុំបានជួបជុំជាមួយពួកគេម្ដង បន្ទាប់ពីនោះពួកគេទាំងអស់គ្នាមានកម្លាំងចិត្ត មិនមានភាពអវិជ្ជមាន និងមិនមានការលំបាកអ្វីឡើយ។ យើងមិនបានជួបគ្នាទៀតទេចាប់តាំងពីពេលនោះមក។ បើអ្នកចង់ដឹងពីស្ថានភាពបច្ចុប្បន្នរបស់ពួកគេ ខ្ញុំអាចទូរសព្ទទៅសួរឱ្យអ្នកបាន»។ «ហេតុអ្វីបានជាអ្នកមិនទូរសព្ទទៅស្វែងយល់ពីស្ថានភាពនេះឱ្យបានឆាប់ជាងនេះ?» «ដោយសារខ្ញុំរវល់ពេក ចូលរួមការជួបជុំគ្រប់ទីកន្លែង។ មិនទាន់ដល់វេនពួកគេនៅឡើយទេ។ ខ្ញុំអាចនឹងយល់ពីស្ថានភាពនេះបាន លុះត្រាតែខ្ញុំជួបជុំជាមួយពួកគេនៅពេលក្រោយ»។ នេះគឺជាអាកប្បកិរិយារបស់ពួកគេចំពោះកិច្ចការពួកជំនុំ។ បន្ទាប់មក ថ្នាក់លើបាននិយាយថា «អ្នកមិនដឹងពីស្ថានភាពបច្ចុប្បន្ន ឬបញ្ហាដែលមាននៅក្នុងកិច្ចការផលិតខ្សែភាពយន្តទេ ចុះចំណែកវឌ្ឍនភាពនៃកិច្ចការដំណឹងល្អវិញយ៉ាងណាដែរ? តើកិច្ចការដំណឹងល្អរបស់ប្រទេសណាដែលបានផ្សព្វផ្សាយបានល្អបំផុត និងប្រសើរបំផុត? តើមនុស្សនៅប្រទេសណាដែលមានគុណសម្បត្តិល្អគួរសម និងយល់ដឹងលឿន? តើប្រទេសណាដែលមានជីវិតពួកជំនុំល្អជាងគេ?» «ឱ! ខ្ញុំផ្ដោតតែលើការជួបជុំ ខ្ញុំភ្លេចសួរអំពីរឿងទាំងនេះហើយ»។ «ដូច្នេះ នៅក្នុងក្រុមដំណឹងល្អ តើមានមនុស្សប៉ុន្មាននាក់ដែលអាចធ្វើបន្ទាល់បាន? តើមានមនុស្សប៉ុន្មាននាក់ដែលកំពុងត្រូវបានបណ្ដុះបណ្ដាលឱ្យធ្វើបន្ទាល់? តើអ្នកណាទទួលខុសត្រូវ និងតាមដានកិច្ចការពួកជំនុំ និងជីវិតពួកជំនុំនៅប្រទេសណា? តើអ្នកណាស្រោចស្រព និងឃ្វាល? តើសមាជិកពួកជំនុំថ្មីៗពីប្រទេសផ្សេងៗ បានចាប់ផ្ដើមរស់នៅក្នុងជីវិតពួកជំនុំហើយឬនៅ? តើសញ្ញាណ និងការស្រមើស្រមៃរបស់ពួកគេត្រូវបានដោះស្រាយទាំងស្រុងហើយឬនៅ? តើមានមនុស្សប៉ុន្មាននាក់ដែលបានចាក់គ្រឹះនៅក្នុងផ្លូវពិត ដោយលែងត្រូវបានមនុស្សខាងសាសនាបំភាន់ទៀត? បន្ទាប់ពីជឿលើព្រះជាម្ចាស់អស់រយៈពេលមួយ ឬពីរឆ្នាំ តើមានមនុស្សប៉ុន្មាននាក់ដែលអាចបំពេញភារកិច្ចរបស់ខ្លួនបាន? តើអ្នកយល់ដឹង និងក្តាប់ជាប់រឿងរ៉ាវទាំងនេះដែរឬទេ? នៅពេលបញ្ហាកើតឡើងនៅក្នុងកិច្ចការ តើអ្នកណាអាចដោះស្រាយបាន? នៅក្នុងក្រុមដំណឹងល្អ តើក្រុមណា ឬបុគ្គលណាខ្លះដែលទទួលខុសត្រូវចំពោះកិច្ចការរបស់ខ្លួន និងមានលទ្ធផលជាក់ស្ដែង តើអ្នកដឹងដែរឬទេ?» «ខ្ញុំមិនដឹងទេ។ បើអ្នកចង់ដឹង ខ្ញុំអាចសួរឱ្យអ្នកបាន។ បើអ្នកមិនប្រញាប់ទេ ខ្ញុំនឹងសួរនៅពេលដែលខ្ញុំមានពេល ខ្ញុំនៅតែរវល់!» តើអ្នកដឹកនាំនេះបានធ្វើកិច្ចការជាក់ស្ដែងអ្វីខ្លះទេ? (គ្មានទេ។) គាត់ឆ្លើយថា «ខ្ញុំមិនដឹង» ចំពោះគ្រប់រឿងទាំងអស់។ ទាល់តែគេសួរ ទើបគាត់ទៅសួរគេដែរ ដូច្នេះតើគាត់កំពុងមមាញឹកនឹងអ្វី? មិនថាជាក្រុមណាដែលគាត់ទៅដើម្បីជួបជុំ ឬពិនិត្យមើលកិច្ចការក៏ដោយ គាត់មិនអាចរកឃើញបញ្ហានៅក្នុងកិច្ចការនោះទេ ហើយគាត់ក៏មិនដឹងពីរបៀបដោះស្រាយបញ្ហាទាំងនោះដែរ។ ប្រសិនបើអ្នកមិនអាចមើលធ្លុះពីសភាពការណ៍ និងចរិតលក្ខណៈរបស់មនុស្សផ្សេងៗបានភ្លាមៗទេ តើអ្នកយ៉ាងហោចណាស់ក៏គួរតែតាមដាន និងក្តាប់ជាប់បញ្ហានៅក្នុងកិច្ចការដែរមែនទេ? ដូចជាកំពុងធ្វើកិច្ចការអ្វី ហើយវាដល់ដំណាក់កាលណាហើយ? ក៏ប៉ុន្តែ អ្នកដឹកនាំក្លែងក្លាយមិនអាចធ្វើបានសូម្បីតែប៉ុណ្ណេះ តើពួកគេមិនមែនជាមនុស្សភ្នែកខ្វាក់ទេឬ? ទោះបីជាពួកគេទៅក្រុមផ្សេងៗនៅក្នុងពួកជំនុំ ដើម្បីតាមដាន និងពិនិត្យមើលកិច្ចការក៏ដោយ ក៏ពួកគេមិនយល់ពីស្ថានភាពជាក់ស្ដែងទាល់តែសោះ មិនអាចរកឃើញបញ្ហាគន្លឹះ ហើយទោះបីជាពួកគេមើលឃើញបញ្ហាខ្លះៗក៏ដោយ ក៏ពួកគេមិនអាចដោះស្រាយបានដែរ។

មានក្រុមផលិតខ្សែភាពយន្តមួយដែលកំពុងត្រៀមថតខ្សែភាពយន្តដ៏លំបាកមួយ ដែលជាប្រភេទដែលពួកគេមិនធ្លាប់បានថតពីមុនមក។ ថាតើពួកគេសមស្របនឹងទទួលយកសាច់រឿងភាពយន្តនេះដែរឬទេ ថាតើអ្នកដឹកនាំរឿង និងក្រុមការងារទាំងមូលមានសមត្ថភាពបំពេញកិច្ចការនេះដែរឬទេ អ្នកដឹកនាំរបស់ពួកគេមិនបានដឹងពីស្ថានភាពទាំងនេះទេ។ គាត់គ្រាន់តែនិយាយថា «អ្នករាល់គ្នាបានទទួលយកសាច់រឿងថ្មីហើយ។ អ៊ីចឹង ចូរទៅថតចុះ។ ខ្ញុំនឹងគាំទ្រ និងតាមដានអ្នករាល់គ្នា។ ចូរខំប្រឹងឱ្យអស់ពីសមត្ថភាព ហើយនៅពេលមានការលំបាកកើតឡើង ចូរអធិស្ឋានដល់ព្រះជាម្ចាស់ ហើយដោះស្រាយវាស្របតាមព្រះបន្ទូលរបស់ទ្រង់»។ រួចហើយគាត់ក៏ចាកចេញទៅ។ អ្នកដឹកនាំនេះមើលមិនឃើញ ឬរកមិនឃើញការលំបាកណាមួយដែលនៅនឹងភ្នែកឡើយ។ តើកិច្ចការអាចធ្វើបានល្អតាមរបៀបនេះទេ? បន្ទាប់ពីក្រុមផលិតខ្សែភាពយន្តបានទទួលសាច់រឿងនេះ អ្នកដឹកនាំរឿង និងសមាជិកក្រុមតែងតែវិភាគសាច់រឿង និងពិភាក្សាអំពីសម្លៀកបំពាក់ និងប្លង់ថត ប៉ុន្តែមិនដឹងថាត្រូវថតខ្សែភាពយន្តនោះដោយរបៀបណាឡើយ។ ពួកគេមិនអាចចាប់ផ្តើមផលិតកម្មជាផ្លូវការបានទេ។ តើនេះមិនមែនជាស្ថានភាពបច្ចុប្បន្នទេឬ? តើទាំងនេះមិនមែនជាបញ្ហាដែលមានស្រាប់ទេឬ? តើទាំងនេះមិនមែនជាបញ្ហាដែលអ្នកដឹកនាំគួរតែដោះស្រាយទេឬ? អ្នកដឹកនាំបានជួបជុំជារៀងរាល់ថ្ងៃ ប៉ុន្តែបន្ទាប់ពីជួបជុំអស់ជាច្រើនថ្ងៃមក ក៏គ្មានបញ្ហាជាក់ស្ដែងណាមួយត្រូវបានដោះស្រាយដែរ ហើយការថតកុនក៏នៅតែមិនអាចដំណើរការជាធម្មតាបាន។ តើអ្នកដឹកនាំមានប្រសិទ្ធភាពអ្វីខ្លះទេ? (គ្មានទេ។) គាត់គ្រាន់តែស្រែកពាក្យស្លោកដើម្បីលើកទឹកចិត្ត៖ «យើងមិនអាចនៅទំនេរបានទេ យើងមិនអាចស៊ីចុកដោយឥតសំណងពីដំណាក់ព្រះជាម្ចាស់បានទេ!» គាត់ថែមទាំងស្តីបន្ទោសមនុស្សថា៖ «ពួកអ្នកគ្មានសតិសម្បជញ្ញៈទេ ស៊ីចុកដោយឥតសំណងពីដំណាក់ព្រះជាម្ចាស់ គ្មានអារម្មណ៍ដឹងខ្លួនអីបន្តិចសោះ តើមិនចេះខ្មាសទេឬ?» បន្ទាប់ពីគាត់និយាយបែបនេះ សតិសម្បជញ្ញៈរបស់មនុស្សគ្រប់គ្នាមានអារម្មណ៍ថាត្រូវបានស្ដីបន្ទោសបន្តិច៖ «មែនហើយ កិច្ចការដំណើរការយឺតណាស់ ហើយយើងនៅតែបានអាហារបីពេលជារៀងរាល់ថ្ងៃបែបនេះ តើនេះមិនមែនជាការស៊ីចុកដោយឥតសំណងទេឬ? យើងពិតជាមិនបានធ្វើការងារអ្វីសោះ។ ដូច្នេះ តើអ្នកណានឹងដោះស្រាយបញ្ហាដែលកើតឡើងចំពោះកិច្ចការនេះ? យើងដោះស្រាយមិនបានទេ ដូច្នេះយើងសួរអ្នកដឹកនាំ ប៉ុន្តែអ្នកដឹកនាំគ្រាន់តែប្រាប់យើងឱ្យឧស្សាហ៍អធិស្ឋាន អានព្រះបន្ទូលរបស់ព្រះជាម្ចាស់ និងសហការដោយចុះសម្រុងគ្នា ដោយមិនបានប្រកបគ្នាអំពីរបៀបដែលបញ្ហាទាំងនេះគួរត្រូវបានដោះស្រាយឡើយ»។ អ្នកដឹកនាំបានធ្វើការជួបជុំនៅនឹងកន្លែងជារៀងរាល់ថ្ងៃ ប៉ុន្តែបញ្ហាទាំងនេះនៅតែមិនអាចដោះស្រាយបាន។ យូរៗទៅ សេចក្ដីជំនឿរបស់មនុស្សមួយចំនួនបានចុះត្រជាក់ ហើយសភាពការណ៍របស់ពួកគេបានក្លាយទៅជាអស់សង្ឃឹម ពីព្រោះពួកគេមើលមិនឃើញផ្លូវទៅមុខ និងមិនដឹងពីរបៀបបន្តការថតកុន។ ពួកគេបានដាក់ក្ដីសង្ឃឹមចុងក្រោយរបស់ពួកគេទៅលើអ្នកដឹកនាំ ដោយសង្ឃឹមថាគាត់អាចដោះស្រាយបញ្ហាជាក់ស្ដែងមួយចំនួនបាន ប៉ុន្តែគួរឱ្យសោកស្ដាយ អ្នកដឹកនាំនេះប្រៀបដូចជាមនុស្សភ្នែកខ្វាក់ ទាំងមិនបានរៀនជំនាញ ហើយក៏មិនបានប្រកបគ្នាពិភាក្សា ឬស្វែងរកជាមួយអ្នកដែលចេះជំនាញដែរ។ ពួកគេតែងតែកាន់សៀវភៅព្រះបន្ទូលរបស់ព្រះជាម្ចាស់ ហើយនិយាយថា «ខ្ញុំកំពុងអានព្រះបន្ទូលរបស់ព្រះ ដើម្បីការគោរពប្រណិប័តន៍ខាងវិញ្ញាណ។ ខ្ញុំកំពុងបំពាក់ខ្លួនដោយសេចក្ដីពិត។ កុំមករំខានខ្ញុំអី ខ្ញុំរវល់ណាស់!»។ នៅទីបំផុត បញ្ហាកាន់តែច្រើនឡើងៗបានកកកុញ ដែលនាំឱ្យកិច្ចការស្ថិតក្នុងសភាពគាំងពាក់កណ្ដាល ប៉ុន្តែអ្នកដឹកនាំក្លែងក្លាយនៅតែគិតថាពួកគេកំពុងធ្វើកិច្ចការដ៏អស្ចារ្យ។ ហេតុអ្វីបានជាដូច្នេះ? ពួកគេជឿថា ដោយសារពួកគេបានធ្វើការជួបជុំ បានសាកសួរពីស្ថានភាពការងារ បានរកឃើញបញ្ហា បានចែកចាយព្រះបន្ទូលរបស់ព្រះជាម្ចាស់ បានចង្អុលបង្ហាញពីសភាពការណ៍របស់មនុស្ស ហើយមនុស្សគ្រប់គ្នាបានយកខ្លួនឯងទៅប្រៀបធៀបនឹងសភាពការណ៍ទាំងនេះ និងបានប្តេជ្ញាចិត្តថានឹងបំពេញភារកិច្ចរបស់ខ្លួនឱ្យបានល្អ នោះទំនួលខុសត្រូវរបស់ពួកគេក្នុងនាមជាអ្នកដឹកនាំត្រូវបានបំពេញហើយ ហើយពួកគេបានធ្វើអ្វីៗគ្រប់យ៉ាងដែលគេអាចរំពឹងពីពួកគេបានហើយ ប្រសិនបើភារកិច្ចជាក់លាក់ដែលទាក់ទងនឹងផ្នែកជំនាញមិនអាចគ្រប់គ្រងបានល្អ នោះមិនមែនជាកង្វល់របស់អ្នកដឹកនាំទេ។ តើនេះជាអ្នកដឹកនាំប្រភេទណា? កិច្ចការពួកជំនុំបានធ្លាក់ចូលទៅក្នុងសភាពពិការមួយកំណាត់ប៉ុន្តែពួកគេមិនមានការអន្ទះអន្ទែង ឬព្រួយចិត្តអ្វីទាំងអស់។ ប្រសិនបើថ្នាក់លើមិនបានសួរនាំ ឬជំរុញទេ ពួកគេនឹងបន្តអូសបន្លាយពេល ដោយមិនដែលលើកឡើងពីអ្វីដែលកំពុងកើតឡើងនៅខាងក្រោមពួកគេ ហើយក៏មិនបានដោះស្រាយបញ្ហាអ្វីដែរ។ តើអ្នកដឹកនាំបែបនេះបានបំពេញទំនួលខុសត្រូវជាអ្នកដឹកនាំរបស់ខ្លួនហើយឬនៅ? (គ្មានទេ។) ដូច្នេះ តើពួកគេនិយាយអ្វីខ្លះពេញមួយថ្ងៃនៅក្នុងការជួបជុំ? ពួកគេជជែកឥតបានការ គ្រាន់តែផ្សព្វផ្សាយគោលលទ្ធិ និងស្រែកពាក្យស្លោក។ អ្នកដឹកនាំមិនបានដោះស្រាយបញ្ហាកិច្ចការជាក់ស្ដែង មិនបានដោះស្រាយការធ្វើបង្គ្រប់កិច្ច និងអវិជ្ជមានរបស់មនុស្ស ហើយមិនដឹងពីរបៀបដោះស្រាយបញ្ហានៅក្នុងកិច្ចការរបស់មនុស្សស្របតាមគោលការណ៍សេចក្ដីពិតឡើយ។ ជាលទ្ធផល គម្រោងទាំងមូលបានគាំងនៅនឹងមួយកន្លែង ហើយគ្មានវឌ្ឍនភាពណាមួយអាចមើលឃើញក្នុងរយៈពេលដ៏យូរ។ ប៉ុន្តែអ្នកដឹកនាំមិនមានការថប់អារម្មណ៍អ្វីទាំងអស់។ តើនេះមិនមែនជាការបង្ហាញចេញរបស់អ្នកដឹកនាំក្លែងក្លាយដែលមិនធ្វើកិច្ចការជាក់ស្ដែងទេឬ? តើសារជាតិនៃការបង្ហាញចេញរបស់អ្នកដឹកនាំក្លែងក្លាយនេះគឺជាអ្វី? តើនេះមិនមែនជាការធ្វេសប្រហែស ការទទួលខុសត្រូវយ៉ាងធ្ងន់ធ្ងរទេឬ? ការធ្វេសប្រហែសយ៉ាងធ្ងន់ធ្ងរក្នុងការបំពេញកិច្ចការរបស់ខ្លួន ការមិនបានបំពេញការទទួលខុសត្រូវរបស់ខ្លួន នេះហើយគឺជាអ្វីដែលអ្នកដឹកនាំក្លែងក្លាយធ្វើ។ អ្នកនៅទីនោះគ្រាន់តែគ្រាន់តែធ្វើដោយមិនយកចិត្តទុកដាក់ មិនបានដោះស្រាយបញ្ហាជាក់ស្ដែងឡើយ។ អ្នកនៅទីនោះគ្រាន់តែដើម្បីបោកបញ្ឆោតមនុស្សប៉ុណ្ណោះ ដោយគ្មានធ្វើកិច្ចការជាក់ស្ដែងអ្វីឡើយ ទោះបីជាអ្នកនៅទីនោះគ្រប់ពេលក៏ដោយ ក៏វាមិនបានសម្រេចអ្វីដែរ។ បញ្ហាផ្សេងៗកើតឡើងនៅក្នុងការងារ និងក្នុងចំណោមទិដ្ឋភាពដែលទាក់ទងនឹងជំនាញ ដែលបញ្ហាខ្លះអ្នកអាចដោះស្រាយបាន ប៉ុន្តែអ្នកមិនធ្វើ នេះគឺជាការខកខានក្នុងការបំពេញការទទួលខុសត្រូវយ៉ាងធ្ងន់ធ្ងររួចទៅហើយ។ លើសពីនេះទៅទៀត អ្នកភ្នែកក៏ខ្វាក់ ចិត្តក៏ខ្វាក់៖ ពេលខ្លះនៅពេលអ្នករកឃើញបញ្ហា អ្នកមិនអាចមើលធ្លុះដល់សារជាតិរបស់វាបានទេ។ អ្នកមិនអាចដោះស្រាយវាបានទេ ប៉ុន្តែអ្នកធ្វើពុតជាអាចដោះស្រាយបាន ដោយជាប់ខ្លួនលំបាកលំបិន ព្រមទាំងបដិសេធដាច់ខាតមិនព្រមប្រកបគ្នាឬពិគ្រោះយោបល់ជាមួយអ្នកដែលយល់ដឹងពីសេចក្ដីពិត ហើយក៏មិនបានរាយការណ៍ទៅ ឬស្វែងរកការណែនាំពីថ្នាក់លើដែរ។ ហេតុអ្វីបានជាដូច្នេះ? តើអ្នកខ្លាចត្រូវគេលួសកាត់ឬ? ខ្លាចថាថ្នាក់លើនឹងដឹងការពិតអំពីអ្នក ហើយដកអ្នកចេញឬ? តើនេះមិនមែនជាការផ្ដោតលើឋានៈ ដោយមិនបានគាំទ្រពីកិច្ចការនៃដំណាក់របស់ព្រះជាម្ចាស់សូម្បីតែបន្តិចទេឬ? ជាមួយនឹងផ្នត់គំនិតបែបនេះ តើអ្នកអាចបំពេញភារកិច្ចរបស់អ្នកបានល្អដោយរបៀបណា?

មិនថាអ្នកដឹកនាំ ឬអ្នកធ្វើការ បំពេញកិច្ចការសំខាន់អ្វី ហើយកិច្ចការនោះមានលក្ខណៈបែបណាក៏ដោយ អាទិភាពទីមួយរបស់ពួកគេគឺត្រូវតែយល់ដឹង និងក្តាប់ជាប់តើកិច្ចការកំពុងដំណើរការដូចម្ដេចហើយ។ ពួកគេត្រូវតែចុះទៅដល់កន្លែងផ្ទាល់ ដើម្បីតាមដាន និងសាកសួរ ដោយទទួលបានព័ត៌មានដោយផ្ទាល់ដៃ។ ពួកគេមិនត្រូវពឹងផ្អែកតែទៅលើការឮតៗគ្នា ឬស្ដាប់របាយការណ៍របស់អ្នកដទៃឡើយ។ ផ្ទុយទៅវិញ ពួកគេត្រូវតែសង្កេតដោយភ្នែកផ្ទាល់របស់ពួកគេនូវស្ថានភាពបុគ្គលិក និងវឌ្ឍនភាពនៃកិច្ចការ ហើយយល់ដឹងថាមានការលំបាកអ្វីខ្លះ ថាតើមានផ្នែកណាខ្លះដែលខុសពីការតម្រូវរបស់ថ្នាក់លើ ថាតើមានការបំពានគោលការណ៍ដែរឬទេ ថាតើមានការរំខាន ឬការរំខានឬការបង្អាក់អ្វីកើតឡើងដែរឬទេ ថាតើមានកង្វះឧបករណ៍ចាំបាច់ ឬឯកសារណែនាំពាក់ព័ន្ធនឹងកិច្ចការជំនាញដែរឬទេ ពួកគេត្រូវក្តាប់ឱ្យជាប់នូវរឿងទាំងអស់នេះ។ ទោះបីជាពួកគេស្ដាប់របាយការណ៍ច្រើនប៉ុនណា ឬប្រមូលព័តមានតាមការស្តាប់គេនិយាយច្រើនប៉ុណ្ណាក៏ដោយ ក៏គ្មានអ្វីអាចប្រៀបបាននឹងការចុះទៅមើលដោយផ្ទាល់ដែរ។ ការបានឃើញដោយភ្នែកផ្ទាល់របស់ពួកគេ គឺកាន់តែត្រឹមត្រូវ និងអាចទុកចិត្តបានជាង។ នៅពេលដែលពួកគេយល់ច្បាស់ពីគ្រប់ទិដ្ឋភាពនៃស្ថានភាព ពួកគេនឹងយល់សភាពការណ៍ច្បាស់ដូចថ្ងៃ។ ជាពិសេស ពួកគេត្រូវតែក្តាប់ជាប់ឱ្យបានច្បាស់លាស់ និងត្រឹមត្រូវថាតើនរណាខ្លះដែលមានគុណសម្បត្តិល្អ និងស័ក្តិសមនឹងការបណ្ដុះបណ្ដាល ព្រោះមានតែការធ្វើបែបនេះទេ ទើបអាចឱ្យពួកគេបណ្ដុះបណ្ដាល និងប្រើប្រាស់មនុស្សបានយ៉ាងត្រឹមត្រូវ ដែលនេះគឺជាគន្លឹះដ៏សំខាន់ ប្រសិនបើអ្នកដឹកនាំ និងអ្នកធ្វើ ការចង់បំពេញកិច្ចការរបស់ខ្លួនឱ្យបានល្អ។ អ្នកដឹកនាំ និងអ្នកធ្វើការគួរតែមានមាគ៌ា និងគោលការណ៍សម្រាប់បណ្ដុះបណ្ដាល និងបង្ហាត់បង្រៀនមនុស្សដែលមានគុណសម្បត្តិល្អ។ លើសពីនេះទៅទៀត ពួកគេគួរតែក្តាប់ឱ្យជាប់ និងយល់ដឹងពីបញ្ហា និងការលំបាកគ្រប់ប្រភេទដែលមាននៅក្នុងកិច្ចការពួកជំនុំ ហើយដឹងពីរបៀបដោះស្រាយវា ហើយពួកគេក៏គួរតែមានគំនិត និងសំណូមពរផ្ទាល់ខ្លួនអំពីរបៀបដែលកិច្ចការត្រូវដំណើរការទៅមុខ ឬលទ្ធភាពអនាគតរបស់វាផងដែរ។ ប្រសិនបើពួកគេអាចនិយាយអំពីរឿងបែបនេះបានយ៉ាងច្បាស់ ទោះបិទភ្នែកក៏ដោយ ដោយគ្មានការសង្ស័យ ឬការព្រួយបារម្ភអ្វីឡើយ នោះកិច្ចការនឹងកាន់តែងាយស្រួលអនុវត្ត។ ហើយដោយធ្វើការតាមរបៀបនេះ អ្នកដឹកនាំនឹងបានបំពេញទំនួលខុសត្រូវរបស់ខ្លួន មែនទេ? ពួកគេត្រូវតែដឹងច្បាស់ពីរបៀបដោះស្រាយបញ្ហាដែលបានរៀបរាប់ខាងលើនៅក្នុងកិច្ចការ ហើយពួកគេត្រូវតែឧស្សាហ៍គិតពិចារណាអំពីរឿងទាំងនេះ។ នៅពេលពួកគេជួបការលំបាក ពួកគេត្រូវតែប្រកបគ្នា និងពិភាក្សាអំពីរឿងទាំងនេះជាមួយមនុស្សគ្រប់គ្នា ដោយស្វែងរកសេចក្ដីពិត ដើម្បីដោះស្រាយបញ្ហា។ ដោយការធ្វើកិច្ចការជាក់ស្ដែងមួយជំហានម្ដងៗបែបនេះ នឹងគ្មានការលំបាកណាដែលមិនអាចដោះស្រាយបានឡើយ។ តើអ្នកដឹកនាំក្លែងក្លាយធ្វើបែបនេះទេ? (គ្មានទេ។) អ្នកដឹកនាំក្លែងក្លាយចេះតែធ្វើពុត និងបោកបញ្ឆោតមនុស្ស ធ្វើពុតជាយល់ពីរឿងដែលខ្លួនមិនយល់ មិនអាចដោះស្រាយបញ្ហាជាក់ស្ដែងណាមួយបាន ហើយរវល់តែនឹងរឿងឥតបានការ។ នៅពេលគេសួរថា ពួកគេរវល់នឹងអ្វី ពួកគេឆ្លើយថា «កន្លែងរស់នៅរបស់យើងខ្វះខ្នើយអង្គុយពីរទៅបី ហើយក្រុមផលិតខ្សែភាពយន្តខ្វះក្រណាត់មួយដុំសម្រាប់ធ្វើសម្លៀកបំពាក់ ដូច្នេះខ្ញុំក៏ចេញទៅទិញ។ មានម្ដងទៀត ផ្ទះបាយអស់គ្រឿងផ្សំ ហើយអ្នកចម្អិនអាហារចេញទៅមិនបាន ដូច្នេះខ្ញុំត្រូវចេញទៅទិញ ហើយខ្ញុំក៏ឆ្លៀតទិញម្សៅមីពីរបីថង់មកដែរ។ រឿងទាំងអស់នេះ ខ្ញុំត្រូវតែធ្វើដោយខ្លួនឯង»។ ពួកគេពិតជារវល់ខ្លាំងមែន។ តើ នេះមិនមែនជាការបំពេញការងារខុសជំនាញទេឬ? ពួកគេមិនខ្វល់ ឬមានបន្ទុកអ្វីទាំងអស់ នៅពេលនិយាយដល់កិច្ចការដែលស្ថិតក្នុងវិសាលភាពនៃទំនួលខុសត្រូវរបស់ពួកគេក្នុងនាមជាអ្នកដឹកនាំ ដោយស្វែងរកតែវិធីធ្វើឱ្យរួចពីដៃប៉ុណ្ណោះ។ បញ្ហាដែលថាគុណសម្បត្តិរបស់ពួកគេខ្សោយ ហើយពួកគេភ្នែកក៏ខ្វាក់ ចិត្តក៏ខ្វាក់ គឺធ្ងន់ធ្ងរល្មមទៅហើយ ប៉ុន្តែពួកគេថែមទាំងគ្មានបន្ទុក និងចូលចិត្តភាពសុខស្រួល ដោយតែងតែចំណាយពេលច្រើនថ្ងៃនៅកន្លែងស្រណុកសុខស្រួលណាមួយ។ នៅពេលនរណាម្នាក់មានបញ្ហា ហើយមករកពួកគេដើម្បីឱ្យជួយដោះស្រាយ ពួកគេក៏បាត់ស្រមោល ហើយគ្មាននរណាដឹងថាពួកគេកំពុងធ្វើអ្វីឱ្យប្រាកដនោះទេ។ ពួកគេគ្រប់គ្រងពេលវេលាដោយខ្លួនឯង។ សប្ដាហ៍នេះ ពួកគេជួបជុំជាមួយក្រុមមួយនៅពេលព្រឹក សម្រាកនៅពេលរសៀល ហើយបន្ទាប់មកនៅពេលល្ងាច ពួកគេជួបជុំជាមួយអ្នកទទួលខុសត្រូវកិច្ចការទូទៅ ដើម្បីពិភាក្សាការងារ។ សប្ដាហ៍បន្ទាប់ ពួកគេជួបជុំជាមួយអ្នកទទួលខុសត្រូវកិច្ចការខាងក្រៅ ដោយសួរបែបធម្មតាៗថា «តើមានការលំបាកអ្វីទេ? តើអ្នកបានអានព្រះបន្ទូលរបស់ព្រះជាម្ចាស់ក្នុងអំឡុងពេលនេះទេ? តើអ្នកមានអារម្មណ៍ថាត្រូវគេបង្ខិតបង្ខំ ឬរំខានក្នុងការទាក់ទងជាមួយអ្នកមិនជឿដែរឬទេ?» ហើយបន្ទាប់ពីសួរសំណួរពីរបីនេះ ពួកគេក៏ចាត់ទុកថាចប់រឿង។ ធ្មេចបើកៗ មួយខែក៏កន្លងផុតទៅ។ តើពួកគេបានធ្វើការងារអ្វីខ្លះ? ទោះបីជាពួកគេបានជួបជុំជាមួយក្រុមនីមួយៗជាបន្តបន្ទាប់ក៏ដោយ ក៏ពួកគេមិនដឹងអ្វីទាំងអស់អំពីស្ថានភាពការងាររបស់ក្រុមណាមួយឡើយ ហើយក៏មិនបានស្វែងយល់ ឬសាកសួរអំពីរឿងនេះដែរ រឹតតែមិនបានចូលរួមក្នុងកិច្ចការ ឬដឹកនាំកិច្ចការនៅក្នុងក្រុមនីមួយៗទៀតផង។ ពួកគេមិនបានចូលរួម តាមដាន ឬផ្ដល់ការណែនាំទាក់ទងនឹងកិច្ចការនោះទេ ប៉ុន្តែមានរឿងមួយចំនួនដែលពួកគេធ្វើបានទៀងទាត់៖ ហូបចុកទៀងពេល ដេកទៀងពេល និងជួបជុំទៀងពេល។ ជីវិតរបស់ពួកគេពិតជាមានរបៀបរៀបរយណាស់ ពួកគេថែរក្សាខ្លួនឯងបានយ៉ាងល្អ ប៉ុន្តែការបំពេញការងាររបស់ពួកគេវិញ គឺមិនទាន់សមនឹងតម្រូវការ។

អ្នកដឹកនាំខ្លះមិនបានបំពេញទំនួលខុសត្រូវរបស់អ្នកដឹកនាំ និងអ្នកធ្វើការទាល់តែសោះ ដោយមិនបានធ្វើកិច្ចការដ៏ចាំបាច់របស់ពួកជំនុំឡើយ ប៉ុន្តែបែរជាផ្ដោតតែទៅលើកិច្ចការទូទៅដែលមិនសំខាន់មួយចំនួនទៅវិញ។ ពួកគេជំនាញខាងគ្រប់គ្រងផ្ទះបាយ ដោយតែងតែសួរថា «ថ្ងៃនេះយើងហូបអី? មានពងមាន់អត់? នៅសល់សាច់ប៉ុន្មានទៀត? បើអស់ហើយ ខ្ញុំនឹងទៅទិញខ្លះ»។ ពួកគេចាត់ទុកកិច្ចការផ្ទះបាយថាមានសារៈសំខាន់ខ្លាំងណាស់ ដោយដើរចូលទៅក្នុងផ្ទះបាយដោយគ្មានហេតុផល គឺតែងតែគិតអំពីការបានហូបត្រីកាន់តែច្រើន សាច់កាន់តែច្រើន ការសប្បាយកាន់តែច្រើន និងហូបចុកដោយមិនមានអារម្មណ៍ខ្វល់ខ្វាយអ្វីទាំងអស់។ ខណៈដែលមនុស្សនៅក្នុងក្រុមនីមួយៗកំពុងមមាញឹកនឹងការងារ ដោយផ្ដោតលើការបំពេញភារកិច្ចរបស់ខ្លួនឱ្យបានល្អ អ្នកដឹកនាំទាំងនេះបែរជាផ្ដោតតែលើការហូបចុកឱ្យបានឆ្ងាញ់ និងរស់នៅក្នុងជីវិតដ៏សុខស្រួលទៅវិញ។ តាំងពីបានក្លាយជាអ្នកដឹកនាំមក ពួកគេមិនត្រឹមតែមិនខ្វល់ខ្វាយពីកិច្ចការរបស់ពួក ក្រុមជំនុំ និងចៀសវាងការប្រឹងប្រែងដ៏លំបាកណាមួយប៉ុណ្ណោះទេ ប៉ុន្តែពួកគេថែមទាំងបានថែរក្សាខ្លួនឯងឱ្យធាត់ទ្រលុកទ្រលន់ និងមានថ្ពាល់ស្រស់បំព្រងទៀតផង។ តើពួកគេធ្វើអ្វីរាល់ថ្ងៃ? ពួកគេរវល់នឹងកិច្ចការទូទៅខ្លះៗ រឿងតូចតាចមួយចំនួន ដោយមិនបានធ្វើកិច្ចការជាក់ស្ដែងណាមួយឱ្យបានល្អ ឬដោះស្រាយបញ្ហាជាក់ស្ដែងណាមួយឡើយ។ ប៉ុន្តែ ពួកគេមិនមានអារម្មណ៍វិប្បដិសារីនៅក្នុងចិត្តសោះ។ អ្នកដឹកនាំក្លែងក្លាយទាំងអស់មិនធ្វើកិច្ចការសំខាន់ៗរបស់ពួកជំនុំឡើយ ហើយក៏មិនដោះស្រាយបញ្ហាជាក់ស្ដែងណាមួយដែរ។ បន្ទាប់ពីពួកគេបានក្លាយជាអ្នកដឹកនាំ ពួកគេគិតថា៖ «ខ្ញុំគ្រាន់តែត្រូវការរកមនុស្សប៉ុន្មាននាក់ដើម្បីធ្វើកិច្ចការជាក់លាក់ ហើយបន្ទាប់មក ខ្ញុំមិនចាំបាច់ធ្វើវាដោយខ្លួនឯងទេ»។ ពួកគេជឿថា នៅពេលដែលពួកគេបានចាត់ចែងអ្នកគ្រប់គ្រងសម្រាប់កិច្ចការនីមួយៗហើយ នោះពួកគេខ្លួនឯងគ្មានអ្វីដែលត្រូវធ្វើទៀតទេ។ ពួកគេជឿថា នេះគឺជាការធ្វើកិច្ចការដឹកនាំ ហើយបន្ទាប់មក ពួកគេមានសិទ្ធិក្នុងការទទួលបានផលប្រយោជន៍ពីឋានៈរបស់ពួកគេ។ ពួកគេមិនចូលរួមក្នុងកិច្ចការជាក់ស្ដែងណាមួយ មិនតាមដាន ឬផ្ដល់ការណែនាំ ហើយពួកគេមិនធ្វើការស៊ើបអង្កេត ឬស្រាវជ្រាវដើម្បីដោះស្រាយបញ្ហាឡើយ។ តើពួកគេបានបំពេញទំនួលខុសត្រូវរបស់អ្នកដឹកនាំដែរឬទេ? តើកិច្ចការរបស់ពួកជំនុំអាចធ្វើបានល្អតាមរបៀបនេះដែរឬទេ? នៅពេលដែលខាងលើសួរពួកគេអំពីដំណើរការនៃកិច្ចការ ពួកគេនិយាយថា៖ «កិច្ចការរបស់ពួកជំនុំគឺធម្មតាទាំងអស់។ កិច្ចការនីមួយៗមានអ្នកគ្រប់គ្រងទទួលខុសត្រូវហើយ»។ ប្រសិនបើសួរបន្ថែមទៀតអំពីថាតើមានបញ្ហាណាមួយនៅក្នុងកិច្ចការដែរឬទេ ពួកគេឆ្លើយថា៖ «ខ្ញុំមិនដឹងទេ។ ប្រហែលជាគ្មានបញ្ហាអ្វីទេ!» នេះគឺជាអាកប្បកិរិយារបស់អ្នកដឹកនាំក្លែងក្លាយចំពោះកិច្ចការរបស់ពួកគេ។ ក្នុងនាមជាអ្នកដឹកនាំម្នាក់ អ្នកមិនទទួលខុសត្រូវទាល់តែសោះចំពោះកិច្ចការដែលបានប្រគល់ឱ្យអ្នក។ កិច្ចការទាំងអស់ត្រូវបានផ្ទេរឱ្យអ្នកដទៃ ដោយគ្មានការតាមដាន ការសាកសួរ ឬការជួយដោះស្រាយបញ្ហាពីអ្នកឡើយ អ្នកគ្រាន់តែធ្វើជាចៅហ្វាយនាយដែលចេះតែចង្អុលបញ្ជាគេប៉ុណ្ណោះ។ តើនេះមិនមែនជាការធ្វេសប្រហែសនឹងទំនួលខុសត្រូវរបស់អ្នកទេឬ? តើអ្នកមិនមែនកំពុងតែធ្វើឫកមន្ត្រីទេឬ? មិនធ្វើកិច្ចការជាក់លាក់ណាមួយ មិនតាមដានកិច្ចការ មិនដោះស្រាយបញ្ហាជាក់ស្ដែង តើអ្នកដឹកនាំបែបនេះមិនមែនគ្រាន់តែជារបស់សម្រាប់តាំងលម្អទេឬ? តើពួកគេមិនមែនជាអ្នកដឹកនាំក្លែងក្លាយទេឬ? នេះហើយគឺជាឧទាហរណ៍ជាក់ស្ដែងរបស់អ្នកដឹកនាំក្លែងក្លាយ។ កិច្ចការរបស់អ្នកដឹកនាំក្លែងក្លាយគឺគ្រាន់តែចេះហាមាត់ និងបញ្ជាគេប៉ុណ្ណោះ ដោយមិនបានចូលរួម ឬតាមដានកិច្ចការដោយផ្ទាល់ ហើយក៏មិនស្វែងរក ឬកំណត់បញ្ហានៅក្នុងកិច្ចការដែរ។ ទោះបីជានៅពេលដែលរកឃើញបញ្ហាក៏ដោយ ក៏ពួកគេមិនដោះស្រាយវាដែរ។ ពួកគេគ្រាន់តែដើរតួជាចៅហ្វាយនាយ ដែលមិនធ្វើការងារដោយផ្ទាល់ទេ ដោយគិតថា នោះគឺជាការធ្វើកិច្ចការហើយ។ ប៉ុន្តែ ការដឹកនាំតាមរបៀបនេះមិនបានរំខានដល់សេចក្ដីសុខក្នុងចិត្តរបស់ពួកគេឡើយ។ ពួកគេរស់នៅយ៉ាងសុខស្រួលជារៀងរាល់ថ្ងៃ ហើយតែងតែរីករាយគ្រប់ពេលវេលា។ ហេតុអ្វីបានជាពួកគេនៅតែអាចញញឹមបាន? ខ្ញុំបានរកឃើញការពិតមួយ៖ មនុស្សបែបនេះគឺគ្មានភាពអៀនខ្មាសទាល់តែសោះ។ ពួកគេមិនធ្វើកិច្ចការជាក់ស្ដែងណាមួយក្នុងនាមជាអ្នកដឹកនាំឡើយ ពួកគេគ្រាន់តែចាត់ចែងមនុស្សប៉ុន្មាននាក់ឱ្យធ្វើកិច្ចការ ហើយចាត់ទុកថាវាចប់សព្វគ្រប់ហើយ។ អ្នកមិនដែលឃើញពួកគេនៅកន្លែងធ្វើការឡើយ។ ពួកគេមិនដឹងអ្វីទាំងអស់អំពីវឌ្ឍនភាព ឬលទ្ធផលនៃកិច្ចការរបស់ក្រុមជំនុំ ប៉ុន្តែពួកគេនៅតែគិតថា ពួកគេមានសមត្ថភាព និងគ្រប់លក្ខណៈជាអ្នកដឹកនាំ។ នេះហើយគឺជាគំរូជាក់ស្ដែងរបស់អ្នកដឹកនាំក្លែងក្លាយ ដែលមិនធ្វើកិច្ចការជាក់ស្ដែងអ្វីទាល់តែសោះ។ អ្នកដឹកនាំក្លែងក្លាយគ្មានបន្ទុកចំពោះកិច្ចការរបស់ក្រុមជំនុំឡើយ ពួកគេមិនខ្វល់ខ្វាយ ឬព្រួយបារម្ភទេ ទោះបីជាមានបញ្ហាកើតឡើងច្រើនប៉ុនណាក៏ដោយ។ ពួកគេពេញចិត្តនឹងការធ្វើកិច្ចការទូទៅខ្លះៗ ហើយបន្ទាប់មក ពួកគេគិតថា ពួកគេបានធ្វើកិច្ចការជាក់ស្ដែងហើយ។ ទោះបីជាខាងលើលាតត្រដាងអ្នកដឹកនាំក្លែងក្លាយយ៉ាងណាក៏ដោយ ក៏ពួកគេមិនមានអារម្មណ៍ឈឺចាប់ក្នុងចិត្តដែរ ហើយក៏មិនចេះយកមកដាក់ខ្លួនដែរ។ ពួកគេគ្មានការពិចារណាលើខ្លួនឯង ឬការប្រែចិត្តអ្វីឡើយ។ តើមនុស្សបែបនេះគ្មានសតិសម្បជញ្ញៈ និងហេតុផលទេឬ? តើមនុស្សម្នាក់ដែលពិតជាមានសតិសម្បជញ្ញៈ និងហេតុផល អាចប្រព្រឹត្តចំពោះកិច្ចការរបស់ក្រុមជំនុំតាមរបៀបនេះបានដែរឬទេ? ពិតជាមិនអាចទេ

ជាទូទៅ មនុស្សដែលមានសតិសម្បជញ្ញៈ និងហេតុផលខ្លះៗ នៅពេលដែលបានឮការលាតត្រដាងអំពីការសម្ដែងចេញផ្សេងៗរបស់អ្នកដឹកនាំក្លែងក្លាយ ហើយយកខ្លួនឯងមកប្រៀបធៀបនឹងការពិពណ៌នាទាំងនេះ ពួកគេនឹងអាចមើលឃើញថា មានលក្ខណៈខ្លះៗរបស់ខ្លួនឯងនៅក្នុងការពិពណ៌នាទាំងនេះ ទោះតិចឬច្រើនក្ដី។ ពួកគេនឹងឡើងក្រហមមុខ នឹងនៅមិនសុខ ហើយចិត្តរបស់ពួកគេនឹងមិនស្ងប់ ដោយមានអារម្មណ៍ថាជំពាក់ព្រះជាម្ចាស់ ហើយពួកគេនឹងតាំងចិត្តដោយសម្ងាត់ថា៖ «កាលពីមុន ខ្ញុំបានបណ្ដោយខ្លួនតាមការសុខស្រួលខាងសាច់ឈាម មិនបានធ្វើការងាររបស់ខ្ញុំបានល្អ មិនបានបំពេញទំនួលខុសត្រូវរបស់ខ្ញុំ មិនបានធ្វើកិច្ចការជាក់ស្ដែង ពេលគេសួរនាំអ្វីក៏ធ្វើមិនអើពើ តែងតែចង់គេចវេះ និងតែងតែធ្វើពុត ដោយខ្លាចថា នៅពេលដែលអ្នកដទៃមើលឃើញពីការពិតរបស់ខ្ញុំ កេរ្តិ៍ឈ្មោះ និងឋានៈរបស់ខ្ញុំនឹងបាត់បង់ ហើយតំណែងជាអ្នកដឹកនាំដែលខ្ញុំកាន់ ក៏មិនអាចរក្សាបានដែរ។ ទើបតែពេលនេះទេ ដែលខ្ញុំមើលឃើញថា -ឥរិយាបថបែបនេះគឺគួរឱ្យខ្មាសអៀន ហើយមិនអាចបន្តទៅទៀតបានទេ។ ខ្ញុំត្រូវតែធ្វើការឲ្យពិតប្រាកដហើយ ហើយត្រូវតែប្រឹងប្រែងឲ្យអស់ពីសមត្ថភាព។ ប្រសិនបើខ្ញុំនៅតែបន្តធ្វើមិនបានល្អទៀត នោះគឺជារឿងដែលមិនអាចលើកលែងបានឡើយ សតិសម្បជញ្ញៈរបស់ខ្ញុំនឹងចោទប្រកាន់ខ្ញុំ!» អ្នកដឹកនាំក្លែងក្លាយបែបនេះនៅតែមានភាពជាមនុស្ស និងសតិសម្បជញ្ញៈខ្លះៗ។ យ៉ាងហោចណាស់ សតិសម្បជញ្ញៈរបស់ពួកគេនៅមានដឹងខុសត្រូវ។ បន្ទាប់ពីបានឮការលាតត្រដាងរបស់ខ្ញុំ ពួកគេឃើញខ្លួនឯងនៅក្នុងព្រះបន្ទូលទាំងនេះ ហើយមានអារម្មណ៍ពិបាកចិត្ត។ ពួកគេពិចារណាថា៖ «ខ្ញុំពិតជាមិនបានធ្វើកិច្ចការជាក់ស្ដែងណាមួយ ឬដោះស្រាយបញ្ហាជាក់ស្ដែងណាមួយទេ។ ខ្ញុំមិនស័ក្តិសមនឹងបញ្ជាបេសកកម្មរបស់ព្រះជាម្ចាស់ ឬឋានៈជាអ្នកដឹកនាំទេ។ ដូច្នេះ តើខ្ញុំគួរធ្វើដូចម្ដេច? ខ្ញុំត្រូវតែកែប្រែចំណុចខ្វះខាតរបស់ខ្ញុំ។ ចាប់ពីពេលនេះតទៅ ខ្ញុំត្រូវតែខិតខំប្រឹងប្រែងដោះស្រាយបញ្ហាជាក់ស្ដែង ចូលរួមក្នុងកិច្ចការជាក់លាក់នីមួយៗ ចៀសវាងការគេចវេះ ចៀសវាងការធ្វើពុត និងធ្វើអ្វីៗគ្រប់យ៉ាងតាមសមត្ថភាពរបស់ខ្ញុំ។ ព្រះជាម្ចាស់ទ្រង់ពិនិត្យពិច័យចិត្ត និងគំនិតជ្រៅៗរបស់មនុស្ស ព្រះជាម្ចាស់ទ្រង់ជ្រាបពីសមត្ថភាពពិតរបស់មនុស្សគ្រប់គ្នា មិនថាឡើយខ្ញុំធ្វើបានល្អឬមិនល្អនោះទេ ការធ្វើវាដោយអស់ពីចិត្តគឺជារឿងសំខាន់បំផុត។ ប្រសិនបើខ្ញុំមិនអាចធ្វើបានសូម្បីតែប៉ុណ្ណេះ តើខ្ញុំនៅអាចហៅថាជាមនុស្សបានដែរឬទេ?» ការដែលអាចពិចារណាលើខ្លួនឯងតាមរបៀបនេះ ត្រូវបានហៅថា ការមានសតិសម្បជញ្ញៈ។ មនុស្សដែលគ្មានសតិសម្បជញ្ញៈ ទោះបីជាអ្នកលាតត្រដាងពួកគេយ៉ាងណាក៏ដោយ ក៏ពួកគេមិនឡើងក្រហមមុខ ឬញ័រទ្រូងដែរ។ ពួកគេនៅតែបន្តធ្វើអ្វីដែលពួកគេចង់ធ្វើ។ ទោះបីជាពួកគេឃើញខ្លួនឯងនៅក្នុងអ្វីដែលព្រះជាម្ចាស់បានលាតត្រដាងក៏ដោយ ក៏ពួកគេមានអារម្មណ៍ព្រងើយកន្តើយដែរ៖ «វាមិនដូចជាខ្ញុំត្រូវបានគេនិយាយចំឈ្មោះឯណា» ពួកគេគិត។ «ហេតុអ្វីខ្ញុំត្រូវខ្លាច? គុណសម្បត្តិរបស់ខ្ញុំល្អ ខ្ញុំមានទេពកោសល្យ។ ដំណាក់របស់ព្រះជាម្ចាស់មិនអាចខ្វះខ្ញុំបានទេ! ចុះបើខ្ញុំមិនធ្វើកិច្ចការជាក់ស្ដែងណាមួយទៅវាថ្វី? ខ្ញុំមិនធ្វើវាដោយខ្លួនឯងទេ ប៉ុន្តែខ្ញុំឱ្យអ្នកផ្សេងធ្វើជំនួស ដូច្នេះវានៅតែបានសម្រេចដដែលមែនទេ? រាល់កិច្ចការ ដែលអ្នកស្នើឱ្យខ្ញុំធ្វើ ខ្ញុំធ្វើឱ្យបានសម្រេចសម្រាប់អ្នក ដោយមិនថាខ្ញុំចាត់ចែងឱ្យនរណាធ្វើក៏ដោយ។ គុណសម្បត្តិរបស់ខ្ញុំល្អ ដូច្នេះខ្ញុំចេះធ្វើការបែបឆ្លាតវៃ។ នៅពេលអនាគត ខ្ញុំនឹងបន្តធ្វើការឲ្យតែរួចពីដៃ និងរីករាយនឹងជីវិតតាមដែលខ្ញុំចង់បាន»។ ទោះបីជា ខ្ញុំ វែកញែក ឬលាតត្រដាងអ្នកដឹកនាំក្លែងក្លាយដែលមិនធ្វើកិច្ចការជាក់ស្ដែងយ៉ាងណាក៏ដោយ ក៏មនុស្សទាំងនោះនៅតែដដែល ដោយមិនដឹងខ្លួនទាល់តែសោះ៖ «ឱ្យអ្នកដទៃគិតអ្វីដែលពួកគេចង់គិត និងមើលខ្ញុំតាមដែលពួកគេចង់ឃើញចុះ ខ្ញុំនៅតែមិនធ្វើវាដដែល!» តើអ្នកដឹកនាំក្លែងក្លាយបែបនេះមានសតិសម្បជញ្ញៈដែរឬទេ? (ទេ។) នេះគឺជាលើកទីបួនហើយដែលយើងបានប្រកបគ្នាអំពីការលាតត្រដាងការសម្ដែងចេញផ្សេងៗរបស់អ្នកដឹកនាំក្លែងក្លាយ ហើយរាល់ពេលដែល ខ្ញុំ លាតត្រដាងបុគ្គលបែបនេះ អស់អ្នកដែលមានសតិសម្បជញ្ញៈខ្លះៗ មានអារម្មណ៍ថាអង្គុយមិនសុខ បក់មិនល្ហើយ ដោយមានអារម្មណ៍មិននឹងនរ ដោយសារតែមិនបានធ្វើការងាររបស់ខ្លួនបានល្អ ហើយតាំងចិត្តដោយសម្ងាត់ថានឹងប្រែចិត្ត និងផ្លាស់ប្ដូរជាបន្ទាន់។ ចំណែកឯអស់អ្នកដែលគ្មានសតិសម្បជញ្ញៈវិញ គឺមិនចេះខ្មាសអៀនទាល់តែសោះ។ ពួកគេមិនមានអារម្មណ៍អ្វីទាល់តែសោះ។ ទោះបីជាខ្ញុំ ប្រកបគ្នាយ៉ាងណាក៏ដោយ ក៏ពួកគេនៅតែបន្តរស់នៅក្នុងជីវិតរបស់ពួកគេជាធម្មតា ដោយរីករាយនឹងជីវិតតាមដែលពួកគេចង់បាន។ នៅពេលដែលអ្នកសួរពួកគេថា៖ «មនុស្សខ្លះទទួលខុសត្រូវលើកិច្ចការផ្សាយដំណឹងល្អ ខ្លះលើកិច្ចការបកប្រែ ហើយអ្នកផ្សេងទៀតលើកិច្ចការផលិតភាពយន្ត តើអ្នកទទួលខុសត្រូវលើកិច្ចការជាក់លាក់អ្វីដែរ?» ពួកគេនិយាយថា៖ «ទោះបីជាខ្ញុំមិនបានធ្វើកិច្ចការជាក់លាក់ណាមួយក៏ដោយ ក៏ខ្ញុំមើលការខុសត្រូវគ្រប់ផ្នែកទាំងអស់។ ខ្ញុំធ្វើការប្រជុំឱ្យពួកគេ»។ ប្រសិនបើអ្នកសួរពួកគេបន្តទៀតថា៖ «តើអ្នកធ្វើការប្រជុំប៉ុន្មានដងក្នុងមួយខែ?» ពួកគេនឹងឆ្លើយថា៖ «យ៉ាងហោចណាស់ មានការប្រជុំធំមួយដងក្នុងមួយខែ និងការប្រជុំតូចមួយរៀងរាល់ពីរសប្ដាហ៍ម្ដង»។ ហើយនៅពេលដែលអ្នកសួរពួកគេថា៖ «ក្រៅពីការធ្វើការប្រជុំ តើអ្នកបានធ្វើកិច្ចការជាក់លាក់អ្វីខ្លះទៀត?» ពួកគេនឹងឆ្លើយថា៖ «ដោយសារការប្រជុំធ្វើឱ្យខ្ញុំរវល់ខ្លាំងណាស់ តើខ្ញុំអាចធ្វើកិច្ចការជាក់លាក់អ្វីបានទៀត? ម្យ៉ាងទៀត វិសាលភាពដែលខ្ញុំគ្រប់គ្រងគឺធំទូលាយណាស់ ខ្ញុំគ្មានពេលសម្រាប់កិច្ចការជាក់លាក់ទេ»។ អ្នកដឹកនាំក្លែងក្លាយទាំងនេះមានអារម្មណ៍ថា ពួកគេធ្វើត្រូវគ្រប់យ៉ាង ហើយតំណែងជាអ្នកដឹកនាំរបស់ពួកគេក៏ហាក់ដូចជារឹងមាំណាស់ដែរ! ទោះបីជាពួកគេត្រូវបានលាតត្រដាង និងលួសកាត់យ៉ាងណាក៏ដោយ ក៏ពួកគេមិនមានអារម្មណ៍តូចចិត្តចំពោះរឿងនេះសូម្បីតែបន្តិច។ ប្រសិនបើខ្ញុំ ត្រូវបានគេឱ្យធ្វើកិច្ចការជាក់លាក់មួយ ដូចជាការធ្វើម្ហូបសម្រាប់មនុស្សប្រាំនាក់ ប៉ុន្តែ ខ្ញុំ បានធ្វើម្ហូបគ្រប់គ្រាន់សម្រាប់តែបួននាក់ នោះខ្ញុំ នឹងមានអារម្មណ៍មិនស្រួលក្នុងចិត្ត ដោយសារតែធ្វើមិនបានគ្រប់គ្រាន់ ហើយខ្ញុំនឹងមានអារម្មណ៍ខ្វះខាតក្នុងចិត្ត ដែលមិនបានឲ្យគ្រប់គ្នាបានហូបឆ្អែត។ បន្ទាប់មក ខ្ញុំ នឹងគិតអំពីរបៀបកែប្រែវា ដោយធានាថាត្រូវគណនាឱ្យបានត្រឹមត្រូវនៅពេលក្រោយ ដើម្បីឱ្យមនុស្សគ្រប់គ្នាបានហូបគ្រប់គ្រាន់។ ហើយប្រសិនបើមាននរណាម្នាក់និយាយថា ម្ហូបប្រៃពេក ខ្ញុំ ក៏នឹងមានអារម្មណ៍មិនល្អដែរ។ ខ្ញុំ នឹងសួរថា តើម្ហូបមួយណាដែលប្រៃពេក បន្ទាប់មកសួរអ្នកផ្សេងទៀតថាតើគ្រឿងទេសសមល្មមដែរឬទេ។ ទោះបីជាវាពិបាកក្នុងការផ្គាប់ចិត្តមនុស្សគ្រប់គ្នាក៏ដោយ ក៏ ខ្ញុំ នៅតែត្រូវព្យាយាមគ្រប់មធ្យោបាយដែលអាចធ្វើទៅបាន ដើម្បីធ្វើចំណែករបស់ ខ្ញុំ ឱ្យបានល្អ។ នេះត្រូវបានហៅថា ការបំពេញទំនួលខុសត្រូវរបស់ខ្លួន។ នេះគឺជាហេតុផលដែលមនុស្សគួរតែមាន។ អ្នកត្រូវតែបំពេញទំនួលខុសត្រូវរបស់អ្នកជានិច្ច។ ទោះបីជាកិច្ចការនោះជាអ្វីក៏ដោយ អ្នកត្រូវតែចូលរួមដោយខ្លួនឯងផ្ទាល់។ ប្រសិនបើមាននរណាម្នាក់ផ្ដល់យោបល់ផ្សេង ទោះបីជាពួកគេជានរណាក៏ដោយ ហើយអ្នកដឹងថាអ្នកខុស ហើយមានអារម្មណ៍មិនល្អបន្ទាប់ពីបានឮវា នោះអ្នកត្រូវតែកែតម្រូវ និងដាក់ចិត្តរបស់អ្នកទៅក្នុងអ្វីដែលអ្នកធ្វើនៅពេលអនាគត ដោយធ្វើឱ្យបានល្អ ទោះបីជាវាមានន័យថាត្រូវស៊ូទ្រាំនឹងការលំបាកខ្លះក៏ដោយ។ អ្នកដឹកនាំក្លែងក្លាយគ្មានអារម្មណ៍បែបនេះទេ ដូច្នេះពួកគេមិនស៊ូទ្រាំនឹងការលំបាកអ្វីទាំងអស់។ បន្ទាប់ពីបានឮការពិតទាំងនេះអំពីការលាតត្រដាងអ្នកដឹកនាំក្លែងក្លាយ ពួកគេមិនមានអារម្មណ៍អ្វីទាល់តែសោះ ដោយនៅតែឆ្ងាញ់នឹងអាហាររបស់ពួកគេ គេងលក់ស្រួល និងរស់នៅយ៉ាងសប្បាយរីករាយ ជាមួយនឹងអារម្មណ៍រីករាយដដែលជារៀងរាល់ថ្ងៃ ហើយដោយគ្មានអារម្មណ៍ថាមានបន្ទុកធ្ងន់នៅលើស្មារបស់ពួកគេ ឬអារម្មណ៍ខុសឆ្គងក្នុងចិត្តឡើយ។ តើមនុស្សប្រភេទនេះជាមនុស្សបែបណា? មនុស្សបែបនេះមានបញ្ហាជាមួយនឹងអត្ដចរិតរបស់ពួកគេ៖ ពួកគេខ្វះសតិសម្បជញ្ញៈ ពួកគេគ្មានហេតុផល ហើយពួកគេមានអត្ដចរិតទាបថោក។ ទោះបីជាបានលាតត្រដាងការសម្ដែងចេញផ្សេងៗរបស់អ្នកដឹកនាំក្លែងក្លាយអស់រយៈពេលជាយូរមកហើយ ទាំងតាមទស្សនៈវិជ្ជមាន គឺការផ្គត់ផ្គង់ និងការប្រកបគ្នា និងតាមទស្សនៈអវិជ្ជមាន គឺការលាតត្រដាង និងការវែកញែកក៏ដោយ ក៏អ្នកដឹកនាំក្លែងក្លាយមួយចំនួននៅតែមិនអាចទទួលស្គាល់បញ្ហារបស់ខ្លួនឯងបាន ហើយក៏មិនដែលមានបំណងចង់ពិចារណា និងប្រែចិត្តដែរ។ ប្រសិនបើគ្មានការត្រួតពិនិត្យ និងការជំរុញពីខាងលើទេ ពួកគេនឹងនៅតែបន្តធ្វើការបែបបង្គ្រប់កិច្ចឲ្យតែបានៗ ដោយគ្មានការផ្លាស់ប្ដូរទាល់តែសោះ។ ទោះបីជាខ្ញុំ លាតត្រដាងពួកគេយ៉ាងណាក៏ដោយ ក៏ពួកគេនៅតែអង្គុយធ្វើឫកព្រងើយ និងមិនដឹងខ្លួនទាល់តែសោះ។ តើពួកគេមិនមានភាពអៀនខ្មាសខ្លាំងពេកទេឬ? មនុស្សប្រភេទនេះមិនស័ក្តិសមធ្វើជាអ្នកដឹកនាំ ឬកម្មករទេ។ ពួកគេមានអត្ដចរិតទាបថោកណាស់ រហូតដល់មិនស្គាល់ភាពខ្មាសអៀន! សម្រាប់មនុស្សធម្មតា ទោះបីជាគ្រាន់តែឮនរណាម្នាក់និយាយអំពីចំណុចខ្វះខាត គុណវិបត្តិ ឬអ្វីដែលមិនសមរម្យ ឬប្រឆាំងនឹងគោលការណ៍ទាក់ទងនឹងអ្វីដែលពួកគេបានធ្វើក៏ដោយ កុំថាឡើយដល់ការត្រូវបានលាតត្រដាងចំៗ គឺវាពិបាកសម្រាប់ពួកគេក្នុងការទទួលយកហើយ ហើយពួកគេនឹងមានអារម្មណ៍ខូចចិត្ត និងអាម៉ាស់មុខជាខ្លាំង ហើយនឹងគិតអំពីរបៀបផ្លាស់ប្ដូរ និងកែតម្រូវខ្លួនឯង។ ចំណែកឯអ្នកដឹកនាំក្លែងក្លាយទាំងនេះវិញ ធ្វើឱ្យការងាររបស់ពួកគេរញ៉េរញ៉ៃទាំងស្រុង ហើយនៅតែរស់នៅដោយមិនខ្វល់ខ្វាយ មិនមានអារម្មណ៍ព្រួយបារម្ភ ឬខ្វល់ខ្វាយ ហើយនៅតែមិនដឹងខ្លួនទាល់តែសោះ ទោះបីជាពួកគេត្រូវបានលាតត្រដាងយ៉ាងណាក៏ដោយ ពួកគេថែមទាំងរកកន្លែងលាក់ខ្លួន និងស្វែងរកការលំហែ ហើយគេតែងតែរកគាត់មិនឃើញសោះ។ ពួកគេពិតជាមិនចេះខ្មាសខ្លួនមែន!

រាល់ពេលដែលខ្ញុំទៅពួកជំនុំនៅចម្ការ ខ្ញុំតែងតែដោះស្រាយបញ្ហាបានខ្លះជានិច្ច។ រាល់ពេលដែលខ្ញុំចុះទៅ នោះមិនមែនដោយសារតែខ្ញុំបានរកឃើញបញ្ហាជាក់លាក់ណាមួយដើម្បីដោះស្រាយនោះទេ ប៉ុន្ដែគ្រាន់តែមានពេលទំនេរខ្លះដើម្បីចុះទៅមើលជុំវិញ ថាកិច្ចការរបស់ក្រុមផ្សេងៗនៅក្នុងពួកជំនុំដំណើរការយ៉ាងដូចម្ដេច និងថាស្ថានភាពរបស់មនុស្សនៅក្នុងក្រុមនីមួយៗយ៉ាងណាដែរ។ ខ្ញុំកោះប្រជុំអ្នកមើលការខុសត្រូវមកជជែកគ្នា សួរនាំថាតើពួកគេបានធ្វើកិច្ចការអ្វីខ្លះក្នុងអំឡុងពេលនេះ និងមានបញ្ហាអ្វីខ្លះ ផ្ដល់ឱកាសឱ្យពួកគេលើកឡើងពីបញ្ហានានា ហើយបន្ទាប់មកខ្ញុំក៏ប្រកបគ្នាជាមួយពួកគេអំពីរបៀបដោះស្រាយបញ្ហាទាំងនេះ។ នៅពេលប្រកបជាមួយពួកគេ ខ្ញុំក៏អាចរកឃើញបញ្ហាថ្មីៗមួយចំនួនផងដែរ។ បញ្ហាមួយប្រភេទគឺទាក់ទងនឹងរបៀបដែលអ្នកដឹកនាំ និងអ្នកធ្វើការបំពេញកិច្ចការរបស់ពួកគេ ខណៈដែលបញ្ហាមួយទៀតគឺកើតឡើងនៅក្នុងកិច្ចការដែលស្ថិតក្នុងវិសាលភាពនៃទំនួលខុសត្រូវរបស់ពួកគេ។ លើសពីនេះទៅទៀត ខ្ញុំក៏ជួយណែនាំពួកគេអំពីរបៀបធ្វើកិច្ចការជាក់លាក់ របៀបអនុវត្តកិច្ចការ អ្វីដែលត្រូវធ្វើ រួចហើយតាមដាននៅពេលក្រោយ ដោយសាកសួរពួកគេថាតើកិច្ចការដែលបានប្រគល់ឱ្យលើកមុនដំណើរការយ៉ាងណាហើយ។ ការត្រួតពិនិត្យ ការជំរុញ និងការតាមដានបែបនេះគឺចាំបាច់ណាស់។ ទោះបីជាការងារនេះមិនត្រូវបានធ្វើដោយគគ្រឹកគគ្រេង និងស្រែកឡូឡា ដោយប្រើមេក្រូដើម្បីប្រកាសអ្វីមួយក៏ដោយ ក៏ការងារ និងកិច្ចការជាក់លាក់ទាំងនេះ ត្រូវបានប្រាស្រ័យទាក់ទង និងអនុវត្តតាមរយៈអ្នកដឹកនាំ និងអ្នកធ្វើការមួយចំនួនដែលចេះធ្វើកិច្ចការជាក់ស្ដែងដែរ។ ដូច្នេះ ការងាររបស់ក្រុមនីមួយៗក៏ក្លាយជាមានសណ្ដាប់ធ្នាប់ និងមានវឌ្ឍនភាព ប្រសិទ្ធភាពការងារត្រូវបានកែលម្អ ហើយលទ្ធផលក៏កាន់តែប្រសើរឡើង។ នៅទីបំផុត មនុស្សគ្រប់គ្នានៅក្នុងក្រុមនីមួយៗអាចប្រកាន់ខ្ជាប់នូវភារកិច្ចរៀងៗខ្លួន ដោយដឹងថាពួកគេគួរធ្វើអ្វី និងធ្វើដោយរបៀបណា។ យ៉ាងហោចណាស់ មនុស្សគ្រប់គ្នាកំពុងបំពេញភារកិច្ចដែលខ្លួនត្រូវធ្វើ ពួកគេទាំងអស់គ្នាមានកិច្ចការនៅក្នុងដៃ ហើយអ្វីដែលពួកគេធ្វើគឺធ្វើស្របតាមការតម្រូវរបស់ដំណាក់ព្រះជាម្ចាស់ ហើយក៏អាចធ្វើបានស្របតាមគោលការណ៍ផងដែរ។ តើនេះមិនមែនជាការសម្រេចលទ្ធផលបានខ្លះទេឬ? តើអ្នកដឹកនាំក្លែងក្លាយចេះធ្វើការតាមវិធីនេះដែរទេ? អ្នកដឹកនាំក្លែងក្លាយនឹងគិតក្នុងចិត្តថា៖ «អ៎! នេះហើយជារបៀបដែលខាងលើបំពេញការងារ៖ គឺកោះហៅមនុស្សមួយចំនួនមកជជែកគ្នា មនុស្សគ្រប់គ្នាកត់ត្រាក្នុងកូនសៀវភៅមួយ ហើយបន្ទាប់ពីកត់ត្រារួច កិច្ចការរបស់ខាងលើក៏ចប់សព្វគ្រប់ហើយ។ ប្រសិនបើខាងលើបំពេញការងារតាមរបៀបនេះ នោះយើងក៏នឹងធ្វើតាមរបៀបដូចគ្នាដែរ»។ ដូច្នេះ អ្នកដឹកនាំក្លែងក្លាយក៏ធ្វើត្រាប់តាមរបៀបនេះ។ ពួកគេចេះតែយកតម្រាប់តាមតែសំបកក្រៅ ប៉ុន្តែនៅទីបំផុត ពួកគេមិនបានធ្វើការងារជាក់ស្ដែងអ្វីទាល់តែសោះ ដោយមិនបានអនុវត្តភារកិច្ចណាមួយដែលគេបានស្នើសុំឱ្យធ្វើ ហើយគ្រាន់តែចំណាយពេលជជែកគ្នាលេងឥតប្រយោជន៍ប៉ុណ្ណោះ។ ពេលខ្លះ ខ្ញុំក៏ទៅចម្ការបន្លែ និងផ្ទះកញ្ចក់ផងដែរ ដើម្បីមើលថាតើកូនបន្លែដុះលូតលាស់យ៉ាងណាហើយ ឬដើម្បីស្វែងយល់អំពីចំនួនវដ្ដនៃដំណាំដែលអាចដាំដុះបាននៅក្នុងផ្ទះកញ្ចក់ក្នុងរដូវរងា និងថាតើត្រូវស្រោចទឹកញឹកញាប់ប៉ុនណា។ កិច្ចការទាំងនេះ ទោះធំឬតូចក៏ដោយ សុទ្ធតែពាក់ព័ន្ធនឹងបញ្ហាបច្ចេកទេសដែលទាក់ទងនឹងការដាំបន្លែ ហើយដរាបណាគេធ្វើវាដោយភាពឧស្សាហ៍ព្យាយាម នោះគេអាចសម្រេចវាបានមិនខាន។ តើអ្នកដឹកនាំក្លែងក្លាយបង្ហាញភាពក្លែងក្លាយរបស់ពួកគេយ៉ាងច្បាស់បំផុតនៅត្រង់ណា? ចំណុចដែលលេចធ្លោបំផុតគឺជាការមិនធ្វើការងារជាក់ស្ដែង។ ពួកគេគ្រាន់តែធ្វើកិច្ចការខ្លះៗដើម្បីយកមុខយកមាត់ រួចហើយក៏ចាត់ទុកថាបានបំពេញចប់សព្វគ្រប់ បន្ទាប់មកពួកគេក៏ចាប់ផ្ដើមរីករាយនឹងផលប្រយោជន៍នៃឋានៈរបស់ពួកគេ។ មិនថាពួកគេធ្វើការងារប្រភេទនេះច្រើនប៉ុនណាទេ តើអាចនិយាយថាពួកគេកំពុងបំពេញការងារជាក់ស្ដែងដែរឬទេ? អ្នកដឹកនាំក្លែងក្លាយភាគច្រើនមានការយល់ដឹងមិនត្រឹមត្រូវអំពីសេចក្ដីពិត ដោយយល់ដឹងតែពាក្យពេចន៍ និងគោលលទ្ធិខ្លះៗប៉ុណ្ណោះ ដែលធ្វើឱ្យពួកគេពិបាកខ្លាំងក្នុងការធ្វើការងារជាក់ស្ដែងឱ្យបានល្អ។ អ្នកដឹកនាំក្លែងក្លាយមួយចំនួនមិនអាចសូម្បីតែដោះស្រាយបញ្ហាដែលទាក់ទងនឹងកិច្ចការទូទៅផង។ ច្បាស់ណាស់ ពួកគេមានគុណសម្បត្តិខ្សោយ និងគ្មានការយល់ដឹងខាងវិញ្ញាណឡើយ។ វាគ្មានតម្លៃអ្វីដែលត្រូវបណ្ដុះបណ្ដាលពួកគេនោះឡើយ។ អ្នកដឹកនាំក្លែងក្លាយមួយចំនួនមានគុណសម្បត្តិខ្លះដែរ ប៉ុន្តែពួកគេមិនធ្វើការងារជាក់ស្ដែងទេ ហើយពួកគេបណ្ដោយខ្លួនតាមភាពសុខស្រួលខាងសាច់ឈាម។ មនុស្សដែលបណ្ដោយខ្លួនតាមភាពសុខស្រួលខាងសាច់ឈាម មិនខុសអ្វីពីសត្វជ្រូកប៉ុន្មានទេ។ ជ្រូកចំណាយពេលពេញមួយថ្ងៃដើម្បីដេក និងស៊ី។ ពួកវាមិនធ្វើអ្វីទាំងអស់។ ប៉ុន្តែ បន្ទាប់ពីបានខិតខំចិញ្ចឹមវាយ៉ាងលំបាកអស់រយៈពេលមួយឆ្នាំ នៅពេលដែលសាច់របស់វាត្រូវបានក្រុមគ្រួសារទាំងមូលហូបនៅចុងឆ្នាំ គេអាចនិយាយបានថា វាបានបម្រើជាប្រយោជន៍ហើយ។ ប្រសិនបើអ្នកដឹកនាំក្លែងក្លាយម្នាក់ត្រូវបានគេចិញ្ចឹមដូចជ្រូក ដោយស៊ីចុកឥតគិតថ្លៃបីពេលក្នុងមួយថ្ងៃ រហូតដល់រឹងមាំធាត់ទ្រលុកទ្រលន់ ប៉ុន្តែពួកគេមិនធ្វើការងារជាក់ស្ដែងណាមួយទេ ហើយជាមនុស្សខ្ជះខ្ជាយ តើការចិញ្ចឹមពួកគេមិនមែនជាការឥតប្រយោជន៍ទេឬ? តើវាមានប្រយោជន៍អ្វីដែរទេ? ពួកគេអាចបម្រើបានត្រឹមតែជាមនុស្សបន្ទាប់បន្សំ ហើយគួរតែត្រូវបានដកចេញពីតំណែង។ ពិតមែនហើយ ចិញ្ចឹមជ្រូកមួយក្បាល ប្រសើរជាងចិញ្ចឹមអ្នកដឹកនាំក្លែងក្លាយទៅទៀត។ អ្នកដឹកនាំក្លែងក្លាយអាចមានឋានៈជា «អ្នកដឹកនាំ» ពួកគេអាចកាន់តំណែងនេះ ដោយបានហូបចុកយ៉ាងឆ្ងាញ់បីពេលក្នុងមួយថ្ងៃ បានទទួលព្រះគុណរបស់ព្រះជាម្ចាស់ជាច្រើន រហូតដល់ធាត់ទ្រលុកទ្រលន់ និងមានសម្បុរស្រស់ថ្លាដោយសារការហូបចុកនៅចុងឆ្នាំ ប៉ុន្តែចុះចំណែកការងារវិញយ៉ាងណាដែរ? ចូរមើលស្នាដៃទាំងអស់ដែលបានសម្រេចនៅក្នុងកិច្ចការរបស់អ្នកនៅឆ្នាំនេះចុះ៖ តើអ្នកមានលទ្ធផលនៅក្នុងផ្នែកណាមួយនៃកិច្ចការនៅឆ្នាំនេះដែរឬទេ? តើអ្នកបានធ្វើការងារជាក់ស្ដែងអ្វីខ្លះ? ដំណាក់ព្រះជាម្ចាស់មិនបានតម្រូវឱ្យអ្នកធ្វើគ្រប់ការងារបានយ៉ាងល្អឥតខ្ចោះនោះទេ ប៉ុន្តែអ្នកត្រូវតែធ្វើការងារគន្លឹះឱ្យបានល្អ ដូចជាការងារដំណឹងល្អ ការងារផលិតភាពយន្ត ការងារផ្នែកអត្ថបទ ជាដើម។ ការងារទាំងនេះត្រូវតែមានផ្លែផ្កា។ ក្នុងកាលៈទេសៈធម្មតា ការងារភាគច្រើនគួរតែបង្កើតលទ្ធផល និងស្នាដៃខ្លះៗបន្ទាប់ពីរយៈពេលបីទៅប្រាំខែ។ ប្រសិនបើគ្មានស្នាដៃអ្វីសោះបន្ទាប់ពីមួយឆ្នាំ នេះគឺជាបញ្ហាធ្ងន់ធ្ងរហើយ។ នៅក្នុងវិសាលភាពនៃទំនួលខុសត្រូវរបស់អ្នក តើការងារណាដែលមានផ្លែផ្កាច្រើនជាងគេ? តើការងារមួយណាដែលអ្នករាល់គ្នាបានលះបង់តម្លៃខ្ពស់បំផុត និងរងទុក្ខច្រើនបំផុតពេញមួយឆ្នាំ? ចូរបង្ហាញស្នាដៃនេះ ហើយឆ្លុះបញ្ចាំងមើលថាតើអ្នកបានបង្កើតស្នាដៃដ៏មានតម្លៃណាមួយពីការទទួលបានព្រះគុណរបស់ព្រះជាម្ចាស់ពេញមួយឆ្នាំដែរឬទេ។ អ្នកគួរតែដឹងច្បាស់នៅក្នុងចិត្តរបស់អ្នកហើយ។ តើអ្នកបានធ្វើអ្វីខ្លះ ខណៈពេលដែលអ្នកបានហូបអាហាររបស់ដំណាក់ព្រះជាម្ចាស់ និងបានទទួលព្រះគុណរបស់ព្រះជាម្ចាស់អស់រយៈពេលជាយូរមកនេះ? តើអ្នកបានសម្រេចអ្វីខ្លះទេ? ប្រសិនបើអ្នកមិនបានសម្រេចអ្វីសោះ នោះអ្នកគ្រាន់តែធ្វើការឱ្យតែរួចពីដៃប៉ុណ្ណោះ អ្នកគឺជាអ្នកដឹកនាំក្លែងក្លាយពិតប្រាកដ។ តើអ្នកដឹកនាំបែបនេះគួរតែត្រូវបានដកចេញពីតំណែង និងជម្រុះចោលដែរឬទេ? (មែនហើយ។) តើអ្នករាល់គ្នាអាចសម្គាល់អ្នកដឹកនាំក្លែងក្លាយបែបនេះទេ នៅពេលដែលអ្នកជួបពួកគេ? តើអ្នកអាចមើលឃើញថា ពួកគេគឺជាអ្នកដឹកនាំក្លែងក្លាយ ដែលគ្រាន់តែធ្វើការឱ្យតែរួចពីដៃដើម្បីបានស៊ីចុកដោយឥតគិតថ្លៃដែរឬទេ? ពួកគេស៊ីចុកឡើងប្រឡាក់មាត់ ប៉ុន្តែហាក់ដូចជាមិនដែលខ្វល់ខ្វាយ ឬអន្ទះសាអំពីកិច្ចការទេ ដោយមិនបានចូលរួម ឬសាកសួរអំពីភារកិច្ចជាក់លាក់ណាមួយឡើយ។ ទោះបីជាពួកគេសាកសួរក៏ដោយ ក៏វាមានហេតុផលដែរ។ ពួកគេធ្វើដូច្នេះ លុះត្រាតែខាងលើដាក់សម្ពាធលើពួកគេអំពីលទ្ធផល ហើយបើមិនដូច្នេះទេ ពួកគេក៏មិនខ្វល់ខ្វាយដែរ។ ពួកគេតែងតែបណ្ដោយខ្លួនតាមការសប្បាយ ដោយតែងតែមើលភាពយន្ត ឬកម្មវិធីទូរទស្សន៍។ ពួកគេប្រគល់កិច្ចការឱ្យគេធ្វើ ហើយខណៈពេលដែលអ្នកផ្សេងទៀតកំពុងមមាញឹកនឹងការបំពេញភារកិច្ចរបស់ខ្លួន ពួកគេបែរជាសម្រាក និងសប្បាយរីករាយទៅវិញ។ ប្រសិនបើមានបញ្ហា ហើយអ្នកព្យាយាមរកពួកគេដើម្បីដោះស្រាយ នោះពួកគេក៏បាត់ស្រមោល ប៉ុន្តែពួកគេមិនដែលមកហូបចុកយឺតពេលឡើយ។ ហើយបន្ទាប់ពីហូបចុករួច នៅពេលដែលអ្នកផ្សេងទៀតត្រឡប់ទៅធ្វើការវិញ ពួកគេក៏ចេញទៅសម្រាកបន្តទៀត។ ប្រសិនបើអ្នករាល់គ្នាសួរពួកគេថា៖ «ហេតុអ្វីបានជាអ្នកមិនចេញទៅពិនិត្យមើលការងារ? មនុស្សគ្រប់គ្នាកំពុងរង់ចាំការណែនាំរបស់អ្នក រង់ចាំការចាត់ចែងរបស់អ្នក!» ពួកគេនិយាយថា៖ «ចាំខ្ញុំធ្វើអី? អ្នករាល់គ្នាអាចធ្វើវាបាន អ្នករាល់គ្នាដឹងពីរបៀបធ្វើវាហើយ តើវាមិនដូចគ្នាទេឬ នៅពេលដែលខ្ញុំមិននៅ? តើខ្ញុំមិនអាចសម្រាកមួយភ្លែតបានទេឬ?» «តើនោះជាការសម្រាកឬ? អ្នកកំពុងតែមើលកុនសោះហ្នឹង!» «ខ្ញុំកំពុងរៀនជំនាញវិជ្ជាជីវៈ ខ្ញុំកំពុងសិក្សាពីរបៀបថតកុន»។ ពួកគេថែមទាំងចេះរកលេសទៀតផង។ ពួកគេមើលកុនមួយរឿងហើយមួយរឿងទៀត ហើយនៅពេលដែលមនុស្សគ្រប់គ្នាសម្រាកនៅពេលយប់ ពួកគេក៏សម្រាកដែរ។ ជារៀងរាល់ថ្ងៃ ពួកគេគ្រាន់តែធ្វើការឱ្យតែរួចពីដៃបែបនេះប៉ុណ្ណោះ ប៉ុន្តែដល់កម្រិតណា? មនុស្សគ្រប់គ្នាយល់ថាពួកគេគួរឱ្យស្អប់ខ្ពើម ពួកគេធ្វើឱ្យមនុស្សគ្រប់គ្នាមានអារម្មណ៍ឆ្គាំឆ្គង ហើយនៅទីបំផុត គ្មាននរណាម្នាក់យកចិត្តទុកដាក់នឹងពួកគេឡើយ។ ចូរប្រាប់ខ្ញុំមកថា ប្រសិនបើគ្មានអ្នកដឹកនាំបែបនេះទទួលខុសត្រូវ តើការងារនៅតែអាចដំណើរការទៅមុខបានទេ? បើគ្មានពួកគេ តើផែនដីឈប់វិលឬទេ? (ផែនដីនៅតែវិល។) ដូច្នេះ ពួកគេគួរតែត្រូវបានលាតត្រដាង ដើម្បីឱ្យមនុស្សគ្រប់គ្នាអាចមើលឃើញថា ពួកគេមិនបានបំពេញភារកិច្ចត្រឹមត្រូវ ហើយគ្មាននរណាម្នាក់គួរស្ថិតក្រោមការគ្រប់គ្រងរបស់ពួកគេឡើយ។ ត្រូវតែលាតត្រដាង និងវះកាត់ឱ្យមនុស្សគ្រប់គ្នាបានដឹងអំពីអ្នកដឹកនាំក្លែងក្លាយដែលមិនបានបំពេញភារកិច្ចត្រឹមត្រូវបែបនេះ រួចហើយគួរតែបណ្ដេញពួកគេចេញពីតំណែង! តើអ្នករាល់គ្នាអាចសម្គាល់អ្នកដឹកនាំក្លែងក្លាយបែបនេះទេ នៅពេលដែលអ្នករាល់គ្នាជួបពួកគេ? បើគ្មានអ្នកដឹកនាំក្លែងក្លាយ តើអ្នករាល់គ្នានឹងមានអារម្មណ៍ដូចជានាវិកគ្មានប្រធានក្រុមដែរឬទេ? តើអ្នករាល់គ្នានឹងបំពេញការងារ និងសម្រេចកិច្ចការដោយឯករាជ្យដែរឬទេ? ប្រសិនបើអ្នកធ្វើមិនបានទេ នោះអ្នករាល់គ្នាកំពុងតែមានគ្រោះថ្នាក់ហើយ។ នៅពេលប្រឈមមុខនឹងអ្នកដឹកនាំក្លែងក្លាយប្រភេទនេះ ដែលមិនបានបំពេញភារកិច្ចរបស់ខ្លួនបានត្រឹមត្រូវ មិនធ្វើជាគំរូ ហើយចំណាយពេលជជែកគ្នាលេងតាមអនឡាញ តើអ្នករាល់គ្នានឹងមានការសម្គាល់នៅក្នុងស្ថានភាពបែបនេះដែរឬទេ? តើអ្នករាល់គ្នានឹងរងឥទ្ធិពលពីពួកគេ ឱ្យចូលរួមជជែកគ្នាលេងឥតប្រយោជន៍ និងពន្យារពេលភារកិច្ចរបស់អ្នកដែរឬទេ? តើអ្នករាល់គ្នានៅតែអាចធ្វើតាមអ្នកដឹកនាំក្លែងក្លាយបែបនេះបានដែរឬទេ? (អត់ទេ។)

អ្នកដឹកនាំក្លែងក្លាយខ្លះ ល្មោភស៊ី និងខ្ជិលច្រអូស ចូលចិត្តស្រណុកជាងការងារលំបាក។ ពួកគេមិនចង់ធ្វើការ ហើយក៏មិនចង់ខ្វល់ខ្វាយដែរ ដោយគេចវេះពីការប្រឹងប្រែង និងការទទួលខុសត្រូវ គឺចង់តែបណ្ដោយខ្លួនតាមការសុខស្រួលប៉ុណ្ណោះ។ ពួកគេចូលចិត្តស៊ី និងលេង ហើយខ្ជិលច្រអូសជាពិសេស។ មានអ្នកដឹកនាំក្លែងក្លាយម្នាក់ ដែលក្រោកពីគេងនៅពេលព្រឹក លុះត្រាតែមនុស្សគ្រប់គ្នាបានហូបចុករួច ហើយនៅពេលយប់ ពួកគេនៅតែមើលរឿងភាគតាមទូរទស្សន៍ ខណៈពេលដែលអ្នកផ្សេងទៀតកំពុងសម្រាក។ បងប្អូនប្រុសម្នាក់ដែលទទួលខុសត្រូវផ្នែកចម្អិនអាហារ ទ្រាំលែងបាន ក៏បានរិះគន់គាត់។ តើអ្នករាល់គ្នាគិតថា គាត់នឹងស្ដាប់អ្នកចម្អិនអាហារដែរឬទេ? (អត់ទេ។) ឧបមាថា មានអ្នកដឹកនាំ ឬអ្នកធ្វើការម្នាក់បានស្ដីបន្ទោសគាត់ ដោយនិយាយថា៖ «អ្នកត្រូវតែឧស្សាហ៍ព្យាយាមជាងនេះ។ កិច្ចការដែលត្រូវធ្វើ គឺត្រូវតែធ្វើ។ ក្នុងនាមជាអ្នកដឹកនាំម្នាក់ អ្នកត្រូវតែបំពេញទំនួលខុសត្រូវរបស់អ្នក មិនថាកិច្ចការនោះជាអ្វីនោះទេ។ អ្នកត្រូវតែធានាថា គ្មានបញ្ហាអ្វីកើតឡើងចំពោះកិច្ចការនោះឡើយ។ ឥឡូវនេះ មានបញ្ហាមួយត្រូវបានរកឃើញ ហើយអ្នកមិនបាននៅទីនោះដើម្បីដោះស្រាយវាទេ នេះគឺប៉ះពាល់ដល់ការងារហើយ។ ប្រសិនបើអ្នកធ្វើការតាមរបៀបនេះជាប់ជានិច្ច តើនេះមិនមែនជាការធ្វើឱ្យការងាររបស់ពួកជំនុំយឺតយ៉ាវទេឬ? តើអ្នកអាចរ៉ាប់រងទំនួលខុសត្រូវនេះបានដែរឬទេ?» តើគាត់នឹងស្ដាប់ដែរឬទេ? ប្រាកដមិនឡើយ។ ចំពោះអ្នកដឹកនាំក្លែងក្លាយបែបនេះ ក្រុមធ្វើសេចក្ដីសម្រេចចិត្តគួរតែដកពួកគេចេញភ្លាមៗ ហើយរៀបចំចាត់ចែងការងារផ្សេងទៀតឱ្យពួកគេធ្វើ ដោយឱ្យពួកគេធ្វើអ្វីក៏ដោយដែលពួកគេអាចធ្វើបាន។ ប្រសិនបើពួកគេជាមនុស្សឥតបានការ ដែលចង់ស៊ីចុកដោយឥតគិតថ្លៃគ្រប់ទីកន្លែងដែលពួកគេទៅ ហើយមិនអាចធ្វើអ្វីបាន នោះចូរដេញពួកគេចេញ ដោយមិនអនុញ្ញាតឱ្យពួកគេបំពេញភារកិច្ចណាមួយឡើយ។ ពួកគេមិនស័ក្តិសមនឹងការបំពេញភារកិច្ចទេ។ ពួកគេមិនមែនជាមនុស្សទេ ពួកគេខ្វះសតិសម្បជញ្ញៈ និងវិចារណញ្ញាណជាមនុស្សធម្មតា ពួកគេមិនចេះខ្មាសអៀនឡើយ។ ចំពោះអ្នកដឹកនាំក្លែងក្លាយបែបនេះ ដែលគ្រាន់តែជាមនុស្សឥតបានការនៅពេលដែលមើលធ្លុះហើយ គួរតែដកពួកគេចេញដោយផ្ទាល់។ មិនចាំបាច់ព្យាយាមដាស់តឿនពួកគេ មិនគួរផ្ដល់ឱកាសណាមួយឱ្យពួកគេដើម្បីសង្កេតមើល ហើយក៏មិនចាំបាច់ប្រកបគ្នាអំពីសេចក្ដីពិតជាមួយពួកគេនោះដែរ។ តើពួកគេមិនបានឮសេចក្ដីពិតគ្រប់គ្រាន់ហើយទេឬ? ប្រសិនបើលួសកាត់ពួកគេ តើពួកគេអាចផ្លាស់ប្ដូរបានទេ? ពួកគេមិនអាចទេ។ ប្រសិនបើមនុស្សម្នាក់មានគុណសម្បត្តិខ្សោយ ពេលខ្លះមានទស្សនៈមិនសមហេតុផល ឬមិនអាចមើលឃើញរូបភាពពេញលេញដោយសារតែភាពល្ងង់ខ្លៅ ប៉ុន្តែពួកគេឧស្សាហ៍ព្យាយាម មានបន្ទុក ហើយមិនខ្ជិលច្រអូស នោះមនុស្សបែបនេះ ទោះបីជាមានការបង្វែរទិសដៅក្នុងការបំពេញភារកិច្ចក៏ដោយ ក៏នៅអាចកែខ្លួនបានដែរ នៅពេលដែលប្រឈមមុខនឹងការលួសកាត់។ យ៉ាងហោចណាស់ ពួកគេដឹងពីទំនួលខុសត្រូវរបស់អ្នកដឹកនាំ និងដឹងពីអ្វីដែលពួកគេគួរធ្វើ ពួកគេមានសតិសម្បជញ្ញៈ និងស្មារតីទទួលខុសត្រូវ ហើយពួកគេមានចិត្ត។ ក៏ប៉ុន្តែ អស់អ្នកដែលខ្ជិលច្រអូស ចូលចិត្តស្រណុកជាងការងារលំបាក ហើយគ្មានបន្ទុក មិនអាចផ្លាស់ប្ដូរបានឡើយ។ គឺគ្មានបន្ទុកនៅក្នុងចិត្តរបស់ពួកគេទេ។ មិនថាអ្នកណាលួសកាត់ពួកគេក៏ដោយ ក៏គ្មានប្រយោជន៍ដែរ។ មនុស្សខ្លះនិយាយថា៖ «ដូច្នេះ ប្រសិនបើការជំនុំជម្រះ ការវាយផ្ចាល ការល្បងល និងការបន្សុទ្ធរបស់ព្រះជាម្ចាស់បានកើតឡើងចំពោះពួកគេ តើវានឹងផ្លាស់ប្ដូរបញ្ហាដែលពួកគេគ្មានបន្ទុកនេះដែរឬទេ?» បញ្ហានេះមិនអាចផ្លាស់ប្ដូរបានឡើយ។ វាត្រូវបានកំណត់ដោយធម្មជាតិរបស់មនុស្ស ដូចជាឆ្កែមិនអាចកែទម្លាប់ស៊ីអាចម៍បានទេ។ នៅពេលណាដែលអ្នកឃើញនរណាម្នាក់ដែលខ្ជិលច្រអូស និងគ្មានបន្ទុក ហើយថែមទាំងធ្វើជាអ្នកដឹកនាំទៀត អ្នកអាចប្រាកដថា ពួកគេគឺជាអ្នកដឹកនាំក្លែងក្លាយ។ អ្នកខ្លះអាចនិយាយថា៖ «ហេតុអ្វីបានជាហៅពួកគេថាជាអ្នកដឹកនាំក្លែងក្លាយ? ពួកគេមានគុណសម្បត្តិល្អ ឆ្លាតវៃ អាចមើលបញ្ហាធ្លុះ និងចេះប្រើល្បិច។ នៅក្នុងលោកិយ ពួកគេបានគ្រប់គ្រងអាជីវកម្ម ធ្វើជាអគ្គនាយក។ ពួកគេមានចំណេះដឹង បទពិសោធន៍ និងចេះដឹងរឿងលោកិយ!» តើគុណសម្បត្តិទាំងនេះអាចដោះស្រាយបញ្ហាដែលពួកគេខ្ជិលច្រអូស និងខ្វះបន្ទុកបានដែរឬទេ? (អត់ទេ។)

តើមនុស្សដែលខ្ជិលច្រអូសខ្លាំងមានការសម្ដែងចេញ និងមានលក្ខណៈបែបណាខ្លះ? ទីមួយ អ្វីៗដែលពួកគេកំពុងធ្វើ ពួកគេធ្វើដោយបង្គ្រប់កិច្ច ធ្វើការងារអូសបន្លាយ ហើយរកឱកាសសម្រាក និងពន្យារពេលនៅពេលណាដែលអាចធ្វើទៅបាន។ ទីពីរ ពួកគេមិនខ្វល់ខ្វាយពីកិច្ចការរបស់ពួកជំនុំឡើយ។ ចំពោះពួកគេ អ្នកណាចូលចិត្តខ្វល់ខ្វាយពីរឿងបែបនេះ ក៏ខ្វល់ខ្វាយទៅចុះ។ ពួកគេនឹងមិនខ្វល់ខ្វាយឡើយ។ នៅពេលដែលពួកគេខ្វល់ខ្វាយពីអ្វីមួយ គឺដើម្បីតែប្រយោជន៍កេរ្តិ៍ឈ្មោះ ផលប្រយោជន៍ និងឋានៈផ្ទាល់ខ្លួនរបស់ពួកគេប៉ុណ្ណោះ អ្វីដែលសំខាន់សម្រាប់ពួកគេគឺ ពួកគេអាចសប្បាយនឹងផលប្រយោជន៍នៃឋានៈបាន។ ទីបី ពួកគេគេចវេះពីការលំបាកនៅក្នុងកិច្ចការរបស់ពួកគេ។ ពួកគេមិនអាចទទួលយកការងារដែលនឿយហត់សូម្បីតែបន្តិចបន្តួចបានឡើយ ក្រេវក្រោធប្រសិនបើការងារនោះនឿយហត់ ហើយពួកគេមិនអាចស៊ូទ្រាំនឹងការលំបាក ឬលះបង់តម្លៃណាមួយបានឡើយ។ ទីបួន ពួកគេមិនអាចតស៊ូក្នុងការងារណាមួយដែលពួកគេធ្វើបានឡើយ ដោយតែងតែបោះបង់ចោលកណ្ដាលទី ហើយមិនអាចធ្វើរហូតដល់ចប់បានទេ។ ប្រសិនបើពួកគេមានអារម្មណ៍ល្អមួយពេល ពួកគេអាចនឹងធ្វើការងារខ្លះៗដើម្បីសប្បាយ ប៉ុន្តែប្រសិនបើអ្វីមួយទាមទារការប្ដេជ្ញាចិត្តរយៈពេលវែង ហើយវាធ្វើឱ្យពួកគេរវល់ ទាមទារការគិតច្រើន និងធ្វើឱ្យសាច់ឈាមរបស់ពួកគេនឿយហត់ យូរៗទៅ ពួកគេនឹងចាប់ផ្ដើមរអ៊ូរទាំ។ ឧទាហរណ៍ អ្នកដឹកនាំខ្លះទទួលខុសត្រូវលើកិច្ចការពួកជំនុំ ហើយពួកគេយល់ថាវាថ្មី និងប្លែកនៅពេលដំបូង។ ពួកគេមានកម្លាំងចិត្តខ្លាំងណាស់ក្នុងការប្រកបគ្នាអំពីសេចក្ដីពិត ហើយនៅពេលដែលពួកគេឃើញបងប្អូនប្រុសស្រីមានបញ្ហា ពួកគេអាចជួយ និងដោះស្រាយបញ្ហាទាំងនោះបាន។ ប៉ុន្តែ បន្ទាប់ពីបានតស៊ូមួយរយៈ ពួកគេក៏ចាប់ផ្ដើមយល់ថា កិច្ចការដឹកនាំគឺនឿយហត់ពេក ហើយពួកគេក៏ក្លាយជាអវិជ្ជមាន ពួកគេចង់ប្ដូរទៅធ្វើការងារដែលស្រួលជាង ហើយមិនព្រមស៊ូទ្រាំនឹងការលំបាកឡើយ។ មនុស្សបែបនេះខ្វះការតស៊ូព្យាយាម។ ទីប្រាំ លក្ខណៈមួយទៀតដែលសម្គាល់មនុស្សខ្ជិលច្រអូស គឺការមិនចង់ធ្វើកិច្ចការជាក់ស្ដែងរបស់ពួកគេ។ នៅពេលដែលសាច់ឈាមរបស់ពួកគេរងទុក្ខភ្លាម ពួកគេក៏រកលេសដើម្បីគេចវេះ និងគេចចេញពីការងាររបស់ពួកគេ ឬប្រគល់វាឱ្យអ្នកផ្សេងធ្វើ។ ហើយនៅពេលដែលអ្នកនោះធ្វើការងារចប់ ពួកគេក៏ទទួលយកផលដោយមិនចេះខ្មាសអៀន។ ទាំងនេះគឺជាលក្ខណៈសំខាន់ៗទាំងប្រាំរបស់មនុស្សខ្ជិលច្រអូស។ អ្នករាល់គ្នាគួរតែពិនិត្យមើលថាតើមានមនុស្សខ្ជិលច្រអូសបែបនេះនៅក្នុងចំណោមអ្នកដឹកនាំ និងអ្នកធ្វើការនៅក្នុងពួកជំនុំដែរឬទេ។ ប្រសិនបើអ្នកឃើញម្នាក់ ម្នាក់នោះគួរតែត្រូវបានបណ្ដេញចេញភ្លាមៗ។ តើមនុស្សខ្ជិលច្រអូសអាចធ្វើការងារបានល្អក្នុងនាមជាអ្នកដឹកនាំដែរឬទេ? មិនថាពួកគេមានគុណសម្បត្តិបែបណា ឬគុណភាពនៃភាពជាមនុស្សរបស់ពួកគេយ៉ាងណានោះទេ ប្រសិនបើពួកគេខ្ជិលច្រអូស ពួកគេនឹងមិនអាចធ្វើការងាររបស់ខ្លួនបានល្អឡើយ ហើយពួកគេនឹងធ្វើឱ្យកិច្ចការ និងបញ្ហាសំខាន់ៗយឺតយ៉ាវ។ កិច្ចការរបស់ពួកជំនុំមានច្រើនផ្នែក។ ទិដ្ឋភាពនីមួយៗនៃកិច្ចការនេះ ទាមទារឱ្យមានកិច្ចការលម្អិតជាច្រើន ហើយទាមទារឱ្យមានការប្រកបគ្នាអំពីសេចក្ដីពិតដើម្បីដោះស្រាយបញ្ហា ដើម្បីឱ្យកិច្ចការនោះបានសម្រេចល្អ។ ដូច្នេះ អ្នកដឹកនាំ និងអ្នកធ្វើការត្រូវតែឧស្សាហ៍ព្យាយាម ពួកគេត្រូវតែនិយាយច្រើន និងធ្វើការងារច្រើនជារៀងរាល់ថ្ងៃ ដើម្បីធានាបាននូវប្រសិទ្ធភាពនៃកិច្ចការ។ ប្រសិនបើពួកគេនិយាយ ឬធ្វើការតិចពេក នោះនឹងគ្មានលទ្ធផលអ្វីឡើយ។ ដូច្នេះ ប្រសិនបើអ្នកដឹកនាំ ឬអ្នកធ្វើការជាមនុស្សខ្ជិលច្រអូស ពួកគេពិតជាអ្នកដឹកនាំក្លែងក្លាយ ហើយមិនអាចធ្វើកិច្ចការជាក់ស្ដែងបានឡើយ។ មនុស្សខ្ជិលច្រអូសមិនធ្វើកិច្ចការជាក់ស្ដែងទេ រឹតតែមិនបានចុះទៅកន្លែងធ្វើការដោយខ្លួនឯងផ្ទាល់ ហើយពួកគេមិនព្រមដោះស្រាយបញ្ហា ឬចូលរួមក្នុងកិច្ចការជាក់លាក់ណាមួយឡើយ។ ពួកគេមិនមានការយល់ដឹង ឬការក្តាប់បញ្ហានៅក្នុងកិច្ចការណាមួយបានសូម្បីតែបន្តិចឡើយ។ ពួកគេគ្រាន់តែមានគំនិតរាក់កំភែល និងស្រពេចស្រពិលនៅក្នុងក្បាលរបស់ពួកគេចេញពីការស្ដាប់អ្វីដែលអ្នកដទៃបាននិយាយ ហើយពួកគេធ្វើការឲ្យតែរួចពីដៃ ដោយគ្រាន់តែផ្សព្វផ្សាយគោលលទ្ធិបន្តិចបន្តួចប៉ុណ្ណោះ។ តើអ្នករាល់គ្នាអាចសម្គាល់ដឹងអ្នកដឹកនាំប្រភេទនេះដែរឬទេ? តើអ្នកអាចប្រាប់បានថា ពួកគេគឺជាអ្នកដឹកនាំក្លែងក្លាយដែរឬទេ? (បានខ្លះ។) មនុស្សខ្ជិលច្រអូសធ្វើដោយបង្គ្រប់កិច្ចនៅក្នុងភារកិច្ចណាក៏ដោយដែលពួកគេធ្វើ។ មិនថាភារកិច្ចនោះជាអ្វីទេ ពួកគេខ្វះការតស៊ូព្យាយាម ធ្វើការមួយឆាវៗ ហើយរអ៊ូនៅពេលណាដែលពួកគេរងទុក្ខលំបាកខ្លះៗ ដោយធ្វើការត្អូញត្អែរមិនចេះចប់។ ពួកគេជេរប្រមាថអ្នកណាដែលរិះគន់ ឬលួសកាត់ពួកគេ ដូចស្ត្រីឆ្នាស់ដែលជេរគេពេញផ្លូវ ដោយតែងតែចង់បញ្ចេញកំហឹងរបស់ពួកគេទៅលើអ្នកដទៃ ហើយមិនចង់បំពេញភារកិច្ចរបស់ខ្លួន។ តើការដែលពួកគេមិនចង់បំពេញភារកិច្ចរបស់ខ្លួន បង្ហាញពីអ្វីដែរ? វាបង្ហាញថា ពួកគេគ្មានបន្ទុក មិនព្រមទទួលខុសត្រូវ ហើយជាមនុស្សខ្ជិលច្រអូស។ ពួកគេមិនចង់រងទុក្ខលំបាក ឬលះបង់ឡើយ។ ការនេះគឺអនុវត្តជាពិសេសចំពោះអ្នកដឹកនាំ និងអ្នកធ្វើការ៖ ប្រសិនបើពួកគេគ្មានបន្ទុក តើពួកគេអាចបំពេញទំនួលខុសត្រូវរបស់អ្នកដឹកនាំ និងអ្នកធ្វើការបានដែរឬទេ? គឺពិតជាមិនអាចទេ។

អ្នកដឹកនាំក្លែងក្លាយមិនតាមដានការងារ ឬផ្ដល់ការណែនាំពីការងារទេ

យើងទើបតែបានពិភាក្សាគ្នាអំពីទិដ្ឋភាពនេះនៃទំនួលខុសត្រូវទីប្រាំរបស់អ្នកដឹកនាំ និងអ្នកធ្វើការគឺ៖ «រក្សាការក្តាប់បាន និងការយល់ដឹងអំពីស្ថានភាពនៃកិច្ចការនីមួយៗ»។ តាមរយៈការពិភាក្សាអំពីទិដ្ឋភាពនេះ យើងបានលាតត្រដាងនូវការបង្ហាញចេញជាក់លាក់មួយចំនួនរបស់អ្នកដឹកនាំក្លែងក្លាយ ក៏ដូចជាភាពជាមនុស្ស និងចរិតលក្ខណៈរបស់ពួកគេផងដែរ។ ឥឡូវនេះ ចូរយើងក្រឡេកមើល «ការរក្សាការក្ដាប់បាន និងការយល់ដឹងអំពីវឌ្ឍនភាពនៃកិច្ចការនីមួយៗ»។ ជាការពិតណាស់ វឌ្ឍនភាពនៃកិច្ចការ គឺមានទំនាក់ទំនងខ្លះៗទៅនឹងស្ថានភាពនៃកិច្ចការ ហើយទំនាក់ទំនងនេះគឺជិតស្និទ្ធ។ ប្រសិនបើមនុស្សមិនអាចរក្សាការយល់ដឹង និងការក្ដាប់បានពីស្ថានភាពនៃកិច្ចការមួយបានទេ នោះពួកគេក៏មិនអាចរក្សាការយល់ដឹង និងការក្ដាប់បានអំពីវឌ្ឍនភាពនៃកិច្ចការនោះបានដូចគ្នាដែរ។ ឧទាហរណ៍ តើវឌ្ឍនភាពនៃកិច្ចការយ៉ាងណាហើយ តើវាបានឈានដល់ដំណាក់កាលណាហើយ តើអ្នកដែលពាក់ព័ន្ធមានសភាពយ៉ាងណាដែរ ថាតើមានការលំបាកណាមួយទាក់ទងនឹងផ្នែកវិជ្ជាជីវៈដែរឬទេ ថាតើមានផ្នែកណាមួយនៃកិច្ចការដែលមិនស្របតាមសេចក្ដីតម្រូវនៃដំណាក់របស់ព្រះជាម្ចាស់ដែរឬទេ តើលទ្ធផលដែលសម្រេចបានយ៉ាងណាដែរ ថាតើមនុស្សដែលធ្វើការដែលមិនសូវជំនាញក្នុងផ្នែកវិជ្ជាជីវៈនៃកិច្ចការកំពុងរៀនសូត្រដែរឬទេ តើអ្នកណារៀបចំការរៀនសូត្រ តើពួកគេរៀនពីអ្វី តើពួកគេរៀនដោយរបៀបណា ជាដើម។ បញ្ហាជាក់លាក់ទាំងនេះសុទ្ធតែទាក់ទងនឹងវឌ្ឍនភាព។ ឧទាហរណ៍ តើកិច្ចការនិពន្ធទំនុកបរិសុទ្ធមិនមែនជាកិច្ចការសំខាន់ខ្លាំងទេឬ? សម្រាប់ទំនុកបរិសុទ្ធមួយបទ ចាប់ពីការជ្រើសរើសអត្ថបទសំខាន់ៗនៃព្រះបន្ទូលរបស់ព្រះជាម្ចាស់នៅពេលដំបូង រហូតដល់ការនិពន្ធចប់សព្វគ្រប់ តើមានកិច្ចការជាក់លាក់អ្វីខ្លះដែលត្រូវធ្វើនៅក្នុងដំណើរការនេះ? ទីមួយ គឺចាំបាច់ត្រូវជ្រើសរើសអត្ថបទសំខាន់ៗនៃព្រះបន្ទូលរបស់ព្រះជាម្ចាស់ ដែលសមរម្យសម្រាប់យកមកធ្វើជាទំនុកបរិសុទ្ធ ហើយអត្ថបទទាំងនោះក៏ត្រូវតែមានប្រវែងសមរម្យផងដែរ។ ជំហានទីពីរគឺពាក់ព័ន្ធនឹងការពិចារណាថាតើបទភ្លេងបែបណាដែលសមនឹងអត្ថបទនោះ ដើម្បីធ្វើឱ្យវាពីរោះនិងរីករាយក្នុងការច្រៀង។ បន្ទាប់មក ត្រូវតែស្វែងរកមនុស្សដែលស័ក្ដិសមដើម្បីច្រៀងទំនុកបរិសុទ្ធនោះ។ តើទាំងនេះមិនមែនជាកិច្ចការជាក់លាក់ទេឬ? (មែនហើយ។) បន្ទាប់ពីទំនុកបរិសុទ្ធមួយបទត្រូវបាននិពន្ធរួច អ្នកដឹកនាំក្លែងក្លាយមិនបានសួរនាំទាល់តែសោះអំពីថាតើការនិពន្ធនោះមានលក្ខណៈគ្រប់គ្រាន់ ឬថាតើបែបបទនោះសមរម្យដែរឬអត់។ អ្នកនិពន្ធ ដោយសម្គាល់ឃើញថាគ្មានការមើលការខុសត្រូវ ក៏គិតដោយខ្លួនឯងថាវាគ្រាន់បើហើយ រួចក៏បន្តថតបទភ្លេងនោះ។ អត្ថបទព្រះបន្ទូលរបស់ព្រះជាម្ចាស់ដែលមនុស្សគ្រប់គ្នាទន្ទឹងរង់ចាំចង់ឱ្យក្លាយជាទំនុកបរិសុទ្ធ ទីបំផុតត្រូវបានដាក់បញ្ចូលបទភ្លេង និងធ្វើទៅជាទំនុកបរិសុទ្ធ ប៉ុន្តែមនុស្សភាគច្រើនយល់ថា វានៅតែមានកំហុសឆ្គងនៅពេលច្រៀង។ តើមានបញ្ហាអ្វីកើតឡើង? ការនិពន្ធទំនុកបរិសុទ្ធនោះមិនស្របតាមស្ដង់ដាទេ៖ វាត្រូវបានថត ទោះបីជាខ្វះទាំងបទភ្លេង និងភាពទាក់ទាញក៏ដោយ។ អ្នកដឹកនាំក្លែងក្លាយ បន្ទាប់ពីបានស្ដាប់ហើយ ក៏សួរថា៖ «តើអ្នកណាជានិពន្ធទំនុកបរិសុទ្ធនេះ? ហេតុអ្វីបានជាថតវា?» ទម្រាំពួកគេសួរសំណួរនេះ រឿងបានកន្លងហួសយ៉ាងតិច មួយខែបាត់ហើយ។ ក្នុងអំឡុងខែនេះ តើអ្នកដឹកនាំមិនបានតាមដាន និងក្តាប់បានវឌ្ឍនភាពនៃកិច្ចការនេះភ្លាមៗទេឬ? ឧទាហរណ៍ តើការនិពន្ធនោះដំណើរការយ៉ាងណាហើយ? តើបទភ្លេងមូលដ្ឋានត្រូវបានកំណត់ហើយឬនៅ? តើវាមានបទភ្លេងឬនៅ? តើបទភ្លេង និងបែបបទនៃទំនុកបរិសុទ្ធនេះត្រូវគ្នានឹងព្រះបន្ទូលរបស់ព្រះជាម្ចាស់ដែរឬទេ? តើបុគ្គលដែលមានបទពិសោធពាក់ព័ន្ធបានជួយណែនាំដែរឬទេ? បន្ទាប់ពីនិពន្ធរួច តើទំនុកបរិសុទ្ធនេះអាចត្រូវបានគេច្រៀងយ៉ាងទូលំទូលាយដែរឬទេ? តើវានឹងមានឥទ្ធិពលយ៉ាងណា? តើបទភ្លេងនេះត្រូវបានចាត់ទុកថាល្អដែរឬទេ? អ្នកដឹកនាំក្លែងក្លាយមិនបានតាមដានរឿងបែបនេះសោះឡើយ។ ហើយពួកគេមានហេតុផលសម្រាប់ការមិនតាមដាននេះ៖ «ខ្ញុំមិនយល់ពីការនិពន្ធទំនុកបរិសុទ្ធទេ។ តើខ្ញុំអាចតាមដានអ្វីមួយដែលខ្ញុំមិនយល់បានដោយរបៀបណា? គឺមិនអាចទៅរួចទេ»។ តើនេះជាហេតុផលត្រឹមត្រូវដែរឬទេ? (អត់ទេ។) នេះមិនមែនជាហេតុផលត្រឹមត្រូវឡើយ។ ដូច្នេះ តើមនុស្សម្នាក់ដែលមិនសូវដឹងពីការនិពន្ធទំនុកបរិសុទ្ធ នៅតែអាចតាមដានបានដែរឬទេ? (អាចបាន។) តើពួកគេគួរតាមដានដោយរបៀបណា? (ពួកគេអាចសហការជាមួយបងប្អូនប្រុសស្រី ហើយត្រួតពិនិត្យបទភ្លេងដោយផ្អែកលើគោលការណ៍ ដើម្បីមើលថាតើវាសមរម្យដែរឬទេ។ ពួកគេអាចតាមដានកិច្ចការនេះជាក់ស្តែងបាន ជាជាងរលាស់ដៃចោល។) ចរិតលក្ខណៈចម្បងនៃកិច្ចការរបស់អ្នកដឹកនាំក្លែងក្លាយ គឺការចេះតែនិយាយប៉ប៉ាច់ប៉ប៉ោចពីគោលលទ្ធិ និងចេះតែសូត្រពាក្យស្លោក។ បន្ទាប់ពីពួកគេចេញបង្គាប់រួច ពួកគេក៏រលាស់ដៃចោលពីកិច្ចការនេះ។ ពួកគេមិនសាកសួរអំពីការវិវត្តជាបន្តបន្ទាប់របស់កិច្ចការឡើយ ពួកគេមិនសួរថាតើមានបញ្ហា សេចក្ដីវៀចវេរ ឬការលំបាកណាមួយបានកើតឡើងឬអត់នោះទេ។ ពេលពួកគេចាត់តាំងកិច្ចការរួច ពួកគេក៏ចាត់ទុកថាការងាររបស់ខ្លួនរួចរាល់ហើយ។ តាមពិតទៅ ក្នុងនាមជាអ្នកដឹកនាំម្នាក់ បន្ទាប់ពីរៀបចំកិច្ចការហើយ អ្នកត្រូវតែតាមដានវឌ្ឍនភាពរបស់កិច្ចការ។ ទោះបីជាអ្នកមិនសូវជំនាញលើកិច្ចការនោះ ឬទោះបីជាអ្នកខ្វះចំណេះដឹងទាល់តែសោះអំពីវាក៏ដោយ ក៏អ្នកអាចរកឃើញវិធីដើម្បីធ្វើកិច្ចការរបស់អ្នកបានដែរ។ អ្នកអាចរកនរណាម្នាក់ដែលក្ដាប់បានពិតប្រាកដ ដែលយល់ជំនាញហ្នឹង ដើម្បីជួយពិនិត្យផ្ទៀងផ្ទាត់ និងផ្ដល់យោបល់។ តាមរយៈយោបល់របស់ពួកគេ អ្នកអាចរកឃើញគោលការណ៍ដែលសមស្រប ហើយដូច្នេះអ្នកនឹងអាចតាមដានកិច្ចការបាន។ មិនថាអ្នកចាប់យល់ជំនាញហ្នឹងឬអត់ក៏ដោយ យ៉ាងហោចណាស់អ្នកត្រូវតែដឹកនាំកិច្ចការនោះ តាមដានវា ហើយបន្តសាកសួរនាំពីវឌ្ឍនភាពរបស់កិច្ចការជានិច្ច។ អ្នកត្រូវតែរក្សាការក្ដាប់បានរឿងបែបនេះឱ្យច្បាស់។ នេះគឺជាទំនួលខុសត្រូវរបស់អ្នក ហើយវាជាផ្នែកមួយនៃកិច្ចការរបស់អ្នក។ ការមិនតាមដានកិច្ចការការមិនធ្វើអ្វីសោះនៅពេលចាត់តាំងកិច្ចការរួច ការរលាស់ដៃចោលមិនទទួលខុសត្រូវ នេះហើយគឺជារបៀបធ្វើការរបស់អ្នកដឹកនាំក្លែងក្លាយ។ ការមិនតាមដាន ឬផ្ដល់ការណែនាំទាក់ទងនឹងកិច្ចការ ការមិនសួរនាំ ឬដោះស្រាយបញ្ហាដែលកើតឡើងនិងការមិនក្តាប់បានវឌ្ឍនភាព ឬប្រសិទ្ធភាពនៃកិច្ចការ ទាំងនេះក៏ជាការបង្ហាញចេញរបស់អ្នកដឹកនាំក្លែងក្លាយដែរ។

យើងទើបតែបានប្រកបគ្នាអំពីការដែលអ្នកដឹកនាំក្លែងក្លាយមិនធ្វើកិច្ចការជាក់ស្ដែង ហើយមិនយល់ដឹង និងមិនក្តាប់ជាប់ពីវឌ្ឍនភាពនៃកិច្ចការនីមួយៗ។ ចំពោះបញ្ហា និងការលំបាកដែលកើតឡើងនៅក្នុងកិច្ចការរបស់ពួកជំនុំ ក៏ដូចគ្នាដែរ អ្នកដឹកនាំក្លែងក្លាយគ្រាន់តែមិនអើពើនឹងបញ្ហាទាំងនោះ ឬគ្រាន់តែនិយាយពីគោលលទ្ធិបន្តិចបន្តួច និងនិយាយតាមមាត់គេនូវពាក្យស្លោកពីរបីម៉ាត់ដើម្បីដោះស្រាយឱ្យរួចពីដៃ។ សម្រាប់កិច្ចការទាំងអស់ គេនឹងមិនដែលឃើញពួកគេចុះទៅកន្លែងធ្វើការដោយផ្ទាល់ ដើម្បីព្យាយាមស្វែងយល់ និងតាមដានកិច្ចការឡើយ។ គេក៏នឹងមិនឃើញពួកគេប្រកបគ្នាអំពីសេចក្ដីពិតដើម្បីដោះស្រាយបញ្ហានៅទីនោះដែរ ហើយរឹតតែមិនឃើញពួកគេនៅទីនោះដើម្បីណែនាំ និងមើលការខុសត្រូវកិច្ចការដោយផ្ទាល់ ដើម្បីទប់ស្កាត់កំហុសឆ្គង និងការប្រែប្រួលមិនឱ្យកើតឡើងនោះទេ។ នេះគឺជាការបង្ហាញចេញយ៉ាងច្បាស់បំផុតនៃរបៀបធ្វើការបង្គ្រប់កិច្ចរបស់អ្នកដឹកនាំក្លែងក្លាយ។ ទោះបីជាអ្នកដឹកនាំក្លែងក្លាយ មិនដូចពួកទទឹងនឹងព្រះគ្រីស្ទ ដែលមានចេតនាបង្អាក់ និងរំខានកិច្ចការរបស់ពួកជំនុំ ហើយក៏មិនបានធ្វើអំពើអាក្រក់ផ្សេងៗ និងបង្កើតនគរឯករាជ្យរបស់ខ្លួនក៏ដោយ ក៏ឥរិយាបថបង្គ្រប់កិច្ចផ្សេងៗរបស់ពួកគេបានបង្កជាឧបសគ្គដ៏ធំធេងដល់កិច្ចការរបស់ពួកជំនុំដែរ ដែលធ្វើឱ្យបញ្ហាផ្សេងៗកើតឡើងមិនចេះចប់មិនចេះហើយ និងមិនត្រូវបានដោះស្រាយ។ ការណ៍នេះបានប៉ះពាល់យ៉ាងធ្ងន់ធ្ងរដល់វឌ្ឍនភាពនៃកិច្ចការនីមួយៗរបស់ពួកជំនុំ និងប៉ះពាល់ដល់ច្រកចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ តើអ្នកដឹកនាំក្លែងក្លាយបែបនេះមិនគួរត្រូវបានជម្រុះចោលទេឬ? អ្នកដឹកនាំក្លែងក្លាយមិនអាចធ្វើកិច្ចការជាក់ស្ដែងបានឡើយ អ្វីក៏ដោយដែលពួកគេធ្វើគឺចាប់ផ្ដើមល្អខ្លាំង ប៉ុន្ដែចុងក្រោយវិញខ្សោយទៅៗ។ តួនាទីដែលពួកគេធ្វើ គឺដូចជាអ្នកបើកកម្មវិធីប៉ុណ្ណោះ៖ ពួកគេសូត្រពាក្យស្លោក និងអធិប្បាយគោលលទ្ធិ ហើយនៅពេលដែលពួកគេបានប្រគល់កិច្ចការឱ្យអ្នកដទៃ និងបានរៀបចំអ្នកទទួលខុសត្រូវរួចហើយ នោះការងាររបស់ពួកគេក៏ចប់សព្វគ្រប់ហើយដែរ។ ពួកគេប្រៀបដូចជាមេក្រូឡូឡាដែលគេឃើញនៅតំបន់ជនបទនៃប្រទេសចិនអ៊ីចឹង តួនាទីរបស់ពួកគេ មានត្រឹមតែប៉ុណ្ណឹងឯង។ ពួកគេធ្វើតែកិច្ចការដំបូងៗបន្តិចបន្តួចប៉ុណ្ណោះ ចំណែកឯកិច្ចការដែលនៅសល់ គឺគេមិនឃើញស្រមោលរបស់ពួកគេឡើយ។ ចំពោះសំណួរជាក់លាក់នានា ដូចជា តើកិច្ចការនីមួយៗដំណើរការយ៉ាងណាហើយ តើវាស្របតាមគោលការណ៍ដែរឬទេ និងតើវាមានប្រសិទ្ធភាពដែរឬទេ គឺពួកគេមិនបានដឹងចម្លើយឡើយ។ ពួកគេមិនដែលចុះទៅស្រាវជ្រាវដល់ថ្នាក់មូលដ្ឋាន និងទៅដល់កន្លែងធ្វើការ ដើម្បីស្វែងយល់ និងក្តាប់ជាប់ពីវឌ្ឍនភាព និងព័ត៌មានលម្អិតនៃកិច្ចការនីមួយៗឡើយ។ ដូច្នេះ អ្នកដឹកនាំក្លែងក្លាយអាចនឹងមិនមានចេតនាបង្កការរំខាន និងការបង្អាក់ ឬធ្វើអំពើអាក្រក់ផ្សេងៗក្នុងអំឡុងពេលដែលពួកគេធ្វើជាអ្នកដឹកនាំទេ ប៉ុន្តែតាមការពិត ពួកគេបានធ្វើឱ្យកិច្ចការគាំងដំណើរ ពន្យាវឌ្ឍនភាពនៃកិច្ចការនីមួយៗរបស់ពួកជំនុំ និងធ្វើឱ្យរាស្ដ្ររើសតាំងរបស់ព្រះជាម្ចាស់មិនអាចបំពេញភារកិច្ចរបស់ខ្លួនបានល្អ និងមិនអាចទទួលបានច្រកចូលទៅក្នុងជីវិត។ ដោយធ្វើការតាមរបៀបនេះ តើពួកគេអាចដឹកនាំរាស្ដ្ររើសតាំងរបស់ព្រះជាម្ចាស់ទៅលើមាគ៌ាត្រឹមត្រូវនៃជំនឿលើព្រះជាម្ចាស់បានដោយរបៀបណាទៅ? នេះបង្ហាញថា អ្នកដឹកនាំក្លែងក្លាយមិនបានធ្វើកិច្ចការជាក់ស្ដែងអ្វីទាំងអស់។ ពួកគេមិនតាមដានកិច្ចការដែលពួកគេគួរតែទទួលខុសត្រូវ ឬផ្ដល់ការណែនាំ និងការមើលការខុសត្រូវ ដើម្បីធានាបាននូវវឌ្ឍនភាពនៃកិច្ចការរបស់ពួកជំនុំដំណើរការធម្មតា។ ពួកគេមិនអាចបំពេញតួនាទីដែល ជាអ្នកដឹកនាំ និងអ្នកធ្វើការគួរតែធ្វើនោះទេ ហើយពួកគេក៏មិនអាចបង្ហាញនូវភាពស្មោះត្រង់ ឬទំនួលខុសត្រូវរបស់ពួកគេបានដែរ។ នេះបញ្ជាក់ថា អ្នកដឹកនាំក្លែងក្លាយមិនស្មោះត្រង់ក្នុងការបំពេញភារកិច្ចរបស់ពួកគេទេ គឺពួកគេគ្រាន់តែធ្វើដោយបង្គ្រប់កិច្ចប៉ុណ្ណោះ។ ពួកគេបានបោកបញ្ឆោតទាំងរាស្ដ្ររើសតាំងរបស់ព្រះជាម្ចាស់ និងព្រះជាម្ចាស់ផ្ទាល់ ហើយពួកគេបានប៉ះពាល់ និងរារាំងដល់ការអនុវត្តតាមព្រះរាជបំណងរបស់ទ្រង់។ ការពិតនេះគឺគ្រប់គ្នាអាចមើលឃើញ។ វាអាចថា អ្នកដឹកនាំក្លែងក្លាយម្នាក់ពិតជាមិនអាចបំពេញកិច្ចការបានមែន ឬក៏អាចថា ពួកគេកំពុងគេចវេះពីការងាររបស់ខ្លួន ហើយធ្វើការបង្គ្រប់កិច្ចដោយចេតនា។ មិនថាជាករណីណាក៏ដោយ ការពិតនៅតែជាការពិត គឺពួកគេបានធ្វើឱ្យកិច្ចការរបស់ពួកជំនុំរញ៉េរញ៉ៃ។ កិច្ចការនីមួយៗរបស់ពួកជំនុំគ្មានវឌ្ឍនភាពសូម្បីតែបន្តិច ហើយបញ្ហាដែលបានគរទុកជាច្រើននៅតែមិនត្រូវបានដោះស្រាយអស់រយៈពេលជាយូរ។ ការណ៍នេះមិនត្រឹមតែប៉ះពាល់ដល់ការពង្រីកកិច្ចការដំណឹងល្អប៉ុណ្ណោះទេ ប៉ុន្តែថែមទាំងរារាំងយ៉ាងធ្ងន់ធ្ងរដល់ច្រកចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ទៀតផង។ ការពិតទាំងនេះ គឺគ្រប់គ្រាន់ដើម្បីបង្ហាញថា អ្នកដឹកនាំក្លែងក្លាយមិនត្រឹមតែមិនអាចធ្វើកិច្ចការជាក់ស្ដែងបានប៉ុណ្ណោះទេ ប៉ុន្តែថែមទាំងបានក្លាយជាឧបសគ្គដល់កិច្ចការផ្សាយដំណឹងល្អ និងរារាំងការអនុវត្តតាមព្រះរាជបំណងរបស់ព្រះជាម្ចាស់នៅក្នុងពួកជំនុំទៀតផង។

អ្នកដឹកនាំក្លែងក្លាយមិនធ្វើកិច្ចការជាក់ស្ដែង ហើយមិនអាចដោះស្រាយបញ្ហាជាក់ស្ដែងបានឡើយ។ ការណ៍នេះមិនត្រឹមតែពន្យាវឌ្ឍនភាពនៃកិច្ចការ និងប៉ះពាល់ដល់លទ្ធផលប៉ុណ្ណោះទេ ប៉ុន្តែថែមទាំងបង្កឱ្យមានការខាតបង់យ៉ាងធ្ងន់ធ្ងរដល់កិច្ចការរបស់ពួកជំនុំ ដោយធ្វើឱ្យខ្ជះខ្ជាយធនធានមនុស្ស ធនធានសម្ភារៈ និងធនធានហិរញ្ញវត្ថុជាច្រើនទៀតផង។ ដូច្នេះ អ្នកដឹកនាំក្លែងក្លាយគួរតែសងការខាតបង់ផ្នែកសេដ្ឋកិច្ច។ មនុស្សខ្លះនិយាយថា៖ «ប្រសិនបើអ្នកដឹកនាំ និងអ្នកធ្វើការត្រូវតែសងការខាតបង់ដែលបង្កឡើងដោយការធ្វើការងារមិនបានល្អរបស់ខ្លួន នោះគ្មាននរណាម្នាក់ចង់ធ្វើជាអ្នកដឹកនាំ ឬអ្នកធ្វើការឡើយ»។ មនុស្សដែលគ្មានការទទួលខុសត្រូវបែបនេះ គឺគ្មានលក្ខណៈសម្បត្តិគ្រប់គ្រាន់ដើម្បីធ្វើជាអ្នកដឹកនាំ ឬអ្នកធ្វើការឡើយ។ អស់អ្នកដែលគ្មានសតិសម្បជញ្ញៈ ឬហេតុផល គឺជាមនុស្សអាក្រក់។ តើវាមិនមែនជារឿងនាំឱ្យវឹកវរទេឬ ប្រសិនបើមនុស្សអាក្រក់ចង់ធ្វើជាអ្នកដឹកនាំ និងអ្នកធ្វើការនោះ? ដោយសារតែកិច្ចការជាច្រើនរបស់ដំណាក់របស់ព្រះជាម្ចាស់ ពាក់ព័ន្ធនឹងការចំណាយផ្នែកសេដ្ឋកិច្ច តើវាមិនចាំបាច់ក្នុងការគិតគូរពីការចំណាយទាំងនោះទេឬ? តើតង្វាយរបស់ព្រះជាម្ចាស់ជាអ្វីមួយដែលមនុស្សអាចខ្ជះខ្ជាយ និងបំផ្លាញតាមអំពើចិត្តបានទេឬ? តើអ្នកដឹកនាំ និងអ្នកធ្វើការមានសិទ្ធិអ្វីក្នុងការខ្ជះខ្ជាយតង្វាយរបស់ព្រះជាម្ចាស់ឬ? ការបង្កឱ្យមានការខាតបង់ផ្នែកសេដ្ឋកិច្ច ត្រូវតែបង់សំណង។ នេះគឺជារឿងត្រឹមត្រូវ និងសមហេតុផលបំផុត ហើយគ្មាននរណាម្នាក់អាចបដិសេធបានឡើយ។ ឧទាហរណ៍ថា មានការងារមួយដែលមនុស្សម្នាក់អាចធ្វើចប់ក្នុងរយៈពេលមួយខែ។ ប្រសិនបើត្រូវចំណាយពេលប្រាំមួយខែដើម្បីធ្វើការងារនេះ តើការចំណាយក្នុងរយៈពេលប្រាំខែដែលនៅសល់នោះ មិនមែនជាការខាតបង់ទេឬ? ខ្ញុំនឹងលើកឧទាហរណ៍មួយអំពីការផ្សាយដំណឹងល្អ។ ឧបមាថា មានមនុស្សម្នាក់ចង់ស្វែងយល់ពីផ្លូវពិត ហើយប្រហែលជាអាចនឹងបញ្ចុះបញ្ចូលបានក្នុងរយៈពេលតែមួយខែ បន្ទាប់មក ពួកគេនឹងចូលក្នុងពួកជំនុំ ហើយបន្តទទួលបានការស្រោចស្រព និងការផ្គត់ផ្គង់ ហើយក្នុងរយៈពេលប្រាំមួយខែ ពួកគេអាចបង្កើតមូលដ្ឋានបាន។ ប៉ុន្តែប្រសិនបើអាកប្បកិរិយារបស់អ្នកដែលផ្សាយដំណឹងល្អចំពោះរឿងនេះ គឺជាការមិនអើពើ និងបង្គ្រប់កិច្ច ហើយអ្នកដឹកនាំ និងអ្នកធ្វើការក៏មិនអើពើនឹងទំនួលខុសត្រូវរបស់ខ្លួនដែរ ហើយនៅទីបំផុតចំណាយពេលកន្លះឆ្នាំទើបបញ្ចុះបញ្ចូលមនុស្សនោះបាន តើរយៈពេលកន្លះឆ្នាំនេះ មិនមែនជាការខាតបង់ដល់ជីវិតរបស់ពួកគេទេឬ? ប្រសិនបើពួកគេជួបប្រទះនឹងមហន្តរាយដ៏ធំសម្បើម ហើយពួកគេមិនទាន់បានបង្កើតគ្រឹះនៅលើផ្លូវពិតនៅឡើយទេ នោះពួកគេនឹងមានគ្រោះថ្នាក់ហើយ ហើយតើមនុស្សទាំងនោះមិនបានធ្វើឱ្យពួកគេខកចិត្តទេឬ? ការខាតបង់បែបនេះមិនអាចវាស់វែងដោយប្រាក់ ឬសម្ភារៈបានឡើយ។ ប្រសិនបើការយល់ដឹងពីសេចក្ដីពិតរបស់មនុស្សនោះត្រូវបានរាំងស្ទះរយៈពេលកន្លះឆ្នាំ ហើយពួកគេត្រូវបានពន្យាក្នុងការបង្កើតគ្រឹះ និងក្នុងការចាប់ផ្ដើមបំពេញភារកិច្ចរបស់ខ្លួនអស់រយៈពេលកន្លះឆ្នាំ តើអ្នកណានឹងទទួលខុសត្រូវចំពោះរឿងនេះ? តើអ្នកដឹកនាំ និងអ្នកធ្វើការអាចទទួលខុសត្រូវចំពោះរឿងនេះបានទេ? គ្មាននរណាម្នាក់អាចទទួលខុសត្រូវចំពោះការរាំងស្ទះដល់ជីវិតរបស់អ្នកដទៃបានឡើយ។ ដោយសារតែគ្មាននរណាម្នាក់អាចទទួលខុសត្រូវនេះបាន តើអ្វីដែលសមរម្យសម្រាប់អ្នកដឹកនាំ និងអ្នកធ្វើការដែលត្រូវធ្វើ? គឺមានបួនពាក្យ៖ ធ្វើឱ្យអស់ពីសមត្ថភាព។ ធ្វើឱ្យអស់ពីសមត្ថភាពដើម្បីធ្វើអ្វី? គឺដើម្បីបំពេញទំនួលខុសត្រូវរបស់ខ្លួន ដោយធ្វើគ្រប់យ៉ាងដែលអ្នកអាចមើលឃើញនឹងភ្នែក គិតឃើញក្នុងចិត្ត និងសម្រេចបានតាមគុណសម្បត្តិរបស់អ្នក។ នេះហើយគឺជាការធ្វើឱ្យអស់ពីសមត្ថភាព ជាការមានភាពស្មោះត្រង់ និងការទទួលខុសត្រូវ ហើយក៏ជាទំនួលខុសត្រូវដែលអ្នកដឹកនាំ និងអ្នកធ្វើការគួរតែបំពេញផងដែរ។ អ្នកដឹកនាំ និងអ្នកធ្វើការខ្លះមិនបានចាត់ទុកការផ្សាយដំណឹងល្អជារឿងសំខាន់នោះទេ។ ពួកគេគិតថា៖ «ចៀមរបស់ព្រះជាម្ចាស់នឹងឮសំឡេងរបស់ព្រះជាម្ចាស់។ អ្នកណាដែលស្វែងយល់ និងទទួលយក នឹងទទួលបានព្រះពរ អ្នកណាដែលមិនស្វែងយល់ និងមិនទទួលយក នឹងមិនទទួលបានព្រះពរឡើយ ហើយសមតែនឹងស្លាប់នៅក្នុងគ្រោះមហន្តរាយហើយ!» អ្នកដឹកនាំក្លែងក្លាយមិនបានគិតគូរដល់ព្រះរាជបំណងរបស់ព្រះជាម្ចាស់សូម្បីតែបន្តិច ហើយគ្មានបន្ទុកក្នុងចិត្តចំពោះកិច្ចការដំណឹងល្អឡើយ។ ពួកគេក៏មិនទទួលខុសត្រូវចំពោះអ្នកចំណូលថ្មីដែលទើបតែចូលក្នុងពួកជំនុំដែរ ហើយមិនបានចាត់ទុកការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ជារឿងសំខាន់ឡើយ គឺពួកគេតែងតែផ្ដោតលើការសប្បាយនឹងផលប្រយោជន៍នៃឋានៈរបស់ពួកគេ។ មិនថាតើមានមនុស្សប៉ុន្មាននាក់ដែលស្វែងយល់ពីផ្លូវពិតក៏ដោយ ក៏ពួកគេមិនមានអារម្មណ៍អន្ទះសាសូម្បីតែបន្តិចដែរ ដោយតែងតែមានផ្នត់គំនិតរស់នៅឲ្យតែបានមួយថ្ងៃៗ ធ្វើខ្លួនដូចជាអធិរាជដែលចូលនិវត្តន៍ ឬមន្ត្រីរាជការអ៊ីចឹង។ មិនថាកិច្ចការនោះសំខាន់ ឬបន្ទាន់យ៉ាងណាក៏ដោយ ក៏ពួកគេមិនដែលបង្ហាញខ្លួននៅកន្លែងធ្វើការដែរ ហើយពួកគេក៏មិនសាកសួរ និងស្វែងយល់ពីស្ថានភាពការងារ ឬតាមដានកិច្ចការ និងដោះស្រាយបញ្ហាដែរ។ ពួកគេគ្រាន់តែរៀបចំចាត់ចែងភារកិច្ច រួចហើយគិតថាការងាររបស់ពួកគេចប់សព្វគ្រប់ហើយ ហើយពួកគេជឿជាក់ថា នេះគឺជាការបំពេញកិច្ចការហើយ។ តើនេះមិនមែនជាការធ្វើដោយបង្គ្រប់កិច្ចទេឬ? តើនេះមិនមែនជាការបោកបញ្ឆោតទាំងថ្នាក់លើ និងថ្នាក់ក្រោមទេឬ? តើអ្នកដឹកនាំ និងអ្នកធ្វើការបែបនេះ ស័ក្តិសមនឹងឱ្យព្រះជាម្ចាស់ប្រើដែរឬទេ? តើពួកគេមិនដូចជាមន្ត្រីរបស់នាគដ៏ធំមានសម្បុរក្រហមទេឬ? ពួកគេគិតថា៖ «ការធ្វើជាអ្នកដឹកនាំ ឬអ្នកធ្វើការ គឺដូចជាការកាន់តំណែងអ៊ីចឹង ហើយគួរតែសប្បាយនឹងផលប្រយោជន៍នៃឋានៈនេះ។ ការកាន់តំណែងបានផ្ដល់ឯកសិទ្ធិនេះដល់ខ្ញុំ ដោយមិនចាំបាច់ឱ្យខ្ញុំមានវត្តមាននៅគ្រប់កិច្ចការទាំងអស់នោះទេ។ ប្រសិនបើខ្ញុំតែងតែនៅកន្លែងធ្វើការជានិច្ច តាមដានកិច្ចការ និងយល់ដឹងពីស្ថានភាព តើវាហត់នឿយយ៉ាងណាទៅ វាធ្វើឱ្យខ្ញុំអាម៉ាស់យ៉ាងណាទៅ! ខ្ញុំមិនអាចទ្រាំទ្រនឹងការនឿយហត់បែបនេះបានទេ!» នេះហើយគឺជារបៀបដែលអ្នកដឹកនាំក្លែងក្លាយ និងអ្នកធ្វើការក្លែងក្លាយបំពេញកិច្ចការ ដោយគិតតែពីការចង់បានការសុខស្រួល និងសប្បាយនឹងផលប្រយោជន៍នៃឋានៈ ដោយមិនបានធ្វើកិច្ចការជាក់ស្ដែងអ្វីទាំងអស់ ហើយគ្មានសតិសម្បជញ្ញៈ ឬហេតុផលសូម្បីតែបន្តិច។ ពួកអាស្រ័យស៊ីបែបនេះពិតជាគួរតែត្រូវបានជម្រុះចោល ហើយទោះបីជាពួកគេត្រូវបានដាក់ទោសក៏ដោយ ក៏ពួកគេសមនឹងទទួលវាដែរ! អ្នកដឹកនាំ និងអ្នកធ្វើការខ្លះ ទោះបីជាបានធ្វើកិច្ចការពួកជំនុំអស់រយៈពេលជាច្រើនឆ្នាំក៏ដោយ ក៏មិនចេះផ្សាយដំណឹងល្អដែរ ហើយរឹតតែមិនចេះធ្វើបន្ទាល់ទៅទៀត។ ប្រសិនបើអ្នករាល់គ្នាសុំឱ្យពួកគេប្រកបគ្នាអំពីសេចក្ដីពិតទាំងអស់ដែលទាក់ទងនឹងនិមិត្តនៃកិច្ចការរបស់ព្រះជាម្ចាស់ ទៅកាន់អ្នកដែលមានសក្ដានុពលក្នុងការទទួលដំណឹងល្អ ក៏ពួកគេធ្វើមិនបានដែរ។ នៅពេលដែលគេសួរថា៖ «តើអ្នករាល់គ្នាធ្លាប់ប្រឹងប្រែងដើម្បីបំពាក់ខ្លួនអ្នករាល់គ្នាជាមួយនឹងសេចក្ដីពិតនៃនិមិត្តដែរឬទេ?» អ្នកដឹកនាំក្លែងក្លាយក៏គិតក្នុងចិត្តថា៖ «ហេតុអ្វីបានជាខ្ញុំត្រូវប្រឹងប្រែងបែបនេះ? ជាមួយនឹងឋានៈដ៏ខ្ពង់ខ្ពស់របស់ខ្ញុំ ភារកិច្ចនោះមិនមែនសម្រាប់ខ្ញុំទេ មានអ្នកផ្សេងទៀតជាច្រើនដែលត្រូវធ្វើវា»។ ចូរប្រាប់ខ្ញុំមកថា តើពួកគេជាសត្ងអ្វីឱ្យប្រាកដទៅ? ពួកគេបានធ្វើកិច្ចការពួកជំនុំអស់រយៈពេលជាច្រើនឆ្នាំ ប៉ុន្តែមិនចេះផ្សាយដំណឹងល្អសោះ។ ហើយនៅពេលដែលត្រូវធ្វើបន្ទាល់ ពួកគេត្រូវតែរកអ្នកផ្សាយដំណឹងល្អមកធ្វើជំនួសពួកគេ។ ប្រសិនបើក្នុងនាមជាអ្នកដឹកនាំ ឬអ្នកធ្វើការម្នាក់ អ្នកមិនអាចផ្សាយដំណឹងល្អ ធ្វើបន្ទាល់ ឬប្រកបគ្នាជាមួយមនុស្សអំពីសេចក្ដីពិតដែលទាក់ទងនឹងនិមិត្តបានទេ តើអ្នកអាចធ្វើអ្វីបាន? តើទំនួលខុសត្រូវរបស់អ្នកគឺជាអ្វី? តើអ្នកបានបំពេញវាហើយឬនៅ? តើអ្នកគ្រាន់តែរស់នៅទៅតាមអ្វីដែលអ្នកមានស្រាប់ឬ? តើអ្នកមានអ្វីទៅ? តើអ្នកណាបានអនុញ្ញាតឱ្យអ្នករស់នៅទៅតាមអ្វីដែលអ្នកមានស្រាប់? អ្នកគ្រប់គ្រងក្រុមផ្សាយដំណឹងល្អខ្លះ មិនដែលសូម្បីតែសង្កេត និងស្ដាប់អ្នកដទៃផ្សាយដំណឹងល្អផង។ ពួកគេមិនខ្វល់នឹងស្ដាប់ទេ ពួកគេមិនចង់ខ្វល់ទេ គិតថាវារំខានពេក ហើយគ្មានការអត់ធ្មត់។ ពួកគេជាអ្នកដឹកនាំ អ្នកដឹងទេ គឺជាមន្ត្រីរាជការទៀតផង ដូច្នេះ ពួកគេមិនធ្វើភារកិច្ចជាក់លាក់ទាំងនេះទេ គឺពួកគេឱ្យបងប្អូនប្រុសស្រីធ្វើជំនួសវិញ។ ឧបមាថា អ្នកធ្វើការផ្សាយដំណឹងល្អខ្លះបានជួបនឹងមនុស្សម្នាក់ដែលមានគុណសម្បត្តិខ្ពស់ ដែលខិតខំស្វែងយល់ពីគ្រប់រឿង ហើយចង់យល់ដឹងពីសេចក្ដីពិតជាក់លាក់មួយចំនួនដែលទាក់ទងនឹងនិមិត្ត។ អ្នកធ្វើការផ្សាយដំណឹងល្អមិនអាចប្រកបគ្នាបានច្បាស់លាស់ទាំងស្រុងទេ ដូច្នេះ ពួកគេក៏សុំឱ្យអ្នកដឹកនាំរបស់ពួកគេធ្វើជំនួស។ អ្នកដឹកនាំទាំងនោះក៏និយាយលែងចេញ ហើយថែមទាំងរកលេសដោះសារទៀត ដោយនិយាយថា៖ «ខ្ញុំមិនដែលធ្វើកិច្ចការនេះដោយខ្លួនឯងទេ។ អ្នករាល់គ្នាទៅធ្វើចុះ ខ្ញុំនឹងគ្រាំទ្រអ្នករាល់គ្នា។ ប្រសិនបើមានបញ្ហាអ្វីកើតឡើង ខ្ញុំនឹងជួយអ្នករាល់គ្នាដោះស្រាយ ខ្ញុំគាំទ្រអ្នករាល់គ្នា។ កុំបារម្ភអី។ តើមានអ្វីដែលត្រូវខ្លាច នៅពេលដែលយើងមានព្រះជាម្ចាស់នោះ? នៅពេលដែលមាននរណាម្នាក់ស្វែងរកផ្លូវពិត អ្នករាល់គ្នាអាចធ្វើបន្ទាល់ ឬប្រកបគ្នាអំពីសេចក្ដីពិតនៃនិមិត្តបាន។ ខ្ញុំទទួលខុសត្រូវតែលើការប្រកបគ្នាអំពីសេចក្ដីពិតនៃច្រកចូលទៅក្នុងជីវិតប៉ុណ្ណោះ។ កិច្ចការធ្វើបន្ទាល់គឺជាបន្ទុកដ៏ធ្ងន់ដែលអ្នករាល់គ្នាត្រូវទទួលខុសត្រូវ កុំពឹងលើខ្ញុំអី»។ រាល់ពេលដែលឈានដល់ពេលដ៏សំខាន់នៃការធ្វើបន្ទាល់ក្នុងការផ្សាយដំណឹងល្អ ពួកគេក៏លាក់ខ្លួនបាត់។ ពួកគេដឹងយ៉ាងច្បាស់ថា ពួកគេខ្វះសេចក្ដីពិត ដូច្នេះ ហេតុអ្វីបានជាពួកគេមិនប្រឹងប្រែងដើម្បីបំពាក់ខ្លួនគេជាមួយនឹងសេចក្ដីពិតនោះ? ដោយដឹងយ៉ាងច្បាស់ថា ពួកគេខ្វះសេចក្ដីពិត ហេតុអ្វីបានជាពួកគេតែងតែខំប្រឹងដណ្ដើមធ្វើជាអ្នកដឹកនាំ? ពួកគេគ្មានទេពកោសល្យអ្វីសោះ ប៉ុន្តែពួកគេហ៊ានទទួលយកតំណែងផ្លូវការណាក៏បានដែរ បើឱ្យពួកគេធ្វើជាអធិរាជ ក៏ពួកគេហ៊ានធ្វើដែរ គឺពួកគេពិតជាគ្មានការខ្មាសអៀនសោះ! មិនថាពួកគេកាន់តំណែងដឹកនាំកម្រិតណាក៏ដោយ ក៏ពួកគេមិនអាចធ្វើកិច្ចការជាក់ស្ដែងបានដែរ ប៉ុន្តែពួកគេហ៊ានសប្បាយនឹងផលប្រយោជន៍នៃឋានៈ ដោយសតិសម្បជញ្ញៈឈឺចាប់សូម្បីតែបន្តិច។ តើពួកគេមិនមែនជាមនុស្សដែលគ្មានការខ្មាសអៀនបំផុតទេឬ? វាអាចយល់បាន ប្រសិនបើគេសុំឱ្យអ្នកនិយាយភាសាបរទេស ហើយអ្នកមិនអាចនិយាយបាន ប៉ុន្តែអ្នកគួរអាចប្រកបគ្នាអំពីសេចក្ដីពិតនៃនិមិត្ត និងព្រះរាជបំណងរបស់ព្រះជាម្ចាស់ជាភាសាកំណើតរបស់អ្នកបាន មែនទេ? មនុស្សដែលទើបតែជឿបានបីទៅប្រាំឆ្នាំ អាចយោគយល់ឱ្យបានចំពោះការមិនអាចប្រកបគ្នាអំពីសេចក្ដីពិតបាន។ ប៉ុន្តែមនុស្សខ្លះបានជឿលើព្រះជាម្ចាស់ជិត២០ឆ្នាំហើយ ប៉ុន្តែនៅតែមិនអាចប្រកបគ្នាអំពីសេចក្ដីពិតដែលទាក់ទងនឹងនិមិត្តបាន តើមនុស្សបែបនេះមិនមែនជាមនុស្សឥតបានការទេឬ? តើពួកគេមិនមែនជាមនុស្សឥតប្រយោជន៍ទេឬ? ខ្ញុំស្ដាប់ឮរឿងនេះហើយ គួរឱ្យភ្ញាក់ផ្អើលណាស់ ពេលឮថាមនុស្សម្នាក់បានជឿលើព្រះជាម្ចាស់អស់រយៈពេលជាច្រើនឆ្នាំ ប៉ុន្តែមិនចេះប្រកបគ្នាអំពីសេចក្ដីពិតដែលទាក់ទងនឹងនិមិត្ត។ តើអ្នករាល់គ្នាមានអារម្មណ៍យ៉ាងណាដែរ បន្ទាប់ពីបានឮរឿងនេះ? តើវាមិនពិបាកជឿទេឬ? តើពួកគេបានធ្វើកិច្ចការរបស់ខ្លួនយ៉ាងដូចម្ដេចទៅ អស់រយៈពេលជាច្រើនឆ្នាំមកនេះ? នៅពេលដែលគេសុំឱ្យផ្ដល់ការណែនាំសម្រាប់ការធ្វើភ្លេង ពួកគេក៏មិនចេះ ហើយនិយាយថា ជំនាញឯកទេសនេះគឺពិបាកពេក ថាវាមិនមែនជាអ្វីដែលមនុស្សធម្មតាអាចយល់បាននោះទេ។ នៅពេលដែលគេសុំឱ្យផ្ដល់ការណែនាំក្នុងកិច្ចការផលិតសិល្បៈ ឬក្នុងកិច្ចការផលិតភាពយន្ត ពួកគេក៏អះអាងថា កិច្ចការទាំងនេះទាមទារកម្រិតជំនាញបច្ចេកទេសខ្ពស់ពេក ដែលពួកគេមិនអាចធ្វើបាន។ នៅពេលដែលគេសុំឱ្យសរសេរអត្ថបទបន្ទាល់តាមរយៈបទពិសោធ ពួកគេក៏និយាយថា កម្រិតវប្បធម៌របស់ពួកគេទាបពេក ហើយពួកគេមិនចេះសរសេរទេ ហើយថាពួកគេមិនដែលបានហ្វឹកហាត់សោះ។ ប្រសិនបើពួកគេមិនអាចបំពេញកិច្ចការប្រភេទនេះបាន នោះគឺអាចអធ្យាស្រ័យឱ្យបាន ប៉ុន្តែកិច្ចការដំណឹងល្អគឺជាផ្នែកមួយនៃភារកិច្ចរបស់ពួកគេផ្ទាល់។ ពួកគេគួរតែស្គាល់កិច្ចការនេះច្បាស់ជាងគេ តើវាមិនគួរតែងាយស្រួលសម្រាប់ពួកគេទេឬ? ទិដ្ឋភាពសំខាន់បំផុតនៃការប្រកបគ្នាអំពីសេចក្ដីពិតដែលទាក់ទងនឹងនិមិត្ត គឺត្រូវប្រកបគ្នាឱ្យបានច្បាស់លាស់អំពីសេចក្ដីពិតនៃកិច្ចការបីដំណាក់កាល។ ដំបូងឡើយ មនុស្សមិនសូវមានបទពិសោធន៍ ហើយអាចនឹងប្រកបគ្នាមិនសូវបានល្អ ប៉ុន្តែពេលហ្វឹកហាត់យូរៗទៅ ពួកគេអាចប្រកបគ្នាកាន់តែប្រសើរឡើង ដែលពួកគេអាចនិយាយបានយ៉ាងមានរបៀបរៀបរយ ដោយប្រើភាសាច្បាស់លាស់ និងត្រឹមត្រូវ ហើយមានវោហារស័ព្ទល្អ។ តើនេះមិនមែនជាផ្នែកជាក់លាក់មួយនៃកិច្ចការជំនាញឯកទេសដែលអ្នកដឹកនាំគួរតែចេះឱ្យស្ទាត់ទេឬ? នេះមិនមែនដូចជាការបង្ខំត្រីឱ្យរស់នៅលើគោកទេ មែនទេ? (ទេ មិនមែនទេ។) ប៉ុន្តែអ្នកដឹកនាំក្លែងក្លាយបែបនេះ គ្មានសមត្ថភាពធ្វើសូម្បីតែកិច្ចការបន្តិចបន្តួចនេះផង។ ប៉ុន្តែពួកគេនៅតែធ្វើជាអ្នកដឹកនាំ? តើពួកគេកំពុងធ្វើអ្វីដោយនៅតែកាន់តំណែងនោះ? មនុស្សខ្លះនិយាយថា៖ «ខ្ញុំជាមនុស្សម្នាក់ដែលការគិតច្របូកច្របល់ និងមិនច្បាស់លាស់ ខ្វះភាពតក្ក ហើយខ្ញុំមិនសូវពូកែនិយាយអំពីសេចក្ដីពិតដែលទាក់ទងនឹងនិមិត្តទេ»។ បើអ៊ីចឹង តើអ្នកអាចសម្គាល់ឃើញ និងដោះស្រាយកំហុសឆ្គង និងការប្រែប្រួលផ្សេងៗដែលកើតឡើងនៅក្នុងកិច្ចការដំណឹងល្អបានទេ? ប្រសិនបើអ្នកមិនអាចសម្គាល់ឃើញទេ នោះអ្នកក៏ពិតជាមិនអាចដោះស្រាយបានដែរ។ នៅពេលដែលអ្នកដឹកនាំក្លែងក្លាយទទួលបន្ទុកលើកិច្ចការដំណឹងល្អ ពួកគេមិនបានដើរតួនាទីអ្វីក្នុងការត្រួតពិនិត្យផ្ទៀងផ្ទាត់ ឬមើលការខុសត្រូវឡើយ គឺពួកគេគ្រាន់តែបណ្ដោយឱ្យអ្នកនៅក្រោមបង្គាប់ធ្វើតាមអំពើចិត្តប៉ុណ្ណោះ ដែលធ្វើឱ្យនរណាក៏អាចធ្វើអ្វីៗតាមអំពើចិត្តបានដែរ ហើយផ្សាយដំណឹងល្អទៅកាន់អ្នកណាក៏បានដែរ គឺគ្មានគោលការណ៍ ឬស្ដង់ដារអ្វីទាំងអស់។ មនុស្សខ្លះធ្វើតាមអារម្មណ៍មួយភ្លែត គ្មានហេតុផល ហើយជាពិសេសគឺគ្មានគោលការណ៍នៅពេលដែលពួកគេធ្វើអ្វីមួយ ហើយប្រព្រឹត្តអំពើខុសឆ្គងដោយមិនញញើត។ អ្នកដឹកនាំក្លែងក្លាយមិនអាចមើលឃើញ ឬសម្គាល់ឃើញបញ្ហាទាំងនេះបានទាល់តែសោះ។

គេនិយាយថា នៅអាមេរិកខាងត្បូង និងអាហ្វ្រិក មនុស្សក្រីក្រមួយចំនួនត្រូវបាននាំចូលមកពួកជំនុំ តាមរយៈកិច្ចការផ្សាយដំណឹងល្អ។ មនុស្សទាំងនេះគ្មានចំណូលទៀងទាត់ ហើយសូម្បីតែការហូបចុក និងការរស់រានមានជីវិតក៏ជាបញ្ហាដែរ។ ដូច្នេះ តើគួរធ្វើដូចម្ដេច? មានអ្នកដឹកនាំខ្លះបាននិយាយថា៖ «វាជាព្រះរាជបំណងរបស់ព្រះជាម្ចាស់ក្នុងការសង្គ្រោះមនុស្សជាតិ ហើយដើម្បីទទួលបានការសង្គ្រោះ មនុស្សម្នាក់ត្រូវតែបានហូបចុកឱ្យបានគ្រប់គ្រាន់សិន មែនទេ? បើអ៊ីចឹង តើដំណាក់របស់ព្រះជាម្ចាស់មិនគួរផ្ដល់ជំនួយសង្គ្រោះទេឬ? ប្រសិនបើពួកគេជឿលើព្រះជាម្ចាស់ យើងអាចចែកសៀវភៅព្រះបន្ទូលរបស់ព្រះជាម្ចាស់ពីរបីក្បាលឱ្យពួកគេបាន។ ពួកគេគ្មានកុំព្យូទ័រ ឬទូរសព្ទទេ ដូច្នេះ តើយើងគួរធ្វើដូចម្ដេចប្រសិនបើពួកគេសុំបំពេញភារកិច្ចនោះ? ចូរធ្វើការសាកសួរបន្តិចមើល ហើយមើលឱ្យច្បាស់ថាតើពួកគេមានឆន្ទៈបំពេញភារកិច្ចដោយស្មោះត្រង់ដែរឬអត់»។ តាមរយៈការសាកសួរ គេបានរកឃើញថា មនុស្សទាំងនេះបច្ចុប្បន្នគ្មានប្រាក់ទេ ប៉ុន្តែប្រសិនបើពួកគេមានប្រាក់ ហើយអាចហូបចុកបានគ្រប់គ្រាន់ ពួកគេនឹងមានឆន្ទៈចេញទៅផ្សាយដំណឹងល្អ និងបំពេញភារកិច្ចរបស់ខ្លួន។ បន្ទាប់ពីបានយល់ពីស្ថានភាពទាំងនេះហើយ អ្នកដឹកនាំក៏ចាប់ផ្ដើមចែកមូលនិធិសង្គ្រោះ ដោយបើកឱ្យពួកគេជារៀងរាល់ខែ។ ការហូបចុក និងការស្នាក់នៅ ហើយសូម្បីតែថ្លៃអ៊ីនធឺណិត និងការទិញទូរសព្ទ កុំព្យូទ័រ និងឧបករណ៍ផ្សេងៗទៀតសម្រាប់មនុស្សទាំងនេះ សុទ្ធតែត្រូវបានចំណាយដោយប្រាក់របស់ដំណាក់របស់ព្រះជាម្ចាស់ទាំងអស់។ ការចែកប្រាក់ឱ្យមនុស្សទាំងនេះ មិនមែនក្នុងគោលបំណងពង្រីកកិច្ចការដំណឹងល្អនោះទេ ប៉ុន្តែគឺដើម្បីផ្ដល់ជំនួយសង្គ្រោះសម្រាប់ការរស់រានមានជីវិតរបស់ពួកគេទៅវិញទេ។ តើការណ៍នេះស្របតាមគោលការណ៍ដែរឬទេ? (ទេ មិនស្របទេ។) តើដំណាក់របស់ព្រះជាម្ចាស់មានច្បាប់ថា នៅពេលដែលផ្សាយដំណឹងល្អ ហើយជួបមនុស្សក្រីក្រដែលគ្មានមធ្យោបាយចិញ្ចឹមជីវិត ដរាបណាពួកគេអាចទទួលយកកិច្ចការដំណាក់កាលនេះ នោះគួរតែផ្ដល់ជំនួយឱ្យពួកគេមែនទេ? តើមានគោលការណ៍បែបនេះទេ? (ទេ។) បើអ៊ីចឹង តើអ្នកដឹកនាំទាំងនេះបានចែកមូលនិធិសង្គ្រោះឱ្យពួកគេដោយផ្អែកលើគោលការណ៍អ្វីទៅ? តើដោយសារតែពួកគេគិតថា ដំណាក់របស់ព្រះជាម្ចាស់មានប្រាក់តែគ្មានកន្លែងចាយ ឬដោយសារតែពួកគេចាត់ទុកថាមនុស្សទាំងនេះគួរឱ្យអាណិតពេក ឬក៏សង្ឃឹមថា មនុស្សទាំងនេះនឹងជួយពង្រីកដំណឹងល្អ? តើចេតនារបស់ពួកគេពិតប្រាកដគឺជាអ្វី? តើពួកគេកំពុងព្យាយាមសម្រេចអ្វី? នៅពេលដែលនិយាយដល់ការចែកទូរសព្ទ កុំព្យូទ័រ និងថ្លៃចំណាយក្នុងការរស់នៅ ពួកគេក៏សស្រាក់សស្រាំណាស់។ ពួកគេចូលចិត្តធ្វើកិច្ចការបែបនេះដែលផ្ដល់ផលប្រយោជន៍ដល់អ្នកដទៃ ព្រោះវាអាចឱ្យពួកគេផ្គាប់ចិត្តមនុស្សទាំងនេះ និងទិញទឹកចិត្តពួកគេបាន ហើយពួកគេយកចិត្តទុកដាក់ជាពិសេសចំពោះភារកិច្ចប្រភេទនេះ ដោយធ្វើកាន់តែជ្រុលទៅៗ ហើយគ្មានការខ្មាសអៀនសូម្បីតែបន្តិច។ នេះគឺជាការប្រើប្រាស់ប្រាក់របស់ព្រះជាម្ចាស់ដើម្បីផ្គាប់ចិត្តមនុស្ស និងទិញទឹកចិត្តពួកគេ។ តាមពិតទៅ បុគ្គលក្រីក្រទាំងនេះមិនបានជឿលើព្រះជាម្ចាស់ដោយស្មោះត្រង់នោះទេ គឺពួកគេគ្រាន់តែព្យាយាមបំពេញក្រពះរបស់ខ្លួន និងរកផ្លូវចិញ្ចឹមជីវិតប៉ុណ្ណោះ។ មនុស្សបែបនេះមិនមែនស្វែងរកដើម្បីទទួលបានសេចក្ដីពិត ឬសេចក្ដីសង្គ្រោះនោះទេ។ តើព្រះជាម្ចាស់នឹងសង្គ្រោះមនុស្សទាំងនេះទេ? អ្នកខ្លះ ទោះបីជាពួកគេមានឆន្ទៈបំពេញភារកិច្ចក៏ដោយ ក៏មិនមែនដោយស្មោះត្រង់ដែរ ប៉ុន្តែគឺធ្វើព្រោះតែចង់បានទូរសព្ទ និងកុំព្យូទ័រ ដើម្បីភាពងាយស្រួលក្នុងជីវិតទៅវិញទេ។ ប៉ុន្តែអ្នកដឹកនាំក្លែងក្លាយមិនបានខ្វល់ពីរឿងនេះទេ ដរាបណាមាននរណាម្នាក់មានឆន្ទៈបំពេញភារកិច្ច ពួកគេក៏មើលថែពួកគេ ដោយមិនត្រឹមតែផ្ដល់ប្រាក់សម្រាប់ថ្លៃផ្ទះ និងអាហារប៉ុណ្ណោះទេ ប៉ុន្តែថែមទាំងទិញកុំព្យូទ័រ ទូរសព្ទ និងឧបករណ៍ផ្សេងៗទៀតផង។ ប៉ុន្តែនៅទីបំផុត មនុស្សទាំងនេះបានបំពេញភារកិច្ចរបស់ខ្លួនដោយគ្មានប្រសិទ្ធភាពអ្វីសោះ។ តើអ្នកដឹកនាំក្លែងក្លាយមិនមែនគ្រាន់តែបោះលុយចោលទេឬ? តើពួកគេមិនមែនកំពុងប្រើប្រាស់ប្រាក់របស់ដំណាក់របស់ព្រះជាម្ចាស់ដើម្បីបង្ហាញពីចិត្តសប្បុរសរបស់ពួកគេទេឬ? (មែនហើយ។) តើនេះជាកិច្ចការដែលអ្នកដឹកនាំ និងអ្នកធ្វើការគួរធ្វើទេ? (ទេ។) តើទាំងនេះមិនមែនជាអ្នកដឹកនាំក្លែងក្លាយទេឬ? អ្នកដឹកនាំក្លែងក្លាយចូលចិត្តធ្វើពុតជាល្អ មានមេត្តាករុណា និងចិត្តល្អ។ ប្រសិនបើអ្នករាល់គ្នាចង់បង្ហាញចិត្តល្អ វាមិនអីទេ គ្រាន់តែប្រើលុយផ្ទាល់ខ្លួនរបស់អ្នកទៅ! ប្រសិនបើពួកគេគ្មានសម្លៀកបំពាក់ទេ ចូរដោះសម្លៀកបំពាក់ផ្ទាល់ខ្លួនរបស់អ្នកឱ្យពួកគេទៅ កុំចាយតង្វាយរបស់ព្រះជាម្ចាស់អី! តង្វាយរបស់ព្រះជាម្ចាស់គឺសម្រាប់កិច្ចការពង្រីកដំណឹងល្អ មិនមែនសម្រាប់ចែកអត្ថប្រយោជន៍សុខុមាលភាពទេ ហើយរឹតតែមិនមែនសម្រាប់ផ្ដល់ជំនួយដល់អ្នកក្រទៀតផង។ ដំណាក់របស់ព្រះជាម្ចាស់ មិនមែនជាស្ថាប័នសុខុមាលភាពទេ។ អ្នកដឹកនាំក្លែងក្លាយគ្មានសមត្ថភាពធ្វើកិច្ចការជាក់ស្ដែងទេ ហើយរឹតតែគ្មានសមត្ថភាពផ្គត់ផ្គង់សេចក្ដីពិត ឬជីវិតទៀតផង។ ពួកគេផ្ដោតតែលើការប្រើប្រាស់តង្វាយរបស់ព្រះជាម្ចាស់ដើម្បីចែកអត្ថប្រយោជន៍សុខុមាលភាព ដើម្បីផ្គាប់ចិត្តមនុស្ស និងរក្សាកេរ្តិ៍ឈ្មោះ និងឋានៈផ្ទាល់ខ្លួនរបស់ពួកគេប៉ុណ្ណោះ។ តើពួកគេមិនមែនជាមនុស្សខ្ជះខ្ជាយឥត អៀនខ្មាសទេឬ? ប្រសិនបើគេរកឃើញអ្នកដឹកនាំក្លែងក្លាយបែបនេះ តើមាននរណាម្នាក់អាចលាតត្រដាង និងបញ្ឈប់ពួកគេឱ្យបានទាន់ពេលទេ? គ្មាននរណាម្នាក់ក្រោកឈរឡើងដើម្បីបញ្ឈប់ពួកគេឡើយ។ ប្រសិនខាងលើមិនបានរកឃើញ និងមកបញ្ឈប់វាទេនោះ ការប្រើប្រាស់ប្រាក់របស់ព្រះជាម្ចាស់ដើម្បីផ្ដល់ផលប្រយោជន៍ដល់មនុស្ស នឹងនឹងបន្ដទៅដោយគ្មានទីបញ្ចប់ឡើយ។ មនុស្សក្រីក្រទាំងនោះលូកដៃកាន់តែវែងទៅៗ ដោយតែងតែចង់បានបន្ថែមទៀតជានិច្ច។ ពួកគេមិនចេះឆ្អែតឆ្អន់ទេ មិនថាតើអ្នករាល់គ្នាឱ្យប៉ុណ្ណាក៏ដោយ ក៏មិនដែលគ្រប់គ្រាន់ដែរ។ អស់អ្នកដែលជឿលើព្រះជាម្ចាស់ដោយស្មោះត្រង់ អាចលះបង់គ្រួសារ និងអាជីពរបស់ខ្លួនដើម្បីបំពេញភារកិច្ច ដើម្បីទទួលបានការសង្គ្រោះ ហើយទោះបីជាពួកគេប្រឈមមុខនឹងការលំបាកក្នុងជីវិតក៏ដោយ ក៏ពួកគេអាចរកវិធីដោះស្រាយដោយខ្លួនឯងបានដែរ ដោយមិនចាំបាច់ទាមទារអ្វីៗពីដំណាក់របស់ព្រះជាម្ចាស់ជានិច្ចនោះទេ។ ពួកគេដោះស្រាយអ្វីដែលពួកគេអាចធ្វើបានដោយខ្លួនឯង ហើយចំពោះអ្វីដែលពួកគេមិនអាចដោះស្រាយបាន ពួកគេក៏អធិស្ឋានដល់ព្រះជាម្ចាស់ ហើយពឹងផ្អែកលើសេចក្ដីជំនឿ ដើម្បីទទួលយកបទពិសោធន៍។ អស់អ្នកដែលតែងតែសុំទានពីព្រះជាម្ចាស់ ដោយរំពឹងថាដំណាក់របស់ព្រះជាម្ចាស់នឹងផ្គត់ផ្គង់ថ្លៃចំណាយក្នុងការរស់នៅ និងទ្រទ្រង់ពួកគេ គឺពិតជាគ្មានហេតុផលសោះ! ពួកគេមិនចង់បំពេញភារកិច្ចអ្វីទាំងអស់ ប៉ុន្តែចង់សប្បាយនឹងជីវិត ដោយចេះតែលូកដៃសុំរបស់ពីដំណាក់របស់ព្រះជាម្ចាស់ ហើយទោះបីជាយ៉ាងនោះក៏ដោយ ក៏មិនដែលគ្រប់គ្រាន់ដែរ។ តើពួកគេមិនមែនជាអ្នកសុំទានទេឬ? ហើយអ្នកដឹកនាំក្លែងក្លាយ ដែលជាមនុស្សល្ងង់ទាំងនេះ ក៏ចេះតែបន្តចែកអត្ថប្រយោជន៍ឥតឈប់ឈរ ដើម្បីផ្គាប់ចិត្តមនុស្សដើម្បីឱ្យមនុស្សដឹងគុណពួកគេ ហើយថែមទាំងគិតថា អំពើបែបនេះគឺលើកតម្កើងសិរីរុងរឿងរបស់ព្រះជាម្ចាស់ទៀតផង។ ទាំងនេះគឺជារឿងដែលអ្នកដឹកនាំក្លែងក្លាយចូលចិត្តធ្វើបំផុត។ ដូច្នេះ តើមាននរណាម្នាក់ដែលអាចសម្គាល់ឃើញបញ្ហាទាំងនេះ ដែលអាចមើលធ្លុះដល់សារជាតិនៃបញ្ហាទាំងនេះបានទេ? អ្នកដឹកនាំភាគច្រើនធ្វើមិនដឹងមិនឮ ដោយគិតថា៖ «យ៉ាងណាក៏ដោយ ខ្ញុំមិនមែនជាអ្នកទទួលខុសត្រូវលើកិច្ចការដំណឹងល្អទេ ហេតុអ្វីបានជាខ្ញុំត្រូវខ្វល់ពីរឿងទាំងនេះ? វាមិនមែនជាលុយរបស់ខ្ញុំដែលត្រូវចំណាយឯណា។ ដរាបណាសាច់ប្រាក់នៅក្នុងហោប៉ៅរបស់ខ្ញុំមិនត្រូវបានប៉ះពាល់ គឺមិនអីទេ។ អ្នករាល់គ្នាចង់ឱ្យអ្នកណាក៏ឱ្យទៅ តើវាទាក់ទងអីនឹងខ្ញុំ? លុយនោះមិនមែនចូលក្នុងកាបូបលុយខ្ញុំឯណា»។ មានមនុស្សដែលគ្មានការទទួលខុសត្រូវបែបនេះជាច្រើននៅជុំវិញ ប៉ុន្តែតើមានមនុស្សប៉ុន្មាននាក់ដែលអាចការពារកិច្ចការរបស់ដំណាក់របស់ព្រះជាម្ចាស់បាន?

ឥឡូវនេះ កិច្ចការផ្សាយដំណឹងល្អនៅក្រៅប្រទេស កំពុងតែរីកសាយភាយយ៉ាងទូលំទូលាយ។ ប្រទេសខ្លះមានមនុស្សច្រើនដែលអាចទទួលយកសេចក្ដីពិត ចំណែកឯប្រទេសខ្លះទៀតមានប្រជាជនដែលមានគុណសម្បត្តិទាប ដូច្នេះមនុស្សដែលអាចទទួលយកសេចក្ដីពិតក៏មានតិចដែរ។ ប្រទេសខ្លះគ្មានសេរីភាពខាងជំនឿឡើយ ដោយបង្ហាញការទាស់ទទឹងយ៉ាងខ្លាំងចំពោះផ្លូវពិត និងកិច្ចការរបស់ព្រះជាម្ចាស់ ហើយមិនសូវមានមនុស្សអាចទទួលយកសេចក្ដីពិតឡើយ។ លើសពីនេះ ប្រជាជននៃប្រទេសខ្លះមានភាពថយក្រោយខ្លាំងពេក និងមានគុណសម្បត្តិអន់ខ្លាំង ដល់ថ្នាក់ពួកគេមិនអាចយល់ពីសេចក្ដីពិតបាន ទោះបីជាមានការប្រកបគ្នាអំពីសេចក្ដីពិតយ៉ាងណាក៏ដោយ ហើយហាក់ដូចជាមនុស្សនៅទីនោះមិនអាចឈោងចាប់សេចក្ដីពិតបានសោះ។ មិនគួរផ្សាយដំណឹងល្អនៅកន្លែងបែបនេះឡើយ។ ក៏ប៉ុន្តែ អ្នកផ្សាយដំណឹងល្អ មើលមិនឃើញពីសារជាតិនៃបញ្ហានេះទេ។ ពួកគេមិនផ្សាយទៅកាន់អស់អ្នកដែលអាចទទួលយកសេចក្ដីពិតទេ តែបែរជាទទូចចង់ស្វែងរកតែករណីដែលពិបាក ហើយមិនអើពើអ្នកដែលងាយទទួលទៅវិញ។ ពួកគេមិនផ្សាយនៅកន្លែងដែលកិច្ចការផ្សាយដំណឹងល្អកំពុងតែរីកដុះដាលរួចហើយ និងងាយស្រួលក្នុងការផ្សាយនោះទេ។ ផ្ទុយទៅវិញ ពួកគេបែរជាទទូចចង់ផ្សាយដំណឹងល្អនៅកន្លែងដែលអន់ និងថយក្រោយទាំងនោះ ដោយផ្សាយទៅកាន់ក្រុមមនុស្សដែលមានគុណសម្បត្តិអន់បំផុត ដែលមិនអាចយល់ពីសេចក្ដីពិតបាន និងផ្សាយទៅកាន់ក្រុមជនជាតិដែលមានសញ្ញាណសាសនាធ្ងន់ធ្ងរបំផុត ហើយដែលមានការទាស់ទទឹងនឹងព្រះជាម្ចាស់ខ្លាំងបំផុតទៅវិញ។ តើនេះមិនមែនជាការបែរចេញពីផ្លូវត្រឹមត្រូវទេឬអី? ឧទាហរណ៍ដូចជា សាសនាយូដា និងសាសនាប្រចាំពូជសាសន៍ដែលចាក់ឫសយ៉ាងជ្រៅមួយចំនួន ដែលចាត់ទុកជំនឿគ្រីស្ទបរិស័ទជាសត្រូវ ហើយថែមទាំងធ្វើទុក្ខបុកម្នេញទៀតផង។ ចំពោះប្រទេស និងក្រុមជនជាតិប្រភេទនេះ គឺមិនគួរផ្សាយដំណឹងល្អឱ្យសោះឡើយ។ ហេតុអ្វីបានជាមិនគួរផ្សាយ? ពីព្រោះផ្សាយទៅក៏ឥតប្រយោជន៍។ ទោះបីជាអ្នកចំណាយកម្លាំងមនុស្ស ធនធានហិរញ្ញវត្ថុ និងធនធានសម្ភារទាំងអស់មកប្រើក៏ដោយ ក៏អាចកន្លងផុតបីឆ្នាំ ប្រាំឆ្នាំ ឬសូម្បីតែដប់ឆ្នាំ ដោយមិនឃើញលទ្ធផលអ្វីធំដុំដែរ។ ចំពោះស្ថានភាពបែបនេះ តើអាចធ្វើអ្វីបាន? នៅពេលចាប់ផ្ដើមដំបូង ដោយសារមិនដឹង គេអាចសាកល្បងបាន ប៉ុន្តែនៅពេលដែលមើលឃើញកាលៈទេសៈច្បាស់ហើយថា ការផ្សាយដំណឹងល្អទៅកាន់ពួកគេដោយចំណាយច្រើនបែបនេះ អាចនឹងមិនទទួលបានលទ្ធផលល្អនៅទីបំផុតនោះទេ នោះគេត្រូវតែជ្រើសរើសផ្លូវមួយផ្សេងទៀត គឺជាផ្លូវដែលអាចទទួលបានលទ្ធផល។ តើនេះមិនមែនជារឿងដែលអ្នកដឹកនាំ និងអ្នកធ្វើការគួរតែមើលឃើញច្បាស់ទេឬអី? (មែនហើយ។) ប៉ុន្តែ អ្នកដឹកនាំក្លែងក្លាយមិនយល់អំពីរឿងនេះទេ។ នៅពេលនិយាយដល់កន្លែងដែលត្រូវចាប់ផ្ដើមផ្សាយដំណឹងល្អនៅប្រទេសពីទីណា អ្នកខ្លះនិយាយថា៖ «ចាប់ផ្ដើមពីអ៊ីស្រាអែលទៅ។ ដោយសារអ៊ីស្រាអែលគឺជាមូលដ្ឋានសម្រាប់កិច្ចការពីរដំណាក់កាលដំបូងរបស់ព្រះជាម្ចាស់ ដូច្នេះត្រូវតែផ្សាយនៅទីនោះ។ មិនថាពិបាកយ៉ាងណានោះទេ យើងត្រូវតែតស៊ូផ្សាយទៅកាន់ពួកគេ»។ ប៉ុន្ដែ ក្រោយពីផ្សាយអស់រយៈពេលជាយូរមក មិនមានលទ្ធផលអ្វីធំដុំឡើយ ដែលនាំឱ្យមានការខកចិត្ត។ នៅពេលនេះ តើអ្នកដឹកនាំគួរធ្វើដូចម្ដេច? ប្រសិនបើជាអ្នកដឹកនាំដែលមានគុណសម្បត្តិ និងមានបន្ទុក ពួកគេនឹងនិយាយថា៖ «ការផ្សាយដំណឹងល្អរបស់យើង គ្មានគោលការណ៍សោះ។ យើងមិនដឹងពីរបៀបបត់បែនតាមកាលៈទេសៈឡើយ តែបែរជាមើលរឿងរ៉ាវដោយផ្អែកលើការស្រមើស្រមៃរបស់យើងទៅវិញ គឺយើងពិតជាឆោតល្ងង់ណាស់! ភាពល្ងង់ខ្លៅ ភាពរឹងរូស និងភាពមិនសមហេតុផលរបស់មនុស្សទាំងនេះ មិនមែនជាអ្វីដែលយើងបានរំពឹងទុកនោះទេ។ យើងគិតថា ដោយសារពួកគេបានជឿលើព្រះជាម្ចាស់រាប់ពាន់ឆ្នាំមកហើយ ពួកគេគួរតែជាអ្នកដំបូងដែលបានឮដំណឹងល្អរបស់ព្រះជាម្ចាស់ ប៉ុន្តែយើងគិតខុសហើយ។ ពួកគេមិនសមហេតុផលខ្លាំងពេក! តាមពិតទៅ នៅពេលដែលព្រះជាម្ចាស់កំពុងបំពេញកិច្ចការនៃការប្រោសលោះ ទ្រង់បានបោះបង់ពួកគេចោលរួចទៅហើយ។ ការដែលយើងត្រឡប់ទៅផ្សាយប្រាប់ពួកគេនៅពេលនេះ នឹងក្លាយជាការខិតខំដែលឥតប្រយោជន៍។ វាជាការធ្វើការទាំងអសារបង់ និងជាការធ្វើដោយល្ងង់ខ្លៅ។ យើងបានយល់ខុសចំពោះបំណងព្រះហឫទ័យរបស់ព្រះជាម្ចាស់ហើយ។ ព្រះជាម្ចាស់មិនធ្វើកិច្ចការលើរឿងនេះទេ ដូច្នេះ តើមនុស្សយើងអាចធ្វើវាបានដោយមធ្យោបាយណាទៅ? យើងបានសាកល្បងហើយ ប៉ុន្តែមិនថាយើងផ្សាយយ៉ាងណានោះទេ ពួកគេមិនទទួលយកផ្លូវពិតឡើយ។ យើងគួរតែបោះបង់ចោលសិន ទុកពួកគេមួយឡែក ហើយមិនបាច់យកចិត្តទុកដាក់ចំពោះពួកគេទេមួយរយៈសិន។ ប្រសិនបើមានអ្នកដែលសុខចិត្តស្វែងរក នោះយើងនឹងទទួលស្វាគមន៍ពួកគេ ហើយធ្វើបន្ទាល់អំពីកិច្ចការរបស់ព្រះជាម្ចាស់ប្រាប់ពួកគេ។ ប្រសិនបើគ្មានអ្នកស្វែងរកទេ នោះយើងមិនចាំបាច់ទៅស្វែងរកពួកគេដោយខ្លួនឯងឡើយ»។ តើនេះមិនមែនជាគោលការណ៍នៃការផ្សាយដំណឹងល្អទេឬអី? (មែនហើយ។) ដូច្នេះ តើអ្នកដឹកនាំក្លែងក្លាយអាចប្រកាន់ខ្ជាប់តាមគោលការណ៍បានដែរឬទេ? (ទេ។) អ្នកដឹកនាំក្លែងក្លាយមានគុណសម្បត្តិអន់ ហើយមិនអាចមើលឃើញច្បាស់ពីសារជាតិនៃបញ្ហាបានឡើយ។ ពួកគេនឹងនិយាយថា៖ «ព្រះជាម្ចាស់បានមានព្រះបន្ទូលថា ជនជាតិអ៊ីស្រាអែលគឺជារាស្ដ្ររើសតាំងរបស់ទ្រង់។ យើងមិនអាចបោះបង់ពួកគេចោលបានទេ។ ពួកគេគួរតែជាអាទិភាព។ យើងត្រូវតែផ្សាយទៅកាន់ពួកគេសិន មុននឹងផ្សាយទៅកាន់ប្រជាជននៅប្រទេសផ្សេងទៀត។ ប្រសិនបើកិច្ចការរបស់ព្រះជាម្ចាស់ត្រូវបានផ្សាយនៅអ៊ីស្រាអែល តើនោះជាសិរីល្អដ៏អស្ចារ្យប៉ុនណាទៅ! ព្រះជាម្ចាស់បាននាំសិរីល្អពីអ៊ីស្រាអែលមកកាន់ទិសខាងកើត ហើយយើងគួរតែនាំសិរីល្អនោះពីទិសខាងកើតត្រឡប់ទៅកាន់អ៊ីស្រាអែលវិញ និងឱ្យពួកគេឃើញថា ព្រះជាម្ចាស់បានយាងត្រឡប់មកវិញហើយ!» តើនេះមិនមែនគ្រាន់តែជាពាក្យស្លោកទេឬអី? តើនេះស្របនឹងការពិតដែរឬទេ? នេះគឺជាអ្វីដែលអស់អ្នកដែលគ្មានការយល់ដឹងខាងវិញ្ញាណនឹងនិយាយ។ ចុះចំណែកឯអ្នកដឹកនាំក្លែងក្លាយដែលមិនធ្វើកិច្ចការជាក់ស្ដែងវិញនោះ? ពួកគេមិនយកចិត្តទុកដាក់នឹងរឿងទាំងនេះទេ។ មនុស្សដែលផ្សាយដំណឹងល្អមានការខ្វល់ខ្វាយអំពីបញ្ហានេះជាយូរមកហើយ មិនដឹងថាគួរបោះបង់ចោល ឬបន្តផ្សាយ ដោយមិនច្បាស់ថាត្រូវអនុវត្តតាមរបៀបណា។ អ្នកដឹកនាំក្លែងក្លាយមិនដឹងទាល់តែសោះថា នេះគឺជាបញ្ហា។ ដោយឃើញមនុស្សទាំងនេះកំពុងព្រួយចិត្តដោយសារគ្មានផ្លូវដើរ ពួកគេនិយាយថា៖ «តើមានអ្វីត្រូវព្រួយបារម្ភទៅ? យើងមានសេចក្ដីពិត និងមានទីបន្ទាល់តាមរយៈបទពិសោធ ចូរគ្រាន់តែផ្សាយទៅកាន់ពួកគេទៅ!» មានម្នាក់និយាយថា៖ «អ្នកមិនយល់ទេ មនុស្សទាំងនេះពិតជាពិបាកផ្សាយណាស់»។ នៅពេលដែលមានបញ្ហាធំៗកើតឡើងនៅក្នុងកិច្ចការ ដែលតម្រូវឱ្យអ្នកដឹកនាំចេញមុខដោះស្រាយ អ្នកដឹកនាំនៅតែស្រែកពាក្យស្លោក និងនិយាយពាក្យឥតន័យដដែល។ តើនេះគឺជាឥរិយាបថដែលអ្នកដឹកនាំគួរមានមែនទេ? នៅពេលដែលគេសួរថា តើគួរផ្សាយទៅកាន់មនុស្សបែបនេះដែរឬទេ ពួកគេនិយាយថា៖ «មនុស្សគ្រប់គ្នាគួរតែត្រូវបានផ្សាយឱ្យ ជាពិសេសជនជាតិអ៊ីស្រាអែល គឺកាន់តែត្រូវផ្សាយឱ្យទៀត»។ តើអ្នករាល់គ្នាស្ដាប់ទៅឃើញពាក្យទាំងនេះមានបញ្ហាទេ? តើពួកគេដឹងទេថា នេះគឺជាបែរចេញពីផ្លូវត្រឹមត្រូវ ជាចន្លោះប្រហោងនៅក្នុងកិច្ចការផ្សាយដំណឹងល្អ ដែលត្រូវការឱ្យពួកគេដោះស្រាយ? មនុស្សអសមត្ថភាពទាំងនេះមិនដឹងទេ ហើយនៅតែពោលពាក្យអួតអាង និងស្រែកពាក្យស្លោកនៅទីនោះទៀត ពួកគេពិតជាពួកសំរាមដែលគ្មានប្រយោជន៍មែន! តែពួកគេបែរជាគិតថាខ្លួនឯងពូកែ ហើយថាពួកគេមានគុណសម្បត្តិ និងឆ្លាតវៃទៅវិញ។ ពួកគេមិនទាំងដឹងផងថា មានចន្លោះប្រហោង និងការបែរចេញពីផ្លូវត្រឹមត្រូវដ៏ធំបែបនេះបានលេចឡើងនៅក្នុងកិច្ចការ តើពួកគេអាចចាប់ផ្ដើមដោះស្រាយវាបានដែរឬទេ? នោះកាន់តែមិនអាចទៅរួចទៅទៀត។ អស់អ្នកដែលផ្សាយដំណឹងល្អសុទ្ធតែព្រួយចិត្តយ៉ាងខ្លាំង កិច្ចការផ្សាយដំណឹងល្អរងផលប៉ះពាល់ ត្រូវរាំងស្ទះ និងមិនអាចដំណើរការដោយរលូនឡើយ ប៉ុន្ដែអ្នកដឹកនាំក្លែងក្លាយវិញ គួរឱ្យភ្ញាក់ផ្អើលណាស់ ពួកគេបែរជាមិនដឹងអ្វីសោះអំពីការបែរចេញពីផ្លូវត្រឹមត្រូវដែលកំពុងកើតឡើងនៅក្នុងកិច្ចការ។ មនុស្សភាគច្រើន នៅពេលជួបបញ្ហា ឬការបែរចេញពីផ្លូវត្រឹមត្រូវនៅក្នុងកិច្ចការ ជាញឹកញាប់មិនខ្វល់ មិនចាប់អារម្មណ៍ ហើយនៅតែរឹងរូសបន្តធ្វើយ៉ាងងងឹតងងល់។ ប្រសិនបើអ្នកដឹកនាំ និងអ្នកធ្វើការ ក៏មិនបានយល់ និងមិនចាប់យកស្ថានភាពបានទាន់ពេលវេលា នោះនៅពេលដែលបញ្ហាទៅជាធ្ងន់ធ្ងរ ហើយប៉ះពាល់ដល់វឌ្ឍនភាពនៃកិច្ចការ ហើយមនុស្សភាគច្រើនអាចរកឃើញបញ្ហានោះបាន អ្នកដឹកនាំ និងអ្នកធ្វើការមុខជាគាំង។ នេះគឺបណ្ដាលមកពីការមិនបំពេញទំនួលខុសត្រូវរបស់អ្នកដឹកនាំ និងអ្នកធ្វើការ។ ដូច្នេះ តើពួកគេអាចជៀសវាងផលវិបាកដ៏ធ្ងន់ធ្ងរបែបនេះបានដោយរបៀបណា? អ្នកដឹកនាំ និងអ្នកធ្វើការ ត្រូវតែត្រួតពិនិត្យកិច្ចការជាប្រចាំ ហើយស្វែងយល់ឱ្យទាន់ ពីស្ថានភាពបច្ចុប្បន្ន និងវឌ្ឍនភាពនៃកិច្ចការ។ ប្រសិនបើរកឃើញថាកិច្ចការមិនសូវមានប្រសិទ្ធភាពទេ ពួកគេត្រូវតែមើលថាផ្នែកណាដែលមានចន្លោះប្រហោង និងមានបញ្ហា ហើយត្រូវគិតថា៖ «ឥឡូវនេះ មនុស្សទាំងនេះមើលទៅដូចជារវល់ ប៉ុន្តែហេតុអ្វីបានជាគ្មានប្រសិទ្ធភាពច្បាស់លាស់សោះអ៊ីចឹង? ដូចជាកិច្ចការរបស់ក្រុមផ្សាយដំណឹងល្អជាដើម មានមនុស្សជាច្រើនផ្សាយដំណឹងល្អ និងធ្វើបន្ទាល់ជារៀងរាល់ថ្ងៃ ហើយក៏មាន មនុស្សមួយចំនួនសហការនៅក្នុងកិច្ចការនេះផងដែរ ដូច្នេះហេតុអ្វីបានជាចំនួនមនុស្សដែលទទួលបានក្នុងមួយខែៗមិនច្រើន? តើផ្នែកណាដែលមានបញ្ហា? តើនរណាជាអ្នកបង្កបញ្ហា? តើការបែរចេញពីផ្លូវត្រឹមត្រូវនេះ កើតឡើងដោយរបៀបណា? តើវាបានចាប់ផ្ដើមនៅពេលណា? ខ្ញុំត្រូវទៅកាន់ក្រុមនីមួយៗ ដើម្បីស្វែងយល់ថា តើមនុស្សគ្រប់គ្នាកំពុងធ្វើអ្វីនៅពេលនេះ តើមុខសញ្ញានៃការផ្សាយដំណឹងល្អបច្ចុប្បន្នមានស្ថានភាពបែបណា ហើយថាតើទិសដៅនៃការផ្សាយដំណឹងល្អគឺត្រឹមត្រូវដែរឬទេ ខ្ញុំត្រូវតែស្វែងយល់រឿងទាំងនេះឱ្យអស់»។ តាមរយៈការពិគ្រោះយោបល់ ការប្រកបគ្នា និងការពិភាក្សា ការបែរចេញពីផ្លូវត្រឹមត្រូវ និងចន្លោះប្រហោងនៅក្នុងកិច្ចការ ក៏លេចចេញមកបន្តិចម្ដងៗ។ នៅពេលរកឃើញបញ្ហាហើយ មិនត្រូវទុកវាចោលឡើយ គឺត្រូវតែដោះស្រាយវា។ ដូច្នេះ តើអ្នកដឹកនាំប្រភេទណាដែលអាចរកឃើញបញ្ហា ការបែរចេញពីផ្លូវត្រឹមត្រូវ និងចន្លោះប្រហោងមួយចំនួនដែលលេចឡើងនៅក្នុងកិច្ចការបាន? អ្នកដឹកនាំទាំងនេះ ត្រូវតែមានបន្ទុក ត្រូវតែមានភាពឧស្សាហ៍ និងត្រូវចូលរួមក្នុងរាល់ចំណុចលម្អិតនៃកិច្ចការជាក់លាក់ ត្រូវតាមដាន ស្វែងយល់ និងចាប់យកផ្នែកនីមួយៗ ត្រូវដឹងច្បាស់ថាអ្នកណាកំពុងធ្វើអ្វី ចំនួនមនុស្សប៉ុន្មានដែលសមរម្យសម្រាប់ធ្វើកិច្ចការណា តើនរណាជាអ្នកមើលការខុសត្រូវ តើគុណសម្បត្តិរបស់មនុស្សទាំងនេះយ៉ាងម៉េច ហើយថាតើពួកគេកំពុងបំពេញការងារបានល្អដែរឬទេ ហើយប្រសិទ្ធភាពការងាររបស់ពួកគេយ៉ាងម៉េច កិច្ចការកំពុងដំណើរការយ៉ាងណា និងអ្វីៗផ្សេងទៀត រឿងរ៉ាវទាំងអស់នេះត្រូវតែដឹងឱ្យច្បាស់។ លើសពីនេះ ផ្នែកដ៏សំខាន់បំផុតនៃកិច្ចការផ្សាយដំណឹងល្អ គឺថាតើអ្នកផ្សាយដំណឹងល្អមានសេចក្ដីពិតឬអត់ តើពួកគេអាចប្រកបអំពីសេចក្ដីពិតនៃនិមិត្តឱ្យបានច្បាស់លាស់ ដើម្បីដោះស្រាយសញ្ញាណ និងបញ្ហារបស់មនុស្សបានដែរឬអត់ តើពួកគេអាចផ្គត់ផ្គង់នូវអ្វីដែលមុខសញ្ញានៃការផ្សាយដំណឹងល្អខ្វះខាត ដើម្បីធ្វើឱ្យពួកគេជឿជាក់យ៉ាងអស់ពីចិត្តបានដែរឬទេ និងថាតើពួកគេអាចប្រកបអំពីសេចក្ដីពិតតាមរបៀបនៃការជជែកគ្នា ដើម្បីឱ្យមុខសញ្ញានៃការផ្សាយដំណឹងល្អអាចឮសំឡេងរបស់ព្រះជាម្ចាស់បានច្រើនជាងមុនដែរឬអត់។ ឧទាហរណ៍៖ ប្រសិនបើមុខសញ្ញានៃការផ្សាយដំណឹងល្អ ចង់ស្វែងយល់អំពីសេចក្ដីពិតទាក់ទងនឹងសារៈសំខាន់នៃការយកកំណើតជាមនុស្សរបស់ព្រះជាម្ចាស់ ប៉ុន្តែអ្នកផ្សាយដំណឹងល្អម្នាក់នោះ តែងតែនិយាយអំពីសារៈសំខាន់នៃកិច្ចការរបស់ព្រះជាម្ចាស់ និងអំពីថាតើអ្វីទៅជាសញ្ញាណសាសនា តើនេះមិនមែនជាបញ្ហាទេឬអី? ប្រសិនបើគេគ្រាន់តែចង់ស្វែងយល់អំពីរបៀបដែលពួកគេអាចទទួលបានសេចក្ដីសង្គ្រោះ និងថាតើខ្លឹមសារនៃផែនការគ្រប់គ្រងរបស់ព្រះជាម្ចាស់សម្រាប់ការសង្គ្រោះមនុស្សជាតិជាអ្វី តើនេះមិនមែនជាពេលវេលាដែលត្រូវប្រកបអំពីសេចក្ដីពិតនៃនិមិត្តទាក់ទងនឹងកិច្ចការដំណាក់កាលបីរបស់ព្រះជាម្ចាស់ទេឬអី? (មែនហើយ។) ប៉ុន្តែ អ្នកផ្សាយដំណឹងល្អរូបនេះ បែរជាបន្តនិយាយអំពីការវាយផ្ចាល និងការជំនុំជម្រះរបស់ព្រះជាម្ចាស់ និងការដែលទ្រង់លាតត្រដាងថា និស្ស័យពុករលួយរបស់មនុស្សរួមមាន ភាពក្រអឺតក្រទម ការបញ្ឆោត និងភាពទុច្ចរិត និងប្រធានបទដទៃផ្សេងទៀតបែបនេះទៅវិញ។ មុនពេលដែលគេទទួលយកកិច្ចការរបស់ព្រះជាម្ចាស់ អ្នកផ្សាយដំណឹងល្អបែរជាចាប់ផ្ដើមនិយាយប្រាប់ពួកគេអំពីការវាយផ្ចាល និងការជំនុំជម្រះ ដោយលាតត្រដាងនិស្ស័យពុករលួយរបស់ពួកគេ។ ជាលទ្ធផល មនុស្សនោះមានការមិនពេញចិត្ត មិនទទួលបានអ្វីដែលពួកគេចង់បាន ហើយបញ្ហារបស់ពួកគេដែលត្រូវការដោះស្រាយ បែរជាមិនត្រូវបានដោះស្រាយសោះ ពួកគេក៏អស់ចំណាប់អារម្មណ៍ ហើយមិនចង់បន្តស្វែងយល់ទៀត។ តើនេះមិនមែនជាបញ្ហានៅត្រង់អ្នកផ្សាយដំណឹងល្អទេឬអី? អ្នកផ្សាយដំណឹងល្អមិនយល់ពីសេចក្ដីពិត ឬគ្មានការយល់ដឹងខាងវិញ្ញាណ ហេតុនេះហើយពួកគេមិនដឹងទាល់តែសោះថាភាគីម្ខាងទៀតត្រូវការអ្វី ដោយនិយាយមិនចំចំណុចសំខាន់ និយាយវែងអន្លាយគ្មានទិសដៅ និងមិនដោះស្រាយបញ្ហារបស់មុខសញ្ញានៃការផ្សាយដំណឹងល្អសោះ តើពួកគេអាចទទួលបានមនុស្សតាមរយៈការផ្សាយដំណឹងល្អតាមរបៀបនេះបានដោយដូចម្ដេចទៅ?

អ្នកដឹកនាំក្លែងក្លាយមិនអើពើនឹងបញ្ហាណាមួយដែលពួកគេជួបប្រទះក្នុងកិច្ចការរបស់ពួកគេឡើយ។ មិនថាមានបញ្ហាអ្វីកើតឡើងនៅក្នុងកិច្ចការផ្សាយដំណឹងល្អ ហើយមិនថាមនុស្សអាក្រក់រំខាន និងប៉ះពាល់ដល់កិច្ចការនេះយ៉ាងណាក៏ដោយ ក៏ពួកគេមិនយកចិត្តទុកដាក់នឹងរឿងទាំងនេះដែរ ហាក់បីដូចជាវាមិនពាក់ព័ន្ធនឹងពួកគេសោះ។ អ្នកដឹកនាំក្លែងក្លាយធ្វើកិច្ចការបែបស្រពិចស្រពិល មិនថាបុគ្គលណាម្នាក់មានលទ្ធផលឬអត់ ឬអនុវត្តស្របតាមគោលការណ៍សេចក្ដីពិតនៅក្នុងភារកិច្ចរបស់ពួកគេឬអត់ទេ ពួកគេមិនផ្ដល់ការត្រួតពិនិត្យ ឬការពិនិត្យវាយតម្លៃឡើយ ដោយបណ្ដោយឱ្យមនុស្សធ្វើតាមចិត្តរបស់ខ្លួន ដោយមិនខ្វល់ពីផលវិបាកអ្វីទេ។ នេះបណ្ដាលឱ្យការបែរចេញពីផ្លូវត្រឹមត្រូវ និងចន្លោះប្រហោងដែលលេចឡើងនៅក្នុងកិច្ចការផ្សាយដំណឹងល្អ ដែលមិនត្រូវបានដោះស្រាយ ហើយមនុស្សមិនដឹងជាប៉ុន្មាននាក់ដែលស្វែងរកផ្លូវពិត ត្រូវរបូតបាត់ទៅ ដោយមិនអាចត្រូវបាននាំមកចំពោះព្រះជាម្ចាស់ឱ្យបានឆាប់បំផុតឡើយ។ មនុស្សមួយចំនួន បន្ទាប់ពីបានទទួលយកកិច្ចការរបស់ព្រះជាម្ចាស់នៅគ្រាចុងក្រោយ បាននិយាយថា៖ «តាមពិតទៅ មានគេបានផ្សាយដំណឹងល្អប្រាប់ខ្ញុំកាលពីបីឆ្នាំមុន។ មិនមែនថាខ្ញុំមិនចង់ទទួលយក ឬថាខ្ញុំជឿលើការឃោសនាអវិជ្ជមាននោះទេ គឺដោយសារតែអ្នកដែលបានផ្សាយប្រាប់ខ្ញុំនោះ គ្មានទំនួលខុសត្រូវសោះ។ ពួកគេឆ្លើយសំណួរដែលខ្ញុំបានសួរមិនរួច ហើយពួកគេប្រកបមិនច្បាស់លាស់នៅពេលដែលខ្ញុំស្វែងរកសេចក្ដីពិត ដោយគ្រាន់តែនិយាយពាក្យដែលគ្មានប្រយោជន៍ខ្លះៗប៉ុណ្ណោះ។ ជាលទ្ធផល ខ្ញុំមានតែចាកចេញដោយក្តីខកចិត្តប៉ុណ្ណោះ»។ បីឆ្នាំក្រោយមក បន្ទាប់ពីបានស្វែងយល់តាមអ៊ីនធឺណិត ហើយបន្ទាប់មកបានស្វែងរក និងប្រកបជាមួយបងប្អូនប្រុសស្រី មនុស្សទាំងនេះក៏បានដោះស្រាយសញ្ញាណ និងភាពភាន់ច្រឡំទាំងអស់នៅក្នុងចិត្តរបស់ពួកគេម្ដងមួយៗ ដោយបញ្ជាក់យ៉ាងពេញលេញថា នេះគឺជាព្រះជាម្ចាស់ដែលលេចមក និងកំពុងបំពេញកិច្ចការ ហើយពួកគេក៏ទទួលយកកិច្ចការនោះ។ នេះគឺជាការដែលពួកគេទទួលយកកិច្ចការរបស់ព្រះជាម្ចាស់ តាមរយៈការស្វែងរក និងការស្វែងយល់ដោយខ្លួនឯង។ ប្រសិនបើអ្នកផ្សាយដំណឹងល្អអាចប្រកបសេចក្ដីពិតបានច្បាស់លាស់ និងដោះស្រាយសញ្ញាណ ព្រមទាំងសំណួររបស់ពួកគេតាំងពីបីឆ្នាំមុនម្ល៉េះ សមពួកគេទទួលយកកិច្ចការនេះតាំងពីបីឆ្នាំមុនបាត់ទៅហើយ។ ការរីកចម្រើននៅក្នុងជីវិត ត្រូវបានពន្យាពេលយ៉ាងច្រើនក្នុងរយៈពេលបីឆ្នាំនេះ! នេះត្រូវតែចាត់ទុកថាជាការមិនបំពេញទំនួលខុសត្រូវរបស់អ្នកផ្សាយដំណឹងល្អ ហើយវាពាក់ព័ន្ធដោយផ្ទាល់ទៅនឹងការដែលពួកគេមិនយល់ពីសេចក្ដីពិត។ អ្នកធ្វើការខាងផ្សាយដំណឹងល្អខ្លះ មិនយកចិត្តទុកដាក់លើការបំពាក់បំប៉នសេចក្ដីពិតឱ្យខ្លួនឯងឡើយ ដោយគ្រាន់តែអាចនិយាយគោលលទ្ធិខ្លះៗ ដោយមិនអាចដោះស្រាយសញ្ញាណ ឬបញ្ហាជាក់ស្តែងរបស់មនុស្សបាន។ ជាលទ្ធផល មនុស្សជាច្រើនមិនទទួលយកដំណឹងល្អទាន់ពេលវេលាឡើយនៅពេលដែលពួកគេបានឮ ដែលធ្វើឱ្យការលូតលាស់នៃជីវិតរបស់ពួកគេត្រូវបានពន្យារពេលអស់ជាច្រើនឆ្នាំ។ ត្រូវតែនិយាយថា អ្នកដឹកនាំដែលទទួលបន្ទុកកិច្ចការផ្សាយដំណឹងល្អ គឺត្រូវទទួលខុសត្រូវចំពោះរឿងនេះ ដោយសារតែការណែនាំមិនបានល្អ និងការត្រួតពិនិត្យមិនគ្រប់គ្រាន់របស់ពួកគេ។ ប្រសិនបើអ្នកដឹកនាំ និងអ្នកធ្វើការ ពិតជាមានបន្ទុក និងអាចស៊ូទ្រាំនឹងការរងទុក្ខបានខ្លាំងជាងនេះបន្តិច អនុវត្តការប្រកបសេចក្ដីពិតឱ្យបានច្រើនជាងនេះ និងបង្ហាញភក្ដីភាពឱ្យបានច្រើនជាងនេះបន្តិច ដោយប្រកបឱ្យបានច្បាស់លាស់អំពីគ្រប់ទិដ្ឋភាពនៃសេចក្ដីពិត ដើម្បីឱ្យអ្នកធ្វើការខាងផ្សាយដំណឹងល្អទាំងនោះអាចប្រកបសេចក្ដីពិត ដើម្បីដោះស្រាយសញ្ញាណ និងមន្ទិលសង្ស័យរបស់មនុស្សបាន នោះលទ្ធផលនៃការផ្សាយដំណឹងល្អនឹងកាន់តែល្អឡើងជាមិនខាន។ ដូច្នេះ មនុស្សកាន់តែច្រើនដែលកំពុងស្វែងយល់ផ្លូវពិត នឹងអាចទទួលយកកិច្ចការរបស់ព្រះជាម្ចាស់បានលឿនជាងមុន និងត្រឡប់មកចំពោះព្រះជាម្ចាស់ ដើម្បីទទួលសេចក្ដីសង្គ្រោះរបស់ទ្រង់បានឆាប់ជាងមុន។ កិច្ចការរបស់ពួកជំនុំត្រូវរាំងស្ទះ ដោយព្រោះតែអ្នកដឹកនាំក្លែងក្លាយធ្វេសប្រហែសយ៉ាងធ្ងន់ធ្ងរក្នុងទំនួលខុសត្រូវរបស់ខ្លួន មិនធ្វើកិច្ចការជាក់ស្ដែង ឬតាមដាន និងមើលការខុសត្រូវលើកិច្ចការ ហើយមិនអាចប្រកបសេចក្ដីពិតដើម្បីដោះស្រាយបញ្ហាបាន។ ជាការពិតណាស់ នេះក៏ដោយសារតែអ្នកដឹកនាំក្លែងក្លាយទាំងនេះ សោយសុខនឹងផលប្រយោជន៍នៃឋានៈ មិនដេញតាមសេចក្ដីពិតទាល់តែសោះ ហើយមិនសុខចិត្តតាមដាន មិនព្រមមើលការខុសត្រូវ ឬមិនព្រមចង្អុលបង្ហាញកិច្ចការនៃការផ្សាយដំណឹងល្អឡើយ ដែលជាលទ្ធផលធ្វើឱ្យកិច្ចការមានដំណើរការយឺត ហើយសេចក្ដីវៀចវេរដែលបង្កឡើងដោយមនុស្ស ភាពមិនសមហេតុផល និងទង្វើខុសឆ្គងតាមតែអំពើចិត្តជាច្រើន មិនត្រូវបានកែតម្រូវ ឬដោះស្រាយឱ្យបានទាន់ពេល ដែលប៉ះពាល់យ៉ាងធ្ងន់ធ្ងរដល់ប្រសិទ្ធភាពនៃការផ្សាយដំណឹងល្អ។ ទាល់តែបញ្ហាទាំងនេះត្រូវបានខាងលើរកឃើញ ហើយអ្នកដឹកនាំ និងអ្នកធ្វើការត្រូវបានប្រាប់ថាពួកគេត្រូវតែដោះស្រាយបញ្ហាទាំងនោះ ទើបបញ្ហាទាំងនេះត្រូវបានកែតម្រូវ។ ដូចជាមនុស្សខ្វាក់អ៊ីចឹង អ្នកដឹកនាំក្លែងក្លាយទាំងនេះមិនអាចរកឃើញបញ្ហាណាមួយឡើយ ហើយរបៀបដែលពួកគេធ្វើកិច្ចការ គឺគ្មានគោលការណ៍ទាល់តែសោះ ទោះជាយ៉ាងណា ពួកគេក៏មិនអាចដឹងពីកំហុសរបស់ខ្លួនបានដែរ ហើយពួកគេទើបតែទទួលស្គាល់កំហុសរបស់ខ្លួន នៅពេលដែលពួកគេត្រូវបានលួសកាត់ដោយសខាងលើប៉ុណ្ណោះ។ ដូច្នេះ តើនរណាអាចទទួលខុសត្រូវចំពោះការខាតបង់ដែលបង្កឡើងដោយអ្នកដឹកនាំក្លែងក្លាយទាំងនេះបាន? ទោះបីជាដកពួកគេចេញពីតំណែងក៏ដោយ តើការខាតបង់ដែលពួកគេបានបង្កឡើង អាចត្រូវបានប៉ះប៉ូវមកវិញដោយរបៀបណា? ហេតុនេះ នៅពេលរកឃើញថា មានអ្នកដឹកនាំក្លែងក្លាយដែលមិនមានសមត្ថភាពធ្វើកិច្ចការជាក់ស្ដែងណាមួយ ពួកគេគួរតែត្រូវបានបណ្ដេញចេញជាបន្ទាន់។ នៅក្នុងពួកជំនុំមួយចំនួន កិច្ចការផ្សាយដំណឹងល្អមានដំណើរការយឺតជាពិសេស ហើយនេះគឺបណ្ដាលមកពីអ្នកដឹកនាំក្លែងក្លាយមិនធ្វើកិច្ចការជាក់ស្ដែង ព្រមទាំងមានករណីនៃការមិនបំពេញទំនួលខុសត្រូវ និងការធ្វើខុសច្រើនពេកពីសំណាក់ពួកគេផងដែរ។

នៅក្នុងកិច្ចការផ្សេងៗទាំងអស់ដែលអ្នកដឹកនាំក្លែងក្លាយធ្វើ តាមពិតទៅ មានបញ្ហា ការបែរចេញពីផ្លូវត្រឹមត្រូវ និងកំហុសឆ្គង ជាច្រើនរាប់មិនអស់ ដែលពួកគេចាំបាច់ត្រូវដោះស្រាយ កែតម្រូវ និងប៉ះប៉ូវ។ យ៉ាងណាមិញ ដោយសារតែអ្នកដឹកនាំក្លែងក្លាយទាំងនេះគ្មានអារម្មណ៍ថាមានបន្ទុក ដោយលង់តែនឹងអត្ថប្រយោជន៍នៃឋានៈរបស់ខ្លួន ដោយមិនធ្វើកិច្ចការជាក់ស្ដែងណាមួយ ទើបចុងក្រោយ ពួកគេធ្វើឱ្យកិច្ចការរញ៉េរញ៉ៃអស់។ នៅក្នុងពួកជំនុំមួយចំនួន មនុស្សមិនមានគំនិតឯកភាពគ្នាឡើយ ដោយម្នាក់ៗសង្ស័យគ្នា ប្រុងប្រយ័ត្នចំពោះគ្នា និងបំផ្លាញគ្នាទៅវិញទៅមក ហើយក្នុងពេលជាមួយគ្នានោះ ពួកគេក៏ខ្លាចត្រូវជម្រុះចោលដោយដំណាក់របស់ព្រះជាម្ចាស់ផងដែរ។ នៅពេលប្រឈមមុខនឹងស្ថានភាពទាំងនេះ អ្នកដឹកនាំក្លែងក្លាយមិនចាត់វិធានការដោះស្រាយឡើយ ហើយមិនធ្វើកិច្ចការជាក់លាក់ពិតប្រាកដទេ។ កិច្ចការរបស់ពួកជំនុំឈានទៅដល់ភាពគាំងដំណើរ ក៏ប៉ុន្តែ អ្នកដឹកនាំក្លែងក្លាយមិនពិបាកចិត្តសោះឡើយចំពោះរឿងនេះ ដោយនៅតែជឿថាខ្លួនឯងបានធ្វើកិច្ចការច្រើនហើយ និងមិនបានពន្យារពេលកិច្ចការរបស់ពួកជំនុំទេ។ អ្នកដឹកនាំក្លែងក្លាយបែបនេះ គឺគ្មានសមត្ថភាពជាមូលដ្ឋានក្នុងការបំពេញកិច្ចការនៃការផ្គត់ផ្គង់ជីវិតឡើយ ហើយពួកគេក៏មិនអាចដោះស្រាយបញ្ហាជាក់ស្ដែងស្របតាមសេចក្ដីពិតបានដែរ។ ពួកគេគ្រាន់តែអនុវត្តកិច្ចការទូទៅបន្តិចបន្តួច ដែលត្រូវបានចាត់តាំង និងកំណត់យ៉ាងច្បាស់លាស់ពីខាងលើតែប៉ុណ្ណោះ ហាក់បីដូចជាកិច្ចការរបស់ពួកគេត្រូវបានធ្វើឡើងសម្រាប់តែខាងលើប៉ុណ្ណោះ។ នៅពេលនិយាយដល់កិច្ចការជាមូលដ្ឋានរបស់ពួកជំនុំ ដែលថ្នាក់ លើតែងតែ តម្រូវឱ្យធ្វើជាចាំបាច់ ដូចជាកិច្ចការនៃការផ្គត់ផ្គង់ជីវិត និងកិច្ចការនៃការបណ្ដុះបណ្ដាលមនុស្ស ឬភារកិច្ចពិសេសមួយចំនួនដែល ខាងលើបានណែនាំ ពួកគេមិនដឹងពីរបៀបធ្វើ ហើយក៏មិនអាចធ្វើវាបានដែរ។ ពួកគេគ្រាន់តែចាត់ចែងភារកិច្ចទាំងនេះទៅឱ្យអ្នកផ្សេង ហើយបន្ទាប់មកចាត់ទុកថាកិច្ចការរបស់ខ្លួនបានបញ្ចប់ហើយ។ ពួកគេធ្វើតែចំនួនដែលថ្នាក់លើបានណែនាំប៉ុណ្ណោះ ហើយចាត់វិធានការបន្តិចបន្តួច លុះត្រាតែមានការជំរុញ បើមិនដូច្នេះទេ ពួកគេមិនធ្វើសកម្មភាពឡើយ ហើយធ្វើឱ្យតែរួចពីដៃប៉ុណ្ណោះ នេះហើយគឺជាពួកអ្នកដឹកនាំក្លែងក្លាយ។ តើអ្វីទៅជាអ្នកដឹកនាំក្លែងក្លាយ? សរុបមក គឺអ្នកដែលមិនធ្វើកិច្ចការជាក់ស្ដែង ដែលមិនបំពេញតួនាទីជាអ្នកដឹកនាំ ដោយបង្ហាញការមិនទទួលខុសត្រូវយ៉ាងធ្ងន់ធ្ងរនៅក្នុងកិច្ចការដ៏សំខាន់ និងកិច្ចការមូលដ្ឋាន ហើយមិនចាត់វិធានការអ្វីសោះ នេះហើយគឺជាអ្នកដឹកនាំក្លែងក្លាយ។ អ្នកដឹកនាំក្លែងក្លាយគ្រាន់តែធ្វើខ្លួនឱ្យរវល់នឹងកិច្ចការទូទៅសើៗប៉ុណ្ណោះ ដោយយល់ច្រឡំថាការធ្វើបែបនេះគឺជាការធ្វើកិច្ចការជាក់ស្ដែង ហើយតាមពិតទៅ នៅពេលនិយាយដល់តួនាទីរបស់ពួកគេជាអ្នកដឹកនាំ និងកិច្ចការដ៏សំខាន់ដែលដំណាក់របស់ព្រះជាម្ចាស់បានចាត់តាំង ឱ្យពួកគេធ្វើ ពួកគេមិនបានធ្វើកិច្ចការណាមួយឱ្យបានល្អឡើយ។ លើសពីនេះ បញ្ហាតែងតែកើតឡើងជាញឹកញាប់នៅក្នុងកិច្ចការផ្សេងៗរបស់ពួកជំនុំ ដែលទាមទារឱ្យមានការដោះស្រាយពីអ្នកដឹកនាំ ក៏ប៉ុន្តែ ពួកគេមិនអាចដោះស្រាយបានទេ ដោយជាញឹកញាប់ប្រកាន់យកអាកប្បកិរិយាគេចវេះ ហើយបងប្អូនប្រុសស្រីមិនអាចរកពួកគេឃើញឡើយ នៅពេលដែលពួកគេចង់ដោះស្រាយបញ្ហា។ ប្រសិនបើពួកគេអាចរកអ្នកដឹកនាំឃើញ អ្នកដឹកនាំនោះបែរជាព្យាយាម គេចវេះពីពួកគេ ដោយយកលេសថារវល់ខ្លាំងពេកនឹងកិច្ចការ ហើយសុំឱ្យបងប្អូនប្រុសស្រីអានព្រះបន្ទូលរបស់ព្រះជាម្ចាស់ដោយខ្លួនឯង និងស្វែងរកសេចក្ដីពិតដើម្បីដោះស្រាយបញ្ហារបស់ខ្លួនដោយឯករាជ្យ ដោយប្រកាន់យកអាកប្បកិរិយាមិនអើពើន្។ ទីបំផុត ការនេះនាំឱ្យមានបញ្ហាដែលមិនទាន់ដោះស្រាយកកស្ទះច្រើនពេក ទាំងបញ្ឈប់វឌ្ឍនភាពនៃកិច្ចការទាំងអស់ ហើយនាំឱ្យកិច្ចការរបស់ពួកជំនុំឈានទៅដល់ភាពគាំងដំណើរ។ នេះគឺជាផលវិបាកដែលបណ្ដាលមកពីអ្នកដឹកនាំក្លែងក្លាយមិនធ្វើកិច្ចការជាក់ស្ដែង។ អ្នកដឹកនាំក្លែងក្លាយមិនដែលយកចិត្តទុកដាក់ ឬឧស្សាហ៍ព្យាយាមចំពោះទំនួលខុសត្រូវស្នូលរបស់ខ្លួនឡើយ ហើយពួកគេក៏មិនស្វែងរកសេចក្ដីពិតដើម្បីដោះស្រាយបញ្ហាផ្សេងៗដែរ។ នេះមានន័យថា អ្នកដឹកនាំក្លែងក្លាយប្រាកដជាគ្មានសមត្ថភាពធ្វើកិច្ចការជាក់ស្ដែង និងដោះស្រាយបញ្ហាណាមួយឡើយ។ អ្វីដែលអ្នកដឹកនាំក្លែងក្លាយពូកែបំផុតនោះ គឺការនិយាយពាក្យពេចន៍ និងគោលលទ្ធិ ការស្រែកពាក្យស្លោក និងការដាស់តឿនអ្នកដទៃ ដោយផ្ដោតតែលើការធ្វើខ្លួនឱ្យរវល់នឹងកិច្ចការទូទៅប៉ុណ្ណោះ។ ចំពោះកិច្ចការជាមូលដ្ឋានរបស់ពួកជំនុំដែលដំណាក់របស់ព្រះជាម្ចាស់បានប្រគល់ឱ្យពួកគេ ដូចជាការផ្គត់ផ្គង់ជីវិត និងការប្រកបសេចក្ដីពិតដើម្បីដោះស្រាយបញ្ហា ពួកគេមិនដឹងពីរបៀបធ្វើទេ មិនហ្វឹកហាត់រៀនធ្វើទេ ហើយមិនអាចដោះស្រាយបញ្ហាជាក់ស្ដែងណាមួយបានឡើយ នេះហើយគឺជាពួកអ្នកដឹកនាំក្លែងក្លាយ។

អ្នកដឹកនាំក្លែងក្លាយខ្លះ នៅពេលដែលគេសុំឱ្យណែនាំកិច្ចការខាងអត្ថបទ ដូចជាការសរសេរអត្ថបទរឿង ការសរសេរអត្ថបទនៃទីបន្ទាល់តាមរយៈបទពិសោធ និងកិច្ចការជាក់លាក់ផ្សេងៗទៀត ពួកគេបែរជាគិតថា ដោយសារវាគ្រាន់តែជាការណែនាំ ដូច្នេះពួកគេមិនចាំបាច់ធ្វើកិច្ចការជាក់ស្ដែងណាមួយឡើយ ហេតុនេះ ពួកគេគ្រាន់តែដើរទៅដើរមកជំនួសវិញ។ ពួកគេនិយាយថា៖ «ចាង តើអត្ថបទរបស់អ្នកសរសេរដល់ណាហើយ?» «ជិតរួចហើយ»។ «លី តើអ្នកមានការលំបាកអ្វីទេក្នុងការសរសេរអត្ថបទរឿងនោះ?» «មាន តើអ្នកអាចជួយដោះស្រាយបញ្ហាទាំងនេះឱ្យខ្ញុំបានទេ?» «អ្នករាល់គ្នាពិភាក្សាគ្នាឯងទៅ។ ចូរអធិដ្ឋានឱ្យបានច្រើនជាងនេះ»។ អ្នកដឹកនាំក្លែងក្លាយទាំងនេះ មិនត្រឹមតែបរាជ័យក្នុងការណែនាំ និងមិនជួយបងប្អូនប្រុសស្រីប៉ុណ្ណោះទេ តែពួកគេថែមទាំងមិនយកចិត្តទុកដាក់បំពេញការងាររបស់ខ្លួនឱ្យបានល្អទៀតផង ដោយតែងតែដើរទៅដើរមក និងរស់នៅក្នុងជីវិតដែលសោយសុខ និងមានផាសុកភាព។ នៅសំបកក្រៅ មើលទៅហាក់ដូចជាពួកគេកំពុងត្រួតពិនិត្យកិច្ចការ ប៉ុន្តែតាមពិតទៅ ពួកគេមិនដោះស្រាយបញ្ហាអ្វីសោះឡើយ ពួកគេពិតជាពួកអ្នកធ្វើការតែលើក្រដាសមែន! ពួកមន្ត្រីដែលមានសមត្ថភាពនៅក្នុងប្រទេសមួយចំនួននៃពិភពដែលមិនជឿ ក៏ជាមនុស្សពុករលួយដូចគ្នាដែរ ប៉ុន្តែសូម្បីតែមន្រ្ដីទាំងនោះ ក៏ល្អជាងអ្នកដឹកនាំក្លែងក្លាយទាំងនេះដាច់ឆ្ងាយដែរ ព្រោះអ្នកដឹកនាំក្លែងក្លាយទាំងនេះខ្វះស្មារតីទទួលខុសត្រូវដែលមន្ត្រីទាំងនេះមាន។ ឧទាហរណ៍៖ បន្ទាប់ពីការផ្ទុះឡើងនៃជំងឺរាតត្បាត ប្រទេសនានានៅជុំវិញពិភពលោក បានចាប់ផ្ដើមអនុវត្តវិធានការការពារ។ នៅទីបំផុត ប្រទេសទាំងនេះភាគច្រើនបានយល់ស្របថា កិច្ចខិតខំប្រឹងប្រែងការពាររបស់តៃវ៉ាន់គឺមានប្រសិទ្ធភាព ដោយបង្ហាញថា មន្ត្រីរដ្ឋាភិបាលតៃវ៉ាន់បានបំពេញភារកិច្ចឆ្លើយតបនឹងជំងឺរាតត្បាតរបស់ពួកគេស្របតាមស្ដង់ដារខ្ពស់បំផុត និងលម្អិតបំផុត។ ចំពោះប្រទេសនៃពិភពលោកខាងលោកីយ៍ ចំពោះមន្ត្រី និងអ្នកនយោបាយក្នុងចំណោមមនុស្សជាតិពុករលួយ ការដែលពួកគេអនុវត្តភារកិច្ចស្របតាមស្ដង់ដារខ្ពស់បំផុត និងលម្អិតបែបនេះ ពិតជាគួរឱ្យកោតសរសើរណាស់។ មន្ត្រីអឺរ៉ុបជាច្រើន សុខចិត្តទៅធ្វើទស្សនកិច្ច និងរៀនសូត្រពីតៃវ៉ាន់។ បើមើលចំណុចនេះនេះ មន្ត្រីរដ្ឋាភិបាលតៃវ៉ាន់គឺល្អជាងមន្ត្រីនៃប្រជាជាតិផ្សេងៗឆ្ងាយណាស់។ ដោយគ្រាន់តែមន្ត្រីភាគច្រើនរបស់ពួកគេមានសមត្ថភាពធ្វើកិច្ចការជាក់ស្ដែង និងអាចដាក់ចិត្តដាក់កាយក្នុងការបំពេញទំនួលខុសត្រូវរបស់ខ្លួន នេះបង្ហាញថា មន្ត្រីទាំងនេះបានឈានដល់ស្ដង់ដារហើយ។ អ្នកដឹកនាំ និងអ្នកធ្វើការមួយចំនួននៅក្នុងពួកជំនុំ តែងតែ បំពេញភារកិច្ចរបស់ខ្លួនឱ្យតែគ្រប់កិច្ចប៉ុណ្ណោះ ហើយមិនថាពួកគេត្រូវបានលួសកាត់យ៉ាងណាក៏ដោយ ក៏នៅតែគ្មានប្រសិទ្ធភាពដែរ។ ខ្ញុំយល់ថា ចរិតលក្ខណៈរបស់អ្នកដឹកនាំ និងអ្នកធ្វើការទាំងនេះ គឺមិនអាចប្រៀបផ្ទឹម សូម្បីតែជាមួយនឹងមន្ត្រីនៃពិភពដែលមិនជឿ ដែលចេះធ្វើកិច្ចការជាក់ស្ដែងបានផង។ ពួកគេភាគច្រើនអះអាងថាជឿលើព្រះជាម្ចាស់ និងដេញតាមសេចក្ដីពិត ប៉ុន្តែតាមពិតទៅ ពួកគេមិនសុខចិត្តបង់ថ្លៃទេ។ មានសេចក្ដីពិតជាច្រើនត្រូវបានផ្គត់ផ្គង់ដល់ពួកគេ ប៉ុន្តែអាកប្បកិរិយារបស់ពួកគេចំពោះការបំពេញភារកិច្ច នៅតែបែបនេះ។ ជាលទ្ធផល ពួកគេទាំងអស់គ្នាក្លាយជាអ្នកដឹកនាំក្លែងក្លាយ ដែលអន់ជាង ឆ្ងាយណាស់ បើធៀបនឹងមន្ត្រីរដ្ឋាភិបាលដែលមានសមត្ថភាពខ្ពស់! តាមពិតទៅ សេចក្ដីតម្រូវរបស់ខ្ញុំចំពោះមនុស្សមិនខ្ពស់នោះទេ។ ខ្ញុំមិនទាមទារ ឱ្យមនុស្សយល់សេចក្ដីពិតច្រើនពេក ឬមានគុណសម្បត្តិខ្ពស់ពេកឡើយ។ ស្ដង់ដារអប្បបរមា គឺត្រូវប្រព្រឹត្តដោយមានមនសិការ និងបំពេញទំនួលខុសត្រូវរបស់ខ្លួន។ បើមិនបានអ្វីផ្សេងទៀតទេ យ៉ាងហោចណាស់ អ្នកគួរតែរស់ឱ្យសមនឹងអាហារប្រចាំថ្ងៃរបស់អ្នក និងបេសកកម្មដែលព្រះជាម្ចាស់បានប្រគល់ឱ្យអ្នក។ ប៉ុណ្ណឹងគឺគ្រប់គ្រាន់ហើយ។ ប៉ុន្តែ កិច្ចការរបស់ព្រះជាម្ចាស់ត្រូវបានធ្វើរហូតមកដល់ពេលនេះ ហើយតើមានមនុស្សច្រើនទេដែលអាចប្រព្រឹត្តដោយមានមនសិការនោះ? ខ្ញុំឃើញថា មន្ត្រីមួយចំនួននៅក្នុងប្រទេសប្រជាធិបតេយ្យ និយាយ និងធ្វើដោយភាពស្មោះត្រង់។ ពួកគេមិននិយាយបំផ្លើស ឬនិយាយទ្រឹស្ដីខ្ពស់ៗនោះទេ ការនិយាយរបស់ពួកគេគឺមានភាពម៉ឺងម៉ាត់ និងពិតប្រាកដបំផុត ហើយពួកគេអាចដោះស្រាយបញ្ហាជាក់ស្ដែងជាច្រើនបាន។ កិច្ចការរបស់ពួកគេពិតជាល្អណាស់ ដែលឆ្លុះបញ្ចាំងយ៉ាងពិតប្រាកដអំពីសេចក្ដីសុចរិត និងភាពជាមនុស្សរបស់ពួកគេ។ ងាកមកមើលអ្នកដឹកនាំ និងអ្នកធ្វើការភាគច្រើននៅក្នុងពួកជំនុំឥឡូវនេះវិញ នៅក្នុងកិច្ចការរបស់ពួកគេ ពួកគេធ្វើគ្រាន់តែធ្វើឱ្យតែរួចពីដៃ ពួកគេមិនទទួលបានលទ្ធផលល្អប៉ុន្មានទេ ហើយពួកគេមិនបានបំពេញទំនួលខុសត្រូវរបស់ខ្លួនឱ្យបានពេញលេញទេ។ បន្ទាប់ពីក្លាយជាអ្នកដឹកនាំ ពួកគេប្រែទៅជាមន្ត្រីសាសនា ពួកគេតាំងខ្លួនជាធំ ហើយចេញបញ្ជា និងក្លាយជាពួកអ្នកធ្វើការតែលើក្រដាសប៉ុណ្ណោះ។ ពួកគេគ្រាន់តែផ្ដោតលើការលង់នឹងអត្ថប្រយោជន៍នៃឋានៈរបស់ខ្លួនប៉ុណ្ណោះ ហើយពួកគេចូលចិត្តឱ្យមនុស្សគ្រប់គ្នាតាមហែហម និងវិលជុំវិញពួកគេ។ ពួកគេកម្រនឹងចុះទៅមូលដ្ឋានរបស់ពួកជំនុំ ដើម្បីដោះស្រាយបញ្ហាជាក់ស្ដែងណាស់។ នៅក្នុងចិត្តរបស់ពួកគេ ពួកគេកំពុងតែដើរចេញកាន់តែឆ្ងាយទៅៗពីព្រះជាម្ចាស់។ អ្នកដឹកនាំក្លែងក្លាយ និងអ្នកធ្វើការក្លែងក្លាយប្រភេទនេះ គឺពិតជាមិនអាចសង្គ្រោះបានឡើយ! ខ្ញុំបានប្រកបសេចក្ដីពិតយ៉ាងនឿយហត់ដល់ម្ល៉េះ តែអ្នកដឹកនាំ និងអ្នកធ្វើការទាំងនេះមិនទទួលយកសោះ ពួកគេប្រកាន់ខ្ជាប់ នូវគំនិតខុសឆ្គងរបស់ខ្លួនយ៉ាងរឹងមានះ ហើយពួកគេនៅតែមិនកែប្រែដដែល។ អាកប្បកិរិយារបស់ពួកគេចំពោះភារកិច្ចរបស់ខ្លួន គឺតែងតែធ្វើឱ្យតែរួចពីដៃ ហើយពួកគេគ្មានចេតនាកែប្រែចិត្តសូម្បីបន្តិចឡើយ។ ខ្ញុំឃើញថា មនុស្សទាំងនេះគ្មានសតិសម្បជញ្ញៈ គ្មានហេតុផល និងមិនមែនជាមនុស្សទាល់តែសោះ! បន្ទាប់មក ខ្ញុំក៏ពិចារណាថា៖ តើនៅតែចាំបាច់ទេដែលត្រូវប្រកបសេចក្ដីពិតទាំងនេះម្ដងហើយម្ដងទៀត ជាមួយមនុស្សប្រភេទនេះ? តើខ្ញុំចាំបាច់ត្រូវប្រកបគ្នាឱ្យលម្អិតយ៉ាងនេះទេ? តើខ្ញុំចាំបាច់ត្រូវស៊ូទ្រាំនឹងការរងទុក្ខនេះទេ? តើពាក្យទាំងនេះលើសលប់ឬ? បន្ទាប់ពីគិតមួយសន្ទុះ ខ្ញុំសម្រេចចិត្តថាខ្ញុំនៅតែត្រូវនិយាយ ដ្បិតទោះបីជាពាក្យទាំងនេះគ្មានឥទ្ធិពលលើមនុស្សដែលគ្មានសតិសម្បជញ្ញៈ ឬហេតុផលសូម្បីបន្តិចក៏ដោយ ក៏វាមានប្រយោជន៍សម្រាប់អ្នកដែលអាចទទួលយកសេចក្ដីពិត និងបំពេញភារកិច្ចដោយស្មោះត្រង់ដែរ បើទោះជាពួកគេមានគុណសម្បត្តិទាបជាងបន្តិចក៏ដោយ។ អ្នកដឹកនាំក្លែងក្លាយមិនធ្វើកិច្ចការជាក់ស្ដែង និងមិនបំពេញទំនួលខុសត្រូវរបស់ខ្លួនឡើយ ប៉ុន្តែអ្នកដែលដេញតាមសេចក្ដីពិត នឹងរៀនមេរៀន ទទួលបានការលើកទឹកចិត្ត និងរកឃើញផ្លូវដើម្បីអនុវត្ត ចេញពីពាក្យពេចន៍ និងរឿងរ៉ាវទាំងនេះ។ ច្រកចូលទៅក្នុងជីវិតមិនមែនងាយស្រួលនោះទេ ប្រសិនបើគ្មានអ្នកណាម្នាក់ជួយគាំទ្រ និងផ្គត់ផ្គង់ គ្មានការបំបែក និងពន្យល់សេចក្ដីពិតគ្រប់ផ្នែក ឱ្យបានច្បាស់លាស់ទេនោះ។ មនុស្សគឺទន់ខ្សោយណាស់ ដោយតែងតែឃើញខ្លួនឯងស្ថិតក្នុងភាពអស់សង្ឃឹម និងច្របូកច្របល់ ព្រមទាំងស្ថិតក្នុងភាពអវិជ្ជមាន និងភាពអកម្ម។ ដូច្នេះ ជាច្រើនលើកច្រើនសា នៅពេលដែលខ្ញុំឃើញអ្នកដឹកនាំក្លែងក្លាយទាំងនេះ ខ្ញុំគ្មានចិត្តចង់ប្រកបគ្នាជាមួយពួកគេទេ។ យ៉ាងណាមិញ នៅពេលដែលខ្ញុំគិតដល់ការរងទុក្ខ និងការបង់ថ្លៃរបស់អស់អ្នកដែលជឿលើព្រះជាម្ចាស់ដោយស្មោះត្រង់ និងអ្នកដែលបំពេញភារកិច្ចរបស់ខ្លួនដោយភក្ដីភាព ខ្ញុំក៏ប្ដូរចិត្តវិញ។ គ្មានហេតុផលអ្វីផ្សេងក្រៅពីនេះទេ៖ ទោះបីមានមនុស្ស៣០ ទៅ ៥០នាក់ ឬយ៉ាងហោចណាស់៨ ឬ ១០នាក់ អាចលះបង់ខ្លួនដោយស្មោះត្រង់ និងមានភក្ដីភាពក្នុងការបំពេញភារកិច្ចរបស់ខ្លួន ព្រមទាំងសុខចិត្តស្ដាប់ និងចុះចូល នោះការនិយាយពាក្យទាំងនេះគឺមានតម្លៃហើយ។ ខ្ញុំនឹងគ្មានកម្លាំងចិត្តដើម្បីនិយាយ និងប្រកបគ្នាជាមួយអ្នកដែលគ្មានសតិសម្បជញ្ញៈ និងគ្មានហេតុផលឡើយ ការសន្ទនាជាមួយមនុស្សទាំងនេះ មានអារម្មណ៍ថាហត់នឿយ និងគ្មានលទ្ធផលឡើយ។ អ្នករាល់គ្នាភាគច្រើនមិនដេញតាមសេចក្ដីពិត និងមិនបង់ថ្លៃនៅក្នុងភារកិច្ចរបស់ខ្លួនអ្នកទេ អ្នកគ្មានបន្ទុក ឬគ្មានភក្ដីភាពទេ អ្នកគ្រាន់តែធ្វើសកម្មភាពបែបឱ្យតែរួចពីដៃ ហើយធ្វើរឿងរ៉ាវទាំងស្ទាក់ស្ទើរ ដោយសង្ឃឹមថានឹងទទួលបានព្រះពរប៉ុណ្ណោះ។ តាមពិតទៅ ការបានស្ដាប់ពាក្យទាំងនេះ គឺជាសេចក្ដីសន្ដោស ដែលអ្នករាល់គ្នាមិនសមនឹងទទួលបានឡើយ។ អ្នករាល់គ្នាកំពុងតែបានអាស្រ័យផលពីអ្នកដែលបំពេញភារកិច្ចដោយស្មោះត្រង់ ដែលបង់ថ្លៃយ៉ាងពិតប្រាកដ ដែលមានភក្ដីភាពនិងបន្ទុក ហើយដែលសុខចិត្តអនុវត្តសេចក្ដីពិត។ ពាក្យទាំងនេះគឺសម្រាប់មនុស្សទាំងនោះ ហើយអ្នករាល់គ្នាកំពុងតែទទួលផលចំណេញនូវសេចក្ដីសន្ដោសដែលមិនសមនឹងទទួល ដោយបានស្ដាប់ពាក្យទាំងនេះ។ ប្រសិនបើមើលលើចំណុចនេះ ពោលគឺ អ្នករាល់គ្នាភាគច្រើនមានអាកប្បកិរិយាធ្វើបែបឱ្យតែរួចពីដៃ ដោយគ្មានភាពស្មោះស្ម័គ្រណាមួយនៅក្នុងការបំពេញភារកិច្ចរបស់ខ្លួន ដូច្នេះអ្នករាល់គ្នាមិនស័ក្តិសមនឹងស្ដាប់ពាក្យទាំងនេះឡើយ។ ហេតុអ្វីបានជាអ្នកមិនស័ក្តិសម? ពីព្រោះទោះបីជាអ្នករាល់គ្នាស្ដាប់ក៏ដោយ ក៏វាឥតប្រយោជន៍ដែរ មិនថានិយាយច្រើនប៉ុណ្ណា ឬលម្អិតយ៉ាងណានោះទេ អ្នករាល់គ្នាគ្រាន់តែស្ដាប់ឱ្យតែរួចប៉ុណ្ណោះ ដោយមិនអនុវត្តតាមពាក្យទាំងនេះឡើយ មិនថាអ្នកយល់បានច្រើនប៉ុណ្ណា ក្រោយពីស្ដាប់ហើយនោះទេ។ តើពាក្យទាំងនេះគួរនិយាយទៅកាន់នរណា? តើនរណាស័ក្តិសមនឹងស្ដាប់ពាក្យទាំងនេះ? មានតែអស់អ្នកដែលសុខចិត្តបង់ថ្លៃ ដែលអាចលះបង់ខ្លួនដោយស្មោះត្រង់ និងដែលមានភក្ដីភាពចំពោះភារកិច្ច និងបេសកកម្មរបស់ខ្លួនប៉ុណ្ណោះ ទើបសមនឹងស្ដាប់។ ហេតុអ្វីបានជាខ្ញុំនិយាយថាពួកគេសមនឹងស្ដាប់? ពីព្រោះនៅពេលដែលពួកគេយល់សេចក្ដីពិតត្រឹមតែបន្ដិចក្រោយពីស្ដាប់រួច ពួកគេអាចយកវាទៅអនុវត្តបាន ហើយពួកគេអនុវត្តតាមអ្វីដែលពួកគេយល់។ ពួកគេមិនក្រឡេចក្រឡុច ហើយពួកគេមិនខ្ជិលច្រអូសឡើយ ហើយពួកគេប្រព្រឹត្តចំពោះសេចក្ដីពិត និងសេចក្ដីតម្រូវរបស់ព្រះជាម្ចាស់ ដោយអាកប្បកិរិយាស្មោះត្រង់ និងមានការចង់បានខ្លាំង ដោយអាចស្រឡាញ់ និងទទួលយកសេចក្ដីពិតបាន។ ដូច្នេះ បន្ទាប់ពីពួកគេស្ដាប់រួច ពាក្យទាំងនេះមានឥទ្ធិពលលើពួកគេ និងទទួលបានលទ្ធផល។

ថ្ងៃទី ១៣ ខែកុម្ភៈ ឆ្នាំ ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៥)

នៅក្នុងការជួបជុំលើកមុន យើងបានប្រកបគ្នាអំពីចំណុចទីប្រាំនៃទំនួលខុសត្រូវរបស់អ្នកដឹកនាំ និងអ្នកធ្វើការ។ តាមរយៈការប្រកបគ្នាអំពីចំណុចទីប្រាំ យើងបានវែកញែកពីការសម្ដែងចេញ និងសកម្មភាពមួយចំនួនរបស់អ្នកដឹកនាំក្លែងក្លាយ ហើយយើងបានបញ្ចប់ការប្រកបគ្នាអំពីចំណុចនេះហើយ។ ឥឡូវនេះ យើងនឹងប្រកបគ្នាអំពីចំណុចទីប្រាំមួយ និងទីប្រាំពីរនៃទំនួលខុសត្រូវរបស់អ្នកដឹកនាំ និងអ្នកធ្វើការ។ តើចំណុចទាំងពីរនេះមានខ្លឹមសារជាក់លាក់អ្វីខ្លះ? (ចំណុចទីប្រាំមួយ៖ លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន។ ចំណុចទីប្រាំពីរ៖ ចាត់ចែង និងប្រើមនុស្សក្នុងប្រភេទផ្សេងៗគ្នាឱ្យបានសមស្រប ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពលរបស់ពួកគេ។) ដូច្នេះ ចូរយើងវែកញែកពីសកម្មភាព និងការសម្ដែងចេញផ្សេងៗរបស់អ្នកដឹកនាំក្លែងក្លាយ ដែលទាក់ទងនឹងចំណុចទាំងពីរនេះ។ ចំណុចទាំងពីរនេះស្ថិតនៅក្នុងប្រភេទតែមួយ ដែលពាក់ព័ន្ធនឹងការលើកស្ទួយ ការបណ្ដុះបណ្ដាល និងការប្រើប្រាស់មនុស្សគ្រប់ប្រភេទរបស់ពួកជំនុំ។ ជាដំបូង ចូរយើងប្រកបគ្នាអំពីគោលការណ៍របស់ដំណាក់របស់ព្រះជាម្ចាស់ ក្នុងការលើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់។ បើធ្វើដូច្នេះ តើអ្នករាល់គ្នាមិនអាចយល់ដឹងជាមូលដ្ឋានខ្លះៗអំពីគោលការណ៍ដែលអ្នកដឹកនាំ និងអ្នកធ្វើការគួរតែប្រកាន់ខ្ជាប់នៅពេលបំពេញកិច្ចការនេះទេឬ? អ្នករាល់គ្នាប្រហែលជាគិតថា៖ «ក្នុងនាមជាអ្នកដឹកនាំ និងអ្នកធ្វើការ យើងតែងតែជួបប្រទះនឹងបញ្ហាទាំងនេះ យើងបានស្គាល់កិច្ចការនេះច្បាស់ និងមានបទពិសោធន៍ខ្លះៗហើយ ដូច្នេះ ទោះបីជាទ្រង់មិនបានមានបន្ទូលអ្វីបន្ថែមអំពីវាទៀតក៏ដោយ យើងយល់ច្បាស់អំពីវាហើយ ហើយទ្រង់មិនចាំបាច់ប្រកបគ្នាជាពិសេសអំពីវាបន្ថែមទៀតទេ»។ ដូច្នេះ តើមិនចាំបាច់ប្រកបគ្នាអំពីវាទេឬ? (យើងត្រូវការការប្រកបរបស់ទ្រង់អំពីវា។ យើងនៅតែមិនយល់ច្បាស់ពីគោលការណ៍ក្នុងរឿងនេះនៅឡើយទេ ហើយមានបុគ្គលមានទេពកោសល្យមួយចំនួនដែលយើងនៅតែមិនដឹងពីរបៀបញែកដឹងនៅឡើយទេ។) អ្នកដឹកនាំ និងអ្នកធ្វើការភាគច្រើននៅតែមានភាពច្របូកច្របល់យ៉ាងខ្លាំងអំពីរបៀបបំពេញការងារនេះ ហើយកំពុងស្ថិតក្នុងដំណាក់កាលស្ទាបស្ទង់ពីវា និងមិនអាចយល់ច្បាស់ពីគោលការណ៍ត្រឹមត្រូវបានទេ ដូច្នេះ យើងនៅតែត្រូវការប្រកបគ្នាអំពីសេចក្ដីលម្អិត។

លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន

សារៈសំខាន់នៃការដំឡើងឋានៈ និងការបណ្ដុះបណ្ដាលមនុស្សដែលមានទេពកោសល្យគ្រប់ប្រភេទដោយដំណាក់របស់ព្រះជាម្ចាស់

ហេតុអ្វីបានជាដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទ? តើការលើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទ គឺដើម្បីចូលរួមក្នុងផ្នែកវិទ្យាសាស្ត្រ ការអប់រំ និងអក្សរសាស្ត្រមែនទេ? រាស្ដ្ររើសតាំងរបស់ព្រះជាម្ចាស់ទាំងអស់គួរតែបានដឹងរួចហើយថា នៅពេលដែលដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលអ្នកមានទេពកោសល្យប្រភេទផ្សេងៗ ការធ្វើបែបនេះមិនមែនក្នុងគោលបំណងផលិតផលិតផលបច្ចេកវិទ្យាខ្ពស់ណាមួយ និងបង្កើតអព្ភូតហេតុ ឬដើម្បីធ្វើការស្រាវជ្រាវអំពីប្រវត្តិសាស្ត្រនៃការអភិវឌ្ឍមនុស្សជាតិឡើយ ហើយក៏រឹតតែមិនមែនដើម្បីរៀបចំផែនការណាមួយសម្រាប់អនាគតរបស់មនុស្សជាតិដែរ។ ដូច្នេះ តើហេតុអ្វីបានជាដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទ? តើអ្នករាល់គ្នាយល់ពីរឿងនេះឬទេ? (ដើម្បីផ្សព្វផ្សាយដំណឹងល្អអំពីនគរព្រះ។) ដើម្បីផ្សព្វផ្សាយដំណឹងល្អអំពីនគរព្រះ នេះគឺជាហេតុផលមួយ។ តើនៅមានអ្វីទៀត? (ដើម្បីឱ្យមនុស្សគ្រប់គ្នាដែលស្វែងរកសេចក្ដីពិតអាចមានឱកាសដើម្បីហ្វឹកហាត់។) ត្រូវហើយ ចម្លើយនេះសមហេតុផល និងចំចំណុចណាស់។ គឺដើម្បីឱ្យមនុស្សកាន់តែច្រើនដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន។ ចម្លើយទាំងពីរដែលអ្នករាល់គ្នាបានផ្ដល់អម្បាញ់មិញគឺត្រឹមត្រូវ និងសុក្រឹត។ ការលើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទដោយដំណាក់របស់ព្រះជាម្ចាស់ គឺម្យ៉ាងពាក់ព័ន្ធនឹងការផ្សព្វផ្សាយដំណឹងល្អអំពីនគរព្រះ និងកិច្ចការរបស់ព្រះជាម្ចាស់ ហើយម្យ៉ាងទៀត វាពាក់ព័ន្ធនឹងការដេញតាម និងការចូលទៅក្នុងរបស់បុគ្គលម្នាក់ៗ។ ទាំងនេះគឺជាទិដ្ឋភាពធំៗទាំងពីរ។ បើនិយាយឱ្យជាក់លាក់ទៅ តើអ្វីជាសារៈសំខាន់នៃដំណាក់របស់ព្រះជាម្ចាស់ដែលលើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទ? ជាពិសេស តើបុគ្គលដែលត្រូវបានលើកស្ទួយ និងបណ្ដុះបណ្ដាលទាំងនេះ បំពេញកិច្ចការអ្វីខ្លះនៅក្នុងពួកជំនុំ? នៅពេលដែលដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលបុគ្គលម្នាក់ឱ្យធ្វើជាប្រធានក្រុម អ្នកមើលការខុសត្រូវ ឬជាអ្នកដឹកនាំ ឬអ្នកធ្វើការរបស់ពួកជំនុំ តើពួកគេត្រូវបានតែងតាំងជាមន្ត្រីឬ? (ទេ។) ដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលមនុស្ស ដើម្បីឱ្យពួកគេអាចទទួលខុសត្រូវលើគម្រោង ឬការងារជាក់លាក់នៅក្នុងកិច្ចការផ្សេងៗរបស់ពួកជំនុំ ដូចជា កិច្ចការផ្សាយដំណឹងល្អ កិច្ចការខាងអត្ថបទ ការងារផលិតភាពយន្ត កិច្ចការស្រោចស្រព ក៏ដូចជាកិច្ចការទូទៅមួយចំនួនជាដើម។ ដូច្នេះ តើពួកគេបំពេញការងារជាក់លាក់ទាំងនេះដោយរបៀបណា? គឺដោយការទទួលធ្វើកិច្ចការផ្សេងៗរបស់ពួកជំនុំ ស្របតាមសេចក្ដីតម្រូវរបស់ព្រះជាម្ចាស់ គោលការណ៍សេចក្ដីពិតនៃព្រះបន្ទូលរបស់ព្រះជាម្ចាស់ និងការរៀបចំចាត់ចែងកិច្ចការរបស់ដំណាក់របស់ព្រះជាម្ចាស់ ហើយដោយហេតុនោះ គឺបំពេញភារកិច្ចរបស់ខ្លួនស្របតាមសេចក្ដីតម្រូវរបស់ព្រះជាម្ចាស់ និងប្រព្រឹត្តស្របតាមគោលការណ៍សេចក្ដីពិត។ បើពិនិត្យលើការដែលមនុស្សទាំងនេះត្រូវបានលើកស្ទួយ និងបណ្ដុះបណ្ដាលដើម្បីទទួលខុសត្រូវលើកិច្ចការ វាមិនមែនជាការមានតំណែង ឬឋានៈផ្លូវការដែលធ្វើឱ្យពួកគេអាចបំពេញការងារបានល្អនោះទេ។ ផ្ទុយទៅវិញ ពួកគេត្រូវតែមានគុណសម្បត្តិជាក់លាក់មួយ ដើម្បីអាចទទួលខុសត្រូវលើការងារជាក់លាក់មួយ ពោលគឺ ទទួលខុសត្រូវលើអ្វីដែលព្រះជាម្ចាស់បានផ្ទុកផ្ដាក់ឱ្យពួកគេធ្វើ ឬនិយាយម្យ៉ាងទៀត គឺជាភារកិច្ច និងកាតព្វកិច្ចដែលភ្ជាប់មកជាមួយនូវការទទួលខុសត្រូវ។ នេះគឺជាសារៈសំខាន់និងនិយមន័យជាក់លាក់នៃការលើកស្ទួយនិងបណ្ដុះបណ្ដាលអ្នកមានទេពកោសល្យប្រភេទផ្សេងៗ ដូចដែលបានរៀបរាប់នៅក្នុងចំណុចទីប្រាំមួយនៃទំនួលខុសត្រូវរបស់អ្នកដឹកនាំ និងអ្នកធ្វើការ។ ហេតុដូច្នេះហើយ ក្នុងការលើកស្ទួយ និងបណ្ដុះបណ្ដាលមនុស្ស គោលបំណងរបស់ដំណាក់របស់ព្រះជាម្ចាស់គឺដើម្បីបណ្ដុះបណ្ដាលអ្នកមានទេពកោសល្យគ្រប់ប្រភេទ ឱ្យបំពេញកិច្ចការផ្សេងៗរបស់ពួកជំនុំបានល្អ ស្របតាមសេចក្ដីតម្រូវរបស់ព្រះជាម្ចាស់ និងការរៀបចំចាត់ចែងកិច្ចការរបស់ដំណាក់របស់ព្រះជាម្ចាស់។ គឺដើម្បីធ្វើឱ្យមនុស្សទាំងនេះអាចទទួលខុសត្រូវលើកិច្ចការជាក់លាក់ផ្សេងៗរបស់ពួកជំនុំ។ ក្នុងពេលជាមួយគ្នានោះ ដំណាក់របស់ព្រះជាម្ចាស់បណ្ដុះបណ្ដាល និងហ្វឹកហាត់មនុស្សទាំងនេះ ដើម្បីឱ្យពួកគេរៀនពីរបៀបរំពឹងគិតពីព្រះបន្ទូលរបស់ព្រះជាម្ចាស់ ប្រកបគ្នាអំពីសេចក្ដីពិត និងប្រព្រឹត្តតាមគោលការណ៍ ដោយដឹកនាំពួកគេឱ្យអនុវត្តសេចក្ដីពិត និងរស់នៅតាមព្រះបន្ទូលរបស់ព្រះជាម្ចាស់ ហើយចូលទៅក្នុងតថភាពនៃសេចក្ដីពិត និងធ្វើឱ្យពួកគេអាចមានបទពិសោធន៍ និងទីបន្ទាល់ពិតប្រាកដ បន្ទាប់ពីនោះ ពួកគេអាចដឹកនាំ ស្រោចស្រព និងផ្គត់ផ្គង់អ្នកដទៃ ហើយបំពេញកិច្ចការផ្សេងៗរបស់ពួកជំនុំបានល្អ ហើយក្នុងពេលជាមួយគ្នានោះ រាស្ដ្ររើសតាំងរបស់ព្រះជាម្ចាស់អាចត្រូវបានធ្វើឱ្យចុះចូលចំពោះព្រះជាម្ចាស់ ធ្វើបន្ទាល់ថ្វាយព្រះជាម្ចាស់ និងបំពេញភារកិច្ចផ្សាយដំណឹងល្អ។ វិធីសាស្ត្រនៃការអនុវត្តសម្រាប់ការលើកស្ទួយ និងបណ្ដុះបណ្ដាលអ្នកមានទេពកោសល្យគ្រប់ប្រភេទ គឺម្យ៉ាង គឺដឹកនាំមនុស្សក្នុងការអនុវត្ត និងឆ្លងកាត់ព្រះបន្ទូលរបស់ព្រះជាម្ចាស់ ឱ្យបានស្គាល់ខ្លួនឯង បោះបង់និស្ស័យពុករលួយរបស់ខ្លួន និងចូលទៅក្នុងតថភាពនៃសេចក្ដីពិត។ ម្យ៉ាងទៀត គឺសម្រាប់អ្នកដឹកនាំ និងអ្នកធ្វើការ ក្នុងការប្រើប្រាស់បទពិសោធន៍ជាក់ស្ដែងផ្ទាល់ខ្លួនអំពីភាពស្មោះត្រង់ និងការចុះចូល ដើម្បីដឹកនាំ និងបណ្ដុះបណ្ដាលមនុស្សក្នុងការបំពេញភារកិច្ចរបស់ខ្លួន និងធ្វើបន្ទាល់ដ៏មានឥទ្ធិពលថ្វាយព្រះជាម្ចាស់។ ទាំងនេះគឺជាមាគ៌ាអនុវត្តធំៗទាំងពីរសម្រាប់ការបណ្ដុះបណ្ដាលអ្នកមានទេពកោសល្យប្រភេទផ្សេងៗ។ នេះគឺជាកិច្ចការជាក់លាក់ដែលពាក់ព័ន្ធនឹងការលើកស្ទួយ និងបណ្ដុះបណ្ដាលអ្នកមានទេពកោសល្យប្រភេទផ្សេងៗ ហើយវាក៏ជាសារៈសំខាន់ពិតប្រាកដនៃការលើកស្ទួយ និងបណ្ដុះបណ្ដាលពួកគេផងដែរ។

លក្ខខណ្ឌវិនិច្ឆ័យចាំបាច់សម្រាប់ប្រភេទផ្សេងៗនៃមនុស្សមានទេពកោសល្យ ដែលទទួលការដំឡើងឋានៈ និងការបណ្ដុះបណ្ដាលពីដំណាក់របស់ព្រះជាម្ចាស់

I. លក្ខខណ្ឌវិនិច្ឆ័យចាំបាច់សម្រាប់អ្នកដឹកនាំ និងអ្នកធ្វើការ និងអ្នកមើលការខុសត្រូវលើកិច្ចការផ្សេងៗ

នៅក្នុងចំណោមអ្នកមានទេពកោសល្យប្រភេទផ្សេងៗដែលខ្ញុំបានរៀបរាប់អម្បាញ់មិញ ប្រភេទទីមួយគឺអស់អ្នកណាដែលអាចធ្វើជាអ្នកមើលការខុសត្រូវលើកិច្ចការផ្សេងៗ។ សេចក្ដីតម្រូវទីមួយសម្រាប់ពួកគេ គឺពួកគេត្រូវតែមានសមត្ថភាព និងគុណសម្បត្តិក្នុងការយល់ដឹងពីសេចក្ដីពិត។ នេះគឺជាសេចក្ដីតម្រូវអប្បបរមា។ សេចក្ដីតម្រូវទីពីរគឺថា ពួកគេត្រូវតែរែកបន្ទុក នេះគឺមិនអាចខ្វះបានឡើយ។ មនុស្សមួយចំនួនយល់ដឹងពីសេចក្ដីពិតបានលឿនជាងមនុស្សធម្មតា មានការយល់ដឹងខាងវិញ្ញាណ មានគុណសម្បត្តិល្អ មានសមត្ថភាពការងារ ហើយបន្ទាប់ពីបានហ្វឹកហាត់មួយរយៈ ពួកគេពិតជាអាចបំពេញការងារដោយឯករាជ្យបាន។ ប៉ុន្តែមានបញ្ហាធ្ងន់ធ្ងរមួយចំពោះមនុស្សទាំងនេះ គឺពួកគេមិនរែកបន្ទុក។ ពួកគេចូលចិត្តស៊ីផឹក សប្បាយ និងដើរលេងផ្តេសផ្តាស។ ពួកគេចាប់អារម្មណ៍យ៉ាងខ្លាំងនឹងរឿងទាំងនេះ ប៉ុន្តែប្រសិនបើគេឱ្យពួកគេធ្វើកិច្ចការជាក់លាក់ណាមួយដែលតម្រូវឱ្យពួកគេរងទុក្ខលំបាក និងលះបង់ ហើយរឹតបន្តឹងខ្លួនឯងបន្តិច ពួកគេក៏ក្លាយជាគ្មានកម្លាំងកំហែង ហើយអះអាងថាពួកគេមានជំងឺ ឬការឈឺថ្កាត់ ហើយថាគ្រប់ផ្នែកនៃរាងកាយរបស់ពួកគេមានអារម្មណ៍មិនស្រួល។ ពួកគេគ្មានការរឹតបន្តឹង និងគ្មានវិន័យ ធ្វើអ្វីតាមតែអំពើចិត្ត រឹងរូស និងបណ្តែតបណ្តោយ។ ពួកគេហូប គេង និងសប្បាយនៅពេលណាដែលពួកគេចង់ ហើយធ្វើការខ្លះតែនៅពេលដែលពួកគេមានអារម្មណ៍ចង់ធ្វើប៉ុណ្ណោះ។ ប្រសិនបើការងារនោះពិបាក ឬនឿយហត់បន្តិច ពួកគេក៏បាត់បង់ចំណាប់អារម្មណ៍ ហើយលែងចង់បំពេញភារកិច្ចរបស់ខ្លួនទៀតហើយ។ តើនេះជាការរែកបន្ទុកឬ? (ទេ។) មនុស្សដែលខ្ជិលច្រអូស និងលោភលន់នឹងការសុខស្រួលខាងសាច់ឈាម មិនមែនជាមនុស្សដែលគួរតែត្រូវបានលើកស្ទួយ និងបណ្ដុះបណ្ដាលនោះទេ។ ក៏មានមនុស្សដែលគុណសម្បត្តិរបស់ពួកគេគឺលើសពីគ្រប់គ្រាន់សម្រាប់បំពេញការងារមួយ ប៉ុន្តែជាអកុសល ពួកគេមិនរែកបន្ទុក ពួកគេមិនចូលចិត្តទទួលខុសត្រូវ មិនចូលចិត្តបញ្ហា ហើយមិនចូលចិត្តព្រួយបារម្ភ។ ពួកគេមើលមិនឃើញការងារដែលត្រូវធ្វើ ហើយទោះបីជាពួកគេមើលឃើញក៏ដោយ ក៏ពួកគេមិនចង់ចាត់ចែងវាដែរ។ តើមនុស្សប្រភេទនេះជាបេក្ខជនសម្រាប់ការលើកស្ទួយ និងបណ្ដុះបណ្ដាលឬ? ពិតជាមិនមែនទេ មនុស្សត្រូវតែរែកបន្ទុក ទើបអាចត្រូវបានលើកស្ទួយ និងបណ្ដុះបណ្ដាលបាន។ ការរែកបន្ទុកក៏អាចត្រូវបានពិពណ៌នាថាជាការមានស្មារតីទទួលខុសត្រូវផងដែរ។ ការមានស្មារតីទទួលខុសត្រូវគឺពាក់ព័ន្ធច្រើនទៅនឹងភាពជាមនុស្ស។ ការរែកបន្ទុកគឺទាក់ទងនឹងបទដ្ឋានមួយដែលដំណាក់របស់ព្រះជាម្ចាស់ប្រើសម្រាប់វាស់វែងមនុស្ស។ អស់អ្នកណាដែលរែកបន្ទុក ហើយបន្ថែមពីនេះមានពីរយ៉ាងទៀត គឺសមត្ថភាពនិងគុណសម្បត្តិក្នុងការយល់ដឹងពីសេចក្ដីពិត និងសមត្ថភាពការងារ ពោលគឺជាប្រភេទមនុស្សដែលអាចត្រូវបានលើកស្ទួយ និងបណ្ដុះបណ្ដាល ហើយមនុស្សប្រភេទនេះអាចធ្វើជាអ្នកមើលការខុសត្រូវលើកិច្ចការផ្សេងៗ។ ទាំងនេះគឺជាបទដ្ឋានដែលតម្រូវសម្រាប់ការលើកស្ទួយ និងបណ្ដុះបណ្ដាលមនុស្សឱ្យក្លាយជាអ្នកមើលការខុសត្រូវប្រភេទផ្សេងៗ ហើយមនុស្សដែលបំពេញតាមបទដ្ឋានទាំងនេះ គឺជាបេក្ខជនសម្រាប់ការលើកស្ទួយ និងបណ្ដុះបណ្ដាល។

II. លក្ខខណ្ឌវិនិច្ឆ័យចាំបាច់សម្រាប់មនុស្សមានទេពកោសល្យក្នុងអាជីពការងារផ្សេងៗ ដែលមានទេពកោសល្យ ឬអំណោយទានពិសេស

ក្រៅពីប្រភេទមនុស្សដែលអាចធ្វើជាអ្នកមើលការខុសត្រូវលើកិច្ចការផ្សេងៗ ប្រភេទមនុស្សមួយទៀតដែលអាចត្រូវបានលើកស្ទួយ និងបណ្ដុះបណ្ដាល គឺអស់អ្នកណាដែលមានទេពកោសល្យ ឬអំណោយទានពិសេស ឬបានស្ទាត់ជំនាញវិជ្ជាជីវៈមួយចំនួន។ តើអ្វីទៅជាបទដ្ឋានដែលដំណាក់របស់ព្រះជាម្ចាស់តម្រូវសម្រាប់ការបណ្ដុះបណ្ដាលមនុស្សបែបនេះឱ្យក្លាយជាប្រធានក្រុម? ជាដំបូង ត្រូវមើលភាពជាមនុស្សរបស់ពួកគេ ដរាបណាពួកគេស្រឡាញ់គួរសមដែរចំពោះអ្វីៗដែលវិជ្ជមាន ហើយមិនមែនជាមនុស្សអាក្រក់ នោះគឺគ្រប់គ្រាន់ហើយ។ មនុស្សមួយចំនួនប្រហែលជាសួរថា៖ «ហេតុអ្វីបានជាពួកគេមិនត្រូវបានតម្រូវឱ្យធ្វើជាអ្នកដែលស្វែងរកសេចក្ដីពិត?» ពីព្រោះប្រធានក្រុមមិនមែនជាអ្នកដឹកនាំ ឬអ្នកធ្វើការរបស់ពួកជំនុំ ហើយក៏មិនមែនជាអ្នកស្រោចស្រពដែរ ហើយការតម្រូវឱ្យពួកគេបំពេញតាមបទដ្ឋាននៃការស្វែងរកសេចក្ដីពិត នឹងក្លាយជាការទាមទារខ្ពស់ពេក ហើយមនុស្សភាគច្រើនមិនអាចសម្រេចបានឡើយ។ នេះមិនត្រូវបានតម្រូវចំពោះមនុស្សដែលបំពេញកិច្ចការទូទៅ ឬកិច្ចការជំនាញវិជ្ជាជីវៈជាក់លាក់នោះទេ ប្រសិនបើគេតម្រូវដូច្នេះ មានតែមនុស្សមួយចំនួនតូចប៉ុណ្ណោះដែលនឹងមានលក្ខណៈសម្បត្តិគ្រប់គ្រាន់ ដូច្នេះត្រូវតែបន្ទាបបទដ្ឋាន។ ដរាបណាមនុស្សយល់ពីវិជ្ជាជីវៈរបស់ខ្លួន និងមានសមត្ថភាពទទួលខុសត្រូវលើការងារ ហើយមិនប្រព្រឹត្តអំពើអាក្រក់ ឬបង្កការរំខានណាមួយ នោះគឺគ្រប់គ្រាន់ហើយ។ សម្រាប់មនុស្សទាំងនេះ ដែលមានឯកទេសក្នុងជំនាញនិងវិជ្ជាជីវៈមួយចំនួន និងមានចំណុចខ្លាំងខ្លះ ប្រសិនបើពួកគេនឹងបំពេញការងារដែលតម្រូវឱ្យមានការយល់ដឹងជំនាញខ្លះៗ និងទាក់ទងនឹងវិជ្ជាជីវៈរបស់ពួកគេនៅក្នុងដំណាក់របស់ព្រះជាម្ចាស់ ដរាបណាបើនិយាយពីចរិតរបស់ពួកគេ គឺពួកគេជាមនុស្សគ្មានល្បិចកល និងទៀងត្រង់គ្រាន់បើ មិនអាក្រក់ មិនវៀចវេរក្នុងការយល់ដឹងរបស់ខ្លួន អាចស៊ូទ្រាំនឹងការលំបាក និងសុខចិត្តលះបង់ នោះគឺគ្រប់គ្រាន់ហើយ។ ដូច្នេះ សេចក្ដីតម្រូវទីមួយសម្រាប់ការបណ្ដុះបណ្ដាលមនុស្សបែបនេះឱ្យធ្វើជាប្រធានក្រុម គឺពួកគេត្រូវតែស្រឡាញ់គួរសមដែរចំពោះអ្វីៗដែលវិជ្ជមាន ហើយបន្ថែមពីនេះ ពួកគេត្រូវតែអាចស៊ូទ្រាំនឹងការលំបាក និងលះបង់។ តើនៅមានអ្វីទៀត? (ពួកគេត្រូវតែមានចរិតទៀងត្រង់ មិនអាក្រក់ និងមិនវៀចវេរក្នុងការយល់ដឹងរបស់ខ្លួន។) ចរិតរបស់ពួកគេត្រូវតែទៀងត្រង់គ្រាន់បើ មិនមែនជាមនុស្សអាក្រក់ ហើយមិនវៀចវេរក្នុងការយល់ដឹងរបស់ខ្លួន។ មនុស្សមួយចំនួនប្រហែលជាសួរថា៖ «ដូច្នេះ តើសមត្ថភាពរបស់ពួកគេក្នុងការយល់ដឹងពីសេចក្ដីពិត អាចត្រូវបានចាត់ទុកថាខ្ពស់ឬទេ? បន្ទាប់ពីបានឮសេចក្ដីពិត តើពួកគេអាចភ្ញាក់រឭកចំពោះតថភាពនៃសេចក្ដីពិត និងចូលទៅក្នុងតថភាពនៃសេចក្ដីពិតដែរឬទេ?» មិនចាំបាច់តម្រូវឱ្យមានទាំងអស់នេះទេ វាគ្រប់គ្រាន់ហើយក្នុងការតម្រូវឱ្យមនុស្សបែបនេះមិនវៀចវេរក្នុងការយល់ដឹងរបស់ខ្លួន។ នៅពេលមនុស្សដែលមានការយល់ដឹងឥតវៀចវេរ បំពេញការងាររបស់ពួកគេ អត្ថប្រយោជន៍មួយគឺថា ពួកគេមិនងាយនឹងបង្កការរំខាន ឬធ្វើអ្វីដែលមិនសមហេតុផលឡើយ។ ឧទាហរណ៍ ដំណាក់របស់ព្រះជាម្ចាស់បានប្រកបគ្នាម្ដងហើយម្ដងទៀតអំពីគោលការណ៍ទាក់ទងនឹងពណ៌នៃសម្លៀកបំពាក់របស់អ្នកសម្ដែង ដែលគួរតែមានភាពថ្លៃថ្នូរ និងសមរម្យ ហើយមានពណ៌ចម្រុះជាជាងពណ៌តែមួយ។ ប៉ុន្តែនៅតែមានអស់អ្នកណាដែលមិនអាចយល់ពីអ្វីដែលគេប្រាប់ មិនយល់ពីអ្វីដែលពួកគេឮ គ្មានសមត្ថភាពក្នុងការយល់ដឹង និងមិនអាចស្គាល់គោលការណ៍នៅក្នុងសេចក្ដីតម្រូវទាំងនេះរបស់ដំណាក់របស់ព្រះជាម្ចាស់បាន ហើយនៅទីបំផុតពួកគេបានជ្រើសរើសសម្លៀកបំពាក់ដែលមានតែពណ៌ប្រផេះសុទ្ធ តើនេះមិនមែនជាការយល់ដឹងវៀចវេរទេឬ? (មែនហើយ។) នេះហើយគឺជាអ្វីដែលហៅថាការមានការយល់ដឹងវៀចវេរ។ តើអ្វីជាអត្ថន័យចម្បងនៃការស្រឡាញ់គួរសមចំពោះអ្វីៗដែលវិជ្ជមាន? (គឺការអាចទទួលយកសេចក្ដីពិតបាន។) ត្រូវហើយ។ វាមានន័យថា អាចទទួលយកពាក្យសម្ដី និងអ្វីៗដែលស្របតាមសេចក្ដីពិត ហើយអាចទទួលយក និងចុះចូលចំពោះព្រះបន្ទូលរបស់ព្រះជាម្ចាស់ និងគ្រប់ទិដ្ឋភាពនៃសេចក្ដីពិត។ ទោះបីជាមនុស្សបែបនេះអាចអនុវត្តរឿងទាំងនេះបានឬមិនបានក៏ដោយ យ៉ាងហោចណាស់ នៅជ្រៅក្នុងចិត្តរបស់ពួកគេ ពួកគេមិនត្រូវទាស់ទទឹង ឬស្អប់ខ្ពើមនឹងរឿងទាំងនោះឡើយ។ មនុស្សបែបនេះគឺជាមនុស្សល្អ ហើយបើនិយាយជាភាសាសាមញ្ញ អាចនិយាយបានថាពួកគេជាមនុស្សសមរម្យ។ តើអ្វីទៅជាលក្ខណៈរបស់មនុស្សសមរម្យ? ពួកគេមានអារម្មណ៍ស្អប់ខ្ពើម រអើម និងឆ្អើមចំពោះអំពើអាក្រក់ដែលអ្នកគ្មានជំនឿចូលចិត្តប្រព្រឹត្ត ក៏ដូចជាចំពោះនិន្នាការអាក្រក់ដែលអ្នកគ្មានជំនឿធ្វើតាម។ ឧទាហរណ៍ និន្នាការនៃពិភពដែលមិនជឿ គឺលើកតម្កើងកម្លាំងអាក្រក់ហើយស្ត្រីជាច្រើនស្វែងរកការរៀបការជាមួយអ្នកមាន ឬធ្វើជាស្រីកំណាន់របស់នរណាម្នាក់។ តើនេះមិនទុច្ចរិតទេឬ? មនុស្សដែលស្រឡាញ់សេចក្ដីពិត យល់ថារឿងទាំងនេះគួរឱ្យខ្ពើមរអើមជាពិសេស ហើយអ្នកខ្លះនិយាយថា៖ «ទោះបីជាខ្ញុំមិនអាចរកបាននរណាម្នាក់ដើម្បីរៀបការជាមួយ ទោះបីជាខ្ញុំស្លាប់ដោយសារភាពក្រីក្រក៏ដោយ ក៏ខ្ញុំនឹងមិនប្រព្រឹត្តដូចមនុស្សទាំងនោះដែរ» និយាយម្យ៉ាងទៀត គឺពួកគេមើលងាយ និងមើលថោកមនុស្សបែបនេះ។ លក្ខណៈមួយរបស់មនុស្សសមរម្យគឺថា ពួកគេយល់ថានិន្នាការអាក្រក់គឺគួរឱ្យស្អប់ខ្ពើម និងខ្ពើមរអើម ហើយមើលងាយអស់អ្នកណាដែលត្រូវជាប់ជំពាក់ដោយនិន្នាការបែបនេះ។ មនុស្សទាំងនេះទៀងត្រង់គ្រាន់បើ នៅពេលនិយាយដល់ការជឿលើព្រះជាម្ចាស់ និងការធ្វើជាមនុស្សល្អ ការដើរលើមាគ៌ាត្រឹមត្រូវ ការថ្វាយបង្គំព្រះជាម្ចាស់ និងការគេចចេញពីសេចក្ដីអាក្រក់ ការគេចចេញពីនិន្នាការអាក្រក់ និងការគេចចេញពីអំពើអាក្រក់ទាំងអស់នៅក្នុងលោកិយ នៅក្នុងចិត្តពិតរបស់ពួកគេ ពួកគេមានអារម្មណ៍ថា នេះគឺជារឿងល្អ។ ទោះបីជាពួកគេអាចឈានទៅសម្រេចរឿងទាំងអស់នេះបានឬមិនបានក៏ដោយ ហើយទោះបីជាការប្ដេជ្ញាចិត្តរបស់ពួកគេក្នុងការជឿលើព្រះជាម្ចាស់ និងដើរលើមាគ៌ាត្រឹមត្រូវមានទំហំធំប៉ុណ្ណាក៏ដោយ ទោះជាយ៉ាងណាក៏ដោយ នៅក្នុងចិត្តជ្រៅៗរបស់ពួកគេ ពួកគេប្រាថ្នាចង់រស់នៅក្នុងពន្លឺ និងប្រាថ្នាចង់នៅក្នុងកន្លែងមួយដែលសេចក្ដីសុចរិតមានអំណាច។ មនុស្សទៀងត្រង់បែបនេះ គឺជាប្រភេទដែលស្រឡាញ់គួរសមចំពោះអ្វីៗដែលវិជ្ជមាន។ អស់អ្នកណាដែលត្រូវលើកស្ទួយ និងបណ្ដុះបណ្ដាលដោយដំណាក់របស់ព្រះជាម្ចាស់ យ៉ាងហោចណាស់ត្រូវតែមានចរិតលក្ខណៈនៃភាពជាមនុស្សដ៏ទៀងត្រង់ និងស្រឡាញ់អ្វីៗដែលវិជ្ជមាន។ នេះក៏ជាបទដ្ឋានតម្រូវទីមួយសម្រាប់ការលើកស្ទួយប្រភេទអ្នកមានទេពកោសល្យដែលមានជំនាញវិជ្ជាជីវៈ និងចំណុចខ្លាំងផងដែរ។ បទដ្ឋានទីពីរគឺថា មនុស្សបែបនេះត្រូវតែអាចស៊ូទ្រាំនឹងការលំបាក និងលះបង់បាន។ ពោលគឺ នៅពេលនិយាយដល់បុព្វហេតុ ឬការងារដែលពួកគេស្រឡាញ់ខ្លាំង ពួកគេអាចដាក់បំណងប្រាថ្នាផ្ទាល់ខ្លួនរបស់ពួកគេមួយឡែក ដាក់ការសប្បាយខាងសាច់ឈាម ឬការរស់នៅដ៏សុខស្រួលមួយឡែក ហើយថែមទាំងលះបង់អនាគតផ្ទាល់ខ្លួនរបស់ពួកគេទៀតផង។ លើសពីនេះទៅទៀត ការលំបាកបន្តិចបន្តួច ឬមានអារម្មណ៍នឿយហត់ខ្លះ មិនមែនជារឿងធំដុំសម្រាប់ពួកគេឡើយ។ ដរាបណាពួកគេកំពុងធ្វើអ្វីមួយដែលមានអត្ថន័យ និងដែលពួកគេជឿថាត្រឹមត្រូវ នោះពួកគេលះបង់ការសប្បាយ និងផលប្រយោជន៍ខាងសាច់ឈាមដោយរីករាយ ឬយ៉ាងហោចណាស់ ក៏មានការប្ដេជ្ញាចិត្ត និងបំណងប្រាថ្នាចង់ធ្វើដូច្នេះដែរ។ មនុស្សមួយចំនួននិយាយថា៖ «ពេលខ្លះមនុស្សនោះនៅតែលោភលន់នឹងការសុខស្រួលខាងសាច់ឈាមដែរ ពេលខ្លះពួកគេចង់គេងឱ្យបានស្កប់ ឬចង់ញ៉ាំអាហារឆ្ងាញ់ៗ ហើយពេលខ្លះពួកគេចង់ចេញទៅដើរលេង ឬដើរផ្តេសផ្តាស ប៉ុន្តែភាគច្រើន ពួកគេអាចស៊ូទ្រាំនឹងការលំបាក និងលះបង់ វាគ្រាន់តែថាពេលខ្លះអារម្មណ៍របស់ពួកគេនាំឱ្យមានគំនិតបែបនោះប៉ុណ្ណោះ។ តើនេះអាចចាត់ទុកថាជាបញ្ហាដែរឬទេ?» មិនមែនទេ។ វាជាការទាមទារខ្ពស់ពេកហើយក្នុងការបង្គាប់ឱ្យពួកគេដាក់ការសប្បាយខាងសាច់ឈាមមួយឡែកទាំងស្រុង លើកលែងតែក្នុងកាលៈទេសៈពិសេស។ ជាទូទៅ នៅពេលដែលអ្នករាល់គ្នាប្រគល់ការងារឱ្យមនុស្សបែបនេះធ្វើ មិនថាវាជាការងារធំឬតូច ហើយមិនថាវាជាអ្វីដែលពួកគេចូលចិត្តធ្វើឬអត់ ហើយមិនថាតើការងារនោះលំបាកប៉ុណ្ណា ឬការលំបាកដែលពួកគេត្រូវស៊ូទ្រាំធំប៉ុណ្ណា ឬតម្លៃដែលពួកគេត្រូវបង់ជាអ្វីក៏ដោយ ដរាបណាអ្នកប្រគល់ការងារនោះឱ្យពួកគេ គេអាចទុកចិត្តបានថា ពួកគេនឹងធ្វើវាឱ្យអស់ពីសមត្ថភាពរបស់ពួកគេ ទោះបីជាអ្នកមិនចាំបាច់ឃ្លាំមើល ឬមើលការខុសត្រូវពួកគេក៏ដោយ។ មនុស្សបែបនេះអាចស៊ូទ្រាំនឹងការលំបាក និងលះបង់ ហើយនេះគឺជាការសម្ដែងចេញមួយទៀតរបស់មនុស្សសមរម្យ។ តើការដែលអាចស៊ូទ្រាំនឹងការលំបាក និងលះបង់បាន មានន័យដូចម្ដេច? វាមានន័យថា មានភាពហ្មត់ចត់ យកចិត្តទុកដាក់ និងផ្ចិតផ្ចង់បំផុត ហើយសុខចិត្តស៊ូទ្រាំនឹងការលំបាកគ្រប់យ៉ាង និងលះបង់គ្រប់យ៉ាង ដើម្បីបំពេញការងារឱ្យបានត្រឹមត្រូវ។ មនុស្សបែបនេះ នៅពេលនិយាយពីការបំពេញការងារ គឺពួកគេរក្សាពាក្យសន្យា និងគួរឱ្យទុកចិត្ត មិនដូចមនុស្សដែលល្មោភស៊ី និងខ្ជិលច្រអូស ចូលចិត្តការស្រណុកសុខស្រួល និងស្អប់ការងារ ហើយគិតតែពីប្រយោជន៍ផ្ទាល់ខ្លួនជាធំនោះទេ។ មនុស្សទាំងនោះមិនរក្សាពាក្យសន្យា និយាយពាក្យកុហកជានិច្ចដើម្បីបោកបញ្ឆោត និងលួងលោមអ្នកដទៃ ហើយមិនស្ទាក់ស្ទើរក្នុងការនិយាយកុហក និងស្បថក្លែងក្លាយ ដើម្បីសម្រេចគោលដៅរបស់ពួកគេឡើយ។ ព្រះជាម្ចាស់នឹងមិនសង្គ្រោះមនុស្សទាំងនោះឡើយ។ ព្រះជាម្ចាស់ចូលចិត្តមនុស្សស្មោះត្រង់។ មានតែមនុស្សស្មោះត្រង់ប៉ុណ្ណោះដែលរក្សាពាក្យសម្ដី និងស្មោះត្រង់នឹងភារកិច្ចរបស់ខ្លួន ហើយមានតែអស់អ្នកណាដែលអាចស៊ូទ្រាំនឹងការលំបាក និងលះបង់ដើម្បីបំពេញការផ្ទុកផ្ដាក់របស់ព្រះជាម្ចាស់ប៉ុណ្ណោះ ទើបអាចត្រូវបានសង្គ្រោះដោយព្រះជាម្ចាស់។ ការដែលអាចស៊ូទ្រាំនឹងការលំបាក និងលះបង់បាន គឺជាលក្ខណៈ និងការសម្ដែងចេញទីពីរ ដែលមនុស្សម្នាក់គួរតែមាន ដើម្បីត្រូវបានលើកស្ទួយ និងបណ្ដុះបណ្ដាលដោយដំណាក់របស់ព្រះជាម្ចាស់។ បទដ្ឋានទីបីគឺ ការមិនវៀចវេរក្នុងការយល់ដឹងរបស់ខ្លួន។ ពោលគឺ បន្ទាប់ពីបានស្ដាប់ព្រះបន្ទូលរបស់ព្រះជាម្ចាស់ យ៉ាងហោចណាស់ពួកគេអាចដឹងថាព្រះបន្ទូលនោះសំដៅលើអ្វី ពួកគេអាចយល់ពីអ្វីដែលព្រះជាម្ចាស់មានបន្ទូល ហើយការយល់ដឹងរបស់ពួកគេមិនវៀចវេរ ឬមិនសមហេតុផលឡើយ។ ឧទាហរណ៍ ប្រសិនបើអ្នកនិយាយអំពីពណ៌ខៀវ ពួកគេនឹងមិនយល់ខុសថាជាពណ៌ខ្មៅទេ ហើយប្រសិនបើអ្នកនិយាយអំពីពណ៌ប្រផេះ ពួកគេនឹងមិនយល់ខុសថាជាពណ៌ស្វាយឡើយ។ នេះគឺជាកម្រិតអប្បបរមា។ ទោះបីជាពេលខ្លះការយល់ដឹងរបស់ពួកគេមានភាពវៀចវេរក៏ដោយ នៅពេលអ្នកដទៃចង្អុលបង្ហាញ ពួកគេអាចទទួលយកបាន ហើយប្រសិនបើពួកគេឃើញថាអ្នកផ្សេងមានការយល់ដឹងដ៏សុទ្ធសាធជាងខ្លួន ពួកគេក៏អាចសុខចិត្តទទួលយកដែរ មនុស្សប្រភេទនេះមានការយល់ដឹងដ៏សុទ្ធសាធ។ ទីបួន ពួកគេមិនត្រូវជាមនុស្សអាក្រក់ឡើយ។ តើរឿងនេះងាយយល់ទេ? ការមិនធ្វើជាមនុស្សអាក្រក់ មានន័យថា យ៉ាងហោចណាស់ត្រូវធ្វើរឿងមួយ នោះគឺ បន្ទាប់ពីមិនបានសម្រេចនូវអ្វីដែលដំណាក់របស់ព្រះជាម្ចាស់បានតម្រូវ ឬបានបំពានលើគោលការណ៍ និងបានធ្វើអ្វីមួយខុស មនុស្សបែបនេះត្រូវតែអាចទទួលយក និងចុះចូលនៅពេលត្រូវបានលួសកាត់ ដោយគ្មានការទាស់ទទឹង និងដោយមិនផ្សព្វផ្សាយភាពអវិជ្ជមាន ឬសញ្ញាណ។ បន្ថែមពីនេះ មិនថានៅក្នុងក្រុមណាក៏ដោយ ពួកគេអាចចុះសម្រុងជាមួយមនុស្សភាគច្រើន និងរស់នៅជាមួយពួកគេដោយសុខដុមរមនា។ ទោះបីជានរណាម្នាក់ធ្វើឱ្យពួកគេឈឺចាប់ដោយនិយាយពាក្យមិនល្អក៏ដោយ ក៏ពួកគេអាចស៊ូទ្រាំបានដោយមិនប្រកាន់ ហើយប្រសិនបើនរណាម្នាក់ធ្វើបាបពួកគេ ពួកគេក៏មិនតបតអំពើអាក្រក់ដោយអំពើអាក្រក់ដែរ ប៉ុន្តែផ្ទុយទៅវិញ ពួកគេគ្រាន់តែប្រើវិធីដ៏ឈ្លាសវៃដើម្បីរក្សាគម្លាត និងគេចចេញប៉ុណ្ណោះ។ ទោះបីជាបុគ្គលបែបនេះមិនទាន់ដល់កម្រិតជាមនុស្សស្មោះត្រង់ក៏ដោយ យ៉ាងហោចណាស់ពួកគេជាមនុស្សគ្មានល្បិចកលគ្រាន់បើ ហើយមិនប្រព្រឹត្តអំពើអាក្រក់ ហើយប្រសិនបើនរណាម្នាក់ធ្វើឱ្យពួកគេអាក់អន់ចិត្ត ពួកគេក៏មិនសងសឹក ឬធ្វើបាបអ្នកនោះ ហើយក៏មិនគាបសង្កត់អ្នកនោះដែរ។ លើសពីនេះទៅទៀត មនុស្សបែបនេះមិនព្យាយាមបង្កើតនគរឯករាជ្យផ្ទាល់ខ្លួន ប្រព្រឹត្តប្រឆាំងនឹងដំណាក់របស់ព្រះជាម្ចាស់ ផ្សព្វផ្សាយសញ្ញាណអំពីព្រះជាម្ចាស់ ព្យាយាមជំនុំជម្រះទ្រង់ ឬធ្វើអ្វីដែលបង្អាក់ ឬបង្កការរំខានឡើយ។ ចំណុចទាំងបួនខាងលើ គឺជាលក្ខណៈវិនិច្ឆ័យមូលដ្ឋានសម្រាប់ការលើកស្ទួយ និងបណ្ដុះបណ្ដាលអ្នកមានទេពកោសល្យ ដែលមានចំណុចខ្លាំងខ្លះ និងយល់ដឹងពីជំនាញវិជ្ជាជីវៈមួយចំនួន។ ដរាបណាពួកគេបំពេញតាមលក្ខណៈវិនិច្ឆ័យទាំងបួននេះ ជាទូទៅ ពួកគេអាចរ៉ាប់រងភារកិច្ចជាក់លាក់ និងបំពេញការងារជាក់លាក់បានត្រឹមត្រូវ។

មនុស្សមួយចំនួនអាចសួរថា៖ «ហេតុអ្វីបានជាលក្ខណៈវិនិច្ឆ័យដែលអ្នកមានទេពកោសល្យគួរតែបំពេញដើម្បីបានដំឡើងឋានៈនិងបណ្ដុះបណ្ដាល មិនរួមបញ្ចូលការយល់ពីសេចក្ដីពិត ការមានតថភាពនៃសេចក្ដីពិត និងការដែលអាចកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់? ហេតុអ្វីបានជាពួកវាទាំងនោះមិនរួមបញ្ចូលការដែលអាចស្គាល់ព្រះជាម្ចាស់ ការដែលអាចចុះចូលនឹងព្រះជាម្ចាស់ ការស្មោះត្រង់ចំពោះព្រះជាម្ចាស់ និងការធ្វើជាភាវៈដែលព្រះបានបង្កើត ដែលត្រូវតាមស្ដង់ដាដូច្នេះ? តើចំណុចទាំងអស់នេះត្រូវបានបំភ្លេចចោលហើយមែនទេ?» ចូរប្រាប់ខ្ញុំមក ប្រសិនបើមនុស្សម្នាក់យល់ពីសេចក្ដីពិត និងបានចូលទៅក្នុងតថភាពនៃសេចក្ដីពិត ហើយអាចចុះចូលនឹងព្រះជាម្ចាស់ ព្រមទាំងស្មោះត្រង់ចំពោះព្រះជាម្ចាស់ និងមានចិត្តកោតខ្លាចព្រះជាម្ចាស់ ហើយលើសពីនេះទៅទៀត ស្គាល់ព្រះជាម្ចាស់ មិនទាស់ទទឹងនឹងទ្រង់ និងជាភាវៈដែលព្រះបានបង្កើត ដែលត្រូវតាមស្ដង់ដា តើពួកគេនៅតែត្រូវបណ្ដុះបណ្ដាលទៀតដែរឬទេ? ប្រសិនបើពួកគេពិតជាសម្រេចបាននូវចំណុចទាំងអស់នេះមែន តើលទ្ធផលនៃការបណ្ដុះបណ្ដាលមិនត្រូវបានសម្រេចរួចទៅហើយទេឬ? (មែនហើយ។) ហេតុដូច្នេះហើយ លក្ខខណ្ឌតម្រូវសម្រាប់អ្នកមានទេពកោសល្យដើម្បីបានដំឡើងឋានៈ និងបណ្ដុះបណ្ដាល គឺមិនរួមបញ្ចូលលក្ខណៈវិនិច្ឆ័យទាំងនេះទេ។ ដោយសារតែបេក្ខជនត្រូវបានដំឡើងឋានៈនិងបណ្ដុះបណ្ដាលចេញពីចំណោមមនុស្សលោកដែលមិនយល់ពីសេចក្ដីពិត និងពោរពេញទៅដោយនិស្ស័យពុករលួយ ហេតុដូច្នេះ វាមិនអាចទៅរួចឡើយសម្រាប់បេក្ខជនទាំងឡាយដែលកំពុងត្រូវបានដំឡើងឋានៈនិងបណ្ដុះបណ្ដាល ក្នុងការមានតថភាពនៃសេចក្ដីពិតរួចជាស្រេច ឬក្នុងការចុះចូលនឹងព្រះជាម្ចាស់ទាំងស្រុងរួចជាស្រេច កុំថាឡើយដល់ការស្មោះត្រង់ទាំងស្រុងចំពោះព្រះជាម្ចាស់រួចជាស្រេចនោះ ហើយពួកគេពិតជានៅកាន់តែឆ្ងាយពីការស្គាល់ព្រះជាម្ចាស់ និងការមានចិត្តកោតខ្លាចព្រះជាម្ចាស់។ លក្ខណៈវិនិច្ឆ័យដែលអ្នកមានទេពកោសល្យគ្រប់ប្រភេទគួរតែបំពេញមុនគេដើម្បីបានដំឡើងឋានៈនិងបណ្ដុះបណ្ដាល គឺជាចំណុចដែលយើងទើបតែបានលើកឡើង ហើយចំណុចទាំងនេះគឺជាចំណុចដែលជាក់ស្ដែង និងជាក់លាក់បំផុត។ អ្នកដឹកនាំក្លែងក្លាយមួយចំនួននិយាយថា៖ «នៅទីនេះ យើងគ្មានអ្នកមានទេពកោសល្យណាម្នាក់ដែលអាចត្រូវបានដំឡើងឋានៈនិងបណ្ដុះបណ្ដាលឡើយ។ អ្នកនេះមិនយល់ពីសេចក្ដីពិត អ្នកនោះធ្វើការងារដោយគ្មានចិត្តកោតខ្លាចព្រះជាម្ចាស់ អ្នកនោះមិនអាចទទួលយកការលួសកាត់បាន អ្នកនោះគ្មានភាពស្មោះត្រង់...» ហើយបន្តចង្អុលបង្ហាញកំហុសជាច្រើនសន្ធឹកសន្ធាប់។ តើអ្នកដឹកនាំក្លែងក្លាយទាំងនេះបង្កប់ន័យយ៉ាងដូចម្ដេច នៅពេលដែលពួកគេនិយាយបែបនេះ? វាហាក់ដូចជាថា មនុស្សទាំងនោះមិនអាចត្រូវបានដំឡើងឋានៈនិងបណ្ដុះបណ្ដាលបានទេ ដោយសារតែពួកគេមិនយល់ពីសេចក្ដីពិត មិនមានបទពិសោធន៍នឹងកិច្ចការរបស់ព្រះជាម្ចាស់ ហើយនៅមិនទាន់មានតថភាពនៃសេចក្ដីពិត ។ល។ ចំណែកឯអ្នកដឹកនាំខ្លួនឯងវិញ អាចក្លាយជាអ្នកដឹកនាំបាន ដោយសារតែពួកគេមានបទពិសោធជាក់ស្ដែងខ្លះៗរួចទៅហើយ និងមានតថភាពនៃសេចក្ដីពិត។ តើនេះមិនមែនជាអ្វីដែលអ្នកដឹកនាំក្លែងក្លាយទាំងនោះចង់មានន័យទេឬអី? នៅក្នុងក្រសែភ្នែករបស់ពួកគេ គ្មាននរណាម្នាក់ល្អដូចពួកគេឡើយ ហើយក្រៅពីពួកគេ ក៏គ្មាននរណាម្នាក់ដែលស័ក្តិសមធ្វើជាអ្នកដឹកនាំដែរ។ នេះគឺជានិស្ស័យក្រអឺតក្រទមរបស់អ្នកដឹកនាំក្លែងក្លាយ នៅពេលនិយាយដល់ការដំឡើងឋានៈ និងបណ្ដុះបណ្ដាលមនុស្សដោយដំណាក់របស់ព្រះជាម្ចាស់ ពួកគេពោរពេញទៅដោយសញ្ញាណនិងការស្រមើស្រមៃ។

III. លក្ខខណ្ឌវិនិច្ឆ័យចាំបាច់សម្រាប់បុគ្គលិកផ្នែកកិច្ចការទូទៅ

ខ្ញុំទើបតែបានលើកឡើងអំពីមនុស្សពីរប្រភេទ ដែលដំណាក់របស់ព្រះជាម្ចាស់ផ្ដោតសំខាន់លើការបណ្ដុះបណ្ដាល។ មួយប្រភេទគឺជាមនុស្សដែលអាចធ្វើជាអ្នកដឹកនាំនិងអ្នកធ្វើការ ហើយមួយប្រភេទទៀតគឺជាមនុស្សដែលអាចធ្វើការងារជំនាញផ្សេងៗ។ ក៏មានមនុស្សមួយប្រភេទទៀតដែរ។ គេមិនអាចនិយាយបានថា ពួកគេមានចំណុចខ្លាំងពិសេស ឬជំនាញវិជ្ជាជីវៈនោះទេ ហើយការងាររបស់ពួកគេក៏មិនពាក់ព័ន្ធនឹងបច្ចេកវិទ្យាជាន់ខ្ពស់ណាមួយដែរ ពោលគឺ មនុស្សទាំងនេះបំពេញកិច្ចការទូទៅមួយចំនួននៅក្នុងពួកជំនុំ ដោយពួកគេចាត់ចែងកិច្ចការមួយចំនួនដែលនៅក្រៅពីកិច្ចការស្នូលរបស់ពួកជំនុំ។ ពួកគេគឺជាប្រភេទមនុស្សដែលបំពេញកិច្ចការទូទៅ។ តើដំណាក់របស់ព្រះជាម្ចាស់មានតម្រូវការចម្បងអ្វីខ្លះសម្រាប់មនុស្សបែបនេះ? តម្រូវការដែលសំខាន់បំផុតនោះគឺ ពួកគេអាចការពារផលប្រយោជន៍នៃដំណាក់របស់ព្រះជាម្ចាស់ មិនជួយអ្នកខាងក្រៅដោយធ្វើឱ្យខាតបង់ដល់ដំណាក់របស់ព្រះជាម្ចាស់ និងមិនក្បត់ផលប្រយោជន៍នៃដំណាក់របស់ព្រះជាម្ចាស់ ដើម្បីផ្គាប់ផ្គុនសាតាំង។ គឺមានតែប៉ុណ្ណេះ។ ទោះបីជាពួកគេជាអ្នកពូកែខាងទំនាក់ទំនង ជាបុគ្គលឆ្នើមក្នុងសង្គម ឬជាអ្នកមានទេពកោសល្យពិសេសក៏ដោយ ក៏ពួកគេត្រូវតែអាចការពារផលប្រយោជន៍នៃដំណាក់របស់ព្រះជាម្ចាស់ នៅពេលចាត់ចែងកិច្ចការខាងក្រៅសម្រាប់ដំណាក់របស់ព្រះជាម្ចាស់ដែរ។ តើផលប្រយោជន៍នៃដំណាក់របស់ព្រះជាម្ចាស់រួមបញ្ចូលអ្វីខ្លះ? គឺមានដូចជា ប្រាក់កាស សម្ភារៈ កិត្តិនាមនៃដំណាក់របស់ព្រះជាម្ចាស់ និងកិត្តិនាមរបស់ពួកជំនុំ ព្រមទាំងសុវត្ថិភាពរបស់បងប្អូនប្រុសស្រី។ ទិដ្ឋភាពនីមួយៗនេះគឺមានសារៈសំខាន់ណាស់។ អ្នកណាដែលអាចការពារផលប្រយោជន៍របស់ដំណាក់របស់ព្រះជាម្ចាស់បាន អ្នកនោះគឺជាអ្នកដែលមានភាពជាមនុស្សធម្មតា ជាអ្នកដែលទៀងត្រង់គ្រប់គ្រាន់ និងជាអ្នកដែលមានឆន្ទៈអនុវត្តសេចក្ដីពិត។ មនុស្សមួយចំនួនគ្មានការចេះពិចារណា ហើយនិយាយថា៖ «មានមនុស្សម្នាក់ដែលមានភាពជាមនុស្សអាក្រក់ ប៉ុន្តែគេអាចការពារកិច្ចការនៃដំណាក់របស់ព្រះជាម្ចាស់បាន»។ តើរឿងនោះអាចទៅរួចទេ? (ទេ។) តើមនុស្សអាក្រក់អាចការពារកិច្ចការនៃដំណាក់របស់ព្រះជាម្ចាស់ដោយរបៀបណា? ពួកគេអាចការពារបានតែផលប្រយោជន៍ផ្ទាល់ខ្លួនរបស់ពួកគេប៉ុណ្ណោះ។ ហេតុដូច្នេះ ប្រសិនបើមនុស្សម្នាក់អាចការពារផលប្រយោជន៍នៃដំណាក់របស់ព្រះជាម្ចាស់បានយ៉ាងពិតប្រាកដមែន នោះពួកគេច្បាស់ជាមានចរិតលក្ខណៈ និងភាពជាមនុស្សល្អជាក់ជាមិនខាន។ ប្រសិនបើមនុស្សម្នាក់ជួយអ្នកខាងក្រៅដោយធ្វើឱ្យខាតបង់ដល់ដំណាក់របស់ព្រះជាម្ចាស់ នៅពេលដែលពួកគេធ្វើកិច្ចការសម្រាប់ដំណាក់របស់ព្រះជាម្ចាស់ ហើយក្បត់ផលប្រយោជន៍របស់ដំណាក់នោះ ហើយមិនត្រឹមតែបង្កឱ្យមានការខាតបង់ផ្នែកសេដ្ឋកិច្ចនិងសម្ភារៈដ៏ធំធេងដល់ដំណាក់របស់ព្រះជាម្ចាស់ប៉ុណ្ណោះទេ ប៉ុន្តែថែមទាំងបង្កការខូចខាតយ៉ាងធ្ងន់ធ្ងរដល់កិត្តិនាមនៃដំណាក់របស់ព្រះជាម្ចាស់ និងកិត្តិនាមរបស់ពួកជំនុំទៀតផង តើពួកគេជាមនុស្សល្អដែរឬទេ? មនុស្សទាំងនេះពិតជាមិនមែនជាប្រភេទមនុស្សល្អនោះទេ។ ពួកគេមិនខ្វល់ថាដំណាក់របស់ព្រះជាម្ចាស់រងការខាតបង់ផ្នែកសម្ភារៈនិងហិរញ្ញវត្ថុធំប៉ុណ្ណានោះទេ អ្វីដែលសំខាន់បំផុតសម្រាប់ពួកគេគឺការទទួលបានផលប្រយោជន៍សម្រាប់ខ្លួនឯង និងការផ្គាប់ផ្គុនអ្នកមិនជឿ។ ពួកគេមិនត្រឹមតែផ្ញើអំណោយឱ្យអ្នកគ្មានជំនឿប៉ុណ្ណោះទេ ប៉ុន្តែថែមទាំងធ្វើសម្បទានជានិច្ចចំពោះអ្នកទាំងនោះក្នុងអំឡុងពេលចរចាទៀតផង ដោយពួកគេមិនដែលបានគិតដល់ការតស៊ូដើម្បីផលប្រយោជន៍នៃដំណាក់របស់ព្រះជាម្ចាស់ឡើយ។ ប៉ុន្តែ ពួកគេបែរជាកុហកដំណាក់របស់ព្រះជាម្ចាស់ ដោយនិយាយថា ពួកគេបានសម្រេចកិច្ចការ និងការពារផលប្រយោជន៍នៃដំណាក់របស់ព្រះជាម្ចាស់បានយ៉ាងដូចម្ដេច ដែលតាមពិតទៅ កិច្ចការរបស់ពួកជំនុំបានរងការខាតបង់រួចទៅហើយ ហើយដំណាក់របស់ព្រះជាម្ចាស់ត្រូវបានអ្នកមិនជឿឆ្លៀតឱកាសយកប្រៀបយ៉ាងខ្លាំង។ ប្រសិនបើមនុស្សម្នាក់អាចការពារផលប្រយោជន៍របស់ដំណាក់របស់ព្រះជាម្ចាស់បានគ្រប់ជ្រុងជ្រោយ នៅពេលចាត់ចែងកិច្ចការខាងក្រៅ តើមនុស្សម្នាក់នេះជាមនុស្សល្អដែរឬទេ? (ជាមនុស្សល្អ។) ដូច្នេះ ប្រសិនបើមនុស្សប្រភេទនេះមិនមានសមត្ថភាពធ្វើកិច្ចការផ្សេងទៀតនៅក្នុងដំណាក់របស់ព្រះជាម្ចាស់ ហើយស័ក្តិសមតែសម្រាប់កិច្ចការទូទៅប្រភេទនេះ តើពួកគេគួរតែត្រូវបានដំឡើងឋានៈដោយដំណាក់របស់ព្រះជាម្ចាស់ដែរឬទេ? (មែនហើយ។) ក្រៅពីមានសមត្ថភាពក្នុងការងារ និងអាចបំពេញការងាររបស់ខ្លួនស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ ពួកគេក៏អាចការពារផលប្រយោជន៍នៃដំណាក់របស់ព្រះជាម្ចាស់ផងដែរ ដូច្នេះ ពួកគេគឺស្របតាមស្ដង់ដារ ហើយមនុស្សបែបនេះគួរតែត្រូវបានដំឡើងឋានៈ។ ផ្ទុយទៅវិញ អស់អ្នកណាដែលបង្កការខូចខាតជានិច្ចដល់ផលប្រយោជន៍នៃដំណាក់របស់ព្រះជាម្ចាស់ ដែលបង្កហានិភ័យជានិច្ចដល់សុវត្ថិភាពរបស់បងប្អូនប្រុសស្រី និងដែលបង្កផលប៉ះពាល់និងផលវិបាកអវិជ្ជមានជានិច្ចដល់កិត្តិនាមរបស់ដំណាក់របស់ព្រះជាម្ចាស់និងរបស់ពួកជំនុំ មនុស្សបែបនេះមិនត្រូវបានដំឡើងឋានៈឬបណ្ដុះបណ្ដាលឡើយ ហើយប្រសិនបើពួកគេត្រូវបានដំឡើងឋានៈនិងប្រើប្រាស់ ពួកគេត្រូវតែដកហូតតំណែងយ៉ាងឆាប់រហ័ស។ ក៏មានមនុស្សមួយចំនួនដែលតែងតែបង្កបញ្ហានៅពេលបំពេញការងាររបស់ខ្លួន ដូចជា ជួបគ្រោះថ្នាក់ចរាចរណ៍នៅពេលបើកបរ ធ្វើឱ្យខូចការងារដែលពួកគេទទួលខុសត្រូវ ឬបង្កឱ្យមានទំនាស់ដែលនាំឱ្យមានការត្អូញត្អែរឥតឈប់ឈរ ហើយប្រសិនបើមានចំណុចខ្វះខាតណាមួយ ពួកគេក៏មិនចេះកែតម្រូវដែរ។ មនុស្សបែបនេះគឺជាមនុស្សដែលខ្សោយបញ្ញា ហើយក៏ជាអ្នកនាំសំណាងអាក្រក់ និងជាមនុស្សខ្ជះខ្ជាយផងដែរ។ ប្រសិនបើមនុស្សប្រភេទនេះក្លាយជាប្រធានក្រុម អ្នកមើលការខុសត្រូវ អ្នកដឹកនាំ ឬអ្នកធ្វើការ ពួកគេមិនត្រឹមតែត្រូវដកហូតតំណែងយ៉ាងឆាប់រហ័សប៉ុណ្ណោះទេ ប៉ុន្តែថែមទាំងត្រូវបោសសម្អាតចេញពីពួកជំនុំទៀតផង។ នេះក៏ព្រោះថា មនុស្សប្រភេទនេះគឺជាអ្នកបង្កគ្រោះមហន្តរាយ និងជាអ្នកនាំសំណាងអាក្រក់។ ដរាបណាមានមនុស្សប្រភេទនេះម្នាក់ ឬពីរនាក់មានវត្តមាននៅក្នុងពួកជំនុំ នោះពួកជំនុំនឹងគ្មានសេចក្ដីសុខសាន្តឡើយ។ មនុស្សបែបនេះហាក់ដូចជាមានវិញ្ញាណអាក្រក់នៅក្នុងខ្លួន ឬមានជំងឺរាតត្បាត។ អ្នកណាដែលប៉ះពាល់ពួកគេនឹងជួបគ្រោះអាក្រក់ ដូច្នេះ មនុស្សប្រភេទនេះគួរតែត្រូវបានបោសសម្អាតចេញដោយមិនបង្អង់យូរ។ សូម្បីតែលក្ខណៈនៅលើផ្ទៃមុខរបស់មនុស្សទាំងនេះក៏ខុសប្រក្រតីដែរ ពោរពេញទៅដោយលក្ខណៈមានល្បិចកល ឬដូចអារក្ស ឬអាក្រក់អាក្រី ហើយអ្នកណាដែលប៉ះពាល់ពួកគេនឹងមានអារម្មណ៍ថា ហាក់ដូចជានឹងមានរឿងអាក្រក់កើតឡើង។ មនុស្សប្រភេទនេះត្រូវតែដកហូតតំណែង និងបោសសម្អាតចេញ ទើបអ្វីៗអាចដំណើរការទៅបានល្អសម្រាប់ពួកជំនុំ។ ការដំឡើងឋានៈនិងបណ្ដុះបណ្ដាលមនុស្សផ្សេងៗនៅក្នុងពួកជំនុំ ទាមទារឱ្យមានការប្រកាន់ខ្ជាប់នូវគោលការណ៍ និងការប្រើប្រាស់ការចេះពិចារណា ដើម្បីអាចប្រព្រឹត្តស្របតាមគោលការណ៍បាន។ នៅក្នុងចំណោមមនុស្សប្រភេទផ្សេងៗដែលត្រូវបានដំឡើងឋានៈនិងបណ្ដុះបណ្ដាល មានអ្នកដែលបម្រើការជាអ្នកដឹកនាំ និងអ្នកធ្វើការរបស់ពួកជំនុំ អ្នកដែលទទួលខុសត្រូវលើជំនាញផ្សេងៗនៅក្នុងពួកជំនុំ ហើយក៏មានអ្នកដែលចាត់ចែងកិច្ចការទូទៅសម្រាប់ពួកជំនុំផងដែរ។ លក្ខណៈវិនិច្ឆ័យផ្សេងៗដែលអ្នកមានទេពកោសល្យច្រើនប្រភេទនេះគួរតែមាន ក៏ត្រូវបានលើកយកមកប្រកបគ្នាយ៉ាងច្បាស់លាស់រួចហើយដែរ។ នៅពេលដែលអ្នករាល់គ្នាយល់ច្បាស់ពីគោលការណ៍អំពីរបៀបជ្រើសរើសអ្នកដឹកនាំនិងអ្នកធ្វើការ និងរបៀបដំឡើងឋានៈនិងបណ្ដុះបណ្ដាលមនុស្ស នោះកិច្ចការទាំងអស់របស់ពួកជំនុំនឹងចូលទៅកាន់មាគ៌ាត្រឹមត្រូវ។

មនុស្សមួយចំនួនអាចសួរថា៖ «ហេតុអ្វីបានជាមនុស្សទាំងនេះដែលត្រូវបានដំឡើងឋានៈនិងបណ្ដុះបណ្ដាលដោយដំណាក់របស់ព្រះជាម្ចាស់ ត្រូវបានហៅថាជាអ្នកមានទេពកោសល្យដូច្នេះ?» អ្នកមានទេពកោសល្យដែលយើងនិយាយដល់ សំដៅលើបេក្ខជនសម្រាប់ការដំឡើងឋានៈនិងការបណ្ដុះបណ្ដាល។ មានតម្រូវការខុសៗគ្នាសម្រាប់មនុស្សដែលអាចបំពេញភារកិច្ចខុសៗគ្នា ហើយដោយសារតែពួកគេកំពុងស្ថិតនៅក្នុងដំណើរការនៃការបានដំឡើងឋានៈនិងបណ្ដុះបណ្ដាល ហេតុដូច្នេះហើយ វាពិតជាគ្រប់គ្រាន់ហើយដែលអ្នកដែលត្រូវបានហៅថាជាអ្នកមានទេពកោសល្យទាំងនេះ អាចបំពេញតាមលក្ខណៈវិនិច្ឆ័យដែលយើងទើបតែបានលើកឡើងនោះ។ វាមិនមែនជារឿងជាក់ស្ដែងទេក្នុងការរំពឹងថាមនុស្សទាំងនេះមានតថភាពនៃសេចក្ដីពិតរួចជាស្រេច អាចចុះចូលនិងស្មោះត្រង់រួចជាស្រេច ហើយអាចកោតខ្លាចព្រះជាម្ចាស់រួចជាស្រេចនោះ។ ហេតុដូច្នេះ អ្នកមានទេពកោសល្យដែលយើងនិយាយសំដៅនោះ គ្រាន់តែជាអស់អ្នកណាដែលមានគុណធម៌និងសេចក្ដីទៀងត្រង់មួយចំនួនដែលមនុស្សដែលមានភាពជាមនុស្សធម្មតាគួរតែមាន និងមានគុណសម្បត្តិក្នុងការយល់ដឹងពីសេចក្ដីពិត ដោយសារតែចំណុចនេះហើយ ទើបពួកគេត្រូវបានចាត់ទុកថាមានលក្ខណៈសម្បត្តិគ្រប់គ្រាន់។ នេះមិនមែនមានន័យថា ពួកគេបានយល់ពីសេចក្ដីពិត និងបានចូលទៅក្នុងតថភាពនៃសេចក្ដីពិតរួចទៅហើយនោះទេ ហើយក៏មិនមែនមានន័យថា ពួកគេបានសម្រេចនូវការចុះចូលទាំងស្រុងចំពោះព្រះជាម្ចាស់ បន្ទាប់ពីបានទទួលយកការជំនុំជម្រះ និងការវាយផ្ចាលរបស់ទ្រង់ និងរឿងផ្សេងៗទៀតដូចនេះដែរ។ ជាការពិតណាស់ ពាក្យថា «អ្នកមានទេពកោសល្យ» មិនមែនសំដៅលើអស់អ្នកណាដែលបានចូលរៀននៅសាកលវិទ្យាល័យ ឬបានបន្តការសិក្សាថ្នាក់បណ្ឌិត ឬមនុស្សដែលមានកំណើតក្នុងត្រកូលខ្ពង់ខ្ពស់ ឬមានឋានៈសង្គមខ្ពង់ខ្ពស់ ឬមនុស្សដែលមានសមត្ថភាព ឬអំណោយទានពិសេសនោះទេ ពោលគឺមិនមែនសំដៅលើមនុស្សទាំងនេះឡើយ។ ដោយសារតែពួកគេត្រូវបានដំឡើងឋានៈនិងបណ្ដុះបណ្ដាល មនុស្សមួយចំនួនដែលនឹងបំពេញកិច្ចការជំនាញ អាចនឹងមិនដែលបានធ្វើជំនាញនោះ ឬបានសិក្សាពីវានោះពីមុនមកទេ ប៉ុន្តែ ដរាបណាពួកគេបំពេញតាមលក្ខណៈវិនិច្ឆ័យមួយចំនួននោះសម្រាប់ការដំឡើងឋានៈនិងបណ្ដុះបណ្ដាល ហើយមានឆន្ទៈក្នុងការរៀនសូត្រ និងពូកែរៀនសូត្រនូវជំនាញជាក់លាក់ណាមួយ នោះដំណាក់របស់ព្រះជាម្ចាស់អាចដំឡើងឋានៈនិងបណ្ដុះបណ្ដាលពួកគេបាន។ តើខ្ញុំចង់មានន័យដូចម្ដេច? ខ្ញុំមិនមែនចង់មានន័យថា មនុស្សម្នាក់អាចត្រូវបានដំឡើងឋានៈនិងបណ្ដុះបណ្ដាលបាន លុះត្រាតែពួកគេពូកែពីធម្មជាតិលើជំនាញជាក់លាក់ណាមួយនោះទេ។ ផ្ទុយទៅវិញ គឺថា ប្រសិនបើពួកគេមានឆន្ទៈចង់រៀនសូត្រ និងមានលក្ខខណ្ឌ ឬសូម្បីតែគ្រាន់តែមានចំណេះដឹងមូលដ្ឋានខ្លះៗក្នុងជំនាញនេះ នោះពួកគេអាចត្រូវបានដំឡើងឋានៈនិងបណ្ដុះបណ្ដាលបាន នេះគឺជាគោលការណ៍។ នេះជាទីបញ្ចប់នៃការប្រកបរបស់យើងអំពីលក្ខណៈវិនិច្ឆ័យដែលអ្នកមានទេពកោសល្យផ្សេងៗដែលដំណាក់របស់ព្រះជាម្ចាស់ចង់ដំឡើងឋានៈនិងបណ្ដុះបណ្ដាលគួរតែបំពេញ។

គោលបំណងនៃដំណាក់របស់ព្រះជាម្ចាស់ក្នុងការដំឡើងឋានៈ និងបណ្ដុះបណ្ដាលមនុស្សមានទេពកោសល្យគ្រប់ប្រភេទ

បន្ទាប់មក យើងនឹងប្រកបគ្នាអំពីមូលហេតុដែលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទ។ មនុស្សមួយចំនួនមិនសូវយល់ច្បាស់ពីរឿងនេះទេ ហើយគិតថា៖ «តើគ្រាន់តែដំណាក់របស់ព្រះជាម្ចាស់ដំឡើងឋានៈនិងប្រើប្រាស់អ្នកមានទេពកោសល្យផ្សេងៗដោយផ្ទាល់តែម្ដងទៅ មិនគ្រប់គ្រាន់ទេឬ? ហេតុអ្វីបានជាចាំបាច់ត្រូវបណ្ដុះបណ្ដាលនិងហ្វឹកហាត់ពួកគេមួយរយៈពេល?» តើអ្នករាល់គ្នាយល់ពីរឿងនេះឬទេ? ជាដំបូង ចូរយើងនិយាយអំពីប្រភេទមនុស្សដែលក្លាយជាអ្នកដឹកនាំ និងអ្នកធ្វើការ។ ហេតុអ្វីបានជាដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលអស់អ្នកណាដែលមានសមត្ថភាពយល់ដឹង អ្នកដែលមានបន្ទុកសម្រាប់ពួកជំនុំ និងអ្នកដែលមានសមត្ថភាពការងារ? គឺដោយសារតែទោះបីជាពួកគេមានលក្ខណៈសម្បត្តិគ្រប់គ្រាន់ផ្នែកគុណសម្បត្តិ និងបំពេញតាមលក្ខណៈវិនិច្ឆ័យក៏ដោយ ក៏ពួកគេនៅមិនទាន់មានបទពិសោធពិត និងមិនយល់ពីសេចក្ដីពិត កុំថាឡើយដល់ការចេះអនុវត្តសេចក្ដីពិត និងធ្វើអ្វីៗស្របតាមគោលការណ៍នោះ។ ពួកគេត្រូវទទួលការបណ្ដុះបណ្ដាលមួយរយៈពេល និងត្រូវទទួលការណែនាំ ហើយលុះត្រាតែពួកគេបានស្ទាត់ជំនាញលើគោលការណ៍នៃការបំពេញភារកិច្ចរបស់ខ្លួន និងមានបទពិសោធពិត ទើបអាចប្រើពួកគេជាផ្លូវការបាន។ ប្រសិនបើពួកគេដូចជាបងប្អូនប្រុសស្រីនៅក្នុងពួកជំនុំ ហូបនិងផឹកព្រះបន្ទូលរបស់ព្រះជាម្ចាស់ ស្ដាប់ការអធិប្បាយ រស់នៅក្នុងជីវិតពួកជំនុំ និងហ្វឹកហាត់ក្នុងការបំពេញភារកិច្ច ហើយត្រូវបានដំឡើងឋានៈនិងបណ្ដុះបណ្ដាលលុះត្រាតែជីវិតរបស់ពួកគេបានលូតលាស់ នោះការរីកចម្រើនរបស់ពួកគេនឹងយឺតពេកហើយ។ ក្នុងករណីនោះ តើត្រូវចំណាយពេលប៉ុន្មានឆ្នាំ ទើបពួកគេអាចស័ក្តិសមនឹងឱ្យព្រះជាម្ចាស់ ប្រើ? តើការណ៍នេះនឹងមិនប៉ះពាល់ដល់កិច្ចការរបស់ពួកជំនុំទេឬ? ហេតុដូច្នេះ ដរាបណាមនុស្សម្នាក់មានសមត្ថភាពយល់ដឹងពីសេចក្ដីពិត មានសមត្ថភាពក្នុងការងារ និងមានបន្ទុក ពួកគេគួរតែត្រូវបានដំឡើងឋានៈ និងបណ្ដុះបណ្ដាល ហើយត្រូវបានស្នើសុំឱ្យហ្វឹកហាត់បំពេញភារកិច្ចជាអ្នកដឹកនាំ ឬអ្នកធ្វើការ និងត្រូវបានប្រគល់បន្ទុកឱ្យ។ ម្យ៉ាង វាធ្វើឱ្យពួកគេប្រើប្រាស់ចំណុចខ្លាំងរបស់ពួកគេឱ្យអស់ពីលទ្ធភាព។ ម្យ៉ាងទៀត នៅពេលដែលពួកគេជួបប្រទះនឹងស្ថានភាពពិសេសៗ គឺចាំបាច់ត្រូវប្រកបគ្នាអំពីសេចក្ដីពិតជាមួយពួកគេ ដើម្បីដោះស្រាយការលំបាករបស់ពួកគេ។ ពេលខ្លះ ពួកគេក៏ត្រូវទទួលការលួសកាត់ផងដែរ ហើយបើចាំបាច់ ពួកគេក៏ត្រូវទទួលការប្រៀនប្រដៅ និងត្រូវឆ្លងកាត់ការល្បងលនិងបន្សុទ្ធជាច្រើន ហើយស៊ូទ្រាំនឹងការរងទុក្ខជាច្រើនផងដែរ។ មានតែតាមរយៈការឆ្លងកាត់ការហ្វឹកហាត់ជាក់ស្ដែងបែបនេះប៉ុណ្ណោះ ទើបពួកគេអាចមានការរីកចម្រើនពិតប្រាកដ ហើយអាចយល់ពីសេចក្តីពិត និងស្ទាត់ជំនាញលើគោលការណ៍ជាបណ្តើរៗ ហើយបន្ទាប់មក អាចទទួលខុសត្រូវលើកិច្ចការរបស់អ្នកដឹកនាំ និងអ្នកធ្វើការឱ្យបានឆាប់តាមដែលអាចធ្វើទៅបាន។ ការបណ្ដុះបណ្ដាលនិងហ្វឹកហាត់អ្នកដឹកនាំនិងអ្នកធ្វើការតាមរបៀបនេះ នឹងបង្កើតលទ្ធផលល្អប្រសើរជាងមុន និងមានល្បឿនលឿនជាងមុន ដែលនេះគឺមានប្រយោជន៍ដល់កិច្ចការនៃដំណាក់របស់ព្រះជាម្ចាស់ និងរឹតតែមានប្រយោជន៍ដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ ពីព្រោះអ្នកដឹកនាំនិងអ្នកធ្វើការដែលមានបទពិសោធជាក់ស្ដែង អាចស្រោចស្រព និងផ្គត់ផ្គង់រាស្ដ្ររើសតាំងរបស់ព្រះជាម្ចាស់ដោយផ្ទាល់បាន។ នៅពេលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលនរណាម្នាក់ឱ្យធ្វើជាអ្នកដឹកនាំ គឺប្រគល់បន្ទុកកាន់តែធំដល់ពួកគេដើម្បីហ្វឹកហាត់ពួកគេ ដើម្បីធ្វើឱ្យពួកគេពឹងអាងលើព្រះជាម្ចាស់ និងដើម្បីធ្វើឱ្យពួកគេព្យាយាមឆ្ពោះទៅរកសេចក្ដីពិត មានតែពេលនោះទេ ទើបកម្ពស់របស់ពួកគេនឹងលូតលាស់ បានឆាប់រហ័សតាមដែលអាចធ្វើបាន។ កាលណាពួកគេទទួលបន្ទុកកាន់តែធំ ពួកគេស្ថិតក្រោមសម្ពាធកាន់តែច្រើន ហើយពួកគេកាន់តែត្រូវបង្ខំចិត្តឱ្យស្វែងរកសេចក្តីពិត និងពឹងអាងលើព្រះជាម្ចាស់។ ចុងក្រោយ ពួកគេនឹងអាចបំពេញការងាររបស់ខ្លួនបានត្រឹមត្រូវ និងធ្វើតាមបំណងព្រះហឫទ័យរបស់ព្រះជាម្ចាស់ ម្ល៉ោះហើយពួកគេនឹងបោះជំហានលើផ្លូវដែលត្រឹមត្រូវនៃការទទួលបានសេចក្តីសង្រ្គោះ និងការប្រោសឱ្យគ្រប់លក្ខណ៍ ពោលគឺការណ៍នេះជាលទ្ធផលសម្រេចបាន នៅពេលដែលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលមនុស្ស។ បើគ្មានការធ្វើកិច្ចការជាក់លាក់ទាំងនេះទេ ពួកគេនឹងមិនដឹងអំពីអ្វីដែលខ្លួនកំពុងខ្វះខាត ពួកគេនឹងមិនដឹងអំពីរបៀបធ្វើកិច្ចការស្របតាមគោលការណ៍នានា ហើយក៏មិនដឹងអំពីអត្ថន័យនៃការមានតថភាពនៃសេចក្តីពិតនោះដែរ។ ដូច្នេះ ការបំពេញកិច្ចការជាក់លាក់ជួយឱ្យពួកគេរកឃើញចំណុចខ្វះចន្លោះរបស់ខ្លួន ហើយមើលឃើញថា ក្រៅពីអំណោយទានរបស់ពួកគេ ពួកគេគ្មានតថភាពនៃសេចក្តីពិតសោះឡើយ ដោយធ្វើឱ្យពួកគេដឹងថា ពួកគេខ្សត់ខ្សោយនិងគួរឱ្យអាណិតកម្រិតណា ធ្វើឱ្យពួកគេដឹងថា ប្រសិនបើពួកគេមិនពឹងអាងលើព្រះជាម្ចាស់ និងមិនស្វែងរកសេចក្តីពិតទេ នោះពួកគេនឹងគ្មានសមត្ថភាពធ្វើការអ្វីបានឡើយ។ វាធ្វើឱ្យពួកគេស្គាល់ខ្លួនឯងយ៉ាងពិតប្រាកដ ហើយមើលឃើញយ៉ាងច្បាស់ថា ប្រសិនបើពួកគេមិនដេញតាមសេចក្តីពិត និងការផ្លាស់ប្ដូរនិស្ស័យទេ ពួកគេនឹងមិនអាចមានគុណសម្បត្តិស័ក្ដិសមនឹងឱ្យព្រះជាម្ចាស់ប្រើនោះទេ។ ទាំងអស់នេះគឺជាលទ្ធផលដែលត្រូវតែសម្រេចបាន នៅពេលដែលអ្នកដឹកនាំ និងអ្នកធ្វើការត្រូវទទួលការបណ្ដុះបណ្ដាលនិងការហ្វឹកហ្វឹន។ មានតែតាមរយៈការយល់ដឹងពីទិដ្ឋភាពទាំងនេះប៉ុណ្ណោះ ទើបមនុស្សអាចដេញតាមសេចក្ដីពិតដោយជាក់ស្ដែង ប្រព្រឹត្តខ្លួនដោយមិនទាក់ទាញចំណាប់អារម្មណ៍ ធានាបានថានឹងលែងអួតអាងពីខ្លួនឯងនៅពេលបំពេញការងាររបស់ខ្លួន បន្តលើកតម្កើងព្រះជាម្ចាស់ និងធ្វើបន្ទាល់ថ្វាយព្រះជាម្ចាស់ក្នុងការបំពេញភារកិច្ចរបស់ខ្លួន ហើយចូលទៅក្នុងតថភាពនៃសេចក្ដីពិតមួយជំហានម្ដងៗ។ នៅពេលដែលនរណាម្នាក់ត្រូវបានដំឡើងឋានៈនិងបណ្ដុះបណ្ដាលឱ្យធ្វើជាអ្នកដឹកនាំ ពួកគេអាចរៀនពីរបៀបឈ្វេងយល់ពីសភាពរបស់មនុស្សផ្សេងៗគ្នា ហ្វឹកហាត់ស្វែងរកសេចក្ដីពិតដើម្បីដោះស្រាយការលំបាករបស់មនុស្សផ្សេងៗគ្នា ព្រមទាំងជួយគាំទ្រនិងផ្គត់ផ្គង់មនុស្សប្រភេទផ្សេងៗគ្នា និងដឹកនាំមនុស្សឱ្យចូលទៅក្នុងតថភាពនៃសេចក្ដីពិត។ ក្នុងពេលជាមួយគ្នានោះ ពួកគេក៏ត្រូវតែហ្វឹកហាត់ ដោះស្រាយបញ្ហានិងការលំបាកផ្សេងៗដែលជួបប្រទះក្នុងអំឡុងពេលបំពេញការងារ និងរៀនពីរបៀបញែកនិងដោះស្រាយជាមួយពួកទទឹងនឹងព្រះគ្រីស្ទ មនុស្សអាក្រក់ និងពួកអ្នកមិនជឿប្រភេទផ្សេងៗ និងពីរបៀបបំពេញកិច្ចការបោសសម្អាតពួកជំនុំ។ ម្ល៉ោះហើយ បើប្រៀបធៀបជាមួយអ្នកដទៃ ពួកគេអាចជួបប្រទះមនុស្ស ព្រឹត្តិការណ៍ និងរបស់ផ្សេងៗកាន់តែច្រើន និងបរិយាកាសដែលរៀបចំឡើងដោយព្រះជាម្ចាស់កាន់តែច្រើន ហូបនិងផឹកព្រះបន្ទូលរបស់ព្រះជាម្ចាស់កាន់តែច្រើន ហើយចូលទៅក្នុងតថភាពនៃសេចក្ដីពិតកាន់តែច្រើន។ នេះគឺជាឱកាសមួយដើម្បីហ្វឹកហាត់ខ្លួនឯង មែនទេ? ឱកាសសម្រាប់ការហ្វឹកហាត់កាន់តែច្រើន បទពិសោធរបស់មនុស្សក៏កាន់តែសំបូរបែប ការយល់ដឹងរបស់ពួកគេក៏កាន់តែទូលំទូលាយ ហើយពួកគេក៏នឹងលូតលាស់កាន់តែឆាប់រហ័សដែរ។ ក៏ប៉ុន្តែ ប្រសិនបើមនុស្សមិនបំពេញកិច្ចការជាអ្នកដឹកនាំទេ អ្វីដែលពួកគេជួបប្រទះ និងឆ្លងកាត់នឹងបានត្រឹមតែជាផ្នែកនៃជីវិតផ្ទាល់ខ្លួន និងបទពិសោធផ្ទាល់ខ្លួនរបស់ពួកគេប៉ុណ្ណោះ ហើយអ្វីដែលពួកគេទទួលស្គាល់នឹងបានត្រឹមតែនិស្ស័យពុករលួយផ្ទាល់ខ្លួន និងសភាពផ្ទាល់ខ្លួនផ្សេងៗរបស់ពួកគេ ដែលទាំងអស់នេះគឺពាក់ព័ន្ធតែនឹងខ្លួនឯងប៉ុណ្ណោះ។ នៅពេលដែលពួកគេក្លាយជាអ្នកដឹកនាំ ពួកគេនឹងជួបប្រទះមនុស្សកាន់តែច្រើន ព្រឹត្តិការណ៍កាន់តែច្រើន និងបរិយាកាសកាន់តែច្រើន ដែលជំរុញពួកគេឱ្យមកនៅចំពោះព្រះភក្ត្រព្រះជាម្ចាស់ជាញឹកញាប់ ដើម្បីស្វែងរកគោលការណ៍សេចក្ដីពិត។ សម្រាប់ពួកគេ មនុស្ស ព្រឹត្តិការណ៍ និងរបស់ផ្សេងៗទាំងនេះ បានក្លាយទៅជាបន្ទុកមួយដោយមិនដឹងខ្លួន ហើយក៏បានបង្កើតលក្ខខណ្ឌដ៏ប្រសើរបំផុតដោយឯកឯងសម្រាប់ការចូលទៅក្នុងតថភាពនៃសេចក្ដីពិតរបស់ពួកគេផងដែរ ដែលនេះគឺជារឿងល្អ។ ដូច្នេះ មនុស្សម្នាក់ដែលមានគុណសម្បត្តិ មានបន្ទុក និងមានសមត្ថភាពការងារ នឹងចូលបានយឺតក្នុងនាមជាអ្នកជឿធម្មតា ហើយលឿនជាងក្នុងនាមជាអ្នកដឹកនាំ ឬអ្នកធ្វើការ។ តើការចូលទៅក្នុងតថភាពនៃសេចក្ដីពិតបានលឿនឬយឺត មួយណាជារឿងល្អសម្រាប់មនុស្ស? (លឿន។) ហេតុដូច្នេះ នៅពេលនិយាយដល់មនុស្សដែលមានគុណសម្បត្តិ មានបន្ទុក និងមានសមត្ថភាពការងារ ដំណាក់របស់ព្រះជាម្ចាស់ធ្វើការលើកលែងដោយដំឡើងឋានៈមនុស្សបែបនេះ លុះត្រាតែពួកគេមិនមែនជាមនុស្សដែលដេញតាមសេចក្ដីពិត ហើយមិនព្យាយាមស្វែងរកសេចក្ដីពិត ក្នុងករណីនេះ ដំណាក់របស់ព្រះជាម្ចាស់នឹងមិនបង្ខំពួកគេឡើយ។ ដរាបណាមនុស្សម្នាក់មានមូលដ្ឋានគ្រឹះនៃជំនឿលើព្រះជាម្ចាស់ បំពេញតាមលក្ខណៈវិនិច្ឆ័យសម្រាប់ធ្វើជាអ្នកដឹកនាំ ឬអ្នកធ្វើការ ហើយមានឆន្ទៈដេញតាមសេចក្ដីពិត និងត្រូវបានព្រះជាម្ចាស់ប្រើប្រាស់ នោះដំណាក់របស់ព្រះជាម្ចាស់ច្បាស់ជានឹងដំឡើងឋានៈ និងបណ្ដុះបណ្ដាលពួកគេ ផ្ដល់ឱកាសឱ្យពួកគេហ្វឹកហាត់ធ្វើជាអ្នកដឹកនាំ ឬអ្នកធ្វើការ ហើយផ្ដល់លទ្ធភាពឱ្យពួកគេរៀនធ្វើកិច្ចការរបស់ពួកជំនុំ រៀនញែកដឹងពីមនុស្ស ហើយរៀនដោះស្រាយបញ្ហាផ្សេងៗទាំងអស់នៅក្នុងពួកជំនុំ និងរៀនបំពេញការងារផ្សេងៗស្របតាមការរៀបចំចាត់ចែងកិច្ចការ។ ក្នុងអំឡុងពេលនៃការហ្វឹកហាត់ ប្រសិនបើមនុស្សអាចទទួលយកសេចក្ដីពិត និងទទួលយកការលួសកាត់ អាចចុះចូលនឹងការចាត់ចែងនិងរៀបចំរបស់ព្រះជាម្ចាស់ អាចស្វែងរកសេចក្ដីពិតដើម្បីដោះស្រាយបញ្ហាផ្សេងៗ និងរៀនប្រព្រឹត្តចំពោះមនុស្សគ្រប់ប្រភេទ ព្រមទាំងចេះញែកនិងដោះស្រាយជាមួយមនុស្សគ្រប់ប្រភេទស្របតាមព្រះបន្ទូលរបស់ព្រះជាម្ចាស់បាន នោះពួកគេអាចយល់ច្បាស់នូវគោលការណ៍សេចក្ដីពិតដែលពាក់ព័ន្ធ ហើយអាចយល់ពីសេចក្ដីពិត និងចូលទៅក្នុងតថភាពបាន ដែលទាំងនេះគឺជារឿងដែលអ្នកជឿធម្មតាមិនអាចមានបទពិសោធ ឬទទួលបានឡើយ។ ដូច្នេះ បើគិតតាមទស្សនៈនេះ តើការដែលដំណាក់របស់ព្រះជាម្ចាស់ដំឡើងឋានៈ និងបណ្ដុះបណ្ដាលនរណាម្នាក់ គឺជារឿងល្អ ឬរឿងអាក្រក់? តើវាជាប្រយោជន៍ដល់ពួកគេ ឬជាការលំបាកដែលត្រូវបានបង្ខំឱ្យធ្វើ? គឺវាជាប្រយោជន៍ដល់ពួកគេ។ ពិតណាស់ នៅពេលដែលមនុស្សមួយចំនួនទើបតែត្រូវបានដំឡើងឋានៈ ពួកគេមិនដឹងថាពួកគេគួរធ្វើកិច្ចការអ្វីខ្លះ ឬត្រូវធ្វើដោយរបៀបណានោះទេ ហើយមានអារម្មណ៍ច្របូកច្របល់បន្តិចបន្តួច។ នេះគឺជារឿងធម្មតាទេ តើមាននរណាដែលកើតមកចេះធ្វើអ្វីៗគ្រប់យ៉ាងនោះ? ប្រសិនបើអ្នកអាចធ្វើអ្វីៗគ្រប់យ៉ាងបាន អ្នកច្បាស់ជា មនុស្សដែលក្រអឺតក្រទមនិងអួតខ្លួនហួសហេតុពេក ហើយនឹងមិនចុះញ៉មនឹងនរណាម្នាក់ឡើយ ក្នុងករណីនោះ តើអ្នកនៅតែអាចទទួលយកសេចក្ដីពិតបានទេ? ប្រសិនបើអ្នកអាចធ្វើអ្វីៗគ្រប់យ៉ាងបាន តើអ្នកនៅតែពឹងផ្អែកលើព្រះជាម្ចាស់ និងសម្លឹងទៅទ្រង់ដែរឬទេ? តើអ្នកនៅតែស្វែងរកសេចក្ដីពិតដើម្បីដោះស្រាយបញ្ហានៃសេចក្ដីពុករលួយផ្ទាល់ខ្លួនរបស់អ្នកដែរឬទេ? អ្នកច្បាស់ជាមិនធ្វើឡើយ។ ផ្ទុយទៅវិញ អ្នកនឹងមានភាពក្រអឺតក្រទមនិងអួតខ្លួនហួសហេតុ ហើយដើរតាមមាគ៌ារបស់ពួកទទឹងនឹងព្រះគ្រីស្ទ អ្នកនឹងប្រយុទ្ធដណ្ដើមអំណាចនិងឋានៈ ហើយមិនចុះចាញ់នរណាម្នាក់ឡើយ ហើយអ្នកនឹងបំភាន់ និងដាក់អន្ទាក់មនុស្ស ព្រមទាំងបង្អាក់ និងរំខានដល់កិច្ចការរបស់ពួកជំនុំ ក្នុងករណីនោះ តើអ្នកនៅតែអាចត្រូវបានដំណាក់របស់ព្រះជាម្ចាស់ប្រើប្រាស់បានទេ? ប្រសិនបើអ្នកដឹងថា អ្នកមានចំណុចខ្វះខាតជាច្រើន អ្នកគួរតែរៀនស្ដាប់បង្គាប់ និងចុះចូល ហើយបំពេញកិច្ចការផ្សេងៗឱ្យបានល្អស្របតាមតម្រូវការនៃដំណាក់របស់ព្រះជាម្ចាស់ ការណ៍នេះនឹងអនុញ្ញាតឱ្យអ្នកឈានបន្តិចម្តងៗទៅដល់ចំណុចមួយដែលអ្នកអាចបំពេញភារកិច្ចរបស់ខ្លួនតាមរបៀបមួយដែលស្របតាមស្ដង់ដា។ ប៉ុន្តែមនុស្សភាគច្រើនមិនអាចធ្វើរឿងសាមញ្ញដូចជាការស្ដាប់បង្គាប់និងការចុះចូលបានទេ ដូច្នេះ ពួកគេមិនគួរស្ដីបន្ទោសដំណាក់របស់ព្រះជាម្ចាស់ដែលមិនបានដំឡើងឋានៈនិងបណ្ដុះបណ្ដាលពួកគេឡើយ។ ដោយសារតែអ្នកគ្មានសមត្ថភាពស្ដាប់បង្គាប់ ដោយសារសូម្បីតែការស្ដាប់បង្គាប់ក៏អ្នកធ្វើមិនបានផង តើដំណាក់របស់ព្រះជាម្ចាស់ហ៊ានដំឡើងឋានៈនិងបណ្ដុះបណ្ដាលអ្នកដែរឬទេ? (អត់ទេ។) ហេតុអ្វីមិនហ៊ាន? ការប្រើប្រាស់អ្នកគឺប្រថុយប្រថានពេក មានបញ្ហាច្រើនពេក និងគួរឱ្យព្រួយបារម្ភពេក! ពីព្រោះប្រសិនបើដំណាក់របស់ព្រះជាម្ចាស់ប្រើប្រាស់អ្នក អ្នកអាចនឹងត្រួតត្រាមនុស្ស ហើយដឹកនាំពួកគេទៅកាន់មាគ៌ានៃសេចក្តីទុច្ចរិត នោះហើយជាមូលហេតុដែលវាប្រថុយប្រថានខ្លាំង។ ប្រសិនបើប្រើអ្នក អ្នកអាចនឹងប្រព្រឹត្តអំពើខុសឆ្គងដោយមិនគិតពិចារណា និងធ្វើឱ្យកិច្ចការមានភាពរញ៉េរញ៉ៃទាំងស្រុង ហើយដំណាក់របស់ព្រះជាម្ចាស់នឹងត្រូវដកហូតតំណែងអ្នក ហើយត្រូវសម្អាតរាល់ភាពរញ៉េរញ៉ៃទាំងអស់ជំនួសអ្នក នោះហើយជាមូលហេតុដែលវាមានបញ្ហាច្រើនពេក។ ហើយប្រសិនបើប្រើអ្នក អ្នកនឹងមិនចេះធ្វើកិច្ចការណាមួយ ហើយអ្នកនឹងធ្វើការដោយគ្មានប្រសិទ្ធភាពសោះឡើយ។ ក្នុងគ្រប់កិច្ចការដែលអ្នកធ្វើ អ្នកនឹងត្រូវការឱ្យខាងលើដាស់តឿន មើលការខុសត្រូវ និងតាមដាន ដែលខាងលើនឹងត្រូវធ្វើអន្តរាគមន៍នៅក្នុងគ្រប់បញ្ហាទាំងអស់ ដូច្នេះ ហេតុអ្វីគួរតែប្រើអ្នក? អ្នកគួរឱ្យព្រួយបារម្ភពេក! មនុស្សប្រភេទនេះគឺដាច់ខាតមិនអាចប្រើបានឡើយ។ ទោះបីជាពួកគេត្រូវបានបណ្ដុះបណ្ដាលក៏ដោយ ក៏វានឹងគ្មានប្រយោជន៍ដែរ ហើយថែមទាំងនឹងបង្កបញ្ហាជាច្រើន និងប៉ះពាល់ដល់ការបណ្ដុះបណ្ដាលអ្នកដទៃទៀតផង តើការធ្វើដូច្នេះមិនមែននាំឱ្យខាតច្រើនជាងចំណេញទេឬ? (មែនហើយ។)

ដោយសារតែពួកគេមិនដែលត្រូវបានដំឡើងឋានៈ ឬប្រើប្រាស់ដោយដំណាក់របស់ព្រះជាម្ចាស់ មនុស្សមួយចំនួនក៏ចាប់ផ្តើមកើតមានគំនិត ហើយនិយាយថា៖ «ហេតុអ្វីបានជាខាងលើមិនដែលចាប់អារម្មណ៍ខ្ញុំសោះដូច្នេះ? ហេតុអ្វីបានជាដំណាក់របស់ព្រះជាម្ចាស់មិនដែលដំឡើងឋានៈនិងបណ្ដុះបណ្ដាលខ្ញុំសោះដូច្នេះ? វាមិនយុត្តិធម៌ទេ!» ជាដំបូង អ្នកគួរតែថ្លឹងថ្លែងថា តើអ្នកអាចស្ដាប់បង្គាប់ និងអាចចុះចូលនឹងការរៀបចំរបស់ដំណាក់ព្រះជាម្ចាស់បានដែរឬទេ។ ទីពីរ អ្នកគួរតែថ្លឹងថ្លែងថា តើអ្នកបំពេញតាមលក្ខណៈវិនិច្ឆ័យទាំងបីដែលតម្រូវឱ្យដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលមនុស្សឱ្យក្លាយជាអ្នកដឹកនាំ និងអ្នកធ្វើការដែរឬទេ ដូចជា៖ អាចយល់ដឹងសេចក្ដីពិត មានបន្ទុក និងមានសមត្ថភាពការងារ។ ប្រសិនបើអ្នកបំពេញតាមលក្ខណៈវិនិច្ឆ័យទាំងនេះ នោះមិនយូរមិនឆាប់ អ្នកនឹងមានឱកាសបានដំឡើងឋានៈ បណ្ដុះបណ្ដាល និងប្រើប្រាស់។ ដ្បិតដំណាក់របស់ព្រះជាម្ចាស់ដំឡើងឋានៈអ្នក នោះគឺមានរឿងនានាដែលត្រូវបានតម្រូវពីអ្នក។ ចុះតើរឿងទាំងនោះជាអ្វី? អ្នកចាំបាច់ត្រូវប្រព្រឹត្តស្របតាមគោលការណ៍និងលក្ខខណ្ឌតម្រូវនៃដំណាក់របស់ព្រះជាម្ចាស់។ អ្នកត្រូវតែធ្វើអ្វីដែលបានស្នើសុំ និងតាមរបៀបដែលបានស្នើសុំ ដើម្បីបណ្ដុះបណ្ដាលអ្នកឱ្យរៀនប្រព្រឹត្តតាមគោលការណ៍ជាមុនសិន ហើយរៀនស្វែងរកនិងចុះចូលចំពោះសេចក្ដីពិត ព្រមទាំងរៀនសហការគ្នាដោយសុខដុមរមនា។ ក្នុងអំឡុងពេលដែលអ្នកទទួលបានការបណ្ដុះបណ្ដាល ពេលខ្លះដំណាក់របស់ព្រះជាម្ចាស់នឹងលួសកាត់អ្នក ពេលខ្លះនឹងស្ដីបន្ទោសអ្នកយ៉ាងខ្លាំង ពេលខ្លះនឹងសាកសួរពីការវិវត្តនៃកិច្ចការរបស់អ្នក ពេលខ្លះនឹងសួរអ្នកឱ្យបានច្បាស់លាស់ថាកិច្ចការកំពុងដំណើរការយ៉ាងដូចម្ដេច ហើយនឹងត្រួតពិនិត្យកិច្ចការរបស់អ្នក ចំណែកពេលខ្លះទៀត នឹងសាកល្បងមើលថាតើអ្នកមានទស្សនៈបែបណាចំពោះរឿងអ្វីមួយ។ គោលបំណងនៃការសាកល្បងទាំងនេះគឺមិនមែនដើម្បីធ្វើឱ្យអ្នកលំបាកនោះទេ ប៉ុន្តែដើម្បីធ្វើឱ្យអ្នកយល់ក្នុងបញ្ហាទាំងនេះថាតើព្រះជាម្ចាស់មានបំណងព្រះហឫទ័យបែបណា និងតើអ្នកគួរតែមានអាកប្បកិរិយានិងគោលការណ៍អ្វីខ្លះ។ ដំណាក់របស់ព្រះជាម្ចាស់ធ្វើបែបនេះដើម្បីហ្វឹកហាត់អ្នក និងដើម្បីឱ្យអ្នកបានអនុវត្ត។ ហើយអ្វីទៅជាគោលបំណងនិងគោលដៅនៃការហ្វឹកហាត់មនុស្ស? គឺដើម្បីផ្ដល់លទ្ធភាពឱ្យពួកគេយល់ពីសេចក្ដីពិត។ គោលបំណងនៃការយល់ពីសេចក្ដីពិតគឺដើម្បីឱ្យមនុស្សអាចចុះចូលនឹងសេចក្ដីពិត និងប្រព្រឹត្តស្របតាមគោលការណ៍ អាចរក្សាជំហររបស់ខ្លួន និងបំពេញភារកិច្ចរបស់ខ្លួនដោយស្មោះត្រង់ ហើយនៅក្នុងដំណើរការនៃការបំពេញភារកិច្ចរបស់ខ្លួន អាចចូលទៅក្នុងតថភាពនៃសេចក្ដីពិតផ្សេងៗ និងសម្រេចបាននូវការផ្លាស់ប្ដូរនិស្ស័យរបស់ខ្លួន។ ដំណាក់របស់ព្រះជាម្ចាស់ហ្វឹកហាត់អ្នកដឹកនាំ និងអ្នកធ្វើការតាមរបៀបនេះ។ ដរាបណាអ្នកដឹកនាំ និងអ្នកធ្វើការយល់ពីសេចក្ដីពិត នោះមានសង្ឃឹមថា ពួកគេនឹងអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យយល់ពីសេចក្ដីពិតបាន។ អ្នកដឹកនាំនិងអ្នកធ្វើការយល់ពីសេចក្ដីពិតបានច្រើនប៉ុនណា មនុស្សដែលពួកគេដឹកនាំក៏មានសង្ឃឹមថានឹងយល់ពីសេចក្ដីពិតបានច្រើនប៉ុណ្ណោះដែរ។ នៅពេលដែលអ្នកដឹកនាំនិងអ្នកធ្វើការក្តាប់បាននូវគោលការណ៍សេចក្ដីពិតនៅក្នុងការងាររបស់ខ្លួន អស់អ្នកដែលពួកគេដឹកនាំក៏អាចក្តាប់បាននូវគោលការណ៍ និងចូលទៅក្នុងតថភាពនៃសេចក្ដីពិតនៅក្នុងការងាររបស់ខ្លួនផងដែរ។ ហេតុដូច្នេះ អ្នកដឹកនាំនិងអ្នកធ្វើការដែលឆ្លងកាត់ការហ្វឹកហាត់ ត្រូវតែមានគុណសម្បត្តិល្អជាងមនុស្សដទៃ។ ពួកគេត្រូវបានធ្វើឱ្យយល់ពីគោលការណ៍សេចក្ដីពិត និងចូលទៅក្នុងតថភាពនៃសេចក្ដីពិតជាមុន បន្ទាប់មក ពួកគេដឹកនាំមនុស្សកាន់តែច្រើនឱ្យចូលទៅក្នុងតថភាពនៃសេចក្ដីពិត និងយល់ពីគោលការណ៍សេចក្ដីពិត។ តើអ្នករាល់គ្នាគិតយ៉ាងណាចំពោះវិធីសាស្ត្របែបនេះ? (ល្អ។) មនុស្សបែបនេះអាចមិនមានការអប់រំខ្ពស់ ឬពូកែវោហារសាស្ត្រ ឬយល់ដឹងច្រើនអំពីបច្ចេកវិទ្យា ឬព្រឹត្តិការណ៍បច្ចុប្បន្ន និងនយោបាយនោះទេ។ ពួកគេអាចនឹងមិនសូវស្ទាត់ជំនាញក្នុងជំនាញណាមួយឡើយ។ ប៉ុន្តែ ពួកគេអាចយល់ពីសេចក្ដីពិត ហើយបន្ទាប់ពីបានឮព្រះបន្ទូលរបស់ព្រះជាម្ចាស់ ពួកគេអាចអនុវត្តនិងទទួលបានបទពិសោធពីព្រះបន្ទូលទាំងនោះ ហើយអាចរកឃើញគោលការណ៍សេចក្ដីពិត ហើយអាចដឹកនាំមនុស្សកាន់តែច្រើនឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់ និងកាន់ខ្ជាប់តាមគោលការណ៍សេចក្ដីពិត។ នេះហើយគឺជាអ្វីដែលយើងចង់មានន័យ នៅពេលដែលយើងនិយាយអំពីប្រភេទអ្នកមានទេពកោសល្យដែលត្រូវបានដំឡើងឋានៈនិងបណ្ដុះបណ្ដាលឱ្យបម្រើការជាអ្នកដឹកនាំ។ តើការណ៍នេះមិនជាក់ស្តែងទេឬ? (អត់ទេ។) មនុស្សមួយចំនួនអាចសួរថា៖ «អ្នកនិយាយពីមនុស្សមានទេពកោសល្យ ដូច្នេះតើពួកគេជាបុគ្គលឆ្នើមក្នុងសង្គមមែនទេ? តើពួកគេត្រូវតែធ្លាប់ដំណើរការអាជីវកម្មណាមួយ ឬជាប្រភេទនាយកប្រតិបត្តិ ឬសហគ្រិននៅក្នុងសង្គមខាងក្រៅមែនទេ?, តើពួកគេជារដ្ឋបុរសដែលមានប្រវត្តិខាងនយោបាយ ឬជាអ្នកមានទេពកោសល្យខាងជំនួញ ឬជាអ្នកមានទេពកោសល្យក្នុងរង្វង់សិល្បៈនិងអក្សរសាស្ត្រមែនទេ? តើពួកគេជាមនុស្សដែលមានអំណោយទានពិសេសមែនទេ?» អ្នកមានទេពកោសល្យដែលគេ និយាយនៅក្នុងដំណាក់របស់ព្រះជាម្ចាស់ គឺខុសពីអស់អ្នកមានទេពកោសល្យនៅក្នុងលោកីយ៍។ តើពាក្យថា «អ្នកមានទេពកោសល្យ» ដែលយើងនិយាយនេះមានន័យដូចម្ដេច? គឺមានន័យថា អាចយល់ពីសេចក្ដីពិត អាចដឹកនាំមនុស្សឱ្យចូលទៅក្នុងតថភាពនៃសេចក្ដីពិត ចេះញែកដឹងមនុស្សប្រភេទផ្សេងៗ ចេះដោះស្រាយស្ថានភាពនិងការលំបាកផ្សេងៗដែលមនុស្សបានជួបប្រទះ និងមានទស្សនៈនិងអាកប្បកិរិយាត្រឹមត្រូវនៅពេលជួបប្រទះបញ្ហា ព្រមទាំងទស្សនៈនិងអាកប្បកិរិយាដែលអ្នកជឿនិងដើរតាមព្រះជាម្ចាស់គួរតែមាន។ វាមិនមែនសំដៅលើមនុស្សដែលគ្មានការយល់ដឹងខាងវិញ្ញាណ ឬមនុស្សមានពុត ឬមនុស្សដែលនិយាយពាក្យពេចន៍ខ្ពង់ខ្ពស់ និងប្រើវោហារសាស្ត្រនោះទេ។ ផ្ទុយទៅវិញ គឺសំដៅលើមនុស្សដែលមានតថភាពនៃសេចក្ដីពិត។ នេះហើយគឺជាអត្ថន័យនៃ «អ្នកមានទេពកោសល្យ»។ តើនេះគ្មានន័យខ្លឹមសារទេឬ? (អត់ទេ។) តើលក្ខណៈវិនិច្ឆ័យទាំងឡាយដែលដំណាក់របស់ព្រះជាម្ចាស់ដាក់ចេញសម្រាប់អ្នកមានទេពកោសល្យប្រភេទនេះ ដែលខ្លួនដំឡើងឋានៈនិងបណ្ដុះបណ្ដាលឱ្យធ្វើជាអ្នកដឹកនាំនិងអ្នកធ្វើការ មិនជាក់ស្ដែងណាស់ទេឬ? (មែនហើយ។) ជាក់ស្ដែងបំផុត! បេក្ខជនបែបនេះមិនតម្រូវឱ្យមានសញ្ញាបត្រខ្ពស់នោះទេ ប៉ុន្តែ យ៉ាងហោចណាស់ពួកគេត្រូវតែមានគុណសម្បត្តិក្នុងការយល់ដឹងពីសេចក្ដីពិត។ មនុស្សមួយចំនួនអាចនិយាយថា៖ «ប្រសិនបើពួកគេមិនតម្រូវឱ្យមានសញ្ញាបត្រខ្ពស់ទេ តើមិនចេះអក្សរក៏បានដែរមែនទេ?» ការអានព្រះបន្ទូលរបស់ព្រះជាម្ចាស់នឹងមិនអាចទៅរួចឡើយ បើគ្មានការអប់រំខ្លះ។ ពួកគេត្រូវការយល់ពីពាក្យពេចន៍ដែលបានសរសេរ ប៉ុន្តែពួកគេមិនត្រូវការសញ្ញាបត្រខ្ពស់នោះទេ។ អស់អ្នកដែលត្រូវបានដំឡើងឋានៈនៅក្នុងដំណាក់របស់ព្រះជាម្ចាស់រួមមាន អ្នកដែលបានបញ្ចប់ការសិក្សានៅវិទ្យាល័យ អ្នកដែលបានបញ្ចប់ការសិក្សានៅសកលវិទ្យាល័យ និងអ្នកដែលបានបញ្ចប់ថ្នាក់បណ្ឌិត ដូច្នេះ គឺគ្មានការដាក់កម្រិតលើកម្រិតវប្បធម៌ឡើយ។ លើសពីនេះទៅទៀត ក៏គ្មានការដាក់កម្រិតលើឋានៈសង្គមរបស់បុគ្គលណាម្នាក់ដែរ។ ចាប់ពីកសិករនិងបញ្ញវន្ត រហូតដល់អ្នកជំនួញនិងមេផ្ទះ គឺស្វាគមន៍ មនុស្សគ្រប់ប្រភេទទាំងអស់។ ក្រៅពីគ្មានការដាក់កម្រិតលើកម្រិតវប្បធម៌និងឋានៈសង្គម លក្ខណៈវិនិច្ឆ័យចាំបាច់គឺជាចំណុចមួយចំនួនដែលខ្ញុំបានលើកឡើង។ តើការណ៍នេះសមហេតុផលដែរឬទេ? (មែនហើយ។) សមហេតុផលបំផុត! ឥឡូវនេះ តើអ្នកយល់ច្បាស់ជាងមុនបន្តិចដែរទេ អំពីអ្វីដែលខ្ញុំចង់សំដៅលើពាក្យថា «អ្នកមានទេពកោសល្យដែលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាល»? (មែនហើយ។) មនុស្សដែលបំពេញតាមលក្ខណៈវិនិច្ឆ័យមួយចំនួននេះដូចជា អាចយល់ដឹង សេចក្ដីពិត មានបន្ទុក និងមានសមត្ថភាពការងារ គឺជាបេក្ខជនសម្រាប់ការដំឡើងឋានៈនិងបណ្ដុះបណ្ដាលពីដំណាក់របស់ព្រះជាម្ចាស់។ ប្រសិនបើពួកគេបំពេញតាមលក្ខណៈវិនិច្ឆ័យទាំងនេះ ពួកគេគឺមានលក្ខណៈសម្បត្តិគ្រប់គ្រាន់ហើយ។ ចំណែកឯរឿងផ្សេងទៀតដូចជា ការអប់រំ ប្រវត្តិគ្រួសារ ឋានៈសង្គម រូបរាងខាងក្រៅ ជាដើម គឺតម្រូវការមិនខ្ពស់ប៉ុន្មានទេ។ នេះគឺពាក់ព័ន្ធនឹងការដំឡើងឋានៈនិងបណ្ដុះបណ្ដាលមនុស្សឱ្យធ្វើជាអ្នកដឹកនាំ និងអ្នកធ្វើការ។

យើងទើបតែបានពិភាក្សារួចហើយអំពីលក្ខណៈវិនិច្ឆ័យមួយចំនួនដែលមនុស្សមានទេពកោសល្យ ជំនាញ ឬវិជ្ជាជីវៈគួរតែបំពេញ ដើម្បីបានដំឡើងឋានៈនិងបណ្ដុះបណ្ដាល គឺថា ពួកគេគួរតែស្រឡាញ់អ្វីៗដែលវិជ្ជមាន និងអាចទទួលយកសេចក្ដីពិតបាន មិនវៀចវេរក្នុងការយល់ដឹងរបស់ខ្លួន អាចបំពេញភារកិច្ចរបស់ខ្លួនដោយស្មោះត្រង់ រងទុក្ខលំបាកនិងលះបង់ដោយគ្មានការត្អូញត្អែរ ហើយយ៉ាងហោចណាស់ក៏មិនប្រព្រឹត្តអំពើអាក្រក់ដែរ ដូច្នេះលក្ខណៈវិនិច្ឆ័យមួយចំនួនទាំងនេះគឺចាំបាច់ណាស់សម្រាប់មនុស្សទាំងនេះ។ ដូច្នេះ តើអ្វីទៅជាគោលបំណងនៃការដំឡើងឋានៈនិងបណ្ដុះបណ្ដាលមនុស្សទាំងនេះ? ដូចគ្នាដែរគឺថា នៅពេលណាដែលមនុស្សទាំងនេះជួបប្រទះបញ្ហានៅពេលកំពុងបំពេញភារកិច្ចរបស់ខ្លួន និងធ្វើកិច្ចការជាក់លាក់ ពួកគេអាចស្វែងរកសេចក្ដីពិតដើម្បីដោះស្រាយបញ្ហាទាំងនោះ ហើយអាចប្រព្រឹត្តស្របតាមគោលការណ៍បាន។ នៅក្នុងដំណើរការអនុវត្តការចូលទៅក្នុង ពួកគេត្រូវបានបណ្ដុះបណ្ដាល និងកែតម្រូវឱ្យត្រូវតាមស្តង់ដាដោយមិនដឹងខ្លួន ហើយអនុវត្ត បោះបង់ចោលនូវចេតនាផ្ទាល់ខ្លួនរបស់ពួកគេ កែតម្រូវទស្សនៈមនុស្សលោកិយដែលខុសឆ្គងនិងមិនសមហេតុផលរបស់ពួកគេ បោះបង់ចោលគំនិតក្មេងខ្ចីមួយចំនួន និងបោះបង់ចោលគំនិតបុរេនិច្ឆ័យ សញ្ញាណ និងការស្រមើស្រមៃទាក់ទងនឹងជំនឿលើព្រះជាម្ចាស់ ។ល។ ជាការពិតណាស់ ទោះជាយ៉ាងណា ដំណើរការអនុវត្តនេះគឺដើម្បីឱ្យមនុស្សអាចយល់ពីសេចក្ដីពិតបន្តិចម្ដងៗ រៀនចុះចូល និងរៀនចូលទៅក្នុងតថភាពនៃសេចក្ដីពិតផ្សេងៗ។ នៅក្នុងដំណើរការរៀនសូត្រ ពួកគេចេះស្ទាត់គោលការណ៍សេចក្ដីពិតបន្តិចម្ដងៗ ដឹងថាអ្វីទៅជាការជឿលើព្រះជាម្ចាស់ អ្វីទៅជាការអនុវត្តសេចក្ដីពិត និងអ្វីទៅជាការបំពេញភារកិច្ចរបស់ខ្លួន ហើយនៅទីបំផុត ពួកគេយល់បន្តិចម្ដងៗថា ពួកគេគួរធ្វើអ្វីដើម្បីបំពេញភារកិច្ចរបស់ខ្លួនតាមរបៀបដែលត្រូវតាមស្តង់ដា ពួកគេគួរធ្វើដូចម្តេចខ្លះក្នុងនាមជាអ្នកជឿម្នាក់ ។ល។ ទាំងនេះគឺជាអ្វីៗទាំងអស់ដែលមនុស្សចូលទៅក្នុងបន្តិចម្ដងៗ បន្ទាប់ពីពួកគេត្រូវបានដំឡើងឋានៈនិងបណ្ដុះបណ្ដាល។ ដំណើរការនៃការចូលទៅក្នុងបន្តិចម្ដងៗរបស់មនុស្ស គឺជាដំណើរការទទួលការបណ្ដុះបណ្ដាល ហើយតាមពិត ដំណើរការទទួលការបណ្ដុះបណ្ដាលគឺជាដំណើរការដែលមនុស្សអនុវត្តការចូលទៅក្នុងតថភាពនៃសេចក្ដីពិត។ ប៉ុន្តែ ប្រសិនបើអ្នកមិនត្រូវបានដំឡើងឋានៈនិងបណ្ដុះបណ្ដាលទេ ហើយអ្នកគ្រាន់តែធ្វើជាអ្នកជឿធម្មតាម្នាក់ដែលចូលរួមការប្រជុំ អានព្រះបន្ទូលរបស់ព្រះជាម្ចាស់ ប្រកបគ្នាអំពីសេចក្ដីពិត ឬរៀនទំនុកតម្កើង នោះតាមរយៈការជឿលើព្រះជាម្ចាស់បែបនេះ អ្នកមិនមែនកំពុងបំពេញភារកិច្ចរបស់អ្នកយ៉ាងពិតប្រាកដក្នុងនាមជាភាវៈដែលព្រះបានបង្កើតនោះទេ ដូច្នេះ អ្នកនៅឆ្ងាយពីការបំពេញភារកិច្ចរបស់អ្នកតាមរបៀបដែលត្រូវតាមស្តង់ដា។ អ្នកមិនទាំងច្បាស់ផងថាតើគោលការណ៍អ្វីខ្លះដែលអ្នកគួរតែក្តាប់បានក្នុងការបំពេញភារកិច្ចរបស់អ្នក ហើយអាចនិយាយបានតែគោលលទ្ធិ និងពាក្យស្លោកខ្លះៗប៉ុណ្ណោះ។ ហេតុដូច្នេះហើយ អ្នកមិនទាន់បានចូលទៅក្នុងតថភាពនៃសេចក្ដីពិតនៅឡើយទេ ហើយការចូលទៅក្នុងជីវិតរបស់អ្នកគឺយឺតយ៉ាវ។ ដូចគ្នាដែរ គោលបំណងនិងគោលដៅនៃការដំឡើងឋានៈនិងបណ្ដុះបណ្ដាលមនុស្សទាំងឡាយដែលប្រកបកិច្ចការវិជ្ជាជីវៈ គឺដើម្បីឱ្យពួកគេចូលទៅក្នុងតថភាពនៃសេចក្ដីពិតកាន់តែឆាប់រហ័ស និងយល់ច្បាស់គោលការណ៍សេចក្ដីពិតបានកាន់តែប្រសើរនិងត្រឹមត្រូវ។ អស់អ្នកណាដែលអាចក្តាប់បានគោលការណ៍សេចក្ដីពិត និងចូលទៅក្នុងតថភាពនៃសេចក្ដីពិត ទាំងនេះគឺជាមនុស្សមានទេពកោសល្យដែលត្រូវបានដំណាក់ព្រះជាម្ចាស់ដំឡើងឋានៈនិងបណ្ដុះបណ្ដាល។ តើមនុស្សមានទេពកោសល្យប្រភេទនេះសំដៅលើអ្វី? គឺសំដៅលើអស់អ្នកណាដែល ដោយផ្អែកលើការស្រឡាញ់អ្វីៗដែលវិជ្ជមាន ហើយអាចរងទុក្ខលំបាកនិងលះបង់ មិនវៀចវេរក្នុងការយល់ដឹងរបស់ខ្លួន និងមិនមែនជាមនុស្សអាក្រក់ បានសម្រេចការយល់ដឹងពីគោលការណ៍សេចក្ដីពិត និងបានចូលទៅក្នុងតថភាពនៃសេចក្ដីពិត ហើយអាចចុះចូលនឹងព្រះជាម្ចាស់ និងការរៀបចំរបស់ដំណាក់ព្រះជាម្ចាស់បាន ហើយមានចិត្តកោតខ្លាចព្រះជាម្ចាស់ខ្លះៗ។ នេះគឺជាមនុស្សមានទេពកោសល្យប្រភេទទីពីរដែលខ្ញុំនិយាយ។ លក្ខខណ្ឌតម្រូវសម្រាប់ពួកគេក៏ជាក់ស្ដែងដែរ គឺជាក់លាក់គ្រប់គ្រាន់ និងមិនមែនអរូបី។ ដូច្នេះ តើមនុស្សមានទេពកោសល្យប្រភេទនេះទាល់តែជាបុគ្គលឆ្នើមក្នុងសង្គម មានបទពិសោធក្នុងសង្គម មានកម្រិតវប្បធម៌ជាក់លាក់ និងមានឋានៈក្នុងសង្គមជាក់លាក់ឬ? (អត់ទេ។) ដំណាក់របស់ព្រះជាម្ចាស់មិនដែលតម្រូវឱ្យមនុស្សមានឋានៈក្នុងសង្គម កេរ្តិ៍ឈ្មោះ កម្រិតវប្បធម៌ ឬចំណេះដឹងខ្ពង់ខ្ពស់ទេ ពោលគឺមិនតម្រូវឱ្យមានអ្វីៗទាំងនេះឡើយ។ នៅពេលដំឡើងឋានៈនិងបណ្ដុះបណ្ដាលមនុស្ស ដំណាក់របស់ព្រះជាម្ចាស់មិនមើលថារូបរាងខាងក្រៅរបស់ពួកគេអាក្រក់ឬស្អាតយ៉ាងណានោះទេ។ ក្រៅពីមិនដំឡើងឋានៈប្រភេទមនុស្សដែលហាក់ដូចជាអ្នកគ្មានជំនឿ ឬជាមនុស្សដែលមានរូបរាងអាក្រក់គួរឱ្យខ្ពើម ឬមានរូបរាងទុច្ចរិត លក្ខខណៈវិនិច្ឆ័យផ្សេងទៀតគឺដូចខ្ញុំទើបបានលើកឡើង ពោលគឺសុទ្ធសឹងតែជាលក្ខណៈវិនិច្ឆ័យជាក់ស្ដែងបំផុត។ នៅពេលដែលពួកអ្នកគ្មានជំនឿដំឡើងឋានៈនរណាម្នាក់ ពួកគេតែងមើលរូបរាង របស់បុគ្គលនោះមុនគេ។ បុរសត្រូវតែសង្ហាដូចមន្ត្រី ហើយស្ត្រីត្រូវតែស្អាតដូចទេពអប្សរ។ លើសពីនេះទៅទៀត ពួកគេក៏ប្រៀបធៀបកម្រិតវប្បធម៌ ឋានៈក្នុងសង្គម ប្រវត្តិគ្រួសារ និងឧបាយកលរបស់មនុស្សផងដែរ។ ប្រសិនបើអ្នកមានកម្រិតវប្បធម៌ខ្ពស់ ប៉ុន្តែគ្មានឧបាយកល នោះក៏មិនកើតដែរ អ្នកនឹងមិនត្រូវបានដំឡើងឋានៈឡើយ ហើយក៏គ្មាននរណាគេឱ្យតម្លៃអ្នកដែរ។ ប្រសិនបើអ្នកមានកម្រិតវប្បធម៌ខ្ពស់ និងទេពកោសល្យពិតប្រាកដ ប៉ុន្តែរូបរាងមិនសូវស្អាតបាត មានកម្ពស់ទាប ហើយមិនចេះនិយាយបញ្ជោរ ឬចូលជិតចៅហ្វាយនាយរបស់អ្នកទេ នោះអ្នកនឹងមិនត្រូវបានដំឡើងឋានៈឬបណ្ដុះបណ្ដាលពេញមួយជីវិតរបស់អ្នកទេ ហើយក៏គ្មាននរណាគេមើលឃើញអ្នកដែរ។ ហេតុដូច្នេះ ពួកអ្នកគ្មានជំនឿតែងពោលពាក្យមួយឃ្លាថា៖ «មានសេះលឿនជាច្រើន ប៉ុន្តែមានមនុស្សតិចណាស់ដែលអាចស្គាល់ពួកវា»។ តើពាក្យនេះអាចយកជាការបានទេនៅក្នុងដំណាក់ព្រះជាម្ចាស់? (អត់ទេ។) ដូច្នេះ តើពាក្យមួយឃ្លាថា «មាសសុទ្ធគង់តែនឹងភ្លឺចែងចាំងនៅទីបំផុត» អាចយកជាការបានទេ? តើវាសមហេតុផលទេ? (ទេ។) មនុស្សដែលមានចិត្តអំនួត និងមិនព្រមចុះចូលនឹងនរណា តែងតែនិយាយបែបនេះ។ ប្រាថ្នាចង់ភ្លឺត្រចះត្រចង់ជានិច្ច គឺជាមហិច្ឆតារបស់មនុស្ស។ អ្នកមានទេពកោសល្យគ្រប់ប្រភេទដែលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាល មិនមែនជាមាសទេ ពួកគេគ្រាន់តែជាមនុស្សធម្មតាប៉ុណ្ណោះ។ ការដំឡើងឋានៈនិងបណ្ដុះបណ្ដាលដែលយើងនិយាយ គ្រាន់តែជារបៀបនិយាយមួយប៉ុណ្ណោះ។ តាមពិតទៅ នេះគឺសំដៅលើការលើកតម្កើងដោយព្រះជាម្ចាស់។ តើអ្នកដែលជាភាវៈដែលព្រះបានបង្កើត គឺជាមាសនៅចំពោះព្រះអាទិករឬ? អ្នកគ្រាន់តែជាធូលីដីប៉ុណ្ណោះ អ្នកប្រៀបមិនបាននឹងទង់ដែង ឬដែកផង។ ហេតុអ្វីបានជាខ្ញុំនិយាយថា អ្នកជាធូលីដី មិនមែនជាមាស? នៅក្នុងខ្លួនមនុស្ស គឺគ្មានអ្វីដែលគួរឱ្យសរសើរទេ។ អ្នកប្រហែលជាសួរថា៖ «តើអ្វីដែលព្រះអង្គមិនផ្ទុយស្រឡះទៅហើយទេ? តើព្រះអង្គមិនមែនទើបតែមានបន្ទូលថា នរណាក៏អាចទទួលបានការដំឡើងឋានៈដែរ ឱ្យតែពួកគេបំពេញលក្ខណវិនិច្ឆ័យនៃការស្រឡាញ់អ្វីៗដែលវិជ្ជមាន ពិតដែរទេ?» ក្នុងនាមជាមនុស្សម្នាក់ តើអ្នកមិនគួរស្រឡាញ់អ្វីៗដែលវិជ្ជមានទេឬ? ប្រសិនបើអ្នកស្រឡាញ់អ្វីៗដែលវិជ្ជមានខ្លះ តើការណ៍នោះធ្វើឱ្យអ្នកក្លាយជាមាសដែរទេ? តើការណ៍នោះធ្វើឱ្យអ្នកភ្លឺត្រចះត្រចង់ដែរទេ? ប្រសិនបើអ្នកស្រឡាញ់អ្វីៗដែលវិជ្ជមានខ្លះ តើវាមានន័យថាអ្នកមានសេចក្ដីពិតដែរទេ? មានតែតាមរយៈការមានសេចក្ដីពិតប៉ុណ្ណោះ ទើបមនុស្សម្នាក់អាចភ្លឺត្រចះត្រចង់បាន។ ប្រសិនបើអ្នកគ្មានសេចក្ដីពិតទេ តើអាចនិយាយថាអ្នកមានពន្លឺបានដោយរបៀបណា? ការពិតគឺថា ភាវៈដែលព្រះបានបង្កើតមិនយល់ពីសេចក្ដីពិតណាមួយទេ។ ការមានភាពជាមនុស្សខ្លះៗ ព្រមទាំងសមត្ថភាព និងគុណសម្បត្តិខ្លះៗដើម្បីយល់ពីសេចក្ដីពិត មិនមែនមានន័យថា មនុស្សម្នាក់មានសេចក្ដីពិតពីកំណើតនោះទេ។ មនុស្សគ្មានសេចក្ដីពិតទេ ហើយទោះបីជាភាពជាមនុស្សរបស់ពួកគេមានលក្ខណៈសុចរិត ឬមានចិត្តល្អក៏ដោយ ក៏អ្វីៗទាំងនេះមិនមែនជាសេចក្ដីពិតដែរ គឺគ្រាន់តែជាគុណសម្បត្តិដែលភាពជាមនុស្សធម្មតាគួរតែមានប៉ុណ្ណោះ។ ហេតុដូច្នេះហើយ កុំនិយាយពីការភ្លឺត្រចះត្រចង់។ ដូច្នេះ តើនៅពេលណាទើបមនុស្សម្នាក់អាចភ្លឺត្រចះត្រចង់តិចតួច? នៅពេលដែលពួកគេអាចពោលពាក្យរបស់លោកយ៉ូបបានថា៖ «ព្រះយេហូវ៉ាបានប្រទានឱ្យ ហើយព្រះយេហូវ៉ាក៏ដកយកទៅវិញដែរ។ សូមតម្កើងព្រះនាមព្រះយេហូវ៉ា» (យ៉ូប ១:២១) នោះហើយគឺជាពេលដែលគេអាចនិយាយបានថាពួកគេមានពន្លឺបន្តិចបន្តួច និងរស់នៅក្នុងពន្លឺ។ នៅពេលដែលអ្នកអាចប្រើតថភាពនៃសេចក្ដីពិតដែលអ្នកមាន និងសេចក្ដីពិតដែលអ្នកយល់ ដើម្បីផ្គត់ផ្គង់ គាំទ្រ និងដឹកនាំអ្នកដទៃ ដែលតាមរយៈនេះ អាចនាំពួកគេនៅចំពោះព្រះភក្ត្រព្រះជាម្ចាស់ និងចូលទៅក្នុងតថភាពនៃសេចក្ដីពិត ព្រមទាំងចុះចូលនឹងព្រះជាម្ចាស់ និងថ្វាយបង្គំព្រះជាម្ចាស់ នៅពេលនោះហើយ ទើបអ្នកអាចភ្លឺត្រចះត្រចង់តិចតួចបាន។

មនុស្សមានទេពកោសល្យគ្រប់ប្រភេទ ដែលដំណាក់ព្រះជាម្ចាស់បណ្ដុះបណ្ដាល មិនមែនជាអ្នកដែលមានអំណោយទានលើសពីធម្មជាតិនោះទេ។ ពួកគេគ្រាន់តែជាមនុស្សធម្មតាដែលពុករលួយប៉ុណ្ណោះ។ ដរាបណាពួកគេអាចទទួលយកសេចក្ដីពិត ស្ដាប់បង្គាប់ និងចុះចូល ហើយមានគុណសម្បត្តិជាក់លាក់មួយ នោះដំណាក់របស់ព្រះជាម្ចាស់នឹងអនុគ្រោះដោយការដំឡើងឋានៈនិងបណ្ដុះបណ្ដាលពួកគេ។ នៅពេលដែលខ្ញុំនិយាយអំពីការអនុគ្រោះដល់ការដំឡើងឋានៈនិងបណ្ដុះបណ្ដាលមនុស្ស នេះមានន័យថាជាការលើកតម្កើងដោយព្រះជាម្ចាស់ ជាការផ្ដល់ឱកាសដល់អ្នកដើម្បីបានមកនៅចំពោះព្រះភក្រ្តព្រះជាម្ចាស់ និងទទួលយកការដឹកនាំរបស់ព្រះជាម្ចាស់ ព្រមទាំងទទួលយកការបណ្ដុះបណ្ដាលនិងហ្វឹកហាត់ពីព្រះជាម្ចាស់ ដើម្បីឱ្យក្នុងអំឡុងពេលនេះ អ្នកអាចចូលទៅក្នុងតថភាពនៃសេចក្ដីពិតឱ្យបានឆាប់ និងអាចក្តាប់បាននូវគោលការណ៍សេចក្ដីពិតយ៉ាងត្រឹមត្រូវ បំពេញភារកិច្ចរបស់អ្នកតាមរបៀបដែលត្រូវតាមស្តង់ដា និងរស់នៅដោយមានលក្ខណៈជាមនុស្ស។ នេះហើយគឺជាអត្ថន័យនៃពាក្យ «មនុស្សមានទេពកោសល្យ» នៅក្នុងដំណាក់ព្រះជាម្ចាស់។ មនុស្សបែបនេះមិនមែនជាមនុស្សធំដុំអ្វីបន្តិចឡើយ ពួកគេគ្រាន់តែយល់ពីសេចក្ដីពិត និងមានតថភាពនៃសេចក្ដីពិត ហើយអាចបំពេញភារកិច្ចរបស់ខ្លួនដោយយកចិត្តទុកដាក់និងទទួលខុសត្រូវ ហើយមានភាពស្មោះត្រង់បន្តិចបន្តួច និងអាចលះបង់បន្តិចបន្តួច ហើយមិនប្រព្រឹត្តអំពើសេ្រចតែនឹងចិត្តផ្អែកលើសញ្ញាណ និងការស្រមើស្រមៃរបស់ពួកគេតែប៉ុណ្ណោះ។ ក្នុងការអនុគ្រោះដល់ការដំឡើងឋានៈនិងបណ្ដុះបណ្ដាលមនុស្សដែលអាចបំពេញលក្ខណៈវិនិច្ឆ័យទាំងនេះបាន ព្រមទាំងការហ្វឹកហាត់ពួកគេ តើវាសមរម្យដែរឬទេដែលដំណាក់របស់ព្រះជាម្ចាស់ធ្វើបែបនេះ? តើវាមានប្រយោជន៍ដល់មនុស្សដែរឬទេ? វាពិតជាមានប្រយោជន៍ក្រៃលែងដល់មនុស្ស! ដូចជាអ្នកជឿដទៃទៀតដែរ អស់អ្នកដែលត្រូវបានដំឡើងឋានៈនិងបណ្ដុះបណ្ដាល ក៏ជឿលើព្រះជាម្ចាស់ អានព្រះបន្ទូលរបស់ព្រះជាម្ចាស់ ស្ដាប់ការអធិប្បាយ និងបំពេញភារកិច្ចរបស់ខ្លួនដែរ ប៉ុន្តែបើប្រៀបធៀបជាមួយអ្នកជឿដទៃទៀត ពួកគេរីកចម្រើនលឿនជាង និងទទួលប្រយោជន៍ច្រើនជាង។ តើអ្នករាល់គ្នាចង់ទទួលប្រយោជន៍ច្រើន ឬទទួលប្រយោជន៍ត្រឹមតែបន្តិចបន្តួច? (ទទួលប្រយោជន៍ច្រើន។) មនុស្សភាគច្រើនមានបំណងប្រាថ្នានេះ នេះមានន័យថាពួកគេស្រឡាញ់អ្វីៗដែលវិជ្ជមាន។ ពេលខ្លះ ខ្ញុំប្រកបគ្នាជាមួយក្រុមមួយចំនួនអំពីការចូលទៅក្នុងជីវិត ហើយមានមនុស្សជាច្រើនបានទៅចូលរួមស្ដាប់ ដែលនេះបង្ហាញថា មនុស្សភាគច្រើនស្រេកឃ្លានសេចក្ដីពិត និងមានឆន្ទៈចង់យល់ពីសេចក្ដីពិតឱ្យបានកាន់តែច្រើន ហើយក៏មានឆន្ទៈចង់ចូលទៅក្នុងតថភាពនៃសេចក្ដីពិតដែរ។ កាលពីដំបូង ខ្ញុំបានប្រកបគ្នាជាមួយមនុស្សមួយចំនួន ហើយពួកគេពិតជាស្ពឹកស្រពន់ណាស់។ ខ្ញុំបាននិយាយយ៉ាងយូរ ប៉ុន្តែពួកគេមិនបានឆ្លើយតបទេ ឬសូម្បីតែស្នាមញញឹមបន្តិចក៏មិនបង្ហាញដែរ។ បន្ទាប់ពីខ្ញុំបានទាក់ទងជាមួយពួកគេអស់រយៈពេលមួយឆ្នាំ ឬពីរឆ្នាំ មនុស្សភាគច្រើនមានទឹកមុខធម្មតាជាងមុន និងមានការឆ្លើយតប ហើយយូរៗទៅ ការឆ្លើយតបរបស់ពួកគេក៏កាន់តែលឿនជាងមុនបន្តិច។ ពោលគឺ ពួកគេបានប្រែក្លាយពីមនុស្សស្លាប់ទៅជាមនុស្សរស់ ហើយវិញ្ញាណរបស់ពួកគេបានភ្ញាក់រឭកឡើង។ តើការណ៍នេះសម្រេចបានដោយរបៀបណា? ប្រសិនបើមនុស្សមិនយល់ពីសេចក្ដីពិតទេ នោះទោះបីជាពួកគេស្រឡាញ់អ្វីៗដែលវិជ្ជមានខ្លាំងប៉ុនណា ឬឆ្លាតវ័យប៉ុនណាក៏ដោយ ក៏ពួកគេនៅតែជាមនុស្សស្លាប់ដដែល។ មនុស្សមួយចំនួនល្ងង់ខ្លៅ និងខ្សោយប្រាជ្ញានៅគ្រាដំបូង គ្មាននរណានៅក្នុងលោកិយឱ្យតម្លៃពួកគេខ្ពស់ទេ ហើយពួកគេមិនសូវមានចំណេះដឹង ការយល់ដឹងរបស់ពួកគេទៀតសោតក៏មិនសូវទូលំទូលាយដែរ។ ប៉ុន្តែបន្ទាប់ពីពួកគេបានជឿលើព្រះជាម្ចាស់ ពួកគេអាចយល់ពីសេចក្ដីពិតជាច្រើន និងមើលឃើញរឿងជាច្រើនយ៉ាងច្បាស់ ហើយបន្ទាប់មក សម្ដែងចេញនូវលក្ខណៈជាមនុស្ស ដូច្នេះ ក៏ក្លាយជាមនុស្សរស់។ តើ «មនុស្សរស់» មានន័យដូចម្ដេច? វាមិនមែនមានន័យថាតើរូបកាយរបស់អ្នករស់ឬស្លាប់ ឬរូបកាយរបស់អ្នកអាចកម្រើកឬដកដង្ហើមបានឬអត់នោះទេ ប៉ុន្តែថាតើវិញ្ញាណរបស់អ្នកមានការដឹង និងងាយទទួលដឹងចំពោះព្រះបន្ទូលរបស់ព្រះជាម្ចាស់ និងសេចក្ដីពិតដែរឬអត់។ មនុស្សរស់មានការឆ្លើយតបចំពោះសេចក្ដីពិត និងចំពោះព្រះបន្ទូលរបស់ព្រះជាម្ចាស់។ បន្ទាប់ពីបានឮព្រះបន្ទូលរបស់ព្រះជាម្ចាស់ ពួកគេមានវិញ្ញាណដឹង មានមាគ៌ា មានផែនការ និងមានគោលដៅ។ មនុស្សស្លាប់គ្មានការបង្ហាញទាំងនេះទេ។ ដូច្នេះ ប្រសិនបើដំណាក់ព្រះជាម្ចាស់ដំឡើងឋានៈនិងបណ្ដុះបណ្ដាលនរណាម្នាក់ បុគ្គលនេះនឹងទទួលប្រយោជន៍ច្រើនជាងអ្នកដទៃ។ ដូច្នេះ តើមនុស្សដែលមិនបំពេញលក្ខណៈវិនិច្ឆ័យទាំងនេះ និងមិនទទួលការដំឡើងឋានៈឬបណ្ដុះបណ្ដាល អាចទទួលប្រយោជន៍គ្រប់គ្រាន់ដោយរបៀបណា? តើពួកគេអាចចូលទៅក្នុងតថភាពនៃសេចក្ដីពិតយ៉ាងរហ័សដោយរបៀបណា? ទាល់តែពួកគេរៀនអនុវត្តនិងឆ្លងកាត់បទពិសោធពីព្រះបន្ទូលរបស់ព្រះជាម្ចាស់ សម្រេចការយល់ដឹងសេចក្ដីពិតជាច្រើន ព្រមទាំងអាចអនុវត្តសេចក្ដីពិតដើម្បីញែកដឹងពីមនុស្ស និងដោះស្រាយបញ្ហាបាន ទើបពួកគេអាចចូលទៅក្នុងតថភាពនៃសេចក្ដីពិត។

អ្នកខ្លះនិយាយថា៖ «ដោយសារដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទ ហើយអនុញ្ញាតឱ្យពួកគេចូលទៅក្នុងតថភាពនៃសេចក្ដីពិតឱ្យបានឆាប់តាមតែអាចធ្វើបាន តើការណ៍នោះមិនមែនមានន័យថា មនុស្សដែលគ្មានទេពកោសល្យមិនអាចចូលទៅក្នុងតថភាពនៃសេចក្ដីពិតបានទេឬ?» តើការនិយាយបែបនេះត្រឹមត្រូវដែរឬទេ? (ទេ គឺខុសហើយ។) ដូច្នេះ បន្ទាប់ពីបានប្រកបគ្នាលើប្រធានបទនេះ តើវាបានធ្វើឱ្យមនុស្សមួយចំនួនរំភើបចិត្ត ខណៈដែលធ្វើឱ្យអ្នកផ្សេងទៀតធ្លាក់ទឹកចិត្ត និងខកចិត្តដែរឬទេ? មនុស្សម្នាក់គួរតែមើលរឿងនេះតាមរបៀបនេះ៖ អស់អ្នកណាដែលទទួលការដំឡើងឋានៈនិងបណ្ដុះបណ្ដាល មិនគួរមានមោទនភាពទេ។ អ្នកគ្មានអ្វីដែលត្រូវអួតអាងទេ នេះគឺជាព្រះគុណនិងព្រះពររបស់ព្រះជាម្ចាស់។ នៅពេលដែលព្រះជាម្ចាស់ប្រទានឱ្យអ្នកកាន់តែច្រើន ទ្រង់ក៏តម្រូវឱ្យអ្នកលះបង់ខ្លួនឯងកាន់តែច្រើនដែរ។ ប្រសិនបើដំណាក់ព្រះជាម្ចាស់អនុគ្រោះដោយការដំឡើងឋានៈនិងបណ្ដុះបណ្ដាលអ្នក នោះមានន័យថា អ្នកត្រូវតែលះបង់កាន់តែខ្ពស់។ ប្រសិនបើអ្នកអាចរងទុក្ខលំបាកនេះបាន នោះប្រាកដជាអ្នកនឹងទទួលប្រយោជន៍កាន់តែច្រើន។ ប្រសិនបើអ្នកនិយាយថា៖ «ខ្ញុំមិនមានឆន្ទៈរងទុក្ខលំបាកនេះទេ» នោះអ្នកនឹងមិនទទួលបានសេចក្ដីពិត ហើយក៏មិនទទួលបានព្រះពររបស់ព្រះជាម្ចាស់ដែរ។ អ្នកខ្លះនិយាយថា៖ «ខ្ញុំចង់ទទួលបានអ្វីៗទាំងនោះ ប៉ុន្តែខ្ញុំគិតថាខ្ញុំមិនអាចទេ ពីព្រោះដំណាក់ព្រះជាម្ចាស់នឹងមិនអនុគ្រោះដោយការដំឡើងឋានៈនិងបណ្ដុះបណ្ដាលខ្ញុំទេ។ ខ្ញុំមិនបានបំពេញតាមលក្ខណៈវិនិច្ឆ័យទេ»។ វាមិនជាបញ្ហាទេ ប្រសិនបើអ្នកមិនបានបំពេញតាមលក្ខណៈវិនិច្ឆ័យ។ ដរាបណាអ្នកស្វែងរកសេចក្ដីពិត និងខិតខំប្រឹងប្រែងដើម្បីវា នោះព្រះជាម្ចាស់នឹងមិនប្រព្រឹត្តដាក់អ្នកដោយអយុត្តិធម៌ឡើយ។ មនុស្សទាំងនេះដែលទទួលការដំឡើងឋានៈនិងបណ្ដុះបណ្ដាល គ្រាន់តែអាចចូលទៅក្នុងតថភាពនៃសេចក្ដីពិតបានឆាប់ជាងមុន ដោយសារតែគុណសម្បត្តិរបស់ពួកគេ និងដោយសារតែលក្ខណៈវិនិច្ឆ័យផ្សេងៗរបស់ពួកគេ។ ក៏ប៉ុន្តែ ការចូលទៅក្នុងបានឆាប់ជាងមុននេះ មិនមែនមានន័យថា ពួកគេគឺជាមនុស្សតែមួយគត់ដែលអាចចូលទៅក្នុងតថភាពនៃសេចក្ដីពិតបាននោះទេ។ វាគ្រាន់តែមានន័យថា ពួកគេអាចកាន់តែឆាប់ទទួលប្រយោជន៍ច្រើនបន្តិច ហើយក៏អាចចូលទៅក្នុងតថភាពនៃសេចក្ដីពិតកាន់តែឆាប់បន្តិចដែរ។ អស់អ្នកដែលមិនទទួលការដំឡើងឋានៈ នឹងយឺតជាងពួកគេបន្តិច ប៉ុន្តែនេះមិនមែនមានន័យថា ពួកគេមិនអាចចូលទៅក្នុងតថភាពនៃសេចក្ដីពិតបាននោះទេ។ នរណាម្នាក់អាចចូលទៅក្នុងតថភាពនៃសេចក្ដីពិតបានឬអត់ គឺអាស្រ័យលើការដេញតាមរបស់ពួកគេ។ មនុស្សទាំងឡាយដែលទទួលការដំឡើងឋានៈនិងបណ្ដុះបណ្ដាល អាចក្តាប់បាននូវគោលការណ៍សេចក្ដីពិតបានកាន់តែលឿន និងចូលទៅក្នុងតថភាពនៃសេចក្ដីពិតបានកាន់តែលឿន ក្នុងអំឡុងពេលនៃដំណើរការបណ្ដុះបណ្ដាល ដែលមានប្រយោជន៍ដល់កិច្ចការរបស់ដំណាក់ព្រះជាម្ចាស់។ ហេតុដូច្នេះ វាជាការត្រឹមត្រូវដែលដំឡើងឋានៈនិងបណ្ដុះបណ្ដាលមនុស្សដែលឃើញមានគុណសម្បត្តិល្អ និងស្រឡាញ់សេចក្ដីពិត។ ប្រសិនបើនរណាម្នាក់អាចរកឃើញមនុស្សទាំងនេះ ហើយដំឡើងឋានៈនិងបណ្ដុះបណ្ដាលពួកគេ ដោយមិនច្រណែនឈ្នានីសពួកគេ ឬគាបសង្កត់ពួកគេទេ ប៉ុន្តែបែរជាផ្ដល់ការយកចិត្តទុកដាក់ដល់ពួកគេទៅវិញនោះ ពួកគេកំពុងមានការគិតគូរដល់ព្រះរាជបំណងរបស់ព្រះជាម្ចាស់ហើយ។ ផ្ទុយទៅវិញ ប្រសិនបើមនុស្សមួយចំនួនមានចិត្តឈ្នានីស ហើយបារម្ភថាមនុស្សទាំងនេះពូកែជាងពួកគេ និងលើសពួកគេ ដូច្នេះពួកគេក៏ផាត់ចោល និងគាបសង្កត់ពួកគេ នេះគឺជាអំពើអាក្រក់យ៉ាងច្បាស់ ហើយជាអ្វីដែលពួកទទឹងនឹងព្រះគ្រីស្ទតែងតែធ្វើ។ មានតែមនុស្សអាក្រក់ និងពួកទទឹងនឹងព្រះគ្រីស្ទប៉ុណ្ណោះ ដែលអាចវាយប្រហារ និងផាត់ចោលបងប្អូនប្រុសស្រីបាន។

អ្វីដែលយើងទើបតែបានប្រកបគ្នា គឺជាគោលបំណងរបស់ដំណាក់ព្រះជាម្ចាស់ក្នុងការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទ។ មិនថាអស់អ្នកណាដែលត្រូវបានជ្រើសរើសដើម្បីដំឡើងឋានៈនិងបណ្ដុះបណ្ដាល ធ្វើកិច្ចការប្រភេទណានោះទេ ទោះបីជាកិច្ចការបច្ចេកទេស កិច្ចការធម្មតា ឬកិច្ចការទូទៅរបស់ពួកជំនុំក៏ដោយ សរុបមកគឺសុទ្ធតែដើម្បីឱ្យពួកគេអាចយល់ពីគោលការណ៍សេចក្ដីពិត និងចូលទៅក្នុងតថភាពនៃសេចក្ដីពិតបាន ហើយដើម្បីឱ្យពួកគេអាចបំពេញភារកិច្ចរបស់ខ្លួនតាមរបៀបដែលត្រូវតាមស្តង់ដាឱ្យបានឆាប់បំផុតតាមដែលអាចធ្វើទៅបាន ដើម្បីបំពេញតាមបំណងព្រះហឫទ័យរបស់ព្រះជាម្ចាស់។ នេះហើយគឺជាអ្វីដែលព្រះជាម្ចាស់តម្រូវពីមនុស្ស ហើយពិតណាស់ វាក៏ជាអ្វីដែលចាំបាច់សម្រាប់កិច្ចការរបស់ពួកជំនុំផងដែរ។ តើឥឡូវនេះ អ្នកយល់ពីសារៈសំខាន់អំពីការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទរបស់ដំណាក់ព្រះជាម្ចាស់ហើយឬនៅ? តើនៅមានការយល់ខុសណាមួយទៀតទេ? (ទេ។) អ្នកខ្លះនិយាយថា៖ «ឥឡូវនេះ បុគ្គលនេះត្រូវបានដំឡើងឋានៈឱ្យធ្វើជាអ្នកដឹកនាំហើយ និងមានឋានៈហើយ ពួកគេលែងជាមនុស្សធម្មតាទៀតហើយ»។ តើការនិយាយបែបនេះត្រូវឬខុស? (ខុសហើយ។) អ្នកផ្សេងទៀតប្រហែលជានិយាយថា៖ «អស់អ្នកណាដែលក្លាយជាអ្នកដឹកនាំមានឋានៈ ប៉ុន្តែនៅពេលឡើងដល់កំពូលគឺឯកោណាស់។ អ្នកឡើងកាន់តែខ្ពស់ អ្នកនឹងធ្លាក់កាន់តែធ្ងន់!» តើការនិយាយបែបនេះត្រូវ ឬខុស? ខុសយ៉ាងច្បាស់។ តើពាក្យមួយឃ្លាថា៖ «អ្នកឡើងកាន់តែខ្ពស់ អ្នកនឹងធ្លាក់កាន់តែធ្ងន់» សំដៅលើមនុស្សប្រភេទណា? សំដៅលើមនុស្សដែលមានមហិច្ឆតា និងបំណងប្រាថ្នា គឺសំដៅលើពួកទទឹងនឹងព្រះគ្រីស្ទ។ នៅពេលអស់អ្នកដែលដេញតាមសេចក្ដីពិតក្លាយជាអ្នកដឹកនាំ នោះមិនមែនជាការឡើងខ្ពស់ទេ ពោលគឺព្រះជាម្ចាស់អនុគ្រោះដោយលើកតម្កើងពួកគេ ហើយគឺជាព្រះពររបស់ព្រះជាម្ចាស់ដែលប្រទានបន្ទុកនេះដល់ពួកគេ និងអនុញ្ញាតឱ្យពួកគេធ្វើកិច្ចការដឹកនាំ។ «អ្នកឡើងកាន់តែខ្ពស់ អ្នកនឹងធ្លាក់កាន់តែធ្ងន់» គឺជាការសន្និដ្ឋានមួយដែលពួកអ្នកគ្មានជំនឿបានធ្វើឡើង ហើយវារៀបរាប់ពីផលវិបាកនៃពួកអ្នកគ្មានជំនឿដែលដេញតាមអាជីពជាមន្ត្រីរាជការ។ ក្រុមអ្នកមិនជឿទាំងនោះគ្មានការវិនិច្ឆ័យទេ ហើយអនុវត្តពាក្យនេះទៅលើមនុស្សវិជ្ជមាន ដែលជាកំហុសឆ្គងដ៏ធ្ងន់ធ្ងរមួយ។ អ្នកផ្សេងទៀតប្រហែលជានិយាយថា៖ «គាត់កើតនៅតំបន់ជនបទ ហើយឥឡូវនេះគាត់បានក្លាយជាអ្នកដឹកនាំពួកជំនុំ ពោលគឺជាសត្វហង្សដែលហើរខ្ពស់ ចេញពីទីទាប»។ តើការនិយាយបែបនេះត្រូវឬខុស? ទាំងនេះគឺជាពាក្យរបស់អារក្សរបស់ពួកអ្នកគ្មានជំនឿ ហើយមិនអាចអនុវត្តទៅលើរាស្ត្ររើសតាំងរបស់ព្រះជាម្ចាស់បានទេ។ នៅក្នុងដំណាក់របស់ព្រះជាម្ចាស់ ព្រះជាម្ចាស់ប្រទានព្រះពរដល់អស់អ្នកណាដែលដេញតាមសេចក្ដីពិត អស់អ្នកណាដែលស្មោះត្រង់ អស់អ្នកណាដែលមានចិត្តសប្បុរស និងអស់អ្នកណាដែលការពារកិច្ចការនៃដំណាក់របស់ព្រះជាម្ចាស់។ នៅពេលមនុស្សទាំងនេះយល់ពីសេចក្ដីពិត និងទទួលបានកម្ពស់ខ្លះហើយ មិនយូរមិនឆាប់ ពួកគេនឹងត្រូវបានដំឡើងឋានៈ ដើម្បីបណ្ដុះបណ្ដាលនិងអនុវត្ត ដើម្បីជំនួសអស់អ្នកណាដែលជាអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ។ នៅក្នុងដំណាក់របស់ព្រះជាម្ចាស់ មនុស្សវិជ្ជមានដែលបានឆ្លងកាត់ការល្បងល និងការសាកល្បងជាច្រើន ហើយដែលបានការពារកិច្ចការរបស់ដំណាក់ព្រះជាម្ចាស់ជាប់ជានិច្ច គឺជាមនុស្សដែលព្រះជាម្ចាស់សព្វព្រះទ័យ ហើយវានឹងមិនសមរម្យទេ ប្រសិនបើប្រើពាក្យរបស់អារក្សរបស់ពួកអ្នកគ្មានជំនឿដើម្បីរៀបរាប់ពីមនុស្សទាំងនេះ។ ហេតុដូច្នេះហើយ អស់អ្នកណាដែលតែងតែប្រើពាក្យរបស់អារក្សរបស់ពួកអ្នកគ្មានជំនឿដើម្បីរៀបរាប់ពីកិច្ចការនៅក្នុងដំណាក់របស់ព្រះជាម្ចាស់ និងដើម្បីសម្ដែងចេញនូវទស្សនៈផ្ទាល់ខ្លួនរបស់ពួកគេ គឺជាមនុស្សដែលមិនយល់ពីសេចក្ដីពិត និងជាអ្នកដែលមានទស្សនៈមិនសមហេតុផលលើអ្វីៗ។ ទស្សនៈរបស់ពួកគេលើអ្វីៗ មិនបានផ្លាស់ប្ដូរសូម្បីតែបន្តិច ហើយនៅតែជាទស្សនៈរបស់ពួកអ្នកគ្មានជំនឿដដែល ហើយពួកគេបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ ប៉ុន្តែមិនបានទទួលសេចក្ដីពិតណាមួយសោះឡើយ ហើយនៅតែមិនអាចមើលឃើញអ្វីៗស្របតាមព្រះបន្ទូលរបស់ព្រះជាម្ចាស់បាន ដូច្នេះហើយ មនុស្សទាំងនេះគឺជាអ្នកមិនជឿ និងជាអ្នកគ្មានជំនឿ។ នៅពេលដែលនរណាម្នាក់ត្រូវបានដំឡើងឋានៈឱ្យបម្រើការជាអ្នកដឹកនាំ ឬអ្នកធ្វើការ ឬពួកគេត្រូវបានបណ្ដុះបណ្ដាលឱ្យក្លាយជាអ្នកមើលការខុសត្រូវលើកិច្ចការបច្ចេកទេសប្រភេទណាមួយ នេះគ្មានអ្វីក្រៅពីការដែលដំណាក់របស់ព្រះជាម្ចាស់ផ្ទុកផ្ដាក់បន្ទុកដល់ពួកគេនោះទេ។ វាគឺជាការផ្ទុកផ្ដាក់ ជាការទទួលខុសត្រូវ ហើយពិតណាស់ វាក៏ជាភារកិច្ចពិសេស ជាឱកាសពិសេស ហើយក៏ជាការលើកតម្កើងវិសេសដែរ ពោលគឺគ្មានអ្វីដែលគួរឱ្យសរសើរចំពោះពួកគេឡើយ។ នៅពេលដែលនរណាម្នាក់ត្រូវបានដំណាក់ព្រះជាម្ចាស់ដំឡើងឋានៈនិងបណ្ដុះបណ្តាល គឺមិនមានន័យថាពួកគេមានតំណែងឬឋានៈពិសេសនៅក្នុងដំណាក់ព្រះជាម្ចាស់ ដើម្បីឱ្យពួកគេអាចរីករាយនឹងការប្រព្រឹត្តចំពោះនិងការអនុគ្រោះជាពិសេសឡើយ។ ផ្ទុយទៅវិញ បន្ទាប់ពីពួកគេត្រូវបានដំណាក់ព្រះជាម្ចាស់លើកតម្កើងយ៉ាងពិសេស ពួកគេត្រូវបានផ្ដល់លក្ខខណ្ឌដ៏ល្អប្រសើរដើម្បីទទួលការបណ្ដុះបណ្ដាលពីដំណាក់របស់ព្រះជាម្ចាស់ ដើម្បីអនុវត្តការធ្វើកិច្ចការពួកជំនុំដ៏សំខាន់មួយចំនួន ហើយទន្ទឹមគ្នានោះ ដំណាក់របស់ព្រះជាម្ចាស់នឹងមានស្ដង់ដាតម្រូវជាចាំបាច់កាន់តែខ្ពស់សម្រាប់បុគ្គលនេះ ដែលការណ៍នេះមានប្រយោជន៍យ៉ាងខ្លាំងសម្រាប់ការចូលទៅក្នុងជីវិតរបស់ពួកគេ។ នៅពេលដែលមនុស្សម្នាក់ត្រូវបានដំឡើងឋានៈនិងបណ្ដុះបណ្ដាលនៅក្នុងដំណាក់ព្រះជាម្ចាស់ នោះមានន័យថា ពួកគេនឹងត្រូវស្ថិតនៅក្រោមលក្ខខណ្ឌតម្រូវតឹងរ៉ឹង និងទទួលបានការមើលខុសត្រូវយ៉ាងដិតដល់។ ដំណាក់ព្រះជាម្ចាស់នឹងត្រួតពិនិត្យ មើលការខុសត្រូវ និងជំរុញកិច្ចការដែលពួកគេធ្វើយ៉ាងតឹងរ៉ឹង ហើយនឹងយល់ដឹង និងយកចិត្តទុកដាក់ចំពោះការចូលទៅក្នុងជីវិតរបស់ពួកគេ។ តាមទស្សនៈទាំងនេះ តើមនុស្សដែលដំណាក់ព្រះជាម្ចាស់ដំឡើងឋានៈនិងបណ្ដុះបណ្ដាល រីករាយនឹងការប្រព្រឹត្តជាពិសេស ឋានៈពិសេស និងតំណែងពិសេសដែរឬទេ? ពិតជាអត់ទេ ហើយពួកគេរឹតតែមិនរីករាយនឹងមុខតំណែងពិសេសណាមួយឡើយ។ សម្រាប់មនុស្សដែលត្រូវបានដំឡើងឋានៈនិងបណ្ដុះបណ្ដាល ប្រសិនបើពួកគេមានអារម្មណ៍ថាពួកគេមានដើមទុនដោយសារការបំពេញភារកិច្ចរបស់ខ្លួនបានផលខ្លះ ដូច្នេះក៏នៅទ្រឹង និងឈប់ស្វែងរកសេចក្ដីពិត នោះពួកគេនឹងជួបគ្រោះថ្នាក់នៅពេលដែលពួកគេជួបប្រទះការល្បងល និងទុក្ខវេទនា។ ប្រសិនបើកម្ពស់របស់មនុស្សតូចពេក ពួកគេទំនងជាមិនអាចឈររឹងមាំបានឡើយ។ អ្នកខ្លះនិយាយថា៖ «ប្រសិនបើនរណាម្នាក់ត្រូវបានដំឡើងឋានៈនិងបណ្ដុះបណ្ដាលឱ្យធ្វើជាអ្នកដឹកនាំ នោះពួកគេក៏មានតំណែង។ ទោះបីជាពួកគេមិនមែនជាពួកកូនប្រុសច្បងក៏ដោយ ក៏យ៉ាងហោចណាស់ពួកគេមានសង្ឃឹមថានឹងក្លាយជារាស្ត្ររបស់ព្រះជាម្ចាស់ដែរ។ ខ្ញុំមិនដែលបានដំឡើងឋានៈឬបណ្ដុះបណ្ដាលទេ ដូច្នេះ តើខ្ញុំគ្មានសង្ឃឹមថានឹងក្លាយជារាស្ត្ររបស់ព្រះជាម្ចាស់ទេឬ?» ការគិតបែបនេះគឺខុសហើយ។ ដើម្បីក្លាយជារាស្ត្ររបស់ព្រះជាម្ចាស់ អ្នកត្រូវតែមានបទពិសោធន៍ជីវិត ហើយអ្នកត្រូវតែជាមនុស្សម្នាក់ដែលចុះចូលនឹងព្រះជាម្ចាស់។ មិនថាអ្នកជាអ្នកដឹកនាំ អ្នកធ្វើការ ឬជាអ្នកដើរតាមធម្មតានោះទេ នរណាក៏ដោយដែលមានតថភាពនៃសេចក្ដីពិត គឺជារាស្ត្ររបស់ព្រះជាម្ចាស់។ ទោះបីជាអ្នកគឺជាអ្នកដឹកនាំ ឬអ្នកធ្វើការក៏ដោយ ប្រសិនបើអ្នកខ្វះតថភាពនៃសេចក្ដីពិត អ្នកនៅតែជាអ្នកធ្វើការដោយកម្លាំងដដែល។ តាមពិតទៅ គឺគ្មានអ្វីពិសេសអំពីមនុស្សដែលត្រូវបានដំឡើងឋានៈនិងបណ្ដុះបណ្ដាលនោះទេ។ រឿងតែមួយគត់ដែលខុសពីអ្នកដទៃគឺ ពួកគេមានបរិយាកាសអំណោយផលជាង ឱកាសអំណោយផលជាង និង លក្ខខណ្ឌល្អប្រសើរជាង ដើម្បីធ្វើកិច្ចការជាក់លាក់ពាក់ព័ន្ធនឹងគោលការណ៍សេចក្ដីពិត។ ទោះបីជាកិច្ចការភាគច្រើនដែលអ្នកធ្វើពាក់ព័ន្ធនឹងវិជ្ជាជីវៈជាក់លាក់ណាមួយក៏ដោយ ប្រសិនបើគ្មានគោលការណ៍សេចក្ដីពិតដើម្បីកែតម្រូវឱ្យត្រូវតាមស្តង់ដា និងត្រួតពិនិត្យទេ នោះភារកិច្ចដែលអ្នកបំពេញនឹងមិនស្របតាមគោលការណ៍ឡើយ ហើយការបំពេញភារកិច្ចរបស់អ្នកគ្រាន់តែធ្វើការដោយកម្លាំងប៉ុណ្ណោះ ហើយអ្នកពិតជានឹងមិនទទួលបានការសព្វព្រះទ័យពីព្រះជាម្ចាស់ឡើយ។ តើលក្ខខណ្ឌតម្រូវរបស់ដំណាក់ព្រះជាម្ចាស់សម្រាប់មនុស្សមានទេពកោសល្យផ្សេងៗដែលត្រូវបានដំឡើងឋានៈនិងបណ្ដុះបណ្ដាលមានអ្វីខ្លះ? ដើម្បីឱ្យដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាល យ៉ាងហោចណាស់ពួកគេត្រូវតែជាមនុស្សដែលមានសតិសម្បជញ្ញៈ និងវិចារណញ្ញាណ ជាមនុស្សដែលអាចទទួលយកសេចក្ដីពិតបាន ជាមនុស្សដែលបំពេញភារកិច្ចរបស់ខ្លួនដោយស្មោះត្រង់ និងជាមនុស្សដែលអាចចុះចូលនឹងការចាត់ចែងនិងរៀបចំរបស់ព្រះជាម្ចាស់បាន ហើយយ៉ាងហោចណាស់ ពួកគេត្រូវតែអាចទទួលយក និងចុះចូលបាន នៅពេលដែលពួកគេប្រឈមមុខនឹងការលួសកាត់។ ផលដែលសម្រេចបានដោយមនុស្សដែលឆ្លងកាត់ការបណ្ដុះបណ្ដាលនិងហ្វឹកហ្វឺនដោយដំណាក់ព្រះជាម្ចាស់ គឺមិនមែនពួកគេអាចក្លាយជាមន្ត្រី ឬចៅហ្វាយនាយ ឬដឹកនាំគេនោះទេ ហើយក៏មិនមែនពួកគេអាចផ្ដល់ដំបូន្មានដល់មនុស្សអំពីរបៀបគិតនោះដែរ ហើយពិតណាស់ រឹតតែមិនមែនពួកគេមានជំនាញវិជ្ជាជីវៈប្រសើរជាង ឬមានកម្រិតការអប់រំខ្ពស់ជាង ឬមានកេរ្តិ៍ឈ្មោះល្បីល្បាញជាង ឬពួកគេអាចត្រូវបានប្រៀបធៀបជាមួយអស់អ្នកណាដែលល្បីល្បាញនៅក្នុងលោកិយខាងជំនាញវិជ្ជាជីវៈ ឬស្នាដៃនយោបាយរបស់ពួកគេនោះទេ។ ផ្ទុយទៅវិញ ផលដែលសម្រេចបានគឺ ពួកគេយល់ពីសេចក្ដីពិត និងសម្ដែងចេញនូវព្រះបន្ទូលរបស់ព្រះជាម្ចាស់ ហើយពួកគេគឺជាមនុស្សដែលកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់។ នៅពេលដែលពួកគេហ្វឹកហ្វឺន ពួកគេអាចយល់ពីសេចក្ដីពិត និងក្តាប់បាននូវគោលការណ៍សេចក្ដីពិត ហើយដឹងកាន់តែច្បាស់ថាជំនឿលើព្រះជាម្ចាស់ជាអ្វីពិតប្រាកដ ហើយដើរតាមព្រះជាម្ចាស់ដូចម្តេច ដូច្នេះ នេះមានប្រយោជន៍ក្រៃលែងសម្រាប់អស់អ្នកណាដែលស្វែងរកសេចក្ដីពិត ដើម្បីសម្រេចបាននូវភាពគ្រប់លក្ខណ៍។ នេះគឺជាផលនិងស្ដង់ដាដែលដំណាក់ព្រះជាម្ចាស់ប្រាថ្នាចង់សម្រេចបានក្នុងការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទ ហើយវាក៏ជាផលដ៏ធំបំផុតដែលអស់អ្នកណាដែលត្រូវបានដំឡើងឋានៈនិងប្រើប្រាស់ ទទួលបានផងដែរ។

អ្នកខ្លះបំពេញភារកិច្ចរបស់ខ្លួនដោយការទទួលខុសត្រូវគ្រាន់បើ ហើយត្រូវបានរាស្ត្ររើសតាំងរបស់ព្រះជាម្ចាស់យល់ស្រប ដូច្នេះពួកគេត្រូវបានពួកជំនុំបណ្ដុះបណ្ដាលឱ្យក្លាយជាអ្នកដឹកនាំ ឬអ្នកធ្វើការ។ បន្ទាប់ពីទទួលបានឋានៈ ពួកគេចាប់ផ្ដើមមានអារម្មណ៍ថាខ្លួនឯងលេចធ្លោជាងគេ ហើយគិតថា «ហេតុអ្វីបានជាដំណាក់ ព្រះជាម្ចាស់សម្រេចចិត្តជ្រើសរើសយកខ្ញុំ? តើមិនមែនដោយសារតែខ្ញុំពូកែជាងអ្នករាល់គ្នាទេឬ?» តើនេះមិនដូចជាពាក្យសម្ដីរបស់ក្មេងទេឬ? គឺក្មេងខ្ចី គួរឱ្យអស់សំណើច និងមិនដឹងក្ដី។ តាមពិតទៅ អ្នកមិនបានប្រសើរជាងអ្នកដទៃសូម្បីតែបន្តិចឡើយ។ គឺគ្រាន់តែថា អ្នកបានបំពេញតាមលក្ខណៈវិនិច្ឆ័យដើម្បីទទួលការបណ្ដុះបណ្ដាលពីដំណាក់ព្រះជាម្ចាស់ប៉ុណ្ណោះ។ ការដែលអ្នកអាចរ៉ាប់រងការទទួលខុសត្រូវនេះបានឬអត់ អាចបំពេញភារកិច្ចនេះបានល្អ ឬអាចបំពេញការផ្ទុកផ្តាក់នេះបានឬអត់ គឺជារឿងមួយផ្សេងទៀត។ នៅពេលនរណាម្នាក់ត្រូវបានបងប្អូនប្រុសស្រីជ្រើសតាំងឱ្យធ្វើជាអ្នកដឹកនាំ ឬត្រូវបានដំណាក់ព្រះជាម្ចាស់ដំឡើងឋានៈឱ្យធ្វើកិច្ចការណាមួយ ឬបំពេញភារកិច្ចណាមួយ នេះមិនមែនមានន័យថា ពួកគេមានឋានៈឬតំណែងពិសេស ឬសេចក្ដីពិតដែលពួកគេយល់គឺជ្រៅជាង និងច្រើនជាងអ្នកដទៃនោះទេ។ រឹតតែមិនមែនមានន័យថា បុគ្គលនេះអាចចុះចូលនឹងព្រះជាម្ចាស់ ហើយនឹងមិនក្បត់ទ្រង់ឡើយ។ ជាការពិត វាក៏មិនមែនមានន័យថា ពួកគេស្គាល់ព្រះជាម្ចាស់ ហើយជាមនុស្សម្នាក់ដែលកោតខ្លាចព្រះជាម្ចាស់ដែរ។ តាមពិតទៅ ពួកគេមិនបានសម្រេចអ្វីទាំងអស់នេះទេ។ ការដំឡើងឋានៈនិងបណ្ដុះបណ្ដាល គ្រាន់តែជាការដំឡើងឋានៈនិងបណ្ដុះបណ្ដាលតាមន័យធម្មតាប៉ុណ្ណោះ ហើយមិនស្មើនឹងការដែលពួកគេត្រូវបានព្រះជាម្ចាស់កំណត់ទុកជាមុន និងយល់ឃើញថាស័ក្ដិសមនោះទេ។ ការដំឡើងឋានៈនិងបណ្ដុះបណ្ដាលរបស់ពួកគេ គ្រាន់តែមានន័យថា ពួកគេត្រូវបានដំឡើងឋានៈ ហើយរង់ចាំការបណ្ដុះបណ្ដាល។ ហើយលទ្ធផលចុងក្រោយនៃការបណ្ដុះបណ្ដាលនេះ គឺអាស្រ័យលើការស្វែងរកសេចក្ដីពិតរបស់បុគ្គលនេះ និសមត្ថភាពរបស់ពួកគេក្នុងការជ្រើសរើសមាគ៌ាស្វែងរកសេចក្ដីពិត។ ដូច្នេះ នៅពេលដែលនរណាម្នាក់នៅក្នុងពួកជំនុំត្រូវបានដំឡើងឋានៈនិងបណ្ដុះបណ្ដាលឱ្យធ្វើជាអ្នកដឹកនាំ ពួកគេគ្រាន់តែត្រូវបានដំឡើងឋានៈនិងបណ្ដុះបណ្ដាលតាមន័យធម្មតាប៉ុណ្ណោះ។ ពុំមែនមានន័យថា ពួកគេត្រូវតាមស្ដង់ដា និងមានសមត្ថភាពរួចរាល់ជាអ្នកដឹកនាំ ពួកគេអាចមានសមត្ថភាពរួចរាល់ក្នុងការបំពេញកិច្ចការដឹកនាំ និងអាចធ្វើកិច្ចការជាក់ស្ដែងបាននោះទេ ពោលគឹមិនមែនដូច្នោះទេ។ មនុស្សភាគច្រើនមិនអាចមើលធ្លុះរឿងទាំងនេះទេ ហើយដោយផ្អែកលើការស្រមើស្រមៃផ្ទាល់ខ្លួនរបស់ពួកគេ ពួកគេវាយតម្លៃខ្ពស់លើអស់អ្នកណាដែលត្រូវបានដំឡើងឋានៈ។ នេះគឺជាកំហុសឆ្គងមួយ។ មិនថាពួកគេបានជឿលើព្រះជាម្ចាស់រយៈពេលប៉ុន្មានឆ្នាំក៏ដោយ តើអស់អ្នកណាដែលត្រូវបានដំឡើងឋានៈ ពិតជាមានតថភាពនៃសេចក្ដីពិតមែនទេ? មិនប្រាកដទេ។ តើពួកគេអាចអនុវត្តការរៀបចំកិច្ចការរបស់ដំណាក់ព្រះជាម្ចាស់បានទេ? មិនប្រាកដទេ។ តើពួកគេមានការទទួលខុសត្រូវទេ? តើពួកគេស្មោះត្រង់ទេ? តើពួកគេអាចចុះចូលបានទេ? នៅពេលដែលពួកគេជួបប្រទះបញ្ហា តើពួកគេអាចស្វែងរកសេចក្ដីពិតបានទេ? ទាំងអស់នេះគឺមិនដឹងឡើយ។ តើមនុស្សទាំងនេះមានចិត្តដែលកោតខ្លាចព្រះជាម្ចាស់ទេ? ហើយតើចិត្តដែលកោតខ្លាចព្រះជាម្ចាស់របស់ពួកគេធំប៉ុនណា? តើពួកគេអាចជៀសវាងការធ្វើតាមឆន្ទៈផ្ទាល់ខ្លួនរបស់ពួកគេបានទេ នៅពេលដែលពួកគេធ្វើអ្វីមួយ? តើពួកគេអាចស្វែងរកព្រះជាម្ចាស់បានទេ? ក្នុងអំឡុងពេលដែលពួកគេបំពេញការងារដឹកនាំ តើពួកគេអាចមកនៅចំពោះព្រះជាម្ចាស់ជាញឹកញាប់ ដើម្បីស្វែងរកបំណងព្រះហឫទ័យរបស់ព្រះជាម្ចាស់បានទេ? តើពួកគេអាចដឹកនាំមនុស្សឱ្យចូលទៅក្នុងតថភាពនៃសេចក្ដីពិតបានទេ? ពួកគេពិតជាមិនអាចធ្វើរឿងបែបនេះបានទេ។ ពួកគេមិនបានទទួលការបណ្ដុះបណ្ដាល ហើយពួកគេមិនមានបទពិសោធន៍គ្រប់គ្រាន់ទេ ដូច្នេះពួកគេមិនអាចធ្វើរឿងទាំងនេះបានទេ។ នេះហើយជាមូលហេតុដែលការដំឡើងឋានៈនិងបណ្ដុះបណ្ដាលនរណាម្នាក់ មិនមែនមានន័យថាពួកគេយល់ពីសេចក្ដីពិតរួចហើយនោះទេ ហើយក៏មិនមែនមានន័យថា ពួកគេអាចបំពេញភារកិច្ចរបស់ខ្លួនតាមរបៀបដែលស្របតាមស្តង់ដារួចហើយដែរ។ ដូច្នេះ តើអ្វីទៅជាគោលបំណងនិងសារៈសំខាន់នៃការដំឡើងឋានៈនិងបណ្ដុះបណ្ដាលនរណាម្នាក់? គឺបុគ្គលនេះត្រូវបានដំឡើងឋានៈក្នុងនាមបុគ្គលម្នាក់ ដើម្បីឱ្យពួកគេអនុវត្ត និងដើម្បីឱ្យពួកគេទទួលការស្រោចស្រពនិងហ្វឹកហាត់ជាពិសេស ដូច្នេះអាចឱ្យពួកគេយល់ពីគោលការណ៍សេចក្ដីពិត និងគោលការណ៍ មធ្យោបាយ និងវិធីសាស្ត្រធ្វើកិច្ចការនិងដោះស្រាយបញ្ហាផ្សេងៗ ព្រមទាំងរបៀបដោះស្រាយនិងប្រព្រឹត្តចំពោះបរិយាកាសនិងមនុស្សប្រភេទផ្សេងៗដែលពួកគេជួបប្រទះ ស្របតាមបំណងព្រះហឫទ័យរបស់ព្រះជាម្ចាស់ និងតាមរបៀបដែលការពារផលប្រយោជន៍របស់ដំណាក់ព្រះជាម្ចាស់។ ដោយវិនិច្ឆ័យផ្អែកលើចំណុចទាំងនេះ តើមនុស្សមានទេពកោសល្យដែលត្រូវបានដំណាក់ព្រះជាម្ចាស់ដំឡើងឋានៈនិងបណ្ដុះបណ្ដាល មានសមត្ថភាពគ្រប់គ្រាន់ក្នុងការទទួលខុសត្រូវលើកិច្ចការរបស់ពួកគេ និងបំពេញភារកិច្ចរបស់ពួកគេបានល្អ ក្នុងអំឡុងពេលនៃការដំឡើងឋានៈនិងបណ្ដុះបណ្ដាល ឬមុនពេលនៃការដំឡើងឋានៈនិងបណ្ដុះបណ្ដាលដែរឬទេ? ពិតណាស់ គឺមិនអាចទេ។ ដូច្នេះ វាមិនអាចជៀសផុតទេ ក្នុងអំឡុងពេលនៃការបណ្ដុះបណ្ដាល មនុស្សទាំងនេះនឹងឆ្លងកាត់ការលួសកាត់ ការជំនុំជម្រះ និងការវាយផ្ចាល ការលាតត្រដាង ថែមទាំងការដកហូតតំណែងទៀតផង។ នេះជារឿងធម្មតាទេ នេះជាការបណ្ដុះបណ្ដាលនិងហ្វឹកហ្វឺន។ មនុស្សមិនត្រូវមានការរំពឹងទុកខ្ពស់ ឬការទាមទារមិនជាក់ស្ដែងណាមួយចំពោះអស់អ្នកណាដែលត្រូវបានដំឡើងឋានៈនិងបណ្ដុះបណ្ដាលឡើយ។ ការណ៍នោះនឹងមិនសមហេតុផល ហើយក៏មិនយុត្តិធម៌ចំពោះពួកគេដែរ។ អ្នករាល់គ្នាអាចមើលការខុសត្រូវលើកិច្ចការរបស់ពួកគេបាន។ ប្រសិនបើអ្នករកឃើញបញ្ហា ឬអ្វីដែលបំពានលើគោលការណ៍នៅក្នុងដំណើរការកិច្ចការរបស់ពួកគេ អ្នកអាចលើកឡើងពីបញ្ហានោះ ហើយស្វែងរកសេចក្ដីពិតដើម្បីដោះស្រាយបញ្ហាទាំងនេះបាន។ អ្វីដែលអ្នកមិនគួរធ្វើគឺ វិនិច្ឆ័យ កាត់ទោស វាយប្រហារ ឬផាត់ពួកគេចេញ ពីព្រោះពួកគេគ្រាន់តែស្ថិតនៅក្នុងអំឡុងពេលនៃការបណ្ដុះបណ្ដាលប៉ុណ្ណោះ ហើយមិនគួរត្រូវបានចាត់ទុកជាមនុស្សដែលត្រូវបានប្រោសឱ្យគ្រប់លក្ខណ៍ឡើយ រឹតតែមិនគួរចាត់ទុកជាមនុស្សគ្មានគុណវិបត្តិ ឬជាមនុស្សដែលមានតថភាពនៃសេចក្ដីពិតនោះទេ។ ដូចអ្នករាល់គ្នាដែរ ពួកគេគ្រាន់តែស្ថិតនៅក្នុងអំឡុងពេលនៃការហ្វឹកហ្វឺនប៉ុណ្ណោះ។ ភាពខុសគ្នាគឺថា ពួកគេរ៉ាប់រងកិច្ចការ និងការទទួលខុសត្រូវច្រើនជាងមនុស្សធម្មតា។ ពួកគេមានការទទួលខុសត្រូវ និងកាតព្វកិច្ចក្នុងការធ្វើកិច្ចការច្រើនជាងមុន។ ពួកគេត្រូវបង់តម្លៃកាន់តែច្រើន រងទុក្ខលំបាកកាន់តែច្រើន ប្រឹងប្រែងផ្នែកស្មារតីកាន់តែច្រើន ដោះស្រាយបញ្ហាកាន់តែច្រើន ស៊ូទ្រាំនឹងការស្ដីបន្ទោសពីមនុស្សកាន់តែច្រើន ហើយពិតណាស់ ពួកគេក៏ត្រូវខិតខំប្រឹងប្រែងកាន់តែច្រើនដែរ ហើយបើប្រៀបធៀបជាមួយមនុស្សធម្មតាដែលបំពេញភារកិច្ច ពួកគេត្រូវគេងតិចជាងមុនបន្តិច សប្បាយនឹងរបស់ល្អៗតិចជាងមុនបន្តិច និងមិននិយាយដើមគេច្រើននោះទេ។ នេះគឺជាអ្វីដែលពិសេសអំពីពួកគេ។ ក្រៅពីនេះ ពួកគេគឺដូចជាអ្នកផ្សេងទៀតដែរ។ តើការដែលខ្ញុំនិយាយនេះមានន័យដូចម្តេច? គឺដើម្បីឱ្យមនុស្សគ្រប់គ្នាដឹងថា ពួកគេត្រូវតែប្រព្រឹត្តឱ្យបានត្រឹមត្រូវចំពោះមនុស្សមានទេពកោសល្យប្រភេទផ្សេងៗដែលបានដំឡើងឋានៈនិងបណ្ដុះបណ្ដាលនៅក្នុងដំណាក់របស់ព្រះជាម្ចាស់ ពួកគេមិនត្រូវទាមទារខ្លាំងពេកចំពោះមនុស្សទាំងនេះទេ ហើយពិតណាស់ ពួកគេក៏មិនត្រូវមានទស្សនៈមិនប្រាកដនិយមចំពោះពួកគេនោះដែរ។ ការវាយតម្លៃខ្ពស់ និងការគោរពឱ្យតម្លៃពួកគេខ្លាំងពេក គឺជាភាពល្ងង់ខ្លៅ។ ការទាមទារខ្លាំងពេកចំពោះពួកគេគឺជារឿងអមនុស្សធម៌ និងមិនប្រាកដនិយម។ ដូច្នេះ តើអ្វីជាមធ្យោបាយសមហេតុផលបំផុតក្នុងការប្រព្រឹត្តចំពោះពួកគេ? ត្រូវចាត់ទុកពួកគេជាមនុស្សធម្មតា ហើយនៅពេលដែលអ្នកត្រូវការស្វែងរកនរណាម្នាក់ទាក់ទងនឹងបញ្ហាណាមួយ ត្រូវប្រកបជាមួយពួកគេ ហើយរៀនសូត្រពីចំណុចខ្លាំងគ្នាទៅវិញទៅមក និងបំពេញបន្ថែមឱ្យគ្នាទៅវិញទៅមក។ លើសពីនេះទៅទៀត ការទទួលខុសត្រូវរបស់មនុស្សគ្រប់រូបគឺត្រូវមើលការខុសត្រូវលើអ្នកដឹកនាំ និងអ្នកធ្វើការ ដើម្បីដឹងថាតើពួកគេកំពុងធ្វើកិច្ចការពិតប្រាកដដែរឬអត់ ហើយអាចប្រើសេចក្ដីពិតដើម្បីដោះស្រាយបញ្ហាបានដែរឬអត់។ ទាំងនេះគឺជាស្ដង់ដានិងគោលការណ៍សម្រាប់វាស់វែងថាតើអ្នកដឹកនាំ ឬអ្នកធ្វើការត្រូវតាមស្តង់ដាដែរឬអត់។ ប្រសិនបើអ្នកដឹកនាំ ឬអ្នកធ្វើការម្នាក់មានសមត្ថភាពចាត់ចែងនិងដោះស្រាយបញ្ហាទូទៅបាន នោះពួកគេមានសមត្ថភាពហើយ។ ប៉ុន្តែប្រសិនបើពួកគេមិនទាំងអាចចាត់ចែងនិងដោះស្រាយបញ្ហាធម្មតាផង នោះពួកគេមិនស័ក្តិសមធ្វើជាអ្នកដឹកនាំ ឬអ្នកធ្វើការឡើយ ហើយត្រូវតែដកពួកគេចេញពីតំណែងយ៉ាងឆាប់រហ័ស។ ត្រូវតែជ្រើសរើសនរណាម្នាក់ផ្សេងទៀត ហើយកិច្ចការរបស់ដំណាក់ព្រះជាម្ចាស់មិនត្រូវពន្យារពេលឡើយ។ ការពន្យារកិច្ចការរបស់ដំណាក់ព្រះជាម្ចាស់ ធ្វើឱ្យប៉ះពាល់ដល់ខ្លួនឯងនិងអ្នកដទៃ មិនល្អសម្រាប់នរណាម្នាក់ឡើយ។

មនុស្សមួយចំនួនត្រូវបានពួកជំនុំដំឡើងឋានៈនិងបណ្ដុះបណ្ដាល ដោយទទួលបានឱកាសល្អក្នុងការហ្វឹកហាត់។ នេះគឺជារឿងល្អ។ អាចនិយាយបានថា ពួកគេត្រូវបានព្រះជាម្ចាស់លើកស្ទួយ និងប្រទានព្រះគុណ។ ដូច្នេះ តើពួកគេគួរតែបំពេញភារកិច្ចរបស់ខ្លួនដោយរបៀបណា? គោលការណ៍ទីមួយដែលពួកគេគួរតែគោរពតាមគឺត្រូវយល់ពីសេចក្ដីពិត ពោលគឺ នៅពេលពួកគេមិនយល់ពីសេចក្ដីពិត ពួកគេត្រូវតែស្វែងរកសេចក្ដីពិត ហើយប្រសិនបើពួកគេនៅតែមិនយល់បន្ទាប់ពីបានស្វែងរកដោយខ្លួនឯង ពួកគេអាចស្វែងរកនរណាម្នាក់ដែលយល់ពីសេចក្ដីពិតឱ្យមកប្រកបនិងស្វែងរកជាមួយគ្នា ដែលធ្វើឱ្យការដោះស្រាយបញ្ហាបានកាន់តែលឿននិងទាន់ពេលវេលា។ ប្រសិនបើអ្នកផ្ដោតតែលើការចំណាយពេលច្រើនអានព្រះបន្ទូលរបស់ព្រះជាម្ចាស់តែម្នាក់ឯង និងចំណាយពេលច្រើនរិះគិតពីព្រះបន្ទូលទាំងនេះដើម្បីសម្រេចបានការយល់ដឹងពីសេចក្ដីពិត និងដោះស្រាយបញ្ហា នោះវាយឺតយ៉ាវពេកហើយ ដូចសុភាសិតមួយឃ្លាពោលថា៖ «ទឹកឆ្ងាយពន្លត់ភ្លើងជិតមិនបាន»។ ប្រសិនបើពេលនិយាយដល់សេចក្ដីពិត អ្នកចង់មានការរីកចម្រើនលឿន នោះអ្នកត្រូវតែរៀនពីរបៀបសហការចុះសម្រុងជាមួយអ្នកដទៃ និងចេះសួរសំណួរឱ្យបានច្រើន ហើយស្វែងរកឱ្យបានច្រើន។ មានតែពេលនោះទេ ទើបជីវិតរបស់អ្នកនឹងលូតលាស់យ៉ាងឆាប់រហ័ស ហើយអ្នកនឹងអាចដោះស្រាយបញ្ហាបានភ្លាមៗ ដោយមិនបង្អែបង្អង់កិច្ចការណាមួយឡើយ។ ដោយសារតែអ្នកទើបតែត្រូវបានដំឡើងឋានៈ និងកំពុងស្ថិតនៅក្នុងអំឡុងពេលសាកល្បងនៅឡើយ ហើយមិនទាន់យល់ពិតប្រាកដពីសេចក្ដីពិត ឬមានតថភាពនៃសេចក្ដីពិតនៅឡើយទេ ពោលគឺ ដោយសារតែអ្នកនៅខ្វះកម្ពស់នេះ សូមកុំគិតថា ការដំឡើងឋានៈរបស់អ្នកមានន័យថាអ្នកមានតថភាពនៃសេចក្ដីពិតនោះឡើយ គឺមិនដូច្នោះឡើយ។ ព្រោះតែអ្នកមានស្មារតីទទួលបន្ទុកចំពោះកិច្ចការ និងមានគុណសម្បត្តិជាអ្នកដឹកនាំប៉ុណ្ណោះ ទើបអ្នកត្រូវបានជ្រើសរើសសម្រាប់ការដំឡើងឋានៈនិងបណ្ដុះបណ្ដាល។ អ្នកគួរតែមានវិចារណញ្ញាណនេះ។ បន្ទាប់ពីបានដំឡើងឋានៈ និងក្លាយជាអ្នកដឹកនាំ ឬអ្នកធ្វើការ ប្រសិនបើអ្នកចាប់ផ្ដើមអះអាងពីឋានៈរបស់អ្នក ហើយជឿថាអ្នកគឺជាមនុស្សម្នាក់ដែលដេញតាមសេចក្ដីពិត និងមានតថភាពនៃសេចក្ដីពិត ហើយទោះបងប្អូនប្រុសស្រីមានបញ្ហាអ្វីក៏ដោយ ប្រសិនបើអ្នកធ្វើពុតជាយល់ និងជាអ្នកខាងវិញ្ញាណនោះ ការណ៍នេះគឺជាទង្វើល្ងង់ខ្លៅ ហើយជាទង្វើដូចគ្នានឹងពួកផារិស៊ីពុតត្បុតដែរ។ អ្នកត្រូវតែនិយាយ និងប្រព្រឹត្តដោយស្មោះត្រង់។ នៅពេលអ្នកមិនយល់ អ្នកអាចសួរអ្នកដទៃ ឬស្វែងរកការប្រកបគ្នាពីខាងលើ ពោលគឺគ្មានអ្វីគួរឱ្យអាម៉ាស់ចំពោះរឿងទាំងអស់នេះឡើយ។ ទោះបីជាអ្នកមិនសួរក៏ដោយ ក៏ខាងលើនៅតែដឹងពីកម្ពស់ពិតរបស់អ្នក ហើយនឹងដឹងថាអ្នកគ្មានតថភាពនៃសេចក្ដីពិតដែរ។ ការស្វែងរក និងការប្រកបគ្នា គឺជាអ្វីដែលអ្នកគួរតែធ្វើ។ នេះគឺជាវិចារណញ្ញាណដែលគួរតែមាននៅក្នុងភាពជាមនុស្សធម្មតា និងជាគោលការណ៍ដែលអ្នកដឹកនាំ និងអ្នកធ្វើការគួរតែប្រកាន់ខ្ជាប់។ វាមិនមែនជារឿងដែលត្រូវខ្មាសអៀននោះទេ។ នៅពេលដែលអ្នកធ្វើជាអ្នកដឹកនាំហើយ ប្រសិនបើអ្នកគិតថាគួរឱ្យខ្មាសអៀនណាស់ដែលមិនយល់ពីគោលការណ៍ ឬចេះតែសួរនាំអ្នកដទៃ ឬខាងលើ ហើយអ្នកខ្លាចអ្នកដទៃមើលងាយអ្នក ម្ល៉ោះហើយអ្នកក៏ចាប់ផ្ដើមសម្ដែង ធ្វើពុតជាយល់គ្រប់យ៉ាង ដឹងគ្រប់រឿង មានសមត្ថភាពការងារ អាចធ្វើកិច្ចការពួកជំនុំគ្រប់យ៉ាងបាន ហើយមិនត្រូវការនរណាម្នាក់រំឭក ឬប្រកបគ្នាជាមួយអ្នក ឬផ្គត់ផ្គង់ ឬគាំទ្រអ្នកទេនោះ ការណ៍នេះគឺគ្រោះថ្នាក់ណាស់ ហើយអ្នកគឺក្រអឺតក្រទម និងរាប់ខ្លួនឯងជាសុចរិតពេកហើយ ខ្វះវិចារណញ្ញាណខ្លាំងពេកហើយ។ អ្នកមិនទាំងដឹងពីកម្រិតខ្លួនឯងផង តើនេះមិនធ្វើឱ្យអ្នកក្លាយជាមនុស្សមានគំនិតច្របូកច្របល់ទៅហើយទេ? មនុស្សបែបនេះ តាមពិតមិនឆ្លើយតបនឹងលក្ខណវិនិច្ឆ័យសម្រាប់ការដំឡើងឋានៈនិងបណ្ដុះបណ្ដាលដោយដំណាក់របស់ព្រះជាម្ចាស់ឡើយ ហើយមិនយូរមិនឆាប់ ពួកគេនឹងត្រូវបានដកហូតតំណែង និងជម្រុះចោល។ ដូច្នេះហើយ រាល់អ្នកដឹកនាំ ឬអ្នកធ្វើការដែលទើបតែត្រូវបានដំឡើងឋានៈ គួរតែដឹងច្បាស់ថា ពួកគេគ្មានតថភាពនៃសេចក្ដីពិតទេ ពួកគេគួរតែមានការស្គាល់ខ្លួនឯងនេះ។ ឥឡូវនេះ អ្នកគឺជាអ្នកដឹកនាំ ឬអ្នកធ្វើការ មិនមែនដោយសារតែព្រះជាម្ចាស់បានតែងតាំងអ្នកនោះទេ ប៉ុន្តែដោយសារតែអ្នកត្រូវបានដំឡើងឋានៈដោយអ្នកដឹកនាំ និងអ្នកធ្វើការដទៃទៀត ឬត្រូវបានជ្រើសតាំងដោយរាស្ដ្ររើសតាំងរបស់ព្រះជាម្ចាស់។ នេះមិនមែនមានន័យថា អ្នកមានតថភាពនៃសេចក្ដីពិត និងកម្ពស់ពិតនោះទេ។ នៅពេលអ្នកយល់ពីរឿងនេះ អ្នកនឹងមានវិចារណញ្ញាណបន្តិចបន្តួច ជាវិចារណញ្ញាណដែលអ្នកដឹកនាំ និងអ្នកធ្វើការត្រូវតែមាន។ តើអ្នកយល់ហើយឬនៅ? (យល់ហើយ។) ដូច្នេះ តើអ្នករាល់គ្នាគួរធ្វើកិច្ចការយ៉ាងដូចម្ដេច? តើគួរអនុវត្តការសហការចុះសម្រុងដោយរបៀបណា? នៅពេលជួបប្រទះបញ្ហា តើគួរស្វែងរកសេចក្ដីពិតដើម្បីដោះស្រាយដោយរបៀបណា? រឿងទាំងនេះត្រូវតែយល់ឱ្យបានច្បាស់។ ប្រសិនបើនិស្ស័យពុករលួយត្រូវបានបង្ហាញចេញមក ចូរស្វែងរកសេចក្ដីពិត ហើយដោះស្រាយវាឱ្យបានឆាប់រហ័ស។ ប្រសិនបើវាមិនត្រូវបានដោះស្រាយឱ្យទាន់ពេលវេលា ហើយប៉ះពាល់ដល់កិច្ចការរបស់អ្នកនោះ នេះគឺជាបញ្ហាហើយ។ ប្រសិនបើអ្នកមិនសូវយល់ច្បាស់ពីចំណេះដឹងផ្នែកជំនាញ អ្នកក៏គួរតែប្រញាប់រៀនសូត្រដោយមិនបង្អង់យូរដែរ។ ដោយសារតែភារកិច្ចមួយចំនួនពាក់ព័ន្ធនឹងចំណេះដឹងផ្នែកវិជ្ជាជីវៈ ប្រសិនបើអ្នកយល់តែពីសេចក្ដីពិត ដោយមិនចេះជំនាញវិជ្ជាជីវៈណាមួយទេ នោះវាក៏នឹងប៉ះពាល់ដល់លទ្ធផលការងាររបស់អ្នកដែរ។ យ៉ាងហោចណាស់ អ្នកត្រូវតែចេះ និងយល់ដឹងពីចំណេះដឹងផ្នែកវិជ្ជាជីវៈជាមូលដ្ឋានខ្លះៗ ដើម្បីឱ្យអ្នកអាចមានប្រសិទ្ធភាពក្នុងការតាមដាន និងដឹកនាំកិច្ចការរបស់អ្នកដទៃ។ ប្រសិនបើអ្នកស្ទាត់ជំនាញតែក្នុងវិជ្ជាជីវៈ ប៉ុន្តែមិនយល់ពីសេចក្ដីពិតទេ នោះក៏នឹងមានចំណុចខ្វះខាតនៅក្នុងកិច្ចការរបស់អ្នកដូចគ្នាដែរ ដូច្នេះអ្នកក៏នឹងត្រូវដេញតាមសេចក្តីពិត និងសហការជាមួយមនុស្សដែលយល់ពីសេចក្ដីពិត ដើម្បីបំពេញភារកិច្ចរបស់អ្នកឱ្យបានត្រឹមត្រូវ។ គ្រាន់តែដោយសារតែអ្នកមានភាពស្ទាត់ជំនាញក្នុងវិជ្ជាជីវៈ ឬផ្នែកចំណេះដឹងណាមួយ វាមិនមែនមានន័យថា អ្នកអាចធ្វើកិច្ចការស្របតាមគោលការណ៍បាននោះទេ ដូច្នេះជារឿងចាំបាច់ណាស់ក្នុងការស្វែងរកការប្រកបគ្នាជាមួយមនុស្សដែលយល់ពីសេចក្ដីពិត នេះគឺជាគោលការណ៍មួយដែលអ្នករាល់គ្នាគួរតែគោរពតាម។ ទោះអ្នកធ្វើអ្វីក៏ដោយ អ្នកមិនត្រូវធ្វើពុតឡើយ។ អ្នកកំពុងស្ថិតនៅក្នុងអំឡុងពេលនៃការហ្វឹកហាត់និងបណ្ដុះបណ្ដាល ហើយអ្នកមាននិស្ស័យពុករលួយ ហើយអ្នកមិនយល់ពីសេចក្ដីពិតទាល់តែសោះ។ ចូរប្រាប់ខ្ញុំមក តើព្រះជាម្ចាស់ជ្រាបពីរឿងទាំងនេះទេ? (បាទ ដឹងហើយ។) ដូច្នេះ តើអ្នកមិនមើលទៅល្ងង់ខ្លៅទេឬ ប្រសិនបើអ្នកធ្វើពុតនោះ? តើអ្នករាល់គ្នាចង់ធ្វើជាមនុស្សល្ងង់ខ្លៅទេ? (ទេ យើងមិនចង់ទេ។) ប្រសិនបើអ្នកមិនចង់ធ្វើជាមនុស្សល្ងង់ខ្លៅទេ តើអ្នកគួរតែធ្វើជាមនុស្សប្រភេទណា? ចូរធ្វើជាមនុស្សដែលមានវិចារណញ្ញាណ ជាមនុស្សដែលអាចស្វែងរកសេចក្ដីពិតដោយចិត្តសុភាពរាបសា និងអាចទទួលយកសេចក្ដីពិតបាន។ កុំធ្វើពុត កុំធ្វើជាពួកផារិស៊ីមានពុត។ អ្វីដែលអ្នកដឹង គឺគ្រាន់តែជាចំណេះដឹងផ្នែកវិជ្ជាជីវៈខ្លះៗប៉ុណ្ណោះ វាមិនមែនជាគោលការណ៍សេចក្ដីពិតទេ។ អ្នកត្រូវតែរកវិធីដើម្បីប្រើប្រាស់ចំណុចខ្លាំងផ្នែកវិជ្ជាជីវៈរបស់អ្នកឱ្យបានសមរម្យ និងយកចំណេះដឹង និងការរៀនសូត្រដែលអ្នកទទួលបានមកប្រើប្រាស់ ដោយផ្អែកលើការយល់ដឹងពីគោលការណ៍សេចក្ដីពិត។ តើនេះមិនមែនជាគោលការណ៍ទេឬ? តើនេះមិនមែនជាមាគ៌ានៃការអនុវត្តទេឬ? នៅពេលដែលអ្នករៀនធ្វើបែបនេះ អ្នកនឹងមានមាគ៌ាមួយដើម្បីដើរតាម ហើយអ្នកនឹងអាចចូលទៅក្នុងតថភាពនៃសេចក្ដីពិតបាន។ ទោះអ្នកធ្វើអ្វីក៏ដោយ កុំរឹងរូស ហើយកុំធ្វើពុត។ ការរឹងរូស និងការធ្វើពុត មិនមែនជារបៀបប្រព្រឹត្តប្រកបដោយវិចារណញ្ញាណនោះទេ។ ផ្ទុយទៅវិញ វាគឺជារបៀបប្រព្រឹត្តដែលល្ងង់ខ្លៅបំផុត។ មនុស្សដែលរស់នៅតាមនិស្ស័យពុករលួយរបស់ពួកគេ គឺជាមនុស្សដែលល្ងង់ខ្លៅបំផុត។ មានតែអស់អ្នកដែលស្វែងរកសេចក្ដីពិត និងចាត់ចែងកិច្ចការស្របតាមគោលការណ៍សេចក្ដីពិតប៉ុណ្ណោះ ទើបជាមនុស្សឆ្លាតបំផុត។

តាមរយៈការប្រកបគ្នានេះ តើឥឡូវនេះអ្នករាល់គ្នាមានការយល់ដឹង និងទស្សនៈត្រឹមត្រូវទាក់ទងនឹងការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទដោយដំណាក់របស់ព្រះជាម្ចាស់ហើយឬនៅ? (បាទ។) ដ្បិតអ្នកមានទស្សនៈត្រឹមត្រូវលើរឿងនេះហើយ តើអ្នកអាចមានឥរិយាបថត្រឹមត្រូវចំពោះមនុស្សទាំងនេះបានទេ? អ្នកត្រូវតែមានឥរិយាបថត្រឹមត្រូវចំពោះចំណុចខ្លាំងរបស់ពួកគេ ក៏ដូចជាចំណុចខ្វះខាត និងភាពខ្វះចន្លោះដែលពួកគេមានទាក់ទងនឹងភាពជាមនុស្ស កិច្ចការ វិជ្ជាជីវៈ និងទិដ្ឋភាពផ្សេងៗទៀត ពោលគឺត្រូវតែមានឥរិយាបទត្រឹមត្រូវចំពោះរឿងទាំងអស់នេះ។ លើសពីនេះទៅទៀត ទោះបីជាអ្នកត្រូវបានដំឡើងឋានៈនិងបណ្ដុះបណ្ដាលឱ្យធ្វើជាអ្នកដឹកនាំ ឬអ្នកធ្វើការ ឬជាបុគ្គលមានទេពកោសល្យក្នុងវិជ្ជាជីវៈផ្សេងៗក៏ដោយ ក៏អ្នកទាំងអស់គ្នាជាមនុស្សសាមញ្ញ អ្នកទាំងអស់គ្នាត្រូវបានសាតាំងធ្វើឱ្យពុករលួយ ហើយគ្មាននរណាម្នាក់យល់ពីសេចក្ដីពិតឡើយ។ ដូច្នេះ គ្មាននរណាម្នាក់ក្នុងចំណោមអ្នកគួរក្លែងបន្លំ ឬបិទបាំងខ្លួនឯងឡើយ ផ្ទុយទៅវិញ អ្នកគួរតែរៀនបើកចិត្តខ្លួនឯងឱ្យទូលាយក្នុងការប្រកបគ្នា។ ប្រសិនបើអ្នកមិនយល់ នោះត្រូវទទួលស្គាល់ថាអ្នកមិនយល់។ ប្រសិនបើអ្នកមិនចេះធ្វើអ្វីមួយ នោះត្រូវទទួលស្គាល់ថាអ្នកមិនចេះធ្វើវា។ ទោះបីជាមានបញ្ហា ឬការលំបាកអ្វីកើតឡើងក៏ដោយ អ្នកគ្រប់គ្នាគួរតែប្រកបគ្នា និងស្វែងរកសេចក្ដីពិតរួមគ្នា ដើម្បីរកដំណោះស្រាយ។ នៅចំពោះមុខសេចក្ដីពិត មនុស្សគ្រប់គ្នាគឺដូចជាទារក គ្រប់គ្នាគឺក្រីក្រ គួរឱ្យអាណិត និងខ្វះខាតគ្រប់យ៉ាង។ អ្វីដែលមនុស្សត្រូវធ្វើគឺត្រូវចុះចូលនៅចំពោះមុខសេចក្ដីពិត មានចិត្តបន្ទាបខ្លួន និងស្រេកឃ្លានចង់បាន ហើយស្វែងរកនិងទទួលយកសេចក្ដីពិត រួចហើយអនុវត្តសេចក្ដីពិត និងសម្រេចចុះចូលនឹងព្រះជាម្ចាស់។ តាមរយៈការធ្វើបែបនេះ មនុស្សអាចចូលទៅក្នុងតថភាពនៃសេចក្ដីពិតនៃព្រះបន្ទូលរបស់ព្រះជាម្ចាស់បាន នៅពេលបំពេញភារកិច្ចរបស់ពួកគេ និងនៅក្នុងជីវិតពិតរបស់ពួកគេ។ មនុស្សគ្រប់គ្នាគឺស្មើភាពគ្នានៅចំពោះមុខសេចក្ដីពិត។ អស់អ្នកដែលត្រូវបានដំឡើងឋានៈនិងបណ្ដុះបណ្ដាល មិនមែនល្អជាងអ្នកដទៃប៉ុន្មាននោះទេ។ មនុស្សគ្រប់គ្នាបានឆ្លងកាត់កិច្ចការរបស់ព្រះជាម្ចាស់ក្នុងរយៈពេលប្រហាក់ប្រហែលគ្នា។ អស់អ្នកដែលមិនត្រូវបានដំឡើងឋានៈឬបណ្ដុះបណ្ដាល ក៏គួរតែដេញតាមសេចក្ដីពិតដែរ នៅពេលកំពុងបំពេញភារកិច្ចរបស់ពួកគេ។ គ្មាននរណាម្នាក់អាចដកសិទ្ធិអ្នកដទៃក្នុងការដេញតាមសេចក្ដីពិតបានឡើយ។ មនុស្សមួយចំនួនមានចិត្តកាន់តែខ្នះខ្នែងក្នុងការដេញតាមសេចក្ដីពិត និងមានគុណសម្បត្តិខ្លះ ដូច្នេះពួកគេត្រូវបានដំឡើងឋានៈនិងបណ្ដុះបណ្ដាល។ នេះគឺដោយសារតែតម្រូវការនៃកិច្ចការរបស់ដំណាក់របស់ព្រះជាម្ចាស់។ ដូច្នេះ ហេតុអ្វីបានជាដំណាក់របស់ព្រះជាម្ចាស់មានគោលការណ៍បែបនេះសម្រាប់ការដំឡើងឋានៈនិងប្រើប្រាស់មនុស្ស? ដោយសារតែមានភាពខុសប្លែកគ្នានៅក្នុងគុណសម្បត្តិ និងចរិតលក្ខណៈរបស់មនុស្ស ហើយមនុស្សម្នាក់ៗជ្រើសរើសមាគ៌ាផ្សេងៗគ្នា នេះនាំឱ្យមានលទ្ធផលខុសៗគ្នានៅក្នុងជំនឿរបស់មនុស្សចំពោះព្រះជាម្ចាស់។ អស់អ្នកដែលដេញតាមសេចក្ដីពិត ត្រូវបានសង្គ្រោះ និងក្លាយជារាស្ដ្រនៃនគរព្រះ រីឯអស់អ្នកដែលមិនទទួលយកសេចក្ដីពិតទាល់តែសោះ មិនស្មោះត្រង់ក្នុងការបំពេញភារកិច្ចរបស់ខ្លួន ត្រូវបានជម្រុះចោល។ ដំណាក់របស់ព្រះជាម្ចាស់បណ្ដុះបណ្ដាល និងប្រើប្រាស់មនុស្សដោយផ្អែកលើថាតើពួកគេដេញតាមសេចក្ដីពិត និងស្មោះត្រង់ក្នុងការបំពេញភារកិច្ចរបស់ខ្លួនដែរឬអត់។ តើមានការបែងចែកឋានានុក្រមនៃមនុស្សផ្សេងៗនៅក្នុងដំណាក់របស់ព្រះជាម្ចាស់ដែរឬទេ? សម្រាប់ពេលនេះ មិនមានឋានានុក្រមទេ បើនិយាយពីមុខតំណែង តម្លៃ ឋានៈ ឬតួនាទីរបស់មនុស្សផ្សេងៗ។ យ៉ាងហោចណាស់ ក្នុងអំឡុងពេលដែលព្រះជាម្ចាស់ធ្វើការដើម្បីសង្គ្រោះ និងដឹកនាំមនុស្ស មិនមានភាពខុសប្លែកគ្នារវាងឋានៈ មុខតំណែង តម្លៃ ឬឋានន្តរសក្តិរបស់មនុស្សផ្សេងៗឡើយ។ រឿងតែមួយគត់ដែលខុសគ្នាគឺការបែងចែកកិច្ចការ និងតួនាទីភារកិច្ចដែលបានបំពេញ។ ជាការពិតណាស់ ក្នុងអំឡុងពេលនេះ មនុស្សមួយចំនួនត្រូវបានដំឡើងឋានៈនិងបណ្ដុះបណ្ដាលជាពិសេសដើម្បីធ្វើកិច្ចការពិសេសមួយចំនួន រីឯមនុស្សមួយចំនួនទៀតមិនទទួលបានឱកាសបែបនេះទេ ដោយសារហេតុផលផ្សេងៗ ដូចជាបញ្ហាគុណសម្បត្តិ ឬបរិយាកាសគ្រួសារជាដើម។ ប៉ុន្តែ តើព្រះជាម្ចាស់មិនសង្គ្រោះអស់អ្នកដែលមិនបានទទួលឱកាសបែបនេះទេឬ? វាមិនមែនដូច្នោះទេ។ តើតម្លៃ និងមុខតំណែងរបស់ពួកគេទាបជាងអ្នកដទៃឬ? មិនមែនទេ។ មនុស្សគ្រប់គ្នាគឺស្មើភាពគ្នានៅចំពោះមុខសេចក្ដីពិត មនុស្សគ្រប់គ្នាមានឱកាសដេញតាម និងទទួលបានសេចក្ដីពិត ហើយព្រះជាម្ចាស់ប្រព្រឹត្តចំពោះមនុស្សគ្រប់គ្នាដោយយុត្តិធម៌ និងសមហេតុផល។ តើពេលណាទើបមានភាពខុសប្លែកគ្នាគួរឱ្យកត់សម្គាល់នៅក្នុងមុខតំណែង តម្លៃ និងឋានៈរបស់មនុស្ស? គឺនៅពេលដែលមនុស្សមកដល់ចុងបញ្ចប់នៃមាគ៌ារបស់ពួកគេ ហើយកិច្ចការរបស់ព្រះជាម្ចាស់ទៀតសោតក៏បានបញ្ចប់ និងនៅពេលដែលមានការសន្និដ្ឋានចុងក្រោយមួយទៅលើអាកប្បកិរិយា និងទស្សនៈដែលមនុស្សម្នាក់ៗបានបង្ហាញចេញនៅក្នុងដំណើរការនៃការដេញតាមសេចក្ដីសង្គ្រោះ និងក្នុងពេលកំពុងបំពេញភារកិច្ចរបស់ពួកគេ ក៏ដូចជាទៅលើការបង្ហាញចេញ និងអាកប្បកិរិយាផ្សេងៗរបស់ពួកគេចំពោះព្រះជាម្ចាស់។ ពោលគឺ នៅពេលណាមានកំណត់ត្រាពេញលេញនៅក្នុងសៀវភៅកំណត់ហេតុរបស់ព្រះជាម្ចាស់ ដោយសារតែលទ្ធផលនិងគោលដៅរបស់មនុស្សខុសៗគ្នា ពេលនោះទើបមានភាពខុសប្លែកគ្នានៅក្នុងតម្លៃ មុខតំណែង និងឋានៈរបស់ពួកគេ។ ទាល់តែដល់ពេលនោះទើបអាចមើលឃើញត្រួសៗ និងវាយតម្លៃរឿងទាំងអស់នេះបានត្រឹមប្រហាក់ប្រហែល ចំណែកពេលនេះ មនុស្សគ្រប់គ្នាសុទ្ធតែដូចគ្នា។ តើអ្នកយល់ហើយឬនៅ? តើអ្នករាល់គ្នារង់ចាំថ្ងៃនោះទេ? តើអ្នកទន្ទឹងរង់ចាំវាផង ភ័យខ្លាចវាផងដែរឬទេ? អ្វីដែលអ្នកទន្ទឹងរង់ចាំនោះគឺថា នៅថ្ងៃនោះ ទីបំផុតនឹងមានលទ្ធផល ហើយទីបំផុតអ្នកនឹងទៅដល់ថ្ងៃនោះ ទោះបីជាមានការលំបាកយ៉ាងណាក៏ដោយ។ ហើយអ្វីដែលអ្នកខ្លាចនោះគឺថា អ្នកមិនបានដើរលើមាគ៌ាបានត្រឹមត្រូវទេ ហើយអ្នកនឹងដួលតាមផ្លូវ បរាជ័យ ហើយលទ្ធផលចុងក្រោយគឺមិនគួរជាទីពេញចិត្ត ធ្ងន់ធ្ងរជាងអ្វីដែលអ្នកស្រមៃនិងរំពឹងទុកទៅទៀត ពោលគឺគួរឱ្យសោកសៅ ឈឺចាប់ និងខកចិត្តពិតមែន! កុំគិតវែងឆ្ងាយពេក ការគិតវែងឆ្ងាយពេកគឺមិនជាក់ស្ដែងទេ។ ដំបូងត្រូវមើលអ្វីដែលនៅចំពោះមុខអ្នក ដើរលើផ្លូវនៅក្រោមបាតជើងរបស់អ្នកឱ្យបានត្រឹមត្រូវ ធ្វើកិច្ចការនៅក្នុងដៃឱ្យបានល្អ និងបំពេញភារកិច្ចនិងការទទួលខុសត្រូវដែលព្រះជាម្ចាស់បានប្រគល់ឱ្យអ្នក។ នេះគឺជាអ្វីដែលសំខាន់បំផុត និងចាំបាច់បំផុត។ ចូរយល់ពីសេចក្ដីពិត និងគោលការណ៍សម្រាប់ការបំពេញភារកិច្ចរបស់អ្នកដែលគួរតែយល់នៅពេលនេះ ហើយប្រកបគ្នាអំពីរឿងទាំងនោះរហូតដល់វាច្បាស់ក្រឡែត ដើម្បីឱ្យអ្នកចាប់យល់យ៉ាងច្បាស់ ហើយអ្នកដឹងយ៉ាងច្បាស់លាស់និងត្រឹមត្រូវថាគោលការណ៍អ្វីខ្លះនៅក្នុងកិច្ចការទាំងអស់ដែលអ្នកធ្វើ ហើយធានាថាអ្នកមិនបំពានគោលការណ៍ ឬងាកចេញពីគោលការណ៍ ឬបង្កការបង្អាក់ឬរំខាន ឬធ្វើអ្វីដែលប៉ះពាល់ដល់ផលប្រយោជន៍របស់ដំណាក់របស់ព្រះជាម្ចាស់ ទាំងអស់នេះសុទ្ធតែជាអ្វីដែលអ្នករាល់គ្នាគួរតែចូលទៅក្នុងនៅពេលនេះ។ យើងមិនចាំបាច់និយាយអំពីរឿងអ្វីដែលនៅឆ្ងាយជាងនេះទេ ហើយក៏មិនចាំបាច់ឱ្យអ្នករាល់គ្នាសួរ ឬគិតអំពីវាដែរ។ ការគិតឆ្ងាយពេកគឺគ្មានប្រយោជន៍ទេ នោះមិនមែនជាអ្វីដែលអ្នកគួរគិតនោះទេ។ អ្នកខ្លះអាចសួរថា៖ «ហេតុអ្វីបានជាយើងមិនគួរគិតអំពីវា? ឥឡូវនេះ ស្ថានភាពគ្រោះមហន្តរាយមានសភាពធ្ងន់ធ្ងរណាស់ តើមិនមែនដល់ពេលដែលយើងត្រូវគិតអំពីរឿងនេះទេឬ?» តើដល់ពេលហើយឬ? តើការពិតដែលថាគ្រោះមហន្តរាយធ្ងន់ធ្ងរ ប៉ះពាល់ដល់ការចូលទៅក្នុងសេចក្ដីពិតរបស់អ្នកដែរឬទេ? (ទេ មិនប៉ះពាល់ទេ។) ស្ថានភាពគ្រោះមហន្តរាយមានសភាពធ្ងន់ធ្ងរណាស់ ប៉ុន្តែតើមានពេលណាដែលខ្ញុំប្រជុំ ឬទេសនាជាពិសេសអំពីគ្រោះមហន្តរាយនោះទេ? ខ្ញុំមិនដែលផ្ដោតលើបញ្ហាគ្រោះមហន្តរាយទេ ខ្ញុំតែងតែនិយាយតែពីសេចក្ដីពិត ដើម្បីឱ្យអ្នករាល់គ្នាអាចយល់ពីសេចក្ដីពិត និងយល់ពីព្រះរាជបំណងរបស់ព្រះជាម្ចាស់ ហើយដើម្បីឱ្យអ្នករាល់គ្នាយល់ពីរបៀបបំពេញភារកិច្ចរបស់អ្នកឱ្យបានល្អ និងរបៀបចូលទៅក្នុងតថភាពនៃសេចក្ដីពិត។ សព្វថ្ងៃនេះ មនុស្សមួយចំនួនមិនទាំងយល់ថាអ្វីជាតថភាពនៃសេចក្ដីពិត និងអ្វីជាគោលលទ្ធិនោះទេ។ ពួកគេគ្រាន់តែនិយាយពាក្យពេចន៍ និងគោលលទ្ធិដដែលៗ និងពាក្យសំដីទទេៗរាល់ថ្ងៃ ប៉ុន្តែពួកគេមានអារម្មណ៍ថាពួកគេបានចូលទៅក្នុងតថភាពនៃសេចក្ដីពិតហើយ។ ខ្ញុំព្រួយបារម្ភជំនួសពួកគេ ប៉ុន្តែពួកគេមិនព្រួយបារម្ភពីខ្លួនឯងសោះ។ ពួកគេនៅតែគិតអំពីរឿងឆ្ងាយៗទាំងនោះនាពេលអនាគត ការគិតអំពីរឿងទាំងនោះមិនមែនជារឿងជាក់ស្ដែងទេ។

គោលបំណងនៃការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទ មិនមែនដើម្បីប្រែក្លាយពួកគេឱ្យទៅជាមនុស្សសកម្មនោះទេ ហើយក៏មិនមែនដើម្បីរៀបចំផែនការឱ្យពួកគេក្លាយជាសសរស្តម្ភណាមួយនាពេលអនាគតដែរ ប៉ុន្តែបើប្រៀបធៀបទៅគឺ ដើម្បីផ្ដល់ឱកាសដល់មនុស្សមួយចំនួនដែលដេញតាមសេចក្ដីពិតច្រើនជាង និងឆ្លើយតបនឹងលក្ខណវិនិច្ឆ័យសម្រាប់ការដំឡើងឋានៈនិងបណ្ដុះបណ្ដាល ដើម្បីបានហ្វឹកហាត់នៅក្នុងបរិយាកាសសមរម្យ និងក្រោមលក្ខខណ្ឌអំណោយផលជាងមុន។ រឿងដែលសំខាន់បំផុតនោះគឺថា ពួកគេអាចយល់ពីព្រះបន្ទូលរបស់ព្រះជាម្ចាស់ យល់ពីសេចក្ដីពិត និងចូលទៅក្នុងតថភាពនៃសេចក្ដីពិត។ តើនេះមិនមែនជាអ្វីដែលមនុស្សគួរតែសម្រេចបានតាមរយៈការជឿលើព្រះជាម្ចាស់ទេឬ? តើនេះមិនមែនជាអ្វីដែលមនុស្សគួរតែទទួលបានតាមរយៈការជឿលើព្រះជាម្ចាស់ទេឬ? ដើម្បីចូលទៅក្នុងតថភាពនៃសេចក្តីពិត តើអ្វីជាចំណុចសំខាន់ដែលអ្នករាល់គ្នាគួរដេញតាមនៅពេលនេះ? តើអ្នករាល់គ្នាមានផែនការ ឬជំហានដើម្បីអនុវត្តដែរឬទេ? ខ្ញុំនឹងប្រាប់អ្នករាល់គ្នានូវគន្លឹះមួយដែលសាមញ្ញ ងាយស្រួល និងឆាប់រហ័ស។ និយាយដោយសាមញ្ញទៅ ការចូលទៅកាន់តថភាពនៃសេចក្តីពិត តាមពិតគឺជាការអនុវត្តសេចក្ដីពិតនោះឯង។ ដើម្បីអនុវត្តសេចក្ដីពិត ជាដំបូងចាំបាច់ត្រូវដោះស្រាយនិស្ស័យពុករលួយរបស់ខ្លួនសិន។ តើអ្វីជាចំណុចចាប់ផ្ដើមដែលលឿនបំផុតសម្រាប់ការដោះស្រាយនិស្ស័យពុករលួយរបស់ខ្លួន? សម្រាប់អ្នករាល់គ្នា វិធីដែលសាមញ្ញបំផុត លឿនបំផុត និងគ្មានបញ្ហាច្រើនបំផុតគឺ ដំបូងត្រូវដោះស្រាយបញ្ហាបំពេញភារកិច្ចឱ្យតែរួចពីដៃ រួចដោះស្រាយនិស្ស័យពុករលួយរបស់អ្នកមួយជំហានម្ដងៗ។ តើអាចត្រូវការពេលប៉ុន្មានសម្រាប់អ្នករាល់គ្នាដើម្បីដោះស្រាយវា? តើអ្នកមានផែនការទេ? មនុស្សភាគច្រើនគ្មានផែនការទេ ពួកគេគ្រាន់តែគិតពិចារណានៅក្នុងចិត្ត ដោយមិនដឹងថាពេលណាត្រូវចាប់ផ្ដើមអនុវត្តជាផ្លូវការទេ។ ទោះបីជាពួកគេដឹងថាពួកគេបំពេញភារកិច្ចឱ្យតែរួចពីដៃក៏ដោយ ក៏ពួកគេមិនចាប់ផ្ដើមដោះស្រាយវា ហើយមិនមានដំណោះស្រាយជាក់លាក់ណាមួយដែរ។ ការខ្ជិលច្រអូសក្នុងការបំពេញភារកិច្ច មិនល្អិតល្អន់ គ្មានការទទួលខុសត្រូវ និងមិនយកចិត្តទុកដាក់ សរុបមក ទាំងអស់នេះគឺសុទ្ធតែជាការបង្ហាញចេញនៃការបំពេញភារកិច្ចឱ្យតែរួចពីដៃ។ ជំហានទីមួយគឺត្រូវដោះស្រាយបញ្ហាបំពេញភារកិច្ចឱ្យតែរួចពីដៃ។ ជំហានទីពីរគឺត្រូវដោះស្រាយបញ្ហានៃការប្រព្រឹត្តតាមបំណងចិត្តរបស់ខ្លួន។ ចំណែកឯរឿងផ្សេងទៀត ដូចជាការនិយាយមិនទៀងត្រង់ម្ដងម្កាល ឬការបង្ហាញចេញនូវនិស្ស័យបញ្ឆោត ឬក្រអឺតក្រទម សូមកុំខ្វល់ខ្វាយពីរឿងទាំងនោះសម្រាប់ពេលនេះ។ តើការដោះស្រាយបញ្ហាបំពេញភារកិច្ចឱ្យតែរួចពីដៃ និងការប្រព្រឹត្តតាមបំណងចិត្តខ្លួនជាមុនសិន មិនមែនជារឿងកាន់តែជាក់ស្ដែង និងកាន់តែមានប្រសិទ្ធភាពទេឬ? តើបញ្ហាទាំងពីរនេះមិនមែនជាបញ្ហាដែលងាយស្រួលរកឃើញបំផុតទេឬ? តើវាមិនងាយស្រួលដោះស្រាយទេឬ? (បាទ។) តើអ្នកដឹងខ្លួនទេ នៅពេលដែលអ្នកបំពេញភារកិច្ចឱ្យតែរួចពីដៃនោះ? តើអ្នកដឹងខ្លួនទេ នៅពេលដែលអ្នកគិតចង់ខ្ជិលនោះ? តើអ្នកដឹងខ្លួនទេ នៅពេលដែលអ្នកគិតចង់ប្រើល្បិច ឬមានល្បិចកល ហើយបម្រើខ្លួនឯងតាមរយៈល្បិចកលនោះ? (មែនហើយ។) ប្រសិនបើអ្នកដឹងខ្លួន នោះងាយស្រួលដោះស្រាយហើយ។ ចូរចាប់ផ្ដើមដោយដោះស្រាយបញ្ហាដែលអ្នកអាចរកឃើញបានដោយងាយ និងដែលអ្នកដឹងនៅក្នុងចិត្ត។ ការបំពេញភារកិច្ចឱ្យតែរួចពីដៃ គឺជាបញ្ហាជាក់ច្បាស់និងទូទៅ ប៉ុន្តែវាក៏ជាបញ្ហារ៉ាំរ៉ៃមួយដែលពិបាកដោះស្រាយណាស់ដែរ។ នៅពេលបំពេញភារកិច្ច មនុស្សម្នាក់ត្រូវតែរៀនយកចិត្តទុកដាក់ ម៉ត់ចត់ ល្អិតល្អន់ និងមានការទទួលខុសត្រូវ ហើយត្រូវធ្វើវាដោយភាពជាក់ស្ដែង និងមួយជំហានម្ដងៗ។ មនុស្សម្នាក់ត្រូវតែប្រឹងប្រែងអស់ពីកម្លាំងកាយចិត្ត ដើម្បីបំពេញភារកិច្ចនោះឱ្យបានល្អ រហូតដល់ពួកគេពេញចិត្តនឹងការអនុវត្តរបស់ពួកគេ។ ប្រសិនបើមនុស្សម្នាក់មិនយល់ពីសេចក្ដីពិតទេ ពួកគេគួរតែស្វែងរកគោលការណ៍ ហើយប្រព្រឹត្តស្របតាមគោលការណ៍ទាំងនោះ និងតាមសេចក្ដីតម្រូវរបស់ព្រះជាម្ចាស់។ ពួកគេគួរតែខិតខំប្រឹងប្រែងបន្ថែមទៀតដោយសុទ្ធចិត្ត ដើម្បីបំពេញភារកិច្ចរបស់ខ្លួនឱ្យបានល្អ ហើយមិនត្រូវធ្វើវាឱ្យតែរួចពីដៃទេ។ មានតែតាមរយៈការអនុវត្តបែបនេះទេ ទើបមនុស្សម្នាក់អាចមានអារម្មណ៍សុខសាន្តនៅក្នុងចិត្ត ដោយគ្មានសតិសម្បជញ្ញៈស្ដីបន្ទោសពួកគេ។ តើការបំពេញភារកិច្ចឱ្យតែរួចពីដៃ ងាយស្រួលដោះស្រាយទេ? ដរាបណាអ្នកមានសតិសម្បជញ្ញៈ និងវិចារណញ្ញាណ អ្នកអាចដោះស្រាយវាបាន។ ជាដំបូង អ្នកត្រូវតែអធិដ្ឋានដល់ព្រះជាម្ចាស់ថា៖ «ឱព្រះជាម្ចាស់អើយ ទូលបង្គំចាប់ផ្ដើមបំពេញភារកិច្ចរបស់ទូលបង្គំហើយ។ ប្រសិនបើទូលបង្គំបំពេញភារកិច្ចឱ្យតែរួចពីដៃ សូមទ្រង់ប្រៀនប្រដៅទូលបង្គំ និងស្ដីបន្ទោសទូលបង្គំក្នុងចិត្តផង។ ទូលបង្គំក៏សូមឱ្យទ្រង់ដឹកនាំទូលបង្គំឱ្យបំពេញភារកិច្ចរបស់ទូលបង្គំបានល្អ និងមិនបំពេញភារកិច្ចឱ្យតែរួចពីដៃដែរ»។ ចូរអនុវត្តរបៀបនេះជារៀងរាល់ថ្ងៃ ហើយមើលថាតើត្រូវចំណាយពេលយូរប៉ុនណា ដើម្បីដោះស្រាយបញ្ហាបំពេញភារកិច្ចឱ្យតែរួចពីដៃរបស់អ្នក បន្ថយសភាពធ្វើឱ្យតែរួចពីដៃរបស់អ្នក កាត់បន្ថយភាពលាយឡំនៅក្នុងភារកិច្ចរបស់អ្នក កែលម្អលទ្ធផលពិតប្រាកដរបស់អ្នក និងបង្កើនប្រសិទ្ធភាពរបស់អ្នកក្នុងការបំពេញភារកិច្ចរបស់ខ្លួន។ តើការបំពេញភារកិច្ចរបស់ខ្លួនដោយមិនឱ្យតែរួចពីដៃ ជាអ្វីដែលអ្នកអាចសម្រេចបានដោយពឹងផ្អែកលើខ្លួនឯងឬ? នៅពេលដែលអ្នកបំពេញភារកិច្ចឱ្យតែរួចពីដៃ តើអ្នកអាចគ្រប់គ្រងវាបានទេ? (វាមិនងាយស្រួលទេ។) ដូច្នេះ នោះជារឿងលំបាកហើយ។ ប្រសិនបើវាពិតជាពិបាកសម្រាប់អ្នកក្នុងការគ្រប់គ្រងរឿងនេះមែន នោះអ្នករាល់គ្នាមានបញ្ហាធំណាស់! ដូច្នេះ តើរឿងអ្វីខ្លះដែលអ្នករាល់គ្នាអាចធ្វើមិនឱ្យតែរួចពីដៃ? មនុស្សមួយចំនួនយកចិត្តទុកដាក់ខ្លាំងណាស់ចំពោះអ្វីដែលពួកគេបរិភោគ។ ប្រសិនបើអាហារមួយពេលមិនត្រូវមាត់ពួកគេទេ ពួកគេនឹងគ្មានអារម្មណ៍ល្អពេញមួយថ្ងៃ។ ស្ត្រីមួយចំនួនចូលចិត្តតុបតែងខ្លួន និងផាត់មុខ។ សរសៃសក់មួយសរសៃក៏មិនអាចគេចផុតពីការសង្កេតរបស់ពួកគេដែរ។ មនុស្សមួយចំនួនពូកែរកស៊ី។ ពួកគេគិតគូរយ៉ាងល្អិតល្អន់គ្រប់កាក់គ្រប់សេន។ ប្រសិនបើអ្នករាល់គ្នាប្រព្រឹត្តដោយអាកប្បកិរិយាយកចិត្តទុកដាក់បែបនេះ អ្នកអាចជៀសវាងការបំពេញភារកិច្ចឱ្យតែរួចពីដៃបាន។ ជាដំបូង ចូរដោះស្រាយបញ្ហាបំពេញភារកិច្ចឱ្យតែរួចពីដៃ បន្ទាប់មក ចូរដោះស្រាយបញ្ហានៃការប្រព្រឹត្តតាមបំណងចិត្តរបស់ខ្លួន។ ការប្រព្រឹត្តតាមបំណងចិត្តរបស់ខ្លួន គឺជាបញ្ហាទូទៅមួយ ហើយវាក៏ជាបញ្ហាមួយទៀតដែលមនុស្សអាចរកឃើញនៅក្នុងខ្លួនឯងបានដោយងាយដែរ។ ដោយគ្រាន់តែឆ្លុះបញ្ចាំងខ្លួនឯងបន្តិច មនុស្សម្នាក់អាចដឹងថាពួកគេប្រព្រឹត្តតាមបំណងចិត្តរបស់ខ្លួន ដែលវាមិនស្របនឹងគោលការណ៍សេចក្ដីពិតឡើយ។ បញ្ហាដែលមនុស្សអាចដឹងបាន គឺងាយស្រួលដោះស្រាយ។ ដំបូង ចូរកំណត់ខ្លួនឯងជាមុនសិនចំពោះការដោះស្រាយបញ្ហាទាំងពីរនេះ ទីមួយគឺការដោះស្រាយបញ្ហាការធ្វើឱ្យតែរួចពីដៃ ហើយទីពីរគឺដោះស្រាយបញ្ហាការប្រព្រឹត្តតាមបំណងចិត្តរបស់ខ្លួន។ ចូរព្យាយាមប្រឹងប្រែងក្នុងរយៈពេលមួយឆ្នាំ ឬពីរឆ្នាំ ដើម្បីសម្រេចលទ្ធផល មិនធ្វើឱ្យតែរួចពីដៃ និងមិនធ្វើសកម្មភាពដោយផ្អែកលើបំណងផ្ទាល់ខ្លួនរបស់អ្នក ឬមានភាពលាយឡំក្នុងបំណងផ្ទាល់ខ្លួនរបស់អ្នក នៅក្នុងកិច្ចការអ្វីមួយដែលអ្នកធ្វើ។ នៅពេលដែលបញ្ហាទាំងពីរនេះត្រូវបានដោះស្រាយ នោះអ្នករាល់គ្នានឹងមិននៅឆ្ងាយពីការបំពេញភារកិច្ចតាមរបៀបដែលស្របតាមស្តង់ដា។ ហើយប្រសិនបើអ្នករាល់គ្នាមិនអាចដោះស្រាយបញ្ហាទាំងនេះបាន នោះអ្នករាល់គ្នាក៏នៅតែនៅឆ្ងាយពីការចុះចូលនឹងព្រះជាម្ចាស់ ឬពីការមានការគិតគូរដល់ព្រះរាជបំណងរបស់ទ្រង់ដដែល។ អ្នកពិតជាមិនទាន់ចាប់ផ្ដើមយល់ពីរឿងនេះសោះ។

យើងទើបតែបានប្រកបគ្នាអំពីលក្ខណវិនិច្ឆ័យ និងគោលបំណងនៃការដំឡើងឋានៈនិងបណ្ដុះបណ្ដាលអ្នកមានទេពកោសល្យដែលមានលក្ខណសម្បត្តិគ្រប់គ្រាន់គ្រប់ប្រភេទ ក៏ដូចជាអំពីការយល់ដឹងនិងទស្សនៈដែលមនុស្សម្នាក់គួរតែមានទាក់ទងនឹងការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទពីដំណាក់របស់ព្រះជាម្ចាស់។ ទិដ្ឋភាពមួយទៀតគឺអាកប្បកិរិយា និងរបៀបប្រព្រឹត្តដែលបុគ្គលម្នាក់គួរតែមានចំពោះមនុស្សមានទេពកោសល្យគ្រប់ប្រភេទដែលត្រូវបានដំឡើងឋានៈនិងបណ្ដុះបណ្ដាល។ ទាំងនេះគឺជាបញ្ហាមួយចំនួនដែលគួរតែត្រូវបានប្រកបគ្នានៅក្នុងចំណុចទីប្រាំមួយ។ ដូច្នេះ បន្ទាប់មក ជាពិសេសទាក់ទងនឹងចំណុចទីប្រាំមួយ ចូរយើងលាតត្រដាង និងវែកញែកថាតើអ្នកដឹកនាំក្លែងក្លាយបំពេញកិច្ចការដំឡើងឋានៈនិងបណ្ដុះបណ្ដាលមនុស្សមានទេពកោសល្យគ្រប់ប្រភេទដោយរបៀបណា។ នេះគឺជាខ្លឹមសារចម្បងដែលយើងនឹងប្រកបគ្នា។

អាកប្បកិរិយា និងការសម្តែងចេញរបស់អ្នកដឹកនាំក្លែងក្លាយទាក់ទងនឹងការដំឡើងឋានៈ និងការបណ្ដុះបណ្ដាលមនុស្សមានទេពកោសល្យគ្រប់ប្រភេទ

អ្នកដឹកនាំក្លែងក្លាយមិនយល់ពីសេចក្ដីពិត ហើយក៏មិនស្វែងរកសេចក្ដីពិតដែរ។ ហេតុដូច្នេះហើយ នៅពេលនិយាយដល់កិច្ចការដ៏សំខាន់នៃការដំឡើងឋានៈនិងបណ្ដុះបណ្ដាលអ្នកមានទេពកោសល្យដែលមានលក្ខណសម្បត្តិគ្រប់គ្រាន់គ្រប់ប្រភេទនៅក្នុងដំណាក់របស់ព្រះជាម្ចាស់ ពួកគេក៏ធ្វើឱ្យរញ៉េរញ៉ៃនិងច្របូកច្របល់ ហើយមិនអាចឆ្លើយតបនឹងលក្ខខណ្ឌតម្រូវរបស់ដំណាក់របស់ព្រះជាម្ចាស់បានឡើយ។ ដោយសារតែពួកគេមិនយល់ពីលក្ខណវិនិច្ឆ័យ រឹតតែមិនយល់ព្រះបំណងរបស់ព្រះជាម្ចាស់ទាក់ទងនឹងការដំឡើងឋានៈនិងបណ្ដុះបណ្ដាលអ្នកមានទេពកោសល្យដែលមានលក្ខណសម្បត្តិគ្រប់គ្រាន់ច្រើនប្រភេទ ហើយពួកគេក៏មិនយល់ពីអត្ថន័យនៃការដំឡើងឋានៈនិងបណ្ដុះបណ្ដាលអ្នកមានទេពកោសល្យដែលមានលក្ខណសម្បត្តិគ្រប់គ្រាន់ច្រើនប្រភេទដែរនោះ វាពិតជាពិបាកឱ្យពួកគេធ្វើកិច្ចការនេះឱ្យស្របតាមស្ដង់ដានិងគោលការណ៍ណាស់។ មនុស្ស «មានទេពកោសល្យ» ច្រើនប្រភេទដែលអ្នកដឹកនាំក្លែងក្លាយបណ្ដុះបណ្ដាលក្នុងពេលអនុវត្តកិច្ចការរបស់ពួកគេ គឺពិតជាមានគ្រប់បែបយ៉ាងទាំងអស់។ ជំនួសឱ្យការដំឡើងឋានៈនិងបណ្ដុះបណ្ដាលអ្នកទេពកោសល្យដែលមានលក្ខណសម្បត្តិគ្រប់គ្រាន់ច្រើនប្រភេទ អ្នកដឹកនាំក្លែងក្លាយបែរជាដំឡើងឋានៈមនុស្សដែលមិនគួរត្រូវដំឡើងឋានៈនិងបណ្ដុះបណ្ដាលទាល់តែសោះ ឱ្យបម្រើការជាអ្នកដឹកនាំ ឬអ្នកធ្វើការ ហើយអនុញ្ញាតឱ្យមនុស្សទាំងនេះរស់នៅពឹងលើពួកជំនុំ និងខ្ជះខ្ជាយតង្វាយរបស់ព្រះជាម្ចាស់។ អ្នកដឹកនាំក្លែងក្លាយទាំងអស់ធ្វើរឿងបែបនេះ បណ្ដាលឱ្យមនុស្សមួយចំនួនដែលដេញតាមសេចក្ដីពិត និងមានស្មារតីយុត្តិធម៌ ត្រូវគេជាន់ឈ្លី ហើយមិនត្រូវបានដំឡើងឋានៈនិងប្រើប្រាស់ឡើយ។ ផ្ទុយទៅវិញ អស់អ្នកដែលជាមនុស្សគ្មានបានការ បែរជាក្លាយជាមនុស្សមានទេពកោសល្យសន្មត នៅក្នុងកែវភ្នែករបស់អ្នកដឹកនាំក្លែងក្លាយទាំងនេះទៅវិញ ហើយត្រូវបានពួកគេដំឡើងឋានៈនិងបណ្ដុះបណ្ដាល។ ដូច្នេះ តើអ្វីទៅជាការបង្ហាញចេញរបស់អ្នកដឹកនាំក្លែងក្លាយនៅពេលធ្វើកិច្ចការនេះ? ឧទាហរណ៍ ឧបមាថា ដោយសារតែតម្រូវការនៃកិច្ចការរបស់ខ្លួន ដំណាក់របស់ព្រះជាម្ចាស់ត្រូវតែស្វែងរកមនុស្សមួយចំនួនដើម្បីចាត់ចែងកិច្ចការខាងក្រៅ។ ដូច្នេះ តើគួរតែស្វែងរកមនុស្សប្រភេទណា? ខ្ញុំទើបតែបានរៀបរាប់លក្ខណវិនិច្ឆ័យមួយចំនួនដូចជា មានសមត្ថភាពការងារ អាចបំពេញភារកិច្ចរបស់ខ្លួនស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ និងអាចការពារផលប្រយោជន៍របស់ដំណាក់របស់ព្រះជាម្ចាស់បាន។ តើអ្នកដឹកនាំក្លែងក្លាយដឹងពីគោលការណ៍ទាំងនេះទេ? ច្បាស់ណាស់ ពួកគេមិនដឹងទេ ដូច្នេះ តើពួកគេស្វែងរកមនុស្សដើម្បីចាត់ចែងកិច្ចការខាងក្រៅដោយរបៀបណា? ពួកគេគិតក្នុងចិត្តថា៖ «តើនរណាអាចចាត់ចែងកិច្ចការខាងក្រៅបាន? បងស្រីម្នាក់មានប្រាជ្ញាវាងវៃ មានប្រតិកម្មរហ័ស ពូកែនិយាយ និងចេះដោះស្រាយជាមួយមនុស្ស។ ភ្នែករបស់គាត់ក្រឡេកចុះឡើងពោរពេញដោយល្បិចកលនៅពេលគាត់និយាយ ហើយមនុស្សធម្មតាមិនអាចយល់ពីគាត់បានទេ។ គាត់ប្រហែលជាមិនសូវសមជាអ្នកដឹកនាំពួកជំនុំទេ ប៉ុន្តែគាត់អាចនឹងពូកែចាត់ចែងកិច្ចការខាងក្រៅ ដូច្នេះខ្ញុំនឹងជ្រើសរើសគាត់។ គ្រាន់តែថាកម្រិតការសិក្សារបស់គាត់ទាបបន្តិច ខ្ញុំបារម្ភថាអ្នកមិនជឿនឹងមើលងាយគាត់ ដូច្នេះខ្ញុំនឹងរកនិស្សិតបញ្ចប់សាកលវិទ្យាល័យម្នាក់ ដែលធ្លាប់ធ្វើជាប្រធានសមាគមនិស្សិត មកសហការជាមួយគាត់។ មនុស្សម្នាក់នេះឆ្លាតគួរសម ប៉ុន្តែមានបទពិសោធក្នុងសង្គមតិច ហើយក៏មិនស្គាល់ពិភពខាងក្រៅច្រើននោះដែរ ដូច្នេះគាត់អាចរៀនសូត្រពីដៃគូរបស់គាត់បាន។ ក្នុងចំណោមមនុស្សពីរនាក់នេះ ម្នាក់មានកម្រិតការសិក្សាទាប និងម្នាក់ទៀតមានការសិក្សាខ្ពស់ ម្នាក់មានបទពិសោធក្នុងសង្គម និងម្នាក់ទៀតគ្មានបទពិសោធ ដូច្នេះ ពួកគេស័ក្តិសមនឹងសហការគ្នាណាស់ មែនទេ?» ម្នាក់ពូកែវោហារស័ព្ទ ពូកែនិយាយ មានប្រាជ្ញាវាងវៃ និងជាមនុស្សពូកែចុះចំណោមក្នុងសង្គម។ រាល់ពេលដែលគាត់ប្រាស្រ័យទាក់ទងជាមួយអ្នកគ្មានជំនឿ ពួកគេមិនអាចសម្គាល់ដឹងថាគាត់ជាអ្នកជឿបានទេ។ ម្នាក់ទៀតមានការសិក្សាខ្ពស់ និងមានឋានៈក្នុងសង្គម។ រាល់ពេលដែលគាត់ប្រាស្រ័យទាក់ទងជាមួយអ្នកគ្មានជំនឿ ពួកគេមិនមើលងាយគាត់ឡើយ។ តើអ្នកគិតយ៉ាងណាចំពោះគោលការណ៍ទាំងពីរនេះ ដែលអ្នកដឹកនាំក្លែងក្លាយជ្រើសរើសមនុស្ស? អ្នកដឹកនាំក្លែងក្លាយជឿថា ដរាបណានរណាម្នាក់ពូកែវោហារស័ព្ទ មានប្រាជ្ញាវាងវៃ និងមានប្រតិកម្មរហ័ស ពួកគេអាចចាត់ចែងកិច្ចការទូទៅសម្រាប់ដំណាក់របស់ព្រះជាម្ចាស់បាន។ តើនេះជាវិធីសមរម្យដើម្បីជ្រើសរើសមនុស្សទេ? (ទេ។) តើវាមិនសមរម្យត្រង់ណា? (មនុស្សបែបនេះជាញឹកញាប់មានល្បិចកលណាស់។ ទោះបីជាពួកគេអាចប្រើទស្សនវិជ្ជាសម្រាប់ការប្រព្រឹត្តក្នុងលោកីយ៍ជាមួយអ្នកដទៃ និងរលូនក្នុងការទាក់ទងនឹងមនុស្សក៏ដោយ ក៏ពួកគេប្រហែលជាមិនអាចការពារផលប្រយោជន៍របស់ដំណាក់របស់ព្រះជាម្ចាស់បានដែរ។) ត្រូវហើយ។ រឿងដែលសំខាន់បំផុតនោះគឺថា ទោះបីជាមនុស្សម្នាក់ចាត់ចែងកិច្ចការអ្វីសម្រាប់ដំណាក់របស់ព្រះជាម្ចាស់ក៏ដោយ យ៉ាងហោចណាស់ពួកគេត្រូវតែទៀងត្រង់ និងអាចការពារផលប្រយោជន៍របស់ដំណាក់របស់ព្រះជាម្ចាស់បាន។ តើការមានអណ្ដាតគន្លាស់ និងអាចនិយាយរហូតដល់មនុស្សស្លាប់រស់ឡើងវិញបាន មានន័យថាពួកគេអាចការពារផលប្រយោជន៍របស់ដំណាក់របស់ព្រះជាម្ចាស់បានទេ? តើការមានប្រាជ្ញាវាងវៃ ពូកែវោហារស័ព្ទ និងពូកែនិយាយ មានន័យថាពួកគេអាចការពារផលប្រយោជន៍របស់ដំណាក់របស់ព្រះជាម្ចាស់បានទេ? (ទេ មិនមែនទេ។) ទោះបីជាពួកគេស្បថស្បែក៏ដោយ ក៏គ្មានប្រយោជន៍ដែរ ហើយរឹងរឹតតែគ្មានន័យអ្វីទៀត ប្រសិនបើអ្នកដាក់ការទាមទារលើពួកគេ។ ពួកគេត្រូវតែមានចរិតលក្ខណៈនោះ។ ប៉ុន្តែអ្នកដឹកនាំក្លែងក្លាយមិនស៊ើបអង្កេតរឿងទាំងនេះទេ ពួកគេគ្រាន់តែមើលថាតើនរណាមានបទពិសោធក្នុងសង្គម នរណាមានល្បិចកល វាងវៃ ពូកែវោហារស័ព្ទ និងពូកែនិយាយ នរណាចេះសម្របតាមកាលៈទេសៈ ហើយនរណាដូច សត្វបង្គួយខាមីលៀន និងជាមនុស្សពូកែចុះចំណោមក្នុងសង្គម។ ពួកគេគិតថាមនុស្សបែបនេះអាចចាត់ចែងកិច្ចការទូទៅនៅក្នុងដំណាក់របស់ព្រះជាម្ចាស់បាន។ តើនេះមិនមែនជាកំហុសទេឬ? នេះគឺជាកំហុសមួយបើនិយាយពីគោលការណ៍និងស្ដង់ដាសម្រាប់ការជ្រើសរើសមនុស្ស។ ការពិតគឺថា មនុស្សប្រភេទនេះមានអណ្ដាតចេះតែគន្លាស់ប៉ុណ្ណោះ៖ ទោះបីជាពួកគេប្រាស្រ័យទាក់ទងជាមួយនរណាក៏ដោយ អ្វីគ្រប់យ៉ាងដែលពួកគេនិយាយគឺជាការកុហក ហើយពួកគេមិនអាចផ្លាស់ប្ដូរបានទេ ទោះបីជាពួកគេស្បថស្បែប៉ុន្មានដងក៏ដោយ។ នៅពេលធ្វើកិច្ចការ ពួកគេការពារតែផលប្រយោជន៍ផ្ទាល់ខ្លួនប៉ុណ្ណោះ ហើយជាពិសេសនៅពេលប្រឈមមុខនឹងគ្រោះថ្នាក់ ពួកគេការពារខ្លួនឯងជាមុនសិន ហើយមិនដែលគិតពីផលប្រយោជន៍របស់ដំណាក់របស់ព្រះជាម្ចាស់ម្ដងណាឡើយ។ ដរាបណាពួកគេមានទំនាក់ទំនងល្អជាមួយអ្នកមិនជឿ នោះគឺគ្រប់គ្រាន់សម្រាប់ពួកគេហើយ។ ចំណែកផលប្រយោជន៍របស់ដំណាក់របស់ព្រះជាម្ចាស់ត្រូវបានខូចខាតឬអត់ ពួកគេមិនខ្វល់ឡើយ។ សុវត្ថិភាពរបស់បងប្អូនប្រុសស្រីក៏មិនមែនជារឿងដែលពួកគេយកមកពិចារណាដែរ ហើយពួកគេក៏មិនខ្វល់ថាតើព្រះនាមរបស់ព្រះជាម្ចាស់ត្រូវបានគេធ្វើឱ្យអាប់មុខដែរឬអត់នោះទេ ពួកគេគ្រាន់តែមើលថែតែប្រយោជន៍ផ្ទាល់ប៉ុណ្ណោះ។ អ្នកដឹកនាំក្លែងក្លាយមិនអាចមើលធ្លុះមនុស្សប្រភេទនេះទេ ហើយគិតថាពួកគេស័ក្តិសមបំផុតក្នុងការចាត់ចែងកិច្ចការខាងក្រៅសម្រាប់ដំណាក់របស់ព្រះជាម្ចាស់។ តើនេះមិនមែនជាការល្ងង់ខ្លៅទេឬ? ពួកគេលក់ផលប្រយោជន៍របស់ដំណាក់របស់ព្រះជាម្ចាស់ ប៉ុន្តែអ្នកដឹកនាំក្លែងក្លាយមិនទាំងដឹងផង ហើយថែមទាំងប្រគល់ភារកិច្ចសំខាន់ៗឱ្យពួកគេ និងពឹងផ្អែកលើពួកគេគ្រប់យ៉ាងទៀតផង។ តើនេះមិនមែនជាភាពល្ងង់ខ្លៅបំផុតទេឬ? តើមនុស្សដែលពូកែវោហារស័ព្ទ ពូកែនិយាយ និងវាងវៃ ជាមនុស្សដែលមានចេតនាទៀងត្រង់ដែរឬទេ? ប្រសិនបើអ្នកមិនធ្លាប់ទាក់ទងជាមួយពួកគេ ឬសង្កេតមើលពួកគេដោយប្រុងប្រយ័ត្នទេ អ្នកនឹងមិនដឹងឡើយ។ នៅពេលដែលអ្នកទាក់ទង និងចាត់ចែងកិច្ចការជាមួយពួកគេ ចូរគ្រាន់តែមើលថាតើអ្វីដែលពួកគេនិយាយស្របនឹងអ្វីដែលពួកគេធ្វើដែរឬទេ។ រឿងនេះអាចសាកល្បងតាមរយៈព្រឹត្តិការណ៍មួយ។ ឧទាហរណ៍ ឧបមាថាអ្នកកំពុងរើរបស់របរ។ នៅពេលដែលពួកគេឃើញបែបនេះ ពួកគេនឹងមិនជួយអ្នកទេ។ ទាល់តែអ្នកធ្វើការរួចរាល់ ទើបពួកគេមករួចនិយាយថា៖ «ហេតុអ្វីបានជាអ្នកធ្វើការងារហត់នឿយបែបនេះតែម្នាក់ឯង? ម្ល៉េះសមខ្ញុំបានជួយអ្នកហើយ ទោះបីជាខ្ញុំរវល់យ៉ាងណាក៏ដោយ ឱ្យតែអ្នកបានប្រាប់ខ្ញុំ។ អ្នកមើលទៅហត់នឿយណាស់។ ចាំខ្ញុំចម្អិនអាហារឱ្យអ្នកពេលក្រោយ អ្នកមិនចាំបាច់ធ្វើវានៅថ្ងៃនេះទេ»។ បន្ទាប់ពីនិយាយដូច្នេះហើយ ពួកគេក៏ទៅបាត់។ អ្នកហត់នឿយខ្លាំងណាស់ ប៉ុន្តែអ្នកនៅតែត្រូវចម្អិនអាហារ។ បន្ទាប់មក នៅពេលដែលអ្នកចម្អិនអាហាររួច ពួកគេក៏មកបរិភោគរួច ថែមទាំងនិយាយថា៖ «ហេតុអ្វីបានជាអ្នកមិនហៅខ្ញុំ នៅពេលដែលអ្នកជិតចាប់ផ្ដើមចម្អិនអាហារ? អ្នកហត់នឿយខ្លាំងណាស់ ប៉ុន្តែអ្នកនៅតែចម្អិនអាហារឱ្យខ្ញុំ ម្តេចនឹងសមទៅ? ដោយសារតែអ្នកធ្វើវារួច ខ្ញុំនឹងបរិភោគវា។ ចាំខ្ញុំចម្អិនអាហារពេលក្រោយ ហើយហៅខ្ញុំ រាល់ពេលដែលអ្នកមានការងារអ្វីដែលត្រូវធ្វើនាពេលខាងមុខ»។ ព្រឹត្តិការណ៍តែមួយនេះគឺគ្រប់គ្រាន់ក្នុងការមើលធ្លុះពួកគេ។ ពួកគេពូកែនិយាយណាស់ វាងវៃ និងចេះនិយាយ។ ពួកគេចេះរបៀបសម្ដែងឱ្យសមនឹងកាលៈទេសៈ ហើយអ្វីដែលពួកគេតែងតែធ្វើគឺនិយាយតែរឿងល្អៗ ដោយមិនដែលធ្វើការងារពិតប្រាកដណាមួយឡើយ។ តើមនុស្សបែបនេះទុកចិត្តបានទេ? ប្រសិនបើអ្នកស្នើឱ្យពួកគេចាត់ចែងកិច្ចការទូទៅរបស់ដំណាក់របស់ព្រះជាម្ចាស់ តើពួកគេអាចការពារផលប្រយោជន៍ដំណាក់ព្រះបានទេ? តើពួកគេអាចរក្សាកេរ្តិ៍ឈ្មោះរបស់ពួកជំនុំ និងការពារសុវត្ថិភាពរបស់បងប្អូនប្រុសស្រីបានទេ? (ទេ។) តើទ្រព្យសម្បត្តិរបស់ដំណាក់របស់ព្រះជាម្ចាស់ និងផលប្រយោជន៍ដំណាក់ព្រះទាំងអស់ជាអាទិភាពទីមួយរបស់ពួកគេទេ? មិនដូច្នោះទាល់តែសោះ។ ភ្នែកនិងគំនិតរបស់អ្នកដឹកនាំក្លែងក្លាយគឺងងឹតងងល់ចំពោះបញ្ហាដែលងាយរកឃើញបែបនេះ ពួកគេមិនអាចមើលឃើញវាឡើយ។ ផ្ទុយទៅវិញ ពួកគេអាចនិយាយតែពាក្យពេចន៍ និងគោលលទ្ធិប៉ុណ្ណោះ។ នរណាជាទីសព្វព្រះទ័យរបស់ព្រះជាម្ចាស់ ហើយនរណាមិនជាទីសព្វព្រះទ័យរបស់ព្រះជាម្ចាស់ នរណាស្រឡាញ់សេចក្ដីពិត ហើយនរណាមិនស្រឡាញ់សេចក្ដីពិត មនុស្សប្រភេទណាដែលមានមូលដ្ឋានគ្រឹះនៅក្នុងសេចក្ដីជំនឿរបស់ខ្លួនលើព្រះជាម្ចាស់ ហើយមនុស្សប្រភេទណាដែលគ្មានមូលដ្ឋានគ្រឹះ មនុស្សប្រភេទណាដែលស្មោះត្រង់ក្នុងការបំពេញភារកិច្ចរបស់ខ្លួន និងមនុស្សប្រភេទណាដែលមិនស្មោះត្រង់ក្នុងការបំពេញភារកិច្ចរបស់ខ្លួន ពោលគឺ ពួកគេនិយាយអំពីរឿងទាំងនេះដោយសមហេតុផល និងមានតក្កវិជ្ជា ហើយពួកគេមើលទៅហាក់ដូចជាយល់វាពិតប្រាកដណាស់ ប៉ុន្តែវាសុទ្ធតែជាពាក្យសម្តីទទេៗ និងគោលលទ្ធិប៉ុណ្ណោះ។ រាល់ពេលដែលគេស្នើឱ្យពួកគេញែកដឹងពីមនុស្ស ភ្នែក និងគំនិតរបស់ពួកគេគឺងងឹតងងល់។ ពួកគេមិនចេះមើលចិត្តមនុស្សឡើយ។ ទោះបីជាពួកគេប្រាស្រ័យទាក់ទងជាមួយមនុស្សប្រភេទនេះយូរប៉ុណ្ណាក៏ដោយ ក៏ពួកគេនៅតែមិនអាចមើលធ្លុះពួកគេដែរ ហើយថែមទាំងប្រគល់ការងារសំខាន់ឱ្យពួកគេទៀតផង។

ការដែលអ្នកដឹកនាំក្លែងក្លាយប្រើប្រាស់មនុស្សខុស វាជារឿងគួរឱ្យស្អប់ខ្ពើមណាស់ទៅហើយ ចុះទម្រាំពួកគេបន្ថែមអំពើអាក្រក់លើរឿងនេះ ដោយធ្វើរឿងដែលគួរឱ្យស្អប់ខ្ពើមជាងនេះទៅទៀតនោះ។ ឧទាហរណ៍ថា អ្នកដឹកនាំក្លែងក្លាយម្នាក់បានប្រើមនុស្សម្នាក់ខុស។ មនុស្សម្នាក់នេះ មិនស័ក្តិសមនឹងធ្វើជាអ្នកមើលការខុសត្រូវទាល់តែសោះ ហើយក៏មិនស្របតាមលក្ខណវិនិច្ឆ័យរបស់ដំណាក់ព្រះជាម្ចាស់សម្រាប់ការដំឡើងឋានៈនិងបណ្ដុះបណ្ដាលដែរ។ ប៉ុន្តែអ្នកដឹកនាំក្លែងក្លាយនៅតែទទូចចង់ប្រើគេ ហើយមិនដែលពិនិត្យមើលកិច្ចការរបស់មនុស្សនេះឡើយ ដោយជឿថា៖ «កុំសង្ស័យអ្នកដែលខ្លួនប្រើ ហើយកុំប្រើអ្នកដែលខ្លួនសង្ស័យ។ ដោយសារតែខ្ញុំបានជ្រើសរើសអ្នក និងដំឡើងឋានៈដល់អ្នក នោះអ្នកអាចធ្វើកិច្ចការនេះបានល្អ ដូច្នេះចូរធ្វើកិច្ចការនេះចុះ តាមដែលអ្នកយល់ឃើញថាសមរម្យ។ ខ្ញុំនឹងគាំទ្រអ្នក ទោះបីជាអ្នកធ្វើអ្វីក៏ដោយ ហើយគ្មានប្រយោជន៍ទេដែលអ្នកណាមកជំទាស់នឹងរឿងនេះ!» ពួកគេបានប្រើមនុស្សខុសហើយ ប៉ុន្តែពួកគេបែរជាបន្តធ្វើខុសរហូតដល់ទីបំផុតទៅវិញ ម្តេចក៏ពួកគេជឿជាក់លើខ្លួនឯងដល់ម្លឹង។ អ្នកដឹកនាំក្លែងក្លាយសុទ្ធតែជាមនុស្សខ្វាក់ភ្នែក។ ពួកគេមើលមិនឃើញបញ្ហាអ្វីទាល់តែសោះ ពួកគេមិនអាចបែងចែកបានទេថានរណាជាមនុស្សអាក្រក់ ឬជាអ្នកមិនជឿ ហើយមិនថានរណាដែលបង្អាក់ និងរំខានដល់កិច្ចការរបស់ពួកជំនុំឡើយ ពួកគេមិនមានការដឹងខ្លួនទាល់តែសោះពីវា ថែមទាំងចេះតែប្រគល់កិច្ចការសំខាន់ៗទៅឱ្យមនុស្សមានគំនិតច្របូកច្របល់ទៀតផង។ អ្នកដឹកនាំក្លែងក្លាយមានទំនុកចិត្តលើនរណាដែលពួកគេដំឡើងឋានៈយ៉ាងខ្លាំង ហើយចេះតែប្រគល់កិច្ចការសំខាន់ៗទៅឱ្យពួកគេ។ ជាលទ្ធផល មនុស្សទាំងនោះធ្វើឱ្យកិច្ចការរបស់ពួកជំនុំរញ៉េរញ៉ៃ ដែលប៉ះពាល់យ៉ាងធ្ងន់ធ្ងរដល់ការផ្សាយដំណឹងល្អ និងធ្វើឱ្យខូចខាតដល់ផលប្រយោជន៍របស់ដំណាក់ព្រះជាម្ចាស់។ អ្នកដឹកនាំក្លែងក្លាយថែមទាំងធ្វើពុតជាមិនដឹងអ្វីទាំងអស់អំពីបញ្ហានេះ។ ខាងលើសួរពួកគេថា៖ «តើមនុស្សដែលអ្នកបានដំឡើងឋានៈនោះ ធ្វើកិច្ចការយ៉ាងម៉េចដែរ? តើពួកគេស័ក្តិសមនឹងធ្វើកិច្ចការនេះដែរឬទេ? តើពួកគេការពារកិច្ចការរបស់ពួកជំនុំ និងផលប្រយោជន៍របស់ដំណាក់ព្រះជាម្ចាស់ដែរឬទេ? នៅពេលសំខាន់ៗ តើពួកគេនឹងការពារខ្លួនឯង ឬពួកគេនឹងការពារកិច្ចការរបស់ពួកជំនុំ?» អ្នកដឹកនាំក្លែងក្លាយទាំងនេះឆ្លើយតបថា៖ «ពួកគេបានស្បថថានឹងការពារកិច្ចការរបស់ពួកជំនុំ។ ម្យ៉ាងទៀត ពួកគេបានជឿលើព្រះជាម្ចាស់អស់រយៈពេល២០ឆ្នាំមកហើយ។ តើពួកគេអាចការពារខ្លួនឯង និងក្បត់ផលប្រយោជន៍របស់ដំណាក់ព្រះជាម្ចាស់ដោយរបៀបណា? ពួកគេប្រហែលជានឹងការពារផលប្រយោជន៍របស់ដំណាក់ព្រះជាម្ចាស់ហើយ»។ ខាងលើឆ្លើយតបថា៖ «តើពាក្យដែលអ្នកនិយាយ ត្រឹមត្រូវដែរឬទេ? តើអ្នកបានពិនិត្យមើលកិច្ចការរបស់ពួកគេហើយឬនៅ?» អ្នកដឹកនាំក្លែងក្លាយទាំងនេះឆ្លើយតបថា៖ «ខ្ញុំមិនបានពិនិត្យមើលកិច្ចការរបស់ពួកគេទេ ប៉ុន្តែខ្ញុំបានប្រាប់ពួកគេមិនឱ្យការពារផលប្រយោជន៍ផ្ទាល់ខ្លួនឡើយ ឱ្យពួកគេ ការពារកិច្ចការរបស់ពួកជំនុំ ហើយពួកគេក៏បានសន្យានឹងខ្ញុំ»។ តើការដែលគេសន្យានឹងអ្នក មានប្រយោជន៍អ្វីទៅ? សូម្បីតែពាក្យសម្បថដែលគេបានស្បថនៅចំពោះព្រះជាម្ចាស់ ក៏គេធ្វើមិនបានផង។ តើអ្នកគិតថា ដោយសារតែគេបានសន្យានឹងអ្នក នោះវាធានាបានហើយឬ? តើគេប្រាកដជាអាចធ្វើបានតាមអ្វីដែលគេបានសន្យាមែនឬ? ដោយសារតែអ្នកមិនបានពិនិត្យមើលកិច្ចការរបស់គេ តើអ្នកដឹងដោយរបៀបណាថា គេគឺជាមនុស្សដែលការពារផលប្រយោជន៍របស់ដំណាក់ព្រះជាម្ចាស់នោះ? ហេតុអ្វីបានជាអ្នកជឿជាក់លើខ្លួនឯងខ្លាំងម្ល៉េះ? តើអ្នកដឹកនាំក្លែងក្លាយបែបនេះ មិនមែនជាមនុស្សចោលម្សៀតទេឬ? ការប្រើមនុស្សខុស ពួកគេបានសាងកំហុសដ៏ធំមួយរួចទៅហើយ ហើយបន្ទាប់មក ពួកគេបែរជាធ្វើឱ្យកំហុសកាន់តែធ្ងន់ធ្ងរឡើង ដោយមិនដែលសាកសួរ ស្វែងយល់ ឬពិនិត្យមើលកិច្ចការរបស់មនុស្សនេះឡើយ ហើយថែមទាំងមិនមើលការខុសត្រូវ ឬសង្កេតមើលវាទៀតផង។ អ្វីដែលពួកគេធ្វើ គឺចេះតែបណ្ដែតបណ្ដោយឱ្យមនុស្សនេះធ្វើរឿងផ្ដេសផ្ដាស និងប្រព្រឹត្តទង្វើខុសឆ្គង។ នេះហើយជារបៀបដែលអ្នកដឹកនាំក្លែងក្លាយធ្វើកិច្ចការ។ នៅពេលណាដែលមានកិច្ចការណាមួយខ្វះមនុស្ស អ្នកដឹកនាំក្លែងក្លាយចេះតែរៀបចំឱ្យនរណាម្នាក់ទទួលខុសត្រូវលើកិច្ចការនោះដោយមិនខ្វល់ខ្វាយ រួចក៏ចប់រឿង។ ពួកគេមិនដែលពិនិត្យមើលកិច្ចការ ឬចុះទៅទីតាំងផ្ទាល់ដើម្បីទាក់ទងជាមួយមនុស្សនោះ សង្កេតមើលពួកគេ និងព្យាយាមស្វែងយល់ពីពួកគេឱ្យបានច្រើនជាងនេះឡើយ។ នៅកន្លែងខ្លះ បរិយាកាសមិនអំណោយផលក្នុងការជួប និងចំណាយពេលជាមួយមនុស្សនោះទេ ប៉ុន្តែអ្នកត្រូវសាកសួរអំពីកិច្ចការរបស់ពួកគេ ហើយស៊ើបសួរដោយប្រយោលអំពីអ្វីដែលពួកគេកំពុងធ្វើ និងរបៀបដែលពួកគេកំពុងធ្វើវា ពោលគឺអ្នកអាចសួរទៅកាន់បងប្អូនប្រុសស្រី ឬនរណាម្នាក់ដែលស្និទ្ធស្នាលនឹងពួកគេ។ តើរឿងនេះមិនអាចធ្វើបានទេឬអី? ប៉ុន្តែអ្នកដឹកនាំក្លែងក្លាយមិនទាំងខ្វល់នឹងសួរសំណួរអ្វីផង នេះគឺដោយសារតែពួកគេជឿជាក់លើខ្លួនឯងពេក។ នៅក្នុងកិច្ចការរបស់ខ្លួន ពួកគេគ្រាន់តែដឹកនាំការជួបជុំ និងអធិប្បាយអំពីគោលលទ្ធិប៉ុណ្ណោះ ហើយនៅពេលការជួបជុំចប់ ហើយកិច្ចការត្រូវបានចាត់ចែងរួចរាល់ ពួកគេមិនធ្វើអ្វីផ្សេងទៀតឡើយ ពួកគេមិនបន្តតាមដាន ឬស្វែងយល់ថាតើមនុស្សដែលពួកគេបានជ្រើសរើសនោះ អាចធ្វើកិច្ចការជាក់ស្ដែងបានឬអត់នោះទេ។ ពីដំបូង អ្នកមិនបានស្គាល់ពីបុគ្គលនោះមែន ប៉ុន្តែដោយផ្អែកលើគុណសម្បត្តិ ការសម្តែងឱ្យឃើញពីខាងក្រៅ និងភាពស្វាហាប់របស់ពួកគេ អ្នកយល់ថាពួកគេស័ក្ដិសមនឹងការងារនេះ ហើយអ្នកក៏បានប្រើពួកគេ ដូច្នេះ គ្មានអ្វីខុសនោះទេ ព្រោះថាគ្មាននរណាម្នាក់ដឹងឡើយថាមនុស្សនឹងទៅជាយ៉ាងណា។ ប៉ុន្តែ បន្ទាប់ពីដំឡើងឋានៈពួកគេរួច តើអ្នកមិនគួរតាមដាននិងពិនិត្យមើលទេថាពួកគេធ្វើកិច្ចការពិតប្រាកដដែរឬអត់ ពួកគេធ្វើការដួចម្តេច ហើយពួកគេបានធ្វើការបែបបង្គ្រប់កិច្ច ពូកែគេចវេស ឬធ្វេសប្រហែសដែរឬអត់? នេះគឺពិតជាកិច្ចការដែលអ្នកគួរតែធ្វើ ប៉ុន្តែអ្នកមិនធ្វើអ្វីសោះ អ្នកគ្មានការទទួលខុសត្រូវសោះឡើយ។ អ្នកជាអ្នកដឹកនាំក្លែងក្លាយ ហើយអ្នកគួរតែត្រូវបានដកហូតតំណែង និងជម្រុះចោល។

អ្នកដឹកនាំក្លែងក្លាយបានប្រព្រឹត្តកំហុសដ៏ធ្ងន់ធ្ងរមួយ ពោលគឺបន្ទាប់ពីពួកគេបានដំឡើងឋានៈមនុស្សហើយ ពួកគេពន្យល់ពីកិច្ចការប្រាប់មនុស្សទាំងនោះ បន្ទាប់មកក៏អធិប្បាយពីគោលលទ្ធិបន្តិចបន្តួច និយាយពាក្យលើកទឹកចិត្តពីរបីម៉ាត់ រួចក៏បញ្ចប់តែត្រឹមហ្នឹង ដោយមិនដែលតាមដាន ឬចូលរួមក្នុងកិច្ចការជាក់លាក់ឡើយ។ ប្រសិនបើអ្នកនិយាយថា អ្នកមានគុណសម្បត្តិខ្សោយ និងខ្វះការយល់ដឹងស៊ីជម្រៅពីមនុស្ស នោះអ្នកអាចតាមដាន និងស្វែងយល់ពីរបៀបដែលកិច្ចការជាក់លាក់កំពុងដំណើរការ ហើយអ្នកអាចក្តាប់ស្ថានភាពទាំងស្រុងបាន។ ទោះជាយ៉ាងណាក៏ដោយ អ្នកដឹកនាំក្លែងក្លាយមិនតាមដាន និងស្វែងយល់ថាតើកិច្ចការកំពុងដំណើរការយ៉ាងណាទាល់តែសោះ។ លើកយកការបោះពុម្ពសៀវភៅជាឧទាហរណ៍ចុះ ដែលនេះជាកិច្ចការជាក់លាក់មួយ។ អ្នកដឹកនាំក្លែងក្លាយម្នាក់បានចាត់តាំងនរណាម្នាក់ឱ្យទទួលខុសត្រូវលើកិច្ចការនេះ ប៉ុន្តែមិនបានពិនិត្យមើលគេសូម្បីតែម្ដងក្នុងរយៈពេលកន្លះឆ្នាំ។ ជាលទ្ធផល ក្រោយរយៈពេលប្រាំមួយខែមក សៀវភៅដែលបានបោះពុម្ពទាំងអស់សុទ្ធតែខូចគុណភាព គឺពិតជារញ៉េរញ៉ៃមែនទែន! អ្នកដឹកនាំក្លែងក្លាយគឺបែបនេះឯង ពួកគេមិនធ្វើកិច្ចការជាក់លាក់អ្វីទាល់តែសោះ។ តើអ្នកគួរធ្វើអ្វី ប្រសិនបើអ្នកកំពុងរៀបចំបោះពុម្ពសៀវភៅមួយក្បាល? ជាដំបូង អ្នកត្រូវចាត់ចែងអ្នកមើលការខុសត្រូវដែលសមរម្យម្នាក់ ហើយបន្ទាប់មកត្រូវមើលការខុសត្រូវ និងពិនិត្យមើលថាតើពួកគេធ្វើកិច្ចការបានល្អកម្រិតណា ហើយថាតើពួកគេអាចនឹងធ្វើឱ្យមានភាពរញ៉េរញ៉ៃដែរឬទេ។ អ្នកត្រូវតែមើលការខុសត្រូវ និងតាមដានកិច្ចការនោះ ហើយដោះស្រាយបញ្ហាដោយផ្ទាល់ ប្រសិនបើអ្នករកឃើញបញ្ហាណាមួយ មានតែការធ្វើបែបនេះទេ ទើបអាចធានាថាមិនមានបញ្ហាកើតឡើង។ ប៉ុន្តែអ្នកដឹកនាំក្លែងក្លាយមិនធ្វើបែបនេះទេ។ ពួកគេគិតថា ការទទួលខុសត្រូវរបស់ពួកគេ គឺគ្រាន់តែអធិប្បាយពីគោលលទ្ធិប្រាប់មនុស្ស និងធ្វើឱ្យមនុស្សយល់ពីគោលលទ្ធិប៉ុណ្ណោះ ហើយថាដរាបណាមនុស្សយល់ពីគោលលទ្ធិ បញ្ហាអាចត្រូវបានដោះស្រាយ។ ដូច្នេះ ពួកគេយកចិត្តទុកដាក់តែលើការអធិប្បាយគោលលទ្ធិ និងស្រែកពាក្យស្លោកប៉ុណ្ណោះ ហើយមិនចូលរួមក្នុងកិច្ចការជាក់លាក់ឡើយ។ ចំពោះអ្នកដឹកនាំក្លែងក្លាយ ពួកគេគិតថា ការចូលរួមក្នុងកិច្ចការជាក់លាក់មិនមែនជារឿងរបស់ពួកគេទេ ហើយវាគួរតែជារឿងរបស់អ្នកនៅក្រោមបង្គាប់របស់ពួកគេ។ ដូច្នេះ តើពួកគេខ្លួនឯងធ្វើអ្វី? ពួកគេបញ្ជាសភាពការណ៍ទាំងមូលពីខាងលើ ហើយក្លាយជាមន្ត្រីគ្មានប្រសិទ្ធភាព។ មិនថាកិច្ចការនោះជាអ្វីទេ ពួកគេមិនមានវត្តមាន ឬចូលរួមក្នុងកិច្ចការនោះឡើយ។ បន្ទាប់ពីប្រាប់មនុស្សអំពីគោលការណ៍ហើយ ប្រសិនបើគេសួរអំពីបញ្ហាលម្អិត ឬផ្លូវអនុវត្តជាក់លាក់ ពួកគេនឹងនិយាយថា៖ «កិច្ចការជាក់លាក់គឺអាស្រ័យលើអ្នករាល់គ្នា ខ្ញុំមិនយល់អំពីរឿងទាំងនេះទេ»។ ដូច្នេះ ពួកគេមិនដឹងថាអ្នកនៅក្រោមបង្គាប់ពួកគេធ្វើកិច្ចការដោយរបៀបណានោះទេ។ អ្នកដឹកនាំក្លែងក្លាយ មិនដឹងរឿងទាំងអស់នេះទេថា តើអ្នកមើលការខុសត្រូវមានសមត្ថភាពអាចរ៉ាប់រងលើកិច្ចការដែរឬអត់ ឬតើភាពជាមនុស្សរបស់ពួកគេបែបណាដែរ ឬតើពួកគេជាមនុស្សដែលដេញតាមសេចក្ដីពិតដែរឬអត់ ឬតើពួកគេមានទំនួលខុសត្រូវ បំពេញភារកិច្ចរបស់ខ្លួនដែរឬអត់ ឬតើពួកគេធ្វើការឱ្យតែរួចពីដៃ ឬប្រព្រឹត្តអំពើអាក្រក់តាមតែអំពើចិត្ត ឬតើមានការពន្យារកិច្ចការដែរឬអត់ ។ល។ ពួកគេបានត្រឹមតែដើរអែអង់ ដូចជាមន្ត្រីចាំកាន់តែប៊ិកមកពីពិភពដែលមិនជឿប៉ុណ្ណោះ មិនធ្វើកិច្ចការជាក់ស្តែងអ្វីឡើយ។ នៅក្នុងពួកជំនុំដែលពួកគេធ្វើការ អ្នកដឹកនាំក្លែងក្លាយមិនដឹងឡើយនៅពេលដែលអ្នកមើលការខុសត្រូវខ្លះបានធ្វើឱ្យកិច្ចការជាប់គាំង ឬនៅពេលដែលអ្នកមើលការខុសត្រូវខ្លះកំពុងបង្កើតនគរឯករាជ្យផ្ទាល់ខ្លួន ឬនៅពេលដែលអ្នកមើលការខុសត្រូវខ្លះមិនយកចិត្តទុកដាក់នឹងភារកិច្ចត្រឹមត្រូវរបស់ខ្លួន ហើយបែរជាចំណាយពេលរាល់ថ្ងៃស៊ីផឹកសប្បាយ ហើយពួកគេថែមទាំងធ្វើជាមើលមិនឃើញទៀតផង នៅពេលដែលអ្នកមើលការខុសត្រូវខ្លះមានគុណសម្បត្តិអន់ខ្សោយខ្លាំង មានការយល់ដឹងវៀចវេរ និងមិនអាចធ្វើកិច្ចការបានទាល់តែសោះ។ អ្នកដឹកនាំក្លែងក្លាយបែបនេះគឺបានតែសំបកក្រៅប៉ុណ្ណោះ ពួកគេជាអ្នកដឹកនាំតែឈ្មោះ ហើយពួកគេមិនធ្វើកិច្ចការជាសាច់ការណាមួយរបស់អ្នកដឹកនាំឡើយ។ ខាងក្រៅ អ្នកដឹកនាំក្លែងក្លាយទាំងនេះ ហាក់ដូចជាមានកិរិយាមារយាទល្អណាស់។ ពួកគេចាត់តាំងអ្នកមើលការខុសត្រូវសម្រាប់កិច្ចការនីមួយៗ កោះហៅមនុស្សទាំងនេះឱ្យជួបជុំគ្នាម្តងម្កាល ហើយចំណាយពេលដែលនៅសល់នៅមួយកន្លែងដើម្បីធ្វើការចំណាយពេលខាងវិញ្ញាណ អធិស្ឋាន អានព្រះបន្ទូលរបស់ព្រះជាម្ចាស់ ស្ដាប់សេចក្ដីអធិប្បាយ រៀនទំនុកបរិសុទ្ធ និងសរសេរសេចក្ដីអធិប្បាយផ្ទាល់ខ្លួន។ មានអ្នកដឹកនាំក្លែងក្លាយខ្លះ មិនទាំងចេញពីបន្ទប់ពេញមួយសប្ដាហ៍ផង។ ក៏មានអ្នកដឹកនាំក្លែងក្លាយដែលមិនធ្វើអ្វីសោះ ក្រៅពីដឹកនាំការជួបជុំតាមអនឡាញ មិនដែលទៅកន្លែងធ្វើការដើម្បីស្វែងយល់ពីស្ថានភាពឡើយ។ បងប្អូនប្រុសស្រីមិនឃើញពួកគេផ្ទាល់ក្នុងរយៈពេលយូរ ហើយមិនដឹងទាល់តែសោះថា បទពិសោធជីវិត ឬកម្ពស់របស់អ្នកដឹកនាំក្លែងក្លាយបែបណានោះទេ។ ក្នុងអំឡុងពេលនៃការជួបជុំ អ្នកដឹកនាំក្លែងក្លាយគ្រាន់តែចាត់ចែងកិច្ចការទូទៅមួយចំនួនប៉ុណ្ណោះ ប៉ុន្តែពួកគេមិនខ្វល់ មិនសួរ និងមិនចង់ដឹងពីបញ្ហាទាំងឡាយដូចជា៖ តើអ្នកមើលការខុសត្រូវម្នាក់ៗកំពុងធ្វើអ្វីឱ្យប្រាកដ តើមនុស្សដែលពួកគេបានដំឡើងឋានៈនិងបណ្ដុះបណ្ដាលសមស្របនឹងកិច្ចការដែលបានប្រគល់ឱ្យឬអត់ តើអាកប្បកិរិយារបស់មនុស្សទាំងនេះក្នុងការបំពេញភារកិច្ចរបស់ពួកគេបែបណា តើពួកគេយកចិត្តទុកដាក់ និងម៉ត់ចត់ក្នុងការងារឬអត់ តើពួកគេមានភាពអវិជ្ជមាន និងធ្វើការឱ្យតែរួចពីដៃឬអត់ តើមនុស្សទាំងនេះកំពុងដើរតាមផ្លូវត្រូវ ឬតើពួកគេជាមនុស្សដែលត្រឹមត្រូវឬអត់នោះឡើយ។ តើបញ្ហានេះមានលក្ខណៈធ្ងន់ធ្ងរដែរឬទេ? (ធ្ងន់ធ្ងរ។)

ដំណាក់របស់ព្រះជាម្ចាស់ត្រូវការមនុស្សមានទេពកោសល្យមួយចំនួនដែលយល់ពីវិជ្ជាជីវៈជាក់លាក់ និងដែលមានជំនាញជាក់លាក់ ហើយដំណាក់ព្រះជាម្ចាស់នឹងបណ្ដុះបណ្ដាលមនុស្សទាំងនេះឱ្យរៀនជំនាញវិជ្ជាជីវៈទាំងនោះ ដើម្បីឱ្យពួកគេអាចបំពេញភារកិច្ចនៅក្នុងដំណាក់ព្រះជាម្ចាស់បាន។ តើអ្នករាល់គ្នាគិតថា អ្នកដឹកនាំក្លែងក្លាយស្វែងរកមនុស្សប្រភេទណា? ពួកគេប្រមូលយុវជនទាំងអស់ដែលធ្លាប់ចូលសាកលវិទ្យាល័យ និងបានដើរតាមឪពុកម្ដាយរបស់ខ្លួនមកជឿលើព្រះជាម្ចាស់ ហើយពួកគេសម្លឹងមើលថានរណាដែលពូកែនិយាយ និងចូលចិត្តធ្វើខ្លួនឱ្យលេចធ្លោជាងគេ រួចនិយាយទៅកាន់យុវជនទាំងនោះថា៖ «ដំណាក់ព្រះជាម្ចាស់ចង់បណ្ដុះបណ្ដាលអ្នករាល់គ្នា អ្នករាល់គ្នាគឺជាកងទ័ពបម្រុង និងជាកម្លាំងថ្មី»។ បន្ទាប់មក ពួកគេក៏ចាត់តាំងមនុស្សទាំងនេះឱ្យបំពេញភារកិច្ច។ តាមការពិតទៅ មនុស្សទាំងនេះមិនដែលបានបំពេញភារកិច្ចឡើយ ពួកគេខ្វះបទពិសោធផ្សេងៗ ហើយពួកគេមិនយល់ពីសេចក្ដីពិតទាល់តែសោះ។ ប៉ុន្តែអ្នកដឹកនាំក្លែងក្លាយពេញចិត្ត និងចូលចិត្តពួកគេ ដូច្នេះពួកគេក៏ចាប់ផ្ដើមបណ្ដុះបណ្ដាលមនុស្សទាំងនេះ។ ពួកគេចាត់តាំងមនុស្សទាំងនេះឱ្យបំពេញភារកិច្ច ផ្អែកលើជំនាញដែលសក្តិសមនឹងការរៀនសូត្ររបស់ពួកគេ។ ខ្លះត្រូវបានចាត់តាំងឱ្យធ្វើការងារខាងអត្ថបទ ខ្លះត្រូវបានចាត់តាំងឱ្យផលិតភាពយន្ត ខ្លះត្រូវបានចាត់តាំងឱ្យផលិតវីដេអូ និងខ្លះត្រូវបានចាត់តាំងឱ្យធ្វើជាតួសម្ដែង។ ចំពោះអ្នកដឹកនាំក្លែងក្លាយ ឱ្យតែមនុស្សទាំងនេះមានភារកិច្ចត្រូវបំពេញ នោះគឺគ្រប់គ្រាន់ហើយ។ អ្នកដឹកនាំក្លែងក្លាយមិនស្រាវជ្រាវថាតើមនុស្សទាំងនេះស្រឡាញ់សេចក្ដីពិត ឬតើពួកគេអាចទទួលយកសេចក្ដីពិតបានដែរឬទេ ហើយក៏មិនពិនិត្យមើលថាតើមនុស្សទាំងនេះកំពុងដេញតាមអ្វី ឬតើគោលដៅរបស់ពួកគេជាអ្វីនោះទេ។ នៅទីបញ្ចប់ តើមានរឿងអ្វីកើតឡើង? មនុស្សទាំងនោះមួយចំនួនត្រូវបានជម្រុះចោល។ នេះគឺដោយសារតែពួកគេជាមនុស្សដែលបណ្តោយខ្លូន និងមិនចេះទប់ចិត្ត ហើយពួកគេដេញតាមនិន្នាការលោកិយ ចំណាយពេលរាល់ថ្ងៃតែងខ្លួន និងចែចង់គ្នាផ្ដេសផ្ដាសជាមួយអ្នកដទៃ ព្រមទាំងគ្មានច្បាប់ទម្លាប់ ឬគ្មានកិរិយាមារយាទអ្វីទាល់តែសោះ ដែលសបញ្ជាក់ឱ្យឃើញយ៉ាងច្បាស់ថា ពួកគេគឺជាអ្នកមិនជឿ និងជាអ្នកគ្មានជំនឿ។ ពួកគេមិនយកចិត្តទុកដាក់នឹងការងារត្រឹមត្រូវរបស់ខ្លួនឡើយ ពេលកំពុងបំពេញភារកិច្ច ហើយពួកគេធ្វើអ្វីៗគ្រប់យ៉ាងឱ្យតែរួចពីដៃ ប៉ុន្តែអ្នកដឹកនាំក្លែងក្លាយមើលមិនឃើញរឿងនេះទាល់តែសោះ។ តើអ្នកដឹកនាំក្លែងក្លាយមិនមែនជាមនុស្សខ្វាក់ភ្នែកទេឬអី? (មែនហើយ។) តើអ្វីទៅដែលបណ្ដាលឱ្យពួកគេខ្វាក់ភ្នែកបែបនេះ? តើវាមិនមែនដោយសារតែអ្នកដឹកនាំក្លែងក្លាយខ្វាក់ប្រាជ្ញាទេឬអី? ការខ្វាក់ភ្នែក និងការខ្វាក់ប្រាជ្ញា គឺជាលក្ខណៈពីររបស់អ្នកដឹកនាំក្លែងក្លាយ។ ទោះបីជាភ្នែករបស់ពួកគេបើកធំៗក៏ដោយ ក៏អ្នកដឹកនាំក្លែងក្លាយមិនអាចយល់អ្វី ឬមើលធ្លុះនរណាម្នាក់ឡើយ ពោលគឺភ្នែករបស់ពួកគេខ្វាក់។ នៅក្នុងចិត្តរបស់ពួកគេ ពួកគេគ្មានការញែកដឹង ឬទស្សនៈចំពោះនរណាម្នាក់ ឬអ្វីមួយឡើយ ហើយមិនថាពួកគេឃើញអ្វីនោះទេ ពួកគេគ្មានសមត្ថភាពក្នុងការវែកញែកត្រូវខុសឡើយ ហើយពួកគេគ្មានអាកប្បកិរិយា គ្មានមតិយោបល់ និងគ្មានការកំណត់និយមន័យ ដូច្នេះហើយ នេះគឺជាករណីដ៏ធ្ងន់ធ្ងរនៃការខ្វាក់ប្រាជ្ញា។ អ្នកដឹកនាំក្លែងក្លាយសុទ្ធតែជាមនុស្សដែលបានជឿលើព្រះជាម្ចាស់អស់រយៈពេលជាច្រើនឆ្នាំ និងឧស្សាហ៍ស្ដាប់ការអធិប្បាយ ដូច្នេះហេតុអ្វីបានជាពួកគេមិនអាចកំណត់អត្តសញ្ញាណអ្នកមិនជឿទាំងនោះបាន? នេះគឺជាភស្តុតាងបន្ថែមទៀតដែលបញ្ជាក់ថា អ្នកដឹកនាំក្លែងក្លាយមានគុណសម្បត្តិខ្សោយខ្លាំង ពួកគេមិនមានសមត្ថភាពក្នុងការយល់ដឹងពីសេចក្ដីពិតឡើយ ហើយទោះបីជាពួកគេស្ដាប់សេចក្ដីពិតច្រើនប៉ុនណាក៏ដោយ ក៏គ្មានប្រយោជន៍ដែរ ហើយពួកគេមិនយល់ពីសេចក្ដីពិតឡើយ។ ពួកគេខ្វាក់ភ្នែក និងខ្វាក់ប្រាជ្ញា ហើយពួកគេពិតជាគ្មានសមត្ថភាពក្នុងការបែងចែកមនុស្សឡើយ។ តើពួកគេអាចស័ក្តិសមនឹងធ្វើជាអ្នកដឹកនាំ ឬអ្នកធ្វើការនៅក្នុងពួកជំនុំដោយរបៀបណា? ពួកគេជឿថា អ្នកដែលពូកែនិយាយ គឺជាបុគ្គលមានទេពកោសល្យ ហើយអ្នកដែលអាចច្រៀងនិងរាំ ក៏ជាបុគ្គលមានទេពកោសល្យដែរ។ នៅពេលដែលពួកគេឃើញមនុស្សពាក់វ៉ែនតា ឬមនុស្សដែលបានរៀននៅសាកលវិទ្យាល័យ ពួកគេគិតថាមនុស្សទាំងនោះថាជាបុគ្គលមានទេពកោសល្យ ហើយនៅពេលដែលពួកគេឃើញមនុស្សមានឋានៈក្នុងសង្គម មនុស្សមានទ្រព្យសម្បត្តិ មនុស្សដែលចេះធ្វើជំនួញនិងប្រព្រឹត្តអំពើបោកប្រាស់ និងមនុស្សដែលធ្វើការងារសំខាន់ៗចំនួននៅក្នុងសង្គម អ្នកដឹកនាំក្លែងក្លាយគិតថា ពួកគេគឺជាបុគ្គលមានទេពកោសល្យ។ ពួកគេជឿថា ដំណាក់ព្រះជាម្ចាស់គួរតែបណ្ដុះបណ្ដាលមនុស្សប្រភេទទាំងនេះ។ ពួកគេមិនមើលចរិតលក្ខណៈរបស់មនុស្សទាំងនេះ ឬថាតើជំនឿរបស់ពួកគេលើព្រះជាម្ចាស់មានមូលដ្ឋានគ្រឹះឬអត់ ហើយពួកគេកាន់តែមិនមើលអាកប្បកិរិយាដែលមនុស្សទាំងនេះប្រព្រឹត្តចំពោះព្រះជាម្ចាស់និងសេចក្ដីពិតឡើយ។ ពួកគេគ្រាន់តែមើលឋានៈសង្គម និងប្រវត្តិរូបរបស់មនុស្សប៉ុណ្ណោះ។ ការដែលអ្នកដឹកនាំក្លែងក្លាយមើលមនុស្សនិងអ្វីៗបែបនេះ តើមិនមែនជារឿងខុសទំនងទេឬ? អ្នកដឹកនាំក្លែងក្លាយមើលមនុស្សនិងអ្វីៗដូចគ្នានឹងអ្នកគ្មានជំនឿដែរ ទស្សនៈរបស់ពួកគេគឺជាទស្សនៈដែលអ្នកគ្មានជំនឿមានចំពោះរឿងរ៉ាវ។ នេះគឺគ្រប់គ្រាន់បញ្ជាក់ថា អ្នកដឹកនាំក្លែងក្លាយមិនមែនជាមនុស្សដែលស្រឡាញ់និងយល់សេចក្ដីពិតឡើយ ហើយពួកគេគ្មានការញែកដឹងទាល់តែសោះ។ តើពួកគេមិនមែនរាក់កំផែលខ្លាំងណាស់ទេឬ? ពួកគេពិតជាខ្វាក់មែន ខ្វាក់ខ្លាំងណាស់!

កាលពីមុន ខ្ញុំបានជួបអ្នកដឹកនាំក្លែងក្លាយម្នាក់ដែលតែងតែនិយាយ និងសើចនៅពេលដែលខ្ញុំជជែកជាមួយគេ ប៉ុន្តែនៅពេលដែលខ្ញុំសួរគេអំពីកិច្ចការ រំពេចនោះគេក៏សម្លឹងមើលទៅណាក៏មិនដឹង ទាំងស្ពឹកស្រពន់និងមិនដឹងអី ហើយមិនឆ្លើយតបចំពោះអ្វីដែលខ្ញុំបាននិយាយទៅកាន់គេឡើយ។ មនុស្សម្នាក់នេះមានគុណសម្បត្តិខ្សោយពេក ដែលមិនអាចឱ្យគេប្រើប្រាស់បានឡើយ។ គ្មានអ្វីដែលគួរឱ្យឆ្ងល់ឡើយ គេមិនយល់ពីអ្វីដែលខ្ញុំបានប្រាប់គេ ហើយមិនអាចអនុវត្តតាមឡើយ។ មិនថាខ្ញុំបាននិយាយជាមួយគេអំពីអ្វីក៏ដោយ គេតែងតែនិយាយថា៖ «ខ្ញុំបានដឹកនាំការជួបជុំ ហើយខ្ញុំបានពិនិត្យមើលកិច្ចការកាលពីប៉ុន្មានថ្ងៃមុន»។ ខ្ញុំបាននិយាយថា៖ «តើអ្នកគ្មានកិច្ចការអ្វីផ្សេងក្រៅពីដឹកនាំការជួបជុំទេឬ? មានកិច្ចការជាច្រើនដែលត្រូវធ្វើនៅក្នុងពួកជំនុំ ហេតុអ្វីបានជាអ្នកមិនរកអ្វីផ្សេងទៀតធ្វើ?» គេបាននិយាយថា៖ «តើការធ្វើជាអ្នកដឹកនាំ ឬអ្នកធ្វើការ មិនមែនគ្រាន់តែទាក់ទងនឹងការដឹកនាំការជួបជុំទេឬ? គ្មានអ្វីដែលត្រូវធ្វើក្រៅពីដឹកនាំការជួបជុំនោះទេ ខ្ញុំមិនចេះធ្វើអ្វីផ្សេងទៀតឡើយ!» នេះបង្ហាញថា គេត្រូវបានកំណត់ឱ្យក្លាយជាអ្នកដឹកនាំក្លែងក្លាយរួចទៅហើយ នៅពេលដែលគេទទួលយកតួនាទីនោះ ហើយគេមិនអាចធ្វើកិច្ចការជាក់ស្ដែងណាមួយបានឡើយ ព្រោះគុណសម្បត្តិរបស់គេខ្សោយខ្លាំងពេក! គុណសម្បត្តិខ្សោយខ្លាំងពេក នាំឱ្យខ្វាក់ភ្នែក និងខ្វាក់ប្រាជ្ញា។ តើការខ្វាក់ភ្នែកមានន័យដូចម្តេច? វាមានន័យថា មិនថាមនុស្សម្នាក់ឃើញអ្វីនោះទេ ពួកគេមិនអាចមើលឃើញបញ្ហាជាក់លាក់បានឡើយ ដូច្នេះភ្នែករបស់ពួកគេគ្មានប្រយោជន៍អ្វីនោះទេ។ តើការខ្វាក់ប្រាជ្ញាមានន័យដូចម្តេច? វាមានន័យថា មិនថារឿងអ្វីកើតឡើងនោះទេ មនុស្សម្នាក់មិនដឹង និងមើលមិនធ្លុះពីបញ្ហានៅក្នុងនោះ ហើយពួកគេមិនអាចមើលឃើញថាសារជាតិនៃបញ្ហាស្ថិតនៅត្រង់ណាឡើយ នេះហើយជាអត្ថន័យនៃការខ្វាក់ប្រាជ្ញា។ ប្រសិនបើមនុស្សម្នាក់ខ្វាក់ប្រាជ្ញា នោះពួកគេចប់ទាំងស្រុង។ អ្នកដឹកនាំក្លែងក្លាយ គឺជាមនុស្សខ្វាក់ភ្នែក និងខ្វាក់ប្រាជ្ញាបែបនេះឯង។ តើអ្នករាល់គ្នាគិតថាថា អ្នកដឹកនាំក្លែងក្លាយមានអារម្មណ៍អន់ចិត្តដែរឬទេ នៅពេលដែលពួកគេឮពាក្យទាំងនេះ? ពួកគេគិតថា៖ «ភ្នែករបស់ខ្ញុំធំគ្រាន់បើដែរ ប៉ុន្តែព្រះអង្គបែរជាមានព្រះបន្ទូលថាខ្ញុំខ្វាក់ភ្នែក។ ហើយខ្ញុំមានចេតនាល្អនៅក្នុងចិត្តគំនិត ប៉ុន្តែព្រះអង្គបែរជាមានព្រះបន្ទូលថាខ្ញុំខ្វាក់ប្រាជ្ញា។ តើការកំណត់និយមន័យរបស់ព្រះអង្គ មិនសូវត្រឹមត្រូវទេ មែនទេ? ហេតុអ្វីមិនគ្រាន់តែហៅខ្ញុំថាជាអ្នកដឹកនាំក្លែងក្លាយទៅ? ហេតុអ្វីបន្ថែមថា ខ្ញុំខ្វាក់ភ្នែក និងខ្វាក់ប្រាជ្ញាដែរនោះ?» ប្រសិនបើខ្ញុំមិនបាននិយាយបែបនោះទេ ដោយវិនិច្ឆ័យតាមគុណសម្បត្តិរបស់អ្នកដឹកនាំក្លែងក្លាយ តើពួកគេអាចដឹងថាពួកគេមានគុណសម្បត្តិខ្សោយដែរឬទេ? (ទេ ពួកគេមិនអាចដឹងទេ។) តើការនិយាយថា អ្នកដឹកនាំក្លែងក្លាយទាំងនេះខ្វាក់ភ្នែក និងខ្វាក់ប្រាជ្ញា មិនមែនពន្យល់ពីបញ្ហានេះបានយ៉ាងល្អឥតខ្ចោះទេឬអី? ឧទាហរណ៍ ឧបមាថាមានពួកទទឹងនឹងព្រះគ្រីស្ទម្នាក់កំពុងបង្កើតនគរឯករាជ្យផ្ទាល់ខ្លួននៅក្នុងពួកជំនុំ។ ប៉ុន្តែអ្នកដឹកនាំក្លែងក្លាយនិយាយថា៖ «មនុស្សនេះមានសមត្ថភាពណាស់។ គេធ្លាប់ជាសាស្រ្តាចារ្យសាកលវិទ្យាល័យ ហើយគេនិយាយបានច្បាស់លាស់ មានរបៀបរៀបរយ និងពូកែនិយាយ។ លើសពីនេះទៅទៀត គេមិនចេះភ័យទេ មិនថាមានអ្នកស្ដាប់ច្រើនប៉ុនណាក៏ដោយ»។ វាច្បាស់ដូចថ្ងៃរះអ៊ីចឹងថា មនុស្សដែលពួកគេនិយាយដល់នោះគឺជាពួកផារិស៊ី ដែលកំពុងបង្កើតនគរឯករាជ្យផ្ទាល់ខ្លួនរបស់គេ ប៉ុន្តែអ្នកដឹកនាំក្លែងក្លាយនៅតែសរសើរពួកគេ។ តើនេះមិនមែនជាការខ្វាក់ភ្នែកទេឬអី? (មែនហើយ។) ប្រសិនបើនរណាម្នាក់កំពុងច្រៀងខុសចង្វាក់ ហើយអ្នកមិនបានឮ តើអាចចាត់ទុកថាជាការខ្វាក់ភ្នែកបានដែរឬទេ? (ទេ។) នោះគឺជាបញ្ហាវិជ្ជាជីវៈ មិនមែនជាបញ្ហាគុណសម្បត្តិនោះទេ។ ប៉ុន្តែបន្ទាប់ពីពួកគេបានស្ដាប់សេចក្ដីពិតជាច្រើនរួចមក អ្នកដឹកនាំក្លែងក្លាយមិនទាំងអាចបែងចែកបានថាពួកទទឹងនឹងព្រះគ្រីស្ទជាអ្វីផង ហើយពួកគេមិនអាចបែងចែកបានទេថាតើភាពជាមនុស្សរបស់បុគ្គលម្នាក់ល្អឬអាក្រក់ ឬតើនរណាម្នាក់ជាបេក្ខជនសម្រាប់ការដំឡើងឋានៈនិងបណ្ដុះបណ្ដាលពីដំណាក់ព្រះជាម្ចាស់ ឬតើនរណាម្នាក់ជាអ្នកមិនជឿ ឬតើមនុស្សនោះជឿលើព្រះជាម្ចាស់ដោយស្មោះអស់ពីចិត្តដែរឬអត់ ហើយពួកគេមិនអាចបែងចែកបានទេថាតើនរណាម្នាក់ស្មោះត្រង់ក្នុងការបំពេញភារកិច្ចរបស់ខ្លួនផងនោះ ដូច្នេះតើពួកគេទទួលបានអ្វីខ្លះពីការស្ដាប់ការអធិប្បាយអស់រយៈពេលជាច្រើនឆ្នាំមកនេះ? ពួកគេមិនទទួលបានសេចក្ដីពិតអ្វីឡើយ ដែលមានន័យថា ពួកគេគឺជាពួកខ្វាក់ល្ងីល្ងើ។ នេះហើយជាកម្រិតនៃភាពខ្វាក់របស់អ្នកដឹកនាំក្លែងក្លាយ។ ពួកគេជឿថា ការងារចម្បងរបស់អ្នកដឹកនាំគឺត្រូវចេះអធិប្បាយ និងត្រូវអធិប្បាយឱ្យបានពីរឬបីម៉ោង ហើយថាដរាបណាពួកគេអាចនិយាយពីពាក្យពេចន៍និងគោលលទ្ធិ អាចស្រែកពាក្យស្លោក និងបំផុសគំនិតមនុស្ស នោះពួកគេស្របតាមស្តង់ដាក្នុងនាមជាអ្នកដឹកនាំហើយ ពួកគេអាចរ៉ាប់រងកិច្ចការ ពួកគេមានតថភាពនៃសេចក្ដីពិត ហើយព្រះជាម្ចាស់ពេញព្រះទ័យនឹងពួកគេ។ តើនេះគឺជាតក្កវិជ្ជាប្រភេទណាទៅ? ដោយសារតែអ្នកដឹកនាំក្លែងក្លាយមិនយល់ពីសេចក្ដីពិត និងមានគុណសម្បត្តិខ្សោយពេក ព្រមទាំងខ្វាក់ភ្នែក និងខ្វាក់ប្រាជ្ញា ពួកគេគ្មានសមត្ថភាពទាល់តែសោះក្នុងការបែងចែកមនុស្សប្រភេទផ្សេងៗ ហើយមិនអាចមើលធ្លុះមនុស្សប្រភេទផ្សេងៗឡើយ។ ដូច្នេះ តើពួកគេអាចប្រើប្រាស់មនុស្សប្រភេទផ្សេងៗបានសមហេតុផលបានដែរឬទេ? (ទេ។) ពួកគេមានយុទ្ធសាស្ត្រតែមួយគត់៖ អ្នកដែលធ្លាប់ធ្វើជាគ្រូបង្រៀន ត្រូវបានចាត់តាំងឱ្យអធិប្បាយ អ្នកដែលធ្លាប់ពាក់ព័ន្ធនឹងពាណិជ្ជកម្មបរទេស ត្រូវបានចាត់តាំងឱ្យចាត់ចែងកិច្ចការទូទៅ អ្នកដែលអាចនិយាយភាសាអង់គ្លេសបាន ត្រូវបានចាត់តាំងឱ្យធ្វើជាអ្នកបកប្រែ ហើយអ្នកណាដែលពូកែនិយាយ និងមុខក្រាស់ ត្រូវបានចាត់តាំងឱ្យផ្សាយដំណឹងល្អ។ អ្នកដែលកំសាក ត្រូវបានចាត់តាំងឱ្យសរសេរអត្ថបទទីបន្ទាល់តាមរយៈបទពិសោធ នៅឯផ្ទះ អ្នកដែលហ៊ាននិងចូលចិត្តសម្ដែង ត្រូវបានតែងតាំងជាតួសម្ដែង ហើយអ្នកដែលចង់ធ្វើជាមន្ត្រី ត្រូវបានតែងតាំងជាអ្នកដឹកនាំ ឬនាយក។ នេះហើយជារបៀបដែលអ្នកដឹកនាំក្លែងក្លាយប្រើប្រាស់មនុស្ស គ្មានគោលការណ៍អ្វីទាល់តែសោះ។

នៅក្នុងវិសាលភាពការងារដែលអ្នកដឹកនាំក្លែងក្លាយទទួលខុសត្រូវ ជារឿយៗមានមនុស្សមួយចំនួនដែលដេញតាមសេចក្ដីពិតយ៉ាងពិតប្រាកដ និងបំពេញតាមលក្ខណវិនិច្ឆ័យសម្រាប់ការដំឡើងឋានៈនិងបណ្ដុះបណ្ដាល តែបែរជាត្រូវបានកប់បាត់ទៅវិញ។ មនុស្សទាំងនេះ ខ្លះផ្សាយដំណឹងល្អ ហើយខ្លះត្រូវបានចាត់តាំងឱ្យធ្វើភារកិច្ចរៀបចំទទួលភ្ញៀវ។ ការពិតគឺថា ពួកគេសុទ្ធតែមានគុណសម្បត្តិ និងយល់សេចក្ដីពិតខ្លះៗ ហើយស័ក្តិសមនឹងទទួលបានការបណ្ដុះបណ្ដាលជាអ្នកដឹកនាំ និងអ្នកធ្វើការ គ្រាន់តែថាពួកគេមិនចូលចិត្តអួតបង្ហាញខ្លួន ឬធ្វើខ្លួនឱ្យលេចធ្លោជាងគេប៉ុណ្ណោះ។ ប៉ុន្តែ អ្នកដឹកនាំក្លែងក្លាយមិនអើពើនឹងមនុស្សទាំងនេះទាល់តែសោះ។ ពួកគេមិនទាក់ទងជាមួយ ឬសាកសួរអំពីមនុស្សទាំងនេះឡើយ ហើយពួកគេមិនដែលបណ្ដុះបណ្ដាលបុគ្គលមានទេពកោសល្យសម្រាប់ដំណាក់ព្រះជាម្ចាស់ឡើយ។ ពួកគេផ្តោតអារម្មណ៍តែលើការអូសទាញអស់អ្នកដែលចូលចិត្តអែបអបពួកគេប៉ុណ្ណោះ ដើម្បីបំពេញបំណងប្រាថ្នាដ៏អាត្មានិយមរបស់ខ្លួន។ ជាលទ្ធផល មនុស្សដែលដេញតាមសេចក្ដីពិតយ៉ាងពិតប្រាកដ មិនត្រូវបានដំឡើងឋានៈនិងបណ្ដុះបណ្ដាលឡើយ ផ្ទុយទៅវិញ អ្នកដែលចូលចិត្តធ្វើខ្លួនឱ្យលេចធ្លោ អ្នកដែលពូកែនិយាយ អ្នកដែលចេះអែបអបគេ និងអ្នកដែលចូលចិត្តកេរ្តិ៍ឈ្មោះ ផលប្រយោជន៍ និងឋានៈ បែរជាត្រូវបានដំឡើងឋានៈទាំងអស់ ហើយសូម្បីតែអ្នកដែលធ្លាប់ធ្វើជាមន្ត្រី ជាប្រធានក្រុមហ៊ុន ឬអ្នកដែលធ្លាប់រៀនពីការគ្រប់គ្រងក្រុមហ៊ុននៅក្នុងសង្គម ក៏ត្រូវបានចាត់តាំងឱ្យកាន់តំណែងសំខាន់ៗដែរ។ មិនថាមនុស្សទាំងនោះជាអ្នកជឿពិតប្រាកដឬអត់ ឬថាតើពួកគេជាមនុស្សដែលដេញតាមសេចក្ដីពិតឬអត់នោះទេ យ៉ាងណាក៏ដោយ ពួកគេគឺជាមនុស្សដែលត្រូវបានដំឡើងតំណែង និងប្រើប្រាស់នៅក្នុងវិសាលភាពការងារដែលអ្នកដឹកនាំក្លែងក្លាយទទួលខុសត្រូវ។ តើនេះជាការប្រើប្រាស់មនុស្សស្របតាមគោលការណ៍ដែរឬទេ? តើការដែលអ្នកដឹកនាំក្លែងក្លាយដំឡើងឋានៈតែមនុស្សបែបនេះ មិនដូចជាសង្គមដែលមិនជឿសុទ្ធសាធទេឬអី? ក្នុងអំឡុងពេលដែលអ្នកដឹកនាំក្លែងក្លាយកំពុងធ្វើការ អ្នកដែលអាចធ្វើការជាក់ស្ដែងនៅពេលបំពេញភារកិច្ច អ្នកដែលមានស្មារតីយុត្តិធម៌ និងអ្នកដែលស្រឡាញ់សេចក្ដីពិត និងស្រឡាញ់អ្វីៗដែលវិជ្ជមាន មិនត្រូវបានដំឡើងឋានៈ ឬបណ្ដុះបណ្ដាលឡើយ ហើយពួកគេពិបាកនឹងទទួលបានឱកាសបណ្ដុះបណ្ដាលណាស់។ ផ្ទុយទៅវិញ គឺអ្នកដែលពូកែនិយាយ អ្នកដែលចូលចិត្តអួតបង្ហាញខ្លួន និងចេះអែបអបគេ ព្រមទាំងអ្នកដែលចូលចិត្តកេរ្តិ៍ឈ្មោះ ផលប្រយោជន៍ និងឋានៈទៅវិញទេ ដែលត្រូវបានចាត់តាំងឱ្យកាន់តំណែងសំខាន់ៗ។ មនុស្សទាំងនោះហាក់ដូចជាឆ្លាតគ្រាន់បើ ប៉ុន្តែតាមពិតទៅ ពួកគេគ្មានសមត្ថភាពក្នុងការយល់ដឹងឡើយ មានគុណសម្បត្តិអន់ខ្លាំង និងភាពជាមនុស្សមិនល្អ ពួកគេគ្មានបន្ទុកពិតប្រាកដចំពោះភារកិច្ចរបស់ខ្លួនឡើយ ហើយពួកគេមិនស័ក្តិសមនឹងទទួលបានការបណ្ដុះបណ្ដាលទាល់តែសោះ។ ទោះជាយ៉ាងណាក៏ដោយ គឺពួកគេនេះហើយដែលកាន់កាប់តំណែងជាអ្នកដឹកនាំ និងអ្នកធ្វើការនៅក្នុងពួកជំនុំ។ លទ្ធផល កិច្ចការជាច្រើនរបស់ពួកជំនុំ មិនអាចចាប់ផ្ដើមដំណើរការយ៉ាងរលូនទាន់ពេលវេលា ឬមានភាពវិវឌ្ឍយឺត ហើយការរៀបចំកិច្ចការរបស់ ដំណាក់ព្រះជាម្ចាស់ ត្រូវការពេលយូរពេកទម្រាំនឹងអនុវត្តបាន។ ទាំងនេះគឺជាផលប៉ះពាល់ និងផលវិបាកដែលត្រូវបានបង្កឡើងទៅលើកិច្ចការរបស់ពួកជំនុំ ដោយការដែលអ្នកដឹកនាំក្លែងក្លាយប្រើប្រាស់មនុស្សមិនបានត្រឹមត្រូវ។

អ្នកដឹកនាំក្លែងក្លាយភាគច្រើនមានគុណសម្បត្តិខ្សោយ។ ទោះបីជាពួកគេហាក់ដូចជាពូកែនិយាយក៏ដោយ ប៉ុន្តែពួកគេគ្មានសមត្ថភាពក្នុងការយល់ដឹងពីសេចក្ដីពិតទាល់តែសោះ រហូតដល់ថ្នាក់ពួកគេគ្មានការយល់ដឹងខាងវិញ្ញាណឡើយ។ ពួកគេខ្វាក់ភ្នែក និងខ្វាក់ប្រាជ្ញា ពួកគេមិនអាចមើលធ្លុះបញ្ហាអ្វីឡើយ ហើយមិនយល់ពីសេចក្ដីពិតទាល់តែសោះ ដែលនេះគឺជាបញ្ហាដ៏ធ្ងន់ធ្ងរ។ ពួកគេនៅតែមានបញ្ហាមួយទៀត ដែលធ្ងន់ធ្ងរជាងនេះ គឺនៅពេលពួកគេបានយល់ និងចេះស្ទាត់នូវពាក្យពេចន៍ និងគោលលទ្ធិមួយចំនួនតូច ហើយអាចស្រែកបញ្ចេញនូវពាក្យស្លោកមួយចំនួនតូច នោះពួកគេគិតថា ពួកគមានតថភាពនៃសេចក្ដីពិត។ ដូច្នេះ កិច្ចការអ្វីក៏ដោយដែលពួកគេធ្វើ ហើយនរណាក៏ដោយដែលពួកគេជ្រើសរើសយកមកប្រើប្រាស់ គឺពួកគេមិនស្វែងរកគោលការណ៍សេចក្តីពិត ហើយពួកគេមិនប្រកបគ្នាជាមួយអ្នកដទៃ ហើយពួកគេកាន់តែមិនគោរពតាមការរៀបចំកិច្ចការនិងគោលការណ៍នៃដំណាក់របស់ព្រះជាម្ចាស់ឡើយ។ ពួកគេមានទំនុកចិត្តខ្លាំងណាស់ ពួកគេតែងតែជឿថាគំនិតរបស់ខ្លួនត្រូវ ហើយធ្វើអ្វីៗតាមតែចិត្តចង់។ ជាលទ្ធផល នៅពេលពួកគេជួបការលំបាក ឬកាលៈទេសៈពិសេសណាមួយ ពួកគេទ័លគំនិត។ លើសពីនេះទៅទៀត ពួកគេច្រើនតែយល់ខុសថា ដោយសារតែពួកគេបានធ្វើការអស់រយៈពេលជាច្រើនឆ្នាំនៅក្នុងដំណាក់ព្រះជាម្ចាស់ និងមានបទពិសោធគ្រប់គ្រាន់ក្នុងការបម្រើជាអ្នកដឹកនាំនៅទីនោះ ពួកគេដឹងពីរបៀបធ្វើឱ្យកិច្ចការរបស់ពួកជំនុំដំណើរការ និងរីកចម្រើន។ ពួកគេហាក់ដូចជាយល់អំពីរឿងទាំងនេះ ប៉ុន្តែតាមពិតទៅ ពួកគេមិនចេះធ្វើកិច្ចការអ្វីទាល់តែសោះ។ ពួកគេធ្វើកិច្ចការរបស់ពួកជំនុំតាមរបៀបដែលពួកគេពេញចិត្ត ដោយធ្វើតាមសញ្ញាណនិងការស្រមើស្រមៃរបស់ខ្លួន តាមបទពិសោធនិងទម្លាប់របស់ខ្លួន និងតាមបទប្បញ្ញត្តិរបស់ខ្លួន។ ទង្វើនេះធ្វើឱ្យកិច្ចការផ្សេងៗរបស់ពួកជំនុំរញ៉េរញ៉ៃនិងច្របូកច្របល់ ហើយរារាំងកិច្ចការទាំងនោះមិនឱ្យមានលទ្ធផលពិតប្រាកដ។ ប្រសិនបើមានមនុស្សមួយចំនួននៅក្នុងក្រុមដែលយល់ពីសេចក្ដីពិត និងអាចធ្វើកិច្ចការជាក់ស្ដែងបានខ្លះ ពួកគេអាចរក្សាភាពប្រក្រតីនៃកិច្ចការរបស់ក្រុមនោះបាន។ ទោះជាយ៉ាងណាក៏ដោយ រឿងនេះមិនពាក់ព័ន្ធអ្វីទាល់តែសោះជាមួយអ្នកដឹកនាំក្លែងក្លាយរបស់ពួកគេ។ មូលហេតុដែលកិច្ចការអាចធ្វើទៅបានល្អ គឺដោយសារតែមានមនុស្សល្អមួយចំនួននៅក្នុងក្រុម ដែលអាចធ្វើកិច្ចការជាក់ស្ដែងបានខ្លះ និងរក្សាកិច្ចការឱ្យដើរលើផ្លូវត្រូវ វាមិនមែនមានន័យថា អ្នកដឹកនាំក្លែងក្លាយរបស់ពួកគេបានធ្វើកិច្ចការជាក់ស្ដែងនោះទេ។ គ្មានកិច្ចការណាមួយអាចធ្វើទៅបានទេ បើគ្មានមនុស្សល្អមួយចំនួនបែបនេះទទួលខុសត្រូវ។ អ្នកដឹកនាំក្លែងក្លាយគឺមិនអាចធ្វើការងាររបស់ខ្លួនបានឡើយ ហើយពួកគេគ្មានមុខងារអ្វីទាល់តែសោះ។ ហេតុអ្វីបានជាអ្នកដឹកនាំក្លែងក្លាយធ្វើឱ្យកិច្ចការរបស់ពួកជំនុំរញ៉េរញ៉ៃ? ហេតុផលទីមួយគឺ អ្នកដឹកនាំក្លែងក្លាយមិនយល់ពីសេចក្ដីពិត ពួកគេមិនអាចប្រកបអំពីសេចក្ដីពិតដើម្បីដោះស្រាយបញ្ហាឡើយ ហើយពួកគេមិនស្វែងរកវិធីដោះស្រាយបញ្ហាទេ ដែលនាំឱ្យបញ្ហាកាន់តែគរឡើង និងធ្វើឱ្យកិច្ចការរបស់ពួកជំនុំជាប់គាំង។ ហេតុផលទីពីរគឺ អ្នកដឹកនាំក្លែងក្លាយជាមនុស្សខ្វាក់ ហើយពួកគេមិនអាចកំណត់អត្តសញ្ញាណបុគ្គលមានទេពកោសល្យឡើយ។ ពួកគេមិនអាចកែសម្រួលអ្នកមើលការខុសត្រូវក្រុមឱ្យបានសមរម្យទេ ដែលបណ្ដាលឱ្យកិច្ចការមួយចំនួនគ្មានមនុស្សសមរម្យទទួលខុសត្រូវ ធ្វើឱ្យកិច្ចការនោះជាប់គាំង។ ហេតុផលទីបីគឺ អ្នកដឹកនាំក្លែងក្លាយប្រព្រឹត្តខ្លួនដូចជាមន្ត្រីពេក។ ពួកគេមិនមើលការខុសត្រូវ ឬចង្អុលបង្ហាញលើកិច្ចការឡើយ ហើយនៅកន្លែងណាដែលមានចំណុចខ្សោយនៅក្នុងកិច្ចការ ពួកគេមិនត្រៀមខ្លួនចូលរួមយ៉ាងសកម្ម ឬផ្ដល់ការណែនាំនៅក្នុងកិច្ចការជាក់លាក់ឡើយ។ ឧទាហរណ៍ យើងអាចនិយាយថា ចំពោះការងារជាក់លាក់មួយចំនួន មនុស្សមួយចំនួនដែលកំពុងបំពេញកិច្ចការនោះ គឺជាអ្នកជឿថ្មី ដែលគ្មានមូលដ្ឋានគ្រឹះច្រើនទេ ពួកគេមិនយល់សេចក្ដីពិត និងមិនសូវថ្នឹកនឹងវិស័យនៃកិច្ចការនោះ ព្រមទាំងមិនទាន់ចាប់យល់ច្បាស់ពីគោលការណ៍នានានៃកិច្ចការនោះឡើយ។ ដោយខ្វាក់ភ្នែក មេដឹកនាំក្លែងក្លាយមិនអាចមើលឃើញបញ្ហាទាំងនេះទេ។ ពួកគេជឿថាវាមិនអីទេ ដរាបណានរណាម្នាក់កំពុងតែធ្វើកិច្ចការ នោះមិនខ្វល់ថាវាសម្រេចបានល្អ ឬមិនល្អនោះឡើយ។ ពួកគេមិនដឹងថា នៅកន្លែងណាដែលមានចំណុចខ្សោយនៅក្នុងកិច្ចការរបស់ពួកជំនុំ ពួកគេគួរតែតាមដាន ធ្វើការពិនិត្យ និងផ្ដល់ការចង្អុលបង្ហាញ ហើយពួកគេគួរតែចូលរួមដោយផ្ទាល់ក្នុងការដោះស្រាយបញ្ហា និងជួយគាំទ្រដល់អ្នកដែលកំពុងបំពេញភារកិច្ច រហូតទាល់តែពួកគេយល់ពីសេចក្ដីពិត អាចធ្វើតាមគោលការណ៍ និងចូលទៅក្នុងផ្លូវត្រូវ។ មានតែពេលនេះទេ ទើបពួកគេមិនចាំបាច់ព្រួយបារម្ភខ្លាំងពេក។ អ្នកដឹកនាំក្លែងក្លាយមិនធ្វើកិច្ចការតាមរបៀបនេះឡើយ។ នៅពេលដែលពួកគេឃើញមានមនុស្សធ្វើកិច្ចការហើយ ពួកគេលែងខ្វល់ពីកិច្ចការនោះទៀត។ ពួកគេមិនសាកសួរអ្វីឡើយ មិនថាកិច្ចការនោះដំណើរការទៅយ៉ាងណាក៏ដោយ។ នៅកន្លែងណាដែលមានចំណុចខ្សោយនៅក្នុងកិច្ចការ ឬមានអ្នកមើលការខុសត្រូវដែលមានគុណសម្បត្តិខ្សោយ ពួកគេមិនផ្ដល់ការណែនាំផ្ទាល់ចំពោះកិច្ចការឡើយ ហើយពួកគេមិនចូលរួមក្នុងកិច្ចការនោះដោយខ្លួនឯងទេ។ ហើយនៅពេលដែលអ្នកមើលការខុសត្រូវម្នាក់អាចទទួលបន្ទុកការងារបាន អ្នកដឹកនាំក្លែងក្លាយកាន់តែមិនពិនិត្យមើលរឿងរ៉ាវ ឬផ្ដល់ការចង្អុលបង្ហាញដោយផ្ទាល់ទៅទៀត។ ពួកគេគ្រាន់តែសម្ងំសុខ ហើយទោះបីជាមាននរណាម្នាក់រាយការណ៍ពីបញ្ហាក៏ដោយ ក៏ពួកគេមិនសួរនាំអំពីបញ្ហានោះដែរ ព្រោះពួកគេគិតថាគ្មានការចាំបាច់ឡើយ។ អ្នកដឹកនាំក្លែងក្លាយមិនធ្វើកិច្ចការជាក់លាក់ទាំងនេះណាមួយឡើយ។ សរុបសេចក្ដីមក អ្នកដឹកនាំក្លែងក្លាយគឺជាពួកមនុស្សអាប់ឱនដែលមិនធ្វើកិច្ចការជាក់ស្ដែងសូម្បីបន្តិចឡើយ។ ពួកគេជឿថា ចំពោះកិច្ចការណាក៏ដោយ ឱ្យតែមាននរណាម្នាក់ទទួលខុសត្រូវ ហើយមានគ្នាគ្រប់ដៃដើម្បីបំពេញកិច្ចការនោះ គឺសម្រេចរួចរាល់។ ពួកគេគិតថា អ្វីដែលពួកគេត្រូវធ្វើ គឺគ្រាន់តែដឹកនាំការជួបជុំម្ដងម្កាល ហើយសាកសួរប្រសិនបើមានបញ្ហាកើតឡើង។ ពេលធ្វើបែបនេះហើយ អ្នកដឹកនាំក្លែងក្លាយនៅតែជឿថា ពួកគេកំពុងធ្វើការបានល្អ ហើយពេញចិត្តនឹងខ្លួនឯងយ៉ាងខ្លាំងទៀត។ ពួកគេគិតថា៖ «គ្មានបញ្ហាអ្វីចំពោះកិច្ចការណាមួយឡើយ។ បុគ្គលិកទាំងអស់សុទ្ធតែត្រូវបានរៀបចំរួចទាំងស្រុង ហើយអ្នកមើលការខុសត្រូវក៏មានដែរ។ ខ្ញុំពូកែចំពោះកិច្ចការនេះ ខ្ញុំពិតជាមានទេពកោសល្យម៉្លេះ!» តើនេះមិនមែនជារឿងអាម៉ាសទេឬ? ពួកគេខ្វាក់ភ្នែក និងខ្វាក់ប្រាជ្ញាណាស់ ដល់ថ្នាក់ពួកគេមិនអាចមើលឃើញកិច្ចការណាមួយដែលត្រូវបំពេញនោះទេ ហើយពួកគេមិនអាចរកឃើញបញ្ហាណាមួយឡើយ។ នៅកន្លែងខ្លះ កិច្ចការបានឈប់ដំណើរការ ប៉ុន្តែពួកគេនៅទីនោះយ៉ាងពេញចិត្ត ដោយគិតថា៖ «បងប្អូនប្រុសស្រីសុទ្ធតែជាក្មេងៗ ពួកគេគឺជាកម្លាំងថ្មីទាំងអស់។ ពួកគេបំពេញភារកិច្ចយ៉ាងស្វាហាប់ ពួកគេប្រាកដជាអាចធ្វើកិច្ចការបានល្អ»។ តាមការពិត យុវជនទាំងនេះគឺជាអ្នកថ្មីថ្មោង ដែលគ្មានការយល់ដឹងអំពីជំនាញវិជ្ជាជីវៈអ្វីឡើយ។ ពួកគេត្រូវតែរៀនបណ្ដើរ ធ្វើបណ្ដើរ។ អាចនិយាយបានថា ពួកគេមិនទាន់ចេះធ្វើកិច្ចការអ្វីឡើយ៖ អ្នកខ្លះអាចយល់បានបន្តិចបន្តួច ប៉ុន្តែមិនមែនជាអ្នកជំនាញឡើយ ហើយពួកគេមិនយល់ពីគោលការណ៍ទេ ហើយនៅពេលដែលពួកគេធ្វើកិច្ចការរួចរាល់ វាទាមទារឱ្យមានការកែតម្រូវម្ដងហើយម្ដងទៀត ឬថែមទាំងត្រូវធ្វើឡើងវិញជាញឹកញាប់ទៀតផង។ ក៏មានយុវជនមួយចំនួនដែលមិនទាន់ទទួលការហ្វឹកហាត់ ហើយមិនធ្លាប់ឆ្លងកាត់ការលួសកាត់។ ពួកគេថោកទាប និងខ្ជិលច្រអូសខ្លាំងណាស់ ហើយលោភលន់ចង់បានភាពស្រណុកសុខស្រួល។ ពួកគេមិនទទួលយកសេចក្ដីពិតសូម្បីតែបន្តិច ហើយនៅពេលដែលពួកគេរងទុក្ខបន្តិចបន្តួច ពួកគេរអ៊ូរទាំមិនឈប់។ ពួកគេភាគច្រើនគឺជាពួកកំហូចដែលធ្វើការឱ្យតែរួចពីដៃ និងលោភលន់ចង់បានភាពស្រណុកសុខស្រួល។ ចំពោះយុវជនប្រភេទនេះ អ្នកត្រូវតែឧស្សាហ៍ប្រកបជាមួយពួកគេអំពីសេចក្ដីពិត ហើយលើសពីនេះទៅទៀត អ្នកត្រូវតែលួសកាត់ពួកគេ។ យុវជនទាំងនេះត្រូវតែមាននណារម្នាក់ទទួលខុសត្រូវលើពួកគេ និងឃ្លាំមើលពួកគេ។ ត្រូវតែមានអ្នកដឹកនាំ ឬអ្នកធ្វើការនៅទីនោះ ដើម្បីទទួលខុសត្រូវផ្ទាល់ចំពោះការងាររបស់ពួកគេ ហើយផ្ដល់ការមើលការខុសត្រូវ និងការចង្អុលបង្ហាញដោយផ្ទាល់។ មានតែពេលនោះទេ ទើបការងាររបស់ពួកគេអាចបង្កើតផលបានខ្លះ។ ប្រសិនបើអ្នកដឹកនាំ ឬអ្នកធ្វើការចាកចេញពីកន្លែងធ្វើការ ហើយមិនយកចិត្តទុកដាក់នឹងកិច្ចការ ឬសាកសួរអំពីវាទេនោះ មនុស្សទាំងនេះនឹងបែកខ្ញែកគ្នារបាត់របាយ ហើយការបំពេញភារកិច្ចរបស់ពួកគេនឹងគ្មានផលផ្លែអ្វីទាល់តែសោះ។ ប៉ុន្តែ អ្នកដឹកនាំក្លែងក្លាយគ្មានការយល់ដឹងអំពីរឿងនេះឡើយ។ ពួកគេចាត់ទុកមនុស្សគ្រប់គ្នាថាជាបងប្អូនប្រុសស្រី ជាមនុស្សដែលចេះស្ដាប់បង្គាប់ និងចុះចូល ដូច្នេះពួកគេមានទំនុកចិត្តយ៉ាងខ្លាំងលើមនុស្សទាំងនោះ ហើយចាត់តាំងការងារឱ្យពួកគេ រួចលែងខ្វល់ពីពួកគេទៀត នេះគឺជាភស្តុតាងដ៏ល្អបំផុតដែលបង្ហាញថា អ្នកដឹកនាំក្លែងក្លាយខ្វាក់ភ្នែក និងខ្វាក់ប្រាជ្ញា។ អ្នកដឹកនាំក្លែងក្លាយមិនយល់ពីសេចក្ដីពិតទាល់តែសោះ មិនអាចមើលឃើញបញ្ហាច្បាស់លាស់ឡើយ ហើយមិនមានសមត្ថភាពក្នុងការរកឃើញបញ្ហាណាមួយឡើយ ប៉ុន្តែបែរជាគិតថាពួកគេកំពុងធ្វើការបានល្អទៅវិញ។ តើពួកគេចំណាយពេលរាល់ថ្ងៃគិតអំពីអ្វី? ពួកគេគិតអំពីរបៀបធ្វើខ្លួនដូចជាមន្ត្រី និងរីករាយនឹងផលប្រយោជន៍នៃឋានៈ។ អ្នកដឹកនាំក្លែងក្លាយ គឺដូចជាមនុស្សដែលមិនចេះគិតអ៊ីចឹង ពួកគេមិនគិតគូរដល់ព្រះហឫទ័យរបស់ព្រះជាម្ចាស់សូម្បីតែបន្តិច។ ពួកគេមិនធ្វើកិច្ចការជាក់ស្ដែងឡើយ ប៉ុន្តែពួកគេរង់ចាំឱ្យដំណាក់របស់ព្រះជាម្ចាស់សរសើរ និងដំឡើងឋានៈពួកគេ។ ពួកគេពិតជាមិនចេះខ្មាសគេមែន!

អ្នកដឹកនាំក្លែងក្លាយគ្មានបានការទាល់តែសោះក្នុងការបំពេញកិច្ចការរបស់ខ្លួន ហើយគ្មានចំណុចណាមួយគួរឱ្យសរសើរឡើយ។ ពួកគេមិនអាចក្ដាប់បានគោលការណ៍ទាក់ទងនឹងទិដ្ឋភាពជារួមឡើយ កុំថាឡើយដល់គោលការណ៍ទាក់ទងនឹងកិច្ចការលម្អិតជាក់លាក់នោះ។ ឧទាហរណ៍៖ មនុស្សខ្លះមានសមត្ថភាពវិជ្ជាជីវៈខ្ពស់ ប៉ុន្តែមានភាពជាមនុស្សអន់ខ្លាំង ចំណែកឯអ្នកខ្លះទៀតគ្មានបញ្ហាអ្វីខាងភាពជាមនុស្សទេ ប៉ុន្តែបែរជាមានគុណសម្បត្តិអន់ និងសមត្ថភាពវិជ្ជាជីវៈអន់ទៅវិញ។ ចំពោះរបៀបដែលត្រូវប្រើប្រាស់ និងចាត់តាំងមនុស្សទាំងនេះដោយសមហេតុផលវិញ អ្នកដឹកនាំក្លែងក្លាយកាន់តែមិនដឹងអំពីបញ្ហាដែលកាន់តែជាក់លាក់ និងកាន់តែលម្អិតទាំងនេះទៅទៀត។ ដូច្នេះ រាល់ពេលសួរអ្នកដឹកនាំក្លែងក្លាយថាតើពួកគេបានរកឃើញនរណាម្នាក់ដែលមានគុណសម្បត្តិល្អសមរម្យ ដែលអាចយកមកបណ្ដុះបណ្ដាលបានឬអត់នោះ ពួកគេតែងតែនិយាយថា ពួកគេមិនទាន់រកឃើញនរណាម្នាក់នៅឡើយទេ។ អ្នកដឹកនាំក្លែងក្លាយងងឹតភ្នែកដល់ថ្នាក់ហ្នឹងទៅហើយ តើពួកគេអាចរកឃើញនរណាម្នាក់បានដោយរបៀបណា? ប្រសិនបើអ្នកសួរពួកគេថា បងស្រីនេះបងស្រីនោះមានលក្ខណៈបែបណា ពួកគេនឹងនិយាយថា គាត់លោភលន់ចង់បានភាពសុខស្រួលខាងសាច់ឈាម។ បើសួរពួកគេថា បងប្រុសម្នាក់នេះមានលក្ខណៈបែបណាវិញ ពួកគេនឹងនិយាយថា គាត់តែងមានភាពអវិជ្ជមាន។ បើសួរពួកគេថា អ្នកផ្សេងទៀតមានលក្ខណៈបែបណា ពួកគេនឹងប្រាប់អ្នកថា អ្នកនោះមិនបានជឿលើព្រះជាម្ចាស់យូរទេ ហើយខ្វះមូលដ្ឋានគ្រឹះ។ នៅក្នុងភ្នែករបស់ពួកគេ គ្មាននរណាម្នាក់អាចយកជាការបានឡើយ។ ពួកគេសម្លឹងមើលតែកំហុស ចំណុចខ្វះខាត និងអំពើរំលងរបស់អ្នកដទៃប៉ុណ្ណោះ។ ពួកគេមិនអាចមើលថាតើមនុស្សម្នាក់នោះស្របតាមគោលការណ៍នៃដំណាក់ព្រះជាម្ចាស់ សម្រាប់ការដំឡើងឋានៈនិងបណ្ដុះបណ្ដាលដែរឬអត់ ឬតើពួកគេជាបេក្ខជនល្អសម្រាប់ការដំឡើងឋានៈនិងបណ្ដុះបណ្ដាលដែរឬអត់នោះទេ។ ពួកគេមើលមិនដឹងឡើយថា នរណាពិតជាស័ក្តិសមសម្រាប់ការដំឡើងឋានៈនិងបណ្ដុះបណ្ដាល ប៉ុន្តែពួកគេបែរជាខ្នះខ្នែងរួសរាន់ដំឡើងឋានៈអស់អ្នកដែលមិនបំពេញតាមសេចក្ដីតម្រូវនិងគោលការណ៍របស់ដំណាក់ព្រះជាម្ចាស់ទៅវិញ។ ពួកគេដំឡើងឋានៈស្ត្រីអ្នកមាន បុរសស្ដុកស្ដម្ភ ព្រមទាំងកូនប្រុសស្រីនៃគ្រួសារអ្នកមានទាំងអស់នៅក្នុងពួកជំនុំ ក៏ដូចជាអ្នកដែលធ្លាប់ធ្វើជាមន្ត្រីនៅក្នុងលោកីយ៍ខាងក្រៅ អ្នកដែលពូកែវោហារ និងអ្នកដែលចេះបោកប្រាស់ និងបោកបញ្ឆោតទៀតផង និយាយឱ្យខ្លីទៅ ពួកគេដំឡើងឋានៈនរណាដែលល្បីល្បាញនិងមានមុខមាត់ក្នុងលោកីយ៍ និងនរណាដែលចង់ឱ្យគេចាប់អារម្មណ៍លើខ្លួន។ ពួកគេជឿថា មានតែមនុស្សទាំងនេះប៉ុណ្ណោះទើបជាមនុស្សមានទេពកោសល្យ ហើយពួកគេមិនមើលឃើញ ឬដំឡើងឋានៈមនុស្សសូម្បីតែម្នាក់ដែលពិតជាមានសមត្ថភាពយល់ដឹង និងអាចទទួលយកសេចក្ដីពិតនោះឡើយ។ ចំពោះអ្នកដឹកនាំក្លែងក្លាយ ការផ្ដល់មនុស្សមានទេពកោសល្យដែលមានលក្ខណៈសម្បត្តិគ្រប់គ្រាន់ពិតប្រាកដម្នាក់សម្រាប់ដំណាក់ព្រះជាម្ចាស់ គឺរឹតតែពិបាកជាងឱ្យពួកគេឡើងឋានព្រះចន្ទទៅទៀត។ ឧទាហរណ៍ ឧបមាថា បច្ចុប្បន្ននេះដំណាក់របស់ព្រះជាម្ចាស់ត្រូវការមនុស្សមានទេពកោសល្យសម្រាប់ការងារផ្នែកអត្ថបទ ហើយមានបុគ្គលបែបនេះម្នាក់នៅក្នុងពួកជំនុំដែលអ្នកដឹកនាំក្លែងក្លាយម្នាក់ទទួលខុសត្រូវ ប៉ុន្តែអ្នកដឹកនាំក្លែងក្លាយនោះមិនណែនាំឈ្មោះបុគ្គលនោះឡើយ។ នៅពេលសួរអ្នកដឹកនាំក្លែងក្លាយថា ហេតុអ្វីបានជាមិនលើកដំឡើងឋានៈឬបណ្ដុះបណ្ដាលបុគ្គលនោះ គេនិយាយថា៖ «បុគ្គលនោះធ្លាប់បានប្រព្រឹត្តអំពើអានាចារពីរដងកាលនៅរៀនសាកលវិទ្យាល័យ ប៉ុន្តែមិនបានធ្វើបែបនេះទៀតទេ ចាប់តាំងពីបានរៀបការរួចមក។ ខ្ញុំមិនដឹងថា តើគួរដំឡើងឋានៈគេឬអត់នោះទេ»។ តើនេះជាសម្តីបែបណាទៅ? តើអ្នកអាចធានាបានទេថា អ្នកមានលុយមានអំណាចដែលអ្នកលើកដំឡើងឋានៈទាំងនោះ មិនដែលប្រព្រឹត្តអំពើអនាចារសោះនោះ? តើមនុស្សទាំងនោះមិនប្រព្រឹត្តអំពើនេះច្រើនជាងនេះទៅទៀតទេឬអី? ម្តេចក៏អ្នកមើលមិនឃើញរឿងនេះទៅវិញ? អ្នកដឹកនាំក្លែងក្លាយ ពូកែធ្វើពុតថាខ្លួនស៊ប់ខាងវិញ្ញាណណាស់ ដោយធ្វើសម្តែងថាខ្លួនយល់ពីគោលការណ៍ខ្លះៗ ហើយរកលេសដើម្បីបង្ហាញភាពត្រឹមត្រូវក្នុងការមិនដំឡើងឋានៈអស់អ្នកដែលគួរតែត្រូវបានដំឡើងឋានៈ និងបណ្ដុះបណ្ដាល។ នៅក្នុងភ្នែករបស់ពួកគេ មនុស្សគ្រប់គ្នាគឺមិនដល់ពួកគេឡើយ។ តើចុងក្រោយមានរឿងអ្វីកើតឡើង? តើ «ពួកវរជន» និង «មនុស្សមានទេពកោសល្យ» ដែលអ្នកដឹកនាំក្លែងក្លាយបានដំឡើងឋានៈ អាចឈរមាំបានដែរឬទេ? យើងមិនមែននិយាយថា មនុស្សទាំងនេះប្រាកដជាមិនមែន មនុស្សល្អនោះទេ។ អ្វីដែលយើងកំពុងតែលាតត្រដាងជាសំខាន់នោះគឺថា គោលការណ៍របស់អ្នកដឹកនាំក្លែងក្លាយសម្រាប់របៀបដែលពួកគេប្រព្រឹត្តចំពោះមនុស្ស គឺប្រើសញ្ញាណរបស់មនុស្សជាខ្នាតវាស់វែង ជាជាងប្រើសេចក្ដីពិត ហើយគោលការណ៍របស់ពួកគេសម្រាប់ការដំឡើងឋានៈ និងបណ្ដុះបណ្ដាលមនុស្ស គឺធ្វើតាមសញ្ញាណ ការស្រមៃ និងការចូលចិត្តផ្ទាល់ខ្លួនរបស់ពួកគេ ហើយតាមទស្សនៈរបស់អ្នកគ្មានជំនឿទាំងស្រុង ជាជាងប្រើស្តង់ដាតម្រូវជាចាំបាច់នៃដំណាក់របស់ព្រះជាម្ចាស់ជាខ្នាតវាស់វែង។ ហេតុអ្វីបានជាអ្នកដឹកនាំក្លែងក្លាយអាចធ្វើបែបនេះបាន? ដោយសារតែពួកគេមិនយល់ពីសេចក្ដីពិត ឬបំណងព្រះហឫទ័យរបស់ព្រះជាម្ចាស់ ទើបពួកគេអាចដំឡើងឋានៈអស់អ្នកដែលមិនបំពេញតាមសេចក្ដីតម្រូវរបស់ដំណាក់ព្រះជាម្ចាស់សោះ ផ្ដោតលើការបណ្ដុះបណ្ដាលអ្នកទាំងនោះ និងអនុញ្ញាតឱ្យអ្នកទាំងនោះកាន់ការងារសំខាន់ៗនៅក្នុងដំណាក់របស់ព្រះជាម្ចាស់។ នេះហើយជាកិច្ចការដែលអ្នកដឹកនាំក្លែងក្លាយធ្វើ។ ចូរមើលអ្នកដឹកនាំក្លែងក្លាយនៅជុំវិញអ្នកចុះ តើនេះមិនមែនជារបៀបដែលពួកគេធ្វើការ និងរបៀបដែលពួកគេប្រព្រឹត្តចំពោះអ្នកដទៃទេឬ?

មានទស្សនៈជាក់លាក់មួយដែលឧស្សាហ៍ត្រូវបានបញ្ចេញឱ្យឃើញនៅក្នុងអ្នកដឹកនាំក្លែងក្លាយ៖ ពួកគេគិតថា អ្នកដែលមានចំណេះដឹង អ្នកដែលមានឋានៈ និងអ្នកដែលធ្លាប់ធ្វើជាមន្ត្រីនៅក្នុងពិភពលោកខាងក្រៅ គឺសុទ្ធតែជាមនុស្សមានទេពកោសល្យ ហើយថា មនុស្សបែបនេះគួរតែត្រូវបានដំណាក់របស់ព្រះជាម្ចាស់បណ្ដុះបណ្ដាល និងប្រើប្រាស់ បន្ទាប់ពីពួកគេចាប់ផ្ដើមជឿលើព្រះជាម្ចាស់។ ពួកគេពិតជាវាយតម្លៃខ្ពស់ និងគោរពបូជាមនុស្សទាំងនោះណាស់ សូម្បីតែចាត់ទុកអ្នកទាំងនោះដូចជាញាតិសន្តាន និងសមាជិកគ្រួសាររបស់ខ្លួនទៀតផង។ នៅពេលពួកគេណែនាំមនុស្សទាំងនេះដល់អ្នកដទៃ ពួកគេតែងតែនិយាយថា កាលនៅក្នុងពិភពខាងក្រៅ អ្នកទាំងនោះធ្លាប់ធ្វើជាថៅកែក្រុមហ៊ុនណាមួយ ជាអ្នកដឹកនាំស្ថាប័នរដ្ឋ្ឋាភិបាលណាមួយ ជាអ្នកនិពន្ធនាយកកាសែតណាមួយ ឬជានាយកនៃនាយកដ្ឋានសន្តិសុខសាធារណៈ ឬក៏ពួកគេនិយាយអំពីភាពមានទ្រព្យស្តុកស្តម្ភរបស់មនុស្សទាំងនោះ។ អ្នកដឹកនាំក្លែងក្លាយឱ្យតម្លៃខ្ពស់ជាពិសេសចំពោះមនុស្សបែបនេះ។ តើអ្នករាល់គ្នាគិតយ៉ាងណាដែរ តើអ្នកដឹកនាំក្លែងក្លាយមានគុណសម្បត្តិដែរឬទេ? តើនេះមិនមែនថា ពួកគេធ្វើពុតថាខ្លួនស៊ប់ខាងវិញ្ញាណ និងមិនអាចមើលរឿងរ៉ាវធ្លុះទេឬ? អ្នកដឹកនាំក្លែងក្លាយគិតថា ដោយសារមនុស្សទាំងនេះគឺជាមនុស្សមានទេពកោសល្យនៅក្នុងសង្គម នោះដំណាក់ព្រះជាម្ចាស់គួរតែបណ្ដុះបណ្ដាលពួកគេ ហើយផ្ដល់តួនាទីសំខាន់ឱ្យពួកគេបំពេញ នៅពេលដែលពួកគេមកទីនេះ។ តើទស្សនៈនេះត្រឹមត្រូវដែរឬទេ? តើវាស្របតាមគោលការណ៍សេចក្ដីពិតដែរឬទេ? ប្រសិនបើមនុស្សទាំងនេះគ្មានក្ដីស្រឡាញ់ចំពោះសេចក្ដីពិតទាល់តែសោះ ហើយគ្មានមនសិការ និងវិចារណញ្ញាណ តើពួកគេអាចត្រូវបានដំណាក់របស់ព្រះជាម្ចាស់បណ្ដុះបណ្ដាល និងផ្ដល់តួនាទីសំខាន់បានដែរឬទេ? ពួកគេមិនមានលក្ខណៈសម្បត្តិគ្រប់គ្រាន់ដើម្បីទទួលបានការបណ្ដុះបណ្ដាលឡើយ។ ការពិតដែលថាពួកគេគឺជាបុគ្គលមានទេពកោសល្យក្នុងចំណោមអ្នកគ្មានជំនឿ មិនមែនមានន័យថា ពួកគេគឺជាមនុស្សមានទេពកោសល្យនៅក្នុងដំណាក់របស់ព្រះជាម្ចាស់នោះទេ ប៉ុន្តែអ្នកដឹកនាំក្លែងក្លាយទាំងនេះចូលចិត្តធ្វើជាមន្ត្រី ហើយពួកគេគោរពបូជាជាពិសេសចំពោះអ្នកដទៃណាដែលធ្លាប់ជាមន្ត្រី។ នៅពេលណាដែលពួកគេឃើញមនុស្សដែលធ្លាប់ជាមន្ត្រី ឬមានឋានៈនៅក្នុងពិភពខាងក្រៅ ពួកគេបង្ហាញឫកពារឱនលំទោន និងអែបអបយ៉ាងខ្លាំងចំពោះអ្នកទាំងនោះ ប្រៀបដូចជាទាសករនៅចំពោះមុខចៅហ្វាយនាយដូច្នោះដែរ ពួកគេចង់ហៅអ្នកទាំងនោះថាជាម្តាយ ជាពុក ឬជាបងស្រីបងប្រុសយ៉ាងខ្លាំងបំផុត ហើយពួកគេក៏ចង់ដំឡើងឋានៈមនុស្សទាំងនេះឱ្យធ្វើជាអ្នកដឹកនាំ ឬជាអ្នកធ្វើការនៅក្នុងពួកជំនុំដែរ។ ចូរប្រាប់ខ្ញុំមកមើល តើមនុស្សទាំងនេះគឺជាអ្នកដែលដេញតាមសេចក្ដីពិតដែរឬទេ? តើការដែលពួកគេមានឋានៈបន្តិចបន្តួច និងមានកេរ្តិ៍ឈ្មោះខ្លះៗនៅក្នុងពិភពខាងក្រៅ មានន័យថាពួកគេស័ក្តិសមនឹងបម្រើជាអ្នកដឹកនាំ ឬអ្នកធ្វើការនៅក្នុងដំណាក់របស់ព្រះជាម្ចាស់ដែរឬទេ? ប្រសិនបើពួកគេមិនយល់សេចក្ដីពិត ហើយពេញទៅដោយនិស្ស័យក្រអឺតក្រទម និងអួតខ្លួនហួសហេតុ តើពួកគេស័ក្តិសមធ្វើជាអ្នកដឹកនាំ ឬអ្នកធ្វើការនៅក្នុងដំណាក់របស់ព្រះជាម្ចាស់ដែរឬទេ? ការដំឡើងឋានៈមនុស្សដោយគ្រាន់តែផ្ដោតលើឋានៈនិងកេរ្តិ៍ឈ្មោះរបស់គេ ហើយមិនអើពើនឹងចរិតលក្ខណៈរបស់គេនោះ តើវាស្របតាមគោលការណ៍ដែរឬទេ? តើអ្នកដឹកនាំក្លែងក្លាយដឹងទេថា តើព្រះជាម្ចាស់សព្វព្រះទ័យនឹងមនុស្សប្រភេទណា តើទ្រង់ដំឡើងឋានៈ និងប្រើប្រាស់មនុស្សប្រភេទណា? ការរៀបចំចាត់ចែងកិច្ចការរបស់ដំណាក់ព្រះជាម្ចាស់ បានសង្កត់ធ្ងន់ជាច្រើនលើកច្រើនសាហើយថា មនុស្សនឹងត្រូវទទួលបានការដំឡើងឋានៈ និងបណ្ដុះបណ្ដាល ត្រូវស្របតាមស្ដង់ដាចំនួនបី៖ ទីមួយ ពួកគេត្រូវតែមានភាពជាមនុស្ស មនសិការ និងវិចារណញ្ញាណ។ ទីពីរ ពួកគេត្រូវតែជាអ្នកដែលស្រឡាញ់សេចក្ដីពិត និងអាចទទួលយកសេចក្ដីពិតបាន។ និងទីបី ពួកគេត្រូវតែមានកម្រិតជាក់លាក់ណាមួយនៃគុណសម្បត្តិ និងមានសមត្ថភាពការងារ។ មានតែអស់អ្នកដែលបំពេញតាមស្ដង់ដាទាំងបីនេះទេ ទើបអាចត្រូវបានដំឡើងឋានៈ និងបណ្ដុះបណ្ដាល ហើយមានលក្ខណៈសម្បត្តិគ្រប់គ្រាន់ដើម្បីក្លាយជាបេក្ខជន និងធ្វើជាអ្នកដឹកនាំ ឬអ្នកធ្វើការ។ ការដែលគ្រាន់តែមានគុណសម្បត្តិនិងទេពកោសល្យ គឺមិនគ្រប់គ្រាន់សោះឡើយ។ ចរិតលក្ខណៈគឺអាទិភាពចម្បង ហើយបន្ទាប់មក គឺការដែលអាចទទួលយកសេចក្ដីពិតបាន ចំណុចទាំងពីរនេះគឺជាស្ដង់ដាដ៏សំខាន់បំផុត។ ប្រសិនបើដំឡើងឋានៈមនុស្សអាក្រក់ដែលគ្មានចិត្តស្រឡាញ់សេចក្ដីពិត នោះនឹងនាំមកនូវផលលំបាកជាមហន្តរាយ ដូច្នេះ អស់អ្នកដែលខ្វះភាពជាមនុស្ស គឺមិនអនុញ្ញាតឱ្យទទួលការដំឡើងឋានៈជាដាច់ខាត។ ប៉ុន្តែ អ្នកដឹកនាំក្លែងក្លាយមិនអើពើនឹងសេចក្ដីតម្រូវរបស់ដំណាក់ព្រះជាម្ចាស់ឡើយ។ នៅពេលជ្រើសរើស និងប្រើប្រាស់មនុស្ស ពួកគេតែងតែផ្ដោតថា តើមនុស្សនោះមានឋានៈនៅក្នុងសង្គមដែរឬទេ តើពួកគេមានប្រវត្តិ និងតំណែងអ្វីខ្លះ តើពួកគេបានទទួលការអប់រំកម្រិតខ្ពស់ឬទេ ហើយតើកេរ្តិ៍ឈ្មោះរបស់ពួកគេនៅក្នុងសង្គមខ្ពស់កម្រិតណា ទិដ្ឋភាពទាំងនេះគឺជាអ្វីដែលពួកគេផ្ដោតជាសំខាន់ នៅពេលដំឡើងឋានៈ និងបណ្ដុះបណ្ដាលមនុស្ស។ តើការធ្វើបែបនេះស្របតាមគោលការណ៍ដែលបានចែងដោយដំណាក់របស់ព្រះជាម្ចាស់ដែរឬទេ? តើការធ្វើបែបនេះស្របតាមសេចក្ដីពិតនៃព្រះបន្ទូលរបស់ព្រះជាម្ចាស់ដែរឬទេ? តើអ្នកដែលមានឋានៈនៅក្នុងសង្គមទាំងនោះគឺជាអ្នកណា? អាចនិយាយបានថា ពួកគេសុទ្ធតែជាមនុស្សដែលដណ្ដើមអំណាច និងឋានៈតាមគ្រប់មធ្យោបាយ ហើយថា ពួកគេគឺជាកម្មសិទ្ធិសាតាំង។ ប្រសិនបើពួកគេកាន់អំណាចនៅក្នុងដំណាក់របស់ព្រះជាម្ចាស់ តើដំណាក់របស់ព្រះជាម្ចាស់នឹងនៅតែជាពួកជំនុំរបស់ព្រះជាម្ចាស់ទៀតដែរឬទេ? តើអ្វីទៅជាគោលបំណងរបស់អ្នកដឹកនាំក្លែងក្លាយក្នុងការដំឡើងឋានៈមនុស្ស ដែលជាកម្មសិទ្ធិសាតាំង ឱ្យធ្វើជាអ្នកដឹកនាំ? តើការប្រព្រឹត្តបែបនេះ ស្របតាមគោលការណ៍របស់ដំណាក់ព្រះជាម្ចាស់សម្រាប់ការបណ្ដុះបណ្ដាលនិងប្រើប្រាស់មនុស្សដែរឬទេ? តើនេះមិនមែនជាការរំខាននិងបំផ្លាញកិច្ចការរបស់ពួកជំនុំយ៉ាងបើកចំហទេឬ? ការដំឡើងឋានៈនិងបណ្ដុះបណ្ដាលមនុស្សដោយគ្មានគោលការណ៍ពីសំណាក់អ្នកដឹកនាំក្លែងក្លាយ គឺជាអ្វីដែលបង្កឱ្យមានការបង្អាក់និងរំខានដ៏ធំបំផុតដល់កិច្ចការរបស់ពួកជំនុំ ហើយគឺជាទង្វើទាស់ទទឹងនឹងព្រះជាម្ចាស់។

អ្នកដឹកនាំក្លែងក្លាយមានគុណសម្បត្តិអន់ខ្លាំង ហើយគ្មានសមត្ថភាពយល់ដឹងសេចក្ដីពិតឡើយ។ មិនថាពួកគេស្ដាប់សេចក្ដីអធិប្បាយច្រើនប៉ុនណា ឬអានព្រះបន្ទូលរបស់ព្រះជាម្ចាស់ច្រើនកម្រិតណានោះទេ ក៏ពួកគេនៅតែមិនអាចយល់ដឹងយ៉ាងបរិសុទ្ធ ឬយល់ពីសេចក្ដីពិតឡើយ ហើយមិនថាពួកគេបានអធិប្បាយគោលលទ្ធិអស់រយៈពេលប៉ុន្មានឆ្នាំក៏ដោយ ក៏ពួកគេមិនយល់ពីអ្វីដែលខ្លួនកំពុងនិយាយដែរ វាសុទ្ធតែជាសម្តីឥតខ្លឹមសារ ហើយរកដើមរកចុងមិនឃើញសោះឡើយ! ពួកគេអាចចងចាំ និងទេសនាអំពីគោលលទ្ធិបានបន្តិចបន្តួច ដូច្នេះពួកគេគិតថាខ្លួនមានតថភាពនៃសេចក្ដីពិត ប៉ុន្តែអ្វីដែលពួកគេធ្វើគឺគ្មានអ្វីពាក់ព័ន្ធនឹងសេចក្ដីពិតឡើយ មនុស្សទាំងនេះគឺជាពួកផារិស៊ីជាតួយ៉ាង។ មើលពីខាងក្រៅ ពួកគេហាក់ដូចជាឧស្សាហ៍ទេសនាប្រាប់មនុស្ស និងនិយាយពាក្យពីរោះៗ ហាក់ដូចជាពួកគេយល់ពីសេចក្ដីពិតអ៊ីចឹង ប៉ុន្តែអ្វីដែលពួកគេធ្វើគឺផ្ទុយស្រឡះពីសេចក្ដីពិត និងប៉ះទង្គិចនឹងសេចក្ដីពិត។ ពួកគេថែមទាំងអះអាងថា ខ្លួនកំពុងបម្រើព្រះជាម្ចាស់ និងកំពុងបំពេញកិច្ចការរបស់ពួកជំនុំ តែតាមពិតទៅ អ្វីគ្រប់យ៉ាងដែលពួកគេធ្វើ គឺប្រទូសរ៉ាយនឹងព្រះជាម្ចាស់ទាំងស្រុង។ អ្នកដឹកនាំក្លែងក្លាយមិនដែលដំឡើងឋានៈមនុស្សមានទេពកោសល្យ ដែលមានប្រយោជន៍ដល់ដំណាក់របស់ព្រះជាម្ចាស់ឡើយ ហើយពួកគេមិនអើពើ និងងងឹតភ្នែកចំពោះមនុស្សស្មោះត្រង់គួរសមដែលដេញតាមសេចក្ដីពិតយ៉ាងពិតប្រាកដនោះទេ។ ផ្ទុយទៅវិញ ពួកគេដំឡើងឋានៈនិងបណ្ដុះបណ្ដាលអស់អ្នកដែលពូកែអែបអប អ្នកដែលក្រឡេចក្រឡុច និងបោកបញ្ឆោត ព្រមទាំងអ្នកដែលមានមហិច្ឆតា និងបំណងប្រាថ្នា ឱ្យទទួលយកកិច្ចការនៅក្នុងពួកជំនុំ។ លទ្ធផលនៃរឿងទាំងអស់នេះគឺ នៅពេលដែលមនុស្សទាំងនោះបានធ្វើការអស់មួយរយៈមក កិច្ចការផ្សេងៗរបស់ពួកជំនុំក៏ត្រូវជាប់គាំង និងឈានចូលដល់ស្ថានភាពស្ទើរតែលែងដំណើរការទាំងស្រុង ដូច្នេះហើយ កិច្ចការរបស់ពួកជំនុំត្រូវវិនាសនៅក្នុងដៃរបស់អ្នកដឹកនាំក្លែងក្លាយទាំងនេះ។ តើប្រភេទមនុស្សដែលជាអ្នកដឹកនាំក្លែងក្លាយទាំងនេះ មិនគួរឱ្យស្អប់ខ្ពើមទេឬ? តើពួកគេគួរត្រូវបានដកហូតតំណែងដែរឬទេ? ពួកគេត្រូវតែត្រូវបានដកហូតតំណែង! ការពន្យារពេលមួយថ្ងៃ គឺប៉ះពាល់ដល់ការងាររបស់ពួកជំនុំមួយថ្ងៃ។ អ្នកដឹកនាំក្លែងក្លាយខ្លះ ទោះបីជាពួកគេដឹងថាខ្លួនគ្មានសមត្ថភាពធ្វើកិច្ចការជាក់ស្ដែងក៏ដោយ ក៏មិនព្រមលាលែងពីតំណែងដោយស្ម័គ្រចិត្តដែរ ហើយពួកគេឈ្លក់វង្វេងនឹងផលប្រយោជន៍នៃឋានៈជានិច្ច រហូតដល់ថ្នាក់ហ៊ានធ្វើឱ្យខូចខាតដល់កិច្ចការរបស់ពួកជំនុំទៀតផង។ តើមនុស្សទាំងនេះមានវិចារណញ្ញាណសូម្បីតែបន្តិចដែរឬទេ? អ្នកដឹកនាំក្លែងក្លាយគ្មានសមត្ថភាពយល់ដឹង ឬទេពកោសល្យពិតប្រាកដ និងចំណេះដឹងពិតជាក់ស្តែងឡើយ ហើយមិនមែនជាអ្នកដែលដេញតាមសេចក្ដីពិតទេ ពួកគេថែមទាំងលោភលន់ចង់បានផលប្រយោជន៍នៃឋានៈទៀតផង ពួកគេគឺជាមនុស្សឥតអៀនខ្មាស ដូច្នេះហើយ ដាច់ខាតមិនត្រូវដំឡើងឋានៈ និងបណ្ដុះបណ្ដាលពួកគេឡើយ។ ប្រសិនបើអ្នកគិតថាគុណសម្បត្តិរបស់អ្នកអន់ខ្សោយខ្លាំង ហើយអ្នកគ្មានសមត្ថភាពបែងចែកខុសត្រូវ និងគ្មានសមត្ថភាពយល់ដឹងសេចក្ដីពិតទេនោះ មិនថាអ្នកធ្វើអ្វីក៏ដោយ កុំបណ្ដែតបណ្ដោយតាមមហិច្ឆិតានិងបំណងប្រាថ្នារបស់អ្នកឡើយ ហើយកុំរិះរកវិធីស្វះស្វែងដើម្បីក្លាយជាមន្ត្រីណាមួយនៅក្នុងពួកជំនុំ ដើម្បីក្លាយជាអ្នកដឹកនាំពួកជំនុំឱ្យសោះ ការធ្វើជាអ្នកដឹកនាំមិនមែនងាយស្រួលនោះទេ។ ប្រសិនបើអ្នកមិនមែនជាមនុស្សស្មោះត្រង់ ហើយគ្មានក្ដីស្រឡាញ់ចំពោះសេចក្ដីពិតទេ នោះនៅពេលអ្នកក្លាយជាអ្នកដឹកនាំភ្លាម អ្នកនឹងក្លាយជាអាទទឹងនឹងព្រះគ្រីស្ទ ឬជាអ្នកដឹកនាំក្លែងក្លាយមិនខាន។ ទាំងពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយ សុទ្ធតែជាមនុស្សគ្មានមនសិការ និងវិចារណញ្ញាណ ហើយជាមនុស្សដែលអាចប្រព្រឹត្តអំពើអាក្រក់ និងរំខានដល់កិច្ចការរបស់ពួកជំនុំ។ ពិតមែនតែអាច និយាយបានថា ពួកទទឹងនឹងព្រះគ្រីស្ទគឺជាពួកអារក្ស និងពួកសាតាំងក៏ដោយ ក៏អ្នកដឹកនាំក្លែងក្លាយមិនមែនជាមនុស្សល្អដែរ យ៉ាងហោចណាស់ ពួកគេគឺជាមនុស្សឥតអៀនខ្មាសយ៉ាងមុខក្រាស់ គ្មានមនសិការ និងវិចារណញ្ញាណឡើយ។ តើមានកិត្តិយសអ្វីក្នុងការធ្វើជាអ្នកដឹកនាំក្លែងក្លាយ ហើយត្រូវបានដកហូតតំណែងនោះ? វាជារឿងគួរឱ្យអាម៉ាស់ ជាស្លាកស្នាម ហើយគ្មានកិត្តិយសអ្វីទាល់តែសោះ។ ប្រសិនបើអ្នកមានស្មារតីទទួលបន្ទុកចំពោះកិច្ចការពួកជំនុំ ហើយចង់ចូលរួមក្នុងកិច្ចការនោះ នេះជារឿងល្អ ប៉ុន្តែអ្នកត្រូវឆ្លុះបញ្ចាំងពីខ្លួនឯងថាតើអ្នកយល់ពីសេចក្ដីពិតដែរឬទេ តើអ្នកអាចប្រកបគ្នាអំពីសេចក្ដីពិតដើម្បីដោះស្រាយបញ្ហាបានដែរឬទេ តើអ្នកអាចចុះចូលនឹងកិច្ចការរបស់ព្រះជាម្ចាស់ដោយពិតប្រាកដដែរឬទេ ហើយតើអ្នកអាចអនុវត្តកិច្ចការពួកជំនុំបានយ៉ាងត្រឹមត្រូវតាមការរៀបចំចាត់ចែងកិច្ចការដែរឬទេ។ ប្រសិនបើអ្នកបំពេញតាមលក្ខណៈវិនិច្ឆ័យទាំងនេះ អ្នកអាចចូលរួមឈរឈ្មោះជាអ្នកដឹកនាំ ឬអ្នកធ្វើការបាន។ ខ្ញុំនិយាយបែបនេះគឺចង់មានន័យថា យ៉ាងហោចណាស់ មនុស្សត្រូវតែមានការស្គាល់ខ្លួនឯង។ ដំបូង ត្រូវមើលថាតើអ្នកអាចញែកដឹងពីមនុស្សដែរឬទេ តើអ្នកអាចយល់សេចក្ដីពិត និងបំពេញកិច្ចការតាមគោលការណ៍ដែរឬទេ។ ប្រសិនបើអ្នកបំពេញតាមសេចក្ដីតម្រូវទាំងនេះ នោះអ្នកស័ក្តិសមធ្វើជាអ្នកដឹកនាំ ឬអ្នកធ្វើការហើយ។ ប្រសិនបើអ្នកមិនអាចវាយតម្លៃខ្លួនឯងបានទេ អ្នកអាចសួរមនុស្សនៅជុំវិញដែលស្គាល់អ្នកច្បាស់ ឬស្និទ្ធស្នាលនឹងអ្នក។ ប្រសិនបើពួកគេនិយាយថា អ្នកមានគុណសម្បត្តិមិនគ្រប់គ្រាន់ដើម្បីធ្វើជាអ្នកដឹកនាំទេ ហើយថាគ្រាន់តែធ្វើការងារបច្ចុប្បន្នរបស់អ្នកឱ្យបានល្អគឺល្អគ្រប់គ្រាន់ណាស់ទៅហើយនោះ អ្នកគួរតែឆាប់ស្គាល់ខ្លួនឯង។ ដោយសារអ្នកមានគុណសម្បត្តិអន់ ចូរកុំចំណាយពេលទាំងអស់របស់អ្នកចង់ធ្វើជាអ្នកដឹកនាំអី គឺគ្រាន់តែធ្វើអ្វីដែលអ្នកអាចធ្វើបាន បំពេញភារកិច្ចរបស់អ្នកឱ្យបានត្រឹមត្រូវ ដោយប្រាកដប្រជា ដើម្បីឱ្យអ្នកអាចមានចិត្តស្ងប់។ នេះក៏ជារឿងល្អដែរ។ ហើយប្រសិនបើអ្នកមានសមត្ថភាពធ្វើជាអ្នកដឹកនាំ ប្រសិនបើអ្នកពិតជាមានគុណសម្បត្តិ និងទេពកោសល្យបែបនេះមែន ប្រសិនបើអ្នកមានសមត្ថភាពការងារ និងមានស្មារតីទទួលបន្ទុក នោះអ្នកគឺជាប្រភេទមនុស្សមានទេពកោសល្យ ដែលដំណាក់របស់ព្រះជាម្ចាស់កំពុងខ្វះខាត ហើយអ្នកប្រាកដជានឹងត្រូវបានដំឡើងឋានៈ និងបណ្ដុះបណ្ដាលមិនខាន ប៉ុន្តែគ្រប់យ៉ាងសុទ្ធតែមានពេលវេលារបស់ព្រះជាម្ចាស់។ បំណងប្រាថ្នានេះ គឺបំណងប្រាថ្នាចង់ត្រូវបានការដំឡើងឋានៈ មិនមែនជាមហិច្ឆិតាទេ ប៉ុន្តែអ្នកត្រូវតែមានគុណសម្បត្តិ និងបំពេញតាមលក្ខណវិនិច្ឆ័យ ដើម្បីធ្វើជាអ្នកដឹកនាំ។ ប្រសិនបើអ្នកមានគុណសម្បត្តិអន់ ប៉ុន្តែនៅតែចំណាយពេលទាំងអស់របស់អ្នកចង់ធ្វើជាអ្នកដឹកនាំ ឬចង់ទទួលយកកិច្ចការសំខាន់ណាមួយ ឬទទួលខុសត្រូវលើការងាររួម ឬចង់ធ្វើអ្វីមួយដែលអនុញ្ញាតឱ្យអ្នកធ្វើខ្លួនឱ្យលេចធ្លោនោះ ខ្ញុំប្រាប់អ្នកថា៖ នេះគឺជាមហិច្ឆិតា។ មហិច្ឆិតាអាចនាំមកនូវមហន្តរាយ ដូច្នេះអ្នកគួរតែប្រុងប្រយ័ត្ននឹងវា។ មនុស្សទាំងអស់សុទ្ធតែមានបំណងប្រាថ្នាចង់រីកចម្រើន ហើយសុទ្ធតែមានឆន្ទៈខិតខំឆ្ពោះទៅរកសេចក្ដីពិត ដែលនេះមិនមែនជាបញ្ហានោះទេ។ មនុស្សខ្លះមានគុណសម្បត្តិ បំពេញតាមលក្ខណវិនិច្ឆ័យធ្វើជាអ្នកដឹកនាំ ហើយអាចខិតខំឆ្ពោះទៅរកសេចក្ដីពិតបាន ហើយនេះជារឿងល្អ។ អ្នកផ្សេងទៀតមិនមានគុណសម្បត្តិទេ ដូច្នេះពួកគេគួរតែប្រកាន់ខ្ជាប់ភារកិច្ចរបស់ខ្លួន ដោយបំពេញភារកិច្ចដែលនៅចំពោះមុខពួកគេឱ្យបានត្រឹមត្រូវ និងធ្វើវាស្របតាមគោលការណ៍ ហើយស្របតាមសេចក្ដីតម្រូវនៃដំណាក់របស់ព្រះជាម្ចាស់ សម្រាប់ពួកគេ ការធ្វើបែបនេះគឺប្រសើរជាង មានសុវត្ថិភាពជាង និងជាក់ស្តែងជាង។

អស់អ្នកដែលត្រូវបានជ្រើសតាំងជាអ្នកដឹកនាំ និងអ្នកធ្វើការ ឬត្រូវបានដំឡើងឋានៈនិងបណ្ដុះបណ្ដាល មិនគួរមានគំនិតស្រមើស្រមៃ ដោយមានអារម្មណ៍ថា៖ «បងប្អូនប្រុសស្រីបានជ្រើសរើសខ្ញុំចេញពីចំណោមមនុស្សជាច្រើន ដំណាក់របស់ព្រះជាម្ចាស់បានដំឡើងឋានៈខ្ញុំ ដូច្នេះខ្ញុំពិតជាមានទេពកោសល្យខ្លះមែន ហើយខ្ញុំពូកែជាងមនុស្សធម្មតា មាសសុទ្ធគង់តែបញ្ចេញពន្លឺនៅទីបំផុតជាមិនខាន» នោះឡើយ។ តើការគិតបែបនេះល្អដែរឬទេ? តើនេះមិនមែនជាការបញ្ចេញឱ្យឃើញនិស្ស័យពុករលួយទេឬ? (មែនហើយ។) ការត្រូវបានដំឡើងឋានៈនិងបណ្ដុះបណ្ដាល គឺជារឿងល្អ និងជាឱកាសល្អ ប៉ុន្តែការដែលអ្នកអាចដើរលើផ្លូវនេះបានល្អឬអត់នោះ គឺអាស្រ័យថាតើអ្នកប្រព្រឹត្តចំពោះឱកាសនេះដូចម្តេច ហើយតើអ្នកចេះឱ្យតម្លៃវាដែរឬទេ។ ព្រះជាម្ចាស់បានប្រទានឱកាសនេះដល់អ្នក ប៉ុន្តែវាមិនមានន័យថា អ្នកពិតជាពូកែជាងអ្នកផ្សេងទៀតនោះទេ វាអាចថា គុណសម្បត្តិរបស់អ្នកល្អជាងអ្នកដទៃបន្តិច ឬថាអ្នកមានអំណោយទានខ្លះ ប៉ុន្តែពិបាកនិយាយណាស់ថា តើការចូលទៅក្នុងជីវិតរបស់អ្នកមានលក្ខណៈបែបណា ហើយតើអ្នកមានតថភាពនៃសេចក្ដីពិតដែរឬទេ ពីព្រោះនិស្ស័យពុករលួយរបស់មនុស្សគ្រប់គ្នាគឺដូចតែគ្នា ហើយអ្នកក៏ជាសមាជិកម្នាក់នៃពូជអំបូរមនុស្សដែលពុករលួយដែរ។ ប្រសិនបើអ្នកអាចទទួលស្គាល់ចំណុចនេះបាន អ្នកនឹងអាចប្រព្រឹត្តខ្លួនត្រឹមត្រូវចំពោះការដំឡើងឋានៈនិងបណ្ដុះបណ្ដាលរបស់អ្នកពីសំណាក់ដំណាក់ព្រះជាម្ចាស់។ អ្នកមិនគួរចាត់ទុកខ្លួនឯងជាមនុស្សមានទេពកោសល្យឡើយ ហើយក៏មិនគួរគិតថា អ្នកមានតថភាពនៃសេចក្ដីពិតដែរ។ គ្រាន់តែដោយសារអ្នកមានគុណសម្បត្តិបន្តិចបន្តួច និងអាចខិតខំស្វែងរកសេចក្ដីពិតបាន ទើបអ្នកទទួលបានឱកាសហ្វឹកហាត់ខ្លួនឯង។ នេះគឺជាដំណាក់កាលសាកល្បង ហើយវាមិនទាន់ប្រាកដនៅឡើយទេថា តើអ្នកពិតជាអ្នកដែលដេញតាមសេចក្ដីពិត ឬតើអ្នកស័ក្តិសមនឹងទទួលបានការបណ្ដុះបណ្ដាលដែរឬទេ។ ពិបាកនិយាយណាស់ថា តើអ្នកនឹងអាចឈរជើងបានរឹងមាំឬអត់ បន្ទាប់ពីឆ្លងកាត់ការសាកល្បងក្នុងអំឡុងពេលនេះ។ អាចថា ការដែលរក្សាទុកអ្នកឱ្យបន្តទទួលការបណ្ដុះបណ្ដាល ឬការជម្រុះអ្នកចោល គឺសុទ្ធតែអាស្រ័យលើកម្រិតនៃការខិតខំប្រឹងប្រែងរបស់អ្នក។ ការដំឡើងឋានៈមនុស្សឱ្យធ្វើជាអ្នកដឹកនាំ និងអ្នកធ្វើការ គឺមានន័យបែបនេះឯង ហើយអ្នកគួរតែយល់អំពីរឿងនេះ។ ការដែលអ្នកគិតថាខ្លួនឯងជាមនុស្សមានទេពកោសល្យ ជារឿងឥតប្រយោជន៍។ ប្រសិនបើដំណាក់របស់ព្រះជាម្ចាស់មិនដំឡើងឋានៈ និងបណ្ដុះបណ្ដាលអ្នកទេ នោះអ្នកគ្មានអ្វីទាំងអស់។ ប្រសិនបើអ្នកមិនដេញតាមសេចក្ដីពិត ហើយមិនសុខចិត្តឱ្យដំណាក់របស់ព្រះជាម្ចាស់ប្រើប្រាស់ទេ នោះអ្នកមិនអាចសម្រេចអ្វីបានឡើយ។ ប្រសិនបើអ្នកនិយាយថា «ដំណាក់របស់ព្រះជាម្ចាស់មិនប្រើខ្ញុំទេ ខ្ញុំនឹងចេញទៅក្នុងសង្គមវិញ» បើអីចឹង ចូរចេញទៅក្នុងសង្គម ហើយសាកល្បងមើលទៅ ចង់ដឹងថាតើនរណានឹងដំឡើងឋានៈអ្នក ហើយតើអ្នកអាចសម្រេចបានអ្វីខ្លះ។ ខ្ញុំនិយាយបែបនេះ គឺចង់ប្រាប់អ្នករាល់គ្នាថា អ្នកត្រូវតែមានការយល់ដឹង និងការប្រព្រឹត្តដ៏ត្រឹមត្រូវចំពោះការដំឡើងឋានៈនិងបណ្ដុះបណ្ដាលរបស់អ្នករាល់គ្នាពីសំណាក់ដំណាក់ព្រះជាម្ចាស់។ អស់អ្នកដែលមានគុណសម្បត្តិអន់ឬមធ្យម ហើយមិនអាចបំពេញតាមស្ដង់ដាតម្រូវសម្រាប់ការដំឡើងឋានៈនិងបណ្ដុះបណ្ដាលនៅក្នុងដំណាក់ព្រះជាម្ចាស់ គឺគ្រាន់តែត្រូវបំពេញភារកិច្ចរបស់ខ្លួនដោយស្ដាប់បង្គាប់ និងយ៉ាងខ្ជាប់ខ្ជួនទៅបានហើយ។ ដរាបណាអ្នកបំពេញភារកិច្ចរបស់អ្នកដោយអស់ពីចិត្តពីថ្លើម ព្រះជាម្ចាស់នឹងមិនប្រព្រឹត្តចំពោះអ្នកដោយអយុត្តិធម៌ឡើយ។ ដូច្នេះ កុំដណ្ដើមប្រជែងគ្នារឿងការដំឡើងឋានៈនិងបណ្ដុះបណ្ដាលអី ប៉ុន្តែក៏កុំបដិសេធវាដែរ ទុកឱ្យគ្រប់យ៉ាងប្រព្រឹត្តទៅតាមដំណើរធម្មជាតិចុះ។ ម៉្យាង អ្នកត្រូវតែចុះចូលនឹងការរៀបចំរបស់ដំណាក់ព្រះជាម្ចាស់ ម៉្យាងវិញទៀត អ្នកត្រូវតែមានដួងចិត្តដែលចុះចូលនឹងព្រះជាម្ចាស់ នេះគឺជាផ្លូវដ៏ត្រឹមត្រូវ។ តើការធ្វើបែបនេះសាមញ្ញទេ? (សាមញ្ញ។) ការដែលមនុស្សមានគុណសម្បត្តិអន់ខ្សោយធ្វើជាអ្នកដឹកនាំ តើមានប្រយោជន៍ដែរឬទេ? នៅទីបំផុត នៅពេលដែលពួកគេត្រូវបានកំណត់លក្ខណៈថាជាអ្នកដឹកនាំក្លែងក្លាយ ហើយត្រូវបានជម្រុះចោល តើពួកគេនឹងមានអារម្មណ៍បែបណាចំពោះរឿងនេះ? តើវាជាអ្វីដែលអ្នករាល់គ្នាចង់បានដែរឬទេ? (ទេ។) អ្នកនឹងមានងារជា «អ្នកដឹកនាំក្លែងក្លាយ» ជាប់នឹងខ្លួនអ្នកជានិច្ច ហើយមិនថាអ្នកទៅទីណាទេ មនុស្សនឹងនិយាយថា «បុគ្គលម្នាក់នេះធ្លាប់ធ្វើជាអ្នកដឹកនាំក្លែងក្លាយ»។ តើនោះជារឿងល្អ ឬជារឿងអាក្រក់? វាមិនមែនជារឿងល្អទេ ហើយក៏មិនមែនជារឿងគួរឱ្យមោទនៈនោះដែរ។ មនុស្សត្រូវតែមានការយល់ដឹង និងអាកប្បកិរិយាត្រឹមត្រូវចំពោះការដំឡើងឋានៈ និងការបណ្ដុះបណ្ដាល។ នៅក្នុងរឿងទាំងនេះ ពួកគេត្រូវតែស្វែងរកសេចក្ដីពិត ហើយមិនត្រូវធ្វើតាមបំណងចិត្តផ្ទាល់ខ្លួន ឬមានមហិច្ឆតា និងបំណងប្រាថ្នាឡើយ។ ប្រសិនបើអ្នកមានអារម្មណ៍ថា អ្នកមានគុណសម្បត្តិល្អ ប៉ុន្តែដំណាក់របស់ព្រះជាម្ចាស់មិនដែលដំឡើងឋានៈអ្នក ហើយក៏គ្មានផែនការបណ្ដុះបណ្ដាលអ្នកដែរនោះ កុំអាក់អន់ចិត្ត ឬចាប់ផ្ដើមរអ៊ូរទាំអី គ្រាន់តែផ្ដោតលើការដេញតាមសេចក្ដីពិត ហើយខិតខំទៅមុខចុះ។ នៅពេលដែលអ្នកមានកម្ពស់ខ្លះ ហើយអាចធ្វើកិច្ចការជាក់ស្តែងបាន រាស្ដ្ររើសតាំងរបស់ព្រះជាម្ចាស់នឹងជ្រើសរើសអ្នកធ្វើជាអ្នកដឹកនាំ ដោយឯកឯង។ ហើយប្រសិនបើអ្នកមានអារម្មណ៍ថា អ្នកមានគុណសម្បត្តិអន់ខ្សោយ ហើយថាអ្នកគ្មានឱកាសទទួលបានដំឡើងឋានៈឬបណ្ដុះបណ្ដាលទេ ហើយមហិច្ឆិតារបស់អ្នកមិនអាចសម្រេចបាន តើនេះមិនមែនជារឿងល្អទេឬ? នេះជាការការពារដល់អ្នក! ដោយសារអ្នកមានគុណសម្បត្តិអន់ ប្រសិនបើអ្នកជួបមនុស្សច្របូកច្របល់ងងឹតងងល់មួយក្រុមដែលជ្រើសរើសអ្នកធ្វើជាអ្នកដឹកនាំរបស់ពួកគេ តើអ្នកនឹងមិនកំពុងតែដើរលើរងើកភ្លើងទៅហើយទេឬ? អ្នកគ្មានសមត្ថភាពធ្វើការងារអ្វីបានឡើយ ហើយភ្នែកនិងចិត្តរបស់អ្នកទៀតសោតក៏ងងឹតងងល់ដែរ។ អ្វីគ្រប់យ៉ាងដែលអ្នកធ្វើ សុទ្ធតែជាការបង្អាក់ គ្រប់សកម្មភាពរបស់អ្នក សុទ្ធតែជាការប្រព្រឹត្តអំពើអាក្រក់។ យកល្អ អ្នកគួរតែបំពេញ ភារកិច្ចបច្ចុប្បន្នរបស់អ្នកឱ្យបានល្អប្រសើរ យ៉ាងហោចណាស់ អ្នកនឹងមិនធ្វើឱ្យខ្លួនឯងអាម៉ាស់មុខ ហើយវាប្រសើរជាងការធ្វើជាអ្នកដឹកនាំក្លែងក្លាយ និងក្លាយជាផ្ទាំងស៊ីបនៃការរិះគន់ពីក្រោយខ្នង។ ក្នុងនាមជាមនុស្ស អ្នកត្រូវតែចេះប្រមាណខ្លួនឯង អ្នកត្រូវតែមានការស្គាល់ខ្លួនឯងខ្លះ ប្រសិនបើអ្នកធ្វើដូច្នេះបាន នោះអ្នកនឹងអាចចៀសវាងការដើរខុសផ្លូវ និងការបង្កើតកំហុសធ្ងន់ធ្ងរបាន។

តើអ្នករាល់គ្នាចង់ធ្វើជាអ្នកដឹកនាំក្លែងក្លាយ ឬចង់ធ្វើជាអ្នកដើរតាមធម្មតា? (ចង់ធ្វើជាអ្នកដើរតាមធម្មតា។) ប្រសិនបើបងប្អូនប្រុសស្រីជ្រើសតាំងអ្នក ចូរអ្នកសាកល្បងធ្វើវាទៅ ប្រហែលជាការយល់ឃើញរបស់ពួកគេចំពោះអ្នក អាចសុក្រឹតជាងអារម្មណ៍ផ្ទាល់របស់អ្នកចំពោះខ្លួនឯងទៅទៀត។ ប្រសិនបើបងប្អូនប្រុសស្រីគិតថាអ្នកអាចធ្វើបាន នោះអ្នកគួរតែប្រឹងប្រែងឱ្យអស់ពីសមត្ថភាព។ ប្រសិនបើអ្នកពិតជាបានព្យាយាមអស់ពីសមត្ថភាពហើយ ប៉ុន្តែនៅតែបរាជ័យក្នុងកិច្ចការ ហើយចិត្តរបស់អ្នកអន្ទះអន្ទែងដោយក្តីបារម្ភរហូតដល់ថ្នាក់ហូបមិនបាន ដេកមិនលក់ ហើយអ្នកមិនដឹងសោះថាត្រូវធ្វើដូចម្ដេចទើបត្រឹមត្រូវ នោះឈប់ធ្វើជាអ្នកដឹកនាំ ឬអ្នកធ្វើការទៅ វាពិបាកសម្រាប់អ្នកពេកហើយ។ ប្រសិនបើអ្នកនៅតែបន្តធ្វើទៀត អ្នកទំនងជានឹងក្លាយជាអ្នកដឹកនាំក្លែងក្លាយ ដូច្នេះ អ្នកគួរតែសរសេរលិខិតលាលែងពីតំណែងជាបន្ទាន់ ដោយប្រកាសថា៖ «ដោយសារខ្ញុំមានគុណសម្បត្តិអន់ខ្សោយ ហើយគ្មានសមត្ថភាពធ្វើការងារជាក់ស្តែង ប្រសិនបើខ្ញុំបន្តធ្វើជាអ្នកដឹកនាំទៀត មិនយូរប៉ុន្មានទេ ខ្ញុំប្រាកដជានឹងក្លាយទៅជាអ្នកដឹកនាំក្លែងក្លាយជាមិនខាន ដូច្នេះ ខ្ញុំស្នើសុំលាលែងពីតំណែង និងសុខចិត្តលះបង់តំណែងនេះ»។ នេះគឺជាទង្វើដ៏ឈ្លាសវៃបំផុត ហើយជារឿងសមរម្យបំផុតដែលត្រូវធ្វើ! វាគឺជាតម្រិះប្រកបដោយវិចារណញ្ញាណ ហើយប្រសើរជាងការកាន់កាប់តំណែង និងធ្វើជាអ្នកដឹកនាំក្លែងក្លាយ។ ប្រសិនបើអ្នកដឹងច្បាស់ថា អ្នកមានគុណសម្បត្តិអន់ខ្សោយ និងមិនអាចធ្វើជាអ្នកដឹកនាំបាន ប៉ុន្តែបែរជាមិនដាច់ចិត្តបោះបង់ឋានៈ ហើយនិយាយប្រាប់ខ្លួនឯងថា៖ «ហេតុអ្វីបានជាខ្ញុំមិនអាចធ្វើរឿងនេះបាន? តើនរណាអាចផ្ដល់ជំនួយដល់ខ្ញុំ? តើវាអស្ចារ្យប៉ុនណាទៅ ប្រសិនបើខ្ញុំអាចរក្សាតំណែងជាអ្នកដឹកនាំរបស់ខ្ញុំ ហើយមានអ្នកផ្សេងទៀតរៀបចំផែនការ និងយុទ្ធសាស្ត្រទាំងអស់ជំនួសខ្ញុំនោះ! ឥឡូវនេះ គ្មាននរណាម្នាក់ស័ក្តិសមមកជំនួសកន្លែងខ្ញុំទេ ដូច្នេះខ្ញុំអាចបន្តធ្វើជាអ្នកដឹកនាំ ហើយសោយសុខនឹងតំណែងនេះរាល់ថ្ងៃដែលខ្ញុំបំពេញការងារ ទោះបីជាខ្ញុំធ្វើការមិនកើតក៏ដោយ ក៏ខ្ញុំនៅតែជាអ្នកដឹកនាំដែរ ហើយការធ្វើជាអ្នកដឹកនាំ គឺប្រសើរជាងធ្វើជាបងប្អូនប្រុសស្រីធម្មតា។ ប្រសិនបើដំណាក់របស់ព្រះជាម្ចាស់មិនដកហូតតំណែងខ្ញុំ ហើយបងប្អូនប្រុសស្រីមិនដកខ្ញុំចេញទេ នោះខ្ញុំនឹងមិនលាលែងពីតំណែងឡើយ»។ តើនេះសមរម្យដែរឬទេ? (ទេ។) ហេតុអ្វីបានជាវាមិនសមរម្យ? (វាមិនសមហេតុផលទេ ប្រសិនបើខ្ញុំគ្មានសមត្ថភាពធ្វើកិច្ចការជាក់ស្តែង ប៉ុន្តែខ្ញុំមិនលាលែងពីតំណែង នេះនឹងគ្រាន់តែពន្យារកិច្ចការរបស់ពួកជំនុំប៉ុណ្ណោះ។) ការធ្វើបែបនេះ ពន្យារពេលកិច្ចការរបស់ពួកជំនុំ វាធ្វើបាបអ្នកដទៃ និងធ្វើបាបខ្លួនឯង។ តើអ្នកដឹងទេថា ការធ្វើជាអ្នកដឹកនាំមានន័យដូចម្តេច? មានន័យថា អ្នកមានទំនាក់ទំនងផ្ទាល់ជាមួយនឹងការចូលទៅក្នុងជីវិតរបស់មនុស្សជាច្រើន ហើយការដឹកនាំរបស់អ្នក ក៏មានជាប់ពាក់ព័ន្ធដោយផ្ទាល់ទៅនឹងរបៀបដែលពួកគេដើរលើផ្លូវដែលនៅខាងមុខពួកគេផងដែរ។ ប្រសិនបើអ្នកដឹកនាំបានល្អ ហើយនាំពួកគេទៅក្នុងផ្លូវដ៏ត្រឹមត្រូវ នោះពួកគេនឹងអាចបោះជំហានលើផ្លូវដ៏ត្រឹមត្រូវបាន។ ប្រសិនបើអ្នកដឹកនាំមិនបានល្អ ហើយនាំពួកគេធ្លាក់ប្រឡាយ ហើយពួកគេក្លាយជាពួកផារិស៊ីដូចជាអ្នកដែរ នោះអំពើបាបរបស់អ្នកធំធេងណាស់! ហើយបន្ទាប់ពីអ្នកប្រព្រឹត្តអំពើបាបដ៏ធំធេងនេះហើយ តើរឿងនេះនឹងចប់ត្រឹមហ្នឹងឬ? វានឹងត្រូវបានព្រះជាម្ចាស់កត់ត្រាទុក! អ្នកដឹងយ៉ាងច្បាស់ថា គុណសម្បត្តិរបស់អ្នកអន់ខ្សោយ អ្នកជាអ្នកដឹកនាំក្លែងក្លាយ និងគ្មានសមត្ថភាពធ្វើការងារជាក់ស្តែង ប៉ុន្តែអ្នកមិនទទួលស្គាល់កំហុស និងលាលែងពីតំណែងនោះទេ បែរជាក្រាញននៀលកាន់តំណែងយ៉ាងមុខក្រាស់ ហើយមិនព្រមលះបង់តំណែងឱ្យអ្នកផ្សេងទៅវិញ។ នេះគឺជាអំពើបាប ហើយព្រះជាម្ចាស់នឹងកត់ត្រាទុក។ ហើយតើការកត់ត្រាទុករបស់ព្រះជាម្ចាស់ ល្អឬអាក្រក់សម្រាប់អ្នកនៅពេលអនាគត? អ្នកនឹងមានបញ្ហាហើយ! ខ្ញុំប្រាប់អ្នកនូវការពិតចុះ៖ ព្រះជាម្ចាស់កត់ត្រាទុកនូវរឿងបែបនេះសម្រាប់មនុស្សម្នាក់ៗ ហើយរឿងនីមួយៗត្រូវបានកត់ត្រាទុកយ៉ាងច្បាស់លាស់។ ប្រសិនបើមានរឿងដ៏ធ្ងន់ធ្ងរបែបនេះកើតឡើងនៅលើផ្លូវទៅកាន់សេចក្ដីសង្គ្រោះរបស់អ្នក នោះផលប៉ះពាល់ចំពោះអ្នកនឹងធំធេងណាស់! មិនថាអ្នកធ្វើអ្វីក៏ដោយ ចូរកុំដើរតាមផ្លូវនេះ ហើយកុំធ្វើជាមនុស្សប្រភេទនេះឱ្យសោះ។

យើងបានប្រកបគ្នាសង្ខេបខ្លះៗអំពីការអនុវត្ត និងការសម្ដែងចេញរបស់អ្នកដឹកនាំក្លែងក្លាយ ទាក់ទងនឹងការដំឡើងឋានៈនិងបណ្ដុះបណ្ដាលមនុស្សមានទេពកោសល្យប្រភេទផ្សេងៗ។ សរុបសេចក្ដីមក មនុស្សប្រភេទជាអ្នកដឹកនាំក្លែងក្លាយ មិនធ្វើការងារជាក់ស្តែង ហើយគ្មានសមត្ថភាពធ្វើការងារជាក់ស្តែងឡើយ។ គុណសម្បត្តិរបស់ពួកគេអន់ខ្សោយ ភ្នែកនិងចិត្តរបស់ពួកគេងងឹតងងល់ ពួកគេគ្មានសមត្ថភាពរកឃើញបញ្ហា ហើយក៏មិនអាចមើលធ្លុះមនុស្សប្រភេទផ្សេងៗដែរ ដូច្នេះ ពួកគេមិនអាចរែកពុនការងារដ៏សំខាន់នៃការដំឡើងឋានៈនិងបណ្ដុះបណ្ដាលមនុស្សមានទេពកោសល្យប្រភេទផ្សេងៗបានឡើយ។ ហេតុនេះ ពួកគេគ្មានផ្លូវធ្វើការងាររបស់ពួកជំនុំឱ្យបានល្អទេ ហើយនឹងបង្កការលំបាកជាច្រើនដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ ដោយពិចារណាលើកត្តាទាំងនេះ គឺច្បាស់ណាស់ថា អ្នកដឹកនាំក្លែងក្លាយមិនស័ក្តិសមធ្វើជាអ្នកដឹកនាំពួកជំនុំឡើយ។ នៅមានអ្នកដឹកនាំក្លែងក្លាយផ្សេងទៀត ដែលមិនធ្វើការងារជាក់លាក់របស់ពួកជំនុំ ហើយមិនទាក់ទងជាមួយអ្នកមើលការខុសត្រូវលើការងារជាក់លាក់ ដូច្នេះពួកគេមិនដឹងថា មនុស្សមានទេពកោសល្យណាមានសមត្ថភាពធ្វើការងារអ្វី ឬនរណាស័ក្តិសមនឹងការងារអ្វី ហើយក៏មិនដឹងថា តើការធ្វើការរបស់ពួកគេស្របតាមគោលការណ៍ដែរឬទេ។ ហេតុនេះ ពួកគេមិនអាចដំឡើងឋានៈនិងបណ្ដុះបណ្ដាលមនុស្សមានទេពកោសល្យបានឡើយ។ ចុះតើមនុស្សបែបនេះ អាចធ្វើការងាររបស់ពួកជំនុំឱ្យបានល្អដោយរបៀបណា? មូលហេតុចម្បងដែលអ្នកដឹកនាំក្លែងក្លាយមិនអាចធ្វើការងារជាក់ស្តែងបាន គឺដោយសារគុណសម្បត្តិរបស់ពួកគេអន់ខ្សោយ ពួកគេមើលមិនធ្លុះអ្វីសោះ ហើយមិនដឹងថាអ្វីជាការងារជាក់ស្តែងឡើយ។ នេះនាំឱ្យការងាររបស់ពួកជំនុំស្ថិតក្នុងស្ថានភាពនៅទ្រឹងឬជាប់គាំងជាញឹកញាប់។ រឿងទាំងនេះទាក់ទងដោយផ្ទាល់នឹងការបរាជ័យរបស់អ្នកដឹកនាំក្លែងក្លាយក្នុងការធ្វើការងារជាក់ស្តែង។ ក្នុងរយៈពេលប៉ុន្មានឆ្នាំចុងក្រោយនេះ ដំណាក់របស់ព្រះជាម្ចាស់បានសង្កត់ធ្ងន់ជាច្រើនលើកច្រើនសាថា មនុស្សអាក្រក់ និងពួកអ្នកមិនជឿ ត្រូវតែជម្រះចេញ ហើយអ្នកដឹកនាំក្លែងក្លាយ និងអ្នកធ្វើការក្លែងក្លាយ ត្រូវតែដកហូតតំណែង។ ហេតុអ្វីត្រូវតែជម្រះមនុស្សអាក្រក់ និងពួកអ្នកមិនជឿផ្សេងៗចេញ? ដោយសារតែបន្ទាប់ពីជឿលើព្រះជាម្ចាស់អស់រយៈពេលជាច្រើនឆ្នាំមក មនុស្សទាំងនេះនៅតែមិនទទួលយកសេចក្ដីពិតទាល់តែសោះ ហើយបានឈានដល់ចំណុចដែលពួកគេលែងមានសង្ឃឹមទទួលបានសេចក្ដីសង្គ្រោះទៀតហើយ។ ហើយហេតុអ្វីត្រូវដកហូតតំណែងអ្នកដឹកនាំក្លែងក្លាយ និងអ្នកធ្វើការក្លែងក្លាយទាំងអស់? ដោយសារតែពួកគេមិនធ្វើការងារជាក់ស្តែង ហើយមិនដែលដំឡើងឋានៈឬបណ្ដុះបណ្ដាលអស់អ្នកដែលដេញតាមសេចក្ដីពិតឡើយ ផ្ទុយទៅវិញ ពួកគេគ្រាន់តែធ្វើកិច្ចការដែលគ្មានប្រយោជន៍ប៉ុណ្ណោះ។ នេះបណ្តាលឱ្យការងាររបស់ពួកជំនុំធ្លាក់ទៅក្នុងភាពច្របូកច្របល់ និងភាពជាប់គាំង ដោយបញ្ហាដែលមានស្រាប់នៅតែបន្តអូសបន្លាយ មិនត្រូវបានដោះស្រាយ ហើយវាក៏ធ្វើឱ្យការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់យឺតយ៉ាវផងដែរ។ ប្រសិនបើអ្នកដឹកនាំក្លែងក្លាយ និងអ្នកធ្វើការក្លែងក្លាយទាំងអស់នេះ ត្រូវបានដកហូតតំណែង ហើយប្រសិនបើមនុស្សអាក្រក់ និងពួកអ្នកមិនជឿទាំងអស់នេះដែលរំខានដល់ពួកជំនុំ ត្រូវបានបោសសម្អាតចេញ នោះកិច្ចការរបស់ពួកជំនុំនឹងដំណើរការដោយរលូនជាមិនខាន ជីវិតរបស់ពួកជំនុំនឹងរីកចម្រើនកាន់តែល្អប្រសើរជាមិនខាន ហើយរាស្ដ្ររើសតាំងរបស់ព្រះជាម្ចាស់នឹងអាចហូបនិងផឹកព្រះបន្ទូលរបស់ព្រះជាម្ចាស់ ហើយបំពេញភារកិច្ចរបស់ពួកគេបានតាមធម្មតា ព្រមទាំងចូលទៅក្នុងផ្លូវដ៏ត្រឹមត្រូវនៃជំនឿលើព្រះជាម្ចាស់។ នេះគឺជាអ្វីដែលព្រះជាម្ចាស់សព្វព្រះទ័យចង់ឃើញ។

ថ្ងៃទី២៧ ខែកុម្ភៈ ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៦)

ថ្ងៃនេះ យើងនឹងបន្តប្រកបគ្នាអំពីការទទួលខុសត្រូវរបស់អ្នកដឹកនាំ និងអ្នកធ្វើការ ព្រមទាំងអំពីការសម្ដែងចេញផ្សេងៗនៃអ្នកដឹកនាំក្លែងក្លាយ។ កាលប្រជុំលើកមុន យើងបានប្រកបគ្នាអំពីចំណុចទីប្រាំមួយនៃការទទួលខុសត្រូវរបស់អ្នកដឹកនាំ និងអ្នកធ្វើការ។ តើមាតិកាសំខាន់នៃចំណុចនេះគឺជាអ្វីដែរ? (ចំណុចទីប្រាំមួយគឺ«លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន»)។ លើកមុន យើងបានប្រកបគ្នាជាចម្បងអំពីគោលការណ៍នៃដំណាក់របស់ព្រះជាម្ចាស់សម្រាប់ការលើកស្ទួយ និងការបណ្ដុះបណ្ដាលមនុស្ស ព្រមទាំង អំពីមូលហេតុដែលដំណាក់របស់ព្រះជាម្ចាស់លើកស្ទួយ និងបណ្ដុះបណ្ដាលមនុស្ស។ យើងក៏បានវែកញែកពីបញ្ហាដែលមានជាមួយនឹងពួកអ្នកដឹកនាំក្លែងក្លាយផងដែរ នៅពេលនិយាយពីការលើកស្ទួយ និងការបណ្ដុះបណ្ដាលមនុស្សដែលមានទេពកោសល្យផ្សេងៗ។ ដូច្នេះ តើអ្វីទៅជាការសម្ដែងចេញជាចម្បងរបស់អ្នកដឹកនាំក្លែងក្លាយនៅក្នុងចំណុចទាំងពីរនេះ? ហេតុអ្វីបានជាយើងនិយាយថា ពួកគេជាអ្នកដឹកនាំក្លែងក្លាយ? មានទិដ្ឋភាពសំខាន់ៗចំនួនពីរ។ ទិដ្ឋភាពមួយគឺថា អ្នកដឹកនាំក្លែងក្លាយមិនយល់ពីគោលការណ៍សម្រាប់ការលើកស្ទួយ ការបណ្ដុះបណ្ដាល និងការប្រើមនុស្សតាមប្រភេទផ្សេងៗគ្នានោះទេ ហើយពួកគេក៏មិនស្វែងរកគោលការណ៍ទាំងនេះដែរ។ ពួកគេមិនដឹងថាគុណសម្បត្តិសំខាន់ៗណាខ្លះដែលមនុស្សត្រូវមាន ឬលក្ខខណ្ឌវិនិច្ឆ័យសំខាន់ៗអ្វីខ្លះដែលត្រូវបំពេញ ដើម្បីក្លាយជាអ្នកដឹកនាំ ឬអ្នកធ្វើការនោះទេ។ ជាលទ្ធផល ពួកគេប្រើមនុស្សដោយគ្មានការពិចារណាផ្អែកលើសញ្ញាណ និងការស្រមើស្រមៃរបស់ពួកគេផ្ទាល់។ បញ្ហាធ្ងន់ធ្ងរមួយទៀតគឺថា បន្ទាប់ពីលើកស្ទួយ បណ្ដុះបណ្ដាល និងប្រើមនុស្សទាំងនេះរួច ពួកគេមិនបានតាមដាន ឬពិនិត្យមើលកិច្ចការរបស់ពួកគេទេ ហើយក៏មិនស្វែងយល់ថាតើពួកគេកំពុងធ្វើបានល្អប៉ុនណា ឬថាតើពួកគេកំពុងធ្វើកិច្ចការជាក់ស្ដែងឬយ៉ាងណា ឬថាតើពួកគេអាចបំពេញភារកិច្ចរបស់ពួកគេបានដែរឬទេ ឬថាតើអត្តចរិតរបស់ពួកគេបែបណា ឬថាតើភារកិច្ចដែលមនុស្សទាំងនេះកំពុងធ្វើស័ក្ដិសមនឹងពួកគេដែរឬទេ ហើយពួកគេក៏មិនយកចិត្តទុកដាក់ថាតើមនុស្សដែលពួកគេលើកស្ទួយ បណ្ដុះបណ្ដាល និងប្រើនោះ ស្របតាមស្ដង់ដារ និងគោលការណ៍ដែរឬយ៉ាងណាឡើយ ពោលគឺពួកគេមិនដែលពិនិត្យមើលរឿងទាំងនេះទេ។ អ្នកដឹកនាំក្លែងក្លាយគិតថា វាគ្រាន់តែជារឿងនៃការលើកស្ទួយមនុស្ស រៀបចំកិច្ចការឱ្យពួកគេធ្វើ ហើយក៏គ្មានអ្វីទៀតនោះទេ ហើយបន្ទាប់មក ការទទួលខុសត្រូវរបស់ពួកគេក៏បានបំពេញរួចរាល់។ នេះជារបៀបដែលអ្នកដឹកនាំក្លែងក្លាយធ្វើកិច្ចការរបស់ពួកគេ ហើយនេះក៏ជាឥរិយាបថ និងទស្សនៈរបស់ពួកគេ នៅពេលពួកគេធ្វើការដែរ។ ដូច្នេះ តើការសម្ដែងចេញជាចម្បងទាំងពីររបស់អ្នកដឹកនាំក្លែងក្លាយនេះ អាចបញ្ជាក់បានដែរឬទេថា ពួកគេមិនបានបំពេញ និងមិនអាចបំពេញភារកិច្ចរបស់ពួកគេ នៅពេលនិយាយពីការលើកស្ទួយ ការបណ្ដុះបណ្ដាល និងការប្រើមនុស្សនោះ? (មែនហើយ)។ អ្នកដឹកនាំក្លែងក្លាយមិនពិនិត្យមើលកិច្ចការ ឬសង្កេតមើលមនុស្សប្រភេទផ្សេងៗគ្នានោះទេ ហើយរឹតតែមិនល្អិតល្អន់ឡើយ នៅពេលទាក់ទងនឹងសេចក្ដីពិត និងគោលការណ៍ ដោយប្រៀបធៀបនឹងការសម្ដែងចេញ និងសណ្ឋាននៃមនុស្សប្រភេទផ្សេងៗគ្នាទៅនឹងសេចក្ដីពិតដែលពួកគេយល់ និងគោលការណ៍ដែលតម្រូវដោយដំណាក់របស់ព្រះជាម្ចាស់នោះទេ។ ពួកគេក៏មិនអាចញែកដឹងថា តើភាពជាមនុស្ស និងចំណុចខ្លាំងនៃមនុស្សប្រភេទផ្សេងៗគ្នា ស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់សម្រាប់ការប្រើមនុស្សដែរឬយ៉ាងណានោះដែរ។ សម្រាប់ហេតុផលទាំងនេះ ពួកគេមានភាពច្របូកច្របល់ និងខ្ជីខ្ជាខ្លាំងក្នុងការលើកស្ទួយ និងប្រើមនុស្ស និងការរៀបចំកិច្ចការឱ្យពួកគេ ហើយអ្វីៗទាំងអស់ដែលពួកគេធ្វើគឺគ្រាន់តែធ្វើបង្គ្រប់កិច្ច និងធ្វើកិច្ចការបែបសំបកក្រៅដោយផ្អែកលើសញ្ញាណ និងការស្រមើស្រមៃរបស់ពួកគេប៉ុណ្ណោះ។ បើបែបនេះមែន ប្រសិនបើគេឱ្យអ្នកដឹកនាំក្លែងក្លាយប្រើមនុស្សប្រភេទផ្សេងៗគ្នាដោយសមហេតុផល និងយ៉ាងប៉ិនប្រសប់ ដោយផ្អែកលើភាពជាមនុស្ស និងចំណុចខ្លាំងរបស់ពួកគេ តើពួកគេអាចសម្រេចការនេះបានដែរឬទេ? (ទេ មិនអាចទេ)។ ចូរយើងទុកមួយឡែកសិនថាតើគុណសម្បត្តិរបស់អ្នកដឹកនាំក្លែងក្លាយបែបណានោះ។ ដោយគ្រាន់តែមើលលើឥរិយាបថរបស់ពួកគេចំពោះកិច្ចការ ព្រមទាំងរបៀប និងវិធីសាស្រ្តរបស់ពួកគេក្នុងការធ្វើកិច្ចការ និងការពិតដែលថាពួកគេមិនធ្វើកិច្ចការជាក់ស្ដែងអ្វីសោះ ប៉ុន្តែដោះស្រាយតែកិច្ចការទូទៅ និងធ្វើកិច្ចការបែបសំបកក្រៅបន្តិចបន្តួចដែលធ្វើឱ្យពួកគេលេចមុខមាត់ និងការពិតដែលថាពួកគេមិនធ្វើកិច្ចការនៃការផ្ដល់សេចក្តីពិតដល់មនុស្សទាល់តែសោះ ហើយក៏មិនដឹងពីរបៀបប្រើសេចក្ដីពិតដើម្បីដោះស្រាយបញ្ហាដែរ ទាំងអស់នេះគឺគ្រប់គ្រាន់ហើយដើម្បីបញ្ជាក់ថា អ្នកដឹកនាំក្លែងក្លាយមិនអាចធ្វើកិច្ចការជាក់ស្ដែងរបស់ពួកជំនុំបានឡើយ។ ដោយគ្រាន់តែផ្អែកលើការពិតដែលថា អ្នកដឹកនាំក្លែងក្លាយមិនធ្វើកិច្ចការជាក់ស្ដែង ឬទាក់ទងយ៉ាងស៊ីជម្រៅជាមួយបងប្អូនប្រុសស្រីដើម្បីដោះស្រាយបញ្ហាជាក់ស្ដែង តែផ្ទុយទៅវិញ បែរជាធ្វើឫកពារខ្ពង់ខ្ពស់ និងបង្គាប់បញ្ជានោះ គេអាចបញ្ជាក់បានថា ពួកគេគ្មានសមត្ថភាពក្នុងការបំពេញគ្រប់ទិដ្ឋភាពនៃកិច្ចការពួកជំនុំឱ្យបានល្អ ដើម្បីលើកស្ទួយ និងបណ្ដុះបណ្ដាលមនុស្សសម្រាប់ដំណាក់របស់ព្រះជាម្ចាស់ឡើយ។

ចំណុចទីប្រាំពីរ៖ បែងចែក និងប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីឱ្យម្នាក់ៗបានប្រើប្រាស់ឱ្យអស់ពីសមត្ថភាព (ភាគមួយ)

ការប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើភាពជាមនុស្ស

តើការយល់ដឹងរបស់អ្នករាល់គ្នាអំពីរបៀបរៀបចំ និងប្រើប្រាស់មនុស្សប្រភេទផ្សេងៗគ្នា យ៉ាងដូចម្ដេចដែរ? (ដំណាក់របស់ព្រះជាម្ចាស់មានស្ដង់ដារតម្រូវផ្សេងៗគ្នាសម្រាប់មនុស្សប្រភេទផ្សេងៗដែលត្រូវបានលើកស្ទួយ និងបណ្ដុះបណ្ដាល ហើយមនុស្សគួរតែត្រូវបានលើកស្ទួយ និងប្រើប្រាស់ស្របតាមគោលការណ៍ និងស្ដង់ដាររបស់ដំណាក់របស់ព្រះជាម្ចាស់សម្រាប់ការលើកស្ទួយមនុស្ស។ ប្រសិនបើមនុស្សខ្លះស័ក្ដិសមធ្វើជាអ្នកដឹកនាំ និងអ្នកធ្វើការ នោះពួកគេគួរតែត្រូវបានបណ្ដុះបណ្ដាលជាអ្នកដឹកនាំ អ្នកធ្វើការ និងអ្នកគ្រប់គ្រង។ ប្រសិនបើមនុស្សខ្លះមានចំណុចខ្លាំងផ្នែកជំនាញក្នុងវិស័យណាមួយ នោះភារកិច្ចដែលពួកគេធ្វើគួរតែត្រូវបានរៀបចំស្របតាមចំណុចខ្លាំងនៃផ្នែកជំនាញរបស់ពួកគេ ដើម្បីឱ្យពួកគេត្រូវបានបែងចែក និងប្រើប្រាស់ដោយសមហេតុផល)។ តើមាននរណាមានអ្វីបន្ថែមទេ? (រឿងមួយទៀតគឺការវាស់វែងមនុស្សដោយផ្អែកលើភាពជាមនុស្សរបស់ពួកគេ។ ប្រសិនបើភាពជាមនុស្សរបស់នរណាម្នាក់ល្អបង្គួរ ហើយពួកគេស្រឡាញ់សេចក្ដីពិត ហើយពួកគេមានសមត្ថភាពក្នុងការយល់ដឹង នោះពួកគេគឺជាបេក្ខជនសម្រាប់ការលើកស្ទួយ និងការបណ្ដុះបណ្ដាលហើយ។ ប្រសិនបើភាពជាមនុស្សរបស់ពួកគេមធ្យម ប៉ុន្តែពួកគេមានចំណុចខ្លាំង ហើយអាចធ្វើភារកិច្ចនៅក្នុងដំណាក់របស់ព្រះជាម្ចាស់ និងធ្វើការបម្រើបាន នោះមនុស្សប្រភេទនេះក៏អាចត្រូវបានចាត់តាំងឱ្យធ្វើភារកិច្ចសមរម្យមួយដោយផ្អែកលើចំណុចខ្លាំងរបស់ពួកគេដែរ ដើម្បីឱ្យពួកគេត្រូវបានប្រើប្រាស់ឱ្យអស់ពីសមត្ថភាព។ ប្រសិនបើពួកគេជាមនុស្សដែលមានភាពជាមនុស្សអាក្រក់បង្គួរ ហើយអាចបង្កការបង្អាក់ និងការរំខាន នោះការឱ្យពួកគេបំពេញភារកិច្ចនឹងនាំបញ្ហា ច្រើនជាងបានការ ដូច្នេះវាមិនសមរម្យទេក្នុងការរៀបចំឱ្យពួកគេធ្វើភារកិច្ច)។ ប្រសិនបើមនុស្សត្រូវបានបែងចែកដោយផ្អែកលើភាពជាមនុស្សរបស់ពួកគេ ដូច្នេះ ដរាបណាពួកគេមិនមែនជាមនុស្សអាក្រក់ មិនបង្កការបង្អាក់ ឬការរំខាន ហើយអាចធ្វើភារកិច្ចបាន នោះពួកគេស្របតាមគោលការណ៍នៃដំណាក់របស់ព្រះជាម្ចាស់សម្រាប់ការប្រើប្រាស់មនុស្ស។ ប្រភេទមនុស្សមួយទៀតដែលមិនអាចប្រើប្រាស់បាន ក្រៅពីមនុស្សអាក្រក់ និងវិញ្ញាណអាក្រក់ គឺអ្នកដែលមានសតិបញ្ញាខ្សោយ ពោលគឺអ្នកដែលមិនសម្រេចបានអ្វីសោះ អ្នកដែលមិនអាចធ្វើអ្វីបានសម្រេច គ្មានសមត្ថភាពរៀនជំនាញ មិនអាចដោះស្រាយកិច្ចការទូទៅធម្មតាបាន អ្នកដែលមិនអាចសូម្បីតែធ្វើការងារប្រើកម្លាំងបាន ពោលគឺមនុស្សដែលមានសតិបញ្ញាខ្សោយ និងភាពជាមនុស្សមិនគ្រប់គ្រាន់ គឺមិនអាចយកមកប្រើប្រាស់បានឡើយ។ តើមនុស្សណាខ្លះដែលស្ថិតក្នុងប្រភេទនៃអ្នកដែលមានសតិបញ្ញាខ្សោយនេះ? អ្នកដែលមិនយល់ភាសាមនុស្ស អ្នកដែលខ្វះការយល់ដឹងដ៏បរិសុទ្ធ អ្នកដែលតែងតែយល់ខុស ធ្វើខុស និងផ្ដល់ចម្លើយមិនពាក់ព័ន្ធនឹងសំណួរ ហើយអ្នកដែលស្ថិតក្នុងប្រភេទដូចជាមនុស្សល្ងង់ខ្លៅ ឬមនុស្សខ្សោយសតិបញ្ញា ទាំងនេះសុទ្ធតែជាមនុស្សដែលមានសតិបញ្ញាខ្សោយ។ បន្ទាប់មក មានមនុស្សមួយចំនួនដែលចម្លែកខ្លាំង ហើយយល់រឿងគ្រប់យ៉ាងខុសពីមនុស្សធម្មតា ពួកគេក៏មានបញ្ហាខាងបញ្ញាដែរ។ តើសតិបញ្ញាខ្សោយ រាប់បញ្ចូលទាំងការគ្មានសមត្ថភាពរៀនអ្វីទាំងអស់ដែរឬទេ? (មែនហើយ រាប់បញ្ចូលដែរ)។ ដូច្នេះ តើការគ្មានសមត្ថភាពរៀនពីរបៀបសរសេរសំណេរ រាប់ថាជាសតិបញ្ញាខ្សោយដែរឬទេ? (ទេ មិនរាប់ទេ)។ មនុស្សប្រភេទនេះមិនរាប់បញ្ចូលទេ។ ឧទាហរណ៍ ការរៀនពីរបៀបច្រៀង និងរាំ ការរៀនជំនាញកុំព្យូទ័រ ឬការរៀនភាសាបរទេស ការគ្មានសមត្ថភាពរៀនរឿងទាំងនេះ មិនរាប់ថាជាសតិបញ្ញាខ្សោយទេ។ ដូច្នេះ តើការមិនអាចរៀនអ្វីខ្លះ ដែលបង្ហាញពីសតិបញ្ញាខ្សោយ? ឧទាហរណ៍ មនុស្សខ្លះមានចំណេះដឹងបន្តិចបន្តួច ប៉ុន្តែគ្មានសមត្ថភាពរៀនពីរបៀបរៀបចំភាសារបស់ពួកគេ នៅពេលជជែកជាមួយអ្នកដទៃ។ ដូច្នេះ តើមនុស្សប្រភេទនេះអាចប្រកបសេចក្ដីពិត អធិដ្ឋាន និងប្រាស្រ័យទាក់ទងជាមួយអ្នកដទៃជាធម្មតាបានទេ នៅពេលពួកគេជឿលើព្រះជាម្ចាស់នោះ? (ទេ មិនអាចទេ)។ នៅពេលពួកគេមានគំនិតក្នុងចិត្ត ឬនៅពេលពួកគេស្ថិតក្នុងសណ្ឋានណាមួយ ហើយពួកគេចង់បើកចិត្ត និងនិយាយជាមួយមនុស្សអំពីវា ហើយស្វែងរកផ្លូវទៅកាន់ដំណោះស្រាយ នោះពួកគេបន្តសញ្ជឹងគិតអស់ជាច្រើនថ្ងៃ ហើយមិនដឹងថាត្រូវចាប់ផ្ដើមពីកន្លែងណា ឬត្រូវសម្ដែងចេញដោយរបៀបណានោះទេ។ ពេលពួកគេនិយាយភ្លាម ពួកគេក៏ប្រែជាភ័ន្តច្រឡំ ហើយនិយាយលែងកើត។ ហាក់ដូចជាមាត់បញ្ជាមិនបាន ហើយគំនិតក៏រវើរវាយដែរ។ ឧទាហរណ៍ អ្នកប្រាប់ពួកគេថា «ថ្ងៃនេះអាកាសធាតុល្អ ហើយព្រះអាទិត្យកំពុងរះ» ហើយពួកគេនឹងឆ្លើយថា «ម្សិលមិញមេឃភ្លៀង ហើយមានគ្រោះថ្នាក់ចរាចរណ៍នៅលើផ្លូវនោះ»។ ការសន្ទនារបស់ពួកគេមិនស៊ីសង្វាក់គ្នាទេ។ តើមនុស្សប្រភេទនេះមានសតិបញ្ញាខ្សោយដែរឬទេ? (មែនហើយ គឺអ៊ីចឹងហើយ)។ ឧទាហរណ៍ ប្រសិនបើពួកគេឈឺក្បាល ហើយអ្នករាល់គ្នាសួរពួកគេថាមានរឿងអ្វី ពួកគេនឹងនិយាយថា ចិត្តរបស់ពួកគេមិនសូវស្រួលសោះ។ ចម្លើយនេះមិនត្រូវនឹងសំណួរទេ មែនទេ? (មែនហើយ គឺអ៊ីចឹងហើយ)។ នេះគឺជាការខ្វះខាតបញ្ញាខ្លាំងពេកហើយ។ មានមនុស្សជាច្រើនដូចនេះ។ តើអ្នករាល់គ្នាអាចផ្ដល់ឧទាហរណ៍បានទេ? (មនុស្សខ្លះតែងតែនិយាយក្រៅប្រធានបទ នៅពេលឆ្លើយសំណួរ ពួកគេគ្រាន់តែមិនអាចយល់ពីអ្វីដែលអ្នកដទៃកំពុងសួរពួកគេ)។ ការនិយាយក្រៅប្រធានបទជាញឹកញាប់ នេះគឺជាសតិបញ្ញាខ្សោយ។ បន្ទាប់មក មានមនុស្សដែលមិនចេះបែងចែករវាងអ្នកខាងក្នុង និងអ្នកខាងក្រៅ នៅពេលពួកគេកំពុងនិយាយ ហើយពេលខ្លះនិយាយបញ្ចេញអាថ៌កំបាំងខ្លួនឯងនៅពេលនិយាយ ដោយមិនទាំងដឹងខ្លួនផង នេះក៏ជាសតិបញ្ញាខ្សោយដែរ។ ឧទាហរណ៍ បងប្អូនប្រុសស្រីខ្លះរស់នៅជាមួយសមាជិកគ្រួសារដែលមិនជឿ ដែលសួរពួកគេថា «តើព្រះរបស់អ្នករាល់គ្នាប្រាប់ឱ្យអ្នករាល់គ្នាធ្វើអ្វី?» ពួកគេឆ្លើយថា៖ «ព្រះជាម្ចាស់ដែលយើងជឿគឺល្អណាស់។ ទ្រង់បង្រៀនយើងឱ្យធ្វើជាមនុស្សស្មោះត្រង់ ហើយថាយើងមិនត្រូវបានអនុញ្ញាតឱ្យកុហកនរណាម្នាក់ឡើយ ហើយត្រូវតែនិយាយដោយស្មោះត្រង់ជាមួយមនុស្សគ្រប់គ្នា»។ បើមើលពីសំបកក្រៅ វាហាក់ដូចជាពួកគេកំពុងធ្វើបន្ទាល់អំពីកិច្ចការដែលព្រះជាម្ចាស់ធ្វើ កំពុងលើកតម្កើងសិរីរុងរឿងរបស់ព្រះជាម្ចាស់ និងធ្វើឱ្យអ្នកស្ដាប់មានចំណាប់អារម្មណ៍ល្អចំពោះអ្នកជឿ ហើយទុកចិត្តពួកគេ ប៉ុន្តែតើនេះពិតជាករណីនេះមែនទេ? តើពួកអ្នកមិនជឿនឹងនិយាយអ្វី នៅពេលពួកគេឮបែបនេះ? ពួកគេនឹងនិយាយថា «ដោយសារព្រះរបស់អ្នករាល់គ្នាបានសុំឱ្យអ្នករាល់គ្នាធ្វើជាមនុស្សស្មោះត្រង់ ដូច្នេះ ចូរប្រាប់យើងដោយស្មោះត្រង់មក៖ តើពួកជំនុំរបស់អ្នករាល់គ្នាមានលុយប៉ុន្មាន? តើនរណាផ្ដល់តង្វាយច្រើនជាងគេ? តើនរណាជាអ្នកដឹកនាំពួកជំនុំរបស់អ្នករាល់គ្នា? តើអ្នករាល់គ្នាមានកន្លែងប្រជុំប៉ុន្មាន?» អ្នកនឹងស្រឡាំងកាំងដោយសាររឿងនោះ មែនទេ? តើមនុស្សបែបនេះមិនមែនជាមនុស្សមិនគ្រប់ទឹកទេឬ? ហេតុអ្វីបានជាអ្នកនិយាយទៅកាន់ពួកអារក្ស និងពួកអ្នកមិនជឿអំពីការធ្វើជាមនុស្សស្មោះត្រង់? តាមការពិត អ្នកមិនប្រាកដថាស្មោះត្រង់ប៉ុនណានៅចំពោះព្រះជាម្ចាស់នោះទេ។ ដូច្នេះ តើអ្នកមិនមែនកំពុងបញ្ចេញអាថ៌កំបាំងខ្លួនឯងទេឬ ដោយយករឿងនេះជារឿងធំដុំខ្លាំងជាមួយពួកអ្នកមិនជឿនោះ? តើនេះមិនមែនជាការជីករណ្ដៅ និងដាក់អន្ទាក់សម្រាប់ខ្លួនឯងទេឬ? តើអ្នកមិនមែនជាមនុស្សល្ងង់ខ្លៅទេឬ? នៅពេលបើកចិត្តរបស់អ្នក ឬនិយាយដោយស្មោះត្រង់ទៅកាន់នរណាម្នាក់ អ្នកត្រូវតែគិតពិចារណាថា តើអ្នកកំពុងនិយាយជាមួយនរណា បើវាជាអារក្ស ឬជាសាតាំង តើអ្នកអាចប្រាប់ពួកគេពីអ្វីដែលកំពុងកើតឡើងពិតប្រាកដបានដែរឬទេ? ដូច្នេះ នៅពេលនិយាយពីមនុស្សប្រភេទនេះ ចាំបាច់ត្រូវអនុវត្តការធ្វើជាមនុស្ស «ឆ្លាតដូចពស់ ហើយស្លូតបូតដូចសត្វព្រាប» នេះគឺជាការបង្រៀនរបស់ព្រះជាម្ចាស់ដល់មនុស្សជាតិ។ មនុស្សល្ងង់ខ្លៅមិនដឹងថាត្រូវធ្វើបែបនេះទេ។ ពួកគេគ្រាន់តែដឹងពីការប្រកាន់ខ្ជាប់នឹងបទបញ្ញត្តិ ហើយនិយាយរឿងដូចជា «ពួកយើងជាអ្នកជឿគឺស្មោះត្រង់ណាស់ យើងមិនបោកប្រាស់នរណាម្នាក់ទេ។ មើលអ្នករាល់គ្នាជាអ្នកមិនជឿវិញ អ្នករាល់គ្នាពោរពេញដោយការកុហក រីឯពួកយើងវិញ សុទ្ធតែនិយាយដោយស្មោះត្រង់»។ ហើយបន្ទាប់ពីពួកគេបាននិយាយដោយស្មោះត្រង់ហើយ នោះមនុស្សក៏យកឥទ្ធិពលនោះដើម្បីប្រើប្រាស់ប្រឆាំងនឹងពួកគេ។ តើនេះមិនមែនពួកគេមិនចេះបែងចែករវាងអ្នកខាងក្នុង និងអ្នកខាងក្រៅទេឬ? តើនេះមិនមែនជាការអត់គ្រប់ទឹកទេឬ? ពួកគេយល់ពីគោលលទ្ធិខ្លះៗ ប៉ុន្តែមិនដឹងពីរបៀបអនុវត្តវាទេ។ ពួកគេស្រែកពាក្យស្លោកខ្លះៗ ហើយបន្ទាប់មកពួកគេមានអារម្មណ៍ថា ពួកគេពិតជាមានភាពខាងវិញ្ញាណណាស់ ហើយគិតថាពួកគេយល់ពីសេចក្ដីពិត និងមានតថភាពនៃសេចក្ដីពិត ហើយពួកគេបង្អួតគ្រប់ទីកន្លែង ប៉ុន្តែនៅទីបំផុត ពួកសាតាំង និងពួកអារក្សឆ្លៀតឱកាសនេះ ហើយប្រើវាប្រឆាំងនឹងពួកគេ។ នេះគឺជាសតិបញ្ញាខ្សោយ។

យើងទើបតែបាននិយាយអំពីមនុស្សបីបួនប្រភេទដែលមានសតិបញ្ញាខ្សោយ។ ប្រភេទមួយគឺអ្នកដែលមិនយល់ភាសាមនុស្ស ហើយអ្នកដែលមិនយល់ និងមិនចាប់បានចំណុចស្នូល និងចំណុចគន្លឹះនៃពាក្យសម្ដីរបស់អ្នកដទៃ។ ប្រភេទមួយទៀតគឺមនុស្សល្ងង់ខ្លៅ ដែលមិនអាចសម្រេចអ្វីបាន ហើយអ្នកដែលមិនអាចចាប់បានគោលការណ៍ ឬចំណុចគន្លឹះ ទោះបីជាពួកគេធ្វើវាយ៉ាងណាក៏ដោយ។ មនុស្សមួយប្រភេទទៀតគឺជាមនុស្សដែលមានគំនិតជ្រុលនិយម និងមិនសមហេតុផលលើគ្រប់រឿងទាំងអស់។ មនុស្សមួយប្រភេទទៀតគឺអ្នកដែលគ្មានសមត្ថភាពរៀនអ្វីទាំងអស់ ហើយអ្នកដែលសូម្បីតែគ្មានសមត្ថភាពរៀនពីរបៀបនិយាយ ឬជជែក ឬពីរបៀបបញ្ចេញគំនិត និងទស្សនៈរបស់ពួកគេឱ្យបានច្បាស់លាស់ ដើម្បីឱ្យអ្នកដទៃអាចយល់បាន។ ទោះបីជាពួកគេចេះអក្សរខ្លះៗក៏ដោយ ក៏ពួកគេមិនអាចរៀបចំភាសារបស់ពួកគេនៅក្នុងខួរក្បាលរបស់ពួកគេ ឬនិយាយឱ្យបានច្បាស់លាស់ ហើយក៏មិនអាចបញ្ចេញទស្សនៈត្រឹមត្រូវ ឬសម្រេចអ្វីបានដែរ។ ទាំងនេះសុទ្ធតែជាមនុស្សដែលមានសតិបញ្ញាខ្សោយ។ មិនថាពួកគេរៀនសិប្បកម្ម ឬជំនាញអ្វីក៏ដោយ ក៏ពួកគេតែងតែមិនអាចចាប់បានគោលការណ៍ និងច្បាប់ដែរ។ ទោះបីជាពួកគេធ្វើសិប្បកម្ម ឬជំនាញបានល្អម្ដងម្កាលក៏ដោយ ក៏វាកើតឡើងដោយចៃដន្យដែរ។ ពួកគេមិនដឹងថា ហេតុអ្វីបានជាពួកគេធ្វើវាបានល្អនោះទេ។ លើកក្រោយដែលពួកគេធ្វើវាមិនបានល្អ ពួកគេក៏មិនដឹងថាហេតុអ្វីបានជាវាដូច្នេះដែរ។ ពួកគេគ្មានសមត្ថភាពរៀនអ្វី ឬក្លាយជាអ្នកស្ទាត់ជំនាញក្នុងរឿងនោះឡើយ។ បើគេឱ្យពួកគេរៀនសិប្បកម្ម ឬជំនាញបច្ចេកទេសណាមួយ មិនថាពួកគេចំណាយពេលរៀនវាអស់រយៈពេលប៉ុន្មាននោះទេ ពួកគេនឹងចាប់បានតែទ្រឹស្ដីប៉ុណ្ណោះ។ ពួកគេបានស្ដាប់ធម្មទេសនាអស់រយៈពេលជាច្រើនឆ្នាំ ប៉ុន្តែមិនបានយល់ពីសេចក្ដីពិតទេ។ បើឱ្យពួកគេយកពាក្យសម្ដីទាំងនេះ និងសេចក្ដីថ្លែងការណ៍ជាក់លាក់ទាំងនេះ ដែលដំណាក់របស់ព្រះជាម្ចាស់តែងតែប្រកបគ្នា ហើយប្រែក្លាយវាទៅជាគោលការណ៍ និងជាផ្លូវនៃការអនុវត្ត នោះពួកគេនឹងគ្មានសមត្ថភាពធ្វើដូច្នេះបានទេ ទោះបីជាពួកគេប្រឹងស្ទើរក្ស័យជីវិតក៏ដោយ ហើយទោះបីជាបង្រៀនពួកគេយ៉ាងណាក៏ដោយ។ នេះបញ្ជាក់ថា មនុស្សទាំងនេះមានសតិបញ្ញាខ្សោយ។ មនុស្សខ្លះសម្រេចបានលទ្ធផលដូចគ្នាពីការធ្វើអ្វីមួយនៅអាយុ ៥០ ឬ ៦០ ឆ្នាំ ដូចដែលពួកគេបានធ្វើនៅអាយុ ៣០ ឆ្នាំដែរ ដោយមិនមានការរីកចម្រើនអ្វីសោះ។ ពួកគេមិនបានរៀនអ្វីមួយឱ្យបានជោគជ័យក្នុងមួយជីវិតរបស់ពួកគេឡើយ។ ពួកគេមិនបានខ្ជះខ្ជាយពេលវេលារបស់ពួកគេទេ ពួកគេយកចិត្តទុកដាក់ខ្លាំង និងខិតខំប្រឹងប្រែង ប៉ុន្តែពួកគេមិនបានជោគជ័យក្នុងការរៀនអ្វីទាំងអស់។ នេះបង្ហាញថា ពួកគេមានសតិបញ្ញាខ្សោយ។ ដោយផ្អែកលើអ្វីដែលយើងបានប្រកបគ្នា វិសាលភាពនៃអ្វីដែលត្រូវបានចាត់ទុកថាជាសតិបញ្ញាខ្សោយ បានក្លាយជាទូលំទូលាយជាងមុន មែនទេ? តើអ្នករាល់គ្នាផ្ទាល់នឹងរាប់ថាជាអ្នកមានសតិបញ្ញាខ្សោយដែរឬទេ? (មែនហើយ)។ បន្តិចបន្តួច ច្រើនក្ដីតិចក្ដី។ ហេតុអ្វីបានជាខ្ញុំនិយាយដូច្នេះ? មនុស្សភាគច្រើនបានស្ដាប់ធម្មទេសនាអស់រយៈពេលប្រាំឆ្នាំ ប៉ុន្តែពួកគេនៅតែមិនយល់ថាអ្វីជាសេចក្ដីពិត ឬអ្វីជាបំណងព្រះហឫទ័យរបស់ព្រះជាម្ចាស់ឡើយ។ ហើយមនុស្សខ្លះបានស្ដាប់ធម្មទេសនាអស់រយៈពេល ១០ ឆ្នាំ ឬសូម្បីតែ ២០ ឬ ៣០ ឆ្នាំ ហើយនៅតែមិនយល់ថាអ្វីជាតថភាពនៃសេចក្ដីពិត និងអ្វីជាពាក្យពេចន៍ និងគោលលទ្ធិទេ មាត់របស់ពួកគេពោរពេញដោយគោលលទ្ធិ ហើយចេះតែពោលឥតឈប់ឈរយ៉ាងស្ទាត់ជំនាញ នេះគឺជាបញ្ហាជាមួយនឹងបញ្ញារបស់ពួកគេហើយ។ ដោយទុកការយល់ដឹងអំពីសេចក្ដីពិតមួយឡែកសិន ចូរយើងនិយាយថា មនុស្សបង្ហាញការសម្ដែងចេញដូចខាងក្រោមចំពោះរឿងខាងក្រៅមួយចំនួន និងបញ្ហាសាមញ្ញញាណក្នុងជីវិតមនុស្ស៖ មិនថាពួកគេបានធ្វើអ្វីមួយអស់រយៈពេលប៉ុន្មានឆ្នាំក៏ដោយ ក៏ស្ថានភាព សណ្ឋាន និងការយល់ដឹងរបស់ពួកគេនៅតែដដែលដូចពេលដែលពួកគេចាប់ផ្ដើមរៀនវាដំបូងដែរ ហើយមិនថាគេណែនាំ បង្រៀនពួកគេយ៉ាងណា ឬពួកគេអនុវត្តយ៉ាងណាក៏ដោយ ក៏ពួកគេនៅតែមិនមានការរីកចម្រើនអ្វីដែរ។ នេះគឺជាសតិបញ្ញាខ្សោយ។

ការជ្រើសរើស និងការប្រើប្រាស់មនុស្សដោយផ្អែកលើថាតើពួកគេមានភាពជាមនុស្សឬអត់ គឺស្របតាមគោលការណ៍។ ដូច្នេះ ចូរប្រាប់ខ្ញុំមក តើយើងគួរតែបណ្ដុះបណ្ដាល និងប្រើប្រាស់មនុស្សដែលមានភាពជាមនុស្សអន់ មានសតិបញ្ញាខ្សោយ ឬមានកិច្ចការរបស់វិញ្ញាណអាក្រក់ដែរឬទេ? ការណ៍នោះមិនអាចធ្វើបានជាដាច់ខាត។ ក្រៅពីមនុស្សជាច្រើនប្រភេទនេះដែលមិនអនុលោមតាមគោលការណ៍របស់ដំណាក់របស់ព្រះជាម្ចាស់សម្រាប់ការប្រើប្រាស់មនុស្ស មនុស្សដទៃទៀតភាគច្រើនអាចត្រូវបានប្រើប្រាស់ដោយសមហេតុផលដោយផ្អែកលើភាពជាមនុស្សរបស់ពួកគេ។ សម្រាប់អ្នកដែលមានភាពជាមនុស្សមធ្យម ដែលមិនអាចហៅថាអាក្រក់ ឬល្អបាន ពួកគេអាចគ្រាន់តែជាសមាជិកក្រុមធម្មតាបានហើយ។ សម្រាប់អ្នកដែលមានភាពជាមនុស្សល្អបង្គួរ ដែលមានតម្រិះប្រកបដោយវិចារណញាណបង្គួរ និងមានសតិសម្បជញ្ញៈ ដែលស្រឡាញ់អ្វីៗដែលវិជ្ជមាន ដែលទៀងត្រង់ជាពិសេស មានស្មារតីយុត្តិធម៌ និងអាចការពារផលប្រយោជន៍នៃដំណាក់របស់ព្រះជាម្ចាស់បាន គេអាចផ្ដោតការយកចិត្តទុកដាក់លើការបណ្ដុះបណ្ដាល និងការប្រើប្រាស់មនុស្សទាំងនេះបាន។ ចំពោះថាតើត្រូវបណ្ដុះបណ្ដាល និងប្រើប្រាស់ពួកគេជាអ្នកដឹកនាំ ឬជាប្រធានក្រុម ឬដើម្បីធ្វើកិច្ចការសំខាន់ៗមួយចំនួន នេះគឺអាស្រ័យលើគុណសម្បត្តិ និងចំណុចខ្លាំងរបស់ពួកគេ។ នេះគឺជាការថ្លឹងថ្លែងពីរបៀបប្រើប្រាស់មនុស្សប្រភេទផ្សេងៗគ្នាដោយផ្អែកលើភាពជាមនុស្សរបស់ពួកគេ។

ការប្រើប្រាស់មនុស្សប្រភេទផ្សេងៗគ្នាដោយសមហេតុផល ដោយផ្អែកលើចំណុចខ្លាំងរបស់ពួកគេ

មានមនុស្សប្រភេទមួយដែលមិនមានជំនាញពិសេសអ្វីទេ ពួកគេអាចសរសេរសំណេរបានបន្តិចបន្តួច ពួកគេអាចច្រៀងត្រូវភ្លេង ហើយរៀនពីរបៀបធ្វើអ្វីៗបាន ប៉ុន្តែពួកគេមិនមែនជាអ្នកដែលពូកែបំផុតក្នុងរឿងទាំងនេះទេ។ តើពួកគេពូកែអ្វីជាងគេ? ពួកគេមានគុណសម្បត្តិបន្តិចបន្តួច ពួកគេមានស្មារតីយុត្តិធម៌បង្គួរ ហើយពួកគេមានការយល់ដឹងខ្លះៗពីរបៀបវិនិច្ឆ័យ និងប្រើប្រាស់មនុស្ស។ លើសពីនេះទៅទៀត អ្វីដែលគួរឱ្យកត់សម្គាល់បំផុតនោះគឺ ពួកគេមានជំនាញក្នុងការរៀបចំ។ បើអ្នកឱ្យកិច្ចការ ឬការងារដល់មនុស្សបែបនេះ ពួកគេអាចរៀបចំមនុស្សឱ្យធ្វើវាបាន។ ក្នុងពេលជាមួយគ្នានេះ ពួកគេមានសមត្ថភាពក្នុងការងារ ពោលគឺបើអ្នកឱ្យការងារដល់ពួកគេ ពួកគេមានសមត្ថភាពធ្វើវាឱ្យបានល្អ និងបញ្ចប់វា។ ពួកគេមានផែនការក្នុងចិត្ត ដែលមានជំហាន និងរចនាសម្ព័ន្ធ។ ពួកគេដឹងពីរបៀបប្រើប្រាស់មនុស្ស របៀបបែងចែកពេលវេលា និងអ្នកណាដែលត្រូវប្រើសម្រាប់កិច្ចការនេះ។ ប្រសិនបើមានបញ្ហាកើតឡើង ពួកគេដឹងពីរបៀបពិភាក្សាដំណោះស្រាយជាមួយមនុស្សគ្រប់គ្នា។ ពួកគេដឹងពីរបៀបថ្លឹងថ្លែង និងដោះស្រាយរឿងទាំងអស់នេះ។ មនុស្សប្រភេទនេះមិនត្រឹមតែមានសមត្ថភាពក្នុងការងារប៉ុណ្ណោះទេ ពួកគេក៏និយាយបានល្អបង្គួរដែរ។ ពាក្យសម្ដីរបស់ពួកគេច្បាស់លាស់ និងមានសណ្ដាប់ធ្នាប់ ហើយពួកគេមិនធ្វើឱ្យមនុស្សច្របូកច្របល់ឡើយ។ នៅពេលពួកគេបានចាត់តាំងកិច្ចការហើយ មនុស្សគ្រប់គ្នាយល់យ៉ាងច្បាស់ និងដឹងថា ម្នាក់ៗគួរធ្វើអ្វី។ គ្មាននរណាម្នាក់ខ្ជិលច្រអូសទេ ហើយគ្មានការមើលរំលងក្នុងការងារឡើយ។ ការពន្យល់របស់ពួកគេអំពីព័ត៌មានលម្អិតនៃការងារក៏ច្បាស់លាស់ និងមានសណ្ដាប់ធ្នាប់បង្គួរដែរ ហើយជាពិសេសសម្រាប់បញ្ហាដែលស្មុគស្មាញ ពួកគេផ្ដល់ការវិភាគ ការប្រកបគ្នា និងរាយបញ្ជីព័ត៌មានលម្អិត ដើម្បីឱ្យមនុស្សគ្រប់គ្នាយល់ពីបញ្ហា ដឹងពីរបៀបធ្វើការងារ និងដឹងពីរបៀបបន្តទៅមុខ។ លើសពីនេះទៅទៀត ពួកគេក៏អាចប្រកបគ្នាអំពីរបៀបនៃការប្រព្រឹត្តដែលអាចមានកំហុស វិធីសាស្រ្តនៃការងារអ្វីខ្លះដែលនឹងប៉ះពាល់ដល់ប្រសិទ្ធភាព អ្វីដែលមនុស្សគួរយកចិត្តទុកដាក់ក្នុងដំណើរការនៃការងាររបស់ពួកគេ ។ល។ ពោលគឺ ពួកគេគិតច្រើនជាងអ្នកដទៃ មុនពេលពួកគេចាប់ផ្ដើមធ្វើការ ពួកគេគិតបានលម្អិតជាង មានភាពប្រាកដនិយមជាង និងគ្រប់ជ្រុងជ្រោយជាងអ្នកដទៃ។ ក្នុងទិដ្ឋភាពមួយ ពួកគេចេះគិតគូរ ហើយក្នុងទិដ្ឋភាពមួយទៀត ពួកគេពូកែវោហារស័ព្ទ។ ការដែលចេះគិតគូរមានន័យថា ពួកគេធ្វើរឿងដោយមានរបៀបរៀបរយ មានជំហាន និងស្របតាមផែនការ ហើយប្រកបដោយភាពច្បាស់លាស់បំផុត។ ការដែលពូកែវោហារស័ព្ទមានន័យថា ពួកគេអាចប្រើភាសាដើម្បីបញ្ចេញគំនិត ផែនការ និងការគណនាក្នុងចិត្តរបស់ពួកគេ បានយ៉ាងច្បាស់លាស់ និងអាចយល់បាន ហើយថាពួកគេដឹងពីរបៀបនិយាយដោយសាមញ្ញ និងសង្ខេប ដើម្បីឱ្យអ្នកស្ដាប់របស់ពួកគេមិនច្របូកច្របល់។ ជាពិសេសពួកគេសម្ដែងចេញដោយខ្លួនឯងជាភាសាដែលច្បាស់លាស់ ត្រឹមត្រូវ ពិត និងសមរម្យ។ នេះហើយជាអ្វីដែលមានន័យថា ពូកែវោហារស័ព្ទ។ មនុស្សប្រភេទនេះពូកែវោហារស័ព្ទ ពួកគេមានសមត្ថភាពក្នុងការងារ ជំនាញក្នុងការរៀបចំ ហើយលើសពីនេះទៅទៀត ពួកគេមានស្មារតីទទួលខុសត្រូវ និងមានស្មារតីយុត្តិធម៌បង្គួរ។ ពួកគេមិនមែនជាមនុស្សដែលចេះតែផ្គាប់ចិត្តគេ ឬជាអ្នកសម្របសម្រួលមិនដឹងខុសត្រូវទេ។ នៅពេលពួកគេឃើញមនុស្សអាក្រក់បង្កការបង្អាក់ និងការរំខានដល់កិច្ចការរបស់ពួកជំនុំ ឬមនុស្សល្ងង់ខ្លៅ និងមនុស្សឥតបានការដែលមិនយកចិត្តទុកដាក់នឹងកិច្ចការត្រឹមត្រូវរបស់ខ្លួន ហើយធ្វើឫកពារមិនគួរឪ្យទុកចិត្ត ពួកគេក៏ខឹងសម្បា មិនពេញចិត្ត ហើយពួកគេអាចដោះស្រាយ និងចាត់ការបញ្ហាទាំងនេះភ្លាមៗ ហើយការពារកិច្ចការ និងផលប្រយោជន៍នៃដំណាក់របស់ព្រះជាម្ចាស់។ ការមានស្មារតីទទួលខុសត្រូវ និងស្មារតីយុត្តិធម៌ តើការបង្ហាញឱ្យឃើញទាំងនេះមិនមែនជាលក្ខណៈពិសេសដែលលេចធ្លោនៃភាពជាមនុស្សរបស់មនុស្សប្រភេទនេះទេឬ? (គឺមែនហើយ)។ មនុស្សប្រភេទនេះប្រហែលជាមិនពូកែក្នុងការប្រាស្រ័យទាក់ទងសង្គម ឬប្រហែលជាមិនប៉ិនប្រសប់ក្នុងជំនាញវិជ្ជាជីវៈជាក់លាក់ណាមួយទេ ប៉ុន្តែប្រសិនបើពួកគេមានលក្ខណៈដែលខ្ញុំទើបតែបានពិពណ៌នា ពួកគេអាចត្រូវបានបណ្ដុះបណ្ដាលជាអ្នកដឹកនាំ និងអ្នកធ្វើការបាន។ លក្ខណៈទាំងនេះក៏ជាចំណុចខ្លាំងរបស់ពួកគេដែរ ពោលគឺពួកគេពូកែវោហារស័ព្ទ មានសមត្ថភាពក្នុងការងារ ជំនាញក្នុងការរៀបចំ និងមានស្មារតីយុត្តិធម៌បង្គួរ។ ការមានស្មារតីយុត្តិធម៌គឺសំខាន់បំផុត។ តើមនុស្សអាក្រក់ និងពួកទទឹងនឹងព្រះគ្រីស្ទមានស្មារតីយុត្តិធម៌ដែរឬទេ? (ទេ ពួកគេគ្មានទេ)។ ពួកទទឹងនឹងព្រះគ្រីស្ទមានធម្មជាតិទុច្ចរិត វាមិនអាចទៅរួចទេដែលពួកគេមានស្មារតីយុត្តិធម៌។ រឿងសំខាន់បំផុតមួយទៀតគឺថា មនុស្សប្រភេទនេះមានការយល់ដឹងខាងវិញ្ញាណ និងសមត្ថភាពក្នុងការយល់ពីសេចក្ដីពិត។ នេះគឺទាក់ទងនឹងគុណសម្បត្តិរបស់ពួកគេ។ ចំណុចខ្លាំងរបស់មនុស្សប្រភេទនេះ សំដៅទៅលើលក្ខណៈនៃភាពជាមនុស្ស និងទេពកោសល្យទាំងនោះដែលខ្ញុំបានលើកឡើងអម្បាញ់មិញ បូករួមទាំងស្ដង់ដារបីយ៉ាងគឺ ការមានសមត្ថភាពក្នុងការយល់ពីសេចក្ដីពិត ការទទួលបន្ទុកសម្រាប់ពួកជំនុំ និងការមានសមត្ថភាពក្នុងការងារ។ មនុស្សបែបនេះអាចត្រូវបានបណ្ដុះបណ្ដាលជាអ្នកដឹកនាំបាន គ្មានបញ្ហាអ្វីជាមួយរឿងនោះទេ។ ក្រៅពីការចេះគិតគូរ និងគុណសម្បត្តិ អ្នកដឹកនាំត្រូវតែមានសមត្ថភាពក្នុងការយល់ពីសេចក្ដីពិត ហើយមានជំនាញក្នុងការរៀបចំ និងមានសមត្ថភាពការងារនៅក្នុងការងាររបស់ពួកគេ ព្រមទាំងមានវោហារស័ព្ទផងដែរ។ មនុស្សខ្លះមានគុណសម្បត្តិល្អណាស់ ពួកគេមានការយល់ដឹងខាងវិញ្ញាណ ប៉ុន្តែនៅពេលប្រកបគ្នានៅពេលប្រជុំ ការនិយាយរបស់ពួកគេទៅជារញ៉េរញ៉ៃទាំងស្រុង ពួកគេខ្វះសមត្ថភាពក្នុងការរៀបចំសម្តីរបស់ពួកគេទាំងស្រុង ហើយអ្វីដែលពួកគេនិយាយគឺគ្មានតក្កវិជ្ជាអ្វីទាំងអស់។ តើមនុស្សបែបនេះអាចត្រូវបានបណ្ដុះបណ្ដាលជាអ្នកដឹកនាំបានដែរឬទេ? (ទេ មិនអាចទេ)។ មនុស្សខ្លះអាចនិយាយជាមួយមនុស្សចំនួនតិចតួចបាន។ ពួកគេអាចប្រកបគ្នាអំពីសណ្ឋាន ទស្សនៈ និងការយល់ដឹងខ្លះៗអំពីសេចក្ដីពិត ហើយពួកគេអាចគាំទ្រ ផ្គត់ផ្គង់ និងជួយអ្នកដទៃបាន ប៉ុន្តែនៅជុំវិញមនុស្សច្រើន ពួកគេមិនហ៊ាននិយាយទេ ហើយមានអារម្មណ៍ភ័យខ្លាច ហើយថែមទាំងអាចភ័យរហូតដល់យំទៀតផង។ តើមនុស្សបែបនេះអាចត្រូវបានបណ្ដុះបណ្ដាលបានដែរឬទេ? សម្រាប់មនុស្សប្រភេទដែលមានភាពជាមនុស្សដែលខ្សោយ និងកំសាកបង្គួរ ហើយជាមនុស្សដែលងាយភ័យខ្លាចពេលឡើងលើឆាក ប្រសិនបើពួកគេមានភាពជាមនុស្ស មានចំណុចខ្លាំង និងសមត្ថភាពក្នុងការយល់ដឹងដើម្បីធ្វើជាអ្នកដឹកនាំ នោះពួកគេអាចត្រូវបានបណ្ដុះបណ្ដាលឱ្យក្លាយជាប្រធានក្រុម ឬជាអ្នកដឹកនាំពួកជំនុំបាន។ ដំបូងគ្រាន់តែបណ្ដុះបណ្ដាល និងបំពាក់បំប៉នពួកគេ បន្ទាប់ពីពួកគេបានឆ្លងកាត់បទពិសោធន៍មួយរយៈ ពួកគេនឹងទទួលបានការយល់ដឹង ហើយដោយហេតុនោះ ក៏កាន់តែក្លាហានបន្តិច ហើយនឹងលែងខ្លាចក្នុងការនិយាយ ឬខ្លាចរអាឆាកទៀតហើយ។ សរុបសេចក្ដីមក នៅពេលនិយាយពីអ្នកដែលមានលក្ខណៈនៃភាពជាមនុស្ស និងចំណុចខ្លាំងដែលយើងទើបតែបានប្រកបគ្នា ពួកគេអាចត្រូវបានបណ្ដុះបណ្ដាលឱ្យក្លាយជាអ្នកដឹកនាំបាន ដរាបណាភាពជាមនុស្សរបស់ពួកគេបានដល់ស្ដង់ដារ។ ដូចដែលយើងបាននិយាយកាលពីលើកមុន ដើម្បីឱ្យនរណាម្នាក់ត្រូវបានបណ្ដុះបណ្ដាលជាអ្នកដឹកនាំ ពួកគេមិនចាំបាច់ទាល់តែយល់ពីសេចក្ដីពិតទាំងអស់ អាចចុះចូលនឹងព្រះជាម្ចាស់ មានចិត្តកោតខ្លាចព្រះជាម្ចាស់ជាដើម នោះទេ។ វាមិនចាំបាច់ជាដាច់ខាតដើម្បីបំពេញតាមលក្ខខណ្ឌទាំងនេះទេ។ ប្រសិនបើនរណាម្នាក់មានគុណសម្បត្តិជាក់លាក់ណាមួយ មានការយល់ដឹងខាងវិញ្ញាណ ហើយអាចទទួលយកសេចក្ដីពិតបាន នោះពួកគេអាចត្រូវបានលើកស្ទួយ និងបណ្ដុះបណ្ដាល។ តើនេះមិនមែនជាការប្រើប្រាស់មនុស្សដោយសមហេតុផលទេឬ? (ពិតមែនហើយ)។ លក្ខខណ្ឌដែលសំខាន់បំផុតគឺថាតើភាពជាមនុស្សរបស់បុគ្គលនោះបានដល់ស្ដង់ដារឬអត់។

មនុស្សមួយចំនួន បន្ទាប់ពីបានស្ដាប់ពាក្យសម្ដីរបស់ខ្ញុំហើយ ក៏មានអារម្មណ៍ថា ពួកគេបានបំពេញលក្ខខណ្ឌក្នុងការធ្វើជាអ្នកដឹកនាំរួចទៅហើយ ហើយគួរតែត្រូវបានដំឡើងតំណែង។ នេះគឺជាការយល់ខុសរបស់ពួកគេ មែនទេ? តើការធ្វើជាអ្នកដឹកនាំ គឺជារឿងដ៏សាមញ្ញបែបនេះឬ? ពួកគេគិតថា៖ «ខ្ញុំជាមនុស្សមានរបៀបរបបណាស់ ខ្ញុំមានសមត្ថភាពក្នុងការរៀបចំ ហើយខ្ញុំពូកែវោហារស័ព្ទ ដោយខ្ញុំអាចពន្យល់បញ្ហាដែលស្មុគស្មាញបំផុតឱ្យបានច្បាស់លាស់ ដូច្នេះ ហេតុអ្វីបានជាក្រុមជំនុំមិនដំឡើងតំណែងខ្ញុំ? ហេតុអ្វីបានជាបងប្អូនប្រុសស្រីមិនជ្រើសរើសខ្ញុំឱ្យធ្វើជាអ្នកដឹកនាំ? ហេតុអ្វីបានជាថ្នាក់លើមើលមិនឃើញថាខ្ញុំជាមនុស្សមានទេពកោសល្យដូច្នេះ?» កុំបារម្ភអី។ ប្រសិនបើអ្នកពិតជាបានបំពេញលក្ខខណ្ឌក្នុងការធ្វើជាអ្នកដឹកនាំ ឬអ្នកធ្វើការមែន នោះមិនយូរមិនឆាប់ អ្នកនឹងត្រូវបានដំឡើងតំណែង ហើយត្រូវបានអនុញ្ញាតឱ្យបំពាក់បំប៉នខ្លួនឯង។ អ្វីដែលសំខាន់នៅពេលនេះគឺ អ្នកត្រូវតែបំពាក់បំប៉នខ្លួនឯងឱ្យបានច្រើនក្នុងការអនុវត្តសេចក្ដីពិត និងចាត់ចែងកិច្ចការស្របតាមគោលការណ៍ ព្រមទាំងជួយអ្នកដទៃយ៉ាងសកម្ម និងដោះស្រាយបញ្ហាជាក់ស្ដែងសម្រាប់រាស្ដ្ររើសតាំងរបស់ព្រះជាម្ចាស់។ នៅពេលដែលរាស្ដ្ររើសតាំងរបស់ព្រះជាម្ចាស់មើលឃើញថា អ្នកមានគុណសម្បត្តិល្អ និងអាចដោះស្រាយបញ្ហាជាក់ស្ដែងបាន នោះពួកគេនឹងណែនាំអ្នក និងជ្រើសតាំងអ្នក។ ប្រសិនបើអ្នកគ្មានគំនិតផ្ដួចផ្ដើមធ្វើកិច្ចការជាក់ស្ដែងខ្លះ ហើយគ្រាន់តែរង់ចាំថ្ងៃដែលអ្នកត្រូវបានជ្រើសតាំងជាអ្នកដឹកនាំភ្លាមៗ ឬត្រូវបានដំឡើងតំណែងជាពិសេសដោយថ្នាក់លើទេ នោះគឺជារឿងដែលមិនអាចកើតឡើងបានឡើយ។ អ្នកត្រូវតែធ្វើកិច្ចការជាក់ស្ដែងខ្លះដើម្បីឱ្យមនុស្សគ្រប់គ្នាអាចមើលឃើញ។ នៅពេលដែលមនុស្សគ្រប់គ្នាបានឃើញពីចំណុចខ្លាំងរបស់អ្នកដោយផ្ទាល់ភ្នែកហើយ និងមានអារម្មណ៍ថាអ្នកគឺជាមនុស្សម្នាក់ដែលគួរតែត្រូវបានដំឡើងតំណែង បណ្ដុះបណ្ដាល និងប្រើប្រាស់ នោះពួកគេនឹងណែនាំអ្នក និងជ្រើសតាំងអ្នកដោយឯកឯង។ ប្រសិនបើនៅពេលនេះ អ្នកមានអារម្មណ៍ថាអ្នកស័ក្តិសមនឹងធ្វើជាអ្នកដឹកនាំ ប៉ុន្តែគ្មាននរណាម្នាក់បានជ្រើសតាំងអ្នក ហើយដំណាក់របស់ព្រះជាម្ចាស់ក៏មិនបានដំឡើងតំណែងអ្នកដែរ តើហេតុអ្វីបានជាដូច្នេះ? មានរឿងមួយដែលប្រាកដណាស់គឺ៖ អ្នកមិនទាន់ត្រូវបានគេទទួលស្គាល់នៅក្នុងក្រសែភ្នែករបស់បងប្អូនប្រុសស្រីនៅឡើយទេ។ ប្រហែលជាមកពីភាពជាមនុស្សរបស់អ្នក ប្រហែលជាមកពីការស្វែងរករបស់អ្នក ឬប្រហែលជាមកពីចំណុចខ្លាំង ឬគុណសម្បត្តិរបស់អ្នក។ ប្រសិនបើបងប្អូនប្រុសស្រីមិនទទួលស្គាល់ ឬយល់ព្រមចំពោះទិដ្ឋភាពណាមួយក្នុងចំណោមទិដ្ឋភាពទាំងនេះទេ ពួកគេនឹងមិនជ្រើសតាំងអ្នក ឬណែនាំអ្នកឡើយ។ ដូច្នេះ អ្នកត្រូវតែបន្តប្រឹងប្រែងធ្វើការ បន្តស្វែងរក និងបំពាក់បំប៉នខ្លួនឯង ហើយនៅពេលដែលអ្នកយល់ពីសេចក្ដីពិតយ៉ាងពិតប្រាកដ និងអាចចាត់ចែងកិច្ចការស្របតាមគោលការណ៍បាន នោះមនុស្សនឹងណែនាំអ្នក និងជ្រើសតាំងអ្នកដោយឯកឯង។ នេះគឺជារឿងដែលនឹងកើតឡើងដោយឯកឯង នៅពេលដែលលក្ខខណ្ឌគ្រប់គ្រាន់។ មិនចាំបាច់ទន្ទឹងរង់ចាំធ្វើជាអ្នកដឹកនាំ ឬគិតអំពីវគ្រប់ពេលវេលានោះទេ នេះគឺជាបំណងប្រាថ្នាដ៏ហួសហេតុ។ អ្នកគួរតែមានចិត្តធម្មតា ធ្វើជាមនុស្សម្នាក់ដែលស្វែងរកសេចក្ដីពិត ចេះគិតគូរពីព្រះរាជបំណងរបស់ព្រះជាម្ចាស់ ហើយរៀនធ្វើជាមនុស្សដែលចេះចុះចូល និងចេះអត់ធ្មត់។ អ្នកមិនអាចស្វែងរកការធ្វើជាអ្នកដឹកនាំទាំងងងឹតងងល់បានឡើយ។ នោះគឺជាមហិច្ឆតា ហើយវាមិនមែនជាផ្លូវដែលត្រឹមត្រូវនោះទេ។ អ្នកមិនគួរមាននូវមហិច្ឆតា និងបំណងប្រាថ្នានេះគ្រប់ពេលវេលានោះទេ។ ទោះបីជាអ្នកពិតជាមានគុណសម្បត្តិក៏ដោយ ក៏អ្នកត្រូវតែរង់ចាំរហូតដល់អ្នកចូលទៅក្នុងតថភាពនៃសេចក្ដីពិតដែរ ទើបអ្នកអាចមានសមត្ថភាពក្នុងការបម្រើការជាអ្នកដឹកនាំ ឬអ្នកធ្វើការបាន។ ប្រសិនបើអ្នកមិនយល់ពីសេចក្ដីពិត ហើយមិនដឹងពីរបៀបអនុវត្តសេចក្ដីពិតទេ នោះទោះបីជាអ្នកត្រូវបានជ្រើសតាំងឱ្យធ្វើជាអ្នកដឹកនាំ ឬអ្នកធ្វើការក៏ដោយ ក៏អ្នកនឹងមិនអាចធ្វើកិច្ចការជាក់ស្ដែងណាមួយបានឡើយ ហើយនឹងត្រូវដកហូតពីតំណែង និងផាត់ចោល ដែលនេះគឺជារឿងមួយដែលកើតឡើងជាញឹកញាប់។ ប្រសិនបើអ្នកគិតថាខ្លួនអ្នកស័ក្តិសមនឹងធ្វើជាអ្នកដឹកនាំ មានទេពកោសល្យ គុណសម្បត្តិ និងភាពជាមនុស្សសម្រាប់ការដឹកនាំ ប៉ុន្តែដំណាក់របស់ព្រះជាម្ចាស់មិនបានដំឡើងតំណែងអ្នក ហើយបងប្អូនប្រុសស្រីក៏មិនបានជ្រើសតាំងអ្នកដែរ តើអ្នកគួរដោះស្រាយបញ្ហានេះដោយរបៀបណា? នៅត្រង់នេះមានផ្លូវមួយសម្រាប់ការអនុវត្តដែលអ្នកអាចធ្វើតាមបាន។ អ្នកត្រូវតែស្គាល់ខ្លួនឯងឱ្យបានច្បាស់លាស់។ ចូរពិនិត្យមើលថា តើមកពីអ្នកមានបញ្ហាជាមួយនឹងភាពជាមនុស្សរបស់អ្នក ឬមកពីការបញ្ចេញឱ្យឃើញនូវនិស្ស័យពុករលួយផ្នែកណាមួយរបស់អ្នកដែលធ្វើឱ្យមនុស្សស្អប់ខ្ពើម ឬថាតើមកពីអ្នកគ្មានតថភាពនៃសេចក្ដីពិត ហើយមិនគួរឱ្យអ្នកដទៃជឿជាក់ ឬមកពីការបំពេញភារកិច្ចរបស់អ្នកមិនបានល្អ។ អ្នកត្រូវតែឆ្លុះបញ្ចាំងពីគ្រប់រឿងទាំងអស់នេះ ហើយពិនិត្យមើលថាតើអ្នកខ្វះខាតត្រង់ចំណុចណាឱ្យពិតប្រាកដ។ បន្ទាប់ពីអ្នកបានឆ្លុះបញ្ចាំងមួយរយៈ ហើយរកឃើញថាបញ្ហារបស់អ្នកនៅត្រង់ណាហើយ អ្នកត្រូវតែស្វែងរកសេចក្ដីពិតជាបន្ទាន់ដើម្បីដោះស្រាយវា ហើយចូលទៅក្នុងតថភាពនៃសេចក្ដីពិត ព្រមទាំងព្យាយាមឱ្យមានការផ្លាស់ប្ដូរ និងរីកចម្រើន ដើម្បីឱ្យអ្នកដែលនៅជុំវិញអ្នកបានឃើញ ពួកគេនឹងនិយាយថា៖ «មួយរយៈនេះ គាត់ល្អជាងមុនឆ្ងាយណាស់។ គាត់ធ្វើការងារយ៉ាងម៉ត់ចត់ ហើយយកចិត្តទុកដាក់លើកិច្ចការជំនាញរបស់គាត់ ព្រមទាំងផ្ដោតជាពិសេសលើគោលការណ៍សេចក្ដីពិត។ គាត់មិនធ្វើអ្វីៗដោយច្រឡោត ឬបង្គ្រប់កិច្ចនោះទេ ហើយគាត់យកចិត្តទុកដាក់ និងមានការទទួលខុសត្រូវខ្ពស់ចំពោះការងាររបស់គាត់ច្រើនជាងមុន។ គាត់ធ្លាប់ចូលចិត្តនិយាយអួតអាងម្ដងម្កាល ហើយបង្អួតខ្លួនឯងជានិច្ច ប៉ុន្តែឥឡូវនេះ គាត់រាបសារជាងមុនឆ្ងាយណាស់ ហើយលែងក្រអឺតក្រទមទៀតហើយ។ ទោះបីជាគាត់អាចធ្វើរឿងខ្លះបានក៏ដោយ ក៏គាត់មិនអួតអាងដែរ ហើយនៅពេលដែលគាត់ធ្វើអ្វីមួយរួចរាល់ គាត់តែងតែឆ្លុះបញ្ចាំងពីវាម្ដងហើយម្ដងទៀត ដោយខ្លាចធ្វើអ្វីមួយខុស។ គាត់ធ្វើអ្វីៗដោយប្រុងប្រយ័ត្នជាងមុនឆ្ងាយណាស់ ហើយមានចិត្តដែលកោតខ្លាចព្រះជាម្ចាស់ ហើយអ្វីដែលសំខាន់បំផុតនោះគឺ គាត់អាចប្រកបគ្នាអំពីសេចក្ដីពិតដើម្បីដោះស្រាយបញ្ហាខ្លះបាន។ ពិតណាស់ គាត់បានរីកចម្រើនហើយ»។ មនុស្សដែលនៅជុំវិញអ្នក ដែលបានប្រាស្រ័យទាក់ទងជាមួយអ្នកមួយរយៈ បានរកឃើញថាអ្នកបានឆ្លងកាត់ការផ្លាស់ប្ដូរ និងការរីកចម្រើនយ៉ាងច្បាស់លាស់ ទាំងនៅក្នុងជីវិតជាមនុស្ស ការប្រព្រឹត្តខ្លួន និងការចាត់ចែងកិច្ចការ ទាំងនៅក្នុងឥរិយាបថរបស់អ្នកចំពោះការងារ និងនៅក្នុងការប្រព្រឹត្តរបស់អ្នកចំពោះគោលការណ៍សេចក្ដីពិតក៏ដូចគ្នា នោះអ្នកប្រឹងប្រែងច្រើនជាងមុន ហើយមានភាពម៉ត់ចត់នៅក្នុងពាក្យសម្ដី និងការប្រព្រឹត្តរបស់អ្នក។ បងប្អូនប្រុសស្រីមើលឃើញរឿងទាំងអស់នេះ ហើយដក់ជាប់ក្នុងចិត្ត។ ប្រហែលជានៅពេលនោះ អ្នកនឹងអាចឈរឈ្មោះជាបេក្ខជននៅក្នុងការបោះឆ្នោតលើកក្រោយ ហើយអ្នកនឹងមានសង្ឃឹមថានឹងត្រូវបានជ្រើសតាំងជាអ្នកដឹកនាំ។ ប្រសិនបើអ្នកពិតជាអាចបំពេញភារកិច្ចដ៏សំខាន់ខ្លះបាន អ្នកនឹងទទួលបានព្រះពរពីព្រះជាម្ចាស់។ ប្រសិនបើអ្នកពិតជាមានបន្ទុក និងមានស្មារតីទទួលខុសត្រូវបែបនេះ ហើយប្រាថ្នាចង់ទទួលបន្ទុក នោះចូរប្រញាប់ប្រញាល់បំពាក់បំប៉នខ្លួនឯងចុះ។ ចូរផ្ដោតលើការអនុវត្តសេចក្ដីពិត ហើយធ្វើសកម្មភាពដោយមានគោលការណ៍។ នៅពេលដែលអ្នកមានបទពិសោធន៍ជីវិត ហើយអាចសរសេរអត្ថបទនៃទីបន្ទាល់បាន នោះអ្នកនឹងបានរីកចម្រើនយ៉ាងពិតប្រាកដ។ ហើយប្រសិនបើអ្នកអាចធ្វើបន្ទាល់ថ្វាយព្រះជាម្ចាស់បាន នោះអ្នកពិតជានឹងអាចទទួលបានកិច្ចការរបស់ព្រះវិញ្ញាណបរិសុទ្ធជាក់ជាមិនខាន។ ប្រសិនបើព្រះវិញ្ញាណបរិសុទ្ធកំពុងធ្វើការលើអ្នក នោះមានន័យថា ព្រះជាម្ចាស់ពេញចិត្តអ្នកហើយ ហើយដោយមានព្រះវិញ្ញាណបរិសុទ្ធដឹកនាំអ្នក ឱកាសរបស់អ្នកនឹងមកដល់ក្នុងពេលឆាប់ៗនេះ។ ឥឡូវនេះ អ្នកប្រហែលជាមានបន្ទុកហើយ ប៉ុន្តែកម្ពស់របស់អ្នកមិនគ្រប់គ្រាន់ ហើយបទពិសោធន៍ជីវិតរបស់អ្នកនៅរាក់ពេក ដូច្នេះ ទោះបីជាអ្នកបានក្លាយជាអ្នកដឹកនាំក៏ដោយ ក៏អ្នកងាយនឹងដួលដែរ។ អ្នកត្រូវតែស្វែងរកច្រកចូលទៅក្នុងជីវិត ដោះស្រាយបំណងប្រាថ្នាដ៏ហួសហេតុរបស់អ្នកជាមុនសិន ធ្វើជាអ្នកដើរតាមដោយសុខចិត្ត ហើយចុះចូលនឹងព្រះជាម្ចាស់យ៉ាងពិតប្រាកដ ដោយគ្មានការត្អូញត្អែរចំពោះអ្វីក៏ដោយដែលទ្រង់ចាត់ចែង ឬរៀបចំឡើយ។ នៅពេលដែលអ្នកមានខ្នាតកម្ពស់នេះ ឱកាសរបស់អ្នកនឹងមកដល់។ ការដែលអ្នកប្រាថ្នាចង់ទទួលបន្ទុកធ្ងន់ ការដែលអ្នកមានបន្ទុកនេះ គឺជារឿងល្អ។ វាបង្ហាញថាអ្នកមានចិត្តសកម្មដែលស្វែងរកការរីកចម្រើន ហើយថាអ្នកចង់គិតគូរពីព្រះរាជបំណងរបស់ព្រះជាម្ចាស់ និងធ្វើតាមព្រះហឫទ័យរបស់ព្រះជាម្ចាស់។ នេះមិនមែនជាមហិច្ឆតាទេ ប៉ុន្តែជាបន្ទុកដ៏ពិតប្រាកដមួយ។ វាគឺជាការទទួលខុសត្រូវរបស់អស់អ្នកដែលដេញតាមសេចក្ដីពិត និងជាគោលបំណងនៃការស្វែងរករបស់ពួកគេ។ អ្នកគ្មានចិត្តគិតតែពីខ្លួនឯង ហើយមិនមែនដើម្បីប្រយោជន៍ផ្ទាល់ខ្លួនរបស់អ្នកទេ ប៉ុន្តែគឺដើម្បីធ្វើបន្ទាល់ថ្វាយព្រះជាម្ចាស់ និងផ្គាប់ព្រះហឫទ័យទ្រង់ ដែលនេះគឺជារឿងដែលព្រះជាម្ចាស់ប្រទានពរច្រើនបំផុត ហើយទ្រង់នឹងធ្វើការចាត់ចែងដ៏សមរម្យសម្រាប់អ្នក។ សម្រាប់ពេលនេះ អ្នកគ្រាន់តែខ្វល់ខ្វាយពីការស្វែងរកច្រកចូលទៅក្នុងជីវិត បំពេញភារកិច្ចរបស់អ្នកឱ្យបានត្រឹមត្រូវជាមុនសិន ហើយបន្ទាប់មកសរសេរអត្ថបទទីបន្ទាល់ពីបទពិសោធន៍ខ្លះៗដើម្បីធ្វើបន្ទាល់ថ្វាយព្រះជាម្ចាស់។ ប្រសិនបើទីបន្ទាល់របស់អ្នកពិត និងជាក់ស្ដែង នោះមនុស្សដែលអានវានឹងកោតសរសើរអ្នក និងចូលចិត្តអ្នក ហើយនឹងសុខចិត្តប្រាស្រ័យទាក់ទងជាមួយអ្នក និងណែនាំអ្នក ដូច្នេះ ឱកាសរបស់អ្នកនឹងមកដល់។ ហេតុដូច្នេះហើយ អ្នកត្រូវតែបំពាក់ខ្លួនអ្នកជាមួយនឹងសេចក្ដីពិតជាដាច់ខាត មុនពេលឱកាសមកដល់។ ដំបូងត្រូវមានបទពិសោធន៍ជាក់ស្ដែង ហើយបន្ទាប់មកអ្នកនឹងមានទីបន្ទាល់ដ៏ពិតប្រាកដដោយឯកឯង។ លទ្ធផលនៃភារកិច្ចរបស់អ្នកនឹងកាន់តែប្រសើរឡើងៗ ហើយនៅពេលនោះ អ្នកនឹងមិនអាចលាក់ខ្លួនបានឡើយ ទោះបីជាអ្នកចង់ក៏ដោយ ហើយបងប្អូនប្រុសស្រីដែលនៅជុំវិញអ្នកនឹងផ្តល់អនុសាសន៍អំពីអ្នក។ នោះក៏ព្រោះតែមនុស្សដែលមានតថភាពនៃសេចក្ដីពិត គឺមិនត្រឹមតែត្រូវការដោយដំណាក់របស់ព្រះជាម្ចាស់ប៉ុណ្ណោះទេ ប៉ុន្តែក៏ត្រូវបានត្រូវការដោយរាស្ដ្ររើសតាំងរបស់ព្រះជាម្ចាស់ដែរ។ មនុស្សគ្រប់គ្នាចូលចិត្តប្រាស្រ័យទាក់ទងជាមួយមនុស្សដែលមានតថភាពនៃសេចក្ដីពិត ហើយមនុស្សគ្រប់គ្នាចូលចិត្តសេពគប់ជាមួយមិត្តភក្តិដែលមានតថភាពនៃសេចក្ដីពិត។ ប្រសិនបើអ្នកមានបទពិសោធន៍ដល់កម្រិតនេះ ហើយមនុស្សគ្រប់គ្នាឃើញថាអ្នកមានទីបន្ទាល់ដ៏ពិតប្រាកដ និងទទួលស្គាល់ថាអ្នកមានតថភាពនៃសេចក្ដីពិត នោះអ្នកនឹងមិនអាចគេចផុតពីការក្លាយជាអ្នកដឹកនាំបានឡើយ ទោះបីជាអ្នកចង់ក៏ដោយ ហើយបងប្អូនប្រុសស្រីនឹងទទូចសុំឱ្យជ្រើសតាំងអ្នក។ តើមិនមែនដូច្នោះទេឬ? នៅពេលដែលកូនប្រុសខ្ជះខ្ជាយងាកក្រោយ ហើយវិលត្រឡប់មករកព្រះជាម្ចាស់វិញ នោះព្រះជាម្ចាស់ក៏សព្វព្រះហឫទ័យ រីករាយ និងបានធូរស្បើយនៅក្នុងព្រះហឫទ័យរបស់ទ្រង់។ ក្នុងនាមជាមនុស្សម្នាក់ដែលមានតថភាពនៃសេចក្ដីពិត តើអ្នកអាចមិនត្រូវបានព្រះជាម្ចាស់ប្រើប្រាស់ដោយរបៀបណា? នោះគឺជារឿងដែលមិនអាចទៅរួចឡើយ។ ព្រះរាជបំណងរបស់ព្រះជាម្ចាស់គឺដើម្បីទទួលបានមនុស្សកាន់តែច្រើនដែលអាចធ្វើបន្ទាល់ថ្វាយទ្រង់។ គឺដើម្បីធ្វើ ឪ្យអ្នកដែលស្រឡាញ់ទ្រង់បានគ្រប់លក្ខណ៍ និងដើម្បីធ្វើឲ្យបានពេញខ្នាតនូវមនុស្សមួយក្រុម ដែលមានចិត្តគំនិតតែមួយជាមួយទ្រង់ឱ្យបានឆាប់តាមដែលអាចធ្វើទៅបាន។ ហេតុដូច្នេះហើយ នៅក្នុងដំណាក់របស់ព្រះជាម្ចាស់ អស់អ្នកដែលស្វែងរកសេចក្ដីពិតមានអនាគតដ៏អស្ចារ្យ ហើយអនាគតរបស់អស់អ្នកដែលស្រឡាញ់ព្រះជាម្ចាស់ដោយស្មោះអស់ពីចិត្តគឺគ្មានដែនកំណត់ឡើយ។ មនុស្សគ្រប់គ្នាគួរតែយល់ពីព្រះរាជបំណងរបស់ព្រះជាម្ចាស់។ វាពិតជារឿងវិជ្ជមានមួយដែលមានបន្ទុកនេះ ហើយវាគឺជារឿងដែលអ្នកដែលមានមនសិការ និងវិចារណញ្ញាណគួរតែមាន ប៉ុន្តែមិនមែនគ្រប់គ្នាសុទ្ធតែចាំបាច់អាចទទួលបន្ទុកធ្ងន់បាននោះទេ។ តើភាពខុសគ្នានេះមកពីណា? មិនថាអ្នកមានចំណុចខ្លាំង ឬសមត្ថភាពអ្វី ហើយមិនថាកម្រិតបញ្ញារបស់អ្នកខ្ពស់ប៉ុនណាក៏ដោយ អ្វីដែលសំខាន់បំផុតនោះគឺការដេញតាមរបស់អ្នក និងផ្លូវដែលអ្នកដើរ។ ប្រសិនបើភាពជាមនុស្សរបស់អ្នកបានដល់ស្តង់ដារ ហើយអ្នកមានគុណសម្បត្តិជាក់លាក់ ប៉ុន្តែអ្នកមិនមែនជាមនុស្សម្នាក់ដែលដេញតាមសេចក្ដីពិតទេ ហើយអ្នកគ្រាន់តែមានភាពជាមនុស្សល្អ និងមានស្មារតីនៃបន្ទុកខ្លះ តើអ្នកអាចធ្វើកិច្ចការដឹកនាំរបស់ក្រុមជំនុំបានល្អដែរឬទេ? តើអ្នកធានាថាអ្នកអាចដោះស្រាយបញ្ហាដោយប្រើសេចក្ដីពិតបានដែរឬទេ? ប្រសិនបើអ្នកមិនអាចធានាបានទេ នោះអ្នកនៅតែគ្មានសមត្ថភាពក្នុងការងាររបស់អ្នកដដែល។ ទោះបីអ្នកត្រូវបានជ្រើសតាំង ឬចាត់តាំងឪ្យធ្វើជាអ្នកដឹកនាំក៏ដោយ អ្នកនៅតែគ្មានសមត្ថភាពធ្វើកិច្ចការនោះដដែល ដូច្នេះតើវាមានប្រយោជន៍អ្វីទៅ? ទោះបីជាវាអាចផ្គាប់ចិត្តចិត្តចង់បានមុខមាត់របស់អ្នកក៏ដោយ វានឹងធ្វើឱ្យប៉ះពាល់ដល់បងប្អូនប្រុសស្រី និងបង្អាក់កិច្ចការរបស់ក្រុមជំនុំ។ ប្រសិនបើអ្នកបំពេញលក្ខខណ្ឌក្នុងការធ្វើជាអ្នកដឹកនាំ ឬអ្នកធ្វើការ ហើយអ្នកគឺជាមនុស្សម្នាក់ដែលដេញតាមសេចក្ដីពិត ហើយអ្នកក៏មានទីបន្ទាល់ពីបទពិសោធន៍ខ្លះដែរ នោះអ្នកពិតជានឹងអាចធ្វើកិច្ចការដឹកនាំបានល្អជាក់ជាមិនខាន ពីព្រោះអ្នកមានទីបន្ទាល់ពីបទពិសោធន៍ អ្នកគឺជាមនុស្សម្នាក់ដែលយល់ពីសេចក្ដីពិត ហើយអាចទទួលបន្ទុកធ្ងន់នៃការធ្វើជាអ្នកដឹកនាំក្រុមជំនុំបាន។ ការដែលភាពជាមនុស្សរបស់អ្នកបានគ្រប់គ្រាន់ ហើយអ្នកក៏មានចំណុចខ្លាំងជាក់លាក់ដែរ គឺគ្រាន់តែជាលក្ខខណ្ឌមូលដ្ឋានសម្រាប់ការត្រូវបានដំឡើងតំណែង បណ្ដុះបណ្ដាល និងប្រើប្រាស់ដោយដំណាក់របស់ព្រះជាម្ចាស់ប៉ុណ្ណោះ ប៉ុន្តែថាតើអ្នកអាចធ្វើកិច្ចការដឹកនាំបានល្អឬអត់ គឺអាស្រ័យលើថាតើអ្នកមានបទពិសោធន៍ជាក់ស្ដែង និងតថភាពនៃសេចក្ដីពិតដែរឬទេ ដែលនេះគឺជារឿងដែលសំខាន់បំផុត។ មនុស្សមួយចំនួនគឺជាមនុស្សត្រឹមត្រូវ ហើយដេញតាមសេចក្ដីពិត ប៉ុន្តែពួកគេបានជឿត្រឹមតែបីទៅប្រាំឆ្នាំប៉ុណ្ណោះ ហើយគ្មានបទពិសោធន៍ជាក់ស្ដែងទេ។ តើមនុស្សបែបនេះអាចធ្វើកិច្ចការដឹកនាំរបស់ក្រុមជំនុំបានល្អដែរឬទេ? ខ្ញុំខ្លាចថា ប្រហែលជាពួកគេនឹងគ្មានសមត្ថភាពក្នុងការងារនោះទេ។ តើពួកគេខ្វះខាតត្រង់ណា? ពួកគេខ្វះបទពិសោធន៍ជាក់ស្ដែង ហើយមិនទាន់បានយល់ពីសេចក្ដីពិតនៅឡើយទេ។ ទោះបីជាពួកគេអាចនិយាយពាក្យពេចន៍ និងគោលលទ្ធិជាច្រើនក៏ដោយ ក៏នៅតែមិនអាចសម្រេចបាននូវលទ្ធផលនៃការដោះស្រាយបញ្ហាដោយប្រើសេចក្ដីពិតបានដែរ។ ហេតុដូច្នេះហើយ ពួកគេនៅតែគ្មានសមត្ថភាពក្នុងការងារដឹកនាំ ហើយត្រូវការបន្តបំពាក់បំប៉នខ្លួនឯងដើម្បីសម្រេចបាននូវការយល់ដឹងពីសេចក្ដីពិត និងការចូលទៅក្នុងតថភាពនៃសេចក្ដីពិត។ ឧទាហរណ៍ មនុស្សម្នាក់ដែលភាពជាមនុស្សរបស់គាត់បានគ្រប់គ្រាន់ ហើយជាមនុស្សស្មោះត្រង់គួរសម ហើយកម្រនឹងនិយាយកុហក និងបោកបញ្ឆោត ហើយដែលបំពេញភារកិច្ចរបស់ខ្លួនដោយមិនបង្កការបង្អាក់ ឬការរំខាន ប៉ុន្តែជាអ្នកដែលខ្សោយក្នុងការស្វែងរកសេចក្ដីពិត តើមនុស្សបែបនេះអាចត្រូវបានបណ្ដុះបណ្ដាលឱ្យធ្វើជាអ្នកដឹកនាំ ឬអ្នកធ្វើការបានដែរឬទេ? នេះគឺជារឿងដែលពិបាកណាស់។ តើមនុស្សម្នាក់ដែលបំពេញលក្ខខណ្ឌសម្រាប់ការត្រូវបានដំឡើងតំណែង បណ្ដុះបណ្ដាល និងប្រើប្រាស់ ប៉ុន្តែដែលមិនដេញតាមសេចក្ដីពិត នឹងអាចក្លាយជាមនុស្សម្នាក់ដែលដេញតាមសេចក្ដីពិតបានដែរឬទេ ប្រសិនបើពួកគេត្រូវបានដំឡើងតំណែងឱ្យធ្វើជាអ្នកដឹកនាំ ឬអ្នកធ្វើការ? តើពួកគេនឹងអាចចាប់ផ្ដើមដេញតាមសេចក្ដីពិតបានដែរឬទេ? តើពួកគេនឹងអាចចូលទៅក្នុងតថភាពនៃសេចក្ដីពិតបានដែរឬទេ បន្ទាប់ពីធ្វើការជាអ្នកដឹកនាំ ឬអ្នកធ្វើការមួយរយៈ? នោះគឺជារឿងដែលមិនអាចទៅរួចឡើយ។ មិនថាមនុស្សម្នាក់បំពេញលក្ខខណ្ឌអ្វីក៏ដោយ ដរាបណាពួកគេមិនមែនជាមនុស្សម្នាក់ដែលដេញតាមសេចក្ដីពិតទេ ពួកគេមិនអាចត្រូវបានជ្រើសតាំង ឬដំឡើងតំណែងជាអ្នកដឹកនាំ ឬអ្នកធ្វើការបានជាដាច់ខាត។ ប្រសិនបើមនុស្សម្នាក់មានភាពជាមនុស្ស និងគុណសម្បត្តិបានដល់ស្តង់ដារ ហើយក៏អាចទទួលយកសេចក្ដីពិត និងឆ្លងកាត់ការផ្លាស់ប្ដូរខ្លះដែរ នោះពួកគេអាចត្រូវបានដំឡើងតំណែង បណ្ដុះបណ្ដាល និងប្រើប្រាស់ ហើយជាលទ្ធផល ពួកគេនឹងទទួលបានឱកាសដើម្បីបំពាក់បំប៉នខ្លួនឯង ចូលទៅក្នុងតថភាពនៃសេចក្ដីពិត និងដើរនៅលើផ្លូវទៅកាន់សេចក្ដីសង្គ្រោះ និងភាពគ្រប់លក្ខណ៍។ ហេតុដូច្នេះហើយ មិនថាដំណាក់របស់ព្រះជាម្ចាស់ដំឡើងតំណែងនរណាឱ្យធ្វើជាអ្នកដឹកនាំ អ្នកធ្វើការ ឬអ្នកត្រួតពិនិត្យក៏ដោយ គោលបំណងគឺមិនមែនដើម្បីផ្គាប់ចិត្តបំណងប្រាថ្នា និងមហិច្ឆតាផ្ទាល់ខ្លួនរបស់អ្នក ហើយក៏មិនមែនដើម្បីបំពេញបំណងប្រាថ្នារបស់អ្នកដែរ ប៉ុន្តែគឺដើម្បីឱ្យអ្នកអាចដើរនៅលើផ្លូវនៃសេចក្ដីសង្គ្រោះ និងក្លាយជាមនុស្សម្នាក់ដែលបានគ្រប់លក្ខណ៍។

ចំពោះអស់អ្នកដែលមានបញ្ញាមិនសូវពេញលេញ ពួកគេក៏មានចិត្តចង់បំពេញភារកិច្ចរបស់ខ្លួនឱ្យបានល្អដែរ ហើយចង់ការពារផលប្រយោជន៍នៃដំណាក់របស់ព្រះជាម្ចាស់ ប៉ុន្តែពួកគេខ្វះប្រាជ្ញា មិនដឹងពីរបៀបធ្វើសកម្មភាពស្របតាមគោលការណ៍ ហើយមិនអាចមើលធ្លុះបញ្ហាណាមួយបានឡើយ។ នៅពេលណាមួយ ពួកគេជួបប្រទះនឹងការល្បួង ហើយធ្លាក់ចូលទៅក្នុងវា ហើយជាលទ្ធផល ពួកគេក្បត់ផលប្រយោជន៍របស់ក្រុមជំនុំ ក្បត់បងប្អូនប្រុសស្រី និងនាំមកនូវការខូចខាតដល់កិច្ចការនៃដំណាក់របស់ព្រះជាម្ចាស់។ តើយើងគួរដោះស្រាយ និងចាត់ទុកមនុស្សប្រភេទនេះដែលជាមនុស្សល្ងង់ខ្លៅ និងមានបញ្ញាមិនគ្រប់គ្រាន់ដោយរបៀបណា? ចំពោះមនុស្សល្ងង់ខ្លៅដែលខ្វះការយល់ដឹងខាងវិញ្ញាណ និងមានបញ្ញាមិនគ្រប់គ្រាន់បែបនេះ ពួកគេគ្រប់គ្នាគួរតែត្រូវបានដកចេញពីភារកិច្ច និងកែតម្រូវការចាត់តាំងភារកិច្ចរបស់ពួកគេ ហើយគ្មាននរណាម្នាក់អាចប្រើប្រាស់បានឡើយ។ ប្រសិនបើមនុស្សបែបនេះត្រូវបានប្រើប្រាស់ ពួកគេអាចនាំមកនូវបញ្ហាដល់កិច្ចការរបស់ក្រុមជំនុំគ្រប់ពេលវេលា ដែលមានមេរៀនជាច្រើនដូចនេះ។ សព្វថ្ងៃនេះ មានមនុស្សជាច្រើនដែលខាងក្រៅមានលក្ខណៈជាមនុស្សខ្លះ ប៉ុន្តែពួកគេមិនអាចប្រកបគ្នាអំពីតថភាពនៃសេចក្ដីពិតណាមួយបានឡើយ។ ពួកគេបានជឿលើព្រះជាម្ចាស់ជាច្រើនឆ្នាំហើយ ប៉ុន្តែពួកគេនៅតែស្ថិតក្នុងសភាពបែបនេះដដែល។ ឫសគល់នៃបញ្ហានេះគួរតែត្រូវបានមើលឱ្យឃើញច្បាស់។ នេះគឺជាបញ្ហានៃគុណសម្បត្តិដែលអន់ខ្លាំងបំផុត និងការខ្វះការយល់ដឹងខាងវិញ្ញាណ។ មនុស្សបែបនេះនឹងមិនផ្លាស់ប្ដូរឡើយ ទោះបីជាពួកគេជឿលើព្រះជាម្ចាស់ប៉ុន្មានឆ្នាំក៏ដោយ ហើយមិនបានរីកចម្រើនគួរឱ្យកត់សម្គាល់ឡើយ ទោះបីជាបានស្ដាប់សេចក្ដីអធិប្បាយជាច្រើនក៏ដោយ។ ពួកគេអាចត្រឹមតែទុកមួយឡែក ដើម្បីធ្វើការបម្រើតាមវិធីតិចតួចណាក៏ដោយដែលពួកគេអាចធ្វើបាន។ តើនេះជាវិធីដោះស្រាយដ៏ល្អសម្រាប់ពួកគេមែនទេ? (មែនហើយ ល្អ)។ មនុស្សមួយចំនួនដែលមានបញ្ញាមិនគ្រប់គ្រាន់ និងគ្មានចំណុចខ្លាំង មិនអាចយល់ពីព្រះបន្ទូលរបស់ព្រះជាម្ចាស់ទាល់តែសោះ ទោះបីជាបានអានព្រះបន្ទូលរបស់ទ្រង់អស់រយៈពេលជាច្រើនឆ្នាំក៏ដោយ ហើយមិនយល់ពីសេចក្ដីអធិប្បាយ ទោះបីជាបានស្ដាប់អស់រយៈពេលជាច្រើនឆ្នាំក៏ដោយ។ តើការចែកសៀវភៅព្រះបន្ទូលរបស់ព្រះជាម្ចាស់ដល់មនុស្សបែបនេះនៅតែមានប្រយោជន៍ដែរឬទេ? (ទេ គ្មានប្រយោជន៍ទេ)។ សៀវភៅព្រះបន្ទូលរបស់ព្រះជាម្ចាស់មិនគួរត្រូវបានចែកដល់មនុស្សដែលមានបញ្ញាមិនគ្រប់គ្រាន់នោះទេ ពីព្រោះការធ្វើដូច្នេះគឺឥតប្រយោជន៍ ហើយស្មើនឹងការខ្ជះខ្ជាយ ហើយសៀវភៅណាដែលបានចែកដល់ពួកគេគួរតែត្រូវបានប្រមូលយកមកវិញភ្លាមៗ។ នេះមិនមែនដើម្បីដកហូតសិទ្ធិរបស់ពួកគេក្នុងការអានព្រះបន្ទូលរបស់ព្រះជាម្ចាស់នោះទេ ប៉ុន្តែគឺដោយសារតែពួកគេខ្វះបញ្ញា។ ទោះបីជាមនុស្សបែបនេះរស់នៅក្នុងជីវិតក្រុមជំនុំក៏ដោយ ក៏ពួកគេមិនអាចយល់ពីសេចក្ដីពិតបានដែរ ហើយក៏មិនអាចបំពេញភារកិច្ចបានដែរ។ មនុស្សបែបនេះគឺជាមនុស្សសំរាម មែនទេ? អ្នករាល់គ្នាគួរតែដឹងពីរបៀបចាត់ចែងសំរាម។ មនុស្សមួយចំនួនមើលទៅខាងក្រៅដូចជាមនុស្សគ្មានល្បិច ប៉ុន្តែបញ្ញារបស់ពួកគេអន់ខ្លាំងបំផុត រហូតដល់ពួកគេមិនអាចធ្វើការងារកម្លាំងណាមួយបានត្រឹមត្រូវផង ហើយពួកគេធ្វើឱ្យខូចគ្រប់រឿងដែលពួកគេធ្វើ។ ប្រសិនបើគេឱ្យពួកគេធ្វើការងារអ្វីមួយ ពួកគេប្រាកដជាធ្វើឱ្យខូចអ្វីមួយជាមិនខាន ដូច្នេះមនុស្សបែបនេះមិនអាចប្រើប្រាស់បានទេ។ ប្រសិនបើអ្នកឱ្យពួកគេដងទឹកមួយធុង ពួកគេនឹងធ្វើឱ្យកំពប់ប្រេងមួយដប។ ប្រសិនបើអ្នកឱ្យពួកគេលាងចានគោមមួយ ពួកគេនឹងធ្វើឱ្យបែកចានសំប៉ែតមួយ។ ប្រសិនបើអ្នកឱ្យពួកគេធ្វើម្ហូប ពួកគេនឹងធ្វើច្រើនពេក ឬតិចពេក ឬក៏ប្រៃពេក ឬសាបពេក។ ពួកគេពិតជាដាក់ចិត្តធ្វើការមែន ប៉ុន្តែទោះបីជាពួកគេព្យាយាមយ៉ាងណាក៏ដោយ ក៏ពួកគេមិនអាចធ្វើវាបានល្អដែរ ហើយពួកគេថែមទាំងមិនអាចធ្វើការងារដែលប្រើកម្លាំងបានល្អផង។ តើមនុស្សបែបនេះអាចប្រើប្រាស់បានដែរឬទេ? (ទេ)។ ដូច្នេះ ប្រសិនបើពួកគេមិនអាចប្រើប្រាស់បាន តើគួរឱ្យពួកគេធ្វើអ្វី? តើវាមានន័យថាពួកគេមិនត្រូវបានអនុញ្ញាតឱ្យជឿលើព្រះជាម្ចាស់ ហើយថាដំណាក់របស់ព្រះជាម្ចាស់មិនចង់បានពួកគេទេឬ? ទេ មិនមែនដូច្នោះទេ។ គ្រាន់តែកុំឱ្យពួកគេបំពេញភារកិច្ច។ ប្រសិនបើពួកគេមិនធ្វើរឿងដែលស្ថិតនៅក្នុងវិសាលភាពនៃជីវិតមនុស្សធម្មតាបានត្រឹមត្រូវ ដែលរួមមានរឿងសាមញ្ញៗប្រចាំថ្ងៃ និងកិច្ចការជាប្រចាំនៃជីវិតប្រចាំថ្ងៃ ឬពួកគេគ្មានសមត្ថភាពធ្វើរឿងទាំងនេះទេ នោះពួកគេមិនស័ក្តិសមនឹងបំពេញភារកិច្ចនៅក្នុងដំណាក់របស់ព្រះជាម្ចាស់ឡើយ។

ទោះបីជាមនុស្សមួយចំនួនគ្មានភាពជាមនុស្សល្អ ឬទេពកោសល្យពិសេសណាមួយ ហើយក៏មិនអាចបណ្ដុះបណ្ដាលឱ្យធ្វើជាអ្នកដឹកនាំបានដែរ ក៏ពួកគេនៅតែអាចធ្វើការងារកម្លាំងខ្លះបានដែរ។ ឧទាហរណ៍ ការចិញ្ចឹមមាន់និងទា ការចិញ្ចឹមជ្រូក និងការមើលថែចៀម គឺជាការងារដែលពួកគេអាចធ្វើបានល្អ។ ប្រសិនបើអ្នកប្រគល់ការងារសាមញ្ញមួយឱ្យពួកគេ ពួកគេអាចធ្វើវាបានល្អ ដរាបណាពួកគេដាក់ចិត្តធ្វើវា ហើយដូច្នេះ មនុស្សបែបនេះអាចបំពេញភារកិច្ចនៅក្នុងដំណាក់របស់ព្រះជាម្ចាស់បាន។ ទោះបីជាវាជាការងារតែមួយមុខ និងសាមញ្ញក៏ដោយ ក៏ពួកគេអាចដាក់ចិត្តធ្វើវា និងបំពេញការទទួលខុសត្រូវ ហើយពួកគេក៏អាចតម្រូវខ្លួនឯងស្របតាមព្រះបន្ទូលរបស់ព្រះជាម្ចាស់ និងគោលការណ៍សេចក្ដីពិតដែរ។ មិនថាការងារនោះធំឬតូច ឬសំខាន់ឬមិនសំខាន់ក៏ដោយ សរុបមក ពួកគេអាចធ្វើការងារតែមួយមុខដែលបានប្រគល់ឱ្យពួកគេបានល្អ។ ពួកគេមិនត្រឹមតែអាចចិញ្ចឹមមាន់បានល្អដើម្បីឱ្យវាពងបានធម្មតាប៉ុណ្ណោះទេ ប៉ុន្តែពួកគេក៏អាចការពារមាន់មិនឱ្យឆ្កែព្រៃពាំយកទៅបាត់ដែរ។ ប្រសិនបើពួកគេឮសំឡេងឆ្កែព្រៃលូ ពួកគេនឹងប្រាប់អ្នកដឹកនាំរបស់ពួកគេភ្លាមៗ ដោយព្យាយាមបញ្ចៀសមិនឱ្យមានការខុសឆ្គងណាមួយនៅក្នុងការបំពេញការងារ និងភារកិច្ចដែលដំណាក់របស់ព្រះជាម្ចាស់បានប្រគល់ឱ្យពួកគេឡើយ។ ប្រសិនបើពួកគេធ្វើការបែបនេះ នោះពួកគេគឺមានការលះបង់គួរសម ហើយនេះចាត់ទុកថាជាការដែលអាចបំពេញការទទួលខុសត្រូវរបស់ពួកគេ និងធ្វើការងារបានល្អ។ ចំពោះរឿងផ្សេងៗទៀត ដូចជាជីវិតផ្ទាល់ខ្លួន របៀបប្រព្រឹត្តខ្លួន និងការដោះស្រាយបញ្ហា គឺពួកគេមានចំណុចខ្វះខាតខ្លះ។ ឧទាហរណ៍ ពួកគេមិនដឹងពីរបៀបប្រាស្រ័យទាក់ទង និងជជែកជាមួយអ្នកដទៃ ឬពីរបៀបប្រកបគ្នាអំពីសភាពរបស់ពួកគេជាមួយអ្នកដទៃ ហើយពេលខ្លះឆាប់មួរម៉ៅ។ តើនេះចាត់ទុកថាជាបញ្ហាដែរឬទេ? តើវាមិនអីទេឬដែលមិនប្រើពួកគេដោយសារបញ្ហាទាំងនេះនោះ (ទេ មិនអីទេ)។ មនុស្សមួយចំនួនមានអនាម័យផ្ទាល់ខ្លួនមិនល្អ ពួកគេមិនកក់សក់យ៉ាងហោចណាស់ដប់ថ្ងៃ ហើយជាទូទៅពួកគេមានក្លិនមិនល្អ។ អ្នកផ្សេងទៀតធ្វើឱ្យមានសំឡេងខ្លាំងៗពេលកំពុងហូបចុក និងផឹក ខណៈពេលដែលអ្នកនៅជុំវិញពួកគេកំពុងសម្រាក ហើយក៏មានសំឡេងខ្លាំងៗនៅពេលផ្សេងទៀតដែរ ដូចជានៅពេលដើរ បិទទ្វារ និងនិយាយស្ដី ដែលពួកគេគ្មានការអប់រំ និងគ្មានមារយាទ។ តើមនុស្សបែបនេះគួរត្រូវបានដោះស្រាយដោយរបៀបណា? មនុស្សគ្រប់គ្នាត្រូវតែចេះយោគយល់ ជួយនិងគាំទ្រពួកគេដោយចិត្តស្រឡាញ់ ប្រកបគ្នាជាមួយពួកគេអំពីន័យនៃភាពជាមនុស្សធម្មតា ហើយអនុញ្ញាតឱ្យពួកគេផ្លាស់ប្ដូរបន្តិចម្ដងៗ។ ដោយសារអ្នករាល់គ្នានៅជាមួយគ្នា អ្នកត្រូវតែរៀនសម្របសម្រួលគ្នាទៅវិញទៅមក។ មនុស្សបែបនេះអាចប្រើប្រាស់បាន ដរាបណាពួកគេអាចធ្វើការងាររបស់ពួកគេបានត្រឹមត្រូវ និងទទួលខុសត្រូវលើការងារនោះ ហើយមិនធ្វើអ្វីដែលបង្កការបង្អាក់ និងការរំខាន។ មនុស្សមួយចំនួនឆ្លាត មានគុណសម្បត្តិល្អ និងធ្វើការដោយឧស្សាហ៍ព្យាយាម ហើយពួកគេអាចបំពេញការទទួលខុសត្រូវរបស់ពួកគេ និងធ្វើបានល្អក្នុងការងារដែលបានប្រគល់ឱ្យពួកគេ ដូច្នេះពួកគេអាចត្រូវបានបណ្ដុះបណ្ដាល និងប្រើប្រាស់។ ប៉ុន្តែមនុស្សមួយចំនួនមានគុណសម្បត្តិអន់ខ្លាំងបំផុត រហូតដល់ពួកគេមិនអាចធ្វើការងារតែមួយមុខបានល្អផង។ ពួកគេអាចត្រឹមតែចិញ្ចឹមមាន់បានគ្រាន់បើប៉ុណ្ណោះ ប៉ុន្តែប្រសិនបើពួកគេត្រូវចិញ្ចឹមទា និងក្ងានផងដែរ ពួកគេនឹងច្របូកច្របល់ ហើយមិនដឹងពីរបៀបធ្វើវាឡើយ។ មិនមែនថាពួកគេមិនចង់ធ្វើវាឱ្យបានល្អនោះទេ ប៉ុន្តែគុណសម្បត្តិរបស់ពួកគេអន់ពេក។ សមត្ថភាពខួរក្បាលរបស់ពួកគេមានកម្រិត ពួកគេចេះតែធ្វើការងារមួយមុខប៉ុណ្ណោះ ហើយប្រសិនបើឱ្យពួកគេធ្វើការងារមួយមុខទៀត វាលើសពីសមត្ថភាពរបស់ពួកគេហើយ។ ពួកគេមិនដឹងពីរបៀបរៀបចំផែនការទេ ដូច្នេះពួកគេគ្រាន់តែធ្វើឱ្យខូចការប៉ុណ្ណោះ។ មនុស្សបែបនេះគឺស័ក្តិសមសម្រាប់តែធ្វើការងារម្ដងមួយមុខប៉ុណ្ណោះ។ កុំប្រគល់ការងារច្រើនមុខឱ្យពួកគេ ពីព្រោះពួកគេនឹងគ្មានសមត្ថភាពទទួលខុសត្រូវលើការងារទាំងនោះឡើយ។ កុំគិតថាប្រសិនបើពួកគេអាចធ្វើការងារមួយបានល្អ ពួកគេប្រាកដជាអាចធ្វើការងារពីរឬបីបានដែរ នេះមិនប្រាកដថាដូច្នោះទេ ហើយវាអាស្រ័យលើគុណសម្បត្តិរបស់ពួកគេ។ ចូរឱ្យពួកគេសាកល្បងធ្វើការងារពីរមុខសិន។ ប្រសិនបើពួកគេមានគុណសម្បត្តិល្អ ហើយអាចទទួលខុសត្រូវវាបាន នោះអ្នកអាចរៀបចំឱ្យពួកគេតាមរបៀបនេះ។ ប្រសិនបើពួកគេមិនអាចធ្វើការងារពីរមុខព្រមគ្នាបានល្អ ហើយធ្វើឱ្យខូចការ នោះ មានន័យថាវាលើសពីគុណសម្បត្តិរបស់ពួកគេហើយ ដូច្នេះអ្នកត្រូវតែដកការងារទីពីររបស់ពួកគេចេញភ្លាមៗ។ នេះក៏ព្រោះតែតាមរយៈការសង្កេត និងការសាកល្បង អ្នកបានរកឃើញថាពួកគេគឺស័ក្តិសមសម្រាប់តែធ្វើការងារម្ដងមួយមុខប៉ុណ្ណោះ ជាជាងការធ្វើការងារច្រើនមុខដែលស្មុគស្មាញ ហើយថាពួកគេគ្មានគុណសម្បត្តិសម្រាប់រឿងនេះទេ។ មនុស្សមួយចំនួនឆ្លាតគួរសម និងមានគុណសម្បត្តិល្អគួរសម ហើយប្រសិនបើអ្នកប្រគល់ការងារច្រើនមុខឱ្យពួកគេធ្វើ ពួកគេអាចធ្វើវាបានល្អ។ ឧទាហរណ៍ ប្រសិនបើអ្នកឱ្យពួកគេធ្វើម្ហូប ចិញ្ចឹមកូនមាន់ និងគ្រប់គ្រងសួនបន្លែ ពួកគេអាចរៀបចំអាហារបានទាន់ពេលរាល់ថ្ងៃ ព្រមទាំងគ្រប់គ្រងសួនបន្លែនៅពេលទំនេរ ស្រោចទឹក និងដកស្មៅក្នុងសួនបានភ្លាមៗ ហើយចិញ្ចឹមកូនមាន់បានទាន់ពេល។ មនុស្សមួយចំនួនអាចនិយាយថា៖ «ដោយសារពួកគេមានគុណសម្បត្តិនេះ ចូរឱ្យពួកគេទទួលខុសត្រូវលើកិច្ចការរបស់ក្រុមជំនុំ និងធ្វើជាអ្នកដឹកនាំក្រុមជំនុំផងដែរ»។ តើដូច្នោះបានដែរឬទេ? ទោះបីជាពួកគេមានសមត្ថភាពទទួលខុសត្រូវលើការងារប្រើកម្លាំង និងកិច្ចការប្រចាំថ្ងៃខ្លះក៏ដោយ នៅពេលនិយាយដល់ការធ្វើជាអ្នកដឹកនាំក្រុមជំនុំ នោះតម្រូវឱ្យមានការវាយតម្លៃដោយឡែក។ វាមិនមែនជារឿងដែលអាចវាស់វែងដោយផ្អែកលើការដែលពួកគេធ្វើការងារសាមញ្ញៗខាងក្រៅទាំងនេះបានទេ។ នោះក៏ព្រោះតែការធ្វើជាអ្នកដឹកនាំក្រុមជំនុំមិនមែនជាការងារប្រើកម្លាំងទេ វាត្រូវតែវាស់វែងដោយគោលការណ៍នៃការដឹកនាំ។ ទោះជាយ៉ាងណាក៏ដោយ ប្រសិនបើមនុស្សម្នាក់នេះមានគុណសម្បត្តិ និងទេពកោសល្យក្នុងការធ្វើជាអ្នកដឹកនាំក្រុមជំនុំ ហើយភាពជាមនុស្សរបស់ពួកគេល្អគួរសម វានឹងមិនសមរម្យទេដែលអ្នកប្រគល់ឱ្យពួកគេធ្វើការងារខាងក្រៅ នោះហៅថាការប្រើមនុស្សខុស។ យ៉ាងច្រើនបំផុត អ្នកដឹកនាំក្រុមជំនុំអាចធ្វើការងារបន្ទាប់បន្សំមួយមុខទៀតដែលទាក់ទងនឹងជីវិតប្រចាំថ្ងៃ ហើយយកចិត្តទុកដាក់នឹងវាបន្តិចបន្តួចនៅពេលណាដែលពួកគេមិនរវល់ ដែលនេះនឹងមិនធ្វើឱ្យពួកគេអស់កម្លាំងឡើយ។ នៅពេលនិយាយដល់កិច្ចការតូចតាចប្រចាំថ្ងៃ និងការងារប្រើកម្លាំងទាំងនេះ មនុស្សអាចធ្វើវាបានច្រើនតាមដែលពួកគេអាចធ្វើបាន។ តើមាននរណាម្នាក់ដែលអាចទទួលខុសត្រូវលើការងារទាំងអស់នោះបានដែរឬទេ? តើមាននរណាម្នាក់ដែលមានគុណសម្បត្តិបែបនេះដែរឬទេ? (ទេ)។ ប្រហែលជាគុណសម្បត្តិ និងសមត្ថភាពរបស់ពួកគេគ្រប់គ្រាន់ហើយ ប៉ុន្តែមានរឿងមួយដែលពួកគេនឹងគ្មានគ្រប់គ្រាន់នោះទេ គឺថាមពល។ មនុស្សគឺមិនអមតៈទេ ថាមពលរបស់ពួកគេមានកម្រិត ហើយចំនួនការងារដែលពួកគេអាចទទួលខុសត្រូវក៏មានកម្រិតដែរ។ មនុស្សដែលមានថាមពលខ្លាំងអាចធ្វើការបានរហូតដល់ ១២ ម៉ោងក្នុងមួយថ្ងៃ រីឯមនុស្សដែលមានថាមពលមធ្យមអាចធ្វើការបានធម្មតា ៨ ម៉ោង ហើយមនុស្សដែលមានថាមពលខ្សោយអាចធ្វើការបានត្រឹមតែ ៤ ឬ ៥ ម៉ោងប៉ុណ្ណោះ។ ហេតុដូច្នេះហើយ មិនថាអ្នកប្រើប្រាស់មនុស្សម្នាក់ឱ្យធ្វើការងារប្រើកម្លាំង កិច្ចការដឹកនាំក្រុមជំនុំ ឬការងារដែលពាក់ព័ន្ធនឹងជំនាញវិជ្ជាជីវៈក៏ដោយ អ្នកត្រូវតែពិចារណាថាតើពួកគេស័ក្តិសមបំផុតនឹងអ្វី ហើយបន្ទាប់ពីប្រគល់ការងារដែលសមស្របបំផុតឱ្យពួកគេហើយ ប្រសិនបើពួកគេមិនអាចធ្វើវាបានទេ ចូរប្រគល់ឱ្យពួកគេនូវអ្វីផ្សេងទៀត។ ប្រសិនបើអ្នកមិនប្រគល់ការងារឱ្យពួកគេស្របតាមអ្វីដែលពួកគេស័ក្តិសមបំផុតក្នុងការធ្វើទេ នេះគឺជាកំហុសនៅក្នុងរបៀបដែលអ្នកប្រើប្រាស់មនុស្ស។ ចំពោះមនុស្សទាំងឡាយណាដែលមិនអាចត្រូវបានផ្ដល់អាទិភាពសម្រាប់ការដំឡើងតំណែង បណ្ដុះបណ្ដាល និងប្រើប្រាស់ ទោះបីជាពួកគេត្រូវបានស្នើសុំឱ្យធ្វើការងារប្រើកម្លាំងក៏ដោយ ក៏ពួកគេត្រូវតែត្រូវបានចាត់តាំងឱ្យធ្វើការងារទាំងនេះដោយផ្អែកលើគុណសម្បត្តិ និងសមត្ថភាពរបស់ពួកគេដែរ។ ប្រសិនបើ ក្នុងពេលជាមួយគ្នាដែលពួកគេធ្វើការងារដែលបានចាត់តាំងមួយមុខរបស់ពួកគេបានល្អ ពួកគេនៅតែអាចធ្វើការងារផ្សេងទៀតបាន នោះពួកគេអាចត្រូវបានស្នើសុំឱ្យធ្វើការងារប្រើកម្លាំងផ្សេងទៀតពីរបីមុខក្រៅម៉ោង ដរាបណាវាមិនប៉ះពាល់ដល់ការងារចម្បងរបស់ពួកគេ។ មនុស្សមួយចំនួនមានកម្លាំងកាយមាំមួន ហើយអាចធ្វើការងារបីមុខបន្តបន្ទាប់គ្នាបាន។ បន្ទាប់ពីបញ្ចប់ការងារមួយមុខហើយ ពួកគេនៅមានកម្លាំងគ្រប់គ្រាន់ ហើយពួកគេទំនេរភាគច្រើន។ ប៉ុន្តែអ្នកដឹកនាំក្លែងក្លាយគឺភ្នែកងងឹត ហើយមិនចេះបែងចែកការងារ ហើយមិនបានដឹងថានេះជាបញ្ហាទេ ដូច្នេះពួកគេចាត់តាំងមនុស្សទាំងនោះឱ្យធ្វើការងារតែមួយមុខប៉ុណ្ណោះ ដែលនេះគឺជាកំហុសមួយ។

អម្បាញ់មិញនេះ ខ្ញុំបាននិយាយអំពីមនុស្សដែលមានបញ្ញាមិនគ្រប់គ្រាន់ ដែលគ្មានជំនាញពិសេស ហើយអាចត្រឹមតែធ្វើការងារប្រើកម្លាំងប៉ុណ្ណោះ។ ក៏មានមនុស្សដែលមានជំងឺ ហើយមិនអាចសូម្បីតែធ្វើការងារប្រើកម្លាំងបានដែរ ហើយដែលឈឺក្បាល ឈឺក្រពះ ឬឈឺខ្នង នៅពេលណាដែលពួកគេធ្វើអ្វីមួយដែលប្រើកម្លាំងបន្តិចបន្តួច។ តើគួរធ្វើដូចម្ដេចចំពោះការចាត់តាំងភារកិច្ចដល់មនុស្សប្រភេទនេះ ប្រសិនបើពួកគេស័ក្តិសមនឹងបំពេញភារកិច្ច? គេត្រូវតែពិនិត្យមើលទិដ្ឋភាពផ្សេងៗ ដូចជាស្ថានភាពសុខភាពរបស់ពួកគេ ហើយក៏ភាពជាមនុស្ស និងគុណសម្បត្តិរបស់ពួកគេដែរ ដើម្បីបញ្ជាក់ឱ្យច្បាស់ថាតើពួកគេស័ក្តិសមនឹងបំពេញភារកិច្ចអ្វីខ្លះនៅក្នុងដំណាក់របស់ព្រះជាម្ចាស់។ ប្រសិនបើសុខភាពរបស់ពួកគេអន់ខ្លាំង រហូតដល់ពួកគេមិនអាចធ្វើការងារអ្វីបាន ហើយត្រូវសម្រាកបន្ទាប់ពីធ្វើការមួយរយៈ ហើយក៏ត្រូវការនរណាម្នាក់មើលថែដែរ ប្រសិនបើពួកគេមិនអាចបំពេញភារកិច្ចបានត្រឹមត្រូវដោយខ្លួនឯង ហើយត្រូវចាត់តាំងនរណាម្នាក់ឱ្យមើលថែពួកគេ នោះគឺពិតជាមិនសមតម្លៃសោះឡើយ។ មនុស្សបែបនេះមិនស័ក្តិសមនឹងបំពេញភារកិច្ចទេ ដូច្នេះចូរឱ្យពួកគេទៅផ្ទះ ហើយសម្រាកព្យាបាលចុះ។ ទោះជាអ្នកធ្វើអ្វីក៏ដោយ កុំប្រើប្រាស់នរណាម្នាក់ដែលឈឺធ្ងន់ធ្ងរ រហូតដល់ខ្យល់បក់មួយវឹបអាចធ្វើឱ្យពួកគេដួលបានឡើយ។ ប្រសិនបើសុខភាពរបស់ពួកគេមិនអន់ពេកទេ ហើយគ្រាន់តែថាពួកគេឈឺក្រពះប្រសិនបើពួកគេហូបខុស ឬពួកគេឈឺក្បាលប្រសិនបើពួកគេប្រើខួរក្បាលច្រើនពេក ដូច្នេះពួកគេអាចត្រឹមតែធ្វើការតិចជាងមនុស្សធម្មតាបីឬបួនម៉ោង ឬធ្វើការបានពាក់កណ្ដាលនៃការងាររបស់មនុស្សធម្មតា នោះមនុស្សបែបនេះនៅតែអាចប្រើប្រាស់បាន ដរាបណាពួកគេបំពេញលក្ខខណ្ឌផ្សេងទៀត។ លុះត្រាតែពួកគេលើកឡើងដោយខ្លួនឯង ហើយនិយាយថា៖ «សុខភាពរបស់ខ្ញុំអន់ពេកមិនអាចទ្រាំទ្រនឹងការលំបាកនេះបានទេ។ ខ្ញុំចង់ទៅផ្ទះដើម្បីសម្រាកព្យាបាល។ នៅពេលដែលខ្ញុំជាសះស្បើយ ខ្ញុំនឹងត្រឡប់មកបំពេញភារកិច្ចរបស់ខ្ញុំវិញ» ពេលនោះ ចូរយល់ព្រមភ្លាមៗ ហើយកុំព្យាយាមនិយាយបញ្ចុះបញ្ចូលពួកគេឡើយ។ វានឹងគ្មានប្រសិទ្ធភាពទេ ទោះបីជាអ្នកធ្វើវាក៏ដោយ។ មានពាក្យមួយពោលថា៖ «ផ្លែឈើដែលបង្ខំឱ្យទុំគឺវាជូរ»។ ជំនឿ ការប្ដេជ្ញាចិត្ត និងការដេញតាមរបស់មនុស្សគ្រប់គ្នាគឺខុសៗគ្នា។ មនុស្សមួយចំនួនអាចនិយាយថា៖ «តើមិនមែនគ្រាន់តែថាពេលខ្លះពួកគេមានអារម្មណ៍មិនស្រួលខ្លួនបន្តិចបន្តួច និងខ្សោយកម្លាំងបន្តិចបន្តួចទេឬ? មនុស្សអាចមានអារម្មណ៍មិនស្រួលខ្លួនប្រសិនបើពួកគេហូបខុស ប៉ុន្តែពីរថ្ងៃបន្ទាប់ ពួកគេនឹងបានធូរស្បើយហើយ។ តើចាំបាច់ឱ្យពួកគេទៅផ្ទះ ហើយសម្រាកព្យាបាលដែរឬទេ? តើការឈឺក្បាល និងវិលមុខរបស់ពួកគេនឹងមិនបាត់ទៅវិញទេឬ បន្ទាប់ពីបានគេងលក់ស្កប់ស្កល់មួយយប់? តើពេលនោះពួកគេមិនអាចធ្វើការធម្មតាបានទេឬ? តើវាជារឿងធំដុំអី?» វាប្រហែលជាមិនមែនជារឿងធំដុំសម្រាប់អ្នកទេ ប៉ុន្តែមនុស្សមួយចំនួនគឺខុសពីអ្នកដទៃ បើនិយាយពីកម្រិតដែលពួកគេស្រឡាញ់សាច់ឈាមរបស់ពួកគេ ហើយមនុស្សមួយចំនួនពិតជាមានបញ្ហាសុខភាពមែន។ ក្នុងករណីបែបនេះ ប្រសិនបើពួកគេដាក់សំណើសុំត្រឡប់ទៅផ្ទះដើម្បីសម្រាក និងព្យាបាល ក្រុមជំនុំគួរតែយល់ព្រមជាបន្ទាន់ កុំទាមទារពីពួកគេ កុំធ្វើឱ្យពួកគេពិបាក ហើយជាពិសេស កុំព្យាយាមនិយាយបញ្ចុះបញ្ចូលពួកគេឡើយ។ អ្នកដឹកនាំក្លែងក្លាយមួយចំនួនតែងតែនិយាយបញ្ចុះបញ្ចូលមនុស្សបែបនេះ ដោយនិយាយថា៖ «ចូរមើលថាតើកិច្ចការរបស់ព្រះជាម្ចាស់បានឈានដល់កម្រិតណាហើយនៅពេលនេះ។ គ្រោះមហន្តរាយកាន់តែធំទៅៗ ព្រះចន្ទពណ៌ឈាមទាំងបួនបានលេចចេញមកហើយ ហើយឥឡូវនេះ ជំងឺរាតត្បាតគឺរីករាលដាលខ្លាំង រហូតដល់អ្នកមិនជឿគ្មានផ្លូវរស់រានមានជីវិតឡើយ! អ្នកនៅក្នុងដំណាក់របស់ព្រះជាម្ចាស់ កំពុងបំពេញភារកិច្ចរបស់អ្នក និងទទួលព្រះគុណរបស់ព្រះជាម្ចាស់ អ្នកនឹងមិនប្រឈមនឹងគ្រោះថ្នាក់ ហើយអ្នកក៏អាចទទួលបានសេចក្ដីពិត និងជីវិតដែរ ដែលនោះគឺជាព្រះពរដ៏អស្ចារ្យណាស់! បញ្ហាតូចតាចដែលអ្នកមាននេះគឺគ្មានអ្វីសោះ។ អ្នកត្រូវតែយកឈ្នះវា ហើយអធិដ្ឋានដល់ព្រះជាម្ចាស់។ ព្រះជាម្ចាស់ពិតជានឹងប្រោសអ្នកឱ្យជាសះស្បើយជាក់ជាមិនខាន។ គ្រាន់តែអានព្រះបន្ទូលរបស់ព្រះជាម្ចាស់ រៀនចម្រៀងពីរបីបទទៀត ហើយជំងឺរបស់អ្នកនឹងបានធូរស្បើយដោយឯកឯង ប្រសិនបើអ្នកមិនគិតពីវា។ តើព្រះបន្ទូលរបស់ព្រះជាម្ចាស់មិនបានចែងថា «ដើម្បីរស់នៅក្នុងជំងឺគឺត្រូវតែឈឺ» ទេឬ? ឥឡូវនេះ អ្នកកំពុងរស់នៅក្នុងជំងឺ។ ប្រសិនបើអ្នកនៅតែគិតអំពីរឿងឈឺ នោះជំងឺនឹងកាន់តែធ្ងន់ធ្ងរ។ ប្រសិនបើអ្នកមិនគិតពីវាទេ នោះជំងឺរបស់អ្នកនឹងបាត់ទៅវិញ មែនទេ? តាមរបៀបនោះ អ្នកនឹងរីកចម្រើនក្នុងជំនឿ ហើយអ្នកនឹងមិនចង់ទៅផ្ទះដើម្បីសម្រាកទេ។ ការដែលអ្នកទៅផ្ទះដើម្បីសម្រាក គឺហៅថាការស្រឡាញ់ការស្រណុកសុខស្រួលខាងសាច់ឈាម»។ កុំព្យាយាមនិយាយបញ្ចុះបញ្ចូលពួកគេ គឺជារឿងល្ងង់ខ្លៅណាស់ដែលធ្វើដូច្នេះ។ ពួកគេមិនអាចសូម្បីតែតស៊ូឆ្លងកាត់ការមិនស្រួលខ្លួនបណ្ដោះអាសន្នបន្តិចបន្តួច ហើយគ្រាន់តែចង់ទៅផ្ទះដើម្បីសម្រាក ហើយមិនអាចសូម្បីតែឆ្លងផុតការលំបាកតូចតាច ដែលបញ្ជាក់ថាពួកគេមិនបានបំពេញភារកិច្ចរបស់ពួកគេដោយស្មោះអស់ពីចិត្តនោះទេ។ តាមពិតទៅ មនុស្សប្រភេទនេះគ្មានបំណងបំពេញភារកិច្ចរបស់ពួកគេក្នុងរយៈពេលវែងនោះទេ ពួកគេមិនធ្វើវាដោយចិត្តស្មោះសរណាមួយឡើយ មិនសុខចិត្តបង់ថ្លៃ ហើយឥឡូវនេះ ពួកគេទីបំផុតបានរកឃើញឱកាស និងលេសដើម្បីដោះខ្លួនឱ្យរួចស្រឡះ។ នៅក្នុងចិត្តរបស់ពួកគេ ពួកគេកំពុងត្រេកអរដែលពួកគេឆ្លាតណាស់ ហើយថាជំងឺនេះបានមកដល់ត្រូវពេលល្អ។ ដូច្នេះ ទោះជាអ្នកធ្វើអ្វីក៏ដោយ កុំឃាត់ឱ្យពួកគេនៅ។ ពួកគេនឹងស្អប់នរណាម្នាក់ដែលព្យាយាមឃាត់ឱ្យពួកគេនៅ ហើយពួកគេនឹងដាក់បណ្ដាសាក្នុងចិត្តចំពោះនរណាម្នាក់ដែលព្យាយាមនិយាយបញ្ចុះបញ្ចូលពួកគេ។ តើអ្នកមិនយល់ពីរឿងនេះទេឬ? ពិតណាស់ មនុស្សមួយចំនួនពិតជាឈឺមែន ហើយឈឺមកជាយូរហើយ ហើយខ្លាចថាប្រសិនបើពួកគេនៅតែបន្តទៀត ជីវិតរបស់ពួកគេនឹងមានគ្រោះថ្នាក់។ ពួកគេមិនចង់នាំមកនូវបញ្ហាណាមួយដល់ដំណាក់របស់ព្រះជាម្ចាស់ ឬប៉ះពាល់ដល់ការបំពេញភារកិច្ចរបស់អ្នកដទៃឡើយ។ ពួកគេមានអារម្មណ៍ថា នៅពេលដែលសុខភាពរបស់ពួកគេទ្រុឌទ្រោម ពួកគេនឹងត្រូវពឹងផ្អែកលើបងប្អូនប្រុសស្រីដើម្បីមើលថែពួកគេ ហើយពួកគេមានអារម្មណ៍មិនល្អដែលធ្វើឱ្យដំណាក់របស់ព្រះជាម្ចាស់មើលថែពួកគេ ដូច្នេះដោយឈ្លាសវៃ ពួកគេក៏សុំច្បាប់ដោយខ្លួនឯង។ តើស្ថានភាពនេះគួរដោះស្រាយដោយរបៀបណា? ដូចគ្នាដែរ គឺដោយឱ្យពួកគេទៅផ្ទះ ហើយសម្រាកដោយគ្មានការបង្អង់យូរ។ ដំណាក់របស់ព្រះជាម្ចាស់មិនខ្លាចបញ្ហាទេ គឺគ្រាន់តែមិនចង់បង្ខំមនុស្សឱ្យធ្វើអ្វីមួយផ្ទុយពីឆន្ទៈរបស់ពួកគេប៉ុណ្ណោះ។ លើសពីនេះទៅទៀត មនុស្សគ្រប់គ្នាមានការលំបាកផ្ទាល់ខ្លួន និងពិតប្រាកដខ្លះ។ មនុស្សដែលរស់នៅក្នុងសាច់ឈាមសុទ្ធតែឈឺ ហើយជំងឺខាងសាច់ឈាមគឺជាបញ្ហាដែលមាននៅក្នុងការពិត យើងគោរពការពិត។ មនុស្សមួយចំនួនពិតជាមិនអាចបំពេញភារកិច្ចរបស់ពួកគេបានទេ ដោយសារតែមានសុខភាពឈឺធ្ងន់ធ្ងរ ហើយប្រសិនបើពួកគេត្រូវការឱ្យដំណាក់របស់ព្រះជាម្ចាស់ផ្ដល់ភាពងាយស្រួលដល់ពួកគេ ឬពួកគេត្រូវការឱ្យបងប្អូនប្រុសស្រីផ្ដល់ឱសថ ឬផ្ដល់ការណែនាំអំពីការព្យាបាលខ្លះ ដំណាក់របស់ព្រះជាម្ចាស់នឹងរីករាយក្នុងការផ្ដល់របស់ទាំងនេះ។ ប្រសិនបើពួកគេមិនចង់បង្កការលំបាកដល់ដំណាក់របស់ព្រះជាម្ចាស់ ហើយពួកគេមានប្រាក់ មធ្យោបាយ និងលទ្ធភាពដើម្បីទៅព្យាបាលជំងឺរបស់ពួកគេ នោះក៏មិនអីដែរ។ សរុបមក ប្រសិនបើគឺដោយសារតែសុខភាពរបស់ពួកគេមិនអនុញ្ញាតឱ្យពួកគេបន្តបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ ឬបន្តត្រូវបានបណ្ដុះបណ្ដាលដោយដំណាក់របស់ព្រះជាម្ចាស់ នោះពួកគេអាចដាក់សំណើដោយសមហេតុផលបាន ហើយដំណាក់របស់ព្រះជាម្ចាស់នឹងយល់ព្រមភ្លាមៗ។ គ្មាននរណាម្នាក់គួរនិយាយបញ្ចុះបញ្ចូលពួកគេ ឬដាក់ការទាមទារឡើយ ព្រោះនោះគឺមិនសមរម្យ និងគ្មានតម្រិះប្រកបដោយវិចារណញាណ។ ទាំងនេះគឺជាការរៀបចំដែលត្រូវបានធ្វើឡើងសម្រាប់មនុស្សប្រភេទនេះ។

របៀបប្រព្រឹត្តចំពោះប្រភេទមនុស្ស​ពិសេសមួយចំនួន

I. របៀបប្រព្រឹត្តចំពោះមនុស្សដែលមិនចូលរួមបំពេញកិច្ចការរបស់ខ្លួនឱ្យបានត្រឹមត្រូវ

មនុស្សមួយចំនួនមានភាពជាមនុស្សល្អបង្គួរ ពួកគេមានចំណុចខ្លាំង និងមានប្រាជ្ញាឈ្លាសវៃ ការនិយាយស្ដីរបស់ពួកគេក៏ធម្មតា ជាទូទៅពួកគេមានសុទិដ្ឋិនិយមណាស់ ហើយពួកគេសកម្មណាស់ក្នុងការបំពេញភារកិច្ចរបស់ខ្លួន ប៉ុន្តែពួកគេមានចំណុចខ្វះខាតមួយ នោះគឺពួកគេមានមនោសញ្ចេតនាខ្លាំង។ នៅពេលដើរតាមព្រះជាម្ចាស់ និងបំពេញភារកិច្ចរបស់ខ្លួននៅក្នុងក្រុមជំនុំ ពួកគេតែងតែនឹករឭកដល់គ្រួសារ និងសាច់ញាតិរបស់ពួកគេជានិច្ច ឬក៏ពួកគេតែងតែគិតអំពីការហូបអាហារឆ្ងាញ់ៗនៅឯស្រុកកំណើតរបស់ពួកគេ ហើយការដែលមិនអាចហូបបានធ្វើឱ្យពួកគេឈឺចាប់ ដែលជាហេតុប៉ះពាល់ដល់ការបំពេញភារកិច្ចរបស់ពួកគេ។ មានមនុស្សមួយប្រភេទទៀត ដែលចូលចិត្តរស់នៅតែម្នាក់ឯងក្នុងកន្លែងឯកជនផ្ទាល់ខ្លួនរបស់ពួកគេ។ នៅពេលដែលពួកគេនៅជាមួយបងប្អូនប្រុសស្រី ពួកគេមានអារម្មណ៍ថា ចង្វាក់នៃការងារគឺលឿនពេក ហើយថាពួកគេគ្មានកន្លែងឯកជនរស់នៅផ្ទាល់ខ្លួន។ ពួកគេមានអារម្មណ៍ថាមានសម្ពាធជានិច្ច ហើយតែងតែមានអារម្មណ៍ថាមានការរឹតត្បិត និងមិនស្រណុកសុខស្រួលក្នុងការរស់នៅជាមួយបងប្អូនប្រុសស្រី។ ពួកគេតែងតែចង់ធ្វើអ្វីតាមតែអំពើចិត្ត និងធ្វើយកតែស្រួលខ្លួន។ ពួកគេមិនចង់បំពេញភារកិច្ចរបស់ខ្លួនរួមគ្នាជាមួយអ្នករាល់គ្នាផ្សេងទៀតឡើយ ហើយពួកគេតែងតែគិតអំពីការត្រឡប់ទៅផ្ទះវិញជានិច្ច។ ពួកគេតែងតែយល់ថា ការបំពេញភារកិច្ចនៅក្នុងដំណាក់របស់ព្រះជាម្ចាស់គឺជារឿងមិនគួរឱ្យរីករាយ។ ទោះបីជាបងប្អូនប្រុសស្រីងាយស្រួលចុះសម្រុងជាមួយ ហើយគ្មាននរណាម្នាក់ធ្វើបាបពួកគេនៅក្នុងដំណាក់របស់ព្រះជាម្ចាស់ក៏ដោយ ក៏ពួកគេមានការលំបាកខ្លះដែរក្នុងការអនុវត្តតាមកាលវិភាគការងារ និងការសម្រាក បន្ទាប់ពីមនុស្សគ្រប់គ្នាភ្ញាក់ពីដំណេកនៅពេលព្រឹក ពួកគេចង់គេងបន្ត ប៉ុន្តែពួកគេមានអារម្មណ៍ខ្មាសអៀនក្នុងការធ្វើដូច្នេះ ហើយនៅពេលដែលអ្នកផ្សេងទៀតកំពុងសម្រាកនៅពេលយប់ ពួកគេមិនចង់ចូលគេងទេ ហើយតែងតែចង់ធ្វើអ្វីមួយដែលពួកគេចាប់អារម្មណ៍។ ពេលខ្លះមានអ្វីមួយជាពិសេសដែលពួកគេពិតជាចង់ហូប ប៉ុន្តែវាមិនមាននៅក្នុងអាហារដ្ឋានទេ ហើយពួកគេខ្មាសអៀនពេកក្នុងការស្នើសុំវា។ ពេលខ្លះពួកគេចង់ដើរលេង ប៉ុន្តែគ្មាននរណាម្នាក់ផ្សេងទៀតសុំធ្វើរឿងនេះទេ ដូច្នេះពួកគេមិនហ៊ានបណ្ដោយខ្លួនឡើយ។ ពួកគេតែងតែប្រយ័ត្នប្រយែង និងប្រុងប្រយ័ត្ន ហើយខ្លាចគេសើចចំអក មើលងាយ ឬហៅថាដូចកូនក្មេង។ ប្រសិនបើពួកគេមិនបំពេញភារកិច្ចរបស់ខ្លួនបានល្អទេ ពេលខ្លះពួកគេត្រូវបានគេលួសកាត់។ ពួកគេមានអារម្មណ៍ថា ជារៀងរាល់ថ្ងៃ ពួកគេរស់នៅទាំងភ័យខ្លាច ដូចជាកំពុងដើរលើទឹកកកស្ដើង ហើយពួកគេពិតជាមិនសប្បាយចិត្តឡើយ។ ពួកគេគិតថា៖ «ខ្ញុំចាំបានថានៅពេលដែលខ្ញុំនៅផ្ទះ ខ្ញុំគឺជាកូនតូចសំណព្វរបស់គ្រួសារ មានសេរីភាព និងគ្មានការបង្ខិតបង្ខំ ដូចជាទេវតាតូចមួយ។ ខ្ញុំសប្បាយចិត្តណាស់! ឥឡូវនេះ ខ្ញុំកំពុងបំពេញភារកិច្ចរបស់ខ្ញុំនៅក្នុងដំណាក់របស់ព្រះជាម្ចាស់ ហេតុអ្វីបានជាស្រមោលពីមុនរបស់ខ្ញុំបានបាត់អស់ដូច្នេះ? ខ្ញុំមិនអាចធ្វើអ្វីតាមតែចិត្តខ្ញុំចង់បានទៀត ដូចដែលខ្ញុំធ្លាប់ធ្វើពីមុនទេ» ដូច្នេះហើយ ពួកគេមិនចង់រស់នៅក្នុងជីវិតបែបនេះទេ។ ប៉ុន្តែពួកគេមិនហ៊ានប្រាប់រឿងនេះដល់អ្នកដឹកនាំរបស់ពួកគេទេ ហើយពួកគេតែងតែនិយាយរអ៊ូរទាំពីគំនិតទាំងនេះដល់មនុស្សដែលនៅជុំវិញពួកគេ ពួកគេតែងតែនឹកផ្ទះ ហើយលួចយំនៅលើគ្រែនៅពេលយប់។ តើគួរធ្វើដូចម្ដេចចំពោះមនុស្សប្រភេទនេះ? នរណាក៏ដោយដែលដឹងអំពីរឿងនេះ គួរតែរាយការណ៍អំពីរឿងនេះដោយគ្មានការបង្អង់យូរ អ្នកដឹកនាំគួរតែបញ្ជាក់ឱ្យច្បាស់ភ្លាមៗថាតើរឿងដែលបានរាយការណ៍នោះពិតឬមិនពិត ហើយប្រសិនបើពិតមែន នោះគេអាចអនុញ្ញាតឱ្យបុគ្គលនោះត្រឡប់ទៅផ្ទះវិញបាន។ ពួកគេកំពុងតែបរិភោគអាហារ ភេសជ្ជៈ និងការទទួលរាក់ទាក់នៃដំណាក់របស់ព្រះជាម្ចាស់ ប៉ុន្តែពួកគេនៅតែមិនសុខចិត្តបំពេញភារកិច្ចរបស់ខ្លួន ហើយតែងតែមានអារម្មណ៍មួរម៉ៅ មានអារម្មណ៍ថាអាក់អន់ចិត្ត និងមិនសប្បាយចិត្ត ដូច្នេះ ចូរឱ្យពួកគេចាកចេញទៅឱ្យបានឆាប់តាមដែលអាចធ្វើទៅបាន។ មនុស្សប្រភេទនេះមិនមែនមានអារម្មណ៍បែបនេះបណ្ដោះអាសន្ន ហើយបន្ទាប់មកដោះស្រាយវាដោយការគិតគូរពីបញ្ហានោះទេ នោះមិនមែនជាករណីរបស់ពួកគេឡើយ។ ឆន្ទៈផ្ទាល់ខ្លួនរបស់មនុស្សមួយចំនួនគឺដើម្បីបំពេញភារកិច្ចរបស់ខ្លួនដោយខ្ជាប់ខ្ជួន ហើយទោះបីជាពួកគេនឹកផ្ទះក៏ដោយ ក៏ពួកគេដឹងថាបញ្ហានេះជាបញ្ហាអ្វីដែរ ហើយពួកគេអាចស្វែងរកសេចក្ដីពិត និងដោះស្រាយវាបាន។ ចំពោះមនុស្សទាំងនេះ មិនចាំបាច់ឱ្យពួកគេចាកចេញ ឬបារម្ភពីពួកគេឡើយ។ ស្ថានភាពដែលយើងកំពុងនិយាយគឺនៅពេលដែលមនុស្សដែលមានអាយុខ្ទង់៣០ឆ្នាំ នៅតែប្រព្រឹត្តដូចកូនក្មេង ដោយមិនដែលធំដឹងក្ដីសោះ ហើយតែងតែមិននឹងនរជានិច្ច។ ពួកគេធ្វើតែអ្វីដែលគេឱ្យពួកគេធ្វើប៉ុណ្ណោះ ហើយនៅពេលដែលពួកគេគ្មានអ្វីធ្វើ ពួកគេគិតអំពីការលេងសប្បាយ និងការជជែកគ្នាលេងពីប្រធានបទដែលមិនពាក់ព័ន្ធ ហើយមិនដែលចង់យកចិត្តទុកដាក់លើការងារដែលជាដុំកំភួនរបស់ពួកគេឡើយ។ ពួកអ្នកមិនជឿនិយាយអំពីការឈរជើងបានរឹងមាំនៅអាយុ ៣០ឆ្នាំ។ ការឈរជើងបានរឹងមាំមានន័យថា ការយកចិត្តទុកដាក់លើការងារដែលជាដុំកំភួនរបស់ខ្លួន ការដែលអាចទទួលខុសត្រូវលើការងារ និងផ្គត់ផ្គង់ខ្លួនឯងបាន ការដែលដឹងថាត្រូវយកចិត្តទុកដាក់លើកិច្ចការជាដុំកំភួនរបស់ខ្លួន ការដែលចំណាយពេលតិចក្នុងការលេងសប្បាយ និងការដែលមិនបង្អាក់ការងារដែលជាដុំកំភួនរបស់ខ្លួន។ តើ «ការប្រព្រឹត្តដូចកូនក្មេង» មានន័យដូចម្ដេច? គឺពួកគេគ្មានសមត្ថភាពទទួលខុសត្រូវលើការងារដែលជាដុំកំភួនណាមួយ តែងតែចង់ទុកឱ្យចិត្តរបស់ពួកគេរវើរវាយ ហើយតែងតែចង់ដើរលេង ដើរគ្មានទិសដៅ លេងសប្បាយផ្ដេសផ្ដាស ហូបអាហារសម្រន់ មើលរឿងភាគ ជជែកគ្នាលេងពីរឿងដែលមិនពាក់ព័ន្ធ លេងហ្គេម និងស្វែងរកតាមអ៊ីនធឺណិតអំពីរឿងចម្លែកៗ និងរឿងរ៉ាវមិនធម្មតា។ ពួកគេមិនដែលចង់ចូលរួមការប្រជុំឡើយ តែងតែចង់ដេកនៅពេលណាដែលមានការប្រជុំ ចង់ដេកភ្លាមៗនៅពេលដែលពួកគេមានអារម្មណ៍ងងុយដេក ហើយចង់ហូបភ្លាមៗនៅពេលដែលពួកគេមានអារម្មណ៍ឃ្លាន ព្រមទាំងធ្វើតាមតែអំពើចិត្ត និងមិនយកចិត្តទុកដាក់លើការងារដែលជាដុំកំភួនរបស់ខ្លួន។ មនុស្សបែបនេះមិនអាចនិយាយបានថាមានភាពជាមនុស្សអាក្រក់នោះទេ គឺគ្រាន់តែថាពួកគេមិនដែលធំដឹងក្ដី ហើយតែងតែមិនទាន់ចាស់ទុំជានិច្ច។ ពួកគេបែបនេះនៅអាយុ៣០ឆ្នាំ ហើយពួកគេនៅតែបែបនេះនៅអាយុ៤០ឆ្នាំ ពួកគេគ្មានសមត្ថភាពផ្លាស់ប្ដូរឡើយ។ ប្រសិនបើពួកគេសុំចាកចេញ ហើយលែងចង់បំពេញភារកិច្ចរបស់ខ្លួនទៀត តើគួរដោះស្រាយរឿងនេះដោយរបៀបណា? ដំណាក់របស់ព្រះជាម្ចាស់មិនឃាត់ឱ្យពួកគេនៅទេ។ អ្នកគួរតែឆ្លើយតបទៅពួកគេភ្លាមៗ ឱ្យពួកគេចាកចេញភ្លាមៗ ហើយត្រឡប់ទៅក្នុងចំណោមពួកអ្នកមិនជឿវិញ ហើយប្រាប់ពួកគេដាច់ខាតកុំឱ្យនិយាយថាពួកគេជឿលើព្រះជាម្ចាស់។ តើមនុស្សដែលមិនយកចិត្តទុកដាក់លើការងារដែលជាដុំកំភួនរបស់ខ្លួនអាចទទួលបានសេចក្ដីពិតបានដែរឬទេ? ប្រសិនបើអ្នករំពឹងថាពួកគេនឹងមានភាពចាស់ទុំខាងឯភាពជាមនុស្សរបស់ពួកគេ ហើយនឹងមកយកចិត្តទុកដាក់លើការងារដែលជាដុំកំភួនរបស់ខ្លួន តាមរយៈការបំពេញភារកិច្ចនៅក្នុងដំណាក់របស់ព្រះជាម្ចាស់ ដើម្បីឱ្យមានសមត្ថភាពទទួលខុសត្រូវលើកិច្ចការដ៏សំខាន់មួយ ហើយបន្ទាប់មកយល់ និងអនុវត្តសេចក្ដីពិត ហើយរស់នៅឱ្យមានលក្ខណៈជាមនុស្ស អ្នកពិតជាមិនគួរពឹងផ្អែកលើវាដាច់ខាត។ អ្នកនឹងឃើញមនុស្សបែបនេះនៅក្នុងក្រុមណាមួយ។ ពួកអ្នកមិនជឿមានឈ្មោះហៅក្រៅសម្រាប់មនុស្សប្រភេទនេះថា «មនុស្សធំចិត្តក្មេង»។ មនុស្សបែបនេះអាចឈានដល់អាយុ៦០ឆ្នាំ ដោយមិនដែលបានយកចិត្តទុកដាក់លើការងារដែលជាដុំកំភួនរបស់ខ្លួនឡើយ។ ពួកគេនិយាយស្ដី និងចាត់ចែងរឿងរ៉ាវដោយមិនត្រឹមត្រូវ ពួកគេតែងតែសើចសប្បាយ និយាយលេងសើច និងលោតចុះលោតឡើង ពួកគេមិនធ្វើអ្វីដោយយកចិត្តទុកដាក់ឡើយ ហើយពួកគេយកចិត្តទុកដាក់ជាពិសេសទៅលើការលេងសប្បាយ។ ដំណាក់របស់ព្រះជាម្ចាស់មិនអាចប្រើប្រាស់មនុស្សបែបនេះបានទេ។

តើអ្នករាល់គ្នាគិតថា «មនុស្សធំចិត្តក្មេង» ទាំងនេះអាក្រក់ដែរឬទេ? តើពួកគេជាមនុស្សអាក្រក់មែនទេ? (ទេ)។ ពួកគេមួយចំនួនមិនមែនជាមនុស្សអាក្រក់ទេ ពួកគេជាមនុស្សសាមញ្ញណាស់ ហើយមិនអាក្រក់ទេ។ ពួកគេមួយចំនួនមានចិត្តល្អណាស់ ហើយសុខចិត្តជួយអ្នកដទៃ។ ប៉ុន្តែពួកគេទាំងអស់គ្នាមានចំណុចខ្វះខាតមួយ គឺពួកគេធ្វើតាមតែអំពើចិត្ត ចូលចិត្តលេងសប្បាយ និងមិនយកចិត្តទុកដាក់លើការងារដែលជាដុំកំភួនរបស់ខ្លួន។ ឧទាហរណ៍ ឧបមាថាបន្ទាប់ពីស្ត្រីម្នាក់បានរៀបការរួច នាងមិនរៀនធ្វើការងារផ្ទះណាមួយឡើយ។ នាងធ្វើម្ហូបតែនៅពេលដែលនាងសប្បាយចិត្តប៉ុណ្ណោះ ប៉ុន្តែមិនធ្វើនៅពេលដែលនាងមិនសប្បាយចិត្តទេ គឺត្រូវតែមានគេលួងលោមគ្រប់ពេលវេលា។ ប្រសិនបើនរណាម្នាក់ចង់ឱ្យនាងធ្វើអ្វីមួយ ពួកគេត្រូវតែចរចាជាមួយនាង ហើយត្រូវតែមានគេចាំមើលនាងទៀតផង។ នាងតែងតែចូលចិត្តស្លៀកពាក់តែងខ្លួនឱ្យបានស្អាតបាត ដើម្បីនាងអាចចេញទៅក្រៅទិញទំនិញ ទិញសម្លៀកបំពាក់ និងគ្រឿងសម្អាង ហើយទៅកែសម្ផស្ស។ នៅពេលដែលនាងត្រឡប់មកផ្ទះវិញ នាងមិនធ្វើការងារផ្ទះសូម្បីតែមួយមុខ ហើយចង់តែលេងបៀរ និងលេងល្បែងមាចុង។ ប្រសិនបើអ្នកសួរនាងថាតើស្ពៃក្ដោបមួយផោនថ្លៃប៉ុន្មាន នាងមិនដឹងទេ។ ប្រសិនបើអ្នកសួរនាងថាតើនាងនឹងហូបអ្វីនៅថ្ងៃស្អែក នាងក៏មិនដឹងដែរ ហើយប្រសិនបើអ្នកឱ្យនាងធ្វើម្ហូបអ្វីមួយ នោះនាងធ្វើឱ្យខូចការអស់។ ដូច្នេះ តើនាងស្ទាត់ជំនាញបំផុតខាងអ្វី? នាងស្ទាត់ជំនាញបំផុតលើរឿងដូចជា ដឹងថាភោជនីយដ្ឋានណាមួយមានអាហារឆ្ងាញ់ជាងគេ ហាងណាមួយមានសម្លៀកបំពាក់ទាន់សម័យបំផុត និងហាងណាមួយលក់គ្រឿងសម្អាងដែលមានតម្លៃសមរម្យ និងមានប្រសិទ្ធភាព ប៉ុន្តែនាងមិនយល់ ឬរៀនពីរឿងផ្សេងទៀត ដូចជារបៀបរស់នៅប្រចាំថ្ងៃ ឬជំនាញដែលតម្រូវឱ្យមាននៅក្នុងជីវិតជាមនុស្សធម្មតានោះទេ។ តើនាងមិនរៀនរឿងទាំងនេះដោយសារតែនាងមានគុណសម្បត្តិមិនគ្រប់គ្រាន់មែនទេ? ទេ មិនមែនដូច្នោះទេ។ ដោយវិនិច្ឆ័យពីរឿងដែលនាងស្ទាត់ជំនាញ នាងមានគុណសម្បត្តិ ប៉ុន្តែនាងមិនយកចិត្តទុកដាក់លើការងារដែលជាដុំកំភួនរបស់ខ្លួនឡើយ។ ដរាបណានាងមានលុយចាយវាយ នាងនឹងចេញទៅក្រៅហូបអាហារនៅភោជនីយដ្ឋាន ហើយទិញគ្រឿងសម្អាង និងសម្លៀកបំពាក់។ ប្រសិនបើនៅផ្ទះខ្វះឆ្នាំង និងចាន ហើយគេឱ្យនាងទៅទិញខ្លះ នាងនឹងនិយាយថា៖ «នៅខាងក្រៅមានអាហារឆ្ងាញ់ៗលក់ច្រើនណាស់ តើខ្ញុំត្រូវការទិញរបស់ទាំងអស់នោះដើម្បីអ្វី?» ប្រសិនបើម៉ាស៊ីនបូមធូលីនៅផ្ទះខូច ហើយគេប្រាប់ឱ្យនាងផ្អាកការទិញសម្លៀកបំពាក់មួយកំប្លេ ដើម្បីសន្សំលុយទិញម៉ាស៊ីនថ្មី នាងនឹងនិយាយថា៖ «នៅពេលដែលខ្ញុំរកលុយបាននៅថ្ងៃអនាគត ខ្ញុំនឹងគ្រាន់តែជួលអ្នកបម្រើតាមផ្ទះឱ្យសម្អាតផ្ទះបានហើយ ដូច្នេះមិនចាំបាច់ទិញម៉ាស៊ីនបូមធូលីទេ»។ ជាធម្មតា ប្រសិនបើនាងមិនលេងហ្គេម ឬលេងល្បែងមាចុងទេ នោះនាងកំពុងទិញសម្លៀកបំពាក់ទាន់សម័យ ហើយនាងមិនដែលសម្អាតផ្ទះឡើយ។ នេះគឺមិនយកចិត្តទុកដាក់លើការងារដែលជាដុំកំភួនរបស់ខ្លួន មែនទេ? បន្ទាប់មក មានបុរសមួយចំនួនដែលពេលពួកគេរកប្រាក់បានភ្លាម ពួកគេយកទៅទិញឡាន ឬក៏យកទៅលេងល្បែងចាញ់អស់។ ប្រសិនបើមានរបស់អ្វីមួយខូចនៅផ្ទះ ពួកគេមិនជួសជុលវាទេ។ ពួកគេមិនរស់នៅតាមរបៀបត្រឹមត្រូវឡើយ។ នៅក្នុងផ្ទះរបស់ពួកគេ ទូទឹកកករបស់ពួកគេខូច ហើយម៉ាស៊ីនបោកខោអាវរបស់ពួកគេក៏ខូចដែរ លូស្ទះ ហើយដំបូលលេចជ្រាបទឹកនៅពេលដែលមេឃភ្លៀង ហើយពួកគេមិនជួសជុលរបស់ទាំងនេះអស់រយៈពេលយ៉ាងយូរ។ តើអ្នកគិតយ៉ាងណាចំពោះបុរសបែបនេះ? ពួកគេមិនយកចិត្តទុកដាក់លើការងារដែលជាដុំកំភួនរបស់ខ្លួនឡើយ។ ទោះជាបុរសឬស្ត្រីក៏ដោយ ដំណាក់របស់ព្រះជាម្ចាស់មិនអាចប្រើប្រាស់មនុស្សប្រភេទដែលធ្វើតាមតែអំពើចិត្តខ្លាំងពេក និងមិនយកចិត្តទុកដាក់លើការងារដែលជាដុំកំភួនរបស់ខ្លួនបានទេ។

មនុស្សមួយចំនួនមិនយកចិត្តទុកដាក់លើការងារដែលជាដុំកំភួនរបស់ខ្លួនក្នុងនាមជាឪពុកម្ដាយទេ ហើយពួកគេមិនបានមើលថែរក្សាកូនៗរបស់ខ្លួនបានត្រឹមត្រូវឡើយ។ ជាលទ្ធផល កូនៗរបស់ពួកគេត្រូវរលាកទឹកក្ដៅ ឬរងរបួសប៉ះទង្គិចនិងរលាត់ដាច់ស្បែក។ កូនៗខ្លះត្រូវបាក់ច្រមុះ អ្នកផ្សេងទៀតរលាកគូទនឹងចង្ក្រាន ហើយអ្នកផ្សេងទៀតរលាកបំពង់កបន្ទាប់ពីបានផឹកទឹកក្ដៅ។ មនុស្សប្រភេទនេះមិនយកចិត្តទុកដាក់លើអ្វីដែលពួកគេធ្វើនោះទេ ហើយពួកគេគ្មានសមត្ថភាពធ្វើអ្វីបានត្រឹមត្រូវឡើយ។ ពួកគេមិនយកចិត្តទុកដាក់លើការងារដែលជាដុំកំភួនរបស់ខ្លួន ពួកគេធ្វើខ្លួនឡេះឡោះ ពួកគេធ្វើតាមតែអំពើចិត្ត និងចូលចិត្តលេងសប្បាយ ហើយពួកគេគ្មានសមត្ថភាពទទួលខុសត្រូវលើការទទួលខុសត្រូវដែលមនុស្សម្នាក់គួរតែមានឡើយ។ ក្នុងនាមជាឪពុកម្ដាយ ពួកគេមិនអាចបំពេញការទទួលខុសត្រូវរបស់ពួកគេបានទេ ហើយពួកគេធ្វេសប្រហែសឡើយ។ ដូច្នេះ តើមនុស្សបែបនេះអាចទទួលខុសត្រូវលើការទទួលខុសត្រូវដែលមនុស្សធម្មតាគួរតែមាន នៅពេលបំពេញភារកិច្ចនៅក្នុងដំណាក់របស់ព្រះជាម្ចាស់បានដែរឬទេ? ទេ មិនអាចដាច់ខាត។ មនុស្សដែលមិនយកចិត្តទុកដាក់លើការងារដែលជាដុំកំភួនរបស់ខ្លួនមិនអាចប្រើប្រាស់បានទេ។ ប្រសិនបើពួកគេនិយាយថាពួកគេមិនចង់បំពេញភារកិច្ចរបស់ខ្លួនទៀតទេ ហើយសុំត្រឡប់ទៅផ្ទះវិញ នោះគ្រាន់តែឱ្យពួកគេចាកចេញទៅភ្លាមៗ។ គ្មាននរណាម្នាក់គួរតែបង្ខំ ឬជំរុញឱ្យពួកគេនៅឡើយ ពីព្រោះនេះគឺជាបញ្ហាដែលពាក់ព័ន្ធនឹងធម្មជាតិរបស់ពួកគេ វាមិនមែនជាការបង្ហាញចេញម្ដងម្កាលនិងបណ្ដោះអាសន្ននោះទេ។ មនុស្សទាំងនេះពោរពេញទៅដោយការស្រមើស្រមៃនៅពេលដែលពួកគេចូលមកក្នុងដំណាក់របស់ព្រះជាម្ចាស់ដើម្បីបំពេញភារកិច្ចរបស់ខ្លួន។ ពួកគេបានគិតថា ការបំពេញភារកិច្ច និងការដើរតាមព្រះជាម្ចាស់ គឺប្រៀបដូចជាការចូលមកក្នុងសួនច្បារអេដែន ប្រៀបដូចជានៅក្នុងដែនដីកាណានដ៏ល្អ។ ជីវិតដែលពួកគេបានស្រមៃគឺអស្ចារ្យ ដោយមានរបស់ឆ្ងាញ់ៗសម្រាប់ហូបចុកនិងផឹកពេញមួយថ្ងៃ មានសេរីភាព និងគ្មានការរឹតត្បិត ហើយគ្មានការងារអ្វីត្រូវធ្វើទាល់តែសោះ។ ពួកគេចង់រស់នៅក្នុងជីវិតដែលគ្មានកង្វល់និងស្រណុកសុខស្រួល ប៉ុន្តែវាប្រែទៅជាខុសគ្នាទាំងស្រុងពីអ្វីដែលពួកគេបានស្រមៃ។ មនុស្សទាំងនេះបានឆ្លងកាត់បទពិសោធន៍គ្រប់គ្រាន់ហើយ ហើយពួកគេមានអារម្មណ៍ថាវាគួរឱ្យធុញ និងគ្មានន័យនៅទីនេះ ហើយចង់ចាកចេញ ដូច្នេះ ចូរឱ្យពួកគេចាកចេញទៅដោយគ្មានការបង្អង់យូរ ដំណាក់របស់ព្រះជាម្ចាស់មិនឃាត់មនុស្សទាំងនេះឱ្យនៅទេ។ ដំណាក់របស់ព្រះជាម្ចាស់មិនបង្ខំមនុស្សទេ ហើយអ្នករាល់គ្នាក៏មិនគួរធ្វើដូច្នេះដែរ។ នេះគឺជាការអនុវត្តសេចក្ដីពិត និងការប្រព្រឹត្តស្របតាមគោលការណ៍។ អ្នកត្រូវតែធ្វើរឿងដែលស្របតាមគោលការណ៍សេចក្ដីពិត អ្នកត្រូវតែជាមនុស្សម្នាក់ដែលយល់ពីព្រះរាជបំណងរបស់ព្រះជាម្ចាស់ ជាមនុស្សមានប្រាជ្ញា កុំធ្វើជាមនុស្សមិនចេះគិត ឬជាមនុស្សដែលផ្គាប់ចិត្តគេដោយមិនរើសមុខ។ ចូរចាត់ចែងមនុស្សប្រភេទដែលមិនយកចិត្តទុកដាក់លើការងារដែលជាដុំកំភួនរបស់ខ្លួនតាមរបៀបនេះ តើនេះអាចចាត់ទុកថាជាការគ្មានសេចក្ដីស្រឡាញ់ ឬមិនផ្ដល់ឱកាសឱ្យមនុស្សប្រែចិត្តដែរឬទេ? (ទេ មិនអាចទេ)។ ព្រះជាម្ចាស់មានភាពយុត្តិធម៌ចំពោះមនុស្សគ្រប់គ្នា ហើយដំណាក់របស់ព្រះជាម្ចាស់មានសិទ្ធិដំឡើងតំណែង បណ្ដុះបណ្ដាល និងប្រើប្រាស់អ្នក។ ប្រសិនបើអ្នកមិនសុខចិត្តបំពេញភារកិច្ចរបស់អ្នក ហើយអ្នកសុំចាកចេញពីក្រុមជំនុំ នោះគឺជាការជ្រើសរើសដោយសេរីរបស់អ្នក ដូច្នេះ ក្រុមជំនុំគួរតែយល់ព្រមតាមសំណើរបស់អ្នក គឺមិនបង្ខំអ្នកដាច់ខាត។ នេះគឺស្របតាមសីលធម៌ ស្របតាមភាពជាមនុស្ស ហើយពិតណាស់ វាគឺស្របជាពិសេសជាមួយនឹងគោលការណ៍សេចក្ដីពិត។ ការធ្វើបែបនេះគឺត្រឹមត្រូវណាស់! ប្រសិនបើមាននរណាម្នាក់បំពេញភារកិច្ចរបស់ខ្លួនមួយរយៈ ហើយយល់ថាវាហត់នឿយ និងលំបាក ហើយមិនសប្បាយចិត្តនឹងធ្វើវាទៀតទេ ហើយជាលទ្ធផល ចង់បោះបង់ចោលភារកិច្ចរបស់ខ្លួន ហើយឈប់ជឿលើព្រះជាម្ចាស់ នោះខ្ញុំនឹងផ្ដល់ឱ្យអ្នកនូវចម្លើយយ៉ាងច្បាស់លាស់ចំពោះរឿងនេះនៅថ្ងៃនេះ នោះគឺថា ដំណាក់របស់ព្រះជាម្ចាស់នឹងយល់ព្រមចំពោះរឿងនេះ ហើយនឹងមិនបង្ខំអ្នកឱ្យនៅ ឬធ្វើឱ្យអ្នកពិបាកឡើយ។ គ្មានស្ថានភាពលំបាកចំពោះរឿងនេះទេ ហើយអ្នកមិនចាំបាច់មានអារម្មណ៍ថាអ្នកស្ថិតក្នុងស្ថានភាពលំបាក ឬថាអ្នកបានបាក់មុខឡើយ។ វារឹតតែមិនមែនជាបញ្ហាសម្រាប់ដំណាក់របស់ព្រះជាម្ចាស់ទេ ហើយដំណាក់របស់ព្រះជាម្ចាស់ក៏មិនដាក់ការទាមទារណាមួយលើអ្នកដែរ។ លើសពីនេះទៅទៀត ប្រសិនបើអ្នកចង់ចាកចេញ នោះដំណាក់របស់ព្រះជាម្ចាស់នឹងមិនថ្កោលទោសអ្នក ឬរារាំងផ្លូវអ្នកឡើយ ពីព្រោះនេះគឺជាផ្លូវដែលអ្នកបានជ្រើសរើស ហើយដំណាក់របស់ព្រះជាម្ចាស់អាចត្រឹមតែបំពេញតាមការទាមទាររបស់អ្នកប៉ុណ្ណោះ។ តើនេះជាវិធានការដ៏ត្រឹមត្រូវដែរឬទេ? (មែនហើយ)។

អម្បាញ់មិញនេះ ខ្ញុំបានរៀបរាប់ពីស្ថានភាពជាច្រើនដែលមនុស្សមិនយកចិត្តទុកដាក់លើការងារដែលជាដុំកំភួនរបស់ខ្លួន។ ដំណាក់របស់ព្រះជាម្ចាស់នឹងមិនបង្ខំមនុស្សទាំងនេះទេ។ ប្រសិនបើពួកគេមិនសុខចិត្តបំពេញភារកិច្ចរបស់ខ្លួន ឬមានការលំបាកផ្ទាល់ខ្លួនខ្លះ ហើយស្នើសុំមិនបំពេញភារកិច្ចទៀតទេ នោះដំណាក់របស់ព្រះជាម្ចាស់នឹងយល់ព្រម។ ដំណាក់របស់ព្រះជាម្ចាស់នឹងមិនប្រើប្រាស់ពួកគេទៀតឡើយ ហើយក៏នឹងមិនឱ្យពួកគេបំពេញភារកិច្ចដែរ។ នេះគឺជារបៀបដែលមនុស្សបែបនេះត្រូវបានចាត់ចែង ហើយវាគឺជាវិធានការដ៏សមរម្យទាំងស្រុង។

II. របៀបប្រព្រឹត្តចំពោះពួកយូដាស

មានមនុស្សមួយចំនួនដែលកំសាកខ្លាំងណាស់ ហើយនៅពេលណាដែលពួកគេឮថាបងប្អូនប្រុសស្រីម្នាក់ត្រូវបានចាប់ខ្លួន ពួកគេភ័យខ្លាចយ៉ាងខ្លាំងថានឹងត្រូវបាន​គេចាប់ខ្លួនដែរ។ វាច្បាស់ណាស់ថា ប្រសិនបើពួកគេត្រូវបានចាប់ខ្លួនមែន នោះមានគ្រោះថ្នាក់ដែលពួកគេនឹងក្បត់ក្រុមជំនុំ។ តើមនុស្សបែបនេះគួរត្រូវបានចាត់ចែងដោយរបៀបណា? តើមនុស្សទាំងនេះស័ក្តិសមនឹងបំពេញភារកិច្ចសំខាន់ៗខ្លះដែរឬទេ? (ទេ មិនស័ក្តិសមទេ)។ មនុស្សមួយចំនួនអាចនិយាយថា៖ «តើអ្នកណាអាចធានាបានថាខ្លួនឯងនឹងមិនក្លាយជាយូដាស?» គ្មាននរណាម្នាក់អាចធានាបានថាខ្លួនឯងនឹងមិនក្លាយជាយូដាសឡើយ ប្រសិនបើពួកគេត្រូវបានគេធ្វើទារុណកម្ម។ ដូច្នេះ ហេតុអ្វីបានជាដំណាក់របស់ព្រះជាម្ចាស់មិនប្រើប្រាស់មនុស្សកំសាកដែលអាចក្លាយជាយូដាស? ពីព្រោះមនុស្សដែលកំសាកខ្លាំងអាចនឹងត្រូវចាប់ខ្លួន និងក្បត់គ្រប់ពេលវេលា។ ប្រសិនបើមនុស្សបែបនេះត្រូវបានប្រើប្រាស់ឱ្យបំពេញភារកិច្ចសំខាន់មួយ នោះទំនងខ្លាំងណាស់ថារឿងរ៉ាវនឹងខុសប្រក្រតី។ នេះគឺជាគោលការណ៍មួយដែលត្រូវតែយល់ នៅពេលជ្រើសរើស និងប្រើប្រាស់មនុស្សនៅក្នុងបរិយាកាសដ៏គ្រោះថ្នាក់នៃប្រទេសចិនដីគោក។ នៅត្រង់នេះមានកាលៈទេសៈពិសេសមួយ នោះគឺមនុស្សមួយចំនួនត្រូវបានគេធ្វើទារុណកម្មយ៉ាងធ្ងន់ធ្ងរ និងអូសបន្លាយពេល ដែលធ្វើឱ្យជីវិតរបស់ពួកគេស្ថិតក្នុងគ្រោះថ្នាក់ ហើយនៅទីបំផុត ពួកគេពិតជាមិនអាចទ្រាំទ្របានទៀតទេ ដូច្នេះពួកគេបានក្លាយជាយូដាសដោយសារតែភាពទន់ខ្សោយ ហើយបានក្បត់នឹងអ្វីដែលមិនសំខាន់មួយចំនួន។ គ្មាននរណាម្នាក់អាចមើលធ្លុះមនុស្សបែបនេះបានឡើយ ហើយមនុស្សទាំងនេះនៅតែអាចប្រើប្រាស់បាន។ ប៉ុន្តែបន្ទាប់មក មានមនុស្សដែលបានរៀបចំផ្លូវចេញរួចជាស្រេចសម្រាប់ខ្លួនឯង មុនពេលត្រូវបានចាប់ខ្លួន។ ពួកគេបានគិតយ៉ាងយូរ និងដិតដល់អំពីរបៀបធានាឱ្យមានការដោះលែងភ្លាមៗបន្ទាប់ពីត្រូវបានចាប់ខ្លួន ដោយមិនចាំបាច់ឆ្លងកាត់ការធ្វើទារុណកម្មណាមួយឡើយ ទីមួយ ការជៀសវាងការធ្វើទារុណកម្ម ទីពីរ ការជៀសវាងការកាត់ទោស និងទីបី ការជៀសវាងការជាប់ពន្ធនាគារ។ នេះគឺជារបៀបដែលពួកគេគិត។ ពួកគេគ្មានការប្ដេជ្ញាចិត្តថាសុខចិត្តរងទុក្ខ ឬជាប់ពន្ធនាគារ ជាជាងក្លាយជាយូដាសនោះទេ។ ពួកគេអាចនឹងក្បត់ ទោះបីជាមិនត្រូវបានគេធ្វើទារុណកម្មក៏ដោយ ដូច្នេះ តើអាចនិយាយបានថាពួកគេគឺជាយូដាសរួចទៅហើយ មុនពេលពួកគេត្រូវបានចាប់ខ្លួន និងជាប់ពន្ធនាគារដែរឬទេ? (មែនហើយ)។ ទាំងនេះគឺជាយូដាសពិតប្រាកដ។ តើក្រុមជំនុំហ៊ានប្រើប្រាស់មនុស្សប្រភេទនេះដែរឬទេ? (ទេ មិនហ៊ានទេ)។ ប្រសិនបើអាចសម្គាល់ពួកគេបាន នោះដាច់ខាតមិនត្រូវបណ្ដុះបណ្ដាល និងប្រើប្រាស់ឡើយ។ តើមនុស្សទាំងនេះជាធម្មតាសម្ដែងចេញមកដោយរបៀបណា? ពួកគេកំសាកខ្លាំងណាស់។ នៅពេលដែលមានអ្វីមួយខុសប្រក្រតីភ្លាម ពួកគេគេចវេះពីការទទួលខុសត្រូវរបស់ពួកគេភ្លាមៗ ហើយនៅពេលណាដែលពួកគេជួបប្រទះនឹងហានិភ័យបន្តិចបន្តួច ពួកគេបោះបង់ចោលភារកិច្ចរបស់ពួកគេ ហើយរត់គេចខ្លួន។ រាល់ពេលដែលពួកគេឮថាបរិយាកាសបានក្លាយជាគ្រោះថ្នាក់ ពួកគេរកកន្លែងសុវត្ថិភាពដើម្បីលាក់ខ្លួន គ្មាននរណាម្នាក់អាចរកពួកគេឃើញទេ ហើយពួកគេមិនរក្សាទំនាក់ទំនងជាមួយនរណាម្នាក់ឡើយ។ ការលាក់ខ្លួនគឺជាការងារដែលពួកគេធ្វើបានយ៉ាងស្ទាត់ជំនាញ។ ពួកគេមិនខ្វល់ពីការលំបាកអ្វីក៏ដោយដែលកិច្ចការរបស់ក្រុមជំនុំកំពុងជួបប្រទះនោះទេ ហើយពួកគេមានសមត្ថភាពអាចទុកមួយឡែកនូវកិច្ចការសំខាន់ៗគ្រប់បែបយ៉ាង ពួកគេចាត់ទុកសុវត្ថិភាពផ្ទាល់ខ្លួនរបស់ពួកគេសំខាន់ជាងអ្វីៗទាំងអស់។ លើសពីនេះទៅទៀត នៅពេលប្រឈមមុខនឹងគ្រោះថ្នាក់ ពួកគេនឹងឱ្យអ្នកដទៃចេញមុខ និងទទួលយកហានិភ័យនៅពេលណាដែលមានរឿងអ្វីមួយកើតឡើង ខណៈដែលពួកគេការពារខ្លួនឯង។ មិនថាពួកគេធ្វើឱ្យអ្នកដទៃប្រឈមនឹងគ្រោះថ្នាក់ប៉ុនណាទេ ពួកគេមានអារម្មណ៍ថាវាស័ក្តិសម និងត្រឹមត្រូវក្នុងការធ្វើរឿងនេះដើម្បីសុវត្ថិភាពផ្ទាល់ខ្លួនរបស់ពួកគេ។ ម្យ៉ាងទៀត នៅពេលប្រឈមមុខនឹងគ្រោះថ្នាក់ ពួកគេមិនប្រញាប់ប្រញាល់ចូលមកចំពោះព្រះភក្ត្រព្រះជាម្ចាស់ដើម្បីអធិដ្ឋានទេ ហើយក៏មិនប្រញាប់ប្រញាល់រៀបចំសម្រាប់ការផ្លាស់ទីបងប្អូនប្រុសស្រី ឬទ្រព្យសម្បត្តិរបស់ក្រុមជំនុំដែលអាចនឹងស្ថិតក្នុងគ្រោះថ្នាក់ដែរ។ ផ្ទុយទៅវិញ ពួកគេគិតយ៉ាងខ្លាំងជាមុនអំពីរបៀបរត់គេច របៀបលាក់ខ្លួន និងរបៀបដោះខ្លួនឱ្យរួចផុតពីគ្រោះថ្នាក់។ ពួកគេថែមទាំងមានផែនការរត់គេចខ្លួនដែលបានរៀបចំទុករួចរាល់ហើយថា នឹងក្បត់នរណាមុនគេប្រសិនបើពួកគេត្រូវបានចាប់ខ្លួនមែន ធ្វើដូចម្ដេចដើម្បីជៀសវាងការធ្វើទារុណកម្ម ធ្វើដូចម្ដេចដើម្បីជៀសវាងការកាត់ទោសឱ្យជាប់ពន្ធនាគារ និងធ្វើដូចម្ដេចដើម្បីគេចផុតពីសេចក្ដីទុក្ខលំបាក។ នៅពេលណាដែលពួកគេជួបប្រទះនឹងសេចក្ដីទុក្ខលំបាកប្រភេទណាមួយ ពួកគេភ័យខ្លាចដល់ស្លាប់ ហើយគ្មានជំនឿសូម្បីតែបន្តិច។ តើមនុស្សប្រភេទនេះមិនមែនជាមនុស្សគ្រោះថ្នាក់ទេឬ? ប្រសិនបើពួកគេត្រូវបានស្នើសុំឱ្យបំពេញការងារដ៏គ្រោះថ្នាក់ ពួកគេរអ៊ូរទាំអំពីរឿងនេះមិនឈប់ ពួកគេមានអារម្មណ៍ភ័យខ្លាច ហើយតែងតែគិតអំពីការរត់គេចខ្លួន ហើយមិនសុខចិត្តទទួលធ្វើវាឡើយ។ មនុស្សប្រភេទនេះបង្ហាញសញ្ញានៃការជាយូដាសរួចទៅហើយ ទោះបីជាមុនពេលពួកគេត្រូវបានចាប់ខ្លួនក៏ដោយ។ នៅពេលដែលពួកគេត្រូវបានចាប់ខ្លួនមែន វាប្រាកដមួយរយភាគរយថាពួកគេនឹងក្បត់ក្រុមជំនុំ។ នៅក្នុងការបំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់ ពួកគេពិតជាសកម្មណាស់នៅក្នុងគ្រប់រឿងដែលធ្វើឱ្យពួកគេចេញមុខចេញមាត់ ដោយមិនធ្វើឱ្យពួកគេប្រឈមនឹងហានិភ័យ។ ប៉ុន្តែនៅពេលនិយាយដល់ការទទួលយកហានិភ័យ ពួកគេដកថយ ហើយប្រសិនបើអ្នកស្នើសុំឱ្យពួកគេធ្វើអ្វីមួយដែលប្រថុយប្រថាន ពួកគេនឹងមិនធ្វើវាទេ ពួកគេគ្រាន់តែមិនព្រមទទួលខុសត្រូវឡើយ។ នៅពេលដែលពួកគេឮពីគ្រោះថ្នាក់នៅកន្លែងណាមួយ ឧទាហរណ៍ថា នាគដ៏ធំមានសម្បុរក្រហមកំពុងធ្វើការចាប់ខ្លួន ឬថាអ្នកជឿមួយចំនួនត្រូវបានចាប់ខ្លួន នោះពួកគេឈប់ចូលរួមការប្រជុំ ពួកគេឈប់ទាក់ទងជាមួយបងប្អូនប្រុសស្រី ហើយគ្មាននរណាម្នាក់អាចរកពួកគេឃើញឡើយ។ ពួកគេលេចមុខមកវិញនៅពេលដែលពាក្យចចាមអារ៉ាមបានស្ងប់ស្ងាត់ ហើយអ្វីៗគ្រប់យ៉ាងល្អប្រសើរឡើងវិញ។ តើមនុស្សប្រភេទនេះអាចទុកចិត្តបានដែរឬទេ? តើពួកគេអាចបំពេញភារកិច្ចនៅក្នុងដំណាក់របស់ព្រះជាម្ចាស់បានដែរឬទេ? (ទេ)។ ហេតុអ្វីបានជាមិនអាច? ពួកគេគ្មានសូម្បីតែការប្ដេជ្ញាចិត្ត ឬបំណងប្រាថ្នាថានឹងមិនក្លាយជាយូដាសផង។ ពួកគេគឺគ្រាន់តែជាមនុស្សកំសាក មនុស្សកម្សោយ និងមនុស្សគ្មានបានការប៉ុណ្ណោះ។ មនុស្សប្រភេទនេះមានលក្ខណៈពិសេសច្បាស់លាស់មួយ នោះគឺមិនថាពួកគេមានចំណុចខ្លាំង និងសមត្ថភាពអ្វីក៏ដោយ ប្រសិនបើដំណាក់របស់ព្រះជាម្ចាស់ប្រើប្រាស់ពួកគេ ពួកគេនឹងមិនលះបង់ខ្លួនគេទាំងស្រុងដើម្បីការពារផលប្រយោជន៍នៃដំណាក់របស់ព្រះជាម្ចាស់ឡើយ។ តើមកពីពួកគេមិនការពារផលប្រយោជន៍នៃដំណាក់របស់ព្រះជាម្ចាស់ ដោយសារតែពួកគេគ្មានសមត្ថភាពធ្វើដូច្នេះមែនទេ? ទេ មិនមែនដូច្នោះទេ ទោះបីជាពួកគេមានសមត្ថភាពនេះក៏ដោយ ក៏ពួកគេនឹងមិនការពារផលប្រយោជន៍នៃដំណាក់របស់ព្រះជាម្ចាស់ដែរ។ ពួកគេគឺជាយូដាសពិតប្រាកដ។ នៅពេលណាដែលពួកគេត្រូវការទាក់ទងជាមួយពួកអ្នកមិនជឿក្នុងអំឡុងពេលបំពេញភារកិច្ចរបស់ខ្លួន ពួកគេរក្សាទំនាក់ទំនងល្អជាមួយពួកគេ ហើយធានាថាពួកអ្នកមិនជឿរក្សាការគោរព ការឱ្យតម្លៃ និងការកោតសរសើរចំពោះពួកគេ។ ដូច្នេះ តើអ្វីជាតម្លៃដែលពួកគេទទួលបានរបស់ទាំងអស់នេះ? នោះគឺការក្បត់ផលប្រយោជន៍នៃដំណាក់របស់ព្រះជាម្ចាស់ ដើម្បីដោះដូរនឹងសិរីល្អ និងផលប្រយោជន៍ផ្ទាល់ខ្លួនរបស់ពួកគេ។ មនុស្សប្រភេទនេះគឺកំសាកជាពិសេស ទោះបីជាមុនពេលត្រូវបានចាប់ខ្លួនក៏ដោយ ហើយបន្ទាប់ពីត្រូវបានចាប់ខ្លួន ពួកគេប្រាកដមួយរយភាគរយថានឹងក្បត់។ ដំណាក់របស់ព្រះជាម្ចាស់មិនអាចប្រើប្រាស់មនុស្សបែបនេះ ដែលជាយូដាស បានដាច់ខាត ហើយត្រូវតែផាត់ចោលពួកគេឱ្យបានឆាប់តាមដែលអាចធ្វើទៅបាន។

ចំពោះមនុស្សប្រភេទដូចយូដាស ទោះបីជានៅខាងក្រៅ ពួកគេហាក់ដូចជាមិនមែនជាមនុស្សអាក្រក់ក៏ដោយ ក៏តាមពិតពួកគេគឺជាមនុស្សដែលមានសេចក្ដីទៀងត្រង់ទាបបំផុត និងមានចរិតអន់ថោកបំផុត។ មិនថាពួកគេស្ដាប់ការអធិប្បាយ ឬអានព្រះបន្ទូលរបស់ព្រះជាម្ចាស់ច្រើនប៉ុនណាក៏ដោយ ក៏ពួកគេមិនអាចយល់ពីសេចក្ដីពិតបានឡើយ ហើយពួកគេក៏មិនមានអារម្មណ៍ថា ការបង្កការខូចខាតដល់ផលប្រយោជន៍នៃដំណាក់របស់ព្រះជាម្ចាស់គឺជារឿងដែលគួរឱ្យអាម៉ាស់បំផុត ទុច្ចរិតបំផុត និងព្យាបាទបំផុតនោះដែរ។ ពួកគេសុខចិត្តចេញមុខចំពោះរឿងដែលធ្វើឱ្យពួកគេមានមនុស្សចាប់អារម្មណ៍ ប៉ុន្តែចំពោះរឿងដែលមានហានិភ័យ ឬពិបាកដោះស្រាយ ពួកគេទុកឱ្យអ្នកដទៃទទួលខុសត្រូវ និងដោះស្រាយវា។ តើពួកគេជាមនុស្សប្រភេទណា? តើពួកគេមិនមែនជាមនុស្សដែលមានសេចក្ដីទៀងត្រង់ទាបបំផុតទេឬ? មនុស្សមួយចំនួនទិញរបស់របរសម្រាប់ដំណាក់របស់ព្រះជាម្ចាស់ ហើយក្នុងការធ្វើដូច្នេះ ពួកគេគួរតែគិតគូរពីផលប្រយោជន៍នៃដំណាក់របស់ព្រះជាម្ចាស់ ហើយមានភាពយុត្តិធម៌ និងសមហេតុផល។ ក៏ប៉ុន្តែ មនុស្សប្រភេទដូចយូដាស មិនត្រឹមតែមិនការពារផលប្រយោជន៍នៃដំណាក់របស់ព្រះជាម្ចាស់ប៉ុណ្ណោះទេ ប៉ុន្តែផ្ទុយទៅវិញ ពួកគេជួយពួកអ្នកមិនជឿដោយចំណាយផលប្រយោជន៍របស់ដំណាក់របស់ព្រះជាម្ចាស់ ហើយបំពេញតាមការទាមទាររបស់ពួកអ្នកមិនជឿគ្រប់ឱកាស ហើយសុខចិត្តឱ្យផលប្រយោជន៍នៃដំណាក់របស់ព្រះជាម្ចាស់ត្រូវខូចខាត ដើម្បីជួយឱ្យពួកគេផ្គាប់ចិត្តពួកអ្នកមិនជឿ។ នេះហៅថា ស៊ីបាយបោកឆ្នាំង ពិតជាគ្មានគុណធម៌សោះឡើយ! តើនេះមិនមែនជាការមានភាពជាមនុស្សដ៏គួរឱ្យស្អប់ខ្ពើមទេឬ? នេះគឺមិនប្រសើរជាងការដែលយូដាសបានក្បត់ព្រះអម្ចាស់ និងមិត្តភក្តិរបស់គាត់ប៉ុន្មាននោះទេ។ ទោះបីជាដំណាក់របស់ព្រះជាម្ចាស់ប្រគល់ឱ្យពួកគេធ្វើអ្វីក៏ដោយ ក៏ពួកគេមិនគិតពីផលប្រយោជន៍នៃដំណាក់របស់ព្រះជាម្ចាស់ដែរ។ នៅពេលដែលគេឱ្យទៅទិញអ្វីមួយ ពួកគេមិនដែលដើរសួរគេសួរឯង និងប្រៀបធៀបតម្លៃ គុណភាព និងសេវាកម្មក្រោយការលក់របស់អ្នកផ្គត់ផ្គង់ជាច្រើនឡើយ ហើយបន្ទាប់មកថ្លឹងថ្លែងដោយប្រុងប្រយ័ត្ននូវជម្រើស និងធ្វើការត្រួតពិនិត្យឱ្យបានត្រឹមត្រូវ ដើម្បីឱ្យពួកគេជៀសវាងការលក់កោរ សន្សំប្រាក់ខ្លះសម្រាប់ដំណាក់របស់ព្រះជាម្ចាស់ និងការពារផលប្រយោជន៍នៃដំណាក់របស់ព្រះជាម្ចាស់ពីការខូចខាត ពួកគេមិនដែលធ្វើដូច្នេះឡើយ។ ប្រសិនបើបងប្អូនប្រុសស្រីណាម្នាក់ណែនាំថាជាការល្អបំផុតដែលត្រូវដើរសួរគេសួរឯង ពួកគេនិយាយថា៖ «មិនចាំបាច់ដើរសួរគេសួរឯងទេ អ្នកផ្គត់ផ្គង់បាននិយាយថាទំនិញរបស់ពួកគេល្អបំផុតហើយ»។ នៅពេលដែលបងប្អូនប្រុសស្រីសួរពួកគេថា៖ «ដូច្នេះ តើអ្នកអាចចរចាតម្លៃជាមួយពួកគេបានទេ?» ពួកគេឆ្លើយថា៖ «ហេតុអ្វីត្រូវចរចាតម្លៃ? ពួកគេបានប្រាប់ខ្ញុំរួចហើយថាតម្លៃប៉ុណ្ណឹង ហើយប្រសិនបើខ្ញុំចាប់ផ្ដើមតថ្លៃជាមួយពួកគេ នោះប្រាកដជាគួរឱ្យខ្មាសគេណាស់ ហើយវានឹងហាក់ដូចជាយើងគ្មានលុយ។ ដំណាក់របស់ព្រះជាម្ចាស់មានទ្រព្យសម្បត្តិច្រើន មែនទេ?» មិនថារបស់អ្វីមួយថ្លៃប៉ុណ្ណា ឬគុណភាពបែបណានោះទេ ដរាបណាពួកគេយល់ថាសមរម្យ ពួកគេនឹងឱ្យនរណាម្នាក់ទិញវាភ្លាមៗ ហើយនឹងរិះគន់ ស្ដីបន្ទោស ហើយថែមទាំងថ្កោលទោសនរណាក៏ដោយដែលពន្យារពេលក្នុងការទិញ។ គ្មាននរណាម្នាក់ហ៊ាននិយាយថា «បដិសេធ» នៅចំពោះមុខពួកគេឡើយ ហើយគ្មាននរណាម្នាក់ហ៊ានលើកឡើងនូវយោបល់ណាមួយឡើយ។ ទោះបីជាពួកគេកំពុងធ្វើកិច្ចការធំដុំ ឬរត់ការតូចតាចសម្រាប់ដំណាក់របស់ព្រះជាម្ចាស់ក៏ដោយ តើគោលការណ៍របស់ពួកគេជាអ្វី? «ដំណាក់របស់ព្រះជាម្ចាស់គ្រាន់តែត្រូវការបង់លុយប៉ុណ្ណោះ ហើយថាតើផលប្រយោជន៍នៃដំណាក់របស់ព្រះជាម្ចាស់ខូចខាតឬអត់ គឺមិនពាក់ព័ន្ធនឹងខ្ញុំទេ។ ខ្ញុំធ្វើការបែបហ្នឹងហើយ! ខ្ញុំត្រូវតែបង្កើតទំនាក់ទំនងល្អជាមួយពួកអ្នកមិនជឿ។ អ្វីក៏ដោយដែលពួកអ្នកមិនជឿនិយាយគឺត្រឹមត្រូវ ហើយខ្ញុំនឹងយល់ស្របតាម។ ខ្ញុំនឹងមិនចាត់ចែងកិច្ចការស្របតាមការតម្រូវរបស់ដំណាក់របស់ព្រះជាម្ចាស់ទេ។ បើអ្នកចង់ប្រើខ្ញុំ ក៏ប្រើទៅ បើមិនចង់ប្រើទេ ក៏ហីទៅ វាស្រេចតែអ្នកទេ។ ខ្ញុំបែបហ្នឹងហើយ!» តើនេះមិនមែនជាធម្មជាតិបែបអារក្សទេឬ? មនុស្សបែបនេះគឺជាពួកអ្នកមិនជឿ ហើយក៏ជាអ្នកដែលគ្មានជំនឿពិតប្រាកដដែរ។ តើពួកគេអាចត្រូវបានប្រើប្រាស់ដើម្បីចាត់ចែងកិច្ចការសម្រាប់ដំណាក់របស់ព្រះជាម្ចាស់បានដែរឬទេ? មនុស្សប្រភេទនេះមានការអប់រំខ្លះ មានចំណុចខ្លាំង និងសមត្ថភាពខាងក្រៅខ្លះ ហើយពូកែនិយាយ ហើយអាចចាត់ចែងកិច្ចការខ្លះបាន។ ប៉ុន្តែមិនថាកិច្ចការអ្វីដែលពួកគេចាត់ចែងសម្រាប់ដំណាក់របស់ព្រះជាម្ចាស់ក៏ដោយ ក៏ពួកគេតែងតែធ្វើវាដោយមិនប្រុងប្រយ័ត្ន និងតាមអំពើចិត្ត ដែលបណ្ដាលឱ្យខូចខាតដល់ផលប្រយោជន៍នៃដំណាក់របស់ព្រះជាម្ចាស់។ ពួកគេក៏បោកបញ្ឆោតដំណាក់របស់ព្រះជាម្ចាស់ឥតឈប់ឈរ និងលាក់បាំងពីស្ថានភាពពិតនៃកិច្ចការ ហើយនៅពេលដែលពួកគេបានធ្វើឱ្យរឿងរ៉ាវរញ៉េរញ៉ៃហើយ ដំណាក់របស់ព្រះជាម្ចាស់ត្រូវតែរៀបចំនរណាម្នាក់ឱ្យមកសម្អាតភាពរញ៉េរញ៉ៃរបស់ពួកគេ។ នេះគឺជាឧទាហរណ៍ជាក់ស្ដែងនៃការឃុបឃិតជាមួយអ្នកខាងក្រៅដើម្បីក្បត់ផលប្រយោជន៍នៃដំណាក់របស់ព្រះជាម្ចាស់។ តើនេះខុសពីការដែលយូដាសបានក្បត់ព្រះអម្ចាស់ និងមិត្តភក្តិរបស់គាត់យ៉ាងដូចម្ដេច? នៅពេលដែលមនុស្សប្រភេទនេះត្រូវបានប្រើប្រាស់ឱ្យបំពេញភារកិច្ច មិនត្រឹមតែពួកគេមិនបានបម្រើការដល់ដំណាក់របស់ព្រះជាម្ចាស់ប៉ុណ្ណោះទេ ប៉ុន្តែពួកគេបែរជាក្លាយជាអ្នកបំផ្លាញទ្រព្យសម្បត្តិ និងជាមនុស្សចង្រៃទៅវិញ។ ពួកគេមិនទាំងមានលក្ខណៈសម្បត្តិគ្រប់គ្រាន់ដើម្បីធ្វើជាអ្នកបម្រើការផង ពួកគេគឺជាមនុស្សថោកទាប សុទ្ធសាធ! មនុស្សបែបនេះគឺជាអ្នកបម្រើសាតាំង និងជាពូជពង្សនៃនាគដ៏ធំមានសម្បុរក្រហមពិតប្រាកដ ហើយនៅពេលដែលពួកគេត្រូវបានបើកសម្ដែង ពួកគេគួរតែត្រូវបានសម្អាត និងផាត់ចោលភ្លាមៗ។ ក្នុងនាមជាអ្នកជឿលើព្រះជាម្ចាស់ និងជាសមាជិកនៃដំណាក់របស់ព្រះជាម្ចាស់ ពួកគេមិនអាចបំពេញសូម្បីតែការទទួលខុសត្រូវរបស់ខ្លួនក្នុងការការពារផលប្រយោជន៍នៃដំណាក់របស់ព្រះជាម្ចាស់ផង តើពួកគេនៅមានសតិសម្បជញ្ញៈ និងហេតុផលដែរឬទេ? ពួកគេថែមទាំងអន់ជាងឆ្កែយាមផ្ទះទៅទៀត

មនុស្សប្រភេទដូចយូដាស គ្មានពាក្យ «យូដាស» បិទនៅលើថ្ងាសរបស់ពួកគេទេ ប៉ុន្តែសកម្មភាព និងអាកប្បកិរិយារបស់ពួកគេមានលក្ខណៈដូចគ្នាបេះបិទទៅនឹងយូដាសដែរ ហើយអ្នកដាច់ខាតមិនត្រូវប្រើប្រាស់មនុស្សប្រភេទនេះឡើយ។ តើ «ដាច់ខាតមិនត្រូវប្រើប្រាស់» មានន័យដូចម្ដេច? វាមានន័យថា ដាច់ខាតមិនត្រូវទុកចិត្តពួកគេឱ្យទទួលខុសត្រូវលើកិច្ចការសំខាន់ៗឡើយ។ ប្រសិនបើវាជារឿងតូចតាចដែលមិនប៉ះពាល់ដល់ផលប្រយោជន៍នៃដំណាក់របស់ព្រះជាម្ចាស់ទេ នោះអាចប្រើប្រាស់ពួកគេជាបណ្ដោះអាសន្នបាន ប៉ុន្តែមនុស្សប្រភេទនេះពិតជាមិនស្របតាមគោលការណ៍នៃដំណាក់របស់ព្រះជាម្ចាស់សម្រាប់ការប្រើប្រាស់មនុស្សឡើយ ពីព្រោះពួកគេកើតមកជាយូដាស ហើយពួកគេអាក្រក់ពីកំណើត។ សរុបសេចក្ដីមក មនុស្សទាំងនេះគឺជាមនុស្សគ្រោះថ្នាក់ ហើយដាច់ខាតមិនត្រូវប្រើប្រាស់ឡើយ។ កាលណាអ្នកប្រើប្រាស់មនុស្សប្រភេទនេះកាន់តែយូរ អ្នកនឹងកាន់តែមានអារម្មណ៍មិនស្រណុកចិត្ត ហើយវានឹងបន្សល់ទុកនូវបញ្ហាកាន់តែច្រើននៅពេលអនាគត។ ដូច្នេះ ប្រសិនបើអ្នកបានមើលឃើញយ៉ាងច្បាស់ហើយថា ពួកគេគឺជាមនុស្សប្រភេទដូចយូដាស នោះអ្នកដាច់ខាតមិនគួរប្រើប្រាស់ពួកគេឡើយ ទាំងអស់នេះគឺជាការពិត។ តើការប្រព្រឹត្តបែបនេះចំពោះពួកគេសមរម្យដែរឬទេ? មនុស្សមួយចំនួនអាចនិយាយថា៖ «ការប្រព្រឹត្តបែបនេះចំពោះពួកគេគឺគ្មានសេចក្ដីស្រឡាញ់សោះ។ ពួកគេមិនទាន់បានក្បត់នរណាម្នាក់ផង តើពួកគេអាចជាយូដាសបានដោយរបៀបណា?» តើអ្នកត្រូវការរង់ចាំឱ្យពួកគេក្បត់នរណាម្នាក់សិនឬ? តើយូដាសបានសម្ដែងចេញមកដោយរបៀបណា? តើមានសញ្ញាណាមួយដែលថាគាត់ហៀបនឹងក្បត់ព្រះអម្ចាស់ដែរឬទេ? (មែនហើយ គាត់បានលួចលុយពីកាបូបលុយរបស់ព្រះអម្ចាស់យេស៊ូវ)។ មនុស្សដែលក្បត់ផលប្រយោជន៍នៃដំណាក់របស់ព្រះជាម្ចាស់ឥតឈប់ឈរ មានលក្ខណៈដូចគ្នាទៅនឹងយូដាស ដែលបានលួចលុយពីកាបូបលុយដែរ។ នៅពេលដែលមនុស្សបែបនេះត្រូវបានចាប់ខ្លួន ពួកគេនឹងចូលរួមក្បត់ ហើយប្រគល់អ្វីៗគ្រប់យ៉ាងដែលពួកគេដឹង ឱ្យទៅសាតាំង ដោយមិនលាក់បាំងអ្វីទាំងអស់។ មនុស្សប្រភេទនេះមានសារជាតិនៃយូដាស។ សារជាតិរបស់ពួកគេត្រូវបានបើកសម្ដែង និងលាតត្រដាងយ៉ាងច្បាស់ហើយ ប្រសិនបើអ្នកនៅតែប្រើប្រាស់ពួកគេ តើអ្នកមិនមែនកំពុងរកបញ្ហាដាក់ខ្លួនទេឬ? តើនេះមិនមែនជាការធ្វើឪ្យខូចខាតដំណាក់របស់ព្រះជាម្ចាស់ដោយចេតនាទេឬ? មនុស្សមួយចំនួននិយាយដោយបើកចំហថា៖ «ប្រសិនបើនរណាម្នាក់លួសកាត់ខ្ញុំ ឬប្រសិនបើនរណាម្នាក់ធ្វើអ្វីមួយដែលខូចខាតដល់ផលប្រយោជន៍របស់ខ្ញុំ ឬធ្វើឱ្យខូចការរបស់ខ្ញុំ ខ្ញុំនឹងធ្វើឱ្យអ្នកនោះវេទនាមិនខាន!» មនុស្សប្រភេទនេះរឹតតែមិនបាច់និយាយដល់ទេ គឺមានសារជាតិនៃយូដាសតែម្ដង វាច្បាស់ក្រឡែតហើយ ពួកគេផ្ទាល់ប្រាប់អ្នកដទៃថាពួកគេគឺជាយូដាស ដូច្នេះ មនុស្សប្រភេទនេះដាច់ខាតមិនអាចប្រើប្រាស់បានឡើយ។

III. របៀបប្រព្រឹត្តចំពោះពួកមិត្ត​នៃពួកជំនុំ

មានមនុស្សមួយប្រភេទទៀត ដែលមិនអាចចាត់ទុកថាជាមនុស្សល្អ ឬ អាក្រក់បានទេ ហើយជាអ្នកជឿត្រឹមតែឈ្មោះប៉ុណ្ណោះ។ ប្រសិនបើអ្នកសុំឱ្យពួកគេធ្វើអ្វីមួយម្ដងម្កាល ពួកគេអាចធ្វើបាន ប៉ុន្តែពួកគេនឹងមិនបំពេញភារកិច្ចរបស់ខ្លួនដោយខ្លួនឯងទេ ប្រសិនបើអ្នកមិនរៀបចំឱ្យពួកគេ។ នៅពេលណាដែលពួកគេទំនេរ ពួកគេចូលរួមការប្រជុំ ប៉ុន្តែនៅពេលទំនេរផ្ទាល់ខ្លួនរបស់ពួកគេ គេមិនដឹងថា តើពួកគេហូប និងផឹកព្រះបន្ទូលរបស់ព្រះជាម្ចាស់ រៀនទំនុកតម្កើង ឬអធិដ្ឋានដែរឬទេ។ ក៏ប៉ុន្តែ ពួកគេមានភាពរួសរាយរាក់ទាក់បង្គួរចំពោះដំណាក់របស់ព្រះជាម្ចាស់ និងក្រុមជំនុំ។ តើភាពរួសរាយរាក់ទាក់បង្គួរមានន័យដូចម្ដេច? វាមានន័យថា ប្រសិនបើបងប្អូនប្រុសស្រីសុំឱ្យពួកគេធ្វើអ្វីមួយ ពួកគេនឹងយល់ព្រមធ្វើ ដោយឃើញថាជាអ្នកជឿដូចគ្នា ពួកគេអាចជួយធ្វើកិច្ចការមួយចំនួនបាន ទៅតាមសមត្ថភាពរបស់ពួកគេ។ ក៏ប៉ុន្តែ ប្រសិនបើពួកគេត្រូវបាន​សុំឱ្យចំណាយកម្លាំងច្រើន ឬលះបង់អ្វីមួយ នោះពួកគេដាច់ខាតនឹងមិនធ្វើឡើយ។ ប្រសិនបើបងប្អូនប្រុសស្រីណាម្នាក់មានការលំបាក ហើយត្រូវការឱ្យពួកគេជួយ ដូចជាការជួយមើលផ្ទះម្ដងម្កាល ធ្វើម្ហូបមួយពេល ឬជួយកិច្ចការតូចតាចខ្លះៗម្ដងម្កាល ឬក៏បុគ្គលនោះចេះភាសាបរទេស ហើយអាចជួយបងប្អូនប្រុសស្រីអានសំបុត្របាន ពួកគេអាចជួយធ្វើរឿងប្រភេទនេះបាន ហើយមានភាពរួសរាយរាក់ទាក់បង្គួរ។ ជាធម្មតា ពួកគេចុះសម្រុងជាមួយអ្នកដទៃបានល្អ ហើយមិនចេះប្រកាន់ខឹងនឹងអ្នកដទៃទេ ប៉ុន្តែពួកគេមិនចូលរួមការប្រជុំជាទៀងទាត់ និងមិនសុំបំពេញភារកិច្ចឡើយ ហើយក៏មិនបាច់និយាយដល់ការទទួលខុសត្រូវលើកិច្ចការសំខាន់ៗ ឬកិច្ចការគ្រោះថ្នាក់នោះដែរ។ ប្រសិនបើអ្នកសុំឱ្យពួកគេធ្វើកិច្ចការគ្រោះថ្នាក់ ពួកគេប្រាកដជានឹងបដិសេធអ្នក ដោយនិយាយថា៖ «ខ្ញុំជឿលើព្រះជាម្ចាស់ដើម្បីស្វែងរកសេចក្ដីសុខសាន្ត ដូច្នេះ តើខ្ញុំអាចធ្វើកិច្ចការគ្រោះថ្នាក់បានដោយរបៀបណា? តើនោះមិនមែនជាការរកបញ្ហាដាក់ខ្លួនឯងទេឬ? ខ្ញុំដាច់ខាតមិនអាចធ្វើបានទេ!» ប៉ុន្តែប្រសិនបើបងប្អូនប្រុសស្រី ឬក្រុមជំនុំសុំឱ្យពួកគេធ្វើអ្វីមួយដែលតូចតាច ពួកគេអាចជួយធ្វើបង្គ្រប់កិច្ចបាន ដូចជាមិត្តភក្តិអ៊ីចឹង។ ការចេញកម្លាំង និងការជួយបែបនេះ មិនអាចហៅថាជាការបំពេញភារកិច្ចបានទេ ហើយក៏មិនអាចហៅថាជាការប្រព្រឹត្តស្របតាមគោលការណ៍សេចក្ដីពិតដែរ ហើយរឹតតែមិនអាចហៅថាជាការអនុវត្តសេចក្ដីពិតទៀតផង វាគ្រាន់តែជាករណីដែលពួកគេមានចំណាប់អារម្មណ៍ល្អចំពោះអ្នកជឿលើព្រះជាម្ចាស់ និងមានភាពរួសរាយរាក់ទាក់បង្គួរចំពោះពួកគេ ហើយអាចលូកដៃជួយបាន ប្រសិនបើនរណាម្នាក់ត្រូវការជំនួយ។ តើមនុស្សប្រភេទនេះមានឈ្មោះហៅថាយ៉ាងដូចម្ដេច? ដំណាក់របស់ព្រះជាម្ចាស់ហៅពួកគេថាជា «មិត្តក្រុមជំនុំ»។ តើមនុស្សប្រភេទដែលជា «មិត្តក្រុមជំនុំ» គួរត្រូវបានប្រព្រឹត្តចំពោះដោយរបៀបណា? ប្រសិនបើពួកគេមានគុណសម្បត្តិ និងចំណុចខ្លាំងខ្លះ ហើយអាចជួយក្រុមជំនុំចាត់ចែងកិច្ចការខាងក្រៅខ្លះបាន នោះពួកគេក៏ជាអ្នកស៊ីឈ្នួល និងជាមិត្តភក្តិរបស់ក្រុមជំនុំដែរ។ គឺដោយសារតែមនុស្សប្រភេទនេះមិនរាប់ថាជាអ្នកជឿលើព្រះជាម្ចាស់ទេ ហើយដំណាក់របស់ព្រះជាម្ចាស់ក៏មិនទទួលស្គាល់ពួកគេដែរ។ ហើយប្រសិនបើពួកគេមិនត្រូវបានទទួលស្គាល់ដោយដំណាក់របស់ព្រះជាម្ចាស់ទេ តើព្រះជាម្ចាស់អាចទទួលស្គាល់ពួកគេថាជាអ្នកជឿបានដែរឬទេ? (មិនអាចទេ)។ ដូច្នេះ ដាច់ខាតកុំសុំឱ្យមនុស្សប្រភេទនេះចូលរួមក្នុងជួរនៃអ្នកដែលបំពេញភារកិច្ចពេញម៉ោងឡើយ។ មានអ្នកខ្លះនិយាយថា៖ «មនុស្សមួយចំនួន នៅពេលដែលពួកគេចាប់ផ្ដើមជឿដំបូង ពួកគេមានជំនឿតិចតួច ហើយចង់ត្រឹមតែជា «មិត្តក្រុមជំនុំ» ប៉ុណ្ណោះ។ ពួកគេមិនយល់ពីរឿងជាច្រើនអំពីការជឿលើព្រះជាម្ចាស់ទេ ដូច្នេះ តើពួកគេអាចព្រមបំពេញភារកិច្ចបានដោយរបៀបណា? តើពួកគេអាចស្ម័គ្រចិត្តលះបង់ខ្លួនគេទាំងស្រុងបានដោយរបៀបណា?» យើងមិនមែនកំពុងនិយាយអំពីមនុស្សដែលបានជឿលើព្រះជាម្ចាស់រយៈពេលបីទៅប្រាំខែ ឬរហូតដល់មួយឆ្នាំនោះទេ ប៉ុន្តែគឺមនុស្សដែលបានជឿលើព្រះជាម្ចាស់ត្រឹមតែឈ្មោះអស់រយៈពេលជាងបីឆ្នាំ ឬសូម្បីតែប្រាំ ឬដប់ឆ្នាំ។ មិនថាមនុស្សបែបនេះទទួលស្គាល់ដោយមាត់របស់ពួកគេថា ព្រះជាម្ចាស់គឺជាព្រះដ៏ពិតតែមួយអង្គ ហើយថាពួកជំនុំនៃព្រះដ៏មានគ្រប់ព្រះចេស្ដាគឺជាក្រុមជំនុំពិតយ៉ាងណាក៏ដោយ ក៏វាមិនបានបញ្ជាក់ថាពួកគេគឺជាអ្នកជឿពិតប្រាកដដែរ។ ដោយផ្អែកលើការសម្ដែងចេញផ្សេងៗរបស់មនុស្សប្រភេទនេះ និងរបៀបនៃជំនឿរបស់ពួកគេ យើងហៅពួកគេថាជាមិត្តក្រុមជំនុំ។ កុំប្រព្រឹត្តចំពោះពួកគេដូចជាបងប្អូនប្រុសស្រី ពួកគេមិនមែនជាបងប្អូនប្រុសស្រីទេ។ កុំឱ្យមនុស្សបែបនេះចូលរួមក្នុងពួកជំនុំបំពេញភារកិច្ចពេញម៉ោង ហើយកុំឱ្យពួកគេចូលរួមក្នុងជួរនៃអ្នកដែលបំពេញភារកិច្ចពេញម៉ោង ដំណាក់របស់ព្រះជាម្ចាស់មិនប្រើប្រាស់មនុស្សបែបនេះទេ។ អ្នកខ្លះអាចនិយាយថា៖ «តើអ្នកមានការរើសអើងចំពោះមនុស្សប្រភេទនេះមែនទេ? ទោះបីជាពួកគេហាក់ដូចជាមិនក្ដៅមិនត្រជាក់នៅខាងក្រៅក៏ដោយ ក៏តាមពិតពួកគេមានចិត្តខ្នះខ្នែងណាស់នៅខាងក្នុង»។ វាមិនអាចទៅរួចទេដែលអ្នកជឿដ៏ស្មោះត្រង់បានជឿលើព្រះជាម្ចាស់អស់រយៈពេលប្រាំ ឬដប់ឆ្នាំហើយនៅតែមិនក្ដៅមិនត្រជាក់ អាកប្បកិរិយារបស់មនុស្សប្រភេទនេះបានបើកសម្ដែងយ៉ាងពេញលេញរួចហើយថា ពួកគេគឺជាអ្នកគ្មានជំនឿពិត ជាមនុស្សនៅក្រៅព្រះបន្ទូលរបស់ព្រះជាម្ចាស់ និងជាពួកអ្នកមិនជឿ។ ប្រសិនបើអ្នកនៅតែហៅពួកគេថាជាបងប្អូនប្រុសស្រី ហើយនៅតែនិយាយថាពួកគេត្រូវបានប្រព្រឹត្តចំពោះដោយអយុត្តិធម៌ នោះគ្រាន់តែជាសញ្ញាណ និងអារម្មណ៍របស់អ្នកតែប៉ុណ្ណោះ។

តើយើងគួរប្រព្រឹត្តចំពោះមនុស្សប្រភេទដែលជាមិត្តក្រុមជំនុំដោយរបៀបណា? ពួកគេមានចិត្តល្អ ហើយសុខចិត្តជួយចាត់ចែងកិច្ចការមួយចំនួនតូច។ ប្រសិនបើមានត្រូវការពួកគេ អ្នកអាចផ្ដល់ឱកាសឱ្យពួកគេចាត់ចែងកិច្ចការមួយចំនួនតូចបាន។ ប្រសិនបើពួកគេអាចធ្វើអ្វីមួយបាន ចូរឱ្យពួកគេធ្វើចុះ។ ចំពោះរឿងដែលពួកគេធ្វើមិនបានល្អ ហើយថែមទាំងអាចធ្វើឱ្យខូចការទៀតផង ដាច់ខាតកុំប្រគល់កិច្ចការបែបនេះឱ្យពួកគេ ដើម្បីជៀសវាងការបង្កើតបញ្ហា អ្នកមិនអាចអនុញ្ញាតឱ្យបំណងល្អរបស់ពួកគេមកបង្ខិតបង្ខំអ្នកបានឡើយ។ ពួកគេមិនយល់ពីសេចក្ដីពិតទេ ហើយពួកគេក៏មិនយល់ពីគោលការណ៍ដែរ។ ប្រសិនបើមានកិច្ចការខាងក្រៅដែលពួកគេអាចចាត់ចែងបាន ចូរឱ្យពួកគេធ្វើចុះ។ ប៉ុន្តែដាច់ខាតកុំឱ្យពួកគេចាត់ចែងកិច្ចការធំដុំដែលប៉ះពាល់ដល់កិច្ចការរបស់ក្រុមជំនុំឡើយ ក្នុងករណីបែបនេះ បំណងល្អ និងការជួយដោយខ្នះខ្នែងរបស់ពួកគេគួរតែត្រូវបានបដិសេធ។ នៅពេលដែលអ្នកជួបមនុស្សប្រភេទនេះ ចូរគ្រាន់តែទាក់ទងពួកគេជាលក្ខណៈសាមញ្ញៗបានហើយ កុំប្រាកដប្រជានឹងពួកគេឱ្យសោះ។ ហេតុអ្វីបានជាអ្នកមិនគួរប្រាកដប្រជានឹងពួកគេ? ពីព្រោះពួកគេគ្រាន់តែជាមិត្តក្រុមជំនុំប៉ុណ្ណោះ ហើយពួកគេមិនមែនជាបងប្អូនប្រុសស្រីទាល់តែសោះ។ តើមនុស្សបែបនេះស្របតាមគោលការណ៍នៃដំណាក់របស់ព្រះជាម្ចាស់សម្រាប់ការប្រើប្រាស់មនុស្សដែរឬទេ? (ទេ ពួកគេមិនស្របទេ)។ ដូច្នេះ ប្រសិនបើមនុស្សប្រភេទនេះមិនចូលរួមការប្រជុំ មិនស្ដាប់ការអធិប្បាយ ឬមិនបំពេញភារកិច្ចទេ នោះមិនចាំបាច់អញ្ជើញពួកគេឡើយ។ ប្រសិនបើពួកគេមិនហូប និងផឹកព្រះបន្ទូលរបស់ព្រះជាម្ចាស់ ឬមិនអធិដ្ឋាន ប្រសិនបើពួកគេមិនស្វែងរកគោលការណ៍សេចក្ដីពិតនៅពេលណាដែលមានរឿងអ្វីកើតឡើងចំពោះពួកគេ ហើយប្រសិនបើពួកគេមិនសុខចិត្តទាក់ទងជាមួយបងប្អូនប្រុសស្រីទេ នោះមិនចាំបាច់គាំទ្រ ឬជួយពួកគេឡើយ។ សរុបមកមានតែពាក្យប្រាំម៉ាត់ទេ គឺកុំខ្វល់ពីពួកគេ។ កុំប្រាកដប្រាជានឹងមនុស្សប្រភេទដែលជាមិត្តក្រុមជំនុំ និងជាក្រុមអ្នកមិនជឿ ហើយកុំខ្វល់ពីពួកគេ។ មិនចាំបាច់ខ្វល់ខ្វាយពីពួកគេ ហើយក៏មិនចាំបាច់សួរសុខទុក្ខពួកគេដែរ។ ហេតុអ្វីមិនសួរសុខទុក្ខពួកគេ? តើការសួរសុខទុក្ខមនុស្សដែលមិនពាក់ព័ន្ធនឹងយើងមានប្រយោជន៍អ្វី? វាមិនមែនជារឿងឥតប្រយោជន៍ទេឬ? តើអ្នករាល់គ្នាចង់ខ្វល់ពីមនុស្សប្រភេទនេះដែរឬទេ? ប្រហែលជាអ្នករាល់គ្នាចូលចិត្តធ្វើជាអ្នកដឹងរឿងគេ ហើយចង់ខ្វល់ខ្វាយ ហើយឆ្ងល់ថា៖ «តើពួកគេសុខទុក្ខយ៉ាងណាហើយឥឡូវនេះ? តើពួកគេរៀបការហើយឬនៅ? តើពួកគេសុខសប្បាយទេ? តើពួកគេកំពុងធ្វើការអ្វីឥឡូវនេះ?» មិនថាពួកគេយ៉ាងណានោះទេ វាមិនពាក់ព័ន្ធនឹងអ្នកឡើយ។ តើការខ្វល់ខ្វាយអំពីរឿងនោះមានប្រយោជន៍អ្វី? កុំខ្វល់ពីពួកគេ ហើយក៏កុំបញ្ចេញមតិយោបល់ពីពួកគេដែរ។ មនុស្សមួយចំនួនចូលចិត្តបញ្ចេញមតិយោបល់ ដូចជា៖ «អ្នកឃើញទេ? ពួកគេមិនជឿលើព្រះជាម្ចាស់បានត្រឹមត្រូវទេ ពួកគេរស់នៅដោយគ្មានកម្លាំងចិត្ត និងហត់នឿយជារៀងរាល់ថ្ងៃ ហើយពួកគេមើលទៅហត់នឿយ និងអស់កម្លាំងគ្រប់ពេលវេលា» ឬ «អ្នកឃើញទេ? ពួកគេមិនជឿលើព្រះជាម្ចាស់បានត្រឹមត្រូវទេ ដូច្នេះពួកគេគ្មានសេចក្ដីសុខសាន្តទេ ហើយមានរឿងអាក្រក់កើតឡើងនៅក្នុងគ្រួសាររបស់ពួកគេទៀតហើយ»។ ទាំងអស់នេះគឺជារឿងឥតបានការ ហើយវាមិនសំខាន់ទេ។ របៀបដែលពួកគេរស់នៅក្នុងជីវិត និងដើរតាមផ្លូវរបស់ពួកគេ គឺមិនពាក់ព័ន្ធនឹងអ្នកឡើយ។ កុំនិយាយពីពួកគេឱ្យសោះ អ្នកមិនមែនដើរលើផ្លូវតែមួយជាមួយពួកគេទេ។ អ្នកលះបង់ខ្លួនដោយស្មោះត្រង់ដើម្បីព្រះជាម្ចាស់ និងបំពេញភារកិច្ចពេញម៉ោង អ្នកគ្រាន់តែចង់ដេញតាមដើម្បីទទួលបានសេចក្ដីពិត និងសម្រេចបាននូវសេចក្ដីសង្គ្រោះ ហើយមិនថាព្រះជាម្ចាស់មានព្រះបន្ទូលអ្វីក៏ដោយ អ្នកចង់ខិតខំអស់ពីសមត្ថភាពដើម្បីបំពេញតាមព្រះហឫទ័យទ្រង់ រីឯមនុស្សទាំងនោះគ្មានចំណុចទាំងនេះនៅក្នុងចិត្តរបស់ពួកគេទេ។ នៅពេលដែលអ្នកឃើញនិន្នាការអាក្រក់ អ្នកមានអារម្មណ៍ខ្ពើមរអើម និងស្អប់ខ្ពើមនឹងវា ហើយអ្នកមានអារម្មណ៍ថា គ្មានសេចក្ដីសុខសុភមង្គលក្នុងការរស់នៅក្នុងលោកិយនេះទេ ហើយអាចរកឃើញសេចក្ដីសុខសុភមង្គលបានតែតាមរយៈការជឿលើព្រះជាម្ចាស់ប៉ុណ្ណោះ ចំណែកឯពួកគេវិញគឺផ្ទុយពីអ្នកទាំងស្រុង៖ នេះបញ្ជាក់ថា ពួកគេមិនមែនដើរលើផ្លូវតែមួយជាមួយអ្នកទេ។ គោលការណ៍នៃដំណាក់របស់ព្រះជាម្ចាស់សម្រាប់ការចាត់ចែងមនុស្សប្រភេទនេះគឺថា ប្រសិនបើពួកគេសុខចិត្តជួយ ដំណាក់របស់ព្រះជាម្ចាស់អាចផ្ដល់ឱកាសឱ្យពួកគេបាន ដរាបណាគ្មានបន្សល់ទុកបញ្ហាអ្វីនៅពេលក្រោយ។ ប្រសិនបើដំណាក់របស់ព្រះជាម្ចាស់មិនត្រូវការពួកគេទាល់តែសោះ ហើយពួកគេនៅតែសុខចិត្តជួយ នោះជាការល្អបំផុតដែលត្រូវបដិសេធដោយសុភាព កុំបង្កើតបញ្ហាសម្រាប់ខ្លួនឯង។ អ្នកជឿប្រកបគ្នាអំពីសេចក្ដីពិតជារៀងរាល់ថ្ងៃ និងទទួលយកការលួសកាត់ ប៉ុន្តែនៅតែអាចធ្វើអ្វីៗដោយបង្គ្រប់កិច្ចបាន ដូច្នេះ តើមិត្តក្រុមជំនុំអាចចាត់ចែងកិច្ចការបានត្រឹមត្រូវដោយគ្មានសំណងអ្វីតបស្នងដែរឬទេ? (ទេ មិនអាចទេ)។ អ្នក​ទាំង​អស់​គ្នា​ប្រាប់​មក​មើល៍ តើនេះជាការគិតអាក្រក់ពីមនុស្សមែនទេ? តើនេះជាការមើលមនុស្សក្នុងផ្លូវអវិជ្ជមានជ្រុលពេកមែនទេ? (ទេ មិនមែនទេ)។ នេះគឺជាការនិយាយដោយផ្អែកលើការពិត ដោយផ្អែកលើសារជាតិរបស់មនុស្ស។ កុំល្ងង់ខ្លៅ កុំល្ងង់ ហើយកុំធ្វើរឿងឆ្កួតៗ។ អ្នកជឿនៅតែត្រូវឆ្លងកាត់ការលួសកាត់ ការជំនុំជម្រះ និងការវាយផ្ចាល សេចក្ដីប្រៀនប្រដៅដ៏តឹងរ៉ឹង ការវាយផ្ចាល និងការលាតត្រដាង មុនពេលការបំពេញភារកិច្ចរបស់ពួកគេអាចស្របតាមព្រះរាជបំណងរបស់ព្រះជាម្ចាស់បន្តិចម្ដងៗ។ មិត្តក្រុមជំនុំ ឬអ្នកមិនជឿ មិនទទួលយកសេចក្ដីពិតណាមួយទាល់តែសោះ ហើយអ្វីៗដែលពួកគេគិតគឺមានតែផលប្រយោជន៍ផ្ទាល់ខ្លួនរបស់ពួកគេប៉ុណ្ណោះ ដូច្នេះ តើនឹងមានលទ្ធផលល្អអ្វីកើតចេញពីការដែលពួកគេចាត់ចែងកិច្ចការសម្រាប់ដំណាក់របស់ព្រះជាម្ចាស់ ឬសម្រាប់បងប្អូនប្រុសស្រី? វាមិនអាចទៅរួចទាល់តែសោះ។ វាពិតជាសមរម្យណាស់ដែលមិនខ្វល់ពីមនុស្សប្រភេទនេះ មែនទេ? (មែនហើយ)។ តើ «មិនខ្វល់ពីពួកគេ» មានន័យដូចម្ដេច? វាមានន័យថា ដំណាក់របស់ព្រះជាម្ចាស់មិនចាត់ទុកពួកគេថាជាអ្នកជឿទេ។ ពួកគេអាចជឿលើព្រះជាម្ចាស់តាមតែចិត្តពួកគេចង់បាន ប៉ុន្តែការងារ និងកិច្ចការនៃដំណាក់របស់ព្រះជាម្ចាស់មិនពាក់ព័ន្ធនឹងពួកគេទាល់តែសោះ។ ពួកគេសុខចិត្តជួយ ប៉ុន្តែយើងត្រូវតែថ្លឹងថ្លែង និងពិចារណាថាតើពួកគេស័ក្តិសមនឹងធ្វើវាដែរឬទេ ហើយប្រសិនបើពួកគេមិនស័ក្តិសមទេ យើងមិនអាចផ្ដល់ឱកាសនេះឱ្យពួកគេបានទេ។ អ្នក​ទាំង​អស់​គ្នា​ប្រាប់​មក​មើល៍ តើការប្រព្រឹត្តបែបនេះស្របតាមគោលការណ៍ដែរឬទេ? តើយើងមានសិទ្ធិប្រព្រឹត្តចំពោះមនុស្សបែបនេះដែរឬទេ? ពិត​ជា​មាន​មែន

IV. របៀបប្រព្រឹត្តចំពោះមនុស្សដែលត្រូវបានបណ្ដេញចេញ

មានមនុស្សមួយប្រភេទទៀត គឺអ្នកដែលត្រូវបានដកចេញ។ តើយើងគួរប្រព្រឹត្តចំពោះពួកគេដោយរបៀបណា? ចំពោះមនុស្សដែលត្រូវបានដកចេញ មិនថាដោយសារតែពួកគេគ្មានសមត្ថភាពធ្វើកិច្ចការពិតប្រាកដ ហើយត្រូវបានចាត់ទុកថាជាអ្នកដឹកនាំក្លែងក្លាយ ឬដោយសារតែពួកគេដើរតាមផ្លូវរបស់ពួកទទឹងនឹងព្រះគ្រីស្ទ ហើយត្រូវបានចាត់ទុកថាជាពួកទទឹងនឹងព្រះគ្រីស្ទក៏ដោយ ក៏ចាំបាច់ត្រូវបែងចែកមនុស្សទាំងនេះទៅកិច្ចការផ្សេងទៀតឱ្យបានសមហេតុផល និងរៀបចំឱ្យពួកគេបានសមរម្យដែរ។ ប្រសិនបើពួកគេជាពួកទទឹងនឹងព្រះគ្រីស្ទដែលបានធ្វើអំពើអាក្រក់ជាច្រើន នោះពិតណាស់ពួកគេគួរតែត្រូវបានបណ្ដេញចេញ។ ប្រសិនបើពួកគេមិនបានធ្វើអំពើអាក្រក់ជាច្រើន ប៉ុន្តែមានសារជាតិជាអ្នកទទឹងនឹងព្រះគ្រីស្ទ ហើយត្រូវបានកំណត់លក្ខណៈថាជាអ្នកទទឹងនឹងព្រះគ្រីស្ទ នោះដរាបណាពួកគេនៅតែអាចបម្រើការខ្លះៗបាន ដោយមិនបង្កការបង្អាក់ ឬការរំខានទេ នោះមិនចាំបាច់បណ្ដេញពួកគេចេញទេ ចូរឱ្យពួកគេបន្តបម្រើការ ហើយផ្ដល់ឱកាសឱ្យពួកគេប្រែចិត្ត។ ចំពោះករណីអ្នកដឹកនាំក្លែងក្លាយដែលត្រូវបានដកចេញ ចូររៀបចំឱ្យពួកគេបំពេញកិច្ចការផ្សេង ដោយផ្អែកលើចំណុចខ្លាំងរបស់ពួកគេ និងភារកិច្ចដែលពួកគេស័ក្តិសមនឹងធ្វើ ប៉ុន្តែពួកគេលែងត្រូវបានអនុញ្ញាតឱ្យបម្រើការជាអ្នកដឹកនាំក្រុមជំនុំទៀតហើយ។ ចំពោះករណីអ្នកដឹកនាំ និងអ្នកធ្វើការដែលត្រូវបានដកចេញ ដោយសារតែគុណសម្បត្តិរបស់ពួកគេខ្សោយខ្លាំង ហើយពួកគេគ្មានសមត្ថភាពធ្វើកិច្ចការណាមួយ ក៏ត្រូវរៀបចំឱ្យពួកគេបំពេញកិច្ចការផ្សេង ដោយផ្អែកលើចំណុចខ្លាំងរបស់ពួកគេ និងភារកិច្ចដែលពួកគេស័ក្តិសមនឹងធ្វើដែរ ប៉ុន្តែពួកគេមិនអាចត្រូវបានដំឡើងតំណែងជាអ្នកដឹកនាំ ឬអ្នកធ្វើការទៀតទេ។ ហេតុអ្វីមិនអាច? ពួកគេត្រូវបានសាកល្បងរួចហើយ។ ពួកគេត្រូវបានបើកសម្ដែង ហើយវាច្បាស់ណាស់ថា គុណសម្បត្តិ និងសមត្ថភាពការងាររបស់មនុស្សបែបនេះ ធ្វើឱ្យពួកគេមិនស័ក្តិសមនឹងធ្វើជាអ្នកដឹកនាំទេ។ ប្រសិនបើពួកគេមិនស័ក្តិសមនឹងធ្វើជាអ្នកដឹកនាំទេ តើពួកគេមិនអាចបំពេញភារកិច្ចផ្សេងទៀតបានទេឬ? មិនប្រាកដនោះទេ។ គុណសម្បត្តិខ្សោយរបស់ពួកគេធ្វើឱ្យពួកគេមិនស័ក្តិសមនឹងធ្វើជាអ្នកដឹកនាំទេ ប៉ុន្តែពួកគេអាចបំពេញភារកិច្ចផ្សេងទៀតបាន។ បន្ទាប់ពីមនុស្សបែបនេះត្រូវបានដកចេញ ពួកគេអាចធ្វើអ្វីក៏ដោយដែលពួកគេស័ក្តិសមនឹងធ្វើ។ មិនគួរដកសិទ្ធិពួកគេក្នុងការបំពេញភារកិច្ចឡើយ។ ពួកគេនៅតែអាចត្រូវបានប្រើប្រាស់ម្ដងទៀតបាន នៅពេលដែលខ្នាតកម្ពស់របស់ពួកគេបានលូតលាស់នៅពេលអនាគត។ អ្នកខ្លះត្រូវបានដកចេញ ដោយសារតែពួកគេនៅក្មេង ហើយគ្មានបទពិសោធន៍ជីវិត ហើយក៏ខ្វះបទពិសោធន៍ការងារដែរ ដូច្នេះពួកគេគ្មានសមត្ថភាពទទួលខុសត្រូវលើកិច្ចការ ហើយនៅទីបំផុតក៏ត្រូវបានដកចេញ។ ក្នុងការដកមនុស្សប្រភេទនេះចេញ មានការបន្ធូរបន្ថយខ្លះ។ ប្រសិនបើភាពជាមនុស្សរបស់ពួកគេស្របតាមស្ដង់ដារ ហើយគុណសម្បត្តិរបស់ពួកគេគ្រប់គ្រាន់ ពួកគេអាចត្រូវបានប្រើប្រាស់បន្ទាប់ពីត្រូវបានបញ្ចុះតំណែង ឬក៏ពួកគេអាចត្រូវបានដាក់ឱ្យធ្វើកិច្ចការផ្សេងទៀតដែលស័ក្តិសមសម្រាប់ពួកគេ។ នៅពេលដែលការយល់ដឹងរបស់ពួកគេអំពីសេចក្ដីពិតមានភាពច្បាស់លាស់ ហើយពួកគេបានប្រឡូកខ្លះៗ និងមានបទពិសោធន៍អំពីកិច្ចការរបស់ក្រុមជំនុំ មនុស្សបែបនេះនៅតែអាចត្រូវបានដំឡើងតំណែង និងបណ្ដុះបណ្ដាលម្ដងទៀតបាន ដោយផ្អែកលើគុណសម្បត្តិរបស់ពួកគេ។ ប្រសិនបើភាពជាមនុស្សរបស់ពួកគេស្របតាមស្ដង់ដារ ប៉ុន្តែគុណសម្បត្តិរបស់ពួកគេខ្សោយខ្លាំង នោះគ្មានតម្លៃអ្វីទាល់តែសោះក្នុងការបណ្ដុះបណ្ដាលពួកគេ ហើយពួកគេដាច់ខាតមិនអាចត្រូវបានបណ្ដុះបណ្ដាល ឬរក្សាទុកឱ្យបម្រើការឡើយ។

នៅក្នុងចំណោមអ្នកដែលត្រូវបានបណ្ដេញចេញ មានមនុស្សពីរប្រភេទដែលដាច់ខាតមិនអាចត្រូវបានដំឡើងតំណែង និងបណ្ដុះបណ្ដាលម្ដងទៀតបានឡើយ។ មួយប្រភេទគឺពួកទទឹងនឹងព្រះគ្រីស្ទ ហើយមួយប្រភេទទៀតគឺអស់អ្នកដែលមានគុណសម្បត្តិទាបពេក។ បន្ទាប់មក មានមនុស្សមួយចំនួនដែលមិនត្រូវបានចាត់ទុកថាជាពួកទទឹងនឹងព្រះគ្រីស្ទទេ ប៉ុន្តែគ្រាន់តែមានភាពជាមនុស្សអន់ថយ អាត្មានិយម និងបោកបញ្ឆោត ហើយមួយចំនួននៃ​មនុស្សទាំងនេះគឺខ្ជិលច្រអូស លោភលន់នឹងភាពសុខស្រួលខាងសាច់ឈាម និងមិនអាចស៊ូទ្រាំនឹងការលំបាកបានឡើយ។ ទោះបីជាមនុស្សបែបនេះមានគុណសម្បត្តិល្អលើសលប់ក៏ដោយ ក៏ពួកគេមិនអាចត្រូវបានដំឡើងតំណែងម្ដងទៀតបានដែរ។ ប្រសិនបើពួកគេមានគុណសម្បត្តិបន្តិចបន្តួច នោះចូរឱ្យពួកគេធ្វើអ្វីក៏ដោយដែលពួកគេអាចធ្វើបាន ដរាបណាមានការរៀបចំសមស្របសម្រាប់រឿងនោះ។ សរុបមក កុំដំឡើងតំណែងពួកគេឱ្យធ្វើជាអ្នកដឹកនាំ ឬអ្នកធ្វើការឡើយ។ ក្រៅពីមានគុណសម្បត្តិ និងសមត្ថភាពការងារ អ្នកដឹកនាំ និងអ្នកធ្វើការត្រូវតែយល់ពីសេចក្ដីពិត មានបន្ទុកសម្រាប់ក្រុមជំនុំ អាចតស៊ូនឹងការងារលំបាក ហើយពួកគេត្រូវតែឧស្សាហ៍ព្យាយាម និងមិនខ្ជិលច្រអូស។ លើសពីនេះទៅទៀត ពួកគេត្រូវតែជាមនុស្សដែលទៀងត្រង់ និងសុចរិតត្រឹមត្រូវសមរម្យ។ អ្នកមិនអាចជ្រើសរើសមនុស្សដែលបោកបញ្ឆោតជាដាច់ខាត។ អស់អ្នកណាដែលវៀចវេរ និងបោកបញ្ឆោតខ្លាំងពេក តែងតែរកកលល្បិចប្រឆាំងនឹងបងប្អូនប្រុសស្រី អ្នកដឹកនាំថ្នាក់លើរបស់ពួកគេ និងដំណាក់របស់ព្រះជាម្ចាស់។ ពួកគេចំណាយពេលមួយថ្ងៃៗគិតតែអំពីគំនិតទុច្ចរិត។ នៅពេលដោះស្រាយជាមួយមនុស្សបែបនេះ អ្នកត្រូវតែស្មានជានិច្ចនូវអ្វីដែលពួកគេកំពុងគិតពិតប្រាកដ អ្នកត្រូវតែសាកសួរជានិច្ចថា តើពួកគេកំពុងធ្វើអ្វីពិតប្រាកដនាពេលថ្មីៗនេះ ហើយអ្នកត្រូវតែឃ្លាំមើលពួកគេជានិច្ច។ បើប្រើពួកគេវិញ គឺនឿយហត់ ហើយក៏ពិបាកចិត្តខ្លាំងណាស់ដែរ។ ប្រសិនបើមនុស្សប្រភេទនេះត្រូវបានដំឡើងតំណែងឱ្យបំពេញភារកិច្ច ទោះបីជាពួកគេយល់ពីគោលលទ្ធិបន្តិចបន្តួចក៏ដោយ ក៏ពួកគេនឹងមិនអនុវត្តគោលលទ្ធិទាំងនោះដែរ ហើយពួកគេនឹងរំពឹងទុកនូវផលប្រយោជន៍ និងផលចំណេញសម្រាប់រាល់ការងារដែលពួកគេធ្វើ។ បើប្រើមនុស្សបែបនេះ គឺនាំតែពិបាកចិត្ត ហើយមានបញ្ហាច្រើនណាស់ ដូច្នេះមនុស្សបែបនេះមិនអាចត្រូវបានដំឡើងតំណែងបានទេ។ ហេតុដូច្នេះហើយ នៅពេលនិយាយដល់ពួកទទឹងនឹងព្រះគ្រីស្ទ អស់អ្នកណាដែលមានគុណសម្បត្តិអន់ថយលើសលប់ អស់អ្នកណាដែលមានភាពជាមនុស្សអាក្រក់ អស់អ្នកណាដែលខ្ជិលច្រអូស លោភលន់នឹងភាពសុខស្រួលខាងសាច់ឈាម និងមិនអាចស៊ូទ្រាំនឹងការលំបាកបាន និងអស់អ្នកណាដែលវៀចវេរ និងបោកបញ្ឆោតយ៉ាងខ្លាំង នៅពេលដែលមនុស្សប្រភេទនេះត្រូវបានបើកសម្តែង និងបណ្ដេញចេញ បន្ទាប់ពីត្រូវបានប្រើរួចហើយ ចូរកុំដំឡើងតំណែងពួកគេជាលើកទីពីរឡើយ។ ចូរកុំប្រើពួកគេដោយខុសឆ្គងម្ដងទៀត បន្ទាប់ពីពួកគេត្រូវបានគេមើលធ្លុះហើយ។ អ្នកខ្លះអាចនិយាយថា៖ «បុគ្គលនេះពីមុនត្រូវបានកំណត់លក្ខណៈថា ជាអ្នកទទឹងនឹងព្រះគ្រីស្ទ។ យើងបានកត់សម្គាល់ឃើញថា ពួកគេបានបំពេញការងារបានយ៉ាងល្អមួយរយៈ ឥឡូវនេះ ពួកគេអាចប្រាស្រ័យទាក់ទងជាធម្មតាជាមួយបងប្អូនប្រុសស្រី ហើយលែងដាក់កំហិតលើអ្នកដទៃទៀតហើយ។ តើពួកគេអាចត្រូវបានដំឡើងតំណែងបានទេ?» កុំប្រញាប់ប្រញាល់ធ្វើដូច្នេះឱ្យសោះ នៅពេលដែលពួកគេត្រូវបានដំឡើងតំណែង និងទទួលបានឋានៈ នោះធម្មជាតិជាអ្នកទទឹងនឹងព្រះគ្រីស្ទរបស់ពួកគេនឹងត្រូវបានលាតត្រដាងចេញមក។ អ្នកផ្សេងទៀតអាចនិយាយថា៖ «ពីមុន គុណសម្បត្តិរបស់បុគ្គលនេះគឺអន់ខ្សោយលើសលប់ នៅពេលដែលពួកគេត្រូវបានស្នើសុំឱ្យមើលការខុសត្រូវការងាររបស់មនុស្សពីរនាក់ ពួកគេមិនដឹងពីរបៀបបែងចែកភារកិច្ចទេ ហើយប្រសិនបើរឿងពីរបានកើតឡើងក្នុងពេលតែមួយ ពួកគេមិនដឹងពីរបៀបរៀបចំឱ្យបានសមហេតុផលទេ។ ឥឡូវនេះពួកគេមានអាយុច្រើនបន្តិចហើយ ពួកគេនឹងធ្វើរឿងទាំងនេះបានប្រសើរជាងមុនមែនទេ?» តើការអះអាងនេះអាចយកជាការបានទេ? (ទេ មិនអាចយកជាការបានទេ)។ នៅពេលដែលរឿងពីរបានកើតឡើងក្នុងពេលតែមួយ បុគ្គលនោះទៅជាភ្លាវ ហើយមិនដឹងពីរបៀបដោះស្រាយវាទេ។ ពួកគេមិនអាចមើលធ្លុះនរណាម្នាក់ ឬអ្វីមួយបានឡើយ។ គុណសម្បត្តិរបស់ពួកគេគឺអន់ខ្សោយណាស់ រហូតដល់ថ្នាក់ពួកគេគ្មានសមត្ថភាពការងារ ឬសមត្ថភាពក្នុងការយល់ដឹងឡើយ។ មនុស្សបែបនេះដាច់ខាតមិនអាចត្រូវបានដំឡើងតំណែងជាអ្នកដឹកនាំម្ដងទៀតបានទេ។ នេះមិនមែនជារឿងអាយុច្រើន ឬតិចនោះទេ។ មនុស្សដែលមានគុណសម្បត្តិអន់ខ្សោយនឹងនៅតែមានគុណសម្បត្តិអន់ខ្សោយដដែល នៅពេលដែលពួកគេមានអាយុប៉ែតសិបឆ្នាំ។ វាមិនដូចដែលមនុស្សស្រមៃនោះទេថា នៅពេលដែលនរណាម្នាក់កាន់តែចាស់ ហើយទទួលបានបទពិសោធកាន់តែច្រើន ពួកគេអាចយល់គ្រប់យ៉ាងបាន ពោលគឺវាមិនមែនដូច្នោះទេ។ ពួកគេនឹងគ្រាន់តែមានបទពិសោធខ្លះៗក្នុងជីវិតប៉ុណ្ណោះ ប៉ុន្តែបទពិសោធក្នុងជីវិតមិនស្មើនឹងគុណសម្បត្តិទេ។ មិនថាមនុស្សម្នាក់ឆ្លងកាត់រឿងរ៉ាវប៉ុន្មាន ឬរៀនមេរៀនប៉ុន្មានក៏ដោយ វាមិនមានន័យថាគុណសម្បត្តិរបស់ពួកគេនឹងប្រសើរឡើងនោះទេ។

ប្រសិនបើភាពជាមនុស្សរបស់នរណាម្នាក់អាត្មានិយមពេក បោកបញ្ឆោតពេក និងទុច្ចរិតពេក ហើយពួកគេពោរពេញទៅដោយកលល្បិចពិសពុល ហើយគិតតែពីខ្លួនឯង តើមនុស្សប្រភេទនេះអាចផ្លាស់ប្ដូរបានដែរឬទេ? ពួកគេត្រូវបានបណ្ដេញចេញដោយសារហេតុផលទាំងនេះ។ ឥឡូវនេះ ដប់ឆ្នាំបានកន្លងផុតទៅ ហើយពួកគេបានស្ដាប់ការអធិប្បាយជាច្រើន តើភាពជាមនុស្សរបស់ពួកគេលែងអាត្មានិយម វៀចវេរ និងបោកបញ្ឆោតទៀតហើយមែនទេ? ខ្ញុំសូមប្រាប់អ្នកថា៖ មនុស្សប្រភេទនេះនឹងមិនផ្លាស់ប្ដូរឡើយ ពួកគេនឹងនៅតែដដែល ទោះម្ភៃឆ្នាំទៀតក៏ដោយ។ ហេតុដូច្នេះហើយ ប្រសិនបើអ្នកជួបពួកគេម្ដងទៀតក្នុងរយៈពេលម្ភៃឆ្នាំ ហើយសួរពួកគេថា តើពួកគេនៅតែអាត្មានិយម និងបោកបញ្ឆោតដដែលឬយ៉ាងណា នោះពួកគេនឹងសារភាពដោយខ្លួនឯងទៀតផង។ ហេតុអ្វីបានជាមនុស្សដែលមានភាពជាមនុស្សអន់ថយមិនផ្លាស់ប្ដូរ? តើពួកគេអាចផ្លាស់ប្ដូរបានទេ? បើឧបមាថាពួកគេអាចផ្លាស់ប្ដូរបាន តើអ្វីទៅដែលត្រូវជាមូលដ្ឋាន និងលក្ខខណ្ឌដើម្បីឱ្យរឿងនោះកើតឡើង? គឺពួកគេត្រូវតែអាចទទួលយកសេចក្ដីពិតបាន។ មនុស្សដែលមានភាពជាមនុស្សអន់ថយមិនទទួលយកសេចក្ដីពិតទេ ហើយនៅក្នុងចិត្ត ពួកគេមើលងាយ ស្អប់ខ្ពើម សើចចំអក និងស្អប់អ្វីដែលល្អត្រឹមត្រូវ គឺពួកគេមិនអាចផ្លាស់ប្ដូរបានឡើយ។ ដូច្នេះ មិនថារយៈពេលប៉ុន្មានឆ្នាំបានកន្លងផុតទៅក៏ដោយ ចូរកុំដំឡើងតំណែងពួកគេ ពីព្រោះពួកគេគ្មានសមត្ថភាពផ្លាស់ប្ដូរឡើយ។ វាអាចទៅរួចដែលថាក្នុងរយៈពេលម្ភៃឆ្នាំ ពួកគេនឹងរៀនចេះធ្វើខ្លួនកាន់តែក្រឡេចក្រឡុច ហើយកាន់តែពូកែនិយាយពាក្យពីរោះៗ និងពាក្យដែលបោកបញ្ឆោតអ្នកដទៃ។ ប៉ុន្តែ ប្រសិនបើអ្នកប្រាស្រ័យទាក់ទងជាមួយមនុស្សទាំងនេះ ហើយសង្កេតមើលសកម្មភាពរបស់ពួកគេ អ្នកនឹងរកឃើញនូវការពិតមួយ នោះគឺថាពួកគេមិនបានផ្លាស់ប្ដូរសូម្បីតែបន្តិច។ អ្នកគិតថា បន្ទាប់ពីច្រើនឆ្នាំបានកន្លងផុតទៅ ហើយពួកគេបានស្ដាប់ការអធិប្បាយជាច្រើន និងបានបំពេញភារកិច្ចនៅក្នុងដំណាក់របស់ព្រះជាម្ចាស់អស់រយៈពេលយ៉ាងយូរ ពួកគេគួរតែបានផ្លាស់ប្ដូរហើយ ពោលគឺអ្នកគិតខុសហើយ! ពួកគេនឹងមិនផ្លាស់ប្ដូរឡើយ។ ហេតុអ្វី? ពួកគេបានស្ដាប់ការអធិប្បាយជាច្រើន និងបានអានព្រះបន្ទូលរបស់ព្រះជាម្ចាស់ជាច្រើន ប៉ុន្តែពួកគេមិនទទួលយក ឬអនុវត្តសូម្បីតែមួយប្រយោគឡើយ ដូច្នេះពួកគេមិនបានផ្លាស់ប្ដូរសូម្បីតែបន្តិច ហើយក៏គ្មានផ្លូវអាចផ្លាស់ប្ដូរបានដែរ។ នៅពេលដែលមនុស្សបែបនេះត្រូវបានបើកសម្តែង និងដកចេញពីតំណែង ពួកគេមិនអាចត្រូវបានប្រើប្រាស់ម្ដងទៀតបានឡើយ ហើយប្រសិនបើអ្នកប្រើប្រាស់ពួកគេ នោះអ្នកកំពុងតែធ្វើឱ្យខូចខាតដល់ដំណាក់របស់ព្រះជាម្ចាស់ និងបងប្អូនប្រុសស្រីហើយ។ ប្រសិនបើអ្នកមិនប្រាកដទេ ចូរគ្រាន់តែសង្កេតមើលរបៀបដែលពួកគេប្រព្រឹត្ត ហើយមើលថាតើពួកគេការពារផលប្រយោជន៍របស់អ្នកណា នៅពេលប្រឈមមុខនឹងរឿងដែលនាំឱ្យផលប្រយោជន៍ផ្ទាល់ខ្លួនរបស់ពួកគេប៉ះទង្គិចជាមួយផលប្រយោជន៍នៃដំណាក់របស់ព្រះជាម្ចាស់។ ពួកគេដាច់ខាតនឹងមិនលះបង់ផលប្រយោជន៍ផ្ទាល់ខ្លួនរបស់ពួកគេ ហើយខំប្រឹងអស់ពីសមត្ថភាពដើម្បីការពារផលប្រយោជន៍នៃដំណាក់របស់ព្រះជាម្ចាស់ឡើយ។ បើមើលពីទិដ្ឋភាពនេះ ពួកគេមិនគួរឱ្យទុកចិត្តទេ ហើយពួកគេមិនស័ក្តិសមនឹងត្រូវបានដំឡើងតំណែង និងប្រើប្រាស់ដោយដំណាក់របស់ព្រះជាម្ចាស់ឡើយ។ នោះហើយជាមូលហេតុដែលមនុស្សបែបនេះមុខតែមិនអាចត្រូវបានប្រើប្រាស់ឡើយ។ តើមនុស្សដែលមិនទទួលយកសេចក្ដីពិតអាចផ្លាស់ប្ដូរបានទៀតទេ? វាមិនអាចទៅរួចទេ ហើយនោះគឺជាការយល់សប្ដិទាំងថ្ងៃហើយ!

ចំពោះមនុស្សដែលខ្ជិលច្រអូស លោភលន់នឹងភាពសុខស្រួលខាងសាច់ឈាម និងមិនអាចស៊ូទ្រាំនឹងការលំបាកសូម្បីតែបន្តិចបន្តួ ពួកគេរឹតតែគ្មានសមត្ថភាពផ្លាស់ប្ដូរទៅទៀត។ ក្នុងអំឡុងពេលដែលពួកគេធ្វើជាអ្នកដឹកនាំ ពួកគេមិនរងទុក្ខលំបាកអ្វីឡើយ ពួកគេមិនស៊ូទ្រាំសូម្បីតែការលំបាកដែលបងប្អូនប្រុសស្រីធម្មតាអាចស៊ូទ្រាំបានផង។ ក្នុងការបំពេញភារកិច្ចរបស់ខ្លួន ពួកគេគ្រាន់តែធ្វើបង្គ្រប់កិច្ចប៉ុណ្ណោះ គឺធ្វើការប្រជុំ និងអធិប្បាយគោលលទ្ធិខ្លះៗ រួចហើយក៏ចូលដេកដើម្បីថែទាំខ្លួនឯងឱ្យបានល្អ។ ប្រសិនបើនៅពេលយប់ ពួកគេចូលដេកយឺតបន្តិច ក៏ពួកគេនៅតែដេកលក់យ៉ាងស្កប់ស្កល់ដែរនៅពេលព្រឹក នៅពេលដែលបងប្អូនប្រុសស្រីកំពុងក្រោកពីដំណេក។ ពួកគេមិនសុខចិត្តនឿយហត់បន្តិចបន្តួច ឬរវល់បន្តិចបន្តួច ឬស៊ូទ្រាំនឹងការលំបាកបន្តិចបន្តួចឡើយ។ ពួកគេមិនលះបង់តម្លៃអ្វីឡើយ ហើយក៏មិនធ្វើការងារពិតប្រាកដអ្វីដែរ។ គ្រប់ទីកន្លែងដែលពួកគេទៅ នៅពេលដែលពួកគេឃើញអាហារ និងភេសជ្ជៈឆ្ងាញ់ៗភ្លាម ពួកគេសប្បាយចិត្តខ្លាំងរហូតដល់ភ្លេចអស់ការងារ ហើយពួកគេមិនទៅណាឡើយ គឺនៅតែទីនោះដើម្បីហូបចុក និងសប្បាយរីករាយ ដោយមិនធ្វើការងារអ្វីទាំងអស់។ ពួកគេមិនស្ដាប់នៅពេលដែលពួកគេត្រូវបានលួសកាត់ដោយថ្នាក់លើ ហើយក៏មិនទទួលយកការរំឭក និងការលាតត្រដាងពីបងប្អូនប្រុសស្រីដែរ។ ពួកគេជ្រើសរើសរស់នៅក្នុងជីវិតតាមរបៀបដែលស្រណុកស្រួលបំផុតតាមដែលអាចធ្វើបាន ដោយមិនលះបង់តម្លៃអ្វី និងដោយមិនបំពេញការទទួលខុសត្រូវ ឬបំពេញភារកិច្ចរបស់ខ្លួន ដូច្នេះហើយ ពួកគេក្លាយជាមនុស្សគ្មានបានការ។ តើមនុស្សបែបនេះមានសមត្ថភាពផ្លាស់ប្ដូរដែរឬទេ? មនុស្សប្រភេទនេះខ្ជិលច្រអូសពេកហើយ លោភលន់នឹងភាពសុខស្រួលខាងសាច់ឈាម ពួកគេមិនអាចផ្លាស់ប្ដូរបានទេ។ ឥឡូវយ៉ាងម៉េច ទៅថ្ងៃមុខក៏នៅតែយ៉ាងហ្នឹង។ មនុស្សមួយចំនួនអាចនិយាយថា៖ «បុគ្គលនោះបានផ្លាស់ប្ដូរហើយ មួយរយៈនេះពួកគេបានប្រឹងប្រែងធ្វើការងាររបស់ពួកគេយ៉ាងខ្លាំង»។ ចូរកុំប្រញាប់ប្រញាល់ធ្វើដូច្នេះឱ្យសោះ។ ប្រសិនបើអ្នកដំឡើងតំណែងពួកគេឱ្យធ្វើជាអ្នកដឹកនាំ ពួកគេនឹងចេញចរិតចាស់វិញ គឺពួកគេបែបហ្នឹងឯង។ ពួកគេគឺដូចជាអ្នកលេងល្បែងអ៊ីចឹង ដែលនៅពេលអស់លុយ នឹងបន្តលេងល្បែង ទោះបីជាត្រូវខ្ចីលុយ លក់ផ្ទះ ឬសូម្បីតែលក់ប្រពន្ធកូនក៏ដោយ។ ប្រសិនបើពួកគេមិនបានលេងល្បែងនាពេលថ្មីៗនេះទេ វាអាចមកពីកាស៊ីណូបានបិទទ្វារ ហើយគ្មានកន្លែងលេងល្បែង ឬក៏ដោយសារមិត្តភក្តិលេងល្បែងរបស់ពួកគេទាំងអស់ត្រូវបានចាប់ខ្លួន ហើយគ្មាននរណាម្នាក់លេងល្បែងជាមួយពួកគេទៀតទេ ឬក៏ដោយសារពួកគេបានលក់របស់ទាំងអស់ដែលអាចលក់បាន ហើយគ្មានលុយសល់សម្រាប់លេងល្បែង។ នៅពេលដែលពួកគេមានលុយនៅក្នុងដៃ ពួកគេនឹងចាប់ផ្ដើមលេងល្បែងម្ដងទៀត ហើយនឹងមិនអាចឈប់បានឡើយ គឺពួកគេបែបហ្នឹងឯង។ ដូចគ្នាដែរ អស់អ្នកណាដែលខ្ជិលច្រអូស និងលោភលន់នឹងភាពសុខស្រួលខាងសាច់ឈាម ក៏គ្មានសមត្ថភាពផ្លាស់ប្ដូរដែរ។ នៅពេលដែលពួកគេទទួលបានឋានៈខ្លះ ពួកគេនឹងត្រឡប់ទៅរកសភាពដើមរបស់ពួកគេវិញភ្លាមៗ ហើយសារជាតិពិតរបស់ពួកគេនឹងត្រូវបានលាតត្រដាង។ នៅពេលដែលពួកគេគ្មានឋានៈ គ្មាននរណាម្នាក់ឱ្យតម្លៃពួកគេ ហើយគ្មាននរណាម្នាក់បម្រើពួកគេទេ ហើយប្រសិនបើពួកគេមិនធ្វើអ្វីសោះ នោះពួកគេគួរតែត្រូវបានជម្រុះចោល ពីព្រោះក្រុមជំនុំមិនចិញ្ចឹមអ្នកនៅទំនេរទេ ដូច្នេះពួកគេគ្មានជម្រើសអ្វីក្រៅពីធ្វើការងារខ្លះៗដោយបង្ខំចិត្តឡើយ។ ពួកគេធ្វើការងារខុសពីអ្នកដទៃ។ អ្នកដទៃធ្វើការងារដោយស្ម័គ្រចិត្ត រីឯពួកគេវិញធ្វើដោយបង្ខំចិត្ត។ ទោះបីជាខាងក្រៅគ្មានអ្វីខុសគ្នាក៏ដោយ ក៏នៅក្នុងសារជាតិមានភាពខុសគ្នាដែរ។ នៅពេលដែលអ្នកដទៃមានឋានៈ ពួកគេធ្វើអ្វីដែលពួកគេគួរតែធ្វើ ហើយអាចបំពេញការទទួលខុសត្រូវរបស់ពួកគេបាន។ រីឯមនុស្សទាំងនេះវិញ នៅពេលដែលពួកគេមានឋានៈ ពួកគេឆ្លៀតឱកាសដើម្បីបណ្ដោយខ្លួនតាមផលប្រយោជន៍នៃឋានៈរបស់ពួកគេ ហើយមិនធ្វើការងារអ្វីឡើយ ហើយសារជាតិធម្មជាតិនៃភាពខ្ជិលច្រអូស និងការលោភលន់នឹងភាពសុខស្រួលរបស់ពួកគេក៏ត្រូវបានលាតត្រដាងចេញមក។ ហេតុដូច្នេះហើយ មនុស្សប្រភេទនេះនឹងមិនផ្លាស់ប្ដូរឡើយ ទោះស្ថិតក្នុងកាលៈទេសៈណាក៏ដោយ ហើយនៅពេលដែលពួកគេត្រូវបានបើកសម្តែង និងបណ្ដេញចេញ មនុស្សបែបនេះមិនគួរត្រូវបានដំឡើងតំណែង និងប្រើប្រាស់ម្ដងទៀតជាដាច់ខាត ដែលនេះគឺជាគោលការណ៍។

នៅពេលនិយាយអំពីមនុស្សដែលមានស្ថានភាពខុសៗគ្នា ទាំងនេះគឺជាគោលការណ៍សម្រាប់ការដំឡើងតំណែង និងការប្រើពួកគេ។ ស្ដង់ដាអប្បបរមាគឺថា ពួកគេអាចខំប្រឹងប្រែង និងបម្រើនៅក្នុងដំណាក់របស់ព្រះជាម្ចាស់បាន ដោយមិនបង្កការរំខាន។ បើបានដូច្នេះ ពួកគេអាចបំពេញភារកិច្ចនៅក្នុងដំណាក់របស់ព្រះជាម្ចាស់បាន។ ប្រសិនបើពួកគេមិនអាចបំពេញបានសូម្បីតែស្ដង់ដាអប្បបរមានេះ នោះមិនថាពួកគេមានភាពជាមនុស្ស និងចំណុចខ្លាំងបែបណាទេ ពួកគេមិនសមនឹងបំពេញភារកិច្ចឡើយ ហើយមនុស្សប្រភេទនេះគួរតែត្រូវបានជម្រុះចោលចេញពីជួរនៃអ្នកដែលបំពេញភារកិច្ច។ ប្រសិនបើភាពជាមនុស្សរបស់បុគ្គលម្នាក់គឺព្យាបាទ ហើយស្មើនឹងពួកទទឹងនឹងព្រះគ្រីស្ទ នោះនៅពេលដែលវាត្រូវបានបញ្ជាក់ថាពួកគេគឺជាអ្នកទទឹងនឹងព្រះគ្រីស្ទ ដំណាក់របស់ព្រះជាម្ចាស់នឹងមិនប្រើពួកគេ ក៏មិនដំឡើងតំណែង ឬបណ្ដុះបណ្ដាលពួកគេជាដាច់ខាត។ មនុស្សមួយចំនួនអាចនិយាយថា៖ «តើឱ្យពួកគេបម្រើបានទេ?» វាអាស្រ័យលើស្ថានភាព។ ប្រសិនបើការបម្រើរបស់ពួកគេអាចមានឥទ្ធិពលអវិជ្ជមាន ហើយនាំមកនូវផលវិបាកអាក្រក់ដល់ដំណាក់របស់ព្រះជាម្ចាស់ នោះដំណាក់របស់ព្រះជាម្ចាស់នឹងមិនផ្ដល់ឱកាសឱ្យពួកគេបម្រើសូម្បីតែបន្តិចឡើយ។ ប្រសិនបើពួកគេដឹងថាខ្លួនឯងគឺជាមនុស្សអាក្រក់ ឬជាអ្នកទទឹងនឹងព្រះគ្រីស្ទដែលត្រូវបានបណ្ដេញចេញ ប៉ុន្តែពួកគេសុខចិត្តបម្រើ ហើយនឹងធ្វើអ្វីៗតាមដែលពួកជំនុំរៀបចំឱ្យពួកគេធ្វើ ហើយអាចបម្រើដោយស្លូតបូត ដោយមិនធ្វើឱ្យប៉ះពាល់ដល់ផលប្រយោជន៍ណាមួយនៃដំណាក់របស់ព្រះជាម្ចាស់ នោះក្នុងករណីនោះ អាចរក្សាទុកពួកគេបាន។ ប្រសិនបើពួកគេមិនអាចសូម្បីតែបម្រើបានត្រឹមត្រូវផង ហើយការបម្រើរបស់ពួកគេនាំមកនូវគ្រោះថ្នាក់ច្រើនជាងផលល្អ នោះពួកគេនឹងគ្មានសូម្បីតែឱកាសដើម្បីបម្រើឡើយ ហើយទោះបីជាពួកគេបម្រើក៏ដោយ ក៏ដំណាក់របស់ព្រះជាម្ចាស់នៅតែមិនប្រើពួកគេដែរ ពីព្រោះពួកគេគ្មានសូម្បីតែលក្ខណៈសម្បត្តិគ្រប់គ្រាន់ ឬបំពេញតាមលក្ខខណ្ឌសម្រាប់ការបម្រើឡើយ។ ដូច្នេះ មនុស្សប្រភេទនេះមិនគួរត្រឡប់មកវិញទេ។ ចូរឱ្យពួកគេទៅកន្លែងណាដែលពួកគេចង់ទៅចុះ។ មនុស្សមួយចំនួនអាចនិយាយថា៖ «ប្រសិនបើដំណាក់របស់ព្រះជាម្ចាស់មិនប្រើខ្ញុំទេ នោះខ្ញុំនឹងផ្សាយដំណឹងល្អដោយខ្លួនឯង ហើយខ្ញុំនឹងប្រគល់មនុស្សដែលខ្ញុំទទួលបានតាមរយៈការផ្សាយដំណឹងល្អទៅឱ្យដំណាក់របស់ព្រះជាម្ចាស់»។ តើធ្វើដូច្នេះបានទេ? (បាន)។ អ្នកខ្លះអាចនិយាយថា៖ «សូម្បីតែបម្រើ អ្នកមិនប្រើបុគ្គលនោះ ផង ដូច្នេះតើផ្អែកលើមូលដ្ឋានអ្វីដែលពួកគេគួរតែប្រគល់មនុស្សដែលពួកគេទទួលបានតាមរយៈការផ្សាយដំណឹងល្អទៅឱ្យអ្នក? តើផ្អែកលើមូលដ្ឋានអ្វីដែលពួកគេគួរតែផ្សាយដំណឹងល្អសម្រាប់អ្នក?» ដំណាក់របស់ព្រះជាម្ចាស់មិនប្រើពួកគេដោយសារទិដ្ឋភាពផ្សេងៗ។ មួយគឺថា ពួកគេមិនអនុលោមតាមគោលការណ៍នៃដំណាក់របស់ព្រះជាម្ចាស់សម្រាប់ការប្រើមនុស្សទេ។ មួយទៀតគឺថា ដំណាក់របស់ព្រះជាម្ចាស់មិនហ៊ានប្រើ មនុស្សប្រភេទនេះទេ ពីព្រោះនៅពេលដែលប្រើពួកគេ វានឹងមានបញ្ហាមិនចេះចប់។ ដូច្នេះ តើយើងគួរពន្យល់ពីបញ្ហានៃការដែលពួកគេសុខចិត្តផ្សាយដំណឹងល្អនេះដោយរបៀបណា? អ្វីដែលពួកគេធ្វើបន្ទាល់នៅក្នុងការផ្សាយដំណឹងល្អគឺព្រះជាម្ចាស់ ហើយដោយសារតែព្រះបន្ទូលរបស់ព្រះជាម្ចាស់ និងកិច្ចការរបស់ព្រះជាម្ចាស់ ទើបពួកគេអាចទទួលបានមនុស្ស។ ទោះបីជាមនុស្សទាំងនេះត្រូវបានទទួលតាមរយៈការផ្សាយដំណឹងល្អរបស់បុគ្គលនោះក៏ដោយ ក៏នេះមិនរាប់ថាជាគុណបំណាច់របស់ពួកគេដែរ។ យ៉ាងល្អបំផុត វាគ្រាន់តែជាការបំពេញការទទួលខុសត្រូវរបស់ពួកគេក្នុងនាមជាមនុស្សម្នាក់ប៉ុណ្ណោះ។ មិនថាអ្នកជាបុគ្គលទទឹងនឹងព្រះគ្រីស្ទ ឬជាមនុស្សអាក្រក់ ឬថាតើអ្នកត្រូវបានជម្រុះចោល ឬបណ្ដេញចេញនោះទេ ការបំពេញការទទួលខុសត្រូវរបស់អ្នកក្នុងនាមជាមនុស្សម្នាក់ គឺជាអ្វីដែលអ្នកគួរតែធ្វើ។ ហេតុអ្វីបានជាខ្ញុំនិយាយថាវាជាអ្វីដែលអ្នកគួរតែធ្វើ? អ្នកបានទទួលការផ្គត់ផ្គង់នូវសេចក្ដីពិតដ៏អស្ចារ្យបែបនេះពីព្រះជាម្ចាស់ ហើយនេះក៏ជាឈាមពីព្រះហឫទ័យរបស់ព្រះជាម្ចាស់ដែរ។ ដំណាក់របស់ព្រះជាម្ចាស់បានស្រោចស្រពអ្នក និងបានផ្គត់ផ្គង់អ្នកអស់រយៈពេលជាច្រើនឆ្នាំ ប៉ុន្តែតើព្រះជាម្ចាស់ទាមទារអ្វីពីអ្នកដែរឬទេ? អត់ទេ។ សៀវភៅផ្សេងៗទាំងអស់ដែលបានចែកដោយដំណាក់របស់ព្រះជាម្ចាស់គឺឥតគិតថ្លៃ គ្មាននរណាម្នាក់ត្រូវចំណាយសូម្បីតែមួយសេនឡើយ។ ដូចគ្នាដែរ ផ្លូវពិតនៃជីវិតអស់កល្បជានិច្ច និងព្រះបន្ទូលនៃជីវិតដែលព្រះជាម្ចាស់ប្រទានដល់មនុស្សគឺឥតគិតថ្លៃ ហើយសេចក្តីអធិប្បាយ និងការប្រកបគ្នានៃដំណាក់របស់ព្រះជាម្ចាស់គឺសុទ្ធតែឥតគិតថ្លៃសម្រាប់ឱ្យមនុស្សស្ដាប់។ ហេតុដូច្នេះហើយ មិនថាអ្នកជាមនុស្សធម្មតា ឬជាសមាជិកនៃក្រុមពិសេសណាមួយទេ អ្នកបានទទួលសេចក្ដីពិតជាច្រើនពីព្រះជាម្ចាស់ដោយឥតគិតថ្លៃ ដូច្នេះវាពិតជាត្រឹមត្រូវណាស់ដែលអ្នកគួរតែផ្សព្វផ្សាយព្រះបន្ទូលរបស់ព្រះជាម្ចាស់ និងដំណឹងល្អរបស់ព្រះជាម្ចាស់ដល់មនុស្ស ហើយនាំមនុស្សមកចំពោះព្រះវត្តមានរបស់ព្រះជាម្ចាស់ មែនទេ? ព្រះជាម្ចាស់បានប្រទានសេចក្ដីពិតទាំងអស់ដល់មនុស្សជាតិ។ តើអ្នកណាអាចមានលទ្ធភាពសងនូវសេចក្ដីស្រឡាញ់ដ៏ធំធេងបែបនេះបានទៅ? ព្រះគុណរបស់ព្រះជាម្ចាស់ ព្រះបន្ទូលរបស់ព្រះជាម្ចាស់ និងព្រះជន្មរបស់ព្រះជាម្ចាស់គឺមិនអាចកាត់ថ្លៃបាន ហើយគ្មានមនុស្សណាម្នាក់អាចមានលទ្ធភាពសងបានឡើយ! តើជីវិតរបស់មនុស្សមានតម្លៃដល់ម្ល៉ឹងឬ? តើវាអាចមានតម្លៃស្មើនឹងសេចក្ដីពិតបានដែរឬទេ? ហេតុដូច្នេះហើយ គ្មាននរណាម្នាក់អាចមានលទ្ធភាពសងនូវសេចក្ដីស្រឡាញ់ និងព្រះគុណរបស់ព្រះជាម្ចាស់បានឡើយ ហើយនោះរួមបញ្ចូលអស់អ្នកណាដែលត្រូវបានជម្រុះចោល បណ្ដេញចេញ និងដកចេញដោយពួកជំនុំផងដែរ ពោលគឺពួកគេមិនមែនជាករណីលើកលែងទេ។ ដរាបណាអ្នកមានសតិសម្បជញ្ញៈ ហេតុផលនិងភាពជាមនុស្សខ្លះ នោះមិនថាដំណាក់របស់ព្រះជាម្ចាស់ប្រព្រឹត្តចំពោះអ្នកបែបណាទេ អ្នកគួរតែបំពេញកាតព្វកិច្ចរបស់អ្នកដើម្បីផ្សព្វផ្សាយព្រះបន្ទូលរបស់ព្រះជាម្ចាស់ និងធ្វើបន្ទាល់អំពីកិច្ចការរបស់ទ្រង់។ នេះគឺជាទំនួលខុសត្រូវដែលមនុស្សគេចមិនផុតឡើយ។ ហេតុដូច្នេះហើយ មិនថាអ្នកផ្សាយព្រះបន្ទូលរបស់ព្រះជាម្ចាស់ និងដំណឹងល្អរបស់ទ្រង់ដល់មនុស្សប៉ុន្មាននាក់ ឬទទួលបានមនុស្សប៉ុន្មាននាក់នោះទេ នេះគ្មានអ្វីដែលត្រូវសរសើរអ្នកនោះទេ។ ព្រះជាម្ចាស់បានសម្ដែងចេញសេចក្ដីពិតជាច្រើន ប៉ុន្តែអ្នកមិនស្ដាប់ ឬទទួលយកសេចក្ដីពិតទាំងនោះទេ។ ពិតណាស់ ការបម្រើបន្តិចបន្តួច និងការផ្សាយដំណឹងល្អដល់អ្នកដទៃ គឺជាអ្វីដែលអ្នកគួរតែធ្វើ មែនទេ? ដោយសារអ្នកបានមកដល់ចំណុចនេះហើយនៅថ្ងៃនេះ តើអ្នកមិនគួរប្រែចិត្តទេឬ? តើអ្នកមិនគួរស្វែងរកឱកាសដើម្បីសងនូវសេចក្ដីស្រឡាញ់របស់ព្រះជាម្ចាស់ទេឬ? អ្នកពិតជាគួរតែធ្វើណាស់! ដំណាក់របស់ព្រះជាម្ចាស់មានបញ្ញត្តិរដ្ឋបាល ហើយការជម្រុះចោលមនុស្ស ការបណ្ដេញពួកគេចេញ និងការដកពួកគេចេញ គឺជារឿងដែលត្រូវបានធ្វើឡើងស្របតាមបញ្ញត្តិរដ្ឋបាល និងស្របតាមសេចក្ដីតម្រូវរបស់ព្រះជាម្ចាស់ ពោលគឺការធ្វើរឿងទាំងនេះគឺត្រឹមត្រូវហើយ។ មនុស្សមួយចំនួនអាចនិយាយថា «វាគួរឱ្យអាម៉ាស់បន្តិចដែរក្នុងការទទួលយកមនុស្សដែលទទួលបានតាមរយៈការផ្សាយដំណឹងល្អរបស់អស់អ្នកដែលត្រូវបានជម្រុះចោល ឬបណ្ដេញចេញ ចូលមកក្នុង ពួកជំនុំ»។ តាមការពិតជាក់ស្តែង នេះគឺជាភារកិច្ចដែលមនុស្សគួរតែធ្វើ ហើយគ្មានអ្វីដែលគួរឱ្យអាម៉ាស់នោះទេ។ មនុស្សទាំងអស់គឺជាភាវៈដែលបានបង្កើតមក។ ទោះបីជាអ្នកត្រូវបានជម្រុះចោល ឬបណ្ដេញចេញ ត្រូវបានថ្កោលទោសថាជាមនុស្សអាក្រក់ ឬជាអ្នកទទឹងនឹងព្រះគ្រីស្ទ ឬអ្នកគឺជាគោលដៅ ដែលត្រូវដកចេញក៏ដោយ តើអ្នកមិនមែននៅតែជាភាវៈដែលបានបង្កើតមកទេឬ? នៅពេលដែលអ្នកត្រូវបានជម្រុះចោល តើព្រះជាម្ចាស់មិនមែននៅតែជាព្រះជាម្ចាស់របស់អ្នកទេឬ? តើព្រះបន្ទូលដែលព្រះជាម្ចាស់បានថ្លែងមកកាន់អ្នក និងអ្វីៗដែលព្រះជាម្ចាស់បានផ្គត់ផ្គង់ដល់អ្នកត្រូវបានលុបចោលតែម្ដងឬ? តើរបស់ទាំងនោះលែងមានទៀតហើយឬ? របស់ទាំងនោះនៅតែមាន គ្រាន់តែថាអ្នកមិនបានឱ្យតម្លៃវាប៉ុណ្ណោះ។ មិនថានរណាជាអ្នកនាំឱ្យពួកគេប្រែចិត្តនោះទេ មនុស្សទាំងអស់ដែលបានប្រែចិត្ត គឺជាភាវៈដែលបានបង្កើតមក ហើយពួកគេគួរតែចុះចូលនៅចំពោះព្រះអាទិករ។ ហេតុដូច្នេះហើយ ប្រសិនបើមនុស្សទាំងនេះដែលត្រូវបានជម្រុះចោល ឬបណ្ដេញចេញ សុខចិត្តផ្សាយដំណឹងល្អ យើងនឹងមិនដាក់កំហិតលើពួកគេទេ ប៉ុន្តែមិនថាពួកគេផ្សាយដោយរបៀបណានោះទេ គោលការណ៍នៃដំណាក់របស់ព្រះជាម្ចាស់សម្រាប់ការប្រើមនុស្ស និងបញ្ញត្តិរដ្ឋបាលនៃដំណាក់របស់ព្រះជាម្ចាស់គឺមិនអាចផ្លាស់ប្ដូរបានឡើយ ហើយរឿងនេះនឹងមិនផ្លាស់ប្ដូរជារៀងរហូត។

នៅក្នុងចំណោមមនុស្សប្រភេទនេះជាច្រើនដែលត្រូវបានបណ្តេញចោល ភាគច្រើនមិនទំនងជាប្រែចិត្តពិតប្រាកដទេ ហើយមិនត្រូវប្រើពួកគេម្ដងទៀតឡើយ។ មានតែមនុស្សមួយប្រភេទប៉ុណ្ណោះដែលអាចមានឱកាសដំឡើងតំណែង និងអាចត្រូវបានប្រើវិញ។ នោះគឺអស់អ្នកណាដែលត្រូវបានបណ្តេញចោល ឬ ដែលការចាត់ភារកិច្ចរបស់ពួកគេត្រូវបានកែសម្រួលដោយសារតែពួកគេខ្វះបទពិសោធការងារ ហើយមិនអាចបំពេញការងារបានជាបណ្ដោះអាសន្ន។ មនុស្សប្រភេទនេះមានគុណសម្បត្តិគ្រប់គ្រាន់ ហើយគ្មានបញ្ហាធំដុំអ្វីជាមួយនឹងភាពជាមនុស្សរបស់ពួកគេទេ ពួកគេគ្រាន់តែមានចំណុចខ្វះខាត គុណវិបត្តិ ឬទម្លាប់អាក្រក់តូចតាចដែលបានមកពីគ្រួសាររបស់ពួកគេប៉ុណ្ណោះ។ អ្វីទាំងអស់នេះមិនមែនជាបញ្ហាធំដុំនោះទេ។ ប្រសិនបើដំណាក់របស់ព្រះជាម្ចាស់ត្រូវការពួកគេ ពួកគេអាចត្រូវបានដំឡើងតំណែង និងប្រើម្ដងទៀតនៅពេលដែលត្រឹមត្រូវ នេះគឺសមហេតុផលហើយ ពីព្រោះពួកគេមិនមែនជាមនុស្សអាក្រក់ទេ ហើយពួកគេនឹងមិនក្លាយជាពួកទទឹងនឹងព្រះគ្រីស្ទដែរ។ គុណសម្បត្តិរបស់ពួកគេគឺគ្រប់គ្រាន់ហើយ គ្រាន់តែថាពួកគេមិនបានធ្វើការងារយូរ ហើយគ្មានបទពិសោធ ដូច្នេះពួកគេមិនមានសមត្ថភាពគ្រប់គ្រាន់ក្នុងការបំពេញការងារ ដែលនេះមិនមែនជាបញ្ហាធ្ងន់ធ្ងរនោះទេ។ ប្រសិនបើពួកគេត្រូវបានបណ្តេញចោលដោយសារហេតុផលទាំងនេះ នោះពួកគេមានលទ្ធភាពអភិវឌ្ឍនៅពេលអនាគត ហើយពួកគេអាចផ្លាស់ប្ដូរបាន។ ដរាបណានរណាម្នាក់មានសមត្ថភាពការងារ មានគុណសម្បត្តិ ហើយភាពជាមនុស្សរបស់ពួកគេស្របតាមស្ដង់ដា នោះក្នុងអំឡុងពេលដែលពួកគេឆ្លងកាត់បទពិសោធកិច្ចការរបស់ព្រះជាម្ចាស់ និងបំពេញភារកិច្ចរបស់ខ្លួន មនុស្សប្រភេទនេះនឹងផ្លាស់ប្ដូរបន្តិចម្ដងៗ ភាពជាមនុស្សរបស់ពួកគេនឹងផ្លាស់ប្ដូរ ពួកគេនឹងមានការលូតលាស់ក្នុងការចូលទៅក្នុងជីវិត នឹងមានការផ្លាស់ប្ដូរស្របគ្នាមួយចំនួននៅក្នុងនិស្ស័យរបស់ពួកគេ ហើយនឹងមានការរីកចម្រើនខ្លះៗក្នុងការយល់ដឹងរបស់ពួកគេអំពីសេចក្ដីពិត។ ដោយអាស្រ័យលើបរិយាកាស ភារកិច្ចដែលពួកគេធ្វើ និងការប្ដេជ្ញាចិត្តផ្ទាល់ខ្លួនរបស់ពួកគេ ពួកគេនឹងផ្លាស់ប្ដូរ និងលូតលាស់ក្នុងកម្រិតខុសៗគ្នា ដូច្នេះ អាចនិយាយបានថា ត្រូវដំឡើងតំណែង និងប្រើមនុស្សប្រភេទនេះបាន។ ជាទូទៅ ទាំងនេះគឺជាគោលការណ៍សម្រាប់ការដំឡើងតំណែង និងប្រើម្ដងទៀតនូវមនុស្សជាច្រើនប្រភេទដែលត្រូវបានបណ្តេញចោលពីមុន។

ចំណុចទីប្រាំពីរនៃទំនួលខុសត្រូវរបស់អ្នកដឹកនាំ និងអ្នកធ្វើការគឺ «ចាត់ចែង និងប្រើមនុស្សក្នុង​ប្រភេទផ្សេងៗគ្នាឱ្យបានសមស្រប​ ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពល​របស់​ពួកគេ»។ នៅក្នុងការប្រកបគ្នារបស់យើងអម្បាញ់មិញនេះ អត្ថន័យនៃការប្រើមនុស្សឱ្យត្រូវចំសក្ដានុពលរបស់ពួកគេត្រូវបានពន្យល់យ៉ាងច្បាស់ហើយ។ ដរាបណាមានតម្លៃសូម្បីតែបន្តិចបន្តួចក្នុងការបណ្ដុះបណ្ដាលនរណាម្នាក់ ហើយភាពជាមនុស្សរបស់ពួកគេស្របតាមស្ដង់ដា នោះដំណាក់របស់ព្រះជាម្ចាស់នឹងផ្ដល់ឱកាសឱ្យពួកគេ។ ដរាបណានរណាម្នាក់ស្វែងរកសេចក្ដីពិត និងស្រឡាញ់អ្វីដែលល្អត្រឹមត្រូវ នោះដំណាក់របស់ព្រះជាម្ចាស់នឹងមិនបោះបង់ចោលពួកគេ ឬដកពួកគេចេញដោយងាយៗនោះទេ។ ដរាបណាភាពជាមនុស្ស និងគុណសម្បត្តិរបស់អ្នកស្របតាមស្ដង់ដាដែលខ្ញុំបានប្រកបគ្នាអម្បាញ់មិញនេះ ដំណាក់របស់ព្រះជាម្ចាស់ប្រាកដជាមានកន្លែងសម្រាប់ឱ្យអ្នកបំពេញភារកិច្ច ហើយប្រាកដជានឹងប្រើអ្នកដោយសមស្រប និងផ្ដល់ឱ្យអ្នកនូវកន្លែងគ្រប់គ្រាន់ដើម្បីបញ្ចេញសមត្ថភាពរបស់អ្នក។ សរុបមក ប្រសិនបើអ្នកមានចំណុចខ្លាំង និងជំនាញក្នុងវិជ្ជាជីវៈណាមួយដែលត្រូវការសម្រាប់កិច្ចការរបស់ពួកជំនុំ នោះដំណាក់របស់ព្រះជាម្ចាស់ប្រាកដជានឹងឱ្យអ្នកបំពេញភារកិច្ចដែលសមស្របមិនខាន។ ក៏ប៉ុន្តែ ប្រសិនបើអ្នកគ្មានការប្ដេជ្ញាចិត្ត ឬឆន្ទៈ ហើយមិនចង់ខិតខំប្រឹងប្រែងឡើង នោះគ្រាន់តែធ្វើអ្វីក៏ដោយដែលអ្នកអាចធ្វើបាន ធ្វើភារកិច្ចខ្លះៗដែលស្ថិតក្នុងសមត្ថភាពរបស់អ្នក ជាការស្រេចទៅហើយ។ ប្រសិនបើអ្នក មានការប្ដេជ្ញាចិត្ត ហើយអ្នកនិយាយថា «ខ្ញុំចង់យល់ និងទទួលបានសេចក្ដីពិតកាន់តែច្រើន ហើយឈានជើងចូលទៅក្នុងផ្លូវទៅកាន់សេចក្ដីសង្គ្រោះឱ្យបានឆាប់តាមដែលអាចធ្វើបាន និងចូលទៅក្នុងតថភាពនៃសេចក្ដីពិត។ ខ្ញុំ ព្រមគិតគូរពីបន្ទុករបស់ព្រះជាម្ចាស់ ព្រមទទួលបន្ទុកធ្ងន់នៅក្នុងដំណាក់របស់ព្រះជាម្ចាស់ រងទុក្ខលំបាកច្រើនជាងអ្នកដទៃ ជំរុញខ្លួនឯងឱ្យប្រឹងប្រែង និងលះបង់ច្រើនជាងអ្នកដទៃ» ហើយប្រសិនបើអ្នកមានភាពសមស្របគ្រប់បែបយ៉ាង ប៉ុន្តែនៅតែគ្មាននរណាម្នាក់ណែនាំអ្នក នោះអ្នកក៏អាចជំរុញខ្លួនឯងឱ្យទៅមុខបានដែរ។ តើវាមិនសមហេតុផលទេឬ? សរុបសេចក្ដីមក ទាំងនេះគឺជាគោលការណ៍ទាំងអស់នៃដំណាក់របស់ព្រះជាម្ចាស់សម្រាប់ការប្រើ មនុស្សគ្រប់ប្រភេទ ហើយគោលដៅគឺគ្មានអ្វីក្រៅពីដើម្បីឱ្យមនុស្សអាចចូលទៅក្នុងតថភាពនៃសេចក្ដីពិតទេ។ តើអ្វីទៅជាការសម្ដែងចេញនៃការចូលទៅក្នុងតថភាពនៃសេចក្ដីពិត? គឺការយល់ពីសេចក្ដីពិត ការយល់ពីគោលការណ៍សេចក្ដីពិតនៅពេលធ្វើការងារផ្សេងៗគ្រប់បែបយ៉ាង និងការដែលអាចអនុវត្តសេចក្ដីពិតពាក់ព័ន្ធនៅពេលប្រាស្រ័យទាក់ទងជាមួយមនុស្ស ព្រឹត្តិការណ៍ និងរបស់គ្រប់ប្រភេទនៅក្នុងជីវិតប្រចាំថ្ងៃ ជាជាងពេលមានរឿងអ្វីកើតឡើង ក៏ទៅជាច្របូកច្របល់មិនដឹងធ្វើអ្វី នេះហើយគឺជាគោលដៅ។ ដោយមានគោលដៅដែលបានកំណត់នេះហើយ អ្នករាល់គ្នាគួរតែព្យាយាមឆ្ពោះទៅរកវាទៅ!

ការប្រកបគ្នារបស់យើងអំពីចំណុចទីប្រាំពីរនៃទំនួលខុសត្រូវរបស់អ្នកដឹកនាំ និងអ្នកធ្វើការ គឺចប់ត្រឹមនេះ។ មនុស្សមួយចំនួនអាចនិយាយថា «អ្នកមិនទាន់បានប្រកបគ្នាចប់ទេ អ្នកមិនទាន់បានលាតត្រដាងអ្នកដឹកនាំក្លែងក្លាយទាក់ទងនឹងចំណុចនេះផង»។ ខ្ញុំនឹងតបថាមិនចាំបាច់លាតត្រដាងពួកគេទេ។ ម្យ៉ាង អ្នកដឹកនាំក្លែងក្លាយមានគុណសម្បត្តិអន់ ហើយគ្មានសមត្ថភាពធ្វើការងារពិតប្រាកដ។ ម្យ៉ាងទៀត ពួកគេគ្មានសតិសម្បជញ្ញៈ និងហេតុផល មិនទទួលយកបន្ទុក មិនដាក់ចិត្តធ្វើការទាល់តែសោះ ហើយមិនអាចសូម្បីតែធ្វើរឿងងាយៗមួយចំនួនបានល្អផង។ នៅពេលណាដែលពួកគេជួបប្រទះបញ្ហាស្មុគស្មាញ ឬបញ្ហាដែលទាក់ទងនឹងគោលការណ៍សេចក្ដីពិត ពួកគេមិនអាចបែងចែកវាបានទាល់តែសោះ ហើយរឹតតែមិនអាចមើលធ្លុះដល់សារជាតិនៃបញ្ហាបានទៀត។ ដូច្នេះ មិនចាំបាច់លាតត្រដាងពួកគេទេ។ ទោះបីជាត្រូវបានលាតត្រដាងក៏ដោយ ក៏ពួកគេនឹងមិនទទួលយកដែរ ហើយវានឹងទៅជាការខាតទឹកមាត់ទទេ។ លើសពីនេះទៅទៀត ការនិយាយអំពីអ្វីដែលពួកគេបានធ្វើនឹងធ្វើឱ្យមានអារម្មណ៍ស្អប់គ្នា ហើយធ្វើឱ្យមនុស្សខឹងឡើងក្ដៅក្រហាយនៅក្នុងចិត្ត។ ការចាត់តាំងការងារដ៏សំខាន់បែបនេះទៅឱ្យអ្នកដឹកនាំក្លែងក្លាយទាំងនេះ គឺជាកំហុសឆ្គងក្នុងការប្រើមនុស្ស។ គ្រាន់តែធ្វើការមិនកើត ក៏ធ្វើឱ្យពួកគេមានអារម្មណ៍ថាគ្មានបានការរួចទៅហើយ ហើយប្រសិនបើពួកគេត្រូវបានលាតត្រដាង និងពិនិត្យពិច័យទៀត ពួកគេនឹងរឹតតែឈឺចិត្តខ្លាំងឡើង។ ដូច្នេះ ចូរឱ្យអ្នកដឹកនាំក្លែងក្លាយទាំងនេះផ្ទៀងផ្ទាត់នឹងខ្លួនឯង និងពិនិត្យពិច័យលើបញ្ហារបស់ខ្លួនឯងឱ្យបានច្រើនតាមដែលអាចធ្វើបានទៅចុះ។ ប្រសិនបើអ្នកអាចរកឃើញបញ្ហារបស់អ្នក ចូរមើលថាតើអ្នកអាចកែលម្អនៅពេលអនាគតបានដែរឬទេ? ប្រសិនបើអ្នកមិនអាចរកឃើញទេ នោះអ្នកត្រូវតែបន្តពិនិត្យពិច័យទៀត ហើយអ្នកក៏អាចសុំឱ្យមនុស្សនៅជុំវិញអ្នកជួយអ្នកវិភាគ និង ដោះស្រាយវាបានដែរ។ ប្រសិនបើអ្នកដទៃបានប្រកបគ្នាជាមួយអ្នក ហើយអ្នកបានដាក់ចិត្តធ្វើវា ប៉ុន្តែនៅតែមិនអាចរកឃើញបញ្ហារបស់ខ្លួនឯង ហើយនៅតែមិនដឹងពីរបៀបស្គាល់ ឬដោះស្រាយបញ្ហាទាំងនោះ នោះអ្នកពិតជាអ្នកដឹកនាំក្លែងក្លាយមែន ហើយគួរតែត្រូវបានដកចេញ។

ថ្ងៃទី៦ ខែមីនា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៧)

ចំណុចទីប្រាំពីរ៖ ចាត់ចែង និងប្រើមនុស្សក្នុងប្រភេទផ្សេងៗគ្នាឱ្យបានសមស្រប ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពលរបស់ពួកគេ (ផ្នែកទីពីរ)

នៅក្នុងការប្រកបលើកមុន ទំនួលខុសត្រូវទីប្រាំពីររបស់អ្នកដឹកនាំ និងអ្នកធ្វើការត្រូវបានពិភាក្សា៖ «បែងចែក និងប្រើប្រាស់មនុស្សប្រភេទផ្សេងៗដោយសមហេតុផល ដោយផ្អែកលើលក្ខណៈមនុស្សជាតិ និងចំណុចខ្លាំងរបស់ពួកគេ ដើម្បីឱ្យម្នាក់ៗត្រូវបានប្រើប្រាស់ឲ្យអស់ពីសមត្ថភាព»។ យើងបានប្រកបគ្នាជាចម្បងអំពីទិដ្ឋភាពបីយ៉ាងនៃទំនួលខុសត្រូវនេះ។ តើទិដ្ឋភាពទាំងបីយ៉ាងនេះមានអ្វីខ្លះ? (មួយគឺការប្រើប្រាស់មនុស្សប្រភេទផ្សេងៗដោយសមហេតុផល ដោយផ្អែកលើលក្ខណៈមនុស្សជាតិរបស់ពួកគេ មួយទៀតគឺការប្រើប្រាស់មនុស្សប្រភេទផ្សេងៗដោយសមហេតុផលដោយផ្អែកលើចំណុចខ្លាំងរបស់ពួកគេ ហើយមួយទៀតគឺរបៀបប្រព្រឹត្តចំពោះ និងប្រើប្រាស់មនុស្សប្រភេទពិសេសមួយចំនួន។) ជាមូលដ្ឋាន ទិដ្ឋភាពទាំងបីនេះគឺមានដូចនេះ។ បើមើលតាមទិដ្ឋភាពទាំងបីនេះ តើគោលការណ៍របស់ដំណាក់ព្រះជាម្ចាស់ក្នុងការប្រើប្រាស់មនុស្ស គឺដើម្បីឱ្យម្នាក់ៗត្រូវបានប្រើប្រាស់ឲ្យអស់ពីសមត្ថភាព មែនឬទេ? (មែនហើយ។) តើគោលការណ៍នេះត្រឹមត្រូវដែរឬទេ? តើវាមានភាពយុត្តិធម៌ចំពោះមនុស្សដែរឬទេ? (គឺយុត្តិធម៌។) ចំពោះមនុស្សល្ងីល្ងើដែលមានបញ្ញាខ្សោយ ពួកគេគ្មានសមត្ថភាពធ្វើអ្វីបានឡើយ ហើយមិនអាចបំពេញភារកិច្ចសូម្បីតែបន្តិចបន្តួចបានឡើយ។ ប្រសិនបើអ្នកចាត់តាំងការងារមួយដល់ពួកគេ ទោះបីជាវាស្ថិតនៅក្នុងទិដ្ឋភាពវិជ្ជាជីវៈ បច្ចេកទេស ឬជាការងារដែលប្រើកម្លាំងក៏ដោយ ក៏ពួកគេមិនអាចបំពេញវាបានដែរ។ មនុស្សបែបនេះដាច់ខាតមិនអាចប្រើប្រាស់បានឡើយ សូម្បីតែ បម្រើការក៏មិនបានដែរ។ នេះគឺនិយាយអំពីបញ្ញា។ បើនិយាយពីលក្ខណៈមនុស្សជាតិវិញ ចំពោះអស់អ្នកណាដែលមានលក្ខណៈមនុស្សជាតិមិនល្អ និងជាមនុស្សអាក្រក់ ទោះបីជាពួកគេអាចធ្វើកិច្ចការខ្លះ និងបំពេញភារកិច្ចខ្លះក៏ដោយ ប៉ុន្តែដោយសារតែលក្ខណៈមនុស្សជាតិរបស់ពួកគេអាក្រក់ពេក ពួកគេនឹងបង្កការរំខាន និងការបង្អាក់ក្នុងការបំពេញភារកិច្ចរបស់ពួកគេ ដែលនាំឱ្យខាតបង់ច្រើនជាងចំណេញ ហើយមិនអាចធ្វើអ្វីបានល្អឡើយ។ មនុស្សបែបនេះមិនសមនឹងការបំពេញភារកិច្ចទេ ហើយដាច់ខាតមិនអាចប្រើប្រាស់បានឡើយ។ ប្រសិនបើមានមនុស្សដែលមានចំណុចខ្លាំងជាក់លាក់ណាមួយ ដរាបណាពួកគេបំពេញគ្រប់លក្ខខណ្ឌទាំងអស់ដែលតម្រូវសម្រាប់ការងាររបស់ដំណាក់ព្រះជាម្ចាស់ដោយផ្អែកលើមូលដ្ឋាននៃការមានលក្ខណៈមនុស្សជាតិដែលស្របតាមស្ដង់ដានោះពួកគេអាចត្រូវបានរៀបចំ និងប្រើប្រាស់ដោយសមហេតុផលបាន។ លើកមុន យើងក៏បានប្រកបគ្នាអំពីរបៀបប្រព្រឹត្តចំពោះ និងប្រើប្រាស់មនុស្សប្រភេទពិសេសមួយចំនួនផងដែរ។ ប្រភេទទីមួយ គឺជាមនុស្សដែលដូចជាយូដាស ដែលជាមនុស្សកំសាកញីជាពិសេស។ ដោយវិនិច្ឆ័យពីភាពកំសាកញីជាពិសេសរបស់ពួកគេ នៅពេលដែលពួកគេត្រូវបាននាគដ៏ធំដែលមានសម្បុរក្រហមចាប់បាន គឺមានឱកាស១០០ ភាគរយដែលពួកគេនឹងក្លាយជាយូដាស ប្រសិនបើពួកគេត្រូវបានចាត់តាំងឱ្យធ្វើកិច្ចការសំខាន់ៗ នៅពេលមានរឿងអ្វីកើតឡើង ពួកគេនឹងក្បត់អ្វីៗទាំងអស់។ តើ ទាំងនេះមិនមែនជាចរិតលក្ខណៈដែលគ្រោះថ្នាក់ទេឬ? ក៏មានមនុស្សមួយប្រភេទទៀតដែលស្រដៀងនឹងអ្នកមិនជឿសាសនាដែរ ដែលយើងហៅថា មិត្តភក្តិពួកជំនុំ។ មនុស្សទាំងនេះហាក់ដូចជាជឿនៅក្នុងចិត្តរបស់ពួកគេថា មានបុរសចំណាស់ម្នាក់នៅលើមេឃ ប៉ុន្តែពួកគេមិនដឹងថាតើ ព្រះជាម្ចាស់ពិតជាមានមែនឬទេ ទ្រង់គង់នៅឯណា ឬទ្រង់ពិតជាបានធ្វើកិច្ចការថ្មីរបស់ទ្រង់ឬអត់ ហើយពួកគេជាញឹកញាប់សង្ស័យអំពីវត្តមានរបស់ព្រះជាម្ចាស់។ ពួកគេមិនជឿ និងដើរតាមព្រះជាម្ចាស់ដោយពិតប្រាកដនោះទេ។ ហេតុដូច្នេះហើយ មនុស្សបែបនេះមិនអាចប្រើប្រាស់បានទេ ពួកគេមិនសមនឹងការបំពេញភារកិច្ចនៅក្នុងដំណាក់របស់ព្រះជាម្ចាស់ឡើយ។ សូម្បីតែអស់អ្នកណាដែលជឿដោយពិតប្រាកដ ក៏មិនប្រាកដថាអាចបំពេញភារកិច្ចរបស់ខ្លួនតាមរបៀបដែលស្របតាមស្ដង់ដាបានដែរ ចុះទម្រាំតែអ្នកមិនជឿសាសនាម្នាក់ ដែលជាមិត្តភក្តិរបស់ពួកជំនុំទៅទៀត! មនុស្សមួយប្រភេទទៀត គឺជាអស់អ្នកណាដែលត្រូវបានបណ្ដេញចោល ហើយក្រុមនេះក៏ត្រូវបានបែងចែកជាច្រើនកាលៈទេសៈផងដែរ។

ខ្លឹមសារនៃការប្រកបលើកមុន ទាក់ទងនឹង ទំនួលខុសត្រូវទីប្រាំពីររបស់អ្នកដឹកនាំ និងអ្នកធ្វើការ ជាមូលដ្ឋានបានគ្របដណ្ដប់លើចំណុចសំខាន់ៗទាំងបីនេះ៖ មួយគឺការប្រើប្រាស់មនុស្សប្រភេទផ្សេងៗដោយសមហេតុផល ដោយផ្អែកលើលក្ខណៈមនុស្សជាតិរបស់ពួកគេ មួយទៀតគឺការប្រើប្រាស់មនុស្សប្រភេទផ្សេងៗដោយសមហេតុផល ដោយផ្អែកលើចំណុចខ្លាំងរបស់ពួកគេ ហើយមួយទៀតគឺរបៀបប្រព្រឹត្តចំពោះ និងប្រើប្រាស់មនុស្សប្រភេទពិសេសមួយចំនួន។ ចំណុចសំខាន់ៗទាំងបីនេះត្រូវបានប្រកបគ្នាដោយផ្អែកលើទិដ្ឋភាព មួយចំនួនដែលបានរៀបរាប់នៅក្នុងទំនួលខុសត្រូវទីប្រាំពីរ ហើយគោលការណ៍ទាំងអស់ត្រូវបានប្រកបគ្នាយ៉ាងច្បាស់លាស់។ មនុស្សខ្លះនិយាយថា៖ «ទោះបីជាគោលការណ៍ត្រូវបានប្រកបគ្នាយ៉ាងច្បាស់លាស់ក៏ដោយ នៅពេលជួបប្រទះបញ្ហាជាក់លាក់ និងកាលៈទេសៈពិសេសមួយចំនួន យើងនៅតែមិនដឹងថាត្រូវអនុវត្តគោលការណ៍ទាំងនេះដោយរបៀបណា ត្រូវប្រព្រឹត្តចំពោះមនុស្សដោយរបៀបណា ឬត្រូវដំឡើងតំណែង និងប្រើប្រាស់បុគ្គលម្នាក់ៗដោយរបៀបណានោះទេ ភាគច្រើនយើងនៅតែច្របូកច្របល់»។ តើបញ្ហាបែបនេះមានមែនដែរឬទេ? (មែនហើយ។) តើបញ្ហានេះគួរដោះស្រាយដោយរបៀបណា? ការពិចារណាទីមួយក្នុងការដំឡើងតំណែង និងប្រើប្រាស់មនុស្ស គឺតម្រូវការនៃកិច្ចការរបស់ដំណាក់ព្រះជាម្ចាស់។ ការពិចារណាទីពីរគឺថាតើឥទ្ធិពលនៃការប្រើប្រាស់បុគ្គលម្នាក់ទៅលើកិច្ចការរបស់ដំណាក់ព្រះជាម្ចាស់មានផលចំណេញច្រើនជាងការខាតបង់ ឬក៏ការខាតបង់ច្រើនជាងផលចំណេញ។ ប្រសិនបើលក្ខណៈមនុស្សជាតិរបស់បុគ្គលម្នាក់មានកំហុសឆ្គង ប៉ុន្តែការប្រើប្រាស់ពួកគេមានផលចំណេញច្រើនជាងការខាតបង់ចំពោះកិច្ចការរបស់ដំណាក់ព្រះជាម្ចាស់ នោះបុគ្គលបែបនេះអាចត្រូវបានប្រើប្រាស់ជាបណ្ដោះអាសន្ន រហូតដល់រកបានមនុស្សល្អជាងនេះ។ ប្រសិនបើការប្រើប្រាស់បុគ្គលនេះបណ្ដាលឱ្យមានគ្រោះថ្នាក់ច្រើនជាងផលល្អ និងខាតបង់ច្រើនជាងផលចំណេញដែលនាំឱ្យខូចខាត និង ខូចការដល់កិច្ចការរបស់ពួកជំនុំ នោះបុគ្គលបែបនេះដាច់ខាតមិនអាចប្រើប្រាស់បានឡើយ។ នេះគឺជាគោលការណ៍នៃការថ្លឹងថ្លែងពីគុណសម្បត្តិ និងគុណវិបត្តិដែលត្រូវតែយល់ឱ្យបានជាមុន នៅក្នុងស្ថានភាពដែលគ្មានបេក្ខជនសមរម្យ ហើយវាក៏ជាគោលការណ៍សម្រាប់ការប្រើប្រាស់មនុស្សជាបណ្ដោះអាសន្នផងដែរ។ នៅពេលមិនអាចរកបេក្ខជនសមរម្យបាន ហើយមិនច្បាស់ថាអ្នកណាអាចប្រសើរជាងគេ នៅពេលដែលមិនឃើញច្បាស់ថាអ្នកណាដែលសមទាំងស្រុងសម្រាប់កិច្ចការមួយ ហើយមនុស្សគ្រប់គ្នាមើលទៅប្រហាក់ប្រហែលគ្នា តើគួរធ្វើដូចម្ដេច? ជម្រើសតែមួយគត់គឺត្រូវស្វែងរកមនុស្សពីរនាក់ដែលមានការយល់ដឹងខាងវិញ្ញាណគួរសម ពោលគឺអស់អ្នកណាដែលយល់ពីសេចក្ដីពិតសុទ្ធសាធ ដើម្បីសហការគ្នាក្នុងការធ្វើកិច្ចការ។ ខណៈពេលដែលពួកគេបំពេញភារកិច្ចរបស់ពួកគេ សេចក្ដីពិតគួរតែត្រូវបានប្រកបគ្នាជាមួយពួកគេឱ្យបានច្រើន ហើយស្ថានភាពរបស់ពួកគេគួរតែត្រូវបានសង្កេត និងស្វែងយល់ នេះធ្វើឱ្យអាចកំណត់បានថា តើអ្នកណាមានគុណសម្បត្តិប្រសើរជាង ដែលធ្វើឱ្យការស្វែងរកបេក្ខជនដែលត្រឹមត្រូវកាន់តែងាយស្រួល។ មិនថារៀបចំឱ្យអ្នកណាធ្វើភារកិច្ចក៏ដោយ ក៏ត្រូវតែផ្អែកលើគុណសម្បត្តិ ចំណុចខ្លាំង និងចរិតលក្ខណៈរបស់ពួកគេដែរ នេះគឺជារឿងចាំបាច់។ ប្រសិនបើគេមិនអាចមើលធ្លុះទិដ្ឋភាពទាំងនេះ ហើយមិនយល់ថាបុគ្គលនោះមានចំណុចខ្លាំងអ្វីខ្លះទេ នោះដំបូងឡើយ ពួកគេគួរតែត្រូវបានចាត់តាំងឱ្យធ្វើភារកិច្ចសាមញ្ញមួយ ឬការងារដែលប្រើកម្លាំងខ្ល ឬត្រូវបានរៀបចំឱ្យស្ទាបស្ទង់រកអ្នកទទួលដំណឹងល្អសម្រាប់ការផ្សាយដំណឹងល្អ។ បន្ទាប់ពីរយៈពេលសាកល្បងមួយ ការតាមដាន និងការសង្កេតបន្ថែម ធ្វើឱ្យអាចវាយតម្លៃស្ថានភាពរបស់ពួកគេបានយ៉ាងត្រឹមត្រូវ និងកាន់តែងាយស្រួលក្នុងការកំណត់ភារកិច្ចដែលសមរម្យបំផុតសម្រាប់ពួកគេ។ ប្រសិនបើគុណសម្បត្តិរបស់ពួកគេអន់ពេក ហើយពួកគេខ្វះចំណុចខ្លាំង ការចាត់តាំងឱ្យពួកគេធ្វើការងារដែលប្រើកម្លាំងខ្លះគឺគ្រប់គ្រាន់ហើយ។ អ្នកដឹកនាំ និងអ្នកធ្វើការត្រូវតែស្វែងយល់អំពីអ្នកមើលការខុសត្រូវលើកិច្ចការសំខាន់ៗ ប្រធានផ្នែកផ្សាយដំណឹងល្អ ប្រធានក្រុមនីមួយៗ អ្នកដឹកនាំក្រុមផលិតភាពយន្ត ជាដើម ពីប្រភពផ្សេងៗ ហើយសង្កេត និងពិនិត្យពិច័យមនុស្សទាំងនេះឱ្យកាន់តែដិតដល់ មុននឹងពួកគេអាចប្រាកដអំពីមនុស្សទាំងនោះបាន។ មានតែតាមរយៈការចាត់តាំងភារកិច្ចដល់មនុស្សដោយប្រុងប្រយ័ត្នតាមរបៀបនេះទេ ទើបពួកគេអាចធានាថាការរៀបចំទាំងនោះសមស្រប ហើយថាមនុស្សទាំងនោះនឹងមានប្រសិទ្ធភាពនៅក្នុងភារកិច្ចរបស់ពួកគេ។ មនុស្សខ្លះនិយាយថា៖ «សូម្បីតែអ្នកមិនជឿសាសនាក៏និយាយដែរថា 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ'។ ហេតុអ្វីបានជាដំណាក់របស់ព្រះជាម្ចាស់មិនទុកចិត្តមនុស្សដូច្នេះ? ពួកគេទាំងអស់សុទ្ធតែជាអ្នកជឿ តើពួកគេអាចអាក្រក់ដល់កម្រិតណាទៅ? តើពួកគេមិនមែនសុទ្ធតែជាមនុស្សល្អទេឬ? ហេតុអ្វីបានជាដំណាក់របស់ព្រះជាម្ចាស់ត្រូវតែស្វែងយល់ពីពួកគេ មើលការខុសត្រូវលើពួកគេ និងសង្កេតពួកគេដូច្នេះ?» តើពាក្យសម្ដីទាំងនេះត្រឹមត្រូវដែរឬទេ? តើពួកគេមានបញ្ហាឬ? (មែនហើយ។) តើការស្វែងយល់ពីនរណាម្នាក់ និងការសង្កេតពួកគេឱ្យបានស៊ីជម្រៅ និងការប្រាស្រ័យទាក់ទងជាមួយពួកគេយ៉ាងជិតស្និទ្ធ ស្របតាមគោលការណ៍ដែរឬទេ? គឺស្របតាមគោលការណ៍ទាំងស្រុង។ តើវាស្របតាមគោលការណ៍មួយណា? (ចំណុចទីបួននៃទំនួលខុសត្រូវរបស់អ្នកដឹកនាំ និងអ្នកធ្វើការ៖ «តាមដានជាប់ជានិច្ចនូវស្ថានភាពរបស់អ្នកមើលការខុសត្រូវលើកិច្ចការផ្សេងៗ និងបុគ្គលិកដែលទទួលខុសត្រូវលើការងារសំខាន់ៗនានា ហើយកែតម្រូវការចាត់តាំងភារកិច្ចរបស់ពួកគេ ឬបណ្ដេញពួកគេចេញភ្លាមៗតាមការចាំបាច់ ដើម្បីការពារ ឬកាត់បន្ថយការខាតបង់ដែលបណ្ដាលមកពីការប្រើប្រាស់មនុស្សមិនសមរម្យ និងធានាប្រសិទ្ធភាព និងដំណើរការរលូននៃកិច្ចការ»។) នេះគឺជាចំណុចយោងដ៏ល្អមួយ ប៉ុន្តែតើមូលហេតុពិតប្រាកដនៃការធ្វើបែបនេះគឺជាអ្វី? គឺដោយសារតែមនុស្សមាននិស្ស័យពុករលួយ។ ទោះបីជាសព្វថ្ងៃនេះ មានមនុស្សជាច្រើនធ្វើភារកិច្ចក៏ដោយ ក៏មានមនុស្សតិចតួចប៉ុណ្ណោះដែលដេញតាមសេចក្ដីពិត។ មានមនុស្សតិចតួចណាស់ដែលដេញតាមសេចក្ដីពិត និងចូលទៅក្នុងតថភាព នៅពេលដែលពួកគេធ្វើភារកិច្ចរបស់ខ្លួន។ សម្រាប់មនុស្សភាគច្រើន ពួកគេនៅតែធ្វើអ្វីៗដោយគ្មានគោលការណ៍ ពួកគេនៅតែមិនមែនជាមនុស្សដែលចុះចូលនឹងព្រះជាម្ចាស់យ៉ាងពិតប្រាកដឡើយ។ ពួកគេគ្រាន់តែអះអាងថា ពួកគេស្រឡាញ់សេចក្ដីពិត សុខចិត្តដេញតាមសេចក្ដីពិត និងសុខចិត្តខិតខំដើម្បីសេចក្ដីពិត ប៉ុន្តែគេនៅតែមិនដឹងថា ការប្ដេជ្ញាចិត្តរបស់ពួកគេនឹងស្ថិតស្ថេរបានយូរប៉ុណ្ណានោះទេ។ មនុស្សដែលមិនដេញតាមសេចក្ដីពិត ងាយនឹងបញ្ចេញនិស្ស័យពុករលួយរបស់ពួកគេនៅគ្រប់ពេលវេលា ឬគ្រប់ទីកន្លែង។ ពួកគេគ្មានស្មារតីទទួលខុសត្រូវចំពោះភារកិច្ចរបស់ខ្លួនឡើយ ពួកគេជាញឹកញាប់ធ្វើការបង្គ្រប់កិច្ច ពួកគេធ្វើតាមតែចិត្តចង់របស់ខ្លួន ហើយថែមទាំងមិនអាចទទួលយកការលួសកាត់បានទៀតផង។ នៅពេលដែលពួកគេមានអារម្មណ៍អវិជ្ជមាន និងខ្សោយ ពួកគេងាយនឹងបោះបង់ចោលកិច្ចការរបស់ពួកគេ។ រឿងនេះកើតឡើងជាញឹកញាប់ ដែលជារឿងធម្មតាបំផុត នេះគឺជារបៀបប្រព្រឹត្តរបស់អស់អ្នកណាដែលមិនដេញតាមសេចក្ដីពិត។ ដូច្នេះហើយ នៅពេលដែលមនុស្សមិនទាន់ទទួលបានសេចក្តីពិត ពួកគេជាមនុស្សដែលមិនគួរឱ្យជឿជាក់ និងមិនគួរឱ្យទុកចិត្តបានឡើយ។ តើឃ្លាថា ពួកគេមិនគួរឱ្យទុកចិត្ត មានន័យដូចម្ដេចទៅ? ឃ្លានេះមានន័យថា កាលណាពួកគេជួបនឹងការលំបាក ឬឧបសគ្គ ពួកគេទំនងជាបរាជ័យ ហើយមានអារម្មណ៍អវិជ្ជមាន និងខ្សោយ។ តើអ្នកដែលច្រើនតែមានអារម្មណ៍អវិជ្ជមាន និងខ្សោយ ជាមនុស្សគួរឱ្យទុកចិត្តបានទេ? ពិតជាមិនបានឡើយ។ ប៉ុន្តែមនុស្សដែលយល់ពីសេចក្តីពិត គឺមានលក្ខណៈខុសពីនេះ។ មនុស្សដែលយល់ពីសេចក្ដីពិតយ៉ាងពិតប្រាកដ ច្បាស់ជាមានចិត្តដែលកោតខ្លាចព្រះជាម្ចាស់ និងដួងចិត្តដែលចុះចូលនឹងព្រះជាម្ចាស់ ហើយមានតែមនុស្សដែលមានចិត្តកោតខ្លាចព្រះជាម្ចាស់ប៉ុណ្ណោះ ទើបជាមនុស្សដែលគួរឱ្យទុកចិត្ត។ មនុស្សដែលគ្មានចិត្តកោតខ្លាចព្រះជាម្ចាស់ គឺមិនគួរឱ្យទុកចិត្តឡើយ។ តើគួរប្រព្រឹត្តចំពោះមនុស្សដែលគ្មានចិត្តកោតខ្លាចព្រះជាម្ចាស់ដោយរបៀបណា? ជាការពិតណាស់ ពួកគេគួរតែទទួលបានជំនួយ និងការគាំទ្រប្រកបដោយសេចក្ដីស្រឡាញ់។ ពួកគេគួរតែត្រូវបានតាមដានឱ្យបានដិតដល់ជាងមុន នៅពេលដែលពួកគេ ធ្វើភារកិច្ចរបស់ខ្លួន ហើយផ្ដល់ជំនួយ និងការចង្អុលបង្ហាញបន្ថែម ទាល់តែបែបនោះទើបអាចធានាបានថា ពួកគេធ្វើភារកិច្ចរបស់ខ្លួនប្រកបដោយប្រសិទ្ធភាព។ ហើយតើការធ្វើបែបនេះមានគោលបំណងអ្វីទៅ? គោលបំណងដ៏សំខាន់បំផុត គឺដើម្បីប្រកាន់ខ្ជាប់តាមកិច្ចការនៃដំណាក់របស់ព្រះជាម្ចាស់។ គោលបំណងទីពីរចំពោះរឿងនេះ គឺដើម្បីកំណត់បញ្ហាភ្លាមៗ ផ្គត់ផ្គង់ គាំទ្រពួកគេ ហើយដោះស្រាយ ឬលួសកាត់ពួកគេភ្លាមៗ កែតម្រូវការភ្លាំងភ្លាត់របស់ពួកគេ និងប៉ះប៉ូវចំណុចខ្វះខាត និងភាពទន់ខ្សោយរបស់ពួកគេ។ ការនេះមានប្រយោជន៍ដល់មនុស្ស ហើយគ្មានគំនិតព្យាបាទនោះទេ។ ការមើលការខុសត្រូវមនុស្ស ការសង្កេតពួកគេ ការព្យាយាមស្វែងយល់ពីពួកគេទាំងអស់នេះគឺដើម្បីជួយពួកគេឱ្យចូលទៅក្នុងមាគ៌ាត្រឹមត្រូវនៃជំនឿលើព្រះជាម្ចាស់ ដើម្បីឱ្យពួកគេអាចបំពេញភារកិច្ចរបស់ខ្លួនតាមការតម្រូវរបស់ព្រះជាម្ចាស់ និងស្របតាមគោលការណ៍ ដើម្បីបញ្ឈប់ពួកគេពីការបង្កការរំខាន ឬការបង្អាក់ និងដើម្បីបញ្ឈប់ពួកគេពីការធ្វើកិច្ចការដែលឥតប្រយោជន៍។ គោលបំណងនៃការធ្វើបែបនេះ គឺទាំងស្រុងដើម្បីបង្ហាញពីទំនួលខុសត្រូវចំពោះពួកគេ និងចំពោះកិច្ចការរបស់ដំណាក់ព្រះជាម្ចាស់ គឺគ្មានចេតនាអាក្រក់ឡើយ។ ឧបមាថាមាននរណាម្នាក់និយាយថា៖ «ដូច្នេះនេះគឺជាគោលការណ៍ដែលដំណាក់របស់ព្រះជាម្ចាស់ប្រព្រឹត្តចំពោះមនុស្ស នេះគឺជាវិធីសាស្ត្រដែលពួកគេប្រើ។ ចាប់ពីពេលនេះតទៅ ខ្ញុំត្រូវតែប្រុងប្រយ័ត្ន។ នៅក្នុងដំណាក់របស់ព្រះជាម្ចាស់ គឺគ្មានអារម្មណ៍សុវត្ថិភាពទេ។ តែងតែមាននរណាម្នាក់ចាំមើលអ្នក វាពិបាកក្នុងការធ្វើភារកិច្ចរបស់អ្នកណាស់!» តើពាក្យសម្ដីនេះត្រឹមត្រូវដែរឬទេ? តើមនុស្សប្រភេទណាដែលនិយាយពាក្យបែបនេះ? (អ្នកមិនជឿសាសនា។) អ្នកមិនជឿសាសនា មនុស្សដែលមិនសមហេតុផល និងអស់អ្នកណាដែលខ្វះការយល់ដឹងខាងវិញ្ញាណ។ ពួកគេមានទំនោរនិយាយពាក្យសម្តីផ្តេសផ្តាសដោយមិនយល់ពីសេចក្ដីពិត។ តើបញ្ហានៅត្រង់ណា? តើពាក្យសម្ដីទាំងនេះមិនមែនជាការវិនិច្ឆ័យ និងការថ្កោលទោសកិច្ចការរបស់ពួកជំនុំទេឬ? វាក៏ជាការវិនិច្ឆ័យ និងការថ្កោលទោសចំពោះសេចក្ដីពិត និងអ្វីៗដែលវិជ្ជមានផងដែរ។ អស់អ្នកណាដែលអាចនិយាយពាក្យបែបនេះបាន ពិតជាមនុស្សវង្វេង ដែលមិនយល់ពីសេចក្ដីពិត ហើយពួកគេទាំងអស់គឺជាអ្នកមិនជឿសាសនា ដែលមិនស្រឡាញ់សេចក្ដីពិត។

ដំណាក់ព្រះជាម្ចាស់មើលខុសត្រូវ សង្កេត និងព្យាយាមស្វែងយល់ពីអស់អ្នកណាដែលធ្វើភារកិច្ច។ តើអ្នករាល់គ្នាអាចទទួលយកគោលការណ៍នៃដំណាក់របស់ព្រះជាម្ចាស់នេះបានដែរឬទេ? (បាន)។ វាជារឿងដ៏ល្អប្រសើរណាស់ ប្រសិនបើអ្នកអាចទទួលយកការដែលដំណាក់របស់ព្រះជាម្ចាស់មើលការខុសត្រូវ សង្កេត និងព្យាយាមស្វែងយល់ពីអ្នកបាន។ វាជួយអ្នកក្នុងការបំពេញភារកិច្ចរបស់អ្នកដោយអ្នកអាចធ្វើភារកិច្ចរបស់អ្នកក្នុងរបៀបដែលស្របតាមស្ដង់ដា និងបំពេញតាមបំណងព្រះហឫទ័យរបស់ព្រះជាម្ចាស់។ វាផ្ដល់ផលប្រយោជន៍ និងជួយអ្នកដោយគ្មានគុណវិបត្តិអ្វីទាល់តែសោះ។ នៅពេលដែលអ្នកបានយល់ពីគោលការណ៍នេះហើយ តើអ្នកមិនគួរឈប់មានអារម្មណ៍ទាស់ទទឹង ឬការប្រុងប្រយ័ត្នការពារខ្លួនណាមួយចំពោះការមើលការខុសត្រូវរបស់អ្នកដឹកនាំ អ្នកធ្វើការ និងរាស្ដ្ររើសតាំងរបស់ព្រះជាម្ចាស់ទៀតទេឬ? ទោះបីជាពេលខ្លះមាននរណាម្នាក់ព្យាយាមស្វែងយល់ពីអ្នក សង្កេតអ្នក និងមើលការខុសត្រូវលើការងាររបស់អ្នកក៏ដោយ ក៏នេះមិនមែនជារឿងដែលសំដៅលើបុគ្គលអ្នកផ្ទាល់នោះទេ។ ហេតុអ្វីបានជាខ្ញុំនិយាយដូច្នេះ? ពីព្រោះកិច្ចការដែលជារបស់អ្នកនៅពេលនេះ ភារកិច្ចដែលអ្នកបំពេញ និងការងារណាក៏ដោយដែលអ្នកធ្វើ មិនមែនជាកិច្ចការឯកជន ឬការងារផ្ទាល់ខ្លួនរបស់បុគ្គលណាម្នាក់ឡើយ វាពាក់ព័ន្ធនឹងកិច្ចការរបស់ដំណាក់ព្រះជាម្ចាស់ ហើយទាក់ទងនឹងផ្នែកមួយនៃកិច្ចការរបស់ព្រះជាម្ចាស់។ ដូច្នេះហើយ នៅពេលដែលនរណាម្នាក់ចំណាយពេលបន្តិចបន្តួចដើម្បីមើលការខុសត្រូវ ឬសង្កេតអ្នក ឬស្វែងយល់ពីអ្នកឱ្យបានស៊ីជម្រៅ ដោយព្យាយាមនិយាយគ្នា ស្មោះត្រង់ចេញពីចិត្តជាមួយអ្នក និងស្វែងយល់ថាតើ សភាពរបស់អ្នកយ៉ាងម៉េចដែរក្នុងអំឡុងពេលនេះ ហើយសូម្បីតែពេលខ្លះឥរិយាបថរបស់ពួកគេរាងតឹងរ៉ឹងបន្តិច ហើយពួកគេលួសកាត់ ប្រៀនប្រដៅ និងស្ដីបន្ទោសអ្នកខ្លះៗ ទាំងអស់នេះគឺដោយសារតែពួកគេមានឥរិយាបថប្រកបដោយមនសិកា និងការទទួលខុសត្រូវចំពោះកិច្ចការរបស់ដំណាក់ព្រះជាម្ចាស់។ អ្នកមិនគួរមានគំនិត ឬអារម្មណ៍អវិជ្ជមានណាមួយចំពោះរឿងនេះឡើយ។ តើវាមានន័យដូចម្ដេច ប្រសិនបើអ្នកអាចទទួលយកបាននៅពេលដែលអ្នកដទៃមើលការខុសត្រូវ សង្កេត និងព្យាយាមស្វែងយល់ពីអ្នក? នោះមានន័យថា នៅក្នុងចិត្តរបស់អ្នក អ្នកទទួលយកការពិនិត្យពិច័យរបស់ព្រះជាម្ចាស់ហើយ។ ប្រសិនបើអ្នកមិនទទួលយកការមើលការខុសត្រូវ ការសង្កេត និងការព្យាយាមស្វែងយល់ពីអ្នករបស់មនុស្សទេប្រសិនបើអ្នកប្រឆាំងទាស់នឹងរឿងទាំងអស់នេះតើអ្នកអាចទទួលយកការពិនិត្យពិច័យរបស់ព្រះជាម្ចាស់បានដែរឬទេ? ការពិនិត្យពិច័យរបស់ព្រះជាម្ចាស់គឺលម្អិត ស៊ីជម្រៅ និងត្រឹមត្រូវជាងនៅពេលមនុស្សព្យាយាមស្វែងយល់ពីអ្នកទៅទៀត។ សេចក្ដីតម្រូវរបស់ព្រះជាម្ចាស់គឺកាន់តែជាក់លាក់ តឹងរ៉ឹង និងស៊ីជម្រៅជាងនោះទៅទៀត។ ប្រសិនបើអ្នកមិនអាចទទួលយកការមើលការខុសត្រូវពីរាស្ដ្ររើសតាំងរបស់ព្រះជាម្ចាស់បានទេ តើការអះអាងរបស់អ្នកដែលថាអ្នកអាចទទួលយកការពិនិត្យពិច័យរបស់ព្រះជាម្ចាស់បាននោះមិនមែនជាពាក្យទទេទេឬ? ដើម្បីឱ្យអ្នកអាចទទួលយកការពិនិត្យពិច័យ និងការត្រួតពិនិត្យរបស់ព្រះជាម្ចាស់បាន អ្នកត្រូវតែទទួលយកការមើលការខុសត្រូវពីដំណាក់របស់ព្រះជាម្ចាស់ អ្នកដឹកនាំ និងអ្នកធ្វើការ ឬបងប្អូនប្រុសស្រីជាមុនសិន។ មនុស្សខ្លះនិយាយថា៖ «ខ្ញុំមានសិទ្ធិមនុស្ស ខ្ញុំមានសេរីភាពរបស់ខ្ញុំ ខ្ញុំមានរបៀបធ្វើការរបស់ខ្ញុំ។ ការដែលត្រូវគេមើលការខុសត្រូវ និងត្រួតពិនិត្យគ្រប់រឿងដែលខ្ញុំធ្វើ តើនេះមិនមែនជារបៀបរស់នៅដែល ពិបាកដកដង្ហើមទេឬ? តើសិទ្ធិមនុស្សរបស់ខ្ញុំនៅឯណា? តើសេរីភាពរបស់ខ្ញុំនៅឯណា?» តើពាក្យសម្ដីនេះត្រឹមត្រូវដែរឬទេ? តើសិទ្ធិមនុស្ស និងសេរីភាពជាសេចក្ដីពិតដែរឬទេ? វាមិនមែនជាសេចក្ដីពិតទេ។ សិទ្ធិមនុស្ស និងសេរីភាពគ្រាន់តែជា វិធីដែលមានអរិយធម៌ និងមានការរីកចម្រើនបន្ថែមក្នុងការប្រព្រឹត្តចំពោះមនុស្សនៅក្នុងសង្គមមនុស្សប៉ុណ្ណោះ ប៉ុន្តែនៅក្នុងដំណាក់របស់ព្រះជាម្ចាស់ ព្រះបន្ទូលរបស់ព្រះជាម្ចាស់ និងសេចក្ដីពិតគឺលើសអ្វីៗទាំងអស់។ គេមិនអាចលើកយកព្រះបន្ទូលមកនិយាយក្នុងពេលតែមួយជាមួយនឹង «សិទ្ធិមនុស្ស» និង «សេរីភាព» បានឡើយ។ ដូច្នេះហើយ នៅក្នុងដំណាក់របស់ព្រះជាម្ចាស់ អ្វីក៏ដោយដែលត្រូវបានធ្វើគឺមិនមែនផ្អែកលើទ្រឹស្ដី ឬចំណេះដឹងខ្ពង់ខ្ពស់របស់ពិភពដែលមិនជឿសាសនានោះទេ ប៉ុន្តែគឺផ្អែកលើព្រះបន្ទូលរបស់ព្រះជាម្ចាស់ និងសេចក្ដីពិត។ ដូច្នេះ នៅពេលដែលមនុស្សខ្លះនិយាយថា ពួកគេចង់បានសិទ្ធិមនុស្ស និងសេរីភាព តើនេះស្របតាមគោលការណ៍ដែរឬទេ? (មិនស្របតាមទេ)។ វាច្បាស់ណាស់ថា វាមិនស្របតាមគោលការណ៍នៃការធ្វើភារកិច្ចឡើយ។ អ្នកស្ថិតនៅក្នុងដំណាក់របស់ព្រះជាម្ចាស់កំពុងធ្វើភារកិច្ចរបស់ភាវៈដែលបានបង្កើតមក មិនមែនធ្វើការនៅក្នុងសង្គមដើម្បីរកប្រាក់នោះទេ។ ដូច្នេះហើយ មិនចាំបាច់ឱ្យនរណាម្នាក់ចេញមុខការពារសិទ្ធិមនុស្សរបស់អ្នកឡើយ រឿងបែបនេះគឺមិនចាំបាច់ទេ។ តើមនុស្សភាគច្រើនមានការវែកញែកទាក់ទងនឹងសិទ្ធិមនុស្ស និងសេរីភាពដែរឬទេ? ទាំងនេះស្ថិតក្នុងគំនិត និងទស្សនៈរបស់មនុស្ស ហើយមិនអាចលើកយកមកនិយាយក្នុងពេលតែមួយជាមួយនឹងសេចក្ដីពិតបានឡើយ គំនិតបែបនេះមិនអាចអនុវត្តបាននៅក្នុងដំណាក់របស់ព្រះជាម្ចាស់ទេ។ ការដែលអ្នកដឹកនាំមើលការខុសត្រូវលើការងាររបស់អ្នកគឺជារឿងល្អ។ ហេតុអ្វី? ពីព្រោះវាមានន័យថា ពួកគេកំពុងទទួលខុសត្រូវចំពោះកិច្ចការរបស់ពួកជំនុំ នេះគឺជាភារកិច្ចរបស់ពួកគេ ជាទំនួលខុសត្រូវរបស់ពួកគេ។ ការដែលអាចបំពេញទំនួលខុសត្រូវនេះបាន បង្ហាញថាពួកគេជាអ្នកដឹកនាំដែលមានសមត្ថភាព ជាអ្នកដឹកនាំដ៏ល្អម្នាក់។ ប្រសិនបើអ្នកត្រូវបានគេឱ្យសេរីភាព និងសិទ្ធិមនុស្សពេញលេញ ហើយអ្នកអាចធ្វើអ្វីក៏បានតាមតែចិត្តចង់ ធ្វើតាមបំណងប្រាថ្នារបស់អ្នក និងរីករាយនឹងសេរីភាព និងប្រជាធិបតេយ្យពេញលេញ ហើយទោះជាអ្នកធ្វើអ្វី ឬធ្វើដោយរបៀបណាក៏ដោយ ក៏អ្នកដឹកនាំមិនខ្វល់ ឬមិនមើលការខុសត្រូវ មិនដែលសួរនាំអ្នក មិនត្រួតពិនិត្យការងាររបស់អ្នក មិននិយាយអ្វីនៅពេលរកឃើញបញ្ហា ហើយមានតែការលួងលោម ឬចរចាជាមួយអ្នកប៉ុណ្ណោះ តើពួកគេជាអ្នកដឹកនាំល្អដែរឬទេ? ច្បាស់ណាស់ថាមិនមែនទេ។ អ្នកដឹកនាំបែបនេះកំពុងធ្វើបាបអ្នកហើយ។ ពួកគេបណ្ដោយឱ្យអ្នកប្រព្រឹត្តអំពើអាក្រក់ អនុញ្ញាតឱ្យអ្នកប្រឆាំងនឹងគោលការណ៍ និងធ្វើតាមតែចិត្តចង់។ ពួកគេកំពុងរុញអ្នកឆ្ពោះទៅរករណ្ដៅភ្លើង។ នេះមិនមែនជាអ្នកដឹកនាំដែលទទួលខុសត្រូវ និងស្របតាមស្ដង់ដានោះទេ។ ផ្ទុយទៅវិញ ប្រសិនបើអ្នកដឹកនាំម្នាក់អាចមើលការខុសត្រូវអ្នកជាប្រចាំ រកឃើញបញ្ហានៅក្នុងការងាររបស់អ្នក ហើយដាស់តឿន ឬស្ដីបន្ទោស និងលាតត្រដាងអ្នកភ្លាមៗ ព្រមទាំងកែតម្រូវ និងជួយដោះស្រាយសកម្មភាពដែលមិនត្រឹមត្រូវ និងការ ខុសឆ្គងរបស់អ្នកក្នុងការធ្វើភារកិច្ចឱ្យបានទាន់ពេលវេលា ហើយនៅក្រោមការមើលការខុសត្រូវ ការស្ដីបន្ទោស ការផ្គត់ផ្គង់ និងជំនួយរបស់ពួកគេឥរិយាបថខុសឆ្គងរបស់អ្នកចំពោះភារកិច្ចក៏បានផ្លាស់ប្ដូរ អ្នកអាចបោះបង់ចោលទស្សនៈមិនសមហេតុផលមួយចំនួន គំនិតផ្ទាល់ខ្លួនរបស់អ្នក និងអ្វីៗដែលកើតចេញពីភាពឆេវឆាវ ក៏ថយចុះបន្តិចម្ដងៗ ហើយអ្នកអាចទទួលយកដោយចិត្តស្ងប់នូវពាក្យសម្ដី និងទស្សនៈដែលត្រឹមត្រូវ និងស្របតាមគោលការណ៍សេចក្ដីពិត តើនេះមិនមានប្រយោជន៍សម្រាប់អ្នកទេឬ? ផលប្រយោជន៍ពិតជាធំធេងណាស់!

ដំណាក់របស់ព្រះជាម្ចាស់ប្រព្រឹត្តចំពោះអ្នកដឹកនាំ និងអ្នកធ្វើការរបស់ខ្លួនដោយអនុវត្តការមើលការខុសត្រូវ ការសង្កេត និងការស្វែងយល់។ តើអ្វីជាមូលដ្ឋាន សម្រាប់ប្រព្រឹត្តចំពោះមនុស្សតាមរបៀបនេះ? ហេតុអ្វីបានជាត្រូវប្រព្រឹត្តចំពោះមនុស្សតាមរបៀបនេះ? តើនេះមិនមែនជាវិធីសាស្ត្រ និងរបៀបដែលកើតចេញពីគោលការណ៍នៃការស្មោះត្រង់ ម៉ឺងម៉ាត់ និងការទទួលខុសត្រូវចំពោះភារកិច្ចរបស់ខ្លួនទេឬ? (មែនហើយ។) ប្រសិនបើអ្នកដឹកនាំម្នាក់មិនដែលមើលការខុសត្រូវ សង្កេត ឬស្វែងយល់ឱ្យបានស៊ីជម្រៅពីមនុស្សដែលពួកគេទទួលខុសត្រូវក្នុងការ ធ្វើភារកិច្ចទេ តើពួកគេអាចត្រូវបានចាត់ទុកថាជាអ្នកដឹកនាំដែលស្មោះត្រង់នឹងភារកិច្ចរបស់ខ្លួនបានទេ? ច្បាស់ណាស់ ថាមិនអាចទេ។ តើអ្នកដឹកនាំ អ្នកធ្វើការ និងអ្នកមើលការខុសត្រូវរបស់អ្នកបានត្រួតពិនិត្យការងាររបស់អ្នកដែរឬទេ? តើពួកគេបានជជីកសួរអំពីវឌ្ឍនភាពនៃការងាររបស់អ្នកដែរឬទេ? តើពួកគេបានដោះស្រាយបញ្ហាដែលកើតឡើងក្នុងការងាររបស់អ្នកដែរឬទេ? តើពួកគេបានកែតម្រូវចំណុចខ្វះខាត ឬ ការខុសឆ្គងជាក់ស្ដែងណាមួយក្នុងការងាររបស់អ្នកដែរឬទេ? តើពួកគេបានផ្ដល់ជំនួយ ការផ្គត់ផ្គង់ ការគាំទ្រ ឬការលួសកាត់ទាក់ទងនឹងការបង្ហាញចេញ និងការបើក ឱ្យដឹងផ្សេងៗនៃលក្ខណៈមនុស្សជាតិរបស់អ្នក និងការដេញតាមការចូលទៅក្នុងជីវិតរបស់អ្នកដែរឬទេ? ប្រសិនបើអ្នកដឹកនាំម្នាក់មិនត្រឹមតែមិនដែលផ្ដល់ការណែនាំសម្រាប់អស់អ្នកណាដែលបំពេញភារកិច្ចធម្មតាប៉ុណ្ណោះទេ ប៉ុន្តែថែមទាំងមិនដែលផ្ដល់ការប្រកប ជំនួយ ឬការគាំទ្រសម្រាប់អស់អ្នកណាដែលចូលរួមក្នុងកិច្ចការសំខាន់ៗទៀតផងគឺមិនបាច់និយាយដល់ការមើលការខុសត្រូវ ការសង្កេត ឬការស្វែងយល់ឱ្យបានស៊ីជម្រៅនោះទេ។ បើគ្មានការបង្ហាញចេញ និងសកម្មភាពទាំងនេះទេ តើអ្នកដឹកនាំនេះអាចត្រូវបានចាត់ទុកថាជាអ្នកដឹកនាំដែលធ្វើកិច្ចការជាក់ស្ដែងបានទេ? តើពួកគេស្របតាមស្ដង់ដាជាអ្នកដឹកនាំដែរឬទេ? (មិនស្របតាមទេ)។ មនុស្សខ្លះនិយាយថា៖ «អ្នកដឹកនាំរបស់យើងគ្រាន់តែរៀបចំការជួបជុំគ្នាឱ្យយើងពីរដងប៉ុណ្ណោះក្នុងមួយសប្ដាហ៍ ប្រកបគ្នាអំពីព្រះបន្ទូលរបស់ព្រះជាម្ចាស់បន្តិចបន្តួច រួចហើយអានការប្រកបខ្លះៗពីខាងលើ ហើយពេលខ្លះពួកគេប្រកបគ្នាអំពីការយល់ដឹងពីបទពិសោធផ្ទាល់ខ្លួនរបស់ពួកគេ។ ប៉ុន្តែពួកគេមិនដែលផ្ដល់ដំបូន្មាន ការផ្គត់ផ្គង់ ឬជំនួយណាមួយទាក់ទងនឹង សភាពផ្សេងៗរបស់យើង ក៏ដូចជាការលំបាកដែលយើងជួបប្រទះនៅពេលធ្វើភារកិច្ច ឬក្នុងការចូលទៅក្នុងជីវិតឡើយ»។ ចុះអ្នកយល់ឃើញអំពីអ្នកដឹកនាំនេះវិញ យ៉ាងម៉េចដែរ? (ពួកគេមិនស្របតាមស្ដង់ដាទេ ពួកគេជាអ្នកដឹកនាំក្លែងក្លាយ។) ប្រសិនបើអ្នកដឹកនាំម្នាក់មិនខ្វល់ពីការងាររបស់ខ្លួន ឬ សភាពផ្សេងៗរបស់មនុស្សក្រោមបង្គាប់របស់ពួកគេ ហើយក៏មិនបំពេញទំនួលខុសត្រូវរបស់ខ្លួនដែរ នោះពួកគេមិនស្របតាមស្ដង់ដាជាអ្នកដឹកនាំឡើយ។ ពួកគេមិនមើលការខុសត្រូវ សង្កេត ឬព្យាយាមស្វែងយល់ពីនរណាម្នាក់ឡើយ។ រាល់ពេល ការសន្ទនារបស់អ្នកជាមួយពួកគេគឺបែបនេះ៖ «ឥឡូវនេះ ម្នាក់នេះយ៉ាងម៉េចហើយ?» «ខ្ញុំកំពុងសង្កេតមើលពួកគេ»។ «តើអ្នកសង្កេតមើលយូរប៉ុនណាហើយ? តើអ្នកស្គាល់ពួកគេច្បាស់ទេ?» «ខ្ញុំសង្កេតមើលពួកគេមួយឆ្នាំឬពីរឆ្នាំហើយ។ ខ្ញុំនៅតែមិនសូវស្គាល់ពួកគេច្បាស់ទេ»។ «ចុះម្នាក់នោះវិញ?» «ខ្ញុំនៅតែមិនសូវច្បាស់ពីពួកគេដែរ ប៉ុន្តែពួកគេអាចស៊ូទ្រាំនឹងការលំបាកក្នុងការធ្វើភារកិច្ច មានការប្ដេជ្ញាចិត្ត និងសុខចិត្តប្រើប្រាស់ខ្លួនឯងដើម្បីព្រះជាម្ចាស់»។ «ទាំងអស់នោះគឺសំបកក្រៅទេ។ ចុះការដេញតាមសេចក្ដីពិតរបស់ពួកគេវិញយ៉ាងម៉េចដែរ?» «ខ្ញុំក៏ត្រូវស្វែងយល់ពីរឿងនោះដែរឬ? ដូចនេះ ខ្ញុំនឹងពិនិត្យមើលវា»។ រយៈពេលយូរប៉ុនណាទៀតដែលអ្នកត្រូវរង់ចាំលទ្ធផល បន្ទាប់ពីពួកគេនិយាយថាពួកគេនឹងពិនិត្យមើលវា គឺមិនត្រូវបានដឹងឡើយ វាជារឿងដែលមិនប្រាកដប្រជា។ អ្នកដឹកនាំក្លែងក្លាយបែបនេះ គឺមិនគួរឱ្យទុកចិត្តនៅក្នុងកិច្ចការរបស់ពួកគេឡើយ។

តើអ្នកដឹកនាំ និងអ្នកមើលការខុសត្រូវរបស់ពួកជំនុំអ្នក មានឥរិយាបថទទួលខុសត្រូវចំពោះការងាររបស់អ្នករាល់គ្នាដែរឬទេ? តើពួកគេពិតជាយល់ច្បាស់ និងស្វែងយល់ពីសភាពរបស់អ្នករាល់គ្នាទាក់ទងនឹងការងារដែរឬទេ? តើចំណុចការងារនេះត្រូវបានដោះស្រាយដិតដល់ហើយឬនៅ? (នៅទេ)។ គ្មាននរណាម្នាក់បានដោះស្រាយចំណុចនេះបានដិតដល់ទេ គ្មាននរណាម្នាក់បានឈានដល់ចំណុចនៃការស្មោះត្រង់នឹងភារកិច្ចរបស់ខ្លួន និងការម៉ឺងម៉ាត់ និងទទួលខុសត្រូវចំពោះការងារឡើយ។ បើអីចឹង តើការសម្រេចបាននូវចំណុចនេះងាយស្រួលឬទេ? តើវាពិបាកទេ? វាមិនពិបាកទេ។ ប្រសិនបើអ្នកពិតជាមានគុណសម្បត្តិដល់កម្រិតណាមួយ ពិតជាយល់ច្បាស់ពីជំនាញវិជ្ជាជីវៈនៅក្នុងវិសាលភាពនៃទំនួលខុសត្រូវរបស់អ្នក ហើយមិនមែនជាអ្នកក្រៅវិជ្ជាជីវៈទេ នោះអ្នកគ្រាន់តែត្រូវកាន់ខ្ជាប់នូវពាក្យមួយឃ្លាប៉ុណ្ណោះ នោះអ្នក នឹងអាចស្មោះត្រង់នឹងភារកិច្ចរបស់ខ្លួនបាន។ តើពាក្យមួយឃ្លានោះជាអ្វី? គឺ «យកចិត្តទុកដាក់លើវា»។ ប្រសិនបើអ្នកយកចិត្តទុកដាក់លើរឿងរ៉ាវនានា និងយកចិត្តទុកដាក់លើមនុស្ស នោះអ្នកនឹងអាចស្មោះត្រង់ និងទទួលខុសត្រូវនៅក្នុងភារកិច្ចរបស់អ្នកបានហើយ។ តើពាក្យមួយឃ្លានេះងាយស្រួលអនុវត្តដែរឬទេ? តើអ្នកអនុវត្តវាដោយរបៀបណា? វាមិនមែនមានន័យថា ប្រើត្រចៀកដើម្បីស្ដាប់ ឬប្រើខួរក្បាលដើម្បីគិតនោះទេ។ វាមានន័យថា ការប្រើចិត្តរបស់អ្នក។ ប្រសិនបើមនុស្សម្នាក់អាចប្រើចិត្តរបស់ខ្លួនបានពិតប្រាកដ នោះនៅពេលដែលភ្នែករបស់ពួកគេឃើញនរណាម្នាក់ធ្វើអ្វីមួយ ប្រព្រឹត្តតាមរបៀបណាមួយ ឬមានប្រតិកម្មបែបណាចំពោះអ្វីមួយ ឬនៅពេលដែលត្រចៀករបស់ពួកគេឮយោបល់ ឬការលើកឡើងរបស់មនុស្សមួយចំនួន តាមរយៈការប្រើចិត្តដើម្បីសញ្ជឹងគិត និងត្រិះរិះអំពីរឿងទាំងនេះ នោះគំនិត ទស្សនៈ និងឥរិយាបថមួយចំនួននឹងកើតឡើងនៅក្នុងគំនិតរបស់ពួកគេ។ គំនិត ទស្សនៈ និងឥរិយាបថទាំងនេះ នឹងធ្វើឱ្យពួកគេមានការយល់ដឹងដ៏ស៊ីជម្រៅ ជាក់លាក់ និងត្រឹមត្រូវអំពីបុគ្គល ឬរឿងរ៉ាវនោះ ហើយក្នុងពេលជាមួយគ្នានោះ នឹងបង្កើតឱ្យមានការវិនិច្ឆ័យ និងគោលការណ៍ដែលសមស្រប និងត្រឹមត្រូវ។ មានតែនៅពេលដែលមនុស្សម្នាក់មានការបង្ហាញចេញនៃការប្រើចិត្តរបស់ពួកគេបែបនេះទេ ទើបវាមានន័យថា ពួកគេស្មោះត្រង់នឹងភារកិច្ចរបស់ខ្លួន។ ប៉ុន្តែប្រសិនបើអ្នកមិនយកចិត្តទុកដាក់លើរឿងរ៉ាវនានាទេ ប្រសិនបើអ្នកខ្វះចិត្តសម្រាប់រឿងនេះ នោះភ្នែករបស់អ្នកក៏មិនមានប្រតិកម្មចំពោះអ្វីដែលអ្នកឃើញដែរ ហើយត្រចៀករបស់អ្នកក៏មិនមានប្រតិកម្មចំពោះអ្វីដែលអ្នកឮដែរ។ ភ្នែករបស់អ្នកមិនដែលសង្កេតមើលមនុស្ស ព្រឹត្តិការណ៍ និងរបស់ផ្សេងៗឡើយ ភ្នែករបស់អ្នកមិនសង្កេតមើលព័ត៌មានដែលអ្នកបានជួបប្រទះនោះទេ។ នៅក្នុងចិត្តរបស់អ្នក អ្នកនឹងមិនបែងចែកសំឡេង និងការលើកឡើងផ្សេងៗដែលអ្នកឮនោះទេ អ្នកនឹងមិនអាចបែងចែកព័ត៌មានដែលអ្នកបានឮនោះទេ។ នេះប្រៀបដូចជាខ្វាក់ភ្នែកទាំងដែលមានភ្នែកភ្លឺកំពុងបើកមើលក៏ដោយ។ នៅពេលដែលចិត្តរបស់មនុស្សម្នាក់ខ្វាក់ ភ្នែករបស់ពួកគេក៏ខ្វាក់ដែរ។ ដូច្នេះ តើអ្វីដែលនាំឱ្យមានការបង្កើតជាគំនិត ទស្សនៈ និងឥរិយាបថ ពីការសង្កេតមើលរបស់ផ្សេងៗដោយភ្នែក និងការទទួលព័ត៌មានដោយត្រចៀក? វាអាស្រ័យទាំងស្រុងលើការយកចិត្តទុកដាក់ និងការស្វែងរកសេចក្ដីពិត។ ប្រសិនបើអ្នកយកចិត្តទុកដាក់លើរឿងណាមួយ រាល់ពេលដែលអ្នកទទួលបានព័ត៌មាន ទោះជាបានឃើញ ឬបានឮក៏ដោយ អ្នកនឹងអាចបង្កើតជាទស្សនៈ និងទទួលបានការយល់ដឹងដ៏ស៊ីជម្រៅអំពីបុគ្គល ឬរឿងនោះ។ ប៉ុន្តែប្រសិនបើអ្នកមិនយកចិត្តទុកដាក់ទេ ទោះបីទទួលបានព័ត៌មានច្រើនប៉ុនណាក៏គ្មានប្រយោជន៍ដែរ ប្រសិនបើអ្នកមិនយកចិត្តទុកដាក់ក្នុងការបែងចែក ឬមើលធ្លុះវាទេ អ្នកនឹងមិនទទួលបានអ្វីឡើយដោយក្លាយជាគ្មានប្រយោជន៍ គ្មានបានការអ្វីសោះ។ តើមនុស្សដែលគ្មានបានការសំដៅលើនរណា? គឺសំដៅលើនរណាម្នាក់ដែលមិនយកចិត្តទុកដាក់ក្នុងការធ្វើ ភារកិច្ចរបស់ខ្លួន។ ពួកគេមានភ្នែក និងត្រចៀក ប៉ុន្តែរបស់ទាំងនេះគ្មានប្រយោជន៍អ្វីឡើយ។ មនុស្សដែលគ្មានចិត្ត នឹងមិនស្មោះត្រង់នឹងភារកិច្ចរបស់ខ្លួន ហើយក៏មិនអាចសម្រេចបាននូវឥរិយាបថដែលម៉ឺងម៉ាត់ និងដែលមានទំនួលខុសត្រូវចំពោះការងាររបស់ខ្លួនដែរ។

ដំណាក់របស់ព្រះជាម្ចាស់អនុវត្តការមើលការខុសត្រូវលើអ្នកដឹកនាំ និងអ្នកធ្វើការគ្រប់ជាន់ថ្នាក់ ដោយសង្កេត និងស្វែងយល់ពីពួកគេឱ្យបានស៊ីជម្រៅ ក្នុងគោលបំណងធ្វើឱ្យកិច្ចការរបស់ពួកជំនុំកាន់តែប្រសើរឡើង និងណែនាំរាស្ដ្ររើសតាំងរបស់ព្រះជាម្ចាស់ឱ្យដើរលើមាគ៌ាត្រឹមត្រូវនៃការជឿលើព្រះជាម្ចាស់ឱ្យបានឆាប់តាមដែលអាចធ្វើទៅបាន។ ដូច្នេះហើយ ការមើលការខុសត្រូវ និងការសង្កេតលើអ្នកដឹកនាំ និងអ្នកធ្វើការ គឺជារឿងចាំបាច់ ហើយត្រូវតែអនុវត្តតាមរបៀបនេះ។ ជាមួយនឹងការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់ ប្រសិនបើគេរកឃើញថា អ្នកដឹកនាំ និងអ្នកធ្វើការមិនបានចូលរួមធ្វើកិច្ចការជាក់ស្ដែង ហើយពួកគេត្រូវបានដោះស្រាយ និងចាត់វិធានការភ្លាមៗ នោះការនេះគឺមានប្រយជន៍ដល់វឌ្ឍនភាពនៃកិច្ចការរបស់ពួកជំនុំ។ ការមើលការខុសត្រូវលើអ្នកដឹកនាំ និងអ្នកធ្វើការ គឺជាទំនួលខុសត្រូវរបស់រាស្ដ្ររើសតាំងរបស់ព្រះជាម្ចាស់ ហើយការធ្វើដូច្នេះគឺស្របទាំងស្រុងជាមួយនឹងបំណងព្រះហឫទ័យរបស់ព្រះជាម្ចាស់។ ដោយសារអ្នកដឹកនាំ និងអ្នកធ្វើការមាននិស្ស័យពុករលួយ ប្រសិនបើពួកគេមិនត្រូវបានមើលការខុសត្រូវទេ វាមិនត្រឹមតែបង្កគ្រោះថ្នាក់ដល់ពួកគេប៉ុណ្ណោះទេ ប៉ុន្តែថែមទាំងប៉ះពាល់ដោយផ្ទាល់ដល់កិច្ចការរបស់ពួកជំនុំទៀតផង។ តើនៅក្នុងកាលៈទេសៈបែបណា ដែលអ្នកដឹកនាំ និងអ្នកធ្វើការលែងត្រូវការការមើលការខុសត្រូវពីរាស្ដ្ររើសតាំងរបស់ព្រះជាម្ចាស់ទៀត? គឺនៅពេលដែលអ្នកដឹកនាំ និងអ្នកធ្វើការយល់ពីសេចក្ដីពិតបានពេញលេញ ចូលទៅក្នុងតថភាពនៃសេចក្ដីពិត និងប្រព្រឹត្តដោយមានគោលការណ៍ ដោយក្លាយជាមនុស្សដែលត្រូវបានធ្វើឱ្យគ្រប់លក្ខណ៍ និងប្រើប្រាស់ដោយព្រះជាម្ចាស់។ ក្នុងករណីបែបនេះ ការមើលការខុសត្រូវពីរាស្ដ្ររើសតាំងរបស់ព្រះជាម្ចាស់ក្លាយជារឿងមិនចាំបាច់ ហើយដំណាក់របស់ព្រះជាម្ចាស់នឹងលែងសង្កត់ធ្ងន់លើបញ្ហានេះទៀតហើយ។ ទោះយ៉ាងណា តើវាប្រាកដដែរឬទេថា នរណាម្នាក់ដែលត្រូវបានព្រះជាម្ចាស់ធ្វើឱ្យគ្រប់លក្ខណ៍មិនមានកំហុស និងការខុសឆ្គងទាល់តែសោះនោះ? មិនប្រាកដទេ។ ហេតុដូច្នេះ ការពិនិត្យពិច័យរបស់ព្រះជាម្ចាស់នៅតែចាំបាច់ ក៏ដូចជាការមើលការខុសត្រូវពីសំណាក់អស់អ្នកណាដែលយល់ពីសេចក្ដីពិតដែរ ការអនុវត្តនេះគឺស្របទាំងស្រុងជាមួយនឹងបំណងព្រះហឫទ័យរបស់ព្រះជាម្ចាស់។ ដោយសារមនុស្សទាំងអស់មាននិស្ស័យពុករលួយ មានតែតាមរយៈការមើលការខុសត្រូវប៉ុណ្ណោះទើបអាចជំរុញអ្នកដឹកនាំ និងអ្នកធ្វើការឱ្យទទួលខុសត្រូវចំពោះការងាររបស់ពួកគេ និងស្មោះត្រង់នឹងភារកិច្ចរបស់ពួកគេបាន។ បើគ្មានការមើលការខុសត្រូវទេ អ្នកដឹកនាំ និងអ្នកធ្វើការភាគច្រើននឹងប្រព្រឹត្តដោយគ្មានការកោតក្រែង តាមតែអំពើចិត្ត ហើយប្រកាន់យកនូវឥរិយាបថបង្គ្រប់កិច្ច។នេះគឺជាការពិតជាក់ស្ដែង។ ប្រសិនបើអ្នកជាអ្នកដឹកនាំ ឬអ្នកធ្វើការ ហើយបងប្អូនប្រុសស្រីនៅជុំវិញអ្នកតែងតែមើលការខុសត្រូវ និងសង្កេតអ្នក ដោយព្យាយាមស្វែងយល់ថាតើអ្នកជាមនុស្សដែលដេញតាមសេចក្ដីពិតឬអត់ នោះសម្រាប់អ្នក នេះគឺជារឿងល្អហើយ។ ប្រសិនបើពួកគេរកឃើញបញ្ហាណាមួយរបស់អ្នក ហើយអ្នកអាចដោះស្រាយវាបានឆាប់តាមដែលអាចធ្វើទៅបាន នោះនេះគឺមានប្រយោជន៍ដល់ការដេញតាមសេចក្ដីពិត និងការចូលទៅក្នុងជីវិតរបស់អ្នក។ ប្រសិនបើពួកគេរកឃើញថាអ្នកកំពុងប្រព្រឹត្តអំពើអាក្រក់ ហើយថាអ្នកបង្ហាញ អាកប្បកិរិយាអាក្រក់ជាច្រើនក្នុងជីវិតឯកជន ហើយពិតជាមិនមែនជាមនុស្សដែលដេញតាមសេចក្ដីពិតទេ នោះពួកគេនឹងលាតត្រដាងអ្នក និងបណ្ដេញអ្នកចេញពីតំណែង ដែលនឹងដកមនុស្សនាំទុក្ខម្នាក់ចេញសម្រាប់រាស្ដ្ររើសតាំងរបស់ព្រះជាម្ចាស់ ហើយក៏អនុញ្ញាតឱ្យអ្នកជៀសផុតពីការដាក់ទោសធ្ងន់ធ្ងរជាងនេះផងដែរ៖ ការមើលការខុសត្រូវបែបនេះគឺមានប្រយោជន៍សម្រាប់មនុស្សគ្រប់គ្នា។ ដូច្នេះហើយ អ្នកដឹកនាំ និងអ្នកធ្វើការគួរតែមានការឆ្លើយតបត្រឹមត្រូវចំពោះការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់។ ប្រសិនបើអ្នកជាមនុស្សដែលកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់ អ្នកនឹងមានអារម្មណ៍ថាអ្នកត្រូវការការមើលការខុសត្រូវពីរាស្ដ្ររើសតាំងរបស់ព្រះជាម្ចាស់ ហើយលើសពីនេះទៅទៀត អ្នកត្រូវការជំនួយពីពួកគេ។ ប្រសិនបើអ្នកជាមនុស្សអាក្រក់ ហើយមានអារម្មណ៍ខុសឆ្គងក្នុងចិត្ត អ្នកនឹងខ្លាចការដែលត្រូវបានគេមើលការខុសត្រូវ ហើយព្យាយាមគេចវេះពីវា នេះគឺជារឿងដែលជៀសមិនរួច។ ដូច្នេះ គ្មានការសង្ស័យឡើយថា អស់អ្នកណាដែលទាស់ទទឹង និងមិនពេញចិត្តចំពោះការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់ គឺមានអ្វីលាក់បាំង ហើយពិតជាមិនមែនជាមនុស្សស្មោះត្រង់ឡើយ៕ គ្មាននរណាខ្លាចការមើលការខុសត្រូវជាងមនុស្សដែលបោកបញ្ឆោតនោះទេ។ ដូច្នេះ តើអ្នកដឹកនាំ និងអ្នកធ្វើការគួរប្រកាន់យកឥរិយាបថបែបណាចំពោះការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់? តើគួរតែជាភាពអវិជ្ជមាន ការប្រុងប្រយ័ត្នការពារខ្លួន ការទាស់ទទឹង និងការអាក់អន់ចិត្ត ឬជាការចុះចូលនឹងការចាត់ចែង និងការរៀបចំរបស់ព្រះជាម្ចាស់ ហើយទទួលយកដោយបន្ទាបខ្លួន? (ទទួលយកដោយបន្ទាបខ្លួន។) តើការទទួលយកដោយបន្ទាបខ្លួនសំដៅលើអ្វី? វាមានន័យថា ទទួលយកអ្វីៗគ្រប់យ៉ាងពីព្រះជាម្ចាស់ ស្វែងរកសេចក្ដីពិត ប្រកាន់យកឥរិយាបថត្រឹមត្រូវ និងមិនត្រូវឆេវឆាវ។ ប្រសិនបើនរណាម្នាក់ពិតជារកឃើញបញ្ហាណាមួយរបស់អ្នក ហើយចង្អុលបង្ហាញវាប្រាប់អ្នក ជួយអ្នកឱ្យបែងចែក និងយល់ពីវា ជួយអ្នកក្នុងការដោះស្រាយបញ្ហានេះ នោះពួកគេកំពុងទទួលខុសត្រូវចំពោះអ្នក ហើយទទួលខុសត្រូវចំពោះកិច្ចការរបស់ដំណាក់ព្រះជាម្ចាស់ និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ នេះគឺជារឿងត្រឹមត្រូវដែលត្រូវធ្វើ ហើយវាធម្មតា និងសមហេតុផលបំផុត។ ប្រសិនបើមានអស់អ្នកណាដែលចាត់ទុកការមើលការខុសត្រូវរបស់ពួកជំនុំថាមានប្រភពមកពីសាតាំង និងមកពីចេតនាអាក្រក់ នោះពួកគេគឺជាពួកអារក្ស និងពួកសាតាំង។ ដោយមានចរិតលក្ខណៈអារក្សបែបនេះ ពួកគេពិតជាមិនអាចទទួលយកការពិនិត្យពិច័យរបស់ព្រះជាម្ចាស់បានឡើយ។ ប្រសិនបើនរណាម្នាក់ពិតជាស្រឡាញ់សេចក្ដីពិត ពួកគេនឹងមានការយល់ដឹងត្រឹមត្រូវចំពោះការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់ ពួកគេនឹងអាចចាត់ទុកថាវាត្រូវបានធ្វើឡើងដោយសេចក្ដីស្រឡាញ់ ថាវាមកពីព្រះជាម្ចាស់ ហើយពួកគេនឹងអាចទទួលយកវាពីព្រះជាម្ចាស់បាន។ ពួកគេពិតជាមិនឆេវឆាវ ឬធ្វើអ្វីតាមសន្ទុះចិត្តឡើយ ហើយរឹតតែមិនមានការទាស់ទទឹង ការប្រុងប្រយ័ត្នការពារខ្លួន ឬការសង្ស័យកើតឡើងនៅក្នុងចិត្តរបស់ពួកគេទៀតផង។ ឥរិយាបថត្រឹមត្រូវបំផុតក្នុងការ ប្រព្រឹត្តចំពោះការមើលការខុសត្រូវរបស់រាស្ដ្ររើសតាំងរបស់ព្រះជាម្ចាស់គឺ៖ រាល់ពាក្យសម្ដី សកម្មភាព ការមើលការខុសត្រូវ ការសង្កេត ឬការកែតម្រូវសូម្បីតែការលួសកាត់ ដែលជាជំនួយដល់អ្នក អ្នកគួរតែទទួលយកពីព្រះជាម្ចាស់ ចូរកុំឆេវឆាវ។ ការឆេវឆាវគឺមកពីមេកំណាច មកពីសាតាំង វាមិនមែនមកពីព្រះជាម្ចាស់ទេ ហើយវាមិនមែនជាឥរិយាបថដែលមនុស្សគួរមានចំពោះសេចក្ដីពិតនោះទេ។

នេះគឺជាការបន្ថែម និងការប្រកប របស់យើងទាក់ទងនឹង ទំនួលខុសត្រូវទីប្រាំពីររបស់អ្នកដឹកនាំ និងអ្នកធ្វើការ។ ដូច្នេះ តើនេះមានន័យថា ទំនួលខុសត្រូវនេះត្រូវបានប្រកបគ្នាចប់សព្វគ្រប់ ដោយគ្មានខ្លឹមសារជាក់លាក់បន្ថែមទៀតទេឬ? មិនមែនទេ ទំនួលខុសត្រូវនីមួយៗនៅតែមានខ្លឹមសារដែលជាក់លាក់ និងលម្អិតជាងនេះទៅទៀត។ អ្វីដែលខ្ញុំបានប្រកបគ្នាគឺជាគោលការណ៍ធំៗ ចំណែកឯចំណុចដែលនៅសល់ គឺរបៀបអនុវត្តសេចក្ដីលម្អិតជាក់លាក់ និងការប្រតិបត្តិ ហើយនិងការអនុវត្តគោលការណ៍ទាំងនេះ គឺអាស្រ័យលើការចូលរួមរបស់អ្នករាល់គ្នាតាមរយៈបទពិសោធ។ ប្រសិនបើអ្នករាល់គ្នានៅតែមិនអាចមើលធ្លុះគោលការណ៍ទាំងនេះ ឬមិនដឹងពីរបៀបអនុវត្តវាទេ នោះចូរស្វែងរក និងប្រកបគ្នាទៅវិញទៅមក។ ប្រសិនបើការប្រកបគ្នាទៅវិញទៅមកនៅតែមិនទទួលបានលទ្ធផល នោះចូរជជីកសួរទៅថ្នាក់លើរបស់អ្នក។ សរុបមក ទោះបីជាត្រូវដោះស្រាយជាមួយមនុស្សប្រភេទណាក៏ដោយ ឬសម្រេចចិត្តថាត្រូវដំឡើងឋានៈ និងប្រើប្រាស់នរណាក៏ដោយ ក៏ត្រូវតែអនុវត្តស្របតាមគោលការណ៍ដែរ។ សម្រាប់បុគ្គលដែលមានទេពកោសល្យមួយចំនួន នៅក្នុងស្ថានភាពដែលគ្មាននរណាម្នាក់អាចមើលធ្លុះ ឬយល់ពីពួកគេបានពេញលេញទេ នោះពួកគេអាចត្រូវបានដំឡើងឋានៈ និងប្រើប្រាស់ជាបឋមសិន ទៅតាមតម្រូវការនៃកិច្ចការរបស់ពួកជំនុំ។ ចូរកុំបង្អង់ការងារ ហើយក៏កុំបង្អង់ការបណ្ដុះបណ្ដាលមនុស្សដែរ នេះគឺជាចំណុចគន្លឹះ។ មនុស្សខ្លះសួរថា៖ «ចុះបើពួកគេធ្វើឱ្យការងារខូចខាតបន្ទាប់ពីត្រូវបានប្រើប្រាស់ តើអ្នកណាទទួលខុសត្រូវ?» នៅពេលដែលអ្នកប្រើប្រាស់នរណាម្នាក់ តើវាដូចជាអ្នកដាក់ពួកគេនៅលើកោះដាច់ស្រយាលមួយ ដោយគ្មាននរណាអាចទាក់ទងពួកគេបានឬ? តើមិនមានអ្នកផ្សេងទៀតជាច្រើននៅជុំវិញពួកគេ ដែលកំពុងចូលរួមក្នុងកិច្ចការជាក់លាក់ណាមួយទេឬ? មានវិធីជាច្រើនដើម្បីដោះស្រាយបញ្ហាទាំងអស់នេះ ពោលគឺការមើលការខុសត្រូវ ការសង្កេត និងការស្វែងយល់ពីពួកគេ ហើយបើលក្ខខណ្ឌអំណោយផល គឺតាមរយៈការទាក់ទងយ៉ាងជិតស្និទ្ធ។ តើការទាក់ទងយ៉ាងជិតស្និទ្ធមានន័យដូចម្ដេច? វាមានន័យថា ការធ្វើការ រួមគ្នាជាមួយពួកគេ។ ដំណើរការនៃការធ្វើការ គឺជាដំណើរការនៃការស្វែងយល់ពីពួកគេ។ តើអ្នកនឹងមិនឈានទៅដល់ការយល់ពីពួកគេបន្តិចម្ដងៗ តាមរយៈការទាក់ទងបែបនេះទេឬ? ប្រសិនបើអ្នកមានឱកាសទាក់ទង ប៉ុន្តែមិនបានធ្វើ ហើយគ្រាន់តែហៅទូរសព្ទទៅសួរសំណួរពីរបី រួចហើយក៏ទុកចោល នោះវាមិនអាចទៅរួចទេក្នុងការយល់ពីពួកគេ។ អ្នកត្រូវតែទាក់ទងជាមួយអស់អ្នកណាដែលអ្នកអាចទាក់ទងបាន ដើម្បីដោះស្រាយបញ្ហា។ ដូច្នេះហើយ អ្នកដឹកនាំ និងអ្នកធ្វើការមិនត្រូវខ្ជិលច្រអូសក្នុងការងាររបស់ខ្លួនឡើយ។ ដូច្នេះ ប្រសិនបើអ្នកចង់សង្កេត និងស្វែងយល់ពីនរណាម្នាក់ តើអ្នកគួរធ្វើដូចម្ដេច? (ដោយទាក់ទងជាមួយពួកគេ។) ត្រូវទេ? ចំណុចគន្លឹះគឺត្រូវយកចិត្តទុកដាក់! ព័ត៌មានដែលអ្នករាល់គ្នាអាចរក្សានៅក្នុងចិត្តរបស់អ្នករាល់គ្នា អាចប្រៀបដូចនឹងសត្វស្វាមួយក្បាលដែលបេះពោត បេះបណ្ដើរ ចោលបណ្ដើរ ហើយនៅទីបញ្ចប់ នៅសល់តែពោតមួយផ្លែគត់ ដែលធ្វើឱ្យការខិតខំប្រឹងប្រែងទាំងមូលឥតប្រយោជន៍។ នៅចុងបញ្ចប់នៃការស្ដាប់សេចក្តីអធិប្បាយ អ្នករាល់គ្នាមិនអាចចាំខ្លឹមសារដែលបានប្រកបគ្នាមុននេះទេ តើហេតុផលអ្វី? (យើងមិនបានយកចិត្តទុកដាក់លើវា។) អ្នករាល់គ្នាជាធម្មតាមិនផ្ដោតលើការអនុវត្តសេចក្ដីពិតទេ ដូច្នេះចិត្តរបស់អ្នករាល់គ្នាក៏មិនផ្ដោតលើបញ្ហាទាំងនេះដែរ។ ទាក់ទងនឹងរបៀបយល់ពីសេចក្ដីពិត និងចូលទៅក្នុងតថភាព របៀបស្គាល់ខ្លួនឯង និងរបៀបមើលធ្លុះសារជាតិនៃមនុស្ស ព្រឹត្តិការណ៍ និងរបស់ផ្សេងៗដោយប្រើសេចក្ដីពិត អ្នករាល់គ្នាគ្មានច្រកចូលទាល់តែសោះ ដូច្នេះហើយ បញ្ហាទាំងនេះគ្មានគ្រឹះនៅក្នុងចិត្តរបស់អ្នករាល់គ្នាឡើយ។ ចំពោះរឿងទាំងឡាយដែលពាក់ព័ន្ធនឹងការចូលទៅក្នុងតថភាពនៃសេចក្ដីពិត អ្នករាល់គ្នាតែងតែមានអារម្មណ៍ច្របូកច្របល់។ ឥឡូវនេះ អ្នករាល់គ្នានៅតែចូលរួមការជួបជុំរៀងរាល់សប្ដាហ៍ដើម្បីស្ដាប់សេចក្តីអធិប្បាយ។ ប្រសិនបើអ្នកមិនស្ដាប់សេចក្តីអធិប្បាយទេ តើជំនឿបន្តិចបន្តួចលើព្រះជាម្ចាស់នៅក្នុងចិត្តរបស់អ្នករាល់គ្នា មិនរលាយបាត់បន្តិចម្ដងៗទេឬ? នេះគឺជាសញ្ញាគ្រោះថ្នាក់! តើអ្នករាល់គ្នាអាចយកចិត្តទុកដាក់លើវាបានដែរឬទេ? ខ្ញុំបានប្រាប់អ្នករាល់គ្នានូវសេចក្ដីលម្អិតទាំងអស់ហើយ ប្រសិនបើអ្នកពិតជាមានចិត្តមែន អ្នកនឹងអាចធ្វើបាន។ ប្រសិនបើអ្នកគ្មានចិត្តទេ ទោះខ្ញុំនិយាយយ៉ាងណាក៏ដោយ ក៏អ្នកមិនយល់ដែរ។ ការប្រកបរបស់យើងលើប្រធានបទនេះចប់ត្រឹមនេះហើយ។

ចំណុច​ទីប្រាំបី៖​ ត្រូវរាយការណ៍ឱ្យបានឆាប់ និងស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ (ផ្នែកទីមួយ)

អ្នកដឹកនាំ និងអ្នកធ្វើការ ត្រូវតែកំណត់ និងដោះស្រាយការលំបាកឱ្យបានឆាប់

ថ្ងៃនេះ យើងនឹងប្រកបគ្នាអំពីទំនួលខុសត្រូវទីប្រាំបីរបស់អ្នកដឹកនាំ និងអ្នកធ្វើការ៖ «ត្រូវរាយការណ៍ឱ្យបានឆាប់ និងស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ»។ យើងនឹងលាតត្រដាងពីការសម្ដែងចេញផ្សេងៗរបស់អ្នកដឹកនាំក្លែងក្លាយទាក់ទងនឹងទំនួលខុសត្រូវនេះ។ ការរាយការណ៍ឱ្យបានឆាប់ និងការស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ។ តើនេះមិនមែនជាផ្នែកមួយនៃការងារ និងភារកិច្ចរបស់អ្នកដឹកនាំ និងអ្នកធ្វើការទេឬ? (មែនហើយ វាជាផ្នែកមួយ)។ អ្នកដឹកនាំ និងអ្នកធ្វើការនឹងជួបប្រទះបញ្ហាស្មុគស្មាញមួយចំនួននៅក្នុងការងាររបស់ពួកគេដោយចៀសមិនរួច ឬជួបប្រទះការលំបាកដែលលើសពីវិសាលភាពនៃកិច្ចការរបស់ពួកជំនុំ ឬជួបប្រទះករណីពិសេសដែលមិនពាក់ព័ន្ធនឹងគោលការណ៍សេចក្ដីពិត ហើយមិនដឹងពីរបៀបដោះស្រាយស្ថានភាពទាំងនេះ។ ឬ ដោយសារតែពួកគេមានគុណសម្បត្តិខ្សោយ ហើយដូច្នេះមិនអាចយល់ពីគោលការណ៍បានត្រឹមត្រូវ ពួកគេនឹងជួបប្រទះដោយចៀសមិនរួចនូវការភាន់ច្រឡំ និងការលំបាកមួយចំនួនដែលពិបាកដោះស្រាយ។ ការភាន់ច្រឡំ និងការលំបាកទាំងនេះអាចទាក់ទងនឹងបញ្ហានៃការប្រើប្រាស់បុគ្គលិក បញ្ហាទាក់ទងនឹងការងារ បញ្ហាដែលកើតចេញពីបរិយាកាសខាងក្រៅ បញ្ហាទាក់ទងនឹងការចូលទៅក្នុងជីវិតរបស់មនុស្ស ការបង្អាក់ និងការរំខានដែលបង្កឡើងដោយមនុស្សអាក្រក់ ក៏ដូចជាបញ្ហានៃការដកចេញ ឬការបណ្ដេញមនុស្សចេញ ជាដើម។ ចំពោះបញ្ហាទាំងអស់នេះ ដំណាក់របស់ព្រះជាម្ចាស់មានសេចក្ដីតម្រូវ និងបទប្បញ្ញត្តិជាក់លាក់ ឬមានការណែនាំដោយផ្ទាល់មាត់មួយចំនួន។ លើសពីបទប្បញ្ញត្តិជាក់លាក់ទាំងនេះ ក៏មានករណីពិសេសមួយចំនួនដែលមិនបានលើកឡើងដោយចៀសមិនរួចដែរ។ ទាក់ទងនឹងករណីពិសេសទាំងនេះ អ្នកដឹកនាំខ្លះអាចដោះស្រាយបានដោយប្រកាន់ខ្ជាប់នូវគោលការណ៍ដែលតម្រូវដោយដំណាក់របស់ព្រះជាម្ចាស់ ដូចជាការការពារផលប្រយោជន៍របស់ដំណាក់របស់ព្រះជាម្ចាស់ ការធានាសុវត្ថិភាពរបស់បងប្អូនប្រុសស្រី និងការរក្សាដំណើរការដោយរលូននៃកិច្ចការរបស់ពួកជំនុំ។ ហើយលើសពីនេះទៅទៀត ពួកគេធ្វើកិច្ចការនេះបានយ៉ាងល្អខណៈដែលអ្នកដឹកនាំខ្លះមិនអាចធ្វើដូច្នោះបាន។ តើគួរធ្វើដូចម្ដេចចំពោះបញ្ហាដែលមិនអាចដោះស្រាយបាន? អ្នកដឹកនាំ និងអ្នកធ្វើការខ្លះធ្វើការទាំងច្របូកច្របល់ មិនអាច រកឃើញបញ្ហា ហើយទោះបីជាពួកគេ រកឃើញក៏ដោយ ក៏ពួកគេមិនអាចដោះស្រាយបានដែរ។ ពួកគេគ្រាន់តែធ្វើឱ្យតែរួចពីដៃ ដោយមិនស្វែងរកដំណោះស្រាយពីខាងលើ គឺគ្រាន់តែប្រាប់បងប្អូនប្រុសស្រីថា «ចូរដោះស្រាយដោយខ្លួនឯងចុះ ចូរពឹងផ្អែកលើព្រះជាម្ចាស់ ហើយងើយមើលទៅព្រះជាម្ចាស់ដើម្បីរកដំណោះស្រាយ» ហើយបន្ទាប់មក ពួកគេក៏ចាត់ទុកថាបញ្ហាត្រូវបានដោះស្រាយហើយ។ មិនថាមានបញ្ហាច្រើនប៉ុនណាកកកុញក៏ដោយ ពួកគេមិនអាចដោះស្រាយដោយខ្លួនឯងបានទេ ប៉ុន្តែពួកគេមិនរាយការណ៍រឿងនេះឡើងទៅលើ ឬស្វែងរករបៀបដោះស្រាយបញ្ហាទាំងនោះឡើយ អាចមកពីខ្លាចថាខាងលើនឹងមើលធ្លុះពីពួកគេ ហើយពួកគេនឹងបាក់មុខ។ ក៏មានអ្នកដឹកនាំ និងអ្នកធ្វើការខ្លះដែលមិនដែលរាយការណ៍បញ្ហាទៅខាងលើដែរ ហើយខ្ញុំមិនដឹងថាហេតុអ្វីទេ។ ការរាយការណ៍ឡើងទៅលើ មិនចាំបាច់មានន័យថាត្រូវរាយការណ៍ដោយផ្ទាល់ទៅខាងលើនោះទេ គេច្បាស់ជាអាចរាយការណ៍ទៅអ្នកដឹកនាំប្រចាំមណ្ឌល ឬតំបន់ជាមុនសិន។ ហើយប្រសិនបើពួកគេមិនអាចដោះស្រាយបានទេ នោះអ្នកអាចស្នើសុំឱ្យអ្នកដឹកនាំ និងអ្នកធ្វើការរាយការណ៍ដោយផ្ទាល់ទៅខាងលើ។ ប្រសិនបើអ្នកស្នើសុំឱ្យអ្នកដឹកនាំ ឬអ្នកធ្វើការរាយការណ៍បញ្ហាណាមួយទៅខាងលើ ដោយបញ្ជាក់ពីស្ថានភាពឱ្យបានច្បាស់លាស់ តើពួកគេអាចលាក់បាំងបញ្ហានេះទុក និងមិនអើពើនឹងបញ្ហានេះបានទេឬ? មនុស្សបែបនេះគឺកម្រមានណាស់។ ទោះបីជាពិតជាមានអ្នកដឹកនាំបែបនេះក៏ដោយ អ្នកនៅតែអាចបញ្ជាក់រឿងនេះជាមួយអ្នកដឹកនាំ និងអ្នកធ្វើការផ្សេងទៀត ដើម្បីលាតត្រដាងអ្នកដែលលាក់បាំងបញ្ហានេះទុក ហើយមិនរាយការណ៍។ ប្រសិនបើអ្នកដឹកនាំ និងអ្នកធ្វើការផ្សេងទៀតទាំងនេះនៅតែមិនរាយការណ៍បញ្ហានេះទៀត នោះមានមធ្យោបាយចុងក្រោយមួយគឺ៖ អ្នកអាចសរសេរដោយផ្ទាល់ទៅកាន់គេហទំព័ររបស់ដំណាក់របស់ព្រះជាម្ចាស់ ដើម្បីឱ្យគេបញ្ជូនបន្តទៅខាងលើ ដូច្នេះគឺធានាថាបញ្ហានេះត្រូវបានរាយការណ៍ទៅខាងលើ។ នេះគឺដោយសារតែខាងលើបានដោះស្រាយសំបុត្របែបនេះជាច្រើនដងរួចមកហើយ ហើយបន្ទាប់មក ពួកគេបានប្រគល់បន្ទុកដោយផ្ទាល់ដល់អ្នកដឹកនាំ និងអ្នកធ្វើការដើម្បីដោះស្រាយបញ្ហា។ តាមពិត មានច្រកជាច្រើនសម្រាប់រាយការណ៍បញ្ហាឡើងទៅលើ វាងាយស្រួលក្នុងការអនុវត្ត វាអាស្រ័យតែទៅលើថាតើមនុស្សនោះពិតជាចង់ដោះស្រាយបញ្ហាដែរឬទេ។ ទោះបីជាអ្នកមិនទុកចិត្តអ្នកដឹកនាំ ឬអ្នកធ្វើការណាម្នាក់ក៏ដោយ អ្នកគួរតែនៅជឿជាក់ថា ព្រះជាម្ចាស់គឺសុចរិត ហើយថាខាងលើប្រតិបត្តិតាមគោលការណ៍សេចក្ដីពិត។ ប្រសិនបើអ្នកគ្មានសេចក្ដីជំនឿពិតប្រាកដលើព្រះជាម្ចាស់ ហើយអ្នកមិនជឿថាសេចក្ដីពិតគ្រប់គ្រងនៅក្នុងដំណាក់របស់ព្រះជាម្ចាស់ទេ នោះអ្នកមិនអាចសម្រេចកិច្ចការអ្វីបានឡើយ។ មនុស្សជាច្រើនមិនយល់ពីសេចក្ដីពិតទេ ពួកគេមិនជឿថាសេចក្ដីពិតគ្រប់គ្រងនៅក្នុងដំណាក់របស់ព្រះជាម្ចាស់ ហើយពួកគេគ្មានចិត្តដែលកោតខ្លាចព្រះជាម្ចាស់ឡើយ។ ពួកគេតែងតែគិតថា មន្ត្រីក្នុងលោកីយ៍តែងតែឃុបឃិតការពារគ្នាទៅវិញទៅមក ហើយដំណាក់របស់ព្រះជាម្ចាស់ក៏ច្បាស់ជាដូចគ្នាដែរ។ ពួកគេមិនជឿថា ព្រះជាម្ចាស់គឺជាសេចក្ដីពិត និងសេចក្ដីសុចរិតនោះទេ។ ហេតុដូច្នេះ មនុស្សបែបនេះអាចហៅថាជាអ្នកមិនជឿសាសនា។ ក៏ប៉ុន្តែ មានមនុស្សមួយចំនួនតូចដែលអាចរាយការណ៍ពីបញ្ហាជាក់ស្ដែងបាន។ មនុស្សបែបនេះអាចហៅថាជាមនុស្សដែលការពារផលប្រយោជន៍របស់ដំណាក់របស់ព្រះជាម្ចាស់ ពួកគេជាមនុស្សដែលមានទំនួលខុសត្រូវ។ អ្នកដឹកនាំ និងអ្នកធ្វើការខ្លះ មិនត្រឹមតែមិន អាចដោះស្រាយបញ្ហាធ្ងន់ធ្ងរនៅពេលដែលពួកគេរកឃើញបញ្ហាទាំងនោះទេ ពួកគេក៏មិនរាយការណ៍ ឡើងទៅលើដែរ។ ពួកគេចាប់ផ្ដើមមានអារម្មណ៍ដឹងពីភាពធ្ងន់ធ្ងរនៃបញ្ហានេះ នៅពេលខាងលើធ្វើការស៊ើបអង្កេត។ ការធ្វើបែបនេះធ្វើឱ្យការងារយឺតយ៉ាវ។ ហេតុដូច្នេះ មិនថាអ្នកជាបងប្អូនប្រុសស្រីធម្មតា ឬជាអ្នកដឹកនាំ ឬអ្នកធ្វើការនោះទេ នៅពេលណាដែលអ្នកជួបប្រទះបញ្ហាដែលអ្នកមិនអាចដោះស្រាយបាន ហើយដែលពាក់ព័ន្ធនឹងគោលការណ៍ការងារធំៗ អ្នកគួរតែរាយការណ៍ឡើងទៅលើ និងស្វែងរកដំណោះស្រាយឱ្យបានទាន់ពេលវេលា។ ប្រសិនបើអ្នកជួបប្រទះការភាន់ច្រឡំ ឬការលំបាក ប៉ុន្តែមិនបានដោះស្រាយទេ កិច្ចការមួយចំនួននឹងមិនអាចរីកចម្រើនទៅមុខបានឡើយ វានឹងត្រូវទុកមួយឡែក ហើយត្រូវបញ្ឈប់។ ការណ៍នេះប៉ះពាល់ដល់វឌ្ឍនភាពនៃកិច្ចការរបស់ពួកជំនុំ។ ហេតុដូច្នេះ នៅពេលដែលមានបញ្ហាបែបនេះកើតឡើង ដែលអាចប៉ះពាល់ដោយផ្ទាល់ដល់វឌ្ឍនភាពនៃការងារ នោះបញ្ហាទាំងនោះត្រូវតែលាតត្រដាង និងដោះស្រាយឱ្យបានទាន់ពេលវេលា។ ប្រសិនបើបញ្ហាណាមួយមិនងាយស្រួលនឹងដោះស្រាយ អ្នកត្រូវតែរកមនុស្សដែលយល់ពីសេចក្តីពិត និងមនុស្សដែលមានឯកទេសនៅក្នុងផ្នែកនោះ បន្ទាប់មក ត្រូវអង្គុយជាមួយពួកគេ និងធ្វើការស៊ើបសួរ ហើយដោះស្រាយបញ្ហានោះជាមួយគ្នា។ បញ្ហាបែបនេះមិនអាចពន្យារពេលបានឡើយ! រាល់ថ្ងៃដែលអ្នកពន្យារពេលក្នុងការដោះស្រាយបញ្ហាទាំងនេះ គឺជាការពន្យារពេលមួយថ្ងៃនៃវឌ្ឍនភាពនៃការងារ។ នេះមិនមែនជាការរារាំងដល់កិច្ចការរបស់មនុស្សតែម្នាក់ទេ តែវាប៉ះពាល់ដល់កិច្ចការរបស់ពួកជំនុំ ក៏ដូចជារបៀបដែលរាស្ត្ររើសតាំងរបស់ព្រះជាម្ចាស់បំពេញភារកិច្ចរបស់ពួកគេផងដែរ។ ហេតុដូច្នេះ នៅពេលដែលអ្នកជួបប្រទះការភាន់ច្រឡំ ឬការលំបាកបែបនេះ វាត្រូវតែដោះស្រាយឱ្យបានឆាប់រហ័ស មិនអាចពន្យារពេលបានឡើយ។ ប្រសិនបើអ្នកពិតជាមិនអាចដោះស្រាយបានទេ នោះចូររាយការណ៍ទៅខាងលើជាបន្ទាន់។ ពួកគេនឹងចេញមកដោះស្រាយដោយផ្ទាល់ ឬប្រាប់ផ្លូវដល់អ្នក។ ប្រសិនបើអ្នកដឹកនាំ ឬអ្នកធ្វើការមិនអាចដោះស្រាយបញ្ហាបែបនេះបាន ហើយទុកបញ្ហានោះចោល ជាជាងរាយការណ៍ទៅខាងលើ និងស្វែងរកដំណោះស្រាយពីពួកគេ នោះពួកអ្នកដឹកនាំបែបនោះគឺខ្វាក់ហើយ ពួកគេជាមនុស្សស្លាប់ខួរ ហើយពួកគេគឺគ្មានបានការ។ ពួកគេគួរតែត្រូវបានបណ្ដេញ និងដកចេញពីតំណែងរបស់ពួកគេ។ ប្រសិនបើពួកគេមិនត្រូវបានដកចេញពីតំណែងរបស់ពួកគេទេ កិច្ចការរបស់ពួកជំនុំនឹងមិនអាចរីកចម្រើនទៅមុខបានឡើយ វានឹងត្រូវបំផ្លាញនៅក្នុងដៃរបស់ពួកគេ។ ហេតុដូច្នេះ រឿងនេះត្រូវតែដោះស្រាយភ្លាមៗ។

ការងារផលិតភាពយន្តក៏ជាផ្នែកការងារដ៏សំខាន់មួយរបស់ដំណាក់របស់ព្រះជាម្ចាស់ដែរ។ ក្រុមការងារផលិតភាពយន្តតែងតែជួបប្រទះបញ្ហាមួយដែលគ្រប់គ្នាមានជម្លោះលើអត្ថបទរឿង។ ឧទាហរណ៍ អ្នកដឹកនាំរឿងជឿថាអត្ថបទរឿងខុសគ្នា ឬឃ្លាតឆ្ងាយពីជីវិតពិត ហើយវានឹងមើលទៅមិនពិតប្រាកដនៅពេលថត ហើយដូច្នេះ ពួកគេចង់កែប្រែវា។ ប៉ុន្តែ អ្នកសរសេរអត្ថបទរឿងមិនយល់ស្របដាច់ខាត ដោយជឿជាក់ថាអត្ថបទរឿងបានសរសេរឡើងយ៉ាងសមហេតុផល ហើយទាមទារឱ្យអ្នកដឹកនាំរឿងថតតាមអត្ថបទរឿង។ តួសម្ដែងក៏មានការជំទាស់រៀងៗខ្លួនដែរ ដោយមិនយល់ស្របទាំងជាមួយអ្នកសរសេរអត្ថបទរឿង និងអ្នកដឹកនាំរឿង។ តួសម្ដែងម្នាក់និយាយថា «បើអ្នកដឹកនាំរឿងទទូចចង់ថតបែបនោះ ខ្ញុំមិនសម្ដែងទេ!»។ អ្នកសរសេរអត្ថបទរឿងនិយាយថា «បើអ្នកដឹកនាំរឿងកែអត្ថបទរឿង នោះអ្នករាល់គ្នានឹងទទួលខុសត្រូវដោយខ្លួនឯងនៅពេលមានបញ្ហាណាមួយកើតឡើង!»។ អ្នកដឹកនាំរឿងនិយាយថា «បើគេបង្ខំឱ្យខ្ញុំថតតាមអត្ថបទរឿង ហើយមានកំហុសកើតឡើង ដំណាក់របស់ព្រះជាម្ចាស់នឹងឱ្យខ្ញុំទទួលខុសត្រូវ។ បើអ្នកចង់ឱ្យខ្ញុំថត វាត្រូវតែធ្វើតាមគំនិតរបស់ខ្ញុំ បើមិនអីចឹងទេ ខ្ញុំក៏មិនថតដែរ»។ ពេលនេះ ភាគីទាំងបីកំពុងជាប់គាំង មែនទេ? ឃើញច្បាស់ហើយថា ការងារមិនអាចបន្តទៅមុខបានទេ។ តើនេះមិនមែនជាការភាន់ច្រឡំដែលបានកើតឡើងទេឬ? ដូច្នេះ តើអ្នកណាត្រូវពិតប្រាកដ? ម្នាក់ៗមានទ្រឹស្ដីរៀងៗខ្លួន មានសេចក្តីសំអាងរៀងៗខ្លួន ហើយគ្មាននរណាម្នាក់ព្រមសម្រុះសម្រួលឡើយ។ ដោយភាគីទាំងបីជាប់គាំងបែបនេះ តើអ្វីទៅដែលរងការខូចខាត? (កិច្ចការរបស់ដំណាក់របស់ព្រះជាម្ចាស់។) កិច្ចការរបស់ដំណាក់របស់ព្រះជាម្ចាស់ត្រូវបានរារាំង និងខូចខាត។ តើអ្នករាល់គ្នាធ្លាប់មានអារម្មណ៍អន្ទះសា និងព្រួយបារម្ភពេលប្រឈមមុខនឹងស្ថានភាពបែបនេះទេ? បើមិនធ្លាប់ នោះបញ្ជាក់ថាអ្នករាល់គ្នាមិនបានយកចិត្តទុកដាក់ពិតប្រាកដទេ។ នៅពេលការភាន់ច្រឡំ និងការរាំងស្ទះបែបនេះកើតឡើង មនុស្សខ្លះក៏អន្ទះសារហូតដល់ហូបមិនបាន ដេកមិនលក់ ហើយគិតថា «តើគួរធ្វើដូចម្ដេច? ការប្រកែកគ្នា និងមិនព្រមចុះចាញ់បែបនេះមិនបានការអ្វីទេ។ តើនេះមិនប៉ះពាល់ដល់ដំណើរការថតទេឬ? វាបានធ្វើឱ្យយឺតយ៉ាវជាច្រើនថ្ងៃហើយ ហើយមិនអាចពន្យារពេលទៀតបានទេ។ តើយើងអាចដោះស្រាយបញ្ហានេះដោយរបៀបណាដើម្បីឱ្យការថតប្រព្រឹត្តទៅដោយរលូន ហើយការងារមិនយឺតយ៉ាវ? តើយើងគួរទៅរកអ្នកណាដើម្បីដោះស្រាយបញ្ហានេះ?» បើអ្នកមានចិត្ត អ្នកគួរតែស្វែងរកដំណោះស្រាយពីអ្នកដឹកនាំ ហើយបើអ្នកដឹកនាំមិនអាចដោះស្រាយបានទេ អ្នកគួរតែរាយការណ៍ទៅខាងលើជាបន្ទាន់។ បើអ្នកពិតជាគិតគូរដល់ព្រះរាជបំណងរបស់ព្រះជាម្ចាស់ អ្នកគួរតែធ្វើគ្រប់មធ្យោបាយដើម្បីដោះស្រាយបញ្ហាឱ្យបានឆាប់បំផុតតាមដែលអាចធ្វើបាន នេះគឺជារឿងសំខាន់បំផុត។ ហើយចុះប្រសិនបើអ្នកមិនបារម្ភវិញ? អ្នកអាចនឹងសញ្ជប់សញ្ជឹងពីវាដោយគិតថា «ពួកគេជាអ្នកខុស។ ខ្ញុំនឹងនៅតែប្រកាន់យកគំនិតរបស់ខ្ញុំ។ ខ្ញុំមិនជឿថាពួកគេអាចធ្វើអ្វីខ្ញុំបានទេ។ ខ្ញុំនឹងហូប រួចគេងមួយស្របក់ ព្រោះរសៀលនេះគ្មានអ្វីធ្វើទេ»។ ជើងរបស់អ្នកចាប់ផ្ដើមធ្ងន់ ក្បាលរបស់អ្នកចាប់ផ្ដើមធីងធោង ចិត្តរបស់អ្នកបាត់បង់ភាពស្វាហាប់ ហើយអ្នកក៏ក្លាយជាខ្ជិលច្រអូស។ មានការលំបាកជា​ច្រើន ប៉ុន្តែអ្នកមិនយកចិត្តទុកដាក់ និងខ្ជិលច្រអូស ដូច្នេះគ្មានមធ្យោបាយដោះស្រាយបញ្ហាបានទេ។ ហេតុអ្វី? ព្រោះអ្នកខ្វះកម្លាំងចិត្ត និងបំណងប្រាថ្នាក្នុងការដោះស្រាយវា ដូច្នេះអ្នកមិនអាចគិតរកដំណោះស្រាយឃើញទេ។ អ្នកគិតក្នុងចិត្តថា៖ «មិនសូវមានការលំបាកកើតឡើង ហើយការងារត្រូវឈប់ទេ។ ខ្ញុំនឹងឆ្លៀតឱកាសនេះសម្រាកពីរ​បីថ្ងៃ ហើយលំហែបន្តិច។ ហេតុអ្វីត្រូវហត់នឿយគ្រប់ពេល? បើខ្ញុំសម្រាកឥឡូវនេះ គ្មាននរណាម្នាក់អាចនិយាយអ្វីបានទេ។ យ៉ាងណាមិញ ខ្ញុំមិនមែនកំពុងគេចវេះពីការងារ ឬមិនទទួលខុសត្រូវចំពោះការងាររបស់ខ្ញុំទេ។ ខ្ញុំចង់ទទួលខុសត្រូវ ប៉ុន្តែមានការលំបាកនេះនៅចំពោះមុខយើង តើអ្នកណានឹងដោះស្រាយវា? តើយើងអាចថតបានដោយរបៀបណាបើមិនមិនដោះស្រាយវា? បើមានការលំបាករារាំងយើងពីការថត តើយើងមិនគួរសម្រាកទេឬ?» មានបញ្ហាដ៏ធំបែបនេះនៅចំពោះមុខអ្នក តើនឹងមានផលវិបាកអ្វីខ្លះបើវាមិនត្រូវបានដោះស្រាយឱ្យបានឆាប់រហ័ស? បើបញ្ហានៅតែកើតឡើងជាបន្តបន្ទាប់ ហើយគ្មានបញ្ហាណាមួយអាចត្រូវបានដោះស្រាយ តើការងារអាចបន្តរីកចម្រើនទៅមុខបានទេ? ការណ៍នេះនឹងបង្កឱ្យមានការយឺតយ៉ាវ ដែលមិនអាចកំណត់បាន។ ដំណើរការការងារអាចត្រឹមតែទៅមុខ មិនអាចថយក្រោយបានទេ ដូច្នេះដោយដឹងថាបញ្ហានេះបង្កការលំបាក អ្នកមិនគួរពន្យារពេលតទៅទៀតទេ អ្នកត្រូវដោះស្រាយវាឱ្យបានឆាប់រហ័ស។ នៅពេលដែលបញ្ហានេះត្រូវបានដោះស្រាយហើយ ចូរប្រញាប់ដោះស្រាយបញ្ហាបន្ទាប់នៅពេលដែលវាកើតឡើង ដោយព្យាយាមមិនឱ្យខាតពេល ដើម្បីឱ្យការងារអាចដំណើរការទៅដោយរលូន និងបញ្ចប់តាមពេលកំណត់។ តើស្តាប់ទៅយ៉ាងម៉េចដែរ? (ល្អ)។ អ្នកដែលមានចិត្តប្រឈមមុខនឹងការភាន់ច្រឡំ និងការលំបាកដោយមានឥរិយាបថបែបនេះ។ ពួកគេមិនខ្ជះខ្ជាយពេលវេលា មិនរកលេសឱ្យខ្លួនឯង និងមិនលោភលន់នឹងភាពសុខស្រួលខាងសាច់ឈាមឡើយ។ ផ្ទុយទៅវិញ អ្នកដែលគ្មានចិត្តនឹងឆ្លៀតឱកាស ពួកគេនឹងរកលេស និងរកឱកាសដើម្បីសម្រាក ធ្វើអ្វីៗគ្រប់យ៉ាងដោយយឺតៗ និងគ្មានការប្រញាប់ប្រញាល់ ឬការព្រួយបារម្ភណាមួយ ដោយខ្វះការប្តេជ្ញាចិត្តក្នុងការស៊ូទ្រាំនឹងសេចក្ដីទុក្ខលំបាក ឬលះបង់អ្វីទាំងអស់។ ហើយនៅទីបំផុត តើមានអ្វីកើតឡើង? នៅពេលប្រឈមមុខនឹងការភាន់ច្រឡំ ឬការលំបាក ម្នាក់ៗក៏ជាប់គាំងអស់ជាច្រើនថ្ងៃ។ ទាំងអ្នកដឹកនាំរឿង តួសម្ដែង និងអ្នកសរសេរអត្ថបទរឿង គ្មាននរណារាយការណ៍ពីបញ្ហានោះទេ។ ទន្ទឹមនឹងនេះ អ្នកដឹកនាំគឺងងឹតងងល់ ហើយមិនអាចមើលឃើញថានេះជាបញ្ហាទេ ទោះបីជាពួកគេមើលឃើញថាវាជាបញ្ហា ហើយមិនអាចដោះស្រាយបានដោយខ្លួនឯងក៏ដោយ ក៏ពួកគេមិនរាយការណ៍ឡើងទៅលើដែរ។ នៅពេលដែលបញ្ហាត្រូវបានរាយការណ៍ពីមួយថ្នាក់ទៅមួយថ្នាក់រហូតដល់ខាងលើ ពេលដប់ថ្ងៃ ឬកន្លះខែបានកន្លងផុតទៅហើយ។ តើពួកគេបានធ្វើអ្វីខ្លះក្នុងអំឡុងពេលដប់ថ្ងៃទៅកន្លះខែនេះ? តើមាននរណាម្នាក់ធ្វើភារកិច្ចរបស់ខ្លួនទេ? គ្មានទេ ពួកគេបានចំណាយពេលរបស់ពួកគេក្នុងការស៊ីផឹក និងសប្បាយរីករាយ! តើពួកគេមិនគ្រាន់តែទំនេរឥតប្រយោជន៍ទេឬ? រាល់អ្នកមើលការខុសត្រូវទាំងអស់ដែលមិនអាចស្វែងរកដំណោះស្រាយចំពោះការភាន់ច្រឡំ និងការលំបាកដែលជួបប្រទះក្នុងការងាររបស់ពួកគេឱ្យបានឆាប់រហ័សគឺគ្រាន់តែជាអ្នកនៅទំនេរឥតប្រយោជន៍ដែលឆ្លងផុតមួយថ្ងៃៗដោយគ្មានគោលបំណងប៉ុណ្ណោះ។ មនុស្សបែបនេះត្រូវបានគេហៅកាត់ថាជា «ពួកមនុស្សទំនេរឥតបានការ»។ ហេតុអ្វី «ជាពួកមនុស្សទំនេរឥតបានការ»? ព្រោះមនុស្សទាំងនេះមិនដោះស្រាយភារកិច្ចរបស់ពួកគេដោយឥរិយាបទម៉ឺងម៉ាត់ ទទួលខុសត្រូវ ម៉ត់ចត់ ឬវិជ្ជមាននោះទេ ប៉ុន្តែផ្ទុយទៅវិញ ពួកគេធ្វើឱ្យតែរួចពីដៃ មានភាពអវិជ្ជមាន និងធ្វើការយឺតយ៉ាវ គឺគ្រាន់តែសង្ឃឹមថានឹងមានការលំបាក ឬការជាប់គាំងណាមួយកើតឡើង ដើម្បីឱ្យពួកគេមានលេសដើម្បីបិទទ្វារឈប់ធ្វើការប៉ុណ្ណោះ។

អ្នកដឹកនាំ និងអ្នកធ្វើការមិនត្រឹមតែគួរដោះស្រាយការភាន់ច្រឡំ និងការលំបាកដែលជួបប្រទះក្នុងការងារឱ្យបានឆាប់រហ័សប៉ុណ្ណោះទេ ថែមទាំងគួរត្រួតពិនិត្យ និងរកឱ្យឃើញបញ្ហាទាំងនេះឱ្យបានឆាប់រហ័សផងដែរ។ ហេតុអ្វីបានជាត្រូវធ្វើបែបនេះ? គឺមានគោលបំណងតែមួយគត់ក្នុងការធ្វើដូច្នេះ៖ គឺដើម្បីការពារកិច្ចការរបស់ព្រះជាម្ចាស់ និងកិច្ចការរបស់ដំណាក់របស់ព្រះជាម្ចាស់ ដោយធានាថាកិច្ចការគ្រប់ផ្នែកទាំងអស់រីកចម្រើនទៅមុខដោយរលូន និងត្រូវបានបញ្ចប់ដោយជោគជ័យតាមកាលវិភាគការងារធម្មតា។ ដើម្បីធានាថាកិច្ចការរីកចម្រើនទៅមុខដោយរលូន តើបញ្ហាអ្វីខ្លះដែលត្រូវដោះស្រាយ? ជាដំបូង វាចាំបាច់ណាស់ក្នុងការបោសសម្អាតឱ្យបានម៉ត់ចត់នូវរាល់ឧបសគ្គ និង ការរារាំងទាំងឡាយដែលរំខានដល់កិច្ចការរបស់ពួកជំនុំ ដើម្បីដាក់កំហិតអ្នកមិនជឿសាសនា និងមនុស្សអាក្រក់ដោយបង្ការពួកគេពីការបង្កបញ្ហា។ បន្ថែមពីនេះ អ្នកមើលការខុសត្រូវ លើកិច្ចការនីមួយៗ និងបងប្អូនប្រុសស្រីត្រូវតែត្រូវបានណែនាំឱ្យយល់ពីសេចក្ដីពិត និងរកឃើញផ្លូវនៃការអនុវត្ត ដើម្បីរៀនសហការដោយសុខដុមរមនា និងមើលការខុសត្រូវគ្នាទៅវិញទៅមក។ មានតែតាមរបៀបនេះទេ ទើបអាចធានាបាននូវការបញ្ចប់កិច្ចការ។ ទោះបីជាប្រឈមមុខនឹងការលំបាក ឬការភាន់ច្រឡំបែបណាក៏ដោយ ប្រសិនបើអ្នកដឹកនាំ និងអ្នកមើលការខុសត្រូវមិនអាចដោះស្រាយបានទេ ពួកគេគួរតែរាយការណ៍បញ្ហានោះទៅខាងលើជាបន្ទាន់ ហើយស្វែងរកដំណោះស្រាយ។ អ្នកដឹកនាំ និងអ្នកមើលការខុសត្រូវ មិនថាក្នុងការងារអ្វីដែលពួកគេធ្វើក៏ដោយ គួរតែផ្ដល់អាទិភាពដល់ការដោះស្រាយបញ្ហា ដោយដោះស្រាយទាំងបញ្ហាបច្ចេកទេស និងបញ្ហាគោលការណ៍ដែលទាក់ទងនឹងការងារ ក៏ដូចជាការលំបាកផ្សេងៗដែលមនុស្សជួបប្រទះទាក់ទងនឹងការចូលទៅក្នុងជីវិតរបស់ពួកគេ។ ប្រសិនបើអ្នកមិនអាចដោះស្រាយការភាន់ច្រឡំ និងការលំបាកបានទេ អ្នកនឹងមិនអាចធ្វើការងាររបស់អ្នកបានល្អឡើយ។ ហេតុដូច្នេះ នៅពេលដែលអ្នកជួបប្រទះការលំបាក ឬការភាន់ច្រឡំមិនធម្មតាដែលអ្នកមិនអាចដោះស្រាយបាន អ្នកគួរតែរាយការណ៍ទៅខាងលើជាបន្ទាន់។ កុំខ្ជះខ្ជាយពេលវេលា ព្រោះការពន្យារពេលពីបីទៅប្រាំថ្ងៃអាចបង្កការខាតបង់ដល់ការងារ ហើយប្រសិនបើវាត្រូវបានពន្យារពេលកន្លះខែ ឬមួយខែ ការខាតបង់នឹងធំធេងពេកហើយ។ ជាងនេះទៅទៀត ទោះបីជាបញ្ហាអ្វីក៏ដោយ វាត្រូវតែដោះស្រាយដោយផ្អែកលើគោលការណ៍សេចក្ដីពិត។ ទោះក្នុងកាលៈទេសៈណាក៏ដោយ កុំប្រើទស្សនៈវិជ្ជានៃការរស់នៅក្នុងលោកីយ៍របស់មនុស្សដើម្បីដោះស្រាយបញ្ហាជាដាច់ខាត។ កុំបង្វែររឿងដែលធ្ងន់ធ្ងរទៅជារឿងតូចតាច បង្វែររឿងដែលតូចតាចទៅជាគ្មានរឿងអ្វីសោះ ឬគ្រាន់តែស្ដីបន្ទោសភាគីទាំងសងខាងដែលពាក់ព័ន្ធនឹងបញ្ហា រួចហើយឱ្យលួងពួកគេដោយពាក្យផ្អែមល្អែម ដោយតែងតែប្រើវិធីចរចា និងលួងលោមពួកគេ ព្រោះខ្លាចធ្វើឱ្យរឿងរ៉ាវកាន់តែរីកធំ។ ការធ្វើបែបនេះនាំឱ្យបញ្ហាមិនត្រូវបានដោះស្រាយពីឫសគល់ ដែលបន្សល់ទុកនូវបញ្ហាដែលនៅអូសបន្លាយទៅថ្ងៃមុខ។ តើនេះមិនមែនជាវិធីដែលគ្រាន់តែព្យាយាមសម្រួលដើម្បីឱ្យតែរួចផុតទេឬ? ប្រសិនបើអ្នកមានអារម្មណ៍ថាអ្នកបានប្រើអស់គ្រប់មធ្យោបាយរបស់មនុស្សដើម្បីដោះស្រាយបញ្ហាហើយ តែវានៅតែមិនអាចដោះស្រាយបានពិតប្រាកដ ហើយអ្នកមិនអាចរកឃើញគោលការណ៍សម្រាប់បញ្ហាបច្ចេកទេសនៅក្នុងការងារបាន នោះអ្នកគួរតែរាយការណ៍បញ្ហាទាំងនេះទៅខាងលើជាបន្ទាន់ ហើយស្វែងរកដំណោះស្រាយដោយមិនចាំបាច់រង់ចាំ ឬពន្យារពេលឡើយ។ រាល់បញ្ហាដែលមិនអាចដោះស្រាយបាន គួរតែត្រូវបានរាយការណ៍ទៅខាងលើជាបន្ទាន់ដើម្បីស្វែងរកដំណោះស្រាយ។ តើគោលការណ៍នេះស្តាប់ទៅយ៉ាងម៉េចដែរចំពោះអ្នក? (ល្អ)។

តើក្រុមផលិតភាពយន្ត និងក្រុមសរសេរអត្ថបទរឿងជាប់គាំងលើបញ្ហានៃការថតជាញឹកញាប់ដែរឬទេ? ម្នាក់ៗមានហេតុផលរៀងៗខ្លួន ហើយពួកគេមិនអាចឈានដល់ការព្រមព្រៀងគ្នាបានទេ ដោយតែងតែមានការប្រកែកគ្នាដោយពាក្យសម្ដី។ តើអ្នកដឹកនាំអាចដោះស្រាយបញ្ហាទាំងនេះនៅពេលដែលវាកើតឡើងបានទេ? (ពេលខ្លះពួកគេអាចដោះស្រាយបាន។) តើអ្នករាល់គ្នាធ្លាប់ជួបប្រទះស្ថានភាពដែលអ្នកដឹកនាំបានដោះស្រាយបញ្ហាមួយចំនួនតាមរយៈការប្រកបគ្នា ហើយវាស្ដាប់ទៅសមហេតុផលឥតខ្ចោះ និងមុតមាំតាមទ្រឹស្ដី ប៉ុន្តែអ្នកនៅតែមិនប្រាកដថា តើវាស្របតាមសេចក្ដីតម្រូវរបស់ដំណាក់របស់ព្រះជាម្ចាស់ ឬគោលការណ៍សេចក្ដីពិតដែរឬទេ? (ធ្លាប់)។ តើអ្នករាល់គ្នាបានដោះស្រាយស្ថានភាពបែបនេះដោយរបៀបណា? (ពេលខ្លះ ពួកយើងនឹងស្វែងរកពីខាងលើ។) នោះគឺជាវិធីសាស្រ្តត្រឹមត្រូវ។ តើអ្នករាល់គ្នាធ្លាប់ស្ថិតក្នុងស្ថានភាពដែលអ្នកសម្រេចចិត្តមិនជជីកសួរនាំអំពីបញ្ហាណាមួយ ដោយសារតែអ្នកឃើញថាបងប្អូនប្រុសថ្នាក់លើរវល់ខ្លាំង ហើយអ្នកគិតថាវាមិនអីទេ ដរាបណាបញ្ហានោះត្រឹមត្រូវតាមទ្រឹស្ដី រួចហើយក៏សម្រេចចិត្តថតសិន ដោយមិនគិតថាវាស្របតាមសេចក្ដីពិតឬអត់នោះទេ? (ពួកយើងធ្លាប់មានបញ្ហាធ្ងន់ធ្ងរអំពីរឿងនេះកាលពីមុន។ វាបាននាំឱ្យពួកយើងត្រូវធ្វើការងារម្តងទៀត និងបានបង្កការបង្អាក់ និងការរំខានដល់ការងារ។) ស្ថានភាពនោះគឺធ្ងន់ធ្ងរណាស់! បញ្ហាជាច្រើនដែលក្រុមផលិតភាពយន្តជួបប្រទះ នៅចុងក្រោយ តាមពិតទៅ ជាទំនួលខុសត្រូវរបស់ក្រុមសរសេរអត្ថបទរឿង។ ឧទាហរណ៍ ប្រសិនបើភាពយន្តមួយចេញមកជាការរៀបរាប់រឿងរ៉ាវវែងអន្លាយច្របូកច្របល់រយៈពេលពីរម៉ោងកន្លះ នោះអ្នកសរសេរអត្ថបទរឿងគឺជាអ្នកទទួលខុសត្រូវចម្បង។ ប៉ុន្តែចុះ ទំនួលខុសត្រូវរបស់អ្នកដឹកនាំរឿងវិញ? ប្រសិនបើអត្ថបទរឿងនោះជារឿងរ៉ាវវែងអន្លាយច្របូកច្របល់ តើអ្នកដឹកនាំរឿងគួរតែអាចមើលឃើញចំណុចនេះដែរឬទេ? តាមទ្រឹស្ដី ពួកគេគួរតែអាចមើលឃើញ។ ក៏ប៉ុន្តែ អ្នកដឹកនាំរឿងនៅតែអាចចំណាយពេលរាប់ខែ និងប្រើប្រាស់កម្លាំងពលកម្ម ធនធានសម្ភារៈ និងហិរញ្ញវត្ថុយ៉ាងច្រើនសន្ធឹកសន្ធាប់ ដើម្បីបញ្ចប់ការថតនៅក្រោមស្ថានភាពបែបនេះ។ តើនេះជាបញ្ហាបែបណាទៅ? ក្នុងនាមជាអ្នកដឹកនាំរឿង តើទំនួលខុសត្រូវរបស់អ្នករាល់គ្នាគឺជាអ្វី? នៅពេលទទួលបានអត្ថបទរឿង អ្នកគួរតែគិតថា «អត្ថបទរឿងនេះវែង ហើយមានខ្លឹមសារច្រើនណាស់ ប៉ុន្តែវាខ្វះចំណុចស្នូល ខ្វះផ្ទៃរឿង រចនាសម្ព័ន្ធទាំងមូលគឺគ្មានព្រលឹង។ អត្ថបទរឿងនេះមិនអាចថតបានទេ វាត្រូវតែបញ្ជូនត្រឡប់ទៅឱ្យអ្នកសរសេរអត្ថបទរឿងដើម្បីឱ្យពួកគេកែសម្រួលឡើងវិញ»។ តើអ្នករាល់គ្នាមានសមត្ថភាពធ្វើបែបនេះទេ? តើអ្នករាល់គ្នាធ្លាប់បញ្ជូនអត្ថបទរឿងត្រឡប់ទៅវិញទេ? (មិនធ្លាប់ទេ)។ តើមកពីអ្នកមិនអាចមើលឃើញបញ្ហា ឬក៏មកពីអ្នកខ្លាចមិនហ៊ានបញ្ជូនវាត្រឡប់ទៅវិញ? ឬក៏អ្នកខ្លាចនរណាម្នាក់នឹងវិនិច្ឆ័យអ្នក ដោយនិយាយថា «គេឱ្យអត្ថបទរឿងដែលសរសេររួចរាល់ហើយមកអ្នក ហើយអ្នកបដិសេធវាត្រឹមតែមួយម៉ាត់ ដោយបញ្ជូនវាត្រឡប់ទៅវិញ។ អ្នកពិតជាក្រអឺតក្រទមពេកហើយ មែនទេ?» វាជាអ្វីដែលអ្នករាល់គ្នាខ្លាចមែនទេ? អ្នកមើលឃើញបញ្ហាហើយ ដូច្នេះហេតុអ្វីមិនបញ្ជូនអត្ថបទរឿងត្រឡប់ទៅឱ្យអ្នកសរសេរវិញ? (យើងមិនទទួលខុសត្រូវចំពោះការងារផលិតភាពយន្តរបស់យើងទេ។) សម្រាប់ក្រុមផលិតភាពយន្ត ក្រៅពីអ្នកដឹកនាំពួកជំនុំ អ្នកដឹកនាំរឿងគួរតែដើរតួជាអ្នកមើលការខុសត្រូវ ជាអ្នកដែលធ្វើការសម្រេចចិត្ត និងមានសិទ្ធិសម្រេចចុងក្រោយ។ ដោយសារអ្នកគឺជាអ្នកដឹកនាំរឿង អ្នកគួរតែទទួលខុសត្រូវទាំងស្រុងចំពោះបញ្ហានេះ ដោយធ្វើការត្រួតពិនិត្យទាក់ទងនឹងអត្ថបទរឿងឱ្យបានត្រឹមត្រូវចាប់ពីពេលដែលអ្នកទទួលបានវា។ ឧបមាថាអ្នកទទួលបានអត្ថបទរឿងមួយ ហើយពិនិត្យមើលវាពីដើមដល់ចប់ ដោយឃើញថាខ្លឹមសារគឺល្អណាស់។ វាមានចំណុចស្នូល និងផ្ទៃរឿង ដំណើររឿងវិលជុំវិញខ្សែរឿងសំខាន់មួយ ហើយអត្ថបទរឿងទាំងមូលហាក់ដូចជាគ្មានបញ្ហាធំដុំទេ។ វាមើលទៅល្អ គួរឱ្យថត ដូច្នេះអត្ថបទរឿងនេះអាចទទួលយកបាន។ ក៏ប៉ុន្តែ ប្រសិនបើអត្ថបទរឿងនោះវែង ដោយរៀបរាប់ពីរឿងរ៉ាវរបស់មនុស្សម្នាក់ពីដើមដល់ចប់ ដោយគ្មានចំណុចផ្ដោត ឬផ្ទៃរឿងដែលលេចធ្លោ ដែលធ្វើឱ្យមិនច្បាស់ថាអត្ថបទរឿងនេះចង់បង្ហាញពីអ្វី ចង់សម្រេចបានអ្វីនៅក្នុងចិត្តអ្នកទស្សនា ឬអ្វីទៅជាគំនិតស្នូល និងអត្ថន័យខាងវិញ្ញាណរបស់វា។ វាគ្រាន់តែជាការរៀបរាប់វែងអន្លាយ ជាអត្ថបទរឿងដែលច្របូកច្របល់ តើអត្ថបទរឿងនេះអាចទទួលយកបានទេ? តើអ្នកដឹកនាំរឿងគួរធ្វើដូចម្ដេចក្នុងស្ថានភាពបែបនេះ? ពួកគេត្រូវតែបញ្ជូនអត្ថបទរឿងត្រឡប់ទៅវិញ ហើយផ្ដល់យោបល់សម្រាប់ការកែសម្រួលរបស់អ្នកសរសេរអត្ថបទរឿង។ មនុស្សពីក្រុមសរសេរអត្ថបទរឿងអាចនឹងជំទាស់ ដោយនិយាយថា «នេះមិនយុត្តិធម៌ទេ! ពួកគេជាអ្នកណាបានជាមកត្រួតពិនិត្យអត្ថបទរឿងដែលយើងបានសរសេរ? ហេតុអ្វីបានជាពួកគេមានសិទ្ធិសម្រេច? ដំណាក់របស់ព្រះជាម្ចាស់គួរតែប្រព្រឹត្តចំពោះមនុស្សដោយយុត្តិធម៌ និងសមហេតុផល!» ពេលនោះ តើគួរធ្វើដូចម្ដេចអីចឹង? ប្រសិនបើអ្នកដឹកនាំរឿងអាចរកឃើញបញ្ហានៅក្នុងអត្ថបទរឿងបាន ពួកគេមិនគួរប្រញាប់ធ្វើការសម្រេចចិត្តទេ ប៉ុន្តែគួរតែប្រកបគ្នាអំពីបញ្ហានេះជាមួយអ្នកដឹកនាំពួកជំនុំ និងសមាជិកក្រុមផលិតភាពយន្តជាមុនសិន។ ប្រសិនបើមនុស្សគ្រប់គ្នា ដោយផ្អែកលើបទពិសោធនៃការថតកន្លងមក និងការយល់ដឹងអំពីអត្ថបទរឿង បានចាត់ទុកព្រមគ្នាថាអត្ថបទរឿងមួយមិនស្របតាមស្ដង់ដា ហើយជឿជាក់ថាការថតអត្ថបទរឿងនោះមិនត្រឹមតែធ្វើឱ្យការងារផលិតភាពយន្តយឺតយ៉ាវប៉ុណ្ណោះទេ ប៉ុន្តែថែមទាំងខ្ជះខ្ជាយធនធានមនុស្ស ធនធានសម្ភារៈ និងធនធានហិរញ្ញវត្ថុទាំងអស់ដែលពាក់ព័ន្ធផងដែរ ហើយគ្មាននរណាម្នាក់អាចទទួលខុសត្រូវបែបនេះបានទេ នោះអត្ថបទរឿងនេះគួរតែត្រូវបានបញ្ជូនត្រឡប់ទៅវិញ។ អត្ថបទរឿងដែលរៀបរាប់វែងអន្លាយច្របូកច្របល់គឺដាច់ខាតមិនត្រូវថតឡើយ នេះគឺជាគោលការណ៍។ ប្រសិនបើមនុស្សគ្រប់គ្នាមានអារម្មណ៍ដូចគ្នាចំពោះអត្ថបទរឿងនោះ អ្នកសរសេរអត្ថបទរឿងគួរតែទទួលយកដោយគ្មានលក្ខខណ្ឌ ហើយកែសម្រួលអត្ថបទរឿងឡើងវិញតាមការផ្ដល់យោបល់ពីក្រុមផលិតភាពយន្ត។ ប្រសិនបើនៅតែមានការខ្វែងគំនិតគ្នា សមាជិក និងអ្នកដឹកនាំពីភាគីទាំងពីរអាចជជែកដេញដោលជាមួយគ្នា ដើម្បីមើលថាហេតុផលរបស់ភាគីណាស្របតាមគោលការណ៍សេចក្ដីពិត។ ប្រសិនបើការជាប់គាំងនៅតែបន្តដោយមិនអាចឈានដល់ការសរុបសម្រេចណាមួយបាន នោះមធ្យោបាយចុងក្រោយគួរតែត្រូវបានប្រើប្រាស់ ដែលជាទំនួលខុសត្រូវទីប្រាំបីរបស់អ្នកដឹកនាំ និងអ្នកធ្វើការដែលបានប្រកបគ្នានៅថ្ងៃនេះ៖ «ត្រូវរាយការណ៍ឱ្យបានឆាប់ និងស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ»។ បញ្ហាដែលជាប់គាំង ហើយមិនអាចដោះស្រាយបាន ត្រូវបានគេស្គាល់ថាជាការភាន់ច្រឡំ និងការលំបាក។ ភាគីនីមួយៗគិតថាហេតុផលរបស់ខ្លួនត្រឹមត្រូវ ហើយគ្មាននរណាម្នាក់អាចធ្វើការសម្រេចចិត្តបានទេ។ ការទៅមកៗបែបនេះធ្វើឱ្យបញ្ហាកាន់តែច្របូកច្របល់ ធ្វើឱ្យការយល់ដឹងរបស់មនុស្សគ្រប់គ្នាអំពីដំណើរដើមទងនៃបញ្ហា និងទិសដៅដែលត្រូវដើរទៅមុខមានភាពស្រពិចស្រពិល។ នៅពេលនេះ អ្នកដឹកនាំ និងអ្នកធ្វើការគួរតែទទួលខុសត្រូវ ក្នុងការរាយការណ៍ និងស្វែងរកដំណោះស្រាយឱ្យបានឆាប់ចំពោះបញ្ហា និងការភាន់ច្រឡំទាំងនេះដែលកើតឡើងក្នុងការងារ ដោយព្យាយាមដោះស្រាយបញ្ហាទាំងនោះឱ្យបានឆាប់ ដើម្បីកុំឱ្យវារារាំងដល់វឌ្ឍនភាពនៃការងារ ហើយលើសពីនេះទៅទៀត គឺដើម្បីកុំឱ្យវាកកកុញបន្ថែមទៀត។ ការរាយការណ៍ និងស្វែងរករបៀបដោះស្រាយបញ្ហាទាំងនេះឱ្យបានឆាប់ តើនេះមិនមែនជាការបំពេញការងារទេឬ? តើនេះមិនមែនជាការបង្ហាញឥរិយាបថដែលម៉ឺងម៉ាត់ និងដែលមានទំនួលខុសត្រូវចំពោះការងារទេឬ? តើនេះមិនមែនជាការយកចិត្តទុកដាក់ក្នុងការបំពេញភារកិច្ចរបស់ខ្លួនទេឬ? តើនេះមិនមែនជាការស្មោះត្រង់ទេឬ? (មែនហើយ) នេះគឺជាការមានភាពស្មោះត្រង់ចំពោះភារកិច្ចរបស់ខ្លួន។

អ្នកដឹកនាំ និងអ្នកធ្វើការដែលទទួលបន្ទុកការងារ ត្រូវតែសម្គាល់ឃើញ និងដោះស្រាយរាល់បញ្ហាដែលកើតឡើងក្នុងការងារឱ្យបានឆាប់ ព្រោះមានតែការធ្វើបែបនេះទេ ទើបអាចធានាបានថាការងារមានដំណើរទៅមុខដោយរលូន។ រាល់អ្នកដឹកនាំ និងអ្នកធ្វើការទាំងអស់ដែលមិនអាចដោះស្រាយបញ្ហាបានគឺខ្វះតថភាពនៃសេចក្ដីពិត ហើយគឺជាអ្នកដឹកនាំ និងអ្នកធ្វើការក្លែងក្លាយ។ អ្នកណាដែលរកឃើញបញ្ហា ប៉ុន្តែមិនអាចដោះស្រាយបាន ផ្ទុយទៅវិញបែរជាគេចវេះ ឬបិទបាំងបញ្ហានោះ គឺជាមនុស្សឥតបានការដែលចេះតែបំផ្លាញការងារ។ បញ្ហាដែលមានជម្លោះត្រូវតែដោះស្រាយតាមរយៈការប្រកប គ្នានិងការជជែកដេញដោល។ ប្រសិនបើវិធីទាំងនេះមិនបានផ្ដល់លទ្ធផលត្រឹមត្រូវ ផ្ទុយទៅវិញបែរជាធ្វើឱ្យបញ្ហាកាន់តែច្របូកច្របល់ទៅទៀត នោះអ្នកដឹកនាំចម្បងគួរតែទទួលបន្ទុកដោះស្រាយបញ្ហានោះដោយខ្លួនឯងផ្ទាល់ ដោយស្នើដំណោះស្រាយ និងវិធីសាស្រ្តឱ្យបានឆាប់ ព្រមទាំងសង្កេត ស្វែងយល់ និងវិនិច្ឆ័យឱ្យបានឆាប់ ដើម្បីមើលថាតើលទ្ធផលនៃស្ថានភាពនោះនឹងទៅជាយ៉ាងណា។ នៅពេលដែលជម្លោះនៅតែបន្តកើតមានចំពោះបញ្ហាមួយចំនួន ហើយមិនអាចឈានដល់សេចក្តីសម្រេចណាមួយបាន បញ្ហានោះត្រូវតែរាយការណ៍ទៅខាងលើជាបន្ទាន់ដើម្បីស្វែងរកដំណោះស្រាយ ជាជាងគ្រាន់តែព្យាយាមសម្រួលឱ្យតែរួចផុត រង់ចាំ ឬពន្យារពេល ហើយជាពិសេសជាជាងព្រងើយកន្តើយចំពោះបញ្ហា។ តើនេះជារបៀបដែលអ្នកដឹកនាំ និងអ្នកធ្វើការបច្ចុប្បន្នរបស់អ្នករាល់គ្នាបំពេញការងារដែរឬទេ? ពួកគេគួរតែតាមដាន និងជំរុញវឌ្ឍនភាពនៃការងារឱ្យបានឆាប់ ហើយក្នុងពេលជាមួយគ្នានេះដែរ ត្រូវរកឱ្យឃើញជម្លោះផ្សេងៗដែលកើតឡើងក្នុងការងារ ព្រមទាំងមិនត្រូវមើលរំលងបញ្ហាតូចតាចផ្សេងៗឡើយ។ នៅពេលដែលរកឃើញបញ្ហាធំដុំ អ្នកដឹកនាំ និងអ្នកធ្វើការចម្បងគួរតែមានវត្តមានដើម្បីចូលរួមដោះស្រាយបញ្ហាទាំងនោះ ដោយស្វែងយល់ឱ្យបានត្រឹមត្រូវអំពីដំណើរដើមទង មូលហេតុដែលបញ្ហាកើតឡើង និងទស្សនៈរបស់អ្នកដែលពាក់ព័ន្ធ ដើម្បីអាចយល់ច្បាស់ពីអ្វីដែលកំពុងកើតឡើងពិតប្រាកដ។ ក្នុងពេលជាមួយគ្នានេះ ពួកគេគួរតែចូលរួមក្នុងការប្រកបគ្នា ការជជែកដេញដោល និងសូម្បីតែការប្រកែកគ្នាអំពីបញ្ហាទាំងនេះ។ នេះគឺជាការចាំបាច់ ការចូលរួមគឺជារឿងសំខាន់ ព្រោះវាជួយអ្នកក្នុងការធ្វើការវិនិច្ឆ័យ និងដោះស្រាយបញ្ហាដែលកើតឡើងក្នុងការងារ។ ប្រសិនបើអ្នកគ្រាន់តែស្ដាប់ដោយមិនចូលរួម តែងតែឈរនៅម្ខាងដោយឱបដៃ ហើយធ្វើខ្លួនដូចជាអ្នកដែលចូលរួមស្ដាប់នៅក្នុងថ្នាក់ ដោយគិតថាបញ្ហាណាមួយដែលកើតឡើងក្នុងការងារមិនមែនជារឿងរបស់អ្នក ហើយគ្មានទស្សនៈ ឬ ឥរិយាបថជាក់លាក់ណាមួយចំពោះបញ្ហានោះទេ នោះអ្នកគឺជាអ្នកដឹកនាំក្លែងក្លាយយ៉ាងច្បាស់។ នៅពេលដែលអ្នកចូលរួម អ្នកនឹងដឹងយ៉ាងលម្អិតថា តើបញ្ហាអ្វីខ្លះបានកើតឡើងក្នុងការងារ អ្វីដែលបណ្តាលឱ្យមានបញ្ហាទាំងនេះ អ្នកណាជាអ្នកទទួលខុសត្រូវ ចំណុចគន្លឹះនៃបញ្ហាស្ថិតនៅត្រង់ណា ហើយថាតើវាបណ្ដាលមកពីសញ្ញាណ និងការស្រមើស្រមៃរបស់មនុស្ស ឬមកពីភាពខ្វះខាតផ្នែកបច្ចេកទេស និងជំនាញ។ ចំណុចទាំងអស់នេះត្រូវតែបញ្ជាក់ឱ្យបានច្បាស់លាស់ដើម្បីអាចចាត់ចែង និងដោះស្រាយបញ្ហាដោយយុត្តិធម៌។ នៅពេលដែលអ្នកចូលរួមក្នុងការងារនេះ ហើយរកឃើញថាបញ្ហាមិនមែនកើតឡើងដោយសារមនុស្ស ឬបង្កឡើងដោយចេតនាពីនរណាម្នាក់ ប៉ុន្តែអ្នកពិបាកនឹងចង្អុលបង្ហាញពីសារជាតិនៃបញ្ហា ហើយមិនដឹងពីរបៀបដោះស្រាយវា ដោយភាគីទាំងពីរបានប្រកែកគ្នាអស់រយៈពេលជាយូរមកហើយ ឬនៅពេលដែលមនុស្សគ្រប់គ្នាបានយកចិត្តទុកដាក់ និងខិតខំប្រឹងប្រែងចំពោះបញ្ហាមួយ ប៉ុន្តែនៅតែមិនអាចដោះស្រាយបាន ហើយមិនអាចរកឃើញគោលការណ៍ ឬរកឃើញទិសដៅ ដែលបណ្ដាលឱ្យការងារជាប់គាំង ហើយក៏ខ្លាចថាការបន្តទៅមុខនឹងបង្កឱ្យមានកំហុស ការបង្អាក់ និងផលវិបាកអវិជ្ជមានបន្ថែមទៀត ដូច្នេះតើអ្នកគួរធ្វើដូចម្ដេច? អ្វីដែលអ្នកដឹកនាំ និងអ្នកធ្វើការគួរធ្វើបំផុតនោះ មិនមែនជាការពិភាក្សាអំពីវិធានការតបតវិញ ឬដំណោះស្រាយជាមួយមនុស្សគ្រប់គ្នាទៀតនោះទេ ប៉ុន្តែគឺត្រូវរាយការណ៍បញ្ហានោះទៅខាងលើឱ្យបានឆាប់តាមដែលអាចធ្វើទៅបាន។ អ្នកដឹកនាំ និងអ្នកធ្វើការគួរតែសង្ខេប និងកត់ត្រាបញ្ហានៅក្នុងការងារ ហើយរាយការណ៍ទៅខាងលើឱ្យបានឆាប់ ដោយមិនត្រូវពន្យារពេល រង់ចាំ ឬមានផ្នត់គំនិតពឹងផ្អែកលើសំណាង ដោយគិតថាការគេងមួយយប់អាចនឹងនាំមកនូវការបំផុសគំនិត ឬការមើលឃើញច្បាស់ភ្លាមៗ ដែលនេះជារឿងកម្រកើតមាន ហើយទំនងជាមិនកើតឡើងទេ។ ដូច្នេះ ដំណោះស្រាយដ៏ល្អបំផុតគឺត្រូវរាយការណ៍បញ្ហានោះទៅខាងលើ ហើយស្វែងរកដំណោះស្រាយឱ្យបានឆាប់តាមដែលអាចធ្វើទៅបាន ដោយធានាថាបញ្ហាត្រូវបានដោះស្រាយយ៉ាងឆាប់ និងលឿនបំផុតតាមដែលអាចធ្វើទៅបាន នេះទើបជាការធ្វើការងារពិតប្រាកដ។

ការភាន់ច្រឡំ និងការលំបាក ដែលអ្នកដឹកនាំ និងអ្នកធ្វើការជួបប្រទះជាញឹកញាប់នៅក្នុងការងាររបស់ពួកគេ

I. ការភាន់ច្រឡំ

ដោយផ្អែកលើខ្លឹមសារដែលយើងទើបតែបាន ពិភាក្សាគ្នា តស់ យើងមកសង្ខេបថាតើអ្វីទៅដែលហៅថា «ការភាន់ច្រឡំ» និង «ការលំបាក»។ ទាំងពីរនេះមិនមែនជារឿងតែមួយនោះទេ។ ជាដំបូង ខ្ញុំនឹងពន្យល់ពីពាក្យ «ការភាន់ច្រឡំ»។ ការភាន់ច្រឡំគឺនៅពេលដែលអ្នកមិនអាចមើលធ្លុះបញ្ហាណាមួយបាន អ្នកមិនដឹងពីរបៀបវិនិច្ឆ័យ ឬបែងចែកឱ្យដាច់ ថាតើធ្វើបែបណាទើបស្របតាមគោលការណ៍ ឬត្រឹមត្រូវនោះទេ។ ទោះបីជាអ្នកអាចមើលធ្លុះវាបានខ្លះៗក៏ដោយ ក៏អ្នកនៅតែមិនប្រាកដថាការយល់ឃើញរបស់អ្នកត្រឹមត្រូវឬអត់ អ្នកមិនដឹងពីរបៀបចាត់ចែង ឬដោះស្រាយបញ្ហានោះ ហើយពិបាកក្នុងការ ឈានដល់ការសម្រេចសរុបអំពីវាណាស់។ សរុបមក អ្នកមិនប្រាកដក្នុងចិត្ត ហើយមិនអាចធ្វើការសម្រេចចិត្តបាន។ ប្រសិនបើអ្នកមិនយល់សេចក្ដីពិតសូម្បីតែបន្តិច ហើយគ្មាននរណាផ្សេងទៀតដោះស្រាយបញ្ហានោះទេ នោះបញ្ហានោះក៏ក្លាយជាមិនអាចដោះស្រាយបានដែរ។ តើនេះមិនមែនជាការប្រឈមមុខនឹងបញ្ហាដ៏លំបាកមួយទេឬ? នៅពេលប្រឈមមុខនឹងបញ្ហាបែបនេះ អ្នកដឹកនាំ និងអ្នកធ្វើការគួរតែរាយការណ៍ទៅខាងលើ ហើយស្វែងរកពីខាងលើ ដើម្បី ដោះស្រាយបញ្ហាបានកាន់តែលឿន។ តើអ្នករាល់គ្នាឧស្សាហ៍ប្រឈមមុខនឹងការភាន់ច្រឡំដែរឬទេ? (មែនហើយ)។ ការប្រឈមមុខនឹងការភាន់ច្រឡំជាប្រចាំគឺជាបញ្ហាមួយទៅហើយ។ ឧបមាថាអ្នកកំពុងប្រឈមមុខនឹងបញ្ហាមួយ ហើយអ្នកមិនដឹងពីវិធីសាស្រ្តសមរម្យដើម្បីដោះស្រាយវាទេ។ មានមនុស្សម្នាក់ស្នើដំណោះស្រាយមួយដែលអ្នកគិតថាសមហេតុផល ខណៈដែលមនុស្សម្នាក់ទៀតស្នើដំណោះស្រាយ ផ្សេងគ្នាមួយទៀតដែលអ្នកក៏គិតថាសមហេតុផលដែរ ហើយប្រសិនបើអ្នកមិនអាចមើលឃើញច្បាស់ថាដំណោះស្រាយមួយណាដែលសមរម្យជាងគេ ដោយមតិរបស់មនុស្សគ្រប់គ្នាមានភាពខុសៗគ្នា ហើយគ្មាននរណាម្នាក់យល់ពីឫសគល់ ឬសារជាតិនៃបញ្ហានោះទេ នោះច្បាស់ជាមានការភ្លាត់ភ្លាំងកើតឡើងមិនខានក្នុងការដោះស្រាយបញ្ហានោះ។ ដូច្នេះ ដើម្បីដោះស្រាយបញ្ហាមួយ វាជារឿងសំខាន់ និងចាំបាច់ណាស់ក្នុងការកំណត់ពីឫសគល់ និងសារជាតិរបស់វា។ ប្រសិនបើអ្នកដឹកនាំ និងអ្នកធ្វើការមិនចេះបែងចែកឱ្យដាច់ មិនអាចយល់ពីសារជាតិនៃបញ្ហា ហើយមិនអាចឈានដល់ការសរុបសម្រេចដែលត្រឹមត្រូវទេ ពួកគេត្រូវតែរាយការណ៍បញ្ហានោះទៅខាងលើឱ្យបានឆាប់ ហើយស្វែងរកដំណោះស្រាយពីពួកគេ នេះគឺជាការចាំបាច់ ហើយមិនមែនជាការមានប្រតិកម្មជ្រុលនោះទេ។ បញ្ហាដែលមិនបានដោះស្រាយអាចនាំឱ្យមានផលវិបាកធ្ងន់ធ្ងរ និងប៉ះពាល់ដល់កិច្ចការរបស់ពួកជំនុំ។ ចំណុចនេះត្រូវតែយល់ឱ្យបានច្បាស់។ ប្រសិនបើអ្នកពោរពេញទៅដោយការភិតភ័យ តែងតែខ្លាចថាខាងលើអាចនឹងមើលធ្លុះពីសមត្ថភាពពិតប្រាកដរបស់អ្នក ឬថាពួកគេអាចនឹងកែតម្រូវភារកិច្ចរបស់អ្នក ឬបណ្ដេញអ្នកចេញ នៅពេលដែលពួកគេមើលធ្លុះថាអ្នកមិនអាចធ្វើការងារពិតប្រាកដបាន ហើយហេតុដូច្នេះ អ្នកមិនហ៊ានរាយការណ៍ពីបញ្ហានោះទេ ការធ្វើបែបនេះអាចធ្វើឱ្យការងារយឺតយ៉ាវបានយ៉ាងងាយ។ ប្រសិនបើអ្នកជួបប្រទះការភាន់ច្រឡំដែលអ្នកមិនអាចដោះស្រាយដោយខ្លួនឯងបាន ប៉ុន្តែមិនរាយការណ៍ទៅខាងលើទេ នៅពេលដែលការណ៍នេះបង្កឱ្យមានផលវិបាកធ្ងន់ធ្ងរ ហើយខាងលើតម្រូវឱ្យអ្នកទទួលខុសត្រូវ អ្នកនឹងស្ថិតក្នុងបញ្ហាធំណាស់។ តើនេះមិនមែនជារឿងដែលត្រូវបន្ទាសខ្លួនឯងទេឬ? នៅពេលប្រឈមមុខនឹងការភាន់ច្រឡំបែបនេះ ប្រសិនបើអ្នកដឹកនាំ និងអ្នកធ្វើការមិនទទួលខុសត្រូវ ហើយគ្រាន់តែនិយាយគោលលទ្ធិខ្លះៗ និងអនុវត្តបទប្បញ្ញត្តិខ្លះៗដើម្បីដោះស្រាយបញ្ហាឱ្យតែរួចពីដៃ នោះបញ្ហានៅតែមិនត្រូវបានដោះស្រាយ ហើយអ្វីៗនៅតែដដែល ការងារមិនអាចទៅមុខបានទេ។ នេះគឺជាអ្វីដែលកើតឡើងពិតប្រាកដនៅពេលដែលការភាន់ច្រឡំមិនត្រូវបានដោះស្រាយ វាបង្កឱ្យមានការយឺតយ៉ាវបានយ៉ាងងាយ។

នៅពេលមានការភាន់ច្រឡំកើតឡើង អ្នកដឹកនាំ និងអ្នកធ្វើការខ្លះអាចដឹងថាមានបញ្ហាកើតឡើងហើយ ប៉ុន្តែអ្នកដឹកនាំ និងអ្នកធ្វើការខ្លះទៀតបែរជាមិនអាចមើលឃើញបញ្ហានោះទៅវិញ។ នេះហើយគឺជាក្រុមអ្នកដឹកនាំ និងអ្នកធ្វើការដែលមានគុណសម្បត្តិអន់ខ្លាំង ស្ពឹកស្រពិល និងល្ងង់ខ្លៅ។ ពួកគេខ្វះនូវញាណដឹងចំពោះបញ្ហា។ មិនថាការភាន់ច្រឡំដែលនៅចំពោះមុខធំដុំប៉ុនណានោះទេ អ្វីដែលពួកគេបង្ហាញចេញមក គឺភាពស្ពឹកស្រពិល និងល្ងង់ខ្លៅ ដោយទុកបញ្ហានោះចោលមិនរវីរវល់ ហើយព្យាយាមគេចវេះពីបញ្ហានោះ។ នេះហើយជាអ្នកដឹកនាំក្លែងក្លាយដែលមិនធ្វើការងារពិតប្រាកដ។ អ្នកដឹកនាំ និងអ្នកធ្វើការទាំងនោះដែលមានគុណសម្បត្តិ និងសមត្ថភាពការងារក្នុងកម្រិតជាក់លាក់មួយ អាចដឹងនៅពេលដែលស្ថានការណ៍បែបនេះកើតឡើងថា៖ «នេះគឺជាបញ្ហា ខ្ញុំត្រូវតែកត់ចំណាំវាទុក។ ខាងលើមិនដែលបានលើកឡើងអំពីបញ្ហាប្រភេទនេះពីមុនមកទេ ហើយនេះក៏ជាលើកទីមួយដែរ ដែលពួកយើងបានជួបប្រទះ ដូច្នេះ តើគោលការណ៍សម្រាប់ដោះស្រាយរឿងប្រភេទនេះគឺជាអ្វីឱ្យពិតប្រាកដ? តើបញ្ហាជាក់លាក់នេះគួរដោះស្រាយដោយរបៀបណា? វាហាក់ដូចជាខ្ញុំមានគំនិតតាមបែបអារម្មណ៍ខ្លះៗ ប៉ុន្តែវាមិនច្បាស់លាស់សោះ ហើយខ្ញុំមានឥរិយាបថខ្លះៗចំពោះបញ្ហានេះដែរ ប៉ុន្តែមានត្រឹមតែឥរិយាបថគឺមិនគ្រប់គ្រាន់ទេ។ សំខាន់គឺត្រូវស្វែងរកសេចក្ដីពិតដើម្បីដោះស្រាយបញ្ហា។ យើងត្រូវលើកយកបញ្ហានេះមកប្រកបគ្នា និងពិភាក្សាគ្នាជាមួយគ្នា»។ បន្ទាប់ពីបានប្រកបគ្នា និងពិភាក្សាគ្នាមួយវគ្គហើយ ប្រសិនបើពួកគេនៅតែមិនដឹងថាត្រូវធ្វើបន្តដូចម្ដេច ហើយគ្មានផែនការអនុវត្តច្បាស់ដើម្បីដោះស្រាយបញ្ហានេះទេ ហើយការភាន់ច្រឡំនេះនៅតែមាន នោះពួគគេត្រូវស្វែងរកពីខាងលើហើយ។ នៅពេលនេះ វាជាទំនួលខុសត្រូវរបស់អ្នកដឹកនាំ និងអ្នកធ្វើការ ដែលត្រូវកត់ត្រាចំណុចដែលភាន់ច្រឡំអំពីបញ្ហានោះទុក ដើម្បីនៅពេលដល់ពេលកំណត់ ពួកគេអាចពន្យល់បានច្បាស់ថា បញ្ហានៃការភាន់ច្រឡំនោះគឺជាអ្វីឱ្យពិតប្រាកដ និងថាតើអ្វីដែលកំំពុងស្វែងរកនោះគឺជាអ្វីឱ្យពិតប្រាកដ។ នេះគឺជាអ្វីដែលអ្នកដឹកនាំ និងអ្នកធ្វើការគួរធ្វើ។

II. ការលំបាក

ក. តើមានការលំបាកអ្វីខ្លះ

បន្ទាប់មកទៀត ចូរក្រឡេកមើលពាក្យ «ការលំបាក» ម្ដង។ បើមើលតាមន័យត្រង់ ការលំបាក គឺមានកម្រិតធ្ងន់ធ្ងរជាងការភាន់ច្រឡំ។ ដូច្នេះ តើការលំបាកសំដៅទៅលើអ្វីឱ្យពិតប្រាកដ? មនុស្សម្នាក់ពន្យល់ថា (ព្រះជាម្ចាស់ ការយល់ដឹងរបស់ពួកខ្ញុំគឺថា ការលំបាកគឺជាបញ្ហាដែលជួបប្រទះជាក់ស្ដែង ដែលគេបានព្យាយាមដោះស្រាយហើយ ប៉ុន្តែនៅតែមិនអាចដោះស្រាយបាន នេះហើយចាត់ទុកថាជាការលំបាក។) (សូមបន្ថែមបន្តិច គឺពេលខ្លះគេអាចជួបប្រទះបញ្ហាស្មុគស្មាញខ្លាំងមួយចំនួនដែលមិនធ្លាប់ជួបប្រទះពីមុនមក ហើយគ្រប់គ្នាសុទ្ធតែខ្វះបទពិសោធ គឺសុទ្ធតែវង្វេងវង្វាន់ គ្មានយោបល់ ឬគំនិតអ្វីឡើយ នេះគឺជាប្រភេទបញ្ហាដ៏លំបាក។) បញ្ហាដ៏លំបាក ហៅថាការលំបាក ត្រូវទេ? ការពន្យល់ដែលសាមញ្ញ និងចំៗបំផុតអំពីការលំបាក គឺបញ្ហាដែលកើតមានឡើងជាក់ស្ដែង។ ឧទាហរណ៍៖ គុណសម្បត្តិរបស់មនុស្ស ជំនាញវិជ្ជាជីវៈ ជំងឺឈឺថ្កាត់ខាងរាងកាយ ព្រមទាំងបញ្ហាខាងបរិស្ថាន និងបញ្ហាលោកីយ៍ជាដើម។ បញ្ហាដែលកើតមានឡើងជាក់ស្ដែងទាំងនេះ ហៅថាការលំបាក។ ប៉ុន្តែ ទំនួលខុសត្រូវទីប្រាំបីរបស់អ្នកដឹកនាំ និងអ្នកធ្វើការ ដែលពួកយើងកំពុងប្រកបគ្នានៅពេលនេះ គឺពួកគេត្រូវរាយការណ៍ឱ្យបានឆាប់ និងស្វែងរក​របៀប​ដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ។ ការលំបាកដែលសំដៅនៅត្រង់នេះ មិនមែនជាបញ្ហា ដែលមានទូទៅជាក់ស្តែងនោះទេ តែគឺជាបញ្ហាដ៏ស្មុគស្មាញពិសេសដែលមិនអាចដោះស្រាយបាន ដែលបានជួបប្រទះនៅក្នុងការងារ។ តើទាំងនេះជាបញ្ហាប្រភេទណា? គឺជាកិច្ចការខាងក្រៅដែលមិនសូវពាក់ព័ន្ធនឹងគោលការណ៍សេចក្ដីពិត។ បញ្ហាប្រភេទនេះ ទោះបីជាមិនពាក់ព័ន្ធនឹងគោលការណ៍សេចក្ដីពិតក្ដី ប៉ុន្តែវាពិបាកដោះស្រាយជាងបញ្ហាទូទៅ។ តើពិបាកជាងនៅត្រង់ណា? ឧទាហរណ៍៖ វាពាក់ព័ន្ធនឹងច្បាប់ និងបទប្បញ្ញត្តិរបស់រដ្ឋាភិបាល ឬពាក់ព័ន្ធនឹងសុវត្ថិភាពរបស់មនុស្សមួយចំនួននៅក្នុងពួកជំនុំជាដើម។ ទាំងនេះសុទ្ធតែជាការលំបាកដែលអ្នកដឹកនាំ និងអ្នកធ្វើការជួបប្រទះនៅក្នុងការងារ។ ឧទាហរណ៍៖ ការជឿព្រះជាម្ចាស់នៅឯបរទេស មិនថារស់នៅក្នុងប្រទេសណានោះទេ ការងារនានារបស់ពួកជំនុំ និងបរិស្ថានរស់នៅរបស់បងប្អូនប្រុសស្រី សុទ្ធតែត្រូវស្របតាមបទប្បញ្ញត្តិរបស់រដ្ឋាភិបាលមូលដ្ឋាន ហើយសុទ្ធតែត្រូវការការយល់ដឹងអំពីច្បាប់ និងគោលនយោបាយក្នុងមូលដ្ឋាន។ បញ្ហាទាំងនេះសុទ្ធតែពាក់ព័ន្ធនឹងទំនាក់ទំនងខាងក្រៅ និងទាក់ទិនជាមួយកិច្ចការខាងក្រៅ ដែលវាមានភាពស្មុគស្មាញជាងបើប្រៀបធៀបនឹងបញ្ហាបុគ្គលិកនៅក្នុងពួកជំនុំ។ តើភាពស្មុគស្មាញនៅត្រង់ណា? នេះមិនមែនសាមញ្ញដោយគ្រាន់តែប្រាប់មនុស្សនៅក្នុងពួកជំនុំឱ្យចុះចូលនឹងព្រះជាម្ចាស់ ស្ដាប់បង្គាប់ អនុវត្តសេចក្ដីពិត ស្មោះត្រង់ក្នុងការបំពេញភារកិច្ច និងយល់ពីសេចក្ដីពិត ហើយធ្វើការដោះស្រាយបញ្ហាតាមគោលការណ៍នោះទេ។ គ្រាន់តែនិយាយរឿងទាំងនេះតែមួយមុខ នឹងមិនអាចដោះស្រាយបញ្ហាបានឡើយ។ ផ្ទុយទៅវិញ វាទាមទារឱ្យមានការយល់ដឹងអំពីច្បាប់ គោលនយោបាយ និងបទប្បញ្ញត្តិគ្រប់ទិដ្ឋភាពរបស់ប្រទេសនោះ ព្រមទាំងទំនៀមទម្លាប់ និងការអនុវត្តនៅក្នុងមូលដ្ឋានជាដើម។ មានកត្តាជាច្រើនដែលពាក់ព័ន្ធនឹងកិច្ចការខាងក្រៅទាំងនេះ ហើយជាញឹកញាប់ តែងកើតមានបញ្ហាដែលនឹកស្មានមិនដល់ ឬបញ្ហាដែលពិបាកដោះស្រាយដោយត្រូវប្រើគោលការណ៍របស់ពួកជំនុំ ហើយការកើតឡើងនៃបញ្ហាទាំងនេះ បង្កើតបានជាការលំបាកនានា។ ឧទាហរណ៍៖ នៅខាងក្នុងពួកជំនុំ ប្រសិនបើមនុស្សមួយចំនួនបំពេញភារកិច្ចរបស់ខ្លួនឱ្យតែរួចពីដៃ បញ្ហាទាំងនេះអាចដោះស្រាយបានដោយការប្រកបសេចក្ដីពិត ដោយការលួសកាត់ ឬដោយការផ្ដល់ជំនួយ និងការគាំទ្រ។ ប៉ុន្តែ នៅខាងក្រៅវិញ តើអ្នកអាចប្រើគោលការណ៍ និងវិធីសាស្ត្រទាំងនេះដើម្បីដោះស្រាយបញ្ហាបានដែរឬទេ? តើវិធីបែបនេះអាចដោះស្រាយបញ្ហាបែបនោះបានដែរឬទេ? (ទេ មិនបានទេ។) ដូច្នេះ តើគួរធ្វើដូចម្ដេច? ត្រូវតែប្រើវិធីសាស្ត្រឈ្លាសវៃមួយចំនួន ដើម្បីដោះស្រាយ និងឆ្លើយតបចំពោះបញ្ហាបែបនេះ។ នៅក្នុងដំណើរការនៃការដោះស្រាយកិច្ចការខាងក្រៅទាំងនេះ ដំណាក់របស់ព្រះជាម្ចាស់ក៏បានដាក់ចេញនូវគោលការណ៍មួយចំនួនផងដែរ ប៉ុន្តែមិនថាពន្យល់អំពីគោលការណ៍ទាំងនេះយ៉ាងណានោះទេ ការលំបាកគ្រប់ប្រភេទនៅតែបន្តកើតឡើងជាញឹកញាប់។ ដោយសារតែពិភពលោកនេះ សង្គមនេះ និងមនុស្សជាតិមួយនេះ ខ្មៅងងឹត និងស្មុគស្មាញពេក ហើយដោយសារតែការរំខាននៃកម្លាំងដ៏អាក្រក់របស់នាគដ៏ធំសម្បុរក្រហម នៅពេលដោះស្រាយកិច្ចការខាងក្រៅទាំងនេះ នឹងមានការលំបាកបន្ថែម និងដែលនឹកស្មានមិនដល់មួយចំនួនកើតឡើង។ នៅពេលការលំបាកទាំងនេះកើតឡើង ប្រសិនបើអ្នករាល់គ្នាត្រូវបានផ្ដល់ឱ្យនូវគោលការណ៍ដ៏សាមញ្ញមួយ ដោយពោលថា «គ្រាន់តែចុះចូលនឹងការរៀបចំរបស់ព្រះជាម្ចាស់ទៅ អ្វីៗទាំងអស់ត្រូវបានចាត់ចែងដោយព្រះជាម្ចាស់ហើយ មិនបាច់ខ្វល់ពីបញ្ហានោះទេ» តើនេះអាចដោះស្រាយបញ្ហាបានដែរឬទេ? (ទេ មិនបានទេ។) ប្រសិនបើបញ្ហាមិនអាចដោះស្រាយបានទេ នោះអ្វីដែលនឹងកើតឡើងគឺ បរិស្ថានដែលបងប្អូនប្រុសស្រីបំពេញភារកិច្ចរបស់ពួកគេ និងបរិស្ថានរស់នៅរបស់ពួកគេ នឹងត្រូវរងការរំខាន យាយី និងបំផ្លិចបំផ្លាញ។ តើនេះមិននាំឱ្យកើតមានការលំបាកទេឬអី? ដូច្នេះ តើគួរធ្វើដូចម្ដេច? តើអាចដោះស្រាយដោយការឆាប់ខឹងបានទេ? ច្បាស់ណាស់ថាគឺមិនបានទេ។ អ្នកខ្លះនិយាយថា៖ «ចុះតើយើងអាចដោះស្រាយដោយមធ្យោបាយផ្លូវច្បាប់បានដែរឬទេ?» រឿងជាច្រើនមិនអាចដោះស្រាយដោយច្បាប់បានទេ។ ឧទាហរណ៍៖ នៅកន្លែងដែលនាគដ៏ធំសម្បុរក្រហមលូកដៃ និងជ្រៀតជ្រែក តើច្បាប់អាចដោះស្រាយបញ្ហាបានដែរឬទេ? ច្បាប់គ្មានប្រសិទ្ធភាពអ្វីឡើយនៅទីនោះ។ នៅកន្លែងជាច្រើន អំណាចរបស់មនុស្សតែងតែធំជាងច្បាប់ ដូច្នេះកុំរំពឹងថានឹងដោះស្រាយបញ្ហាបានដោយការពឹងផ្អែកលើច្បាប់ឱ្យសោះ។ ការប្រើវិធីសាស្ត្ររបស់មនុស្ស ឬការឆាប់ខឹងដើម្បីដោះស្រាយបញ្ហា ក៏មិនសមរម្យដែរ។ តើអ្នកដឹកនាំ និងអ្នកធ្វើការគួរធ្វើដូចម្ដេចនៅក្នុងស្ថានការណ៍បែបនេះ? តើអ្នកដែលចេះតែនិយាយពាក្យពេចន៍ និងគោលលទ្ធិ អាចដោះស្រាយបញ្ហាទាំងនេះបានដែរឬទេ នៅពេលដែលវាកើតឡើង? តើទាំងនេះមិនមែនជាបញ្ហាដ៏ស្មុគស្មាញពិសេសទេឬ? តើអ្នកគិតថា ការជួលមេធាវី និងការឡើងតុលាការដើម្បីដោះស្រាយបញ្ហា នឹងមានប្រសិទ្ធភាពដែរឬទេ? តើមនុស្សទាំងនោះយល់ពីសេចក្ដីពិតដែរឬទេ? គ្មានកន្លែងណានៅក្នុងពិភពលោកនេះសម្រាប់និយាយហេតុផលឡើយ សូម្បីតែចៅក្រមនៅក្នុងប្រទេសនីតិរដ្ឋ ក៏មិនតែងតែធ្វើតាមច្បាប់ដែរ ផ្ទុយទៅវិញ ពួកគេកែសម្រួលការវិនិច្ឆ័យរបស់ខ្លួនដោយផ្អែកលើថាតើអ្នកណាជាអ្នកពាក់ព័ន្ធ ដែលនេះជាការខ្វះភាពយុត្តិធម៌។ នៅក្នុងពិភពលោកនេះ មិនថានៅទីណាទេ មនុស្សពឹងអាងលើកម្លាំង និងអំណាច ដើម្បីជាសំអាងក្នុងការនិយាយ។ ដូច្នេះ តើយើងជាអ្នកជឿព្រះជាម្ចាស់គួរពឹងអាងលើអ្វី? យើងគួរប្រព្រឹត្តចំពោះមនុស្ស និងដោះស្រាយរឿងរ៉ាវស្របតាមព្រះបន្ទូលរបស់ព្រះជាម្ចាស់ និងស្របតាមសេចក្ដីពិត។ ប៉ុន្តែ តើអ្វីៗគ្រប់យ៉ាងអាចដំណើរការទៅយ៉ាងរលូនសម្រាប់យើងនៅក្នុងពិភពលោកនេះដែរឬទេ ប្រសិនបើយើងពឹងអាងលើព្រះបន្ទូលរបស់ព្រះជាម្ចាស់ និងសេចក្ដីពិត? ទេ មិនអាចទេ នេះទាមទារឱ្យមានប្រាជ្ញា។ ហេតុនេះ នៅពេលដែលអ្នកដឹកនាំ និងអ្នកធ្វើការប្រឈមមុខនឹងបញ្ហាបែបនេះ ប្រសិនបើពួកគេយល់ឃើញថាបញ្ហានេះសំខាន់ខ្លាំង ហើយខ្លាចថាពួកគេអាចនឹងដោះស្រាយវាដោយមិនសមរម្យ ហើយនាំឱ្យមានបញ្ហាដល់ដំណាក់របស់ព្រះជាម្ចាស់ ដោយបង្កឱ្យមានផលប៉ះពាល់ ឬលទ្ធផលមិនល្អ នោះបញ្ហាបែបនេះគឺជាការលំបាកសម្រាប់ពួកគេហើយ។ នៅពេលប្រឈមមុខនឹងការលំបាកដែលពួកគេមិនអាចដោះស្រាយបាន ពួកគេត្រូវរាយការណ៍ទៅកាន់ខាងលើឱ្យបានឆាប់ ហើយស្វែងរកវិធីសាស្ត្រសមស្របដើម្បីដោះស្រាយបញ្ហាទាំងនោះ។ នេះគឺជាអ្វីដែលអ្នកដឹកនាំ និងអ្នកធ្វើការគួរធ្វើ។

ខ. ទស្សនៈ និងឥរិយាបថត្រឹមត្រូវ ដែលមនុស្សម្នាក់​គួរមាន នៅពេលជួបប្រទះ​នឹង​ការលំបាក

អ្វីដែលខ្ញុំត្រូវពន្យល់ដល់អ្នករាល់គ្នានៅទីនេះ មិនមែនតម្រង់ចំពោះតែអ្នកដឹកនាំ និងអ្នកធ្វើការប៉ុណ្ណោះទេ តែចំពោះមនុស្សទាំងអស់ដែលនៅទីនេះដែរ នេះគឺជាគោលការណ៍ដ៏សំខាន់បំផុត។ មិនថាអ្នករាល់គ្នាធ្វើការងាររបស់ពួកជំនុំ បំពេញភារកិច្ច ឬផ្សាយដំណឹងល្អនៅទីណាក៏ដោយ គឺមិនមែនសុទ្ធតែរលូននោះទេ។ សូម្បីតែកិច្ចការរបស់ព្រះជាម្ចាស់ផ្ទាល់ ក៏ជួបការលំបាកយ៉ាងខ្លាំងដែរ តើអ្នករាល់គ្នាបានកត់សម្គាល់ឃើញការពិតនេះដែរឬទេ? ទោះបីជាអ្នករាល់គ្នាមិនដឹង ឬមិនយល់ច្បាស់ពីរឿងជាក់លាក់ក្ដី ប៉ុន្តែអ្នករាល់គ្នាសុទ្ធតែដឹងអំពីស្ថានការណ៍ទូទៅ។ ការផ្សាយកិច្ចការដំណឹងល្អរបស់ព្រះជាម្ចាស់ មិនមែនជារឿងរលូនស្រួលទេ ហើយអ្នករាល់គ្នាគួរតែត្រៀមចិត្ត និងទទួលស្គាល់ចំពោះរឿងនេះ។ ការពិតដែលជាក់លាក់នេះមាននៅទីនេះហើយ ដូច្នេះ តើយើងគួរមានឥរិយាបថបែបណាចំពោះបញ្ហាទាំងនេះ ទើបសមរម្យបំផុត សមហេតុសមផលបំផុត និងត្រឹមត្រូវបំផុត? តើការមានចិត្តកំសាក និងភ័យខ្លាចក្នុងចិត្តត្រឹមត្រូវដែរឬទេ? (ទេ មិនត្រឹមត្រូវទេ។) ដោយសារការមានចិត្តកំសាក និងភ័យខ្លាចមិនត្រឹមត្រូវ ដូច្នេះ តើវាត្រឹមត្រូវដែរឬទេ ដែលមានឥរិយាបថ និងទស្សនៈថា អ្នកមិនខ្លាចមេឃមិនខ្លាចដី ជាសត្រូវនឹងពិភពលោកទាំងមូល តតាំងនឹងពិភពលោកទាំងមូលដល់ទីបញ្ចប់ ហើយធ្វើការប្រឆាំងនោះ? (ទេ មិនត្រឹមត្រូវទេ។) តើនេះជាវិចារណញាណនៃភាពជាមនុស្សធម្មតា ឬជាការឆាប់ខឹង? ទស្សនៈមិនត្រឹមត្រូវទាំងនេះ សុទ្ធតែជាការឆ្លុះបញ្ចាំងនូវការឆាប់ខឹង មិនមែនជាសេចក្ដីជំនឿពិតប្រាកដឡើយ។ ដូច្នេះ តើទស្សនៈ និងឥរិយាបថបែបណាដែលត្រឹមត្រូវ? ខ្ញុំនឹងរៀបរាប់ខ្លះៗប្រាប់អ្នករាល់គ្នា។ នេះគឺជាទស្សនៈទីមួយដែលមនុស្សគួរមាន៖ មិនថានៅបរទេស ឬនៅក្នុងប្រទេសចិនទេ ការដែលមនុស្សអាចលះបង់ខ្លួនដើម្បីព្រះជាម្ចាស់ និងបំពេញភារកិច្ចរបស់ខ្លួនដោយអស់ពីចិត្ត គឺជាបុព្វហេតុដ៏យុត្តិធម៌បំផុតនៅក្នុងចំណោមមនុស្សជាតិ តាំងពីបុរាណកាលមកទល់បច្ចុប្បន្ន។ ការបំពេញភារកិច្ចរបស់ពួកយើង គឺធ្វើឡើងដោយបើកចំហ និងត្រឹមត្រូវ មិនមែនលួចលាក់ទេ ព្រោះអ្វីដែលយើងកំពុងធ្វើនៅពេលនេះ គឺជាបុព្វហេតុដ៏យុត្តិធម៌បំផុតនៅក្នុងចំណោមមនុស្សជាតិ។ តើ «ភាពយុត្តិធម៌» នេះសំដៅលើអ្វី? គឺសំដៅលើសេចក្ដីពិត សំដៅលើបំណងព្រះហឫទ័យរបស់ព្រះជាម្ចាស់ សំដៅលើការរៀបចំ និងព្រះរាជបញ្ជាបេសកកម្មរបស់ព្រះអាទិករ វាគឺខ្ពស់ជាងសីលធម៌ ក្រមសីលធម៌ និងច្បាប់របស់មនុស្សទាំងស្រុង ហើយជាបុព្វហេតុមួយដែលធ្វើឡើងនៅក្រោមការដឹកនាំ និងការថែរក្សារបស់ព្រះអាទិករ។ តើនេះមិនមែនជាទស្សនៈដ៏ត្រឹមត្រូវបំផុតទេឬ? ម្យ៉ាង ទស្សនៈនេះគឺជាការពិតដែលកើតមានជាក់ស្ដែង ម្យ៉ាងទៀត វាក៏ជាការទទួលស្គាល់ដ៏ត្រឹមត្រូវបំផុត ចំពោះភារកិច្ចដែលខ្លួនបានបំពេញដែរ។ នេះគឺជាទស្សនៈទីពីរដែលមនុស្សគួរមាន៖ ព្រះជាម្ចាស់មានអធិបតេយ្យភាពលើអ្វីៗសព្វសារពើ និងហេតុការណ៍ទាំងអស់។ អ្វីៗទាំងអស់ រាប់ទាំងមេដឹកនាំនៅលើពិភពលោក និងអំណាច សាសនា អង្គការ និងជាតិសាសន៍ណាមួយនៅក្នុងពិភពលោក គឺសុទ្ធតែស្ថិតនៅក្នុងព្រះហស្ដរបស់ព្រះជាម្ចាស់ ដើម្បីត្រួតត្រា និងគ្រប់គ្រង គ្មានវាសនារបស់នរណាម្នាក់ ត្រូវបានគ្រប់គ្រងដោយខ្លួនឯងឡើយ។ ពួកយើងក៏មិនមែនជាករណីលើកលែងដែរ វាសនារបស់ពួកយើង គឺស្ថិតនៅក្នុងព្រះហស្ដរបស់ព្រះជាម្ចាស់ ដើម្បីត្រួតត្រា និងគ្រប់គ្រង ហើយគ្មាននរណាម្នាក់អាចផ្លាស់ប្ដូរទិសដៅនៃការទៅ ឬការស្នាក់នៅរបស់ពួកយើងបានឡើយ ក៏គ្មាននរណាម្នាក់អាចផ្លាស់ប្ដូរអនាគត និងគោលដៅរបស់ពួកយើងបានដែរ។ ដូចដែលព្រះគម្ពីរបានចែងថា៖ «ព្រះទ័យព្រះរាជាស្ថិតក្នុងព្រះហស្តរបស់ព្រះយេហូវ៉ា ដូចជាទឹកទន្លេ ទ្រង់ចង់បង្វែរឲ្យហូរទៅណា ស្រេចតែនឹងទ្រង់» (សុភាសិត ២១:១)។ ចុះទម្រាំវាសនារបស់ពួកយើងដែលជាមនុស្សដ៏តូចតាចទៅទៀត! ការគ្រប់គ្រង និងប្រព័ន្ធរបស់មេដឹកនាំនៃប្រទេសដែលយើងរស់នៅ ព្រមទាំងបរិស្ថានរស់នៅនៃប្រទេសនេះ មិនថាពួកគេគំរាមកំហែង មានអរិភាព ឬមានមេត្រីភាពចំពោះពួកយើងនោះទេ គឺអ្វីៗទាំងអស់នេះសុទ្ធតែស្ថិតក្រោមអធិបតេយ្យភាពរបស់ព្រះជាម្ចាស់ ហើយពួកយើងមិនមានអ្វីដែលត្រូវព្រួយបារម្ភ ឬខ្វល់ខ្វាយឡើយ។ នេះគឺជាទស្សនៈដែលមនុស្សគួរប្រកាន់ខ្ជាប់ និងជាការយល់ដឹងដែលពួកគេគួរមាន ព្រមទាំងជាសេចក្ដីពិតដែលពួកគេគួរមាន និងយល់ដឹងផងដែរ។ ហើយនេះគឺជាទស្សនៈទីបី ដែលជាទស្សនៈសំខាន់បំផុតដែរ៖ មិនថាពួកយើងរស់នៅទីកន្លែងណា នៅក្នុងប្រទេសណា ហើយមិនថាសមត្ថភាព ឬគុណសម្បត្តិនៃពួកយើងបែបណានោះទេ ពួកយើងគ្រាន់តែជាចំណែកមួយនៃសភាវៈដែលត្រូវបានបង្កើតមកដ៏តូចតាចប៉ុណ្ណោះ។ ការទទួលខុសត្រូវ និងភារកិច្ចតែមួយគត់ដែលពួកយើងគួរតែបំពេញ គឺការចុះចូលនឹងអធិបតេយ្យភាព ការរៀបចំ និងការចាត់ចែងរបស់ព្រះអាទិករ គឺគ្មានអ្វីផ្សេងឡើយ គឺសាមញ្ញបែបនេះឯង។ ទោះបីជាបច្ចុប្បន្ននេះ ពួកយើងនៅក្នុងប្រទេសដែលមានសេរីភាព និងបរិស្ថានដែលមានសេរីភាពក្ដី ប៉ុន្តែប្រសិនបើថ្ងៃណាមួយ ព្រះជាម្ចាស់លើកកម្លាំងដែលមានអរិភាពមកធ្វើទុក្ខបុកម្នេញ និងធ្វើបាបពួកយើង នោះពួកយើងមិនគួរមានការត្អូញត្អែរអ្វីឡើយ។ ហេតុអ្វីបានជាយើងមិនគួរមានការត្អូញត្អែរ? ពីព្រោះពួកយើងបានត្រៀមខ្លួនរួចជាយូរមកហើយ កាតព្វកិច្ច ការទទួលខុសត្រូវ និងភារកិច្ចរបស់ពួកយើង គឺការចុះចូលនឹងអ្វីៗគ្រប់យ៉ាងដែលព្រះជាម្ចាស់ធ្វើ និងអ្វីៗគ្រប់យ៉ាងដែលព្រះជាម្ចាស់ចាត់ចែង។ តើការចុះចូលនេះគឺជាសេចក្ដីពិតដែរឬទេ? តើវាជាឥរិយាបថដែលមនុស្សគួរមានដែរឬទេ? (មែនហើយ។) ប្រសិនបើថ្ងៃណាមួយ មនុស្សជាតិទាំងមូល និងបរិស្ថានទាំងមូលប្រឆាំងនឹងពួកយើង ហើយពួកយើងប្រឈមមុខនឹងសេចក្ដីស្លាប់ តើពួកយើងគួរមានការត្អូញត្អែរដែរឬទេ? (ពួកយើងមិនគួរទេ។) អ្នកខ្លះនិយាយថា «តើព្រះជាម្ចាស់មិនបានដឹកនាំពួកយើងមកបរទេស ដើម្បីកុំឱ្យពួកយើងរងការធ្វើទុក្ខបុកម្នេញដ៏ឃោរឃៅរបស់សាតាំងតទៅទៀតទេឬអី? តើមិនមែនដើម្បីឱ្យពួកយើងអាចបំពេញភារកិច្ចដោយសេរី និងស្រូបយកខ្យល់អាកាសនៃសេរីភាពទេឬអី? ចុះហេតុអ្វីបានជាព្រះជាម្ចាស់នៅតែមានបំណងឱ្យពួកយើងប្រឈមមុខនឹងសេចក្ដីស្លាប់ទៅវិញ?» ពាក្យទាំងនេះមិនត្រឹមត្រូវទេ។ ការចុះចូលនឹងការចាត់ចែង និងការរៀបចំរបស់ព្រះជាម្ចាស់គឺជាឥរិយាបថមួយ ជាឥរិយាបថដែលមនុស្សគួរមានចំពោះព្រះជាម្ចាស់ ចំពោះអធិបតេយ្យភាពរបស់ព្រះជាម្ចាស់។ វាគឺជាឥរិយាបថដែលភាវៈដែលត្រូវបានបង្កើតមកគួរតែមាន។

នៅមានចំណុចដ៏សំខាន់បំផុតមួយទៀត ដែលមនុស្សគួរដឹងគឺ៖ ទោះបីជានៅបរទេសមានភាពនឹងនរ និងសេរីភាពគួរសមក្ដី ប៉ុន្តែនៅតែពិបាកនឹងជៀសផុតពីការយាយីជាញឹកញាប់ពីសំណាក់នាគដ៏ធំសម្បុរក្រហម។ នៅពេលប្រឈមមុខនឹងការយាយីរបស់នាគដ៏ធំសម្បុរក្រហម មនុស្សមួយចំនួនមានការព្រួយបារម្ភថា៖ «អំណាចរបស់នាគដ៏ធំសម្បុរក្រហមគឺខ្លាំងពេកហើយ។ វាអាចទិញទឹកចិត្តបុគ្គលសំខាន់ៗនៅជុំវិញពិភពលោក ដើម្បីឱ្យបម្រើវា និងធ្វើការជំនួសវា។ ដូច្នេះ ទោះបីជាពួកយើងរត់គេចមកបរទេសក៏ដោយ ក៏ពួកយើងនៅតែមានគ្រោះថ្នាក់ និងនៅតែមានគ្រោះកាចមួយប៉ប្រិចភ្នែកដដែល! តើពួកយើងអាចធ្វើអ្វីបានទៅ?» រាល់ពេលដែលឮដំណឹងទាំងនេះ មនុស្សមួយចំនួនចាប់ផ្ដើមព្រួយបារម្ភ និងភិតភ័យ ចង់តែសម្របសម្រួល ចង់តែរត់គេច ដោយមិនដឹងថាគួរទៅពួននៅឯណា។ រាល់ពេលដែលរឿងនេះកើតឡើង អ្នកខ្លះគិតថា «ពិភពលោកនេះធំទូលាយណាស់ ប៉ុន្តែបែរជាគ្មានកន្លែងសម្រាប់ខ្ញុំសោះ! នៅក្រោមអំណាចរបស់នាគដ៏ធំសម្បុរក្រហម ខ្ញុំរងការធ្វើទុក្ខបុកម្នេញពីវា ហើយសូម្បីតែនៅក្រៅដែនសមត្ថកិច្ចរបស់វាទៅហើយ ហេតុអ្វីបានជាខ្ញុំនៅតែត្រូវបានវារំខានទៀត? អំណាចរបស់នាគដ៏ធំសម្បុរក្រហមគឺខ្លាំងពេកហើយ ទោះបីជាខ្ញុំរត់ទៅដល់ជើងមេឃក៏ដោយ ហេតុអ្វីបានជាវានៅតែអាចរកខ្ញុំឃើញទៀត?» មនុស្សទប់ចិត្តមិនបាន ក៏ក្លាយជាភិតភ័យ និងមិនដឹងថាត្រូវធ្វើដូចម្ដេច។ តើនេះគឺជាការស្ដែងចេញនៃការមានសេចក្ដីជំនឿឬ? តើបញ្ហានៅត្រង់នេះគឺជាអ្វី? (គឺខ្វះសេចក្ដីជំនឿលើព្រះជាម្ចាស់។) តើវាគ្រាន់តែជាការខ្វះសេចក្ដីជំនឿលើព្រះជាម្ចាស់តែមួយមុខឬ? តើអ្នករាល់គ្នាមានអារម្មណ៍នៅក្នុងជម្រៅចិត្តថា ខ្លួនឯងអន់ជាងអ្នកដទៃដែរឬទេ? តើអ្នកមានអារម្មណ៍លួចលាក់បន្តិចបន្តួច ដូចជាចោរដែរឬទេ ក្នុងការជឿលើព្រះដ៏មានគ្រប់ព្រះចេស្ដា និងក្នុងការបំពេញភារកិច្ចរបស់អ្នកនៅក្នុងពួកជំនុំនោះ? តើអ្នកមានអារម្មណ៍ថាខ្លួនឯងតូចទាបជាងអ្នកដែលនៅក្នុងពិភពសាសនាដែរឬទេ? «មើលអំណាចរបស់ពួកគេចុះ ពួកគេមានគ្រូគង្វាលផ្លូវការ និងមានព្រះវិហារធំៗដែលរដ្ឋទទួលស្គាល់ គឺពិតជាធំស្កឹមស្កៃណាស់! គេមានក្រុមចម្រៀង និងក្រុមហ៊ុននៅក្នុងប្រទេសជាច្រើន។ ប៉ុន្តែងាកមកមើលពួកយើងវិញ តែងតែត្រូវបានគេធ្វើបាប ប្រឈមមុខនឹងការបដិសេធគ្រប់ទីកន្លែងដែលយើងទៅ ហេតុអ្វីបានជាពួកយើងខុសពីពួកគេ? ហេតុអ្វីបានជាពួកយើងមិនហ៊ានបើកចំហអំពីជំនឿគ្រប់ទីកន្លែងដែលយើងទៅ? ហេតុអ្វីបានជាពួកយើងត្រូវរស់នៅយ៉ាងវេទនាម៉្លេះ? ជាពិសេស មានការឃោសនាអវិជ្ជមានទាំងអស់នោះនៅលើអ៊ីនធឺណិត។ ហេតុអ្វីបានជាពួកជំនុំផ្សេងទៀតមិនទទួលរងរឿងនេះ ហេតុអ្វីបានជាពួកយើងត្រូវរងទុក្ខនឹងរឿងទាំងនេះរហូតដូច្នេះ? អ្នកជឿព្រះជាម្ចាស់ដទៃទៀត ប្រកាសជាសាធារណៈអំពីជំនឿរបស់ពួកគេលើជំនឿគ្រីស្ទបរិស័ទនៅគ្រប់ទីកន្លែងដែលពួកគេទៅ ប៉ុន្តែពួកយើងជាអ្នកជឿលើព្រះដ៏មានគ្រប់ព្រះចេស្ដា មិនហ៊ាននិយាយដោយបើកចំហឡើយ ដោយខ្លាចថាមនុស្សអាក្រក់អាចនឹងរាយការណ៍ពីពួកយើង ហើយបន្ទាប់មកពួកយើងនឹងត្រូវគេចាប់ខ្លួន»។ ថ្មីៗនេះ ខ្ញុំបានឮថា មានមនុស្សម្នាក់ដែលអះអាងថាជាមន្ត្រីរដ្ឋាភិបាល បានសួរសំណួរខ្លះៗទៅកាន់បងប្អូនប្រុសស្រីមួយចំនួន។ ដោយឃើញថាមានមន្ត្រីម្នាក់កំពុងសួរពួកគេ ពួកគេក៏ភ័យខ្លាច ហើយបានប្រាប់រឿងគ្រប់យ៉ាងដែលពួកគេដឹង ដោយឆ្លើយនូវអ្វីក៏ដោយដែលគេបានសួរ។ តើបញ្ហារបស់ពួកគេក្នុងការប្រព្រឹត្តបែបនេះគឺជាអ្វី? អ្នកគឺជាអ្នកជឿព្រះជាម្ចាស់ម្នាក់ ហេតុអ្វីបានជាអ្នកត្រូវខ្លាចមន្ត្រី? ប្រសិនបើអ្នកមិនបានធ្វើអ្វីខុសច្បាប់ទេនោះ មិនចាំបាច់ត្រូវខ្លាចឡើយ។ ប្រសិនបើអ្នកមានសេចក្ដីពិត ហេតុអ្វីត្រូវខ្លាចពួកអារក្ស និងសាតាំង? តើអ្នកគិតថាការជឿព្រះជាម្ចាស់មិនមែនជាផ្លូវត្រូវទេឬអី? តើអ្នកមានអារម្មណ៍ថាអ្នកបានធ្វើអ្វីមួយខុសច្បាប់ឬ? បើមិនដូច្នោះទេ ហេតុអ្វីបានជាអ្នកខ្លាចមន្ត្រី? តើមនុស្សបែបនេះមិនមែនល្ងង់ខ្លៅ និងមិនចេះដឹងទេឬអី? មនុស្សមួយចំនួនបានរងទុក្ខដោយការតាមចាប់ខ្លួន និងការធ្វើទុក្ខបុកម្នេញយ៉ាងខ្លាំងនៅក្នុងប្រទេសចិនដីគោក។ ក្រោយពេលមកដល់បរទេស តើពួកគេមានអារម្មណ៍ថាខ្លួនខុសទេក្នុងការជឿព្រះជាម្ចាស់? តើពួកគេមានអារម្មណ៍ថាអាម៉ាស់មុខដោយសារការធ្វើទុក្ខបុកម្នេញរបស់នាគដ៏ធំសម្បុរក្រហមដែរឬទេ? តើពួកគេមានអារម្មណ៍ថាខ្មាស ដោយមិនហ៊ានប្រឈមមុខនឹងដូនតារបស់ខ្លួន និងមានអារម្មណ៍ថាមិនមានកិត្តិយសដែរឬទេ ដោយសារតែពួកគេត្រូវបានបង្ខំឱ្យរត់គេចខ្លួនមកបរទេសដើម្បីជឿព្រះជាម្ចាស់ និងបំពេញភារកិច្ចរបស់ខ្លួននោះ? តើពួកគេមើលឃើញថារបបសាតាំង និងពិភពសាសនា ប្រព្រឹត្តចំពោះព្រះជាម្ចាស់ និងពួកជំនុំដោយអរិភាព ហើយមានអារម្មណ៍ថាខ្លួនតូចទាបជាងគេ ឬប្រហែលជាមានអារម្មណ៍ថាគួរឱ្យអាម៉ាស់ជាងការប្រព្រឹត្តបទឧក្រិដ្ឋទៅទៀតដែរឬទេ? តើអ្នករាល់គ្នាមានអារម្មណ៍ទាំងនេះដែរឬទេ? (ទេ គ្មានទេ។) អ្នករាល់គ្នាអាចគ្រវីក្បាលនៅខាងក្រៅ ដោយមិនចង់ទទួលយកគំនិត និងអារម្មណ៍ទាំងនេះ ប៉ុន្តែនៅពេលប្រឈមមុខនឹងស្ថានការណ៍ជាក់ស្ដែង ផ្នត់គំនិតរបស់មនុស្ស អាកប្បកិរិយារបស់ពួកគេ និងសកម្មភាពដែលពួកគេធ្វើដោយមិនដឹងខ្លួន នឹងបង្ហាញឱ្យឃើញនូវចំណុចដែលជ្រៅបំផុត និងលាក់កំបាំងបំផុតនៃដួងចិត្តរបស់ពួកគេជាមិនខាន។ តើមានរឿងអ្វីកើតឡើងនៅទីនេះ? ប្រសិនបើអ្នកមិនមានរឿងទាំងនេះទេ ហេតុអ្វីបានជាអ្នកខ្លាច? តើមនុស្សដែលមិនបានបំពានច្បាប់ខ្លាចប៉ូលិសដែរឬទេ? តើពួកគេខ្លាចចៅក្រមដែរឬទេ? ទេ មិនខ្លាចឡើយ។ មានតែអ្នកដែលបានបំពានច្បាប់ប៉ុណ្ណោះ ដែលខ្លាចប៉ូលិសបំផុត ហើយមានតែជនជាតិចិនប៉ុណ្ណោះ ដែលស៊ាំនឹងការត្រូវបានប៉ូលិសគាបសង្កត់ ដែលខ្លាចពួកគេបំផុត ពីព្រោះប៉ូលិសបក្សកុម្មុយនីស្ត គ្មានច្បាប់ទម្លាប់ និងធ្វើអ្វីៗតាមតែចិត្តចង់។ ហេតុនេះហើយ នៅពេលដែលជនជាតិចិនទើបតែមកដល់បរទេសដំបូង គ្រាន់តែឃើញប៉ូលិសភ្លាម ក៏ធ្វើឱ្យពួកគេមានអារម្មណ៍ភ័យខ្លាចដែរ។ នេះគឺជាលទ្ធផលនៃការភ័យខ្លាចចំពោះការគ្រប់គ្រងរបស់នាគដ៏ធំសម្បុរក្រហម វាគឺជាអ្វីមួយដែលត្រូវបានលាតត្រដាងដោយមិនដឹងខ្លួន។ នៅក្នុងប្រទេសលោកខាងលិច ស្ថានភាពរបស់អ្នកគឺស្របច្បាប់ អ្នកមានសិទ្ធិរស់នៅ អ្នកមិនបានបំពានច្បាប់ណាមួយឡើយ ហើយអ្នកក៏មិនបានវាយប្រហាររដ្ឋាភិបាលដែរ ព្រមទាំងមិនបានប្រព្រឹត្តបទឧក្រិដ្ឋអ្វីទាំងអស់។ មិនថាជំនឿរបស់អ្នកបង្កឱ្យមានការជជែកវែកញែកនៅក្នុងពិភពសាសនាខ្លាំងកម្រិតណានោះទេ ការពិតមួយនៅតែច្បាស់លាស់ គឺ៖ ជំនឿរបស់អ្នកត្រូវបានការពារដោយច្បាប់ គឺជាជំនឿស្របច្បាប់ និងមានសេរីភាព ហើយនេះគឺជាសិទ្ធិមនុស្សដ៏ត្រឹមត្រូវរបស់អ្នក។ អ្នកមិនបានបំពានច្បាប់ណាមួយឡើយ ដូច្នេះ ប្រសិនបើមាននរណាម្នាក់អះអាងថាជាប៉ូលិស ហើយសួរអ្នកថា «តើអ្នកជឿលើព្រះដ៏មានគ្រប់ព្រះចេស្ដាដែរឬទេ? បង្ហាញអត្តសញ្ញាណប័ណ្ណរបស់អ្នកមកខ្ញុំ! តើអ្នកមកពីណា? តើអ្នកមានអាយុប៉ុន្មាន? តើអ្នកបានជឿព្រះប៉ុន្មានឆ្នាំហើយ? តើអ្នករស់នៅឯណា? ប្រាប់អាសយដ្ឋានរបស់អ្នកមកខ្ញុំ!» តើអ្នកនឹងឆ្លើយតបយ៉ាងដូចម្ដេច? ចំពោះសំណួរទីមួយ «តើអ្នកជឿលើព្រះដ៏មានគ្រប់ព្រះចេស្ដាដែរឬទេ?» តើអ្នកនឹងឆ្លើយយ៉ាងដូចម្ដេច? (បាទ/ចាស។) ហេតុអ្វីបានជាអ្នករាល់គ្នានិយាយថា «បាទ/ចាស»? តើនេះផ្អែកលើការពិតឬ? ឬតើនេះជាកាតព្វកិច្ចរបស់អ្នកក្នុងនាមជាពលរដ្ឋម្នាក់ ដែលអ្នកត្រូវតែនិយាយថា «បាទ/ចាស» ប្រសិនបើគេសួរ? ឬតើព្រះជាម្ចាស់បានណែនាំអ្នកឱ្យនិយាយថា «បាទ/ចាស»? តើអ្វីជាមូលដ្ឋានរបស់អ្នករាល់គ្នា? ចំពោះសំណួរទីពីរដែលគេបានសួរ «បង្ហាញអត្តសញ្ញាណប័ណ្ណរបស់អ្នកមកខ្ញុំ!» តើអ្នករាល់គ្នានឹងបង្ហាញវាដែរឬទេ? (ទេ មិនបង្ហាញទេ។) និងសំណួរទីបី៖ «តើអ្នករស់នៅឯណា? សរសេរអាសយដ្ឋានរបស់អ្នកមក។» តើអ្នកនឹងសរសេរវាដែរឬទេ? (ទេ មិនសរសេរទេ។) សំណួរទីបួន៖ «តើអ្នកបានជឿព្រះជាម្ចាស់ប៉ុន្មានឆ្នាំហើយ? តើនរណាជាអ្នកណែនាំអ្នកឱ្យជឿ? ហេតុអ្វីបានជាអ្នកជឿ? តើអ្នកបាននៅបរទេសប៉ុន្មានឆ្នាំហើយ?» តើអ្នកនឹងឆ្លើយសំណួរទាំងនេះដែរឬទេ? (ទេ មិនឆ្លើយទេ។) សំណួរទីប្រាំ៖ «តើអ្នកកំពុងបំពេញភារកិច្ចអ្វីនៅទីនេះ? តើនរណាជាអ្នកដឹកនាំរបស់អ្នក?» តើអ្នកនឹងឆ្លើយតបចំពោះសំណួរនេះដែរឬទេ? (ទេ មិនឆ្លើយទេ។) ហេតុអ្វីមិនឆ្លើយ? (ខ្ញុំមិនមានកាតព្វកិច្ចត្រូវប្រាប់ពួកគេទេ។) បើដូច្នោះ ត្រឡប់ទៅសំណួរទីមួយវិញ៖ ប្រសិនបើគេសួរថាតើអ្នកជឿលើព្រះដ៏មានគ្រប់ព្រះចេស្ដាដែរឬទេ អ្នករាល់គ្នាបានឆ្លើយព្រមគ្នាថា អ្នកនឹងឆ្លើយថា «បាទ/ចាស»។ តើការឆ្លើយបែបនេះត្រឹមត្រូវដែរឬទេ? (ទេ មិនត្រឹមត្រូវទេ។) ហេតុអ្វីបានជាមិនត្រឹមត្រូវ? (ពីព្រោះជំនឿគឺជាសេរីភាពផ្ទាល់ខ្លួន។ ប៉ូលិសគ្មានសិទ្ធិអំណាចជ្រៀតជ្រែកឡើយ។ ហេតុនេះ ខ្ញុំមានសិទ្ធិមិនប្រាប់ពួកគេ។) ចុះហេតុអ្វីបានជាអ្នកមិនប្រាប់ពួកគេ? (ពីព្រោះខ្ញុំចាំបាច់ត្រូវបញ្ជាក់ជាមុនសិនថា ហេតុអ្វីបានជាពួកគេសួរខ្ញុំ ពួកគេសួរក្នុងតួនាទីជាអ្វី ហើយថាតើការសួររបស់ពួកគេស្របច្បាប់ដែរឬទេ។ ប្រសិនបើគោលបំណង និងអត្តសញ្ញាណរបស់ពួកគេមិនច្បាស់លាស់ទេ ខ្ញុំមិនមានកាតព្វកិច្ចត្រូវឆ្លើយសំណួររបស់ពួកគេឡើយ។) ពាក្យនេះត្រឹមត្រូវហើយ។ នៅពេលដំបូង អ្នករាល់គ្នាបាននិយាយថា អ្នកនឹងឆ្លើយថា «បាទ/ចាស» ប៉ុន្តែនៅពេលដែលខ្ញុំបន្តសួរ អ្នករាល់គ្នាក៏ចាប់ផ្ដើមមានអារម្មណ៍ថាមានអ្វីមួយខុសប្រក្រតី ដោយមានអារម្មណ៍ថាចម្លើយរបស់ខ្លួនមិនត្រឹមត្រូវ។ តើអ្នករាល់គ្នាបានរកឃើញកន្លែងដែលមានបញ្ហាហើយឬនៅ? នៅក្នុងរឿងនេះ នេះគឺជាការយល់ដឹងដែលអ្នករាល់គ្នាគួរមាន៖ ពួកយើងមិនបានបំពានច្បាប់ណាមួយឡើយដោយការជឿលើព្រះជាម្ចាស់ ពួកយើងមិនមែនជាឧក្រិដ្ឋជនទេ ពួកយើងមានសិទ្ធិមនុស្ស និងសេរីភាពរបស់ពួកយើង។ មិនមែននរណាក៏ចេះតែអាចសួរចម្លើយ ឬសួរនាំពួកយើងតាមតែចិត្តបានឡើយ។ មិនមែនឱ្យតែមាននរណាម្នាក់សួរនាំពួកយើង គឺពួកយើងត្រូវតែឆ្លើយតាមការពិតនោះទេ ពួកយើងមិនមានកាតព្វកិច្ចត្រូវធ្វើបែបនេះឡើយ។ តើពាក្យទាំងនេះត្រឹមត្រូវដែរឬទេ? (មែនហើយ ត្រឹមត្រូវ។) វាជាអំពើខុសច្បាប់សម្រាប់នរណាម្នាក់ មិនថាជានរណាក៏ដោយ ក្នុងការសួរចម្លើយពួកយើងតាមអំពើចិត្ត។ ពួកយើងត្រូវតែយល់អំពីច្បាប់ និងរៀនពីរបៀបប្រើប្រាស់វាដើម្បីការពារខ្លួនឯង។ នេះគឺជាប្រាជ្ញាដែលរាស្ដ្ររើសតាំងរបស់ព្រះជាម្ចាស់គួរតែមាន។ ដូច្នេះ តើអ្នកគួរធ្វើដូចម្ដេច ប្រសិនបើអ្នកជួបប្រទះស្ថានការណ៍បែបនេះនៅថ្ងៃអនាគត? ប្រសិនបើមាននរណាម្នាក់សួរអ្នកថាតើអ្នកជឿលើព្រះដ៏មានគ្រប់ព្រះចេស្ដាដែរឬទេ តើអ្នកនឹងឆ្លើយតបយ៉ាងដូចម្ដេច តើអ្នកនឹងដោះស្រាយដោយរបៀបណា? ពាក្យដំបូងដែលអ្នកនិយាយគឺ៖ «តើអ្នកជានរណា? តើអ្នកមានសិទ្ធិអ្វីមកសួរខ្ញុំដូច្នេះ? តើខ្ញុំធ្លាប់ស្គាល់អ្នកដែរឬទេ?» ប្រសិនបើពួកគេនិយាយថា ពួកគេជាបុគ្គលិកនៃទីភ្នាក់ងាររដ្ឋាភិបាលណាមួយ នោះអ្នកគួរសួររកកាតសម្គាល់ខ្លួនរបស់ពួកគេ។ ប្រសិនបើពួកគេមិនបង្ហាញកាតសម្គាល់ខ្លួនទេ អ្នកត្រូវនិយាយថា៖ «អ្នកគ្មានសិទ្ធិនិយាយជាមួយខ្ញុំទេ ហើយខ្ញុំក៏គ្មានកាតព្វកិច្ចត្រូវឆ្លើយតបនឹងអ្នកដែរ។ បុគ្គលិករដ្ឋាភិបាលមានច្រើនណាស់ តើខ្ញុំត្រូវឆ្លើយប្រាប់ពួកគេទាំងអស់គ្នាឬ? រដ្ឋាភិបាលមានមនុស្សដែលត្រូវបានចាត់តាំងឱ្យចាត់ចែងការងារជាក់លាក់ តើអ្នកពិតជាទទួលបន្ទុកលើរឿងនេះមែនឬ? សូម្បីតែអ្នកទទួលបន្ទុកមែនក៏ដោយ ក៏ខ្ញុំមិនបានបំពានច្បាប់ដែរ ដូច្នេះ ហេតុអ្វីបានជាខ្ញុំត្រូវឆ្លើយប្រាប់អ្នក? ហេតុអ្វីបានជាខ្ញុំត្រូវប្រាប់អ្នកគ្រប់យ៉ាង? ប្រសិនបើអ្នកគិតថាខ្ញុំបានធ្វើអ្វីមួយខុស និងបំពានច្បាប់ អ្នកអាចបង្ហាញភស្តុតាងបាន។ ប៉ុន្តែ ប្រសិនបើអ្នកចង់ឱ្យខ្ញុំឆ្លើយសំណួរណាមួយរបស់អ្នក សូមទៅនិយាយជាមួយមេធាវីរបស់ខ្ញុំចុះ។ ខ្ញុំមិនមានកាតព្វកិច្ចត្រូវឆ្លើយប្រាប់អ្នកទេ ហើយអ្នកក៏គ្មានសិទ្ធិសួរដែរ!» តើរបៀបឆ្លើយតបនេះយ៉ាងម៉េចដែរ? តើវាបង្ហាញពីសេចក្ដីថ្លៃថ្នូរដែរឬទេ? (មែនហើយ​ វាបង្ហាញ។) ចុះតើការឆ្លើយតបរបស់អ្នករាល់គ្នាបានបង្ហាញពីអ្វី? តើវាបានបង្ហាញពីសេចក្ដីថ្លៃថ្នូរដែរឬទេ? (ទេ មិនបង្ហាញទេ។) ការឆ្លើយតបតាមរបៀបរបស់អ្នករាល់គ្នា បង្ហាញពីការមិនយល់ដឹងអំពីច្បាប់។ អ្នកចេះតែឆ្លើយនូវអ្វីដែលអ្នកដទៃសួរ ហើយតើមានរឿងអ្វីកើតឡើងនៅទីបំផុត? អ្នកក្លាយជាយូដា។ អ្នករាល់គ្នាអាចឆ្លើយផ្ដេសផ្ដាស ហើយនេះគឺជាហេតុផលសម្រាប់រឿងនោះ៖ មនុស្សនៅក្នុងប្រទេសនៃនាគដ៏ធំសម្បុរក្រហម ត្រូវបានបញ្ចូលមនោគមវិជ្ជា និងលាងខួរក្បាលឱ្យគិតថា អ្នកជឿព្រះជាម្ចាស់គឺជាមនុស្សដែលមិនចេះដឹង ជាមនុស្សថ្នាក់ទាប និងត្រូវបានរដ្ឋធ្វើទុក្ខបុកម្នេញ ថានៅក្នុងប្រទេសនេះ ពួកគេគួរតែរស់នៅដោយគ្មានសិទ្ធិមនុស្ស ឬសេចក្ដីថ្លៃថ្នូរ ដូច្នេះហើយ អ្នកជឿបន្ទាបខ្លួនឯងទៅកាន់ឋានៈទាបជាងនេះ។ ក្រោយពេលមកដល់ប្រទេសលោកខាងលិច ពួកគេមិនយល់ពីរឿងដូចជា តើសិទ្ធិមនុស្សគឺជាអ្វី តើសេចក្ដីថ្លៃថ្នូរគឺជាអ្វី ឬតើកាតព្វកិច្ចរបស់ពលរដ្ឋគឺជាអ្វីនោះទេ។ ដូច្នេះ នៅពេលដែលមាននរណាម្នាក់សួរថាតើអ្នកជឿព្រះជាម្ចាស់ដែរឬទេ អ្នកប្រញាប់ទទួលស្គាល់ដោយសារតែការភ័យខ្លាច ដោយប្រាប់ពួកគេនូវអ្វីគ្រប់យ៉ាងដែលអ្នកដឹង និងមិនបង្ហាញកម្ពស់ទាល់តែសោះ។ តើនរណាជាអ្នកបង្កឱ្យមានរឿងទាំងអស់នេះ? គឺការបញ្ចូលមនោគមវិជ្ជា និងការគ្រប់គ្រងរបស់នាគដ៏ធំសម្បុរក្រហម ជាអ្នកបង្កឱ្យមានរឿងនេះ។ ជ្រៅនៅក្នុងជម្រៅចិត្តដោយមិនដឹងខ្លួនរបស់មនុស្សគ្រប់គ្នានៅក្នុងប្រទេសចិនដីគោក មានគំនិតមួយថា ឱ្យតែអ្នកជឿព្រះជាម្ចាស់ គឺអ្នកមានឋានៈទាបបំផុតនៅក្នុងសង្គមនេះ នៅក្នុងចំណោមមនុស្សជាតិ អ្នកក្លាយជាដាច់ចេញពីសង្គម និងមនុស្សជាតិ។ ហេតុនេះ មនុស្សទាំងនេះខ្វះសេចក្ដីថ្លៃថ្នូរ សិទ្ធិមនុស្ស និងការយល់ដឹងដើម្បីការពារខ្លួនឯង ពួកគេល្ងង់ខ្លៅ មិនចេះដឹង និងខ្វះការយល់ឃើញ ដោយបណ្ដោយឱ្យអ្នកដទៃធ្វើបាប និងចាត់ចែងពួកគេតាមតែចិត្ត។ នេះគឺជាផ្នត់គំនិតរបស់អ្នករាល់គ្នា។ ឆ្ងាយពីការប្រកាន់ខ្ជាប់នូវទីបន្ទាល់របស់ខ្លួនដើម្បីព្រះជាម្ចាស់ អ្នកលក់ទ្រង់ចេញនៅគ្រប់ពេល អ្នកក្លាយជាយូដានៅគ្រប់ពេល។ ដូច្នេះ តើអ្នកអាចប្រព្រឹត្តដោយសេចក្ដីថ្លៃថ្នូរដោយរបៀបណា? តើអ្នកគួរប្រឈមមុខនឹងជនប្លែកមុខដែលសួរសំណួរអ្នកដោយរបៀបណា? ដំបូង ត្រូវសួរថាពួកគេជានរណា បន្ទាប់មកសួររកកាតសម្គាល់ខ្លួនរបស់ពួកគេ។ នេះគឺជានីតិវិធីស្របច្បាប់ដ៏ត្រឹមត្រូវ។ នៅក្នុងប្រទេសលោកខាងលិច ប៉ូលិស ឬបុគ្គលិករដ្ឋាភិបាលផ្សេងទៀត នៅពេលទាក់ទងជាមួយសាធារណជន ក្នុងនាមជាតំណាងដែលធ្វើការជំនួសឱ្យរដ្ឋាភិបាល តែងតែបង្ហាញកាតសម្គាល់ខ្លួនរបស់ពួកគេជាមុនសិន។ បន្ទាប់ពីផ្ទៀងផ្ទាត់អត្តសញ្ញាណរបស់ពួកគេដោយផ្អែកលើកាតសម្គាល់ខ្លួនរបស់ពួកគេហើយ ទើបអ្នកសម្រេចចិត្តថាត្រូវឆ្លើយតបនឹងសំណួររបស់ពួកគេ ឬដោះស្រាយជាមួយនឹងការទាមទាររបស់ពួកគេចំពោះអ្នកដោយរបៀបណា។ ជាការពិតណាស់ នៅក្នុងរឿងនេះ អ្នកប្រាកដជាមានជម្រើស អ្នកពិតជាមានសិទ្ធិសម្រេចដោយខ្លួនឯង អ្នកមិនមែនជាអាយ៉ងទេ។ ទោះបីជាអ្នកជាជនជាតិចិន និងជាសមាជិកនៃពួកជំនុំនៃព្រះដ៏មានគ្រប់ព្រះចេស្ដាក៏ដោយ ក៏អ្នកគឺជាសមាជិកស្របច្បាប់ និងត្រូវបានទទួលស្គាល់នៃប្រទេសដែលអ្នករស់នៅដែរ។ ចូរកុំភ្លេចថា អ្នកមានសិទ្ធិសម្រេចដោយខ្លួនឯង អ្នកមិនមែនជាទាសករ ឬជាអ្នកទោសនៃប្រទេសណាមួយឡើយ អ្នកគឺជាមនុស្សដែលអាចទទួលបាននូវច្បាប់ សិទ្ធិមនុស្ស និងប្រព័ន្ធនៃប្រទេសនេះ។

យោងតាមខ្លឹមសារដែលខ្ញុំបានប្រកបនេះ តើអ្នករាល់គ្នាគួរប្រឈមមុខនឹងស្ថានភាពដែលកើតឡើងភ្លាមៗ និងព្រឹត្តិការណ៍ដែលមិនបានរំពឹងទុកជាមុនដោយរបៀបណា? នេះគឺជាចំណុចទីបួនដែលយើងត្រូវប្រកបគ្នា គឺកុំកំសាក។ មនុស្សខ្លះសួរថា «តើការមិនកំសាក មានន័យថាជាការធ្វើខ្លួនហ៊ានបែបល្ងង់ខ្លៅឬ?» ទេ ការមិនកំសាកមានន័យថា មិនភ័យខ្លាចចំពោះអំណាចណាមួយឡើយ ពីព្រោះពួកយើងមិនមែនជាឧក្រិដ្ឋជន ហើយក៏មិនមែនជាទាសករដែរ។ ពួកយើងគឺជារាស្ដ្ររើសតាំងដ៏ថ្លៃថ្នូររបស់ព្រះជាម្ចាស់ ជាមនុស្សជាតិដ៏ថ្លៃថ្នូរដែលត្រូវបានបង្កើតមកនៅក្រោមអធិបតេយ្យភាពរបស់ព្រះអាទិករ។ នៅក្នុងដំណោះស្រាយរបស់អ្នកចំពោះបញ្ហានេះ ជាដំបូង និងសំខាន់បំផុត គឺអ្នកមិនត្រូវកំសាកឡើយ។ បន្ថែមពីនេះ ត្រូវការពារភារកិច្ចរបស់អ្នក និងស្ថានភាពដែលអ្នកបំពេញភារកិច្ចឱ្យបានសកម្ម ហើយត្រូវប្រឈមមុខនឹងស្ថានភាពផ្សេងៗ ព្រមទាំងពាក្យសម្ដី ទង្វើ និងរឿងផ្សេងទៀតនៃអំណាចផ្សេងៗដែលតម្រង់មករកយើង ដោយឥរិយាបថសកម្មផងដែរ។ ការប្រឈមមុខនឹងរឿងទាំងនេះដោយសកម្ម និងមិនកំសាក តើអ្នកគិតយ៉ាងណាចំពោះឥរិយាបថនេះ? (ល្អ។) ការរស់នៅតាមរបៀបនេះគឺមានសេចក្ដីថ្លៃថ្នូរ ដូចជាមនុស្សម្នាក់ មិនមែនរស់នៅបែបលួចលាក់ដើម្បីតែរស់នោះទេ។ យើងមកបរទេសនេះដើម្បីបំពេញភារកិច្ច មិនមែនដើម្បីបំពេញក្រពះ ឬរកស៊ីចិញ្ចឹមជីវិតឡើយ។ យើងមិនបានបំពានច្បាប់ណាមួយ មិនបានបង្កបញ្ហាដល់ប្រទេសណាមួយ ហើយយើងច្បាស់ជាមិនមែនជាទាសកររបស់ប្រទេសណាមួយឡើយ។ យើងកំពុងបំពេញភារកិច្ចជាភាវៈដែលត្រូវបានបង្កើតមកនៅក្នុងដំណាក់របស់ព្រះជាម្ចាស់។ យើងចិញ្ចឹមខ្លួនឯង មិនពឹងផ្អែកលើអ្នកដទៃឡើយ។ នេះគឺស្របច្បាប់ទាំងស្រុង។

ក្នុងចំណោមចំណុចទាំងបួនដែលយើងទើបតែបានពិភាក្សានេះ ចំណុចនីមួយៗសុទ្ធតែសំខាន់។ តើចំណុចទីមួយគឺជាអ្វី? (មិនថានៅក្រៅប្រទេស ឬនៅក្នុងប្រទេសចិនទេ ការដែលមនុស្សលះបង់ខ្លួនឯងទាំងស្រុងដើម្បីព្រះជាម្ចាស់ និងបំពេញភារកិច្ចរបស់ខ្លួន គឺជាបុព្វហេតុដ៏សុចរិតបំផុតនៅក្នុងចំណោមមនុស្សជាតិទាំងមូល តាំងពីបុរាណកាលរហូតមកដល់បច្ចុប្បន្ន។ ការបំពេញភារកិច្ចរបស់ពួកយើង គឺធ្វើឡើងដោយបើកចំហ និងត្រឹមត្រូវ មិនមែនដោយលួចលាក់ទេ ពីព្រោះអ្វីដែលពួកយើងកំពុងធ្វើនៅពេលនេះ គឺជាបុព្វហេតុដ៏សុចរិតបំផុតនៅក្នុងចំណោមមនុស្សជាតិ។) ចុះចំណុចទីពីរ? (ព្រះជាម្ចាស់មានអធិបតេយ្យភាពលើគ្រប់កិច្ចការ និងរបស់សព្វសារពើ។ អ្វីៗគ្រប់យ៉ាង រួមទាំងមេដឹកនាំនៅលើពិភពលោក និងអំណាចណាមួយនៅក្នុងពិភពលោកផង គឺស្ថិតនៅក្រោមការគ្រប់គ្រង និងការត្រួតត្រាដោយព្រះហស្ដរបស់ព្រះជាម្ចាស់ គ្មានវាសនារបស់មនុស្សណាម្នាក់ ត្រូវបានគ្រប់គ្រងដោយខ្លួនឯងឡើយ។ ពួកយើងក៏មិនលើកលែងដែរ វាសនារបស់ពួកយើង ត្រូវបានគ្រប់គ្រង និងត្រួតត្រាដោយព្រះហស្ដរបស់ព្រះជាម្ចាស់ ហើយគ្មាននរណាម្នាក់អាចផ្លាស់ប្ដូរទិសដៅដែលពួកយើងទៅ ឬនៅបានឡើយ។ មិនថាការគ្រប់គ្រង និងប្រព័ន្ធដឹកនាំរបស់មេដឹកនាំនៃប្រទេសដែលយើងរស់នៅមានលក្ខណៈបែបណា មិនថាបរិយាកាសនៃការរស់នៅក្នុងប្រទេសនេះមានលក្ខណៈបែបណា ហើយមិនថាពួកគេមានការគំរាមកំហែង មានអរិភាព ឬមានមេត្រីភាពចំពោះពួកយើងយ៉ាងណានោះទេ អ្វីៗទាំងនេះសុទ្ធតែស្ថិតនៅក្រោមអធិបតេយ្យភាពរបស់ព្រះជាម្ចាស់ ហើយពួកយើងគ្មានអ្វីដែលត្រូវព្រួយបារម្ភ ឬខ្វល់ខ្វាយឡើយ។) ចុះចំណុចទីបី? (មិនថាពួកយើងនៅទីណា ហើយមិនថាសមត្ថភាព ឬគុណសម្បត្តិរបស់ពួកយើងខ្ពស់ ឬទាបនោះទេ ពួកយើងគ្រាន់តែជាចំណែកមួយនៃភាវៈដែលត្រូវបានបង្កើតមកដ៏តូចទាបប៉ុណ្ណោះ។ ការទទួលខុសត្រូវ និងភារកិច្ចតែមួយគត់ដែលពួកយើងគួរតែបំពេញ គឺការចុះចូលចំពោះអធិបតេយ្យភាព ការរៀបចំ និងការចាត់ចែងរបស់ព្រះអាទិករ។ ទោះបីជាបច្ចុប្បន្ន ពួកយើងស្ថិតនៅក្នុងប្រទេសដែលមានសេរីភាពក៏ដោយ ប្រសិនបើថ្ងៃណាមួយ ព្រះជាម្ចាស់លើកកម្លាំងអរិភាពណាមួយឡើងមក ដើម្បីធ្វើទុក្ខបុកម្នេញ និងធ្វើបាបពួកយើង ពួកយើងមិនគួរមានពាក្យត្អូញត្អែរអ្វីឡើយ។ នេះគឺដោយសារតែ កាតព្វកិច្ច ការទទួលខុសត្រូវ និងភារកិច្ចរបស់ពួកយើង គឺត្រូវចុះចូលចំពោះអ្វីៗទាំងអស់ដែលព្រះជាម្ចាស់ធ្វើ និងអ្វីៗទាំងអស់ដែលព្រះជាម្ចាស់ចាត់ចែង។) ចំណុចទីបួន គឺត្រូវប្រឈមមុខយ៉ាងសកម្មចំពោះមនុស្ស ព្រឹត្តិការណ៍ និងរបស់ផ្សេងៗដែលនៅខាងក្រៅដោយមិនកំសាក។ ចំណុចទាំងបួននេះគឺជាឥរិយាបថ និងការយល់ដឹងដែលមនុស្សគ្រប់គ្នាដែលបំពេញភារកិច្ចរបស់ខ្លួនគួរតែមាន ហើយចំណុចទាំងនេះក៏ជាសេចក្ដីពិតដែលមនុស្សគ្រប់គ្នាដែលបំពេញភារកិច្ចរបស់ខ្លួនគួរតែយល់ដឹងដែរ។ ទោះបីជាចំណុចទាំងបួននេះ មិនសូវពាក់ព័ន្ធខ្លាំងទៅនឹងការទទួលខុសត្រូវទីប្រាំបីរបស់អ្នកដឹកនាំ និងអ្នកធ្វើការដែលបានប្រកបគ្នានៅថ្ងៃនេះក៏ដោយ ប៉ុន្តែដោយសារយើងកំពុងនិយាយអំពីការលំបាកនៅក្នុងការងារ ហេតុនេះយើងនៅតែត្រូវការនិយាយអំពីបញ្ហាទាំងនេះដដែល គឺមិនមែននិយាយឥតប្រយោជន៍នោះទេ។

គ. គោលការណ៍ដែលអ្នកដឹកនាំ និងអ្នកធ្វើការ គួរអនុវត្ត នៅពេលជួបប្រទះនឹងការលំបាក

អ្នកដឹកនាំ និងអ្នកធ្វើការខ្លះ ជួបប្រទះនឹងបញ្ហាលំបាកដោះស្រាយមួយចំនួននៅក្នុងកិច្ចការខាងក្រៅ ហើយពួកគេទាល់តម្រិះ មើលមិនធ្លុះដល់ឫសគល់នៃបញ្ហា ហើយក៏មិនដឹងថាត្រូវដោះស្រាយបែបណាដែរ។ ពួកគេគ្រាន់តែទុកវាចោល មិនអើពើ ជាហេតុធ្វើឱ្យរឿងនេះត្រូវយឺតយ៉ាវ។ តើនេះជាបញ្ហាអ្វី? នេះគឺជាបញ្ហាដែលអ្នកដឹកនាំក្លែងក្លាយមិនអាចធ្វើការងារបាន ហើយគ្រាន់តែធ្វើឱ្យខាតពេលប៉ុណ្ណោះ។ អ្នកដឹកនាំក្លែងក្លាយខ្វះវិចារណញ្ញាណជាមនុស្សធម្មតាឡើយ។ ដោយសារតែពួកគេមិនអាចដោះស្រាយបញ្ហាបាន ហេតុអ្វីបានជាពួកគេមិនរាយការណ៍ទៅខាងលើ? ប្រសិនបើអ្នករាយការណ៍បញ្ហាទៅខាងលើ នោះពួកយើងអាចប្រឈមមុខនឹងបញ្ហានោះជាមួយគ្នា ហើយបញ្ហានោះគង់តែនឹងត្រូវបានដោះស្រាយ។ មានរឿងខ្លះដែលអ្នករាល់គ្នាមិនអាចមើលធ្លុះ នោះខ្ញុំនឹងជួយវិភាគរឿងទាំងនោះប្រាប់អ្នករាល់គ្នា។ ឱ្យតែពួកយើងមិនបំពានច្បាប់ ឬបទប្បញ្ញត្តិរបស់រដ្ឋាភិបាល នោះគ្មានបញ្ហាណាដែលធំដុំ រហូតដល់ជម្នះមិនបាននោះទេ។ ចំពោះបញ្ហាដែលពាក់ព័ន្ធនឹងគោលការណ៍សេចក្ដីពិត យើងដោះស្រាយដោយខ្លួនឯង។ ចំណែកឯបញ្ហាដែលពាក់ព័ន្ធនឹងច្បាប់ យើងអាចស្វែងរកជំនួយផ្នែកច្បាប់ ហើយដោះស្រាយតាមរយៈផ្លូវច្បាប់។ មិនថាមានកម្លាំងអាក្រក់អ្វី ដែលមានបំណងរំខាន និងបំផ្លិចបំផ្លាញកិច្ចការនៅក្នុងដំណាក់របស់ព្រះជាម្ចាស់នោះទេ ចូរចងចាំរឿងមួយ៖ ឱ្យតែពួកយើងមិនបំពានច្បាប់ ឬមិនបំពានបទប្បញ្ញត្តិរបស់រដ្ឋាភិបាល នោះគ្មាននរណាម្នាក់អាចធ្វើអ្វីយើងបានឡើយ។ នេះគឺដោយសារតែ ប្រទេសនៅបរទេសភាគច្រើន គឺជាប្រទេសប្រជាធិបតេយ្យ និងគ្រប់គ្រងដោយច្បាប់។ សូម្បីតែពួកកម្លាំងអាក្រក់ធ្វើសកម្មភាពបំពានច្បាប់ក៏ដោយ ក៏ពួកគេខ្លាចការលាតត្រដាង និងការដាក់ទោសតាមផ្លូវច្បាប់ដែរ។ នេះគឺជាការពិត។ មិនថាដៃដ៏ខ្មៅងងឹតរបស់នាគដ៏ធំសម្បុរក្រហម រំខាន និងបំផ្លិចបំផ្លាញកិច្ចការនៅក្នុងដំណាក់របស់ព្រះជាម្ចាស់ ឬយាយីដល់ជីវិតរស់នៅប្រក្រតីរបស់ពួកយើង ឬសូកប៉ាន់នរណាម្នាក់ឱ្យធ្វើរឿងអាក្រក់យ៉ាងណានោះទេ ពួកយើងត្រូវតែថតរូប និងថតវីដេអូជាក់ស្ដែង រក្សាទុកជាកំណត់ត្រាឱ្យបានត្រឹមត្រូវដោយម៉ត់ចត់ ព្រមទាំងសរសេរឱ្យបានច្បាស់លាស់អំពីពេលវេលា ទីកន្លែង និងមនុស្សដែលពាក់ព័ន្ធផងដែរ។ នៅពេលដែលពេលវេលាមកដល់ យើងនឹងដោះស្រាយរឿងនេះតាមរយៈផ្លូវច្បាប់ ហើយយើងមិនចាំបាច់ខ្លាចវាឡើយ។ ទោះបីជាការគាបសង្កត់របស់នាគដ៏ធំសម្បុរក្រហម មានភាពឆ្កួតលីលាយ៉ាងណាក៏ដោយ ក៏ពួកយើងមិនខ្លាចវាដែរ ពីព្រោះព្រះជាម្ចាស់គឺជាបង្អែករបស់ពួកយើង ហើយថ្ងៃណាមួយ ព្រះជាម្ចាស់នឹងទម្លាក់ភយន្តរាយមកដើម្បីបំផ្លាញវា។ ព្រះជាម្ចាស់នឹងដាក់ទោសវាដោយផ្ទាល់ ហើយពួកយើងមិនចាំបាច់ធ្វើអ្វីឡើយ។ ជួនកាល អ្នករាល់គ្នាមិនអាចមើលធ្លុះបញ្ហាមួយចំនួនឡើយ។ ក្នុងករណីនោះ អ្នកគួរតែប្រញាប់រាយការណ៍ឡើងទៅលើ ហើយខាងលើនឹងចង្អុលបង្ហាញផ្លូវដល់អ្នក ដោយធ្វើឱ្យបញ្ហាធំក្លាយជាតូច ហើយបញ្ហាតូចត្រូវបានដោះស្រាយ។ តាមពិតទៅ ចំពោះបញ្ហាជាច្រើន អ្នករាល់គ្នាមិនដឹងពីរបៀបវិភាគ ហើយមិនអាចមើលធ្លុះដល់សារជាតិនៃបញ្ហាឡើយ ហើយគិតថា ស្ថានការណ៍នោះធំដុំ និងធ្ងន់ធ្ងរ ប៉ុន្តែបន្ទាប់ពីខាងលើបានវិភាគហើយ អ្នករាល់គ្នានឹងដឹងថា តាមពិតជាគោលវាមិនមានអ្វីសោះ។ គ្មានអ្វីដែលត្រូវខ្លាច ហើយគ្មានអ្វីដែលធំដុំឡើយ គ្រាន់តែលែងដៃពីវាទៅ នោះវានឹងដោះស្រាយដោយខ្លួនឯងបន្ទាប់ពីមួយរយៈក្រោយមក។ ការរំខានរបស់ពួកកម្លាំងអាក្រក់ មិនអាចបង្កឱ្យមានចលាចលធំដុំឡើយ។ ពួកគេខ្លាចការលាតត្រដាងជាសាធារណៈខ្លាំងណាស់ ហេតុនេះពួកគេមិនហ៊ានបំពានព្រំដែនឡើយ។ ប្រសិនបើពួកមនុស្សលីលាមួយក្ដាប់តូច ហ៊ានបំពានព្រំដែន នោះយើងអាចដោះស្រាយវាតាមច្បាប់ ដោយចាត់វិធានការតាមផ្លូវច្បាប់។ នេះគឺជារឿងដែលអ្នកដឹកនាំ និងអ្នកធ្វើការទាំងអស់គួរតែមើលឲ្យធ្លុះ។ មិនថាអ្នកជួបប្រទះនឹងស្ថានការណ៍បែបណានោះទេ អ្នកដាច់ខាតមិនត្រូវធ្វើខ្លួនវង្វេងវង្វាន់ ឬល្ងង់ខ្លៅឡើយ។ ប្រសិនបើអ្នកមិនអាចមើលធ្លុះស្ថានការណ៍ ឬមិនអាចដោះស្រាយវាបានទេ អ្នកគួរតែរាយការណ៍ឡើងទៅលើភ្លាមៗ ហើយអនុញ្ញាតឱ្យខាងលើផ្ដល់ដំបូន្មាន និងយុទ្ធសាស្ត្រដល់អ្នក។ អ្វីដែលគួរឱ្យខ្លាចពិតប្រាកដតែមួយគត់នោះគឺ អ្នកដឹកនាំក្លែងក្លាយមិនអាចមើលធ្លុះបញ្ហា ឬមិនអាចដោះស្រាយបញ្ហាបាន ប៉ុន្តែពួកគេក៏មិនរាយការណ៍បញ្ហាទៅខាងលើ ឬមិនប្រាប់ឱ្យខាងលើបានដឹងពីបញ្ហានោះដែរ។ ពួកគេរង់ចាំទាល់តែស្ថានការណ៍ធ្ងន់ធ្ងរ និងធ្វើឱ្យការងារយឺតយ៉ាវ ទើបរាយការណ៍ឡើងទៅលើ ដែលទំនងជាបាត់បង់ឱកាសដ៏ល្អបំផុតក្នុងការដោះស្រាយបញ្ហា។ វាដូចជាមនុស្សម្នាក់ដែលមានជំងឺមហារីក ប៉ុន្តែមិនពិនិត្យ ឬព្យាបាលទាន់ពេលវេលា ដោយទៅមន្ទីរពេទ្យដើម្បីព្យាបាលទាល់តែជំងឺមហារីកឈានដល់ដំណាក់កាលចុងក្រោយ ប៉ុន្តែនៅពេលនោះ វាយឺតពេលទៅហើយ ហើយពួកគេបានត្រឹមតែរង់ចាំសេចក្ដីស្លាប់ប៉ុណ្ណោះ។ ដូច្នេះ អ្នកដឹកនាំក្លែងក្លាយទំនងជាធ្វើឱ្យកិច្ចការងារយឺតយ៉ាវបំផុត។ អ្នកដឹកនាំក្លែងក្លាយគឺជាមនុស្សខ្សោយបញ្ញា ពួកគេគឺជាមនុស្សចោលម្សៀតដែលមិនទទួលខុសត្រូវ ហើយក៏មិនការពារកិច្ចការនៅក្នុងដំណាក់របស់ព្រះជាម្ចាស់ដែរ។ ហេតុអ្វីបានជានិយាយថា អ្នកដឹកនាំក្លែងក្លាយគឺជាមនុស្សថោកទាប ជាមនុស្សចង្រៃ និងជាជនល្ងង់ខ្លៅដែលខ្វះវិចារណញ្ញាណបំផុត? នោះគឺដោយសារតែមូលហេតុនេះឯង។ អ្នកដឹកនាំក្លែងក្លាយណាដែលមានគុណសម្បត្តិអន់ខ្លាំង រហូតដល់មិនអាចដោះស្រាយសូម្បីតែកិច្ចការខាងក្រៅបាន គួរតែត្រូវបានបណ្ដេញចេញ និងជម្រុះចោលភ្លាមៗ ដោយមិនត្រូវប្រើប្រាស់ទៀតឡើយ ដើម្បីការពារកុំឱ្យមានការយឺតយ៉ាវបន្ថែមទៀតដល់កិច្ចការនៅក្នុងដំណាក់របស់ព្រះជាម្ចាស់។ ការងាររបស់អ្នកដឹកនាំក្លែងក្លាយ គឺជាការងារដែលបង្កការរាំងស្ទះបំផុត។ ជាញឹកញាប់ នៅពេលដែលមានបញ្ហាកើតឡើង វាអាចដោះស្រាយបានតាមរយៈការពិគ្រោះយោបល់ទាន់ពេលវេលាជាមួយមនុស្សគ្រប់គ្នា។ អ្វីដែលគួរឱ្យបារម្ភតែមួយគត់នោះគឺថា អ្នកដឹកនាំក្លែងក្លាយដែលទទួលបន្ទុកគឺជាមនុស្សខ្សោយបញ្ញា ដែលពួកគេមិនអាចដោះស្រាយបញ្ហាដោយខ្លួនឯងបាន ប៉ុន្តែបែរជាមិនពិភាក្សាជាមួយក្រុមសម្រេចចិត្ត ឬរាយការណ៍ទៅខាងលើ ហើយពួកគេប្រកាន់យកឥរិយាបថមិនអើពើ ដោយលាក់បាំង និងសង្កត់បញ្ហានោះទុក។ នេះគឺជាអ្វីដែលធ្វើឱ្យកិច្ចការយឺតយ៉ាវបំផុត។ ប្រសិនបើបញ្ហាត្រូវបានពន្យារពេល ហើយសភាពការណ៍ប្រែប្រួល វាអាចនាំឱ្យបាត់បង់ការផ្តួចផ្តើមក្នុងការដោះស្រាយបញ្ហាដែលនាំទៅរកស្ថានភាពអកម្ម។ តើរឿងនេះបញ្ជាក់អំពីអ្វី? រឿងខ្លះមិនអាចពន្យារពេលបានទេ ហើយត្រូវតែដោះស្រាយភ្លាមៗនៅឱកាសដំបូង។ ទោះជាយ៉ាងណាក៏ដោយ អ្នកដឹកនាំក្លែងក្លាយមិនបានយល់ដឹងពីរឿងនេះឡើយ ដូច្នេះ បុគ្គលដែលមានគុណសម្បត្តិអន់ខ្លាំង ដាច់ខាតមិនត្រូវដឹកនាំគេឡើយ។ អ្នកដឹកនាំក្លែងក្លាយចេះតែនិយាយពាក្យពេចន៍ និងគោលលទ្ធិមួយចំនួនប៉ុណ្ណោះ ហើយមិនអាចដោះស្រាយបញ្ហាជាក់ស្ដែងណាមួយបានឡើយ។ ពួកគេមានតែធ្វើឱ្យមនុស្សខូចខាត ឬបង្កឱ្យមានការយឺតយ៉ាវប៉ុណ្ណោះ។ មានតែការបណ្ដេញអ្នកដឹកនាំក្លែងក្លាយទាំងនេះចេញ ហើយជ្រើសរើសបុគ្គលដែលមានបន្ទុក និងមានស្មារតីទទួលខុសត្រូវឱ្យធ្វើជាអ្នកដឹកនាំ និងអ្នកធ្វើការប៉ុណ្ណោះ ទើបកិច្ចការរបស់ពួកជំនុំអាចរីកចម្រើនទៅមុខជាប្រក្រតីបាន។ មិនថាជួបប្រទះបញ្ហាអ្វីនោះទេ ឱ្យតែអ្នកអាចស្វែងរកសេចក្ដីពិត នោះគឺមានវិធីដោះស្រាយហើយ។ កិច្ចការខាងក្រៅ និងការរំខានដែលបង្កឡើងដោយនាគដ៏ធំសម្បុរក្រហម អាចដោះស្រាយបានតាមរយៈផ្លូវច្បាប់នៅពេលចាំបាច់ វាមិនមែនជារឿងធំដុំនោះទេ។ ឱ្យតែពួកយើងមិនបំពានច្បាប់ ឬមិនបំពានបទប្បញ្ញត្តិរបស់រដ្ឋាភិបាល នោះគ្មាននរណាម្នាក់អាចធ្វើអ្វីយើងបានឡើយ ហើយដោយមានទំនុកចិត្តនេះ ពួកយើងមិនចាំបាច់ខ្លាចការរំខានណាមួយពីសាតាំង ឬពួកអារក្សឡើយ។

ឥឡូវនេះ បញ្ហារបស់អ្នកដឹកនាំក្លែងក្លាយត្រូវតែត្រូវបានវែកញែក និងយល់ហើយ។ រឿងនេះសំខាន់ណាស់ចំពោះការធ្វើកិច្ចការរបស់ពួកជំនុំឱ្យបានល្អ! ឥឡូវនេះ ចូរយើងប្រកបគ្នាអំពីមូលហេតុដែលអ្នកដឹកនាំក្លែងក្លាយ នៅពេលជួបបញ្ហាដែលពួកគេមិនអាចដោះស្រាយដោយខ្លួនឯងបាន នៅតែមិនរាយការណ៍ទៅខាងលើ។ តើពួកយើងគួរយល់ឃើញបែបណាចំពោះរឿងនេះ? អ្នករាល់គ្នាអាចវិភាគរឿងនេះ ហើយទទួលបានផលប្រយោជន៍ពីការធ្វើបែបនេះ។ បញ្ហាដែលអ្នកដឹកនាំក្លែងក្លាយមិនធ្វើការងារជាក់ស្ដែង គឺធ្ងន់ធ្ងររួចទៅហើយ ប៉ុន្តែមានបញ្ហាមួយទៀតដែលធ្ងន់ធ្ងរជាងនេះទៅទៀត៖ គឺនៅពេលដែលពួកជំនុំជួបប្រទះនឹងការរំខានពីពួកមនុស្សអាក្រក់ និងពួកទទឹងនឹងព្រះគ្រីស្ទ អ្នកដឹកនាំក្លែងក្លាយមិនត្រឹមតែមិនដោះស្រាយបញ្ហានោះទេ អ្វីដែលកាន់តែអាក្រក់ជាងនេះទៅទៀតនោះគឺថា ពួកគេក៏មិនរាយការណ៍ទៅខាងលើដែរ ដោយបណ្ដោយឱ្យពួកមនុស្សអាក្រក់ និងពួកទទឹងនឹងព្រះគ្រីស្ទរំខានដល់ពួកជំនុំ។ ពួកគេគ្រាន់តែឈរមើលពីចម្ងាយដោយសុវត្ថិភាព ដោយមិនធ្វើឱ្យនរណាម្នាក់ទាស់ចិត្តឡើយ។ មិនថាកិច្ចការរបស់ពួកជំនុំត្រូវបានរំខានដល់កម្រិតណានោះទេ ក៏អ្នកដឹកនាំក្លែងក្លាយមិនខ្វល់ដែរ។ តើនេះជាបញ្ហាអ្វី? តើអ្នកដឹកនាំក្លែងក្លាយបែបនេះ ខ្វះសីលធម៌ពេកហើយមែនទេ? គ្រាន់តែការពិតមួយនេះ ក៏គ្រប់គ្រាន់នឹងបណ្ដេញអ្នកដឹកនាំក្លែងក្លាយបែបនេះចេញដែរ។ ការដែលអ្នកដឹកនាំក្លែងក្លាយបណ្ដោយឱ្យពួកមនុស្សអាក្រក់ និងពួកទទឹងនឹងព្រះគ្រីស្ទរំខានដល់ពួកជំនុំតាមទំនើងចិត្ត គឺស្មើនឹងការប្រគល់ពួកជំនុំ និងរាស្ដ្ររើសតាំងរបស់ព្រះជាម្ចាស់ទៅឱ្យពួកមនុស្សអាក្រក់ និងពួកទទឹងនឹងព្រះគ្រីស្ទទាំងនេះ ដោយដើរតួជាអ្នកការពារពួកមនុស្សអាក្រក់ និងពួកទទឹងនឹងព្រះគ្រីស្ទ។ រឿងនេះនាំមកនូវការខាតបង់ធំធេងណាស់ដល់កិច្ចការរបស់ពួកជំនុំ! គ្រាន់តែចំណុចនេះមួយប៉ុណ្ណោះ បញ្ហាមិនមែននៅត្រង់ថា តើគួរដកអ្នកដឹកនាំក្លែងក្លាយចេញឬអត់នោះទេ ប៉ុន្តែនៅត្រង់ថាតើពួកគេគួរតែត្រូវបានបោសសម្អាតចេញឬអត់។ តើមួយណាដែលមានលក្ខណៈធ្ងន់ធ្ងរជាង៖ អ្នកដឹកនាំក្លែងក្លាយមិនធ្វើការងារជាក់ស្ដែង ឬអ្នកដឹកនាំក្លែងក្លាយបណ្ដោយឱ្យពួកមនុស្សអាក្រក់ និងពួកទទឹងនឹងព្រះគ្រីស្ទរំខានដល់ពួកជំនុំ? ការមិនធ្វើការងារជាក់ស្ដែង អាចប៉ះពាល់ដល់ការចូលទៅក្នុងជិវិតរបស់រាស្ដ្ររើសតាំងរបស់ព្រះជាម្ចាស់ និងវឌ្ឍនភាពនៃកិច្ចការរបស់ពួកជំនុំ រឿងនេះបង្កឱ្យមានការយឺតយ៉ាវដល់កិច្ចការសំខាន់ៗរួចទៅហើយ។ ក៏ប៉ុន្តែ នៅពេលដែលអ្នកដឹកនាំក្លែងក្លាយបណ្ដោយឱ្យពួកមនុស្សអាក្រក់ និងពួកទទឹងនឹងព្រះគ្រីស្ទរំខានដល់ពួកជំនុំតាមទំនើងចិត្ត ដោយមិនស្វែងរកដំណោះស្រាយ ឬរាយការណ៍ទៅខាងលើ នោះផលវិបាកនឹងក្លាយទៅជាធ្ងន់ធ្ងរហួសពីការស្មានមិនខាន។ យ៉ាងហោចណាស់ ជីវិតពួកជំនុំត្រូវបានធ្លាក់ទៅក្នុងភាពវឹកវរ និងគ្មានសណ្ដាប់ធ្នាប់ទាំងស្រុង ដោយសារពួកមនុស្សអាក្រក់ និងពួកទទឹងនឹងព្រះគ្រីស្ទ ហើយបន្ថែមពីនេះ កិច្ចការរបស់ពួកជំនុំត្រូវខូចខាត និងគាំងដំណើរ។ តើរឿងនេះមិនប៉ះពាល់ផ្ទាល់ដល់ការពង្រីកការងារផ្សាយដំណឹងល្អទេឬ? ផលវិបាកគឺពិតជាធ្ងន់ធ្ងរមែន! ដូច្នេះ ប្រសិនបើអ្នកដឹកនាំក្លែងក្លាយប្រព្រឹត្តកំហុសនេះ ពួកគេត្រូវតែត្រូវបានបណ្ដេញចេញ។ អ្នកដឹកនាំ និងអ្នកធ្វើការជាច្រើនតែងតែមានគំនិត និងសញ្ញាណខុសប្លែកគ្នាអំពីការរាយការណ៍បញ្ហាទៅខាងលើ។ អ្នកខ្លះនិយាយថា៖ «ទោះជារាយការណ៍បញ្ហាទៅខាងលើ ក៏មិនប្រាកដថាអាចដោះស្រាយបានដែរ»។ នេះគឺជាសម្តីដ៏ខុសឆ្គង! តើអ្នកមានន័យយ៉ាងម៉េចដែលថា «មិនប្រាកដថាអាចដោះស្រាយបាន»? គ្រាន់តែអ្នកដោះស្រាយវាមិនបាន មិនមែនមានន័យថា ខាងលើដោះស្រាយមិនបាននោះទេ។ ប្រសិនបើខាងលើផ្ដល់ផ្លូវដល់អ្នក នោះបញ្ហាគឺត្រូវបានដោះស្រាយជាមូលដ្ឋានហើយតាមជាក់ស្ដែង ប្រសិនបើខាងលើមិនផ្ដល់ផ្លូវដល់អ្នកទេ នោះអ្នកគ្មានផ្លូវឡើយ។ សូម្បីតែរឿងតូចតាចប៉ុណ្ណឹងក៏អ្នកមិនអាចមើលធ្លុះដែរ អ្នកក្រអឺតក្រទម និងរាប់ខ្លួនឯងជាសុចរិតពេកហើយ! អ្នកខ្លះទៀតនិយាយថា «នៅពេលដែលយើងជួបប្រទះការលំបាក ឬបញ្ហា យើងត្រូវពិចារណាប៉ុន្មានថ្ងៃសិន ហើយរាយការណ៍លុះត្រាតែយើងពិតជាមិនអាចរកដំណោះស្រាយឃើញ»។ ប្រហែលស្ដាប់ទៅដូចជាអ្នកដែលនិយាយពាក្យនេះមានហេតុផល ប៉ុន្តែតើការសញ្ជឹងគិតប៉ុន្មានថ្ងៃនេះ មិនធ្វើឱ្យកិច្ចការយឺតយ៉ាវទេឬ? តើអ្នកអាចប្រាកដទេថា ការសញ្ជឹងគិតប៉ុន្មានថ្ងៃនឹងដោះស្រាយបញ្ហាបាន? តើអ្នកអាចធានាបានទេថា វានឹងមិនបង្កឱ្យមានការយឺតយ៉ាវ? អ្នកខ្លះទៀតនិយាយថា «ប្រសិនបើយើងរាយការណ៍បញ្ហាភ្លាមៗ តើខាងលើនឹងមិនគិតថាយើងមិនអាចមើលធ្លុះសូម្បីតែរឿងតូចតាចនេះទេឬអី? តើពួកគេនឹងមិនថាឱ្យយើងល្ងង់ខ្លៅ និងមិនយល់ដឹង ហើយលួសកាត់យើងទេឬអី?» ការនិយាយបែបនេះគឺខុសហើយ មិនថាអ្នករាយការណ៍បញ្ហាឬអត់នោះទេ កម្រិតគុណសម្បត្តិរបស់អ្នកក៏ត្រូវបានមើលឃើញច្បាស់រួចហើយដែរ ខាងលើដឹងរឿងទាំងអស់ហ្នឹង។ តើអ្នកគិតថា ខាងលើនឹងឱ្យតម្លៃអ្នកខ្ពស់ ប្រសិនបើអ្នកមិនរាយការណ៍បញ្ហាឬ? ប្រសិនបើអ្នករាយការណ៍បញ្ហានោះ ហើយវាមិនបានធ្វើឱ្យកិច្ចការធំដុំយឺតយ៉ាវទេនោះ ដំណាក់របស់ព្រះជាម្ចាស់នឹងមិនតម្រូវឱ្យអ្នកទទួលខុសត្រូវឡើយ។ ប៉ុន្តែ ប្រសិនបើអ្នកមិនរាយការណ៍វា ហើយវានាំឱ្យមានការយឺតយ៉ាវ នោះអ្នកនឹងត្រូវតម្រូវឱ្យទទួលខុសត្រូវដោយផ្ទាល់ ហើយអ្នកនឹងត្រូវដកចេញភ្លាមៗ ដោយមិនប្រើប្រាស់ទៀតឡើយ។ រាស្ដ្ររើសតាំងរបស់ព្រះជាម្ចាស់ ក៏នឹងមើលឃើញថាអ្នកជាមនុស្សមិនយល់ដឹង ល្ងង់ខ្លៅ ជាមនុស្សមានបញ្ញាទន់ខ្សោយ និងមានសភាពផ្លូវចិត្តមិនប្រក្រតី ហើយពួកគេនឹងស្អប់អ្នក ព្រមទាំងមើលងាយអ្នកជារៀងរហូត។ អស់អ្នកណាដែលតែងតែខ្លាចការលួសកាត់ ឬខ្លាចខាងលើមើលស្រាល ដោយសារតែការរាយការណ៍បញ្ហា គឺជាមនុស្សដែលមានគុណសម្បត្តិអន់ និងល្ងង់ខ្លៅបំផុត។ ពួកគេត្រូវតែត្រូវបានដកចេញដោយមិនប្រើប្រាស់ទៀតឡើយ។ មានគុណសម្បត្តិអន់ដល់កម្រិតនេះហើយ នៅតែចង់បានមុខមាត់ទៀត តើនេះមិនមែនអត់កេរ្តិ៍ខ្មាសសោះទេឬអី? និយាយប្រាប់ខ្ញុំមក តើអ្នកដឹកនាំក្លែងក្លាយដែលមិនត្រឹមតែធ្វើការងារមិនបានល្អប៉ុណ្ណោះទេ ថែមទាំងធ្វើឱ្យកិច្ចការធំដុំយឺតយ៉ាវទៀតនោះ មិនគួរឱ្យស្អប់ទេឬ? តើគួរដកពួកគេចេញដែរឬទេ? (មែនហើយ គួរដកចេញ។) ប្រសិនបើជួបប្រទះរឿងធំ ហើយពួកគេអាចរាយការណ៍ឱ្យបានឆាប់ ដោយមិនបង្កឱ្យមានការយឺតយ៉ាវ ឬផលវិបាកធ្ងន់ធ្ងរទេនោះ តើគួរយល់ឃើញបែបណាពីអ្នកដឹកនាំបែបនេះ? យ៉ាងហោចណាស់ អាចចាត់ទុកបានថាពួកគេមានវិចារណញ្ញាណ ហើយអាចការពារកិច្ចការរបស់ពួកជំនុំបាន។ តើអ្នកដឹកនាំបែបនេះគួរតែបន្តប្រើប្រាស់ទៀតដែរឬទេ? គួរ។ មានតែអ្នកដឹកនាំដែលមានបញ្ញាទន់ខ្សោយបំផុតប៉ុណ្ណោះ ដែលមិនហ៊ានរាយការណ៍បញ្ហា ដោយសារតែខ្លាចត្រូវបានលួសកាត់។ តើអ្នកដឹកនាំបែបនេះ នៅតែអាចប្រើប្រាស់នៅថ្ងៃអនាគតបានដែរឬទេ? ខ្ញុំគិតថា ពួកគេមិនអាចប្រើប្រាស់បានទៀតទេ ពីព្រោះការប្រើប្រាស់ពួកគេ ធ្វើឱ្យការងារយឺតយ៉ាវពេក។ មកដល់ពេលនេះ អ្នករាល់គ្នាគួរតែអាចមើលធ្លុះបញ្ហាប្រភេទនេះហើយមែនទេ? នៅពេលដែលជួបប្រទះបញ្ហាដែលអ្នកមិនអាចដោះស្រាយបាន ចូរប្រញាប់រាយការណ៍ និងប្រកបគ្នាដើម្បីរកដំណោះស្រាយជាមួយក្រុមសម្រេចចិត្ត។ ប្រសិនបើក្រុមសម្រេចចិត្តមិនអាចដោះស្រាយបានទេ ចូររាយការណ៍ទៅខាងលើភ្លាមៗ។ ចូរកុំបារម្ភពីរឿងនេះ ឬរឿងនោះអី ការដែលអាចដោះស្រាយបញ្ហាឱ្យបានឆាប់ ទើបជារឿងសំខាន់បំផុត។ ឧទាហរណ៍ដែលបានលើកឡើងអម្បាញ់មិញនេះ កើតឡើងនៅគ្រប់ពួកជំនុំទាំងអស់។ ការលំបាក និងបញ្ហាទាំងនេះនឹងលេចឡើង។ បើប្រៀបធៀបទៅនឹងការលំបាកផ្ទៃក្នុងមួយចំនួនរបស់ពួកជំនុំ បញ្ហាខាងក្រៅទាំងនេះមានផលវិបាកធ្ងន់ធ្ងរជាង។ ដូច្នេះ ការលំបាកនៃបញ្ហាខាងក្រៅគឺធំជាងបន្តិច បើប្រៀបធៀបទៅនឹងបញ្ហាផ្ទៃក្នុងរបស់ពួកជំនុំ។ ប្រសិនបើអ្នកជួបប្រទះបញ្ហាខាងក្រៅ អ្នករាល់គ្នាគួរតែដោះស្រាយបញ្ហាទាំងនោះឱ្យបានលឿនតាមរយៈការពិគ្រោះយោបល់ ឬរាយការណ៍ទៅខាងលើ។ នេះជារឿងចាំបាច់។ មានតែការអនុវត្តតាមរបៀបនេះប៉ុណ្ណោះ ទើបអាចធានាបាននូវវឌ្ឍនភាពជាប្រក្រតីនៃកិច្ចការរបស់ពួកជំនុំ និងធានាថា ការផ្សាយដំណឹងល្អអំពីនគរព្រះមិនត្រូវបានរារាំង។ ការប្រកបគ្នារបស់ពួកយើងអំពីគោលការណ៍នៃការដោះស្រាយបញ្ហាខាងក្រៅរបស់ពួកជំនុំគឺមានតែប៉ុណ្ណឹងទេ។

នៅគ្រប់ពួកជំនុំនីមួយៗ មានមនុស្សមួយចំនួនដែលមានគុណសម្បត្តិអន់ ហើយពួកគេតែងតែជួបប្រទះការលំបាកក្នុងការបំពេញភារកិច្ចរបស់ខ្លួន ដោយមិនអាចរកឃើញគោលការណ៍នៃការអនុវត្តបានឡើយ ទោះបីជាមានការប្រកបសេចក្ដីពិតដល់ពួកគេយ៉ាងណាក៏ដោយ។ ពួកគេគ្រាន់តែអនុវត្តបទប្បញ្ញត្តិទាំងងងឹតងងល់ ដោយគ្មានប្រសិទ្ធភាពពិតប្រាកដអ្វីសោះ។ ក្នុងករណីបែបនេះ ភារកិច្ចរបស់មនុស្សទាំងនេះ ចាំបាច់ត្រូវកែសម្រួល។ ការកែសម្រួលនេះ គឺជាការចាត់តាំងបុគ្គលិកឡើងវិញ។ ឧទាហរណ៍៖ មានមនុស្សម្នាក់ដែលត្រូវបានចាត់តាំងឱ្យធ្វើការងារសំខាន់មួយ ប៉ុន្តែពួកគេមានបញ្ហាមួយចំនួននៅក្នុងការងាររបស់ពួកគេ ដែលមិនអាចដោះស្រាយបាន ទោះបីជាអ្នកប្រកបជាមួយពួកគេយ៉ាងណាក៏ដោយ។ អ្នកមិនអាចមើលធ្លុះដល់សារជាតិនៃបញ្ហា ឬថាតើមនុស្សនេះនៅតែអាចប្រើប្រាស់បានឬអត់ឡើយ ហើយការសង្កេត ឬការប្រកបបន្ថែមក៏គ្មានលទ្ធផលដែរ។ ទោះបីជាមនុស្សនេះ មិនបង្កឱ្យមានការយឺតយ៉ាវច្រើនពេកដល់ការងារក៏ដោយ ប៉ុន្តែបញ្ហាសំខាន់ៗមិនត្រូវបានដោះស្រាយសោះ ដែលតែងតែធ្វើឱ្យអ្នកមានអារម្មណ៍មិនសូវស្រួលក្នុងចិត្ត។ តើអ្នកគួរធ្វើដូចម្តេច នៅពេលប្រឈមមុខនឹងរឿងនេះ? នេះគឺជាបញ្ហាសំខាន់ណាស់។ ប្រសិនបើអ្នកមិនអាចដោះស្រាយវាដោយខ្លួនឯងបានទេ អ្នកគួរតែយកបញ្ហានេះទៅក្នុងការជួបជុំរបស់អ្នកដឹកនាំ និងអ្នកធ្វើការដើម្បីប្រកបគ្នា វែកញែក និងវិភាគ។ ប្រសិនបើនៅទីបំផុត អាចឈានដល់ការឯកភាពគ្នាមួយ នោះបញ្ហានឹងត្រូវបានដោះស្រាយ។ ប្រសិនបើការអនុវត្តតាមរបៀបនេះ មិនអាចដោះស្រាយបញ្ហាបានទេ នៅពេលដែលវាចេះតែអូសបន្លាយ តើវាអាចធ្វើឱ្យកិច្ចការធំដុំយឺតយ៉ាវដែរឬទេ? ប្រសិនបើអាច នោះអ្នកគួរតែរាយការណ៍ទៅខាងលើ ហើយស្វែងរកដំណោះស្រាយឱ្យបានឆាប់តាមដែលអាចធ្វើទៅបាន។ សរុបមក មិនថាអ្នកជួបប្រទះការភាន់ច្រឡំ ឬការលំបាកអ្វីនៅក្នុងការងាររបស់អ្នកទេ ឱ្យតែវាអាចប៉ះពាល់ដល់រាស្ដ្ររើសតាំងរបស់ព្រះជាម្ចាស់ក្នុងការបំពេញភារកិច្ចរបស់ខ្លួន ឬរារាំងដល់វឌ្ឍនភាពជាប្រក្រតីនៃកិច្ចការរបស់ពួកជំនុំ នោះបញ្ហានេះគួរតែត្រូវបានដោះស្រាយឱ្យបានឆាប់។ ប្រសិនបើអ្នកមិនអាចដោះស្រាយបញ្ហាដោយខ្លួនឯងបានទេ អ្នកគួរតែស្វែងរកមនុស្សពីរបីនាក់ដែលយល់អំពីសេចក្ដីពិត ដើម្បីដោះស្រាយជាមួយគ្នា។ ប្រសិនបើសូម្បីតែវិធីនេះ ក៏មិនមានប្រសិទ្ធភាពដែរ នោះអ្នកត្រូវតែលើកយកបញ្ហានេះមក ហើយរាយការណ៍ទៅខាងលើដើម្បីស្វែងរកដំណោះស្រាយ។ នេះគឺជាការទទួលខុសត្រូវ និងកាតព្វកិច្ចរបស់អ្នកដឹកនាំ និងអ្នកធ្វើការ។ អ្នកដឹកនាំ និងអ្នកធ្វើការ ត្រូវតែយកចិត្តទុកដាក់ចំពោះរាល់ការលំបាក ឬការភាន់ច្រឡំដែលពួកគេជួបប្រទះ មិនមែនគ្រាន់តែផ្សព្វផ្សាយពាក្យពេចន៍ និងគោលលទ្ធិម្តងម្កាល ស្រែកពាក្យស្លោក ដើម្បីដាស់តឿនបងប្អូនប្រុសស្រី ឬលួសកាត់ពួកគេ ហើយចាត់ទុកថាចប់រឿង បន្ទាប់ពីរកឃើញបញ្ហា ឬការលំបាកនោះទេ។ ជួនកាល ការនិយាយពាក្យពេចន៍ និងគោលលទ្ធិអាចដោះស្រាយបញ្ហាលើសំបកក្រៅបាន ប៉ុន្តែនៅទីបំផុត វាមិនអាចដោះស្រាយបញ្ហាឫសគល់បានឡើយ។ បញ្ហាដែលពាក់ព័ន្ធនឹងឫសគល់ និស្ស័យពុករលួយ ព្រមទាំងសញ្ញាណ និងការស្រមៃរបស់មនុស្ស ត្រូវតែដោះស្រាយតាមរយៈការប្រកបសេចក្ដីពិត ដោយផ្អែកលើព្រះបន្ទូលរបស់ព្រះជាម្ចាស់។ ក៏មានការលំបាកផ្ទាល់ខ្លួនរបស់មនុស្ស បញ្ហាបរិស្ថាន និងបញ្ហាដែលទាក់ទងនឹងចំណេះដឹងផ្នែកវិជ្ជាជីវៈដែលចាំបាច់សម្រាប់ការបំពេញភារកិច្ចផងដែរ បញ្ហាជាក់ស្តែងទាំងអស់នេះ សុទ្ធតែតម្រូវឱ្យមានដំណោះស្រាយពីអ្នកដឹកនាំ និងអ្នកធ្វើការ។ ក្នុងចំណោមបញ្ហាទាំងនេះ រាល់ការភាន់ច្រឡំ និងការលំបាកដែលអ្នកដឹកនាំ និងអ្នកធ្វើការមិនអាចដោះស្រាយបាន អាចត្រូវបាននាំយកទៅក្នុងការជួបជុំរបស់អ្នកដឹកនាំ និងអ្នកធ្វើការ ដើម្បីវែកញែក វិភាគ និងដោះស្រាយ ឬពួកគេអាចរាយការណ៍ដោយផ្ទាល់ទៅខាងលើ ដើម្បីស្វែងរកសេចក្ដីពិតសម្រាប់ជាដំណោះស្រាយ។ នេះហៅថា ការធ្វើការងារពិតប្រាកដ ហើយមានតែតាមរយៈការបណ្ដុះបណ្ដាលឱ្យធ្វើការងារពិតប្រាកដតាមរបៀបនេះប៉ុណ្ណោះ ទើបកម្ពស់របស់មនុស្សម្នាក់អាចលូតលាស់បាន ហើយអាចបំពេញភារកិច្ចរបស់ពួកគេបានល្អ។ អ្នកដឹកនាំ និងអ្នកធ្វើការ ឱ្យតែពួកគេមានស្មារតីទទួលខុសត្រូវ ពួកគេនឹងអាចរកឃើញបញ្ហានៅគ្រប់ពេលវេលា និងគ្រប់ទីកន្លែង។ មានបញ្ហាជាច្រើនដែលពួកគេត្រូវដោះស្រាយជារៀងរាល់ថ្ងៃ។ ឧទាហរណ៍៖ ខ្ញុំទើបតែបានលើកឡើងពីហេតុការណ៍មួយ ដែលមាននរណាម្នាក់សួរអ្នកថាតើអ្នកជឿលើព្រះដ៏មានគ្រប់ព្រះចេស្ដាដែរឬទេ ហើយអ្នករាល់គ្នាសុទ្ធតែមានការភាន់ច្រឡំ។ ដំបូងឡើយ មនុស្សគ្រប់គ្នាឆ្លើយថា ពួកគេនឹងឆ្លើយថា «ជឿ» ប៉ុន្តែក្រោយមក មនុស្សមួយចំនួននិយាយថា នោះមិនមែនជាចម្លើយត្រឹមត្រូវទេ ហើយអ្នកផ្សេងទៀតនិយាយថា ពួកគេមិនដឹងឡើយ។ មានចម្លើយគ្រប់បែបយ៉ាងទាំងអស់។ នៅទីបំផុត អ្នកដឹកនាំ និងអ្នកធ្វើការក៏វង្វេងវង្វាន់ដែរ ដោយគិតថា «ការឆ្លើយថា «មិនជឿ» លើព្រះដ៏មានគ្រប់ព្រះចេស្ដា គឺជាការបដិសេធព្រះជាម្ចាស់នៅចំពោះមុខអ្នកដទៃ ហើយបន្ទាប់មក ព្រះជាម្ចាស់នឹងមិនទទួលស្គាល់យើងទេ ប៉ុន្តែតើនឹងមានផលវិបាកអ្វីខ្លះ ប្រសិនបើនិយាយថា «ជឿ» លើព្រះដ៏មានគ្រប់ព្រះចេស្ដា? ជម្រើសទាំងពីរសុទ្ធតែមើលទៅមិនត្រឹមត្រូវសោះ»។ អ្នកដឹកនាំ និងអ្នកធ្វើការមិនដឹងពីរបៀបដោះស្រាយរឿងនេះទេ ហើយមិនអាចធ្វើការសម្រេចចិត្តបានឡើយ។ ដូច្នេះ នៅពេលដែលបងប្អូនប្រុសស្រីជួបប្រទះស្ថានការណ៍បែបនេះម្តងទៀត ពួកគេនឹងនៅតែខ្វះទស្សនៈ និងឥរិយាបថដ៏ត្រឹមត្រូវដដែល ហើយបញ្ហានឹងនៅតែមិនត្រូវបានដោះស្រាយ ដែលមានន័យថា អ្នកដឹកនាំ និងអ្នកធ្វើការមិនបានបំពេញទំនួលខុសត្រូវរបស់ពួកគេឡើយ គឺពួកគេបានបរាជ័យក្នុងការអនុវត្តការទទួលខុសត្រូវរបស់ពួកគេ។ ការបរាជ័យក្នុងការអនុវត្តការទទួលខុសត្រូវរបស់ខ្លួន គឺជាបញ្ហានៃសមត្ថភាព និងបញ្ហានៃគុណសម្បត្តិ ប៉ុន្តែនៅពេលដែលបញ្ហាបែបនេះកើតឡើង តើអ្នកគួរធ្វើដូចម្តេច ប្រសិនបើអ្នកដឹងថា វាមិនទាន់ត្រូវបានដោះស្រាយ? អ្នកមិនគួរមិនអើពើ ឬសង្កត់បញ្ហានេះទុកដើម្បីឱ្យវាស្ងប់ទៅវិញ ដោយអនុញ្ញាតឱ្យមនុស្សគ្រប់គ្នាធ្វើតាមចិត្ត និងធ្វើតាមអារម្មណ៍របស់ពួកគេឡើយ។ ផ្ទុយទៅវិញ អ្នកត្រូវតែរាយការណ៍រឿងនេះទៅខាងលើ ដើម្បីស្វែងរកសកម្មភាពសមស្រប និងមាគ៌ានៃការអនុវត្ត ដើម្បីយកទៅអនុវត្តនៅក្នុងស្ថានការណ៍បែបនេះ។ នៅទីបំផុត មនុស្សគ្រប់គ្នាគួរតែត្រូវបានធ្វើឱ្យយល់ថាតើព្រះរាជបំណងរបស់ព្រះជាម្ចាស់នៅក្នុងស្ថានការណ៍ទាំងនេះគឺជាអ្វី តើគោលការណ៍អ្វីដែលមនុស្សគួរប្រកាន់ខ្ជាប់ ហើយតើឥរិយាបថ និងជំហរអ្វីដែលពួកគេគួរប្រកាន់យក។ បន្ទាប់មក នៅពេលប្រឈមមុខនឹងស្ថានការណ៍បែបនេះម្ដងទៀតនៅពេលអនាគត ពួកគេនឹងយល់អំពីគោលការណ៍សេចក្ដីពិត និងមានមាគ៌ានៃការអនុវត្ត។ តាមរបៀបនេះ ទើបអ្នកដឹកនាំ និងអ្នកធ្វើការបំពេញទំនួលខុសត្រូវរបស់ពួកគេ។ ដូច្នេះ ហេតុអ្វីបានជាអ្នករាល់គ្នាឆ្លើយថា អ្នកនឹងឆ្លើយថា «ជឿ» នៅពេលត្រូវបានគេសួរថាតើអ្នករាល់គ្នាជឿលើព្រះដ៏មានគ្រប់ព្រះចេស្ដាដែរឬទេ នៅពេលដំបូង? រឿងនេះមានហេតុផលរបស់វា៖ អ្នកដឹកនាំ និងអ្នកធ្វើការ មិនដែលប្រកបជាមួយអ្នករាល់គ្នាអំពីរបៀបដោះស្រាយបញ្ហាបែបនេះឡើយ។ ពួកគេចាត់ទុកបញ្ហាទាំងនេះជារឿងតូចតាច ដែលមនុស្សគ្រប់គ្នាមានការយល់ដឹងរៀងៗខ្លួន ដែលមនុស្សគ្រប់គ្នាអាចយល់ដឹងតាមដែលពួកគេចូលចិត្ត និងអនុវត្តតាមដែលពួកគេយល់ឃើញថាស័ក្តិសម។ ហេតុនេះ នៅពេលដែលអ្នករាល់គ្នាត្រូវបានសួរនូវសំណួរនេះ មានចម្លើយគ្រប់បែបយ៉ាងទាំងអស់។ ដូច្នេះ តើឥឡូវនេះ អ្នករាល់គ្នាបានឈានដល់ការសរុបសេចក្តីលើរឿងនេះហើយឬនៅ? តើអ្នកគួរធ្វើដូចម្តេច ប្រសិនបើនរណាម្នាក់សួរអ្នកថាតើអ្នកជឿលើព្រះដ៏មានគ្រប់ព្រះចេស្ដាដែរឬទេ? ទីមួយ សួរថាពួកគេជានរណា។ ទីពីរ សុំឱ្យពួកគេបង្ហាញលិខិតសម្គាល់ខ្លួន។ ប្រសិនបើពួកគេសួរព័ត៌មានផ្ទាល់ខ្លួនផ្សេងទៀតរបស់អ្នក សូមកុំឆ្លើយប្រាប់គេ។ សូម្បីតែពួកគេបង្ហាញលិខិតសម្គាល់ខ្លួនក៏ដោយ ក៏មិនត្រូវប្រាប់ពួកគេដែរ ពីព្រោះនេះគឺជាឯកជនភាពផ្ទាល់ខ្លួនរបស់អ្នក។ តើអ្នកបានជឿលើព្រះជាម្ចាស់អស់រយៈពេលប៉ុន្មានឆ្នាំ អ្នកណាបានផ្សាយដំណឹងល្អដល់អ្នក អ្នកបានបំពេញភារកិច្ចនៅឯណា សេចក្តីជំនឿរបស់អ្នករឹងមាំប៉ុនណា របៀបដែលអ្នកជ្រើសរើសផ្លូវអនាគតរបស់អ្នក របៀបដែលអ្នកស្វែងរក និងទទួលបានសេចក្ដីពិត រឿងទាំងនេះមានតម្លៃខ្លាំងណាស់សម្រាប់យើង ដែលមិនអាចប្រាប់ទៅមនុស្សប្លែកមុខណាម្នាក់ដោយផ្ដេសផ្ដាសបានឡើយ។ ពួកគេគ្មានសិទ្ធិសាកសួរអំពីព័ត៌មានសំខាន់បែបនេះទេ។ ប្រសិនបើអ្នកដឹកនាំ និងអ្នកធ្វើការមិនអាចដោះស្រាយបញ្ហាបែបនេះបានទេ ពួកគេគួរតែរាយការណ៍ឱ្យបានឆាប់ទៅខាងលើ ដើម្បីស្វែងរកដំណោះស្រាយ និងសុំវិធីសមស្របដើម្បីឆ្លើយតប។ ខាងលើនឹងមិនចំអកឱ្យអ្នកឡើយ យ៉ាងច្រើនណាស់ ពួកគេនឹងនិយាយថា អ្នកល្ងង់ពេកហើយ។ មិនថាមានរឿងអ្វីកើតឡើងទេ ការដែលអាចដោះស្រាយបញ្ហាបាន គឺជាលទ្ធផលដ៏ល្អបំផុត។

ថ្ងៃនេះ ចំពោះការទទួលខុសត្រូវទីប្រាំបីរបស់អ្នកដឹកនាំ និងអ្នកធ្វើការដែលនិយាយអំពីការរាយការណ៍ឱ្យបានឆាប់ និងការស្វែងរកដំណោះស្រាយចំពោះការភាន់ច្រឡំ និងការលំបាកដែលជួបប្រទះនៅក្នុងការងារ គឺយើងបានប្រកបគ្នាជាចម្បងអំពីថាតើអ្វីខ្លះជាការភាន់ច្រឡំ និងការលំបាក ក៏ដូចជារបៀបដែលអ្នកដឹកនាំ និងអ្នកធ្វើការគួរចាត់ចែង និងដោះស្រាយបញ្ហាទាំងនេះ នៅពេលដែលពួកគេប្រឈមមុខនឹងបញ្ហាទាំងនេះ និងរបៀបដែលត្រូវដោះស្រាយរឿងទាំងនេះ។ ចំពោះថាតើការសម្តែងចេញរបស់អ្នកដឹកនាំក្លែងក្លាយមានលក្ខណៈបែបណា នៅពេលដែលពួកគេជួបប្រទះនឹងបញ្ហាទាំងនេះ យើងនឹងលើកយកមកពិភាក្សានៅក្នុងការប្រកបគ្នាលើកក្រោយ។

ថ្ងៃទី ២៧ ខែមីនា ឆ្នាំ ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៨)

ចំណុចទីប្រាំបី៖ ត្រូវរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ (ផ្នែកទីពីរ)

លើកមុន យើងបានប្រកបគ្នាអំពីចំណុចទីប្រាំបីនៃទំនួលខុសត្រូវ របស់អ្នកដឹកនាំ និងអ្នកធ្វើការគឺ៖ «ត្រូវរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ»។ ទោះបីជាចំណុចទីប្រាំបីមានតែមួយឃ្លាក៏ដោយ ហើយជាមូលដ្ឋាន វាគ្រាន់តែតម្រូវរឿងតែមួយប៉ុណ្ណោះពីអ្នកដឹកនាំ និងអ្នកធ្វើការទាក់ទងនឹងទំនួលខុសត្រូវរបស់ពួកគេ ដែលជារឿងសាមញ្ញបំផុត ប៉ុន្តែយើងបានចំណាយពេលប្រជុំជួបជុំគ្នាមួយលើក ដើម្បីប្រកបគ្នាអំពីប្រធានបទនេះ។ កាលពីលើកមុន តើយើងបានប្រកបគ្នាយ៉ាងច្បាស់អំពីទិដ្ឋភាពអ្វីខ្លះនៃប្រធានបទនេះ? តើវាពាក់ព័ន្ធនឹងទំនួលខុសត្រូវចម្បងអ្វីខ្លះរបស់អ្នកដឹកនាំ និងអ្នកធ្វើការ? (គឺថា ពួកគេគួរតែជួបជុំគ្នា និងប្រកបគ្នា នៅពេលដែលពួកគេជួបប្រទះការភាន់ច្រឡំ និងការលំបាកនានា ហើយត្រូវស្វែងរកដំណោះស្រាយ និងរាយការណ៍ទៅខាងលើឱ្យបានឆាប់ ប្រសិនបើពួកគេមិនអាចទទួលបានភាពច្បាស់លាស់លើបញ្ហាទាំងនោះតាមរយៈការប្រកបគ្នាទេនោះ។) ទំនួលខុសត្រូវចម្បងរបស់អ្នកដឹកនាំ និងអ្នកធ្វើការដែលចំណុចនេះពាក់ព័ន្ធ គឺការចូលរួមក្នុងការងារ និងការចូលប្រឡូកក្នុងកិច្ចការជាក់ស្ដែងពិតប្រាកដផ្សេងៗ ដើម្បីឱ្យគេអាចរកឃើញបញ្ហានានាដែលជួបប្រទះនៅក្នុងការងារ ហើយដោះស្រាយបញ្ហាទាំងនោះឱ្យបានទាន់ពេលវេលា។ ប្រសិនបើបានសាកល្បងវិធីសាស្ត្រផ្សេងៗហើយ ប៉ុន្តែបញ្ហានៅតែមិនអាចដោះស្រាយបានទាំងស្រុង ហើយវានៅតែមាន និងក្លាយជាការភាន់ច្រឡំ និងការលំបាក នោះអ្នកដឹកនាំ និងអ្នកធ្វើការមិនគួរទុកឱ្យការភាន់ច្រឡំ និងការលំបាកទាំងនោះគរទុក ឬទុកវាចោលមួយឡែក ហើយមិនអើពើនឹងវានោះទេ ផ្ទុយទៅវិញ ត្រូវតែរកវិធីដោះស្រាយវាឱ្យបានឆាប់។ ជាការពិត វិធីដ៏ល្អបំផុតដើម្បីដោះស្រាយបញ្ហាទាំងនោះ គឺត្រូវស្វែងរក និងប្រកបគ្នាជាមួយបងប្អូនប្រុសស្រី ក៏ដូចជាជាមួយអ្នកដឹកនាំ និងអ្នកធ្វើការនៅតាមថ្នាក់ផ្សេងៗគ្នា ដើម្បីដោះស្រាយបញ្ហាទាំងនេះ។ ប្រសិនបើបញ្ហាមិនអាចដោះស្រាយបានទេ នោះអ្នកដឹកនាំ និងអ្នកធ្វើការមិនគួរព្យាយាមធ្វើរឿងធំឱ្យក្លាយជារឿងតូច ហើយធ្វើរឿងតូចឱ្យក្លាយជាគ្មានរឿង ឬគ្រាន់តែទុកវាចោលមួយឡែក ហើយមិនអើពើនឹងវានោះឡើយ ផ្ទុយទៅវិញ ត្រូវតែរាយការណ៍ទៅខាងលើឱ្យបានឆាប់ និងស្វែងរកដំណោះស្រាយពីខាងលើ ដើម្បីឱ្យបញ្ហាទាំងនោះអាចដោះស្រាយបាន។ តាមរបៀបនេះ ការងារនឹងដំណើរការទៅយ៉ាងរលូន ដោយគ្មានការលំបាក និងគ្មានឧបសគ្គឡើយ។

អ្នកដឹកនាំ និងអ្នកធ្វើការ គួរតែរាយការណ៍ និងដោះស្រាយការភាន់ច្រឡំ និងការលំបាកដែលជួបប្រទះនៅក្នុងការងារឱ្យបានឆាប់

I. និយមន័យនៃពាក្យថា «ឱ្យបានឆាប់»

ចំណុចទីប្រាំបីនៃភារកិច្ចទំនួលខុសត្រូវរបស់អ្នកដឹកនាំ និងអ្នកធ្វើការ បានលើកឡើងអំពីការរាយការណ៍ឱ្យបានឆាប់នូវការភាន់ច្រឡំ និងការលំបាកនានាដែលជួបប្រទះនៅក្នុងការងារ នេះពិតជាសំខាន់ណាស់។ ប្រសិនបើរកឃើញបញ្ហានៅថ្ងៃនេះ តែបែរជាពន្យារពេលដោះស្រាយបញ្ហានោះរហូតដល់ប្រាំបី ឬដប់ថ្ងៃ ឬសូម្បីតែប្រាំមួយខែ ឬមួយឆ្នាំ ទើបដោះស្រាយ តើនេះអាចហៅថា «ឱ្យបានឆាប់» បានដែរឬទេ? (ទេ មិនអាចទេ។) ចុះតើ «ឱ្យបានឆាប់» មានន័យដូចម្ដេច? (គឺមានន័យថា ដោះស្រាយបញ្ហាភ្លាមៗ មួយរំពេច និងនៅពេលនេះតែម្ដង។) តើនេះមិនតឹងរ៉ឹងបន្តិចទេឬ? ប្រសិនបើយើងប្រើពាក្យពេចន៍ទាក់ទងនឹងពេលវេលាដើម្បីពន្យល់ ការដោះស្រាយបញ្ហាភ្លាមៗ មួយរំពេច និងឥឡូវ នេះ គឺជាអត្ថន័យនៃពាក្យ «ឱ្យបានឆាប់» ប៉ុន្តែបើមើលទៅលើន័យត្រង់នៃពាក្យទាំងនេះ គឺមិនងាយស្រួលទេសម្រាប់មនុស្សក្នុងការសម្រេចបាន ហើយវាមិនប្រាកដនិយមឡើយ។ ដូច្នេះ តើយើងគួរកំណត់និយមន័យពាក្យ «ឱ្យបានឆាប់» យ៉ាងដូចម្ដេច ទើបត្រឹមត្រូវ? ប្រសិនបើបញ្ហានោះមិនមែនជាបញ្ហាធំដុំទេ ប៉ុន្តែវានៅតែបង្កជាឧបសគ្គដល់ការងារ ហើយប្រសិនបើវាអាចដោះស្រាយបានក្នុងរយៈពេលពីរបីម៉ោង នោះវាគួរតែត្រូវបានដោះស្រាយក្នុងរយៈពេលពីរបីម៉ោង តើនេះអាចចាត់ទុកថា ឱ្យបានឆាប់បានដែរឬទេ? (បាន។) ឧបមាថា បញ្ហានោះស្មុគស្មាញ និងលំបាកបន្តិច ហើយវាអាចដោះស្រាយបានក្នុងរយៈពេលពីរ ឬបីថ្ងៃ ប៉ុន្តែមនុស្សខិតខំស្វែងរកសេចក្ដីពិត ស្វែងរកព័ត៌មានបន្ថែម និងខ្នះខ្នែងដោះស្រាយវាឱ្យបានក្នុងរយៈពេលមួយថ្ងៃ តើនេះមិនមានផលប្រយោជន៍ជាងចំពោះការងារទេឬអី? ឧបមាថា មានបញ្ហាមួយដែលមិនអាចត្រូវបានមើលធ្លុះនៅពេលឥឡូវនេះ ហើយវាទាមទារឱ្យមានការស៊ើបអង្កេត និងស្រាវជ្រាវ ដែលត្រូវចំណាយពេលខ្លះ។ បញ្ហាជាក់លាក់នេះ នឹងត្រូវចំណាយពេលយ៉ាងយូរបំផុតបីថ្ងៃដើម្បីដោះស្រាយ។ ប្រសិនបើចំណាយពេលលើសពីបីថ្ងៃ នោះនឹងមានការសង្ស័យថា ការដោះស្រាយបញ្ហានោះត្រូវបានពន្យារពេលដោយចេតនា ហើយវាមានន័យថា ពេលវេលាកំពុងត្រូវបានខ្ជះខ្ជាយហើយ។ ដូច្នេះ បញ្ហានោះគួរតែត្រូវបានរាយការណ៍ ស្វែងរកដំណោះស្រាយ និងដោះស្រាយក្នុងរយៈពេលបីថ្ងៃ។ នេះហើយគឺជាអត្ថន័យនៃពាក្យ «ឱ្យបានឆាប់»។ ប្រសិនបើការដោះស្រាយបញ្ហានោះ ទាមទារឱ្យមានការប្រាស្រ័យទាក់ទង និងការស៊ើបអង្កេតពីមួយថ្នាក់ទៅមួយថ្នាក់ ព្រមទាំងការប្រមូលព័ត៌មានពីមួយថ្នាក់ទៅមួយថ្នាក់ជាដើម ប្រសិនបើដំណើរការផ្សេងៗមានភាពស្មុគស្មាញខ្លាំង នោះវាក៏មិនគួរអូសបន្លាយរហូតដល់មួយខែដែរ។ ឧបមាថា បញ្ហានោះអាចដោះស្រាយបានក្នុងរយៈពេលមួយសប្ដាហ៍ ប្រសិនបើអ្នកដឹកនាំ និងអ្នកធ្វើការប្រញាប់ប្រញាល់ ធ្វើការឱ្យកាន់តែលឿន ហើយជ្រើសរើស និងប្រើប្រាស់មនុស្សសមស្របពីរបីនាក់ នោះនៅក្នុងស្ថានភាពនេះ ពាក្យ «ឱ្យបានឆាប់» មានន័យថា ការកំណត់ការដោះស្រាយបញ្ហានោះត្រឹមមួយសប្ដាហ៍។ ការចំណាយពេលលើសពីមួយសប្ដាហ៍ដើម្បីដោះស្រាយបញ្ហា គឺមិនសមស្របទេ នោះមិនមែនឱ្យបានឆាប់ឡើយ។ នេះគឺជាដែនកំណត់ពេលវេលាសម្រាប់ដោះស្រាយរឿងរ៉ាវដែលស្មុគស្មាញបែបនេះ។ តើកម្រិតពេលវេលានេះផ្អែកលើអ្វី? វាត្រូវបានកំណត់ដោយផ្អែកលើទំហំនៃរឿងរ៉ាវនោះ និងកម្រិតនៃការលំបាករបស់វា។ ទោះជាយ៉ាងណាក៏ដោយ ចំពោះរឿងភាគច្រើន ដូចជាបញ្ហាដែលទាក់ទងនឹងជំនាញការងារផ្នែកវិជ្ជាជីវៈ ឬបញ្ហានៃគោលការណ៍ដែលមនុស្សមិនច្បាស់លាស់អំពីវា គឺអាចដោះស្រាយបានដោយនិយាយតែពីរបីឃ្លាប៉ុណ្ណោះ តើការដោះស្រាយបញ្ហាទាំងនេះគួរកំណត់រយៈពេលប៉ុន្មាន ទើបអាចចាត់ទុកថា «ឱ្យបានឆាប់»? ប្រសិនបើយើងកំណត់និយមន័យពាក្យ «ឱ្យបានឆាប់» ដោយផ្អែកលើទំហំនៃរឿងរ៉ាវ និងកម្រិតនៃការលំបាករបស់វា នោះរឿងរ៉ាវ ភាគច្រើនអាចដោះស្រាយបានក្នុងរយៈពេលតិចជាងកន្លះថ្ងៃ ដោយមានមួយចំនួនតូចប៉ុណ្ណោះដែលត្រូវការពេលយ៉ាងយូរបំផុតប្រហែលមួយសប្ដាហ៍ដើម្បីដោះស្រាយ ប្រសិនបើមានបញ្ហាថ្មីកើតឡើង នោះជារឿងមួយផ្សេងទៀត។ ហេតុដូច្នេះហើយ ប្រសិនបើយើងកំណត់និយមន័យពាក្យ «ឱ្យបានឆាប់» ថាជាភ្លាមៗ មួយរំពេច និងឥឡូវនេះ នោះវាហាក់ដូចជាការទាមទារដ៏តឹងរ៉ឹងចំពោះមនុស្ស បើវិនិច្ឆ័យតាមន័យត្រង់នៃពាក្យទាំងនេះ ប៉ុន្តែបើមើលទៅលើដែនកំណត់ពេលវេលាវិញ រឿងរ៉ាវ ភាគច្រើនអាចដោះស្រាយបានក្នុងរយៈពេលកន្លះថ្ងៃ ឬយ៉ាងយូរបំផុតមួយថ្ងៃ ប្រសិនបើមនុស្សរាយការណ៍ឱ្យបានឆាប់ និងស្វែងរករបៀបដោះស្រាយបញ្ហាទាំងនោះឱ្យបានទាន់ពេលវេលា។ តើនេះអាចចាត់ទុកថាពិបាកទេ បើគិតពីពេលវេលា? (ទេ។) ហើយដោយសារវាមិនពិបាកទេបើគិតពីពេលវេលា នោះវាគួរតែជាសេចក្ដីតម្រូវដ៏ងាយស្រួលមួយសម្រាប់អ្នកដឹកនាំ និងអ្នកធ្វើការក្នុងការបំពេញ គឺការរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកដែលជួបប្រទះនៅក្នុងការងារឱ្យបានទាន់ពេលវេលា ហើយការភាន់ច្រឡំ និងការលំបាកទាំងនេះ មិនគួរមានបន្តមានវត្តមានជានិច្ច និងមិនត្រូវបានដោះស្រាយនោះទេ ហើយកាន់តែមិនគួរទុកឱ្យគរទុកឡើងនៅក្នុងការងារក្នុងរយៈពេលយូរឡើយ។ ឥឡូវនេះ អ្នកទាំងអស់គ្នារាល់គ្នាគួរតែដឹងអំពីគំនិតពេលវេលានៃពាក្យ «ឱ្យបានឆាប់» ហើយ នេះគឺជាបញ្ហានៃរបៀបដែលអ្នកដឹកនាំ និងអ្នកធ្វើការត្រូវកំណត់កម្រិតពេលវេលា នៅពេលដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ។ សរុបសេចក្ដីមក និយមន័យដ៏ត្រឹមត្រូវបំផុតនៃពាក្យ «ឱ្យបានឆាប់» គឺត្រូវធ្វើសកម្មភាពឱ្យបានលឿនបំផុតតាមដែលអាចធ្វើទៅបាន ពោលគឺ ប្រសិនបើបញ្ហាមួយអាចត្រូវបានរាយការណ៍ ស្វែងរកដំណោះស្រាយ និងដោះស្រាយបានក្នុងរយៈពេលកន្លះថ្ងៃ នោះវាគួរតែធ្វើបែបដូច្នេះ ហើយប្រសិនបើវាអាចដោះស្រាយបានក្នុងរយៈពេលមួយថ្ងៃ នោះវាគួរតែធ្វើបែបដូច្នេះ ហើយត្រូវខិតខំមិនបង្កឱ្យមានការយឺតយ៉ាវ និងមិនអនុញ្ញាតឱ្យការងាររងផលប៉ះពាល់ឡើយ។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ នៅពេលជួបប្រទះ និងរកឃើញបញ្ហានៅក្នុងការងារ អ្នកដឹកនាំ និងអ្នកធ្វើការគួរតែប្រកបគ្នា និងដោះស្រាយបញ្ហាទាំងនោះឱ្យបានឆាប់។ ប្រសិនបើពួកគេមិនអាចដោះស្រាយបញ្ហាបានទេ នោះពួកគេគួរតែរាយការណ៍ និងស្វែងរករបៀបដោះស្រាយពីខាងលើឱ្យបានលឿនបំផុតតាមដែលអាចធ្វើទៅបាន ជាជាងទុកវាចោលមួយឡែក មិនអើពើនឹងវា និងមិនចាត់ទុកវាជារឿងធ្ងន់ធ្ងរ។ នៅពេលបញ្ហាកើតឡើង អ្នកដឹកនាំ និងអ្នកធ្វើការគួរតែដោះស្រាយវាឱ្យបានឆាប់ ជាជាងបង្អែបង្អង់ រង់ចាំ ឬពឹងផ្អែកលើអ្នកដទៃឡើយ។ អ្នកដឹកនាំ និងអ្នកធ្វើការមិនគួរមានការសម្ដែងចេញទាំងនេះទេ។

II. ផលវិបាកនៃការមិនដោះស្រាយបញ្ហាឱ្យបានឆាប់

គោលការណ៍ចម្បងសម្រាប់ដោះស្រាយបញ្ហា គឺត្រូវធ្វើឱ្យបានឆាប់។ ហេតុអ្វីបានជាត្រូវធ្វើឱ្យបានឆាប់ទាន់ពេលវេលា? ប្រសិនបើមានបញ្ហាជាច្រើនកើតឡើង ហើយមិនអាចដោះស្រាយឱ្យបានឆាប់ទេនោះ ម្យ៉ាង មនុស្សនឹងជាប់គាំងនៅក្នុងសភាពភាន់ច្រឡំ ហើយមិនដឹងថាត្រូវធ្វើដូចម្ដេចឡើយ ហើយម្យ៉ាងទៀត ប្រសិនបើមនុស្សបន្តធ្វើទៅមុខដោយផ្អែកលើរបៀបខុស ហើយនៅពេលក្រោយ ត្រូវធ្វើការងារដែលពួកគេបានធ្វើនោះសារជាថ្មី និងកែតម្រូវវា តើនឹងមានផលវិបាកអ្វីខ្លះទៅ? កម្លាំងពលកម្ម ធនធានហិរញ្ញវត្ថុ និង ធនធានសម្ភារៈមួយចំនួនធំ នឹងត្រូវបានខ្ជះខ្ជាយ និងប្រើប្រាស់អស់ នេះគឺជាការខាតបង់។ ប្រសិនបើបញ្ហាកើតឡើងនៅក្នុងការងារ ហើយអ្នកដឹកនាំ និងអ្នកធ្វើការងងឹតងងល់ ហើយមិនអាចរកឃើញ និងដោះស្រាយបញ្ហាទាំងនេះឱ្យបានឆាប់ទេ នោះមនុស្សជាច្រើននឹងបន្តធ្វើការដោយផ្អែកលើរបៀបខុស។ នៅពេលដែលមនុស្សរកឃើញបញ្ហាទាំងនេះ ហើយចង់ដោះស្រាយ និងកែតម្រូវវា បញ្ហាទាំងនេះបានបង្កជាការខាតបង់ដល់ការងារពួកជំនុំរួចទៅហើយ។ តើកម្លាំងពលកម្ម ធនធានហិរញ្ញវត្ថុ និងធនធានសម្ភារៈទាំងអស់នោះ មិនត្រូវបានខ្ជះខ្ជាយទេឬអី? តើមានទំនាក់ទំនងរវាងការបង្កឱ្យមានការខាតបង់បែបនេះ និងការដែលអ្នកដឹកនាំ និងអ្នកធ្វើការមិនបានដោះស្រាយបញ្ហាឱ្យបានឆាប់ដែរឬទេ? (មាន។) ប្រសិនបើអ្នកដឹកនាំ និងអ្នកធ្វើការអាចតាមដាន ត្រួតពិនិត្យ ពិនិត្យមើល និងផ្តល់ការណែនាំសម្រាប់ការងារ នោះពួកគេប្រាកដជាអាចរកឃើញ និងដោះស្រាយបញ្ហាបានឆាប់។ ប្រសិនបើអ្នកដឹកនាំ និងអ្នកធ្វើការធ្វើការឱ្យតែរួចពីដៃ ហើយពួកគេមិនតាមដាន ត្រួតពិនិត្យ ពិនិត្យមើល និងផ្តល់ការណែនាំសម្រាប់ការងារទេ ប្រសិនបើពួកគេអសកម្មខ្លាំងនៅក្នុងទិដ្ឋភាពនេះ ហើយពួកគេរង់ចាំរហូតដល់មានបញ្ហាច្រើនពេក ដែលបញ្ហាទាំងនោះទៅជាធ្ងន់ធ្ងរដោះស្រាយលែងចេញ ទើបពួកគេនឹកឃើញចង់ដោះស្រាយ ទើបពួកគេនឹកឃើញរាយការណ៍ទៅខាងលើ និងស្វែងរកដំណោះស្រាយពីខាងលើ តើអ្នកដឹកនាំ និងអ្នកធ្វើការបែបនេះបានបំពេញទំនួលខុសត្រូវរបស់ខ្លួនហើយឬនៅ? (នៅទេ។) នេះគឺជាការធ្វេសប្រហែសនឹងទំនួលខុសត្រូវយ៉ាងធ្ងន់ធ្ងរ។ អ្នកដឹកនាំ និងអ្នកធ្វើការបែបនេះមិនត្រឹមតែមិនបានដោះស្រាយបញ្ហាប៉ុណ្ណោះទេ តែផ្ទុយទៅវិញ ពួកគេបានបង្កឱ្យមានការខាតបង់ដល់កម្លាំងពលកម្ម និង ធនធានសម្ភារៈរបស់ដំណាក់ព្រះជាម្ចាស់ ក៏ដូចជាបង្កើតជាឧបសគ្គយ៉ាងធំសម្បើមដល់ការងារពួកជំនុំផងដែរ។ ដោយសារតែការធ្វេសប្រហែសនឹងទំនួលខុសត្រូវរបស់អ្នកដឹកនាំ និងអ្នកធ្វើការ ការមិនយកចិត្តទុកដាក់ ភាពស្ពឹកស្រពន់ និងភាពងងឹតល្ងង់របស់ពួកគេ និងដោយសារតែពួកគេមិនអាចរកឃើញ និងដោះស្រាយបញ្ហាជាច្រើនដែលកើតឡើងនៅក្នុងការងារឱ្យបានឆាប់ ហើយមិនអាចសូម្បីតែរាយការណ៍បញ្ហាទៅខាងលើ និងស្វែងរកដំណោះស្រាយពីខាងលើឱ្យបានឆាប់ផងនោះ កិច្ចការជាច្រើនត្រូវធ្វើសារជាថ្មី ហើយបន្ទាប់ពីធ្វើសារជាថ្មីរួចហើយ បញ្ហាកាន់តែច្រើនក៏កើតឡើង ដោយសារតែអសមត្ថភាពក្នុងការរកឃើញគោលការណ៍។ នៅពេលរឿងរ៉ាវចេះតែបន្តទៅមុខបែបនេះ កាលបរិច្ឆេទបញ្ចប់ការងារក៏ត្រូវពន្យារពេលយ៉ាងយូរ ហើយការងារដែលគួរតែចំណាយពេលមួយខែ បែរជាចំណាយពេលបីខែដើម្បីបញ្ចប់ ហើយការងារដែលគួរតែចំណាយពេលបីខែ បែរជាចំណាយពេលប្រាំបី ឬប្រាំបួនខែដើម្បីបញ្ចប់ទៅវិញ នេះគឺទាក់ទងដោយផ្ទាល់ទៅនឹងការដែលអ្នកដឹកនាំ និងអ្នកធ្វើការមិនធ្វើការងារជាក់ស្ដែង។ ដោយសារតែអ្នកដឹកនាំ និងអ្នកធ្វើការមិនទទួលខុសត្រូវចំពោះការងាររបស់ខ្លួន ពោលគឺពួកគេមិនអាចរកឃើញ និងកែតម្រូវបញ្ហាឱ្យបានឆាប់នៅពេលដែលវាកើតឡើង នោះកិច្ចការផ្សេងៗនៅតែបន្តមិនទទួលបានលទ្ធផល និងស្ថិតក្នុងសភាពជាប់គាំង។ ហើយតើនរណាជាអ្នកទទួលខុសត្រូវដោយផ្ទាល់ចំពោះបញ្ហានេះ? (គឺអ្នកដឹកនាំ និងអ្នកធ្វើការ។) ដូច្នេះ វាពិតជាសំខាន់ណាស់សម្រាប់អ្នកដឹកនាំ និងអ្នកធ្វើការក្នុងការធ្វើការងារជាក់ស្ដែង ហើយវាក៏សំខាន់ណាស់ដែរសម្រាប់ពួកគេក្នុងការរកឃើញបញ្ហា ខណៈពេលដែលពួកគេធ្វើការងារជាក់ស្ដែង។ ជួនកាល អ្នកដឹកនាំ និងអ្នកធ្វើការនឹងរកឃើញបញ្ហា ប៉ុន្តែមិនដឹងពីរបៀបដោះស្រាយវាទេ តែទោះជាយ៉ាងណាក៏ដោយ បើសិនពួកគេអាចរាយការណ៍ទៅខាងលើ និងស្វែងរកដំណោះស្រាយពីខាងលើ ដើម្បីដោះស្រាយបញ្ហាទាំងនោះឱ្យបានឆាប់ នោះរឹតតែសំខាន់ទៅទៀត។ អ្នកដឹកនាំ និងអ្នកធ្វើការជាច្រើនគិតថា «យើងមានរបៀបធ្វើការផ្ទាល់ខ្លួនរបស់យើង។ ខាងលើគ្រាន់តែត្រូវប្រាប់យើងអំពីគោលការណ៍ប៉ុណ្ណោះ ហើយយើងនឹងធ្វើការងារជាក់ស្ដែងពិតប្រាកដដែលនៅសល់ដោយខ្លួនឯង។ ប្រសិនបើយើងជួបប្រទះការលំបាកណាមួយ យើងគ្រាន់តែប្រកបគ្នា និងអធិស្ឋានជាមួយគ្នានៅខាងក្រោម គឺគ្រប់គ្រាន់ហើយ»។ ចំពោះប្រសិទ្ធភាពនៃការដោះស្រាយបញ្ហា ឬថាតើដំណោះស្រាយរបស់ពួកគេហ្មត់ចត់ ឬមានប្រសិទ្ធភាពដែរឬអត់នោះ ពួកគេសុទ្ធតែមិនខ្វល់ ឬសួរនាំអំពីរឿងទាំងនេះទាល់តែសោះ។ នេះគឺជាប្រភេទនៃឥរិយាបថមិនទទួលខុសត្រូវដែលពួកគេមាននៅពេលពួកគេធ្វើការ ហើយនៅទីបំផុត នេះមានន័យថា កិច្ចការទាំងអស់នៅក្នុងពួកជំនុំមិនអាចដំណើរការទៅមុខដោយរលូនបានឡើយ ហើយមានបញ្ហាធ្ងន់ធ្ងរដែលមិនត្រូវបានដោះស្រាយទៀតផង។ នេះគឺជាផលវិបាកដែលបណ្តាលមកពីគុណសម្បត្តិរបស់អ្នកដឹកនាំ និងអ្នកធ្វើការអន់ពេក ឬមួយមកពីពួកគេមិនទទួលខុសត្រូវ និងមិនធ្វើការងារជាក់ស្ដែង។

ការវែកញែកអំពីប្រភេទអ្នកដឹកនាំក្លែងក្លាយមួយចំនួន ផ្អែកតាមទំនួលខុសត្រូវទីប្រាំបី

I. អ្នកដឹកនាំក្លែងក្លាយដែលធ្វើពុតថាខ្លួនស៊ប់ខាងវិញ្ញាណ

លើកមុន យើងបានប្រកបគ្នាអំពីអ្វីទៅជាការភាន់ច្រឡំ និងការលំបាក ហើយបានកំណត់និយមន័យបញ្ហាមួយចំនួនដែលត្រូវតែរាយការណ៍ឱ្យបានឆាប់ និងស្វែងរកដំណោះស្រាយឱ្យបានឆាប់។ ជាមូលដ្ឋាន បញ្ហាមានពីរប្រភេទធំៗ។ ប្រភេទទីមួយ គឺជាបញ្ហានៅក្នុងការងារដែលមនុស្សមិនច្បាស់លាស់ ឬមិនអាចមើលធ្លុះ។ នៅពេលជួបប្រទះបញ្ហាទាំងនេះ មនុស្សពិបាកនឹងចាប់យល់គោលការណ៍ណាស់។ ទោះបីជាពួកគេអាចយល់ពីគោលការណ៍តាមរយៈគោលលទ្ធិក៏ដោយ ក៏ពួកគេមិនដឹងពីរបៀបអនុវត្ត ឬប្រើប្រាស់គោលការណ៍ទាំងនោះដែរ។ បញ្ហាទាំងនេះទាក់ទងនឹងការភាន់ច្រឡំ។ ប្រភេទមួយទៀត គឺជាការលំបាក និងបញ្ហាពិតប្រាកដដែលមនុស្សមិនដឹងពីរបៀបដោះស្រាយ។ ប្រភេទនេះមានភាពធ្ងន់ធ្ងរជាងបន្តិចបើធៀបនឹងការភាន់ច្រឡំ ហើយវាជាបញ្ហាដែលអ្នកដឹកនាំ និងអ្នកធ្វើការគួរតែរាយការណ៍ និងស្វែងរកដំណោះស្រាយផងដែរ។ លើកមុន យើងបានប្រកបគ្នាជាចម្បងថា វាជាទំនួលខុសត្រូវរបស់អ្នកដឹកនាំ និងអ្នកធ្វើការក្នុងការរាយការណ៍ និងស្វែងរករបៀបដោះស្រាយបញ្ហាដែលជួបប្រទះនៅក្នុងការងារ ហើយយើងបានប្រកបគ្នាពីទស្សនៈវិជ្ជមានអំពីអ្វីដែលអ្នកដឹកនាំ និងអ្នកធ្វើការគួរធ្វើ និងយកចិត្តទុកដាក់។ ថ្ងៃនេះ យើងនឹងវែកញែកថាតើអ្នកដឹកនាំក្លែងក្លាយមានការសម្ដែងចេញអ្វីខ្លះទាក់ទងនឹងចំណុចទីប្រាំបី ហើយថាតើពួកគេធ្វើការងារដែលអ្នកដឹកនាំគួរធ្វើ និងបំពេញទំនួលខុសត្រូវដែលអ្នកដឹកនាំគួរបំពេញដែរឬទេ។ នៅពេលនិយាយដល់ការដោះស្រាយបញ្ហាដែលជួបប្រទះនៅក្នុងការងារ អ្នកដឹកនាំក្លែងក្លាយច្បាស់ជាគ្មានសមត្ថភាពក្នុងរឿងនេះទេ ពួកគេមិនអាចធ្វើការងារផ្នែកនេះទេ ហើយពួកគេក៏មិនអាចបំពេញទំនួលខុសត្រូវនេះដែរ។ មានអ្នកដឹកនាំក្លែងក្លាយមួយប្រភេទដែលមានសញ្ញាណមួយនៅពេលធ្វើការ ដោយគិតថា «ខ្ញុំមិនប្រកាន់យកទម្រង់ការទាំងនោះទេនៅពេលខ្ញុំធ្វើការ ហើយខ្ញុំក៏មិនយកចិត្តទុកដាក់លើអ្វីដែលដូចជាចំណេះដឹង ការរៀនសូត្រជំនាញ ឬ=ប្រព័ន្ធជំនឿអ្វីដែរ។ ខ្ញុំគ្រាន់តែធានាឱ្យបានថា ខ្ញុំប្រកបសេចក្ដីពិតនៃព្រះបន្ទូលរបស់ព្រះជាម្ចាស់ឱ្យបានច្បាស់លាស់នៅក្នុងការជួបជុំ នោះគឺគ្រប់គ្រាន់ហើយ។ រៀងរាល់សប្ដាហ៍ ខ្ញុំដឹកនាំការជួបជុំសម្រាប់ក្រុមតូចៗចំនួនពីរលើក រៀងរាល់ពីរសប្ដាហ៍ម្ដង ខ្ញុំដឹកនាំការជួបជុំមួយសម្រាប់អ្នកដឹកនាំ និងអ្នកធ្វើការ ហើយរៀងរាល់ខែ ខ្ញុំដឹកនាំការជួបជុំធំមួយសម្រាប់បងប្អូនប្រុសស្រីទាំងអស់។ ឱ្យតែខ្ញុំរៀបចំការជួបជុំគ្រប់ប្រភេទទាំងនេះឱ្យបានល្អ គឺគ្រប់គ្រាន់ហើយ»។ នេះគឺជាមូលដ្ឋាន និងវិធីសាស្ត្ររបស់ពួកគេក្នុងការធ្វើការ។ អ្នកដឹកនាំ និងអ្នកធ្វើការប្រភេទនេះ គ្រាន់តែបន្តហ្វឹកហាត់ក្នុងការទេសនាសារព្រះ ហើយពួកគេខិតខំប្រឹងប្រែងយ៉ាងខ្លាំងក្នុងការបំពាក់ខ្លួនឯងដោយពាក្យពេចន៍ និងគោលលទ្ធិ ពួកគេរៀបចំគ្រោង ខ្លឹមសារ ឧទាហរណ៍ និងសេចក្ដីពិតដើម្បីប្រកបគ្នាសម្រាប់ការជួបជុំនីមួយៗ ហើយពួកគេក៏រៀបចំផែនការមួយចំនួនដើម្បីដោះស្រាយស្ថានភាព និងបញ្ហារបស់មនុស្សមួយចំនួនផងដែរ។ ពួកគេគិតថា ក្នុងនាមជាអ្នកដឹកនាំ ឬអ្នកធ្វើការម្នាក់ ពួកគេគ្រាន់តែត្រូវទេសនាឱ្យបានល្អប៉ុណ្ណោះ នោះពួកគេបានបំពេញទំនួលខុសត្រូវរបស់ខ្លួនហើយ។ ពួកគេគិតថា ពួកគេមិនចាំបាច់ខ្វល់ខ្វាយពីរឿងផ្សេងទៀតទេ ដូចជាថាតើរបៀបផ្សាយដំណឹងល្អសមរម្យឬអត់ ឬថាតើត្រូវចាត់ចែងបុគ្គលិកពួកជំនុំបែបណា ឬថាតើបុគ្គលិកដែលបំពេញការងារជំនាញផ្សេងៗមានសមត្ថភាព និងស្របតាមស្ដង់ដារដែរឬទេ ពួកគេជឿថា គ្រាន់តែទុកឱ្យអ្នកមើលការខុសត្រូវចាត់ចែងរឿងទាំងនេះ គឺគ្រប់គ្រាន់ហើយ។ ដូច្នេះ មិនថាអ្នកដឹកនាំប្រភេទនេះទៅទីណាទេ ពួកគេផ្ដោតតែលើការជួបជុំ និងការទេសនាសារព្រះប៉ុណ្ណោះ ហើយមិនថាការជួបជុំគ្នាប្រភេទណាដែលកំពុងធ្វើឡើងនោះទេ ពួកគេតែងតែទេសនាសារព្រះជានិច្ច។ ពីខាងក្រៅ ពួកគេដឹកនាំមនុស្សក្នុងការអានព្រះបន្ទូលរបស់ព្រះជាម្ចាស់ និងក្នុងការរៀនច្រៀងទំនុកបរិសុទ្ធ ហើយយូរៗម្ដង ពួកគេនិយាយអំពីការងារ។ មនុស្សប្រភេទនេះដឹងអំពីបញ្ហាដែលជាញឹកញាប់ត្រូវបានលើកមកប្រកបគ្នា ដូចជាថាតើព្រះបន្ទូលរបស់ព្រះជាម្ចាស់មួយណាដែលគួរប្រើដើម្បីបៀបធៀបនឹងបញ្ហាដែលមនុស្សប្រភេទផ្សេងៗជួបប្រទះ ក៏ដូចជាមូលហេតុដែលមនុស្សមានអារម្មណ៍ទន់ខ្សោយ និងស្ថានភាពអ្វីខ្លះដែលបានកើតឡើងចំពោះពួកគេ ហើយសេចក្ដីពិតនៃព្រះបន្ទូលរបស់ព្រះជាម្ចាស់មួយណាដែលគួរលើកមកប្រកបគ្នាដើម្បីដោះស្រាយរឿងទាំងនេះ។ សរុបមក សារព្រះនិងការប្រកបគ្នារបស់ពួកគេទាក់ទងនឹងទិដ្ឋភាពជាច្រើននៃសេចក្ដីពិត និងការអនុវត្ត ខ្លះទាក់ទងនឹងការលួសកាត់ ខ្លះទាក់ទងនឹងការល្បងល និងការបន្សុទ្ធ ខ្លះទាក់ទងនឹងការអានអធិស្ឋានព្រះបន្ទូលរបស់ព្រះជាម្ចាស់ ខ្លះទាក់ទងនឹងរបៀបឆ្លងកាត់ការជំនុំជម្រះ និងការវាយផ្ចាល ជាដើម ពួកគេអាចប្រកបគ្នាបានខ្លះៗអំពីទិដ្ឋភាពផ្សេងៗនៃសេចក្ដីពិត។ នៅពេលពួកគេជួបជាមួយអ្នកជឿថ្មី ពួកគេទេសនាសារព្រះសម្រាប់អ្នកជឿថ្មី ហើយនៅពេលពួកគេជួបជាមួយមនុស្សដែលបានជឿលើព្រះជាម្ចាស់អស់រយៈពេលជាច្រើនឆ្នាំ ពួកគេអាចទេសនាសារព្រះខ្លះៗអំពីការចូលទៅក្នុងជីវិត។ ប៉ុន្តែនៅពេលនិយាយដល់ការងារដែលពាក់ព័ន្ធនឹងជំនាញផ្នែកវិជ្ជាជីវៈណាមួយ ពួកគេមិនដែលសួរនាំអំពីការងារនោះ ឬសិក្សារឿងដែលទាក់ទងនឹងវាឡើយ ហើយពួកគេកាន់តែមិនតាមដាន ចូលរួម ឬចូលជ្រៅទៅក្នុងកិច្ចការណាមួយដើម្បីដោះស្រាយបញ្ហាទៀតផង។ នៅក្នុងភ្នែករបស់ពួកគេ ដោយការទេសនាសារព្រះ ការអានព្រះបន្ទូលរបស់ព្រះជាម្ចាស់ និងការរៀនទំនុកបរិសុទ្ធ គឺពួកគេកំពុងធ្វើការងារហើយ ហើយទាំងនេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ ក្រៅពីនេះ ការងារផ្សេងទៀតទាំងអស់គឺមិនសំខាន់ទេ វាជារឿងរបស់អ្នកដទៃ ហើយវាមិនពាក់ព័ន្ធនឹងពួកគេឡើយ ហើយឱ្យតែពួកគេអាចទេសនាសារព្រះបានល្អ ពួកគេអាចសម្ងំសុខបានហើយ។ តើ «សម្ងំសុខ» មានន័យដូចម្ដេច? វាមានន័យថា ការបញ្ចប់ការជួបជុំ គឺស្មើនឹងការបញ្ចប់ការងាររបស់ពួកគេ ហើយនៅពេលដល់ម៉ោងសម្រាក ពួកគេក៏សម្រាក។ មិនថាមានបញ្ហាអ្វីកើតឡើងនៅក្នុងការងារពួកជំនុំទេ ពួកគេមិនអើពើនឹងវាឡើយ ហើយនៅពេលមនុស្សស្វែងរកពួកគេដើម្បីដោះស្រាយបញ្ហា គឺពិបាករកពួកគេណាស់។ មិនថាការងាររវល់យ៉ាងណាក៏ដោយ ពួកគេត្រូវតែដេកថ្ងៃ ហើយពួកគេបណ្ដោយខ្លួនឱ្យស្រណុកសុខស្រួល ខណៈដែលអ្នកដទៃអាចទ្រាំទ្រនឹងការរងទុក្ខ និងលះបង់។ ពួកគេគិតថា «ខ្ញុំបានទេសនាចប់ហើយ ការជួបជុំបានបញ្ចប់ហើយ ហើយខ្ញុំបាននិយាយអ្វីៗគ្រប់យ៉ាងដែលខ្ញុំត្រូវនិយាយទៅកាន់អ្នករាល់គ្នាហើយ។ តើអ្នកចង់ឱ្យខ្ញុំនិយាយអ្វីទៀត? ការងាររបស់ខ្ញុំបានចប់ហើយ។ អ្វីដែលនៅសល់ គឺជាការងាររបស់អ្នករាល់គ្នា។ ខ្ញុំបានប្រាប់អ្នករាល់គ្នាអំពីព្រះបន្ទូលរបស់ព្រះជាម្ចាស់ហើយ ដូច្នេះគ្រាន់តែធ្វើតាមគោលការណ៍ទៅ។ ចំពោះបញ្ហាណាមួយដែលកើតឡើង នោះជារឿងរបស់អ្នករាល់គ្នា ហើយវាមិនពាក់ព័ន្ធនឹងខ្ញុំទេ។ អ្នករាល់គ្នាគួរតែទៅចំពោះព្រះជាម្ចាស់ដោយខ្លួនឯង ហើយអធិស្ឋាន ជួបជុំ និងប្រកបគ្នាដើម្បីដោះស្រាយបញ្ហា។ កុំមករកខ្ញុំអី»។ នៅពេលការជួបជុំបញ្ចប់ ពួកគេមិនដែលបើកឱកាសឱ្យនរណាម្នាក់សួរសំណួរឡើយ ពួកគេមិនដែលចង់ដោះស្រាយបញ្ហាឡើយ ហើយពួកគេកាន់តែមិនអាចរកឃើញបញ្ហាទៀតផង។ ក្រោយពេលជួបជុំ ពួកគេចាត់ទុកថាការងាររបស់ពួកគេបានចប់សព្វគ្រប់ហើយ ហើយពួកគេដេក ហូប និងកម្សាន្តតាមពេលវេលាទៀងទាត់។ តើពួកគេមិនមែនជាអ្នកដឹកនាំក្លែងក្លាយដែលមិនធ្វើការងារពិតប្រាកដសោះទេឬ? (មែនហើយ។)

មានករណីខ្លះដែលអ្នកដឹកនាំ ឬអ្នកធ្វើការម្នាក់បានកាន់តំណែងអស់រយៈពេលប្រាំមួយខែហើយ ហើយក្រៅពីអ្នកដែលស្និទ្ធស្នាលនឹងគេ ដែលអាចជួបគេបានញឹកញាប់ នោះបងប្អូនប្រុសស្រីភាគច្រើនមិនអាចជួបមុខគេបានឡើយ។ ពួកគេគ្រាន់តែឮអ្នកដឹកនាំនោះទេសនាសារព្រះតាមអ៊ីនធឺណិតជាញឹកញាប់ ប៉ុន្តែនៅពេលមានបញ្ហា អ្នកដឹកនាំ ឬអ្នកធ្វើការនោះមិនដោះស្រាយឡើយ។ បងប្អូនប្រុសស្រីខ្លះជួបការលំបាកនៅក្នុងភារកិច្ចរបស់ខ្លួន ដែលពួកគេមិនដឹងពីរបៀបដោះស្រាយ ហើយពួកគេខ្វល់ចិត្តយ៉ាងខ្លាំងរហូតដល់ថ្នាក់មិនអាចអង្គុយនៅស្ងៀមបាន ហើយនៅពេលពួកគេទៅស្វែងរកអ្នកដឹកនាំរបស់ខ្លួន ពួកគេរកមិនឃើញសោះ។ តើអ្នកដឹកនាំបែបនេះអាចធ្វើការបានល្អដែរឬទេ? បងប្អូនប្រុសស្រីមិនដឹងសោះថា អ្នកដឹកនាំរបស់ពួកគេរវល់នឹងរឿងអ្វីរាល់ថ្ងៃ មានបញ្ហា និងការលំបាកជាច្រើនដែលគរទុក ហើយពួកគេមិនដឹងថាពេលណាទើបអ្នកដឹកនាំរបស់ពួកគេនឹងមកដោះស្រាយបញ្ហាទាំងនោះឡើយ។ មនុស្សគ្រប់គ្នាទន្ទឹងរង់ចាំយ៉ាងអន្ទះសាឱ្យអ្នកដឹកនាំមកជួយ ប៉ុន្តែទោះបីជាពួកគេរង់ចាំយូរប៉ុនណាក៏ដោយ ក៏អ្នកដឹកនាំមិនដែលលេចមុខមកដែរ។ អ្នកដឹកនាំ និងអ្នកធ្វើការបែបនេះពូកែគេចខ្លួនណាស់ ហើយពួកគេពូកែខាងលាក់ខ្លួនទៀតផង! ពួកគេទេសនាសារព្រះបានល្អណាស់ ហើយបន្ទាប់ពីទេសនាសារព្រះរួច ពួកគេតែងខ្លួនយ៉ាងស្អាតបាត និងមិនធ្វើការអ្វីឡើយ ដោយសម្ងំលាក់ខ្លួននៅកន្លែងណាមួយដែលពួកគេអាចបណ្ដោយខ្លួនឱ្យស្រណុកសុខស្រួលបាន។ ទោះបីជាយ៉ាងនេះក្ដី ពួកគេនៅតែគិតថា ពួកគេកំពុងធ្វើការបានយ៉ាងល្អ និងត្រឹមត្រូវ។ ពួកគេគិតថា ពួកគេមិនបានខ្ជិលច្រអូសទេ ថាពួកគេបានទេសនាសារព្រះ និងដឹកនាំការជួបជុំរួចហើយ បាននិយាយអ្វីគ្រប់យ៉ាងដែលពួកគេត្រូវនិយាយ និងបានពន្យល់អ្វីគ្រប់យ៉ាងដែលពួកគេត្រូវពន្យល់ហើយ។ ពួកគេមិនដែលមានចិត្តចង់ចូលជ្រៅទៅក្នុងចំណោមបងប្អូនប្រុសស្រីដើម្បីតាមដាន និងចូលរួមក្នុងការងារ ជួយពួកគេដោយការត្រួតពិនិត្យ និងជួយពួកគេចាត់ចែង និងដោះស្រាយបញ្ហាឱ្យបានឆាប់ឡើយ។ ប្រសិនបើពួកគេជួបប្រទះបញ្ហាដែលពួកគេមិនអាចដោះស្រាយបាន ពួកគេក៏មិនដឹងថាត្រូវរាយការណ៍ទៅខាងលើ និងស្វែងរកដំណោះស្រាយពីខាងលើដែរ។ ពួកគេក៏មិនរិះគិតនៅក្នុងចិត្តដែរថា «តើបងប្អូនប្រុសស្រីអាចរក្សាគោលការណ៍បានដែរឬទេ បន្ទាប់ពីបានស្ដាប់ការប្រកបគ្នាអំពីគោលការណ៍ទាំងនោះរួច? ហើយនៅពេលដែលពួកគេជួបប្រទះការលំបាក និងការភាន់ច្រឡំនៅក្នុងការងារម្ដងទៀត តើពួកគេនឹងអាចប្រកាន់ខ្ជាប់សេចក្ដីពិត និងចាត់ចែងរឿងរ៉ាវស្របតាមគោលការណ៍បានដែរឬទេ? លើសពីនេះទៅទៀត តើនរណាកំពុងដើរតួនាទីវិជ្ជមាននៅក្នុងការងារ? ហើយតើមនុស្សណាខ្លះកំពុងដើរតួនាទីអវិជ្ជមាន? ហើយតើមានមនុស្សណាដែលបង្កការបង្អាក់ និងការរំខាន ឬមនុស្សណាដែលបំផ្លិចបំផ្លាញ ឬមនុស្សដែលមិនដឹងខ្យល់ដែលតែងតែបញ្ចេញគំនិតអាក្រក់ដែរឬទេ? តើការងារមានដំណើរការយ៉ាងដូចម្ដេចហើយក្នុងពេលថ្មីៗនេះ?» ពួកគេសុទ្ធតែមិនខ្វល់ខ្វាយ ឬសួរនាំអំពីបញ្ហាបែបនេះឡើយ។ មនុស្សបែបនេះ មើលពីខាងក្រៅហាក់ដូចជាកំពុងធ្វើការ ពួកគេទេសនាសារព្រះ ដឹកនាំការជួបជុំ រៀបចំសេចក្តីព្រាងសារព្រះ និងគ្រោង ហើយថែមទាំងសរសេររបាយការណ៍ការងារទៀតផង។ អ្នកដឹកនាំខ្លះក៏សរសេរសារព្រះអំពីបទពិសោធជីវិតរបស់ពួកគេជាញឹកញាប់ដែរ ពួកគេសម្ងំនៅក្នុងបន្ទប់ និងសរសេររយៈពេលបី ឬប្រាំថ្ងៃជាប់ៗគ្នា ហើយថែមទាំងត្រូវការឱ្យគេចាក់ទឹក និងយកបាយទៅឱ្យពួកគេជាពិសេសទៀតផង ហើយគ្មាននរណាម្នាក់ទៀតអាចជួបពួកគេបានឡើយ។ ប្រសិនបើអ្នកនិយាយថា ពួកគេមិនកំពុងធ្វើការងារពិតប្រាកដទេ នោះពួកគេមានអារម្មណ៍ថា ពួកគេរងអយុត្តិធម៌ ដោយនិយាយថា៖ «តើខ្ញុំមិនបានធ្វើការងារពិតប្រាកដត្រង់ណា? ខ្ញុំរស់នៅជាមួយបងប្អូនប្រុសស្រី ហើយខ្ញុំតែងតែដឹកនាំការជួបជុំគ្នា និងទេសនាសារព្រះជានិច្ច។ ខ្ញុំទេសនាសារព្រះរហូតដល់មាត់ស្ងួតអស់ ហើយជួនកាលខ្ញុំថែមទាំងនៅយប់ជ្រៅទៀតផង»។ មើលពីខាងក្រៅ ពួកគេហាក់ដូចជារវល់ខ្លាំងណាស់ និងមិនទំនេរឡើយ ពួកគេទេសនាសារព្រះច្រើន ហើយចំណាយកម្លាំងយ៉ាងច្រើនលើការនិយាយ និងការសរសេរ ពួកគេបញ្ជូនសារ និងសំបុត្រជាប្រចាំ និងផ្សាយគោលការណ៍ដែលតម្រូវដោយខាងលើ ហើយពួកគេក៏ប្រកបគ្នា និងសង្កត់ធ្ងន់លើខ្លឹមសារយ៉ាងយកចិត្តទុកដាក់ និងដោយអត់ធ្មត់នៅក្នុងអំឡុងពេលជួបជុំផងដែរ ពួកគេពិតជានិយាយច្រើនមែន ប៉ុន្តែពួកគេមិនដែលចូលរួមក្នុងការងារជាក់លាក់ទេ ពួកគេមិនដែលតាមដានការងារទេ ហើយពួកគេមិនដែលប្រឈមមុខនឹងបញ្ហាណាមួយជាមួយបងប្អូនប្រុសស្រីឡើយ។ ប្រសិនបើអ្នកសួរពួកគេថា តើការងារនេះ ឬការងារនោះមានដំណើរការយ៉ាងដូចម្ដេចហើយ ឬលទ្ធផលនៃការងារនោះយ៉ាងម៉េចដែរ នោះពួកគេមិនដឹងទេ ហើយត្រូវទៅសួរគេសិន។ ប្រសិនបើអ្នកសួរពួកគេថា តើបញ្ហាកាលពីលើកមុនត្រូវបានដោះស្រាយហើយឬនៅ ពួកគេនិយាយថា ពួកគេបានដឹកនាំការជួបជុំ និងបានប្រកបគ្នាអំពីគោលការណ៍រួចហើយ។ ឧបមាថា បន្ទាប់មកអ្នកសួរពួកគេថា «តើបងប្អូនប្រុសស្រីពិតជាយល់ដែរឬទេ បន្ទាប់ពីអ្នកបានប្រកបគ្នាអំពីគោលការណ៍សេចក្ដីពិតរួច? តើនៅតែអាចទៅរួចទេដែលពួកគេនឹងដើរផ្លូវខុស? ក្នុងចំណោមពួកគេ តើនរណាមានការយល់ដឹងល្អជាងគេអំពីគោលការណ៍ តើនរណាជំនាញជាងគេខាងផ្នែកវិជ្ជាជីវៈ ហើយតើនរណាមានគុណសម្បត្តិល្អជាងគេ និងមានតម្លៃក្នុងការបណ្ដុះបណ្ដាល?» ពួកគេមិនដឹងចម្លើយចំពោះសំណួរទាំងនេះសោះឡើយ ពួកគេមិនដឹងអ្វីសោះអំពីរឿងទាំងអស់នេះ។ នៅពេលណាដែលអ្នកសួរពួកគេអំពីស្ថានភាពការងារ ពួកគេនិយាយថា «ខ្ញុំបានប្រកបគ្នាអំពីគោលការណ៍រួចហើយ ខ្ញុំទើបតែដឹកនាំការជួបជុំរួច ហើយខ្ញុំទើបតែបានលួសកាត់ពួកគេ។ ពួកគេបានបង្ហាញពីការប្ដេជ្ញាចិត្តរបស់ពួកគេ ហើយពួកគេមានឆន្ទៈក្នុងការធ្វើការងារនេះឱ្យបានល្អ»។ ប៉ុន្តែនៅពេលនិយាយដល់ថាតើការងារបន្តបន្ទាប់មានដំណើរការយ៉ាងដូចម្ដេចនោះ ពួកគេមិនដឹងអ្វីសោះ។ តើពួកគេអាចចាត់ទុកថាជាអ្នកដឹកនាំ និងអ្នកធ្វើការដែលស្របតាមស្ដង់ដាដែរឬទេ? (ទេ។) របៀបដែលអ្នកដឹកនាំ និងអ្នកធ្វើការប្រភេទនេះធ្វើការ គឺគ្រាន់តែអានព្រះបន្ទូលរបស់ព្រះជាម្ចាស់ និងទេសនាពាក្យពេចន៍ និងគោលលទ្ធិខ្លះៗទៅកាន់មនុស្សប៉ុណ្ណោះ ប៉ុន្តែពួកគេមិនយកចិត្តទុកដាក់លើការដោះស្រាយបញ្ហាពិតប្រាកដឡើយ ហើយពួកគេរឹតតែខ្លាចក្នុងការរាយការណ៍បញ្ហាទៅខាងលើ និងស្វែងរកដំណោះស្រាយពីខាងលើទៅទៀត ពួកគេខ្លាចណាស់ក្រែងខាងលើដឹងពីស្ថានភាពជាក់ស្តែងរបស់ពួកគេ។ តើទង្វើបែបនេះមានលក្ខណៈបែបណា? តើពួកគេជាមនុស្សប្រភេទណា បើគិតពីសារជាតិរបស់ពួកគេ? បើនិយាយឱ្យចំទៅ មនុស្សបែបនេះគឺជាពួកផារិស៊ីពេញលក្ខណៈ។ ការសម្ដែងចេញរបស់ពួកផារិស៊ីមានដូចតទៅ៖ ពួកគេមានទង្វើថ្លៃថ្នូរនៅខាងក្រៅ ពួកគេនិយាយ និងប្រព្រឹត្តក្នុងរបៀបដ៏ខ្ពង់ខ្ពស់ ពួកគេផ្អែកពាក្យសម្ដី និងទង្វើទាំងអស់របស់ពួកគេលើព្រះគម្ពីរ ហើយនៅពេលពួកគេជួប និងនិយាយជាមួយមនុស្ស ពួកគេសូត្រពាក្យពីព្រះគម្ពីរ ហើយពួកគេអាចចាំឃ្លាជាច្រើនក្នុងព្រះគម្ពីរ។ អ្នកដឹកនាំក្លែងក្លាយគឺដូចគ្នាបេះបិទនឹងពួកផារិស៊ីដែរ មើលពីខាងក្រៅ អ្នកមិនអាចរកកំហុសពួកគេឃើញទេ ហើយពួកគេមើលទៅហាក់ដូចជាខាងវិញ្ញាណខ្លាំងណាស់។ អ្នកមិនអាចរកឃើញបញ្ហាណាមួយនៅក្នុងពួកគេឡើយ តាមរយៈពាក្យសម្ដី ទង្វើ និងអាកប្បកិរិយាខាងក្រៅរបស់ពួកគេ ប៉ុន្តែពួកគេមិនអាចដោះស្រាយបញ្ហាជាច្រើនដែលមាននៅក្នុងការងារពួកជំនុំបានឡើយ។ ចុះតើពាក្យ «ខាងវិញ្ញាណ» នេះមានន័យដូចម្ដេចទៅ? បើនិយាយឱ្យម៉ត់ចត់ទៅ ពាក្យនេះគឺការធ្វើពុតថាខ្លួនស៊ប់ខាងវិញ្ញាណ។ មនុស្សដែលធ្វើពុតថាខ្លួនស៊ប់ខាងវិញ្ញាណបែបនេះ ធ្វើខ្លួនឱ្យរវល់ខ្លាំងណាស់រាល់ថ្ងៃ ដោយចេញចូលក្រុមធំ និងក្រុមតូច ហើយទេសនាព្រះបន្ទូលរបស់ព្រះជាម្ចាស់នៅគ្រប់ទីកន្លែងដែលពួកគេទៅ។ មើលពីខាងក្រៅ ពួកគេហាក់ដូចជាស្រឡាញ់ព្រះបន្ទូលរបស់ព្រះជាម្ចាស់ជាងនរណាៗទាំងអស់ ហាក់ដូចជាពួកគេខិតខំប្រឹងប្រែងលើព្រះបន្ទូលរបស់ព្រះជាម្ចាស់ជាងនរណាៗទាំងអស់ ហាក់ដូចជាពួកគេយល់ដឹងអំពីព្រះបន្ទូលរបស់ព្រះជាម្ចាស់ជាងនរណាៗទាំងអស់ ហើយពួកគេអាចប្រាប់ពីលេខទំព័រនៃអត្ថបទព្រះបន្ទូលសំខាន់ៗណាមួយរបស់ព្រះជាម្ចាស់បានដោយមិនបាច់គិត។ ប្រសិនបើនរណាម្នាក់ជួបប្រទះបញ្ហា ពួកគេប្រាប់អ្នកនោះពីលេខទំព័រនៃអត្ថបទព្រះបន្ទូលរបស់ព្រះជាម្ចាស់ដែលពាក់ព័ន្ធ ហើយប្រាប់ឱ្យពួកគេទៅអាន។ មើលពីខាងក្រៅ ពួកគេហាក់ដូចជាយកព្រះបន្ទូលរបស់ព្រះជាម្ចាស់ជាខ្នាតតម្រាក្នុងគ្រប់កិច្ចការ ហាក់ដូចជាធ្វើបន្ទាល់អំពីព្រះបន្ទូលរបស់ព្រះជាម្ចាស់នៅពេលមានរឿងកើតឡើងចំពោះពួកគេ ហើយហាក់ដូចជាគ្មានបញ្ហាអ្វីសោះចំពោះពួកគេ។ ប៉ុន្តែនៅពេលអ្នកពិនិត្យមើលឱ្យបានដិតដល់នូវការងារដែលពួកគេធ្វើ តើពួកគេអាចរកឃើញ និងដោះស្រាយបញ្ហាបានដែរឬទេ ខណៈពេលដែលពួកគេកំពុងទេសនាពាក្យពេចន៍ និងគោលលទ្ធិទាំងនេះ? ប្រសិនបើ តាមរយៈការប្រកបគ្នាអំពីសេចក្ដីពិត ពួកគេរកឃើញបញ្ហាមួយដែលមិនធ្លាប់បានរកឃើញពីមុននៅក្នុងការងារ ហើយដោះស្រាយបញ្ហាដែលអ្នកដទៃមិនអាចដោះស្រាយបាន នោះនេះបង្ហាញថា ពួកគេយល់ពីព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតបានច្បាស់លាស់។ មនុស្សដែលធ្វើពុតថាខ្លួនស៊ប់ខាងវិញ្ញាណគឺផ្ទុយស្រឡះពីនេះ។ ពួកគេទន្ទេញព្រះបន្ទូលរបស់ព្រះជាម្ចាស់យ៉ាងស្ទាត់ជំនាញ និងទេសនាព្រះបន្ទូលនៅគ្រប់ទីកន្លែង ហើយគំនិត និងចិត្តរបស់ពួកគេពោរពេញទៅដោយព្រះបន្ទូលរបស់ព្រះជាម្ចាស់។ ទោះជាយ៉ាងណាក៏ដោយ មិនថាមានបញ្ហាធំ ឬបញ្ហាតូចកើតឡើងនៅក្នុងការងារនោះទេ ពួកគេមិនអាចមើលឃើញ ឬរកឃើញឡើយ។ នៅពេលបញ្ចប់ការជួបជុំ អ្វីដែលពួកគេខ្លាចបំផុត គឺមាននរណាម្នាក់លើកឡើងពីបញ្ហាពិតប្រាកដ ហើយស្នើសុំឱ្យពួកគេដោះស្រាយ ហើយនោះជាមូលហេតុដែលពួកគេចាកចេញភ្លាមៗនៅពេលការជួបជុំបញ្ចប់ ដោយគិតថា «ប្រសិនបើនរណាម្នាក់សួរខ្ញុំនូវសំណួរមួយ ហើយខ្ញុំមិនអាចឆ្លើយបាន នោះវានឹងគួរឱ្យឆ្គង និងអាម៉ាស់មុខណាស់!» នេះគឺជាកម្ពស់ពិតប្រាកដ និងសភាពពិតរបស់ពួកគេ។

ចូរគិតមើលថាតើអ្នកដឹកនាំ និងអ្នកធ្វើការណាខ្លះនៅជុំវិញអ្នករាល់គ្នា ដែលពូកែខាងប្រកបគ្នាអំពីសេចក្ដីពិតដើម្បីដោះស្រាយបញ្ហា ហើយអាចចុះសម្រុងជាមួយបងប្អូនប្រុសស្រី និងចាប់ផ្ដើមធ្វើការជាមួយពួកគេនៅពេលបំពេញភារកិច្ចរបស់ខ្លួន នោះអ្នកដឹកនាំ និងអ្នកធ្វើការទាំងនេះអាចបំពេញទំនួលខុសត្រូវរបស់ពួកគេបានហើយ។ ចូរគិតមើលថាតើអ្នកដឹកនាំ និងអ្នកធ្វើការណាខ្លះនៅជុំវិញអ្នកដែលពូកែខាងរកឃើញ និងដោះស្រាយបញ្ហា ហើយផ្ដោតសំខាន់បំផុតលើការធ្វើការងារពិតប្រាកដ និងទទួលបានលទ្ធផលច្រើនបំផុតនៅក្នុងការងាររបស់ពួកគេ នោះអ្នកដឹកនាំ និងអ្នកធ្វើការទាំងនេះគឺជាមនុស្សស្មោះត្រង់ ដែលមានទំនួលខុសត្រូវ និងយកចិត្តទុកដាក់ខ្ពស់។ ផ្ទុយទៅវិញ ប្រសិនបើអ្នកដឹកនាំម្នាក់ពូកែខាងទេសនាពាក្យពេចន៍ និងគោលលទ្ធិ ហើយទេសនាក្នុងរបៀបសមហេតុផល និងមានលំដាប់លំដោយ មានចំណុចស្នូល និងខ្លឹមសារ ហើយមានរចនាសម្ព័ន្ធច្បាស់លាស់ ហើយមនុស្សមានចិត្តពេញចិត្តយ៉ាងខ្លាំងចំពោះសារព្រះរបស់ពួកគេ ប៉ុន្តែពួកគេតែងតែគេចវេះពីបងប្អូនប្រុសស្រី តែងតែខ្លាចបងប្អូនប្រុសស្រីសួរសំណួរ ហើយខ្លាចក្នុងការដោះស្រាយ និងចាត់ចែងបញ្ហារួមគ្នាជាមួយបងប្អូនប្រុសស្រី នោះអ្នកដឹកនាំនោះធ្វើពុតថាខ្លួនស៊ប់ខាងវិញ្ញាណ ហើយពួកគេគឺជាអ្នកដឹកនាំក្លែងក្លាយ។ តើអ្នកដឹកនាំ និងអ្នកមើលការខុសត្រូវនៅជុំវិញអ្នករាល់គ្នា ជាមនុស្សប្រភេទណា? ជាធម្មតា ក្រៅពីចូលរួមការជួបជុំ និងទេសនាសារព្រះ តើពួកគេតាមដាន និងចូលរួមក្នុងការងារដែរឬទេ តើពួកគេអាចរកឃើញ និងដោះស្រាយបញ្ហានៅក្នុងការងារជាញឹកញាប់ដែរឬទេ ឬមួយពួកគេគ្រាន់តែបាត់ខ្លួន បន្ទាប់ពីបង្ហាញខ្លួននៅក្នុងការជួបជុំ? អ្នកដឹកនាំក្លែងក្លាយដែលធ្វើពុតថាខ្លួនស៊ប់ខាងវិញ្ញាណតែងតែខ្លាចគ្មានអ្វីទេសនា និងខ្លាចគ្មានអ្វីនិយាយនៅពេលពួកគេជួបបងប្អូនប្រុសស្រី ដូច្នេះ ពួកគេហ្វឹកហាត់ទន្ទេញព្រះបន្ទូលរបស់ព្រះជាម្ចាស់ និងរបៀបទេសនាសារព្រះនៅក្នុងបន្ទប់របស់ពួកគេ។ ពួកគេជឿថា ការទេសនាសារព្រះគឺជារឿងដែលអាចរៀនបាន និងជារឿងដែលអាចសម្រេចបានតាមរយៈការទន្ទេញ ដូចជាការស្វែងរកចំណេះដឹង ឬការចូលរៀនសាកលវិទ្យាល័យដែរ ហើយថាពួកគេត្រូវតែមានស្មារតីនៃការខិតខំប្រឹងប្រែងរៀនសូត្រយ៉ាងស្វិតស្វាញ និងមិនខ្លាចនឿយហត់។ តើការយល់ឃើញដែលអ្នកដឹកនាំក្លែងក្លាយទាំងនេះមាន មិនមែនជាការយល់ឃើញដ៏វៀចវេរទេឬ? (មែនហើយ។) មនុស្សបែបនេះតាំងខ្លួនជាធំដើម្បីទេសនាអំពីគោលលទ្ធិ និងខ្វល់ខ្វាយពីរឿងកំប៉ិកកំប៉ុកមួយចំនួនឡើយ ហើយបន្ទាប់មក ពួកគេគិតថាពួកគេកំពុងធ្វើការងារដឹកនាំហើយ។ ពួកគេមិនដែលទៅកន្លែងធ្វើការដើម្បីដឹកនាំការងារ ឬដោះស្រាយបញ្ហាឡើយ ផ្ទុយទៅវិញ ពួកគេតែងតែអង្គុយនៅក្នុងបន្ទប់របស់ខ្លួន «សម្ងំលាក់ខ្លួនដើម្បីផ្តោតលើការបំពាក់បំប៉នខ្លួនឯង» ដោយបំពាក់ព្រះបន្ទូលរបស់ព្រះជាម្ចាស់ឱ្យខ្លួនឯង តើនេះចាំបាច់ដែរឬទេ? តើនៅក្នុងកាលៈទេសៈណាខ្លះ ដែលអ្នកដឹកនាំ និងអ្នកធ្វើការអាចទុកការងារពួកជំនុំ និងបងប្អូនប្រុសស្រីមួយឡែកសិន ហើយទៅបំពាក់សេចក្ដីពិតឱ្យខ្លួនឯង? នៅពេលការងារមិនរវល់ ហើយបញ្ហាទាំងអស់ដែលគួរដោះស្រាយត្រូវបានដោះស្រាយរួចរាល់ ហើយចំណុចដែលត្រូវយកចិត្តទុកដាក់ និងគោលការណ៍ទាំងអស់ដែលគួរពន្យល់ត្រូវបានពន្យល់រួចរាល់ ហើយបងប្អូនប្រុសស្រីគ្មានសំណួរ ឬការលំបាកអ្វីទេ ហើយគ្មាននរណាម្នាក់បង្កការបង្អាក់ និងការរំខានឡើយ ហើយការងារអាចដំណើរការទៅយ៉ាងរលូន និងគ្មានឧបសគ្គទៀតទេ នោះទើបអ្នកដឹកនាំ និងអ្នកធ្វើការអាចអានព្រះបន្ទូលរបស់ព្រះជាម្ចាស់ និងបំពាក់សេចក្ដីពិតឱ្យខ្លួនឯងបាន មានតែបែបនេះទេ ទើបជាការធ្វើការងារពិតប្រាកដ។ អ្នកដឹកនាំក្លែងក្លាយមិនធ្វើការបែបនេះទេ ពួកគេតែងតែផ្ដោតលើការចេញមុខចេញមាត់ ហើយពួកគេគ្រាន់តែធ្វើការងារដែលគេមើលឃើញច្បាស់ៗ ដើម្បីសម្ញែងខ្លួនប៉ុណ្ណោះ។ ប្រសិនបើពួកគេអាចរកឃើញពន្លឺថ្មីណាមួយនៅពេលអានព្រះបន្ទូលរបស់ព្រះជាម្ចាស់ ឬស្ដាប់សារព្រះ ពួកគេមានអារម្មណ៍ថាពួកគេទទួលបានអ្វីមួយ ថាពួកគេមានតថភាពនៃសេចក្ដីពិត ហើយបន្ទាប់មក ពួកគេប្រញាប់ប្រញាល់រកឱកាសដើម្បីទេសនាប្រាប់អ្នកដទៃ។ ពួកគេទេសនាគោលលទ្ធិយ៉ាងមានលំដាប់លំដោយ សមហេតុផល និងមានរបៀបរៀបរយល្អ មានចំណុចស្នូល និងខ្លឹមសារ ហើយក្នុងរបៀបមួយដែលមានអំណាច និងស៊ីជម្រៅជាងសុន្ទរកថារបស់បុគ្គលល្បីល្បាញ ឬបាឋកថាខាងសិក្សាធិការទៅទៀត ហើយពួកគេមានអារម្មណ៍ពេញចិត្តយ៉ាងខ្លាំងចំពោះរឿងនេះ។ ប៉ុន្តែពួកគេរិះគិតជាមួយខ្លួនឯងថា «តើខ្ញុំនឹងទេសនាអ្វីនៅពេលក្រោយ បន្ទាប់ពីខ្ញុំបញ្ចប់សារព្រះនេះ? ខ្ញុំគ្មានអ្វីផ្សេងទៀតទេ»។ ដូច្នេះ ពួកគេក៏ប្រញាប់ប្រញាល់ទៅ «សម្ងំលាក់ខ្លួនដើម្បីបំពាក់បំប៉នខ្លួនឯង» ម្ដងទៀត ដើម្បីស្វែងរកគោលលទ្ធិដ៏ស៊ីជម្រៅ។ គេមិនដែលឃើញពួកគេនៅកន្លែងធ្វើការងារពួកជំនុំឡើយ ហើយនៅពេលដែលមនុស្សមានការលំបាក និងកំពុងរង់ចាំឱ្យពួកគេដោះស្រាយ គឺរកអ្នកដឹកនាំក្លែងក្លាយទាំងនេះមិនឃើញសោះ។ តើអ្នកដឹកនាំក្លែងក្លាយមិនមានអារម្មណ៍ថាខ្លួនឯងខ្វះទំនុកចិត្ត និងមិនស្រួលចិត្តទេឬ? ពួកគេមិនអាចដោះស្រាយបញ្ហាពិតប្រាកដបានទេ ប៉ុន្តែពួកគេនៅតែចង់ទេសនាសារព្រះដ៏ខ្ពង់ខ្ពស់ដើម្បីសម្ញែងខ្លួនដដែល។ មនុស្សទាំងនេះគឺជាមនុស្សមុខក្រាស់ឥតខ្មាស។

អ្នកដឹកនាំក្លែងក្លាយទាំងអស់អាចអធិប្បាយពាក្យពេចន៍ និងគោលលទ្ធិ ពួកគេសុទ្ធតែមនុស្សក្លែងក្លាយខាងវិញ្ញាណ ពួកគេមិនអាចធ្វើកិច្ចការជាក់ស្ដែងអ្វីបានឡើយ ហើយពួកគេមិនយល់ពីសេចក្ដីពិតទេ ទោះបីជាបានជឿលើព្រះជាម្ចាស់អស់រយៈពេលជាច្រើនឆ្នាំក៏ដោយ អាចនិយាយបានថា ពួកគេគ្មានការយល់ដឹងខាងវិញ្ញាណឡើយ។ ពួកគេគិតថា ការធ្វើជាអ្នកដឹកនាំពួកជំនុំ មានន័យថា ពួកគេគ្រាន់តែត្រូវទេសនាពាក្យពេចន៍ និងគោលលទ្ធិខ្លះៗ ស្រែកពាក្យស្លោកខ្លះៗ និងបកស្រាយព្រះបន្ទូលរបស់ព្រះជាម្ចាស់បន្តិចបន្តួច ហើយបន្ទាប់មកមនុស្សនឹងយល់ពីសេចក្ដីពិតហើយ។ ពួកគេមិនដឹងថាការធ្វើកិច្ចការមានន័យដូចម្ដេចឡើយ ពួកគេមិនដឹងថាទំនួលខុសត្រូវរបស់អ្នកដឹកនាំ និងអ្នកធ្វើការគឺជាអ្វីឱ្យប្រាកដនោះទេ ហើយពួកគេមិនដឹងថា ហេតុអ្វីបានជាដំណាក់របស់ព្រះជាម្ចាស់ជ្រើសរើសនរណាម្នាក់ឱ្យធ្វើជាអ្នកដឹកនាំ ឬអ្នកធ្វើការ ឬថាតើការធ្វើបែបនេះមានបំណងដោះស្រាយបញ្ហាអ្វីឱ្យប្រាកដនោះទេ។ ដូច្នេះ មិនថាដំណាក់របស់ព្រះជាម្ចាស់ប្រកបគ្នាយ៉ាងណាថា អ្នកដឹកនាំ និងអ្នកធ្វើការត្រូវតែតាមដានកិច្ចការ ពិនិត្យកិច្ចការ និងមើលការខុសត្រូវលើកិច្ចការ ហើយពួកគេត្រូវតែរកឱ្យឃើញ និងដោះស្រាយបញ្ហានៅក្នុងកិច្ចការឱ្យបានទាន់ពេលវេលា និងអ្វីៗផ្សេងទៀតយ៉ាងណាក៏ដោយ ក៏ពួកគេស្ដាប់មិនចូល ហើយពួកគេក៏មិនយល់ដែរ។ ពួកគេមិនអាចឈានដល់ ឬសម្រេចបានតាមសេចក្ដីតម្រូវដែលដំណាក់របស់ព្រះជាម្ចាស់មានចំពោះអ្នកដឹកនាំ និងអ្នកធ្វើការឡើយ ហើយពួកគេមិនអាចយល់ពីបញ្ហាដែលទាក់ទងនឹងជំនាញវិជ្ជាជីវៈដែលពាក់ព័ន្ធនឹងការបំពេញភារកិច្ច ក៏ដូចជាបញ្ហានៃគោលការណ៍សម្រាប់ការជ្រើសរើសអ្នកមើលការខុសត្រូវ និងអ្វីៗផ្សេងទៀតបានដែរ ហើយទោះបីជាពួកគេដឹងអំពីបញ្ហាទាំងនេះក៏ដោយ ក៏ពួកគេនៅតែមិនអាចដោះស្រាយបានដដែល។ ហេតុដូច្នេះហើយ នៅក្រោមការដឹកនាំរបស់អ្នកដឹកនាំក្លែងក្លាយបែបនេះ បញ្ហាគ្រប់ប្រភេទដែលកើតឡើងនៅក្នុងកិច្ចការរបស់ពួកជំនុំ មិនអាចត្រូវបានដោះស្រាយឡើយ។ មិនត្រឹមតែបញ្ហាដែលទាក់ទងនឹងជំនាញវិជ្ជាជីវៈដែលរាស្ដ្ររើសតាំងរបស់ព្រះជាម្ចាស់ជួបប្រទះនៅពេលបំពេញភារកិច្ចរបស់ពួកគេប៉ុណ្ណោះទេ ប៉ុន្តែសូម្បីតែការលំបាកនៅក្នុងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ក៏មិនត្រូវបានដោះស្រាយអស់រយៈពេលយ៉ាងយូរដែរ ហើយនៅពេលដែលអ្នកដឹកនាំ និងអ្នកធ្វើការ ឬអ្នកមើលការខុសត្រូវ លើកិច្ចការផ្សេងៗមួយចំនួនមិនអាចធ្វើកិច្ចការជាក់ស្ដែងបាន ពួកគេមិនត្រូវបានបណ្ដេញចេញជាបន្ទាន់ ឬការចាត់តាំងភារកិច្ចរបស់ពួកគេមិនត្រូវបានកែសម្រួលជាបន្ទាន់ ជាដើម។ បញ្ហាទាំងនេះមិនត្រូវបានដោះស្រាយទាន់ពេលវេលាឱ្យបានឆាប់ឡើយ ហើយជាលទ្ធផល ប្រសិទ្ធភាពនៃកិច្ចការផ្សេងៗនៅក្នុងពួកជំនុំចេះតែថយចុះជាបន្តបន្ទាប់ ហើយប្រសិទ្ធផលនៃកិច្ចការកាន់តែអន់ទៅៗ។ បើនិយាយអំពីបុគ្គលិកវិញ អ្នកដែលមានអំណោយទានខ្លះៗ និងពូកែខាងនិយាយស្ដី បានក្លាយជាអ្នកដឹកនាំ និងអ្នកធ្វើការ ចំណែកឯអ្នកដែលស្រឡាញ់សេចក្ដីពិត ដែលអាចខិតខំធ្វើការយ៉ាងលំបាក និងធ្វើការមិនចេះនឿយហត់ដោយមិនរអ៊ូរទាំ មិនត្រូវបានដំឡើងតំណែង និងបណ្ដុះបណ្ដាលឡើយ ហើយត្រូវបានគេចាត់ទុក ដូចជាអ្នកស៊ីឈ្នួល រីឯបុគ្គលិកបច្ចេកទេសផ្សេងៗដែលមានចំណុចខ្លាំងមួយចំនួន ក៏មិនត្រូវបានប្រើប្រាស់ឱ្យសមរម្យដែរ។ ម្យ៉ាងទៀត មនុស្សមួយចំនួនដែលបំពេញភារកិច្ចរបស់ខ្លួនដោយស្មោះត្រង់ មិនទទួលបានការផ្គត់ផ្គង់ជីវិតទេ ដូច្នេះហើយ ពួកគេក៏ធ្លាក់ទៅក្នុងភាពអវិជ្ជមាន និងភាពទន់ខ្សោយ។ លើសពីនេះទៅទៀត មិនថាពួកទទឹងនឹងព្រះគ្រីស្ទអាក្រក់ និងមនុស្សអាក្រក់ប្រព្រឹត្តិច្រើនប៉ុនណាក៏ដោយ ក៏អ្នកដឹកនាំក្លែងក្លាយធ្វើដូចជាមើលមិនឃើញដែរ។ ប្រសិនបើមាននរណាម្នាក់លាតត្រដាងមនុស្សអាក្រក់ ឬពួកទទឹងនឹងព្រះគ្រីស្ទម្នាក់ អ្នកដឹកនាំក្លែងក្លាយថែមទាំងប្រាប់ពួកគេថា ពួកគេគួរតែប្រព្រឹត្តចំពោះបុគ្គលម្នាក់នោះដោយសេចក្ដីស្រឡាញ់ និងផ្ដល់ឱកាសឱ្យគេប្រែចិត្តទៀតផង។ ដោយការធ្វើបែបនេះ ពួកគេអនុញ្ញាតឱ្យមនុស្សអាក្រក់ និងពួកទទឹងនឹងព្រះគ្រីស្ទធ្វើអំពើអាក្រក់ និងបង្កការរំខាននៅក្នុងពួកជំនុំ ហើយ នេះនាំឱ្យមានយឺតយ៉ាវក្នុងការបោសសម្អាតចេញ ឬបណ្ដេញមនុស្សអាក្រក់ ពួកមិនជឿ និងពួកទទឹងនឹងព្រះគ្រីស្ទទាំងនេះចេញ ហើយពួកគេអាចបន្តធ្វើអាក្រក់នៅក្នុងពួកជំនុំ និងរំខានដល់កិច្ចការរបស់ពួកជំនុំដដែល។ អ្នកដឹកនាំក្លែងក្លាយមិនមានសមត្ថភាពចាត់ចែង និងដោះស្រាយបញ្ហាទាំងនេះឡើយ ពួកគេមិនមានសមត្ថភាពប្រព្រឹត្តចំពោះមនុស្សដោយយុត្តិធម៌ ឬរៀបចំកិច្ចការតាមរបៀបសមហេតុផលឡើយ ផ្ទុយទៅវិញ ពួកគេប្រព្រឹត្តដោយមិនប្រយ័ត្នប្រយែងនិងធ្វើតែកិច្ចការដែលគ្មានប្រយោជន៍មួយចំនួនប៉ុណ្ណោះ ដែលបណ្ដាលឱ្យពួកគេធ្វើឱ្យកិច្ចការរបស់ពួកជំនុំរញ៉េរញ៉ៃ និងជ្រួលច្របល់។ មិនថាដំណាក់របស់ព្រះជាម្ចាស់ប្រកបគ្នាអំពីសេចក្ដីពិតយ៉ាងណា ឬមិនថាវាសង្កត់ធ្ងន់យ៉ាងណាអំពីគោលការណ៍ដែលគួរតែប្រកាន់ខ្ជាប់នៅពេលអនុវត្តកិច្ចការរបស់ពួកជំនុំ ដូចជាការដាក់កំហិតលើអ្នកដែលគួរតែត្រូវបានដាក់កំហិត និងការបោសសម្អាតចេញនូវអ្នកដែលគួរតែត្រូវបានបោសសម្អាតចេញពីចំណោមអ្នកប្រព្រឹត្តអាក្រក់ និងអ្នកមិនជឿប្រភេទផ្សេងៗ ហើយការដំឡើងតំណែង និងការបណ្ដុះបណ្ដាលមនុស្សដែលមានគុណសម្បត្តិល្អ និងមានសមត្ថភាពក្នុងការយល់ដឹង និងមនុស្សដែលអាចដេញតាមសេចក្ដីពិត ដែលគួរតែត្រូវបានដំឡើងតំណែង និងបណ្ដុះបណ្ដាល ទោះបីជារឿងទាំងនេះត្រូវបានប្រកបគ្នាជាច្រើនលើករាប់មិនអស់ក៏ដោយ ក៏អ្នកដឹកនាំក្លែងក្លាយមិនយល់ ឬមិនយល់ដឹងឡើយ ហើយគ្រាន់តែបន្តប្រកាន់ខ្ជាប់នូវទស្សនៈក្លែងក្លាយខាងវិញ្ញាណ និងវិធីសាស្រ្ត «ស្រឡាញ់» របស់ពួកគេប៉ុណ្ណោះ។ អ្នកដឹកនាំក្លែងក្លាយជឿថា នៅក្រោមការណែនាំយ៉ាងយកចិត្តទុកដាក់ និងដោយអត់ធ្មត់របស់ពួកគេ មនុស្សគ្រប់ប្រភេទបំពេញតួនាទីរៀងៗខ្លួនតាមរបៀបដែលមានសណ្ដាប់ធ្នាប់ ដោយគ្មានភាពជ្រួលច្របល់ ហើយមនុស្សគ្រប់គ្នាមានសេចក្ដីជំនឿច្រើនណាស់ មានឆន្ទៈក្នុងការបំពេញភារកិច្ចរបស់ខ្លួន មិនខ្លាចជាប់គុក និងមិនខ្លាចប្រឈមមុខនឹងគ្រោះថ្នាក់ ហើយមនុស្សម្នាក់ៗមានការប្ដេជ្ញាចិត្តក្នុងការទ្រាំទ្រនឹងការរងទុក្ខ និងមិនចង់ធ្វើជាយូដាសឡើយ។ ពួកគេជឿថា ការដែលមានបរិយាកាសល្អនៅក្នុងជីវិតពួកជំនុំ មានន័យថាពួកគេបានធ្វើកិច្ចការបានល្អហើយ។ មិនថាមានករណីដែលមនុស្សអាក្រក់បង្កការរំខាន ឬអ្នកមិនជឿផ្សព្វផ្សាយសេចក្ដីបង្រៀនខុសឆ្គង និង ទស្សនៈខុសឆ្គងកើតឡើងនៅក្នុងពួកជំនុំយ៉ាងណាក៏ដោយ ក៏ពួកគេមិនចាត់ទុកថារឿងទាំងនេះជាបញ្ហាដែរ ហើយពួកគេមានអារម្មណ៍ថា មិនចាំបាច់ដោះស្រាយរឿងទាំងនេះឡើយ។ ចំពោះបុគ្គលដែលពួកគេបានប្រគល់កិច្ចការឱ្យ ដែលប្រព្រឹត្តឆេវឆាវតាមឆន្ទៈរបស់ខ្លួន និងរំខានដល់ការងារផ្សាយដំណឹងល្អវិញ អ្នកដឹកនាំក្លែងក្លាយកាន់តែមើលមិនឃើញទៅទៀត។ ពួកគេនិយាយថា «ខ្ញុំបានពន្យល់អំពីគោលការណ៍ការងារដែលខ្ញុំគួរតែពន្យល់រួចហើយ ហើយខ្ញុំបានប្រាប់ពួកគេពីអ្វីដែលត្រូវធ្វើម្ដងហើយម្ដងទៀត។ ប្រសិនបើមានបញ្ហាអ្វីកើតឡើង វាមិនពាក់ព័ន្ធនឹងខ្ញុំឡើយ»។ ប៉ុន្តែ ពួកគេមិនដឹងថាតើបុគ្គលនោះជាមនុស្សដែលត្រឹមត្រូវឬអត់នោះទេ ពួកគេមិនខ្វល់ខ្វាយពីរឿងនោះឡើយ ហើយពួកគេក៏មិនដឹងថាអ្វីដែលពួកគេបាននិយាយនៅពេលដែលពួកគេកំពុងពន្យល់ និងប្រាប់បុគ្គលនោះពីអ្វីដែលត្រូវធ្វើ អាចសម្រេចបានលទ្ធផលវិជ្ជមានឬអត់ ឬថាតើវានឹងនាំមកនូវផលវិបាកអ្វីខ្លះនោះដែរ។ រាល់ពេលដែលអ្នកដឹកនាំក្លែងក្លាយដឹកនាំការជួបជុំ ពួកគេនិយាយពាក្យពេចន៍ និងគោលលទ្ធិមិនចេះចប់មិនចេះហើយ ប៉ុន្តែលទ្ធផលគឺថា ពួកគេមិនអាចដោះស្រាយបញ្ហាណាមួយបានទេ។ ប៉ុន្តែ ពួកគេនៅតែជឿថា ពួកគេកំពុងធ្វើកិច្ចការដ៏អស្ចារ្យ ពួកគេនៅតែមានអារម្មណ៍ពេញចិត្តនឹងខ្លួនឯង និងគិតថាខ្លួនឯងអស្ចារ្យណាស់។ តាមពិតទៅ ពាក្យពេចន៍ និងគោលលទ្ធិដែលពួកគេនិយាយ អាចគ្រាន់តែបោកបញ្ឆោតមនុស្សវង្វេងវង្វាន់ មនុស្សល្ងង់ និងមនុស្សភ្លីភ្លើ ដែលមិនយល់ដឹង និងមានគុណសម្បត្តិអន់តែប៉ុណ្ណោះ។ បន្ទាប់ពីមនុស្សទាំងនេះបានឮពាក្យទាំងនេះហើយ ពួកគេកាន់តែភាន់ច្រឡំ ហើយជឿថាអ្វីដែលអ្នកដឹកនាំក្លែងក្លាយបាននិយាយគឺត្រឹមត្រូវណាស់ គឺថាគ្មានអ្វីដែលពួកគេបាននិយាយខុសនោះទេ។ អ្នកដឹកនាំក្លែងក្លាយអាចគ្រាន់តែបំពេញចិត្តមនុស្សដែលត្រូវបានធ្វើឱ្យភាន់ច្រឡំទាំងនេះប៉ុណ្ណោះ ហើយពួកគេគ្មានសមត្ថភាពជាមូលដ្ឋានក្នុងការដោះស្រាយបញ្ហាជាក់ស្ដែងនោះទេ។ ជាការពិតណាស់ អ្នកដឹកនាំក្លែងក្លាយកាន់តែគ្មានសមត្ថភាពក្នុងការដោះស្រាយបញ្ហាដែលទាក់ទងនឹងជំនាញវិជ្ជាជីវៈ និងចំណេះដឹងទៅទៀត គឺពួកគេគ្មានសមត្ថភាពទាល់តែសោះនៅពេលនិយាយដល់រឿងទាំងនេះ។ ឧទាហរណ៍ ដូចជាការងារខាងអត្ថបទរបស់ដំណាក់របស់ព្រះជាម្ចាស់។ នេះគឺជាការងារដែលធ្វើឱ្យអ្នកដឹកនាំក្លែងក្លាយឈឺក្បាលបំផុត។ ពួកគេមិនអាចកំណត់ឱ្យច្បាស់ថា តើអ្នកណាខ្លះមានការយល់ដឹងខាងវិញ្ញាណ មានគុណសម្បត្តិល្អ និងស័ក្តិសមក្នុងការធ្វើការងារខាងអត្ថបទឱ្យប្រាកដនោះទេ ហើយពួកគេចាត់ទុកនរណាដែលពាក់វ៉ែនតា និងមានកម្រិតវប្បធម៌ខ្ពស់ថាជាអ្នកមានគុណសម្បត្តិល្អ និងមានការយល់ដឹងខាងវិញ្ញាណ ដូច្នេះហើយពួកគេក៏រៀបចំឱ្យមនុស្សទាំងនោះធ្វើការងារនោះ ដោយប្រាប់ពួកគេថា «អ្នករាល់គ្នាសុទ្ធតែមានទេពកោសល្យក្នុងការធ្វើការងារខាងអត្ថបទ។ ខ្ញុំមិនយល់ពីការងារនេះទេ ដូច្នេះការងារនេះពឹងផ្អែកលើអ្នករាល់គ្នាទាំងស្រុងហើយ។ ដំណាក់របស់ព្រះជាម្ចាស់មិនតម្រូវអ្វីផ្សេងពីអ្នករាល់គ្នាទេ គឺគ្រាន់តែឱ្យអ្នករាល់គ្នាប្រើប្រាស់ចំណុចខ្លាំងរបស់ខ្លួន កុំលាក់ទុក ហើយចូលរួមចែករំលែកអ្វីៗគ្រប់យ៉ាងដែលអ្នករាល់គ្នាបានរៀនសូត្រមក។ អ្នករាល់គ្នាត្រូវចេះដឹងគុណ និងអរព្រះគុណព្រះជាម្ចាស់សម្រាប់ការលើកតម្ដើងអ្នករាល់គ្នា»។ បន្ទាប់ពីអ្នកដឹកនាំក្លែងក្លាយនិយាយពាក្យមួយចំនួនដែលមិនមានប្រសិទ្ធផល និងរាក់កំផែលរួចហើយ ពួកគេមានអារម្មណ៍ថាកិច្ចការត្រូវបានរៀបចំរួចរាល់ហើយ និងថា ពួកគេបានធ្វើអ្វីៗគ្រប់យ៉ាងដែលពួកគេត្រូវធ្វើហើយ។ ពួកគេមិនដឹងថាតើមនុស្សដែលពួកគេបានរៀបចំឱ្យធ្វើកិច្ចការនេះស័ក្តិសមឬអត់នោះទេ ហើយពួកគេក៏មិនដឹងថា តើមនុស្សទាំងនេះមានចំណុចខ្វះខាតអ្វីខ្លះទាក់ទងនឹងចំណេះដឹងវិជ្ជាជីវៈ ឬថាតើពួកគេគួរតែបំពេញបន្ថែមចំណុចទាំងនោះដោយរបៀបណានោះដែរ។ ពួកគេមិនដឹងថាត្រូវមើលមនុស្ស និងវែកញែកមនុស្សទេ ពួកគេមិនយល់ពីបញ្ហាវិជ្ជាជីវៈ ហើយពួកគេក៏មិនយល់ពីចំណេះដឹងដែលទាក់ទងនឹងការសរសេរដែរ គឺពួកគេល្ងង់ខ្លៅទាំងស្រុងចំពោះរឿងទាំងនេះ។ ពួកគេនិយាយថា ពួកគេមិនយល់ ឬមិនស្គាល់អំពីរឿងទាំងនេះទេ ប៉ុន្តែនៅក្នុងចិត្តរបស់ពួកគេ ពួកគេគិតថា «តើអ្នករាល់គ្នាមិនគ្រាន់តែមានការអប់រំ និងចំណេះដឹងច្រើនជាងខ្ញុំបន្តិចទេឬ? ទោះបីជាខ្ញុំមិនអាចណែនាំអ្នករាល់គ្នានៅក្នុងកិច្ចការនេះបានក៏ដោយ ក៏ខ្ញុំមានភាពខាងវិញ្ញាណជាងអ្នករាល់គ្នា ខ្ញុំពូកែទេសនាសេចក្តីអធិប្បាយជាងអ្នករាល់គ្នា ហើយខ្ញុំយល់ពីព្រះបន្ទូលរបស់ព្រះជាម្ចាស់ច្បាស់ជាងអ្នករាល់គ្នាដែរ។ ខ្ញុំគឺជាអ្នកដឹកនាំអ្នករាល់គ្នា ខ្ញុំគឺជាថ្នាក់លើរបស់អ្នករាល់គ្នា។ ខ្ញុំត្រូវតែគ្រប់គ្រងអ្នករាល់គ្នា ហើយអ្នករាល់គ្នាត្រូវតែធ្វើតាមអ្វីដែលខ្ញុំនិយាយ»។ អ្នកដឹកនាំក្លែងក្លាយចាត់ទុកខ្លួនឯងខ្ពស់លើសគេ ប៉ុន្តែពួកគេមិនអាចផ្ដល់យោបល់ដែលមានតម្លៃណាមួយទាក់ទងនឹងកិច្ចការប្រភេទណាមួយដែលពាក់ព័ន្ធនឹងជំនាញវិជ្ជាជីវៈបានឡើយ ហើយពួកគេក៏មិនអាចផ្ដល់ការណែនាំណាមួយបានដែរ។ យ៉ាងច្រើនបំផុត ពួកគេអាចរៀបចំមនុស្សបានល្អ ប៉ុន្តែពួកគេមិនអាចធ្វើកិច្ចការបន្តបន្ទាប់ណាមួយបានឡើយ។ ពួកគេមិនព្យាយាមទទួលចំណេះដឹងវិជ្ជាជីវៈបន្ថែមទេ ហើយពួកគេមិនតាមដានកិច្ចការឡើយ។ អ្នកដឹកនាំក្លែងក្លាយទាំងអស់សុទ្ធតែជាមនុស្សក្លែងក្លាយខាងវិញ្ញាណ អ្វីៗទាំងអស់ដែលពួកគេអាចធ្វើបានគឺគ្រាន់តែអធិប្បាយពាក្យពេចន៍ និងគោលលទ្ធិខ្លះៗ ហើយបន្ទាប់មកពួកគេគិតថាពួកគេយល់ពីសេចក្ដីពិត និងសម្ញែងនៅចំពោះរាស្ដ្ររើសតាំងរបស់ព្រះជាម្ចាស់ឥតឈប់។ នៅរាល់ការជួបជុំ ពួកគេអធិប្បាយអស់រយៈពេលជាច្រើនម៉ោង ប៉ុន្តែលទ្ធផលគឺថា ពួកគេមិនអាចដោះស្រាយបញ្ហាអ្វីបានទាល់តែសោះ។ នៅពេលនិយាយដល់បញ្ហាដែលទាក់ទងនឹងចំណេះដឹងវិជ្ជាជីវៈនៅក្នុងភារកិច្ចរបស់មនុស្ស ពួកគេច្បាស់ណាស់ថាជាអ្នកមិនជំនាញ ប៉ុន្តែពួកគេធ្វើពុតជាជាអ្នក ខាងវិញ្ញាណ ដោយចង្អុលបង្ហាញលើកិច្ចការរបស់អ្នកជំនាញ តើធ្វើបែបនេះ ពួកគេអាចធ្វើកិច្ចការបានល្អដោយរបៀបណាទៅ? ការដែលអ្នកដឹកនាំក្លែងក្លាយមិនព្យាយាមរៀនចំណេះដឹងវិជ្ជាជីវៈ និងមិនអាចធ្វើកិច្ចការជាក់ស្ដែងណាមួយបាន គឺធ្វើឱ្យមនុស្សខ្ពើមរអើមរួចទៅហើយ ហើយលើសពីនេះទៅទៀត ពួកគេជាមនុស្សក្លែងក្លាយខាងវិញ្ញាណ និងបង្អួតពាក្យពេចន៍ខាងវិញ្ញាណរបស់ពួកគេ ដែលនេះពិតជាគ្មានវិចារណញ្ញាណខ្លាំងណាស់! នេះមិនខុសគ្នាពីពួកផារិស៊ីឡើយ។ ចំណុចដែលពួកផារិស៊ីខ្វះវិចារណញ្ញាណបំផុតនោះគឺថា ព្រះជាម្ចាស់ស្អប់ខ្ពើមពួកគេ ប៉ុន្តែពួកគេមិនដឹងខ្លួនទាល់តែសោះ ហើយនៅតែចាត់ទុកខ្លួនឯងថាល្អគ្រាន់បើ និងស៊ប់ខាងវិញ្ញាណខ្លាំងណាស់។ អ្នកដឹកនាំក្លែងក្លាយខ្វះការស្គាល់ខ្លួនឯងដល់យ៉ាងនេះ ពួកគេច្បាស់ណាស់ថាមិនអាចធ្វើកិច្ចការជាក់ស្ដែងណាមួយបានឡើយ ប៉ុន្តែពួកគេធ្វើពុតជាស៊ប់ខាងវិញ្ញាណ ពួកគេក្លាយជាពួកផារិស៊ីដែលលាក់ពុត។ ពួកគេគឺជាមនុស្សដែលព្រះជាម្ចាស់ស្អប់ខ្ពើម និងបដិសេធ ហើយជម្រុះចោលយ៉ាងពិតប្រាកដ។

តើអ្វីទៅជា ចរិតលក្ខណៈចម្បងរបស់អ្នកដឹកនាំក្លែងក្លាយ ដែល ក្លែងខ្លួនពួកគេជាអ្នកស៊ប់ខាងវិញ្ញាណ? គឺពួកគេពូកែទេសនាសេចក្តីអធីប្បាយ។ «សេចក្តីអធិប្បាយ» ទាំងនេះមិនមែនជាសេចក្តីអធិប្បាយពិតឡើយ។ វាមិនមែនជា សេចក្តីអធិប្បាយដែលប្រកបគ្នាអំពីសេចក្ដីពិតទេ ហើយក៏មិនមែនជា សេចក្តីអធិប្បាយដែលមានតថភាពនៃសេចក្ដីពិតដែរ។ ផ្ទុយទៅវិញ វា ជាសេចក្តីអធិប្បាយនៃពាក្យពេចន៍និងគោលលទ្ធិ វាជាសេចក្តីអធិប្បាយខាងវិញ្ញាណក្លែងក្លាយ និងជា សេចក្តីអធិប្បាយរបស់ពួកផារិស៊ី។ អ្នកដឹកនាំក្លែងក្លាយពូកែខាងខិតខំប្រឹងប្រែងលើពាក្យពេចន៍ និងឃ្លានៃព្រះបន្ទូលរបស់ព្រះជាម្ចាស់ ពួកគេយកចិត្តទុកដាក់ជាពិសេសលើការទេសនាពាក្យពេចន៍ និងគោលលទ្ធិ ប៉ុន្តែពួកគេមិនដែលស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ឡើយ ហើយមិនដែលរិះគិតថាតើពួកគេគួរតែចូលទៅក្នុងតថភាពនៃសេចក្ដីពិតដោយរបៀបណានោះទេ។ ពួកគេពេញចិត្តនឹងការគ្រាន់តែអាចទេសនាពាក្យពេចន៍ និងគោលលទ្ធិប៉ុណ្ណោះ នៅពេលដែលពួកគេបានទេសនាគោលលទ្ធិយ៉ាងច្បាស់លាស់ និងសមទំនងហើយ ពួកគេគិតថាវាល្អគ្រប់គ្រាន់ហើយ ហើយថាពួកគេមានតថភាពនៃសេចក្ដីពិត ថាពួកគេអាចឈរនៅចំពោះមុខអ្នកដទៃ ហើយធ្វើឫកជាអ្នកមានអំណាច និង ស្តីប្រដៅមនុស្សពីឋានៈដ៏ខ្ពង់ខ្ពស់របស់ពួកគេ។ មើលពីសំបកក្រៅ អ្វីដែលពួកគេនិយាយនិងធ្វើ ហាក់ដូចជាទាក់ទងនឹងសេចក្ដីពិត ពួកគេហាក់ដូចជាមិនបង្កការបង្អាក់ឬការរំខានឡើយ ហើយពួកគេក៏ហាក់ដូចជាមិនគាំទ្រពាក្យសម្ដីខុសឆ្គង ឬញុះញង់ឱ្យមានការអនុវត្តខុសឆ្គងដែរ។ ប៉ុន្តែ មានបញ្ហាមួយ គឺថាពួកគេមិនអាចរ៉ាប់រងកិច្ចការជាក់ស្ដែងណាមួយ ឬបំពេញទំនួលខុសត្រូវរបស់ពួកគេសូម្បីតែបន្តិចឡើយ ដែលចុងក្រោយនាំឱ្យពួកគេមិនអាចរកឃើញបញ្ហាណាមួយនៅក្នុងកិច្ចការបាន។ របៀបដែលពួកគេធ្វើការ គឺដូចជាមនុស្សខ្វាក់រាវរកផ្លូវដើរអីចឹង៖ ពួកគេតែងតែធ្វើតាមអារម្មណ៍និងការស្រមើស្រមៃរបស់ពួកគេ ដើម្បីអនុវត្តបទប្បញ្ញត្តិទាំងងងឹតងងល់ចំពោះបញ្ហានានា ដោយមិនអាចមើលឃើញសារជាតិនៃបញ្ហាបានច្បាស់លាស់ទាល់តែសោះ ប៉ុន្តែពួកគេនៅតែនិយាយមិនសមហេតុផលអំពីបញ្ហាទាំងនោះដដែល ពោលគឺពួកគេមិនអាចដោះស្រាយបញ្ហាជាក់ស្ដែងបានទាល់តែសោះ។ ប្រសិនបើអ្នកដឹកនាំក្លែងក្លាយម្នាក់ពិតជាបានយល់ពីសេចក្ដីពិតមែន ពួកគេនឹងអាចរកឃើញបញ្ហា និងស្វែងរកសេចក្ដីពិតដើម្បីដោះស្រាយបញ្ហាទាំងនោះដោយឯកឯង។ ប៉ុន្តែ អ្នកដឹកនាំក្លែងក្លាយច្បាស់ណាស់ថាមិនយល់ពីសេចក្ដីពិតឡើយ ផ្ទុយទៅវិញពួកគេធ្វើពុត ជា ស៊ប់ខាងវិញ្ញាណ ដោយគិតថាខ្លួនឯងមានសមត្ថភាពធ្វើកិច្ចការរបស់ពួកជំនុំ ដោយហ៊ានសោយសុខនឹងផលប្រយោជន៍នៃឋានៈរបស់ខ្លួនដោយគ្មានភាព អៀនខ្មាស។ តើនេះមិន គួរឱ្យស្អប់ខ្ពើម ទេឬ? ពួកគេគិតថាពួកគេមានជំនាញពិត ពោលគឺពួកគេគិតថាពួកគេចេះទេសនា។ ប៉ុន្តែ ពួកគេគ្រាន់តែមិនអាចធ្វើកិច្ចការជាក់ស្ដែងប៉ុណ្ណោះ។ ពាក្យពេចន៍ និងគោលលទ្ធិដែលអ្នកដឹកនាំក្លែងក្លាយចេះ និងទេសនា មិនអាចជួយឱ្យពួកគេបំពេញ កិច្ចការរបស់ខ្លួនបានល្អឡើយ ហើយក៏មិនអាចជួយឱ្យពួកគេរកឃើញបញ្ហានៅក្នុងកិច្ចការបានដែរ និងកាន់តែមិនអាចជួយឱ្យពួកគេដោះស្រាយរាល់បញ្ហាដែលពួកគេជួបប្រទះទៀត។ បន្ទាប់ពីធ្វើការបានមួយរយៈ ពួកគេមិនអាចនិយាយអំពីទីបន្ទាល់តាមរយៈ បទពិសោធណាមួយបានឡើយ។ តើអ្នកដឹកនាំ ឬអ្នកធ្វើការបែបនេះស្របតាមស្ដង់ដា ដែរឬទេ? វាច្បាស់ណាស់ថាពួកគេមិនស្របតាមស្ដង់ដា ឡើយ។ ហើយតើគួរចាត់ការអ្នកដឹកនាំក្លែងក្លាយដែលមិនស្របតាមស្ដង់ដា យ៉ាងដូចម្តេច? មិនត្រឹមតែត្រូវដកហូតតំណែង និងជម្រុះពួកគេចោលប៉ុណ្ណោះទេ ប៉ុន្តែប្រសិនបើពួកគេមិនប្រែចិត្តទេ នោះពួកគេមិនអាចត្រូវបានជ្រើសរើសឱ្យ បម្រើជាអ្នកដឹកនាំ ឬអ្នកធ្វើការម្ដងទៀតឡើយ នៅពេលដែលមានការបោះឆ្នោត។ ប្រសិនបើនរណាម្នាក់បោះឆ្នោតឱ្យអ្នកដឹកនាំក្លែងក្លាយ ឬអ្នកធ្វើការក្លែងក្លាយដែលត្រូវបានជម្រុះចោល នោះពួកគេកំពុងរំខាន និងបំផ្លាញកិច្ចការរបស់ពួកជំនុំដោយចេតនា ហើយវាបង្ហាញថាអ្នកបោះឆ្នោតនោះគឺជាអ្នកថ្វាយបង្គំ និង អ្នកដើរតាមអ្នកដឹកនាំក្លែងក្លាយនោះ ហើយមិនមែនជាអ្នកដែលជឿលើព្រះជាម្ចាស់ដោយ ពិតប្រាកដឡើយ។ តើអ្នករាល់គ្នាធ្លាប់បោះឆ្នោតឱ្យអ្នកដឹកនាំក្លែងក្លាយដែលជា មនុស្សក្លែងក្លាយ ខាងវិញ្ញាណ ដែរឬទេ? (យើងធ្លាប់។) ខ្ញុំ ឧបមាថាអ្នករាល់គ្នាធ្លាប់បានបោះឆ្នោតឱ្យពួកគេ ច្រើននាក់ដែរ។ អ្នកគិតថា អ្នកណាដែលបានជឿលើព្រះជាម្ចាស់អស់រយៈពេលជាច្រើនឆ្នាំ បានអានព្រះបន្ទូលរបស់ព្រះជាម្ចាស់ច្រើន និងបានស្ដាប់ សេចក្តីអធិប្បាយច្រើន អ្នកដែលមានបទពិសោធច្រើនក្នុងការទេសនា និងការធ្វើកិច្ចការ អ្នកដែលអាចទេសនាបានរាប់ម៉ោងក្នុងពេលតែមួយ គឺប្រាកដជាមានសមត្ថភាពបំពេញ កិច្ចការមិនខាន។ បន្ទាប់មក ក្រោយពីអ្នកបានបោះឆ្នោតឱ្យពួកគេធ្វើជាអ្នកដឹកនាំ អ្នករកឃើញបញ្ហាដ៏ធ្ងន់ធ្ងរមួយគឺ៖ បងប្អូនប្រុសស្រីមិន អាចឃើញពួកគេសោះ ហើយពួកគេក៏មិនអាច រកឃើញអ្នកដឹកនាំទាំងនោះ ដែរ នៅពេល មានបញ្ហា។ គ្មាននរណាម្នាក់ដឹងថាពួកគេកំពុងពួននៅឯណាទេ ហើយពួកគេពួននៅកន្លែងណាមួយ និងមិនអនុញ្ញាតឱ្យនរណាម្នាក់រំខានពួកគេឡើយ។ នោះគឺជាបញ្ហាមួយ។ ពួកគេតែងតែលេង បិទពួន នៅគ្រាសំខាន់ៗនៅក្នុងកិច្ចការ ហើយបងប្អូនប្រុសស្រីមិនដែលរកពួកគេឃើញឡើយ នៅពេលដែលត្រូវការពួកគេដើម្បីដោះស្រាយបញ្ហា ពោលតើពួកគេមិនមែនកំពុងតែ ធ្វេសប្រហែសនឹងភារកិច្ច ត្រឹមត្រូវរបស់ខ្លួនទេឬ? ហេតុអ្វីបានជាមនុស្សមួយចំនួនមិនហ៊ានប្រឈមមុខនឹងបងប្អូនប្រុសស្រី នៅពេលដែលពួកគេក្លាយជាអ្នកដឹកនាំ? ហេតុអ្វីបានជា រកពួកគេមិនឃើញសោះ? តើពួកគេកំពុងរវល់នឹងអ្វីឱ្យប្រាកដ? ហេតុអ្វីបានជាពួកគេមិនដោះស្រាយបញ្ហាជាក់ស្ដែង? មិនថាពួកគេកំពុងរវល់នឹងអ្វីក៏ដោយ ចំពោះរឿងនេះ អ្នកអាចប្រាកដថា៖ ប្រសិនបើពួកគេមិនធ្វើកិច្ចការជាក់ស្ដែងអស់មួយរយៈ ពួកគេគឺជាអ្នកដឹកនាំក្លែងក្លាយ ហើយពួកគេគួរតែត្រូវបានដកហូតតំណែង ឱ្យបានលឿន ហើយគួរតែបោះឆ្នោតជ្រើសរើសអ្នកផ្សេង។ តើអ្នករាល់គ្នានឹងបោះឆ្នោតឱ្យអ្នកដឹកនាំក្លែងក្លាយប្រភេទនេះទៀតទេ នៅពេលអនាគត? (អត់ទេ។) ហេតុអ្វីបានជាមិនបោះឆ្នោតឱ្យ? តើអ្នករាល់គ្នាគិតថា ការជ្រើសរើសមនុស្សខ្វាក់ធ្វើជាអ្នកណែនាំ របស់អ្នក មានផលវិបាកអ្វីខ្លះ? បុគ្គលនោះខ្វាក់ខ្លួនឯងទៅហើយ ដូច្នេះតើពួកគេអាច ណែនាំអ្នកដទៃទៅកាន់ផ្លូវដ៏ត្រឹមត្រូវបានដែរឬទេ? គឺដូចជាព្រះបន្ទូលរបស់ព្រះជាម្ចាស់នៅក្នុងព្រះគម្ពីរ ចែងថា៖ «បើអ្នកខ្វាក់ដឹកនាំអ្នកខ្វាក់ នោះអ្នកទាំងពីរគង់តែធ្លាក់រណ្ដៅមិនខាន» (ម៉ាថាយ ១៥:១៤។) មនុស្សខ្វាក់ដើរដោយគ្មានទិសដៅ ឬគោលដៅឡើយ តើពួកគេអាចណែ នាំអ្នកដទៃបានដោយរបៀបណា? ប្រសិនបើនរណាម្នាក់ជ្រើសរើសមនុស្សខ្វាក់ធ្វើជាអ្នកណែនាំ របស់ខ្លួន នោះពួកគេកាន់តែខ្វាក់ជាង ទៅទៀត។ មានពាក្យពោលមួយឃ្លា ក្នុងចំណោម អ្នកមិនជឿថា៖ «សួរផ្លូវមនុស្សខ្វាក់»។ ការបោះឆ្នោតឱ្យអ្នកដឹកនាំក្លែងក្លាយ ឱ្យបម្រើជាអ្នកដឹកនាំពួកជំនុំ គឺដូចជាការសួរផ្លូវមនុស្សខ្វាក់អីចឹង។ វាជារឿងគួរឱ្យអស់សំណើចមួយ មែនទេ? អស់អ្នក ដែលបោះឆ្នោតឱ្យអ្នកដឹកនាំក្លែងក្លាយ សុទ្ធតែជាមនុស្សខ្វាក់ជ្រើសរើសមនុស្សខ្វាក់ ហើយគ្មាននរណាម្នាក់ក្នុងចំណោមពួកគេយល់ សេចក្ដីពិតឡើយ។

នៅពេលដែលមនុស្សមួយចំនួនជ្រើសរើសមនុស្សក្លែងក្លាយ ខាងវិញ្ញាណ ម្នាក់ធ្វើជាអ្នកដឹកនាំ ពួកគេមានអារម្មណ៍សប្បាយចិត្តយ៉ាងខ្លាំង ដោយគិតថា៖ «ឥឡូវនេះ យើងមានអ្នកដឹកនាំដ៏អស្ចារ្យម្នាក់ហើយ។ អ្នកដឹកនាំរបស់យើងពូកែទេសនាសេចក្តីអធិប្បាយណាស់។ គាត់ទេសនាតាមរបៀបដែល សមទំនង និងមានរចនាសម្ព័ន្ធច្បាស់លាស់ ហើយ សេចក្តីអធិប្បាយរបស់ ពួកគេសមហេតុសមផលណាស់»។ មនុស្សមួយចំនួនដែលខ្វះការញែកដឹង រំជួលចិត្តរហូតដល់ស្រក់ទឹកភ្នែក ពួកគេមានចិត្តជាប់ជំពាក់យ៉ាងខ្លាំងចំពោះអ្នកដឹកនាំរូបនេះ ហើយពួកគេមិនទាំងចង់ទៅបំពេញភារកិច្ចរបស់ខ្លួនផង។ ពួកគេយល់រឿងរ៉ាវច្បាស់លាស់ណាស់ នៅពេលដែលពួកគេស្ដាប់ការប្រកបគ្នា ប៉ុន្តែនៅពេលដែលពួកគេរកឃើញបញ្ហាក្នុងពេលបំពេញភារកិច្ចរបស់ខ្លួន ពួកគេមិនដឹងថាត្រូវដោះស្រាយដោយរបៀបណាឡើយ ហើយពួកគេមានអារម្មណ៍ងឿងឆ្ងល់ ដោយគិតថា៖ «ខ្ញុំហាក់ដូចជាយល់គ្រប់យ៉ាង នៅពេលដែលខ្ញុំស្ដាប់អ្នកដឹកនាំប្រកបគ្នា ចុះហេតុដូចម្ដេច បានជាខ្ញុំមិនអាចដោះស្រាយការលំបាកនានាដែលខ្ញុំជួបប្រទះនៅក្នុង កិច្ចការរបស់ខ្ញុំទៅវិញ?» តើបញ្ហានៅត្រង់ណា? អ្វីគ្រប់យ៉ាងដែលអ្នកដឹកនាំក្លែងក្លាយប្រភេទនេះទេសនា គឺជាពាក្យពេចន៍ និងគោលលទ្ធិ ឃ្លាទទេសូន្យ ពាក្យស្លោក និងពាក្យឥតន័យ។ អ្វីដែលពួកគេទេសនា មិនដោះស្រាយបញ្ហាជាក់ស្ដែងរបស់អ្នកឡើយ គឺពួកគេបានបោកបញ្ឆោតអ្នក។ ពួកគេ ផ្តល់ឱ្យអ្នក នូវការបំភាន់ ដោយនិយាយពាក្យស្លោកប៉ុន្មានឃ្លា ដើម្បីធ្វើឱ្យអ្នក ជឿ ទាំងខុសថាបញ្ហាត្រូវបានដោះស្រាយហើយ នៅពេលដែលតាមពិតទៅ ពួកគេមិនកំពុងប្រកបគ្នាអំពីគោលការណ៍សេចក្ដីពិតទាក់ទងនឹងបញ្ហារបស់អ្នកឡើយ។ តើបញ្ហាអាចត្រូវបានដោះស្រាយ ដោយរបៀបណា បើប្រកបគ្នាតាមរបៀបនេះ? គោលលទ្ធិដែលពួកគេទេសនា គ្មានអ្វីពាក់ព័ន្ធនឹងបញ្ហាជាក់ស្ដែងឡើយ ពួកគេគ្រាន់តែគេចវេះពីសារជាតិនៃបញ្ហាទាំងអស់ ហើយនិយាយអំពីទ្រឹស្ដី ទទេសូន្យប៉ុណ្ណោះ។ ពួកគេទេសនាតែពាក្យពេចន៍ និងគោលលទ្ធិ និងទ្រឹស្ដីខាងវិញ្ញាណប៉ុណ្ណោះ។ ពួកគេមិនដឹងសោះថា តថភាពនៃសេចក្ដីពិតគឺជាអ្វីឡើយ ហើយនៅពេលដែលបញ្ហាកើតឡើង ពួកគេទៅជា ទាល់គំនិត។ សេចក្តីអធិប្បាយ ដែលពួកគេទេសនាមិនអាចដោះស្រាយបញ្ហាជាក់ស្ដែងបានឡើយ វាគ្រាន់តែជា ទ្រឹស្ដីមួយប្រភេទ ជាចំណេះដឹង និងគោលលទ្ធិមួយប្រភេទប៉ុណ្ណោះ។ អ្នកដឹកនាំក្លែងក្លាយប្រភេទនេះ ទេសនាព្រះបន្ទូលរបស់ព្រះជាម្ចាស់ និងសេចក្ដីពិត ហាក់ដូចជា របស់ទាំងនោះជាប្រភេទនៃពាក្យពេចន៍ និងគោលលទ្ធិ និងពាក្យស្លោកអីចឹង។ ពួកគេគេចវេះពីបញ្ហាជាក់ស្ដែងទាំងអស់ ហើយទេសនាតែពាក្យដែលអសារឥតការ និងមិនអាចយកទៅអនុវត្តបានប៉ុណ្ណោះ។ ហើយតើនឹងមានអ្វីកើតឡើងនៅទីបំផុត? មិនថាពួកគេទេសនាយូរប៉ុនណាក៏ដោយ យ៉ាងច្រើនបំផុត សេចក្តីអធិប្បាយរបស់ពួកគេនឹងមានឥទ្ធិពលត្រឹមតែលើកទឹកចិត្ត និងដាស់តឿនមនុស្ស ធ្វើឱ្យមនុស្សមានចិត្តក្លៀវក្លា បន្តិច និងផ្ដល់កម្លាំងចិត្តឱ្យពួកគេមួយឆាវប៉ុណ្ណោះ ប៉ុន្តែពួកគេមិនអាចដោះស្រាយបញ្ហាអ្វីផ្សេងទៀតបានឡើយ។ សេចក្ដីពិតមិនដាច់ចេញពីតថភាព ឡើយ ប៉ុន្តែផ្ទុយទៅវិញ វាផ្សារភ្ជាប់ទៅនឹងតថភាព និងផ្សារភ្ជាប់ទៅនឹងបញ្ហាគ្រប់ប្រភេទដែលមានពិតប្រាកដ។ ដូច្នេះ តើឥឡូវនេះ អ្នក នឹងអាចញែកដឹង អ្នកដឹកនាំក្លែងក្លាយដែល ជាមនុស្សក្លែងក្លាយ ខាងវិញ្ញាណ បានដែរឬទេ នៅពេលដែលអ្នករាល់គ្នាជួបពួកគេនៅពេលក្រោយ? ប្រសិនបើមិនអាចទេ នោះនៅពេលដែលអ្នករាល់គ្នាចង់បោះឆ្នោតឱ្យនរណាម្នាក់ធ្វើជាអ្នកដឹកនាំ ចូរឱ្យពួកគេដោះស្រាយបញ្ហាមួយចំនួនសិន។ ប្រសិនបើពួកគេដោះស្រាយបញ្ហាទាំងនោះស្របទៅតាមគោលការណ៍ ហើយប្រសិនបើពួកគេសម្រេចបានលទ្ធផលល្អគួរសម និងដោះស្រាយបញ្ហាដោយប្រើតថភាពនៃសេចក្ដីពិត នោះអ្នករាល់គ្នាអាចបោះឆ្នោតឱ្យពួកគេបាន។ ប្រសិនបើពួកគេគេចវេះ និងមិននិយាយអំពីសារជាតិនៃបញ្ហា និងស្ថានភាពជាក់ស្ដែង ហើយអ្វីទាំងអស់ដែលពួកគេអាចធ្វើបានគឺគ្រាន់តែទេសនាគោលលទ្ធិទទេសូន្យ ស្រែកពាក្យស្លោក និងប្រកាន់ខ្ជាប់នូវបទប្បញ្ញត្តិ នោះអ្នកមិនអាចបោះឆ្នោតឱ្យបុគ្គលនោះបានឡើយ។ ហេតុអ្វីបានជាអ្នកមិនអាចបោះឆ្នោតឱ្យបុគ្គលនោះ? (ពីព្រោះពួកគេមិនអាចដោះស្រាយបញ្ហាជាក់ស្ដែងបាន។) ហើយតើមនុស្សប្រភេទណាដែលមិនអាចដោះស្រាយបញ្ហាជាក់ស្ដែងបាន? គឺមនុស្សដែលអាចគ្រាន់តែទេសនាពាក្យពេចន៍ និងគោលលទ្ធិ ពោលគឺពួកគេ ជាពួកផារិស៊ីដែលលាក់ពុត និង ជាមនុស្សក្លែងក្លាយ ខាងវិញ្ញាណ។ ពួកគេមិនមានគុណសម្បត្តិដែលចាំបាច់ដើម្បីយល់ពីសេចក្ដីពិតឡើយ ពួកគេគ្មានសមត្ថភាពដោះស្រាយបញ្ហាទេ ពួកគេមិនអាចដោះស្រាយបញ្ហាបានឡើយ ហើយដូច្នេះប្រសិនបើអ្នកជ្រើសរើសពួកគេឱ្យធ្វើជាអ្នកដឹកនាំ នោះពួកគេច្បាស់ជាក្លាយជាអ្នកដឹកនាំក្លែងក្លាយមិនខាន។ ពួកគេមិនមានសមត្ថភាពបំពេញ កិច្ចការរបស់អ្នកដឹកនាំ ឬបំពេញទំនួលខុសត្រូវរបស់អ្នកដឹកនាំឡើយ។ ដូច្នេះ តើអ្នកមិនកំពុងតែធ្វើបាបពួកគេទេឬ ប្រសិនបើអ្នកបោះឆ្នោតឱ្យពួកគេនោះ? មនុស្សមួយចំនួននិយាយថា៖ «តើបែបនោះធ្វើបាបពួកគេយ៉ាងដូចម្ដេចទៅ? យើងមានបំណងល្អទេ ដែលបោះឆ្នោតឱ្យពួកគេ។ ពួកគេមានគុណសម្បត្តិខ្លះដែរ ហើយប្រសិនបើយើងបោះឆ្នោតឱ្យពួកគេ នោះ តើយើងនឹងមិនមានមនុស្សដែលអាចទទួលខុសត្រូវលើកិច្ចការទេឬ?» ជាការពិតណាស់ វាជារឿងល្អដែលមានមនុស្សទទួលខុសត្រូវ ប៉ុន្តែមនុស្សប្រភេទនេះមិនអាចទទួលខុសត្រូវបានឡើយ។ អ្វីទាំងអស់ដែលពួកគេអាចធ្វើបានគឺគ្រាន់តែនិយាយអំពីទ្រឹស្ដីទទេសូន្យ ពួកគេមិនគិតគូរពីស្ថានភាពជាក់ស្ដែងឡើយ ហើយពួកគេមិនអាចជួយអ្វីបានទេ នៅពេលនិយាយដល់ការដោះស្រាយបញ្ហា ដូច្នេះតាមរយៈការបោះឆ្នោតឱ្យពួកគេ តើអ្នកមិនមែនកំពុងផ្ដល់ឱកាសឱ្យពួកគេធ្វើអាក្រក់ទេឬ? តើអ្នកមិនមែនកំពុងបង្ខំឱ្យពួកគេដើរលើផ្លូវរបស់អ្នកដឹកនាំក្លែងក្លាយទេឬ? ហេតុដូច្នេះហើយ អ្នកមិនត្រូវជ្រើសរើសមនុស្សបែបនេះឱ្យធ្វើជាអ្នកដឹកនាំឡើយ។

តើអ្នករាល់គ្នាអាចចេះបែងចែកបានទេថា នរណានៅក្នុងចំណោមមនុស្សដែលនៅជុំវិញអ្នករាល់គ្នា ដែលអ្នករាល់គ្នាឧស្សាហ៍ទាក់ទង និងស្គាល់ច្បាស់ គឺជាមនុស្សដែលចេះតែនិយាយអំពីគោលលទ្ធិបែបអសារឥតការ ហើយមិនអាចដោះស្រាយបញ្ហាជាក់ស្ដែងបាននោះ? តើនរណាដែលតែងតែអធិប្បាយអំពីទ្រឹស្ដីខ្ពង់ខ្ពស់ និងស្នើផែនការថ្មីៗ និងប្លែកៗដែលគ្មាននរណាម្នាក់ធ្លាប់ឮពីមុនមក ប៉ុន្តែបែរជាវង្វេង និងនិយាយមិនចេញ នៅពេលដែលគេសួរពីរបៀបយកទៅអនុវត្ត និងចាត់ចែងធ្វើផែនការប្រតិបត្តិការជាក់លាក់ និងលម្អិតជាក់ស្តែងនោះ? អ្វីដែលពួកគេនិយាយ គឺអសារឥតការ និងមិនប្រាកដនិយមទាល់តែសោះ មិនទាក់ទង ឬមិនស្របនឹងស្ថានភាពពិត បរិយាកាសជាក់ស្តែង អ្វីដែលមនុស្សអាចសម្រេចបានជាក់ស្តែង កម្ពស់របស់មនុស្ស និងកម្រិតជំនាញវិជ្ជាជីវៈរបស់ពួកគេឡើយ។ លើសពីនេះទៅទៀត អ្វីដែលពួកគេនិយាយ គឺមិនស្របតាមសេចក្ដីតម្រូវរបស់គេហដ្ឋានរបស់ព្រះជាម្ចាស់ឡើយ។ ពួកគេគ្រាន់តែនិយាយរឿងមិនសមហេតុសមផល ពួកគេកំពុងតែបណ្ដោយខ្លួនតាមការស្រមើស្រមៃ ហើយពួកគេគ្រាន់តែនិយាយតាមចិត្តចង់ នូវអ្វីដែលពួកគេនឹកឃើញភ្លាមៗប៉ុណ្ណោះ។ ពួកគេគិតថា ពួកគេមិនចាំបាច់ទទួលខុសត្រូវចំពោះអ្វីដែលពួកគេនិយាយនោះទេ សូម្បីតែនៅពេលដែលពួកគេអួតអាង និងអួតក្ដែងៗក៏ដោយ។ ដោយមានអាកប្បកិរិយាបែបនេះ ពួកគេបញ្ចេញទស្សនៈ និងលើកឡើងពីគំនិតរបស់ពួកគេ តើពួកគេមិនមែនជាមនុស្សក្លែងធ្វើជាមានវិញ្ញាណទេឬអី? (មែនហើយ។) មនុស្សខ្លះជឿថា គ្មាននរណាម្នាក់យកចិត្តទុកដាក់ចំពោះការអួតអាង ការអួតក្ដែងៗ ឬគំនិតដែលស្តាប់ទៅខ្ពង់ខ្ពស់នោះទេ ហើយពួកគេអាចបង្ហាញថាពួកគេមានសមត្ថភាពកម្រិតណា។ ពួកគេគិតថា ប្រសិនបើពួកគេធ្វើអ្វីមួយខុស នោះពួកគេមិនចាំបាច់ទទួលខុសត្រូវចំពោះរឿងនោះទេ ហើយប្រសិនបើពួកគេធ្វើអ្វីមួយត្រូវ នោះមនុស្សគ្រប់គ្នានឹងឱ្យតម្លៃពួកគេខ្ពស់ ដូច្នេះហើយពួកគេនិយាយអ្វីដែលពួកគេចង់និយាយ ហើយធ្វើឱ្យអ្វីៗគ្រប់យ៉ាងហាក់ដូចជាងាយស្រួលណាស់។ ពួកគេមានគំនិតច្រើន ប៉ុន្តែគ្មានគំនិតណាមួយដែលមានផែនការអនុវត្តជាក់លាក់ និងអាចអនុវត្តបានត្រឹមត្រូវនោះទេ។ ពួកគេមិនយកចិត្តទុកដាក់ចំពោះទស្សនៈណាមួយដែលពួកគេលើកឡើងនោះទេ ទោះបីជាវាត្រឹមត្រូវ ឬវៀចវេរក៏ដោយ។ ថ្ងៃនេះពួកគេនិយាយបែបនេះ ហើយថ្ងៃស្អែកនិយាយបែបនោះ ហើយទោះបីជាទស្សនៈ ទ្រឹស្ដី និងមូលដ្ឋានដែលពួកគេនិយាយ សុទ្ធតែខ្ពង់ខ្ពស់ក៏ដោយ ក៏វាសុទ្ធតែអសារឥតការ និងមិនជាក់ស្តែងដែរ។ ជួនកាល ពួកគេនិយាយអំពីផែនការដែលមិនអសារឥតការ ឬមិនវៀចវេរ ប៉ុន្តែនៅពេលដែលគេសួរថា តើផែនការនោះត្រូវអនុវត្តជាក់លាក់ដោយរបៀបណា ពួកគេមិនអាចនិយាយបានទេ។ នៅពេលស្រែកពាក្យស្លោក និយាយពាក្យខ្ពង់ខ្ពស់ និងបញ្ចេញទស្សនៈ ពួកគេមានចិត្តក្លៀវក្លា និងសកម្មខ្លាំងណាស់។ ប៉ុន្តែនៅពេលនិយាយដល់ការធ្វើការងារជាក់លាក់ និងអនុវត្តផែនការជាក់លាក់ ពួកគេបាត់ខ្លួនគ្មានដាន ពួកគេពួនសម្ងំ ហើយពួកគេគ្មានទស្សនៈអ្វីទៀតទេ។ តើមនុស្សបែបនេះអាចធ្វើជាអ្នកដឹកនាំបានទេ? (ទេ។) ដូច្នេះ តើនឹងមានផលវិបាកអ្វីខ្លះ ប្រសិនបើមនុស្សបែបនេះក្លាយជាអ្នកដឹកនាំ? តើពួកគេនឹងមិនធ្វើឱ្យខូចប្រយោជន៍ទាំងខ្លួនឯង និងអ្នកដទៃទេឬអី? ពួកគេនឹងបង្កឱ្យមានការយឺតយ៉ាវដល់ការងាររបស់ពួកជំនុំ ហើយលើសពីនេះទៅទៀត ពួកគេនឹងបង្កគ្រោះថ្នាក់យ៉ាងខ្លាំងដល់ខ្លួនឯង។ គោលលទ្ធិដែលពួកគេអធិប្បាយ គឺគ្រាន់តែជារឿងដែលមានកម្រិតមួយចំនួនប៉ុណ្ណោះ ហើយនៅពេលដែលពួកគេអធិប្បាយចប់ ពួកគេគ្មានអ្វីផ្សេងទៀតត្រូវនិយាយឡើយ ដូច្នេះពួកគេនឹងត្រូវពួនសម្ងំ និង «បិទទ្វារសម្ងំដើម្បីផ្ដោតលើការបណ្ដុះបណ្ដាលខ្លួនឯង» ជានិច្ច។ តើការនេះនឹងមិនធ្វើឱ្យមានការលំបាកសម្រាប់ពួកគេទេឬអី? គ្រាន់តែពួកគេក្លាយជាអ្នកដឹកនាំភ្លាម ពួកគេនឹងមានអារម្មណ៍ហាក់ដូចជាមានភ្នំដ៏ធំបីសង្កត់លើក្បាលរបស់ពួកគេអ៊ីចឹង ពួកគេនឹងមានអារម្មណ៍ថាហត់នឿយជារៀងរាល់ថ្ងៃ ហើយពួកគេនឹងមានអារម្មណ៍ថាមានសម្ពាធយ៉ាងខ្លាំង តើមានប្រយោជន៍អ្វីដែលពួកគេត្រូវរងទុក្ខបែបនេះ? ពួកគេគ្មានគុណសម្បត្តិដើម្បីធ្វើជាអ្នកដឹកនាំទេ ហើយនៅពេលដែលពួកគេជួបប្រទះបញ្ហា ពួកគេគ្រាន់តែអនុវត្តបទប្បញ្ញត្តិទាំងងងឹតងងល់ស្របតាមការស្រមើស្រមៃរបស់ពួកគេប៉ុណ្ណោះ ហើយមិនអាចដោះស្រាយបញ្ហាជាក់ស្តែងបានឡើយ មនុស្សបែបនេះមិនអាចធ្វើជាអ្នកដឹកនាំបានទេ។ ពួកគេមិនមានសមត្ថភាពធ្វើការងារជាក់ស្តែងទេ ដូច្នេះពួកគេនឹងក្លាយជាអ្នកដឹកនាំក្លែងក្លាយ ហើយពួកគេនឹងនៅតែគិតថាខ្លួនឯងអស្ចារ្យដដែល ទោះបីជាពួកគេបង្កឱ្យមានការយឺតយ៉ាវដល់ច្រកចូលទៅក្នុងជីវិតរបស់បងប្អូនប្រុសស្រីក៏ដោយ។ ប្រសិនបើអ្នករាល់គ្នាអាចរកឃើញ និងចាប់បាននូវគុណសម្បត្តិ និងចរិតលក្ខណៈរបស់មនុស្សក្លែងធ្វើជាមានវិញ្ញាណទាំងនេះ តើអ្នករាល់គ្នានៅតែបោះឆ្នោតឱ្យពួកគេធ្វើជាអ្នកដឹកនាំទៀតឬទេ? ប្រសិនបើអ្នកខ្លួនឯងគឺជាមនុស្សប្រភេទនេះ ហើយមាននរណាម្នាក់ចង់បោះឆ្នោតឱ្យអ្នក តើអ្នកនឹងធ្វើដូចម្តេច? (ខ្ញុំនឹងមានការស្គាល់ខ្លួនឯងខ្លះ ហើយប្រកាសថា ខ្ញុំមិនស័ក្តិសមធ្វើជាអ្នកដឹកនាំទេ។) ហើយប្រសិនបើ បន្ទាប់ពីអ្នកបានប្រកាសបែបនេះហើយ មនុស្សគ្រប់គ្នានៅតែគិតថាអ្នកល្អ ហើយទទូចចង់បោះឆ្នោតឱ្យអ្នក តើអ្នកគួរធ្វើដូចម្តេច? ចូរនិយាយទៅកាន់ពួកគេថា៖ «ខ្ញុំមិនអាចធ្វើការងារដឹកនាំបានទេ ខ្ញុំមិនអាចរ៉ាប់រងការងារនោះបានឡើយ។ មើលពីខាងក្រៅ ខ្ញុំហាក់ដូចជាមានគុណសម្បត្តិខ្លះ ហើយជួនកាលខ្ញុំមានគំនិតល្អៗខ្លះ និងផ្ដល់ពន្លឺបន្តិចបន្តួច ប៉ុន្តែភាគច្រើន ខ្ញុំគ្រាន់តែអធិប្បាយអំពីពាក្យពេចន៍ និងគោលលទ្ធិប៉ុណ្ណោះ។ «ខ្ញុំពិតជាមិនអាចធ្វើជាអ្នកដឹកនាំ ឬអ្នកធ្វើការបានទេ។ ខ្ញុំមិនប្រសើរជាងអ្នករាល់គ្នាទេ។ ទោះបីជាអ្នករាល់គ្នាធ្វើអ្វីក៏ដោយ សូមកុំបោះឆ្នោតឱ្យខ្ញុំអី។ ទោះបីជាខ្ញុំទទួលបានសន្លឹកឆ្នោតច្រើនជាងគេក៏ដោយ ក៏ខ្ញុំនៅតែមិនអាចធ្វើជាអ្នកដឹកនាំបានដែរ។ ខ្ញុំមិនអាចទៅធ្វើបាបនរណាម្នាក់ឡើយ! ខ្ញុំធ្លាប់បម្រើការជាអ្នកដឹកនាំពីមុនមក ហើយរាល់ពេល ខ្ញុំតែងតែបរាជ័យ និងត្រូវបានបណ្ដេញចេញ។ រាល់ពេលដែលខ្ញុំត្រូវបានបណ្ដេញចេញ គឺដោយសារតែគុណសម្បត្តិរបស់ខ្ញុំអន់ ខ្ញុំខ្វះសមត្ថភាពការងារ និងមិនអាចធ្វើការងារជាក់ស្តែងបាន។ អ្វីដែលខ្ញុំអាចធ្វើបាន គឺគ្រាន់តែអធិប្បាយអំពីពាក្យពេចន៍ និងគោលលទ្ធិប៉ុណ្ណោះ ហើយក្រៅពីនោះ ខ្ញុំមិនអាចបំពេញបានល្អ ឬបំពេញការទទួលខុសត្រូវសូម្បីតែមួយ ដែលអ្នកដឹកនាំគួរតែបំពេញនោះទេ។ ខ្ញុំគឺជាអ្នកដឹកនាំក្លែងក្លាយ»។ នេះគឺជាការមានការស្គាល់ខ្លួនឯង មិនមែនគ្រាន់តែនិយាយពាក្យពីរបីម៉ាត់ថា មិនស័ក្តិសមធ្វើជាអ្នកដឹកនាំ ហើយបញ្ចប់ត្រឹមហ្នឹងនោះទេ។ មនុស្សខ្លះគិតថា «ខ្ញុំបានបំពេញភារកិច្ចរបស់ខ្ញុំនៅក្នុងក្រុមនេះអស់រយៈពេលជាច្រើនឆ្នាំមកហើយ ហើយយ៉ាងណាក៏ដោយ ខ្ញុំគួរតែត្រូវបានចាត់ទុកថាជាអ្នកធ្វើការចាស់វស្សាម្នាក់ដែរ។ ទោះបីជាខ្ញុំមិនដែលបានកសាងស្នាដៃក៏ដោយ ក៏ខ្ញុំបានខិតខំធ្វើការដែរ ដូច្នេះហេតុអ្វីបានជាគ្មាននរណាម្នាក់រកឃើញចំណុចខ្លាំងរបស់ខ្ញុំសោះអ៊ីចឹង? ខ្ញុំក៏ជាមនុស្សដែលអាចធ្វើជាអ្នកដឹកនាំបានដែរ។ ខ្ញុំតែងតែនឹកឃើញគំនិត យោបល់ និងសំណើដែលមានតម្លៃ និងមានប្រយោជន៍ជាក់ស្តែង។ មិនថាអ្នកដឹកនាំយកគំនិតទាំងនោះទៅប្រើឬអត់នោះទេ យ៉ាងណាក៏ដោយ ខ្ញុំគឺជាមនុស្សម្នាក់ដែលមានជំហរ មានគំនិត និងមានទស្សនៈ។ ហេតុអ្វីបានជាគ្មាននរណាម្នាក់បោះឆ្នោតឱ្យខ្ញុំ?» ប្រសិនបើនេះជារបៀបដែលអ្នកគិត នោះអ្នកអាចថ្លឹងថ្លែងខ្លួនឯងបែបនេះថា៖ តើគំនិត យោបល់ និងសំណើដែលអ្នកមានទាំងនោះ គ្រាន់តែជាពាក្យសម្ដី ឬតើវាពិតជាមានប្រយោជន៍ជាក់ស្តែងមែនឬទេ? តើអ្នកអាចរកឃើញ និងដោះស្រាយការលំបាកគ្រប់បែបយ៉ាងដែលជួបប្រទះនៅក្នុងការងារបានដែរឬទេ? តើគំនិត និងយោបល់របស់អ្នកអាចយកទៅប្រើការបានដែរឬទេ? តើអ្នកអាចរ៉ាប់រងការងារបានដែរឬទេ? ប្រសិនបើគំនិត និងទស្សនៈរបស់អ្នកនៅត្រឹមកម្រិតពាក្យពេចន៍ និងគោលលទ្ធិ ប្រសិនបើវាមិនមានប្រយោជន៍ជាក់ស្តែងទាល់តែសោះ ហើយអ្វីដែលសំខាន់ជាងនេះទៅទៀតនោះ ប្រសិនបើវាមិនស្របតាមគោលការណ៍ការងាររបស់គេហដ្ឋានរបស់ព្រះជាម្ចាស់ទាល់តែសោះ តើគុណសម្បត្តិរបស់អ្នកពិតជាយ៉ាងម៉េចទៅ? នៅពេលដែលអ្នកត្រូវបានជ្រើសរើសឱ្យធ្វើជាអ្នកដឹកនាំ តើអ្នកអាចបំពេញការទទួលខុសត្រូវរបស់អ្នកដឹកនាំ និងអ្នកធ្វើការបានដែរឬទេ? តើអ្នកចង់ធ្វើជាអ្នកដឹកនាំដោយសារតែមហិច្ឆតា ឬដោយសារតែមានបន្ទុក? ប្រសិនបើអ្នកពិតជាមានសមត្ថភាពការងារ និងសមត្ថភាពដោះស្រាយបញ្ហាមែន ហើយនៅពេលដែលអ្នកឃើញអ្នកដឹកនាំ និងអ្នកធ្វើការមួយចំនួនបំពេញការងារអន់ខ្លាំង ហើយមិនអាចដោះស្រាយបញ្ហាអ្វីបានសោះ ដែលធ្វើឱ្យអ្នកមានអារម្មណ៍ខ្វល់ខ្វាយ ហើយអ្នកផ្ដល់យោបល់ដល់ពួកគេ ប៉ុន្តែពួកគេមិនស្តាប់ ហើយពួកគេមិនអាចដោះស្រាយបញ្ហាបាន ប៉ុន្តែពួកគេមិនរាយការណ៍ទៅខាងលើ ហើយអ្នកមានអារម្មណ៍បារម្ភ និងខ្វល់ខ្វាយចំពោះការងាររបស់គេហដ្ឋានរបស់ព្រះជាម្ចាស់ ហើយអ្នកមានអារម្មណ៍ពិបាកចិត្តទ្រាំមិនបាន នៅពេលដែលអ្នកឃើញអ្នកដឹកនាំក្លែងក្លាយបង្កឱ្យមានការយឺតយ៉ាវដល់ការងាររបស់ពួកជំនុំ នេះបង្ហាញថាអ្នកមានបន្ទុកហើយ។ ទោះជាយ៉ាងណាក៏ដោយ ប្រសិនបើអ្នកចង់ទទួលបានការទទួលស្គាល់ពីមនុស្សគ្រប់គ្នា ចង់ស្វែងរកអ្នកស្ដាប់កាន់តែច្រើន និងចង់ឱ្យមនុស្សកាន់តែច្រើនស្ដាប់អ្នកអធិប្បាយ និងនិយាយអួតក្ដែងៗ ដោយគ្រាន់តែអ្នកមានគំនិតខ្លះៗ ហើយប្រសិនបើអ្នកចង់លេចធ្លោជាងគេ នោះនេះមិនមែនជាបន្ទុកទេ នេះគឺជាមហិច្ឆតា។ មនុស្សដែលមានមហិច្ឆតា អាចគ្រាន់តែអធិប្បាយអំពីពាក្យពេចន៍ និងគោលលទ្ធិប៉ុណ្ណោះ ហើយគំនិតណាមួយដែលពួកគេមាន ក៏គ្រាន់តែជាពាក្យពេចន៍ និងគោលលទ្ធិដ៏អសារឥតការដែរ។ នៅពេលដែលមនុស្សបែបនេះក្លាយជាអ្នកដឹកនាំ ពួកគេមុខជានឹងក្លាយជាអ្នកដឹកនាំក្លែងក្លាយ ហើយប្រសិនបើពួកគេជាមនុស្សអាក្រក់ នោះពួកគេគឺជាពួកទទឹងនឹងព្រះគ្រីស្ទ។ ប្រសិនបើគំនិតរបស់អ្នកនៅត្រឹមកម្រិតពាក្យសម្ដីអសារឥតការ នោះនៅពេលដែលអ្នកក្លាយជាអ្នកដឹកនាំ អ្នកមុខជានឹងដូចគ្នាទៅនឹងអ្នកដឹកនាំក្លែងក្លាយដែលក្លែងធ្វើជាមានវិញ្ញាណគ្រប់រូបដែរ។ អ្នកនឹងទៅ «បិទទ្វារសម្ងំដើម្បីផ្ដោតលើការបណ្ដុះបណ្ដាលខ្លួនឯង» ជានិច្ច បើមិនដូច្នេះទេ អ្នកនឹងមានអារម្មណ៍ថាមានវិបត្តិ ហើយនឹងគ្មានអ្វីត្រូវអធិប្បាយឡើយ។ ប្រសិនបើអ្នកដូចគ្នាទៅនឹងពួកគេ ហើយនៅពេលដែលអ្នកកំពុងអធិប្បាយពីលើក្បាលគេ អ្នកមិនអាចរកឃើញបញ្ហាណាមួយដែលមាននៅក្នុងការងារ ហើយក៏មិនអាចដោះស្រាយបញ្ហាណាមួយបានដែរ នោះអ្នកមុខជានឹងក្លាយជាអ្នកដឹកនាំក្លែងក្លាយហើយ។ ហើយតើមានអ្វីកើតឡើងចំពោះអ្នកដឹកនាំក្លែងក្លាយនៅទីបំផុត? ពួកគេត្រូវបានបណ្ដេញចេញពីតំណែង ដោយសារតែពួកគេមិនអាចធ្វើការងារជាក់ស្តែងបាន ពួកគេមុខជានឹងដើរលើផ្លូវនេះ។

មានមនុស្សជាច្រើនដែលតែងតែមានអារម្មណ៍មិនសុខចិត្ត និងត្រៀមខ្លួនរួចជាស្រេចដើម្បីធ្វើសកម្មភាពនៅក្នុងចិត្ត ហើយរាល់ពេលដែលដល់ពេលជ្រើសរើសអ្នកដឹកនាំ ឬអ្នកមើលការខុសត្រូវ ពួកគេតែងតែចង់ឱ្យគេជ្រើសរើសខ្លួនឯងជានិច្ច។ មនុស្សខ្លះគិតថា ពួកគេបានជឿលើព្រះជាម្ចាស់អស់រយៈពេលជាច្រើនឆ្នាំបំផុត ពួកគេបានស៊ូទ្រាំនឹងការលំបាកច្រើនបំផុត ពួកគេបានបំពេញភារកិច្ចរបស់ពួកគេយូរជាងគេបំផុត និងមានភាពស្មោះត្រង់បំផុត ហើយមានសិទ្ធិគ្រប់គ្រាន់បំផុតដើម្បីធ្វើជាអ្នកដឹកនាំ ដូច្នេះហើយពួកគេចង់ឱ្យអ្នកដទៃជ្រើសរើសពួកគេ។ តើអ្នកនឹងអាចធ្វើអ្វីបាន ប្រសិនបើអ្នកដទៃជ្រើសរើសអ្នក? តើអ្នកនឹងអាចចៀសវាងពីការទទួលបានងារជាអ្នកដឹកនាំក្លែងក្លាយបានដែរឬទេ? តើអ្នកនឹងអាចបំពេញការទទួលខុសត្រូវរបស់អ្នកដឹកនាំ និងអ្នកធ្វើការបានដែរឬទេ? ទាំងនេះសុទ្ធតែជាបញ្ហាជាក់ស្តែង ប៉ុន្តែគ្មាននរណាម្នាក់ពិចារណាអំពីរឿងបែបនេះទេ។ ក្នុងចំណោមមនុស្សទាំងនេះ អ្នកខ្លះមានគុណសម្បត្តិគ្រប់គ្រាន់។ ពួកគេអាចស្វែងរកសេចក្ដីពិត នៅពេលដែលមានបញ្ហានៅក្នុងភារកិច្ចរបស់ពួកគេ ហើយនៅពេលដែលពួកគេយល់ពីសេចក្ដីពិត និងអាចដោះស្រាយបញ្ហាស្របតាមគោលការណ៍ ពួកគេអាចស្របតាមស្ដង់ដារ។ ឱ្យតែមនុស្សទាំងនេះយល់ពីសេចក្ដីពិត ស្រឡាញ់សេចក្ដីពិត និងអាចដេញតាមសេចក្ដីពិត ហើយបន្ថែមលើនេះ មានភាពជាមនុស្សល្អបង្គួរ នោះពួកគេនឹងគ្មានបញ្ហាក្នុងការក្លាយជាអ្នកដឹកនាំ និងអ្នកធ្វើការដែលស្របតាមស្ដង់ដារឡើយ វានឹងមិនពិបាកខ្លាំងសម្រាប់ពួកគេទេ។ មនុស្សខ្លះតែងតែត្អូញត្អែរថា ការងារដែលពួកគេកំពុងធ្វើគឺពិបាក ពួកគេមិនសុខចិត្តខិតខំប្រឹងប្រែង ឬបង់ថ្លៃនៅពេលនិយាយដល់សេចក្ដីពិត ហើយពួកគេរអ៊ូរទាំនៅពេលដែលពួកគេត្រូវបានលួសកាត់។ តើមនុស្សបែបនេះអាចធ្វើជាអ្នកដឹកនាំ និងអ្នកធ្វើការដែលស្របតាមស្ដង់ដារបានដែរឬទេ? ចេតនា និងអាកប្បកិរិយារបស់ពួកគេគឺខុសតែម្ដង ពួកគេមិនមែនជាមនុស្សដែលដេញតាមសេចក្ដីពិតទេ ហើយមិនថាព្រះជាម្ចាស់តម្រូវអ្វីពីពួកគេទេ ពួកគេនៅតែរក្សាអាកប្បកិរិយាអវិជ្ជមានដដែល។ មនុស្សបែបនេះមិនសមនឹងធ្វើជាអ្នកដឹកនាំ និងអ្នកធ្វើការទេ។ ពួកគេគ្មានបន្ទុកនៅក្នុងចិត្តឡើយ ហើយមិនថាការរៀបចំការងាររបស់គេហដ្ឋានរបស់ព្រះជាម្ចាស់ត្រូវបានដាក់ចេញយ៉ាងច្បាស់លាស់ ឬងាយយល់យ៉ាងណាក៏ដោយ ពួកគេនៅតែមិនសុខចិត្តខិតខំធ្វើការ ដើម្បីធ្វើការងារឱ្យបានល្អដែរ។ តាមពិតទៅ វាមិនពិបាកទេក្នុងការធ្វើការងារឱ្យបានល្អ។ ហេតុអ្វីបានជាវាមិនពិបាក? ទីមួយ គេហដ្ឋានរបស់ព្រះជាម្ចាស់មានការរៀបចំការងារជាក់លាក់សម្រាប់ការងារទាំងអស់របស់ពួកជំនុំ ហើយខាងលើបានដាក់ចេញនូវបទប្បញ្ញត្តិជាក់លាក់សម្រាប់ការងារនោះ ដូច្នេះអ្នករាល់គ្នាមិនត្រូវបានតម្រូវឱ្យមានគំនិតច្នៃប្រឌិតនៅក្នុងផ្នែកការងារណាមួយ ឬបញ្ចប់វាដោយឯករាជ្យឡើយ។ ខាងលើបានផ្ដល់ឱ្យអ្នករាល់គ្នានូវវិសាលភាព និងទិសដៅ ហើយបានផ្ដល់ឱ្យអ្នករាល់គ្នានូវគោលការណ៍ និងបានផ្ដល់ឱ្យអ្នករាល់គ្នានូវស្ដង់ដារអប្បបរមា ក្នុងការធ្វើការងាររបស់អ្នករាល់គ្នា អ្នកមិនមែនកំពុងតែធ្វើការដោយគ្មានគោលដៅ ឬខ្វះទិសដៅណាមួយឡើយ។ ទីពីរ ចំពោះផ្នែកការងារណាមួយ មិនថាអ្នកមើលការខុសត្រូវជានរណា ហើយមិនថាការងារនោះផ្ដោតសំខាន់នៅបរទេស ឬក្នុងស្រុកទេ អ្វីដែលសំខាន់បំផុតនោះគឺថា បងប្អូនថ្នាក់លើកំពុងតែតាមដាន ណែនាំ មើលការខុសត្រូវ ត្រួតពិនិត្យ និងអនុវត្តការត្រួតពិនិត្យលើការងារនោះដោយផ្ទាល់ ហើយតែងតែសាកសួរព័ត៌មានជានិច្ច។ តើសកម្មភាពទាំងនេះមានលក្ខណៈជាក់លាក់កម្រិតណា? បងប្អូនថ្នាក់លើចូលរួម និងតាមដានដោយផ្ទាល់លើគ្រប់អត្ថបទរឿង គ្រប់ភាពយន្ត គ្រប់កម្មវិធី គ្រប់ទំនុកបរិសុទ្ធ និងអ្វីៗផ្សេងទៀត។ ខ្ញុំក៏ចូលរួមនៅក្នុងការងារខ្លះដែរ ដោយផ្ដល់ឱ្យអ្នករាល់គ្នានូវទិសដៅ និងក្របខ័ណ្ឌទូទៅ។ ទីបី ចំពោះទិដ្ឋភាពណាមួយនៃការងារដែលពាក់ព័ន្ធនឹងគោលការណ៍សេចក្ដីពិត ខាងលើក៏តែងតែប្រកបប្រាប់អ្នករាល់គ្នាអំពីគោលការណ៍សេចក្ដីពិត និងណែនាំការងាររបស់អ្នករាល់គ្នាដែរ ខាងលើក៏លួសកាត់អ្នក ត្រួតពិនិត្យសម្រាប់អ្នករាល់គ្នា ហើយនៅពេលណាក៏ដោយ ខាងលើនឹងកែតម្រូវសេចក្ដីវៀចវេររបស់អ្នករាល់គ្នា។ ទីបួន ទាក់ទងនឹងការងារបុគ្គលិក និងរដ្ឋបាលសំខាន់ៗ ខាងលើជួយអ្នករាល់គ្នាដោយផ្ទាល់ ដោយការអនុវត្តការត្រួតពិនិត្យ និងការធ្វើសេចក្ដីសម្រេចចិត្ត។ ការពិតគឺថា មិនថាអ្នករាល់គ្នាធ្វើការងារអ្វីទេ អ្នករាល់គ្នាមិនបញ្ចប់វាដោយឯករាជ្យឡើយ ការងារទាំងអស់ត្រូវបានរៀបចំ ដឹកនាំ ចង្អុលបង្ហាញ និងត្រួតពិនិត្យដោយខាងលើ។ ដូច្នេះ តើអ្នករាល់គ្នាធ្វើអ្វីខ្លះ? អ្នករាល់គ្នាគ្រាន់តែសោយសុខនឹងអ្វីៗដែលត្រៀមរួចជាស្រេច អ្នករាល់គ្នាពិតជាមានពរណាស់! អ្នកមិនចាំបាច់បារម្ភអំពីអ្វីទាំងអស់ អ្នកគ្រាន់តែត្រូវចាប់ផ្ដើមធ្វើការដោយប្រើដៃ និងជើងរបស់អ្នកប៉ុណ្ណោះ។ នេះគឺជាការងារដែលធ្លាក់មកលើអ្នករាល់គ្នា។ តើអ្នករាល់គ្នាធ្លាប់បង់ថ្លៃបន្ថែមដែរឬទេ? (ទេ។) ខាងលើបានធ្វើការងារសំខាន់ៗ និងធំៗទាំងអស់នេះរួចហើយ ហេតុដូច្នេះហើយ ការងារដែលអ្នករាល់គ្នាធ្វើ គឺសុទ្ធតែងាយស្រួលណាស់ ហើយគ្មានការលំបាកធំដុំអ្វីទាល់តែសោះ។ ក្រោមកាលៈទេសៈបែបនេះ ប្រសិនបើមនុស្សនៅតែមិនធ្វើការងាររបស់ពួកគេឱ្យបានល្អ នោះគឺជារឿងដែលមិនអាចលើកលែងឱ្យបានឡើយ ហើយវាបង្ហាញថា ពួកគេគ្រាន់តែមិនបានដាក់ចិត្ត និងខិតខំប្រឹងប្រែងក្នុងការងាររបស់ពួកគេ ឬបំពេញការទទួលខុសត្រូវរបស់ពួកគេប៉ុណ្ណោះ។ មនុស្សខ្លះនិយាយថា៖ «តើមាននរណាដែលគ្មានកំហុសសោះនៅពេលធ្វើការងារនោះ? តើមនុស្សមិនត្រូវបានអនុញ្ញាតឱ្យមានបញ្ហាបន្តិចបន្តួចទេឬអី?» អ្នករាល់គ្នាមិនត្រូវបានតម្រូវឱ្យទទួលបានពិន្ទុពេញលេញនៅក្នុងការងាររបស់អ្នករាល់គ្នាទេ អ្នករាល់គ្នាគ្រាន់តែត្រូវបានតម្រូវឱ្យធ្វើឱ្យជាប់ប៉ុណ្ណោះ ហើយបន្ទាប់មក អ្នកនឹងត្រូវបានចាត់ទុកថាបានបំពេញការទទួលខុសត្រូវរបស់អ្នកដឹកនាំ និងអ្នកធ្វើការហើយ។ តើការនេះទាមទារខ្លាំងពេកទេ? (ទេ។) វាងាយស្រួលទេក្នុងការទទួលបានពិន្ទុជាប់ ដោយផ្អែកលើការចង្អុលបង្ហាញ និងការត្រួតពិនិត្យរបស់ខាងលើ វាគ្រាន់តែអាស្រ័យលើថាតើមនុស្សដេញតាមសេចក្ដីពិតដោយស្មោះត្រង់ឬអត់ប៉ុណ្ណោះ។ ប្រសិនបើពួកគេមិនខិតខំប្រឹងប្រែងទាល់តែសោះនៅពេលនិយាយដល់សេចក្ដីពិត ហើយតែងតែចង់ធ្វើឱ្យតែរួចពីដៃ ហើយប្រសិនបើពួកគេពេញចិត្តនឹងគ្រាន់តែធ្វើការងារឱ្យតែរួចៗពីដៃ មិនធ្វើអ្វីអាក្រក់ មិនបង្កឱ្យមានការរំខាន ឬការបង្អាក់ណាមួយ ហើយមិនមានអ្វីរំខានដល់មនសិការរបស់ពួកគេ នោះពួកគេមិនអាចទទួលបានពិន្ទុជាប់ឡើយ។ អ្នកដឹកនាំ និងអ្នកធ្វើការភាគច្រើនមានអាកប្បកិរិយាបែបនេះនៅពេលធ្វើការ ពួកគេធ្វើការងារបន្តិចបន្តួច ប៉ុន្តែពួកគេមិនចង់ឱ្យខ្លួនឯងហត់នឿយទេ ពួកគេពេញចិត្តនឹងភាពមធ្យម ហើយចំពោះលទ្ធផលនៃការងាររបស់ពួកគេវិញ ពួកគេគិតថា នោះជារឿងរបស់ព្រះជាម្ចាស់ ហើយថាវាមិនពាក់ព័ន្ធនឹងពួកគេឡើយ។ តើអាកប្បកិរិយានេះអាចទទួលយកបានទេ? ប្រសិនបើអ្នកមានអាកប្បកិរិយាបែបនេះ នោះការងារដែលអ្នកអាចធ្វើបានគឺមានកម្រិតណាស់ ហើយអ្នកមិនបានខិតខំអស់ពីសមត្ថភាពឡើយ ដែលបង្ហាញថា អ្នកមិនមានសមត្ថភាពធ្វើការងារជាក់ស្តែង ឬថាអ្នកមិនធ្វើការងារជាក់ស្តែង ដូច្នេះអ្នកគួរតែត្រូវបានកំណត់លក្ខណៈថាជាអ្នកដឹកនាំក្លែងក្លាយ នេះគឺសមរម្យទាំងស្រុង ហើយវាមិនអយុត្តិធម៌ទេ។ មនុស្សខ្លះតែងតែនិយាយថា «សេចក្ដីតម្រូវរបស់ព្រះអង្គចំពោះពួកយើងខ្ពស់ពេកហើយ។ បើយើងមិនធ្វើការងារនេះ យើងជាអ្នកដឹកនាំក្លែងក្លាយ បើយើងមិនបំពេញតាមសេចក្ដីតម្រូវនោះ យើងក៏ជាអ្នកដឹកនាំក្លែងក្លាយដែរ។ តើព្រះអង្គចាត់ទុកពួកយើងជាអ្វី? ពួកយើងមិនមែនជាមនុស្សយន្តទេ ពួកយើងមិនមែនគ្រប់លក្ខណ៍ទេ។ ពួកយើងគ្រាន់តែជាមនុស្សធម្មតា ជាមនុស្សលោក។ ព្រះអង្គប្រាប់ឱ្យពួកយើងធ្វើជាមនុស្សធម្មតា ជាមនុស្សសាមញ្ញ ចុះហេតុអ្វីបានជាព្រះអង្គមានសេចក្ដីតម្រូវខ្ពស់ចំពោះពួកយើងក្នុងនាមជាអ្នកដឹកនាំម្ល៉េះ?» តាមពិតទៅ សេចក្ដីតម្រូវរបស់ខ្ញុំចំពោះអ្នករាល់គ្នាមិនខ្ពស់ទេ។ ខ្ញុំគ្រាន់តែសុំឱ្យអ្នកបំពេញការទទួលខុសត្រូវដែលមនុស្សគួរតែបំពេញប៉ុណ្ណោះ។ នេះគឺជាអ្វីដែលអ្នកគួរតែធ្វើ និងត្រូវតែធ្វើ ហើយវាជាអ្វីដែលអ្នកអាចសម្រេចបានក្នុងនាមជាអ្នកដឹកនាំ និងអ្នកធ្វើការ។ ប៉ុន្តែ ប្រសិនបើអ្នកមិនខិតខំប្រឹងប្រែងដើម្បីឈោងចាប់សេចក្ដីពិត ហើយតែងតែខ្លាចរងទុក្ខលំបាក និងតែងតែជាប់ជំពាក់នឹងសេចក្ដីសុខស្រួល នោះមិនថាអ្នកមានហេតុផល ឬលេសអ្វីក៏ដោយ អ្នកមុខជានឹងក្លាយជាអ្នកដឹកនាំក្លែងក្លាយហើយ។ វាប្រៀបដូចជាអ្វីៗដែលមនុស្សដែលមានភាពជាមនុស្សធម្មតាគួរតែសម្រេចបាន និងអ្វីដែលមនុស្សពេញវ័យគួរតែចាត់ចែងដោយខ្លួនឯង ដូចជាតើមនុស្សពេញវ័យគួរក្រោកពីគេងនៅម៉ោងប៉ុន្មាននៅពេលព្រឹក គួរញ៉ាំបាយប៉ុន្មានពេល និងគួរធ្វើការប៉ុន្មានម៉ោងក្នុងមួយថ្ងៃ ហើយពេលណាដែលពួកគេគួរតែបោកគក់សម្លៀកបំពាក់កខ្វក់របស់ពួកគេជាដើម អ្នកត្រូវតែចាត់ចែងរឿងទាំងនេះដោយខ្លួនឯង ហើយមិនចាំបាច់ឱ្យអ្នកសួរនរណាម្នាក់ផ្សេងទៀតអំពីរឿងទាំងនេះទេ។ ប្រសិនបើអ្នកសួរអ្នកដទៃអំពីគ្រប់រឿង ហើយមិនយល់អ្វីសោះ តើនេះមិនមែនមានន័យថា អ្នកមានខួរក្បាលមិនគ្រប់ទឹក ហើយថាអ្នកជាមនុស្សល្ងីល្ងើទេឬអី? តើវាមិនមែនមានន័យថា អ្នកមិនចេះមើលថែខ្លួនឯងទេឬអី? តើមនុស្សបែបនេះអាចធ្វើជាអ្នកដឹកនាំបានទេ? តើពួកគេមិនមែនជាអ្នកដឹកនាំក្លែងក្លាយទេឬអី? មនុស្សបែបនេះគួរតែត្រូវបានបណ្ដេញចេញ។ មនុស្សបែបនេះនៅតែចង់តោងជាប់នឹងឋានៈរបស់ខ្លួន ហើយមិនព្រមចុះចេញពីតំណែងទៀត ហើយពួកគេនៅតែចង់ធ្វើជាអ្នកដឹកនាំដដែល! បន្ទាប់ពីអ្នកដឹកនាំក្លែងក្លាយខ្លះត្រូវបានបណ្ដេញចេញ ពួកគេមានអារម្មណ៍ថាពួកគេរងអយុត្តិធម៌ ហើយយំមិនឈប់។ ពួកគេយំរហូតដល់ភ្នែកទាំងពីរហើម។ ហេតុអ្វីបានជាពួកគេយំ? ពួកគេមិនដឹងថាខ្លួនឯងជាស្អីផង។ នៅពេលដែលខ្ញុំនិយាយថា សេចក្ដីតម្រូវរបស់ខ្ញុំចំពោះមនុស្សមិនខ្ពស់ អ្វីដែលខ្ញុំចង់មានន័យនោះគឺថា អ្វីដែលតម្រូវឱ្យអ្នកធ្វើ គឺជាអ្វីដែលអ្នកអាចសម្រេចបាន ផ្លូវត្រូវបានត្រួសត្រាយរួចហើយសម្រាប់អ្នក ហើយវិសាលភាពត្រូវបានកំណត់រួចហើយ ហើយសេចក្ដីសម្រេចចិត្តត្រូវបានធ្វើរួចហើយ អ្នកគ្រាន់តែត្រូវធ្វើវាប៉ុណ្ណោះ។ វាប្រៀបដូចជាការញ៉ាំបាយអ៊ីចឹង៖ អង្ករ បន្លែ គ្រឿងទេសគ្រប់ប្រភេទ ឆ្នាំង និងចង្ក្រាន ត្រូវបានរៀបចំរួចរាល់សម្រាប់អ្នក ហើយអ្វីដែលអ្នកត្រូវធ្វើ គឺគ្រាន់តែរៀនពីរបៀបធ្វើម្ហូបប៉ុណ្ណោះ នេះគឺជាអ្វីដែលមនុស្សពេញវ័យត្រូវធ្វើ និងត្រូវសម្រេចឱ្យបាន។ ប្រសិនបើអ្នកមិនអាចសម្រេចការនេះបានទេ នោះអ្នកគឺជាមនុស្សល្ងីល្ងើ ហើយអ្នកមិនអាចរាប់បញ្ចូលក្នុងកម្រិតបញ្ញារបស់មនុស្សពេញវ័យធម្មតាបានទេ។ អ្នកដឹកនាំមួយចំនួនមិនមានសមត្ថភាពធ្វើការងារជាក់ស្តែងនេះទេ ដូច្នេះពួកគេត្រូវតែត្រូវបានបណ្ដេញចេញ។ ដូច្នេះ តើយើងអាចកំណត់និយមន័យ និងកំណត់ថាតើនរណាម្នាក់មានសមត្ថភាពធ្វើការងារបែបនេះដោយរបៀបណា? ប្រសិនបើអ្នកមានបញ្ញា និងគុណសម្បត្តិជាមនុស្សពេញវ័យ ហើយអ្នកមានសតិសម្បជញ្ញៈ និងស្មារតីទទួលខុសត្រូវដែលមនុស្សពេញវ័យគួរតែមាន នោះអ្នកគួរតែអាចធ្វើការងារបែបនេះបាន។ ប្រសិនបើអ្នកមិនអាច ឬអ្នកមិនធ្វើវាទេ នោះអ្នកគឺជាអ្នកដឹកនាំក្លែងក្លាយ។ នោះហើយជារបៀបកំណត់រឿងនេះ ហើយការកំណត់តាមរបៀបនេះ គឺត្រឹមត្រូវ។ នេះមិនមែនជាការកាត់ទោស ឬការវិនិច្ឆ័យលើមនុស្សទេ ដូច្នេះតើវាតឹងរ៉ឹងហួសហេតុពេកដែរឬទេ? ការពិតត្រូវបានបង្ហាញនៅទីនេះហើយ ហើយការនេះមិនតឹងរ៉ឹងទាល់តែសោះ។

II. អ្នកដឹកនាំក្លែងក្លាយដែលមានគុណសម្បត្តិអន់

អម្បាញ់មិញនេះ យើងបានប្រកបគ្នារួចហើយអំពីការបង្ហាញចេញដែលអ្នកដឹកនាំក្លែងក្លាយមួយប្រភេទមាន ទាក់ទងនឹងការរាយការណ៍ និងការស្វែងរកផ្លូវដោះស្រាយចំពោះសេចក្ដីងឿងឆ្ងល់ និងការលំបាកដែលជួបប្រទះនៅក្នុងការងារបានទាន់ពេលវេលា ព្រមទាំងមូលហេតុដែលមនុស្សប្រភេទនេះមិនអាចបំពេញទំនួលខុសត្រូវជាអ្នកដឹកនាំ និងអ្នកធ្វើការបាន។ មនុស្សប្រភេទនេះគឺជាមនុស្សក្លែងក្លាយខាងវិញ្ញាណ។ ដោយសារតែពួកគេមិនអាចរកឃើញសេចក្ដីងឿងឆ្ងល់ និងការលំបាកនៅក្នុងការងារ ទើបពួកគេមិនអាចបំពេញទំនួលខុសត្រូវនេះបានឡើយ។ នេះគឺជាមនុស្សមួយប្រភេទ។ នៅមានមនុស្សមួយប្រភេទទៀត៖ ពួកគេគឺដូចគ្នាទៅនឹងមនុស្សក្លែងក្លាយខាងវិញ្ញាណទាំងនោះដែរ គឺពួកគេក៏មិនអាចរកឃើញបញ្ហាដែលមាននៅក្នុងការងារដែរ ហើយហេតុនេះហើយបានជាពួកគេមិនអាចរាយការណ៍អំពីបញ្ហាទាំងនោះទៅខាងលើ និងស្វែងរកដំណោះស្រាយពីខាងលើបានទាន់ពេលវេលាដែរ។ មនុស្សប្រភេទនេះក៏រវល់នឹងការងារដែរ ពួកគេរវល់ពេញមួយថ្ងៃដោយមិនទំនេរដៃឡើយ។ ពួកគេរវល់នឹងការផ្តល់សេចក្តីអធិប្បាយ រវល់នឹងការទៅសួរសុខទុក្ខបងប្អូនប្រុសស្រីនៅកន្លែងផ្សេងៗ រវល់នឹងការចាត់ចែងការងារ ហើយថែមទាំងរវល់នឹងការទិញសម្ភារៈគ្រប់ប្រភេទសម្រាប់កិច្ចការរបស់ពួកជំនុំទៀតផង។ ប្រសិនបើមាននរណាម្នាក់ឈឺ ពួកគេជួយរកគ្រូពេទ្យឱ្យ។ ប្រសិនបើមាននរណាម្នាក់មានការលំបាកនៅផ្ទះ ពួកគេជួយដោយការចាត់ចែងជំនួយសង្គ្រោះ។ ប្រសិនបើមាននរណាម្នាក់ស្ថិតក្នុងសភាពមិនល្អ ពួកគេផ្តួចផ្ដើមគំនិតជួយគាំទ្រ និងជួយដោះស្រាយបញ្ហារបស់អ្នកទាំងនោះយ៉ាងសកម្ម។ សរុបសេចក្ដីមក ពួកគេតែងតែរវល់នឹងកិច្ចការទូទៅមួយចំនួន។ ពួកគេមិនយកចិត្តទុកដាក់ចំពោះកិច្ចការជាក់ស្ដែងរបស់ពួកជំនុំ កិច្ចការផ្សាយដំណឹងល្អ និងបញ្ហានានានៅក្នុងជីវិតពួកជំនុំឡើយ។ ជារៀងរាល់ថ្ងៃ ពួកគេធ្វើឱ្យខ្លួនឯងនឿយហត់នឹងការរត់ចុះរត់ឡើង ហើយពួកគេរវល់តែនឹងការចាត់ចែង និងដោះស្រាយកិច្ចការរបស់ពួកជំនុំ និងរឿងផ្ទាល់ខ្លួនរបស់បងប្អូនប្រុសស្រី។ ពួកគេគិតថា ក្នុងនាមជាអ្នកដឹកនាំ ពួកគេគួរតែបំពេញកិច្ចការទាំងនេះ ប៉ុន្តែពួកគេមិនដែលដឹងថា តើកិច្ចការសំខាន់របស់អ្នកដឹកនាំគឺជាអ្វីឡើយ ហើយទោះបីជាពួកគេខិតខំធ្វើការយ៉ាងណាក៏ដោយ ក៏ពួកគេនៅតែរកមិនឃើញបញ្ហាជាក់ស្ដែង និងបញ្ហាសំខាន់ៗដែលមាននៅក្នុងពួកជំនុំដែរ។ ហេតុនេះហើយ នៅពេលដែលមានការរំខាន និងការរារាំងកើតឡើងនៅក្នុងជីវិតពួកជំនុំ ហើយនៅពេលដែលរាស្ដ្ររើសតាំងរបស់ព្រះជាម្ចាស់ជួបប្រទះការលំបាកក្នុងការចូលទៅក្នុងជីវិត អ្នកដឹកនាំទាំងនេះមិនអាចដោះស្រាយរឿងទាំងនេះបានទាន់ពេលវេលាឡើយ។ ទោះបីជាពួកគេរវល់នឹងការធ្វើការ និងមិនទំនេរដៃសោះជារៀងរាល់ថ្ងៃក៏ដោយ តើពួកគេអាចសម្រេចបានអ្វីខ្លះទៅ តាមរយៈការរវល់ដល់កម្រិតនេះ? មានបញ្ហាជាច្រើននៅក្នុងកិច្ចការរបស់ពួកជំនុំ ប៉ុន្តែពួកគេមិនអាចរកឃើញបញ្ហាទាំងនោះឡើយ។ មើលពីខាងក្រៅ ពួកគេហាក់ដូចជាឧស្សាហ៍ព្យាយាម មានមនសិការនិងមិនទំនេរដៃឡើយ ប៉ុន្តែបញ្ហានៅក្នុងការងារចេះតែកើតឡើងបន្តបន្ទាប់គ្នា ហើយពួកគេរវល់តែនឹងការជួសជុលចន្លោះប្រហោង រវល់តែនឹងការដោះស្រាយ «បញ្ហាស្មុគស្មាញ និងលំបាក» គ្រប់បែបយ៉ាង និងដោះស្រាយជាមួយមនុស្សអាក្រក់គ្រប់ប្រភេទ ព្រមទាំងមនុស្សដែលបង្កការរំខាន និងការបង្អាក់ ដែលលេចឡើងនៅក្នុងពួកជំនុំ។ ពួកគេធ្វើឱ្យខ្លួនឯងរវល់នឹងកិច្ចការបែបនេះ ប៉ុន្តែពួកគេមិនអាចសម្គាល់ សូម្បីតែបញ្ហាដែលជាមូលដ្ឋានបំផុតបានឡើយ។ ពួកគេមិនអាចសម្គាល់ឱ្យបានច្បាស់ឡើយថា អ្វីទៅជាភាពជាមនុស្សល្អ និងអ្វីទៅជាភាពជាមនុស្សអាក្រក់ អ្វីទៅជាគុណសម្បត្តិល្អ និងអ្វីទៅជាគុណសម្បត្តិអន់ អ្វីទៅជាការមានទេពកោសល្យ និងចំណេះដឹងពិតប្រាកដ និងអ្វីទៅជាការមានអំណោយទាន។ ពួកគេក៏មិនអាចមើលធ្លុះដែរថា តើមនុស្សប្រភេទណាដែលដំណាក់ព្រះជាម្ចាស់បណ្ដុះបណ្ដាល និងមនុស្សប្រភេទណាដែលដំណាក់ព្រះជាម្ចាស់ជម្រុះចោល មនុស្សណាដែលដេញតាមសេចក្ដីពិត និងមនុស្សណាដែលមិនដេញតាម មនុស្សណាដែលសុខចិត្តបំពេញភារកិច្ចរបស់ខ្លួន និងមនុស្សណាដែលមិនបំពេញភារកិច្ចរបស់ខ្លួន មនុស្សណាដែលអាចត្រូវបានធ្វើឱ្យគ្រប់លក្ខណ៍ក្លាយជារាស្ដ្ររបស់ព្រះជាម្ចាស់ និងមនុស្សណាដែលជាអ្នកធ្វើការដោយកម្លាំង ជាដើម។ ពួកគេចាត់ទុកអស់អ្នកដែលចេះតែនិយាយអួត និងនិយាយទ្រឹស្ដីឥតប្រយោជន៍ ប៉ុន្តែមិនអាចធ្វើការងារជាក់ស្ដែងបាន ថាជាមុខសញ្ញាសំខាន់សម្រាប់ការបណ្ដុះបណ្ដាល ហើយពួកគេចាត់ចែងឱ្យអ្នកទាំងនោះបំពេញការងារ និងផ្ទុកផ្ដាក់ការងារសំខាន់ៗដល់អ្នកទាំងនោះ ផ្ទុយទៅវិញ ពួកគេពន្យារពេលក្នុងការដំឡើងឋានៈ និងការបណ្ដុះបណ្ដាលដល់អស់អ្នកដែលមានការយល់ដឹងដ៏បរិសុទ្ធ មានគុណសម្បត្តិ និងសមត្ថភាពយល់ពីសេចក្ដីពិត ដោយគ្រាន់តែអ្នកទាំងនោះមិនទាន់បានជឿលើព្រះជាម្ចាស់យូរ ឬបានបញ្ចេញឱ្យឃើញនិស្ស័យក្រអឺតក្រទមប៉ុណ្ណោះ។ បញ្ហាបែបនេះ ជារឿយៗកើតឡើងនៅក្នុងពួកជំនុំ ហើយរឿងនេះមានផលប៉ះពាល់ដល់វឌ្ឍនភាពនៃកិច្ចការរបស់ពួកជំនុំ។ ទាំងនេះគឺជាបញ្ហាពិតប្រាកដ ប៉ុន្តែអ្នកដឹកនាំប្រភេទនេះមិនអាចមើលឃើញ ឬរកឃើញបញ្ហាទាំងនេះឡើយ ហើយថែមទាំងមិនដឹងខ្លួនទាល់តែសោះអំពីបញ្ហាទាំងនេះទៀតផង។ នៅពេលដែលមនុស្សអាក្រក់បង្កការរំខាន និងការបង្អាក់ ពួកគេផ្ដល់ឱកាសឱ្យអ្នកទាំងនោះទទួលការពិនិត្យអង្កេត និងឆ្លុះបញ្ចាំងពីខ្លួនឯង ផ្ទុយទៅវិញ នៅពេលដែលអ្នកដទៃដែលមិនមែនជាមនុស្សអាក្រក់ ធ្វើខុសតិចតួចម្ដងម្កាល ដោយសារតែពួកគេនៅក្មេង និងមិនចេះដឹង ហើយធ្វើសកម្មភាពដោយគ្មានគោលការណ៍ ដែលកំហុសទាំងនោះមិនមែនជាបញ្ហានៃគោលការណ៍នោះទេ ពោលអ្នកដឹកនាំប្រភេទនេះបែរជាចាត់ទុកកំហុសទាំងនេះថាជាអំពើបាបដែលមិនអាចអត់ទោសឱ្យបាន ហើយបណ្ដេញអ្នកទាំងនោះឱ្យទៅផ្ទះវិញ។ អ្នកដឹកនាំក្លែងក្លាយប្រភេទនេះរវល់នឹងការងារជារៀងរាល់ថ្ងៃ ហើយមើលពីខាងក្រៅទៅ ពួកគេហាក់ដូចជាបញ្ចេញកម្លាំងខ្លាំង និងចំណាយពេលវេលារបស់ពួកគេច្រើនណាស់ ប៉ុន្តែទោះបីជាពួកគេធ្វើការយ៉ាងណាក៏ដោយ ក៏គ្មាននរណាម្នាក់ទទួលបានការផ្គត់ផ្គង់ជីវិតពិតប្រាកដពីការងារនោះឡើយ។ មិនថារាស្ដ្ររើសតាំងរបស់ព្រះជាម្ចាស់មានបញ្ហា និងការលំបាកអ្វីនោះទេ អ្នកដឹកនាំក្លែងក្លាយប្រភេទនេះមិនអាចដោះស្រាយបញ្ហាទាំងនោះដោយការប្រកបគ្នាអំពីសេចក្ដីពិតបានឡើយ ហើយអ្វីៗដែលពួកគេអាចធ្វើបាន គឺគ្រាន់តែដាស់តឿនពួកគេដោយចិត្តស្រឡាញ់ និងផ្សាយពាក្យពេចន៍ និងគោលលទ្ធិ ដើម្បីលើកទឹកចិត្តរាស្ដ្ររើសតាំងរបស់ព្រះជាម្ចាស់ប៉ុណ្ណោះ។ ហេតុនេះហើយ នៅក្រោមការដឹកនាំរបស់មនុស្សបែបនេះ រាស្ដ្ររើសតាំងរបស់ព្រះជាម្ចាស់មិនទទួលបានការផ្គត់ផ្គង់ជីវិតឡើយ ពួកគេគ្រាន់តែជឿលើព្រះជាម្ចាស់ និងបំពេញភារកិច្ចរបស់ខ្លួនដោយផ្អែកលើភាពក្លៀវក្លាប៉ុណ្ណោះ ហើយមិនមានការចូលទៅក្នុងជីវិតឡើយ។ តើពួកគេអាចបន្តបែបនេះបានយូរប៉ុនណាទៅ? ជាលទ្ធផល មនុស្សមួយចំនួនជារឿយៗមានភាពអវិជ្ជមាន និងទន់ខ្សោយ ហើយតែងតែទន្ទឹងរង់ចាំថ្ងៃរបស់ព្រះជាម្ចាស់មកដល់ ហើយ ចក្ខុវិស័យកាន់តែប្រែជាមិនច្បាស់លាស់សម្រាប់ពួកគេ ហើយនៅពេលដែលពួកគេជួបប្រទះបញ្ហា ពួកគេចាប់ផ្ដើមមានសញ្ញាណ និងការយល់ច្រឡំអំពីព្រះជាម្ចាស់ ហើយអ្នកខ្លះថែមទាំងចាប់ផ្ដើមសង្ស័យលើព្រះជាម្ចាស់ និងប្រយ័ត្នប្រយែងចំពោះព្រះអង្គទៀតផង។ នៅពេលប្រឈមមុខនឹងបញ្ហាទាំងនេះ អ្នកដឹកនាំក្លែងក្លាយពិតជាមិនអាចដោះស្រាយបានទាល់តែសោះ ហើយអ្វីៗដែលពួកគេធ្វើគឺគ្រាន់តែគេចវេះពីបញ្ហាទាំងនោះប៉ុណ្ណោះ។ ពួកគេមិនដែលអានព្រះបន្ទូលរបស់ព្រះជាម្ចាស់ ឬអធិស្ឋានទៅកាន់ព្រះជាម្ចាស់ជាមួយរាស្ដ្ររើសតាំងរបស់ព្រះជាម្ចាស់ ដើម្បីស្វែងរកសេចក្ដីពិត និងដោះស្រាយបញ្ហាឡើយ គឺពួកគេមិនដែលបំពេញកិច្ចការនេះទេ។ ជារៀងរាល់ថ្ងៃ ពួកគេគ្រាន់តែធ្វើឱ្យខ្លួនឯងរវល់នឹងកិច្ចការទូទៅមួយចំនួន និងរឿងរ៉ាវខាងក្រៅខ្លះៗ ដែលជារឿងរ៉ាវដែលគ្មានពាក់ព័ន្ធអ្វីទាល់តែសោះនឹងការចូលទៅក្នុងជីវិត ឬសេចក្ដីពិត។ ពួកគេគិតថា ឱ្យតែពួកគេរវល់នឹងការធ្វើការ នោះមានន័យថាពួកគេកំពុងបំពេញភារកិច្ចរបស់ខ្លួន និងបំពេញទំនួលខុសត្រូវរបស់ខ្លួនហើយ ហើយថាពួកគេមិនអាចជាអ្នកដឹកនាំក្លែងក្លាយឡើយ។ តាមពិតទៅ ការដែលពួកគេធ្វើឱ្យខ្លួនឯងរវល់នឹងកិច្ចការទូទៅទាំងនេះ មិនបានជួយបងប្អូនប្រុសស្រីឱ្យមានការរីកចម្រើននៅក្នុងជីវិតទាល់តែសោះ កុំថាឡើយអាចឱ្យរាស្ដ្ររើសតាំងរបស់ព្រះជាម្ចាស់ចូលទៅក្នុងតថភាពនៃសេចក្ដីពិតបាននោះ។ ប្រាប់ខ្ញុំមកមើល៍ តើគុណសម្បត្តិរបស់អ្នកដឹកនាំក្លែងក្លាយប្រភេទនេះមិនមានបញ្ហាទេឬអី? ពួកគេមិនអាចមើលធ្លុះអ្វីមួយទាល់តែសោះ ហើយពួកគេគិតថា ឱ្យតែពួកគេរវល់នឹងការធ្វើការ នោះបញ្ហាទាំងអស់នឹងរលាយបាត់ទៅ ហើយត្រូវបានដោះស្រាយដោយប្រយោល។ តើមនុស្សទាំងនេះមិនល្ងីល្ងើខ្លាំងពេកទេឬ? តើគុណសម្បត្តិរបស់ពួកគេមិនអន់ខ្លាំងពេកទេឬ? ពួកគេមិនអាចមើលធ្លុះអ្វីមួយទាល់តែសោះ ពួកគេមិនអាចធ្វើការងារជាក់ស្តែងណាមួយបានឡើយ ហើយនេះធ្វើឱ្យពួកគេក្លាយជាអ្នកដឹកនាំក្លែងក្លាយ និងអ្នកធ្វើការក្លែងក្លាយយ៉ាងពិតប្រាកដ។ នេះគឺជារឿងដែលងាយស្រួលសម្គាល់បំផុត។

អ្នកដឹកនាំក្លែងក្លាយ និងអ្នកធ្វើការក្លែងក្លាយមានវត្តមាននៅក្នុងពួកជំនុំគ្រប់ទីកន្លែងសព្វថ្ងៃនេះ។ ពួកគេគ្រាន់តែពឹងផ្អែកលើភាពក្លៀវក្លា របស់ខ្លួនក្នុងការធ្វើការ ហើយមិនមានការយល់ដឹងអំពីសេចក្ដីពិតទាល់តែសោះ។ ពួកគេមិនដឹងថា តើកិច្ចការរបស់អ្នកដឹកនាំ ឬអ្នកធ្វើការគឺជាអ្វីឡើយ ហើយពួកគេក៏មិនមានសមត្ថភាពក្នុងការប្រកបគ្នាអំពីសេចក្ដីពិត ដើម្បីដោះស្រាយបញ្ហាដែរ គឺពួកគេគ្រាន់តែចំណាយពេលពេញមួយថ្ងៃធ្វើឱ្យខ្លួនឯងរវល់នឹងកិច្ចការទូទៅមួយចំនួនដោយងងឹតងងល់ប៉ុណ្ណោះ។ ឧទាហរណ៍ ឧបមាថាពួកជំនុំត្រូវការទិញសម្ភារៈមួយ។ នេះមិនមែនជាកិច្ចការធំដុំនោះទេ គឺគ្រាន់តែត្រូវចាត់ចែងនរណាម្នាក់ដែលមានចំណេះដឹងក្នុងផ្នែកដែលពាក់ព័ន្ធនោះឱ្យទៅទិញវា គឺបានហើយ។ ប៉ុន្តែ អ្នកដឹកនាំក្លែងក្លាយខ្លាចចំណាយប្រាក់ច្រើនពេក ដូច្នេះហើយ ពួកគេក៏ចាត់ចែងឱ្យនរណាម្នាក់ទៅមើលកន្លែងជាច្រើន ដើម្បីទិញរបស់ដែលថោកបំផុត។ លទ្ធផលនៃរឿងនេះគឺថា ពួកគេបានទិញផលិតផលថោកមួយ ដែលខូចបន្ទាប់ពីប្រើបានតែពីរបីថ្ងៃប៉ុណ្ណោះ ហើយពួកគេត្រូវទៅទិញមួយទៀត។ ពួកគេមិនត្រឹមតែមិនបានសន្សំប្រាក់ប៉ុណ្ណោះទេ ប៉ុន្តែផ្ទុយទៅវិញ ពួកគេបែរជាចំណាយប្រាក់កាន់តែច្រើនទៅវិញ។ តើនេះជារបៀបចាត់ចែងកិច្ចការដែលមានគោលការណ៍ដែរឬទេ? មិនចាំបាច់ទិញម៉ាកល្បីៗនោះទេ នៅពេលទិញរបស់របរ ប៉ុន្តែអ្វីដែលសមរម្យត្រូវធ្វើ គឺយ៉ាងហោចណាស់ ត្រូវទិញរបស់ដែលមានគុណភាពសមរម្យ និងអាចប្រើប្រាស់បាន។ អ្នកដឹកនាំក្លែងក្លាយខ្វល់ខ្វាយច្រើនណាស់អំពីកិច្ចការទូទៅ ហើយរឿងនេះមិនមានអ្វីខុសនោះទេ។ ប៉ុន្តែ ពួកគេមិនយកចិត្តទុកដាក់ចំពោះកិច្ចការសំខាន់ៗរបស់ដំណាក់ព្រះជាម្ចាស់ឡើយ ហើយនេះគឺជាកំហុសដ៏ធំមួយ គឺពួកគេមិនបានបំពេញកិច្ចការសំខាន់ៗឡើយ។ ផ្នែកកិច្ចការ ដូចជាកិច្ចការផ្សាយដំណឹងល្អ កិច្ចការផលិតភាពយន្ត កិច្ចការខាងអត្ថបទ កិច្ចការវីដេអូទីបន្ទាល់តាមរយៈបទពិសោធ និងកិច្ចការនៃការធ្វើការកែសម្រួលដល់បុគ្គលិកដែលជាអ្នកដឹកនាំ និងអ្នកធ្វើការ សុទ្ធតែសំខាន់ទាំងអស់ ប៉ុន្តែអ្នកដឹកនាំក្លែងក្លាយមិនគិតថាកិច្ចការទាំងនេះសំខាន់នោះទេ ហើយពួកគេទុកផ្នែកកិច្ចការទាំងនេះមួយឡែក និងមិនអើពើនឹងកិច្ចការទាំងនេះឡើយ។ ពួកគេមានគុណសម្បត្តិមិនគ្រប់គ្រាន់ និងមិនដឹងពីរបៀបធ្វើការ ប៉ុន្តែពួកគេក៏មិនព្យាយាមរៀនសូត្រដែរ ផ្ទុយទៅវិញ ពួកគេគិតថា «ឱ្យតែមាននរណាម្នាក់ទទួលខុសត្រូវលើកិច្ចការនេះ គឺបានហើយ។ ប្រាកដណាស់ គេមិនត្រូវការខ្ញុំទៀតទេមែនទេ? ខ្ញុំចាត់ចែងកិច្ចការសំខាន់ៗ។ រឿងទាំងនេះគ្រាន់តែជារឿងតូចតាចដែលខ្ញុំមិនចាំបាច់ខ្វល់នោះទេ។ នៅពេលដែលខ្ញុំបានប្រាប់ពួកគេអំពីគោលការណ៍រួចហើយ នោះកិច្ចការរបស់ខ្ញុំចប់រួចរាល់ហើយ»។ អ្នកដឹកនាំក្លែងក្លាយមើលពីខាងក្រៅហាក់ដូចជារវល់ខ្លាំងណាស់ ប៉ុន្តែនៅពេលដែលអ្នកពិនិត្យមើលរឿងដែលពួកគេរវល់ធ្វើនោះ គ្មានរឿងណាមួយជាកិច្ចការសំខាន់របស់ពួកជំនុំឡើយ គ្មានរឿងណាមួយជាកិច្ចការដែលផ្គត់ផ្គង់ដល់ជីវិតរបស់មនុស្សឡើយ ហើយគ្មានរឿងណាមួយជាកិច្ចការដែលពាក់ព័ន្ធនឹងការប្រើប្រាស់សេចក្ដីពិតដើម្បីដោះស្រាយបញ្ហាឡើយ។ រឿងដែលពួកគេធ្វើឱ្យខ្លួនឯងរវល់នោះ គ្មានតម្លៃអ្វីទាល់តែសោះ ហើយអ្នកដឹកនាំក្លែងក្លាយទាំងនេះគ្រាន់តែធ្វើឱ្យខ្លួនឯងរវល់ដោយងងឹតងងល់ប៉ុណ្ណោះ។ ពួកគេមិនដឹងថា តើអ្នកដឹកនាំ និងអ្នកធ្វើការគួរធ្វើកិច្ចការអ្វី ដើម្បីស្របតាមព្រះរាជបំណងរបស់ព្រះជាម្ចាស់ឡើយ ពួកគេគ្រាន់តែពឹងផ្អែកលើភាពក្លៀវក្លារបស់ខ្លួន ដើម្បីធ្វើឱ្យខ្លួនឯងរវល់នឹងកិច្ចការមួយចំនួនដែលពួកគេចូលចិត្តធ្វើប៉ុណ្ណោះ។​ពួកគេសាកសួរយ៉ាងលម្អិតអំពីរឿង​តូចតាចដែល​មិនពាក់ព័ន្ធ​នឹងកិច្ចការរបស់ពួកជំនុំ ដូចជាថាតើបងប្អូនប្រុសស្រីស្លៀកពាក់អ្វី ពួកគេមាន​​ម៉ូដសក់អ្វី របៀបដែលពួកគេទាក់ទងជាមួយអ្នកដទៃ និងរបៀបដែលពួកគេនិយាយ និងប្រព្រឹត្ត។ ពួកគេគិតថា នេះគឺជាការដែលពួកគេមានភាពរួសរាយរាក់ទាក់ និងងាយស្រួលទាក់ទង ហើយថាការដោះស្រាយបញ្ហានៅក្នុងជីវិតជាក់ស្ដែងរបស់មនុស្ស គឺជាអ្វីដែលអ្នកដឹកនាំគួរធ្វើ ជាអ្វីដែលភាពជាមនុស្សធម្មតាគួរមាន។ ប៉ុន្តែ ពួកគេមិនយកចិត្តទុកដាក់ចំពោះកិច្ចការសំខាន់ៗ ដូចជាកិច្ចការផ្សាយដំណឹងល្អ កិច្ចការផលិតភាពយន្ត កិច្ចការទំនុកបរិសុទ្ធ កិច្ចការខាងអត្ថបទ កិច្ចការរដ្ឋបាល កិច្ចការនៃការស្រោចស្រពអ្នកជឿថ្មី កិច្ចការនៃការបង្កើតពួកជំនុំ កិច្ចការនៃការដំឡើងឋានៈ និងការបណ្ដុះបណ្ដាលមនុស្ស ជាដើម។ ពួកគេមិនចូលរួមនៅក្នុងកិច្ចការណាមួយក្នុងចំណោមកិច្ចការទាំងនេះឡើយ ហើយពួកគេមិនតាមដានកិច្ចការទាំងនេះឡើយ ហាក់បីដូចជាកិច្ចការនេះគ្មានពាក់ព័ន្ធអ្វីនឹងពួកគេសោះ។ អ្នកដឹកនាំក្លែងក្លាយទាំងនេះមិនដោះស្រាយបញ្ហាជាច្រើនដែលកំពុងតែគរ នៅក្នុងពួកជំនុំឡើយ ពួកគេមិនដកហូតតំណែងអ្នកដឹកនាំក្លែងក្លាយដែលពួកគេគួរដកហូតតំណែងឡើយ ពួកគេមិនដាក់កំហិត ឬចាត់ចែងមនុស្សអាក្រក់ដែលប្រព្រឹត្តអំពើអាក្រក់ និងធ្វើអ្វីតាមតែចិត្តដែលធ្វើរឿងអាក្រក់ឡើយ ហើយពួកគេមិនប្រកបគ្នាអំពីសេចក្ដីពិត ដើម្បីដោះស្រាយបញ្ហានៃមនុស្សមួយចំនួនដែលធ្វើការឱ្យតែរួចពីដៃ ធូររលុង និងគ្មានវិន័យ ហើយធ្វើការយឺតយ៉ាវនៅក្នុងការបំពេញភារកិច្ចរបស់ខ្លួនឡើយ។ តើនេះជាបញ្ហាអ្វី? ពួកគេមិនស្វែងរកសេចក្ដីពិត ដើម្បីដោះស្រាយបញ្ហាជាក់ស្ដែងទាំងនេះឡើយ តើពួកគេជាមនុស្សដែលធ្វើកិច្ចការជាក់ស្តែងដែរឬ? កិច្ចការមិនសំខាន់ និងមិនពាក់ព័ន្ធដែលពួកគេបំពេញនោះ មានអារម្មណ៍ថាសំខាន់ និងចាំបាច់សម្រាប់ពួកគេនៅក្នុងចិត្តរបស់ពួកគេ។ ពួកគេធ្វើឱ្យខ្លួនឯងរវល់នឹងរឿងគ្មានតម្លៃទាំងនោះពេញមួយថ្ងៃ ដោយជឿថាពួកគេកំពុងបំពេញទំនួលខុសត្រូវរបស់ខ្លួន និងមានភាពស្មោះត្រង់ ប៉ុន្តែពួកគេមិនធ្វើកិច្ចការសំខាន់ សូម្បីតែមួយមុខ ដែលព្រះជាម្ចាស់បានផ្ទុកផ្ដាក់ដល់ពួកគេឡើយ តើមនុស្សបែបនេះមិនមែនជាអ្នកដឹកនាំក្លែងក្លាយទេឬអី? ពួកគេគឺស្មើនឹងប្រធានការិយាល័យសង្កាត់នៅក្នុងសង្គម ពួកគេគ្រាន់តែជាអ្នករវល់តែរឿងកំប៉ិកកំប៉ុកនៅក្នុងសង្កាត់ប៉ុណ្ណោះ អីចឹងតើពួកគេនៅតែជាអ្នកដឹកនាំ និងអ្នកធ្វើការរបស់ដំណាក់ព្រះជាម្ចាស់ទៀតឬ? ពួកគេគឺជាអ្នកដឹកនាំក្លែងក្លាយ និងអ្នកធ្វើការក្លែងក្លាយយ៉ាងពិតប្រាកដ។ តើមនុស្សប្រភេទនេះត្រូវបានកំណត់លក្ខណៈថាជាអ្នកដឹកនាំក្លែងក្លាយ និងអ្នកធ្វើការក្លែងក្លាយដោយសារមូលហេតុអ្វី? (ដោយសារតែគុណសម្បត្តិរបស់ពួកគេអន់ពេក ពួកគេមិនអាចធ្វើកិច្ចការជាក់ស្តែងបានឡើយ ហើយអ្វីៗដែលពួកគេអាចធ្វើបាន គឺគ្រាន់តែចាត់ចែងរឿងកំប៉ិកកំប៉ុកមួយចំនួនប៉ុណ្ណោះ។) នេះគឺជាមូលហេតុជាក់លាក់។ គុណសម្បត្តិរបស់មនុស្សទាំងនេះអន់ពេក។ មិនថាពួកគេស្ដាប់សេចក្តីអធិប្បាយច្រើនប៉ុនណា មិនថាពួកគេអានការរៀបចំការងារច្រើនប៉ុនណា មិនថាពួកគេបំពេញភារកិច្ចរបស់ខ្លួននៅក្នុងដំណាក់ព្រះជាម្ចាស់អស់រយៈពេលប៉ុន្មានឆ្នាំ ឬមិនថាពួកគេធ្វើជាអ្នកដឹកនាំអស់រយៈពេលប៉ុន្មានឆ្នាំនោះទេ ពួកគេមិនដែលដឹងថាពួកគេកំពុងធ្វើអ្វីឡើយ មិនដឹងថាអ្វីដែលពួកគេកំពុងធ្វើនោះត្រូវ ឬខុសឡើយ ឬមិនដឹងថាពួកគេ​កំពុងបំពេញទំនួលខុសត្រូវ​ដែលពួកគេ​គួរ​តែ​បំពេញ​ដែរឬទេ។ និយមន័យរបស់ពួកគេចំពោះស្លាក និងងារជាអ្នកដឹកនាំ និងអ្នកធ្វើការ គឺថាឱ្យតែពួកគេរវល់ គឺបានហើយ។ ដូចសត្វលាបង្វិលត្បាល់កិនអីចឹង ពួកគេចេះតែទាញរហូតទាល់តែពួកគេលែងអាច កម្រើកបានទៀត ហើយពួកគេចាត់ទុកថានេះគឺជាការបំពេញ ទំនួលខុសត្រូវរបស់ខ្លួន។ មិនថាពួកគេទាញទៅទិសដៅណានោះទេ ហើយមិនថាកម្លាំងដែលពួកគេបញ្ចេញក្នុងការទាញនោះត្រឹមត្រូវ ឬអត់នោះទេ ចំពោះពួកគេ ពួកគេកំពុងបំពេញទំនួលខុសត្រូវរបស់ខ្លួនហើយ។ មានបញ្ហាជាច្រើនដែលពួកគេមិនអាចមើលធ្លុះ ហើយពួកគេមិនព្យាយាមដោះស្រាយបញ្ហាទាំងនោះ ឬរាយការណ៍អំពីបញ្ហាទាំងនោះទៅខាងលើ និងស្វែងរកដំណោះស្រាយពីខាងលើឡើយ។ មិនថាពួកគេធ្វើការអស់រយៈពេលប៉ុន្មានឆ្នាំ ឬមិនថាពួកគេទាក់ទងជាមួយមនុស្សអស់រយៈពេលប៉ុន្មានឆ្នាំនោះទេ ពួកគេមិនទាំងដឹងផងថា តើការបង្ហាញចេញរបស់មនុស្សម្នាក់ គឺជាការបង្ហាញចេញរបស់អ្នកជឿ​ថ្មីម្នាក់ដែលមានមូលដ្ឋានគ្រឹះ​រាក់កំផែលនៅក្នុងជំនឿរបស់ខ្លួន និងមិនយល់ពីសេចក្ដីពិត ឬជាការបង្ហាញចេញរបស់អ្នកមិនជឿឡើយ ហើយពួកគេក៏មិនដឹងថាពួកគេគួរតែសម្គាល់ ឬកំណត់លក្ខណៈអ្នកទាំងនោះដោយរបៀបណាដែរ។ នៅពេលដែលមានមនុស្សពីរនាក់ដែលសុទ្ធតែស្ថិតក្នុងសភាពអវិជ្ជមាន ពួកគេមិនដឹងថាអ្នកណាមានតម្លៃគួរឱ្យបណ្ដុះបណ្ដាល និងអ្នកណាមិនមានតម្លៃនោះទេ នៅពេលដែលមនុស្សពីរនាក់ធ្វើការបែបឱ្យតែរួចពីដៃនៅក្នុងការបំពេញភារកិច្ចរបស់ខ្លួន ពួកគេមិនអាចប្រាប់បានថាអ្នកណាជាអ្នក​ដេញតាម​​សេចក្ដីពិត និងអ្នកណាជាអ្នកធ្វើការដោយកម្លាំងឡើយ អ្នកណាមានសមត្ថភាពក្នុងការចូលទៅក្នុងតថភាពនៃសេចក្ដីពិត និងអ្នកណាគ្មានតថភាពនៃសេចក្ដីពិតឡើយ។ ពួកគេមិនដឹងថាមនុស្សណាដែលមានសក្ដានុពលនឹងដើរតាមផ្លូវរបស់ពួកទទឹងនឹងព្រះគ្រីស្ទ នៅពេលដែលពួកគេក្លាយជាអ្នកដឹកនាំឡើយ ទោះបីជាពួកគេបានទាក់ទងជាមួយមនុស្សទាំងនេះអស់រយៈពេលជាច្រើនឆ្នាំក៏ដោយ។ មិនថាពួកគេចូលរួមនៅក្នុងកិច្ចការដែលគ្មានន័យច្រើនប៉ុនណា ឬមិនថាពួកគេបំពេញការងារដែលគ្មានប្រយោជន៍ច្រើនប៉ុនណា ឬមិនថាមានបញ្ហាច្រើនប៉ុនណានៅជុំវិញពួកគេនោះទេ ពួកគេមិនដឹងខ្លួនអំពីរឿងទាំងនោះឡើយ ហើយពួកគេមិនដឹងថាទាំងនេះគឺជាបញ្ហានោះទេ។ ដោយសារតែមនុស្សបែបនេះមានគុណសម្បត្តិអន់ មានគំនិតល្ងីល្ងើ និងគ្មានសមត្ថភាពក្នុងការបំពេញការងារ ទើបវាពិបាកខ្លាំងណាស់សម្រាប់ពួកគេក្នុងការបំពេញទំនួលខុសត្រូវជាអ្នកដឹកនាំ ឬអ្នកធ្វើការ។ ក្រៅពីអាចធ្វើកិច្ចការទូទៅធម្មតាមួយចំនួន អ្នកដឹកនាំ និងអ្នកធ្វើការទាំងនេះមិនមានសមត្ថភាពក្នុងការធ្វើអ្វីដែលពាក់ព័ន្ធនឹងកិច្ចការសំខាន់របស់ពួកជំនុំឡើយ ហើយពួកគេមិនអាចមើលឃើញ ឬដោះស្រាយបញ្ហាជាក់ស្តែង ណាមួយនៅក្នុងការងារបានឡើយ។ តើអ្នកដឹកនាំប្រភេទនេះដែលមានគុណសម្បត្តិបែបនេះ អាចមានតម្លៃគួរឱ្យបណ្ដុះបណ្ដាលដែរឬទេ? ពួកគេមិនទាំងដឹងថាអ្វីទៅជាសេចក្តីងឿងឆ្ងល់ ឬការលំបាកផង ហើយពួកគេកាន់តែមិនអាចដោះស្រាយរឿងទាំងនោះស្របតាមគោលការណ៍ទៅទៀត។ ទោះបីជាបញ្ហាដែលត្រូវបានជួបប្រទះនៅក្នុងកិច្ចការរបស់ពួកជំនុំគឺជាបញ្ហាដែលកើតមានជាញឹកញាប់ក៏ដោយ ក៏ពួកគេនៅតែមិនអាចសង្ខេប និងចាត់ថ្នាក់បញ្ហាទាំងនោះបានដែរ ហើយពួកគេក៏មិនដឹងពីរបៀបប្រកបគ្នាអំពីសេចក្ដីពិត ដើម្បីដោះស្រាយបញ្ហាទាំងនោះដែរ ពោលគឺអ្នកដឹកនាំក្លែងក្លាយប្រភេទនេះសុទ្ធតែមិនអាចចាត់ចែង ឬដោះស្រាយបញ្ហាទាំងនេះដែលតែងតែកើតឡើងនៅក្នុងពួកជំនុំបានឡើយ។ បញ្ហាធំបំផុតរបស់ពួកគេគឺមិនមែនថាពួកគេមិនសុខចិត្តលះបង់ ឬថាពួកគេខ្លាចរវល់ និងខ្លាចនឿយហត់នោះទេ ប៉ុន្តែផ្ទុយទៅវិញ គឺដោយសារតែពួកគេមានគុណសម្បត្តិអន់ មានគំនិតមិនច្បាស់លាស់ ហើយពួកគេមិនអាចធ្វើកិច្ចការសំខាន់ៗ និងកិច្ចការជាក់ស្តែងរបស់ពួកជំនុំបាន។ ផ្ទុយទៅវិញ ពួកគេគ្រាន់តែធ្វើកិច្ចការទូទៅមួយចំនួន ឬចូលចិត្តខ្វល់ខ្វាយពីរឿងមិនពាក់ព័ន្ធមួយចំនួន ហើយបន្ទាប់មក ពួកគេចង់ដើរតួ ជាអ្នកដឹកនាំ និងអ្នកធ្វើការ តើពួកគេមិនមែនជាមនុស្សល្ងីល្ងើដែលមានមហិច្ឆតា និងបំណងប្រាថ្នាធំពេកទេឬអី? អ្នកដឹកនាំដែលមានគុណសម្បត្តិអន់ សុទ្ធតែគ្មានសមត្ថភាពក្នុងការធ្វើកិច្ចការស្នូលរបស់ពួកជំនុំ ដែលជាកិច្ចការដែលពាក់ព័ន្ធនឹងគោលការណ៍សេចក្ដីពិត ឬកិច្ចការជំនាញដែលស្មុគស្មាញ ដូចជាកិច្ចការផ្សាយដំណឹងល្អ កិច្ចការនៃការស្រោចស្រពអ្នកជឿថ្មីនៅក្នុងពួកជំនុំ កិច្ចការផលិតភាពយន្ត កិច្ចការខាងអត្ថបទ និងកិច្ចការបុគ្គលិកដែលពាក់ព័ន្ធនឹងអ្នកដឹកនាំ និងអ្នកធ្វើការនៅកម្រិតផ្សេងៗ។ ហេតុអ្វីបានជាពួកគេគ្មានសមត្ថភាពក្នុងការធ្វើកិច្ចការនេះ? គឺដោយសារតែគុណសម្បត្តិរបស់ពួកគេអន់ពេក ហើយពួកគេមិនអាចក្ដាប់បាននូវគោលការណ៍ឡើយ ពួកគេសុទ្ធតែមិនអាចធ្វើកិច្ចការទាំងអស់នេះបាន ហើយគ្មានសមត្ថភាពក្នុងការរៀនពីរបៀបធ្វើកិច្ចការនេះឡើយ។ ឧទាហរណ៍ ឧបមាថាអ្នកដឹកនាំបែបនេះត្រូវបានប្រគល់មនុស្សប្រាំនាក់ឱ្យ ហើយត្រូវបានស្នើសុំឱ្យបែងចែកការងារដល់មនុស្សប្រាំនាក់នេះ ដោយផ្អែកលើកម្រិតវប្បធម៌ គុណសម្បត្តិ និងចំណុចខ្លាំង ព្រមទាំងចរិតលក្ខណៈរបស់ពួកគេ។ តើនេះជាកិច្ចការងាយស្រួលធ្វើដែរឬទេ? តើរឿងនេះមានពាក់ព័ន្ធអ្វីនឹងគុណសម្បត្តិរបស់អ្នកដឹកនាំ និងអ្នកធ្វើការដែរឬទេ? (មាន។) អ្នកដឹកនាំ និងអ្នកធ្វើការដែលមានគុណសម្បត្តិមធ្យម នឹងបែងចែកការងារបានត្រឹមត្រូវគួរសម បន្ទាប់ពីចំណាយពេលខ្លះក្នុងការសង្កេត ទាក់ទងនិងស្វែងយល់ពីមនុស្សទាំងប្រាំនាក់នោះ។ អ្នកដឹកនាំ និងអ្នកធ្វើការដែលមានគុណសម្បត្តិអន់ នឹងគិតថាមនុស្សប្រាំនាក់គឺច្រើនពេកហើយ នៅពេលដែលមានមនុស្សច្រើនពេក ពួកគេចាប់ផ្ដើមច្របូកច្របល់ ហើយមិនដឹងពីរបៀបបែងចែកការងារដល់អ្នកទាំងនោះឡើយ ហើយទោះបីជាពួកគេបែងចែកការងារដល់អ្នកទាំងនោះក៏ដោយ ក៏ពួកគេនឹងមិនដឹងនៅក្នុងចិត្តរបស់ខ្លួនដែរថា តើពួកគេកំពុងធ្វើរឿងនោះតាមរបៀបសមរម្យឬអត់។ នេះគឺនៅក្នុងទិដ្ឋភាពផ្នែកបុគ្គលិក។ ចំពោះការចាត់ចែងរឿងរ៉ាវវិញ ឧទាហរណ៍ ប្រសិនបើពួកគេត្រូវការចាត់ចែង និងដោះស្រាយរឿងពីរឬបីក្នុងពេលដំណាលគ្នា ពួកគេនឹងមិនដឹងពីរបៀបវិនិច្ឆ័យ និង​សម្គាល់ ទំនាក់ទំនងរវាងរឿងទាំងនេះឡើយ ហើយពួកគេក៏មិនអាចថ្លឹងថ្លែងបានដែរថា តើបញ្ហាមួយណាដែលពួកគេគួរដោះស្រាយមុន និងបញ្ហាមួយណាដែលអាចដោះស្រាយនៅពេលក្រោយ ដោយមិនបង្កឱ្យមានការយឺតយ៉ាវ។ ពោលគឺ ពួកគេមិនចេះថ្លឹងថ្លែងពីគុណប្រយោជន៍ និងគុណវិបត្តិឡើយ ពួកគេមិនចេះ រៀបចំអាទិភាពកិច្ចការតាមលំដាប់នៃភាពសំខាន់ និងភាពបន្ទាន់ឡើយ ហើយពួកគេមិនចេះដោះស្រាយបញ្ហាឡើយ។ ប៉ុន្តែ ដោយសារតែពួកគេជាអ្នកដឹកនាំ និងអ្នកធ្វើការ ទោះបីជាពួកគេមិនយល់ពីរឿងអ្វីមួយក៏ដោយ ក៏ពួកគេត្រូវតែធ្វើពុតជាយល់ដែរ ទោះបីជាពួកគេមិនយល់ច្បាស់ពីរឿងអ្វីមួយក៏ដោយ ក៏ពួកគេត្រូវតែធ្វើពុតជាយល់ច្បាស់ដែរ ហើយគ្មានអ្វីដែលពួកគេអាចធ្វើបានឡើយ ក្រៅពីខំប្រឹងទ្រាំ និងផ្សាយគោលលទ្ធិខ្លះៗដើម្បីឱ្យតែរួចពីដៃ ហើយនិយាយពាក្យដែលស្តាប់ទៅពីរោះៗពីរបីម៉ាត់ និងបញ្ចប់រឿងយ៉ាងប្រញាប់។ ពួកគេដឹងច្បាស់ណាស់ថា តើអ្វីដែលពួកគេនិយាយនោះត្រឹមត្រូវឬអត់ ថាតើវាស្របតាមគោលការណ៍ឬអត់ ថាតើវាអាចដោះស្រាយបញ្ហាបានឬអត់ ប៉ុន្តែពួកគេគ្រាន់តែចង់ឱ្យតែរួចពីដៃប៉ុណ្ណោះ។ ពួកគេដឹងច្បាស់ណាស់ថា ពួកគេនឹងមិនអាចដោះស្រាយបញ្ហាបានឡើយ តាមរយៈអ្វីដែលពួកគេកំពុងធ្វើ ប៉ុន្តែពួកគេនៅតែមិនរាយការណ៍អំពីបញ្ហាទាំងនោះទៅខាងលើដដែល ដូច្នេះហើយ ពួកគេចុងក្រោយក៏បង្កឱ្យមានការយឺតយ៉ាវដល់ការងារ ហើយត្រូវបានដកហូតតំណែង។ ប្រាប់ខ្ញុំមកមើល៍ តើមនុស្សទាំងនេះមិនមែនជាមនុស្សល្ងីល្ងើទេឬអី? នៅពេលដែលអ្នកដឹកនាំ និងអ្នកធ្វើការមួយចំនួនរាយការណ៍អំពីបញ្ហា ពួកគេរ៉ាយរ៉ាប់អំពីព្រឹត្តិការណ៍ចាស់ៗ និងមិនសំខាន់ទាំងអស់ដែលបានកន្លងផុតទៅ រហូតមកដល់បច្ចុប្បន្ន ហើយបន្ទាប់ពីពួកគេបាននិយាយរឿងជាច្រើនរួចហើយ អ្នកនៅតែត្រូវជួយពួកគេវិភាគ និងវិនិច្ឆ័យថាមានបញ្ហាអ្វីខ្លះ។ ពួកគេមិនទាំងយល់ពីរបៀបលើកឡើងអំពីបញ្ហាផង ហើយពួកគេអាចនិយាយរាប់ម៉ោង ដោយមិនពន្យល់ឱ្យបានច្បាស់ថា តើចំណុចសំខាន់ និងសារជាតិនៃបញ្ហាគឺជាអ្វីឡើយ។ អ្វីគ្រប់យ៉ាងដែលពួកគេនិយាយ គ្រាន់តែទាក់ទងនឹងរឿងរ៉ាវស្រាលៗ ប៉ុណ្ណោះ ហើយសុទ្ធតែជារឿងឥតន័យទាំងអស់! តើនេះមិនដោយសារតែ គុណសម្បត្តិរបស់ពួកគេអន់ពេក ហើយពួកគេមិនវៃឆ្លាតទេឬអី? តើមនុស្សដែលមានគុណសម្បត្តិសុខចិត្តស្ដាប់រឿងទាំងនេះដែរឬទេ? មនុស្សដែលពួកគេកំពុងនិយាយជាមួយគ្រាន់តែចង់ដឹងថា តើស្ថានភាពបច្ចុប្បន្ន និងការបង្ហាញចេញរបស់មនុស្សដែលពួកគេកំពុងរាយការណ៍នោះគឺជាអ្វី ហើយតើសភាពដែលពួកគេច្របូកច្របល់ និងមិនអាចដោះស្រាយបានគឺជាអ្វី។ ប៉ុន្តែ មនុស្សទាំងនេះតែងតែនិយាយអំពីកិច្ចការដែលបុគ្គលនោះបានធ្វើកាលពីអតីតកាល ហើយពួកគេមិននិយាយអំពីស្ថានភាពបច្ចុប្បន្នរបស់បុគ្គលនោះ ឬនិយាយពីសេចក្តីងឿងឆ្ងល់ និងបញ្ហាដែលពួកគេខ្លួនឯងមានឡើយ។ ពួកគេនិយាយរឿងជាច្រើន ហើយគ្មាននរណាម្នាក់អាចប្រាប់បានឱ្យប្រាកដថា តើពួកគេកំពុងនិយាយអំពីអ្វីឡើយ។ ទោះបីជាពួកគេចង់សួរសំណួរក៏ដោយ ក៏ពួកគេមិនដឹងថាត្រូវចាប់ផ្ដើមពីត្រង់ណាដែរ ពួកគេមិនដឹងពីរបៀបសម្តែងចេញតាមរបៀបដែលអាចមានប្រសិទ្ធភាព និងអនុញ្ញាតឱ្យមនុស្សយល់ពីពួកគេឡើយ គឺពួកគេមិនទាំងមាន​សមត្ថភាពក្នុងការរៀបចំភាសារបស់ខ្លួនផង។ តើនេះមិនមែនជាការបង្ហាញចេញនៃការមានគុណសម្បត្តិ​អន់ខ្លាំងទេឬអី? អ្នកដឹកនាំក្លែងក្លាយ​មួយចំនួនមានគុណសម្បត្តិអន់ ហើយនៅពេលដែលពួកគេរាយការណ៍អំពីបញ្ហាមួយ ពួកគេនិយាយរឿងឥតន័យ និងស្ដាប់មិនយល់ជាច្រើន ហើយបន្ទាប់មក ពួកគេគិតថា «ខ្ញុំបានផ្ដល់ព័ត៌មានយ៉ាងច្រើនដល់អ្នកហើយ មែនទេ? ខ្ញុំថែមទាំងបានប្រាប់អ្នកគ្រប់យ៉ាងអំពីអតីតកាល និងបច្ចុប្បន្ននៃបញ្ហានេះទៀតផង ដូច្នេះ តើអ្នកមិនអាចប្រាប់បានទេឬនៅពេលនេះថាខ្ញុំចង់សួរសំណួរអ្វី?» មិនថាអ្នកសួរពួកគេអ្វី ឬអ្នកណែនាំពួកគេយ៉ាងណានោះទេ ពួកគេមិនដឹងថាត្រូវនិយាយអ្វីឡើយ ហើយមិនអាចនិយាយចំណុចគន្លឹះនៃបញ្ហានោះបានឡើយ។ មិនមែនថាពួកគេខ្វះពាក្យពេចន៍ដើម្បីសម្តែងចេញនូវគំនិតរបស់ខ្លួន ឬថាពួកគេមានកម្រិតវប្បធម៌ទាបនោះទេ ប៉ុន្តែផ្ទុយទៅវិញ គឺដោយសារតែគុណសម្បត្តិរបស់ពួកគេអន់ ហើយពួកគេគ្មានគំនិត ដូច្នេះហើយ ពួកគេមិនដឹងពីរបៀបសម្តែងចេញនូវរឿងទាំងនេះឡើយ ចិត្តគំនិតរបស់ពួកគេច្រឡំបល់ ហើយពួកគេមិនអាចពន្យល់ពីខ្លួនឯងឱ្យបានច្បាស់លាស់ ដើម្បីឱ្យអ្នកដទៃអាចយល់ពីពួកគេបានឡើយ។ ពួកគេមានស្មារតីទទួល បន្ទុកខ្លះៗ ហើយនៅពេលពេលវេលាកន្លងទៅ ពួកគេចាប់ផ្ដើមមានការយល់ដឹងខ្លះៗអំពីបញ្ហាមួយចំនួន ប៉ុន្តែពួកគេមិនដឹងពីរបៀបសម្តែងចេញនូវបញ្ហាទាំងនោះឡើយ ពួកគេមិនអាចយល់ច្បាស់ថាតើសារជាតិនៃបញ្ហាទាំងនោះគឺជាអ្វីឡើយ កុំថាឡើយអាចសង្ខេបបញ្ហាទាំងនោះបាននោះ។ តើមនុស្សដែលមានគុណសម្បត្តិអន់ដល់កម្រិតនេះ អាច​ធ្វើការបាន​ដែរ​ឬ​ទេ? តើពួកគេអាចបំពេញទំនួលខុសត្រូវជាអ្នកដឹកនាំ និងអ្នកធ្វើការ​បានដែរឬទេ? ទេ ពួកគេមិនអាចទេ។ ទោះបីជាអ្នកផ្ដល់ពេលវេលា និងឱកាសដល់ពួកគេ ហើយអនុញ្ញាតឱ្យពួកគេរាយការណ៍ និងរៀបរាប់អំពីបញ្ហាក៏ដោយ ក៏ពួកគេមិនអាចធ្វើបានដែរ ដូច្នេះ តើអ្នកនៅតែអាចសន្ទនាជាមួយមនុស្សបែបនេះបានដែរឬទេ? តើពួកគេនៅតែអាចត្រូវបានប្រើប្រាស់បានដែរឬទេ? (ទេ។) ហេតុអ្វីបានជាពួកគេមិនអាចត្រូវបានប្រើប្រាស់បាន? ពួកគេមិនទាំងអាចនិយាយឱ្យបានច្បាស់លាស់ផង ហើយពួកគេមិនទាំងមានសភាវគតិអប្បបរមាបំផុតរបស់មនុស្សក្នុងការប្រើប្រាស់ភាសាដើម្បីសម្តែងចេញគំនិត យោបល់ និងឥរិយាបថរបស់ខ្លួនផង ដូច្នេះ តើពួកគេអាចធ្វើការអ្វីបានទៅ? ទោះបីជាពួកគេអាចមានចំណុចខ្លាំងខ្លះ មានភាពក្លៀវក្លាពិតប្រាកដ មានស្មារតីទទួលខុសត្រូវបន្តិចបន្តួច និងមានចិត្តត្រឹមត្រូវគួរសមក៏ដោយ ក៏គុណសម្បត្តិរបស់ពួកគេអន់ពេកដែរ ពួកគេមិនអាចរៀនអ្វីបានឡើយ មិនថាអ្នកបង្រៀនពួកគេយ៉ាងណាក៏ដោយ ហើយទោះបីជាអ្នកបង្រៀនពួកគេពីរបៀបនិយាយក៏ដោយ ក៏ពួកគេមិនអាចចាប់បានសោះ ដូច្នេះហើយ អ្នកនឹងប្រែជាមួម៉ៅ និងខឹងសម្បា។ នៅពេលដែលពួកគេនិយាយ ពួកគេនិយាយរញ៉េរញ៉ៃ ដែលធ្វើឱ្យអ្នកច្របូកច្របល់ ពួកគេមិនអាចនិយាយអ្វីឱ្យបានច្បាស់លាស់ឡើយ ហើយអ្វីដែលពួកគេនិយាយ គឺគ្រាន់តែជារឿងឥតន័យសុទ្ធសាធ។ រឿងដែលគួរឱ្យអាណិតបំផុតអំពីពួកគេ គឺថាពួកគេស្ដាប់ភាសាមនុស្សមិនយល់ ប៉ុន្តែពួកគេនៅតែបន្តធ្វើសកម្មភាពដោយងងឹតងងល់ដដែល ពួកគេនៅតែគិតថាពួកគេមានសមត្ថភាព ហើយពួកគេនៅតែរឹងទទឹង នៅពេលដែលអ្នកលួសកាត់ពួកគេ។ តើពួកគេអាចធ្វើការងារដឹកនាំបានល្អដោយរបៀបណាទៅ? នៅពេលដែលគុណសម្បត្តិរបស់អ្នកដឹកនាំ ឬអ្នកធ្វើការម្នាក់អន់ខ្លាំង រហូតដល់ថ្នាក់ពួកគេមិនមានសមត្ថភាពក្នុងការសម្តែងចេញពីខ្លួនឯងជាភាសា តើពួកគេនៅតែអាចមានសមត្ថភាពក្នុងការងារដែរឬទេ? (ទេ។) ហើយតើការមិនមានសមត្ថភាពក្នុងការងាររបស់ពួកគេមានន័យដូចម្តេច? វាមានន័យថា ពួកគេគ្មានសមត្ថភាពក្នុងការរកឃើញការលំបាក និងបញ្ហាដែលជួបប្រទះនៅក្នុងការងារបានទាន់ពេលវេលាឡើយ ហើយជាការពិតណាស់ វាមានន័យថា មិនថាមានបញ្ហាអ្វីកើតឡើងនៅក្នុងការងារនោះទេ ពួកគេមិនអាចដោះស្រាយបញ្ហាទាំងនោះបានទាន់ពេលវេលាឡើយ ហើយពួកគេក៏មិនអាចរាយការណ៍អំពីបញ្ហាទាំងនោះទៅខាងលើ និងស្វែងរកដំណោះស្រាយពីខាងលើបានទាន់ពេលវេលាដែរ រឿងនេះពិបាកខ្លាំងពេកសម្រាប់ពួកគេ ហើយពួកគេគ្មានសមត្ថភាពក្នុងការធ្វើវាឡើយ។ ចំពោះមនុស្សបែបនេះដែលមានគុណសម្បត្តិអន់ កិច្ចការនេះគឺពិបាកខ្លាំងណាស់សម្រាប់ពួកគេ វាប្រៀបដូចជាបង្ខំត្រីឱ្យរស់នៅលើគោកឬបង្ខំជ្រូកឱ្យឡើងដើមឈើអីចឹង ការធ្វើកិច្ចការនេះគឺពិបាកខ្លាំងណាស់សម្រាប់ពួកគេ។

មនុស្សខ្លះនិយាយថា «ខ្ញុំអាណិតមនុស្សទាំងនោះណាស់។ ពួកគេរវល់វិលមុខក្នុងការចាត់ចែងកិច្ចការគ្រប់ប្រភេទ ប៉ុន្តែចុងក្រោយ ពួកគេត្រូវបានកំណត់លក្ខណៈថាជាអ្នកដឹកនាំក្លែងក្លាយ ដោយសារតែគុណសម្បត្តិរបស់ពួកគេអន់។ ដូច្នេះ តើនេះមានន័យថា ការរងទុក្ខដែលពួកគេបានស៊ូទ្រាំសុទ្ធតែឥតប្រយោជន៍មែនទេ? តើនេះមិនមែនជាការប្រព្រឹត្តចំពោះមនុស្សដោយអយុត្តិធម៌ទេឬអី?» ការដកហូតតំណែងអ្នកដឹកនាំក្លែងក្លាយ មានន័យថាជាការទទួលខុសត្រូវចំពោះរាស្ដ្ររើសតាំងរបស់ព្រះជាម្ចាស់ និងចំពោះកិច្ចការរបស់ពួកជំនុំ ដូច្នេះ តើវាអាចជាការប្រព្រឹត្តចំពោះមនុស្ស ដោយអយុត្តិធម៌ដោយរបៀបណា? ប្រសិនបើអ្នកនៅតែទទូចចង់​ឱ្យ​អ្នក​ដឹកនាំ​ក្លែងក្លាយបន្តតួនាទីរបស់ខ្លួនជាអ្នកដឹកនាំ តើនេះមិនមែនជា​ការ​ធ្វើ​ឱ្យ​ខូច​ខាតដល់រាស្ដ្ររើសតាំងរបស់ព្រះជាម្ចាស់ទេឬអី? តើអ្នកចង់​មាន​ន័យ​ថា ការធ្វើឱ្យខូចខាតដល់រាស្ដ្ររើសតាំងរបស់ព្រះជាម្ចាស់មិនមែន​ជាការប្រព្រឹត្តចំពោះមនុស្សដោយអយុត្តិធម៌ទេឬអី? ដោយការដកហូតតំណែងអ្នកដឹកនាំក្លែងក្លាយ ដំណាក់ព្រះជាម្ចាស់មិនមែនកំពុងថ្កោលទោសអ្នកដឹកនាំក្លែងក្លាយនោះទេ ហើយក៏មិនមែនកំពុងបញ្ជូនអ្នកដឹកនាំក្លែងក្លាយនោះឱ្យចុះទៅនរកដែរ ប៉ុន្តែផ្ទុយទៅវិញ គឺកំពុងផ្ដល់ឱកាសឱ្យបុគ្គលនោះទទួលបានសេចក្ដីសង្គ្រោះ។ តើពួកគេអាចទទួលបានសេចក្ដីសង្គ្រោះដែរឬទេ ប្រសិនបើពួកគេនៅតែបន្តធ្វើជាអ្នកដឹកនាំក្លែងក្លាយ? តើលទ្ធផលចុងក្រោយរបស់ពួកគេនឹងទៅជាយ៉ាងណា? ហេតុអ្វីបានជាអ្នកមិនពិចារណាបញ្ហានេះតាមរបៀបនេះ? លើសពីនេះទៅទៀត តើគោលបំណងនៃការជឿលើព្រះជាម្ចាស់គឺជាអ្វី? ប្រាកដណាស់ ការធ្វើជាអ្នកដឹកនាំមិនមែនជាផ្លូវតែមួយគត់ដើម្បីទៅមុខនោះទេ មែនទេ? តើគ្មានភារកិច្ចផ្សេងទៀតដែលត្រូវធ្វើទេឬអី ប្រសិនបើមនុស្សម្នាក់មិនមែនជាអ្នកដឹកនាំ? តើគ្មានផ្លូវសម្រាប់រស់រានមានជីវិតទេឬអី សម្រាប់អស់អ្នកដែលមិនមែនជាអ្នកដឹកនាំ និងមានគុណសម្បត្តិអន់? (ទេ មិនមែនដូច្នោះទេ។) ដូច្នេះ តើផ្លូវនៃការអនុវត្តគឺជាអ្វី? អ្វីដែលយើងកំពុងវែកញែកនៅពេលនេះគឺជាការបង្ហាញចេញ និងបញ្ហាដែលមាននៅក្នុងអ្នកដឹកនាំក្លែងក្លាយប្រភេទនេះដែលមានគុណសម្បត្តិអន់ យើងមិនមែនកំពុងថ្កោលទោស ឬដាក់បណ្ដាសាពួកគេនោះទេ យើងគ្រាន់តែវែកញែកពួកគេប៉ុណ្ណោះ។ គោលបំណងនៃការវែកញែកពួកគេ គឺដើម្បីឱ្យមនុស្សប្រភេទនេះស្គាល់ និងតម្រង់ខ្លួនឯងឱ្យបានត្រឹមត្រូវ ស្គាល់មាឌរបស់ខ្លួន និងយល់ឱ្យបានត្រឹមត្រូវថា អ្វីទៅជាអ្នកដឹកនាំ និងអ្នកធ្វើការ អ្វីទៅជាកិច្ចការដែលអ្នកដឹកនាំ និងអ្នកធ្វើការគួរធ្វើ ហើយបន្ទាប់មក យកចំណុចទាំងនេះមកប្រៀបធៀបនឹងខ្លួនឯង ដើម្បីមើលថាតើពួកគេស័ក្ដិសមនឹងធ្វើជាអ្នកដឹកនាំ ឬអ្នកធ្វើការដែរឬទេ។ ប្រសិនបើគុណសម្បត្តិរបស់អ្នកពិតជាអន់ខ្លាំងមែន អន់រហូតដល់ថ្នាក់អ្នកមិនមានសមត្ថភាពក្នុងការសម្តែងចេញពីខ្លួនឯងជាភាសា ឬមិនមានសមត្ថភាពក្នុងការសម្តែងចេញនូវគំនិត និងទស្សនៈរបស់ខ្លួន ឬមិនមានសមត្ថភាពក្នុងការរកឃើញបញ្ហា នោះអ្នកមិនស័ក្ដិសមនឹងធ្វើជាអ្នកដឹកនាំ ឬអ្នកធ្វើការឡើយ អ្នកមិនមានសមត្ថភាពក្នុងការបំពេញភារកិច្ចជាអ្នកដឹកនាំ ឬអ្នកធ្វើការឡើយ ហើយអ្នកគ្មានសមត្ថភាពក្នុងការធ្វើកិច្ចការរបស់អ្នកដឹកនាំ ឬអ្នកធ្វើការឡើយ។ ហើយដោយសារតែអ្នកមានគុណសម្បត្តិអន់ អ្នកត្រូវតែមានការស្គាល់ខ្លួនឯងបែបនេះ។ មនុស្សខ្លះនិយាយថា «គុណសម្បត្តិរបស់ខ្ញុំអន់ ចុះយ៉ាងម៉េច? ខ្ញុំមានភាពជាមនុស្សល្អ ដូច្នេះ ខ្ញុំគួរតែធ្វើជាអ្នកដឹកនាំ»។ តើនេះជាគោលការណ៍ដែរឬទេ? អ្នកផ្សេងទៀតនិយាយថា «ក្រៅពីមានភាពជាមនុស្សល្អ ខ្ញុំក៏សុខចិត្តស៊ូទ្រាំនឹងការរងទុក្ខ និងលះបង់ដែរ ខ្ញុំចេះផ្សាយសេចក្តីអធិប្បាយ ខ្ញុំមានមូលដ្ឋានគ្រឹះនៅក្នុងជំនឿរបស់ខ្ញុំ ហើយខ្ញុំធ្លាប់ជាប់គុកដោយសារជំនឿរបស់ខ្ញុំលើព្រះជាម្ចាស់។ តើរឿងទាំងនេះមិនរាប់បញ្ចូលជាដើមទុនសម្រាប់ខ្ញុំក្នុងការធ្វើជាអ្នកដឹកនាំ ឬអ្នកធ្វើការទេឬអី?» តើវាជាសេចក្ដីពិតដែរឬទេ ដែលថាមនុស្សម្នាក់ត្រូវតែមានដើមទុនដើម្បីធ្វើជាអ្នកដឹកនាំ ឬអ្នកធ្វើការ? (ទេ។) អ្វីដែលយើងកំពុងពិភាក្សានៅពេលនេះ គឺជាទំនួលខុសត្រូវរបស់អ្នកដឹកនាំ និងអ្នកធ្វើការ ហើយនៅក្នុងប្រធានបទនេះ យើងកំពុងនិយាយអំពីបញ្ហានៃគុណសម្បត្តិ។ ប្រសិនបើគុណសម្បត្តិរបស់អ្នកអន់ ហើយអ្នកមិនអាចបំពេញទំនួលខុសត្រូវទាំងនេះបាន នោះការស្គាល់ខ្លួនឯងដែលអ្នកគួរមានគឺ៖ «ខ្ញុំគ្មានគុណសម្បត្តិនេះទេ ហើយខ្ញុំមិនអាចធ្វើជាអ្នកដឹកនាំ ឬអ្នកធ្វើការបានឡើយ។ មិនថាខ្ញុំមានដើមទុនអ្វីក៏ដោយ ក៏វាមិនមានប្រយោជន៍ដែរ»។ អ្នកនិយាយថា អ្នកមានភាពជាមនុស្សល្អ ថាអ្នកជាមនុស្សដែលអាចទុកចិត្តបាន ថាអ្នកមានការប្ដេជ្ញាចិត្តក្នុងការស៊ូទ្រាំនឹងការរងទុក្ខ ហើយថាអ្នកសុខចិត្តលះបង់ តើដំណាក់ព្រះជាម្ចាស់បានប្រព្រឹត្តចំពោះអ្នកដោយអយុត្តិធម៌ហើយឬ? ដំណាក់ព្រះជាម្ចាស់ប្រើប្រាស់មនុស្សតាមរបៀបមួយ ដែលដាក់មនុស្សគ្រប់គ្នាឱ្យប្រើប្រាស់សមត្ថភាពរបស់ខ្លួនឱ្យអស់ពីលទ្ធភាព ដោយតម្រូវតួនាទីឱ្យសមស្របនឹងមនុស្សម្នាក់ៗ ហើយធ្វើដូច្នេះតាមរបៀបដែលត្រឹមត្រូវបំផុត។ ប្រសិនបើអ្នកមានភាពជាមនុស្សល្អ ប៉ុន្តែគុណសម្បត្តិរបស់អ្នកអន់ នោះអ្នកគួរតែបំពេញភារកិច្ចរបស់អ្នកឱ្យបានល្អអស់ពីចិត្ត និងអស់ពីកម្លាំងរបស់អ្នក វាមិនមែនថាអ្នកត្រូវតែធ្វើជាអ្នកដឹកនាំ ឬអ្នកធ្វើការ ទើបត្រូវបានព្រះជាម្ចាស់សព្វព្រះហឫទ័យនោះទេ។ ទោះបីជាអ្នកសុខចិត្តនឿយហត់ក៏ដោយ ប៉ុន្តែអ្នកមិនអាចនឿយហត់តាមរបៀបដែលអ្នកដឹកនាំត្រូវតែធ្វើឡើយ ហើយអ្នកមិនមានគុណសម្បត្តិដែលអ្នកគួរមានដើម្បីធ្វើជាអ្នកដឹកនាំ ហើយអ្នកមានគុណសម្បត្តិមិនគ្រប់គ្រាន់ ដូច្នេះ តើអ្នកអាចធ្វើអ្វីបាន? កុំបង្ខំខ្លួនឯង ឬធ្វើឱ្យខ្លួនឯងពិបាកអី ប្រសិនបើអ្នកអាចលីសែងបាន២៥ គីឡូក្រាម ចូរលីសែង២៥គីឡូក្រាមចុះ។ កុំព្យាយាមសម្ញែង ដោយការបង្ខំខ្លួនឯងឱ្យធ្វើលើសពីដែនកំណត់របស់អ្នក ដោយនិយាយថា «២៥គីឡូក្រាមមិនគ្រប់គ្រាន់ទេ។ ខ្ញុំចង់លីសែងឱ្យបានច្រើនជាងនេះ។ ខ្ញុំចង់លីសែង៥០គីឡូក្រាម។ ខ្ញុំសុខចិត្តធ្វើវា ទោះបីជាខ្ញុំត្រូវស្លាប់ដោយសារការអស់កម្លាំងក៏ដោយ!» អ្នកមិនមានសមត្ថភាពក្នុងការធ្វើជាអ្នកដឹកនាំ ឬអ្នកធ្វើការឡើយ ប៉ុន្តែប្រសិនបើអ្នកនៅតែបន្តបង្ខំខ្លួនឯងឱ្យធ្វើលើសពីដែនកំណត់របស់ខ្លួនដើម្បីសម្ញែង ទោះបីជាអ្នកនឹងមិនអស់កម្លាំងក៏ដោយ ក៏អ្នកនឹងបង្កឱ្យមានការយឺតយ៉ាវដល់កិច្ចការរបស់ពួកជំនុំ អ្នកនឹងធ្វើឱ្យប៉ះពាល់ដល់វឌ្ឍនភាព និងប្រសិទ្ធភាពនៃការងារ ហើយអ្នកនឹងពន្យារពេលដល់ការរីកចម្រើននៅក្នុងជីវិតរបស់មនុស្សជាច្រើន គឺនេះមិនមែនជាទំនួលខុសត្រូវដែលអ្នកអាចរ៉ាប់រងបានឡើយ។ ដោយសារតែអ្នកមានគុណសម្បត្តិមិនគ្រប់គ្រាន់ ប្រសិនបើអ្នកមានការស្គាល់ខ្លួនឯង អ្នកគួរតែស្ម័គ្រចិត្តលាលែងពីតំណែង ហើយស្នើជ្រើសរើសឱ្យនរណាម្នាក់ដែលមានគុណសម្បត្តិល្អ ដែលស្រឡាញ់សេចក្ដីពិត និងដែលមានទំនួលខុសត្រូវជាងអ្នក ធ្វើជាអ្នកដឹកនាំ ឬអ្នកធ្វើការវិញ។ នេះគឺជាអ្វីដែលសមហេតុផលត្រូវធ្វើ ហើយមានតែការធ្វើបែបនេះទេ ទើបអ្នកនឹងជាមនុស្សដែលមានភាពជាមនុស្ស និងវិចារណញ្ញាណពិតប្រាកដ ហើយជាមនុស្សដែលយល់ និងអនុវត្តសេចក្ដីពិតយ៉ាងពិតប្រាកដ។ ប្រសិនបើអ្នកលាលែងពីតំណែងរបស់អ្នក ដោយសារតែអ្នកគ្មានសមត្ថភាពក្នុងការធ្វើការងារដឹកនាំ ហើយបន្ទាប់មក អ្នកជ្រើសរើសភារកិច្ចដែលស័ក្ដិសមនឹងអ្នក ហើយថ្វាយភាពស្មោះត្រង់របស់អ្នកដើម្បីឱ្យអ្នកអាចត្រូវបានព្រះជាម្ចាស់សព្វព្រះហឫទ័យ នោះអ្នកគឺជាមនុស្សឆ្លាតវៃជាពិសេស។ អ្នកតែងតែគិតថា «ទោះបីជាខ្ញុំមានគុណសម្បត្តិអន់ក៏ដោយ ក៏ខ្ញុំមានភាពជាមនុស្សល្អ ខ្ញុំសុខចិត្តនឿយហត់ខ្លួនឯង ស៊ូទ្រាំនឹងការរងទុក្ខ និងលះបង់ ខ្ញុំមានការប្ដេជ្ញាចិត្ត ខ្ញុំមានភាពធន់ជាងអ្នកទាំងអស់គ្នា នៅក្នុងគ្រប់កិច្ចការដែលខ្ញុំធ្វើ ហើយខ្ញុំមានចិត្តទូលាយ និងមិនខ្លាចការលួសកាត់ ឬការល្បងលឡើយ។ ទោះបីជាគុណសម្បត្តិរបស់ខ្ញុំអន់បន្តិចក៏ដោយ ក៏ខ្ញុំនៅតែអាចធ្វើជាអ្នកដឹកនាំបានដែរ»។ ការមានគុណសម្បត្តិអន់មិនមែនជាបញ្ហានោះទេ។ នេះមិនមែនមានន័យថាជាការថ្កោលទោសអ្នកនោះទេ គឺគ្រាន់តែមានន័យថាជាការចាត់ថ្នាក់អ្នក និងដើម្បីឱ្យអ្នកយល់ច្បាស់ឱ្យប្រាកដថា តើអ្នកអាចធ្វើអ្វីបាន ហើយតើភារកិច្ចប្រភេទណាដែលស័ក្ដិសមនឹងអ្នក។ ប៉ុន្តែ បញ្ហាបច្ចុប្បន្នគឺថា គុណសម្បត្តិរបស់អ្នកអន់ ហើយអ្នកមិនមានសមត្ថភាពក្នុងការធ្វើជាអ្នកដឹកនាំ ឬអ្នកធ្វើការឡើយ។ ទោះបីជាអ្នកត្រូវបានជ្រើសរើសឱ្យធ្វើជាអ្នកដឹកនាំ ឬអ្នកធ្វើការក៏ដោយ ក៏អ្នកមិនអាចធ្វើការងារនេះបានល្អដែរ ហើយអ្វីដែលអ្នកអាចធ្វើបាន គឺគ្រាន់តែធ្វើឱ្យខូចការប៉ុណ្ណោះ។ ប្រសិនបើអ្នកមានភាពជាមនុស្សល្អ ប្រសិនបើអ្នកមានមនសិការ និងវិចារណញ្ញាណ ហើយអ្នកសុខចិត្តនឿយហត់ខ្លួនឯង និងលះបង់ នោះនឹងមានការងារដែលស័ក្ដិសមនឹងអ្នក ហើយមានភារកិច្ចដែលអ្នកគួរធ្វើ ហើយ ដំណាក់ព្រះជាម្ចាស់នឹងធ្វើការរៀបចំសមហេតុផលសម្រាប់អ្នក។ ការមិនអនុញ្ញាតឱ្យអ្នកធ្វើជាអ្នកដឹកនាំគឺផ្អែកលើបទប្បញ្ញត្តិ និងគោលការណ៍របស់ដំណាក់ព្រះជាម្ចាស់។ ប៉ុន្តែ ដំណាក់ព្រះជាម្ចាស់ច្បាស់ណាស់នឹងមិនបដិសេធសិទ្ធិរបស់អ្នកក្នុងការបំពេញភារកិច្ច ឬសិទ្ធិរបស់អ្នកក្នុងការជឿ និងដើរតាមព្រះជាម្ចាស់ ដោយសារតែអ្នកមានគុណសម្បត្តិអន់ឡើយ។ តើនេះមិនសមរម្យទេឬអី? (បាទ/ចាស សមរម្យ។) តើចាំបាច់ទេដែលយើងត្រូវប្រកបគ្នាអំពីរឿងនេះឱ្យបានលម្អិតជាងនេះ? មនុស្សមួយចំនួនដែលមានគុណសម្បត្តិអន់ឮដូច្នេះហើយ ក៏គិតពិចារណាថា «កុំប្រកបគ្នាអំពីរឿងនេះទៀតអី។ ខ្ញុំមានអារម្មណ៍ខ្មាសគេណាស់។ ខ្ញុំដឹងថាខ្ញុំមានគុណសម្បត្តិអន់ ហើយខ្ញុំនឹងមិនធ្វើជាអ្នកដឹកនាំ ឬអ្នកធ្វើការរបស់ពួកជំនុំទៀតទេ។ ខ្ញុំនឹងគ្រាន់តែធ្វើជាមេក្រុម ឬអ្នកមើលការខុសត្រូវ ឬធ្វើការងារកំប៉ិកកំប៉ុក ធ្វើម្ហូប ឬសម្អាត។ អ្វីក៏បានដែរ។ ខ្ញុំនឹងស៊ូទ្រាំនឹងការលំបាកនៃតំណែងរបស់ខ្ញុំដោយមិនត្អូញត្អែរ ចុះចូលនឹងការរៀបចំរបស់ដំណាក់ព្រះជាម្ចាស់ និងចុះចូលនឹងការចាត់ចែងរបស់ព្រះជាម្ចាស់។ ការដែលខ្ញុំមានគុណសម្បត្តិអន់គឺដោយព្រះគុណរបស់ព្រះជាម្ចាស់ និងព្រះរាជបំណងល្អរបស់ព្រះជាម្ចាស់ស្ថិតនៅក្នុងរឿងនេះ។ គ្រប់យ៉ាងដែលព្រះជាម្ចាស់ធ្វើគឺត្រឹមត្រូវ»។ ប្រសិនបើអ្នកអាចមើលឃើញរឿងរ៉ាវតាមរបៀបនេះ នោះគឺល្អហើយ ហើយវាមានន័យថា អ្នកមានការស្គាល់ខ្លួនឯងខ្លះៗ។ ខ្ញុំនឹងមិនប្រកបគ្នាអំពីបញ្ហានេះវែងឆ្ងាយទៀតទេ។ សរុបសេចក្ដីមក ចំពោះមនុស្សទាំងនេះដែលមានគុណសម្បត្តិអន់ យើងគ្រាន់តែវែកញែកបញ្ហា និងសម្ដែងឱ្យយល់សេចក្ដីពិតនៃការពិត ដើម្បីឱ្យមនុស្សកាន់តែច្រើនមានឥរិយាបថ និងទស្សនៈត្រឹមត្រូវចំពោះមនុស្សទាំងនេះ ហើយដើម្បីឱ្យមនុស្សទាំងនេះមានឥរិយាបថ និងទស្សនៈត្រឹមត្រូវចំពោះបញ្ហានៃគុណសម្បត្តិអន់របស់ខ្លួន ហើយបន្ទាប់មក អាចតម្រង់ខ្លួនឯងបានត្រឹមត្រូវ ស្វែងរកតំណែង និងភារកិច្ចដែលស័ក្ដិសមនឹងខ្លួន ដោយអនុញ្ញាតឱ្យការតស៊ូរបស់ខ្លួនក្នុងការលះបង់ និងការប្ដេជ្ញាចិត្តរបស់ខ្លួនក្នុងការស៊ូទ្រាំនឹងការរងទុក្ខ ត្រូវបានដាក់ឱ្យប្រើប្រាស់ និងបញ្ចេញសមត្ថភាពយ៉ាងសមហេតុផល។ រឿងនេះមិនប៉ះពាល់ដល់ការដែលអ្នកយល់ពីសេចក្ដីពិត និងអនុវត្តសេចក្ដីពិតឡើយ ហើយក៏មិនប៉ះពាល់ដល់មុខមាត់របស់អ្នកនៅក្នុងដំណាក់ ព្រះជាម្ចាស់ដែរ។

III. អ្នកដឹកនាំក្លែងក្លាយ ដែលខ្ជិលច្រអូស និងសម្ងំយកសុខ​

អម្បាញ់មិញនេះ យើងបានប្រកបគ្នារួចហើយអំពីអ្នកដឹកនាំក្លែងក្លាយពីរប្រភេទ។ នៅមានអ្នកដឹកនាំក្លែងក្លាយមួយប្រភេទទៀត ដែលយើងជារឿយៗនិយាយដល់ នៅពេលប្រកបគ្នាអំពីប្រធានបទ «ទំនួលខុសត្រូវរបស់អ្នកដឹកនាំនិងអ្នកធ្វើការ»។ មនុស្សប្រភេទនេះមានគុណសម្បត្តិខ្លះដែរ ពួកគេមិនមែនមិនឆ្លាតវាងវៃទេ នៅក្នុងការងាររបស់ពួកគេ ពួកគេមានរបៀប និងវិធីសាស្ត្រ ហើយមានផែនការសម្រាប់ដោះស្រាយបញ្ហា ហើយនៅពេលដែលគេប្រគល់ការងារមួយឱ្យពួកគេ ពួកគេអាចអនុវត្តវាបានប្រហាក់ប្រហែលនឹងស្តង់ដាដែលបានរំពឹងទុក។ ពួកគេអាចរកឃើញរាល់បញ្ហាណាមួយដែលកើតឡើងនៅក្នុងការងារ ហើយក៏អាចដោះស្រាយបញ្ហាខ្លះបានដែរ។ នៅពេលដែលពួកគេឮអំពីបញ្ហាដែលមនុស្សមួយចំនួនបានរាយការណ៍ ឬពួកគេសង្កេតឃើញអាកប្បកិរិយា ការបង្ហាញចេញ ពាក្យសម្ដី និងទង្វើរបស់មនុស្សមួយចំនួន ពួកគេមានប្រតិកម្មនៅក្នុងចិត្ត ហើយពួកគេមានទស្សនៈ និងឥរិយាបថផ្ទាល់ខ្លួន។ ជាការពិតណាស់ ប្រសិនបើមនុស្សទាំងនេះដេញតាមសេចក្ដីពិត និងមានស្មារតីទទួលបន្ទុក នោះបញ្ហាទាំងអស់នេះអាចត្រូវបានដោះស្រាយបានហើយ។ ប៉ុន្តែ បញ្ហាបែរជាមិនត្រូវបានដោះស្រាយដោយនឹកស្មានមិនដល់ទៅវិញនៅក្នុងការងារដែលស្ថិតក្រោមទំនួលខុសត្រូវរបស់ប្រភេទមនុស្សដែលយើងកំពុងប្រកបគ្នានៅថ្ងៃនេះ។ តើមកពីហេតុអ្វី? គឺដោយសារតែមនុស្សទាំងនេះមិនធ្វើកិច្ចការជាក់ស្ដែង។ ពួកគេចូលចិត្តភាពស្រណុកសុខស្រួល ហើយស្អប់ការធ្វើការធ្ងន់ ពួកគេគ្រាន់តែធ្វើឱ្យតែរួចពីដៃនៅសម្បកក្រៅប៉ុណ្ណោះ ពួកគេចូលចិត្តនៅទំនេរ និងសោយសុខផលប្រយោជន៍នៃឋានៈ ពួកគេចូលចិត្តបញ្ជាគេ ហើយពួកគេគ្រាន់តែកម្រើកមាត់បន្តិច និងផ្ដល់យោបល់ខ្លះៗ រួចចាត់ទុកថាការងាររបស់ពួកគេបានបញ្ចប់។ ពួកគេមិនយកចិត្តទុកដាក់លើកិច្ចការជាក់ស្ដែងណាមួយរបស់ពួកជំនុំ ឬកិច្ចការសំខាន់ដែលព្រះជាម្ចាស់បានផ្ទុកផ្ដាក់ដល់ពួកគេឡើយ ពោលគឺ ពួកគេគ្មានស្មារតីទទួលបន្ទុកនេះទេ ហើយទោះបីជាដំណាក់របស់ព្រះជាម្ចាស់បានសង្កត់ធ្ងន់លើរឿងទាំងនេះម្ដងហើយម្ដងទៀតក៏ដោយ ក៏ពួកគេនៅតែមិនយកចិត្តទុកដាក់ដដែល។ ឧទាហរណ៍ ពួកគេមិនចង់លូកដៃ ឬសាកសួរអំពីការងារផលិតភាពយន្ត ឬការងារខាងអត្ថបទរបស់ដំណាក់របស់ព្រះជាម្ចាស់ឡើយ ហើយពួកគេក៏មិនចង់ពិនិត្យមើលថាតើការងារប្រភេទនេះកំពុងមានដំណើរការយ៉ាងណា និងពួកគេសម្រេចបានលទ្ធផលអ្វីខ្លះនោះដែរ។ ពួកគេគ្រាន់តែសាកសួរដោយប្រយោលៗ ហើយនៅពេលដែលពួកគេដឹងថាមនុស្សកំពុងរវល់នឹងការងារនេះ និងកំពុងធ្វើការងារនេះ ពួកគេក៏លែងខ្វល់ខ្វាយពីវាទៀត។ សូម្បីតែពេលដែលពួកគេដឹងយ៉ាងច្បាស់ថាមានបញ្ហានៅក្នុងការងារ ក៏ពួកគេនៅតែមិនចង់ប្រកបគ្នា និងដោះស្រាយបញ្ហាទាំងនោះដែរ ហើយពួកគេក៏មិនសាកសួរ ឬពិនិត្យមើលថាតើមនុស្សកំពុងបំពេញភារកិច្ចរបស់ពួកគេយ៉ាងណានោះទេ។ ហេតុអ្វីបានជាពួកគេមិនសាកសួរ ឬពិនិត្យមើលរឿងទាំងនេះ? ពួកគេគិតថា ប្រសិនបើពួកគេពិនិត្យមើលរឿងទាំងនោះ នោះនឹងមានបញ្ហាជាច្រើនរង់ចាំឱ្យពួកគេដោះស្រាយ ហើយនោះនឹងធ្វើឱ្យមានការខ្វល់ខ្វាយខ្លាំងពេក។ ជីវិតនឹងនឿយហត់ខ្លាំងណាស់ ប្រសិនបើពួកគេត្រូវតែដោះស្រាយបញ្ហាជានិច្ចនោះ! ប្រសិនបើពួកគេខ្វល់ខ្វាយច្រើនពេក នោះពួកគេនឹងហូបបាយមិនឆ្ងាញ់ ហើយពួកគេនឹងដេកមិនលក់ សាច់ឈាមរបស់ពួកគេនឹងមានអារម្មណ៍ថាអស់កម្លាំង ហើយបន្ទាប់មកជីវិតនឹងក្លាយជាទុក្ខវេទនា។ នោះហើយជាមូលហេតុដែលនៅពេលពួកគេឃើញបញ្ហាមួយ ពួកគេគេចវេះ និងមិនអើពើនឹងវា ប្រសិនបើពួកគេអាចធ្វើបាន។ តើមនុស្សប្រភេទនេះមានបញ្ហាអ្វី? (ពួកគេខ្ជិលច្រអូសពេក។) ចូរប្រាប់ខ្ញុំមក តើអ្នកណាដែលមានបញ្ហាធ្ងន់ធ្ងរ៖ មនុស្សខ្ជិល ឬមនុស្សដែលមានគុណសម្បត្តិខ្សោយ? (មនុស្សខ្ជិល។) ហេតុអ្វីបានជាមនុស្សខ្ជិលមានបញ្ហាធ្ងន់ធ្ងរ? (មនុស្សដែលមានគុណសម្បត្តិខ្សោយមិនអាចធ្វើជាអ្នកដឹកនាំ ឬអ្នកធ្វើការបានទេ ប៉ុន្តែពួកគេអាចមានប្រសិទ្ធភាពខ្លះ នៅពេលដែលពួកគេបំពេញភារកិច្ចដែលស្ថិតក្នុងសមត្ថភាពរបស់ពួកគេ។ ប៉ុន្តែមនុស្សដែលខ្ជិលមិនអាចធ្វើអ្វីបានឡើយ ទោះបីជាពួកគេមានគុណសម្បត្តិក៏ដោយ ក៏វាមិនមានផលអ្វីដែរ។) មនុស្សខ្ជិលមិនអាចធ្វើអ្វីបានឡើយ។ សរុបសេចក្ដីមក ពួកគេគឺជាមនុស្សឥតប្រយោជន៍ ពួកគេគឺជាជនពិការថ្នាក់ទីពីរ។ ទោះបីជាគុណសម្បត្តិរបស់មនុស្សខ្ជិលល្អយ៉ាងណាក៏ដោយ ក៏វាមិនលើសពីជារបស់តាំងលម្អដែរ ទោះបីជាពួកគេមានគុណសម្បត្តិល្អក៏ដោយ ក៏វាមិនមានប្រយោជន៍អ្វីដែរ។ ពួកគេខ្ជិលពេក ពួកគេដឹងពីអ្វីដែលពួកគេត្រូវធ្វើ ប៉ុន្តែពួកគេមិនធ្វើវាទេ ហើយទោះបីជាពួកគេដឹងថាអ្វីមួយជាបញ្ហាក៏ដោយ ក៏ពួកគេមិនស្វែងរកសេចក្ដីពិតដើម្បីដោះស្រាយវាដែរ ហើយទោះបីជាពួកគេដឹងថាពួកគេគួររងទុក្ខលំបាកអ្វីខ្លះ ដើម្បីឱ្យការងារមានប្រសិទ្ធភាពក៏ដោយ ក៏ពួកគេមិនសុខចិត្តស៊ូទ្រាំនឹងការរងទុក្ខដ៏មានតម្លៃទាំងនេះដែរ ដូច្នេះពួកគេមិនអាចទទួលបានសេចក្ដីពិតណាមួយឡើយ ហើយពួកគេមិនអាចធ្វើកិច្ចការជាក់ស្ដែងណាមួយបានទេ។ ពួកគេមិនចង់ស៊ូទ្រាំនឹងការរងទុក្ខដែលមនុស្សគួរតែស៊ូទ្រាំនោះទេ ពោលគឺពួកគេគ្រាន់តែដឹងពីវិធីសម្ងំយកសុខ សោយសុខនឹងពេលវេលាសប្បាយរីករាយ និងការលំហែ ហើយសោយសុខនឹងជីវិតដ៏សេរីនិងធូរស្រាលប៉ុណ្ណោះ។ តើពួកគេមិនមែនជាមនុស្សឥតប្រយោជន៍ទេឬ? មនុស្សដែលមិនអាចស៊ូទ្រាំនឹងការរងទុក្ខ មិនសមនឹងរស់នៅឡើយ។ អស់អ្នកដែលតែងតែចង់រស់នៅក្នុងជីវិតជាបញ្ញើក្អែក គឺជាមនុស្សដែលគ្មានមនសិការ ឬវិចារណញ្ញាណឡើយ ពួកគេគឺជាសត្វតិរច្ឆាន ហើយមនុស្សបែបនេះមិនស័ក្តិសមសូម្បីតែនឹងធ្វើការដោយកម្លាំង។ ដោយសារតែពួកគេមិនអាចស៊ូទ្រាំនឹងការរងទុក្ខ សូម្បីតែនៅពេលដែលពួកគេធ្វើការដោយកម្លាំង ក៏ពួកគេមិនអាចធ្វើវាឱ្យបានល្អដែរ ហើយប្រសិនបើពួកគេចង់ទទួលបានសេចក្ដីពិត នោះរឹតតែគ្មានសង្ឃឹមទៅទៀត។ មនុស្សដែលមិនអាចរងទុក្ខ និងមិនស្រឡាញ់សេចក្ដីពិតគឺជាមនុស្សឥតប្រយោជន៍ ពួកគេគ្មានលក្ខណៈសម្បត្តិគ្រប់គ្រាន់សូម្បីតែនឹងធ្វើការដោយកម្លាំង។ ពួកគេគឺជាសត្វតិរច្ឆានដែលគ្មានភាពជាមនុស្សសូម្បីតែបន្តិច។ មនុស្សបែបនេះត្រូវតែជម្រុះចោល មានតែការណ៍នេះទេទើបស្របទៅតាមបំណងព្រះហឫទ័យរបស់ព្រះជាម្ចាស់។

មនុស្សមួយចំនួនទទួលខុសត្រូវលើការងារកសិដ្ឋាន ហើយពួកគេមានភាពឧស្សាហ៍ព្យាយាមជាពិសេស។ ពួកគេមានផែនការក្នុងចិត្ត ហើយពួកគេដឹងថាត្រូវធ្វើការងារអ្វីខ្លះនៅរដូវនីមួយៗ។ នៅពេលដល់ពេលត្រូវភ្ជួររាស់ដី ពួកគេចុះទៅមើលដីមួយកន្លែងៗ។ ពួកគេផ្ទៀងផ្ទាត់អ្វីដែលពួកគេបានគ្រោងទុកថានឹងដាំនៅលើដីមួយកន្លែងៗជាមួយនឹងសភាពជាក់ស្ដែងនៃដីនោះ ហើយមើលថាតើផែនការរបស់ពួកគេសមស្របឬអត់ និងថាតើវាស្របតាមស្ថានភាពជាក់ស្ដែងដែរឬទេ។ លើសពីនេះទៅទៀត ពួកគេមើលថាតើដីនៅឆ្នាំនេះសើម ឬស្ងួតកម្រិតណា ត្រូវការជីអ្វីខ្លះ និងស័ក្តិសមនឹងដាំអ្វី។ នៅពេលដែលពួកគេបានពិនិត្យមើល និងក្ដាប់បានរឿងទាំងនេះហើយ ពួកគេសួរភ្លាមៗថាតើ កូនដំណាំត្រូវបានបណ្តុះហើយឬនៅ និងបណ្ដុះបានប៉ុន្មានហើយ បន្ទាប់មកពួកគេទៅមើលនៅរោងបណ្តុះ ដើម្បីពិនិត្យមើលថាតើអ្នកបណ្ដុះកូនដំណាំនោះអាចពឹងផ្អែកបានដែរឬទេ ឬថាតើពួកគេនឹងធ្វើឱ្យខូចកូនដំណាំនោះឬអត់។ ប្រសិនបើមនុស្សម្នាក់មិនគ្រប់គ្រាន់ដើម្បីធ្វើការងារនេះទេ ពួកគេចាត់តាំងមនុស្សម្នាក់ទៀតឱ្យសហការជាមួយ ហើយអ្នកទាំងពីរមើលខុសត្រូវគ្នាទៅវិញទៅមក។ តើមនុស្សខ្ជិលនឹងធ្វើបែបនេះដែរឬទេ? ទេ ពួកគេនឹងមិនធ្វើឡើយ។ ប្រសិនបើគ្មាននរណាម្នាក់មើលខុសត្រូវ និងបន្តជំរុញពួកគេទេ ពួកគេដាច់ខាតនឹងមិនចុះទៅកន្លែងផ្ទាល់ឡើយ។ ប្រសិនបើ ដំណាក់របស់ព្រះជាម្ចាស់មិនសួរអំពីដំណើរការនៃការងារណាមួយទេ នោះពួកគេដាច់ខាតនឹងមិនផ្ដើមគំនិតចុះទៅពិនិត្យមើលស្ថានភាពជាក់ស្ដែងនៃការងារនោះឡើយ។ ចំពោះមនុស្សដែលមានគុណសម្បត្តិខ្សោយ មិនថាពួកគេកំពុងធ្វើអ្វីនោះទេ ពួកគេតែងតែធ្វើដោយផ្ទាល់ ប៉ុន្តែពួកគេគ្មានសមត្ថភាពបែងចែកថាអ្វីជាការងារបន្ទាន់ និងសំខាន់ ហើយអ្វីដែលមិនបន្ទាន់និងសំខាន់នោះទេ ហើយពួកគេគ្រាន់តែធ្វើទាំងងងឹតងងល់។ ចំណែកឯមនុស្សខ្ជិលទាំងនេះវិញគឺពួកគេឆ្លាតគ្រាន់បើ ហើយមិនថាពួកគេកំពុងធ្វើអ្វីនោះទេ ពួកគេគ្រាន់តែចូលចិត្តកម្រើកមាត់ និងបញ្ជាឱ្យអ្នកដទៃធ្វើការប៉ុណ្ណោះ។ ពួកគេមិនដែលធ្វើអ្វីដោយផ្ទាល់ឡើយ ហើយពួកគេក៏មិនអាចធ្វើកិច្ចការជាក់ស្ដែងបានដែរ។ ពួកគេគិតថា៖ «ខ្ញុំគ្រាន់តែហៅទូរសព្ទ ឬផ្ញើសារសួរនាំខ្លះៗទៅ នោះការងាររបស់ខ្ញុំចប់ហើយ បញ្ហាក៏ត្រូវបានដោះស្រាយ។ នេះជួយខ្ញុំជៀសវាងបញ្ហាបានច្រើនណាស់! មើលចុះថាគុណសម្បត្តិជាអ្នកដឹកនាំរបស់ខ្ញុំយ៉ាងម៉េចដែរ។ ខ្ញុំអាចបញ្ចប់ការងារដោយគ្រាន់តែនិយាយពីរបីម៉ាត់ប៉ុណ្ណោះ តើនេះមិនមែនជាការដែលខ្ញុំកំពុងបំពេញទំនួលខុសត្រូវរបស់ខ្ញុំដែរទេឬអី? ខ្ញុំមិនបានធ្វេសប្រហែសនឹងទំនួលខុសត្រូវរបស់ខ្ញុំទេ។ ប្រសិនបើខាងលើសួរខ្ញុំអំពីរឿងទាំងនេះ ខ្ញុំអាចឆ្លើយតបទៅវិញបានយ៉ាងរលូន និងផ្ដល់ការពន្យល់យ៉ាងច្បាស់លាស់។ តើមានប្រយោជន៍អ្វីដែលត្រូវចុះទៅមើលកន្លែងធ្វើការ ហើយពិនិត្យមើលនោះ? ខ្ញុំមុខជាត្រូវទ្រាំទ្រនឹងការលំបាក និងការរងទុក្ខ ហើយស្បែករបស់ខ្ញុំមុខជាប្រែជាខ្មៅដោយសារត្រូវកម្ដៅថ្ងៃ។ មិនចាំបាច់ធ្វើតាមបែបបទនោះទេ។ ប្រសិនបើខ្ញុំអាចជួយខ្លួនឯងជៀសវាងបញ្ហាបានខ្លះ នោះខ្ញុំនឹងធ្វើតាមហ្នឹងហើយ។ មិនចាំបាច់ធ្វើឱ្យ ពិបាកដល់ខ្លួនឯងទេ»។ តើពួកគេមិន «ឆ្លាត» គ្រាន់បើទេឬ? នៅពេលដែលមនុស្សប្រភេទនេះធ្វើការ ពួកគេ ស្ទាត់ជំនាញជាពិសេសខាងធ្វើការគ្រាន់តែបង្ហើយកិច្ចដើម្បីសម្រេចគោលដៅរបស់ខ្លួននិងរកផ្លូវកាត់ ហើយពួកគេមានរបៀប និងវិធីសាស្ត្ររបស់ពួកគេ។ ពួកគេមិនធ្វើអ្វីដោយខ្លួនឯងទេ ហើយពួកគេក៏មិនចូលរួមក្នុងរឿងអ្វីដែរ។ ពួកគេគ្រាន់តែហៅទូរសព្ទសួរនាំ ដោយធ្វើតាមរបៀបរបប ហើយគ្រាន់តែដាក់ទូរសព្ទចុះភ្លាម ពួកគេក៏ទៅដេក ឬទៅម៉ាស្សា ហើយចាប់ផ្ដើម សម្ងំក្នុងសាច់ឈាម។ មនុស្សប្រភេទនេះពិតជាចេះ«ធ្វើការ» ណាស់ ពួកគេពិតជាចេះរកឱកាសនៅទំនេរ ហើយពួកគេពិតជាចេះធ្វើតាមរបៀបរបប និងបោកបញ្ឆោតមនុស្សមែន! តើការដែលពួកគេមានគុណសម្បត្តិបន្តិចបន្តួចនោះ មានប្រយោជន៍អ្វី? ពួកគេគឺដូចជាមន្ត្រីនៅក្នុងប្រទេសនៃបក្សកុម្មុយនីស្តដែរ ដែលគ្រាន់តែផឹកតែ និងអានកាសែតបន្ទាប់ពីពួកគេទៅដល់កន្លែងធ្វើការ ហើយចាប់ផ្ដើមគិតអំពីអ្វីដែលពួកគេនឹងហូប និងកន្លែងដែលពួកគេនឹងទៅកម្សាន្ត សូម្បីតែមុនពេលចប់ម៉ោងធ្វើការសម្រាប់ថ្ងៃនោះទៅទៀត ពោលគឺជីវិតពិតជាល្អណាស់សម្រាប់ពួកគេ។ នេះគឺជាគោលការណ៍ដែលអ្នកដឹកនាំក្លែងក្លាយប្រភេទនេះប្រកាន់ខ្ជាប់នៅក្នុងការងាររបស់ពួកគេដែរ ពួកគេមិនរងទុក្ខលំបាកអ្វីទេ ពួកគេមិនស៊ូទ្រាំនឹងការនឿយហត់អ្វីឡើយ ប៉ុន្តែពួកគេនៅតែធ្វើខ្លួនជាមន្ត្រី និងសោយសុខផលប្រយោជន៍នៃឋានៈ ហើយបងប្អូនប្រុសស្រីភាគច្រើនមិនអាចមើលឃើញថា នេះគឺជាបញ្ហានោះទេ។ នេះជារបៀបដែលអ្នកដឹកនាំក្លែងក្លាយប្រភេទនេះធ្វើការ ពួកគេមិនធ្វើកិច្ចការជាក់ស្ដែងទេ ហើយពួកគេមិនចុះទៅកន្លែងផ្ទាល់ដើម្បីតាមដាន និងពិនិត្យមើលការងារឡើយ ដូច្នេះតើពួកគេអាចរកឃើញបញ្ហានៅក្នុងការងារបានដែរឬទេ? (ទេ។) អ្នកដឹកនាំក្លែងក្លាយដែលក្លែងថាស៊ប់ខាងវិញ្ញាណ និងអ្នកដឹកនាំក្លែងក្លាយដែលមានគុណសម្បត្តិខ្សោយ គឺជាមនុស្សខ្វាក់ទាំងដែលមានភ្នែកភ្លឺ ហើយពួកគេមិនអាចមើលឃើញបញ្ហាឡើយ ចុះចំណែកឯមនុស្សឥតប្រយោជន៍ប្រភេទនេះវិញ? ពួកគេនិយាយថា៖ «ខ្ញុំមិនចូលរួមក្នុងកិច្ចការជាក់ស្ដែង ហើយខ្ញុំមិនចុះទៅកន្លែងផ្ទាល់ដើម្បីចូលរួមគ្នាជាមួយមនុស្សដែលកំពុងធ្វើការនៅទីនោះទេ ដូច្នេះប្រសិនបើមានបញ្ហាកើតឡើង អ្នកមិនអាចនិយាយថាខ្ញុំខ្វាក់ទាំងដែលមានភ្នែកភ្លឺបានឡើយ។ ខ្ញុំមិនបាននៅកន្លែងផ្ទាល់ ហើយខ្ញុំមិនបានឃើញបញ្ហាទេ ដូច្នេះតើវាពាក់ព័ន្ធអ្វីនឹងខ្ញុំ ប្រសិនបើមានបញ្ហាកើតឡើង? អ្នកគួរតែទៅរកអ្នកពាក់ព័ន្ធចុះ»។ តើអ្នកទាំងនេះពិតជាមានកលល្បិចមែនទេ? ពួកគេគិតថា អ្វីៗដែលពួកគេត្រូវធ្វើគឺគ្រាន់តែចេញបញ្ជា និងចាត់ចែងមនុស្សឱ្យបានត្រឹមត្រូវ នោះគឺចប់ហើយ ហើយបន្ទាប់មកទំនួលខុសត្រូវរបស់ពួកគេត្រូវបានបំពេញចប់សព្វគ្រប់ ហើយពួកគេអាចសោយសុខនឹងពេលវេលាលំហែនិង កម្សាន្តរបស់ពួកគេដោយមិនចេះខ្មាសបានហើយ។ មិនថាមានបញ្ហាអ្វីនៅខាងក្រោមទេ ពួកគេមិនសាកសួរឡើយ ហើយពួកគេគ្រាន់តែប្រញាប់ប្រញាល់ទៅដោះស្រាយបញ្ហា ប្រសិនបើមាននរណាម្នាក់រាយការណ៍ទៅខាងលើប៉ុណ្ណោះ។ ជា រៀងរាល់ថ្ងៃ អ្វីៗពួកគេផ្ដោតលើគឺការសោយសុខផល ប្រយោជន៍នៃឋានៈការដើរលំហែគ្រប់ទីកន្លែងការធ្វើពុតជាពិនិត្យមើលការងារ ប៉ុន្តែ តាមពិត ពួកគេមិនដែលទៅកន្លែងដែលមានបញ្ហាពិតប្រាកដឡើយ ហើយ ពួកគេមិនដែលពិនិត្យមើលការងារសំខាន់ៗទេ តើនេះមិនគ្រាន់តែដូចមន្ត្រីបក្សកុម្មុយនីស្តដែលធ្វើការតែសម្បកក្រៅនិងធ្វើការងារយក មុខយកមាត់ទេឬអី? ពួកគេធ្វើការសន្យាយ៉ាងល្អថានឹងធ្វើការងារដែលបានប្រគល់ឱ្យពួកគេ ប៉ុន្តែពួកគេមិនតាមដានឬមើលខុសត្រូវលើវាទេ ហើយទោះបីជាពួកគេចុះទៅកន្លែងផ្ទាល់ក៏ដោយ ក៏ពួកគេគ្រាន់តែធ្វើតាមបែបបទប៉ុណ្ណោះ។ ពួកគេដាច់ខាតនឹងមិនធ្វើការងារដោយខ្លួនឯង ឬដោះស្រាយបញ្ហាដោយខ្លួនឯងឡើយ។ ពួកគេគិតថា៖ «មិនចាំបាច់ឱ្យខ្ញុំរងទុក្ខ និងលះបង់ដើម្បីធ្វើរឿងទាំងនេះទេ។ មានមនុស្សនៅទីនោះធ្វើវា គឺគ្រប់គ្រាន់ហើយ។ យ៉ាងណាក៏ខ្ញុំមិនបានប្រាក់ខែដែរ ដូច្នេះខ្ញុំគ្រាន់តែធ្វើឱ្យតែរួចពីដៃទៅគឺបានហើយ»។ តើពួកគេអាចធ្វើការងាររបស់ពួកគេបានល្អដែរឬទេ នៅពេលដែលពួកគេមានផ្នត់គំនិតបែបនេះ? ពួកគេមាន ផែនការកេងបន្លំបន្តិចបន្តួចនៅក្នុងចិត្ត ដោយគិតថា៖ «ស៊ីបាយប៉ុន្មាន ធ្វើការប៉ុណ្ណឹង ហើយខ្ញុំនឹងធ្វើឱ្យតែបង្គ្រប់កិច្ចមួយថ្ងៃៗ»។ ប៉ុន្តែ ពួកគេមិនដែលធ្វើការងារជាក់លាក់ទេ ហើយគេមិនដែលឃើញពួកគេនៅកន្លែងផ្ទាល់ឡើយ។ ចុះតើពួកគេនៅឯណា? ពួកគេកំពុងសោយសុខនៅកន្លែងដ៏ស្រស់ស្អាត និងមានសុវត្ថិភាព ដែលពួកគេអាចហូបឆ្ងាញ់ ផឹកឆ្ងាញ់ និងដេកស្រួល ពួកគេរស់នៅដូចជាព្រះអង្គម្ចាស់ ងូតទឹកទៀងពេល ម៉ាស្សាទៀងពេល និងផ្លាស់ប្ដូរសម្លៀកបំពាក់ទៀងពេល ហើយពួកគេមិនស៊ូទ្រាំនឹងការរងទុក្ខសោះឡើយ។ ពួកគេមិនដែលឆ្លុះបញ្ចាំងថា តើពួកគេអាចធ្វើកិច្ចការជាក់ស្ដែងអ្វីខ្លះ តើពួកគេអាចដោះស្រាយបញ្ហាជាក់ស្ដែងអ្វីខ្លះ តើពួកគេបានរួមចំណែកអ្វីខ្លះដល់កិច្ចការរបស់ដំណាក់របស់ព្រះជាម្ចាស់ ហើយថាតើពួកគេមានលក្ខណៈសម្បត្តិអ្វីដើម្បីសោយសុខនឹងរបស់ល្អៗទាំងអស់នេះឡើយ ពួកគេមិនដែលគិតអំពីរឿងនេះទេ។ តើមនុស្សទាំងនេះជាស្អីឱ្យប្រាកដ? មនុស្សថោកទាបទាំងនេះគ្មានការស្គាល់ខ្លួនឯងទេ ពួកគេជាពួកដែលមិនចេះខ្មាស ហើយពួកគេមិនសមធ្វើជាអ្នកដឹកនាំ និងអ្នកធ្វើការរបស់ពួកជំនុំឡើយ។

អ្នកដឹកនាំក្លែងក្លាយទាំងអស់មិនដែលធ្វើកិច្ចការជាក់ស្ដែងឡើយ។ ពួកគេធ្វើដូចជាតួនាទីដឹកនាំរបស់ខ្លួនគឺជាតំណែងមន្ត្រីដែលសោយសុខផលប្រយោជន៍នៃឋានៈ ហើយពួកគេចាត់ទុកភារកិច្ចដែលពួកគេគួរតែបំពេញ និងការងារដែលពួកគេគួរតែធ្វើក្នុងនាមជាអ្នកដឹកនាំ ថាជាបន្ទុក ជារឿងរំខាន។ នៅក្នុងចិត្តរបស់ពួកគេ ពួកគេពោរពេញទៅដោយការទាស់ទទឹងចំពោះការងាររបស់ពួកជំនុំ៖ នៅពេលដែលគេឱ្យពួកគេមើលការខុសត្រូវលើការងារ និងស្វែងយល់ថាតើមានបញ្ហាអ្វីខ្លះនៅក្នុងនោះ ដែលត្រូវការការតាមដាន និងដោះស្រាយ ពួកគេមិនពេញចិត្តទាល់តែសោះ។ នេះគឺជាការងារដែលអ្នកដឹកនាំ និងអ្នកធ្វើការត្រូវធ្វើ នេះគឺជាការងាររបស់ពួកគេ។ ប្រសិនបើអ្នកមិនធ្វើវា ហើយអ្នកមិនសុខចិត្តធ្វើវាទេ ដូច្នេះហេតុអ្វីបានជាអ្នកនៅតែចង់ធ្វើជាអ្នកដឹកនាំ ឬអ្នកធ្វើការទៀត? តើអ្នកបំពេញភារកិច្ចរបស់អ្នកដើម្បីគិតគូរដល់ព្រះរាជបំណងរបស់ព្រះជាម្ចាស់ ឬដើម្បីធ្វើជាមន្ត្រី និងសោយសុខផលប្រយោជន៍នៃឋានៈ? ប្រសិនបើអ្នកគ្រាន់តែក្លាយជាអ្នកដឹកនាំ ដើម្បីឱ្យអ្នកអាចកាន់តំណែងជាមន្ត្រីណាមួយនោះ តើនេះមិនមែនជារឿងដែលឥតអៀនខ្មាសបន្តិចទេឬ? មនុស្សប្រភេទនេះមានចរិតលក្ខណៈទាបបំផុត គ្មានសេចក្ដីថ្លៃថ្នូរ និងគ្មានការខ្មាសអៀន។ ប្រសិនបើអ្នកចង់សោយសុខខាងសាច់ឈាម អ្នកគួរតែប្រញាប់ត្រឡប់ទៅក្នុងពិភពលោកវិញទៅ ហើយប្រជែងគ្នា ដណ្ដើមយកដោយកម្លាំង និងឆក់យក តាមដែលអ្នកអាចធ្វើបានចុះ ហើយគ្មាននរណាម្នាក់នឹងជ្រៀតជ្រែកឡើយ។ ដំណាក់របស់ព្រះជាម្ចាស់គឺជាកន្លែងសម្រាប់រាស្ដ្ររើសតាំងរបស់ព្រះជាម្ចាស់បំពេញភារកិច្ចរបស់ខ្លួន និងថ្វាយបង្គំទ្រង់។ វាគឺជាកន្លែងសម្រាប់មនុស្សដេញតាមសេចក្ដីពិត និងទទួលបានសេចក្ដីសង្គ្រោះ។ វាមិនមែនជាកន្លែងសម្រាប់នរណាម្នាក់សម្ងំសុខក្នុងសាច់ឈាមឡើយ ហើយរឹតតែមិនមែនជាកន្លែងដែលអនុញ្ញាតឱ្យមនុស្សរស់នៅដូចជាព្រះអង្គម្ចាស់នោះដែរ។ អ្នកដឹកនាំក្លែងក្លាយមិនចេះខ្មាសឡើយ ពួកគេមុខក្រាស់ ហើយពួកគេគ្មានវិចារណញ្ញាណ។ មិនថាការងារជាក់លាក់អ្វីដែលត្រូវបានចាត់តាំងឱ្យពួកគេនោះទេ ពួកគេមិនយកចិត្តទុកដាក់ឡើយ ហើយពួកគេទុកវាចោលដោយមិនអើពើ។ ទោះបីជាពួកគេឆ្លើយតបជាពាក្យពេចន៍បានល្អយ៉ាងណាក៏ដោយ ក៏ពួកគេមិនធ្វើអ្វីជាក់ស្តែងដែរ។ តើនេះមិនមែនជាការខ្វះសីលធម៌ទេឬ? ពួកគេមិនត្រឹមតែមិនធ្វើកិច្ចការជាក់ស្ដែងប៉ុណ្ណោះទេ ប៉ុន្តែពួកគេថែមទាំងចង់ក្ដោបក្ដាប់អំណាចតែឯងទៀតផង គឺក្ដោបក្ដាប់អំណាចលើហិរញ្ញវត្ថុ បុគ្គលិក និងកិច្ចការផ្សេងៗទៀតទាំងអស់នៅក្នុងដៃរបស់ខ្លួន ហើយឱ្យមនុស្សរាយការណ៍ជូនពួកគេជារៀងរាល់ថ្ងៃ។ ពួកគេពិតជាឧស្សាហ៍ព្យាយាមណាស់ចំពោះរឿងទាំងនេះ។ នៅពេលដល់ពេលដែលពួកគេត្រូវរាយការណ៍អំពីការងារទៅខាងលើ ពួកគេចាត់ទុកលទ្ធផលនៃការងារទាំងអស់ដែលបងប្អូនប្រុសស្រីបានធ្វើថាជារបស់ខ្លួនដើម្បីឱ្យខាងលើយល់ច្រឡំថា ពួកគេបានធ្វើការងារដ៏អស្ចារ្យ ទាំងដែលតាមពិតទៅ វាត្រូវបានធ្វើឡើងដោយអ្នកដទៃទាំងអស់សោះ។ តើមានមនុស្សប៉ុន្មាននាក់ដែលទទួលបានតាមរយៈការផ្សាយដំណឹងល្អ តើមនុស្សណាខ្លះត្រូវបានដំឡើងតួនាទី និងកំពុងត្រូវបានបណ្ដុះបណ្ដាល តើមនុស្សណាខ្លះត្រូវបានដកហូតតំណែងពីតួនាទីរបស់ពួកគេ តើមនុស្សណាខ្លះត្រូវបានបោសសម្អាតចេញ និងអ្វីៗផ្សេងទៀត គ្មានកិច្ចការជាក់លាក់ណាមួយត្រូវបានធ្វើឡើងដោយពួកគេឡើយ ប៉ុន្តែពួកគេបែរជាហ៊ានរាយការណ៍អំពីរឿងទាំងនេះទៅវិញ។ តើមនុស្សទាំងនេះមិនមែនមុខក្រាស់ទេឬ? តើពួកគេមិនមែនកំពុងតែធ្វើការបោកបញ្ឆោតទេឬ? មនុស្សបែបនេះពិតជាបោកបញ្ឆោត និងមានល្បិចកលណាស់! ពួកគេគិតថាខ្លួនឯងឆ្លាត ពោលគឺ​ នេះពិតជាករណីដែលពួកគេធ្លាក់ក្នុងអន្ទាក់នៃល្បិចដ៏ឆ្លាតរបស់ខ្លួនទៅវិញ ហើយនៅទីបំផុត ពួកគេធ្វើឱ្យខ្លួនឯងត្រូវបានបើកសម្ដែង និងជម្រុះចោល។ មិនថាមនុស្សមួយចំនួនធ្វើការងារអ្វី ឬបំពេញភារកិច្ចអ្វីនោះទេ ពួកគេមិនមានសមត្ថភាពក្នុងរឿងនោះឡើយ ពួកគេមិនអាចរ៉ាប់រងវាបានទេ ហើយពួកគេគ្មានសមត្ថភាពបំពេញកាតព្វកិច្ច ឬទំនួលខុសត្រូវណាមួយដែលមនុស្សម្នាក់គួរតែបំពេញឡើយ។ តើពួកគេមិនមែនជាសំរាមទេឬ? តើពួកគេនៅតែសមនឹងត្រូវបានហៅថាមនុស្សដែរឬទេ? លើកលែងតែមនុស្សភ្លីភ្លើ មនុស្សដែលគ្មានសមត្ថភាពខាងសតិបញ្ញា និងអ្នកដែលពិការរាងកាយ តើមាននរណាម្នាក់ដែលនៅរស់ ដែលមិនគួរធ្វើភារកិច្ចរបស់ខ្លួន និងបំពេញការទទួលខុសត្រូវរបស់ខ្លួនដែរឬទេ? ប៉ុន្តែមនុស្សប្រភេទនេះតែងតែក្រឡេចក្រឡុច និងខ្ជិលច្រអូស ហើយមិនចង់បំពេញទំនួលខុសត្រូវរបស់ខ្លួនឡើយ នេះមានន័យថា ពួកគេមិនចង់ធ្វើជាមនុស្សត្រឹមត្រូវទេ។ ព្រះជាម្ចាស់បានផ្ដល់ឱកាសឱ្យពួកគេធ្វើជាមនុស្ស ហើយទ្រង់បានប្រទានគុណសម្បត្តិ និងអំណោយទានដល់ពួកគេ ប៉ុន្តែពួកគេមិនអាចប្រើប្រាស់របស់ទាំងនេះក្នុងការបំពេញភារកិច្ចរបស់ខ្លួនបានទេ។ ពួកគេមិនធ្វើអ្វីសោះ ប៉ុន្តែចង់សោយសុខនឹងការសប្បាយគ្រប់ពេលវេលា។ តើមនុស្សបែបនេះសមនឹងត្រូវបានហៅថាមនុស្សដែរឬទេ? មិនថាការងារអ្វីត្រូវបានប្រគល់ឱ្យពួកគេនោះទេ មិនថាវាសំខាន់ ឬសាមញ្ញ ពិបាក ឬងាយស្រួលក៏ដោយ ក៏ពួកគេតែងតែធ្វើឱ្យតែបង្គ្រប់កិច្ច ក្រឡេចក្រឡុច និងខ្ជិលច្រអូសជានិច្ច។ នៅពេលមានបញ្ហាកើតឡើង ពួកគេព្យាយាមរុញទំនួលខុសត្រូវទៅឱ្យអ្នកដទៃ មិនទទួលខុសត្រូវអ្វីឡើយ ហើយពួកគេចង់បន្តរស់នៅក្នុងជីវិតជាបញ្ញើក្អែក។ តើពួកគេមិនមែនជាសំរាមដែលគ្មានប្រយោជន៍ទេឬ? នៅក្នុងសង្គម តើមាននរណាដែលមិនចាំបាច់ពឹងផ្អែកលើខ្លួនឯងដើម្បីចិញ្ចឹមជីវិត? នៅពេលដែលមនុស្សម្នាក់ក្លាយជាមនុស្សពេញវ័យ ពួកគេត្រូវតែចិញ្ចឹមខ្លួនឯង។ ឪពុកម្ដាយរបស់ពួកគេបានបំពេញទំនួលខុសត្រូវរបស់ពួកគាត់ហើយ។ ទោះបីជាឪពុកម្ដាយរបស់ពួកគេសុខចិត្តចិញ្ចឹមពួកគេក៏ដោយ ក៏ពួកគេនឹងមិនមានអារម្មណ៍ស្រួលចិត្តចំពោះរឿងនោះដែរ។ ពួកគេគួរតែអាចដឹងថា ឪពុកម្ដាយរបស់ពួកគេបានបញ្ចប់បេសកកម្មនៃការចិញ្ចឹមបីបាច់ពួកគេហើយ ហើយថាពួកគេគឺជាមនុស្សពេញវ័យដែលមានកាយសម្បទារឹងមាំ និងគួរតែអាចរស់នៅដោយឯករាជ្យបាន។ តើនេះមិនមែនជាវិចារណញ្ញាណអប្បបរមា ដែលមនុស្សពេញវ័យគួរតែមានទេឬ? ប្រសិនបើនរណាម្នាក់ពិតជាមានវិចារណញ្ញាណមែន ពួកគេមិនអាចបន្តរស់នៅពឹងផ្អែកលើឪពុកម្ដាយរបស់ពួកគេបានឡើយ ពួកគេនឹងខ្លាចអ្នកដទៃសើចចំអក ខ្លាចបាត់បង់មុខមាត់។ ដូច្នេះ តើអ្នកដែលស្រឡាញ់ភាពស្រណុកសុខស្រួល និងស្អប់ការងារ មានវិចារណញ្ញាណដែរឬទេ? (ទេ។) ពួកគេតែងតែចង់បានអ្វីមួយដោយមិនបាច់ធ្វើអ្វីសោះ ពួកគេមិនចង់បំពេញទំនួលខុសត្រូវណាមួយឡើយ ដោយចង់ឱ្យអាហារធ្លាក់ពីលើមេឃចូលមកក្នុងមាត់របស់ពួកគេតែម្ដង ពួកគេតែងតែចង់បានអាហារបីពេលក្នុងមួយថ្ងៃ មាននរណាម្នាក់ចាំបម្រើពួកគេ និងសោយសុខនឹងអាហារ និងភេសជ្ជៈឆ្ងាញ់ៗ ដោយមិនបាច់ធ្វើការសូម្បីតែបន្តិច។ តើនេះមិនមែនជាផ្នត់គំនិតរបស់បញ្ញើក្អែកទេឬ? ហើយតើមនុស្សដែលជាបញ្ញើក្អែកមានមនសិការ និងវិចារណញ្ញាណដែរឬទេ? តើពួកគេមានសេចក្ដីសុចរិត និងសេចក្ដីថ្លៃថ្នូរដែរឬទេ? ប្រាកដជាគ្មានទេ។ ពួកគេសុទ្ធតែជាពួកមនុស្សឥតប្រយោជន៍ដែលស៊ីបាយទទេ សុទ្ធតែជាសត្វតិរច្ឆានដែលគ្មានមនសិការ ឬវិចារណញ្ញាណ។ គ្មាននរណាម្នាក់ក្នុងចំណោមពួកគេសមនឹងបន្តនៅក្នុងដំណាក់របស់ព្រះជាម្ចាស់ឡើយ។

ឧបមាថាពួកជំនុំរៀបចំការងារមួយឱ្យអ្នក ហើយអ្នកនិយាយថា៖ «មិនថាការងារនោះជាការងារដែលអនុញ្ញាតឱ្យខ្ញុំទទួលបានការចាប់អារម្មណ៍ឬអត់នោះទេ ដោយសារវាត្រូវបានប្រគល់ឱ្យខ្ញុំ ខ្ញុំនឹងធ្វើវាឱ្យបានល្អ និងរ៉ាប់រងទំនួលខុសត្រូវនេះ។ ប្រសិនបើខ្ញុំត្រូវបានរៀបចំឱ្យធ្វើការងារទទួលភ្ញៀវ ខ្ញុំនឹងខិតខំឱ្យអស់ពីសមត្ថភាពដើម្បីធ្វើវាឱ្យបានល្អ ខ្ញុំនឹងមើលថែបងប្អូនប្រុសស្រីឱ្យបានល្អ និងខិតខំឱ្យអស់ពីសមត្ថភាពដើម្បីធានាសុវត្ថិភាពរបស់មនុស្សគ្រប់គ្នា។ ប្រសិនបើខ្ញុំត្រូវបានរៀបចំឱ្យផ្សាយដំណឹងល្អ ខ្ញុំនឹងបំពាក់បំប៉នខ្លួនឯង ជាមួយនឹងសេចក្ដីពិត និងផ្សាយដំណឹងល្អឱ្យបានល្អដោយក្ដីស្រឡាញ់ និងបំពេញភារកិច្ចរបស់ខ្ញុំ។ ប្រសិនបើខ្ញុំត្រូវបានរៀបចំឱ្យរៀនភាសាបរទេសមួយ ខ្ញុំនឹងសិក្សាវាដោយអស់ពីចិត្ត និងខិតខំប្រឹងប្រែងលើវា ហើយព្យាយាមចេះវាឱ្យបានស្ទាត់ជំនាញឱ្យបានលឿនតាមដែលអាចធ្វើទៅបាន ក្នុងរយៈពេលមួយឬពីរឆ្នាំ ដើម្បីឱ្យខ្ញុំអាចធ្វើទីបន្ទាល់អំពីព្រះជាម្ចាស់ដល់ជនបរទេស។ ប្រសិនបើគេឱ្យខ្ញុំសរសេរអត្ថបទទីបន្ទាល់ ខ្ញុំនឹងហ្វឹកហាត់ខ្លួនឯងដោយយកចិត្តទុកដាក់ដើម្បីធ្វើដូច្នេះ មើលរឿងរ៉ាវស្របតាមគោលការណ៍សេចក្ដីពិត និងរៀនអំពីភាសា។ ទោះបីជាខ្ញុំប្រហែលជាមិនអាចសរសេរអត្ថបទដោយប្រើពាក្យពេចន៍ពិរោះៗក៏ដោយ យ៉ាងហោចណាស់ខ្ញុំនឹងអាចប្រាស្រ័យទាក់ទងទីបន្ទាល់តាមរយៈបទពិសោធរបស់ខ្ញុំបានយ៉ាងច្បាស់លាស់ អាចប្រកបគ្នាអំពីសេចក្ដីពិតឱ្យគេយល់បាន និងធ្វើទីបន្ទាល់យ៉ាងពិតប្រាកដថ្វាយព្រះជាម្ចាស់ ដើម្បីឱ្យមនុស្សទទួលបានការកសាង និងទទួលបានអត្ថប្រយោជន៍ដោយការអានអត្ថបទរបស់ខ្ញុំ។ មិនថាពួកជំនុំចាត់តាំងការងារអ្វីឱ្យខ្ញុំទេ ខ្ញុំនឹងទទួលយកវាដោយអស់ពីចិត្ត និងកម្លាំងកាយរបស់ខ្ញុំ។ ប្រសិនបើមានអ្វីមួយដែលខ្ញុំមិនយល់ ឬមានបញ្ហាកើតឡើង ខ្ញុំនឹងអធិស្ឋានទៅកាន់ព្រះជាម្ចាស់ ស្វែងរកសេចក្ដីពិត ដោះស្រាយបញ្ហាស្របតាមគោលការណ៍សេចក្ដីពិត និងធ្វើការងារនោះឱ្យបានល្អ។ មិនថាភារកិច្ចរបស់ខ្ញុំជាអ្វីទេ ខ្ញុំនឹងប្រើប្រាស់អ្វីៗគ្រប់យ៉ាងដែលខ្ញុំមានដើម្បីធ្វើវាឱ្យបានល្អ និងបំពេញព្រះហឫទ័យព្រះជាម្ចាស់។ ចំពោះអ្វីដែលខ្ញុំអាចសម្រេចបាន ខ្ញុំនឹងខិតខំឱ្យអស់ពីសមត្ថភាពដើម្បីរ៉ាប់រងទំនួលខុសត្រូវដែលខ្ញុំគួរតែទទួល ហើយយ៉ាងហោចណាស់ ខ្ញុំនឹងមិនប្រឆាំងនឹងមនសិការ និងវិចារណញ្ញាណរបស់ខ្ញុំ ឬធ្វើឱ្យតែបង្គ្រប់កិច្ច ឬក្រឡេចក្រឡុច និងខ្ជិលច្រអូស ឬសោយសុខនឹងផលផ្លែនៃការងាររបស់អ្នកដទៃឡើយ។ គ្មានអ្វីដែលខ្ញុំធ្វើនឹងទាបជាងស្តង់ដានៃមនសិការឡើយ»។ នេះគឺជាស្តង់ដាអប្បបរមាសម្រាប់ការប្រព្រឹត្តខ្លួន ហើយអ្នកដែលបំពេញភារកិច្ចរបស់ខ្លួនតាមរបៀបនេះ អាចមានលក្ខណៈសម្បត្តិគ្រប់គ្រាន់ជាមនុស្សដែលមានមនសិការ និងវិចារណញ្ញាណ។ យ៉ាងហោចណាស់ អ្នកត្រូវតែមានមនសិការច្បាស់លាស់ក្នុងការបំពេញភារកិច្ចរបស់អ្នក ហើយយ៉ាងហោចណាស់ អ្នកត្រូវតែសមនឹងអាហារបីពេលរបស់អ្នកក្នុងមួយថ្ងៃ និងមិនមែនជាអ្នកស៊ីបាយទទេ។ នេះហៅថាមានស្មារតីទទួលខុសត្រូវ។ មិនថាគុណសម្បត្តិរបស់អ្នកខ្ពស់ ឬទាប ហើយមិនថាអ្នកយល់អំពីសេចក្ដីពិតឬអត់នោះទេ យ៉ាងណាក៏ដោយ អ្នកត្រូវតែមានឥរិយាបថនេះ៖ «ដោយសារការងារនេះត្រូវបានប្រគល់ឱ្យខ្ញុំធ្វើ ខ្ញុំត្រូវតែយកចិត្តទុកដាក់ចំពោះវា ខ្ញុំត្រូវតែចាត់ទុកវាជារឿងសំខាន់របស់ខ្ញុំ ហើយខ្ញុំត្រូវតែប្រើអស់ពីចិត្ត និងកម្លាំងកាយរបស់ខ្ញុំដើម្បីធ្វើវាឱ្យបានល្អ។ ចំពោះថាតើខ្ញុំអាចធ្វើវាបានល្អឥតខ្ចោះឬអត់នោះ ខ្ញុំមិនហ៊ានធានាទេ ប៉ុន្តែឥរិយាបថរបស់ខ្ញុំគឺថា ខ្ញុំនឹងខិតខំឱ្យអស់ពីសមត្ថភាពដើម្បីអនុវត្តវាឱ្យបានល្អ ហើយខ្ញុំប្រាកដជានឹងមិនធ្វើឱ្យតែបង្គ្រប់កិច្ចចំពោះវាឡើយ។ ប្រសិនបើមានបញ្ហាកើតឡើងនៅក្នុងការងារ ខ្ញុំគួរតែទទួលខុសត្រូវនៅពេលនោះ ហើយធានាថាខ្ញុំទាញយកមេរៀនពីវា និងបំពេញភារកិច្ចរបស់ខ្ញុំឱ្យបានល្អ»។ នេះគឺជាឥរិយាបថដ៏ត្រឹមត្រូវ។ តើអ្នករាល់គ្នាមានឥរិយាបថបែបនេះដែរឬទេ? មនុស្សមួយចំនួននិយាយថា៖ «ខ្ញុំមិនចាំបាច់ធ្វើការងារដែលបានចាត់តាំងឱ្យខ្ញុំឱ្យបានល្អនោះទេ។ ខ្ញុំនឹងធ្វើតាមអ្វីដែលខ្ញុំអាចធ្វើបាន ហើយលទ្ធផលចុងក្រោយយ៉ាងណាក៏យ៉ាងហ្នឹងចុះ។ ខ្ញុំមិនចាំបាច់ធ្វើឱ្យខ្លួនឯងនឿយហត់ខ្លាំងពេក ឬខ្វល់ខ្វាយខ្លាំងពេក ប្រសិនបើខ្ញុំធ្វើអ្វីមួយខុសនោះទេ ហើយខ្ញុំមិនចាំបាច់ ទទួលភាពតានតឹងខ្លាំងពេកនោះដែរ។ តើមានប្រយោជន៍អ្វីដែលធ្វើឱ្យខ្លួនឯងនឿយហត់ដល់ម្លឹង? យ៉ាងណាមិញ ខ្ញុំនឹងតែងតែធ្វើការ ហើយខ្ញុំមិនមែននៅស៊ីបាយទទេនោះទេ»។ ឥរិយាបថបែបនេះចំពោះភារកិច្ចរបស់ខ្លួនគឺជាការគ្មានទំនួលខុសត្រូវ។ «បើខ្ញុំចង់ធ្វើការ ខ្ញុំនឹងធ្វើការខ្លះ។ ខ្ញុំនឹងធ្វើតាមអ្វីដែលខ្ញុំអាចធ្វើបាន ហើយលទ្ធផលចុងក្រោយយ៉ាងណាក៏យ៉ាងហ្នឹងចុះ។ មិនចាំបាច់យកចិត្តទុកដាក់ខ្លាំងពេកទេ»។ មនុស្សបែបនេះមិនមានឥរិយាបថទទួលខុសត្រូវចំពោះភារកិច្ចរបស់ខ្លួនទេ ហើយពួកគេខ្វះស្មារតីទទួលខុសត្រូវ។ តើអ្នករាល់គ្នាជាមនុស្សប្រភេទណា? ប្រសិនបើអ្នករាល់គ្នាជាមនុស្សប្រភេទទីមួយ នោះអ្នករាល់គ្នាគឺជាមនុស្សដែលមានវិចារណញ្ញាណ និងភាពជាមនុស្ស។ ប្រសិនបើអ្នករាល់គ្នាជាមនុស្សប្រភេទទីពីរ នោះអ្នករាល់គ្នាមិនខុសពីប្រភេទអ្នកដឹកនាំក្លែងក្លាយដែលខ្ញុំទើបតែបានវែកញែកនោះទេ។ អ្នករាល់គ្នាគ្រាន់តែទុកពេលវេលាចោលឥតប្រយោជន៍ប៉ុណ្ណោះ។ «ខ្ញុំនឹងគេចចេញពីការនឿយហត់ និងការលំបាក ហើយគ្រាន់តែសោយសុខខ្លួនឯងឱ្យបានច្រើនជាងនេះ។ ទោះបីជាថ្ងៃណាមួយខ្ញុំត្រូវបានដកហូតតំណែងក៏ដោយ ក៏ខ្ញុំនឹងមិនខាតបង់អ្វីដែរ។ យ៉ាងហោចណាស់ ខ្ញុំនឹងបានសោយសុខផលប្រយោជន៍នៃឋានៈបានពីរបីថ្ងៃដែរ វានឹងមិនមែនជាការខាតបង់សម្រាប់ខ្ញុំទេ។ ប្រសិនបើខ្ញុំត្រូវបានជ្រើសរើសជាអ្នកដឹកនាំ នោះជារបៀបដែលខ្ញុំនឹងធ្វើ»។ តើអ្នកគិតយ៉ាងណាចំពោះផ្នត់គំនិតរបស់មនុស្សប្រភេទនេះ? មនុស្សបែបនេះគឺជាអ្នកមិនជឿ ដែលមិនដេញតាមសេចក្ដីពិតសូម្បីតែបន្តិច។ ប្រសិនបើអ្នកពិតជាមានស្មារតីទទួលខុសត្រូវមែន នោះវាបង្ហាញថាអ្នកមានមនសិការ និងវិចារណញ្ញាណ។ មិនថាការងារធំ ឬតូច មិនថានរណាជាអ្នកចាត់តាំងការងារនោះឱ្យអ្នក មិនថាដំណាក់របស់ព្រះជាម្ចាស់ផ្ទុកផ្ដាក់ដល់អ្នក ឬអ្នកដឹកនាំ ឬអ្នកធ្វើការរបស់ពួកជំនុំចាត់តាំងឱ្យអ្នកក៏ដោយ ឥរិយាបថរបស់អ្នកគួរតែ៖ «ដោយសារភារកិច្ចនេះត្រូវបានចាត់តាំងឱ្យខ្ញុំ នោះគឺជាការលើកតម្កើង និងព្រះគុណរបស់ព្រះជាម្ចាស់។ ខ្ញុំគួរតែធ្វើវាឱ្យបានល្អស្របតាមគោលការណ៍សេចក្ដីពិត។ ទោះបីជាមានគុណសម្បត្តិមធ្យមក៏ដោយ ក៏ខ្ញុំសុខចិត្តទទួលយកទំនួលខុសត្រូវនេះ ហើយខិតខំឱ្យអស់ពីសមត្ថភាពដើម្បីធ្វើវាឱ្យបានល្អ។ ប្រសិនបើខ្ញុំធ្វើមិនបានល្អ ខ្ញុំគួរតែទទួលខុសត្រូវចំពោះវា ហើយប្រសិនបើខ្ញុំធ្វើបានល្អ នេះមិនមែនជាកិត្តិយសសម្រាប់ខ្ញុំទេ។ នេះគឺជាអ្វីដែលខ្ញុំគួរតែធ្វើ»។ ហេតុអ្វីបានជាខ្ញុំនិយាយថា របៀបដែលមនុស្សម្នាក់ប្រព្រឹត្តចំពោះភារកិច្ចរបស់ខ្លួនគឺជាបញ្ហានៃគោលការណ៍? ប្រសិនបើអ្នកពិតជាមានស្មារតីទទួលខុសត្រូវ និងជាមនុស្សដែលមានទំនួលខុសត្រូវមែន នោះអ្នកនឹងអាចរ៉ាប់រងការងាររបស់ពួកជំនុំ និងបំពេញភារកិច្ចដែលអ្នកត្រូវបំពេញបាន។ ប្រសិនបើអ្នកចាត់ទុកភារកិច្ចរបស់អ្នកជារឿងស្រាល នោះទស្សនៈរបស់អ្នកលើការជឿព្រះជាម្ចាស់គឺមិនត្រឹមត្រូវទេ ហើយ ឥរិយាបថរបស់អ្នកចំពោះព្រះជាម្ចាស់ និងភារកិច្ចរបស់អ្នកគឺមានបញ្ហា។ ទស្សនៈរបស់អ្នកលើការបំពេញភារកិច្ចរបស់អ្នកគឺធ្វើវាដោយបង្គ្រប់កិច្ច និងគ្រាន់តែធ្វើឱ្យតែធ្វើឱ្យរួចពីដៃ ហើយមិនថាវាជាអ្វីដែលអ្នកសុខចិត្តធ្វើឬអត់ អ្វីដែលអ្នកពូកែឬអត់នោះទេ អ្នកតែងតែប្រព្រឹត្តចំពោះវាជាមួយឥរិយាបថដែលគ្រាន់តែធ្វើឱ្យរួចពីដៃ ដូច្នេះអ្នកមិនស័ក្តិសមធ្វើជាអ្នកដឹកនាំ ឬអ្នកធ្វើការទេ ហើយអ្នកមិនសមនឹងធ្វើការងាររបស់ពួកជំនុំឡើយ។ លើសពីនេះទៅទៀត បើនិយាយឱ្យចំៗទៅ មនុស្សដូចជាអ្នកគឺជាមនុស្សឥតប្រយោជន៍ ដែលត្រូវបានកំណត់ថានឹងមិនសម្រេចបានអ្វីទាំងអស់ ហើយគ្រាន់តែជាមនុស្សដែលគ្មានប្រយោជន៍ប៉ុណ្ណោះ។ តើមនុស្សប្រភេទណាដែលគ្មានប្រយោជន៍? គឺមនុស្សបង្គ្រប់កិច្ច មនុស្សដែលទុកពេលវេលាចោលឥតប្រយោជន៍។ មនុស្សប្រភេទនេះមិនទទួលខុសត្រូវក្នុងរឿងអ្វីដែលពួកគេធ្វើឡើយ ហើយពួកគេក៏មិនយកចិត្តទុកដាក់ដែរ ពួកគេធ្វើឱ្យអ្វីៗទាំងអស់រញ៉េរញ៉ៃ។ ពួកគេមិនយកចិត្តទុកដាក់នឹងពាក្យសម្ដីរបស់អ្នកទេ មិនថាអ្នកប្រកបគ្នាអំពីសេចក្ដីពិតយ៉ាងណាក៏ដោយ។ ពួកគេគិតថា៖ «ខ្ញុំនឹងធ្វើឱ្យតែរួចពីដៃបែបនេះ ប្រសិនបើខ្ញុំចង់។ អ្នកចង់និយាយអីក៏និយាយទៅ! យ៉ាងណាក៏ដោយ ឥឡូវនេះខ្ញុំកំពុងបំពេញភារកិច្ចរបស់ខ្ញុំ ហើយខ្ញុំមានអាហារហូប នោះគឺល្អគ្រប់គ្រាន់ហើយ។ យ៉ាងហោចណាស់ ខ្ញុំមិនចាំបាច់ធ្វើជាអ្នកសុំទានទេ។ ប្រសិនបើខ្ញុំគ្មានអ្វីហូបនៅថ្ងៃណាមួយ ខ្ញុំនឹងគិតអំពីរឿងនោះនៅពេលក្រោយ។ មេឃតែងតែទុកផ្លូវឱ្យមនុស្សដើរជានិច្ច។ អ្នកនិយាយថាខ្ញុំគ្មានមនសិការ ឬវិចារណញ្ញាណ ហើយថាខ្ញុំជាមនុស្សបង្គ្រប់កិច្ច ចុះយ៉ាងម៉េច? ខ្ញុំមិនបានបំពានច្បាប់ទេ។ យ៉ាងច្រើនបំផុត ខ្ញុំគ្រាន់តែខ្វះចរិតលក្ខណៈបន្តិចបន្តួចប៉ុណ្ណោះ ប៉ុន្តែនោះមិនមែនជាការខាតបង់ចំពោះខ្ញុំទេ។ ដរាបណាខ្ញុំមានអាហារហូប គឺមិនអីទេ»។ តើអ្នកគិតយ៉ាងណាចំពោះទស្សនៈនេះ? ខ្ញុំប្រាប់អ្នកថា មនុស្សបង្គ្រប់កិច្ចបែបនេះដែលទុកពេលវេលាចោលឥតប្រយោជន៍សុទ្ធតែត្រូវបានកំណត់ថានឹងត្រូវបានជម្រុះចោល ហើយគ្មានផ្លូវដែលពួកគេអាចសម្រេចបានសេចក្ដីសង្គ្រោះឡើយ។ អស់អ្នកដែលបានជឿព្រះអស់រយៈពេលជាច្រើនឆ្នាំ ប៉ុន្តែមិនដែលទទួលយកសេចក្ដីពិតណាមួយ ហើយគ្មានទីបន្ទាល់តាមរយៈបទពិសោធនឹងត្រូវបានជម្រុះចោល។ គ្មាននរណាម្នាក់នឹងនៅសេសសល់ឡើយ។ ពួកសំរាម និងមនុស្សឥតប្រយោជន៍សុទ្ធតែជាអ្នកស៊ីបាយទទេ ហើយពួកគេត្រូវបានកំណត់ថានឹងត្រូវបានជម្រុះចោល។ ប្រសិនបើអ្នកដឹកនាំ និងអ្នកធ្វើការគ្រាន់តែជាអ្នកស៊ីបាយទទេ នោះពួកគេរឹតតែត្រូវដកហូតតំណែង និងជម្រុះចោល។ មនុស្សបង្គ្រប់កិច្ចបែបនេះនៅតែចង់ធ្វើជាអ្នកដឹកនាំ និងអ្នកធ្វើការទៀត ពួកគេមិនស័ក្តិសមទេ! ពួកគេមិនធ្វើកិច្ចការជាក់ស្ដែងណាមួយឡើយ ប៉ុន្តែពួកគេចង់ធ្វើជាអ្នកដឹកនាំ។ ពួកគេពិតជាមិនចេះខ្មាសមែន!

បន្ទាប់ពីអ្នកដឹកនាំ និងអ្នកធ្វើការមួយចំនួនត្រូវបានដកហូតតំណែងពីតួនាទីរបស់ពួកគេ ពួកគេនិយាយថា៖ «ពិតជាល្អណាស់ដែលមិនបាច់ធ្វើជាអ្នកដឹកនាំ ឬអ្នកធ្វើការ។ ខ្ញុំមិនចាំបាច់ខ្វល់ខ្វាយខ្លាំងពេក ឬធ្វើឱ្យខ្លួនឯងមានបញ្ហាច្រើនពេកនោះទេ។ ពិតជាអស្ចារ្យណាស់ដែលបានធ្វើជាបងប្អូនប្រុសស្រីសាមញ្ញ។ ហេតុអ្វីបានជាខ្ញុំគួរធ្វើឱ្យខ្លួនឯងមានបញ្ហាជាមួយនឹងរឿងនោះ? ខ្ញុំមិនមែនមានគុណសម្បត្តិគ្រាន់តែដើម្បីឱ្យខ្ញុំអាចធ្វើឱ្យខ្លួនឯងនឿយហត់នោះទេ»។ មាននរណាម្នាក់ទៀតនិយាយទៅកាន់ពួកគេថា៖ «តើអ្នកនឹងធ្វើអ្វី ព្រោះអីអ្នកមិនមែនជាអ្នកដឹកនាំ ឬអ្នកធ្វើការទៀតទេ?» ពួកគេឆ្លើយថា៖ «ខ្ញុំធ្វើអ្វីក៏បានដែរ ឱ្យតែវាមិននឿយហត់ពេក ហើយមិនប្រើកម្លាំងច្រើន គឺអ្វីមួយដែលពាក់ព័ន្ធនឹងការដើរមើលចុះឡើង ឬអង្គុយនិយាយគ្នា ឬមើលកុំព្យូទ័រ ហើយមិនតម្រូវឱ្យធ្វើការច្រើនម៉ោង ឬរងទុក្ខខាងសាច់ឈាម គឺមិនអីទេ»។ តើនេះជាសម្ដីប្រភេទណា? ប្រសិនបើអ្នករាល់គ្នារកឃើញថា អ្នកដឹកនាំ ឬអ្នកធ្វើការដែលអ្នកបានជ្រើសរើសគឺជាអារបស់ប្រភេទនេះ តើអ្នកនឹងមានអារម្មណ៍យ៉ាងណានៅក្នុងចិត្ត? តើអ្នកនឹងមិនមានអារម្មណ៍ស្ដាយក្រោយខ្លាំងទេឬ? (មែនហើយ​ មាន។) ដូច្នេះ តើអ្នកនឹងមានគំនិតយ៉ាងណាចំពោះរឿងនេះ? អ្នកនឹងនិយាយថា៖ «កាលពីដើម ខ្ញុំឃើញថាអ្នកមានគុណសម្បត្តិបន្តិចបន្តួច ហើយខ្ញុំចង់ដំឡើងតួនាទី និងបណ្ដុះបណ្ដាលអ្នក ហើយផ្ដល់ឱកាសឱ្យអ្នក ដើម្បីឱ្យអ្នកអាចយល់អំពីសេចក្ដីពិតបន្ថែមទៀត។ ខ្ញុំមិនដែលនឹកស្មានថា អ្នកមិនមែនជាស្អីសោះឡើយ។ ខ្ញុំ ស្ដាយក្រោយដែលខ្ញុំចាត់ទុកអ្នកជាមនុស្សកាលពីពេលនោះ។ ខ្ញុំមិនដែលនឹកស្មានថា អ្នកមិនមែនជាមនុស្សសោះ។ អ្នកថែមទាំងទាបជាងជ្រូក ឬឆ្កែទៅទៀត អ្នកគឺជាសំរាម។ អ្នកមិនសមនឹងពាក់ស្បែកមនុស្សនេះទេ ហើយអ្នកមិនសមធ្វើជាមនុស្សឡើយ!» តើពាក្យទាំងនេះស្ដាប់ទៅមិនពិរោះមែនទេ? (មិនមែនទេ។) វាមិនមែនស្ដាប់ទៅមិនពិរោះសម្រាប់អ្នករាល់គ្នាទេ ប៉ុន្តែតើវាមិនស្ដាប់ទៅមិនពិរោះខ្លាំងទេឬ សម្រាប់សំរាមប្រភេទនេះ? (មែនហើយ។) តើសំរាមបែបនេះមានបេះដូងដែរឬទេ? (គ្មានទេ។) ដូច្នេះ តើពួកគេអាចដឹងថាតើនរណាម្នាក់កំពុងនិយាយល្អ ឬអាក្រក់អំពីពួកគេដែរឬទេ? នៅពេលដែលមនុស្សគ្មានបេះដូងជួបប្រទះរឿងអ្វីមួយ ពួកគេនឹងមិនផ្លាស់ប្ដូរឥរិយាបថរបស់ពួកគេដែលទុកពេលវេលារបស់ពួកគេចោលឡើយ។ ពួកគេគិតថា វាមិនអីទេ ឱ្យតែពួកគេខ្លួនឯងទទួលបានផលប្រយោជន៍ និងផលចំណេញ ហើយមានអារម្មណ៍ស្រួល។ ដូច្នេះ មិនថានរណាម្នាក់និយាយអ្វីក៏ដោយ ក៏ពួកគេមិនខ្វល់ដែរ។ ពាក្យស្លោកល្បីល្បាញរបស់ពួកគេគឺ៖ «មិនថាអ្នកនិយាយអ្វី មិនថាអ្នកមើលមកខ្ញុំ ឬវាយតម្លៃខ្ញុំយ៉ាងណា ឬអ្នកចាត់ថ្នាក់ ឬចាត់ចែងខ្ញុំយ៉ាងណានោះទេ ខ្ញុំមិនខ្វល់ឡើយ!» តើមនុស្សទាំងនេះមិនមែនគ្រាន់តែជាសំរាមទេឬ? មិនថាអ្នកនិយាយអ្វីទេ ពួកគេគ្មានអារម្មណ៍ដឹងអ្វីឡើយ ហើយពួកគេមិនយកចិត្តទុកដាក់ចំពោះវាទេ។ ហេតុអ្វីបានជាពួកគេមិនយកចិត្តទុកដាក់? ពួកគេគ្រាន់តែជាមនុស្សទំនេរឥតប្រយោជន៍ ហើយពួកគេគ្មានបេះដូងទេ។ មនុស្សដែលគ្មានបេះដូង គ្មានសេចក្ដីថ្លៃថ្នូរ ឬសេចក្ដីសុចរិតឡើយ ពួកគេមិនខ្វល់ពីអ្វីដែលអ្នកនិយាយទេ ហើយមិនថាអ្នកនិយាយយ៉ាងធ្ងន់ធ្ងរដាក់ពួកគេយ៉ាងណាក៏ដោយ ក៏ពួកគេនឹងមិនមានអារម្មណ៍ឈឺចាប់នៅក្នុងចិត្តដែរ។ មានតែអ្នកដែលមានសេចក្ដីថ្លៃថ្នូរ សេចក្ដីសុចរិត និងវិចារណញ្ញាណប៉ុណ្ណោះ ទើបឈឺចាប់ និងមានអារម្មណ៍ថាចិត្តរបស់ពួកគេត្រូវបានចាក់ទម្លុះ នៅពេលដែលពួកគេឮពាក្យបែបនេះ។ ពួកគេនឹងនិយាយថា៖ «នោះគឺជាការប្រព្រឹត្តខ្លួនដ៏ទាបថោក វាធ្វើឱ្យមនុស្សមើលងាយខ្ញុំ ហើយខ្ញុំបានបាត់បង់សេចក្ដីថ្លៃថ្នូររបស់ខ្ញុំ ដូច្នេះខ្ញុំនឹងមិនប្រព្រឹត្តបែបនោះទៀតទេ។ ខ្ញុំចង់យកសេចក្ដីថ្លៃថ្នូររបស់ខ្ញុំមកវិញ និងមិនធ្វើឱ្យមនុស្សមើលងាយខ្ញុំឡើយ។ ខ្ញុំនឹងខិតខំយកកិត្តិយសរបស់ខ្ញុំមកវិញ ហើយខ្ញុំនឹងធ្វើអ្វីៗគ្រប់យ៉ាងដើម្បីរស់នៅដោយមានសេចក្ដីថ្លៃថ្នូរ និងបំពេញព្រះហឫទ័យព្រះជាម្ចាស់»។ ពួកគេមានអារម្មណ៍ដឹង នៅពេលនិយាយដល់ពាក្យសម្ដីដែលធ្វើឱ្យប៉ះពាល់ដល់សេចក្ដីថ្លៃថ្នូររបស់ពួកគេ និងចាក់ចំកន្លែងឈឺចាប់ កន្លែងខ្សោយរបស់ពួកគេ ទាំងនេះគឺជាមនុស្សដែលមានបេះដូង។ នៅពេលដែលអ្នកដែលមានអារម្មណ៍ដឹង និងមានសេចក្ដីថ្លៃថ្នូរ ឮ ការថ្លែងដែលត្រឹមត្រូវ និងឃើញរបស់វិជ្ជមាន ហើយបែងចែករវាងអ្វីដែលត្រូវ និងអ្វីដែលខុស ពួកគេមានការប្ដេជ្ញាចិត្តក្នុងការផ្លាស់ប្ដូរ ដោយសារពួកគេមានសេចក្ដីថ្លៃថ្នូរ ហើយពួកគេមិនចង់ឱ្យអ្នកដទៃមើលងាយពួកគេឡើយ។ មនុស្សទំនេរឥតប្រយោជន៍និងមនុស្សឥតបានការទាំងនោះគ្មានសេចក្ដីថ្លៃថ្នូរទេ ដូច្នេះមិនថាអ្នកនិយាយអ្វីទៅកាន់ពួកគេ មិនថាការថ្លែង របស់អ្នកត្រឹមត្រូវ ឬច្បាស់លាស់ ឬស្របតាមសេចក្ដីពិតកម្រិតណា ឬ ការថ្លែងរបស់អ្នកជារបស់វិជ្ជមានកម្រិតណានោះទេ វាមិនមានឥទ្ធិពលលើមនុស្សទាំងនេះឡើយ ហើយនឹងមិនធ្វើឱ្យពួកគេរំជួលចិត្តសូម្បីតែបន្តិច។ មនុស្សដែលគ្មានសេចក្ដីថ្លៃថ្នូរ គ្មានអារម្មណ៍ដឹងទាល់តែសោះចំពោះរបស់វិជ្ជមានណាមួយ លទ្ធផលណាមួយ ឬការលាតត្រដាងណាមួយ ហើយពួកគេក៏គ្មានឥរិយាបថត្រឹមត្រូវចំពោះផ្លូវជីវិតបែបណាដែលត្រូវជ្រើសរើសដែរ។ នោះហើយជាមូលហេតុដែលមិនថាអ្នកនិយាយអ្វីទៅកាន់ពួកគេ មិនថាអ្នកលាតត្រដាង ឬកំណត់លក្ខណៈពួកគេយ៉ាងណានោះទេ ពួកគេបដិសេធដាច់ខាតមិនទទួលយកឡើយ ហើយពួកគេមិនខ្វល់ទេ។ ដូច្នេះ តើមានប្រយោជន៍អ្វីក្នុងការផ្សាយសេចក្ដីពិត និងសេចក្តីអធិប្បាយដល់មនុស្សបែបនេះ? តើមានប្រយោជន៍អ្វីក្នុងការលួសកាត់ពួកគេ? តើមានប្រយោជន៍អ្វីក្នុងការជំនុំជម្រះ និងវាយផ្ចាលពួកគេ? គ្មានទេ! មនុស្សបែបនេះគ្រាន់តែជាមនុស្សឥតបានការប៉ុណ្ណោះ។ ពួកគេ បណ្ដែតបណ្ដោយពេលវេលាចោល ហើយពួកគេស្ថិតក្នុងប្រភេទសត្វតិរច្ឆាន បើនិយាយឱ្យចំទៅ ពួកគេមិនមែនជាមនុស្សទេ។ ពួកគេមិនសមនឹងស្ដាប់ព្រះបន្ទូលរបស់ព្រះជាម្ចាស់ឡើយ។ ប្រសិនបើបញ្ញើក្អែកគ្មានប្រយោជន៍ទាំងនេះ ក្លាយជាអ្នកដឹកនាំពួកជំនុំ តើពួកគេអាចរកឃើញបញ្ហាដែលមាននៅក្នុងពួកជំនុំបានដែរឬទេ? តើពួកគេអាចដោះស្រាយបញ្ហាបានដែរឬទេ? ប្រាកដជាមិនបានទេ។ ប្រសិនបើរាស្ដ្ររើសតាំងរបស់ព្រះជាម្ចាស់លើកឡើងពីបញ្ហាមួយ តើពួកគេអាចដោះស្រាយវាបានដែរឬទេ? ពួកគេក៏ប្រាកដជាមិនអាចដោះស្រាយវាបានដែរ។ ពួកគេគ្មានសមត្ថភាពដោះស្រាយបញ្ហាណាមួយឡើយ ដូច្នេះតើពួកគេអាចធ្វើការងារដឹកនាំបានដោយរបៀបណា? នោះគឺជារឿងដែលមិនអាចគិតដល់! ក្នុងនាមជាអ្នកដឹកនាំ និងអ្នកធ្វើការ មនុស្សត្រូវតែយ៉ាងហោចណាស់អាចដោះស្រាយបញ្ហាដែលមាននៅក្នុងការងាររបស់ពួកជំនុំ និងបញ្ហាដែលមានចំពោះការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ ប្រសិនបើពួកគេហ្វឹកហាត់ បានមួយរយៈ ហើយមានបទពិសោធខ្លះ ហើយពួកគេក៏អាចប្រកបគ្នាអំពីសេចក្ដីពិតខ្លះៗ និងនិយាយអំពីទីបន្ទាល់តាមរយៈបទពិសោធខ្លះៗដែរ នោះពួកគេអាចក្លាយជាមានសមត្ថភាពបន្តិចម្ដងៗនៅក្នុងការងារដឹកនាំ។ ប្រសិនបើពួកគេគ្មានសមត្ថភាពរកឃើញ ឬដោះស្រាយបញ្ហាណាមួយទេ នោះគ្មានផ្លូវដែលពួកគេអាចធ្វើការងារដឹកនាំបានឡើយ ដូច្នេះពួកគេគឺជាអ្នកដឹកនាំក្លែងក្លាយ ហើយពួកគេគួរតែត្រូវបានដកហូតតំណែង ហើយអ្នកដឹកនាំថ្មីៗគួរតែត្រូវបានជ្រើសរើស។

អ្នកដែលបម្រើជាអ្នកដឹកនាំ យ៉ាងហោចណាស់ត្រូវយល់សេចក្ដីពិតតិចតួច និងមានបទពិសោធជាក់ស្ដែងខ្លះដែរ។ ប្រសិនបើពួកគេគ្មានបទពិសោធសោះ នោះពួកគេច្បាស់ជាមិនយល់សេចក្ដីពិតអ្វីឡើយ។ មនុស្សមួយចំនួនដែលបម្រើជាអ្នកដឹកនាំពូកែផ្សាយ ពាក្យពេចន៍ និងគោលលទ្ធិ ហើយពួកគេអាចទទួលបានការគាំទ្រ និងការសរសើរពីមនុស្សភាគច្រើន។ ទោះបីជាមើលពីខាងក្រៅ អ្នកដឹកនាំក្លែងក្លាយអាចឆ្លើយតបនឹងសំណួរបានក៏ដោយ ប៉ុន្តែពួកគេមិនអាចប្រកបគ្នាអំពីគោលការណ៍សេចក្ដីពិត​បានឡើយ។ អ្វីៗដែលពួកគេផ្សាយសុទ្ធតែជាទ្រឹស្ដីទទេ ហើយគ្មានអ្វីជាក់ស្ដែងសោះឡើយ។ នៅពេលមនុស្សស្ដាប់ឮការផ្សាយរបស់ពួកគេ មនុស្សមានអារម្មណ៍ថា វាស្របតាម ចំណង់ចំណូលចិត្តរបស់ខ្លួន ហើយអ្នកដែលគ្មានសមត្ថភាពសម្គាល់គឺពេញចិត្តនឹងការអធិប្បាយនោះណាស់។ ប៉ុន្តែ បន្ទាប់ពីនោះមក ពួកគេនៅតែគ្មានផ្លូវនៃការអនុវត្តដដែល ហើយមិនអាចរកឃើញគោលការណ៍នៃការអនុវត្តបានឡើយ។ ដូច្នេះ តើនេះអាចត្រូវបានចាត់ទុកថាបានដោះស្រាយបញ្ហាដែរឬ? តើនេះមិនមែនជាការធ្វើឱ្យតែរួចពីដៃទេឬអី? តើការព្យាយាម ដោះស្រាយបញ្ហាតាមរបៀបនេះ អាចត្រូវបានចាត់ទុកថាជាការធ្វើកិច្ចការជាក់ស្ដែងបានដែរឬ? អ្នកដឹកនាំក្លែងក្លាយមិនធ្វើកិច្ចការជាក់ស្ដែងទេ ប៉ុន្តែពួកគេចេះធ្វើឫកជាមន្ត្រី។ តើអ្វីជារឿងដំបូងដែលពួកគេធ្វើ នៅពេលដែលពួកគេក្លាយជាអ្នកដឹកនាំ? គឺការទិញទឹកចិត្តមនុស្ស។ ពួកគេប្រើវិធីសាស្ត្រ «មនុស្សថ្មីនឹងការងារត្រូវស្តែងឱ្យឃើញពីភាពក្លៀវក្លារបស់ខ្លួន»៖ ដំបូង ពួកគេធ្វើរឿងមួយចំនួនដើម្បីយកចិត្តមនុស្ស និងចាត់ចែងរឿងមួយចំនួនដែលធ្វើឱ្យសុខមាលភាពប្រចាំថ្ងៃរបស់មនុស្សគ្រប់គ្នាប្រសើរឡើង។ ដំបូង ពួកគេព្យាយាមបង្កើតចំណាប់អារម្មណ៍ល្អលើមនុស្ស ដើម្បីបង្ហាញអ្នករាល់គ្នាថា ពួកគេយល់ចិត្តមនុស្សម្នា ដើម្បីឱ្យមនុស្សគ្រប់គ្នាសរសើរពួកគេ និងនិយាយថា៖ «អ្នកដឹកនាំរូបនេះប្រព្រឹត្តចំពោះយើងដូចជាឪពុកម្ដាយអីចឹង!» បន្ទាប់មក ពួកគេក៏កាន់កាប់តំណែងជាផ្លូវការ។ ពួកគេមានអារម្មណ៍ថា ពួកគេមានការគាំទ្រពីមនុស្សជាច្រើន ហើយថា តំណែងរបស់ពួកគេមានភាពរឹងមាំហើយ ពេលនោះពួកគេក៏ចាប់ផ្ដើមសោយសុខនឹងផលប្រយោជន៍នៃឋានៈ ហាក់ដូចជាវាជារបស់ដែលពួកគេសមនឹងទទួលបានអីចឹង។ បាវចនារបស់ពួកគេមានដូចជា៖ «ជីវិតគឺសំខាន់នៅត្រង់ការហូបចុកឆ្ងាញ់ និងការស្លៀកពាក់ស្អាតបាត» «ជីវិតគឺខ្លីណាស់ ដូច្នេះចូររីករាយតាមដែលអ្នកអាចធ្វើបានចុះ» និង «ស្រាថ្ងៃនេះផឹកថ្ងៃនេះចុះ ទុក្ខថ្ងៃស្អែកសឹមគិតនៅថ្ងៃស្អែក»។ មួយថ្ងៃៗ ពួកគេសោយសុខ ពួកគេសប្បាយតាមដែលពួកគេអាចធ្វើបាន ហើយពួកគេមិនដែលគិតពីអនាគតឡើយ កុំថាឡើយគិតដល់ទំនួលខុសត្រូវដែលអ្នកដឹកនាំគួរបំពេញ និងភារកិច្ចដែលពួកគេគួរធ្វើនោះ។ ពួកគេផ្សាយពាក្យពេចន៍ និងគោលលទ្ធិបន្តិចបន្តួច ហើយធ្វើកិច្ចការបន្តិចបន្តួច ដើម្បីតែល្អមើលតាមទម្លាប់ប៉ុណ្ណោះ គឺពួកគេមិនធ្វើកិច្ចការជាក់ស្ដែងណាមួយឡើយ។ ពួកគេមិនជីកកកាយបញ្ហាជាក់ស្តែងនៅក្នុងពួកជំនុំ ហើយដោះស្រាយបញ្ហាទាំងនោះឱ្យបានទាំងស្រុងឡើយ ដូច្នេះតើមានប្រយោជន៍អ្វីទៅក្នុងការដែលពួកគេធ្វើកិច្ចការសើៗបែបនេះ? តើនេះមិនមែនជាការបោកបញ្ឆោតទេឬអី? តើ កិច្ចការសំខាន់ៗអាចត្រូវបានផ្ទុកផ្ដាក់ឱ្យអ្នកដឹកនាំក្លែងក្លាយបែបនេះបានដែរឬ? តើពួកគេស្របតាមគោលការណ៍ និងលក្ខខណ្ឌរបស់ដំណាក់ព្រះជាម្ចាស់ក្នុងការជ្រើសរើសអ្នកដឹកនាំ និងអ្នកធ្វើការដែរឬទេ? (អត់ទេ។) មនុស្សទាំងនេះពុំមានមនសិការ ឬវិចារណញ្ញាណឡើយ ពួកគេគ្មានស្មារតីទទួលខុសត្រូវសោះ ហើយពួកគេនៅតែប្រាថ្នាចង់កាន់តំណែងផ្លូវការណាមួយដើម្បីធ្វើជាអ្នកដឹកនាំនៅក្នុងពួកជំនុំទៀត។ ហេតុអ្វីពួកគេមិនចេះអៀនខ្មាសបែបនេះ? ចំពោះមនុស្សមួយចំនួនដែលមានស្មារតីទទួលខុសត្រូវ ប្រសិនបើពួកគេមានគុណសម្បត្តិអន់ ពួកគេមិនអាចធ្វើជាអ្នកដឹកនាំបានទេ នេះមិនចាំបាច់និយាយដល់មនុស្សគ្មានបានការ ដែលគ្មានស្មារតីទទួលខុសត្រូវសោះនោះផង ពួកគេកាន់តែគ្មានលក្ខណៈសម្បត្តិគ្រប់គ្រាន់ដើម្បីធ្វើជាអ្នកដឹកនាំទៅទៀត។ តើអ្នកដឹកនាំក្លែងក្លាយដែលល្មោភស៊ី និងខ្ជិលច្រអូសបែបនេះ ខ្ជិលកម្រិតណាទៅ? សូម្បីតែពេលពួកគេរកឃើញបញ្ហា ហើយពួកគេដឹងថាវាជាបញ្ហាក៏ដោយ ក៏ពួកគេមិនយកចិត្តទុកដាក់ និងមិនខ្វល់ពីវាដែរ។ ពួកគេពិតជាគ្មានទំនួលខុសត្រូវសោះ! ទោះបីជាពួកគេពូកែនិយាយ និងហាក់ដូចជាមានគុណសម្បត្តិបន្តិចបន្តួចក៏ដោយ ប៉ុន្តែពួកគេមិនអាចដោះស្រាយបញ្ហាផ្សេងៗនៅក្នុងកិច្ចការរបស់ពួកជំនុំបានឡើយ ដែលនាំឱ្យកិច្ចការនោះជាប់គាំង។ បញ្ហាចេះតែបន្តកើនឡើង ប៉ុន្តែអ្នកដឹកនាំទាំងនេះមិនខ្វល់ពីបញ្ហាទាំងនោះទេ ហើយទទូចចង់ធ្វើកិច្ចការសើៗមួយចំនួនតូចតាមទម្លាប់ប៉ុណ្ណោះ។ ហើយតើលទ្ធផលចុងក្រោយគឺជាអ្វី? តើពួកគេមិនធ្វើឱ្យកិច្ចការរបស់ពួកជំនុំរញ៉េរញ៉ៃ និងខូចអស់ទេឬអី? តើពួកគេមិនបង្កឱ្យមានភាពវឹកវរ និងការខ្វះសាមគ្គីនៅក្នុងពួកជំនុំទេឬអី? នេះគឺជាលទ្ធផលដែលមិនអាចជៀសរួចឡើយ។ នៅក្នុងស្ថានភាពនេះ តើអ្នកដឹកនាំក្លែងក្លាយនឹងធ្វើរបាយការណ៍ទៅខាងលើដែរឬទេ? ច្បាស់ណាស់ថា អត់ទេ។ ប្រសិនបើមាននរណាម្នាក់នៅក្នុងពួកជំនុំ ចង់រាយការណ៍ពីបញ្ហារបស់អ្នកដឹកនាំក្លែងក្លាយទៅខាងលើ តើពួកគេនឹងយល់ព្រមចំពោះរឿងនេះដែរឬ? ពួកគេច្បាស់ជានឹងគាបសង្កត់ និងរារាំងបុគ្គលនោះមិនខាន ពួកគេនឹងមិនអនុញ្ញាតឱ្យនរណាម្នាក់រាយការណ៍បញ្ហាទៅខាងលើឡើយ ហើយពួកគេនឹងរឹតត្បិត គាបសង្កត់ និងធ្វើឱ្យនរណាម្នាក់ដែលធ្វើបែបនោះនៅឯកោទៀតផង។ ចូរប្រាប់ខ្ញុំមកមើល៍ តើអ្នកដឹកនាំក្លែងក្លាយទាំងនេះ មិនគួរឱ្យស្អប់ខ្ពើមខ្លាំងទេឬអី? ទោះបីជាពួកគេបានធ្វើឱ្យខូចខាតដល់កិច្ចការរបស់ពួកជំនុំខ្លាំងកម្រិតណាក៏ដោយ ក៏ពួកគេនឹងនៅតែមិនអនុញ្ញាតឱ្យខាងលើដឹងអំពីរឿងនេះដែរ កុំថាឡើយដោះស្រាយវា។ អ្វីៗដែលពួកគេខ្វល់ គឺការសម្ងំសុខនឹងផលប្រយោជន៍នៃឋានៈរបស់ខ្លួន និងការការពារភាពចង់បានមុខមាត់ និងអំនួតរបស់ខ្លួនប៉ុណ្ណោះ មនុស្សបែបនេះពិតជាគួរឱ្យស្អប់ខ្ពើម និងឥតខ្មាសបំផុត! តើពួកគេមិនមែនសុទ្ធតែគ្មានមនសិការ និងគ្មានភាពជាមនុស្សទេឬអី? នៅពេលដែលខាងលើសាកសួរអំពីកិច្ចការ ពួកគេនិយាយដោយមិនស្ទាក់ស្ទើរថា គ្មានបញ្ហាអ្វីទេ ដោយនិយាយបន្លប់ និងនិយាយដោះសាដាក់ខាងលើ ក្នុងការធ្វើបែបនេះ តើពួកគេមិនមែនកំពុងបោកបញ្ឆោតខាងលើ និងលាក់បាំងរឿងពីអ្នកនៅក្រោមទេឬអី? បញ្ហានៅក្នុងកិច្ចការរបស់ពួកជំនុំចេះតែបន្តកើនឡើង ហើយអ្នកដឹកនាំក្លែងក្លាយមិនអាចដោះស្រាយបញ្ហាទាំងនោះដោយខ្លួនឯងបានឡើយ ប៉ុន្តែពួកគេក៏មិនរាយការណ៍បញ្ហាទាំងនេះទៅខាងលើដែរ។ នៅក្នុងកាលៈទេសៈនេះ ពួកគេធ្វើដូចជាគ្មានរឿងខុសឆ្គងអ្វីកើតឡើងសោះ។ ពួកគេសម្ងំសុខនឹងភាពស្រណុកសុខស្រួលដដែល ពួកគេអង្គុយលេងមិនធ្វើអ្វីសោះពេញមួយថ្ងៃ និងចំណាយពេលមួយថ្ងៃៗដោយឥតប្រយោជន៍ ហើយពួកគេមិនខ្វល់ខ្វាយអ្វីទាល់តែសោះ។ ហើយនៅពេលដែលបញ្ហាត្រូវបានលាតត្រដាង ហើយខាងលើស៊ើបអង្កេតពីរឿងនេះ ពួកគេនៅតែនិយាយថា៖ «ខ្ញុំបានចាត់ចែងឱ្យមនុស្សធ្វើកិច្ចការនេះហើយ។ ខ្ញុំបានបំពេញទំនួលខុសត្រូវរបស់ខ្ញុំហើយ។ ប្រសិនបើកិច្ចការនោះធ្វើមិនបានល្អ នោះវាគឺស្ថិតលើអ្នកដទៃទេ។ តើវាពាក់ព័ន្ធអ្វីនឹងខ្ញុំ?» ជាមួយនឹងពាក្យសម្ដីពីរបីម៉ាត់នេះ ពួកគេរំដោះខ្លួនពីទំនួលខុសត្រូវទាំងស្រុង។ វាហាក់ដូចជាពួកគេគ្មានទំនួលខុសត្រូវចំពោះរឿងនេះទាល់តែសោះ។ មិនត្រឹមតែពួកគេមិនឆ្លុះបញ្ចាំងពីខ្លួនឯងប៉ុណ្ណោះទេ ពួកគេថែមទាំងមានអារម្មណ៍ថាខ្លួនមានហេតុផលត្រឹមត្រូវ និងស្ងប់ចិត្តទៀតផង ដោយនិយាយថា៖ «យ៉ាងណាក៏ដោយ ខ្ញុំមិនបាននៅទំនេរឥតការធ្វើនៅក្នុងភារកិច្ចរបស់ខ្ញុំទេ ខ្ញុំមិនមែនជាអ្នកដេកស៊ីឡើយ។ ប្រសិនបើខាងលើមិនដកហូតតំណែងខ្ញុំទេ នោះខ្ញុំនឹងបន្តបម្រើជាអ្នកដឹកនាំទៀត។ ប្រសិនបើខ្ញុំដាក់ពាក្យលាលែងពីតំណែង តើខ្ញុំមិនមែនកំពុងក្បត់ព្រះជាម្ចាស់ទេឬអី? តើខ្ញុំមិនមែនកំពុងបង្ហាញការគ្មានភាពស្មោះត្រង់ចំពោះភារកិច្ចរបស់ខ្ញុំទេឬអី?» ប្រសិនបើអ្នកលួសកាត់ពួកគេ ពួកគេនឹងអាចរកហេតុផលជាច្រើនដើម្បីតវ៉ានឹងអ្នក។ ពួកគេនឹងមិននិយាយថា ពួកគេទទួលខុសត្រូវចំពោះរឿងនេះទេ ពួកគេនឹងមិននិយាយថា ទំនួលខុសត្រូវរបស់ពួកគេគឺជាអ្វីឡើយ ហើយពួកគេនឹងមិនឆ្លុះបញ្ចាំងថាតើអ្វីទៅជាធម្មជាតិនៃការដែលពួកគេមិនដោះស្រាយបញ្ហា និងមិនធ្វើកិច្ចការជាក់ស្ដែងនោះទេ។ តើមនុស្សបែបនេះមិនគួរឱ្យស្អប់ខ្លាំងទេឬអី? ពួកគេធ្វើឱ្យកិច្ចការរបស់ពួកជំនុំជាប់គាំង និងធ្វើឱ្យខូចខាតដល់រាស្ដ្ររើសតាំងរបស់ព្រះជាម្ចាស់អស់រយៈពេលយ៉ាងយូរដោយគ្មានវិប្បដិសារីសូម្បីបន្តិចនៅក្នុងចិត្តរបស់ពួកគេ តើពួកគេនៅតែជាមនុស្សទៀតឬ? តើពួកគេនៅតែមានមនសិការឬវិចារណញ្ញាណសូម្បីបន្តិចដែរឬទេ? មនុស្សខ្លះនិយាយថា៖ «មនុស្សបែបនេះមិនគួរត្រូវបានបោះឆ្នោតជ្រើសរើសឱ្យធ្វើជាអ្នកដឹកនាំឡើយ»។ វាគឺបែបនេះតាមទ្រឹស្ដី ប៉ុន្តែតាមពិតទៅ ពិតជាមានមនុស្សបែបនេះមួយចំនួននៅក្នុងចំណោមអ្នកដឹកនាំ និងអ្នកធ្វើការដែលត្រូវបានបោះឆ្នោតជ្រើសរើសមែន នេះគឺជាការពិត។ រឿងនេះសុទ្ធតែកើតឡើង ក៏ព្រោះតែរាស្ដ្ររើសតាំងរបស់ព្រះជាម្ចាស់ខ្វះសមត្ថភាពសម្គាល់ ហើយវាក៏ដោយសារតែមនុស្សភាគច្រើនចូលចិត្តមនុស្សផ្គាប់ចិត្តគេ ហើយជាលទ្ធផល ក៏បោះឆ្នោតជ្រើសរើសអ្នកដឹកនាំក្លែងក្លាយ និងអ្នកធ្វើការក្លែងក្លាយមួយចំនួន។ ដូច្នេះ មុនពេលការបោះឆ្នោតជ្រើសរើសរបស់ពួកជំនុំ គោលការណ៍សម្រាប់ការបោះឆ្នោតជ្រើសរើសអ្នកដឹកនាំ និងអ្នកធ្វើការ ត្រូវតែយកមកប្រកបគ្នាឱ្យបានច្រើន ដូចគ្នានឹងគោលការណ៍សម្រាប់ការសម្គាល់អ្នកដឹកនាំក្លែងក្លាយ និងអ្នកធ្វើការក្លែងក្លាយដែរ នេះនឹងធានាថា មនុស្សកាន់តែច្រើនបោះឆ្នោតស្របតាមគោលការណ៍។ មានតែការធ្វើបែបនេះទេ ទើបលទ្ធផលល្អអាចកើតចេញពីការបោះឆ្នោតជ្រើសរើសរបស់ ពួកជំនុំបាន។

ចូរប្រាប់ខ្ញុំមកមើល៍ តើអ្នកទំនេរឥតការធ្វើដែលគួរឱ្យស្អប់ខ្ពើម និងឥតខ្មាសបែបនេះ អាចធ្វើកិច្ចការរបស់ពួកជំនុំបានល្អ ក្នុងនាមជាអ្នកដឹកនាំ និងអ្នកធ្វើការដែរឬទេ? តើពួកគេអាចដោះស្រាយបញ្ហាដែលមាននៅក្នុងពួកជំនុំ ឬការលំបាកដែលរាស្ដ្ររើសតាំងរបស់ព្រះជាម្ចាស់ជួបប្រទះបានដែរឬទេ? (ទេ) ដូច្នេះ តើអ្នករាល់គ្នាគួរធ្វើដូចម្តេច នៅពេលដែលអ្នករាល់គ្នាជួបប្រទះនឹងអ្នកដឹកនាំក្លែងក្លាយបែបនេះ? ឧបមាថា មាននរណាម្នាក់និយាយថា៖ «គុណសម្បត្តិរបស់យើងអន់ ហើយយើងខ្វះសមត្ថភាពសម្គាល់ ដូច្នេះគ្មានអ្វីដែលយើងអាចធ្វើបានឡើយ ប្រសិនបើយើងជួបប្រទះនឹងអ្នកដឹកនាំក្លែងក្លាយ»។ តើនេះត្រឹមត្រូវដែរឬ? ច្បាស់ណាស់ថា មិនមែនមនុស្សគ្រប់គ្នានៅក្នុងពួកជំនុំសុទ្ធតែមានគុណសម្បត្តិអន់ និងគ្មានសមត្ថភាពសម្គាល់នោះទេ មែនទេ? យ៉ាងហោចណាស់ត្រូវតែមានមនុស្សមួយចំនួនដែលយល់សេចក្ដីពិតក្នុងកម្រិតណាមួយ។ ដូច្នេះ ប្រសិនបើនរណាម្នាក់រកឃើញអ្នកដឹកនាំក្លែងក្លាយ ដែលមិនអាចធ្វើកិច្ចការជាក់ស្ដែង ឬដោះស្រាយបញ្ហាណាមួយបាន នោះពួកគេគួរតែប្រកបគ្នាជាមួយអ្នកដែលយល់សេចក្ដីពិត ហើយស្នើឱ្យពួកគេប្រើសមត្ថភាពសម្គាល់របស់ពួកគេ និងធ្វើការវិនិច្ឆ័យមួយ។ តើនេះសមស្របដែរឬទេ? (មែនហើយ សមស្រប។) ហេតុអ្វីបានជាវាសមស្រប? តើនឹងមានផលវិបាកអ្វីខ្លះ ប្រសិនបើអ្នកដឹកនាំពួកជំនុំមិនអាចធ្វើកិច្ចការជាក់ស្ដែងបាន? តើនរណានឹងក្លាយជាជនរងគ្រោះ? តើជនរងគ្រោះមិនមែនជារាស្ដ្ររើសតាំងរបស់ព្រះជាម្ចាស់នៅក្នុងពួកជំនុំទេឬអី? ប្រសិនបើអ្នកដឹកនាំក្លែងក្លាយគ្រប់គ្រងពួកជំនុំអស់រយៈពេលបី ឬប្រាំឆ្នាំ ដូច្នេះតើការយល់ដឹងអំពីសេចក្ដីពិត និងការចូលទៅក្នុងតថភាពរបស់មនុស្សប៉ុន្មាននាក់នឹងរងផលប៉ះពាល់? តើការទទួលបានសេចក្ដីសង្គ្រោះរបស់ព្រះជាម្ចាស់របស់មនុស្សប៉ុន្មាននាក់នឹងត្រូវពន្យារពេល? ផលវិបាកទាំងនេះ មិនហ៊ានទាំងគិតដល់ផង។ ដូច្នេះ នៅពេលដែលរកឃើញថា អ្នកដឹកនាំក្លែងក្លាយមិនធ្វើកិច្ចការជាក់ស្ដែង និងគ្មានសមត្ថភាពដោះស្រាយបញ្ហាណាមួយ នេះគឺជារឿងធំសម្រាប់រាស្ដ្ររើសតាំងគ្រប់រូបរបស់ព្រះជាម្ចាស់ ហើយពួកគេគួរតែលាតត្រដាង និងរាយការណ៍ពីអ្នកដឹកនាំក្លែងក្លាយនោះឱ្យទាន់ពេលវេលា ដើម្បីជៀសវាងការបង្កឱ្យមានការយឺតយ៉ាវដល់កិច្ចការ។ អ្នកដែលត្រូវបានធ្វើឱ្យខូចខាតដោយសារអ្នកដឹកនាំពួកជំនុំដែលមិនធ្វើកិច្ចការជាក់ស្ដែងគឺរាស្ដ្ររើសតាំងរបស់ព្រះជាម្ចាស់។ ប្រសិនបើគ្មានរាស្ដ្ររើសតាំងរបស់ព្រះជាម្ចាស់ណាម្នាក់លាតត្រដាង ឬរាយការណ៍ពីពួកគេទេ ហើយពួកគេសុទ្ធតែមិនអើពើនឹងធ្វើរឿងនេះ នោះគ្មានសង្ឃឹមសម្រាប់ពួកជំនុំនោះឡើយ។ ឧបមាថា នៅក្នុងចិត្តរបស់អ្នករាល់គ្នា អ្នកតែងតែមានគំនិតមិនទទួលខុសត្រូវថា៖ «យ៉ាងណាក៏ដោយ អ្នកគឺជាអ្នកដឹកនាំ។ អ្នកមិនអាចធ្វើកិច្ចការជាក់ស្ដែង ហើយអ្នកមិនរាយការណ៍បញ្ហាទៅខាងលើទៀត ប្រសិនបើរឿងនេះធ្វើឱ្យកិច្ចការរបស់ពួកជំនុំយឺតយ៉ាវ នោះខាងលើនឹងឱ្យអ្នកទទួលខុសត្រូវ។ តើវាពាក់ព័ន្ធអ្វីនឹងយើង? តើមានប្រយោជន៍អ្វីដែលយើងត្រូវខ្វល់នោះ? យើងមិនមែនជាអ្នកទទួលបន្ទុកទេ។ ទំនួលខុសត្រូវនេះគឺស្ថិតនៅលើអ្នក»។ ប្រសិនបើអ្នកតែងតែមានសញ្ញាណបែបនេះនៅក្នុងចិត្ត តើការណ៍នេះនឹងមិនធ្វើឱ្យរឿងរ៉ាវយឺតយ៉ាវទេឬអី? តើការណ៍នេះនឹងមិនប៉ះពាល់ដល់អ្នករាល់គ្នាក្នុងការដេញតាមសេចក្ដីពិត ការចូលទៅក្នុងតថភាព និងការទទួលបានសេចក្ដីសង្គ្រោះរបស់ព្រះជាម្ចាស់ ទេឬអី? ប្រសិនបើគ្មាននរណាម្នាក់នៅក្នុងពួកជំនុំទទួលខុសត្រូវទេ នោះពិបាកនឹងនិយាយណាស់ថា តើពួកជំនុំនេះអាចធ្វើបន្ទាល់ថ្វាយព្រះជាម្ចាស់ និងទទួលបានព្រះពររបស់ព្រះជាម្ចាស់បានដែរឬទេ ហើយកាន់តែពិបាកនិយាយទៀតថា តើនឹងមានមនុស្សប៉ុន្មាននាក់ទទួលបានសេចក្ដីសង្គ្រោះនៅក្នុងពួកជំនុំនេះ។ ប្រសិនបើមនុស្សគ្រប់គ្នានៅក្នុងពួកជំនុំនេះគិតបែបនេះ និងប្រកាន់យកទស្សនៈនេះ នោះគ្មានសង្ឃឹមទាល់តែសោះសម្រាប់ពួកជំនុំនេះ។ តើក្រុមផលិតភាពយន្តមិនមានបញ្ហានេះទេឬនៅពេលឥឡូវនេះ? អ្នកដឹកនាំរបស់អ្នករាល់គ្នាខ្លះមិនចាត់ចែងបញ្ហា ឬរាយការណ៍បញ្ហាឡើយ ពោលពួកគេគឺជាអ្នកដឹកនាំក្លែងក្លាយ។ តើអ្នករាល់គ្នាអាចមើលឃើញរឿងនេះទេ? អ្នកដឹកនាំទាំងនេះមិនដោះស្រាយបញ្ហាសម្រាប់អ្នករាល់គ្នាទេ តើអ្នករាល់គ្នាមិនបានរកឃើញថា នេះគឺជាបញ្ហាទេឬអី? តើអ្នករាល់គ្នាពិតជាមានអារម្មណ៍សប្បាយចិត្តចំពោះរឿងនេះមែនឬ? «អ្នកដឹកនាំរបស់យើងមិនរាយការណ៍បញ្ហានេះទេ ហើយបញ្ហានេះមិនអាចដោះស្រាយបានឡើយ ដូច្នេះនេះគឺជាពេលល្អសម្រាប់យើងក្នុងការសម្រាក។ ល្អណាស់! ម្យ៉ាងទៀត ថ្មីៗនេះ ខាងលើមិនបានសួរនាំអំពីរឿងនេះដោយផ្ទាល់ទេ ដូច្នេះមិនចាំបាច់ឱ្យយើងរាយការណ៍បញ្ហានេះដែរ។ ហេតុអ្វីបានជាយើងមិនព្យាយាមរកពេលលំហែបន្តិច សម្រាប់ខ្លួនឯងទៅ? តើយើងចាំបាច់ត្រូវថតភាពយន្តឱ្យលឿនម្ល៉េះ និងថតឱ្យទាន់ពេលធ្វើអ្វី? វឌ្ឍនភាពដែលយើងកំពុងធ្វើគឺល្អហើយ! ចុះបើយើងថតមិនទាន់ចប់ តើវាយ៉ាងម៉េច? តើយើងនឹងត្រូវបានថ្កោលទោសចំពោះរឿងនេះឬ?» តើនេះជាឥរិយាបថរបស់អ្នករាល់គ្នាឬ? តើអ្នករាល់គ្នាគិតថា មិនមានកាលវិភាគតឹងរ៉ឹងសម្រាប់កិច្ចការរបស់ដំណាក់ព្រះជាម្ចាស់ទេដូច្នេះអ្នកអាចអូសបន្លាយពេលដោយគ្មានពេលកំណត់ ហើយឱ្យតែខាងលើមិនសួរនាំ ឬស៊ើបអង្កេតរឿងនេះទេ នោះមិនចាំបាច់ឱ្យអ្នករាល់គ្នាព្រួយបារម្ភ ឬមានអារម្មណ៍ថាមានសម្ពាធអ្វីឡើយ ហើយអ្នកគ្រាន់តែអាចដោះស្រាយបញ្ហាណាដែលអ្នកអាចធ្វើបាន និងទុកចោលបញ្ហាណាដែលអ្នកមិនអាចធ្វើបាន មែនទេ? តើនេះជាទស្សនៈរបស់អ្នករាល់គ្នាឬទេ? (ទេ) ចុះហេតុអ្វីបានជាអ្នករាល់គ្នាមិនរាយការណ៍បញ្ហា នៅពេលដែលអ្នករាល់គ្នាមានបញ្ហា? តើដោយសារតែអ្នកដឹកនាំក្លែងក្លាយទាំងនេះ គ្រប់គ្រងលើអ្នករាល់គ្នា ឬដោយសារតែពួកគេបានដាក់ថ្នាំមន្តអាគមបំភាន់ស្មារតី​ឱ្យ​អ្នករាល់គ្នា ដែលបណ្ដាលឱ្យអ្នករាល់គ្នាក្លាយជាវង្វេងស្មារតី និងមិនអាចនិយាយបានឬ? តើបញ្ហានៅត្រង់ណា? នៅពេលមានបញ្ហាកើតឡើង តើអ្នករាល់គ្នាដឹងអំពីបញ្ហាទាំងនោះទេ? ប្រសិនបើអ្នកនិយាយថា អ្នកមិនដឹងអំពីបញ្ហាទាំងនោះទេ នោះអ្នកកំពុងកុហកហើយ ប្រសិនបើអ្នកដឹងអំពីបញ្ហាទាំងនោះ ប៉ុន្តែមិនរាយការណ៍ទេ នោះអ្នកកំពុងធ្វេសប្រហែស និងបោះបង់ចោលខុសត្រូវរបស់អ្នកយ៉ាងធ្ងន់ធ្ងរ ហើយអ្នកគ្មានភាពស្មោះត្រង់ចំពោះភារកិច្ចរបស់អ្នកទាល់តែសោះ។ សូម្បីតែពេលអ្នកធ្វើការនៅក្នុងលោកីយ៍ដើម្បីរកលុយ ក៏អ្នកនៅតែត្រូវធ្វើឱ្យស័ក្តិសមនឹងប្រាក់ឈ្នួលដ៏តិចតួចរបស់អ្នកដែរ។ ចុះទម្រាំសព្វថ្ងៃនេះ អ្នកកំពុងហូបបាយរបស់ដំណាក់ព្រះជាម្ចាស់ អ្នកកំពុងដេញតាមសេចក្ដីសង្គ្រោះ ខណៈពេលកំពុងបំពេញភារកិច្ចរបស់អ្នក ហើយតាមរយៈការធ្វើបែបនេះ អ្នកកំពុងត្រួសត្រាយផ្លូវ និងរៀបចំសម្រាប់គោលដៅផ្ទាល់ខ្លួនរបស់អ្នក។ អ្នកមិនមែនកំពុងធ្វើបែបនេះដើម្បីដំណាក់ព្រះជាម្ចាស់ ឬដើម្បីបុគ្គលណាម្នាក់ឡើយ ហើយកាន់តែមិនមែនធ្វើដើម្បីខ្ញុំដែរ គឺអ្នកកំពុងធ្វើដើម្បីខ្លួនឯង។ និយាយឱ្យពីរោះស្ដាប់ មនុស្សកំពុងបំពេញភារកិច្ចរបស់ខ្លួន ដើម្បីទទួលបានសេចក្ដីសង្គ្រោះ ប៉ុន្តែនិយាយឱ្យចំទៅ ពួកគេកំពុងធ្វើបែបនេះដើម្បីខ្លួនឯងដើម្បីទទួលបានព្រះពរ និងដើម្បីមានគោលដៅល្អ។ អ្នកត្រូវយល់រឿងនេះឱ្យបានច្បាស់ កុំធ្វើជាមនុស្សល្ងីល្ងើឡើយ។ អ្នកមិនមែនកំពុងបំពេញភារកិច្ចរបស់អ្នកដើម្បីអ្នកដទៃ ឬដើម្បីឪពុកម្ដាយរបស់អ្នកឡើយ ហើយអ្នកមិនមែនកំពុងធ្វើបែបនេះ ដើម្បីនាំយកសិរីល្អមកឱ្យដូនតា ឬកិត្តិយសដល់ត្រកូលរបស់អ្នកដែរ គឺអ្នកកំពុងធ្វើដើម្បីខ្លួនឯង។ ព្រះជាម្ចាស់បានបង្កើតអ្នកមក ហើយតាំងពីទ្រង់បានបង្កើតពិភពលោកមក ទ្រង់បានកំណត់ទុកថា អ្នកនឹងកើតមកនៅក្នុងគ្រាចុងក្រោយ។ ទ្រង់បាននាំអ្នកមកកាន់ដំណាក់របស់ទ្រង់ ទ្រង់បានឱ្យអ្នកស្ដាប់ឮសូរសៀងរបស់ទ្រង់ ទ្រង់បានឱ្យអ្នកហូប និងផឹកព្រះបន្ទូលរបស់ទ្រង់ជារៀងរាល់ថ្ងៃ និងទទួលបានការផ្គត់ផ្គង់ជីវិត ហើយទ្រង់បានផ្ដល់ឱកាសដល់អ្នក ដើម្បីឱ្យអ្នកអាចបំពេញភារកិច្ចរបស់អ្នកនៅក្នុងដំណាក់ព្រះជាម្ចាស់។ នេះគឺជាឱកាសដ៏ល្អបំផុតរបស់អ្នក ក្នុងនាមជាភាវៈដែលត្រូវបានបង្កើត ដើម្បីទទួលបានសេចក្ដីសង្គ្រោះ ហើយវាក៏ជាឱកាសតែមួយគត់របស់អ្នកដែរ។ ប្រសិនបើក្នុងពេលដែលអ្នកកំពុងបំពេញភារកិច្ច អ្នកបំផ្លាញឱកាសនេះ នោះមិនថាអ្នកទទួលការដាក់ទោស ឬយំសោក និងសង្កៀតធ្មេញ នៅពេលដែលអ្នកធ្លាក់ទៅក្នុងភយន្តរាយនៅទីបំផុតនោះទេ វានឹង សុទ្ធតែជាទង្វើរបស់អ្នក ហើយអ្នកនឹងសមតែ ទទួលវាហើយ! វានឹងជាកំហុសរបស់អ្នកផ្ទាល់។ មិនចាំបាច់ឱ្យអ្នកដទៃមករ៉ាប់រងទំនួលខុសត្រូវរបស់អ្នកទេ ហើយក៏មិនចាំបាច់ឱ្យអ្នកទៅរ៉ាប់រងទំនួលខុសត្រូវរបស់អ្នកដទៃដែរ។ មានតែអ្នកទេដែលអាចទទួលខុសត្រូវចំពោះផ្លូវដែលអ្នកដើរ និងអ្វីៗគ្រប់យ៉ាងដែលអ្នកធ្វើនៅថ្ងៃនេះ ហើយមានតែអ្នកទេដែលអាចទទួលផលវិបាកចុងក្រោយ។ អ្វីដែលខ្ញុំអាចធ្វើបាន គឺធ្វើឱ្យអ្នករាល់គ្នាបានយល់នូវអ្វីៗដែលខ្ញុំគួរនិយាយ និងប្រាប់អ្នករាល់គ្នា ហើយត្រួសត្រាយផ្លូវសម្រាប់អ្នករាល់គ្នា ដើម្បីឱ្យអ្នករាល់គ្នាអាចដើរលើផ្លូវនៃសេចក្ដីសង្គ្រោះ។ ខ្ញុំបានពន្យល់អ្វីៗគ្រប់យ៉ាងយ៉ាងច្បាស់លាស់ហើយ ដូច្នេះ របៀបដែលអ្នកបន្តប្រព្រឹត្តដោយជាក់លាក់ គឺអាស្រ័យលើអ្នករាល់គ្នា។ ខ្ញុំមិនខ្វល់ពីរឿងរបស់អ្នករាល់គ្នាទេ ខ្ញុំគ្រាន់តែបំពេញកិច្ចការដែលជាចំណែករបស់ខ្ញុំប៉ុណ្ណោះ ហើយខ្ញុំមិនធ្វើកិច្ចការអ្វីលើសពីនេះឡើយ។ តើវាមិនមែនជាការពិតទេឬ ដែលថាអ្នកកំពុងបំពេញភារកិច្ចរបស់អ្នក ដើម្បីជាប្រយោជន៍ដល់គោលដៅផ្ទាល់ខ្លួនរបស់អ្នកនោះ? ប្រសិនបើអ្នកនិយាយថា៖ «មានបញ្ហាច្រើនណាស់ ប៉ុន្តែអ្នកដឹកនាំរបស់ខ្ញុំមិនរាយការណ៍បញ្ហាទាំងនោះទេ ដូច្នេះខ្ញុំក៏មិនរាយការណ៍ដែរ» នោះតើវាមិនមែនជាភាពល្ងង់ខ្លៅទេឬអី? តើវាមិនមែនជាការមានគំនិតកេងចំណេញទេឬអី? តើអ្វីជាទំនួលខុសត្រូវរបស់អ្នក នៅពេលដែលអ្នកឃើញមានបញ្ហា? ទំនួលខុសត្រូវរបស់អ្នកគឺត្រូវហៅមនុស្សគ្រប់គ្នាមកជុំគ្នា ហើយធ្វើចិត្តឱ្យស្ងប់ ដើម្បីស្វែងរក និងប្រកបគ្នាអំពីបញ្ហានោះ ដើម្បីមើលថាបញ្ហានោះកើតឡើងនៅផ្នែកណា និងដើម្បីស្វែងរកឫសគល់នៃបញ្ហានោះ។ ប្រសិនបើបន្ទាប់ពីមានការពិភាក្សាគ្នារួចហើយ ឫសគល់នៃបញ្ហាក៏ត្រូវបានរកឃើញ ប៉ុន្តែអ្នករាល់គ្នាមិនអាចដោះស្រាយបញ្ហានោះដោយខ្លួនឯងបាន នោះអ្នករាល់គ្នាគួរតែរាយការណ៍ទៅខាងលើជាបន្ទាន់។ តើនរណាគួររាយការណ៍? អ្នកគួរតែចេញមុខ ហើយនិយាយថា៖ «ខ្ញុំនឹងរាយការណ៍។ ប្រសិនបើមិនបានផលទេ នោះយើងអាចជ្រើសរើសតំណាងពីរបីនាក់ ហើយរាយការណ៍ជាមួយគ្នា»។ មនុស្សខ្លះនិយាយថា៖ «តើយើងមិនមានអ្នកដឹកនាំទេឬអី?» អ្នកឆ្លើយតបថា៖ «គាត់មិនមែនជាអ្នកដឹកនាំទេ! គាត់មិនបានបំពេញទំនួលខុសត្រូវជាមនុស្សទាល់តែសោះ។ គាត់គ្រាន់តែជាសត្វតិរច្ឆានក្នុងស្បែកមនុស្សប៉ុណ្ណោះ ហើយគាត់គួរតែត្រូវបានទាត់ចោល និងដកហូតតំណែង! គាត់នឹងមិនរាយការណ៍បញ្ហាទេ ដូច្នេះយើងគួរតែរាយការណ៍ដោយខ្លួនឯង នេះគឺជាការទទួលខុសត្រូវរបស់យើង។ ទាល់តែយើងបានបំពេញការទទួលខុសត្រូវរបស់យើង ទើបព្រះជាម្ចាស់ចាត់ទុកយើងជាមនុស្ស។ ប្រសិនបើយើងដឹងច្បាស់ថា ទំនួលខុសត្រូវរបស់យើងគឺជាអ្វី ប៉ុន្តែយើងមិនបំពេញវាទេ នោះយើងមិនសមនឹងធ្វើជាមនុស្សឡើយ ហើយគ្មានផ្លូវដែលព្រះជាម្ចាស់នឹងចាត់ទុកយើងជាមនុស្សឡើយ»។ ប្រសិនបើព្រះជាម្ចាស់មិនចាត់ទុកអ្នកជាមនុស្សទេ តើនេះមានន័យថា ទ្រង់ចាត់ទុកអ្នកជាអ្វី? វាមានន័យថា ទ្រង់ចាត់ទុកអ្នកជាសត្វជ្រូក ឬជាសត្វឆ្កែ។ ហើយតើព្រះជាម្ចាស់នៅតែសង្គ្រោះអ្នកទៀតទេ? គ្មានផ្លូវទេ។ ដូច្នេះ ប្រសិនបើអ្នកចុងក្រោយមិនទទួលបានគោលដៅល្អទេ តើមិនមែនអ្នកបានយកមកដាក់លើខ្លួនឯងទេឬអី? ហើយតើមិនមែនអ្នកបានបំពេញភារកិច្ចរបស់អ្នកដោយឥតប្រយោជន៍ទេឬអី? វាអាស្រ័យលើអ្នកក្នុងការជ្រើសរើសផ្លូវរបស់អ្នក ហើយវាក៏អាស្រ័យលើអ្នកក្នុងការដើរលើផ្លូវនោះដែរ។ មិនថាអ្នកជ្រើសរើសផ្លូវមួយណា ឬផលវិបាកចុងក្រោយជាអ្វីនោះទេ គឺអ្នកខ្លួនឯងហើយដែលទទួលខុសត្រូវ គ្មាននរណាម្នាក់នឹងទទួលខុសត្រូវចំពោះផ្លូវដែលអ្នកដើរ និងផលវិបាកដែលកើតឡើងនោះឡើយ។

ប្រសិនបើ ក្នុងនាមជាអ្នកដឹកនាំ និងអ្នកធ្វើការ អ្នករាល់គ្នាព្រងើយកន្តើយនឹងបញ្ហាដែលកើតឡើងនៅក្នុងការបំពេញភារកិច្ច ហើយអ្នកថែមទាំងស្វែងរកលេស និងការដោះសា ផ្សេងៗដើម្បីគេចវេះពីទំនួលខុសត្រូវ ហើយអ្នកមិនដោះស្រាយបញ្ហាមួយចំនួនដែលអ្នកមានសមត្ថភាពដោះស្រាយ ហើយអ្នកមិនរាយការណ៍បញ្ហាដែលអ្នកគ្មានសមត្ថភាពដោះស្រាយទៅខាងលើ ដោយធ្វើហាក់ដូចជាបញ្ហាទាំងនោះមិនពាក់ព័ន្ធនឹងអ្នក តើនេះមិនមែនជាការបោះបង់ចោលទំនួលខុសត្រូវទេឬអី? តើការប្រព្រឹត្តចំពោះកិច្ចការរបស់ពួកជំនុំតាមរបៀបនេះជាការធ្វើរឿងឆ្លាតវៃ ឬជាការធ្វើរឿងល្ងង់ខ្លៅ? (វាជាការធ្វើរឿងល្ងង់ខ្លៅ។) តើអ្នកដឹកនាំ និងអ្នកធ្វើការបែបនេះ មិនមែនជាមនុស្សក្រឡេចក្រឡុចទេឬអី? តើពួកគេមិនមែនសុទ្ធតែគ្មានស្មារតីទទួលខុសត្រូវសោះទេឬអី? នៅពេលដែលពួកគេជួបប្រទះបញ្ហា ពួកគេព្រងើយកន្តើយនឹងបញ្ហាទាំងនោះ តើពួកគេមិនមែនជាមនុស្សគ្មានគំនិតទេឬអី? តើពួកគេមិនមែនជាមនុស្សមានល្បិចទេឬអី? មនុស្សមានល្បិច គឺជាមនុស្សល្ងង់ខ្លៅបំផុត។ អ្នកត្រូវតែជាមនុស្សស្មោះត្រង់ អ្នកត្រូវតែមានស្មារតីទទួលខុសត្រូវ នៅពេលដែលអ្នកប្រឈមមុខនឹងបញ្ហា ហើយអ្នកត្រូវតែព្យាយាមគ្រប់មធ្យោបាយ និងស្វែងរកសេចក្ដីពិតដើម្បីដោះស្រាយបញ្ហាទាំងនោះ។ អ្នកដាច់ខាតមិនត្រូវធ្វើជាមនុស្សមានល្បិចឡើយ។ ប្រសិនបើអ្នកខ្វល់តែពីការគេចវេះពីទំនួលខុសត្រូវ និង លាងដៃចេញនៅពេលមានបញ្ហាកើតឡើង នោះសូម្បីតែនៅក្នុងចំណោមអ្នកគ្មានជំនឿ ក៏អ្នកមុខជាត្រូវបានថ្កោលទោសចំពោះអាកប្បកិរិយានេះដែរ ចុះទម្រាំនៅក្នុងដំណាក់ព្រះជាម្ចាស់ទៀត! អាកប្បកិរិយានេះច្បាស់ជានឹងត្រូវបានថ្កោលទោស និងដាក់បណ្ដាសាដោយព្រះជាម្ចាស់ ហើយវាត្រូវបាន ស្អប់ខ្ពើម និងបដិសេធដោយរាស្ដ្ររើសតាំងរបស់ព្រះជាម្ចាស់ផងដែរ។ ព្រះជាម្ចាស់សព្វព្រះហឫទ័យនឹងមនុស្សស្មោះត្រង់ ហើយទ្រង់ស្អប់ខ្ពើមមនុស្សបោកបញ្ឆោត និងក្រឡេចក្រឡុច។ ប្រសិនបើអ្នកជាមនុស្សមានល្បិច និងប្រព្រឹត្តតាមរបៀបក្រឡេចក្រឡុច តើព្រះជាម្ចាស់នឹងមិនស្អប់ខ្ពើមអ្នកទេឬអី? តើដំណាក់ព្រះជាម្ចាស់នឹងលើកលែងទោសឱ្យអ្នកងាយៗឬ? មិនយូរមិនឆាប់ អ្នកនឹងត្រូវបានទាមទារឱ្យទទួលខុសត្រូវ។ ព្រះជាម្ចាស់សព្វព្រះហឫទ័យនឹងមនុស្សស្មោះត្រង់ និងមិនសព្វព្រះហឫទ័យនឹងមនុស្សមានល្បិចឡើយ។ មនុស្សគ្រប់គ្នាគួរយល់រឿងនេះឱ្យបានច្បាស់ ហើយឈប់វង្វេង និងឈប់ធ្វើរឿងល្ងង់ខ្លៅទៀតទៅ។ ភាពល្ងង់ខ្លៅមួយគ្រា គឺអាចលើកលែងឱ្យបាន ប៉ុន្តែប្រសិនបើបុគ្គលណាម្នាក់មិនទទួលយកសេចក្ដីពិតទាល់តែសោះ នោះពួកគេរឹងរូសពេកហើយ។ មនុស្សស្មោះត្រង់អាចទទួលខុសត្រូវ។ ពួកគេមិនគិតពីការចំណេញ ឬខាតបង់ផ្ទាល់ខ្លួនឡើយ ពួកគេគ្រាន់តែការពារកិច្ចការ និងផលប្រយោជន៍របស់ដំណាក់ ព្រះជាម្ចាស់ប៉ុណ្ណោះ។ ពួកគេមានចិត្តល្អ និងស្មោះត្រង់ ដែលប្រៀបដូចជាចានដែលមានទឹកថ្លា ដែលគេអាចមើលឃើញដល់បាតបានត្រឹមក្រឡេកមួយខ្វិច។ ក៏មានតម្លាភាពចំពោះទង្វើ​របស់ពួកគេ​​ដែរ។ មនុស្សបោកបញ្ឆោត តែងតែប្រព្រឹត្តតាមរបៀបក្រឡេចក្រឡុច តែងតែធ្វើពុត បិទបាំង និងលាក់បាំងរឿងរ៉ាវ ហើយរុំខ្លួនឯងយ៉ាងជិតឈឹងដោយមិនគួរឱ្យជឿ។ គ្មាននរណាម្នាក់អាចមើលធ្លុះមនុស្សប្រភេទនេះឡើយ។ មនុស្សមិនអាចមើលធ្លុះគំនិតខាងក្នុងរបស់អ្នកបានទេ ប៉ុន្តែព្រះជាម្ចាស់អាចពិនិត្យពិច័យអ្វីៗនៅក្នុងជម្រៅចិត្តរបស់អ្នកបាន។ នៅពេលដែលព្រះជាម្ចាស់ទតឃើញថា អ្នកមិនមែនជាមនុស្សស្មោះត្រង់ ថាអ្នកជាអា​ក្រឡេចក្រឡុច ថាអ្នកមិនដែលទទួលយកសេចក្ដីពិត តែងតែប្រើល្បិចបោកបញ្ឆោតប្រឆាំងនឹងទ្រង់ ហើយមិនដែលប្រគល់ចិត្តរបស់អ្នកថ្វាយទ្រង់ នោះទ្រង់មិនសព្វព្រះហឫទ័យអ្នកទេ ហើយទ្រង់ស្អប់ខ្ពើម និងបោះបង់អ្នកចោល។ តើអ្នកទាំងអស់ដែលរីកចម្រើននៅក្នុងចំណោមអ្នកគ្មានជំនឿ និងអ្នកដែលមាត់រអិល និងគិតរហ័ស ជាមនុស្សប្រភេទណា? តើរឿងនេះច្បាស់ចំពោះអ្នករាល់គ្នាដែរឬទេ? តើអ្វីជាសារជាតិរបស់ពួកគេ? អាចនិយាយបានថា ពួកគេសុទ្ធតែជាមនុស្សមិនអាចស្មានដឹងចិត្តបានខ្លាំងបំផុត ពួកគេសុទ្ធតែបោកបញ្ឆោត និងមានល្បិចបំផុត ពួកគេគឺជាអារក្ស និងសាតាំងសុទ្ធសាធ។ តើព្រះជាម្ចាស់អាចសង្គ្រោះមនុស្សបែបនេះបានដែរឬទេ? ព្រះជាម្ចាស់ស្អប់ខ្ពើមពួកអារក្សបំផុត គឺមនុស្សដែលបោកបញ្ឆោត និងមានល្បិច ហើយទ្រង់ប្រាកដជានឹងមិនសង្គ្រោះមនុស្សបែបនេះឡើយ។ អ្នករាល់គ្នាដាច់ខាតមិនត្រូវធ្វើជាមនុស្សប្រភេទនេះឡើយ។ អ្នកដែលតែងតែចេះអង្កេត និងមានស្មារតីប្រុងប្រយ័ត្ននៅពេលនិយាយ អ្នកដែលជំនាញផ្គាប់ផ្គុន និងក្រឡេចក្រឡុច ហើយសម្តែងសមទៅ តាមកាលៈទេសៈនៅពេលដោះស្រាយបញ្ហា ខ្ញុំប្រាប់អ្នកចុះ ព្រះជាម្ចាស់ស្អប់ខ្ពើមមនុស្សបែបនេះបំផុត មនុស្សបែបនេះគឺហួសពីការសង្គ្រោះហើយ។ ចំពោះអ្នកទាំងអស់ដែលស្ថិតក្នុងជំពូកមនុស្សបោកបញ្ឆោត និងមានល្បិច មិនថាពាក្យសម្ដីរបស់ពួកគេស្ដាប់ទៅពីរោះយ៉ាងណានោះទេ សុទ្ធតែជាពាក្យសម្ដីបោកបញ្ឆោត និងជាពាក្យសម្ដីបែប អារក្សទាំងអស់។ ពាក្យសម្ដីរបស់ពួកគេកាន់តែស្ដាប់ទៅពីរោះ មនុស្សទាំងនេះកាន់តែជាអារក្ស និងសាតាំង។ នេះគឺជាប្រភេទមនុស្សដែលព្រះជាម្ចាស់ស្អប់ខ្ពើមបំផុត។ នេះគឺត្រឹមត្រូវណាស់។ តើអ្នករាល់គ្នានិយាយយ៉ាងដូចម្តេច៖ តើមនុស្សបោកបញ្ឆោត មនុស្សដែលឧស្សាហ៍និយាយកុហក និងមនុស្សមាត់រអិល អាចទទួលបានកិច្ចការរបស់ព្រះវិញ្ញាណបរិសុទ្ធដែរឬទេ? តើពួកគេអាចទទួលបានការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធដែរឬទេ? ដាច់ខាតគឺមិនអាចទេ។ តើឥរិយាបថរបស់ព្រះជាម្ចាស់ចំពោះមនុស្សដែលបោកបញ្ឆោត និងមានល្បិច គឺជាអ្វី? ទ្រង់ស្អប់ខ្ពើម និងបដិសេធពួកគេ ទ្រង់ទុកពួកគេមួយឡែក និងមិនអើពើនឹងពួកគេឡើយ ទ្រង់ចាត់ទុកពួកគេថាជាអំបូរតែមួយដូចគ្នានឹងសត្វធាតុ។ នៅក្នុងព្រះនេត្ររបស់ព្រះជាម្ចាស់ មនុស្សបែបនេះគ្រាន់តែពាក់ស្បែកមនុស្សប៉ុណ្ណោះ ហើយតាមសារជាតិ ពួកគេគឺជាអារក្ស និងសាតាំង ពួកគេគឺជាសាកសពចេះដើរ ហើយព្រះជាម្ចាស់ដាច់ខាតនឹងមិនសង្គ្រោះពួកគេឡើយ។ ដូច្នេះ តើមនុស្សទាំងនេះស្ថិតក្នុងសភាពបែបណានៅពេលឥឡូវនេះ? មានសេចក្ដីងងឹតនៅក្នុងចិត្តរបស់ពួកគេ ពួកគេខ្វះសេចក្ដីជំនឿពិត ហើយមិនថារឿងអ្វីកើតឡើងចំពោះពួកគេទេ ពួកគេមិនដែលទទួលបានការបំភ្លឺ ឬការស្រាយបំភ្លឺឡើយ។ នៅពេលប្រឈមមុខនឹងភយន្តរាយ និងទុក្ខវេទនា ពួកគេអធិដ្ឋានទៅព្រះជាម្ចាស់ ប៉ុន្តែព្រះជាម្ចាស់មិនគង់នៅជាមួយពួកគេទេ ហើយពួកគេគ្មានអ្វីដែលពួកគេពិតជាអាចពឹងអាស្រ័យបាន នៅក្នុងចិត្តរបស់ពួកគេឡើយ។ ដើម្បីទទួលបានព្រះពរ ពួកគេព្យាយាមសម្តែងឱ្យបានល្អ ប៉ុន្តែពួកគេមិនអាចទប់ចិត្តបានឡើយ ពីព្រោះពួកគេគ្មានមនសិការ និងវិចារណញ្ញាណ។ ពួកគេមិនអាចធ្វើជាមនុស្សល្អបានឡើយ ទោះបីជាពួកគេចង់ធ្វើក៏ដោយ សូម្បីតែពួកគេចង់ឈប់ធ្វើរឿងអាក្រក់ ក៏ពួកគេមិនអាចគ្រប់គ្រងខ្លួនឯងបានដែរ វានឹងមិនបានផលឡើយ។ តើពួកគេនឹងអាចស្គាល់ខ្លួនឯងបានដែរឬទេ បន្ទាប់ពីពួកគេត្រូវបានបណ្ដេញចេញ និងជម្រុះចោល? ទោះបីជាពួកគេនឹងដឹងថា ពួកគេសមនឹងទទួលរឿងនេះក៏ដោយ ក៏ពួកគេនឹងមិនទទួលសារភាពទៅកាន់នរណាម្នាក់ឡើយ ហើយទោះបីជាពួកគេមើលទៅហាក់ដូចជាអាចបំពេញភារកិច្ចបានបន្តិចបន្តួចក៏ដោយ ក៏ពួកគេនៅតែប្រព្រឹត្តតាមរបៀបក្រឡេចក្រឡុចដដែល ហើយកិច្ចការរបស់ពួកគេនឹងមិនបង្កើតជាលទ្ធផលច្បាស់លាស់អ្វីឡើយ។ ដូច្នេះ តើអ្នករាល់គ្នានិយាយយ៉ាងដូចម្តេច៖ តើមនុស្សទាំងនេះពិតជាអាចប្រែចិត្ត​​ដែរ​ឬទេ? ដាច់ខាតគឺមិនអាចទេ។ នេះគឺដោយសារតែពួកគេមិនមានមនសិការ ឬវិចារណញ្ញាណ ហើយពួកគេមិនស្រឡាញ់សេចក្ដីពិត។ ព្រះជាម្ចាស់មិនសង្គ្រោះមនុស្សដែលមានល្បិច និងអាក្រក់បែបនេះឡើយ។ តើមានសង្ឃឹមអ្វីក្នុងការជឿលើព្រះជាម្ចាស់សម្រាប់មនុស្សបែបនេះ? ជំនឿរបស់ពួកគេគឺគ្មានអត្ថន័យរួចទៅហើយ ហើយពួកគេច្បាស់ជាមិនទទួលបានអ្វីសោះពីជំនឿនោះ។ ប្រសិនបើ ពេញមួយរយៈពេលនៃការជឿរបស់ខ្លួនលើព្រះជាម្ចាស់ មនុស្សមិនដេញតាមសេចក្ដីពិតទេ នោះមិនថាពួកគេជឿអស់រយៈពេលប៉ុន្មានឆ្នាំក៏ដោយ ក៏វានឹងគ្មានផលអ្វីដែរ សូម្បីតែពួកគេជឿរហូតដល់ទីបញ្ចប់ ក៏ពួកគេនឹងមិនទទួលបានអ្វីដែរ។ ដើម្បីទទួលបានព្រះជាម្ចាស់ មនុស្សត្រូវតែទទួលបានសេចក្ដីពិត។ ទាល់តែពួកគេយល់សេចក្ដីពិត អនុវត្តសេចក្ដីពិត និងចូលទៅក្នុងតថភាពនៃសេចក្ដីពិត ទើបពួកគេទទួលបានសេចក្ដីពិត និងទទួលបានសេចក្ដីសង្គ្រោះរបស់ព្រះជាម្ចាស់ ហើយទាល់តែពេលនោះទេ ទើបពួកគេទទួលបានការទទួលស្គាល់ និងព្រះពររបស់ព្រះជាម្ចាស់ ហើយមានតែបែបនេះទេ ទើបហៅថាទទួលបានព្រះជាម្ចាស់។ ប្រសិនបើមនុស្សចង់ទទួលបានសេចក្ដីពិត នោះជំហានដំបូងដែលពួកគេគួរធ្វើ គឺរៀនបំពេញទំនួលខុសត្រូវរបស់ខ្លួន ពោលគឺ ពួកគេគួរបំពេញភារកិច្ចរបស់ខ្លួនឱ្យបានល្អ នេះគឺជារឿងមូលដ្ឋានបំផុត។ មនុស្សដាច់ខាតមិនត្រូវរៀនតាមអ្នកដឹកនាំក្លែងក្លាយឡើយ ដែលគ្រាន់តែផ្សាយពាក្យពេចន៍ និងគោលលទ្ធិ ហើយមិនធ្វើកិច្ចការជាក់ស្ដែង មិនទទួលខុសត្រូវចំពោះអ្វីដែលខ្លួនធ្វើ ធ្វើអ្វីៗគ្រប់យ៉ាងឱ្យតែរួចពីដៃ ហើយចុងក្រោយត្រូវបានជម្រុះចោល។ ការបំពេញភារកិច្ចរបស់ខ្លួន មិនមែនជារឿងតូចតាចទេ មនុស្សត្រូវបានបើកសម្ដែងខ្លាំងបំផុតនៅក្នុងការបំពេញភារកិច្ចរបស់ខ្លួន ហើយព្រះជាម្ចាស់កំណត់លទ្ធផលរបស់មនុស្ស ដោយផ្អែកលើការប្រព្រឹត្តជាប់លាប់របស់ពួកគេ ក្នុងពេលបំពេញភារកិច្ចរបស់ពួកគេ។ តើវាមានន័យយ៉ាងណា នៅពេលដែលនរណាម្នាក់មិនបំពេញភារកិច្ចរបស់ខ្លួនឱ្យបានល្អ? វាមានន័យថា ពួកគេមិនទទួលយកសេចក្ដីពិត ឬពិតជាប្រែចិត្ត ឡើយ ហើយត្រូវបានជម្រុះចោលដោយព្រះជាម្ចាស់។ នៅពេលដែលអ្នកដឹកនាំក្លែងក្លាយ និងអ្នកធ្វើការក្លែងក្លាយត្រូវបានដកហូតតំណែង តើរឿងនេះតំណាងឱ្យអ្វី? នេះគឺជា ឥរិយាបថរបស់ដំណាក់ព្រះជាម្ចាស់ចំពោះមនុស្សបែបនេះ ហើយជាការពិតណាស់ វាក៏តំណាងឱ្យឥរិយាបថរបស់ព្រះជាម្ចាស់ចំពោះមនុស្សបែបនេះផងដែរ។ ដូច្នេះ តើឥរិយាបថរបស់ព្រះជាម្ចាស់ចំពោះមនុស្សគ្មានប្រយោជន៍ដូចជាមនុស្សទាំងនេះគឺជាអ្វី? ទ្រង់ស្អប់ខ្ពើម និងបដិសេធពួកគេ ថ្កោលទោសពួកគេ និងជម្រុះពួកគេចោល។ ដូច្នេះ តើអ្នករាល់គ្នានៅតែចង់សោយសុខនឹងផលប្រយោជន៍នៃឋានៈ និងធ្វើជាអ្នកដឹកនាំក្លែងក្លាយទៀតឬ?

បន្ទាប់ពីមនុស្សមកជឿលើព្រះជាម្ចាស់ តើអ្វីជារឿងដែលឈឺចាប់ និងពិបាកចិត្តបំផុតដែលអាចកើតឡើងចំពោះពួកគេ? រឿងធំបំផុតនោះគឺគ្មានអ្វីក្រៅពីការដឹងថា ពួកគេត្រូវបានជម្រះចេញ ឬបណ្ដេញចេញ ហើយថាពួកគេត្រូវបានបើកសម្ដែង និងជម្រុះចោលដោយព្រះជាម្ចាស់ឡើយ ពោលនេះជារឿងដែលឈឺចាប់ និងសោកសៅបំផុត ហើយគ្មាននរណាម្នាក់ចង់ឱ្យរឿងនេះកើតឡើងចំពោះខ្លួនឡើយ បន្ទាប់ពីពួកគេមកជឿលើព្រះជាម្ចាស់។ ដូច្នេះ តើមនុស្សអាចជៀសវាងកុំឱ្យរឿងនេះកើតឡើងចំពោះខ្លួនដោយរបៀបណា? យ៉ាងហោចណាស់ ពួកគេត្រូវតែប្រព្រឹត្តស្របតាមមនសិការរបស់ខ្លួន ពោលគឺ ដំបូងពួកគេត្រូវតែរៀនពីរបៀបបំពេញទំនួលខុសត្រូវរបស់ខ្លួន ពួកគេដាច់ខាតមិនត្រូវធ្វើឱ្យតែរួចពីដៃឡើយ ហើយពួកគេមិនត្រូវបង្អែបង្អង់នូវអ្វីដែលព្រះជាម្ចាស់បានផ្ទុកផ្ដាក់ដល់ពួកគេឡើយ។ ដោយសារអ្នកគឺជាមនុស្សម្នាក់ ដូច្នេះអ្នកគួរតែសញ្ជឹងគិតពីទំនួលខុសត្រូវរបស់មនុស្សម្នាក់ដែរ។ ទំនួលខុសត្រូវដែលអ្នកគ្មានជំនឿឱ្យតម្លៃខ្ពស់បំផុត ដូចជា ភាពកតញ្ញូ ការទំនុកបម្រុងឪពុកម្តាយ និងការបង្កើតកេរ្តិ៍ឈ្មោះសម្រាប់គ្រួសារជាដើម មិនចាំបាច់លើកមកនិយាយនោះទេ។ ទាំងអស់នេះគឺសុទ្ធតែឥតអសារ និងគ្មានន័យពិតប្រាកដនោះទេ។ តើ មនុស្សម្នាក់គួរបំពេញទំនួលខុសត្រូវកម្រិតអប្បបរមាបំផុតអ្វីខ្លះ? អ្វីដែលជាក់ស្តែងបំផុត គឺរបៀបដែលអ្នកបំពេញភារកិច្ចឱ្យបានល្អនៅពេលឥឡូវនេះ។ ការដែលពេញចិត្តត្រឹមតែការធ្វើឱ្យរួចតែពីដៃ មិនមែនជាការបំពេញទំនួលខុសត្រូវរបស់អ្នកឡើយ ហើយការនិយាយត្រឹមតែពាក្យពេចន៍ និងគោលលទ្ធិ ក៏មិនមែនជាការបំពេញទំនួលខុសត្រូវរបស់អ្នកដែរ។ មានតែការអនុវត្តសេចក្តីពិត និងការធ្វើអ្វីៗស្របទៅតាមគោលការណ៍ប៉ុណ្ណោះ ទើបជាការបំពេញទំនួលខុសត្រូវរបស់អ្នក។ មានតែនៅពេលដែលការអនុវត្តសេចក្តីពិតរបស់អ្នកមានប្រសិទ្ធភាព និងមានប្រយោជន៍ដល់មនុស្សប៉ុណ្ណោះ ទើបអ្នកពិតជាបានបំពេញទំនួលខុសត្រូវរបស់អ្នក។ មិនថាអ្នកកំពុងបំពេញភារកិច្ចអ្វីនោះទេ មានតែពេលដែលអ្នកខ្ជាប់ខ្ជួនក្នុងការប្រព្រឹត្តស្របតាមគោលការណ៍សេចក្តីពិតក្នុងគ្រប់កិច្ចការប៉ុណ្ណោះ ទើបអ្នកពិតជាបានបំពេញទំនួលខុសត្រូវរបស់អ្នកយ៉ាងពិតប្រាកដ។ ការធ្វើឱ្យរួចតែពីដៃ ស្របតាមរបៀបបែបមនុស្សនៃការធ្វើកិច្ចការ គឺជាការធ្វើបែបបង្គ្រប់កិច្ច មានតែការប្រកាន់ខ្ជាប់តាមគោលការណ៍សេចក្តីពិតប៉ុណ្ណោះ ទើបជាការបំពេញភារកិច្ច និងបំពេញទំនួលខុសត្រូវរបស់អ្នកបានត្រឹមត្រូវ។ ហើយនៅពេលដែលអ្នកបំពេញទំនួលខុសត្រូវរបស់អ្នក តើនេះមិនមែនជាការបង្ហាញនូវភាពស្មោះត្រង់ទេឬអី? នេះគឺជាការបង្ហាញនូវ ការបំពេញភារកិច្ចរបស់អ្នកដោយស្មោះត្រង់។ ទាល់តែអ្នកមានស្មារតីទទួលខុសត្រូវនេះ ការតាំងចិត្ត និងបំណងប្រាថ្នានេះ ហើយមានការបង្ហាញនូវភាពស្មោះត្រង់នេះចំពោះភារកិច្ចរបស់អ្នក នោះព្រះជាម្ចាស់នឹងទតមើលមកអ្នកដោយការពេញព្រះហឫទ័យ និងទទួលស្គាល់អ្នក។ ប្រសិនបើអ្នកគ្មានសូម្បីតែស្មារតីទទួលខុសត្រូវនេះផង នោះព្រះជាម្ចាស់នឹងចាត់ទុកអ្នកជាមនុស្សទំនេរឥតការធ្វើ មនុស្សល្ងីល្ងើពកថ្ងាស ហើយនឹងស្អប់ខ្ពើមអ្នកមិនខាន។ តាមទស្សនៈបែបមនុស្ស វាមានន័យថា មិនគោរពអ្នក មិនចាត់ទុកអ្នកជាសំខាន់ និងមើលងាយអ្នក។ វាប្រៀបដូចជា នៅពេលដែលអ្នកទាក់ទងជាមួយនរណាម្នាក់មួយរយៈ ហើយអ្នកឃើញពួកគេនិយាយអំពីរឿងដែលរវើរវាយ និងមិនជាក់ស្ដែង ហើយនិយាយប៉ប៉ាច់ប៉ប៉ោចអំពីរឿងដែលមិនប្រាកដប្រជា ហើយអ្នកកត់សម្គាល់ឃើញថា ពួកគេចូលចិត្តអួតអាង និងនិយាយអួតជ្រុល ហើយថាពួកគេមិនអាចទុកចិត្តបាន តើអ្នកនឹងគោរពពួកគេដែរឬទេ? តើអ្នកហ៊ានប្រគល់កិច្ចការណាមួយឱ្យពួកគេដែរឬទេ? ប្រហែលជាពួកគេនឹងពន្យារពេលកិច្ចការដែលអ្នកប្រគល់ឱ្យពួកគេ ដោយសារហេតុផលនេះ ឬហេតុផលនោះ ដូច្នេះ អ្នកនឹងមិនហ៊ានប្រគល់អ្វីទៅឱ្យមនុស្សបែបនោះឡើយ។ អ្នកនឹងស្អប់ខ្ពើមពួកគេចេញពីបាតចិត្តរបស់អ្នក ហើយអ្នកនឹងសោកស្ដាយដែលធ្លាប់បានទាក់ទងជាមួយពួកគេ។ អ្នកនឹងមានអារម្មណ៍ថាសំណាងហើយ ដែលអ្នកមិនបានប្រគល់អ្វីឱ្យពួកគេ ហើយអ្នកនឹងគិតថា ប្រសិនបើអ្នកបានប្រគល់ឱ្យពួកគេមែន នោះអ្នកមុខជាសោកស្ដាយអស់មួយជីវិតមិនខាន។ ឧបមាថា អ្នកទាក់ទងជាមួយនរណាម្នាក់ ហើយតាមរយៈការសន្ទនា និងការទាក់ទងជាមួយពួកគេ អ្នកឃើញថា មិនត្រឹមតែពួកគេមានភាពជាមនុស្សល្អប៉ុណ្ណោះទេ ប៉ុន្តែពួកគេថែមទាំងមានស្មារតីទទួលខុសត្រូវទៀតផង ហើយនៅពេលដែលអ្នកប្រគល់កិច្ចការឱ្យពួកគេ សូម្បីតែអ្នកគ្រាន់តែនិយាយអ្វីមួយធម្មតាៗទៅកាន់ពួកគេក៏ដោយ ក៏ពួកគេចងចាំទុកក្នុងចិត្តដែរ ហើយពួកគេគិតរកវិធីចាត់ចែងកិច្ចការនោះឱ្យបានល្អដើម្បីបំពេញចិត្តអ្នក ហើយប្រសិនបើពួកគេមិនបានចាត់ចែងកិច្ចការដែលអ្នកបានប្រគល់ឱ្យពួកគេបានល្អទេនោះ ពួកគេមានអារម្មណ៍ខ្មាសអៀនក្នុងការជួបអ្នកនៅពេលក្រោយ នេះគឺជាមនុស្សដែលមានស្មារតីទទួលខុសត្រូវ។ ឱ្យតែគេប្រាប់អ្វីមួយ ឬចាត់តាំងអ្វីមួយឱ្យពួកគេ មិនថាដោយអ្នកដឹកនាំ អ្នកធ្វើការ ឬខាងលើនោះទេ មនុស្សដែលមានស្មារតីទទួលខុសត្រូវនឹងតែងតែគិតថា៖ «ដោយសារតែពួកគេឱ្យតម្លៃខ្ញុំខ្ពស់បែបនេះ ខ្ញុំត្រូវតែចាត់ចែងរឿងនេះឱ្យបានល្អ និងមិនធ្វើឱ្យពួកគេខកចិត្តឡើយ»។ តើអ្នកនឹងមិនមានអារម្មណ៍ស្ងប់ចិត្តទេឬអី ក្នុងការប្រគល់កិច្ចការទៅឱ្យមនុស្សបែបនេះ ដែលមានមនសិការ និងវិចារណញ្ញាណនោះ? មនុស្សដែលអ្នកអាចប្រគល់កិច្ចការឱ្យបាន ច្បាស់ជាមនុស្សដែលអ្នកពេញចិត្ត និងទុកចិត្តមិនខាន។ ជាពិសេស ប្រសិនបើពួកគេបានចាត់ចែងកិច្ចការជាច្រើនឱ្យអ្នក ហើយបានអនុវត្តកិច្ចការទាំងនោះយ៉ាងយកចិត្តទុកដាក់បំផុត និងបានបំពេញតាមតម្រូវការរបស់អ្នកទាំងស្រុង នោះអ្នកនឹងគិតថា ពួកគេគឺជាមនុស្សគួរឱ្យទុកចិត្ត។ នៅក្នុងចិត្តរបស់អ្នក អ្នកនឹងកោតសរសើរ និងឱ្យតម្លៃពួកគេខ្ពស់។ មនុស្សសុខចិត្តទាក់ទងជាមួយមនុស្សប្រភេទនេះ ចុះទម្រាំព្រះជាម្ចាស់ទៀត។ តើអ្នករាល់គ្នាគិតថា ព្រះជាម្ចាស់នឹងសុខព្រះហឫទ័យផ្ទុកផ្តាក់ កិច្ចការរបស់ពួកជំនុំ និងភារកិច្ចដែលមនុស្សមានកាតព្វកិច្ចត្រូវធ្វើ ទៅឱ្យមនុស្សដែលមិនគួរឱ្យទុកចិត្តដែរឬទេ? (ទេ ទ្រង់នឹងមិនធ្វើបែបនោះឡើយ។) នៅពេលដែលព្រះជាម្ចាស់ប្រគល់កិច្ចការរបស់ពួកជំនុំមួយផ្នែកទៅឱ្យនរណាម្នាក់ តើព្រះជាម្ចាស់រំពឹងទុកអ្វីពីពួកគេ? ទីមួយ ព្រះជាម្ចាស់សង្ឃឹមថា ពួកគេឧស្សាហ៍ព្យាយាម និងមានទំនួលខុសត្រូវ ថាពួកគេចាត់ទុកកិច្ចការមួយផ្នែកនេះជារឿងធំមួយ ហើយចាត់ចែងវាឱ្យសមស្របតាមនោះ និងធ្វើវាឱ្យបានល្អ។ ទីពីរ ព្រះជាម្ចាស់សង្ឃឹមថា ពួកគេគឺជាមនុស្សដែលស័ក្តិសមនឹងការទុកចិត្ត ដែលមិនថាពេលវេលាកន្លងផុតទៅយូរប៉ុនណា ហើយមិនថាស្ថានភាពផ្លាស់ប្ដូរយ៉ាងណានោះទេ ស្មារតីទទួលខុសត្រូវរបស់ពួកគេមិនប្រែប្រួលឡើយ ហើយសេចក្ដីសុចរិតរបស់ពួកគេអាចស៊ូនឹងការល្បងលបាន។ ប្រសិនបើពួកគេជាមនុស្សគួរឱ្យទុកចិត្ត នោះព្រះជាម្ចាស់នឹងទុកព្រះហឫទ័យ ហើយទ្រង់នឹងលែងមើលការខុសត្រូវ ឬតាមដានរឿងនេះទៀតហើយ។ នេះគឺដោយសារតែ នៅក្នុងព្រះហឫទ័យរបស់ទ្រង់ ទ្រង់ទុកព្រះហឫទ័យលើពួកគេ ហើយពួកគេប្រាកដជានឹងបំពេញកិច្ចការដែលត្រូវបានប្រគល់ឱ្យពួកគេឱ្យបានសម្រេចដោយគ្មានបញ្ហាអ្វីកើតឡើងឡើយ។ នៅពេលដែលព្រះជាម្ចាស់ផ្ទុកផ្តាក់កិច្ចការទៅ ឱ្យនរណាម្នាក់ តើនេះមិនមែនជាអ្វីដែលទ្រង់សង្ឃឹមចង់បានទេឬ អី? (មែនហើយ ជាអ្វីដែលទ្រង់សង្ឃឹមចង់បាន។) ដូច្នេះ នៅពេលដែលអ្នកយល់ពីព្រះរាជបំណង របស់ព្រះជាម្ចាស់ហើយ នោះអ្នកគួរតែដឹងនៅក្នុងចិត្តរបស់អ្នកថា ត្រូវប្រព្រឹត្តបែបណាដើម្បីបំពេញតាមសេចក្ដីតម្រូវរបស់ព្រះជាម្ចាស់ ដើម្បីទទួលបានការពេញព្រះហឫទ័យនៅក្នុងព្រះនេត្ររបស់ព្រះជាម្ចាស់ និងទទួលបានការទុកព្រះហឫទ័យពីព្រះជាម្ចាស់។ ប្រសិនបើអ្នកអាចមើលឃើញយ៉ាងច្បាស់នូវការបង្ហាញ និងអាកប្បកិរិយារបស់ខ្លួនឯង ព្រមទាំងឥរិយាបថដែលអ្នកប្រព្រឹត្តចំពោះភារកិច្ចរបស់អ្នក ប្រសិនបើអ្នកមានការស្គាល់ខ្លួនឯង ហើយអ្នកដឹងថាអ្នកជាអ្វី នោះតើវាមិនមែនជារឿងគ្មានហេតុផលសម្រាប់អ្នកទេឬអី ក្នុងការទាមទារឱ្យព្រះជាម្ចាស់ពេញព្រះហឫទ័យនឹងអ្នក ផ្ដល់ព្រះគុណដល់អ្នក ឬផ្តល់ការប្រព្រឹត្តពិសេសដល់អ្នកនោះ? (មែនហើយ វាគ្មានហេតុផលទេ។) សូម្បីតែអ្នកក៏ ឱ្យតម្លៃខ្លួនឯងទាបដែរ សូម្បីតែអ្នកក៏មើលងាយខ្លួនឯងដែរ ប៉ុន្តែអ្នកបែរជាទាមទារឱ្យព្រះជាម្ចាស់ពេញព្រះហឫទ័យនឹងអ្នកទៅវិញ ពោលរឿងនេះមិនសមហេតុផលសោះឡើយ។ ហេតុនេះ ប្រសិនបើអ្នកចង់ឱ្យព្រះជាម្ចាស់ពេញព្រះហឫទ័យនឹងអ្នក យ៉ាងហោចណាស់ អ្នកគួរតែធ្វើខ្លួនឯង គួរឱ្យទុកចិត្តនៅក្នុងភ្នែករបស់អ្នកដទៃ។ ប្រសិនបើអ្នកចង់ឱ្យអ្នកដទៃទុកចិត្តអ្នក ពេញចិត្តនឹងអ្នក និងឱ្យតម្លៃ​អ្នកខ្ពស់ នោះយ៉ាងហោចណាស់ អ្នកត្រូវតែមានភាពថ្លៃថ្នូរ មានស្មារតីទទួលខុសត្រូវ រក្សាពាក្យសម្ដី និងគួរឱ្យទុកចិត្ត។ លើសពីនេះ អ្នកត្រូវតែប្រែជាឧស្សាហ៍ព្យាយាម ទទួលខុសត្រូវ និងស្មោះត្រង់នៅចំពោះព្រះជាម្ចាស់ នោះអ្នកនឹងបានបំពេញជាសំខាន់តាមសេចក្ដីតម្រូវរបស់ព្រះជាម្ចាស់ចំពោះអ្នក។ ពេលនោះ នឹងមានសង្ឃឹមថា អ្នកនឹងទទួលបានការទទួលស្គាល់ពីព្រះជាម្ចាស់ហើយ មែនទេ? (មែនហើយ។) តើរឿងនេះពិបាកសម្រេចបានដែរឬទេ? (ទេ។) សូម្បីតែមនុស្សក៏ចង់រកមនុស្សដែលអាចពឹងពាក់បាន ដើម្បីចាត់ចែងកិច្ចការ និងទាក់ទងជាមួយដែរ ដូច្នេះ តើវាហួសហេតុដែរឬទេ ដែលព្រះជាម្ចាស់ទាមទារឱ្យមនុស្សបំពេញភារកិច្ចរបស់ខ្លួនឱ្យបានល្អ និងដែលទ្រង់មានសេចក្ដីតម្រូវដ៏តូចមួយនេះចំពោះពួកគេនោះ? (ទេ វាមិនហួសហេតុទេ។) វាមិនហួសហេតុទាល់តែសោះ។ នេះមិនមែនជាការធ្វើឱ្យពិបាកដល់មនុស្សទេ ផ្ទុយទៅវិញ វាជារឿងត្រឹមត្រូវណាស់។ គ្រាន់តែថាមនុស្សមិនមានចិត្តចង់ធ្វើបែបនេះ ពួកគេមិនពិចារណាពីព្រះតម្រិះរបស់ព្រះជាម្ចាស់ ឬយល់ពីបំណងព្រះរាជបំណងរបស់ព្រះជាម្ចាស់ឡើយ។ អ្វីៗដែលពួកគេអាចធ្វើបាន គឺចេះតែទាមទារពីព្រះជាម្ចាស់ឥតឈប់ ដោយនិយាយថា៖ «ព្រះអង្គត្រូវតែប្រទានពរដល់ទូលបង្គំ! ព្រះអង្គត្រូវតែផ្ដល់ព្រះគុណដល់ទូលបង្គំ! ព្រះអង្គត្រូវតែដឹកនាំទូលបង្គំ!» ដូច្នេះ តើអ្វីទៅដែលអ្នកកំពុងធ្វើ? តើអ្នកពិតជាអាចបំពេញភារកិច្ចរបស់អ្នកស្របតាមមនសិការ និងវិចារណញ្ញាណរបស់អ្នកបានដែរឬទេ? តើអ្នកពិតជាអាចឧស្សាហ៍ព្យាយាម មានទំនួលខុសត្រូវ និងស្មោះត្រង់បានដែរឬទេ? នេះគឺជាលក្ខខណ្ឌអប្បបរមាដែលអ្នកត្រូវបំពេញ ដើម្បីឱ្យព្រះជាម្ចាស់ទតមកអ្នកដោយពេញព្រះហឫទ័យ។ តើនេះមិនមែនជាទិសដៅដែលមនុស្សគួរធ្វើការ ប្រឹងប្រែងទៅរកទេឬអី? ដោយសារអ្នកជឿលើព្រះជាម្ចាស់ អ្នកត្រូវតែខិតខំទៅរកសេចក្ដីពិត និងសេចក្ដីតម្រូវរបស់ព្រះជាម្ចាស់ នេះគឺជាទិសដៅដែលមនុស្សគួរធ្វើការប្រឹងប្រែងទៅរក។ មនុស្សត្រូវតែធ្វើការប្រឹងប្រែងក្នុងទិសដៅដ៏ត្រឹមត្រូវ។ តាមរបៀបនោះ ការស្វែងរករបស់ពួកគេដើម្បីបំពេញព្រះហឫទ័យព្រះជាម្ចាស់ នឹងលែងអសារឥតការទៀតហើយ។

តើនៅក្នុងចិត្តរបស់ពួកគេ អ្នកដឹកនាំក្លែងក្លាយមានមនោគតិណាមួយនៃការបំពេញព្រះហឫទ័យព្រះជាម្ចាស់ដែរឬទេ នៅក្នុងជំនឿរបស់ពួកគេលើទ្រង់? តើពួកគេមានឥរិយាបថណាមួយដែរឬទេ? ច្បាស់ណាស់ថា គ្មានទេ។ ពួកគេគ្រាន់តែមានឥរិយាបថ រស់នៅឱ្យតែបានៗនៅក្នុងលោកីយ៍ ហើយពួកគេប្រព្រឹត្តចំពោះព្រះជាម្ចាស់តាមរបៀបដូចគ្នានេះ គឺក្នុងរបៀបដែលមិនគោរព និងមើលងាយដោយមិនគួរឱ្យជឿឡើយ។ ឥរិយាបថប្រភេទបែបនេះ នាំភាពអាម៉ាស់ និងប្រមាថដល់ព្រះជាម្ចាស់យ៉ាងធ្ងន់ធ្ងរ ហើយព្រះជាម្ចាស់ស្អប់ខ្ពើមវា។ ព្រះជាម្ចាស់បានប្រទានដល់ពួកគេនូវជីវិត និងអ្វីៗគ្រប់យ៉ាងដែលមនុស្សមាន ប៉ុន្តែឥរិយាបថរបស់ពួកគេចំពោះអ្វីៗគ្រប់យ៉ាងដែលព្រះជាម្ចាស់បានប្រទានដល់ពួកគេ ចំពោះការរៀបចំ ដែលព្រះជាម្ចាស់ធ្វើសម្រាប់ជីវិតរបស់ពួកគេ ចំពោះការផ្ទុកផ្តាក់ និងកិច្ចការរបស់ព្រះជាម្ចាស់ និងចំពោះភារកិច្ចផ្ទាល់ខ្លួនរបស់ពួកគេ គឺជាឥរិយាបថ មើលស្រាល និងមើលងាយ។ តើ «ការមើលងាយ» មានន័យដូចម្តេច? វាមានន័យថា ចង់រស់នៅឱ្យតែបានៗមួយថ្ងៃៗ និងមិនចាត់ទុកអ្វីជារឿងសំខាន់ឡើយ។ ព្រះជាម្ចាស់ស្អប់ខ្ពើមឥរិយាបថនេះរបស់ពួកគេយ៉ាងខ្លាំងបំផុត ហើយនោះហើយជាមូលហេតុដែលទ្រង់ដាច់ខាតនឹងមិនសង្គ្រោះមនុស្សបែបនេះឡើយ។ តើអ្វីទៅដែលអ្នករាល់គ្នាគួរយល់នៅត្រង់នេះ? គឺថា អ្នកមិនត្រូវធ្វើជាមនុស្សបែបនេះឡើយ។ មិនថាអ្នកជាអ្នកដឹកនាំ ឬអត់នោះទេ ឬថាតើអ្នកមានមហិច្ឆិតា និងបំណងប្រាថ្នាចង់ក្លាយជាអ្នកដឹកនាំ ឬអត់នោះទេ ដំបូងអ្នកត្រូវរៀនពីរបៀបប្រព្រឹត្តខ្លួន ហើយដាច់ខាតមិនត្រូវធ្វើជាមនុស្សទំនេរឥតការធ្វើ មនុស្សចំណាយពេលអត់ប្រយោជន៍ ឬមនុស្សថោកទាបឡើយ។ នៅក្នុងការប្រព្រឹត្តរបស់អ្នក អ្នកត្រូវតែមានឥរិយាបថត្រឹមត្រូវ មានភាពថ្លៃថ្នូរ និងមានស្មារតីទទួលខុសត្រូវ ពោលនេះគឺជាលក្ខខណ្ឌអប្បបរមា។ ទាល់តែនៅលើមូលដ្ឋានគ្រឹះនេះ ទើបមនុស្សអាចបំពេញតាមសេចក្ដីតម្រូវរបស់ព្រះជាម្ចាស់ និងបំពេញការផ្ទុកផ្តាក់របស់ទ្រង់ឱ្យបានសម្រេច។ ប្រសិនបើអ្នកគ្មានសូម្បីតែមូលដ្ឋានគ្រឹះបន្តិចបន្តួចនេះផង នោះគ្មានអ្វីត្រូវនិយាយឡើយ។

ថ្ងៃទី៣ ខែមេសា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (៩)

លក្ខខណ្ឌវិនិច្ឆ័យចំនួនពីរ ដើម្បីធ្វើការវិនិច្ឆ័យថាតើអ្នកដឹកនាំ និងអ្នកធ្វើការមានលក្ខណៈសម្បត្តិត្រូវតាមស្ដង់ដាឬអត់

សរុបទៅ ឥឡូវយើងបានប្រកបគ្នាចំនួនប្រាំបីអំពីទំនួលខុសត្រូវរបស់អ្នកដឹកនាំ និងអ្នកធ្វើការ ហើយទាក់ទងនឹងទំនួលខុសត្រូវទាំងប្រាំបីនេះ យើងបានវែកញែកពីការសម្ដែងចេញផ្សេងៗរបស់អ្នកដឹកនាំក្លែងក្លាយ។ តាមរយៈការវែកញែកពួកគេបែបនេះ ឥឡូវតើអ្នករាល់គ្នាមានការយល់ដឹងខ្លះអំពីអ្នកដឹកនាំក្លែងក្លាយដែរឬទេ? ប្រសិនបើអ្នកជាអ្នកដឹកនាំម្នាក់ តើអ្នកអាចជៀសវាងពីការប្រព្រឹត្តរបស់អ្នកដឹកនាំក្លែងក្លាយទាំងនេះបានដែរឬទេ? តើអ្នកអាចធ្វើកិច្ចការ និងបំពេញទំនួលខុសត្រូវរបស់អ្នកដឹកនាំ និងអ្នកធ្វើការដោយសតិ ផ្អែកលើទំនួលខុសត្រូវដែលយើងបានប្រកបគ្នានេះដែរឬទេ? តាមរយៈការប្រកបគ្នាអំពីទំនួលខុសត្រូវរបស់អ្នកដឹកនាំ និងអ្នកធ្វើការ អ្នករាល់គ្នាគួរតែដឹងក្នុងចិត្តហើយថា តើអ្នកដឹកនាំ និងអ្នកធ្វើការ គួរតែបំពេញកិច្ចការរបស់ខ្លួនដោយរបៀបណា តើមានសេចក្ដីលម្អិតអ្វីខ្លះដែលពាក់ព័ន្ធនឹងការបំពេញកិច្ចការនេះ តើពួកគេគួរតែអនុវត្តកិច្ចការបែបណា និងតើពួកគេគួរតែអនុវត្តការធ្វើជាអ្នកដឹកនាំ និងអ្នកធ្វើការដែលស្របតាមស្ដង់ដាដោយរបៀបណា។ ប្រសិនបើពួកគេមានគុណសម្បត្តិគ្រប់គ្រាន់ ប្រសិនបើពួកគេមានសមត្ថភាពការងារក្នុងកម្រិតជាក់លាក់មួយ ហើយពួកគេក៏មានបន្ទុកផងដែរ នោះពួកគេគួរតែអាចជៀសវាងពីការសម្ដែងចេញនូវការបង្ហាញទាំងនេះរបស់ពួកអ្នកដឹកនាំក្លែងក្លាយបាន។ ក៏ប៉ុន្តែ ប្រសិនបើពួកគេមានគុណសម្បត្តិ និងមានសមត្ថភាពការងារក្នុងកម្រិតជាក់លាក់មួយ ប៉ុន្តែពួកគេគ្មានបន្ទុកទេ តើពួកគេអាចធ្វើជាអ្នកដឹកនាំដែលស្របតាមស្ដង់ដា និងបំពេញទំនួលខុសត្រូវរបស់អ្នកដឹកនាំ និងអ្នកធ្វើការបានដែរឬទេ? (មិនបានទេ។) រឿងនេះពិបាកបន្តិចហើយសម្រាប់ពួកគេ។ ឧបមាថា អ្នកដឹកនាំម្នាក់មានបន្ទុក ហើយភាពជាមនុស្សរបស់ពួកគេក៏មិនអន់ដែរ ប៉ុន្តែពួកគេគ្រាន់តែមិនដឹងពីរបៀបបំពេញកិច្ចការរបស់ខ្លួនប៉ុណ្ណោះ។ មិនថាពួកគេទទួលបានការប្រកបគ្នាបែបណាទេ ពួកគេនៅតែមិនដឹងពីរបៀបអនុវត្ត និងចូលរួមក្នុងកិច្ចការជាក់លាក់ ហើយរកមិនឃើញគោលការណ៍ ឬទិសដៅដដែលហ្នឹង។ ពួកគេក៏មិនដឹងពីរបៀបផ្ដល់ការណែនាំសម្រាប់មុខជំនាញ ឬកិច្ចការជាក់លាក់ដែរ។ នៅពេលមានបញ្ហាកើតឡើង ពួកគេមើលមិនឃើញពីសារជាតិនៃបញ្ហាទាំងនោះទេ ហើយ ក៏មិនដឹងពីរបៀបដោះស្រាយបញ្ហាទាំងនោះដែរ។ ជាលទ្ធផល ពួកគេតែងតែអសកម្ម និងយឺតយ៉ាវជានិច្ចនៅក្នុងកិច្ចការណាមួយដែលពួកគេធ្វើ ឬនៅក្នុងបញ្ហាណាមួយដែលពួកគេដោះស្រាយ។ តើមនុស្សបែបនេះអាចបំពេញទំនួលខុសត្រូវរបស់អ្នកដឹកនាំ និងអ្នកធ្វើការបានដែរឬទេ? (មិនបានទេ។) តើនេះជាបញ្ហាបែបណាទៅ? ទោះបីជាមនុស្សប្រភេទនេះមានចិត្តខ្នះខ្នែង មានបន្ទុក និងចង់បំពេញកិច្ចការរបស់ខ្លួនក៏ដោយ ក៏ពួកគេមានគុណសម្បត្តិអន់ពេក គ្មានសមត្ថភាពការងារ និងមិនអាចទទួលខុសត្រូវលើកិច្ចការ ឬបំពេញកិច្ចការជាក់លាក់ ឬដោះស្រាយបញ្ហាជាក់លាក់បានដែរ។ ពួកគេគ្រាន់តែធ្វើបង្គ្រប់កិច្ចប៉ុណ្ណោះ នៅពេលដែលពួកគេចូលរួមក្នុងកិច្ចការណាមួយ ហើយពួកគេយឺតយ៉ាវ ស្ពឹកស្រពន់ និងអសកម្មជាខ្លាំង។ លទ្ធផលនៃរឿងនេះ គឺមានបញ្ហាជាច្រើនកើតឡើង ប៉ុន្តែពួកគេគ្មានសមត្ថភាពចាប់ផ្ដើមដោះស្រាយបញ្ហាទាំងនោះ ពួកគេមិនដឹងថាបញ្ហាទាំងនោះកើតចេញពីកន្លែងណា រឹតតែមិនដឹងពីរបៀបប្រកបគ្នាអំពីបញ្ហាទាំងនោះ និងដោះស្រាយបញ្ហាទាំងនោះ ហើយពួកគេថែមទាំងមិនអាចរាយការណ៍ពីបញ្ហាទាំងនោះទៅខាងលើ និងសុំការណែនាំពីពួកគេបានទៀតផង។ ហេតុដូច្នេះ ពួកគេគ្មានសមត្ថភាពបំពេញទំនួលខុសត្រូវរបស់អ្នកដឹកនាំ និងអ្នកធ្វើការបានឡើយ ហើយទោះបីជាពួកគេត្រូវបានជ្រើសរើសឱ្យធ្វើជាអ្នកដឹកនាំក៏ដោយ ក៏ពួកគេមិនមែនជាអ្នកដឹកនាំល្អដែរ ពោលគឺពួកគេជាអ្នកដឹកនាំក្លែងក្លាយ។

បន្ទាប់ពីបានប្រកបគ្នាអំពីទំនួលខុសត្រូវទាំងប្រាំបីរបស់អ្នកដឹកនាំ និងអ្នកធ្វើការរួចមក តើអ្នករាល់គ្នាអាចផ្ដល់និយមន័យជាមូលដ្ឋានមួយអំពីអ្នកដឹកនាំក្លែងក្លាយបានដែរឬទេ? តើគេគួរតែវិនិច្ឆ័យដោយរបៀបណាថាតើអ្នកដឹកនាំម្នាក់កំពុងតែបំពេញទំនួលខុសត្រូវរបស់អ្នកដឹកនាំ និងអ្នកធ្វើការ ឬថាតើគេ ជាអ្នកដឹកនាំក្លែងក្លាយ? នៅកម្រិតមូលដ្ឋានបំផុត គេត្រូវពិនិត្យមើលថាតើម្នាក់នោះមានសមត្ថភាពធ្វើកិច្ចការពិតប្រាកដឬអត់ ត្រូវមើលថាតើគេមានគុណសម្បត្តិនេះឬអត់។ ក្រោយមក គេគួរតែពិនិត្យមើលថាតើគេមានបន្ទុកក្នុងការបំពេញកិច្ចការនេះឱ្យបានល្អឬអត់។ សូមបំភ្លេចចោលសម្ដីដ៏ផ្អែមពីរោះរបស់ពួកគេ បំភ្លេចចោលគោលលទ្ធិដែលពួកគេហាក់មានការយល់ដឹងច្រើន ហើយមិនថាពួកគេមានទេពកោសល្យ និងអំណោយទានច្រើនប៉ុនណា នៅពេលដោះស្រាយបញ្ហាខាងក្រៅទេ សូមបំភ្លេចចោលចុះ ដ្បិតរឿងទាំងនេះមិនសំខាន់ឡើយ។ អ្វីដែលសំខាន់បំផុតគឺថា គេអាចអនុវត្តតាមចំណុចជាមូលដ្ឋានបំផុតនៃកិច្ចការពួកជំនុំបានត្រឹមត្រូវឬអត់ ថាតើគេអាចដោះស្រាយបញ្ហា ដោយប្រើសេចក្តីពិត និងថាតើគេអាចដឹកនាំមនុស្សចូលទៅក្នុងតថភាពសេចក្តីពិតបានឬអត់។ នេះគឺជាកិច្ចការជាមូលដ្ឋាន និងសំខាន់បំផុត។ ប្រសិនបើគេគ្មានសមត្ថភាពធ្វើតាមចំណុចនៃកិច្ចការពិតប្រាកដទាំងនេះទេ នោះមិនថាគេមានគុណសម្បត្តិល្អប៉ុនណា គេមានទេពកោសល្យពូកែយ៉ាងណា ឬអាចស៊ូទ្រាំនឹងទុក្ខលំបាក និងលះបង់ជាច្រើនយ៉ាងណាក៏ដោយ ក៏គេនៅតែជាអ្នកដឹកនាំក្លែងក្លាយដដែលហ្នឹង។ មនុស្សមួយចំនួននិយាយថា «កុំខ្វល់ឡើយ ដែលឥឡូវគេមិនអាចធ្វើកិច្ចការពិតប្រាកដណាមួយបាននោះ។ គេមានគុណសម្បត្តិល្អ ហើយគេមានសមត្ថភាព។ ប្រសិនបើបណ្ដុះបណ្ដាលគេមួយរយៈ នោះគេមុខជាអាចធ្វើកិច្ចការជាក់ស្ដែងបានមិនខាន។ ក្រៅពីនេះ គេមិនទាន់ធ្វើអ្វីមួយមិនល្អ ហើយពួកគេមិនទាន់ធ្វើអំពើអាក្រក់ បង្កការបង្អាក់ ឬការរំខានណាមួយនៅឡើយទេ។ ម្ដេចក៏អ្នកអាចនិយាយថា គេជាអ្នកដឹកនាំក្លែងក្លាយបានទៅ?» តើយើងអាចពន្យល់ចំណុចនេះដូចម្ដេចទៅ? មិនថាអ្នកមានទេពកោសល្យប៉ុនណា មិនថាអ្នកមានគុណសម្បត្តិ និងមានការអប់រំកម្រិតណា មិនថាអ្នកអាចប្រកាសពាក្យស្លោកបានច្រើនយ៉ាងណា ឬមិនថាអ្នកយល់ពីពាក្យពេចន៍ និងគោលលទ្ធិបានច្រើនបែបណាឡើយ ទោះបីជាអ្នករវល់ ឬនឿយហត់បែបណាក្នុងមួយថ្ងៃ ឬទោះបីអ្នកធ្វើដំណើរបានឆ្ងាយយ៉ាងណា ទោះបីជាអ្នកបានទៅសួរសុខទុក្ខពួកជំនុំបានច្រើនកន្លែង ឬអ្នកបានប្រថុយប្រថាន និងស៊ូទ្រាំរងទុក្ខបានច្រើនបែបណានោះទេ ពោលគឺរឿងទាំងអស់នេះមិនសំខាន់ឡើយ។ អ្វីដែលសំខាន់នោះគឺថាតើអ្នកកំពុងបំពេញកិច្ចការរបស់អ្នកដោយផ្អែកលើការរៀបចំចាត់ចែងកិច្ចការឬក៏អត់ ថាតើអ្នកកំពុងអនុវត្តតាមការរៀបចំចាត់ចែងទាំងនោះបានត្រឹមត្រូវឬក៏អត់។ ក្នុងអំឡុងពេលនៃការដឹកនាំរបស់អ្នក ថាតើអ្នកកំពុងចូលរួមក្នុងកិច្ចការជាក់លាក់នីមួយៗដែលអ្នកទទួលខុសត្រូវឬអត់ និងថាតើមានបញ្ហាជាក់លាក់ប៉ុន្មានដែលអ្នកបានដោះស្រាយយ៉ាងពិតប្រាកដ។ ថាតើមានមនុស្សប៉ុន្មាននាក់បានយល់ពីគោលការណ៍សេចក្ដីពិត ដោយសារតែការដឹកនាំ និងការណែនាំរបស់អ្នក ហើយថាតើកិច្ចការរបស់ពួកជំនុំបានរីកចម្រើន និងអភិវឌ្ឍបានខ្លាំងកម្រិតណា អ្វីដែលសំខាន់នោះគឺថាតើអ្នកសម្រេចបានលទ្ធផលទាំងនេះឬក៏អត់។ ទោះបីជាអ្នកជាប់ពាក់ព័ន្ធនឹងកិច្ចការជាក់លាក់អ្វីក៏ដោយ អ្វីដែលសំខាន់គឺថាតើអ្នកកំពុងតាមដាន និងដឹកនាំកិច្ចការជាប់ជាប្រចាំឬក៏អត់ ជាជាងធ្វើឫកធំ អស្ចារ្យ និងចាំតែចេញបញ្ជានោះ។ ក្រៅពីនេះ អ្វីដែលសំខាន់ផងដែរនោះគឺថាតើអ្នកមានការចូលទៅក្នុងជីវិតដែរឬអត់ ក្នុងពេលដែលអ្នកកំពុងបំពេញភារកិច្ចរបស់អ្នក ថាតើអ្នកអាចដោះស្រាយបញ្ហាស្របតាមគោលការណ៍បានដែរឬអត់ ថាតើអ្នកមានទីបន្ទាល់នៃការអនុវត្តសេចក្ដីពិតដែរឬអត់ ហើយថាតើអ្នកអាចចាត់ចែង និងដោះស្រាយបញ្ហាជាក់ស្ដែងដែលរាស្ដ្ររើសតាំងរបស់ព្រះជាម្ចាស់ប្រឈមមុខបានដែរឬអត់។ ចំណុចទាំងនេះ និងចំណុចស្រដៀងគ្នាផ្សេងទៀត សុទ្ធតែជាលក្ខណៈវិនិច្ឆ័យដើម្បីវាយតម្លៃថាតើអ្នកដឹកនាំ ឬអ្នកធ្វើការម្នាក់បានបំពេញទំនួលខុសត្រូវរបស់ខ្លួនឬក៏អត់។ តើអ្នករាល់គ្នាគិតថា លក្ខណៈវិនិច្ឆ័យទាំងនេះជាក់ស្ដែងដែរឬទេ? ហើយយុត្តិធម៌ចំពោះមនុស្សដែរឬទេ? (មែនហើយ។) លក្ខណៈវិនិច្ឆ័យទាំងនេះយុត្តិធម៌ចំពោះមនុស្សគ្រប់គ្នា។ មិនថាអ្នកមានការអប់រំកម្រិតណា អ្នកនៅក្មេង ឬចាស់ អ្នកបានជឿលើព្រះជាម្ចាស់ប៉ុន្មានឆ្នាំ អ្នកមានអតីតភាពបែបណា ឬមិនថាអ្នកបានអានព្រះបន្ទូលរបស់ព្រះជាម្ចាស់ច្រើនប៉ុនណានោះទេ ក៏គ្មានចំណុចណាមួយក្នុងចំណោមចំណុចទាំងនេះសំខាន់ដែរ។ អ្វីដែលសំខាន់នោះគឺថាតើអ្នកបំពេញកិច្ចការរបស់ពួកជំនុំបានល្អប៉ុនណា បន្ទាប់ពីត្រូវបានជ្រើសរើសជាអ្នកដឹកនាំ ថាតើអ្នកមានប្រសិទ្ធភាព និងប្រសិទ្ធផលកម្រិតណានៅក្នុងកិច្ចការរបស់អ្នក ហើយថាតើកិច្ចការនីមួយៗដំណើរការទៅមុខក្នុងលក្ខណៈរៀបរយ និងមានប្រសិទ្ធភាព ហើយមិនមានការយឺតយ៉ាវឬក៏អត់។ ទាំងនេះគឺជាចំណុចសំខាន់ៗដែលត្រូវធ្វើការវាយតម្លៃ នៅពេលដែលវាស់វែងថាតើអ្នកដឹកនាំ ឬអ្នកធ្វើការម្នាក់បានបំពេញ ឬមិនបានបំពេញទំនួលខុសត្រូវរបស់ខ្លួន។

តាមរយៈការប្រកបគ្នាដែលយើងទើបតែបានធ្វើនេះ ឥឡូវអ្នករាល់គ្នាមានការយល់ដឹង និងចំណេះដឹងច្បាស់លាស់ខ្លះហើយអំពីទំនួលខុសត្រូវរបស់អ្នកដឹកនាំ និងអ្នកធ្វើការ ក៏ដូចជាការលើកឡើងយ៉ាងត្រឹមត្រូវអំពីនិយមន័យ និងសារជាតិរបស់អ្នកដឹកនាំក្លែងក្លាយ។ លក្ខណៈវិនិច្ឆ័យជាមូលដ្ឋានបំផុតសម្រាប់វិនិច្ឆ័យថាតើមនុស្សម្នាក់ជាអ្នកដឹកនាំក្លែងក្លាយឬអត់ គឺត្រូវមើលថាតើពួកគេមានសមត្ថភាពបំពេញកិច្ចការពិតប្រាកដដែរឬអត់ ហើយបន្ទាប់មកត្រូវមើលថាតើពួកគេពិតជាធ្វើកិច្ចការពិតប្រាកដឬក៏អត់។ ទាំងនេះគឺជាលក្ខណៈវិនិច្ឆ័យចម្បងពីរ៖ មួយគឺសំណួរថាតើពួកគេមានសមត្ថភាពដែរឬអត់ ហើយមួយទៀតគឺសំណួរថាតើពួកគេព្រមសុខចិត្តធ្វើដែរឬអត់។ តើអ្នករាល់គ្នាអាចចងចាំចំណុចទាំងនេះបានដែរឬទេ? មនុស្សខ្លះនិយាយថា៖ «ខ្ញុំមិនមែនជាអ្នកដឹកនាំទេ ដូច្នេះហេតុអ្វីបានជាខ្ញុំត្រូវចងចាំអំពីចំណុចទាំងនេះ?» តើសម្ដីនេះត្រឹមត្រូវដែរឬទេ? (មិនត្រឹមត្រូវទេ។) ហេតុអ្វីបានជាមិនត្រឹមត្រូវ? តាមរយៈការយល់ដឹងពីសេចក្ដីពិតទាំងនេះ ក្នុងទិដ្ឋភាពមួយ មនុស្សអាចស្គាល់ខ្លួនឯង ហើយក្នុងទិដ្ឋភាពមួយទៀត ពួកគេអាចស្គាល់ពីអ្នកដទៃពោលគឺទាំងនេះជាសេចក្ដីពិតដែលមនុស្សគួរតែយល់ដឹង និងគួរតែមាន ហើយបើមិនយល់ដឹងទេ គឺមិនបានឡើយ។ ជាបឋម អ្នកត្រូវតែវាស់វែងថាតើអ្នកមានគុណសម្បត្តិ និងសមត្ថភាពធ្វើជាអ្នកដឹកនាំដែរឬអត់ ដោយយោងទៅតាមទំនួលខុសត្រូវរបស់អ្នកដឹកនាំ និងអ្នកធ្វើការ។ ប្រសិនបើអ្នកគ្មានចំណុចទាំងនេះទេ កុំចេះតែចង់ធ្វើជាអ្នកដឹកនាំនោះ។ ប្រសិនបើអ្នកគ្មានគុណសម្បត្តិធ្វើជាអ្នកដឹកនាំ ប៉ុន្តែនៅតែចង់ធ្វើជាអ្នកដឹកនាំ នោះគឺជាមហិច្ឆតាហើយ។ ពេលដែលអ្នកក្លាយជាអ្នកដឹកនាំភ្លាម អ្នកនឹងគ្មានសមត្ថភាពបំពេញកិច្ចការពិតប្រាកដឡើយ ហើយដោយចៀសមិនផុត អ្នកនឹងក្លាយជាអ្នកដឹកនាំក្លែងក្លាយមិនខាន។ មនុស្សខ្លះនិយាយថា៖ «ខ្ញុំមានគុណសម្បត្តិល្អ ហើយក្នុងចំណោមមនុស្សគ្រប់គ្នា ខ្ញុំក៏ជាមនុស្សឆ្នើមដែរ។ ខ្ញុំតែងមានគំនិត និងយោបល់ល្អៗប្រកបដោយភាពឈ្លាសវៃខ្លះដែរ។ ខ្ញុំមានតម្រិះក្នុងគ្រប់កិច្ចការដែលខ្ញុំធ្វើ ហើយខ្ញុំមានចំណេះដឹង ការយល់ឃើញដ៏ស៊ីជម្រៅ និងបទពិសោធដែលសម្បូរបែបគួរសម។ តើរឿងទាំងអស់នេះមិនមានន័យថា ខ្ញុំអាចធ្វើជាអ្នកដឹកនាំបានទេឬ?» ដូច្នេះ អ្នកក៏គួរតែវាស់វែងខ្លួនឯង ដើម្បីឱ្យឃើញថាតើអ្នកមានស្មារតីទទួលខុសត្រូវ និងមានបន្ទុកដែរឬអត់។ ប្រសិនបើអ្នកត្រឹមតែមានយោបល់លើរឿងខ្លះ គ្រាន់តែចង់ធ្វើរឿងផ្សេងៗ ហើយតែងតែមានមហិច្ឆតាធំ ប៉ុន្តែមិនអាចសម្រេចរឿងទាំងនោះដល់ទីបញ្ចប់បាន ហើយអ្នកមិនដឹងពីរបៀបខិតខំ និងលះបង់ មិនសុខចិត្តលះបង់អ្វីទាំងអស់ទេ ពោលគឺប្រសិនបើអ្នកតែងតែចង់ឱ្យស្រួលខួរក្បាល និងស្រួលចិត្តរបស់អ្នក ប្រសិនបើអ្នកចូលចិត្តភាពទំនេរ គ្មានកង្វល់ ចូលចិត្តជីវិតស្រណុកសុខស្រួល ហើយមិនចូលចិត្តខ្វល់ខ្វាយ ឬរវល់ច្រើន ហើយខ្លាចភាពនឿយហត់ និងការលំបាក ដូច្នេះ អ្នកមិនស័ក្តិសមធ្វើជាអ្នកដឹកនាំទេ ហើយអ្នកក៏នឹងមិនអាចរែកពន់ ឬបំពេញកិច្ចការជាអ្នកដឹកនាំបាននោះដែរ។

យើងទើបតែបានសន្និដ្ឋានពីលក្ខណៈវិនិច្ឆ័យចំនួនពីរ ដើម្បីវិនិច្ឆ័យថាតើអ្នកដឹកនាំម្នាក់ស្របតាមស្ដង់ដាឬក៏អត់ នោះគឺ៖ តើពួកគេមានសមត្ថភាពបំពេញកិច្ចការពិតប្រាកដដែរឬអត់ និងថាតើពួកគេធ្វើកិច្ចការពិតប្រាកដដែរឬអត់។ ប្រសិនបើមនុស្សយល់ពីលក្ខណៈវិនិច្ឆ័យទាំងពីរនេះ នោះពួកគេគួរតែយល់ច្បាស់ទាំងស្រុងថាតើពួកគេមានសមត្ថភាពធ្វើជាអ្នកដឹកនាំ ក៏ដូចជាមានសមត្ថភាពបំពេញកិច្ចការរបស់ពួកជំនុំបានល្អ បំពេញទំនួលខុសត្រូវរបស់ខ្លួនបានពេញលេញ និងស្របតាមស្ដង់ដាក្នុងនាមជាអ្នកដឹកនាំដែរឬអត់ បន្ទាប់ពីបានក្លាយជាអ្នកដឹកនាំម្នាក់។ ចំពោះអស់អ្នកដែលកំពុងបម្រើជាអ្នកដឹកនាំ និងអ្នកធ្វើការនាពេលបច្ចុប្បន្ននេះ តើឥឡូវនេះអ្នករាល់គ្នាមានមាគ៌ា និងគោលការណ៍ខ្លះៗអំពីរបៀបវាស់វែងថាតើអ្នកបានធ្វើកិច្ចការពិតប្រាកដខ្លះៗ និងបានបំពេញទំនួលខុសត្រូវរបស់អ្នកដឹកនាំ និងអ្នកធ្វើការហើយឬនៅ? តាមរយៈការប្រកបគ្នាអំពីទំនួលខុសត្រូវទាំងប្រាំបីនេះរបស់អ្នកដឹកនាំ និងអ្នកធ្វើការ អ្នករាល់គ្នាគួរតែអាចវាស់វែងបានហើយថាតើពួកអ្នកដឹកនាំក្លែងក្លាយសម្ដែងចេញនូវការបង្ហាញអ្វីខ្លះ ហើយគួរសន្និដ្ឋានបានយ៉ាងច្បាស់ហើយថាតើអ្នកដឹកនាំ និងអ្នកធ្វើការគួរតែបំពេញកិច្ចការរបស់ខ្លួនដោយរបៀបណា ក៏ដូចជាថាតើនៅក្នុងកិច្ចការរបស់អ្នក អ្នកកំពុងខ្វះខាត មិនគ្រប់គ្រាន់ ឬមិនបានជាក់លាក់គ្រប់គ្រាន់នៅកន្លែងណា ហើយថាតើអ្នកគួរតែធ្វើកិច្ចការនោះដោយរបៀបណាចាប់ពីពេលនេះតទៅ ពោលគឺយ៉ាងហោចណាស់ អ្នកគួរតែមានការយល់ដឹងទាំងនេះខ្លះហើយ។ ប្រសិនបើអ្នករាល់គ្នាគ្មានការសន្និដ្ឋាន ឬការយល់ដឹងណាមួយទាក់ទងនឹងរបៀបធ្វើជាអ្នកដឹកនាំ ឬអ្នកធ្វើការ ឬរបៀបបំពេញទំនួលខុសត្រូវរបស់អ្នកដឹកនាំ និងអ្នកធ្វើការទេ នោះមានន័យថា អ្នកមិនទាន់មានគុណសម្បត្តិគ្រប់គ្រាន់ ដើម្បីកាន់ការងារនោះឡើយ។ លើសពីនេះទៅទៀត ប្រសិនបើអ្នកច្របូកច្របល់ទាំងស្រុងអំពីរបៀបស្គាល់អ្នកដឹកនាំក្លែងក្លាយ នោះវារឹតតែបង្ហាញថា គុណសម្បត្តិរបស់អ្នកនៅអន់នៅឡើយទេ។ ក៏មានកាលៈទេសៈពិសេសមួយផងដែរ៖ សម្រាប់មនុស្សមួយចំនួន ទោះបីជាពួកគេបានស្ដាប់ការប្រកបគ្នាទាំងនេះក៏ដោយ ក៏ពួកគេគ្មានការប្ដេជ្ញាចិត្តដើម្បីខិតខំស្វែងរកសេចក្ដីពិត ឬដើម្បីបំពេញទំនួលខុសត្រូវរបស់អ្នកដឹកនាំ និងអ្នកធ្វើការដែរ ដ្បិតពួកគេមិនឱ្យតម្លៃ ឬយករឿងនេះទុកក្នុងចិត្តគេឡើយ។ ពួកគេគិតថា៖ «ខ្ញុំមិនខ្វល់ថាអ្នកណាជាអ្នកដឹកនាំក្លែងក្លាយនោះទេ។ យ៉ាងណាមិញ ប្រសិនបើខ្ញុំក្លាយជាអ្នកដឹកនាំ ខ្ញុំគ្រាន់តែធ្វើតាមអ្វីដែលខាងលើប្រាប់ខ្ញុំឱ្យធ្វើទៅបានហើយ។ ខ្ញុំមិនបាច់ខិតខំប្រឹងប្រែងច្រើន ឬចំណាយគំនិតច្រើននោះទេ»។ នៅពេលដែលពួកគេស្ដាប់សេចក្ដីអធិប្បាយ ពួកគេគ្រាន់តែស្ដាប់កែអផ្សុកឱ្យតែបានៗប៉ុណ្ណោះ ហើយពួកគេយល់ដឹងតិចតួចណាស់អំពីអត្ថន័យនៃសេចក្ដីអធិប្បាយនោះ ប៉ុន្តែពួកគេខ្ជិលច្រអូសខ្លាំងណាស់ក្នុងការសន្និដ្ឋានថាតើក្នុងសេចក្តីប្រកបគ្នានោះ មានសេចក្ដីពិត និងសេចក្ដីតម្រូវអ្វីខ្លះពីព្រះជាម្ចាស់ចំពោះមនុស្ស ហើយពួកគេក៏មិនព្រមសុខចិត្តទទួលយកសេចក្ដីទាំងនោះទុកក្នុងចិត្តគេដែរ។ ពួកគេគិតថា៖ «ដើម្បីឈ្វេងយល់ពីរឿងទាំងនេះ វាពិបាកខ្លាំងណាស់។ យ៉ាងណាមិញ ខ្ញុំតម្រូវពីខ្លួនឯងតែរឿងមួយគត់ ហើយនោះគឺមិនត្រូវធ្វើអំពើអាក្រក់ មិនត្រូវបង្កការបង្អាក់ និងការរំខាន ហើយមិនត្រូវធ្វើឱ្យខ្លួនឯងលេចធ្លោជាងគេនោះទេ ពោលគឺតែប៉ុណ្ណេះគឺគ្រប់គ្រាន់ហើយ។ វាសាមញ្ញណាស់! នេះគឺជាវិធីដ៏ល្អមួយដើម្បីរស់នៅ។ ខ្ញុំមិនទាមទារពីខ្លួនឯងខ្ពស់ឡើយ»។ នេះគឺជាទស្សនៈតែមួយគត់របស់ពួកគេ មិនថាពួកគេស្ដាប់សេចក្ដីអធិប្បាយបែបណា គឺគ្មាននរណាម្នាក់អាចផ្លាស់ប្ដូរពួកគេបានឡើយ។ មិនថាអ្នកប្រកបគ្នាអំពីសេចក្ដីពិតយ៉ាងណា អ្នកប្រើវិធីសាស្រ្តអ្វីដើម្បីប្រកបគ្នា ឬអ្នកប្រកបគ្នាអំពីអ្វីនោះទេ អ្នកមិនអាចប៉ះពាល់ដល់ចិត្តរបស់ពួកគេបានឡើយ។ ពួកគេមិនខ្វល់ថាតើពួកគេស្ដាប់ព្រះបន្ទូលទាំងនេះឬអត់ទេ សម្រាប់ពួកគេ វាគ្មានអ្វីខុសគ្នាខ្លាំងនោះឡើយ។ មនុស្សប្រភេទនេះរស់នៅបែបបង្គ្រប់កិច្ច ហើយពួកគេមិនសូវជាយកចិត្តទុកដាក់ខ្លាំងលើអ្វីឡើយ។ កុំថាឡើយការប្រកបគ្នាអំពីទំនួលខុសត្រូវទាំងប្រាំបីរបស់អ្នកដឹកនាំ និងអ្នកធ្វើការ ទោះបីជាយើងប្រកបគ្នាអំពីទំនួលខុសត្រូវទាំងអស់នោះក៏ដោយ ក៏ពួកគេនៅតែមិនយល់ ហើយក៏មិនអាចសន្និដ្ឋានអំពីគោលការណ៍ ឬមាគ៌ាណាមួយបានដែរ។ មនុស្សប្រភេទនេះមិនចូលចិត្តរឿងវិជ្ជមាន មិនចាប់អារម្មណ៍ និងគ្មានកម្លាំងឡើយ នៅពេលនិយាយដល់សេចក្ដីពិត ឬអ្វីដែលវិជ្ជមាន តែផ្ទុយទៅវិញ ពួកគេមានការចាប់អារម្មណ៍ខ្លាំងទៅលើការស៊ីផឹក និងការសប្បាយភ្លើតភ្លើន។ តាមរយៈការប្រកបគ្នាអំពីទំនួលខុសត្រូវទាំងប្រាំបីរបស់អ្នកដឹកនាំ និងអ្នកធ្វើការ ក្នុងទិដ្ឋភាពមួយ យើងបានសន្និដ្ឋានអំពីទំនួលខុសត្រូវជាក់លាក់មួយចំនួនរបស់អ្នកដឹកនាំ និងអ្នកធ្វើការ ក៏ដូចជារបៀបធ្វើកិច្ចការ និងបំពេញទំនួលខុសត្រូវរបស់ខ្លួនក្នុងនាមជាអ្នកដឹកនាំ ឬអ្នកធ្វើការ។ ក្នុងទិដ្ឋភាពមួយទៀត យើងបានសន្និដ្ឋានអំពីការសម្ដែងចេញជាក់លាក់មួយចំនួនដែលពួកអ្នកដឹកនាំក្លែងក្លាយបានបង្ហាញចេញ។ យើងទើបតែបានសន្និដ្ឋានអំពីគោលការណ៍ជាមូលដ្ឋានចំនួនពីរ អំពីលក្ខណៈវិនិច្ឆ័យចំនួនពីរ ដើម្បីស្គាល់អ្នកដឹកនាំក្លែងក្លាយ៖ មួយគឺថាតើ គេមានសមត្ថភាពបំពេញកិច្ចការពិតប្រាកដដែរឬអត់ ហើយមួយទៀតគឺថាតើគេពិតជាធ្វើកិច្ចការពិតប្រាកដដែរឬអត់ បន្ទាប់ពីពួកគេបានយល់ពីគោលការណ៍សេចក្ដីពិតរួចមក។ ការប្រើប្រាស់លក្ខណៈវិនិច្ឆ័យទាំងពីរនេះ គឺជាវិធីសាស្ត្រដ៏សាមញ្ញបំផុត និងសមរម្យបំផុតរហូតមកដល់បច្ចុប្បន្ននេះ ដើម្បីវាស់វែងថាតើមនុស្សម្នាក់ជាអ្នកដឹកនាំក្លែងក្លាយឬអត់។

ចំណុចទីប្រាំបួន៖ បញ្ជូនបន្ត ចេញផ្សាយ និងអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ផ្ដល់ការណែនាំ ផ្ដល់ការមើលការខុសត្រូវ និងផ្ដល់ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តកិច្ចការទាំងនោះ (ផ្នែកទីមួយ)

និយមន័យ និងចំណុចជាក់លាក់នៃការរៀបចំចាត់ចែងកិច្ចការ

ថ្ងៃនេះ យើងនឹងប្រកបគ្នាអំពីទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ៖ «បញ្ជូនបន្ត ចេញផ្សាយ និងអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ផ្ដល់ការណែនាំ ផ្ដល់ការមើលការខុសត្រូវ និងផ្ដល់ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តកិច្ចការទាំងនោះ»។ ដោយពិចារណាលើទំនួលខុសត្រូវនេះជារួម តើអ្នកដឹកនាំ និងអ្នកធ្វើការត្រូវបានតម្រូវឱ្យអនុវត្តអ្វីខ្លះ? (ការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់)។ ចំណុចស្នូលនៃទំនួលខុសត្រូវនេះ គឺរបៀបអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ ពោលគឺនេះជាកិច្ចការដ៏សំខាន់បំផុតសម្រាប់អ្នកដឹកនាំ និងអ្នកធ្វើការ។ មិនថាអ្នកដឹកនាំ ឬអ្នកធ្វើការនោះស្ថិតនៅកម្រិតណាទេ ក្នុងនាមជាអ្នកដឹកនាំ ឬអ្នកធ្វើការ គេនឹងតែងតែជួបប្រទះនឹងការរៀបចំចាត់ចែងកិច្ចការ ក៏ដូចជាកិច្ចការជាក់លាក់នៃការអនុវត្តការរៀបចំចាត់ចែងកិច្ចការមិនខាន។ ការអនុវត្តការរៀបចំចាត់ចែងកិច្ចការផ្សេងៗគឺពាក់ព័ន្ធនឹងកិច្ចការរបស់អ្នកដឹកនាំ និងអ្នកធ្វើការគ្រប់រូប ហើយនេះគឺជាកិច្ចការសំខាន់ណាស់ ជាក់លាក់ណាស់ និងជាមូលដ្ឋានណាស់។ ដោយពិចារណាលើចំណុចនេះ តើវាមិនចាំបាច់ទេឬ ដែលត្រូវប្រកបគ្នាជាពិសេសជាមុនសិនអំពីអ្វីទៅដែលហៅថា ការរៀបចំចាត់ចែងកិច្ចការនោះ? (មែនហើយ។) ដូច្នេះ តើអ្វីទៅដែលហៅថា ការរៀបចំចាត់ចែងកិច្ចការ? តើវិសាលភាព និងនិយមន័យនៃការរៀបចំចាត់ចែងកិច្ចការគឺជាអ្វី? មនុស្សខ្លះនិយាយថា៖ «តើវិសាលភាពនៃការរៀបចំចាត់ចែងកិច្ចការមិនមែនគ្រាន់តែគ្របដណ្ដប់លើភារកិច្ច និងខ្លឹមសារមួយចំនួនដែលទាក់ទងនឹងកិច្ចការរបស់ពួកជំនុំទេឬ? ហើយតើការរៀបចំចាត់ចែងការងារមិនមែនគ្រាន់តែជាការរៀបចំចាត់ចែង និងចេញផ្សាយកិច្ចការ និងខ្លឹមសារទាំងនេះទេឬ?» តើអ្នកគិតយ៉ាងណាចំពោះការពន្យល់នេះ? តើវាមិនមែនសុទ្ធតែជាពាក្យពេចន៍ និងគោលលទ្ធិទេឬ? (មែនហើយ។) ហើយតើ «ពាក្យពេចន៍ និងគោលលទ្ធិ» មានន័យដូចម្ដេចដែរ? វាមានន័យថា ទោះបីជាគ្មានពាក្យណាមួយនៃការពន្យល់នេះស្ដាប់ទៅខុសក៏ដោយ ក៏បន្ទាប់ពីអ្នកបានឮវាហើយ អ្នកនៅតែមិនយល់ដដែល។ វាដូចជាមិនបានពន្យល់អ្វីទាល់តែសោះ។ ជាដំបូង ចូរយើងផ្ដល់និយមន័យមួយអំពីការរៀបចំចាត់ចែងកិច្ចការក្នុងន័យនៃការពិពណ៌នាជាលាយលក្ខណ៍អក្សរ ដើម្បីឱ្យមនុស្សអាចមានគោលគំនិតជាមូលដ្ឋានមួយអំពីវា ដើម្បីយល់ និងដឹងឱ្យច្បាស់ថាអ្វីទៅដែលហៅថា ការរៀបចំចាត់ចែងកិច្ចការ។ ការរៀបចំចាត់ចែងកិច្ចការ គឺជាផែនការ និងសេចក្ដីតម្រូវជាក់លាក់ដែលដំណាក់របស់ព្រះជាម្ចាស់បានធ្វើឡើងសម្រាប់កិច្ចការជាក់លាក់មួយ ដែលអ្នកដឹកនាំ និងអ្នកធ្វើការត្រូវតែបញ្ជូនបន្ត និងអនុវត្ត ហើយវាក៏ជាសេចក្ដីតម្រូវ ភារកិច្ច និងវិធីសាស្រ្តដែលបានចេញផ្សាយទៅកាន់សមាជិកទាំងអស់នៃពួកជំនុំសម្រាប់កិច្ចការជាក់លាក់មួយផងដែរ ពោលគឺនេះហើយជានិយមន័យនៃការរៀបចំចាត់ចែងកិច្ចការនោះ។ ហើយតើការរៀបចំចាត់ចែងកិច្ចការគ្របដណ្ដប់លើចំណុចអ្វីខ្លះដែរ? មនុស្សគ្រប់គ្នាសុទ្ធតែស្គាល់នាម «ចំណុច» នេះហើយ ប៉ុន្តែតើមិនគួរមានខ្លឹមសារជាក់លាក់មួយចំនួនដែលត្រូវបានគ្របដណ្ដប់នៅក្នុងវិសាលភាពនៃចំណុចទាំងនេះទេឬ? (មែនហើយ។) តើអ្នករាល់គ្នាដឹងពីខ្លឹមសារអ្វីខ្លះដែរ? (មានកិច្ចការផ្សាយដំណឹងល្អ ហើយមានកិច្ចការផលិតភាពយន្ត។) នេះគឺជាចំណុចចំនួនពីរ។ (ក៏មានសេចក្ដីតម្រូវមួយចំនួនដែលទាក់ទងនឹងជីវិតពួកជំនុំ និងការបង្កើតអង្គភាពរដ្ឋបាលរបស់ពួកជំនុំផងដែរ។) តើមានកិច្ចការអ្វីផ្សេងទៀតទេ? (មានកិច្ចការសម្អាតពួកជំនុំ ក៏ដូចជាកិច្ចការមួយចំនួនដែលទាក់ទងនឹងប្រព័ន្ធគ្រប់គ្រងរបស់ពួកជំនុំ។) ខ្លឹមសារជាក់លាក់នៃការរៀបចំចាត់ចែងកិច្ចការមានដូចខាងក្រោម៖ ចំណុចទីមួយគឺ កិច្ចការរដ្ឋបាលរបស់ពួកជំនុំ។ នេះគឺជាកិច្ចការដ៏ធំជាងគេបំផុត ហើយប្រសិនបើកិច្ចការរដ្ឋបាលធ្វើមិនបានល្អទេ នោះនឹងគ្មានកិច្ចការរបស់ពួកជំនុំទាល់តែសោះ។ ចំណុចទីពីរគឺ កិច្ចការបុគ្គលិក។ នេះគឺជាកិច្ចការដ៏ធំមួយ។ ចំណុចទីបីគឺ កិច្ចការផ្សាយដំណឹងល្អ។ នេះក៏ជាកិច្ចការដ៏ធំមួយផងដែរ។ ចំណុចទីបួនគឺ កិច្ចការជំនាញផ្សេងៗ វិសាលភាពនៃកិច្ចការនេះគឺធំល្មមគួរសម ហើយវារួមបញ្ចូលទាំងការផលិតភាពយន្ត កិច្ចការផ្នែកអត្ថបទ ការបកប្រែ តន្ត្រី ការផលិតវីដេអូ សិល្បៈ និងផ្សេងៗទៀត។ ចំណុចទីប្រាំគឺ ជីវិតពួកជំនុំ។ ចំណុចទីប្រាំមួយគឺ ការគ្រប់គ្រងទ្រព្យសម្បត្តិ។ ចំណុចទីប្រាំពីរគឺ កិច្ចការបោសសម្អាត ចំណុចទីប្រាំបីគឺ កិច្ចការខាងក្រៅ ចំណុចទីប្រាំបួនគឺ សុខុមាលភាពពួកជំនុំ។ ឧទាហរណ៍ របៀបដែលពួកជំនុំដោះស្រាយនឹងការលំបាកដែលកើតឡើងនៅតាមផ្ទះរបស់បងប្អូនប្រុសស្រី និងអ្វីដែលពួកជំនុំត្រូវធ្វើចំពោះបញ្ហាទាំងនោះ ក៏ដូចជាការចុះសួរសុខទុក្ខបងប្អូនប្រុសស្រីនៅក្នុងពន្ធនាគារ និងរបៀបដែលគ្រួសាររបស់ពួកគេត្រូវបានមើលថែ និងផ្សេងៗទៀត ពោលគឺទាំងអស់នេះស្ថិតនៅក្រោមសុខុមាលភាពពួកជំនុំ។ ចំណុចទីដប់គឺ ផែនការបន្ទាន់។ ពេលខ្លះ ពួកជំនុំនឹងចេញវិធានការបន្ទាន់មួយចំនួន។ ឧទាហរណ៍ នៅពេលដែលជំងឺរាតត្បាតបានកើតឡើង ពួកជំនុំបានអនុម័តប្រព័ន្ធដាក់ឱ្យនៅដាច់ដោយឡែកមួយដែលឆ្លើយតបនឹងស្ថានការណ៍។ ផែនការទាំងអស់នេះ សុទ្ធតែស្ថិតនៅក្រោមការងារបន្ទាន់។ ការរៀបចំចាត់ចែងកិច្ចការជាទូទៅរួមមានចំណុចទាំងដប់នេះ។ រាល់ចំណុចតូចៗផ្សេងទៀត ឬកាលៈទេសៈពិសេសណាមួយត្រូវបានរួមបញ្ចូលនៅក្នុងចំណុចទាំងដប់នេះ ពោលគឺជាទូទៅ កិច្ចការរបស់ពួកជំនុំរួមមានចំណុចធំៗទាំងដប់នេះ។ ទាំងនេះគឺជាវិសាលភាពទូទៅនៃការរៀបចំចាត់ចែងកិច្ចការផ្សេងៗដែលបានចេញផ្សាយដោយដំណាក់របស់ព្រះជាម្ចាស់ មែនទេ? (មែនហើយ។) ឥឡូវនេះ ដោយសារចំណុចទាំងនេះត្រូវបានបញ្ជាក់រួចហើយ អ្នករាល់គ្នាគួរតែយល់ដឹងបានខ្លះអំពីការរៀបចំចាត់ចែងកិច្ចការនៃដំណាក់របស់ព្រះជាម្ចាស់ ហើយដឹងថា ទាំងនេះគឺជាចំណុចធំៗនៃការងារនៅក្នុងដំណាក់របស់ព្រះជាម្ចាស់។ នេះគឺជាវិសាលភាពនៃសេចក្ដីតម្រូវដែលដំណាក់របស់ព្រះជាម្ចាស់មានចំពោះទំនួលខុសត្រូវរបស់អ្នកដឹកនាំ និងអ្នកធ្វើការ។ ន័យបង្កប់នៃរឿងនេះគឺថា ក្នុងនាមជាអ្នកដឹកនាំ ឬអ្នកធ្វើការ វិសាលភាពនៃកិច្ចការរបស់អ្នក និងទំនួលខុសត្រូវដែលអ្នកត្រូវតែបំពេញ គឺមិនអាចដាច់ចេញពីចំណុចទាំងនេះដែលរួមបញ្ចូលក្នុងការរៀបចំចាត់ចែងកិច្ចការបានទេ ពោលគឺចំណុចទាំងអស់នេះគឺជាចំណុចចាំបាច់តែម្ដង។ ក្រៅពីចំណុចកិច្ចការទាំងនេះ ក្នុងចំណោមកិច្ចការដែលអ្នកសុខចិត្តធ្វើ ចូរធ្វើអ្វីក៏ដោយដែលអ្នកអាចធ្វើបានល្អ ហើយដំណាក់របស់ព្រះជាម្ចាស់គ្មានសេចក្ដីតម្រូវបន្ថែមសម្រាប់ការបំពេញភារកិច្ចរបស់អ្នកឡើយ។ ដូច្នេះហើយ ក្នុងពេលដែលអ្នកកំពុងបំពេញកិច្ចការរបស់អ្នក អ្នកគួរតែពិចារណាមើលថាត្រូវអនុវត្តចំណុចកិច្ចការទាំងនេះដោយរបៀបណា ថាតើការរៀបចំចាត់ចែងកិច្ចការនៃដំណាក់របស់ព្រះជាម្ចាស់តម្រូវអ្វីខ្លះ ថាតើកិច្ចការជាក់លាក់អ្វីខ្លះដែលអ្នកត្រូវតែធ្វើ ថាតើត្រូវអនុវត្តវាដោយរបៀបណា ថាតើវាកំពុងត្រូវបានអនុវត្តបានល្អឬក៏អត់ ថាតើវាមានវឌ្ឍនភាពបច្ចុប្បន្នដល់ណាហើយ ថាតើអ្នកបានតាមដានកិច្ចការនោះដែរឬអត់ ថាតើមានកិច្ចការណាមួយដែលមិនទាន់ធ្វើបានល្អ ឬដែលមានសេចក្តីវៀចវេរ និងនៅមានចំណុចខ្វះខាតដែរឬអត់ ហើយថាតើមនុស្សគ្រប់គ្នាដែលពាក់ព័ន្ធក្នុងកិច្ចការនោះកំពុងធ្វើកិច្ចការខ្លួនយ៉ាងពិតប្រាកដឬអត់ ពោលគឺអ្នកត្រូវតែពិចារណាអំពីចំណុចទាំងនេះជានិច្ច។ ឥឡូវនេះ ដោយសារអ្នកបានយល់ពីចំណុចកិច្ចការជាក់លាក់ដែលពាក់ព័ន្ធនឹងការរៀបចំចាត់ចែងកិច្ចការហើយ តើវាចាំបាច់សម្រាប់ខ្ញុំដែរឬទេ ដែលត្រូវផ្ដល់ការពន្យល់សាមញ្ញមួយអំពីចំណុចនីមួយៗទាំងនេះ? ឬក៏អ្នករាល់គ្នាអាចកំពុងគិតថា៖ «យើងបានធ្វើការទាក់ទងនឹងចំណុចកិច្ចការទាំងនេះអស់រយៈពេលជាច្រើនឆ្នាំហើយ ដូច្នេះ យើងយល់គ្រប់ចំណុចហើយ។ គ្មានភាពចាំបាច់អ្វីមកពន្យល់យើងម្ដងទៀតទេ ពោលគឺសូមប្រកបគ្នាអំពីរឿងអ្វីដែលសំខាន់ទៅបានហើយ។ មិនថាយើងដឹងឬអត់ទេ ប្រធានបទនេះមិនសូវសំខាន់ឡើយ ហើយយើងក៏មិនចង់ឮអំពីវានោះដែរ»? តើវាចាំបាច់ត្រូវពន្យល់ពីប្រធានបទនេះបន្ថែមទៀតទេ? (ចាំបាច់។) ដោយសារតែវាចាំបាច់ ចូរយើងនិយាយអំពីវានៅក្នុងន័យសាមញ្ញ។ ខ្ញុំនឹងជ្រើសរើសចំណុចមួយចំនួនដែលអ្នកពុំសូវដឹង ដែលមិនសូវជាក់លាក់ ដែលអរូបីបន្តិច ហើយប្រកបគ្នាអំពីចំណុចទាំងនោះ។

I. កិច្ចការរដ្ឋបាល

ជាដំបូង ចូរយើងចាប់ផ្ដើមដោយការប្រកបគ្នាអំពីចំណុចទីមួយ គឺកិច្ចការរដ្ឋបាល។ កិច្ចការរដ្ឋបាលមានលក្ខណៈអរូបីបន្តិច និងមិនជាក់ស្ដែងគ្រប់គ្រាន់ ហើយមនុស្សជាច្រើនមិនយល់ពីវាទេ។ ជាពិសេស អស់អ្នកដែលទើបតែជឿលើព្រះជាម្ចាស់បានមួយរយៈពេលខ្លី មិនសូវដឹងអំពីការបង្កើតពួកជំនុំ និងកិច្ចការរដ្ឋបាលរបស់វាទេ ហើយពួកគេក៏មិនដឹងថាអ្វីទៅដែលហៅថា រដ្ឋបាលនោះដែរ។ រដ្ឋបាលនេះមិនដូចគ្នានឹងបញ្ញត្តិរដ្ឋបាលដែលបានចេញដោយព្រះជាម្ចាស់នោះទេ។ កិច្ចការរដ្ឋបាលនេះជាចម្បងពាក់ព័ន្ធនឹងបទប្បញ្ញត្តិជាក់លាក់នៃដំណាក់របស់ព្រះជាម្ចាស់ស្ដីពីកិច្ចការបង្កើតពួកជំនុំ។ ហើយតើខ្លឹមសារនៃបទប្បញ្ញត្តិជាក់លាក់ទាំងនេះគឺជាអ្វី? វារួមបញ្ចូលទាំងរបៀបដែលពួកជំនុំត្រូវបានបែងចែក ចំនួនមនុស្សនៅក្នុងពួកជំនុំនីមួយៗ របៀបដែលពួកជំនុំត្រូវបានដាក់ឈ្មោះ និងផ្សេងៗទៀត។ វាត្រូវបានចែងនៅក្នុងការរៀបចំចាត់ចែងកិច្ចការថា ពួកជំនុំត្រូវបែងចែកទៅតាមមជ្ឈដ្ឋានភូមិសាស្រ្តធម្មជាតិរបស់ពួកគេ ដោយមានមនុស្សពី ៣០ ទៅ ៥០ នាក់ដែលរស់នៅជិតៗគ្នាត្រូវបានចាត់ថ្នាក់ជាពួកជំនុំមួយ។ ឧទាហរណ៍ ឧបមាថាតំបន់ ក មានភូមិចំនួនបី ឬបួន។ ប្រសិនបើភូមិទាំងនេះមានអ្នកជឿចំនួន ៥០ នាក់ នោះពួកគេអាចត្រូវបានចាត់ថ្នាក់ជាពួកជំនុំមួយ។ ពួកគេនឹងមានពេលវេលា និងទីកន្លែងផ្ទាល់ខ្លួនសម្រាប់ការជួបជុំ ពួកគេនឹងមានអ្នកដឹកនាំពួកជំនុំ និងគ្រូជំនួយ ក៏ដូចជាមានកិច្ចការពួកជំនុំជាក់លាក់ដែលត្រូវធ្វើ ហើយពួកគេទាំងអស់នឹងត្រូវបានគ្រប់គ្រងរួមគ្នាដោយពួកជំនុំនេះ។ នេះគឺជាបទប្បញ្ញត្តិទាក់ទងនឹងការបែងចែកពួកជំនុំ និងចំនួនសមាជិកនៅក្នុងពួកជំនុំ។ ក្នុងពេលជាមួយគ្នានេះ ពួកជំនុំនេះនឹងស្ថិតនៅក្រោមការទទួលខុសត្រូវរបស់មណ្ឌលតូចជាក់លាក់មួយ ដោយអាស្រ័យលើមណ្ឌលតូចណាដែលវាស្ថិតនៅ មណ្ឌលតូចនោះនឹងទទួលខុសត្រូវលើកិច្ចការទាំងអស់នៅក្នុងពួកជំនុំនោះ ដូចជាជីវិតពួកជំនុំនៅទីនោះ ថាតើអ្នកដឹកនាំ និងគ្រូជំនួយស័ក្តិសមដែរឬអត់ ការចែកចាយសៀវភៅព្រះបន្ទូលរបស់ព្រះជាម្ចាស់ ការអនុវត្តការរៀបចំចាត់ចែងកិច្ចការផ្សេងៗ និងការបញ្ជូនបន្តសេចក្ដីតម្រូវរបស់ខាងលើ និងផ្សេងៗទៀត។ ដំណាក់របស់ព្រះជាម្ចាស់មានការរៀបចំចាត់ចែងកិច្ចការជាក់លាក់សម្រាប់កិច្ចការផ្សេងៗ ដូចជា ចំនួនពួកជំនុំដែលបង្កើតបានជាមណ្ឌលតូចមួយ និងចំនួនមណ្ឌលតូចដែលបង្កើតបានជាមណ្ឌលធំមួយ ក៏ដូចជាមណ្ឌលធំទទួលខុសត្រូវលើមណ្ឌលតូច ហើយមណ្ឌលតូចទទួលខុសត្រូវលើពួកជំនុំ។ ទាំងអស់នេះគឺជាអង្គភាពរដ្ឋបាល។ និយាយដោយសាមញ្ញ នេះហៅថាកិច្ចការរដ្ឋបាល ហើយវាស្ថិតនៅក្នុងវិសាលភាពនៃទំនួលខុសត្រូវរបស់អ្នកដឹកនាំ និងអ្នកធ្វើការ។ ដូច្នេះ តើទំនួលខុសត្រូវអ្វីខ្លះដែលអ្នកដឹកនាំ និងអ្នកធ្វើការគួរតែបំពេញ? ពួកគេត្រូវតែបែងចែកពួកជំនុំដោយផ្អែកលើមជ្ឈដ្ឋានភូមិសាស្រ្តធម្មជាតិ និងទីតាំងរបស់ពួកគេ ស្របតាមការរៀបចំចាត់ចែងកិច្ចការ។ ប្រសិនបើចំនួនមនុស្សនៅក្នុងពួកជំនុំមួយបន្តកើនឡើងតាមពេលវេលា នោះពួកជំនុំគួរតែត្រូវបានបែងចែកម្ដងទៀតដោយផ្អែកលើចំនួនមនុស្ស និងមជ្ឈដ្ឋានភូមិសាស្រ្ត។ ឧទាហរណ៍ ប្រសិនបើពួកជំនុំមួយកើនឡើងពី ៥០ ទៅ ៨០ នាក់ នោះវាគួរតែត្រូវបានបែងចែកជាពីរពួកជំនុំ។ ប្រសិនបើពួកជំនុំទាំងពីរនេះសរុបគ្នាកើនឡើងពី ៨០ នាក់ទៅ ១៥០ នាក់ នោះពួកគេគួរតែត្រូវបានបែងចែកជាបីពួកជំនុំ។ ប្រសិនបើពួកជំនុំមួយកើនឡើងដល់ ៧០ ៨០ ឬ ១០០ នាក់ ហើយមិនទាន់ត្រូវបានបែងចែកជាពីរពួកជំនុំនៅឡើយទេ ដូច្នេះតើរឿងនេះមិនបង្ហាញថា អ្នកដឹកនាំ និងអ្នកធ្វើការនៅក្នុងពួកជំនុំនេះមិនយល់ពីកិច្ចការរដ្ឋបាលនៃដំណាក់របស់ព្រះជាម្ចាស់ទេឬ? (មែនហើយ។) ក្នុងពេលបែបនេះ អ្នកដឹកនាំ និងអ្នកធ្វើការគួរតែអានការរៀបចំចាត់ចែងកិច្ចការដែលទាក់ទងនឹងប្រធានបទនេះ ពោលគឺសៀវភៅណែនាំរបស់ពួកជំនុំស្ដីពីការរៀបចំចាត់ចែងកិច្ចការមានចែងនូវបទប្បញ្ញត្តិជាក់លាក់។ ប្រសិនបើពួកជំនុំមួយត្រូវបានបែងចែកជាពីរពួកជំនុំថ្មី នោះពួកជំនុំនីមួយៗត្រូវតែបោះឆ្នោតជ្រើសរើសអ្នកដឹកនាំ និងអ្នកធ្វើការដ៏ចាំបាច់ ដូចជាអ្នកដឹកនាំពួកជំនុំ គ្រូជំនួយ និងផ្សេងៗទៀត។ ដូច្នេះ តើអ្នកដឹកនាំ និងអ្នកធ្វើការគួរតែធ្វើអ្វីទៅ? ពួកគេគួរតែដឹង និងក្តាប់ឱ្យបាននូវចំនួនមនុស្សនៅក្នុងពួកជំនុំ និងស្ថានភាពនៃការបង្កើតពួកជំនុំ។ នេះគឺជាកិច្ចការរដ្ឋបាលរបស់ពួកជំនុំ ហើយវាគឺជាកិច្ចការដ៏ធំជាងគេបំផុត។ គួរតែមានពួកជំនុំមួយនៅគ្រប់ទីកន្លែងដែលមានរាស្ដ្ររើសតាំងរបស់ព្រះជាម្ចាស់ ហើយនៅពេលដែលពួកជំនុំមួយត្រូវបានបង្កើតឡើង អ្នកដឹកនាំ និងអ្នកធ្វើការត្រូវតែទទួលខុសត្រូវលើគ្រប់ទិដ្ឋភាពនៃកិច្ចការរបស់ពួកជំនុំនោះ ដូចជាការចែកចាយសៀវភៅព្រះបន្ទូលរបស់ព្រះជាម្ចាស់ ការគ្រប់គ្រងសមាជិកពួកជំនុំ ការអនុវត្តការរៀបចំចាត់ចែងកិច្ចការដើម្បីឱ្យពួកគេដឹងថាខ្លឹមសារនៃការរៀបចំចាត់ចែងកិច្ចការមានអ្វីខ្លះ។ កិច្ចការរដ្ឋបាលជាចម្បងពាក់ព័ន្ធនឹងការបង្កើតពួកជំនុំ ក៏ដូចជាការបង្កើតអង្គភាពរដ្ឋបាល និងបុគ្គលិកនៃពួកជំនុំ ពោលគឺទាំងអស់នេះគឺជាភារកិច្ចជាក់លាក់នៅក្នុងកិច្ចការរដ្ឋបាល។ តើអ្នកណាខ្លះដែលតែងតែជួបប្រទះនឹងកិច្ចការនេះច្រើនជាងគេ? ពួកជំនុំអ្នកជឿថ្មី ក្រុមផ្សាយដំណឹងល្អ ក៏ដូចជាអ្នកដឹកនាំមណ្ឌលធំ អ្នកដឹកនាំមណ្ឌលតូច និងអ្នកដឹកនាំពួកជំនុំនៅក្នុងតំបន់ដែលដំណឹងល្អកំពុងត្រូវបានផ្សព្វផ្សាយ ពួកគេទាំងអស់ជួបប្រទះនឹងកិច្ចការនេះច្រើនជាងគេ។ លើសពីនេះទៅទៀត កិច្ចការរដ្ឋបាលក៏រួមបញ្ចូលទាំងការងារពិសេសមួយផងដែរ ដែលជាការបែងចែកពួកជំនុំទៅជាពួកជំនុំបំពេញភារកិច្ចពេញម៉ោង ពួកជំនុំបំពេញភារកិច្ចមិនពេញម៉ោង ពួកជំនុំធម្មតា និងក្រុម ខ ហើយនេះគឺជាការងារមួយទៀតដែលគួរតែត្រូវបានធ្វើដោយអ្នកដឹកនាំ និងអ្នកធ្វើការ។ អ្នកដឹកនាំ និងអ្នកធ្វើការគួរតែយល់ដឹងពីរបៀបបែងចែកពួកជំនុំ ហើយគោលការណ៍នៃការបែងចែកពួកជំនុំគឺត្រូវបែងចែកមនុស្សទៅជាពួកជំនុំផ្សេងៗគ្នាដោយផ្អែកលើភាពខុសគ្នានៃភារកិច្ចដែលពួកគេធ្វើ ដើម្បីបំបែកមនុស្សដែលបំពេញភារកិច្ចពីមនុស្សដែលមិនបំពេញភារកិច្ច និងមនុស្សដែលបំពេញភារកិច្ចរបស់ខ្លួនពេញម៉ោងពីមនុស្សដែលបំពេញភារកិច្ចរបស់ខ្លួនមិនពេញម៉ោង ពោលគឺនេះជាការងាររដ្ឋបាលពិសេស និងជាក់លាក់មួយទៀត។

II. កិច្ចការបុគ្គលិក

ចំណុចទីពីរគឺ កិច្ចការបុគ្គលិក។ កិច្ចការនេះទាក់ទងនឹងការបោះឆ្នោត ការតែងតាំង និងការដកចេញពីតំណែងនូវអ្នកដឹកនាំ និងអ្នកធ្វើការគ្រប់ជាន់ថ្នាក់។ ការរៀបចំចាត់ចែងកិច្ចការផ្ដល់នូវបទប្បញ្ញត្តិជាក់លាក់សម្រាប់ប្រព័ន្ធបោះឆ្នោត ថាតើត្រូវបោះឆ្នោតជ្រើសរើសមនុស្សដែលមានលក្ខណៈសម្បត្តិបែបណាជាអ្នកដឹកនាំ និងអ្នកធ្វើការ និងវិធីសាស្រ្ត និងសេចក្ដីតម្រូវជាក់លាក់សម្រាប់ការបោះឆ្នោត។ ក៏មានកាលៈទេសៈពិសេសមួយចំនួនផងដែរ ឧទាហរណ៍ តើគួរធ្វើដូចម្ដេច ប្រសិនបើបងប្អូនប្រុសស្រីទើបតែបានជួបគ្នា មិនសូវស្គាល់គ្នាច្បាស់ ហើយមិនអាចជ្រើសរើសអ្នកដឹកនាំ និងអ្នកធ្វើការដែលស័ក្តិសមតាមរយៈការបោះឆ្នោតបាន? ក្នុងករណីនោះ មនុស្សអាចត្រូវបានដំឡើងតំណែង និងចាត់តាំង ដោយពិនិត្យមើលថាអ្នកណាដែលស័ក្តិសមគួរសមក្នុងការធ្វើជាអ្នកដឹកនាំ ហើយបន្ទាប់មកស្វែងយល់បន្ថែមអំពីពួកគេ ប្រកបគ្នា និងធ្វើការត្រួតពិនិត្យសាមញ្ញៗ បន្ទាប់ពីនោះពួកគេអាចត្រូវបានតែងតាំង។ លើសពីនេះទៅទៀត នៅពេលដែលខាងលើរៀបចំគម្រោងធំមួយ ឬតែងតាំងមនុស្សជាច្រើននាក់ជាអ្នកមើលការខុសត្រូវ នេះគឺជាការរៀបចំចាត់ចែងកិច្ចការពិសេសមួយ។ ក៏មានកាលៈទេសៈពិសេសមួយទៀតដែរ ហើយនោះគឺនៅពេលដែលនរណាម្នាក់សរសេររបាយការណ៍ទៅខាងលើ ដោយពិពណ៌នាអំពីរបៀបដែលអ្នកដឹកនាំឈ្មោះនេះឈ្មោះនោះមិនបំពេញកិច្ចការពិតប្រាកដ និងដើរតាមផ្លូវរបស់អាទទឹងនឹងព្រះគ្រីស្ទ ហើយខាងលើចេញការរៀបចំចាត់ចែងកិច្ចការមួយដើម្បីដកអ្នកដឹកនាំដែលត្រូវបានរាយការណ៍នោះចេញពីតំណែង បន្ទាប់ពីបានផ្ទៀងផ្ទាត់រឿងនេះ។ នេះគឺជាការរៀបចំចាត់ចែងកិច្ចការមួយទៀតដែលទាក់ទងនឹងកិច្ចការបុគ្គលិក។ សរុបសេចក្ដីមក កិច្ចការដែលទាក់ទងនឹងបុគ្គលិកគឺរួមបញ្ចូលទាំងការបោះឆ្នោត ការតែងតាំង និងការដកចេញពីតំណែងនូវអ្នកដឹកនាំ និងអ្នកធ្វើការគ្រប់ជាន់ថ្នាក់នៅក្នុងពួកជំនុំ។ កិច្ចការនេះគឺមានលក្ខណៈសាមញ្ញគួរសម ហើយងាយស្រួលយល់។

III. កិច្ចការផ្សាយដំណឹងល្អ

ចំណុចទីបី៖ កិច្ចការផ្សាយដំណឹងល្អ។ កិច្ចការផ្សាយដំណឹងល្អ គឺជាចំណុចធំទីមួយនៃកិច្ចការជំនាញជាក់លាក់នៅក្នុងដំណាក់របស់ព្រះជាម្ចាស់ បន្ទាប់ពីកិច្ចការរដ្ឋបាល និងកិច្ចការបុគ្គលិក។ ដំណាក់របស់ព្រះជាម្ចាស់បានធ្វើការរៀបចំចាត់ចែងកិច្ចការជាច្រើនជាបន្តបន្ទាប់សម្រាប់កិច្ចការនេះ ដោយរៀបចំចាត់ចែងកិច្ចការជាក់លាក់ទាក់ទងនឹងអ្នកដែលមានសក្ដានុពលទទួលយកដំណឹងល្អ វិសាលភាពភូមិសាស្ត្រសម្រាប់ការផ្សាយដំណឹងល្អ ព្រមទាំងវិធីនិងមធ្យោបាយដើម្បីផ្សាយដំណឹងល្អផងដែរ។ ក្នុងពេលជាមួយគ្នានេះ ដំណាក់របស់ព្រះជាម្ចាស់ក៏មានខ្លឹមសារជាក់លាក់ក្នុងការរៀបចំចាត់ចែងកិច្ចការទាក់ទងនឹងសៀវភៅព្រះបន្ទូលរបស់ព្រះជាម្ចាស់ ភាពយន្ត និងវីដេអូគ្រប់ប្រភេទ ក៏ដូចជាកម្មវិធីជាច្រើនដែលត្រូវការចាំបាច់សម្រាប់ការផ្សាយដំណឹងល្អ ព្រមទាំងខ្លឹមសារទាក់ទងនឹងប្រភេទនៃសញ្ញាណទូទៅផ្សេងៗ រួមនិងសំណួរដែលអ្នកមានសក្ដានុពលទទួលយកដំណឹងល្អសាកសួរជាញឹកញាប់ផងដែរ។ ខ្លឹមសារខ្លះ អាចនឹងមិនត្រូវបានបង្ហាញជាលាយលក្ខណ៍អក្សរជាក់លាក់ទេ ប៉ុន្តែមានខ្លឹមសារជាច្រើនដែលបង្ហាញនៅក្នុងការប្រកបគ្នាតាមពាក្យសម្ដី និងដោយផ្ទាល់មាត់។ កិច្ចការផ្សាយដំណឹងល្អតែងតែរីកចម្រើន និងបន្តទៅមុខជានិច្ច ហើយនៅពេលដែលកិច្ចការនេះរីកចម្រើនទៅមុខ ដំណាក់របស់ព្រះជាម្ចាស់បានបង្កើតការរៀបចំចាត់ចែងកិច្ចការ និងបទប្បញ្ញត្តិជាក់លាក់ទាក់ទងនឹងបញ្ហាដែលបន្តកើតឡើងឥតឈប់ និងបញ្ហាដែលត្រូវបន្តប្រឈមមុខ ហើយខ្លួនក៏បានចេញនូវសេចក្ដីតម្រូវ និងកិច្ចការជាក់លាក់មួយចំនួនដល់អ្នកធ្វើការផ្សាយដំណឹងល្អ គ្រូជំនួយផ្នែកផ្សាយដំណឹងល្អ និងអ្នកមើលការខុសត្រូវលើកិច្ចការផ្សាយដំណឹងល្អផងដែរ។ ទោះបីជានៅក្នុងដំណាក់កាលក្រោយនេះ ដំណាក់របស់ព្រះជាម្ចាស់មិនបាននិយាយអ្វីច្រើនអំពីការរៀបចំសម្រាប់កិច្ចការផ្សាយដំណឹងល្អក៏ដោយ ក៏ទិដ្ឋភាពនៃសេចក្ដីពិតនេះ ត្រូវបានប្រកបគ្នាជាញឹកញាប់នៅក្នុងក្រុមជំនុំដែរ។ ជាពិសេស បន្ទាប់ពីដំណឹងល្អបានចាប់ផ្ដើមផ្សាយទៅក្រៅប្រទេស ដំណាក់របស់ព្រះជាម្ចាស់បានធ្វើការរៀបចំចាត់ចែងកិច្ចការជាក់លាក់សម្រាប់កិច្ចការបកប្រែជាភាសាផ្សេងៗ។ អ្នកបកប្រែ និងអ្នកធ្វើការផ្សាយដំណឹងល្អ ដែលចេះភាសាបរទេសផ្សេងៗ ខិតខំយ៉ាងអស់ពីសមត្ថភាព ដើម្បីសហការលើកិច្ចការប្រភេទនេះ ហើយដំណាក់របស់ព្រះជាម្ចាស់បានវិនិយោគធនធានមនុស្សប្រភេទនេះជាច្រើន ដើម្បីសហការលើកិច្ចការផ្សាយដំណឹងល្អ ហើយនេះគឺស្របតាមការរៀបចំចាត់ចែងកិច្ចការនៃដំណាក់របស់ព្រះជាម្ចាស់។ សរុបមក ខាងលើតែងតែផ្ដល់ការណែនាំ សាកសួរ តាមដាន និងមើលការខុសត្រូវដោយផ្ទាល់លើកិច្ចការផ្សាយដំណឹងល្អជានិច្ច។ ដូច្នេះ ចំពោះកិច្ចការនេះ តើអ្នកដឹកនាំ និងអ្នកធ្វើការគួរតែបំពេញទំនួលខុសត្រូវអ្វីខ្លះ? ការដែលមានអ្នកមើលការខុសត្រូវលើកិច្ចការផ្សាយដំណឹងល្អ មិនមែនមានន័យថា អ្នកដឹកនាំ និងអ្នកធ្វើការអាចបណ្ដែតបណ្ដោយ មិនយកចិត្តទុកដាក់នឹងការងារ មិនសាកសួរពីការងារ និងមិនខ្វល់ពីការងារ ដោយគិតថា «ទុកឱ្យកិច្ចការនោះវិវឌ្ឍទៅតាមដំណើរចុះ។ ទោះយ៉ាងណាក៏វាគ្មានអ្វីពាក់ព័ន្ធនឹងខ្ញុំដែរ។ ខ្ញុំទទួលខុសត្រូវលើជីវិតពួកជំនុំ និងកិច្ចការជំនាញផ្សេងៗ។ ប្រសិនបើមានបញ្ហាជាមួយកិច្ចការផ្សាយដំណឹងល្អ វាគ្មានអ្វីដែលខ្ញុំត្រូវខ្វល់នោះទេ»។ តើការធ្វើបែបនេះកើតទេ? (មិនកើតទេ។) នេះគឺជាការធ្វេសប្រហែសក្នុងទំនួលខុសត្រូវរបស់អ្នក។ ក្នុងចំណោមកិច្ចការទាំងអស់នៃដំណាក់របស់ព្រះជាម្ចាស់ កិច្ចការដ៏សំខាន់បំផុតដែលអ្នកដឹកនាំ និងអ្នកធ្វើការគួរតែផ្ដោតលើ គឺកិច្ចការផ្សាយដំណឹងល្អ។ អ្នកប្រហែលមិនត្រូវបានដាក់ឱ្យទទួលខុសត្រូវដោយផ្ទាល់លើកិច្ចការនេះក៏ពិតមែន ប៉ុន្តែអ្នកត្រូវតែសាកសួរថាតើកិច្ចការនេះបានវិវឌ្ឍដល់កម្រិតណា ហើយវឌ្ឍនភាពនៃកិច្ចការនេះមានស្ថានភាពបែបណា។ អ្នកត្រូវតែតាមដាន ដឹងអំពីការងារនេះ និងក្ដាប់ឱ្យបានពីរឿងទាំងនេះ។ ជាពិសេស ទាក់ទងនឹងបុគ្គលិកសំខាន់ៗមួយចំនួន ដូចជាអ្នកផ្សាយដំណឹងល្អ និងអ្នកស្រោចស្រពនៅក្នុងក្រុមផ្សាយដំណឹងល្អ ក៏ដូចជាអ្នកមើលការខុសត្រូវលើកិច្ចការផ្សាយដំណឹងល្អ អ្នកត្រូវតែតាមដានជាប់ជានិច្ចនូវស្ថានភាពរបស់ពួកគេឱ្យបានទាន់ពេលវេលា ហើយប្រសិនបើមានបញ្ហាកើតឡើងជាមួយបុគ្គលិកទាំងនេះ អ្នកត្រូវតែដោះស្រាយបញ្ហាទាំងនោះភ្លាមៗ អ្នកមិនគួរដកខ្លួនចេញពីកិច្ចការនេះ បន្ទាប់ពីវាត្រូវបានចាត់តាំងរួចនោះទេ។ លើសពីនេះទៅទៀត អ្នកត្រូវតែត្រួតពិនិត្យ និងណែនាំជាប្រចាំដល់អ្នកផ្សាយដំណឹងល្អទាំងអស់ដែលពាក់ព័ន្ធនឹងកិច្ចការផ្សាយដំណឹងល្អ រួមទាំងអ្នកដែលនៅក្នុងពួកជំនុំ និងអ្នកផ្សាយដំណឹងល្អតាមអ៊ីនធឺណិតជួរមុខ ក៏ដូចជាអ្នកស្រោចស្រពនៅក្នុងក្រុមនីមួយៗផងដែរ។ ការរៀបចំចាត់ចែងកិច្ចការនៃដំណាក់របស់ព្រះជាម្ចាស់បានតម្រូវជាយូរមកហើយថា អ្នកផ្សាយដំណឹងល្អ និងអ្នកស្រោចស្រពទាំងអស់ត្រូវតែឆ្លងកាត់ការបណ្ដុះបណ្ដាលពិសេស។ តើការបណ្ដុះបណ្ដាលពិសេសមានន័យដូចម្ដេច? វាមានន័យត្រូវតែធានាថា អ្នកផ្សាយដំណឹងល្អ និងអ្នកស្រោចស្រពមានការយល់ដឹងច្បាស់លាស់អំពីសេចក្ដីពិតនៃនិមិត្ត ហើយថាពួកគេអាចពន្យល់ពីរឿងទាំងនេះបានយ៉ាងច្បាស់លាស់។ ប្រសិនបើមានទិដ្ឋភាពណាមួយនៃសេចក្ដីពិតនៃនិមិត្តដែលពួកគេមិនទាន់យល់ច្បាស់ទាំងស្រុង នោះត្រូវតែមានការប្រកបគ្នាជាញឹកញាប់អំពីទិដ្ឋភាពនោះ ហើយការយល់ដឹងរបស់អ្នកផ្សាយដំណឹងល្អ និងអ្នកស្រោចស្រពកាន់តែលម្អិត គឺកាន់តែល្អ។ ដំណាក់របស់ព្រះជាម្ចាស់មានការរៀបចំចាត់ចែងកិច្ចការសម្រាប់រឿងនេះ មែនទេ? (មែនហើយ។) កិច្ចការផ្សាយដំណឹងល្អ គឺជាកិច្ចការជាក់លាក់ និងស្មុគស្មាញមួយ ដែលរួមបញ្ចូលភារកិច្ចដាច់ដោយឡែកពីគ្នាជាច្រើន។ ត្រូវតែធានាថា កិច្ចការនីមួយៗត្រូវបានធ្វើបានយ៉ាងល្អ និងតាមដានយ៉ាងដិតដល់។ នេះគឺជាព្រះរាជបញ្ជាបេសកកម្មរបស់ព្រះជាម្ចាស់។ ភារកិច្ចនីមួយៗត្រូវតែធ្វើបានយ៉ាងល្អ ហើយត្រូវតែធានាថាលទ្ធផលនៃភារកិច្ចនីមួយៗមានភាពប្រសើរឡើងជាបន្តបន្ទាប់ ពោលគឺមានតែការធ្វើបែបនេះទេ ទើបស្របតាមបំណងព្រះហឫទ័យរបស់ព្រះជាម្ចាស់។ កិច្ចការជំនាញផ្សេងទៀត ដូចជាការផលិតភាពយន្ត កិច្ចការផ្នែកអត្ថបទ តន្ត្រី សិល្បៈ និងការបកប្រែ គឺមានដើម្បីគាំទ្រ និងជាខ្នងបង្អែកដល់កិច្ចការផ្សាយដំណឹងល្អ ហើយកិច្ចការផ្សាយដំណឹងល្អ គឺជាកិច្ចការជួរមុខនៃកិច្ចការទាំងអស់។ ដូច្នេះ អ្នកដែលបំពេញភារកិច្ចផ្សេងៗត្រូវតែធ្វើកិច្ចការផ្ទាល់ខ្លួនរបស់ពួកគេឱ្យបានល្អ និងសម្រេចបានលទ្ធផលដែលព្រះជាម្ចាស់បានតម្រូវ។ តាមរបៀបនេះ ពួកគេនឹងមានចំណែកនៅក្នុងកិច្ចការផ្សាយដំណឹងល្អ។ នេះក៏ព្រោះតែកិច្ចការជំនាញគ្រប់ប្រភេទផ្សេងទៀតនេះ មានឡើងដើម្បីបម្រើដល់ការផ្សាយដំណឹងល្អ ហើយកិច្ចការទាំងអស់នេះត្រូវតែផ្ដោតលើកិច្ចការផ្សាយដំណឹងល្អជាស្នូល និងផ្ដល់ការផ្គត់ផ្គង់ដែលមិនចេះចប់មិនចេះហើយសម្រាប់វា។ សព្វថ្ងៃនេះ រាល់ឯកសារ ភាពយន្ត និងវីដេអូផ្សេងៗដែលត្រូវការសម្រាប់ការផ្សាយដំណឹងល្អ ត្រូវបានបង្កើតឡើងតាមរយៈការខិតខំប្រឹងប្រែងរបស់រាស្ដ្ររើសតាំងរបស់ព្រះជាម្ចាស់ជាច្រើននាក់នៅពីក្រោយឆាក។ អ្វីគ្រប់យ៉ាងដែលមនុស្សទាំងនេះធ្វើនៅពីក្រោយឆាក ផ្ដល់នូវការគាំទ្រដ៏ខ្លាំងក្លាសម្រាប់កិច្ចការផ្សាយដំណឹងល្អ។ កាលពីមុន ដំណាក់របស់ព្រះជាម្ចាស់មិនមានស្នាដៃភាពយន្តប្រភេទផ្សេងៗ មិនមានបទចម្រៀងច្រើន ហើយក៏មិនមានវីដេអូទីបន្ទាល់ពីបទពិសោធន៍ច្រើននោះឡើយ។ គឺគ្រាន់តែពឹងផ្អែកលើអ្នកធ្វើការផ្សាយដំណឹងល្អដែលផ្ដល់ការប្រកបគ្នាជាបន្តបន្ទាប់ប៉ុណ្ណោះ។ អ្នកធ្វើការផ្សាយដំណឹងល្អនឹងនិយាយរហូតដល់ស្ងួតបំពង់ក ក៏មិនប្រាកដថានឹងឃើញលទ្ធផលជាដុំកំភួនដែរ ហើយវាពិបាកក្នុងការនាំឱ្យគេទទួលជឿណាស់។ បន្ទាប់ពីពួកជំនុំបានផលិតវីដេអូគ្រប់ប្រភេទរួចមក កិច្ចការរបស់ក្រុមផ្សាយដំណឹងល្អបានធូរស្រាលជាងមុន និងងាយស្រួលជាងមុនឆ្ងាយ ហើយប្រសិទ្ធភាពក៏បានកើនឡើងផងដែរ។ មនុស្សមួយចំនួនមានគំនិតរឹងរូស និងចាស់គំរឹល ហើយនៅពេលអ្នកផ្សាយដំណឹងល្អដល់ពួកគេ មិនថាអ្នកប្រកបគ្នាអំពីសេចក្ដីពិតយ៉ាងណាក៏ដោយ ក៏វាមិនមានប្រសិទ្ធភាពដែរ ហើយពួកគេនៅតែរក្សាសញ្ញាណរបស់ខ្លួន និងបដិសេធមិនព្រមទទួលយកដដែល តើពេលនោះអ្នកត្រូវធ្វើដូចម្ដេចដែរ? អ្នកត្រូវឱ្យពួកគេទស្សនាភាពយន្តទីបន្ទាល់ដំណឹងល្អមួយឬពីររឿង នោះសញ្ញាណរបស់ពួកគេនឹងមានការផ្លាស់ប្ដូរ ហើយពួកគេចាប់ផ្ដើមមានអារម្មណ៍ល្អចំពោះផ្លូវពិត។ នៅពេលដែលពួកគេមកស្វែងរកម្ដងទៀត គឺលែងមានរនាំង ឬឧបសគ្គធំៗនៅក្នុងចិត្តរបស់ពួកគេទៀតហើយ ហើយនៅពេលអ្នកប្រកបគ្នាអំពីសេចក្ដីពិតជាមួយពួកគេម្ដងទៀត ពួកគេអាចទទួលយកវាបានយ៉ាងងាយស្រួល។ នោះហើយជាមូលហេតុដែលលទ្ធផលស្ដែងឃើញយ៉ាងច្បាស់ នៅពេលអ្នកបង្ហាញភាពយន្តដែលផលិតដោយដំណាក់របស់ព្រះជាម្ចាស់ដល់អ្នកដែលមានសក្ដានុពលទទួលយកដំណឹងល្អ ឬអានព្រះបន្ទូលរបស់ព្រះជាម្ចាស់ឱ្យពួកគេស្ដាប់ ឬបង្ហាញវីដេអូទីបន្ទាល់ពីបទពិសោធដល់ពួកគេ ពោលគឺការធ្វើបែបនេះមានប្រសិទ្ធភាពខ្លាំងជាងការដែលអ្នកនិយាយច្រើនទៅកាន់ពួកគេទៅទៀត។ មិនថាអ្នកណាដែលកំពុងស្វែងរក និងស៊ើបរកផ្លូវពិតនោះទេ ដំបូងត្រូវឱ្យពួកគេមើលភាពយន្តមួយចំនួន ហើយបន្ទាប់មកឱ្យពួកគេអានព្រះបន្ទូលរបស់ព្រះជាម្ចាស់ឱ្យបានច្រើន ដោយការធ្វើបែបនេះគឺជាការត្រួសត្រាយផ្លូវសម្រាប់ពួកគេ។ បន្ទាប់មក ចូរប្រកបគ្នាអំពីសេចក្ដីពិតជាមួយពួកគេ ដើម្បីដោះស្រាយសញ្ញាណរបស់ពួកគេ។ ការធ្វើបែបនេះធ្វើឱ្យអ្វីៗដំណើរការទៅបានយ៉ាងរលូនជាងមុន។ សព្វថ្ងៃនេះ អ្នកដែលកំពុងស៊ើបរកផ្លូវពិត បានមើលភាពយន្ត និងវីដេអូទីបន្ទាល់ជាច្រើនដែលផលិតដោយដំណាក់របស់ព្រះជាម្ចាស់នៅលើអ៊ីនធឺណិតរួចហើយ ជាពិសេស ពួកគេបានអានព្រះបន្ទូលរបស់ព្រះជាម្ចាស់ជាច្រើន។ មុនពេលពួកគេមកស្វែងរក និងស៊ើបរក ពួកគេមានអារម្មណ៍ល្អចំពោះផ្លូវពិតរួចទៅហើយ ហើយជាមូលដ្ឋាន ពួកគេបានទទួលស្គាល់រួចហើយថាវាគឺជាផ្លូវពិត។ តើអ្នករាល់គ្នាបានរកឃើញអ្វីនៅក្នុងរឿងនេះដែរឬទេ? ភាពយន្តទាំងនេះ វីដេអូសូត្រព្រះបន្ទូលរបស់ព្រះជាម្ចាស់ទាំងនេះ វីដេអូទីបន្ទាល់ពីបទពិសោធទាំងនេះ វីដេអូចម្រៀងសរសើរតម្កើងព្រះ និងផ្សេងៗទៀតដែលដំណាក់របស់ព្រះជាម្ចាស់ផលិត គឺមានប្រសិទ្ធភាពខ្លាំងណាស់ក្នុងការធ្វើបន្ទាល់ថ្វាយព្រះជាម្ចាស់! មិនចាំបាច់ខាតពេលច្រើនក្នុងការប្រកបគ្នា និងជជែកជាមួយអ្នកដែលមានសក្ដានុពលទទួលយកដំណឹងល្អនោះទេ។ នៅពេលដែលពួកគេបានមើលវីដេអូទាំងនេះរួច ពួកគេអាចទទួលយកផ្លូវពិតបាន។ ការណ៍នេះជួយសន្សំសំចៃពេលវេលាជាច្រើនសម្រាប់អ្នកដែលកំពុងផ្សាយដំណឹងល្អ ហើយវាបង្ហាញថា ការគាំទ្រនៅពីក្រោយឆាកទាំងអស់សម្រាប់ការផ្សាយដំណឹងល្អគឺពិតជាខ្លាំងក្លាណាស់! មានធនធានយ៉ាងសំបូរបែបគ្រប់ប្រភេទសម្រាប់ការផ្សាយដំណឹងល្អ! អ្នកដែលមានសក្ដានុពលទទួលយកដំណឹងល្អជាច្រើនមានការភ្ញាក់ផ្អើល នៅពេលដែលពួកគេចូលអ៊ីនធឺណិតដើម្បីស្រាវជ្រាវពីកិច្ចការរបស់ព្រះជាម្ចាស់ ដោយសារតែមានធនធានជាច្រើននៅលើគេហទំព័រនៃដំណាក់របស់ព្រះជាម្ចាស់ និងមានខ្លឹមសារយ៉ាងសំបូរបែប! ព្រះបន្ទូលរបស់ព្រះជាម្ចាស់មានយ៉ាងសំបូរបែប មានភាពយន្ត និងវីដេអូគ្រប់ប្រភេទយ៉ាងសំបូរបែប ហើយមានទីបន្ទាល់ពីបទពិសោធយ៉ាងសំបូរបែប និងមានគ្រប់សព្វដែលត្រូវការ។ នេះពិតជាលទ្ធផលនៃកិច្ចការ និងការដឹកនាំរបស់ព្រះវិញ្ញាណបរិសុទ្ធយ៉ាងពិតប្រាកដមែន! ការណ៍នេះពិតជាចេញមកពីកិច្ចការរបស់ព្រះជាម្ចាស់ទាំងអស់។ មិនថានាគដ៏ធំមានសម្បុរក្រហម និងពិភពសាសនាផ្សព្វផ្សាយពាក្យចចាមអារ៉ាមគ្មានមូលដ្ឋាន និងមួលបង្កាច់យ៉ាងណាក៏ដោយ ក៏វាមិនបានផលអ្វីទាំងអស់។ ទោះក្នុងករណីណាក៏ដោយ លទ្ធផលដែលសម្រេចបាន និងផលផ្លែដែលប្រមូលបានដោយកិច្ចការទាំងអស់នៃដំណាក់របស់ព្រះជាម្ចាស់ គឺអាចមើលឃើញយ៉ាងច្បាស់សម្រាប់មនុស្សគ្រប់គ្នា ហើយវាគឺជាការពិតដែលសម្រេចបានដោយព្រះបន្ទូលរបស់ព្រះជាម្ចាស់។

នៅក្នុងកិច្ចការផ្សាយដំណឹងល្អអំពីនគរព្រះ គ្រប់ចំណុចទាំងអស់នៃកិច្ចការដំណាក់របស់ព្រះជាម្ចាស់ត្រូវបានរៀបចំយ៉ាងមានរបៀបរៀបរយ និងប្រព្រឹត្តទៅយ៉ាងមានសណ្ដាប់ធ្នាប់។ កិច្ចការផ្សាយដំណឹងល្អ គឺជាកិច្ចការដ៏សំខាន់ មានរយៈពេលវែង និងលំបាកលំបិនមួយ។ ដូច្នេះ អ្នកដែលទទួលបន្ទុកលើកិច្ចការផ្សាយដំណឹងល្អ មិនថាពួកគេជាអ្នកមើលការខុសត្រូវ ឬជាអ្នកធ្វើការខាងផ្សាយដំណឹងល្អធម្មតានោះទេ គួរតែមានការបញ្ជាក់ពីសារៈសំខាន់នៃកិច្ចការនេះនៅក្នុងដួងចិត្តរបស់ពួកគេ។ ទោះបីជាអ្នករាល់គ្នាកំពុងធ្វើការនៅជួរមុខខាងផ្សាយដំណឹងល្អ និងកំពុងបំពេញភារកិច្ចរបស់អ្នកក៏ដោយ ក៏នៅពីក្រោយអ្នករាល់គ្នា ពោលគឺនៅពីក្រោយឆាក មានបងប្អូនប្រុសស្រីជាច្រើនកំពុងធ្វើកិច្ចការគាំទ្រគ្រប់បែបយ៉ាងដែរ ហើយពួកគេគឺជាកម្លាំងគាំទ្រដល់កិច្ចការផ្សាយដំណឹងល្អ។ តើខ្ញុំមានន័យដូចម្ដេច ពេលនិយាយបែបនេះ? កិច្ចការទាំងអស់នៃដំណាក់របស់ព្រះជាម្ចាស់ គឺផ្ដោតលើការផ្សាយដំណឹងល្អជាស្នូល ហើយភារកិច្ចដែលបានបំពេញដោយរាស្ដ្ររើសតាំងទាំងអស់របស់ព្រះជាម្ចាស់ គឺដើម្បីបម្រើដល់ការផ្សាយដំណឹងល្អ។ រាល់បងប្អូនប្រុសស្រីដែលបំពេញភារកិច្ចម្នាក់ៗ សុទ្ធតែមានចំណែកនៅក្នុងកិច្ចការផ្សាយដំណឹងល្អ ហើយកិច្ចការនីមួយៗគឺមានទំនាក់ទំនងយ៉ាងជិតស្និទ្ធ និងស្អិតរមួតជាមួយកិច្ចការផ្សាយដំណឹងល្អ។ សរុបមក គ្រប់កិច្ចការទាំងអស់ រួមទាំងកិច្ចការផ្សាយដំណឹងល្អផ្ទាល់ផង គឺជាភារកិច្ចមួយដែលគួរតែត្រូវបានធ្វើឱ្យបានល្អ ដើម្បីធ្វើបន្ទាល់ថ្វាយកិច្ចការរបស់ព្រះជាម្ចាស់ ហើយកិច្ចការណាក៏ដោយគឺមានទំនាក់ទំនងយ៉ាងជិតស្និទ្ធទៅនឹងកិច្ចការដ៏សំខាន់បំផុតមួយនេះ ដែលជាការធ្វើបន្ទាល់ថ្វាយព្រះជាម្ចាស់។ ការណ៍នេះគឺត្រឹមត្រូវទាំងស្រុង។ ដូច្នេះ ដំណាក់របស់ព្រះជាម្ចាស់ដាក់កិច្ចការផ្សាយដំណឹងល្អនៅលំដាប់កំពូលនៃបញ្ជីកិច្ចការទាំងអស់ ហើយវាគឺជាកិច្ចការលេខមួយក្នុងចំណោមកិច្ចការទាំងអស់នៃដំណាក់របស់ព្រះជាម្ចាស់ ពោលគឺការធ្វើបែបនេះត្រឹមត្រូវតែម្ដង។ វាគឺជាកិច្ចការដ៏ធំ លំបាកលំបិន និងមានរយៈពេលវែងមួយ ហើយរាល់រាស្ដ្ររើសតាំងម្នាក់ៗរបស់ព្រះជាម្ចាស់ គ្រប់មនុស្សដែលដើរតាមព្រះជាម្ចាស់ ត្រូវតែមានការតស៊ូ ការអត់ធ្មត់ និងសេចក្ដីជំនឿគ្រប់គ្រាន់ ដើម្បីត្រៀមខ្លួនធ្វើកិច្ចការនេះឱ្យបានល្អ និងដើម្បីប្រយុទ្ធក្នុងសមរភូមិដ៏វែងឆ្ងាយនេះ។ មិនថាអ្នកតស៊ូព្យាយាមរយៈពេល១០ឆ្នាំ ២០ឆ្នាំ ឬ៣០ឆ្នាំនោះទេ អ្នកត្រូវតែស្មោះត្រង់ចំពោះព្រះជាម្ចាស់ជានិច្ច ឧទ្ទិសជីវិត និងពេលវេលាពេញមួយជីវិតរបស់អ្នកចំពោះកិច្ចការផ្សាយដំណឹងល្អ ហើយត្រូវស្មោះត្រង់ចំពោះព្រះជាម្ចាស់រហូតដល់ទីបញ្ចប់។ នេះគឺជាទំនួលខុសត្រូវដ៏សំខាន់មួយដែលអ្នកដើរតាមព្រះជាម្ចាស់គ្រប់រូបត្រូវមានកាតព្វកិច្ចទទួលបន្ទុក វាគឺជាភារកិច្ចរបស់មនុស្សគ្រប់រូប ហើយនេះក៏ជាព្រះរាជបញ្ជាបេសកកម្មដែលព្រះជាម្ចាស់ប្រទានដល់មនុស្សគ្រប់រូបផងដែរ។

តាមរយៈការប្រកបគ្នារបស់ខ្ញុំនេះ តើអ្នករាល់គ្នាមានកម្លាំងចិត្ត ហើយចាប់ផ្ដើមចាត់ទុកកិច្ចការផ្សាយដំណឹងល្អថាជាកិច្ចការសំខាន់ហើយឬនៅ? កាលពីមុន មនុស្សមួយចំនួនបាននិយាយថា «ខ្ញុំមិនយល់ពីជំនាញបច្ចេកទេសណាមួយទេ ខ្ញុំមិនចេះសម្ដែង ហើយក៏មិនអាចធ្វើជាតារាសម្ដែងនោះដែរ ពេលនិយាយដល់ការប្រើពាក្យពេចន៍ ខ្ញុំគ្មានមូលដ្ឋានរឹងមាំឡើយ ដូច្នេះខ្ញុំមិនចេះសរសេរអត្ថបទ ខ្ញុំមិនយល់ពីតន្ត្រី ហើយរឹតតែមិនដឹងអំពីសិល្បៈទៀតផង។ គឺដោយសារតែខ្ញុំមិនពូកែអ្វីទាំងអស់នេះហើយ ទើបខ្ញុំត្រូវបានចាត់តាំងឱ្យទៅក្រុមផ្សាយដំណឹងល្អនោះ។ តើក្រុមផ្សាយដំណឹងល្អមិនស្មើនឹងធ្នើរក្រោយដែលគេបំភ្លេចចោល នៅក្នុងដំណាក់របស់ព្រះជាម្ចាស់ទេឬអី? ហើយដោយសារខ្ញុំត្រូវបានផ្ទេរទៅធ្នើរក្រោយដែលគេបំភ្លេចចោល តើខ្ញុំនៅមានសង្ឃឹមថានឹងទទួលបានសេចក្ដីសង្គ្រោះដែរឬទេ?» តើវាបែបនេះមែនទេ? ប្រសិនបើអ្នកពិតជាយល់ពីស្ថានភាពនេះបែបនោះមែន នោះអ្នកបានយល់ខុសពីព្រះជាម្ចាស់ហើយ។ ការផ្សាយដំណឹងល្អ គឺជាទំនួលខុសត្រូវដែលមនុស្សគ្រប់រូបត្រូវតែបំពេញ។ ប្រសិនបើអ្នកមិនពូកែអ្វីទាំងអស់ និងមិនយល់ពីជំនាញបច្ចេកទេសណាមួយ ហើយអ្វីទាំងអស់ដែលអ្នកអាចធ្វើបានគឺផ្សាយដំណឹងល្អ នោះអ្នកនឹងត្រូវបានរៀបចំឱ្យបំពេញភារកិច្ចរបស់អ្នកនៅក្នុងក្រុមផ្សាយដំណឹងល្អហើយ។ នេះគឺជាឱកាសចុងក្រោយរបស់អ្នក ហើយការធ្វើបែបនេះគឺដើម្បីធានាថា អ្នកមិនត្រូវបានខ្ជះខ្ជាយក្នុងនាមជាធនធានម្នាក់ និងអាចត្រូវបានប្រើប្រាស់ឱ្យបានច្រើនតាមដែលអាចធ្វើទៅបាន ដើម្បីឱ្យអ្នកបំពេញមុខងាររបស់អ្នកដល់កម្រិតអតិបរមាក្នុងនាមជាមនុស្សម្នាក់។ អ្នកមិនពូកែអ្វីទាំងអស់ ហើយធ្វើអ្វីក៏មិនសូវរហ័សរហួនដែរ ប៉ុន្តែអ្នកអាចបំពេញភារកិច្ចផ្សាយដំណឹងល្អបានយ៉ាងល្អ ហើយទោះបីជាអ្នកត្រូវបានស្នើសុំឱ្យស្វែងរកអ្នកទទួលយកដំណឹងល្អក៏ដោយ ក៏អ្នកអាចធ្វើការនេះដោយយកចិត្តទុកដាក់ ហើយបញ្ជូនអ្នកទទួលដំណឹងល្អដែលអ្នករកបានទៅឱ្យអ្នកផ្សាយដំណឹងល្អដែរ។ ក្នុងពេលជាមួយគ្នានោះ អ្នកអាចរៀនបន្តិចម្ដងៗពីរបៀបផ្សាយអំពីព្រះបន្ទូលរបស់ព្រះជាម្ចាស់ ពីកិច្ចការរបស់ព្រះជាម្ចាស់ និងពីបំណងព្រះហឫទ័យរបស់ព្រះជាម្ចាស់ ហើយនាំមនុស្សមកចំពោះព្រះជាម្ចាស់។ តើនេះមិនមែនជាភារកិច្ចរបស់អ្នកទេឬ? មនុស្សផ្សេងទៀតបង្កើតលទ្ធផលខ្លះតាមរយៈការចូលរួមក្នុងកិច្ចការផ្នែកអត្ថបទ ការងារផលិតភាពយន្ត និងកិច្ចការប្រភេទផ្សេងទៀត ប៉ុន្តែអ្នកមិនចេះធ្វើរឿងទាំងនេះទេ ហើយក៏គ្មានទេពកោសល្យ ឬអំណោយទានពិសេសណាមួយដែរ ប៉ុន្តែអ្នកបានលះបង់កម្លាំងរបស់អ្នកចំពោះកិច្ចការផ្សាយដំណឹងល្អ អ្នកបានលះបង់អស់ពីសមត្ថភាព និងបំពេញភារកិច្ចរបស់អ្នក ហើយអ្នកបានទទួលបន្ទុកព្រះរាជបញ្ជាបេសកកម្មដែលព្រះជាម្ចាស់ប្រទានឱ្យ តើទាំងនេះមិនមែនជាអំពើល្អទេឬ? ទាំងនេះក៏ជាអំពើល្អដែរ ហើយព្រះជាម្ចាស់នឹងចងចាំអំពើទាំងនេះ។ ការណ៍នេះសម្រេចតាមព្រះបន្ទូលទាំងនេះ៖ គ្មានការបែងចែកឋានៈខ្ពង់ខ្ពស់ ឬទន់ទាបនៅក្នុងភារកិច្ចដែលមនុស្សធ្វើនោះទេ អ្វីដែលសំខាន់គឺថាតើអ្នកស្មោះត្រង់នៅក្នុងភារកិច្ចរបស់អ្នក និងថាតើអ្នកធ្វើវាស្របតាមស្ដង់ដាដែរឬទេ។ ព្រះជាម្ចាស់ប្រព្រឹត្តចំពោះមនុស្សគ្រប់រូបដោយយុត្តិធម៌ និងស្មើភាពគ្នា។ ដោយសារអ្នកមិនអាចធ្វើអ្វីបាន អ្នកត្រូវបានស្នើសុំឱ្យផ្សាយដំណឹងល្អ ពោលគឺការធ្វើបែបនេះគឺដើម្បីឱ្យអ្នកអាចបំពេញមុខងារចុងក្រោយរបស់អ្នក ក្រោមលក្ខខណ្ឌដែលអ្នកមិនអាចទទួលយកភារកិច្ចផ្សេងទៀតបាន។ តាមរយៈការណ៍នេះ អ្នកកំពុងទទួលបានឱកាស និងពន្លឺនៃក្តីសង្ឃឹមដ៏តិចតួចមួយ។ អ្នកមិនត្រូវបានដកហូតសិទ្ធិក្នុងការបំពេញភារកិច្ចរបស់អ្នកទេ។ ព្រះជាម្ចាស់នៅតែមានព្រះរាជបញ្ជាបេសកកម្មសម្រាប់អ្នកដដែល ហើយទ្រង់មិនលម្អៀងចំពោះអ្នកនោះឡើយ។ ដូច្នេះ អ្នកដែលត្រូវបានចាត់តាំងឱ្យទៅក្រុមផ្សាយដំណឹងល្អ មិនមែនត្រូវបានបញ្ជូនទៅធ្នើរក្រោយដែលគេបំភ្លេចចោលនោះទេ ហើយក៏មិនមែនត្រូវបានបោះបង់ចោលនោះដែរ ប៉ុន្តែផ្ទុយទៅវិញ ពួកគេកំពុងបំពេញភារកិច្ចរបស់ខ្លួននៅកន្លែងផ្សេងមួយទៀត។ តាមរយៈការប្រកបគ្នាអំពីការរៀបចំចាត់ចែងកិច្ចការសម្រាប់កិច្ចការផ្សាយដំណឹងល្អ តើឥឡូវនេះអ្នករាល់គ្នាមើលឃើញកិច្ចការផ្សាយដំណឹងល្អក្នុងផ្លូវល្អ ហើយលែងមានការយល់ខុសណាមួយអំពីកិច្ចការនេះទៀតហើយមែនទេ? (មែនហើយ។) ដូច្នេះ តើអ្នករាល់គ្នានឹងមានអារម្មណ៍ក្រអឺតក្រទមចំពោះកិច្ចការនេះដែរឬទេ? មិនថាមនុស្សបំពេញភារកិច្ចអ្វីទេ សេចក្ដីតម្រូវរបស់ព្រះជាម្ចាស់ចំពោះពួកគេមិនផ្លាស់ប្ដូរឡើយ ពោលគឺព្រះជាម្ចាស់ចង់បានភក្ដីភាព និងចិត្តស្មោះរបស់ពួកគេ។ ប្រសិនបើអ្នកនិយាយថា «ខ្ញុំដាក់ខ្លួន ខ្ញុំនឹងមិនក្រអឺតក្រទមទេ ខ្ញុំគ្រាន់តែធ្វើអ្វីដែលព្រះជាម្ចាស់សុំឱ្យខ្ញុំធ្វើប៉ុណ្ណោះ» ប៉ុន្តែអ្នកគ្មានភក្ដីភាព គ្មានចិត្តស្មោះ នោះក៏មិនបានដែរ។ ទោះបីជាអ្នកយល់ពីកិច្ចការផ្សាយដំណឹងល្អយ៉ាងណាក៏ដោយ ទោះក្នុងករណីណាក៏ដោយ ប្រសិនបើអ្នកមានភក្ដីភាព និងចិត្តស្មោះ នោះការបំពេញភារកិច្ចរបស់អ្នកនឹងស្របតាមស្ដង់ដា។ មិនថាអ្នកចាត់ទុកភារកិច្ចផ្សាយដំណឹងល្អល្អប៉ុនណា ឬមានឥរិយាបថវិជ្ជមានយ៉ាងណាទេ ប្រសិនបើអ្នកមិនអាចស៊ូទ្រាំនឹងការលំបាក ហើយអ្នកគ្មានការតស៊ូ និងគ្មានភក្ដីភាព នោះក៏មិនបានដែរ។ ដូច្នេះ មិនថាគេដាក់អ្នកនៅទីណា នៅវេលាណា ឬអ្នកស្ថិតនៅកន្លែងណា មានទំនាក់ទំនងជាមួយអ្នកណា និងបំពេញភារកិច្ចអ្វីនោះឡើយ គឺមិនសំខាន់ទេ។ ព្រះជាម្ចាស់នឹងទតឃើញអ្នក និងពិនិត្យពិច័យជម្រៅដួងចិត្តរបស់អ្នកជានិច្ច។ កុំគិតថា ដោយសារអ្នកជាសមាជិកនៃក្រុមផ្សាយដំណឹងល្អ នោះព្រះជាម្ចាស់មិនយកចិត្តទុកដាក់ចំពោះអ្នក ឬថាព្រះជាម្ចាស់ទតមិនឃើញអ្នក ដូច្នេះ អ្នកអាចធ្វើអ្វីតាមដែលអ្នកចង់ធ្វើនោះឡើយ។ ហើយកុំគិតថា ប្រសិនបើគេចាត់អ្នកឱ្យចូលក្រុមផ្សាយដំណឹងល្អ អ្នកលែងមានសង្ឃឹមទទួលបានសេចក្តីសង្រ្គោះទៀត រួចហើយក៏មានអាកប្បកិរិយាអវិជ្ជមានចំពោះកិច្ចការនោះឡើយ។ វិធីគិតទាំងនេះគឺខុសទាំងអស់។ មិនថាគេដាក់អ្នកនៅទីណា ឬគេចាត់ចែងភារកិច្ចអ្វីឱ្យអ្នកធ្វើនោះទេ វាគឺជាអ្វីដែលអ្នកគួរតែធ្វើ ហើយអ្នកគួរតែធ្វើភារកិច្ចនោះដោយភាពឧស្សាហ៍ព្យាយាម និងដោយការទទួលខុសត្រូវ។ សេចក្ដីតម្រូវរបស់ព្រះជាម្ចាស់ចំពោះអ្នកមិនផ្លាស់ប្ដូរទេ ហើយការចុះចូលរបស់អ្នកចំពោះការរៀបចំចាត់ចែងរបស់ព្រះជាម្ចាស់ក៏មិនគួរផ្លាស់ប្ដូរនោះដែរ។ ឋានៈរបស់អ្នកធ្វើការខាងផ្សាយដំណឹងល្អ គឺដូចគ្នានឹងឋានៈរបស់អ្នកបំពេញភារកិច្ចផ្សេងទៀតដែរ។ តម្លៃរបស់មនុស្សម្នាក់មិនត្រូវបានវាស់វែងដោយភារកិច្ចដែលពួកគេធ្វើនោះទេ ប៉ុន្តែផ្ទុយទៅវិញគឺដោយថាតើពួកគេស្វែងរកសេចក្ដីពិត និងមានតថភាពនៃសេចក្ដីពិតដែរឬអត់។ ចំពោះការប្រកបគ្នារបស់ខ្ញុំទាក់ទងនឹងកិច្ចការផ្សាយដំណឹងល្អ ដែលជាកិច្ចការដ៏ធំ និងជាក់លាក់មួយនេះ គឺចប់ត្រឹមនេះហើយ។

IV. កិច្ចការជំនាញផ្សេងៗ

ចំណុចទីបួនគឺជាកិច្ចការជំនាញផ្សេងៗ។ កិច្ចការនេះរួមមាន ការផលិតភាពយន្ត កិច្ចការផ្នែកអត្ថបទ តន្ត្រី សិល្បៈ ការបកប្រែ និងកិច្ចការផ្សេងទៀត។ មនុស្សមួយចំនួននិយាយថា «ពួកយើងដែលជាអ្នករៀបចំសម្លៀកបំពាក់តួសម្ដែង ក៏ពាក់ព័ន្ធនឹងកិច្ចការផលិតភាពយន្តផងដែរ។ តើការរៀបចំសម្លៀកបំពាក់តួសម្ដែង ត្រូវបានចាត់ទុកថាជាកិច្ចការមួយប្រភេទដែរឬទេ?» ការរៀបចំសម្លៀកបំពាក់តួសម្ដែង គឺត្រូវបានរួមបញ្ចូលនៅក្នុងប្រភេទនៃកិច្ចការផលិតភាពយន្ត និងតន្ត្រី។ វាគឺជាប្រភេទនៃកិច្ចការគាំទ្រដែលសហការជាមួយកិច្ចការប្រភេទទាំងនេះ។ នៅគ្រប់ដំណាក់កាល ដំណាក់របស់ព្រះជាម្ចាស់មានការរៀបចំចាត់ចែងកិច្ចការជាក់លាក់ទាក់ទងនឹងសេចក្ដីតម្រូវជាក់លាក់សម្រាប់កិច្ចការជំនាញប្រភេទទាំងនេះ។ កិច្ចការខ្លះត្រូវបានប្រាស្រ័យទាក់ទងជាសំណេរ ហើយកិច្ចការខ្លះទៀតត្រូវបានប្រាស្រ័យទាក់ទងដោយផ្ទាល់មាត់តាមរយៈការប្រកបគ្នានៅក្នុងការប្រជុំ។ មិនថាកិច្ចការទាំងនោះត្រូវបានប្រាស្រ័យទាក់ទងតាមរបៀបណាទេ អ្នកដឹកនាំ និងអ្នកធ្វើការគួរតែទទួលខុសត្រូវចំពោះកិច្ចការទាំងនោះ កត់ត្រាសេចក្ដីតម្រូវជាក់លាក់ដែលចេញដោយដំណាក់របស់ព្រះជាម្ចាស់សម្រាប់កិច្ចការនេះ ហើយចងក្រងកំណត់ត្រាទាំងនេះ រួចផ្ដល់ការប្រកបគ្នាជាក់លាក់អំពីកិច្ចការទាំងនោះ ហើយចូលរួមក្នុងការអនុវត្តជាក់ស្តែង។ នេះក៏ជាកិច្ចការដ៏ធំមួយដែរ ហើយវាគឺជាកិច្ចការជាក់លាក់ទីពីរបន្ទាប់ពីកិច្ចការផ្សាយដំណឹងល្អ។ ទាក់ទងនឹងកិច្ចការជាក់លាក់នេះ ដំណាក់របស់ព្រះជាម្ចាស់តម្រូវឱ្យបុគ្គលិកទាំងអស់ដែលពាក់ព័ន្ធក្នុងជំនាញផ្សេងៗ ត្រូវបន្តសិក្សាជាប់ជាប្រចាំអំពីចំណេះដឹងជំនាញដែលទាក់ទងនឹងភារកិច្ចរបស់ខ្លួន ក៏ដូចជាស្វែងរកព័ត៌មាន ដើម្បីឱ្យប្រាកដច្បាស់ថាមានចំណុចអ្វីខ្លះដែលមានប្រយោជន៍សម្រាប់កិច្ចការនៃដំណាក់របស់ព្រះជាម្ចាស់។ ទន្ទឹមគ្នានោះ ដំណាក់របស់ព្រះជាម្ចាស់កំពុងប្រកបគ្នាជាបន្តបន្ទាប់អំពីគោលការណ៍សេចក្ដីពិត និងផ្ដល់ផែនការជាក់លាក់សម្រាប់កិច្ចការជំនាញផ្សេងៗ។ ពេលខ្លះ កិច្ចការប្រភេទទាំងនេះត្រូវបានប្រកបគ្នាជាមួយអ្នកមើលការខុសត្រូវ និងសមាជិកក្រុមជាមួយគ្នា ហើយពេលខ្លះទៀត កិច្ចការទាំងនោះត្រូវបានប្រកបគ្នាសម្រាប់តែអ្នកដឹកនាំ អ្នកធ្វើការ និងអ្នកមើលការខុសត្រូវ ដែលទទួលខុសត្រូវលើកិច្ចការនោះប៉ុណ្ណោះ។ មិនថាកិច្ចការទាំងនោះត្រូវបានប្រាស្រ័យទាក់ទង និងប្រកបគ្នាជាលាយលក្ខណ៍អក្សរ ឬតាមរយៈការប្រជុំនោះទេ ទោះក្នុងករណីណាក៏ដោយ កិច្ចការប្រភេទទាំងនេះកំពុងត្រូវបានកែលម្អ និងធ្វើឱ្យមានស្ដង់ដាជាប់ជានិច្ច ហើយការរៀបចំចាត់ចែងជាក់លាក់កំពុងត្រូវបានធ្វើឡើងជាបន្តបន្ទាប់ស្របតាមតម្រូវការនៃកិច្ចការផ្សាយដំណឹងល្អ។ ឧទាហរណ៍ ឧបមាថាដំណាក់របស់ព្រះជាម្ចាស់ផលិតភាពយន្តមួយដែលមានប្រធានបទថ្មីគួរសម ហើយភាពយន្តនោះត្រូវបានថតដោយមានជំនាញគ្រាន់បើ។ បន្ទាប់ពីភាពយន្តនោះត្រូវបានបង្ហោះតាមអ៊ីនធឺណិត វាទទួលបានអត្រាចុចមើលខ្ពស់គួរសម។ ក្នុងស្ថានភាពបែបនេះ ដំណាក់របស់ព្រះជាម្ចាស់បង្កើតសេចក្ដីតម្រូវជាក់លាក់សម្រាប់កិច្ចការប្រភេទនេះ ដោយផ្អែកលើមតិត្រឡប់ និងតម្រូវការនៃកិច្ចការផ្សាយដំណឹងល្អ។ សរុបមក កិច្ចការនេះ កំពុងត្រូវបានពិនិត្យឡើងវិញ និងកែលម្អជាប់ជានិច្ច ហើយវាក៏កំពុងរីកចម្រើនជាប់ជាប្រចាំផងដែរ។

សម្រាប់កិច្ចការជំនាញផ្សេងៗ ការរៀបចំចាត់ចែងនៃដំណាក់របស់ព្រះជាម្ចាស់តម្រូវឱ្យមនុស្សសិក្សាបន្ថែម និងស្វែងរកគ្រូ និងធនធានផ្សេងៗ ព្រមទាំងឯកសារបង្រៀនដើម្បីរៀនសូត្រ។ សូមយកការច្រៀងជាឧទាហរណ៍ចុះ។ ការស្វែងរកគ្រូម្នាក់ដើម្បីរៀនសូត្រ និងឱ្យពួកគេបង្វឹកផ្នែកសំឡេង ក៏ជាការរៀបចំចាត់ចែងកិច្ចការជាក់លាក់មួយដែរ។ បន្ទាប់ពីបានឮការរៀបចំចាត់ចែងនេះហើយ អ្នកដឹកនាំ និងអ្នកធ្វើការគួរតែស្វែងរកគ្រូដែលសមស្របនឹងកិច្ចការនេះ ស្របតាមសេចក្ដីតម្រូវរបស់ខាងលើ ហើយឱ្យពួកគេជួយបង្ហាត់បង្រៀនដល់អ្នកចម្រៀងរបស់យើង ដោយជួយអ្នកចម្រៀងឱ្យសិក្សាស្វែងយល់ពីចំណេះដឹងខាងតន្ត្រីសំឡេងដែលត្រឹមត្រូវ និងរបៀបច្រៀងដែលត្រឹមត្រូវ ហើយជាការពិតណាស់ គេក៏ត្រូវស្វែងរករៀនពីស្នាដៃបុរាណផងដែរ។ ចំណេះដឹងខាងជំនាញត្រូវតែសិក្សាជានិច្ចទាក់ទងនឹងការតែងនិពន្ធតន្ត្រី និងការច្រៀងបន្ទរ ហើយការរៀបចំចាត់ចែងកិច្ចការនៃដំណាក់របស់ព្រះជាម្ចាស់តែងតែតម្រូវឱ្យមនុស្សសិក្សាជាប់ជាប្រចាំអំពីចំណេះដឹងជំនាញដែលទាក់ទងនឹងភារកិច្ចរបស់ពួកគេ និងរៀនពីរបៀបប្រើប្រាស់វិធីសាស្ត្រកម្រិតខ្ពស់ និងជាក់ស្តែងមួយចំនួន និងផ្សេងៗទៀត។ ការរៀបចំចាត់ចែងកិច្ចការ និងសេចក្ដីតម្រូវទាំងនេះមិនមែនគ្រាន់តែចេញតែម្ដងហើយចប់នោះទេ ប៉ុន្តែផ្ទុយទៅវិញ អ្នកដឹកនាំ និងអ្នកធ្វើការត្រូវបានតម្រូវឱ្យប្រកបគ្នាជាញឹកញាប់អំពីការរៀបចំចាត់ចែងកិច្ចការទាំងនេះ ត្រូវណែនាំអ្នកដែលពាក់ព័ន្ធនឹងកិច្ចការជំនាញ ដោយជួយឱ្យពួកគេបន្តការសិក្សា និងព្យាយាមធ្វើឱ្យកិច្ចការជំនាញផ្សេងៗអាចវិវឌ្ឍ និងស៊ីជម្រៅជាបន្តបន្ទាប់ និងប្រកបដោយប្រសិទ្ធភាព ហើយមិនត្រូវនៅទ្រឹងមួយកន្លែងឡើយ។ មនុស្សមួយចំនួនគិតថា «ការរៀបចំចាត់ចែងកិច្ចការត្រូវបានចេញឱ្យពួកយើងនៅថ្ងៃនេះ ដូច្នេះ ពួកយើងគ្រាន់តែអនុវត្តតាមការចាត់ចែងទាំងនោះនៅខែនេះតែប៉ុណ្ណោះទៅបានហើយ។ ប្រសិនបើថ្ងៃខាងមុខ ខាងលើមិននិយាយអ្វីអំពីរឿងនោះទៀត ពួកយើងប្រហែលមិនបាច់បន្តអនុវត្តវាទៀតឡើយ»។ តើវាអ៊ីចឹងមែនទេ? (អត់ទេ។) អ្នកដឹកនាំ និងអ្នកធ្វើការមិនត្រូវគិតបែបនេះជាដាច់ខាត ប៉ុន្តែគួរតែបន្តសួរនាំពីមួយពេលទៅមួយពេលថា «តើការសិក្សារបស់អ្នកអំពីជំនាញមួយនេះយ៉ាងណាហើយ? តើអ្នកជួបការលំបាកណាមួយដែរឬទេ? តើមានអ្វីដែលប្រឆាំង ឬផ្ទុយនឹងគោលការណ៍ដែរឬទេ? តើអ្នកណាដែលធ្វើបានល្អបំផុតក្នុងការសិក្សារបស់ខ្លួន តើអ្នកណាដែលប៉ិនប្រសប់បំផុត ហើយអ្នកណាដែលរៀនឆាប់ចេះបំផុត? បន្ទាប់ពីបានសិក្សាពីទ្រឹស្ដីទាំងនេះរួច តើមានចំណុចណាខ្លះដែលអ្នករៀនបាន ហើយអ្នកយល់ថាសមស្របក្នុងការប្រើប្រាស់សម្រាប់កិច្ចការនៃដំណាក់របស់ព្រះជាម្ចាស់?» លើសពីនេះទៅទៀត អ្នកដឹកនាំ និងអ្នកធ្វើការត្រូវតែសួរមនុស្សនៅក្នុងក្រុមផ្សាយដំណឹងល្អ ដែលកំពុងសិក្សាភាសាបរទេសនូវសំណួរដូចជា «តើអ្នកបានរៀនភាសាបរទេសនេះប៉ុន្មានឆ្នាំហើយ? តើការសិក្សារបស់អ្នកសព្វថ្ងៃយ៉ាងម៉េចដែរ? តើអ្នកអាចសន្ទនាប្រចាំថ្ងៃបានដល់កម្រិតណាដែរ? តើអ្នកអាចបកប្រែពាក្យខាងវិញ្ញាណទូទៅបានដែរឬទេ? តើអ្នកអាចប្រើភាសាបរទេសនេះ ដើម្បីប្រាស្រ័យទាក់ទងសេចក្ដីពិតទាំងនេះដែលទាក់ទងនឹងការផ្សាយដំណឹងល្អបានដែរឬទេ? តើសព្វថ្ងៃអ្នកពូកែនិយាយជាង ឬក៏សរសេរជាង? តើអ្នកត្រូវការគ្រូម្នាក់ដើម្បីជួយបង្រៀនអ្នកដែរឬទេ? តើមានអ្នកណាផ្សេងទៀតដែលស័ក្ដិសម និងប៉ិនប្រសប់ជាងក្នុងការសិក្សាភាសាបរទេសដែរឬទេ? តើចំនួនបុគ្គលិកប្រភេទទាំងនេះមានការកើនឡើងដែរឬទេ? តើមានអ្នកណាយល់ថា ការរៀនភាសាមានការលំបាក និងពិបាកខ្លាំងពេក ដូច្នេះ ពួកគេមិនចង់រៀនតទៅទៀត ហើយបោះបង់ចោលកណ្ដាលទី និងចង់ប្ដូរទៅបំពេញភារកិច្ចផ្សេងទៀតដែរឬទេ?» ត្រូវតែសួរនាំ និងមើលការខុសត្រូវពីមួយពេលទៅមួយពេលអំពីបញ្ហាជាក់លាក់ទាំងនេះដែលទាក់ទងនឹងកិច្ចការប្រភេទនេះ។ ដោយសារខាងលើបានធ្វើការរៀបចំចាត់ចែងកិច្ចការជាក់លាក់រួចហើយ ដូច្នេះ អ្នកមើលការខុសត្រូវគួរតែទទួលខុសត្រូវចំពោះភារកិច្ចជាក់លាក់ទាំងនេះរហូតដល់ទីបញ្ចប់។ កុំអង្គុយរង់ចាំឱ្យខាងលើសួរនាំខ្លួននោះឡើយ។ ប្រសិនបើខាងលើមិនបានសួរនាំក្នុងរយៈពេលប្រាំមួយខែ ឬមួយឆ្នាំ អ្នកគួរតែបន្តធ្វើកិច្ចការទាំងអស់ឱ្យបានល្អដដែល ធ្វើឱ្យអស់ពីសមត្ថភាពរបស់អ្នក ហើយត្រៀមខ្លួនទទួលយកការត្រួតពិនិត្យ និងការណែនាំពីខាងលើគ្រប់ពេលវេលា ពោលគឺនេះហើយជាផ្នត់គំនិតដែលត្រឹមត្រូវនោះ។ នេះក៏ព្រោះតែការរៀបចំចាត់ចែងកិច្ចការត្រូវបានចេញផ្សាយ និងបញ្ជូនបន្តរួចហើយ ដូច្នេះ អ្នកត្រូវទទួលខុសត្រូវលើការតាមដានកិច្ចការក្នុងនាមជាអ្នកមើលការខុសត្រូវកិច្ចការនោះ ហេតុដូចនេះ អ្នកគួរតែបំពេញទំនួលខុសត្រូវរបស់អ្នក។ ទោះជាយ៉ាងណាក៏ដោយ ប្រសិនបើអ្នកមិនអាចបំពេញទំនួលខុសត្រូវរបស់អ្នកបានទេ នោះអ្នកគឺជាមនុស្សអត់បានការ ហើយអ្នកគួរតែត្រូវបានដកចេញ និងជម្រុះចោល។ ដូច្នេះ អ្នកដឹកនាំ និងអ្នកធ្វើការគួរតែឧស្សាហ៍ពិចារណា និងប្រកបគ្នាអំពីការរៀបចំចាត់ចែងកិច្ចការជាក់លាក់ទាំងនេះ ឬការប្រកបគ្នាពីខាងលើ រួចហើយអនុវត្ត និងតាមដានកិច្ចការស្របតាមស្ថានភាព។ ពួកគេគួរតែមើលថាតើមានកិច្ចការប្រភេទណាខ្លះ ដែលពួកគេបានមើលរំលងថ្មីៗនេះ និងមិនបានពិនិត្យមើលជាយូរមកហើយ និងថាមានកិច្ចការណាខ្លះដែលពួកគេផ្ទាល់មិនសូវពូកែ និងមិនបានសួរនាំនាពេលថ្មីៗនេះ ដែលជាលទ្ធផល ពួកគេមិនបានដឹងពីស្ថានភាពថ្មីៗទាំងនោះ ដែលបន្ទាប់មក ពួកគេត្រូវទៅពិនិត្យមើលកិច្ចការទាំងនោះ។ លើសពីនេះទៅទៀត ទាក់ទងនឹងកិច្ចការជំនាញផ្សេងៗវិញ ដំណាក់របស់ព្រះជាម្ចាស់មានការរៀបចំចាត់ចែងជាក់លាក់មួយទៀត គឺតម្រូវថា ត្រូវបន្តតាមរក បណ្ដុះបណ្ដាល និងដំឡើងឋានៈបុគ្គលពាក់ព័ន្ធទាំងឡាយណាដែលមានទេពកោសល្យ។ ដូច្នេះ តើអ្នកដឹកនាំ និងអ្នកធ្វើការគួរតែធ្វើអ្វីខ្លះ នៅពេលដែលពួកគេទទួលបានការរៀបចំចាត់ចែងកិច្ចការនេះ? ពួកគេត្រូវតែយកចិត្តទុកដាក់ថាតើមាននរណាម្នាក់ដែលស័ក្ដិសមនឹងធ្វើកិច្ចការប្រភេទនេះដែរឬអត់។ ប្រសិនបើមានមនុស្សមួយចំនួនស័ក្ដិសមបំពេញកិច្ចការប្រភេទនេះ ប៉ុន្តែពុំទាន់មានការយល់ដឹងច្រើនអំពីជំនាញបច្ចេកទេសនេះ ពួកគេត្រូវតែទទួលការបណ្ដុះបណ្ដាលឱ្យបានឆាប់ ហើយត្រូវបានរៀបចំឱ្យសិក្សា និងហ្វឹកហាត់ក្នុងជំនាញនោះ។ សរុបមក កិច្ចការជំនាញផ្សេងៗក៏ជាកិច្ចការសំខាន់ផងដែរ។ នៅក្នុងការងារនេះមានបញ្ចូលនូវចំណុចយ៉ាងច្រើន រីឯវិសាលភាពរបស់វាក៏ធំធេងផងដែរ ហើយដំណាក់របស់ព្រះជាម្ចាស់បានធ្វើការរៀបចំចាត់ចែងកិច្ចការជាក់លាក់ជាច្រើនសម្រាប់រឿងនេះ។ សេចក្ដីតម្រូវសម្រាប់ កិច្ចការនេះ គឺជាការបន្តរៀន បន្តពិនិត្យឡើងវិញ និងបន្តស្វែងយល់ស៊ីជម្រៅជាប់ជាប្រចាំ ហើយក៏ត្រូវស្វែងរកគោលការណ៍សមរម្យ ដើម្បីរៀបចំឱ្យមានបទដ្ឋានជាបន្តបន្ទាប់ផងដែរ។ ក្រៅពីនេះ បុគ្គលមានទេពកោសល្យដែលស័ក្ដិសមបំពេញភារកិច្ចទាំងនេះ ត្រូវតែទទួលការបណ្ដុះបណ្ដាលជាប់ជាប្រចាំ។ នេះគឺជាការរៀបចំចាត់ចែងកិច្ចការសម្រាប់ចំណុចធំនៃកិច្ចការជំនាញផ្សេងៗនេះ ហើយវាក៏ងាយស្រួលយល់ផងដែរ។

V. ជីវិតពួកជំនុំ

ចំណុចទីប្រាំ ជីវិតពួកជំនុំ។ ដំណាក់របស់ព្រះជាម្ចាស់បានធ្វើការរៀបចំ និងបទប្បញ្ញត្តិជាក់លាក់ទាក់ទងនឹងខ្លឹមសារដែលត្រូវហូប និងផឹកក្នុងអំឡុងពេលនៃជីវិតពួកជំនុំ ទម្រង់នៃជីវិតពួកជំនុំ និងចំនួនមនុស្សដែលរស់នៅក្នុងជីវិតពួកជំនុំ។ ដំណាក់របស់ព្រះជាម្ចាស់ក៏មានការរៀបចំចាត់ចែងកិច្ចការស្របគ្នាទាក់ទងនឹងទម្រង់នៃការប្រជុំ និងខ្លឹមសារនៃជីវិតពួកជំនុំក្រោមលក្ខខណ្ឌ និងស្ថានភាពពិសេសផងដែរ។ ការរៀបចំចាត់ចែងកិច្ចការប្រភេទនេះ ភាគច្រើនត្រូវបានចេញជាទម្រង់លាយលក្ខណ៍អក្សរ។ ការរៀបចំចាត់ចែងកិច្ចការសម្រាប់ជីវិតពួកជំនុំរបស់អ្នកទើបជឿថ្មីនៅក្នុងប្រទេសផ្សេងៗ ពោលគឺទម្រង់ និងភាពញឹកញាប់នៃការប្រជុំរបស់ពួកគេ និងខ្លឹមសារដែលពួកគេហូប និងផឹកក្នុងអំឡុងពេលប្រជុំ និងផ្សេងៗទៀត គឺដូចគ្នាជាមូលដ្ឋានទៅនឹងការរៀបចំចាត់ចែងកិច្ចការសម្រាប់ជីវិតពួកជំនុំរបស់ជនជាតិចិនដែរ លើកលែងតែករណីពិសេសមួយចំនួនប៉ុណ្ណោះ។ ខ្ញុំទើបតែបានផ្ដល់ឱ្យអ្នកនូវទិដ្ឋភាពទូទៅអំពីវិសាលភាពនៃការរៀបចំចាត់ចែងកិច្ចការដែលទាក់ទងនឹងជីវិតពួកជំនុំ គឺរួមបញ្ចូលទាំងខ្លឹមសារនៃព្រះបន្ទូលរបស់ព្រះជាម្ចាស់ដែលត្រូវហូប និងផឹក និងខ្លឹមសារសម្រាប់ការប្រកបគ្នាអំពីសេចក្ដីពិតនៅឯការប្រជុំសម្រាប់រយៈពេលថ្មីៗនេះ ព្រមទាំងទម្រង់នៃការប្រកបគ្នានៅឯការប្រជុំផងដែរ។ ឧទាហរណ៍ ការមិនអនុញ្ញាតឱ្យមនុស្សម្នាក់និយាយតែម្នាក់ឯងក្នុងការប្រកបគ្នានៅឯការប្រជុំ រយៈពេលអតិបរមាដែលមនុស្សម្នាក់ៗត្រូវបានអនុញ្ញាតឱ្យប្រកបគ្នា របៀបប្រព្រឹត្ត និងដោះស្រាយជាមួយមនុស្សដែលនិយាយវែងឆ្ងាយ និងបង្ហាញពីខ្លួនឯងមិនច្បាស់លាស់ និងផ្សេងៗទៀត ពោលគឺមានសេចក្ដីថ្លែងជាក់លាក់អំពីគ្រប់រឿងជាក់លាក់ទាំងអស់នេះដែលទាក់ទងនឹងជីវិតពួកជំនុំ និងការប្រជុំនៅក្នុងការរៀបចំចាត់ចែងកិច្ចការ។ ម្យ៉ាង អ្នកដឹកនាំ និងអ្នកធ្វើការទទួលខុសត្រូវក្នុងការចេញផ្សាយ និងបញ្ជូនបន្តការរៀបចំចាត់ចែងកិច្ចការទាំងនេះ។ ហើយម្យ៉ាងទៀត ពួកគេទទួលខុសត្រូវក្នុងការប្រកបគ្នាអំពីវាឱ្យបានច្បាស់លាស់ជាមួយបងប្អូនប្រុសស្រី ដែលធ្វើឱ្យសមាជិកទាំងអស់នៃពួកជំនុំអាចយល់ និងទទួលយកវាបាន បន្ទាប់ពីនោះពួកគេគ្រាន់តែត្រូវអនុវត្ត និងគោរពតាមវាឱ្យបានតឹងរ៉ឹងប៉ុណ្ណោះ។ ជាពិសេស អ្នកដែលតែងតែនិយាយខុសប្រធានបទ បង្កការរំខាន និយាយពាក្យពេចន៍ និងគោលលទ្ធិ និងស្រែកពាក្យស្លោកនៅពេលនិយាយនៅក្នុងការប្រជុំ ត្រូវតែត្រូវបានដាក់កំហិត ហើយមានបទប្បញ្ញត្តិជាក់លាក់ទាក់ទងនឹងស្ថានភាពពិសេសប្រភេទនេះនៅក្នុងការរៀបចំចាត់ចែងកិច្ចការ។ ការរៀបចំចាត់ចែងកិច្ចការទាក់ទងនឹងជីវិតពួកជំនុំ ភាគច្រើនទាក់ទងនឹងគ្រប់រឿងរ៉ាវទាំងអស់នៃការប្រជុំ វាមិនស្មុគស្មាញទេ គឺវាសាមញ្ញណាស់ ហើយមិនថាមនុស្សម្នាក់បំពេញភារកិច្ចអ្វីនោះទេ ពួកគេគ្រាន់តែត្រូវគោរពតាមគោលការណ៍នៅក្នុងការរៀបចំចាត់ចែងកិច្ចការទាំងនេះប៉ុណ្ណោះ។ ឧទាហរណ៍ នៅឯការប្រជុំ ក្រុមផ្សាយដំណឹងល្អគ្រាន់តែត្រូវគោរពតាមគោលការណ៍នៅក្នុងការរៀបចំចាត់ចែងកិច្ចការទាក់ទងនឹងជីវិតពួកជំនុំប៉ុណ្ណោះ គឺគ្មានអ្វីពិសេសសម្រាប់ពួកគេទេ។ ក្រុមផ្សេងទៀតគ្រាន់តែបំពេញកិច្ចការខុសពីអ្នកដទៃប៉ុណ្ណោះ ប៉ុន្តែនៅពេលនិយាយអំពីរឿងដូចជា ការប្រជុំ ការប្រកបគ្នាអំពីសេចក្ដីពិត ការអានជាសេចក្ដីអធិដ្ឋាននូវព្រះបន្ទូលរបស់ព្រះជាម្ចាស់ និងការប្រកបគ្នាអំពីបទពិសោធន៍ផ្ទាល់ខ្លួន អ្វីៗគឺដូចគ្នាទាំងអស់ ដោយមិនលើសពីវិសាលភាពនេះឡើយ។ ពួកគេគ្រាន់តែត្រូវអនុវត្តស្របតាមបទប្បញ្ញត្តិបច្ចុប្បន្ននៃដំណាក់របស់ព្រះជាម្ចាស់ទាក់ទងនឹងខ្លឹមសារដែលត្រូវហូប និងផឹកក្នុងអំឡុងពេលនៃជីវិតពួកជំនុំ ទម្រង់នៃការប្រកបគ្នា និងទម្រង់នៃការប្រជុំប៉ុណ្ណោះ។ ប្រសិនបើលក្ខខណ្ឌអំណោយផល មនុស្សអាចប្រជុំគ្នាដោយផ្ទាល់ បើមិនដូច្នេះទេ ពួកគេអាចមានការប្រជុំតាមអ៊ីនធឺណិត។ នេះគួរតែជារឿងមួយដែលសាមញ្ញ និងច្បាស់លាស់។ សមាជិកពួកជំនុំមួយចំនួនបានរស់នៅបែកខ្ញែកគ្នានៅតាមទ្វីប និងប្រទេសផ្សេងៗ ដោយមានអ្នកខ្លះនៅអឺរ៉ុប និងខ្លះទៀតនៅមជ្ឈិមបូព៌ា ក្នុងស្ថានភាពបែបនេះ ការប្រជុំតាមអ៊ីនធឺណិតគឺចាំបាច់។ គឺអាស្រ័យលើពួកជំនុំក្នុងតំបន់ជាអ្នកសម្រេចចិត្តអំពីពេលវេលាដែលពួកគេរៀបចំការប្រជុំ និងភាពញឹកញាប់របស់វា។ ដំណាក់របស់ព្រះជាម្ចាស់មិនធ្វើបទប្បញ្ញត្តិជាក់លាក់ទាក់ទងនឹងបញ្ហានេះទេ ហើយក៏មិនជ្រៀតជ្រែកក្នុងរឿងនេះដែរ។ ហេតុអ្វីបានជាដំណាក់របស់ព្រះជាម្ចាស់មិនជ្រៀតជ្រែកក្នុងបញ្ហានេះ? មនុស្សមួយចំនួននៅក្នុងពួកជំនុំមិនបានបំពេញភារកិច្ចរបស់ពួកគេពេញម៉ោងទេ។ ពួកគេមានការងារ និងគ្រួសារ ស្ថានភាពផ្ទាល់ខ្លួនរបស់ពួកគេគឺខុសគ្នា បូករួមទាំងតំបន់ពេលវេលានៅក្នុងប្រទេសផ្សេងៗក៏ខុសគ្នាដែរ ដូច្នេះពួកគេត្រូវតែត្រូវបានអនុញ្ញាតឱ្យសម្រេចចិត្តដោយខ្លួនឯងថាតើពួកគេប្រជុំប៉ុន្មានដងក្នុងមួយសប្ដាហ៍ និងថាតើការប្រជុំនីមួយៗធ្វើឡើងនៅពេលណា។ ដំណាក់របស់ព្រះជាម្ចាស់មិនធ្វើបទប្បញ្ញត្តិជាក់លាក់ទាក់ទងនឹងរឿងនេះទេ ប៉ុន្តែគ្រាន់តែផ្ដល់នូវគោលការណ៍មួយប៉ុណ្ណោះ។ ដំណាក់របស់ព្រះជាម្ចាស់បានកំណត់វិសាលភាពអំពីចំនួនដងដែលអ្នកទើបជឿថ្មីត្រូវប្រជុំគ្នាក្នុងមួយសប្ដាហ៍ ហើយក៏មានភាពខុសគ្នារវាងចំនួនដងក្នុងមួយសប្ដាហ៍ចំពោះអ្នកដែលបំពេញ និងអ្នកដែលមិនបំពេញភារកិច្ចរបស់ខ្លួន ត្រូវមកប្រជុំគ្នាផងដែរ។ តើមានការរៀបចំចាត់ចែងកិច្ចការដែលតម្រូវឱ្យអ្នកទើបជឿថ្មីប្រជុំគ្នាប្រាំពីរដងក្នុងមួយសប្ដាហ៍ដែរឬទេ? (អត់ទេ។) ដូច្នេះ តើចំនួនដងដែលអ្នកទើបជឿថ្មីត្រូវប្រជុំគ្នាក្នុងមួយសប្ដាហ៍គឺផ្អែកលើអ្វី? (គឺផ្អែកលើពេលវេលាដែលអ្នកទើបជឿថ្មីមាន។) ការប្រជុំគ្នាច្រើនបំផុតពីរឬបីដងក្នុងមួយសប្ដាហ៍ និងយ៉ាងហោចណាស់ម្ដង គឺសមរម្យទាំងស្រុង។ មនុស្សមួយចំនួននិយាយថា «ប្រជាជននៅក្នុងតំបន់របស់ពួកយើងទំនេរខ្លាំងណាស់នៅពេលរដូវធ្វើស្រែចម្ការមិនសូវរវល់ ដូច្នេះ ពួកគេគ្រប់គ្នាចង់ប្រជុំរាល់ថ្ងៃ សូម្បីតែប្រជុំពីរដងក្នុងមួយថ្ងៃក៏បានដែរ។ ពួកយើងពិតជាចង់ប្រជុំណាស់»។ ដួងចិត្តរបស់អ្នកទើបជឿថ្មីគឺពោរពេញទៅដោយចិត្តខ្នះខ្នែង ហើយពួកគេតែងតែចង់យល់ពីសេចក្ដីពិតបន្ថែមទៀត។ ប្រសិនបើស្ថានភាពគ្រួសាររបស់ពួកគេអំណោយផល នោះវាជារឿងល្អប្រសិនបើពួកគេសុំចូលរួមការប្រជុំបន្ថែម ដរាបណាវាមិនប៉ះពាល់ដល់ជីវិតប្រចាំថ្ងៃរបស់ពួកគេ។ ចំនួនដងជាក់លាក់ដែលមនុស្សគួរប្រជុំគ្នារៀងរាល់សប្ដាហ៍ គួរតែត្រូវបានកំណត់ដោយផ្អែកលើស្ថានភាពគ្រួសារ និងការងារនៃរាស្ដ្ររើសតាំងរបស់ព្រះជាម្ចាស់នៅក្នុងតំបន់នីមួយៗ ពោលគឺដំណាក់របស់ព្រះជាម្ចាស់មិនធ្វើបទប្បញ្ញត្តិជាក់លាក់ទាក់ទងនឹងបញ្ហានេះទេ។ រាស្ដ្ររើសតាំងរបស់ព្រះជាម្ចាស់ទាំងឡាយណាដែលមានលទ្ធភាព អាចប្រជុំបានច្រើនដងជាង ហើយពេលនោះពួកគេនឹងយល់ពីសេចក្ដីពិតកាន់តែច្រើន និងសម្រេចបាននូវការលូតលាស់ខាងជីវិតកាន់តែលឿន។ នេះគឺជារឿងល្អ។ ក៏ប៉ុន្តែ អ្នកដែលគ្មានលក្ខខណ្ឌសមរម្យ នឹងមិនសមស្របក្នុងការប្រជុំតាមរបៀបនេះឡើយ ហើយវាជាការល្អសម្រាប់ពួកគេក្នុងការចូលរួមការប្រជុំយ៉ាងហោចណាស់មួយឬពីរដងក្នុងមួយសប្ដាហ៍។ ចំនួនដងដែលពួកជំនុំនៅតំបន់ផ្សេងៗរៀបចំការប្រជុំរៀងរាល់សប្ដាហ៍ គឺអាស្រ័យលើរាស្ដ្ររើសតាំងរបស់ព្រះជាម្ចាស់ជាអ្នកសម្រេច ហើយគ្មាននរណាម្នាក់គួរជ្រៀតជ្រែកក្នុងរឿងនេះឡើយ។ អ្វីដែលសំខាន់បំផុតនោះគឺថា ការប្រជុំត្រូវបានរៀបចំឡើងដើម្បីឱ្យមនុស្សអាចយល់ពីសេចក្ដីពិត មិនមែនសម្រាប់ហេតុផលផ្សេងទៀតឡើយ។ ដូច្នេះ ចំនួនដងដែលពួកជំនុំនីមួយៗរៀបចំការប្រជុំ គឺត្រូវបានសម្រេចដោយផ្អែកលើស្ថានភាពជាក់ស្ដែងរបស់ខ្លួន។ ប្រសិនបើរាស្ដ្ររើសតាំងរបស់ព្រះជាម្ចាស់អាចចូលរួមការប្រជុំបន្ថែមមួយដងក្នុងមួយសប្ដាហ៍ នោះវាកាន់តែមានប្រយោជន៍សម្រាប់ការលូតលាស់ខាងជីវិតរបស់ពួកគេ។ ប្រសិនបើមានមនុស្សដែលមិនដេញតាមសេចក្ដីពិត ហើយមិនចង់ចូលរួមការប្រជុំបន្ថែម នោះមិនគួរមានការបង្ខំពួកគេឡើយ។ ជាពិសេសសម្រាប់អ្នកធ្វើការមានប្រាក់ខែដែលរវល់ច្រើន ហើយមិនមានពេលចូលរួមការប្រជុំបន្ថែម មិនគួរតម្រូវឱ្យពួកគេធ្វើបែបនេះឡើយ។ ទោះបីជាមនុស្សមានលទ្ធភាពចូលរួមការប្រជុំ ឬប្រជុំប៉ុន្មានដងក៏ដោយ ក៏ដំណាក់របស់ព្រះជាម្ចាស់មិនជ្រៀតជ្រែក ឬដាក់កំហិតណាមួយនោះដែរ។ នេះក៏ព្រោះតែស្ថានភាព និងប្រវត្តិផ្ទាល់ខ្លួនរបស់អ្នកជឿម្នាក់ៗគឺខុសៗគ្នាទាំងអស់ ដូច្នេះមិនត្រូវបង្ខំពួកគេឡើយ។ ទាក់ទងនឹងខ្លឹមសារដែលត្រូវហូប និងផឹកក្នុងអំឡុងពេលនៃជីវិតពួកជំនុំ ដំណាក់របស់ព្រះជាម្ចាស់មានបទប្បញ្ញត្តិស្របគ្នានៅក្នុងការរៀបចំចាត់ចែងកិច្ចការរបស់ខ្លួន ហើយអ្នកដឹកនាំគ្រប់ជាន់ថ្នាក់នៅក្នុងពួកជំនុំ និងបងប្អូនប្រុសស្រីត្រូវបានតម្រូវឱ្យមានការយល់ដឹងច្បាស់លាស់អំពីបទប្បញ្ញត្តិទាំងនោះ។ អ្នកដឹកនាំ និងអ្នកធ្វើការត្រូវតែយល់ឱ្យបានច្បាស់លាស់ថាតើភារកិច្ច និងបញ្ហាជាក់លាក់អ្វីខ្លះដែលត្រូវបានតម្រូវឱ្យអនុវត្តដោយការរៀបចំចាត់ចែងកិច្ចការរបស់ខាងលើ ហើយបងប្អូនប្រុសស្រីក៏ត្រូវតែត្រួតពិនិត្យអ្នកដឹកនាំ និងអ្នកធ្វើការ ដើម្បីមើលថាតើពួកគេកំពុងបំពេញកិច្ចការនេះដែរឬទេ។ នៅពេលនិយាយដល់ខ្លឹមសារដែលត្រូវហូប និងផឹកក្នុងអំឡុងពេលនៃជីវិតពួកជំនុំ និងការរៀបចំចាត់ចែងកិច្ចការដែលទាក់ទងនឹងការប្រជុំដែលត្រូវតែយល់ និងគោរពតាម អ្នកដឹកនាំ និងអ្នកធ្វើការត្រូវតែសម្រេចបាននូវការឯកភាពគ្នាជាមួយរាស្ដ្ររើសតាំងរបស់ព្រះជាម្ចាស់ ពោលគឺមិនអនុញ្ញាតឲ្យមានការកែប្រែអ្វីសោះឡើយ។ ការរៀបចំចាត់ចែងកិច្ចការទាក់ទងនឹងកិច្ចការជីវិតពួកជំនុំគឺសាមញ្ញណាស់ ងាយស្រួលសម្រាប់មនុស្សយល់ ហើយមិនមានលក្ខណៈអរូបីឡើយ។

VI. ការគ្រប់គ្រងទ្រព្យសម្បត្តិ

ចំណុចទីប្រាំមួយ ការគ្រប់គ្រងទ្រព្យសម្បត្តិ។ ទោះបីជាកិច្ចការគ្រប់គ្រងទ្រព្យសម្បត្តិមិនមានការរៀបចំចាត់ចែងកិច្ចការដែលត្រូវបានចេញជាញឹកញាប់ ដូចជា កិច្ចការផ្សាយដំណឹងល្អ ឬកិច្ចការជំនាញផ្សេងៗក៏ដោយ ក៏ដំណាក់របស់ព្រះជាម្ចាស់នៅតែមានការរៀបចំចាត់ចែងកិច្ចការជាក់លាក់សម្រាប់វាដែរ។ តើការគ្រប់គ្រងទ្រព្យសម្បត្តិរួមបញ្ចូលអ្វីខ្លះ? វារួមបញ្ចូលពីរបៀបរក្សាទុកទ្រព្យសម្បត្តិ កន្លែងដែលត្រូវរក្សាទុក អ្នកណាជាអ្នកគ្រប់គ្រង និងរបៀបបែងចែក គ្រប់គ្រង និងផ្ទេរទ្រព្យសម្បត្តិទាំងនោះ នៅពេលមានគ្រោះថ្នាក់ ឬបរិយាកាសមិនអំណោយផលកើតឡើង ក៏ដូចជាកាលៈទេសៈពិសេសផ្សេងទៀតបែបនេះ។ ការរៀបចំចាត់ចែងកិច្ចការ តាមពិតទៅមានបទប្បញ្ញត្តិទាក់ទងនឹងរឿងទាំងអស់នេះ ហើយនៅពេលនិយាយដល់កិច្ចការនេះ អ្នកដឹកនាំ និងអ្នកធ្វើការមិនគួររង់ចាំឱ្យខាងលើចេញបញ្ជាដោយផ្ទាល់ ឬចេញការរៀបចំចាត់ចែងកិច្ចការ រួចទើបចាប់ផ្ដើមគ្រប់គ្រងទ្រព្យសម្បត្តិដោយអសកម្មនោះទេ។ ប្រសិនបើគ្មានការរៀបចំចាត់ចែងកិច្ចការភ្លាមៗដែលតម្រូវឱ្យអ្នកចាត់ចែងទ្រព្យសម្បត្តិក្នុងរបៀបជាក់លាក់ណាមួយ ហើយនៅក្នុងកាលៈទេសៈពិសេស នៅពេលដែលអ្នកមិនដឹងពីរបៀបចាត់ចែងទ្រព្យសម្បត្តិ ហើយមិនអាចទទួលបានការឆ្លើយតបទាន់ពេលវេលាពីខាងលើ តើអ្នកគួរធ្វើដូចម្ដេច? សុវត្ថិភាពគឺជាអាទិភាពទីមួយ ហើយវាគឺជាទំនួលខុសត្រូវរបស់អ្នកក្នុងការការពារទ្រព្យសម្បត្តិនៃដំណាក់របស់ព្រះជាម្ចាស់។ នៅពេលនិយាយដល់សៀវភៅព្រះបន្ទូលរបស់ព្រះជាម្ចាស់ដែលបោះពុម្ពដោយដំណាក់របស់ព្រះជាម្ចាស់ រួមជាមួយគ្រឿងចក្រគ្រប់ប្រភេទ ស្បៀងអាហារ ប្រាក់កាស និងទ្រព្យសម្បត្តិផ្សេងទៀតបែបនេះ អ្នកដឹកនាំ និងអ្នកធ្វើការគួរតែរក្សាទុករបស់ទាំងអស់នោះនៅកន្លែងដែលមានសុវត្ថិភាព ស្របតាមការរៀបចំនៃដំណាក់របស់ព្រះជាម្ចាស់ ហើយមិនត្រូវឱ្យរបស់ទាំងនេះមានសំណើម ដុះផ្សិត ឬត្រូវសត្វល្អិតស៊ីឡើយ ហើយរឹតតែមិនត្រូវឱ្យរបស់ទាំងនេះត្រូវបានដណ្ដើមយកដោយមនុស្សអាក្រក់ ឬនាគដ៏ធំមានសម្បុរក្រហមនោះដែរ។ លើសពីនេះទៅទៀត ក្រៅពីការគ្រប់គ្រងទ្រព្យសម្បត្តិនៃដំណាក់របស់ព្រះជាម្ចាស់ទាំងនេះឱ្យបានល្អ អ្នកដឹកនាំ និងអ្នកធ្វើការក៏គួរតែរក្សាការសម្ងាត់យ៉ាងតឹងរ៉ឹងផងដែរ។ មនុស្សដែលមិនពាក់ព័ន្ធ មិនត្រូវឲ្យដឹងរឿងនេះជាដាច់ខាត ហើយអ្នកដែលបានដឹងអំពីបញ្ហាទាំងនេះ ត្រូវតែចេះទប់មាត់ ហើយមិនត្រូវនិយាយដោយមិនប្រុងប្រយ័ត្នឡើយ។ ដំណាក់របស់ព្រះជាម្ចាស់មានការរៀបចំចាត់ចែងកិច្ចការជាក់លាក់ទាក់ទងនឹងកិច្ចការនេះ ហើយវាមិនសមរម្យក្នុងការចេញ ឬលាតត្រដាងកិច្ចការខ្លះជាលាយលក្ខណ៍អក្សរឡើយ។ ប្រសិនបើអ្នកដឹកនាំ និងអ្នកធ្វើការមានវិធី និងមធ្យោបាយល្អប្រសើរជាងនេះ ដើម្បីធ្វើការគ្រប់គ្រងទ្រព្យសម្បត្តិ នោះពិតណាស់ ក្នុងពេលប្រកាន់ខ្ជាប់នូវគោលការណ៍នៃការគ្រប់គ្រង និងការពារទ្រព្យសម្បត្តិនៃដំណាក់របស់ព្រះជាម្ចាស់ឱ្យបានល្អ ដើម្បីការពារពីការបាត់បង់ណាមួយ ពួកគេក៏អាចពិភាក្សារឿងនេះជាមួយអ្នកដឹកនាំ និងអ្នកធ្វើការផ្សេងទៀត ហើយធ្វើការសម្រេចចិត្តដោយឯករាជ្យបានផងដែរ។ នេះគឺជាកិច្ចការពិសេសមួយ ហើយអ្នកដែលមិនចេះទប់មាត់ អ្នកដែលខ្វះស្មារតីទទួលខុសត្រូវ អ្នកដែលមានចេតនាមិនត្រឹមត្រូវ អ្នកដែលទើបតែចាប់ផ្ដើមជឿ ហើយគ្មានមូលដ្ឋានគ្រឹះក្នុងជំនឿរបស់ខ្លួន និងអ្នកដែលតែងតែសម្លឹងមើលទ្រព្យសម្បត្តិនៃដំណាក់របស់ព្រះជាម្ចាស់ដោយចិត្តលោភលន់ មិនត្រូវឱ្យអ្នកទាំងនេះដឹងអំពីរឿងនេះជាដាច់ខាត។ រឿងទាំងនេះមិនអាចត្រូវបានចែងយ៉ាងច្បាស់លាស់នៅក្នុងការរៀបចំចាត់ចែងកិច្ចការនៃដំណាក់របស់ព្រះជាម្ចាស់បានទេ ប៉ុន្តែ តើអ្នកដឹកនាំ និងអ្នកធ្វើការ ព្រមទាំងអ្នកថែរក្សាដែលគួរឱ្យទុកចិត្ត មិនគួរយល់ដឹងពីរឿងនេះទេឬ? (មែនហើយ។) មានកាលៈទេសៈពិសេសមួយនៅត្រង់នេះ។ ឧបមាថា អ្នកដឹកនាំដែលទើបតែត្រូវបានជ្រើសរើសម្នាក់បានជឿលើព្រះជាម្ចាស់ត្រឹមតែបីឆ្នាំ ពួកគេមានគុណសម្បត្តិល្អ មានចិត្តខ្នះខ្នែងខ្លាំង ហើយមើលទៅខាងក្រៅហាក់ដូចជាល្អ ប៉ុន្តែគេមិនដឹងថាចរិតលក្ខណៈរបស់ពួកគេយ៉ាងម៉េច គេមានទស្សនៈយ៉ាងណាចំពោះទ្រព្យសម្បត្តិ ឬថាតើពួកគេលោភលន់ឬអត់នោះទេ។ រឿងទាំងនេះគឺមិនដឹង និងមិនប្រាកដ ហើយបងប្អូនប្រុសស្រីដែលបានជឿលើព្រះជាម្ចាស់ជាយូរមកហើយ ក៏មិនស្គាល់មនុស្សម្នាក់នេះច្បាស់ដែរ ពួកគេមិនស្គាល់បុគ្គលនេះច្បាស់ឡើយ។ តើគួរធ្វើដូចម្ដេចក្នុងស្ថានភាពបែបនេះ? នៅពេលត្រូវប្រគល់កិច្ចការឱ្យពួកគេ ត្រូវប្រគល់កិច្ចការទាំងអស់ផ្សេងទៀត តើកិច្ចការផ្នែកទ្រព្យសម្បត្តិគួរតែត្រូវបានប្រគល់ឱ្យពួកគេដែរឬទេ? (អត់ទេ។) ហេតុអ្វីមិនគួរ? កិច្ចការចម្បងរបស់អ្នកដឹកនាំ និងអ្នកធ្វើការមិនមែនត្រឹមតែគ្រប់គ្រងទ្រព្យសម្បត្តិប៉ុណ្ណោះទេ ពោលគឺទ្រព្យសម្បត្តិគ្រាន់តែជាផ្នែកមួយនៃកិច្ចការរបស់ពួកគេប៉ុណ្ណោះ។ ប្រសិនបើពិតជាមានមនុស្សសមរម្យម្នាក់កំពុងគ្រប់គ្រងទ្រព្យសម្បត្តិ ហើយអ្នកដឹកនាំដែលទើបតែត្រូវបានជ្រើសរើសនេះមិនគួរឱ្យទុកចិត្តទេ នោះមិនជាអ្វីទេក្នុងការមិនប្រគល់កិច្ចការនេះឱ្យពួកគេសម្រាប់ពេលនេះសិន ព្រោះវានៅមិនទាន់ដឹងថាតើពួកគេនឹងជឿលើព្រះជាម្ចាស់បានយូរអង្វែង ឬថាតើពួកគេអាចឈរមាំមួនបានដែរឬទេ។ កាលពីមុន មានមនុស្សម្នាក់ទើបតែត្រូវបានជ្រើសរើសជាអ្នកដឹកនាំពួកជំនុំ ហើយបន្ទាប់ពីបានចូលកាន់តំណែង រឿងដំបូងដែលគាត់បានធ្វើគឺសុំលេខគណនីធនាគារ និងពាក្យសម្ងាត់សម្រាប់គណនីដែលតង្វាយត្រូវបានរក្សាទុកពីសំណាក់រាស្ដ្ររើសតាំងរបស់ព្រះជាម្ចាស់។ គាត់បានសួរថាអ្នកណាមានលេខគណនីធនាគារ និងពាក្យសម្ងាត់ទាំងនេះ ហើយគាត់បានជំរុញឱ្យពួកគេប្រគល់កិច្ចការនេះឱ្យគាត់ភ្លាមៗ។ ក្នុងស្ថានភាពនេះ តើកិច្ចការនេះគួរតែត្រូវបានប្រគល់ឱ្យគាត់ដែរឬទេ? គាត់មិនបានខ្វល់ខ្វាយ ឬព្រួយបារម្ភអំពីកិច្ចការផ្សេងទៀតណាមួយឡើយ ប៉ុន្តែគាត់មានភាពម៉ឺងម៉ាត់ និងខ្វល់ខ្វាយជាពិសេសអំពីបញ្ហានេះ តើគាត់ជាមនុស្សដែលគួរឱ្យទុកចិត្តដែរឬទេ? កុំគិតថានរណាម្នាក់គួរឱ្យទុកចិត្ត ដោយសារតែពួកគេជាអ្នកដឹកនាំ ឬអ្នកធ្វើការនោះឡើយ។ តាមពិតទៅ មានតែអ្នកថែរក្សាដែលត្រូវបានជ្រើសរើសយ៉ាងពិតប្រាកដស្របតាមគោលការណ៍ប៉ុណ្ណោះ ទើបគួរឱ្យទុកចិត្ត ពោលគឺពួកគេអាចលះបង់ជីវិតរបស់ពួកគេដើម្បីការពារទ្រព្យសម្បត្តិនៃដំណាក់របស់ព្រះជាម្ចាស់បាន។ មនុស្សបែបនេះគឺគួរឱ្យទុកចិត្តបំផុត។ ដូច្នេះ តើអ្នកដឹកនាំ និងអ្នកធ្វើការទាំងអស់អាចធ្វើបែបនេះបានដែរឬទេ? មិនប្រាកដទេ។ កាលពីមុន មានអ្នកដឹកនាំតំបន់ម្នាក់ត្រូវបានចាប់ខ្លួនដោយនាគដ៏ធំមានសម្បុរក្រហម ហើយគាត់បានក្បត់ដោយប្រាប់ពីទ្រព្យសម្បត្តិទាំងអស់របស់ពួកជំនុំ ដែលនាំឱ្យមានការបាត់បង់ទ្រព្យសម្បត្តិយ៉ាងច្រើនសន្ធឹកសន្ធាប់។ ប្រសិនបើគាត់មិនបានដឹងថាទ្រព្យសម្បត្តិរបស់ពួកជំនុំនៅឯណាទេ គាត់នឹងមិនអាចបើកសម្ដែងរឿងនេះបានឡើយ ទោះបីជាគាត់ត្រូវបានគេវាយរហូតដល់ស្លាប់ក៏ដោយ ហើយពេលនោះ តើទ្រព្យសម្បត្តិនៃដំណាក់របស់ព្រះជាម្ចាស់នឹងមិនរងការខាតបង់ទេឬ? គឺដោយសារតែគាត់ដឹងច្រើនពេក ទើបគាត់បាននិយាយអ្វីៗទាំងអស់ នៅពេលដែលគាត់មិនអាចស៊ូទ្រាំនឹងការធ្វើទារុណកម្ម និងការវាយដំយ៉ាងឃោរឃៅបាន ទើបប្រាក់កាសនេះបានធ្លាក់ទៅក្នុងកណ្ដាប់ដៃរបស់នាគដ៏ធំមានសម្បុរក្រហម។ ប្រសិនបើគាត់មិនត្រូវបានអនុញ្ញាតឱ្យដឹងថាតើទ្រព្យសម្បត្តិទាំងនេះនៅឯណា ហើយប្រសិនបើអ្នកដែលកំពុងការពារទ្រព្យទាំងនោះជាមនុស្សគួរឱ្យទុកចិត្ត តើប្រាក់កាសនៃដំណាក់របស់ព្រះជាម្ចាស់នឹងរងការខាតបង់ និងត្រូវបានដណ្ដើមយកដោយបង្ខំពីសំណាក់នាគដ៏ធំមានសម្បុរក្រហមដែរឬទេ? អត់ទេ វានឹងមិនកើតឡើងឡើយ។ នេះគឺជាមេរៀនដ៏ធ្ងន់ធ្ងរមួយ។ ដូច្នេះ ចំណុចសំខាន់បំផុត នៅពេលនិយាយដល់ការរៀបចំកិច្ចការនេះគឺថា សុវត្ថិភាពជាទីមួយ ការខាតបង់ត្រូវតែរក្សាឱ្យនៅកម្រិតអប្បបរមាបំផុត ហើយកិច្ចការគួរតែត្រូវបានធ្វើតាមរបៀបណាក៏ដោយដែលមានសុវត្ថិភាព។ ចូរស្វែងរកនរណាម្នាក់ដែលបង្ហាញភក្ដីភាពក្នុងការគ្រប់គ្រងទ្រព្យសម្បត្តិនៃដំណាក់របស់ព្រះជាម្ចាស់ ដើម្បីគ្រប់គ្រងវា នេះគឺជាវិធីដែលគួរឱ្យទុកចិត្តបំផុត។ ទោះបីជាមនុស្សម្នាក់នេះមិនអាចធ្វើអ្វីផ្សេងទៀតបានក៏ដោយ ក៏ពួកគេនឹងមានភក្ដីភាព ហើយពួកគេនឹងមានសមត្ថភាពពិតប្រាកដ នៅពេលនិយាយដល់ការការពារប្រាក់កាស ដូច្នេះការប្រើមនុស្សម្នាក់នេះដើម្បីការពារទ្រព្យសម្បត្តិគឺជារឿងត្រឹមត្រូវដែលត្រូវធ្វើ។ ដោយសារតែកិច្ចការនេះគឺជាការងារដែលមានភារកិច្ចតែមួយ ការរៀបចំសម្រាប់វាគឺសាមញ្ញណាស់ គឺស្វែងរកមនុស្សដែលត្រឹមត្រូវដើម្បីការពារទ្រព្យសម្បត្តិ និងស្វែងរកកន្លែងដែលមានសុវត្ថិភាពដើម្បីរក្សាទុកវា។ លើសពីនេះទៅទៀត ក៏មានបទប្បញ្ញត្តិជាក់លាក់នៅក្នុងការរៀបចំចាត់ចែងកិច្ចការនៃដំណាក់របស់ព្រះជាម្ចាស់ទាក់ទងនឹងការបែងចែក និងការចំណាយទ្រព្យសម្បត្តិនៃដំណាក់របស់ព្រះជាម្ចាស់ផងដែរ ពោលគឺប្រាក់កាសអាចចាយលើការចំណាយចាំបាច់ ប៉ុន្តែមិនមែនលើការចំណាយដែលមិនចាំបាច់នោះទេ។ មានរឿងមួយទៀត នោះគឺថាមានប្រព័ន្ធត្រួតពិនិត្យយ៉ាងតឹងរ៉ឹងសម្រាប់ការចំណាយដែលទាក់ទងនឹងទ្រព្យសម្បត្តិ ហើយដំណាក់របស់ព្រះជាម្ចាស់មានបទប្បញ្ញត្តិជាក់លាក់សម្រាប់ដំណើរការ និងនីតិវិធីផ្សេងៗ ដោយតម្រូវឱ្យមានហត្ថលេខាពីបុគ្គលជាច្រើននាក់ និងផ្សេងៗទៀត។ មានការគ្រប់គ្រង មានការការពារ មានការចំណាយ ហើយក៏មានការធ្វើគណនេយ្យផងដែរ ពោលគឺមានការរៀបចំចាត់ចែងកិច្ចការជាក់លាក់សម្រាប់រឿងទាំងអស់នេះ។

VII. កិច្ចការបោសសម្អាត

ចំណុចទីប្រាំពីរ កិច្ចការបោសសម្អាត។ ដំណាក់របស់ព្រះជាម្ចាស់ក៏កំពុងធ្វើការរៀបចំចាត់ចែងកិច្ចការជាក់លាក់ជាបន្តបន្ទាប់សម្រាប់កិច្ចការនេះផងដែរ។ ការរៀបចំចាត់ចែងកិច្ចការទាំងនេះ ម្យ៉ាងគឺធ្វើឡើងដោយផ្អែកលើតម្រូវការនៃកិច្ចការរបស់ដំណាក់របស់ព្រះជាម្ចាស់ ហើយម្យ៉ាងទៀត គឺធ្វើឡើងដោយផ្អែកលើការចាត់ថ្នាក់ និងនិយមន័យនៃមនុស្សប្រភេទផ្សេងៗ ក៏ដូចជាការញែកមនុស្សម្នាក់ៗចេញតាមប្រភេទរបស់គេរៀងៗខ្លួន ស្របតាមការសម្ដែងចេញរបស់ពួកគេ បន្ទាប់ពីពួកគេត្រូវបានបើកសម្ដែង។ ដំណាក់របស់ព្រះជាម្ចាស់មានគោលការណ៍សម្រាប់ការដោះស្រាយពួកទទឹងនឹងព្រះគ្រីស្ទ មនុស្សអាក្រក់ និងអ្នកមិនជឿគ្រប់ប្រភេទ។ អ្នកខ្លះត្រូវបានបោសសម្អាតចេញពីជួរអ្នកដែលបំពេញភារកិច្ច អ្នកខ្លះត្រូវបានបោសសម្អាតចេញពីពួកជំនុំបំពេញភារកិច្ចពេញម៉ោង ហើយបញ្ជូនទៅពួកជំនុំបំពេញភារកិច្ចក្រៅម៉ោង ឬពួកជំនុំធម្មតា អ្នកខ្លះត្រូវបានបោសសម្អាតចេញពីពួកជំនុំធម្មតា ហើយបញ្ជូនទៅក្រុម «ខ» ហើយក៏មានអ្នកខ្លះដែលត្រូវបានជម្រុះចោល ឬបណ្ដេញចេញដោយផ្ទាល់។ ដំណាក់របស់ព្រះជាម្ចាស់កំពុងធ្វើការរៀបចំចាត់ចែងកិច្ចការម្ដងហើយម្ដងទៀតសម្រាប់កិច្ចការបោសសម្អាតពួកជំនុំ ហើយខ្លួនក៏មានការរៀបចំចាត់ចែងកិច្ចការជាក់លាក់ទាក់ទងនឹងមនុស្សប្រភេទផ្សេងៗដែលត្រូវតាមលក្ខខណ្ឌសម្រាប់ការបោសសម្អាតចេញផងដែរ។ ដោយផ្អែកលើឥរិយាបថដែលមនុស្សមានក្នុងការបំពេញភារកិច្ចរបស់ខ្លួន និងអំពើរំលងដែលពួកគេបានប្រព្រឹត្តនៅពេលកំពុងបំពេញភារកិច្ចរបស់ខ្លួន ក៏ដូចជាសារជាតិពុករលួយដែលត្រូវបានបើកសម្ដែងនៅក្នុងមនុស្សប្រភេទផ្សេងៗ នៅទីបំផុត ដំណាក់របស់ព្រះជាម្ចាស់បង្កើតផែនការជាក់លាក់សម្រាប់ការដោះស្រាយមនុស្សទាំងនេះ។ ដូច្នេះ ការដោះស្រាយមនុស្សអាក្រក់ អ្នកមិនជឿ និងពួកទទឹងនឹងព្រះគ្រីស្ទគ្រប់ប្រភេទដោយដំណាក់របស់ព្រះជាម្ចាស់ គឺត្រូវបានធ្វើឡើងទាំងស្រុងស្របតាមព្រះបន្ទូលរបស់ព្រះជាម្ចាស់ និងគោលការណ៍សេចក្ដីីពិត ហើយវាត្រូវបានធ្វើឡើងទាំងស្រុងស្របតាមបំណងព្រះហឫទ័យរបស់ព្រះជាម្ចាស់។ នៅពេលនិយាយដល់ការរៀបចំចាត់ចែងកិច្ចការទាំងនេះ ម្យ៉ាងគឺចាំបាច់ត្រូវប្រកបគ្នាអំពីគោលការណ៍សេចក្ដីពិត ដើម្បីឱ្យមនុស្សយល់ និងរៀនពីរបៀបបែងចែកមនុស្សប្រភេទផ្សេងៗ ហើយម្យ៉ាងទៀត គឺចាំបាច់ត្រូវចេញផ្សាយការរៀបចំចាត់ចែងកិច្ចការទាំងនេះទៅកាន់ពួកជំនុំ ដើម្បីឱ្យគេអាចប្រកបគ្នា និងអនុវត្តបាន។ ទោះក្នុងករណីណាក៏ដោយ កិច្ចការបោសសម្អាតពួកជំនុំត្រូវតែអនុវត្តឱ្យបានឆាប់តាមដែលអាចធ្វើទៅបាន ហើយដាច់ខាតមិនត្រូវបញ្ឈប់ឡើយ។ វាត្រូវតែបន្តទៅមុខរហូតដល់លែងមានមនុស្សអាក្រក់នៅក្នុងពួកជំនុំទៀត។ អ្នកដឹកនាំ និងអ្នកធ្វើការមិនត្រូវធ្វើកិច្ចការបោសសម្អាតតែមួយរយៈ នៅពេលដែលខាងលើចេញការរៀបចំចាត់ចែងកិច្ចការដែលបញ្ជាឱ្យបោសសម្អាតពួកជំនុំនោះទេ ហើយប្រសិនបើគេរកឃើញម្ដងទៀតថាមានមនុស្សអាក្រក់បង្កការរំខានមួយរយៈបន្ទាប់ពីការបោសសម្អាតនោះបានធ្វើរួច ប៉ុន្តែខាងលើមិនបានធ្វើការរៀបចំចាត់ចែងកិច្ចការណាមួយអំពីរឿងនេះទេ ដូច្នេះអ្នកដឹកនាំ និងអ្នកធ្វើការមិនចាំបាច់យកចិត្តទុកដាក់ចំពោះមនុស្សអាក្រក់ទាំងនោះ ឬបោសសម្អាតពួកគេចេញទេ ពោលគឺមិនត្រូវធ្វើបែបនេះឡើយ។ កិច្ចការបោសសម្អាតពួកជំនុំត្រូវតែបន្តអនុវត្តយ៉ាងមានសណ្ដាប់ធ្នាប់។ ដរាបណានៅមានមនុស្សដែលត្រូវជម្រុះចោល ឬបណ្ដេញចេញ នោះកិច្ចការបោសសម្អាតត្រូវតែបន្តធ្វើ។ កុំរង់ចាំដោយអសកម្មឱ្យខាងលើចេញបញ្ជា ឬឱ្យអ្នកដឹកនាំថ្នាក់លើបញ្ជូនបន្តប្រាប់អ្នក ហើយកុំរង់ចាំដោយអសកម្មឱ្យបងប្អូនប្រុសស្រីកាន់តែច្រើនរាយការណ៍ពីនរណាម្នាក់នោះឡើយ។ ភ្លាមៗនៅពេលដែលរាស្ដ្ររើសតាំងរបស់ព្រះជាម្ចាស់លាតត្រដាង និងរាយការណ៍ពីនរណាម្នាក់ អ្នកដឹកនាំ និងអ្នកធ្វើការគួរតែចាប់ផ្ដើមស៊ើបអង្កេត និងដោះស្រាយករណីនោះ។ ប្រសិនបើអ្នកដឹកនាំ និងអ្នកធ្វើការដកទុកលិខិតរាយការណ៍ ហើយមិនដោះស្រាយបញ្ហាទេ គួរតែធ្វើការស៊ើបអង្កេត និងចាត់វិធានការចំពោះពួកគេ ហើយប្រសិនបើគេរកឃើញថាពួកគេកំពុងការពារមនុស្សអាក្រក់ នោះពួកគេត្រូវតែត្រូវបានជម្រុះចេញពីពួកជំនុំរួមជាមួយមនុស្សអាក្រក់នោះ។ អ្នកដឹកនាំ ឬអ្នកធ្វើការណាដែលមិនបំពេញកិច្ចការបោសសម្អាតពួកជំនុំ គឺជាអ្នកដឹកនាំ ឬអ្នកធ្វើការក្លែងក្លាយ ហើយគួរតែដកចេញពីតំណែងភ្លាមៗ។ ប្រសិនបើពួកគេថែមទាំងកាន់ជើង និងការពារមនុស្សអាក្រក់ទៀតផង នោះអាចកំណត់លក្ខណៈពួកគេថាជាអ្នកទទឹងនឹងព្រះគ្រីស្ទ ហើយត្រូវបោសសម្អាត និងបណ្ដេញពួកគេចេញពីពួកជំនុំ។ ទាំងនេះគឺជាបទប្បញ្ញត្តិជាក់លាក់ដែលដំណាក់របស់ព្រះជាម្ចាស់បានធ្វើឡើងទាក់ទងនឹងកិច្ចការបោសសម្អាតពួកជំនុំ។ កិច្ចការបោសសម្អាតពួកជំនុំគឺជាអាទិភាពបន្ទាន់ ហើយវាមានអត្ថន័យជ្រាលជ្រៅ។ ចូរប្រាប់ខ្ញុំមក តើការបោសសម្អាតពួកជំនុំមិនមែនធ្វើឡើងដើម្បីសម្អាតពួកជំនុំទេឬ? ប្រសិនបើពួកជំនុំត្រូវបានសម្អាត ពោលគឺប្រសិនបើគ្មានមនុស្សអាក្រក់បង្កការរំខាននៅក្នុងនោះ ហើយគ្មានអ្នកមិនជឿលាយឡំក្នុងចំណោមសមាជិករបស់ខ្លួន នោះវានឹងក្លាយជាពួកជំនុំពិតប្រាកដមួយ ហើយវាក៏នឹងឃើញលទ្ធផលល្អបំផុតសម្រាប់ជីវិតពួកជំនុំផងដែរ។ តើនេះមិនមែនជាជំហានដ៏ធំមួយទៀតឆ្ពោះទៅរកការសម្រេចបាននូវនគររបស់ព្រះគ្រីស្ទទេឬ? ពួកជំនុំដ៏បរិសុទ្ធបែបនេះ នឹងមានប្រយោជន៍បំផុតសម្រាប់ការផ្សព្វផ្សាយដំណឹងល្អអំពីនគរព្រះ ព្រោះមនុស្សគ្រប់គ្នានឹងមានតថភាពនៃសេចក្ដីពិត មនុស្សគ្រប់គ្នានឹងអាចធ្វើបន្ទាល់ថ្វាយព្រះជាម្ចាស់ និងត្រូវបានប្រោសឱ្យពេញខ្នាតក្នុងនាមជារាស្ដ្ររបស់ព្រះជាម្ចាស់ ហើយនឹងលែងមានមនុស្សអាក្រក់បង្កការរំខានទៀតហើយ។ ជាក់ស្ដែង ពួកជំនុំបែបនេះនឹងក្លាយជាពួកជំនុំដែលប្រកបដោយព្រះពរជាងគេបំផុត។ ដូច្នេះ ការបោសសម្អាតពួកជំនុំគឺជាកិច្ចការដ៏មានអត្ថន័យបំផុត ហើយវាត្រូវបានធ្វើឡើងទាំងស្រុងដើម្បីធ្វើឱ្យបរិយាកាសដែលរាស្ដ្ររើសតាំងរបស់ព្រះជាម្ចាស់បំពេញភារកិច្ចរបស់ខ្លួនកាន់តែមានសន្តិភាព និងគ្មានការរំខានពីមនុស្សអាក្រក់។ លើសពីនេះទៅទៀត ដំណាក់របស់ព្រះជាម្ចាស់មិនចិញ្ចឹមមនុស្សខ្ជិលច្រអូស និងមនុស្សអត់បានការ ហើយក៏មិនចិញ្ចឹមពួកបញ្ញើក្អែកដែលល្មោភភាពស្រណុកសុខស្រួល និងបរិភោគនំប៉័ងឱ្យឆ្អែតនោះដែរ។ អស់អ្នកដែលមិនបំពេញភារកិច្ចទាល់តែសោះ ហើយរំខាន និងប៉ះពាល់ដល់អ្នកដទៃដែលកំពុងបំពេញភារកិច្ចរបស់ខ្លួន និងអស់អ្នកដែលនិយាយស្ដីផ្តេសផ្តាស លូកលាន់ និងមិនយកចិត្តទុកដាក់នឹងការងារត្រឹមត្រូវរបស់ខ្លួននៅក្នុងពួកជំនុំ ក៏ត្រូវជម្រុះចោលដែរ។ ឥឡូវនេះ មនុស្សគ្រប់ប្រភេទទាំងអស់ត្រូវបានបើកសម្ដែងទាំងស្រុងហើយ កិច្ចការបោសសម្អាតពួកជំនុំគឺជារឿងចាំបាច់ ហើយវាត្រូវតែធ្វើឱ្យបានហ្មត់ចត់បំផុត។ មនុស្សអាក្រក់ ពួកទទឹងនឹងព្រះគ្រីស្ទ អ្នកមិនជឿ មនុស្សអត់បានការ និងពួកបញ្ញើក្អែកដែលត្រូវបានបើកសម្ដែងទាំងអស់នេះ គឺជាមនុស្សដែលព្រះជាម្ចាស់ស្អប់ខ្ពើម និងបដិសេធ ហើយពួកគេគឺមិនអាចសង្គ្រោះបានឡើយ។ ប្រសិនបើពួកជំនុំមិនបានធ្វើកិច្ចការបោសសម្អាតទេ នោះការណ៍នេះនឹងប៉ះពាល់ដល់កិច្ចការផ្សព្វផ្សាយដំណឹងល្អ។ ដូច្នេះ កិច្ចការបោសសម្អាតពួកជំនុំ គឺជាកិច្ចការដ៏សំខាន់មួយដែលចាំបាច់ត្រូវធ្វើឱ្យបានល្អជាបន្ទាន់នៅពេលបច្ចុប្បន្ននេះ។ មានតែអ្នកដឹកនាំ និងអ្នកធ្វើការដែលអាចធ្វើកិច្ចការបោសសម្អាតពួកជំនុំបានល្អប៉ុណ្ណោះ ទើបមានតម្លៃស័ក្ដិសមទទួលបានការបណ្ដុះបណ្ដាល និងអាចបន្តធ្វើជាអ្នកដឹកនាំ និងអ្នកធ្វើការបាន។ អ្នកដឹកនាំ ឬអ្នកធ្វើការណាដែលរារាំងដល់កិច្ចការបោសសម្អាតពួកជំនុំ អ្នកនោះគឺជាថ្មដែលនាំឱ្យជំពប់ដួល និងជាឧបសគ្គ ហើយរាស្ដ្ររើសតាំងរបស់ព្រះជាម្ចាស់ត្រូវតែលាតត្រដាង និងរាយការណ៍ពីពួកគេ។ អ្នកដឹកនាំ និងអ្នកធ្វើការគ្រប់ជាន់ថ្នាក់ត្រូវតែជម្រុះចោល និងដោះស្រាយជាមួយឧបសគ្គ និងថ្មដែលនាំឱ្យជំពប់ដួលដល់កិច្ចការពួកជំនុំទាំងអស់នេះឱ្យបានហ្មត់ចត់ជាមុនសិន ការធ្វើបែបនេះគឺស្របតាមបំណងព្រះហឫទ័យរបស់ព្រះជាម្ចាស់។ មានតែការធ្វើបែបនេះទេ ទើបអំណោយផលដល់ដំណើរការយ៉ាងរលូននៃកិច្ចការពួកជំនុំផ្សេងៗ និងដល់ការដែលពួកជំនុំប្រតិបត្តិតាមព្រះហឫទ័យព្រះជាម្ចាស់ ដើម្បីឱ្យព្រះជាម្ចាស់អាចទទួលបានគ្រប់ទាំងសិរីល្អ។

VIII. កិច្ចការខាងក្រៅ

ចំណុចទីប្រាំបី កិច្ចការខាងក្រៅ។ កិច្ចការខាងក្រៅមិនមែនជាកិច្ចការធំ ហើយក៏មិនមែនជាកិច្ចការតូចដែរ ហើយមានគោលការណ៍ជាច្រើននៅក្នុងការរៀបចំចាត់ចែងកិច្ចការនៃដំណាក់របស់ព្រះជាម្ចាស់ទាក់ទងនឹងកិច្ចការខាងក្រៅ។ គោលការណ៍មួយគឺត្រូវរៀនអំពីច្បាប់ក្នុងស្រុក និងបទប្បញ្ញត្តិជាក់លាក់ក្នុងតំបន់។ ពោលគឺមិនថាពួកជំនុំធ្វើអ្វីនៅកន្លែងណាមួយក៏ដោយ អ្នកត្រូវតែរៀនអំពីច្បាប់ក្នុងស្រុកជាមុនសិន នេះគឺជាគោលការណ៍មួយ។ គោលការណ៍មួយទៀតគឺថា នៅពេលអ្នកជួបប្រទះបញ្ហាទាក់ទងនឹងកិច្ចការខាងក្រៅដែលអ្នកមិនយល់ ឬមិនច្បាស់ អ្នកត្រូវតែពិគ្រោះជាមួយមេធាវី និងអ្នកជំនាញផ្នែកច្បាប់ដែលពាក់ព័ន្ធ ហើយមិនត្រូវធ្វើការវិនិច្ឆ័យដោយគ្មានព័ត៌មានដោយខ្លួនឯងឡើយ។ អ្នកត្រូវតែបង្កើតផែនការជាក់លាក់សម្រាប់ការដោះស្រាយបញ្ហាស្របតាមលក្ខខណ្ឌជាតិផ្សេងៗគ្នានៅក្នុងប្រទេសផ្សេងៗគ្នា។ ដូច្នេះ តើផែនការទាំងនេះកើតឡើងដោយរបៀបណា? អ្នកត្រូវតែធ្វើតាមអ្វីដែលមេធាវីនិយាយ ហើយទុកឱ្យមេធាវីជាអ្នកសម្រេចចិត្ត ពោលគឺកុំធ្វើការវិនិច្ឆ័យ ឬសម្រេចចិត្តតាមទំនើងចិត្តដោយខ្លួនឯងនោះឡើយ។ លក្ខខណ្ឌ គោលនយោបាយ ច្បាប់ និងបទប្បញ្ញត្តិជាតិគឺខុសៗគ្នានៅក្នុងប្រទេសនីមួយៗ ដូច្នេះកុំធ្វើសកម្មភាពដោយផ្អែកលើការស្រមើស្រមៃរបស់អ្នកឡើយ។ ឧទាហរណ៍ ឧបមាថាអ្នកឃើញនរណាម្នាក់ត្រូវបានគេប្លន់នៅតាមផ្លូវក្នុងប្រទេសចិន។ ច្បាប់នៅក្នុងប្រទេសចិនចែងថា អ្នកដំណើរឆ្លងកាត់ណាក៏ដោយដែលបានឃើញហេតុការណ៍នេះ អាចធ្វើអន្តរាគមន៍ដោយក្លាហាន ដោយចាប់ចោរជាមុនសិន រួចហើយប្រគល់គេឱ្យទៅប៉ូលិស។ ប្រសិនបើអ្នកធ្វើបែបនេះ អ្នកនឹងក្លាយជាវីរបុរសចិត្តធម៌ អ្នកនឹងមិនចាំបាច់ទទួលខុសត្រូវផ្នែកច្បាប់ណាមួយឡើយ ហើយអ្នកគួរតែត្រូវបានគេសរសើរ។ នេះគឺជាស្ថានភាព និងប្រព័ន្ធជាតិនៅក្នុងប្រទេសចិន ហើយវាគឺជាប្រភេទនៃវប្បធម៌ប្រពៃណីនៅក្នុងប្រទេសចិន ដែលប្រជាជនចិនពិពណ៌នាដោយឈ្មោះដ៏ពីរោះថា «គុណធម៌បែបប្រពៃណី»។ ក៏ប៉ុន្តែ នៅលោកខាងលិច ជាពិសេសនៅក្នុងប្រទេសដូចជាសហរដ្ឋអាមេរិក និងកាណាដា នៅពេលឃើញចោរកំពុងលួចរបស់អ្វីមួយ ប្រសិនបើអ្នកចាប់គេភ្លាមៗ ហើយរង់ចាំឱ្យប៉ូលិសមកចាប់គេ នោះគឺខុសហើយ គឺវាខុសនឹងច្បាប់។ នេះក៏ព្រោះតែអ្នកគ្រាន់តែជាប្រជាពលរដ្ឋសាមញ្ញម្នាក់ ហើយមិនមែនជាមន្ត្រីអនុវត្តច្បាប់ ដូច្នេះអ្នកគ្មានសិទ្ធិចាប់ខ្លួននរណាម្នាក់ឡើយ មានតែប៉ូលិសទេដែលមានសិទ្ធិចាប់ខ្លួនគេ។ នៅពេលអ្នកឃើញចោរកំពុងលួចរបស់អ្វីមួយ អ្នកអាចរាយការណ៍ទៅប៉ូលិសបាន ប៉ុន្តែអ្នកមិនអាចចាប់ចោរដោយខ្លួនឯងបានទេ។ ប្រសិនបើអ្នកចាប់ចោរផ្តេសផ្តាស នោះអ្នកកំពុងធ្វើសកម្មភាពខុសច្បាប់ ពោលគឺនេះជាច្បាប់នៅលោកខាងលិច។ ការអនុវត្ត «គុណធម៌បែបប្រពៃណី» របស់ប្រជាជនចិននៅលោកខាងលិច គឺជារឿងមិនត្រឹមត្រូវ។ លោកខាងលិចមានច្បាប់ផ្ទាល់ខ្លួន។ ប្រសិនបើអ្នកឃើញនរណាម្នាក់ដួលនៅតាមផ្លូវក្នុងប្រទេសមួយនៅលោកខាងលិច តើច្បាប់ចែងយ៉ាងដូចម្ដេច? អ្នកត្រូវតែចូលទៅសួរថា «តើអ្នកមិនអីទេឬ? តើអ្នកត្រូវការជំនួយដែរទេ?» ប្រសិនបើអ្នកនោះនិយាយថាពួកគេមិនត្រូវការជំនួយទេ នោះអ្នកអាចចាកចេញបាន។ ប្រសិនបើអ្នកឃើញនរណាម្នាក់ដួល ប៉ុន្តែអ្នកមិនបានសួរពួកគេថាតើពួកគេមិនអីទេ ឬមិនបានពិនិត្យមើលពួកគេ ហើយគ្រាន់តែបន្តដើរទៅមុខ នោះអ្នកកំពុងតែបំពានច្បាប់ហើយ។ ប្រសិនបើអ្នកជួបប្រទះស្ថានភាពបែបនេះនៅក្នុងប្រទេសចិន វាអាចជាការបោកប្រាស់ ហើយគ្មានអ្វីនឹងកើតឡើងចំពោះអ្នកទេ ប្រសិនបើអ្នកមិនអើពើនឹងវា។ ប្រសិនបើអ្នកសួរថា «តើអ្នកមិនអីទេឬ? តើអ្នកត្រូវការជំនួយដែរទេ?» វាអាចនឹងមានបញ្ហាសម្រាប់អ្នក មនុស្សនោះអាចនឹងបោកប្រាស់អ្នក ហើយពេលនោះ អ្នកអាចនឹងបាត់បង់ឱកាសក្នុងការរស់នៅជីវិតដ៏ល្អមិនខាន។ តើបញ្ហាទាំងពីរនេះប្រាប់អ្វីដល់អ្នករាល់គ្នាដែរ? ការអប់រំនៅក្នុងប្រទេសផ្សេងៗគ្នា និងក្នុងចំណោមជាតិសាសន៍ផ្សេងៗគ្នាគឺខុសគ្នាទាំងស្រុង ក៏ដូចជាបរិយាកាសសង្គម និងប្រព័ន្ធសង្គម ហើយជាការពិតណាស់ ច្បាប់ និងបទប្បញ្ញត្តិក៏ខុសគ្នាដែរ។ នៅពេលនិយាយដល់កិច្ចការខាងក្រៅ ម្យ៉ាង មនុស្សដែលបំពេញកិច្ចការនេះត្រូវតែយល់ឱ្យបានច្បាស់លាស់អំពីច្បាប់ និយ័តកម្ម និងបទប្បញ្ញត្តិដែលទាក់ទងនឹងកិច្ចការពួកជំនុំ ហើយម្យ៉ាងទៀត ពួកគេក៏គួរតែផ្សព្វផ្សាយចំណេះដឹងទូទៅក្នុងជីវិត ឬបទប្បញ្ញត្តិផ្នែកច្បាប់មួយចំនួនដែលបងប្អូនប្រុសស្រីត្រូវដឹងផងដែរ។ ដូច្នេះ ដំណាក់របស់ព្រះជាម្ចាស់មានការរៀបចំចាត់ចែងកិច្ចការទាក់ទងនឹងកិច្ចការនេះ ដោយតម្រូវឱ្យអ្នកដែលបំពេញកិច្ចការនេះត្រូវតែពិគ្រោះជាមួយច្បាប់ដែលពាក់ព័ន្ធ និងបទប្បញ្ញត្តិរបស់រដ្ឋាភិបាលជាមុនសិន ក្នុងគ្រប់រឿងដែលពួកគេធ្វើ។ ជាពិសេសនៅពេលជួបប្រទះបញ្ហាដែលពិបាកដោះស្រាយ ពួកគេត្រូវតែពិគ្រោះជាមួយមេធាវី ហើយមិនត្រូវធ្វើការវិនិច្ឆ័យដោយខ្លួនឯងដោយងងឹតងងល់ ឬបង្កើតដំណោះស្រាយស្របតាមការគិត និងតក្កវិជ្ជារបស់ប្រជាជនចិនឡើយ ពោលគឺនេះជាសកម្មភាពដ៏ល្ងង់ខ្លៅ និងអវិជ្ជាមួយ។ បន្ទាប់ពីបានយល់ពីរឿងទាំងនេះហើយ អ្នកគួរតែដឹងពីសារៈសំខាន់នៃកិច្ចការខាងក្រៅ ដឹងពីលទ្ធផលដែលវាមានគោលបំណងសម្រេចបាន ក៏ដូចជាភាពចាំបាច់ដែលដំណាក់របស់ព្រះជាម្ចាស់ធ្វើការរៀបចំចាត់ចែងកិច្ចការទាំងនេះ។ វិសាលភាពនៃកិច្ចការនេះមិនធំដុំប៉ុន្មានទេ ដូច្នេះក្នុងកាលៈទេសៈភាគច្រើន គឺគ្រប់គ្រាន់ហើយក្នុងការធ្វើឱ្យបុគ្គលិកដែលពាក់ព័ន្ធនឹងកិច្ចការនេះយល់ដឹងច្បាស់លាស់ពីការរៀបចំចាត់ចែងកិច្ចការរបស់វា។ ប្រសិនបើវាជារឿងដែលបងប្អូនប្រុសស្រីត្រូវដឹង នោះត្រូវជួយឱ្យពួកគេយល់ និងក្ដាប់ឱ្យបាន។ កិច្ចការខាងក្រៅក៏សំខាន់ណាស់ដែរ ព្រោះវាមិនបានទេ ប្រសិនបើបងប្អូនប្រុសស្រីមិនយល់ពីច្បាប់ និងបទប្បញ្ញត្តិដែលទាក់ទងនឹងការរស់នៅ និងការធ្វើការនៅបរទេសរបស់ពួកគេ។ ដំណាក់របស់ព្រះជាម្ចាស់មានការរៀបចំចាត់ចែងកិច្ចការជាក់លាក់ទាក់ទងនឹងអ្វីដែលត្រូវបានតម្រូវនៅក្នុងរឿងនេះ ហើយគឺគ្រាន់តែចាំបាច់ត្រូវអនុវត្តការណ៍នេះដោយផ្អែកលើការរៀបចំចាត់ចែងកិច្ចការប៉ុណ្ណោះ។ ប្រសិនបើមានកាលៈទេសៈពិសេសកើតឡើង ដំណាក់របស់ព្រះជាម្ចាស់នឹងបង្កើតដំណោះស្រាយបន្ទាន់មួយចំនួន។ ប្រសិនបើការងារណាមួយទាក់ទងនឹងកិច្ចការខាងក្រៅ អ្នកត្រូវតែពិគ្រោះជាមួយបុគ្គលិកផ្នែកកិច្ចការខាងក្រៅ ហើយមើលថាតើដំណាក់របស់ព្រះជាម្ចាស់មានការរៀបចំជាក់លាក់អ្វីខ្លះទាក់ទងនឹងការងារនោះ កុំពឹងផ្អែកដោយងងឹតងងល់លើការស្រមើស្រមៃរបស់អ្នក ហើយចាត់វិធានការដោយគ្មានព័ត៌មាននោះឡើយ។ ការធ្វើសកម្មភាពបែបនោះងាយនឹងបង្កបញ្ហា ហើយផលវិបាកនឹងនឹកស្មានមិនដល់។ កិច្ចការខាងក្រៅក៏ជាការងារដែលមានភារកិច្ចតែមួយដែរ វាមិនស្មុគស្មាញទេ ហើយអ្នកគួរតែអាចរកឃើញការងារជាក់លាក់ភាគច្រើននៅក្នុងការរៀបចំចាត់ចែងកិច្ចការ។ នៅពេលដែលមនុស្សចាប់ផ្ដើមធ្វើកិច្ចការខាងក្រៅនៅបរទេសជាលើកដំបូង វាអាចមានអារម្មណ៍ថាស្មុគស្មាញបន្តិច ប៉ុន្តែបន្ទាប់ពីបានធ្វើមួយរយៈ ពួកគេរកឃើញនូវលំនាំ និងវិធីសាស្ត្រ ហើយវាមិនហាក់ដូចជាស្មុគស្មាញទៀតទេ។ ពីដំបូង ប្រជាជនចិនដែលបានទៅបរទេសត្រូវបានគេប្ដឹងពីបទចោលសំរាមផ្ដេសផ្ដាស ការចូលគេងយប់ជ្រៅពេក ការក្រោកពីព្រលឹមពេក ការរំខានអ្នកជិតខាងដោយសត្វឆ្កែព្រុស ការហាលសម្លៀកបំពាក់នៅលើយ៉ និងការចតរថយន្តមិនត្រឹមត្រូវ ពោលគឺពួកគេត្រូវបានគេប្ដឹងពីបទជាច្រើន។ នៅទីបំផុត ពួកគេត្រូវបានគេប្ដឹងជាច្រើនដង ប៉ូលិសតែងតែមកគោះទ្វារផ្ទះរបស់ពួកគេដើម្បីផ្ដល់ការណែនាំ ហើយទាល់តែរយៈពេលជាយូរបានកន្លងផុតទៅ ទើបពួកគេដឹងថាពួកគេនៅបរទេស ហើយមិនមែននៅក្នុងប្រទេសចិនទេ។ បន្តិចម្ដងៗ ពួកគេបានប្រុងប្រយ័ត្ន ពួកគេចាប់ផ្ដើមមានការយល់ដឹងខ្លះៗពីច្បាប់ ហើយពួកគេបានយល់ពីច្បាប់មួយចំនួនទាក់ទងនឹងជីវិត ការងារ ការបើកបរ និងផ្សេងៗទៀត។ នៅពេលដែលប្រជាជនចិនទៅបរទេសជាលើកដំបូង ពួកគេគ្រាន់តែយល់ពីក្រមសីលធម៌មូលដ្ឋានមួយចំនួនអំពីរបៀបប្រព្រឹត្តខ្លួនប៉ុណ្ណោះ ហើយគ្មានចំណេះដឹងទូទៅអំពីបញ្ហាច្បាប់ភាគច្រើនឡើយ ពោលគឺពួកគេដូចជាសត្វព្រៃអ៊ីចឹង ដោយគ្មានការយល់ដឹងពីច្បាប់ទាល់តែសោះ។ ពីរបីឆ្នាំក្រោយមក ពួកគេទទួលបានចំណេះដឹងខ្លះ និងយល់ពីច្បាប់មួយចំនួន ហាក់ដូចជាពួកគេត្រូវបានផ្ស៊ាំអ៊ីចឹង ហើយក៏គ្រាន់បើបន្តិច។

IX. សុខុមាលភាពពួកជំនុំ

ចំណុចទីប្រាំបួន សុខុមាលភាពពួកជំនុំ។ ដំណាក់របស់ព្រះជាម្ចាស់ធ្លាប់បានធ្វើការរៀបចំចាត់ចែងកិច្ចការទាក់ទងនឹងសុខុមាលភាពពួកជំនុំ ហើយប្រសិនបើអ្នកដែលបំពេញភារកិច្ចពេញម៉ោង ឬគ្រួសាររបស់ពួកគេត្រូវការជំនួយដើម្បីផ្គត់ផ្គង់ជីវភាព អ្នកដឹកនាំពួកជំនុំត្រូវតែដោះស្រាយបញ្ហានេះ។ ផែនការអនុវត្ត និងគោលការណ៍ជាក់លាក់អាចរកបាននៅក្នុងការរៀបចំចាត់ចែងកិច្ចការទាំងនេះ ហើយដំណាក់របស់ព្រះជាម្ចាស់បានផ្ដល់នូវសេចក្ដីថ្លែងការណ៍ និងបទប្បញ្ញត្តិជាក់លាក់។ ទាក់ទងនឹងបងប្អូនប្រុសស្រីដែលត្រូវបានជាប់ពន្ធនាគារដោយសារតែជំនឿរបស់ពួកគេលើព្រះជាម្ចាស់ ដែលធ្វើឲ្យគ្រួសាររបស់ពួកគេជួបការលំបាកក្នុងជីវភាពប្រចាំថ្ងៃ ឪពុកម្ដាយដែលបំពេញភារកិច្ចរបស់ពួកគេក្នុងរយៈពេលយូរឆ្ងាយពីផ្ទះ ហើយគ្មាននរណាម្នាក់មើលថែទាំកូនៗរបស់ពួកគេ និងបងប្អូនប្រុសស្រីដែលឈឺ ហើយបានបំពេញភារកិច្ចរបស់ពួកគេអស់រយៈពេលជាច្រើនឆ្នាំ ពួកជំនុំគួរតែផ្ដល់ជំនួយ និងជួយដោះស្រាយការលំបាកទាំងនេះ និងការលំបាកផ្សេងៗទៀត។ មានកាលៈទេសៈពិសេសមួយដែលទាក់ទងនឹងកិច្ចការនេះ ហើយនោះគឺនៅពេលដែលគ្រួសារមួយចំនួនបំពេញលក្ខខណ្ឌក្នុងការទទួលបងប្អូនប្រុសស្រីឱ្យស្នាក់នៅក្នុងផ្ទះរបស់ពួកគេ ប៉ុន្តែពួកគេគ្មានប្រភពចំណូល ដូច្នេះ តើការចំណាយរបស់ពួកគេសម្រាប់ការទទួលភ្ញៀវគួរតែត្រូវបានដោះស្រាយដោយរបៀបណា? ការណ៍នេះស្ថិតនៅក្រោមការងារសុខុមាលភាពពួកជំនុំ។ បទប្បញ្ញត្តិទាក់ទងនឹងរឿងនេះអាចរកបាននៅក្នុងការរៀបចំចាត់ចែងកិច្ចការ ឬអ្នកដឹកនាំ និងអ្នកធ្វើការអាចបែងចែកធនធានរបស់ពួកជំនុំដោយសមហេតុផលស្របតាមស្ថានភាពក្នុងតំបន់ ដើម្បីអនុវត្តកិច្ចការទទួលភ្ញៀវ ពោលគឺពួកជំនុំមានបទប្បញ្ញត្តិជាក់លាក់សម្រាប់រឿងទាំងអស់នេះ។ ប្រសិនបើមានកាលៈទេសៈពិសេសមួយចំនួនកើតឡើងនៅក្រៅវិសាលភាពនៃបទប្បញ្ញត្តិជាក់លាក់ទាំងនេះ នោះអ្នកដឹកនាំ និងអ្នកធ្វើការអាចប្រកបគ្នា និងពិភាក្សាអំពីបញ្ហានោះ ហើយធ្វើការរៀបចំចាត់ចែងជាក់លាក់ និងសមហេតុផលដោយផ្អែកលើកម្រិតជីវភាពធម្មតានៃតំបន់នោះ។ ទោះបីនេះមិនមែនជាកិច្ចការទ្រង់ទ្រាយធំ ហើយមិនមែនជាភារកិច្ចដ៏សំខាន់មួយក៏ដោយ ក៏វាជាកិច្ចការដែលស្ថិតនៅក្នុងវិសាលភាពនៃទំនួលខុសត្រូវរបស់អ្នកដឹកនាំ និងអ្នកធ្វើការដែរ ហើយវាមិនអាចត្រូវបានមើលរំលងឡើយ។ ប្រសិនបើគ្មាននរណាម្នាក់ដែលត្រូវការជំនួយសម្រាប់ជីវភាព ឬជំនួយហិរញ្ញវត្ថុទេ នោះក៏មិនចាំបាច់ឱ្យអ្នកដឹកនាំ និងអ្នកធ្វើការខិតខំស្វែងរកអ្នកដែលត្រូវការជំនួយដែរ។ ប្រសិនបើមានមនុស្សបែបនេះ នោះអ្នកដឹកនាំ និងអ្នកធ្វើការមិនគួរគេចវេះពីពួកគេឡើយ ហើយរឹតតែមិនគួរព្រងើយកន្តើយនឹងពួកគេ ឈរឱបដៃមើល ឬធ្វើពុតជាមិនឃើញពួកគេនោះដែរ។ ពួកគេគួរតែអនុវត្តតាមគោលការណ៍ ពោលគឺនេះជាទំនួលខុសត្រូវរបស់ពួកគេ។

X. ផែនការក្នុងគ្រាអាសន្ន

យើងបានរាយបញ្ជីការរៀបចំចាត់ចែងកិច្ចការសរុបចំនួន ១០ ចំណុច ហើយខ្ញុំបានប្រកបគ្នាចប់ជាមូលដ្ឋានលើ ១០ ចំណុចនេះហើយ។ ខ្ញុំមិនបានប្រកបគ្នាអំពីចំណុចទាំងនោះឱ្យបានលម្អិតច្រើននោះទេ ប៉ុន្តែអ្វីដែលខ្ញុំបានប្រកបគ្នាគឺគ្រប់គ្រាន់ដើម្បីឱ្យអ្នករាល់គ្នាអាចយល់ដឹង និងយល់ច្បាស់ថាតើការរៀបចំចាត់ចែងកិច្ចការគឺជាអ្វីពិតប្រាកដ ហើយថាតើដំណាក់របស់ព្រះជាម្ចាស់ធ្វើកិច្ចការជាក់លាក់អ្វីខ្លះ។ ម្យ៉ាងទៀត ក៏ធ្វើឲ្យអ្នករាល់គ្នាយល់ដែរថា តើព្រះជាម្ចាស់កំពុងធ្វើអ្វីពិតប្រាកដនៅក្នុងពួកជំនុំ និងនៅក្នុងចំណោមអស់អ្នកដែលទ្រង់បានជ្រើសរើស តាមរយៈចំណុចជាក់លាក់ទាំងនេះ។ កិច្ចការនៃដំណាក់របស់ព្រះជាម្ចាស់មិនមែនជាការធ្វើអាជីវកម្ម ឬធ្វើនយោបាយ ឬធ្វើកិច្ចការសិទ្ធិមនុស្សទេ ហើយក៏មិនមែនជាការធ្វើសកម្មភាពពាណិជ្ជកម្មណាមួយនោះដែរ។ កិច្ចការដែលដំណាក់របស់ព្រះជាម្ចាស់ធ្វើ គឺជាកិច្ចការដែលមាននៅក្នុងការរៀបចំចាត់ចែងកិច្ចការទាំងនោះ។ ដូច្នេះហើយ បក្សកាន់អំណាច និងស្ថាប័នសង្គមមួយចំនួនតែងតែតាមដាន ស្រាវជ្រាវ និងស៊ើបអង្កេតអំពីអ្វីដែលកំពុងកើតឡើងជាមួយពួកជំនុំនៃព្រះដ៏មានគ្រប់ព្រះចេស្ដា ហើយប្រហែលជាតាមរយៈការពិនិត្យមើលរឿងនេះ តាមរយៈការមើលវីដេអូ និងគេហទំព័រនៃដំណាក់របស់ព្រះជាម្ចាស់ ពួកគេបានបញ្ជាក់ថា ពួកជំនុំនៃព្រះដ៏មានគ្រប់ព្រះចេស្ដាគឺជាជំនឿពិត ហើយថាមិនបានជាប់ពាក់ព័ន្ធនឹងសកម្មភាពនយោបាយនៃប្រទេសណាមួយឡើយ។ ពួកជំនុំនៃព្រះដ៏មានគ្រប់ព្រះចេស្ដាបានរងការគាបសង្កត់ និងការវាយប្រហារយ៉ាងឆ្កួតលីលាពីសំណាក់បក្សកុម្មុយនីស្តចិនអស់រយៈពេលជាច្រើនឆ្នាំមកហើយ ប៉ុន្តែនៅតែបន្តផ្សព្វផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់ ហើយបានបង្ហោះព្រះបន្ទូលរបស់ព្រះជាម្ចាស់ សេចក្ដីពិត និងវីដេអូទីបន្ទាល់គ្រប់ប្រភេទតាមអ៊ីនធឺណិត ដោយនាំមកនូវអត្ថប្រយោជន៍ដ៏ធំធេង និងជាច្រើនដល់សង្គមមនុស្ស និងបញ្ជាក់យ៉ាងពេញលេញថា ព្រះជាម្ចាស់កំពុងសម្ដែងចេញនូវសេចក្ដីពិត និងសង្គ្រោះមនុស្សជាតិជានិច្ចនៅក្នុងគ្រាចុងក្រោយ។ ពួកគេបន្តស្រាវជ្រាវហើយស្រាវជ្រាវទៀត ហើយតើពួកគេទទួលបានលទ្ធផលអ្វីពីការស្រាវជ្រាវរបស់ខ្លួន? តើពួកគេមិនខកចិត្តយ៉ាងខ្លាំងទេឬ? ពួកគេថែមទាំងបានគិតពិចារណាថាតើពួកគេអាចរកចំណុចខ្សោយអ្វីមួយដើម្បីលាបពណ៌ថាជា «សាសនាខុសឆ្គង» ដល់ពួកជំនុំរបស់យើង និងលាបពណ៌ពួកជំនុំថាប្រឆាំងនឹងបក្ស និងប្រឆាំងនឹងរដ្ឋទៀតផង។ ប៉ុន្តែឥឡូវនេះ ពួកគេឃើញថាពួកគេមិនអាចធ្វើបែបនេះបានទេ ពោលគឺដោយផ្អែកលើការរៀបចំចាត់ចែងកិច្ចការដែលពួកជំនុំបានចេញក្នុងរយៈពេលជាច្រើនឆ្នាំកន្លងមក ពួកគេគ្មានវិធីណាដើម្បីលាបពណ៌ទាំងនេះដល់ពួកជំនុំបានឡើយ ហើយការស្រាវជ្រាវរបស់ពួកគេគឺឥតប្រយោជន៍ទាំងអស់។ ការណ៍នេះគឺដូចគ្នានឹងពេលដែលពួកយូដាបានសិក្សាអំពីព្រះអម្ចាស់យេស៊ូវកាលពីជំនាន់នោះដែរ។ ពួកអាចារ្យ ពួកផារិស៊ី និងមន្ត្រីជាន់ខ្ពស់ក្នុងរដ្ឋាភិបាលបានសិក្សាអំពីអ្វីដែលព្រះអម្ចាស់យេស៊ូវបានមានបន្ទូល និងបានធ្វើ ហើយបានរកឃើញថា គឺគ្មានអ្វីដែលទ្រង់បានធ្វើ ប្រឆាំងនឹងច្បាប់ឬនយោបាយឡើយ ថាអ្វីគ្រប់យ៉ាងដែលព្រះអម្ចាស់យេស៊ូវបានមានបន្ទូល និងបានធ្វើគឺត្រឹមត្រូវ គឺជាសេចក្ដីពិត និងស្របតាមបទគម្ពីរទាំងស្រុង ហើយនៅទីបញ្ចប់ ពួកគេបានខកចិត្ត។ ឥឡូវនេះ ពិភពសាសនាមើលឃើញថា ដំណាក់របស់ព្រះជាម្ចាស់កំពុងផលិតភាពយន្ត និងវីដេអូទីបន្ទាល់ពីបទពិសោធកាន់តែច្រើនឡើងៗ ហើយជាពិសេសសៀវភៅ និងការសូត្រព្រះបន្ទូលរបស់ព្រះជាម្ចាស់ក៏កំពុងកើនឡើងក្នុងចំនួនជាច្រើនដែរ ដូច្នេះ តើពួកគេគិតយ៉ាងដូចម្ដេច? ប្រសិនបើពួកគេមិនអាចមើលឃើញថាអ្វីៗទាំងអស់នេះចេញមកពីព្រះជាម្ចាស់ទេ នោះពួកគេពិតជាល្ងង់ខ្លៅបំផុតហើយ! អ្វីដែលចេញមកពីព្រះជាម្ចាស់ ត្រូវតែរីកចម្រើន ពោលគឺនេះជាលទ្ធផលនៃកិច្ចការរបស់ព្រះវិញ្ញាណបរិសុទ្ធ ហើយគ្មាននរណាម្នាក់អាចលាក់បាំងរឿងនេះបានឡើយ។ ឥឡូវនេះ ព្រះបន្ទូលរបស់ព្រះជាម្ចាស់បានផ្សព្វផ្សាយពាសពេញពិភពលោកទាំងមូល ហើយសេចក្ដីពិតដែលទ្រង់សម្ដែងចេញត្រូវបានបង្ហាញនៅចំពោះមុខមនុស្សជាតិទាំងអស់។ ការលេចមក និងកិច្ចការរបស់ព្រះជាម្ចាស់កំពុងបន្តទៅមុខដូចទឹកជំនន់ ហើយគ្មានប្រជាជាតិ ឬកម្លាំងណាមួយអាចប្រឆាំងបានឡើយ។ នាគដ៏ធំមានសម្បុរក្រហមត្រូវបានធ្វើឱ្យអាម៉ាស់ និងបរាជ័យទាំងស្រុងហើយ! មិនថាពិភពសាសនាអាចថ្កោលទោសយ៉ាងណាក៏ដោយ ក៏ពួកគេមិនអាចទប់ទល់នឹងកិច្ចការរបស់ព្រះជាម្ចាស់បានដែរ ហើយនៅទីបញ្ចប់ ពួកគេអាចត្រូវបានដកចេញ និងលិចលង់ដោយលំហូរនៃកិច្ចការរបស់ព្រះជាម្ចាស់ប៉ុណ្ណោះ។

ឥឡូវនេះ ខ្ញុំបានប្រកបគ្នាចប់ហើយអំពីចំណុចនានានៃការរៀបចំចាត់ចែងកិច្ចការ។ តើអ្វីដែលខ្ញុំបានប្រកបគ្នានោះ មិនមែនជាកិច្ចការទាំងអស់ដែលដំណាក់របស់ព្រះជាម្ចាស់បានធ្វើទេឬ? កិច្ចការនេះគឺជាអ្វីដែលអ្នករាល់គ្នាបានឃើញនឹងភ្នែក បានឮនឹងត្រចៀក និងជាអ្វីដែលអ្នករាល់គ្នាបានឆ្លងកាត់ និងបានយល់ដោយផ្ទាល់ ពោលគឺគ្មានអ្វីជាអាថ៌កំបាំងអំពីវាឡើយ។ នាគដ៏ធំមានសម្បុរក្រហមមានការរៀបចំចាត់ចែងកិច្ចការទាំងអស់របស់ពួកជំនុំក្នុងរយៈពេលជាច្រើនឆ្នាំកន្លងមក ពោលគឺការរៀបចំចាត់ចែងកិច្ចការដែលពួកគេមាន គឺមានចំនួនច្រើន និងគ្រប់ជ្រុងជ្រោយ។ ពួកគេសិក្សាវាជារៀងរាល់ថ្ងៃ ហើយពួកគេបន្តសិក្សាហើយសិក្សាទៀត រហូតដល់ទីបំផុតពួកគេឈានដល់សេចក្ដីសន្និដ្ឋាននេះ៖ «ប្រសិនបើមនុស្សទាំងនេះបន្តផ្សព្វផ្សាយព្រះបន្ទូលរបស់ព្រះជាម្ចាស់ និងធ្វើបន្ទាល់អំពីកិច្ចការរបស់ព្រះជាម្ចាស់តាមរបៀបនេះ នោះវានឹងបង្កបញ្ហាធំមិនខាន! ត្រូវតែកម្ទេចមនុស្សទាំងអស់នេះចោល ហើយមិនត្រូវលើកលែងឱ្យពួកគេឡើយ ទោះបីជាពួកគេរត់ភៀសខ្លួនទៅក្រៅប្រទេសក៏ដោយ»។ អ្នកឃើញទេ ពួកអារក្សគឺមិនដូចគ្នានឹងមនុស្សពុករលួយធម្មតាទេ ពោលគឺពួកគេនឹងប្រឆាំងព្រះជាម្ចាស់រហូតដល់ទីបញ្ចប់។ ប្រសិនបើមនុស្សពុករលួយធម្មតាឃើញទីបន្ទាល់ពីពួកជំនុំ ពួកគេអាចយល់បាន ពួកគេគិតថាវាសមហេតុផល ហើយពួកគេនឹងមិនធ្វើការបៀតបៀនណាមួយឡើយ។ ក៏ប៉ុន្តែ សាតាំង និងពួកអារក្សគឺមិនដូចនេះទេ។ នៅពេលដែលពួកគេឃើញអ្នកដើរតាមព្រះជាម្ចាស់ និងធ្វើបន្ទាល់ថ្វាយព្រះជាម្ចាស់ ពួកគេស្អប់អ្នក ពួកគេចង់សម្លាប់អ្នក ហើយពួកគេមិនអនុញ្ញាតឱ្យអ្នកមានជីវិតរស់ឡើយ។ ប្រសិនបើអ្នកមិនធ្វើតាមអ្វីដែលពួកគេនិយាយ ហើយមិនថ្វាយបង្គំពួកគេ នោះពួកគេនឹងមិនប្រលែងអ្នកឱ្យរួចខ្លួនឡើយ ហើយពួកគេនឹងមិនទុកឱ្យអ្នកមានជីវិតរស់នោះទេ។ ពួកគេនឹងតាមប្រមាញ់អ្នករហូតដល់ស្លាប់ នៅគ្រប់ទីកន្លែងដែលអ្នកទៅ ហើយទោះបីជាអ្នកទៅដល់ចុងផែនដីក៏ដោយ ក៏ពួកគេនៅតែមិនលើកលែងឱ្យអ្នកដែរ។ នេះគឺជាអ្វីដែលនាគដ៏ធំមានសម្បុរក្រហមធ្វើ។ នេះគឺជាសេចក្ដីទុច្ចរិតរបស់សាតាំង ហើយវាខុសពីមនុស្សពុករលួយធម្មតា។ អ្នកត្រូវតែយល់ឱ្យបានច្បាស់អំពីចំណុចនេះ។

របៀបបញ្ជូនបន្ត និងអនុវត្តការរៀបចំចាត់ចែងកិច្ចការឱ្យបានត្រឹមត្រូវ

I. របៀបបញ្ជូនបន្តការរៀបចំចាត់ចែងកិច្ចការ

ការរៀបចំចាត់ចែងកិច្ចការទាំង ១០ ចំណុចនេះ គឺជាវិសាលភាព និងខ្លឹមសារនៃកិច្ចការផ្សេងៗទាំងអស់ដែលព្រះជាម្ចាស់ធ្វើនៅក្នុងពួកជំនុំ និងនៅក្នុងចំណោមរាស្ដ្ររើសតាំងរបស់ព្រះជាម្ចាស់។ ការយល់ដឹងអំពីខ្លឹមសារ និងវិសាលភាពនៃកិច្ចការនេះ ជួយរាស្ដ្ររើសតាំងរបស់ព្រះជាម្ចាស់ក្នុងការមើលការខុសត្រូវអ្នកដឹកនាំ និងអ្នកធ្វើការ ក្នុងការធ្វើកិច្ចការនេះឱ្យបានល្អ។ ក្នុងទិដ្ឋភាពមួយទៀត វាជួយជាចម្បងដល់អ្នកដឹកនាំ និងអ្នកធ្វើការឱ្យយល់ដឹង និងក្ដាប់បានពីវិសាលភាពនៃទំនួលខុសត្រូវរបស់ពួកគេ និងកិច្ចការដែលពួកគេគួរតែធ្វើ ព្រមទាំងទំនួលខុសត្រូវដែលពួកគេគួរតែបំពេញ និងដើម្បីឱ្យមាននិយមន័យត្រឹមត្រូវសម្រាប់ឈ្មោះជា «អ្នកដឹកនាំ និងអ្នកធ្វើការ»។ តើទំនួលខុសត្រូវរបស់អ្នកដឹកនាំ និងអ្នកធ្វើការមានអ្វីខ្លះ? តើពួកគេគួរតែសម្ដែងចេញនូវលក្ខណៈបែបណា? តើពួកគេគួរតែដូចជាមន្ត្រីរដ្ឋាភិបាលដែរឬទេ? (អត់ទេ។) «អ្នកដឹកនាំ និងអ្នកធ្វើការ» មិនមែនជាតំណែងផ្លូវការ ឬឋានន្តរស័ក្តិឡើយ។ គេគួរតែយល់ថា អ្នកដឹកនាំ និងអ្នកធ្វើការជាអ្វី ដោយផ្អែកលើភារកិច្ចដែលពួកគេបំពេញ និងតាមរយៈបញ្ជាបេសកកម្មដែលព្រះជាម្ចាស់បានការផ្ទុកផ្ដាក់ឱ្យពួកគេ ព្រមទាំងស្ដង់ដាដែលទ្រង់តម្រូវពីពួកគេ។​ តាមរបៀបនេះ គេនឹងមានការយល់ដឹងជាក់លាក់គួរសមអំពីតំណែងជា «អ្នកដឹកនាំ និងអ្នកធ្វើការ» ហើយនឹងកាន់តែយល់ច្បាស់អំពីនិយមន័យរបស់អ្នកដឹកនាំ និងអ្នកធ្វើការ។ តើទំនួលខុសត្រូវអ្វីខ្លះដែលអ្នកដឹកនាំ និងអ្នកធ្វើការគួរតែបំពេញជាអប្បបរមា? ពួកគេគួរតែបញ្ជូនបន្ត ចេញផ្សាយ និងអនុវត្តការរៀបចំចាត់ចែងកិច្ចការនីមួយៗឱ្យបានសុក្រឹតត្រឹមត្រូវ ស្របតាមសេចក្ដីតម្រូវនៃដំណាក់របស់ព្រះជាម្ចាស់ ដូចដែលបានរៀបរាប់នៅក្នុងចំណុចទីប្រាំបួន។ មិនថាការរៀបចំចាត់ចែងកិច្ចការទាក់ទងនឹងទិដ្ឋភាពអ្វីទេ ដរាបណាវាត្រូវបានបញ្ជូនបន្តតាមរយៈអ្នកដឹកនាំ និងអ្នកធ្វើការ អ្វីដែលពួកគេត្រូវធ្វើ គឺត្រូវប្រញាប់បញ្ជូនបន្តការរៀបចំចាត់ចែងកិច្ចការនោះទៅកាន់បណ្ដាពួកជំនុំដោយគ្មានការពន្យារពេល និងគ្មានការបង្អង់ឡើយ បន្ទាប់ពីពួកគេមានការយល់ដឹងដ៏ត្រឹមត្រូវទាំងស្រុងអំពីកិច្ចការនោះ។ ចំណែកឯអ្នកដែលទទួលការបញ្ជូនបន្តអំពីការរៀបចំចាត់ចែងកិច្ចការ ប្រសិនបើដំណាក់របស់ព្រះជាម្ចាស់តម្រូវឱ្យបញ្ជូនបន្តការរៀបចំចាត់ចែងកិច្ចការទៅកាន់អ្នកដឹកនាំ និងអ្នកធ្វើការគ្រប់ជាន់ថ្នាក់ រួមទាំងមនុស្សនៅកម្រិតជាអ្នកអធិប្បាយ អ្នកដឹកនាំពួកជំនុំ និងគ្រូជំនួយក្នុងពួកជំនុំ នោះគួរតែបញ្ជូនបន្តរហូតដល់មនុស្សនៅកម្រិតនេះ តែប៉ុណ្ណោះបានហើយ។ ប្រសិនបើត្រូវបញ្ជូនបន្តការរៀបចំចាត់ចែងកិច្ចការទៅកាន់បងប្អូនប្រុសស្រីគ្រប់រូប នោះគួរតែបញ្ជូនបន្តឱ្យបានដល់បងប្អូនប្រុសស្រីគ្រប់រូប ដោយធ្វើតាមយ៉ាងម៉ឺងម៉ាត់នូវសេចក្ដីតម្រូវនៃដំណាក់របស់ព្រះជាម្ចាស់។ ប្រសិនបើបរិយាកាសមិនអំណោយផលឱ្យបញ្ជូនបន្តការរៀបចំចាត់ចែងកិច្ចការ ជាទម្រង់លាយលក្ខណ៍អក្សរ ហើយបើការធ្វើបែបនេះនឹងបង្កឱ្យមានហានិភ័យសុវត្ថិភាព ឬបញ្ហាធំជាងនេះ នោះគួរតែបញ្ជូនបន្តដោយផ្ទាល់មាត់នូវខ្លឹមសារគោលសំខាន់ៗនៃការរៀបចំចាត់ចែងកិច្ចការ ទៅកាន់មនុស្សម្នាក់ៗឱ្យបានសុក្រឹតត្រឹមត្រូវ។ ដូច្នេះ តើត្រូវធ្វើដូចម្ដេចដើម្បីឱ្យការរៀបចំចាត់ចែងកិច្ចការត្រូវបានចាត់ទុកថាបានបញ្ជូនបន្តរួចរាល់? ប្រសិនបើការរៀបចំចាត់ចែងកិច្ចការត្រូវបានបញ្ជូនបន្តជាលាយលក្ខណ៍អក្សរ វាត្រូវតែមានការបញ្ជាក់ថា មនុស្សគ្រប់គ្នាបានទទួលវា ថាមនុស្សគ្រប់គ្នាបានដឹងអំពីវា ហើយថាមនុស្សគ្រប់គ្នាកំពុងយកចិត្តទុកដាក់នឹងវា។ ប្រសិនបើត្រូវបញ្ជូនបន្តដោយផ្ទាល់មាត់ នោះនៅពេលដែលបញ្ជូនបន្តរួច ត្រូវតែសួរមនុស្សម្ដងហើយម្ដងទៀតថាតើពួកគេយល់ច្បាស់ និងចងចាំវាដែរឬអត់ ហើយថែមទាំងអាចសុំឱ្យពួកគេនិយាយពីការរៀបចំចាត់ចែងកិច្ចការនោះឡើងវិញ ពោលគឺមានតែតាមរបៀបនេះទេ ទើបការរៀបចំចាត់ចែងកិច្ចការអាចត្រូវបានចាត់ទុកថាត្រូវបានបញ្ជូនបន្តយ៉ាងពិតប្រាកដ។ ប្រសិនបើមនុស្សអាចនិយាយឡើងវិញ និងបញ្ជាក់យ៉ាងច្បាស់អំពីអ្វីដែលជាគោលការណ៍តម្រូវពីដំណាក់របស់ព្រះជាម្ចាស់ និងអ្វីដែលជាខ្លឹមសារជាក់លាក់ ការណ៍នេះបញ្ជាក់ថា ការរៀបចំចាត់ចែងកិច្ចការត្រូវបានបញ្ជូនបន្តដក់ជាប់ក្នុងចិត្តរបស់ពួកគេ ថាពួកគេបានចងចាំ និងយល់ច្បាស់ពីការរៀបចំទាំងនោះហើយ។ នៅពេលនោះ ទើបការរៀបចំចាត់ចែងកិច្ចការអាចត្រូវបានចាត់ទុកថាបានបញ្ជូនបន្តយ៉ាងពិតប្រាកដ។ ប្រសិនបើលក្ខខណ្ឌ បរិយាកាស និងកត្តាផ្សេងទៀត សុទ្ធតែសមស្របសម្រាប់ការបញ្ជូនបន្តការរៀបចំចាត់ចែងកិច្ចការជាលាយលក្ខណ៍អក្សរបាន នោះពួកគេត្រូវតែបញ្ជូនបន្តជាលាយលក្ខណ៍អក្សរឱ្យខានតែបាន។ ប្រសិនបើមិនអាចបញ្ជូនបន្តជាលាយលក្ខណ៍អក្សរបានទេ ដោយសារតែបរិយាកាសមិនអំណោយផល ហើយត្រូវបញ្ជូនបន្តដោយផ្ទាល់មាត់ជំនួសវិញ នោះត្រូវមានការបញ្ជាក់ឱ្យច្បាស់ថា អ្វីដែលត្រូវបានបញ្ជូនបន្តដោយផ្ទាល់មាត់ គឺដូចគ្នានឹងការរៀបចំចាត់ចែងកិច្ចការ ថាគ្មានការបំភ្លៃ គ្មានការបន្ថែមការយល់ដឹងផ្ទាល់ខ្លួន ហើយអត្ថបទដើមកំពុងត្រូវបានរៀបរាប់ឡើងវិញ ពោលគឺមានតែតាមរបៀបនេះទេ ទើបការរៀបចំចាត់ចែងកិច្ចការអាចចាត់ទុកថាបានបញ្ជូនបន្តសុក្រឹតត្រឹមត្រូវយ៉ាងពិតប្រាកដ។ ការរៀបចំចាត់ចែងកិច្ចការគួរតែត្រូវបានបញ្ជូនបន្តទាំងស្រុងស្របតាមពាក្យពេចន៍ជាក់លាក់របស់វា ពួកគេមិនគួរបញ្ជូនបន្តដោយគ្មានការទទួលខុសត្រូវ ឬដោយបកស្រាយបំភ្លៃ ឬមិនសមហេតុផល ផ្អែកលើការយល់ដឹង និងការស្រមើស្រមៃផ្ទាល់ខ្លួនរបស់មនុស្សឡើយ។ នៅពេលនិយាយអំពីការបញ្ជូនបន្តឱ្យបានសុក្រឹតត្រឹមត្រូវ មនុស្សគួរតែយល់ពីកម្រិតនៃភាពម៉ឺងម៉ាត់សម្រាប់ការបញ្ជូនបន្តការរៀបចំចាត់ចែងកិច្ចការ ពោលគឺការបញ្ជូនបន្តត្រូវតែធ្វើឡើងឱ្យបានសុក្រឹតត្រឹមត្រូវ។ មនុស្សមួយចំនួនអាចសួរថា «តើពួកយើងត្រូវបញ្ជូនបន្តឱ្យបានសុក្រឹតត្រឹមត្រូវឬ?» អត់ទេ មិនចាំបាច់ទេ។ គេតម្រូវឱ្យមានភាពច្បាស់ឥតខ្ចោះសម្រាប់តែឧបករណ៍ប៉ុណ្ណោះ។ ប្រសិនបើមនុស្សអាចបញ្ជូនបន្តឱ្យបានសុក្រឹតត្រឹមត្រូវ នោះពួកគេធ្វើបានល្អណាស់ទៅហើយ។ ឧទាហរណ៍ ទាក់ទងនឹងជីវិតពួកជំនុំ ការរៀបចំចាត់ចែងកិច្ចការនៃដំណាក់របស់ព្រះជាម្ចាស់តម្រូវឱ្យរាស្ដ្ររើសតាំងរបស់ព្រះជាម្ចាស់ហូប និងផឹកព្រះបន្ទូលរបស់ព្រះជាម្ចាស់អំពីការស្គាល់ព្រះជាម្ចាស់ តើការណ៍នេះងាយស្រួលបញ្ជូនបន្តដែរឬទេ? (មែនហើយ។) ការរៀបចំចាត់ចែងកិច្ចការផ្ដល់ឱ្យមនុស្សនូវវិសាលភាពមួយ ហើយពួកគេអាចអានព្រះបន្ទូលរបស់ព្រះជាម្ចាស់ដែលពាក់ព័ន្ធទាំងអស់នេះបាន។ ក៏ប៉ុន្តែ ប្រសិនបើនរណាម្នាក់បកស្រាយខុសនូវការរៀបចំចាត់ចែងកិច្ចការ ដោយបន្ថែមការយល់ដឹង សញ្ញាណ និងការស្រមើស្រមៃផ្ទាល់ខ្លួន ហើយបញ្ជូនបន្តពាក្យពេចន៍បន្ថែមមួយចំនួន តើការណ៍នេះមិនមានន័យថាពួកគេបានងាកចេញពីការរៀបចំចាត់ចែងកិច្ចការទេឬ? តើពួកគេកំពុងបញ្ជូនបន្តការរៀបចំចាត់ចែងកិច្ចការឱ្យបានសុក្រឹតត្រឹមត្រូវដែរឬទេ? (អត់ទេ។) ពួកគេកំពុងបញ្ជូនបន្តការរៀបចំចាត់ចែងកិច្ចការជាមួយនឹងការបន្ថែមផ្ទាល់ខ្លួនរបស់ពួកគេ ពោលគឺនេះជាការនិយាយផ្តេសផ្តាសសុទ្ធសាធ។ គេត្រូវតែអានរាល់ការរៀបចំចាត់ចែងកិច្ចការដែលចេញពីខាងលើឱ្យបានច្រើនដង ហើយយល់ច្បាស់ពីអត្ថន័យត្រឹមត្រូវរបស់វា យល់ពីសារៈសំខាន់នៃការចេញផ្សាយការរៀបចំចាត់ចែងកិច្ចការនេះ និងលទ្ធផលដែលវាចង់សម្រេចបាន រួចហើយរកឱ្យឃើញនូវវិធីត្រឹមត្រូវដើម្បីអនុវត្តចំណុចជាក់លាក់នៃកិច្ចការដែលបានរៀបចំដោយខាងលើ ដោយជៀសវាងការធ្វើខុសណាមួយ។ បន្ទាប់ពីបានប្រកបគ្នា និងយល់ពីចំណុចទាំងនេះរួច ទើបការបញ្ជូនបន្តការរៀបចំចាត់ចែងកិច្ចការនឹងមានភាពសុក្រឹតត្រឹមត្រូវទាំងស្រុង។ អ្វីដែលត្រូវធ្វើមុនគេ គឺត្រូវចែកចាយការរៀបចំចាត់ចែងកិច្ចការពីអ្នកដឹកនាំ និងអ្នកធ្វើការនៃតំបន់ឃុំគ្រង ទៅកាន់អ្នកដឹកនាំ និងអ្នកធ្វើការគ្រប់ជាន់ថ្នាក់ផ្សេងទៀត ដែលជាអ្នកនឹងចែកចាយបន្តទៅកាន់អ្នកមើលការខុសត្រូវនៃក្រុមនីមួយៗនៅក្នុងពួកជំនុំនីមួយៗនៅទីបំផុត។ បន្ទាប់មក ការរៀបចំចាត់ចែងកិច្ចការនៃដំណាក់របស់ព្រះជាម្ចាស់ត្រូវបានប្រកបគ្នាជាច្រើនដងនៅក្នុងការប្រជុំ ដើម្បីឱ្យរាស្ដ្ររើសតាំងរបស់ព្រះជាម្ចាស់ទាំងអស់យល់ និងដឹងពីរបៀបអនុវត្ត ពោលគឺមានតែសម្រេចបានលទ្ធផលបែបនេះទេ ទើបអាចចាត់ទុកថាត្រូវបានបញ្ជូនបន្តរួចរាល់។ ការរៀបចំចាត់ចែងកិច្ចការត្រូវបានបញ្ជូនបន្តស្របតាមវិធីសាស្ត្រ និងវិសាលភាពដែលបានតម្រូវដោយដំណាក់របស់ព្រះជាម្ចាស់។ ជាការពិតណាស់ ខ្លឹមសារដែលត្រូវបញ្ជូនបន្ត ត្រូវតែសុក្រឹតត្រឹមត្រូវ និងគ្មានកំហុស។ អ្នកដឹកនាំ និងអ្នកធ្វើការមិនត្រូវបកស្រាយខុសតាមតែអំពើចិត្ត ហើយបន្ថែមគំនិតផ្ទាល់ខ្លួនឡើយ ពោលគឺនោះមិនមែនជាការបញ្ជូនបន្តឱ្យបានសុក្រឹតត្រឹមត្រូវទេ ហើយវាគឺជាការមិនបានបំពេញទំនួលខុសត្រូវក្នុងនាមជាអ្នកដឹកនាំ ឬអ្នកធ្វើការឡើយ។ នេះគឺជារបៀបដែលត្រូវយល់ដឹង អំពីការបញ្ជូនបន្ត និងការអនុវត្តការរៀបចំចាត់ចែងកិច្ចការឱ្យបានសុក្រឹតត្រឹមត្រូវ។

តើអ្នកដឹកនាំ និងអ្នកធ្វើការគួរធ្វើអ្វី ប្រសិនបើពួកគេនៅតែមិនច្បាស់អំពីរបៀបបញ្ជូនបន្តឱ្យបានសុក្រឹតត្រឹមត្រូវនូវការរៀបចំចាត់ចែងកិច្ចការ? មានវិធីសាស្ត្រដ៏សាមញ្ញ និងងាយស្រួលមួយសម្រាប់រឿងនេះ។ បន្ទាប់ពីអ្នកដឹកនាំ និងអ្នកធ្វើការទទួលបានការរៀបចំចាត់ចែងកិច្ចការហើយ ពួកគេគួរតែប្រកបគ្នាជាមុនសិនអំពីការរៀបចំចាត់ចែងកិច្ចការនោះជាមួយអ្នកដឹកនាំ និងអ្នកធ្វើការដទៃទៀត ពិនិត្យមើលថាតើមានចំណុចជាក់លាក់ប៉ុន្មានដែលខាងលើបានតម្រូវសម្រាប់ការរៀបចំចាត់ចែងកិច្ចការទាំងនេះ ហើយរាយបញ្ជីម្ដងមួយៗ។ បន្ទាប់មក ដោយផ្អែកលើការរៀបចំចាត់ចែងកិច្ចការទាំងនេះ ពួកគេគួរតែពិចារណាពីស្ថានភាពជាក់ស្ដែងនៃពួកជំនុំក្នុងតំបន់ ដូចជាកាលៈទេសៈនៃកិច្ចការផ្សាយដំណឹងល្អ កិច្ចការជំនាញគ្រប់ប្រភេទ និងជីវិតពួកជំនុំ ក៏ដូចជាគុណសម្បត្តិ និងកាលៈទេសៈគ្រួសាររបស់មនុស្សគ្រប់ប្រភេទ និងផ្សេងៗទៀត ដោយរួមបញ្ចូលរឿងទាំងអស់នេះ ដើម្បីមើលថាតើកិច្ចការទាំងនេះត្រូវអនុវត្តដោយរបៀបណា។ តាមរយៈការប្រកបគ្នា អ្នកដឹកនាំ និងអ្នកធ្វើការទាំងអស់ត្រូវតែមានការយល់ដឹងសុក្រឹតត្រឹមត្រូវដូចគ្នាអំពីការរៀបចំចាត់ចែងកិច្ចការ ហើយមានវិធីសាស្ត្រដែលត្រូវគ្នាសម្រាប់ការបញ្ជូនបន្តការរៀបចំទាំងនោះ ពោលគឺមានតែតាមរបៀបនេះទេ ទើបការរៀបចំចាត់ចែងកិច្ចការនឹងត្រូវបានបញ្ជូនបន្តឱ្យបានសុក្រឹតត្រឹមត្រូវ។ ប្រសិនបើអ្នកដឹកនាំ ឬអ្នកធ្វើការម្នាក់ទទួលបានការរៀបចំចាត់ចែងកិច្ចការ ហើយដោយមិនបានដឹងថាវាមានខ្លឹមសារអ្វីជាក់លាក់ ក៏ប្រមូលបងប្អូនប្រុសស្រីមកជុំគ្នា ហើយចេញផ្សាយ និងបញ្ជូនបន្តទាំងងងឹតងងល់ តើការធ្វើបែបនេះសមរម្យដែរឬទេ? លទ្ធផលគឺថា បន្ទាប់ពីការបញ្ជូនបន្តការរៀបចំចាត់ចែងកិច្ចការបានមួយខែ ឬពីរខែ គេបានរកឃើញថាមានសេចក្ដីវៀចវេរនៅក្នុងរបៀបអនុវត្តនៅគ្រប់ពួកជំនុំ ហើយមានតែពេលដែលអ្នកដឹកនាំ ឬអ្នកធ្វើការពិនិត្យមើលការរៀបចំចាត់ចែងកិច្ចការនោះឱ្យបានដិតដល់ទេ ទើបពួកគេរកឃើញថា ការរៀបចំចាត់ចែងកិច្ចការត្រូវបានបញ្ជូនបន្តដោយមានសេចក្ដីវៀចវេរ។ ប្រសិនបើពេលនោះអ្នកដឹកនាំ ឬអ្នកធ្វើការបានអាន និងប្រកបគ្នាដោយយកចិត្តទុកដាក់អំពីការរៀបចំចាត់ចែងកិច្ចការ នោះវានឹងគ្មានបញ្ហាឡើយ ប៉ុន្តែដោយសារតែពួកគេខ្ជិល និងធ្វើការឱ្យតែរួចពីដៃក្នុងពេលមួយគ្រា ពួកគេបានបង្កឱ្យមានកំហុស និងសេចក្ដីវៀចវេរជាច្រើនកើតឡើងនៅក្នុងកិច្ចការពួកជំនុំ ហើយក្រោយមក ពួកគេត្រូវកែតម្រូវកំហុសទាំងនោះឡើងវិញ។ ការណ៍នេះបង្កឱ្យមានការងារមិនចាំបាច់កើតឡើង និងធ្វើឱ្យខាតបង់ពេលវេលា។ វានឹងប្រសើរជាង បើពួកគេបានប្រកបគ្នាដោយផ្ទាល់ឱ្យបានច្បាស់អំពីការរៀបចំចាត់ចែងកិច្ចការ រួចបញ្ជូនបន្ត និងអនុវត្តម្ដងមួយៗ។ តើនេះមិនមែនជាកំហុសទេឬ នៅពេលដែលធ្វើកិច្ចការមិនបានល្អបែបនេះ? (មែនហើយ។) ដូច្នេះ ដើម្បីបញ្ជូនបន្តការរៀបចំចាត់ចែងកិច្ចការឱ្យបានសុក្រឹតត្រឹមត្រូវ វាមានជំហានរបស់វា។ ដំបូង អ្នកដឹកនាំ និងអ្នកធ្វើការត្រូវមានការយល់ដឹងពិតប្រាកដ និងការយល់ជ្រាបដ៏ត្រឹមត្រូវអំពីខ្លឹមសារជាក់លាក់នៃការរៀបចំចាត់ចែងកិច្ចការ ហើយបន្ទាប់មក ពួកគេត្រូវតែមានផែនការអនុវត្តជាក់លាក់ វិធីសាស្ត្រអនុវត្ត និងមុខសញ្ញាបុគ្គលសម្រាប់អនុវត្តនៅក្នុងចិត្ត ពោលគឺមានតែតាមរបៀបនេះទេ ទើបអាចបញ្ជូនបន្តការរៀបចំចាត់ចែងកិច្ចការឱ្យបានសុក្រឹតត្រឹមត្រូវ។ តើបែបនេះសមរម្យដែរឬទេ ប្រសិនបើអ្នកដឹកនាំ និងអ្នកធ្វើការចេញផ្សាយ និងបញ្ជូនបន្តការរៀបចំចាត់ចែងកិច្ចការទាំងងងឹតងងល់ នៅពេលដែលពួកគេមានការយល់ដឹងមិនពេញលេញ ហាក់យល់ដឹងខ្លះ យល់ដោយស្រពិចស្រពិល និងមិនច្បាស់លាស់ ឬក៏មិនយល់ទាល់តែសោះពីសេចក្ដីតម្រូវ និងខ្លឹមសារជាក់លាក់នៅក្នុងនោះ? (មិនសមរម្យឡើយ។) តើអ្នកដឹកនាំ និងអ្នកធ្វើការបែបនេះអាចបំពេញកិច្ចការបានល្អដែរឬទេ? ច្បាស់ជាមិនអាចទេ។ ដូច្នេះ នៅក្នុងស្ថានភាពដែលបងប្អូនប្រុសស្រីមិនដឹងថាអ្វីជាបទដ្ឋាន និងគោលការណ៍ជាក់លាក់ដែលបានតម្រូវនៅក្នុងការរៀបចំចាត់ចែងកិច្ចការ ឬថាតើត្រូវអនុវត្តវាដោយរបៀបណាពិតប្រាកដ អ្នកដឹកនាំ និងអ្នកធ្វើការត្រូវមានការយល់ដឹងត្រឹមត្រូវអំពីការរៀបចំចាត់ចែងកិច្ចការ ក៏ដូចជាមានផែនការ និងជំហានជាក់លាក់សម្រាប់ការអនុវត្តរួចជាស្រេចសិន គឺមានតែបែបនេះទេ ទើបអ្នកដឹកនាំ និងអ្នកធ្វើការអាចអនុវត្តជំហានដំបូងបាន ដែលជាការបញ្ជូនបន្តការរៀបចំចាត់ចែងកិច្ចការ។ នៅពេលដែលបញ្ជូនបន្តការរៀបចំចាត់ចែងកិច្ចការរួច ហើយបងប្អូនប្រុសស្រីទាំងអស់យល់ច្បាស់ពីខ្លឹមសារនៃការរៀបចំចាត់ចែងកិច្ចការ និងមានចំណេះដឹងខ្លះៗអំពីសារៈសំខាន់ តម្លៃ និងបទដ្ឋាននៃដំណាក់របស់ព្រះជាម្ចាស់ក្នុងការធ្វើកិច្ចការនេះ ពេលនោះ អ្នកដឹកនាំ និងអ្នកធ្វើការគួរតែប្រកបគ្នាភ្លាមៗអំពីរបៀបចាត់ចែងមនុស្ស និងកិច្ចការជាក់លាក់ និងផែនការជាក់លាក់សម្រាប់អ្នកដែលត្រូវអនុវត្ត និងបំពេញកិច្ចការនេះ ពោលគឺទាំងនេះជាជំហានសម្រាប់ការបំពេញកិច្ចការ។ តើអ្នករាល់គ្នាគិតយ៉ាងណាដែរចំពោះការតាមដានកិច្ចការតាមរបៀបនេះ? តើអាចចាត់ទុកថាជាការតាមដានកិច្ចការយ៉ាងដិតដល់ដែរឬទេ? តើវាជាការតាមដានកិច្ចការឱ្យបានទាន់ពេលវេលាដែរឬទេ? (មែនហើយ។)

II. របៀបអនុវត្តការរៀបចំចាត់ចែងកិច្ចការ

មិនមែនមានន័យថា កាលណាអ្នកដឹកនាំ និងអ្នកធ្វើការទទួលបានការរៀបចំចាត់ចែងកិច្ចការមួយ ពួកគេគ្រាន់តែបញ្ជូនបន្ដ និងចេញផ្សាយការរៀបចំចាត់ចែងកិច្ចការនោះរួច ហើយចប់នោះទេ។ នៅពេលដែលរាស្ដ្ររើសតាំងរបស់ព្រះជាម្ចាស់នៅក្នុងពួកជំនុំនីមួយៗបានដឹងថាការរៀបចំចាត់ចែងកិច្ចការត្រូវបានចេញផ្សាយហើយ តើការណ៍នេះអាចចាត់ទុកថាជាការអនុវត្តការរៀបចំចាត់ចែងកិច្ចការហើយឬនៅ? នេះមិនមែនជាការប្រតិបត្តិ ឬការអនុវត្តការរៀបចំចាត់ចែងកិច្ចការដោយពិតប្រាកដ មិនមែនជាការបំពេញទំនួលខុសត្រូវរបស់ពួកគេទេ ហើយក៏មិនមែនជាបទដ្ឋានដែលព្រះជាម្ចាស់តម្រូវនៅទីបញ្ចប់នោះដែរ។ ការបញ្ជូនបន្ត និងចេញផ្សាយការរៀបចំចាត់ចែងកិច្ចការ មិនមែនជាគោលបំណងឡើយ ពោលគឺការអនុវត្តវិញទេ ទើបជាគោលបំណង។ ដូច្នេះ តើត្រូវធ្វើដូចម្ដេច ដើម្បីអនុវត្តការរៀបចំចាត់ចែងកិច្ចការឱ្យបានជាក់លាក់? អ្នកដឹកនាំ និងអ្នកធ្វើការត្រូវតែកោះប្រជុំជាមួយអ្នកមើលការខុសត្រូវដែលពាក់ព័ន្ធ ព្រមទាំងបងប្អូនប្រុសស្រីដែលពាក់ព័ន្ធ ហើយប្រកបគ្នាជាមួយពួកគេអំពីរបៀបដែលត្រូវធ្វើកិច្ចការ ហើយក្នុងពេលទន្ទឹមគ្នានោះ ក៏ត្រូវជ្រើសរើសអ្នកមើលការខុសត្រូវចម្បងម្នាក់ និងសមាជិកក្រុមដើម្បីអនុវត្តកិច្ចការនោះផងដែរ។ រឿងដំបូងដែលអ្នកដឹកនាំ និងអ្នកធ្វើការគួរធ្វើ នៅពេលអនុវត្តកិច្ចការ គឺការប្រកបគ្នា ពោលគឺត្រូវប្រកបគ្នាអំពីរបៀបធ្វើកិច្ចការឱ្យស្របតាមគោលការណ៍ និងការរៀបចំចាត់ចែងកិច្ចការនេះពីដំណាក់របស់ព្រះជាម្ចាស់ ព្រមទាំងប្រកបគ្នាថាត្រូវធ្វើបែបណាដើម្បីអនុវត្ត និងប្រតិបត្តិតាមការរៀបចំចាត់ចែងកិច្ចការនេះពីដំណាក់របស់ព្រះជាម្ចាស់។ ខណៈពេលកំពុងប្រកបគ្នា បងប្អូនប្រុសស្រី និងអ្នកដឹកនាំ ព្រមទាំងអ្នកធ្វើការ គួរតែលើកឡើងពីផែនការផ្សេងៗ ហើយនៅទីបញ្ចប់ ត្រូវជ្រើសរើសវិធី របៀប និងជំហានដែលសមស្របបំផុត និងស្របតាមគោលការណ៍បំផុត ដោយសម្រេចចិត្តថាត្រូវធ្វើអ្វីមុនគេ និងអ្វីបន្ទាប់ ដើម្បីឱ្យកិច្ចការអាចប្រព្រឹត្តទៅដោយមានសណ្ដាប់ធ្នាប់។ នៅពេលដែល យល់ទ្រឹស្ដីរួច នៅពេលដែលមនុស្សលែងមានការលំបាក ឬការស្រមើស្រមៃណាមួយ នៅពេលដែលពួកគេលែងមានអារម្មណ៍ទាស់ទទឹងនឹងកិច្ចការនេះទៀត ហើយអាចយល់ពីអត្ថន័យ និងគោលបំណងនៃការរៀបចំចាត់ចែងកិច្ចការនេះនៃដំណាក់របស់ព្រះជាម្ចាស់ នោះកិច្ចការនេះនៅមិនទាន់អាចចាត់ទុកថាត្រូវបានអនុវត្តរួចនៅឡើយទេ។ គេក៏ត្រូវសម្រេចចិត្តផងដែរថា តើអ្នកណាដែលស័ក្ដិសម និងប៉ិនប្រសប់បំផុតសម្រាប់កិច្ចការនេះ តើអ្នកណាដែលអាចទទួលខុសត្រូវលើកិច្ចការនេះ ហើយតើអ្នកណាដែលមានសមត្ថភាពបំពេញកិច្ចការនេះ។ គេត្រូវជ្រើសរើសមនុស្សដែលនឹងទទួលបន្ទុកលើកិច្ចការនេះ ត្រូវតែកំណត់ផែនការអនុវត្ត និងកាលបរិច្ឆេទបញ្ចប់កិច្ចការ។ ហើយត្រូវរៀបចំ និងបញ្ជាក់ឱ្យបានច្បាស់អំពីធនធាន សម្ភារៈ និងរបស់ផ្សេងទៀតដែលត្រូវការសម្រាប់ការសម្រេចកិច្ចការ ពោលគឺមានតែបែបនេះទេ ទើបកិច្ចការអាចចាត់ទុកថាត្រូវបានអនុវត្ត។ ជាការពិតណាស់ មុនពេលអនុវត្ត វាក៏ចាំបាច់ផងដែរក្នុងការប្រាស្រ័យទាក់ទង និងពិភាក្សាជាក់លាក់ជាមួយបុគ្គលម្នាក់ៗដែលទទួលខុសត្រូវលើកិច្ចការនេះ ដោយសួរថាតើពួកគេធ្លាប់ធ្វើកិច្ចការនេះពីមុនមកដែរឬទេ ហើយតើពួកគេមានទស្សនៈ និងគំនិតយ៉ាងណាចំពោះកិច្ចការនេះ។ ប្រសិនបើពួកគេផ្ដល់ផែនការ និងគំនិតមួយចំនួនដែលស្របតាមគោលការណ៍ នោះផែនការ និងគំនិតទាំងនេះអាចត្រូវបានយកមកប្រើប្រាស់។ លើសពីនេះទៅទៀត ក្នុងការអនុវត្តគ្រប់កិច្ចការទាំងអស់ ត្រូវយកចិត្តទុកដាក់ផងដែរក្នុងការរកឱ្យឃើញថា តើមានបញ្ហាប៉ុន្មានដែលកើតមានយ៉ាងពិតប្រាកដ ពោលគឺជំហាននេះមិនគួរត្រូវបានមើលរំលងឡើយ។ បន្ទាប់ពីបានរកឃើញបញ្ហាហើយ ត្រូវតែគិតរកវិធីដោះស្រាយបញ្ហាឱ្យបានទាន់ពេលវេលា ហើយមានតែបន្ទាប់ពីដោះស្រាយបញ្ហាដែលមានទាំងអស់ឱ្យបានហ្មត់ចត់រួចប៉ុណ្ណោះ ទើបរាប់ជាការអនុវត្តការរៀបចំចាត់ចែងកិច្ចការយ៉ាងពិតប្រាកដបាន។ លើសពីនេះទៅទៀត តើអ្នកមិនត្រូវស្វែងរកពីរបៀបធ្វើកិច្ចការនេះឱ្យស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ដែរឬទេ? ជាងនេះទៅទៀត មិនថាដំណាក់របស់ព្រះជាម្ចាស់មានសេចក្ដីតម្រូវណាមួយទាក់ទងនឹងពេលវេលាសម្រាប់កិច្ចការនេះ ថាតើត្រូវបញ្ចប់ក្នុងរយៈពេលប៉ុន្មាន ថាតើមានបទប្បញ្ញត្តិជាក់លាក់ណាមួយទាក់ទងនឹងជំនាញវិជ្ជាជីវៈ និងផ្សេងៗទៀតនោះទេ គឺសុទ្ធតែជាប្រធានបទដែលអ្នកដឹកនាំ និងអ្នកធ្វើការគួរតែប្រកបគ្នាជាមួយអ្នកមើលការខុសត្រូវដែលពាក់ព័ន្ធ។ នេះគឺជាការអនុវត្ត។ ការអនុវត្តមិនមែនបញ្ចប់ត្រឹមការប្រាស្រ័យទាក់ទងដោយផ្ទាល់មាត់ ឬតាមទ្រឹស្ដីនោះទេ ប៉ុន្តែផ្ទុយទៅវិញ វាពាក់ព័ន្ធនឹងវឌ្ឍនភាពជាក់ស្ដែងនៃកិច្ចការដែលពាក់ព័ន្ធ ក៏ដូចជាបញ្ហា និងការលំបាកជាក់លាក់មួយចំនួនដែលត្រូវដោះស្រាយ។ រឿងទាំងអស់នេះហើយ ដែលអ្នកដឹកនាំ និងអ្នកធ្វើការគួរពិចារណា នៅពេលអនុវត្តការរៀបចំចាត់ចែងកិច្ចការជាមួយអ្នកមើលការខុសត្រូវ។ បានន័យថា មុននឹងអនុវត្តកិច្ចការជាក់លាក់នេះ អ្នកដឹកនាំ និងអ្នកធ្វើការគួរតែធ្វើការប្រកបគ្នា ការវិភាគ និងការពិភាក្សាបែបនេះជាមួយអ្នកមើលការខុសត្រូវ ពោលគឺនេះហើយជាការអនុវត្តនោះ។ ការអនុវត្តនេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ ហើយវាគឺជាអ្វីដែលអ្នកដឹកនាំ និងអ្នកធ្វើការគួរតែសម្រេចឱ្យបាន។ ការអនុវត្តតាមរបៀបនេះ គឺជាការបំពេញកិច្ចការពិតប្រាកដ។ ឧបមាថា អ្នកដឹកនាំម្នាក់និយាយថា «ឥឡូវនេះ ខ្ញុំក៏មិនដឹងថាត្រូវធ្វើកិច្ចការនេះដោយរបៀបណាដែរ។ យ៉ាងណាក៏ដោយ ខ្ញុំបានប្រគល់វាឱ្យអ្នកហើយ។ ខ្ញុំបានបញ្ជូនបន្ត និងចេញផ្សាយនូវការរៀបចំចាត់ចែងកិច្ចការឱ្យអ្នករួចហើយ ហើយខ្ញុំក៏បានប្រាប់អ្នកអំពីរឿងរ៉ាវពាក់ព័ន្ធទាំងអស់ហើយដែរ។ ចំណែកឯថាតើអ្នកចេះធ្វើវាឬអត់ ថាតើអ្នកធ្វើវាដោយរបៀបណា ថាតើអ្នកធ្វើវាបានល្អឬអាក្រក់ និងថាតើអ្នកត្រូវចំណាយពេលប៉ុនណា នោះគឺអាស្រ័យលើអ្នកទាំងស្រុង។ រឿងទាំងនេះមិនពាក់ព័ន្ធនឹងខ្ញុំទេ។ ដោយបានធ្វើកិច្ចការច្រើនប៉ុណ្ណេះ ខ្ញុំបានបំពេញទំនួលខុសត្រូវរបស់ខ្ញុំហើយ»។ តើនេះជាអ្វីដែលអ្នកដឹកនាំ និងអ្នកធ្វើការគួរនិយាយដែរឬទេ? (មិនគួរទេ។) ប្រសិនបើអ្នកដឹកនាំម្នាក់និយាយបែបនេះ តើពួកគេជាមនុស្សប្រភេទណាដែរ? ពួកគេគឺជាអ្នកដឹកនាំក្លែងក្លាយ។ នៅពេលណាដែលខាងលើមានសេចក្ដីតម្រូវ ហើយចាំបាច់ត្រូវអនុវត្តកិច្ចការស្របតាមការរៀបចំចាត់ចែងកិច្ចការ មនុស្សប្រភេទនេះនឹងរុញច្រានវាទាំងស្រុងទៅឱ្យអ្នកផ្សេង ដោយនិយាយថា «អ្នកធ្វើទៅ ខ្ញុំមិនចេះធ្វើទេ។ ទោះយ៉ាងណា អ្នកយល់គ្រប់យ៉ាងហើយ។ អ្នកជាអ្នកជំនាញ ខ្ញុំជាអ្នកមិនចេះអី»។ នេះគឺជា «ពាក្យសម្តីដ៏ល្បីល្បាញ» ដែលអ្នកដឹកនាំក្លែងក្លាយតែងតែនិយាយ។ ពួកគេរកលេស រួចហើយក៏រត់គេចខ្លួនបាត់ទៅ។

សរុបមក អ្នកដឹកនាំក្លែងក្លាយគឺមិនទទួលខុសត្រូវលើកិច្ចការរបស់ខ្លួនទេ។ មិនថាគុណសម្បត្តិរបស់ពួកគេខ្ពស់ឬទាប ឬថាតើពួកគេអាចបំពេញកិច្ចការបានឬអត់នោះទេ រឿងសំខាន់គឺថា ពួកគេមិនយកចិត្តទុកដាក់ និងមិនដាក់ចិត្តដាក់កាយ ហើយពួកគេតែងតែធ្វើឱ្យតែរួចពីដៃ។ ទាំងនេះគឺជាការសម្ដែងចេញនៃការមិនទទួលខុសត្រូវ។ ឧបមាថា អ្នកដឹកនាំ ឬអ្នកធ្វើការម្នាក់ខ្វះខាតគុណសម្បត្តិ និងបទពិសោធន៍ស៊ីជម្រៅបន្តិចបន្តួច ប៉ុន្តែពួកគេអាចធ្វើការដោយយកចិត្តទុកដាក់ និងដាក់ចិត្តដាក់កាយលើកិច្ចការរបស់ខ្លួន។ ទោះបីជាលទ្ធផលដែលពួកគេសម្រេចបាននៅក្នុងកិច្ចការរបស់ខ្លួនមិនសូវល្អក៏ដោយ ក៏យ៉ាងហោចណាស់ ពួកគេជាមនុស្សដែលមានការទទួលខុសត្រូវ ពួកគេបានដាក់ចិត្តទាំងស្រុងលើកិច្ចការរបស់ខ្លួន ហើយពួកគេបានខំអស់ពីសមត្ថភាពរបស់ខ្លួនដែរ។ នោះគឺដោយសារតែពួកគេខ្វះខាតគុណសម្បត្តិបន្តិចបន្តួច និងមានកម្ពស់តូចប៉ុណ្ណោះ ទើបពួកគេធ្វើកិច្ចការមិនបានល្អ។ ប្រសិនបើពួកគេនឹងមានសមត្ថភាពពេញលេញក្នុងការបំពេញកិច្ចការរបស់ខ្លួន បន្ទាប់ពីបានហ្វឹកហាត់ខ្លួនឯងមួយរយៈ នោះអ្នកដឹកនាំប្រភេទនេះគួរតែបន្តត្រូវបានបណ្ដុះបណ្ដាល។ ប្រសិនបើអ្នកដឹកនាំម្នាក់គ្មានសតិសម្បជញ្ញៈ ឬហេតុផលសូម្បីតែបន្តិច ហើយពួកគេគ្រាន់តែកាន់តំណែងរបស់ខ្លួន និងក្រេបជញ្ជក់ផលប្រយោជន៍នៃឋានៈ ប៉ុន្តែមិនបានធ្វើកិច្ចការពិតប្រាកដណាមួយទាល់តែសោះ នោះពួកគេគឺជាអ្នកដឹកនាំក្លែងក្លាយពិតប្រាកដ ហើយពួកគេគួរតែត្រូវបានដកហូតតំណែងភ្លាមៗ ហើយមិនត្រូវដំឡើងឋានៈ ឬប្រើពួកគេម្ដងទៀតជាដាច់ខាត។ អ្នកដឹកនាំពិតប្រាកដម្នាក់ ជាអ្នកដឹកនាំដែលមានការទទួលខុសត្រូវ គឺដាក់ចិត្តដាក់កាយទាំងស្រុងបំពេញកិច្ចការរបស់ខ្លួន ពោលគឺពួកគេផ្ដោតគំនិតរបស់ខ្លួនលើកិច្ចការនោះ ពួកគេរកគ្រប់មធ្យោបាយដើម្បីសម្រេចបញ្ជាបេសកកម្មរបស់ព្រះជាម្ចាស់ ហើយពួកគេខិតខំប្រឹងប្រែងឱ្យអស់ពីសមត្ថភាព តាមរបៀបនេះ ពួកគេកំពុងបំពេញទំនួលខុសត្រូវរបស់ខ្លួន។ ខណៈពេលកំពុងអនុវត្តការរៀបចំចាត់ចែងកិច្ចការនៃដំណាក់របស់ព្រះជាម្ចាស់ អ្នកដឹកនាំដែលមានការទទួលខុសត្រូវក៏នឹងសង្កេត និងតាមដានស្ថានភាពនៃការអនុវត្តផងដែរ។ នៅពេលមានស្ថានភាពដែលមិននឹកស្មានដល់កើតឡើង ពួកគេនឹងអាចចាត់វិធានការឆ្លើយតប និងដំណោះស្រាយ ជំនួសឱ្យការរត់គេចខ្លួន និងដោះដៃពីបញ្ហា។ ការអនុវត្តកិច្ចការតាមរបៀបនេះត្រូវបានហៅថា ការទទួលខុសត្រូវ។ នៅពេលដែលការរៀបចំចាត់ចែងកិច្ចការមួយត្រូវបានចេញផ្សាយ អ្នកដឹកនាំ និងអ្នកធ្វើការគួរតែចាត់ទុកកិច្ចការនោះថាជាកិច្ចការដ៏សំខាន់បំផុតនាពេលបច្ចុប្បន្ន ហើយត្រូវទទួលបន្ទុកលើកិច្ចការនោះ។ ពួកគេត្រូវតែតាមដានដោយផ្ទាល់ ទទួលខុសត្រូវលើកិច្ចការនោះពីដើមដល់ចប់ ហើយលែងដៃពីកិច្ចការនោះ លុះត្រាតែកិច្ចការនោះដំណើរការបានត្រឹមត្រូវ ហើយអ្នកដឹកនាំក្រុមនីមួយៗចេះអនុវត្តវា។ ប៉ុន្តែបន្ទាប់ពីលែងដៃហើយ អ្នកដឹកនាំ និងអ្នកធ្វើការនៅតែត្រូវយល់ពីស្ថានភាពនៃកិច្ចការ និងត្រួតពិនិត្យវាពីមួយពេលទៅមួយពេល ហើយមានតែតាមរបៀបនេះទេ ទើបអាចធានាបានថាកិច្ចការត្រូវបានធ្វើបានយ៉ាងល្អ។ អ្នកដឹកនាំ និងអ្នកធ្វើការមិនចាកចេញពីតំណែងរបស់ខ្លួន តស៊ូពីដើមដល់ចប់ ធ្វើឱ្យកិច្ចការដំណើរការបានត្រឹមត្រូវ នេះហើយដែលហៅថា ការធ្វើកិច្ចការពិតប្រាកដ។ ក្នុងអំឡុងពេលនេះ អ្នកដឹកនាំ និងអ្នកធ្វើការក៏ត្រូវយកចិត្តទុកដាក់ និងពិនិត្យមើលវឌ្ឍនភាពនៃចំណុចកិច្ចការផ្សេងទៀតផងដែរ។ មិនថាមានការលំបាក ឬបញ្ហាអ្វីកើតឡើងនៅក្នុងកិច្ចការនោះទេ អ្នកដឹកនាំ និងអ្នកធ្វើការគួរតែទៅកាន់កន្លែងធ្វើការភ្លាមៗ ដើម្បីផ្ដល់ការណែនាំ និងដំណោះស្រាយ។ អ្នកដឹកនាំចម្បងត្រូវតែប្រកាន់ខ្ជាប់នូវកិច្ចការដ៏សំខាន់បំផុត ហើយក្នុងពេលជាមួយគ្នានោះ វាក៏ចាំបាច់ផងដែរសម្រាប់ពួកគេក្នុងការតាមដាន យល់ដឹង ត្រួតពិនិត្យ និងមើលការខុសត្រូវលើកិច្ចការផ្សេងទៀតរបស់ពួកជំនុំ និងធានាថា កិច្ចការទាំងអស់ដំណើរការជាធម្មតា។ នៅពេលនិយាយអំពីកិច្ចការដ៏សំខាន់បំផុត អ្នកដឹកនាំចម្បងត្រូវតែធ្វើការនៅនឹងកន្លែងដោយផ្ទាល់ និងបញ្ជាការលើកិច្ចការនេះ ហើយជាពិសេសនៅពេលនិយាយអំពីផ្នែកសំខាន់ៗនៃកិច្ចការ ពួកគេពិតជាមិនត្រូវចាកចេញពីកន្លែងធ្វើការជាដាច់ខាត។ ប្រសិនបើមនុស្សម្នាក់មិនគ្រប់គ្រាន់ទេ គួរតែរៀបចំមនុស្សម្នាក់ទៀតឱ្យសហការជាមួយពួកគេ និងចង្អុលបង្ហាញកិច្ចការនោះ ពោលគឺនេះហើយជាការខិតខំប្រឹងប្រែងអស់ពីសមត្ថភាព និងការរួបរួមគ្នាដោយមានគោលបំណងរួម ដើម្បីធ្វើកិច្ចការដ៏សំខាន់ឱ្យបានល្អ។ ដោយសារតែដំណាក់របស់ព្រះជាម្ចាស់មានកិច្ចការដ៏សំខាន់បំផុតមួយនៅក្នុងគ្រប់ដំណាក់កាល និងគ្រប់សម័យកាល ប្រសិនបើអ្នកដឹកនាំចម្បងមិនបានធ្វើកិច្ចការដ៏សំខាន់បានល្អទេ នោះមានន័យថា មានបញ្ហាជាមួយនឹងគុណសម្បត្តិរបស់ពួកគេ ហើយពួកគេត្រូវតែត្រូវបានដកហូតតំណែង។ អ្នកដឹកនាំចម្បងត្រូវតែទទួលបន្ទុកលើកិច្ចការដ៏សំខាន់បំផុត ខណៈដែលអ្នកដឹកនាំផ្សេងទៀតធ្វើដូចគ្នាសម្រាប់កិច្ចការធម្មតា។ អ្នកដឹកនាំ និងអ្នកធ្វើការត្រូវតែរៀនពីរបៀបកំណត់អាទិភាពកិច្ចការតាមលំដាប់សារៈសំខាន់ និងភាពបន្ទាន់ និងរបៀបថ្លឹងថ្លែងពីគុណសម្បត្តិ និងគុណវិបត្តិ។ ប្រសិនបើអ្នកដឹកនាំ និងអ្នកធ្វើការអាចចេះស្ទាត់នូវគោលការណ៍ទាំងនេះ នោះពួកគេគឺជាអ្នកដឹកនាំ និងអ្នកធ្វើការដែលត្រូវតាមស្ដង់ដា។

អ្នកដឹកនាំ និងអ្នកធ្វើការភាគច្រើននៅក្នុងដំណាក់របស់ព្រះជាម្ចាស់គឺជាយុវជន ពួកគេជាអ្នកចាប់ផ្ដើមដំបូង ហើយពួកគេកំពុងហ្វឹកហាត់ដើម្បីអនុវត្តកិច្ចការ ដូច្នេះរឿងដ៏សំខាន់បំផុតគឺត្រូវឱ្យពួកគេរៀនចេះស្ទាត់នូវគោលការណ៍ទាំងឡាយ។ អ្នកខ្លះអាចនិយាយថា «តើសេចក្ដីតម្រូវដែលដំណាក់របស់ព្រះជាម្ចាស់មានចំពោះអ្នកដឹកនាំ និងអ្នកធ្វើការ មិនខ្ពស់ពេកទេឬ?» តាមពិត មិនខ្ពស់ទាល់តែសោះ។ តើការតម្រូវឱ្យមនុស្សចេះស្ទាត់នូវគោលការណ៍ គឺជាសេចក្ដីតម្រូវដ៏ខ្ពស់មួយដោយរបៀបណា? តើមនុស្សម្នាក់អាចអនុវត្តកិច្ចការពួកជំនុំបានល្អដោយរបៀបណា ប្រសិនបើពួកគេមិនអាចចេះស្ទាត់នូវគោលការណ៍? តើមនុស្សម្នាក់អាចធ្វើជាអ្នកដឹកនាំ ឬអ្នកធ្វើការដោយរបៀបណា ប្រសិនបើពួកគេចាត់ចែងកិច្ចការដោយគ្មានគោលការណ៍? ការចេះស្ទាត់នូវគោលការណ៍ គឺជាសេចក្ដីតម្រូវសម្រាប់អ្នកដឹកនាំ និងអ្នកធ្វើការ មិនមែនសម្រាប់មនុស្សធម្មតានោះទេ។ ប្រសិនបើមនុស្សម្នាក់មិនអាចចេះស្ទាត់នូវគោលការណ៍ទេ នោះពួកគេនឹងមិនអាចធ្វើកិច្ចការបានល្អឡើយ។ មនុស្សដែលខ្វះខាតគុណសម្បត្តិខ្លាំងពេក គ្មានសមត្ថភាពធ្វើតាមគោលការណ៍បានទេ ដំណាក់របស់ព្រះជាម្ចាស់នឹងមិនបណ្ដុះបណ្ដាលពួកគេឡើយ ហើយពួកគេក៏មិនមានលក្ខណៈសម្បត្តិគ្រប់គ្រាន់ដើម្បីធ្វើជាអ្នកដឹកនាំនោះដែរ។ មនុស្សមួយចំនួនតែងតែមានអារម្មណ៍ថា វាពិបាកក្នុងការធ្វើជាអ្នកដឹកនាំ ហើយមានហេតុផលពីរសម្រាប់រឿងនេះ៖ ហេតុផលទីមួយគឺថា ពួកគេមិនយល់ពីសេចក្ដីពិតទាល់តែសោះ ហើយមិនអាចប្រើប្រាស់សេចក្ដីពិតដើម្បីដោះស្រាយបញ្ហាបាន។ ហេតុផលទីពីរគឺថា ពួកគេខ្វះខាតគុណសម្បត្តិ ពួកគេមិនដឹងថាការធ្វើកិច្ចការមានន័យដូចម្ដេច ពួកគេមិនអាចពន្យល់ពីគោលការណ៍ និងមាគ៌ានៃការអនុវត្តសម្រាប់កិច្ចការបានច្បាស់លាស់ ហើយពួកគេមិនទាំងអាចនិយាយពីគោលលទ្ធិបានច្បាស់លាស់ផង។ មនុស្សបែបនេះមិនស័ក្ដិសមធ្វើជាអ្នកដឹកនាំទេ។ ឧបមាថា គុណសម្បត្តិរបស់មនុស្សម្នាក់អន់ពេក ពួកគេមិនចេះធ្វើកិច្ចការ ហើយពួកគេគ្មានប្រសិទ្ធភាពទាល់តែសោះក្នុងការបំពេញភារកិច្ចរបស់ខ្លួន ពោលគឺពួកគេចំណាយពេលច្រើនថ្ងៃដើម្បីធ្វើកិច្ចការមួយ ដែលគួរតែចំណាយពេលមួយថ្ងៃ ហើយចំណាយពេលប្រាំមួយខែដើម្បីធ្វើកិច្ចការមួយ ដែលគួរតែចំណាយពេលមួយខែ ពោលគឺមនុស្សបែបនេះគឺគ្មានប្រយោជន៍ទេ ពួកគេជាមនុស្សស៊ីឥតប្រយោជន៍។ មនុស្សដែលមានគុណសម្បត្តិអន់ពេក មិនអាចបំពេញភារកិច្ចណាមួយបានល្អឡើយ។ ការដែលខ្ញុំមានសេចក្ដីតម្រូវទាំងនេះចំពោះមនុស្ស គឺយុត្តិធម៌ និងសមហេតុផល ហើយទាំងនេះគឺជារឿងដែលអ្នកដឹកនាំ និងអ្នកធ្វើការអាចសម្រេចបាន។ មនុស្សមួយចំនួនមានអារម្មណ៍ថា សេចក្ដីតម្រូវដែលធ្វើឡើងដោយដំណាក់របស់ព្រះជាម្ចាស់គឺខ្ពស់ពេក ការណ៍នេះបង្ហាញថា គុណសម្បត្តិរបស់ពួកគេអន់ពេក ថាពួកគេមិនមានលក្ខណៈសម្បត្តិគ្រប់គ្រាន់ដើម្បីធ្វើជាអ្នកដឹកនាំ និងអ្នកធ្វើការ ហើយថាពួកគេគួរតែទទួលខុសត្រូវ និងលាលែងពីតំណែង។ អ្នកមិនអាចទទួលបន្ទុកទំនួលខុសត្រូវរបស់អ្នកដឹកនាំ ឬអ្នកធ្វើការបានទេ ហើយអ្នកក៏មិនស័ក្ដិសមធ្វើជាអ្នកដឹកនាំ ឬអ្នកធ្វើការបានដែរ ដូច្នេះ ទោះបីអ្នកជាអ្នកដឹកនាំក៏ដោយ ក៏អ្នកជាអ្នកដឹកនាំក្លែងក្លាយដែរ។ ប្រសិនបើអ្នកមិនទាំងអាចធ្វើកិច្ចការមួយឱ្យបានល្អផង តើអ្នកអាចចាត់ចែងកិច្ចការផ្សេងទៀតក្នុងពេលតែមួយដោយរបៀបណា? តើមនុស្សដែលមានគុណសម្បត្តិអន់ពេក ស័ក្ដិសមធ្វើជាអ្នកដឹកនាំ និងអ្នកធ្វើការដែរឬទេ? ប្រសិនបើពួកគេមិនទាំងល្អជាងឆ្កែយាមផ្ទះផង នោះពួកគេមិនស័ក្ដិសមត្រូវបានហៅថាមនុស្សឡើយ។ នៅពេលដែលឆ្កែមួយក្បាលយាមផ្ទះ វាមិនត្រឹមតែយាមទីធ្លាមុខផ្ទះ ក្រោយផ្ទះ និងសួនបន្លែប៉ុណ្ណោះទេ ប៉ុន្តែវាថែមទាំងអាចយាមមាន់ ក្ងាន និងចៀមនៅក្នុងផ្ទះទៀតផង។ ពេលដែលវាឃើញមនុស្សចម្លែកចូលមកជិត វាព្រុសភ្លាម វាមិនអនុញ្ញាតឱ្យនរណាម្នាក់ចូលក្នុងទីធ្លាទេ ហើយវាចេះដាស់តឿនម្ចាស់របស់វាឱ្យដឹងពីការចូលមករបស់មនុស្សចម្លែក។ សូម្បីតែខួរក្បាលរបស់ឆ្កែក៏មិនធម្មតាដែរ។ ប្រសិនបើគុណសម្បត្តិរបស់មនុស្សម្នាក់អន់ពេក ហើយពួកគេមិនទាំងអាចប្រៀបផ្ទឹមនឹងឆ្កែមួយក្បាលបានផង តើមនុស្សប្រភេទនោះមិនមែនជាមនុស្សគ្មានប្រយោជន៍ទេឬ? មនុស្សមួយចំនួនស្រឡាញ់ការសម្រាកលំហែ និងស្អប់ការងារ ចូលចិត្តស៊ី និងខ្ជិលច្រអូស ហើយពួកគេចង់រស់នៅពឹងលើដំណាក់របស់ព្រះជាម្ចាស់ដោយមិនធ្វើអ្វីសោះ តើពួកគេមិនមែនជាមនុស្សបញ្ញើក្អែកទេឬ? តាមរយៈការតម្រូវឱ្យអ្នកដឹកនាំ និងអ្នកធ្វើការចាត់ចែងបញ្ហាដោយមានគោលការណ៍ ដំណាក់របស់ព្រះជាម្ចាស់កំពុងបណ្ដុះបណ្ដាល និងហ្វឹកហាត់ពួកគេឱ្យអាចអនុវត្តសេចក្ដីពិត និងចូលទៅក្នុងតថភាពក្នុងការបំពេញភារកិច្ចរបស់ខ្លួន។ អ្នកដឹកនាំ និងអ្នកធ្វើការមួយចំនួនអាចស្វែងរកសេចក្ដីពិត និងចុះចូលតាមការរៀបចំចាត់ចែងនៃដំណាក់របស់ព្រះជាម្ចាស់បាន មនុស្សទាំងនេះសុទ្ធតែត្រូវបានព្រះជាម្ចាស់ប្រទានពរ។ អ្នកណាដែលស្រឡាញ់ការសម្រាកលំហែ និងស្អប់ការងារ ហើយដែលមិនធ្វើអ្វីពិតប្រាកដ អ្នកនោះនឹងត្រូវជម្រុះចោល។ មនុស្សអត់បានការទាំងឡាយណាដែលចង់បានការស្រណុកសុខស្រួល ខ្លាចការលំបាក និងការនឿយហត់ តែងតែត្អូញត្អែរអំពីការលំបាក និងបញ្ហា ហើយមិនអាចស៊ូទ្រាំនឹងការលំបាកបានទាល់តែសោះ គឺត្រូវបានជម្រុះចោល ពោលគឺមិនត្រូវទុកឱ្យនៅសល់សូម្បីតែម្នាក់ឡើយ! នៅពេលដែលអ្នកដឹកនាំ និងអ្នកធ្វើការចាប់ផ្ដើមការងាររបស់ខ្លួន ប្រសិនបើពួកគេជួបប្រទះការលំបាកផ្សេងៗ ពួកគេគួរតែស្វែងរកប្រភពនៃបញ្ហា រួចហើយត្រូវបោសសម្អាតពួកអ្នកបង្កបញ្ហាដែលរារាំង និងមិនសមហេតុផលទាំងនោះ ពោលគឺដុំថ្មជំពប់ និងឧបសគ្គទាំងនោះឯង។ នៅពេលអ្នកដែលនៅសល់ សុទ្ធតែជាមនុស្សដែលអាចទទួលយកសេចក្ដីពិត ចេះស្ដាប់បង្គាប់ និងចុះចូល នោះវានឹងកាន់តែងាយស្រួលដឹកនាំពួកគេ។ នៅពេលអ្នកដឹកនាំ និងអ្នកធ្វើការធ្វើការ ដំបូង ពួកគេគួរតែប្រកបគ្នាអំពីសេចក្ដីពិតឱ្យបានច្បាស់លាស់ជាមុន ដើម្បីឱ្យមនុស្សមានមាគ៌ាអនុវត្តបន្ទាប់ពីបានស្ដាប់ពួកគេ។ ពួកគេមិនគួរនិយាយពីគោលលទ្ធិ ស្រែកពាក្យស្លោក ហើយរឹតតែមិនត្រូវបង្ខំមនុស្សឱ្យយកចិត្តទុកដាក់ ស្ដាប់បង្គាប់ពួកគេ ហើយអនុវត្តតាមនោះឡើយ។ ប្រសិនបើអ្នកដឹកនាំ និងអ្នកធ្វើការប្រកបគ្នាអំពីសេចក្ដីពិតបានច្បាស់លាស់ នោះមនុស្សភាគច្រើននឹងសុខចិត្តយកទៅអនុវត្ត។ គួរឱ្យព្រួយបារម្ភណាស់ ប្រសិនបើអ្នកដឹកនាំ និងអ្នកធ្វើការមិនបានពន្យល់អ្វីៗឱ្យបានច្បាស់លាស់ ឬមិនទាន់ហ្មត់ចត់នៅឡើយ ប៉ុន្តែនៅតែតម្រូវឱ្យបងប្អូនប្រុសស្រីអនុវត្ត ហើយបងប្អូនប្រុសស្រីមិនដឹងពីរបៀបអនុវត្ត និងមិនអាចរកឃើញមាគ៌ានៃការអនុវត្ត នោះការណ៍នេះនឹងប៉ះពាល់ដល់លទ្ធផលនៃកិច្ចការ។ ដរាបណាអ្នកដឹកនាំ និងអ្នកធ្វើការអាចពន្យល់បានច្បាស់លាស់ និងប្រកបគ្នាបានច្បាស់លាស់អំពីគោលការណ៍សេចក្ដីពិតដែលពាក់ព័ន្ធក្នុងគ្រប់ប្រភេទការងារជាក់លាក់ នោះមនុស្សភាគច្រើននឹងចេះយោគយល់ និងចេះពិចារណាដោយមានហេតុផល ហើយពួកគេនឹងសុខចិត្តចូលរួមសហការ។ មនុស្សគ្រប់គ្នាសុខចិត្តស្ដាប់នរណាម្នាក់ ប្រសិនបើអ្វីដែលពួកគេនិយាយគឺត្រឹមត្រូវ ស្របតាមសេចក្ដីពិត និងមានប្រយោជន៍ដល់កិច្ចការពួកជំនុំ និងដល់ការចូលទៅក្នុងជីវិតរបស់បងប្អូនប្រុសស្រី។ ទោះជាយ៉ាងណាក៏ដោយ មានស្ថានភាពមួយដែលអ្នកដឹកនាំ និងអ្នកធ្វើការមួយចំនួននិយាយតែពីពាក្យពេចន៍ និងគោលលទ្ធិ ហើយនៅពេលដែលមាននរណាម្នាក់សួរពួកគេអំពីមាគ៌ាជាក់លាក់នៃការអនុវត្ត ពួកគេមិនអាចពន្យល់បានទេ ហើយផ្ទុយទៅវិញ ពួកគេនិយាយពីគោលលទ្ធិធំៗមួយចំនួន និងស្រែកពាក្យស្លោកមួយចំនួន រួចហើយក៏និយាយបណ្ដេញបុគ្គលនោះឱ្យរួចតែពីមាត់។ បុគ្គលនោះមិនសុខចិត្តទេ ហើយពួកគេគិតថា «អ្នកសុំឱ្យខ្ញុំទៅអនុវត្តរឿងនេះ ប៉ុន្តែអ្នកមិនបានពន្យល់ឱ្យច្បាស់ផង តើឱ្យខ្ញុំអនុវត្តយ៉ាងម៉េចទៅ? ខ្ញុំគ្មានមាគ៌ាដើរតាមទេ! ខ្ញុំសួរអ្នកក៏ព្រោះតែខ្ញុំមិនយល់ ប៉ុន្តែតាមពិតទៅ អ្នកក៏មិនយល់ដែរ ហើយចេះតែនិយាយពីគោលលទ្ធិ និងស្រែកពាក្យស្លោកប៉ុណ្ណោះ។ អ្នកមិនប្រសើរជាងខ្ញុំផង។ ហេតុអ្វីខ្ញុំត្រូវស្ដាប់បង្គាប់អ្នក? ខ្ញុំស្ដាប់បង្គាប់សេចក្ដីពិត មិនមែនស្ដាប់បង្គាប់អ្នកដែលនិយាយពីគោលលទ្ធិ និងស្រែកពាក្យស្លោកទេ!» ស្ថានភាពបែបនេះកើតឡើងមែន។ ប្រសិនបើអ្នកដឹកនាំ និងអ្នកធ្វើការអាចចៀសវាងការនិយាយពីគោលលទ្ធិទទេៗ តែនិយាយពីការពិត ហើយប្រកបគ្នាអំពីគោលការណ៍ និងមាគ៌ានៃការអនុវត្តឱ្យបានច្បាស់លាស់ នោះមនុស្សភាគច្រើននឹងអាចស្ដាប់បង្គាប់បាន។ ដូច្នេះ តាមពិត កិច្ចការរបស់ពួកជំនុំគឺងាយស្រួលធ្វើ។ ដរាបណាអ្នកដឹកនាំ និងអ្នកធ្វើការអាចអនុវត្តការរៀបចំចាត់ចែងកិច្ចការដោយហ្មត់ចត់ ប្រកាន់ខ្ជាប់នឹងតំណែងការងាររបស់ខ្លួន និងចូលរួមក្នុងកិច្ចការជាក់លាក់ នោះពួកគេពិតជានឹងអាចធ្វើកិច្ចការបានល្អជាមិនខាន។ គួរឱ្យព្រួយបារម្ភណាស់ ប្រសិនបើអ្នកដឹកនាំ អ្នកធ្វើការ និងអ្នកមើលការខុសត្រូវ មិនទទួលខុសត្រូវ និងធ្វើឫកធំ ចេះតែនិយាយពីគោលលទ្ធិ និងស្រែកពាក្យស្លោក ហើយមិនប្រឡូកក្នុងកិច្ចការជាក់លាក់នៅទីតាំងផ្ទាល់ទេ នោះប្រាកដជាមានបញ្ហានៅក្នុងកិច្ចការជាមិនខាន។ នេះក៏ព្រោះតែថ្នាក់ក្រោមមិនអាចមើលធ្លុះកិច្ចការទាំងនេះ ពួកគេត្រូវការនរណាម្នាក់បង្ហាញផ្លូវ ពួកគេត្រូវការទីពឹងអាង ពួកគេត្រូវការនរណាម្នាក់ដឹកនាំដោយផ្ទាល់ និងប្រាប់ពួកគេពីអ្វីដែលត្រូវធ្វើ ពួកគេត្រូវការនរណាម្នាក់មើលការខុសត្រូវ និងធ្វើការត្រួតពិនិត្យ បើមិនដូច្នេះទេ កិច្ចការនឹងមិនត្រូវបានអនុវត្តឡើយ។ ប្រសិនបើអ្នករំពឹងថា អ្នកអាចគ្រាន់តែស្រែកពីគោលលទ្ធិ និងពាក្យស្លោកមួយចំនួនចេញពីតំណែងមួយ ហើយបន្ទាប់មក ថ្នាក់ក្រោមនឹងចាត់វិធានការ ហើយធ្វើតាមអ្វីដែលអ្នកនិយាយនោះ កុំសង្ឃឹមអី។ ថ្នាក់ក្រោមគឺដូចជាម៉ាស៊ីនអ៊ីចឹង បើគ្មាននរណាម្នាក់បញ្ឆេះទេ វានឹងមិនដំណើរការឡើយ។ ប្រសិនបើអ្នកដែលធ្វើជាអ្នកដឹកនាំ និងអ្នកធ្វើការ មើលមិនធ្លុះសូម្បីតែរឿងនេះផង នោះពួកគេពិតជាខ្វះការយល់ដឹងខ្លាំងណាស់! នៅពេលអ្នកដឹកនាំក្លែងក្លាយធ្វើការ ពួកគេមើលមិនធ្លុះអ្វីទាំងអស់។ ពួកគេមិនដឹងថា កិច្ចការណាជាកិច្ចការគន្លឹះ និងកិច្ចការណាជាកិច្ចការទូទៅបានទេ ហើយក៏មិនអាចកំណត់អាទិភាពភារកិច្ចតាមលំដាប់សារៈសំខាន់ និងភាពបន្ទាន់បានដែរ។ មិនថាពួកគេធ្វើអ្វីក៏ដោយ ពួកគេគ្មានគោលការណ៍ទេ ពួកគេមិនអាចពន្យល់ពីមាគ៌ានៃការអនុវត្តបានច្បាស់លាស់ ហើយពួកគេចេះតែនិយាយពីគោលលទ្ធិ និងស្រែកពាក្យស្លោក ដោយនិយាយតែពីរឿងដែលមិនជាក់ស្ដែងមួយចំនួនប៉ុណ្ណោះ។ ជាលទ្ធផល ពួកគេមិនអាចធ្វើកិច្ចការណាមួយបានទាល់តែសោះ ហើយអាចត្រឹមតែត្រូវបានជម្រុះចោលប៉ុណ្ណោះ។ អ្នកដឹកនាំ និងអ្នកធ្វើការត្រូវតែចេះរៀបចំ និងអនុវត្តកិច្ចការ ហើយពួកគេត្រូវតែចេះត្រួតពិនិត្យ និងដឹកនាំកិច្ចការ ហើយដោះស្រាយបញ្ហាដែលកើតឡើងដោយផ្ទាល់។ មានតែអ្នកដឹកនាំ និងអ្នកធ្វើការបែបនេះទេ ទើបអាចធ្វើកិច្ចការពិតប្រាកដបាន និងធ្វើឱ្យមនុស្សទទួលស្គាល់ដោយអស់ពីចិត្ត។ ប្រសិនបើអ្នកដឹកនាំម្នាក់មិនអាចចង្អុរបង្ហាញកិច្ចការ ឬមិនចេះរក និងដោះស្រាយបញ្ហា ប្រសិនបើពួកគេចេះតែស្ដីបន្ទោស និងលួសកាត់អ្នកដទៃឥតឈប់ឈរ ហើយបន្ទោសអ្នកដទៃ នៅពេលដែលខ្លួនឯងបង្កបញ្ហា នោះគឺជាអ្នកដឹកនាំអសមត្ថភាព។ អ្នកដឹកនាំបែបនេះគឺជាមនុស្សអត់បានការ គឺជាអ្នកដឹកនាំក្លែងក្លាយ ហើយពួកគេត្រូវបានជម្រុះចោល។ ប្រសិនបើអ្នកមិនចេះធ្វើកិច្ចការជាក់លាក់មួយចំនួនទេ យ៉ាងហោចណាស់ អ្នកត្រូវតែរកមនុស្សស័ក្ដិសមពីរនាក់ធ្វើជាជំនួយការរបស់អ្នក ដើម្បីជួយអ្នកធ្វើកិច្ចការជាក់លាក់នេះឱ្យបានល្អ ហើយយ៉ាងហោចណាស់ អ្នកត្រូវតែដោះស្រាយ និងដកចេញនូវមនុស្សដែលរារាំង និងបង្កការរំខានជាមុនសិន។ តើការធ្វើបែបនេះមិនមែនជាការបង្កើតលក្ខខណ្ឌអំណោយផលដើម្បីធ្វើកិច្ចការនេះឱ្យបានល្អទេឬ? ប្រសិនបើនៅពេលអ្នករកឃើញមនុស្សដែលអាចធ្វើអ្វីមួយពិតប្រាកដ អ្នកដំឡើងឋានៈពួកគេភ្លាមៗ ហើយប្រសិនបើអ្នកដោះស្រាយ និងដកចេញនូវអ្នកដែលបង្កការរំខាន និងការបង្អាក់ភ្លាមៗ នោះការលំបាកនឹងមានតិចជាងមុនឆ្ងាយណាស់ នៅពេលអ្នកបន្តធ្វើកិច្ចការនេះ។ អ្នកដឹកនាំដែលខ្វះខាតគុណសម្បត្តិខ្លាំងពេក មិនអាចធ្វើការបែបនេះបានទេ។ ពួកគេខ្លាចធ្វើឱ្យទាស់ចិត្តមនុស្ស ហើយនៅពេលដែលពួកគេឃើញមនុស្សអាក្រក់ម្នាក់បង្កការរំខាន និងការបង្អាក់ឥតឈប់ឈរ ពួកគេបែរជាមិនដោះស្រាយជាមួយបុគ្គលនោះឡើយ។ ពួកគេក៏មិនដឹងដែរថា អ្នកណាមានសមត្ថភាពធ្វើអ្វីមួយពិតប្រាកដ ហើយពួកគេមិនដឹងថា អ្នកណាដែលស័ក្ដិសមដើម្បីដំឡើងឋានៈឱ្យទទួលបន្ទុកលើកិច្ចការនោះទេ។ អ្នកដឹកនាំបែបនេះគឺខ្វាក់ភ្នែក ហើយពួកគេមិនមានសមត្ថភាពអនុវត្តការងាររបស់ខ្លួនឡើយ។ ប្រសិនបើអ្នកដឹកនាំ និងអ្នកធ្វើការមិនយល់ពីសេចក្ដីពិត ឬជំនាញវិជ្ជាជីវៈទេ ពួកគេនឹងមិនធ្វើការងាររបស់ខ្លួនបានល្អឡើយ ដូច្នេះ អ្នកដឹកនាំ និងអ្នកធ្វើការត្រូវតែហ្វឹកហាត់ធ្វើកិច្ចការពិតប្រាកដឱ្យបានញឹកញាប់។ ដរាបណាពួកគេចេះស្ទាត់នូវគោលការណ៍ ចេះកំណត់អាទិភាពភារកិច្ចតាមលំដាប់សារៈសំខាន់ និងភាពបន្ទាន់ ហើយចេះថ្លឹងថ្លែងពីគុណសម្បត្តិ និងគុណវិបត្តិ នោះពួកគេអាចធ្វើកិច្ចការរបស់ខ្លួនបានល្អ ហើយក្លាយជាអ្នកដឹកនាំ និងអ្នកធ្វើការដែលត្រូវតាមស្ដង់ដា។

ឥឡូវនេះ ខ្ញុំបានប្រកបគ្នាអំពីខ្លឹមសារនៃការបញ្ជូនបន្ត ការចេញផ្សាយ និងការអនុវត្តការរៀបចំចាត់ចែងកិច្ចការឱ្យបានសុក្រឹតត្រឹមត្រូវ ស្របតាមសេចក្ដីតម្រូវនៃដំណាក់របស់ព្រះជាម្ចាស់រួចហើយ តើឥឡូវនេះ អ្នកដឹកនាំ និងអ្នកធ្វើការមានការយល់ដឹងជាមូលដ្ឋានខ្លះអំពីរបៀបចាត់ការ និងអនុវត្តការរៀបចំចាត់ចែងកិច្ចការដែរឬទេ? ហើយតើឥឡូវនេះ អ្នកមានការយល់ដឹងជាក់លាក់ខ្លះអំពីទំនួលខុសត្រូវ និងកាតព្វកិច្ចដែលអ្នកគួរតែបំពេញ នៅពេលអនុវត្តការរៀបចំចាត់ចែងកិច្ចការដែរឬទេ? (មែនហើយ។) ឥឡូវនេះ អ្នកមានការយល់ដឹងជាក់លាក់នេះហើយ អ្នកគួរតែពិចារណាពីអ្វីដែលអ្នកគួរធ្វើ និងថាតើអ្នកអាចធ្វើវាបានដល់កម្រិតណា ហើយបន្ទាប់មក អ្នកគួរតែអាចវិនិច្ឆ័យបានថា តើអ្នកមានគុណសម្បត្តិដើម្បីធ្វើជាអ្នកដឹកនាំ ឬអ្នកធ្វើការដែរឬទេ ហើយថាតើអ្នកអាចបំពេញការងារដឹកនាំបានដែរឬទេ។ ចំពោះអ្នកដឹកនាំ និងអ្នកធ្វើការមួយចំនួនដែលមានគុណសម្បត្តិអន់ ហើយមិនធ្វើកិច្ចការពិតប្រាកដ ពោលគឺអ្នកដែលយើងហៅថា អ្នកដឹកនាំក្លែងក្លាយនោះ នៅពេលដែលពួកគេបានយល់ពីខ្លឹមសារជាក់លាក់នៃទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការហើយ តើពួកគេគួរធ្វើដូចម្ដេច? អ្នកខ្លះនិយាយថា «កាលពីមុន ខ្ញុំមិនសូវយល់ពីទំនួលខុសត្រូវរបស់អ្នកដឹកនាំ និងអ្នកធ្វើការទេ ហើយបន្ទាប់ពីខ្ញុំបានក្លាយជាអ្នកដឹកនាំ ខ្ញុំគ្រាន់តែពឹងផ្អែកលើសញ្ញាណ និងការស្រមើស្រមៃរបស់ខ្ញុំ ដើម្បីធ្វើកិច្ចការខ្លះគ្រាន់តែជាការបង្គ្រប់កិច្ច ហើយខ្ញុំគិតថា ដោយសារតែខ្ញុំមានចិត្តខ្នះខ្នែង និងសុខចិត្តស៊ូទ្រាំនឹងការលំបាក ខ្ញុំប្រហែលជាអ្នកដឹកនាំដែលត្រូវតាមស្ដង់ដា។ ខ្ញុំមានអារម្មណ៍ស្រឡាំងកាំង បន្ទាប់ពីបានស្ដាប់ព្រះជាម្ចាស់ប្រកបគ្នាតាមរបៀបនេះ។ តាមពិតទៅ ខ្ញុំគឺជាអ្នកដឹកនាំក្លែងក្លាយ គុណសម្បត្តិរបស់ខ្ញុំអន់ពេក ហើយខ្ញុំមិនអាចធ្វើកិច្ចការពិតប្រាកដបានទេ។ ខ្ញុំមិនទាំងមានសមត្ថភាពអនុវត្តការរៀបចំចាត់ចែងកិច្ចការជាក់លាក់ណាមួយនៃដំណាក់របស់ព្រះជាម្ចាស់បានផង។ ខ្ញុំធ្លាប់គិតថា ការអានការរៀបចំចាត់ចែងកិច្ចការជាច្រើនដង ការបញ្ជូនបន្តទៅឱ្យមនុស្សគ្រប់គ្នា ហើយបន្ទាប់មក ការជំរុញ និងការមើលការខុសត្រូវថ្នាក់ក្រោម នៅពេលដែលពួកគេធ្វើការងារនោះ មានន័យថា ខ្ញុំកំពុងអនុវត្តការរៀបចំចាត់ចែងកិច្ចការនោះហើយ។ មួយរយៈក្រោយមក ខ្ញុំបានរកឃើញថា កិច្ចការនោះមិនត្រូវបានធ្វើបានល្អទេ ហើយការងារជាក់លាក់ជាច្រើនត្រូវបានមើលរំលង ហើយទើបតែពេលនោះហើយ ដែលខ្ញុំដឹងថា គុណសម្បត្តិរបស់ខ្ញុំពិតជាខ្វះខាត ហើយថាខ្ញុំធ្វើជាអ្នកដឹកនាំមិនកើតទេ»។ ដូច្នេះ តើមនុស្សបែបនេះគួរធ្វើដូចម្ដេច? តើវាមិនអីទេ ប្រសិនបើពួកគេបោះបង់ចោលការងាររបស់ខ្លួន? (អត់ទេ។) ដូច្នេះ តើមានវិធីដោះស្រាយបញ្ហានេះទេ? ឬក៏បញ្ហានេះមិនអាចដោះស្រាយបានទេឬ? (អត់ទេ វាមិនមែនមិនអាចដោះស្រាយបាននោះទេ។ មនុស្សទាំងនោះត្រូវតែព្យាយាមធ្វើឱ្យបានល្អប្រសើរជាងមុន ស្របតាមសេចក្ដីតម្រូវរបស់ព្រះជាម្ចាស់។) នេះគឺជាទស្សនវិស័យវិជ្ជមាន និងសកម្មមួយ។ វាគឺជាទស្សនវិស័យដ៏ល្អមួយ។ ពួកគេគួរតែព្យាយាមធ្វើឱ្យបានល្អប្រសើរជាងមុន ស្របតាមសេចក្ដីតម្រូវរបស់ព្រះជាម្ចាស់ មានសេចក្ដីជំនឿ និងពឹងផ្អែកលើព្រះជាម្ចាស់ ហើយមិនត្រូវមានភាពអវិជ្ជមាន ឬបោះបង់ចោលការងាររបស់ខ្លួនឡើយ ពោលគឺនេះហើយជាដំណោះស្រាយមួយ។ តើវាជាដំណោះស្រាយដ៏ល្អមួយមែនទេ? (មែនហើយ។) ប៉ុន្តែ តើវាជាដំណោះស្រាយតែមួយគត់មែនទេ? (មិនមែនទេ។ ប្រសិនបើគុណសម្បត្តិរបស់ពួកគេអន់ពេក ហើយពួកគេពិតជាមិនអាចធ្វើកិច្ចការជាក់ស្ដែងណាមួយបានទេ នោះពួកគេអាចទទួលខុសត្រូវចំពោះរឿងនេះ ហើយលាលែងពីតំណែងរបស់ខ្លួន។) នេះគឺជាដំណោះស្រាយទីពីរ។ ប្រសិនបើពួកគេបានព្យាយាមពីមុនមក ហើយពួកគេមានអារម្មណ៍ថា ពួកគេមិនអាចធ្វើការងារដឹកនាំបាន ពោលគឺប្រសិនបើវាជាការងារដែលតម្រូវឱ្យខិតខំខ្លាំង និងនឿយហត់សម្រាប់ពួកគេ ហើយពួកគេព្រួយបារម្ភយ៉ាងខ្លាំងអំពីវា គេងមិនលក់ ហើយរាល់ថ្ងៃពួកគេមានអារម្មណ៍ថា ហាក់ដូចជាមានភ្នំដ៏ធំមួយសង្កត់លើពួកគេ រហូតដល់ពួកគេមិនអាចងើបមុខ ឬដកដង្ហើមបាន ហើយពួកគេថែមទាំងមានអារម្មណ៍ថា ជើងរបស់ពួកគេធ្ងន់នៅពេលដើរ ហើយបន្ទាប់ពីបានស្ដាប់សេចក្ដីតម្រូវជាក់លាក់ទាំងនេះ ពួកគេរឹតតែមានអារម្មណ៍ថា គុណសម្បត្តិរបស់ពួកគេអន់ពេក ហើយថាពួកគេពិតជាមិនអាចធ្វើការងារនោះបានទេ តើពួកគេគួរធ្វើដូចម្ដេច? មានអ្វីមួយដែលពួកគេអាចធ្វើបាន ហើយនោះគឺត្រូវលាលែងពីតំណែងភ្លាមៗ។ ប្រសិនបើពួកគេមិនអាចធ្វើកិច្ចការពិតប្រាកដបានទេ នោះពួកគេមិនគួរធ្វើឱ្យប៉ះពាល់ដល់កិច្ចការនៃដំណាក់របស់ព្រះជាម្ចាស់ឡើយ នេះគឺជាហេតុផលដែលពួកគេគួរតែមាន។ ពួកគេមិនគួរបង្ខំខ្លួនឯងដោយងងឹតងងល់ហួសពីដែនកំណត់ ទទូចចង់ធ្វើអ្វីមួយដែលលើសពីសមត្ថភាពរបស់ខ្លួន ឬធ្វើរឿងឆ្កួតៗឡើយ។ មានតែអ្នកដែលចៀសវាងពីការធ្វើរឿងទាំងនេះទេ ទើបមានហេតុផល។ មនុស្សដែលមានហេតុផល មានការស្គាល់ខ្លួនឯង។ ពួកគេច្បាស់អំពីគុណសម្បត្តិផ្ទាល់ខ្លួន ហើយពួកគេដឹងពីចំណុចខ្វះខាតរបស់ខ្លួន។ លុះត្រាតែមនុស្សដឹងច្បាស់ពីកម្រិតរបស់ខ្លួន ទើបពួកគេអាចយល់បានត្រឹមត្រូវថា តើពួកគេមានសមត្ថភាពធ្វើអ្វី អ្វីដែលពួកគេគ្មានសមត្ថភាពធ្វើ និងអ្វីដែលពួកគេស័ក្ដិសមបំផុតក្នុងការធ្វើ។ ហេតុអ្វីបានជាមនុស្សត្រូវតែស្គាល់ពីគុណសម្បត្តិរបស់ខ្លួន? ការណ៍នេះជួយឱ្យពួកគេដឹងច្បាស់ពីភារកិច្ចដែលពួកគេគួរធ្វើ ហើយវាក៏ជួយឱ្យពួកគេបំពេញភារកិច្ចនោះបានល្អផងដែរ។ ប្រសិនបើអ្នកបានពិនិត្យពិច័យខ្លួនឯងរួចហើយ ហើយឃើញថាអ្នកមានគុណសម្បត្តិត្រឹមតែប៉ុណ្ណេះ ហើយដឹងថាអ្នកមិនអាចធ្វើការងារដឹកនាំបានទេ នោះមិនចាំបាច់ឱ្យអ្នកពិនិត្យពិច័យខ្លួនឯងម្ដងទៀត និងបញ្ជាក់វាម្ដងទៀតនោះទេ។ អ្នកគួរតែលាលែងពីតំណែងភ្លាមៗ កុំប្រកាន់ខ្ជាប់នឹងតំណែងរបស់អ្នក ហើយបដិសេធមិនព្រមចុះចេញ កុំធ្វើឱ្យប៉ះពាល់ និងបង្កការរាំងស្ទះដល់អ្នកដទៃ ខណៈពេលដែលអ្នកមិនអាចអនុវត្តកិច្ចការជាក់លាក់បាន។ តើការលាលែងពីតំណែងមិនមែនជាមាគ៌ាមួយទេឬ? មាគ៌ាទាំងពីរនេះត្រូវបានដាក់នៅចំពោះមុខអ្នកហើយ ហើយអ្នកអាចជ្រើសរើសយកមួយបាន អ្នកមិនខ្វះមាគ៌ាដើរទៅមុខទេ ហើយក៏មិនមែនមានតែមាគ៌ាតែមួយដែរ។ អ្នកអាចធ្វើការវិនិច្ឆ័យជាក់ស្ដែង និងត្រឹមត្រូវអំពីស្ថានភាពពិតប្រាកដរបស់អ្នក ដោយផ្អែកលើការយល់ដឹងរបស់អ្នកអំពីខ្លួនឯង ក៏ដូចជាផ្អែកលើការវាយតម្លៃដែលធ្វើឡើងចំពោះអ្នកដោយបងប្អូនប្រុសស្រីនៅជុំវិញអ្នកដែលស្គាល់អ្នក រួចហើយធ្វើការជ្រើសរើសដែលត្រឹមត្រូវ។ ដំណាក់របស់ព្រះជាម្ចាស់នឹងមិនធ្វើឱ្យអ្នកលំបាកឡើយ។ តើអ្នកយល់យ៉ាងណាចំពោះរឿងនេះ? (ល្អណាស់។) អ្នកខ្លះនិយាយថា «ខ្ញុំចង់ព្យាយាមម្ដងទៀត ហើយព្យាយាមធ្វើឱ្យបានល្អប្រសើរជាងមុន។ ខ្ញុំគិតថាខ្ញុំអាចធ្វើបាន។ ខ្ញុំគ្រាន់តែមិនបានយកចិត្តទុកដាក់ច្រើនក្នុងការស្វែងរកសេចក្ដីពិតក្នុងអំឡុងពេលប៉ុន្មានឆ្នាំនោះប៉ុណ្ណោះ ហើយបន្ទាប់ពីខ្ញុំបានក្លាយជាអ្នកដឹកនាំ ខ្ញុំនៅតែមិនចេះស្វែងរកសេចក្ដីពិត ហើយបានធ្វើការទាំងមិនច្បាស់លាស់។ ខ្ញុំធ្លាប់គិតថា ការធ្វើជាអ្នកដឹកនាំពួកជំនុំគឺងាយស្រួលណាស់ ថាវាគ្រាន់តែជាការរៀបចំមនុស្សឱ្យចូលរួមការប្រជុំ នាំមុខក្នុងការប្រកបគ្នាអំពីសេចក្ដីពិត ដោះស្រាយបញ្ហាឱ្យបានទាន់ពេលវេលានៅពេលដែលវាកើតឡើង និងអនុវត្តភ្លាមៗនូវការរៀបចំណាមួយពីខាងលើ ហើយក៏ចប់តែប៉ុណ្ណឹង។ ខ្ញុំមិនដែលនឹកស្មានថា បន្ទាប់ពីធ្វើជាអ្នកដឹកនាំបានមួយរយៈ ខ្ញុំបានរកឃើញថា មានបញ្ហាច្រើនណាស់ដែលខ្ញុំមិនអាចដោះស្រាយបាន ថានៅពេលដែលខាងលើសួរនាំអំពីកិច្ចការ ខ្ញុំមិនដឹងថាត្រូវឆ្លើយតបយ៉ាងណា ហើយថានៅពេលដែលរាស្ដ្ររើសតាំងរបស់ព្រះជាម្ចាស់មួយចំនួនលើកឡើងពីបញ្ហាពិតប្រាកដ ខ្ញុំមិនអាចផ្ដល់ចម្លើយបានទេ។ ក្នុងរយៈពេលប៉ុន្មានឆ្នាំនេះដែលបងប្អូនប្រុសស្រីបានជឿលើព្រះជាម្ចាស់ ពួកគេទាំងអស់គ្នាបានអានព្រះបន្ទូលរបស់ព្រះជាម្ចាស់ និងស្ដាប់សេចក្ដីអធិប្បាយជាញឹកញាប់។ ពួកគេពិតជាយល់ពីសេចក្ដីពិតខ្លះៗ និងមានការឈ្វេងយល់បានខ្លះ។ បើគ្មានតថភាពនៃសេចក្ដីពិតទេ ខ្ញុំពិតជាមិនអាចស្រោចស្រព ឬផ្គត់ផ្គង់ពួកគេបានឡើយ»។ ឥឡូវនេះ វាច្បាស់ហើយថា វាមិនសាមញ្ញប៉ុន្មានទេក្នុងការអនុវត្តកិច្ចការជាក់លាក់ណាមួយនៅក្នុងដំណាក់របស់ព្រះជាម្ចាស់ឱ្យបានល្អនោះ។ ក្នុងទិដ្ឋភាពមួយ មនុស្សត្រូវមានគុណសម្បត្តិ ខណៈដែលក្នុងទិដ្ឋភាពមួយទៀត ពួកគេត្រូវមានបន្ទុក ក៏ដូចជាយល់ពីសេចក្ដីពិត រឿងទាំងអស់នេះគឺចាំបាច់បំផុត។ គឺមិនអាចទៅរួចទេ ប្រសិនបើនរណាម្នាក់មិនស្វែងរកសេចក្ដីពិត ឬខ្វះខាតគុណសម្បត្តិ ហើយក៏មិនអាចទៅរួចដែរ ប្រសិនបើនរណាម្នាក់ខ្វះភាពជាមនុស្ស និងមិនមានបន្ទុក។ កិច្ចការជាក់លាក់ត្រូវការវិធីសាស្ត្រជាក់លាក់ ហើយនេះមិនមែនជារឿងសាមញ្ញប៉ុន្មានទេ។ ទោះជាយ៉ាងណាក៏ដោយ មនុស្សមួយចំនួននៅតែមិនសុខចិត្តទេ។ ពួកគេនៅតែចង់ព្យាយាមម្ដងទៀត ហើយពួកគេសុំឱ្យគេផ្ដល់ឱកាសម្ដងទៀត តើមនុស្សបែបនេះគួរតែត្រូវបានផ្ដល់ឱកាសម្ដងទៀតដែរឬទេ? ប្រសិនបើទាំងសមត្ថភាពការងារ និងគុណសម្បត្តិរបស់ពួកគេគឺមធ្យម ប៉ុន្តែពួកគេអាចអនុវត្តកិច្ចការជាក់លាក់មួយចំនួនបាន ហើយពួកគេមិនធ្វើឱ្យតែរួចពីដៃ និងផ្ដោតលើការដោះស្រាយបញ្ហាដើម្បីសម្រេចបានលទ្ធផលនៅក្នុងកិច្ចការរបស់ខ្លួន ហើយអាចស្ដាប់បង្គាប់ និងចុះចូលតាមការរៀបចំណាមួយដែលធ្វើឡើងដោយខាងលើ ហើយជាទូទៅអនុវត្តកិច្ចការស្របតាមការរៀបចំចាត់ចែងកិច្ចការ និងគោលការណ៍ដែលតម្រូវដោយដំណាក់របស់ព្រះជាម្ចាស់ ហើយទោះបីជាពួកគេមិនបានអនុវត្តកិច្ចការរបស់ខ្លួនបានល្អពីមុនមក ដោយសារតែពួកគេនៅក្មេង មិនយល់ពីសេចក្ដីពិត និងមានគ្រឹះរាក់ក៏ដោយ តែពួកគេគឺជាមនុស្សដែលត្រឹមត្រូវ នោះពួកគេគួរតែត្រូវបានផ្ដល់ឱកាសម្ដងទៀត និងបន្តហ្វឹកហាត់ខ្លួនឯង កុំដកហូតតំណែងពួកគេដោយងងឹតងងល់ឡើយ។ វាមិនងាយស្រួលប៉ុន្មានទេក្នុងការធ្វើជាអ្នកដឹកនាំ ឬអ្នកធ្វើការ ហើយក៏មិនងាយស្រួលប៉ុន្មានដែរក្នុងការជ្រើសរើសអ្នកដឹកនាំ ឬអ្នកធ្វើការ។ ឥឡូវនេះ អ្នកដឹកនាំ និងអ្នកធ្វើការភាគច្រើនមានការយល់ដឹងខ្លះៗអំពីទំនួលខុសត្រូវរបស់ខ្លួន ហើយយ៉ាងហោចណាស់ ពួកគេនឹងធ្វើការងាររបស់ខ្លួនបានប្រសើរជាងមុនខ្លះហើយ នេះគឺជាការពិត។

ឥឡូវនេះ ខ្ញុំបានប្រកបគ្នាចប់ហើយអំពីគោលការណ៍សេចក្ដីពិតទាក់ទងនឹងទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ ពោលគឺការបញ្ជូនបន្ត ការចេញផ្សាយ និងការអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ការផ្ដល់ការណែនាំ ការមើលការខុសត្រូវ និងការជំរុញ ព្រមទាំងការត្រួតពិនិត្យ និងតាមដានស្ថានភាពនៃការអនុវត្តការងារទាំងនោះ នោះចិត្តរបស់អ្នករាល់គ្នាគឺភ្លឺថ្លាទាំងអស់ ហើយអ្នកមានមាគ៌ានៃការអនុវត្តហើយ។ ឥឡូវនេះ អ្នកមិនត្រឹមតែអាចបំពេញភារកិច្ចរបស់អ្នក និងមានការចូលទៅក្នុងជីវិតប៉ុណ្ណោះទេ ប៉ុន្តែអ្នកក៏គួរតែមានចំណេះដឹង ឬការឈ្វេងយល់ខ្លះៗអំពីអ្នកដឹកនាំ និងអ្នកធ្វើការផងដែរ ហើយយ៉ាងហោចណាស់ សម្រេចបាននូវការយល់ដឹងច្បាស់លាស់អំពីទំនួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ និងកិច្ចការដែលពួកគេគួរតែធ្វើ។ សរុបមក ការដឹងថាតើអ្នកដឹកនាំ និងអ្នកធ្វើការកំពុងធ្វើកិច្ចការពិតប្រាកដឬអត់ គឺមានប្រយោជន៍ដល់រាស្ដ្ររើសតាំងរបស់ព្រះជាម្ចាស់គ្រប់ៗរូប ហើយតាមរបៀបនេះ ការយល់ដឹងរបស់ពួកគេអំពីទំនួលខុសត្រូវរបស់អ្នកដឹកនាំ និងអ្នកធ្វើការនឹងលែងមានភាពប្រហោងក្នុងទៀតហើយ ប៉ុន្តែផ្ទុយទៅវិញ វានឹងកាន់តែជាក់លាក់ជាងមុន។

ថ្ងៃទី១០ ខែមេសា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១០)

ចំណុចទីប្រាំបួន៖ ប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារផ្សេងៗនៅដំណាក់របស់ព្រះជាម្ចាស់ឱ្យបានច្បាស់លាស់ ស្របតាមសេចក្ដីតម្រូវរបស់ខ្លួន ដោយផ្ដល់ជាការណែនាំ ការមើលការខុសត្រូវ ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តការងាររបស់ពួកគេ (ផ្នែកទីពីរ)

ការផ្ដល់ការណែនាំ ការមើលការខុសត្រូវ និងការជំរុញសម្រាប់ការអនុវត្តការរៀបចំចាត់ចែងការងារ ការត្រួតពិនិត្យ និងការតាមដានស្ថានភាពនៃការអនុវត្តការងាររបស់ពួកគេ

ថ្ងៃនេះ យើងនឹងបន្តប្រកបគ្នាអំពីទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ៖ «ប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារផ្សេងៗនៅដំណាក់របស់ព្រះជាម្ចាស់ឱ្យបានច្បាស់លាស់ ស្របតាមសេចក្ដីតម្រូវរបស់ខ្លួន ដោយផ្ដល់ជាការណែនាំ ការមើលការខុសត្រូវ ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តការងាររបស់ពួកគេ»។ លើកមុន យើងបានប្រកបគ្នាជាចម្បងអំពីខ្លឹមសារផ្សេងៗ និងចំណុចជាក់លាក់នានានៅក្នុងការរៀបចំចាត់ចែងការងារ ដែលមនុស្សត្រូវយល់ដឹង ក៏ដូចជាទំនួលខុសត្រូវមូលដ្ឋានបំផុតរបស់អ្នកដឹកនាំ និងអ្នកធ្វើការ ដែលត្រូវប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារ។ ថ្ងៃនេះ យើងនឹងប្រកបគ្នាជាពិសេសអំពីរបៀបដែលអ្នកដឹកនាំ និងអ្នកធ្វើការគួរផ្ដល់ការណែនាំ ការមើលការខុសត្រូវ និងការជំរុញ និងពីរបៀបដែលពួកគេគួរត្រួតពិនិត្យ និងតាមដានស្ថានភាពនៃការអនុវត្តការរៀបចំចាត់ចែងការងារ បន្ទាប់ពីការរៀបចំចាត់ចែងការងារទាំងនោះត្រូវបានផ្សព្វផ្សាយរួច។ ពីរបៀបដែលអ្នកដឹកនាំ និងអ្នកធ្វើការគួរចាត់ទុកការរៀបចំចាត់ចែងការងារ និងពីរបៀបអនុវត្តការរៀបចំចាត់ចែងការងារឱ្យបានត្រឹមត្រូវ ស្របតាមសេចក្ដីតម្រូវរបស់ខាងលើ និងតាមជំហាននានា នៅពេលដែលពួកគេយល់ពីសារៈសំខាន់នៃការរៀបចំចាត់ចែងការងារ។ ចំណុចទាំងអស់នេះ គឺជាគោលការណ៍សេចក្ដីពិតដែលអ្នកដឹកនាំ និងអ្នកធ្វើការត្រូវតែយល់ដឹងតាមរយៈការប្រកបគ្នា ហើយពួកគេត្រូវតែយល់ច្បាស់ពីគោលការណ៍ទាំងនេះ ដើម្បីបំពេញការងារផ្សេងៗរបស់ពួកជំនុំបានល្អ។ អ្នកដឹកនាំ និងអ្នកធ្វើការគួរតែដឹងថា សេចក្ដីតម្រូវជាមូលដ្ឋាននៃដំណាក់របស់ព្រះជាម្ចាស់សម្រាប់អស់អ្នកដែលបម្រើនៅក្នុងតួនាទីនេះ គឺតម្រូវជាចម្បងឱ្យពួកគេបំពេញការងាររបស់ខ្លួនដោយផ្ដោតសំខាន់លើការរៀបចំចាត់ចែងការងារផ្សេងៗ។ មិនមែនដើម្បីឱ្យពួកគេធ្វើរឿងផ្ទាល់ខ្លួន ឬធ្វើអ្វីៗស្របតាមបំណងប្រាថ្នារបស់ខ្លួនឡើយ ហើយប្រាកដណាស់ ក៏មិនមែនដើម្បីឱ្យពួកគេធ្វើការងារណាមួយដោយគ្មានការណែនាំច្បាស់លាស់នោះដែរ។ ពិតណាស់ វាក៏មិនមែនដើម្បីឱ្យពួកគេបង្កើត ឬច្នៃប្រឌិតអ្វីនោះឡើយ។ ផ្ទុយទៅវិញ គឺដើម្បីឱ្យពួកគេធ្វើការដោយជាក់លាក់ និងលម្អិត ដោយផ្អែកលើការរៀបចំចាត់ចែងការងារនៃដំណាក់របស់ព្រះជាម្ចាស់។ តើគួរធ្វើការងារឱ្យបានជាក់លាក់ដោយរបៀបណាទៅ? តើពាក់ព័ន្ធនឹងសេចក្ដីលម្អិតអ្វីខ្លះដែរ? ចម្លើយចំពោះសំណួរទាំងនេះ គឺមាននៅក្នុងសេចក្ដីតម្រូវនៃទំនួលខុសត្រូវទីប្រាំបួន៖ ក្រៅពីការប្រាស្រ័យទាក់ទង ការផ្សព្វផ្សាយ និងការអនុវត្តការរៀបចំចាត់ចែងការងារផ្សេងៗនៃដំណាក់របស់ព្រះជាម្ចាស់ អ្នកដឹកនាំ និងអ្នកធ្វើការក៏ត្រូវផ្ដល់ការណែនាំ ការមើលការខុសត្រូវ និងការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តរបស់ពួកគេផងដែរ។ ចំណុចទាំងនេះ គឺជាមាគ៌ាប្រតិបត្តិជាក់លាក់សម្រាប់អ្នកដឹកនាំ និងអ្នកធ្វើការ ដើម្បីអនុវត្តការរៀបចំចាត់ចែងការងារ។ បន្ទាប់មក យើងនឹងពិភាក្សាអំពីចំណុចទាំងនេះម្ដងមួយៗ។

បន្ទាប់ពីការរៀបចំចាត់ចែងការងារត្រូវបានផ្សព្វផ្សាយ អ្នកដឹកនាំ និងអ្នកធ្វើការត្រូវតែគិតពិចារណា និងប្រកបគ្នាជាមុនសិន អំពីសេចក្ដីតម្រូវ និងគោលការណ៍ផ្សេងៗដែលបានចែងនៅក្នុងនោះ។ បន្ទាប់មក ពួកគេត្រូវតែស្វែងរកមាគ៌ា និងផែនការអនុវត្ត ដើម្បីអនុវត្តការងារនោះឱ្យបានជាក់លាក់។ ជាដំបូង ពួកគេត្រូវដឹងថា តើការរៀបចំចាត់ចែងការងារតម្រូវឱ្យធ្វើអ្វីខ្លះ ថាតើមានការងារជាក់លាក់អ្វីខ្លះដែលត្រូវធ្វើ និងមានគោលការណ៍អ្វីខ្លះដែលពាក់ព័ន្ធ ព្រមទាំងថាតើការរៀបចំចាត់ចែងការងារនោះសំដៅទៅលើមនុស្សណាខ្លះ និងទិដ្ឋភាពការងារមួយណា។ នេះគឺជាអ្វីដែលអ្នកដឹកនាំ និងអ្នកធ្វើការត្រូវតែធ្វើជាមុនសិន បន្ទាប់ពីទទួលបានការរៀបចំចាត់ចែងការងារ។ ពួកគេមិនគួរគ្រាន់តែមើលត្រួសៗអំពីការរៀបចំចាត់ចែងការងារនោះ រួចហើយអានឮៗឱ្យគ្រប់គ្នាស្ដាប់ ឬបញ្ជូនបន្ត ហើយប្រាប់គ្រប់គ្នាអំពីការងារនោះ រួចក៏ចប់នោះទេ។ នេះគ្រាន់តែជាការប្រាស្រ័យទាក់ទង និងការផ្សព្វផ្សាយអំពីការរៀបចំចាត់ចែងការងារប៉ុណ្ណោះ វាមិនមែនជាការអនុវត្តការងារនោះទេ។ ភារកិច្ចជាក់លាក់ទីមួយនៅក្នុងការអនុវត្តការងារ គឺត្រូវឱ្យអ្នកដឹកនាំ និងអ្នកធ្វើការសិក្សាអំពីខ្លឹមសារជាក់លាក់នៃការរៀបចំចាត់ចែងការងារ សេចក្ដីតម្រូវ និងគោលដៅរបស់ព្រះជាម្ចាស់សម្រាប់កិច្ចការពួកជំនុំទាំងនេះ និងសារៈសំខាន់នៃការបំពេញការងារនេះ រួចហើយត្រូវរៀបចំផែនការប្រតិបត្តិ និងផែនការអនុវត្តជាក់លាក់។ នេះគឺជាជំហានទីមួយ។ តើជំហានទីមួយនេះងាយស្រួលសម្រេចបានដែរឬទេ? (ងាយស្រួល។) ឱ្យតែអ្នកអាចយល់ពីពាក្យពេចន៍ដែលបានសរសេរ និងយល់ពីភាសាមនុស្ស នោះជំហានទីមួយគួរតែងាយស្រួលសម្រេចបាន។ ពិតណាស់ ការសម្រេចបាននូវជំហានទីមួយ ក៏តម្រូវឱ្យអ្នកដឹកនាំ និងអ្នកធ្វើការមានឥរិយាបថម៉ឺងម៉ាត់ ស្មោះត្រង់ ទទួលខុសត្រូវ និងល្អិតល្អន់ចំពោះការងារផងដែរ ជាជាងមានភាពស្រពេចស្រពិល ធ្វើឱ្យតែរួចពីដៃ ឬធ្វើបង្គ្រប់កិច្ច។ មិនថាការរៀបចំចាត់ចែងការងារនោះធ្លាប់ត្រូវបានលើកឡើងពីមុនមកឬអត់ មិនថាវាងាយស្រួល ឬពិបាកខ្លះសម្រាប់មនុស្សក្នុងការសម្រេចបាន មិនថាមនុស្សសុខចិត្ត ឬមិនសុខចិត្តធ្វើវា មិនថាមានអ្វីកើតឡើងនោះឡើយ អ្នកដឹកនាំ និងអ្នកធ្វើការមិនគួរមានឥរិយាបថមើលស្រាលចំពោះការងារពួកជំនុំ ដោយគ្រាន់តែនិយាយពីគោលលទ្ធិខ្លះៗ ស្រែកពាក្យស្លោក ឬខិតខំសម្ដែងជាធ្វើការពីសម្បកក្រៅ ដើម្បីដោះស្រាយបញ្ហាបែបបង្គ្រប់កិច្ចនោះទេ។ តើមនុស្សគួរតែមានឥរិយាបថបែបណាដែរ? ជាដំបូង ពួកគេគួរតែមានឥរិយាបថម៉ឺងម៉ាត់ ស្មោះត្រង់ ទទួលខុសត្រូវ និងល្អិតល្អន់។ តើការមានឥរិយាបថបែបនេះមានន័យថា មនុស្សម្នាក់អាចអនុវត្តបានល្អនូវចំណុចជាក់លាក់នានានៅក្នុងការរៀបចំចាត់ចែងការងារដែរឬទេ? មិនអ៊ីចឹងទេ។ នេះគ្រាន់តែជាឥរិយាបថដែលមនុស្សម្នាក់គួរមាន នៅពេលធ្វើការងារណាមួយប៉ុណ្ណោះ។ វាមិនអាចជំនួសការអនុវត្តជាក់ស្ដែងនៃភារកិច្ចជាក់លាក់បានទេ។ នៅពេលដែលពួកគេមានឥរិយាបថនេះ ហើយក៏យល់ពីខ្លឹមសារជាក់លាក់ សេចក្ដីតម្រូវ និងគោលការណ៍នៃការរៀបចំចាត់ចែងការងារហើយ ជំហានបន្ទាប់សម្រាប់អ្នកដឹកនាំ និងអ្នកធ្វើការ គឺជារបៀបដែលពួកគេអនុវត្តភារកិច្ចជាក់លាក់នានានៅក្នុងការរៀបចំចាត់ចែងការងារ។ តើដំបូងគួរតែធ្វើអ្វីដែរ? ពួកគេត្រូវតែធ្វើការងារត្រៀមលក្ខណៈឱ្យបានត្រឹមត្រូវ។ នេះជាកិច្ចការសំខាន់ណាស់។ ជាដំបូង ពួកគេត្រូវតែប្រមូលអ្នកដឹកនាំ អ្នកធ្វើការ និងអ្នកមើលការខុសត្រូវ ដើម្បីប្រកបគ្នាអំពីគោលការណ៍អនុវត្តជាក់លាក់សម្រាប់ភារកិច្ចទាំងនេះ។ បន្ទាប់មក ពួកគេត្រូវតែរៀបចំការចាត់ចែង និងផែនការជាក់លាក់។ ក្នុងពេលជាមួយគ្នានេះ ពួកគេគួរតែស្វែងរកយោបល់ ឬគំនិតពីរាស្ដ្ររើសតាំងរបស់ព្រះជាម្ចាស់ ទាក់ទងនឹងផែនការទាំងនេះ។ បន្ទាប់មក គ្រប់គ្នាគួរតែស្វែងរក និងប្រកបគ្នារួមគ្នា រហូតដល់យល់ច្បាស់រាល់សេចក្ដីតម្រូវ និងគោលការណ៍ដែលបានចែងនៅក្នុងការរៀបចំចាត់ចែងការងារ ហើយគ្រប់គ្នាដឹងពីរបៀបអនុវត្តការរៀបចំចាត់ចែងការងារទាំងនេះ។ ពេលនោះ ជំហានដំបូងនៃការអនុវត្តការរៀបចំចាត់ចែងការងារត្រូវបានចាត់ទុកថាបានសម្រេចហើយ។ ដូច្នេះ នៅពេលដែលគ្រប់គ្នាដឹងពីរបៀបអនុវត្តការរៀបចំចាត់ចែងការងារហើយ តើនោះមានន័យថា ភារកិច្ចនៃការអនុវត្តការរៀបចំចាត់ចែងការងារបានសម្រេចហើយមែនទេ? អត់ទេ មិនមែនទេ។ បញ្ហាលម្អិត និងស្ថានភាពពិសេសមួយចំនួនមិនត្រូវបានលើកឡើងនៅក្នុងការរៀបចំចាត់ចែងការងារនោះទេ ប៉ុន្តែវាគឺជាបញ្ហាដែលត្រូវការការដោះស្រាយយ៉ាងពិតប្រាកដ។ ខណៈពេលកំពុងប្រកបគ្នាអំពីការរៀបចំចាត់ចែងការងារ អ្នកដឹកនាំ និងអ្នកធ្វើការគួរតែជីកកកាយរកស្ថានភាពពិសេសទាំងនេះ ដែលជាបញ្ហាដែលគួរតែត្រូវបានដោះស្រាយ ហើយស្វែងរកសេចក្ដីពិតដើម្បីដោះស្រាយបញ្ហាទាំងនោះឱ្យបានហ្មត់ចត់ ហើយក្នុងពេលជាមួយគ្នានោះ ពួកគេក៏គួរតែរៀបចំផែនការអនុវត្តជាក់លាក់សម្រាប់បញ្ហាទាំងនោះផងដែរ។ តាមរបៀបនេះ នៅពេលដែលអ្នកដឹកនាំ និងអ្នកធ្វើការនៅគ្រប់ជាន់ថ្នាក់កំពុងអនុវត្តការរៀបចំចាត់ចែងការងារ នោះពួកគេនឹងដឹងថាត្រូវអនុវត្តតាមគោលការណ៍ណា និងត្រូវដោះស្រាយបញ្ហាណាខ្លះ។ នេះគឺជាការយល់ដឹង និងឥរិយាបថអប្បបរមាដែលអ្នកដឹកនាំ និងអ្នកធ្វើការគួរមានចំពោះការរៀបចំចាត់ចែងការងារ។ ភារកិច្ចនេះអាចត្រូវបានចាត់ទុកថាជាចំណុចចាប់ផ្ដើមសម្រាប់អ្នកដឹកនាំ និងអ្នកធ្វើការ ដើម្បីរៀនពីរបៀបធ្វើការងារពួកជំនុំ។ តាមរយៈការស្វែងរក ការប្រកបគ្នា ការផ្ដល់ការណែនាំ និងការរៀបចំការចាត់ចែង ពួកគេរៀនពីរបៀបចាត់ចែង និងដោះស្រាយការលំបាកជាក់ស្ដែង និងស្ថានភាពពិសេសមួយចំនួន ស្របតាមគោលការណ៍សេចក្ដីពិត។ មានតែបែបនេះទេ ទើបពួកគេអាចអនុវត្តការរៀបចំចាត់ចែងការងារបានយ៉ាងពិតប្រាកដ។

I. ការផ្ដល់ការណែនាំ

នៅពេលផ្ដល់ការណែនាំដំបូងសម្រាប់ភារកិច្ចណាមួយ ក្រៅពីការផ្ដល់ផែនការអនុវត្តជាក់លាក់សម្រាប់ស្ថានភាពពិសេស អ្នកដឹកនាំ និងអ្នកធ្វើការដែលមានគុណសម្បត្តិមធ្យម និងមានសមត្ថភាពការងារខ្សោយគួរសម ក៏គួរទទួលបានការណែនាំកាន់តែជាក់លាក់ និងលម្អិតផងដែរ។ ទោះបីជាមនុស្សទាំងនេះអាចយល់ពីគោលការណ៍ និងផែនការអនុវត្តជាក់លាក់សម្រាប់ភារកិច្ចណាមួយត្រឹមកម្រិតគោលលទ្ធិក៏ដោយ ក៏ពួកគេនៅតែមិនដឹងពីរបៀបយកវាមកអនុវត្តនៅពេលនិយាយដល់ការអនុវត្តជាក់ស្ដែងដែរ។ តើអ្នកគួរប្រព្រឹត្តបែបណាចំពោះអ្នកដឹកនាំ និងអ្នកធ្វើការមួយចំនួនតូចដែលមានគុណសម្បត្តិខ្សោយ និងខ្វះសមត្ថភាពការងារ? មនុស្សខ្លះនិយាយថា «ប្រសិនបើមនុស្សម្នាក់ដែលមានគុណសម្បត្តិខ្សោយមិនអាចធ្វើការងារបាន ហេតុអ្វីមិនគ្រាន់តែរកនរណាម្នាក់ដែលមានគុណសម្បត្តិល្អជាងមកជំនួសពួកគេទៅ?» ការលំបាកគឺស្ថិតនៅត្រង់នេះ៖ ពួកជំនុំខ្លះមិនអាចរកនរណាម្នាក់ដែលល្អជាងនេះបានទេ។ នៅក្នុងពួកជំនុំទាំងនោះ គ្រប់គ្នាបានជឿលើព្រះជាម្ចាស់ក្នុងរយៈពេលប្រហាក់ប្រហែលគ្នា ហើយកម្រិតនៃកម្ពស់ខាងវិញ្ញាណរបស់ពួកគេក៏ប្រហាក់ប្រហែលគ្នាដែរ ជាពិសេស គុណសម្បត្តិ និងសមត្ថភាពការងាររបស់គ្រប់គ្នាគឺនៅកម្រិតមធ្យម។ ដើម្បីរកនរណាម្នាក់ដែលល្អជាងនេះ អ្នកនឹងត្រូវផ្ទេរមនុស្សពីពួកជំនុំផ្សេងទៀត ប៉ុន្តែការធ្វើបែបនេះមិនស្រួលប៉ុន្មានទេ ហើយក៏គ្មានបេក្ខជនណាដែលសមរម្យពិតប្រាកដដែរ។ អ្នកអាចជ្រើសរើសបានតែបេក្ខជនដែលសមរម្យគួរសមពីពួកជំនុំក្នុងតំបន់ប៉ុណ្ណោះ។ ប្រសិនបើការងាររបស់ពួកគេមិនបំពេញតាមស្ដង់ដារដែលតម្រូវទេ តើគួរធ្វើដូចម្ដេចក្នុងស្ថានភាពបែបនេះ? អ្នកត្រូវតែប្រាប់ពួកគេឱ្យជាក់លាក់ពីរបៀបធ្វើការ និងរបៀបអនុវត្តការងារ។ អ្នកគួរតែប្រាប់ពួកគេថា តើនរណាគួរត្រូវបានតែងតាំង និងទទួលខុសត្រូវចំពោះភារកិច្ចនេះ និងមនុស្សណាខ្លះដែលគួរត្រូវបានជ្រើសរើសឱ្យសហការគ្នាលើការងារនេះ។ ចូរពន្យល់សេចក្ដីលម្អិតទាំងអស់នេះដល់ពួកគេ ហើយឱ្យពួកគេអនុវត្តការងារនេះ។ ហេតុអ្វីបានជាត្រូវធ្វើតាមរបៀបនេះ? ពីព្រោះសមាជិកនៃពួកជំនុំក្នុងតំបន់ជាទូទៅមានបទពិសោធន៍រាក់កំភែលណាស់ ហើយខ្វះសមត្ថភាពការងារ ដែលធ្វើឱ្យវាមិនអាចទៅរួចក្នុងការជ្រើសរើសអ្នកដឹកនាំ និងអ្នកធ្វើការដែលសមរម្យបាន។ មានតែតាមរយៈការធ្វើការតាមរបៀបនេះទេ ទើបការរៀបចំចាត់ចែងការងារអាចត្រូវបានអនុវត្តបាន។ ប្រសិនបើអ្នកមិនធ្វើការតាមរបៀបនេះ ហើយចាត់ទុកមនុស្សទាំងនេះដូចជាអ្នកដឹកនាំ និងអ្នកធ្វើការផ្សេងទៀត ដោយគ្រាន់តែប្រាប់ពួកគេអំពីគោលការណ៍ និងផែនការជាក់លាក់ ដោយមិនមានការបែងចែក នោះការរៀបចំចាត់ចែងការងារនឹងមិនត្រូវបានអនុវត្តឡើយ។ ប្រសិនបើអ្នកមិនយកចិត្តទុកដាក់ចំពោះរឿងនេះ តើនោះមិនមែនជាការធ្វេសប្រហែសក្នុងការទទួលខុសត្រូវទេឬ? (មែនហើយ។) នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ អ្នកដឹកនាំ និងអ្នកធ្វើការខ្លះនិយាយថា «អ្នកផ្សេងទៀតដឹងពីរបៀបប្រតិបត្តិតាមការរៀបចំចាត់ចែងការងារ និងការអនុវត្ត ចុះហេតុអ្វីបានជាមនុស្សម្នាក់នេះមិនដឹង? ប្រសិនបើពួកគេមិនដឹង ខ្ញុំនឹងមិនខ្វល់ពីពួកគេទេ។ វាមិនមែនជាទំនួលខុសត្រូវរបស់ខ្ញុំឡើយ។ យ៉ាងណាក៏ដោយ ខ្ញុំបានធ្វើចំណែករបស់ខ្ញុំហើយ»។ តើហេតុផលនេះអាចទទួលយកបានទេ? (អត់ទេ។) ឧទាហរណ៍ ឧបមាថាម្តាយម្នាក់មានកូនបីនាក់ ហើយកូនម្នាក់ក្នុងចំណោមនោះខ្សោយ ឈឺជានិច្ច ហើយមិនចង់ញ៉ាំអាហារទេ។ ប្រសិនបើម្តាយបណ្តោយឱ្យកូននេះមិនញ៉ាំអាហារ កូននោះអាចនឹងមិនរស់បានយូរទេ។ តើនាងគួរធ្វើដូចម្តេច? ក្នុងនាមជាម្តាយម្នាក់ នាងត្រូវតែយកចិត្តទុកដាក់ជាពិសេសចំពោះកូនដែលខ្សោយនោះ។ ឧបមាម្តាយនោះនិយាយថា «ការដែលខ្ញុំប្រព្រឹត្តចំពោះកូនៗរបស់ខ្ញុំស្មើៗគ្នា គឺល្អគ្រប់គ្រាន់ហើយ។ ខ្ញុំបានបង្កើតកូននេះមក ហើយបានរៀបចំអាហារឱ្យគេញ៉ាំ។ ខ្ញុំបានបំពេញទំនួលខុសត្រូវរបស់ខ្ញុំហើយ។ ខ្ញុំមិនខ្វល់ថាគេញ៉ាំឬមិនញ៉ាំនោះទេ។ ប្រសិនបើគេមិនញ៉ាំទេ ទុកឱ្យគេឃ្លានចុះ ហើយនៅពេលដែលគេឃ្លានខ្លាំង គេនឹងញ៉ាំជាមិនខាន»។ តើអ្នកគិតយ៉ាងណាចំពោះម្តាយប្រភេទនេះ? (នាងជាម្ដាយដែលគ្មានការទទួលខុសត្រូវ។) តើមានម្តាយបែបនេះដែរឬទេ? មានតែស្ត្រីល្ងីល្ងើ ឬម្តាយចុងប៉ុណ្ណោះ ដែលនឹងធ្វើបែបនោះ។ ប្រសិនបើនាងជាម្តាយបង្កើត ហើយមិនល្ងីល្ងើ នោះនាងនឹងមិនប្រព្រឹត្តចំពោះកូនបង្កើតរបស់ខ្លួនបែបនេះឡើយ មែនទេ? (មែនហើយ។) ប្រសិនបើកូនម្នាក់ខ្សោយ ឈឺជានិច្ច ហើយមិនចូលចិត្តញ៉ាំអាហារ ម្តាយរបស់ពួកគេត្រូវតែយកចិត្តទុកដាក់ និងខិតខំប្រឹងប្រែងបន្ថែមទៀត។ នាងត្រូវតែរកវិធីធ្វើឱ្យកូននោះញ៉ាំ នាងត្រូវតែចម្អិនអ្វីក៏ដោយដែលកូននោះចង់ញ៉ាំ ដោយរៀបចំអាហារពិសេសសម្រាប់ពួកគេ ហើយនៅពេលដែលកូននោះមិនចង់ញ៉ាំ នាងត្រូវតែលួងលោមឱ្យគេញ៉ាំ។ នៅពេលដែលពួកគេមានអាយុដប់ប្រាំបី ឬដប់ប្រាំបួនឆ្នាំ ហើយរាងកាយរបស់ពួកគេមានសុខភាពល្អដូចមនុស្សពេញវ័យធម្មតា ម្តាយអាចធូរស្បើយចិត្ត និងដកដៃចេញ ហើយលែងត្រូវការយកចិត្តទុកដាក់ជាពិសេសចំពោះកូននេះទៀតហើយ។ ប្រសិនបើម្តាយម្នាក់អាចប្រព្រឹត្តចំពោះកូនដែលមានស្ថានភាពពិសេសបែបនេះ ហើយបំពេញទំនួលខុសត្រូវរបស់នាងបាន ចុះចំណែកឯអ្នកដឹកនាំ ឬអ្នកធ្វើការវិញ? ប្រសិនបើអ្នកគ្មានសូម្បីតែសេចក្ដីស្រឡាញ់របស់ម្តាយម្នាក់សម្រាប់បងប្អូនប្រុសស្រីទេ នោះអ្នកពិតជាគ្មានការទទួលខុសត្រូវហើយ។ អ្នកត្រូវតែបំពេញទំនួលខុសត្រូវដែលអ្នកគួរតែបំពេញ។ អ្នកត្រូវតែគិតគូរដល់ពួកជំនុំដែលត្រូវបានគ្រប់គ្រងដោយមនុស្សដែលទន់ខ្សោយក្នុងកម្រិតមួយ និងមានសមត្ថភាពការងារអន់។ អ្នកដឹកនាំ និងអ្នកធ្វើការត្រូវតែយកចិត្តទុកដាក់ជាពិសេស និងផ្ដល់ការណែនាំជាពិសេសនៅក្នុងបញ្ហាទាំងនេះ។ តើការណែនាំជាពិសេសសំដៅទៅលើអ្វី? ក្រៅពីការប្រកបគ្នាអំពីសេចក្ដីពិត អ្នកក៏ត្រូវតែផ្ដល់ការចង្អុលបង្ហាញ និងជំនួយដែលកាន់តែជាក់លាក់ និងលម្អិតជាងនេះផងដែរ ដែលទាមទារឱ្យមានការខិតខំប្រឹងប្រែងបន្ថែមទៀតនៅក្នុងការប្រាស្រ័យទាក់ទង។ ប្រសិនបើអ្នកពន្យល់ការងារដល់ពួកគេ ហើយពួកគេនៅតែមិនយល់ និងមិនដឹងពីរបៀបអនុវត្តការងារនោះ ឬទោះបីជាពួកគេយល់ត្រឹមកម្រិតគោលលទ្ធិ ហើយហាក់ដូចជាដឹងពីរបៀបអនុវត្តក៏ដោយ ប៉ុន្តែអ្នកនៅតែមិនប្រាកដ ហើយព្រួយបារម្ភបន្តិចបន្តួចអំពីថាតើការអនុវត្តជាក់ស្ដែងនឹងទៅជាយ៉ាងណានោះ តើអ្នកគួរធ្វើដូចម្តេចពេលនោះ? អ្នកត្រូវតែចូលឱ្យជ្រៅទៅក្នុងពួកជំនុំក្នុងតំបន់ដោយផ្ទាល់ ដើម្បីណែនាំពួកគេ និងដើម្បីអនុវត្តភារកិច្ចនោះជាមួយពួកគេ។ ចូរប្រាប់ពួកគេពីគោលការណ៍ ស្របពេលដែលធ្វើការចាត់ចែងជាក់លាក់ទាក់ទងនឹងភារកិច្ចដែលត្រូវធ្វើ ស្របតាមសេចក្ដីតម្រូវនៃការរៀបចំចាត់ចែងកិច្ចការ ដូចជាអ្វីដែលត្រូវធ្វើមុន និងអ្វីដែលត្រូវធ្វើបន្ទាប់ ព្រមទាំងរបៀបបែងចែកមនុស្សឱ្យបានត្រឹមត្រូវ ពោលគឺត្រូវរៀបចំកិច្ចការទាំងអស់នេះឱ្យបានត្រឹមត្រូវ។ នេះគឺជាការណែនាំពួកគេក្នុងការងាររបស់ពួកគេយ៉ាងជាក់ស្ដែង មិនមែនគ្រាន់តែស្រែកពាក្យស្លោក ឬចេញបញ្ជាផ្តេសផ្តាស និងបង្រៀនពួកគេដោយគោលលទ្ធិខ្លះៗ រួចហើយចាត់ទុកថាការងាររបស់ខ្លួនបានសម្រេចនោះទេ ពោលគឺនោះមិនមែនជាការបង្ហាញឱ្យឃើញពីការធ្វើការងារជាក់លាក់ឡើយ ហើយការស្រែកពាក្យស្លោក និងការបញ្ជាគេឯង ក៏មិនមែនជាទំនួលខុសត្រូវរបស់អ្នកដឹកនាំ និងអ្នកធ្វើការដែរ។ នៅពេលដែលអ្នកដឹកនាំ ឬអ្នកមើលការខុសត្រូវនៃពួកជំនុំក្នុងតំបន់អាចទទួលបន្ទុកការងារបាន ហើយការងារបានចូលមកកាន់គន្លងត្រឹមត្រូវ ហើយជាទូទៅគ្មានបញ្ហាធំដុំអ្វីទេ មានតែពេលនោះទេ ទើបអ្នកដឹកនាំ ឬអ្នកធ្វើការអាចចាកចេញបាន។ នេះគឺជាភារកិច្ចជាក់លាក់ទីមួយដែលបានលើកឡើងនៅក្នុងទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការសម្រាប់ការអនុវត្តការរៀបចំចាត់ចែងកិច្ចការ ពោលគឺជាការផ្ដល់ការណែនាំ។ ដូច្នេះ តើគួរផ្ដល់ការណែនាំដូចម្ដេចឱ្យបានជាក់លាក់? ដំបូង អ្នកដឹកនាំ និងអ្នកធ្វើការគួរតែអនុវត្តការសញ្ជឹងគិត និងប្រកបគ្នាអំពីការរៀបចំចាត់ចែងកិច្ចការជាមុនសិន ដោយសិក្សា និងស្វែងយល់ពីសេចក្ដីតម្រូវជាក់លាក់ផ្សេងៗនៃការរៀបចំចាត់ចែងកិច្ចការ ហើយយល់ និងក្ដាប់ឱ្យបានពីគោលការណ៍នានានៅក្នុងការរៀបចំចាត់ចែងកិច្ចការ។ បន្ទាប់មក ពួកគេគួរតែប្រកបគ្នាជាមួយអ្នកដឹកនាំ និងអ្នកធ្វើការនៅគ្រប់ជាន់ថ្នាក់ អំពីផែនការជាក់លាក់សម្រាប់ការអនុវត្តការរៀបចំចាត់ចែងកិច្ចការ។ បន្ថែមពីនេះ ពួកគេគួរតែផ្ដល់ផែនការអនុវត្តជាក់លាក់សម្រាប់ស្ថានភាពពិសេស ហើយជាចុងក្រោយ ពួកគេគួរតែផ្ដល់ជំនួយ និងការចង្អុលបង្ហាញកាន់តែលម្អិត និងជាក់លាក់ដល់អ្នកដឹកនាំ និងអ្នកធ្វើការដែលទន់ខ្សោយក្នុងកម្រិតមួយ និងមានគុណសម្បត្តិអន់ក្នុងកម្រិតមួយ។ ប្រសិនបើអ្នកដឹកនាំ និងអ្នកធ្វើការខ្លះមិនអាចអនុវត្តភារកិច្ចនោះបានទាល់តែសោះ តើគួរធ្វើដូចម្ដេចក្នុងស្ថានភាពបែបនេះ? អ្នកដឹកនាំ និងអ្នកធ្វើការថ្នាក់លើគួរតែចូលទៅក្នុងពួកជំនុំឱ្យបានស៊ីជម្រៅ និងចូលរួមដោយផ្ទាល់នៅក្នុងភារកិច្ចនោះ ដោយដោះស្រាយបញ្ហាជាក់ស្ដែងតាមរយៈការប្រកបគ្នាអំពីសេចក្ដីពិត និងបង្រៀនឱ្យពួកគេចេះធ្វើការងារ និងរបៀបអនុវត្តការងារស្របតាមគោលការណ៍នានា។ ជំហានទាំងនេះត្រូវបានចែងយ៉ាងច្បាស់ជាពាក្យពេចន៍ហើយ ប៉ុន្តែតើវាងាយស្រួលក្នុងការអនុវត្តដែរឬទេ? តើមានការលំបាកអ្វីខ្លះដែលពាក់ព័ន្ធ? មនុស្សខ្លះអាចនិយាយថា «អ្នកនិយាយហាក់ដូចជាងាយស្រួល ប៉ុន្តែការអនុវត្តមិនងាយស្រួលប៉ុន្មានទេ។ ពេលខ្លះ ការរៀបចំចាត់ចែងការងារគឺស្មុគស្មាញណាស់ ហើយគ្មាននរណាដឹងពីរបៀបអនុវត្តវាទេ!» គ្រាន់តែភារកិច្ចទីមួយ ដែលជាការប្រកបគ្នាអំពីសេចក្ដីតម្រូវជាក់លាក់នៃការរៀបចំចាត់ចែងការងារ និងការផ្ដល់ការណែនាំតាមរបៀបជាក់ស្ដែង ក៏មានអ្នកដឹកនាំ និងអ្នកធ្វើការខ្លះយល់ថាវាពិបាកគួរសមដែរ។ ពួកគេនិយាយថា «ខ្ញុំមិនដែលធ្វើភារកិច្ចជាក់លាក់ទាំងនេះទេ ដូច្នេះខ្ញុំមិនដឹងពីរបៀបប្រកបគ្នា និងផ្ដល់ការណែនាំអំពីវាឡើយ។ ពួកគេគួរតែធ្វើតាមពាក្យពេចន៍ជាក់លាក់នៃការរៀបចំចាត់ចែងការងារទៅបានហើយ តើត្រូវប្រកបគ្នាពីអ្វីទៀតទៅ? តើនោះមិនមែនគ្រាន់តែជាការធ្វើបង្គ្រប់កិច្ចទេឬ?» ពួកគេមិនដឹងពីរបៀបប្រកបគ្នាទេ ពួកគេចេះតែស្រែកពាក្យស្លោកប៉ុណ្ណោះ៖ «យើងត្រូវតែអនុវត្តការងារនេះឱ្យបានល្អ! នេះគឺជាសេចក្ដីតម្រូវរបស់ព្រះជាម្ចាស់សម្រាប់យើង។ យើងត្រូវតែប្រកាន់ខ្ជាប់នូវគោលជំហររបស់យើងឱ្យបានដាច់ខាត បំពេញតាមសេចក្ដីតម្រូវរបស់ព្រះជាម្ចាស់ និងមិនធ្វើឱ្យព្រះជាម្ចាស់ខកបំណងសម្រាប់ការរំពឹងទុករបស់ទ្រង់ចំពោះយើងឡើយ។ ចំណែកឯរបៀបធ្វើវាវិញ អ្នករាល់គ្នាគួរតែរកវិធីដោយខ្លួនឯងចុះ»។ តើមានបញ្ហាអ្វីជាមួយមនុស្សដែលនិយាយបែបនេះ? តើពួកគេអាចធ្វើការងារបានទេ? តើពួកគេមានសមត្ថភាពការងារដែរឬទេ? តើគុណសម្បត្តិរបស់ពួកគេខ្សោយមែនទេ? (មែនហើយ។)

ទោះបីជាមានរឿងអ្វីកើតឡើងក៏ដោយ មិនថាជារឿងធំ ឬរឿងតូចទេ អ្នកគួរតែអធិដ្ឋាន និងស្វែងរកពីព្រះជាម្ចាស់ ព្រមទាំងគិតពិចារណាដោយយកចិត្តទុកដាក់ និងហ្មត់ចត់ មុននឹងធ្វើការវិនិច្ឆ័យ។ ប្រសិនបើមនុស្សម្នាក់គ្មានការគិតប្រកបដោយហេតុផលទេ នោះវាកាន់តែសំខាន់ទៅទៀតសម្រាប់ពួកគេ ក្នុងការអធិដ្ឋានដល់ព្រះជាម្ចាស់ ដោយទូលសូមជំនួយពីព្រះអង្គ និងស្វែងរកឱ្យបានច្រើនពីអស់អ្នកដែលយល់សេចក្ដីពិត។ បន្ថែមពីនេះ សម្រាប់បញ្ហាធំៗនៅក្នុងការងារពួកជំនុំ និងបញ្ហាធំៗដែលជួបប្រទះនៅពេលកំពុងបំពេញភារកិច្ច អ្នកត្រូវតែប្រកបគ្នា និងពិភាក្សាបញ្ហាទាំងនោះជាមួយបុគ្គលដែលពាក់ព័ន្ធ ដើម្បីឈានដល់ការឯកភាពគ្នា ហើយនៅទីបំផុតត្រូវរៀបចំផែនការអនុវត្តមួយដែលជាក់លាក់ និងអាចអនុវត្តបាន។ ផែនការនេះគួរតែជាការឯកភាពមួយដែលសម្រេចបានតាមរយៈការពិចារណាដោយយកចិត្តទុកដាក់ និងការពិគ្រោះយោបល់ ហើយវាគួរតែអាចយកជាការបាននៅចំពោះមុខអ្នកដឹកនាំ និងអ្នកធ្វើការគ្រប់ជាន់ថ្នាក់។ អស់អ្នកដែលអាចរៀបចំផែនការអនុវត្តជាក់លាក់ដែលអាចយកជាការបាន ត្រូវបានចាត់ទុកថាមានការគិតប្រកបដោយហេតុផល។ នៅពេលប្រឈមមុខនឹងបញ្ហា ទោះធំ ឬតូចក្ដី ប្រសិនបើគ្មានអ្វីដែលជាក់លាក់នៅក្នុងគំនិតរបស់មនុស្សម្នាក់ ហើយពួកគេមិនអាចគិតពីគោលការណ៍ជាក់លាក់នៃការអនុវត្តបាន ហើយគ្រាន់តែប្រើពាក្យស្លោកតាមទ្រឹស្ដីធម្មតាៗដើម្បីជំនួសគោលការណ៍សម្រាប់ដោះស្រាយបញ្ហា តើពួកគេអាចធ្វើការងាររបស់ខ្លួនបានល្អដែរឬទេ? តើមនុស្សបែបនេះមានសមត្ថភាពគិត និងពិចារណាឱ្យបានដិតដល់ដែរឬទេ? (អត់ទេ។) តើមនុស្សប្រភេទណាដែលខ្វះសមត្ថភាពក្នុងការគិត? (មនុស្សដែលមានគុណសម្បត្តិខ្សោយ។) នេះហើយគឺជាអត្ថន័យនៃការធ្វើជាមនុស្សដែលមានគុណសម្បត្តិខ្សោយ។ សូមលើកឧទាហរណ៍មួយ។ ឧបមាថាអ្នកកំពុងរស់នៅឯបរទេស ហើយនៅថ្ងៃមួយ អ្នកស្រាប់តែទទួលបានដីកាកោះពីតុលាការ។ នេះគឺជារឿងដែលកើតឡើងភ្លាមៗមិនបានរំពឹងទុក មែនទេ? ជាដំបូង អ្នកមិនបានធ្វើអ្វីខុសច្បាប់ទេ។ ទីពីរ អ្នកមិនបានប្ដឹងផ្ដល់អ្វីឡើយ ហើយក៏មិនបានឮនរណាម្នាក់ចោទប្រកាន់អ្នកពីអ្វីមួយដែរ។ អ្នកទទួលបានដីកាកោះដោយមិនបានដឹងពីកាលៈទេសៈណាមួយដែលនៅជុំវិញរឿងនេះឡើយ។ នៅពេលប្រឈមនឹងស្ថានភាពបែបនេះ តើអារម្មណ៍ដំបូងដែលមនុស្សទូទៅនឹងមាន គឺជាអ្វីដែរ? ការជាប់ពាក់ព័ន្ធនឹងបញ្ហាផ្លូវច្បាប់នឹងធ្វើឱ្យពួកគេមានអារម្មណ៍តក់ស្លុត ព្រួយបារម្ភ និងភ័យខ្លាចខ្លះដែរ។ វានឹងធ្វើឱ្យពួកគេមានអារម្មណ៍ថាមិនបានត្រៀមខ្លួន ហើយមិនសូវមានអារម្មណ៍ចង់ញ៉ាំអាហារ។ មិនថាបុគ្គលនោះសំខាន់ឬមិនសំខាន់ ក្លាហានឬកំសាក ជាមនុស្សពេញវ័យឬអនីតិជននោះទេ គ្មាននរណាម្នាក់ចង់ជួបប្រទះនឹងស្ថានភាពបែបនេះឡើយ ពីព្រោះវាមិនមែនជារឿងល្អនោះទេ។ ដោយប្រឈមមុខនឹងស្ថានភាពនេះ មនុស្សមានប្រតិកម្មតាមពីររបៀបផ្សេងគ្នា។ មនុស្សប្រភេទទីមួយគិតថា «ខ្ញុំមិនបានធ្វើអ្វីខុសច្បាប់ទេ ហើយក៏មិនបានបំពានបទប្បញ្ញត្តិរដ្ឋាភិបាលណាមួយដែរ។ តើខ្ញុំមានអ្វីដែលត្រូវខ្លាចទៅ? នេះគឺជាសង្គមដែលគ្រប់គ្រងដោយច្បាប់ ដែលអ្វីៗគ្រប់យ៉ាងផ្អែកលើភស្តុតាង។ ដោយសារខ្ញុំមិនបានធ្វើអ្វីអាក្រក់ ពួកគេនឹងគ្មានភស្តុតាងណាមួយប្រឆាំងនឹងខ្ញុំឡើយ ទោះបីជាពួកគេប្ដឹងខ្ញុំក៏ដោយ។ ខ្ញុំគ្មានអ្វីដែលត្រូវខ្លាចនោះទេ។ តើដីកាកោះអាចធ្វើអ្វីបាន? មនុស្សទៀងត្រង់មានអ្វីត្រូវខ្លាចការចោទប្រកាន់នោះ។ ខ្ញុំនឹងជួលមេធាវីម្នាក់ដើម្បីការពារខ្ញុំ។ វានឹងគ្មានបញ្ហាអ្វីឡើយ»។ បន្ទាប់ពីបានគិតរឿងនេះចប់សព្វគ្រប់ហើយ ពួកគេមិនមានអារម្មណ៍តានតឹងនៅក្នុងចិត្តឡើយ ហើយពួកគេបន្តរស់នៅជីវិតប្រចាំថ្ងៃតាមធម្មតា។ នេះគឺជាប្រតិកម្មរបស់មនុស្សមួយប្រភេទ។ ឥឡូវនេះ ចូរយើងមើលប្រតិកម្មរបស់មនុស្សប្រភេទទីពីរវិញ។ បន្ទាប់ពីទទួលបានដីកាកោះ ពួកគេគិតថា «ខ្ញុំមិនបានបំពានច្បាប់ណាមួយទេ ហើយក៏មិនបានប្រព្រឹត្តបទឧក្រិដ្ឋណាមួយដែរ ដូច្នេះតើរឿងនេះអាចជាអ្វីទៅ? តើអាចមកពីខ្ញុំជឿលើព្រះជាម្ចាស់ឬទេ? ការជឿលើព្រះជាម្ចាស់មិនមែនជារឿងខុសច្បាប់ទេ។ តើអាចទៅរួចទេដែលថានរណាម្នាក់មានចេតនាប្រឌិតរឿងចោទប្រកាន់ និងប្ដឹងខ្ញុំ? វាទំនងជាបែបនេះហើយ។ ប៉ុន្តែតើវាអាចជារឿងអ្វីផ្សេងទៀតទេ? ខ្ញុំត្រូវតែពិគ្រោះជាមួយមេធាវី ហើយសុំឱ្យពួកគេទៅតុលាការដើម្បីស៊ើបសួរថា ហេតុអ្វីបានជាខ្ញុំទទួលបានដីកាកោះនេះ និងថាតើនរណាជាដើមបណ្ដឹង។ ខ្ញុំត្រូវតែស្វែងយល់រឿងនេះឱ្យដល់ឫសគល់ មុននឹងសម្រេចចិត្តលើវិធានការឆ្លើយតប។ ប្រសិនបើមេធាវីនិយាយថា រឿងនេះពាក់ព័ន្ធនឹងជំនឿរបស់ខ្ញុំលើព្រះជាម្ចាស់ នោះខ្ញុំត្រូវតែប្រញាប់រកមនុស្សដើម្បីរៀបចំវិធានការឆ្លើយតប ហើយក៏ត្រូវប្រញាប់លាក់សៀវភៅ ឬរបស់ផ្សេងៗទៀតដែលពាក់ព័ន្ធនឹងជំនឿរបស់ខ្ញុំ ដើម្បីការពារកុំឱ្យសត្រូវរបស់ខ្ញុំរកឃើញអ្វីមួយដើម្បីប្រើប្រាស់ប្រឆាំងនឹងខ្ញុំ»។ បន្ទាប់ពីគំនិតដំបូងទាំងនេះ ទោះបីជាពួកគេមិនទាន់បានធ្វើការសន្និដ្ឋានច្បាស់លាស់ ឬការវិនិច្ឆ័យត្រឹមត្រូវណាមួយអំពីការទទួលបានដីកាកោះក៏ដោយ ក៏ពួកគេមានគំនិតច្បាស់លាស់រួចទៅហើយអំពីផែនការអនុវត្តជាក់លាក់៖ អ្វីដែលត្រូវធ្វើសម្រាប់ផែនការ «ក» អ្វីដែលត្រូវធ្វើសម្រាប់ផែនការ «ខ» ហើយប្រសិនបើផែនការទាំងពីរមិនអាចទៅរួច តើពួកគេគួរធ្វើអ្វីបន្ទាប់ទៀត។ ពួកគេពិចារណារាល់ជំហានយ៉ាងហ្មត់ចត់ និងប្រុងប្រយ័ត្ន។ ពួកគេធ្វើចិត្តឱ្យស្ងប់ជាមុនសិន ហើយប្រញាប់អធិដ្ឋាននៅក្នុងចិត្ត ហើយក្រោយមក បន្ទាប់ពីតាំងសតិបានហើយ ពួកគេក៏ចាប់ផ្ដើមដោះស្រាយបញ្ហានេះភ្លាមៗ។ ក្នុងរយៈពេលមួយថ្ងៃ ពួកគេបានយល់ច្បាស់ពីរឿងទាំងអស់នេះ ហើយដឹងពីរបៀបបន្តទៅមុខទៀត។ ដោយមិនគិតថា តើលទ្ធផលចុងក្រោយនៃបញ្ហានេះទៅជាយ៉ាងណានោះទេ ចូរយើងពិនិត្យមើលមនុស្សពីរប្រភេទនេះជាមុនសិន។ តើម្នាក់ណាមានសមត្ថភាពក្នុងការគិតពិចារណាឱ្យបានដិតដល់អំពីបញ្ហា? តើម្នាក់ណាមានគុណសម្បត្តិ? (មនុស្សទីពីរ។) ច្បាស់ណាស់ មនុស្សទីពីរមានគុណសម្បត្តិ។ ការមានតែភាពក្លាហាន និងការប្ដេជ្ញាចិត្តនៅពេលជួបប្រទះនឹងស្ថានភាពណាមួយ មិនស្មើនឹងការមានគុណសម្បត្តិទេ។ មនុស្សម្នាក់ត្រូវតែចេះគិត ចេះឈ្វេងយល់ និងមានសមត្ថភាពក្នុងការដោះស្រាយបញ្ហា។ នៅក្នុងដំណើរការនៃការគិត ពួកគេត្រូវតែចេះធ្វើការវិនិច្ឆ័យជាក់លាក់ និងរៀបចំផែនការប្រតិបត្តិជាក់លាក់បាន។ មានតែមនុស្សប្រភេទនេះទេដែលមានគុណសម្បត្តិ។ មើលពីសម្បកក្រៅ ពួកគេហាក់ដូចជាកំសាក ប្រព្រឹត្តដោយប្រុងប្រយ័ត្ន និងយកចិត្តទុកដាក់សូម្បីតែរឿងតូចតាច ហើយចាត់ទុករឿងតូចតាចថាជារឿងសំខាន់។ ទោះជាយ៉ាងណា វិធីសាស្ត្រ និងរបៀបដែលពួកគេដោះស្រាយបញ្ហា បង្ហាញឱ្យឃើញថា មនុស្សម្នាក់នេះមានសមត្ថភាពក្នុងការគិត ពិចារណាដិតដល់ និងដោះស្រាយបញ្ហា។ ផ្ទុយទៅវិញ មនុស្សប្រភេទទីមួយគឺក្លាហានណាស់ ហើយមិនខ្លាចអ្វីទាំងអស់។ នៅពេលដែលពួកគេជួបប្រទះនឹងស្ថានភាពណាមួយ ពួកគេគិតយ៉ាងសាមញ្ញថា «ខ្ញុំមិនបានធ្វើអ្វីអាក្រក់ទេ។ មិនថាមានរឿងអ្វីខុសឆ្គងកើតឡើងក៏ដោយ ក៏តែងតែមានអ្នកដែលមានសមត្ថភាពជាងចាំជួយដោះស្រាយដែរ»។ តើខ្ញុំមានអ្វីដែលត្រូវខ្លាចទៅ?» ពួកគេមិនខ្វល់ខ្វាយ និងរស់នៅស្រួល ប៉ុន្តែតើពួកគេមិនមែនជាមនុស្សដែលក្លាហានទាំងល្ងង់ខ្លៅ និងល្ងីល្ងើបន្តិចទេឬ? មនុស្សប្រភេទនេះស្រែកពាក្យស្លោកឮៗ ហើយអ្វីដែលពួកគេនិយាយក៏មិនខុសដែរ ប៉ុន្តែតើពួកគេខ្វះអ្វីដែរ? (ពួកគេគ្មានការគិតប្រកបដោយហេតុផល ហើយពួកគេខ្វះសមត្ថភាពក្នុងការគិតពិចារណាឱ្យបានដិតដល់អំពីបញ្ហា។) តើការខ្វះនូវការគិតប្រកបដោយហេតុផលរបស់ពួកគេបង្ហាញចេញនៅត្រង់ណា? នៅពេលជួបស្ថានភាពណាមួយ ទោះបីវាជារឿងដែលកើតឡើងភ្លាមៗ ឬជារឿងដែលពួកគេបានដឹងរួចហើយក៏ដោយ ក៏ពួកគេមិនអាចគិតពិចារណាឱ្យបានដិតដល់ ឬធ្វើការវិនិច្ឆ័យបានដែរ ដូច្នេះតាមធម្មតា ពួកគេនឹងគ្មានផែនការដើម្បីដោះស្រាយបញ្ហា ឬសមត្ថភាពក្នុងការដោះស្រាយវាឡើយ។ នេះគឺច្បាស់ណាស់។ ពីសម្បកខាងក្រៅ មនុស្សប្រភេទនេះមើលទៅហាក់ដូចជាពូកែវោហារសាស្ត្រ ហើយពួកគេអាចនិយាយគោលលទ្ធិបាន ហើយពួកគេក៏អាចលើកទឹកចិត្តបានដែរ។ មើលទៅហាក់ដូចជាពួកគេមានគុណសម្បត្តិដើម្បីធ្វើជាអ្នកដឹកនាំ។ ទោះជាយ៉ាងណា នៅពេលប្រឈមមុខនឹងបញ្ហា ពួកគេមិនអាចមើលធ្លុះដល់សារជាតិនៃបញ្ហាបានឡើយ ហើយក៏មិនអាចប្រកបគ្នាអំពីសេចក្ដីពិតដើម្បីដោះស្រាយបញ្ហាទាំងនោះបានដែរ។ ពួកគេចេះតែនិយាយពាក្យពេចន៍ និងគោលលទ្ធិខ្លះៗ ហើយស្រែកពាក្យស្លោកប៉ុណ្ណោះ។ ពីសម្បកខាងក្រៅ មើលទៅហាក់ដូចជាពួកគេវាងវៃ ប៉ុន្តែនៅពេលជួបបញ្ហា ពួកគេមិនអាចវិភាគ ឬវិនិច្ឆ័យពីមូលហេតុនៃបញ្ហាបានឡើយ ហើយក៏មិនអាចវាយតម្លៃពីផលវិបាកធ្ងន់ធ្ងរដែលនឹងកើតមាន ប្រសិនបើបញ្ហានៅតែបន្តវិវត្តទៅមុខទៀតដែរ។ ពួកគេមិនអាចគិតឃើញរឿងទាំងនេះទេ រឹតតែមិនអាចដោះស្រាយបញ្ហាបាននោះដែរ។ មនុស្សបែបនេះមើលពីសម្បកក្រៅហាក់ដូចជាពូកែវោហារសាស្ត្រ ប៉ុន្តែតាមពិតមានគុណសម្បត្តិខ្សោយ ហើយមិនអាចធ្វើការងារជាក់ស្ដែងបានទេ។ ដូចគ្នាដែរ នៅពេលទទួលបានការរៀបចំចាត់ចែងការងារមួយ ប្រសិនបើអ្នកដឹកនាំ និងអ្នកធ្វើការចេះតែអាន និងពន្យល់តាមន័យត្រង់ ហើយទោះបីជាពួកគេអាចផ្សព្វផ្សាយការរៀបចំចាត់ចែងការងារ និងប្រកបគ្នាអំពីចំណុចគន្លឹះរបស់វានៅក្នុងការប្រជុំក្ដី ប៉ុន្តែពួកគេមិនដឹងពីរបៀបធ្វើការចាត់ចែងជាក់លាក់ និងផ្ដល់ការណែនាំជាក់លាក់សម្រាប់សេចក្ដីតម្រូវជាក់លាក់ គោលការណ៍ បញ្ហាដែលត្រូវយកចិត្តទុកដាក់ ស្ថានភាពពិសេស និងផ្សេងៗទៀតនៃការរៀបចំចាត់ចែងការងារនោះ ហើយពួកគេគ្មានផែនការ គ្មានគំនិត និងគ្មានសមត្ថភាពក្នុងការដោះស្រាយបញ្ហាទេ នោះពួកគេមានគុណសម្បត្តិខ្សោយហើយ។ នៅពេលអនុវត្តការរៀបចំចាត់ចែងការងារ ភារកិច្ចទីមួយដែលអ្នកដឹកនាំ និងអ្នកធ្វើការត្រូវបំពេញនោះគឺការផ្ដល់ការណែនាំ ដែលមិនមែនជារឿងងាយស្រួល ឬសាមញ្ញនោះទេ។ ភារកិច្ចទីមួយនេះសាកល្បងមើលថាតើអ្នកដឹកនាំ ឬអ្នកធ្វើការមានគុណសម្បត្តិ និងសមត្ថភាពការងារដែលពួកគេគួរតែមានដែរឬទេ។ ប្រសិនបើអ្នកដឹកនាំ និងអ្នកធ្វើការគ្មានគុណសម្បត្តិ និងសមត្ថភាពការងារនេះទេ នោះពួកគេនឹងមិនអាចផ្ដល់ការណែនាំជាក់លាក់សម្រាប់ការរៀបចំចាត់ចែងការងារ ឬអនុវត្តការងារទាំងនោះបានឡើយ។

II. ការផ្ដល់ការមើលការខុសត្រូវ និងការជំរុញ

បន្ទាប់ទៀត ចូរយើងប្រកបគ្នាអំពីកិច្ចការ «ការមើលការខុសត្រូវ»។ ដោយវិនិច្ឆ័យតាមន័យត្រង់ ការមើលការខុសត្រូវមានន័យថា ការត្រួតពិនិត្យ គឺការពិនិត្យមើលថា តើពួកជំនុំណាខ្លះបានអនុវត្តការរៀបចំចាត់ចែងការងារ ហើយពួកជំនុំណាខ្លះមិនបានអនុវត្ត ពីដំណើរការនៃការអនុវត្ត ពីអ្នកដឹកនាំ និងអ្នកធ្វើការណាខ្លះដែលកំពុងធ្វើកិច្ចការពិតប្រាកដ ហើយអ្នកណាខ្លះដែលមិនបានធ្វើ និងថាតើមានអ្នកដឹកនាំ ឬអ្នកធ្វើការណាខ្លះ ដែលគ្រាន់តែផ្សព្វផ្សាយការរៀបចំចាត់ចែងការងារ ដោយមិនបានចូលរួមនៅក្នុងកិច្ចការជាក់លាក់នោះដែរឬទេ។ ការមើលការខុសត្រូវ គឺជាកិច្ចការជាក់លាក់មួយ។ ក្រៅពីការមើលការខុសត្រូវលើការអនុវត្តការរៀបចំចាត់ចែងការងារ ថាតើការងារទាំងនោះត្រូវបានអនុវត្តដែរឬទេ ល្បឿននៃការអនុវត្ត គុណភាពនៃការអនុវត្ត និងលទ្ធផលដែលសម្រេចបាន អ្នកដឹកនាំ និងអ្នកធ្វើការថ្នាក់លើត្រូវតែពិនិត្យមើលថាតើ អ្នកដឹកនាំ និងអ្នកធ្វើការទាំងនោះ កំពុងតែអនុវត្តតាមការរៀបចំចាត់ចែងការងារយ៉ាងម៉ឺងម៉ាត់ដែរឬទេ។ អ្នកដឹកនាំ និងអ្នកធ្វើការខ្លះ បង្ហាញខាងក្រៅថា ពួកគេសុខចិត្តធ្វើតាមការរៀបចំចាត់ចែងការងារ ប៉ុន្តែបន្ទាប់ពីបានប្រឈមមុខនឹងបរិយាកាសជាក់លាក់ណាមួយ ពួកគេក៏ភ័យខ្លាចនឹងការចាប់ខ្លួន ហើយគ្រាន់តែផ្ដោតលើការលាក់ខ្លួនប៉ុណ្ណោះ ដោយលែងយកចិត្តទុកដាក់លើការរៀបចំចាត់ចែងការងារទៀតហើយ។ បញ្ហារបស់បងប្អូនប្រុសស្រីមិនត្រូវបានដោះស្រាយ ហើយពួកគេមិនដឹងថាការរៀបចំចាត់ចែងការងារបានចែងពីអ្វី ឬគោលការណ៍នៃការអនុវត្តជាអ្វីនោះទេ។ នេះបង្ហាញថា ការរៀបចំចាត់ចែងការងារមិនត្រូវបានអនុវត្តទាល់តែសោះ។ ចំណែកឯអ្នកដឹកនាំ និងអ្នកធ្វើការដទៃទៀត មានគំនិត មានសញ្ញាណ និងការទាស់ទទឹងចំពោះសេចក្ដីតម្រូវមួយចំនួននៅក្នុងការរៀបចំចាត់ចែងការងារ។ នៅពេលដល់ពេលត្រូវអនុវត្តការងារទាំងនោះ ពួកគេក៏ងាកចេញពីអត្ថន័យពិតនៃការរៀបចំចាត់ចែងការងារ ដោយធ្វើអ្វីៗតាមគំនិតផ្ទាល់ខ្លួនរបស់ពួកគេ ធ្វើបង្គ្រប់កិច្ច និងធ្វើឱ្យតែរួចពីដៃ ឬដើរតាមផ្លូវផ្ទាល់ខ្លួនរបស់ពួកគេ ដោយធ្វើអ្វីៗតាមតែចិត្តចង់។ គ្រប់ស្ថានភាពទាំងអស់នេះ តម្រូវឱ្យមានការមើលការខុសត្រូវដោយអ្នកដឹកនាំ និងអ្នកធ្វើការថ្នាក់លើ។ គោលបំណងនៃការមើលការខុសត្រូវ គឺដើម្បីអនុវត្តកិច្ចការជាក់លាក់ដែលតម្រូវដោយការរៀបចំចាត់ចែងការងារឱ្យកាន់តែប្រសើរឡើង ដោយគ្មានការងាករេ និងស្របតាមគោលការណ៍។ នៅពេលធ្វើការមើលការខុសត្រូវ អ្នកដឹកនាំ និងអ្នកធ្វើការថ្នាក់លើត្រូវតែយកចិត្តទុកដាក់ខ្ពស់ក្នុងការកំណត់ឱ្យឃើញថា តើមាននរណាម្នាក់ដែលមិនធ្វើកិច្ចការពិតប្រាកដ ឬគ្មានការទទួលខុសត្រូវ និងយឺតយ៉ាវក្នុងការអនុវត្តការរៀបចំចាត់ចែងការងារដែរឬទេ ថាតើមាននរណាម្នាក់បង្ហាញពីអារម្មណ៍ទាស់ទទឹងទាក់ទងនឹងការរៀបចំចាត់ចែងការងារ ហើយមិនសុខចិត្តអនុវត្ត ឬអនុវត្តដោយផ្នែកៗ ឬគ្រាន់តែមិនធ្វើតាមការរៀបចំចាត់ចែងការងារទាល់តែសោះ ហើយបែរជាទៅធ្វើរឿងផ្ទាល់ខ្លួនរបស់ពួកគេវិញ ថាតើមាននរណាម្នាក់កំពុងតែលាក់បាំងការរៀបចំចាត់ចែងការងារ ហើយប្រាស្រ័យទាក់ទងតែតាមគំនិតផ្ទាល់ខ្លួនរបស់ពួកគេ ដោយមិនឱ្យរាស្ដ្ររើសតាំងរបស់ព្រះជាម្ចាស់បានដឹងពីអត្ថន័យពិត និងសេចក្ដីតម្រូវជាក់លាក់នៃការរៀបចំចាត់ចែងការងារ ពោលគឺមានតែតាមរយៈការមើលការខុសត្រូវ និងការត្រួតពិនិត្យលើបញ្ហាទាំងនេះប៉ុណ្ណោះ ទើបអ្នកដឹកនាំថ្នាក់លើអាចដឹងពីអ្វីដែលកំពុងកើតឡើងពិតប្រាកដ។ ប្រសិនបើអ្នកដឹកនាំថ្នាក់លើមិនធ្វើការមើលការខុសត្រូវ និងការត្រួតពិនិត្យទេ តើបញ្ហាទាំងនេះអាចត្រូវបានរកឃើញដែរឬទេ? (អត់ទេ។) គឺមិនអាចរកឃើញបានទេ។ ហេតុដូច្នេះ អ្នកដឹកនាំ និងអ្នកធ្វើការមិនត្រឹមតែត្រូវប្រាស្រ័យទាក់ទងការរៀបចំចាត់ចែងការងារ និងផ្ដល់ការណែនាំពីមួយកម្រិតទៅមួយកម្រិតប៉ុណ្ណោះទេ ប៉ុន្តែថែមទាំងត្រូវមើលការខុសត្រូវការងារពីមួយកម្រិតទៅមួយកម្រិតផងដែរ នៅពេលអនុវត្តការរៀបចំចាត់ចែងការងារ។ អ្នកដឹកនាំតំបន់ត្រូវមើលការខុសត្រូវការងាររបស់អ្នកដឹកនាំស្រុក អ្នកដឹកនាំស្រុកត្រូវមើលការខុសត្រូវការងាររបស់អ្នកដឹកនាំពួកជំនុំ ហើយអ្នកដឹកនាំពួកជំនុំត្រូវមើលការខុសត្រូវការងាររបស់ក្រុមនីមួយៗ។ ការមើលការខុសត្រូវត្រូវតែធ្វើឡើងពីមួយកម្រិតទៅមួយកម្រិត។ តើអ្វីជាគោលបំណងនៃការមើលការខុសត្រូវ? គឺដើម្បីជួយសម្រួលដល់ការអនុវត្តខ្លឹមសារនៃការរៀបចំចាត់ចែងការងារឱ្យបានត្រឹមត្រូវ ស្របតាមសេចក្ដីតម្រូវជាក់លាក់របស់ខ្លួន។ ហេតុដូច្នេះ កិច្ចការនៃការមើលការខុសត្រូវគឺមានសារសំខាន់ណាស់។ នៅពេលធ្វើការមើលការខុសត្រូវ ប្រសិនបើបរិយាកាសអំណោយផល អ្នកដឹកនាំ និងអ្នកធ្វើការគួរតែចូលទៅក្នុងពួកជំនុំឱ្យបានដិតដល់ ដើម្បីទាក់ទងជាមួយអ្នកដែលកំពុងធ្វើកិច្ចការជាក់ស្ដែង។ ពួកគេគួរតែសួរសំណួរ សង្កេត សាកសួរ ស្វែងយល់ និងយល់ច្បាស់ពីស្ថានភាពនៃការអនុវត្តការងារ។ ក្នុងពេលជាមួយគ្នានោះ ពួកគេគួរតែស្វែងយល់ថា តើបងប្អូនប្រុសស្រីមានការលំបាក និងគំនិតអ្វីខ្លះទាក់ទងនឹងការងារនេះ ហើយថាតើពួកគេបានយល់ច្បាស់ពីគោលការណ៍នៃការងារនេះដែរឬទេ។ ទាំងនេះគឺជាកិច្ចការជាក់លាក់ទាំងអស់ដែលអ្នកដឹកនាំ និងអ្នកធ្វើការត្រូវតែបំពេញ។ ជាពិសេសសម្រាប់អ្នកទាំងឡាយណាដែលមានគុណសម្បត្តិ និងភាពជាមនុស្សខ្សោយ ដែលមានលក្ខណៈមិនសូវទទួលខុសត្រូវ មិនស្មោះត្រង់ និងខ្ជិលច្រអូសក្នុងការងាររបស់ពួកគេ អ្នកដឹកនាំ និងអ្នកធ្វើការត្រូវមើលការខុសត្រូវ និងណែនាំការងាររបស់ពួកគេឱ្យកាន់តែខ្លាំងឡើង។ តើការមើលការខុសត្រូវ និងការណែនាំគួរតែធ្វើឡើងដោយរបៀបណា? ឧបមាថាអ្នកនិយាយថា «ប្រញាប់ឡើង! ខាងលើកំពុងរង់ចាំរបាយការណ៍ការងាររបស់យើង។ ការងារនេះមានពេលកំណត់ សូមកុំពន្យារពេល!» តើការជំរុញពួកគេតាមរបៀបនេះនឹងមានប្រសិទ្ធភាពដែរឬទេ? តើការជំរុញមានន័យថា គ្រាន់តែរុញច្រានពួកគេបន្តិចបន្តួច ហើយប៉ុណ្ណឹងឬ? តើអ្វីជារបៀបជំរុញដែលប្រសើរជាង? នៅពេលដែលអ្នករាល់គ្នាធ្វើការ តើអ្នកបញ្ចូលការជំរុញជាផ្នែកមួយនៃកិច្ចការរបស់អ្នកដែរឬទេ? (មែនហើយ។ ប្រសិនបើខ្ញុំឃើញថាកិច្ចការខ្លះមិនត្រូវបានធ្វើភ្លាមៗទេ ខ្ញុំនឹងព្យាយាមយល់ថាហេតុអ្វីបានជាពួកគេមិនធ្វើ ហើយនឹងតាមដានការងាររបស់ពួកគេ។) ប្រសិនបើអ្នកឃើញនរណាម្នាក់ដែលមិនចេះធ្វើការងារ អ្នកត្រូវតែផ្ដល់ការណែនាំ និងជំនួយជាក់លាក់ ហើយចង្អុលបង្ហាញផ្លូវដល់ពួកគេ។ ប្រសិនបើអ្នកឃើញនរណាម្នាក់ខ្ជិលច្រអូស អ្នកត្រូវតែលួសកាត់ពួកគេ។ ប្រសិនបើពួកគេចេះធ្វើការងារ ប៉ុន្តែខ្ជិលពេកមិនព្រមធ្វើ មានភាពយឺតយ៉ាវ និងពន្យារពេល ហើយបណ្ដោយខ្លួនក្នុងភាពស្រណុកសុខស្រួលខាងសាច់ឈាម នោះគួរតែលួសកាត់ពួកគេតាមការចាំបាច់។ ប្រសិនបើការលួសកាត់មិនបានដោះស្រាយបញ្ហា ហើយឥរិយាបថរបស់ពួកគេមិនបានផ្លាស់ប្ដូរ តើគួរតែធ្វើដូចម្ដេច? (កុំឱ្យពួកគេធ្វើការងារនេះ។) ដំបូង ត្រូវព្រមានពួកគេថា៖ «ការងារនេះមានសារសំខាន់ណាស់។ ប្រសិនបើអ្នកបន្តប្រព្រឹត្តចំពោះការងារនេះដោយឥរិយាបថបែបនេះ ភារកិច្ចរបស់អ្នកនឹងត្រូវបានដកហូត ហើយប្រគល់ឱ្យអ្នកផ្សេង។ ប្រសិនបើអ្នកមិនសុខចិត្តធ្វើទេ នោះនឹងមានអ្នកផ្សេងទៀតសុខចិត្តធ្វើ។ អ្នកមិនស្មោះត្រង់នឹងភារកិច្ចរបស់អ្នកទេ។ អ្នកមិនស័ក្តិសមនឹងការងារនេះទេ។ ប្រសិនបើអ្នកមិនអាចបំពេញភារកិច្ចនេះបាន ហើយមិនអាចស៊ូទ្រាំនឹងការលំបាកខាងរូបកាយបានទេ ដំណាក់របស់ព្រះជាម្ចាស់អាចជំនួសអ្នកដោយអ្នកផ្សេងបាន ហើយអ្នកក៏អាចដាក់ពាក្យលាលែងពីតំណែងបានដែរ។ ប្រសិនបើអ្នកមិនលាលែងពីតំណែង ហើយនៅតែសុខចិត្តធ្វើវាទៀត នោះចូរធ្វើវាឱ្យបានល្អ ហើយធ្វើវាស្របតាមសេចក្ដីតម្រូវ និងគោលការណ៍របស់ដំណាក់ព្រះជាម្ចាស់។ ប្រសិនបើអ្នកមិនអាចសម្រេចបាននូវចំណុចនេះ ហើយបន្តពន្យារពេលដំណើរការការងារម្ដងហើយម្ដងទៀត ដែលបណ្ដាលឱ្យខាតបង់ដល់ការងារ នោះដំណាក់របស់ព្រះជាម្ចាស់នឹងដោះស្រាយជាមួយអ្នកមិនខាន។ ប្រសិនបើអ្នកមិនអាចបំពេញភារកិច្ចនេះបានទេ នោះសូមអភ័យទោស ប៉ុន្តែអ្នកនឹងត្រូវចាកចេញ!» ប្រសិនបើបន្ទាប់ពីការព្រមាន ពួកគេសុខចិត្តប្រែចិត្ត នោះពួកគេអាចត្រូវបានរក្សាទុក។ ប៉ុន្តែប្រសិនបើបន្ទាប់ពីការព្រមានម្ដងហើយម្ដងទៀត ឥរិយាបថរបស់ពួកគេមិនបានផ្លាស់ប្ដូរ ហើយពួកគេមិនបានបង្ហាញពីការប្រែចិត្តសូម្បីតែបន្តិច តើគួរតែធ្វើដូចម្ដេចដែរ? ពួកគេគួរតែត្រូវបានបណ្ដេញចេញភ្លាមៗ តើវាមិនអាចដោះស្រាយបញ្ហាបានទេឬ? នេះមិនមែនមានន័យថាយើងចាប់កំហុសតូចតាច ឬបញ្ហាមិនសំខាន់ប្រឆាំងនឹងមនុស្ស នៅពេលដែលយើងឃើញនរណាម្នាក់មានកំហុសនោះទេ ផ្ទុយទៅវិញ គឺយើងកំពុងតែផ្ដល់ឱកាសដល់មនុស្ស។ ប្រសិនបើពួកគេសុខចិត្តប្រែចិត្ត ហើយពួកគេបានផ្លាស់ប្ដូរ ក្លាយជាល្អជាងមុនឆ្ងាយ នោះចូររក្សាពួកគេទុក ប្រសិនបើអាចធ្វើទៅបាន។ ប្រសិនបើការផ្ដល់ឱកាសម្ដងហើយម្ដងទៀត ការប្រកបគ្នាអំពីសេចក្ដីពិត ការលួសកាត់ និងការព្រមានមិនមានប្រសិទ្ធភាព ហើយគ្មានជំនួយពីនរណាម្នាក់អាចជួយបាន នោះនេះមិនមែនជាបញ្ហាធម្មតាទេ៖ ភាពជាមនុស្សរបស់បុគ្គលនេះគឺអន់ខ្សោយពេកហើយ ហើយពួកគេមិនព្រមទទួលយកសេចក្ដីពិតទាល់តែសោះ។ ក្នុងករណីនោះ ពួកគេមិនសមស្របសម្រាប់ភារកិច្ចនេះទេ ហើយគួរតែត្រូវបានដកចេញទៅ។ ពួកគេមិនស័ក្តិសមនឹងបំពេញភារកិច្ចទេ។ បញ្ហានេះគួរតែដោះស្រាយតាមរបៀបនេះឯង។

នៅពេលមើលការខុសត្រូវការងាររបស់ពួកជំនុំ អ្នកដឹកនាំ និងអ្នកធ្វើការមិនត្រឹមតែត្រូវមានជំនាញក្នុងការកំណត់បញ្ហាផ្សេងៗប៉ុណ្ណោះទេ ប៉ុន្តែថែមទាំងត្រូវយកចិត្តទុកដាក់ជាពិសេសចំពោះអ្នកដឹកនាំពួកជំនុំមួយចំនួនដែលពួកគេមានអារម្មណ៍ថាមិនស្រួលចិត្តជាមួយ ឬយល់ថាមិនគួរឱ្យទុកចិត្ត។ មនុស្សទាំងនេះត្រូវការការមើលការខុសត្រូវ និងការតាមដានក្នុងរយៈពេលយូរ។ អ្នកមិនអាចគ្រាន់តែសាកសួរពួកគេអំពីស្ថានភាពម្ដងម្កាល ឬព្រងើយកន្តើយនឹងបញ្ហាដោយពាក្យសម្ដីពីរបីម៉ាត់ ហើយចាត់ទុកថាវាចប់នោះទេ។ ពេលខ្លះ ចាំបាច់ត្រូវមានវត្តមាននៅកន្លែងដោយផ្ទាល់ដើម្បីមើលការខុសត្រូវការងាររបស់ពួកគេ។ តើអ្វីជាគោលបំណងនៃការមានវត្តមាននៅកន្លែងដោយផ្ទាល់? គឺដើម្បីរកមើល និងដោះស្រាយបញ្ហាបានកាន់តែឆាប់រហ័ស និងដើម្បីសម្រេចការងារឱ្យបានល្អ។ ពេលខ្លះ អ្នកមិនអាចរកឃើញបញ្ហាភ្លាមៗនៅពេលដែលអ្នកទៅដល់កន្លែងធ្វើការនោះទេ។ ផ្ទុយទៅវិញ គឺតាមរយៈការយល់ដឹងលម្អិត ការត្រួតពិនិត្យការងារ និងការសង្កេតយ៉ាងយកចិត្តទុកដាក់ ទើបបញ្ហាមួយចំនួនលេចចេញជារូបរាងបន្តិចម្ដងៗ ហើយអាចត្រូវបានរកឃើញ។ ការមានវត្តមាននៅកន្លែងដោយផ្ទាល់ដើម្បីធ្វើការមើលការខុសត្រូវ មិនមែនជាការឃ្លាំមើល ឬការយាមកាមមនុស្សនោះទេ។ តើការមើលការខុសត្រូវមានន័យដូចម្ដេច? ការមើលការខុសត្រូវ រួមមានការត្រួតពិនិត្យ និងការផ្ដល់ការណែនាំ។ វាមានន័យថា ការសាកសួរអំពីការងារដោយលម្អិត ការស្វែងយល់ និងការក្តាប់ឱ្យបាននូវដំណើរការនៃការងារ និងចំណុចខ្សោយក្នុងការងារ ការយល់ដឹងថាអ្នកណាទទួលខុសត្រូវក្នុងការងាររបស់ខ្លួន ហើយអ្នកណាមិនទទួលខុសត្រូវ និងអ្នកណាមានសមត្ថភាព ហើយអ្នកណាមិនមានសមត្ថភាពក្នុងការបំពេញការងារ ជាដើម។ ការមើលការខុសត្រូវ ពេលខ្លះតម្រូវឱ្យមានការពិគ្រោះយោបល់ ការយល់ដឹង និងការសាកសួរអំពីស្ថានភាព។ ពេលខ្លះវាទាមទារឱ្យមានការសាកសួរដោយផ្ទាល់ ឬការត្រួតពិនិត្យដោយផ្ទាល់។ ជាការពិតណាស់ ភាគច្រើនវាពាក់ព័ន្ធនឹងការប្រកបគ្នាដោយផ្ទាល់ជាមួយអ្នកទទួលខុសត្រូវ ការសាកសួរអំពីការអនុវត្តការងារ ការលំបាក និងបញ្ហាដែលបានជួបប្រទះ ជាដើម។ នៅពេលធ្វើការមើលការខុសត្រូវ អ្នកអាចរកឃើញថាអ្នកណាខ្លះដែលគ្រាន់តែធ្វើការងារខាងក្រៅ និងធ្វើអ្វីៗត្រឹមតែសំបកក្រៅ អ្នកណាខ្លះដែលមិនចេះអនុវត្តកិច្ចការជាក់លាក់ អ្នកណាខ្លះដែលចេះអនុវត្ត ប៉ុន្តែមិនបានធ្វើកិច្ចការពិតប្រាកដ និងបញ្ហាផ្សេងៗទៀត។ ប្រសិនបើបញ្ហាដែលបានរកឃើញទាំងនេះអាចត្រូវបានដោះស្រាយទាន់ពេលវេលា នោះទើបជាការប្រសើរបំផុត។ តើអ្វីជាគោលបំណងនៃការមើលការខុសត្រូវ? គឺដើម្បីអនុវត្តការរៀបចំចាត់ចែងការងារឱ្យកាន់តែប្រសើរឡើង ដើម្បីមើលថាតើការងារដែលអ្នកបានរៀបចំគឺសមរម្យដែរឬទេ ថាតើមានការមើលរំលង ឬអ្វីដែលអ្នកមិនបានពិចារណាដែរឬទេ ថាតើមានផ្នែកណាមួយដែលមិនស្របតាមគោលការណ៍ដែរឬទេ ថាតើមានទិដ្ឋភាពវៀចវេរ ឬផ្នែកណាមួយដែលបានធ្វើខុសដែរឬទេ ជាដើម ពោលគឺបញ្ហាទាំងអស់នេះអាចត្រូវបានរកឃើញក្នុងអំឡុងពេលនៃដំណើរការមើលការខុសត្រូវ។ ប៉ុន្តែប្រសិនបើអ្នកស្នាក់នៅផ្ទះ ហើយមិនបានបំពេញកិច្ចការជាក់លាក់នេះ តើអ្នកអាចរកឃើញបញ្ហាទាំងនេះបានទេ? (អត់ទេ។) បញ្ហាជាច្រើនត្រូវការការសាកសួរ ការសង្កេត និងការយល់ដឹងនៅកន្លែងផ្ទាល់ ទើបអាចដឹង និងយល់ច្បាស់បាន។ នៅពេលធ្វើការមើលការខុសត្រូវ អ្នកត្រូវតែជំរុញអស់អ្នកដែលគ្មានការទទួលខុសត្រូវ និងធ្វេសប្រហែស បោកបញ្ឆោតអ្នកខាងលើ និងលាក់បាំងពីអ្នកខាងក្រោម ហើយធ្វើបង្គ្រប់កិច្ច និងយឺតយ៉ាវក្នុងការងាររបស់ពួកគេ។ យើងទើបតែបានពិភាក្សាអំពីជំហានជាច្រើនទាក់ទងនឹងរបៀបជំរុញពួកគេ៖ អ្នកអាចផ្ដល់ការណែនាំ ការប្រកបគ្នា ការលួសកាត់ ការព្រមាន និងការបណ្ដេញចេញ។ តើជំហានទាំងនេះងាយស្រួលអនុវត្តដែរឬទេ? (មែនហើយ)

III. ការត្រួតពិនិត្យ និងការតាមដាន

បន្ទាប់ពីអ្នកដឹកនាំ និងអ្នកធ្វើការបានជំរុញការងាររួចហើយ ជំហានបន្ទាប់គឺត្រូវត្រួតពិនិត្យការងារ។ តើអ្វីជាគោលបំណងធម្មតានៃការត្រួតពិនិត្យការងារ? ការត្រួតពិនិត្យការងារគឺដើម្បីកំណត់ពីដំណើរការនៃកិច្ចការដែលត្រូវបានរៀបចំឡើង កំណត់បញ្ហាណាមួយដែលត្រូវការដោះស្រាយជាបន្ទាន់ ហើយចុងក្រោយគឺដើម្បីធានាថាការងារត្រូវបានសម្រេចយ៉ាងពេញលេញ និងល្អប្រសើរ។ បន្ទាប់ពីការងារត្រូវបានរៀបចំរួចហើយ ចាំបាច់ត្រូវត្រួតពិនិត្យទិដ្ឋភាពជាច្រើន៖ តើការងារបន្តបន្ទាប់បានឈានដល់ដំណាក់កាលណាហើយ ថាតើវាត្រូវបានបញ្ចប់ហើយឬនៅ ថាតើវាមានប្រសិទ្ធភាពកម្រិតណា ថាតើលទ្ធផលយ៉ាងណាដែរ ថាតើមានបញ្ហាជាក់លាក់ណាមួយត្រូវបានរកឃើញដែរឬទេ ថាតើមានការលំបាកអ្វីខ្លះ ថាតើមានផ្នែកណាមួយដែលមិនស្របតាមគោលការណ៍ដែរឬទេ ជាដើម។ ការត្រួតពិនិត្យការងារដែលអ្នកបានរៀបចំ ក៏ជាកិច្ចការជាក់លាក់ និងចាំបាច់មួយដែរ។ អ្នកដឹកនាំ និងអ្នកធ្វើការមួយចំនួនតែងតែធ្វើខុស៖ ពួកគេគិតថា នៅពេលដែលពួកគេបានរៀបចំការងាររួចហើយ ការងាររបស់ពួកគេក៏ចប់ដែរ។ ពួកគេជឿថា «កិច្ចការរបស់ខ្ញុំបានចប់ហើយ ការទទួលខុសត្រូវរបស់ខ្ញុំបានបំពេញហើយ។ ទោះយ៉ាងណាក៏ដោយ ខ្ញុំបានប្រាប់អ្នករាល់គ្នាពីរបៀបធ្វើវារួចហើយ។ អ្នករាល់គ្នាដឹងពីអ្វីដែលត្រូវធ្វើ ហើយអ្នករាល់គ្នាបានយល់ព្រមធ្វើវាហើយ។ ខ្ញុំមិនចាំបាច់ខ្វល់ខ្វាយអំពីដំណើរការអ្វីទៀតទេ គ្រាន់តែរាយការណ៍មកខ្ញុំនៅពេលដែលអ្នករាល់គ្នាធ្វើចប់ជាការស្រេច»។ បន្ទាប់ពីបានរៀបចំផែនការ និងចាត់ចែងការងាររួច ពួកគេជឿថាកិច្ចការរបស់ពួកគេបានបញ្ចប់ ហើយអ្វីៗគឺរៀបរយហើយ។ ពួកគេមិនបានតាមដាន ឬត្រួតពិនិត្យការងារនោះទេ។ ចំពោះបញ្ហាថាតើបុគ្គលដែលពួកគេបានចាត់តាំងឱ្យទទួលខុសត្រូវលើកិច្ចការនោះសមរម្យដែរឬទេ ថាតើសភាពរបស់មនុស្សភាគច្រើនយ៉ាងណាដែរ ថាតើមានបញ្ហា ឬការលំបាកដែរឬទេ ថាតើពួកគេមានទំនុកចិត្តក្នុងការធ្វើការងារពួកជំនុំឱ្យបានល្អដែរឬទេ ថាតើមានទិដ្ឋភាពវៀចវេរ ឬខុសឆ្គងដែរឬទេ ឬថាតើមានការបំពានណាមួយលើការរៀបចំចាត់ចែងការងារពីខាងលើដែរឬទេ ពួកគេមិនបានស្វែងយល់ ត្រួតពិនិត្យ ឬតាមដានឡើយ។ ពួកគេគ្រាន់តែចាត់ទុកថាការងាររបស់ពួកគេចប់ហើយ បន្ទាប់ពីរៀបចំការងាររួច នេះមិនមែនជាការធ្វើកិច្ចការជាក់លាក់នោះទេ។ តើគួរត្រួតពិនិត្យអ្វីខ្លះក្នុងការងារ? រឿងចម្បងដែលត្រូវពិនិត្យគឺថាតើផែនការអនុវត្តស្របតាមការរៀបចំចាត់ចែងការងារដែរឬទេ ថាតើវាបំពានគោលការណ៍ និងសេចក្ដីតម្រូវនៃការរៀបចំចាត់ចែងការងារដែរឬទេ ហើយថាតើមានមនុស្សណាម្នាក់ដែលបង្កការបង្អាក់ និងការរំខាន មានមនុស្សណាម្នាក់ដែលបង្កបញ្ហាដោយងងឹតងងល់ ឬមានមនុស្សណាម្នាក់ដែលនិយាយអួតក្អេងក្អាងឥតសាច់ការក្នុងអំឡុងពេលធ្វើការដែរឬទេ។ ជាការពិតណាស់ ខណៈពេលដែលត្រួតពិនិត្យការងារ អ្នកក៏កំពុងពិនិត្យមើលផងដែរថាតើមានកំហុសណាមួយក្នុងការអនុវត្តការរៀបចំចាត់ចែងការងារផ្ទាល់ខ្លួនរបស់អ្នកដែរឬទេ។ ការត្រួតពិនិត្យការងាររបស់អ្នកដទៃ តាមពិតទៅក៏ជាការត្រួតពិនិត្យការងារផ្ទាល់ខ្លួនរបស់អ្នកដែរ។

ការប្រកបគ្នាអំពីរបៀបអនុវត្តការរៀបចំចាត់ចែងការងារភ្ជាប់ជាមួយនឹងឧទាហរណ៍

ទាក់ទងនឹងរបៀបអនុវត្តការរៀបចំចាត់ចែងការងារពីខាងលើ ចូរយើងលើកយកឧទាហរណ៍ជាក់លាក់មួយ។ ឧទាហរណ៍ ឧបមាថាការរៀបចំចាត់ចែងការងារតម្រូវឱ្យមនុស្សសរសេរអត្ថបទទីបន្ទាល់អំពីបទពិសោធន៍។ នេះគឺជាកិច្ចការជាក់លាក់មួយដែលគ្របដណ្ដប់លើទិដ្ឋភាពជាច្រើន ហើយជាកិច្ចការរយៈពេលវែង និងបន្តបន្ទាប់ មិនមែនជាការរៀបចំចាត់ចែងការងារបណ្ដោះអាសន្ននោះទេ។ ដូច្នេះ បន្ទាប់ពីការរៀបចំចាត់ចែងការងារនេះត្រូវបានផ្សព្វផ្សាយ តើអ្នកដឹកនាំ និងអ្នកធ្វើការគួរធ្វើអ្វីមុនគេ? យោងតាមទំនួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ ដែលតម្រូវឱ្យពួកគេផ្ដល់ការណែនាំ ការមើលការខុសត្រូវ និងការជំរុញ ហើយត្រួតពិនិត្យ និងតាមដានស្ថានភាពនៃការអនុវត្តការរៀបចំចាត់ចែងការងារ រឿងដំបូងដែលអ្នកដឹកនាំ និងអ្នកធ្វើការត្រូវធ្វើគឺ ការប្រកបគ្នាជាមួយប្រធានក្រុម និងអ្នកមើលការខុសត្រូវ អំពីរបៀបអនុវត្តកិច្ចការនេះឱ្យបានសមរម្យ និងតាមរបៀបដែលបង្កើតលទ្ធផល ដោយធានាថាមនុស្សគ្រប់គ្នាមានមាគ៌ា និងគោលការណ៍ដើម្បីអនុវត្តតាមសម្រាប់ការងារនេះ។ មានតែតាមរយៈការប្រកបគ្នាក្នុងកម្រិតនេះទេ ទើបការងារអាចសម្រេចបានល្អ។ ដំបូង ត្រូវប្រាកដថាមនុស្សគ្រប់គ្នាបានយល់ពីស្តង់ដារដែលតម្រូវដោយខាងលើសម្រាប់ការសរសេរអត្ថបទទីបន្ទាល់ និងប្រភេទអត្ថបទទីបន្ទាល់ដែលត្រូវបានតម្រូវ។ ដំបូង ត្រូវបង្កើតខ្លឹមសារជាក់លាក់ គោលការណ៍ និងវិសាលភាពនៃអត្ថបទទាំងនេះ ហើយត្រូវប្រាកដថាអ្នកដឹកនាំ និងអ្នកធ្វើការទាំងអស់បានដឹងអំពីរឿងនេះ។ បន្ថែមពីនេះ ត្រូវផ្ដល់ការប្រកបគ្នា និងការណែនាំជាក់លាក់អំពីប្រវែង ទម្រង់ ប្រធានបទ និងរចនាបថភាសានៃអត្ថបទ ឧទាហរណ៍ ប្រាប់ពួកគេថាអត្ថបទអាចត្រូវបានសរសេរក្នុងទម្រង់ជាការនិទានរឿង កំណត់ហេតុ ដំណើររឿងផ្ទាល់ខ្លួន កំណាព្យពាក្យរាយ ជាដើម។ តើនេះមិនមែនជាការផ្ដល់ការណែនាំទេឬ? (មែនហើយ) បន្ទាប់ពីបានផ្ដល់ការណែនាំរួច មនុស្សគ្រប់គ្នានឹងដឹងពីគោលគំនិត និងនិយមន័យជាក់លាក់នៃអត្ថបទទីបន្ទាល់ដែលពួកគេត្រូវសរសេរ។ បន្ទាប់មក ត្រូវកំណត់ថាអ្នកណាមានគុណសម្បត្តិ និងបទពិសោធន៍ដើម្បីសរសេរអត្ថបទទីបន្ទាល់អំពីបទពិសោធន៍ ហើយអ្នកណាដែលខ្វះបទពិសោធន៍ស៊ីជម្រៅ ហើយអាចត្រឹមតែហ្វឹកហាត់ក្នុងការសរសេរអត្ថបទទីបន្ទាល់ធម្មតាប៉ុណ្ណោះ។ អ្នកដឹកនាំពួកជំនុំត្រូវតែដឹងច្បាស់អំពីស្ថានភាពទាំងនេះ។ បន្ទាប់ពីអត្ថបទត្រូវបានសរសេររួច ត្រូវពិនិត្យឡើងវិញដើម្បីពិនិត្យមើលថាតើវាពិតប្រាកដ និងស្អាងចិត្តដែរឬទេ។ ប្រសិនបើវាស្របតាមស្តង់ដារ វាអាចត្រូវបានប្រើជាអត្ថបទគំរូសម្រាប់បងប្អូនប្រុសស្រីដែលមិនទាន់បានសរសេរអត្ថបទ ឬមិនចេះសរសេរ ដើម្បីអាន និងយោង។ ប្រសិនបើនរណាម្នាក់មានបទពិសោធន៍ ហើយសុខចិត្តសរសេរអត្ថបទទីបន្ទាល់ ពួកគេគួរតែអនុវត្តតាមគោលការណ៍ និងសេចក្ដីតម្រូវ ចែករំលែកខ្លឹមសារចេញពីដួងចិត្តរបស់ពួកគេ ហើយនិយាយពាក្យពេចន៍ជាក់ស្ដែង ដើម្បីឱ្យអ្នកអានទទួលបានការស្អាងចិត្ត។ ប្រសិនបើមនុស្សមួយចំនួនមិនពូកែសរសេរអត្ថបទ ហើយអាចសរសេរបានត្រឹមតែដំណើររឿងធម្មតា តើគួរធ្វើដូចម្ដេចចំពោះពួកគេ? ទោះបីជាអត្ថបទរបស់ពួកគេមិនស្របតាមស្តង់ដារក៏ដោយ ក៏ពួកគេគួរតែបន្តហ្វឹកហាត់ដែរ។ ពួកគេគួរតែសរសេរអត្ថបទអំពីការយល់ដឹង និងការដឹងគុណពិតប្រាកដដែលទទួលបានពីការឆ្លងកាត់បទពិសោធន៍នៃព្រះបន្ទូលរបស់ព្រះជាម្ចាស់។ បន្ទាប់ពីបានកែសម្រួល និងពិនិត្យឡើងវិញនូវអត្ថបទទាំងនេះ ប្រសិនបើខ្លឹមសារស្របតាមស្តង់ដារសម្រាប់អត្ថបទទីបន្ទាល់ នោះអត្ថបទបែបនេះគឺអាចទទួលយកបាន។ ដោយមិនគិតពីរចនាបថនៃការសរសេរអត្ថបទ និងដោយមិនគិតពីទម្រង់របស់វា ទោះបីជាវាត្រូវបានសរសេរជារឿងនិទាន ឬកំណត់ហេតុក៏ដោយ ដរាបណាវាមានប្រយោជន៍ និងជួយស្អាងចិត្តដល់អ្នកអាន នោះអាចសរសេរបាន។ ក៏មានមនុស្សមួយចំនួនដែលមានកម្រិតការអប់រំទាប ហើយមានទីបន្ទាល់អំពីបទពិសោធន៍ខ្លះដែរ ប៉ុន្តែពួកគេមិនចេះសរសេរអត្ថបទទីបន្ទាល់ទេ។ តើគួរធ្វើដូចម្ដេចក្នុងករណីបែបនេះ? ពួកគេអាចនិទានបទពិសោធន៍របស់ពួកគេដោយផ្ទាល់មាត់ ហើយឱ្យនរណាម្នាក់ដែលមានការអប់រំខ្ពស់ជាងជួយកត់ត្រាបទពិសោធន៍របស់ពួកគេ ហើយបន្ទាប់មកបង្ហាញវាឱ្យបានត្រឹមត្រូវតាមអត្ថន័យពិតរបស់បុគ្គលនោះ ដោយកែសម្រួលវាទៅជាអត្ថបទទីបន្ទាល់ដែលស្របតាមស្តង់ដារ។ អត្ថបទបែបនេះក៏អាចទទួលយកបានដែរ។ ដើម្បីចាប់ផ្ដើមការងារនេះ ដំបូងត្រូវប្រកបគ្នាអំពីអ្វីទៅជាអត្ថបទទីបន្ទាល់ និងទម្រង់របស់វា។ បន្ទាប់មក ត្រូវធ្វើសេចក្ដីតម្រូវ និងការរៀបចំជាក់លាក់សម្រាប់មនុស្សដែលមានកម្រិតការអប់រំខុសៗគ្នា ក្រុមអាយុខុសៗគ្នា និងអ្នកដែលមានបទពិសោធន៍ និងកម្ពស់ខុសៗគ្នា។ ឱ្យអ្នកដែលមានបទពិសោធន៍សរសេរអត្ថបទមួយចំនួនជាមុនសិន។ ក្នុងពេលជាមួយគ្នានេះ ត្រូវកំណត់អត្តសញ្ញាណបុគ្គលនៅក្នុងពួកជំនុំដែលសមរម្យសម្រាប់ការណែនាំបងប្អូនប្រុសស្រីក្នុងការសរសេរអត្ថបទ និងអ្នកដែលសមរម្យសម្រាប់ការកែសម្រួល និងការពិនិត្យកែតម្រូវអត្ថបទ ដើម្បីអនុវត្តកិច្ចការជាក់លាក់ទាំងនេះ។ នេះជាការរៀបចំដំបូងសម្រាប់ការងារនេះ។ តើការរៀបចំតាមរបៀបនេះមានន័យថា ការងារត្រូវបានអនុវត្តយ៉ាងពេញលេញ ហើយអ្នកអាចទុកវាចោលបានដែរឬទេ? អត់ទេ នេះគ្រាន់តែជាការផ្ដល់ការណែនាំជាក់លាក់ ជំនួយ និងផែនការអនុវត្តដោយផ្អែកលើសេចក្ដីតម្រូវនៃការរៀបចំចាត់ចែងការងារប៉ុណ្ណោះ។ តើអ្នកដឹកនាំ និងអ្នកធ្វើការគួរធ្វើអ្វីបន្ទាប់ទៀត? អ្នកគួរតែមើលការខុសត្រូវការងារ។ តើការមើលការខុសត្រូវនេះគួរតែមានគោលដៅដែរឬទេ? ការមើលការខុសត្រូវមិនមែនជាការត្រួតពិនិត្យដោយចៃដន្យនោះទេ។ វាត្រូវការគោលដៅចម្បង។ អ្នកត្រូវតែមានការយល់ដឹងច្បាស់លាស់ថា តើអ្នកណាដែលត្រូវការការមើលការខុសត្រូវ ហើយដំណាក់កាលការងារណាខ្លះដែលត្រូវការការមើលការខុសត្រូវ។ ឧទាហរណ៍ ប្រសិនបើបងស្រីម្នាក់ជាអ្នកដឹកនាំពួកជំនុំ ដែលជាធម្មតាមិនមានចិត្តខ្នះខ្នែងក្នុងការងាររបស់នាង ចូលចិត្តអួតអាង មានគោលដៅខ្ពស់ប៉ុន្តែគ្មានសមត្ថភាព មានទំនោរបោកបញ្ឆោតថ្នាក់លើរបស់នាង និងលាក់បាំងរឿងរ៉ាវពីអ្នកក្រោមបង្គាប់ និយាយស្ដីពីរោះពិសា ហើយមានទំនោរធ្វើការបង្គ្រប់កិច្ច នោះវាជាការចាំបាច់ដែលនាងត្រូវតែស្ថិតក្រោមការមើលការខុសត្រូវក្នុងការងាររបស់នាង។ អ្នកមិនអាចទុកចិត្តនាងទាំងស្រុងបានទេ។ ដូច្នេះ ជំហានដំបូងគឺត្រូវត្រួតពិនិត្យការងាររបស់នាង ហើយមើលថាតើការអនុវត្តការរៀបចំចាត់ចែងការងាររបស់នាងទៅដល់ណាហើយ។ តើនេះគ្រាន់តែជាការមើលការខុសត្រូវមនុស្សដោយមិនរើសមុខឬ? (អត់ទេ។) នេះគឺចាំបាច់សម្រាប់ការងារ ពីព្រោះការងារនេះសំខាន់ខ្លាំងពេក ហើយអ្នកដែលអនុវត្តការងារប្រភេទនេះត្រូវតែគួរឱ្យទុកចិត្ត។ ប្រសិនបើពួកគេមិនបានបំពេញកិច្ចការជាក់លាក់ ហើយមិនគួរឱ្យទុកចិត្ត ការទុកចិត្តពួកគេដោយងងឹតងងល់នឹងធ្វើឱ្យការងាររបស់ពួកជំនុំយឺតយ៉ាវ ហើយអ្នកក៏នឹងធ្វេសប្រហែសក្នុងការទទួលខុសត្រូវរបស់អ្នកដែរ។ ចំពោះមនុស្សបែបនេះ អ្នកមិនអាចទោរទន់ទៅតាមពាក្យសម្ដីដ៏ពីរោះរបស់ពួកគេ ឬដោយសារតែការប្ដេជ្ញាចិត្តដ៏ខ្លាំងក្លារបស់ពួកគេបានទេ។ តាមពិតពួកគេគ្រាន់តែនិយាយបានល្អ ប៉ុន្តែមិនបានធ្វើអ្វីដែលមានសារៈសំខាន់នៅពីក្រោយខ្នងនោះទេ។ មនុស្សបែបនេះគឺជាគោលដៅពិតប្រាកដនៃការមើលការខុសត្រូវ។ តាមរយៈការមើលការខុសត្រូវ ត្រូវសង្កេតមើលថាតើពួកគេបានប្រែចិត្តដែរឬទេ។ ប្រសិនបើពួកគេមិនបានប្រែចិត្តទេ ត្រូវបណ្ដេញពួកគេចេញភ្លាម ហើយឈប់ខាតកម្លាំងលើពួកគេទៀត។ តាមពិត អ្នកគួរតែអនុវត្តការតាមដាន ការមើលការខុសត្រូវ និងការផ្ដល់ការណែនាំជាមួយអ្នកដឹកនាំ និងអ្នកធ្វើការភាគច្រើន។ ចំពោះអ្នកដែលអាចធ្វើកិច្ចការពិតប្រាកដ និងមានស្មារតីទទួលខុសត្រូវ ប្រសិនបើវាជាការងារដែលពួកគេចេះធ្វើ នោះមិនចាំបាច់មានការមើលការខុសត្រូវទេ។ ទោះជាយ៉ាងណាក៏ដោយ សម្រាប់ការងារថ្មី ឬសំខាន់ ការតាមដាន ការមើលការខុសត្រូវ និងការផ្ដល់ការណែនាំនៅតែចាំបាច់។ អាចនិយាយបានថា ការមើលការខុសត្រូវ និងការតាមដានការងារបែបនេះ គឺជាការងាររបស់អ្នកដឹកនាំ និងអ្នកធ្វើការ។ ការតាមដាន ការមើលការខុសត្រូវ និងការផ្ដល់ការណែនាំ មិនមែនជាការមិនទុកចិត្តនោះទេ ប៉ុន្តែគឺដើម្បីធានាបាននូវដំណើរការរលូននៃការងារ។ ពីព្រោះមនុស្សមានចំណុចខ្វះខាតផ្សេងៗ ហើយលើសពីនេះទៅទៀត គឺមាននិស្ស័យពុករលួយផ្សេងៗ បើគ្មានការអនុវត្តតាមរបៀបនេះទេ វាមិនអាចទៅរួចទេក្នុងការធានាថាការងារនឹងសម្រេចបានល្អ។ អ្នកដែលទើបតែត្រូវបានដំឡើងតំណែងឱ្យធ្វើការ ទាមទារឱ្យមានការតាមដាន ការមើលការខុសត្រូវ និងការណែនាំកាន់តែខ្លាំងឡើង។ នេះគឺជាកិច្ចការជាក់លាក់ដែលអ្នកដឹកនាំ និងអ្នកធ្វើការត្រូវតែបំពេញ។ ប្រសិនបើអ្នកមិនបានអនុវត្តការតាមដាន ការមើលការខុសត្រូវ និងការផ្ដល់ការណែនាំទេ កិច្ចការជាច្រើនមិនអាចសម្រេចបានល្អឡើយ ហើយការងារខ្លះថែមទាំងអាចខូចខាត ឬជាប់គាំងទៀតផង។ នេះគឺជារឿងដែលកើតឡើងជាញឹកញាប់ណាស់។ ជាពិសេស អ្នកដឹកនាំ និងអ្នកធ្វើការដែលមិនបានដេញតាមសេចក្ដីពិត ទាមទារឱ្យមានការមើលការខុសត្រូវកាន់តែខ្លាំងឡើង។ ចំពោះអ្នកដទៃ ការងារអាចត្រូវបានអនុវត្តយ៉ាងល្អគួរសម ប៉ុន្តែចំពោះមនុស្សបែបនេះ គេមិនប្រាកដថាការងារអាចត្រូវបានអនុវត្តបានដែរឬទេ ឬថាតើវានឹងត្រូវបានអនុវត្តបានល្អកម្រិតណា ហើយថាតើវានឹងត្រូវបានអនុវត្តស្របតាមការរៀបចំចាត់ចែងការងារដែរឬទេ គឺរឹតតែពិបាកនិយាយទៅទៀត។ មនុស្សបែបនេះមិនសូវគួរឱ្យទុកចិត្តក្នុងការងាររបស់ពួកគេទេ។ ប្រសិនបើអ្នកទុកចិត្តពួកគេដោយមិនបានមើលការខុសត្រូវលើការងាររបស់ពួកគេ នេះគឺជាការធ្វើការបង្គ្រប់កិច្ច និងគ្មានការទទួលខុសត្រូវចំពោះការងារហើយ។ ចំពោះមនុស្សបែបនេះ អ្នកត្រូវតែតាមដាន និងមើលការខុសត្រូវ ហើយចូលរួមក្នុងការងារនៃពួកជំនុំរបស់ពួកគេ។ ប្រសិនបើពួកគេមិនសុខចិត្តឱ្យអ្នកមក ឬមិនស្វាគមន៍អ្នក តើអ្នកគួរធ្វើដូចម្ដេច? អ្នកអាចនិយាយថា «ទោះបីគេមិនស្វាគមន៍ ក៏ខ្ញុំដាក់ខ្លួន ហើយទៅដែរ»។ តើពាក្យសម្ដីទាំងនេះត្រឹមត្រូវដែរឬទេ? (អត់ទេ។) នោះមិនមែនជាទឹកដីផ្ទាល់ខ្លួនរបស់ពួកគេទេ។ នោះគឺជាពួកជំនុំ ហើយវាស្ថិតនៅក្នុងវិសាលភាពនៃការទទួលខុសត្រូវរបស់អ្នក។ អ្នកមិនមែនទៅនៅផ្ទះគេដើម្បីស៊ីចាយដោយឥតគិតថ្លៃនោះទេ គឺអ្នកទៅពួកជំនុំដើម្បីធ្វើការងារ។ នេះមិនមែនជាការទម្លាក់មុខមាត់ខ្លួនឯងទេ។ ទោះបីជាពួកគេជាអ្នកដឹកនាំក៏ដោយ ក៏រាស្ដ្ររើសតាំងរបស់ព្រះជាម្ចាស់មិនមែនជារបស់ពួកគេដែរ។ គឺដោយសារតែពួកគេគ្មានការទទួលខុសត្រូវ និងមិនស្មោះត្រង់ក្នុងការងារ ទើបអ្នកត្រូវតាមដាន និងមើលការខុសត្រូវលើការងាររបស់ពួកគេ។ ដូច្នេះ តើអ្នកគួរធ្វើអ្វីនៅពេលអ្នកទៅទីនោះ? ដំបូង ត្រូវសួរពួកគេថា តើអ្នកណានៅក្នុងពួកជំនុំដែលមានបទពិសោធន៍ជីវិត ហើយអាចសរសេរអត្ថបទទីបន្ទាល់អំពីបទពិសោធន៍បាន អ្នកណាដែលផ្ដោតការយកចិត្តទុកដាក់ខ្លាំងលើការដេញតាមសេចក្ដីពិត អ្នកណាដែលផ្ដោតការយកចិត្តទុកដាក់ខ្លាំងលើការសរសេរកំណត់ហេតុ និងកំណត់ត្រាខាងវិញ្ញាណ អ្នកណាដែលផ្ដោតលើការចែករំលែកបទពិសោធន៍របស់ខ្លួនក្នុងការជួបជុំ និងអ្នកណាដែលមានទីបន្ទាល់អំពីបទពិសោធន៍ច្រើនជាងគេ។ ឱ្យពួកគេចង្អុលបង្ហាញមនុស្សទាំងនេះជាមុនសិន។ ប្រសិនបើពួកគេបង្ហាញបងប្អូនប្រុសស្រីជាច្រើននាក់ ដោយនិយាយថា អ្នកទាំងនេះគឺជាអ្នកដែលផ្ដោតការយកចិត្តទុកដាក់ខ្លាំងលើការអានព្រះបន្ទូលរបស់ព្រះជាម្ចាស់ មានការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធ តែងតែសរសេរកំណត់ត្រាខាងវិញ្ញាណ ផ្ដោតលើការអនុវត្តសេចក្ដីពិតនៅពេលជួបប្រទះស្ថានភាពផ្សេងៗ ហើយតែងតែចែករំលែកទីបន្ទាល់អំពីបទពិសោធន៍ដែលអ្នកដទៃសុខចិត្តស្ដាប់ នោះអ្នកគួរតែជួបជាមួយបងប្អូនប្រុសស្រីទាំងនេះ ហើយប្រកបគ្នាជាមួយពួកគេ។ បន្ថែមពីនេះ ពិតជាមានមនុស្សមួយចំនួននៅក្នុងពួកជំនុំដែលមានកម្រិតការអប់រំទាប ហើយមិនអាចសរសេរអត្ថបទបាន ប៉ុន្តែមានបទពិសោធន៍ជាក់ស្ដែង។ មនុស្សទាំងនេះត្រូវការការណែនាំ និងការបណ្ដុះបណ្ដាល ហើយអ្នកអាចឱ្យមនុស្សដែលចេះសរសេរអត្ថបទជួយពួកគេក្នុងរយៈពេលមួយ។ ក្នុងពេលជាមួយគ្នានេះ ត្រូវជ្រើសរើសមនុស្សម្នាក់ឱ្យទទួលខុសត្រូវក្នុងការអនុវត្តកិច្ចការជាក់លាក់របស់រាស្ដ្ររើសតាំងរបស់ព្រះជាម្ចាស់ក្នុងការសរសេរអត្ថបទទីបន្ទាល់អំពីបទពិសោធន៍។ បុគ្គលនេះនឹងទទួលបន្ទុកក្នុងការប្រមូល កែសម្រួល ពិនិត្យឡើងវិញ ហើយបន្ទាប់មកដាក់ស្នើអត្ថបទដែលបានបញ្ចប់។ ហើយចុះចំណែកអ្នកដឹកនាំពួកជំនុំវិញ តើគួរធ្វើអ្វីដែរ? ឱ្យពួកគេមើលការខុសត្រូវ និងតាមដានកិច្ចការទាំងនេះ។ មនុស្សមួយចំនួនអាចនិយាយថា «ដោយសារមានអ្នកដឹកនាំពួកជំនុំហើយ ហេតុអ្វីបានជាយើងត្រូវការជ្រើសរើសអ្នកទទួលខុសត្រូវម្នាក់ទៀត? តើនោះមិនមែនជារឿងមិនចាំបាច់ទេឬ?» តើវាមិនចាំបាច់មែនទេ? (អត់ទេ។) ហេតុអ្វីមិនមែន? នោះគឺដោយសារតែអ្នកដឹកនាំពួកជំនុំនេះមិនបានធ្វើកិច្ចការពិតប្រាកដ ហើយមិនគួរឱ្យទុកចិត្តខ្លាំងពេក ទើបអ្នកត្រូវជ្រើសរើសមនុស្សម្នាក់ទៀតឱ្យទទួលខុសត្រូវជាពិសេសលើការងារនេះ។ ប្រសិនបើអ្នកដឹកនាំពួកជំនុំគួរឱ្យទុកចិត្ត ពួកគេនឹងអាចអនុវត្តការងារដោយខ្ជាប់ខ្ជួន បន្ទាប់ពីបានទទួលការរៀបចំចាត់ចែងការងារ ហើយអ្នកក៏មិនចាំបាច់មើលការខុសត្រូវពួកគេបែបនេះដែរ។ ការជ្រើសរើសអ្នកទទួលខុសត្រូវ មិនមែនជាការដាក់អ្នកដឹកនាំពួកជំនុំមួយឡែកនោះទេ ប៉ុន្តែគឺដើម្បីសម្រេចបានលទ្ធផលការងារកាន់តែប្រសើរ។ ប្រសិនបើអ្នកមិនជ្រើសរើសបុគ្គលនេះទេ ការងារអាចនឹងបរាជ័យ ហើយពេលណាដែលវានឹងត្រូវបានបញ្ចប់ ឬបង្កើតលទ្ធផល នឹងក្លាយទៅជាភាពមិនប្រាកដប្រជា។

គោលបំណងរបស់អ្នកដឹកនាំ និងអ្នកធ្វើការដែលចូលរួមក្នុងការងារពួកជំនុំ គឺដើម្បីដឹកនាំរាស្ដ្ររើសតាំងរបស់ព្រះជាម្ចាស់ឱ្យឆ្លងកាត់បទពិសោធន៍ជាក់ស្ដែងនូវកិច្ចការរបស់ព្រះជាម្ចាស់។ ពួកគេមិនត្រឹមតែបំពេញភារកិច្ចរបស់ខ្លួនឱ្យបានល្អប៉ុណ្ណោះទេ ប៉ុន្តែពួកគេក៏គួរតែជួយ និងដឹកនាំរាស្ដ្ររើសតាំងរបស់ព្រះជាម្ចាស់ឱ្យអនុវត្តគ្រប់ការងារទាំងអស់របស់ពួកជំនុំ ស្របតាមស្តង់ដារដែលបានតម្រូវដោយការរៀបចំចាត់ចែងការងារផងដែរ។ មានតែអ្នកដឹកនាំ និងអ្នកធ្វើការដែលធ្វើបែបនេះប៉ុណ្ណោះ ទើបស្របតាមបំណងព្រះហឫទ័យរបស់ព្រះជាម្ចាស់។ ប៉ុន្តែប្រសិនបើអ្នកមិនបានចូលរួមក្នុងការងារដោយជាក់លាក់ ហើយមិនបានអនុវត្តការមើលការខុសត្រូវទៅលើអ្នកដឹកនាំ និងអ្នកធ្វើការដែលមិនបានធ្វើកិច្ចការពិតប្រាកដទេ នោះលទ្ធផលនៃការងារពួកជំនុំទាំងនេះអាចនឹងក្លាយទៅជាគ្មានអ្វីសោះ ដោយត្រូវបានបំផ្លាញដោយអ្នកដឹកនាំក្លែងក្លាយ។ ប្រសិនបើអ្នកយល់ច្បាស់ពីស្ថានភាពរបស់ពួកជំនុំណាមួយ ហើយអ្នកដឹងនៅក្នុងចិត្តរបស់អ្នកថា អ្នកដឹកនាំរបស់ពួកជំនុំនេះគ្មានការទទួលខុសត្រូវ ប៉ុន្តែអ្នកមិនបានតាមដាន និងផ្ដល់ការណែនាំឱ្យបានទាន់ពេលវេលាទេ តើនេះមិនមែនជាការធ្វេសប្រហែសនឹងការទទួលខុសត្រូវទេឬ? សម្រាប់ការងារប្រភេទនេះ ប្រសិនបើអ្នកបានតាមដាន និងចូលរួមដោយជាក់លាក់ ហើយបានរៀបចំទាំងអ្នកមើលការខុសត្រូវ និងមនុស្សដើម្បីធ្វើការងារ តើអ្នកអាចចាកចេញភ្លាមៗបានទេ? (អត់ទេ។) គឺល្អបំផុតដែលត្រូវតាមដានក្នុងរយៈពេលមួយ។ ក្នុងអំឡុងពេលនៃការតាមដាន ម្យ៉ាង អ្នកអាចជំរុញ និងណែនាំអ្នកដឹកនាំពួកជំនុំឱ្យធ្វើការងារនេះយ៉ាងសកម្ម។ ម្យ៉ាងទៀត អ្នកអាចមានការយល់ដឹងដ៏ត្រឹមត្រូវមួយអំពីស្ថានភាពការងាររបស់មនុស្សដែលអ្នកបានរៀបចំ ហើយក្នុងពេលជាមួយគ្នានោះ អ្នកអាចផ្ដល់ការកែតម្រូវ និងជំនួយបានទាន់ពេលវេលាចំពោះបញ្ហាណាមួយដែលពួកគេជួបប្រទះគ្រប់ពេលវេលា។ ប្រសិនបើអ្នកចាកចេញលឿនពេក រួចត្រឡប់មកវិញដើម្បីចាត់ចែង និងដោះស្រាយបញ្ហា នៅពេលដែលវាកើតឡើង វានឹងធ្វើឱ្យការងារយឺតយ៉ាវ។ សរុបមក សម្រាប់ការងារជាក់លាក់នេះ បន្ថែមពីលើការចូលរួមក្នុងការរៀបចំបុគ្គលិក និងអ្នកមើលការខុសត្រូវ គឺល្អបំផុតដែលត្រូវតាមដានក្នុងរយៈពេលមួយផងដែរ ដើម្បីមើលថាតើមានបញ្ហាអ្វីខ្លះកើតឡើងក្នុងអំឡុងពេលនៃការងាររបស់ពួកគេ។ ម្យ៉ាង គឺត្រូវមើលការខុសត្រូវថាតើអ្នកដឹកនាំពួកជំនុំកំពុងបំពេញការទទួលខុសត្រូវរបស់ពួកគេដែរឬទេ។ ម្យ៉ាងទៀត គឺត្រូវមើលថាតើបុគ្គលិកកំពុងបំពេញការងារយ៉ាងដូចម្ដេច។ ដោយសារតែមនុស្សភាគច្រើនមិនធ្លាប់បានធ្វើការងារនេះពីមុនមក ហើយបញ្ហាដែលអាចកើតឡើងគឺមិនអាចដឹងជាមុនបាន នោះអ្នកនឹងបន្តរកឃើញបញ្ហាមួយចំនួនដែលមិនបានដឹងជាមុន ខណៈពេលដែលកំពុងចូលរួមក្នុងការងារនេះ។ ជាការពិតណាស់ ការផ្ដល់ដំណោះស្រាយឱ្យបានទាន់ពេលវេលា ក៏ជាការល្អបំផុតផងដែរ។ ការស្ថិតនៅទីតាំងដោយផ្ទាល់ ដើម្បីមើលការខុសត្រូវ និងតាមដាន គឺជាការអនុវត្តដ៏ល្អបំផុត។ កុំគ្រាន់តែធ្វើបង្គ្រប់កិច្ចដោយខ្ជីខ្ជា ហើយចាត់ទុកថាចប់ការងារនោះឡើយ។ នេះគឺជាការងារដែលត្រូវធ្វើសម្រាប់ស្ថានភាពពិសេសមួយ ដោយផ្ដល់នូវជំនួយ និងការណែនាំខ្លះៗ។ បន្ទាប់ពីដោះស្រាយបញ្ហារួចហើយ ត្រូវតាមដានការងាររបស់ពួកគេក្នុងរយៈពេលមួយ។ អ្នកឃើញថា អត្ថបទមួយចំនួនត្រូវបានសរសេររួចហើយ ហើយមានអត្ថបទជាច្រើនប្រភេទ ដែលដោះស្រាយបញ្ហាផ្សេងៗ និងគ្របដណ្ដប់លើប្រធានបទផ្សេងៗគ្នា ដូចជា ខ្លះនិយាយអំពីបទពិសោធន៍នៃការបៀតបៀនពីបក្សកុម្មុយនីស្តចិន ខ្លះនិយាយអំពីបទពិសោធន៍នៃការបៀតបៀនពីគ្រួសារ ខ្លះនិយាយអំពីរបៀបដែលមនុស្សយល់ដឹងពីនិស្ស័យពុករលួយដែលពួកគេសម្ដែងចេញ ឬរបៀបដែលសភាពពុករលួយផ្សេងៗដែលមនុស្សបង្ហាញចេញ នៅពេលកំពុងបំពេញភារកិច្ចរបស់ខ្លួនត្រូវបានដោះស្រាយ ។ល។ អត្ថបទទីបន្ទាល់ទាំងនេះត្រូវតែធ្វើការពិនិត្យឡើងវិញទាំងអស់ ដើម្បីធានាថាវាស្របតាមទាំងស្រុងតាមការពិតជាក់ស្ដែង និងពិតជាស្អាងចិត្តមនុស្ស មុនពេលអនុម័ត និងយកទៅផលិតជាវីដេអូ។ នៅពេលដែលការងារឈានដល់កម្រិតនេះ អ្នកនឹងបានឃើញលទ្ធផលរួចទៅហើយ។ នេះបញ្ជាក់ថា ជាបឋម បុគ្គលិក និងអ្នកមើលការខុសត្រូវដែលអ្នកបានរៀបចំសម្រាប់ការងារនេះ គឺសមរម្យគួរសម។ បន្ទាប់មក ប្រសិនបើពួកគេអាចបំពេញការងារនេះដោយខ្លួនឯងបាន នោះវាជាការសមរម្យដែលអ្នកដកខ្លួនចេញ។ តើអ្នកដឹកនាំ និងអ្នកធ្វើការដែលធ្វើការតាមរបៀបនេះ ក៏ទទួលបានការស្អាងចិត្តដែរឬទេ? តើនេះមិនមានប្រយោជន៍ជាងការគ្រាន់តែនិយាយឥតន័យអំពីទ្រឹស្ដីនានាពេញមួយថ្ងៃ និងខ្ជះខ្ជាយពេលវេលាទេឬ? (មែនហើយ។) ការងារប្រភេទនេះមានប្រយោជន៍ដ៏ធំធេង។ ម្យ៉ាង អ្នករៀនដោះស្រាយបញ្ហាជាក់ស្ដែង។ ម្យ៉ាងទៀត អ្នកបំពេញទំនួលខុសត្រូវរបស់អ្នកដឹកនាំ និងអ្នកធ្វើការ។ បន្ថែមពីនេះ ការយល់ដឹងរបស់អ្នកអំពីសេចក្ដីពិត មិនមែនឈប់ត្រឹមកម្រិតនៃពាក្យពេចន៍ និងគោលលទ្ធិនោះទេ ផ្ទុយទៅវិញ អ្នកអនុវត្តសេចក្ដីពិតកាន់តែច្រើននៅក្នុងជីវិតពិត។ តាមរបៀបនេះ មនុស្សទទួលបានបទពិសោធន៍ជាក់ស្ដែង ហើយការយល់ដឹងរបស់ពួកគេអំពីសេចក្ដីពិត កាន់តែមានរូបរាងច្បាស់លាស់ និងជាក់ស្ដែងជាងមុន។

បន្ទាប់ពីគម្រោងការងារសាកល្បងរបស់ពួកជំនុំមួយត្រូវបានណែនាំដល់កម្រិតនេះ ហើយលទ្ធផលដំបូងត្រូវបានសម្រេចហើយ តើអ្នកដឹកនាំ និងអ្នកធ្វើការគួរធ្វើការងារអ្វីបន្តទៀត? តើការងាររបស់អ្នកចប់ហើយឬ នៅពេលដែលគម្រោងសាកល្បងមួយត្រូវបានបញ្ចប់? តើមានការងារច្រើនទៀតដែលអ្នកត្រូវធ្វើដែរឬទេ? នៅមានការងារជាច្រើនទៀត! បន្ទាប់ពីការងាររបស់ពួកជំនុំនេះត្រូវបានណែនាំរួចហើយ ត្រូវមើលថាតើការងាររបស់ពួកជំនុំណាផ្សេងទៀតដែលត្រូវការការណែនាំផ្ដោតសំខាន់ រួចហើយទៅកាន់ពួកជំនុំនោះ ហើយបន្តផ្ដល់ការណែនាំ។ ដោយសារអ្នកមានបទពិសោធន៍ការងារខ្លះ និងបានយល់ពីគោលការណ៍សេចក្ដីពិតខ្លះៗហើយ នោះវានឹងកាន់តែងាយស្រួលច្រើនក្នុងការផ្ដល់ណែនាំម្ដងទៀត។ ជាការពិតណាស់ យោងតាមជំហានការងារដែលបានពិភាក្សាពីមុន ដំបូង អ្នកគួរតែពិនិត្យមើលជាមុនសិនថាតើបុគ្គលិកដែលបានជ្រើសរើសនោះស្របតាមស្តង់ដារដែរឬអត់ ថាតើពួកគេសមស្របសម្រាប់ការងារនេះដែរឬទេ ហើយថាតើគុណសម្បត្តិ ភាពជាមនុស្ស កម្រិតការអប់រំ កម្រិតនៃការដេញតាមសេចក្ដីពិត ឥរិយាបថចំពោះភារកិច្ចរបស់ពួកគេ និងការយល់ដឹងអំពីសេចក្ដីពិត ក្នុងចំណោមទិដ្ឋភាពផ្សេងៗទៀត គឺល្អសមប្រកបដែរឬទេ ហើយថាតើពួកគេជាបុគ្គលដែលមានជំនាញ និងសមត្ថភាពលេចធ្លោគួរសមដែរឬទេ។ តាមរយៈអំឡុងពេលនៃការមើលការខុសត្រូវ និងការត្រួតពិនិត្យការងារ អ្នកនឹងមានឱកាសរកឃើញថា អ្នកដឹកនាំ និងអ្នកធ្វើការ ឬអ្នកមើលការខុសត្រូវមួយចំនួន គឺមិនស្របតាមស្តង់ដារនោះទេ។ ឧទាហរណ៍ មនុស្សមួយចំនួនមានគុណសម្បត្តិខ្សោយ ហើយមិនអាចធ្វើការងារបានឡើយ។ អ្នកផ្សេងទៀតមានការយល់ដឹងខុសឆ្គង មានទស្សនៈមិនត្រឹមត្រូវ ខ្វះការគិតធម្មតា និងគ្មានការយល់ដឹងខាងវិញ្ញាណ។ ពួកគេអាចត្រឹមតែកែសម្រួលអត្ថបទដោយផ្អែកលើចំណេះដឹងសិក្សារបស់ខ្លួនប៉ុណ្ណោះ ប៉ុន្តែមិនដឹងអ្វីសោះ នៅពេលនិយាយដល់ភាពត្រឹមត្រូវនៃពាក្យពេចន៍ខាងវិញ្ញាណជាក់លាក់ និងភាពត្រឹមត្រូវនៃការដកស្រង់ព្រះបន្ទូលរបស់ព្រះជាម្ចាស់។ ពួកគេមិនអាចមើលធ្លុះរឿងទាំងនេះបានទាល់តែសោះ ដែលនេះបង្ហាញថាវាពិតជាមិនសមរម្យទេដែលបានជ្រើសរើសពួកគេ ហើយថាពួកគេគួរតែត្រូវបានផ្លាស់ប្ដូរចេញភ្លាមៗ។ ក្នុងពេលទន្ទឹមគ្នានោះ ត្រូវជ្រើសរើសបុគ្គលផ្សេងទៀតឱ្យធ្វើជាអ្នកមើលការខុសត្រូវ ហើយទោះបីជាពួកគេអាចធ្វើការងារខ្លះបានក៏ដោយ ក៏ពួកគេអាចសម្រេចបានលទ្ធផលល្អប្រសើរជាងដែរ នៅពេលដែលពួកគេសរសេរអត្ថបទដោយខ្លួនឯង។ នៅពេលស្នើសុំពួកគេឱ្យបម្រើជាអ្នកមើលការខុសត្រូវ ពួកគេគ្មានពេលសរសេរទេ នៅពេលដែលពួកគេរវល់នឹងការងាររបស់ខ្លួន ហើយពួកគេធ្វើការងារជាអ្នកមើលការខុសត្រូវមិនបានល្អឡើយ។ ពួកគេមិនប៉ិនប្រសប់ក្នុងការផ្ដល់ការណែនាំ ការត្រួតពិនិត្យការងារ ឬការដោះស្រាយបញ្ហានោះទេ ប៉ុន្តែពូកែជាងក្នុងការបំពេញកិច្ចការជាក់លាក់តែមួយមុខ។ ដូច្នេះ ការជ្រើសរើសបុគ្គលបែបនេះឱ្យធ្វើជាអ្នកមើលការខុសត្រូវ គឺមិនសមរម្យទេ ហើយគួរតែជ្រើសរើសបេក្ខជនផ្សេងទៀត។ ហេតុដូច្នេះហើយ នៅពេលដែលអ្នកដឹកនាំ និងអ្នកធ្វើការកំពុងត្រួតពិនិត្យ និងតាមដានកិច្ចការជាក់លាក់ណាមួយ វាមិនទាន់គ្រប់គ្រាន់ទេក្នុងការគ្រាន់តែសួរសំណួរ និងសាកសួរដើម្បីដឹងថាតើអ្នកមើលការខុសត្រូវយល់ពីគោលការណ៍ឬយ៉ាងណានោះ។ អ្នកក៏ត្រូវសង្កេតមើលផងដែរថា តើភាពជាមនុស្សរបស់បុគ្គលនោះយ៉ាងដូចម្ដេច ហើយថាតើគុណសម្បត្តិ សមត្ថភាពយល់ដឹង និងកម្ពស់របស់ពួកគេ សមរម្យសម្រាប់ការបំពេញភារកិច្ចនេះដែរឬទេ។ ប្រសិនបើការត្រួតពិនិត្យបង្ហាញថា បុគ្គលិកនោះមិនស្របតាមស្តង់ដារ ត្រូវធ្វើការផ្លាស់ប្ដូរឱ្យបានទាន់ពេលវេលា។ នេះហើយគឺជាខ្លឹមសារនៃការត្រួតពិនិត្យការងារ។

ដើម្បីអនុវត្តការងារសរសេរអត្ថបទទីបន្ទាល់ អ្នកដឹកនាំ និងអ្នកធ្វើការ ត្រូវតែរៀនពិនិត្យមើលអត្ថបទ និងផ្ដល់ការណែនាំ ហើយធ្វើការត្រួតពិនិត្យជាមុនសម្រាប់ការងារសរសេរអត្ថបទ បន្ថែមពីលើការត្រួតពិនិត្យថាតើអ្នកមើលការខុសត្រូវនៃការងារនេះសមរម្យដែរឬទេ។ អត្ថបទដែលត្រូវបានសរសេរដោយជាក់លាក់ និងជាក់ស្ដែង អាចត្រូវបានប្រើជាគំរូ។ អត្ថបទដែលត្រូវបានសរសេរក្នុងរបៀបឥតន័យ និងមិនជាក់ស្ដែង គ្មានតម្លៃ និងមិនស្អាងចិត្តមនុស្ស គួរតែត្រូវបានជម្រុះចោលដោយផ្ទាល់។ តាមរបៀបនេះ បងប្អូនប្រុសស្រីនឹងដឹងថា អត្ថបទប្រភេទណាដែលមានតម្លៃ និងប្រភេទណាដែលគ្មានតម្លៃ ហើយនៅពេលអនាគត ពួកគេនឹងមិនសរសេរអត្ថបទដែលគ្មានតម្លៃទៀតទេ ដូច្នេះហើយជៀសវាងការខ្ជះខ្ជាយថាមពល និងពេលវេលា។ តាមរបៀបនេះ ការងាររបស់អ្នកនឹងមានតម្លៃ។ នៅពេលអ្នកទៅត្រួតពិនិត្យការងារ អ្នកត្រូវពិនិត្យមើលអត្ថបទទីបន្ទាល់អំពីបទពិសោធន៍គ្រប់ប្រភេទដែលពួកគេបានសរសេរ ដើម្បីមើលថាតើមានការលាយឡំ ឬភាពមិនពិតអ្វីខ្លះដែរឬទេ ហើយថាតើអត្ថបទទាំងនោះស្អាងចិត្តមនុស្សដែរឬទេ។ អ្នកត្រូវតែត្រួតពិនិត្យចំណុចទាំងនេះជាមុនសិន។ នៅពេលអ្នកកំពុងត្រួតពិនិត្យ តើអ្នកមិនកំពុងរៀនសូត្រដែរទេឬអី? (មែនហើយ។) នៅពេលអ្នករៀនសូត្រ អ្នកនឹងធ្វើការងារនេះកាន់តែប្រសើរឡើងៗ។ ឧបមាថា អ្នកមិនបានត្រួតពិនិត្យ មិនបានយកចិត្តទុកដាក់ និងគ្មានការទទួលខុសត្រូវ ហើយគ្រាន់តែធ្វើបង្គ្រប់កិច្ច ដោយគ្រាន់តែមានគោលបំណងធ្វើការងារឱ្យរួចរាល់ ហើយបន្ទាប់មករាយការណ៍ទៅអ្នកខាងលើរបស់អ្នកថាវាចប់ហើយ ដោយគិតថា «យ៉ាងណាមិញ ពួកជំនុំរបស់យើងមានមនុស្សជាច្រើនដែលអាចសរសេរអត្ថបទទីបន្ទាល់បាន។ បន្ទាប់ពីពួកគេសរសេរចប់ ខ្ញុំនឹងដាក់ស្នើអត្ថបទទាំងអស់។ តើអ្នកណាទៅខ្វល់ថាវាស្របតាមស្តង់ដារឬអត់? ឱ្យតែអ្នកដឹកនាំថ្នាក់លើដឹងថា ខ្ញុំបានធ្វើការងារជាច្រើន បានអនុវត្តការរៀបចំចាត់ចែងការងារ និងនៅរវល់ជាប់ នោះគឺគ្រប់គ្រាន់ហើយ!» តើនេះជាឥរិយាបថប្រកបដោយការទទួលខុសត្រូវដែរឬទេ? (អត់ទេ។) នេះគឺជាការគ្មានការទទួលខុសត្រូវ។ ប្រសិនបើអ្នកមានការទទួលខុសត្រូវ អ្នកត្រូវតែត្រួតពិនិត្យរឿងរ៉ាវនៅខាងអ្នកជាមុនសិន។ អត្ថបទណាក៏ដោយដែលបានដាក់ស្នើតាមរយៈអ្នក ត្រូវតែស្របតាមស្តង់ដារ។ អ្នកណាដែលអានវា គួរតែនិយាយថាវាស្អាងចិត្ត ហើយសុខចិត្តអានវា។ មានតែការធ្វើបែបនេះទេ ទើបជាការបំពេញទំនួលខុសត្រូវរបស់អ្នកដឹកនាំ និងអ្នកធ្វើការ។ ការត្រួតពិនិត្យការងារមិនមែនជាការធ្វើបង្គ្រប់កិច្ច ស្រែកពាក្យស្លោក ផ្សព្វផ្សាយគោលលទ្ធិ ឬបង្រៀនមនុស្សតាមតែអំពើចិត្តនោះទេ។ វាគឺអំពីការត្រួតពិនិត្យប្រសិទ្ធភាព និងលទ្ធផលការងារ ការត្រួតពិនិត្យថាតើការងារដែលអ្នកបានធ្វើគឺស្របតាមស្តង់ដារដែរឬទេ ថាតើវាសម្រេចបានលទ្ធផលនៃការអនុវត្តការរៀបចំចាត់ចែងការងារដែរឬទេ ថាតើវាស្របតាមសេចក្ដីតម្រូវរបស់ព្រះជាម្ចាស់ដែរឬទេ ថាតើមានផ្នែកណាខ្លះដែលស្របតាមស្តង់ដារ និងផ្នែកណាខ្លះដែលមិនទាន់ស្រប ពោលគឺទាំងនេះហើយគឺជាកិច្ចការដែលត្រូវត្រួតពិនិត្យ។ នេះពាក់ព័ន្ធនឹងការធ្វើការងារជាក់លាក់ ហើយទាក់ទងនឹងគុណសម្បត្តិរបស់មនុស្ស ថាតើពួកគេមានការយល់ដឹងខាងវិញ្ញាណដែរឬទេ ថាតើពួកគេយល់ពីសេចក្ដីពិតបានកម្រិតណា ថាតើពួកគេមានតថភាពនៃសេចក្ដីពិត និងមានសមត្ថភាពមើលឃើញរឿងរ៉ាវផ្សេងៗបានប៉ុនណា។ ប្រសិនបើអ្នកចេះត្រួតពិនិត្យការងារ ហើយខណៈពេលកំពុងត្រួតពិនិត្យការងារ អ្នកអាចរកឃើញបញ្ហា យល់ពីដើមចមនៃបញ្ហា ចាប់យកសារជាតិនៃបញ្ហា និងដោះស្រាយបញ្ហាបាន ហើយមុននឹងដាក់ស្នើអត្ថបទទីបន្ទាល់ អ្នកបានត្រួតពិនិត្យវាជាមុនស្របតាមគោលការណ៍ ដោយធានាថាអត្ថបទដែលអ្នកដាក់ស្នើទាំងអស់គឺស្របតាមស្តង់ដារ និងស្អាងចិត្តអ្នកដែលអាន នោះអ្នកស្របតាមស្តង់ដារក្នុងនាមជាអ្នកដឹកនាំ ឬអ្នកធ្វើការ ហើយអ្នកបានធ្វើការងាររបស់អ្នកបានត្រឹមត្រូវហើយ។

មនុស្សភាគច្រើនអាចធ្វើការងារផ្ដល់ការណែនាំ ការមើលការខុសត្រូវ និងការជំរុញបាន។ ទោះជាយ៉ាងណាក៏ដោយ នៅពេលដែលត្រូវការការត្រួតពិនិត្យ និងការត្រួតពិនិត្យជាមុន នោះវានឹងសាកល្បងគុណសម្បត្តិរបស់អ្នកដឹកនាំ និងអ្នកធ្វើការ ហើយថាតើពួកគេមានតថភាពនៃសេចក្ដីពិតដែរឬអត់។ មនុស្សមួយចំនួនអាចផ្ដល់ការណែនាំ មើលការខុសត្រូវការងារ និងលួសកាត់ ឬបណ្ដេញចេញ និងដោះស្រាយជាមួយបុគ្គលិកដែលមិនសមរម្យបាន ប៉ុន្តែពួកគេមិនដឹងពីរបៀបវាយតម្លៃប្រសិទ្ធភាព និងលទ្ធផលនៃការងារដែលពួកគេបានរៀបចំនោះទេ ថាតើវាស្របតាមការរៀបចំចាត់ចែងការងារដែរឬទេ ហើយថាតើត្រូវដោះស្រាយវាដោយរបៀបណា នៅពេលដែលវាមិនស្របតាម។ អ្នកដឹកនាំ និងអ្នកធ្វើការភាគច្រើន យ៉ាងច្រើនបំផុត អាចផ្ដល់ការណែនាំ ការមើលការខុសត្រូវ និងការជំរុញបាន ប៉ុន្តែនៅពេលនិយាយដល់ការត្រួតពិនិត្យការងារ ពួកគេមិនដឹងថាត្រូវធ្វើអ្វីនោះទេ គ្មានគោលការណ៍ ហើយមិនដឹងធ្វើអ្វីបន្តទៀត។ ពួកគេគិតថា «ការរៀបចំចាត់ចែងការងារត្រូវបានអនុវត្តហើយ ដូច្នេះតើមានអ្វីដែលត្រូវត្រួតពិនិត្យទៀត? មនុស្សគ្រប់គ្នាកំពុងធ្វើការ គ្មាននរណាម្នាក់នៅទំនេរទេ មនុស្សដែលបង្កការបង្អាក់ និងការរំខានត្រូវបានចាត់ចែងរួចហើយ ហើយអ្នកដែលត្រូវការបណ្ដេញចេញ ឬបោសសម្អាតចេញ ក៏ត្រូវបានចាត់ចែងទៅតាមនោះដែរ។ តើមានអ្វីផ្សេងទៀតដែលត្រូវត្រួតពិនិត្យ?» ពួកគេគ្រាន់តែមិនបានដឹងអ្វីសោះ។ ការត្រួតពិនិត្យការងារតម្រូវឱ្យមានការត្រួតពិនិត្យជាមុន។ តើការត្រួតពិនិត្យជាមុនមានន័យដូចម្ដេច? វាមានន័យថាអ្នកត្រូវតែទាញសេចក្ដីសន្និដ្ឋានមួយ។ ឧទាហរណ៍ អ្នកមើលការខុសត្រូវនៃការងារសរសេរអត្ថបទទីបន្ទាល់អំពីបទពិសោធន៍ នាំយកអត្ថបទមួយមកឱ្យអ្នក ដោយនិយាយថារចនាបថនៃការសរសេរគឺល្អគួរសម ភាសាគឺរលូន ហើយទាំងរចនាបថភាសា និងប្រធានបទរបស់អត្ថបទគឺល្អ។ ទោះជាយ៉ាងណាក៏ដោយ ពួកគេមានអារម្មណ៍ថាវាហាក់ដូចជាខ្វះខ្លឹមសារជាក់ស្ដែង ហើយមិនអាចស្អាងចិត្តមនុស្សបានទេ ថាវាត្រូវការបំពេញបន្ថែម និងកែលម្អ ប៉ុន្តែពួកគេមិនអាចមើលធ្លុះបញ្ហានេះដោយខ្លួនឯងបានទេ ដូច្នេះពួកគេស្នើសុំឱ្យអ្នកមើល។ តើការដែលពួកគេស្នើសុំឱ្យអ្នកមើល មានន័យដូចម្ដេច? វាមានន័យថាពួកគេត្រូវការឱ្យអ្នកត្រួតពិនិត្យវាជាមុន។ របៀបដែលអ្នកត្រួតពិនិត្យវាជាមុន ហើយថាតើអ្នកត្រួតពិនិត្យវាបានល្អឬអត់ នោះវាសាកល្បងកម្ពស់ពិតប្រាកដរបស់អ្នក។ តើកម្ពស់ពិតប្រាកដមានន័យដូចម្ដេច? វាមានន័យថាតើអ្នកយល់ពីគោលការណ៍សេចក្ដីពិតដែរឬអត់។ ប្រសិនបើអ្នកមើលការខុសត្រូវមិនយល់ពីគោលការណ៍នៃការសរសេរអត្ថបទទីបន្ទាល់ មិនអាចវាយតម្លៃថាតើអត្ថបទមួយគឺជាក់ស្ដែង និងពិតប្រាកដឬអត់ ហើយមិនដឹងពីរបៀបធ្វើការវិនិច្ឆ័យ ហើយអ្នកក៏ដូចគ្នាដែរ មិនអាចធ្វើការវិនិច្ឆ័យ ឬសម្រេចចិត្តបានទេ នេះបញ្ជាក់រឿងមួយគឺ គុណសម្បត្តិរបស់អ្នកគឺប្រហាក់ប្រហែលនឹងពួកគេដែរ ហើយអ្នកមិនអាចត្រួតពិនិត្យអត្ថបទជាមុនបានទេ។ តើរឿងនេះមិនពិតទេឬ? សេចក្ដីពិតដែលអ្នកយល់គឺប្រហាក់ប្រហែលនឹងពួកគេដែរ ហើយអ្នកមិនអាចមើលធ្លុះបញ្ហាដែលពួកគេមិនអាចមើលធ្លុះបានទេ ពោលគឺការណ៍នេះបង្ហាញពីបញ្ហាមួយហើយ។ ប្រសិនបើអ្នកអាចមើលធ្លុះបញ្ហាដែលពួកគេមិនអាចមើលធ្លុះបាន ហើយអ្នកអាចរកឃើញបញ្ហាតាមរយៈការត្រួតពិនិត្យដែលពួកគេមិនអាចរកឃើញបាន នេះបញ្ជាក់ថាអ្នកអាចត្រួតពិនិត្យអត្ថបទជាមុនបាន។ ឧទាហរណ៍ ពួកគេចាត់ទុកអត្ថបទភាគច្រើនថាស្របតាមស្តង់ដារ និងគ្មានបញ្ហាសំខាន់ៗឡើយ ប៉ុន្តែតាមរយៈការត្រួតពិនិត្យ និងការត្រួតពិនិត្យជាមុនរបស់អ្នក អ្នករកឃើញផ្នែកតូចមួយដែលមិនស្របតាមស្តង់ដារ។ អ្នកពន្យល់ពីបញ្ហានៅក្នុងអត្ថបទទាំងនេះតាមរយៈការវិភាគវែកញែក និងការប្រកបគ្នា ហើយមនុស្សគ្រប់គ្នាឯកភាពថាចំណុចរបស់អ្នកគឺសមហេតុផល ស្របតាមគោលការណ៍ ហើយមិនមែនជាការចាប់កំហុសនោះទេ ប៉ុន្តែពិតជាមានបញ្ហាពិតប្រាកដមែន ហើយថាបញ្ហាទាំងនេះគួរតែត្រូវបានកែតម្រូវ។ អត្ថបទខ្លះគឺឥតន័យ និងខ្វះការយល់ដឹងពីបទពិសោធន៍ជាក់ស្ដែង។ អត្ថបទខ្លះមានការយល់ដឹងពីបទពិសោធន៍ជាក់ស្ដែង ប៉ុន្តែមិនត្រូវបានបង្ហាញឱ្យបានច្បាស់លាស់គ្រប់គ្រាន់។ អត្ថបទខ្លះដកស្រង់ព្រះបន្ទូលរបស់ព្រះជាម្ចាស់មិនបានត្រឹមត្រូវ ដោយមិនបានជ្រើសរើសអត្ថបទព្រះបន្ទូលរបស់ព្រះជាម្ចាស់ដែលសមរម្យជាងនេះ ដែលបណ្ដាលឱ្យមានលទ្ធផលកាន់តែអាក្រក់។ អត្ថបទខ្លះមានទស្សនៈខុសឆ្គង ដោយមានការយល់ដឹងខុសឆ្គង និងខ្វះការប្រកបគ្នាលើការយល់ដឹងអំពីសេចក្ដីពិត ដែលធ្វើឱ្យអ្នកអានមិនទទួលបានការស្អាងចិត្ត ហើយងាយនឹងធ្វើឱ្យពួកគេមានភាពអវិជ្ជមាន និងការយល់ខុស ។ល។ អ្នកអាចរកឃើញ និងមើលធ្លុះបញ្ហាទាំងអស់នេះបាន។ តាមរយៈការប្រកបគ្នារបស់អ្នក អ្នកជួយពួកគេឱ្យយល់ពីគោលការណ៍ ដែលធ្វើឱ្យអ្នកដែលមានបទពិសោធន៍អាចសរសេរទីបន្ទាល់អំពីបទពិសោធន៍ពិតប្រាកដបាន។ អ្នកជ្រើសរើសអត្ថបទទាំងឡាយណាដែលស្អាងចិត្ត និងមានតម្លៃសម្រាប់មនុស្ស ទុកជាទីបន្ទាល់អំពីបទពិសោធន៍ដែលស្របតាមស្តង់ដារ ដូច្នេះនៅពេលដែលរាស្ដ្ររើសតាំងរបស់ព្រះជាម្ចាស់អានអត្ថបទទាំងនោះ ពួកគេនឹងទទួលបានការស្អាងចិត្ត។ ក្នុងពេលជាមួយគ្នានេះ អត្ថបទទាំងឡាយណាដែលខ្វះការយល់ដឹងពីបទពិសោធន៍ពិតប្រាកដ ឬមានការយល់ដឹងខុសឆ្គង ត្រូវបានជម្រុះចោល។ ប្រសិនបើអ្នកធ្វើបែបនេះ តើអ្នកមិនមែនកំពុងត្រួតពិនិត្យជាមុនទេឬ? ប្រសិនបើអ្នកមានសមត្ថភាពដឹងរឿងរ៉ាវ និងធ្វើការងារបែបនេះ តើគុណសម្បត្តិរបស់អ្នកមិនគ្រប់គ្រាន់ទេឬ? តើអ្នកមិនមែនកំពុងបំពេញទំនួលខុសត្រូវជាអ្នកដឹកនាំ និងអ្នកធ្វើការទេឬ? (មែនហើយ។) ប្រសិនបើពួកគេគិតថា អត្ថបទភាគច្រើនអាចទទួលយកបាន ហើយយកមកឱ្យអ្នកត្រួតពិនិត្យជាមុន ហើយអ្នកក៏គិតថាអត្ថបទភាគច្រើនល្អដែរ ខណៈដែលតាមពិតអត្ថបទខ្លះមានបញ្ហា ហើយត្រូវការការជ្រើសរើសបន្ថែម ការកែសម្រួល និងការកែតម្រូវបញ្ហា ប៉ុន្តែអ្នកមិនអាចមើលធ្លុះបញ្ហាទាំងនោះបានទេ នៅពេលអ្នកដាក់ស្នើវាទៅខាងលើ ហើយខាងលើរកឃើញអត្ថបទមួយចំនួនមិនស្របតាមស្តង់ដារ ហើយជម្រុះវាចោល តើនេះមិនមានន័យថា អ្នកមិនបានត្រួតពិនិត្យជាមុនបានត្រឹមត្រូវទេឬ? ម្យ៉ាង ការត្រួតពិនិត្យការងារ គឺសាកល្បងគុណសម្បត្តិរបស់អ្នកដឹកនាំ និងអ្នកធ្វើការ ហើយម្យ៉ាងទៀត គឺសាកល្បងកម្រិតនៃការយល់ដឹងរបស់ពួកគេអំពីសេចក្ដីពិត។ មនុស្សមួយចំនួនមិនអាចត្រួតពិនិត្យជាមុនបានទេ ដោយសារតែគុណសម្បត្តិរបស់ពួកគេនៅខ្សោយ ដែលជាហេតុរារាំងពួកគេមិនឱ្យធ្វើដូច្នេះបាន ពួកគេមិនយល់ពីសេចក្ដីពិតនៅក្នុងផ្នែកនេះ ហើយពួកគេមិនអាចមើលធ្លុះបញ្ហាបានទេ។ ការត្រួតពិនិត្យរបស់ពួកគេគឺគ្រាន់តែជាការធ្វើបង្គ្រប់កិច្ច ដោយមិនដឹងថាត្រូវត្រួតពិនិត្យពីអ្វីនោះទេ។ មនុស្សមួយចំនួនមានគុណសម្បត្តិគ្រប់គ្រាន់ ប៉ុន្តែដោយសារតែការយល់ដឹងរបស់ពួកគេអំពីសេចក្ដីពិតនៅរាក់កំផែល ពួកគេអាចរកឃើញបញ្ហាបាន ប៉ុន្តែមិនដឹងពីរបៀបដោះស្រាយបញ្ហាទាំងនោះឡើយ។ មនុស្សទាំងនេះនៅមានឱកាសសម្រាប់ការកែលម្អ។ ទោះជាយ៉ាងណាក៏ដោយ ប្រសិនបើមនុស្សមិនអាចរកឃើញសូម្បីតែបញ្ហាបានផង នោះពួកគេនឹងគ្មានផ្លូវសម្រាប់ការរីកចម្រើនបានឡើយ។

ការអនុវត្តការងារសរសេរអត្ថបទទីបន្ទាល់អំពីបទពិសោធន៍ រួមបញ្ចូលនូវជំហានដ៏សំខាន់មួយនៃការត្រួតពិនិត្យ ដែលអាស្រ័យទៅលើថាតើអ្នកដឹកនាំ និងអ្នកធ្វើការមានតថភាពនៃសេចក្ដីពិតដែរឬអត់។ បន្ថែមពីលើការត្រួតពិនិត្យអ្នកដឹកនាំ និងអ្នកធ្វើការដែលមានគុណសម្បត្តិខ្សោយគួរសម និងអ្នកដែលខ្សោយគួរសម អ្នកក៏គួរតែសាកសួរ និងយល់ដឹងអំពីអ្នកទាំងឡាយណាដែលមានគុណសម្បត្តិមធ្យមផងដែរ។ ប្រសិនបើបរិយាកាសមិនសមរម្យ អ្នកអាចបញ្ជូននរណាម្នាក់ទៅសាកសួរ និងយល់ដឹងពីស្ថានភាព ហើយធ្វើកំណត់ត្រាលម្អិត។ ប្រសិនបើបរិយាកាសអំណោយផល គឺល្អបំផុតដែលត្រូវទៅដោយផ្ទាល់ ហើយប្រាស្រ័យទាក់ទងជាមួយអ្នកមើលការខុសត្រូវនៃការងារនេះ។ សួរសំណួរ សាកសួរ និងយល់ដឹងពីស្ថានភាពជាក់លាក់នៃការងារនេះ ហើយមើលថាតើការងារកំពុងត្រូវបានអនុវត្តបានល្អកម្រិតណា។ សរុបមក នៅពេលដែលការរៀបចំចាត់ចែងការងារសម្រាប់សរសេរអត្ថបទទីបន្ទាល់អំពីបទពិសោធន៍ត្រូវបានផ្សព្វផ្សាយហើយ វាមិនមែនជារឿងដែលអាចត្រូវបានបញ្ចប់ក្នុងរយៈពេលមួយ ឬពីរខែនោះទេ។ នេះមិនមែនជាកិច្ចការបណ្ដោះអាសន្នទេ ប៉ុន្តែជាការងាររយៈពេលវែង។ អ្នកដឹកនាំ និងអ្នកធ្វើការមិនគួរគ្រាន់តែផ្ដល់ការណែនាំ ការមើលការខុសត្រូវ ការជំរុញ និងការត្រួតពិនិត្យក្នុងរយៈពេលមួយ ឬពីរខែដំបូង បន្ទាប់ពីការរៀបចំចាត់ចែងការងារត្រូវបានផ្សព្វផ្សាយ ហើយចាត់ទុកថាវាចប់នោះទេ។ ផ្ទុយទៅវិញ ពួកគេត្រូវតែតាមដានការងារនេះជាបន្តបន្ទាប់ក្នុងរយៈពេលវែង។ សម្រាប់អ្នកដឹកនាំពួកជំនុំដែលខ្សោយជាង ពួកគេត្រូវទៅ ហើយផ្ដល់ការណែនាំផ្ទាល់ខ្លួន។ សម្រាប់អ្នកដឹកនាំពួកជំនុំដែលអាចអនុវត្តការរៀបចំចាត់ចែងការងារដោយឯករាជ្យបាន ពួកគេក៏គួរតែអនុវត្តការត្រួតពិនិត្យជាប្រចាំ ដើម្បីយល់ដឹងពីវឌ្ឍនភាពនៃការងារ និងដោះស្រាយបញ្ហាណាមួយដែលកើតឡើងផងដែរ។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ ហេតុដូច្នេះហើយ រឿងមួយដែលច្បាស់លាស់អំពីអ្នកដឹកនាំ និងអ្នកធ្វើការដែលកំពុងធ្វើការងារគឺ ពួកគេមិនដែលមានពេលវេលាទំនេរឡើយ។ អ្នកដឹកនាំ និងអ្នកធ្វើការមួយចំនួនតែងតែគិតថា «ការរៀបចំចាត់ចែងការងារត្រូវបានផ្សព្វផ្សាយហើយ ហើយខ្ញុំបានប្រកបគ្នាអំពីរបៀបអនុវត្តវាហើយ។ ខ្ញុំបានបញ្ចប់ការងាររបស់ខ្ញុំហើយ គ្មានអ្វីផ្សេងទៀតដែលត្រូវធ្វើទេ។ ដូច្នេះ ខ្ញុំនឹងធ្វើកិច្ចការសមរម្យមួយចំនួន ដូចជាជួយធ្វើម្ហូប និងទទួលភ្ញៀវ ឬទិញសម្ភារៈប្រើប្រាស់ប្រចាំថ្ងៃមួយចំនួនដែលបងប្អូនប្រុសស្រីខ្វះខាត»។ ពួកគេក្លាយជាទំនេរ បន្ទាប់ពីបានផ្សព្វផ្សាយការរៀបចំចាត់ចែងការងារ ហើយមានអារម្មណ៍ថាពួកគេបានបញ្ចប់ការងាររបស់ពួកគេហើយ និងគ្មានអ្វីត្រូវធ្វើទៀតទេ។ នេះបង្ហាញថា ពួកគេមិនចេះធ្វើការងារ ឬទទួលបន្ទុកកិច្ចការជាក់លាក់នោះទេ។ តាមពិត នៅពេលដែលការរៀបចំចាត់ចែងការងារផ្សេងៗនៃដំណាក់របស់ព្រះជាម្ចាស់ត្រូវបានផ្សព្វផ្សាយហើយ ដរាបណាខាងលើមិនបានប្រកាសឱ្យបញ្ឈប់ទេ ការងារត្រូវតែបន្ត ហើយមិនអាចត្រូវបានផ្អាកនៅពាក់កណ្ដាលផ្លូវបានឡើយ។ ឧទាហរណ៍ ការងារសរសេរអត្ថបទទីបន្ទាល់អំពីបទពិសោធន៍ តើខាងលើបានប្រកាសឱ្យបញ្ឈប់ការងារនេះទេ? តើមានសេចក្ដីជូនដំណឹងណាមួយដែលនិយាយថាត្រូវបញ្ឈប់ការងារនេះទេ? (អត់ទេ។) ដូច្នេះ តើអ្នកដឹកនាំ និងអ្នកធ្វើការគួរអនុវត្តការងារនេះដោយរបៀបណា? កុំឱ្យមានការជំរុញចិត្តដោយសារតែភាពខ្នះខ្នែងរយៈពេលខ្លីតែប៉ុណ្ណោះ។ នៅពេលដែលការរៀបចំចាត់ចែងការងារត្រូវបានផ្សព្វផ្សាយដំបូង អ្នកមានចិត្តខ្នះខ្នែងខ្លាំង បុរេសកម្ម និងពោរពេញដោយចិត្តចង់ក្នុងការអនុវត្តការងារនេះ។ ទោះជាយ៉ាងណាក៏ដោយ បន្ទាប់ពីរយៈពេលមួយ ប្រសិនបើខាងលើមិនបានជំរុញ មិនបានចេញសេចក្ដីណែនាំថ្មី ឬមិនបានផ្ដល់ការណែនាំបន្ថែមសម្រាប់ការរៀបចំចាត់ចែងការងារនេះទេ អ្នកអាចនឹងគិតថា ដោយសារខាងលើមិនបានរៀបចំអ្វីថ្មី អ្នកអាចព្រងើយកន្តើយនឹងការងារនេះបាន។ នេះគឺមិនអាចទទួលយកបានទេ នេះគឺជាការធ្វេសប្រហែសនឹងការទទួលខុសត្រូវ។ មិនថាការងារនេះត្រូវបានអនុវត្តយូរប៉ុនណា ហើយមិនថាខាងលើបានសាកសួរ ជំរុញ ឬសង្កត់ធ្ងន់លើការងារនេះក្នុងអំឡុងពេលនោះឬអត់នោះទេ ដរាបណាការងារនេះត្រូវបានប្រគល់ឱ្យអ្នក អ្នកគួរតែទទួលបន្ទុក ហើយធ្វើវាជាបន្តបន្ទាប់ ដោយអនុវត្តវាឱ្យបានល្អ។ តើ «ជាបន្តបន្ទាប់» មានន័យដូចម្ដេច? វាមានន័យថា ដរាបណាខាងលើមិនបានប្រកាសឱ្យបញ្ឈប់ទេ អ្នកដឹកនាំ និងអ្នកធ្វើការត្រូវតែផ្ដល់ការណែនាំ ការមើលការខុសត្រូវ ការជំរុញ ការត្រួតពិនិត្យ និងការតាមដានការងារនេះដោយមិនមានការរំខាន និងជាបន្តបន្ទាប់។ លុះត្រាតែអ្នកចុះចេញពីតំណែង ឬត្រូវបានបណ្ដេញចេញ ដរាបណាអ្នកនៅកាន់តំណែងរបស់អ្នក ការងារនេះគឺជាអ្វីមួយដែលអ្នកត្រូវតែធ្វើឱ្យបានល្អក្នុងនាមជាអ្នកដឹកនាំ ឬអ្នកធ្វើការ។ វាក៏ជាកិច្ចការមួយដែលអ្នកត្រូវតែអនុវត្ត និងតាមដានជាបន្តបន្ទាប់ផងដែរ។ តើការនេះគួរត្រូវបានអនុវត្តដោយរបៀបណា? រាល់ពេលដែលអ្នកទៅសួរសុខទុក្ខពួកជំនុំមួយ អ្នកត្រូវតែសួរអ្នកដឹកនាំក្នុងតំបន់ និងអ្នកមើលការខុសត្រូវនៃការងារនេះថា «តើអត្ថបទទីបន្ទាល់បានដំណើរការយ៉ាងដូចម្ដេចហើយក្នុងអំឡុងពេលនេះ? តើមានអត្ថបទទីបន្ទាល់ល្អៗ ដែលគួរឱ្យរំជួលចិត្តដែរឬទេ? តើមានអត្ថបទដែលមានបទពិសោធន៍ពិសេសដែរឬទេ?» ប្រសិនបើពួកគេនិយាយថាមាន អ្នកគួរតែពិនិត្យមើលអត្ថបទទាំងនេះ។ ប្រសិនបើវាពិតជាមានបទពិសោធន៍ជាក់ស្ដែង ហើយពិតជាស្អាងចិត្តមនុស្សមែននោះ វាគួរតែត្រូវបានដាក់ស្នើយ៉ាងឆាប់រហ័ស។ រាល់ពេលដែលអ្នកទៅសួរសុខទុក្ខពួកជំនុំមួយ អ្នកត្រូវតែសួរអំពីបញ្ហានេះជាមុនសិន។ នេះគឺជាកិច្ចការជាក់លាក់មួយដែលអ្នកត្រូវតែអនុវត្ត ជាកាតព្វកិច្ចដែលអ្នកមិនអាចគេចវេះបានទេ ពោលគឺនេះជាទំនួលខុសត្រូវរបស់អ្នក។ មិនថាខាងលើជំរុញ ឬសាកសួរអំពីបញ្ហានេះឬអត់នោះទេ កិច្ចការនេះត្រូវបានបញ្ចូលនៅក្នុងអ្វីដែលអ្នកត្រូវធ្វើ។ ប្រសិនបើបងប្អូនប្រុសស្រីរវល់នឹងការបំពេញភារកិច្ចរបស់ពួកគេ ហើយគ្មានពេលសរសេរអត្ថបទទីបន្ទាល់ទេ អ្នកត្រូវតែជំរុញពួកគេ ដោយនិយាយថា «ការសរសេរអត្ថបទទីបន្ទាល់ល្អៗ ពិតជាមានប្រយោជន៍ខ្លាំងណាស់សម្រាប់ច្រកចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ ហើយវាក៏ជាភារកិច្ចដ៏សំខាន់មួយផងដែរ»។ ទោះជាយ៉ាងណាក៏ដោយ អ្នកដឹកនាំខ្លះនិយាយថា «បងប្អូនប្រុសស្រីមានអារម្មណ៍ថាពួកគេបានសរសេរបទពិសោធន៍ទាំងអស់របស់ខ្លួនរួចហើយ ហើយគ្មានអ្វីដែលត្រូវសរសេរទៀតទេ»។ តើឃ្លានេះត្រឹមត្រូវដែរឬទេ? តាមពិត បទពិសោធន៍លម្អិតជាច្រើនមិនត្រូវបានមនុស្សកត់សម្គាល់ទេ ហើយត្រូវបានមើលរំលង។ នៅពេលដែលពួកគេអានទីបន្ទាល់អំពីបទពិសោធន៍ដែលអ្នកដទៃបានសរសេរ ទើបពួកគេនឹកឃើញថាពួកគេក៏ធ្លាប់មានបទពិសោធន៍ស្រដៀងគ្នានេះដែរ។ ហេតុដូច្នេះហើយ ការសរសេរអត្ថបទទីបន្ទាល់អំពីបទពិសោធន៍ ទាមទារឱ្យមានការគិត និងការពិចារណាយ៉ាងយកចិត្តទុកដាក់។ មានការយល់ដឹងពីបទពិសោធន៍ជាច្រើនដែលគួរតែយកមកសរសេរ។ តើការគ្មានពេលសរសេរ គឺជាហេតុផលត្រឹមត្រូវដែរឬទេ? នេះគឺជាភារកិច្ចដែលមនុស្សគួរតែធ្វើ។ មិនថាពួកគេរវល់យ៉ាងណាទេ ពួកគេគួរតែឆ្លៀតពេលសរសេរ។ ប្រសិនបើពួកគេមិនចេះសរសេរអត្ថបទទីបន្ទាល់ ពួកគេគួរតែនិយាយរៀបរាប់ឱ្យអ្នកផ្សេងកែសម្រួល ដើម្បីបង្កើតបានជាអត្ថបទដ៏ល្អមួយ។ តាមរបៀបនេះ តាមរយៈការជំរុញ និងការណែនាំរបស់អ្នក អត្ថបទទីបន្ទាល់អំពីបទពិសោធន៍ដ៏ល្អមួយទៀតត្រូវបានសរសេរឡើង។ តើអ្នកដឹងទេថា អត្ថបទនេះអាចស្អាងចិត្តមនុស្សបានប៉ុន្មាននាក់ទៅ? តើមនុស្សប៉ុន្មាននាក់អាចទទួលបានជំនួយ និងផលប្រយោជន៍ពីវា? ប្រសិនបើអ្នកមិនបានមើលការខុសត្រូវ និងផ្ដល់ការណែនាំ ហើយអ្នកដឹកនាំពួកជំនុំក្នុងតំបន់ក៏គ្មានបន្ទុកដែរ ដោយគិតថាបងប្អូនប្រុសស្រីបានសរសេរទីបន្ទាល់អំពីបទពិសោធន៍ទាំងអស់របស់ពួកគេរួចហើយ និងគ្មានអត្ថបទត្រូវសរសេរបន្ថែមទៀតទេ នោះអត្ថបទទីបន្ទាល់អំពីបទពិសោធន៍ដ៏ល្អនេះនឹងមិនកើតមានឡើងឡើយ។ ពេលខ្លះ នៅពេលអ្នកទៅសួរសុខទុក្ខពួកជំនុំមួយ បងប្អូនប្រុសស្រីខ្លះជជែកលេងជាមួយអ្នក ហើយនិយាយថា «ខ្ញុំបានរងទុក្ខលំបាកគ្រប់បែបយ៉ាងក្នុងជីវិតរបស់ខ្ញុំ។ បន្ទាប់ពីជឿលើព្រះជាម្ចាស់ ខ្ញុំក៏ត្រូវបានគេបៀតបៀនជាច្រើនផងដែរ។ ព្រះជាម្ចាស់បានដឹកនាំខ្ញុំនៅគ្រប់ជំហាន។ ខ្ញុំបានឃើញកិច្ចការដ៏អស្ចារ្យរបស់ព្រះជាម្ចាស់ ហើយបានដឹងថា អ្វីទាំងអស់ត្រូវបានកំណត់ទុកដោយព្រះជាម្ចាស់ ហើយថាព្រះជាម្ចាស់ពិតជាមានអធិបតេយ្យភាពលើអ្វីៗទាំងអស់ ពោលគឺនេះជាការពិតទាំងស្រុង!» បន្ទាប់ពីពួកគេប្រាប់អ្នកពីបទពិសោធន៍របស់ពួកគេរួច អ្នកក៏សួរថាតើពួកគេបានសរសេរវាទុកជាអត្ថបទហើយឬនៅ ហើយពួកគេនិយាយថា «នៅទេ ខ្ញុំមានកម្រិតការអប់រំទាប ហើយមិនចេះសរសេរទេ។ ម្យ៉ាងទៀត អ្នកផ្សេងទៀតនិយាយថាបទពិសោធន៍នេះគ្មានតម្លៃឡើយ»។ អ្នកប្រាប់ពួកគេថា «តើបទពិសោធន៍ដ៏អស្ចារ្យបែបនេះអាចគ្មានតម្លៃបានដោយរបៀបណា? បន្ទាប់ពីបទពិសោធន៍របស់អ្នកមួយជំហានៗ អ្នកមានអារម្មណ៍យ៉ាងជ្រាលជ្រៅនូវអធិបតេយ្យភាពរបស់ព្រះជាម្ចាស់ ការដឹកនាំរបស់ព្រះជាម្ចាស់ និងការកំណត់ទុករបស់ព្រះជាម្ចាស់។ តើមានបទពិសោធន៍អ្វីដែលអាចមានតម្លៃជាងនេះទៀតទៅ? បទពិសោធន៍បែបនេះគួរតែត្រូវបានកត់ត្រាទុក ហើយមិនត្រូវខកខានឡើយ»។ បន្ទាប់មក អ្នកក៏បានរៀបចំយ៉ាងឆាប់រហ័សឱ្យបងប្អូនប្រុសស្រីដែលមានការអប់រំខ្ពស់ជាង ជួយពួកគេកែសម្រួលវា។ ក្នុងរយៈពេលបីថ្ងៃ អត្ថបទទីបន្ទាល់មួយដ៏ល្អឥតខ្ចោះមួយត្រូវបានសរសេរឡើង ហើយបន្ទាប់មកត្រូវបានផលិតជាវីដេអូទីបន្ទាល់អំពីបទពិសោធន៍។ មនុស្សគ្រប់គ្នាដែលបានមើលវានិយាយថា «បទពិសោធន៍របស់តួឯកគឺអស្ចារ្យណាស់! ក្រោយទស្សនារួច វាពិតជាស្អាងចិត្តខ្លាំងណាស់! វាបង្ហាញយ៉ាងប្រាកដថា ព្រះជាម្ចាស់មានអធិបតេយ្យភាពលើអ្វីៗទាំងអស់ ពោលគឺពិតជាបែបនោះមែន! ចំណុចនេះត្រូវបានបញ្ជាក់ក្នុងកម្រិតមួយដែលកាន់តែខ្លាំងក្លាជាងមុនទៅទៀតឥឡូវ ហើយជំនឿរបស់យើងលើព្រះជាម្ចាស់បានកើនឡើង»។ អ្នកផ្សេងទៀតនិយាយថា «អត្ថបទទីបន្ទាល់អំពីបទពិសោធន៍នេះត្រូវបានសរសេរយ៉ាងជាក់ស្ដែង និងគួរឱ្យរំជួលចិត្តណាស់។ វានឹងកាន់តែប្រសើរជាងនេះទៅទៀត ប្រសិនបើវាត្រូវបានផលិតជាខ្សែភាពយន្ត!» បងប្អូនប្រុសស្រីជាច្រើនទន្ទឹងរង់ចាំយ៉ាងអន្ទះសាឱ្យយកអត្ថបទនោះផលិតជាខ្សែភាពយន្តយ៉ាងឆាប់រហ័ស។ ដូច្នេះ ដោយសារតែអ្នកដឹកនាំ និងអ្នកធ្វើការមានការទទួលខុសត្រូវ និងភក្ដីភាពចំពោះការងាររបស់ពួកជំនុំ ការសន្ទនាធម្មតាៗមួយអាចនាំឱ្យមានអត្ថបទដ៏ល្អមួយ និងជាសម្ភារៈដ៏ល្អសម្រាប់ខ្សែភាពយន្តមួយ។ នេះគឺជាទីបន្ទាល់ដ៏ល្អបំផុត និងជាប្រធានបទដ៏ល្អបំផុតសម្រាប់ការធ្វើបន្ទាល់អំពីអធិបតេយ្យភាព និងការកំណត់ទុករបស់ព្រះជាម្ចាស់។ រឿងរ៉ាវបែបនេះអាចបង្កើនជំនឿរបស់មនុស្សជាច្រើន ហើយក៏អាចស្អាងចិត្តមនុស្សជាច្រើនផងដែរ! តើអ្នកយល់យ៉ាងណាដែរចំពោះអ្នកដឹកនាំ និងអ្នកធ្វើការដែលធ្វើការតាមរបៀបនេះ? ពួកគេមិនប្រកាន់ខ្ជាប់នឹងបែបបទណាមួយក្នុងការងាររបស់ពួកគេឡើយ។ គ្រប់ទីកន្លែងដែលពួកគេទៅ ពួកគេសួរសំណួរ សាកសួរ និងប្រាស្រ័យទាក់ទងជាមួយបងប្អូនប្រុសស្រី ដោយចុះសម្រុងជាមួយពួកគេដោយមិនឆ្មើងឆ្មៃ។ ពួកគេមិនត្រឹមតែមានបន្ទុកនៅក្នុងចិត្តរបស់ពួកគេប៉ុណ្ណោះទេ ប៉ុន្តែថែមទាំងមានស្មារតីទទួលខុសត្រូវដ៏មុតមាំផងដែរ។ ដោយធ្វើបែបនេះជាប់ជានិច្ច ពួកគេសម្រេចបានលទ្ធផលដោយឯកឯង។ តើរឿងនេះនឹងមិនត្រូវបានព្រះជាម្ចាស់ចងចាំទេឬ? ទាំងនេះគឺជាអំពើល្អ មែនទេ? ចូរប្រាប់ខ្ញុំមក តើវាលំបាកលំបិនទេក្នុងការធ្វើការងារបន្តិចបន្តួចនេះ? តើវាទាមទារឱ្យមានការរងទុក្ខទេ? តើវាទាមទារឱ្យឡើងភ្នំកំពូលស្រួច ឬចុះសមុទ្រភ្លើងទេ? អត់ទេ។ វាមិនពិបាកឡើយ។ វាគ្រាន់តែទាមទារឱ្យអ្នកយកចិត្តទុកដាក់នឹងវាប៉ុណ្ណោះ។ ដោយមានការងារនេះនៅក្នុងចិត្តរបស់អ្នក គ្រប់ទីកន្លែងដែលអ្នកទៅ អ្នកសួរសំណួរ និងសាកសួរថា «តើការងារកំពុងដំណើរការយ៉ាងដូចម្ដេចហើយ? តើមានអត្ថបទទីបន្ទាល់ល្អៗទេក្នុងអំឡុងពេលនេះ? សម្រាប់បងប្អូនប្រុសស្រីដែលមានបទពិសោធន៍ ប៉ុន្តែមិនទាន់បានសរសេរអត្ថបទនៅឡើយ តើអ្នករាល់គ្នាដឹងពីរបៀបណែនាំពួកគេឱ្យរៀបរាប់ពីបទពិសោធន៍របស់ពួកគេដែរឬទេ? តើអ្នកដឹងពីរបៀបជួយពួកគេឱ្យបង្ហាញពីខ្លួនឯង និងណែនាំពួកគេឱ្យសរសេរវាចេញមកដែរឬទេ?» គ្រប់ទីកន្លែងដែលអ្នកទៅ អ្នកត្រូវតែប្រកបគ្នាអំពីបញ្ហានេះជានិច្ច ធ្វើរឿងដែលទាក់ទងនឹងការងារនេះ និងនិយាយពាក្យពេចន៍ដែលទាក់ទងនឹងការងារនេះ។ តើការអនុវត្តតាមរបៀបនេះមិនធ្វើឱ្យការងាររបស់អ្នកដឹកនាំ និងអ្នកធ្វើការកាន់តែសំបូរបែបទេឬអី? តើអាចមានស្ថានភាពដែលអ្នកទំនេរគ្មានការងារធ្វើដែរឬទេ? (អត់ទេ។) តើអ្នកដឹកនាំ និងអ្នកធ្វើការដែលធ្វើការតាមរបៀបនេះអាចនឿយហត់ ឬស្លាប់ដោយសារការអស់កម្លាំងដែរឬទេ? (អត់ទេ។) ពួកគេនឹងមិននឿយហត់ ឬស្លាប់ដោយសារការអស់កម្លាំងទេ ការងារនឹងមានលទ្ធផល ហើយវានឹងត្រូវបានព្រះជាម្ចាស់ចងចាំជាមិនខាន។ ប្រសិនបើអ្នកធ្វើការតាមរបៀបនេះ មនុស្សជាច្រើននឹងទទួលបានការស្អាងចិត្ត ហើយបងប្អូនប្រុសស្រីនឹងមានអារម្មណ៍ថា ការសរសេរអត្ថបទទីបន្ទាល់អំពីបទពិសោធន៍គឺមានតម្លៃ និងមានអត្ថន័យ។ កាលពីមុន ពួកគេគិតថា បទពិសោធន៍របស់ពួកគេគ្មានតម្លៃ ប៉ុន្តែតាមរយៈការណែនាំរបស់អ្នក ពួកគេបានយល់ពីរបៀបសរសេរអត្ថបទទីបន្ទាល់អំពីបទពិសោធន៍។ ការណ៍នេះក៏មានប្រយោជន៍ដល់ច្រកចូលទៅក្នុងជីវិតរបស់ពួកគេផងដែរ។ មានតែនៅពេលដែលអ្នកធ្វើការតាមរបៀបនេះទេ ទើបអ្នកកំពុងបំពេញទំនួលខុសត្រូវជាអ្នកដឹកនាំ និងអ្នកធ្វើការ។

តាមរយៈការប្រកបគ្នាអំពីរបៀបដែលអ្នកដឹកនាំ និងអ្នកធ្វើការគួរតែត្រួតពិនិត្យការងារ តើអ្នករាល់គ្នាបានរៀនពីរបៀបត្រួតពិនិត្យការងារហើយឬនៅ? ការត្រួតពិនិត្យការងារ មិនមែនជាការចាប់កំហុស ឬជាការរកកំហុសដើម្បីរិះគន់នោះទេ ប៉ុន្តែគឺជាការពិនិត្យមើលរបៀបធ្វើការងារ ថាតើការងារនោះត្រូវបានរៀបចំចាត់ចែងហើយឬនៅ មានអ្នកណាទទួលខុសត្រូវលើការងារនោះដែរឬទេ ការងារនោះកំពុងដំណើរការទៅមុខយ៉ាងដូចម្ដេច មានការវិវឌ្ឍន៍បែបណាខ្លះ តើវាប្រព្រឹត្តទៅដោយរលូនដែរឬអត់ តើការងារនោះត្រូវបានធ្វើឡើងស្របតាមគោលការណ៍ដែរឬទេ តើវាបង្កើតបានជាលទ្ធផលដែរឬទេ ជាដើម ។ល។ ក្នុងពេលជាមួយគ្នានេះ អ្នកត្រូវតែសង្កេត ពិនិត្យមើល និងវាយតម្លៃប្រសិទ្ធភាពនៃការងារ ហើយបន្ទាប់មក ចេញពីចំណុចនេះ ត្រូវស្វែងរកវិធីសាស្រ្តដែលប្រសើរជាង និងសមស្របជាង ដើម្បីអនុវត្តការងារ។ សម្រាប់ការរៀបចំចាត់ចែងការងារមួយ ដូចជាការរៀបចំចាត់ចែងការសរសេរអត្ថបទទីបន្ទាល់អំពីបទពិសោធន៍ ដរាបណាខាងលើមិនបានបញ្ជាឱ្យបញ្ឈប់វាទេ ការងារនេះត្រូវតែបន្តតាមដាន និងអនុវត្តជានិច្ច ហើយការនេះមានប្រយោជន៍ដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់។ ប្រសិនបើមនុស្សមួយចំនួនមានអារម្មណ៍ថា មានអត្ថបទទីបន្ទាល់អំពីបទពិសោធន៍គ្រប់គ្រាន់ហើយ ហើយរាស្ដ្ររើសតាំងរបស់ព្រះជាម្ចាស់មិនអាចអានវាអស់ទេ តើការងារនេះអាចបញ្ឈប់បានដែរឬទេ? មិនអាចបញ្ឈប់បានទេ។ មានអត្ថបទទីបន្ទាល់អំពីបទពិសោធន៍កាន់តែច្រើន កាន់តែល្អ មានកាន់តែច្រើន កាន់តែបរិបូរណ៍។ នេះគឺជាអ្វីដែលជួយរាស្ដ្ររើសតាំងរបស់ព្រះជាម្ចាស់ខ្លាំងបំផុតក្នុងការចូលទៅក្នុងតថភាពនៃសេចក្ដីពិត។ អ្នកជឿថ្មីថ្មោងមួយចំនួន បន្ទាប់ពីបានអានអត្ថបទទីបន្ទាល់អំពីបទពិសោធន៍ទាំងនេះរួច នឹងដឹងពីរបៀបពិសោធកិច្ចការរបស់ព្រះជាម្ចាស់។ បន្ទាប់ពីឆ្លងកាត់បទពិសោធន៍មួយរយៈពេល និងទទួលបានលទ្ធផល ពួកគេនឹងអាចសរសេរអត្ថបទទីបន្ទាល់អំពីបទពិសោធន៍បានដោយឯកឯង។ មនុស្សមួយចំនួនដែលមានបទពិសោធន៍រាក់កំផែល ក៏អាចទទួលបានការស្អាងទឹកចិត្តផងដែរ តាមរយៈការអានអត្ថបទទីបន្ទាល់អំពីបទពិសោធន៍ដែលស៊ីជម្រៅជាង ហើយពួកគេអាចសម្រេចបាននូវបទពិសោធន៍ដែលកាន់តែស៊ីជម្រៅ និងសរសេរអត្ថបទទីបន្ទាល់ដែលកាន់តែប្រសើរជាងមុន។ ទីបន្ទាល់ទាំងនេះផ្ដល់អត្ថប្រយោជន៍ដល់មនុស្សនៅក្នុងសាសនាផង ដល់រាស្ដ្ររើសតាំងរបស់ព្រះជាម្ចាស់នៅក្នុងដំណាក់របស់ព្រះជាម្ចាស់ផង។ ហេតុដូច្នេះហើយ ការងារសរសេរអត្ថបទទីបន្ទាល់អំពីបទពិសោធមិនអាចបញ្ឈប់បានជាដាច់ខាត។ អ្នកដឹកនាំ និងអ្នកធ្វើការត្រូវតែបន្តតាមដានការងារនេះ ហើយមិនគួរបញ្ឈប់វាដោយសារតែហេតុផល ឬលេសណាមួយឡើយ។ នេះគឺជាកិច្ចការដ៏សំខាន់មួយនៅក្នុងពួកជំនុំ។ អ្នកដឹកនាំ និងអ្នកធ្វើការគួរតែនាំមុខគេក្នុងការសរសេរអត្ថបទទីបន្ទាល់អំពីបទពិសោធន៍។ ការអនុវត្តនេះបង្ហាញឱ្យឃើញយ៉ាងច្បាស់បំផុតថាតើពួកគេមានតថភាពនៃសេចក្ដីពិតដែរឬទេ។ ប្រសិនបើពួកគេមិនអាចសរសេរអត្ថបទទីបន្ទាល់អំពីបទពិសោធន៍បានទេ នោះពួកគេមិនស្របតាមស្ដង់ដារជាអ្នកដឹកនាំ ឬអ្នកធ្វើការនោះឡើយ ហើយក៏មិនអាចធ្វើការងារជាក់ស្ដែងបានដែរ។ ពួកគេគួរតែត្រូវបានដកហូតតំណែងនិងជម្រុះចោល។ បន្ទាប់ពីធ្វើការងារនេះបានល្អហើយ អ្នកដឹកនាំ និងអ្នកធ្វើការត្រូវតែបន្តទៅសួរសុខទុក្ខពួកជំនុំផ្សេងៗ ដើម្បីសាកសួរអំពីការវិវឌ្ឍន៍នៃការងារ។ ពួកគេអាចសួរសំណួរ និងស្វែងយល់អំពីការងារនោះថា៖ «បងប្អូនប្រុសស្រីជាច្រើននាក់នៅក្នុងពួកជំនុំរបស់អ្នករាល់គ្នា ដែលស្វែងរកអស់ពីចិត្ត ពួកគេទាំងអស់សុទ្ធតែមានបទពិសោធន៍ខ្លះហើយ តើពួកគេអាចសរសេរអត្ថបទទីបន្ទាល់ខ្លះបានដែរឬទេ?» ពួកគេក៏គួរតែសួរអ្នកដែលទើបតែទទួលយកផ្លូវពិតអំពីរបៀបដែលពួកគេបានស្រាវជ្រាវ និងឈានមកដល់ការទទួលយកផ្លូវពិតនេះ ហើយថាតើពួកគេអាចសរសេរអំពីចំណាប់អារម្មណ៍របស់ខ្លួនទាក់ទងនឹងរឿងនេះបានដែរឬទេ។ អ្នកដឹកនាំ និងអ្នកធ្វើការ មិនត្រឹមតែត្រូវបន្តសាកសួរ ស្វែងយល់ តាមដាន និងអនុវត្តការងារនេះប៉ុណ្ណោះទេ ប៉ុន្តែពួកគេក៏ត្រូវត្រួតពិនិត្យមើលថាតើការអនុវត្តនោះប្រព្រឹត្តទៅបានល្អប៉ុណ្ណាផងដែរ៖ «ក្នុងអំឡុងពេលនេះ តើអ្នករាល់គ្នាបានចាត់ចែងមនុស្សឱ្យធ្វើការងារនេះហើយឬនៅ? តើមានអត្ថបទទីបន្ទាល់អំពីបទពិសោធន៍ប៉ុន្មានដែលត្រូវបានសរសេរ? តើមានប៉ុន្មានដែលស្របតាមស្ដង់ដារ? តើអត្រានៃអត្ថបទដែលស្របតាមស្ដង់ដារមានប៉ុន្មានភាគរយ?» អ្នកមើលការខុសត្រូវឆ្លើយតបថា៖ «បន្ទាប់ពីការប្រកបគ្នាលើកចុងក្រោយ អត្ថបទទីបន្ទាល់អំពីបទពិសោធន៍មួយចំនួនត្រូវបានសរសេររួចហើយនៅក្នុងពួកជំនុំរបស់យើង ហើយអត្ថបទដែលស្របតាមស្ដង់ដារមួយចំនួនត្រូវបានដាក់ជូនផងដែរ។ យើងបានបន្តធ្វើការងារនេះរហូតមក»។ នេះគឺល្អហើយ នេះមានន័យថាអ្នកបានបំពេញភារកិច្ចនេះបានត្រឹមត្រូវហើយ។ ដោយគិតពីចំណុចនេះ តើមានទំនាក់ទំនងដោយផ្ទាល់រវាងការដែលពួកជំនុំអាចបង្កើតបានអត្ថបទទីបន្ទាល់អំពីបទពិសោធន៍ពិតប្រាកដ និងតួនាទីរបស់អ្នកដឹកនាំ និងអ្នកធ្វើការដែរឬទេ? ម្យ៉ាង អ្នកត្រូវតែបន្តប្រកបគ្នាអំពីទិដ្ឋភាពនៃការងារនេះ ម្យ៉ាងទៀត អ្នកត្រូវតែដឹកនាំដោយធ្វើជាគំរូ ដោយបន្តសាកសួរអំពីការងារ ហើយក៏ត្រូវចូលរួម និងតាមដានការងារផងដែរ។ បន្ទាប់ពីតាមដានបានមួយរយៈពេល រួចចាកចេញពីពួកជំនុំនេះ អ្នកគួរតែត្រឡប់មកវិញនៅពេលក្រោយ ដើម្បីត្រួតពិនិត្យការអនុវត្ត។ តើនេះមិនមែនជាអ្វីដែលអ្នកដឹកនាំ និងអ្នកធ្វើការគួរធ្វើទេឬ? នេះគឺជាការទទួលខុសត្រូវរបស់អ្នកដឹកនាំ និងអ្នកធ្វើការ។

ចំពោះរាល់ការរៀបចំចាត់ចែងការងារដែលចេញដោយដំណាក់របស់ព្រះជាម្ចាស់ អ្នកដឹកនាំ និងអ្នកធ្វើការត្រូវតែយកចិត្តទុកដាក់យ៉ាងខ្លាំង ហើយអនុវត្តយ៉ាងម៉ឺងម៉ាត់។ អ្នកគួរតែប្រើប្រាស់ការរៀបចំចាត់ចែងការងារឱ្យបានញឹកញាប់ ដើម្បីប្រៀបធៀប និងត្រួតពិនិត្យរាល់ការងារទាំងអស់ដែលអ្នកបានធ្វើ។ អ្នកក៏គួរតែពិនិត្យពិច័យ និងឆ្លុះបញ្ចាំងអំពីកិច្ចការណាខ្លះដែលអ្នកធ្វើមិនបានល្អ ឬអនុវត្តបានត្រឹមត្រូវក្នុងអំឡុងពេលនេះផងដែរ។ ចំពោះកិច្ចការណាមួយដែលបានចាត់តាំង និងតម្រូវដោយការរៀបចំចាត់ចែងការងារ ដែលត្រូវបានគេមិនអើពើ អ្នកគួរតែបំពេញបន្ថែម និងសាកសួរអំពីវាជាបន្ទាន់។ ប្រសិនបើអ្នករវល់នឹងកិច្ចការជាក់លាក់ណាមួយ ហើយមិនអាចដកខ្លួនបាន អ្នកអាចប្រគល់ឱ្យអ្នកដទៃត្រួតពិនិត្យ និងតាមដានការងារដែលមិនទាន់ធ្វើបានល្អ។ បន្ទាប់ពីបានចាត់តាំង និងរៀបចំការងាររួច កុំគ្រាន់តែចេញបញ្ជា ហើយគិតថាកិច្ចការនោះបានសម្រេច ហើយបន្ទាប់មកឈរនៅស្ងៀមនោះឡើយ។ ក្នុងនាមជាអ្នកដឹកនាំម្នាក់ អ្នកត្រូវទទួលខុសត្រូវលើការងារទាំងអស់ មិនមែនត្រឹមតែកិច្ចការតែមួយមុខនោះទេ។ ប្រសិនបើអ្នកឃើញថាកិច្ចការណាមួយមានសារៈសំខាន់ខ្លាំង អ្នកអាចមើលការខុសត្រូវលើកិច្ចការនោះបាន ប៉ុន្តែអ្នកក៏ត្រូវតែឆ្លៀតពេលដើម្បីត្រួតពិនិត្យ ចង្អុលបង្ហាញ និងតាមដានកិច្ចការផ្សេងទៀតផងដែរ។ ប្រសិនបើអ្នកគ្រាន់តែពេញចិត្តនឹងការធ្វើកិច្ចការតែមួយបានល្អ ហើយបន្ទាប់មកចាត់ទុកថាការងារបានចប់សព្វគ្រប់ រួចដាក់កិច្ចការផ្សេងទៀតឱ្យអ្នកដទៃ ដោយមិនខ្វល់ខ្វាយ ឬសាកសួរពីវា នេះគឺជាអាកប្បកិរិយាដែលគ្មានការទទួលខុសត្រូវ និងជាការធ្វេសប្រហែសនឹងការទទួលខុសត្រូវហើយ។ ប្រសិនបើអ្នកជាអ្នកដឹកនាំ មិនថាអ្នកទទួលខុសត្រូវលើកិច្ចការប៉ុន្មាននោះទេ វាគឺជាការទទួលខុសត្រូវរបស់អ្នកក្នុងការសួរសំណួរ និងសាកសួរអំពីកិច្ចការទាំងនោះជាប្រចាំ ក្នុងពេលជាមួយគ្នានោះ ក៏ត្រូវត្រួតពិនិត្យ និងដោះស្រាយបញ្ហាជាបន្ទាន់នៅពេលដែលវាកើតឡើងផងដែរ។ នេះគឺជាការងាររបស់អ្នក។ ដូច្នេះហើយ មិនថាអ្នកជាអ្នកដឹកនាំតំបន់ អ្នកដឹកនាំស្រុក អ្នកដឹកនាំពួកជំនុំ ឬប្រធានក្រុម ឬអ្នកមើលការខុសត្រូវណាមួយនោះទេ នៅពេលដែលអ្នកបានដឹងពីវិសាលភាពនៃការទទួលខុសត្រូវរបស់អ្នកហើយ អ្នកត្រូវតែពិនិត្យពិច័យឱ្យបានញឹកញាប់ ថាតើអ្នកកំពុងធ្វើការងារពិតប្រាកដដែរឬទេ ថាតើអ្នកបានបំពេញការទទួលខុសត្រូវដែលគួរតែត្រូវបានបំពេញដោយអ្នកដឹកនាំ ឬអ្នកធ្វើការដែរឬទេ ព្រមទាំងកិច្ចការណាខ្លះក្នុងចំណោមកិច្ចការជាច្រើនដែលបានផ្ទុកផ្ដាក់នឹងអ្នក ដែលអ្នកមិនបានធ្វើ កិច្ចការណាដែលអ្នកមិនចង់ធ្វើ កិច្ចការណាដែលបង្កើតបានលទ្ធផលមិនល្អ និងកិច្ចការណាដែលអ្នកមិនបានយល់ច្បាស់ពីគោលការណ៍របស់វា។ ទាំងនេះគឺជាអ្វីៗទាំងអស់ដែលអ្នកគួរតែពិនិត្យពិច័យឱ្យបានញឹកញាប់។ ក្នុងពេលជាមួយគ្នានេះ អ្នកត្រូវតែរៀនប្រកបគ្នា និងសួរសំណួរទៅកាន់អ្នកដទៃ ហើយត្រូវតែរៀនពីរបៀបកំណត់ឱ្យឃើញ នៅក្នុងព្រះបន្ទូលរបស់ព្រះជាម្ចាស់ និងនៅក្នុងការរៀបចំចាត់ចែងការងារនូវផែនការ គោលការណ៍ និងមាគ៌ាសម្រាប់ការអនុវត្ត។ ចំពោះការរៀបចំចាត់ចែងការងារណាមួយ មិនថាវាទាក់ទងនឹងរដ្ឋបាល បុគ្គលិក ឬជីវិតពួកជំនុំ ឬក៏ការងារជំនាញប្រភេទណាមួយនោះទេ ប្រសិនបើវាពាក់ព័ន្ធនឹងការទទួលខុសត្រូវរបស់អ្នកដឹកនាំ និងអ្នកធ្វើការ នោះវាគឺជាការទទួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ ហើយស្ថិតនៅក្នុងវិសាលភាពនៃអ្វីដែលអ្នកដឹកនាំ និងអ្នកធ្វើការត្រូវទទួលខុសត្រូវ ពោលគឺទាំងនេះជាកិច្ចការដែលអ្នកគួរតែយកចិត្តទុកដាក់។ តាមធម្មតា អាទិភាពគួរតែត្រូវបានកំណត់ដោយផ្អែកលើស្ថានភាព។ មិនត្រូវឱ្យការងារណាមួយយឺតយ៉ាវឡើយ។ អ្នកដឹកនាំ និងអ្នកធ្វើការខ្លះនិយាយថា៖ «ខ្ញុំគ្មានក្បាលបី ដៃប្រាំមួយឡើយ។ នៅក្នុងការរៀបចំចាត់ចែងការងារមានកិច្ចការច្រើនណាស់។ ប្រសិនបើគេដាក់ឱ្យខ្ញុំទទួលខុសត្រូវលើកិច្ចការទាំងអស់នេះ ខ្ញុំពិតជាមិនអាចគ្រប់គ្រងបានទេ»។ ប្រសិនបើមានកិច្ចការខ្លះដែលអ្នកមិនអាចចូលរួមដោយផ្ទាល់បាន ដូច្នេះ តើអ្នកបានចាត់ចែងឱ្យអ្នកផ្សេងធ្វើកិច្ចការទាំងនោះហើយឬនៅ? បន្ទាប់ពីធ្វើការចាត់ចែងនេះរួច តើអ្នកបានតាមដាន និងសាកសួរដែរឬទេ? តើអ្នកបានត្រួតពិនិត្យការងាររបស់ពួកគេដែរឬទេ? ប្រាកដណាស់ អ្នកមានពេលដើម្បីសាកសួរ និងធ្វើការត្រួតពិនិត្យ មិនអីចឹង? អ្នកពិតជាមានពេលមែន! អ្នកដឹកនាំ និងអ្នកធ្វើការខ្លះនិយាយថា៖ «ខ្ញុំអាចធ្វើការងារបានតែមួយមុខប៉ុណ្ណោះក្នុងពេលតែមួយ។ ប្រសិនបើអ្នកសុំឱ្យខ្ញុំធ្វើការត្រួតពិនិត្យ ខ្ញុំអាចត្រួតពិនិត្យបានតែកិច្ចការមួយក្នុងពេលតែមួយប៉ុណ្ណោះ លើសពីនេះគឺមិនអាចទៅរួចទេ»។ ប្រសិនបើដូច្នោះមែន អ្នកគឺជាមនុស្សអត់បានការ គុណសម្បត្តិរបស់អ្នកគឺអន់ខ្លាំងណាស់ អ្នកគ្មានសមត្ថភាពការងារទេ អ្នកមិនស័ក្តិសមធ្វើជាអ្នកដឹកនាំ ឬអ្នកធ្វើការនោះឡើយ ហើយអ្នកគួរតែចុះចេញពីតំណែងទៅ។ ចូរគ្រាន់តែធ្វើការងារណាដែលត្រូវនឹងអ្នកចុះ កុំបង្កឱ្យមានការពន្យារពេលដល់ការងាររបស់ពួកជំនុំ និងការលូតលាស់ជីវិតនៃរាស្ដ្ររើសតាំងរបស់ព្រះជាម្ចាស់ ដោយសារតែគុណសម្បត្តិរបស់អ្នកក្នុងការបំពេញការងារអន់ពេកនោះឡើយ។ ប្រសិនបើអ្នកខ្វះហេតុផលនេះ នោះអ្នកគឺជាមនុស្សអាត្មានិយម និងថោកទាប។ ប្រសិនបើអ្នកមានគុណសម្បត្តិធម្មតា ប៉ុន្តែចេះគិតគូរដល់ព្រះរាជបំណងរបស់ព្រះជាម្ចាស់ អ្នកសុខចិត្តហ្វឹកហាត់ ហើយអ្នកមានអារម្មណ៍មិនប្រាកដថាអ្នកអាចធ្វើការងារបានល្អ នោះអ្នកគួរតែស្វែងរកមនុស្សពីរនាក់ដែលមានគុណសម្បត្តិល្អ ដើម្បីសហការគ្នាធ្វើការជាមួយអ្នក។ នេះគឺជាវិធីសាស្រ្តដ៏ល្អមួយ ហើយរាប់ថាជាការមានហេតុផល។ ប្រសិនបើគុណសម្បត្តិរបស់អ្នកអន់ពេក ហើយអ្នកពិតជាគ្មានសមត្ថភាពក្នុងការទទួលបន្ទុកការងារនេះ ប៉ុន្តែនៅតែចង់បន្តកាន់តំណែងនេះ ហើយរីករាយនឹងផលប្រយោជន៍របស់វា នោះអ្នកគឺជាមនុស្សអាត្មានិយម និងថោកទាប។ អ្នកដឹកនាំ និងអ្នកធ្វើការត្រូវតែមានសតិសម្បជញ្ញៈ និងហេតុផល ពោលគឺនេះជារឿងសំខាន់បំផុត។ បើសូម្បីតែភាពជាមនុស្សនេះក៏គ្មានផង ពួកគេមិនអាចធ្វើជាអ្នកដឹកនាំ ឬធ្វើជាអ្នកធ្វើការបានជាដាច់ខាតហើយទោះបីជាពួកគេធ្វើការងារបន្តិចបន្តួចក៏ដោយ ក៏ពួកគេនឹងក្លាយជាអ្នកដឹកនាំក្លែងក្លាយ ដែលមានតែបង្កផលខូចខាតដល់រាស្ដ្ររើសតាំងរបស់ព្រះជាម្ចាស់ និងធ្វើឱ្យការងាររបស់ពួកជំនុំប្រឈមនឹងគ្រោះថ្នាក់ប៉ុណ្ណោះ។ អ្នកដឹកនាំ និងអ្នកធ្វើការគួរតែគិតគូរដល់ព្រះរាជបំណងរបស់ព្រះជាម្ចាស់។ ពួកគេមិនត្រូវផ្ដាច់ការ ហើយរ៉ាប់រងការងារគ្រប់យ៉ាងតែម្នាក់ឯងជាដាច់ខាតដែលការនេះនៅទីបំផុតមានតែនាំឱ្យបំពេញការងារមិនបានល្អ ហើយពន្យារពេលការងារទាំងអស់របស់ពួកជំនុំប៉ុណ្ណោះ ព្រមទាំងការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ផងដែរ។ តើនោះមិនមែនជាអំពើរំលងដ៏ធំទេឬ? ហេតុដូច្នេះហើយ មនុស្សដែលមានគុណសម្បត្តិអន់ពេក មិនអាចធ្វើជាអ្នកដឹកនាំ និងអ្នកធ្វើការបានជាដាច់ខាត។ អស់អ្នកដែលខ្វះដួងចិត្តកោតខ្លាចព្រះជាម្ចាស់ និងអស់អ្នកដែលមិនអាចគិតគូរដល់ព្រះរាជបំណងរបស់ព្រះជាម្ចាស់ នោះរឹតតែមិនអាចធ្វើជាអ្នកដឹកនាំ និងអ្នកធ្វើការបានឡើយពោលគឺមិនអាចដាក់ឱ្យពួកគេទទួលខុសត្រូវលើកិច្ចការណាមួយបានឡើយ។ ក្នុងនាមជាអ្នកដឹកនាំ និងអ្នកធ្វើការ ការស្គាល់ខ្លួនឯងគឺជារឿងសំខាន់។ ប្រសិនបើអ្នកមិនអាចធ្វើការងារពិតប្រាកដបានទេ ប៉ុន្តែនៅតែចង់រ៉ាប់រងការងារគ្រប់យ៉ាងតែម្នាក់ឯងទៀត ហើយស្រឡាញ់ការរីករាយនឹងផលប្រយោជន៍នៃឋានៈ នេះគឺជានិយមន័យពិតប្រាកដនៃអ្នកដឹកនាំក្លែងក្លាយ ហើយអ្នកគួរតែត្រូវបានដកហូតតំណែង និងជម្រុះចោល។

បន្ទាប់ពីបានប្រកបគ្នាអំពីការទទួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ ទាក់ទងនឹងការរៀបចំចាត់ចែងការងាររបស់ដំណាក់ព្រះជាម្ចាស់រួច តើឥឡូវនេះអ្នករាល់គ្នាមានមាគ៌ាអំពីរបៀបដែលអ្នកដឹកនាំ និងអ្នកធ្វើការគួរតែប្រព្រឹត្ត និងអនុវត្តការរៀបចំចាត់ចែងការងារហើយឬនៅ? (មានហើយ។) តើមានការលំបាកអ្វីខ្លះដែរទេ? ក្នុងចំណោមកិច្ចការផ្សេងៗដែលបានគូសបញ្ជាក់នៅក្នុងការទទួលខុសត្រូវរបស់អ្នកដឹកនាំ និងអ្នកធ្វើការ ដែលយើងបានប្រកបគ្នា មនុស្សមួយចំនួនអាចផ្ដោតតែលើទិដ្ឋភាពមួយ ឬពីរប៉ុណ្ណោះ ក្នុងពេលដែលអ្នកផ្សេងទៀត សូម្បីតែទិដ្ឋភាពមួយ ឬពីរ ក៏មិនអាចសម្រេចបានផង។ ចំពោះអ្នកដឹកនាំ និងអ្នកធ្វើការដែលអាចផ្ដោតលើទិដ្ឋភាពមួយ ឬពីរនៃការងារ ប្រសិនបើពួកគេមានគុណសម្បត្តិគ្រប់គ្រាន់ ហើយក៏អាចរៀនតាមដានទិដ្ឋភាពផ្សេងទៀតនៃការងារបានដែរ នោះពួកគេជាទូទៅគឺស្របតាមស្ដង់ដារហើយ។ ក៏ប៉ុន្តែ ប្រសិនបើពួកគេនៅត្រឹមតែកម្រិតនៃការអធិប្បាយគោលលទ្ធិ និងការរៀបចំការប្រជុំ ប៉ុន្តែមិនអាចធ្វើការងារជាក់លាក់បានទេ ហើយនៅពេលដែលត្រូវបានស្នើសុំឱ្យចូលរួមក្នុងការត្រួតពិនិត្យ និងតាមដានកិច្ចការជាក់លាក់ ពួកគេបែរជាមានការព្រួយបារម្ភ គ្មានផែនការ គ្មានជំហាន ឬមាគ៌ាអនុវត្ត មិនដឹងថាត្រូវធ្វើអ្វី នេះបង្ហាញពីគុណសម្បត្តិអន់ខ្សោយហើយ។ តើមនុស្សដែលមានគុណសម្បត្តិអន់ខ្សោយអាចអនុវត្តការរៀបចំចាត់ចែងការងារបានដែរឬទេ? (អត់ទេ)។ អ្នកដឹកនាំ និងអ្នកធ្វើការបែបនេះគឺមិនស្របតាមស្ដង់ដារឡើយ។ តើអ្នករាល់គ្នាគួរតែដោះស្រាយជាមួយអ្នកដឹកនាំ និងអ្នកធ្វើការបែបនេះដោយរបៀបណា? ចូរប្រាប់ពួកគេថា៖ «ការរៀបចំចាត់ចែងការងារត្រូវបានចេញរួចហើយ ហើយយើងមានការយល់ដឹងច្បាស់លាស់អំពីកិច្ចការដែលត្រូវធ្វើ និងគោលការណ៍ដែលត្រូវប្រកាន់ខ្ជាប់ ប៉ុន្តែអ្នកមិនដឹងថាត្រូវធ្វើអ្វី ហើយគ្មានមាគ៌ាអនុវត្តតាមនោះទេ។ ហើយអ្នកនៅតែថ្លើមធំប្រកបគ្នា និងអធិប្បាយដល់យើងទៀត។ អ្នកគួរតែចុះចេញពីតំណែងភ្លាមទៅ! អ្នកមិនស័ក្តិសមធ្វើជាអ្នកដឹកនាំ ឬអ្នកធ្វើការនោះទេ អ្នកមិនអាចបំពេញការទទួលខុសត្រូវនេះបានឡើយ។ ឆាប់ប្រគល់វាទៅឱ្យអ្នកដែលមានសមត្ថភាពភ្លាមទៅ! ឈប់ស្រែកពាក្យស្លោកនៅទីនេះទៀតទៅ គ្មាននរណាចង់ស្ដាប់ទេ!» តើនេះជាវិធីដោះស្រាយដែលសមរម្យដែរឬទេ? (មែនហើយ។) ប្រសិនបើអ្នកមិនអាចធ្វើការងារបានទេ តើការស្រែកពាក្យស្លោកដោយងងឹតងងល់មានប្រយោជន៍អ្វីទៅ! គ្រប់គ្នាអាចអានពាក្យពេចន៍នៅក្នុងការរៀបចំចាត់ចែងការងារបាន គ្រប់គ្នាអាចនិយាយពីគោលលទ្ធិបាន ពោលគឺគ្រប់យ៉ាងអាស្រ័យលើរបៀបដែលអ្នកធ្វើវាជាក់ស្ដែងប៉ុណ្ណោះ។ ប្រសិនបើអ្នកមិនអាចធ្វើវាបានទេ នោះអ្នកមិនស័ក្តិសមធ្វើជាអ្នកដឹកនាំ ឬអ្នកធ្វើការនោះឡើយ។ គ្មានកិច្ចការណាដែលងាយស្រួលដូចមួយបូកមួយស្មើនឹងពីរនោះទេ។ រាល់កិច្ចការទាំងអស់តម្រូវឱ្យអ្នកដឹកនាំ និងអ្នកធ្វើការរៀបចំផែនការអនុវត្តជាក់លាក់នៅក្នុងវិសាលភាពនៃគោលការណ៍ ដោយផ្អែកលើស្ថានភាពជាក់លាក់។ ក្នុងពេលជាមួយគ្នានេះ ពួកគេត្រូវតែចេះមើលការខុសត្រូវ ត្រួតពិនិត្យ និងតាមដាន រហូតដល់ការងារត្រូវបានអនុវត្តយ៉ាងត្រឹមត្រូវ បំពេញបានយ៉ាងពេញលេញនូវសេចក្តីតម្រូវនៃការរៀបចំចាត់ចែងការងារ ទទួលបានផលផ្លែ និងបង្កើតបានជាលទ្ធផល។ មានតែបែបនេះទេ ទើបពួកគេបានបំពេញការទទួលខុសត្រូវរបស់អ្នកដឹកនាំ និងអ្នកធ្វើការ ហើយមានតែបែបនេះទេ ទើបពួកគេស្របតាមស្ដង់ដារជាអ្នកដឹកនាំ និងអ្នកធ្វើការ។

ឥរិយាបថ និងការសម្ដែងចេញរបស់អ្នកដឹកនាំក្លែងក្លាយទាក់ទងនឹងការរៀបចំចាត់ចែងការងារ

យើងទើបតែបានប្រកបគ្នាអំពីអ្វីដែលជាការទទួលខុសត្រូវរបស់អ្នកដឹកនាំ និងអ្នកធ្វើការ ទាក់ទងនឹងការរៀបចំចាត់ចែងការងារ។ បន្ទាប់មក យើងនឹងប្រកបគ្នាអំពីការសម្ដែងចេញអ្វីខ្លះដែលអ្នកដឹកនាំក្លែងក្លាយមាន។ នៅក្នុងចំណោមអ្នកដឹកនាំក្លែងក្លាយដែលអ្នករាល់គ្នាបានជួបប្រទះ តើពួកគេមានឥរិយាបថបែបណាចំពោះការរៀបចំចាត់ចែងការងារ? តើពួកគេបង្ហាញនូវសកម្មភាព និងការសម្ដែងចេញអ្វីខ្លះ? ជានិច្ចកាល តាមរយៈពាក្យពេចន៍នៃការរៀបចំចាត់ចែងការងារ អ្នកដឹកនាំក្លែងក្លាយយល់ដឹងពីអ្វីដែលគួរធ្វើ យល់ដឹងពីសេចក្ដីតម្រូវជាក់លាក់របស់ខាងលើ និងអ្វីដែលជាគម្រោងការងារជាក់លាក់ ប៉ុន្តែពួកគេមានការយល់ដឹងត្រឹមជាគោលលទ្ធិប៉ុណ្ណោះ។ ពួកគេនៅតែមិនយល់ ឬយល់ឃើញឱ្យបានដិតដល់នូវគោលការណ៍ បទដ្ឋាន និងមាគ៌ានៃការអនុវត្តជាក់លាក់សម្រាប់ការអនុវត្តការរៀបចំចាត់ចែងការងារនោះទេ។ បន្ទាប់ពីទទួលបានការរៀបចំចាត់ចែងការងាររួច ពួកគេក៏ធ្វើការបែបបង្គ្រប់កិច្ច ដោយប្រកបគ្នាអំពីរបៀបធ្វើការងារ របៀបចេញ និងអនុវត្តតាមការរៀបចំចាត់ចែងការងារ។ ក៏ប៉ុន្តែ មិនថាពួកគេប្រកបគ្នាច្រើនប៉ុនណាទេ វាគ្រាន់តែជាការយល់ដឹងតាមន័យត្រង់ និងតាមគោលលទ្ធិចំពោះការរៀបចំចាត់ចែងការងារប៉ុណ្ណោះ។ ចំណែកឯរបៀបអនុវត្តការរៀបចំចាត់ចែងការងារឱ្យបានជាក់លាក់ និងលទ្ធផលអ្វីខ្លះដែលអាចសម្រេចបាន ព្រមទាំងថាតើការអនុវត្តនឹងមានប្រសិទ្ធភាពយ៉ាងណា ប្រសិនបើពួកគេជ្រើសរើសមនុស្សមួយចំនួនដើម្បីធ្វើការងារ ឬជ្រើសរើសផែនការណាមួយដើម្បីអនុវត្ត ឬថាតើគោលដៅ និងលទ្ធផលដែលតម្រូវដោយការរៀបចំចាត់ចែងការងារអាចសម្រេចបានឬអត់ ពួកគេមិនដឹង និងមិនច្បាស់អំពីទិដ្ឋភាពទាំងនេះឡើយ។ នៅពេលដែលអ្នកដឹកនាំក្លែងក្លាយអនុវត្តការរៀបចំចាត់ចែងការងារ ជានិច្ចកាល ពួកគេគ្រាន់តែរៀបចំការប្រជុំដើម្បីអធិប្បាយពាក្យពេចន៍ និងគោលលទ្ធិខ្លះៗ ចាត់ចែងការងារ រៀបរាប់ពីសេចក្ដីតម្រូវមួយចំនួនរបស់ព្រះជាម្ចាស់ រួចហើយឱ្យមនុស្សគ្រប់គ្នាបង្ហាញពីការប្ដេជ្ញាចិត្តរបស់ខ្លួនប៉ុណ្ណោះ។ ពួកគេចាត់ទុកការនេះថាជាការបំពេញការងាររបស់ខ្លួន។ ពួកគេជឿជាក់ថា ឱ្យតែពួកគេបានចាត់ចែងការងារ ចាត់តាំងនរណាម្នាក់ឱ្យទទួលខុសត្រូវ និងបានរៀបរាប់ពីលទ្ធផលដែលដំណាក់របស់ព្រះជាម្ចាស់តម្រូវ នោះពួកគេបានបំពេញការទទួលខុសត្រូវរបស់ខ្លួនហើយ។ បន្ទាប់មក ពួកគេមានអារម្មណ៍ធូរស្រាលទាំងស្រុង ហាក់ដូចជាការងារនោះបានសម្រេចហើយ។ ពួកគេមិនដឹងទាល់តែសោះថា ពេលណាត្រូវត្រួតពិនិត្យការងារ ថាមានបញ្ហា និងការលំបាកអ្វីខ្លះដែលអាចកើតឡើង ហើយថាមានបញ្ហាណាខ្លះដែលថ្នាក់ក្រោមរបស់ពួកគេអាចដោះស្រាយ និងមិនអាចដោះស្រាយបានឡើយ។ ពួកគេក៏មិនដឹងដែរថា មានកិច្ចការសំខាន់ៗណាខ្លះដែលពួកគេត្រូវតាមដាន និងផ្ដល់ការណែនាំនោះឡើយ។ ឧទាហរណ៍ ជំហានសំខាន់ៗដូចជាការមើលការខុសត្រូវ ការជំរុញ និងការត្រួតពិនិត្យ មិនដែលមានក្នុងគំនិតរបស់អ្នកដឹកនាំក្លែងក្លាយឡើយ។ អ្នកដឹកនាំក្លែងក្លាយដែលគ្រាន់បើជាងនេះបន្តិច ដែលមានសតិសម្បជញ្ញៈខ្លះ ហើយមិនចង់ស៊ីចុកដោយឥតគិតថ្លៃ ជឿថាពួកគេគួរតែធ្វើការងារខ្លះ។ ពួកគេនឹងទៅសួរសុខទុក្ខពួកជំនុំ ហើយសួរបងប្អូនប្រុសស្រីថាតើពួកគេមានបញ្ហាអ្វីដែរឬទេ។ បុគ្គលម្នាក់ប្រាប់ពួកគេថា៖ «បងប្អូនប្រុសស្រីយើងមានទំនាស់ជារឿយៗ នៅពេលដែលយើងជុំគ្នា។ នៅពេលដែលយើងមានគំនិតខុសគ្នា យើងឈ្លោះប្រកែកគ្នាមិនចេះចប់ ហើយបង្ហាញនូវភាពឆេវឆាវ»។ អ្នកដឹកនាំក្លែងក្លាយនិយាយថា៖ «រឿងនេះងាយស្រួលដោះស្រាយទេ» រួចហើយក៏រៀបចំការជួបជុំមួយ ដែលពួកគេប្រកបគ្នាថា៖ «មនុស្សគួរតែរៀនពីការអត់ធ្មត់ និងការអត់ធន់។ មនុស្សគួរតែរៀនបន្ទាបខ្លួន មិនត្រូវក្រអឺតក្រទម និងរៀនពីការចុះចូល។ នេះគឺជាព្រះរាជបំណងរបស់ព្រះជាម្ចាស់។ នរណាក៏ដោយដែលបញ្ចេញនូវនិស្ស័យពុករលួយ គួរតែឆ្លុះបញ្ចាំងពីខ្លួនឯង និងទទួលយកការលួសកាត់ មិនមែនរស់នៅតាមនិស្ស័យពុករលួយរបស់ខ្លួននោះទេ»។ បន្ទាប់ពីពួកគេបានប្រកបគ្នាអំពីគោលលទ្ធិទាំងនេះរួច ពួកគេក៏និយាយថា៖ «អ្នករាល់គ្នាអាចដោះស្រាយបញ្ហាដែលនៅសេសសល់ដោយខ្លួនឯងបាន។ ខ្ញុំមិនសូវជំនាញខាងបញ្ហាបច្ចេកទេសទេ។ ទោះយ៉ាងណាក៏ដោយ ខ្ញុំបានរៀបចំការប្រជុំនេះសម្រាប់អ្នករាល់គ្នារួចហើយ។ អ្នករាល់គ្នាគ្រាន់តែធ្វើការងារតាមដែលអ្នកគិតថាសមរម្យចុះ។ ចំណុចគន្លឹះ និងសំខាន់គឺត្រូវស្មោះត្រង់ក្នុងការបំពេញភារកិច្ចរបស់អ្នក ហើយមិនត្រូវប្រកាន់ខ្ជាប់នូវគំនិតផ្ទាល់ខ្លួនរបស់អ្នកឡើយ»។ បន្ទាប់ពីបានស្ដាប់រួច មនុស្សក៏រិះគិត ហើយនិយាយថា៖ «បញ្ហារបស់យើងមិនត្រឹមតែជាការបើកសម្ដែងនូវសេចក្ដីពុករលួយ ភាពឆេវឆាវ និងបំណងប្រាថ្នាអាត្មានិយមនោះទេ ប៉ុន្តែក៏ដោយសារតែយើងមិនប្រាកដ និងមិនច្បាស់លាស់អំពីបញ្ហាបច្ចេកទេសមួយចំនួន ហើយមិនដឹងពីរបៀបប្រព្រឹត្តឱ្យស្របតាមគោលការណ៍ផងដែរ។ បញ្ហានេះមិនទាន់ត្រូវបានដោះស្រាយនៅឡើយទេ!» អ្នកដឹកនាំក្លែងក្លាយឆ្លើយតបថា៖ «ចូរអានព្រះបន្ទូលរបស់ព្រះជាម្ចាស់ឱ្យបានច្រើនទៅ។ នៅពេលដែលនិស្ស័យពុករលួយដែលអ្នកបើកសម្ដែងត្រូវបានដោះស្រាយហើយ បញ្ហាទាំងនេះក៏នឹងត្រូវបានដោះស្រាយផងដែរ»។ ការងារដែលអ្នកដឹកនាំក្លែងក្លាយជំនាញបំផុត គឺជាការអធិប្បាយគោលលទ្ធិ និងការស្រែកពាក្យស្លោក។ ពួកគេមិនបានប្រមើលមើលពីបញ្ហាដែលកើតឡើងជាញឹកញាប់ដែលអាចកើតមាននៅក្នុងការងារនោះទេ។ នៅពេលដែលមាននរណាម្នាក់លើកឡើងពីបញ្ហាណាមួយ ពួកគេមានដំណោះស្រាយតែមួយគត់ គឺពន្យល់ដោយប្រើពាក្យពេចន៍ និងគោលលទ្ធិខ្លះៗ បន្ទាប់មកផ្ដល់ការដាស់តឿន ឬដំបូន្មានខ្លះៗ ហើយចាត់ទុកថាវាចប់ហើយ។ ពួកគេមិនអាចបង្កើតផែនការជាក់លាក់ណាមួយបានទេ ហើយក៏មិនអាចផ្ដល់ការណែនាំ និងជំនួយដែលត្រឹមត្រូវនោះដែរ។ តើការងាររបស់អ្នកដឹកនាំក្លែងក្លាយមិនសាមញ្ញ និងងាយស្រួលទេឬ? មិនថាពួកគេទៅទីណាទេ ពួកគេគ្រាន់តែអធិប្បាយ ដោយផ្ដោតជាចម្បងលើការនិយាយគោលលទ្ធិ និងការស្រែកពាក្យស្លោកប៉ុណ្ណោះ។ ស្ថានភាពនេះគឺជារឿងធម្មតាណាស់ក្នុងចំណោមអ្នកដឹកនាំ និងអ្នកធ្វើការ តើមែនទេ? ពួកគេមិនអាចអនុវត្តការងារជាក់លាក់បានទេ ហើយមិនដឹងពីរបៀបចាត់ចែង អនុវត្ត ឬតាមដានការរៀបចំចាត់ចែងការងារដែលត្រូវបានចេញនោះឡើយ។ ពួកគេមិនដឹងថាការទទួលខុសត្រូវលើការងាររបស់ពួកគេគឺជាអ្វី ឬកិច្ចការអ្វីខ្លះដែលពួកគេគួរតែបំពេញនោះទេ។ នៅពេលដែលត្រូវបានស្នើសុំឱ្យធ្វើការងារជាក់លាក់ ពួកគេគ្រាន់តែស្រែកពាក្យស្លោកប៉ុណ្ណោះ។ នៅពេលដែលមាននរណាម្នាក់លើកឡើងពីបញ្ហាណាមួយ ពួកគេឆ្លៀតឱកាសនោះដើម្បីចាប់ផ្ដើមអធិប្បាយ។ ប្រសិនបើមានបញ្ហាសំខាន់ណាមួយត្រូវបានលើកឡើង ដែលពួកគេមិនអាចដោះស្រាយបាន ពួកគេក៏ងាកទៅរកការលួសកាត់ និងការស្ដីបន្ទោសមនុស្ស។ ពួកគេគ្មានដំណោះស្រាយផ្សេងទៀតទេ ហើយមិនអាចដោះស្រាយបញ្ហា និងសេចក្ដីវៀចវេរដែលកើតឡើងនៅក្នុងការងារបានទាល់តែសោះ។ នេះគឺជាលក្ខណៈចម្បងមួយរបស់អ្នកដឹកនាំក្លែងក្លាយ។ ក៏មានអ្នកដឹកនាំក្លែងក្លាយផងដែរ ដែលត្រូវបានស្នើសុំឱ្យអនុវត្តការរៀបចំចាត់ចែងការងារមួយ ហើយត្រួតពិនិត្យមើលថាមានការលំបាកអ្វីខ្លះកើតឡើងនៅពេលដែលការងារកំពុងត្រូវបានអនុវត្ត ប្រសិនបើពួកគេអាចដោះស្រាយការលំបាកទាំងនោះបាន ពួកគេគួរតែដោះស្រាយជាបន្ទាន់។ ប្រសិនបើមិនអាចដោះស្រាយបានទេ ពួកគេអាចប្រមូលសំណួរមួយចំនួន ហើយស្វែងរកដំណោះស្រាយពីថ្នាក់លើ ហើយខាងលើនឹងដោះស្រាយបញ្ហាទាំងនោះ។ ប៉ុន្តែអ្វីដែលកើតឡើងនោះគឺថា នៅពេលដែលពួកគេចុះទៅដល់ទីកន្លែងដើម្បីចូលរួមក្នុងការងារនេះ ពួកគេកោះប្រជុំមនុស្សគ្រប់គ្នាពេញមួយថ្ងៃ ហើយក្រៅពីរកឃើញថាអ្នកណាមានទំនាស់ជាមួយអ្នកណា អ្នកណាតែងតែឈ្លោះប្រកែកជាមួយអ្នកណា អ្នកណាមានភាពជាមនុស្សអន់ខ្លាំង អ្នកណាមានការយល់ដឹងខុសឆ្គង អ្នកណាដែលក្រអឺតក្រទម ហើយតែងតែប្រកាន់ខ្ជាប់នូវគំនិតផ្ទាល់ខ្លួន អ្នកណាដែលលោភលន់ខាងការស៊ីចុក ហើយខ្ជិលច្រអូស អ្នកណាដែលស្រដៀងនឹងអ្នកមិនជឿ និងអ្នកណាជាមនុស្សអាក្រក់ ពួកគេមិនអាចកំណត់នូវបញ្ហា ឬការលំបាកណាមួយដែលកើតឡើងក្នុងការអនុវត្តការងារនោះទេ ហើយក៏មិនអាចមើលឃើញបញ្ហាទាំងនេះនោះដែរ។ តើអ្នករាល់គ្នាគិតថា អ្នកដឹកនាំ និងអ្នកធ្វើការបែបនេះអាចបំពេញការងាររបស់ពួកគេបានដែរឬទេ? (អត់ទេ)។ តើបញ្ហាស្ថិតនៅត្រង់ណា? (គុណសម្បត្តិរបស់ពួកគេអន់ពេក ពួកគេគ្មានសមត្ថភាពឈ្វេងយល់ ហើយមិនអាចកំណត់បញ្ហាបានទេ។) តើមានអ្នកដឹកនាំបែបនេះប៉ុន្មាននាក់នៅជុំវិញអ្នករាល់គ្នា? តើអ្នកដឹកនាំរបស់អ្នករាល់គ្នាអាចកំណត់បញ្ហាបានដែរឬទេ? ប្រសិនបើការរៀបចំចាត់ចែងការងារមួយត្រូវបានចេញ ហើយអ្នកដឹកនាំ និងអ្នកធ្វើការគ្រាន់តែស្រែកពាក្យស្លោក និងអធិប្បាយ ដោយគ្មានផែនការ ឬជំហានជាក់លាក់ណាមួយដើម្បីអនុវត្តការរៀបចំចាត់ចែងការងារនោះ ទាំងមិនដឹងពីរបៀបធ្វើការងារទេ ការងារនោះមិនអាចត្រូវអនុវត្តបានឡើយ។ តាមជាក់ស្ដែង វាត្រូវបានចាត់ទុកជាមោឃៈ។ គន្លឹះនៃថាតើការរៀបចំចាត់ចែងការងារមួយត្រូវបានអនុវត្តល្អប៉ុនណានៅក្នុងពួកជំនុំ និងមានប្រសិទ្ធភាពប៉ុនណា នោះគឺស្ថិតនៅលើថាតើអ្នកដឹកនាំ និងអ្នកធ្វើការអាចធ្វើការងារពិតប្រាកដបានដែរឬអត់។ ប្រសិនបើអ្នកដឹកនាំ និងអ្នកធ្វើការមានគុណសម្បត្តិល្អ មានសមត្ថភាពការងារ និងភក្ដីភាព នោះការរៀបចំចាត់ចែងការងារនឹងត្រូវបានអនុវត្តបានយ៉ាងល្អ។ ប្រសិនបើអ្នកដឹកនាំ និងអ្នកធ្វើការមានគុណសម្បត្តិអន់ខ្សោយ ធ្វើការបែបបង្គ្រប់កិច្ច និងខ្វះសមត្ថភាពការងារ នោះទោះបីជាពួកជំនុំមានអ្នកដែលមានទេពកោសល្យនៅក្នុងផ្នែកនៃការងារនោះ ឬទោះបីជាបងប្អូនប្រុសស្រីមានឆន្ទៈក្នុងការបំពេញតួនាទីរបស់ខ្លួនយ៉ាងណាក៏ដោយ ក៏មិនអាចអនុវត្តការរៀបចំចាត់ចែងការងារនោះបានទេ រឹតតែមិនសម្រេចលទ្ធផលណាមួយបាននោះដែរ។

ការងាររបស់អ្នកដឹកនាំក្លែងក្លាយ ត្រូវបានកម្រិតត្រឹមអ្វីដែលមនុស្សអាចមើលឃើញពីសំបកក្រៅប៉ុណ្ណោះ។ ទោះបីជានៅពេលដែលពួកគេអនុវត្តការរៀបចំចាត់ចែងការងារក៏ដោយ ក៏វាគ្រាន់តែជាការធ្វើបង្គ្រប់កិច្ចប៉ុណ្ណោះ ដោយគ្មានការតាមដាន ឬការត្រួតពិនិត្យណាមួយជាបន្តបន្ទាប់ទាល់តែសោះ។ ការងាររបស់ពួកគេស្ថិតនៅត្រឹមកម្រិតនៃការធ្វើបង្គ្រប់កិច្ចប៉ុណ្ណោះ។ វាគ្មានកម្លាំងពិតប្រាកដនៅពីក្រោយទេ ហើយមិនសម្រេចបានលទ្ធផលណាមួយឡើយ។ ឧទាហរណ៍ ទាក់ទងនឹងការងារសរសេរអត្ថបទទីបន្ទាល់អំពីបទពិសោធន៍ បន្ទាប់ពីទទួលបានការរៀបចំចាត់ចែងការងារនេះរួច អ្នកដឹកនាំក្លែងក្លាយបានកោះប្រជុំមនុស្សដើម្បីប្រកបគ្នា និងឆ្លើយសំណួរផ្សេងៗដែលពួកគេមានអំពីការរៀបចំចាត់ចែងការងារដែលពួកគេមិនយល់។ បន្ទាប់ពីពួកគេបានអធិប្បាយគោលលទ្ធិចប់ ហើយមនុស្សហាក់ដូចជាយល់ អ្នកដឹកនាំក្លែងក្លាយក៏គិតថា៖ «ការងារត្រូវបានចាត់ចែងរួចហើយ ដូច្នេះតើខ្ញុំគួរធ្វើអ្វីទៅ? ដោយសារដំណាក់របស់ព្រះជាម្ចាស់តម្រូវឱ្យសរសេរអត្ថបទទីបន្ទាល់អំពីបទពិសោធន៍ ខ្ញុំក៏ត្រូវតែសរសេរដែរ។ ប្រសិនបើខ្ញុំមិនសរសេរទេ តើមនុស្សនឹងមិនមើលស្រាលខ្ញុំក្នុងនាមជាអ្នកដឹកនាំដែរឬទេ?» ពួកគេរិះគិតនៅផ្ទះអំពីអ្វីដែលត្រូវសរសេរ ហើយបន្ទាប់ពីមួយថ្ងៃកន្លងផុតទៅ ពួកគេនៅតែមិនទាន់បានសរសេរអ្វីទាំងអស់។ ពួកគេគិតថា៖ «ការសរសេរអត្ថបទគឺពិតជាពិបាកណាស់។ ជាធម្មតា ខ្ញុំមានអារម្មណ៍ថាខ្ញុំមានបទពិសោធន៍ ប៉ុន្តែហេតុអ្វីបានជាវាបាត់ទៅវិញ នៅពេលដែលខ្ញុំចាប់ផ្ដើមសរសេរ? តើបទពិសោធន៍ទាំងនោះបាត់ទៅណាអស់ហើយ? អត់ទេ ខ្ញុំពិតជាមានបទពិសោធន៍មែន វាគ្រាន់តែថារបៀបសរសេរធ្វើឱ្យខ្ញុំទាល់គំនិតប៉ុណ្ណោះ។ ខ្ញុំបានចេញទៅក្រៅ ហើយប្រាស្រ័យទាក់ទងជាមួយមនុស្សច្រើនពេក ដែលការណ៍នេះកំពុងតែធ្វើឱ្យខ្ញុំបែកអារម្មណ៍ ពិបាកនឹងផ្ចង់អារម្មណ៍។ ខ្ញុំមិនអាចប្រកបគ្នា និងពិភាក្សាការងារជាមួយមនុស្សរហូតបានទេ។ បើមិនដូច្នេះទេ គំនិតខ្ញុំនឹងបន្តរវើរវាយ ហើយខ្ញុំនឹងមិនអាចសរសេរអត្ថបទបានឡើយ។ ខ្ញុំត្រូវការពេលវេលាស្ងប់ស្ងាត់ខ្លះ ដើម្បីគិតឱ្យបានល្អិតល្អន់អំពីរបៀបសរសេរវាឱ្យបានត្រឹមត្រូវ មុនពេលដែលខ្ញុំអាចសរសេរបាន»។ ពួកគេបានធ្វើឱ្យការសរសេរអត្ថបទក្លាយជាកិច្ចការចម្បងរបស់ពួកគេ ហើយចាត់ទុកការងារដែលអ្នកដឹកនាំ ឬអ្នកធ្វើការគួរតែធ្វើ ជាកិច្ចការបន្ទាប់បន្សំ។ ពួកគេចំណាយពេលពេញមួយថ្ងៃសរសេរអត្ថបទនៅផ្ទះ ដោយមិនយកចិត្តទុកដាក់ចំពោះការអនុវត្តការងារ ហើយមិនបានស្វែងយល់ ឬក្ដាប់ឱ្យបានថាមានមនុស្សប៉ុន្មាននាក់នៅក្នុងពួកជំនុំផ្សេងៗដែលអាចសរសេរអត្ថបទបាន ឬថាតើមានមនុស្សដែលសមរម្យដើម្បីណែនាំ និងត្រួតពិនិត្យការងារនោះទេ ពោលគឺពួកគេមិនដឹងទាល់តែសោះអំពីរឿងទាំងនេះ។ មួយខែបានកន្លងផុតទៅ ហើយមិនត្រឹមតែពួកគេមិនបានសរសេរអត្ថបទដោយខ្លួនឯងប៉ុណ្ណោះទេ ប៉ុន្តែពួកគេក៏មិនដឹងថាការងារនេះកំពុងដំណើរការយ៉ាងដូចម្ដេចនៅក្នុងពួកជំនុំដែរ។ តើបញ្ហានៅទីនេះគឺជាអ្វី? បន្ទាប់ពីការរៀបចំចាត់ចែងការងារត្រូវបានចេញ អ្នកដឹកនាំពួកជំនុំមួយចំនួនដែលមានគុណសម្បត្តិអន់ខ្សោយ មិនដឹងពីរបៀបធ្វើការងារពិតប្រាកដនោះទេ។ ដូចបុគ្គលនេះអ៊ីចឹង ពួកគេគ្រាន់តែអធិប្បាយពាក្យពេចន៍ និងគោលលទ្ធិខ្លះៗ ហើយស្រែកពាក្យស្លោក រួចក៏ចប់។ មិនថាបងប្អូនប្រុសស្រីមានឆន្ទៈក្នុងការសរសេរឬអត់នោះទេ គឺមិនសំខាន់ចំពោះពួកគេឡើយ អ្នកដឹកនាំមិនបានជំរុញ ឬណែនាំពួកគេឡើយ ហើយរឹតតែមិនបានកែតម្រូវពួកគេទៀតផង។ ហើយអ្នកដឹកនាំក្លែងក្លាយក៏មិនខ្វល់ខ្វាយពីអ្នកដឹកនាំ និងអ្នកធ្វើការបែបនេះដែរ។ បងប្អូនប្រុសស្រីខ្លះសរសេរអត្ថបទមួយប្រភេទ ហើយខ្លះទៀតសរសេរប្រភេទមួយទៀត ប៉ុន្តែគ្មាននរណាម្នាក់ត្រួតពិនិត្យថាតើអ្វីដែលពួកគេសរសេរនោះមានភាពជាក់ស្ដែង និងស្របតាមគោលការណ៍ដែរឬទេ។ បងប្អូនប្រុសស្រីមិនយល់ពីគោលការណ៍ ហើយក៏មិនដឹងថាត្រូវសួរនរណាដែរ ពួកគេគ្រាន់តែសរសេរដោយសារតែគេប្រាប់ឱ្យធ្វើដូច្នេះ ពួកគេស្ដាប់បង្គាប់តាមការរៀបចំចាត់ចែងនៃដំណាក់របស់ព្រះជាម្ចាស់។ ក៏មានអ្នកខ្លះដែលមានបទពិសោធន៍ ប៉ុន្តែខ្វះការអប់រំផងដែរ មនុស្សទាំងនេះគ្មាននរណាម្នាក់ជួយពួកគេកែសម្រួលអត្ថបទរបស់ពួកគេទេ ហើយក៏គ្មាននរណាម្នាក់រៀបចំចាត់ចែងរឿងនេះដែរ។ បញ្ហាគ្រប់ប្រភេទបានកើតឡើង ហើយតើអ្នកដឹកនាំ និងអ្នកធ្វើការនៅឯណា? តើពួកគេកំពុងធ្វើអ្វី? ពួកគេកំពុង «សម្ងំ» សរសេរអត្ថបទ! អ្នកដឹកនាំក្លែងក្លាយមិនដឹងថាពួកគេគួរតែរវល់នឹងអ្វី ឬកិច្ចការអ្វីខ្លះដែលពួកគេគួរតែបំពេញនោះទេ។ ការរៀបចំចាត់ចែងការងារត្រូវបានអនុវត្តនៅក្នុងពួកជំនុំតាមវិធីផ្សេងៗគ្នាជាច្រើន ដោយមានការប្រើប្រាស់វិធីសាស្រ្តផ្សេងៗគ្នា ហើយពួកគេមិនបានសាកសួរអំពីរឿងណាមួយក្នុងចំណោមនោះឡើយ។ នៅពេលដែលបងប្អូនប្រុសស្រីជួបប្រទះបញ្ហាផ្សេងៗនៅពេលកំពុងបំពេញភារកិច្ចរបស់ពួកគេ ហើយរាយការណ៍បញ្ហាទាំងនេះទៅកាន់ពួកគេ ពួកគេក៏មិនបានដោះស្រាយវាដែរ។ ជាលទ្ធផល បញ្ហា និងការលំបាកជាច្រើនបានគរដូចភ្នំ ហើយអត្ថបទទីបន្ទាល់អំពីបទពិសោធន៍គ្រប់ប្រភេទក៏បានប្រមូលផ្ដុំផងដែរ ដោយគ្មាននរណាម្នាក់កែសម្រួល ពិនិត្យមើល ឬត្រួតពិនិត្យវាឡើយ។ ប៉ុន្តែអ្នកដឹកនាំក្លែងក្លាយមិនបានតាមដាន ឬត្រួតពិនិត្យបញ្ហាទាំងនេះទេ ហើយបងប្អូនប្រុសស្រីក៏មិនអាចរកពួកគេឃើញដែរ នៅពេលដែលពួកគេមានបញ្ហា។ អ្នកដឹកនាំក្លែងក្លាយមិនបានដឹងថាការងារនេះគឺជាការទទួលខុសត្រូវរបស់ពួកគេ ហើយថាពួកគេគួរតែតាមដានការងារនេះនោះទេ។ តើពួកគេមិនមែនជាមនុស្សឥតបានការទេឬ? (មែនហើយ។)

របៀបដែលអ្នកដឹកនាំ ឬអ្នកធ្វើការអនុវត្តការងារ ព្រមទាំងប្រសិទ្ធភាព និងលទ្ធផលនៃការងាររបស់ពួកគេ សុទ្ធតែសាកល្បងថាតើពួកគេស្របតាមស្ដង់ដារដែរឬទេ។ ការនេះក៏សាកល្បងភាពជាមនុស្ស គុណសម្បត្តិ និងសមត្ថភាពការងាររបស់ពួកគេ ហើយថាតើពួកគេមានបន្ទុកដែរឬអត់។ នៅពេលដែលអ្នកដឹកនាំក្លែងក្លាយទទួលបានការរៀបចំចាត់ចែងការងារមួយ ពួកគេចាត់ទុកថាវាបានសម្រេចហើយ បន្ទាប់ពីបានប្រកបគ្នាអំពីវា។ ពួកគេមិនបានចូលរួម មើលការខុសត្រូវ ជំរុញ ឬត្រួតពិនិត្យការអនុវត្តនោះទេ ហើយក៏មិនបានតាមដានវានោះដែរ។ ពួកគេមិនយល់ថាកិច្ចការទាំងនេះគឺជាអ្វីដែលពួកគេគួរតែធ្វើនោះទេ ពួកគេមិនយល់ថាកិច្ចការទាំងនេះគឺជាការទទួលខុសត្រូវរបស់ពួកគេក្នុងនាមជាអ្នកដឹកនាំ និងអ្នកធ្វើការនោះឡើយ។ ពួកគេជឿថាការធ្វើជាអ្នកដឹកនាំ ឬអ្នកធ្វើការ គឺគ្រាន់តែតម្រូវឱ្យចេះអធិប្បាយប៉ុណ្ណោះ។ តើពួកគេមិនមែនជាមនុស្សមិនដឹងការទេឬ? តើមនុស្សមិនដឹងការអាចស្របតាមស្ដង់ដារជាអ្នកដឹកនាំ និងអ្នកធ្វើការបានដែរឬទេ? (អត់ទេ)។ ពួកគេមិនអាចស្របតាមស្ដង់ដារជាអ្នកដឹកនាំ និងអ្នកធ្វើការបានទេ ប៉ុន្តែពួកគេគិតថាពួកគេពិតជាល្អណាស់ ហើយជឿថាពួកគេអាចធ្វើការងារបាន។ តើពួកគេមិនមែនជាមនុស្សខ្វះសតិបញ្ញាទេឬ? ពួកគេមិនអាចសូម្បីតែអនុវត្តកិច្ចការដ៏សាមញ្ញបែបនេះ ដូចជាការសរសេរអត្ថបទទីបន្ទាល់អំពីបទពិសោធន៍បានផង។ នេះគឺជាកិច្ចការមួយដែលងាយស្រួលបំផុត ពោលគឺគ្រាន់តែប្រមូលអ្នកដែលមានគុណសម្បត្តិល្អ និងបទពិសោធន៍ជីវិត ដើម្បីសរសេរអត្ថបទទីបន្ទាល់ រួចហើយតាមដាន និងផ្ដល់ការណែនាំប៉ុណ្ណោះ។ អ្នកដឹកនាំ និងអ្នកធ្វើការខ្លះមានគុណសម្បត្តិមធ្យម និងកម្រិតការអប់រំទាប ហើយមិនពូកែខាងការងារអត្ថបទទេ ប៉ុន្តែពួកគេអាចចាត់តាំងមនុស្សដែលសមរម្យឱ្យទទួលខុសត្រូវបាន។ តាមរបៀបនេះ ពួកគេនៅតែអាចធ្វើការងារពិតប្រាកដបានខ្លះ។ ប្រសិនបើពួកគេមិនដឹងសូម្បីតែថាត្រូវចាត់តាំងមនុស្សប្រភេទណាឱ្យទទួលខុសត្រូវ និងធ្វើការត្រួតពិនិត្យបានផង នោះពួកគេមិនអាចធ្វើការងារបានទេ ហើយពួកគេគឺជាអ្នកដឹកនាំក្លែងក្លាយហើយ។ មនុស្សខ្លះនិយាយថា៖ «អ្នកដឹកនាំក្លែងក្លាយប្រហែលជាមិនអាចធ្វើការងារអត្ថបទបានទេ ដោយសារតែគុណសម្បត្តិអន់ខ្សោយ និងការអប់រំទាប ប៉ុន្តែពួកគេគួរតែអាចធ្វើការងារផ្សេងទៀតបាន»។ តើសេចក្ដីថ្លែងនេះត្រឹមត្រូវដែរឬទេ? (អត់ទេ)។ ហេតុអ្វីបានជាវាមិនត្រឹមត្រូវ? (ការងារសរសេរអត្ថបទទីបន្ទាល់អំពីបទពិសោធន៍គឺជាកិច្ចការសាមញ្ញមួយ។ ប្រសិនបើពួកគេមិនអាចពន្យល់វាឱ្យបានច្បាស់លាស់ ឬអនុវត្តការងារនោះបានទេ នោះពួកគេពិតជាមិនអាចដោះស្រាយកិច្ចការផ្សេងទៀតបានឡើយ។ ពួកគេមិនដឹងពីរបៀបធ្វើ ឬតាមដានការងារនោះទេ។) នេះបង្ហាញថាគុណសម្បត្តិរបស់ពួកគេអន់ពេកហើយ។ ពួកគេគឺជាមនុស្សមិនដឹងការ។ ពួកគេគិតថាការធ្វើជាអ្នកដឹកនាំ ឬអ្នកធ្វើការគឺដូចជាការធ្វើជាមន្ត្រីរបស់នាគដ៏ធំមានសម្បុរក្រហមដែរ៖ ដរាបណាពួកគេចេះបញ្ជោរ និយាយក្អេងក្អាង ស្រែកពាក្យស្លោក និងចេះកេងបន្លំ ដោយបោកបញ្ឆោតថ្នាក់លើរបស់ពួកគេ ហើយចេះលាក់បាំងរឿងពីថ្នាក់ក្រោម នោះពួកគេអាចរក្សាតំណែងរបស់ខ្លួន ហើយបើកប្រាក់ខែពីរដ្ឋាភិបាលបាន។ ពួកគេមិនយល់ថាទិដ្ឋភាពសំខាន់បំផុតនៃការធ្វើជាអ្នកដឹកនាំ ឬអ្នកធ្វើការ គឺជាការរៀនធ្វើការងារពិតប្រាកដនោះទេ។ ពួកគេស្រមៃថាការងាររបស់អ្នកដឹកនាំ និងអ្នកធ្វើការគឺសាមញ្ញណាស់។ ជាលទ្ធផល ពួកគេមិនធ្វើការងារពិតប្រាកដណាមួយឡើយ ហើយក៏ក្លាយជាអ្នកដឹកនាំក្លែងក្លាយ។

តើអ្នកដឹកនាំក្លែងក្លាយមានការសម្ដែងចេញជាក់លាក់អ្វីខ្លះទៀត? តើអ្នកដឹកនាំក្លែងក្លាយអាចមើលធ្លុះ និងក្តាប់បាននូវគោលការណ៍ និងស្ដង់ដារដែលតម្រូវនៅក្នុងការរៀបចំចាត់ចែងការងារដែរឬទេ? (អត់ទេ) ហេតុអ្វីបានជាពួកគេធ្វើមិនបាន? ពួកគេមិនអាចមើលធ្លុះថាកិច្ចការនេះមានគោលការណ៍អ្វីខ្លះ ហើយពួកគេក៏មិនអាចត្រួតពិនិត្យវាឱ្យបានច្បាស់លាស់នោះដែរ។ នៅពេលមានស្ថានភាពពិសេសៗកើតឡើងក្នុងអំឡុងពេលនៃការអនុវត្តកិច្ចការជាក់លាក់ ពួកគេមិនដឹងពីរបៀបដោះស្រាយបញ្ហាទាំងនោះទេ។ នៅពេលបងប្អូនប្រុសស្រីសួរពួកគេថាត្រូវធ្វើដូចម្ដេចនៅក្នុងស្ថានភាពណាមួយនោះ ពួកគេក៏ច្របូកច្របល់៖ «រឿងនេះមិនបានចែងនៅក្នុងការរៀបចំចាត់ចែងការងារផង តើឱ្យខ្ញុំដឹងពីរបៀបដោះស្រាយវាដោយរបៀបណា?» ប្រសិនបើអ្នកមិនដឹង តើអ្នកអាចអនុវត្តកិច្ចការនេះដោយរបៀបណា? អ្នកមិនទាំងដឹងផង ប៉ុន្តែនៅតែសុំឱ្យអ្នកដទៃអនុវត្តវាទៀត តើរឿងនេះពិតប្រាកដដែរឬទេ? តើរឿងនេះសមហេតុផលដែរឬទេ? នៅពេលអ្នកដឹកនាំក្លែងក្លាយ និងអ្នកធ្វើការក្លែងក្លាយអនុវត្តការរៀបចំចាត់ចែងការងារ ម្យ៉ាងគឺពួកគេគ្មានគំនិតអំពីជំហាន និងផែនការសម្រាប់ការអនុវត្តការរៀបចំចាត់ចែងការងារនោះទេ។ ម្យ៉ាងទៀត នៅពេលជួបបញ្ហា ពួកគេមិនអាចធ្វើការត្រួតពិនិត្យឱ្យបានច្បាស់លាស់ដោយយោងតាមគោលការណ៍ដែលតម្រូវដោយការរៀបចំចាត់ចែងការងារបានទេ។ ហេតុដូច្នេះ នៅពេលបញ្ហាច្រើនរាប់មិនអស់គ្រប់ប្រភេទកើតឡើងក្នុងអំឡុងពេលនៃការអនុវត្តការរៀបចំចាត់ចែងការងារ ពួកគេពុំអាចដោះស្រាយបញ្ហាទាំងនោះបានទាល់តែសោះ។ ដោយសារនៅដំណាក់កាលដំបូង អ្នកដឹកនាំក្លែងក្លាយមិនអាចកំណត់ ឬប្រមើលមើលពីបញ្ហានានា ហើយក៏មិនអាចប្រកបគ្នាទុកជាមុនបាន ហើយនៅដំណាក់កាលក្រោយៗ នៅពេលមានបញ្ហាកើតឡើង ពួកគេមិនអាចដោះស្រាយវាបានទេ គឺបានត្រឹមតែអធិប្បាយគោលលទ្ធិឥតន័យ និងអនុវត្តបទប្បញ្ញត្តិតឹងរ៉ឹងប៉ុណ្ណោះ ជាហេតុធ្វើឱ្យបញ្ហានានាចេះតែកើតឡើងដដែលៗ និងបន្តកើតមាន ដែលនាំឱ្យកិច្ចការខ្លះមានភាពយឺតយ៉ាវក្នុងការអនុវត្ត ហើយកិច្ចការផ្សេងទៀតមិនត្រូវបានអនុវត្តក្នុងកម្រិតគ្រប់គ្រាន់នោះទេ។ ឧទាហរណ៍ ទាក់ទងនឹងការរៀបចំចាត់ចែងការងាររបស់ដំណាក់ព្រះជាម្ចាស់សម្រាប់ការបោសសម្អាត និងការបណ្ដេញមនុស្សចេញ នៅពេលអ្នកដឹកនាំក្លែងក្លាយអនុវត្តកិច្ចការនេះ ពួកគេបោសសម្អាតតែមនុស្សអាក្រក់ ពួកទទឹងនឹងព្រះគ្រីស្ទ និងវិញ្ញាណអាក្រក់ជាក់ស្ដែង ដែលបង្កការបង្អាក់ និងការរំខាន ព្រមទាំងពួកអ្នកមិនជឿ ដែលបងប្អូនប្រុសស្រីទាំងអស់ស្អប់ខ្ពើម និងខ្ពើមរអើមប៉ុណ្ណោះ។ ក៏ប៉ុន្តែ នៅមានមនុស្សមួយចំនួនទៀតដែលគួរតែត្រូវបានបោសសម្អាតចេញ ពោលគឺមនុស្សអាក្រក់ និងពួកទទឹងនឹងព្រះគ្រីស្ទដែលលាក់កំបាំង ពុតត្បុត និងមានល្បិចកល។ បងប្អូនប្រុសស្រីមិនអាចមើលធ្លុះពួកគេបានទេ ហើយអ្នកដឹកនាំក្លែងក្លាយក៏មិនអាចមើលធ្លុះបានដែរ។ តាមពិត យោងតាមការរៀបចំចាត់ចែងការងាររបស់ដំណាក់ព្រះជាម្ចាស់ មនុស្សទាំងនេះបានឈានដល់កម្រិតដែលត្រូវបោសសម្អាតចេញរួចទៅហើយ។ ក៏ប៉ុន្តែ ដោយសារអ្នកដឹកនាំក្លែងក្លាយមិនអាចមើលធ្លុះពួកគេបាន ពួកគេនៅតែចាត់ទុកមនុស្សទាំងនេះថាជាមនុស្សល្អ ហើយថែមទាំងដំឡើងឋានៈ បណ្ដុះបណ្ដាល និងប្រើប្រាស់ពួកគេសម្រាប់កិច្ចការសំខាន់ៗ ដោយអនុញ្ញាតឱ្យពួកគេកាន់អំណាច និងកាន់កាប់តំណែងការងារសំខាន់ៗនៅក្នុងពួកជំនុំទៀតផង។ ដូច្នេះ តើការរៀបចំចាត់ចែងការងាររបស់ដំណាក់ព្រះជាម្ចាស់ដើម្បីបោសសម្អាត និងបណ្ដេញមនុស្សចេញ អាចត្រូវបានអនុវត្តដែរឬទេ? តើបញ្ហានានាអាចត្រូវបានដោះស្រាយយ៉ាងហ្មត់ចត់ដែរឬទេ? តើការងារផ្សាយដំណឹងល្អអាចដំណើរការជាធម្មតាបានដែរឬទេ? ជាក់ស្ដែងណាស់ ការរៀបចំចាត់ចែងការងាររបស់ដំណាក់ព្រះជាម្ចាស់មិនអាចត្រូវបានអនុវត្តយ៉ាងហ្មត់ចត់បានទេ ហើយកិច្ចការសំខាន់ៗជាច្រើនក៏មិនអាចធ្វើបានល្អដែរ។ ដោយសារមនុស្សដែលអ្នកដឹកនាំក្លែងក្លាយប្រើប្រាស់ គឺគ្មានតថភាពនៃសេចក្ដីពិតទាល់តែសោះ ហើយថែមទាំងអាចប្រព្រឹត្តអំពើអាក្រក់ទៀតផង ការណ៍នេះរារាំងកិច្ចការផ្សេងៗរបស់ពួកជំនុំមិនឱ្យអនុវត្តបានល្អ។ អ្នកដឹកនាំក្លែងក្លាយប្រើប្រាស់មនុស្សអាក្រក់ទាំងនេះ ដោយឱ្យពួកគេបំពេញភារកិច្ចសំខាន់ៗ និងកាន់ការងារសំខាន់ៗនៅក្នុងពួកជំនុំ ដោយថែមទាំងអនុញ្ញាតឱ្យមនុស្សអាក្រក់ទាំងនេះគ្រប់គ្រងតង្វាយទៀតផង។ តើការណ៍នេះនឹងបង្អាក់ និងរំខានដល់កិច្ចការរបស់ពួកជំនុំដែរឬទេ? តើវានឹងបណ្ដាលឱ្យមានការបាត់បង់តង្វាយរបស់ព្រះជាម្ចាស់ដែរឬទេ? (មែនហើយ) នេះគឺជាផលវិបាកដ៏ធ្ងន់ធ្ងរមួយ។ ដោយសារអ្នកដឹកនាំក្លែងក្លាយមិនអាចមើលធ្លុះមនុស្សទាំងនេះ មិនអាចត្រួតពិនិត្យពួកគេបាន ហើយបណ្ដោយឱ្យមនុស្សអាក្រក់ទាំងនេះកាន់ការងារសំខាន់ៗ ទើបកិច្ចការទាំងនោះត្រូវខូចការទាំងស្រុង។ នៅក្នុងការបំពេញភារកិច្ចរបស់ពួកគេ មនុស្សអាក្រក់ទាំងនេះតែងតែប្រព្រឹត្តបែបបង្គ្រប់កិច្ច បោកបញ្ឆោតថ្នាក់លើ និងលាក់បាំងរឿងរ៉ាវពីថ្នាក់ក្រោម ហើយមិនធ្វើការងារពិតប្រាកដឡើយ។ ពួកគេមានចេតនាធ្វេសប្រហែស បំភាន់មនុស្ស និងប្រព្រឹត្តអំពើអាក្រក់គ្រប់បែបយ៉ាង។ ក៏ប៉ុន្តែ អ្នកដឹកនាំក្លែងក្លាយមិនអាចមើលធ្លុះពួកគេបានទេ ហើយទម្រាំពួកគេរកឃើញបញ្ហានានា គ្រោះមហន្តរាយដ៏ធំមួយបានកើតឡើងរួចទៅហើយ។ ឧទាហរណ៍ នៅតំបន់ឃុំគ្រងនៃខេត្តហឺណាន មនុស្សអាក្រក់មួយចំនួនដែលបានក្លាយជាអ្នកដឹកនាំ បានប្រើប្រាស់មធ្យោបាយដ៏គួរឱ្យស្អប់ខ្ពើមផ្សេងៗដើម្បីលួចយកតង្វាយរបស់ព្រះជាម្ចាស់។ ពួកគេបានលួចយកក្នុងចំនួនដ៏ច្រើន ហើយចំនួនទាំងនេះមិនត្រូវបានយកមកវិញឡើយ។ តើរឿងនេះពាក់ព័ន្ធនឹងការដែលអ្នកដឹកនាំ និងអ្នកធ្វើការជ្រើសរើស និងប្រើប្រាស់មនុស្សខុសដែរឬទេ? (ពាក់ព័ន្ធ។) យោងតាមការរៀបចំចាត់ចែងការងារ ប្រសិនបើមិនអាចមើលធ្លុះមនុស្សដែលបានជ្រើសរើសទេ ដំបូង អាចចាត់តាំងពួកគេឱ្យកាន់ការងារសាមញ្ញសិន ហើយបន្ទាប់មកត្រូវតាមដានការងាររបស់ពួកគេ និងសង្កេតមើលពួកគេក្នុងរយៈពេលមួយ។ មនុស្សដែលមិនអាចមើលធ្លុះបាន គឺដាច់ខាតមិនត្រូវចាត់តាំងឱ្យកាន់ការងារសំខាន់ណាមួយឡើយ ជាពិសេសការងារដែលប្រឈមនឹងហានិភ័យ។ មានតែបន្ទាប់ពីការសង្កេតរយៈពេលវែង និងការមើលធ្លុះពីសារជាតិរបស់ពួកគេប៉ុណ្ណោះ ទើបគួរសម្រេចចិត្តពីរបៀបប្រព្រឹត្ត និងដោះស្រាយជាមួយពួកគេ។ អ្នកដឹកនាំក្លែងក្លាយមិនធ្វើការស្របតាមការរៀបចំចាត់ចែងការងារទេ ហើយក៏មិនអាចក្តាប់បាននូវគោលការណ៍នោះដែរ។ លើសពីនេះទៅទៀត ពួកគេមិនអាចមើលធ្លុះមនុស្ស ហើយពួកគេប្រើប្រាស់មនុស្សខុស។ ការណ៍នេះនាំឱ្យមានការខាតបង់ទាំងនៅក្នុងកិច្ចការរបស់ពួកជំនុំ និងតង្វាយរបស់ព្រះជាម្ចាស់។ នេះគឺជាភយន្តរាយដែលបង្កឡើងដោយអ្នកដឹកនាំក្លែងក្លាយ។ ពួកទទឹងនឹងព្រះគ្រីស្ទប្រើប្រាស់មនុស្សអាក្រក់ដោយចេតនា រីឯអ្នកដឹកនាំក្លែងក្លាយវិញមានគំនិតមិនច្បាស់លាស់ មើលមនុស្សមិនធ្លុះ ហើយក៏មិនមើលធ្លុះសារជាតិនៃបញ្ហាដែលពួកគេរកឃើញនោះដែរ។ ពួកគេប្រើប្រាស់ និងចាត់តាំងមនុស្សដោយផ្អែកលើតែអារម្មណ៍របស់ពួកគេប៉ុណ្ណោះ។ មនុស្សភាគច្រើនដែលអ្នកដឹកនាំក្លែងក្លាយចាត់តាំងគឺមិនស័ក្ដិសមទេ។ ពួកគេបង្កការខាតបង់ដល់កិច្ចការរបស់ពួកជំនុំ ដោយមានផលវិបាកដូចគ្នាបេះបិទទៅនឹងផលវិបាកនៃពួកទទឹងនឹងព្រះគ្រីស្ទដែលប្រើប្រាស់មនុស្សអាក្រក់ដោយចេតនា។ អ្នកដឹកនាំក្លែងក្លាយ ដែលមានគុណសម្បត្តិអន់ខ្សោយ និងគ្មានសមត្ថភាពធ្វើការ ក៏នាំមកនូវផលវិបាកដ៏ធ្ងន់ធ្ងរផងដែរ មែនទេ? (មែនហើយ) ដូច្នេះ កុំគិតថាមានតែពួកទទឹងនឹងព្រះគ្រីស្ទទេដែលបំពានការរៀបចំចាត់ចែងការងារ អ្នកដឹកនាំក្លែងក្លាយក៏អាចបំពានការរៀបចំចាត់ចែងការងារបានផងដែរ។ ទោះបីជាវាមិនមែនជាចេតនាក៏ដោយ ក៏នៅទីបំផុត លក្ខណៈរបស់វាគឺនៅតែជាការបំពានលើការរៀបចំចាត់ចែងការងារដដែល។ អ្នកដឹកនាំក្លែងក្លាយ ដោយសារតែមិនយល់ពីគោលការណ៍សេចក្ដីពិត និងមិនអាចមើលធ្លុះមនុស្ស ឬបញ្ហាផ្សេងៗ ទើបនៅទីបំផុតពួកគេបំពានការរៀបចំចាត់ចែងការងារ ហើយមិនអាចបំពេញកិច្ចការជាក់ស្ដែងបាន។ ការណ៍នេះធ្វើឱ្យកិច្ចការរបស់ពួកជំនុំយឺតយ៉ាវ និងបង្កគ្រោះថ្នាក់ដល់រាស្ដ្ររើសតាំងរបស់ព្រះជាម្ចាស់។ ធម្មជាតិ និងផលវិបាកនៃសកម្មភាពរបស់ពួកគេគឺដូចគ្នាទៅនឹងពួកទទឹងនឹងព្រះគ្រីស្ទដែលធ្វើកិច្ចការដែរ គឺសុទ្ធតែបង្កការខាតបង់ដល់កិច្ចការរបស់ពួកជំនុំ និងធ្វើឱ្យប៉ះពាល់ដល់ការចូលទៅក្នុងជីវិតរបស់បងប្អូនប្រុសស្រី។

នៅពេលធ្វើការ និងអនុវត្តការរៀបចំចាត់ចែងការងារ អ្នកដឹកនាំក្លែងក្លាយគ្រាន់តែធ្វើការដោយបង្គ្រប់កិច្ច ហើយធ្វើឱ្យអ្វីៗរញ៉េរញ៉ៃទាំងស្រុង។ ពួកគេរាប់ខ្លួនឯងជាសុចរិត ហើយមិនដែលស្វែងរក ឬប្រកបគ្នាឡើយ ដោយគិតយ៉ាងល្ងង់ខ្លៅថា ពួកគេមានគុណសម្បត្តិល្អ ពួកគេហ៊ានធ្វើសកម្មភាព ហើយអាចនិយាយដោយមានវោហារស័ព្ទ។ ដោយសារបងប្អូនប្រុសស្រីបោះឆ្នោតឱ្យពួកគេ ឬដំណាក់របស់ព្រះជាម្ចាស់ដំឡើងឋានៈ និងបណ្ដុះបណ្ដាលពួកគេជាបណ្ដោះអាសន្ន ពួកគេគិតថា ពួកគេស្របតាមស្ដង់ដារជាអ្នកដឹកនាំ ហើយអាចបំពេញការទទួលខុសត្រូវរបស់ពួកគេបាន។ ពួកគេមិនបានដឹងសោះឡើយថា ពួកគេគ្មានអ្វីសោះ ហើយមិនអាចបំពេញការទទួលខុសត្រូវណាមួយរបស់អ្នកដឹកនាំ និងអ្នកធ្វើការបានឡើយ។ ពួកគេមិនដឹងពីភាពខ្វះខាតរបស់ខ្លួនឯងឡើយ ពួកគេគ្រាន់តែហ៊ានធ្វើអ្វីៗដោយគ្មានភាពខ្មាសអៀនប៉ុណ្ណោះ។ ជាលទ្ធផល បន្ទាប់ពីការរៀបចំចាត់ចែងការងារផ្សេងៗត្រូវបានចេញផ្សាយ ពួកគេមិនអាចអនុវត្តការរៀបចំចាត់ចែងការងារណាមួយបានឡើយ ដោយយោងតាមសេចក្ដីតម្រូវពីថ្នាក់លើ។ រាល់ការរៀបចំចាត់ចែងការងារដែលពួកគេចាត់ចែង សុទ្ធតែបញ្ចប់ទៅដោយភាពរញ៉េរញ៉ៃទាំងស្រុង និងច្របូកច្របល់បំផុត។ ការអនុវត្តកិច្ចការរដ្ឋបាលរបស់ពួកគេគឺអន់ខ្សោយ។ ពួកគេមិនច្បាស់លាស់អំពីចំនួនអ្នកជឿថ្មីដែលទទួលបានតាមរយៈការផ្សាយដំណឹងល្អ របៀបបង្កើតពួកជំនុំ ជ្រើសរើសអ្នកដឹកនាំ និងគ្រូជំនួយ និងរបៀបប្រព្រឹត្តជីវិតក្នុងពួកជំនុំឡើយ។ ចំពោះអ្នកណាដែលមានលទ្ធផលច្រើនជាងគេក្នុងការទទួលបន្ទុកការងារផ្សាយដំណឹងល្អ អ្នកណាធ្វើបន្ទាល់ប្រកបដោយប្រសិទ្ធភាពបំផុត អ្នកណាដែលសមបំផុតក្នុងការស្រោចស្រពពួកជំនុំ ប្រធានក្រុមណាខ្លះដែលគួរត្រូវបានកែសម្រួលការចាត់តាំងភារកិច្ច ឬត្រូវបានបណ្ដេញចេញដោយសារតែគ្មានការទទួលខុសត្រូវ និងរបៀបដោះស្រាយបញ្ហាដែលកើតឡើងនៅក្នុងទិដ្ឋភាពជាក់លាក់នៃកិច្ចការ អ្នកដឹកនាំក្លែងក្លាយមិនច្បាស់អំពីកិច្ចការជាក់លាក់ទាំងអស់នេះទេ ហើយពួកគេធ្វើឱ្យកិច្ចការរបស់ពួកគេរញ៉េរញ៉ៃទាំងស្រុង។ ចំពោះកិច្ចការជំនាញផ្សេងៗនៅក្នុងពួកជំនុំ ដែលតម្រូវឱ្យមានជំនាញបច្ចេកទេសកម្រិតខ្ពស់ អ្នកដឹកនាំក្លែងក្លាយក៏ធ្វើឱ្យកិច្ចការទាំងនោះរញ៉េរញ៉ៃទាំងស្រុងដែរ។ ពួកគេមិនដឹងថាត្រូវអនុវត្តកិច្ចការទាំងនេះដោយរបៀបណាទេ។ ទោះបីជាពួកគេចង់សួរនាំអំពីកិច្ចការទាំងនោះក៏ដោយ ក៏ពួកគេមិនដឹងពីរបៀបធ្វើដែរ។ ពួកគេចង់សួរថ្នាក់លើពីរបៀបចាប់ផ្ដើមកិច្ចការទាំងនេះ ប៉ុន្តែពួកគេមិនទាំងដឹងពីរបៀបរៀបចំសំណួររបស់ពួកគេផង។ ជាលទ្ធផល កិច្ចការនោះមិនអាចធ្វើទៅបានទេ។ សូម្បីតែកិច្ចការងាយៗនៃការគ្រប់គ្រងទ្រព្យសម្បត្តិដែលតម្រូវដោយការរៀបចំចាត់ចែងការងារ ពោលគឺការចាត់តាំងមនុស្សដែលស័ក្ដិសមដើម្បីការពារ និងបែងចែកទ្រព្យសម្បត្តិ និងការបង្កើតប្រព័ន្ធផ្សេងៗ ក៏ជាអ្វីដែលអ្នកដឹកនាំក្លែងក្លាយមិនអាចដោះស្រាយបានដែរ។ ពួកគេធ្វើឱ្យវារញ៉េរញ៉ៃទាំងស្រុង។ អ្នកដឹកនាំក្លែងក្លាយគឺច្របូកច្របល់បំផុតចំពោះរាល់កិច្ចការដែលពួកគេចាត់ចែង។ នៅពេលត្រូវបានសួរថា តើពួកគេបានអនុវត្តការរៀបចំចាត់ចែងការងារហើយឬនៅ ពួកគេមានមោទនភាព ហើយនិយាយដោយជឿជាក់ថា៖ «មែនហើយ ខ្ញុំបានអនុវត្តហើយ។ មនុស្សគ្រប់គ្នាមានការរៀបចំចាត់ចែងការងារមួយច្បាប់ ហើយមនុស្សគ្រប់គ្នាដឹងពីកិច្ចការដែលដំណាក់របស់ព្រះជាម្ចាស់តម្រូវ»។ ប្រសិនបើអ្នកសួរពួកគេថា តើពួកគេបានធ្វើវាដោយរបៀបណា ដោយឱ្យពន្យល់ពីជំហានការងារជាក់លាក់ កិច្ចការណាខ្លះដែលបានធ្វើមិនសូវបានល្អ កិច្ចការណាខ្លះដែលបានធ្វើដោយរលូនជាង តើកិច្ចការនីមួយៗត្រូវបានធ្វើបានត្រឹមត្រូវដែរឬទេ កិច្ចការណាខ្លះដែលត្រូវការការតាមដាន និងការត្រួតពិនិត្យជាបន្តបន្ទាប់ ហើយតើមានបញ្ហាណាមួយត្រូវបានរកឃើញបន្ទាប់ពីការត្រួតពិនិត្យដែរឬទេ ពួកគេមិនដឹងអ្វីទាំងអស់អំពីរឿងរ៉ាវទាំងនេះឡើយ។ អ្នកដឹកនាំក្លែងក្លាយមួយចំនួន ចាប់តាំងពីបានក្លាយជាអ្នកដឹកនាំមក មិនទាំងដឹងថាតើកិច្ចការអ្វីខ្លះដែលពួកគេត្រូវបានតម្រូវឱ្យធ្វើ ឬអ្វីទៅជាវិសាលភាពនៃការទទួលខុសត្រូវរបស់ពួកគេផង។ តើរឿងនេះមិនរឹតតែបង្កបញ្ហាច្រើនជាងនេះទេឬ? តើអ្នកដឹកនាំ និងអ្នកធ្វើការភាគច្រើននាពេលបច្ចុប្បន្ននេះ មានបញ្ហានេះក្នុងកម្រិតខុសៗគ្នាដែរឬទេ? (មែនហើយ)

លក្ខខណ្ឌវិនិច្ឆ័យសម្រាប់ការសាកល្បងថាតើអ្នកដឹកនាំ និងអ្នកធ្វើការមានលក្ខណៈសម្បត្តិត្រូវតាមស្ដង់ដាឬអត់

តាមរយៈការប្រកបគ្នានៅថ្ងៃនេះ តើអ្នករាល់គ្នាឥឡូវនេះមានការយល់ដឹងកាន់តែច្បាស់អំពីការទទួលខុសត្រូវដែលអ្នកដឹកនាំ អ្នកធ្វើការ និងអ្នកមើលការខុសត្រូវគួរតែបំពេញដែរឬទេ? តើអ្នកមានតម្រុយខ្លះៗនៅក្នុងចិត្តដែរឬទេ? តើការយល់ដឹងរបស់អ្នកអំពីតួនាទីរបស់អ្នកដឹកនាំ និងអ្នកធ្វើការកាន់តែត្រឹមត្រូវដែរឬទេ? (មែនហើយ។) ម្យ៉ាង អ្នកដឹកនាំ និងអ្នកធ្វើការបានទទួលការយល់ដឹងខ្លះៗអំពីកិច្ចការណាដែលពួកគេគួរតែបំពេញ។ ម្យ៉ាងទៀត អ្នកផ្សេងទៀតទាំងអស់ឥឡូវនេះមានមាគ៌ាខ្លះៗដើម្បីឈ្វេងយល់ថាតើអ្នកដឹកនាំ ឬអ្នកធ្វើការស្របតាមស្ដង់ដារដែរឬទេ។ ដោយយោងតាមសេចក្ដីតម្រូវនៃការទទួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ តើអ្នកដឹកនាំ និងអ្នកធ្វើការភាគច្រើនស្របតាមស្ដង់ដារដែរឬទេ? (អត់ទេ។) ដូច្នេះ តើអ្នកដឹកនាំ និងអ្នកធ្វើការណាខ្លះអាចក្លាយជាអ្នកដែលស្របតាមស្ដង់ដារបាន ហើយអ្នកណាខ្លះមិនអាច? អស់អ្នកដែលមានគុណសម្បត្តិដែលស្របតាមស្ដង់ដារ មានបទពិសោធន៍ជាក់ស្ដែងខ្លះៗ មានគោលការណ៍ខ្លះៗក្នុងការចាត់ចែងរឿងរ៉ាវ និងមានបន្ទុកសម្រាប់កិច្ចការរបស់ពួកជំនុំ អាចក្លាយជាអ្នកដឹកនាំ និងអ្នកធ្វើការដែលស្របតាមស្ដង់ដារបាន បន្ទាប់ពីរយៈពេលនៃការបណ្ដុះបណ្ដាលមួយ។ ក៏ប៉ុន្តែ អស់អ្នកដែលមានគុណសម្បត្តិអន់ខ្សោយ និងគ្មានសមត្ថភាពក្នុងការយល់ដឹង ដែលមិនអាចក្តាប់បាននូវគោលការណ៍ ទោះបីជាមានការប្រកបគ្នាអំពីសេចក្ដីពិតច្រើនប៉ុនណាក៏ដោយ ក៏មិនអាចក្លាយជាអ្នកដឹកនាំ និងអ្នកធ្វើការដែលស្របតាមស្ដង់ដារបានដែរ ហើយអាចត្រឹមតែត្រូវបានជម្រុះចោលប៉ុណ្ណោះ។ ហេតុដូច្នេះ ប្រសិនបើអ្នកចង់ក្លាយជាអ្នកដឹកនាំ ឬអ្នកធ្វើការដែលស្របតាមស្ដង់ដារ ហើយចង់ឱ្យគេជ្រើសរើសខ្លួនធ្វើជាអ្នកដឹកនាំ ឬអ្នកធ្វើការ អ្នកគួរតែវាយតម្លៃជាមុនសិនថាតើគុណសម្បត្តិរបស់អ្នកគ្រប់គ្រាន់ដែរឬទេ។ តើអ្នកអាចវាយតម្លៃរឿងនេះដោយរបៀបណា? គឺដោយមើលថាតើអ្នកអាចអនុវត្តការរៀបចំចាត់ចែងការងារបានដែរឬទេ។ ចូរយកការរៀបចំចាត់ចែងការងារថ្មីមួយមកអាន ហើយសាកល្បងខ្លួនអ្នកមើលថាតើអ្នកមានជំហាន និងផែនការសម្រាប់ការអនុវត្តជំហានទាំងនោះដែរឬទេ។ ប្រសិនបើអ្នកមានគំនិត និងផែនការ ហើយដឹងពីរបៀបអនុវត្តវា នោះអ្នកគួរតែទទួលយកកិច្ចការនោះជាភារកិច្ចដែលអ្នកត្រូវតែបំពេញ នៅពេលដែលបងប្អូនប្រុសស្រីជ្រើសរើសអ្នក។ ក៏ប៉ុន្តែ ប្រសិនបើបន្ទាប់ពីអានការរៀបចំចាត់ចែងការងាររួច គំនិតរបស់អ្នកនៅទទេ អ្នកមិនអាចមើលធ្លុះបានទាល់តែសោះថា តើអ្នកណាដែលសមបំផុតដែលត្រូវចាត់តាំងឱ្យទទួលបន្ទុកកិច្ចការនោះ ហើយលើសពីនេះទៅទៀត អ្នកមិនអាចមើលធ្លុះពីរបៀបអនុវត្តជាពិសេសនូវកិច្ចការផ្សេងៗរបស់ពួកជំនុំបានឡើយ ហើយក៏មិនដឹងពីរបៀបប្រកបគ្នា មើលការខុសត្រូវ ត្រួតពិនិត្យ និងតាមដានដែរ ហើយអ្នកគ្មានជំហាន ឬផែនការសម្រាប់ការអនុវត្តនៅក្នុងគំនិតរបស់អ្នកទេ ប៉ុន្តែបងប្អូនប្រុសស្រីមួយចំនួនយល់ខុសថា អ្នកមានទេពកោសល្យខ្លាំងណាស់ និងស័ក្ដិសមដើម្បីធ្វើជាអ្នកដឹកនាំ ឬអ្នកធ្វើការ តើអ្នកគួរតែមានអាកប្បកិរិយាបែបណាដែរ? អ្នកគួរតែនិយាយថា៖ «សូមអរគុណចំពោះការសរសើររបស់អ្នក ប៉ុន្តែតាមពិតខ្ញុំមិនមានទេពកោសល្យច្រើនទេ។ ខ្ញុំមិនមែនជាមនុស្សដែលស័ក្តិសមទេ អ្នកបានវាយតម្លៃខ្ញុំខុសហើយ។ ប្រសិនបើអ្នកជ្រើសរើសខ្ញុំជាអ្នកដឹកនាំ វានឹងធ្វើឱ្យកិច្ចការរបស់ពួកជំនុំយឺតយ៉ាវ។ ខ្ញុំស្គាល់កម្ពស់របស់ខ្ញុំ ខ្ញុំមិនទាំងដឹងពីរបៀបអនុវត្តការរៀបចំចាត់ចែងការងារដ៏ងាយស្រួលមួយផង ខ្ញុំមិនដឹងថាតើត្រូវចាប់ផ្ដើមពីកន្លែងណា ហើយក៏មិនដឹងអ្វីដែរ។ បើគ្មានការយល់ដឹងពីសេចក្ដីពិតទេ កិច្ចការរបស់ពួកជំនុំមិនអាចធ្វើបានល្អឡើយ។ ទោះបីជាថ្នាក់លើបានតែងតាំងខ្ញុំក៏ដោយ ក៏ខ្ញុំមិនអាចធ្វើវាបានដែរ។ ខ្ញុំពិតជាមិនស័ក្តិសមសម្រាប់តួនាទីនេះទេ»។ តើអ្នកគិតយ៉ាងណាចំពោះការសារភាពបែបនេះ? វិធីសាស្រ្តនេះបង្ហាញពីហេតុផល។ មនុស្សដែលនិយាយបែបនេះមានហេតុផលច្រើនជាងអ្នកដឹកនាំក្លែងក្លាយឆ្ងាយណាស់។ អ្នកដឹកនាំក្លែងក្លាយមិនអាចនិយាយអ្វីដែលមានហេតុផលច្រើនបែបនេះបានឡើយ។ អ្នកដឹកនាំក្លែងក្លាយគិតថា៖ «ខ្ញុំត្រូវបានជ្រើសរើស ដូច្នេះខ្ញុំគួរតែជាអ្នកដឹកនាំ។ ហេតុអ្វីបានជាខ្ញុំមិនគួរធ្វើ? ខ្ញុំមានទេពកោសល្យ ដូច្នេះខ្ញុំស័ក្តិសមនឹងទទួលបានវា។ តើការមិនអាចអនុវត្តការរៀបចំចាត់ចែងការងារ គឺជាបញ្ហាមែនទេ? តើមាននរណាកើតមកចេះធ្វើវាទៅ? តើវាមិនមែនជាអ្វីដែលខ្ញុំអាចរៀនបានទេឬ? ដរាបណាខ្ញុំអាចអធិប្បាយបាន នោះគឺគ្រប់គ្រាន់ហើយ។ ខ្ញុំមានការយល់ដឹងខាងវិញ្ញាណ ខ្ញុំស្គាល់ និងយល់ពីព្រះបន្ទូលរបស់ព្រះជាម្ចាស់ ខ្ញុំអាចប្រកបគ្នាបាន ហើយខ្ញុំអាចរកឃើញមាគ៌ានៃការអនុវត្តនៅក្នុងព្រះបន្ទូលរបស់ព្រះជាម្ចាស់។ ខ្ញុំស្ទាត់ជំនាញក្នុងការដោះស្រាយនិស្ស័យពុករលួយរបស់មនុស្ស និងសណ្ឋានផ្សេងៗ។ ការអនុវត្តការរៀបចំចាត់ចែងការងាររបស់ដំណាក់ព្រះជាម្ចាស់មិនមែនជារឿងធំដុំទេ។ តើវាមិនមែនគ្រាន់តែជាការងារគ្រប់គ្រងផ្នែករដ្ឋបាលទេឬ? ខ្ញុំបានសិក្សាការគ្រប់គ្រងផ្នែករដ្ឋបាលពីមុនមក ដូច្នេះកិច្ចការបន្តិចបន្តួចរបស់ដំណាក់ព្រះជាម្ចាស់នេះគ្មានបញ្ហាសម្រាប់ខ្ញុំទេ!» តើមនុស្សបែបនេះមិនស្ថិតក្នុងគ្រោះថ្នាក់ទេឬ? (មែនហើយ) តើគ្រោះថ្នាក់នោះស្ថិតនៅត្រង់ណា? តើអ្នករាល់គ្នាអាចមើលធ្លុះបញ្ហានេះបានទេ? (ពួកគេមិនអាចធ្វើការបាន ហើយនឹងបង្អាក់ និងរំខានដល់កិច្ចការរបស់ដំណាក់ព្រះជាម្ចាស់ មិនត្រឹមតែបង្កគ្រោះថ្នាក់ដល់ខ្លួនឯង និងបងប្អូនប្រុសស្រីប៉ុណ្ណោះទេ ប៉ុន្តែថែមទាំងធ្វើឱ្យកិច្ចការរបស់ដំណាក់ព្រះជាម្ចាស់យឺតយ៉ាវទៀតផង។) តើវាគ្រាន់តែជាការបង្កគ្រោះថ្នាក់មែនទេ? តើផលវិបាកចុងក្រោយគឺត្រឹមតែប៉ុណ្ណឹងមែនទេ? ប្រសិនបើវាគ្រាន់តែជារឿងនេះ វានៅតែអាចកែតម្រូវបាន។ បញ្ហាសំខាន់គឺថា ប្រសិនបើអ្នកដឹកនាំក្លែងក្លាយបន្តនៅក្នុងតួនាទីរបស់ពួកគេរយៈពេលយូរ ពួកគេនឹងដើរតាមមាគ៌ារបស់ពួកទទឹងនឹងព្រះគ្រីស្ទ ហើយនៅទីបំផុតនឹងក្លាយជាអ្នកទទឹងនឹងព្រះគ្រីស្ទម្នាក់។ តើអ្នកគិតថាការធ្វើជាអ្នកដឹកនាំ ឬអ្នកធ្វើការគឺងាយស្រួលណាស់មែនទេ? ជាមួយនឹងឋានៈ គឺមានការល្បួង ហើយជាមួយនឹងការល្បួង គឺមានគ្រោះថ្នាក់។ តើគ្រោះថ្នាក់នេះជាអ្វី? វាគឺជាលទ្ធភាពនៃការដើរតាមមាគ៌ារបស់ពួកទទឹងនឹងព្រះគ្រីស្ទ។ ផលវិបាកដ៏អាក្រក់បំផុតនៃការដើរតាមមាគ៌ារបស់ពួកទទឹងនឹងព្រះគ្រីស្ទគឺជាការក្លាយជាអ្នកទទឹងនឹងព្រះគ្រីស្ទម្នាក់។

មនុស្សមួយចំនួននិយាយថា៖ «អ្នកដឹកនាំក្លែងក្លាយមួយចំនួនគ្រាន់តែមានគុណសម្បត្តិអន់ខ្សោយបន្តិចបន្តួចប៉ុណ្ណោះ ប៉ុន្តែភាពជាមនុស្សរបស់ពួកគេមិនអាក្រក់ទេ។ តើពួកគេអាចដើរតាមមាគ៌ារបស់ពួកទទឹងនឹងព្រះគ្រីស្ទបានទេ?» តើអ្នកណាថាការមានភាពជាមនុស្សដែលមិនអាក្រក់ មានន័យថាពួកគេនឹងមិនដើរតាមមាគ៌ារបស់ពួកទទឹងនឹងព្រះគ្រីស្ទ? តើពួកគេត្រូវតែអាក្រក់ដល់កម្រិតណា ទើបត្រូវបានចាត់ទុកថាជាពួកទទឹងនឹងព្រះគ្រីស្ទ? តើអ្នកអាចមើលធ្លុះរឿងនេះបានទេ? ប្រសិនបើអ្នកដឹកនាំក្លែងក្លាយបន្តកាន់តួនាទីរបស់ខ្លួនរយៈពេលយូរ ពួកគេបានចាប់ផ្ដើមដើរលើមាគ៌ារបស់ពួកទទឹងនឹងព្រះគ្រីស្ទរួចទៅហើយ។ តើមានគម្លាតរវាងការដើរតាមមាគ៌ារបស់ពួកទទឹងនឹងព្រះគ្រីស្ទ និងការក្លាយជាអ្នកទទឹងនឹងព្រះគ្រីស្ទម្នាក់ដែរឬទេ? (អត់ទេ។) ចូរគិតត្រឡប់ទៅក្រោយ៖ តើអ្នកដឹកនាំក្លែងក្លាយទាំងនោះកំពុងដើរតាមមាគ៌ាអ្វី? អ្នកដឹកនាំក្លែងក្លាយមិនធ្វើកិច្ចការជាក់លាក់ទេ ហើយក៏មិនមានសមត្ថភាពធ្វើកិច្ចការជាក់លាក់ដែរ ប៉ុន្តែពួកគេនៅតែចង់ឈរនៅក្នុងតំណែងខ្ពស់ដើម្បីបង្រៀនអ្នកដទៃ និងធ្វើឱ្យមនុស្សស្ដាប់បង្គាប់ និងចុះចូលនឹងពួកគេ។ តើនេះជាការដើរតាមមាគ៌ារបស់ពួកទទឹងនឹងព្រះគ្រីស្ទមែនទេ? តើផលវិបាកនៃការដើរតាមមាគ៌ារបស់ពួកទទឹងនឹងព្រះគ្រីស្ទគឺជាអ្វី? (ពួកគេក្លាយជាពួកទទឹងនឹងព្រះគ្រីស្ទដោយឯកឯង។) ទោះបីជាអ្នកដឹកនាំក្លែងក្លាយមិនមែនជាពួកទទឹងនឹងព្រះគ្រីស្ទ ឬមនុស្សអាក្រក់ពីកំណើតក៏ដោយ ប្រសិនបើពួកគេដើរតាមមាគ៌ារបស់ពួកទទឹងនឹងព្រះគ្រីស្ទរយៈពេលយូរ ដោយគ្មានការមើលការខុសត្រូវ ឬនរណាម្នាក់រាយការណ៍ និងបណ្ដេញពួកគេចេញទេ តើពួកគេអាចដណ្ដើមអំណាច និងបង្កើតនគរឯករាជ្យបានទេ? (បាន។) នៅពេលនោះ តើពួកគេមិនបានក្លាយជាពួកទទឹងនឹងព្រះគ្រីស្ទទេឬ? ដូច្នេះ អ្នករាល់គ្នាឃើញទេ តើតួនាទីរបស់អ្នកដឹកនាំក្លែងក្លាយមិនគ្រោះថ្នាក់ទេឬ? (មែនហើយ។) ការធ្វើជាអ្នកដឹកនាំក្លែងក្លាយគឺគ្រោះថ្នាក់ខ្លាំងណាស់ទៅហើយ។ ទោះបីជាបច្ចុប្បន្ននេះយើងកំពុងវែកញែកអំពីអ្នកដឹកនាំក្លែងក្លាយ ហើយមិនបានលើកឡើងពីពួកទទឹងនឹងព្រះគ្រីស្ទក៏ដោយ ក៏មានទំនាក់ទំនងរវាងសារជាតិនៃអ្នកទាំងពីរនេះដែរ។ តាមពិត អ្នកដឹកនាំក្លែងក្លាយកំពុងដើរតាមមាគ៌ារបស់ពួកទទឹងនឹងព្រះគ្រីស្ទ។ ការដើរតាមមាគ៌ានេះនឹងនាំពួកគេឱ្យក្លាយជាពួកទទឹងនឹងព្រះគ្រីស្ទដោយឯកឯង ដែលត្រូវបានកំណត់ដោយសារជាតិធម្មជាតិរបស់ពួកគេ។ នៅពេលនោះ គឺមិនចាំបាច់មើលសារជាតិនៃភាពជាមនុស្សរបស់ពួកគេទេ គឺគ្រាន់តែមាគ៌ារបស់ពួកគេប៉ុណ្ណោះ ក៏អាចកំណត់ថាតើពួកគេជាពួកទទឹងនឹងព្រះគ្រីស្ទបានផងដែរ។ ចូរពិចារណាអំពីអ្នកដឹកនាំក្លែងក្លាយទាំងនោះដែលត្រូវបានបណ្ដេញចេញ។ ប្រសិនបើពួកគេមិនត្រូវបានបណ្ដេញចេញទាន់ពេលវេលាទេ នោះដោយវិនិច្ឆ័យលើសារជាតិរបស់ពួកគេតាមរយៈរបៀបដែលពួកគេប្រព្រឹត្ត និងអ្វីដែលពួកគេបានបើកបង្ហាញក្នុងអំឡុងពេលកាន់តំណែងរបស់ពួកគេ តើនៅទីបំផុតពួកគេនឹងដើរតាមមាគ៌ារបស់ពួកទទឹងនឹងព្រះគ្រីស្ទដែរឬទេ? តើពួកគេនឹងក្លាយជាពួកទទឹងនឹងព្រះគ្រីស្ទដែរឬទេ? តាមពិត មនុស្សមួយចំនួនបានបង្ហាញសញ្ញានៃរឿងនេះរួចទៅហើយ ហើយគឺដំណាក់របស់ព្រះជាម្ចាស់ហើយដែលបានបណ្ដេញពួកគេចេញភ្លាមៗ។ ប្រសិនបើពួកគេមិនត្រូវបានបណ្ដេញចេញទេ ពួកគេនឹងចាប់ផ្ដើមរស់នៅដោយពឹងផ្អែកលើពួកជំនុំ និងបោកបញ្ឆោតមនុស្ស។ ពួកគេនឹងចាប់ផ្ដើមធ្វើខ្លួនដូចជាមន្ត្រី ឬចៅហ្វាយនាយនៅក្នុងតំណែងខ្ពស់ ដោយធ្វើជាចៅហ្វាយនាយគេ និងចេញបញ្ជា ដោយធ្វើឱ្យអ្នកដទៃចុះចូលនឹងពួកគេ ហាក់ដូចជាពួកគេជាព្រះជាម្ចាស់អ៊ីចឹង។ ពួកគេថែមទាំងនឹងអះអាងថា ត្រូវបានព្រះជាម្ចាស់ធ្វើឱ្យគ្រប់លក្ខណ៍ និងជាមនុស្សដែលត្រូវបានព្រះជាម្ចាស់ប្រើប្រាស់ទៀតផង។ តើរឿងនោះមិនបង្កបញ្ហាទេឬ? ដូច្នេះ តើយើងគួរមើល និងកំណត់លក្ខណៈសណ្ឋាន និងការសម្ដែងចេញរបស់អ្នកដឹកនាំក្លែងក្លាយបែបនេះដោយរបៀបណា? ពួកគេអាចត្រូវបានកំណត់លក្ខណៈជាបឋមថាជាមនុស្សមានពុត ជាមនុស្សដែលរស់នៅដោយពឹងផ្អែកលើពួកជំនុំ ជាពួកផារិស៊ី។ ហើយតើនឹងមានអ្វីកើតឡើង ប្រសិនបើរឿងនេះបន្តវិវត្តទៅមុខទៀត? ទោះបីជាអ្នកដឹកនាំក្លែងក្លាយអាចមិនកាចសាហាវ ឬអាក្រក់ដូចពួកទទឹងនឹងព្រះគ្រីស្ទក៏ដោយ ហើយទោះបីជានៅខាងក្រៅ ពួកគេអាចហាក់ដូចជាមានសមត្ថភាពស៊ូទ្រាំនឹងការលំបាក និងធ្វើការងារធ្ងន់ក៏ដោយ ដោយជួយអ្នកដទៃគ្រប់ពេល ហើយមានសមត្ថភាពអត់ធ្មត់ និងយោគយល់ដល់មនុស្ស ដូចជាពួកផារិស៊ីដែលបានធ្វើដំណើរគ្រប់ទិសទីដើម្បីអធិប្បាយ និងធ្វើការអ៊ីចឹង តើនៅទីបំផុតវាមានសារៈសំខាន់អ្វីទៅ? ប្រសិនបើពួកគេមិនអាចអនុវត្តកិច្ចការតែមួយបានទេ តើសកម្មភាព និងអាកប្បកិរិយារបស់ពួកគេខុសពីពួកផារិស៊ីយ៉ាងដូចម្ដេច? តើការប្រព្រឹត្តរបស់ពួកគេសហការជាមួយកិច្ចការរបស់ព្រះជាម្ចាស់ ឬក៏ពួកគេកំពុងតែតតាំង និងរំខានដល់កិច្ចការរបស់ព្រះជាម្ចាស់? ជាក់ស្ដែងណាស់ ពួកគេកំពុងតែតតាំងនឹងកិច្ចការរបស់ព្រះជាម្ចាស់ និងរារាំងដំណើរការធម្មតានៃកិច្ចការផ្សេងៗរបស់ពួកជំនុំ។ តើនេះមិនខុសពីអាកប្បកិរិយារបស់ពួកផារិស៊ី និងគ្រូគង្វាល និងចាស់ទុំទាំងនោះនៅក្នុងពិភពសាសនាទេឬ? អ្នកដឹកនាំក្លែងក្លាយគឺដូចជាពួកគេអ៊ីចឹង។ ដូច្នេះ តើយើងគួរកំណត់លក្ខណៈពួកគេដោយរបៀបណា? តើនឹងមានអ្វីកើតឡើង ប្រសិនបើអ្នកដឹកនាំក្លែងក្លាយបន្តធ្វើដូច្នេះ? ពួកគេមិនត្រឹមតែនឹងបរាជ័យក្នុងការអនុវត្តការរៀបចំចាត់ចែងការងាររបស់ដំណាក់ព្រះជាម្ចាស់ប៉ុណ្ណោះទេ ប៉ុន្តែថែមទាំងនឹងចាប់ផ្ដើមបរិហារ រិះគន់ វិនិច្ឆ័យ ថ្កោលទោស និងធ្វើរឿងផ្សេងៗទៀតចំពោះការរៀបចំចាត់ចែងទាំងនេះទៀតផង ពោលគឺអាកប្បកិរិយារបស់ពួកទទឹងនឹងព្រះគ្រីស្ទជាបន្តបន្ទាប់នឹងលេចចេញមក។ ពួកគេមិនត្រឹមតែបរាជ័យក្នុងការអនុវត្តការរៀបចំចាត់ចែងការងារប៉ុណ្ណោះទេ ប៉ុន្តែពួកគេថែមទាំងរកលេសផ្សេងៗដើម្បីតតាំង និងរារាំងការអនុវត្តរបស់វាទៀតផង។ នេះមិនមែនជាការសហការជាមួយកិច្ចការរបស់ព្រះជាម្ចាស់ទេ ប៉ុន្តែជាការរារាំង និងការរំខានដល់កិច្ចការរបស់ដំណាក់ព្រះជាម្ចាស់។ នេះគឺជាការដែលពួកគេប្រើប្រាស់សញ្ញាណ និងការស្រមើស្រមៃផ្ទាល់ខ្លួនរបស់ពួកគេ ព្រមទាំងអំណាច និងឋានៈដែលបានផ្ដល់ឱ្យពួកគេដោយដំណាក់របស់ព្រះជាម្ចាស់ ដើម្បីរារាំងការអនុវត្តការរៀបចំចាត់ចែងការងាររបស់ដំណាក់ព្រះជាម្ចាស់។ តើនេះមិនមែនជាសារជាតិនៃបញ្ហាទេឬ? (មែនហើយ។) អ្នកដឹកនាំក្លែងក្លាយមិនធ្វើកិច្ចការជាក់ស្ដែង ហើយមិនអាចអនុវត្តកិច្ចការផ្សេងៗដែលបានចាត់ចែងដោយថ្នាក់លើបានទេ ប៉ុន្តែពួកគេនៅតែអះអាងពីឋានៈរបស់ពួកគេដើម្បីអធិប្បាយដល់មនុស្ស ដោយមានអារម្មណ៍ថា ពួកគេគឺជាប្រមុខ ជាមេដឹកនាំនៃរាស្ដ្ររើសតាំងរបស់ព្រះជាម្ចាស់។ ការណ៍នេះធ្វើឱ្យពួកគេក្លាយជាពួកទទឹងនឹងព្រះគ្រីស្ទរួចទៅហើយ ដែលជាពួកទទឹងនឹងព្រះគ្រីស្ទពិតប្រាកដ។ តើការកំណត់លក្ខណៈមនុស្សបែបនេះត្រឹមត្រូវដែរឬទេ? វាត្រឹមត្រូវបំផុត ដោយគ្មានកំហុសឆ្គងអ្វីឡើយ! នេះមិនមែនជាការវែកញែកបែបឡូហ្ស៊ិកទេ ប៉ុន្តែជាការកំណត់លក្ខណៈដោយផ្អែកលើសារជាតិរបស់ពួកគេ។ អស់អ្នកដែលមិនអាចអនុវត្តការរៀបចំចាត់ចែងការងាររបស់ដំណាក់ព្រះជាម្ចាស់បាន គឺជាអ្នកដឹកនាំក្លែងក្លាយ ហើយអស់អ្នកដែលមិនអនុវត្តការរៀបចំចាត់ចែងការងាររបស់ដំណាក់ព្រះជាម្ចាស់ ក៏ជាអ្នកដឹកនាំក្លែងក្លាយដែរ។ មុនពេលពួកគេត្រូវបានបើកបង្ហាញថាជាពួកផារិស៊ី ពួកគេអាចត្រូវបានកំណត់លក្ខណៈថាជាអ្នកដឹកនាំក្លែងក្លាយ។ ក៏ប៉ុន្តែ ចាប់ពីពេលដែលពួកគេក្លាយជាពួកផារិស៊ី ហើយរស់នៅដោយពឹងផ្អែកលើពួកជំនុំ ពឹងផ្អែកលើ «ស្នាដៃពីអតីតកាល» របស់ពួកគេ ហើយកាន់កាប់តំណែងដោយមិនអនុវត្តការរៀបចំចាត់ចែងការងារ ឬធ្វើកិច្ចការជាក់លាក់ ក្លាយជាឧបសគ្គដល់កិច្ចការរបស់ដំណាក់ព្រះជាម្ចាស់ មនុស្សបែបនេះគួរតែត្រូវបានកំណត់លក្ខណៈថាជាពួកទទឹងនឹងព្រះគ្រីស្ទ។ តើអ្នកកំណត់ដោយរបៀបណាថាតើនរណាម្នាក់ជាអ្នកដឹកនាំក្លែងក្លាយ ឬជាអ្នកទទឹងនឹងព្រះគ្រីស្ទ? អ្នកដឹកនាំក្លែងក្លាយត្រូវបានកំណត់លក្ខណៈដោយផ្អែកលើថាតើពួកគេអាចអនុវត្តការរៀបចំចាត់ចែងការងារ និងធ្វើកិច្ចការជាក់ស្ដែងបានដែរឬទេ។ អស់អ្នកដែលមិនអនុវត្តការរៀបចំចាត់ចែងការងារ និងមិនធ្វើកិច្ចការជាក់ស្ដែង គឺជាអ្នកដឹកនាំក្លែងក្លាយ។ ក៏ប៉ុន្តែ ប្រសិនបើពួកគេដឹងថាពួកគេមិនអាចធ្វើកិច្ចការជាក់ស្ដែងបាន ហើយមិនអាចអនុវត្តការរៀបចំចាត់ចែងការងារពីថ្នាក់លើបាន ប៉ុន្តែនៅតែចង់អះអាងពីឋានៈរបស់ពួកគេដើម្បីអធិប្បាយ និងស្រែកពាក្យស្លោកដើម្បីទាក់ទាញចិត្តមនុស្ស ហើយព្រងើយកន្តើយនឹងការរៀបចំចាត់ចែងការងាររបស់ដំណាក់ព្រះជាម្ចាស់ ហើយរំពឹងថាដំណាក់របស់ព្រះជាម្ចាស់ ដោយពិចារណាលើការពិតដែលថាពួកគេបានជឿលើព្រះជាម្ចាស់អស់រយៈពេលជាច្រើនឆ្នាំ ហើយបានរងទុក្ខសម្រាប់កិច្ចការរបស់ពួកជំនុំអស់រយៈពេលជាច្រើនឆ្នាំ នឹងរក្សាពួកគេទុកដើម្បីឱ្យពួកគេអាចរស់នៅដោយពឹងផ្អែកលើពួកជំនុំ និងទាញយកផលប្រយោជន៍ពីដំណាក់របស់ព្រះជាម្ចាស់ជាផ្ទះសម្រាប់ពេលចូលនិវត្តន៍ បន្តបំភាន់បងប្អូនប្រុសស្រី សូម្បីតែស្វែងរកអំណាចក្នុងការបញ្ចេញមតិណែនាំ និងសិទ្ធិអំណាចក្នុងការសម្រេចចិត្ត នោះមនុស្សបែបនេះគឺជាពួកទទឹងនឹងព្រះគ្រីស្ទ។ នេះជារបៀបដែលអ្នកកំណត់ថាតើនរណាម្នាក់ជាអ្នកដឹកនាំក្លែងក្លាយ ឬជាអ្នកទទឹងនឹងព្រះគ្រីស្ទ។ តើគោលការណ៍ និងស្ដង់ដារសម្រាប់ការកំណត់លក្ខណៈនេះច្បាស់លាស់ដែរឬទេ? (ច្បាស់។)

ការទទួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ គឺពាក់ព័ន្ធជាចម្បងនឹងការរៀបចំចាត់ចែងការងារ។ ថាតើអ្នកដឹកនាំ ឬអ្នកធ្វើការអនុវត្តការរៀបចំចាត់ចែងការងារបានឬអត់ នោះគឺជាលក្ខខណ្ឌវិនិច្ឆ័យសម្រាប់សាកល្បងថាតើពួកគេស្របតាមស្ដង់ដារដែរឬទេ។ ការវាយតម្លៃថាតើអ្នកដឹកនាំ និងអ្នកធ្វើការជាអ្នកពិត ឬក្លែងក្លាយ ដោយផ្អែកលើថាតើពួកគេអនុវត្តកិច្ចការរបស់ពួកជំនុំតាមការរៀបចំចាត់ចែងការងារដែរឬទេ គឺជាវិធីសាស្ត្រដែលត្រឹមត្រូវបំផុត។ ការប្រើប្រាស់អាកប្បកិរិយារបស់ពួកគេចំពោះការរៀបចំចាត់ចែងការងារ ដើម្បីវែកញែក និងវិភាគអំពីអ្នកដឹកនាំក្លែងក្លាយ និងដើម្បីកំណត់ថាតើពួកគេជាអ្នកដឹកនាំក្លែងក្លាយ ឬជាពួកទទឹងនឹងព្រះគ្រីស្ទ គឺពិតជាយុត្តិធម៌ណាស់។ ការវាយតម្លៃអ្នកដឹកនាំ និងអ្នកធ្វើការ ដោយផ្អែកលើរបៀបដែលពួកគេអនុវត្តការរៀបចំចាត់ចែងការងារ ថាតើពួកគេអាចអនុវត្តការរៀបចំចាត់ចែងការងារបានដែរឬទេ និងប្រសិទ្ធភាព និងភាពហ្មត់ចត់នៃការអនុវត្តរបស់ពួកគេ គឺជារឿងត្រឹមត្រូវ និងសមហេតុផលសម្រាប់អ្នកដឹកនាំ ឬអ្នកធ្វើការណាម្នាក់។ នេះមិនមែនធ្វើឡើងដោយចេតនាដើម្បីធ្វើឱ្យមានការលំបាកដល់នរណាម្នាក់ឡើយ។ តើអ្នករាល់គ្នាអាចវែកញែកបានទេថា អ្នកដឹកនាំក្លែងក្លាយមួយចំនួនមិនអនុវត្តការរៀបចំចាត់ចែងការងារ ហើយនៅទីបំផុតក្លាយជាពួកទទឹងនឹងព្រះគ្រីស្ទ? តើការអះអាងនេះត្រឹមត្រូវដែរឬទេ? (ត្រឹមត្រូវ។) ហេតុអ្វីបានជាវាត្រឹមត្រូវ? (ពីព្រោះអ្នកដឹកនាំក្លែងក្លាយមិនអនុវត្តការរៀបចំចាត់ចែងការងារ ហើយកាន់តំណែងដើម្បីបង្កើតនគរឯករាជ្យផ្ទាល់ខ្លួនរបស់ពួកគេ។ នេះមានន័យថា ពួកគេបានចាប់ផ្ដើមដើរលើមាគ៌ារបស់ពួកទទឹងនឹងព្រះគ្រីស្ទរួចទៅហើយ។) នេះគឺជាបាតុភូត។ តើអ្វីទៅជាសារជាតិនៃបញ្ហានេះ? ការមិនអនុវត្តការរៀបចំចាត់ចែងការងារ គឺកំពុងតែតតាំងនឹងព្រះជាម្ចាស់ និងប្រឆាំងនឹងទ្រង់។ តើការប្រឆាំងនឹងព្រះជាម្ចាស់មានន័យដូចម្ដេច? អស់អ្នកដែលដើរតាមមាគ៌ារបស់ពួកទទឹងនឹងព្រះគ្រីស្ទ គឺកំពុងតែប្រឆាំងនឹងព្រះជាម្ចាស់ ដោយឈរនៅទល់មុខនឹងទ្រង់ដោយផ្ទាល់។ ប្រសិនបើម្នាក់នោះគ្រាន់តែជាអ្នកដឹកនាំក្លែងក្លាយ ពួកគេគ្រាន់តែមិនដឹងពីរបៀបធ្វើការ ឬអនុវត្តការរៀបចំចាត់ចែងការងារប៉ុណ្ណោះ ពួកគេមិនមែនកំពុងតែតតាំងនឹងព្រះជាម្ចាស់ដោយចេតនានោះទេ។ ក៏ប៉ុន្តែ លក្ខណៈរបស់ពួកទទឹងនឹងព្រះគ្រីស្ទគឺមានលក្ខណៈធ្ងន់ធ្ងរជាងអ្នកដឹកនាំក្លែងក្លាយឆ្ងាយណាស់។ អ្នកដឹកនាំក្លែងក្លាយមួយចំនួនបានដើរតាមមាគ៌ារបស់ពួកទទឹងនឹងព្រះគ្រីស្ទជាយូរមកហើយ។ បុគ្គលទាំងនេះចាប់ផ្ដើមដោយមិនធ្វើកិច្ចការជាក់ស្ដែង និងមិនអនុវត្តការរៀបចំចាត់ចែងការងារទេ។ បន្ទាប់ពីធ្វើជាអ្នកដឹកនាំអស់រយៈពេលជាយូរ ហើយអាចអធិប្បាយពាក្យពេចន៍ និងគោលលទ្ធិខ្លះៗ ពួកគេមានអារម្មណ៍ថា តំណែងរបស់ពួកគេមានស្ថិរភាព ថាពួកគេមានដើមទុន ហើយថាពួកគេបានទទួលកិត្យានុភាពក្នុងចំណោមមនុស្ស។ បន្ទាប់មក ពួកគេហ៊ានចាប់ផ្ដើមធ្វើអ្វីៗតាមតែចិត្តចង់ និងប្រឆាំងនឹងព្រះជាម្ចាស់។ ពួកគេតែងតែវាយតម្លៃខ្លួនឯងខ្ពស់ពេក ដោយជឿថាពួកគេបានទទួលកិត្យានុភាពក្នុងចំណោមបងប្អូនប្រុសស្រី ថាពាក្យសម្ដីរបស់ពួកគេមានទម្ងន់ ហើយហេតុដូច្នេះ ពួកគេគួរតែមានអំណាចគ្រប់គ្រងលើការបញ្ចេញមតិ និងសិទ្ធិអំណាចក្នុងការសម្រេចចិត្តនៅក្នុងគ្រប់ការណ៍ទាំងអស់។ ពួកគេគិតថាមនុស្សគួរតែស្ដាប់តាមពួកគេ មនុស្សគួរតែទុកមុខឱ្យពួកគេ ប្រសិនបើពួកគេធ្វើឱ្យខ្លួនឯងអាម៉ាស់នៅពេលកំពុងធ្វើអ្វីមួយ ឬនិយាយភ្លាំងភ្លាត់ ដំណាក់របស់ព្រះជាម្ចាស់ក៏គួរតែធ្វើដូច្នេះដែរ។ ដំណាក់របស់ព្រះជាម្ចាស់គួរតែពិគ្រោះយោបល់ជាមួយពួកគេចំពោះបញ្ហាណាមួយដែលកើតឡើង ហើយផ្ដល់ចំណែកនៃរបស់ល្អៗដល់ពួកគេ ហើយពួកគេគួរតែទទួលបានផលប្រយោជន៍ប្រសើរជាង និងការសរសើរខ្ពស់ជាងអ្នកដទៃ។ ពួកគេគិតថា ព្រះជាម្ចាស់ក៏គួរតែចាត់ទុកពួកគេខុសពីគេដែរ។ ដោយសារតែគុណសម្បត្តិ និងឧត្តមភាពដែលពួកគេយល់ឃើញទាំងនេះ ពួកគេជឿថា ដំណាក់របស់ព្រះជាម្ចាស់មិនគួរលួសកាត់ពួកគេ ឬបើកបង្ហាញនិស្ស័យពុករលួយរបស់ពួកគេនៅចំពោះមុខអ្នកដទៃដោយងាយៗនោះទេ ហើយរឹតតែមិនគួរបណ្ដេញពួកគេចេញដោយមិនបានគិតគូរដល់អារម្មណ៍របស់ពួកគេសោះឡើយ។ មនុស្សបែបនេះគឺស្ថិតក្នុងគ្រោះថ្នាក់។ ពួកគេកំពុងតែពឹងផ្អែកលើ «ស្នាដៃពីអតីតកាល» របស់ពួកគេ។ ពួកគេគឺជាពួកផារិស៊ី ហើយបានក្លាយជាពួកទទឹងនឹងព្រះគ្រីស្ទរួចទៅហើយ។ តើការណ៍នេះមិនមែនត្រូវបានកំណត់ដោយសារជាតិធម្មជាតិរបស់ពួកគេទេឬ? ប្រសិនបើនរណាម្នាក់ដេញតាមសេចក្ដីពិត ហើយមានតថភាពនៃសេចក្ដីពិត តើពួកគេនឹងធ្វើការទាមទារដែលគ្មានហេតុផលបែបនេះចំពោះដំណាក់របស់ព្រះជាម្ចាស់ និងចំពោះព្រះជាម្ចាស់ដែរឬទេ? (អត់ទេ។) មានមនុស្សមួយប្រភេទ ដែលបន្ទាប់ពីធ្វើការអស់រយៈពេលជាយូរមក មានអារម្មណ៍ថាខ្លួនបានទទួលឋានៈ និងមានដើមទុន ហើយដូច្នេះក៏បង្កើតគំនិត និងអារម្មណ៍នៃឧត្តមភាពប្រភេទនេះឡើង។ តើមនុស្សប្រភេទនេះជាមនុស្សបែបណា? គឺជាមនុស្សម្នាក់ដែលមានសារជាតិនៃអ្នកទទឹងនឹងព្រះគ្រីស្ទ។ ដោយសារតែពួកគេមិនដេញតាមសេចក្ដីពិត ហើយដើរតាមមាគ៌ារបស់ពួកទទឹងនឹងព្រះគ្រីស្ទ ពួកគេគឺក្រអឺតក្រទម និងរាប់ខ្លួនឯងជាសុចរិត ដោយធ្វើការទាមទារដែលគ្មានហេតុផលគ្រប់បែបយ៉ាងចំពោះព្រះជាម្ចាស់ និងដំណាក់របស់ព្រះជាម្ចាស់។ ពួកគេពឹងផ្អែកលើ «ស្នាដៃពីអតីតកាល» របស់ពួកគេ រស់នៅដោយពឹងផ្អែកលើពួកជំនុំ តោងជាប់នឹងឋានៈរបស់ពួកគេ ហើយនៅទីបំផុតក្លាយជាអ្នកទទឹងនឹងព្រះគ្រីស្ទម្នាក់។ នេះគឺជាអ្នកទទឹងនឹងព្រះគ្រីស្ទតាមក្បួនខ្នាត។ តើមានមនុស្សបែបនេះនៅក្នុងពួកជំនុំដែរឬទេ? នរណាក៏ដោយដែលមានមោទនភាពចំពោះខ្លួនឯងថាជាមនុស្សខាងវិញ្ញាណ គឺស្ថិតនៅក្នុងប្រភេទនេះ។ ច្បាស់ណាស់ ពួកគេគឺគ្មានតម្លៃ ហើយមិនអាចធ្វើកិច្ចការជាក់លាក់ណាមួយបានទេ ប៉ុន្តែនៅតែចាត់ទុកខ្លួនឯងថាជាអ្នកខាងវិញ្ញាណ ពួកគេចាត់ទុកខ្លួនឯងថាជាមនុស្សដែលព្រះជាម្ចាស់ទតឃើញដោយពេញព្រះហឫទ័យ និងជាគោលដៅនៃការធ្វើឱ្យគ្រប់លក្ខណ៍របស់ទ្រង់។ ពួកគេជឿថា ពួកគេគឺជាបុត្រាជាទីស្រឡាញ់របស់ព្រះជាម្ចាស់ ជាអ្នកមានជ័យជំនះ។ តើមនុស្សបែបនេះកំពុងដើរតាមមាគ៌ាអ្វី? តើពួកគេជាមនុស្សដែលដេញតាមសេចក្ដីពិតមែនទេ? តើពួកគេជាមនុស្សដែលចុះចូលនឹងសេចក្ដីពិតមែនទេ? តើពួកគេជាមនុស្សដែលចុះចូលនឹងការចាត់ចែង និងការរៀបចំរបស់ព្រះជាម្ចាស់មែនទេ? ពិតជាមិនមែនទេ មិនមែនសោះឡើយ។ ពួកគេគឺជាមនុស្សដែលដេញតាមឋានៈ កេរ្តិ៍ឈ្មោះ និងព្រះពរ ហើយដើរតាមមាគ៌ារបស់ពួកទទឹងនឹងព្រះគ្រីស្ទ។ នៅពេលដែលមនុស្សបែបនេះកាន់តំណែងអស់រយៈពេលជាយូរ ដោយបម្រើការជាអ្នកដឹកនាំក្លែងក្លាយអស់រយៈពេលជាយូរ ពួកគេនឹងក្លាយជាពួកទទឹងនឹងព្រះគ្រីស្ទដោយជៀសមិនរួច។ ពួកទទឹងនឹងព្រះគ្រីស្ទគឺជាឧបសគ្គដល់កិច្ចការរបស់ដំណាក់ព្រះជាម្ចាស់។ ពួកគេមិនអាចធ្វើការតាមការរៀបចំចាត់ចែងការងារបានជាដាច់ខាត ហើយពួកគេក៏មិនអាចធ្វើតាមបំណងព្រះហឫទ័យរបស់ព្រះជាម្ចាស់ ឬធ្វើអ្វីៗតាមសេចក្ដីតម្រូវរបស់ព្រះជាម្ចាស់បានជាដាច់ខាតផងដែរ។ លើសពីនេះទៅទៀត ពួកគេមិនអាចបោះបង់ឋានៈ កេរ្តិ៍ឈ្មោះ និងផលប្រយោជន៍របស់ពួកគេ ដើម្បីធ្វើកិច្ចការរបស់ពួកជំនុំបានជាដាច់ខាត ពីព្រោះពួកគេគឺជាពួកទទឹងនឹងព្រះគ្រីស្ទ។

ការប្រកបគ្នាអំពីការទទួលខុសត្រូវទីប្រាំបួនរបស់អ្នកដឹកនាំ និងអ្នកធ្វើការ គឺផ្តោតជាចម្បងលើការអនុវត្តការរៀបចំចាត់ចែងការងារ។ ថាតើអ្នកដឹកនាំ ឬអ្នកធ្វើការស្របតាមស្ដង់ដារ និងបំពេញការទទួលខុសត្រូវរបស់ខ្លួនបានឬអត់ នោះគឺត្រូវបានកំណត់ជាចម្បងដោយរបៀបដែលពួកគេអនុវត្តការរៀបចំចាត់ចែងការងារ និងលទ្ធផលនៃការអនុវត្តទាំងនេះ។ ជាការពិតណាស់ ស្ដង់ដារនេះក៏ត្រូវបានប្រើប្រាស់ដើម្បីបើកបង្ហាញអ្នកដឹកនាំក្លែងក្លាយ និងមាគ៌ាដែលពួកគេដើរតាម ព្រមទាំងផលវិបាកដែលពួកគេនាំមកដល់កិច្ចការរបស់ពួកជំនុំ និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ផងដែរ។ រាល់ការកំណត់ ការវិនិច្ឆ័យ និងការកំណត់លក្ខណៈចុងក្រោយទាំងអស់នេះ គឺផ្អែកលើការអនុវត្តការរៀបចំចាត់ចែងការងាររបស់អ្នកដឹកនាំក្លែងក្លាយ។ ការអនុវត្តការរៀបចំចាត់ចែងការងារគឺជាកិច្ចការចម្បងមួយ ដូច្នេះ ការកំណត់ថាតើអ្នកដឹកនាំ ឬអ្នកធ្វើការម្នាក់ស្របតាមស្ដង់ដារដែរឬអត់ ដោយផ្អែកលើការអនុវត្តការរៀបចំចាត់ចែងការងាររបស់ពួកគេ គឺពិតជាជាក់ស្ដែង និងជាមូលដ្ឋានគ្រឹះបំផុត។ លើសពីនេះទៅទៀត ការតម្រូវឱ្យអ្នកដឹកនាំ និងអ្នកធ្វើការគ្រប់រូបគោរពតាមស្ដង់ដារនេះ គឺពិតជាសមហេតុផល និងត្រឹមត្រូវបំផុត ដោយគ្មានការលាយឡំអ្វីឡើយ។

ថ្ងៃទី២៤ ខែមេសា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១១)

នៅក្នុងការជួបជុំលើកមុន យើងបានប្រកបគ្នាអំពីចំណុចទីប្រាំបួននៃទំនួលខុសត្រូវរបស់អ្នកដឹកនាំ និងអ្នកធ្វើការ៖ «បញ្ជូនបន្ត ចេញផ្សាយ និងអនុវត្តការរៀបចំចាត់ចែងកិច្ចការផ្សេងៗនៃដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ផ្ដល់ការណែនាំ ផ្ដល់ការមើលការខុសត្រូវ និងផ្ដល់ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តកិច្ចការទាំងនោះ»។ យើងបានប្រកបគ្នាអំពីទំនួលខុសត្រូវដែលអ្នកដឹកនាំ និងអ្នកធ្វើការត្រូវតែបំពេញ និងកិច្ចការដែលពួកគេត្រូវតែធ្វើ ហើយយើងក៏បានវែកញែកអំពីឥរិយាបថមួយចំនួនរបស់ពួកអ្នកដឹកនាំក្លែងក្លាយផងដែរ។ ទោះបីជាយើងមិនបានប្រកបគ្នាអំពីចំណុចលម្អិតនៃរបៀបដែលអ្នកដឹកនាំ និងអ្នកធ្វើការត្រូវអនុវត្តការរៀបចំចាត់ចែងការងារនីមួយៗក៏ដោយ ក៏យើងបានប្រកបគ្នាអំពីចំណុចលម្អិតនៃគោលការណ៍សម្រាប់ការអនុវត្តការរៀបចំចាត់ចែងទាំងនោះ ក៏ដូចជាអ្វីដែលអ្នកដឹកនាំ និងអ្នកធ្វើការត្រូវតែធ្វើដែរ។ តាមរយៈការប្រកបគ្នារបស់យើងអំពីចំណុចទីប្រាំបួន តើអ្នករាល់គ្នាបានទទួលនិយមន័យកាន់តែជាក់លាក់ និងត្រឹមត្រូវជាងមុនអំពីកិច្ចការដែលអ្នកដឹកនាំ និងអ្នកធ្វើការត្រូវធ្វើដែរឬទេ? តើឥឡូវនេះអ្នករាល់គ្នាយល់ច្បាស់អំពីកិច្ចការដែលអ្នកដឹកនាំ និងអ្នកធ្វើការត្រូវតែធ្វើហើយឬនៅ? រឿងចម្បងសម្រាប់ពួកគេ គឺត្រូវអនុវត្តកិច្ចការស្របតាមសេចក្ដីតម្រូវរបស់ព្រះជាម្ចាស់ និងការរៀបចំចាត់ចែងការងារនៃដំណាក់របស់ទ្រង់។ ជាទូទៅគឺមានតែប៉ុណ្ណឹងឯង។ ឥឡូវនេះ យើងទាំងអស់គ្នាយល់ច្បាស់ហើយ។ កិច្ចការអ្វីដែលអ្នកដឹកនាំ ឬអ្នកធ្វើការត្រូវតែធ្វើនៅក្នុងដំណាក់របស់ព្រះជាម្ចាស់ និងអ្វីដែលជាទំនួលខុសត្រូវរបស់ពួកគេ គួរតែត្រូវបានប្រកបគ្នាយ៉ាងជាក់លាក់នៅក្នុងចំណុចទីប្រាំបួនរួចហើយ។ ជាទូទៅគឺគ្រប់ជ្រុងជ្រោយហើយ។ វិសាលភាពនៃទំនួលខុសត្រូវរបស់ពួកគេត្រូវបានកំណត់ ហើយកិច្ចការដែលពួកគេគួរតែធ្វើ ក៏ដូចជារបៀបដែលពួកគេគួរតែធ្វើវា ក៏បានរ៉ាយរ៉ាប់យ៉ាងច្បាស់ផងដែរ។ ប្រសិនបើមាននរណាម្នាក់នៅតែមិនដឹងពីរបៀបធ្វើកិច្ចការជាក់ស្ដែង ក្រោយពីបានរ៉ាយរ៉ាប់យ៉ាងច្បាស់ហើយ នោះគឺជាបញ្ហារបស់ពួកគេដែលមានគុណសម្បត្តិអន់។ ពួកគេគឺជាប្រភេទអ្នកដឹកនាំក្លែងក្លាយដែលមិនអាចធ្វើការបាន។ មានអ្នកដឹកនាំក្លែងក្លាយមួយប្រភេទទៀត ដែលរៀបចំកិច្ចការដោយគ្រាន់តែផ្អែកលើសញ្ញាណ និងការស្រមើស្រមៃផ្ទាល់ខ្លួនរបស់ពួកគេ ហើយប្រើមនុស្សម្ដងម្នាក់នេះម្ដងម្នាក់នោះ ដែលបណ្ដាលឱ្យមានមនុស្សច្រើនធ្វើកិច្ចការតែមួយ និងមានភាពរញ៉េរញ៉ៃ។ កិច្ចការមិនត្រឹមតែធ្វើបានមិនល្អប៉ុណ្ណោះទេ តែពួកគេធ្វើឲ្យវារញ្ជួយរញ៉ៃទាំងស្រុង ដល់ថ្នាក់គ្មានផ្លូវទៅមុខទៀត។ ពួកអ្នកដឹកនាំក្លែងក្លាយនឹងមិនដែលអនុវត្តការរៀបចំចាត់ចែងការងារឡើយ កុំថាឡើយធ្វើកិច្ចការពិតប្រាកដ។ ពួកគេគ្រាន់តែធ្វើកិច្ចការដែលពួកគេចូលចិត្ត ដោយផ្ដោតតែលើកិច្ចការទូទៅប៉ុណ្ណោះ។ នៅពេលពួកគេធ្វើកិច្ចការ ពួកគេដឹងតែចេញបញ្ជា និងស្រែកពាក្យស្លោកគ្មានន័យ និងគោលលទ្ធិប៉ុណ្ណោះ។ ពួកគេមិនដែលតាមដានកិច្ចការឡើយ ហើយក៏មិនខ្វល់ថាវាមានប្រសិទ្ធភាពឬអត់ដែរ។ នេះគឺជាអ្នកដឹកនាំក្លែងក្លាយមួយប្រភេទ។ សរុបមក ទោះជានរណាម្នាក់មិនអាចធ្វើកិច្ចការពិតប្រាកដ ឬមិនធ្វើកិច្ចការពិតប្រាកដក្នុងនាមជាអ្នកដឹកនាំ ទោះក្នុងកាលៈទេសៈណាក៏ដោយ ប្រសិនបើពួកគេមិនអាចបំពេញទំនួលខុសត្រូវរបស់អ្នកដឹកនាំ និងអ្នកធ្វើការ ឬធ្វើកិច្ចការដែលព្រះជាម្ចាស់បានប្រគល់ឱ្យ ហើយប្រសិនបើពួកគេមិនអាចអនុវត្តកិច្ចការផ្សេងៗដែលបានរៀបចំចាត់ចែងដោយដំណាក់របស់ព្រះជាម្ចាស់បានទេ នោះពួកគេគឺជាអ្នកដឹកនាំក្លែងក្លាយហើយ។

ឥឡូវនេះ តាមរយៈការប្រកបគ្នារបស់យើងអំពីទំនួលខុសត្រូវទាំងប្រាំបួនរបស់អ្នកដឹកនាំ និងអ្នកធ្វើការ និងការលាតត្រដាងរបស់យើងអំពីរបៀបផ្សេងៗដែលអ្នកដឹកនាំក្លែងក្លាយសម្ដែងចេញ តើអ្នករាល់គ្នាបានទទួលចំណេះដឹង និងការយល់ដឹងជាមូលដ្ឋានខ្លះៗអំពីរបៀបបំពេញទំនួលខុសត្រូវរបស់អ្នកដឹកនាំ និងអ្នកធ្វើការដែរឬទេ? (មែនហើយ។) បើអ៊ីចឹង តើអ្នករាល់គ្នាមើលឃើញថា កិច្ចការនៃដំណាក់របស់ព្រះជាម្ចាស់ងាយស្រួលធ្វើដែរឬទេ? តើសេចក្ដីតម្រូវចំពោះមនុស្សខ្ពស់ដែរឬទេ? តើវាលើសលប់ដែរឬទេ? (វាមិនខ្ពស់ទេ វាសុទ្ធតែជាសេចក្ដីតម្រូវដែលយើងអាចបំពេញបាន។) តើមានអ្នកដឹកនាំ និងអ្នកធ្វើការដែលនិយាយថា «មានកិច្ចការ និងប្រភេទកិច្ចការច្រើនពេកហើយ ដែលដំណាក់របស់ព្រះជាម្ចាស់តម្រូវឱ្យយើងធ្វើ។ អ្នកដឹកនាំឡើងឋានៈកាន់តែខ្ពស់ វិសាលភាពនៃកិច្ចការរបស់ពួកគេកាន់តែធំ ហើយកិច្ចការដែលពួកគេទទួលខុសត្រូវក៏កាន់តែច្រើនដែរ។ ដើម្បីធ្វើកិច្ចការនោះឱ្យបានល្អ និង អនុវត្តវាបានស្របតាមសេចក្ដីតម្រូវរបស់ខាងលើ យើងអាចនឹងស្លាប់ដោយសារការហត់នឿយ មែនទេ?» តើមាននរណាម្នាក់ដួលសន្លប់ដោយសារការហត់នឿយ ដោយសារបានធ្វើកិច្ចការជាក់ស្ដែងទាំងអស់បានល្អ ដោយសារបានអនុវត្តកិច្ចការគ្រប់មុខឱ្យបានដល់កម្រិតដែលគួរទៅដល់ ដែរឬទេ? (អត់ទេ។) តើមាននរណាម្នាក់ឈឺដោយសារការហត់នឿយដែរឬទេ? តើមាននរណាម្នាក់រវល់ខ្លាំងរហូតដល់គ្មានពេលហូបចុក ឬគេងដែរឬទេ? (អត់ទេ។) អ្នកខ្លះអាចនិយាយថា «ម៉េចក៏ថាអត់? មនុស្សខ្លះពិតជាហត់នឿយនឹងការធ្វើកិច្ចការពួកជំនុំមែន ដោយសារតែពួកគេមិនអាចហូបចុកទៀងទាត់ក្នុងរយៈពេលយូរ ឬមិនអាចធ្វើការ និងសម្រាកតាមរបៀបទៀងទាត់ ដោយមានតុល្យភាពរវាងការងារ និងការសម្រាក។ នៅទីបំផុតពួកគេក៏មានជំងឺដោយសារការហត់នឿយ»។ តើអ្នករាល់គ្នាធ្លាប់ឮពីស្ថានភាពបែបនេះកើតឡើងដែរឬទេ? (អត់ទេ។) តើមាននរណាម្នាក់ដែលក្រោយពីបានស្ដាប់ឮប្រការទីប្រាំបួន និងបានឃើញខ្លឹមសារជាក់លាក់នៃកិច្ចការផ្សេងៗនៅក្នុងដំណាក់របស់ព្រះជាម្ចាស់ ក៏ដូចជាបទដ្ឋានដែលតម្រូវសម្រាប់អ្នកដឹកនាំ និងអ្នកធ្វើការក្នុងការធ្វើកិច្ចការជាក់លាក់នេះ ហើយមានអារម្មណ៍ភ័យខ្លាច និងតក់ស្លុតដែរឬទេ? តើពួកគេមានអារម្មណ៍ថា «ការធ្វើជាអ្នកដឹកនាំ ឬអ្នកធ្វើការមិនមែនជារឿងងាយស្រួលទេ។ បើគ្មានសុខភាពរាងកាយមាំមួន គុណសម្បត្តិល្អ ចិត្តទូលាយ និងថាមពល និងកម្លាំងអស្ចារ្យទេ តើអ្នកណាអាចធ្វើការងារនេះបានល្អទៅ?» តើមាននរណាម្នាក់មានគំនិតនេះដែរឬទេ? តើវាសមហេតុផលដែរឬទេ? (អត់ទេ។) តើអ្វីដែលធ្វើឱ្យវាមិនសមហេតុផល? ទីមួយ នៅពេលបំពេញកិច្ចការនៃដំណាក់របស់ព្រះជាម្ចាស់ មិនថាឋានៈរបស់ពួកគេជាអ្វី ហើយមិនថាទំនួលខុសត្រូវរបស់ពួកគេគ្រប់ជ្រុងជ្រោយ ឬសម្រាប់តែកិច្ចការតែមួយមុខនោះទេ អ្នកដឹកនាំ និងអ្នកធ្វើការ យ៉ាងហោចណាស់ត្រូវតែធ្វើកិច្ចការចម្បងរបស់ពួកគេឱ្យបានល្អ រួមជាមួយកិច្ចការបន្ថែមមួយ ឬពីរមុខទៀតយ៉ាងច្រើនបំផុត។ ទោះបីជាពួកគេត្រូវបានចាត់តាំងឱ្យធ្វើកិច្ចការគ្រប់ជ្រុងជ្រោយក៏ដោយ ក៏វាមិនមានន័យថាពួកគេត្រូវតែតាមដាន ឬណែនាំគ្រប់ជ្រុងជ្រោយដែរ។ ពួកគេត្រូវតែផ្ដោតលើការទទួលខុសត្រូវលើកិច្ចការដែលសំខាន់បំផុត ឬយកចិត្តទុកដាក់ក្នុងពេលតែមួយទៅលើចំណុចខ្សោយនៅក្នុងកិច្ចការជាក់លាក់ណាមួយ។ មនុស្សខ្លះអាចពោរពេញដោយថាមពល មានស្មារតីទទួលខុសត្រូវខ្ពស់ និងមានគុណសម្បត្តិល្អ ហើយពួកគេមានសមត្ថភាពធ្វើកិច្ចការចម្រុះជាច្រើន ប៉ុន្តែកិច្ចការចម្បងរបស់ពួកគេភាគច្រើនគឺមានតែកិច្ចការមួយ ឬពីរមុខប៉ុណ្ណោះ។ ចំពោះកិច្ចការផ្សេងទៀត ពួកគេគ្រាន់តែត្រូវការពិនិត្យមើល ស៊ើបសួរអំពីវា និងព្យាយាមយល់ពីវា ហើយដោះស្រាយតែបញ្ហាណាដែលពួកគេបានរកឃើញប៉ុណ្ណោះ។ នោះជាផ្នែកមួយនៃកិច្ចការ។ ម្យ៉ាងទៀត ទោះបីជាពួកគេកំពុងទទួលខុសត្រូវលើកិច្ចការជាច្រើនព្រមៗគ្នាក៏ដោយ ក៏ពួកគេគ្រាន់តែត្រូវការពឹងផ្អែកលើអ្នកមើលការខុសត្រូវចម្បងដើម្បីធ្វើកិច្ចការទាំងនោះប៉ុណ្ណោះ។ អ្វីដែលពួកគេធ្វើគឺគ្រាន់តែមើលការខុសត្រូវកិច្ចការផ្សេងៗ ពិនិត្យមើល និងណែនាំកិច្ចការទាំងនោះប៉ុណ្ណោះ។ កិច្ចការចម្បងដែលពួកគេត្រូវធ្វើដោយខ្លួនឯងផ្ទាល់គឺនៅតែជាកិច្ចការតែមួយមុខដដែល។ ហើយតើការធ្វើកិច្ចការតែមួយមុខអាចធ្វើឱ្យនរណាម្នាក់ហត់នឿយដែរឬទេ? (អត់ទេ។) ប្រសិនបើគុណសម្បត្តិរបស់មនុស្សម្នាក់គ្រប់គ្រាន់ ហើយគំនិតរបស់ពួកគេវាងវៃ ពួកគេនឹងរៀបចំកិច្ចការដោយសមហេតុផល ទាក់ទងនឹងរបៀបបែងចែកពេលវេលា និងរបៀបធ្វើឱ្យវាមានប្រសិទ្ធភាព។ ពួកគេនឹងមិនរញ៉េរញ៉ៃ គ្មានរបៀបរបបឡើយ។ ពួកគេនឹងមើលទៅមិនសូវរវល់ទេ គឺពួកគេនឹងធ្វើការតាមលំដាប់លំដោយ ប៉ុន្តែ ការងារមិនមែនគ្មានប្រសិទ្ធភាពនោះទេ ហើយវានឹងទទួលបានលទ្ធផលល្អ។ នោះហើយជាមនុស្សដែលមានគុណសម្បត្តិ ដែលចេះបែងចែកកម្លាំងមនុស្ស និងពេលវេលាដោយសមហេតុផល។ មនុស្សដែលគ្មានគុណសម្បត្តិ ឬមានគុណសម្បត្តិអន់ គឺធ្វើកិច្ចការអ្វីក៏រញ៉េរញ៉ៃដែរ។ ពួកគេរវល់ណាស់រាល់ថ្ងៃ ប៉ុន្តែរវល់នឹងអ្វី ពួកគេខ្លួនឯងហ្នឹងក៏មិនដឹងថារវល់អ្វីផង។ ពួកគេគ្មានកាលវិភាគ គ្មានការយល់ដឹងពីពេលវេលា ពួកគេក្រោកពីព្រលឹម ហើយចូលគេងយប់ជ្រៅ ពួកគេមិនអាចហូបចុកទៀងពេល ប៉ុន្តែបើគិតពីប្រសិទ្ធភាពការងារ ពួកគេមិនបានធ្វើកិច្ចការពិតប្រាកដអ្វីសោះឡើយ។ តើនេះមិនមែនជាករណីនៃមនុស្សដែលមានគុណសម្បត្តិអន់ខ្លាំងទេឬ? (មែនហើយ។) មនុស្សប្រភេទនេះមើលទៅដូចជារវល់ចុះឡើងរាល់ថ្ងៃគ្មានពេលសម្រាក ប៉ុន្តែពួកគេមិនអាចចាប់ចំណុចស្នូលនៃកិច្ចការបាន ក៏មិនអាចបែងចែកថាមួយណាជាការងារបន្ទាន់ និងមួយណាអាចរង់ចាំបានដែរ ហើយពួកគេគ្មានប្រសិទ្ធភាពក្នុងការដោះស្រាយបញ្ហាឡើយ។ ការនេះធ្វើឱ្យកិច្ចការយឺតយ៉ាវ។ ពួកគេក្តៅក្រហាយក្នុងចិត្ត ហើយឡើងដំបៅមាត់។ ទោះបីជាក្នុងករណីទាំងនេះក៏ដោយ ក៏ពួកគេមិនដួលសន្លប់ដោយសារការហត់នឿយដែរ។ មនុស្សដែលមានគុណសម្បត្តិអន់ អាចធ្វើការលើសពីប្រាំបីម៉ោងក្នុងមួយថ្ងៃ ប៉ុន្តែប្រសិទ្ធភាពការងាររបស់ពួកគេគឺអន់ជាងមនុស្សដែលមានគុណសម្បត្តិល្អឆ្ងាយណាស់។ ដូច្នេះ ពួកគេត្រូវតែរវល់មែនទេ? ពួកគេគួរតែរវល់ហើយ ពួកគេមិនអាចទទួលបានលទ្ធផលទេ ទោះបីជារវល់ក៏ដោយ។ ប្រសិនបើពួកគេមិនរវល់ទេ កិច្ចការនឹងត្រូវគាំងជាមិនខាន។ នេះគឺជាមនុស្សម្នាក់ដែលមានគុណសម្បត្តិអន់ខ្លាំង ដែលពួកគេមិនស័ក្តិសមនឹងធ្វើការងារ ឬទទួលយកការងារនោះឡើយ។ លើសពីនេះទៅទៀត មានកិច្ចការជាច្រើននៅក្នុងកិច្ចការនៃដំណាក់របស់ព្រះជាម្ចាស់ ហើយសេចក្ដីតម្រូវគឺតឹងរ៉ឹងបន្តិចដែរ បើនិយាយពីមនុស្ស និងពេលវេលា។ សម្រាប់មនុស្សភាគច្រើន នៅពេលដែលពួកគេរាងរវល់ គឺដោយសារតែពួកគេព្យាយាមធ្វើឱ្យបានល្អឥតខ្ចោះ និងទទួលបានលទ្ធផលល្អ ពីព្រោះកិច្ចការនៃដំណាក់របស់ព្រះជាម្ចាស់គឺខុសពីអាជីវកម្ម និងរោងចក្ររបស់លោកិយដែលមិនជឿ៖ ពួកទាំងនោះទាមទារផលប្រយោជន៍សេដ្ឋកិច្ច រីឯយើងវិញ យើងផ្ដោតលើលទ្ធផលនៃកិច្ចការ។ ប៉ុន្តែដោយសារមនុស្សភាគច្រើនមានគុណសម្បត្តិអន់ ធ្វើការគ្មានគោលការណ៍ និងគ្មានប្រសិទ្ធភាពខ្លាំង ទើបពួកគេត្រូវការពេលវេលាច្រើនជាងមុនដើម្បីបង្កើតលទ្ធផល។ តើឥឡូវនេះអ្នករាល់គ្នាភាគច្រើនលែងមានគំនិតអវិជ្ជមានអំពីទំនួលខុសត្រូវរបស់អ្នកដឹកនាំ និងអ្នកធ្វើការទៀតហើយមែនទេ? រឿងមួយគឺប្រាកដណាស់៖ អ្នកដឹកនាំ និងអ្នកធ្វើការនឹងមិនហត់នឿយដល់ថ្នាក់ធ្លាក់ខ្លួនឈឺ ដោយសារការធ្វើការស្របតាមសេចក្ដីតម្រូវនៃដំណាក់របស់ព្រះជាម្ចាស់ឡើយ។ ក្រៅពីកត្តាខាងក្រៅ និងកត្តាជាក់ស្ដែងទាំងនេះ មានរឿងមួយទៀតដែលអ្នកអាចប្រាកដក្នុងចិត្តបាន៖ ប្រសិនបើមនុស្សម្នាក់មានបន្ទុក និងមានគុណសម្បត្តិជាក់លាក់មួយ ហើយមិនមើលរំលងការពិតដែលថាមានកិច្ចការរបស់ព្រះវិញ្ញាណបរិសុទ្ធ នោះពេលដែលពួកគេជួបនឹងបញ្ហាខ្លះដែលពួកគេមិនអាចនឹកស្មានដល់ ឬទស្សន៍ទាយបាន និងជួបនឹងបញ្ហាខ្លះដែលពួកគេមិនធ្លាប់ឆ្លងកាត់ពីមុនមក ហើយគ្មានបទពិសោធន៍ នោះព្រះវិញ្ញាណបរិសុទ្ធនឹងរំឭកពួកគេជានិច្ច ដោយបំភ្លឺ និងជួយពួកគេគ្រប់ពេលវេលា។ កិច្ចការរបស់ពួកជំនុំមិនមែនពឹងផ្អែកទាំងស្រុងទៅលើកម្លាំង ថាមពល និងបន្ទុករបស់មនុស្សដើម្បីសម្រេចបាននោះទេ មួយផ្នែកនៃកិច្ចការនោះត្រូវតែពឹងផ្អែកលើកិច្ចការ និងការដឹកនាំរបស់ព្រះវិញ្ញាណបរិសុទ្ធ ដូចដែលមនុស្សភាគច្រើនបានឆ្លងកាត់។ ដូច្នេះ ទោះមើលពីជ្រុងណាក៏ដោយ ការបំពេញទំនួលខុសត្រូវរបស់ពួកគេ គឺជាអ្វីមួយដែលអ្នកដឹកនាំ ឬអ្នកធ្វើការគួរតែសម្រេចបាន។ វាមិនមែនជាសេចក្ដីតម្រូវបន្ថែមសម្រាប់ពួកគេទេ។ នៅពេលដែលអ្នកមិនជឿធ្វើការនៅក្នុងលោកិយ ពួកគេធ្វើសកម្មភាពដោយផ្អែកលើគុណសម្បត្តិផ្ទាល់ខ្លួនរបស់ពួកគេ។ ការបំពេញភារកិច្ចនៅក្នុងដំណាក់របស់ព្រះជាម្ចាស់ គឺខុសគ្នា៖ មនុស្សម្នាក់មិនមែនគ្រាន់តែធ្វើវាដោយផ្អែកលើគុណសម្បត្តិរបស់ពួកគេនោះទេ ពួកគេក៏ត្រូវតែពឹងផ្អែកលើការយល់ដឹងរបស់ពួកគេអំពីគោលការណ៍សេចក្ដីពិតដែរ ប្រសិនបើពួកគេចង់សម្រេចបានលទ្ធផល។ ពេលខ្លះ ពួកគេក៏ត្រូវតែជួយគ្នាទៅវិញទៅមក និងសហការគ្នាយ៉ាងចុះសម្រុងផងដែរ ប្រសិនបើពួកគេចង់បំពេញភារកិច្ចរបស់ពួកគេឱ្យបានល្អ។ អ្នកខ្លះអាចសួរថា «តើការធ្វើការនៅក្នុងដំណាក់របស់ព្រះជាម្ចាស់ តម្រូវឱ្យយើង 'លះបង់កម្លាំងកាយចិត្តរហូតដល់ថ្ងៃស្លាប់' ដែរឬទេ? 'ដង្កូវនាងនារដូវផ្ការីក ត្បាញរហូតដល់ថ្ងៃវាស្លាប់' តើយើងត្រូវការសម្រេចបានដល់កម្រិតនោះដែរឬទេ? តើដំណាក់របស់ព្រះជាម្ចាស់នឹងបន្ដប្រើយើង រហូតទាល់តែយើងស្លាប់ដោយសារការហត់នឿយឬ?» តើនេះជាអ្វីដែលព្រះជាម្ចាស់តម្រូវចំពោះមនុស្សមែនទេ? (អត់ទេ។) ការប្រកបគ្នារបស់យើងអំពីសេចក្ដីតម្រូវសម្រាប់ទំនួលខុសត្រូវរបស់អ្នកដឹកនាំ និងអ្នកធ្វើការ គឺគ្រាន់តែដើម្បីឱ្យមនុស្សយល់ច្បាស់ និងយល់ដឹងអំពីរបៀបសហការជាមួយកិច្ចការរបស់ព្រះជាម្ចាស់ ស្របតាមគោលការណ៍សេចក្ដីពិត និងវិធីសាស្ត្រការងារដែលទ្រង់តម្រូវ ដើម្បីឱ្យកិច្ចការរបស់ទ្រង់អាចដំណើរការទៅមុខដោយរៀបរយ និងមានប្រសិទ្ធភាព និងដើម្បីឱ្យព្រះបន្ទូល និងកិច្ចការរបស់ទ្រង់អាចសម្រេចបានលទ្ធផលល្អប្រសើរជាងមុននៅក្នុងរាស្ដ្ររើសតាំងរបស់ទ្រង់។ ម្យ៉ាងគឺអំពីការអភិវឌ្ឍ និងផ្សព្វផ្សាយកិច្ចការ ម្យ៉ាងទៀតគឺអំពីការធ្វើឱ្យព្រះបន្ទូល និងកិច្ចការរបស់ព្រះជាម្ចាស់សម្រេចបាននូវប្រសិទ្ធផលដែលគួរតែមាន ទៅលើអស់អ្នកដែលដើរតាមទ្រង់។ ទាំងនេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ និងជាអ្វីដែលពួកគេត្រូវសម្រេចបាននៅក្នុងកិច្ចការរបស់ពួកគេ។

ចំណុចទីដប់៖ ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ

ថ្ងៃនេះ យើងនឹងបន្តប្រកបគ្នាអំពីប្រការទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ៖ «ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ»។ ប្រការទីប្រាំបួនគឺជាសេចក្ដីតម្រូវដែលគ្រប់ជ្រុងជ្រោយសម្រាប់អ្នកដឹកនាំ និងអ្នកធ្វើការ។ ប្រការទីដប់គឺជាផ្នែកធំមួយទៀតនៃកិច្ចការ ដែលរួមបញ្ចូលនូវសេចក្ដីតម្រូវជាក់លាក់មួយទៀតសម្រាប់ទំនួលខុសត្រូវរបស់អ្នកដឹកនាំ និងអ្នកធ្វើការ។ ផ្នែកនៃកិច្ចការនេះពាក់ព័ន្ធនឹងសម្ភារដែលជាកម្មសិទ្ធិរបស់ដំណាក់ព្រះជាម្ចាស់ ដែលមួយចំនួនត្រូវបានទិញដើម្បីបំពេញតម្រូវការចាំបាច់សម្រាប់ជីវិតរបស់មនុស្សដែលបំពេញភារកិច្ចពេញម៉ោង ហើយមួយចំនួនទៀតគឺជាគ្រឿងបរិក្ខារ សម្ភារផ្សេងៗដែលត្រូវបានទិញសម្រាប់កិច្ចការផ្សព្វផ្សាយដំណឹងល្អ។ ក៏មានសៀវភៅព្រះបន្ទូលរបស់ព្រះជាម្ចាស់មួយចំនួន និងរបស់របរមួយចំនួនទៀតដែលពាក់ព័ន្ធនឹងការចូលទៅក្នុងជីវិតរបស់បងប្អូនប្រុសស្រី ហើយដែលគួរតែត្រូវបានរក្សាទុកដោយដំណាក់របស់ព្រះជាម្ចាស់។ ទាំងនេះគឺជាសម្ភារដែលពាក់ព័ន្ធនឹងជំនឿរបស់មនុស្សចំពោះព្រះជាម្ចាស់។ សរុបទាំងអស់មានបីប្រភេទ៖ សម្ភារចាំបាច់សម្រាប់ជីវិត សម្ភារចាំបាច់សម្រាប់កិច្ចការ និងសម្ភារចាំបាច់សម្រាប់ជំនឿលើព្រះជាម្ចាស់។ ទោះបីជាសម្ភារទាំងនេះត្រូវបានទិញដោយដំណាក់របស់ព្រះជាម្ចាស់ ឬត្រូវបានថ្វាយដោយបងប្អូនប្រុសស្រីក៏ដោយ នៅពេលដែលវាក្លាយជាកម្មសិទ្ធិរបស់ដំណាក់ព្រះជាម្ចាស់ហើយ វាក៏ពាក់ព័ន្ធនឹងបញ្ហានៃការគ្រប់គ្រង និងការបែងចែកសម្ភារដោយអ្នកដឹកនាំ និងអ្នកធ្វើការដែរ។ ទោះបីជាបើមើលពីខាងក្រៅទៅ កិច្ចការនេះហាក់ដូចជាមិនសូវសំខាន់ បើប្រៀបធៀបទៅនឹងជីវិតពួកជំនុំ កិច្ចការរដ្ឋបាល ឬកិច្ចការជំនាញ ហើយមិនមែនជារឿងដែលត្រូវតែដាក់ក្នុងរបៀបវារៈក៏ដោយ វានៅតែជាកិច្ចការដ៏សំខាន់ដែលអ្នកដឹកនាំ និងអ្នកធ្វើការត្រូវធ្វើ។ សម្ភារផ្សេងៗនៃដំណាក់របស់ព្រះជាម្ចាស់គឺពាក់ព័ន្ធនឹងកិច្ចការ ជីវិត ការសិក្សា និងរឿងរ៉ាវទាំងអស់របស់អ្នកបំពេញភារកិច្ចទាំងអស់ ដូច្នេះហើយ ការថែរក្សា និងការបែងចែកដោយសមហេតុផល គឺសំខាន់ណាស់ ហើយមិនត្រូវមើលរំលងឡើយ។

ការថែរក្សាឱ្យបានត្រឹមត្រូវ

ក្នុងនាមជាអ្នកដឹកនាំ និងអ្នកធ្វើការ អ្វីដែលកាន់តែសំខាន់ជាងការធ្វើកិច្ចការរដ្ឋបាលរបស់ពួកជំនុំឱ្យបានល្អ និងធ្វើឱ្យជីវិតពួកជំនុំបានល្អ គឺការធ្វើកិច្ចការផ្សាយដំណឹងល្អឱ្យបានល្អ ក៏ដូចជាកិច្ចការផ្សេងៗដែលពាក់ព័ន្ធនឹងកិច្ចការនោះដែរ។ លើសពីនេះទៅទៀត សម្ភារផ្សេងៗនៃដំណាក់របស់ព្រះជាម្ចាស់ក៏គួរតែត្រូវបានគ្រប់គ្រងយ៉ាងសមរម្យផងដែរ។ របស់ទាំងនេះគួរតែត្រូវបានថែរក្សាឱ្យបានល្អ កុំបណ្ដោយឱ្យវាឡើងដុះផ្សិត ឬសត្វល្អិតស៊ី ហើយកុំបណ្ដោយឱ្យមនុស្សកាន់កាប់វា ហាក់ដូចជាវាជាទ្រព្យសម្បត្តិផ្ទាល់ខ្លួនរបស់ពួកគេឡើយ។ ដំណាក់របស់ព្រះជាម្ចាស់ក៏មានសេចក្ដីតម្រូវ និងជំហានជាក់លាក់សម្រាប់ការដែលអ្នកដឹកនាំ និងអ្នកធ្វើការត្រូវធ្វើកិច្ចការនេះឱ្យបានល្អដែរ។ ពួកគេត្រូវចាប់ផ្ដើមដោយត្រួតពិនិត្យមើលថាតើមនុស្សដែលគ្រប់គ្រងសម្ភារទាំងនេះជាមនុស្សដែលស័ក្តិសម និងមានការទទួលខុសត្រូវដែរឬទេ ថាតើពួកគេចេះគ្រប់គ្រងរបស់ទាំងនោះដែរឬទេ ហើយថាតើពួកគេអាចបំពេញទំនួលខុសត្រូវរបស់ខ្លួនដោយយកចិត្តទុកដាក់ដែរឬទេ ហើយថាតើរបស់ទាំងនេះនឹងត្រូវបានរក្សាទុកដោយសុវត្ថិភាពនៅក្នុងដៃរបស់ពួកគេដែរឬទេ។ នៅពេលរក្សាទុកគ្រាប់ធញ្ញជាតិ ជាពិសេសនៅរដូវវស្សា នៅពេលដែលខ្យល់សើម និងមានភ្លៀងធ្លាក់ខ្លាំង តើអ្នកដឹកនាំ និងអ្នកធ្វើការត្រូវពិនិត្យមើលថាតើកន្លែងស្តុកស្រូវមានសើមដែរទេ។ តើមនុស្សដែលគ្រប់គ្រងការនេះ មានបានពិនិត្យទាន់ពេលដែរឬទេ? បើគ្រាប់ធញ្ញជាតិសើម តើគេយកវាទៅហាលទេ? តើពួកគេគ្រប់គ្រងការទាំងនេះ ដូចទៅនឹងការគ្រប់គ្រងរបស់របរផ្ទាល់ខ្លួនដែរឬទេ? តើពួកគេមានភាពជាមនុស្សបែបនេះទេ? តើពួកគេមានភាពស្មោះត្រង់បែបនេះដែរទេ? ពួកគេត្រូវចាប់ផ្ដើមដោយធ្វើការត្រួតពិនិត្យទៅលើមនុស្សដែលគ្រប់គ្រងរបស់ទាំងនេះ ដើម្បីមើលថាតើភាពជាមនុស្សរបស់ពួកគេយ៉ាងដូចម្ដេច ហើយថាតើពួកគេមានមនសិការ និងមានសីលធម៌ល្អដែរឬទេ។ ប្រសិនបើមនុស្សម្នាក់ហាក់ដូចជាមានភាពជាមនុស្សល្អ និងចិត្តល្អ ហើយមនុស្សភាគច្រើនទៀតផ្ដល់មតិយោបល់ល្អអំពីពួកគេ ប៉ុន្តែអ្នកមិនដឹងថាតើពួកគេស័ក្តិសមនឹងគ្រប់គ្រងសម្ភារនៃដំណាក់របស់ព្រះជាម្ចាស់ដែរឬទេ តើពេលនោះត្រូវធ្វើដូចម្ដេច? អ្នកត្រូវតែតាមដាន ពិនិត្យមើល និងមើលការខុសត្រូវលើការទាំងនោះ។ អ្នកត្រូវតែសាកសួរអំពីរឿងរ៉ាវទាំងនោះក្រោយមួយរយៈពេល ដើម្បីមើលថាតើអ្នកមើលថែ បានបំពេញទំនួលខុសត្រូវរបស់ខ្លួនដែរឬទេ។ ឧទាហរណ៍ ជាមួយនឹងគ្រាប់ធញ្ញជាតិ ការព្រួយបារម្ភធំបំផុតគឺសំណើម។ អ្នកមើលថែ គួរតែពិនិត្យមើលថាតើឃ្លាំងស្ងួតឬសើម ហើយថាតើអាចមានសត្វល្អិតនៅក្នុងគ្រាប់ធញ្ញជាតិដែរឬទេ ហើយពួកគេគួរតែស្វែងរកនរណាម្នាក់ដែលដឹងអំពីរឿងបែបនេះ ដើម្បីពិគ្រោះយោបល់ និងស្វែងយល់អំពីការអនុវត្តដែលអាចធានាថាគ្រាប់ធញ្ញជាតិនឹងមិនសើម និងដុះផ្សិត ឬត្រូវសត្វល្អិតស៊ីឡើយ។ នៅពេលដែលពួកគេបានរក្សាទុកគ្រាប់ធញ្ញជាតិហើយ ពួកគេគួរតែពិនិត្យមើលឃ្លាំងឱ្យបានញឹកញាប់ ឬបើកបង្អួចដើម្បីឱ្យមានខ្យល់ចេញចូល។ នោះទើបជាការបំពេញទំនួលខុសត្រូវរបស់ខ្លួនយ៉ាងពិតប្រាកដ។ ប្រសិនបើអ្នកមើលថែចាត់វិធានការធ្វើរឿងទាំងនេះដោយខ្លួនឯង ដោយមិនចាំបាច់មានការជំរុញ ឬរំឭកទេ នោះពួកគេគឺជាមនុស្សដែលគួរឱ្យទុកចិត្ត ដែលធ្វើឱ្យយើងអស់កង្វល់។ ចុះចំណែកមនុស្សដែលថែរក្សាគ្រឿងបរិក្ខារផ្សេងៗវិញ តើពួកគេស័ក្តិសមនឹងការងារនេះដែរឬទេ? អ្នកមិនទាន់ដឹងនៅឡើយទេ អ្នកត្រូវតែត្រួតពិនិត្យពួកគេផងដែរ។ តើគ្រឿងបរិក្ខារភាគច្រើន ដូចជាគ្រឿងអគ្គិសនី គ្រឿងសង្ហារិម ឧបករណ៍ផ្សេងៗជាដើម ត្រូវបានថែរក្សាដោយរបៀបណា ប្រសិនបើជាធម្មតាវាមិនត្រូវបានប្រើប្រាស់? តើអ្នកមើលថែ បានមើលថែ និងថែទាំវាដែរឬទេ? តើពួកគេធ្វើការត្រួតពិនិត្យជាប្រចាំលើគ្រឿងអគ្គិសនី ដោយដោតភ្លើង និងបញ្ឆេះវាឱ្យដំណើរការដែរឬទេ? តាមរយៈការសាកសួរ អ្នកអាចដឹងថាអ្នកមើលថែរបស់ទាំងនេះកំពុងធ្វើរឿងនេះជាប្រចាំ។ របស់ទាំងនោះអាចគ្រាន់តែត្រូវបានទុកចោលនៅទីនោះ ប៉ុន្តែគ្មានធូលីដីជាប់ឡើយ ដែលមានន័យថាមាននរណាម្នាក់មកមើលថែវាជាញឹកញាប់ អ្នកនឹងឃើញថាអ្នកមើលថែរបស់ទាំងនោះគឺពូកែមើលថែ ថាពួកគេកំពុងបំពេញទំនួលខុសត្រូវរបស់ខ្លួន។ ពេលនោះអ្នកអាចអស់កង្វល់បាន។ ក៏មានសៀវភៅព្រះបន្ទូលរបស់ព្រះជាម្ចាស់ដែរ។ មួយក្បាលៗគឺពិបាករកណាស់ ហើយលើសពីនេះទៅទៀត សៀវភៅព្រះបន្ទូលរបស់ព្រះជាម្ចាស់គឺសំខាន់ជាងរបស់អ្វីៗទាំងអស់សម្រាប់អ្នកជឿគ្រប់រូបលើព្រះជាម្ចាស់ គឺសំខាន់ជាងគ្រាប់ធញ្ញជាតិ គ្រឿងអគ្គិសនី ឬរបស់របរផ្សេងៗទៀត។ ដូច្នេះ ជាមួយនឹងរបស់ទាំងនេះ អ្នករាល់គ្នាកាន់តែត្រូវស្វែងរកមនុស្សដែលស័ក្តិសមដើម្បីគ្រប់គ្រងវា និងរកកន្លែងដែលស័ក្តិសមដើម្បីរក្សាទុកវា។ ការមានខ្យល់ចេញចូលបានល្អ ការមើលការខុសត្រូវ និងការត្រួតពិនិត្យគឺចាំបាច់ផងដែរ គឺមិនអាចបណ្ដោយឱ្យសៀវភៅឡើងសើម ឬត្រូវទឹក ឬត្រូវកណ្ដុរស៊ីឡើយ។ របស់ទាំងនេះត្រូវតែប្រុងប្រយ័ត្នទាំងអស់។ ដូច្នេះ តើមនុស្សដែលគ្រប់គ្រងរបស់របរបែបនេះស័ក្តិសមនឹងការងារនេះដែរឬទេ? អ្នកត្រូវតែត្រួតពិនិត្យរឿងនេះឱ្យបានញឹកញាប់ផងដែរ។ ប្រសិនបើអ្នកថែរក្សាមានភាពខ្ជិលច្រអូស ធ្វេសប្រហែស និងមិនយកចិត្តទុកដាក់ នោះរបស់របរខ្លះនឹងត្រូវខូចខាត បើមិនដោយសារសំណើម និងដុះផ្សិតទេ ក៏ដោយសារសត្វល្អិតដែរ។ ទាំងនេះគឺជាការខាតបង់ទាំងអស់ ដែលបណ្ដាលមកពីការតាមដាន និងត្រួតពិនិត្យដែលធូររលុងពីសំណាក់អ្នកដឹកនាំ និងអ្នកធ្វើការ។ ប្រសិនបើអ្នកថែរក្សាបានមើលថែរបស់ទាំងនេះបានត្រឹមត្រូវ ទំនួលខុសត្រូវនេះរបស់អ្នកដឹកនាំ និងអ្នកធ្វើការត្រូវបានបំពេញហើយ។ ទោះបីជារបស់ទាំងនេះធំ ឬតូច ហើយទោះបីជាវាត្រូវបានប្រើប្រាស់ញឹកញាប់ឬអត់ក៏ដោយ ដរាបណាវាស្ថិតនៅក្នុងប្រភេទសម្ភារដែលជាកម្មសិទ្ធិរបស់ដំណាក់ព្រះជាម្ចាស់ នោះគួរតែត្រូវបានរៀបចំឱ្យមាននរណាម្នាក់គ្រប់គ្រងវា។ សម្ភារមួយគួរតែមានសុវត្ថិភាព ទោះបីជាវាជាប្រភេទអ្វី និងត្រូវបានរក្សាទុកនៅកន្លែងណាក៏ដោយ ហើយគួរតែធានាថានឹងគ្មានអ្វីខុសប្រក្រតីកើតឡើងចំពោះវាឡើយ។ នោះហើយគឺជាអ្វីដែលហៅថាស្មោះត្រង់ និងមានទំនួលខុសត្រូវ។ ប្រសិនបើរកឃើញថាមនុស្សម្នាក់ដែលមិនស័ក្តិសមគ្រប់គ្រងរបស់របរ តើត្រូវធ្វើដូចម្ដេច? ការចាត់តាំងភារកិច្ចរបស់ពួកគេត្រូវតែត្រូវបានកែសម្រួលភ្លាមៗ ហើយត្រូវរកនរណាម្នាក់មកជំនួសពួកគេ។ ឧទាហរណ៍ មនុស្សខ្លះជាមនុស្សខ្ជិលច្រអូស ចូលចិត្តតែស៊ី តែមិនចូលចិត្តធ្វើការ មិនទទួលខុសត្រូវ។ ពួកគេប្រព្រឹត្តចំពោះរបស់របររបស់ពួកជំនុំដោយព្រងើយកន្តើយ ហាក់ដូចជាវាជាទ្រព្យសម្បត្តិសាធារណៈ ដោយគិតថាវាមិនអីទេ ដរាបណាវាមិនបាត់បង់។ ចំពោះថាតើរបស់ទាំងនោះឡើងដុះផ្សិត ឬត្រូវសត្វល្អិតស៊ី ឬថាតើមានរបស់ណាមួយត្រូវបានខូចខាត ពួកគេមិនខ្វល់ ហើយក៏មិនសួរនាំដែរ។ នៅពេលណាដែលអ្នកសួរពួកគេ ពួកគេនិយាយថាពួកគេបានទៅពិនិត្យមើលវាហើយ ហើយអ្វីៗគឺមិនអីទេ។ តាមពិត ពួកគេមិនបានទៅពិនិត្យមើលរបស់ទាំងនោះអស់រយៈពេលជាយូរមកហើយ។ បន្ទាប់មក ថ្ងៃមួយមាននរណាម្នាក់បានរកឃើញថាគ្រាប់ធញ្ញជាតិបានដុះផ្សិតហើយ ហើយខ្សែភ្លើងនៅក្នុងគ្រឿងបរិក្ខារខ្លះត្រូវបានកណ្ដុរកាត់ ហើយសូម្បីតែសៀវភៅព្រះបន្ទូលរបស់ព្រះជាម្ចាស់ក៏បានឡើងសើមខ្លាំង រហូតដល់អក្សរនៅក្នុងសៀវភៅនោះរលុប និងមើលមិនច្បាស់។ ការដែលដឹងអំពីរឿងទាំងនេះនៅពេលនោះ តើវាមិនយឺតពេលទេឬ? (មែនហើយ ការខូចខាតបានកើតឡើងរួចទៅហើយ។) នោះគឺជាលទ្ធផលនៃការគ្រប់គ្រងដែលមិនសមរម្យ។ បើអ៊ីចឹង តើមនុស្សដែលកំពុងគ្រប់គ្រងរបស់របរទាំងនោះ មិនស័ក្តិសមទេឬ? តើពួកគេមិនមែនជាមនុស្សដែលមានភាពជាមនុស្សអន់ និងគ្មានសីលធម៌ទេឬ? (មែនហើយ។) អ្នកមិនជឿនឹងហៅមនុស្សប្រភេទនេះថាគ្មានសីលធម៌ តើយើងនិយាយថាម៉េច? គឺថាមនុស្សនេះមានភាពជាមនុស្សអាក្រក់ ថាពួកគេមិនស្មោះត្រង់។ ពួកគេមិនអាចសូម្បីតែបំពេញទំនួលខុសត្រូវដ៏តូចនោះបានផង ពួកគេមិនអាចសូម្បីតែធ្វើអ្វីមួយដែលនរណាម្នាក់ដែលគ្រាន់តែខិតខំបន្តិចបន្តួច ដែលមានមនសិការ និងភាពជាមនុស្សបន្តិចបន្តួច អាចធ្វើបានផង។ តើពួកគេនៅតែជាអ្នកជឿលើព្រះជាម្ចាស់មែនទេ? សូម្បីតែអ្នកមិនជឿក៏មានទស្សនៈថា «ចូរស្មោះត្រង់ក្នុងការអនុវត្តនូវអ្វីដែលគេបានប្រគល់ឱ្យអ្នក» មនុស្សនេះមិនបានបំពេញសូម្បីតែបទដ្ឋានសីលធម៌អប្បបរមារបស់អ្នកមិនជឿផង ដូច្នេះពួកគេពិតជាមិនស័ក្តិសមនឹងបម្រើជាអ្នកគ្រប់គ្រងសម្ភារឡើយ។ មនុស្សដែលមិនស័ក្តិសម ត្រូវតែត្រូវបានដោះស្រាយយ៉ាងឆាប់រហ័ស ហើយត្រូវរកអ្នកជំនួសដែលស័ក្តិសម។ ប្រសិនបើអ្នកមិនទុកចិត្តមនុស្សដែលគ្រប់គ្រងសម្ភាររបស់អ្នក ហើយអ្នកគ្មានពេលទៅពិនិត្យមើលដោយខ្លួនឯង ឬមិនអាចតាមដាន និងពិនិត្យមើល ដោយសារកាលៈទេសៈមួយចំនួន តើក្នុងករណីនោះត្រូវធ្វើដូចម្ដេច? អ្នកអាចឱ្យមនុស្សដែលគ្រប់គ្រងរបស់របរនោះសរសេរសំបុត្រធានា ដោយនិយាយថាប្រសិនបើមានការខូចខាតចំពោះសម្ភារដែលពួកគេគ្រប់គ្រង ពួកគេនឹងសងសំណងវិញ ឬថាពួកគេនឹងព្រមទទួលយកការពិន័យគ្រប់បែបយ៉ាងពីដំណាក់របស់ព្រះជាម្ចាស់។ វាត្រូវតែដោះស្រាយស្របតាមប្រព័ន្ធរដ្ឋបាល។ ប្រសិនបើអ្នកដឹកនាំ ឬអ្នកធ្វើការអាចធ្វើការងាររបស់ពួកគេបានដល់កម្រិតនេះ ពួកគេនឹងបានបំពេញទំនួលខុសត្រូវរបស់ខ្លួនហើយ។

សម្ភារណាមួយនៃដំណាក់របស់ព្រះជាម្ចាស់ ទោះបីជាវាធំ ឬតូច ថ្លៃ ឬថោក ទោះបីជាវាមានប្រយោជន៍សម្រាប់អ្នក ឬអត់ក៏ដោយ ប្រសិនបើអ្នកត្រូវបានគេចាត់តាំងឱ្យគ្រប់គ្រងវា នោះវាគឺជាទំនួលខុសត្រូវរបស់អ្នកហើយ។ កិច្ចការនេះស្ថិតនៅក្នុងវិសាលភាពនៃទំនួលខុសត្រូវរបស់អ្នកដឹកនាំ និងអ្នកធ្វើការ ដូច្នេះអ្នកគួរតែស្វែងរកមនុស្សដែលស័ក្តិសម និងកន្លែងដែលស័ក្តិសមដើម្បីថែរក្សាវាឱ្យបានសមរម្យ។ កុំបណ្ដោយឱ្យសម្ភារនៃដំណាក់របស់ព្រះជាម្ចាស់ត្រូវខូចខាតឡើយ។ ឧទាហរណ៍ ក្នុងការថែរក្សាសៀវភៅព្រះបន្ទូលរបស់ព្រះជាម្ចាស់ នៅពេលដែលអ្នកដឹកនាំ ឬអ្នកធ្វើការបានរៀបចំមនុស្សដែលសមរម្យសម្រាប់កិច្ចការនេះហើយ ពួកគេនៅតែគួរសួរនាំពីពេលមួយទៅពេលមួយថា៖ «ថ្មីៗនេះមានសៀវភៅជាច្រើនត្រូវបានចែកចាយចេញ ប៉ុន្តែកុំធ្វេសប្រហែស ទោះបីជាសល់តិចក៏ដោយ។ ក្នុងការរក្សាសៀវភៅ រឿងសំខាន់គឺមិនត្រូវបណ្ដោយឱ្យវាឡើងសើម ឬត្រូវកម្ដៅថ្ងៃ ហើយមិនត្រូវបណ្ដោយឱ្យវាត្រូវគេសង្កត់ខូចទ្រង់ទ្រាយឡើយ»។ ពួកគេត្រូវតែសាកសួរ និងស៊ើបសួរពីពេលមួយទៅពេលមួយ។ ប្រសិនបើមានសៀវភៅថ្មីមកដល់ ពួកគេត្រូវតែសួរថា សៀវភៅទាំងនេះកំពុងត្រូវបានថែរក្សាយ៉ាងដូចម្តេច ថាតើអាចដាក់សៀវភៅទាំងអស់រួមគ្នានៅកន្លែងដាក់ពីមុនបានឬអត់ ហើយបើមិនអាចទេ ថាតើអ្នកថែរក្សា បានរកកន្លែងដាក់ថ្មីសម្រាប់សៀវភៅទាំងនេះឬនៅ ហើយតើកន្លែងនោះយ៉ាងម៉េចដែរ តើវាមានសុវត្ថិភាព និងស្ងួតដែរទេ តើសៀវភៅត្រូវបានរក្សាទុកបានល្អដែរទេ ហើយបើបារម្ភពីរឿងកណ្ដុរ តើត្រូវការចិញ្ចឹមឆ្មាដែរទេ។ រឿងទាំងអស់នេះ គឺជាអ្វីដែលអ្នកដឹកនាំ និងអ្នកធ្វើការត្រូវតែធ្វើ និងជាទំនួលខុសត្រូវដែលត្រូវបំពេញ។ កិច្ចការនេះអាចមើលទៅហាក់ដូចជាមិនសូវសំខាន់ ប៉ុន្តែវាក៏ជាកិច្ចការមួយដែលអ្នកដឹកនាំ និងអ្នកធ្វើការគួរតែធ្វើជាប្រចាំដែរ។ កុំមើលស្រាលវា ត្រូវតែចាត់ទុកវាជារឿងសំខាន់។ របស់ទាំងនោះអាចជាទ្រព្យសម្បត្តិសាធារណៈ ហើយមិនមែនជាកម្មសិទ្ធិរបស់បុគ្គលណាម្នាក់ទេ ប៉ុន្តែវាត្រូវតែទទួលបានការថែរក្សាឱ្យបានល្អ ទោះបីជាវានឹងមានប្រយោជន៍សម្រាប់អ្នកនៅពេលអនាគតឬអត់ក៏ដោយ ហើយមិនថាវាជារបស់អ្នកសម្រាប់ប្រើប្រាស់ឬអត់ក៏ដោយ ការថែរក្សាវាឱ្យបានល្អគឺជាទំនួលខុសត្រូវរបស់អ្នក ជាកិច្ចការដែលស្ថិតលើអ្នក ហើយអ្នកមិនគួររកហេតុផល ឬលេសណាមួយដើម្បីរុញចោល ហើយមិនអើពើឡើយ។ ដរាបណាអ្វីមួយជាទំនួលខុសត្រូវរបស់អ្នក នោះវាគឺជារឿងដែលអ្នកគួរតែគ្រប់គ្រង ជាកិច្ចការដែលអ្នកគួរតែធ្វើ។ ចំពោះរឿងទាំងអស់នេះ អ្នកគួរស៊ើបសួរ និងព្យាយាមយល់ដឹង ឬចូលរួមដោយផ្ទាល់។ ប្រសិនបើអ្នកមានពេលទៅមើលដល់កន្លែងដោយផ្ទាល់ នោះពិតជាល្អប្រសើរជាង។ ប៉ុន្តែបើកាលៈទេសៈ និងលក្ខខណ្ឌមិនអំណោយផល ឬបើអ្នករវល់នឹងការងារពេក អ្នកនៅតែគួរស៊ើបសួរ និងសាកសួរអំពីវាឱ្យបានទាន់ពេលវេលា ក្នុងគោលបំណងដើម្បីការពារសម្ភារនៃដំណាក់របស់ព្រះជាម្ចាស់ពីការខូចខាត ឬខ្ជះខ្ជាយគ្រប់បែបយ៉ាង។ ការធ្វើបែបនេះមានន័យថាអ្នកបានបំពេញទំនួលខុសត្រូវរបស់អ្នកដឹកនាំ និងអ្នកធ្វើការហើយ។

ការបែងចែកឱ្យបានសមស្រប

ក្រៅពីការថែរក្សារបស់របរនៃដំណាក់របស់ព្រះជាម្ចាស់ឱ្យមានសុវត្ថិភាព មានកិច្ចការដ៏សំខាន់មួយទៀតដែលត្រូវធ្វើគឺការបែងចែករបស់របរទាំងនោះដោយសមហេតុផល។ របស់របរទាំងអស់នេះគឺសម្រាប់ឱ្យមនុស្សប្រើប្រាស់។ របស់របរទាំងនេះសុទ្ធតែជារបស់ដែលមានប្រយោជន៍។ ដូច្នេះ គោលបំណងចម្បងក្នុងការថែរក្សារបស់របរទាំងនេះឱ្យមានសុវត្ថិភាព គឺដើម្បីឱ្យរបស់របរទាំងនោះអាចត្រូវបានប្រើប្រាស់ដោយសមហេតុផល។ មុននឹងយករបស់របរទាំងនេះទៅប្រើប្រាស់ដោយសមហេតុផល អ្នកដឹកនាំ និងអ្នកធ្វើការមានភារកិច្ចបែងចែករបស់ទាំងនោះដោយសមហេតុផល។ តើអ្វីទៅជាការបែងចែកដោយសមហេតុផល? ចំពោះបញ្ហាថាតើរបស់របរទាំងនេះគួរប្រគល់ឱ្យអ្នកណាប្រើប្រាស់នោះ ដំណាក់របស់ព្រះជាម្ចាស់មានគោលការណ៍ និងបទប្បញ្ញត្តិ។ គោលបំណងចម្បងនៃរបស់របរទាំងនេះ ទោះបីជាត្រូវបានថ្វាយដោយបងប្អូនប្រុសស្រី ឬត្រូវបានទិញដោយដំណាក់របស់ព្រះជាម្ចាស់ក៏ដោយ ក៏មិនមែនដើម្បីស្តុកទុកសម្រាប់ផ្ដល់ជំនួយសង្គ្រោះ ឬធ្វើជាទានសម្រាប់កិច្ចការសុខុមាលភាពដែរ ផ្ទុយទៅវិញ របស់ទាំងនេះគឺសម្រាប់ឱ្យបងប្អូនប្រុសស្រីទាំងអស់ដែលបំពេញភារកិច្ចរបស់ខ្លួនពេញម៉ោងបានប្រើប្រាស់។ ដូច្នេះ តើត្រូវបែងចែករបស់ទាំងនោះដោយរបៀបណា ហើយតើគោលការណ៍នៃការបែងចែកមានអ្វីខ្លះ នោះគឺជាទំនួលខុសត្រូវមួយទៀតដែលអ្នកដឹកនាំ និងអ្នកធ្វើការត្រូវតែបំពេញ នៅក្នុងការគ្រប់គ្រងរបស់របរផ្សេងៗរបស់ដំណាក់ព្រះជាម្ចាស់។ នៅត្រង់នេះ យើងបានលើកឡើងអំពីការបែងចែកដោយសមហេតុផល។ ក្នុងករណីនេះ «ភាពសមហេតុផល» គឺជាគោលការណ៍ដែលដំណាក់របស់ព្រះជាម្ចាស់តម្រូវ។

I. ការបែងចែកសៀវភៅព្រះបន្ទូលរបស់ព្រះជាម្ចាស់ឱ្យបានសមស្រប

ជាដំបូង យើងនឹងនិយាយអំពីសៀវភៅព្រះបន្ទូលរបស់ព្រះជាម្ចាស់។ រាល់ពេលដែលមានការចេញផ្សាយសៀវភៅថ្មីៗ ដំណាក់របស់ព្រះជាម្ចាស់មានតម្រូវការ និងបទប្បញ្ញត្តិតាមគោលការណ៍ ទាក់ទងនឹងថាតើគួរចែកសៀវភៅទាំងនោះឱ្យអ្នកណាខ្លះ។ នៅក្នុងក្រុមជំនុំ មានអ្នកដែលអាន និងអ្នកដែលមិនអាន ព្រះបន្ទូលរបស់ព្រះជាម្ចាស់ មានអ្នកដែលស្រឡាញ់ និងអ្នកដែលមិនស្រឡាញ់សេចក្ដីពិត ហើយក៏មានអ្នកដែលបំពេញភារកិច្ច និងអ្នកដែលមិនបំពេញភារកិច្ចដែរ។ ត្រូវតែមានការញែកដាច់ពីគ្នារវាងប្រភេទមនុស្សផ្សេងៗគ្នាទាំងនេះ។ ក៏មានសៀវភៅពិសេសៗមួយចំនួននៅក្នុងប្រភេទសៀវភៅសិក្សាផងដែរ ដូចជា សៀវភៅវេយ្យាករណ៍ វចនានុក្រម និងសៀវភៅជំនួយផ្សេងៗទៀត។ សៀវភៅទាំងអស់នេះត្រូវតែបែងចែកដោយអនុវត្តយ៉ាងតឹងរ៉ឹងតាមគោលការណ៍។ សៀវភៅទាំងនោះត្រូវតែប្រគល់ឱ្យអស់អ្នកដែលត្រូវការ ហើយមិនមែនសម្រាប់អ្នកដែលមិនត្រូវការនោះទេ។ ម្យ៉ាងទៀត ក៏មានសៀវភៅជំនួយមួយចំនួនដែលបានបោះពុម្ពក្នុងចំនួនតិចតួចផងដែរ។ ប្រសិនបើសៀវភៅទាំងនេះត្រូវបានចែកទៅឱ្យបុគ្គលម្នាក់ តើបុគ្គលនោះត្រូវមានការតម្រូវអ្វីខ្លះ? អ្នកអាចអានសៀវភៅទាំងនោះបាន ប៉ុន្តែកុំធ្វើឱ្យខូចខាត កុំទុកចោលពាសវាលពាសកាល ឬហែកក្រដាសចេញពីសៀវភៅទាំងនោះដោយគ្មានការពិចារណាឡើយ។ ហើយនៅពេលដែលអានចប់ ត្រូវតែប្រគល់សៀវភៅទាំងនោះត្រឡប់ទៅកន្លែងដើមវិញ។ ចំពោះសៀវភៅអំពីជំនឿលើព្រះជាម្ចាស់វិញ អ្នកដឹកនាំ និងអ្នកធ្វើការត្រូវតែបែងចែកសៀវភៅទាំងនោះដោយអនុវត្តយ៉ាងតឹងរ៉ឹងតាមការរៀបចំកិច្ចការរបស់ដំណាក់ព្រះជាម្ចាស់ ហើយពួកគេក៏ត្រូវតែធ្វើឱ្យរាស្ដ្ររើសតាំងរបស់ព្រះជាម្ចាស់បានយល់ពីគោលការណ៍ទាំងនោះ និងអនុវត្តតាមគោលការណ៍ទាំងនោះដែរ។

II. ការបែងចែកឧបករណ៍ផ្សេងៗឱ្យបានសមស្រប

បន្ទាប់មកទៀត គឺរបៀបបែងចែកឧបករណ៍ផ្សេងៗ។ នេះគឺជាកិច្ចការមួយដែលសំខាន់ណាស់។ ការបែងចែកឧបករណ៍ផ្សេងៗគឺមានភាពតឹងរ៉ឹងជាងបន្តិច។ ឧបករណ៍ទាំងនោះរួមមាន គ្រឿងអេឡិចត្រូនិក ព្រមទាំងឧបករណ៍ដែលត្រូវការសម្រាប់ជំនាញផ្សេងៗ។ នៅពេលដែលអ្នកដឹកនាំ និងអ្នកធ្វើការបែងចែករបស់ទាំងនេះ ពួកគេក៏ត្រូវតែមានគោលការណ៍ផងដែរ។ អស់អ្នកដែលត្រូវបានចែកឧបករណ៍ទាំងនោះឱ្យ ត្រូវតែជាមនុស្សដែលអាចដំណើរការឧបករណ៍ទាំងនោះបានយ៉ាងស្ទាត់ជំនាញ និងប្រើប្រាស់វាបានត្រឹមត្រូវ និងសមហេតុផល។ ប្រសិនបើអ្នកណាម្នាក់ជាអ្នកទើបតែរៀន ឬមិនចេះប្រើប្រាស់ឧបករណ៍នោះទាល់តែសោះ នោះមិនត្រូវចែកឧបករណ៍នោះឱ្យពួកគេឡើយ។ ជាពិសេស គឺគ្រឿងអេឡិចត្រូនិកល្អៗ និងទំនើបៗ ដូចជា កាមេរ៉ាទំនើបៗ និងកុំព្យូទ័រដែលមានតម្លៃថ្លៃ ព្រមទាំងឧបករណ៍ថតសំឡេង ឧបករណ៍ថតរូប ឬឧបករណ៍ដែលត្រូវការសម្រាប់ការកាត់តវីដេអូ។ ឧបករណ៍ដូចនេះរឹតតែមិនអាចចែកឱ្យមនុស្សបែបនោះបានឡើយ ដើម្បីការពារកុំឱ្យខូចខាត។ អ្នកដឹកនាំ និងអ្នកធ្វើការត្រូវតែធានាថា អស់អ្នកដែលប្រើប្រាស់ឧបករណ៍ទាំងនោះ ទីមួយ គឺអាចឱ្យតម្លៃលើគ្រឿងម៉ាស៊ីន ហើយទីពីរ គឺអាចប្រើប្រាស់ និងថែទាំវាបានត្រឹមត្រូវ។ ឧទាហរណ៍ គ្រឿងម៉ាស៊ីនខ្លះ តាមបទប្បញ្ញត្តិរបស់វា គឺត្រូវតែឱ្យវាសម្រាកដប់នាទី បន្ទាប់ពីប្រើប្រាស់អស់រយៈពេលពីរម៉ោង ដើម្បីឱ្យវាត្រជាក់។ ប្រសិនបើវាមិនបានត្រជាក់ទេ នោះវានឹងធ្វើឱ្យម៉ាស៊ីនខូច និងកាត់បន្ថយអាយុកាលប្រើប្រាស់របស់វា។ មនុស្សដែលឱ្យតម្លៃលើគ្រឿងម៉ាស៊ីន នឹងប្រើប្រាស់វាដោយអនុវត្តយ៉ាងតឹងរ៉ឹងតាមការណែនាំពីការថែទាំ។ ទោះបីជាអ្នកមិនបានប្រាប់ក៏ដោយ ក៏ពួកគេនឹងអនុវត្តតាមដោយខ្លួនឯងដែរ ហើយប្រសិនបើអ្នកបានដាស់តឿនពួកគេ នោះពួកគេនឹងរឹតតែអនុវត្តបានតឹងរ៉ឹង និងត្រឹមត្រូវជាងនេះទៅទៀត។ មនុស្សបែបនេះគឺស័ក្តិសមនឹងប្រើប្រាស់គ្រឿងម៉ាស៊ីន ពួកគេស័ក្តិសមនឹងប្រើប្រាស់របស់ទំនើបៗ ពីព្រោះពួកគេចេះឱ្យតម្លៃលើគ្រឿងម៉ាស៊ីន ហើយពួកគេយកចិត្តទុកដាក់យ៉ាងខ្លាំងទៅតាមការណែនាំក្នុងការថែទាំ និងជួសជុលរបស់ទាំងនោះ។ មនុស្សបែបនេះ ដែលអាចស្រឡាញ់ថែរក្សាគ្រឿងម៉ាស៊ីន និងប្រើប្រាស់វាបានធម្មតា គឺជាអ្នកដែលស័ក្តិសមបំផុតសម្រាប់ការបែងចែក និងចែកចាយគ្រឿងម៉ាស៊ីនដែលមានគុណភាពខ្ពស់។ អ្នកដឹកនាំ និងអ្នកធ្វើការត្រូវតែត្រួតពិនិត្យឱ្យបានត្រឹមត្រូវចំពោះបញ្ហានេះ។ ប្រសិនបើអ្នកណាម្នាក់អាចទទួលបានកុំព្យូទ័រទំនើបមួយគ្រឿងដោយគ្រាន់តែដាក់ពាក្យស្នើសុំដោយបញ្ជាក់ពីតម្រូវការរបស់ខ្លួន តើគោលការណ៍នោះត្រឹមត្រូវដែរឬទេ? (មិនត្រឹមត្រូវទេ។) តើវាមិនត្រឹមត្រូវត្រង់ណា? សម្រាប់អ្នកដឹកនាំ និងអ្នកធ្វើការ ការចែកចាយ និងបែងចែករបស់ទាំងនេះ មួយផ្នែកគួរតែផ្អែកលើកម្រិតជំនាញវិជ្ជាជីវៈរបស់បុគ្គលដែលទទួលបន្ទុកកិច្ចការនោះ ហើយមួយផ្នែកទៀត ពួកគេត្រូវតែផ្អែកលើកម្រិតដែលបុគ្គលនោះស្រឡាញ់គ្រឿងម៉ាស៊ីន ផ្អែកលើថាតើពួកគេមានភាពជាមនុស្សដែរឬទេ និងថាតើពួកគេឱ្យតម្លៃលើគ្រឿងម៉ាស៊ីននៅពេលដែលពួកគេប្រើប្រាស់វាដែរឬទេ។ ប្រសិនបើបុគ្គលនោះមិនចេះថែរក្សាគ្រឿងម៉ាស៊ីន ហើយមិនមានវិជ្ជាជីវៈស្ទាត់ជំនាញផង ហើយគ្រាន់តែចង់លេងនឹងគ្រឿងម៉ាស៊ីនដោយសារតែការចង់ដឹងចង់ឃើញ នោះពួកគេគួរតែត្រូវបានដាក់កំហិត និងហាមឃាត់មិនឱ្យប្រើប្រាស់វាឡើយ។ ពួកគេមិនស័ក្តិសមនឹងប្រើប្រាស់ និងថែរក្សាគ្រឿងម៉ាស៊ីនដែលមានគុណភាពខ្ពស់នោះទេ។ សម្រាប់អស់អ្នកដែលបំពេញភារកិច្ចធម្មតា គឺគ្រាន់តែចែកគ្រឿងម៉ាស៊ីនធម្មតាឱ្យពួកគេទៅបានហើយ។ ចំណែកអស់អ្នកដែលចេះជំនាញ មានភាពជាមនុស្សល្អ និងចេះប្រើប្រាស់ ចេះថែទាំ និងឱ្យតម្លៃលើគ្រឿងម៉ាស៊ីន ពួកគេអាចប្រើប្រាស់របស់ដែលមានគុណភាពខ្ពស់ជាងបាន ពីព្រោះពួកគេមានវិជ្ជាជីវៈ ស្ទាត់ជំនាញ ហើយពួកគេអាចប្រើប្រាស់គ្រឿងម៉ាស៊ីនដែលមានគុណភាពខ្ពស់បាន។ ប្រសិនបើអ្នកចែករបស់ដែលមានគុណភាពខ្ពស់ឱ្យមនុស្សច្រលំបល់ ឬមនុស្សមិនយកចិត្តទុកដាក់ នោះពួកគេនឹងធ្វើឱ្យគ្រឿងម៉ាស៊ីននោះខូចក្នុងរយៈពេលតែប៉ុន្មានថ្ងៃប៉ុណ្ណោះ។ អ្នកផ្សេងទៀតនឹងមិនអាចប្រើប្រាស់វាបានទេ ហើយវាក៏មិនងាយស្រួលក្នុងការជួសជុលដែរ។ ការណ៍នេះមិនត្រឹមតែរារាំងដល់កិច្ចការរបស់ក្រុមជំនុំប៉ុណ្ណោះទេ ប៉ុន្តែថែមទាំងធ្វើឱ្យខាតបង់របស់របរនៃដំណាក់របស់ព្រះជាម្ចាស់ទៀតផង។ តើអ្វីទៅជាអត្ថន័យបង្កប់នៅក្នុងរឿងនេះ? គឺថាមនុស្សបែបនេះមិនស័ក្តិសមនឹងប្រើប្រាស់គ្រឿងម៉ាស៊ីនល្អៗនោះទេ។ គ្រឿងម៉ាស៊ីនល្អៗត្រូវតែប្រគល់ឱ្យមនុស្សដែលមានភាពជាមនុស្ស និងអ្នកដែលចេះជំនាញរបស់ខ្លួន បានប្រើប្រាស់។ សម្រាប់អស់អ្នកដែលមិនមានវិជ្ជាជីវៈស្ទាត់ជំនាញ ហើយភាពជាមនុស្សរបស់ពួកគេក៏មិនល្អផងនោះ ការប្រើប្រាស់របស់ធម្មតាគឺល្អគ្រប់គ្រាន់ហើយ។ តើការបែងចែករបស់របរដូចនេះ សមហេតុផលដែរឬទេ? (សមហេតុផលហើយ។)

ចំពោះរបស់របរគ្រប់បែបយ៉ាង មនុស្សផ្សេងៗគ្នាមានរបៀបប្រព្រឹត្តចំពោះរបស់ទាំងនោះខុសៗគ្នា។ មនុស្សខ្លះទិញកុំព្យូទ័រទំនើបមួយគ្រឿង ហើយបន្ទាប់ពីប្រើអស់រយៈពេលពីរឆ្នាំ វានៅតែមើលទៅដូចថ្មី មិនដែលមានស្នាមម្រាមដៃនៅលើអេក្រង់ឡើយ ហើយក្ដារចុចគឺតែងតែស្អាតជានិច្ច គ្មានធូលីសូម្បីតែបន្តិច។ ផ្ទាំងអេក្រង់កុំព្យូទ័រក៏រៀបបានស្អាត និងមានសណ្ដាប់ធ្នាប់ល្អដែរ ហើយឯកសារដែលបានរក្សាទុកនៅក្នុងកុំព្យូទ័រ គឺសុទ្ធតែមានការរៀបចំ និងច្បាស់លាស់ទាំងអស់។ ប្រសិនបើមាននរណាម្នាក់ប្រាប់ពួកគេថា អេក្រង់អាចនឹងឆាប់ខូច ប្រសិនបើប្រើប្រាស់វាយូរពេក នោះពួកគេនឹងសួរភ្លាមៗថា តើត្រូវការពារអេក្រង់ដោយរបៀបណាឱ្យបានល្អបំផុត។ របៀបណាក៏ដោយឱ្យតែល្អបំផុត ពួកគេនឹងធ្វើតាមរបៀបនោះ។ ប្រសិនបើមាននរណាម្នាក់ប្រាប់ពួកគេថា កុំព្យូទ័រត្រូវការសម្រាកបន្ទាប់ពីប្រើប្រាស់អស់រយៈពេលយូរ ហើយថាវានឹងដំណើរការមិនសូវល្អ ប្រសិនបើវាឡើងកម្ដៅខ្លាំងពេក ដែលធ្វើឱ្យប៉ះពាល់ដល់អាយុកាលរបស់គ្រឿងម៉ាស៊ីន នោះនៅពេលដែលពួកគេដឹងថា ពួកគេបានប្រើប្រាស់កុំព្យូទ័ររបស់ខ្លួនអស់រយៈពេលជាងពីរម៉ោង ពួកគេនឹងឈប់ប្រើភ្លាមដើម្បីឱ្យវាត្រជាក់។ ប្រសិនបើវាត្រជាក់យឺតដោយសារតែអាកាសធាតុក្ដៅពេក ពួកគេនឹងដាក់កង្ហារឱ្យបក់មកលើវា។ ពួកគេថែទាំគ្រឿងម៉ាស៊ីនដោយការយកចិត្តទុកដាក់ពិសេស ប្រៀបដូចជាកូនរបស់ខ្លួនអ៊ីចឹង។ ពួកគេយកចិត្តទុកដាក់ និងប្រុងប្រយ័ត្នជាពិសេសនៅពេលដាក់វាចូលទៅក្នុងកាបូប ហើយនៅពេលដែលពួកគេដាក់វានៅលើតុ ពួកគេត្រូវតែសម្អាតផ្ទៃតុនោះ និងដាក់គ្រឿងម៉ាស៊ីនឱ្យបានត្រឹមត្រូវ។ តើនេះមិនមែនជាចំណុចខ្លាំងរបស់ពួកគេទេឬ? (មែនហើយ។) មនុស្សបែបនេះមិនត្រឹមតែស្រឡាញ់ថែរក្សាគ្រឿងម៉ាស៊ីនដោយខ្លួនឯងប៉ុណ្ណោះទេគឺពួកគេមានអារម្មណ៍រកាំចិត្តនៅពេលដែលពួកគេឃើញអ្នកដទៃបំផ្លាញ និងធ្វើឱ្យខូចខាតគ្រឿងម៉ាស៊ីន។ មនុស្សបែបនេះគឺស័ក្តិសមនឹងប្រើប្រាស់គ្រឿងម៉ាស៊ីនល្អៗ។ មនុស្សខ្លះដែលមានលុយ ក៏នឹងទិញកុំព្យូទ័រទំនើបៗដែរ តែពួកគេមិនឱ្យតម្លៃទាល់តែសោះនៅពេលដែលពួកគេបានយកវាទៅដល់ផ្ទះ។ ទោះបីជាមានធូលីច្រើនប៉ុណ្ណាក៏ដោយ ក៏ពួកគេមិនសម្អាតវាដែរ ហើយពួកគេធ្វើឱ្យវាកខ្វក់យ៉ាងខ្លាំង។ អ្នកផ្សេងទៀតប្រើគ្រឿងម៉ាស៊ីនរយៈពេលពីរឆ្នាំ ហើយវានៅតែមើលទៅដូចថ្មី រីឯមនុស្សទាំងនេះវិញ ប្រើគ្រឿងម៉ាស៊ីនរយៈពេលពីរខែ ប៉ុន្ដែវាហាក់ដូចជាត្រូវបានប្រើប្រាស់អស់រយៈពេលដប់ឆ្នាំអ៊ីចឹង។ ប្រសិនបើអ្នកប្រាប់ពួកគេថា គ្រឿងម៉ាស៊ីនត្រូវការការថែទាំ ពួកគេនឹងនិយាយថា៖ «តើថែទាំរបស់នោះដើម្បីអ្វីទៅ? គ្រឿងម៉ាស៊ីនគឺសម្រាប់បម្រើ និងបំពេញសេចក្ដីត្រូវការរបស់មនុស្ស។ បើវាខូច ទិញថ្មីទៅ!» ជាលទ្ធផល គ្រឿងម៉ាស៊ីននោះក៏ខូចក្នុងរយៈពេលមិនដល់ប្រាំមួយខែផង ដោយសារតែការប្រើប្រាស់មិនត្រឹមត្រូវ។ តើអ្នកគិតយ៉ាងណាចំពោះមនុស្សបែបនេះ? តើពួកគេស័ក្តិសមនឹងប្រើប្រាស់គ្រឿងម៉ាស៊ីនដែលមានគុណភាពខ្ពស់ដែរឬទេ? (មិនស័ក្តិសមទេ។) ទោះបីជាកុំព្យូទ័រដែលពួកគេទិញល្អប៉ុណ្ណាក៏ដោយ ក៏ពួកគេមិនបានគិតថានឹងស្រឡាញ់ថែរក្សាវាដែរ គឺពួកគេបោះវាចោលពាសវាលពាសកាល និងដាក់វាដោយមិនប្រុងប្រយ័ត្ន។ កុំព្យូទ័ររបស់ពួកគេខ្លះមានស្នាមឆ្កូត ខ្លះខូចដោយសារទឹក ខ្លះទៀតធ្លាក់ដីហើយបែក។ ពួកគេប្រើប្រាស់វាដោយគ្រោតគ្រាតណាស់។ មានអ្វីម្យ៉ាងខ្វះខាតនៅក្នុងភាពជាមនុស្សរបស់មនុស្សបែបនេះ។ តើអ្នករាល់គ្នាសុខចិត្តបែងចែកគ្រឿងម៉ាស៊ីនល្អៗឱ្យមនុស្សបែបនេះប្រើប្រាស់ដែរឬទេ? (មិនសុខចិត្តទេ។) មនុស្សខ្លះពាក់វ៉ែនតា ហើយកញ្ចក់វ៉ែនតាតែងតែត្រូវបានជូតយ៉ាងស្អាត ចំណែកឯកញ្ចក់វ៉ែនតារបស់មនុស្សផ្សេងទៀតវិញ មានផ្ទៃកខ្វក់ ដោយមានធូលីដី និងស្នាមម្រាមដៃជាដើមនៅលើនោះ។ តើពួកគេអាចប្រើប្រាស់វាទាំងបែបនោះបានដោយរបៀបណា? អស់អ្នកដែលចេះថែរក្សាវ៉ែនតារបស់ខ្លួន គឺមានការប្រុងប្រយ័ត្ននៅពេលដាក់វាចុះ ពួកគេមិនដែលទុកឱ្យកញ្ចក់វ៉ែនតាប៉ះនឹងផ្ទៃតុ ឬវត្ថុណាមួយឡើយ ហើយក៏មិនទុកឱ្យកញ្ចក់វ៉ែនតាមានស្នាមឆ្កូត ឬស្នាមសឹកណាមួយដែរ។ ជាពិសេស វ៉ែនតាគឺសំខាន់ណាស់សម្រាប់មនុស្សដែលមានបញ្ហាភ្នែកម្ញូប។ តើអ្នកនឹងប្រើប្រាស់វាដោយរបៀបណា ប្រសិនបើអ្នកធ្វើឱ្យកញ្ចក់វ៉ែនតាមានស្នាមឆ្កូត? មនុស្សខ្លះប្រើប្រាស់វ៉ែនតារបស់ខ្លួនដោយគ្រោតគ្រាត ហើយកញ្ចក់វ៉ែនតារបស់ពួកគេប្រែជាស្រអាប់ បន្ទាប់ពីពួកគេពាក់វាមួយរយៈខ្លីប៉ុណ្ណោះ។ នៅពេលដែលពួកគេពាក់វា ពួកគេមិនអាចមើលឃើញអ្វីបានច្បាស់នោះទេ បើមិនពាក់វិញ ប្រហែលជាល្អជាង។ ប៉ុន្តែ ពួកគេនៅតែគិតថា ការបន្តពាក់វាទាំងបែបនោះគឺមិនអីនោះទេ ហាក់ដូចជាគ្មានអ្វីខុសប្លែកអ៊ីចឹង។ ខ្ញុំឆ្ងល់ណាស់ចំពោះរឿងនេះ៖ តើគោលដៅរបស់ពួកគេក្នុងការពាក់វ៉ែនតាមិនមែនដើម្បីអាចមើលឃើញរបស់ផ្សេងៗបានកាន់តែច្បាស់ទេឬ? តើពួកគេអាចមើលឃើញអ្វីបានច្បាស់ទៅ បើកញ្ចក់វ៉ែនតារបស់ពួកគេឡើងស្រអាប់អស់ទៅហើយនោះ? តើទាំងនេះមិនមែនជាមនុស្សគ្រោតគ្រាតទេឬ? ពិតជាគ្រោតគ្រាតមែន! មានអ្វីម្យ៉ាងខ្វះខាតនៅក្នុងភាពជាមនុស្សរបស់មនុស្សដែលគ្រោតគ្រាតជ្រុលពេក។ ពួកគេមិនចេះថែរក្សារបស់របរ ហើយថែមទាំងមិនចេះស្រឡាញ់ថែរក្សារបស់ទាំងនោះទៀតផង។

ចំពោះគ្រឿងបរិក្ខា និងឧបករណ៍សំខាន់ៗនៃដំណាក់របស់ព្រះជាម្ចាស់ តើអ្នកដឹកនាំ និងអ្នកធ្វើការមានទំនួលខុសត្រូវអ្វីខ្លះ? នៅពេលបែងចែកឧបករណ៍បែបនេះ គឺត្រូវតែប្រគល់ឱ្យមនុស្សដែលសមរម្យ។ អស់អ្នកដែលប្រើប្រាស់ឧបករណ៍សំខាន់ៗ និងមានគុណភាពខ្ពស់បែបនេះ ត្រូវតែជាមនុស្សដែលចេះស្រឡាញ់ថែរក្សារបស់របរដាច់ខាត។ ពួកគេនឹងស្រឡាញ់ថែរក្សាវា ថែរក្សាវា និងថែទាំវា។ នៅពេលដែលរបស់នោះនៅក្នុងដៃរបស់ពួកគេ អ្នកអាចជឿជាក់បានថា ពួកគេនឹងមិនបំផ្លាញ ឬធ្វើឱ្យវាខូចខាតដោយចេតនា ឬដោយសារកត្តាផ្ទាល់ខ្លួន លើកលែងតែការធ្វេសប្រហែសមួយភ្លែត ឬការខ្វះខាតចំណេះដឹងទូទៅមួយចំនួន។ មនុស្សបែបនេះអាចប្រើប្រាស់ឧបករណ៍នេះបាន ជាឧបករណ៍ល្អៗដែលមានគុណភាពខ្ពស់អាចត្រូវបានបែងចែកឱ្យពួកគេប្រើបាន។ ចំពោះមនុស្សដែលគ្រោតគ្រាតពីធម្មជាតិក្នុងការប្រើប្រាស់របស់របរ គឺគ្រាន់តែចែករបស់ធម្មតាឱ្យពួកគេប្រើទៅបានហើយ។ ម្យ៉ាងទៀត អ្នកថែរក្សាឧបករណ៍ទាំងនេះ មានទំនួលខុសត្រូវក្នុងការកត់ត្រាទុកពីការប្រើប្រាស់របស់ទាំងនោះ៖ អ្នកណាបានយកអ្វី ហើយបានប្រើប្រាស់វារយៈពេលប៉ុណ្ណា ឬរបស់ណាមួយគឺសម្រាប់ឱ្យនរណាម្នាក់ប្រើប្រាស់ផ្តាច់មុខ ដែលប្រសិនបើវាខូចខាត បុគ្គលនោះត្រូវតែសងសំណងតាមតម្លៃរបស់វា។ ភាគីទាំងពីរត្រូវតែចុះហត្ថលេខាលើរឿងទាំងនេះ ដើម្បីឱ្យមានភាពយុត្តិធម៌ និងសមហេតុផលសម្រាប់មនុស្សគ្រប់គ្នា។ គ្រឿងម៉ាស៊ីន និងឧបករណ៍ត្រូវតែត្រូវបានថែរក្សាឱ្យបានល្អ ទោះបីជាការប្រើប្រាស់នោះជារយៈពេលខ្លី ឬរយៈពេលវែងក៏ដោយ។ អ្នកប្រើប្រាស់ត្រូវតែរៀនប្រើប្រាស់វាឱ្យបានត្រឹមត្រូវ ហើយប្រសិនបើវាដំណើរការមិនប្រក្រតី ត្រូវតែជួសជុលវាភ្លាមៗ។ កិច្ចការនេះកាន់តែធ្វើបានល្អិតល្អន់ប៉ុនណា កាន់តែល្អប៉ុណ្ណឹង។ ប្រសិនបើមានស្ថានភាពមួយកើតឡើងដែលរបបរបស់សាតាំងកំពុងចាប់ខ្លួនមនុស្ស នោះទំនួលខុសត្រូវស្នូលបំផុតរបស់អ្នកដឹកនាំ និងអ្នកធ្វើការ គឺត្រូវបែងចែកឧបករណ៍សំខាន់ៗទៅឱ្យមនុស្សដែលគួរឱ្យទុកចិត្ត និងអាចពឹងពាក់បាន។ នៅពេលដែលពួកគេបានប្រគល់វាឱ្យហើយ ពួកគេគួរតែផ្ដល់ដំបូន្មានខ្លះៗដល់បុគ្គលនោះ ដោយប្រាប់ពួកគេថា៖ «របស់ទាំងនេះគឺជារបស់មកពីដំណាក់របស់ព្រះជាម្ចាស់ សម្រាប់ឱ្យអ្នកប្រើប្រាស់ក្នុងការបំពេញភារកិច្ចរបស់អ្នក។ របស់ទាំងនេះមិនមែនសម្រាប់លេងនោះទេ។ អ្នកគួរតែប្រើប្រាស់វាដោយសមហេតុផល និងថែរក្សាវាឱ្យបានល្អ។ កុំធ្វើឱ្យវាខូចខាត។ ដោយសារឧបករណ៍ទាំងនេះគឺត្រូវការសម្រាប់ការបំពេញភារកិច្ច ប្រសិនបើមានការខូចខាត ត្រូវតែបង់សំណងតាមតម្លៃរបស់វា។ ប្រសិនបើកិច្ចការត្រូវបានពន្យារពេលដោយសារតែឧបករណ៍ខូចខាត នោះគឺជាបញ្ហាដែលមានលក្ខណៈធ្ងន់ធ្ងរជាង ដែលមានន័យថា មានការរំខាន និងមានការបំផ្លិចបំផ្លាញដល់កិច្ចការនោះ។ ដូច្នេះ អ្នកត្រូវតែចេះប្រើប្រាស់ឧបករណ៍គ្រប់ប្រភេទឱ្យបានត្រឹមត្រូវក្នុងការបំពេញភារកិច្ច។ អ្នកមិនត្រូវធ្វើឱ្យខូចខាតទ្រព្យសម្បត្តិនៃដំណាក់របស់ព្រះជាម្ចាស់ដាច់ខាត។ ត្រូវតែចងចាំគោលការណ៍ទាំងនេះឱ្យបានច្បាស់៖ ចំពោះការប្រើប្រាស់ដោយសមហេតុផល និងការត្រួតពិនិត្យ ការជួសជុល និងការថែទាំជាប្រចាំ ប្រសិនបើមានអ្វីមួយដំណើរការមិនប្រក្រតី ត្រូវរាយការណ៍ភ្លាមៗ និងដាក់ពាក្យស្នើសុំជួសជុល»។ ដើម្បីធ្វើកិច្ចការនេះឱ្យបានល្អ មួយផ្នែក អ្នកដឹកនាំ និងអ្នកធ្វើការត្រូវតែដឹងពីគោលការណ៍នៃការបែងចែក និងការប្រើប្រាស់ ហើយមួយផ្នែកទៀត ពួកគេគួរតែធ្វើឱ្យអ្នកប្រើប្រាស់បានដឹងពីរបៀបធ្វើការថែទាំ និងថែរក្សា ហើយប្រសិនបើមានភាពមិនប្រក្រតីណាមួយកើតឡើង ត្រូវដឹងពីរបៀបជួសជុល ជាដើម។ នេះគឺជាចំណេះដឹងមូលដ្ឋានដែលមនុស្សគួរតែយល់ដឹង និងគួរតែមាន ទាក់ទងនឹងការមើលថែ និងការប្រើប្រាស់ឧបករណ៍គ្រប់ប្រភេទ។

អ្នកដឹកនាំ និងអ្នកធ្វើការត្រូវតែបែងចែកឧបករណ៍ផ្សេងៗនៃដំណាក់របស់ព្រះជាម្ចាស់ដោយសមហេតុផល។ ឧទាហរណ៍ ប្រសិនបើបុគ្គលិកធ្វើការម្នាក់ត្រូវការកុំព្យូទ័រមួយដែលមានមុខងារពេញលេញ អ្នកគួរតែបែងចែកមួយគ្រឿងឱ្យពួកគេ។ ប្រសិនបើពួកគេនិយាយថាមួយគ្រឿងមិនគ្រប់គ្រាន់ទេ អ្នកត្រូវតែសួរពួកគេថាហេតុអ្វី ហើយអ្នកត្រូវតែសាកសួរ និងមើលថាតើអ្វីដែលពួកគេកំពុងនិយាយនោះជាការពិតដែរឬទេ។ កុំគ្រាន់តែផ្អែកលើពាក្យស្នើសុំរបស់ពួកគេ ហើយឱ្យកុំព្យូទ័រពួកគេតាមចំនួនដែលពួកគេស្នើសុំនោះឡើយ ដោយឱ្យពីរគ្រឿងប្រសិនបើពួកគេនិយាយថាមួយគ្រឿងមិនគ្រប់គ្រាន់ ហើយឱ្យបីគ្រឿងប្រសិនបើពួកគេនិយាយថាពីរគ្រឿងមិនគ្រប់គ្រាន់។ តើពេលនោះ អ្នកមិនមែនកំពុងបែងចែកកុំព្យូទ័រទាំងនោះប្រៀបដូចជាវាជារបស់លេងទេឬ? តើការណ៍នោះមិនមែនជាការធ្វើដោយទំនើងចិត្តគ្មានខ្វល់ខូចខាតទេឬអី? អ្នកគួរតែស៊ើបអង្កេតពីស្ថានភាពជាមុនសិន និងធ្វើការសម្រេចចិត្តដោយផ្អែកលើគោលការណ៍នៃដំណាក់របស់ព្រះជាម្ចាស់។ អ្នកមិនត្រូវអនុម័តពាក្យស្នើសុំគ្រប់ប្រភេទដោយអំពើចិត្តដាច់ខាត ដើម្បីការពារក្រែងលោមានមនុស្សខ្លះគ្រាន់តែដាក់ពាក្យស្នើសុំដោយមិនរើសមុខ ដោយយកលេសថាបំពេញភារកិច្ច។ ម្យ៉ាងទៀត មនុស្សខ្លះដែលធ្វើកិច្ចការសំខាន់ៗអាចត្រូវការកុំព្យូទ័រដែលមានកម្រិតខ្ពស់ជាង ប៉ុន្តែកុំព្យូទ័រផ្ទាល់ខ្លួនរបស់ពួកគេ បែរជាមានកម្រិតទាបជាងទៅវិញ។ អ្នកដឹកនាំ និងអ្នកធ្វើការត្រូវតែពិនិត្យមើលរឿងនេះភ្លាមៗផងដែរ និងបែងចែកឧបករណ៍ដោយសមហេតុផល។ ការផ្ដល់កុំព្យូទ័រ គួរតែត្រូវបានសម្រេចដោយផ្អែកលើលក្ខណៈនៃកិច្ចការរបស់បុគ្គលម្នាក់ និងតម្រូវការសម្រាប់កម្រិតរបស់កុំព្យូទ័រ។ ប្រសិនបើអ្នកណាម្នាក់គ្រាន់តែជាអ្នកដឹកនាំ ឬអ្នកធ្វើការធម្មតា ហើយពួកគេមិនធ្វើការងារផ្នែកបច្ចេកវិទ្យាកុំព្យូទ័រ ឬការផលិតវីដេអូ ហើយគ្រាន់តែប្រើកុំព្យូទ័រដើម្បីធ្វើរឿងដូចជា ចូលអ៊ីនធឺណិត ស្រាវជ្រាវឯកសារ និងធ្វើការហៅទូរសព្ទ ហើយមិនត្រូវការកុំព្យូទ័រដែលមានកម្រិតខ្ពស់ នោះពួកគេប្រើរបស់ធម្មតាទៅគឺបានហើយ។ មនុស្សវ័យចំណាស់ខ្លះចេះតែប្រតិបត្តិការងាយៗដូចជា ការវាយអក្សរ ការចូលអ៊ីនធឺណិត និងការហៅទូរសព្ទប៉ុណ្ណោះ ប៉ុន្តែនៅពេលដែលពួកគេក្លាយជាអ្នកដឹកនាំ ឬអ្នកធ្វើការភ្លាម ពួកគេត្រូវបានចែកកុំព្យូទ័រទំនើបៗ។ តើការណ៍នេះសមហេតុផលដែរឬទេ? តើពួកគេមិនមែនកំពុងស្វែងរកឯកសិទ្ធិពិសេសទេឬ? តើពួកគេមិនមែនកំពុងរីករាយនឹងផលប្រយោជន៍នៃឋានៈទេឬ? (មែនហើយ។) តើឧបករណ៍ទំនើបៗ និងមានកម្រិតខ្ពស់បែបនេះត្រូវប្រើសម្រាប់ធ្វើអ្វី? គឺត្រូវប្រគល់ឱ្យបុគ្គលិកធ្វើការដែលពាក់ព័ន្ធ និងបុគ្គលិកជំនាញបានប្រើប្រាស់វិញ។ របស់ទាំងនោះមិនមែនសម្រាប់ឲ្យស៊ីគ្នាជាមួយនឹងឋានៈរបស់បុគ្គលម្នាក់នោះទេ។ អ្នកដឹកនាំ និងអ្នកធ្វើការខ្លះជឿដោយខុសឆ្គងថា ពួកគេគួរតែទទួលបានសិទ្ធិប្រើប្រាស់ជាឯកសិទ្ធិលើរបស់របរផ្សេងៗនៃដំណាក់របស់ព្រះជាម្ចាស់។ តើមានបទប្បញ្ញត្តិនោះ នៅក្នុងដំណាក់របស់ព្រះជាម្ចាស់ដែរឬទេ? គ្មានទេ។ នៅពេលដែលមនុស្សខ្លះបានក្លាយជាអ្នកដឹកនាំ និងអ្នកធ្វើការភ្លាម ពួកគេត្រូវបានចែកភ្លាមៗនូវកុំព្យូទ័រ ទូរសព្ទដៃ និងកាសស្ដាប់ត្រចៀកដែលមានគុណភាពខ្ពស់ ពួកគេត្រូវបានបំពាក់ដោយឧបករណ៍ដែលមានគុណភាពខ្ពស់គ្រប់ប្រភេទ។ តើផលវិបាកនៃការណ៍នេះគឺជាអ្វី? តើការណ៍នេះពិតជាត្រូវបានធ្វើឡើងដើម្បីទទួលបានលទ្ធផលល្អនៅក្នុងកិច្ចការមែនទេ? តើមនុស្សទាំងនោះមិនមែនកំពុងតែលោភលន់នឹងការសប្បាយខាងសាច់ឈាមទេឬ? យ៉ាងណាមិញ តើអ្នកប្រើប្រាស់កុំព្យូទ័រដែលមានគុណភាពខ្ពស់ដើម្បីធ្វើអ្វី? តើអ្នកមិនមែនគ្រាន់តែធ្វើការជួបជុំតាមអ៊ីនធឺណិត និងអធិប្បាយពាក្យពេចន៍ និងគោលលទ្ធិទេឬ? តើអ្នកចេះបង្ហោះវីដេអូ ឬអាចផលិតវីដេអូបានដែរឬទេ? តើអ្នកចេះថែរក្សាសុវត្ថិភាពបណ្ដាញ ឬអាចបង្កើតគេហទំព័របានដែរឬទេ? តើអ្នកចេះជំនាញទាំងនេះដែរឬទេ? ប្រសិនបើអ្នកមិនចេះទេ តើអ្នកមានប្រយោជន៍អ្វីនឹងប្រើកុំព្យូទ័រដែលមានគុណភាពខ្ពស់នោះ? តើនេះមិនមែនជារឿងដែលគួរឱ្យខ្ពើមរអើមទេឬ? (មែនហើយ។) ប្រសិនបើអ្នកមានលុយផ្ទាល់ខ្លួន គ្មាននរណាម្នាក់ខ្វល់ថាអ្នកទិញកុំព្យូទ័រចំនួនប៉ុន្មាននោះទេ ហើយគ្មាននរណាម្នាក់នឹងជ្រៀតជ្រែកឡើយ ទោះបីជាវាមានគុណភាពខ្ពស់ប៉ុណ្ណាក៏ដោយ។ ប៉ុន្ដែឥឡូវនេះ យើងកំពុងនិយាយអំពីរបៀបដែលរបស់របរនៃដំណាក់របស់ព្រះជាម្ចាស់ត្រូវតែបែងចែកដោយសមហេតុផល។ តើ «ភាពសមហេតុផល» មានន័យដូចម្ដេច? នៅពេលដែលអ្នកដឹកនាំ និងអ្នកធ្វើការប្រើប្រាស់ឧបករណ៍ដែលមានគុណភាពខ្ពស់នៃដំណាក់របស់ព្រះជាម្ចាស់នេះ តើការណ៍នោះរាប់ថាជាការប្រើប្រាស់វា «ដោយសមហេតុផល» ដែរឬទេ? (មិនមែនទេ។) ពួកគេមិនចេះជំនាញ ឬមិនចេះធ្វើអ្វីទាំងអស់។ តើការមានកុំព្យូទ័រដែលមានគុណភាពខ្ពស់ធ្វើឱ្យពួកគេក្លាយជាមនុស្សមានកម្រិតខ្ពស់ដែរឬទេ? តើពួកគេកំពុងតែបង្អួតអីហ្នឹង? ដំណាក់របស់ព្រះជាម្ចាស់ គ្មានបទប្បញ្ញត្តិដែលផ្ដល់សិទ្ធិជាឯកសិទ្ធិក្នុងការប្រើប្រាស់ និងបែងចែករបស់របររបស់ខ្លួនទៅឱ្យអ្នកដឹកនាំ និងអ្នកធ្វើការនោះទេ ពួកគេគ្មានឯកសិទ្ធិពិសេសនោះទេ ហើយនេះក៏មិនមែនជាគោលការណ៍សមហេតុផលសម្រាប់ដំណាក់របស់ព្រះជាម្ចាស់ក្នុងការបែងចែករបស់របរដែរ។ គឺវាមិនសមហេតុផលទាល់តែសោះ។ នរណាម្នាក់អាចទិញរបស់ទាំងនេះដោយខ្លួនឯងបាន ប្រសិនបើពួកគេមានលទ្ធភាពទិញបាន ប្រសិនបើពួកគេគ្មានលទ្ធភាព ហើយត្រូវការឱ្យដំណាក់របស់ព្រះជាម្ចាស់បែងចែកឱ្យពួកគេ នោះការប្រើប្រាស់របស់ធម្មតាគឺគ្រប់គ្រាន់ហើយសម្រាប់ពួកគេ។ នេះគឺយុត្តិធម៌ និងសមហេតុផល។ អស់អ្នកដែលពិតជាចេះប្រើប្រាស់ឧបករណ៍ដែលមានគុណភាពខ្ពស់នេះ គឺជាបុគ្គលិកជំនាញដែលពាក់ព័ន្ធនឹងកិច្ចការនេះ ដូច្នេះ ដំណាក់របស់ព្រះជាម្ចាស់គួរតែបែងចែកឧបករណ៍នេះឱ្យពួកគេ។ ទាំងនេះគឺជាគោលការណ៍មួយចំនួនដែលអ្នកដឹកនាំ និងអ្នកធ្វើការគួរតែយល់ដឹង និងយល់ច្បាស់ ទាក់ទងនឹងការបែងចែករបស់របរនៃដំណាក់របស់ព្រះជាម្ចាស់។ ដោយផ្អែកលើគោលការណ៍ទាំងនេះ ចូរពិនិត្យមើលម្ដងទៀត ដើម្បីមើលថាតើរបស់ទាំងនេះត្រូវបានបែងចែកដោយមិនសមហេតុផលនៅកន្លែងណាដែរឬទេ។ ប្រសិនបើមាន ចូរប្រញាប់កែតម្រូវវា។ បន្ទាប់ពីមនុស្សខ្លះក្លាយជាអ្នកដឹកនាំ ឬអ្នកធ្វើការ ពួកគេឃើញថា គ្មាននរណាម្នាក់នៅក្នុងដំណាក់របស់ព្រះជាម្ចាស់កំពុងតែអែបអបពួកគេ គ្មាននរណាម្នាក់កំពុងតែចែករបស់ដែលមានគុណភាពខ្ពស់ឱ្យពួកគេ ហើយថាពួកគេនៅតែស្លៀកពាក់សម្លៀកបំពាក់ចាស់ៗរបស់ខ្លួន នៅតែប្រើប្រាស់កុំព្យូទ័រតូចធម្មតាបំផុតរបស់ខ្លួន ហើយថាដំណាក់របស់ព្រះជាម្ចាស់មិនបានបំពាក់ឱ្យពួកគេនូវរបស់ល្អមួយនោះទេ។ ដូច្នេះ ពួកគេទៅក្រុមហិរញ្ញវត្ថុ ហើយដាក់ពាក្យស្នើសុំទិញកុំព្យូទ័រមួយគ្រឿង។ តើការណ៍នេះសមហេតុផលដែរឬទេ? (មិនសមហេតុផលទេ។) ពួកគេនិយាយថា៖ «ប្រសិនបើអ្នកមិនផ្ដល់ឱ្យខ្ញុំទេ ខ្ញុំនឹងមិនបំពេញភារកិច្ចរបស់ខ្ញុំទេ។ ខ្ញុំនឹងរកឱកាសដើម្បីឱ្យដំណាក់របស់ព្រះជាម្ចាស់ទិញកុំព្យូទ័រដែលមានគុណភាពខ្ពស់ជាងនេះ ម៉ូដែលថ្មីជាងនេះ និងលឿនជាងនេះឱ្យខ្ញុំ!» ពួកគេពិតជាហ៊ានបំពានពេកហើយ។ គ្មានអ្វីដែលពួកគេមិនហ៊ានធ្វើនោះទេ។ បន្ទាប់ពីមនុស្សទាំងនេះក្លាយជាអ្នកដឹកនាំ ពួកគេចាត់ទុកដំណាក់របស់ព្រះជាម្ចាស់ដូចជាផ្ទះរបស់ខ្លួនអ៊ីចឹង ដោយគិតថា៖ «លុយនៃដំណាក់របស់ព្រះជាម្ចាស់ក៏ជាលុយរបស់ខ្ញុំដែរ។ ខ្ញុំនឹងចាយវាទៅតាមតែចិត្តខ្ញុំចង់!» នេះគឺជាអ្វីមួយដែលពួកទទឹងនឹងព្រះគ្រីស្ទអាចធ្វើបាន។

III. ការបែងចែកគ្រឿងបរិក្ខារប្រើប្រាស់ប្រចាំថ្ងៃ និងអាហារឱ្យបានសមស្រប

ឥឡូវនេះ យើងបាននិយាយចប់អំពីផ្នែកឧបករណ៍ក្នុងការបែងចែករបស់របរផ្សេងៗដោយសមហេតុផលហើយ។ បន្ទាប់មកទៀតនេះ យើងនឹងនិយាយអំពីរឿងសម្រាប់ការរស់នៅប្រចាំថ្ងៃ ឧទាហរណ៍៖ គ្រាប់ធញ្ញជាតិ បន្លែ និងអាហារក្រៀម ព្រមទាំងគ្រឿងផ្សំចាំបាច់សម្រាប់ការចម្អិនអាហារ គ្រឿងឧបភោគបរិភោគផ្សេងៗ ជាដើម។ របស់របរទាំងនេះមិនត្រឹមតែត្រូវថែរក្សាដោយសមហេតុផលប៉ុណ្ណោះទេ ប៉ុន្តែត្រូវបែងចែកដោយសមហេតុផលផងដែរ។ ដូច្នេះ តើត្រូវបែងចែករបស់របរផ្សេងៗទាំងនេះដោយសមហេតុផលដោយរបៀបណា? ដំណាក់របស់ព្រះជាម្ចាស់មានស្ដង់ដារសម្រាប់អាហាររបស់ខ្លួន ហើយអស់អ្នកដែលគ្រប់គ្រងរបស់របរបែបនេះ គួរតែបែងចែកវាដោយសមហេតុផល ដោយអនុវត្តយ៉ាងខ្ជាប់ខ្ជួនតាមស្ដង់ដារទាំងនោះ។ ពួកគេមិនត្រូវឱ្យអាហារល្អៗច្រើនជាងទៅអស់អ្នកដែលស្និទ្ធស្នាលនឹងពួកគេនោះទេ។ ឧទាហរណ៍ ប្រសិនបើអង្ករដែលមានគុណភាពល្អ និងឆ្ងាញ់ត្រូវបានទិញ ឬប្រសិនបើផ្លែឈើ ឬសាច់ខ្លះត្រូវបានទិញម្ដងម្កាល ហើយអ្នកចែកវាច្រើនជាង ទៅឱ្យអ្នកណាដែលអ្នកមានទំនាក់ទំនងល្អជាមួយ ឬចែករបស់ល្អៗទាំងអស់ទៅឱ្យពួកគេ ដោយបញ្ជូនរបស់មិនល្អទៅឱ្យអ្នកផ្សេងនោះតើវាជាការបែងចែកដោយសមហេតុផលដែរឬទេ? (មិនមែនទេ។) ដូច្នេះ តើ «ភាពសមហេតុផល» ត្រូវវាស់វែងដោយរបៀបណានៅត្រង់នេះ? តើការបែងចែករបស់របរដោយរបៀបណាទើបអាចចាត់ទុកថាសមហេតុផល? គឺការបែងចែកដោយស្មើភាព ស្របតាមគោលការណ៍ និងស្របតាមស្ដង់ដារដែលតម្រូវ ដែលដំណាក់របស់ព្រះជាម្ចាស់បានកំណត់សម្រាប់អាហារ ដោយចែកឱ្យតាមចំនួនដែលគួរតែចែកប៉ុណ្ណោះ។ ប្រសិនបើអ្នកមានអារម្មណ៍ថាអ្នកស្និទ្ធស្នាលនឹងនរណាម្នាក់ អ្នកអាចឱ្យចំណែកផ្ទាល់ខ្លួនរបស់អ្នកទៅពួកគេបាន។ កុំយករបស់របស់អ្នកដទៃទៅធ្វើជាចិត្តល្អ ហើយកុំប្រើរបស់របរនៃដំណាក់របស់ព្រះជាម្ចាស់ដើម្បីបង្ហាញចិត្តទូលាយចំពោះអ្នកដទៃឡើយ ប្រសិនបើអ្នកចង់ធ្វើចិត្តទូលាយ ចូរធ្វើវាជាមួយនឹងរបស់ផ្ទាល់ខ្លួនរបស់អ្នក។ ចិត្តទូលាយមិនមែនជាគោលការណ៍នៅក្នុងដំណាក់របស់ព្រះជាម្ចាស់ទេ។ គោលការណ៍នៃដំណាក់របស់ព្រះជាម្ចាស់ គឺការបែងចែកដោយសមហេតុផល។ ការចែកចាយរបស់របរចាំបាច់សម្រាប់ជីវិតប្រចាំថ្ងៃ និងគ្រឿងឧបភោគបរិភោគផ្សេងៗ គួរតែត្រូវបានធ្វើឡើងស្របតាមស្ដង់ដារដែលបានកំណត់ដោយដំណាក់របស់ព្រះជាម្ចាស់ មិនមែនដោយមិនរើសមុខនោះទេ។ ជាធម្មតា អ្នកដឹកនាំ និងអ្នកធ្វើការអាចត្រួតពិនិត្យ និងមើលថាតើមនុស្សដែលទទួលខុសត្រូវលើការចែកចាយរបស់របរបែបនេះមានចិត្តគំនិតត្រឹមត្រូវដែរឬទេ ថាតើការចែកចាយរបស់ពួកគេសមហេតុផលដែរឬទេ ថាតើការចែកចាយត្រូវបានធ្វើឡើងស្របតាមគោលការណ៍នៃដំណាក់របស់ព្រះជាម្ចាស់ដែរឬទេ ថាតើមនុស្សភាគច្រើនរាយការណ៍អំពីវាដោយរបៀបណា ថាតើពួកគេមានការត្អូញត្អែរណាមួយដែរឬទេ និងថាតើមនុស្សគ្រប់គ្នាត្រូវបានយកចិត្តទុកដាក់ដែរឬទេ។ តើត្រូវធ្វើដូចម្ដេចប្រសិនបើរបស់របរមានតិចតួចនៅពេលខ្លះ? តើវាត្រឹមត្រូវដែរឬទេដែលអ្នកដឹកនាំ និងអ្នកធ្វើការរក្សាទុកវាដើម្បីបរិភោគដោយខ្លួនឯង? អ្នកខ្លះអាចនិយាយថា៖ «អ្នកដឹកនាំ និងអ្នកធ្វើការមានឋានៈ និងកិត្យានុភាពខ្ពស់បំផុត ហើយជាធម្មតា ពួកគេគឺជាអ្នកដែលនិយាយច្រើនជាងគេមកកាន់យើង ដែលធ្វើឱ្យពួកគេស្ងួតក។ ប្រសិនបើមានរបស់ល្អៗណាមួយ ចូរយើងទុកវាឱ្យពួកគេបរិភោគចុះ»។ តើវាត្រឹមត្រូវដែរឬទេក្នុងការបែងចែករបស់របរដូចនេះ? (មិនត្រឹមត្រូវទេ របស់របរគួរតែត្រូវបានទុកសម្រាប់អស់អ្នកដែលពិតជាត្រូវការវា។) ប្រសិនបើផលិតផលថែទាំសុខភាពដែលមានតម្លៃថ្លៃខ្លះមានចំនួនតិចតួច តើគួរតែបែងចែកវាដោយរបៀបណា? គឺគួរតែបែងចែកទៅឱ្យអស់អ្នកដែលបានលះបង់ខ្លួនដើម្បីព្រះជាម្ចាស់អស់រយៈពេលជាច្រើនឆ្នាំ និងបានរួមចំណែក។ មនុស្សទាំងនេះមានសុខភាពមិនល្អដោយសារតែអាយុរបស់ពួកគេ ប៉ុន្តែពួកគេនៅតែបំពេញភារកិច្ចរបស់ខ្លួនដោយមនសិការ ហើយបងប្អូនប្រុសស្រីបានទទួលផលប្រយោជន៍យ៉ាងច្រើនពីពួកគេ។ មនុស្សទាំងនេះត្រូវការថែទាំ និងយកចិត្តទុកដាក់ចំពោះរាងកាយរបស់ពួកគេបន្តិច ហើយវាពិតជាត្រឹមត្រូវណាស់ដែលពួកគេត្រូវបានអនុញ្ញាតឱ្យបរិភោគ និងប្រើប្រាស់ផលិតផលថែទាំសុខភាពទាំងនោះ។ គ្មាននរណាម្នាក់គួរតែដណ្ដើមគ្នាអំពីរឿងការផ្គត់ផ្គង់ដែលខ្វះខាតនោះទេ។ នេះគឺជារបៀបដែលអ្នកដឹកនាំ និងអ្នកធ្វើការត្រូវតែបែងចែករបស់ទាំងនេះ។ តើការណ៍នេះសមហេតុផលដែរឬទេ? (មែនហើយ។) ដូច្នេះ តើការបែងចែកបែបនេះ មនុស្សភាគច្រើនមានការតវ៉ាដែរឬទេ? តើមាននរណាម្នាក់ដែលនិយាយថា៖ «ខ្ញុំប្រហែលជាមិនសូវចាស់ទេ ប៉ុន្តែខ្ញុំមានការងារច្រើនដែលត្រូវធ្វើ។ ខ្ញុំធ្វើការជាងប្រាំបីម៉ោងជារៀងរាល់ថ្ងៃ។ ការងាររបស់ខ្ញុំប្រហែលជាមិនសូវមានប្រសិទ្ធភាព ហើយខ្ញុំប្រហែលជាមិនបានធ្វើវាយូរឆ្នាំប៉ុន្មានទេ ប៉ុន្តែសុខភាពរបស់ខ្ញុំក៏មិនសូវល្អដែរនៅពេលខ្លះ។ ហេតុអ្វីបានជាគ្មាននរណាម្នាក់មើលថែខ្ញុំ? នៅពេលដែលមានរបស់ល្អៗ មិនដែលដល់វេនខ្ញុំទទួលបានវាទេ ប៉ុន្តែនៅពេលដែលមានការងារត្រូវធ្វើ គឺតែងតែរកខ្ញុំឃើញហើយ»? តើមនុស្សបែបនេះគួរត្រូវបានចែកចំណែកឱ្យដែរឬទេ? ដោយសារពួកគេហ៊ានសុំបែបនេះ ចូរទុកខ្លះឱ្យពួកគេទៅ។ តើការណ៍នោះសមហេតុផលដែរឬទេ? តើអ្នករាល់គ្នាយល់ព្រមធ្វើដូច្នេះដែរឬទេ? (មិនយល់ព្រមទេ។) ប្រសិនបើជាខ្ញុំវិញ ខ្ញុំនឹងយល់ព្រម។ ហេតុអ្វីបានជាត្រូវគិតគូរពីរឿងបែបនេះខ្លាំងម្ល៉េះ? មនុស្សមិនរស់នៅក្នុងជីវិតរបស់ខ្លួនដើម្បីការសប្បាយនោះទេ ពួកគេមិនរស់នៅដើម្បីបរិភោគ ផឹក និងសប្បាយរីករាយនោះទេ។ ហេតុអ្វីបានជាត្រូវដណ្ដើមគ្នារឿងបែបនេះ? ប្រសិនបើមាននរណាម្នាក់ពិតជាចង់ដណ្ដើមគ្នារឿងទាំងនោះ ហើយស្ថានភាពរបស់ពួកគេក៏សមរម្យខ្លះដែរ នោះចូរឱ្យពួកគេរីករាយនឹងរបស់ទាំងនោះបន្តិចទៅ។ ពួកគេនឹងបានទទួលអត្ថប្រយោជន៍ជាពិសេសមួយចំនួន ប៉ុន្តែអ្នកក៏មិនបានខាតបង់អ្វីទេ ដូច្នេះមិនចាំបាច់បារម្ភខ្លាំងប៉ុន្មានឡើយ។ ដូច្នេះ ឧបមាថាមាននរណាម្នាក់និយាយថា៖ «ហេតុអ្វីបានជាអ្នកមិនឱ្យខ្ញុំខ្លះ? សុខភាពរបស់ខ្ញុំក៏មិនសូវល្អដែរ ប្រសិនបើខ្ញុំពិតជាបានបរិភោគរបស់ល្អៗមែន ខ្ញុំនឹងអាចធ្វើកិច្ចការបានកាន់តែច្រើន និងខិតខំប្រឹងប្រែងកាន់តែច្រើនសម្រាប់ដំណាក់របស់ព្រះជាម្ចាស់ នៅពេលដែលសុខភាពរបស់ខ្ញុំបានប្រសើរឡើង ហើយកិច្ចការរបស់ខ្ញុំនឹងមានប្រសិទ្ធភាពជាងមុន»។ ដោយសារពួកគេបានដាក់សំណើនេះមកហើយ កុំធ្វើឱ្យពួកគេខ្មាសអៀនដោយការបដិសេធវា ចូរចែកខ្លះទៅឱ្យពួកគេចុះ។ រីឯអ្នកផ្សេងទៀតមិនគួរគិតគូរពីរឿងនេះខ្លាំងពេកទេ។ ចូរធ្វើចិត្តឱ្យទូលាយជាងនេះបន្តិច។ តើជីវិតរបស់អ្នកមិនបន្តទៅមុខដូចធម្មតាទេឬ បើគ្មានរបស់ទាំងនោះ? អ្វីដែលព្រះជាម្ចាស់ប្រទានឱ្យមនុស្ស គឺមិនខ្វះខាតនោះទេ គឺមានច្រើនលើសលប់ និងបរិបូរណ៍។ មិនចាំបាច់ដណ្ដើមគ្នារឿងរបស់របរនោះទេ។ ប្រសិនបើមានរបស់ពិសេសណាមួយ ហើយគ្មាននរណាម្នាក់មានអារម្មណ៍ថាពួកគេត្រូវការវា ឬថាពួកគេត្រូវការរីករាយនឹងវានោះទេ នោះវាគួរតែត្រូវបានប្រគល់ឱ្យមនុស្សប្រភេទណាដែលមនុស្សភាគច្រើនយល់ស្របថា ស័ក្តិសមបំផុតដើម្បីបរិភោគ។ យើងផ្ដោតសំខាន់លើភាពជាមនុស្ស និងការបែងចែករបស់របរដោយសមហេតុផល។ អស់អ្នកដែលទទួលបានរបស់ទាំងនេះ គួរតែទទួលយកវាពីព្រះជាម្ចាស់ និងអរព្រះគុណទ្រង់សម្រាប់ព្រះគុណរបស់ទ្រង់។ រីឯអ្នកផ្សេងទៀតមិនត្រូវដណ្ដើមគ្នានោះទេ។ ប្រសិនបើអ្នកធ្វើបែបនោះ នោះអ្នកគឺមិនសមហេតុផល អ្នកកំពុងបង្កបញ្ហាដោយចេតនា ហើយអ្នកកំពុងប្រព្រឹត្តដោយមិនសមរម្យ។ នេះហើយជាវិធីចាត់ចែងស្ថានភាពពិសេសបែបនេះ។ ទាំងស្ថានភាពពិសេស និងធម្មតា គឺមានគោលការណ៍ដែលត្រូវអនុវត្តតាម។ រឿងទាំងនេះមិនគួរដោះស្រាយដោយមិនរើសមុខនោះទេ ហើយក៏មិនគួរដោះស្រាយតាមទំនាក់ទំនងមនុស្សដែរ។ ប្រសិនបើថ្នាក់ដឹកនាំ និងអ្នកធ្វើការ បែងចែកឱ្យបានសមស្រប នោះពួកគេបានបំពេញនូវការទទួលខុសត្រូវរបស់ខ្លួនហើយ។

នៅក្នុងការបែងចែកគ្រឿងបរិក្ខារប្រើប្រាស់ និងអាហារប្រចាំថ្ងៃ អ្នកដឹកនាំ និងអ្នកធ្វើការក៏គួរតែធ្វើដូច្នេះដោយផ្អែកលើស្ថានភាពជាក់ស្ដែង ចំនួនមនុស្សជាក់ស្ដែង និងបរិមាណដែលត្រូវការជាក់ស្ដែង ដើម្បីបែងចែករបស់ទាំងនោះតាមរបៀបដែលសមស្របពិតប្រាកដ ក្នុងគោលបំណងមិនឱ្យរបស់ទាំងនោះខ្ជះខ្ជាយ ឬខូចខាតឡើយ។ នេះគឺជាទំនួលខុសត្រូវមួយដែលអ្នកដឹកនាំ និងអ្នកធ្វើការគួរតែបំពេញ។ ពេលខ្លះ នៅពេលដែលពួកគេមិនបានយល់ដឹងពីកាលៈទេសៈជាក់លាក់ ពួកគេអាចនឹងបែងចែករបស់ខ្លះៗស្របតាមគោលការណ៍មូលដ្ឋាន ហើយបានដឹងនៅពេលក្រោយ តាមរយៈមតិត្រឡប់របស់មនុស្សគ្រប់គ្នា និងការត្រួតពិនិត្យជាបន្តបន្ទាប់ ថាការបែងចែកនោះមិនសមស្រប ថាវាហាក់ធ្វើតាមបទប្បញ្ញត្តិបន្ដិច។ ក្នុងករណីនោះ ពួកគេត្រូវតែកែលម្អនៅពេលក្រោយ ដើម្បីចៀសវាងការកើតឡើងវិញនៃបញ្ហានោះ និងដើម្បីកាត់បន្ថយការខ្ជះខ្ជាយ និងការខាតបង់។ នោះហើយគឺជាការបំពេញទំនួលខុសត្រូវរបស់ពួកគេ។ ជាការពិតណាស់ ដើម្បីចៀសវាងការខូចខាត និងការខ្ជះខ្ជាយ មួយផ្នែក ពួកគេត្រូវតែពិគ្រោះយោបល់ឱ្យបានច្រើននៅពេលបែងចែករបស់របរ ហើយមួយផ្នែកទៀត ពួកគេក៏ត្រូវតែប្រកាន់ខ្ជាប់យ៉ាងតឹងរ៉ឹងតាមគោលការណ៍ផងដែរ។ ការណ៍នេះគឺចាំបាច់ណាស់។ កុំចែករបស់របរដោយមិនបានគិតគូរច្បាស់លាស់ ដោយមិនផ្ដល់ឱ្យអស់អ្នកដែលពិតជាត្រូវការវា ដោយមិនផ្ដល់ឱ្យអស់អ្នកដែលបំពេញភារកិច្ចរបស់ខ្លួនដោយស្មោះអស់ពីចិត្ត ដែលមានតថភាពនៃសេចក្ដីពិត ប៉ុន្តែបែរជាផ្ដល់វាជាពិសេសទៅឱ្យពួកមនុស្សអែបអប ដែលគ្មានការយល់ដឹងខាងវិញ្ញាណទៅវិញ។ តើការធ្វើដូច្នេះ ជាការប្រព្រឹត្តស្របតាមគោលការណ៍ដែរឬទេ? (មិនមែនទេ។) តើការធ្វើដូច្នេះមិនមែនជាការធ្វើអ្វីតាមតែអំពើចិត្តទេឬ? ការមិនប្រព្រឹត្តតាមគោលការណ៍ គឺមិនមែនជាការបំពេញទំនួលខុសត្រូវរបស់ខ្លួននោះទេ។ តើការបំពេញទំនួលខុសត្រូវរបស់ខ្លួន សំដៅលើអ្វី? វាមិនមែនជាការធ្វើទៅតាមទម្លាប់ដោយគ្មានចិត្ត ឬគ្រាន់តែគោរពតាមបទប្បញ្ញត្តិនោះទេ ហើយវាក៏មិនមែនមានន័យថាបានបំពេញដោយគ្រាន់តែធ្វើតាមជំហានដែលបានកំណត់នោះដែរ ផ្ទុយទៅវិញ វាគឺជាការប្រព្រឹត្តដោយការប្រកាន់ខ្ជាប់យ៉ាងតឹងរ៉ឹងពិតប្រាកដតាមគោលការណ៍ដែលដំណាក់របស់ព្រះជាម្ចាស់តម្រូវ ហើយក៏ត្រូវធានាថាមិនមានករណីខ្ជះខ្ជាយ ឬការខូចខាតណាមួយកើតឡើងចំពោះរបស់អ្វីក៏ដោយនៃដំណាក់របស់ព្រះជាម្ចាស់ឡើយ។ នោះហើយគឺជាអ្វីដែលហៅថា ការបំពេញទំនួលខុសត្រូវរបស់អ្នកយ៉ាងពិតប្រាកដ។ ឧទាហរណ៍ ក្នុងការចែកស៊ុតឱ្យមនុស្សប្រាំនាក់ អ្នកគួរតែឱ្យម្នាក់មួយគ្រាប់ក្នុងមួយថ្ងៃ ហើយចែកឱ្យពួកគេរៀងរាល់ដប់ថ្ងៃម្ដង ដូច្នេះអ្នកនឹងចែកឱ្យចំនួនហាសិបគ្រាប់គត់។ មួយផ្នែក អ្នកគួរតែចែកឱ្យពួកគេដូចនេះ ពីព្រោះវាជាចំនួនតិច ហើយងាយស្រួលក្នុងការថែរក្សា លើសពីនេះទៅទៀត វាជាបរិមាណដែលល្មមសម្រាប់ពួកគេបរិភោគ។ ការអនុវត្តដូចនេះ ស្របតាមស្ដង់ដារ និងការកំណត់ដែលដំណាក់របស់ព្រះជាម្ចាស់តម្រូវ គឺពិតជាត្រឹមត្រូវណាស់ នេះគឺជាការប្រព្រឹត្តតាមគោលការណ៍។ ប្រសិនបើអ្នកដឹកនាំ ឬអ្នកធ្វើការ ដោយខ្លាចមានការសាំញ៉ាំ បានចែកស៊ុតសម្រាប់រយៈពេលមួយរយថ្ងៃឱ្យពួកគេក្នុងពេលតែមួយ គឺចំនួនប្រាំរយគ្រាប់ តើការណ៍នោះសមរម្យដែរឬទេ? សូមប្រាប់មក តើស៊ុតហាសិបគ្រាប់ ឬប្រាំរយគ្រាប់ មួយណាងាយស្រួលដឹកជញ្ជូន និងថែរក្សាជាង? (ហាសិបគ្រាប់។) ចំនួនតិចជាង គឺងាយស្រួលដឹកជញ្ជូន និងថែរក្សាជាង។ មនុស្សខ្លះពិតជាបានចែកឱ្យក្នុងបរិមាណស្មើនឹងមួយរយថ្ងៃមែន ហើយជាលទ្ធផល ស៊ុតខ្លះបានបែកនៅតាមផ្លូវ ហើយខ្លះទៀតត្រូវបានសង្កត់បែកនៅពេលដែលពួកគេលើកដាក់នៅគោលដៅ។ ដោយសារការបែកបន្តិចម្ដងៗជាបន្ដបន្ទាប់ ធ្វើឱ្យស៊ុតមួយចំនួនត្រូវខូចខាត។ បន្ថែមពីលើនេះ នៅពេលដែលមនុស្សឃើញថាមានស៊ុតជាច្រើនត្រូវបានចែកឱ្យ ពួកគេនឹងខ្ជះខ្ជាយវាដោយមិនគិតខ្វល់ ដូច្នេះហើយ ពួកគេនឹងគ្មានស៊ុតបរិភោគមុនថ្ងៃនៃការដឹកជញ្ជូនមកលើកក្រោយឡើយ។ ដូច្នេះ នៅពេលដែលស៊ុតទាំងនេះបែក និងខូចខាត តើវាមិនមែនបណ្ដាលមកពីការធ្វេសប្រហែសក្នុងតួនាទីរបស់អ្នកដឹកនាំ និងអ្នកធ្វើការទេឬ? (មែនហើយ។) ប្រសិនបើពួកគេសុំបន្ថែមទៀត តើអ្នកអាចឱ្យពួកគេដែរឬទេ? ស្របតាមគោលការណ៍ អ្នកមិនអាចឱ្យពួកគេបន្ថែមទៀត មុនថ្ងៃដែលបានកំណត់ទេ ប៉ុន្តែពួកគេមានអារម្មណ៍អន់ចិត្តនៅពេលដែលពួកគេគ្មានអ្វីបរិភោគ។ តើត្រូវធ្វើដូចម្ដេចចំពោះរឿងនេះ? នេះតម្រូវឱ្យមានការបែងចែកដោយសមស្រប។ នៅពេលបែងចែករបស់ទាំងនេះ អ្នកដឹកនាំ និងអ្នកធ្វើការត្រូវតែប្រកាន់ខ្ជាប់ដាច់ខាតនូវគោលការណ៍នៃការបែងចែកដោយសមស្រប និងស្ដង់ដារដែលដំណាក់របស់ព្រះជាម្ចាស់តម្រូវ ដោយចែកឱ្យទាន់ពេលវេលា និងជាប្រចាំ។ ម្យ៉ាងទៀត ពួកគេត្រូវតែដឹងឱ្យបានឆាប់ថាតើមានករណីខ្ជះខ្ជាយដែរឬទេ ថាតើមានការដាក់ពាក្យស្នើសុំឡើងវិញ ឬការស្នើសុំរបស់របរដែលខ្វះខាតដោយសារតែការខ្ជះខ្ជាយដែរឬទេ និងថាតើមានករណីខ្ជះខ្ជាយចំពោះរបស់របរដែលបានចែកឱ្យ ដែលមនុស្សមិនចូលចិត្តដែរឬទេ។ ឧទាហរណ៍ សាច់ និងបន្លែត្រូវបានចែកឱ្យដូចគ្នា ហើយមនុស្សភាគច្រើនចូលចិត្តសាច់ ដូច្នេះពួកគេអាចនឹងបរិភោគវាអស់ក្នុងរយៈពេលបី ឬប្រាំថ្ងៃ ហើយបន្លែត្រូវបានទុកចោល។ បន្លែមិនអាចរក្សាទុកបានល្អទេ បន្លែខ្លះខូច និងរលួយបន្ទាប់ពីមួយរយៈ ដូច្នេះហើយវាក៏អស់មុនពេលដែលគេចែកបន្លែលើកក្រោយ។ ពេលនោះ អ្នកណាម្នាក់អាចនឹងដាក់ពាក្យស្នើសុំឡើងវិញ និងសុំបន្ថែមទៀត។ តើគួរតែឱ្យបន្ថែមទៀតដែរឬទេក្នុងករណីបែបនេះ? តើវាសមស្របដែរឬទេក្នុងការឱ្យពួកគេបន្ថែមទៀត? (មិនសមស្របទេ។) រីឯមនុស្សផ្សេងទៀតនឹងលួចបរិភោគសាច់ និងស៊ុតអស់ ហើយបរិភោគបន្លែទាំងអស់ដែលពួកគេចូលចិត្តអស់ដែរ ស្របពេលជាមួយគ្នានោះ ក៏លើកយកហេតុផល និងលេសគ្រប់បែបយ៉ាងដើម្បីមិនបរិភោគបន្លែដែលពួកគេមិនចូលចិត្ត។ នៅពេលដែលបន្លែប្រែជាពណ៌លឿង និងខូច ពួកគេនិយាយថាវាមិនអាចបរិភោគបាន ហើយនៅទីបំផុត ពួកគេយកវាទៅឱ្យជ្រូក និងមាន់ស៊ី ឬក៏គ្រាន់តែបោះវាចោល រួចហើយក៏សុំបន្ថែមទៀត។ នៅពេលដែលអ្នកដឹកនាំ និងអ្នកធ្វើការជួបប្រទះករណីបែបនេះ តើពួកគេត្រូវដោះស្រាយវាដោយរបៀបណា? ប្រសិនបើពួកគេនិយាយថា៖ «ខ្ញុំនឹងឱ្យអ្នករាល់គ្នាបន្ថែមទៀតនៅពេលក្រោយ ដោយឃើញថាវាមិនគ្រប់គ្រាន់ ខ្ញុំនឹងផ្ដល់ឱ្យអ្នករាល់គ្នាបន្ថែមទៀត ដោយសារអ្នករាល់គ្នាបរិភោគច្រើន» តើការដោះស្រាយបែបនេះសមរម្យដែរឬទេ? តើការណ៍នោះមិនមែនជាការធ្វើដោយងងឹតងងល់ទេឬ? (មែនហើយ។) ហេតុអ្វីបានជាពួកគេងងឹតងងល់? (ពួកគេមិនយល់ពីអ្វីដែលកំពុងកើតឡើងពិតប្រាកដទេ មូលហេតុចម្បងដែលអាហារដែលពួកគេបានចែកឱ្យមិនគ្រប់គ្រាន់ គឺដោយសារតែវាត្រូវបានខ្ជះខ្ជាយ។) ពួកគេសម្រេចចិត្តទាំងប្រញាប់ប្រញាល់ដោយមិនបានយល់ពីអ្វីដែលកំពុងកើតឡើងពិតប្រាកដផង។ នៅកន្លែងភាគច្រើន មានអាហារគ្រប់គ្រាន់សម្រាប់បរិភោគ ដែលត្រូវបានចែកឱ្យស្របតាមការកំណត់នៃដំណាក់របស់ព្រះជាម្ចាស់។ ហេតុអ្វីបានជាវាមិនដែលគ្រប់គ្រាន់ តែកន្លែងមួយនោះ? តើការណ៍នោះមិនត្រូវការការស៊ើបអង្កេតជាក់លាក់ទេឬ? ពួកគេត្រូវតែទៅដល់ទីកន្លែងនោះ ហើយសាកសួរដោយប្រុងប្រយ័ត្ន និងលម្អិតអំពីស្ថានភាព ដើម្បីមើលថាតើមានរឿងអ្វីកើតឡើង។ នៅទីបំផុត ក្រោយពីបានស្វែងយល់ហើយ ទើបដឹងថា អ្នកចម្អិនអាហារនៅកន្លែងនោះគឺជាមនុស្សអាក្រក់ និងគ្មានសីលធម៌ ដែលបានយកអាហារសម្រាប់មនុស្សទៅឱ្យមាន់ស៊ី ដោយខ្ជះខ្ជាយអាហារនៃដំណាក់របស់ព្រះជាម្ចាស់ដោយចេតនា។ ពួកគេពិតជារើសខ្លាំងណាស់ ហើយថែមទាំងលោភលន់ចំពោះអ្វីដែលពួកគេបរិភោគទៀតផង ហើយពួកគេចូលចិត្តតែបរិភោគអាហារឆ្ងាញ់ៗប៉ុណ្ណោះ។ ពួកគេនឹងមិនបរិភោគបន្លែទេនៅពេលដែលគ្មានសាច់ ហើយនៅពេលដែលមានសាច់ ពួកគេក៏មិនបរិភោគសូម្បីតែតៅហ៊ូផង។ នៅពេលដែលពួកគេទទួលបានស៊ុត ពួកគេបរិភោគវារាល់ពេលបាយ។ ពួកគេជ្រើសរើសតែអាហារឆ្ងាញ់ៗ ហើយមិនបរិភោគបន្លែធម្មតាណាមួយឡើយ ហើយក៏មិនខ្វល់ដែរប្រសិនបើវាខូច។ ក្រោយពីបានស្វែងយល់ហើយ ទើបដឹងថាអ្នកចម្អិនអាហារគឺជាមនុស្សអាក្រក់ ដូច្នេះតើពួកគេគួរតែ ទទួលបានរបស់របរដែលត្រូវចែកឱ្យបន្ថែមទៀតនៅពេលក្រោយដែរឬទេ? (មិនគួរទេ។) តើគ្រប់គ្រាន់ឬនៅ បើត្រឹមមិនឱ្យពួកគេបន្ថែមទៀត? តើបញ្ហានេះត្រូវដោះស្រាយដោយរបៀបណា នៅពេលដែលបានរកឃើញ? គឺត្រូវផ្លាស់ប្ដូរពួកគេចេញភ្លាម ត្រូវដោះដូរពួកគេចេញជាមួយនឹងនរណាម្នាក់ដែលមានភាពជាមនុស្សខ្លះ ដើម្បីទទួលយកភារកិច្ចនេះ។ ត្រូវរកឃើញ និងដោះស្រាយបញ្ហាឱ្យបានឆាប់ ហើយត្រូវជម្រុះចោលមនុស្សអាក្រក់បែបនេះ មនុស្សអន្ធពាលបែបនេះ។ អ្នកខ្លះអាចសួរថា៖ «ដោយសារពួកគេលែងចម្អិនអាហារទៀតហើយ តើអាចឱ្យពួកគេឱ្យមាន់ស៊ីជំនួសវិញបានទេ?» (មិនបានទេ។) ប្រសិនបើពួកគេឱ្យមាន់ស៊ី មាន់នឹងមិនពងទេ ប្រសិនបើពួកគេឱ្យជ្រូកស៊ី ជ្រូកនឹងស្គម។ ពួកគេឱ្យចំណីទៅសត្វអ្វីក៏មិនកើតដែរ។ មនុស្សបែបនេះត្រូវតែបញ្ជូនចេញ ពួកគេមិនស័ក្តិសមនឹងបំពេញភារកិច្ចនៅក្នុងដំណាក់របស់ព្រះជាម្ចាស់ឡើយ។ បើឃើញមានបញ្ហាផ្សេងទៀតនៅពេលកំពុងបែងចែករបស់របរនៃដំណាក់របស់ព្រះជាម្ចាស់ ក៏ត្រូវតែដោះស្រាយភ្លាមៗដែរ។ តើអ្វីទៅជាគោលដៅនៃការដោះស្រាយបញ្ហាទាំងនេះ? គឺដើម្បីកាត់បន្ថយការខ្ជះខ្ជាយ និងការខូចខាតដែលកើតឡើងចំពោះរបស់របរនៃដំណាក់របស់ព្រះជាម្ចាស់។ អ្នកខ្លះអាចសួរថា៖ «ដើម្បីដោះស្រាយបញ្ហាទាំងនោះ ត្រូវមានមនុស្សម្នាក់ ទៅស៊ើបអង្កេតនៅផ្ទះបាយ។ តើទ្រង់មិនបានមានព្រះបន្ទូលទេឬថា អ្នកដឹកនាំ និងអ្នកធ្វើការមិនត្រូវបានអនុញ្ញាតឱ្យចូលទៅក្នុងផ្ទះបាយនោះ? ចុះហេតុអ្វីបានជាឥឡូវនេះពួកគេត្រូវបានអនុញ្ញាតឱ្យចូលទៅវិញ?» នោះគឺជាបញ្ហាពីរផ្សេងគ្នា។ ខ្ញុំមិនបាននិយាយថាពួកគេមិនត្រូវបានអនុញ្ញាតឱ្យទៅនោះទេ នោះគឺជាការវែកញែកអំពីអ្នកដឹកនាំ និងអ្នកធ្វើការដែលមិនចេះធ្វើការងារ មិនមានធ្វើអ្វី និងដើរចុះដើរឡើង រីករាយនឹងផលប្រយោជន៍នៃឋានៈ ដោយតែងតែទៅផ្ទះបាយដើម្បីរករបស់ឆ្ងាញ់ៗបរិភោគ។ ក្នុងករណីមួយនេះ ពួកគេទៅផ្ទះបាយដើម្បីដោះស្រាយបញ្ហា មិនមែនដើម្បីរករបស់ឆ្ងាញ់ៗបរិភោគនោះទេ។ ត្រូវទៅនៅពេលដែលអ្នកគួរទៅ ហើយកុំទៅនៅពេលដែលអ្នកមិនគួរទៅ។ អ្នកដឹកនាំ និងអ្នកធ្វើការ មានការងារជាច្រើនដែលត្រូវធ្វើ ហើយនេះគឺជាភារកិច្ចមួយរបស់ពួកគេ ហើយពួកគេអាចដឹងបញ្ហាជាក់លាក់ បាន លុះត្រាតែចូលទៅពិនិត្យដល់ក្នុងផ្ទះបាយ និងយល់ដឹងពីព័ត៌មានលម្អិត។ ប្រសិនបើអ្នកចម្អិនអាហារណាម្នាក់ត្រូវបានរកឃើញថាមិនសមរម្យ ពួកគេត្រូវតែត្រូវបានដកហូតតំណែងភ្លាមៗ និងជំនួសដោយនរណាម្នាក់ដែលសមរម្យវិញ។ ការធ្វើដូច្នេះធានាថា របស់របរដែលដំណាក់របស់ព្រះជាម្ចាស់បានចែកឱ្យ មិនត្រូវបានខ្ជះខ្ជាយ និងខូចខាត។ មិនថាខ្ញុំលើកឡើងបែបណាទេ សេចក្ដីតម្រូវរបស់អ្នកដឹកនាំ និងអ្នកធ្វើការ គឺថាពួកគេត្រូវតែបំពេញទំនួលខុសត្រូវរបស់ខ្លួន ប្រសិនបើវាជារឿងរបស់អ្នកដែលត្រូវខ្វល់ខ្វាយ និងត្រូវធ្វើ នោះអ្នកត្រូវតែខ្វល់ខ្វាយពីវា និងធ្វើវាដាច់ខាត។ អ្នកត្រូវតែសង្កេតដោយភ្នែករបស់អ្នក និងប្រើត្រចៀករបស់អ្នកដើម្បីស្ដាប់ដោយយកចិត្តទុកដាក់នូវអ្វីដែលមនុស្សគ្រប់ប្រភេទនិយាយ ហើយជាការពិតណាស់ អ្នកក៏ត្រូវតែរៀនក្នុងចិត្តដើម្បីមានមតិ មានគំនិត និងមានការញែកដឹងអំពីរឿងរ៉ាវគ្រប់បែបយ៉ាងផងដែរ ហើយចំណុចសំខាន់មួយទៀតគឺ ការយកគោលការណ៍ដាក់ក្នុងចិត្ត ដែលដំណាក់របស់ព្រះជាម្ចាស់តម្រូវឱ្យអនុវត្តតាម ហើយមិនត្រូវផ្លាស់ប្ដូរពីគោលការណ៍ទាំងនោះនៅពេលណាមួយឡើយ។ ទោះបីជាអ្នកកំពុងធ្វើការងារអ្វីក៏ដោយ អ្នកត្រូវតែយល់ជាមុនសិនថាតើគោលការណ៍ និងបទប្បញ្ញត្តិដែលដំណាក់របស់ព្រះជាម្ចាស់តម្រូវនោះមានអ្វីខ្លះ។ មុនពេលដែលអ្នកចាប់ផ្ដើមធ្វើការ អ្នកត្រូវតែសួរខ្លួនឯងពីរបីដងទៀតនូវសំណួរដូចជា៖ តើខ្ញុំយល់ច្បាស់ពីគោលការណ៍ដែលដំណាក់របស់ព្រះជាម្ចាស់តម្រូវដែរឬទេ? តើគួរតែធ្វើការនេះដោយរបៀបណា ប្រសិនបើវាត្រូវធ្វើស្របតាមគោលការណ៍នៃដំណាក់របស់ព្រះជាម្ចាស់? តើគួរតែធ្វើវាដោយរបៀបណាស្របតាមគោលការណ៍ក្នុងកាលៈទេសៈពិសេស? តើវាត្រូវដោះស្រាយដោយរបៀបណាក្នុងកាលៈទេសៈធម្មតា? អ្នកត្រូវតែសួរខ្លួនឯងបន្ថែមទៀតនូវសំណួរទាំងនេះ និងសំណួរផ្សេងទៀតបែបនេះដាច់ខាត មុនពេលដែលអ្នកចាប់ផ្ដើមធ្វើការ ហើយត្រូវអធិដ្ឋានបន្ថែមទៀតនៅចំពោះព្រះជាម្ចាស់។ មួយផ្នែកគឺការពិនិត្យខ្លួនឯង ហើយមួយផ្នែកទៀតគឺការទទួលយកការពិនិត្យពិច័យរបស់ព្រះជាម្ចាស់។ ការធ្វើដូច្នេះជួយដល់អ្នកដឹកនាំ និង អ្នកធ្វើការ ឱ្យធ្វើកំហុសតិចជាងមុន ហើយវៀចវេរតិចជាងមុនក្នុងកិច្ចការរបស់ពួកគេ ដោយកាត់បន្ថយការខ្ជះខ្ជាយរបស់របរនៃដំណាក់របស់ព្រះជាម្ចាស់ និងកាត់បន្ថយការខាតបង់ដែលកើតឡើងចំពោះដំណាក់របស់ទ្រង់។ អ្វីដែលសំខាន់ជាងនេះទៅទៀតនោះគឺថា ការធ្វើដូច្នេះគឺប្រកាន់ខ្ជាប់នូវទំនួលខុសត្រូវរបស់អ្នកដឹកនាំ និងអ្នកធ្វើការ ហើយបំពេញទំនួលខុសត្រូវទាំងនោះ។ នោះហើយគឺជាអ្វីដែលអ្នកដឹកនាំ និងអ្នកធ្វើការគួរតែធ្វើយ៉ាងពិតប្រាកដ។ នេះគឺជាសេចក្ដីតម្រូវរបស់អ្នកដឹកនាំ និងអ្នកធ្វើការ។ ការថែរក្សា និងការបែងចែករបស់របរផ្សេងៗនៃដំណាក់របស់ព្រះជាម្ចាស់ មិនមែនជាកិច្ចការស្មុគស្មាញនោះទេ។ មួយផ្នែក វាគឺជាបញ្ហារបស់អ្នកដឹកនាំ និងអ្នកធ្វើការដែលត្រូវយល់ច្បាស់ពីគោលការណ៍ដោយខ្លួនឯង ហើយមួយផ្នែកទៀតនោះគឺថា អ្នកដឹកនាំ និងអ្នកធ្វើការត្រូវតែប្រកបគ្នាអំពីគោលការណ៍ទាំងនេះបន្ថែមទៀតទៅកាន់អ្នកដែលទទួលខុសត្រូវលើការគ្រប់គ្រងរបស់របរផ្សេងៗ ត្រូវតាមដានរឿងរ៉ាវបន្ថែមទៀត និងព្យាយាមយល់ដឹងពីរឿងរ៉ាវបន្ថែមទៀត និងស៊ើបអង្កេតបន្ថែមទៀតអំពីស្ថានភាពនៃការគ្រប់គ្រង ស្របពេលជាមួយគ្នានោះ ក៏ត្រូវប្រកបគ្នាបន្ថែមទៀតជាមួយអ្នកមើលការខុសត្រូវការបែងចែករបស់របរផ្សេងៗនៃដំណាក់របស់ព្រះជាម្ចាស់ ដើម្បីឱ្យពួកគេយល់ច្បាស់ពីគោលការណ៍ទាំងនេះកាន់តែហ្មត់ចត់។ ជាការពិតណាស់ អ្នកដឹកនាំ និងអ្នកធ្វើការក៏ត្រូវតែសាកសួរ និងសួរជាបន្តបន្ទាប់ផងដែរថា តើមនុស្សទាំងនោះបែងចែក និងចែករបស់របរដោយរបៀបណា ហើយថាតើមានកាលៈទេសៈពិសេសណាមួយដែរឬទេ ឧទាហរណ៍ ថាតើអ្នកមើលការខុសត្រូវកំពុងបែងចែករបស់របរស្របតាមគោលការណ៍ដែលដំណាក់របស់ព្រះជាម្ចាស់តម្រូវក្នុងរដូវផ្សេងៗគ្នា នៅពេលផ្សេងៗគ្នា និងក្នុងករណីដែលមនុស្សប្រភេទផ្សេងៗគ្នាមានតម្រូវការផ្សេងៗគ្នាដែរឬទេ។ គោលដៅក្នុងការធ្វើដូច្នេះ គឺដើម្បីឱ្យរបស់របរផ្សេងៗនៃដំណាក់របស់ព្រះជាម្ចាស់អាចបំពេញមុខងាររបស់ខ្លួនប្រកបដោយប្រសិទ្ធភាព ត្រូវបានប្រើប្រាស់យ៉ាងសមស្របបំផុត និងត្រូវបានថែរក្សាយ៉ាងល្អបំផុត ដោយមានការថែទាំដ៏ល្អបំផុតតាមដែលអាចធ្វើបាន នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។

ការគ្រប់គ្រងសម្ភារៈនៅដំណាក់របស់ព្រះជាម្ចាស់ឱ្យបានល្អ គឺជាទំនួលខុសត្រូវរបស់រាស្ត្ររើសតាំងរបស់ព្រះជាម្ចាស់គ្រប់រូប

បន្ទាប់ពីបានយល់ដឹងពីទំនួលខុសត្រូវរបស់អ្នកដឹកនាំ និងអ្នកធ្វើការហើយ តើអ្នករាល់គ្នាក៏បានយល់ដឹងពីគោលការណ៍ដែលបងប្អូនប្រុសស្រីគ្រប់ៗរូបគួរតែចាប់យក នៅពេលចាត់ចែងរបស់របរផ្សេងៗនៃដំណាក់របស់ព្រះជាម្ចាស់ដែរឬទេ? អ្នករាល់គ្នាប្រហែលជាមិនមែនជាអ្នកដឹកនាំ និងអ្នកធ្វើការនោះទេ ប៉ុន្តែអ្នកក៏គួរតែបំពេញទំនួលខុសត្រូវក្នុងការមើលការខុសត្រូវ។ នេះគឺជាសិទ្ធិរបស់រាស្ដ្ររើសតាំងរបស់ព្រះជាម្ចាស់។ ម្យ៉ាងទៀត ចំពោះរបស់របរផ្សេងៗនៃដំណាក់របស់ព្រះជាម្ចាស់ ដូចជា សៀវភៅ និងឧបករណ៍គ្រប់ប្រភេទ អាហារ ភេសជ្ជៈ និងរបស់របរប្រចាំថ្ងៃ ជាដើម មនុស្សគ្រប់គ្នាត្រូវតែចាត់ចែងរបស់ទាំងនោះដោយក្ដីស្រឡាញ់ និងការយកចិត្តទុកដាក់។ មនុស្សគ្រប់គ្នាក៏គួរតែធ្វើការត្រួតពិនិត្យ ជួសជុល និងថែទាំជាប្រចាំចំពោះរបស់ផ្សេងៗដែលពួកគេកំពុងប្រើប្រាស់ ហើយពួកគេគួរតែប្រើប្រាស់វាដោយសមស្រប កុំឱ្យរបស់ទាំងនោះខូចខាត និងខ្ជះខ្ជាយនៅក្នុងដៃរបស់អ្នក ឬបោះចោលវាដោយមិនរើសមុខឡើយ។ អ្នកខ្លះនិយាយថា៖ «របស់នេះមិនមែនជារបស់ខ្ញុំឯណា។ ខ្ញុំមិនបានទិញវាដោយលុយរបស់ខ្ញុំទេ។ ដំណាក់របស់ព្រះជាម្ចាស់បានចែកវាឱ្យខ្ញុំ វាជាទ្រព្យសម្បត្តិសាធារណៈ។ ខ្ញុំមិនចាំបាច់ខ្វល់ថាពេលណាត្រូវថែទាំ និងជួសជុលវា ឬកន្លែងណាដែលត្រូវរក្សាទុកវានោះទេ។ ខ្ញុំមិនអាចយកវាទៅជាមួយខ្ញុំគ្រប់ទីកន្លែង ហាក់ដូចជាខ្ញុំបានដណ្ដើមយកវាមកនោះទេ»។ តើគំនិតនេះសមហេតុផលទេ? តើវាមិនមែនជាការអាត្មានិយម និងខ្វះភាពជាមនុស្សទេឬ? (មែនហើយ។) ដូច្នេះ តើគោលការណ៍អ្វីខ្លះដែលគួរតែអនុវត្តតាម ក្នុងការប្រើប្រាស់របស់របរនៃដំណាក់របស់ព្រះជាម្ចាស់? ប្រសិនបើរបស់អ្វីមួយត្រូវបានបែងចែកឱ្យអ្នកប្រើប្រាស់ នោះវាជាទំនួលខុសត្រូវរបស់អ្នកក្នុងការជួសជុល និងថែរក្សាវា នៅពេលដែលអ្នកកំពុងប្រើប្រាស់វា។ អ្នកត្រូវទទួលខុសត្រូវទាំងស្រុង ដោយមិនចាំបាច់មានការដាស់តឿន ឬការត្រួតពិនិត្យពីអ្នកផ្សេង អ្នកគួរតែចាត់ចែង ស្រឡាញ់ថែរក្សា និងការពាររបស់ទាំងនោះ ប្រៀបដូចជាវាជាទ្រព្យសម្បត្តិផ្ទាល់ខ្លួនរបស់អ្នកអ៊ីចឹង។ នោះហើយគឺជាអ្វីដែលហៅថា ការមានភាពជាមនុស្ស។ ទោះបីជារបស់នោះស្ថិតក្នុងស្ថានភាពបែបណានៅពេលដែលវាត្រូវបានចែកឱ្យអ្នកក៏ដោយ នៅពេលដែលអ្នកលែងត្រូវបានអនុញ្ញាតឱ្យប្រើប្រាស់វាទៀត ឬប្រើប្រាស់វារួចរាល់ អ្នកគួរតែប្រគល់វាឱ្យទៅអ្នកដែលថែរក្សាវិញទាំងនៅសភាពដើម មិនឱ្យមានការខូចខាត។ នេះហៅថា ការមានវិចារណញ្ញាណ នេះគឺជាអ្វីមួយដែលគួរតែមាននៅក្នុងភាពជាមនុស្ស។ អ្នកនិយាយថា អ្នកជឿលើព្រះជាម្ចាស់ ថាអ្នកមានមនសិការ និងវិចារណញ្ញាណ ថាអ្នកស្រឡាញ់សេចក្ដីពិត ដេញតាមសេចក្ដីពិត និងចុះចូលនឹងសេចក្ដីពិត ប៉ុន្តែប្រសិនបើអ្នកមិនមានសូម្បីតែភាពជាមនុស្សតែបន្ដិចដែលអ្នកគួរតែមាន ក្នុងការប្រព្រឹត្តចំពោះរបស់របរមួយ តើអ្នកអាចនិយាយអំពីការស្រឡាញ់សេចក្ដីពិត ឬការអនុវត្តវាបានដោយរបៀបណា? តើការណ៍នោះមិនមែនជារឿងគ្មានខ្លឹមសារទេឬ? ប្រសិនបើអ្នកមិនអាចបំពេញសូម្បីតែទំនួលខុសត្រូវដែលអ្នកគួរតែមាន ក្នុងការប្រព្រឹត្តចំពោះរបស់របរមួយ នោះមានន័យថា ភាពជាមនុស្សរបស់អ្នកមិនល្អទេ ជាទូទៅគេហៅថា «ការខ្វះភាពជាមនុស្ស»។ លើសពីនេះទៅទៀត ទោះបីជាអ្នកប្រើប្រាស់របស់ផ្ទាល់ខ្លួនរបស់អ្នកដោយរបៀបណាក៏ដោយ ទោះបីជាអ្នកប្រព្រឹត្តចំពោះវាដោយភាពគ្រោតគ្រាត ឬប្រុងប្រយ័ត្នក៏ដោយ នោះគឺជាសិទ្ធិរបស់អ្នក។ គ្មាននរណាម្នាក់នឹងជ្រៀតជ្រែកឡើយ។ ប៉ុន្តែ ដំណាក់របស់ព្រះជាម្ចាស់មានគោលការណ៍សម្រាប់ការប្រើប្រាស់របស់របររបស់ខ្លួន។ គោលការណ៍ទាំងនេះសុទ្ធតែមានមូលដ្ឋាននៅក្នុងមនសិការ និងវិចារណញ្ញាណ ហើយទោះបីជាគោលការណ៍ទាំងនោះប្រហែលជាមិនឈានដល់កម្រិតនៃសេចក្ដីពិតក៏ដោយ យ៉ាងហោចណាស់ក៏វាស្របតាមស្ដង់ដារសម្រាប់ភាពជាមនុស្សដែរ។ ប្រសិនបើអ្នកមិនអាចបំពេញសូម្បីតែស្ដង់ដារសម្រាប់ភាពជាមនុស្សនេះ ប្រសិនបើអ្នកមិនអាចសូម្បីតែប្រព្រឹត្ត និងប្រើប្រាស់ឧបករណ៍ និងគ្រឿងបរិក្ខារដែលដំណាក់របស់ព្រះជាម្ចាស់ចែកឱ្យអ្នកបានត្រឹមត្រូវ នោះមិនថាអ្នកអាចយល់ពីសេចក្ដីពិត និងចូលទៅក្នុងតថភាពនៃសេចក្ដីពិតបានដែរឬអត់ទេ វាជាបញ្ហាមួយដែលគួរឲ្យសង្ស័យហើយ។ ដូច្នេះ នៅពេលដែលនិយាយអំពីការប្រព្រឹត្តរបស់អ្នកចំពោះរបស់ទាំងនេះ អ្នកមានសិទ្ធិប្រើប្រាស់វា ហើយជារឿងធម្មតា អ្នកក៏មានទំនួលខុសត្រូវក្នុងការជួសជុល ថែទាំ និងថែរក្សាវាផងដែរ។ អ្នកត្រូវតែចាត់ទុករឿងទាំងនេះជារឿងសំខាន់។ ប្រសិនបើអ្នក ដូចជាពួកអ្នកគ្មានជំនឿដែរ និយាយថា៖ «ម៉េចក៏ម៉េចទៅ វាមិនមែនជារបស់ខ្ញុំទេ។ ខ្ញុំមិនបានទិញវាដោយលុយរបស់ខ្ញុំទេ។ ប្រសិនបើរបស់សាធារណៈត្រូវខូច វាខូចហើយ ទិញថ្មីទៅ ឬជួសជុលវាក្នុងករណីវាខូចខ្លាំង។ យ៉ាងណាក៏ដោយ ខ្ញុំដូចជាមិនបានខាតបង់អ្វីទេ»។ ប្រសិនបើអ្នកគិតបែបនោះ នោះគឺជាបញ្ហាហើយ អ្នកកំពុងតែស្ថិតក្នុងគ្រោះថ្នាក់ហើយ។ អ្នកមិនមានចរិតលក្ខណៈត្រង់ទេ ហើយចិត្តរបស់អ្នកក៏មិនត្រង់ដែរ។ ការប្រើប្រាស់របស់របរផ្ទាល់ខ្លួនដោយប្រុងប្រយ័ត្ន ប៉ុន្តែប្រព្រឹត្តចំពោះរបស់របរនៃដំណាក់របស់ព្រះជាម្ចាស់ថាមិនសំខាន់ មិនយកចិត្តទុកដាក់ស្រឡាញ់ថែរក្សាវា តើគេមិនមែនជាមនុស្សដែលមានចិត្តមិនត្រង់ទេឬ? តើព្រះជាម្ចាស់ស្រឡាញ់មនុស្សដែលមានចិត្តមិនត្រង់ដែរឬទេ? (មិនស្រឡាញ់ទេ។) ចូរប្រាប់មក តើព្រះជាម្ចាស់ពិនិត្យពិច័យមនុស្សដែលមានចិត្តមិនត្រង់ដែរឬទេ? (ទ្រង់ពិនិត្យពិច័យ។) ព្រះជាម្ចាស់ពិនិត្យពិច័យអស់អ្នកដែលមានចិត្តត្រង់ និងអស់អ្នកដែលមានចិត្តមិនត្រង់ដូចគ្នា។ នៅពេលដែលអ្នកទទួលយកការពិនិត្យពិច័យរបស់ព្រះជាម្ចាស់ តើត្រូវធ្វើដូចម្ដេចប្រសិនបើអ្នកដឹងខ្លួនថាអ្នកកំពុងគិតបែបនោះ? តើត្រូវព្រងើយកន្តើយនឹងវាឬ? តើត្រូវទុកវាចោលដោយមិនបានត្រួតពិនិត្យឬ? តើត្រូវមិនខ្វល់ពីវាឬ? «អ្វីដែលខ្ញុំគិតគឺជារឿងរបស់ខ្ញុំ។ តើអ្នកជានរណាបានជាមកជ្រៀតជ្រែកក្នុងរឿងនេះ? ប្រសិនបើអ្នកឱ្យខ្ញុំប្រើប្រាស់របស់អ្វីមួយ នោះខ្ញុំមានសិទ្ធិប្រើប្រាស់វា ហើយទោះក្នុងករណីណាក៏ដោយ វានឹងមិនអីទេ ប្រសិនបើខ្ញុំគ្រាន់តែមិនធ្វើឱ្យគ្រឿងម៉ាស៊ីនបែកបាក់។ ហេតុអ្វីបានជាអ្នកធ្វើការទាមទារខ្ពស់ និងច្រើនបែបនេះ?» តើការគិតបែបនេះ សមដែរឬទេ? (មិនសមទេ។) គឺ «ខ្វះភាពជាមនុស្ស»។ ប្រសិនបើអ្នកមានគំនិតបែបនេះ អ្នកត្រូវតែទទួលយកការពិនិត្យពិច័យរបស់ព្រះជាម្ចាស់ ហើយនិយាយថា៖ «ឱព្រះជាម្ចាស់អើយ ទូលបង្គំមាននិស្ស័យពុករលួយ ហើយភាពជាមនុស្សរបស់ទូលបង្គំក៏មិនល្អដែរ។ ទូលបង្គំធ្លាប់គិតថា ទូលបង្គំជាមនុស្សខ្ពង់ខ្ពស់ និងមានកិត្តិយសណាស់ ថាទូលបង្គំមានសេចក្ដីថ្លៃថ្នូរ ទូលបង្គំមិនបានគិតថា របស់តូចតាចនេះនឹងបើកសម្ដែងទូលបង្គំទេ៖ ទូលបង្គំមានបំណងប្រាថ្នាអាត្មានិយម ចិត្តរបស់ទូលបង្គំមិនត្រង់ទេ ទូលបង្គំមានគោលដៅតូចតាចផ្ទាល់ខ្លួន។ ទូលបង្គំសុខចិត្តទទួលយកការពិនិត្យពិច័យ និងសេចក្ដីប្រៀនប្រដៅរបស់ទ្រង់ ហើយទូលបង្គំសុខចិត្តកែប្រែខ្លួនឯង»។ អ្នកត្រូវតែអធិដ្ឋាន និងប្រែចិត្តនៅចំពោះព្រះជាម្ចាស់ ហើយឱ្យទ្រង់ពិនិត្យពិច័យអ្នក។ នៅពេលដែលអ្នកបានទទួលយកការស្ទង់មើលរបស់ទ្រង់ហើយ តើអ្នកគួរតែកែប្រែខ្លួនឯងដោយរបៀបណា? អ្នកនឹងនិយាយថា៖ «វាជាការគ្មានសីលធម៌ដែលគិតដូចដែលខ្ញុំធ្លាប់គិតពីមុននោះ នោះគឺជាការគិតរបស់ពួកអ្នកគ្មានជំនឿ របស់ពួកអ្នកមិនជឿ។ ខ្ញុំមិនអាចគិតបែបនោះទៀតទេ។ ខ្ញុំមិនត្រូវដើរតាមផ្លូវនោះទេ។ ខ្ញុំគឺជាអ្នកជឿលើព្រះជាម្ចាស់ ខ្ញុំត្រូវការធ្វើជាមនុស្សម្នាក់ដែលមានភាពជាមនុស្ស និងសេចក្ដីថ្លៃថ្នូរ ខ្ញុំត្រូវការធ្វើរឿងដែលព្រះជាម្ចាស់ស្រឡាញ់។ ខ្ញុំត្រូវការផ្លាស់ប្ដូរវិធីប្រើប្រាស់ឧបករណ៍ និងគ្រឿងម៉ាស៊ីនរបស់ខ្ញុំនៅពេលអនាគត។ ខ្ញុំត្រូវតែឱ្យវាសម្រាកនៅពេលដែលវាគួរតែសម្រាក ជួសជុលវាតាមតម្រូវការ និងថែទាំវាតាមតម្រូវការ។ ខ្ញុំត្រូវតែសម្អាតវាឱ្យបានញឹកញាប់ និងត្រួតពិនិត្យគ្រឿងបន្លាស់ផ្សេងៗរបស់វាជាប្រចាំ ដើម្បីធានាបាននូវការប្រើប្រាស់ធម្មតារបស់វា។ ហើយខ្ញុំនឹងសម្អាតភ្លាមៗនៅពេលដែលខ្ញុំប្រើប្រាស់វារួចរាល់ ហើយយកវាត្រឡប់ទៅរក្សាទុកដោយសុវត្ថិភាពវិញ ដើម្បីកុំឱ្យមនុស្សដែលមិនពាក់ព័ន្ធមកប៉ះពាល់វា»។ ហើយបន្ទាប់មក នៅពេលដែលអ្នកប្រើប្រាស់គ្រឿងម៉ាស៊ីនម្ដងទៀតនៅពេលអនាគត អ្នកនឹងមានការប្រុងប្រយ័ត្ន និងយកចិត្តទុកដាក់ជាពិសេស។ ទស្សនៈរបស់អ្នកនឹងផ្លាស់ប្ដូរជានិច្ច ហើយវិធីរបស់អ្នកនឹងប្រសើរឡើង ដោយងាកចេញពីគំនិត និងសកម្មភាពអាត្មានិយម គួរឱ្យស្អប់ខ្ពើមពីមុនរបស់អ្នក ឆ្ពោះទៅរកអារម្មណ៍នៃការទទួលខុសត្រូវ ចិត្តគំនិតក្នុងការយកចិត្តទុកដាក់ចំពោះរបស់របរ និងចិត្តគំនិតក្នុងការទទួលខុសត្រូវ។ ការផ្លាស់ប្ដូរនៅក្នុងការគិតរបស់អ្នក គឺជាការចាប់ផ្ដើមនៃការកែប្រែខ្លួនឯងយ៉ាងពិតប្រាកដ។ នៅពេលដែលអ្នកយកគំនិតទាំងនោះទៅអនុវត្តជាក់ស្ដែង នោះទង្វើរបស់អ្នកក៏ចាប់ផ្ដើមផ្លាស់ប្ដូរដែរ។ គឺនៅពេលដែលវាឈានដល់កម្រិតនេះហើយ ដែលព្រះជាម្ចាស់ទតឃើញថា អ្នកពិតជាកំពុងតែកែប្រែ និងប្រែចិត្ត ការកែប្រែ និងការផ្លាស់ប្ដូរដែលអ្នកធ្វើនេះ នឹងពិតជាអាចទទួលយកបានចំពោះព្រះជាម្ចាស់។ នេះគឺជាការអនុវត្តសេចក្ដីពិត។ តើអ្វីទៅជាអ្វីដែលជាមូលដ្ឋានគ្រឹះសំខាន់បំផុតដែលមនុស្សម្នាក់ត្រូវតែមាន ក្នុងការអនុវត្តសេចក្ដីពិត? គឺមនសិការ និងវិចារណញ្ញាណដែលមនុស្សគួរតែមាន។ ហើយតើមនុស្សអាត្មានិយម គួរឱ្យស្អប់ខ្ពើម មានមនសិការនិងវិចារណញ្ញាណដែរឬទេ? (គ្មានទេ។) បើនិយាយតាមគោលលទ្ធិ អ្នកប្រហែលជាដឹងហើយថា អ្នកមិនអាចទុករបស់របរនៃដំណាក់របស់ព្រះជាម្ចាស់ចោលពាសវាលពាសកាល ឬធ្វើឱ្យខូចខាត និងខ្ជះខ្ជាយវា ឬមិនទទួលខុសត្រូវចំពោះវាបានទេ ប៉ុន្តែតើអាកប្បកិរិយារបស់អ្នកនៅក្នុងចិត្ត និងគំនិតរបស់អ្នកគឺជាអ្វី? «តើមានប្រយោជន៍អ្វីក្នុងការខ្វល់ខ្វាយពីរឿងទាំងនោះ? របស់នោះមិនមែនជារបស់ខ្ញុំឯណា»។ ការគិតបែបនេះនឹងគ្រប់គ្រងឥរិយាបថរបស់អ្នក ហើយតើគោលលទ្ធិដែលអ្នកដឹងនោះនឹងមានប្រយោជន៍អ្វីដែរឬទេនៅពេលនោះ? គ្មានទេ វានឹងគ្រាន់តែក្លាយជាគោលលទ្ធិដែលគ្មានប្រយោជន៍អ្វីសោះ។ លុះត្រាតែការគិត និងទស្សនៈរបស់អ្នកបានកែប្រែ ហើយអ្នកបានកែប្រែ និងប្រែចិត្តយ៉ាងពិតប្រាកដនៅចំពោះព្រះជាម្ចាស់ ទើបឥរិយាបថ និងសកម្មភាពជាក់ស្ដែងរបស់អ្នកចាប់ផ្ដើមផ្លាស់ប្ដូរ។ ពេលនោះហើយ ទើបអ្វីដែលអ្នកបានសម្តែងចេញមក នឹងចាប់ផ្ដើមមានភាពជាមនុស្ស នោះហើយគឺជាពេលដែលអ្នកនឹងចាប់ផ្ដើមចូលទៅក្នុងតថភាពនៃសេចក្ដីពិត។ បញ្ហាតូចតាចបែបនេះ បើកសម្ដែងឱ្យឃើញពីភាពជាមនុស្សរបស់មនុស្សម្នាក់ ក៏ដូចជាថាតើមនុស្សនោះពិតជាស្រឡាញ់សេចក្ដីពិតដែរឬទេ។

ការគ្រប់គ្រងរបស់របរផ្សេងៗនៃដំណាក់របស់ព្រះជាម្ចាស់ គឺជាទំនួលខុសត្រូវមួយដែលអ្នកដឹកនាំ និងអ្នកធ្វើការត្រូវតែបំពេញ ហើយរាស្ដ្ររើសតាំងរបស់ព្រះជាម្ចាស់គ្រប់ៗរូប គួរតែរួមគ្នាត្រួតពិនិត្យ ជួយ និងសហការគ្នាអស់ពីចិត្ត។ នេះគឺជាទំនួលខុសត្រូវរបស់មនុស្សគ្រប់គ្នា។ រាស្ដ្ររើសតាំងរបស់ព្រះជាម្ចាស់គួរតែធ្វើជាគំរូ។ ពួកគេគួរតែចាប់ផ្ដើមពីខ្លួនឯង លុះត្រាតែពួកគេធ្វើបានល្អដោយខ្លួនឯង ទើបស័ក្តិសមនឹងត្រួតពិនិត្យអ្នកដទៃ និងដើម្បីវាយតម្លៃថាតើអ្វីដែលអ្នកដទៃធ្វើនោះសមរម្យ និងស្របតាមគោលការណ៍ដែរឬទេ។ នេះគឺជាបញ្ហាមួយដែលពាក់ព័ន្ធនឹងមនុស្សគ្រប់គ្នា រឿងតូចតាចនោះបង្ហាញពីភាពជាមនុស្សរបស់មនុស្សម្នាក់ៗ ក៏ដូចជាអាកប្បកិរិយារបស់ពួកគេចំពោះសេចក្ដីពិត។ អ្នកដឹកនាំ និងអ្នកធ្វើការគួរតែធ្វើកិច្ចការនេះឱ្យបានល្អ និងដោយភាពស្វាហាប់បំផុត ស្របតាមគោលការណ៍នៃដំណាក់របស់ព្រះជាម្ចាស់ ហើយបងប្អូនប្រុសស្រីធម្មតាគ្រប់ៗរូប ក៏គួរតែប្រព្រឹត្តចំពោះបញ្ហានេះដោយភាពតឹងរ៉ឹង និងការប្រុងប្រយ័ត្នផងដែរ។ អ្នកត្រូវតែពិនិត្យពិច័យខ្លួនឯងឱ្យបានញឹកញាប់ ពិនិត្យពិច័យថាតើមានបញ្ហានៅក្នុងភាពជាមនុស្ស និងការគិតរបស់អ្នកដែរឬទេ ហើយតើអ្នកមានអាកប្បកិរិយាបែបណា។ នៅពេលដែលអ្នកបានរកឃើញថាមានបញ្ហាជាមួយនឹងអាកប្បកិរិយា និងការគិតរបស់អ្នកអ្នកគួរតែអធិដ្ឋាន និងកែប្រែខ្លួនឯងភ្លាមៗ ហើយនៅពេលគ្រប់គ្រង ឬប្រើប្រាស់របស់នៃដំណាក់របស់ព្រះជាម្ចាស់ មួយផ្នែក អ្នកគួរតែព្យាយាមមិនឱ្យមនសិការស្ដីបន្ទោស ឬខ្វះមិនដល់សេចក្ដីតម្រូវរបស់ព្រះជាម្ចាស់ ហើយមួយផ្នែកទៀត គឺដើម្បីឱ្យអ្នកដទៃកោតសរសើរ និងឱ្យពួកគេទទួលស្គាល់នូវអ្វីដែលអ្នកធ្វើ ព្រមទាំងនិយាយថាអ្នកមានភាពជាមនុស្ស ដែលគ្រប់គ្នាអាចមើលឃើញ។ អ្វីដែលសំខាន់បំផុតនោះគឺ មនុស្សត្រូវតែប្រកាន់ខ្ជាប់នូវគោលការណ៍នៅពេលធ្វើការនេះ។ នេះគឺជាកាតព្វកិច្ចដែលមនុស្សគ្រប់គ្នាត្រូវបំពេញ ហើយសមាជិកគ្រប់រូបនៃដំណាក់របស់ព្រះជាម្ចាស់ក៏ត្រូវតែធ្វើឱ្យបានដែរ។ វាមិនមែនគ្រាន់តែជាទំនួលខុសត្រូវរបស់អ្នកដឹកនាំ និងអ្នកធ្វើការនោះទេ។

ឥឡូវនេះ តើអ្នករាល់គ្នាបានយល់ច្បាស់ជាមូលដ្ឋានជាងមុនឬទេ អំពីចំណុចទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ? បន្ទាប់ពីបានយល់ដឹងពីគោលការណ៍ហើយ មនុស្សគួរតែយកចិត្តទុកដាក់ និងល្អិតល្អន់ជាងមុនក្នុងការធ្វើកិច្ចការនេះ ហើយពួកគេគួរតែមានភាពខ្វល់ខ្វាយជាងមុនទៀតចំពោះវា ហើយមិនត្រូវខ្ជិលច្រអូសឡើយ ជាទូទៅ ពួកគេនឹងអាចកាត់បន្ថយការខូចខាត និងការខ្ជះខ្ជាយរបស់របរនៃដំណាក់របស់ព្រះជាម្ចាស់បាន ហើយការពាររបស់ទាំងនោះមិនឱ្យធ្លាក់ទៅក្នុងកណ្ដាប់ដៃរបស់មនុស្សអាក្រក់។ រឿងនេះគួរតែធ្វើបាន។ ហេតុអ្វីបានជាខ្ញុំនិយាយថាវាងាយស្រួលសម្រេចបាន? ទាំងនេះជារឿងរ៉ាវដែលមនុស្សគ្រប់គ្នា អាចជួបប្រទះក្នុងជីវិតប្រចាំថ្ងៃនៅផ្ទះ។ វាជាការងាយស្រួលក្នុងការយកចិត្តទុកដាក់ក្នុងការគ្រប់គ្រងរបស់របរនៅក្នុងផ្ទះផ្ទាល់ខ្លួនរបស់អ្នក ដូច្នេះ ប្រសិនបើអ្នកថែរក្សារបស់របរនៃដំណាក់របស់ព្រះជាម្ចាស់ប្រៀបដូចជារបស់របរផ្ទាល់ខ្លួនរបស់អ្នក ស្របតាមសេចក្ដីតម្រូវនៃដំណាក់របស់ទ្រង់ បែងចែកវាដោយសមស្រប ហើយអាចកាត់បន្ថយការខូចខាត និងការខ្ជះខ្ជាយ ហើយមិនឱ្យមនុស្សអាក្រក់កាន់កាប់យកវាបាន នោះអ្នកនឹងបានបំពេញទំនួលខុសត្រូវរបស់អ្នកដឹកនាំ និងអ្នកធ្វើការហើយ។ តាមធម្មជាតិរបស់វា កិច្ចការនេះហាក់ដូចជាកិច្ចការទូទៅមួយ។ ហេតុអ្វីបានជាយើងហៅវាថាកិច្ចការទូទៅ? គឺវាពាក់ព័ន្ធនឹងការគ្រប់គ្រងរបស់របរ។ ត្រូវគ្រប់គ្រង និងបែងចែកវាឱ្យបានល្អ ហើយអ្នកនឹងបានបំពេញទំនួលខុសត្រូវរបស់អ្នកហើយ។ ម្យ៉ាងទៀត គោលការណ៍នៃកិច្ចការនេះគឺសាមញ្ញណាស់ វាពាក់ព័ន្ធតែនឹងគោលការណ៍តែមួយប៉ុណ្ណោះ ហើយវាមិនពាក់ព័ន្ធនឹងសេចក្ដីពិតដែលស្មុគស្មាញនោះទេ។ ដរាបណាមនុស្សម្នាក់មានបន្ទុក និងមានចេតនាត្រឹមត្រូវ ពួកគេអាចធ្វើកិច្ចការនេះបានល្អ ដោយមិនចាំបាច់យល់ពីសេចក្ដីពិតច្រើនពេក ហើយដោយមិនចាំបាច់មានអ្នកណាប្រកបសេចក្ដីពិតច្រើនជាមួយពួកគេនោះទេ។ ដូច្នេះហើយ កិច្ចការនេះគឺជាកិច្ចការតែមួយ ហើយវាគឺជាកិច្ចការទូទៅមួយ។ វាគឺជាកិច្ចការដែលងាយស្រួលសម្រាប់អ្នកដឹកនាំ និងអ្នកធ្វើការក្នុងការធ្វើ។ ដរាបណាអ្នករាល់គ្នាឧស្សាហ៍ព្យាយាមបន្តិច សួរសំណួរបន្ថែម ស្រាវជ្រាវបន្ថែម យកចិត្តទុកដាក់បន្ថែម និងមានចិត្តគំនិតត្រឹមត្រូវ នោះអ្នករាល់គ្នាអាចធ្វើវាបាន។ វាមិនស្មុគស្មាញទាល់តែសោះ។ យើងបានបញ្ចប់ការប្រកបរបស់យើងអំពីចំណុចទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការហើយ។ គឺវាសាមញ្ញបែបនេះឯង។

ឥរិយាបថ និងការសម្ដែងចេញរបស់អ្នកដឹកនាំក្លែងក្លាយ ទាក់ទងនឹងសម្ភារៈនៅដំណាក់របស់ព្រះជាម្ចាស់

ឥឡូវនេះ អ្នករាល់គ្នាបានយល់ដឹងពីទំនួលខុសត្រូវនេះរបស់អ្នកដឹកនាំ និងអ្នកធ្វើការហើយ ទាក់ទងនឹងរឿងនេះ យើងនឹងបន្តវែកញែកអំពីការសម្ដែងចេញដែលអ្នកដឹកនាំក្លែងក្លាយបង្ហាញនៅពេលដែលពួកគេបំពេញកិច្ចការនេះ និងអំពីអ្វីដែលពួកគេធ្វើ ដែលមានន័យថា ពួកគេអាចត្រូវបានកំណត់លក្ខណៈថាជាអ្នកដឹកនាំក្លែងក្លាយ។ ទីមួយ នៅពេលដែលអ្នកដឹកនាំក្លែងក្លាយធ្វើកិច្ចការនេះ ពួកគេមិនមានសមត្ថភាពក្នុងការថែរក្សារបស់របរផ្សេងៗឱ្យបានត្រឹមត្រូវឡើយ។ នៅពេលនិយាយអំពីរបស់របរគ្រប់ប្រភេទ ការថែរក្សា គឺជាចំណុចដំបូងនៃកិច្ចការដ៏សំខាន់។ អ្នកដឹកនាំក្លែងក្លាយគឺរញ៉េរញ៉ៃក្នុងការគ្រប់យ៉ាងដែលពួកគេធ្វើ។ ក្រៅពីការជាប់គាំងក្នុងភាពច្របូកច្របល់នៅពេលនិយាយអំពីសេចក្ដីពិត និងគោលការណ៍ផ្សេងៗដែលពាក់ព័ន្ធនឹងវា ពួកគេក៏រញ៉េរញ៉ៃដូចគ្នានៅពេលដែលនិយាយអំពីការថែរក្សារបស់របរផ្សេងៗនៃដំណាក់របស់ព្រះជាម្ចាស់ដែរ។ ពួកគេមិនដឹងថាត្រូវស្វែងរកមនុស្សប្រភេទណាដើម្បីគ្រប់គ្រងរបស់ទាំងនោះ ឬពីរបៀបដែលគួរតែថែរក្សារបស់ទាំងនោះឡើយ។ ពួកគេគ្មានគោលដៅច្បាស់លាស់ និងគ្មានផែនការជាក់លាក់ ហើយរឹតតែមិនមានជំហានលម្អិតសម្រាប់ការធ្វើកិច្ចការនេះទៀតផង។ ប្រសិនបើមាននរណាម្នាក់សុខចិត្តទទួលបន្ទុក គេអាចថែរក្សារបស់របរទាំងនេះបាន។ ប្រសិនបើគ្មានទេ អ្នកដឹកនាំក្លែងក្លាយ ទុកឱ្យរបស់របរទាំងនេះចោលដោយមិនខ្វល់។ ពួកគេមិនស្វែងរកមនុស្សដែលសមរម្យដើម្បីថែរក្សារបស់ទាំងនោះ ឬកន្លែងដែលសមរម្យដើម្បីរក្សាទុកវាឡើយ ហើយរឹតតែមិនមានការប្រកបអំពីគោលការណ៍ជាក់លាក់នៃការថែរក្សារបស់ទាំងនោះទៀតផង។ ស្របពេលជាមួយគ្នានេះ ពួកគេមិនធ្វើការរៀបចំសម្រាប់ការដាក់ ការជួសជុល និងការថែទាំនាពេលអនាគតនៃរបស់របរទាំងនេះឡើយ។ អ្នកដឹកនាំក្លែងក្លាយខ្លះ ថែមទាំងមិនដឹងអ្វីទាំងអស់ទាក់ទងនឹងរបស់របរអ្វីខ្លះដែលដំណាក់របស់ព្រះជាម្ចាស់មាន។ ពួកគេមិនខ្វល់ ហើយពួកគេក៏មិនសួរអំពីរឿងនេះដែរ។ ឧទាហរណ៍ សូមនិយាយថា ដំណាក់របស់ព្រះជាម្ចាស់បានបោះពុម្ពសៀវភៅថ្មីៗនៃព្រះបន្ទូលរបស់ព្រះជាម្ចាស់។ បន្ទាប់ពីចែកចាយរួច សៀវភៅនៅសល់ប៉ុន្មានក្បាល នរណាជាអ្នកត្រូវរៀបចំរក្សាទុកវា វាត្រូវរក្សាទុកយ៉ាងណា ហើយវាត្រូវរក្សាទុកនៅកន្លែងត្រឹមត្រូវឬអត់ អ្នកដឹកនាំក្លែងក្លាយនឹងមិនដឹងពីរឿងទាំងនេះសោះឡើយ ហើយពួកគេក៏នឹងមិនសួរ ឬសាកសួរអំពីរឿងទាំងនោះដែរ។ ហេតុអ្វីបានជាពួកគេមិនសាកសួរ? ពួកគេគិតថា ការថែរក្សារបស់របរនៃដំណាក់របស់ព្រះជាម្ចាស់គឺជារឿងតូចតាច ថាពួកគេគឺជាអ្នកដឹកនាំ ជាអ្នកដែលធ្វើរឿងសំខាន់ៗ ដែលអធិប្បាយតែមួយមុខប៉ុណ្ណោះ។ ពួកគេមិនយកចិត្តទុកដាក់ទាល់តែសោះចំពោះ «រឿងតូចតាច» ទាំងនេះ ប៉ុន្តែប្រគល់វាឱ្យមនុស្សដែលមិនយល់អ្វីទាំងអស់ធ្វើ ហើយពួកគេមិនខ្វល់ថាវាត្រូវបានគេធ្វើបានល្អ ឬអាក្រក់នោះទេ។ ដូច្នេះហើយ ពួកគេមិនចាត់ទុកកិច្ចការនៃការថែរក្សារបស់របរនៃដំណាក់របស់ព្រះជាម្ចាស់ជារឿងសំខាន់ទាល់តែសោះ។ នេះគឺជាហេតុផលមួយ។ មូលហេតុមួយទៀតគឺថា អ្នកដឹកនាំក្លែងក្លាយខ្លះគឺជាមនុស្សច្របូកច្របល់ គំនិតរបស់ពួកគេគឺរញ៉េរញ៉ៃ។ ពួកគេមិនមានការគិតគូរធម្មតា ឬការយល់ដឹងអំពីការថែរក្សា និងការពាររបស់របរទេ ហើយពួកគេក៏គ្មាននីតិវិធី ឬវិធីណាមួយអំពីរបៀបថែរក្សា និងការពាររបស់របរនៃដំណាក់របស់ព្រះជាម្ចាស់ដែរ។ ដូច្នេះ ពួកគេមិនដឹងថាមានរបស់របរទាំងនេះប៉ុន្មានដែលបានខូចខាតនោះទេ ហើយពួកគេក៏មិនដឹងថាមានករណីខ្ជះខ្ជាយនោះដែរ។ នៅពេលដែលរបស់ខ្លះត្រូវបានយកដោយមនុស្សអាក្រក់ អ្នកដឹកនាំក្លែងក្លាយនិយាយថា៖ «ទុកវាចោលទៅ ទោះក្នុងករណីណាក៏ដោយ អ្វីៗទាំងអស់គឺនៅក្នុងព្រះហស្តរបស់ព្រះជាម្ចាស់»។ របស់របរសំខាន់ៗខ្លះត្រូវបានប្រើប្រាស់ដោយបុគ្គលម្នាក់ៗដោយគ្មានការយល់ព្រមពីនរណាម្នាក់ មនុស្សទាំងនោះយករបស់ទាំងនេះ ហើយអ្នកផ្សេងទៀតមិនអាចប្រើប្រាស់វានៅក្នុងការងាររបស់ពួកគេបានទេ ហើយគ្មាននរណាម្នាក់ហ៊ានសុំវាត្រឡប់មកវិញនោះទេ។ អ្នកដឹកនាំក្លែងក្លាយនិយាយថា៖ «គ្មានបញ្ហាធំដុំអីទេ។ ទិញថ្មីទៅ។ ពួកគេបានយករបស់នោះហើយ ដូច្នេះឱ្យពួកគេប្រើប្រាស់វាសិនទៅ។ វាគ្រាន់តែជារបស់មួយប៉ុណ្ណោះ វានៅតែដដែលទោះបីជានរណាប្រើប្រាស់វាក៏ដោយ។ ប្រសិនបើពួកគេមិនប្រើប្រាស់វាដោយសមស្រប នោះគឺជារឿងរវាងពួកគេ និងព្រះជាម្ចាស់។ មិនចាំបាច់ឱ្យយើងជ្រៀតជ្រែកនោះទេ»។ ចូរមើលពីរបៀបដែលពួកគេអធិប្បាយគោលលទ្ធិខ្ពង់ខ្ពស់ដើម្បី «ដោះស្រាយ» បញ្ហានោះ ដោយធ្វើរឿងធំឱ្យទៅជារឿងតូច ហើយរឿងតូចឱ្យទៅជាគ្មានរឿងអ្វីសោះ។ អ្នកដឹកនាំក្លែងក្លាយមិនបានបំពេញទំនួលខុសត្រូវណាមួយរបស់ពួកគេឡើយ ដែលទាក់ទងនឹងការថែរក្សារបស់របរផ្សេងៗនៃដំណាក់របស់ព្រះជាម្ចាស់។ ពួកគេមិនខ្វល់ ឬសួរអំពីរឿងនេះទេ ហើយពួកគេក៏មិនដោះស្រាយ ឬចាត់ចែងបញ្ហាណាមួយដែរ។ ទោះបីជាខាងលើពិនិត្យមើលកិច្ចការរបស់ពួកគេក៏ដោយ ក៏ពួកគេគ្រាន់តែនិយាយគេចវេះដើម្បីឱ្យរួចពីមាត់ទៅ។

បងប្អូនប្រុសស្រីខ្លះទិញឧបករណ៍ សម្លៀកបំពាក់ និងថ្នាំសង្កូវសម្រាប់ឱ្យដំណាក់របស់ព្រះជាម្ចាស់ប្រើប្រាស់ ហើយនៅពេលដែលអ្នកដឹកនាំក្លែងក្លាយឃើញរបស់របរទាំងនោះ ពួកគេនឹងរើសយកសម្លៀកបំពាក់ ស្បែកជើង និងកាបូបល្អៗសម្រាប់ខ្លួនឯង ហើយអនុញ្ញាតឱ្យអ្នកផ្សេងយកតែរបស់ដែលនៅសល់ដែលខ្លួនឯងមិនត្រូវការប៉ុណ្ណោះ។ នៅពេលដែលមនុស្សល្ងង់ខ្លៅដែលពួកគេដឹកនាំបានឃើញការណ៍នេះ ពួកគេនិយាយថា៖ «អ្នកដឹកនាំរបស់យើងបានរើសយកអ្វីដែលគាត់ចង់បានហើយ ឥឡូវនេះដល់វេនយើងហើយ។ នៅពេលដែលយើងរើសរួច យើងនឹងបោះចោលរបស់ដែលគ្មានតម្លៃដែលនៅសល់ទៅឱ្យបងប្អូនប្រុសស្រីនៅក្រោមយើង»។ របស់ទាំងនេះធ្លាក់ទៅក្នុងដៃរបស់អ្នកណា គឺជារបស់អ្នកនោះហើយ ហើយរបស់ដែលនៅសល់ដែលគ្មាននរណាចូលចិត្ត ត្រូវបានទុកចោល ហើយគ្មាននរណាម្នាក់ថែរក្សាវាឡើយ។ ដូច្នេះហើយ របស់របរផ្សេងៗនៃដំណាក់របស់ព្រះជាម្ចាស់មានកន្លែងសម្រាប់ថែរក្សាតែឈ្មោះប៉ុណ្ណោះ ប៉ុន្តែតាមពិតទៅ វាមិនត្រូវបានថែរក្សាទាល់តែសោះ កន្លែងទាំងនោះគឺជាគំនរសំរាម ដោយគ្មាននរណាម្នាក់គ្រប់គ្រងវាទាល់តែសោះ។ ពួកគេគ្រាន់តែបោះរបស់របរនៅកន្លែងណាមួយ ហើយទុកឱ្យវាគរលើគ្នា។ មានសម្លៀកបំពាក់ ស្បែកជើង និងស្រោមជើង ថ្នាំសង្កូវ និងគ្រឿងអេឡិចត្រូនិក ព្រមទាំងរបស់របរប្រើប្រាស់ប្រចាំថ្ងៃ និងឧបករណ៍ផ្ទះបាយ វាគឺរញ៉េរញ៉ៃ មានរបស់របរគ្មានប្រយោជន៍គ្រប់ប្រភេទនៅក្នុងនោះ ហើយសូម្បីតែអាហារសម្រាប់មនុស្ស និងអាហារសម្រាប់ឆ្កែក៏ដាក់នៅលាយឡំជាមួយគ្នាដែរ។ ប្រសិនបើអ្នកសួរថាតើនរណាជាអ្នកគ្រប់គ្រងរបស់ទាំងនេះ ហើយថាតើពួកគេបានរៀបដាក់ម្ដុំៗតាមលំដាប់ដែរឬទេ ឬថាតើមានការណែនាំសម្រាប់របស់ទាំងនេះ ហើយថាតើវាត្រូវការថែរក្សាដោយរបៀបណា ឬប្រសិនបើរបស់ទាំងនេះមិនត្រូវការសម្រាប់ការងារនៃដំណាក់របស់ព្រះជាម្ចាស់ទេ ថាតើបងប្អូនប្រុសស្រីត្រូវការវាដែរឬទេ គ្មាននរណាម្នាក់ដឹងចម្លើយនោះទេ។ វាជារឿងធម្មតាណាស់ដែលបងប្អូនប្រុសស្រីមិនដឹង ប៉ុន្តែអ្នកដឹកនាំ និងអ្នកធ្វើការក៏គ្មានចម្លើយចំពោះសំណួរណាមួយក្នុងចំណោមសំណួរទាំងនេះដែរ ពួកគេគេចវេះពីទំនួលខុសត្រូវទាំងស្រុងចំពោះរឿងទាំងនេះ ដោយនិយាយថា «ខ្ញុំមិនដឹងទេ» ឬ «មាននរណាម្នាក់កំពុងតែចាត់ចែងរឿងនោះហើយ» ដោយហេតុនេះក៏និយាយគេចវេះអ្នកចេញដើម្បីឱ្យរួចពីមាត់ទៅ ហើយបោកបញ្ឆោតដំណាក់របស់ព្រះជាម្ចាស់។ ការណ៍នេះធ្វើឱ្យបញ្ហាទាំងនេះនៅតែមិនអាចដោះស្រាយបាន។ វាមិនពិបាកសម្រាប់អ្នកដឹកនាំ និងអ្នកធ្វើការក្នុងការស្វែងរកមនុស្សដែលសមរម្យដើម្បីគ្រប់គ្រងរបស់របរផ្សេងៗនៃដំណាក់របស់ព្រះជាម្ចាស់នោះទេ មែនទេ? អ្នកដឹកនាំក្លែងក្លាយមិនទាំងធ្វើការងារសាមញ្ញក្នុងការស្វែងរកនរណាម្នាក់ដែលស្មោះត្រង់ដើម្បីថែរក្សារបស់ទាំងនេះឱ្យបានត្រឹមត្រូវ ដើម្បីកត់ត្រាឱ្យបានល្អ និងតម្រៀបវាឱ្យបានល្អផង។ ដូច្នេះ តើពួកគេធ្វើអ្វីទៅ? នៅពេលដែលបងប្អូនប្រុសស្រីបានថ្វាយសម្លៀកបំពាក់ ឬរបស់របរចាំបាច់ប្រចាំថ្ងៃដល់ដំណាក់របស់ព្រះជាម្ចាស់ ហើយអ្នកដឹកនាំក្លែងក្លាយឃើញរបស់របរទាំងនេះ ពួកគេក៏រោមព័ទ្ធជុំវិញរបស់ទាំងនោះ ដូចជាហ្វូងឆ្កែចចកដែលស្រេកឃ្លានកំពុងតែដណ្ដើមគ្នាស៊ីសាច់អ៊ីចឹង។ ពួកគេសាកល្បងសម្លៀកបំពាក់ណាក៏ដោយដែលសមនឹងពួកគេម្ដងហើយម្ដងទៀត ដោយរើសរបស់សម្រាប់ខ្លួនឯងមិនចេះចប់។ នៅពេលដែលដំណាក់របស់ព្រះជាម្ចាស់ទិញគ្រឿងម៉ាស៊ីន និងឧបករណ៍សំខាន់ៗ និងថ្លៃៗផ្សេងៗ ពួកគេក៏ប្រញាប់ប្រញាល់រើសយករបស់ល្អៗសម្រាប់ខ្លួនឯងជាមុនសិន។ ហេតុអ្វីបានជាពួកគេរើសយករបស់ល្អៗ? ពួកគេគិតថា ក្នុងនាមជាអ្នកដឹកនាំ ឬអ្នកធ្វើការ ពួកគេមានសិទ្ធិពិសេសក្នុងការប្រើប្រាស់របស់របរនៃដំណាក់របស់ព្រះជាម្ចាស់។ ទោះបីជាដំណាក់របស់ព្រះជាម្ចាស់ចែកអ្វីក៏ដោយ ពួកគេតែងតែរើសយករបស់ល្អបំផុតជាមុនសិន។ នេះគឺជារបៀបដែលពួកគេប្រព្រឹត្តចំពោះរបស់របរនៃដំណាក់របស់ព្រះជាម្ចាស់។ តើនេះជាការធ្វើការងារមែនទេ? តើនេះមិនមែនជាការសម្ដែងចេញរបស់អ្នកដឹកនាំក្លែងក្លាយទេឬ? នៅពេលដែលទាក់ទងនឹងកាលបរិច្ឆេទផុតកំណត់ ដូចជា អាហារ និងថ្នាំសង្កូវជាដើម អ្នកដឹកនាំក្លែងក្លាយគឺមិនខ្វល់ពីវាទាល់តែសោះ។ ពួកគេមិនស្វែងរកបុគ្គលិកដែលសមរម្យដើម្បីគ្រប់គ្រងវា ហើយក៏មិនប្រាប់បុគ្គលិកថា៖ «របស់ខ្លះក្នុងចំណោមរបស់ទាំងនេះមានកាលបរិច្ឆេទផុតកំណត់ ដូច្នេះចូរកត់ត្រាវាភ្លាមៗ។ ចូរប្រញាប់បែងចែកវាទៅឱ្យបងប្អូនប្រុសស្រីមុនកាលបរិច្ឆេទផុតកំណត់របស់វា ដើម្បីឱ្យវាត្រូវបានប្រើប្រាស់ដោយសមស្រប កុំរង់ចាំឱ្យវាផុតកំណត់ កុំឱ្យវាខ្ជះខ្ជាយ»។ អ្នកដឹកនាំក្លែងក្លាយមិនដែលធ្វើរឿងទាំងនេះឡើយ។ នៅពេលដែលរបស់អ្វីមួយផុតកំណត់ ពួកគេគ្រាន់តែបោះវាចោល។ នៅពេលដែលអ្នកដឹកនាំ និងអ្នកធ្វើការបំពេញការងារនៅក្នុងដំណាក់របស់ព្រះជាម្ចាស់ និយាយឱ្យតឹងរ៉ឹងទៅ ពួកគេគួរតែជាអ្នកចាត់ចែងដំណាក់របស់ព្រះជាម្ចាស់។ រឿងដំបូងដែលពួកគេគួរតែធ្វើគឺ ថែរក្សារបស់របរនៃដំណាក់របស់ព្រះជាម្ចាស់ឱ្យបានល្អដោយសមស្រប ដោយឃ្លាំមើលយ៉ាងម៉ឺងម៉ាត់ និងធ្វើការត្រួតពិនិត្យឱ្យបានត្រឹមត្រូវចំពោះបញ្ហានេះ។ នេះក៏ជាចំណុចមូលដ្ឋានមួយនៃការងារនៃដំណាក់របស់ព្រះជាម្ចាស់ដែរ ប៉ុន្តែអ្នកដឹកនាំក្លែងក្លាយមិនអាចធ្វើសូម្បីតែកិច្ចការមូលដ្ឋានបែបនេះបានផង។ តើពួកគេច្របូកច្របល់ មានគុណសម្បត្តិមិនល្អ និងល្ងង់ខ្លៅ ឬក៏ចិត្តរបស់ពួកគេមិនត្រង់? ប្រសិនបើពួកគេល្ងង់ខ្លៅ និងច្របូកច្របល់ តើពួកគេដឹងពីរបៀបរើសរបស់ល្អៗសម្រាប់ខ្លួនឯងដោយរបៀបណា? ហេតុអ្វីបានជាពួកគេមិនព្រមលះបង់របស់របរខ្លួនឯង ឬឲ្យវាទៅអ្នកដទៃដោយមិនយកចិត្តទុកដាក់? ហេតុអ្វីបានជាពួកគេមិនធ្វើឱ្យរបស់របស់ខ្លួនឯងខូចដោយធ្វេសប្រហែស ឬបំផ្លាញវា? ហើយហេតុអ្វីបានជានេះជាអាកប្បកិរិយារបស់ពួកគេចំពោះរបស់របរនៃដំណាក់របស់ព្រះជាម្ចាស់? ច្បាស់ណាស់ ពួកគេខ្វះសីលធម៌ ហើយចិត្តរបស់ពួកគេក៏មិនត្រង់ដែរ។ នៅពេលដែលអ្នកដឹកនាំ និងអ្នកធ្វើការបានទទួលឋានៈ ហើយវិសាលភាពការងារកាន់តែធំនៅក្នុងដំណាក់របស់ព្រះជាម្ចាស់ ពួកគេក៏មានសិទ្ធិពិសេសក្នុងការចូលទៅកាន់របស់របរផ្សេងៗ និងទ្រព្យសម្បត្តិសាធារណៈនៃដំណាក់របស់ព្រះជាម្ចាស់ ហើយពួកគេគឺជាអ្នកដែលដឹងច្បាស់បំផុតអំពីរឿងទាំងនេះ។ ប៉ុន្តែពួកគេបែរជាព្រងើយកន្តើយនឹងវា មិនថែរក្សាវាឱ្យបានត្រឹមត្រូវ ហើយបើអ្នកណាចង់ប្រើឬយក ក៏ឱ្យគេយកទៅ បើអ្នកណាចង់ថែទាំ ក៏ឱ្យគេថែទាំទៅ ហើយប្រសិនបើនរណាម្នាក់មិនមានចិត្តខ្វល់ខ្វាយពីវា និងមិនទទួលខុសត្រូវ ពួកគេក៏មិនខ្វល់ដែរ ហើយទោះបីជាពួកគេបានដឹងថានរណាម្នាក់មានបញ្ហាក៏ដោយ ក៏ពួកគេមិនដោះស្រាយវាដែរ។ ទាំងនេះគឺជាអ្នកដឹកនាំក្លែងក្លាយ។ ត្រង់ចំណុចនេះ យើងបានសន្និដ្ឋានថា អ្នកដឹកនាំក្លែងក្លាយ ក្រៅពីមានគុណសម្បត្តិមិនល្អ និងមិនមានបន្ទុក ក៏មានចិត្តមិនត្រង់ និងមានចរិតលក្ខណៈមិនល្អផងដែរ។ ដោយសារអ្នកដឹកនាំទាំងនេះមានគុណសម្បត្តិមិនល្អ និងខ្វះសមត្ថភាពក្នុងការយល់ដឹង បើពួកគេធ្វើការងារដែលពាក់ព័ន្ធនឹងសេចក្ដីពិត និងការចូលទៅក្នុងជីវិតមិនបានល្អ នោះជារឿងដែលអាចយល់បាន។ ហើយដោយសារពួកគេមានគុណសម្បត្តិមិនល្អ និងគ្មានសមត្ថភាពក្នុងការងារ បើពួកគេធ្វើការងារដែលពាក់ព័ន្ធនឹងរដ្ឋបាលមិនបានល្អ ក៏ជារឿងដែលអាចអត់ឱនឱ្យបានដែរ។ ប៉ុន្តែការដែលពួកគេមិនអាចសូម្បីតែបំពេញការងារដែលពាក់ព័ន្ធនឹងការគ្រប់គ្រងរបស់របរផ្សេងៗនៃដំណាក់របស់ព្រះជាម្ចាស់ ដែលជាការងារតិចតួចបំផុត និងសាមញ្ញបំផុត បង្ហាញពីអ្វីមួយកាន់តែច្បាស់ជាងនេះទៅទៀត៖ សម្រាប់អ្នកដឹកនាំក្លែងក្លាយខ្លះ បញ្ហារបស់ពួកគេមិនមែនសាមញ្ញត្រឹមតែការមានគុណសម្បត្តិមិនល្អ និងមិនមានបន្ទុកនោះទេ លើសពីនេះទៅទៀត ពួកគេមានចរិតលក្ខណៈទាបជាពិសេស និងមានភាពជាមនុស្សមិនល្អ។ តាមរយៈការប្រកបរបស់យើងអំពីទំនួលខុសត្រូវទីដប់របស់អ្នកដឹកនាំ និងអ្នកធ្វើការ ការសម្ដែងចេញមួយទៀតរបស់អ្នកដឹកនាំក្លែងក្លាយត្រូវបានបើកសម្ដែងឱ្យឃើញ៖ ពួកគេមិនត្រឹមតែមានគុណសម្បត្តិមិនល្អ គ្មានបន្ទុក ហើយសម្ងំយកសុខខាងសាច់ឈាមប៉ុណ្ណោះទេ ពួកគេក៏មានចរិតលក្ខណៈមិនល្អ ហើយចិត្តរបស់ពួកគេក៏មិនត្រង់ដែរ។ របស់ដែលមិនមែនជារបស់ពួកគេ គឺមិនមែនជាកង្វល់របស់ពួកគេទេ ពួកគេមិនទាំងថែរក្សាវាផង។ អ្នកត្រូវបានតែងតាំងជាអ្នកចាត់ចែងដំណាក់របស់ព្រះជាម្ចាស់ ប៉ុន្តែអ្នកបែរជារមិលគុណ ហើយអ្នកមិនការពារផលប្រយោជន៍នៃដំណាក់របស់ព្រះជាម្ចាស់ទេ ស្របពេលដែលរស់នៅដោយសារវា អ្នកបោះរបស់របរនៃដំណាក់របស់ព្រះជាម្ចាស់ទៅម្ខាងដោយមិនខ្វល់ ហាក់ដូចជាវាជារបស់អ្នកខាងក្រៅអ៊ីចឹង ហើយអ្នកមិនថែរក្សាវា ហើយអ្នកគិតថាវាមិនមែនជារឿងធំដុំនោះទេ។ នេះមិនមែនជាការខកខានក្នុងការបំពេញទំនួលខុសត្រូវរបស់អ្នកនោះទេ វាគឺជាបញ្ហាជាមួយនឹងភាពជាមនុស្សរបស់អ្នក វាគឺជាការខ្វះសីលធម៌យ៉ាងខ្លាំង! ការថែរក្សារបស់ដែលពួកគេគួរតែថែរក្សាដោយមិនបានល្អ ឬមិនថែរក្សាវា បង្ហាញថា អ្នកដឹកនាំក្លែងក្លាយគ្មានភាពជាមនុស្ស ហើយចិត្តរបស់ពួកគេក៏មិនត្រង់ដែរ។ ពួកគេមិនអាចសូម្បីតែថែរក្សារបស់របរនៃដំណាក់របស់ព្រះជាម្ចាស់ឱ្យបានល្អផង ដូច្នេះប្រសិនបើពួកគេត្រូវបែងចែកវា តើពួកគេអាចធ្វើដូច្នេះដោយសមស្របបានដែរឬទេ? ពួកគេរឹតតែខ្វះខាតក្នុងការប្រព្រឹត្តតាមគោលការណ៍ទៅទៀត។ ពួកគេឃើញរបស់នៃដំណាក់របស់ព្រះជាម្ចាស់ត្រូវបានបោះចោលដោយមិនខ្វល់ខ្វាយ ខូចខាត និងខ្ជះខ្ជាយ ដោយគ្មាននរណាម្នាក់ល្អនៅទីនោះដើម្បីគ្រប់គ្រងវា ហើយពួកគេដឹងយ៉ាងច្បាស់នៅក្នុងចិត្តរបស់ពួកគេថា ការធ្វើដូច្នេះគឺមិនត្រឹមត្រូវទេ ប៉ុន្តែពួកគេនៅតែមិនដោះស្រាយរឿងនេះ។ នោះគឺជាការមានចិត្តមិនត្រង់។ តើមនុស្សអន្ធពាលទាំងនោះ ដែលចិត្តរបស់គេមិនត្រង់ អាចបែងចែករបស់របរផ្សេងៗនៃដំណាក់របស់ព្រះជាម្ចាស់ដោយសមស្របបានដែរឬទេ? ពួកគេរឹតតែមិនអាចធ្វើដូច្នេះបានទេ ប្រសិនបើអ្នករាល់គ្នាឱ្យពួកគេបែងចែករបស់ទាំងនោះ ពួកគេនឹងធ្វើរឿងដែលរឹតតែខ្វះសីលធម៌ទៅទៀត។

នៅក្នុងពួកជំនុំកសិដ្ឋានមួយដែលចិញ្ចឹមឆ្កែ អ្នកដែលទទួលខុសត្រូវក្នុងការចិញ្ចឹមឆ្កែ បានយកចិត្តទុកដាក់យ៉ាងខ្លាំងចំពោះកូនឆ្កែដែលទើបនឹងកើត។ ពួកគេខ្លាចថាកូនឆ្កែនឹងមិនទទួលបានជីវជាតិដែលវាត្រូវការ ដូច្នេះពួកគេបានស្នើសុំស៊ុតមាន់សរីរាង្គឱ្យកូនឆ្កែស៊ី។ អ្នកដឹកនាំក្លែងក្លាយនៅទីនោះបានយល់ព្រមភ្លាមៗចំពោះសំណើនេះ។ ពួកគេមិនបានគិតអំពីភាពខ្វះខាតនៃស៊ុតមាន់សរីរាង្គប៉ុនណានោះទេ។ សូម្បីតែមនុស្សក៏មិនមានគ្រប់គ្រាន់សម្រាប់បរិភោគផង ចុះហេតុអ្វីបានជាពួកគេឱ្យវាទៅឆ្កែស៊ីទៅវិញ? តើនេះមិនមែនជារបៀបដោះស្រាយបញ្ហាដែលមិនសមទំនងទេឬអី? តើធម្មជាតិនៃឥរិយាបថរបស់អ្នកដឹកនាំក្លែងក្លាយនោះជាអ្វី? តើយើងគួរកំណត់លក្ខណៈឥរិយាបថនេះយ៉ាងដូចម្ដេច? តើការអនុវត្តរបស់អ្នកដឹកនាំក្លែងក្លាយនោះ មិនសមទំនងទេឬអី? អ្វីដែលអ្នកដឹកនាំក្លែងក្លាយនោះនិយាយគ្រប់ពេល រាល់ពេលដែលពួកគេហើបមាត់ គឺជាគោលលទ្ធិដែលត្រូវនឹងចំណង់ចំណូលចិត្តរបស់មនុស្ស ប៉ុន្តែតាមពិត ពួកគេមិនយល់សូម្បីតែបន្តិចអំពីគោលការណ៍សេចក្ដីពិតឡើយ ដូច្នេះហើយ នៅពេលមានរឿងអ្វីកើតឡើង ពួកគេចាត់ចែង និងដោះស្រាយវាដោយយោងតាមការស្រមើស្រមៃ ចំណង់ចំណូលចិត្ត និងបំណងប្រាថ្នាផ្ទាល់ខ្លួនរបស់មនុស្ស ហើយនៅទីបំផុតពួកគេបានធ្វើរឿងដ៏គួរឱ្យខ្ពើមរអើមដូចជាការឱ្យស៊ុតមាន់សរីរាង្គទៅឆ្កែស៊ីនេះអ៊ីចឹង។ តើការបែងចែករបស់របររបស់ដំណាក់ព្រះជាម្ចាស់ដោយអ្នកដឹកនាំក្លែងក្លាយបែបនេះ អាចត្រូវបានចាត់ទុកថាសមហេតុផលដែរឬទេ? (ទេ។) ហេតុអ្វីបានជាពួកគេមិនអាចសម្រេចបាននូវការបែងចែកដែលសមហេតុផល? បើមើលពីខាងក្រៅទៅ ហាក់ដូចជាអ្នកដឹកនាំក្លែងក្លាយបានលូកដៃ យកចិត្តទុកដាក់ និងតាមដានសូម្បីតែបញ្ហាដ៏តូចតាចនេះ ហើយថាពួកគេមានហេតុផល និងមូលដ្ឋានគ្រប់គ្រាន់ដើម្បីគាំទ្រសំណើនេះ ប៉ុន្តែតើពួកគេបានប្រព្រឹត្តស្របតាមគោលការណ៍ដែរឬទេ? តើពួកគេបានប្រព្រឹត្តស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ដែរឬទេ? អត់ទេ។ ដូច្នេះ បើមើលពីធម្មជាតិនៃសកម្មភាពរបស់ពួកគេនេះ តើវាជាអំពើល្អ ឬជាអំពើអាក្រក់? តើវាជាការបំពេញទំនួលខុសត្រូវរបស់ពួកគេ ឬជាការខកខានក្នុងការបំពេញភារកិច្ច? វាគឺជាការខកខានក្នុងការបំពេញភារកិច្ច វាគឺជាការគ្មានគោលការណ៍ វាគឺជាការធ្វើការអាក្រក់ផ្តេសផ្តាស! តាមរយៈបញ្ហានេះ តើអ្នកមើលឃើញសារជាតិនៃភាពជាមនុស្សរបស់អ្នកដឹកនាំក្លែងក្លាយនេះជាអ្វីទៅ? តើវាមិនមែនជាការយល់ដឹងដែលវៀចវេរ និងការអនុវត្តបទប្បញ្ញត្តិទាំងងងឹតងងល់ទេឬ? អ្វីដែលពួកគេនិយាយគ្រប់ម៉ាត់គឺជាគោលលទ្ធិដែលត្រឹមត្រូវ ហើយស្ដាប់ទៅហាក់ដូចជាគ្មានឃ្លាណាមួយខុសនោះទេ ប៉ុន្តែតាមពិត វាគឺវៀចវេរ។ មនុស្សបែបនេះគឺជាអ្នកខាងវិញ្ញាណក្លែងក្លាយ និងមានការយល់ដឹងដែលវៀចវេរ។ ពួកគេគឺជាពួកមនុស្សឥតបានការដែលគ្មានការយល់ដឹងខាងវិញ្ញាណ។ យើងបានលើកឡើងអម្បាញ់មិញថា ភាពជាមនុស្សរបស់ពួកអ្នកដឹកនាំក្លែងក្លាយគឺថា ពួកគេមានចរិតលក្ខណៈទាបថោក និងមានចិត្តមិនត្រង់។ ពួកគេខ្វះគោលការណ៍ នៅពេលដែលត្រូវបែងចែករបស់របរនៃដំណាក់ព្រះជាម្ចាស់ ហើយពួកគេបែងចែកវាទាំងងងឹតងងល់ ដែលបើកសម្ដែងថាអ្នកដឹកនាំក្លែងក្លាយ គឺមានការយល់ដឹងដែលវៀចវេរ និងអនុវត្តបទប្បញ្ញត្តិទាំងងងឹតងងល់ ហើយថាពួកគេប្រព្រឹត្តដោយគ្មានគោលការណ៍ឡើយ ពោលគឺពួកគេគ្រាន់តែធ្វើសកម្មភាពទាំងងងឹតងងល់ និងតាមតែអំពើចិត្តប៉ុណ្ណោះ។ អ្នកដឹកនាំក្លែងក្លាយ បើមើលពីខាងក្រៅហាក់ដូចជាមានចិត្តល្អ និងសប្បុរសណាស់ តាមពិត នេះគឺជាចិត្តល្អក្លែងក្លាយ និងសេចក្ដីសប្បុរសក្លែងក្លាយ។ ឧទាហរណ៍ នៅពេលដែលឆ្កែញីមួយក្បាលបានបង្កើតកូន អ្នកចិញ្ចឹមឆ្កែបាននិយាយថា ពួកគេគួរតែយកភួយថ្មីដែលទុកសម្រាប់មនុស្ស ដើម្បីឱ្យឆ្កែប្រើ។ ពេលនោះមានម្នាក់បាននិយាយថា «គួរឱ្យស្ដាយណាស់ដែលយកភួយថ្មីឱ្យឆ្កែប្រើ យកល្អគួរតែឱ្យវាទៅបងប្អូនប្រុសស្រីវិញ ហើយយកភួយចាស់ដែលយើងដូរចេញឱ្យសត្វប្រើ»។ តើអ្នកគិតយ៉ាងណាចំពោះសំណើនេះ? ការបែងចែករបស់ថ្មីឱ្យមនុស្ស និងរបស់ចាស់ឱ្យសត្វ គឺពិតជាសមហេតុផលណាស់។ នេះគឺជាគោលការណ៍ នេះគឺជាការបែងចែកដែលសមហេតុផល។ តើអ្នកដឹកនាំក្លែងក្លាយដោះស្រាយរឿងបែបនេះដោយរបៀបណា នៅពេលដែលពួកគេជួបប្រទះ? បន្ទាប់ពីបានឮបែបនេះ អ្នកដឹកនាំក្លែងក្លាយនៅទីនោះបានពិចារណាថា «សត្វមិនដែលបានប្រើរបស់ថ្មីទេ។ ពួកវាតែងតែប្រើរបស់កខ្វក់ចាស់ៗ។ រីឯពួកយើងជាមនុស្សតែងតែបានប្រើរបស់ថ្មី។ ព្រះបន្ទូលរបស់ព្រះជាម្ចាស់បានមានបន្ទូលថា ពេលខ្លះពួកយើងអន់ជាងជ្រូក ឬឆ្កែផង។ ដូច្នេះ កុំដណ្ដើមរបស់របរជាមួយជ្រូក និងឆ្កែឡើយ។ នោះគឺជាការខ្វះភាពជាមនុស្ស»។ ដូច្នេះហើយ ពួកគេក៏បានយកភួយថ្មីនោះទៅឱ្យសត្វទាំងនោះប្រើ។ មនុស្សនៅទីនោះប្រហែលជាមិនបានខាតបង់អ្វីដោយសារការប្រើរបស់ចាស់នោះទេ ប៉ុន្តែរបៀបដែលរឿងនេះត្រូវបានដោះស្រាយ គឺបង្ហាញឱ្យឃើញយ៉ាងច្បាស់អំពីបញ្ហានេះ។ តើអ្នកដឹកនាំក្លែងក្លាយបានដើរតួនាទីអ្វីនៅក្នុងបញ្ហានេះ? តើអ្នករាល់គ្នាអាចនិយាយបានទេថា មនុស្សធម្មតាអាចធ្វើរឿងបែបនេះបាន? (អត់ទេ។) បើដូច្នេះ តើជាមនុស្សប្រភេទណាទៅ ដែលបណ្ដោយឱ្យការដោះស្រាយរឿងរ៉ាវឈានដល់ចំណុចនេះ? (ជាប្រភេទមនុស្សខុសទំនងដែលខ្វះវិចារណញ្ញាណ ឬការគិតរបស់មនុស្សធម្មតា។) ចម្លើយទាំងនេះគឺត្រឹមត្រូវទាំងអស់ មនុស្សទាំងនោះគ្មានតម្លៃសោះ។ នៅពេលដែលមនុស្សធម្មតាជួបប្រទះរឿងបែបនេះ ពួកគេដឹងពីរបៀបដោះស្រាយវាដោយសមហេតុផល ប៉ុន្តែពួកអ្នកដឹកនាំក្លែងក្លាយដែលបន្លំខ្លួនថាជាមនុស្សខាងវិញ្ញាណ និងមានការយល់ដឹងវៀចវេរ គឺមិនដឹងពីរបៀបដោះស្រាយវាទេ។ របៀបដោះស្រាយរបស់ពួកគេ ក៏ហាក់មានមូលដ្ឋាន និងហាក់ស្របតាមគោលការណ៍នៃដំណាក់របស់ព្រះជាម្ចាស់ និងត្រូវបានគាំទ្រដោយហេតុផលសមរម្យ និងគ្រប់គ្រាន់ដែរ ប៉ុន្តែនៅពេលដែលមនុស្សស្ដាប់ឮហើយ វាធ្វើឲ្យគេសើចមិនកើត យំមិនចេញ ហើយគួរឲ្យអស់សំណើចជាទីបំផុត។ ហេតុអ្វីបានជាពួកគេមិនអាចយល់សូម្បីតែរឿងដ៏សាមញ្ញ និងច្បាស់លាស់បែបនេះ? ហេតុអ្វីបានជាពួកគេដោះស្រាយវាតាមរបៀបដែលវៀចវេរបែបនេះ? វាពិតជាគួរឱ្យស្អប់ខ្ពើម។ ប្រសិនបើអ្នកឱ្យពួកគេធ្វើជាអ្នកចាត់ចែង ពួកគេនឹងឱ្យឆ្កែចាប់កណ្ដុរ ឱ្យឆ្មាយាមផ្ទះ និងឱ្យជ្រូកដេកលើគ្រែមិនខាន ពោលគឺអ្វីៗនឹងច្របូកច្របល់អស់មិនខាន។ តើអ្នកដឹកនាំក្លែងក្លាយមានសមត្ថភាពចាត់ចែងសម្ភារៈផ្សេងៗនៃដំណាក់របស់ព្រះជាម្ចាស់ដោយសមហេតុផលដែរឬទេ? (អត់ទេ។) ពួកគេគឺជាប្រភេទមនុស្សប្លែកពីគេ ជាមនុស្សភ្លីភ្លើ និងជាប្រភេទមនុស្សខុសទំនង។ ក្រៅពីអ្នកដឹកនាំក្លែងក្លាយទាំងនោះដែលមានការយល់ដឹងវៀចវេរជាខ្លាំង និងមានចិត្តមិនត្រង់ អ្នកដឹកនាំក្លែងក្លាយភាគច្រើនក៏ធ្វើឱ្យកិច្ចការប្រភេទនេះរញ៉េរញ៉ៃ និងច្របូកច្របល់ដែរ ទោះបីជាពួកគេមានគុណសម្បត្តិបន្តិចបន្តួច និងមិនមានការយល់ដឹងដែលវៀចវេរក៏ដោយ។ ពួកគេមិនអាចបំពេញសូម្បីតែទំនួលខុសត្រូវតិចតួចបំផុតដែលពួកគេគួរតែធ្វើបានផង។ ដូច្នេះ នៅពេលដែលអ្នកសួរពួកគេអំពីកិច្ចការនេះ ចម្លើយរបស់ពួកគេគឺតែងតែដូចគ្នាថា «អ្នកនេះ អ្នកនោះកំពុងធ្វើវា។ អ្នកនេះ អ្នកនោះដឹង។ ប្រសិនបើអ្នកមានសំណួរអ្វី ខ្ញុំត្រូវតែទៅសួរអ្នកនេះ អ្នកនោះសិន»។ ហើយបន្ទាប់ពីនោះមក ក៏បាត់ដំណឹងសូន្យឈឹង។ នេះគឺជាការសម្ដែងចេញដែលអ្នកដឹកនាំក្លែងក្លាយបង្ហាញ នៅពេលដែលពួកគេកំពុងធ្វើកិច្ចការនេះ។

នៅពេលនិយាយអំពីកិច្ចការនៃការបែងចែកសម្ភារផ្សេងៗនៃដំណាក់របស់ព្រះជាម្ចាស់ អ្នកដឹកនាំក្លែងក្លាយមិនត្រឹមតែមិនអាចធ្វើកិច្ចការនេះស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ប៉ុណ្ណោះទេ ពួកគេថែមទាំងបណ្ដោយឱ្យអារម្មណ៍ផ្ទាល់ខ្លួន ចំណង់ចំណូលចិត្ត និងបំណងប្រាថ្នាផ្ទាល់ខ្លួនជាច្រើនរបស់ពួកគេ ព្រមទាំងការយល់ដឹងផ្ទាល់ខ្លួនរបស់ពួកគេ លាយឡំជាមួយកិច្ចការនេះទៀតផង។ ពួកគេធ្វើឱ្យកិច្ចការនេះរញ៉េរញ៉ៃ និងច្របូកច្របល់ ដោយគ្មានគោលការណ៍អ្វីបន្តិចសោះឡើយ។ ដូច្នេះ នៅពេលដែលអ្នកដឹកនាំក្លែងក្លាយម្នាក់ គ្រប់គ្រងសម្ភារផ្សេងៗនៃដំណាក់របស់ព្រះជាម្ចាស់ ជារឿយៗវាកើតឡើងនៅក្នុងស្ថានភាពដែលគ្មាននរណាដឹងថាកំពុងមានអ្វីកើតឡើង ថាមានរបស់ខ្លះត្រូវបានខូចខាត ខ្ជះខ្ជាយដោយគ្មានហេតុផល ឬរបស់ទាំងនោះបាត់បង់ ហើយចំនួនមិនត្រូវគ្នា។ បុគ្គលមួយចំនួនយករបស់ផ្សេងទៀតទៅប្រើប្រាស់ផ្ទាល់ខ្លួន ដោយមិនបានចុះបញ្ជី ឬរាយការណ៍អំពីរឿងនេះឡើយ។ អ្នកដឹកនាំក្លែងក្លាយមិនអាចសូម្បីតែគ្រប់គ្រងកិច្ចការទូទៅដ៏សាមញ្ញបែបនេះបានល្អផង។ ពួកគេធ្វើឱ្យកិច្ចការនេះរញ៉េរញ៉ៃ ប៉ុន្តែពួកគេនៅតែមាន​អារម្មណ៍​ស្រួលចិត្ត ដោយពួកគេគិតថាបានធ្វើកិច្ចការជាច្រើនហើយ។ អ្នកដឹកនាំក្លែងក្លាយមិនដែលធ្វើការត្រួតពិនិត្យ ថែទាំ និងរក្សាសម្ភារៈផ្សេងៗនៃដំណាក់របស់ព្រះជាម្ចាស់ជាប្រចាំឡើយ។ នៅក្នុងចិត្ត ពួកគេមិនខ្វល់ខ្វាយបន្តិចសោះអំពីសម្ភារទាំងនេះ។ ឧបមាថាអ្នកសួរពួកគេថា «តើមាននរណាម្នាក់ថែទាំ និងរក្សាជាប្រចាំនូវគ្រឿងបរិក្ខារទាំងនេះដែរឬទេ? តើមានករណីខ្ជះខ្ជាយណាមួយក្នុងការទិញគ្រឿងបន្លាស់នៅពេលជួសជុលវាដែរឬទេ? ឬមាននរណាម្នាក់ចាយលើស ឬត្រូវគេកោរដែរឬទេ? តើមាននរណាម្នាក់ត្រូវទទួលខុសត្រូវ បន្ទាប់ពីមានឧប្បត្តិហេតុទាំងនោះដែរឬទេ? តើមាននរណាម្នាក់ត្រូវទទួលពិន័យ ឬព្រមានដែរឬទេ?» អ្នកដឹកនាំក្លែងក្លាយនឹងមិនដឹង ឬមិនខ្វល់ពីអ្វីទាំងអស់នេះឡើយ។ មិនថាលុយត្រូវចាយមិនត្រឹមត្រូវនៅពេលទិញរបស់របរសម្រាប់ដំណាក់របស់ព្រះជាម្ចាស់ មិនថាមាននរណាម្នាក់ត្រូវបានចាត់តាំងឱ្យគ្រប់គ្រងរបស់ទាំងនោះបន្ទាប់ពីបានទិញរួច មិនថារបស់របរដែលបានទិញគឺសមរម្យ ហើយមិនថាគេអាចប្រើប្រាស់វាឱ្យមានប្រសិទ្ធភាពដែរឬទេ ហើយបើមិនដូច្នេះទេ មិនថាវាត្រូវបានបង្វិលសងវិញ ឬដោះដូរក្នុងរយៈពេលកំណត់ដែរទេ ពួកគេមិនដឹងអំពីអ្វីទាំងអស់នេះឡើយ។ ពួកគេគឺជាមនុស្សឡប់ គឺមិនដឹងអ្វីទាំងអស់។ រឿងតែមួយគត់ដែលអ្នកដឹកនាំក្លែងក្លាយគិត គឺរបៀបផ្សព្វផ្សាយគោលលទ្ធិនៅពេលជួបជុំ ដើម្បីធ្វើឱ្យមនុស្សឱ្យតម្លៃពួកគេ។ ពួកគេគ្មានសមត្ថភាពធ្វើការទាក់ទងនឹងបញ្ហាជាក់លាក់នៃការគ្រប់គ្រងសម្ភារ ហើយពួកគេក៏គ្មានអាកប្បកិរិយាណាមួយចំពោះរឿងនេះដែរ។ ពួកគេមិនដឹងថានេះជាកិច្ចការដែលពួកគេគួរធ្វើ ហើយក៏មិនដឹងពីរបៀបធ្វើវាដែរ។ ទស្សនៈដែលអ្នកដឹកនាំក្លែងក្លាយមានចំពោះសម្ភារនៃដំណាក់របស់ព្រះជាម្ចាស់ គឺថាវាជារបស់មនុស្សគ្រប់គ្នា ដូច្នេះនរណាក៏ដោយដែលចង់ប្រើអ្វីមួយ អាចប្រើបាន ហើយនរណាក៏ដោយដែលត្រូវការអ្វីមួយ អាចយកវា ឬដាក់ពាក្យស្នើសុំពីថ្នាក់លើបាន គឺថានេះជាសិទ្ធិរបស់មនុស្សគ្រប់គ្នា ហើយសម្ភារនៃដំណាក់របស់ព្រះជាម្ចាស់ មិនគួរស្ថិតនៅក្រោមការគ្រប់គ្រង ឬការត្រួតត្រារបស់បុគ្គលណាម្នាក់ឡើយ។ ដូច្នេះ ប្រសិនបើនរណាម្នាក់ធ្វើឱ្យខូច ឬធ្វើឱ្យបាត់ម៉ាស៊ីន ពួកគេមិនខ្វល់ទេ ហើយប្រសិនបើនរណាម្នាក់ដាក់ពាក្យស្នើសុំទិញអ្វីមួយ ពួកគេក៏មិនខ្វល់ថាវាថ្លៃ ឬថោកដែរ។ តាមពិត ដំណាក់របស់ព្រះជាម្ចាស់ មានបទបញ្ញត្តិសម្រាប់រឿងទាំងនេះ។ ដរាបណាអ្នកដឹកនាំ និងអ្នកធ្វើការបំពេញការទទួលខុសត្រូវរបស់ពួកគេ ហើយអនុវត្តការត្រួតពិនិត្យត្រឹមត្រូវស្របតាមគោលការណ៍នៃដំណាក់របស់ព្រះជាម្ចាស់ ការខាតបង់ និងការខ្ជះខ្ជាយបែបនេះទាំងអស់ អាចត្រូវបានជៀសវាង។ ក៏ប៉ុន្តែ អ្នកដឹកនាំក្លែងក្លាយមិនទាំងធ្វើកិច្ចការដ៏សាមញ្ញបំផុតនេះដែលអាចការពារការខាតបង់បានផង។ តើពួកគេមិនមែនគ្រាន់តែស៊ីបាយរបស់ដំណាក់នៃព្រះជាម្ចាស់ទទេៗទេឬ? តើពួកគេមិនមែនស៊ីចាយទទេៗទេឬ? តើនេះមិនមែនជាការសម្ដែងចេញជាក់លាក់នៃ «ភាពក្លែងក្លាយ» របស់អ្នកដឹកនាំក្លែងក្លាយទេឬ? តើអ្នករាល់គ្នានឹងដោះស្រាយជាមួយអ្នកដឹកនាំបែបនេះដោយរបៀបណា ប្រសិនបើអ្នករាល់គ្នាបានជួបម្នាក់? (ដោយដកហូតតំណែងពួកគេ។) គ្រាន់តែដកហូតតំណែង ហើយចប់ហើយមែនទេ? តើអ្នករាល់គ្នាមិនចាំបាច់ប្រៀនប្រដៅពួកគេទេឬ? «ម៉ាស៊ីននោះគេដាក់នៅទីនោះ ហើយវាឡើងសើម ហើយគ្មាននរណាម្នាក់ពិនិត្យមើលវាអស់ជាច្រើនថ្ងៃ។ មិនដឹងថាភ្លើងនៅប្រើបានឬអត់ ឬថាតើកណ្ដុរបានស៊ីខ្សែភ្លើងឬអត់នោះទេ។ ហេតុអ្វីបានជាអ្នកមិនខ្វល់ខ្វាយពីរឿងទាំងនេះ? កុំព្យូទ័រដែលខ្ញុំប្រើគឺខូច ហើយត្រូវការជួសជុល។ វានឹងពន្យារពេលកិច្ចការប្រសិនបើមិនបានជួសជុល។ ប៉ុន្តែខ្ញុំបានដាក់ពាក្យស្នើសុំពីអ្នកជាច្រើនដងហើយ ហេតុអ្វីបានជាអ្នកមិនយកចិត្តទុកដាក់? តើអ្នករវល់ផ្ដេសផ្ដាសធ្វើអ្វីពេញមួយថ្ងៃ ដូចជាមាន់ត្រូវគេកាត់ក្បាលអ៊ីចឹង? នៅពេលដែលគេពឹងផ្អែកលើអ្នកដឹកនាំដូចជាអ្នកដើម្បីធ្វើកិច្ចការ អ្នកធ្វើឱ្យកិច្ចការទាំងអស់យឺតពេល ហើយម៉ាស៊ីន និងសម្ភារទាំងអស់ត្រូវបំផ្លាញដោយដៃរបស់អ្នក។ អ្នកមិនមើលថែ ឬគ្រប់គ្រងសម្ភារផ្សេងៗនៃដំណាក់របស់ព្រះជាម្ចាស់ទេ។ អ្នកមិនស័ក្តិសមធ្វើជាអ្នកដឹកនាំទេ ចុះចេញពីតំណែងឱ្យលឿនទៅ!» តើវាត្រឹមត្រូវដែរឬទេក្នុងការប្រៀនប្រដៅពួកគេបែបនេះ? (មែនហើយ ត្រឹមត្រូវ។) តើមនុស្សម្នាក់ដែលហ៊ានប្រៀនប្រដៅអ្នកដឹកនាំ និងអ្នកធ្វើការមានអ្វីខ្លះ? ដំបូង ពួកគេត្រូវតែក្លាហាន ហើយពួកគេត្រូវតែមានស្មារតីយុត្តិធម៌។ អ្នកខ្លះអាចនិយាយថា «ខ្ញុំមិនហ៊ានប្រៀនប្រដៅអ្នកដឹកនាំ និងអ្នកធ្វើការទេ។ ពួកគេជាមន្ត្រី ហើយខ្ញុំគ្រាន់តែជាទាហានម្នាក់ ឋានៈរបស់ខ្ញុំទាបជាងពួកគេឆ្ងាយណាស់។ ពួកគេមានសេចក្ដីពិត ហើយពួកគេអាចចែកចាយសេចក្ដីអធិប្បាយបាន។ ខ្ញុំមិនពូកែអ្វីទាំងអស់ ហើយគ្មានឋានៈអ្វីដើម្បីប្រៀនប្រដៅពួកគេទេ»។ តើនេះមិនមែនជាតក្កវិជ្ជារបស់មនុស្សបាតផ្សារទេឬ? (មែនហើយ។) ដូច្នេះ តើអ្នករាល់គ្នានឹងប្រៀនប្រដៅអ្នកដឹកនាំប្រភេទនេះដោយរបៀបណា? «ប្រសិនបើអ្នកអាចធ្វើកិច្ចការនេះបាន ដូច្នេះចូរព្យាយាមឱ្យអស់ពីសមត្ថភាពដើម្បីធ្វើវា ហើយធ្វើវាស្របតាមគោលការណ៍នៃដំណាក់របស់ព្រះជាម្ចាស់។ អ្វីក៏ដោយដែលអ្នករៀបចំឱ្យពួកយើងធ្វើ ពួកយើងនឹងស្ដាប់បង្គាប់។ ប៉ុន្តែប្រសិនបើអ្នកមិនព្យាយាមឱ្យអស់ពីសមត្ថភាពដើម្បីធ្វើកិច្ចការនេះ ប្រសិនបើអ្នកមិនធ្វើវាស្របតាមគោលការណ៍នៃដំណាក់របស់ព្រះជាម្ចាស់ទេ អ្នកកុំសង្ឃឹមថាពួកយើងនឹងស្ដាប់អ្នកឱ្យសោះ! លើសពីនេះទៅទៀត ប្រសិនបើអ្នកមិនធ្វើកិច្ចការជាក់ស្តែងណាមួយទេ ពួកយើងមានសិទ្ធិដកអ្នកចេញពីតំណែង ហើយបោសសម្អាតអ្នកចេញ! បើអ្នកចង់ធ្វើបាបអ្នកណាម្នាក់ ត្រូវធ្វើបាបខ្លួនឯង តែកុំធ្វើបាបយើងទាំងអស់គ្នា»។ តើអ្នករាល់គ្នាហ៊ានប្រៀនប្រដៅពួកគេបែបនេះដែរឬទេ? (ហ៊ាន។) ឥឡូវនេះអ្នករាល់គ្នានិយាយអ៊ីចឹង តើអ្នករាល់គ្នាពិតជាហ៊ានធ្វើមែនទេ នៅពេលដល់ពេលត្រូវធ្វើវា? ជាទូទៅ ជាមួយនឹងរឿងដែលប៉ះពាល់ដល់គោលការណ៍សេចក្ដីពិត និងបញ្ហាសំខាន់ៗ អ្នកមិនហ៊ាននិយាយផ្ដេសផ្ដាសទេ ដោយខ្លាចថាការខ្វះការយល់ដឹង និងភាពច្បាស់លាស់ក្នុងការនិយាយ អាចមានន័យថាអ្នកកំពុងតែវិនិច្ឆ័យអ្នកដឹកនាំ និងអ្នកធ្វើការ ហើយបង្កឱ្យមានការរំខាន។ ប៉ុន្តែអ្នកគួរតែមានសមត្ថភាពក្នុងការមានការយល់ដឹងទៅលើបញ្ហានៃការគ្រប់គ្រងសម្ភារ។ អ្នកគួរតែរៀនឱ្យចេះញែកខុសត្រូវនៅក្នុងបញ្ហានេះ ហើយយល់ច្បាស់ពីគោលការណ៍របស់វា។

មានបុរសម្នាក់ដែលទទួលបន្ទុកផ្នែកសម្លៀកបំពាក់នៅក្នុងក្រុមផលិតខ្សែភាពយន្តមួយ។ គាត់ធ្វើអ្វីៗដោយគ្មានវិន័យ ហើយតែងតែលួចលាក់កិបកេងរបស់របរនៃដំណាក់របស់ព្រះជាម្ចាស់ជានិច្ច។ នៅពេលដែលគាត់ចាកចេញពីក្រុមផលិតខ្សែភាពយន្ត គាត់បានយករបស់មួយចំនួនទៅជាមួយគាត់ ហើយការត្រួតពិនិត្យគណនីនៅពេលក្រោយបានបង្ហាញថា ចំនួនទឹកប្រាក់ជាច្រើនដែលគាត់បានទទួលគឺមិនត្រូវគ្នានឹងបញ្ជីទេ។ លើសពីនេះទៅទៀត ទោះបីជាគាត់មិនបានធ្វើការក៏ដោយ ក៏គាត់មានលុយដែរ ហើយគាត់ក៏បានទិញរបស់របរល្អៗថ្លៃៗជាច្រើនផងដែរ។ មនុស្សជាច្រើនបានសរសើរអែបអបគាត់ នៅពេលដែលគាត់នៅក្នុងក្រុមផលិតខ្សែភាពយន្ត ហើយពួកគេទាំងអស់គ្នាចង់បង្កើតទំនាក់ទំនងល្អជាមួយគាត់ ដើម្បី ពេលដែលពួកគេត្រូវការសម្លៀកបំពាក់ ពួកគេគ្រាន់តែសុំ ហើយគាត់នឹងឱ្យពួកគេខ្លះ។ ប្រសិនបើអ្នកណាមិនត្រូវគ្នាជាមួយគាត់ គាត់នឹងមិនឱ្យសូម្បីតែសម្លៀកបំពាក់ដែលពួកគេគួរតែទទួលបាន។ តើនេះជាបញ្ហាអ្វី? វាគឺជាបញ្ហាជាមួយបុគ្គលិកគ្រប់គ្រង។ ផ្នែកមួយនៃបញ្ហាគឺថា គាត់បានកិបកេងរបស់ទាំងនេះដើម្បីខ្លួនឯង។ ផ្នែកមួយទៀតគឺថា គាត់មិនបានបែងចែករបស់របរនៃដំណាក់របស់ព្រះជាម្ចាស់ ស្របតាមគោលការណ៍ទេ ប៉ុន្តែផ្ទុយទៅវិញ គាត់ធ្វើតាមអារម្មណ៍ ឆន្ទៈផ្ទាល់ខ្លួន និងទំនាក់ទំនងរបស់គាត់។ យោងតាមគោលការណ៍ បុគ្គលនេះគួរតែត្រូវបានជម្រះចេញ។ នេះគឺជាបញ្ហាច្បាស់លាស់។ អ្នកដឹកនាំក្លែងក្លាយមិនត្រឹមតែមិនបានធ្វើដូច្នេះទេ ប៉ុន្តែបានចាត់ទុកគាត់ថាជាមនុស្សល្អ ហើយបានចាត់ចែងឱ្យគាត់ទៅកន្លែងផ្សេងទៀតដើម្បីបំពេញភារកិច្ចរបស់គាត់។ តើនេះមិនមែនជាការបន្ថែមកំហុសលើកំហុសទេឬអី? តើអ្នកគិតយ៉ាងណាចំពោះការចាត់ចែងកិច្ចការបែបនេះ? តើវាស្របតាមគោលការណ៍ដែរទេ? តើអ្នកដឹកនាំនេះបានបំពេញការទទួលខុសត្រូវដែលអ្នកដឹកនាំ និងអ្នកធ្វើការគួរតែធ្វើដែរឬទេ? (ទេ។) ទុកមួយឡែកសិននូវអ្វីដែលជាអត្ថប្រយោជន៍ដែលអ្នកដឹកនាំអាចទទួលបានពីការដោះស្រាយជាមួយបុគ្គលនោះតាមរបៀបនេះ។ បើវិនិច្ឆ័យតែទៅលើរបៀបដែលពួកគេបានដោះស្រាយបញ្ហានោះ តើអ្វីជាធម្មជាតិនៃរឿងនេះ? វាគឺជាបញ្ហានៃការការពារមនុស្សអាក្រក់ដោយផ្អែកលើអារម្មណ៍ ហើយមិនដោះស្រាយជាមួយគាត់ ស្របតាមគោលការណ៍នៃដំណាក់របស់ព្រះជាម្ចាស់។ ដូច្នេះ ដើម្បីភ្ជាប់រឿងនោះជាមួយប្រការទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ តើកំហុសអ្វីដែលអ្នកដឹកនាំ និងអ្នកធ្វើការប្រភេទនេះបានធ្វើនៅក្នុងការចាត់ចែងចំពោះសម្ភារផ្សេងៗនៃដំណាក់របស់ព្រះជាម្ចាស់? តើអ្នកដឹកនាំនេះ បានបំពេញទំនួលខុសត្រូវរបស់ពួកគេដែរឬទេ? តើការដោះស្រាយបញ្ហារបស់ពួកគេ ផ្អែកលើការការពាររបស់របរនៃដំណាក់របស់ព្រះជាម្ចាស់ដែរឬទេ? ពិតជាមិនមែនទេ។ ពួកគេមិនបានចាត់ទុករបស់របរនៃដំណាក់របស់ព្រះជាម្ចាស់ជារឿងសំខាន់ទេ ថែមទាំងធ្វើមិនដឹងមិនឮ ដោយពួកគេបណ្ដោយឱ្យរបស់របរទាំងនេះត្រូវបានបំផ្លាញ ឬយកតាមអំពើចិត្តដោយមនុស្សអាក្រក់។ តើពួកគេនឹងដោះស្រាយបែបអ៊ីចឹងទេ ប្រសិនបើរបស់របរផ្ទាល់ខ្លួនរបស់ពួកគេត្រូវបានខូចខាត ឬត្រូវបានអ្នកដទៃយកទៅធ្វើជារបស់ខ្លួន? ទេ ពេលនោះពួកគេនឹងគិតអំពីការសងសឹក និងសំណងហើយ។ ដូច្នេះ ហេតុអ្វីបានជាពួកគេមិនដោះស្រាយរបស់របរនៃដំណាក់របស់ព្រះជាម្ចាស់តាមរបៀបនោះ? ពួកគេថែមទាំងបាននិយាយថា «គាត់អាចយករបស់របរខ្លះបាន បើគាត់ចង់ ត្បិតអីគាត់យកមិនច្រើនប៉ុន្មានទេ។ គាត់អាចកិបកេងរបស់ទាំងនេះបន្តិចបន្តួចបាន បើគាត់ចង់។ តើអ្នកណាទៅដែលគ្មានចិត្តលោភធ្វើរឿងអ៊ីចឹងសូម្បីតែបន្តិចនោះ? តើវាសំខាន់ទេ បើគាត់កិបកេងតិចតួចអ៊ីចឹង? វាក៏មិនមែនមានន័យថាអ្នកដទៃទទួលបានចំណែកតិចជាងមុននោះដែរ»។ តើនេះជាអាកប្បកិរិយាបែបណា? តើនេះជាអាកប្បកិរិយាដែលអ្នកដឹកនាំ និងអ្នកធ្វើការគួរតែធ្វើចំពោះរបស់របរនៃដំណាក់របស់ព្រះជាម្ចាស់ដែរឬទេ? (ទេ។) តើនេះមិនមែនជាការរមិលគុណចំពោះអ្នកដែលចិញ្ចឹមពួកគេទេឬ? ហើយនៅទីបំផុត តើពួកគេបានលើកហេតុផលអ្វី? «ឱ្យគាត់កិបកេងរបស់ទាំងនោះទៅ មិនចាំបាច់ឱ្យយើងទូទាត់ជាមួយគាត់ទេ។ ត្រឹមថវិកា និងរបស់របរតិចតួចប៉ុណ្នឹង វាអស់ប៉ុន្មានទៅ? ពួកទទឹងនឹងព្រះគ្រីស្ទកិបកេងច្រើនជាងនោះទៅទៀត។ ការកិបកេងរបស់គាត់ចំពោះរបស់របរទាំងនោះ គឺជារឿងរវាងគាត់ និងព្រះជាម្ចាស់។ វាជារឿងរបស់គាត់ដែលនឹងត្រូវទទួលខុសត្រូវចំពោះព្រះជាម្ចាស់ នៅពេលដែលវេលានោះមកដល់។ វាមិនពាក់ព័ន្ធអ្វីជាមួយយើងទេ»។ តើអ្នករាល់គ្នាមានគំនិត និងអារម្មណ៍យ៉ាងណាបន្ទាប់ពីបានឮអ្នកដឹកនាំនិយាយបែបនេះ? នរណាក៏ដោយដែលមានស្មារតីយុត្តិធម៌ ដែលមានមនសិការដឹងខុសត្រូវខ្លះៗ នឹងយំនៅក្នុងចិត្តនៅពេលឮពាក្យទាំងនេះ ហើយពួកគេនឹងមានអារម្មណ៍ខ្ទេចខ្ទាំ និងខកចិត្ត ទោះបីជាពួកគេគ្រាន់តែជាអ្នកដើរតាមធម្មតាម្នាក់ក៏ដោយ កុំថាឡើយពួកគេជាអ្នកដឹកនាំ ឬអ្នកធ្វើការ! អ្នកដឹកនាំក្លែងក្លាយប្រភេទនេះទទួលបានព្រះគុណ និងការការពាររបស់ព្រះជាម្ចាស់ជាច្រើន និងសេចក្ដីពិតរបស់ទ្រង់ជាច្រើន ប៉ុន្តែពួកគេនៅតែមានអាកប្បកិរិយាឈាមត្រជាក់បែបនេះចំពោះរបស់របរនៃដំណាក់របស់ទ្រង់។ តើពួកគេមានភាពជាមនុស្សដែរឬទេ? តើពួកគេស័ក្តិសមធ្វើជាអ្នកដឹកនាំ ឬអ្នកធ្វើការដែរឬទេ? (ទេ។) នៅពេលដែលមនុស្សបែបនេះត្រូវបានដកហូតតំណែង តើពួកគេមានលក្ខណៈសម្បត្តិគ្រប់គ្រាន់ដើម្បីធ្វើជាអ្នកដឹកនាំ ឬអ្នកធ្វើការនៅពេលអនាគតដែរឬទេ? (ទេ ភាពជាមនុស្សរបស់ពួកគេគឺអន់។) តើភាពជាមនុស្សដ៏អន់របស់ពួកគេសម្ដែងចេញយ៉ាងដូចម្ដេច? (តាមរយៈការដែលពួកគេមិនការពារផលប្រយោជន៍នៃដំណាក់របស់ព្រះជាម្ចាស់។) តើសកម្មភាពជាក់លាក់អ្វីដែលពួកគេមិនការពារផលប្រយោជន៍នៃដំណាក់របស់ព្រះជាម្ចាស់? តើអ្វីជាសារជាតិនៅពីក្រោយការសម្ដែងចេញបែបនេះ? មនុស្សបែបនេះមានចិត្តមិនត្រង់ ហើយមានចរិតលក្ខណៈទាបថោក។ ពួកគេនិយាយពីរោះណាស់ ប៉ុន្តែពួកគេមិនធ្វើអ្វីដែលពិតប្រាកដសោះ។ មនុស្សបែបនេះដាច់ខាតមិនត្រូវធ្វើជាអ្នកដឹកនាំ និងអ្នកធ្វើការឡើយ។ អស់អ្នកណាដែលមានចិត្តមិនត្រង់ មិនមែនជាអ្នកស្រឡាញ់សេចក្ដីពិតទេ ប៉ុន្តែគឺគិតតែពីប្រយោជន៍ផ្ទាល់ខ្លួន។ អស់អ្នកណាដែលមានចិត្តមិនត្រង់ មិនបានគិតគូរដល់រាស្ដ្ររើសតាំងរបស់ព្រះជាម្ចាស់សោះឡើយ ហើយប្រាកដណាស់ពួកគេមិនការពារកិច្ចការរបស់ពួកជំនុំ ឬផលប្រយោជន៍នៃដំណាក់របស់ព្រះជាម្ចាស់ឡើយ។

កិច្ចការមូលដ្ឋានដំបូងគេរបស់អ្នកដឹកនាំ និងអ្នកធ្វើការដែលត្រូវតែធ្វើ គឺត្រូវមើលការខុសត្រូវឱ្យបានត្រឹមត្រូវលើសម្ភារផ្សេងៗនៃដំណាក់របស់ព្រះជាម្ចាស់ ដោយធ្វើការត្រួតពិនិត្យ និងការពារដំណាក់របស់ព្រះជាម្ចាស់ឱ្យបានត្រឹមត្រូវ ដោយមិនបណ្ដោយឱ្យរបស់របរណាមួយខូចខាត ខ្ជះខ្ជាយ ឬធ្លាក់ក្នុងដៃមនុស្សអាក្រក់ឡើយ។ នេះគឺជាកម្រិតអប្បបរមាដែលពួកគេគួរតែធ្វើ។ ពេលអ្នកត្រូវបានជ្រើសរើសជាអ្នកដឹកនាំ ឬអ្នកធ្វើការ ដំណាក់របស់ព្រះជាម្ចាស់ចាត់ទុកអ្នកថាជាអ្នកមើលការខុសត្រូវ អ្នកគឺជាអ្នកគ្រប់គ្រងម្នាក់ ហើយភារកិច្ចដែលអ្នកទទួលខុសត្រូវគឺធ្ងន់ជាងអ្នកដទៃ។ អ្នកមានទំនួលខុសត្រូវដ៏ធំធេង។ នោះហើយជាមូលហេតុដែលអាកប្បកិរិយារបស់អ្នកគ្រប់បែបយ៉ាង សកម្មភាពរបស់អ្នកគ្រប់បែបយ៉ាង ផែនការរបស់អ្នកគ្រប់បែបយ៉ាងក្នុងការគ្រប់គ្រងបញ្ហា និងវិធីសាស្ត្ររបស់អ្នកគ្រប់បែបយ៉ាងក្នុងការដោះស្រាយបញ្ហា គឺសុទ្ធតែពាក់ព័ន្ធនឹងផលប្រយោជន៍នៃដំណាក់របស់ព្រះជាម្ចាស់។ ប្រសិនបើអ្នកមិនទាំងគិតគូរពីផលប្រយោជន៍នៃដំណាក់របស់ព្រះជាម្ចាស់ ឬយកវាមកដាក់ក្នុងចិត្តទេ អ្នកមិនស័ក្តិសមធ្វើជាអ្នកមើលការខុសត្រូវនៃដំណាក់របស់ទ្រង់ឡើយ។ តើនេះជាមនុស្សប្រភេទណា? ហេតុអ្វីបានជាពួកគេមិនស័ក្តិសមធ្វើជាអ្នកចាត់ចែងដំណាក់របស់ព្រះជាម្ចាស់? ក្នុងចំណោមអ្នកដឹកនាំក្លែងក្លាយ មានអ្នកខ្លះដែលមិនត្រឹមតែមានគុណសម្បត្តិអន់នោះទេ បញ្ហាចម្បងរបស់ពួកគេគឺថា ពួកគេគ្មានបន្ទុក។ ពួកគេមិនដឹងពីរបៀបធ្វើការ ប៉ុន្តែពួកគេមិនស្វែងរកសេចក្ដីពិត ហើយពួកគេមិនមានសមត្ថភាពបំពេញសូម្បីតែទំនួលខុសត្រូវតិចតួចបំផុតដែលអ្នកចាត់ចែងគួរតែមាន។ ពួកគេគ្មានមនសិការ ឬវិចារណញ្ញាណឡើយ។ នេះក៏ព្រោះតែចិត្តរបស់ពួកគេមិនត្រង់ ពួកគេមានចរិតលក្ខណៈទាបថោក ហើយពួកគេអាត្មានិយម និងថោកទាប។ ពួកគេមិនការពារកិច្ចការរបស់ពួកជំនុំទាល់តែសោះ ប៉ុន្តែជារឿយៗធ្វើឱ្យខូចខាត និងក្បត់នឹងផលប្រយោជន៍របស់ពួកជំនុំ ផ្គាប់ចិត្តមនុស្ស និងរក្សាទំនាក់ទំនងរបស់ពួកគេជាមួយអ្នកដទៃ ទោះបីជាត្រូវធ្វើឱ្យខូចខាតដល់ផលប្រយោជន៍របស់ពួកជំនុំក៏ដោយ។ ពួកគេបណ្ដោយឱ្យសម្ភារនៃដំណាក់របស់ព្រះជាម្ចាស់ ត្រូវបានខូចខាត ខ្ជះខ្ជាយ បាត់បង់ ឬត្រូវបានធ្លាក់ក្នុងដៃមនុស្សអាក្រក់ទៀតផង ហើយពួកគេមិនខ្វល់ខ្វាយពីរឿងនេះទាល់តែសោះ ឬមានអារម្មណ៍ជំពាក់ ឬមានទោសកំហុសបន្តិចសោះឡើយ។ ដូច្នេះ នៅពេលដែលត្រូវជ្រើសរើសអ្នកដឹកនាំ និងអ្នកធ្វើការ ដោយមើលលើចំនុចនេះពីទស្សនវិស័យនៃភាពជាមនុស្ស តើមូលដ្ឋានគ្រឹះសំខាន់បំផុតដែលពួកគេគួរតែមានគឺអ្វី? ពួកគេត្រូវតែមានមនសិការ និងស្មារតីយុត្តិធម៌ ហើយបំណងរបស់ពួកគេគួរតែត្រឹមត្រូវ។ ភាពជាមនុស្សរបស់ពួកគេត្រូវតែត្រឹមត្រូវតាមបទដ្ឋានជាមុនសិន។ មិនថាពួកគេមានសមត្ថភាពធ្វើការប៉ុណ្ណា ឬមានគុណសម្បត្តិនៅកម្រិតណានោះទេ មនុស្សប្រភេទនោះនឹងត្រូវតាមស្តង់ដាជាអ្នកចាត់ចែង ប្រសិនបើពួកគេបម្រើជាអ្នកមើលការខុសត្រូវ។ យ៉ាងហោចណាស់ ពួកគេនឹងអាចការពារផលប្រយោជន៍នៃដំណាក់របស់ព្រះជាម្ចាស់ និងផលប្រយោជន៍រួមរបស់បងប្អូនប្រុសស្រី។ ពួកគេដាច់ខាតនឹងមិនលក់ផលប្រយោជន៍របស់បងប្អូនប្រុសស្រី ហើយក៏មិនលក់ផលប្រយោជន៍នៃដំណាក់របស់ព្រះជាម្ចាស់ដែរ។ នៅពេលដែលផលប្រយោជន៍នៃដំណាក់របស់ព្រះជាម្ចាស់ និងបងប្អូនប្រុសស្រីជិតនឹងរងការខូចខាត ឬបាត់បង់ ពួកគេនឹងគិតអំពីវាជាមុន ហើយពួកគេនឹងក្លាយជាអ្នកដំបូងដែលឈានជើងចេញមក ហើយការពារផលប្រយោជន៍ទាំងនោះ ទោះបីជាការធ្វើដូច្នេះនឹងប៉ះពាល់ដល់សុវត្ថិភាពផ្ទាល់ខ្លួនរបស់ពួកគេ ឬតម្រូវឱ្យពួកគេបង់តម្លៃ ឬរងទុក្ខក៏ដោយ។ ទាំងនេះគឺជារឿងទាំងអស់ដែលមនុស្សដែលមានមនសិការ និងមានវិចារណញ្ញាណអាចធ្វើបាន។ អ្នកដឹកនាំ និងអ្នកធ្វើការក្លែងក្លាយខ្លះ ប្រញាប់រកកន្លែងសុវត្ថិភាពដើម្បីលាក់ខ្លួននៅពេលដែលពួកគេប្រឈមមុខនឹងស្ថានភាពគ្រោះថ្នាក់ ប៉ុន្តែជាមួយនឹងរបស់របរសំខាន់ៗនៃដំណាក់របស់ព្រះជាម្ចាស់ ដូចជាសៀវភៅព្រះបន្ទូលរបស់ព្រះជាម្ចាស់ ទូរសព្ទដៃ កុំព្យូទ័រ ជាដើម ពួកគេមិនខ្វល់ខ្វាយ ឬសួរនាំពីវាឡើយ។ ប្រសិនបើពួកគេព្រួយបារម្ភថាការដែលពួកគេត្រូវចាប់ខ្លួននឹងប៉ះពាល់ដល់ស្ថានភាពទូទៅនៃកិច្ចការរបស់ពួកជំនុំ នោះពួកគេអាចចាត់អ្នកដទៃឱ្យដោះស្រាយរឿងទាំងនេះបាន ប៉ុន្តែអ្នកដឹកនាំក្លែងក្លាយទាំងនេះលាក់ខ្លួនគ្រាន់តែដើម្បីសុវត្ថិភាពផ្ទាល់ខ្លួនរបស់ពួកគេប៉ុណ្ណោះ។ ពួកគេភ័យខ្លាចជាខ្លាំង ហើយដើម្បីធានាសុវត្ថិភាពផ្ទាល់ខ្លួន ពួកគេមិនធ្វើអ្វីដែលពួកគេអាចធ្វើបាននោះទេ។ ដូច្នេះហើយ មានករណីជាច្រើនដែលការធ្វេសប្រហែស ការអសកម្ម និងការគ្មានទំនួលខុសត្រូវរបស់អ្នកដឹកនាំក្លែងក្លាយ បណ្ដាលឱ្យសម្ភារផ្សេងៗនៃដំណាក់របស់ព្រះជាម្ចាស់ និងតង្វាយដល់ព្រះជាម្ចាស់ ត្រូវបានប្លន់ និងយកដោយនាគដ៏ធំមានសម្បុរក្រហម នៅពេលដែលស្ថានភាពគ្រោះថ្នាក់កើតឡើង ដែលនាំឱ្យមានការខាតបង់យ៉ាងធ្ងន់ធ្ងរ។ នៅពេលដែលស្ថានភាពទាំងនោះទើបតែកើតឡើងនៅក្នុងពួកជំនុំ ការគិតដំបូងរបស់អ្នកដឹកនាំ និងអ្នកធ្វើការគួរតែជាការដាក់គ្រឿងបរិក្ខារ និងសម្ភារនៃដំណាក់របស់ព្រះជាម្ចាស់នៅកន្លែងដែលសមរម្យ ដើម្បីប្រគល់វាទៅឱ្យមនុស្សដែលសមស្រប ដើម្បីធ្វើការគ្រប់គ្រង។ ដាច់ខាតមិនត្រូវបណ្ដោយឱ្យនាគដ៏ធំមានសម្បុរក្រហមយករបស់របរទាំងនោះទៅបានឡើយ។ ប៉ុន្តែអ្នកដឹកនាំក្លែងក្លាយមិនដែលគិតពីរឿងបែបនេះទេ។ ពួកគេមិនដែលដាក់ផលប្រយោជន៍នៃដំណាក់របស់ព្រះជាម្ចាស់ជាចម្បងឡើយ ផ្ទុយទៅវិញ ពួកគេដាក់សុវត្ថិភាពផ្ទាល់ខ្លួនរបស់ពួកគេជាចម្បង។ ដោយសារតែអ្នកដឹកនាំក្លែងក្លាយមិនធ្វើកិច្ចការពិតប្រាកដ ជារឿយៗបណ្ដាលឱ្យរបស់របរសំខាន់ៗផ្សេងៗនៃដំណាក់របស់ព្រះជាម្ចាស់រងការបាត់បង់ ឬខូចខាត។ តើនេះមិនមែនជាការធ្វេសប្រហែសក្នុងការទទួលខុសត្រូវយ៉ាងធ្ងន់ធ្ងរពីសំណាក់អ្នកដឹកនាំក្លែងក្លាយទេឬ? (មែនហើយ។)

ទាក់ទងនឹងប្រការទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ តើអ្វីជាការសម្ដែងចេញចម្បងរបស់អ្នកដឹកនាំក្លែងក្លាយដែលយើងកំពុងលាតត្រដាង? អាកប្បកិរិយារបស់អ្នកដឹកនាំក្លែងក្លាយចំពោះសម្ភារនៃដំណាក់របស់ព្រះជាម្ចាស់ គឺការព្រងើយកន្តើយ និងមិនអើពើ។ ពួកគេមិនធ្វើតាមគោលការណ៍ទេ ប៉ុន្តែបែងចែករបស់ទាំងនោះដោយអំពើចិត្ត ដោយផ្អែកលើការស្រមើស្រមៃ និងចំណង់ចំណូលចិត្តផ្ទាល់ខ្លួនរបស់ពួកគេ។ នៅពេលដែលពួកគេកំពុងគ្រប់គ្រង សម្ភារនៃដំណាក់របស់ព្រះជាម្ចាស់ ជារឿយៗរងការខូចខាត និងខ្ជះខ្ជាយមិនថាតិចឬច្រើន ដែលបណ្ដាលឱ្យមានការខាតបង់ដល់កិច្ចការនៃដំណាក់របស់ព្រះជាម្ចាស់។ នេះគឺជាការសម្ដែងចេញចម្បងរបស់អ្នកដឹកនាំក្លែងក្លាយ។ អ្នកដឹកនាំក្លែងក្លាយមិនអាចគ្រប់គ្រងសូម្បីតែកិច្ចការទូទៅតែមួយដ៏សាមញ្ញបំផុតនេះបានផង។ ពួកគេមិនអាចសូម្បីតែធ្វើវា ឬធ្វើវាឱ្យបានល្អផង បើដូច្នេះ តើពួកគេអាចធ្វើអ្វីបានទៅ? ដូច្នេះ នៅពេលដែលអ្នករាល់គ្នាឃើញមនុស្សបែបនេះធ្វើជាអ្នកដឹកនាំ អ្នករាល់គ្នាអាចត្រួតពិនិត្យ និងមើលការខុសត្រូវការងាររបស់ពួកគេបាន។ ប្រសិនបើពួកគេធ្វើឱ្យកិច្ចការទូទៅតែមួយនេះរញ៉េរញ៉ៃ ដោយមិនធ្វើសូម្បីតែអ្វីដែលពួកគេអាចធ្វើបាន ហើយមិនស្វែងរកមនុស្សសមស្របផ្សេងទៀតឱ្យធ្វើវា នៅពេលដែលពួកគេគ្មានពេល នោះអ្នកដឹកនាំបែបនេះត្រូវតែដកហូតតំណែងភ្លាមៗ។ ដំណាក់របស់ព្រះជាម្ចាស់នឹងមិនប្រើពួកគេទៀតឡើយ។ តើការធ្វើដូច្នេះសមរម្យទេ? (សមរម្យហើយ។) ហេតុអ្វី? មនុស្សម្នាក់ដែលមានចិត្តមិនត្រង់ ដែលការយល់ដឹងវៀចវេរ ហើយដែលប្រព្រឹត្តតែតាមអារម្មណ៍ ព្រមទាំងមហិច្ឆិតា និងបំណងប្រាថ្នាដ៏អាត្មានិយម និងថោកទាបរបស់ខ្លួន គឺជាមនុស្សដែលមិនអាចទុកចិត្តបានឡើយ។ តើមនុស្សដែលមិនគួរឱ្យទុកចិត្តអាចធ្វើកិច្ចការអ្វីបានល្អទៅ? តើពួកគេអាចបំពេញភារកិច្ចអ្វីបានល្អទៅ? តើពួកគេមានសមត្ថភាពបំពេញភារកិច្ចដោយភាពស្មោះត្រង់ដែរឬទេ? (អត់ទេ។)

តាមរយៈការប្រកបគ្នានៅថ្ងៃនេះអំពីប្រការទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ តើខ្ញុំមិនបានបញ្ជាក់យ៉ាងច្បាស់អំពីគោលការណ៍ និងបទដ្ឋានមួយទៀតដែលតម្រូវសម្រាប់អ្នកដឹកនាំ និងអ្នកធ្វើការទេឬ? អ្វីដែលពាក់ព័ន្ធនៅទីនេះ មិនមែនជាបញ្ហានៃគុណសម្បត្តិទេ ហើយក៏មិនមែនជាបញ្ហានៃសមត្ថភាពធ្វើការដែរ ប៉ុន្តែជាបញ្ហានៃភាពជាមនុស្ស។ ចូរអង្កេតមនុស្សដែលកំពុងបម្រើជាអ្នកដឹកនាំ និងអ្នកធ្វើការ ឬអស់អ្នកណាដែលពួកជំនុំកំពុងបណ្ដុះបណ្ដាល ហើយមើលថាតើមាននរណាម្នាក់ក្នុងចំណោមពួកគេដែលមានភាពជាមនុស្សអន់ និងមានចិត្តមិនត្រង់ ដែលភាពជាមនុស្សរបស់ពួកគេគឺដូចគ្នាទៅនឹងអ្នកដឹកនាំក្លែងក្លាយដែលបានវែកញែកនៅក្នុងប្រការទីដប់។ ប្រសិនបើអ្នកពិតជាបានរកឃើញអ្នកដឹកនាំ និងអ្នកធ្វើការបែបនេះមែន អ្នកត្រូវតែដកហូតតំណែង ហើយត្រូវតែចងចាំថាកុំជ្រើសរើសមនុស្សបែបនេះជាអ្នកដឹកនាំឱ្យសោះ ហើយកុំបណ្ដុះបណ្ដាលមនុស្សបែបនេះឱ្យធ្វើជាអ្នកដឹកនាំ និងអ្នកធ្វើការឱ្យសោះ។ ប្រសិនបើអ្នកខ្លះមិនយល់ពីលក្ខណៈសម្បត្តិនៃភាពជាមនុស្សរបស់មនុស្សទាំងនោះ ហើយជ្រើសរើសពួកគេ ត្រូវរាយការណ៍ភ្លាមៗ។ កុំឱ្យឱកាសពួកគេឱ្យធ្វើជាអ្នកដឹកនាំ និងអ្នកធ្វើការឡើយ។ មនុស្សទាំងនោះមិនក្លាយជាអ្នកដឹកនាំ និងអ្នកធ្វើការដើម្បីធ្វើកិច្ចការពិតប្រាកដទេ ប៉ុន្តែដើម្បីបំផ្លាញកិច្ចការរបស់ពួកជំនុំ។ ប្រសិនបើពួកគេក្លាយជាអ្នកដឹកនាំ សម្ភារផ្សេងៗនៃដំណាក់របស់ព្រះជាម្ចាស់នឹងត្រូវខូចខាតអស់ជាមិនខាន។ តើអ្នករាល់គ្នាព្រមឃើញលទ្ធផលបែបនេះទេ? (ទេ។) ដូច្នេះ តើអ្នករាល់គ្នាគួរប្រព្រឹត្តជាមួយមនុស្សបែបនេះដោយរបៀបណា? ប្រសិនបើពួកគេកំពុងបម្រើជាអ្នកដឹកនាំ ចូររាយការណ៍ ហើយដកពួកគេចេញពីតំណែង។ ប្រសិនបើពួកគេមិនមែនជាអ្នកដឹកនាំ ប្រសិនបើពួកគេមិនទាន់ត្រូវបានជ្រើសរើសទេ ដូច្នេះចូរប្រាប់គ្រប់គ្នាថា៖ «មនុស្សនេះមិនល្អទេ។ ដាច់ខាតកុំជ្រើសរើសគេឱ្យសោះ វានឹងនាំឱ្យខូចប្រយោជន៍ដល់ពួកជំនុំ»។ ហើយប្រសិនបើមនុស្សត្រូវបានគេបោកបញ្ឆោត និងនាំឱ្យវង្វេងទៅជ្រើសរើសពួកគេ អ្នកត្រូវតែប្រាប់គ្រប់គ្នាភ្លាមៗថា៖ «យើងបានធ្វើអ្វីមួយខុសនៅថ្ងៃនេះ។ យើងបានជ្រើសរើសនរណាម្នាក់ដែលមានភាពជាមនុស្សអន់ ដែលមានចិត្តមិនត្រង់ ធ្វើជាអ្នកដឹកនាំរបស់យើង។ ឥឡូវ ការដែលយើងបានធ្វើបែបនេះ ផលប្រយោជន៍នៃដំណាក់របស់ព្រះជាម្ចាស់នឹងត្រូវរងការបាត់បង់ និងខូចខាត។ យើងត្រូវតែដកពួកគេចេញពីតំណែងភ្លាមៗ ដើម្បីការពារផលប្រយោជន៍ និងសម្ភារផ្សេងៗនៃដំណាក់របស់ព្រះជាម្ចាស់ពីការខូចខាត។ យើងមិនត្រូវបណ្ដោយឱ្យឧបាយកលរបស់ពួកគេបានសម្រេចឡើយ»។ តើការធ្វើបែបនេះសមរម្យដែរឬទេ? (មែនហើយ។)

អ្នកដែលត្រូវបានជ្រើសរើសជាអ្នកដឹកនាំ និងអ្នកធ្វើការ គឺតម្រូវឱ្យមានគុណសម្បត្តិ និងសមត្ថភាពធ្វើការ។ ឥឡូវនេះក៏មានសេចក្ដីតម្រូវសម្រាប់លក្ខណៈសម្បត្តិនៃភាពជាមនុស្សរបស់ពួកគេដែរ។ តើអ្នករាល់គ្នាថាម៉េចដែរ តើមនុស្សភាគច្រើនមិនបានបំពេញលក្ខខណ្ឌសម្រាប់ធ្វើជាអ្នកដឹកនាំ និងអ្នកធ្វើការទេឬ? តើមួយណាក្នុងចំណោមបីនេះដែលសំខាន់បំផុត? (ភាពជាមនុស្ស។) ហើយទីពីរ? (សមត្ថភាពធ្វើការ។) បន្ទាប់មកទៀត? (ថាតើពួកគេមានគុណសម្បត្តិឬអត់។) លំដាប់នោះគឺត្រឹមត្រូវប្រាកដហើយ។ នៅពេលដែលអ្នករាល់គ្នាជ្រើសរើសអ្នកដឹកនាំនៅពេលអនាគត ចូរវាយតម្លៃពួកគេស្របតាមលំដាប់នេះ។ មនុស្សខ្លះនិយាយថា «លំដាប់នេះមានបញ្ហា។ ឧបមាថាភាពជាមនុស្សមកមុនគេ ហើយមានមនុស្សខ្លះដែលមានភាពជាមនុស្សល្អ ប៉ុន្តែមានគុណសម្បត្តិអន់ពេក ហើយប្រសិនបើពួកគេត្រូវបានជ្រើសរើសជាអ្នកដឹកនាំ ពួកគេនឹងមិនអាចធ្វើកិច្ចការពិតប្រាកដណាមួយបានទេ បើអ៊ីចឹង តើវាមិនអីទេឬ បើមើលតែលើភាពជាមនុស្សរបស់មនុស្ស?» ភាពជាមនុស្សរបស់មនុស្សគឺសំខាន់បំផុត ហើយវាជារឿងដំបូងដែលអ្នកគួរតែមើល ប៉ុន្តែវាមិនមែនជារឿងតែមួយគត់ដែលត្រូវពិចារណានៅពេលជ្រើសរើសអ្នកដឹកនាំ និងអ្នកធ្វើការនោះទេ។ ប្រសិនបើភាពជាមនុស្សរបស់មនុស្សម្នាក់ត្រូវតាមស្ដង់ដាហើយ បន្ទាប់មកត្រូវមើលសមត្ថភាពធ្វើការរបស់ពួកគេ។ ប្រសិនបើពួកគេខ្វះសមត្ថភាពធ្វើការ ហើយមិនអាចធ្វើកិច្ចការពិតប្រាកដណាមួយបានទេ អ្នកអាចឱ្យពួកគេទទួលខុសត្រូវលើកិច្ចការដែលមិនលើសពីសមត្ថភាពរបស់ពួកគេពេក។ ប្រសិនបើពួកគេមានភាពជាមនុស្សល្អ និងអាចទទួលបន្ទុកការងារ ហើយព្យាយាមឱ្យអស់ពីសមត្ថភាពដើម្បីធ្វើវាឱ្យបានល្អ ជាមនុស្សគួរឱ្យទុកចិត្ត ហើយដំណាក់របស់ព្រះជាម្ចាស់អាចប្រើពួកគេដោយមិនបាច់បារម្ភ ហើយពួកគេជួយស្អាង ជួយ និងមានប្រយោជន៍ដល់បងប្អូនប្រុសស្រីភាគច្រើន នោះពួកគេគឺត្រូវតាមស្ដង់ដាហើយ។ ប្រសិនបើគុណសម្បត្តិរបស់ពួកគេអន់ ហើយពួកគេខ្វះសមត្ថភាពធ្វើការ ឬប្រសិនបើពួកគេមានសមត្ថភាពធ្វើការត្រឹមតែកម្រិតមធ្យម ឱ្យពួកគេធ្វើកិច្ចការសាមញ្ញៗ ឬកិច្ចការតែមួយមុខទៅ។ ប្រសិនបើពួកគេមានគុណសម្បត្តិល្អ និងសមត្ថភាពធ្វើការខ្លាំង ពួកគេអាចធ្វើកិច្ចការសំខាន់ៗ ឬកិច្ចការផ្សេងៗគ្នាជាច្រើន។ តើអ្នកមិនអាចសូម្បីតែចាត់ចែងបែបនេះបានទេឬ? ប្រសិនបើពួកគេមានភាពជាមនុស្សអន់ ហើយចិត្តរបស់ពួកគេមិនត្រង់ នោះទោះបីជាសមត្ថភាពធ្វើការរបស់ពួកគេខ្លាំងប៉ុណ្ណាក៏ដោយ តើពួកគេនឹងអាចធ្វើការងារបានល្អដែរឬទេ? (ទេ។) ប្រសិនបើពួកគេគ្រប់គ្រងក្រុមហ៊ុន ឬបុគ្គលិកមួយចំនួន វាប្រហែលជាមិនមែនជាបញ្ហាទេ ប៉ុន្តែតើបញ្ហាអ្វីខ្លះនឹងកើតឡើង ប្រសិនបើពួកគេត្រូវបានគេឱ្យគ្រប់គ្រងសម្ភារផ្សេងៗនៃដំណាក់របស់ព្រះជាម្ចាស់? ជាដំបូង ពួកគេដាច់ខាតនឹងមិនគ្រប់គ្រងរបស់របរទាំងនោះ ឬដោះស្រាយរឿងរ៉ាវស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់ឡើយ។ ចិត្តរបស់ពួកគេមិនត្រង់ ពួកគេមិនស្រឡាញ់សេចក្ដីពិត ហើយគ្មានអ្វីក្រៅពីល្បិចកលនៅក្នុងចិត្តរបស់ពួកគេឡើយ គ្មានអ្វីក្រៅពីគំនិត និងការគិតដ៏ទុច្ចរិតនោះទេ ដូច្នេះនៅពេលណាដែលពួកគេធ្វើសកម្មភាព ពួកគេធ្វើតាមចំណង់ចំណូលចិត្ត និងផលប្រយោជន៍ផ្ទាល់ខ្លួន មិនផ្អែកលើគោលការណ៍សេចក្ដីពិត ក៏មិនផ្អែកលើភាពយុត្តិធម៌ដែរ។ ពួកគេគិតតែពីអ្វីដែលពួកគេត្រូវខាតបង់ ឬចំណេញ ហើយមិនបានគិតគូរដល់គោលការណ៍ដែលតម្រូវដោយដំណាក់របស់ព្រះជាម្ចាស់ឡើយ ដូច្នេះហើយ ពួកគេត្រូវតែបរាជ័យនៅក្នុងកិច្ចការជាអ្នកដឹកនាំ និងអ្នកធ្វើការជាមិនខាន។ តើរឿងនេះត្រូវបានកំណត់ដោយអ្វី? គឺដោយលក្ខណៈសម្បត្តិនៃភាពជាមនុស្សរបស់ពួកគេ។ វាមិនមែនកំណត់លើសមត្ថភាពធ្វើការរបស់ពួកគេទេ។ ដូច្នេះហើយ នៅពេលថ្លឹងថ្លែងថាតើនរណាម្នាក់ខ្ពង់ខ្ពស់ ឬទាបថោក ហើយថាតើពួកគេត្រូវតាមបទដ្ឋាននៃដំណាក់របស់ព្រះជាម្ចាស់សម្រាប់ការជ្រើសរើសអ្នកដឹកនាំ និងអ្នកធ្វើការដែរអត់នោះ ជាដំបូងត្រូវមើលភាពជាមនុស្សរបស់ពួកគេ៖ ប្រសិនបើភាពជាមនុស្សរបស់ពួកគេអាចទុកចិត្តបាន និងត្រូវតាមស្ដង់ដា បន្ទាប់មកត្រូវពិចារណាថាតើពួកគេមានសមត្ថភាពធ្វើការ និងមានបន្ទុកដែរឬអត់ រួចហើយទើបពិចារណាលើទិដ្ឋភាពផ្សេងទៀត។

នេះគឺជាប្រការទីដប់នៃទំនួលខុសត្រូវរបស់អ្នកដឹកនាំ និងអ្នកធ្វើការ។ ខ្លឹមសារដែលបានវែកញែកនៅក្នុងប្រការទីដប់អំពីការសម្ដែងចេញផ្សេងៗរបស់អ្នកដឹកនាំក្លែងក្លាយគឺមានប្រហែលជាប៉ុណ្ណឹង។ គេអាចមើលឃើញតាមរយៈអាកប្បកិរិយា និងការសម្ដែងចេញដែលអ្នកដឹកនាំក្លែងក្លាយប្រព្រឹត្តចំពោះសម្ភារនៃដំណាក់របស់ព្រះជាម្ចាស់ថា ពួកគេភាគច្រើនខ្វះមនសិការ និងវិចារណញ្ញាណ ថាភាពជាមនុស្សរបស់ពួកគេអន់ពេក ហើយមិនទទួលខុសត្រូវ។ អាចនិយាយបានថា ចិត្តរបស់ពួកគេមិនត្រង់។ តើឥឡូវនេះយើងមិនមានភស្តុតាងមួយទៀតដែលអាចប្រើដើម្បីកំណត់ថានរណាម្នាក់ជាអ្នកដឹកនាំក្លែងក្លាយទេឬ? អ្នកដឹកនាំក្លែងក្លាយខ្លះមិនអាចធ្វើការបានទេ ដោយសារតែគុណសម្បត្តិរបស់ពួកគេអន់ ហើយដោយសារតែពួកគេងងឹតងងល់ ហើយមិនយល់ពីស្ថានការពិតប្រាកដ។ អ្នកខ្លះទៀតមិនធ្វើកិច្ចការពិតប្រាកដទេ ដោយសារតែចិត្តរបស់ពួកគេមិនត្រង់ ហើយពួកគេគិតតែពីផលប្រយោជន៍ផ្ទាល់ខ្លួនតែមួយមុខប៉ុណ្ណោះ។ ពួកគេមិនការពារផលប្រយោជន៍នៃដំណាក់របស់ព្រះជាម្ចាស់ ហើយក៏មិនខ្វល់ថារាស្ដ្ររើសតាំងរបស់ព្រះជាម្ចាស់រស់ ឬស្លាប់ដែរ។ ត្រូវដកហូតតំណែង និងជម្រុះចោល អ្នកដឹកនាំក្លែងក្លាយគ្រប់ប្រភេទឱ្យបានឆាប់បំផុតតាមដែលអាចធ្វើទៅបាន ដើម្បីការពារកុំឱ្យមានការយឺតការដល់កិច្ចការនៃដំណាក់របស់ព្រះជាម្ចាស់ និងការធ្វើឱ្យខូចខាតដល់រាស្ដ្ររើសតាំងរបស់ទ្រង់។

ថ្ងៃទី១ ខែឧសភា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១២)

នៅក្នុងការជួបជុំលើកមុនរបស់យើង យើងបានប្រកបគ្នាអំពីបទគម្ពីរលេខ ១០ នៃទំនួលខុសត្រូវរបស់អ្នកដឹកនាំ និងបុគ្គលិក៖ «ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ»។ ការប្រកបគ្នាអំពីបទគម្ពីរលេខ ១០ គឺផ្ដោតលើកិច្ចការដែលអ្នកដឹកនាំ និងបុគ្គលិកគួរតែបំពេញ និងទំនួលខុសត្រូវដែលពួកគេគួរតែអនុវត្ត ទាក់ទងនឹងសម្ភារៈផ្សេងៗនៅដំណាក់របស់ព្រះជាម្ចាស់ ហើយក្នុងពេលជាមួយគ្នានោះ វាក៏បានលាតត្រដាងតាមរយៈការប្រៀបធៀប នូវការសម្ដែងចេញផ្សេងៗរបស់អ្នកដឹកនាំក្លែងក្លាយផងដែរ។ ប្រសិនបើអ្នកដឹកនាំ និងបុគ្គលិកបំពេញទំនួលខុសត្រូវដែលពួកគេគួរតែបំពេញ និងអាចបំពេញបាន នៅក្នុងកិច្ចការនីមួយៗនៅដំណាក់របស់ព្រះជាម្ចាស់ នោះពួកគេគឺជាអ្នកដឹកនាំ និងបុគ្គលិកដែលស្របតាមស្ដង់ដារ។ ប្រសិនបើពួកគេមិនបំពេញទំនួលខុសត្រូវរបស់ខ្លួន ហើយមិនបានបំពេញកិច្ចការពិតប្រាកដណាមួយទេ នោះវាបញ្ជាក់យ៉ាងច្បាស់ថា ពួកគេគឺជាអ្នកដឹកនាំក្លែងក្លាយ។ ទាក់ទងនឹងបទគម្ពីរលេខ ១០ ជាការពិតណាស់ អ្នកដឹកនាំក្លែងក្លាយមិនបានបំពេញកិច្ចការបានល្អទេ ក្នុងការថែរក្សា និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ឱ្យបានសមស្រប។ សម្ភារៈទាំងនោះមិនត្រូវបានថែរក្សាបានល្អ ឬប្រហែលជាមិនត្រូវបានថែរក្សាទាល់តែសោះ ហើយអ្នកដឹកនាំក្លែងក្លាយគ្រប់គ្រងការបែងចែកសម្ភារៈមិនបានល្អដែលនាំឱ្យមានភាពច្របូកច្របល់។ ពួកគេប្រហែលជាមិនទាំងយកចិត្តទុកដាក់ចំពោះកិច្ចការនេះទាល់តែសោះផង។ ទោះបីជាវាជាកិច្ចការទូទៅក៏ដោយ ក៏វានៅតែជាទំនួលខុសត្រូវដែលអ្នកដឹកនាំ និងបុគ្គលិកគួរតែបំពេញ និងជាកិច្ចការដែលពួកគេគួរតែធ្វើដែរ។ មិនថាតើពួកគេបំពេញកិច្ចការនេះដោយខ្លួនឯង ឬចាត់ចែងឱ្យមនុស្សដែលសមរម្យបំពេញវា ហើយថែមទាំងអនុវត្តការត្រួតពិនិត្យ ការពិនិត្យផ្ទៀងផ្ទាត់ ការតាមដាន និងផ្សេងៗទៀតក៏ដោយ ទោះក្នុងករណីណាក៏ដោយ កិច្ចការនេះគឺមិនអាចបំបែកចេញពីទំនួលខុសត្រូវរបស់អ្នកដឹកនាំ និងបុគ្គលិកបានឡើយ កិច្ចការនេះមានទំនាក់ទំនងដោយផ្ទាល់ជាមួយទំនួលខុសត្រូវទាំងនោះ។ ហេតុដូច្នេះហើយ នៅពេលនិយាយដល់កិច្ចការនេះ ប្រសិនបើអ្នកដឹកនាំ និងបុគ្គលិកមិនបានថែរក្សាឱ្យបានត្រឹមត្រូវ និងបែងចែកឱ្យបានសមស្របនូវសម្ភារៈផ្សេងៗនៅដំណាក់របស់ព្រះជាម្ចាស់ទេ នោះពួកគេមិនបានបំពេញទំនួលខុសត្រូវរបស់ខ្លួនទេ ហើយពួកគេក៏មិនបានបំពេញកិច្ចការរបស់ខ្លួនបានល្អដែរ។ នេះគឺជាការសម្ដែងចេញមួយរបស់អ្នកដឹកនាំក្លែងក្លាយ។ នៅក្នុងការជួបជុំលើកមុន យើងបានធ្វើការលាតត្រដាង និងវែកញែកធម្មតាៗ អំពីការសម្ដែងចេញដែលអ្នកដឹកនាំក្លែងក្លាយបង្ហាញ នៅពេលចាត់ចែងកិច្ចការទូទៅនេះ ហើយយើងក៏បានលើកឧទាហរណ៍មួយចំនួនផងដែរ។ ប្រសិនបើនរណាម្នាក់ជាអ្នកដឹកនាំក្លែងក្លាយ នោះពួកគេមិនបានបំពេញទំនួលខុសត្រូវរបស់ខ្លួននៅក្នុងកិច្ចការនេះជាដាច់ខាត ហើយកិច្ចការដែលពួកគេធ្វើក៏មិនស្របតាមស្តង់ដារដែរ។ នេះក៏ព្រោះតែអ្នកដឹកនាំក្លែងក្លាយមិនដែលប្រឹងប្រែងធ្វើកិច្ចការពិតប្រាកដឡើយ នៅពេលដែលកិច្ចការត្រូវបានចាត់ចែងរួចហើយ ពួកគេក៏ឈប់ពាក់ព័ន្ធនឹងវា ហើយពួកគេមិនដែលតាមដាន ឬចូលរួមនៅក្នុងកិច្ចការនោះឡើយ។ ហេតុផលចម្បងមួយទៀតគឺថា អ្នកដឹកនាំក្លែងក្លាយមិនយល់ពីគោលការណ៍នៃកិច្ចការណាមួយដែលពួកគេធ្វើនោះទេ។ ទោះបីជាពួកគេមិននៅទំនេរក្នុងកិច្ចការរបស់ខ្លួនក៏ដោយ ក៏អ្វីដែលពួកគេធ្វើគឺមិនស្របនឹងគោលការណ៍ និងច្បាប់ដែលដំណាក់របស់ព្រះជាម្ចាស់តម្រូវដែរ ឬថែមទាំងផ្ទុយពីគោលការណ៍ទាំងស្រុងតែម្តង។ តើការផ្ទុយពីគោលការណ៍មានន័យដូចម្ដេច? អត្ថន័យរបស់វាគឺថា ពួកគេហ៊ានធ្វើរឿងអាក្រក់ដោយមិនខ្លាចញញើត ដោយផ្អែកលើការនឹកឃើញ ឆន្ទៈ និងអារម្មណ៍របស់ខ្លួនជាដើម។ ដូច្នេះ មិនថាមានរឿងអ្វីក៏ដោយ មានការសម្ដែងចេញចម្បងពីររបស់អ្នកដឹកនាំក្លែងក្លាយ នៅពេលនិយាយដល់ចំណុចនេះនៃទំនួលខុសត្រូវរបស់អ្នកដឹកនាំ និងបុគ្គលិក៖ ទីមួយគឺថា ពួកគេមិនធ្វើកិច្ចការពិតប្រាកដ ហើយទីពីរគឺថា ពួកគេមិនអាចចាប់យកគោលការណ៍បាន ដូច្នេះហើយពួកគេមិនអាចធ្វើកិច្ចការពិតប្រាកដបានទេ។ ទាំងនេះគឺជាការសម្ដែងចេញជាមូលដ្ឋាន។ នៅក្នុងការជួបជុំលើកមុន យើងបានប្រកបគ្នា និងលាតត្រដាងពីរបៀបដែលភាពជាមនុស្សរបស់អ្នកដឹកនាំក្លែងក្លាយសម្ដែងចេញ នៅក្នុងការចាត់ចែងកិច្ចការទូទៅប្រភេទនេះ។ សូម្បីតែជាមួយនឹងកិច្ចការដ៏សាមញ្ញតែមួយនេះក៏ដោយ ក៏អ្នកដឹកនាំក្លែងក្លាយមិនអាចបំពេញទំនួលខុសត្រូវរបស់ខ្លួនបានដែរ។ ពួកគេមានសមត្ថភាពក្នុងការបំពេញកិច្ចការនេះ ប៉ុន្តែពួកគេមិនធ្វើវា។ រឿងនេះគឺទាក់ទងនឹងចរិត និងភាពជាមនុស្សរបស់មនុស្សប្រភេទនេះ។ តើមានបញ្ហាអ្វីជាមួយនឹងភាពជាមនុស្សរបស់ពួកគេ? ចិត្តគំនិតរបស់ពួកគេមិនស្មោះត្រង់ ហើយចរិតលក្ខណៈរបស់ពួកគេក៏មិនល្អ។ ជាទូទៅ យើងបានបញ្ចបការប្រកបគ្នារបស់យើងអំពីទំនួលខុសត្រូវរបស់អ្នកដឹកនាំ និងបុគ្គលិក គោលការណ៍ទូទៅ និងការសម្ដែងចេញផ្សេងៗរបស់អ្នកដឹកនាំក្លែងក្លាយនៅត្រង់ចំណុចទីដប់ហើយ។ ថ្ងៃនេះ យើងនឹងបន្តប្រកបគ្នាពីចំណុចទីដប់មួយ នៃទំនួលខុសត្រូវរបស់អ្នកដឹកនាំ និងអ្នកធ្វើការ។

ចំណុចទីដប់មួយ៖ ជ្រើសរើសមនុស្សដែលគួរឱ្យទុកចិត្ត ដែលមានភាពជាមនុស្សស្របតាមស្ដង់ដារ ជាពិសេសសម្រាប់កិច្ចការនៃការចុះឈ្មោះជាប្រព័ន្ធ ការកត់បញ្ជី និងការថែរក្សាតង្វាយ។ ការពិនិត្យ និងផ្ទៀងផ្ទាត់ចំណូល និងចំណាយជាប្រចាំ ដើម្បីអាចកំណត់ពីករណីនៃការចាយវាយខ្ជះខ្ជាយ ឬគ្មានការសន្សំសំចៃ ក៏ដូចជាការចំណាយមិនសមស្របឱ្យបានភ្លាមៗ ដើម្បីបញ្ឈប់ទង្វើបែបនេះ ហើយទាមទារសំណងឱ្យបានសមរម្យ។ លើសពីនេះទៀត ការពារតាមគ្រប់មធ្យោបាយកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ ហើយក្លាយជាទ្រព្យសម្បត្តិរបស់ពួកគេ

តើតង្វាយជាអ្វី

ខ្លឹមសារនៃបទគម្ពីរលេខ ១១ នៃទំនួលខុសត្រូវរបស់អ្នកដឹកនាំ និងបុគ្គលិកគឺ៖ «ជ្រើសរើសមនុស្សដែលគួរឱ្យទុកចិត្ត ដែលមានភាពជាមនុស្សស្របតាមស្ដង់ដារ ជាពិសេសសម្រាប់កិច្ចការនៃការចុះឈ្មោះជាប្រព័ន្ធ ការកត់បញ្ជី និងការថែរក្សាតង្វាយ។ ការពិនិត្យ និងផ្ទៀងផ្ទាត់ចំណូល និងចំណាយជាប្រចាំ ដើម្បីអាចកំណត់ពីករណីនៃការចាយវាយខ្ជះខ្ជាយ ឬគ្មានការសន្សំសំចៃ ក៏ដូចជាការចំណាយមិនសមស្របឱ្យបានភ្លាមៗ ដើម្បីបញ្ឈប់ទង្វើបែបនេះ ហើយទាមទារសំណងឱ្យបានសមរម្យ។ លើសពីនេះទៀត ការពារតាមគ្រប់មធ្យោបាយកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ ហើយក្លាយជាទ្រព្យសម្បត្តិរបស់ពួកគេ»។ តើទំនួលខុសត្រូវរបស់អ្នកដឹកនាំ និងបុគ្គលិកនៅក្នុងកិច្ចការនេះមានអ្វីខ្លះ? តើកិច្ចការចម្បងដែលពួកគេត្រូវធ្វើ គឺជាអ្វី? (ការថែរក្សាតង្វាយឱ្យបានត្រឹមត្រូវ។) បទគម្ពីរលេខ ១០ គឺអំពីការថែរក្សា និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ឱ្យបានសមស្រប រីឯចំណុចនេះគឺអំពីការថែរក្សាតង្វាយឱ្យបានត្រឹមត្រូវ។ សម្ភារៈផ្សេងៗនៅដំណាក់របស់ព្រះជាម្ចាស់ និងតង្វាយសម្រាប់ដំណាក់របស់ព្រះអង្គ ប្រហាក់ប្រហែលគ្នា។ ប៉ុន្តែតើវាដូចគ្នាដែរឬទេ? (ទេ។) តើមានអ្វីខុសគ្នា? (តង្វាយសំដៅជាចម្បងលើប្រាក់កាស។) ប្រាក់កាស គឺជាផ្នែកមួយនៃតង្វាយ។ តើសម្ភារៈផ្សេងៗនៃដំណាក់របស់ព្រះ និងតង្វាយ មានលក្ខណៈខុសគ្នាពីធម្មជាតិរបស់វាដូចម្ដេច? តើសៀវភៅព្រះបន្ទូលរបស់ព្រះជាម្ចាស់ជាតង្វាយដែរឬទេ? តើម៉ាស៊ីនផ្សេងៗដែលប្រើសម្រាប់កិច្ចការ ជាតង្វាយដែរឬទេ? តើរបស់របរប្រើប្រាស់ប្រចាំថ្ងៃផ្សេងៗដែលដំណាក់របស់ព្រះជាម្ចាស់ទិញ ជាតង្វាយដែរឬទេ? (ទេ។) ដូច្នេះ តើរបស់ទាំងនេះជាអ្វីទៅ? នៅដំណាក់របស់ព្រះជាម្ចាស់ រាល់សៀវភៅព្រះបន្ទូលរបស់ព្រះជាម្ចាស់ និងរាល់ឧបករណ៍គ្រប់ប្រភេទដែលតម្រូវសម្រាប់កិច្ចការរបស់ខ្លួន ដែលដំណាក់របស់ព្រះជាម្ចាស់បានទិញដោយប្រាក់តង្វាយពីរាស្ដ្ររើសតាំងរបស់ព្រះជាម្ចាស់ រួមទាំងរបស់របរផ្សេងៗដូចជា កាមេរ៉ា ឧបករណ៍ថតសំឡេង កុំព្យូទ័រ និងទូរសព្ទដៃ ទាំងអស់នេះគឺជាសម្ភារៈនៅដំណាក់របស់ព្រះជាម្ចាស់។ លើសពីនេះទៅទៀត តុ កៅអី កៅអីវែង អាហារ និងរបស់របរប្រើប្រាស់ប្រចាំថ្ងៃផ្សេងៗទៀត ក៏ជាសម្ភារៈនៅដំណាក់របស់ព្រះជាម្ចាស់ដែរ។ សម្ភារៈទាំងនេះខ្លះត្រូវបានទិញដោយបងប្អូនប្រុសស្រី ហើយខ្លះទៀត ដំណាក់របស់ព្រះជាម្ចាស់ទិញដោយប្រើតង្វាយ ទាំងអស់នេះត្រូវបានចាត់ថ្នាក់ជាសម្ភារៈនៅដំណាក់របស់ព្រះជាម្ចាស់។ យើងបានប្រកបគ្នាអំពីប្រធានបទនេះនៅក្នុងការជួបជុំលើកមុនរបស់យើង។ ឥឡូវនេះ យើងនឹងបន្តពិនិត្យមើលរឿងដ៏សំខាន់មួយ ដែលយើងនឹងប្រកបគ្នាក្រោម បទគម្ពីរលេខ ១១ គឺ៖ តង្វាយ។ តើតង្វាយគឺជាអ្វីឱ្យពិតប្រាកដ? តើវិសាលភាពរបស់វាត្រូវបានកំណត់យ៉ាងដូចម្ដេច? មុនពេលយើងប្រកបគ្នាអំពីទំនួលខុសត្រូវរបស់អ្នកដឹកនាំ និងបុគ្គលិក ចាំបាច់ត្រូវបញ្ជាក់ឱ្យបានច្បាស់អំពីសំណួរថាតើតង្វាយគឺជាអ្វី។ ទោះបីជាមនុស្សភាគច្រើនបានជឿលើព្រះយេស៊ូកាលពីមុន ហើយបានទទួលយកកិច្ចការដំណាក់កាលនេះអស់រយៈពេលជាច្រើនឆ្នាំក៏ដោយ ក៏សញ្ញាណរបស់ពួកគេអំពីតង្វាយនៅតែស្រពិចស្រពិលដែរ។ ពួកគេមិនច្បាស់ថាតើតង្វាយពិតជាអ្វីនោះទេ។ អ្នកខ្លះនឹងនិយាយថា តង្វាយគឺជាប្រាក់កាស និងសម្ភារៈដែលត្រូវបានថ្វាយដល់ព្រះជាម្ចាស់ រីឯអ្នកខ្លះទៀតនឹងនិយាយថា តង្វាយសំដៅជាចម្បងលើប្រាក់កាស។ តើការលើកឡើងមួយណាដែលត្រឹមត្រូវ? (អ្វីៗដែលបានថ្វាយដល់ព្រះជាម្ចាស់ មិនថាវាជាប្រាក់ ឬជារបស់អ្វីក៏ដោយ មិនថាធំ ឬតូចទេ នោះគឺជាតង្វាយ។) នោះគឺជាការសង្ខេបដ៏ត្រឹមត្រូវក្នុងកម្រិតមួយ។ ឥឡូវនេះ វិសាលភាព និងដែនកំណត់នៃតង្វាយ គឺច្បាស់លាស់ហើយ ចូរយើងកំណត់និយមន័យឲ្យបានត្រឹមត្រូវថា តើតង្វាយគឺជាអ្វីឲ្យពិតប្រាកដ ដើម្បីឲ្យមនុស្សគ្រប់គ្នាអាចយល់ច្បាស់ពីសញ្ញាណនេះ។

ទាក់ទងនឹងប្រធានបទស្ដីពីតង្វាយ ព្រះគម្ពីរបានកត់ត្រាថា ដើមឡើយព្រះជាម្ចាស់បានតម្រូវឱ្យមនុស្សថ្វាយតង្វាយមួយភាគដប់ដល់ព្រះជាម្ចាស់ នេះគឺជាតង្វាយ។ មិនថាចំនួនដែលបានថ្វាយនោះច្រើន ឬតិច ហើយមិនថារបស់ដែលបានថ្វាយនោះជាអ្វីទេ ទោះជាប្រាក់កាស ឬវត្ថុក៏ដោយ ឲ្យតែវាជាចំណែកមួយភាគដប់នៃចំណូលដែលបុគ្គលម្នាក់ទទួលបានដែលត្រូវថ្វាយ នោះពិតណាស់ វាជាតង្វាយ។ នេះគឺជាអ្វីដែលព្រះជាម្ចាស់បានតម្រូវពីមនុស្ស ហើយក៏ជាអ្វីដែលអ្នកជឿលើព្រះជាម្ចាស់គួរតែថ្វាយដល់ព្រះជាម្ចាស់ដែរ។ តង្វាយមួយភាគដប់នេះ គឺជាទិដ្ឋភាពមួយនៃតង្វាយ។ មនុស្សមួយចំនួនសួរថា «តើមួយភាគដប់នោះសំដៅតែលើប្រាក់កាសទេឬ?» មិនប្រាកដទេ។ ឧទាហរណ៍ ប្រសិនបើមនុស្សម្នាក់ប្រមូលផលគ្រាប់ធញ្ញជាតិពីដីដប់អា នោះមិនថាមានគ្រាប់ធញ្ញជាតិប៉ុន្មានទេ គ្រាប់ធញ្ញជាតិដែលបានពីដីមួយអា គួរតែត្រូវថ្វាយដល់ព្រះជាម្ចាស់នៅទីបំផុត។ មួយភាគដប់នេះគឺជាអ្វីដែលមនុស្សគួរតែថ្វាយ។ ដូច្នេះ សញ្ញាណនៃ «មួយភាគដប់» មិនមែនសំដៅតែលើប្រាក់កាសនោះទេ ដែលមិនត្រឹមតែមានន័យថានៅពេលមនុស្សរកប្រាក់កាសបានមួយពាន់រៀល ពួកគេត្រូវតែថ្វាយដល់ព្រះជាម្ចាស់មួយរយរៀលនោះឡើយផ្ទុយទៅវិញ វាសំដៅលើអ្វីៗទាំងអស់ដែលមនុស្សទទួលបាន ដែលគ្របដណ្ដប់លើអ្វីច្រើនទៀត រួមទាំងវត្ថុ និងប្រាក់កាសផងដែរ។ នេះគឺជាអ្វីដែលព្រះគម្ពីរបានថ្លែង។ ជាការពិតណាស់ សព្វថ្ងៃនេះ ដំណាក់របស់ព្រះជាម្ចាស់មិនអនុវត្តតាមព្រះគម្ពីរ ដោយតម្រូវយ៉ាងតឹងរ៉ឹងឱ្យមនុស្សថ្វាយមួយភាគដប់នៃអ្វីៗទាំងអស់ដែលពួកគេទទួលបាននោះទេ។ នៅទីនេះ ខ្ញុំគ្រាន់តែប្រកបគ្នា និងផ្សព្វផ្សាយអំពីសញ្ញាណ និងនិយមន័យនៃ «មួយភាគដប់» ប៉ុណ្ណោះ ដើម្បីឱ្យមនុស្សបានដឹងថា តង្វាយមួយភាគដប់គឺជាទិដ្ឋភាពមួយនៃតង្វាយ។ ខ្ញុំមិនមែនកំពុងអំពាវនាវឱ្យមនុស្សថ្វាយមួយភាគដប់នោះទេ ការដែលមនុស្សថ្វាយប៉ុន្មានគឺអាស្រ័យលើការយល់ដឹងផ្ទាល់ខ្លួន និងឆន្ទៈរបស់ពួកគេ ហើយដំណាក់របស់ព្រះជាម្ចាស់មិនមានសេចក្ដីតម្រូវបន្ថែមណាមួយទាក់ទងនឹងបញ្ហានេះឡើយ។

ទិដ្ឋភាពមួយទៀតនៃតង្វាយ គឺជារបស់ដែលមនុស្សថ្វាយដល់ព្រះជាម្ចាស់។ បើនិយាយឲ្យទូលំទូលាយទៅ ជាការពិតណាស់ នេះក៏រួមបញ្ចូលទាំងតង្វាយមួយភាគដប់ដែរ។ បើនិយាយឲ្យជាក់លាក់ទៅ ក្រៅពីតង្វាយមួយភាគដប់ អ្វីៗទាំងអស់ដែលមនុស្សថ្វាយដល់ព្រះជាម្ចាស់ សុទ្ធតែស្ថិតនៅក្នុងប្រភេទនៃតង្វាយ។ មានរបស់ផ្សេងៗជាច្រើនដែលយើងអាចថ្វាយដល់ព្រះជាម្ចាស់ ឧទាហរណ៍ អាហារ គ្រឿងបរិក្ខារ របស់របរប្រើប្រាស់ប្រចាំថ្ងៃ អាហារបំប៉នសុខភាព ព្រមទាំងគោ ចៀមជាដើម ដែលត្រូវបានថ្វាយនៅលើអាសនៈក្នុងអំឡុងសម័យសញ្ញាចាស់។ របស់ទាំងអស់នេះគឺជាតង្វាយ។ ថាតើរបស់អ្វីមួយជាតង្វាយឬអត់ គឺអាស្រ័យលើបំណងរបស់អ្នកថ្វាយ។ ប្រសិនបើអ្នកថ្វាយនិយាយថា របស់នេះត្រូវបានថ្វាយដល់ព្រះជាម្ចាស់ នោះមិនថាតើវាត្រូវបានប្រគល់ជូនព្រះជាម្ចាស់ដោយផ្ទាល់ ឬត្រូវបានដាក់នៅក្នុងដំណាក់របស់ព្រះជាម្ចាស់ដើម្បីថែរក្សានោះទេ វានឹងត្រូវបានចាត់ចូលក្នុងប្រភេទនៃតង្វាយ ហើយមនុស្សមិនអាចប៉ះពាល់តាមតែអំពើចិត្តបានឡើយ។ ឧទាហរណ៍៖ នៅពេលដែលនរណាម្នាក់ទិញកុំព្យូទ័រទំនើបមួយ ហើយថ្វាយដល់ព្រះជាម្ចាស់ នោះវាក៏បានក្លាយទៅជាតង្វាយ។ នៅពេលដែលនរណាម្នាក់ទិញរថយន្តមួយថ្វាយព្រះជាម្ចាស់ នោះវាក៏បានក្លាយទៅជាតង្វាយ។ នៅពេលដែលនរណាម្នាក់ទិញអាហារបំប៉នសុខភាពពីរកំប៉ុង ហើយថ្វាយដល់ព្រះជាម្ចាស់ នោះកំប៉ុងទាំងនោះក៏បានក្លាយទៅជាតង្វាយ។ មិនមាននិយមន័យជាក់លាក់ និងច្បាស់លាស់ណាមួយអំពីវត្ថុដែលត្រូវបានថ្វាយដល់ព្រះជាម្ចាស់នោះទេ។ សរុបមក វាគឺជាវិសាលភាពដ៏ធំមួយ គឺជារបស់ដែលត្រូវបានថ្វាយដល់ព្រះជាម្ចាស់ដោយអស់អ្នកដែលដើរតាមទ្រង់។ មនុស្សខ្លះអាចនិយាយថា «ឥឡូវនេះ ព្រះជាម្ចាស់បានយកកំណើតជាមនុស្សនៅលើផែនដី ហើយរបស់ដែលបានថ្វាយដល់ទ្រង់គឺជាកម្មសិទ្ធិរបស់ទ្រង់។ ចុះបើទ្រង់មិនបានគង់នៅលើផែនដីវិញ? នៅពេលដែលព្រះជាម្ចាស់គង់នៅស្ថានសួគ៌ តើរបស់ដែលបានថ្វាយដល់ទ្រង់ មិនមែនជាតង្វាយទេឬ?» តើការលើកឡើងនេះត្រឹមត្រូវដែរឬទេ? (ទេ។) នេះមិនមែនផ្អែកលើថាតើព្រះជាម្ចាស់កំពុងស្ថិតនៅក្នុងអំឡុងពេលនៃការយកកំណើតជាមនុស្សឬអត់នោះទេ។ ទោះក្នុងករណីណាក៏ដោយ ឲ្យតែរបស់អ្វីមួយត្រូវបានថ្វាយដល់ព្រះជាម្ចាស់ នោះវាគឺជាតង្វាយ។ អ្នកផ្សេងទៀតអាចនិយាយថា «មានរបស់ជាច្រើនណាស់ដែលត្រូវបានថ្វាយដល់ព្រះជាម្ចាស់។ តើទ្រង់អាចប្រើប្រាស់របស់ទាំងនោះបានទេ? តើទ្រង់អាចប្រើប្រាស់របស់ទាំងអស់នោះបានទេ?» (រឿងនោះមិនពាក់ព័ន្ធនឹងមនុស្សឡើយ។) នោះគឺជាការលើកឡើងដែលត្រឹមត្រូវ និងចំចំណុច។ របស់ទាំងនេះត្រូវបានមនុស្សថ្វាយដល់ព្រះជាម្ចាស់។ របៀបដែលទ្រង់ប្រើប្រាស់របស់ទាំងនោះ និងថាតើទ្រង់អាចប្រើប្រាស់របស់ទាំងអស់នោះបានដែរឬទេ ហើយរបៀបដែលទ្រង់បែងចែក និងចាត់ចែងរបស់ទាំងនោះ គឺមិនពាក់ព័ន្ធនឹងមនុស្សឡើយ។ មិនចាំបាច់ខ្វល់ខ្វាយ ឬព្រួយបារម្ភអំពីរឿងនោះទេ។ សរុបមក ដរាបណានរណាម្នាក់ថ្វាយរបស់អ្វីមួយដល់ព្រះជាម្ចាស់ របស់នោះក៏ស្ថិតនៅក្រោមវិសាលភាពនៃតង្វាយដែរ។ វាគឺជាកម្មសិទ្ធិរបស់ព្រះជាម្ចាស់ ហើយវាមិនពាក់ព័ន្ធនឹងមនុស្សណាម្នាក់ឡើយ។ មនុស្សខ្លះអាចនិយាយថា «របៀបដែលលោកនិយាយនេះ ស្ដាប់ទៅហាក់ដូចជាព្រះជាម្ចាស់កំពុងទាមទារកម្មសិទ្ធិលើរបស់នោះដោយបង្ខំអ៊ីចឹង»។ តើនោះជាអ្វីដែលកំពុងកើតឡើងមែនទេ? (ទេ។) របស់នោះគឺជាកម្មសិទ្ធិរបស់ព្រះជាម្ចាស់ ដូច្នេះហើយទើបវាត្រូវបានហៅថាតង្វាយ។ មនុស្សមិនអាចប៉ះពាល់ ឬបែងចែកវាតាមតែអំពើចិត្តបានឡើយ។ មនុស្សខ្លះអាចសួរថា «តើនោះមិនមែនជាការខ្ជះខ្ជាយទេឬ?» ទោះបីជាអ៊ីចឹងក៏ដោយ ក៏វាមិនមែនជារឿងរបស់អ្នកដែរ។ អ្នកផ្សេងទៀតអាចនិយាយថា «នៅពេលដែលព្រះជាម្ចាស់គង់នៅស្ថានសួគ៌ ហើយមិនបានយកកំណើតជាមនុស្ស ទ្រង់មិនអាចគាប់ព្រះទ័យ ឬប្រើប្រាស់របស់ដែលមនុស្សថ្វាយដល់ទ្រង់បានទេ។ តើត្រូវធ្វើដូចម្ដេចទៅ?» រឿងនោះងាយស្រួលដោះស្រាយទេ៖ ដំណាក់របស់ព្រះជាម្ចាស់ និងពួកជំនុំ គឺនៅទីនោះដើម្បីចាត់ចែងរបស់ទាំងនេះស្របតាមគោលការណ៍។ អ្នកមិនចាំបាច់ខ្វល់ខ្វាយ ឬព្រួយបារម្ភអំពីរឿងនេះទេ។ សរុបមក មិនថារបស់អ្វីមួយត្រូវបានចាត់ចែងដោយរបៀបណានោះទេ ដរាបណាវាស្ថិតនៅក្នុងប្រភេទនៃតង្វាយ ដារាបណាវាត្រូវបានចាត់ថ្នាក់ជាតង្វាយ វាក៏លែងពាក់ព័ន្ធនឹងមនុស្សទៀតហើយ។ ហើយដោយសារតែរបស់នោះជាកម្មសិទ្ធិរបស់ព្រះជាម្ចាស់ មនុស្សមិនអាចធ្វើអ្វីតាមតែអំពើចិត្តរបស់ខ្លួនបានឡើយ។ ការធ្វើដូច្នេះ គឺមានផលវិបាក។ នៅក្នុងសម័យសញ្ញាចាស់ នៅពេលប្រមូលផលនារដូវស្លឹកឈើជ្រុះ មនុស្សបានថ្វាយរបស់គ្រប់ប្រភេទនៅលើអាសនៈ។ អ្នកខ្លះថ្វាយគ្រាប់ធញ្ញជាតិ ផ្លែឈើ និងដំណាំផ្សេងៗទៀត រីឯអ្នកខ្លះទៀតថ្វាយគោ និងចៀម។ តើព្រះជាម្ចាស់គាប់ព្រះទ័យនឹងរបស់ទាំងនោះទេ? តើទ្រង់សោយរបស់ទាំងនោះដែរឬទេ? (ទេ។) តើអ្នកដឹងដោយរបៀបណាថាទ្រង់មិនសោយ? តើអ្នកបានឃើញដែរឬទេ? នោះគឺជាសញ្ញាណរបស់អ្នក។ អ្នកនិយាយថា ព្រះជាម្ចាស់មិនសោយរបស់ទាំងនោះទេ ចុះបើទ្រង់សោយមួយម៉ាត់ តើវានឹងធ្វើឱ្យអ្នកមានអារម្មណ៍ដូចម្ដេចទៅ? តើវានឹងមិនស្របតាមសញ្ញាណ និងការនឹកស្រមៃរបស់អ្នកដែរឬទេ? តើមនុស្សខ្លះមិនជឿថា ដោយសារព្រះជាម្ចាស់មិនសោយ ឬមិនគាប់ព្រះទ័យនឹងរបស់ទាំងនោះ ទើបមិនចាំបាច់ថ្វាយទេឬ? តើអ្នករាល់គ្នាអាចប្រាកដយ៉ាងនេះដោយរបៀបណា? តើអ្នករាល់គ្នាពោលថា «ព្រះជាម្ចាស់មិនសោយរបស់ទាំងនោះទេ» ដោយសារអ្នកគិតថា ទ្រង់គឺជាព្រះកាយវិញ្ញាណ ហើយមិនអាចសោយបាន ឬដោយសារអ្នកគិតថា ព្រះជាម្ចាស់មានអត្តសញ្ញាណរបស់ទ្រង់ជាព្រះជាម្ចាស់ ទ្រង់មិនមែនជាសាច់ឈាម និងមិនអាចស្លាប់ ហើយទ្រង់មិនគួរនឹងគាប់ព្រះទ័យនឹងរបស់ទាំងនេះទេឬ? តើវាជាការគួរឱ្យអាម៉ាស់សម្រាប់ព្រះជាម្ចាស់ទេ ដែលទ្រង់គាប់ព្រះទ័យនឹងតង្វាយដែលមនុស្សថ្វាយដល់ទ្រង់នោះ? (ទេ។) ដូច្នេះ តើវាមិនស្របតាមសញ្ញាណរបស់មនុស្ស ឬក៏វាមិនស្របតាមអត្តសញ្ញាណរបស់ព្រះជាម្ចាស់? តើមួយណាឱ្យប្រាកដ? (មនុស្សមិនគួរពិភាក្សារឿងនេះទេ។) ត្រូវហើយ វាមិនមែនជារឿងដែលមនុស្សគួរខ្វល់ខ្វាយនោះទេ។ អ្នកមិនចាំបាច់សម្រេចចិត្តថា ព្រះជាម្ចាស់ត្រូវតែគាប់ព្រះទ័យនឹងរបស់ទាំងនោះ ឬថាទ្រង់មិនគួរនឹងគាប់ព្រះទ័យនឹងរបស់ទាំងនោះដែរនោះទេ។ ចូរធ្វើអ្វីដែលអ្នកគួរធ្វើ ចូរបំពេញភារកិច្ច និងទំនួលខុសត្រូវរបស់អ្នក ហើយចូរបំពេញកាតព្វកិច្ចរបស់អ្នក នោះគឺគ្រប់គ្រាន់ហើយ។ ពេលនោះ អ្នកនឹងបានបំពេញការងាររបស់អ្នកហើយ។ ចំណែកឯរបៀបដែលព្រះជាម្ចាស់នឹងចាត់ចែងរបស់ទាំងនោះ គឺជាការងាររបស់ទ្រង់។ ទោះបីជាព្រះជាម្ចាស់ចែករំលែករបស់ទាំងនោះជាមួយមនុស្ស ឬទុកឱ្យវារលួយខូច ឬទោះបីជាទ្រង់គាប់ព្រះទ័យនឹងរបស់ទាំងនោះបន្តិចបន្តួច ឬគ្រាន់តែទតមើលក៏ដោយ ក៏រឿងនេះមិនអាចរិះគន់បានឡើយ ហើយវាត្រឹមត្រូវ។ ព្រះជាម្ចាស់មានសេរីភាពរបស់ទ្រង់ នៅពេលនិយាយដល់របៀបដែលទ្រង់ចាត់ចែងបញ្ហាទាំងនេះ។ វាមិនមែនជារឿងដែលមនុស្សគួរខ្វល់ខ្វាយ ហើយក៏មិនមែនជារឿងដែលពួកគេគួរវិនិច្ឆ័យដែរ។ មនុស្សមិនគួរនឹកស្រមៃតាមតែអំពើចិត្តអំពីរឿងទាំងនេះឡើយ ហើយរឹតតែមិនគួរវិនិច្ឆ័យ ឬកាត់សេចក្ដីអំពីរឿងទាំងនេះតាមតែអំពើចិត្តទៀតផង។ តើឥឡូវនេះ អ្នកយល់ហើយឬនៅ? តើព្រះជាម្ចាស់គួរតែចាត់ចែងតង្វាយដែលមនុស្សថ្វាយដល់ទ្រង់ដោយរបៀបណា? (ទ្រង់នឹងចាត់ចែងតាមតែទ្រង់សព្វព្រះហឫទ័យ។) ត្រូវហើយ។ មនុស្សដែលយល់ពីរឿងនេះតាមរបៀបនោះ គឺមានហេតុផលធម្មតា។ ព្រះជាម្ចាស់នឹងចាត់ចែងរបស់ទាំងនេះតាមតែទ្រង់សព្វព្រះហឫទ័យ។ ទ្រង់អាចក្រឡេកមើលរបស់ទាំងនោះ ឬគ្រាន់តែមិនទតមើល ឬមិនយកព្រះទ័យទុកដាក់ទាល់តែសោះក៏បាន។ ចូរខ្វល់ខ្វាយតែពីការថ្វាយតង្វាយនៅពេលដែលដល់ពេលត្រូវថ្វាយ និងថ្វាយនៅពេលដែលអ្នកចង់ថ្វាយ ស្របតាមសេចក្ដីតម្រូវរបស់ព្រះជាម្ចាស់ និងពីការបំពេញទំនួលខុសត្រូវរបស់មនុស្សចុះ។ កុំខ្វល់ខ្វាយពីរបៀបដែលព្រះជាម្ចាស់ចាត់ចែង និងប្រព្រឹត្តចំពោះបញ្ហាបែបនេះឡើយ។ សរុបមក វាគ្រប់គ្រាន់ហើយ ប្រសិនបើអ្វីដែលអ្នកធ្វើគឺស្ថិតនៅក្នុងវិសាលភាពនៃសេចក្ដីតម្រូវរបស់ព្រះជាម្ចាស់ ស្របតាមបទដ្ឋាននៃសតិសម្បជញ្ញៈ និងស្របតាមភារកិច្ច កាតព្វកិច្ច និងទំនួលខុសត្រូវរបស់មនុស្សជាតិ។ ចំណែកឯរបៀបដែលព្រះជាម្ចាស់ចាត់ចែង និងប្រព្រឹត្តចំពោះរបស់ទាំងនេះ គឺជាកិច្ចការផ្ទាល់របស់ទ្រង់ ហើយមនុស្សពិតជាមិនត្រូវវិនិច្ឆ័យ ឬកាត់សេចក្ដីអំពីរឿងនេះជាដាច់ខាត។ អ្នករាល់គ្នាបានប្រព្រឹត្តកំហុសដ៏ធំមួយក្នុងរយៈពេលតែប៉ុន្មានវិនាទីប៉ុណ្ណោះ។ ខ្ញុំបានសួរអ្នករាល់គ្នាថា តើព្រះជាម្ចាស់គាប់ព្រះទ័យ ឬសោយរបស់ទាំងនេះដែរឬទេ ហើយអ្នករាល់គ្នាបាននិយាយថា ទ្រង់មិនសោយ ឬមិនគាប់ព្រះទ័យទេ។ តើកំហុសរបស់អ្នកគឺជាអ្វី? (ធ្វើការវិនិច្ឆ័យព្រះជាម្ចាស់។) គឺការកំណត់ដោយបំពាន និងការវិនិច្ឆ័យដោយមិនគិត ហើយនេះបញ្ជាក់ថា មនុស្សនៅតែមានការទាមទារពីព្រះជាម្ចាស់នៅក្នុងចិត្តរបស់ពួកគេនៅឡើយ។ ចំពោះពួកគេ ការដែលព្រះជាម្ចាស់គាប់ព្រះទ័យនឹងរបស់ទាំងនេះគឺខុស ហើយការដែលទ្រង់មិនគាប់ព្រះទ័យក៏ខុសដែរ។ ប្រសិនបើទ្រង់គាប់ព្រះទ័យមែន ពួកគេនឹងនិយាយថា «ព្រះអង្គគឺជាព្រះកាយវិញ្ញាណ មិនមែនជាសាច់ឈាម និងមិនអាចស្លាប់ទេ។ ហេតុអ្វីបានជាព្រះអង្គគាប់ព្រះទ័យនឹងរបស់ទាំងនេះ? រឿងនេះពិតជាមិនអាចនឹកស្មានដល់សោះ!»។ ហើយប្រសិនបើព្រះជាម្ចាស់មិនយកព្រះទ័យទុកដាក់នឹងរបស់ទាំងនេះទេ នោះមនុស្សនឹងនិយាយថា «ពួកយើងបានខិតខំយ៉ាងលំបាកដើម្បីថ្វាយដួងចិត្តរបស់ពួកយើងដល់ព្រះអង្គ តែព្រះអង្គបែរជាមិនទាំងក្រឡេកមើលរបស់ដែលពួកយើងបានថ្វាយសោះ។ តើព្រះអង្គមានយកចិត្តទុកដាក់ចំពោះពួកយើងខ្លះដែរឬទេ?»។ នៅត្រង់ចំណុចនេះ ក៏មនុស្សនៅតែមានពាក្យនិយាយដែរ។ នេះគឺជាការខ្វះហេតុផល។ សរុបមក តើមនុស្សគួរមានឥរិយាបថបែបណាចំពោះបញ្ហានេះ? (មនុស្សត្រូវថ្វាយអ្វីដែលពួកគេគួរថ្វាយដល់ព្រះជាម្ចាស់ ហើយចំណែកឯរបៀបដែលព្រះជាម្ចាស់នឹងចាត់ចែងរបស់ទាំងនេះ មនុស្សមិនគួរមានសញ្ញាណ ឬការនឹកស្រមៃអំពីរឿងនេះទាល់តែសោះ ហើយក៏មិនគួរវិនិច្ឆ័យដែរ។) មែនហើយ នោះហើយគឺជាហេតុផលដែលមនុស្សគួរតែមាន។ នេះគឺពាក់ព័ន្ធនឹងរបស់ដែលគេថ្វាយដល់ព្រះជាម្ចាស់ ដែលក៏ជាទិដ្ឋភាពមួយនៃតង្វាយដែរ។ វត្ថុដែលគេថ្វាយដល់ព្រះជាម្ចាស់រួមបញ្ចូលនូវរបស់ជាច្រើនប្រភេទ។ នេះក៏ព្រោះតែមនុស្សរស់នៅក្នុងពិភពរូបិយ ហើយបន្ថែមពីលើប្រាក់កាស មាស ប្រាក់ និងគ្រឿងអលង្ការ ក៏នៅមានរបស់ជាច្រើនទៀតដែលពួកគេចាត់ទុកថាល្អ និងមានតម្លៃខ្លាំង ហើយនៅពេលដែលមនុស្សខ្លះនឹកគិតដល់ព្រះជាម្ចាស់ ឬពួកគេនឹកគិតអំពីសេចក្ដីស្រឡាញ់របស់ព្រះជាម្ចាស់ ពួកគេសុខចិត្តថ្វាយរបស់ដែលពួកគេចាត់ទុកថាដ៏មានតម្លៃ និងវិសេសវិសាលដល់ព្រះជាម្ចាស់។ នៅពេលដែលរបស់ទាំងនេះត្រូវបានគេថ្វាយដល់ព្រះជាម្ចាស់ ពួកវាក៏ស្ថិតនៅក្នុងវិសាលភាពនៃតង្វាយដែរ ពោលគឺពួកវាក្លាយជាតង្វាយ។ ហើយនៅពេលជាមួយគ្នាដែលពួកវាក្លាយជាតង្វាយ វាក៏អាស្រ័យលើព្រះជាម្ចាស់ក្នុងការចាត់ចែងរបស់ទាំងនោះ ពេលនោះ មនុស្សមិនអាចប៉ះពាល់បានឡើយ វាមិនស្ថិតនៅក្រោមការគ្រប់គ្រងរបស់មនុស្ស ហើយក៏មិនមែនជាកម្មសិទ្ធិរបស់មនុស្សដែរ។ នៅពេលដែលអ្នកបានថ្វាយអ្វីមួយដល់ព្រះជាម្ចាស់ហើយ របស់នោះក៏ក្លាយជាកម្មសិទ្ធិរបស់ព្រះជាម្ចាស់ វាមិនមែនអាស្រ័យលើអ្នកក្នុងការចាត់ចែងវាទៀតទេ ហើយអ្នកក៏មិនអាចជ្រៀតជ្រែកក្នុងរឿងនេះបានទៀតដែរ។ មិនថាតើព្រះជាម្ចាស់ចាត់ចែង ឬប្រព្រឹត្តចំពោះរបស់នោះដោយរបៀបណានោះទេ វាមិនពាក់ព័ន្ធនឹងមនុស្សឡើយ។ វត្ថុដែលគេថ្វាយដល់ព្រះជាម្ចាស់ ក៏ជាទិដ្ឋភាពមួយនៃតង្វាយដែរ។ មនុស្សខ្លះសួរថា «តើមានតែប្រាក់កាស និងមាស ប្រាក់ និងគ្រឿងអលង្ការដ៏មានតម្លៃទេឬ ដែលអាចជាតង្វាយបាន? ឧបមាថានរណាម្នាក់ថ្វាយស្បែកជើងមួយគូ ស្រោមជើងមួយគូ ឬទ្រនាប់ស្បែកជើងមួយគូដល់ព្រះជាម្ចាស់ តើរបស់ទាំងនោះរាប់ជាតង្វាយដែរឬទេ?» ប្រសិនបើយើងផ្អែកតាមនិយមន័យនៃតង្វាយ មិនថារបស់អ្វីមួយនោះធំ ឬតូច ឬមានតម្លៃ ឬថោកយ៉ាងណានោះទេ ទោះបីជាវាជាប៊ិចមួយដើម ឬក្រដាសមួយសន្លឹកក៏ដោយ ឲ្យតែគេបានថ្វាយដល់ព្រះជាម្ចាស់ នោះវាគឺជាតង្វាយ។

មានទិដ្ឋភាពមួយទៀតនៃតង្វាយគឺ៖ វត្ថុដែលត្រូវបានថ្វាយដល់ដំណាក់របស់ព្រះជាម្ចាស់ និងពួកជំនុំ។ របស់ទាំងនេះក៏ស្ថិតនៅក្នុងប្រភេទនៃតង្វាយដែរ។ តើវត្ថុបែបនេះរួមមានអ្វីខ្លះ? ឧបមាថា នរណាម្នាក់បានទិញរថយន្តមួយ ហើយបន្ទាប់ពីបើកបរមួយរយៈ ពួកគេមានអារម្មណ៍ថាវាចាស់បន្តិចហើយ រួចពួកគេក៏ទិញរថយន្តថ្មីមួយទៀត ហើយបានថ្វាយរថយន្តចាស់នោះដល់ដំណាក់របស់ព្រះជាម្ចាស់ ដើម្បីឱ្យដំណាក់របស់ព្រះជាម្ចាស់អាចប្រើប្រាស់វានៅក្នុងកិច្ចការរបស់ខ្លួន។ ពេលនោះ រថយន្តនេះក៏ក្លាយជាកម្មសិទ្ធិរបស់ដំណាក់របស់ព្រះជាម្ចាស់។ របស់ដែលជាកម្មសិទ្ធិរបស់ដំណាក់របស់ព្រះជាម្ចាស់ គួរតែចាត់ថ្នាក់ជាតង្វាយ នេះគឺត្រឹមត្រូវហើយ។ ជាការពិតណាស់ គ្រឿងបរិក្ខារ និងឧបករណ៍មិនមែនជារបស់តែមួយគត់ដែលគេថ្វាយដល់ពួកជំនុំ និងដំណាក់របស់ព្រះជាម្ចាស់នោះទេ ក៏មានរបស់ផ្សេងៗទៀតដែរ។ វិសាលភាពនេះគឺធំទូលាយគួរសម។ មនុស្សខ្លះនិយាយថា «តង្វាយមួយភាគដប់ដែលមនុស្សថ្វាយនៃអ្វីៗទាំងអស់ដែលពួកគេទទួលបាន គឺជាតង្វាយ ហើយប្រាក់កាស និងវត្ថុដែលគេថ្វាយដល់ព្រះជាម្ចាស់ក៏ជាតង្វាយដែរ។ យើងគ្មានការជំទាស់ចំពោះការចាត់ថ្នាក់របស់ទាំងនេះជាតង្វាយទេ គឺគ្មានអ្វីគួរឱ្យសង្ស័យឡើយ។ ប៉ុន្តែហេតុអ្វីបានជាវត្ថុដែលគេថ្វាយដល់ពួកជំនុំ និងដំណាក់របស់ព្រះជាម្ចាស់ ក៏ស្ថិតនៅក្នុងប្រភេទនៃតង្វាយដែរ? រឿងនោះមិនសូវសមហេតុផលសោះ»។ ប្រាប់ខ្ញុំមក តើវាសមហេតុផលទេដែលរបស់ទាំងនោះត្រូវបានចាត់ថ្នាក់ជាតង្វាយ? (មែនហើយ។) ហើយហេតុអ្វីបានជាអ្នករាល់គ្នាពោលដូច្នេះ? (ពួកជំនុំកើតមានឡើងដោយសារតែមានព្រះជាម្ចាស់ ដូច្នេះអ្វីៗទាំងអស់ដែលគេថ្វាយដល់ពួកជំនុំក៏ជាតង្វាយដែរ។) និយាយបានល្អ។ ពួកជំនុំ និងដំណាក់របស់ព្រះជាម្ចាស់ គឺជាកម្មសិទ្ធិរបស់ព្រះជាម្ចាស់ ហើយពួកវាកើតមានឡើងដោយសារតែមានព្រះជាម្ចាស់។ ដោយសារតែមានពួកជំនុំហើយ ទើបមានកន្លែងសម្រាប់បងប្អូនប្រុសស្រីជួបជុំ និងរស់នៅ ហើយដោយសារតែមានដំណាក់របស់ព្រះជាម្ចាស់ហើយ ទើបបញ្ហាទាំងអស់របស់បងប្អូនប្រុសស្រីមានកន្លែងសម្រាប់ដោះស្រាយ ហើយបងប្អូនប្រុសស្រីក៏មានផ្ទះពិតប្រាកដមួយ។ ទាំងអស់នេះកើតមានឡើងដោយផ្អែកលើមូលដ្ឋាននៃការគង់នៅរបស់ព្រះជាម្ចាស់។ មនុស្សមិនមែនថ្វាយរបស់ដល់ពួកជំនុំ និងដំណាក់របស់ព្រះជាម្ចាស់ ដោយសារតែមនុស្សនៅក្នុងពួកជំនុំជឿលើព្រះជាម្ចាស់ និងជាសមាជិកនៃដំណាក់របស់ព្រះជាម្ចាស់នោះទេ នោះមិនមែនជាហេតុផលត្រឹមត្រូវទេ។ គឺដោយសារតែព្រះជាម្ចាស់ហើយ ទើបមនុស្សថ្វាយរបស់ដល់ពួកជំនុំ និងដំណាក់របស់ព្រះជាម្ចាស់។ តើរឿងនេះមានអត្ថន័យយ៉ាងដូចម្ដេច? តើអ្នកណានឹងថ្វាយរបស់ដល់ក្រុមជំនុំដោយងាយៗ ប្រសិនបើមិនមែនដោយសារតែព្រះជាម្ចាស់? បើគ្មានព្រះជាម្ចាស់ទេ ក្រុមជំនុំក៏មិនអាចកើតមានដែរ។ នៅពេលដែលមនុស្សមានរបស់ដែលពួកគេមិនត្រូវការ ឬលើសពីតម្រូវការ ពួកគេអាចបោះវាចោល ឬទុកចោលមិនប្រើប្រាស់។ របស់ខ្លះក៏អាចលក់បានដែរ។ វិធីសាស្ត្រទាំងអស់នេះអាចត្រូវបានប្រើដើម្បីដោះស្រាយជាមួយរបស់ទាំងនេះមែនទេ? ដូច្នេះ ហេតុអ្វីបានជាមនុស្សមិនដោះស្រាយជាមួយរបស់ទាំងនោះតាមវិធីទាំងនេះ ហេតុអ្វីបានជាពួកគេថ្វាយដល់ពួកជំនុំវិញ? តើមិនមែនដោយសារតែព្រះជាម្ចាស់ទេឬ? (មែនហើយ។) គឺដោយសារតែមានព្រះជាម្ចាស់ហើយ ទើបមនុស្សថ្វាយរបស់ដល់ពួកជំនុំ។ ដូច្នេះ អ្វីៗទាំងអស់ដែលគេថ្វាយដល់ពួកជំនុំ ឬដំណាក់របស់ព្រះជាម្ចាស់ គួរតែត្រូវបានចាត់ទុកជាតង្វាយ។ មនុស្សខ្លះនិយាយថា «ខ្ញុំថ្វាយរបស់របស់ខ្ញុំនេះដល់ពួកជំនុំ»។ ការថ្វាយរបស់នោះដល់ពួកជំនុំ គឺស្មើនឹងការថ្វាយដល់ព្រះជាម្ចាស់ ហើយពួកជំនុំ និងដំណាក់របស់ព្រះជាម្ចាស់មានសិទ្ធិអំណាចពេញលេញក្នុងការចាត់ចែងរបស់បែបនេះ។ នៅពេលដែលអ្នកថ្វាយអ្វីមួយដល់ក្រុមជំនុំ វាក៏លែងមានទំនាក់ទំនងអ្វីជាមួយអ្នកទៀតដែរ។ ដំណាក់របស់ព្រះជាម្ចាស់ និងក្រុមជំនុំនឹងបែងចែក ប្រើប្រាស់ និងចាត់ចែងវត្ថុទាំងនេះស្របតាមគោលការណ៍ដែលបានចែងដោយដំណាក់របស់ព្រះជាម្ចាស់។ ដូច្នេះ តើគោលការណ៍ទាំងនេះមកពីណា? គឺមកពីព្រះជាម្ចាស់។ ជាមូលដ្ឋាន គោលការណ៍សម្រាប់ការប្រើប្រាស់របស់ទាំងនេះគឺថា ពួកវាគួរតែត្រូវបានប្រើសម្រាប់ផែនការគ្រប់គ្រងរបស់ព្រះជាម្ចាស់ និងសម្រាប់ការផ្សាយកិច្ចការដំណឹងល្អរបស់ព្រះជាម្ចាស់។ ពួកវាមិនមែនសម្រាប់ការប្រើប្រាស់ផ្តាច់មុខរបស់បុគ្គលណាម្នាក់ឡើយ ហើយរឹតតែមិនមែនសម្រាប់ក្រុមមនុស្សណាមួយដែរ ប៉ុន្តែត្រូវប្រើសម្រាប់កិច្ចការផ្សាយដំណឹងល្អ និងសម្រាប់កិច្ចការផ្សេងៗរបស់ដំណាក់របស់ព្រះជាម្ចាស់។ ដូច្នេះ គ្មាននរណាម្នាក់មានឯកសិទ្ធិប្រើប្រាស់របស់ទាំងនេះឡើយ។ គោលការណ៍ និងមូលដ្ឋានតែមួយគត់សម្រាប់ការប្រើប្រាស់ និងការបែងចែករបស់ទាំងនេះ គឺត្រូវធ្វើឡើងស្របតាមគោលការណ៍ដែលតម្រូវដោយដំណាក់របស់ព្រះជាម្ចាស់។ នេះគឺសមហេតុផល និងត្រឹមត្រូវ។

ទាំងនេះគឺជានិយមន័យបីផ្នែកនៃតង្វាយ ដែលផ្នែកនីមួយៗគឺជានិយមន័យនៃទិដ្ឋភាពមួយនៃតង្វាយ និងជាទិដ្ឋភាពមួយនៃវិសាលភាពរបស់វា។ ឥឡូវនេះ អ្នករាល់គ្នាបានយល់ច្បាស់ហើយមែនទេ ថាអ្វីទៅជាតង្វាយ? (មែនហើយ។) កាលពីមុន មានអ្នកខ្លះបាននិយាយថា «របស់នេះមិនមែនជាប្រាក់កាសទេ ហើយអ្នកដែលបានថ្វាយក៏មិនបាននិយាយថាសម្រាប់ព្រះជាម្ចាស់ដែរ។ ពួកគេគ្រាន់តែនិយាយថាពួកគេថ្វាយវាប៉ុណ្ណោះ។ ដូច្នេះ វាមិនអាចសម្រាប់ឱ្យដំណាក់របស់ព្រះជាម្ចាស់ប្រើប្រាស់បានទេ ហើយរឹតតែមិនអាចថ្វាយដល់ព្រះជាម្ចាស់បានទៀតផង»។ ដូច្នេះហើយ ពួកគេមិនបានកត់ត្រាទុកឡើយ ហើយពួកគេបានប្រើប្រាស់របស់នោះដោយលួចលាក់តាមតែអំពើចិត្ត។ តើនោះសមហេតុផលទេ? (ទេ។) អ្វីដែលពួកគេបាននិយាយ គឺមិនសមហេតុផលទេ ហើយពួកគេក៏បាននិយាយទៀតថា «តង្វាយដល់ក្រុមជំនុំ និងដំណាក់របស់ព្រះជាម្ចាស់ គឺជាទ្រព្យសម្បត្តិរួម អ្នកណាក៏អាចប្រើបានដែរ» ដែលនេះគឺមិនសមហេតុផលយ៉ាងច្បាស់។ គឺដោយសារតែមនុស្សភាគច្រើនមានភាពស្រពិចស្រពិល និងមិនច្បាស់លាស់អំពីនិយមន័យ និងសញ្ញាណនៃតង្វាយហើយ ទើបមនុស្សអាក្រក់ថោកទាបខ្លះ និងមនុស្សខ្លះដែលមានចិត្តលោភលន់ និងបំណងប្រាថ្នាមិនត្រឹមត្រូវ ឆ្លៀតឱកាស ហើយគិតចង់ដណ្ដើមយករបស់ទាំងនោះ។ ឥឡូវនេះ អ្នកបានយល់ច្បាស់អំពីនិយមន័យ និងសញ្ញាណដ៏ត្រឹមត្រូវនៃតង្វាយហើយ អ្នករាល់គ្នានឹងមានការញែកដឹង នៅពេលដែលអ្នករាល់គ្នាជួបប្រទះនឹងព្រឹត្តិការណ៍ និងមនុស្សបែបនេះនៅពេលអនាគត។

ទំនួលខុសត្រូវរបស់អ្នកដឹកនាំ និងអ្នកធ្វើការ ទាក់ទងនឹងការថែរក្សាតង្វាយ

I. ការថែរក្សាតង្វាយឱ្យបានត្រឹមត្រូវ

ជាបន្ទាប់ យើងនឹងពិនិត្យមើលឱ្យច្បាស់ថាតើទំនួលខុសត្រូវអ្វីខ្លះ ដែលអ្នកដឹកនាំ និងអ្នកធ្វើការគួរតែបំពេញ ទាក់ទងនឹងការថែរក្សាតង្វាយ។ ចំពោះតង្វាយ អ្នកដឹកនាំ និងអ្នកធ្វើការត្រូវតែយល់ជាមុនសិនថាតើតង្វាយគឺជាអ្វី។ នៅពេលដែលមនុស្សថ្វាយមួយភាគដប់នៃអ្វីដែលពួកគេរកបាន នោះគឺជាតង្វាយ។ នៅពេលដែលពួកគេបញ្ជាក់យ៉ាងច្បាស់ថា ពួកគេកំពុងថ្វាយប្រាក់កាស ឬរបស់របរដល់ព្រះជាម្ចាស់ របស់ទាំងនោះគឺជាតង្វាយ។ នៅពេលដែលពួកគេបញ្ជាក់យ៉ាងច្បាស់ថា ពួកគេកំពុងថ្វាយរបស់របរមួយដល់ពួកជំនុំ និងដំណាក់របស់ព្រះជាម្ចាស់ នោះគឺជាតង្វាយ។ បន្ទាប់ពីបានយល់ពីនិយមន័យ និងគោលគំនិតនៃតង្វាយហើយ អ្នកដឹកនាំ និងអ្នកធ្វើការត្រូវតែយល់ច្បាស់ និងគ្រប់គ្រងតង្វាយដែលមនុស្សបានថ្វាយ ហើយអនុវត្តការត្រួតពិនិត្យឱ្យបានត្រឹមត្រូវនៅក្នុងរឿងនេះ។ ជាដំបូង ពួកគេត្រូវតែស្វែងរកមនុស្សដែលអាចទុកចិត្តបាន ដែលមានភាពជាមនុស្សស្របតាមស្ដង់ដារ ដើម្បីធ្វើជាអ្នកថែរក្សាសម្រាប់កត់ត្រាដង្វាយ និងថែរក្សាតង្វាយជាប្រព័ន្ធ។ នេះគឺជាភារកិច្ចទីមួយនៅក្នុងកិច្ចការដែលអ្នកដឹកនាំ និងអ្នកធ្វើការត្រូវតែបំពេញ។ អ្នកថែរក្សាតង្វាយទាំងនេះ អាចមានគុណសម្បត្តិធម្មតា ហើយមិនមានសមត្ថភាពធ្វើជាអ្នកដឹកនាំ ឬអ្នកធ្វើការ ប៉ុន្តែពួកគេនឹងអាចទុកចិត្តបាន។ ពួកគេនឹងមិនកិបកេងអ្វីឡើយ ហើយនៅពេលដែលស្ថិតនៅក្នុងការកាន់កាប់របស់ពួកគេ តង្វាយនឹងមិនបាត់បង់ ឬច្របូកច្របល់ឡើយ ហើយនឹងត្រូវបានថែរក្សាឱ្យបានត្រឹមត្រូវ។ មានច្បាប់នៅក្នុងការរៀបចំកិច្ចការសម្រាប់រឿងនេះ។ មានតែមនុស្សដែលអាចទុកចិត្តបាន ដែលភាពជាមនុស្សរបស់ពួកគេស្របតាមស្ដង់ដារប៉ុណ្ណោះ ទើបអាចទទួលយកបាន។ នៅពេលដែលមនុស្សដែលមានភាពជាមនុស្សមិនល្អឃើញរបស់ល្អ ពួកគេមានចិត្តលោភលន់ចង់បានវា ហើយពួកគេតែងតែស្វែងរកឱកាសដើម្បីយកវាធ្វើជារបស់ខ្លួនជានិច្ច។ ទោះមានរឿងអ្វីកើតឡើងក៏ដោយ ពួកគេតែងតែស្វែងរកឱកាសដើម្បីយកប្រយោជន៍ជានិច្ច។ មនុស្សបែបនេះមិនអាចយកមកប្រើការបានឡើយ។ មនុស្សម្នាក់ដែលភាពជាមនុស្សរបស់ខ្លួនស្របតាមស្ដង់ដារ យ៉ាងហោចណាស់ក៏ត្រូវតែជាមនុស្សស្មោះត្រង់ម្នាក់ដែរ ជាមនុស្សដែលអ្នកដទៃទុកចិត្ត។ ប្រសិនបើត្រូវបានចាត់តាំងឱ្យថែរក្សាតង្វាយ ឬគ្រប់គ្រងទ្រព្យសម្បត្តិរបស់ពួកជំនុំ ពួកគេនឹងបំពេញវាបានយ៉ាងល្អ ដោយយកចិត្តទុកដាក់ ដោយឧស្សាហ៍ព្យាយាម និងដោយប្រុងប្រយ័ត្នបំផុត។ ពួកគេមានចិត្តដែលកោតខ្លាចព្រះជាម្ចាស់ ហើយនឹងមិនយករបស់ទាំងនេះទៅប្រើប្រាស់ខុសគោលដៅ ឱ្យអ្នកដទៃខ្ចីជាដើម។ សរុបមក អ្នកអាចអស់កង្វល់បានថា នៅពេលដែលអ្នកបានដាក់តង្វាយទៅកាន់របស់ពួកគេ នឹងមិនមានការបាត់បង់សូម្បីមួយសេន ហើយសូម្បីតែរបស់របរតែមួយមុខក៏មិនបាត់ផង។ ត្រូវតែស្វែងរកមនុស្សបែបនេះឱ្យបាន។ លើសពីនេះទៅទៀត ដំណាក់របស់ព្រះជាម្ចាស់មានច្បាប់មួយថាមិនមែនត្រូវស្វែងរកមនុស្សបែបនេះតែម្នាក់ទេ គឺល្អបំផុតត្រូវមានពីរទៅបីនាក់ ដោយមានអ្នកខ្លះសម្រាប់កត់ត្រា ហើយអ្នកខ្លះទៀតសម្រាប់ថែរក្សា។ បន្ទាប់ពីបានរកឃើញមនុស្សទាំងនេះហើយ តង្វាយត្រូវតែត្រូវបានចាត់ថ្នាក់ជាប្រភេទៗ ហើយការកត់ត្រាជាប្រព័ន្ធត្រូវតែធ្វើឡើង ថាតើអ្នកណាកំពុងថែរក្សារបស់ប្រភេទណា និងថែរក្សាប៉ុន្មាន។ បន្ទាប់ពីបានរកឃើញមនុស្សដែលសមរម្យ ហើយរបស់របរត្រូវបានថែរក្សា និងចុះបញ្ជីជាប្រភេទៗរួចហើយ តើនោះគឺជាទីបញ្ចប់នៃរឿងហើយមែនទេ? (ទេ។) ដូច្នេះ តើបន្ទាប់មកទៀតគួរធ្វើអ្វី? គណនីចំណូល និងចំណាយត្រូវតែធ្វើការពិនិត្យរៀងរាល់បីទៅប្រាំខែម្ដង ដើម្បីមើលថាតើវាត្រឹមត្រូវដែរឬទេ ពោលគឺថាតើអ្នកកត់ត្រាបានកត់ត្រាត្រឹមត្រូវដែរឬទេ ថាតើមានអ្វីមួយត្រូវបានរំលងនៅពេលចុះបញ្ជីដែរឬទេ ថាតើចំនួនសរុបស្របគ្នានឹងគណនីចំណូល និងចំណាយដែរឬទេជាដើម។ កិច្ចការគណនេយ្យបែបនេះ ត្រូវតែបំពេញដោយយកចិត្តទុកដាក់បំផុត។ អ្នកដឹកនាំ និងអ្នកធ្វើការដែលមិនសូវជំនាញខាងកិច្ចការបែបនេះ គួរតែចាត់ចែងឱ្យនរណាម្នាក់ដែលជំនាញខាងកិច្ចការនេះអនុវត្តវា រួចហើយធ្វើការត្រួតពិនិត្យជាប្រចាំ និងស្ដាប់របាយការណ៍របស់ពួកគេ។ សរុបមក ទោះបីជាពួកគេផ្ទាល់យល់ពីកិច្ចការគណនេយ្យ និងការរៀបចំផែនការរួមឬអត់ក៏ដោយ ក៏ពួកគេមិនអាចទុកកិច្ចការថែរក្សាតង្វាយចោលដោយគ្មានអ្នកមើលការខុសត្រូវ ឬមិនអើពើនឹងវា ហើយមិនសួរនាំអំពីវាសោះនោះឡើយ។ ផ្ទុយទៅវិញ ពួកគេត្រូវតែធ្វើការត្រួតពិនិត្យជាប្រចាំ ដោយសួរនាំថាតើគណនីដែលបានពិនិត្យរួចនោះយ៉ាងម៉េចហើយ ហើយថាតើវាត្រូវគ្នាដែរឬទេ។ បន្ទាប់មក ត្រូវជ្រើសរើសត្រួតពិនិត្យមើលកំណត់ត្រាចំណាយមួយចំនួន ដើម្បីមើលថាតើស្ថានភាពចំណាយនាពេលថ្មីៗនេះយ៉ាងម៉េចហើយ ថាតើមានការខ្ជះខ្ជាយដែរឬទេ ថាតើការកត់ត្រាមានស្ថានភាពយ៉ាងណា ហើយថាតើចំណូល និងចំណាយត្រូវគ្នាដែរឬទេ។ អ្នកដឹកនាំ និងអ្នកធ្វើការគួរតែយល់ច្បាស់ពីគ្រប់កាលៈទេសៈទាំងអស់នេះ។ នេះគឺជាភារកិច្ចមួយដែលពាក់ព័ន្ធនឹងការថែរក្សាតង្វាយ។ តើអ្នករាល់គ្នាថាកិច្ចការនេះងាយស្រួលទេ? តើវាមានការបញ្ហាប្រឈមខ្លះដែរឬទេ? អ្នកដឹកនាំ និងអ្នកធ្វើការខ្លះនិយាយថា៖ «ខ្ញុំមិនចូលចិត្តលេខទេ ខ្ញុំឈឺក្បាលណាស់នៅពេលដែលខ្ញុំឃើញវា»។ អញ្ចឹង ចូរស្វែងរកមនុស្សដែលសមរម្យម្នាក់ដើម្បីជួយអ្នកក្នុងការត្រួតពិនិត្យ និងការមើលការខុសត្រូវទៅ ឱ្យពួកគេជួយអ្នកពិនិត្យផ្ទៀងផ្ទាត់រឿងទាំងនេះ។ អ្នកអាចមិនចូលចិត្ត ឬមិនពូកែខាងកិច្ចការនេះ ប៉ុន្តែប្រសិនបើអ្នកចេះប្រើមនុស្ស ហើយប្រើបានត្រឹមត្រូវ នោះអ្នកនៅតែអាចបំពេញកិច្ចការនេះបានល្អដដែល។ ចូរប្រើមនុស្សដែលសមរម្យដើម្បីបំពេញកិច្ចការនេះ ហើយអ្នកគ្រាន់តែស្ដាប់របាយការណ៍របស់ពួកគេក៏បានដែរ។ ធ្វើបែបនេះក៏បាន។ ចូរប្រកាន់ខ្ជាប់គោលការណ៍នេះ៖ ត្រួតពិនិត្យជាប្រចាំ និងផ្ទៀងផ្ទាត់ចំនួនទ្រព្យសម្បត្តិទាំងអស់ដែលបានថែរក្សា ជាមួយនឹងអ្នកដែលទទួលបន្ទុកកិច្ចការនោះ រួចហើយសួរសំណួរមួយចំនួនអំពីការចំណាយសំខាន់ៗ។ តើអ្នករាល់គ្នាអាចសម្រេចកិច្ចការនេះបានទេ? (បាន។) ហេតុអ្វីបានជាអ្នកដឹកនាំ និងអ្នកធ្វើការត្រូវតែបំពេញកិច្ចការនេះ? ពីព្រោះវាគឺជាការការពារតង្វាយ វាគឺជាទំនួលខុសត្រូវរបស់អ្នក។

តង្វាយដែលមនុស្សថ្វាយដល់ព្រះជាម្ចាស់ គឺដើម្បីឱ្យព្រះជាម្ចាស់សព្វព្រះហឫទ័យ ប៉ុន្តែតើព្រះអង្គប្រើរបស់ទាំងនោះដែរឬទេ? តើព្រះជាម្ចាស់ត្រូវការប្រើប្រាស់ប្រាក់កាសនេះ និងរបស់របរទាំងនេះដែរឬទេ? តើតង្វាយទាំងនេះថ្វាយដល់ព្រះជាម្ចាស់ មិនមែនមានន័យថាត្រូវប្រើដើម្បីផ្សព្វផ្សាយការងារផ្សាយដំណឹងល្អទេឬ? តើវាមិនមែនមានន័យថាត្រូវប្រើសម្រាប់ការចំណាយទាំងអស់នៃកិច្ចការនៅដំណាក់របស់ព្រះជាម្ចាស់ទេឬ? ដោយសារវាទាក់ទងនឹងកិច្ចការនៅដំណាក់របស់ព្រះជាម្ចាស់ ទាំងការគ្រប់គ្រង និងការចំណាយតង្វាយគឺសុទ្ធតែពាក់ព័ន្ធនឹងទំនួលខុសត្រូវរបស់អ្នកដឹកនាំ និងអ្នកធ្វើការ។ មិនថាអ្នកណាជាអ្នកថ្វាយប្រាក់នេះ ឬរបស់របរទាំងនេះមកពីណានោះទេ ដរាបណាវាជារបស់ដំណាក់របស់ព្រះជាម្ចាស់ អ្នកគួរតែគ្រប់គ្រងវាឱ្យបានល្អ ហើយអ្នកគួរតែតាមដាន ត្រួតពិនិត្យ និងយកចិត្តទុកដាក់ចំពោះកិច្ចការនេះ។ ប្រសិនបើតង្វាយដែលបានថ្វាយដល់ព្រះជាម្ចាស់មិនអាចត្រូវបានចំណាយយ៉ាងត្រឹមត្រូវដើម្បីផ្សព្វផ្សាយការងារផ្សាយដំណឹងល្អរបស់ព្រះជាម្ចាស់ទេ ប៉ុន្តែបែរជាត្រូវបានខ្ជះខ្ជាយដោយព្រហើន ឬថែមទាំងត្រូវបានដណ្ដើម ឬកាន់កាប់ដោយមនុស្សអាក្រក់ តើនោះជារឿងសមរម្យទេ? តើនោះមិនមែនជាការមិនបំពេញទំនួលខុសត្រូវរបស់អ្នកដឹកនាំ និងអ្នកធ្វើការទេឬ? (មែនហើយ។) នោះគឺជាការមិនបំពេញទំនួលខុសត្រូវរបស់ពួកគេ។ ដូច្នេះ អ្នកដឹកនាំ និងអ្នកធ្វើការ ត្រូវតែបំពេញកិច្ចការនេះ។ វាគឺជាកាតព្វកិច្ចដែលពួកគេត្រូវតែបំពេញ។ ការគ្រប់គ្រងតង្វាយឱ្យបានល្អ ដែលអាចយកមកប្រើប្រាស់យ៉ាងត្រឹមត្រូវក្នុងការផ្សព្វផ្សាយការងារផ្សាយដំណឹងល្អ និងនៅក្នុងកិច្ចការណាមួយដែលទាក់ទងនឹងការគ្រប់គ្រងរបស់ព្រះជាម្ចាស់ គឺជាទំនួលខុសត្រូវរបស់អ្នកដឹកនាំ និងអ្នកធ្វើការ ហើយវាមិនគួរត្រូវបានមើលរំលងឡើយ។ បងប្អូនប្រុសស្រីខិតខំយ៉ាងលំបាកដើម្បីសន្សំប្រាក់បន្តិចបន្តួចដើម្បីថ្វាយដល់ព្រះជាម្ចាស់។ ឧបមាថា ដោយសារតែអ្នកដឹកនាំ និងអ្នកធ្វើការបានធ្វេសប្រហែស និងមិនយកចិត្តទុកដាក់នឹងភារកិច្ចរបស់ខ្លួន ប្រាក់កាសនេះបានធ្លាក់ទៅក្នុងកណ្ដាប់ដៃរបស់មនុស្សអាក្រក់ វាត្រូវបានមនុស្សអាក្រក់ចាយវាយខ្ជះខ្ជាយដោយព្រហើន ឬថែមទាំងត្រូវបានដណ្ដើមយកដោយពួកគេទៀតផង។ ជាលទ្ធផល អ្នកដឹកនាំ និងអ្នកធ្វើការគ្មានប្រាក់កាសគ្រប់គ្រាន់សម្រាប់ការចំណាយលើការធ្វើដំណើរ ឬសម្រាប់ការចំណាយក្នុងការរស់នៅឡើយ ហើយថែមទាំងគ្មានប្រាក់កាសគ្រប់គ្រាន់នៅពេលដែលត្រូវបោះពុម្ពសៀវភៅព្រះបន្ទូលរបស់ព្រះជាម្ចាស់ ឬទិញឧបករណ៍ និងគ្រឿងប្រដាប់ចាំបាច់ផងដែរ។ តើនេះមិនមែនជាការធ្វើឱ្យកិច្ចការយឺតយ៉ាវទេឬ? នៅពេលដែលប្រាក់កាសដែលបងប្អូនប្រុសស្រីបានថ្វាយត្រូវបានកាន់កាប់ដោយមនុស្សអាក្រក់ ជាជាងត្រូវបានយកទៅប្រើប្រាស់ឱ្យបានត្រឹមត្រូវ ហើយនៅពេលដែលត្រូវចំណាយប្រាក់កាសសម្រាប់កិច្ចការនៅដំណាក់របស់ព្រះជាម្ចាស់ ប៉ុន្តែមិនមានគ្រប់គ្រាន់ តើកិច្ចការមិនត្រូវបានរារាំងទេឬ? តើអ្នកដឹកនាំ និងអ្នកធ្វើការមិនបានខកខានក្នុងការបំពេញទំនួលខុសត្រូវរបស់ខ្លួនទេឬ? (មែនហើយ។) ដោយសារតែអ្នកដឹកនាំ និងអ្នកធ្វើការបានខកខានក្នុងការបំពេញទំនួលខុសត្រូវរបស់ខ្លួន ហើយមិនបានគ្រប់គ្រងតង្វាយឱ្យបានល្អ ហើយពួកគេមិនបានធ្វើជាអ្នកគ្រប់គ្រងល្អ ឬមិនបានដាក់ចិត្តក្នុងការបំពេញទំនួលខុសត្រូវរបស់ខ្លួនទាក់ទងនឹងកិច្ចការនេះ ទើបមានការខាតបង់ចំពោះតង្វាយ ហើយកិច្ចការពួកជំនុំខ្លះបានធ្លាក់ក្នុងស្ថានភាពជាប់គាំង ឬត្រូវបានបញ្ឈប់មួយរយៈ។ តើអ្នកដឹកនាំ និងអ្នកធ្វើការមិនទទួលខុសត្រូវយ៉ាងធំធេងចំពោះរឿងនេះទេឬ? នេះគឺជាអំពើទុច្ចរិត។ អ្នកប្រហែលជាមិនបានដណ្ដើមយក ខ្ជះខ្ជាយ ឬធ្វើឱ្យខាតបង់តង្វាយទាំងនេះ ហើយអ្នកប្រហែលជាមិនបានដាក់វាចូលក្នុងហោប៉ៅផ្ទាល់ខ្លួនរបស់អ្នកក៏ដោយ ប៉ុន្តែស្ថានភាពនេះបានកើតឡើងដោយសារតែការមិនអើពើ និងការមិនបំពេញទំនួលខុសត្រូវរបស់អ្នក។ តើអ្នកមិនគួរទទួលខុសត្រូវចំពោះរឿងនេះទេឬ? (មែនហើយ។) នេះគឺជាទំនួលខុសត្រូវដ៏ធំធេងណាស់ដែលត្រូវទទួល!

II. ការពិនិត្យមើលគណនី

នៅក្នុងកិច្ចការរបស់ពួកគេ ក្រៅពីការអនុវត្តការរៀបចំកិច្ចការផ្សេងៗឱ្យបានត្រឹមត្រូវ និងមានសមត្ថភាពក្នុងការប្រកបគ្នាអំពីសេចក្ដីពិតដើម្បីដោះស្រាយបញ្ហាហើយនោះ អ្នកដឹកនាំ និងអ្នកធ្វើការត្រូវតែថែរក្សាតង្វាយឱ្យបានល្អ។ ពួកគេត្រូវស្វែងរកមនុស្សដែលសមរម្យ ស្របតាមសេចក្ដីតម្រូវរបស់ដំណាក់របស់ព្រះជាម្ចាស់ ដើម្បីធ្វើការគ្រប់គ្រងតង្វាយជាប្រព័ន្ធ ហើយពីពេលមួយទៅពេលមួយ ពួកគេត្រូវពិនិត្យមើលគណនី។ អ្នកខ្លះសួរថា៖ «តើខ្ញុំអាចពិនិត្យមើលវាដោយរបៀបណា នៅពេលដែលកាលៈទេសៈមិនអំណោយផល?» «កាលៈទេសៈមិនអំណោយផល» តើនេះជាហេតុផលដែលមិនពិនិត្យមើលគណនីមែនទេ? អ្នកអាចពិនិត្យមើលវាបាន ទោះបីជាកាលៈទេសៈមិនអំណោយផលក៏ដោយ។ ប្រសិនបើអ្នកមិនអាចទៅដោយខ្លួនឯងបានទេ អ្នកត្រូវតែបញ្ជូនមនុស្សដែលគួរឱ្យទុកចិត្ត និងសមរម្យម្នាក់ឱ្យទៅធ្វើការមើលការខុសត្រូវ ហើយមើលថាតើអ្នកថែរក្សាកំពុងថែរក្សាតង្វាយបានសមរម្យដែរឬទេ ថាតើមានភាពមិនប្រក្រតីណាមួយនៅក្នុងគណនីដែរឬទេ ថាតើអ្នកថែរក្សាអាចទុកចិត្តបានដែរឬទេ ថាតើស្ថានភាពរបស់ពួកគេនាពេលថ្មីៗនេះយ៉ាងម៉េចហើយ ហើយថាតើពួកគេមានភាពអវិជ្ជមានដែរឬទេ ថាតើពួកគេមានអារម្មណ៍ភ័យខ្លាចនៅពេលប្រឈមមុខនឹងស្ថានភាពជាក់លាក់ដែរឬទេ ហើយថាតើមានលទ្ធភាពនៃការក្បត់ដែរឬទេ។ ឧបមាថាអ្នកឮថាគ្រួសាររបស់ពួកគេកំពុងខ្វះខាតប្រាក់កាស តើអាចទៅរួចទេដែលពួកគេអាចនឹងយកតង្វាយទៅប្រើប្រាស់ខុសគោលដៅ? តាមរយៈការប្រកបគ្នា និងការពិនិត្យមើលស្ថានភាព អ្នកអាចនឹងឃើញថាអ្នកថែរក្សានោះពិតជាគួរឱ្យទុកចិត្តណាស់ ថាពួកគេដឹងថាតង្វាយមិនត្រូវប៉ះពាល់ឡើយ ហើយទោះបីជាគ្រួសាររបស់ពួកគេខ្វះខាតប្រាក់កាសយ៉ាងណាក៏ដោយ ក៏ពួកគេមិនបានប៉ះពាល់តង្វាយដែរ ហើយតាមរយៈការសង្កេតអស់រយៈពេលជាយូរមក អាចបញ្ជាក់បានថាអ្នកថែរក្សានោះគឺពិតជាគួរឱ្យទុកចិត្តទាំងស្រុង។ លើសពីនេះទៅទៀត ត្រូវតែពិនិត្យមើលថាតើបរិយាកាសជុំវិញផ្ទះដែលតង្វាយត្រូវបានរក្សាទុកមានគ្រោះថ្នាក់ដែរឬទេ ថាតើមានបងប្អូនប្រុសស្រីណាម្នាក់ត្រូវបាននាគដ៏ធំមានសម្បុរក្រហមចាប់ខ្លួននៅទីនោះដែរឬទេ ថាតើអ្នកថែរក្សាតង្វាយបានប្រឈមមុខនឹងគ្រោះថ្នាក់ណាមួយដែរឬទេ ថាតើតង្វាយត្រូវបានរក្សាទុកនៅកន្លែងសមរម្យដែរឬទេ ហើយថាតើគួរតែត្រូវបានផ្ទេរចេញឬអត់។ បរិយាកាស និងកាលៈទេសៈនៃផ្ទះរបស់អ្នកថែរក្សាត្រូវតែត្រូវបានត្រួតពិនិត្យជាញឹកញាប់ ដើម្បីឱ្យការឆ្លើយតប និងផែនការសមស្របអាចធ្វើឡើងគ្រប់ពេលវេលាតាមដែលត្រូវការ។ នៅពេលអ្នកធ្វើដូច្នេះ អ្នកក៏ត្រូវសាកសួរពីមួយពេលទៅមួយពេលអំពីថាតើក្រុមណាខ្លះបានទិញឧបករណ៍ថ្មីៗនាពេលថ្មីៗនេះ ហើយថាតើឧបករណ៍ទាំងនោះត្រូវបានទទួលដោយរបៀបណា។ ប្រសិនបើវាត្រូវបានទិញ អ្នកត្រូវតែសួរថាតើមាននរណាម្នាក់បានពិនិត្យមើលពាក្យស្នើសុំ និងបានចុះហត្ថលេខាអនុម័តមុនពេលទិញដែរឬទេ ថាតើវាត្រូវបានទិញក្នុងតម្លៃខ្ពស់ ឬតម្លៃទីផ្សារសមរម្យ ថាតើមានការចំណាយប្រាក់ដែលមិនចាំបាច់ដែរឬទេជាដើម។ ចូរនិយាយថា គ្មានបញ្ហាអ្វីត្រូវបានរកឃើញនៅក្នុងបញ្ជីគណនីតាមរយៈការពិនិត្យ និងការត្រួតពិនិត្យគណនីនោះទេ ប៉ុន្តែគេបានរកឃើញថាអ្នកទិញខ្លះបានចាយវាយខ្ជះខ្ជាយតង្វាយយ៉ាងហួសហេតុជាញឹកញាប់។ មិនថារបស់នោះថ្លៃប៉ុណ្ណាក៏ដោយ ក៏ពួកគេនឹងទិញវាដែរ។ លើសពីនេះទៅទៀត នៅពេលដែលពួកគេដឹងយ៉ាងច្បាស់ថាផលិតផលណាមួយនឹងបញ្ចុះតម្លៃ ថាតម្លៃរបស់វានឹងធ្លាក់ចុះ ក៏ពួកគេមិនរង់ចាំដែរ ហើយបែរជាទិញវាភ្លាមៗទៅវិញ ហើយពួកគេនឹងទិញរបស់ល្អៗ របស់ទំនើបៗ ម៉ូដែលចុងក្រោយបំផុត។ អ្នកទិញទាំងនេះចំណាយប្រាក់កាសដោយគ្មានគោលការណ៍ និងយ៉ាងខ្ជះខ្ជាយ ហើយពួកគេចំណាយតង្វាយដើម្បីទិញរបស់សម្រាប់ដំណាក់របស់ព្រះជាម្ចាស់ ហាក់ដូចជាពួកគេកំពុងធ្វើការឱ្យសត្រូវរបស់ខ្លួន។ ពួកគេមិនដែលទិញរបស់ដែលប្រើការបានស្របតាមគោលការណ៍ឡើយ ប៉ុន្តែគ្រាន់តែរកហាងណាមួយ ហើយទិញរបស់ភ្លាមៗ ដោយមិនខ្វល់ពីតម្លៃ និងគុណភាពឡើយ។ នៅពេលដែលរបស់ទាំងនោះត្រូវបានយកមកវិញ វាបានខូចក្នុងរយៈពេលពីរបីថ្ងៃបន្ទាប់ពីប្រើប្រាស់ ហើយអ្នកទិញទាំងនេះមិនយកវាទៅជួសជុលនៅពេលដែលវាខូចនោះទេ គឺពួកគេទិញរបស់ថ្មី។ ប្រសិនបើកំឡុងពេលពិនិត្យមើលគណនី និងត្រួតពិនិត្យការចំណាយហិរញ្ញវត្ថុ គេបានរកឃើញថាមនុស្សមួយចំនួនបានចាយវាយខ្ជះខ្ជាយតង្វាយយ៉ាងធ្ងន់ធ្ងរ តើរឿងនេះត្រូវដោះស្រាយដោយរបៀបណា? តើគួរតែចេញការព្រមានផ្នែកវិន័យដល់មនុស្សទាំងនោះ ឬតម្រូវឱ្យពួកគេបង់សំណង? ជាការពិតណាស់ ចាំបាច់ត្រូវធ្វើទាំងពីរ។ ប្រសិនបើគេរកឃើញថា ចិត្តគំនិតរបស់ពួកគេមិនត្រង់ ថាពួកគេគ្រាន់តែជាអ្នកមិនជឿ ជាអ្នកជឿក្លែងក្លាយ ថាពួកគេជាពួកអារក្ស នោះបញ្ហាមិនអាចត្រូវបានដោះស្រាយដោយគ្រាន់តែចេញការព្រមានផ្នែកវិន័យ ឬលួសកាត់ពួកគេនោះទេ។ មិនថាគេប្រកបគ្នាអំពីសេចក្ដីពិតយ៉ាងណាក៏ដោយ ក៏ពួកគេនឹងមិនទទួលយកដែរ។ មិនថាគេត្រូវបានលួសកាត់យ៉ាងណាក៏ដោយ ក៏ពួកគេនឹងមិនយកចិត្តទុកដាក់ដែរ។ ប្រសិនបើគេត្រូវបានតម្រូវឱ្យបង់សំណង ពួកគេនឹងបង់សង ប៉ុន្តែពួកគេនឹងនៅតែប្រព្រឹត្តតាមរបៀបដដែលនាពេលអនាគត ហើយពួកគេនឹងមិនផ្លាស់ប្ដូរឡើយ។ ពួកគេពិតជានឹងមិនប្រព្រឹត្តស្របតាមសេចក្ដីតម្រូវរបស់ដំណាក់របស់ព្រះជាម្ចាស់ឡើយ។ ផ្ទុយទៅវិញ ពួកគេនឹងបន្តប្រព្រឹត្តតាមចិត្ត គ្មានការពិចារណា និងគ្មានគោលការណ៍។ តើមនុស្សប្រភេទនេះត្រូវដោះស្រាយដោយរបៀបណា? តើអាចប្រើពួកគេបន្តទៀតទេ? មិនគួរប្រើពួកគេទៀតទេ។ ប្រសិនបើប្រើពួកគេទៀត នោះអ្នកដឹកនាំ និងអ្នកធ្វើការគឺជាមនុស្សល្ងង់ខ្លៅមែនទែន គឺពួកគេពិតជាល្ងង់ខ្លៅពេកហើយ! នៅពេលដែលអ្នកជឿក្លែងក្លាយបែបនេះត្រូវបានរកឃើញ ពួកគេគួរតែត្រូវដកចេញពីតួនាទី ជម្រុះចោល និងបោសសម្អាតចេញពីពួកជំនុំភ្លាមៗ។ ពួកគេមិនទាំងមានលក្ខណៈសម្បត្តិគ្រប់គ្រាន់ដើម្បីធ្វើការបម្រើផង គឺពួកគេមិនស័ក្តិសមនឹងធ្វើកិច្ចការនេះឡើយ!

នៅពេលដែលអ្នកដឹកនាំ និងអ្នកធ្វើការកំពុងពិនិត្យមើលគណនី និងការចំណាយ ពួកគេអាចនឹងមិនត្រឹមតែរកឃើញករណីនៃការចាយវាយខ្ជះខ្ជាយ ឬការចំណាយមិនសមហេតុផលមួយចំនួនប៉ុណ្ណោះទេ ប៉ុន្តែពួកគេក៏អាចរកឃើញផងដែរថា មនុស្សមួយចំនួនដែលបំពេញកិច្ចការនេះមានចរិតលក្ខណៈទាប ថាពួកគេថោកទាប និងអាត្មានិយម ហើយថាពួកគេបានបង្កការខាតបង់ដល់កិច្ចការពួកជំនុំ។ ប្រសិនបើអ្នករកឃើញស្ថានភាពបែបនេះ តើអ្នកគួរដោះស្រាយវាដោយរបៀបណា? វាងាយស្រួលដោះស្រាយទេ៖ អ្នកត្រូវតែដោះស្រាយ និងសម្រេចវានៅនឹងកន្លែងភ្លាមៗ ដោយដកមនុស្សទាំងនោះចេញពីតួនាទី រួចហើយជ្រើសរើសមនុស្សដែលសមរម្យដើម្បីបំពេញកិច្ចការនេះ។ មនុស្សដែលសមរម្យមានន័យថា ជាអ្នកដែលមានភាពជាមនុស្សស្របតាមស្ដង់ដារ ដែលមានសតិសម្បជញ្ញៈ និងហេតុផល ហើយដែលអាចចាត់ចែងការងារស្របតាមគោលការណ៍របស់ដំណាក់របស់ព្រះជាម្ចាស់។ នៅពេលដែលពួកគេទិញរបស់សម្រាប់ដំណាក់របស់ព្រះជាម្ចាស់ ពួកគេនឹងទិញរបស់ដែលសន្សំសំចៃ ដែលអាចប្រើការបាន និងប្រើបានយូរផងដែរ ជារបស់ដែលចាំបាច់ត្រូវទិញ។ មិនមែនមានន័យថាពួកគេផ្ដោតតែលើការទិញរបស់ថោកនោះទេ ប៉ុន្តែពួកគេក៏មិនមានអារម្មណ៍ថាចាំបាច់ត្រូវទិញរបស់ដែលថ្លៃបំផុតដែរ។ នៅក្នុងចំណោមផលិតផលស្រដៀងគ្នា ពួកគេនឹងជ្រើសរើសរបស់ណាដែលមានការវាយតម្លៃ និងកេរ្តិ៍ឈ្មោះល្អគួរសម ព្រមទាំងមានតម្លៃសមរម្យ ហើយជាការពិតណាស់ ប្រសិនបើការធានារបស់វាមានរយៈពេលយូរជាង នោះរឹតតែល្អប្រសើរ។ នេះគឺជាប្រភេទមនុស្សដែលអ្នកត្រូវតែស្វែងរកដើម្បីធ្វើការទិញរបស់សម្រាប់ដំណាក់របស់ព្រះជាម្ចាស់។ ពួកគេត្រូវតែមានចេតនាពិតត្រង់ ហើយពួកគេត្រូវតែគិតគូរដល់ដំណាក់របស់ព្រះជាម្ចាស់នៅក្នុងសកម្មភាពរបស់ពួកគេ ហើយគិតគូរគ្រប់ជ្រុងជ្រោយ។ ពួកគេក៏ត្រូវតែចាត់ចែងការងារស្របតាមសេចក្ដីតម្រូវរបស់ដំណាក់របស់ព្រះជាម្ចាស់ ដោយប្រព្រឹត្តខ្លួនតាមរបៀបដែលសមរម្យ ដោយមិនស្រពិចស្រពិល និងដោយភាពច្បាស់លាស់។ បន្ទាប់ពីអ្នកបានរកឃើញមនុស្សបែបនេះហើយ ចូរឱ្យពួកគេចាត់ចែងការងារមួយចំនួនសម្រាប់ដំណាក់របស់ព្រះជាម្ចាស់ ហើយសង្កេតមើលពួកគេ។ ប្រសិនបើពួកគេហាក់ដូចជាសមរម្យគួរសម នោះយើងអាចប្រើពួកគេបាន។ ប៉ុន្តែវាមិនមែនជាទីបញ្ចប់នៃរឿងទេ បន្ទាប់ពីបានចាត់ចែងរួចហើយនោះ នាពេលអនាគត អ្នកត្រូវតែជួបជាមួយពួកគេ ប្រកបគ្នាជាមួយពួកគេ ហើយត្រួតពិនិត្យកិច្ចការរបស់ពួកគេ។ អ្នកខ្លះសួរថា៖ «តើមកពីមិនអាចទុកចិត្តពួកគេបានមែនទេ?» វាមិនមែនមកពីការខ្វះទំនុកចិត្តទាំងស្រុងនោះទេ ពេលខ្លះ ទោះបីជាពួកគេអាចទុកចិត្តបានក៏ដោយ ក៏នៅតែត្រូវធ្វើការត្រួតពិនិត្យដែរ។ ហើយតើត្រូវត្រួតពិនិត្យអ្វីខ្លះ? មើលថាតើមានសេចក្ដីវៀចវេរក្នុងការអនុវត្តរបស់ពួកគេដែរឬទេ នៅក្នុងស្ថានភាពដែលពួកគេមិនបានយល់ពីគោលការណ៍ ឬថាតើពួកគេមានការយល់ដឹងដែលវៀចវេរដែរឬទេ។ វាចាំបាច់ណាស់ក្នុងការជួយពួកគេតាមរយៈការត្រួតពិនិត្យ។ ឧទាហរណ៍ ឧបមាថាពួកគេនិយាយថាមានរបស់មួយដែលកំពុងពេញនិយមយ៉ាងខ្លាំងនៅលើទីផ្សារ ប៉ុន្តែពួកគេមិនដឹងថាតើដំណាក់របស់ព្រះជាម្ចាស់ត្រូវការប្រើវាដែរឬទេ ហើយពួកគេបារម្ភថាប្រសិនបើពួកគេមិនទិញវានៅពេលនេះទេ វាអាចនឹងលែងមានលក់ទៀតនាពេលអនាគត។ ពួកគេសួរអ្នកថាតើត្រូវយ៉ាងម៉េចចំពោះរឿងនេះ។ ប្រសិនបើអ្នកមិនដឹងទេ នោះអ្នកគួរតែឱ្យពួកគេទៅសួរនរណាម្នាក់ដែលពាក់ព័ន្ធនឹងកិច្ចការជំនាញនោះ។ បន្ទាប់មក អ្នកជំនាញនោះនិយាយថា របស់នោះគ្រាន់តែជារបស់ពេញនិយមមួយឆាវ ដែលភាគច្រើនមិនបានប្រើប្រាស់ទេ ហើយថាមិនចាំបាច់ចំណាយប្រាក់លើវាឡើយ។ ដោយមានមតិរបស់អ្នកជំនាញដើម្បីយោង វាត្រូវបានសម្រេចថាមិនចាំបាច់ទិញរបស់នោះទេ ការទិញវាស្មើនឹងការខ្ជះខ្ជាយ ហើយការមិនទិញវានៅពេលនេះ គឺមិនខាតបង់អ្វីឡើយ។ អ្នកដឹកនាំ និងអ្នកធ្វើការត្រូវតែបំពេញកិច្ចការរបស់ខ្លួនដល់កម្រិតនេះ។ មិនថារឿងនោះសំខាន់ ឬតូចតាចយ៉ាងណានោះទេ ប្រសិនបើពួកគេអាចមើលឃើញវា គិតដល់វា ឬដឹងអំពីវា នោះពួកគេត្រូវតែតាមដាន និងត្រួតពិនិត្យវាដូចៗគ្នា ហើយធ្វើដូច្នេះតាមរបៀបដែលបានចែង ស្របតាមសេចក្ដីតម្រូវរបស់ដំណាក់របស់ព្រះជាម្ចាស់។ នេះហើយគឺជាអ្វីដែលមានន័យថាការបំពេញទំនួលខុសត្រូវរបស់ខ្លួន។

មនុស្សមួយចំនួនតែងតែដាក់ពាក្យស្នើសុំទិញរបស់របរមួយចំនួន ដោយសុំឱ្យដំណាក់របស់ព្រះជាម្ចាស់ទិញផលិតផលទាំងនេះ ហើយតាមរយៈការត្រួតពិនិត្យ និងការពិនិត្យផ្ទៀងផ្ទាត់យ៉ាងយកចិត្តទុកដាក់ ជាធម្មតាគេរកឃើញថា ក្នុងចំណោមរបស់ប្រាំមុខដែលបានស្នើសុំដើម្បីទិញ មានតែមួយមុខប៉ុណ្ណោះដែលត្រូវការទិញ ហើយបួនមុខទៀតមិនចាំបាច់ទិញទេ។ តើត្រូវធ្វើដូចម្តេចក្នុងករណីបែបនេះ? របស់របរដែលពួកគេស្នើសុំត្រូវតែត្រូវបានត្រួតពិនិត្យ និងពិចារណាយ៉ាងតឹងរ៉ឹង មិនត្រូវទិញដោយប្រញាប់ប្រញាល់ឡើយ។ មិនត្រូវទិញវាដោយសារតែមនុស្សទាំងនោះនិយាយថាកិច្ចការត្រូវការវានោះទេ មនុស្សទាំងនោះមិនត្រូវបានអនុញ្ញាតឱ្យដាក់ពាក្យស្នើសុំរបស់របរតាមអំពើចិត្ត ដោយយកលេសថាដើម្បីកិច្ចការរបស់ពួកគេឡើយ។ មិនថាមនុស្សទាំងនេះយកលេសអ្វីក៏ដោយ ហើយមិនថាពួកគេប្រញាប់ប្រញាល់យ៉ាងណាក៏ដោយ អ្នកដឹកនាំ និងអ្នកធ្វើការ ឬអ្នកដែលទទួលខុសត្រូវក្នុងការគ្រប់គ្រងតង្វាយត្រូវតែមានចិត្តនឹងនរជាដាច់ខាត។ ពួកគេត្រូវតែត្រួតពិនិត្យ និងពិនិត្យផ្ទៀងផ្ទាត់របស់ទាំងនេះដោយមនសិការ មិនអាចមានកំហុសឆ្គងសូម្បីតែបន្តិចបន្តួចឡើយ។ របស់របរដែលត្រូវតែទិញជាដាច់ខាត ត្រូវតែត្រូវបានស្រាវជ្រាវ និងអនុញ្ញាតដោយអ្នកដឹកនាំ ហើយប្រសិនបើការទិញវាជាជម្រើស នោះត្រូវតែបដិសេធ មិនមែនអនុម័តឡើយ។ ប្រសិនបើអ្នកដឹកនាំ និងអ្នកធ្វើការបំពេញកិច្ចការនេះដោយហ្មត់ចត់ ដោយជាក់លាក់ និងដោយស៊ីជម្រៅ នោះវានឹងកាត់បន្ថយករណីនៃការចាយវាយខ្ជះខ្ជាយតង្វាយ ហើយជាការពិតណាស់ វាក៏នឹងកាត់បន្ថយការចំណាយមិនសមហេតុផលផងដែរ។ ការបំពេញកិច្ចការនេះមិនមែនគ្រាន់តែជាបញ្ហានៃការពិនិត្យមើលដោយប្រុងប្រយ័ត្ននូវអ្វីដែលបានកត់ត្រានៅក្នុងបញ្ជីចំណូល និងចំណាយ ឬមើលថាតើលេខនោះជាអ្វីនោះទេ។ នោះគឺជារឿងបន្ទាប់បន្សំ។ ចំណុចសំខាន់បំផុតគឺថា ចេតនាពិតរបស់អ្នកត្រូវតែត្រឹមត្រូវ ហើយអ្នកត្រូវតែចាត់ទុកគ្រប់ការចំណាយ និងគ្រប់បញ្ជីនីមួយៗ ហាក់ដូចជាវាជាបញ្ជីនៅក្នុងគណនីធនាគារផ្ទាល់ខ្លួនរបស់អ្នកដូច្នោះដែរ។ ពេលនោះ អ្នកនឹងពិនិត្យមើលវាដោយលម្អិត ហើយអ្នកនឹងអាចចងចាំវាបាន ហើយអ្នកនឹងអាចយល់ពីវាបាន ហើយប្រសិនបើមានកំហុសឆ្គង ឬបញ្ហាណាមួយ អ្នកនឹងអាចដឹងបាន។ ប្រសិនបើអ្នកមើលវាហាក់ដូចជាមើលគណនីរបស់អ្នកដទៃ ឬគណនីសាធារណៈ នោះអ្នកប្រាកដជាខ្វាក់ភ្នែក និងខ្វាក់គំនិត មិនអាចរកឃើញបញ្ហាណាមួយឡើយ។ មនុស្សមួយចំនួនសន្សំប្រាក់បន្តិចបន្តួចនៅក្នុងធនាគារ ហើយរៀងរាល់ខែ ពួកគេអានរបាយការណ៍របស់ពួកគេ ហើយពិនិត្យមើលការប្រាក់ បន្ទាប់មកពួកគេពិនិត្យមើលគណនី ពួកគេពិនិត្យមើលថាតើពួកគេចំណាយប៉ុន្មានរៀងរាល់ខែ ថាតើពួកគេដកប្រាក់ប៉ុន្មានដង ហើយថាតើពួកគេដាក់ប្រាក់ប៉ុន្មាន។ បញ្ជីនីមួយៗត្រូវបានកត់ត្រានៅក្នុងគំនិតរបស់ពួកគេ ពួកគេដឹងគ្រប់លេខទាំងអស់ ដូចដែលពួកគេដឹងពីអាសយដ្ឋានផ្ទាល់ខ្លួនរបស់ពួកគេដែរ ហើយពួកគេច្បាស់លាស់អំពីវានៅក្នុងគំនិតរបស់ពួកគេ។ ប្រសិនបើមានបញ្ហាកើតឡើងនៅកន្លែងណាមួយ ពួកគេអាចមើលឃើញវាភ្លាមៗ ហើយពួកគេមិនមើលរំលងសូម្បីតែកំហុសឆ្គងតូចបំផុត។ មនុស្សអាចប្រុងប្រយ័ត្នចំពោះប្រាក់ផ្ទាល់ខ្លួនរបស់ពួកគេយ៉ាងនេះ ប៉ុន្តែតើពួកគេបង្ហាញការយកចិត្តទុកដាក់ដូចគ្នាចំពោះតង្វាយរបស់ព្រះជាម្ចាស់ដែរឬទេ? តាមគំនិតខ្ញុំ ៩៩,៩% នៃមនុស្សមិនធ្វើដូច្នោះទេ ដូច្នេះនៅពេលដែលតង្វាយរបស់ព្រះជាម្ចាស់ត្រូវបានប្រគល់ឱ្យមនុស្សដើម្បីថែរក្សា ជាញឹកញាប់មានករណីនៃការចាយវាយខ្ជះខ្ជាយ និងការចំណាយមិនសមហេតុផលផ្សេងៗ ហើយក៏គ្មាននរណាម្នាក់មានអារម្មណ៍ថាវាជាបញ្ហាដែរ ហើយអ្នកដែលទទួលខុសត្រូវចំពោះកិច្ចការនេះក៏មិនដែលមានមនសិការឈឺចាប់ឡើយ។ មិនបាច់និយាយដល់ការបាត់បង់មួយរយយន់ទេ ទោះបីជាពួកគេបាត់បង់មួយពាន់ មួយម៉ឺន ក៏ពួកគេមិនមានអារម្មណ៍ស្ដីបន្ទោសខ្លួនឯង ជំពាក់គុណ ឬចោទប្រកាន់ខ្លួនឯងដែរ។ ហេតុអ្វីបានជាមនុស្សច្របូកច្របល់យ៉ាងនេះនៅពេលនិយាយដល់រឿងនេះ? តើនេះមិនបញ្ជាក់ថាចេតនាពិតក្នុងចិត្តរបស់មនុស្សភាគច្រើន មិនស្ថិតនៅកន្លែងត្រឹមត្រូវទេឬអី? ហេតុអ្វីបានជាអ្នកច្បាស់លាស់យ៉ាងនេះអំពីចំនួនប្រាក់ដែលអ្នកបានសន្សំនៅក្នុងធនាគារ? នៅពេលដែលប្រាក់របស់ដំណាក់របស់ព្រះជាម្ចាស់ត្រូវបានដាក់បញ្ញើជាបណ្ដោះអាសន្ននៅក្នុងគណនីរបស់អ្នក ដើម្បីឱ្យអ្នកថែរក្សា អ្នកមិនយកចិត្តទុកដាក់ ឬខ្វល់ខ្វាយពីវាសោះ។ តើនេះជាផ្នត់គំនិតអ្វី? អ្នកមិនទាំងស្មោះត្រង់ផងនៅពេលនិយាយដល់ការថែរក្សាតង្វាយរបស់ព្រះជាម្ចាស់ ដូច្នេះតើអ្នកនៅតែជាអ្នកជឿលើព្រះជាម្ចាស់មែនទេ? អាកប្បកិរិយារបស់មនុស្សចំពោះតង្វាយ គឺជាភស្តុតាងនៃអាកប្បកិរិយារបស់ពួកគេចំពោះព្រះជាម្ចាស់ អាកប្បកិរិយារបស់ពួកគេចំពោះតង្វាយគឺពិតជាបង្ហាញឱ្យឃើញយ៉ាងច្បាស់។ មនុស្សព្រងើយកន្តើយចំពោះតង្វាយ ហើយពួកគេមិនខ្វល់ខ្វាយពីវាឡើយ។ វាមិនធ្វើឱ្យពួកគេសោកសៅទេ ប្រសិនបើតង្វាយបាត់បង់ ពួកគេមិនទទួលខុសត្រូវ ហើយពួកគេមិនខ្វល់ខ្វាយ។ ដូច្នេះ តើពួកគេមិនមានអាកប្បកិរិយាដូចគ្នាចំពោះព្រះជាម្ចាស់ទេ? (មែនហើយ។) តើមាននរណាម្នាក់និយាយថា៖ «តង្វាយរបស់ព្រះជាម្ចាស់គឺជារបស់ទ្រង់។ ដរាបណាខ្ញុំមិនលោភលន់ ឬដណ្ដើមយកវា អ្វីៗគឺមិនអីទេ។ អ្នកណាដែលដណ្ដើមយកវា នឹងត្រូវដាក់ទោស នោះជារឿងរបស់គេ ហើយគេស័ក្តិសមនឹងទទួលការដាក់ទោស។ វាមិនពាក់ព័ន្ធអ្វីនឹងខ្ញុំទេ។ ខ្ញុំគ្មានកាតព្វកិច្ចត្រូវខ្វល់ខ្វាយពីវាទេ»? តើការថ្លែងនេះត្រឹមត្រូវទេ? វាច្បាស់ណាស់ថាមិនត្រឹមត្រូវ។ ដូច្នេះ តើវាខុសត្រង់ណា? (ចេតនាពិតក្នុងចិត្តរបស់ពួកគេមិនត្រឹមត្រូវទេ។ គេមិនការពារកិច្ចការនៅដំណាក់របស់ព្រះជាម្ចាស់ ហើយគេមិនការពារតង្វាយ។) តើភាពជាមនុស្សរបស់មនុស្សប្រភេទនេះយ៉ាងម៉េចដែរ? (គឺអាត្មានិយម និងថោកទាប។ គេយកចិត្តទុកដាក់យ៉ាងខ្លាំងចំពោះរបស់ផ្ទាល់ខ្លួនរបស់គេ ហើយការពារវាយ៉ាងល្អ ប៉ុន្តែគេមិនខ្វល់ខ្វាយ ឬសួរនាំអំពីតង្វាយរបស់ព្រះជាម្ចាស់ឡើយ។ ភាពជាមនុស្សរបស់មនុស្សបែបនោះគឺមានគុណភាពទាបណាស់។) ជាចម្បង គឺអាត្មានិយម និងថោកទាប។ តើមនុស្សប្រភេទនេះមិនមែនជាមនុស្សចិត្តត្រជាក់ទេឬ? ពួកគេអាត្មានិយម និងថោកទាប ចិត្តត្រជាក់ និងខ្វះមនោសញ្ចេតនា។ តើមនុស្សបែបនេះអាចស្រឡាញ់ព្រះជាម្ចាស់បានទេ? តើពួកគេអាចចុះចូលនឹងទ្រង់បានទេ? តើពួកគេអាចមានចិត្តកោតខ្លាចព្រះជាម្ចាស់បានទេ? (ទេ។) ដូច្នេះ តើមនុស្សបែបនេះដើរតាមព្រះជាម្ចាស់ដើម្បីអ្វី? (ដើម្បីទទួលបានព្រះពរ។) តើនេះមិនមែនជាការមិនចេះខ្មាសអៀនទេ? របៀបដែលមនុស្សម្នាក់ប្រព្រឹត្តចំពោះតង្វាយរបស់ព្រះជាម្ចាស់ គឺបង្ហាញឱ្យឃើញយ៉ាងច្បាស់បំផុតអំពីអ្វីដែលជាធម្មជាតិរបស់ពួកគេ។ មនុស្សពិតជាមិនអាចធ្វើអ្វីសម្រាប់ព្រះជាម្ចាស់បានឡើយ។ ទោះបីជាពួកគេអាចបំពេញភារកិច្ចបន្តិចបន្តួចក៏ដោយ ក៏នោះនៅមានកម្រិតនៅឡើយ។ ប្រសិនបើអ្នកមិនអាចទាំងប្រព្រឹត្តចំពោះតង្វាយ ដែលជារបស់ព្រះជាម្ចាស់ បានត្រឹមត្រូវ ឬថែរក្សាវាឱ្យបានល្អ ប្រសិនបើអ្នកមានទស្សនៈ និងអាកប្បកិរិយាបែបនោះ តើអ្នកមិនមែនជាមនុស្សដែលខ្វះភាពជាមនុស្សបំផុតទេឬ? តើអ្នកនិយាយថាអ្នកស្រឡាញ់ព្រះជាម្ចាស់ មិនមែនជាពាក្យកុហកទេឬ? តើវាមិនមែនជាការបោកបញ្ឆោតទេឬ? វាជាការបោកបញ្ឆោតខ្លាំងណាស់។ គ្មានភាពជាមនុស្សសោះនៅក្នុងមនុស្សប្រភេទនេះ តើព្រះជាម្ចាស់នឹងសង្គ្រោះមនុស្សថោកទាបបែបនេះទេ?

III. ការតាមដាន ការស្វែងយល់ និងការត្រួតពិនិត្យលើការចំណាយគ្រប់ប្រភេទ ការអនុវត្តការត្រួតពិនិត្យឱ្យបានហ្មត់ចត់

ដើម្បីឱ្យអ្នកដឹកនាំ និងអ្នកធ្វើការក្លាយជាអ្នកមើលការខុសត្រូវដ៏ល្អនៅដំណាក់របស់ព្រះជាម្ចាស់ កិច្ចការដំបូងដែលពួកគេត្រូវតែបំពេញឱ្យបានល្អ គឺការគ្រប់គ្រងតង្វាយឱ្យបានត្រឹមត្រូវ។ លើសពីការថែរក្សាតង្វាយឱ្យបានត្រឹមត្រូវ ពួកគេគួរតែអនុវត្តការត្រួតពិនិត្យយ៉ាងហ្មត់ចត់ទាក់ទងនឹងការចំណាយតង្វាយ។ តើការអនុវត្តការត្រួតពិនិត្យយ៉ាងហ្មត់ចត់មានន័យដូចម្ដេច? ជាចម្បង វាមានន័យថាត្រូវតែលុបបំបាត់ចោលទាំងស្រុងនូវការចំណាយដែលមិនសមហេតុផល ហើយខិតខំធ្វើឱ្យរាល់ការចំណាយតង្វាយមានលក្ខណៈសមហេតុផល និងមានប្រសិទ្ធភាព ជាជាងបណ្ដោយឱ្យតង្វាយត្រូវបានចាយវាយខ្ជះខ្ជាយ។ ប្រសិនបើគេរកឃើញករណីនៃការខ្ជះខ្ជាយ ឬការចំណាយហួសហេតុ អ្នកដឹកនាំ និងអ្នកធ្វើការមិនត្រឹមតែត្រូវបញ្ឈប់រឿងទាំងនោះជាបន្ទាន់ប៉ុណ្ណោះទេ ប៉ុន្តែថែមទាំងត្រូវឱ្យពួកគេទទួលខុសត្រូវ ហើយថែមទាំងត្រូវកំណត់រកមនុស្សដែលសមរម្យដើម្បីបំពេញកិច្ចការនោះផងដែរ។ អ្នកដឹកនាំ និងអ្នកធ្វើការគួរតែដឹងច្បាស់ថា រាល់ការចំណាយនីមួយៗត្រូវចំណាយទៅលើអ្វី និងដើម្បីអ្វី នៅក្នុងវិសាលភាពនៃការគ្រប់គ្រងរបស់ពួកគេ ពោលគឺពួកគេគួរតែពិនិត្យឡើងវិញនូវរឿងទាំងនេះយ៉ាងហ្មត់ចត់។ ឧទាហរណ៍ ប្រសិនបើបន្ទប់មួយខ្វះកង្ហារ ពួកគេគួរតែកំណត់ថាតើអ្នកណាជាអ្នកទិញវា ត្រូវចំណាយប៉ុន្មាន ហើយថាតើវាគួរតែមានមុខងារអ្វីខ្លះដែលសមស្របបំផុត។ អ្នកដឹកនាំ និងអ្នកធ្វើការខ្លះនិយាយថា «ពួកយើងរវល់ណាស់ យើងគ្មានពេលទៅទិញជាមួយទេ»។ គេមិនបានតម្រូវឱ្យអ្នកទៅទិញវាដោយខ្លួនឯងទេ។ អ្នកគួរតែរកមនុស្សល្អម្នាក់ ជាមនុស្សដែលមានគុណសម្បត្តិដើម្បីចាត់ចែងកិច្ចការនេះ។ កុំយកមនុស្សល្ងង់ ឬមនុស្សអាក្រក់ដែលមានចិត្តគំនិតវៀចវេរឱ្យទៅទិញវាឱ្យសោះ។ មនុស្សដែលមានភាពជាមនុស្សធម្មតាដឹងថា ពួកគេត្រូវតែទិញរបស់ដែលមានមុខងារសមរម្យ និងតម្លៃសមរម្យ ព្រោះមុខងារច្រើនលើសតម្រូវការគឺគ្មានប្រយោជន៍ ហើយវាធ្វើឱ្យចំណាយប្រាក់កាន់តែច្រើន។ ផ្ទុយទៅវិញ អ្នកដែលស្រឡាញ់ការសប្បាយ ដែលមានចិត្តគំនិតមិនល្អ តែងតែទិញរបស់ដែលមិនសមប្រើ ដែលមានមុខងារចម្រុះជាច្រើនប្រភេទ ដែលធ្វើឱ្យចំណាយប្រាក់កាន់តែច្រើន។ អ្នកទិញត្រូវតែមានហេតុផល ពួកគេត្រូវតែយល់ពីគោលការណ៍។ របស់ដែលបានទិញត្រូវតែអាចប្រើការបានជាក់ស្ដែងដោយមិនចំណាយប្រាក់ច្រើន ហើយត្រូវបានចាត់ទុកថាសមរម្យដោយមនុស្សគ្រប់គ្នា។ ប្រសិនបើអ្នកប្រើមនុស្សដែលគ្មានការទទួលខុសត្រូវ ដែលចូលចិត្តចាយវាយ និងខ្ជះខ្ជាយលុយកាក់ដោយមិនរើសមុខដើម្បីធ្វើការទិញនេះ ពួកគេនឹងចំណាយលុយយ៉ាងច្រើនទៅលើម៉ាស៊ីនត្រជាក់លំដាប់កំពូល ដែលមានតម្លៃថ្លៃជាងកង្ហារដល់ទៅដប់ដង។ ពួកគេជឿថា ទោះបីជាត្រូវចំណាយប្រាក់ច្រើនបន្តិចក្ដី មនុស្សគឺត្រូវតែជាអាទិភាពចម្បងរបស់យើង ម៉ាស៊ីនត្រជាក់នោះ មិនត្រឹមតែអាចចម្រោះខ្យល់អាកាសប៉ុណ្ណោះទេ តែវាថែមទាំងអាចកែសម្រួលសំណើម និងសីតុណ្ហភាពបានទៀតផង ហើយវាមានមុខងារកំណត់ម៉ោង និងការកំណត់ផ្សេងៗជាច្រើនទៀត។ តើនោះមិនមែនជាការខ្ជះខ្ជាយទេឬ? នេះគឺជាការខ្ជះខ្ជាយ និងការចំណាយហួសហេតុ។ មនុស្សនោះកំពុងតែស្វែងរកការសប្បាយសម្រាប់ខ្លួនឯង ហើយពួកគេកំពុងចំណាយលុយដើម្បីភាពសប្បាយ ដើម្បីបង្អួតគេ មិនមែនដើម្បីទិញរបស់ដែលប្រើការបានជាក់ស្ដែងនោះទេ។ មនុស្សបែបនេះមានចិត្តគំនិតមិនល្អ។ ប្រសិនបើពួកគេទិញរបស់សម្រាប់ខ្លួនឯង ពួកគេរកវិធីសន្សំលុយ រកមើលរបស់បញ្ចុះតម្លៃ និងព្យាយាមតថ្លៃ។ ពួកគេសន្សំលុយតាមដែលអាចធ្វើបាន ពោលគឺកាន់តែថោក កាន់តែល្អ។ ប៉ុន្តែនៅពេលដែលពួកគេទិញរបស់សម្រាប់ដំណាក់របស់ព្រះជាម្ចាស់ មិនថាពួកគេចំណាយលុយប៉ុន្មានក៏ដោយ ក៏ពួកគេមិនខ្វល់ដែរ។ ពួកគេមិនទាំងចង់មើលរបស់ថោកៗផង ពួកគេគ្រាន់តែចង់ទិញរបស់ថ្លៃៗ របស់ទំនើបៗ និងរបស់ដែលមានបច្ចេកវិទ្យាចុងក្រោយបំផុត។ នេះមានន័យថា ចិត្តគំនិតរបស់ពួកគេមិនល្អ។ តើមនុស្សដែលមានចិត្តគំនិតមិនល្អអាចយកមកប្រើការបានទេ? (ទេ។) នៅពេលចាត់ចែងកិច្ចការសម្រាប់ដំណាក់របស់ព្រះជាម្ចាស់ មនុស្សដែលមានចិត្តគំនិតមិនល្អ តែងតែធ្វើរឿងគួរឱ្យហួសចិត្ត និងគ្មានតម្លៃ។ ពួកគេមិនចំណាយលុយលើរបស់ដែលត្រឹមត្រូវទេ ពួកគេគ្រាន់តែធ្វើឱ្យខាតបង់ និងចំណាយហួសហេតុលើតង្វាយប៉ុណ្ណោះ ហើយរាល់ការចំណាយរបស់ពួកគេគឺមិនសមហេតុផលឡើយ។

មនុស្សមួយចំនួនទៀតមានផ្នត់គំនិតកំណាញ់ ហើយពួកគេជឿថា ពួកគេត្រូវតែទិញរបស់ដែលថោកបំផុតនៅពេលដែលពួកគេទិញរបស់សម្រាប់ដំណាក់របស់ព្រះជាម្ចាស់ ពោលគឺកាន់តែថោក កាន់តែល្អ។ ពួកគេគិតថា នេះគឺជាការសន្សំលុយឱ្យដំណាក់របស់ព្រះជាម្ចាស់ ដូច្នេះហើយពួកគេទិញតែរបស់ដែលហួសសម័យ និងបញ្ចុះតម្លៃប៉ុណ្ណោះ។ ជាលទ្ធផល ពួកគេទិញគ្រឿងម៉ាស៊ីនដែលថោកបំផុត ដែលមានគុណភាពអន់។ គ្រឿងម៉ាស៊ីនទាំងនេះខូចភ្លាមៗនៅពេលដែលគេយកមកប្រើ ហើយវាមិនអាចជួសជុលបាន និងមិនអាចប្រើការបានឡើយ។ ពេលនោះ ចាំបាច់ត្រូវទិញរបស់ផ្សេងទៀតដែលមានគុណភាពគ្រប់គ្រាន់ ហើយអាចប្រើប្រាស់បានធម្មតា ដូច្នេះហើយក៏ត្រូវចំណាយលុយមួយចំនួនទៀត។ តើនេះមិនមែនជារឿងល្ងង់ខ្លៅទេឬ? មនុស្សបែបនេះត្រូវបានគេហៅថាជាមនុស្សកំណាញ់ និងមានផ្នត់គំនិតកំណាញ់។ ពួកគេតែងតែចង់សន្សំលុយឱ្យដំណាក់របស់ព្រះជាម្ចាស់ ហើយតើលទ្ធផលនៃការសន្សំសំចៃរបស់ពួកគេទៅជាយ៉ាងណា? វាប្រែទៅជាការខ្ជះខ្ជាយ ទៅជាការចាយវាយលុយកាក់ដោយហួសហេតុ។ ពួកគេថែមទាំងដោះសារឱ្យខ្លួនឯងទៀតថា៖ «ខ្ញុំមិនបានធ្វើវាដោយចេតនាទេ។ ខ្ញុំមានបំណងល្អ ខ្ញុំគ្រាន់តែព្យាយាមសន្សំលុយឱ្យដំណាក់របស់ព្រះជាម្ចាស់ប៉ុណ្ណោះ ខ្ញុំមិនចង់ចាយលុយដោយមិនរើសមុខទេ»។ តើការដែលពួកគេមិនចង់ធ្វើដូច្នេះមានប្រយោជន៍អ្វីទេ? តាមពិត ពួកគេកំពុងចាយលុយដោយមិនរើសមុខ ពួកគេពិតជាបង្កឱ្យមានការខ្ជះខ្ជាយ ហើយនេះពិតជាធ្វើឱ្យខាតបង់ទាំងលុយកាក់ និងកម្លាំងមនុស្ស។ មនុស្សបែបនេះក៏មិនអាចយកមកប្រើការបានដែរ ពួកគេជាមនុស្សល្ងង់ខ្លៅ ពួកគេមិនមានភាពវ័យឆ្លាតគ្រប់គ្រាន់ទេ។ សរុបមក មនុស្សដែលមានចិត្តគំនិតមិនល្អមិនត្រូវយកមកប្រើដើម្បីទិញរបស់ឱ្យដំណាក់របស់ព្រះជាម្ចាស់ទេ ហើយមនុស្សល្ងង់ខ្លៅ ក៏ដូចគ្នាដែរ។ អ្នកដែលគួរតែត្រូវបានប្រើប្រាស់ គឺជាមនុស្សដែលមានភាពវ័យឆ្លាត ដែលមានបទពិសោធន៍ក្នុងការទិញរបស់ខ្លះៗ និងមានគុណសម្បត្តិជាក់លាក់ ហើយដែលមើលឃើញអ្វីៗគ្រប់យ៉ាងដោយមិនលម្អៀង។ ទោះជាទិញអ្វីក៏ដោយ វាត្រូវតែអាចប្រើការបានជាក់ស្ដែង ហើយតម្លៃរបស់វាត្រូវតែសមរម្យ ហើយទោះបីជាវាខូចក៏ដោយ ក៏វាត្រូវតែងាយស្រួលជួសជុល ហើយត្រូវតែងាយស្រួលរកទិញគ្រឿងបន្លាស់របស់វាដែរ។ នោះទើបសមហេតុផល។ បន្ទាប់ពីមនុស្សមួយចំនួនទិញរបស់អ្វីមួយហើយ ពួកគេឃើញថាវាមានរយៈពេលមួយខែសម្រាប់ការប្តូរវិញ ហើយពួកគេក៏ប្រញាប់សាកល្បងវា ហើយពួកគេក៏ដឹងលទ្ធផលក្នុងរយៈពេលមួយខែ។ ប្រសិនបើវាមានបញ្ហាបន្តិចបន្តួច ហើយដំណើរការមិនល្អ ពួកគេក៏ប្តូរវាវិញភ្លាមៗ ហើយជ្រើសរើសរបស់ផ្សេងទៀត ដើម្បីកាត់បន្ថយការខាតបង់។ មនុស្សទាំងនេះមានភាពជាមនុស្សល្អគួរសម។ រីឯមនុស្សដែលគ្មានភាពជាមនុស្សវិញ ពេលទិញរបស់អ្វីមួយហើយ ក៏បោះវាចោលម្ខាង។ ពួកគេមិនសាកល្បងវាដើម្បីមើលថាតើមានបញ្ហាអ្វី ឬថាតើវាប្រើបានយូរដែរឬទេ ហើយពួកគេក៏មិនមើលដែរថា រយៈពេលធានារបស់វាមានរយៈពេលប៉ុន្មាន ឬពួកគេមានពេលប៉ុន្មានដើម្បីប្តូរវាវិញ ពួកគេមិនខ្វល់ពីរឿងទាំងអស់នេះទេ។ នៅថ្ងៃណាមួយ នៅពេលដែលពួកគេចាប់អារម្មណ៍នឹងរបស់នោះភ្លាមៗ ពួកគេក៏យកវាមកសាកល្បង ទើបដឹងថាវាខូច។ ពួកគេពិនិត្យមើលវិក្កយបត្រ ហើយឃើញថារយៈពេលប្តូរវិញបានកន្លងផុតទៅហើយ ហើយរបស់នោះមិនអាចប្តូរវិញបានទេ។ ពេលនោះពួកគេក៏និយាយថា «អញ្ចឹងទិញមួយទៀតទៅ»។ តើនោះមិនមែនជាការខ្ជះខ្ជាយទេឬ? «ទិញមួយទៀតទៅ» ជាមួយនឹងឃ្លានេះ ដំណាក់របស់ព្រះជាម្ចាស់ត្រូវតែចំណាយលុយមួយចំនួនទៀត។ ការស្នើសុំទិញមួយទៀត ខាងក្រៅមើលទៅហាក់ដូចជាដើម្បីប្រយោជន៍ដល់កិច្ចការរបស់ពួកជំនុំ និងជាការចំណាយសមហេតុផល ប៉ុន្តែតាមពិតទៅ មូលហេតុដើមចមគឺដោយសារតែពួកគេបានធ្វេសប្រហែសនឹងភារកិច្ចរបស់ខ្លួន ដោយមិនបានពិនិត្យមើលរបស់នោះភ្លាមៗបន្ទាប់ពីបានទិញវារួច។ តង្វាយមួយចំនួនត្រូវបានខ្ជះខ្ជាយ ហើយមួយចំនួនទៀតត្រូវបានចំណាយ ហើយរបស់ថ្មីនោះនៅតែគ្មានមនុស្សល្អណាម្នាក់ដើម្បីថែរក្សា ដូច្នេះហើយវាក៏ត្រូវបានប្រើប្រាស់បានតែមួយរយៈពេលខ្លីមុនពេលវាខូចទៅទៀត។ វាគួរឱ្យភ្ញាក់ផ្អើលណាស់ដែលគ្មាននរណាម្នាក់មើលការខុសត្រូវរឿងទាំងនេះ គ្មាននរណាម្នាក់ដោះស្រាយបញ្ហាដែលកើតឡើង តើអ្នកដឹកនាំ និងអ្នកធ្វើការកំពុងធ្វើអ្វី? ពួកគេបានធ្វេសប្រហែសទាំងស្រុងនឹងការទទួលខុសត្រូវរបស់ខ្លួនទាក់ទងនឹងកិច្ចការនេះ ពួកគេមិនបានបំពេញមុខងាររបស់ខ្លួនក្នុងការមើលការខុសត្រូវ ការត្រួតពិនិត្យ និងការអនុវត្តការពិនិត្យផ្ទៀងផ្ទាត់ឡើយ ដូច្នេះហើយទើបតង្វាយត្រូវបានចាយវាយខ្ជះខ្ជាយបែបនេះ។ ប្រសិនបើអ្នកទិញ ជាមនុស្សដែលមានការទទួលខុសត្រូវ ពួកគេនឹងប្តូររបស់ដែលពួកគេបានទិញវិញភ្លាមៗ នៅពេលដែលពួកគេឃើញថាវាមិនអាចប្រើការបានជាក់ស្ដែង។ នេះជួយកាត់បន្ថយការខាតបង់ និងការខ្ជះខ្ជាយ។ ប្រសិនបើពួកគេជាមនុស្សគ្មានការទទួលខុសត្រូវ និងមានចិត្តគំនិតមិនល្អ ពួកគេនឹងទិញរបស់ដែលមានគុណភាពអន់ ដូច្នេះហើយទើបធ្វើឱ្យខ្ជះខ្ជាយតង្វាយ។ ដូច្នេះ តើការខាតបង់ប្រាក់នេះ គួរតែទម្លាក់កំហុសទៅលើអ្នកណាឱ្យពិតប្រាកដ? តើអ្នកទិញ អ្នកដឹកនាំ និងអ្នកធ្វើការ មិនមែនសុទ្ធតែទទួលខុសត្រូវចំពោះរឿងនេះទេឬ? ប្រសិនបើអ្នកដឹកនាំ និងអ្នកធ្វើការបានចាត់ចែងបញ្ហានេះដោយយកចិត្តទុកដាក់ ជាក់ស្ដែង និងហ្មត់ចត់ តើបញ្ហាទាំងនេះនឹងមិនត្រូវបានរកឃើញទេឬ? តើចំណុចខ្វះខាតទាំងនេះនឹងមិនត្រូវបានបំពេញបន្ថែមទេឬ? (មែនហើយ គឺនឹងត្រូវបានបំពេញបន្ថែម។) ប្រសិនបើអ្នកដឹកនាំ និងអ្នកធ្វើការឧស្សាហ៍ទៅពួកជំនុំនៅកន្លែងផ្សេងៗដើម្បីត្រួតពិនិត្យស្ថានភាពនៃការចំណាយតង្វាយ ពួកគេនឹងអាចរកឃើញបញ្ហា ហើយលុបបំបាត់ការចាយវាយខ្ជះខ្ជាយបែបនេះបាន។ ប្រសិនបើអ្នកដឹកនាំ និងអ្នកធ្វើការខ្ជិលច្រអូស និងគ្មានការទទួលខុសត្រូវ ករណីនៃការចំណាយមិនសមហេតុផល និងការចាយវាយខ្ជះខ្ជាយទាំងនេះនឹងកើតឡើងម្ដងហើយម្ដងទៀត ពោលគឺវានឹងបន្តរីករាលដាល។ តើអ្វីបណ្ដាលឲ្យវារីករាលដាលបែបនេះ។ តើវាមិនមែនទាក់ទងនឹងការដែលអ្នកដឹកនាំ និងអ្នកធ្វើការមិនបានបំពេញកិច្ចការពិតប្រាកដ ហើយបែរជាដាក់ខ្លួនឯងលើអ្នកដទៃ និងធ្វើខ្លួនដូចជាមន្ត្រីដែលអសមត្ថភាពទេឬ? (មែនហើយ។) អ្នកដឹកនាំ និងអ្នកធ្វើការបែបនេះ គ្មានសតិសម្បជញ្ញៈ ឬហេតុផលទេ ហើយពួកគេក៏គ្មានភាពជាមនុស្សដែរ។ ដោយសារតែលុយទាំងអស់ដែលពួកជំនុំចំណាយ គឺជាកម្មសិទ្ធិរបស់ដំណាក់របស់ព្រះជាម្ចាស់ ហើយវាសុទ្ធតែជាតង្វាយរបស់ព្រះជាម្ចាស់ ហើយពួកគេជឿថាវាមិនពាក់ព័ន្ធនឹងពួកគេ ដូច្នេះពួកគេមិនខ្វល់ ឬសួរនាំអំពីវាឡើយ ហើយពួកគេក៏មិនអើពើនឹងវាដែរ។ មនុស្សភាគច្រើនជឿថា លុយរបស់ដំណាក់របស់ព្រះជាម្ចាស់គួរតែត្រូវបានចំណាយ ថាការចំណាយវាតាមរបៀបណាក៏បានដែរ ថាដរាបណាពួកគេមិនយកចូលហោប៉ៅ ឬកិបកេងវា វាមិនជាបញ្ហាទេប្រសិនបើវាត្រូវបានចាយខ្ជះខ្ជាយ ហើយថាវាគ្រាន់តែជាការដែលមនុស្សចាត់ទុកថាជាមេរៀន និងពង្រីកការយល់ដឹងប៉ុណ្ណោះ។ អ្នកដឹកនាំ និងអ្នកធ្វើការគ្រាន់តែធ្វើមិនដឹងមិនឮចំពោះរឿងនេះ៖ «អ្នកណាៗក៏អាចចាយលុយនោះតាមដែលពួកគេចង់បានដែរ ហើយទិញអ្វីក៏បានដែលពួកគេចង់ទិញ។ មិនថាចាយខ្ជះខ្ជាយប៉ុណ្ណាក៏ដោយ ក៏វាមិនជាបញ្ហាដែរ អ្នកណាដែលធ្វើឱ្យខ្ជះខ្ជាយលុយ អ្នកនោះទទួលខុសត្រូវចំពោះវា ហើយពួកគេនឹងប្រឈមមុខនឹងការតបស្នង និងការដាក់ទោសនាពេលអនាគត នេះមិនពាក់ព័ន្ធនឹងខ្ញុំទេ។ យ៉ាងណាមិញ ខ្ញុំមិនមែនជាអ្នកចំណាយវាទេ ហើយវាក៏មិនមែនជាលុយរបស់ខ្ញុំដែលត្រូវបានចំណាយដែរ»។ តើនេះមិនមែនជាទស្សនៈ និងអាកប្បកិរិយាដូចគ្នាទៅនឹងអ្នកមិនជឿ ចំពោះការចំណាយមូលនិធិសាធារណៈទេឬអី? វាហាក់ដូចជាពួកគេកំពុងចាយលុយរបស់សត្រូវរបស់ខ្លួនអ៊ីចឹង។ នៅពេលដែលអ្នកមិនជឿធ្វើការនៅក្នុងរោងចក្រ ប្រសិនបើការគ្រប់គ្រងធូររលុង របស់រួមនឹងតែងតែត្រូវបានគេលួចយកទៅផ្ទះ ឬបំផ្លាញចោលដោយមិនខ្វល់ខ្វាយ ហើយប្រសិនបើមានអ្វីមួយខូច ពួកគេនឹងសុំឱ្យរោងចក្រទិញរបស់ថ្មី។ នៅពេលដែលពួកគេទិញរបស់ឱ្យរោងចក្រ ពួកគេនឹងទិញតែរបស់ល្អៗ និងថ្លៃៗប៉ុណ្ណោះ។ ទោះក្នុងករណីណាក៏ដោយ លុយនឹងត្រូវបានចំណាយដោយអំពើចិត្ត និងដោយគ្មានដែនកំណត់។ ប្រសិនបើអ្នកជឿលើព្រះជាម្ចាស់ក៏មានផ្នត់គំនិតបែបនេះចំពោះតង្វាយដែរ តើពួកគេអាចត្រូវបានសង្គ្រោះទេ? តើព្រះជាម្ចាស់នឹងធ្វើការលើមនុស្សមួយក្រុមបែបនេះទេ? (ទេ។) ប្រសិនបើមនុស្សមានអាកប្បកិរិយាបែបនេះចំពោះតង្វាយរបស់ព្រះជាម្ចាស់ នោះអ្នកគួរតែដឹងដោយខ្លួនឯងដោយមិនចាំបាច់ខ្ញុំប្រាប់ទេថា តើព្រះជាម្ចាស់មានអាកប្បកិរិយាបែបណាចំពោះមនុស្សទាំងនោះ។

របៀបដែលចំៗបំផុតដែលអាកប្បកិរិយារបស់មនុស្សម្នាក់ចំពោះព្រះជាម្ចាស់សម្ដែងចេញ គឺនៅក្នុងអាកប្បកិរិយារបស់ពួកគេចំពោះតង្វាយ។ ទោះអាកប្បកិរិយារបស់អ្នកចំពោះតង្វាយយ៉ាងណាក៏ដោយ នោះគឺជាអាកប្បកិរិយារបស់អ្នកចំពោះព្រះជាម្ចាស់ដែរ។ ប្រសិនបើអ្នកចាត់ទុកតង្វាយដូចជាអ្នកចាត់ទុកបញ្ជីនៅក្នុងគណនីធនាគារផ្ទាល់ខ្លួនរបស់អ្នក ពោលគឺដោយហ្មត់ចត់ ដោយប្រុងប្រយ័ត្ន ដោយប្រយ័ត្នប្រយែង ដោយម៉ឺងម៉ាត់ ដោយការទទួលខុសត្រូវ និងដោយយកចិត្តទុកដាក់ នោះអាកប្បកិរិយារបស់អ្នកចំពោះព្រះជាម្ចាស់ក៏ប្រហាក់ប្រហែលនឹងនេះដែរ។ ប្រសិនបើអាកប្បកិរិយារបស់អ្នកចំពោះតង្វាយប្រៀបដូចជាអាកប្បកិរិយារបស់អ្នកចំពោះទ្រព្យសម្បត្តិសាធារណៈ ចំពោះបន្លែនៅឯផ្សារ ពោលគឺទិញបន្លែពីរបីមុខដែលអ្នកត្រូវការដោយមិនខ្វល់ខ្វាយ ហើយមិនទាំងមើលបន្លែណាដែលអ្នកមិនចូលចិត្ត មិនអើពើនឹងវាទោះបីជាវាត្រូវបានគរនៅកន្លែងណាក៏ដោយ មិនខ្វល់ថាមាននរណាម្នាក់យកវាទៅប្រើប្រាស់ ធ្វើពុតជាមិនឃើញនៅពេលដែលវាធ្លាក់ដល់ដីហើយមាននរណាម្នាក់ដើរជាន់វា ដោយជឿថាទាំងអស់នេះមិនពាក់ព័ន្ធនឹងអ្នកទេ នោះវានឹងនាំបញ្ហាមកឱ្យអ្នកហើយ។ ប្រសិនបើអ្នកមានអាកប្បកិរិយាបែបនោះចំពោះតង្វាយ តើអ្នកជាមនុស្សដែលមានការទទួលខុសត្រូវទេ? តើមនុស្សដូចអ្នកអាចបំពេញភារកិច្ចបានល្អទេ? វាបញ្ជាក់យ៉ាងច្បាស់ថាអ្នកមានភាពជាមនុស្សបែបណា។ សរុបមក នៅក្នុងកិច្ចការគ្រប់គ្រងតង្វាយ ទំនួលខុសត្រូវចម្បងរបស់អ្នកដឹកនាំ និងអ្នកធ្វើការ ក្រៅពីការថែរក្សាវាឱ្យបានល្អ គឺពួកគេត្រូវតែតាមដានកិច្ចការបន្តបន្ទាប់ សំខាន់បំផុត គឺពួកគេត្រូវពិនិត្យមើលគណនីជាប្រចាំ ក៏ដូចជាតាមដាន ពិនិត្យដិតដល់ និងត្រួតពិនិត្យការចំណាយគ្រប់ប្រភេទ ហើយអនុវត្តការពិនិត្យផ្ទៀងផ្ទាត់យ៉ាងម៉ត់ចត់។ ពួកគេត្រូវតែជម្រុះចោលទាំងស្រុងនូវការចំណាយមិនសមហេតុផល មុនពេលដែលវាបណ្ដាលឱ្យមានការចាយវាយខ្ជះខ្ជាយ ហើយប្រសិនបើការចំណាយមិនសមហេតុផលបាននាំឱ្យមានរឿងទាំងនោះរួចហើយ ពួកគេត្រូវតែឱ្យអ្នកដែលទទួលខុសត្រូវនោះទទួលខុសត្រូវ ព្រមានពួកគេ និងឱ្យពួកគេបង់សំណង។ ប្រសិនបើអ្នកមិនអាចបំពេញកិច្ចការនេះបានល្អទេ ចូរប្រញាប់លាលែងពីតំណែងទៅ កុំកាន់តំណែងជាអ្នកដឹកនាំ ឬអ្នកធ្វើការអី ព្រោះអ្នកមិនអាចបំពេញកិច្ចការរបស់អ្នកដឹកនាំ ឬអ្នកធ្វើការបានទេ។ ប្រសិនបើអ្នកមិនទាំងអាចទទួលបន្ទុកកិច្ចការនេះ ហើយអ្នកមិនអាចបំពេញវាបានល្អផង តើអ្នកអាចបំពេញកិច្ចការអ្វីបាន? ចូរប្រាប់ខ្ញុំជាប្រព័ន្ធមក៖ ជាសរុប តើមានភារកិច្ចប៉ុន្មាន ដែលអ្នកដឹកនាំ និងអ្នកធ្វើការត្រូវតែបំពេញទាក់ទងនឹងតង្វាយ? (ទីមួយគឺការថែរក្សាវា។ ទីពីរគឺការពិនិត្យមើលគណនី។ ទីបីគឺការតាមដាន ពិនិត្យដិតដល់ និងត្រួតពិនិត្យការចំណាយគ្រប់ប្រភេទ ហើយអនុវត្តការពិនិត្យផ្ទៀងផ្ទាត់យ៉ាងម៉ត់ចត់ ការចំណាយមិនសមហេតុផលត្រូវតែត្រូវបានជម្រុះចោល ហើយមិនថាអ្នកណាដែលបណ្ដាលឱ្យមានការចាយវាយខ្ជះខ្ជាយក៏ដោយ ពួកគេត្រូវតែទទួលខុសត្រូវ និងបង់សំណង។) តើវាងាយស្រួលធ្វើការតាមជំហានទាំងនេះទេ? (ងាយស្រួល។) នេះគឺជាវិធីធ្វើការដែលបានកំណត់យ៉ាងច្បាស់លាស់។ ប្រសិនបើអ្នកមិនអាចបំពេញកិច្ចការដ៏សាមញ្ញបែបនេះបានផង តើអ្នកអាចធ្វើអ្វីបានក្នុងនាមជាអ្នកដឹកនាំ ឬអ្នកធ្វើការ ជាអ្នកមើលការខុសត្រូវនៅដំណាក់របស់ព្រះជាម្ចាស់នោះ? មានករណីនៃការខ្ជះខ្ជាយ និងការចាយវាយតង្វាយនៅគ្រប់ទីកន្លែង ហើយប្រសិនបើក្នុងនាមជាអ្នកដឹកនាំ ឬអ្នកធ្វើការ អ្នកមិនបានដឹងអំពីវា ហើយមិនមានអារម្មណ៍សោកស្ដាយចំពោះវាទាល់តែសោះ នោះតើព្រះជាម្ចាស់មាននៅក្នុងចិត្តរបស់អ្នកទេ តើមានកន្លែងសម្រាប់ទ្រង់នៅទីនោះទេ? ការនេះធ្វើឱ្យមនុស្សសង្ស័យ។ អ្នកនិយាយថា ចិត្តដែលស្រឡាញ់ព្រះជាម្ចាស់របស់អ្នកគឺធំធេងណាស់ ហើយថាអ្នកពិតជាមានចិត្តដែលកោតខ្លាចព្រះជាម្ចាស់មែន ប៉ុន្តែនៅពេលដែលតង្វាយរបស់ទ្រង់ត្រូវបានចាយវាយខ្ជះខ្ជាយបែបនេះ អ្នកបែរជាមិនបានដឹងអំពីវា ហើយមិនមានអារម្មណ៍សោកស្ដាយចំពោះវាទាល់តែសោះ តើនោះមិនធ្វើឱ្យសេចក្ដីស្រឡាញ់ និងការកោតខ្លាចព្រះជាម្ចាស់របស់អ្នកក្លាយជាការសង្ស័យទេឬ? (មែនហើយ។) សូម្បីតែជំនឿរបស់អ្នកក៏គួរឱ្យសង្ស័យដែរ មិនចាំបាច់និយាយដល់សេចក្ដីស្រឡាញ់ និងការកោតខ្លាចរបស់អ្នកចំពោះព្រះជាម្ចាស់ផង។ សេចក្ដីស្រឡាញ់ និងការកោតខ្លាចព្រះជាម្ចាស់របស់អ្នកមិនអាចឈរ រឹងមាំបានទេ វាមិនពិតទេ! ការថែរក្សាតង្វាយឱ្យបានល្អ គឺជាកាតព្វកិច្ចដែលអ្នកដឹកនាំ និងអ្នកធ្វើការគួរតែបំពេញ ហើយវាក៏ជាទំនួលខុសត្រូវដែលមិនអាចគេចវេះបានរបស់ពួកគេដែរ។ ប្រសិនបើតង្វាយមិនត្រូវបានថែរក្សាបានល្អ នោះគឺជាការធ្វេសប្រហែសនឹងការទទួលខុសត្រូវរបស់ពួកគេ អាចនិយាយបានថា អ្នកទាំងអស់ដែលថែរក្សាតង្វាយមិនបានល្អ គឺជាអ្នកដឹកនាំក្លែងក្លាយ និងអ្នកធ្វើការក្លែងក្លាយ។

IV. ការស្វែងរកទីតាំងតង្វាយឱ្យបានឆាប់ ក៏ដូចជាស្ថានភាពផ្សេងៗរបស់អ្នកកាន់តង្វាយ

ក្រៅពីការត្រួតពិនិត្យស្ថានភាពនៃការចាយវាយប្រាក់តង្វាយ និងការដោះស្រាយការចំណាយមិនសមហេតុផល អ្នកដឹកនាំ និងអ្នកធ្វើការមានភារកិច្ចដ៏សំខាន់បំផុតមួយទៀត៖ ពួកគេត្រូវតែស្វែងរកទីតាំងរក្សាទុកតង្វាយឱ្យបានឆាប់ ក៏ដូចជាស្ថានភាពផ្សេងៗរបស់អ្នកកាន់តង្វាយ។ គោលបំណងនៃកិច្ចការនេះ គឺដើម្បីការពារកុំឱ្យមនុស្សអាក្រក់ មនុស្សដែលមានគំនិតទុច្ចរិត និងមនុស្សដែលមានចិត្តលោភលន់ ឆ្លៀតយកប្រយោជន៍ពីការមើលរំលងដើម្បីលួចយកតង្វាយ។ មនុស្សមួយចំនួនឃើញថា ដំណាក់របស់ព្រះជាម្ចាស់មានរបស់ជាច្រើន ហើយរបស់ខ្លះគ្មាននរណាម្នាក់មើលការខុសត្រូវ ឬកត់ត្រាទុកទេ ដូច្នេះហើយពួកគេតែងតែគិតអំពីពេលដែលពួកគេនឹងយករបស់ទាំងនោះធ្វើជាទ្រព្យសម្បត្តិឯកជនរបស់ខ្លួន ហើយយកវាទៅប្រើប្រាស់ផ្ទាល់ខ្លួនជានិច្ច។ មនុស្សប្រភេទនេះមាននៅគ្រប់ទីកន្លែង។ មនុស្សមួយចំនួនមើលពីសម្បកក្រៅហាក់ដូចជាមិនចេះកេងចំណេញពីអ្នកដទៃ ហើយមិនមានបំណងចង់បានសម្ភារៈ ឬលុយកាក់ខ្លាំងទេ ប៉ុន្តែនោះក៏ព្រោះតែស្ថានភាព និងលក្ខខណ្ឌមិនអំណោយផល បើសិនជាតង្វាយពិតជាត្រូវបានស្ថិតនៅក្នុងដៃរបស់ពួកគេដើម្បីថែរក្សាមែន ពួកគេអាចនឹងយកវាមកកាន់កាប់។ អ្នកខ្លះសួរថា៖ «ប៉ុន្តែពីមុនមក ពួកគេជាមនុស្សល្អណាស់៖ ពួកគេមិនលោភលន់ ហើយមានចរិតល្អគួរសម ដូច្នេះហេតុអ្វីបានជាគ្រាន់តែប្រគល់តង្វាយបន្តិចបន្តួចទៅក្នុងដៃរបស់ពួកគេ ក៏បើកសម្ដែងពីពួកគេទៅវិញ?» នេះបណ្ដាលមកពីអ្នកមិនបានចំណាយពេលច្រើនជាមួយមនុស្សទាំងនេះ មិនបានយល់ដឹងស៊ីជម្រៅពីពួកគេ មិនបានមើលធ្លុះដល់សារជាតិធម្មជាតិរបស់ពួកគេ។ ប្រសិនបើអ្នកបានដឹងតាំងពីដំបូងថា ពួកគេជាមនុស្សប្រភេទនេះ តង្វាយនឹងបានរួចផុតពីគ្រោះអាក្រក់នៃការធ្លាក់ទៅក្នុងកណ្ដាប់ដៃរបស់មនុស្សអាក្រក់ហើយ។ ដូច្នេះ ដើម្បីការពារកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ អ្នកដឹកនាំ និងអ្នកធ្វើការមានភារកិច្ចដ៏សំខាន់មួយទៀតគឺ៖ ត្រូវស្វែងរកឱ្យបានឆាប់ និងតាមដានឱ្យជាប់លាប់នូវទីតាំងរក្សាទុកតង្វាយ និងស្ថានភាពផ្សេងៗរបស់អ្នកកាន់តង្វាយ។ ឧបមាថា បុគ្គលម្នាក់ត្រូវគ្រប់គ្រងលុយពីរបីរយ ឬពីរបីពាន់យ័ននៅក្នុងដៃ ប្រសិនបើគេមានសតិសម្បជញ្ញៈបន្តិច គេនឹងមិនកិបកេងលុយនោះទេ ប៉ុន្តែប្រសិនបើវាជាចំនួនរាប់ម៉ឺន ឬរាប់សែនយ័ន អ្នកមិនអាចទុកចិត្តមនុស្សភាគច្រើនបានទេ ការនេះនឹងមានគ្រោះថ្នាក់ ហើយចិត្តរបស់គេអាចនឹងផ្លាស់ប្ដូរ។ តើចិត្តរបស់គេអាចផ្លាស់ប្ដូរយ៉ាងដូចម្ដេច? លុយពីរបីរយ ឬពីរបីពាន់ មិនអាចធ្វើឱ្យចិត្តមនុស្សម្នាក់រង្គោះរង្គើបានទេ ប៉ុន្តែជាមួយនឹងលុយចំនួនរាប់ម៉ឺន ឬរាប់សែនយ័ន ចិត្តរបស់គេអាចនឹងរង្គោះរង្គើយ៉ាងងាយ។ «ខ្ញុំមិនអាចរកលុយបានច្រើនបែបនេះ សូម្បីតែក្នុងជីវិតជាច្រើនដងផង ហើយឥឡូវនេះវាស្ថិតនៅក្នុងដៃខ្ញុំ តើខ្ញុំនឹងមានជីវភាពល្អប្រសើរជាងនេះប៉ុនណាទៅ បើវាជារបស់ខ្ញុំនោះ!» គេរិះគិតថា៖ «ចំពោះគំនិតទាំងនេះ ខ្ញុំគ្មានអារម្មណ៍ថាខុសទេ ដូច្នេះតើពិតជាមានព្រះមែនឬទេ? តើព្រះនៅឯណាដែរ? តើវាមិនពិតទេថាគ្មាននរណាដឹងពីអ្វីដែលខ្ញុំកំពុងតែគិត? គ្មាននរណាដឹងទេ ហើយខ្ញុំក៏គ្មានអារម្មណ៍ថាខុស ឬមិនល្អនោះដែរ តើនេះមានន័យថាគ្មានព្រះទេឬ? បន្ទាប់មក ប្រសិនបើខ្ញុំយកលុយនេះជារបស់ខ្លួន តើខ្ញុំនឹងមិនប្រឈមការដាក់ទោស ឬការតបស្នងទេឬអី? តើវានឹងគ្មានផលវិបាកទេឬ?» តើចិត្តរបស់បុគ្គលម្នាក់នេះមិនកំពុងតែផ្លាស់ប្ដូរទេឬ? តើតង្វាយនៅក្នុងដៃរបស់គេមិនកំពុងតែមានគ្រោះថ្នាក់ទេឬ? (មែនហើយ។) លើសពីនេះទៅទៀត មនុស្សមួយចំនួនដែលគ្រប់គ្រងតង្វាយ គឺជាមនុស្សល្អគួរសម ពួកគេមានមូលដ្ឋានគ្រឹះនៅក្នុងជំនឿរបស់ពួកគេលើព្រះជាម្ចាស់ ហើយពួកគេស្មោះត្រង់ក្នុងការប្រព្រឹត្តរបស់ពួកគេ ហើយទោះបីជាអ្នកឱ្យពួកគេថែរក្សាលុយពីរបីម៉ឺន ឬរាប់សែនយ័នក៏ដោយ ក៏ពួកគេនឹងអាចថែរក្សាវាបានល្អដែរ ហើយធានាថា ពួកគេនឹងមិនកិបកេងលុយនោះឡើយ។ ប៉ុន្តែមានអ្នកមិនជឿមួយចំនួននៅក្នុងគ្រួសាររបស់ពួកគេ ហើយនៅពេលដែលមនុស្សទាំងនោះឃើញលុយ ភ្នែករបស់ពួកគេឡើងក្រហម ដូចជាពេលដែលឆ្កែចចកឃើញចំណីរបស់វាអ៊ីចឹង។ កុំថាឡើយលុយរាប់ម៉ឺន ឬរាប់សែនយ័ន ពួកគេនឹងលូកយកលុយមួយពាន់យ័នដាក់ក្នុងហោប៉ៅ ប្រសិនបើពួកគេឃើញវា។ ពួកគេមិនខ្វល់ថាលុយនោះជារបស់អ្នកណាទេ ពួកគេជឿថាវាជារបស់អ្នកណាដែលលូកយកបាន អ្នកណាដែលឆក់បានមុន។ ប្រសិនបើមានឆ្កែចចកកំណាចបែបនេះនៅជុំវិញមនុស្សម្នាក់ដែលកំពុងថែរក្សាតង្វាយ តើតង្វាយមិនកំពុងតែស្ថិតក្នុងគ្រោះថ្នាក់នៃការត្រូវបានគេដណ្ដើមយកគ្រប់ពេលវេលា គ្រប់ទីកន្លែងទេឬ? តើស្ថានភាពបែបនេះអាចកើតឡើងដែរឬទេ? (អាច។) តើវាមិនគ្រោះថ្នាក់ទេឬ ប្រសិនបើអ្នកដឹកនាំ និងអ្នកធ្វើការធ្វេសប្រហែស គ្មានការទទួលខុសត្រូវ ហើយមិនទាំងបានកត់សម្គាល់ ឬទៅសាកសួរ និងស្វែងយល់អំពីវា នៅពេលដែលតង្វាយស្ថិតក្នុងស្ថានភាពគ្រោះថ្នាក់បែបនេះ? រឿងមិនល្អអាចកើតឡើងគ្រប់ពេលវេលា គ្រប់ទីកន្លែង។ មានស្ថានភាពមួយប្រភេទទៀត៖ អ្នកកាន់តង្វាយខ្លះថែរក្សាទាំងលុយកាក់ និងរបស់របរផ្សេងៗនៅក្នុងផ្ទះរបស់ពួកគេ ហើយពួកគេក៏ទទួលបងប្អូនប្រុសស្រី និងអ្នកដឹកនាំ និងអ្នកធ្វើការ នៅទីនោះដែរ។ នេះអាចមានសុវត្ថិភាពគួរសមក្នុងរយៈពេលខ្លី ប៉ុន្តែតើវាសមរម្យទេក្នុងការរក្សាទុកតង្វាយនៅទីនោះក្នុងរយៈពេលវែង? (អត់ទេ។) ទោះបីអ្នកថែរក្សាតង្វាយនោះគឺជាមនុស្សសមរម្យក៏ដោយ ក៏បរិយាកាស និងលក្ខខណ្ឌគឺពិតជាមិនសមរម្យទាល់តែសោះ។ ត្រូវតែដកមនុស្សដែលពួកគេកំពុងទទួលនោះចេញ ឬក៏ត្រូវយកតង្វាយចេញ។ ប្រសិនបើអ្នកដឹកនាំ និងអ្នកធ្វើការមិនបានពិនិត្យដិតដល់លើកិច្ចការនេះ ឬមិនបានបំពេញការទទួលខុសត្រូវរបស់ខ្លួនទាក់ទងនឹងរឿងនេះទេ នោះរឿងមិនល្អអាចកើតឡើងគ្រប់ពេលវេលា គ្រប់ទីកន្លែងបាន។ តង្វាយអាចនឹងបាត់បង់ ហើយធ្លាក់ទៅក្នុងដៃរបស់ពួកអារក្សកំណាចគ្រប់ពេលវេលា គ្រប់ទីកន្លែង។ មានស្ថានភាពមួយប្រភេទទៀត៖ ពួកជំនុំខ្លះស្ថិតនៅក្នុងកន្លែងគ្រោះថ្នាក់ ដែលមនុស្សត្រូវបានចាប់ខ្លួនជាញឹកញាប់ ហើយដោយសារតែរឿងនេះ មានលទ្ធភាពខ្ពស់ដែលទីតាំងផ្ទះដែលរក្សាទុកតង្វាយត្រូវបានបែកធ្លាយ ហើយត្រូវបានឆ្មក់ចូល និងឆែកឆេរដោយនាគដ៏ធំមានសម្បុរក្រហម ពោលគឺតង្វាយអាចនឹងត្រូវពួកអារក្សកំណាចប្លន់បានគ្រប់ពេលវេលា។ តើកន្លែងបែបនេះសមរម្យសម្រាប់រក្សាទុកតង្វាយដែរឬទេ? (អត់ទេ។) ដូច្នេះ ប្រសិនបើតង្វាយត្រូវបានរក្សាទុកនៅទីនោះរួចហើយ តើត្រូវធ្វើដូចម្ដេចទៅ? គឺត្រូវយកតង្វាយនោះចេញភ្លាម។ អ្នកដឹកនាំ និងអ្នកធ្វើការខ្លះមិនបានបំពេញការទទួលខុសត្រូវរបស់ខ្លួន ហើយមិនបានបំពេញកិច្ចការពិតប្រាកដទេ។ ពួកគេមិនអាចមើលឃើញទុកជាមុន ឬគិតដល់រឿងទាំងនេះទេ ពួកគេក៏មិនបានដឹងអំពីរឿងទាំងនេះនោះដែរ ហើយទាល់តែមានរឿងមិនល្អកើតឡើង ហើយតង្វាយត្រូវបានពួកអារក្សកំណាចឆក់យកទៅបាត់ ទើបពួកគេគិតថា «យើងគួរតែបានយកតង្វាយចេញតាំងពីដើមមកម្ល៉េះ» ហើយគ្រាន់តែមានអារម្មណ៍ស្ដាយក្រោយបន្តិចបន្តួចបែបនេះប៉ុណ្ណោះ។ ប៉ុន្តែប្រសិនបើគ្មានរឿងអ្វីកើតឡើងទេ ទោះបីដប់ឆ្នាំទៀត ក៏ពួកគេនៅតែមិនយកតង្វាយចេញដែរ។ ពួកគេមើលមិនឃើញពីផលវិបាកធ្ងន់ធ្ងរណាខ្លះដែលអាចកើតឡើង ព្រោះតែបញ្ហានេះឡើយ ហើយក៏មិនចេះចាត់អាទិភាពដោយផ្អែកលើភាពសំខាន់ និងភាពបន្ទាន់នោះដែរ។ អ្នកដឹកនាំ និងអ្នកធ្វើការគួរតែមានការយល់ដឹងច្បាស់លាស់អំពីស្ថានភាពនេះ នៅពេលដែលពួកគេជួបប្រទះវា៖ «កន្លែងមួយក្នុងចំណោមកន្លែងផ្សេងទៀតដែលរក្សាទុកតង្វាយ គឺមិនសមរម្យទេ។ បរិយាកាសគឺគ្រោះថ្នាក់ពេក ហើយបងប្អូនប្រុសស្រីជាច្រើនត្រូវបានចាប់ខ្លួន តាមដាន ឬដាក់ឱ្យស្ថិតក្រោមការឃ្លាំមើលនៅក្នុងតំបន់នោះ។ យើងត្រូវតែគិតរកវិធីដើម្បីយកតង្វាយចេញពីទីនោះ។ ការយកតង្វាយទៅកាន់កន្លែងដែលមានសុវត្ថិភាពគួរសម គឺជាវិធានការល្អប្រសើរជាងការទុកវានៅកន្លែងដដែល ហើយរង់ចាំឱ្យគេឆក់យក»។ នៅពេលដែលស្ថានភាពទើបតែកើតឡើង ហើយពួកគេមើលឃើញទុកជាមុនថាតង្វាយកំពុងតែមានគ្រោះថ្នាក់ ពួកគេគួរតែយកតង្វាយចេញភ្លាម ដើម្បីការពារកុំឱ្យវាធ្លាក់ទៅក្នុងកណ្ដាប់ដៃ និងត្រូវលេបត្របាក់ដោយនាគដ៏ធំមានសម្បុរក្រហម ដែលជាអារក្សកំណាច។ នេះគឺជាមធ្យោបាយតែមួយគត់ដើម្បីធានាសុវត្ថិភាពដល់តង្វាយ និងដើម្បីជៀសវាងកុំឱ្យមានហានិភ័យដែលកំបាំង ឬការភ្លាត់ភ្លាំងណាមួយកើតឡើង។ នេះគឺជាកិច្ចការដែលអ្នកដឹកនាំ និងអ្នកធ្វើការគួរតែបំពេញ។ ភ្លាមៗនៅពេលដែលមានសញ្ញាគ្រោះថ្នាក់សូម្បីតែបន្តិចបន្តួច ភ្លាមៗនៅពេលដែលមាននរណាម្នាក់ត្រូវបានចាប់ខ្លួន ភ្លាមៗនៅពេលដែលមានស្ថានភាពណាមួយកើតឡើង គំនិតដំបូងរបស់អ្នកដឹកនាំ និងអ្នកធ្វើការគួរតែគិតថា តើតង្វាយមានសុវត្ថិភាពដែរឬទេ ថាតើវាអាចនឹងធ្លាក់ទៅក្នុងដៃរបស់មនុស្សអាក្រក់ ឬត្រូវបានគេដណ្ដើមយក ឬត្រូវបានឆក់យកដោយពួកអារក្សកំណាចដែរឬទេ ហើយថាតើតង្វាយបានទទួលរងការបាត់បង់ណាមួយដែរឬទេ។ ពួកគេគួរតែចាត់វិធានការភ្លាមៗដើម្បីការពារតង្វាយ។ នេះគឺជាការទទួលខុសត្រូវរបស់អ្នកដឹកនាំ និងអ្នកធ្វើការ។ អ្នកដឹកនាំ និងអ្នកធ្វើការខ្លះអាចនឹងនិយាយថា «ការធ្វើរឿងទាំងនេះតម្រូវឱ្យយើងប្រថុយប្រថាន។ តើយើងអាចជ្រើសមិនប្រថុយប្រថានបានដែរឬទេ? តើវាជាការពិតដែរទេថា មនុស្សគួរតែជាអាទិភាពចម្បង ដែលមានន័យថាមិនចាំបាច់ដាក់តង្វាយជាចម្បងទេ ប៉ុន្ដែមនុស្សគួរតែត្រូវបានដាក់ជាចម្បងវិញ?» តើអ្នកគិតយ៉ាងណាចំពោះសំណួររបស់ពួកគេ? តើមនុស្សទាំងនេះមានភាពជាមនុស្សដែរឬទេ? (អត់ទេ។) ការថែរក្សាតង្វាយឱ្យបានល្អ ការគ្រប់គ្រងតង្វាយឱ្យបានល្អ និងការមើលការខុសត្រូវតង្វាយឱ្យបានល្អ ទាំងនេះគឺជាទំនួលខុសត្រូវដែលអ្នកបម្រើដ៏ល្អគួរតែបំពេញ។ បើនិយាយឱ្យធ្ងន់ធ្ងរជាងនេះទៅទៀត ទោះបីជាអ្នកត្រូវលះបង់ជីវិតរបស់អ្នកក៏ដោយ ក៏វាស័ក្តិសមដែរ ហើយវាជាអ្វីដែលអ្នកគួរតែធ្វើ។ វាគឺជាការទទួលខុសត្រូវរបស់អ្នក។ មនុស្សតែងតែស្រែកថា «ការស្លាប់ដើម្បីព្រះជាម្ចាស់ គឺជាការស្លាប់ដ៏ស័ក្តិសមបំផុត»។ តើមនុស្សពិតជាសុខចិត្តស្លាប់ដើម្បីព្រះជាម្ចាស់មែនទេ? ឥឡូវនេះ គេមិនបានតម្រូវឱ្យអ្នកស្លាប់ដើម្បីព្រះជាម្ចាស់ទេ គេគ្រាន់តែតម្រូវឱ្យអ្នកប្រថុយប្រថានបន្តិចបន្តួចដើម្បីថែរក្សាតង្វាយឱ្យមានសុវត្ថិភាពប៉ុណ្ណោះ។ តើអ្នកសុខចិត្តធ្វើដូច្នេះទេ? អ្នកគួរតែនិយាយដោយរីករាយថា «ខ្ញុំសុខចិត្ត!» ហេតុអ្វី? ពីព្រោះនេះគឺជាបញ្ជាបេសកកម្ម និងសេចក្ដីតម្រូវរបស់ព្រះជាម្ចាស់ចំពោះមនុស្ស វាគឺជាទំនួលខុសត្រូវដែលអ្នកមិនអាចគេចវេះបាន ហើយអ្នកមិនគួរព្យាយាមគេចចេញពីវាឡើយ។ ដោយសារតែអ្នកអះអាងថា អ្នកនឹងស្លាប់ដើម្បីព្រះជាម្ចាស់ ដូច្នេះហេតុអ្វីបានជាអ្នកមិនអាចលះបង់បន្តិចបន្តួច ហើយប្រថុយប្រថានបន្តិចបន្តួចដើម្បីថែរក្សាតង្វាយទៅ? តើនេះមិនមែនជាអ្វីដែលអ្នកគួរធ្វើទេឬ? ប្រសិនបើអ្នកមិនធ្វើកិច្ចការពិតប្រាកដសោះ ប៉ុន្តែអ្នកតែងតែស្រែកអំពីការស្លាប់ដើម្បីព្រះជាម្ចាស់ តើពាក្យសំដីទាំងនេះមិនមែនជាពាក្យសំដីឥតន័យទេឬ? អ្នកដឹកនាំ និងអ្នកធ្វើការគួរតែមានការយល់ដឹងដ៏បរិសុទ្ធអំពីកិច្ចការថែរក្សាតង្វាយ ហើយពួកគេគួរតែមានទំនួលខុសត្រូវនេះ។ ពួកគេមិនគួរគេចវេះ ឬជៀសវាងវាទេ ហើយពួកគេក៏មិនត្រូវរួញរាចំពោះការទទួលខុសត្រូវរបស់ខ្លួននោះដែរ។ ដោយសារតែអ្នកជាអ្នកដឹកនាំ ឬអ្នកធ្វើការ កិច្ចការនេះគឺជាបន្ទុកធ្ងន់ដែលអ្នកត្រូវតែរ៉ាប់រង។ វាគឺជាកិច្ចការដ៏សំខាន់ តើអ្នកសុខចិត្តធ្វើកិច្ចការនេះ ទោះបីជាអ្នកកំពុងប្រថុយប្រថានខ្លះ ទោះបីជាជីវិតរបស់អ្នកកំពុងស្ថិតក្នុងគ្រោះថ្នាក់ដែរឬទេ? តើអ្នកគួរតែធ្វើវាដែរឬទេ? (គួរធ្វើ។) អ្នកគួរតែសុខចិត្តធ្វើវា អ្នកមិនត្រូវបដិសេធការទទួលខុសត្រូវនេះឡើយ។ នេះគឺជាសេចក្ដីតម្រូវរបស់ព្រះជាម្ចាស់ចំពោះមនុស្ស និងជាបញ្ជាបេសកកម្មដែលទ្រង់ប្រទានឱ្យមនុស្ស។ ព្រះជាម្ចាស់បានប្រាប់អ្នកនូវសេចក្ដីតម្រូវ និងបញ្ជាបេសកកម្មដ៏តូចបំផុតរបស់ទ្រង់ ប្រសិនបើអ្នកមិនទាំងសុខចិត្តអនុវត្តវាផង តើអ្នកអាចធ្វើអ្វីបានទៅ?

អ្នកដឹកនាំ និងអ្នកធ្វើការគួរតែបំពេញកិច្ចការថែរក្សា និងចំណាយតង្វាយឱ្យបានហ្មត់ចត់ និងជាក់ស្ដែងតាមដែលអាចធ្វើទៅបាន។ ពួកគេមិនគួរធ្វើវាដោយខ្ជីខ្ជាឡើយ ហើយរឹតតែមិនត្រូវចាត់ទុកវាដូចជារឿងរបស់អ្នកដទៃ ហើយបដិសេធការទទួលខុសត្រូវនោះទេ។ អ្នកដឹកនាំ និងអ្នកធ្វើការគួរតែអនុវត្តការពិនិត្យផ្ទៀងផ្ទាត់ដោយផ្ទាល់ ចូលរួម និងសាកសួរអំពីបញ្ហាទាំងនេះ ហើយថែមទាំងចាត់ចែងវាដោយផ្ទាល់ ដើម្បីការពារកុំឱ្យមនុស្សអាក្រក់ និងមនុស្សដែលមានភាពជាមនុស្សអន់ ឆ្លៀតយកប្រយោជន៍ពីការមើលរំលង ហើយបង្កការបំផ្លិចបំផ្លាញ។ បើអ្នកកាន់តែបំពេញកិច្ចការនេះដោយហ្មត់ចត់ នោះកាន់តែធ្វើឱ្យមនុស្សអាក្រក់ និងមនុស្សមិនល្អមានឱកាសតិចក្នុងការឆ្លៀតយកប្រយោជន៍ពីការមើលរំលង។ បើការសាកសួររបស់អ្នកកាន់តែលម្អិត ហើយការគ្រប់គ្រងរបស់អ្នកកាន់តែម៉ឺងម៉ាត់ នោះករណីនៃការចំណាយមិនសមហេតុផល ការចាយវាយខ្ជះខ្ជាយ និងការខាតបង់នឹងកាន់តែមានតិចទៅៗ។ អ្នកខ្លះនិយាយថា «តើការធ្វើបែបនេះគឺដើម្បីសន្សំលុយឱ្យដំណាក់របស់ព្រះជាម្ចាស់មែនទេ? តើដំណាក់របស់ព្រះជាម្ចាស់ខ្វះខាតថវិកាឬ? បើខ្វះខាតមែន ខ្ញុំនឹងថ្វាយបន្ថែមទៀត»។ តើរឿងពិតជាដូច្នេះមែនទេ? (ទេ។) នេះគឺជាការទទួលខុសត្រូវរបស់អ្នកដឹកនាំ និងអ្នកធ្វើការ វាគឺជាសេចក្ដីតម្រូវរបស់ព្រះជាម្ចាស់ចំពោះមនុស្ស ហើយវាគឺជាគោលការណ៍ដែលអ្នកដឹកនាំ និងអ្នកធ្វើការត្រូវតែគោរពតាមក្នុងការបំពេញកិច្ចការនេះ។ ក្នុងនាមជាអ្នកជឿលើព្រះជាម្ចាស់ ក្នុងនាមជាអ្នកដែលបានទទួលតួនាទីជាអ្នកមើលការខុសត្រូវដំណាក់របស់ព្រះជាម្ចាស់ អាកប្បកិរិយារបស់អ្នកចំពោះតង្វាយគួរតែជាអាកប្បកិរិយាប្រកបដោយការទទួលខុសត្រូវ និងការអនុវត្តការត្រួតពិនិត្យយ៉ាងហ្មត់ចត់ បើមិនដូច្នេះទេ អ្នកមិនមានលក្ខណៈសម្បត្តិគ្រប់គ្រាន់ដើម្បីបំពេញកិច្ចការនេះទេ។ ប្រសិនបើអ្នកជាអ្នកជឿធម្មតាដែលខ្វះការទទួលខុសត្រូវ ហើយមិនបានដេញតាមសេចក្ដីពិត នោះគេនឹងមិនតម្រូវឱ្យអ្នកធ្វើរឿងទាំងនេះទេ។ អ្នកគឺជាអ្នកដឹកនាំ ឬអ្នកធ្វើការ ប្រសិនបើអ្នកគ្មានញាណក្នុងការទទួលខុសត្រូវនេះទេ អ្នកមិនស័ក្តិសមនឹងធ្វើជាអ្នកដឹកនាំ ឬអ្នកធ្វើការឡើយ ហើយទោះបីជាអ្នកបម្រើក្នុងតួនាទីនេះក៏ដោយ ក៏អ្នកគឺជាអ្នកដឹកនាំក្លែងក្លាយ ឬអ្នកធ្វើការក្លែងក្លាយដែលគ្មានការទទួលខុសត្រូវដែរ ហើយមិនយូរមិនឆាប់ អ្នកនឹងត្រូវបានជម្រុះចោល។ អស់អ្នកណាដែលខ្វះការទទួលខុសត្រូវទាំងស្រុង គឺជាមនុស្សដែលមិនការពារកិច្ចការរបស់ដំណាក់របស់ព្រះជាម្ចាស់ទាល់តែសោះ ពួកគេទាំងអស់គ្នាខ្វះមនសិការ និងហេតុផលសូម្បីតែបន្តិច។ តើមនុស្សបែបនេះអាចបំពេញភារកិច្ចបានយ៉ាងដូចម្ដេច? ពួកគេសុទ្ធតែជាសំរាមដែលគ្មានគំនិត ពួកគេគួរតែចាកចេញពីដំណាក់របស់ព្រះជាម្ចាស់ភ្លាមៗ ហើយត្រឡប់ទៅកាន់ពិភពលោកដែលជាកន្លែងរបស់ពួកគេវិញទៅ!

ប្រសិនបើយើងមិនបានប្រកបគ្នាដូចនេះអំពីចំណេះដឹងទូទៅអំពីតង្វាយ ក៏ដូចជាសេចក្ដីពិតដែលពាក់ព័ន្ធនឹងការថែរក្សាតង្វាយ និងគោលការណ៍ដែលមនុស្សគួរតែអនុវត្ត តើអ្នករាល់គ្នានឹងមិនច្បាស់លាស់អំពីរឿងទាំងនេះទេ? (មែនហើយ។) ពេលមនុស្សមិនច្បាស់អំពីគោលការណ៍ត្រឹមត្រូវឲ្យបានប្រាកដ តើពួកគេអាចបំពេញការទទួលខុសត្រូវរបស់ខ្លួនបានខ្លះទេ? តើពួកគេបានបំពេញការទទួលខុសត្រូវរបស់ខ្លួនទេ? តើមិនមែនមនុស្សភាគច្រើនបាននឹងកំពុងអនុវត្តតាមទ្រឹស្ដី និងគោលការណ៍ដ៏រាក់កំផែលបំផុតទេឬអី ដែលថា៖ «ទោះក្នុងករណីណាក៏ដោយ ខ្ញុំមិនលោភលន់នឹងតង្វាយរបស់ព្រះជាម្ចាស់ ខ្ញុំមិនកិបកេង ឬយកទៅប្រើប្រាស់ខុសគោលដៅ ហើយខ្ញុំមើលការខុសត្រូវវាឱ្យបានល្អ ហើយមិនបណ្ដោយឱ្យមនុស្សចំណាយវាដោយអំពើចិត្តទេ នោះគឺគ្រប់គ្រាន់ហើយ»? តើនេះជាការអនុវត្តសេចក្ដីពិតទេ? តើនេះជាការបំពេញការទទួលខុសត្រូវរបស់ខ្លួនទេ? (ទេ។) ប្រសិនបើចំណេះដឹងរបស់មនុស្សភាគច្រើនមិនលើសពីស្តង់ដារនេះទេ នោះប្រធានបទនេះពិតជាស័ក្តិសមនឹងការប្រកបគ្នាណាស់។ តាមរយៈការប្រកបគ្នានេះ តើឥឡូវនេះអ្នករាល់គ្នាយល់ និងដឹងបន្ថែមបន្តិចទៀតអំពីរបៀបថែរក្សាតង្វាយ និងអាកប្បកិរិយា និងចំណេះដឹងដែលអ្នករាល់គ្នាគួរតែមានក្នុងការថែរក្សាវាដែរឬទេ? (មែនហើយ។) យើងនឹងបញ្ចប់ការប្រកបគ្នារបស់យើងនៅត្រឹមនេះ អំពីសេចក្ដីពិតដែលទាក់ទងនឹងតង្វាយ និងអំពីគោលការណ៍ដែលទាក់ទងនឹងរបៀបចាត់ទុក និងគ្រប់គ្រងតង្វាយ។

ឥរិយាបថ និងការសម្ដែងចេញរបស់អ្នកដឹកនាំក្លែងក្លាយទាក់ទងនឹងតង្វាយ

I. ការចាត់ទុកតង្វាយជាទ្រព្យសម្បត្តិរួម

បន្ទាប់មកទៀត យើងនឹងធ្វើការលាតត្រដាង និងវែកញែកយ៉ាងសាមញ្ញមួយអំពីអ្នកដឹកនាំក្លែងក្លាយ ទាក់ទងនឹងចំណុចទីដប់មួយនៃទំនួលខុសត្រូវរបស់អ្នកដឹកនាំ និងអ្នកធ្វើការ។ យើងនឹងពិនិត្យមើលថាតើអ្នកដឹកនាំក្លែងក្លាយមានការសម្ដែងចេញអ្វីខ្លះ នៅក្នុងអាកប្បកិរិយារបស់ពួកគេចំពោះតង្វាយ និងក្នុងការថែរក្សា និងគ្រប់គ្រងតង្វាយ។ ការសម្ដែងចេញទីមួយគឺថា អ្នកដឹកនាំក្លែងក្លាយខ្វះការយល់ដឹងត្រឹមត្រូវអំពីតង្វាយ។ ពួកគេជឿថា៖ «តង្វាយគ្រាន់តែជាឈ្មោះដែលគេថ្វាយដល់ព្រះប៉ុណ្ណោះ ប៉ុន្តែតាមពិត វាត្រូវបានថ្វាយដល់ពួកជំនុំ។ យើងមិនដឹងថាព្រះនៅឯណាទេ ហើយម្យ៉ាងទៀត ទ្រង់ក៏មិនអាចប្រើប្រាស់របស់ច្រើនដល់ម្ល៉ឹងដែរ។ តង្វាយទាំងនេះគ្រាន់តែត្រូវបានថ្វាយដល់ព្រះតែក្នុងនាមប៉ុណ្ណោះ តាមពិត វាត្រូវបានថ្វាយដល់ពួកជំនុំ និងដល់ដំណាក់របស់ព្រះ ហើយវាមិនត្រូវបានថ្វាយយ៉ាងច្បាស់លាស់ដល់បុគ្គលណាម្នាក់ឡើយ។ ពួកជំនុំ និងដំណាក់របស់ព្រះ គឺជានាមតំណាងឱ្យមនុស្សទាំងអស់របស់ខ្លួន ហើយអត្ថន័យនៃរឿងនេះគឺថា តង្វាយគឺជារបស់មនុស្សគ្រប់គ្នា ហើយអ្វីដែលជារបស់មនុស្សគ្រប់គ្នា គឺជាទ្រព្យសម្បត្តិរួម។ ដូច្នេះ តង្វាយគឺជាទ្រព្យសម្បត្តិរួមដែលជារបស់បងប្អូនប្រុសស្រីទាំងអស់គ្នា»។ តើការយល់ដឹងនេះត្រឹមត្រូវទេ? វាពិតជាមិនត្រឹមត្រូវយ៉ាងច្បាស់ក្រឡែត។ តើភាពជាមនុស្សរបស់មនុស្សដែលមានការយល់ដឹងបែបនេះ មិនមានបញ្ហាទេឬ? តើពួកគេមិនមែនជាមនុស្សដែលលោភលន់នឹងតង្វាយទេឬ? មនុស្សដែលមានចិត្តលោភលន់ និងមានបំណងចង់ដណ្ដើមយកតង្វាយ តែងតែប្រើវិធីសាស្ត្រ និងទស្សនៈបែបនេះនៅពេលនិយាយដល់តង្វាយ។ ច្បាស់ណាស់ ពួកគេកំពុងតែចិញ្ចឹមចិត្តចង់បានតង្វាយ ហើយចង់យកវាធ្វើជារបស់ខ្លួនដើម្បីសប្បាយរីករាយ។ តើពួកនេះជាអ្វីទៅ? តើពួកគេមិនមែនជាបក្សពួករបស់យូដាសទេ? ដូច្នេះ អ្នកដឹកនាំ ឬអ្នកធ្វើការប្រភេទនេះ ចាត់ទុកតង្វាយរបស់ព្រះជាម្ចាស់ថាជាទ្រព្យសម្បត្តិរួមរបស់ពួកជំនុំ។ ពួកគេមានអាកប្បកិរិយាបែបនេះនៅក្នុងចិត្ត ពួកគេមិនបានថែរក្សាតង្វាយដោយយកចិត្តទុកដាក់ ឬគ្រប់គ្រងវាដោយសមហេតុផល និងការទទួលខុសត្រូវនោះទេ ផ្ទុយទៅវិញ ពួកគេប្រើប្រាស់តង្វាយតាមតែអំពើចិត្ត ដោយព្រហើន និងតាមរបៀបដែលគ្មានការគ្រប់គ្រងទាំងស្រុង ដោយខ្វះគោលការណ៍។ ពួកគេអនុញ្ញាតឱ្យនរណាប្រើប្រាស់វាក៏បានដែរ ហើយអ្នកណាដែលមាន «តំណែង» ធំជាង អ្នកណាដែលមានឋានៈខ្ពស់ជាង អ្នកណាដែលមានកិត្យានុភាពក្នុងចំណោមបងប្អូនប្រុសស្រី គឺទទួលបានអាទិភាពក្នុងការកាន់កាប់ និងប្រើប្រាស់។ វាដូចគ្នានឹងនៅក្នុងក្រុមហ៊ុន និងរោងចក្រក្នុងសង្គមដែរ ដែលរថយន្តរបស់ក្រុមហ៊ុន និងរបស់ល្អៗ ទំនើបៗ គឺសម្រាប់តែអ្នកគ្រប់គ្រង នាយករោងចក្រ និងប្រធានក្រុមប្រឹក្សាភិបាលប្រើប្រាស់ប៉ុណ្ណោះ។ ពួកគេជឿថា នេះក៏គួរតែជារបៀបដែលត្រូវប្រព្រឹត្តចំពោះតង្វាយរបស់ព្រះជាម្ចាស់ដែរ គឺអ្នកណាដែលជាអ្នកដឹកនាំ ឬអ្នកធ្វើការ គឺមានអាទិភាពក្នុងការរីករាយនឹងរបស់ទំនើបៗនៅដំណាក់របស់ព្រះជាម្ចាស់ រីករាយនឹងតង្វាយដែលបានថ្វាយដល់ព្រះជាម្ចាស់។ ដូច្នេះ អស់អ្នកណាដែលជាអ្នកដឹកនាំ និងអ្នកធ្វើការ ដែលប្រើឋានៈរបស់ខ្លួនដើម្បីជាលេសទិញកុំព្យូទ័រ និងទូរសព្ទដៃទំនើបៗ ក៏ដូចជាអ្នកដឹកនាំ និងអ្នកធ្វើការទាំងអស់ដែលយកតង្វាយសម្រាប់ខ្លួនឯង គឺជឿថាតង្វាយគឺជាទ្រព្យសម្បត្តិរួម ហើយថាវាគួរតែត្រូវបានប្រើប្រាស់ និងចាយវាយខ្ជះខ្ជាយតាមតែចិត្តពួកគេចង់។ នៅពេលដែលបងប្អូនប្រុសស្រីមួយចំនួនថ្វាយគ្រឿងអលង្ការជា មាសប្រាក់ កាបូប សម្លៀកបំពាក់ និងស្បែកជើង ពួកគេមិនបានបញ្ជាក់ថាពួកគេកំពុងថ្វាយរបស់ទាំងនោះដល់ព្រះជាម្ចាស់ទេ ដូច្នេះហើយអ្នកដឹកនាំក្លែងក្លាយមួយចំនួនជឿថា៖ «ដោយសារពួកគេមិនបានបញ្ជាក់ថា របស់ទាំងនេះត្រូវបានថ្វាយដល់ព្រះទេ ដូច្នេះវាគួរតែសម្រាប់ពួកជំនុំប្រើប្រាស់។ អ្វីក៏ដោយដែលត្រូវបានប្រគល់ឱ្យពួកជំនុំ គឺជាទ្រព្យសម្បត្តិរួម ហើយអ្នកដឹកនាំ និងអ្នកធ្វើការគួរតែមានអាទិភាពក្នុងការរីករាយនឹងទ្រព្យសម្បត្តិរួម»។ ដូច្នេះហើយ ពួកគេក៏យករបស់ទាំងនេះសម្រាប់ខ្លួនឯង ហាក់ដូចជាជារឿងធម្មតា។ របស់ដែលនៅសល់បន្ទាប់ពីពួកគេបានរើសយកហើយ នរណាៗក៏អាចប្រើប្រាស់ និងយកបានតាមដែលពួកគេចង់យក ពោលគឺមនុស្សគ្រប់គ្នាបែងចែកគ្នាយក។ អ្នកដឹកនាំ និងអ្នកធ្វើការទាំងនេះ ហៅរឿងនេះថាជាការចែករំលែកភោគផល ដោយពេលដើរតាមពួកគេ មនុស្សអាចស៊ីផឹកបានឆ្ងាញ់ ហើយរីករាយពិតប្រាកដ។ មនុស្សគ្រប់គ្នាសប្បាយរីករាយ ហើយពួកគេនិយាយថា៖ «សូមអរព្រះគុណព្រះ បើមិនជឿលើទ្រង់ទេ តើយើងអាចរីករាយនឹងរបស់ទាំងនេះបានទេ? ទាំងនេះគឺជាតង្វាយ ហើយយើងមិនស័ក្តិសមនឹងរីករាយនឹងវាទេ!»។ មាត់ពួកគេនិយាយថា ពួកគេមិនស័ក្តិសមទេ ប៉ុន្តែដៃរបស់ពួកគេនៅតែក្ដោបរបស់ទាំងនោះមិនព្រមលែង។ អ្នកដឹកនាំ និងអ្នកធ្វើការបែបនេះ មិនត្រឹមតែដណ្ដើមយកតង្វាយ និងបែងចែកគ្នាយក ហើយរីករាយនឹងវាដោយផ្ទាល់ខ្លួន ដោយមិនទទួលបានការយល់ព្រមពីនរណាម្នាក់នោះទេ ខណៈដែលពួកគេធ្វើបែបនេះ ពួកគេទាំងអស់គ្នាសុទ្ធតែមិនបានយកចិត្តទុកដាក់ចំពោះការគ្រប់គ្រង ការចំណាយ និងការប្រើប្រាស់តង្វាយ ហើយពួកគេក៏មិនបានជ្រើសរើសមនុស្សដែលសមរម្យដើម្បីគ្រប់គ្រង និងកត់ត្រាទុកដែរ ហើយរឹតតែមិនបានពិនិត្យមើលគណនី ឬពិនិត្យឡើងវិញយ៉ាងម៉ត់ចត់នូវស្ថានភាពនៃការចំណាយទៀតផង។ ការមិនអើពើរបស់អ្នកដឹកនាំក្លែងក្លាយចំពោះការគ្រប់គ្រងតង្វាយ នាំឱ្យមានភាពវឹកវរ ហើយតង្វាយមួយចំនួនត្រូវបានបាត់បង់ និងចាយវាយខ្ជះខ្ជាយ។ អ្វីដែលលេចធ្លោជាងគេនៅក្នុងកិច្ចការរបស់អ្នកដឹកនាំក្លែងក្លាយគឺថា មនុស្សគ្រប់គ្នាធ្វើសកម្មភាពតាមឆន្ទៈរៀងៗខ្លួន។ អ្វីដែលអ្នកមើលការខុសត្រូវនៃក្រុមណាមួយនិយាយ គឺដាច់ណាត់ហើយ ហើយនៅពេលដែលក្រុមណាមួយត្រូវការទិញអ្វីមួយ ពួកគេអាចសម្រេចចិត្តធ្វើវាដោយខ្លួនឯង ដោយមិនចាំបាច់ដាក់សំណើសុំការយល់ព្រមឡើយ។ ដរាបណាមានអ្វីមួយដែលត្រូវការសម្រាប់កិច្ចការ ពួកគេអាចទិញវាបាន ដោយមិនខ្វល់ខ្វាយថាវាត្រូវចំណាយអស់ប៉ុន្មាន ថាតើពួកគេអាចប្រើប្រាស់វាបានឬអត់ ឬថាតើវាចាំបាច់ឬអត់នោះទេ ទោះក្នុងករណីណាក៏ដោយ ពួកគេកំពុងតែចំណាយតង្វាយ មិនមែនលុយរបស់បុគ្គលណាម្នាក់ឡើយ។ អ្នកដឹកនាំក្លែងក្លាយមិនបានមើលការខុសត្រូវរឿងនេះ ឬអនុវត្តការពិនិត្យពិច័យច្បាស់លាស់ទេ ហើយរឹតតែមិនបានប្រកបគ្នាអំពីគោលការណ៍ទៀតផង។ នៅពេលដែលរបស់អ្វីមួយត្រូវបានទិញរួចហើយ អ្នកដឹកនាំក្លែងក្លាយមិនបានយកចិត្តទុកដាក់ទាល់តែសោះថា តើមាននរណាម្នាក់ថែរក្សាវាដែរឬទេ ថាតើអាចមានបញ្ហាអ្វីកើតឡើងចំពោះវាដែរឬទេ ឬថាតើវាស័ក្តិសមនឹងលុយដែលបានចំណាយដែរឬអត់ទេ។ ហេតុអ្វីបានជាពួកគេមិនយកចិត្តទុកដាក់នឹងរឿងទាំងនេះ? គឺដោយសារតែលុយនោះមិនមែនជារបស់ពួកគេ ពួកគេគិតថាអ្នកណាក៏អាចចំណាយវាបានដែរ ព្រោះទោះយ៉ាងណាក៏វាមិនមែនជាលុយរបស់ពួកគេដែលត្រូវបានចំណាយដែរ។ មានភាពវឹកវរនៅគ្រប់ទិដ្ឋភាពទាំងអស់នៃការគ្រប់គ្រងតង្វាយ។ តើវាវឹកវរដល់កម្រិតណា? វាដូចគ្នានឹងនៅក្នុងរោងចក្រធំៗដែលគ្រប់គ្រងដោយរដ្ឋនៅក្នុងប្រទេសសង្គមនិយមដែរ ដែលមនុស្សគ្រប់គ្នាទទួលបានចំណែកស្មើៗគ្នា ទោះបីជាពួកគេធ្វើការច្រើនប៉ុណ្ណាក៏ដោយ។ មនុស្សគ្រប់គ្នាយករបស់របរទៅផ្ទះ បរិភោគអាហាររបស់រោងចក្រ និងទទួលបានប្រាក់ខែពីរោងចក្រ ហើយថែមទាំងលួចបន្លំរបស់របររបស់រោងចក្រទៀតផង។ វាគឺជាភាពវឹកវរទាំងស្រុង។ អ្នកដឹកនាំក្លែងក្លាយមិនបានបង្កើតច្បាប់សម្រាប់ការចំណាយក្នុងការទិញឧបករណ៍ ឬគ្រឿងបរិក្ខារណាមួយឡើយ។ ដំណាក់របស់ព្រះជាម្ចាស់បានបង្កើតច្បាប់ ប៉ុន្តែពួកគេមិនបានពិនិត្យឡើងវិញ ពិនិត្យផ្ទៀងផ្ទាត់ តាមដាន ឬត្រួតពិនិត្យការចំណាយយ៉ាងម៉ត់ចត់នោះទេ។ ពួកគេមិនបានបំពេញកិច្ចការណាមួយក្នុងចំណោមកិច្ចការទាំងនេះឡើយ។ កិច្ចការរបស់អ្នកដឹកនាំក្លែងក្លាយគឺវឹកវរទាំងស្រុង គ្មានសណ្ដាប់ធ្នាប់អ្វីទាំងអស់ ហើយមានចំណុចខ្វះខាតនៅគ្រប់ទីកន្លែង។ នៅគ្រប់ជំហាន មនុស្សអាក្រក់ និងអ្នកដែលមានចិត្តគំនិតវៀចវេរ ត្រូវបានអនុញ្ញាតឱ្យឆ្លៀតយកប្រយជន៍ពីការមើលរំលង និងកេងចំណេញ។ តង្វាយរបស់ព្រះជាម្ចាស់ត្រូវបានចាយវាយខ្ជះខ្ជាយដោយមនុស្សទាំងនោះដោយគ្មានការរារែក ហើយពួកគេក៏មិនត្រូវបានដាក់ទោស ឬដាក់ទណ្ឌកម្មតាមមធ្យោបាយណាមួយដែរ ពួកគេមិនទាំងត្រូវបានព្រមានផង។ តើអ្នកដឹកនាំ និងអ្នកធ្វើការប្រភេទនេះជាអ្វីទៅ? តើពួកគេមិនមែនជាមនុស្សរមិលគុណទេឬ? តើពួកគេជាអ្នកចាត់ចែងរបស់ដំណាក់របស់ព្រះជាម្ចាស់មែនទេ? ពួកគេគឺជាចោរក្បត់របស់ដំណាក់របស់ព្រះជាម្ចាស់!

តើគួរតែមានទស្សនៈបែបណាចំពោះអ្នកដឹកនាំ និងអ្នកធ្វើការទាំងនេះ ដែលមិនទទួលខុសត្រូវនៅពេលនិយាយដល់ការថែរក្សាតង្វាយ? តើពួកគេមិនមែនជាមនុស្សដែលមានចរិតលក្ខណៈថោកទាប ហើយខ្វះសតិសម្បជញ្ញៈ និងហេតុផលទេឬ? អ្នកដឹកនាំក្លែងក្លាយទាំងនេះ ចាត់ទុករបស់ដែលបងប្អូនប្រុសស្រីបានថ្វាយដល់ព្រះជាម្ចាស់ និងពួកជំនុំ ថាជាទ្រព្យសម្បត្តិរបស់ដំណាក់របស់ព្រះជាម្ចាស់ ហើយនិយាយថាវាគួរតែត្រូវបានគ្រប់គ្រងដោយបងប្អូនប្រុសស្រីជាក្រុម។ ដូច្នេះហើយ នៅពេលដែលបញ្ហាត្រូវបានលាតត្រដាង ហើយខាងលើកំពុងតែឱ្យមនុស្សទទួលខុសត្រូវ ពួកគេខិតខំអស់ពីសមត្ថភាពដើម្បីការពារខ្លួន ហើយមិនព្រមទទួលស្គាល់ថាវាមានសារជាតិធ្ងន់ធ្ងរប៉ុណ្ណាទេ ដែលពួកគេបានលួច និងដណ្ដើមយកតង្វាយរបស់ព្រះជាម្ចាស់ បន្ទាប់ពីបានក្លាយជាអ្នកដឹកនាំ និងទទួលបានឋានៈ។ តើទាំងនេះមិនមែនជាមនុស្សដែលមានចរិតលក្ខណៈថោកទាបទេឬ? ពួកគេពិតជាគ្មានការខ្មាសអៀនសោះឡើយ! ពួកគេមិនដឹងថាហេតុអ្វីបានជាបងប្អូនប្រុសស្រីថ្វាយលុយកាក់ និងរបស់របរ ហើយក៏មិនដឹងថាពួកគេថ្វាយរបស់ទាំងនោះដល់អ្នកណាដែរ។ ប្រសិនបើគ្មានព្រះជាម្ចាស់ទេ តើអ្នកណានឹងថ្វាយរបស់ដែលពួកគេចូលចិត្តដោយងាយៗ? នេះគឺជាតក្កវិជ្ជាដ៏សាមញ្ញមួយ ប៉ុន្តែអ្នកដែលគេហៅថាជា «អ្នកដឹកនាំ» ទាំងនេះមិនដឹង ឬមិនយល់ពីរឿងនេះទេ។ អ្នកដឹកនាំក្លែងក្លាយទាំងនេះមានឃ្លាជាប់មាត់មួយគឺ «តង្វាយរបស់ដំណាក់របស់ព្រះជាម្ចាស់»។ តើឃ្លានេះមិនត្រូវការការកែតម្រូវទេឬ? តើឃ្លាដែលត្រឹមត្រូវគួរតែជាអ្វី? គឺជា «តង្វាយ» ឬ «តង្វាយរបស់ព្រះជាម្ចាស់»។ ប្រសិនបើអ្នកនឹងបន្ថែមពាក្យបញ្ជាក់ អ្នកគួរតែបន្ថែមពាក្យ «ព្រះជាម្ចាស់» ព្រោះតង្វាយគឺជារបស់ព្រះជាម្ចាស់តែមួយអង្គគត់។ ប្រសិនបើអ្នកមិនបន្ថែមពាក្យបញ្ជាក់ទេ វាគ្រាន់តែជា «តង្វាយ» ប៉ុណ្ណោះ ហើយមនុស្សគួរនៅតែដឹងថា ម្ចាស់នៃតង្វាយគឺព្រះអាទិករ គឺព្រះជាម្ចាស់ ហើយមិនមែនមនុស្សទេ។ មនុស្សមិនស័ក្តិសមនឹងមានតង្វាយទេ ហើយសូម្បីតែបូជាចារ្យក៏មិនអាចនិយាយថា តង្វាយជារបស់ពួកគេដែរ ពួកគេអាច រីករាយនឹងតង្វាយដោយមានការអនុញ្ញាតពីព្រះជាម្ចាស់ ប៉ុន្តែវាមិនមែនជារបស់ពួកគេទេ។ ពាក្យបញ្ជាក់សម្រាប់ «តង្វាយ» នឹងមិនមែនជារបស់បុគ្គលណាម្នាក់ឡើយ គឺអាចជារបស់ព្រះជាម្ចាស់តែមួយអង្គគត់ គ្មាននរណាផ្សេងទៀតឡើយ។ ដូច្នេះ វាប្រាកដច្បាស់ណាស់ថា ឃ្លា «តង្វាយរបស់ដំណាក់របស់ព្រះជាម្ចាស់» ដែលតែងតែត្រូវបាននិយាយដោយអ្នកដឹកនាំក្លែងក្លាយ គឺខុសឆ្គង ហើយគួរតែត្រូវបានកែតម្រូវ។ មិនគួរមានឃ្លាណាមួយដូចជា «តង្វាយរបស់ដំណាក់របស់ព្រះជាម្ចាស់» ឬ «តង្វាយរបស់ពួកជំនុំ» ឡើយ។ មានមនុស្សមួយចំនួនថែមទាំងនិយាយថា «តង្វាយរបស់យើង» និង «តង្វាយនៃដំណាក់របស់ព្រះជាម្ចាស់របស់យើង» ទៀតផង។ ឃ្លាទាំងអស់នេះគឺខុស។ តង្វាយត្រូវបានថ្វាយដល់ព្រះជាម្ចាស់ដោយមនុស្សជាតិដែលព្រះបានបង្កើតមក ដោយអស់អ្នកដែលដើរតាមព្រះជាម្ចាស់។ មានតែព្រះជាម្ចាស់មួយអង្គគត់ដែលមានសិទ្ធិផ្ដាច់មុខក្នុងការធ្វើជាម្ចាស់ ជាអ្នកប្រើប្រាស់ និងជាអ្នករីករាយនឹងតង្វាយទាំងនោះ។ តង្វាយមិនមែនជាទ្រព្យសម្បត្តិរួមទេ វាមិនមែនជារបស់មនុស្សទេ ហើយរឹតតែមិនមែនជារបស់ពួកជំនុំ និងដំណាក់របស់ព្រះជាម្ចាស់ទៀតផង ផ្ទុយទៅវិញ វាជារបស់ព្រះជាម្ចាស់។ ព្រះជាម្ចាស់អនុញ្ញាតឱ្យពួកជំនុំ និងដំណាក់របស់ព្រះជាម្ចាស់ប្រើប្រាស់វា នេះគឺជាបញ្ជាបេសកកម្មរបស់ទ្រង់។ ហេតុដូច្នេះហើយ ឃ្លាទាំងអស់ដូចជា «តង្វាយរបស់ដំណាក់របស់ព្រះជាម្ចាស់» «តង្វាយរបស់ពួកជំនុំ» និង «តង្វាយរបស់យើង» គឺមិនម៉ត់ចត់ ហើយលើសពីនេះទៅទៀត វាគឺជាឃ្លារបស់មនុស្សដែលមានចេតនាទុច្ចរិត វាមានគោលបំណងដើម្បីបំភាន់មនុស្ស និងធ្វើឱ្យពួកគេស្ពឹក ហើយរឹតតែមានគោលបំណងដើម្បីនាំមនុស្សឱ្យវង្វេងទៀតផង។ មនុស្សទាំងនេះចាត់ថ្នាក់តង្វាយទៅជាទ្រព្យសម្បត្តិរួមដែលជារបស់ពួកជំនុំ ឬរបស់ដំណាក់របស់ព្រះជាម្ចាស់ ឬរបស់បងប្អូនប្រុសស្រីទាំងអស់គ្នា។ ទាំងអស់នេះគឺជាបញ្ហា និងការខុសឆ្គង ហើយគួរតែត្រូវបានកែតម្រូវ។ នេះគឺជាការសម្ដែងចេញមួយប្រភេទរបស់អ្នកដឹកនាំក្លែងក្លាយ។ មនុស្សបែបនេះចាត់ទុកតង្វាយថាជាទ្រព្យសម្បត្តិរួម ហើយប្រើប្រាស់វាតាមតែចិត្តពួកគេចង់ ឬពួកគេជឿថា ក្នុងនាមជាអ្នកដឹកនាំ ពួកគេមានសិទ្ធិបែងចែករបស់ទាំងនេះ ដូច្នេះហើយពួកគេក៏បែងចែកវាទៅឱ្យមនុស្សដែលពួកគេចូលចិត្ត ឬដល់មនុស្សគ្រប់គ្នាស្មើៗគ្នា។ តើពួកគេកំពុងព្យាយាមបង្កើតស្ថានភាពបែបណា? គឺស្ថានភាពមួយដែលមនុស្សគ្រប់គ្នាស្មើភាពគ្នា ដែលមនុស្សគ្រប់គ្នាអាចរីករាយនឹងព្រះគុណរបស់ព្រះជាម្ចាស់ ដែលមនុស្សគ្រប់គ្នាចែករំលែកគ្នា។ ពួកគេចង់ទិញទឹកចិត្តមនុស្សដោយធ្វើចិត្តទូលាយជាមួយនឹងធនធានរបស់ដំណាក់របស់ព្រះជាម្ចាស់។ តើនោះមិនគួរឱ្យខ្ពើមរអើមទេឬអី? វាគឺជាឥរិយាបថដ៏ថោកទាប និងគ្មានការខ្មាសអៀនសោះឡើយ! តើគួរហៅមនុស្សបែបនេះថាយ៉ាងដូចម្ដេច? អ្នកដឹកនាំក្លែងក្លាយបែបនេះ លោភលន់នឹងតង្វាយ ហើយដើម្បីការពារកុំឱ្យមនុស្សមើលការខុសត្រូវ លាតត្រដាង និងសម្គាល់ពួកគេបាន ពួកគេបែងចែករបស់ដែលនៅសល់ដែលពួកគេមិនប្រើ ទៅឱ្យបងប្អូនប្រុសស្រី ដើម្បីទិញទឹកចិត្តពួកគេ និងសម្រេចបាននូវស្ថានភាពមួយដែលមនុស្សគ្រប់គ្នាស្មើភាពគ្នា ហើយធ្វើឱ្យមនុស្សគ្រប់គ្នាអាចទទួលបានផលប្រយោជន៍ពីការសេពគប់ជាមួយពួកគេ ដូច្នេះហើយគ្មាននរណាម្នាក់នឹងលាតត្រដាងពួកគេឡើយ។ ប្រសិនបើអ្នករាល់គ្នាបានជួបអ្នកដឹកនាំប្រភេទនេះ ដែលអាចអនុញ្ញាតឱ្យអ្នកទទួលបានផលប្រយោជន៍ខ្លះៗ ហើយដែលអ្នកអាចរីករាយនឹង «ទ្រព្យសម្បត្តិរួម» ខ្លះៗ ប្រសិនបើអ្នកមានសិទ្ធិនេះ ហើយឆ្លៀតយកប្រយោជន៍បែបនេះ តើអ្នករាល់គ្នានឹងសប្បាយចិត្តនឹងរឿងនោះទេ? តើអ្នករាល់គ្នានឹងអាចបដិសេធវាបានទេ? (យើងអាច។) ប្រសិនបើអ្នករាល់គ្នាជាមនុស្សលោភលន់ គ្មានចិត្តដែលកោតខ្លាចព្រះជាម្ចាស់ ហើយមិនខ្លាចព្រះជាម្ចាស់ទេ អ្នកនឹងមិនអាចបដិសេធបានឡើយ។ នរណាក៏ដោយដែលមានសេចក្ដីទៀងត្រង់បន្តិចបន្តួច មានហេតុផលបន្តិចបន្តួច និងមានចិត្តដែលកោតខ្លាចព្រះជាម្ចាស់បន្តិចបន្តួច នឹងបដិសេធវា ហើយពួកគេក៏នឹងក្រោកឈរឡើងស្ដីបន្ទោសអ្នកដឹកនាំនោះ លួសកាត់ពួកគេ ដើម្បីបញ្ឈប់ពួកគេ ដោយនិយាយថា៖ «រឿងដំបូងដែលអ្នកគួរតែធ្វើក្នុងនាមជាអ្នកដឹកនាំ គឺគ្រប់គ្រងតង្វាយឱ្យបានល្អ មិនមែនកិបកេងវាទេ ហើយរឹតតែមិនត្រូវសម្រេចចិត្តដោយគ្មានការអនុញ្ញាតដើម្បីបែងចែកវាដល់មនុស្សគ្រប់គ្នាដោយផ្អែកលើឆន្ទៈផ្ទាល់ខ្លួនរបស់អ្នកឡើយ»។ អ្នកគ្មានសិទ្ធិនោះទេ នោះមិនមែនជាបញ្ជាបេសកកម្មរបស់ព្រះជាម្ចាស់ចំពោះអ្នកទេ។ តង្វាយគឺសម្រាប់ព្រះជាម្ចាស់ប្រើប្រាស់ ហើយមានគោលការណ៍សម្រាប់ការប្រើប្រាស់របស់ពួកជំនុំ គ្មាននរណាម្នាក់មានសិទ្ធិសម្រេចចុងក្រោយលើវាឡើយ។ អ្នកអាចជាអ្នកដឹកនាំ ប៉ុន្តែអ្នកគ្មានឯកសិទ្ធិនោះទេ។ ព្រះជាម្ចាស់មិនបានប្រទានវាដល់អ្នកទេ។ អ្នកគ្មានសិទ្ធិប្រើប្រាស់របស់របស់ព្រះជាម្ចាស់ទេ ព្រះជាម្ចាស់មិនបានប្រគល់បញ្ជាបេសកកម្មនោះដល់អ្នកឡើយ។ ដូច្នេះ ចូរប្រញាប់ដោះគ្រឿងអលង្ការមាសប្រាក់ដែលបងប្អូនប្រុសស្រីបានថ្វាយដល់ព្រះជាម្ចាស់ចេញ ហើយដោះសម្លៀកបំពាក់ដែលពួកគេបានថ្វាយដល់ទ្រង់ចេញ។ ចូរប្រញាប់បង់សំណងសម្រាប់របស់ដែលអ្នកបានបរិភោគ ដែលអ្នកមិនគួរបានបរិភោគ។ ប្រសិនបើអ្នកនៅតែជាមនុស្ស ហើយមានការខ្មាសអៀនខ្លះ ចូរធ្វើរឿងនេះភ្លាមៗ។ លើសពីនេះទៅទៀត មិនថាអ្នកបានបញ្ជូនតង្វាយទាំងនេះទៅឱ្យនរណាដើម្បីផ្គាប់ចិត្តពួកគេ ឬអ្នកបានឱ្យនរណាដណ្ដើមយក និងរីករាយនឹងវាទេ ចូរទៅយកតង្វាយទាំងនោះមកវិញភ្លាមៗ។ ប្រសិនបើអ្នកមិនធ្វើទេ យើងនឹងជូនដំណឹងដល់បងប្អូនប្រុសស្រីទាំងអស់ ហើយចាត់វិធានការលើអ្នកទុកដូចជាយូដាស!» តើអ្នករាល់គ្នាហ៊ានធ្វើបែបនេះទេ? (ហ៊ាន។) មនុស្សគ្រប់រូបមានការទទួលខុសត្រូវនេះនៅពេលនិយាយដល់តង្វាយ ហើយពួកគេគួរតែប្រព្រឹត្តចំពោះវាដោយសតិសម្បជញ្ញៈ និងអាកប្បកិរិយាបែបនេះ។ ជាការពិតណាស់ ពួកគេក៏មានកាតព្វកិច្ចនេះដែរក្នុងការមើលការខុសត្រូវពីរបៀបដែលអ្នកដទៃប្រព្រឹត្តចំពោះតង្វាយ ថាតើពួកគេកំពុងថែរក្សាវាបានល្អដែរឬទេ ហើយថាតើពួកគេកំពុងគ្រប់គ្រងវាស្របតាមគោលការណ៍ដែរឬទេ។ កុំគិតថា រឿងនេះមិនពាក់ព័ន្ធនឹងអ្នក ហើយបន្ទាប់មកមិនទទួលខុសត្រូវ ដោយនិយាយថា៖ «ទោះក្នុងករណីណាក៏ដោយ ខ្ញុំមិនមែនជាអ្នកដឹកនាំ ឬអ្នកធ្វើការទេ នេះមិនមែនជាការទទួលខុសត្រូវរបស់ខ្ញុំទេ។ ទោះបីជាខ្ញុំបានរកឃើញក៏ដោយ ក៏ខ្ញុំមិនចាំបាច់ខ្វល់ខ្វាយ ឬនិយាយអ្វីអំពីវាដែរ នោះគឺជាបញ្ហារបស់អ្នកដឹកនាំ និងអ្នកធ្វើការ។ អ្នកណាដែលចំណាយលុយដោយអំពើចិត្ត និងកិបកេងតង្វាយ អ្នកនោះគឺជាយូដាស ហើយព្រះជាម្ចាស់នឹងដាក់ទោសពួកគេនៅពេលដែលពេលវេលាមកដល់។ អ្នកណាដែលបង្កឱ្យមានផលវិបាក អ្នកនោះទទួលខុសត្រូវចំពោះវា។ មិនចាំបាច់ឱ្យខ្ញុំខ្វល់ខ្វាយពីរឿងនេះទេ។ វាមិនមែនជាតួនាទីរបស់ខ្ញុំផង តើចាំបាច់អីត្រូវនិយាយ?» តើអ្នកគិតយ៉ាងណាចំពោះមនុស្សប្រភេទនេះ? (ពួកគេគ្មានសតិសម្បជញ្ញៈទេ។) ប្រសិនបើអ្នករកឃើញថា នៅតំបន់ខ្លះដែលអ្នកដឹកនាំ និងអ្នកធ្វើការមិនបានពិនិត្យមើល មានមនុស្សកំពុងចាយវាយខ្ជះខ្ជាយ និងដណ្ដើមយកតង្វាយ អ្នកគួរតែព្រមានអ្នកដែលពាក់ព័ន្ធដោយផ្ទាល់ ហើយក៏ត្រូវរាយការណ៍វាទៅអ្នកដឹកនាំ និងអ្នកធ្វើការភ្លាមៗដែរ។ អ្នកគួរតែនិយាយថា៖ «ប្រធានក្រុម និងអ្នកដឹកនាំរបស់យើងតែងតែយកតង្វាយសម្រាប់ខ្លួនឯង។ ពួកគេក៏ចំណាយតង្វាយដោយអំពើចិត្តដែរ ហើយពួកគេមិនបានពិភាក្សាជាមួយអ្នកដទៃទេ ហើយគ្រាន់តែសម្រេចចិត្តដោយខ្លួនឯងដើម្បីទិញនេះទិញនោះ។ ការចំណាយភាគច្រើនរបស់ពួកគេគឺមិនស្របតាមគោលការណ៍ទេ។ តើដំណាក់របស់ព្រះជាម្ចាស់អាចចាត់ការរឿងនេះបានទេ?» វាគឺជាការទទួលខុសត្រូវរបស់រាស្ដ្ររើសតាំងរបស់ព្រះជាម្ចាស់ក្នុងការរាយការណ៍ និងជូនដំណឹងអំពីបញ្ហាដែលពួកគេបានរកឃើញ។ ការប្រកបគ្នាកន្លងមករបស់យើង គឺអំពីការសម្ដែងចេញមួយប្រភេទរបស់អ្នកដឹកនាំក្លែងក្លាយ ដែលអាកប្បកិរិយារបស់ពួកគេចំពោះតង្វាយគឺការចាត់ទុកវាជាទ្រព្យសម្បត្តិរួម។

II. ការមិនអើពើ ឬមិនសួរនាំអំពីការចាយវាយប្រាក់តង្វាយ

ការសម្ដែងចេញមួយទៀតរបស់អ្នកដឹកនាំក្លែងក្លាយទាក់ទងនឹងការថែរក្សាតង្វាយគឺថា ពួកគេមិនដឹងពីរបៀបគ្រប់គ្រងតង្វាយទេ។ ពួកគេដឹងតែថា តង្វាយមិនអាចទៅប៉ះពាល់បានទេ មិនអាចយកទៅប្រើមិនត្រឹមត្រូវតាមអំពើចិត្ត ឬកេងបន្លំបានទេ ថាវាជារបស់បរិសុទ្ធ ញែកទុកជាបរិសុទ្ធ ហើយមនុស្សមិនគួរមានគំនិតមិនត្រឹមត្រូវអំពីវាទេ។ ប៉ុន្តែនៅពេលនិយាយដល់របៀបគ្រប់គ្រងតង្វាយឱ្យបានល្អឱ្យពិតប្រាកដ របៀបធ្វើជាអ្នកចាត់ចែងដ៏ល្អក្នុងការថែរក្សាវា ពួកគេគ្មានមាគ៌ា គ្មានគោលការណ៍ គ្មានផែនការ ឬជំហានជាក់លាក់ណាមួយសម្រាប់កិច្ចការនេះឡើយ។ ដូច្នេះ នៅក្នុងបញ្ហាដូចជាការចុះឈ្មោះ ការផ្ទៀងផ្ទាត់ចំនួន និងការថែរក្សាតង្វាយ ក៏ដូចជាការពិនិត្យមើលគណនីចំណូលចំណាយ និងការពិនិត្យមើលការចំណាយ អ្នកដឹកនាំក្លែងក្លាយទាំងនេះគឺពិតជាអសកម្មណាស់។ នៅពេលដែលមាននរណាម្នាក់ដាក់ស្នើអ្វីមួយដើម្បីសុំការយល់ព្រម ពួកគេក៏ចុះហត្ថលេខាយល់ព្រម។ នៅពេលដែលមាននរណាម្នាក់ស្នើសុំការទូទាត់សងវិញ ពួកគេក៏ឱ្យទៅ។ នៅពេលដែលមាននរណាម្នាក់ស្នើសុំលុយសម្រាប់គោលបំណងអ្វីមួយ ពួកគេក៏ប្រគល់ឱ្យ។ ពួកគេមិនដឹងថាតើគ្រឿងម៉ាស៊ីន និងគ្រឿងបរិក្ខារផ្សេងៗត្រូវបានថែរក្សានៅឯណាទេ។ ពួកគេក៏មិនដឹងដែរថា តើអ្នកថែរក្សារបស់ពួកគេសមរម្យដែរឬទេ ហើយក៏មិនដឹងពីរបៀបប្រាប់ថាពួកគេសមរម្យដែរឬអត់ដែរ ពួកគេមិនអាចមើលធ្លុះដល់ចិត្តមនុស្សបានទេ ហើយពួកគេក៏មិនអាចមើលធ្លុះដល់សារជាតិរបស់មនុស្សបានដែរ។ ដូច្នេះ ទោះបីជាមានកំណត់ត្រានៃរាល់ការចំណាយតង្វាយទាំងអស់ក្រោមវិសាលភាពនៃការគ្រប់គ្រងរបស់មនុស្សទាំងនេះក៏ដោយ ក៏នៅពេលពិនិត្យមើលព័ត៌មានលម្អិតនៃការចំណាយនៅក្នុងគណនីទាំងនោះ ការចំណាយជាច្រើនគឺមិនសមហេតុផល និងមិនចាំបាច់ទេ ការចំណាយជាច្រើនគឺលើសលប់ និងខ្ជះខ្ជាយ។ តង្វាយត្រូវបានបាត់បង់ក្រោមហត្ថលេខារបស់អ្នកដឹកនាំ និងអ្នកធ្វើការទាំងនេះ។ មើលពីខាងក្រៅ ពួកគេហាក់ដូចជាកំពុងបំពេញកិច្ចការជាក់លាក់ ប៉ុន្តែតាមពិត គ្មានគោលការណ៍អ្វីទាំងអស់ចំពោះអ្វីដែលពួកគេកំពុងធ្វើ។ ពួកគេមិនបានអនុវត្តការត្រួតពិនិត្យទេ ពួកគេគ្រាន់តែធ្វើពុតជាធ្វើការ ដោយគោរពតាមច្បាប់ និងបទប្បញ្ញត្តិ គ្មានអ្វីលើសពីនេះឡើយ។ នេះមិនបានបំពេញតាមស្តង់ដារសម្រាប់ការគ្រប់គ្រងតង្វាយទាល់តែសោះ ហើយរឹតតែមិនបានបំពេញតាមគោលការណ៍របស់វាទៀតផង។ ដូច្នេះ ក្នុងអំឡុងពេលដែលអ្នកដឹកនាំក្លែងក្លាយកំពុងធ្វើការ មានការចំណាយមិនសមហេតុផលច្រើនពេកហើយ។ ប្រសិនបើមាននរណាម្នាក់នៅទីនោះដើម្បីមើលការខុសត្រូវ និងគ្រប់គ្រងរឿងរ៉ាវ តើការចំណាយមិនសមហេតុផលទាំងនេះកើតឡើងដោយរបៀបណា? គឺដោយសារតែអ្នកដឹកនាំ និងអ្នកធ្វើការទាំងនេះមិនទទួលខុសត្រូវក្នុងកិច្ចការរបស់ខ្លួន។ ពួកគេធ្វើបង្គ្រប់កិច្ច និងដោះស្រាយបញ្ហាដោយធ្វើឱ្យតែរួចពីដៃ ហើយពួកគេមិនធ្វើសកម្មភាពស្របតាមគោលការណ៍ឡើយ។ ពួកគេមិនធ្វើឱ្យអ្នកដទៃអាក់អន់ចិត្ត ពួកគេធ្វើខ្លួនដូចជាមនុស្សផ្គាប់ចិត្តគេ ហើយពួកគេមិនបានអនុវត្តការត្រួតពិនិត្យត្រឹមត្រូវឡើយ។ ថែមទាំងអាចថាមិនមានមនុស្សម្នាក់ដែលទទួលខុសត្រូវពិតប្រាកដក្នុងចំណោមអ្នកដែលគ្រប់គ្រងតង្វាយ មិនមានម្នាក់ដែលអាចអនុវត្តការត្រួតពិនិត្យពិតប្រាកដបានឡើយ។ អ្នកដឹកនាំក្លែងក្លាយមិនបានយកចិត្តទុកដាក់ថា តើមនុស្សដែលថែរក្សាតង្វាយសមរម្យដែរឬទេ ឬថាតើមានស្ថានភាពគ្រោះថ្នាក់ណាមួយនៅឯពួកជំនុំរបស់មនុស្សទាំងនោះដែរឬទេ។ សម្រាប់ពួកគេ ដរាបណាពួកគេខ្លួនឯងមានសុវត្ថិភាព នោះអ្វីៗគឺល្អប្រសើរហើយ។ នៅពេលដែលគ្រោះថ្នាក់កើតឡើង រឿងដំបូងដែលពួកគេគិតគឺថា តើពួកគេអាចរត់ទៅឯណា ហើយថាតើលុយផ្ទាល់ខ្លួនរបស់ពួកគេនឹងត្រូវបានឆ្មក់ចូលដែរឬទេ រីឯពួកគេមិនបានពិនិត្យមើល ឬសួរនាំអំពីទីតាំងរបស់តង្វាយ ឬថាតើវាស្ថិតក្នុងគ្រោះថ្នាក់ឡើយ។ ពីរបីខែ ឬសូម្បីតែកន្លះឆ្នាំបន្ទាប់ពីឧប្បត្តិហេតុនោះ ពួកគេអាចនឹងសួរនាំដោយសារតែសតិសម្បជញ្ញៈ ហើយនៅពេលដែលពួកគេដឹងថា តង្វាយមួយចំនួនត្រូវបាននាគដ៏ធំមានសម្បុរក្រហមដណ្ដើមយកបាត់ទៅហើយ ដឹងថាខ្លះត្រូវបានចាយវាយខ្ជះខ្ជាយដោយមនុស្សអាក្រក់ ហើយដឹងថាទីតាំងរបស់ខ្លះទៀតមិនត្រូវបានគេដឹង ពួកគេនឹងមានអារម្មណ៍មិនល្អមួយរយៈ ពួកគេនឹងអធិស្ឋានបន្តិចបន្តួច ទទួលស្គាល់កំហុសរបស់ខ្លួន ហើយនោះក៏ជាទីបញ្ចប់នៃរឿង។ តើពួកនេះជាអ្វីទៅ? តើការធ្វើការបែបនេះមិនមានបញ្ហាទេឬ? តើព្រះជាម្ចាស់នឹងប្រព្រឹត្តចំពោះនរណាម្នាក់ដែលមានអាកប្បកិរិយាបែបនេះចំពោះតង្វាយយ៉ាងដូចម្ដេច? តើទ្រង់នឹងចាត់ទុកពួកគេថាជាអ្នកជឿពិតប្រាកដទេ? (ទេ។) បើដូច្នេះ តើទ្រង់នឹងចាត់ទុកពួកគេថាជាអ្វី? (ជាអ្នកមិនជឿ។) នៅពេលដែលព្រះជាម្ចាស់ចាត់ទុកនរណាម្នាក់ថាជាអ្នកមិនជឿ តើមនុស្សនោះមានអារម្មណ៍ដឹងទេ? ពួកគេទៅជាស្ពឹកស្រពន់ និងខ្សោយគំនិតក្នុងវិញ្ញាណរបស់ពួកគេ ហើយនៅពេលដែលពួកគេធ្វើសកម្មភាព ពួកគេគ្មានការបំភ្លឺ ឬការណែនាំពីព្រះជាម្ចាស់ ឬពន្លឺណាមួយឡើយ។ ពួកគេគ្មានព្រះជាម្ចាស់ការពារពួកគេនៅពេលមានរឿងកើតឡើងចំពោះពួកគេ ហើយពួកគេតែងតែមានភាពអវិជ្ជមាន និងទន់ខ្សោយ រស់នៅក្នុងភាពងងឹត។ ទោះបីជាពួកគេស្ដាប់ការអធិប្បាយជាញឹកញាប់ ហើយអាចរងទុក្ខ និងលះបង់នៅក្នុងកិច្ចការរបស់ពួកគេក៏ដោយ ក៏ពួកគេមិនមានការរីកចម្រើនអ្វីសោះ ហើយមើលទៅពួកគេគួរឱ្យសង្វេគណាស់។ ទាំងនោះគឺជា «លទ្ធផល» របស់ពួកគេ។ តើនេះមិនពិបាកទ្រាំជាងការដាក់ទោសទៅទៀតទេ? ចូរប្រាប់ខ្ញុំមក ប្រសិនបើនេះគឺជាលទ្ធផលនៃជំនឿរបស់នរណាម្នាក់លើព្រះជាម្ចាស់ តើនោះជាមូលហេតុសម្រាប់ភាពរីករាយ និងការអបអរ ឬសម្រាប់ទុក្ខសោក និងការសោកសង្រេង? តាមគំនិតរបស់ខ្ញុំ វាមិនមែនជាសញ្ញាល្អទេ។

អ្នកដឹកនាំក្លែងក្លាយមិនដែលយកចិត្តទុកដាក់ជាសំខាន់លើកិច្ចការគ្រប់គ្រងតង្វាយឡើយ។ ទោះបីជាពួកគេនិយាយថា «មនុស្សមិនត្រូវប៉ះពាល់តង្វាយរបស់ព្រះជាម្ចាស់ទេ តង្វាយរបស់ព្រះជាម្ចាស់មិនគួរត្រូវបាននរណាម្នាក់កិបកេងឡើយ ហើយវាមិនគួរធ្លាក់ទៅក្នុងដៃរបស់មនុស្សអាក្រក់ទេ» ហើយពួកគេស្រែកពាក្យស្លោកទាំងនេះបានយ៉ាងល្អ ហើយពាក្យសម្ដីរបស់ពួកគេស្ដាប់ទៅហាក់ដូចជាមានសីលធម៌ និងសមរម្យណាស់ ប៉ុន្តែពួកគេមិនបានប្រព្រឹត្តដូចជាមនុស្សទេ។ ទោះបីជាពួកគេមិនបានកិបកេងតង្វាយ ហើយពួកគេគ្មានគំនិតមិនត្រឹមត្រូវអំពីវា ឬមានចេតនាណាមួយដើម្បីដណ្ដើមយកវាក៏ដោយ ក៏មានអ្នកខ្លះក្នុងចំណោមពួកគេ មិនដែលប្រើប្រាស់លុយរបស់ដំណាក់របស់ព្រះជាម្ចាស់ ឬប៉ះពាល់តង្វាយរបស់ព្រះជាម្ចាស់ សម្រាប់ចំណាយណាមួយដែលពួកគេអាចចំណាយឡើយ ផ្ទុយទៅវិញ ពួកគេចំណាយលុយផ្ទាល់ខ្លួនរបស់ពួកគេ ក៏ក្នុងនាមជាអ្នកដឹកនាំ និងអ្នកធ្វើការ ពួកគេមិនបានបំពេញកិច្ចការពិតប្រាកដអ្វីទាំងអស់នៅពេលនិយាយដល់ការគ្រប់គ្រងតង្វាយ។ ពួកគេមិនទាំងបានធ្វើរឿងសាមញ្ញៗដូចជាការសួរនាំអំពីស្ថានភាពនៃការចំណាយតង្វាយ ឬការត្រួតពិនិត្យការចំណាយតង្វាយផង។ ច្បាស់ណាស់ ពួកនេះគឺជាអ្នកដឹកនាំក្លែងក្លាយ។ អាកប្បកិរិយារបស់ពួកគេចំពោះតង្វាយគឺបែបនេះ៖ «ខ្ញុំមិនចំណាយវា ហើយខ្ញុំក៏មិនកិបកេងវាដែរ ហើយខ្ញុំក៏មិនខ្វល់ខ្វាយពីរបៀបដែលអ្នកដទៃចំណាយវា ឬថាតើអ្នកដទៃកិបកេងវាដែរ»។ ខ្ញុំនិយាយទៅកាន់អ្នកដឹកនាំក្លែងក្លាយទាំងនេះថា អាកប្បកិរិយាមិនក្ដៅមិនត្រជាក់របស់អ្នកនេះគឺជាបញ្ហាធំ។ ការមិនចំណាយវា និងមិនកិបកេងវា គឺជាអ្វីដែលមនុស្សគួរតែធ្វើ ប៉ុន្តែក្នុងនាមជាអ្នកដឹកនាំ ឬអ្នកធ្វើការ អ្វីដែលអ្នកគួរតែធ្វើលើសពីនេះទៅទៀតគឺការគ្រប់គ្រងតង្វាយឱ្យបានល្អ ប៉ុន្តែអ្នកមិនបានធ្វើរឿងនេះទេ។ ការនោះគេហៅថាជាការធ្វេសប្រហែសនឹងការទទួលខុសត្រូវ។ នេះគឺជាការសម្ដែងចេញមួយរបស់អ្នកដឹកនាំក្លែងក្លាយ។ អ្នកអាចនឹងមិនបានចំណាយមួយសេន ឬកិបកេងតង្វាយតែមួយមុខក៏ដោយ ប៉ុន្តែដោយសារតែអ្នកមិនបានបំពេញកិច្ចការពិតប្រាកដ ហើយអ្នកមិនបានបំពេញកិច្ចការគ្រប់គ្រងជាក់លាក់ណាមួយទាក់ទងនឹងតង្វាយ ដូច្នេះ អ្នកត្រូវបានកំណត់លក្ខណៈថាជាអ្នកដឹកនាំក្លែងក្លាយ ហើយការកំណត់បែបនេះគឺសមហេតុផល និងសមរម្យ។ អ្នកដឹកនាំខ្លះមិនដែលយក ឬប្រើប្រាស់តង្វាយណាមួយទាល់តែសោះ ទោះបីជាអ្នកដឹកនាំ និងអ្នកធ្វើការផ្សេងទៀតទាំងអស់ប្រើប្រាស់វាក៏ដោយ ក៏ពួកគេមិនប្រើដែរ ហើយនៅពេលដែលដំណាក់របស់ព្រះជាម្ចាស់រៀបចំឱ្យអ្វីមួយដល់ពួកគេ ពួកគេក៏បដិសេធ។ ពួកគេហាក់ដូចជាស្អាតស្អំ និងគ្មានចិត្តលោភលន់ណាស់ ប៉ុន្តែនៅពេលដែលពួកគេត្រូវបានចាត់តាំងឱ្យគ្រប់គ្រងតង្វាយ ពួកគេមិនបានបំពេញកិច្ចការជាក់លាក់ណាមួយទាល់តែសោះ។ មិនថាអ្នកណាកំពុងចំណាយតង្វាយទេ ពួកគេនឹងចុះហត្ថលេខាយល់ព្រម ពួកគេមិនទាំងបានសាកសួរអ្វីផង ហើយពួកគេក៏មិនបាននិយាយអ្វីបន្ថែមអំពីវាដែរ។ ទោះបីជាមនុស្សទាំងនេះមិនបានកិបកេងតង្វាយមួយសេនក៏ដោយ ក៏ក្រោមវិសាលភាពនៃការគ្រប់គ្រងរបស់ពួកគេ តង្វាយត្រូវបានមនុស្សអាក្រក់ដណ្ដើមយក ហើយដោយសារតែការមិនទទួលខុសត្រូវ និងការធ្វេសប្រហែសនឹងការទទួលខុសត្រូវរបស់ពួកគេ តង្វាយអាចត្រូវបានចាយវាយខ្ជះខ្ជាយដោយនរណាក៏បាន។ តើការចាយវាយខ្ជះខ្ជាយនេះមិនទាក់ទងនឹងការគ្រប់គ្រងខុសរបស់ពួកគេទេ? តើវាមិនមែនបណ្ដាលមកពីការធ្វេសប្រហែសនឹងការទទួលខុសត្រូវរបស់ពួកគេទេ? (មែនហើយ។) តើពួកគេមិនមានចំណែកនៅក្នុងអំពើអាក្រក់របស់មនុស្សទាំងនេះទេឬ? តើពួកគេមិនទទួលខុសត្រូវចំពោះអំពើទាំងនោះទេឬ? នេះគឺជាការទទួលខុសត្រូវដ៏ធំមួយដែលត្រូវទទួល ហើយពួកគេមិនអាចគេចវេះបានឡើយ! ពួកគេគ្រាន់តែប្រកាន់ខ្ជាប់នូវគោលជំហររបស់ខ្លួនថា៖ «ទោះក្នុងករណីណាក៏ដោយ ខ្ញុំមិនកិបកេងតង្វាយរបស់ព្រះជាម្ចាស់ទេ ហើយខ្ញុំក៏មិនចង់ ឬមានគម្រោងធ្វើដូច្នេះដែរ។ មិនថាអ្នកណាដែលចំណាយតង្វាយរបស់ព្រះជាម្ចាស់ទេ ខ្ញុំមិនចំណាយវាទេ មិនថាអ្នកណាដែលយក និងប្រើប្រាស់វាទេ ខ្ញុំមិនធ្វើទេ មិនថាអ្នកណាដែលរីករាយនឹងវាទេ ខ្ញុំមិនធ្វើទេ។ នេះគឺជាអាកប្បកិរិយារបស់ខ្ញុំចំពោះតង្វាយ អ្នកចង់ធ្វើអ្វីក៏បាន!» តើមានមនុស្សបែបនេះទេ? (មាន។) ពួកទទឹងនឹងព្រះគ្រីស្ទចំណាយតង្វាយលើសម្លៀកបំពាក់ទំនើបៗ ទំនិញប្រណីតៗ និងសូម្បីតែរថយន្ត។ ចូរប្រាប់ខ្ញុំមក តើអ្នកដឹកនាំក្លែងក្លាយប្រភេទនេះអាចមើលឃើញបញ្ហានេះទេ? ពួកគេខ្លួនឯងមិនបានកិបកេងតង្វាយទេ ពួកគេមានអាកប្បកិរិយានេះ ដូច្នេះតើពួកគេមិនជឿថាវាអាក្រក់ទេក្នុងការកិបកេងតង្វាយនោះ? (ពួកគេជឿ។) ដូច្នេះ នៅពេលដែលពួកទទឹងនឹងព្រះគ្រីស្ទធ្វើអំពើអាក្រក់ដ៏ធំបែបនេះ ហេតុអ្វីបានជាពួកគេមិនអើពើនឹងវា ហើយមិនបញ្ឈប់វា? ហេតុអ្វីបានជាពួកគេមិនយកចិត្តទុកដាក់នឹងវា? (ពួកគេមិនចង់ធ្វើឱ្យអ្នកណាអាក់អន់ចិត្ត។) តើនោះមិនមែនជាអំពើអាក្រក់ទេ? (មែនហើយ។) នេះមិនមែនជាការបំពេញការទទួលខុសត្រូវដែលអ្នកចាត់ចែងគួរតែបំពេញនោះទេ។ ប្រសិនបើក្នុងអំឡុងពេលនៃការគ្រប់គ្រងរបស់អ្នក តង្វាយត្រូវបានមនុស្សអាក្រក់ដណ្ដើមយក ប្រសិនបើវាត្រូវបានចាយវាយខ្ជះខ្ជាយ និងចំណាយដោយមិនសមហេតុផល ប្រសិនបើវារសាត់បាត់ទៅបែបនេះ ហើយអ្នកមិនបានបំពេញកិច្ចការអ្វី ឬមិនទាំងបាននិយាយអ្វីមួយម៉ាត់ផង តើនោះមិនមែនជាការធ្វេសប្រហែសនឹងការទទួលខុសត្រូវទេឬ? តើនោះមិនមែនជាការសម្ដែងចេញរបស់អ្នកដឹកនាំក្លែងក្លាយទេឬ? ប្រសិនបើអ្នកមិននិយាយអ្វីដែលអ្នកគួរនិយាយ មិនធ្វើកិច្ចការដែលអ្នកគួរធ្វើ មិនបំពេញការទទួលខុសត្រូវដែលអ្នកគួរបំពេញ ហើយទោះបីជាអ្នកយល់គ្រប់គោលលទ្ធិក៏ដោយ ក៏អ្នកមិនបានបំពេញកិច្ចការពិតប្រាកដដែរ នោះអ្នកពិតជាអ្នកដឹកនាំក្លែងក្លាយហើយ។ អ្នកជឿថា៖ «ទោះក្នុងករណីណាក៏ដោយ ខ្ញុំមិនកិបកេងតង្វាយទេ បើអ្នកដទៃធ្វើ នោះជារឿងរបស់ពួកគេ»។ បើដូច្នេះ តើអ្នកមិនមែនជាអ្នកដឹកនាំក្លែងក្លាយទេ? ការមិនកិបកេងតង្វាយគឺជារឿងផ្ទាល់ខ្លួនរបស់អ្នក ប៉ុន្តែតើអ្នកបានថែរក្សាតង្វាយបានល្អទេ? តើអ្នកបានបំពេញការទទួលខុសត្រូវរបស់អ្នកទាក់ទងនឹងតង្វាយហើយឬនៅ? ប្រសិនបើអ្នកមិនទាន់បានបំពេញទេ អ្នកគឺជាអ្នកដឹកនាំក្លែងក្លាយហើយ។ កុំរកលេសដោះសារឱ្យខ្លួនឯង ដោយនិយាយថា៖ «ទោះក្នុងករណីណាក៏ដោយ ខ្ញុំមិនកិបកេងតង្វាយទេ ដូច្នេះខ្ញុំមិនមែនជាអ្នកដឹកនាំក្លែងក្លាយទេ!» ការមិនកិបកេងតង្វាយ មិនមែនជាលក្ខណៈវិនិច្ឆ័យសម្រាប់វាស់ថា អ្នកដឹកនាំ ឬអ្នកបំពេញភារកិច្ចណាម្នាក់ ស្របតាមស្ដង់ដារ ឬអត់ទេ។ លក្ខណៈវិនិច្ឆ័យពិតប្រាកដសម្រាប់វាស់ថា ពួកគេស្របតាមស្ដង់ដារ ឬអត់ គឺថា ពួកគេបំពេញភារកិច្ចទទួលខុសត្រូវរបស់ពួកគេ ធ្វើអ្វីដែលមនុស្សគួរធ្វើ និងបំពេញកាតព្វកិច្ចដែលមនុស្សគួរបំពេញ នៅក្នុងរឿងដែលព្រះជាម្ចាស់បានផ្ទុកផ្ដាក់ឲ្យពួកគេ នេះហើយជារឿងសំខាន់បំផុត។ ដូច្នេះ នៅក្នុងការគ្រប់គ្រងតង្វាយ តើអ្វីទៅជាកាតព្វកិច្ច និងការទទួលខុសត្រូវរបស់អ្នក? តើអ្នកបានអនុវត្តវាទាំងអស់ហើយឬនៅ? វាពិតជាច្បាស់ណាស់ថាអ្នកមិនទាន់បានអនុវត្តទេ។ អ្នកគ្រាន់តែធ្វើបង្គ្រប់កិច្ច អ្នកខ្លាចធ្វើឱ្យអ្នកដទៃអាក់អន់ចិត្ត ប៉ុន្តែអ្នកមិនខ្លាចធ្វើឱ្យព្រះជាម្ចាស់អាក់អន់ចិត្តទេ។ អ្នកមិនអើពើនឹងតង្វាយដោយសារតែអ្នកខ្លាចធ្វើឱ្យអ្នកដទៃអាក់អន់ចិត្ត ខ្លាចធ្វើឱ្យខូចរូបភាពល្អរបស់អ្នកនៅក្នុងក្រសែភ្នែករបស់ពួកគេ ប្រសិនបើអ្នកមានការសម្ដែងចេញបែបនេះ អ្នកពិតជាអ្នកដឹកនាំក្លែងក្លាយហើយ។ នេះមិនមែនជាការដាក់ស្លាកលើអ្នកទេ។ ការពិតត្រូវបានបង្ហាញឱ្យឃើញយ៉ាងច្បាស់៖ អ្នកមិនទាំងអាចបំពេញកាតព្វកិច្ច និងការទទួលខុសត្រូវរបស់អ្នកផង អ្នកពិតជាអាត្មានិយមណាស់! អ្នកគ្រប់គ្រងរបស់របរផ្ទាល់ខ្លួនរបស់អ្នក ទ្រព្យសម្បត្តិឯកជនរបស់អ្នក បានយ៉ាងល្អ ដោយយកចិត្តទុកដាក់ និងដោយប្រុងប្រយ័ត្ន។ អ្នកមិនបណ្ដោយឱ្យរបស់ទាំងនោះត្រូវខ្យល់ត្រូវថ្ងៃទេ អ្នកមិនបណ្ដោយឱ្យនរណាម្នាក់យកវាទៅ ហើយអ្នកក៏មិនបណ្ដោយឱ្យនរណាម្នាក់ឆ្លៀតយកប្រយោជន៍ពីអ្នកដែរ។ ប៉ុន្តែចំពោះតង្វាយ អ្នកគ្មានការទទួលខុសត្រូវទាល់តែសោះ អ្នកមិនទាំងបានអនុវត្តមួយភាគដប់នៃការទទួលខុសត្រូវដែលអ្នកធ្វើនៅពេលនិយាយដល់ការគ្រប់គ្រងរបស់របរផ្ទាល់ខ្លួនរបស់អ្នកផង។ តើអ្នកអាចត្រូវបានចាត់ទុកថាជាអ្នកចាត់ចែងដ៏ល្អដោយរបៀបណា? តើអ្នកអាចត្រូវបានចាត់ទុកថាជាអ្នកដឹកនាំ ឬអ្នកធ្វើការបានយ៉ាងដូចម្តេច? អ្នកពិតជាអ្នកដឹកនាំក្លែងក្លាយយ៉ាងច្បាស់។ នេះគឺជាការសម្ដែងចេញមួយប្រភេទរបស់អ្នកដឹកនាំក្លែងក្លាយ។

III. ការរឹតត្បិតលើការចំណាយដែលសមស្រប

មានអ្នកដឹកនាំក្លែងក្លាយមួយប្រភេទទៀត ហើយពួកគេក៏គួរឱ្យស្អប់ខ្ពើមណាស់ដែរ។ បន្ទាប់ពីមនុស្សប្រភេទនេះក្លាយជាអ្នកដឹកនាំ ពួកគេឃើញថាអ្នកដែលបានថែរក្សាតង្វាយបានចាយវាយប្រាក់កាសយ៉ាងហួសហេតុ និងខ្ជះខ្ជាយបំផុត ដូច្នេះពួកគេក៏បណ្ដេញអ្នកនោះចេញ។ បន្ទាប់មក ពួកគេចង់ស្វែងរកមនុស្សម្នាក់ដែលអាចរៀបចំផែនការយ៉ាងល្អិតល្អន់ និងចាយវាយដោយប្រុងប្រយ័ត្ន ជាអ្នកដែលចេះគិតគូរគ្រប់កាក់គ្រប់សេន និងចេះរៀបចំលុយកាក់គ្រួសារដោយសន្សំសំចៃ។ ពួកគេគិតថាមនុស្សប្រភេទនោះហើយដែលជាអ្នកចាត់ចែងដ៏ល្អម្នាក់ ប៉ុន្តែលទ្ធផលគឺពួកគេគិតថាមិនមាននរណាម្នាក់សមរម្យសោះ ហើយនៅទីបំផុត ពួកគេក៏ថែរក្សាតង្វាយដោយខ្លួនឯង។ នៅពេលបងប្អូនប្រុសស្រីនិយាយថា ត្រូវការបោះពុម្ពសៀវភៅព្រះបន្ទូលរបស់ព្រះជាម្ចាស់ខ្លះសម្រាប់ការផ្សាយដំណឹងល្អ អ្នកដឹកនាំទាំងនេះមិនអនុញ្ញាតឱ្យធ្វើឡើយ ដោយគិតថាការបោះពុម្ពសៀវភៅ ត្រូវចំណាយប្រាក់ច្រើនណាស់។ ពួកគេមិនខ្វល់ថាវាជាតម្រូវការបន្ទាន់សម្រាប់កិច្ចការឬយ៉ាងណានោះទេ សម្រាប់ពួកគេ ឱ្យតែសន្សំប្រាក់បានគឺគ្រប់គ្រាន់ហើយ។ ពួកគេមិនដឹងទាល់តែសោះថាតើការប្រើប្រាស់តង្វាយរបស់ព្រះជាម្ចាស់ក្នុងលក្ខណៈដែលស្របតាមបំណងព្រះហឫទ័យរបស់ទ្រង់បំផុតឡើយ។ អ្វីទាំងអស់ដែលពួកគេចេះធ្វើ គឺការពារតង្វាយរបស់ព្រះជាម្ចាស់ ហើយមិនឱ្យនរណាប៉ះពាល់សូម្បីតែបន្តិច។ ពួកគេមិនចំណាយអ្វីដែលគួរចំណាយនោះទេ ពួកគេពិតជាធ្វើការត្រួតពិនិត្យបាន «ល្អ» មែន! តើកិច្ចការអាចដំណើរការទៅមុខដោយរបៀបនេះបានយ៉ាងដូចម្ដេច? តើអ្នកដឹកនាំទាំងនេះមានគោលការណ៍ក្នុងការប្រព្រឹត្តរបស់ពួកគេដែរឬទេ? (ទេ។) ពួកគេមិនអនុញ្ញាតឱ្យធ្វើកិច្ចការដែលគួរតែធ្វើ មិនព្រមឱ្យបោះពុម្ពសៀវភៅដែលគួរតែបោះពុម្ព ហើយក៏មិនព្រមឱ្យចំណាយប្រាក់ដែលត្រូវតែចំណាយដែរ។ ពួកគេមិនអនុញ្ញាតឱ្យមានការចំណាយសមហេតុផលណាមួយឡើយ។ តើនោះជាការគ្រប់គ្រងមែនទេ? (ទេ។) តើវាជាអ្វីទៅ? នោះគឺជាការខ្វះការយល់ដឹងអំពីគោលការណ៍។ មនុស្សដែលខ្វះការយល់ដឹងអំពីគោលការណ៍ គឺមិនចេះគ្រប់គ្រងតង្វាយនៅពេលពួកគេធ្វើការនោះទេ។ ពួកគេជឿជាក់ថា ពួកគេត្រូវតែឃ្លាំមើលប្រាក់នោះ ហើយមិនឱ្យវាថយចុះសូម្បីតែមួយសេនឡើយ ហើយទោះបីជាមានការចំណាយអ្វីក៏ដោយ ក៏មិនត្រូវប៉ះពាល់ប្រាក់នោះដែរ។ តើការនេះស្របតាមព្រះរាជបំណងរបស់ព្រះជាម្ចាស់ដែរឬទេ? (ទេ មិនស្របទេ។) ការគ្រប់គ្រង និងការត្រួតពិនិត្យដោយគ្មានគោលការណ៍ មិនមែនជាការគ្រប់គ្រងទេ។ ការចាយវាយផ្តេសផ្តាស ការខ្ជះខ្ជាយ និងការចាយវាយហួសហេតុ មិនមែនជាការគ្រប់គ្រងទេ ប៉ុន្តែការមិនឱ្យចាយលុយ សូម្បីតែមានហេតុផលសមរម្យ ដោយសារការពិនិត្យច្រើនពេក ក៏មិនមែនជាការគ្រប់គ្រងល្អដែរ។ ទាំងពីរនេះគឺមិនស្របតាមគោលការណ៍ឡើយ។ ដោយសារតែមនុស្សមួយចំនួនមិនយល់ពីគោលការណ៍សម្រាប់ការប្រើប្រាស់ ការបែងចែក និងការគ្រប់គ្រងតង្វាយ ទើបរឿងមិនសមហេតុផលគ្រប់បែបយ៉ាង និងភាពច្របូកច្របល់គ្រប់ប្រភេទបានកើតឡើង។ មើលពីខាងក្រៅទៅ អ្នកដឹកនាំទាំងនេះហាក់ដូចជាមានការទទួលខុសត្រូវ និងយកចិត្តទុកដាក់ណាស់ ប៉ុន្តែតើកិច្ចការដែលពួកគេកំពុងធ្វើនោះយ៉ាងដូចម្ដេចទៅ? (គឺគ្មានគោលការណ៍។) ហើយដោយសារតែគ្មានគោលការណ៍ ទើបការងារផ្សាយដំណឹងល្អនៅក្នុងតំបន់របស់ពួកគេជួបប្រទះនឹងឧបសគ្គ និងការរឹតត្បិត ហើយកិច្ចការជំនាញមួយចំនួនក៏ត្រូវបានរឹតត្បិតដែរ ដោយសារតែការត្រួតពិនិត្យដ៏តឹងរ៉ឹងហួសហេតុរបស់ពួកគេទៅលើការប្រើប្រាស់តង្វាយ។ បើមើលពីសំបកក្រៅ ពួកគេហាក់ដូចជាមានសតិសម្បជញ្ញៈ និងការទទួលខុសត្រូវខ្ពស់ក្នុងការថែរក្សាតង្វាយ។ ប៉ុន្តែតាមពិតទៅ ដោយសារតែពួកគេគ្មានការយល់ដឹងខាងវិញ្ញាណ ហើយគ្រាន់តែធ្វើតាមសញ្ញាណ និងការនឹកស្រមៃរបស់ខ្លួន ហើយពួកគេថែមទាំងធ្វើការត្រួតពិនិត្យឱ្យដំណាក់របស់ព្រះជាម្ចាស់ក្រោមរូបភាពជាការសន្សំសំចៃដើម្បីប្រយោជន៍របស់ពួកជំនុំទៀតផង ពួកគេបានប៉ះពាល់យ៉ាងធ្ងន់ធ្ងរដល់ដំណើរការនៃកិច្ចការផ្សេងៗរបស់ពួកជំនុំ ដោយមិនដឹងខ្លួនសោះឡើយ។ តើយើងអាចកំណត់លក្ខណៈមនុស្សបែបនេះ ថាជាអ្នកដឹកនាំក្លែងក្លាយបានដែរឬទេ? (បាន។) នេះបញ្ជាក់ថាពួកគេជាអ្នកដឹកនាំក្លែងក្លាយ។ ក្នុងកម្រិតមួយ ពួកគេបានបង្កជាការរំខាន និងបង្អាក់ដល់ការងារផ្សាយដំណឹងល្អ និងកិច្ចការរបស់ពួកជំនុំរួចទៅហើយ។ ការរំខាន និងការបង្អាក់ទាំងនេះ បណ្ដាលមកពីការខ្វះការយល់ដឹងរបស់ពួកគេអំពីគោលការណ៍ ក៏ដូចជាការដែលពួកគេធ្វើការដោយមិនគិតគូរ ដោយផ្អែកលើចំណង់ចំណូលចិត្ត និងសញ្ញាណផ្ទាល់ខ្លួន ហើយមិនបានស្វែងរកគោលការណ៍សេចក្ដីពិត ឬពិភាក្សា ឬសហការជាមួយអ្នកដទៃ។ តង្វាយនឹងមិនត្រូវបានខ្ជះខ្ជាយ ឬចាយវាយហួសហេតុនៅពេលដែលនៅជាមួយពួកគេទេ ប៉ុន្តែពួកគេមិនអាចប្រើប្រាស់តង្វាយដោយសមហេតុផលស្របតាមគោលការណ៍បានឡើយ ហើយមិនអនុញ្ញាតឱ្យប្រើប្រាស់តង្វាយទាំងនោះ គ្រាន់តែដើម្បីការពារវា ហើយជាលទ្ធផល ការងារផ្សព្វផ្សាយដំណឹងល្អត្រូវបានពន្យារពេល ហើយដំណើរការធម្មតានៃកិច្ចការនៅដំណាក់របស់ព្រះជាម្ចាស់ក៏ត្រូវបានប៉ះពាល់។ ដូច្នេះ ដោយផ្អែកលើការសម្ដែងចេញនេះ វាមិនមែនជារឿងហួសហេតុទាល់តែសោះក្នុងការចាត់ទុកពួកគេថាជាអ្នកដឹកនាំក្លែងក្លាយ។ ហេតុអ្វីបានជាមនុស្សបែបនេះក៏ត្រូវបានកំណត់លក្ខណៈថាជាអ្នកដឹកនាំក្លែងក្លាយដែរ? ពួកគេមិនចេះធ្វើការទេ ហើយការយល់ដឹងរបស់ពួកគេអំពីរបៀបចាត់ចែងតង្វាយ និងវិធីចាត់ចែងតង្វាយ គឺបំភ្លើសខុសទំនង ដូច្នេះតើពួកគេអាចធ្វើកិច្ចការផ្សេងទៀតបានល្អដែរឬទេ? ពិតជាមិនអាចឡើយ។ តើការយល់ដឹងរបស់មនុស្សទាំងនេះគ្មានបញ្ហាទេឬ? (មាន។) ការយល់ដឹងរបស់ពួកគេគឺបំភ្លើសខុសទំនង ពួកគេប្រកាន់ខ្ជាប់នឹងបទប្បញ្ញត្តិ ពួកគេធ្វើពុត ហើយពួកគេជាអ្នកខាងវិញ្ញាណក្លែងក្លាយ។ ពួកគេមិនបានគិតគូរពីកិច្ចការនៅដំណាក់របស់ព្រះជាម្ចាស់ទេ ហើយពួកគេមិនប្រព្រឹត្តតាមគោលការណ៍ឡើយ។ ពួកគេរកគោលការណ៍សម្រាប់ប្រព្រឹត្តមិនឃើញទេ ហើយពួកគេគ្រាន់តែធ្វើតាមល្បិចកលតូចតាចរបស់ខ្លួន និងឆន្ទៈរបស់ខ្លួន ហើយប្រកាន់ខ្ជាប់នឹងបទប្បញ្ញត្តិ។ នោះហើយជាមូលហេតុដែលកិច្ចការរបស់ពួកគេ បង្កឱ្យកើតការរំខាន និងការបង្អាក់។ របៀបធ្វើការរបស់ពួកគេគឺល្ងង់ខ្លៅ និងឆ្គាំឆ្គង វាគួរឱ្យខ្ពើមរអើមណាស់។ មនុស្សបែបនេះគឺជាអ្នកដឹកនាំក្លែងក្លាយយ៉ាងជាក់ស្ដែង។ តើមាននរណាម្នាក់ដែលនិយាយថា «ខ្ញុំថែរក្សាតង្វាយបានយ៉ាងល្អ ខ្ញុំធ្វើកិច្ចការនេះដោយយកចិត្តទុកដាក់បំផុត ហើយនៅតែត្រូវបានកំណត់លក្ខណៈថាជាអ្នកដឹកនាំក្លែងក្លាយទៀត។ ដូច្នេះ ខ្ញុំនឹងមិនគ្រប់គ្រងវាទៀតទេ! អ្នកណាចង់ចាយក៏ចាយទៅ អ្នកណាចង់ប្រើក៏ប្រើទៅ អ្នកណាចង់យកក៏យកទៅ!» តើមាននរណាម្នាក់ដែលមានគំនិតបែបនេះដែរទេ? ដូច្នេះ តើអ្វីទៅជាគោលបំណងរបស់យើងក្នុងការលាតត្រដាងពីសភាព និងការសម្ដែងចេញផ្សេងៗរបស់អ្នកដឹកនាំក្លែងក្លាយប្រភេទផ្សេងៗគ្នា? (គឺដើម្បីឱ្យមនុស្សចាប់យកគោលការណ៍បាន និងជៀសវាងពីការដើរតាមផ្លូវរបស់អ្នកដឹកនាំក្លែងក្លាយ។) ត្រឹមត្រូវហើយ។ គឺដើម្បីឱ្យមនុស្សចាប់យកគោលការណ៍បាន ដើម្បីអាចធ្វើកិច្ចការរបស់ខ្លួនបានល្អ និងបំពេញការទទួលខុសត្រូវរបស់ខ្លួនស្របតាមគោលការណ៍ ដើម្បីកុំឱ្យធ្វើតាមការនឹកស្រមៃ និងសញ្ញាណ កុំឱ្យធ្វើតាមឆន្ទៈរបស់មនុស្ស ឬភាពឆេវឆាវ កុំឱ្យទ្រឹស្ដីដែលពួកគេនឹកស្រមៃមកជំនួសគោលការណ៍សេចក្ដីពិត កុំធ្វើពុតជាអ្នកខាងវិញ្ញាណ ហើយកុំប្រើអ្វីដែលពួកគេជឿថាជាភាពខាងវិញ្ញាណ មកក្លែងបន្លំ ឬជំនួសគោលការណ៍។ មនុស្សបែបនេះពិតជាមានមែននៅក្នុងចំណោមអ្នកដឹកនាំ និងអ្នកធ្វើការ ហើយវាជាករណីមួយដែលគួរយកមកធ្វើជាការដាស់តឿន។

IV. ការរឹបអូស និងការប្រើតង្វាយដើម្បីប្រយោជន៍ឬការសប្បាយផ្ទាល់ខ្លួន

មានអ្នកដឹកនាំក្លែងក្លាយមួយប្រភេទទៀត ហើយកិច្ចការដែលពួកគេធ្វើពាក់ព័ន្ធនឹងការគ្រប់គ្រងតង្វាយ គឺរឹតតែរញ៉េរញ៉ៃទៅទៀត។ ពួកគេជឿជាក់ថា ក្នុងនាមជាអ្នកដឹកនាំ ឬអ្នកធ្វើការ ពួកគេមិនអាចចេះតែផ្ដោតភ្នែកទៅលើតង្វាយរហូតនោះទេ ឬក៏យកចិត្តទុកដាក់ខ្លាំងពេកនៅពេលនិយាយដល់តង្វាយ។ ពួកគេគិតថា ពួកគេគ្រាន់តែត្រូវធ្វើកិច្ចការរដ្ឋបាលរបស់ពួកជំនុំឱ្យបានល្អ បំពេញកិច្ចការនៃជីវិតពួកជំនុំ និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ឱ្យបានល្អ ហើយបន្ថែមពីលើនោះ គឺធានាថាកិច្ចការជំនាញគ្រប់ប្រភេទត្រូវបានធ្វើឱ្យបានល្អ។ ពួកគេជឿជាក់ថាតង្វាយគឺជាប្រាក់កាស និងរបស់របរដែលព្រះជាម្ចាស់ប្រទានដល់ពួកជំនុំ ហើយថាប្រាក់កាស និងរបស់របរទាំងនេះគឺមានស្រាប់ដើម្បីបំពេញតម្រូវការរបស់អ្នកដឹកនាំ និងអ្នកធ្វើការនៅក្នុងជីវិត និងកិច្ចការរបស់ពួកគេ។ នេះមានន័យថា តង្វាយត្រូវបានរៀបចំសម្រាប់អ្នកដឹកនាំ និងអ្នកធ្វើការ ហើយថានៅពេលដែលនរណាម្នាក់ត្រូវបានជ្រើសរើសជាអ្នកដឹកនាំ ឬអ្នកធ្វើការហើយ ព្រះជាម្ចាស់អនុញ្ញាតឱ្យពួកគេសោយសុខនឹងតង្វាយទាំងនេះ ហើយថាអ្នកដឹកនាំ និងអ្នកធ្វើការទទួលបានអាទិភាពក្នុងការបែងចែកវា សោយសុខនឹងវា និងចាយវាយវា។ ដូច្នេះហើយ នៅពេលដែលមនុស្សម្នាក់ក្លាយជាអ្នកដឹកនាំ ឬអ្នកធ្វើការ ពួកគេក៏ក្លាយជាចៅហ្វាយនៃតង្វាយ ជាអ្នកគ្រប់គ្រង និងជាម្ចាស់នៃតង្វាយ។ នៅពេលដែលមនុស្សប្រភេទនេះពាក់ព័ន្ធនឹងតង្វាយនៅក្នុងកិច្ចការរបស់ពួកគេ ពួកគេមិនបានចុះឈ្មោះវា ធ្វើបញ្ជីផ្ទៀងផ្ទាត់វា ឬថែរក្សាវាឡើយ ពួកគេក៏មិនបានពិនិត្យមើលគណនីចំណូលចំណាយរបស់តង្វាយដែរ ហើយរឹតតែមិនបានត្រួតពិនិត្យពីស្ថានភាពនៃការចំណាយ និងការបែងចែករបស់វាទៀតផង។ ផ្ទុយទៅវិញ ពួកគេពិនិត្យមើល និងស្វែងយល់ថាតើមានតង្វាយអ្វីខ្លះ ហើយថាតើមានអ្វីខ្លះដែលអ្នកដឹកនាំ និងអ្នកធ្វើការអាចសោយសុខបាន។ នេះគឺជាអាកប្បកិរិយាដែលអ្នកដឹកនាំ និងអ្នកធ្វើការទាំងនេះមានចំពោះតង្វាយ។ តាមទស្សនៈរបស់ពួកគេ តង្វាយមិនចាំបាច់ត្រូវបានចុះឈ្មោះ ធ្វើបញ្ជីផ្ទៀងផ្ទាត់ ថែរក្សា ឬឱ្យគេពិនិត្យមើលចំណូលចំណាយ ឬស្ថានភាពនៃការចំណាយរបស់វានោះទេ រឿងបែបនេះមិនពាក់ព័ន្ធនឹងពួកគេឡើយ។ ពួកគេគ្រាន់តែត្រូវការបែងចែកតង្វាយដល់អ្នកដឹកនាំ និងអ្នកធ្វើការ ដោយផ្ដល់អាទិភាពដល់ពួកគេនៅពេលនិយាយដល់ការសោយសុខនឹងតង្វាយ។ តាមទស្សនៈរបស់ពួកគេ អ្វីដែលអ្នកដឹកនាំ និងអ្នកធ្វើការនិយាយ គឺជាគោលការណ៍ហើយ វាគឺជាការសម្រេចចិត្តរបស់ពួកគេ ថាតើត្រូវចាយវាយ និងបែងចែកតង្វាយដោយរបៀបណា។ ពួកគេជឿជាក់ថា ការត្រូវបានជ្រើសរើសជាអ្នកដឹកនាំ ឬអ្នកធ្វើការ មានន័យថា នរណាម្នាក់នោះត្រូវបានប្រោសឱ្យគ្រប់លក្ខណ៍រួចទៅហើយ ហើយថា ដូចជាបូជាចារ្យម្នាក់ដែរ ពួកគេមានឯកសិទ្ធិក្នុងការសោយសុខនឹងតង្វាយ ក៏ដូចជាមានសិទ្ធិសម្រេចចុងក្រោយ សិទ្ធិប្រើប្រាស់ និងសិទ្ធិបែងចែកនៅពេលនិយាយដល់តង្វាយ។ នៅក្នុងពួកជំនុំខ្លះ មុនពេលរបស់ដែលបងប្អូនប្រុសស្រីថ្វាយ ដែលអាច កត់ត្រាចូល ធ្វើបញ្ជីផ្ទៀងផ្ទាត់ និងដាក់ចូលឃ្លាំងដោយបុគ្គលិកដែលត្រឹមត្រូវបាន អ្នកដឹកនាំ និងអ្នកធ្វើការ បានមើល រែង និងត្រងរបស់ទាំងនោះរួចទៅហើយ ដោយរក្សាទុកនូវអ្វីក៏ដោយដែលពួកគេអាចប្រើបាន បរិភោគនូវអ្វីក៏ដោយដែលពួកគេអាចបរិភោគបាន ស្លៀកពាក់នូវអ្វីក៏ដោយដែលពួកគេអាចស្លៀកពាក់បាន និងបែងចែកនូវអ្វីក៏ដោយដែលពួកគេមិនត្រូវការ ដោយផ្ទាល់ទៅឱ្យអ្នកណាដែលត្រូវការវា ធ្វើដូចខ្លួនសិទ្ធិសម្រេចជំនួសព្រះជាម្ចាស់។ នេះគឺជាគោលការណ៍របស់ពួកគេ។ តើមានរឿងអ្វីកើតឡើងនៅទីនេះ? តើពួកគេពិតជាគិតថាពួកគេជាបូជាចារ្យមែនទេ? តើការនេះមិនមែនជាការខ្វះហេតុផលជ្រុលពេកទេឬ? (មែនហើយ។) មានអ្នកដឹកនាំ និងអ្នកធ្វើការផ្សេងទៀតដែលឃើញថា គ្រួសារមួយខ្វះកៅអីពីរ គ្រួសារមួយទៀតបាត់ចង្ក្រាន ហើយនរណាម្នាក់មានសុខភាពមិនល្អ ហើយត្រូវការថ្នាំបំប៉នសុខភាព រួចហើយក៏ប្រើប្រាស់ប្រាក់កាសរបស់ដំណាក់ព្រះជាម្ចាស់ទៅទិញរបស់ទាំងអស់នេះ។ ការបែងចែក ការប្រើប្រាស់ ការចំណាយ និងសិទ្ធិប្រើប្រាស់នៃតង្វាយទាំងអស់ គឺជារបស់អ្នកដឹកនាំ និងអ្នកធ្វើការទាំងនេះ តើការនេះសមហេតុផលដែរឬទេ? តើវិធីសាស្រ្តនេះមិនមែនបណ្ដាលមកពីការគិតពិចារណារបស់ពួកគេមានបញ្ហាទេឬ? តើពួកគេយកអ្វីជាមូលដ្ឋានដើម្បីធ្វើការសម្រេចចិត្ត? តើអ្នកដឹកនាំ និងអ្នកធ្វើការ មានសិទ្ធិសម្រេចចិត្តលើតង្វាយតាមអំពើចិត្តដែរឬទេ? (ទេ។) តង្វាយគឺសម្រាប់ឱ្យពួកគេចាត់ចែង មិនមែនសម្រាប់ឱ្យពួកគេសម្រេចចិត្តលើវា និងយកទៅប្រើតាមអំពើចិត្តនោះទេ។ ពួកគេគ្មានឯកសិទ្ធិក្នុងការសោយសុខនឹងវាឡើយ។ តើអ្នកដឹកនាំ និងអ្នកធ្វើការស្មើនឹងបូជាចារ្យដែរឬទេ? ស្មើនឹងមនុស្សដែលត្រូវបានប្រោសឱ្យគ្រប់លក្ខណ៍ដែរឬទេ? តើពួកគេជាម្ចាស់នៃតង្វាយមែនទេ? (ទេ។) ដូច្នេះ ហេតុអ្វីបានជាពួកគេសម្រេចចិត្តប្រើប្រាស់តង្វាយដើម្បីទិញរបស់ឱ្យគ្រួសារនេះគ្រួសារនោះដោយគ្មានការអនុញ្ញាតដូច្នេះ? ហេតុអ្វីបានជាពួកគេមានសិទ្ធិនោះ? តើអ្នកណាបានឱ្យសិទ្ធិនោះដល់ពួកគេ? តើការរៀបចំកិច្ចការមានចែងទេថា៖ «រឿងដំបូងដែលអ្នកដឹកនាំ និងអ្នកធ្វើការគួរធ្វើបន្ទាប់ពីទទួលតំណែង គឺការកាន់កាប់អំណាចគ្រប់គ្រងទាំងស្រុងលើហិរញ្ញវត្ថុរបស់ដំណាក់ព្រះជាម្ចាស់»? (ទេ។) ដូច្នេះ ហេតុអ្វីបានជាមានអ្នកដឹកនាំ និងអ្នកធ្វើការមួយចំនួនជឿបែបនេះ? តើមានបញ្ហាអ្វីនៅត្រង់នោះ? នៅពេលដែលបងប្រុស ឬបងស្រីម្នាក់ថ្វាយសម្លៀកបំពាក់ដ៏មានតម្លៃមួយ ហើយនៅថ្ងៃបន្ទាប់មានអ្នកដឹកនាំ ឬអ្នកធ្វើការម្នាក់ស្លៀកពាក់វា តើមានរឿងអ្វីកើតឡើង? ហេតុអ្វីបានជាតង្វាយដែលបងប្អូនប្រុសស្រីបានថ្វាយ ធ្លាក់ទៅក្នុងដៃរបស់បុគ្គលម្នាក់? «បុគ្គល» នៅទីនេះមានន័យថា គ្មាននរណាក្រៅពីអ្នកដឹកនាំ ឬអ្នកធ្វើការនោះទេ។ ពួកគេមិនត្រឹមតែបរាជ័យក្នុងការគ្រប់គ្រងតង្វាយឱ្យបានល្អនោះទេ ផ្ទុយទៅវិញ ពួកគេនាំមុខគេក្នុងការរឹបអូស និងសោយសុខនឹងវាផ្ទាល់ខ្លួន។ តើមានបញ្ហាអ្វីនៅត្រង់នេះ? ប្រសិនបើយើងមើលអ្នកដឹកនាំ ឬអ្នកធ្វើការនេះ ដោយផ្អែកលើការដែលពួកគេមិនបានធ្វើកិច្ចការពិតប្រាកដនៅពេលនិយាយដល់ការគ្រប់គ្រងតង្វាយ នោះពួកគេអាចត្រូវបានកំណត់លក្ខណៈថាជាអ្នកដឹកនាំក្លែងក្លាយ ប៉ុន្តែប្រសិនបើយើងមើលពួកគេ ដោយផ្អែកលើការដែលពួកគេរឹបអូស ហើយយកតង្វាយទៅសោយសុខសម្រាប់ខ្លួនឯង នោះពួកគេអាចត្រូវបានកំណត់លក្ខណៈថាជាពួកទទឹងនឹងព្រះគ្រីស្ទមួយរយភាគរយ។ ដូច្នេះ តើអ្វីទៅជាវិធីដែលសមហេតុផលពិតប្រាកដក្នុងការកំណត់លក្ខណៈបុគ្គលម្នាក់នេះ? (ជាពួកទទឹងនឹងព្រះគ្រីស្ទ។) ពួកគេគឺជាអ្នកដឹកនាំក្លែងក្លាយផង និងជាពួកទទឹងនឹងព្រះគ្រីស្ទផង។ ក្នុងការគ្រប់គ្រងតង្វាយ អ្នកដឹកនាំក្លែងក្លាយពិនិត្យមើលតង្វាយទាំងអស់ ហើយពួកគេចាត់តាំងមនុស្សឱ្យគ្រប់គ្រងវា។ ប៉ុន្តែមុនពេលពួកគេធ្វើដូច្នេះ ពួកគេរឹបអូសមួយផ្នែកសម្រាប់ខ្លួនឯង ហើយសម្រេចចិត្តបែងចែកមួយផ្នែកទៀតដោយគ្មានការអនុញ្ញាត។ ចំពោះរបស់ដែលនៅសល់ ដែលពួកគេមិនចង់បាន ឬដែលពួកគេមិនស្គាល់ ប៉ុន្តែមិនចង់ឱ្យអ្នកដទៃ ពួកគេក៏ទុករបស់ទាំងនោះមួយឡែកសិន។ នៅពេលនិយាយអំពីតង្វាយទាំងនោះស្ថិតនៅទីណា មិនថាមានមនុស្សសមរម្យដើម្បីថែរក្សាវាឬទេ មិនថាតើគួរតែត្រូវបានត្រួតពិនិត្យជាប្រចាំឬទេ មិនថាតើមាននរណាម្នាក់លួចវាឬទេ ឬមិនថាតើមាននរណាម្នាក់រឹបអូសវាឬទេ អ្នកដឹកនាំក្លែងក្លាយមិនខ្វល់ខ្វាយនឹងរឿងទាំងនេះទាល់តែសោះ។ គោលការណ៍របស់ពួកគេគឺ៖ «ខ្ញុំបានរបស់ដែលខ្ញុំគួរតែសោយសុខ និងរបស់ដែលខ្ញុំត្រូវការ នៅក្នុងដៃរួចហើយ។ អ្នកណាចង់យករបស់ដែលនៅសល់ ដែលខ្ញុំមិនត្រូវការ ក៏យកទៅ អ្នកណាចង់គ្រប់គ្រងក៏គ្រប់គ្រងទៅ។ វាជារបស់អ្នកណាដែលចាប់បានមុនគេ ធ្លាក់ទៅក្នុងដៃអ្នកណា អ្នកនោះចំណេញហើយ»។ តើនេះជាគោលការណ៍ និងតក្កវិជ្ជាបែបណាទៅ? មនុស្សបែបនេះគ្រាន់តែជាពួកអារក្ស និងសត្វតិរច្ឆានប៉ុណ្ណោះ!

មានម្ដងនោះ អ្នកដឹកនាំក្លែងក្លាយម្នាក់បាននិយាយថា មានរបស់របរច្រើនណាស់នៅក្នុងឃ្លាំង ហើយខ្ញុំបានសួរថាតើពួកគេបានចុះបញ្ជីវាដែរឬទេ។ ពួកគេនិយាយថា «ខ្ញុំមិនទាំងដឹងផងថា របស់ខ្លះនោះជាអ្វី ដូច្នេះគ្មានវិធីណាអាចចុះបញ្ជីវាបានទេ»។ ខ្ញុំបាននិយាយថា «នោះជារឿងមិនសមហេតុផលសោះ។ ហេតុអ្វីបានជាអ្នកគ្មានវិធីអាចចុះបញ្ជីវាបាន? គួរតែមានកំណត់ត្រាតាំងពីពេលដែលគេយកវាមកទីនេះដំបូងមកម៉្លេះ!» «វាយូរណាស់មកហើយ គ្មានវិធីណាអាចដឹងបានទេ»។ តើនេះជាការនិយាយបែបណាទៅ? តើពួកគេកំពុងទទួលខុសត្រូវដែរឬទេ? (ទេ។) ខ្ញុំបាននិយាយថា «មានសម្លៀកបំពាក់ខ្លះ សូមមើលថាតើបងប្អូនប្រុសស្រីណាត្រូវការវា ហើយចែកសម្លៀកបំពាក់នោះដល់ពួកគេទៅ»។ «សម្លៀកបំពាក់ខ្លះហួសសម័យហើយ។ គ្មាននរណាចាប់អារម្មណ៍ទេ»។ ខ្ញុំបាននិយាយថា «ចូរចែករបស់ដែលបងប្អូនប្រុសស្រីត្រូវការ ហើយចាត់ចែងរបស់ដែលពួកគេមិនត្រូវការឱ្យបានសមរម្យ»។ ពួកគេមិនបានធ្វើតាមនោះទេ។ តើពួកគេធ្វើកិច្ចការដោយប្រុងប្រយ័ត្ន និងឧស្សាហ៍ព្យាយាមដែរទេ? នៅពេលដែលគេសុំឱ្យធ្វើកិច្ចការអ្វីមួយ ពួកគេចេះតែរអ៊ូរទាំ និយាយពាក្យអវិជ្ជមាន និងលើកឡើងពីការលំបាក។ អ្វីដែលពួកគេមិននិយាយនោះគឺថា ពួកគេនឹងចាត់ចែងរឿងទាំងនេះឱ្យបានល្អ ស្របតាមគោលការណ៍។ ពួកគេគ្មានចេតនាក្នុងការចុះចូលទាល់តែសោះ។ មិនថានរណាម្នាក់ដាក់សេចក្ដីតម្រូវអ្វីដល់ពួកគេក៏ដោយ ពួកគេចេះតែនិយាយពីការលំបាក ហាក់ដូចជាថាប្រសិនបើពួកគេធ្វើឱ្យអ្នកនោះនិយាយលែងចេញដោយបន្តបែបនេះ ពួកគេនឹងឈ្នះ និងមានប្រៀប ហើយបន្ទាប់មក កិច្ចការរបស់ពួកគេក៏ចប់សព្វគ្រប់។ តើមនុស្សម្នាក់នេះជាសត្វអ្វីឱ្យប្រាកដទៅ? គេមិនបានតាំងអ្នកឱ្យធ្វើជាអ្នកដឹកនាំ ឬអ្នកធ្វើការ ដើម្បីឱ្យអ្នកបង្កបញ្ហា ឬដើម្បីឱ្យអ្នកលើកឡើងពីការលំបាក និងបញ្ហានោះទេ គឺដើម្បីឱ្យអ្នកដោះស្រាយបញ្ហា និងចាត់ចែងការលំបាក។ ប្រសិនបើអ្នកពិតជាមានសមត្ថភាពក្នុងកិច្ចការរបស់អ្នកមែន នោះបន្ទាប់ពីលើកឡើងពីបញ្ហា និងការលំបាកហើយ អ្នកនឹងបន្តនិយាយអំពីរបៀបដែលអ្នកនឹងចាត់ចែង និងដោះស្រាយវាស្របតាមគោលការណ៍។ អ្នកដឹកនាំក្លែងក្លាយចេះត្រឹមតែស្រែកពាក្យស្លោក អធិប្បាយពីគោលលទ្ធិ និយាយអួតអាង និងយកលក្ខខណ្ឌខាងក្រៅមកធ្វើជាហេតុផល និងដោះសារតែប៉ុណ្ណោះ ពួកគេគ្មានសមត្ថភាពធ្វើកិច្ចការពិតប្រាកដទាល់តែសោះ ហើយសូម្បីតែក្នុងការគ្រប់គ្រងតង្វាយ ពួកគេក៏មិនអាចប្រព្រឹត្តតាមគោលការណ៍ ឬបំពេញការទទួលខុសត្រូវរបស់ខ្លួនបានដែរ។ នេះហើយជាមនុស្សគំនិតអន់ និងអសមត្ថភាពរបស់ពួកគេ ប៉ុន្តែពួកគេនៅតែមានអារម្មណ៍ថា ពេលនេះពួកគេជាអ្នកដឹកនាំ ឬអ្នកធ្វើការ ពួកគេមានឯកសិទ្ធិ និងឋានៈ មានអត្តសញ្ញាណដ៏ខ្ពង់ខ្ពស់ ហើយជាម្ចាស់ និងជាអ្នកប្រើប្រាស់តង្វាយ។ អ្នកដឹកនាំក្លែងក្លាយប្រភេទនេះចេះត្រឹមតែសោយសុខនឹងឯកសិទ្ធិនៃការចាយវាយតង្វាយតែប៉ុណ្ណោះ ពួកគេមិនអាចមើលឃើញ ឬរកឃើញករណីណាមួយនៃការចំណាយតង្វាយដោយមិនសមហេតុផល និងផ្តេសផ្តាសឡើយ ហើយពួកគេអាចនឹងឃើញវា ប៉ុន្តែមិនធ្វើអ្វីដើម្បីចាត់ចែងវាសោះ។ ហេតុអ្វីបានជាដូច្នេះ? គឺដោយសារតែពួកគេចេះត្រឹមតែសោយសុខនឹងអារម្មណ៍នៃភាពលើគេ ដែលកើតមានពីការធ្វើជាអ្នកដឹកនាំ ឬអ្នកធ្វើការតែប៉ុណ្ណោះ ពួកគេគ្មានការយល់ដឹងទាល់តែសោះអំពីសេចក្ដីតម្រូវរបស់ព្រះជាម្ចាស់ចំពោះអ្នកដឹកនាំ និងអ្នកធ្វើការ ឬអំពីគោលការណ៍សម្រាប់ធ្វើកិច្ចការនៅដំណាក់របស់ព្រះជាម្ចាស់ឡើយ។ ពួកគេគ្រាន់តែជាមនុស្សមិនបានការ ជាសំរាម ហើយជាមនុស្សគំនិតអន់តែប៉ុណ្ណោះ។ តើវាមិនគួរឱ្យខ្ពើមរអើមទេឬ ដែលមនុស្សមិនចេះគិតបែបនេះ នៅតែចង់សោយសុខនឹងផលប្រយោជន៍នៃឋានៈនោះ? តើអ្នករាល់គ្នាបានយល់អ្វីខ្លះពីការលាតត្រដាងរបស់យើងអំពីអ្នកដឹកនាំក្លែងក្លាយប្រភេទនេះ? ចាប់តាំងពីពេលដែលមនុស្សប្រភេទនេះក្លាយជាអ្នកដឹកនាំ ឬអ្នកធ្វើការ ពួកគេចង់រៀបចំឧបាយកលចំពោះតង្វាយ ហើយភ្នែករបស់ពួកគេគឺផ្ដោតជានិច្ចទៅលើតង្វាយ។ គ្រាន់តែក្រឡេកមើលមួយភ្លែត ក៏អាចដឹងបានថា ពួកគេបានប៉ងប្រាថ្នាជាយូរមកហើយក្នុងការចាយវាយប្រាក់កាសយ៉ាងហួសហេតុ និងខ្ជះខ្ជាយតង្វាយ។ ឥឡូវនេះ នៅទីបំផុត ពួកគេមានឱកាសហើយ ពួកគេអាចចាយវាយប្រាក់កាសតាមអំពើចិត្តតាមរបៀបនោះ ហើយប្រើប្រាស់តង្វាយរបស់ព្រះជាម្ចាស់តាមចិត្តចង់ ដោយសោយសុខនឹងរបស់ដែលពួកគេមិនបានធ្វើការរក។ ដូច្នេះ ធាតុពិតដ៏លោភលន់របស់ពួកគេត្រូវបានលាតត្រដាងទាំងស្រុង។ តើអ្នករាល់គ្នាឃើញមនុស្សបែបនេះនៅក្នុងចំណោមអ្នកដឹកនាំ និងអ្នកធ្វើការ ទាំងពីអតីតកាល និងបច្ចុប្បន្នដែរឬទេ? ពួកគេតែងតែបកស្រាយខុសពីទំនួលខុសត្រូវ និងនិយមន័យរបស់អ្នកដឹកនាំ និងអ្នកធ្វើការ ហើយភ្លាមៗនៅពេលដែលពួកគេក្លាយជាអ្នកដឹកនាំ ឬអ្នកធ្វើការ ពួកគេចាត់ទុកខ្លួនឯងជាម្ចាស់នៃដំណាក់របស់ព្រះជាម្ចាស់ ពួកគេចាត់ខ្លួនឯងចូលក្នុងជួរបូជាចារ្យ ហើយពួកគេគិតថាខ្លួនឯងជាមនុស្សដ៏ខ្ពង់ខ្ពស់។ តើការនេះមិនមែនជាមនុស្សគំនិតអន់ទេឬអី? តើវាពិតមែនទេដែលថានៅពេលនរណាម្នាក់ក្លាយជាអ្នកដឹកនាំ ឬអ្នកធ្វើការ ពួកគេលែងជាមនុស្សពុករលួយទៀតហើយ? តើវាពិតមែនទេដែលថាពួកគេប្រែទៅជាមនុស្សដែលត្រូវបានញែកជាបរិសុទ្ធភ្លាមៗ? នៅពេលដែលពួកគេក្លាយជាអ្នកដឹកនាំ ពួកគេលែងដឹងថាខ្លួនឯងជានរណាទៀតហើយ ហើយពួកគេគិតថាពួកគេគួរតែសោយសុខនឹងតង្វាយ តើមនុស្សបែបនេះមិនមែនជាមនុស្សគំនិតអន់ទេឬ? មនុស្សបែបនេះពិតជាមនុស្សគំនិតអន់ពិតប្រាកដមែន ពួកគេគ្មានហេតុផលនៃភាពជាមនុស្សធម្មតាទេ។ សូម្បីតែបន្ទាប់ពីយើងបានប្រកបគ្នាដូចនេះហើយក៏ដោយ ក៏ពួកគេនៅតែមិនដឹងថាអ្វីជាភារកិច្ច និងទំនួលខុសត្រូវរបស់អ្នកដឹកនាំ និងអ្នកធ្វើការដែរ។ ពិតជាមានអ្នកដឹកនាំ និងអ្នកធ្វើការបែបនេះមែន ហើយការសម្ដែងចេញរបស់មនុស្សបែបនេះគឺច្បាស់ និងមើលឃើញបានដោយងាយ។

ជាទូទៅ ទាំងនេះគឺជាការសម្ដែងចេញរបស់អ្នកដឹកនាំក្លែងក្លាយប្រភេទផ្សេងៗគ្នាទាក់ទងនឹងការថែរក្សាតង្វាយ។ អស់អ្នកណាដែលមានបញ្ហាធ្ងន់ធ្ងរជាងនេះ គឺមិនស្ថិតនៅក្នុងប្រភេទអ្នកដឹកនាំក្លែងក្លាយទេ ពួកគេគឺជាពួកទទឹងនឹងព្រះគ្រីស្ទ។ ដូច្នេះ អ្នករាល់គ្នាត្រូវចាប់យកវិសាលភាពនេះឲ្យបានច្បាស់។ ប្រសិនបើនរណាម្នាក់ជាអ្នកដឹកនាំក្លែងក្លាយ នោះពួកគេជាអ្នកដឹកនាំក្លែងក្លាយហើយ ពួកគេមិនអាចត្រូវបានកំណត់លក្ខណៈថាជាបុគ្គលទទឹងនឹងព្រះគ្រីស្ទបានទេ។ ពួកទទឹងនឹងព្រះគ្រីស្ទ គឺអាក្រក់ជាងអ្នកដឹកនាំក្លែងក្លាយឆ្ងាយណាស់ បើនិយាយពីភាពជាមនុស្ស សកម្មភាព ការសម្ដែងចេញ និងសារជាតិ។ អ្នកដឹកនាំក្លែងក្លាយភាគច្រើនមានគុណសម្បត្តិខ្សោយ ពួកគេមានគំនិតអន់ ពួកគេខ្វះសមត្ថភាពធ្វើការ ការយល់ដឹងរបស់ពួកគេបំភ្លើសខុសទំនង ហើយពួកគេគ្មានការយល់ដឹងខាងវិញ្ញាណ ចរិតរបស់ពួកគេគឺទាបថោក ពួកគេអាត្មានិយម និងគួរឱ្យស្អប់ខ្ពើម ហើយចិត្តគំនិតរបស់ពួកគេមិនត្រឹមត្រូវ។ ការនេះបណ្ដាលឱ្យពួកគេមិនអាច និងមិនធ្វើកិច្ចការពិតប្រាកដ ទាក់ទងនឹងការថែរក្សាតង្វាយ ហើយវាប៉ះពាល់ដល់ការគ្រប់គ្រងដោយសមហេតុផល និងការថែរក្សាដោយសមរម្យនូវតង្វាយ។ តង្វាយមួយផ្នែកថែមទាំងធ្លាក់ទៅក្នុងដៃរបស់មនុស្សអាក្រក់ ដោយសារតែអ្នកដឹកនាំក្លែងក្លាយធ្វេសប្រហែសនឹងភារកិច្ចរបស់ខ្លួន មិនធ្វើកិច្ចការពិតប្រាកដ និងមិនប្រព្រឹត្តស្របតាមគោលការណ៍ និងសេចក្ដីតម្រូវរបស់ដំណាក់ព្រះជាម្ចាស់ ហើយបញ្ហាប្រភេទនេះក៏កើតឡើងច្រើនគួរសមដែរ។ ការសម្ដែងចេញផ្សេងៗរបស់អ្នកដឹកនាំក្លែងក្លាយក្នុងការថែរក្សាតង្វាយ ជាទូទៅត្រូវបានលាតត្រដាងដូចតទៅ៖ ចរិតរបស់ពួកគេគឺទាបថោក ពួកគេអាត្មានិយម និងគួរឱ្យស្អប់ខ្ពើម ការយល់ដឹងរបស់ពួកគេគឺបំភ្លើសខុសទំនង ពួកគេខ្វះសមត្ថភាពធ្វើការ គុណសម្បត្តិរបស់ពួកគេគឺខ្សោយ ពួកគេមិនស្វែងរកគោលការណ៍សេចក្ដីពិតទាល់តែសោះ ហើយពួកគេប្រៀបដូចជាមនុស្សល្ងង់ និងមនុស្សគំនិតអន់។ អ្នកខ្លះអាចនឹងនិយាយថា «យើងទទួលស្គាល់ការសម្ដែងចេញផ្សេងទៀតទាំងអស់ដែលទ្រង់បានលាតត្រដាង ប៉ុន្តែប្រសិនបើពួកគេជាមនុស្សល្ងង់ និងគំនិតអន់ តើពួកគេអាចក្លាយជាអ្នកដឹកនាំបានដោយរបៀបណា?» តើអ្នករាល់គ្នាទទួលស្គាល់ថា អ្នកដឹកនាំ និងអ្នកធ្វើការខ្លះជាមនុស្សល្ងង់ និងគំនិតអន់ដែរឬទេ? តើមនុស្សបែបនេះមានមែនទេ? អ្នកខ្លះអាចនឹងនិយាយថា «លោកមើលស្រាលពួកយើងពេកហើយ។ យើងទាំងអស់គ្នាជាមនុស្សសម័យថ្មី ជាអ្នកបញ្ចប់ការសិក្សាពីមហាវិទ្យាល័យ ឬវិទ្យាល័យ យើងមានសមត្ថភាពវិនិច្ឆ័យដ៏ល្អឥតខ្ចោះទាក់ទងនឹងសង្គម និងមនុស្សជាតិនេះ។ តើយើងអាចជ្រើសរើសមនុស្សគំនិតអន់មកធ្វើជាអ្នកដឹកនាំរបស់យើងបានដោយរបៀបណា? រឿងនោះមិនអាចកើតឡើងបានទេ!» តើមានអ្វីដែលមិនអាចទៅរួចទៅ? អ្នករាល់គ្នាភាគច្រើនក៏មានគំនិតអន់ និងមានភាពវៃឆ្លាតមិនគ្រប់គ្រាន់ដែរ ដូច្នេះវាពិតជាងាយស្រួលណាស់សម្រាប់អ្នករាល់គ្នាក្នុងការជ្រើសរើសមនុស្សគំនិតអន់ម្នាក់មកធ្វើជាអ្នកដឹកនាំ។ ហេតុអ្វីបានជាខ្ញុំនិយាយថាអ្នករាល់គ្នាភាគច្រើនមានគំនិតអន់? ពីព្រោះអ្នករាល់គ្នាភាគច្រើន ទោះបីជាបានឆ្លងកាត់បទពិសោធន៍ច្រើនប៉ុណ្ណាក៏ដោយ ក៏មិនអាចមើលធ្លុះដល់សារជាតិនៃរឿងរ៉ាវ ហើយក៏មិនអាចយល់ពីយកគោលការណ៍បានដែរ។ អ្នករាល់គ្នាអាចបន្តប្រកាន់ខ្ជាប់តែនឹងបទប្បញ្ញត្តិអស់ជាច្រើនឆ្នាំ ដោយប្រើប្រាស់វិធីសាស្រ្តដដែលៗដោយគ្មានការផ្លាស់ប្តូរ ហើយនៅតែមិនអាចចាប់យកគោលការណ៍សេចក្ដីពិតឲ្យបានច្បាស់បាន ទោះបីជាគេប្រកបគ្នាអំពីសេចក្ដីពិតដល់អ្នកយ៉ាងណាក៏ដោយ។ តើមានបញ្ហាអ្វីនៅត្រង់នេះ? គុណសម្បត្តិរបស់អ្នករាល់គ្នាគឺខ្សោយពេកហើយ។ អ្នករាល់គ្នាមិនអាចមើលធ្លុះដល់សារជាតិ ឬឫសគល់នៃបញ្ហាបានឡើយ ហើយក៏មិនអាចរកឃើញគំរូនៃការវិវត្តនៃរឿងរ៉ាវបានដែរ ហើយរឹតតែមិនអាចធ្វើតាមគោលការណ៍ដែលគួរតែមានក្នុងការធ្វើកិច្ចការទៀតផង នេះហើយដែលហៅថាគំនិតអន់។ តើអ្នករាល់គ្នាត្រូវការពេលយូរប៉ុណ្ណាដើម្បីចាប់យកគោលការណ៍សម្រាប់រឿងរ៉ាវដែលទាក់ទងនឹងភារកិច្ចរបស់អ្នក? មានមនុស្សមួយចំនួនដែលបានធ្វើការងារខាងអត្ថបទអស់រយៈពេលជាច្រើនឆ្នាំមកហើយ ប៉ុន្តែសូម្បីតែឥឡូវនេះ អត្ថបទ និងអត្ថបទរឿងដែលពួកគេសរសេរនៅតែជាពាក្យពេចន៍គ្មានខ្លឹមសារទាំងអស់ ពួកគេនៅតែមិនអាចយល់ពីគោលការណ៍បាន ហើយមិនដឹងថាតថភាពគឺជាអ្វី ឬថាតើត្រូវនិយាយអ្វីដែលពិតប្រាកដនោះទេ។ នេះគឺជាការមានគុណសម្បត្តិខ្សោយពេក និងភាពវៃឆ្លាតទាបពេក។ ជាមួយនឹងភាពវៃឆ្លាតដែលអ្នករាល់គ្នាមាន តើវាមិនងាយស្រួលពេកទេឬ សម្រាប់អ្នករាល់គ្នាក្នុងការជ្រើសរើសមនុស្សគំនិតអន់ម្នាក់ធ្វើជាអ្នកដឹកនាំនោះ? ហើយអ្នករាល់គ្នាមិនត្រឹមតែជ្រើសរើសពួកគេប៉ុណ្ណោះទេ អ្នករាល់គ្នាក៏ដាក់ចិត្តលើពួកគេដែរ។ នៅពេលដែលពួកគេត្រូវដកហូតតំណែង អ្នករាល់គ្នាក៏មិនចង់ឱ្យរឿងនោះកើតឡើងដែរ។ ពីរឆ្នាំក្រោយមក នៅពេលដែលអ្នកបានស្គាល់ពីក្រយ៉ៅរបស់ពួកគេ និងទទួលបានការយល់ដឹង ពេលនោះហើយដែលអ្នកអាចវិនិច្ឆ័យបានថាពួកគេជាអ្នកដឹកនាំក្លែងក្លាយ ប៉ុន្តែនៅពេលនោះ មិនថាគេប្រាប់អ្នកយ៉ាងណាក៏ដោយ អ្នកមិនព្រមឱ្យគេដកហូតតំណែងពួកគេចេញដែរ។ តើអ្នករាល់គ្នាមិនមានគំនិតអន់ជាងពួកគេទៀតទេឬ? ហេតុអ្វីបានជាខ្ញុំនិយាយថា អ្នកដឹកនាំ និងអ្នកធ្វើការខ្លះមានភាពវៃឆ្លាតមិនគ្រប់គ្រាន់? គឺដោយសារតែពួកគេចេះត្រឹមតែធ្វើកិច្ចការដែលសាមញ្ញបំផុតតែប៉ុណ្ណោះ។ នៅពេលនិយាយដល់កិច្ចការដែលស្មុគស្មាញបន្តិច ពួកគេមិនដឹងថាត្រូវធ្វើវាយ៉ាងដូចម្ដេចទេ នៅពេលពួកគេជួបប្រទះការលំបាកបន្តិចបន្តួច ពួកគេមិនដឹងថាត្រូវចាត់ចែងវាដោយរបៀបណាទេ ហើយនៅពេលដែលគេបានប្រគល់កិច្ចការបន្ថែមមួយទៀត ពួកគេមិនដឹងថាត្រូវធ្វើអ្វីជាមួយខ្លួនឯងទេ។ តើនេះមិនមែនជាបញ្ហាទាក់ទងនឹងភាពវៃឆ្លាតរបស់ពួកគេទេឬ? តើអ្នកដឹកនាំបែបនេះមិនមែនត្រូវបានជ្រើសរើសដោយអ្នករាល់គ្នាទេឬ? ហើយអ្នករាល់គ្នាក្រាបថ្វាយបង្គំដោយការកោតសរសើរពួកគេ៖ «ពួកគេជឿលើព្រះជាម្ចាស់ដោយមិនស្វែងរកគូស្រករ ហើយពួកគេបានលះបង់ដើម្បីព្រះជាម្ចាស់អស់រយៈពេលជាងម្ភៃឆ្នាំមកហើយ។ ពួកគេមានការប្ដេជ្ញាចិត្តក្នុងការរងទុក្ខ ហើយពួកគេពិតជាយកចិត្តទុកដាក់នឹងកិច្ចការរបស់ពួកគេណាស់»។ «ចុះតើពួកគេយល់ពីគោលការណ៍នៅក្នុងកិច្ចការរបស់ពួកគេដែរឬទេ?» «ប្រសិនបើពួកគេមិនយល់ទេ តើអ្នកណាយល់ទៅ?» ហើយលទ្ធផលគឺថា កិច្ចការរបស់ពួកគេគឺរញ៉េរញ៉ៃទាំងស្រុងនៅពេលដែលគេត្រួតពិនិត្យ ពួកគេមិនអាចអនុវត្តកិច្ចការណាមួយបានឡើយ។ គេប្រាប់ពួកគេពីគោលការណ៍សម្រាប់កិច្ចការរបស់ពួកគេ ប៉ុន្តែពួកគេមិនដែលដឹងថាត្រូវធ្វើវាយ៉ាងដូចម្ដេចទេ។ ពួកគេចេះតែសួរសំណួរ ហើយពួកគេមិនដឹងថាត្រូវធ្វើអ្វីទេ លុះត្រាតែគេប្រាប់ដោយផ្ទាល់។ ការប្រាប់ពួកគេពីគោលការណ៍គឺស្មើនឹងការមិនបាននិយាយអ្វីសោះ ទោះបីជាគោលការណ៍ត្រូវបានរាយបញ្ជីម្ដងមួយៗក៏ដោយ ក៏ពួកគេនៅតែមិនដឹងពីរបៀបអនុវត្តកិច្ចការដែរ។ តើមានអ្នកដឹកនាំបែបនេះដែរឬទេ? មិនថាគេប្រាប់ពួកគេពីគោលការណ៍យ៉ាងណាក៏ដោយ ក៏ពួកគេមិនយល់ដែរ ហើយពួកគេក៏មិនអាចអនុវត្តកិច្ចការបានដែរ។ ការប្រកបគ្នាជាមួយពួកគេ ឬណែនាំពួកគេអំពីពាក្យពេចន៍ ឬរឿងដដែលៗជាច្រើនដង ក៏ពួកគេនៅតែមិនយល់ដែរ ហើយបញ្ហានោះនឹងនៅតែមិនត្រូវបានដោះស្រាយទាំងស្រុងដដែលនៅពេលក្រោយ ពួកគេនឹងនៅតែសួរថាត្រូវធ្វើអ្វី ហើយពួកគេនឹងធ្វើមិនកើតទេប្រសិនបើខ្វះការណែនាំសូម្បីតែមួយបន្ទាត់។ តើពួកគេមិនមែនជាមនុស្សគំនិតអន់ទេឬអី? តើអ្នកដឹកនាំគំនិតអន់ទាំងនេះ មិនមែនត្រូវបានជ្រើសរើសដោយអ្នករាល់គ្នាទេឬ? (មែនហើយ។) អ្នករាល់គ្នាមិនអាចបដិសេធរឿងនោះបានទេ មែនទេ? ពិតជាមានអ្នកដឹកនាំបែបនេះមែន។

ការសម្ដែងចេញផ្សេងៗរបស់អ្នកដឹកនាំក្លែងក្លាយដែលយើងបានប្រកបគ្នានៅថ្ងៃនេះ គឺភាគច្រើនទាក់ទងនឹងកិច្ចការគ្រប់គ្រងតង្វាយ។ តាមរយៈការលាតត្រដាងរបស់យើងអំពីការសម្ដែងចេញផ្សេងៗរបស់អ្នកដឹកនាំក្លែងក្លាយ មនុស្សគួរតែដឹងថា ការគ្រប់គ្រងតង្វាយគឺជាកិច្ចការដ៏សំខាន់មួយសម្រាប់អ្នកដឹកនាំ និងអ្នកធ្វើការ ហើយថាពួកគេមិនគួរមើលរំលងវាឡើយ។ ទោះបីជាកិច្ចការទូទៅនេះខុសពីកិច្ចការផ្សេងទៀតក៏ដោយ ក៏វាទាក់ទងនឹងដំណើរការធម្មតានៃកិច្ចការផ្សេងទៀតរបស់ដំណាក់ព្រះជាម្ចាស់ដែរ។ ដូច្នេះ ការគ្រប់គ្រងតង្វាយគឺជាកិច្ចការដ៏សំខាន់ជាគន្លឹះ និងចាំបាច់បំផុត។ តើវាសំខាន់ត្រង់ណា? របស់ដែលត្រូវបានថែរក្សានៅក្នុងកិច្ចការគ្រប់គ្រងតង្វាយ គឺជារបស់ព្រះជាម្ចាស់ បើនិយាយបែបមិនសមរម្យបន្តិច របស់ទាំងនោះគឺជាទ្រព្យសម្បត្តិផ្ទាល់ខ្លួនរបស់ព្រះជាម្ចាស់ ដូច្នេះ អ្នកដឹកនាំ និងអ្នកធ្វើការគួររឹតតែធ្វើស្មោះអស់ពីចិត្ត មានសតិសម្បជញ្ញៈ និងឧស្សាហ៍ព្យាយាមចំពោះកិច្ចការនេះ។ ប្រសិនបើយើងមើលកិច្ចការនេះតាមធម្មជាតិរបស់វា ខ្ញុំមិនគិតថាវាជាការនិយាយហួសហេតុទេក្នុងការចាត់ទុកវាជាកិច្ចការរដ្ឋបាល។ ហេតុផលដែលយើងចាត់ទុកវាជាប្រភេទកិច្ចការរដ្ឋបាល គឺដោយសារតែការធ្វើកិច្ចការនេះទាក់ទងនឹងអាកប្បកិរិយារបស់មនុស្សចំពោះព្រះជាម្ចាស់ និងចំពោះទ្រព្យសម្បត្តិរបស់ទ្រង់។ ដូច្នេះ វាចាំបាច់សម្រាប់មនុស្សឱ្យមានអាកប្បកិរិយាត្រឹមត្រូវ និងចាប់យកគោលការណ៍ត្រឹមត្រូវក្នុងការធ្វើកិច្ចការនេះ។ ហេតុផលដែលយើងដាក់វានៅក្នុងប្រភេទកិច្ចការរដ្ឋបាល គឺដើម្បីឱ្យអ្នកដឹកនាំ និងអ្នកធ្វើការយល់ថា ការធ្វើកិច្ចការនេះគឺសំខាន់ណាស់ ហើយថាកិច្ចការនេះគឺជាការចាត់តាំងដ៏ធ្ងន់ធ្ងរ និងជាបន្ទុកធ្ងន់ណាស់។ គឺដើម្បីឱ្យពួកគេយល់ថា ពួកគេមិនគួរចាត់ទុកវាហាក់ដូចជាកិច្ចការទូទៅធម្មតានោះទេ គឺថាពួកគេត្រូវតែមានការយល់ដឹងត្រឹមត្រូវ និងស៊ីជម្រៅអំពីសារៈសំខាន់នៃកិច្ចការនេះ ហើយបន្ទាប់មក ត្រូវតែធ្វើវាដោយអស់ពីចិត្ត មានសតិសម្បជញ្ញៈ និងឧស្សាហ៍ព្យាយាមចំពោះវា។ មនុស្សអាចមិនយកចិត្តទុកដាក់ចំពោះមនុស្សផ្សេងទៀត ទោះបីជាមានកំហុសកើតឡើងក៏ដោយ ក៏វាមិនមែនជាបញ្ហាធំដុំដែរ។ ប៉ុន្តែខ្ញុំសូមដាស់តឿនមនុស្សកុំឱ្យមានភាពច្របូកច្របល់ កុំធ្វើអ្វីឱ្យតែរួចពីដៃ ហើយកុំចេះតែនិយាយតែមិនធ្វើ នៅក្នុងរបៀបដែលពួកគេប្រព្រឹត្តចំពោះព្រះជាម្ចាស់។ ការធ្វើកិច្ចការគ្រប់គ្រងតង្វាយឱ្យបានល្អ គឺជាបញ្ជាបេសកកម្មដ៏សំខាន់សម្រាប់អ្នកដឹកនាំ និងអ្នកធ្វើការ ដែលមកពីព្រះជាម្ចាស់។

ថ្ងៃទី៨ ខែឧសភា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៣)

ការប្រកបគ្នានៅក្នុងការជួបជុំលើកមុនរបស់យើង គឺអំពីទំនួលខុសត្រូវទីដប់មួយរបស់អ្នកដឹកនាំ និងអ្នកធ្វើការ។ យើងបានប្រកបគ្នាអំពីទំនួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ និងកិច្ចការដែលពួកគេគួរតែធ្វើក្នុងការការពារតង្វាយ។ តើអ្នកដឹកនាំ និងអ្នកធ្វើការគួរតែធ្វើកិច្ចការអ្វីខ្លះក្នុងការការពារតង្វាយ? (កិច្ចការទីមួយគឺការពារតង្វាយទាំងនោះ។ ទីពីរគឺពិនិត្យមើលបញ្ជីគណនេយ្យ។ ទីបីគឺត្រូវតាមដាន ពិនិត្យមើល និងត្រួតពិនិត្យថាតើការចំណាយផ្សេងៗស្របតាមគោលការណ៍ដែរឬទេ។ ត្រូវតែមានការត្រួតពិនិត្យយ៉ាងតឹងរ៉ឹង ហើយត្រូវតែរឹតត្បិតយ៉ាងតឹងរ៉ឹងចំពោះការចំណាយដែលគ្មានហេតុផល។ ជាការល្អបំផុតដែលត្រូវទប់ស្កាត់ការខ្ជះខ្ជាយ និងការចាយវាយខុសខ្ទង់ មុនពេលវាកើតឡើង។ ប្រសិនបើវាកើតឡើងរួចហើយ អ្នកដែលទទួលខុសត្រូវត្រូវតែតម្រូវឱ្យទទួលខុសត្រូវ។ មិនគួរត្រឹមតែចេញសេចក្ដីព្រមានប៉ុណ្ណោះទេ ប៉ុន្តែថែមទាំងត្រូវទាមទារសំណងទៀតផង។) ទាំងនោះគឺជាចំណុចគោលៗហើយ។ រឿងសំខាន់គឺការពារតង្វាយទាំងនោះ បន្ទាប់មកគឺពិនិត្យមើលបញ្ជីគណនេយ្យ ហើយបន្ទាប់ពីនោះ គឺត្រូវតាមដាន និងត្រួតពិនិត្យការចំណាយ និងប្រើប្រាស់ និងចំណាយតង្វាយទាំងនោះឱ្យបានត្រឹមត្រូវ។ បន្ទាប់ពីបានបញ្ចប់ការប្រកបគ្នារបស់យើងអំពីទំនួលខុសត្រូវទីដប់មួយរួចមក ឥឡូវនេះ មនុស្សមានការយល់ដឹង និងចំណេះដឹងដ៏ត្រឹមត្រូវអំពីតង្វាយ ហើយឥឡូវនេះ ពួកគេក៏ដឹងពីកិច្ចការដែលអ្នកដឹកនាំ និងអ្នកធ្វើការត្រូវធ្វើក្នុងការការពារតង្វាយ ក៏ដូចជារបៀបដែលអ្នកដឹកនាំក្លែងក្លាយធ្វើកិច្ចការនេះ និងអាកប្បកិរិយាជាក់លាក់របស់ពួកគេក្នុងការធ្វើកិច្ចការនេះផងដែរ។ មិនថាការប្រកបគ្នារបស់យើងគឺអំពីទំនួលខុសត្រូវរបស់អ្នកដឹកនាំ និងអ្នកធ្វើការ ឬអំពីអាកប្បកិរិយាផ្សេងៗរបស់អ្នកដឹកនាំក្លែងក្លាយ ហើយមិនថាវាជាការប្រកបគ្នាអំពីចំណុចវិជ្ជមាន ឬការលាតត្រដាងពីចំណុចអវិជ្ជមាននោះទេ គោលបំណងចម្បងរបស់វាគឺដើម្បីធ្វើឱ្យមនុស្សយល់ពីរបៀបធ្វើកិច្ចការការពារតង្វាយឱ្យបានត្រឹមត្រូវ និងរបៀបលុបបំបាត់ការអនុវត្តដែលគ្មានហេតុផលក្នុងការការពារ ការចំណាយ និងការបែងចែកតង្វាយ។ រាស្ត្ររើសតាំងទាំងអស់របស់ព្រះជាម្ចាស់ មិនថាពួកគេជាអ្នកដឹកនាំ និងអ្នកធ្វើការ ឬមិនមែននោះទេ គួរតែបំពេញទំនួលខុសត្រូវរបស់ខ្លួនក្នុងការការពារតង្វាយ។ ដូច្នេះ តើនេះគឺជាទំនួលខុសត្រូវអ្វីទៅ? គឺត្រូវមើលការខុសត្រូវ និងរាយការណ៍ភ្លាមៗពីបញ្ហាណាមួយដែលបានរកឃើញ ពោលគឺ ត្រូវបំពេញមុខងារមើលការខុសត្រូវ និងរាយការណ៍។ សូមកុំគិតថា «ការការពារតង្វាយគឺជាទំនួលខុសត្រូវរបស់អ្នកដឹកនាំ និងអ្នកធ្វើការ ហើយមិនពាក់ព័ន្ធអ្វីនឹងពួកយើងដែលជាអ្នកជឿធម្មតានោះទេ»។ ទស្សនៈនេះគឺមិនត្រឹមត្រូវទេ។ ដោយសារមនុស្សបានយល់ពីសេចក្ដីពិតទាំងនេះហើយ ពួកគេគួរតែបំពេញទំនួលខុសត្រូវរបស់ខ្លួន។ ចំពោះបញ្ហាដែលអ្នកដឹកនាំ និងអ្នកធ្វើការមិនអាចកំណត់បាន ឬសម្រាប់ចំណុចដែលមិនងាយស្រួលក្នុងការកំណត់បាន ប្រសិនបើមាននរណាម្នាក់រកឃើញបញ្ហាណាមួយដែលគ្មានហេតុផល ឬដែលរំលោភលើគោលការណ៍ក្នុងការការពារ ការបែងចែក និងការប្រើប្រាស់តង្វាយ ពួកគេគួរតែរាយការណ៍ពីបញ្ហាទាំងនេះទៅកាន់អ្នកដឹកនាំ និងអ្នកធ្វើការភ្លាមៗ ដើម្បីធានាបាននូវការការពារតង្វាយដែលសមហេតុផល ការប្រើប្រាស់តង្វាយដែលសមហេតុផល និងការបែងចែកតង្វាយដែលសមហេតុផល។ នេះគឺជាទំនួលខុសត្រូវរបស់រាស្ត្ររើសតាំងម្នាក់ៗរបស់ព្រះជាម្ចាស់។

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីមួយ)

ឥឡូវនេះ ដោយការប្រកបគ្នាអំពីទំនួលខុសត្រូវទីដប់មួយបានបញ្ចប់ហើយ យើងបន្តទៅការប្រកបគ្នាអំពីទំនួលខុសត្រូវទីដប់ពីររបស់អ្នកដឹកនាំ និងអ្នកធ្វើការ៖ «កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតរឿងទាំងនោះ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនេះ និងរៀនសូត្រពីវា»។ តើទំនួលខុសត្រូវនេះមានខ្លឹមសារចម្បងអ្វីខ្លះ? ជាចម្បងគឺតម្រូវឱ្យអ្នកដឹកនាំ និងអ្នកធ្វើការដោះស្រាយមនុស្ស ព្រឹត្តិការណ៍ និងរឿងរ៉ាវផ្សេងៗនៅក្នុងពួកជំនុំ ក៏ដូចជាបញ្ហាផ្សេងៗ ដែលបង្អាក់ រំខាន និងបំផ្លាញដល់សណ្ដាប់ធ្នាប់ធម្មតារបស់ពួកជំនុំ។ តើអ្នកដឹកនាំ និងអ្នកធ្វើការត្រូវតែយល់ពីអ្វីជាមុនសិន ដើម្បីដោះស្រាយបញ្ហាទាំងនេះប្រកបដោយប្រសិទ្ធភាព បំពេញទំនួលខុសត្រូវរបស់ខ្លួន និងបំពេញកិច្ចការនេះឱ្យបានល្អ? ទំនួលខុសត្រូវនេះគឺដើម្បី «កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់» នេះគឺជាវិសាលភាពនៃកិច្ចការនេះ។ ជាមួយនឹងគោលដៅ និងវិសាលភាពមួយ វាកាន់តែច្បាស់ឡើងថាបញ្ហាអ្វីខ្លះដែលត្រូវដោះស្រាយ ហើយកិច្ចការ និងទំនួលខុសត្រូវអ្វីខ្លះដែលអ្នកដឹកនាំ និងអ្នកធ្វើការត្រូវបានរំពឹងទុកឱ្យធ្វើ។ នៅក្នុងទំនួលខុសត្រូវទីដប់ពីរ តើអ្វីជាសេចក្ដីតម្រូវចម្បងសម្រាប់អ្នកដឹកនាំ និងអ្នកធ្វើការ? គឺត្រូវបញ្ឈប់ និងរឹតត្បិតមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កឱ្យមានការបង្អាក់ និងការរំខាន ហើយធ្វើឱ្យអ្វីៗទៅជាធម្មតាវិញ ស្របពេលជាមួយគ្នានោះ ក៏ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរបស់ទាំងនោះ និងរៀនសូត្រពីវា។ តើត្រូវមានលក្ខខណ្ឌអ្វីខ្លះជាមុន ដើម្បីធ្វើកិច្ចការនេះ? ប្រសិនបើអ្នកមើលឃើញមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ រំខាន និងបំផ្លាញដល់សណ្ដាប់ធ្នាប់ធម្មតារបស់ពួកជំនុំ ប៉ុន្តែបែរជាគិតថាទាំងនេះមិនមែនជាបញ្ហាទេ នោះមានបញ្ហាហើយ។ នេះបង្ហាញថា អ្នកមិនអាចមើលធ្លុះដល់សារជាតិនៃបញ្ហានោះទេ ពោលគឺ មិនយល់ពីគ្រោះថ្នាក់ដែលការបង្អាក់ និងការរំខានដល់ជីវិតពួកជំនុំអាចនាំមកដល់កិច្ចការរបស់ពួកជំនុំ និងផលវិបាក និងផលប៉ះពាល់ដែលវាអាចមានទៅលើការចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់។ តើអ្នកដឹកនាំ និងអ្នកធ្វើការបែបនេះអាចនៅតែធ្វើកិច្ចការពួកជំនុំបានល្អដែរឬទេ? តើពួកគេអាចដោះស្រាយបញ្ហា និងធ្វើឱ្យអ្វីៗទៅជាធម្មតាវិញបានដែរឬទេ? (អត់ទេ។) ដូច្នេះ តើអ្វីទៅជាចំណុចគន្លឹះដែលត្រូវប្រកបគ្នានៅត្រង់នេះ? គឺថា មានតែតាមរយៈការយល់ដឹងពីគោលការណ៍សេចក្ដីពិតជាមុនសិនប៉ុណ្ណោះ ទើបអ្នកដឹកនាំ និងអ្នកធ្វើការអាចមើលធ្លុះដល់សារជាតិនៃបញ្ហាផ្សេងៗ និងដោះស្រាយបញ្ហាជាក់ស្ដែងផ្សេងៗប្រកបដោយប្រសិទ្ធភាពបាន។ ដើម្បីធ្វើកិច្ចការពួកជំនុំឱ្យបានល្អ អ្នកដឹកនាំ និងអ្នកធ្វើការត្រូវដឹងជាមុនសិនថាតើបញ្ហាអ្វីខ្លះដែលកើតមានជាទូទៅនៅក្នុងកិច្ចការពួកជំនុំ។ បន្ទាប់មក ពួកគេត្រូវតែយល់ ពិចារណា និងវិនិច្ឆ័យពីលក្ខណៈនៃបញ្ហាដែលកើតឡើងឱ្យបានត្រឹមត្រូវ ថាតើវាប៉ះពាល់ដល់កិច្ចការពួកជំនុំ និងសណ្ដាប់ធ្នាប់ធម្មតានៃជីវិតពួកជំនុំដែរឬទេ និងថាតើវាមានលក្ខណៈបង្អាក់ និងរំខានដល់កិច្ចការពួកជំនុំដែរឬទេ។ នេះគឺជាបញ្ហាមួយដ៏សំខាន់បំផុតដែលអ្នកដឹកនាំ និងអ្នកធ្វើការគួរតែយល់ជាមុនសិន។ លុះត្រាតែបានយល់ពីរឿងនេះហើយ ទើបអាចដោះស្រាយបញ្ហាទាំងនេះប្រកបដោយប្រសិទ្ធភាពបាន ហើយអាច «បញ្ឈប់ និងរឹតត្បិតបញ្ហាទាំងនោះ ហើយធ្វើឱ្យអ្វីៗទៅជាធម្មតាវិញ» ដូចដែលបានរៀបរាប់នៅក្នុងទំនួលខុសត្រូវទីដប់ពីរ។ សរុបសេចក្ដីមក មុននឹងដោះស្រាយបញ្ហាមួយ អ្នកត្រូវតែយល់ជាមុនសិនថាបញ្ហានោះស្ថិតនៅត្រង់ណា តើសណ្ឋាន និងស្ថានភាពដែលពាក់ព័ន្ធមានអ្វីខ្លះ លក្ខណៈនៃបញ្ហានោះជាអ្វី តើវាធ្ងន់ធ្ងរប៉ុណ្ណា របៀបវែកញែក និងឈ្វេងយល់វា និងរបៀបអនុវត្តឱ្យបានត្រឹមត្រូវ។ នេះគឺជាអ្វីដែលអ្នកដឹកនាំ និងអ្នកធ្វើការត្រូវយល់ជាមុនសិន។ ដោយសារអ្នកដឹកនាំ និងអ្នកធ្វើការត្រូវយល់ពីរឿងទាំងនេះ ចូរយើងប្រកបគ្នាអំពីបញ្ហាទាំងនោះតាមទិដ្ឋភាពជាក់លាក់មួយចំនួន ដើម្បីឱ្យទាំងអ្នកដឹកនាំ និងអ្នកធ្វើការ និងរាស្ត្ររើសតាំងរបស់ព្រះជាម្ចាស់អាចយល់ពីរបៀបប្រឈមមុខនឹងបញ្ហាទាំងនេះនៅពេលវាកើតឡើង របៀបទាក់ទងវាជាមួយព្រះបន្ទូលរបស់ព្រះជាម្ចាស់ និងរបៀបប្រើគោលការណ៍សេចក្ដីពិតដើម្បីដោះស្រាយបញ្ហាទាំងនោះ។ តាមរបៀបនេះ នៅពេលដែលអ្នកដឹកនាំ និងអ្នកធ្វើការជួបប្រទះការលំបាកដែលពួកគេមិនអាចដោះស្រាយបាន រាស្ត្ររើសតាំងទាំងអស់របស់ព្រះជាម្ចាស់អាចប្រឈមមុខនឹងបញ្ហាទាំងនោះរួមគ្នា និងស្វែងរកសេចក្ដីពិតដើម្បីរកដំណោះស្រាយ ហើយនៅពេលជួបប្រទះបញ្ហានៃការបង្អាក់ និងការរំខាននៅក្នុងកិច្ចការពួកជំនុំ មនុស្សគ្រប់គ្នាអាចក្រោកឈរឡើងដើម្បីបញ្ឈប់ និងរឹតត្បិតបញ្ហាទាំងនោះ។ ស្របពេលជាមួយគ្នានោះ ចំពោះមនុស្ស និងបញ្ហាអវិជ្ជមាន ពួកគេអាចធ្វើការវែកញែកជាសាធារណៈ ការឈ្វេងយល់ និងការកំណត់លក្ខណៈ ដោយហេតុនេះអាចឱ្យបញ្ហាទាំងនេះត្រូវបានបញ្ឈប់ រឹតត្បិត និងដោះស្រាយដល់ឫសគល់របស់វាបាន។ បន្ទាប់មក ចូរយើងចាប់ផ្ដើមប្រកបគ្នាពីបញ្ហាដែលជាក់លាក់បំផុត។

មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ

ដើម្បីកំណត់ពីបញ្ហាដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ តើអ្នកដឹកនាំ និងអ្នកធ្វើការគួរចាប់ផ្ដើមពីផ្នែកណាខ្លះ? ពួកគេគួរចាប់ផ្ដើមដោយពិនិត្យមើលទៅក្នុងជីវិតពួកជំនុំ ដើម្បីរកឱ្យឃើញពីបញ្ហាទាំងនេះ។ តើអ្នកទាំងអស់គ្នាដឹងខ្លះៗទេថា តើបញ្ហាអ្វីខ្លះដែលជាធម្មតាកើតមានឡើងនៅក្នុងជីវិតពួកជំនុំ ដែលមានលក្ខណៈបង្អាក់ និងរំខាន? ទោះបីជានៅក្នុងពួកជំនុំមួយមានមនុស្សច្រើនប៉ុណ្ណាក៏ដោយ ក៏ប្រាកដជាមានមនុស្សមិនតិចនាក់ទេដែលនឹងបង្អាក់ និងរំខានដល់កិច្ចការពួកជំនុំ។ តើទង្វើនៃការបង្អាក់ និងការរំខានអ្វីខ្លះដែលអ្នករាល់គ្នាបានដឹង? (តែងតែនិយាយចាកប្រធានបទនៅពេលប្រកបគ្នាពីសេចក្ដីពិតនៅក្នុងការជួបជុំ ដោយមិនផ្ដោតជុំវិញបញ្ហាចម្បង។) (ហើយក៏តែងតែនិយាយពាក្យពេចន៍ និងគោលលទ្ធិជាទម្លាប់។) ការនិយាយចាកប្រធានបទនៅពេលប្រកបគ្នាពីសេចក្ដីពិត។ ឧទាហរណ៍ នៅពេលដែលអ្នកដទៃកំពុងប្រកបគ្នាអំពីរបៀបស្មោះត្រង់ក្នុងការបំពេញភារកិច្ចរបស់ខ្លួន ពួកគេនឹងនិយាយអំពីរបៀបមើលថែប្ដី (ឬប្រពន្ធ) និងកូនចៅរបស់ពួកគេឱ្យបានល្អ។ នៅពេលដែលអ្នកដទៃកំពុងប្រកបគ្នាអំពីរបៀបដែលការស្មោះត្រង់ក្នុងការបំពេញភារកិច្ចរបស់ខ្លួនគឺដើម្បីផ្គាប់ព្រះហឫទ័យព្រះជាម្ចាស់ និងចុះចូលនឹងទ្រង់ ពួកគេនឹងនិយាយអំពីរបៀបដែលការស្មោះត្រង់ក្នុងការបំពេញភារកិច្ចរបស់ខ្លួនគឺដើម្បីទទួលបានព្រះពរសម្រាប់គ្រួសារ និងមនុស្សជាទីស្រឡាញ់របស់ខ្លួន។ តើនេះមិនមែនជាការនិយាយចាកប្រធានបទទេឬ? (មែនហើយ។) ប្រសិនបើអ្នកមិនបង្អាក់ពួកគេទេ ពួកគេនឹងនិយាយមិនចេះចប់មិនចេះហើយឡើយ។ ប្រសិនបើអ្នករឹតត្បិតពួកគេ ពួកគេនឹងខឹង ហើយច្រឡោតតោតតូងដោយសារតែភាពអាម៉ាស់ ដោយហេតុនេះ ធ្វើឱ្យអាកប្បកិរិយាអាក្រក់របស់ពួកគេឈានទៅមុខមួយកម្រិតទៀត។ ដូច្នេះ បញ្ហានេះ គឺមានលក្ខណៈដល់កម្រិតនៃការបង្អាក់ និងការរំខាន ដែលធ្ងន់ធ្ងរណាស់។ ទោះបីជាការនិយាយចាកប្រធានបទនៅពេលប្រកបគ្នាពីសេចក្ដីពិតគឺជាបញ្ហាធម្មតាមួយក៏ដោយ បើនិយាយតាមសត្យានុម័ត ក៏វាអាចបង្អាក់ និងរំខានដល់ជីវិតរបស់ពួកជំនុំបានដែរ។ នេះគឺជាបញ្ហាទីមួយ។ ចំពោះបញ្ហាទីពីរ «ការនិយាយពាក្យពេចន៍ និងគោលលទ្ធិ» ថាតើករណីនេះរាប់ថាជាការបង្អាក់ និងការរំខានដែរឬទេ គឺអាស្រ័យទៅលើភាពធ្ងន់ធ្ងរនៃករណី។ មនុស្សមួយចំនួននិយាយពាក្យពេចន៍ និងគោលលទ្ធិ ដោយសារតែពួកគេខ្វះតថភាពនៃសេចក្ដីពិត។ នៅពេលដែលពួកគេហាមាត់និយាយភ្លាម គឺចេញមកសុទ្ធតែជាពាក្យពេចន៍ និងគោលលទ្ធិ គ្រាន់តែជាទ្រឹស្ដីទទេៗប៉ុណ្ណោះ។ ក៏ប៉ុន្តែ បំណងរបស់ពួកគេមិនមែនដើម្បីបំភាន់អ្នកដទៃ និងចង់បានការគោរពពីមនុស្សនោះទេ។ ជាមួយនឹងការរឹតត្បិត និងការទូន្មាន ពួកគេនឹងមានការស្គាល់ខ្លួនឯង ហើយបន្ទាប់មក ពួកគេនឹងនិយាយពាក្យពេចន៍ និងគោលលទ្ធិតិចជាងមុន ហើយពួកគេនឹងលែងរារាំងដល់ការចូលទៅក្នុងជីវិតរបស់បងប្អូនប្រុសស្រីទៀតឡើយ។ ករណីនេះមិនរាប់ថាជាការបង្អាក់ និងការរំខាននោះទេ។ ក៏ប៉ុន្តែ អស់អ្នកណាដែលនិយាយពាក្យពេចន៍ និងគោលលទ្ធិដោយចេតនា ក្នុងគោលបំណងបំភាន់អ្នកដទៃ ពួកគេធ្វើដូច្នេះ ទោះបីជាពួកគេដឹងយ៉ាងច្បាស់ថា អ្វីដែលពួកគេនិយាយគឺជាពាក្យពេចន៍ និងគោលលទ្ធិក៏ដោយ។ គោលបំណងរបស់ពួកគេក្នុងការធ្វើបែបនេះគឺដើម្បីទទួលបានការគោរពពីអ្នកដទៃ ពួកគេចង់ទាក់ទាញមនុស្សឱ្យមកខាងពួកគេ ហើយបំភាន់ពួកគេ និងដណ្ដើមយកឋានៈ។ ករណីនេះគឺមានលក្ខណៈធ្ងន់ធ្ងរណាស់។ វាមានលក្ខណៈខុសគ្នាពីករណីគ្រាន់តែអាចនិយាយពាក្យពេចន៍ និងគោលលទ្ធិបាន ដោយសារតែមិនយល់ពីសេចក្ដីពិត។ អាកប្បកិរិយាបែបនេះបង្កើតបានជាការបង្អាក់ និងការរំខាន។ មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កឱ្យមានការបង្អាក់ និងការរំខាននៅក្នុងជីវិតពួកជំនុំ គឺមាននៅគ្រប់ទីកន្លែង។ បញ្ហាទាំងនោះមិនមែនគ្រាន់តែជាបញ្ហាដូចជាការនិយាយពាក្យពេចន៍ និងគោលលទ្ធិ ឬការនិយាយចាកប្រធានបទនោះទេ។ តើមានបញ្ហាអ្វីផ្សេងទៀត? (ការបង្កើតបក្សពួក ការសាបព្រោះការបែកបាក់ និងការធ្វើឱ្យថមថយភាពវិជ្ជមានរបស់អ្នកដទៃ។) (ក៏មានផងដែរនូវការបញ្ចេញភាពអវិជ្ជមាន និងការបង្កបញ្ហា ហើយរំខានមនុស្សឥតឈប់ឈរ។) (នៅពេលដែលមនុស្សមួយចំនួនមានសញ្ញាណអំពីការរៀបចំចាត់ចែងការងារនៃដំណាក់របស់ព្រះជាម្ចាស់ ពួកគេផ្សព្វផ្សាយសញ្ញាណទាំងនេះ ហើយបញ្ចេញភាពអវិជ្ជមានរបស់ខ្លួន ដែលបណ្ដាលឱ្យអ្នកដទៃមានសញ្ញាណអំពីការរៀបចំចាត់ចែងការងារផងដែរ។) រឿងរ៉ាវទាំងនោះពិតជារាប់ថាជាការបង្អាក់ និងការរំខានមែន។ ការបង្កើតបក្សពួកគឺជារឿងមួយ ការសាបព្រោះការបែកបាក់គឺជារឿងមួយទៀត រួមជាមួយនឹងការធ្វើទុក្ខបុកម្នេញ និងការវាយប្រហារមនុស្ស ការផ្សព្វផ្សាយសញ្ញាណ ការបញ្ចេញភាពអវិជ្ជមាន ការផ្សព្វផ្សាយពាក្យចចាមអារ៉ាមគ្មានមូលដ្ឋាន និងការដណ្ដើមយកឋានៈ ពោលគឺ ទាំងអស់នេះគឺជាការបង្អាក់ និងការរំខាន។ បញ្ហាទាំងនេះគឺមានលក្ខណៈធ្ងន់ធ្ងរជាងការនិយាយចាកប្រធានបទនៅពេលប្រកបគ្នាពីសេចក្ដីពិតទៅទៀត។ ក៏មានបញ្ហាមួយដែលទាក់ទងនឹងការបោះឆ្នោតផងដែរ។ តើបញ្ហាប្រភេទណាខ្លះដែលកើតឡើងក្នុងអំឡុងពេលបោះឆ្នោត ដែលពាក់ព័ន្ធនឹងការបង្អាក់ និងការរំខាន? ឧទាហរណ៍ មានការលួចបន្លំសន្លឹកឆ្នោត ការសន្យាផ្ដល់អត្ថប្រយោជន៍ដើម្បីធានាបាននូវសន្លឹកឆ្នោតសម្រាប់ខ្លួនឯង។ នេះគឺជាវិធីមួយដើម្បីបំផ្លាញការបោះឆ្នោត។ និងសកម្មភាពលួចលាក់ ការធ្វើការលើគំនិតរបស់មនុស្សនៅពីក្រោយខ្នង ដើម្បីទាក់ទាញពួកគេឱ្យមកខាងអ្នក បំភាន់ពួកគេ និងធ្វើឱ្យពួកគេបោះឆ្នោតឱ្យអ្នក។ ទាំងនេះគឺជាបញ្ហាទាំងអស់ដែលកើតឡើងក្នុងអំឡុងពេលបោះឆ្នោត។ តើបញ្ហាទាំងនេះបង្កើតបានជាការបង្អាក់ និងការរំខានដែរឬទេ? (មែនហើយ។) បញ្ហាទាំងនេះត្រូវបានហៅជារួមថាជាការរំលោភលើគោលការណ៍នៃការបោះឆ្នោត។ បញ្ហាមួយទៀតគឺការនិយាយរឿងក្នុងគ្រួសារឥតប្រយោជន៍ ការបង្កើតទំនាក់ទំនងផ្ទាល់ខ្លួន និងការចាត់ចែងរឿងផ្ទាល់ខ្លួន។ នរណាម្នាក់អាចមកការជួបជុំដើម្បីរឿងទាំងនេះ មិនមែនដើម្បីយល់ពីសេចក្ដីពិត ឬប្រកបគ្នាពីព្រះបន្ទូលរបស់ព្រះជាម្ចាស់ទេ ប៉ុន្តែដើម្បីចាត់ចែងរឿងផ្ទាល់ខ្លួន។ តើបញ្ហាបែបនេះធ្ងន់ធ្ងរដែរឬទេ? (មែនហើយ។) វាក៏រាប់ថាជាការបង្អាក់ និងការរំខានផងដែរ។

ឥឡូវនេះ ចូរយើងសរុបសេចក្ដីពីបញ្ហាផ្សេងៗនៃការបង្អាក់ និងការរំខានដែលកើតមានឡើងនៅក្នុងជីវិតពួកជំនុំ៖ ទីមួយ ការនិយាយចាកប្រធានបទជាញឹកញាប់នៅពេលប្រកបគ្នាពីសេចក្ដីពិត។ ទីពីរ ការនិយាយពាក្យពេចន៍ និងគោលលទ្ធិដើម្បីបំភាន់មនុស្ស និងទទួលបានការគោរពពីពួកគេ។ ទីបី ការនិយាយរឿងក្នុងគ្រួសារឥតប្រយោជន៍ ការបង្កើតទំនាក់ទំនងផ្ទាល់ខ្លួន និងការចាត់ចែងរឿងផ្ទាល់ខ្លួន។ ទីបួន ការបង្កើតបក្សពួក។ ទីប្រាំ ការដណ្ដើមយកឋានៈ។ ទីប្រាំមួយ ការសាបព្រោះការបែកបាក់។ ទីប្រាំពីរ ការវាយប្រហារ និងការធ្វើទុក្ខបុកម្នេញមនុស្ស។ ទីប្រាំបី ការផ្សព្វផ្សាយសញ្ញាណ។ ទីប្រាំបួន ការបញ្ចេញភាពអវិជ្ជមាន។ ទីដប់ ការផ្សព្វផ្សាយពាក្យចចាមអារ៉ាមគ្មានមូលដ្ឋាន និងទីដប់មួយ ការរំលោភលើគោលការណ៍នៃការបោះឆ្នោត។ សរុបមានដប់មួយចំណុច។ ការសម្ដែងចេញទាំងដប់មួយនេះគឺជាបញ្ហានៃការបង្អាក់ និងការរំខានដែលកើតមានជាញឹកញាប់នៅក្នុងជីវិតពួកជំនុំ។ នៅពេលរស់នៅក្នុងជីវិតពួកជំនុំ ប្រសិនបើបញ្ហាទាំងនេះកើតឡើង អ្នកដឹកនាំ និងអ្នកធ្វើការត្រូវតែក្រោកឈរឡើង ហើយបញ្ឈប់ និងរឹតត្បិតបញ្ហាទាំងនោះ ហើយមិនត្រូវអនុញ្ញាតឱ្យវារីករាលដាលដោយគ្មានការត្រួតពិនិត្យឡើយ។ ប្រសិនបើអ្នកដឹកនាំ និងអ្នកធ្វើការមិនអាចរឹតត្បិតបញ្ហាទាំងនោះបានទេ នោះបងប្អូនប្រុសស្រីទាំងអស់គួរតែរួមគ្នាដើម្បីរឹតត្បិតបញ្ហាទាំងនោះ។ ប្រសិនបើមនុស្សដែលពាក់ព័ន្ធមិនមានភាពជាមនុស្សអាក្រក់ ហើយមិនមែនបង្កការបង្អាក់ និងការរំខានដោយចេតនា ប៉ុន្តែគ្រាន់តែខ្វះការយល់ដឹងពីសេចក្ដីពិត គឺអាចជួយគាំទ្រពួកគេបានតាមរយៈការប្រកបគ្នាពីសេចក្ដីពិត។ ប្រសិនបើមនុស្សដែលបង្កការបង្អាក់ និងការរំខានជាមនុស្សអាក្រក់ ហើយករណីនោះមានលក្ខណៈស្រាល នោះការបង្អាក់ និងការរំខានរបស់ពួកគេគួរតែត្រូវបានបញ្ឈប់ និងរឹតត្បិតតាមរយៈការប្រកបគ្នា និងការលាតត្រដាង។ ប្រសិនបើពួកគេសុខចិត្តប្រែចិត្ត ហើយលែងនិយាយ ឬប្រព្រឹត្តតាមរបៀបដែលបង្កឱ្យមានការបង្អាក់ និងការរំខានទៀត សុខចិត្តធ្វើជាសមាជិកដែលតូចតាចបំផុតនៅក្នុងពួកជំនុំ អាចស្ដាប់បង្គាប់ និងចុះចូលដោយស្មោះត្រង់ ហើយធ្វើអ្វីក៏ដោយដែលពួកជំនុំរៀបចំ ព្រមទទួលយកការរឹតត្បិតដែលបានកំណត់ដោយបងប្អូនប្រុសស្រី នោះពួកគេអាចនៅក្នុងពួកជំនុំជាបណ្ដោះអាសន្នបាន។ ប៉ុន្តែប្រសិនបើពួកគេមិនព្រមទទួលយក ហើយបែរជាប្រឆាំង និងមានអរិភាពចំពោះមនុស្សភាគច្រើន នោះគួរតែអនុវត្តតាមជំហានទីពីរ ដែលជាការបោសសម្អាតពួកគេចេញ។ តើវិធីសាស្រ្តនេះសមរម្យដែរឬទេ? (មែនហើយ។)

I. និយាយចាកប្រធានជារឿយៗ នៅពេលប្រកបគ្នាពីសេចក្តីពិត

ឥឡូវនេះ យើងនឹងប្រកបគ្នាអំពីមនុស្ស ព្រឹត្តិការណ៍ និងរឿងរ៉ាវផ្សេងៗដែលកើតមានឡើងនៅក្នុងជីវិតពួកជំនុំ ដែលមានសារជាតិជាការបង្អាក់ និងការរំខាន។ ទីមួយក្នុងចំណោមនោះ គឺជាការនិយាយចាកប្រធានជារឿយៗ នៅពេលប្រកបគ្នាពីសេចក្ដីពិត។ តើការនិយាយចាកប្រធាននៅពេលប្រកបគ្នាពីសេចក្ដីពិត ត្រូវកំណត់ដោយរបៀបណា? តើយើងអាចដឹងឱ្យបានច្បាស់អំពីពាក្យពេចន៍នៃការប្រកបគ្នាដែលបាននិយាយចាកប្រធាននោះដោយរបៀបណា? តើអ្នករាល់គ្នាឧស្សាហ៍និយាយចាកប្រធាននៅពេលប្រកបគ្នាពីសេចក្ដីពិតដែរឬទេ? (មែនហើយ។) តើបញ្ហានេះត្រូវតែឈានដល់កម្រិតណា ទើបសារជាតិរបស់វាត្រូវបានចាត់ទុកថាជាការបង្អាក់ និងការរំខាន? ប្រសិនបើគ្រប់ករណីនៃការនិយាយចាកប្រធាននៅពេលប្រកបគ្នាពីសេចក្ដីពិត ត្រូវបានកំណត់លក្ខណៈថាជាការបង្អាក់ និងការរំខាន តើមនុស្សនឹងមិនខ្លាចក្នុងការនិយាយ ឬប្រកបគ្នានៅក្នុងជីវិតពួកជំនុំនាពេលអនាគតទេឬ? ហើយប្រសិនបើមនុស្សខ្លាចក្នុងការប្រកបគ្នា តើវាមិនមានន័យថា ពួកគេមិនបានដឹងពីបញ្ហានេះឱ្យបានច្បាស់លាស់ទេឬ? (មែនហើយ។) ដូច្នេះ នៅពេលដែលគេកំណត់បានយ៉ាងត្រឹមត្រូវថា តើការនិយាយចាកប្រធានបែបណាខ្លះនៅពេលប្រកបគ្នាពីសេចក្ដីពិត ដែលបង្កើតទៅជាការបង្អាក់ និងការរំខាន នោះមនុស្សភាគច្រើននឹងរួចផុតពីការដាក់កំហិតរបស់ពួកគេ។ ដោយឃើញថា អ្នករាល់គ្នានិយាយចាកប្រធានសូម្បីតែនៅក្នុងការសន្ទនាធម្មតា នោះការធ្វើដូច្នេះនៅពេលប្រកបគ្នាពីសេចក្ដីពិតគឺជារឿងដែលកាន់តែកើតមានជាញឹកញាប់ទៅទៀត។ ហេតុដូច្នេះហើយ វាចាំបាច់ណាស់ក្នុងការប្រកបគ្នាអំពីរឿងនេះឱ្យបានច្បាស់លាស់ ដើម្បីកុំឱ្យអ្នករាល់គ្នាទទួលរងការដាក់កំហិត។ កុំឱ្យការភ័យខ្លាចពីការនិយាយចាកប្រធាន និងការបង្កើតឱ្យមានការបង្អាក់ និងការរំខាន រារាំងអ្នកពីការនិយាយ ហើយធ្វើឱ្យអ្នកមិនហ៊ានប្រកបគ្នា បើទោះបីជាអ្នកមានចំណេះដឹងក៏ដោយ ឬនៅពេលដែលអ្នកចង់ប្រកបគ្នា វាជំរុញឱ្យអ្នកត្រូវពិចារណាជាមុនថា៖ «តើអ្វីដែលខ្ញុំចង់និយាយទាក់ទងនឹងប្រធានបទដែរឬទេ? តើវាចាកប្រធានដែរឬទេ? ខ្ញុំគួរតែព្រាង និងរៀបចំគំនិតរបស់ខ្ញុំជាមុនសិនមុននឹងនិយាយ រួចហើយធ្វើតាមការរៀបចំនោះ ដើម្បីកុំឱ្យខ្ញុំនិយាយចាកប្រធាន ទោះក្នុងកាលៈទេសៈណាក៏ដោយ។ ប្រសិនបើខ្ញុំនិយាយចាកប្រធាន វានឹងមិនផ្តល់ផលប្រយោជន៍ដល់នរណាម្នាក់ឡើយ ហើយនឹងធ្វើឱ្យខ្ជះខ្ជាយពេលវេលាដ៏មានតម្លៃនៃការជួបជុំ ដែលប៉ះពាល់ដល់ការយល់ដឹងពីសេចក្ដីពិតរបស់បងប្អូនប្រុសស្រី។ ហើយប្រសិនបើវាធ្ងន់ធ្ងរ វាថែមទាំងអាចបង្អាក់ និងរំខានដល់ជីវិតពួកជំនុំទៀតផង»។ ដូច្នេះ តើយើងគួរតែមើលបញ្ហានៃការនិយាយចាកប្រធាននេះដោយរបៀបណា? ទីមួយ យើងត្រូវពិចារណាថាតើការនិយាយចាកប្រធានផ្តល់ផលប្រយោជន៍ដល់បងប្អូនប្រុសស្រីដែរឬទេ ហើយបន្ទាប់មក យើងត្រូវតែមើលឱ្យបានច្បាស់ថា តើផលវិបាកនៃការនិយាយចាកប្រធានចំពោះជីវិតពួកជំនុំមានអ្វីខ្លះ។ តាមរបៀបនេះ យើងអាចមើលឃើញយ៉ាងច្បាស់ថា ការនិយាយចាកប្រធានមិនមែនជាបញ្ហាតូចតាចនោះទេ។ ក្នុងករណីធ្ងន់ធ្ងរ វាថែមទាំងអាចបង្កើតជាការបង្អាក់ និងការរំខានដល់ជីវិតពួកជំនុំ និងកិច្ចការរបស់ពួកជំនុំទៀតផង។ ឧបមាថា ចំពោះប្រធានបទណាមួយ អ្នកស្វែងរកអត្ថបទព្រះបន្ទូលរបស់ព្រះជាម្ចាស់មួយដើម្បីប្រកបគ្នាពីចំណេះដឹង និងការយល់ដឹងរបស់អ្នក ឬឧបមាថា ចំពោះប្រធានបទណាមួយ អ្នកប្រកបគ្នាអំពីចំណេះដឹងដែលអ្នកបានទទួល សេចក្ដីពិតដែលអ្នកបានយល់ និងបំណងព្រះហឫទ័យរបស់ព្រះជាម្ចាស់ដែលអ្នកបានយល់ពីអ្វីមួយដែលអ្នកបានឆ្លងកាត់ ឬឧបមាថា ការប្រកបគ្នារបស់អ្នកលើប្រធានបទណាមួយមានលក្ខណៈវែងឆ្ងាយបន្តិច ហើយអ្នកមិនបានបង្ហាញពីខ្លួនឯងឱ្យបានច្បាស់លាស់អំពីវា ដោយនិយាយដដែលៗជាច្រើនលើកច្រើនសា តើក្នុងស្ថានភាពទាំងនេះ អ្នកកំពុងនិយាយចាកប្រធានដែរឬទេ? គ្មានករណីណាមួយក្នុងចំណោមករណីទាំងនេះត្រូវបានចាត់ទុកថាជាការនិយាយចាកប្រធានឡើយ។ ដូច្នេះ តើការនិយាយចាកប្រធានមានន័យដូចម្ដេច? ការនិយាយចាកប្រធានគឺនៅពេលដែលអ្វីដែលអ្នកនិយាយមានទំនាក់ទំនងតិចតួច ឬគ្មានទំនាក់ទំនងទាល់តែសោះជាមួយនឹងប្រធានបទនៃការប្រកបគ្នា នៅពេលដែលវាគ្រាន់តែជាការនិយាយរឿងរ៉ាវខាងក្រៅដែលគ្មានខ្លឹមសារ ហើយមិនបានស្អាងចិត្តមនុស្សទាល់តែសោះ។ នោះគឺជាការនិយាយចាកប្រធានទាំងស្រុងហើយ។ ឥឡូវនេះ ចូរយើងពិភាក្សាអំពីអ្វីដែលជាការបង្កឱ្យមានការបង្អាក់ និងការរំខាន។ នៅក្នុងករណីនៃការនិយាយចាកប្រធាននៅពេលប្រកបគ្នាពីសេចក្ដីពិត តើពាក្យសម្ដី និងអាកប្បកិរិយាបែបណាខ្លះដែលបង្កើតបានជាការបង្អាក់ និងការរំខាន? តើសារជាតិនៃបញ្ហានៅត្រង់នេះគឺជាអ្វី? តើការនិយាយចាកប្រធាន តាមសារជាតិរបស់វាបង្កើតបានជាការបង្អាក់ និងការរំខានដោយរបៀបណា? តើរឿងនេះមិនគួរយកមកប្រកបគ្នាទេឬ? នៅពេលដែលបានប្រកបគ្នាអំពីរឿងនេះរួចហើយ តើអ្នកនឹងយល់ពីអត្ថន័យនៃការនិយាយចាកប្រធានដែរឬទេ? (យល់។) ដូច្នេះ ចូរអ្នករាល់គ្នាឆ្លើយសំណួរនេះចុះ។ (នៅពេលដែលការប្រកបគ្នារបស់នរណាម្នាក់គឺអំពីប្រធានបទដែលគ្មានអ្វីពាក់ព័ន្ធនឹងសេចក្ដីពិត ឧទាហរណ៍ ការជជែកឥតប្រយោជន៍ និងការនិយាយអំពីរឿងរ៉ាវក្នុងគ្រួសារ និងការពិភាក្សាអំពីរឿងដែលពាក់ព័ន្ធនឹងនិន្នាការសង្គមដែលរំខានដល់ចិត្តមនុស្ស ដែលរារាំងពួកគេកុំឱ្យមានភាពស្ងប់ស្ងាត់នៅចំពោះព្រះជាម្ចាស់ និងការសញ្ជឹងគិតពីព្រះបន្ទូលរបស់ទ្រង់ ការប្រកបគ្នានោះបាននិយាយចាកប្រធានហើយ។) តើមានចំណុចសំខាន់ៗប៉ុន្មានដែលបានលើកឡើង? (មួយគឺថា ប្រធានបទទាំងនោះមិនទាក់ទងនឹងសេចក្ដីពិតទេ។) នេះគឺជាចំណុចដ៏សំខាន់មួយ គឺការមិនទាក់ទងនឹងសេចក្ដីពិត។ ចំណុចមួយគឺជាការជជែកឥតប្រយោជន៍ និងការនិយាយរឿងក្នុងគ្រួសារ។ ចំណុចមួយទៀតគឺជាការនិយាយអំពីវប្បធម៌ប្រពៃណី គំនិតសីលធម៌របស់មនុស្ស និងអ្វីៗដែលមនុស្សចាត់ទុកថាថ្លៃថ្នូរ ហាក់ដូចជាវាជាសេចក្ដីពិត។ នេះគឺជាបញ្ហានៃការយល់ដឹងដែលវៀចវេរ អ្វីៗទាំងអស់នេះមិនទាក់ទងនឹងសេចក្ដីពិតទេ។ ឧទាហរណ៍ ព្រះបន្ទូលរបស់ព្រះជាម្ចាស់មានបន្ទូលថា «យុវជនមិនគួរគ្មានគោលដៅទេ»។ នរណាម្នាក់ប្រកបគ្នាថា «តាំងពីបុរាណកាលមក វីរបុរសបានលេចឡើងក្នុងវ័យក្មេងរបស់ពួកគេ» ឬ «មហិច្ឆតាមិនត្រូវបានកំណត់ដោយអាយុទេ»។ ឬ នៅពេលដែលអ្នកនិយាយអំពីរបៀបកោតខ្លាចព្រះជាម្ចាស់ ពួកគេប្រកបគ្នាថា៖ «មានអាទិទេពមួយអង្គនៅពីលើអ្នកប្រហែលជិតមួយម៉ែត្រ» «នៅពេលមនុស្សធ្វើសកម្មភាព ឋានសួគ៌កំពុងមើល» «ប្រសិនបើអ្នកមានមនសិការជ្រះថ្លា អ្នកមិនចាំបាច់ខ្លាចខ្មោចគោះទ្វារទេ» ឬ «ចិត្តរបស់មនុស្សត្រូវតែផ្អៀងទៅរកសេចក្ដីល្អ»។ តើនេះមិនមែនជាការនិយាយចាកប្រធានទេឬ? តើពាក្យពេចន៍ទាំងនេះមិនទាក់ទងនឹងសេចក្ដីពិតទេឬ? តើពាក្យពេចន៍ទាំងនេះជាអ្វី? (ទស្សនវិជ្ជាសាតាំង។) វាជាទស្សនវិជ្ជាសាតាំង ហើយវាក៏ជាវប្បធម៌ប្រពៃណីរបស់ជនជាតិជាក់លាក់មួយផងដែរ។ ការបង្ហាញឱ្យឃើញដំបូងនៃការនិយាយចាកប្រធាន គឺនៅពេលដែលប្រធានបទដែលបាននិយាយមិនទាក់ទងនឹងសេចក្ដីពិត គឺនៅពេលដែលនរណាម្នាក់និយាយអំពីទស្សនវិជ្ជា និងទ្រឹស្ដីដែលអ្នកមិនជឿព្រះ ចាត់ទុកថាត្រឹមត្រូវ និងខ្ពង់ខ្ពស់ ហើយភ្ជាប់វាដោយបង្ខំទៅនឹងសេចក្ដីពិត។ នោះគឺជាការនិយាយចាកប្រធានហើយ។ ប្រធានបទគឺមិនទាក់ទងនឹងសេចក្ដីពិតទេ ការបង្ហាញឱ្យឃើញនេះគួរតែងាយយល់។ ការបង្ហាញឱ្យឃើញទីពីរគឺនៅពេលដែលប្រធានបទដែលបានពិភាក្សារំខានដល់គំនិតរបស់មនុស្ស។ នៅពេលដែលសេចក្ដីពិតមិនត្រូវបានប្រកបគ្នានៅក្នុងការជួបជុំ ហើយអ្វីដែលត្រូវបានប្រកបគ្នាគឺចំណេះដឹង ចំណេះវិជ្ជា ទស្សនវិជ្ជា និងច្បាប់ ឬបាតុភូតសង្គម និងទំនាក់ទំនងរវាងបុគ្គលដ៏ស្មុគស្មាញផ្សេងៗ នោះវារំខានដល់គំនិតរបស់មនុស្ស។ នេះគឺនៅពេលដែលនរណាម្នាក់ប្រកបគ្នាអំពីបញ្ហាដែលជាមូលដ្ឋានមិនពាក់ព័ន្ធនឹងសេចក្ដីពិត ហើយគ្មានអ្វីទាក់ទងនឹងសេចក្ដីពិតទាល់តែសោះ ហាក់ដូចជារឿងទាំងនោះជាសេចក្ដីពិត។ ការណ៍នេះបណ្តាលឱ្យមានការភាន់ច្រឡំនៅក្នុងគំនិតរបស់អ្នកដទៃ ហើយនៅពេលដែលពួកគេស្ដាប់ គំនិតរបស់ពួកគេចេញពីការប្រកបគ្នាពីសេចក្ដីពិតទៅរករឿងខាងក្រៅវិញ។ តើមនុស្សទាំងនេះមានអាកប្បកិរិយាយ៉ាងដូចម្ដេច? ពួកគេចាប់ផ្ដើមផ្ដោតលើចំណេះដឹង និងចំណេះវិជ្ជា។ ការរំខានដល់គំនិតរបស់មនុស្ស តាមសារជាតិរបស់វា គឺជារឿងធ្ងន់ធ្ងរមួយ។ ការបង្ហាញឱ្យឃើញទីបីគឺនៅពេលដែលប្រធានបទដែលបានពិភាក្សា បណ្ដាលឱ្យមនុស្សយល់ខុសពីព្រះជាម្ចាស់ ដែលនាំឱ្យមានការខ្វះភាពច្បាស់លាស់អំពីនិមិត្ត។ មនុស្សមួយចំនួនមិនសូវយល់ច្បាស់អំពីសេចក្ដីពិតដោយខ្លួនឯងទេ ប៉ុន្តែពួកគេចង់ធ្វើពុតថាពួកគេមានភាពច្បាស់លាស់ និងការយល់ដឹង។ ដូច្នេះ នៅពេលដែលពួកគេប្រកបគ្នាពីសេចក្ដីពិត ពួកគេបញ្ចូលគោលលទ្ធិដ៏ជ្រាលជ្រៅមួយចំនួនទៅក្នុងអ្វីដែលពួកគេនិយាយ ដោយលាយឡំគោលលទ្ធិសាសនាដែលពួកគេបានឮ និងយល់ចូលគ្នា ដោយនិយាយដោយគ្មានមូលដ្ឋាន និងហួសហេតុ។ បន្ទាប់ពីស្ដាប់ពួកគេហើយ មនុស្សបាត់បង់ភាពច្បាស់លាស់អំពីនិមិត្ត ពួកគេមិនដឹងថាតើសេចក្ដីពិតអ្វីដែលបុគ្គលនោះមានបំណងចង់ពិភាក្សានោះទេ។ កាលណាពួកគេកាន់តែស្ដាប់ ពួកគេកាន់តែច្របូកច្របល់ ហើយជំនឿរបស់ពួកគេលើព្រះជាម្ចាស់កាន់តែថយចុះ ហើយពួកគេថែមទាំងអាចកើតមានការយល់ខុសអំពីព្រះជាម្ចាស់ទៀតផង។ មនុស្សមិនត្រឹមតែចាកចេញពីការនិយាយនេះដោយគ្មានការយល់ដឹងពីសេចក្ដីពិតប៉ុណ្ណោះទេ គំនិតរបស់ពួកគេក៏ក្លាយជាច្របូកច្របល់ដែរ។ វាមានឥទ្ធិពលអវិជ្ជមាន។ នេះគឺជាអ្វីដែលកើតចេញពីការនិយាយចាកប្រធាន។

ការនិយាយចាកប្រធាននៅពេលប្រកបគ្នាពីសេចក្ដីពិត បង្ហាញឱ្យឃើញតាមវិធីជាច្រើន ហើយមួយៗក្នុងចំណោមនោះ តាមសារជាតិរបស់វា បង្កើតបានជាការរំខានដល់ការចូលទៅក្នុងជីវិតរបស់មនុស្ស។ នៅពេលដែលមនុស្សបានស្ដាប់ការប្រកបគ្នាបែបនេះហើយ ពួកគេមិនត្រឹមតែខ្វះការយល់ដឹងច្បាស់លាស់ពីសេចក្ដីពិត និងផ្លូវនៃការអនុវត្តឡើយ។ ផ្ទុយទៅវិញ គំនិតរបស់ពួកគេក្លាយជាច្របូកច្របល់ ពួកគេកាន់តែមិនច្បាស់អំពីសេចក្ដីពិត ហើយពួកគេក៏កើតមានការបកស្រាយខុស និងការយល់ដឹងខុសឆ្គងមួយចំនួនផងដែរ។ នេះគឺជាផលប៉ះពាល់ និងផលវិបាកអវិជ្ជមាន ដែលការនិយាយចាកប្រធាននៅពេលប្រកបគ្នាពីសេចក្ដីពិត មានចំពោះមនុស្ស។ ការបង្ហាញឱ្យឃើញទាំងបីនេះ មួយៗសុទ្ធតែមានសារជាតិធ្ងន់ធ្ងរណាស់។ ឧទាហរណ៍ ទីមួយគឺ «ប្រធានបទដែលបាននិយាយមិនទាក់ទងនឹងសេចក្ដីពិតទេ»។ ការនិយាយរឿងដែលមើលទៅហាក់ដូចជាត្រឹមត្រូវ ប៉ុន្តែមិនមែន និងការនាំយករឿងរបស់សាតាំង ដូចជាចំណេះដឹង ទស្សនវិជ្ជា ទ្រឹស្ដី វប្បធម៌ប្រពៃណីរបស់មនុស្ស និងពាក្យសម្ដីល្បីៗរបស់បុគ្គលល្បីល្បាញ ចូលមកក្នុងពួកជំនុំដើម្បីអធិប្បាយ និងវិភាគ ដោយឆ្លៀតឱកាសប្រកបគ្នាពីសេចក្ដីពិតដើម្បីបំភាន់មនុស្ស គឺបង្កើតបានជាការរំខានដល់ពួកគេ។ រឿងនេះមានសារជាតិធ្ងន់ធ្ងរណាស់។ ប្រសិនបើមនុស្សដែលមានការដឹងខុសត្រូវបានស្ដាប់ការប្រកបគ្នាបែបនេះ ពួកគេនឹងនិយាយថា «អ្វីដែលអ្នកកំពុងនិយាយគឺមិនត្រឹមត្រូវទេ វាមិនមែនជាសេចក្ដីពិតទេ។ អ្វីដែលអ្នកកំពុងនិយាយគឺអំពីអាកប្បកិរិយាខាងសីលធម៌ និងពាក្យសម្ដីដែលអ្នកមិនជឿព្រះគិតថាល្អ។ ទាំងនោះគឺជាគោលការណ៍របស់អ្នកមិនជឿព្រះសម្រាប់របៀបប្រព្រឹត្តខ្លួន និងដោះស្រាយជាមួយពិភពលោក ដែលជាមូលដ្ឋានមិនទាក់ទងនឹងសេចក្ដីពិតទាល់តែសោះ»។ ក៏ប៉ុន្តែ មនុស្សមួយចំនួនខ្វះការដឹងខុសត្រូវ ហើយនៅពេលដែលពួកគេបានឮទ្រឹស្ដីខុសឆ្គងទាំងនេះ ពួកគេថែមទាំងយល់ស្របតាម ហើយប្រកាន់ខ្ជាប់នឹងវាហាក់ដូចជាសេចក្ដីពិតទៀតផង។ ប្រសិនបើអ្នកដឹកនាំ និងអ្នកធ្វើការមិនបញ្ឈប់ និងរឹតត្បិតរឿងនេះនៅពេលនោះទេ ប្រសិនបើពួកគេមិនប្រកបគ្នាអំពីវា និងវិភាគវាដើម្បីឱ្យមនុស្សទទួលបានការដឹងខុសត្រូវទេ នោះរាស្ត្ររើសតាំងរបស់ព្រះជាម្ចាស់មួយចំនួនអាចនឹងត្រូវគេបំភាន់បាន។ តើផលវិបាកនៃការត្រូវគេបំភាន់មានអ្វីខ្លះ? ពួកគេនឹងជឿថា អ្វីៗដែលបានអធិប្បាយដោយមនុស្សល្បីៗនៃពិភពអ្នកមិនជឿ ដែលមនុស្សគិតថាត្រឹមត្រូវ ល្អ និងជ្រាលជ្រៅ ដូចជាសុភាសិតប្រជាប្រិយ និងពាក្យស្លោក និងទ្រឹស្ដីរបស់មនុស្សល្បីៗអំពីការប្រព្រឹត្តខ្លួន គឺសុទ្ធតែត្រឹមត្រូវទាំងអស់ ហើយថាវាជាសេចក្ដីពិត ដូចគ្នានឹងព្រះបន្ទូលរបស់ព្រះជាម្ចាស់អ៊ីចឹងដែរ។ តើពួកគេមិនត្រូវបានគេបំភាន់ទេឬ? មើលពីខាងក្រៅ ហាក់ដូចជាពួកគេកំពុងប្រកបគ្នាពីសេចក្ដីពិតអ៊ីចឹង ប៉ុន្តែតាមពិតទៅ វាត្រូវបានលាយឡំជាមួយនឹងគំនិតមួយចំនួនរបស់មនុស្ស និងទស្សនវិជ្ជាបំភាន់មួយចំនួនរបស់សាតាំង ហើយនេះច្បាស់ណាស់ថាបង្កើតបានជាការរំខានដល់មនុស្ស។ ប្រសិនបើនរណាម្នាក់បំភាន់មនុស្សដោយយកទស្សនវិជ្ជាសាតាំង និងចំណេះដឹងមនុស្សមកធ្វើជាសេចក្ដីពិត នោះអ្នកដឹកនាំ និងអ្នកធ្វើការគួរតែលាតត្រដាង និងវិភាគបញ្ហានោះ ដើម្បីឱ្យបងប្អូនប្រុសស្រីមានការដឹងខុសត្រូវកាន់តែខ្លាំងឡើង និងយល់ថាតើសេចក្ដីពិតពិតប្រាកដគឺជាអ្វី។ នេះគឺជាកិច្ចការដែលអ្នកដឹកនាំ និងអ្នកធ្វើការគួរតែធ្វើ។ ការបង្ហាញឱ្យឃើញទីពីរគឺ «ការរំខានដល់គំនិតរបស់មនុស្ស»។ មនុស្សមួយចំនួនតែងតែឆ្លៀតឱកាសប្រកបគ្នាពីសេចក្ដីពិត ដើម្បីនិយាយអំពីរឿងដែលមើលទៅហាក់ដូចជាត្រឹមត្រូវ ប៉ុន្តែមិនមែន ដោយលើកតម្កើងចំណេះដឹង ចំណេះវិជ្ជា អំណោយទាន និងទេពកោសល្យរបស់មនុស្ស។ ពួកគេក៏និយាយអំពីបទដ្ឋានសីលធម៌ វប្បធម៌ប្រពៃណី ជាដើមផងដែរ។ ពួកគេយករបស់ទាំងនេះដែលមកពីសាតាំងមកធ្វើជារបស់វិជ្ជមាន ធ្វើជាសេចក្ដីពិត ដែលនាំឱ្យមនុស្សជឿខុសថា របស់ទាំងនេះគួរតែត្រូវបានគាំទ្រ ត្រូវបានផ្សព្វផ្សាយ និងលើកតម្កើងនៅក្នុងពួកជំនុំ ត្រូវបានមនុស្សគ្រប់គ្នាប្រកាន់ខ្ជាប់ បណ្ដាលឱ្យមានការកើនឡើងនូវទ្រឹស្ដីខុសឆ្គង និងគោលលទ្ធិខុសឆ្គង ដែលមើលទៅហាក់ដូចជាត្រឹមត្រូវ ប៉ុន្តែមិនមែន នៅក្នុងគំនិតរបស់មនុស្ស ហើយធ្វើឱ្យគំនិតរបស់មនុស្សច្របូកច្របល់ និងធ្វើឱ្យពួកគេមានអារម្មណ៍អណ្ដែតអណ្ដូង ដោយមិនដឹងថាសេចក្ដីពិតពិតប្រាកដគឺជាអ្វី ឬមិនដឹងពីរបៀបអនុវត្តឱ្យបានត្រឹមត្រូវនៅពេលប្រឈមមុខនឹងបញ្ហា ឬផ្លូវណាមួយជាផ្លូវត្រឹមត្រូវ។ ការណ៍នេះធ្វើឱ្យចិត្តរបស់ពួកគេធ្លាក់ចូលទៅក្នុងភាពងងឹត។ នេះគឺជាផលវិបាកនៃការផ្សព្វផ្សាយគោលលទ្ធិខុសឆ្គង និងទ្រឹស្ដីខុសឆ្គងដើម្បីបំភាន់មនុស្ស។ ចំណែកឯការបង្ហាញឱ្យឃើញទីបីវិញ យើងនឹងមិនប្រកបគ្នាអំពីវាឱ្យបានលម្អិតទេ។ សរុបសេចក្ដីមក ការពិភាក្សាដែលចាកប្រធានមួយចំនួនពាក់ព័ន្ធនឹងចំណេះដឹង មួយចំនួនពាក់ព័ន្ធនឹងសញ្ញាណរបស់មនុស្ស ហើយមួយចំនួនពាក់ព័ន្ធនឹងអាកប្បកិរិយាល្អខាងសីលធម៌ ក្នុងចំណោមរឿងផ្សេងៗទៀត។ ប៉ុន្តែគ្មានរឿងណាមួយក្នុងចំណោមរឿងទាំងនេះទាក់ទងនឹងសេចក្ដីពិតទេ គឺវាផ្ទុយនឹងសេចក្ដីពិតទាំងអស់។ ហេតុដូច្នេះហើយ នៅពេលដែលបញ្ហាទាំងនេះកើតឡើង អ្នកដឹកនាំ និងអ្នកធ្វើការគួរតែបញ្ឈប់ និងរឹតត្បិតបញ្ហាទាំងនោះ។ ប្រសិនបើបន្ទាប់ពីបានស្ដាប់នរណាម្នាក់ប្រកបគ្នាហើយ មនុស្សមិនត្រឹមតែខ្វះភាពច្បាស់លាស់នៅក្នុងចិត្តអំពីសេចក្ដីពិតប៉ុណ្ណោះទេ ប៉ុន្តែថែមទាំងត្រូវបានរំខានផងដែរ ដោយគំនិតដែលធ្លាប់តែច្បាស់លាស់របស់ពួកគេក្លាយជាច្របូកច្របល់ មិនដឹងពីរបៀបអនុវត្តឱ្យបានត្រឹមត្រូវ នោះការប្រកបគ្នារបស់បុគ្គលបែបនេះគួរតែត្រូវបានបញ្ឈប់ និងរឹតត្បិត។ ឧទាហរណ៍ នៅក្នុងការប្រកបគ្នារបស់ពួកគេអំពីសេចក្ដីពិតទាក់ទងនឹងភាពជាមនុស្សធម្មតា មនុស្សមួយចំនួននិយាយថា៖ «អ្វីដែលព្រះជាម្ចាស់សព្វព្រះហឫទ័យបំផុតនៅក្នុងភាពជាមនុស្សធម្មតា គឺសមត្ថភាពក្នុងការស៊ូទ្រាំនឹងការលំបាក មិនល្មោភចង់បានការសប្បាយខាងសាច់ឈាម ឬភាពស្រណុកស្រួល បោះបង់អាហារឆ្ងាញ់ មិនរីករាយនឹងអ្វីដែលខ្លួនគួររីករាយ ឬអ្វីដែលព្រះជាម្ចាស់បានរៀបចំ អាចបះបោរប្រឆាំងនឹងបំណងប្រាថ្នាខាងសាច់ឈាមទាំងនេះ រារាំងរាល់បំណងប្រាថ្នានៃសាច់ឈាម បង្រ្កាបរូបកាយរបស់ខ្លួន និងមិនឱ្យសាច់ឈាមបានសម្រេចតាមបំណងរបស់វាឡើយ។ ដូច្នេះ នៅពេលដែលអ្នកចង់គេងនៅពេលយប់ អ្នកត្រូវបះបោរប្រឆាំងនឹងសាច់ឈាម។ ប្រសិនបើអ្នកមិនអាចទេ អ្នកត្រូវរកវិធីដើម្បីរារាំងវា។ កាលណាការប្តេជ្ញាចិត្តរបស់អ្នកក្នុងការបះបោរប្រឆាំងនឹងសាច់ឈាមកាន់តែខ្លាំង ហើយកាលណាអ្នកបះបោរប្រឆាំងនឹងសាច់ឈាមកាន់តែច្រើន នោះការបង្ហាញឱ្យឃើញពីការអនុវត្តសេចក្ដីពិត និងភក្ដីភាពដែលអ្នកមានចំពោះព្រះជាម្ចាស់ ត្រូវបានបញ្ជាក់ឱ្យឃើញកាន់តែច្រើន។ ខ្ញុំគិតថា ការបង្ហាញឱ្យឃើញដ៏លេចធ្លោបំផុតនៃភាពជាមនុស្សធម្មតា ហើយជាអ្វីដែលគួរលើកស្ទួយជាងគេបំផុត គឺការបង្រ្កាបរូបកាយរបស់ខ្លួន ការបះបោរប្រឆាំងនឹងបំណងប្រាថ្នានៃសាច់ឈាម មិនល្មោភចង់បានភាពស្រណុកស្រួលខាងសាច់ឈាម និងការរីករាយនឹងសម្ភារៈដោយភាពសន្សំសំចៃ។ កាលណាអ្នកកាន់តែសន្សំសំចៃ នោះព្រះពរដែលអ្នកនឹងប្រមូលបាននៅក្នុងនគរស្ថានសួគ៌កាន់តែធំ»។ តើពាក្យសម្ដីទាំងនេះមិនស្ដាប់ទៅហាក់ដូចជាវិជ្ជមានទេឬ? តើមានកំហុសនៅក្នុងនោះទេ? បើវាស់វែងដោយតក្កវិជ្ជា គោលការណ៍ និងសញ្ញាណរបស់មនុស្ស ពាក្យសម្ដីទាំងនេះនឹងអាចទទួលយកបាននៅក្នុងក្រុមសាសនា ឬក្រុមសង្គមណាមួយ។ មនុស្សគ្រប់គ្នានឹងលើកមេដៃគាំទ្រ ហើយនិយាយថាអ្វីដែលពួកគេនិយាយគឺត្រឹមត្រូវ ថាជំនឿរបស់ពួកគេល្អ និងបរិសុទ្ធ។ តើមិនមានមនុស្សមួយចំនួននៅក្នុងពួកជំនុំដែលជឿបែបនេះដែរទេឬ? បើវាស់វែងដោយសញ្ញាណរបស់មនុស្ស ពាក្យសម្ដីទាំងអស់នេះគឺត្រឹមត្រូវ តើអ្វីទៅដែលត្រឹមត្រូវអំពីវា? អ្នកខ្លះអាចនិយាយថា «ព្រះជាម្ចាស់ពិតជាសព្វព្រះហឫទ័យនឹងមនុស្សបែបនេះណាស់។ នោះក៏ជារបៀបរស់នៅដ៏ឈ្លាសវៃដែលទ្រង់រស់នៅដែរ»។ តើនេះមិនមែនជាសញ្ញាណរបស់មនុស្សទេឬ? មនុស្សមានសញ្ញាណបែបនេះ ដូច្នេះប្រសិនបើនរណាម្នាក់ពិតជាប្រកបគ្នាបែបនេះមែន តើវាមិនមែនគ្រាន់តែជាការស្របតាមសញ្ញាណរបស់មនុស្សភាគច្រើនទេឬ? (មែនហើយ។) នៅពេលដែលមនុស្សទទួលយកសញ្ញាណបែបនេះ តើពួកគេមិនយល់ស្របនឹងទស្សនៈរបស់បុគ្គលនោះទេឬ? នៅពេលដែលអ្នកបានយល់ស្រប និងទទួលយកទស្សនៈរបស់បុគ្គលនោះហើយ តើអ្នកមិនយល់ស្របនឹងសកម្មភាពរបស់ពួកគេទេឬ? តើអ្នកនឹងមិនព្យាយាមយកតម្រាប់តាមពួកគេទេឬ? ហើយនៅពេលដែលអ្នកអាចធ្វើបាន តើផ្លូវដែលអ្នកដើរតាម ផ្លូវនៃការអនុវត្តរបស់អ្នក នឹងមិនរឹងឆ្កឹងទេឬ? តើការរឹងឆ្កឹងមានន័យដូចម្ដេច? វាមានន័យថា អ្នកបានប្ដេជ្ញាចិត្តថាអ្នកនឹងប្រព្រឹត្ត និងអនុវត្តតាមរបៀបបែបនោះ។ ដោយសារអ្នកជឿនៅក្នុងចិត្តរបស់អ្នកថា ព្រះជាម្ចាស់ស្រឡាញ់មនុស្សបែបនេះ ហើយសព្វព្រះហឫទ័យនៅពេលដែលអ្នកប្រព្រឹត្តបែបនេះ ថាមានតែតាមរយៈការធ្វើដូច្នេះទេ ទើបអ្នកអាចក្លាយជាមនុស្សដែលព្រះជាម្ចាស់ទទួលយក ជាមនុស្សដែលអាចចូលទៅក្នុងនគរស្ថានសួគ៌ និងទទួលបានព្រះពរនៅស្ថានសួគ៌ ដែលមានគោលដៅល្អ អ្នកក៏សម្រេចចិត្តប្រព្រឹត្តតាមរបៀបនេះ។ នៅពេលដែលអ្នកធ្វើការសម្រេចចិត្តនេះ តើគំនិតរបស់អ្នកមិនត្រូវបានរំខាន និងបំភាន់ដោយគំនិត និងទស្សនៈបែបនេះរួចទៅហើយទេឬ? នេះគឺជាការពិត នេះគឺជាផលវិបាក។ គំនិតរបស់អ្នកត្រូវបានរំខាន ហើយអ្នកមិនទាំងដឹងខ្លួនផង។ ក៏មានបញ្ហាមួយទៀតនៅត្រង់នេះដែរ៖ នៅពេលដែលគំនិតរបស់អ្នកត្រូវបានខ្វិន និងរំខានដោយគំនិត និងទស្សនៈបែបនេះ តើអ្នកមិនបាត់បង់ភាពច្បាស់លាស់អំពីបំណងព្រះហឫទ័យ និងសេចក្ដីតម្រូវរបស់ព្រះជាម្ចាស់ទេឬ? តើអ្នកមិនកើតមានការយល់ខុសអំពីព្រះជាម្ចាស់ ហើយឃ្លាតឆ្ងាយពីទ្រង់ទេឬ? តើនេះមិនបង្ហាញថាអ្នកមិនយល់ច្បាស់លាស់អំពីនិមិត្តទេឬ? ចូរគិតអំពីវាឱ្យបានច្បាស់លាស់៖ នៅពេលដែលអ្នកត្រូវបានបំភាន់ដោយគំនិត ឬទស្សនៈណាមួយដែលមនុស្សមើលឃើញថាត្រឹមត្រូវ ប៉ុន្តែវាខុសឆ្គង តើគំនិតរបស់អ្នកមិនត្រូវបានរំខានទេឬ? តើនិមិត្តនៅក្នុងចិត្តរបស់អ្នកនៅតែអាចច្បាស់លាស់បានទេនៅពេលនោះ? (អត់ទេ។) ដូច្នេះ តើចំណេះដឹងរបស់អ្នកអំពីព្រះជាម្ចាស់ត្រឹមត្រូវ ឬជាការយល់ខុស? ច្បាស់ណាស់ វាគឺជាការយល់ខុស។ ដូច្នេះ តើអ្វីដែលអ្នកយល់ និងអ្វីដែលអ្នកជឿថាត្រឹមត្រូវ ពិតជាសេចក្ដីពិតមែនទេ? អត់ទេ វាមិនមែនទេ វាផ្ទុយនឹងព្រះបន្ទូលរបស់ព្រះជាម្ចាស់ គឺសេចក្ដីពិត ដោយប្រឆាំងនឹងព្រះបន្ទូលទាំងនោះ។ ហេតុដូច្នេះហើយ ការនិយាយចាកប្រធានបែបនេះនៅពេលប្រកបគ្នាពីសេចក្ដីពិត ពិតជាបង្កើតបានជាការរំខានដល់គំនិតរបស់មនុស្សមែន។ ដោយសារការនិយាយចាកប្រធាននេះបង្កើតបានជាការរំខានដ៏ធំបែបនេះដល់គំនិតរបស់មនុស្ស តើអាចនិយាយបានថាវាបង្កើតបានជាការបង្អាក់ដល់កិច្ចការរបស់ព្រះជាម្ចាស់ដែរឬទេ? វាដឹកនាំមនុស្សឱ្យចូលទៅក្នុងសញ្ញាណ និងចូលទៅក្នុងទស្សនវិជ្ជា និងតក្កវិជ្ជារបស់សាតាំង ដូច្នេះតើវាមិនទាញមនុស្សចេញពីព្រះវត្តមានរបស់ព្រះជាម្ចាស់ទេឬ? នៅពេលដែលមនុស្សយល់ខុសពីព្រះជាម្ចាស់ នៅពេលដែលពួកគេមិនយល់ពីបំណងព្រះហឫទ័យរបស់ទ្រង់ ហើយមិនអាចអនុវត្តតាមបំណងព្រះហឫទ័យ និងសេចក្ដីតម្រូវរបស់ទ្រង់បាន ប៉ុន្តែអនុវត្តជំនួសវិញតាមតក្កវិជ្ជារបស់សាតាំង និងសញ្ញាណរបស់មនុស្ស ពេលនោះ តើពួកគេនៅជិតព្រះជាម្ចាស់ជាង ឬនៅឆ្ងាយពីទ្រង់ជាង? (ពួកគេនៅឆ្ងាយពីទ្រង់ជាង។) ពួកគេនៅឆ្ងាយពីទ្រង់ជាង។ ដូច្នេះ តើការប្រកបគ្នាអំពីប្រធានបទបែបនេះមិនគួរត្រូវបានរឹតត្បិតក្នុងអំឡុងពេលជួបជុំទេឬ? (មែនហើយ។) សារជាតិនៃការនិយាយចាកប្រធានបែបនេះ គឺជាការរំខានដល់មនុស្ស ដូច្នេះត្រូវតែរឹតត្បិតវាយ៉ាងប្រាកដមែនហើយ។ ប្រសិនបើមិនបញ្ឈប់ និងរឹតត្បិតវាទេ នោះនឹងមានមនុស្សដែលច្របូកច្របល់មួយចំនួនដែលមានគុណសម្បត្តិអន់ និងស្ពឹកស្រពន់ ជាពិសេសអ្នកដែលគ្មានការយល់ដឹងខាងវិញ្ញាណ នឹងយកតម្រាប់តាម និងធ្វើតាមបុគ្គលដែលនិយាយចាកប្រធានមិនខាន។ នេះគឺជាពេលដែលអ្នកដឹកនាំ និងអ្នកធ្វើការគួរតែក្រោកឈរឡើងភ្លាមៗដើម្បីបញ្ឈប់វា។ ពួកគេមិនត្រូវអនុញ្ញាតឱ្យបុគ្គលនោះបន្តនិយាយចាកប្រធានទៀតឡើយ។ ពួកគេមិនត្រូវបណ្ដោយឱ្យប្រធានបទនៃការប្រកបគ្នារបស់ពួកគេបំភាន់មនុស្សកាន់តែច្រើន និងរំខានដល់គំនិតរបស់មនុស្សកាន់តែច្រើនឡើយ។ នេះគឺជាទំនួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ ជាមុខងារដែលពួកគេគួរតែបំពេញ។

ការប្រកបគ្នារបស់យើងអំពីប្រធានបទនៃការនិយាយចាកប្រធាននៅពេលប្រកបគ្នាពីសេចក្ដីពិតគឺមានប៉ុណ្ណឹង។ បន្ទាប់មក យើងនឹងសង្ខេបថា តើបុគ្គលម្នាក់ត្រូវនិយាយចាកប្រធានដល់កម្រិតណា នៅក្នុងការប្រកបគ្នាពីសេចក្ដីពិតរបស់ពួកគេ និងត្រូវប្រកបគ្នាលើប្រធានបទអ្វីខ្លះ ដើម្បីឱ្យសារជាតិរបស់រឿងនេះត្រូវចាត់ទុកថាជាការបង្អាក់ និងការរំខាន។ ការនិយាយចាកប្រធានមួយចំនួនគឺជាក់ស្ដែងណាស់៖ នៅពេលនរណាម្នាក់និយាយចាកប្រធានទាំងស្រុង នៅពេលពួកគេចាប់ផ្ដើមជជែកឥតប្រយោជន៍ ឬពិភាក្សាអំពីរឿងក្នុងគ្រួសារ នោះគឺងាយស្រួលនឹងឈ្វេងយល់ណាស់។ ឧទាហរណ៍ នៅពេលដែលមនុស្សគ្រប់គ្នាកំពុងប្រកបគ្នាអំពីរបៀបបំពេញភារកិច្ចរបស់ខ្លួន នរណាម្នាក់អាចនឹងប្រកបគ្នាអំពីអតីតកាល «ដ៏រុងរឿង» របស់ពួកគេ ដោយនិយាយអំពីអំពើល្អដែលពួកគេបានធ្វើ ឬរបៀបដែលពួកគេបានជួយបងប្អូនប្រុសស្រីជាដើម។ គ្មាននរណាចង់ស្ដាប់រឿងនេះទេ ហើយកាលណាពួកគេស្ដាប់កាន់តែយូរ ពួកគេកាន់តែធុញទ្រាន់រហូតដល់ពួកគេព្រងើយកន្តើយនឹងបុគ្គលនោះ។ បន្ទាប់មក បុគ្គលនោះនឹងមានអារម្មណ៍ខ្មាសអៀន។ ដរាបណាមនុស្សភាគច្រើនអាចឈ្វេងយល់ពីបុគ្គលនេះបាន ពួកគេនឹងមិនអាចបន្តនិយាយបានឡើយ។ វាមិនត្រូវការការយល់ដឹងច្រើនពីសេចក្ដីពិត ដើម្បីអាចឈ្វេងយល់ពីការនិយាយចាកប្រធានប្រភេទនេះនោះទេ។ ការជជែកឥតប្រយោជន៍ ការនិយាយរឿងក្នុងគ្រួសារ ការលើកតម្កើងខ្លួនឯង ការសម្ញែងខ្លួនឯង និងការឆ្លៀតឱកាសពីប្រធានបទនៃការប្រកបគ្នាដើម្បីនិយាយអំពីអតីតកាល «ដ៏រុងរឿង» របស់ខ្លួន ការនិយាយចាកប្រធានប្រភេទនេះគឺងាយស្រួលនឹងឈ្វេងយល់ណាស់។ ជាទូទៅ វាមិនបង្កើតបានជាការរំខានច្រើនប៉ុន្មានទេ ពីព្រោះមនុស្សភាគច្រើនមានអារម្មណ៍ខ្ពើមរអើមនឹងរឿងបែបនេះ និងមិនចង់ស្ដាប់ឡើយ ហើយពួកគេដឹងថាបុគ្គលនោះកំពុងតែសម្ញែងខ្លួនឯង និងមិនមែនកំពុងប្រកបគ្នាពីសេចក្ដីពិតទេ គឺថាពួកគេបាននិយាយចាកប្រធានហើយ។ ក្រុមប្រហែលជាព្យាយាមមិនធ្វើឱ្យពួកគេអាម៉ាស់មុខភ្លាមៗនៅពេលពួកគេចាប់ផ្ដើមនិយាយឡើយ ប៉ុន្តែនៅពេលពួកគេនិយាយកាន់តែយូរ មនុស្សចាប់ផ្ដើមមានអារម្មណ៍ខ្ពើមរអើម ហើយមិនចង់ស្ដាប់ទៀតទេ ហើយមានអារម្មណ៍ថា វាជាការប្រសើរជាងក្នុងការអានព្រះបន្ទូលរបស់ព្រះជាម្ចាស់ដោយខ្លួនឯង។ ប្រសិនបើបុគ្គលនោះនៅតែបន្តនិយាយ ពួកគេនឹងក្រោកឈរ ហើយចាកចេញមិនខាន។ នៅពេលដែលបុគ្គលនោះឃើញថាស្ថានការណ៍បានប្រែប្រួល ហើយថាពួកគេកំពុងធ្វើឱ្យខ្លួនឯងអាម៉ាស់ ពួកគេនឹងមិនបន្តនិយាយទៀតឡើយ។ តើការនិយាយចាកប្រធានបែបណា ដែលមានឥទ្ធិពលអវិជ្ជមានលើមនុស្សរួចទៅហើយ ប៉ុន្តែមនុស្សនៅតែមិនអាចមើលធ្លុះថាវាជារឿងអវិជ្ជមាន ហើយបែរជាចាត់ទុកខ្លឹមសារដែលចាកប្រធាននោះថាជាសេចក្ដីពិត ហើយផ្ចង់ចិត្តស្ដាប់ទៅវិញ? ការនិយាយចាកប្រធានប្រភេទនេះអាចបង្កើតបានជាការរំខានដល់មនុស្ស ហើយមនុស្សគួរតែមានការដឹងខុសត្រូវអំពីករណីបែបនេះ។ ចូរលើកឧទាហរណ៍អំពីការនិយាយចាកប្រធានប្រភេទនេះ។ (នៅពេលនរណាម្នាក់មិនបានឆ្លុះបញ្ចាំងពីខ្លួនឯងបន្ទាប់ពីត្រូវបានលួសកាត់ ប៉ុន្តែផ្ដោតការនិយាយរបស់ខ្លួនតែទៅលើភាពត្រឹមត្រូវ និងខុសឆ្គងនៃបញ្ហា វាធ្វើឱ្យគំនិតរបស់មនុស្សគ្រប់គ្នាច្របូកច្របល់។ ការណ៍នេះមិនត្រឹមតែធ្វើឱ្យមនុស្សមិនអាចមានការដឹងខុសត្រូវប៉ុណ្ណោះទេ ផ្ទុយទៅវិញ មនុស្សមានអារម្មណ៍ថាអ្វីដែលបុគ្គលនេះនិយាយគឺស្របតាមសេចក្ដីពិត និងត្រឹមត្រូវ។ ការណ៍នេះធ្វើឱ្យមនុស្សគ្រប់គ្នានៅខាងពួកគេ។) ក្រោមរូបភាពនៃការប្រកបគ្នាអំពីរបៀបទទួលយកការលួសកាត់ ពួកគេការពារខ្លួន និងបកស្រាយដោះសាឱ្យខ្លួនឯង ធ្វើឱ្យមនុស្សគិតថាពួកគេត្រូវបានលួសកាត់ដោយអយុត្តិធម៌ ធ្វើឱ្យមនុស្សនៅខាងពួកគេ និងអាណិតអាសូរពួកគេ ហើយលើសពីនេះទៅទៀត ធ្វើឱ្យមនុស្សកោតសរសើរពីសមត្ថភាពរបស់ពួកគេក្នុងការចុះចូល និងទទួលយកការលួសកាត់ក្រោមកាលៈទេសៈបែបនេះ។ ការណ៍នេះបំភាន់មនុស្ស វាគឺជាករណីនៃការនិយាយចាកប្រធានដោយចេតនា និងដោយគិតទុកជាមុន ដែលមិនត្រឹមតែធ្វើឱ្យអ្នកស្ដាប់មិនអាចចុះចូលនៅពេលប្រឈមមុខនឹងការលួសកាត់ ហើយមិនអាចទទួលយកការលួសកាត់ និងឆ្លុះបញ្ចាំង និងស្គាល់ខ្លួនឯងប៉ុណ្ណោះទេ ប៉ុន្តែបែរជាធ្វើឱ្យពួកគេមានការប្រុងប្រយ័ត្ន និងប្រឆាំងនឹងការលួសកាត់ទៅវិញ។ ការប្រកបគ្នាបែបនេះ បរាជ័យក្នុងការជួយមនុស្សឱ្យយល់ពីសារៈសំខាន់នៃការលួសកាត់ របៀបដែលមនុស្សគួរតែមានឥរិយាបថត្រឹមត្រូវនៅពេលប្រឈមមុខនឹងការលួសកាត់ របៀបទទួលយកវា និងរបៀបអនុវត្ត។ ផ្ទុយទៅវិញ វាដឹកនាំមនុស្សឱ្យជ្រើសរើសវិធីមួយផ្សេងទៀតដើម្បីដោះស្រាយជាមួយការលួសកាត់ ជាវិធីមួយដែលមិនមែនជាការអនុវត្តសេចក្ដីពិត និងមិនមែនជាការប្រព្រឹត្តស្របតាមគោលការណ៍សេចក្ដីពិត ប៉ុន្តែជាវិធីមួយដែលធ្វើឱ្យមនុស្សកាន់តែមានល្បិចកល។ ការប្រកបគ្នាបែបនេះមានគោលបំណងដើម្បីបំភាន់មនុស្ស។ ការនិយាយចាកប្រធាននៅពេលប្រកបគ្នាពីសេចក្ដីពិត គឺជាបញ្ហាមួយប្រភេទដែលកើតឡើងនៅក្នុងជីវិតពួកជំនុំ។ ប្រសិនបើបញ្ហាប្រភេទនេះឈានដល់កម្រិតនៃការបង្អាក់ និងការរំខាន អ្នកដឹកនាំ និងអ្នកធ្វើការគួរតែចេញមុខមកបញ្ឈប់ និងរឹតត្បិតវា ដោយប្រកបគ្នា និងវិភាគអំពីវា ដើម្បីឱ្យមនុស្សភាគច្រើនមានការដឹងខុសត្រូវកាន់តែខ្លាំងឡើង រៀនសូត្រពីបទពិសោធន៍ និងរៀនមេរៀន។

II. ការនិយាយពីពាក្យពេចន៍ និងគោលលទ្ធិ ដើម្បីបំភាន់មនុស្ស និងទទួលបានការគោរពពីពួកគេ

ការបង្ហាញឱ្យឃើញទីពីរនៃមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កការបង្អាក់ និងការរំខាននៅក្នុងជីវិតពួកជំនុំ គឺនៅពេលដែលមនុស្សនិយាយពីពាក្យពេចន៍ និងគោលលទ្ធិដើម្បីបំភាន់មនុស្ស និងទទួលបានការគោរពពីពួកគេ។ ជាធម្មតា មនុស្សភាគច្រើនអាចនិយាយពីពាក្យពេចន៍ និងគោលលទ្ធិខ្លះៗ។ មនុស្សភាគច្រើនបានធ្វើបែបនេះ។ យើងគួរតែចាត់ទុកការកើតឡើងជាធម្មតានៃការដែលនរណាម្នាក់និយាយពីពាក្យពេចន៍ និងគោលលទ្ធិ ថាជាលទ្ធផលកើតចេញពីកម្ពស់តូចទាបរបស់បុគ្គលនោះ និងការខ្វះការយល់ដឹងពីសេចក្ដីពិត។ ដរាបណាពួកគេមិនប្រើពេលយូរពេក មិនធ្វើវាដោយចេតនា មិននិយាយផ្ដាច់មុខតែម្នាក់ឯង មិនទាមទារឱ្យគ្រប់គ្នាត្រាប្រណីឱ្យខ្លួននិយាយតាមអំពើចិត្ត មិនតម្រូវឱ្យគ្រប់គ្នាស្ដាប់ពួកគេ និងមិនបំភាន់អ្នកដទៃ ហើយព្យាយាមទទួលបានការគោរពពីពួកគេ នោះវាមិនមែនជាការបង្អាក់ ឬការរំខានឡើយ។ ដោយសារមនុស្សភាគច្រើនខ្វះតថភាពនៃសេចក្ដីពិត ការនិយាយពីពាក្យពេចន៍ និងគោលលទ្ធិ គឺជារឿងធម្មតាបំផុត។ ការនិយាយមិនសមរម្យខ្លះៗ គឺអាចលើកលែងបាន អាចអភ័យទោសឱ្យបាន ហើយមិនចាត់ទុកថាធ្ងន់ធ្ងរពេកនោះទេ។ ទោះជាយ៉ាងណាក៏ដោយ មានករណីលើកលែងមួយ នោះគឺនៅពេលដែលបុគ្គលដែលនិយាយពីពាក្យពេចន៍ និងគោលលទ្ធិធ្វើដោយចេតនា។ តើពួកគេធ្វើអ្វីដោយចេតនា? វាមិនមែនជាការនិយាយពីពាក្យពេចន៍ និងគោលលទ្ធិដែលពួកគេធ្វើដោយចេតនានោះទេ ពីព្រោះពួកគេក៏ខ្វះតថភាពនៃសេចក្ដីពិតដែរ។ សកម្មភាពរបស់ពួកគេ ដូចជាការនិយាយពីពាក្យពេចន៍ និងគោលលទ្ធិ ការស្រែកពាក្យស្លោក និងការនិយាយអំពីទ្រឹស្ដី គឺដូចគ្នានឹងមនុស្សគ្រប់គ្នាដែរ។ ក៏ប៉ុន្តែ មានភាពខុសគ្នាមួយគឺ៖ នៅពេលដែលពួកគេនិយាយពីពាក្យពេចន៍ និងគោលលទ្ធិ ពួកគេតែងតែចង់ឱ្យអ្នកដទៃគោរព និងចង់ប្រៀបធៀបខ្លួនឯងជាមួយអ្នកដឹកនាំ និងអ្នកធ្វើការ ហើយជាមួយអស់អ្នកដែលដេញតាមសេចក្ដីពិត។ អ្វីដែលកាន់តែគ្មានហេតុផលទៀតនោះ គឺមិនថាពួកគេនិយាយអ្វី ឬនិយាយដោយរបៀបណានោះទេ គោលដៅរបស់ពួកគេគឺដើម្បីទាក់ទាញមនុស្សឱ្យមកខាងពួកគេ ដើម្បីបំភាន់ចិត្តមនុស្ស ទាំងអស់នេះគឺដើម្បីទទួលបានការគោរព។ តើអ្វីទៅជាគោលបំណងនៃការស្វែងរកការគោរព? ពួកគេប៉ងប្រាថ្នាចង់បានឋានៈ និងកិត្យានុភាពនៅក្នុងចិត្តរបស់មនុស្ស ចង់ក្លាយជាបុគ្គលលេចធ្លោ ឬជាអ្នកដឹកនាំនៅក្នុងចំណោមហ្វូងមនុស្ស ចង់ក្លាយជាមនុស្សអស្ចារ្យ ឬមិនធម្មតា ចង់ក្លាយជាបុគ្គលពិសេស ជាមនុស្សម្នាក់ដែលពាក្យសម្ដីមានសិទ្ធិអំណាច។ ស្ថានភាពនេះខុសពីការកើតឡើងជាធម្មតានៃការដែលមនុស្សនិយាយពីពាក្យពេចន៍ និងគោលលទ្ធិ ហើយបង្កើតជាការបង្អាក់ និងការរំខាន។ តើអ្វីទៅដែលធ្វើឱ្យមនុស្សទាំងនេះខុសប្លែកពីអស់អ្នកដែលនិយាយពីពាក្យពេចន៍ និងគោលលទ្ធិតាមរបៀបដែលគេឃើញជាទូទៅនោះ? នោះគឺជាបំណងប្រាថ្នាឥតឈប់ឈររបស់ពួកគេក្នុងការនិយាយ។ ប្រសិនបើមានឱកាស ពួកគេនឹងនិយាយ។ ដរាបណាមានការប្រជុំ ឬមានមនុស្សមួយក្រុមជួបជុំគ្នា ដរាបណាពួកគេមានអ្នកស្ដាប់ ពួកគេនឹងនិយាយ ដោយមានបំណងប្រាថ្នាដ៏ខ្លាំងក្លាជាពិសេសក្នុងការធ្វើដូច្នេះ។ គោលបំណងរបស់ពួកគេក្នុងការនិយាយ មិនមែនដើម្បីចែករំលែកគំនិតក្នុងចិត្ត ផលប្រយោជន៍ បទពិសោធន៍ ការយល់ដឹង ឬការយល់ឃើញរបស់ពួកគេ ជាមួយបងប្អូនប្រុសស្រី ដើម្បីជួយឱ្យយល់ពីសេចក្ដីពិត ឬរកផ្លូវដើម្បីអនុវត្តវានោះទេ។ ផ្ទុយទៅវិញ គោលបំណងរបស់ពួកគេគឺដើម្បីឆ្លៀតឱកាសនិយាយពីគោលលទ្ធិ ដើម្បីសម្ញែងខ្លួន ដើម្បីឱ្យអ្នកដទៃដឹងថាពួកគេមានចំណេះវិជ្ជាជ្រៅជ្រះប៉ុណ្ណា ដើម្បីបង្ហាញថាពួកគេមានខួរក្បាល មានចំណេះដឹង និងការរៀនសូត្រ ឈរលើសពីមនុស្សធម្មតា។ ពួកគេចង់ឱ្យគេស្គាល់ថាជាបុគ្គលដែលមានសមត្ថភាព មិនមែនគ្រាន់តែជាមនុស្សសាមញ្ញនោះទេ។ ពួកគេចង់បានថា ពេលមានបញ្ហាណាមួយ មនុស្សគ្រប់គ្នាងាកមកពិគ្រោះយោបល់ជាមួយពួកគេ។ សម្រាប់បញ្ហាណាមួយនៅក្នុងពួកជំនុំ ឬការលំបាកណាមួយដែលបងប្អូនប្រុសស្រីប្រឈម ពួកគេចង់ក្លាយជាមនុស្សដំបូងគេដែលអ្នកដទៃនឹកឃើញដល់ ពួកគេចង់ឱ្យអ្នកដទៃមិនអាចធ្វើអ្វីបានដោយគ្មានពួកគេ ដូច្នេះ អ្នកទាំងនោះមិនហ៊ានដោះស្រាយបញ្ហាណាមួយដោយគ្មានពួកគេឡើយ ដោយគ្រប់គ្នារង់ចាំបញ្ជារបស់ពួកគេ។ នេះគឺជាឥទ្ធិពលដែលពួកគេចង់បាន។ គោលបំណងរបស់ពួកគេក្នុងការនិយាយពីពាក្យពេចន៍ និងគោលលទ្ធិ គឺដើម្បីដាក់អន្ទាក់ និងគ្រប់គ្រងមនុស្ស។ សម្រាប់ពួកគេ ការនិយាយពីពាក្យពេចន៍ និងគោលលទ្ធិ គ្រាន់តែជាវិធីសាស្ត្រ ជាមធ្យោបាយមួយប៉ុណ្ណោះ។ វាមិនមែនដោយសារតែពួកគេមិនយល់ពីសេចក្ដីពិត ទើបពួកគេនិយាយពីពាក្យពេចន៍ និងគោលលទ្ធិនោះទេ ប៉ុន្តែ តាមរយៈការធ្វើដូច្នេះ ពួកគេមានគោលបំណងធ្វើឱ្យមនុស្សកោតសរសើរពួកគេចេញពីចិត្ត គោរពកោតសរសើរពួកគេ ហើយថែមទាំងខ្លាចពួកគេទៀតផង ដោយស្ថិតក្រោមការកំហិត និងការគ្រប់គ្រងរបស់ពួកគេ។ ការនិយាយពីពាក្យពេចន៍ និងគោលលទ្ធិប្រភេទនេះ គឺជាការបង្អាក់ និងការរំខាន។ នៅក្នុងជីវិតពួកជំនុំ បុគ្គលបែបនេះគួរតែត្រូវបានរឹតត្បិត ហើយអាកប្បកិរិយានៃការនិយាយពីពាក្យពេចន៍ និងគោលលទ្ធិនេះ ក៏គួរតែត្រូវបានបញ្ឈប់ដែរ ដោយមិនត្រូវអនុញ្ញាតឱ្យបន្តដោយគ្មានការត្រួតពិនិត្យឡើយ។ អ្នកខ្លះអាចនិយាយថា៖ «មនុស្សបែបនេះគួរតែត្រូវបានរឹតត្បិត តើគួរតែឱ្យពួកគេមានឱកាសនិយាយដែរឬទេ?» បើនិយាយពីភាពយុត្តិធម៌ គឺអាចឱ្យពួកគេមានឱកាសនិយាយបាន ប៉ុន្តែនៅពេលដែលពួកគេត្រឡប់ទៅរកទម្លាប់ចាស់ក្នុងការបង្អួតបង្អរខ្លួន ដោយមហិច្ឆតារបស់ពួកគេហៀបនឹងផ្ទុះឡើងជាថ្មី នោះគួរតែបញ្ឈប់ពួកគេភ្លាមៗ ដើម្បីឱ្យពួកគេដឹងខ្លួន និងស្ងប់ចិត្ត។ តើគួរធ្វើដូចម្ដេច ប្រសិនបើពួកគេបង្អួតបង្អរខ្លួនជារឿយៗបែបនេះ ហើយមហិច្ឆតារបស់ពួកគេនៅតែត្រូវបានបង្ហាញឱ្យឃើញជាញឹកញាប់ ហើយបំណងប្រាថ្នារបស់ពួកគេពិបាកនឹងទប់ស្កាត់? គួរតែរឹតត្បិតពួកគេដោយផ្ទាល់ និងមិនឱ្យនិយាយតែម្ដង។ ប្រសិនបើគ្មាននរណាចង់ស្ដាប់ពួកគេនៅពេលពួកគេនិយាយ ហើយសូរសម្ដី អាកប្បកិរិយា ក្រសែភ្នែក និងកាយវិការរបស់ពួកគេ គួរឱ្យខ្ពើមរអើមសម្រាប់គ្រប់គ្នាដែលបានឮ និងបានឃើញ នោះវាជាបញ្ហាធ្ងន់ធ្ងរហើយ។ វាឈានដល់ចំណុចដែលគ្រប់គ្នាស្អប់ខ្ពើម។ តើមនុស្សបែបនេះ ដែលដើរតួជាមនុស្សបន្ទាប់បន្សំនៅក្នុងពួកជំនុំ មិនគួរចាកចេញពីឆាកទេឬ? ដល់ពេលដែលតួនាទីរបស់ពួកគេត្រូវបញ្ចប់ហើយ។ តើនោះមិនមានន័យថា ពួកគេបានបំពេញកិច្ចការបម្រើរបស់ពួកគេចប់ហើយទេឬ? តើគួរធ្វើដូចម្ដេចនៅពេលដែលពួកគេបានបំពេញកិច្ចការបម្រើចុងក្រោយរបស់ពួកគេហើយ? ពួកគេគួរតែត្រូវបានសម្អាតចេញ។ នៅពេលដែលពួកគេចាប់ផ្ដើមនិយាយភ្លាម គឺសុទ្ធតែជាពាក្យសម្ដីដដែលៗរបស់ពួកគេ ដែលការរឹតត្បិតក៏មិនអាចបញ្ឈប់បានដែរ។ មនុស្សគ្រប់គ្នាធុញទ្រាន់នឹងការស្ដាប់វាហើយ។ មុខមាត់ដ៏អាក្រក់របស់ពួកគេ ដែលជាមុខមាត់របស់សាតាំង របស់អារក្សកំណាច ក៏បានលេចចេញមក។ តើមនុស្សប្រភេទនេះជាមនុស្សបែបណា? ពួកគេគឺជាពួកទទឹងនឹងព្រះគ្រីស្ទ។ ប្រសិនបើពួកគេត្រូវបានបោសសម្អាតចេញលឿនពេក មនុស្សភាគច្រើននឹងមានសញ្ញាណ ហើយមិនសុខចិត្តនៅក្នុងចិត្ត ហើយនឹងនិយាយថា៖ «ដំណាក់របស់ព្រះជាម្ចាស់គ្មានសេចក្ដីស្រឡាញ់ទេ បោសសម្អាតនរណាម្នាក់ចេញដោយមិនទាំងដាក់ឱ្យស្ថិតក្រោមការសង្កេតមើលផង ដោយមិនទុកឱកាសឱ្យពួកគេប្រែចិត្តសូម្បីតែបន្តិច។ ពួកគេគ្រាន់តែនិយាយពាក្យសម្ដីរបស់អ្នកក្រៅពីរបីម៉ាត់ បង្ហាញនិស្ស័យពុករលួយបន្តិចបន្តួច និងក្រអឺតក្រទមបន្តិចបន្តួចប៉ុណ្ណោះ ប៉ុន្តែចេតនារបស់ពួកគេមិនអាក្រក់ទេ។ ការប្រព្រឹត្តចំពោះពួកគេបែបនេះ គឺអយុត្តិធម៌ណាស់»។ ទោះជាយ៉ាងណាក៏ដោយ នៅពេលដែលមនុស្សភាគច្រើនអាចឈ្វេងយល់ និងមើលធ្លុះដល់សារជាតិនៃមនុស្សអាក្រក់បាន តើវាសមរម្យទេក្នុងការអនុញ្ញាតឱ្យមនុស្សអាក្រក់បែបនេះបន្តប្រព្រឹត្តអំពើខុសឆ្គងដោយមិនញញើត បង្កការបង្អាក់ និងការរំខាននៅក្នុងពួកជំនុំនោះ? (មិនសមរម្យទេ។) វាអយុត្តិធម៌ចំពោះបងប្អូនប្រុសស្រីទាំងអស់។ ក្នុងករណីបែបនេះ ការបោសសម្អាតពួកគេចេញ គឺជាការដោះស្រាយបញ្ហា។ នៅពេលដែលពួកគេបានបំពេញកិច្ចការបម្រើចុងក្រោយរបស់ខ្លួនហើយ ហើយមនុស្សភាគច្រើនមានការឈ្វេងយល់ពីពួកគេ នោះមនុស្សភាគច្រើននឹងគ្មានការជំទាស់ទេ នៅពេលដែលអ្នកបោសសម្អាតពួកគេចេញ ពួកគេនឹងមិនត្អូញត្អែរ ឬយល់ខុសពីព្រះជាម្ចាស់ឡើយ។ ប្រសិនបើនៅតែមានមនុស្សការពារពួកគេ អ្នកអាចនិយាយថា៖ «បុគ្គលនោះបានប្រព្រឹត្តអំពើអាក្រក់ជាច្រើននៅក្នុងពួកជំនុំ។ ពួកគេត្រូវបានកំណត់លក្ខណៈថាជាអាទទឹងនឹងព្រះគ្រីស្ទ ហើយត្រូវបានបោសសម្អាតចេញ។ ប៉ុន្តែអ្នកនៅតែអាណិតអាសូរពួកគេខ្លាំងម្ល៉េះ អ្នកនៅតែនឹកឃើញពីសេចក្ដីសប្បុរសដែលពួកគេបានបង្ហាញចំពោះអ្នក ហើយមកការពារពួកគេ។ អ្នកមានមនោសញ្ចេតនាជ្រុលពេកហើយ ហើយអ្នកគ្មានគោលការណ៍ទាល់តែសោះ។ តើផលវិបាកនៃរឿងនេះជាអ្វី? គ្រាន់តែពួកគេជួយបន្តិចបន្តួច អ្នកក៏មិនអាចបំភ្លេចបានដែរ មិនថាពួកគេនិយាយអ្វី អ្នកក៏ស្ដាប់បង្គាប់ដោយស្មោះត្រង់ ដោយប្រាថ្នាចង់សងគុណពួកគេជានិច្ច។ ឥឡូវនេះ ពួកគេត្រូវបានបោសសម្អាតចេញហើយ។ តើអ្នកចង់ទៅរួមដំណើរជាមួយពួកគេដែរឬទេ? ប្រសិនបើអ្នកចង់ត្រូវបានបោសសម្អាតចេញដែរ នោះចូរឱ្យបានសម្រេចចុះ»។ តើនេះជាវិធីដោះស្រាយស្ថានការណ៍ដែលសមរម្យដែរឬទេ? ត្រង់ចំណុចនេះ គឺសមរម្យហើយ។ ប្រសិនបើមនុស្សបែបនេះនិយាយពីពាក្យពេចន៍ និងគោលលទ្ធិដើម្បីបំភាន់អ្នកដទៃជាប់ជានិច្ច ដោយរំខានមនុស្សរហូតទ្រាំមិនបាន ដល់ថ្នាក់ពួកគេមិនចង់មកប្រជុំទៀត តើនេះមិនមែនដោយសារតែអ្នកដឹកនាំ និងអ្នកធ្វើការស្ពឹកស្រពន់ និងគំនិតយឺតយ៉ាវ ខ្វះការឈ្វេងយល់ និងមិនអាចដោះស្រាយជាមួយមនុស្សទាំងនេះបានទាន់ពេលវេលាទេឬ? នេះគឺជាការមិនចេះធ្វើការងាររបស់ខ្លួន ជាការមិនបានបំពេញការទទួលខុសត្រូវរបស់ខ្លួន។

នៅក្នុងជីវិតពួកជំនុំ រឿងដំបូងដែលអ្នកដឹកនាំ និងអ្នកធ្វើការត្រូវតែធ្វើ គឺក្តាប់ឱ្យបាននូវសណ្ឋាននៃបុគ្គលផ្សេងៗ។ ពួកគេត្រូវតែសង្កេត និងយល់ដឹងដោយយកចិត្តទុកដាក់ តាមរយៈការប្រាស្រ័យទាក់ទង ថាតើសមាជិកម្នាក់ៗនៃពួកជំនុំបានដើរតាមមាគ៌ាអ្វី និងមានសារជាតិនិស្ស័យបែបណា ហើយរកឱ្យឃើញ និងសម្គាល់ឱ្យបានទាន់ពេលវេលា និងត្រឹមត្រូវ ថាតើនរណាជាអ្នកកំពុងដើរតាមផ្លូវរបស់បុគ្គលទទឹងនឹងព្រះគ្រីស្ទ និងនរណាមានសារជាតិរបស់អាទទឹងនឹងព្រះគ្រីស្ទ។ បន្ទាប់មក ពួកគេគួរតែផ្ដោតលើបុគ្គលទាំងនេះ យកចិត្តទុកដាក់យ៉ាងដិតដល់ចំពោះពួកគេ ហើយយល់ដឹង និងក្តាប់ឱ្យបានភ្លាមៗនូវទស្សនៈ និងសេចក្ដីថ្លែងការណ៍ដែលពួកគេផ្សព្វផ្សាយ និងសកម្មភាពអ្វីខ្លះដែលពួកគេកំពុងត្រៀមអនុវត្ត។ នៅពេលដែលពួកគេចង់បំភាន់មនុស្ស និងដាក់អន្ទាក់ ហើយគ្រប់គ្រងពួកគេ អ្នកដឹកនាំ និងអ្នកធ្វើការគួរតែក្រោកឈរឡើងបញ្ឈប់ពួកគេយ៉ាងឆាប់រហ័ស ជាជាងរង់ចាំដោយអសកម្ម។ ប្រសិនបើអ្នករង់ចាំរហូតដល់ព្រះជាម្ចាស់បើកសម្ដែងពួកគេ ឬរហូតដល់បងប្អូនប្រុសស្រីត្រូវបានបំភាន់ ឬបងប្អូនប្រុសស្រីមានការយល់ដឹង និងការឈ្វេងយល់ពីពួកគេ មុននឹងលាតត្រដាងពួកទទឹងនឹងព្រះគ្រីស្ទ នោះវានឹងធ្វើឱ្យបញ្ហាយឺតយ៉ាវទៅហើយ។ ហេតុដូច្នេះ ក្នុងការការពារខ្លួនពីពួកទទឹងនឹងព្រះគ្រីស្ទ អ្នកដឹកនាំ និងអ្នកធ្វើការគួរតែចាត់វិធានការជាមុន ហើយត្រៀមខ្លួនទុកជាមុន។ ជំហានដំបូងគឺ លើកស្ទួយ និងបណ្ដុះបណ្ដាលអស់អ្នកដែលមានភាពទៀងត្រង់គួរសម និងអាចដេញតាមសេចក្ដីពិតបាន ពោលគឺ ស្រោចស្រព និងផ្គត់ផ្គង់ឱ្យបានត្រឹមត្រូវដល់អស់អ្នកដែលដើរតួនាទីនាំមុខគេក្នុងកិច្ចការផ្សេងៗ និងបណ្ដុះបណ្ដាលពួកគេឱ្យក្លាយជាបង្គោលនៅក្នុងពួកជំនុំ។ មានតែតាមរបៀបនេះទេ ទើបកិច្ចការផ្សេងៗរបស់ពួកជំនុំអាចដំណើរការទៅដោយរលូន និងគ្មានឧបសគ្គ ហើយការងារផ្សាយដំណឹងល្អអាចបន្តផ្សព្វផ្សាយបាន។ មិនថាជាអ្វីក៏ដោយ ប្រសិនបើកិច្ចការណាមួយខ្វះអ្នកដឹកនាំល្អ នោះវានឹងពិបាកអនុវត្តណាស់។ ការសម្ដែងចេញចម្បងនៃការប្រឆាំងរបស់ពួកទទឹងនឹងព្រះគ្រីស្ទចំពោះព្រះជាម្ចាស់ គឺការបំភាន់រាស្ដ្ររើសតាំងរបស់ព្រះជាម្ចាស់ឱ្យដើរតាមពួកគេ ដើម្បីបង្អាក់ និងរំខានគ្រប់កិច្ចការទាំងអស់នៅក្នុងដំណាក់របស់ព្រះជាម្ចាស់។ នៅក្នុងពួកជំនុំមួយ រឿងដំបូងដែលពួកទទឹងនឹងព្រះគ្រីស្ទមានបំណងធ្វើ គឺធ្វើបាបអស់អ្នកដែលមានស្មារតីយុត្តិធម៌ និងអស់អ្នកដែលដើរតួនាទីនាំមុខគេក្នុងកិច្ចការផ្សេងៗ។ ពួកគេទាក់ទាញអស់អ្នកដែលពួកគេអាចបំភាន់ និងគ្រប់គ្រងបាន ឱ្យមកខាងពួកគេ ហើយលាបពណ៌ ដាក់អន្ទាក់ និងផ្ដួលរំលំអស់អ្នកដែលពួកគេមិនអាចបំភាន់ ឬគ្រប់គ្រងបាន ហើយនៅទីបំផុតក៏បោសសម្អាតពួកគេចេញ។ ការណ៍នេះត្រួសត្រាយផ្លូវឱ្យពួកទទឹងនឹងព្រះគ្រីស្ទអាចគ្រប់គ្រងពួកជំនុំបាន។ ពួកគេផ្ដួលរំលំបុគ្គលសំខាន់ៗមួយចំនួនដែលអាចដេញតាមសេចក្ដីពិតជាមុនសិន មនុស្សភាគច្រើនដែលនៅសល់គឺជាមនុស្សដែលហូរតាមទឹក។ បន្ទាប់ពីនោះ វាកាន់តែងាយស្រួលសម្រាប់ពួកគេក្នុងការដោះស្រាយដោយឡែកជាមួយអ្នកដឹកនាំ និងអ្នកធ្វើការ។ បើគ្មានការសហការ និងជំនួយពីអស់អ្នកដែលដេញតាមសេចក្ដីពិតទេ អ្នកដឹកនាំ និងអ្នកធ្វើការគឺប្រៀបដូចជាកំពុងប្រយុទ្ធតែម្នាក់ឯងដោយគ្មានជំនួយអ៊ីចឹង។ អ្នកស្ថិតនៅក្នុងពន្លឺ ខណៈដែលពួកទទឹងនឹងព្រះគ្រីស្ទលាក់ខ្លួននៅក្នុងភាពងងឹត ត្រៀមខ្លួនវាយប្រហារដោយលួចលាក់ លាបពណ៌ ដាក់អន្ទាក់ និងនិយាយបង្កាច់បង្ខូចអ្នកគ្រប់ពេល ដោយផ្ដួលអ្នកចុះដល់ដីរហូតអ្នកមិនអាចក្រោកឡើងវិញបាន។ បន្ទាប់មក ពួកទទឹងនឹងព្រះគ្រីស្ទរកមនុស្សមកជាន់បន្ថែមពេលដួល ធ្វើឱ្យអ្នកបាក់ទឹកចិត្ត និងអស់សង្ឃឹមទាំងស្រុង។ ហេតុដូច្នេះ វាពិបាកណាស់ក្នុងការដោះស្រាយបញ្ហានៃពួកទទឹងនឹងព្រះគ្រីស្ទឱ្យបានហ្មត់ចត់ ប្រសិនបើអស់អ្នកដែលដេញតាមសេចក្ដីពិតមិនរួបរួមគ្នាប្រឆាំងនឹងពួកគេ។ នៅក្នុងជីវិតពួកជំនុំ រឿងដំបូងដែលអ្នកដឹកនាំ និងអ្នកធ្វើការត្រូវតែធ្វើ គឺរក្សាសណ្ដាប់ធ្នាប់ធម្មតារបស់ពួកជំនុំ។ ដោយមានវត្តមានមនុស្សអាក្រក់ទាំងនេះដែលដើរតាមផ្លូវរបស់ពួកទទឹងនឹងព្រះគ្រីស្ទ នោះនឹងគ្មានលទ្ធផលល្អណាមួយកើតចេញពីជីវិតពួកជំនុំឡើយ វានឹងមិនងាយស្រួលក្នុងការដើរលើផ្លូវត្រូវនោះទេ ហើយមនុស្សភាគច្រើននឹងត្រូវបានរំខាន និងរងឥទ្ធិពលជាញឹកញាប់។ ហេតុដូច្នេះ ការរកឱ្យឃើញ ការយល់ដឹង ការក្តាប់ឱ្យបាន និងការកំណត់ឱ្យច្បាស់នូវមនុស្សអាក្រក់ ពួកទទឹងនឹងព្រះគ្រីស្ទ និងអស់អ្នកដែលដើរតាមផ្លូវរបស់ពួកទទឹងនឹងព្រះគ្រីស្ទ គឺជាកិច្ចការដំបូង និងសំខាន់បំផុតសម្រាប់អ្នកដឹកនាំ និងអ្នកធ្វើការដែលត្រូវអនុវត្តទាក់ទងនឹងជីវិតពួកជំនុំ។ មានតែតាមរយៈការរឹតត្បិត ឬបោសសម្អាតមនុស្សទាំងនេះចេញទេ ទើបអាចរក្សាសណ្ដាប់ធ្នាប់ធម្មតានៃជីវិតពួកជំនុំបាន។ ប្រសិនបើពួកគេមិនត្រូវបានរឹតត្បិត ហើយត្រូវបានអនុញ្ញាតឱ្យប្រព្រឹត្តដោយមិនញញើត និងបង្កការរំខាន នោះកិច្ចការផ្សេងៗរបស់ពួកជំនុំនឹងត្រូវជាប់គាំង។ ដោយសារមនុស្សភាគច្រើនខ្វះការឈ្វេងយល់ពីពួកគេ មិនអាចមើលធ្លុះដល់សារជាតិរបស់ពួកគេ ហើយថែមទាំងត្រូវបានរំខាន និងបំភាន់ដោយគំនិត និងទស្សនៈខុសឆ្គងផ្សេងៗរបស់ពួកគេផងនោះ វាពិបាកសម្រាប់រាស្ដ្ររើសតាំងរបស់ព្រះជាម្ចាស់ក្នុងការដើរលើផ្លូវត្រូវ និងចូលទៅក្នុងតថភាពនៃសេចក្ដីពិតនៅក្នុងជីវិតពួកជំនុំណាស់។ ប្រសិនបើក្នុងអំឡុងពេលនេះ ជីវិតពួកជំនុំមានភាពធម្មតាណាស់ រាស្ដ្ររើសតាំងរបស់ព្រះជាម្ចាស់ទទួលបានផលប្រយោជន៍ និងមានការរីកចម្រើនក្នុងការហូប និងផឹកព្រះបន្ទូលរបស់ព្រះជាម្ចាស់ និងការប្រកបគ្នាអំពីសេចក្ដីពិត ហើយនៅទីបំផុតពួកគេមានការចូលទៅក្នុងជីវិតខ្លះៗ និងតថភាពនៃសេចក្ដីពិតបន្តិចបន្តួច ប៉ុន្តែបន្ទាប់មកពួកគេត្រូវបានបំភាន់ និងរំខានដោយពួកទទឹងនឹងព្រះគ្រីស្ទដែលនិយាយពីពាក្យពេចន៍ និងគោលលទ្ធិ នោះមិនត្រឹមតែពួកគេបាត់បង់ការយល់ដឹងដ៏បរិសុទ្ធ និងការយល់ដឹងពិតប្រាកដដែលពួកគេទើបតែទទួលបានប៉ុណ្ណោះទេ ប៉ុន្តែពួកគេថែមទាំងទទួលយកនូវគោលលទ្ធិខុសឆ្គង និងការយល់ខុសជាច្រើនទៀតផង ពោលគឺពួកគេនឹងក្លាយទៅជាងងឹតងងល់ម្ដងទៀតយ៉ាងឆាប់រហ័ស ដូចជាអ្នកចែវទូកដែលត្រូវបានចរន្តទឹកច្រានឱ្យត្រឡប់ទៅក្រោយវិញភ្លាមៗ នៅពេលដែលពួកគេឈប់ចែវ ដែលជារឿងពិបាកខ្លាំងណាស់។ ការដែលមនុស្សអាចមានការរីកចម្រើននៃជីវិតគឺមិនងាយស្រួលនោះទេ។ វាអាចចំណាយពេលជាច្រើនឆ្នាំ ទើបឃើញការរីកចម្រើនបន្តិចបន្តួច ដែលយឺតយ៉ាវខ្លាំងណាស់។ វាពិតជាពិបាកសម្រាប់មនុស្សក្នុងការទទួលបានកម្ពស់បន្តិចបន្តួចដែលពួកគេមាន ពោលគឺវាមិនមែនជារឿងងាយស្រួលក្នុងការទទួលបាននោះទេ។ តាមរយៈការបំភាន់ និងការរំខានរបស់ពួកទទឹងនឹងព្រះគ្រីស្ទ ការយល់ដឹងដ៏បរិសុទ្ធបន្តិចបន្តួចដែលមនុស្សមានក៏ត្រូវបាត់បង់ទៅ។ អ្វីដែលកាន់តែធ្ងន់ធ្ងរជាងនេះទៅទៀតនោះគឺថា បន្ទាប់ពីការរំខានដោយសាតាំង និងពួកទទឹងនឹងព្រះគ្រីស្ទ មនុស្សបានពោរពេញទៅដោយទស្សនវិជ្ជារបស់សាតាំង ឧបាយកល និងល្បិចកលរបស់សាតាំង និងថ្នាំពុលដែលសាតាំងបានបណ្ដុះនៅក្នុងខ្លួនពួកគេជាច្រើន។ របស់ទាំងនេះមិនត្រឹមតែមិនអាចធ្វើឱ្យមនុស្សស្គាល់ និងចុះចូលនឹងព្រះជាម្ចាស់ប៉ុណ្ណោះទេ ប៉ុន្តែផ្ទុយទៅវិញ គឺបណ្ដាលឱ្យមនុស្សបង្កើតសញ្ញាណ និងការយល់ខុសអំពីព្រះជាម្ចាស់ ហើយឃ្លាតឆ្ងាយពីទ្រង់ ធ្វើឱ្យនិស្ស័យពុករលួយរបស់មនុស្សកាន់តែធ្ងន់ធ្ងរឡើង ធ្វើឱ្យពួកគេកាន់តែអាចក្បត់ព្រះជាម្ចាស់ថែមទៀត។ ផលវិបាកនៃរឿងនេះគឺធ្ងន់ធ្ងរណាស់។ ចូរប្រាប់ខ្ញុំមក ដោយប្រឈមមុខនឹងផលវិបាកដ៏ធ្ងន់ធ្ងរបែបនេះ តើវាចាំបាច់ទេក្នុងការបញ្ឈប់ និងរឹតត្បិតអស់អ្នកដែលបំភាន់មនុស្សដោយពាក្យពេចន៍ និងគោលលទ្ធិនោះ? តើនេះមិនមែនជាកិច្ចការដ៏សំខាន់មួយដែលអ្នកដឹកនាំពួកជំនុំគួរតែអនុវត្តទេឬ? (មែនហើយ។) ហេតុដូច្នេះ ការរឹតត្បិតមនុស្សអាក្រក់ និងអ្នកមិនជឿ គឺជាកិច្ចការដ៏សំខាន់មួយសម្រាប់ពួកជំនុំ។ អ្នកខ្លះនិយាយថា៖ «ខ្ញុំគ្មានការឈ្វេងយល់ទេ។ ខ្ញុំមិនដឹងថាត្រូវធ្វើដូចម្ដេចឡើយ»។ តាមពិត ដរាបណាអ្នកមានឆន្ទៈ សង្កេតដោយយកចិត្តទុកដាក់ ហើយពិនិត្យមើលចេតនា និងបំណងរបស់មនុស្សជានិច្ច នោះបន្តិចម្ដងៗ អ្នកនឹងមានការឈ្វេងយល់ហើយ។ អ្នកមិនជឿ និងមនុស្សអាក្រក់ទាំងនេះ នៅពេលដែលពួកគេបង្ហាញខ្លួនភ្លាម គឺពួកគេមានចេតនា និងបំណងរបស់ពួកគេផ្ទាល់ ដែលសុទ្ធតែមានគោលបំណងធ្វើឱ្យមនុស្សគោរពកោតសរសើរ និងលើកតម្កើងពួកគេ ហើយឱ្យមនុស្សស្ដាប់តាមអ្វីដែលពួកគេនិយាយ។ ប្រសិនបើអ្នកអាចមើលឃើញពីចេតនា និងបំណងរបស់ពួកគេ នេះគឺមានន័យថាមានការឈ្វេងយល់ខ្លះៗហើយ។ ប្រសិនបើអ្នកមិនប្រាកដ អ្នកអាចប្រកបគ្នាអំពីបញ្ហានេះជាមួយមនុស្សមួយចំនួនដែលយល់ពីសេចក្ដីពិតគួរសម។ ក្នុងអំឡុងពេលប្រកបគ្នា ម្យ៉ាង អ្នកអាចធ្វើការតាំងចិត្តតាមរយៈសេចក្ដីពិតដែលគ្រប់គ្នាបានយល់ និងភស្តុតាងជាក់ស្ដែងផ្សេងៗដែលបានក្តាប់ជាប់។ ម្យ៉ាងទៀត តាមរយៈការបំភ្លឺ និងការដឹកនាំរបស់ព្រះជាម្ចាស់ និងពន្លឺដែលព្រះជាម្ចាស់បានប្រទានឱ្យក្នុងអំឡុងពេលប្រកបគ្នា អ្នកទទួលបានការបញ្ជាក់អំពីបញ្ហានេះ ដោយបញ្ជាក់ថាតើបុគ្គលនោះពិតជាអាទទឹងនឹងព្រះគ្រីស្ទមែនឬទេ ហើយថាតើពួកគេពិតជាមនុស្សដែលគួរតែត្រូវបានរឹតត្បិតមែនឬទេ។ តាមរយៈការប្រកបគ្នា ប្រសិនបើគ្រប់គ្នាទទួលបានការបញ្ជាក់ និងយល់ស្របជាឯកច្ឆន្ទ ដោយនិយាយថាបុគ្គលនេះពិតជាអាទទឹងនឹងព្រះគ្រីស្ទដែលគួរតែត្រូវបានរឹតត្បិតមែន បន្ទាប់ពីបានឯកភាពគ្នាជាមួយបងប្អូនប្រុសស្រី ហើយគ្រប់គ្នាបានឈានដល់ទស្សនៈរួមមួយ ជំហានបន្ទាប់សម្រាប់អ្នកដឹកនាំ និងអ្នកធ្វើការគឺត្រូវដោះស្រាយ និងបោសសម្អាតបុគ្គលនេះចេញឱ្យបានឆាប់រហ័ស ស្របតាមគោលការណ៍សេចក្ដីពិត។ នេះគឺជាគោលការណ៍។ នៅពេលដែលមនុស្សយល់ពីគោលការណ៍នេះហើយ ពួកគេគួរតែធ្វើកិច្ចការពិតប្រាកដ ដែលមានន័យថាបំពេញការទទួលខុសត្រូវរបស់ខ្លួន និងមានភាពស្មោះត្រង់។ ការយល់ពីគោលការណ៍មិនមែនសម្រាប់យកទៅអធិប្បាយ ឬសម្រាប់បំពេញខួរក្បាលរបស់អ្នកនោះទេ ប៉ុន្តែគឺសម្រាប់អនុវត្តនៅក្នុងកិច្ចការពិតប្រាកដនៃភារកិច្ចរបស់អ្នក។ នៅក្នុងកិច្ចការពិតប្រាកដ ការយល់ពីគោលការណ៍អាចឱ្យអ្នកបំពេញការទទួលខុសត្រូវ និងកាតព្វកិច្ចរបស់អ្នកបានកាន់តែប្រសើរ និងកាន់តែហ្មត់ចត់។ ដូច្នេះ នេះក៏ជាផ្នែកមួយនៃកិច្ចការរបស់អ្នកដឹកនាំ និងអ្នកធ្វើការផងដែរ។ ដើម្បីរក្សាសណ្ដាប់ធ្នាប់ធម្មតានៃជីវិតពួកជំនុំ និងអនុញ្ញាតឱ្យបងប្អូនប្រុសស្រីរស់នៅក្នុងជីវិតពួកជំនុំដោយធម្មតា ហើយចូលទៅក្នុងសេចក្ដីពិតទាំងអស់ដែលព្រះជាម្ចាស់តម្រូវ នៅពេលដែលពួកទទឹងនឹងព្រះគ្រីស្ទដែលនិយាយពីពាក្យពេចន៍ និងគោលលទ្ធិលេចខ្លួន អ្នកដឹកនាំ និងអ្នកធ្វើការគួរតែជាមនុស្សដំបូងដែលក្រោកឈរឡើង ដើម្បីបញ្ឈប់ និងរឹតត្បិតពួកគេ។ ចំពោះពួកទទឹងនឹងព្រះគ្រីស្ទដែលនិយាយពីពាក្យពេចន៍ និងគោលលទ្ធិ វាមិនមែនជាការរឹតត្បិតពួកគេដោយគ្រាន់តែថាពួកគេបាននិយាយពាក្យខុសពីរបីម៉ាត់នោះទេ។ ប្រសិនបើការសង្កេតរយៈពេលយូរ ឬមតិយោបល់របស់មនុស្សភាគច្រើន និងការសម្ដែងចេញជាក់លាក់របស់ពួកគេ គឺគ្រប់គ្រាន់ដើម្បីកំណត់ថាពួកគេពិតជាប្រភេទអាទទឹងនឹងព្រះគ្រីស្ទមែន នោះអ្នកដឹកនាំ និងអ្នកធ្វើការគួរតែចេញមុខមកបញ្ឈប់ និងរឹតត្បិតពួកគេ ហើយមិនគួរអនុញ្ញាតឱ្យពួកគេបន្តដោយគ្មានការត្រួតពិនិត្យឡើយ។ ការបណ្ដែតបណ្ដោយពួកគេគឺស្មើនឹងការបណ្ដោយឱ្យពួកអារក្ស ពួកសាតាំង ពួកវិញ្ញាណអសោច និងពួកវិញ្ញាណអាក្រក់អុកឡុកនៅក្នុងពួកជំនុំ ដែលមានន័យថា អ្នកដឹកនាំ និងអ្នកធ្វើការបែបនេះកំពុងតែធ្វេសប្រហែសនឹងការទទួលខុសត្រូវរបស់ខ្លួន ដោយធ្វើការឱ្យសាតាំងជាពិសេសវិញ។ ការប្រកបគ្នាលើបញ្ហាប្រភេទទីពីរ ទាក់ទងនឹងការបង្អាក់ និងការរំខាននៅក្នុងជីវិតពួកជំនុំ ត្រូវបានបញ្ចប់ត្រឹមនេះ។

III. ការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន

បន្ទាប់មក ចូរយើងប្រកបគ្នាអំពីបញ្ហាទីបី៖ ការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន។ បញ្ហាទាំងនេះដែលមាននៅក្នុងចំណុចទីបី ដែលយើងនឹងលើកយកមកប្រកបគ្នានោះ ច្បាស់ណាស់ថាមិនគួរកើតមានឡើងនៅក្នុងជីវិតពួកជំនុំឡើយ។ នៅពេលរស់នៅក្នុងជីវិតពួកជំនុំ មនុស្សមកដើម្បីហូប និងផឹកព្រះបន្ទូលរបស់ព្រះជាម្ចាស់ ចែករំលែកព្រះបន្ទូលរបស់ព្រះជាម្ចាស់ ប្រកបគ្នាអំពីសេចក្ដីពិត និងប្រកបគ្នាអំពីទីបន្ទាល់តាមរយៈបទពិសោធន៍ផ្ទាល់ខ្លួនរបស់ពួកគេ ព្រមទាំងស្វែងរកបំណងព្រះហឫទ័យរបស់ព្រះជាម្ចាស់ និងស្វែងរកការយល់ដឹងពីសេចក្ដីពិតផងដែរ។ ដូច្នេះ តើបញ្ហាដូចជាការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួននៅក្នុងជីវិតពួកជំនុំ គួរតែត្រូវបានបញ្ឈប់ និងរឹតត្បិតដែរឬទេ? (មែនហើយ។) មនុស្សខ្លះនិយាយថា៖ «តើការសួរសុខទុក្ខគ្នាទៅវិញទៅមកមិនបានទេឬអី? ប្រសិនបើមនុស្សពីរនាក់មានភាពស្និទ្ធស្នាល និងស្គាល់គ្នារួចហើយ ហើយពួកគេបានជួបគ្នាក្នុងអំឡុងពេលនៃជីវិតពួកជំនុំ ហើយជជែកគ្នាលេងបន្តិចបន្តួច តើការនោះគឺជាការនិយាយឥតប្រយោជន៍អំពីរឿងគ្រួសារដែរឬទេ? តើរឿងនេះក៏គួរតែត្រូវបានរឹតត្បិតដែរឬទេ?» តើចំណុចទីបីសំដៅលើបញ្ហាប្រភេទនេះឬ? (អត់ទេ។) ច្បាស់ណាស់ គឺមិនមែនទេ។ ប្រសិនបើសូម្បីតែការសួរសុខទុក្ខគ្នាដ៏សាមញ្ញ និងការប្រកបគ្នាដោយភាពគួរសមត្រូវបានរឹតត្បិតទៅហើយ នោះមនុស្សនឹងខ្លាចក្នុងការនិយាយស្ដី នៅពេលដែលពួកគេជួបគ្នានៅពេលក្រោយ។ បញ្ហាទីបីអំពីការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន ប្រហែលជាមានតែពាក្យបីឃ្លានេះប៉ុណ្ណោះ ប៉ុន្តែបញ្ហាដែលពាក្យទាំងនេះតំណាងឱ្យ មិនមែនជាការសួរសុខទុក្ខគ្នាដ៏គួរសម ឬការជជែកគ្នាលេងសាមញ្ញៗនោះទេ។ វាគឺជាអំពើអាក្រក់ដែលអាចបង្អាក់ រំខាន និងបំផ្លាញជីវិតពួកជំនុំ។ ដោយសារតែវាបង្កើតឱ្យមានការបង្អាក់ និងការរំខាន ទើបវាស័ក្តិសមនឹងយកមកប្រកបគ្នា។ តើគួរប្រកបគ្នាអំពីអ្វី? គឺបញ្ហាអ្វីខ្លះ ពាក្យសម្ដីអ្វីខ្លះដែលមនុស្សនិយាយ ទង្វើអ្វីខ្លះដែលពួកគេធ្វើ និងការនិយាយស្ដី អាកប្បកិរិយា និងឫកពារបស់មនុស្សបែបណា ដែលអាចឈានដល់កម្រិតនៃការបង្អាក់ និងការរំខានដល់កិច្ចការរបស់ពួកជំនុំ។ ចូរយើងពិភាក្សាឧទាហរណ៍ជាក់លាក់មួយចំនួន ដើម្បីមើលថាតើបញ្ហាទាំងនេះធ្ងន់ធ្ងរដែរឬទេ ថាតើវាបង្កើតឱ្យមានការបង្អាក់ និងការរំខានដែរឬទេ និងថាតើវាគួរតែត្រូវបានបញ្ឈប់ និងរឹតត្បិតដែរឬទេ។

នៅក្នុងជីវិតពួកជំនុំ មនុស្សមួយចំនួននិយាយជារឿយៗអំពីរឿងរ៉ាវឥតបានការក្នុងគ្រួសារ និងសញ្ញាណនិងគំនិតផ្ទាល់ខ្លួនរបស់ពួកគេ ហាក់ដូចជារឿងទាំងនោះជាប្រធានបទចម្បងសម្រាប់ការពិភាក្សាអ៊ីចឹង។ នាងនិយាយថា៖ «ឥឡូវនេះសង្គមងងឹតណាស់ ការប្រាស្រ័យទាក់ទង និងរស់នៅក្នុងចំណោមអ្នកមិនជឿ គឺពិតជាហត់នឿយណាស់។ អ្នកមិនជឿអាចធ្វើអ្វីក៏បាន។ វាពិតជាមិនអាចទ្រាំបានឡើយ!» បន្ទាប់មក បងប្អូនប្រុសស្រីខ្លះនិយាយថា៖ «យើងជឿលើព្រះជាម្ចាស់ មិនថាយើងប្រឈមនឹងស្ថានភាពបែបណាទេ យើងត្រូវតែចេះឈ្វេងយល់ ហើយស្វែងរកសេចក្ដីពិត និងមាគ៌ានៃការអនុវត្ត។ ប្រសិនបើអ្នករស់នៅបែបនេះ អ្នកនឹងមិនមានអារម្មណ៍ហត់នឿយទេ»។ ប៉ុន្តែនាងនិយាយថា៖ «ព្រះបន្ទូលរបស់ព្រះជាម្ចាស់គឺជាសេចក្ដីពិត ប៉ុន្តែវាមិនមែនជាដំណោះស្រាយគ្រប់យ៉ាងនោះទេ។ ខ្ញុំបានព្រួយបារម្ភថាប្ដីរបស់ខ្ញុំមានស្រី ហើយវាបានក្លាយជាការពិតមែន។ គាត់រកបានអ្នកផ្សេងដែលក្មេងជាង និងស្អាតជាងខ្ញុំ។ តើខ្ញុំគួររស់នៅបន្តទៅទៀតដោយរបៀបណា?» ដោយនិយាយឥតប្រយោជន៍បែបនេះ នាងក៏ចាប់ផ្ដើមយំសោក។ ការនិយាយរបស់នាងបែបនេះ បានដាស់រឿងរ៉ាវដ៏សោកសៅរបស់មនុស្សមួយចំនួនទៀត។ អ្នកខ្លះដែលមានស្ថានភាពដូចនាង ក៏ត្រូវរ៉ូវគ្នាជាមួយនាងភ្លាម ហើយចាប់ផ្ដើមជជែកគ្នាលេងនៅទីនោះតែម្ដង។ ក្នុងអំឡុងពេលនៃការជួបជុំរយៈពេលពីរម៉ោង នាងបានពិភាក្សាយ៉ាងល្អិតល្អន់អំពីរបៀបដែលនាង និងស្វាមីបានឈ្លោះប្រកែកគ្នា បន្ទាប់ពីគាត់មានស្រី របៀបដែលនាងព្យាយាមគិតរកវិធីផ្ទេរទ្រព្យសម្បត្តិរួមរបស់ពួកគេ របៀបដែលនាងបានពិគ្រោះជាមួយមេធាវី ដើម្បីចៀសវាងការខាតបង់បន្ទាប់ពីការលែងលះ ហើយបន្តបន្ទាប់ទៀត។ តើនេះជាប្រធានបទដែលគួរតែត្រូវបានពិភាក្សានៅក្នុងជីវិតពួកជំនុំដែរឬទេ? (អត់ទេ។) ប្រសិនបើកិច្ចការគ្រួសាររបស់អ្នកមិនទាន់ត្រូវបានដោះស្រាយរួចរាល់ ហើយវាធ្វើឱ្យអ្នកមិនអាចផ្ដោតចិត្តក្នុងការចូលរួមការជួបជុំទេ យកល្អកុំមកអី។ ទីកន្លែងជួបជុំរបស់ពួកជំនុំ មិនមែនជាកន្លែងសម្រាប់ឱ្យអ្នកបញ្ចេញទុក្ខកង្វល់ផ្ទាល់ខ្លួនរបស់អ្នកនោះទេ ហើយក៏មិនមែនសម្រាប់និយាយឥតប្រយោជន៍អំពីរឿងគ្រួសារនោះដែរ។ ប្រសិនបើអ្នកកំពុងប្រឈមនឹងការលំបាកនៅផ្ទះ ហើយអ្នកមិនចង់ជាប់ជំពាក់ ដាក់កំហិត ឬរឹតត្បិតដោយបញ្ហាទាំងនេះ ហើយអ្នកចង់ស្វែងរកសេចក្ដីពិតដើម្បីយល់ពីបំណងព្រះហឫទ័យរបស់ព្រះជាម្ចាស់ និងចង់បោះបង់ចោលនូវរឿងទាំងអស់នេះ នោះអ្នកអាចប្រកបគ្នាដោយសង្ខេបអំពីបញ្ហារបស់អ្នកក្នុងអំឡុងពេលជួបជុំ ដើម្បីឱ្យបងប្អូនប្រុសស្រីអាចប្រកបគ្នាអំពីសេចក្ដីពិតដើម្បីជួយអ្នកបាន។ ការនេះអាចជួយអ្នកឱ្យយល់ពីបំណងព្រះហឫទ័យរបស់ព្រះជាម្ចាស់ និងក្លាយជាបុគ្គលរឹងមាំ មិនត្រូវបានដាក់កំហិតដោយបញ្ហាទាំងនេះ អាចចេញពីភាពអវិជ្ជមាន និងភាពទន់ខ្សោយ ហើយជ្រើសរើសមាគ៌ាដែលត្រឹមត្រូវ និងសមស្របបំផុតសម្រាប់អ្នក។ នេះគឺជាអ្វីដែលអ្នកគួរតែប្រកបគ្នា។ ក៏ប៉ុន្តែ ប្រសិនបើអ្នកនាំយករឿងរញ៉េរញ៉ៃទាំងនេះពីផ្ទះរបស់អ្នកចូលមកក្នុងជីវិតពួកជំនុំ ដើម្បីយកមកនិយាយរ៉ាយរ៉ាប់ និងអធិប្បាយ ហើយដោយសារតែការក្រែងចិត្ត មនុស្សភាគច្រើនមិនបញ្ឈប់ ឬនិយាយកាត់អ្នកទេ ប៉ុន្តែគ្រាន់តែព្យាយាមអត់ធ្មត់ និងបង្ខំខ្លួនឯងឱ្យស្ដាប់អ្នកនិយាយអំពីរឿងរញ៉េរញ៉ៃទាំងនេះ តើនេះសមរម្យដែរឬទេ? តើនេះជាការបង្ហាញសេចក្ដីស្រឡាញ់ឬ? តើនេះជាការអត់ឱន និងអត់ធ្មត់ឬ? អាកប្បកិរិយារបស់អ្នកនេះ បានបង្កការរំខានដល់ជីវិតពួកជំនុំរួចទៅហើយ។ តើអ្នកណាជាអ្នករងគ្រោះ? គឺរាស្ដ្ររើសតាំងរបស់ព្រះជាម្ចាស់។ ជាពិសេសនៅក្នុងបរិយាកាសនៃប្រទេសចិនដីគោក ដែលការជួបជុំមិនមែនជារឿងងាយស្រួល ហើយអ្នកជឿត្រូវតែលាក់ខ្លួនគ្រប់ទីកន្លែង ថែមទាំងត្រូវកំណត់ពេលទុកជាមុនផងនោះ ប្រសិនបើមាននរណាម្នាក់យករឿងរញ៉េរញ៉ៃក្នុងគ្រួសារទាំងអស់នេះមកនិយាយនៅកន្លែងជួបជុំដើម្បីឱ្យគ្រប់គ្នាបានស្ដាប់និងបញ្ចេញមតិ តើនេះសមរម្យដែរឬទេ? មនុស្សភាគច្រើនមកចូលរួមការជួបជុំដើម្បីយល់ពីសេចក្ដីពិត និងបំណងព្រះហឫទ័យរបស់ព្រះជាម្ចាស់ មិនមែនដើម្បីស្ដាប់រឿងរញ៉េរញ៉ៃទាំងនេះ មិនមែនដើម្បីស្ដាប់អ្នកនិយាយឥតប្រយោជន៍អំពីរឿងគ្រួសារនោះទេ។ មនុស្សខ្លះនិយាយថា៖ «ខ្ញុំគ្មានអ្នកណាផ្សេងដែលជិតស្និទ្ធទេ ដូច្នេះបើខ្ញុំនិយាយប្រាប់បងប្អូនប្រុសស្រីអំពីរឿងទាំងនោះ តើវាខុសអី?» អ្នកអាចនិយាយអំពីរឿងទាំងនោះបាន ប៉ុន្តែត្រូវចេះគិតពីពេលវេលាផង។ នៅក្រៅម៉ោងជួបជុំ ដរាបណាភាគីម្ខាងទៀតសុខចិត្តស្ដាប់ អ្នកអាចនិយាយអំពីរឿងទាំងនោះបាន។ នោះគឺជាសេរីភាពរបស់អ្នក ហើយដំណាក់របស់ព្រះជាម្ចាស់នឹងមិនរឹតត្បិតអ្នកឡើយ។ ក៏ប៉ុន្តែ ទីកន្លែង និងពេលវេលាដែលអ្នកជ្រើសរើសនិយាយអំពីរឿងបែបនេះឥឡូវនេះ គឺមិនត្រឹមត្រូវទេ។ នេះគឺនៅក្នុងជីវិតពួកជំនុំ ក្នុងអំឡុងពេលជួបជុំ ហើយការជជែកឥតឈប់ឈររបស់អ្នកអំពីរឿងគ្រួសារ បានរំខានបងប្អូនប្រុសស្រីជានិច្ច ហើយគួរតែត្រូវបានរឹតត្បិត។ តើនេះមិនមែនជាវិន័យទេឬ? នេះពិតជាវិន័យមែន។ ការមិនយល់ពីវិន័យ គឺជារឿងដែលមិនត្រឹមត្រូវទេ ព្រោះវាអាចនាំឱ្យមានការប្រព្រឹត្តដោយគ្មានហេតុផល និងរំខានអ្នកដទៃ។ អាកប្បកិរិយា ការនិយាយស្ដី និងឫកពាដែលបង្កការរំខាន គួរតែត្រូវបានរឹតត្បិត។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ ក៏ដូចជាទំនួលខុសត្រូវរបស់បងប្អូនប្រុសស្រីទាំងអស់ដែរ។ ជានិច្ចកាល មនុស្សខ្លះមិនសូវមានអ្វីប្រកបគ្នានៅក្នុងការជួបជុំទេ ប៉ុន្តែគ្រប់ពេលដែលមានបញ្ហាកើតឡើងនៅក្នុងជីវិតគ្រួសាររបស់ពួកគេ ពួកគេក៏យករឿងរញ៉េរញ៉ៃទាំងនេះមកនិយាយឱ្យអ្នកដទៃស្ដាប់។ តើអ្នកដទៃមានកាតព្វកិច្ចស្ដាប់ដែរឬទេ? តើពួកគេមានកាតព្វកិច្ចវិនិច្ឆ័យខុសត្រូវឱ្យអ្នកដែរឬទេ? ពួកគេគ្មានកាតព្វកិច្ចបែបនេះទេ។ រឿងទាំងនោះគឺជាកិច្ចការផ្ទាល់ខ្លួនរបស់អ្នក ហើយអ្នកគួរតែដោះស្រាយវាដោយខ្លួនឯង។ អ្នកមិនគួរនិយាយអំពីកិច្ចការផ្ទាល់ខ្លួនរបស់អ្នកក្នុងអំឡុងពេលជួបជុំនោះទេ។ នេះគឺផ្ទុយនឹងវិន័យ និងគ្មានហេតុផល ហើយអាកប្បកិរិយាបែបនេះគួរតែត្រូវបានរឹតត្បិត។

កូនៗរបស់អ្នកខ្លះចូលរៀននៅសាកលវិទ្យាល័យ ហើយពួកគេចាប់ផ្ដើមព្រួយបារម្ភអំពីអនាគតរបស់កូនៗ ដោយរកច្រកសម្រាប់ពួកគេ ដោយគិតឥតឈប់ឈរថា៖ «គ្រួសារយើងគ្មានមន្ត្រីរាជការទេ តើកូនប្រុសរបស់ខ្ញុំអាចរកការងារប្រភេទណាធ្វើបាន បន្ទាប់ពីបញ្ចប់ការសិក្សាពីសាកលវិទ្យាល័យ? ចុះអនាគតរបស់គាត់វិញ? តើគាត់អាចចិញ្ចឹមខ្ញុំនៅពេលខ្ញុំចាស់ទៅបានទេ? ខ្ញុំត្រូវតែរកវិធីដើម្បីធានាថា គាត់មានការងារល្អធ្វើ បន្ទាប់ពីបញ្ចប់ការសិក្សា»។ នៅពេលចូលរួមការជួបជុំ ពួកគេនិយាយថា៖ «កូនប្រុសរបស់ខ្ញុំចេះស្ដាប់បង្គាប់ណាស់។ គាត់មិនត្រឹមតែគាំទ្រជំនឿរបស់ខ្ញុំលើព្រះជាម្ចាស់ប៉ុណ្ណោះទេ ប៉ុន្តែគាត់ក៏ចង់ជឿដែរ បន្ទាប់ពីបញ្ចប់ការសិក្សានៅសាកលវិទ្យាល័យ។ ក៏ប៉ុន្តែមានរឿងមួយ ទោះបីយើងជឿលើព្រះជាម្ចាស់ក៏ដោយ ក៏យើងនៅតែត្រូវរកស៊ីចិញ្ចឹមជីវិតដែរ មែនទេ? ខ្ញុំមិនដឹងថាគាត់នឹងអាចរកការងារប្រភេទណាធ្វើបានទេ បន្ទាប់ពីបញ្ចប់ការសិក្សា។ តើការងារអ្វីខ្លះដែលបានប្រាក់ខែខ្ពស់ឥឡូវនេះ? បងស្រីអើយ ខ្ញុំឮថាប្ដីរបស់អ្នកជាអ្នកគ្រប់គ្រង។ តើគាត់អាចជួយរកច្រកអីបានទេ? កូនប្រុសរបស់ខ្ញុំមានការអប់រំ គាត់មានការយល់ដឹងច្រើន គាត់មានគុណសម្បត្តិល្អជាងខ្ញុំ ហើយគាត់ពូកែខាងកុំព្យូទ័រ គាត់អាចបំពេញភារកិច្ចនៅក្នុងដំណាក់របស់ព្រះជាម្ចាស់នាពេលអនាគតបាន។ ប៉ុន្តែឥឡូវនេះ រឿងរកការងារធ្វើត្រូវតែដោះស្រាយជាមុនសិន វានឹងពិបាកសម្រាប់គាត់ ប្រសិនបើគាត់រកការងារធ្វើមិនបាន»។ រាល់ពេលដែលពួកគេមកចូលរួមការជួបជុំ ពួកគេតែងតែលើកយករឿងទាំងនេះមកនិយាយ ហើយការនិយាយនោះចេះតែបន្តឥតឈប់ឈរ។ ពួកគេមើលថាតើអ្នកណាអាចអាណិតអាសូរពួកគេ ហើយបន្ទាប់មកក៏ស្វែងរកការកសាងទំនាក់ទំនងជាមួយមនុស្សទាំងនោះ។ ក្នុងអំឡុងពេលជួបជុំ ពួកគេព្យាយាមចូលទៅជិតស្និទ្ធនឹងអ្នកទាំងនោះ ផ្គាប់ផ្គុនចិត្តពួកគេ ហើយថែមទាំងជូនអំណោយ ជួនកាលនាំយកអាហារឆ្ងាញ់ៗ ឬទិញរបស់តូចៗឱ្យពួកគេទៀតផង។ តើនេះមិនមែនជាការកសាងទំនាក់ទំនងផ្ទាល់ខ្លួន និងត្រួសត្រាយផ្លូវទេឬ? តើគោលបំណងនៃការត្រួសត្រាយផ្លូវគឺជាអ្វី? គឺដើម្បីប្រើប្រាស់អ្នកដទៃឱ្យដោះស្រាយកិច្ចការផ្ទាល់ខ្លួន ដើម្បីសម្រេចគោលដៅផ្ទាល់ខ្លួន។ ក្នុងអំឡុងពេលជួបជុំ ពួកគេមិនព្រមស្ដាប់បងប្អូនប្រុសស្រីដែលចែករំលែកទីបន្ទាល់នៃបទពិសោធន៍របស់ពួកគេទេ ពួកគេមិនអើពើនឹងកិច្ចការអ្វីក៏ដោយដែលដំណាក់របស់ព្រះជាម្ចាស់ចាត់ចែងឱ្យពួកគេធ្វើ ហើយពួកគេមិនព្រមស្ដាប់បងប្អូនប្រុសស្រីដែលព្យាយាមជួយ និងណែនាំពួកគេអំពីស្ថានភាពរបស់ពួកគេឡើយ។ ពួកគេមានចិត្តខ្នះខ្នែងជាពិសេសតែចំពោះរឿងកូនប្រុសរបស់ពួកគេរកការងារធ្វើប៉ុណ្ណោះ ដោយនិយាយអំពីរឿងនេះឥតឈប់ឈរ។ ពួកគេមិនត្រឹមតែនិយាយប្រាប់អ្នកណាក៏ដោយដែលពួកគេបានឃើញប៉ុណ្ណោះទេ ប៉ុន្តែថែមទាំងនិយាយក្នុងអំឡុងពេលជួបជុំទៀតផង។ សរុបមក ពួកគេយកចិត្តទុកដាក់ជាពិសេសចំពោះរឿងនេះ ហើយខិតខំប្រឹងប្រែងយ៉ាងខ្លាំង។ នៅរាល់ការជួបជុំ ពួកគេត្រូវតែចំណាយពេលវេលារបស់បងប្អូនប្រុសស្រីមួយចំនួនដើម្បីនិយាយអំពីរឿងនេះ។ សូម្បីតែនៅពេលប្រកបគ្នាអំពីបទពិសោធន៍ផ្ទាល់ខ្លួនរបស់ពួកគេក៏ដោយ ក៏ពួកគេមិនភ្លេចនិយាយអំពីរឿងនេះដែរ ដោយនិយាយរហូតដល់គ្រប់គ្នាទ្រាំមិនបាន ហើយមានអារម្មណ៍ខ្ពើមរអើម ដោយមនុស្សភាគច្រើនមានអារម្មណ៍ក្រែងចិត្តពេកមិនហ៊ានបញ្ឈប់ពួកគេ។ នៅពេលនេះ អ្នកដឹកនាំ និងអ្នកធ្វើការគួរតែបំពេញទំនួលខុសត្រូវរបស់ខ្លួន ហើយរឹតត្បិតពួកគេ ដោយនិយាយថា៖ «មនុស្សគ្រប់គ្នាបានដឹងពីស្ថានភាពរបស់អ្នកហើយ។ ប្រសិនបើបងប្អូនប្រុសស្រីណាម្នាក់សុខចិត្តជួយ នោះគឺជាទំនាក់ទំនងផ្ទាល់ខ្លួនរបស់អ្នករាល់គ្នា។ ប្រសិនបើអ្នកផ្សេងទៀតមិនសុខចិត្តជួយទេ អ្នកមិនគួរបង្ខំពួកគេទេ។ ការជួយកូនប្រុសរបស់អ្នករកការងារធ្វើ មិនមែនជាកាតព្វកិច្ច ឬទំនួលខុសត្រូវរបស់បងប្អូនប្រុសស្រីនោះទេ។ វាគឺជាបញ្ហាផ្ទាល់ខ្លួនរបស់អ្នក ហើយមិនគួរយកពេលវេលាដ៏មានតម្លៃរបស់បងប្អូនប្រុសស្រីក្នុងការហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតនោះទេ។ កុំរំខានអ្នកដទៃដែលកំពុងហូប និងផឹកព្រះបន្ទូលរបស់ព្រះជាម្ចាស់ ដោយការប្រកបគ្នាអំពីរឿងផ្ទាល់ខ្លួនរបស់អ្នកឡើយ។ បន្ទាប់ពីការជួបជុំ អ្នកអាចនិយាយជាមួយនរណាដែលអ្នកចង់និយាយ ស្វែងរកជំនួយពីនរណាដែលអ្នកចង់បាន ប៉ុន្តែកុំប្រើប្រាស់ពេលវេលាជួបជុំដើម្បីនិយាយអំពីរឿងនេះ។ ការប្រើប្រាស់ពេលវេលាជួបជុំដើម្បីដោះស្រាយកិច្ចការផ្ទាល់ខ្លួន គឺមិនសមហេតុផល និងគួរឱ្យអាម៉ាស់។ វាគឺជាការបង្ហាញឱ្យឃើញពីការរំខានដល់ជីវិតពួកជំនុំ។ រឿងនេះគួរតែបញ្ឈប់ត្រឹមនេះ»។ នេះគឺជាអ្វីដែលអ្នកដឹកនាំ និងអ្នកធ្វើការគួរតែធ្វើ។

ក្នុងអំឡុងពេលជួបជុំ ស្ត្រីចំណាស់ខ្លះឃើញថាប្អូនស្រីវ័យក្មេងនៅក្នុងគ្រួសារម្ចាស់ផ្ទះមានរូបរាងស្អាតបាត ស្មោះត្រង់ ហើយជឿលើព្រះជាម្ចាស់ដោយចិត្តស្មោះ និងដេញតាមសេចក្ដីពិត ដូច្នេះពួកគេក៏ចាប់ចិត្តស្រឡាញ់ ហើយចង់បានប្អូនស្រីវ័យក្មេងទាំងនេះធ្វើជាកូនប្រសាស្រី។ ពួកគេមិនត្រឹមតែលើកយករឿងនេះមកនិយាយគ្រប់ពេលក្នុងអំឡុងពេលជួបជុំប៉ុណ្ណោះទេ ប៉ុន្តែថែមទាំងផ្ដល់ជាការអនុគ្រោះបន្តិចបន្តួច និងការយកចិត្តទុកដាក់ជាពិសេសដល់ប្អូនស្រីវ័យក្មេងរាល់ពេលដែលពួកគេមកចូលរួមការជួបជុំទៀតផង។ សូម្បីតែនៅពេលដែលប្អូនស្រីវ័យក្មេងមិនយល់ព្រមក៏ដោយ ក៏ពួកគេនៅតែរំអុក និងរំខានឥតឈប់ឈរ មិនព្រមបោះបង់ឡើយ។ តើពួកគេជាមនុស្សប្រភេទណា? តើពួកគេមិនមែនជាមនុស្សថោកទាបទេឬ? ដោយឃើញថាពួកគេទាំងអស់គ្នាជាបងប្អូនស្រីនៅក្នុងជំនឿ មនុស្សភាគច្រើនអាចត្រឹមតែប្រកបគ្នាអំពីបំណងព្រះហឫទ័យរបស់ព្រះជាម្ចាស់ និងព្រះបន្ទូលរបស់ទ្រង់ដើម្បីដោះស្រាយបញ្ហាទាំងនេះប៉ុណ្ណោះ។ ក៏ប៉ុន្តែ មនុស្សខ្លះខ្វះមនសិការ ខ្វះហេតុផល និងខ្វះការស្គាល់ខ្លួនឯង មានបំណងប្រាថ្នាផ្ទាល់ខ្លួនដ៏ធំសម្បើម ហើយចង់សម្រេចបំណងប្រាថ្នាដ៏អាត្មានិយមអ្វីដែលពួកគេមានឱ្យបានសម្រេច ដោយគ្មានអារម្មណ៍ខ្មាសអៀនអ្វីបន្តិចសោះ។ ដូច្នេះហើយ មនុស្សខ្លះក្លាយជាជនរងគ្រោះ និងមានអារម្មណ៍មិនស្រួលចិត្តក្នុងអំឡុងពេលជួបជុំ។ តើនេះមិនមែនជាការបង្កការរំខានដល់អ្នកដទៃទេឬ? តើគួរធ្វើដូចម្តេចក្នុងស្ថានភាពបែបនេះ? អ្នកដឹកនាំពួកជំនុំត្រូវតែចេញមុខរឹតត្បិត និងជម្រុះចោលនូវបញ្ហាប្រភេទនេះចេញពីជីវិតពួកជំនុំ និងពីក្នុងចំណោមបងប្អូនប្រុសស្រី។ លើសពីនេះទៅទៀត មនុស្សខ្លះនាំយកអារម្មណ៍គ្រប់បែបយ៉ាងមកកាន់ការជួបជុំ ដូចជាកូនប្រុសអកតញ្ញូ កូនប្រសាស្រីតែងតែយករបស់របរទៅផ្ទះឪពុកម្ដាយរបស់នាង ជម្លោះរវាងម្ដាយក្មេក និងកូនប្រសាស្រី...។ ពួកគេនិយាយអំពីរឿងរញ៉េរញ៉ៃទាំងនេះនៅរាល់ការជួបជុំ ដោយចាប់ផ្ដើមការត្អូញត្អែររបស់ពួកគេដោយ៖ «អ្វីគ្រប់យ៉ាងដែលព្រះជាម្ចាស់មានបន្ទូល គឺជាការពិត។ មនុស្សជាតិឥឡូវនេះពិតជាពុករលួយណាស់! សូមមើលកូនប្រុស និងកូនប្រសាស្រីរបស់ខ្ញុំចុះ ពួកគេខ្វះមនសិការ ខ្វះហេតុផល។ នេះគឺជាការខ្វះភាពជាមនុស្ស ដែលព្រះជាម្ចាស់មានបន្ទូលអំពីពួកគេ ថែមទាំងអាក្រក់ជាងសត្វទៅទៀត។ សូម្បីតែកូនចៀមក៏ចេះលុតជង្គង់ពេលបៅដោះដែរ ប៉ុន្តែកូនប្រុសរបស់ខ្ញុំភ្លេចម្ដាយនៅពេលដែលគាត់មានប្រពន្ធ!» រាល់ពេលដែលពួកគេចូលរួមការជួបជុំ ពួកគេតែងតែបង្ហាញការត្អូញត្អែរទាំងនេះ។ ក៏មានមនុស្សដែលនៅពេលចូលរួមការជួបជុំ និយាយអំពីរឿងរ៉ាវនៅក្នុងក្រុមហ៊ុនរបស់ពួកគេដែរ ដូចជាអ្នកណាធ្វើការបានល្អ និងទទួលបានប្រាក់រង្វាន់ច្រើនជាងគេ អ្នកណានឹងត្រូវបានដំឡើងតំណែងនៅខែក្រោយ ខណៈដែលពួកគេគ្មានក្តីសង្ឃឹម អ្នកណាស្លៀកពាក់ស្អាតជាងគេ និងទិញរបស់ម៉ាកល្បីៗច្រើនជាងគេ អ្នកណាបានរៀបការជាមួយប្ដីអ្នកមាន...។ សម្រាប់អ្នកដែលបានជឿលើព្រះជាម្ចាស់អស់រយៈពេលយូរ និងមានគ្រឹះខ្លះហើយ ពួកគេមិនចង់ស្ដាប់ការនិយាយបែបនេះទេ ហើយមានអារម្មណ៍ខ្ពើមនឹងវា។ ក៏ប៉ុន្តែ អ្នកជឿថ្មីៗខ្លះ ដែលមិនទាន់បានចាក់គ្រឹះ ឬមិនទាន់មានការចាប់អារម្មណ៍លើព្រះបន្ទូលរបស់ព្រះជាម្ចាស់ យល់ថាប្រធានបទបែបនេះធ្វើឱ្យពួកគេមានចំណាប់អារម្មណ៍ ដោយជឿថាពួកគេបានរកឃើញកន្លែងសម្រាប់ជជែកគ្នាលេង និងកសាងទំនាក់ទំនងផ្ទាល់ខ្លួន។ ក្នុងអំឡុងពេលជួបជុំ ពួកគេនិយាយឆ្លើយឆ្លងគ្នាទៅវិញទៅមក ហើយបន្តិចម្ដងៗ មនុស្សទាំងពីរនាក់ក៏យល់ថាត្រូវចិត្តគ្នា ហើយបង្កើតបានជាទំនាក់ទំនងមួយ ដូច្នេះក៏វិវត្តទៅជាទំនាក់ទំនងផ្ទាល់ខ្លួន។ ទីកន្លែងជួបជុំបានក្លាយទៅជាទីកន្លែងសម្រាប់ការដោះដូរ ជាកន្លែងសម្រាប់មនុស្សជជែកគ្នាលេងឥតប្រយោជន៍ កសាងទំនាក់ទំនងផ្ទាល់ខ្លួន ធ្វើការចរចាជំនួញ និងធ្វើប្រតិបត្តិការអាជីវកម្ម។ បញ្ហាទាំងនេះគឺជាអ្វីដែលអ្នកដឹកនាំ និងអ្នកធ្វើការគួរតែរកឃើញ ហើយបញ្ឈប់ឱ្យបានភ្លាមៗ។

មនុស្សខ្លះចូលរួមការជួបជុំក្នុងគោលបំណងស្វែងរកការងារល្អសម្រាប់ខ្លួនឯង អ្នកខ្លះដើម្បីជួយស្វាមីរបស់ពួកគេឱ្យបានឡើងតំណែង អ្នកខ្លះដើម្បីរកការងារល្អឱ្យកូនៗរបស់ពួកគេ ហើយអ្នកខ្លះទៀតដើម្បីទិញទំនិញបញ្ចុះតម្លៃ។ អ្នកផ្សេងទៀតមកដើម្បីស្វែងរកគ្រូពេទ្យឯកទេសល្អសម្រាប់អ្នកជំងឺនៅក្នុងគ្រួសាររបស់ពួកគេ ដោយមិនចាំបាច់ជូនអំណោយច្រើន។ សរុបមក អ្នកមិនជឿទាំងនេះដែលមិនដេញតាមសេចក្ដីពិត និងមានចេតនាលាក់កំបាំង យល់ថាពេលវេលានៃការជួបជុំក្នុងពួកជំនុំ គឺជាពេលវេលាដ៏ល្អបំផុតដើម្បីកសាងទំនាក់ទំនងផ្ទាល់ខ្លួន និងដោះស្រាយកិច្ចការផ្ទាល់ខ្លួន។ ជាញឹកញាប់ ក្រោមរូបភាពនៃការប្រកបគ្នាអំពីព្រះបន្ទូលរបស់ព្រះជាម្ចាស់ ឬស្គាល់ពិភពលោកដ៏អាក្រក់នេះ និងសារជាតិនៃមនុស្សជាតិដ៏ពុករលួយនេះ ពួកគេក៏លើកឡើងពីការលំបាកផ្ទាល់ខ្លួន និងបញ្ហាដែលពួកគេចង់ពិភាក្សា ហើយនៅទីបំផុតក៏បញ្ចេញឱ្យឃើញបន្តិចម្ដងៗនូវចេតនាអាត្មានិយមដែលលាក់កំបាំង និងកិច្ចការផ្ទាល់ខ្លួនដែលពួកគេមានបំណងចង់សម្រេច។ ពួកគេបញ្ចេញចេតនាផ្ទាល់ខ្លួនរបស់ពួកគេ ហើយធ្វើឱ្យអ្នកដទៃច្រឡំជឿថា ពួកគេកំពុងប្រឈមមុខនឹងការលំបាក ដោយស្នើឡើងថាគ្រប់គ្នាគួរតែបង្ហាញសេចក្ដីស្រឡាញ់ និងជួយពួកគេដោយគ្មានលក្ខខណ្ឌ និងដោយមិនរំពឹងអ្វីតបស្នងឡើយ។ ពួកគេយកឈ្មោះនៃការជឿលើព្រះជាម្ចាស់ដើម្បីឆ្លៀតយកប្រយោជន៍ពីចន្លោះប្រហោងគ្រប់បែបយ៉ាង ដោយស្វែងរកនៅក្នុងទីកន្លែងជួបជុំនូវមិត្តភក្តិដែលពួកគេចង់បាន និងអ្នកដែលអាចជួយសម្រេចកិច្ចការឱ្យពួកគេបាន។ អ្នកខ្លះដែលចង់ទិញរថយន្តក្នុងតម្លៃពិសេស ក៏ស៊ើបមើលក្នុងចំណោមបងប្អូនប្រុសស្រីថាតើមាននរណាម្នាក់ធ្វើការនៅកន្លែងលក់រថយន្ត ឬមានទំនាក់ទំនងជាមួយម្ចាស់កន្លែងលក់រថយន្តឬអត់។ នៅពេលដែលពួកគេបានកំណត់គោលដៅហើយ ពួកគេក៏ចាប់ផ្តើមធ្វើសកម្មភាព ដោយចូលទៅជិតស្និទ្ធ និងកសាងទំនាក់ទំនង។ ប្រសិនបើបុគ្គលនោះចូលចិត្តអានព្រះបន្ទូលរបស់ព្រះជាម្ចាស់ ពួកគេទៅលេងផ្ទះរបស់បុគ្គលនោះជាញឹកញាប់ ដើម្បីអានព្រះបន្ទូលរបស់ព្រះជាម្ចាស់ជាមួយគ្នា ហើយនៅឯការជួបជុំ ពួកគេអង្គុយជិតគ្នា ហើយដោះដូរព័ត៌មានទំនាក់ទំនង។ បន្ទាប់មក ពួកគេក៏ចាប់ផ្ដើមការវាយលុករបស់ខ្លួន ដោយប្ដេជ្ញាថាមិនបោះបង់ឡើយ រហូតដល់គោលបំណងរបស់ពួកគេបានសម្រេច។ ទាំងអស់នេះគឺជាបញ្ហាដែលកើតឡើងជាញឹកញាប់នៅក្នុងពួកជំនុំ និងក្នុងចំណោមមនុស្ស។ ប្រសិនបើបញ្ហាទាំងនេះកើតឡើងនៅក្នុងទីកន្លែងជួបជុំ និងក្នុងអំឡុងពេលជួបជុំ នោះតាមពិតទៅ វានឹងបង្កឱ្យមានការបង្អាក់ និងការរំខានដល់ជីវិតពួកជំនុំ ដែលប៉ះពាល់ដល់ជីវិតពួកជំនុំ។ ប្រសិនបើពួកជំនុំមួយគ្មានជីវិតពួកជំនុំអស់រយៈពេលយូរ នោះពួកជំនុំនោះក្លាយជាក្រុមសង្គម ជាទីកន្លែងសម្រាប់ធ្វើការដោះដូរ ជាកន្លែងសម្រាប់កសាងទំនាក់ទំនងផ្ទាល់ខ្លួន ស្វែងរកប្រយោជន៍ដោយលួចលាក់ និងដោះស្រាយកិច្ចការផ្ទាល់ខ្លួន។ ធម្មជាតិនៃទីកន្លែងនេះបានផ្លាស់ប្ដូរ ហើយតើផលវិបាករបស់វាគឺជាអ្វី? យ៉ាងហោចណាស់ វាបណ្ដាលឱ្យមានការបាត់បង់ជីវិតពួកជំនុំ ដែលមានន័យថាការបាត់បង់ពេលវេលាដ៏មានតម្លៃក្នុងការអធិដ្ឋានអានព្រះបន្ទូលរបស់ព្រះជាម្ចាស់ជាមួយបងប្អូនប្រុសស្រី និងការយល់ដឹងពីសេចក្ដីពិត។ លើសពីនេះទៅទៀត អ្វីដែលសំខាន់បំផុតនោះ គឺវាបណ្ដាលឱ្យមានការបាត់បង់ឱកាសដ៏មានតម្លៃសម្រាប់ព្រះវិញ្ញាណបរិសុទ្ធក្នុងការធ្វើការ ដើម្បីបំភ្លឺមនុស្សឱ្យយល់ពីសេចក្ដីពិត។ ទាំងអស់នេះធ្វើឱ្យប៉ះពាល់ដល់ការចូលទៅក្នុងជីវិតរបស់មនុស្ស។ ដូច្នេះ ដើម្បីជាប្រយោជន៍ និងការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ និងដើម្បីទទួលខុសត្រូវចំពោះជីវិតរបស់មនុស្សគ្រប់គ្នា វាចាំបាច់ណាស់ក្នុងការបញ្ឈប់ និងរឹតត្បិតបុគ្គលបែបនេះ នេះគឺជាកិច្ចការដែលអ្នកដឹកនាំ និងអ្នកធ្វើការគួរតែធ្វើ។ ពិតណាស់ ប្រសិនបើបងប្អូនប្រុសស្រីធម្មតាអាចដឹងច្បាស់ពីមនុស្សទាំងនេះ និងសកម្មភាពរបស់ពួកគេ ពួកគេក៏គួរតែក្រោកឈរឡើងដើម្បីបដិសេធ ហើយនិយាយថា «ទេ» ទៅកាន់ពួកគេដែរ។ ជាពិសេសនៅពេលកំពុងរស់នៅក្នុងជីវិតពួកជំនុំ ដែលជាពេលវេលាដ៏សំខាន់បំផុតសម្រាប់មនុស្ស ប្រសិនបើមាននរណាម្នាក់រំលោភយកពេលវេលានៃការជួបជុំដើម្បីនិយាយ និងដោះស្រាយបញ្ហាទាំងនេះ បងប្អូនប្រុសស្រីមានសិទ្ធិមិនអើពើនឹងពួកគេ ហើយលើសពីនេះទៅទៀត មានសិទ្ធិបញ្ឈប់ និងបដិសេធរឿងបែបនេះ។ តើការធ្វើបែបនេះត្រឹមត្រូវដែរឬទេ? (ត្រឹមត្រូវ។) មនុស្សខ្លះគិតថាការដែលដំណាក់របស់ព្រះជាម្ចាស់ធ្វើបែបនេះ គឺបង្ហាញពីការខ្វះទឹកចិត្ត។ តើទឹកចិត្តគឺជាភាពជាមនុស្សធម្មតាដែរឬទេ? តើទឹកចិត្តស្របតាមសេចក្ដីពិតដែរឬទេ? ប្រសិនបើអ្នកមានទឹកចិត្ត ហើយឆ្លៀតយកពេលវេលាជួបជុំសម្រាប់កិច្ចការផ្ទាល់ខ្លួនរបស់អ្នក ថែមទាំងធ្វើឱ្យមនុស្សភាគច្រើននៅកំដរ និងគាំទ្រអ្នក ដើម្បីសម្រេចគោលបំណងដោះស្រាយកិច្ចការផ្ទាល់ខ្លួនរបស់អ្នក ហើយរំខានដល់សណ្ដាប់ធ្នាប់ធម្មតារបស់រាស្ដ្ររើសតាំងរបស់ព្រះជាម្ចាស់ក្នុងការអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិត ហើយបណ្ដាលឱ្យពួកគេបាត់បង់ពេលវេលាដ៏មានតម្លៃនេះ តើនេះយុត្តិធម៌សម្រាប់ពួកគេដែរឬទេ? តើនេះស្របតាមការមានទឹកចិត្តដែរឬទេ? នេះគឺជាវិធីសាស្រ្តដែលអមនុស្សធម៌ និងអសីលធម៌បំផុត ហើយមនុស្សគួរតែក្រោកឈរឡើង ហើយថ្កោលទោសវា។ ប្រសិនបើអ្នកដឹកនាំ និងអ្នកធ្វើការជាមនុស្សកំសាក និងគ្មានបានការ ហើយមិនអាចបញ្ឈប់ និងរឹតត្បិតអាកប្បកិរិយាបែបនេះបានភ្លាមៗ ដោយមិនធ្វើកិច្ចការពិតប្រាកដ នោះបងប្អូនប្រុសស្រីដែលមានស្មារតីយុត្តិធម៌គួរតែរួបរួមគ្នាដើម្បីទប់ស្កាត់អាកប្បកិរិយាបែបនេះ និងបរិយាកាសបែបនេះពីការរីករាលដាលនៅក្នុងពួកជំនុំ។ ប្រសិនបើអ្នកមិនចង់បាត់បង់ពេលវេលាដ៏មានតម្លៃសម្រាប់ការអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិត មិនចង់ឱ្យការចូលទៅក្នុងជីវិតរបស់អ្នកត្រូវបានរំខាន និងទទួលរងការខាតបង់ ដែលបំផ្លាញឱកាសនៃការសង្គ្រោះរបស់អ្នកទេ នោះអ្នកគួរតែក្រោកឈរឡើងដើម្បីបដិសេធ បញ្ឈប់ និងរឹតត្បិតព្រឹត្តិការណ៍ទាំងនេះ។ ការធ្វើបែបនេះគឺសមរម្យ ហើយស្របតាមបំណងព្រះហឫទ័យរបស់ព្រះជាម្ចាស់។ អ្នកខ្លះមានអារម្មណ៍ក្រែងចិត្តក្នុងការធ្វើបែបនេះ អ្នកអាចក្រែងចិត្ត ប៉ុន្តែមនុស្សអាក្រក់មិនក្រែងចិត្តទេ។ ពួកគេហ៊ានឆ្លៀតយកពេលវេលាជួបជុំដ៏មានតម្លៃរបស់អ្នក គឺជាពេលវេលាសម្រាប់ព្រះវិញ្ញាណបរិសុទ្ធធ្វើការ និងសម្រាប់ព្រះជាម្ចាស់បំភ្លឺអ្នក។ ប្រសិនបើអ្នកមានអារម្មណ៍ក្រែងចិត្តក្នុងការបដិសេធពួកគេ នោះអ្នកស័ក្តិសមនឹងទទួលរងការខាតបង់ដល់ជីវិតរបស់អ្នកហើយ! ប្រសិនបើអ្នកសុខចិត្តបង្ហាញសេចក្ដីស្រឡាញ់ដល់ពួកសាតាំង ពួកអារក្ស និងអ្នកមិនជឿ ដោយផ្ដល់ជំនួយដល់ពួកគេ លះបង់ខ្លួនឯងដើម្បីអ្នកដទៃ និងមិនគោរពគោលការណ៍ តើអ្នកអាចបន្ទោសអ្នកណាបានចំពោះការខាតបង់ដល់ជីវិតរបស់អ្នក? ដូច្នេះ គ្រប់ករណីនៃការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន ត្រូវតែលុបបំបាត់ចោលទាំងស្រុងពីជីវិតពួកជំនុំ។ ប្រសិនបើមាននរណាម្នាក់នៅតែបន្តរឹងរូសតាមវិធីរបស់ខ្លួន ហើយទទូចចង់និយាយឥតប្រយោជន៍អំពីរឿងគ្រួសាររបស់ពួកគេ ជជែកគ្នាលេងឥតប្រយោជន៍ ដោះស្រាយកិច្ចការផ្ទាល់ខ្លួន ឬរកការងារ និងគូសង្សារឱ្យអ្នកដទៃក្នុងអំឡុងពេលជួបជុំ ដោយប្រើលេសផ្សេងៗដើម្បីចំណាយពេលវេលានេះ តើគួរដោះស្រាយជាមួយបុគ្គលបែបនេះដោយរបៀបណា? ទីមួយ ពួកគេគួរតែត្រូវបានបញ្ឈប់។ ប្រសិនបើពួកគេនៅតែមិនស្ដាប់ នោះការដាក់ឱ្យនៅដាច់ដោយឡែក និងការរឹតត្បិតគួរតែត្រូវបានអនុវត្ត។ ប្រសិនបើពួកគេនៅតែបន្តបង្កការរំខាននៅពីក្រោយខ្នង ដោយចូលទៅជិតស្និទ្ធនឹងនរណាក៏ដោយដែលពួកគេអាចធ្វើបាន និងរំខានដល់ជីវិតធម្មតារបស់បងប្អូនប្រុសស្រីនៅគ្រប់ទីកន្លែង នោះពួកគេគួរតែត្រូវបានបោសសម្អាតចេញ ហើយមិនត្រូវបានចាត់ទុកជាបងប្អូនប្រុសស្រីទៀតទេ។ ពួកគេគ្មានលក្ខណៈសម្បត្តិគ្រប់គ្រាន់ដើម្បីរស់នៅក្នុងជីវិតពួកជំនុំ ហើយមិនស័ក្តិសមនឹងចូលរួមក្នុងការជួបជុំឡើយ។ មនុស្សបែបនេះគួរតែត្រូវបានរឹតត្បិត និងបដិសេធ។ ពិតណាស់ កិច្ចការនេះក៏ជាកិច្ចការដ៏សំខាន់មួយដែលអ្នកដឹកនាំ និងអ្នកធ្វើការនៅគ្រប់ជាន់ថ្នាក់គួរតែធ្វើផងដែរ។ នៅពេលដែលបញ្ហា និងស្ថានភាពបែបនេះកើតឡើង អ្នកដឹកនាំ និងអ្នកធ្វើការគួរតែជាមនុស្សដំបូងគេដែលក្រោកឈរឡើង ហើយបញ្ឈប់ពួកគេ។ តើអ្នកគួរបញ្ឈប់ពួកគេដោយរបៀបណា? អ្នកគួរតែនិយាយទៅកាន់ពួកគេថា៖ «តើអ្នកដឹងទេថាអាកប្បកិរិយារបស់អ្នកនេះ បានបង្កការបង្អាក់ និងការរំខានដល់ជីវិតពួកជំនុំរួចទៅហើយ? នេះគឺជាអ្វីដែលបងប្អូនប្រុសស្រីទាំងអស់មានអារម្មណ៍ខ្ពើមរអើម និងស្អប់ខ្ពើម ហើយវាក៏ត្រូវបានព្រះជាម្ចាស់ថ្កោលទោសផងដែរ។ អ្នកគួរតែបញ្ឈប់អាកប្បកិរិយានេះ។ ប្រសិនបើអ្នកមិនស្ដាប់ការបញ្ចុះបញ្ចូល ហើយនៅតែបន្តរឹងរូសតាមផ្លូវរបស់ខ្លួនទៀត នោះជីវិតពួកជំនុំរបស់អ្នកនឹងត្រូវបានបញ្ឈប់ សៀវភៅព្រះបន្ទូលរបស់ព្រះជាម្ចាស់របស់អ្នកនឹងត្រូវបានដកហូត ហើយពួកជំនុំនឹងលែងទទួលស្គាល់អ្នកទៀតហើយ!» ពិតណាស់ ដោយសារតែកម្ពស់របស់ពួកគេនៅទាប និងខ្វះការយល់ដឹងពីសេចក្ដីពិត មនុស្សមួយចំនួនអាចនឹងជជែកគ្នាលេងអំពីរឿងគ្រួសារម្ដងម្កាល បង្កើតទំនាក់ទំនងជាមួយនរណាម្នាក់ ឬដោះស្រាយបញ្ហាតូចតាចខ្លះ ហើយស្ថានភាពមិនធ្ងន់ធ្ងរពេកទេ។ តើការនេះមិនអីទេឬ? (មិនអីទេ។) នៅក្នុងកាលៈទេសៈដែលមិនបង្កការរំខានណាមួយដល់គ្រប់គ្នា វាអាចទទួលយកបានសម្រាប់បងប្អូនប្រុសស្រីក្នុងការជួយគ្នាទៅវិញទៅមក និងបង្ហាញសេចក្ដីស្រឡាញ់បន្តិចបន្តួចចំពោះគ្នា។ ប៉ុន្តែតើយើងកំពុងប្រកបគ្នាអំពីអ្វី? គឺនៅពេលដែលអាកប្បកិរិយា និងសកម្មភាពបែបនេះបានបង្កការបង្អាក់ និងការរំខានដល់ជីវិតពួកជំនុំធម្មតារួចទៅហើយ ក្នុងករណីបែបនេះ អ្នកដែលពាក់ព័ន្ធគួរតែត្រូវបានបញ្ឈប់ និងរឹតត្បិត។ យើងមិនគួរអនុញ្ញាតឱ្យពួកគេបន្តបង្អាក់ និងរំខានដល់ជីវិតពួកជំនុំឡើយ។ ការចាត់វិធានការទាំងនេះគឺមានប្រយោជន៍ដល់ការចូលទៅក្នុងជីវិតរបស់បងប្អូនប្រុសស្រី។ មនុស្សខ្លះបង្ហាញអាកប្បកិរិយាស្រដៀងគ្នានេះដែរ ប៉ុន្តែស្ថានភាពមិនធ្ងន់ធ្ងរ ហើយមិនបង្កើតជាការបង្អាក់ និងការរំខានទេ។ វាគ្រាន់តែជាការប្រាស្រ័យទាក់ទងធម្មតាក្នុងចំណោមបងប្អូនប្រុសស្រី ការជួយគ្នាទៅវិញទៅមក និងការពិគ្រោះយោបល់ដើម្បីទទួលបានព័ត៌មានជាធម្មតា ឬការសាកសួរអំពីចំណេះដឹងទូទៅដែលខ្លួនមិនយល់ប៉ុណ្ណោះ។ ដរាបណាវាមិនរំលោភយកពេលវេលានៃការជួបជុំ ហើយដរាបណាភាគីទាំងពីរយល់ព្រម និងសុខចិត្តដោយមិនបង្ខិតបង្ខំគ្នា ហើយវាជាការប្រាស្រ័យទាក់ទងដែលស្ថិតនៅក្នុងវិសាលភាពនៃភាពជាមនុស្សធម្មតា នោះវាអាចអនុញ្ញាតបាន ហើយពួកជំនុំនឹងមិនរឹតត្បិតឡើយ។ ក៏ប៉ុន្តែមានរឿងតែមួយគត់គឺ៖ ប្រសិនបើការនិយាយស្ដី និងសកម្មភាពដែលមិនប្រុងប្រយ័ត្នរបស់នរណាម្នាក់នៅក្នុងជីវិតពួកជំនុំ បង្កការយាយី ឬការរំខានដល់បងប្អូនប្រុសស្រី ហើយមនុស្សមួយចំនួនមានអារម្មណ៍ខ្ពើមរអើមនឹងរឿងនេះ ហើយបានបង្ហាញពីការមិនយល់ស្របរបស់ពួកគេ នោះអ្នកដឹកនាំ និងអ្នកធ្វើការគួរតែចេញមុខដោះស្រាយបញ្ហានេះ។ ឬប្រសិនបើអ្នកផ្សេងទៀតបានរាយការណ៍ពីនរណាម្នាក់រួចហើយ ដោយបញ្ជាក់ថាបុគ្គលនេះមិនប្រកបគ្នាអំពីព្រះបន្ទូលរបស់ព្រះជាម្ចាស់ក្នុងអំឡុងពេលជួបជុំទេ ប៉ុន្តែបែរជានិយាយឥតប្រយោជន៍អំពីរឿងគ្រួសាររបស់ពួកគេ និងកសាងទំនាក់ទំនងផ្ទាល់ខ្លួន ដោយចាត់ទុកទីកន្លែងជួបជុំជាទីកន្លែងសម្រាប់កសាងទំនាក់ទំនងផ្ទាល់ខ្លួន និងដោះស្រាយកិច្ចការផ្ទាល់ខ្លួន សុំឱ្យគេជួយ និងឆ្លៀតយកប្រយោជន៍ពីនរណាក៏ដោយដែលពួកគេអាចធ្វើបាន ហើយបញ្ជាក់ថាបុគ្គលនេះមានចរិតថោកទាប អាត្មានិយម គួរឱ្យស្អប់ខ្ពើម និងអប្រិយ ហើយមិនដេញតាមសេចក្ដីពិត ប៉ុន្តែស្វែងរកផលប្រយោជន៍គ្រប់ទីកន្លែង ដោយស្វែងរកឱកាសផ្សេងៗដើម្បីផលប្រយោជន៍ផ្ទាល់ខ្លួន នោះបុគ្គលបែបនេះគួរតែត្រូវបានដាក់ឱ្យនៅដាច់ដោយឡែក។

បុគ្គលខ្លះឆ្លៀតយកប្រយោជន៍ពីបងប្អូនប្រុសស្រីមួយចំនួនដែលមានទ្រព្យសម្បត្តិ និងមានឥទ្ធិពល ដើម្បីឱ្យជួយសម្រេចកិច្ចការឱ្យពួកគេ ហើយប្រសិនបើគេមិនធ្វើតាមសំណើរបស់ខ្លួនទេ ជារឿយៗ ពួកគេវិនិច្ឆ័យអ្នកទាំងនោះនៅពីក្រោយខ្នង ដោយអះអាងថាមនុស្សទាំងនេះខ្វះសេចក្ដីស្រឡាញ់ និងមិនមែនជាអ្នកជឿពិតប្រាកដ ថែមទាំងចង់រាយការណ៍ពីពួកគេទៀតផង។ តើអ្នករាល់គ្នាធ្លាប់ជួបបុគ្គលបែបនេះទេ? តើមនុស្សបែបនេះមិនគួរត្រូវបានដោះស្រាយទេឬ? នៅពេលប្រឈមនឹងស្ថានភាពបែបនេះ តើគួរធ្វើដូចម្ដេច? អ្នកដឹកនាំ និងអ្នកធ្វើការគួរតែចេញមុខដោះស្រាយបញ្ហានេះ ដោយប្រព្រឹត្តតាមគោលការណ៍ ដើម្បីធានាថាបងប្អូនប្រុសស្រីមិនត្រូវបានរំខាន។ តើការដែលនរណាម្នាក់បដិសេធមិនជួយពួកគេ គឺខុសដែរឬទេ? តើការបដិសេធមិនជួយពួកគេ គឺស្មើនឹងការមិនអនុវត្តសេចក្ដីពិត ឬមិនមានសេចក្ដីស្រឡាញ់ចំពោះព្រះជាម្ចាស់ដែរឬទេ? (អត់ទេ។) ថាតើត្រូវជួយនរណាម្នាក់ឬអត់ គឺជាសេរីភាពផ្ទាល់ខ្លួនរបស់ពួកគេ ពួកគេមានសិទ្ធិក្នុងការជ្រើសរើស។ ដំណាក់របស់ព្រះជាម្ចាស់មិនបានកំណត់ថា បងប្អូនប្រុសស្រីត្រូវតែជួយគ្នាដោះស្រាយការលំបាកក្នុងគ្រួសារនៅក្នុងជីវិតពួកជំនុំនោះទេ។ ជីវិតពួកជំនុំមិនមែនជាកន្លែងសម្រាប់ដោះស្រាយបញ្ហាគ្រួសារទេ ប៉ុន្តែជាទីកន្លែងជួបជុំសម្រាប់ហូប និងផឹកព្រះបន្ទូលរបស់ព្រះជាម្ចាស់ និងមានការលូតលាស់ខាងឯជីវិត។ មនុស្សខ្លះប្រើប្រាស់ជីវិតពួកជំនុំដើម្បីដោះស្រាយបញ្ហាផ្ទាល់ខ្លួនរបស់ពួកគេ តើការនេះអាចនាំមកនូវផលវិបាកអ្វីខ្លះ? តើវាមិនប៉ះពាល់ដល់ការហូប និងផឹកព្រះបន្ទូលរបស់ព្រះជាម្ចាស់ និងការបំពាក់ខ្លួនដោយសេចក្ដីពិតនៃរាស្ដ្ររើសតាំងរបស់ព្រះជាម្ចាស់ទេឬ? បញ្ហាជីវិតផ្ទាល់ខ្លួនរបស់បុគ្គលម្នាក់ៗអាចត្រូវបានដោះស្រាយជាលក្ខណៈឯកជនជាមួយបងប្អូនប្រុសស្រីបាន មិនចាំបាច់នាំយករឿងទាំងនេះចូលមកក្នុងជីវិតពួកជំនុំដើម្បីដោះស្រាយនោះទេ។ គ្រប់គ្នាគួរតែដឹងថាផលវិបាកអ្វីខ្លះនឹងកើតឡើង នៅពេលដែលការដោះស្រាយកិច្ចការផ្ទាល់ខ្លួនរំខានដល់ការរស់នៅក្នុងជីវិតពួកជំនុំនៃរាស្ដ្ររើសតាំងរបស់ព្រះជាម្ចាស់។ នៅពេលដែលអ្នកដឹកនាំ និងអ្នកធ្វើការរកឃើញបញ្ហាបែបនេះ ពួកគេគួរតែចេញមុខដោះស្រាយវា។ ពួកគេគួរតែការពារអ្នកដែលអាចបំពេញភារកិច្ចរបស់ខ្លួនជាធម្មតានៅក្នុងពួកជំនុំ ការពារអ្នកដែលដេញតាមសេចក្ដីពិតយ៉ាងពិតប្រាកដ រឹតត្បិតមនុស្សអាក្រក់ និងទប់ស្កាត់ពួកគេមិនឱ្យសម្រេចគោលបំណងរបស់ពួកគេ។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ គួរតែមានការបែងចែកឱ្យបានច្បាស់លាស់ ទាក់ទងនឹងរបៀបដោះស្រាយករណីធម្មតានៃបញ្ហាទីបី តើការបង្ហាញឱ្យឃើញអ្វីខ្លះដែលមានលក្ខណៈ ឬកាលៈទេសៈធ្ងន់ធ្ងរ ហើយប្រភេទ និងការបង្ហាញឱ្យឃើញអ្វីខ្លះដែលបង្កើតជាការបង្អាក់ និងការរំខាន។ នៅពេលដែលភាពធ្ងន់ធ្ងរនៃកាលៈទេសៈត្រូវបានបែងចែកយ៉ាងច្បាស់លាស់ហើយ នោះវាគួរតែត្រូវបានដោះស្រាយទៅតាមលក្ខណៈរបស់វា។ នេះគឺជាអ្វីដែលអ្នកដឹកនាំ និងអ្នកធ្វើការត្រូវយល់ ហើយក៏ជាអ្វីដែលគ្រប់គ្នាគួរតែយល់ជ្រាបផងដែរ។

IV. ការបង្កើតបក្សពួក

ការសម្ដែងចេញទីបួននៃការបង្អាក់ និងការរំខានដល់ជីវិតពួកជំនុំ គឺការបង្កើតបក្សពួក ដែលជារឿងដ៏ធ្ងន់ធ្ងរមួយ។ តើអាកប្បកិរិយាបែបណាខ្លះដែលចាត់ទុកថាជាការបង្កើតបក្សពួក? ប្រសិនបើមនុស្សពីរនាក់ដែលជឿលើព្រះជាម្ចាស់ បានជឿអស់រយៈពេលប្រហាក់ប្រហែលគ្នា មានអាយុប្រហាក់ប្រហែលគ្នា ស្ថានភាពគ្រួសារ ចំណូលចិត្ត បុគ្គលិកលក្ខណៈ និងអ្វីៗផ្សេងទៀតប្រហាក់ប្រហែលគ្នា ហើយពួកគេចុះសម្រុងនឹងគ្នាបានល្អ តែងតែអង្គុយជាមួយគ្នាក្នុងអំឡុងពេលប្រជុំ ហើយស្និទ្ធស្នាលនឹងគ្នា តើនេះរាប់ថាជាការបង្កើតបក្សពួកដែរឬទេ? (អត់ទេ។) នេះគឺជាបាតុភូតទូទៅមួយនៃអន្តរកម្មរវាងបុគ្គលធម្មតា ដែលមិនបង្កការរំខានណាមួយដល់អ្នកដទៃឡើយ។ ដូច្នេះ វាមិនត្រូវបានចាត់ទុកថាជាការបង្កើតបក្សពួកឡើយ។ ដូច្នេះ តើការបង្កើតបក្សពួកដែលបានលើកឡើងនៅទីនេះ សំដៅលើអ្វី? ឧទាហរណ៍ ក្នុងចំណោមបងប្អូនប្រុសស្រីប្រាំនាក់ដែលកំពុងជួបជុំគ្នា មានបីនាក់ជាអ្នកធ្វើការនៅទីក្រុង និងពីរនាក់ជាកសិករនៅជនបទ។ អ្នកធ្វើការនៅទីក្រុងទាំងបីនាក់នោះជារឿយៗនៅជាមួយគ្នា ដោយនិយាយអំពីជីវិតរស់នៅល្អប្រសើរជាងនៅទីក្រុង និងអាក្រក់ជាងនៅជនបទ ដែលជាកន្លែងមនុស្សខ្វះការអប់រំ ខ្វះការយល់ដឹងទូលំទូលាយ និងមារយាទ។ ពួកគេមើលងាយអ្នកជនបទ ដោយតែងតែនិយាយបែបមើលងាយទៅលើអ្នកជនបទទាំងពីរនាក់នោះ ដែលបន្ទាប់មកមានអារម្មណ៍អាក់អន់ចិត្ត និងចង់ប្រឆាំងនឹងពួកគេ ដោយនិយាយថា អ្នកទីក្រុងជាមនុស្សចិត្តកំណាញ់ និងគិតគូរយ៉ាងល្អិត ចំណែកឯអ្នកជនបទវិញជាមនុស្សចិត្តទូលាយ។ ក្នុងអំឡុងពេលប្រជុំ ពួកគេហាក់ដូចជាមិនដែលយល់ស្របគ្នាសោះ ដែលជារឿយៗនាំឱ្យមានជម្លោះ និងការជជែកវែកញែកដែលមិនចាំបាច់។ តើមនុស្សទាំងប្រាំនាក់នេះចុះសម្រុងគ្នាដោយសុខដុមរមនាដែរឬទេ? តើពួកគេរួបរួមគ្នានៅក្នុងព្រះបន្ទូលរបស់ព្រះជាម្ចាស់ដែរឬទេ? តើពួកគេចុះសម្រុងនឹងគ្នាដែរឬទេ? (អត់ទេ។) នៅពេលដែលអ្នកទីក្រុងតែងតែនិយាយថា «ពួកយើងអ្នកទីក្រុង» ហើយអ្នកជនបទតែងតែនិយាយថា «ពួកយើងអ្នកជនបទ» តើពួកគេកំពុងធ្វើអ្វី? (បង្កើតបក្សពួក។) នេះគឺជាបញ្ហាទីបួនដែលយើងនឹងប្រកបគ្នាអំពី៖ ការបង្កើតបក្សពួក។ ទង្វើបង្កើតបក្សពួកបែបនេះ មានន័យថាជាការបង្កើតក្រុម និងបក្សពួក។ ការបង្កើតក្រុម បក្សពួក និងក្រុមផ្សេងទៀត ដោយផ្អែកលើតំបន់ លក្ខខណ្ឌសេដ្ឋកិច្ច និងវណ្ណៈសង្គម ក៏ដូចជាទស្សនៈខុសៗគ្នា គឺជាការបង្កើតបក្សពួក។ ទោះបីជាអ្នកណាជាអ្នកដឹកនាំបក្សពួកទាំងនេះក៏ដោយ ក៏នៅក្នុងពួកជំនុំ ការបង្កើតក្រុម និងបក្សពួកផ្សេងៗគ្នា និងការបង្កើតក្រុមដែលមិនចុះសម្រុងគ្នា គឺជាបាតុភូតនៃការបង្កើតបក្សពួកទាំងអស់។ នៅកន្លែងខ្លះ ពូជពង្សវង្សត្រកូលទាំងមូលជឿលើព្រះជាម្ចាស់ ហើយនៅទីតាំងប្រជុំមួយ ក្រៅពីមនុស្សពីរនាក់ដែលមាននាមត្រកូលខុសគ្នា អ្នកដែលនៅសល់គឺជាសមាជិកគ្រួសាររបស់ពួកគេផ្ទាល់។ គ្រួសារនេះក៏បង្កើតបានជាបក្សពួក ឬក្រុមមួយ ដែលធ្វើឱ្យមនុស្សពីរនាក់ដែលមាននាមត្រកូលខុសគ្នាក្លាយជាអ្នកក្រៅ។ ទោះបីជាអ្នកណានៅក្នុងគ្រួសារនេះប្រឈមនឹងបញ្ហាអ្វី ឬត្រូវបានលួសកាត់ក៏ដោយ ប្រសិនបើមានមនុស្សម្នាក់បញ្ចេញការត្អូញត្អែរ អ្នកដែលនៅសល់ក៏បន្ទរតាមដែរ។ ប្រសិនបើមាននរណាម្នាក់ប្រព្រឹត្តផ្ទុយនឹងគោលការណ៍ អ្នកផ្សេងទៀតនឹងបិទបាំង និងលាក់បាំងសកម្មភាពរបស់ពួកគេ ដោយហាមមិនឱ្យនរណាម្នាក់លាតត្រដាងពួកគេឡើយ។ សូម្បីតែការលើកឡើងបន្តិចអំពីបញ្ហានេះមិនអាចទទួលយកបានផង ចុះទម្រាំតែការលួសកាត់ គឺមិនបានឡើយ។ តើបញ្ហានៅទីនេះគឺជាអ្វី? តើអ្នកអាចឈ្វេងយល់ដឹងដែរឬទេ? នៅពេលដែលសមាជិកគ្រួសារទាំងនេះជួបជុំគ្នា ពួកគេគ្រប់គ្នាហាក់ដូចជាគិត និងធ្វើសកម្មភាពដូចគ្នា ដោយចាំមើលខ្យល់បក់ទៅតាមទិសណា និងចាំស្ដាប់ការណែនាំពីមេបក្ស មុនពេលពួកគេនិយាយ។ ប្រសិនបើមេបក្សរបស់ពួកគេមានជំហរណាមួយ អ្នកផ្សេងទៀតនឹងធ្វើតាម ហើយគ្មាននរណាហ៊ានបង្ករឿង ឬបញ្ចេញមតិជំទាស់នឹងពួកគេឡើយ។ តើការកើតឡើងនៃបាតុភូតនេះនៅក្នុងជីវិតពួកជំនុំ មិនមែនជាការបង្អាក់ និងការរំខានដល់សណ្ដាប់ធ្នាប់ធម្មតារបស់ពួកជំនុំទេឬ? មនុស្សនៅក្នុងក្រុមនេះជាអ្នកបញ្ជាថា តើព្រះបន្ទូលរបស់ព្រះជាម្ចាស់វគ្គណាដែលត្រូវហូប និងផឹកក្នុងអំឡុងពេលប្រជុំ ហើយមនុស្សគ្រប់គ្នាត្រូវតែស្ដាប់។ សូម្បីតែអ្នកដឹកនាំពួកជំនុំក៏ត្រូវតែទុកមុខឱ្យពួកគេ និងមិនអាចជំទាស់បានដែរ។ ពួកគេប្រកាសថា តើអ្នកណាគួរត្រូវបានជ្រើសតាំងជាអ្នកដឹកនាំ និងអ្នកធ្វើការ ហើយអ្នកដឹកនាំពួកជំនុំត្រូវតែចាត់ទុកមតិរបស់ពួកគេថាសំខាន់បំផុត និងមិនត្រូវមើលស្រាលឡើយ។ ក្នុងពេលជាមួយគ្នានេះ ពួកគេបន្តរើស «អ្នកមានទេពកោសល្យ» ដោយទាញអ្នកដែលនឹងស្ដាប់ពួកគេ អ្នកដែលពួកគេអាចទុកចិត្តបាន និងអ្នកដែលមានប្រយោជន៍សម្រាប់ពួកគេ ចូលទៅក្នុងក្រុមរបស់ពួកគេ ដើម្បីប្រើប្រាស់សម្រាប់គោលបំណងរបស់ក្រុម ដោយពង្រីកឥទ្ធិពលរបស់ពួកគេជាបន្តបន្ទាប់។ បក្សពួកនេះមានគោលបំណងគ្រប់គ្រងជីវិតពួកជំនុំ។ មេបក្សរបស់ពួកគេចង់គ្រប់គ្រងពួកជំនុំ។ ក្រុមនេះមានអំណាចយ៉ាងខ្លាំង។ ពួកគេរួមគ្នាជាធ្លុងមួយដើម្បីធ្វើសកម្មភាពនៅក្នុងពួកជំនុំ។ មិនថាមានរឿងអ្វីកើតឡើងនៅក្នុងពួកជំនុំទេ ពួកគេចង់ចូលរួម។ អ្នកផ្សេងទៀតត្រូវតែមើលទឹកមុខរបស់ពួកគេ មុននឹងនិយាយ ឬចាត់ចែងអ្វីមួយ រហូតដល់ថ្នាក់ដែលខ្លឹមសារនៃការប្រជុំនីមួយៗសម្រាប់ការហូប និងផឹក ត្រូវតែអនុវត្តតាមការរៀបចំ និងបំណងប្រាថ្នារបស់ពួកគេទៀតផង។ សូម្បីតែអ្នកដឹកនាំពួកជំនុំចង់ធ្វើអ្វីមួយ ក៏ត្រូវពិគ្រោះយោបល់ និងស្ដាប់គំនិតរបស់ពួកគេជាមុនសិនដែរ។ បងប្អូនប្រុសស្រីភាគច្រើនត្រូវបានគ្រប់គ្រងដោយពួកគេ ហើយកិច្ចការជាច្រើនរបស់ពួកជំនុំក៏ស្ថិតនៅក្រោមការគ្រប់គ្រងរបស់ពួកគេដែរ។ មនុស្សដែលបង្កើតបក្សពួកទាំងនេះ បង្កការបង្អាក់ និងការរំខានយ៉ាងធ្ងន់ធ្ងរដល់ជីវិតពួកជំនុំ និងកិច្ចការរបស់ពួកជំនុំ។ តើបញ្ហានេះធ្ងន់ធ្ងរដែរឬទេ? តើសកម្មភាពទាំងនេះគួរតែត្រូវបានរឹតត្បិតដែរឬទេ? តើគួរតែត្រូវបានដោះស្រាយដែរឬទេ? មេបក្សនៃបក្សពួកទាំងនេះគួរតែត្រូវបានរឹតត្បិត និងសម្អាតចេញ ឬបណ្ដេញចេញ ចំណែកឯបុគ្គលច្របូកច្របល់ដែលដើរតាមដោយងងឹតងងល់ គួរតែត្រូវបានប្រកបគ្នា និងជួយជាមុនសិន។ ប្រសិនបើពួកគេមិនប្រែចិត្ត ឬកែខ្លួនទេ នោះត្រូវតែរឹតត្បិតពួកគេ។ កុំគួរសមនឹងពួកគេសោះឡើយ!

តើអ្វីទៅជាការបង្កើតបក្សពួក? តើចំណុចនេះងាយយល់ដែរឬទេ? ប្រសិនបើមនុស្សម្នាក់លើកឡើងពីបញ្ហាមួយ ហើយមានមនុស្សជាច្រើននាក់ទៀតឯកភាពតាមមតិរបស់គាត់ តើការនោះរាប់ថាជាការបង្កើតបក្សពួកដែរឬទេ? (អត់ទេ។) ប្រសិនបើបងប្អូនប្រុសស្រីខ្លះ ដែលមានបន្ទុក និងស្មារតីយុត្តិធម៌ខ្លាំងជាង អំពាវនាវឱ្យអ្នកដទៃចូលរួមជាមួយពួកគេក្នុងការបំពេញភារកិច្ចដ៏សំខាន់មួយ ឬដើម្បីសម្រេចបានលទ្ធផលក្នុងការប្រជុំ និងអាចយល់ពីសេចក្ដីពិត និងបំណងព្រះហឫទ័យរបស់ព្រះជាម្ចាស់លើប្រធានបទដ៏សំខាន់មួយ ប្រសិនបើពួកគេដឹកនាំមនុស្សគ្រប់គ្នាក្នុងការប្រកបគ្នា ហើយមនុស្សគ្រប់គ្នាធ្វើតាមគំនិតរបស់ពួកគេក្នុងការប្រកបគ្នា និងអានអធិដ្ឋានព្រះបន្ទូលរបស់ព្រះជាម្ចាស់ តើនេះរាប់ថាជាការបង្កើតបក្សពួកដែរឬទេ? (អត់ទេ។) នៅក្នុងពួកជំនុំ តើមនុស្សណាខ្លះដែលងាយនឹងបង្កើតបក្សពួក? តើអាកប្បកិរិយាបែបណាខ្លះដែលចាត់ទុកថាជាការបង្កើតបក្សពួក? (មនុស្សជាច្រើននាក់បិទបាំង និងបណ្ដោយឱ្យគ្នាទៅវិញទៅមក ឬចូលរួមក្នុងសេចក្ដីច្រណែន និងការឈ្លោះប្រកែកគ្នា ដែលទាំងអស់នេះបង្កការបង្អាក់ និងការរំខានដល់កិច្ចការរបស់ពួកជំនុំ ពោលគឺនេះហើយជាការបង្កើតបក្សពួកនោះ។) នេះគឺជាទិដ្ឋភាពមួយ។ តើអ្វីទៅជាចំណុចគន្លឹះនៅត្រង់នេះ? ការបិទបាំង និងការបណ្ដោយឱ្យគ្នាទៅវិញទៅមក នាំឱ្យមានការបង្អាក់ និងការរំខាន។ ដោយដឹងថាការធ្វើអ្វីមួយគឺខុស ហើយមិនស្របតាមគោលការណ៍សេចក្ដីពិត ប៉ុន្តែនៅតែបន្តមានចេតនាលាក់បាំង ជជែកវែកញែករកហេតុផលការពារខ្លួន និងមិននិយាយការពិត សុខចិត្តធ្វើឱ្យខូចខាតដល់កិច្ចការរបស់ពួកជំនុំ និងផលប្រយោជន៍នៃដំណាក់របស់ព្រះជាម្ចាស់ ដើម្បីការពារមុខមាត់ និងឋានៈរបស់ខ្លួន និងបិទបាំងឱ្យអស់អ្នកដែលធ្វើអាក្រក់ និងបង្កការបង្អាក់ និងការរំខាន ទោះបីជាត្រូវក្បត់ផលប្រយោជន៍នៃដំណាក់របស់ព្រះជាម្ចាស់ក៏ដោយ ពោលគឺនេះហើយជាការបង្កើតបក្សពួក។ សេណារីយ៉ូមួយទៀតគឺការញុះញង់ និងអូសទាញមនុស្សឱ្យរួមគ្នាប្រឆាំងទាស់នឹងការរៀបចំចាត់ចែងនៃដំណាក់របស់ព្រះជាម្ចាស់។ រឿងនេះធ្ងន់ធ្ងរណាស់ ហើយវាក៏ជាទម្រង់មួយនៃការបង្អាក់ និងការរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំផងដែរ។ តើអ្វីទៅជាគោលបំណងចម្បងនៃការបង្កើតបក្សពួក? គឺដើម្បីគ្រប់គ្រងពួកជំនុំ និងគ្រប់គ្រងរាស្ដ្ររើសតាំងរបស់ព្រះជាម្ចាស់។

មានការបង្កើតបក្សពួកមួយប្រភេទទៀត គឺការនិយាយយកចិត្តមនុស្ស ដើម្បីទាក់ទាញបុគ្គលផ្សេងៗ។ បើមើលពីខាងក្រៅ ហាក់ដូចជាមនុស្សគ្រប់គ្នានៅក្នុងក្រុមប្រភេទនេះអាចនិយាយដោយសេរី និងបញ្ចេញមតិរៀងៗខ្លួនបាន។ ក៏ប៉ុន្តែ ដោយមើលលើលទ្ធផលចុងក្រោយ អ្នកអាចឃើញថា តាមពិតទៅ ពួកគេកំពុងតែស្ដាប់តាមសម្ដីរបស់បុគ្គលម្នាក់ដែលបុគ្គលនោះគឺជាត្រីវិស័យរបស់ពួកគេ។ ដូច្នេះ តើបុគ្គលនោះទាក់ទាញអ្នកដទៃឱ្យមកខាងខ្លួនដោយរបៀបណា? ពួកគេមើលថា តើអ្នកណាដែលពួកគេអាចទាក់ទាញបាន និងអ្នកណាដែលងាយនឹងទាក់ទាញ ហើយពួកគេធ្វើអំពើល្អតូចៗ និងផ្ដល់ជំនួយប្រកបដោយក្ដីស្រឡាញ់បន្តិចបន្តួចដល់ពួកគេ។ បន្ទាប់មក ពួកគេលបស៊ើបពីចិត្តគំនិតរបស់បុគ្គលនោះ ដោយស្វែងយល់ពីអ្វីដែលគេចូលចិត្ត របៀបដែលគេចូលចិត្តនិយាយ បុគ្គលិកលក្ខណៈ និងចំណូលចិត្តរបស់គេ។ ក្នុងពេលជាមួយគ្នានេះ ពួកគេយល់ស្របជារឿយៗជាមួយបុគ្គលនោះក្នុងការសន្ទនា ដើម្បីទទួលបានការទុកចិត្តរបស់គេ ហើយនៅទីបំផុត ពួកគេ «ផ្លាស់ប្ដូរ» ការគិតរបស់បុគ្គលនោះបន្តិចម្ដងៗ ដែលធ្វើឱ្យគេចូលក្នុងបក្សពួករបស់ខ្លួន និងក្លាយជាសមាជិកក្នុងក្រុមរបស់ខ្លួនដោយមិនដឹងខ្លួន។ ជាទូទៅ ការនិយាយយកចិត្តមនុស្សដើម្បីទាក់ទាញពួកគេ គឺជាវិធីសាស្រ្តដ៏ទន់ភ្លន់មួយ វាពោរពេញទៅដោយ «ភាពកក់ក្ដៅពីមនុស្ស» ហើយវាមានប្រសិទ្ធភាពណាស់។ ឧទាហរណ៍ ប្រសិនបើបុគ្គលម្នាក់បង្ហាញសេចក្ដីស្រឡាញ់ជាប្រចាំដល់បុគ្គលម្នាក់ទៀត យល់ស្របជាមួយគេក្នុងការសន្ទនា និងបង្ហាញការយោគយល់ និងការអត់ឱនចំពោះគេ បុគ្គលនោះនឹងមានចំណាប់អារម្មណ៍ល្អចំពោះពួកគេដោយមិនដឹងខ្លួន ហើយចូលកាន់តែជិតពួកគេ ហើយបន្ទាប់មកនឹងត្រូវបានបញ្ចូលជាបក្សពួករបស់ពួកគេ។ តើក្រុម និងបក្សពួកបែបនេះមានឥទ្ធិពលនៅក្នុងស្ថានភាពអ្វីខ្លះ? នៅពេលណាបក្សពួកដ៏ស្មោះស្ម័គ្រម្នាក់របស់ពួកគេត្រូវបានលាតត្រដាង មានអារម្មណ៍ថាអយុត្តិធម៌ ឬផលប្រយោជន៍ ឋានៈ ឬកេរ្តិ៍ឈ្មោះរបស់ពួកគេត្រូវបានរំខាន ឬខូចខាតដោយអ្វីមួយ ឬនរណាម្នាក់នៅក្រៅបក្សពួករបស់ពួកគេ មនុស្សប្រភេទនេះនឹងក្រោកឈរឡើងនិយាយការពារពួកគេ ដោយតយុទ្ធដើម្បីផលប្រយោជន៍ និងសិទ្ធិរបស់ពួកគេ។ នេះហើយជាការបង្កើតបក្សពួករបស់ពួកគេ។ ការបង្កើតបក្សពួកពីរប្រភេទដែលជាក់ស្ដែងគឺ ការបិទបាំងមនុស្ស និងការបណ្ដោយឱ្យពួកគេ ព្រមទាំងការប្រឆាំងរួមគ្នា។ ក៏ប៉ុន្តែ ការបង្កើតបក្សពួកតាមរយៈការនិយាយយកចិត្ត ហាក់ដូចជាមិនមានកម្លាំងខ្លាំងដូចពីរប្រភេទដែលបានរៀបរាប់ខាងលើនេះទេ ហើយសមាជិកនៃបក្សពួកបែបនេះ ជានិច្ចកាលមិនត្រូវបានគេកត់សម្គាល់ឃើញនៅក្នុងពួកជំនុំឡើយ។ ប៉ុន្តែនៅពេលដល់ពេលដែលមនុស្សត្រូវធ្វើការជ្រើសរើស ត្រូវមានជំហរច្បាស់លាស់ បក្សពួកបែបនេះនឹងបង្ហាញឱ្យឃើញយ៉ាងច្បាស់។ ឧទាហរណ៍ ប្រសិនបើមេបក្សនិយាយថា អ្នកដឹកនាំពួកជំនុំម្នាក់មានគុណសម្បត្តិ នោះអ្នកដើរតាមរបស់ពួកគេនឹងលើកឡើងភ្លាមៗនូវឧទាហរណ៍ជាច្រើនអំពីរបៀបដែលអ្នកដឹកនាំនោះបង្ហាញពីគុណសម្បត្តិនេះ។ ប្រសិនបើមេបក្សនិយាយថា អ្នកដឹកនាំពួកជំនុំខ្វះសមត្ថភាពការងារ មានគុណសម្បត្តិអន់ និងមានភាពជាមនុស្សមិនល្អ សមាជិកផ្សេងទៀតនឹងធ្វើតាម ដោយនិយាយអំពីរបៀបដែលអ្នកដឹកនាំពួកជំនុំនោះគ្មានសមត្ថភាព របៀបដែលពួកគេមិនអាចប្រកបគ្នាអំពីសេចក្ដីពិតបាន របៀបដែលពួកគេនិយាយពាក្យពេចន៍ និងគោលលទ្ធិ ហើយពួកគេនឹងនិយាយថា មនុស្សគ្រប់គ្នាគួរតែជ្រើសរើសមនុស្សដែលត្រឹមត្រូវវិញ។ នេះគឺជាប្រភេទនៃបក្សពួកដែលមើលមិនឃើញ។ ទោះបីជាពួកគេមិនចេញមុខជាសាធារណៈដើម្បីដណ្ដើមអំណាច និងគ្រប់គ្រងមនុស្សនៅក្នុងពួកជំនុំក៏ដោយ ក៏មានកម្លាំងដែលមើលមិនឃើញមួយនៅក្នុងបក្សពួក និងក្រុមបែបនេះ ដែលគ្រប់គ្រងជីវិតពួកជំនុំ និងសណ្ដាប់ធ្នាប់របស់ពួកជំនុំ។ នេះគឺជាទម្រង់នៃការបង្កើតបក្សពួកដែលលាក់កំបាំង និងគួរឱ្យខ្លាចជាង។ ក្រៅពីស្ថានភាពនៃការបង្កើតបក្សពួកពីរប្រភេទដែលងាយនឹងសម្គាល់បាន ដែលបានរៀបរាប់ពីមុន ដែលជាបញ្ហាដែលអ្នកដឹកនាំពួកជំនុំគួរតែដោះស្រាយ ការបង្កើតបក្សពួកដែលលាក់កំបាំងនេះ គឺជាបញ្ហាដែលអ្នកដឹកនាំពួកជំនុំរឹតតែត្រូវដោះស្រាយ និងចាត់ការ។ តើពួកគេគួរតែដោះស្រាយបញ្ហានេះដោយរបៀបណា? ពួកគេត្រូវតែដោះស្រាយដោយផ្ទាល់ជាមួយមេបក្សនៃក្រុមប្រភេទនេះ តាមរយៈការប្រកបគ្នា។ ហេតុអ្វីបានជាត្រូវផ្ដោតលើការប្រកបគ្នាជាមួយមេបក្សនេះជាមុន? បើមើលពីខាងក្រៅ ហាក់ដូចជាសមាជិកនៃបក្សពួកបែបនេះមិនត្រូវបានគ្រប់គ្រងដោយនរណាម្នាក់ទេ ប៉ុន្តែតាមពិតទៅ ពួកគេទាំងអស់គ្នាដឹងយ៉ាងច្បាស់នៅក្នុងចិត្តថា តើពួកគេស្ដាប់បង្គាប់អ្នកណា ហើយក៏ចង់ស្ដាប់បង្គាប់បុគ្គលនោះដែរ។ ដូច្នេះ អ្នកដែលពួកគេលើកតម្កើង និងដែលគ្រប់គ្រងពួកគេ គួរតែត្រូវបានចាត់ការ និងដោះស្រាយ ហើយសេចក្ដីពិតគួរតែត្រូវបានប្រកបគ្នាជាមួយពួកគេ ដើម្បីឱ្យពួកគេយល់ពីធម្មជាតិនៃសកម្មភាពរបស់ពួកគេ។ ទោះបីជាមេបក្សនោះ អាចមិនបានប្រឆាំងដោយចំហចំពោះដំណាក់របស់ព្រះជាម្ចាស់ ឬស្រែកតវ៉ាប្រឆាំងនឹងអ្នកដឹកនាំក៏ដោយ ក៏ពួកគេគ្រប់គ្រងសិទ្ធិក្នុងការនិយាយរបស់មនុស្សទាំងនេះ គ្រប់គ្រងគំនិត ទស្សនៈ និងផ្លូវដែលពួកគេដើរតាមដែរ។ ពួកគេគឺជាអាទទឹងនឹងព្រះគ្រីស្ទដែលលាក់កំបាំង។ ត្រូវតែរកឱ្យឃើញបុគ្គលបែបនេះ បន្ទាប់មកត្រូវសម្គាល់ និងវែកញែក។ ប្រសិនបើពួកគេមិនប្រែចិត្តទេ គួរតែរឹតត្បិត និងដាក់ពួកគេឱ្យនៅដាច់ដោយឡែក។ បន្ទាប់មក ត្រូវធ្វើការស៊ើបអង្កេតលើសមាជិកម្នាក់ៗរបស់ពួកគេ ដើម្បីមើលថា តើអ្នកណាក្នុងចំណោមពួកគេជាមនុស្សប្រភេទដូចគ្នា។ ជាដំបូង ត្រូវញែកបុគ្គលទាំងនេះចេញ រួចហើយប្រកបគ្នាជាមួយបុគ្គលច្របូកច្របល់ ដែលមឹះៗ កំសាក និងវង្វេង។ ប្រសិនបើពួកគេអាចប្រែចិត្ត និងលះបង់ការដើរតាមអាទទឹងនឹងព្រះគ្រីស្ទ ពួកគេអាចនៅក្នុងពួកជំនុំបាន។ បើមិនដូច្នោះទេ ពួកគេគួរតែត្រូវបានដាក់ឱ្យនៅដាច់ដោយឡែក។ តើនេះជាវិធីសាស្រ្តដែលសមរម្យដែរឬទេ? (សមរម្យ។) តើបាតុភូតនេះមាននៅក្នុងពួកជំនុំដែរឬទេ? តើបញ្ហាបែបនេះគួរតែត្រូវបានដោះស្រាយដែរឬទេ? (ត្រូវតែដោះស្រាយ។) ហេតុអ្វីបានជាវាគួរតែត្រូវបានដោះស្រាយ? ចាប់តាំងពីដំណាក់របស់ព្រះជាម្ចាស់បានចាប់ផ្ដើមផ្សាយដំណឹងល្អមក កម្លាំងនៃពួកទទឹងនឹងព្រះគ្រីស្ទមាននៅគ្រប់ទីកន្លែងនៅក្នុងជីវិតពួកជំនុំ ហើយរាស្ដ្ររើសតាំងរបស់ព្រះជាម្ចាស់ជាច្រើនត្រូវបានរងប៉ះពាល់ ត្រូវបានដាក់កំហិត ឬត្រូវបានគ្រប់គ្រងដោយកម្លាំងទាំងនេះក្នុងកម្រិតផ្សេងៗគ្នា។ នៅពេលណាដែលមនុស្សទាំងនេះនិយាយ ឬធ្វើសកម្មភាព ពួកគេមិនស្ថិតនៅក្នុងស្ថានភាពនៃសេរីភាព និងការរំដោះឡើយ ប៉ុន្តែផ្ទុយទៅវិញ ពួកគេត្រូវបានគេអូសទាញ រងឥទ្ធិពល គ្រប់គ្រង និងជាប់ចំណងដោយគំនិត និងទស្សនៈរបស់បុគ្គលមួយចំនួន។ មនុស្សទាំងនេះមានអារម្មណ៍ថាត្រូវបង្ខំឱ្យនិយាយ និងធ្វើសកម្មភាពតាមរបៀបជាក់លាក់។ ប្រសិនបើពួកគេមិនធ្វើដូច្នោះទេ ពួកគេព្រួយបារម្ភ និងខ្លាចទទួលរងនូវផលវិបាកដែលកើតឡើង។ តើការនេះមិនបានប៉ះពាល់ និងរំខានដល់ជីវិតពួកជំនុំទេឬ? តើនេះជាការសម្ដែងចេញនៃជីវិតពួកជំនុំធម្មតាដែរឬទេ? (អត់ទេ។) ជីវិតពួកជំនុំប្រភេទនេះមិនមែនជាសណ្ដាប់ធ្នាប់ធម្មតាទេ ប៉ុន្តែត្រូវបានគ្រប់គ្រងដោយមនុស្សអាក្រក់។ ដរាបណាមនុស្សអាក្រក់កាន់អំណាចនៅក្នុងពួកជំនុំ នោះមិនមែនជាព្រះបន្ទូលរបស់ព្រះជាម្ចាស់ ឬសេចក្ដីពិតដែលគ្រប់គ្រងនៅទីនោះឡើយ។ អ្នកដឹកនាំ អ្នកធ្វើការ និងបងប្អូនប្រុសស្រីដែលយល់ពីសេចក្ដីពិត នឹងត្រូវគេជិះជាន់។ ពួកជំនុំបែបនេះគឺជាពួកជំនុំដែលត្រូវបានគ្រប់គ្រងដោយកម្លាំងនៃពួកទទឹងនឹងព្រះគ្រីស្ទ។ នេះក៏ជាបញ្ហា និងបាតុភូតមួយដែលកិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំត្រូវបានបង្អាក់ និងរំខាន ដែលអ្នកដឹកនាំ និងអ្នកធ្វើការគួរតែដោះស្រាយ និងចាត់ការ។ មនុស្សមួយចំនួនដែលនៅក្នុងក្រុមរបស់អាទទឹងនឹងព្រះគ្រីស្ទ ខ្លាចបាត់បង់ទំនុកចិត្តពីក្រុមរបស់ពួកគេ ខ្លាចបាត់បង់អ្នកគាំទ្រ ខ្លាចបាត់បង់មិត្តភក្តិ គ្មានការគាំទ្រនៅពេលត្រូវការ ជាដើម។ ដូច្នេះ ពួកគេព្យាយាមអស់ពីសមត្ថភាពដើម្បីបន្តតោងទាមនៅក្នុងក្រុមនោះ។ តើស្ថានភាពនេះមិនធ្ងន់ធ្ងរទេឬ? តើវាមិនគួរត្រូវបានដោះស្រាយទេឬ? (ត្រូវតែដោះស្រាយ។) នៅពេលដែលស្ថានភាពបែបនេះកើតឡើងនៅក្នុងពួកជំនុំ តើមនុស្សភាគច្រើនមានអារម្មណ៍ដឹងដែរឬទេ? តើមនុស្សភាគច្រើនសម្គាល់ដឹងដែរឬទេ? មនុស្សមួយចំនួនត្រូវបានគ្រប់គ្រងដោយនរណាម្នាក់ដោយមិនដឹងខ្លួន ពួកគេតែងតែត្រូវធ្វើតាមគំនិត និងទស្សនៈ សម្ដី និងសកម្មភាព ការបង្រៀនរបស់បុគ្គលនោះ ហើយពួកគេខ្លាចក្នុងការនិយាយថា «ទេ» ខ្លាចក្នុងការប្រឆាំងនឹងបុគ្គលនោះ ហើយថែមទាំងត្រូវធ្វើពុតជាងក់ក្បាលយល់ស្រប និងញញឹមដោយមិនស្មោះត្រង់នៅពេលបុគ្គលនោះនិយាយ ដោយខ្លាចធ្វើឱ្យបុគ្គលនោះអាក់អន់ចិត្តទៀតផង។ តើមានស្ថានភាពបែបនេះដែរឬទេ? តើអ្វីទៅជាបញ្ហាដែលគួរតែត្រូវបានដោះស្រាយនៅទីនេះ? អ្នកដឹកនាំពួកជំនុំគួរតែដោះស្រាយ និងចាត់ការមេបក្សអាទទឹងនឹងព្រះគ្រីស្ទនោះ ដែលមានសមត្ថភាពគ្រប់គ្រង និងបំភាន់អ្នកដទៃ។ ជាដំបូង ពួកគេគួរតែប្រកបគ្នាអំពីសេចក្ដីពិត ដើម្បីឱ្យមនុស្សភាគច្រើនអាចសម្គាល់អាទទឹងនឹងព្រះគ្រីស្ទនេះបាន បន្ទាប់មករឹតត្បិតលើអាទទឹងនឹងព្រះគ្រីស្ទនោះផ្ទាល់។ ប្រសិនបើអាទទឹងនឹងព្រះគ្រីស្ទមិនប្រែចិត្តទេ គួរតែសម្អាតពួកគេចេញភ្លាមៗ ដើម្បីកុំឱ្យពួកគេបន្តរំខានដល់សណ្ដាប់ធ្នាប់ធម្មតារបស់ពួកជំនុំ។

ថ្ងៃទី២២ ខែឧសភា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៤)

តើយើងបានប្រកបគ្នាអំពីការទទួលខុសត្រូវរបស់អ្នកដឹកនាំ និងអ្នកធ្វើការអស់រយៈពេលប៉ុន្មានហើយ? (បួនខែកន្លះហើយ។) បន្ទាប់ពីបានប្រកបគ្នាអំពីរឿងនេះអស់រយៈពេលយ៉ាងយូរបែបនេះមក ឥឡូវតើអ្នករាល់គ្នាយល់កាន់តែច្បាស់ខ្លះទេអំពីកិច្ចការជាក់លាក់ដែលអ្នកដឹកនាំ និងអ្នកធ្វើការគួរតែធ្វើនោះ? (បាទ/ចាស ពួកយើងយល់កាន់តែច្បាស់ខ្លះហើយ។) វាគួរតែច្បាស់ជាងពីមុនហើយ។ ការប្រកបគ្នារបស់ខ្ញុំគឺជាក់លាក់ និងច្បាស់លាស់ណាស់ ប្រសិនបើនរណាម្នាក់នៅតែមិនយល់ទៀត នោះមានន័យថា ពួកគេមានបញ្ញាខ្សោយហើយ មែនទេ? (មែនហើយ។) បើមើលទៅពេលនេះ តើអ្នកគិតថា វាងាយស្រួលទេក្នុងការធ្វើជាអ្នកដឹកនាំ ឬអ្នកធ្វើការដ៏ល្អម្នាក់? (មិនងាយស្រួលទេ។) តើត្រូវការលក្ខណៈសម្បត្តិអ្វីខ្លះ? (គេត្រូវមានគុណសម្បត្តិ និងភាពជាមនុស្សដែលចាំបាច់សម្រាប់អ្នកដឹកនាំ និងអ្នកធ្វើការ ព្រមទាំងតថភាពនៃសេចក្ដីពិត និងស្មារតីទទួលខុសត្រូវ។) យ៉ាងហោចណាស់ មនុស្សម្នាក់ត្រូវមានមនសិការ ហេតុផល និងភាពស្មោះត្រង់ ហើយបន្ទាប់មកគឺគុណសម្បត្តិ និងសមត្ថភាពការងារ។ នៅពេលដែលមនុស្សម្នាក់មានលក្ខណៈសម្បត្តិទាំងអស់នេះ គេអាចធ្វើជាអ្នកដឹកនាំ ឬអ្នកធ្វើការដ៏ល្អម្នាក់ និងបំពេញការទទួលខុសត្រូវរបស់ខ្លួនបានហើយ។

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីពីរ)

នៅក្នុងការជួបជុំលើកមុន យើងបានប្រកបគ្នាអំពីចំណុចទីដប់ពីរនៃការទទួលខុសត្រូវរបស់អ្នកដឹកនាំ និងអ្នកធ្វើការ៖ «កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា»។ នៅក្នុងចំណុចនេះ ជាដំបូង យើងបានប្រកបគ្នាជាសំខាន់អំពីថាតើមានមនុស្ស ព្រឹត្តិការណ៍ និងរឿងរ៉ាវអ្វីខ្លះដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ។ ប្រសិនបើអ្នកដឹកនាំ និងអ្នកធ្វើការចង់បញ្ឈប់ និងរឹតត្បិតមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កការរំខាន និងការបង្អាក់នៅក្នុងពួកជំនុំ ហើយចង់បំពេញកិច្ចការនេះឱ្យបានល្អ ពួកគេត្រូវតែដឹង និងស្វែងយល់ជាមុនសិនថា តើមានមនុស្ស ព្រឹត្តិការណ៍ និងរឿងរ៉ាវអ្វីខ្លះដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ។ បន្ទាប់ពីនោះ ពួកគេត្រូវយកចំណុចទាំងនេះទៅផ្ទៀងផ្ទាត់ជាមួយមនុស្ស ព្រឹត្តិការណ៍ និងរឿងរ៉ាវនៅក្នុងកិច្ចការពួកជំនុំ និងជីវិតពួកជំនុំជាក់ស្ដែង ហើយបន្ទាប់មកអនុវត្តកិច្ចការផ្សេងៗ ដូចជាការបញ្ឈប់ និងការរឹតត្បិតពួកគេជាដើម។ នេះគឺជាសេចក្ដីតម្រូវសម្រាប់អ្នកដឹកនាំ និងអ្នកធ្វើការ។ នៅក្នុងការជួបជុំលើកមុនរបស់ពួកយើង យើងបានប្រកបគ្នាអំពីមនុស្ស ព្រឹត្តិការណ៍ និងរឿងរ៉ាវផ្សេងៗមួយចំនួនដែលរំខាន និងបង្អាក់ដល់កិច្ចការរបស់ពួកជំនុំ និងជីវិតពួកជំនុំ ដោយចាប់ផ្ដើមពីចំណុចដែលពាក់ព័ន្ធនឹងជីវិតពួកជំនុំ។ យើងក៏បានចាត់ថ្នាក់មនុស្ស ព្រឹត្តិការណ៍ និងរឿងរ៉ាវនៅក្នុងជីវិតពួកជំនុំដែលមានលក្ខណៈបង្កការរំខាន និងការបង្អាក់ដល់ជីវិតពួកជំនុំផងដែរ។ តើមានបញ្ហាសរុបទាំងអស់ចំនួនប៉ុន្មាន? (សរុបមានដប់មួយ។ ទីមួយ ការនិយាយចាកប្រធានបទជារឿយៗ នៅពេលប្រកបគ្នាពីសេចក្ដីពិត។ ទីពីរ ការនិយាយពាក្យពេចន៍ និងគោលលទ្ធិ ដើម្បីបំភាន់មនុស្ស និងទទួលបានការគោរពពីពួកគេ។ ទីបី ការនិយាយឥតប្រយោជន៍អំពីរឿងគ្រួសារ ការកសាងទំនាក់ទំនងផ្ទាល់ខ្លួន និងការដោះស្រាយកិច្ចការផ្ទាល់ខ្លួន។ ទីបួន ការបង្កើតបក្ខពួក។ ទីប្រាំ ការដណ្ដើមឋានៈ។ ទីប្រាំមួយ ការញុះញង់ឱ្យបែកបាក់។ ទីប្រាំពីរ ការវាយប្រហារ និងការធ្វើបាបមនុស្ស។ ទីប្រាំបី ការផ្សព្វផ្សាយសញ្ញាណ។ ទីប្រាំបួន ការបញ្ចេញភាពអវិជ្ជមាន។ ទីដប់ ការផ្សព្វផ្សាយពាក្យចចាមអារ៉ាមគ្មានមូលដ្ឋាន។ និងទីដប់មួយ ការបំពានគោលការណ៍បោះឆ្នោត។) បញ្ហាទីប្រាំមួយគឺ ការញុះញង់ឱ្យបែកបាក់ ដែលមានលក្ខណៈបង្កការរំខាន និងការបង្អាក់ ប៉ុន្តែបើប្រៀបធៀបទៅនឹងអំពើអាក្រក់ផ្សេងទៀត វាគឺជាបញ្ហាតូចតាចទេ។ ប្ដូរវាទៅជា «ការមានទំនាក់ទំនងមិនត្រឹមត្រូវ» វិញ ហើយលក្ខណៈនៃរឿងនេះគឺធ្ងន់ធ្ងរជាងលក្ខណៈនៃការញុះញង់ឱ្យបែកបាក់ទៅទៀត។ បញ្ហាទីប្រាំពីរគឺ ការវាយប្រហារ និងការធ្វើបាបមនុស្ស។ ប្ដូរវាទៅជា «ការវាយប្រហារគ្នាទៅវិញទៅមក និងការឈ្លោះទាស់ទែងគ្នា» វិញ តើលក្ខណៈនៃរឿងនេះមិនធ្ងន់ធ្ងរជាង ហើយជាក់លាក់ និងសមស្របជាងទេឬ? (បាទ/ចាស។) ការវាយប្រហារគ្នាទៅវិញទៅមក និងការឈ្លោះទាស់ទែងគ្នា គឺជាប្រភេទបញ្ហាដែលកើតឡើងជាញឹកញាប់នៅក្នុងជីវិតពួកជំនុំ ដែលពាក់ព័ន្ធនឹងការរំខាន និងការបង្អាក់។ ការកែប្រែបញ្ហាទាំងពីរនេះតាមរបៀបនេះ ធ្វើឱ្យវាសមស្របជាងមុន និងកាន់តែឆ្លុះបញ្ចាំងពីបញ្ហាដែលកើតឡើងនៅក្នុងជីវិតពួកជំនុំ។ បញ្ហាទីដប់មួយគឺ ការបំពានគោលការណ៍បោះឆ្នោត។ ប្ដូរវាទៅជា «ការប្រើឧបាយកលគ្រប់គ្រង និងការបង្អាក់ការបោះឆ្នោត» វិញ។ នេះគ្រាន់តែជាការផ្លាស់ប្ដូរពាក្យពេចន៍ប៉ុណ្ណោះ សារជាតិរបស់វានៅដដែល គ្រាន់តែកម្រិតរបស់វាធ្ងន់ធ្ងរជាងមុន ពោលគឺវាពាក់ព័ន្ធកាន់តែខ្លាំងទៅនឹងលក្ខណៈនៃការបង្កការរំខាន និងការបង្អាក់។

មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ

V. ការដណ្ដើមឋានៈ

លើកមុន យើងបានប្រកបគ្នាមកដល់បញ្ហាទីបួន គឺការបង្កើតបក្ខពួក។ លើកនេះ យើងនឹងបន្តប្រកបគ្នាអំពីបញ្ហា ទីប្រាំ គឺការដណ្ដើមឋានៈ។ រឿងការដណ្ដើមឋានៈនេះ គឺជាបញ្ហាមួយដែលកើតឡើងជាញឹកញាប់នៅក្នុងជីវិតពួកជំនុំ ហើយវាជារឿងដែលមនុស្សមើលឃើញជាញឹកញាប់។ តើសភាព អាកប្បកិរិយា និងការសម្ដែងចេញណាខ្លះ ដែលចាត់ចូលក្នុងការដណ្ដើមឋានៈ? តើការសម្ដែងចេញនៃការដណ្ដើមឋានៈបែបណាខ្លះ ដែលចាត់ចូលក្នុងបញ្ហានៃការបង្អាក់ និងការរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ? មិនថាយើងប្រកបគ្នាអំពីបញ្ហាណា ឬប្រភេទណានោះទេ វាត្រូវតែពាក់ព័ន្ធនឹងអ្វីដែលបានថ្លែងនៅក្នុងចំណុចទីដប់ពីរអំពី «មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ»។ វាត្រូវតែឈានដល់កម្រិតនៃការបង្អាក់ និងការរំខាន ហើយវាត្រូវតែពាក់ព័ន្ធនឹងលក្ខណៈនេះ ទើបវាមានតម្លៃនឹងយកមកប្រកបគ្នា និងធ្វើការវែកញែក។ តើការសម្ដែងចេញនៃការដណ្ដើមឋានៈបែបណាខ្លះ ដែលពាក់ព័ន្ធនឹងលក្ខណៈនៃការបង្អាក់ និងការរំខានដល់កិច្ចការនៃដំណាក់របស់ព្រះជាម្ចាស់? អ្វីដែលឃើញជាញឹកញាប់បំផុត គឺការដណ្ដើមឋានៈជាមួយអ្នកដឹកនាំពួកជំនុំ ដែលភាគច្រើនត្រូវបានសម្ដែងចេញតាមរយៈការចាប់កំហុសលើរឿងរ៉ាវមួយចំនួន និងកំហុសឆ្គងរបស់អ្នកដឹកនាំ ដើម្បីបន្តុះបង្អាប់ និងថ្កោលទោសពួកគេ ហើយមានបំណងលាតត្រដាងពីការបញ្ចេញឱ្យឃើញសេចក្ដីពុករលួយរបស់ពួកគេ ព្រមទាំងគុណវិបត្តិ និងភាពខ្វះខាតនៅក្នុងភាពជាមនុស្ស និងគុណសម្បត្តិរបស់ពួកគេ ជាពិសេសគឺនៅពេលនិយាយដល់សេចក្ដីវៀចវេរ និងកំហុសដែលពួកគេបានធ្វើនៅក្នុងកិច្ចការរបស់ខ្លួន ឬនៅពេលដោះស្រាយជាមួយមនុស្ស។ នេះគឺជាការសម្ដែងចេញនៃការដណ្ដើមឋានៈជាមួយអ្នកដឹកនាំពួកជំនុំ ដែលឃើញមានជាញឹកញាប់បំផុត និងច្បាស់ក្រឡែតបំផុត។ លើសពីនេះ មិនថាអ្នកដឹកនាំពួកជំនុំធ្វើការងារបានល្អកម្រិតណា ថាតើពួកគេធ្វើតាមគោលការណ៍ឬអត់ ឬថាតើភាពជាមនុស្សរបស់ពួកគេមានបញ្ហាឬអត់នោះទេ មនុស្សទាំងនេះមិនខ្វល់ឡើយ គឺពួកគេគ្រាន់តែចង់ប្រឆាំងនឹងអ្នកដឹកនាំទាំងនេះប៉ុណ្ណោះ។ ហេតុអ្វីបានជាពួកគេប្រឆាំង? គឺដោយសារតែពួកគេក៏ចង់ធ្វើជាអ្នកដឹកនាំពួកជំនុំដែរ។ នេះគឺជាមហិច្ឆិតា និងបំណងប្រាថ្នារបស់ពួកគេ ដូច្នេះហើយទើបពួកគេប្រឆាំងនោះ។ មិនថាអ្នកដឹកនាំពួកជំនុំធ្វើការ ឬដោះស្រាយបញ្ហាតាមរបៀបណានោះទេ មនុស្សទាំងនេះតែងតែចាប់កំហុសពួកគេ វិនិច្ឆ័យ និងថ្កោលទោសពួកគេ ហើយថែមទាំងបំប៉ោងរឿងតូចឱ្យទៅជាធំ បំភ្លៃការពិត និងបំផ្លើសរឿងរ៉ាវហួសហេតុទៀតផង។ ពួកគេមិនប្រើស្ដង់ដារដែលដំណាក់របស់ព្រះជាម្ចាស់តម្រូវចំពោះអ្នកដឹកនាំ និងអ្នកធ្វើការ ដើម្បីវាស់វែងថាតើអ្នកដឹកនាំទាំងនេះធ្វើតាមគោលការណ៍ឬអត់ ថាតើពួកគេជាមនុស្សត្រឹមត្រូវឬអត់ ថាតើពួកគេជាមនុស្សដែលដេញតាមសេចក្ដីពិតឬអត់ និងថាតើពួកគេមានសតិសម្បជញ្ញៈ និងហេតុផលឬអត់នោះទេ។ ពួកគេមិនវាយតម្លៃអ្នកដឹកនាំស្របតាមគោលការណ៍ទាំងនេះឡើយ។ ផ្ទុយទៅវិញ ដោយផ្អែកលើចេតនា និងគោលបំណងផ្ទាល់ខ្លួន ពួកគេតែងតែចាប់កំហុស និងប្រឌិតរឿងរ៉ាវត្អូញត្អែផ្សេង ដោយស្វែងរកចំណុចដើម្បីចាប់ថ្នាក់អ្នកដឹកនាំ ឬអ្នកធ្វើការ ផ្សព្វផ្សាយពាក្យចចាមអារ៉ាមនៅពីក្រោយខ្នងអំពីការដែលអ្នកដឹកនាំធ្វើរឿងមិនស្របតាមសេចក្ដីពិត ឬលាតត្រដាងចំណុចខ្វះខាតរបស់ពួកគេ។ ឧទាហរណ៍ ពួកគេអាចនិយាយថា៖ «អ្នកដឹកនាំឈ្មោះនេះធ្លាប់ធ្វើខុសម្ដង ហើយត្រូវបានថ្នាក់លើលួសកាត់ ប៉ុន្តែគ្មាននរណាម្នាក់ក្នុងចំណោមអ្នករាល់គ្នាដឹងរឿងនេះទេ។ ឃើញទេ ពួកគេពូកែសម្ដែងណាស់!» ពួកគេមិនពិចារណា និងខ្វល់ថាតើអ្នកដឹកនាំ ឬអ្នកធ្វើការម្នាក់នេះ ជាមុខសញ្ញាសម្រាប់ការបណ្ដុះបណ្ដាលដោយដំណាក់របស់ព្រះជាម្ចាស់ ឬថាតើពួកគេស្របតាមស្ដង់ដារជាអ្នកដឹកនាំ ឬអ្នកធ្វើការឬអត់នោះទេ គឺពួកគេចេះតែបន្តវិនិច្ឆ័យអ្នកដឹកនាំ បំភ្លៃការពិត និងលួចលេងល្បិចប្រឆាំងនឹងអ្នកដឹកនាំនៅពីក្រោយខ្នងប៉ុណ្ណោះ។ ចុះតើពួកគេធ្វើរឿងទាំងនេះដើម្បីអ្វី? តើមិនមែនដើម្បីដណ្ដើមឋានៈទេឬអី? គ្រប់ពាក្យដែលពួកគេនិយាយ និងគ្រប់រឿងដែលពួកគេធ្វើ សុទ្ធតែមានគោលបំណង។ ពួកគេមិនគិតគូរដល់កិច្ចការរបស់ពួកជំនុំទេ ហើយការវាយតម្លៃរបស់ពួកគេចំពោះអ្នកដឹកនាំ និងអ្នកធ្វើការ គឺមិនផ្អែកលើព្រះបន្ទូលរបស់ព្រះជាម្ចាស់ ឬសេចក្ដីពិតឡើយ ហើយកាន់តែមិនផ្អែកលើការរៀបចំចាត់ចែងការងារនៃដំណាក់របស់ព្រះជាម្ចាស់ ឬគោលការណ៍ដែលព្រះជាម្ចាស់តម្រូវពីមនុស្សទៅទៀត គឺផ្អែកលើចេតនា និងគោលបំណងផ្ទាល់ខ្លួនរបស់ពួកគេទៅវិញ។ ពួកគេជំទាស់នឹងអ្វីៗគ្រប់យ៉ាងដែលអ្នកដឹកនាំ ឬអ្នកធ្វើការនិយាយ ហើយបន្ទាប់មកផ្ដល់នូវ «ការយល់ឃើញ» ផ្ទាល់ខ្លួនរបស់ពួកគេ។ មិនថាអ្វីដែលអ្នកដឹកនាំ និងអ្នកធ្វើការនិយាយនោះ ស្របតាមសេចក្ដីពិតកម្រិតណាទេ ពួកគេមិនទទួលយកសូម្បីបន្តិចសោះឡើយ។ ពួកគេច្រានចោលអ្វីដែលអ្នកដឹកនាំ និងអ្នកធ្វើការនិយាយ ហើយលើកឡើងនូវមតិយោបល់ផ្សេងរបស់ខ្លួន។ ជាពិសេស នៅពេលដែលអ្នកដឹកនាំ ឬអ្នកធ្វើការបើកចំហ និងលាតត្រដាងពីខ្លួនឯង ដោយនិយាយអំពីការស្គាល់ខ្លួនឯង ពួកគេមានអារម្មណ៍កាន់តែត្រេកអរ ហើយគិតថាពួកគេរកឃើញឱកាសហើយ។ តើឱកាសអ្វី? គឺឱកាសបន្តុះបង្អាប់អ្នកដឹកនាំ ឬអ្នកធ្វើការនេះ ដើម្បីឱ្យមនុស្សគ្រប់គ្នាដឹងថា អ្នកដឹកនាំ ឬអ្នកធ្វើការនេះមានគុណសម្បត្តិអន់ ថាពួកគេក៏ចេះទន់ខ្សោយ ថាពួកគេក៏ជាមនុស្សពុករលួយ ថាពួកគេក៏ធ្វើខុសជារឿយៗនៅក្នុងរឿងដែលពួកគេធ្វើ ហើយថាពួកគេមិនគ្រាន់បើជាងអ្នកណាឡើយ។ នេះគឺជាឱកាសរបស់ពួកគេក្នុងការស្វែងរកកំហុសដើម្បីចាប់ថ្នាក់អ្នកដឹកនាំ ឬអ្នកធ្វើការនោះ ជាឱកាសរបស់ពួកគេក្នុងការញុះញង់មនុស្សគ្រប់គ្នាឱ្យថ្កោលទោស ផ្ដួលរំលំ និងវាយឱ្យដួលអ្នកដឹកនាំ ឬអ្នកធ្វើការនោះ។ ហើយបំណងនៅពីក្រោយអាកប្បកិរិយា និងសកម្មភាពទាំងនេះ គ្មានអ្វីក្រៅពីការដណ្ដើមឋានៈឡើយ។ ប្រសិនបើអនុវត្តតាមគោលការណ៍នៃការបោះឆ្នោត និងគោលការណ៍នៃការបណ្ដុះបណ្ដាល និងការប្រើប្រាស់មនុស្សនៅក្នុងដំណាក់របស់ព្រះជាម្ចាស់ ក្នុងកាលៈទេសៈធម្មតា បុគ្គលបែបនេះនឹងមិនត្រូវបានជ្រើសរើសជាអ្នកដឹកនាំ ឬអ្នកធ្វើការឡើយ។ នេះជារឿងដែលពួកគេបានមើលធ្លុះ និងយល់យ៉ាងច្បាស់ ដូច្នេះពួកគេប្រើគ្រប់មធ្យោបាយដើម្បីវាយប្រហារ និងថ្កោលទោសអ្នកដឹកនាំ និងអ្នកធ្វើការ។ មិនថាអ្នកណាធ្វើជាអ្នកដឹកនាំ ឬអ្នកធ្វើការទេ គេគ្រាន់តែប្រឆាំងនឹងអ្នកទាំងនោះ ហើយតែងតែចាប់កំហុស និងនិយាយរិះគន់ដោយមិនទទួលខុសត្រូវអំពីពួកគេប៉ុណ្ណោះ។ ទោះបីជា ទង្វើ ឬពាក្យសម្ដីរបស់អ្នកដឹកនាំ និងអ្នកធ្វើការទាំងនេះគ្មានបញ្ហាអ្វីសោះក៏ដោយ ក៏ពួកគេតែងតែរកកំហុសអ្នកទាំងនេះឃើញដែរ។ តាមពិតទៅ បញ្ហាដែលពួកគេលើកឡើងទាំងនោះ មិនមែនជាបញ្ហាពាក់ព័ន្ធនឹងគោលការណ៍ទេ តែជារឿងកំប៉ិកកំប៉ុកសុទ្ធសាធ។ ចុះហេតុអ្វីបានជាពួកគេនៅតែប្រកាន់រឿងកំប៉ិកកំប៉ុកទាំងនេះ? ហេតុអ្វីបានជាពួកគេអាចវិនិច្ឆ័យ និងថ្កោសទោសអ្នកដឹកនាំ និងអ្នកធ្វើការជាចំហចំពោះរឿងបែបនេះ? ពួកគេមានគោលបំណងតែមួយគត់ គឺដើម្បីដណ្ដើមអំណាច និងឋានៈ។ មិនថាដំណាក់របស់ព្រះជាម្ចាស់ប្រកបគ្នាអំពីការសម្ដែងចេញផ្សេងៗរបស់អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទយ៉ាងណានោះទេ ពួកគេមិនដែលយកការសម្ដែងចេញទាំងនេះមកផ្ទៀងផ្ទាត់នឹងខ្លួនឯងឡើយ តែបែរជាយកទៅផ្ទៀងផ្ទាត់ទាំងស្រុងនឹងអ្នកដឹកនាំ និងអ្នកធ្វើការគ្រប់ជាន់ថ្នាក់ទៅវិញ។ នៅពេលដែលពួកគេផ្ទៀងផ្ទាត់ត្រូវ ពួកគេគិតថា៖ «ឥឡូវនេះ ខ្ញុំមានភស្តុតាងហើយ។ នៅទីបំផុត ខ្ញុំរកឃើញចំណុចដើម្បីចាប់ថ្នាក់ពួកគេ និងទទួលបានឱកាសល្អហើយ»។ បន្ទាប់មក ពួកគេកាន់តែមិនចេះទប់ចិត្តក្នុងការលាតត្រដាង វិនិច្ឆ័យ វាយតម្លៃ និងថ្កោលទោសរាល់អ្វីៗដែលអ្នកដឹកនាំ និងអ្នកធ្វើការទាំងនេះធ្វើទៀតផង។ បញ្ហាមួយចំនួនដែលពួកគេលើកឡើង អាចមើលទៅហាក់ដូចជាមានបញ្ហាបន្តិចបន្តួចនៅសំបកក្រៅ ប៉ុន្តែនៅពេលវាស់វែងតាមគោលការណ៍ វាមិនមែនជាបញ្ហាធំដុំទេ។ ចុះហេតុអ្វីបានជាពួកគេលើកយកបញ្ហាទាំងនោះមកនិយាយ? គ្មានមូលហេតុអ្វីផ្សេងក្រៅពីដើម្បីលាតត្រដាងអ្នកដឹកនាំ និងអ្នកធ្វើការឡើយ ដោយមានគោលបំណងថ្កោលទោស និងយកឈ្នះលើពួកគេ។ ប្រសិនបើអ្នកដឹកនាំ និងអ្នកធ្វើការត្រូវបានវាយប្រហាររហូតដល់មានភាពអវិជ្ជមាន អង្វរសុំក្តីមេត្តា និងចុះញ៉មនឹងពួកគេ ប្រសិនបើបងប្អូនប្រុសស្រីឃើញថា អ្នកដឹកនាំទាំងនេះតែងតែអវិជ្ជមាន និងទន់ខ្សោយ ហើយថាពួកគេធ្វើខុសជាញឹកញាប់ នៅពេលបំពេញកិច្ចការ ហើយលែងបោះឆ្នោតឱ្យពួកគេធ្វើជាអ្នកដឹកនាំទៀត ប្រសិនបើបងប្អូនប្រុសស្រីលែងស្ដាប់ដោយយកចិត្តទុកដាក់ នៅពេលដែលអ្នកដឹកនាំទាំងនេះប្រកបគ្នាពីសេចក្ដីពិត ហើយប្រសិនបើមនុស្សលែងសហការយ៉ាងសកម្ម និងយ៉ាងយកចិត្តទុកដាក់ នៅពេលដែលអ្នកដឹកនាំទាំងនេះកំពុងអនុវត្តការងារ នោះអ្នកដែលដណ្ដើមឋានៈនឹងសប្បាយចិត្ត ហើយពួកគេនឹងមានឱកាសកេងចំណេញ។ នេះគឺជាសេណារីយ៉ូដែលពួកគេចង់ឃើញបំផុត និងជាអ្វីដែលពួកគេសង្ឃឹមថានឹងកើតឡើងបំផុត។ តើពួកគេមានគោលបំណងអ្វីក្នុងការធ្វើរឿងទាំងអស់នេះ? មិនមែនដើម្បីជួយមនុស្សឱ្យយល់សេចក្ដីពិត និងញែកដឹងអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទទេ ហើយក៏មិនមែនដើម្បីដឹកនាំមនុស្សមកចំពោះព្រះដែរ។ ផ្ទុយទៅវិញ គោលបំណងរបស់ពួកគេគឺយកឈ្នះ និងផ្ដួលរំលំអ្នកដឹកនាំ និងអ្នកធ្វើការ ដើម្បីឱ្យមនុស្សគ្រប់គ្នាមើលឃើញថា ពួកគេគឺជាបេក្ខជនដ៏ស័ក្តិសមបំផុតសម្រាប់ធ្វើជាអ្នកដឹកនាំ។ នៅពេលនេះ គោលបំណងរបស់ពួកគេនឹងបានសម្រេច ហើយពួកគេគ្រាន់តែរង់ចាំឱ្យបងប្អូនប្រុសស្រីស្នើឈ្មោះពួកគេជាអ្នកដឹកនាំប៉ុណ្ណោះ។ តើមានមនុស្សបែបនេះនៅក្នុងពួកជំនុំដែរឬទេ? តើពួកគេមាននិស្ស័យបែបណាដែរ? បុគ្គលទាំងនេះមាននិស្ស័យកាចសាហាវ ពួកគេមិនស្រឡាញ់សេចក្ដីពិតសោះឡើយ ហើយពួកគេក៏មិនអនុវត្តសេចក្ដីពិតដែរ គឺពួកគេគ្រាន់តែចង់កាន់អំណាចប៉ុណ្ណោះ។ ចុះចំពោះអ្នកដែលយល់សេចក្ដីពិតខ្លះៗ និងមានការញែកដឹងខ្លះៗវិញ តើពួកគេសុខចិត្តឱ្យមនុស្សបែបនេះកាន់អំណាចដែរឬទេ? តើពួកគេសុខចិត្តធ្លាក់ក្រោមអំណាចរបស់មនុស្សបែបនេះដែរឬទេ? (មិនសុខចិត្តទេ)។ ហេតុអ្វីមិនសុខចិត្ត? ប្រសិនបើមនុស្សភាគច្រើនអាចមើលឃើញយ៉ាងច្បាស់ពីសារជាតិធម្មជាតិនៃបុគ្គលបែបនេះ តើពួកគេនៅតែបោះឆ្នោតឱ្យអ្នកទាំងនោះធ្វើជាអ្នកដឹកនាំទៀតទេ? (អត់ទេ)។ ពួកគេនឹងមិនបោះឆ្នោតឱ្យទេ លើកលែងតែមនុស្សគ្រប់គ្នាទើបតែបានជួប ហើយមិនសូវស្គាល់គ្នាច្បាស់ប៉ុណ្ណោះ។ ប៉ុន្តែនៅពេលដែលពួកគេស្គាល់ច្បាស់ និងមើលឃើញច្បាស់ថា បុគ្គលណាមានគុណសម្បត្តិអន់ និងសុញគំនិត បុគ្គលណាជាមនុស្សអាក្រក់ដែលមាននិស្ស័យកាចសាហាវ និងបោកបញ្ឆោត បុគ្គលណាខ្នះខ្នែងដណ្ដើមឋានៈ និងដើរតាមផ្លូវរបស់ពួកទទឹងនឹងព្រះគ្រីស្ទ បុគ្គលណាអាចដេញតាមសេចក្ដីពិត និងបំពេញភារកិច្ចរបស់ខ្លួនដោយស្មោះត្រង់ ជាដើម នៅពេលដែលពួកគេក្តាប់បាននូវសារជាតិធម្មជាតិ និងប្រភេទនៃមនុស្សផ្សេងៗ នោះការបោះឆ្នោតជ្រើសរើសអ្នកដឹកនាំនឹងមានភាពត្រឹមត្រូវគួរសម និងស្របតាមគោលការណ៍ហើយ។

តើមនុស្សភាគច្រើនសុខចិត្តបោះឆ្នោតជ្រើសរើសមនុស្សម្នាក់ដែលតែងតែដណ្ដើមឋានៈធ្វើជាអ្នកដឹកនាំ ឬជ្រើសរើសមនុស្សម្នាក់ដែលមានគុណសម្បត្តិ និងសមត្ថភាពការងារមធ្យម ប៉ុន្តែឧស្សាហ៍ព្យាយាម និងធ្វើការងារយ៉ាងខ្ជាប់ខ្ជួនធ្វើជាអ្នកដឹកនាំ? នៅពេលដែលមិនទាន់ច្បាស់ថា តើចរិតលក្ខណៈរបស់បុគ្គលទាំងពីរនេះបែបណា សារជាតិធម្មជាតិរបស់ពួកគេជាអ្វី ឬពួកគេដើរតាមផ្លូវណា តើមនុស្សភាគច្រើនសុខចិត្តជ្រើសរើសអ្នកណាធ្វើជាអ្នកដឹកនាំ? (ទីពីរ គឺអ្នកដែលធ្វើការងារយ៉ាងខ្ជាប់ខ្ជួន។) មនុស្សភាគច្រើននឹងជ្រើសរើសទីពីរ។ ការសម្ដែងចេញរបស់អស់អ្នកដែលតែងតែដណ្ដើមឋានៈ គឺជាភស្តុតាងបញ្ជាក់ពីភាពជាមនុស្ស និងសារជាតិរបស់ពួកគេ។ តើមនុស្សភាគច្រើនមិនអាចមើលធ្លុះ និងចេះឈ្វេងយល់ពីការសម្ដែងចេញរបស់ពួកគេបានទេឬ? មនុស្សនឹងនិយាយថា៖ «ម្នាក់នេះតែងតែបង្កការលំបាកដល់អ្នកដឹកនាំពួកជំនុំ។ គាត់មានមហិច្ឆតាចង់បានឋានៈជាអ្នកដឹកនាំពួកជំនុំ គាត់ចង់ជំនួសតំណែងជាអ្នកដឹកនាំ។ ចាប់តាំងពីអ្នកនោះត្រូវបានជ្រើសរើសជាអ្នកដឹកនាំពួកជំនុំមក គាត់តែងតែតាមព្យាបាទ ហើយមិនពេញចិត្តនឹងអ្នកដឹកនាំនោះជានិច្ច។ គាត់តែងតែនិយាយតបតទៅអ្នកដឹកនាំវិញ ហើយតែងតែរកមើលកំហុសចំពោះអ្វីដែលអ្នកដឹកនាំធ្វើ ដោយចាប់កំហុសគ្រប់យ៉ាងដែលគាត់អាចចាប់បាន ហើយគាត់ក៏វិនិច្ឆ័យ និងលាតត្រដាងចំណុចខ្វះខាតរបស់អ្នកដឹកនាំនៅពីក្រោយខ្នងដែរ។ ជាពិសេសនៅក្នុងការជួបជុំ ឬនៅពេលប្រកបគ្នាពីការងារ ប្រសិនបើអ្នកដឹកនាំនិយាយមិនច្បាស់មួយពេល គាត់ក៏ដណ្ដើមនិយាយ ដោយបង្ហាញការមិនអត់ធ្មត់យ៉ាងខ្លាំង។ គាត់ថែមទាំងមើលងាយអ្នកដឹកនាំ និយាយបញ្ឈឺ និយាយដៀមដាម និងសើចចំអកឱ្យអ្នកដឹកនាំទៀតផង។ គាត់ធ្វើឱ្យអ្នកដឹកនាំពិបាកគ្រប់រឿង និងធ្វើឱ្យអ្នកដឹកនាំអាម៉ាស់មុខ»។ ជាមួយនឹងអាកប្បកិរិយាទាំងនេះដែលត្រូវបានលាតត្រដាងនៅចំពោះមុខមនុស្សគ្រប់គ្នា តើមនុស្សភាគច្រើននឹងចេះឈ្វេងយល់ពីបុគ្គលនេះបានដែរឬទេ? (បាទ/ចាស។) បើដូច្នេះ តើការធ្វើបែបនេះមានប្រយោជន៍ដល់ការដណ្ដើមតំណែងជាអ្នកដឹកនាំរបស់គាត់ដែរឬទេ? ប្រាកដជាគ្មានប្រយោជន៍ទេ។ តើមនុស្សដែលដណ្ដើមឋានៈទាំងនេះឆ្លាត ឬល្ងង់? ច្បាស់ណាស់ ពួកគេជាមនុស្សល្ងីល្ងើ ជាមនុស្សល្ងង់ខ្លៅ។ មានបញ្ហាធ្ងន់ធ្ងរមួយទៀត៖ បុគ្គលទាំងនេះគឺជាពួកអារក្ស ហើយធម្មជាតិរបស់ពួកគេគឺមិនអាចកែប្រែបានឡើយ! បំណងប្រាថ្នាចង់បានអំណាច និងឋានៈរបស់ពួកគេ គឺមិនអាចទប់ចិត្តបានឡើយ រហូតដល់ថ្នាក់ពួកគេបាត់បង់សតិ ដែលនេះមិនមែនជាអ្វីដែលភាពជាមនុស្សធម្មតាមាននោះទេ។ បំណងប្រាថ្នានេះលើសពីព្រំដែននៃហេតុផល និងមនសិការនៃភាពជាមនុស្សធម្មតា ដោយឈានដល់កម្រិតមួយដែលហ៊ានធ្វើគ្រប់បែបយ៉ាង។ មនុស្សទាំងនេះនឹងធ្វើបែបនេះដោយមិនរើសពេលវេលា ទីកន្លែង ឬបរិបទឡើយ ដោយមិនគិតពីផលវិបាក ហើយកាន់តែមិនគិតដល់ផលប៉ះពាល់នៃទង្វើរបស់ពួកគេទៅទៀត។ ទាំងនេះគឺជាការសម្ដែងចេញ និងវិធីសាស្ត្រដែលឃើញជាញឹកញាប់បំផុតរបស់អស់អ្នកដែលដណ្ដើមឋានៈ។ រាល់ពេលដែលមានការជួបជុំ ឬការប្រកបគ្នាពីការងារ ឱ្យតែមនុស្សគ្រប់គ្នាជួបជុំគ្នាភ្លាម បុគ្គលទាំងនេះបង្កការរំខានដូចជាសត្វរុយដ៏គួរឱ្យរំខាន ដោយបំផ្លាញជីវិតពួកជំនុំ និងសណ្ដាប់ធ្នាប់ធម្មតានៃការប្រកបគ្នាពីសេចក្ដីពិត។ អាកប្បកិរិយា និងវិធីសាស្ត្របែបនេះ មានលក្ខណៈបង្កការបង្អាក់ និងការរំខានដល់រឿងទាំងនោះ។ តើបុគ្គលបែបនេះមិនគួរត្រូវបានរឹតត្បិតទេឬ? ក្នុងករណីធ្ងន់ធ្ងរ តើពួកគេមិនគួរត្រូវបានបោសសម្អាត ឬបណ្ដេញចេញទេឬ? (បាទ/ចាស។) ពេលខ្លះ ការពឹងផ្អែកតែម្យ៉ាងលើកម្លាំងរបស់អ្នកដឹកនាំពួកជំនុំដើម្បីរឹតត្បិតមនុស្សអាក្រក់ អាចជាការខិតខំដែលទន់ខ្សោយ និងឯកោរបន្តិច ប្រសិនបើបងប្អូនប្រុសស្រីអាចរួបរួមជាមួយអ្នកដឹកនាំពួកជំនុំក្នុងការបញ្ឈប់ និងរឹតត្បិតបុគ្គលអាក្រក់បែបនេះ បន្ទាប់ពីបានមើលឃើញយ៉ាងច្បាស់ពីភាពធ្ងន់ធ្ងរនៃការបង្អាក់ និងការរំខានដែលបង្កឡើងដោយមនុស្សអាក្រក់ និងបានឈ្វេងយល់យ៉ាងច្បាស់ពីសារជាតិរបស់ពួកគេ តើនេះនឹងមិនមានប្រសិទ្ធភាពជាងទេឬ? (បាទ/ចាស។) ប្រសិនបើមាននរណាម្នាក់និយាយថា៖ «ការរឹតត្បិតមនុស្សអាក្រក់ គឺជាការទទួលខុសត្រូវរបស់អ្នកដឹកនាំ និងអ្នកធ្វើការ វាមិនពាក់ព័ន្ធនឹងយើងដែលជាអ្នកជឿធម្មតាទេ។ យើងមិនខ្វល់នឹងរឿងនេះទេ! មនុស្សអាក្រក់ដណ្ដើមឋានៈជាមួយអ្នកដឹកនាំពួកជំនុំ ពួកគេដណ្ដើមឋានៈជាមួយអ្នកដែលមានឋានៈ។ យើងគ្មានឋានៈទេ ពួកគេមិនមែនកំពុងព្យាយាមដណ្ដើមយកអ្វីពីយើងឡើយ។ ទោះជាយ៉ាងណាក៏ដោយ វាមិនប៉ះពាល់ដល់យើងទេ។ ទុកឱ្យពួកគេដណ្ដើមគ្នាតាមចិត្តចុះ។ ប្រសិនបើអ្នកដឹកនាំពួកជំនុំមានសមត្ថភាព ពួកគេគួរតែរឹតត្បិតមនុស្សទាំងនោះ បើមិនដូច្នោះទេ ពួកគេគួរតែឈប់រំខានមនុស្សទាំងនោះទៅ។ តើរឿងនេះពាក់ព័ន្ធអ្វីនឹងយើងដែរ?» តើទស្សនៈនេះល្អដែរឬទេ? (ទេ/មិនល្អទេ។) ហេតុអ្វីបានជាមិនល្អ? (ពួកគេមិនថែរក្សាសណ្ដាប់ធ្នាប់ធម្មតារបស់ពួកជំនុំ។) បើនិយាយឱ្យកាន់តែសមស្រប តើសណ្ដាប់ធ្នាប់ធម្មតារបស់ពួកជំនុំសំដៅលើអ្វី? តើវាមិនមែនសំដៅលើជីវិតពួកជំនុំធម្មតាទេឬ? (បាទ/ចាស។) រឿងនេះពាក់ព័ន្ធនឹងជីវិតពួកជំនុំដែលធម្មតា និងមានសណ្ដាប់ធ្នាប់ ពោលគឺពាក់ព័ន្ធនឹងការហូប និងការផឹកព្រះបន្ទូលរបស់ព្រះជាម្ចាស់ដោយមានសណ្ដាប់ធ្នាប់ ដែលមានន័យថា មនុស្សអាចអានអធិដ្ឋានអាន និងប្រកបគ្នាពីព្រះបន្ទូលរបស់ព្រះជាម្ចាស់ ហើយចែករំលែកបទពិសោធផ្ទាល់ខ្លួន នៅក្នុងជីវិតពួកជំនុំដែលព្រះវិញ្ញាណបរិសុទ្ធធ្វើការ ព្រះជាម្ចាស់គង់នៅ និងដឹកនាំ ហើយក្នុងពេលជាមួយគ្នានោះ ក៏ទទួលបានការបំភ្លឺ និងការដឹកនាំពីព្រះវិញ្ញាណបរិសុទ្ធ និងទទួលបានពន្លឺផងដែរ។ នេះគឺជាអ្វីដែលរាស្ដ្ររើសតាំងរបស់ព្រះជាម្ចាស់គួរតែទទួលបាននៅក្នុងជីវិតពួកជំនុំ។ ប្រសិនបើមនុស្សមួយចំនួនបំផ្លាញសណ្ដាប់ធ្នាប់ធម្មតានេះ នោះគួរតែបញ្ឈប់ និងរឹតត្បិតពួកគេស្របតាមគោលការណ៍ ហើយមិនគួរអត់ឱនឱ្យពួកគេឡើយ។ នេះមិនត្រឹមតែជាការទទួលខុសត្រូវ និងកាតព្វកិច្ចរបស់អ្នកដឹកនាំ និងអ្នកធ្វើការប៉ុណ្ណោះទេ ប៉ុន្តែក៏ជាការទទួលខុសត្រូវ និងកាតព្វកិច្ចរបស់អស់អ្នកដែលយល់សេចក្ដីពិត និងមានការឈ្វេងយល់ផងដែរ។ ជាការពិតណាស់ វាជាការល្អបំផុត ប្រសិនបើអ្នកដឹកនាំពួកជំនុំអាចដឹកនាំមុខក្នុងកិច្ចការនេះ ដោយប្រកបគ្នាជាមួយបងប្អូនប្រុសស្រីអំពីលក្ខណៈនៃទង្វើរបស់បុគ្គលទាំងនេះ ថាពួកគេជាមនុស្សប្រភេទណាដោយផ្អែកលើការសម្ដែងចេញរបស់ពួកគេ និងរបៀបដែលបងប្អូនប្រុសស្រីគួរតែចេះឈ្វេងយល់ និងមើលធ្លុះបុគ្គលបែបនេះ។ ប្រសិនបើមនុស្សអាក្រក់ទាំងនេះមិនត្រូវបានរឹតត្បិត ហើយបងប្អូនប្រុសស្រីសុទ្ធតែរងការរំខាន ការបំភាន់ និងការបោកបញ្ឆោតពីពួកគេ ហើយអ្នកដឹកនាំពួកជំនុំបែរជាត្រូវគេធ្វើឱ្យឯកោជំនួសឱ្យមនុស្សអាក្រក់ទាំងនោះទៅវិញ នោះពួកជំនុំនេះនឹងគាំងដំណើរការ ហើយប្រាកដជាធ្លាក់ទៅក្នុងភាពច្របូកច្របល់មិនខាន។ តើជីវិតពួកជំនុំធម្មតាអាចបន្តទៅមុខទៀតក្នុងកាលៈទេសៈបែបនេះបានដែរឬទេ? ប្រសិនបើមិនអាចបន្តទៅមុខទៀតបាន តើការជួបជុំរបស់ពួកជំនុំនឹងនៅតែមានផលដែរឬទេ? តើរាស្ដ្ររើសតាំងរបស់ព្រះជាម្ចាស់នៅតែទទួលបានផលពីការជួបជុំបែបនេះដែរឬទេ? ប្រសិនបើរាស្ដ្ររើសតាំងរបស់ព្រះជាម្ចាស់មិនទទួលបានអ្វីសោះពីការជួបជុំទាំងនោះ តើការជួបជុំបែបនេះត្រូវបានព្រះជាម្ចាស់ប្រទានពរ ឬត្រូវបានទ្រង់ស្អប់ខ្ពើម? ជាការពិតណាស់ គឺត្រូវបានព្រះជាម្ចាស់ស្អប់ខ្ពើម។ ការជួបជុំដែលគ្មានកិច្ចការរបស់ព្រះវិញ្ញាណបរិសុទ្ធ និងគ្មានការប្រទានពរពីព្រះជាម្ចាស់ មិនអាចចាត់ទុកជាជីវិតពួកជំនុំទៀតឡើយ តែផ្ទុយទៅវិញ វាបានក្លាយជាការប្រជុំនៃក្រុមសង្គមមួយ។ តើមាននរណាម្នាក់ចូលចិត្តជីវិតពួកជំនុំដែលគ្មានសណ្ដាប់ធ្នាប់ដែរឬទេ? តើវាមានការស្អាងចិត្ត ឬមានប្រយោជន៍សម្រាប់នរណាម្នាក់ដែរឬទេ? (ទេ/អត់ទេ។) ប្រសិនបើក្នុងអំឡុងពេលនេះ អ្នកមិនទទួលបានអ្វីសោះទាក់ទងនឹងការចូលទៅក្នុងជីវិតរបស់អ្នកពីការជួបជុំណាមួយ នោះពេលវេលានេះគ្មានតម្លៃ ឬអត្ថន័យអ្វីសម្រាប់អ្នកឡើយ។ អ្នកបានចំណាយពេលវេលានេះចោលទទេៗ។ តើនេះមិនមានន័យថា ការចូលទៅក្នុងជីវិតរបស់អ្នកបានខាតបង់ទេឬ? (បាទ/ចាស។) ប្រសិនបើនៅក្នុងការជួបជុំមួយ មានមនុស្សអាក្រក់ដណ្ដើមឋានៈ ហើយឈ្លោះប្រកែក និងជជែកដេញដោលជាមួយអ្នកដឹកនាំពួកជំនុំ ហើយជាលទ្ធផល នៅទីបំផុត មនុស្សមានអារម្មណ៍រសាប់រសល់ ដោយការជួបជុំទាំងមូលពោរពេញទៅដោយបរិយាកាសអាប់អួរ និងពោរពេញទៅដោយថាមពលអាក្រក់របស់សាតាំង ហើយប្រសិនបើក្រៅពីការជជែកវែកញែកលើប្រធានបទថាអ្នកណាខុសអ្នកណាត្រូវ គ្មាននរណាម្នាក់មកចំពោះព្រះដើម្បីអធិដ្ឋាន និងស្វែងរកសេចក្ដីពិត ហើយគ្មាននរណាធ្វើតាមគោលការណ៍ទេនោះ បន្ទាប់ពីការជួបជុំបែបនេះ តើសេចក្ដីជំនឿរបស់អ្នកលើព្រះជាម្ចាស់នឹងកើនឡើង ឬថយចុះ? តើអ្នកនឹងបានយល់ និងទទួលបានកាន់តែច្រើនទាក់ទងនឹងសេចក្ដីពិត ឬក៏គំនិតរបស់អ្នកនឹងត្រូវបានរំខានដោយការឈ្លោះប្រកែកគ្នា ដោយអ្នកមិនទទួលបានអ្វីសោះ? ពេលខ្លះ អ្នកអាចគិតថា៖ «ខ្ញុំមិនយល់ថាហេតុអ្វីបានជាមនុស្សជឿលើព្រះជាម្ចាស់ទេ។ តើការជឿលើព្រះជាម្ចាស់មានន័យអ្វី? តើមនុស្សទាំងនេះអាចប្រព្រឹត្តបែបនេះបានដោយរបៀបណា? តើពួកគេនៅតែជាអ្នកជឿលើព្រះជាម្ចាស់ដែរឬទេ?» ដោយសារតែការរំខានតែមួយលើកពីសំណាក់ពួកសាតាំង និងពួកអារក្សកំណាច ដួងចិត្តរបស់មនុស្សប្រែជារសាប់រសល់ និងល្អក់កករ។ ពួកគេមានអារម្មណ៍ថា ការជឿលើព្រះជាម្ចាស់គឺគ្មានន័យ ហើយមិនដឹងពីតម្លៃនៃការជឿលើព្រះជាម្ចាស់ឡើយ ហើយចិត្តគំនិតរបស់ពួកគេប្រែជាបែកខ្ញែក។ ប្រសិនបើមនុស្សគ្រប់គ្នាចេះយកចិត្តទុកដាក់ គិតគូរ និងរវៀសរវៃជាពិសេស ចំពោះរឿងបែបនេះ ជាជាងមានភាពស្ពឹកស្រពន់ និងយឺតយ៉ាវ នោះនៅពេលដែលមនុស្សអាក្រក់និយាយ ឬធ្វើរឿងផ្សេងៗជាញឹកញាប់នៅក្នុងជីវិតពួកជំនុំដើម្បីដណ្ដើមឋានៈ មនុស្សភាគច្រើននឹងដឹងយ៉ាងឆាប់រហ័សថា មានបញ្ហាដែលត្រូវដោះស្រាយ។ ពួកគេនឹងចេះឈ្វេងយល់យ៉ាងលឿនថា នរណាជាអ្នកប្រើឧបាយកលគ្រប់គ្រងស្ថានការណ៍ទាំងនេះ ហើយថាតើសារជាតិនិស្ស័យរបស់ពួកគេជាអ្វី ពួកគេនឹងដឹងយ៉ាងឆាប់រហ័សពីភាពធ្ងន់ធ្ងរនៃបញ្ហានេះ ហើយអាចបញ្ឈប់ និងរឹតត្បិតមនុស្សអាក្រក់ក្នុងរយៈពេលដ៏ខ្លី ដោយបោសសម្អាតពួកគេចេញពីពួកជំនុំ និងរារាំងពួកគេមិនឱ្យបន្តរំខាន និងដាក់កំហិតមនុស្សនៅក្នុងពួកជំនុំឡើយ។ តើនេះនឹងមិនមានប្រយោជន៍ និងមានការស្អាងចិត្តសម្រាប់មនុស្សភាគច្រើនទេឬ? (បាទ/ចាស។)

ប្រសិនបើអ្នករាល់គ្នាជួបប្រទះនឹងស្ថានការណ៍ដែលមនុស្សអាក្រក់ដណ្ដើមឋានៈ តើអ្នកនឹងដោះស្រាយស្ថានការណ៍ទាំងនោះដោយរបៀបណា? តើទស្សនៈរបស់មនុស្សភាគច្រើនគឺជាអ្វី? (យើងនឹងបញ្ឈប់ទង្វើនេះ។) គ្រាន់តែបញ្ឈប់ឬ? តើអ្នកនឹងបញ្ឈប់វាដោយរបៀបណា? តើអ្នកនឹងហាមឃាត់ពួកគេមិនឱ្យនិយាយ ឬក៏និយាយថា៖ «យើងមិនចូលចិត្តអ្វីដែលអ្នកនិយាយទេ ដូច្នេះចូរនិយាយឱ្យតិចជាងមុននៅក្នុងការជួបជុំលើកក្រោយ!» តើការធ្វើបែបនេះមានប្រសិទ្ធភាពដែរឬទេ? តើពួកគេនឹងស្ដាប់អ្នកដែរឬទេ? (ទេ/អត់ទេ។) បើដូច្នេះ តើអ្នកគួរធ្វើដូចម្ដេច? អ្នកត្រូវលាតត្រដាង និងវែកញែកឱ្យបានសព្វគ្រប់អំពីចេតនា ការជំរុញចិត្ត និងសារជាតិធម្មជាតិរបស់ពួកគេ ស្របតាមព្រះបន្ទូលរបស់ព្រះជាម្ចាស់ ដើម្បីឱ្យបងប្អូនប្រុសស្រីចេះឈ្វេងយល់ និងប្រុងប្រយ័ត្នចំពោះមនុស្សបែបនេះ និងលក្ខណៈនៃទង្វើរបស់ពួកគេ ជាជាងធ្វើជាមនុស្សផ្គាប់ចិត្តគេ ហើយគ្រាន់តែរង់ចាំឱ្យអ្នកដឹកនាំ និងអ្នកធ្វើការរបស់ពួកជំនុំលាតត្រដាងមនុស្សអាក្រក់សិន ទើបអ្នកបញ្ចេញជំហរ ហើយនិយាយថា៖ «មិនគួរអនុញ្ញាតឱ្យពួកគេចូលរួមការជួបជុំទៀតឡើយ»។ តើការធ្វើជាមនុស្សផ្គាប់ចិត្តគេល្អដែរឬទេ? (ទេ មិនល្អទេ។) នៅពេលប្រឈមមុខនឹងស្ថានការណ៍បែបនេះ តើមនុស្សភាគច្រើនមិនសុខចិត្តគេចវេះ និងដើរវាងរឿងទាំងនេះ ជាជាងប៉ះទង្គិចជាមួយមនុស្សអាក្រក់ទាំងនោះ ដើម្បីកុំឱ្យពួកគេធ្វើឱ្យមនុស្សអាក្រក់ទាំងនោះអាក់អន់ចិត្ត និងធ្វើឱ្យពិបាកមើលមុខគ្នានៅពេលក្រោយទេឬអី? តើមនុស្សភាគច្រើនមិនប្រកាន់ខ្ជាប់នូវគោលការណ៍សម្រាប់ការប្រព្រឹត្តខាងលោកីយ៍នៃការធ្វើជាមនុស្សផ្គាប់ចិត្តគេទេឬអី? (បាទ/ចាស។) បើដូច្នេះ នោះជាបញ្ហាហើយ។ ឧបមាថា ប៉ែតសិបភាគរយនៃមនុស្សនៅក្នុងពួកជំនុំគឺជាមនុស្សផ្គាប់ចិត្តគេ ហើយនៅពេលដែលពួកគេឃើញបុគ្គលអាក្រក់បែបនេះដណ្ដើមឋានៈ ដណ្ដើមភាពមានប្រៀប និងដណ្ដើមតំណែងជាអ្នកដឹកនាំនៅក្នុងជីវិតពួកជំនុំ គ្មាននរណាម្នាក់ក្រោកឈរឡើងដើម្បីបញ្ឈប់ ឬរឹតត្បិតពួកគេឡើយ ដោយមនុស្សភាគច្រើនប្រកាន់យកទស្សនៈដូចតទៅ៖ «បញ្ហាកាន់តែតិច កាន់តែប្រសើរ។ ខ្ញុំមិនអាចទៅបង្ករឿងជាមួយពួកគេបានទេ ដូច្នេះតើវានឹងមិនប្រសើរទេឬដែលខ្ញុំត្រូវគេចចេញពីពួកគេ? ខ្ញុំគ្រាន់តែដើរវាងពួកគេទៅ នោះចប់រឿងហើយ។ ទុកឱ្យពួកគេដណ្ដើមគ្នាចុះ ដល់ពេលកំណត់ ព្រះជាម្ចាស់នឹងដាក់ទោសពួកគេហើយ។ តើរឿងនេះពាក់ព័ន្ធអ្វីនឹងខ្ញុំ!» នៅក្នុងកាលៈទេសៈបែបនេះ តើជីវិតពួកជំនុំនៅតែអាចមានផលដែរឬទេ? មនុស្សភាគច្រើនខ្ជិលច្រអូស និងពឹងផ្អែកលើគេ។ នៅពេលដែលអ្នកដឹកនាំពួកជំនុំត្រូវបានបោះឆ្នោតជ្រើសរើសរួចហើយ ពួកគេចាត់ទុកថាកិច្ចការរបស់ពួកគេចប់សព្វគ្រប់ហើយ ហើយពួកគេគ្រាន់តែរង់ចាំឱ្យអ្នកដឹកនាំពួកជំនុំធ្វើអ្វីៗគ្រប់យ៉ាងប៉ុណ្ណោះ។ ប្រសិនបើអ្នកសួរពួកគេថា តើសៀវភៅព្រះបន្ទូលរបស់ព្រះជាម្ចាស់ត្រូវបានចែកជូននៅក្នុងពួកជំនុំរបស់ពួកគេហើយឬនៅ តើមានការបង្អាក់ ឬការរំខានណាមួយដល់ជីវិតពួកជំនុំដែរឬទេ ឬតើមាននរណាម្នាក់តែងតែនិយាយពាក្យពេចន៍ និងគោលលទ្ធិ ឬដណ្ដើមឋានៈជាមួយអ្នកដឹកនាំដែរឬទេ ពួកគេនិយាយថា៖ «អ្នកដឹកនាំពួកជំនុំដឹងរឿងទាំងនេះច្បាស់ណាស់។ ខ្ញុំមិនដឹងរឿងទាំងនេះទេ ហើយក៏មិនចាំបាច់ខ្វល់ដែរ។ អ្នកដឹកនាំនឹងដោះស្រាយរឿងទាំងនោះនៅពេលកំណត់»។ ពួកគេមិនខ្វល់ខ្វាយ ឬសាកសួរអំពីអ្វីទាំងអស់ ពួកគេមិនដឹងអំពីអ្វីទាំងអស់ ហើយពួកគេមិនដឹង ឬមិនខ្វល់អំពីមនុស្ស ព្រឹត្តិការណ៍ ឬរឿងរ៉ាវណាមួយដែលពាក់ព័ន្ធនឹងជីវិតពួកជំនុំ ដែលពួកគេគួរតែដឹងនោះឡើយ។ នៅពេលនិយាយដល់អ្វីដែលមនុស្សអាក្រក់ទាំងនេះដែលលេចមុខនៅក្នុងពួកជំនុំនិយាយ និងធ្វើ នៅពេលដែលពួកគេកំពុងដណ្ដើមឋានៈ ក៏ដូចជាការរំខាន និងផលប៉ះពាល់ដែលពួកគេបង្កឡើងចំពោះជីវិតពួកជំនុំ ពួកគេបែរជាព្រងើយកន្តើយទាំងស្រុងចំពោះរឿងនេះ ហើយពួកគេមិនស៊ើបអង្កេត ឬសាកសួរអំពីរឿងទាំងនេះឡើយ។ បន្ទាប់ពីអ្វីៗកន្លងផុតទៅ ប្រសិនបើអ្នកសួរពួកគេថា តើពួកគេទទួលបានការឈ្វេងយល់ខ្លះដែរឬទេ តើពួកគេចេះឈ្វេងយល់ពីមនុស្សអាក្រក់បានដែរឬទេ ហើយថាតើការសម្ដែងចេញរបស់មនុស្សអាក្រក់មានអ្វីខ្លះ ពួកគេមិនអាចនិយាយអ្វីបានឡើយ ក្រៅពី៖ «ទៅសួរអ្នកដឹកនាំពួកជំនុំទៅ ពួកគេដឹងគ្រប់យ៉ាង»។ តើមនុស្សបែបនេះមិនមែនជាទាសករទេឬអី? ពួកគេគឺជាទាសករ ពួកគេកំសាក និងគ្មានបានការ ហើយរស់នៅក្នុងជីវិតដ៏ថោកទាប។ ស្ថានការណ៍ដែលមនុស្សអាក្រក់កំពុងដណ្ដើមឋានៈ ទាមទារឱ្យមានការចេះឈ្វេងយល់ ការចាត់ការ និងការដោះស្រាយ។ នេះមិនមែនជាការទទួលខុសត្រូវរបស់អ្នកដឹកនាំពួកជំនុំតែម្នាក់ឯងទេ រាស្ដ្ររើសតាំងរបស់ព្រះជាម្ចាស់ទាំងអស់សុទ្ធតែមានចំណែកក្នុងការទទួលខុសត្រូវនេះ។ អ្នកដឹកនាំភាគច្រើនយល់ពីសេចក្ដីពិតច្រើនជាងមនុស្សធម្មតាបន្តិច ពួកគេមានការប្រុងប្រយ័ត្នចំពោះបញ្ហាទាំងនេះ ហើយអាចមើលឃើញពីគោលបំណង និងសារជាតិនៃទង្វើរបស់មនុស្សទាំងនេះ។ ក្នុងពេលជាមួយគ្នានោះ មនុស្សភាគច្រើនក៏គួរតែរៀនមេរៀន និងបង្កើនការឈ្វេងយល់ជាក់ស្ដែងផងដែរ ហើយរួបរួមគ្នាដោយមានគំនិតតែមួយជាមួយអ្នកនៅក្នុងពួកជំនុំដែលមានស្មារតីយុត្តិធម៌ យល់ និងដេញតាមសេចក្ដីពិត ដើម្បីចាត់វិធានការសមស្របប្រឆាំងនឹងបុគ្គលអាក្រក់ទាំងនេះ ដែលរំខាន និងបង្អាក់ដល់ជីវិតពួកជំនុំ។ ពួកគេគួរតែដាក់មនុស្សអាក្រក់ឱ្យនៅដាច់ដោយឡែក ឬបោសសម្អាតពួកគេចេញ ជាជាងឈរមើលដោយមិនធ្វើអ្វីសោះ ហើយគ្រាន់តែស្ដាប់ការប្រកបគ្នាបន្តិចបន្តួច បើកទូលាយទស្សនៈវិស័យរបស់ខ្លួនបានបន្តិច និងមានការយល់ដឹងខ្លះៗនៅក្នុងចិត្តអំពីបញ្ហានេះ នៅពេលប្រឈមមុខនឹងបញ្ហាទាំងនេះ ហើយបន្ទាប់មកចាត់ទុកថាកិច្ចការរបស់ខ្លួនចប់សព្វគ្រប់នោះទេ។ នេះគឺដោយសារតែជីវិតពួកជំនុំមិនមែនជារឿងដែលពាក់ព័ន្ធតែជាមួយអ្នកដឹកនាំពួកជំនុំប៉ុណ្ណោះទេ ហើយការរស់នៅក្នុងជីវិតពួកជំនុំដ៏ល្អ និងការថែរក្សាសណ្ដាប់ធ្នាប់ធម្មតានៃជីវិតពួកជំនុំ មិនមែនគ្រាន់តែជាការទទួលខុសត្រូវរបស់អ្នកដឹកនាំពួកជំនុំប៉ុណ្ណោះទេ តែវាទាមទារឱ្យមានការខិតខំរួមគ្នាពីមនុស្សគ្រប់រូបដែលក្រោកឈរឡើងដើម្បីថែរក្សាវា។

មនុស្សដែលដណ្ដើមឋានៈ ដែលជាប្រភេទមនុស្សដែលបានលើកឡើងនៅក្នុងបញ្ហាទីប្រាំ លេចមុខជារឿយៗនៅក្នុងជីវិតពួកជំនុំ។ ការសម្ដែងចេញដ៏ច្បាស់បំផុតរបស់ពួកគេ គឺការដណ្ដើមឋានៈជាមួយអ្នកដឹកនាំពួកជំនុំ បន្ទាប់មកគឺការដណ្ដើមឋានៈជាមួយអ្នកដែលមានគុណសម្បត្តិល្អ និងយល់សេចក្ដីពិតដោយភាពបរិសុទ្ធគួរសម អ្នកដែលមានការយល់ដឹងខាងវិញ្ញាណ និងអ្នកដែលយល់គោលការណ៍សេចក្ដីពិតនៅក្នុងចំណោមបងប្អូនប្រុសស្រី ដោយពួកគេតតាំងជាញឹកញាប់ជាមួយបុគ្គលទាំងនេះ។ មនុស្សទាំងនេះជារឿយៗប្រកបគ្នាពីការយល់ដឹង និងពន្លឺដ៏បរិសុទ្ធមួយចំនួននៅក្នុងជីវិតពួកជំនុំ ដោយចែករំលែកបទពិសោធផ្ទាល់ខ្លួនដែលមានតម្លៃ និងផ្តល់នូវការយល់ដឹងជាក់ស្ដែង។ ការណ៍នេះជួយ និងស្អាងចិត្តបងប្អូនប្រុសស្រីយ៉ាងខ្លាំង។ បន្ទាប់ពីបានស្ដាប់ការប្រកបគ្នារបស់ពួកគេរួច បងប្អូនប្រុសស្រីមានផ្លូវដើរ ដោយដឹងពីរបៀបអនុវត្ត និងមានបទពិសោធព្រះបន្ទូលរបស់ព្រះជាម្ចាស់ និងរបៀបដោះស្រាយបញ្ហាផ្ទាល់ខ្លួនរបស់ពួកគេ។ ពួកគេមានអារម្មណ៍ដឹងគុណយ៉ាងខ្លាំងចំពោះការដឹកនាំរបស់ព្រះជាម្ចាស់ ហើយក្នុងពេលជាមួយគ្នានោះ ពួកគេក៏កោតសរសើរ និងឱ្យតម្លៃចំពោះអ្នកដែលមានការយល់ដឹងដ៏បរិសុទ្ធអំពីសេចក្ដីពិត និងមានបទពិសោធជាក់ស្ដែងផងដែរ។ ដូច្នេះ ពួកគេមានទំនោរឱ្យតម្លៃខ្ពស់ដល់បុគ្គលទាំងនេះ និងចូលទៅកាន់តែជិតពួកគេ។ ការលេចឡើងនៃរឿងវិជ្ជមានទាំងនេះដែលគាប់ព្រះហឫទ័យព្រះជាម្ចាស់នៅក្នុងជីវិតពួកជំនុំ គឺជាអ្វីដែលអ្នកដណ្ដើមឋានៈមិនចង់ឃើញបំផុត។ រាល់ពេលដែលពួកគេឃើញនរណាម្នាក់ប្រកបគ្នាអំពីបទពិសោធជាក់ស្ដែង ពួកគេមានអារម្មណ៍មិនស្រួលចិត្ត និងច្រណែន ហើយប្រែជាមានអារម្មណ៍ទាស់ចិត្តជាខ្លាំង។ នៅក្នុងភាពទាស់ចិត្តរបស់ពួកគេ ពួកគេបង្ហាញអាកប្បកិរិយាប្រឆាំង មើលងាយ និងមិនពេញចិត្ត ដោយរិះគិតនៅក្នុងចិត្តជារឿយៗពីរបៀបធ្វើឱ្យអ្នកដែលមានបទពិសោធជាក់ស្ដែង និងយល់សេចក្ដីពិតទាំងនោះមើលទៅល្ងីល្ងើ ក៏ដូចជាធ្វើឱ្យបងប្អូនប្រុសស្រីមើលឃើញចំណុចខ្សោយ និងចំណុចខ្វះខាតរបស់ពួកគេ ដើម្បីកុំឱ្យគេកោតសរសើរ ឬចូលទៅជិតពួកគេទៀត។ ហេតុនេះ អ្នកដែលដណ្ដើមឋានៈប្រាកដជានិយាយពាក្យខ្លះ និងធ្វើសកម្មភាពខ្លះមិនខាន។ ពួកគេវាយប្រហារ និងផាត់ចេញអ្នកដែលចែករំលែកទីបន្ទាល់តាមរយៈបទពិសោធ និងអ្នកដែលការប្រកបគ្នាពីសេចក្ដីពិតជាញឹកញាប់របស់ពួកគេ ផ្គត់ផ្គង់ និងជួយដល់ការចូលទៅក្នុងជីវិតរបស់បងប្អូនប្រុសស្រី។ ពួកគេច្រើនតែយកប្រៀបលើបុគ្គលវិជ្ជមាន និងលាតត្រដាងចំណុចខ្វះខាតរបស់ពួកគេ ដោយមានគោលបំណងធ្វើឱ្យរាស្ដ្ររើសតាំងរបស់ព្រះជាម្ចាស់ឃ្លាតឆ្ងាយពីអ្នកដែលប្រកបគ្នាជាញឹកញាប់អំពីសេចក្ដីពិត និងចែករំលែកទីបន្ទាល់តាមរយៈបទពិសោធទាំងអស់នោះ។ សរុបសេចក្ដីមក អ្នកដែលដណ្ដើមឋានៈ គឺជាបុគ្គលអវិជ្ជមានដែលជ្រៀតចូលក្នុងពួកជំនុំ និងដើរតួជាអ្នកបម្រើសាតាំង។

មានបងស្រីម្នាក់ ដែលបានប្រព្រឹត្តកំហុសក្នុងទំនាក់ទំនងស្នេហារបស់គាត់ មុនពេលជឿលើព្រះជាម្ចាស់ គាត់បានប្រែចិត្តបន្ទាប់ពីក្លាយជាអ្នកជឿ ហើយមិនដែលធ្វើខុសបែបនេះទៀតទេ។ គាត់មានវិប្បដិសារីយ៉ាងខ្លាំងចំពោះអំពើរំលងពីអតីតកាលរបស់គាត់ ដូច្នេះគាត់ក៏បានបើកចំហ និងប្រកបគ្នាជាមួយបងប្អូនប្រុសស្រី។ តើគោលបំណង និងគោលការណ៍នៃការបើកចំហ និងការប្រកបគ្នាគឺជាអ្វី? គឺដើម្បីបង្កើនការយល់ដឹងពីគ្នាទៅវិញទៅមក និងលុបបំបាត់របាំងនៅក្នុងចិត្តរវាងបងប្អូនប្រុសស្រី។ បងប្អូនប្រុសស្រីភាគច្រើន បន្ទាប់ពីយល់សេចក្ដីពិតហើយ អាចបើកចំហ និងប្រកបគ្នាអំពីការបញ្ចេញឱ្យឃើញសេចក្ដីពុករលួយរបស់ខ្លួន និងអំពើរំលងពីអតីតកាល ព្រមទាំងបង្ហាញការដឹងគុណ និងការសរសើរចំពោះសេចក្ដីសង្គ្រោះរបស់ព្រះជាម្ចាស់ផងដែរ។ តើការបើកចំហ និងការប្រកបគ្នាបែបនេះត្រឹមត្រូវដែរឬទេ? (បាទ/ចាស។) បន្ទាប់ពីយល់សេចក្ដីពិតហើយ បងប្អូនប្រុសស្រីភាគច្រើនអាចបើកចំហ និងប្រកបគ្នាតាមរបៀបនេះ តើនេះចាត់ទុកជាបញ្ហាដែរឬទេ? (ទេ/អត់ទេ។) ជារឿងធម្មតាទេដែលមនុស្សធ្លាប់ធ្វើខុសខ្លះៗនៅក្នុងទំនាក់ទំនងស្នេហា ឬក្នុងទិដ្ឋភាពផ្សេងទៀត មុនពេលមកជឿលើព្រះជាម្ចាស់។ មនុស្សខ្លះអាចនិយាយអំពីកំហុសទាំងនេះបាន ចំណែកឯអ្នកខ្លះទៀតលាក់បាំង និងក្លែងបន្លំខ្លួនឯង ហើយមិនថាអ្នកដទៃអនុវត្តការបើកចំហ និងលាតត្រដាងខ្លួនឯងយ៉ាងណានោះទេ ពួកគេមិននិយាយអ្វីសោះឡើយ។ ពួកគេជឿថា កំហុសទាំងនេះជារឿងដែលមិនអាចឱ្យគេដឹងពីអតីតកាលរបស់ពួកគេ ដែលពួកគេមិនអាចឱ្យនរណាម្នាក់ដឹងបានឡើយ ក្រែងលោបាត់បង់កេរ្តិ៍ឈ្មោះ មុខមាត់ និងឋានៈរបស់ខ្លួន។ ទោះជាយ៉ាងណាក៏ដោយ មនុស្សខ្លះយល់ឃើញខុសពីនេះ។ ពួកគេជឿថា ដោយសារពួកគេបានមកជឿលើព្រះជាម្ចាស់ និងបានទទួលយកសេចក្ដីសង្គ្រោះរបស់ព្រះជាម្ចាស់ ពួកគេគួរតែបើកចំហ និងប្រកបគ្នានៅពេលនេះអំពីទង្វើខុសឆ្គងពីអតីតកាល និងផ្លូវខុសដែលពួកគេបានដើរ ហើយយកវាចេញមកវែកញែក ហើយថាទាំងនេះគ្រាន់តែជារឿងដែលពួកគេបានឆ្លងកាត់ក្នុងនាមជាមនុស្សដែលត្រូវបានសាតាំងធ្វើឱ្យពុករលួយប៉ុណ្ណោះ។ ឥឡូវនេះ ពួកគេអាចបើកចំហ លាតត្រដាងខ្លួនឯង និងប្រកបគ្នាបាន។ មិនថាដើម្បីសរុបសេចក្ដីអំពីអតីតកាល ឬដើម្បីបញ្ចប់រឿងអតីតកាលនោះទេ ការដែលមនុស្សទាំងនេះអាចធ្វើបែបនេះបាន បញ្ជាក់ថា តើអាកប្បកិរិយារបស់ពួកគេចំពោះការអនុវត្តសេចក្ដីពិតបែបណា៖ ពួកគេសុខចិត្តអនុវត្តសេចក្ដីពិត ហើយពួកគេមានឆន្ទៈក្នុងការអនុវត្តវា។ របៀបអនុវត្តជាក់លាក់ គឺអាស្រ័យលើការយល់ដឹង និងការតាំងចិត្តរបស់បុគ្គលម្នាក់ៗ។ ទោះជាយ៉ាងណាក៏ដោយ ការបើកចំហ និងការលាតត្រដាងខ្លួនឯង ប្រាកដជាមិនមែនជាកំហុសទេ ហើយកាន់តែមិនមែនជាអំពើបាបទៅទៀត។ វាមិនគួរត្រូវបានគេប្រើជាឈ្នាន់ ដើម្បីចាប់កំហុសនរណាម្នាក់ឡើយ ហើយកាន់តែមិនគួរក្លាយជាភស្តុតាងដែលអ្នកផ្សេងយកមកវាយប្រហារពួកគេទៅទៀត។ មនុស្សភាគច្រើនអាចប្រព្រឹត្តចំពោះរឿងនេះបានយ៉ាងត្រឹមត្រូវ ពោលគឺការយល់ដឹងរបស់ពួកគេចំពោះរឿងនេះគឺបរិសុទ្ធ និងស្របតាមគោលការណ៍សេចក្ដីពិត។ ទោះជាយ៉ាងណាក៏ដោយ បុគ្គលអាក្រក់មានចេតនាមិនត្រឹមត្រូវ ពួកគេទទូចចង់ចាប់កំហុសមនុស្ស ដើម្បីសើចចំអកឱ្យគេ យកគេមកលេងសើច និងវិនិច្ឆ័យគេ។ អំពើអាក្រក់បែបនេះគឺច្បាស់ក្រឡែតណាស់។ អស់អ្នកដែលអាចលាតត្រដាងខ្លួនឯង បើកចំហ និងប្រកបគ្នាអំពីសេចក្ដីពុករលួយរបស់ខ្លួន និងផ្លូវខុសដែលពួកគេបានដើរ គឺជាអ្នកដែលមានចិត្តស្រេកឃ្លានសេចក្ដីសុចរិត នៅក្នុងអាកប្បកិរិយារបស់ពួកគេចំពោះសេចក្ដីពិត និងចំពោះព្រះបន្ទូលរបស់ព្រះជាម្ចាស់។ ជាលទ្ធផល នៅពេលពួកគេអានព្រះបន្ទូលរបស់ព្រះជាម្ចាស់ ពួកគេទទួលបានការយល់ដឹង និងការយល់ឃើញជាក់ស្ដែងខ្លះៗដោយមិនដឹងខ្លួន។ ការយល់ដឹង និងការយល់ឃើញជាក់ស្ដែងទាំងនេះ ជួយឱ្យពួកគេរកឃើញផ្លូវដើម្បីអនុវត្ត នៅពេលជួបការលំបាក និងស្ថានការណ៍គ្រប់បែបយ៉ាងដែលកើតឡើងនៅក្នុងជីវិតរបស់ពួកគេ ដែលនាំឱ្យមានការយល់ដឹងពីបទពិសោធពិតប្រាកដខ្លះៗអំពីសេចក្ដីពិត។ ការប្រកបគ្នាអំពីការយល់ដឹងពីបទពិសោធពិតប្រាកដទាំងនេះ មានការស្អាងចិត្ត និងមានប្រយោជន៍ដល់អ្នកដទៃ។ បងប្អូនប្រុសស្រីនឹងមើលមកបុគ្គលទាំងនេះដោយការកោតសរសើរ និងការគោរព ដោយនិយាយថា៖ «បទពិសោធជាក់ស្ដែងរបស់អ្នកពិតជាអស្ចារ្យណាស់។ បន្ទាប់ពីបានស្ដាប់រឿងទាំងនេះហើយ ខ្ញុំអាចយល់អារម្មណ៍យ៉ាងជ្រាលជ្រៅ។ ខ្ញុំឃើញថារបៀបអនុវត្តរបស់អ្នកគឺត្រឹមត្រូវ និងទទួលបានការប្រទានពរពីព្រះជាម្ចាស់។ ខ្ញុំក៏សុខចិត្តលះបង់សញ្ញាណ និងបុរេវិនិច្ឆ័យផ្ទាល់ខ្លួនរបស់ខ្ញុំ ហើយទម្លាក់ចោលបន្ទុករបស់ខ្ញុំដែរ។ ខ្ញុំចង់អនុវត្តសេចក្ដីពិតដោយសាមញ្ញ និងទទួលការបំភ្លឺ និងការដឹកនាំរបស់ព្រះជាម្ចាស់ដូចជាអ្នកដែរ។ ផ្លូវនេះគឺជាផ្លូវដ៏ត្រឹមត្រូវ»។ តើការសម្ដែងចេញទាំងនេះមិនមែនជារឿងធម្មតាទេឬ? តើវាមិនមែនជារឿងត្រឹមត្រូវទេឬ ដែលទំនាក់ទំនងបែបនេះកើតឡើងក្នុងចំណោមបងប្អូនប្រុសស្រី? នេះគឺជាប្រភេទនៃទំនាក់ទំនងរវាងបុគ្គល ដែលខុសពីប្រភេទដែលឃើញមានក្នុងចំណោមអ្នកដែលមិនជឿលើព្រះជាម្ចាស់។ វាគឺជាទំនាក់ទំនងដែលព្រះជាម្ចាស់ពេញព្រះទ័យ និងសព្វព្រះទ័យចង់ឃើញ។ ទាល់តែមានទំនាក់ទំនងធម្មតាបែបនេះក្នុងចំណោមបងប្អូនប្រុសស្រី ទើបជីវិតពួកជំនុំអាចមានភាពធម្មតាបាន។ ទោះជាយ៉ាងណាក៏ដោយ តែងតែមានមនុស្សអាក្រក់មួយចំនួន ឬអ្នកដែលមានចេតនាអាក្រក់ ក្រោកឈរឡើងដើម្បីវាយប្រហារ បន្តុះបង្អាប់ និងផាត់ចេញអ្នកដែលមានបទពិសោធជាក់ស្ដែង អ្នកដែលស្រេកឃ្លានសេចក្ដីពិត និងអ្នកដែលកោតសរសើរ និងឱ្យតម្លៃចំពោះមនុស្សដែលមានបទពិសោធជានិច្ច។ ហេតុអ្វីបានជាពួកគេវាយប្រហារបុគ្គលទាំងនេះ? គោលបំណងរបស់ពួកគេគឺគ្មានអ្វីក្រៅពីដើម្បីដណ្ដើមឋានៈណាមួយនៅក្នុងពួកជំនុំឡើយ។ ដោយសារពួកគេមិនស្រឡាញ់សេចក្ដីពិត និងមិនដេញតាមសេចក្ដីពិត ពួកគេធ្វើពុតជាអ្នកដេញតាមសេចក្ដីពិត ដោយប្រឌិតបទពិសោធក្លែងក្លាយ ដើម្បីបំភាន់មនុស្សគ្រប់គ្នា និងធ្វើឱ្យគេកោតសរសើរ។ នេះគឺជាការប្រើប្រាស់វិធីសាស្ត្ររបស់សាតាំងក្នុងការបំភាន់ និងគ្រប់គ្រងមនុស្ស ដើម្បីទទួលបានឋានៈ និងអំណាចដែលពួកគេចង់បាន។ ហេតុការណ៍បែបនេះកើតឡើងជាញឹកញាប់នៅក្នុងពួកជំនុំនៅគ្រប់ទីកន្លែង ហើយមនុស្សគ្រប់គ្នាអាចមើលឃើញ។ ប្រសិនបើអ្នករាល់គ្នាឃើញថា បងប្អូនប្រុសស្រីខ្លះមានតថភាពនៃសេចក្ដីពិតខ្លះៗ អាចប្រកបគ្នាពីការយល់ដឹងអំពីព្រះបន្ទូលរបស់ព្រះជាម្ចាស់តាមរយៈបទពិសោធពិតប្រាកដនៅក្នុងការជួបជុំ និងទទួលបានការកោតសរសើរពីមនុស្សជាច្រើន ប៉ុន្តែដោយសារមូលហេតុខ្លះ ពួកគេត្រូវបានវាយប្រហារ សងសឹក និងធ្វើឱ្យធ្លាក់ក្នុងទុក្ខវេទនាដោយមនុស្សមួយចំនួន នោះអ្នករាល់គ្នាគួរតែប្រុងប្រយ័ត្ន ហើយចេះឈ្វេងយល់ថាតើមនុស្សប្រភេទណាដែលធ្វើទង្វើនេះ។ ហេតុអ្វីបានជាអ្នកដែលដេញតាមសេចក្ដីពិត ជារឿយៗត្រូវគេវាយប្រហារ និងផាត់ចេញ? តើមានរឿងអ្វីកើតឡើងឱ្យពិតប្រាកដ? រឿងនេះប្រាកដជាមានបញ្ហាហើយ។

នៅក្នុងជីវិតពួកជំនុំ គួរតែយកចិត្តទុកដាក់ឱ្យបានដិតដល់ចំពោះអ្នកដែលតែងតែចាំចាប់កំហុសអ្នកដឹកនាំ និងអ្នកធ្វើការ។ លើសពីនេះទៀត មនុស្សមួយចំនួនតែងតែសើចចំអក និយាយដៀមដាម ឬវាយប្រហារអ្នកដែលដេញតាមសេចក្ដីពិតគួរសម និងស្រេកឃ្លានព្រះបន្ទូលរបស់ព្រះជាម្ចាស់។ បុគ្គលអវិជ្ជមានទាំងនេះ ក៏គួរតែត្រូវបានតាមដាន និងឃ្លាំមើលយ៉ាងដិតដល់ផងដែរ ដើម្បីមើលថាតើពួកគេនឹងធ្វើសកម្មភាពអ្វីបន្តទៀត។ ក្នុងពេលចូលរួមនៅក្នុងជីវិតពួកជំនុំ ប្រសិនបើនរណាម្នាក់អាចលាតត្រដាងចំណុចខ្សោយរបស់អ្នកដឹកនាំពួកជំនុំ ឬវាយប្រហារបុគ្គលដែលមានតថភាពនៃសេចក្ដីពិត ដោយគ្មានមូលហេតុត្រឹមត្រូវ នោះប្រាកដជាមានបញ្ហា និងមានហេតុផលនៅពីក្រោយរឿងនេះមិនខាន។ រឿងនេះច្បាស់ជាមិនមែនកើតឡើងដោយគ្មានមូលហេតុនោះទេ។ បងប្អូនប្រុសស្រីគួរតែយកចិត្តទុកដាក់យ៉ាងខ្លាំងចំពោះបុគ្គលបែបនេះ ពីព្រោះនេះមិនមែនជាបញ្ហាតូចតាចឡើយ។ ជួនកាល ក្រោយពេលទើបតែបានស្ដាប់ទីបន្ទាល់អំពីបទពិសោធជាក់ស្ដែង និងមានអារម្មណ៍រីករាយពេញក្នុងចិត្ត ឬក្រោយពេលទើបតែទទួលបានពន្លឺ និងការយល់ដឹងបន្តិចបន្តួច ស្រាប់តែត្រូវរងការរំខានឱ្យមានចិត្តគំនិតច្របូកច្របល់ ដោយសារពាក្យសម្ដីបំភាន់ពីរបីម៉ាត់របស់មនុស្សអាក្រក់ ធ្វើឱ្យបាត់បង់អ្វីៗទាំងអស់។ ទើបតែបានកសាងសេចក្ដីជំនឿបន្តិចបន្តួចសោះ ក៏ត្រូវមនុស្សអាក្រក់រំខានឱ្យត្រឡប់ទៅសភាពដើមវិញ។ ទើបតែចាប់ផ្ដើមមានចិត្តស្រេកឃ្លានបានបន្តិចចំពោះសេចក្ដីពិត និងព្រះបន្ទូលរបស់ព្រះជាម្ចាស់ ព្រមទាំងមានការតាំងចិត្តអនុវត្តសេចក្ដីពិតបន្តិចបន្តួចសោះ ក៏ត្រូវមនុស្សអាក្រក់រំខានធ្វើឱ្យបាក់ទឹកចិត្ត និងអស់កម្លាំងចិត្ត ហើយចង់ប្រញាប់ចាកចេញពីទីកន្លែងដែលមានជម្លោះនេះ។ តើផលវិបាកទាំងនេះធ្ងន់ធ្ងរដែរឬទេ? គឺធ្ងន់ធ្ងរណាស់។ ដូច្នេះ នៅក្នុងពួកជំនុំ ប្រសិនបើមាននរណាម្នាក់ដែលតែងតែបង្កជម្លោះដោយសារតែរឿងអ្វីមួយមិនស្របតាមបំណងរបស់ខ្លួន ដោយប្រកែកគ្នាថាអ្នកណាត្រូវ ជជែកវែកញែករកខុសត្រូវ និងថែមទាំងប្រកួតប្រជែងថាអ្នកណាខ្ពស់អ្នកណាទាប នោះគួរតែយកចិត្តទុកដាក់ចំពោះបុគ្គលបែបនេះហើយ។ ចូរមើលថាតើពួកគេដើរតួនាទីអ្វីនៅក្នុងពួកជំនុំ និងនាំមកនូវផលវិបាកអ្វីខ្លះ ហើយតាមរយៈការណ៍នេះ នោះអ្នកនឹងអាចមើលធ្លុះថាតើសារជាតិធម្មជាតិរបស់ពួកគេគឺជាអ្វីមិនខាន។

នៅក្នុងជីវិតពួកជំនុំ មានការសម្ដែងចេញនៃការដណ្ដើមឋានៈមួយប្រភេទទៀត ដែលពាក់ព័ន្ធនឹងការបង្អាក់ និងរំខានដល់ជីវិតពួកជំនុំ និងការងាររបស់ពួកជំនុំ។ ឧទាហរណ៍ ជួនកាលនៅពេលដែលបងប្អូនប្រុសស្រីកំពុងប្រកបគ្នាអំពីបញ្ហាមួយជាមួយគ្នា ការប្រកបគ្នារបស់មនុស្សគ្រប់គ្នាមានពន្លឺខ្លះៗ ហើយកាន់តែប្រកបគ្នា គោលការណ៍សេចក្ដីពិតកាន់តែច្បាស់ និងកាន់តែភ្លឺស្វាង ហើយផ្លូវនៃការអនុវត្តក៏ឆាប់បានយល់ដែរ។ ប៉ុន្តែ មាននរណាម្នាក់ស្រាប់តែលើកឡើងនូវ «គំនិតដ៏អស្ចារ្យ» មួយ ឬសំណើរបស់ពួកគេ ដោយធ្វើឱ្យដាច់ចង្វាក់នៃការប្រកបគ្នា ហើយបង្វែរប្រធានបទទៅរឿងផ្សេង ដោយទុកឱ្យការប្រកបគ្នាអំពីប្រធានបទសំខាន់នោះនៅមិនទាន់ចប់សព្វគ្រប់។ មើលពីខាងក្រៅ ហាក់ដូចជាពួកគេមិនបានបង្កការរំខានឡើយ ហើយកាន់តែមិនបានរារាំងអ្នកដទៃពីការប្រកបគ្នាអំពីសេចក្ដីពិតទៅទៀត ប៉ុន្តែពួកគេមិនបានជ្រើសរើសពេលវេលាសមស្របដើម្បីលើកឡើងពីប្រធានបទនេះទេ។ នៅពេលដែលគេស៊កបញ្ហាថ្មីចូលមកដើម្បីប្រកបគ្នា និងពិភាក្សានៅក្នុងពេលដ៏សំខាន់ ដែលគេកំពុងប្រកបគ្នាពីសេចក្ដីពិតដើម្បីដោះស្រាយបញ្ហា នោះបញ្ហាមុនក៏ត្រូវបានកាត់ផ្ដាច់ មុនពេលត្រូវបានដោះស្រាយទាំងស្រុង។ តើនេះមិនមែនជាការបោះបង់ចោលកិច្ចការនៅពាក់កណ្ដាលទីទេឬ? តើនេះមិនមែនជាការពន្យារដល់ការដោះស្រាយបញ្ហាទេឬ? មិនត្រឹមតែបញ្ហាមិនត្រូវបានដោះស្រាយប៉ុណ្ណោះទេ ប៉ុន្តែការយល់ដឹងរបស់មនុស្សអំពីសេចក្ដីពិតក៏ត្រូវបានពន្យារផងដែរ។ តើមនុស្សដែលមានហេតុផល អាចធ្វើបែបនេះបានដែរឬទេ? តើវាហួសហេតុពេកទេក្នុងការនិយាយថា រឿងបែបនេះបង្អាក់ និងរំខានដល់ជីវិតពួកជំនុំ? ខ្ញុំគិតថា មិនហួសហេតុទាល់តែសោះ។ ការរំខានដល់ការជួបជុំបែបនេះ នៅពេលដែលគេកំពុងប្រកបគ្នាពីសេចក្ដីពិតដើម្បីដោះស្រាយបញ្ហា តើនេះមិនមែនជាការបង្អាក់ និងការរំខានដល់ជីវិតពួកជំនុំដោយចេតនាទេឬ? ប្រសិនបើនរណាម្នាក់តែងតែលូកដៃចូលរំខាននៅពេលដ៏សំខាន់ ដែលគេកំពុងប្រកបគ្នាពីសេចក្ដីពិតដើម្បីដោះស្រាយបញ្ហា ប្រសិនបើពួកគេតែងតែព្យាយាមកាត់ផ្ដាច់រឿងរ៉ាវ នោះនេះមិនមែនជាបញ្ហានៃការគ្មានហេតុផលនោះទេ តែវាគឺជាការរំខានដល់ការជួបជុំដោយចេតនា ខណៈពេលដែលគេកំពុងប្រកបគ្នាពីសេចក្ដីពិតដើម្បីដោះស្រាយបញ្ហា វាគឺជាអំពើអាក្រក់នៃការបង្អាក់ និងការរំខានដល់ជីវិតពួកជំនុំសុទ្ធសាធ។ មានតែពួកទទឹងនឹងព្រះគ្រីស្ទ និងមនុស្សអាក្រក់ប៉ុណ្ណោះដែលធ្វើបែបនេះ មានតែមនុស្សដែលស្អប់សេចក្ដីពិតប៉ុណ្ណោះដែលធ្វើបែបនេះ។ មិនថានៅក្នុងបរិបទ ឬកាលៈទេសៈបែបណានោះទេ មនុស្សបែបនេះតែងតែបញ្ចេញនូវ «គំនិតដ៏អស្ចារ្យ» របស់ពួកគេជានិច្ច ពួកគេតែងតែចង់ឱ្យគេមើលមកខ្លួន ចង់ក្លាយជាចំណុចនៃការចាប់អារម្មណ៍។ មិនថាប្រធានបទដែលមនុស្សកំពុងប្រកបគ្នានោះសំខាន់ និងចាំបាច់យ៉ាងណានោះទេ ពួកគេតែងតែលូកដៃចូលរំខាន ដើម្បីបង្វែរការចាប់អារម្មណ៍របស់មនុស្ស និងនិយាយពាក្យខ្ពស់ៗ ដោយចង់ឱ្យគេឃើញថាខ្លួនប្លែកពីគេ។ តើពួកគេកំពុងតែលេងល្បិចអ្វី? តើពួកគេមិនមែនកំពុងដណ្ដើមឋានៈទេឬ? ពួកគេចង់គ្រប់គ្រងស្ថានការណ៍។ ពួកគេមិនចង់ឱ្យមនុស្សមានការយល់ដឹងកាន់តែច្រើន និងភាពច្បាស់លាស់កាន់តែខ្លាំងចំពោះសេចក្ដីពិតឡើយ។ អ្វីដែលពួកគេខ្វល់ខ្វាយបំផុតនោះគឺ ធ្វើឱ្យមនុស្សគ្រប់គ្នាយកចិត្តទុកដាក់ ស្ដាប់តាម និងស្ដាប់បង្គាប់ពួកគេ ហើយឱ្យមនុស្សគ្រប់គ្នាធ្វើតាមអ្វីដែលពួកគេនិយាយ។ នេះច្បាស់ណាស់ថាជាការដណ្ដើមឋានៈ។ ចំពោះមនុស្សមួយចំនួន មិនថាពួកគេធ្វើការងារអ្វីនោះទេ នៅពេលដែលអ្នកសុំឱ្យពួកគេប្រកបគ្នាអំពីគំនិត និងផែនការជាក់លាក់សម្រាប់ការអនុវត្តអ្វីមួយ ព្រមទាំងជំហានជាក់លាក់ដើម្បីអនុវត្តរឿងទាំងនោះឱ្យបានលម្អិត ពួកគេមិនអាចរកនឹកអ្វីឃើញឡើយ។ ប៉ុន្តែ ពួកគេចូលចិត្តនិយាយពាក្យខ្ពស់ៗ មើលទៅហាក់ប្លែកខុសពីធម្មតា និងធ្វើអ្វីមួយដែលថ្មី ហើយអស្ចារ្យ។ មិនថាស្ថានការណ៍នៅចំពោះមុខគឺជាអ្វីនោះទេ ឱ្យតែពួកគេនឹកឃើញគំនិតថ្មីសន្លាងភ្លាម ពួកគេបង្ហាញវាហាក់ដូចជាទទួលបានការបំផុសគំនិត ដោយស្នើឡើងទាំងប្រញាប់ប្រញាល់ឱ្យអ្នកដទៃទទួលយក និងយល់ព្រម ដោយគ្មានការពិចារណាឱ្យបានដិតដល់ឡើយ។ ប៉ុន្តែ នៅទីបំផុត នៅពេលដែលគេសុំឱ្យពិភាក្សាអំពីផ្លូវអនុវត្តជាក់លាក់ ពួកគេបែរជានិយាយមិនចេញទៅវិញ។ ពួកគេខ្វះសមត្ថភាព ប៉ុន្តែនៅតែចង់សម្ញែង ដោយតែងតែមានបំណងចង់ទាញការចាប់អារម្មណ៍ជានិច្ច។ ពួកគេមិនសុខចិត្តនៅក្រោមបង្គាប់គេឡើយ ពួកគេមិនចង់ធ្វើគ្រាន់តែជាអ្នកដើរតាមធម្មតាម្នាក់ប៉ុណ្ណោះទេ។ ពួកគេតែងតែខ្លាចអ្នកដទៃមើលងាយពួកគេ ហើយពួកគេតែងតែចង់ឱ្យគេចាប់អារម្មណ៍លើខ្លួនជានិច្ច។ ដូច្នេះ ពួកគេតែងតែនិយាយពាក្យខ្ពស់ៗ ដើម្បីទាញការចាប់អារម្មណ៍ជានិច្ច។ តើមានរឿងអ្វីបានជាចេះតែធ្វើបែបនេះ? នៅពេលដែលមានគំនិតមួយលេចឡើងក្នុងចិត្តរបស់ពួកគេ ពួកគេចាត់ទុកដោយងងឹតងងល់ថាវាល្អ និងសមនឹងយកទៅអនុវត្ត ដោយមិនបានពិចារណា ឬមុនពេលដែលគំនិតនោះបានគិតគូរចប់សព្វគ្រប់ឡើយ។ នៅពេលដែលពួកគេបង្ហាញគំនិតនេះទាំងប្រញាប់ប្រញាល់ អ្នកដទៃមិនយល់ទេ ហើយជាធម្មតា ក៏លើកជាសំណួរខ្លះៗ។ ដោយមិនអាចឆ្លើយបាន ពួកគេនៅតែទទូចថាគំនិតរបស់ខ្លួនត្រឹមត្រូវ ហើយថាមនុស្សគ្រប់គ្នាគួរតែទទួលយកវា។ តើនេះជានិស្ស័យបែបណា? តើការទទូចដោយគ្មានមូលដ្ឋានលើទស្សនៈផ្ទាល់ខ្លួនរបស់ពួកគេ នឹងនាំមកនូវផលវិបាកអ្វីខ្លះ? តើវាមានប្រយោជន៍ ឬរំខានដល់ការងាររបស់ពួកជំនុំ? តើវាមានប្រយោជន៍ ឬមានផលអាក្រក់ដល់រាស្ដ្ររើសតាំងរបស់ព្រះជាម្ចាស់? ពួកគេអាចនិយាយបែបនេះដោយគ្មានស្មារតីទទួលខុសត្រូវសោះ តើគោលបំណងរបស់ពួកគេគឺជាអ្វី? គឺគ្រាន់តែដើម្បីឱ្យគេចាប់អារម្មណ៍លើខ្លួនប៉ុណ្ណោះ។ ពួកគេខ្លាចថាអ្នកដទៃមិនដឹងថាពួកគេមាន «គំនិតដ៏អស្ចារ្យ» បែបនេះ មិនដឹងថាពួកគេមានគុណសម្បត្តិ មានបញ្ញា និងសមត្ថភាព។ ពួកគេខិតខំដើម្បីឱ្យគេទទួលស្គាល់បែបនេះ ដើម្បីធ្វើឱ្យមនុស្សភាគច្រើនឱ្យតម្លៃពួកគេខ្ពស់។ តើមានអ្វីកើតឡើងនៅទីបំផុត? ពួកគេផ្ដល់យោបល់ទាំងប្រញាប់ប្រញាល់ ហើយដំបូងឡើយ អ្នកដទៃគិតថាពួកគេពិតជាមានសមត្ថភាពខ្លះមែន មានអ្វីដែលពិតប្រាកដ។ ប៉ុន្តែ នៅពេលពេលវេលាកន្លងផុតទៅ វាប្រែជាច្បាស់ថា ពួកគេគ្រាន់តែជាមនុស្សល្ងីល្ងើ ដែលខ្វះចំណេះដឹង ឬជំនាញពិតប្រាកដ ប៉ុន្តែតែងតែចង់ធ្វើជាអ្នកសម្រេចជានិច្ច។ នេះគឺជាការដណ្ដើមឋានៈ។ ដោយគ្មានសមត្ថភាពពិតប្រាកដ ពួកគេនៅតែចង់កាច់ចង្កូត។ ពួកគេតែងតែនិយាយពាក្យខ្ពស់ៗ ដោយមិនបង្ហាញផែនការជាក់លាក់ណាមួយឡើយ ហើយខ្វះផ្លូវនៃការអនុវត្តជាក់លាក់។ តើនឹងមានផលវិបាកអ្វីខ្លះ ប្រសិនបើមនុស្សបែបនេះត្រូវបានប្រគល់ភារកិច្ចឱ្យធ្វើនោះ? វាប្រាកដជានាំឱ្យមានការបង្អាក់កិច្ចការមិនខាន។ ហេតុអ្វីបានជាពួកគេតែងតែស្វែងរកការដណ្ដើមឋានៈ និងកាន់អំណាច នៅពេលដែលពួកគេមិនអាចសម្រេចអ្វីបានសោះដូច្នេះ? ពួកគេគ្រាន់តែជាមនុស្សល្ងីល្ងើដែលមិនគ្រប់ទឹកប៉ុណ្ណោះ។ បើនិយាយឱ្យសមរម្យជាងនេះទៅទៀត គឺពួកគេគ្មានហេតុផលសោះតែម្ដង។ ក្នុងចំណោមអ្នកមិនជឿ មានមនុស្សបែបនេះច្រើនណាស់ ដែលពូកែតែនិយាយ តែគ្មានសកម្មភាព។ មនុស្សភាគច្រើនអាចមើលធ្លុះបន្តិចបន្តួចអំពីមនុស្សប្រភេទនេះ។ ប្រសិនបើនរណាម្នាក់តែងតែនិយាយពាក្យខ្ពស់ៗ និងចង់ឱ្យគេឃើញថាខ្លួនចេះច្នៃប្រឌិត នោះគួរតែប្រុងប្រយ័ត្ន ដើម្បីកុំឱ្យចាញ់បោកពួកគេ។ ប្រសិនបើពិតជាមាននរណាម្នាក់ដែលមានគំនិតដ៏ស៊ីជម្រៅ ដែលអាចបង្ហាញផែនការជាក់លាក់ផងនោះ ទាល់តែវាអាចធ្វើទៅបាន ទើបអាចទទួលយកបាន។ ប្រសិនបើពួកគេគ្រាន់តែនិយាយពាក្យខ្ពស់ៗ ដោយមិនបង្ហាញផែនការជាក់លាក់ទេនោះ គួរតែប្រុងប្រយ័ត្នចំពោះពួកគេឱ្យមែនទែន។ គួរតែធ្វើការប្រកបគ្នា ដើម្បីកំណត់ថាតើមានផ្លូវដែលអាចអនុវត្តបានសម្រាប់គំនិតរបស់ពួកគេដែរឬទេ។ ប្រសិនបើមនុស្សភាគច្រើនយល់ថាគំនិតរបស់ពួកគេអាចធ្វើទៅបាន និងមានផ្លូវនៃការអនុវត្ត នោះគួរតែសាកល្បងមួយរយៈសិន ដើម្បីមើលថាតើលទ្ធផលយ៉ាងណា មុននឹងធ្វើការសម្រេចចិត្ត។

មិនថាពួកជំនុំប្រកបគ្នាអំពីសេចក្ដីពិតលើទិដ្ឋភាពណា ឬដោះស្រាយបញ្ហាអ្វីនោះទេ មនុស្សគ្រប់ប្រភេទនឹងលាតត្រដាងខ្លួនមិនខាន។ ក្រោយពេលទាក់ទងគ្នាអស់រយៈពេលជាយូរមក គេអាចមើលឃើញថា អ្នកណាស្រឡាញ់ និងអាចទទួលយកសេចក្ដីពិតយ៉ាងពិតប្រាកដ ហើយអ្នកណាជាអ្នកបង្អាក់ និងរំខាន ដោយមិនយកចិត្តទុកដាក់នឹងកិច្ចការត្រឹមត្រូវ។ តើអ្នករាល់គ្នាគិតថា អ្នកដែលចូលចិត្តនិយាយពាក្យខ្ពស់ៗ និងបង្ហាញគំនិតថ្មីប្លែក អាចទទួលយកសេចក្ដីពិត និងចាប់ផ្ដើមដើរលើផ្លូវត្រូវនៃការជឿលើព្រះជាម្ចាស់បានដែរឬទេ? ខ្ញុំគិតថា មិនងាយស្រួលទេសម្រាប់ពួកគេក្នុងការធ្វើបែបនេះ។ តើមនុស្សទាំងនេះដើរតួនាទីអ្វីនៅក្នុងជីវិតពួកជំនុំ? តើការដែលពួកគេតែងតែនិយាយពាក្យខ្ពស់ៗ និងមិនយកចិត្តទុកដាក់ចំពោះកិច្ចការត្រឹមត្រូវ នាំមកនូវផលវិបាកអ្វីខ្លះ? ដូចដែលមនុស្សភាគច្រើនអាចមើលឃើញ វាបង្អាក់ និងរំខានដល់ជីវិតពួកជំនុំ ហើយប្រសិនបើរឿងនេះនៅតែបន្ត វានឹងធ្វើឱ្យរាស្ដ្ររើសតាំងរបស់ព្រះជាម្ចាស់យឺតយ៉ាវក្នុងការដេញតាមសេចក្ដីពិត និងការចូលទៅក្នុងតថភាព។ ទោះបីជាអ្នកដែលចូលចិត្តនិយាយពាក្យខ្ពស់ៗ មិនមែនសុទ្ធតែជាមនុស្សអាក្រក់ក៏ដោយ ក៏ផលវិបាកនៃទង្វើរបស់ពួកគេ គឺមានផលអាក្រក់យ៉ាងខ្លាំងដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ ហើយក្នុងពេលជាមួយគ្នានេះ ទង្វើរបស់ពួកគេក៏ពន្យារ និងប៉ះពាល់ដល់ការងាររបស់ពួកជំនុំផងដែរ។ ដូច្នេះ តើបញ្ហានេះគួរដោះស្រាយដោយរបៀបណា? តើមនុស្សដែលចូលចិត្តនិយាយពាក្យខ្ពស់ៗ និងបង្ហាញគំនិតថ្មីប្លែក គួរត្រូវបានចាត់ចែងដោយរបៀបណាទើបសមរម្យ? វិធីទីមួយគឺ៖ ប្រសិនបើពួកគេចូលចិត្តនិយាយពាក្យខ្ពស់ៗ និងតែងតែមានមតិយោបល់ ចូរឱ្យពួកគេនិយាយជាមុនសិន ហើយបន្ទាប់មកប្រើការឈ្វេងយល់។ មិនថានរណាទេ មនុស្សគ្រប់គ្នាមានសេរីភាពក្នុងការនិយាយ និងបញ្ចេញមតិយោបល់ មិនគួរមាននរណាម្នាក់រារាំងរឿងនេះឡើយ។ នរណាក៏ដោយដែលពិតជាមានគំនិត និងការយល់ដឹងប្រកបដោយប្រាជ្ញា គួរតែត្រូវបានអនុញ្ញាតឱ្យនិយាយ និងបកស្រាយឱ្យបានច្បាស់ ដើម្បីឱ្យមនុស្សគ្រប់គ្នាបានឃើញ ហើយបន្ទាប់មកធ្វើការប្រកបគ្នា និងពិភាក្សាគ្នា ដើម្បីមើលថាតើវាត្រឹមត្រូវឬអត់ ស្របតាមគោលការណ៍សេចក្ដីពិតឬអត់ និងថាតើមានផ្នែកណាមួយដែលអាចទទួលយកបានឬអត់។ ប្រសិនបើវាសមនឹងរៀនសូត្រតាម ហើយអាចទទួលបានអត្ថប្រយោជន៍ខ្លះពីវា នោះជារឿងល្អហើយ។ ប្រសិនបើក្រោយពីការប្រកបគ្នា និងពិភាក្សាគ្នា គេកំណត់ថាអ្វីដែលពួកគេនិយាយនោះគ្មានតម្លៃ និងមិនគួរអនុវត្តតាមទេ នោះគួរតែបោះបង់វាចោលទៅ។ ដោយការអនុវត្តបែបនេះ មនុស្សគ្រប់គ្នានឹងមានការឈ្វេងយល់កាន់តែច្រើន។ នៅពេលណាដែលមានរឿងអ្វីកើតឡើង ពួកគេទាំងអស់គ្នានឹងចេះពីរបៀបពិចារណាលើរឿងនេះ ហើយពួកគេនឹងយល់ពីមនុស្សផ្សេងៗកាន់តែច្បាស់។ ការអនុវត្តបែបនេះមានប្រយោជន៍សម្រាប់រាស្ដ្ររើសតាំងរបស់ព្រះជាម្ចាស់ និងមិននាំមកនូវការរំខានដល់ការងាររបស់ពួកជំនុំឡើយ។ របៀបនៃការអនុវត្តនេះគឺត្រឹមត្រូវ។ វិធីទីពីរគឺ៖ នៅពេលដែលអ្វីដែលគេនិយាយនោះគ្មានតម្លៃ ហើយគ្មានអត្ថប្រយោជន៍អ្វីដែលនឹងទទួលបានពីវា ទោះបីជាយកវាទៅប្រកបគ្នា និងពិភាក្សាក៏ដោយ នោះសំណើបែបនេះគួរតែត្រូវបានបដិសេធដោយផ្ទាល់ ហើយមិនចាំបាច់មានការប្រកបគ្នា ឬពិភាក្សាអ្វីឡើយ។ ប្រសិនបើមនុស្សម្នាក់នៅតែបន្តលើកឡើងនូវបញ្ហាដែលគ្មានតម្លៃ និង «គំនិតដ៏អស្ចារ្យ» បែបនេះ ដោយធ្វើឱ្យរាស្ដ្ររើសតាំងរបស់ព្រះជាម្ចាស់ធុញទ្រាន់ និងមិនចង់ស្ដាប់ពួកគេ តើមនុស្សបែបនេះមិនគួរត្រូវបានរឹតត្បិតទេឬ? យកល្អគួរតែណែនាំពួកគេឱ្យមានហេតុផលជាងនេះ ឱ្យជៀសវាងការនិយាយអ្វីដែលមិនគួរនិយាយ ដើម្បីកុំឱ្យប៉ះពាល់ដល់អ្នកដទៃ។ ប្រសិនបើមនុស្សនេះខ្វះហេតុផល ហើយទទូចចង់បន្តធ្វើបែបនេះ ដោយបង្កការរំខានដល់ជីវិតពួកជំនុំ និងធ្វើឱ្យមនុស្សគ្រប់គ្នាធុញទ្រាន់ជាខ្លាំង រហូតដល់ថ្នាក់ខឹងសម្បាផងនោះ ពួកគេគឺជាមនុស្សអាក្រក់ដែលរំខានដល់ជីវិតពួកជំនុំហើយ។ ត្រូវតែដោះស្រាយជាមួយពួកគេស្របតាមគោលការណ៍សម្រាប់ការបោសសម្អាតពួកជំនុំនៃដំណាក់របស់ព្រះជាម្ចាស់ គឺត្រូវបោសសម្អាតពួកគេចេញពីពួកជំនុំ នេះទើបសមរម្យ។ ចូរប្រាប់ខ្ញុំមក តើអ្នកដែលចូលចិត្តនិយាយពាក្យខ្ពស់ៗភាគច្រើន ជាមនុស្សប្រភេទណា? តើពួកគេជាប្រភេទមនុស្សដែលដេញតាមសេចក្ដីពិតដែរឬទេ? តើពួកគេលះបង់ខ្លួនដើម្បីព្រះជាម្ចាស់ដោយស្មោះត្រង់ដែរឬទេ? ប្រាកដជាមិនមែនទេ។ បើដូច្នេះ តើពួកគេមានគោលបំណង និងចេតនាអ្វីក្នុងការបង្កការរំខានដល់ជីវិតពួកជំនុំបែបនេះ? រឿងនេះទាមទារឱ្យមានការឈ្វេងយល់។ ប្រសិនបើមនុស្សគ្រប់គ្នាមានការយល់ដឹងគ្រប់គ្រាន់អំពីមនុស្សបែបនេះរួចហើយ ដោយដឹងថាពួកគេខ្វះបញ្ញា ខ្វះគុណសម្បត្តិ និងហេតុផល ថាពួកគេគ្រាន់តែជាមនុស្សល្ងីល្ងើប៉ុណ្ណោះ នោះវិធីដោះស្រាយដ៏សមរម្យបំផុតនៅពេលដែលពួកគេបញ្ចេញនូវ «គំនិតដ៏អស្ចារ្យ» របស់ពួកគេ គឺត្រូវបញ្ឈប់ និងរឹតត្បិតពួកគេ ដោយឱ្យពួកគេនៅស្ងៀម។ ប្រសិនបើពួកគេទទូចចង់និយាយ ចង់បង្កការរំខានដល់ជីវិតពួកជំនុំទៀត នោះគួរតែបោសសម្អាតពួកគេចេញពីពួកជំនុំ ដើម្បីជៀសវាងបញ្ហានៅថ្ងៃក្រោយ។ មានមនុស្សខ្លះនិយាយថា «តើនេះមិនមែនជាការកាត់ផ្ដាច់ឱកាសនៃការទទួលការសង្គ្រោះរបស់ពួកគេទេឬ?» ពាក្យនេះគឺខុសហើយ។ តើព្រះជាម្ចាស់អាចសង្គ្រោះមនុស្សបែបនេះបានដែរឬទេ? តើមនុស្សដែលមាននិស្ស័យបែបនេះ អាចទទួលយកសេចក្ដីពិតបានដែរឬទេ? តើពួកគេអាចទទួលការសង្គ្រោះបានដែរឬទេ បើមិនទទួលយកសេចក្ដីពិតសោះ? តើវាមិនល្ងង់ខ្លៅ និងល្ងីល្ងើខ្លាំងពេកទេឬ ដែលមើលមិនធ្លុះសូម្បីតែរឿងបែបនេះនោះ? មិនថាយ៉ាងណា អ្នកដែលតែងតែបង្កការរំខានដល់ជីវិតពួកជំនុំ គឺជាមនុស្សអាក្រក់ ហើយព្រះជាម្ចាស់មិនសង្គ្រោះពួកគេឡើយ។ ការទុកមនុស្សដែលព្រះជាម្ចាស់មិនសង្គ្រោះឱ្យនៅក្នុងពួកជំនុំ តើនេះមិនមែនជាការមានចេតនាធ្វើបាបរាស្ដ្ររើសតាំងរបស់ព្រះជាម្ចាស់ទេឬ? តើមនុស្សដែលអាណិតមនុស្សអាក្រក់បែបនេះ ពិតជាមានសេចក្ដីស្រឡាញ់មែនឬ? ខ្ញុំគិតថាមិនមែនទេ នោះគឺជាសេចក្ដីស្រឡាញ់ក្លែងក្លាយ។ ការពិតគឺថា ពួកគេមានបំណងធ្វើបាបរាស្ដ្ររើសតាំងរបស់ព្រះជាម្ចាស់។ ដូច្នេះ រាស្ដ្ររើសតាំងរបស់ព្រះជាម្ចាស់ត្រូវតែប្រុងប្រយ័ត្នចំពោះអ្នកណាដែលការពារមនុស្សអាក្រក់ ដើម្បីកុំឱ្យចាញ់បោកពាក្យសម្ដីរបស់អារក្សដែលចេញពីពួកគេ។ អ្នកខ្លះដែលចូលចិត្តនិយាយពាក្យខ្ពស់ៗ ទោះបីជាពួកគេមើលទៅមិនដូចជាមនុស្សអាក្រក់ និងមិនប្រព្រឹត្តអំពើអាក្រក់ជាក់ស្ដែងក៏ដោយ ក៏ពួកគេអាចបង្កការរំខានដល់ជីវិតពួកជំនុំ ដោយការតែងតែនិយាយពាក្យខ្ពស់ៗរបស់ពួកគេដែរ។ យ៉ាងហោចណាស់ មនុស្សទាំងនេះគឺជាមនុស្សឡប់ៗ។ តើអ្នករាល់គ្នាគិតយ៉ាងណាដែរ? តើមនុស្សឡប់ៗអាចទទួលការសង្គ្រោះបានដែរឬទេ? ប្រាកដជាមិនបានទេ។ ប្រសិនបើមនុស្សឡប់ៗតែងតែរំខានដល់ជីវិតពួកជំនុំ ក៏គួរតែបោសសម្អាតពួកគេចេញពីពួកជំនុំផងដែរ។ មនុស្សឡប់ៗមិនទទួលយកសេចក្ដីពិតទេ ពួកគេរឹងទទឹងមិនព្រមប្រែចិត្តឡើយ ហើយចុងបញ្ចប់របស់ពួកគេគឺដូចគ្នានឹងមនុស្សអាក្រក់ដែរ។ មិនថាជាមនុស្សអាក្រក់ ឬមនុស្សឡប់ៗទេ ប្រសិនបើពួកគេតែងតែបង្អាក់ និងរំខានដល់ជីវិតពួកជំនុំ មិនស្ដាប់ការដាស់តឿន ហើយនិយាយមិនឈប់ដូចជាឡានខូចហ្វ្រាំង តើនេះមិនមែនជាសញ្ញានៃហេតុផលមិនប្រក្រតីទេឬ? តើនឹងមានផលវិបាកអ្វីខ្លះ ប្រសិនបើមនុស្សឡប់ៗបែបនេះនៅតែបន្តរំខានដល់ពួកជំនុំតាមរបៀបនេះក្នុងរយៈពេលយូរ? លើសពីនេះទៅទៀត តើពួកគេអាចកែប្រែចិត្តគំនិតយ៉ាងពិតប្រាកដបានដែរឬទេ? តើព្រះជាម្ចាស់សង្គ្រោះមនុស្សឡប់ៗដែលមានហេតុផលមិនប្រក្រតីបែបនេះដែរឬទេ? នៅពេលដែលយល់សំណួរទាំងនេះច្បាស់ នោះគេនឹងដឹងច្បាស់ពីរបៀបដោះស្រាយយ៉ាងត្រឹមត្រូវជាមួយបុគ្គលបែបនេះមិនខាន។ ប្រាកដណាស់ មនុស្សឡប់ៗមិនស្រឡាញ់សេចក្ដីពិតទេ ហើយសេចក្ដីពិតគឺហួសពីសមត្ថភាពរបស់ពួកគេ។ មនុស្សឡប់ៗមិនអាចយល់ភាសាមនុស្សទេ អាចនិយាយបានថា មនុស្សឡប់ៗខ្វះភាពជាមនុស្សធម្មតា ហើយជាមនុស្សឆ្កួតពាក់កណ្ដាល តាមពិតទៅ ពួកគេគ្រាន់តែជាមនុស្សគ្មានប្រយោជន៍ប៉ុណ្ណោះ។ តើមនុស្សឡប់ៗអាចបម្រើការបានល្អដែរឬទេ? គេអាចនិយាយបានយ៉ាងប្រាកដថា ពួកគេមិនទាំងអាចបម្រើការស្របតាមស្ដង់ដារផង ដោយសារតែហេតុផលរបស់ពួកគេមិនល្អ ពួកគេគឺជាមនុស្សដែលមិនដឹងខ្យល់អ្វីសោះ។ ប្រសិនបើនរណាម្នាក់ចង់បង្ហាញសេចក្ដីស្រឡាញ់ចំពោះមនុស្សឡប់ៗ ចូរឱ្យពួកគេគាំទ្រមនុស្សឡប់ៗចុះ។ ឥរិយាបថនៃដំណាក់របស់ព្រះជាម្ចាស់ចំពោះមនុស្សឡប់ៗ គឺត្រូវតែបោសសម្អាតពួកគេចេញ។ អ្នកណាដែលមិនទទួលយកសេចក្ដីពិតសោះ អ្នកណាដែលមិនបំពេញភារកិច្ចរបស់ខ្លួនដោយស្មោះត្រង់ ដោយតែងតែធ្វើវាឱ្យតែរួចពីដៃ អ្នកនោះគួរតែត្រូវបានរឹតត្បិត ប្រសិនបើពួកគេតែងតែបង្កការរំខានដល់ជីវិតពួកជំនុំ។ ប្រសិនបើពួកគេខ្លះមានអារម្មណ៍ស្ដាយក្រោយ ហើយព្រមប្រែចិត្ត គួរតែផ្ដល់ឱកាសឱ្យពួកគេ។ អ្នកដែលគេមិនទាន់អាចមើលធ្លុះសារជាតិបាន គួរតែត្រូវបានរក្សាទុកនៅក្នុងពួកជំនុំជាបណ្ដោះអាសន្ន ដោយអនុញ្ញាតឱ្យរាស្ដ្ររើសតាំងរបស់ព្រះជាម្ចាស់ត្រួតពិនិត្យពួកគេ សង្កេតមើលពួកគេ និងមានការឈ្វេងយល់កាន់តែច្រើន។ ប្រសិនបើមានអ្នកដែលតែងតែបង្អាក់ និងរំខាន ហើយទោះបីជាត្រូវបានលួសកាត់ក៏ដោយ ក៏នៅតែរឹងទទឹងមិនព្រមប្រែចិត្ត ដោយបន្តដណ្ដើមកេរ្តិ៍ឈ្មោះ និងផលប្រយោជន៍ វាយប្រហារ និងកម្ចាត់បុគ្គលវិជ្ជមាន ជាពិសេសវាយប្រហារអ្នកដែលដេញតាមសេចក្ដីពិត និងអាចចែករំលែកទីបន្ទាល់តាមរយៈបទពិសោធ និងអ្នកដែលលះបង់ខ្លួនដើម្បីព្រះជាម្ចាស់ដោយស្មោះត្រង់ និងបំពេញភារកិច្ចរបស់ខ្លួន នោះបុគ្គលទាំងនេះគឺជាមនុស្សអាក្រក់ និងជាពួកទទឹងនឹងព្រះគ្រីស្ទ ពួកគេគឺជាពួកអត់ជំនឿ។ ចំពោះមនុស្សបែបនេះ មិនមែនគ្រាន់តែបញ្ឈប់ និងរឹតត្បិតពួកគេប៉ុណ្ណោះទេ ពួកគេគួរតែត្រូវបានបោសសម្អាតចេញពីពួកជំនុំជាបន្ទាន់ ដើម្បីជៀសវាងបញ្ហានៅថ្ងៃក្រោយ។ របៀបនៃការអនុវត្តនេះគឺស្របតាមបំណងព្រះហឫទ័យរបស់ព្រះជាម្ចាស់ទាំងស្រុង។

ទាំងនេះគឺជាការសម្ដែងចេញផ្សេងៗនៃការដណ្ដើមឋានៈ ចាប់ពីកម្រិតស្រាលរហូតដល់កម្រិតធ្ងន់ធ្ងរ។ ការសម្ដែងចេញកម្រិតស្រាល សំដៅជាចម្បងទៅលើការសើចចំអកដាក់អ្នកដឹកនាំ និងអ្នកធ្វើការដោយពាក្យសម្ដីអាក្រក់ ការចាំចាប់កំហុស និងការវាយប្រហារភាពបុរេសកម្មរបស់អ្នកដឹកនាំ និងអ្នកធ្វើការ ដោយមានគោលបំណងចង់បំផ្លាញ និងធ្វើឱ្យពួកគេខូចឈ្មោះ។ ការសម្ដែងចេញដ៏ធ្ងន់ធ្ងរបំផុត គឺការប្រឆាំងនឹងអ្នកដឹកនាំ និងអ្នកធ្វើការដោយផ្ទាល់ និងជាចំហ ការចាប់ចំណុចខ្សោយរបស់ពួកគេមកវិនិច្ឆ័យ ថ្កោលទោស វាយប្រហារ និងផាត់ចេញ ហើយបន្ទាប់មកធ្វើឱ្យអ្នកដឹកនាំនៅឯកោ និងបង្ខំឱ្យពួកគេទទួលកំហុស និងលាលែងពីតំណែង ដើម្បីដណ្ដើមយកឋានៈរបស់ពួកគេ។ ទាំងនេះគឺជាបញ្ហានៃការបង្អាក់ និងរំខានដ៏ធ្ងន់ធ្ងរបំផុតដែលកើតឡើងនៅក្នុងជីវិតពួកជំនុំ។ អ្នកដែលស្រែកឡូឡាប្រឆាំងនឹងអ្នកដឹកនាំ ឬអ្នកធ្វើការជាចំហ និងដណ្ដើមឋានៈជាមួយពួកគេ គឺជាអ្នកដែលរំខានដល់ការងាររបស់ពួកជំនុំ និងទាស់ទទឹងនឹងព្រះជាម្ចាស់ ពួកគេគឺជាមនុស្សអាក្រក់ និងជាពួកទទឹងនឹងព្រះគ្រីស្ទ ហើយមិនត្រឹមតែត្រូវបញ្ឈប់ និងរឹតត្បិតពួកគេប៉ុណ្ណោះទេ ប្រសិនបើស្ថានការណ៍ធ្ងន់ធ្ងរ ហើយចាំបាច់ត្រូវបោសសម្អាតចេញ ឬបណ្ដេញពួកគេចេញ នោះគួរតែដោះស្រាយជាមួយពួកគេស្របតាមគោលការណ៍។ ក៏មានការសម្ដែងចេញនៃការដណ្ដើមឋានៈមួយប្រភេទទៀតដែរ គឺការផាត់ចេញ និងវាយប្រហារមនុស្សដែលដេញតាមសេចក្ដីពិតគួរសមនៅក្នុងពួកជំនុំ។ ដោយសារមនុស្សដែលដេញតាមសេចក្ដីពិតមានការយល់ដឹងបរិសុទ្ធ ហើយពួកគេមានបទពិសោធ និងចំណេះដឹងពិតប្រាកដអំពីព្រះបន្ទូលរបស់ព្រះជាម្ចាស់ ហើយពួកគេតែងតែប្រកបគ្នាពីសេចក្ដីពិតដើម្បីដោះស្រាយបញ្ហាក្នុងចំណោមបងប្អូនប្រុសស្រី ហេតុដូច្នេះ ជួយស្អាងចិត្តរាស្ដ្ររើសតាំងរបស់ព្រះជាម្ចាស់ ហើយពួកគេក៏ទទួលបានកេរ្តិ៍ឈ្មោះបន្តិចម្ដងៗនៅក្នុងពួកជំនុំ ទើបមនុស្សអាក្រក់ និងពួកទទឹងនឹងព្រះគ្រីស្ទទាំងនេះកើតចិត្តច្រណែន និងប្រឆាំងពួកគេ ហើយពួកគេចង់កម្ចាត់ និងវាយប្រហារអ្នកទាំងនោះ។ ឥរិយាបថណាក៏ដោយដែលជាការវាយប្រហារ ឬកម្ចាត់មនុស្សដែលដេញតាមសេចក្ដីពិត គឺបង្កើតបានជាការបង្អាក់ និងរំខានដល់ជីវិតពួកជំនុំដោយផ្ទាល់។ មនុស្សមួយចំនួនប្រហែលជាមិនតម្រង់គោលដៅលើអ្នកដឹកនាំពួកជំនុំដោយផ្ទាល់ទេ ប៉ុន្តែពួកគេមានការស្អប់ខ្ពើម និងមើលងាយជាពិសេសចំពោះមនុស្សនៅក្នុងពួកជំនុំដែលយល់សេចក្ដីពិត និងមានបទពិសោធជាក់ស្ដែង។ ពួកគេក៏កម្ចាត់ និងគាបសង្កត់មនុស្សបែបនេះផងដែរ ដោយតែងតែសើចចំអក និងនិយាយដៀមដាមដាក់ពួកគេ ថែមទាំងជីកអន្លង់ដាក់ពួកគេ និងគិតកលល្បិចធ្វើបាបពួកគេជាដើម។ ទោះបីជាបញ្ហាបែបនេះមានកម្រិតស្រាលជាងការដណ្ដើមឋានៈជាមួយអ្នកដឹកនាំពួកជំនុំ បើនិយាយពីសារជាតិ និងកាលៈទេសៈក៏ដោយ ក៏វានៅតែបង្កើតបានជាការបង្អាក់ និងរំខានដល់ជីវិតពួកជំនុំដែរ ហើយគួរតែត្រូវបានបញ្ឈប់ និងរឹតត្បិត។ ប្រសិនបើបងប្អូនប្រុសស្រីភាគច្រើននៅក្នុងពួកជំនុំរងផលប៉ះពាល់ ហើយតែងតែធ្លាក់ទៅក្នុងភាពអវិជ្ជមាន និងទន់ខ្សោយ ប្រសិនបើបញ្ហានាំឱ្យមានផលវិបាកបែបនេះ នោះវាគឺជាការបង្អាក់ និងរំខានហើយ។ មនុស្សអាក្រក់ប្រភេទដែលបង្កការបង្អាក់ និងរំខាន មិនគួរត្រឹមតែត្រូវបានរឹតត្បិតប៉ុណ្ណោះទេ ប៉ុន្តែគួរតែបញ្ជូនពួកគេទៅក្រុម «ខ» ដើម្បីនៅដាច់ដោយឡែក និងពិនិត្យពិច័យខ្លួនឯងផងដែរ បើមិនដូច្នោះទេ ត្រូវបោសសម្អាតចេញ។ អ្នកដែលប្រព្រឹត្តសកម្មភាពដែលមានសារជាតិនៃការបង្កការបង្អាក់ និងរំខាន គឺជាមនុស្សដែលប្រព្រឹត្តអំពើអាក្រក់ជាប្រចាំ។ គួរតែធ្វើការបែងចែករវាងមនុស្សអាក្រក់ដែលប្រព្រឹត្តអំពើអាក្រក់ជាញឹកញាប់ និងអ្នកដែលប្រព្រឹត្តអំពើអាក្រក់ម្ដងម្កាល នៅក្នុងរបៀបនៃការចាត់ចែងពួកគេ។ អ្នកដែលប្រព្រឹត្តអំពើអាក្រក់គ្រប់បែបយ៉ាង គឺជាពួកទទឹងនឹងព្រះគ្រីស្ទ ចំណែកអ្នកដែលប្រព្រឹត្តអំពើអាក្រក់ម្ដងម្កាល គឺជាអ្នកដែលមានភាពជាមនុស្សមិនល្អ។ ប្រសិនបើមនុស្សពីរនាក់ឈ្លោះប្រកែកគ្នា ឬមានជម្លោះនឹងគ្នាម្ដងម្កាល ដោយសារតែបុគ្គលិកលក្ខណៈមិនចុះសម្រុងគ្នា ឬដោយសារតែពួកគេមានទស្សនៈខុសគ្នានៅពេលធ្វើការងារ ឬដោយសារតែពួកគេមានរបៀបនិយាយខុសគ្នា ប៉ុន្តែជីវិតពួកជំនុំមិនរងផលប៉ះពាល់ទេ នោះវាមិនមានសារជាតិនៃការបង្កការបង្អាក់ និងរំខានឡើយ។ វាខុសពីមនុស្សអាក្រក់ដែលបង្អាក់ និងរំខានដល់ជីវិតពួកជំនុំ។ អ្វីៗទាំងអស់ដែលមានសារជាតិនៃការបង្កការបង្អាក់ និងរំខានដល់ជីវិតពួកជំនុំ ដែលយើងបាននិយាយមកនេះ គឺជាការសម្ដែងចេញនៃការប្រព្រឹត្តអំពើអាក្រក់ដោយមនុស្សអាក្រក់។ នៅពេលដែលមនុស្សអាក្រក់ប្រព្រឹត្តអំពើអាក្រក់ គឺវាជាទម្លាប់។ អ្វីដែលមនុស្សអាក្រក់ស្អប់បំផុត គឺមនុស្សដែលដេញតាមសេចក្ដីពិត។ នៅពេលដែលពួកគេឃើញថានរណាម្នាក់ដែលដេញតាមសេចក្ដីពិត អាចចែករំលែកទីបន្ទាល់តាមរយៈបទពិសោធផ្ទាល់ខ្លួន ហើយទទួលបានការកោតសរសើរជាពិសេសពីអ្នកដទៃ ពួកគេកើតចិត្តច្រណែន ស្អប់ និងភ្នែករបស់ពួកគេឆេះដោយកំហឹង។ នរណាក៏ដោយដែលឆ្លុះបញ្ចាំង និងស្គាល់ខ្លួនឯង នរណាក៏ដោយដែលចែករំលែកបទពិសោធជាក់ស្ដែងរបស់ខ្លួន និងនរណាក៏ដោយដែលធ្វើបន្ទាល់ថ្វាយព្រះជាម្ចាស់ នឹងត្រូវរងការសើចចំអក ការបង្ខូចកេរ្តិ៍ឈ្មោះ ការគាបសង្កត់ ការតាមកម្ចាត់ ការវិនិច្ឆ័យ និងថែមទាំងការបៀតបៀនពីមនុស្សអាក្រក់ទាំងនេះទៀតផង។ ពួកគេតែងតែប្រព្រឹត្តតាមរបៀបនេះជានិច្ច។ ពួកគេមិនអនុញ្ញាតឱ្យនរណាម្នាក់ល្អជាងខ្លួនឡើយ ហើយពួកគេមិនអាចទ្រាំមើលមនុស្សដែលល្អជាងពួកគេបានទេ។ នៅពេលដែលពួកគេឃើញនរណាម្នាក់ល្អជាងខ្លួន ពួកគេកើតចិត្តច្រណែន ខឹងសម្បា ក្ដៅក្រហាយ និងគិតចង់ធ្វើបាប ព្រមទាំងធ្វើទុក្ខបុកម្នេញអ្នកទាំងនោះ។ មនុស្សបែបនេះបានបង្កឱ្យមានការបង្អាក់ និងការរំខានយ៉ាងធ្ងន់ធ្ងរដល់ជីវិតពួកជំនុំ និងសណ្ដាប់ធ្នាប់របស់ពួកជំនុំ ហើយអ្នកដឹកនាំ និងអ្នកធ្វើការ គួរតែសហការគ្នាជាមួយបងប្អូនប្រុសស្រី ក្នុងការលាតត្រដាង បញ្ឈប់ និងរឹតត្បិតបុគ្គលបែបនេះ។ ប្រសិនបើមិនអាចរឹតត្បិតពួកគេបាន ហើយពួកគេមិនប្រែចិត្ត ឬផ្លាស់ប្ដូរទង្វើរបស់ខ្លួន បន្ទាប់ពីបានប្រកបគ្នាពីសេចក្ដីពិតជាមួយពួកគេរួចហើយទេ នោះពួកគេគឺជាមនុស្សអាក្រក់ ហើយមនុស្សអាក្រក់គួរតែត្រូវបានវាយតម្លៃ និងចាត់ការតាមគោលការណ៍សម្រាប់ការបោសសម្អាតពួកជំនុំនៃដំណាក់របស់ព្រះជាម្ចាស់។ ប្រសិនបើតាមរយៈការប្រកបគ្នា អ្នកដឹកនាំ និងអ្នកធ្វើការឈានដល់ការឯកភាពគ្នា ហើយកំណត់ថា នេះគឺជាទង្វើរបស់មនុស្សអាក្រក់ដែលរំខានដល់ពួកជំនុំ នោះបញ្ហានេះគួរតែត្រូវបានដោះស្រាយស្របតាមគោលការណ៍សេចក្ដីពិតគឺ៖ ត្រូវបោសសម្អាតបុគ្គលនោះចេញពីពួកជំនុំ។ មិនគួរមានការអត់ឱនតទៅទៀតឡើយ ចំពោះមនុស្សអាក្រក់បែបនេះដែលរំខានដល់ជីវិតពួកជំនុំ។ ប្រសិនបើអ្នកដឹកនាំ និងអ្នកធ្វើការបានដឹងច្បាស់ថា នេះគឺជាទង្វើរបស់មនុស្សអាក្រក់ដែលបង្កការរំខាន ប៉ុន្តែពួកគេនៅតែធ្វើពើជាមិនដឹង និងអត់ឱនឱ្យមនុស្សអាក្រក់ប្រព្រឹត្តអំពើអាក្រក់ និងបង្កការរំខាន នោះពួកគេមិនបានបំពេញទំនួលខុសត្រូវរបស់ខ្លួនចំពោះបងប្អូនប្រុសស្រីឡើយ ហើយពួកគេមិនមានភក្ដីភាពចំពោះព្រះជាម្ចាស់ និងចំពោះបញ្ជាបេសកកម្មរបស់ព្រះជាម្ចាស់ឡើយ។

មនុស្សខ្លះមើលទៅហាក់ដូចជាល្អនៅពេលសង្កេតមើលពីរូបរាងខាងក្រៅ ប៉ុន្តែតាមពិតទៅ កម្រិតបញ្ញារបស់ពួកគេគឺដូចជាមនុស្សល្ងីល្ងើ។ ពួកគេនិយាយ និងធ្វើសកម្មភាពដោយមិនយល់ពីអ្វីដែលសមរម្យ ដោយខ្វះវិចារណញាណនៃភាពជាមនុស្សធម្មតា។ មនុស្សបែបនេះក៏ចូលចិត្តដណ្ដើមឋានៈ និងកេរ្តិ៍ឈ្មោះ ប្រជែងដើម្បីធ្វើជាអ្នកសម្រេច និងប្រកួតប្រជែងដើម្បីឱ្យទទួលបានការគោរពឱ្យតម្លៃខ្ពស់ពីអ្នកដទៃផងដែរ។ នៅក្នុងជីវិតពួកជំនុំ ពួកគេតែងតែលើកឡើងនូវទស្សនៈ និងអំណះអំណាងដែលមើលទៅហាក់ដូចជាត្រឹមត្រូវ ប៉ុន្តែតាមពិតគឺខុសឆ្គង ដើម្បីទាក់ទាញការចាប់អារម្មណ៍ និងការឱ្យតម្លៃខ្ពស់ពីមនុស្សភាគច្រើន ដោយរំខានដល់គំនិតរបស់មនុស្ស រំខានដល់ការយល់ដឹង និងការស្គាល់ដ៏ត្រឹមត្រូវរបស់ពួកគេអំពីព្រះបន្ទូលរបស់ព្រះជាម្ចាស់ និងរំខានដល់ការយល់ដឹងជាវិជ្ជមានរបស់ពួកគេអំពីអ្វីៗគ្រប់យ៉ាង។ នៅពេលដែលអ្នកដទៃកំពុងប្រកបគ្នាអំពីព្រះបន្ទូលរបស់ព្រះជាម្ចាស់ និងអំពីការយល់ដឹងដ៏បរិសុទ្ធរបស់ពួកគេ មនុស្សទាំងនេះតែងតែលេចមុខឡើងដូចជាត្លុក ដើម្បីទាញការចាប់អារម្មណ៍លើខ្លួន និងដើម្បីដណ្ដើមការចាប់អារម្មណ៍ពីមនុស្សគ្រប់គ្នា ដោយតែងតែចង់បង្ហាញបងប្អូនប្រុសស្រីថា ពួកគេមានល្បិចមួយឬពីរ ហើយថាពួកគេមានចំណេះដឹងជ្រៅជ្រះ មានការយល់ដឹងខ្ពស់ និងចេះដឹងច្រើនជាដើម។ ទោះបីជាពួកគេមិនទាន់មានគោលដៅច្បាស់លាស់ថានឹងតម្រង់គោលដៅលើអ្នកដឹកនាំណាម្នាក់ ឬដណ្ដើមតំណែងរបស់អ្នកដឹកនាំណាម្នាក់ក៏ដោយ ក៏បំណងប្រាថ្នា និងមហិច្ឆតារបស់ពួកគេធំធេងណាស់ រហូតដល់ពាក្យសម្ដី និងសកម្មភាពរបស់ពួកគេបានបង្កការរំខានដល់ជីវិតពួកជំនុំ ដូច្នេះគួរតែរឹតត្បិតពួកគេស្របតាមភាពធ្ងន់ធ្ងរនៃស្ថានការណ៍ និងសារជាតិនៃរឿងនេះដែរ។ យកល្អគួរតែប្រកបគ្នាពីសេចក្ដីពិតជាមួយពួកគេជាមុនសិន ដើម្បីណែនាំពួកគេឱ្យបានត្រឹមត្រូវ និងផ្ដល់ទិសដៅសម្រាប់ការប្រព្រឹត្តខ្លួនរបស់ពួកគេ ដោយអនុញ្ញាតឱ្យពួកគេកែខ្លួន និងយល់ពីរបៀបរស់នៅតាមធម្មតាក្នុងជីវិតពួកជំនុំ របៀបទាក់ទងជាមួយអ្នកដទៃ របៀបឈរនៅក្នុងទីតាំងសមរម្យរបស់ខ្លួន និងរបៀបមានហេតុផល។ ប្រសិនបើវាបណ្ដាលមកពីពួកគេនៅក្មេងខ្ចី ខ្វះការយល់ដឹង និងមានភាពក្រអឺតក្រទមបែបក្មេងខ្ចី ហើយប្រសិនបើពួកគេបានកែប្រែចិត្តគំនិតក្រោយពីការប្រកបគ្នាជាច្រើនដង ដោយដឹងថាទង្វើពីមុនរបស់ពួកគេគឺខុស គួរឱ្យអាម៉ាស់ ធ្វើឱ្យមនុស្សគ្រប់គ្នាស្អប់ខ្ពើម និងនាំបញ្ហាដល់មនុស្សគ្រប់គ្នា ហើយពួកគេបានបង្ហាញការសុំទោស និងការស្ដាយក្រោយចំពោះរឿងនេះ នោះមិនចាំបាច់ប្រកាន់ទោសពួកគេទេ ពោលគឺអាចជួយពួកគេដោយសេចក្ដីស្រឡាញ់ទៅបានហើយ។ ទោះជាយ៉ាងណាក៏ដោយ ប្រសិនបើទង្វើខុសឆ្គងរបស់ពួកគេដែលរំខានដល់មនុស្សគ្រប់គ្នា មិនមែនបណ្ដាលមកពីភាពក្រអឺតក្រទមបែបក្មេងខ្ចី ឬកង្វះការយល់ដឹងអំពីសេចក្ដីពិតទេ ប៉ុន្តែត្រូវបានជំរុញដោយចេតនាលាក់កំបាំង ហើយពួកគេនៅតែបន្តឥរិយាបថរបស់ខ្លួន ទោះបីជាមានការហាមឃាត់ជាច្រើនដងក៏ដោយ ហើយលើសពីនេះទៅទៀត ប្រសិនបើពួកគេត្រូវបានលួសកាត់ ហើយបងប្អូនប្រុសស្រីបានប្រកបគ្នាជាមួយពួកគេអំពីភាពធ្ងន់ធ្ងរនៃបញ្ហានេះ ពោលគឺពួកគេបានទទួលការប្រកបគ្នា និងជំនួយទាំងពីទិដ្ឋភាពអវិជ្ជមាន និងវិជ្ជមាន ប៉ុន្តែពួកគេនៅតែមិនអាចស្គាល់សារជាតិធម្មជាតិរបស់ខ្លួន មិនអាចមើលឃើញការរំខានដែលទង្វើទាំងនេះបង្កដល់អ្នកដទៃ និងផលវិបាកដ៏ធ្ងន់ធ្ងររបស់វា ហើយនៅតែបន្តបង្កការរំខាន និងការបង្អាក់ដោយអនុវត្តសកម្មភាពដដែលៗទាំងនេះនៅពេលណាដែលពួកគេមានឱកាសទៀត នោះក្នុងករណីនេះ វិធានការតឹងរ៉ឹងជាងនេះគឺជារឿងចាំបាច់។ ប្រសិនបើផ្ដល់ឱកាសគ្រប់គ្រាន់ដើម្បីកែប្រែចិត្តគំនិតហើយ ពួកគេមិនឆ្លុះបញ្ចាំង ឬព្យាយាមស្គាល់ខ្លួនឯងសោះ ហើយមិនថាគេប្រកបគ្នាពីសេចក្ដីពិតជាមួយពួកគេយ៉ាងណាក៏ដោយ ក៏ពួកគេមិនយល់ និងមិនដឹងពីរបៀបប្រព្រឹត្តដោយសមហេតុផល និងស្របតាមគោលការណ៍ដែរ ផ្ទុយទៅវិញ ពួកគេនៅតែប្រកាន់ខ្ជាប់នូវរបៀបធ្វើការរបស់ខ្លួនយ៉ាងរឹងរូស នោះមានបញ្ហាជាមួយមនុស្សទាំងនេះហើយ។ យ៉ាងហោចណាស់ តាមទស្សនៈនៃហេតុផល ពួកគេខ្វះហេតុផលនៃមនុស្សធម្មតា។ នេះគឺជាការមើលពីសំបកក្រៅ។ ប្រសិនបើមើលក្នុងន័យសារជាតិវិញ មិនថាគេប្រកបគ្នាជាមួយពួកគេយ៉ាងណាក៏ដោយ ក៏ពួកគេមិនអាចស្គាល់ភាពធ្ងន់ធ្ងរនៃបញ្ហានេះ ហើយពួកគេក៏មិនអាចរកឃើញទីតាំងសមរម្យរបស់ខ្លួនដែរ ពួកគេក៏មិនអាចទទួលយកការប្រកបគ្នា និងជំនួយ ឬព្យាយាមអនុវត្តតាមផ្លូវដែលបងប្អូនប្រុសស្រីបានប្រកបគ្នាដែរ ប្រសិនបើពួកគេមិនអាចសម្រេចបានសូម្បីតែរឿងទាំងនេះ នោះបញ្ហារបស់ពួកគេមិនមែនគ្រាន់តែជាការខ្វះហេតុផលប៉ុណ្ណោះទេ ប៉ុន្តែជាបញ្ហាជាមួយភាពជាមនុស្សរបស់ពួកគេ។ ទោះបីជាពួកគេមើលទៅហាក់ដូចជាបង្កការបង្អាក់ និងរំខានដោយអចេតនាក៏ដោយ ក៏ទង្វើទាំងនេះប្រាកដជាមិនមែនគ្មានចេតនានោះទេ ផ្ទុយទៅវិញ វាត្រូវបានធ្វើឡើងដោយមានគោលបំណង និងចេតនា។ ដោយទុកមួយឡែកសិនថាតើចេតនា ឬគោលបំណងរបស់បុគ្គលទាំងនេះអាចជាអ្វី ប្រសិនបើអ្វីដែលពួកគេនិយាយ និងធ្វើ បង្កការបង្អាក់ និងរំខានយ៉ាងធ្ងន់ធ្ងរដល់ការចូលទៅក្នុងជីវិតរបស់បងប្អូនប្រុសស្រី និងជីវិតពួកជំនុំ ដោយនាំឱ្យមនុស្សជាច្រើនមិនទទួលបានអ្វីសោះពីការរស់នៅក្នុងជីវិតពួកជំនុំ រហូតដល់ថ្នាក់អ្នកដទៃមិនចង់ជួបជុំ ដោយសារតែវត្តមានរបស់ពួកគេ ឬនៅពេលណាដែលពួកគេនិយាយ មនុស្សធុញទ្រាន់ និងចង់ចាកចេញ នោះសារជាតិនៃបញ្ហានេះក្លាយជាធ្ងន់ធ្ងរហើយ។ តើគួរចាត់ការមនុស្សបែបនេះដោយរបៀបណា? ប្រសិនបើពួកគេនៅតែបន្តធ្វើរឿងទាំងនេះ ទោះបីជាទទួលការប្រកបគ្នា និងជំនួយជាច្រើនលើកច្រើនសា និងទទួលឱកាសដើម្បីកែប្រែចិត្តគំនិតក៏ដោយ នោះបញ្ហាគឺជាសារជាតិធម្មជាតិរបស់ពួកគេតែម្ដង។ ពួកគេមិនមែនជាមនុស្សដែលជឿលើព្រះជាម្ចាស់ដោយស្មោះត្រង់ និងអាចទទួលយកសេចក្ដីពិតនោះទេ ប៉ុន្តែផ្ទុយទៅវិញ ពួកគេមានបំណងផ្សេង។ ដោយមើលទៅលើសារជាតិធម្មជាតិរបស់ពួកគេ ការបង្អាក់ និងរំខានដែលពួកគេបង្កដល់ជីវិតពួកជំនុំ ប្រាកដជាមិនមែនអចេតនានោះទេ ប៉ុន្តែផ្ទុយទៅវិញ មនុស្សទាំងនេះមានគោលបំណង និងចេតនា។ ប្រសិនបើមនុស្សបែបនេះទទួលបានឱកាសបន្ថែមទៀត តើវាមានយុត្តិធម៌ដែរឬទេសម្រាប់រាស្ដ្ររើសតាំងរបស់ព្រះជាម្ចាស់ដែលកំពុងរស់នៅក្នុងជីវិតពួកជំនុំជាធម្មតា? (ទេ មិនយុត្តិធម៌ទេ។) បញ្ហារបស់បុគ្គលបែបនេះត្រូវបានបើកសម្ដែងដល់កម្រិតនេះហើយ ប្រសិនបើពួកគេនៅតែទទួលបានឱកាសដើម្បីរង់ចាំការកែប្រែចិត្តគំនិតរបស់ពួកគេ លទ្ធផលចុងក្រោយគឺថា ពួកគេនឹងប្រព្រឹត្តអំពើអាក្រក់កាន់តែច្រើន ដោយនាំមនុស្សកាន់តែច្រើនឱ្យធ្លាក់ទៅក្នុងភាពអវិជ្ជមាន ទន់ខ្សោយ និងគ្មានផ្លូវចេញ តើនរណានឹងសងការខាតបង់នេះ? ដូច្នេះ ប្រសិនបើបុគ្គលទាំងនេះទទួលបានការប្រកបគ្នា និងជំនួយដោយក្ដីស្រឡាញ់ ឬមានចំណាត់ការដើម្បីបញ្ឈប់ និងរឹតត្បិតពួកគេហើយ ប៉ុន្តែពួកគេនៅតែមិនផ្លាស់ប្ដូរផ្លូវចាស់របស់ខ្លួន ហើយនៅតែបន្តឥរិយាបថដើមរបស់ខ្លួនទៀត នោះគួរតែចាត់ការពួកគេស្របតាមគោលការណ៍៖ ក្នុងករណីស្រាល គួរតែដាក់ពួកគេឱ្យនៅដាច់ដោយឡែក ហើយក្នុងករណីធ្ងន់ធ្ងរ គួរតែបោសសម្អាតពួកគេចេញពីពួកជំនុំ។ តើគោលការណ៍នេះយ៉ាងម៉េចដែរ? តើវាជាការវាយប្រហារនរណាម្នាក់ដោយគ្មានមេត្តា ដោយមិនផ្ដល់ឱកាសឱ្យពួកគេកែប្រែចិត្តគំនិតមែនទេ? ឬជាការសម្រេចចិត្តតាមអំពើចិត្ត ដោយមិនប្រើការឈ្វេងយល់ណាមួយ និងដោយមិនយល់ច្បាស់ថាតើសារជាតិធម្មជាតិរបស់ពួកគេពិតជាអ្វីមែនទេ? (ទេ មិនមែនទេ។) ប្រសិនបើទោះបីជាត្រូវបានផ្ដល់ការប្រកបគ្នា និងជំនួយ និងត្រូវបានផ្ដល់ឱកាសដើម្បីកែប្រែចិត្តគំនិតក៏ដោយ ក៏ផ្លូវ និងនិស្ស័យរបស់មនុស្សទាំងនេះមិនបានផ្លាស់ប្ដូរទាល់តែសោះ ហើយពួកគេក៏មិនកែប្រែចិត្តគំនិតដែរ ដោយនៅតែរក្សាសភាពដូចពីមុនដដែល ដោយភាពខុសគ្នានៅត្រង់ថា អ្វីដែលពួកគេធ្លាប់ធ្វើដោយបើកចំហ និងយ៉ាងច្បាស់ ឥឡូវនេះពួកគេធ្វើដោយលួចលាក់ និងសម្ងាត់ ប៉ុន្តែការរំខាន និងការបង្អាក់នៅតែដដែល នោះពួកជំនុំមិនអាចទុកពួកគេទៀតទេ។ មនុស្សបែបនេះមិនមែនជាសមាជិកនៃដំណាក់របស់ព្រះជាម្ចាស់ទេ ពួកគេមិនមែនជាចៀមរបស់ព្រះជាម្ចាស់ឡើយ។ វត្តមានរបស់ពួកគេនៅក្នុងដំណាក់របស់ព្រះជាម្ចាស់ គឺគ្រាន់តែដើម្បីបង្កការរំខាន និងការបង្អាក់ប៉ុណ្ណោះ ហើយពួកគេគឺជាអ្នកបម្រើសាតាំង មិនមែនជាបងប្អូនប្រុសស្រីទេ។ ប្រសិនបើអ្នកតែងតែចាត់ទុកពួកគេជាបងប្អូនប្រុសស្រី ដោយបន្តគាំទ្រ និងជួយពួកគេ ព្រមទាំងប្រកបគ្នាពីសេចក្ដីពិតជាមួយពួកគេ ហើយវាបញ្ចប់ទៅដោយការខ្ជះខ្ជាយការខិតខំយ៉ាងច្រើនដោយគ្មានផ្លែផ្កាអ្វីសោះ តើនេះមិនមែនជាការឆោតល្ងង់ទេឬ? វាលើសពីឆោតល្ងង់ទៅទៀត វាគឺជាការល្ងីល្ងើ ល្ងីល្ងើបំផុត!

ប្រសិនបើមើលទៅលើសារជាតិនៃបញ្ហា ការសម្ដែងចេញផ្សេងៗ និងប្រភេទនៃមនុស្ស ព្រឹត្តិការណ៍ និងរឿងរ៉ាវផ្សេងៗដែលពាក់ព័ន្ធនឹងការដណ្ដើមឋានៈ ជាមូលដ្ឋានអាចបែងចែកជាបីប្រភេទនេះ។ ការដណ្ដើមឋានៈគឺជាបញ្ហាទូទៅនៅក្នុងជីវិតពួកជំនុំ ដែលលេចឡើងនៅក្នុងចំណោមក្រុមមនុស្សផ្សេងៗគ្នា និងនៅក្នុងទិដ្ឋភាពផ្សេងៗនៃជីវិតពួកជំនុំ។ ចំពោះអ្នកដែលដណ្ដើមឋានៈ ក្នុងករណីស្រាល គួរតែផ្ដល់ឱ្យពួកគេនូវការប្រកបគ្នាពីសេចក្ដីពិតឱ្យបានច្រើន ដើម្បីគាំទ្រ និងជួយពួកគេ ដើម្បីឱ្យពួកគេអាចយល់សេចក្ដីពិត និងផ្ដល់ឱកាសឱ្យពួកគេកែប្រែចិត្តគំនិត។ ប្រសិនបើករណីធ្ងន់ធ្ងរ គួរតែតាមដានពួកគេយ៉ាងដិតដល់ ហើយនៅពេលដែលរកឃើញភ្លាមថាពួកគេនិយាយ ឬធ្វើសកម្មភាពក្នុងបំណងសម្រេចបាននូវចេតនា ឬគោលដៅណាមួយ គួរតែបញ្ឈប់ និងរឹតត្បិតពួកគេភ្លាមៗ។ ប្រសិនបើករណីកាន់តែធ្ងន់ធ្ងរជាងនេះ គួរតែចាត់ការ និងដោះស្រាយជាមួយពួកគេស្របតាមគោលការណ៍របស់ពួកជំនុំសម្រាប់ការបោសសម្អាត និងការបណ្ដេញមនុស្សចេញ។ នេះគឺជាការទទួលខុសត្រូវដែលអ្នកដឹកនាំ និងអ្នកធ្វើការគួរតែបំពេញ នៅពេលដែលមនុស្ស ព្រឹត្តិការណ៍ និងរឿងរ៉ាវផ្សេងៗដែលពាក់ព័ន្ធនឹងការដណ្ដើមឋានៈទាំងនេះ លេចឡើងនៅក្នុងជីវិតពួកជំនុំ។ ជាការពិតណាស់ វាក៏តម្រូវឱ្យបងប្អូនប្រុសស្រីទាំងអស់ចេញមុខ និងសហការជាមួយអ្នកដឹកនាំ និងអ្នកធ្វើការលើកិច្ចការនេះដែរ ដោយរួមគ្នារឹតត្បិតឥរិយាបថ និងសកម្មភាពផ្សេងៗរបស់មនុស្សអាក្រក់ដែលបង្កការបង្អាក់ និងរំខាន ដើម្បីធានាថាលែងមានការបង្អាក់ ឬរំខានដោយមនុស្សអាក្រក់នៅក្នុងជីវិតពួកជំនុំទៀត ដោយខិតខំធានាថា រាល់ពេលនៃជីវិតពួកជំនុំ ត្រូវបានបំភ្លឺដោយព្រះវិញ្ញាណបរិសុទ្ធ ពោរពេញដោយសេចក្ដីសុខសាន្ត និងសេចក្ដីអំណរ និងវត្តមានរបស់ព្រះជាម្ចាស់ និងមានព្រះពរ និងការដឹកនាំរបស់ព្រះជាម្ចាស់ និងដើម្បីធានាថា រាល់ការជួបជុំគឺជាពេលវេលានៃការរីករាយ និងការទទួលបានផល។ នេះគឺជាប្រភេទជីវិតពួកជំនុំដ៏ល្អបំផុត ជាអ្វីដែលព្រះជាម្ចាស់សព្វព្រះទ័យចង់ទតឃើញ។ ការធ្វើកិច្ចការនេះគឺមានភាពស្មុគស្មាញគួរសមសម្រាប់អ្នកដឹកនាំ និងអ្នកធ្វើការ ដោយសារវាពាក់ព័ន្ធនឹងទំនាក់ទំនងរវាងបុគ្គល ហើយវាពាក់ព័ន្ធនឹងមុខមាត់ និងផលប្រយោជន៍របស់មនុស្ស ហើយក៏ពាក់ព័ន្ធនឹងកម្រិតនៃការយល់ដឹងរបស់មនុស្សអំពីសេចក្ដីពិតដែរ ដែលធ្វើឱ្យវាមានការលំបាកកាន់តែខ្លាំង។ ទោះជាយ៉ាងណាក៏ដោយ នៅពេលបញ្ហាកើតឡើង កុំគេចវេះពីវា ហើយកុំមើលស្រាលរឿងធំថាជារឿងតូច ហើយចុងក្រោយទុកឱ្យបញ្ហាទាំងនោះបន្តកើតឡើងដោយមិនបានដោះស្រាយ ហើយក៏មិនគួរដោះស្រាយដោយប្រើទស្សនវិជ្ជានៃការរស់នៅក្នុងលោកីយ៍ដែរ ដោយបិទភ្នែកម្ខាងបើកភ្នែកម្ខាងចំពោះរឿងទាំងនោះ។ លើសពីនេះទៅទៀត កុំធ្វើជាមនុស្សផ្គាប់ចិត្តគេ ប៉ុន្តែត្រូវប្រព្រឹត្តចំពោះមនុស្សប្រភេទផ្សេងៗដែលដណ្ដើមឋានៈ ស្របតាមគោលការណ៍សេចក្ដីពិតវិញ។ តើការប្រកបគ្នានេះច្បាស់លាស់ដែរឬទេ? (ច្បាស់លាស់។) ដូច្នេះ សូមបញ្ចប់ការប្រកបគ្នារបស់យើងអំពីបញ្ហាទីប្រាំហើយ។

VI. ការពាក់ព័ន្ធក្នុងទំនាក់ទំនងមិនត្រឹមត្រូវ

បញ្ហាទីប្រាំមួយដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ គឺការបង្កើតទំនាក់ទំនងមិនត្រឹមត្រូវ។ ឱ្យតែមនុស្សទាក់ទងគ្នា ហើយអាចជួបជុំគ្នាបាន នោះនឹងមានជីវិតសហគមន៍ ហើយទំនាក់ទំនងផ្សេងៗនឹងកើតចេញពីរឿងនេះ។ ដូច្នេះ តើទំនាក់ទំនងណាខ្លះដែលត្រឹមត្រូវ ហើយទំនាក់ទំនងណាខ្លះដែលមិនត្រឹមត្រូវ? ចូរយើងនិយាយអំពីថាតើអ្វីជាទំនាក់ទំនងត្រឹមត្រូវជាមុនសិន ហើយបន្ទាប់មកចាំប្រកបគ្នាអំពីទំនាក់ទំនងមិនត្រឹមត្រូវ។ នៅពេលបងប្អូនប្រុសស្រីជួប និងសាកសួរសុខទុក្ខគ្នា ពួកគេអាចនិយាយពាក្យដូចជា៖ «តើថ្មីៗនេះ អ្នកសុខទុក្ខយ៉ាងណាដែរ? តើអ្នកមានសុខភាពល្អទេ? តើកូនរបស់អ្នកនឹងចូលរៀនវិទ្យាល័យនៅឆ្នាំក្រោយមែនទេ? តើជំនួញរបស់គ្រួសារអ្នកយ៉ាងណាដែរ?» តើការសាកសួរសុខទុក្ខគ្នាទៅវិញទៅមកបែបនេះ ចាត់ទុកជាទំនាក់ទំនងត្រឹមត្រូវដែរឬទេ? (មែន។) ហេតុអ្វីបានជាអ្នកនិយាយបែបនេះ? ពីព្រោះនៅពេលដែលមនុស្សពីរនាក់ដែលមិនបានជួបគ្នាអស់រយៈពេលជាយូរមកហើយ បានជួបគ្នាដោយចៃដន្យ ការនិយាយពាក្យសាកសួរសុខទុក្ខពីរបីម៉ាត់ គឺជាមារយាទមូលដ្ឋានបំផុត ហើយក៏ជាការបង្ហាញពីការយកចិត្តទុកដាក់ និងការសាកសួរសុខទុក្ខជាមូលដ្ឋានបំផុតដែរ។ ទាំងនេះសុទ្ធតែជាពាក្យសម្ដី ទង្វើ និងប្រធានបទពាក់ព័ន្ធដែលមនុស្សលើកយកមកនិយាយនៅក្នុងក្របខ័ណ្ឌនៃភាពជាមនុស្សធម្មតា។ បើមើលតាមការសន្ទនារបស់ពួកគេមកទល់ពេលនេះ គេអាចឃើញច្បាស់ថា ទំនាក់ទំនងរបស់ពួកគេគឺត្រឹមត្រូវណាស់។ ការសន្ទនារបស់ពួកគេគឺផ្អែកលើទាំងមារយាទ និងភាពជាមនុស្សធម្មតា ហើយចេញពីចំណុចទាំងពីរនេះ គេអាចកំណត់បានថា ទំនាក់ទំនងរវាងមនុស្សពីរនាក់ដែលកំពុងជជែកគ្នានេះ គឺត្រឹមត្រូវ ដែលតំណាងឱ្យទំនាក់ទំនងរវាងមនុស្សធម្មតាមួយ។ ប្រសិនបើមនុស្សពីរនាក់ស្គាល់គ្នាជិតស្និទ្ធខ្លាំង ប៉ុន្តែនៅពេលពួកគេជួបគ្នា ពួកគេទាំងពីរធ្វើមុខក្រញូវដាក់គ្នា និងមិននិយាយរកគ្នា ហើយនៅពេលពួកគេមើលមុខគ្នា ភ្នែករបស់ពួកគេពោរពេញដោយភាពប្រទូសរ៉ាយ តើទំនាក់ទំនងនេះធម្មតាដែរឬទេ? (ទេ វាមិនធម្មតាទេ។) ហេតុអ្វីបានជាវាមិនធម្មតា? តើគួរកំណត់និយមន័យវាឱ្យច្បាស់លាស់ដោយរបៀបណា? នៅពេលមនុស្សពីរនាក់ជួបគ្នា ប៉ុន្តែមិនសាកសួរសុខទុក្ខគ្នា ឬសូម្បីតែនិយាយថា «សួស្ដី» ក៏មិននិយាយផង ហើយកុំថាឡើយដល់ការចូលរួមក្នុងការជជែក និងការសន្ទនាគ្នាជាធម្មតានោះ វាច្បាស់យ៉ាងណាស់ថា ការសម្ដែងចេញរបស់ពួកគេ មិនឆ្លុះបញ្ចាំងពីអ្វីដែលគេរំពឹងទុកពីភាពជាមនុស្សធម្មតានោះទេ។ ទំនាក់ទំនងរបស់ពួកគេមិនមែនជាទំនាក់ទំនងរវាងមនុស្សដែលធម្មតានោះទេ។ វាមានភាពវៀចវេរខ្លះៗ ប៉ុន្តែវានៅតែមិនទាន់ចាត់ទុកជាទំនាក់ទំនងមិនត្រឹមត្រូវនៅឡើយទេ គឺនៅមានគម្លាតខ្លះពីទំនាក់ទំនងបែបនោះ។ ជារួម ប្រសិនបើទំនាក់ទំនងរវាងមនុស្សត្រូវបានបង្កើតឡើងនៅលើមូលដ្ឋាននៃភាពជាមនុស្សធម្មតា ដែលបុគ្គលម្នាក់ៗអាចទាក់ទង និងសេពគប់គ្នាបានតាមធម្មតា និងស្របតាមគោលការណ៍ ព្រមទាំងជួយ គាំទ្រ និងផ្គត់ផ្គង់គ្នាទៅវិញទៅមក នេះសុទ្ធតែបង្ហាញអំពីទំនាក់ទំនងត្រឹមត្រូវរវាងមនុស្ស។ នេះមានន័យថា ជាការដោះស្រាយកិច្ចការតាមបែបបទការងារ មិនមែនពាក់ព័ន្ធនឹងការដោះដូរ ហើយគ្មានផលប្រយោជន៍ជាប់ជំពាក់គ្នា ជាពិសេសគ្មានការស្អប់ ហើយសកម្មភាពទាំងនោះមិនត្រូវបានជំរុញដោយបំណងប្រាថ្នានៃសាច់ឈាមឡើយ។ ទាំងអស់នេះស្ថិតនៅក្នុងវិសាលភាពនៃទំនាក់ទំនងត្រឹមត្រូវ។ តើវិសាលភាពនេះមិនទូលំទូលាយទេឬអី? ទំនាក់ទំនងធម្មតារវាងមនុស្ស ពាក់ព័ន្ធនឹងការសន្ទនា និងការប្រាស្រ័យទាក់ទងនៅក្នុងក្របខ័ណ្ឌនៃភាពជាមនុស្សធម្មតា ការទាក់ទង និងការសេពគប់ជាមួយអ្នកដទៃ និងការធ្វើការជាមួយគ្នាដោយផ្អែកលើមនសិការ និងហេតុផលនៃភាពជាមនុស្សធម្មតា។ នៅកម្រិតខ្ពស់ជាងនេះ វាពាក់ព័ន្ធនឹងការទាក់ទង និងការសេពគប់ស្របតាមគោលការណ៍សេចក្ដីពិត។ នេះជានិយមន័យទូទៅនៃទំនាក់ទំនងរវាងមនុស្សដែលត្រឹមត្រូវ។ ការសាកសួរសុខទុក្ខគ្នានៅពេលជួបគ្នា គឺជាទម្រង់នៃការទាក់ទងគ្នាដ៏ធម្មតាបំផុត។ ការដែលអាចសាកសួរសុខទុក្ខ និងជជែកគ្នាបានតាមធម្មតា ដោយមិនវាយឫក មិនធ្វើពុតជាស្និទ្ធស្នាល មិនធ្វើឫកធំ និយាយដោយមិនគាបសង្កត់អ្នកដទៃ ឬលើកតម្កើងខ្លួនឯង ការនិយាយ និងការប្រាស្រ័យទាក់ទងតាមធម្មតា នេះជារបៀបដែលអ្នកដែលមានភាពជាមនុស្សធម្មតាគួរនិយាយ និងប្រាស្រ័យទាក់ទង ហើយវាជាមធ្យោបាយជាមូលដ្ឋាននៃការទាក់ទងគ្នានៅក្នុងទំនាក់ទំនងធម្មតារវាងមនុស្ស។ យ៉ាងហោចណាស់ រាស្ដ្ររើសតាំងរបស់ព្រះជាម្ចាស់គួរតែមានមនសិការ និងវិចារណញ្ញាណ ហើយទាក់ទង សេពគប់ និងធ្វើការជាមួយអ្នកដទៃ ស្របតាមគោលការណ៍ និងស្តង់ដារដែលព្រះជាម្ចាស់តម្រូវពីមនុស្ស។ នេះគឺជាមធ្យោបាយដ៏ល្អបំផុត។ ការនេះអាចធ្វើឱ្យព្រះជាម្ចាស់សព្វព្រះហឫទ័យ។ ដូច្នេះ តើគោលការណ៍សេចក្ដីពិតដែលព្រះជាម្ចាស់តម្រូវមានអ្វីខ្លះ? គឺថាមនុស្សចេះយោគយល់ដល់អ្នកដទៃ នៅពេលដែលពួកគេទន់ខ្សោយ និងអវិជ្ជមាន ដោយចេះគិតគូរដល់ការឈឺចាប់ និងការលំបាករបស់ពួកគេ ហើយបន្ទាប់មកសួរនាំអំពីរឿងទាំងនេះ ផ្ដល់ជំនួយ និងការគាំទ្រ ហើយអានព្រះបន្ទូលរបស់ព្រះជាម្ចាស់ឱ្យពួកគេស្ដាប់ ដើម្បីជួយពួកគេដោះស្រាយបញ្ហារបស់ខ្លួន ដោយធ្វើឱ្យពួកគេយល់ពីបំណងព្រះហឫទ័យរបស់ព្រះជាម្ចាស់ និងឈប់ទន់ខ្សោយ ហើយនាំពួកគេមកចំពោះព្រះជាម្ចាស់។ តើរបៀបនៃការអនុវត្តបែបនេះមិនស្របតាមគោលការណ៍ទេឬអី? ការអនុវត្តតាមរបៀបនេះ គឺស្របតាមគោលការណ៍សេចក្ដីពិត។ ជាការពិតណាស់ ទំនាក់ទំនងប្រភេទនេះរឹតតែស្របតាមគោលការណ៍សេចក្ដីពិតទៅទៀត។ នៅពេលដែលមនុស្សមានចេតនាបង្កការរំខាន និងការបង្អាក់ ឬមានចេតនាបំពេញភារកិច្ចរបស់ខ្លួនដោយការបង្គ្រប់កិច្ច ប្រសិនបើអ្នកឃើញបែបនេះ ហើយអាចចង្អុលបង្ហាញរឿងទាំងនេះប្រាប់ពួកគេ ស្ដីបន្ទោសពួកគេ និងជួយពួកគេស្របតាមគោលការណ៍ នោះការនេះគឺស្របតាមគោលការណ៍សេចក្ដីពិតហើយ។ ប្រសិនបើអ្នកធ្វើមិនដឹងមិនឮ ឬបណ្ដែតបណ្ដោយតាមអាកប្បកិរិយារបស់ពួកគេ ហើយបិទបាំងឱ្យពួកគេ ថែមទាំងហ៊ាននិយាយពាក្យល្អៗដើម្បីសរសើរ និងលើកសរសើរពួកគេទៀតនោះ របៀបនៃការទាក់ទងជាមួយមនុស្ស ការដោះស្រាយ និងការចាត់ចែងបញ្ហាទាំងនេះ ច្បាស់ជាផ្ទុយនឹងគោលការណ៍សេចក្ដីពិតហើយ និងគ្មានមូលដ្ឋាននៅក្នុងព្រះបន្ទូលរបស់ព្រះជាម្ចាស់ឡើយ។ ដូច្នេះ របៀបនៃការទាក់ទងជាមួយមនុស្ស និងការដោះស្រាយបញ្ហាទាំងនេះ ច្បាស់ជាមិនត្រឹមត្រូវទេ ហើយរឿងនេះពិតជាមិនងាយរកឃើញឡើយ ប្រសិនបើមិនវែកញែក និងញែកដឹងស្របតាមព្រះបន្ទូលរបស់ព្រះជាម្ចាស់នោះ។ មនុស្សដែលមិនយល់សេចក្ដីពិត ទំនងជានឹងមិនអាចសម្គាល់បញ្ហាទាំងនេះបានឡើយ ហើយទោះបីជាពួកគេទទួលស្គាល់ថា នេះជាបញ្ហាក៏ដោយ ក៏មិនងាយស្រួលសម្រាប់ពួកគេក្នុងការដោះស្រាយវាដែរ។ យើងតែងនិយាយជារឿយៗថា មនុស្សជាតិដែលពុករលួយ សុទ្ធតែរស់នៅតាមនិស្ស័យរបស់សាតាំង ហើយការសម្ដែងចេញទាំងនេះ គឺជាភស្តុតាងនៃរឿងនោះឯង។ ឥឡូវនេះ តើអ្នកមើលឃើញរឿងនេះច្បាស់ដែរឬទេ?

ចំណុចសំខាន់នៃការប្រកបគ្នានៅថ្ងៃនេះ គឺដើម្បីលាតត្រដាងការសម្ដែងចេញនៃទំនាក់ទំនងមិនត្រឹមត្រូវបួនប្រភេទ ដែលបង្កការបង្អាក់ និងការរំខានដល់ជីវិតពួកជំនុំ។ តើអ្នកណាខ្លះដែលបង្កើតទំនាក់ទំនងមិនត្រឹមត្រូវនៅក្នុងពួកជំនុំ? តើទំនាក់ទំនងមិនត្រឹមត្រូវសំដៅលើអ្វីឱ្យពិតប្រាកដ? តើបញ្ហាអ្វីខ្លះដែលពាក់ព័ន្ធនឹងការបង្កើតទំនាក់ទំនងមិនត្រឹមត្រូវ? ដោយសារប្រធានបទសំខាន់នៃការប្រកបគ្នារបស់យើងទាក់ទងនឹងមនុស្ស ព្រឹត្តិការណ៍ និងរឿងរ៉ាវផ្សេងៗជាច្រើន ដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ ដូច្នេះការពិភាក្សាអំពីទំនាក់ទំនងមិនត្រឹមត្រូវនេះ គឺកំណត់ត្រឹមតែទំនាក់ទំនងណាដែលបង្កការបង្អាក់ និងការរំខានដល់ជីវិតពួកជំនុំប៉ុណ្ណោះ។ យើងមិនមែនចាត់ទុកទំនាក់ទំនងមិនត្រឹមត្រូវគ្រប់ប្រភេទទាំងអស់ថាដូចៗគ្នានោះទេ ហើយបញ្ហានៅក្រៅជីវិតពួកជំនុំមិនមែនជាកង្វល់របស់យើងទេ។ អ្នកត្រូវយល់អំពីរឿងនេះឱ្យបានត្រឹមត្រូវ ដោយមិនមានការវៀចវេរឡើយ។ ដូច្នេះ នៅពេលនិយាយដល់ការបង្កើតទំនាក់ទំនងមិនត្រឹមត្រូវ តើមានរឿងអ្វីខ្លះ ហើយតើទំនាក់ទំនងអ្វីខ្លះរវាងមនុស្សដែលមិនត្រឹមត្រូវ? តើទំនាក់ទំនងមិនត្រឹមត្រូវណាខ្លះដែលបង្កការបង្អាក់ និងការរំខានដល់ជីវិតពួកជំនុំ និងដល់មនុស្សភាគច្រើន? តើបញ្ហាទាំងនេះសមនឹងលើកមកប្រកបគ្នាដែរឬទេ? (សម។) បញ្ហាទាំងនេះគឺជាបញ្ហាដែលត្រូវតែបកស្រាយឱ្យបានច្បាស់លាស់នៅក្នុងការប្រកបគ្នារបស់យើង។

ក. ទំនាក់ទំនងមិនត្រឹមត្រូវ​រវាងភេទផ្សេងគ្នា

នៅក្នុងជីវិតពួកជំនុំ តើទំនាក់ទំនងមិនត្រឹមត្រូវប្រភេទណាដែលឃើញមានជាញឹកញាប់បំផុត ងាយយល់បំផុត និងងាយកំណត់លក្ខណៈបំផុត? (គឺទំនាក់ទំនងរវាងប្រុសនិងស្រី។) នេះគឺជាទិដ្ឋភាពដំបូងគេដែលមនុស្សនឹកឃើញ នៅពេលពួកគេគិតដល់ទំនាក់ទំនងមិនត្រឹមត្រូវ។ មនុស្សខ្លះ ឱ្យតែនៅកន្លែងដែលមានមនុស្សច្រើន តែងតែចែចង់ភេទផ្ទុយគ្នាជានិច្ច។ ពួកគេធ្វើកាយវិការ និងទឹកមុខបែបចែចង់ និយាយស្ដីដោយទឹកមុខ និងកាយវិការដ៏រស់រវើក និងចូលចិត្តអួតបង្ហាញ។ បើប្រើពាក្យមិនសមរម្យ គឺការបញ្ចេញភាពទាក់ទាញខាងផ្លូវភេទ។ ពួកគេចូលចិត្តសម្ដែងធ្វើជាអ្នកឆ្លាតវៃ កំប្លុកកំប្លែង រ៉ូមែនទិក ជាសុភាពបុរស ជាវីរបុរស មានភាពទាក់ទាញ និងចេះដឹងច្រើនជាដើម នៅចំពោះមុខភេទផ្ទុយ។ ពួកគេចូលចិត្តអួតបង្ហាញខ្លាំងណាស់។ ហេតុអ្វីបានជាពួកគេអួតបង្ហាញ? មិនមែនដើម្បីដណ្ដើមឋានៈទេ តែដើម្បីទាក់ទាញភេទផ្ទុយ។ កាលណាមានភេទផ្ទុយចាប់អារម្មណ៍លើពួកគេកាន់តែច្រើន ដោយសម្លឹងមើលពួកគេដោយក្ដីគោរព កោតសរសើរ និងស្ញប់ស្ញែង ពួកគេកាន់តែរំភើប និងមានកម្លាំងចិត្ត។ ដោយសារពួកគេចំណាយពេលយូរក្នុងការរស់នៅក្នុងជីវិតពួកជំនុំ និងបានទាក់ទងមនុស្សកាន់តែច្រើន ពួកគេក៏កំណត់គោលដៅលើបុគ្គលមួយចំនួនតូច ដោយចែចង់ និងលួចផ្ញើភ្នែកដាក់ភេទផ្ទុយគ្នាខ្លះ ហើយជាញឹកញាប់ ពួកគេនិយាយស្ដីក្នុងលក្ខណៈឱ្យដៃ ថែមទាំងមានលាយឡំនឹងការបៀតបៀនផ្លូវភេទបន្តិចបន្តួចផង។ តើទំនាក់ទំនងរវាងមនុស្សបែបនេះ ត្រឹមត្រូវដែរឬទេ? (អត់ទេ។) នេះចាត់ចូលជាការបង្កើតទំនាក់ទំនងមិនត្រឹមត្រូវហើយ។ បុគ្គលបែបនេះ ថែមទាំងប្រើពេលវេលានៃការជួបជុំដើម្បីអួតបង្ហាញទៀតផង ដោយនិយាយស្ដី ដើម្បីឱ្យមើលទៅឃើញថាជាអ្នកឆ្លាតវៃ និងមានមន្តស្នេហ៍ជាពិសេស នៅចំពោះមុខមនុស្សដែលពួកគេចូលចិត្ត ឬចាប់អារម្មណ៍ ដោយធ្វើកាយវិការ និងភ្នែកបែបចែចង់ បញ្ចេញទឹកមុខរីករាយ និងរំភើប ថែមទាំងបញ្ចេញកាយវិការបែបអួតអាងទៀតផង តើទាំងអស់នេះមានបំណងដើម្បីអ្វី? គឺដើម្បីល្បួងភេទផ្ទុយឱ្យបង្កើតទំនាក់ទំនងមិនត្រឹមត្រូវ។ ទោះបីជាបងប្អូនប្រុសស្រីជាច្រើនមានការស្អប់ខ្ពើមចំពោះទង្វើនេះ ហើយទោះបីជាមានការដាស់តឿនជាច្រើនពីមនុស្សដែលនៅជុំវិញពួកគេក៏ដោយ ក៏ពួកគេនៅតែមិនឈប់ ហើយនៅតែបន្តការល្បួងយ៉ាងផ្ដេសផ្ដាសរបស់ខ្លួនដដែល។ ប្រសិនបើទំនាក់ទំនងមិនត្រឹមត្រូវបែបនេះ ពាក់ព័ន្ធតែមនុស្សពីរនាក់ចែចង់គ្នានៅក្រៅជីវិតពួកជំនុំ ហើយមិនប៉ះពាល់ដល់ជីវិតពួកជំនុំ ឬកិច្ចការរបស់ពួកជំនុំទេ នោះរឿងនេះអាចទុកមួយឡែកសិនបាន។ ក៏ប៉ុន្តែ ប្រសិនបើអ្នកដែលបង្កើតទំនាក់ទំនងមិនត្រឹមត្រូវ តែងតែប្រព្រឹត្តបែបនេះនៅក្នុងជីវិតពួកជំនុំ ហើយបង្កការរំខានដល់អ្នកដទៃ នោះពួកគេគួរតែត្រូវបានព្រមាន និងរឹតត្បិត។ ប្រសិនបើពួកគេនៅតែមិនកែប្រែ ទោះបីជាមានការដាស់តឿនជាច្រើនលើកច្រើនសាក៏ដោយ ហើយបានរំខានដល់ជីវិតពួកជំនុំយ៉ាងធ្ងន់ធ្ងរនោះ ពួកគេគួរតែត្រូវបានជម្រះចេញពីពួកជំនុំ តាមរយៈការបោះឆ្នោតដោយរាស្ដ្ររើសតាំងរបស់ព្រះជាម្ចាស់។ តើវិធីដោះស្រាយបែបនេះសមស្របដែរឬទេ? (សមស្រប។) ប្រសិនបើគ្រាន់តែជាយុវវ័យដែលមានការណាត់ជួបស្នេហាធម្មតា ពួកគេក៏គួរតែចេះសង្រួមឥរិយាបថក្នុងអំឡុងពេលជួបជុំគ្នាដែរ ដើម្បីកុំឱ្យប៉ះពាល់ដល់អ្នកដទៃ។ ពួកជំនុំគឺជាកន្លែងសម្រាប់ថ្វាយបង្គំព្រះជាម្ចាស់ អានអធិដ្ឋានព្រះបន្ទូលរបស់ព្រះជាម្ចាស់ និងរស់នៅក្នុងជីវិតពួកជំនុំ។ មនោសញ្ចេតនាផ្ទាល់ខ្លួន មិនគួរត្រូវបាននាំចូលមកក្នុងជីវិតពួកជំនុំ ដើម្បីរំខានអ្នកដទៃឡើយ។ ប្រសិនបើវាបង្កការរំខានដល់អ្នកដទៃ ប៉ះពាល់ដល់អារម្មណ៍អ្នកដទៃក្នុងអំឡុងពេលជួបជុំ ប៉ះពាល់ដល់ការអានព្រះបន្ទូលរបស់ព្រះជាម្ចាស់ និងការយល់ដឹង ព្រមទាំងការស្គាល់ព្រះបន្ទូលរបស់ព្រះជាម្ចាស់របស់អ្នកដទៃ ដោយធ្វើឱ្យមនុស្សកាន់តែច្រើនបែកអារម្មណ៍ និងត្រូវបានរំខាន នោះទំនាក់ទំនងបែបនេះ ត្រូវបានចាត់ទុកជាទំនាក់ទំនងមិនត្រឹមត្រូវហើយ។ សូម្បីតែការណាត់ជួបស្នេហាត្រឹមត្រូវក៏ដោយ ប្រសិនបើវាបង្កការរំខានដល់អ្នកដទៃ ក៏នឹងត្រូវចាត់ទុកជាទំនាក់ទំនងមិនត្រឹមត្រូវដែរ ចុះទម្រាំតែការចែចង់ភេទផ្ទុយក្រៅពីការណាត់ជួបស្នេហានោះទៅទៀត។ ហេតុនេះ ប្រសិនបើនរណាម្នាក់ ពាក់ព័ន្ធក្នុងទំនាក់ទំនងមិនត្រឹមត្រូវនៅក្នុងជីវិតពួកជំនុំ មិនគួរបិទភ្នែកនៅស្ងៀម ឬបណ្ដែតបណ្ដោយចំពោះពួកគេឡើយ ប៉ុន្តែគួរតែព្រមាន រឹតត្បិត និងថែមទាំងបោសសម្អាតពួកគេចេញស្របតាមគោលការណ៍ទៀតផង។ នេះគឺជាការងារដែលអ្នកដឹកនាំ និងអ្នកធ្វើការគួរតែអនុវត្ត។ ប្រសិនបើរកឃើញថា មាននរណាម្នាក់ពាក់ព័ន្ធក្នុងទំនាក់ទំនងមិនត្រឹមត្រូវ ហើយបានបង្កការរំខានដល់មនុស្សភាគច្រើននៅក្នុងពួកជំនុំ ដោយវត្តមានរបស់ពួកគេធ្វើឱ្យអ្នកដទៃបែកអារម្មណ៍ និងធ្លាក់ចូលទៅក្នុងគំនិតនៃតណ្ហា ថែមទាំងបណ្ដាលឱ្យគ្រួសារខ្លះបែកបាក់ និងបណ្ដាលឱ្យអ្នកជឿថ្មីខ្លះបាត់បង់ចំណាប់អារម្មណ៍លើការជួបជុំ ការអានព្រះបន្ទូលរបស់ព្រះជាម្ចាស់ ឬសូម្បីតែបាត់បង់ចំណាប់អារម្មណ៍លើជំនឿផ្ទាល់ខ្លួន ហើយបែរជាចាប់ចិត្តស្រឡាញ់បុគ្គលដែលពួកគេពេញចិត្តកាន់តែខ្លាំង ដោយចង់រត់តាមគ្នា និងរស់នៅជាមួយគ្នា ហើយបោះបង់ជំនឿរបស់ពួកគេចោល ប្រសិនបើស្ថានភាពធ្ងន់ធ្ងរដល់កម្រិតនេះហើយ ប៉ុន្តែអ្នកដឹកនាំ និងអ្នកធ្វើការមិនយកចិត្តទុកដាក់លើរឿងនេះ ដោយគិតថាវាគ្រាន់តែជាតណ្ហារបស់មនុស្សដែលកំពុងរុកកួន ថាវាមិនមែនជារឿងធំដុំ ហើយជារឿងដែលមនុស្សទូទៅតែងតែធ្វើ ដោយមិនទទួលស្គាល់ភាពធ្ងន់ធ្ងរនៃបញ្ហានេះ ឬមិនបានដឹងថាបញ្ហានេះអាចវិវឌ្ឍទៅដល់កម្រិតណាឡើយ បែរជាធ្វើមិនដឹងមិនឮ ដោយមានប្រតិកម្មស្ពឹកស្រពន់ និងយឺតយ៉ាវយ៉ាងខ្លាំងចំពោះបញ្ហាបែបនេះ ដែលចុងក្រោយបង្កផលប៉ះពាល់មិនល្អដល់មនុស្សភាគច្រើននៅក្នុងពួកជំនុំ នោះលក្ខណៈនៃហេតុការណ៍ទាំងនេះ ចាត់ចូលជាការបង្អាក់ និងការរំខានដ៏ធ្ងន់ធ្ងរហើយ។ ហេតុអ្វីបានជាខ្ញុំនិយាយថា វាចាត់ចូលជាការបង្អាក់ និងការរំខានដ៏ធ្ងន់ធ្ងរ? ពីព្រោះហេតុការណ៍ទាំងនេះរំខាន និងបំផ្លាញសណ្ដាប់ធ្នាប់ធម្មតានៃជីវិតពួកជំនុំ។ ហេតុនេះ នៅពេលដែលបុគ្គលបែបនេះលេចឡើងនៅក្នុងពួកជំនុំ គួរតែរឹតត្បិតពួកគេ ទោះបីជាពួកគេមានគ្នាតិច ឬច្រើនក៏ដោយ ដោយធានាថាគ្រប់ករណីទាំងអស់ត្រូវបានដោះស្រាយ ហើយប្រសិនបើស្ថានភាពធ្ងន់ធ្ងរ ត្រូវតែដាក់ពួកគេឱ្យនៅដាច់ដោយឡែក។ ប្រសិនបើការដាក់ឱ្យនៅដាច់ដោយឡែកមិនមានប្រសិទ្ធភាព ហើយពួកគេនៅតែបន្តល្បួងភេទផ្ទុយ រំខានដល់ជីវិតពួកជំនុំ និងបំផ្លាញសណ្ដាប់ធ្នាប់ធម្មតារបស់ពួកជំនុំទៀត នោះគួរតែបោ​សសម្អាតពួកគេចេញពីពួកជំនុំស្របតាមគោលការណ៍។ តើវិធីដោះស្រាយបែបនេះសមស្របដែរឬទេ? (សមស្រប។) ផលប៉ះពាល់នៃបញ្ហាបែបនេះមកលើជីវិតពួកជំនុំ និងកិច្ចការរបស់ពួកជំនុំ គឺអាក្រក់បំផុត។ បញ្ហាទាំងនេះប្រៀបដូចជាជំងឺរាតត្បាត ហើយត្រូវតែកម្ចាត់ចោល។

អស់អ្នកដែលមាននិន្នាការចង់ល្បួងភេទផ្ទុយ តែងតែធ្វើបែបនេះនៅគ្រប់កន្លែងដែលពួកគេទៅ ដោយមិនចេះនឿយហត់ក្នុងការធ្វើទង្វើបែបនេះឡើយ។ គោលដៅសម្រាប់ការល្បួង និងការយាយីរបស់ពួកគេ គឺជាញឹកញាប់ជាបុគ្គលវ័យក្មេង និងស្រស់ស្អាត ប៉ុន្តែជួនកាលក៏ពាក់ព័ន្ធនឹងមនុស្សវ័យកណ្ដាលផងដែរ គឺឱ្យតែនរណាដែលពួកគេពេញចិត្ត ពួកគេនឹងស្វែងរកឱកាសដើម្បីល្បួងអ្នកនោះភ្លាម។ ប្រសិនបើពួកគេមានបំណងល្បួងអ្នកដទៃ មនុស្សមួយចំនួនមិនអាចទប់ទល់នឹងសេចក្ដីល្បួងនេះបានឡើយ ហើយនឹងត្រូវចាញ់បោកគេ ដែលងាយនឹងឈានទៅរកទំនាក់ទំនងមិនត្រឹមត្រូវ។ ដោយសារកម្ពស់របស់មនុស្សនៅទាបពេក ហើយពួកគេខ្វះសេចក្តីជំនឿពិតលើព្រះជាម្ចាស់ ព្រមទាំងខ្វះការយល់ដឹងអំពីសេចក្ដីពិតផងនោះ តើពួកគេអាចយកឈ្នះលើការល្បួងទាំងនេះ និងទប់ទល់នឹងសេចក្ដីល្បួងបែបនេះបានដោយរបៀបណា? កម្ពស់របស់មនុស្សនៅទាបពេក។ ពួកគេពិតជាទន់ខ្សោយ និងគ្មានកម្លាំងនៅពេលប្រឈមមុខនឹងការល្បួង និងការទាក់ទាញទាំងនេះ។ វាពិបាកណាស់សម្រាប់ពួកគេក្នុងការមិនទទួលរងឥទ្ធិពល។ មានអ្នកដឹកនាំប្រុសម្នាក់ដែលប៉ុនប៉ងល្បួងស្ត្រីស្អាតៗឱ្យតែគាត់បានឃើញ។ ជួនកាល ល្បួងតែម្នាក់មិនគ្រាន់ទេ គាត់អាចល្បួងស្ត្រីបីឬបួននាក់ ដោយធ្វើឱ្យពួកគេទាំងអស់គ្នាវង្វេងវង្វាន់នឹងគាត់ រហូតដល់ថ្នាក់បាយមិននឹក ទឹកមិនស្រេក ដេកមិនលក់ ហើយថែមទាំងលែងចង់បំពេញភារកិច្ចរបស់ពួកគេទៀតផង។ «មន្តស្នេហ៍» របស់បុរសម្នាក់នេះគឺបែបហ្នឹងឯង។ ប្រសិនបើគាត់គ្រាន់តែទាក់ទងជាមួយមនុស្សតាមរបៀបធម្មតា ដោយមិនព្យាយាមល្បួងពួកគេដោយចេតនាទេនោះ ឥទ្ធិពលរបស់គាត់មុខជាមិនធំទូលាយដល់ម្ល៉េះទេ។ ទាល់តែពេលគាត់សម្ដែង និងល្បួងអ្នកដទៃដោយចេតនា ទើបមនុស្សកាន់តែច្រើនឡើងៗចាញ់បោក ដោយបង្កើនចំនួនអ្នកដែលត្រូវបានល្បួងឱ្យមានទំនាក់ទំនងមិនត្រឹមត្រូវជាមួយគាត់។ មនុស្សគ្មានសមត្ថភាពក្នុងការទប់ទល់ ហើយបានធ្លាក់ចូលទៅក្នុងការល្បួងទាំងនេះ។ នេះគឺជា «មន្តស្នេហ៍» នៃតណ្ហា។ អ្វីដែលគាត់បានធ្វើ បានបង្កើតជាការល្បួង ការទាក់ទាញ និងការរំខានសម្រាប់ភាគីទាំងសងខាង។ បុរសម្នាក់ល្បួងស្ត្រីច្រើននាក់ក្នុងពេលតែមួយ តើចិត្តរបស់គាត់ច្របូកច្របល់ដែរឬទេ? តើត្រូវយកចិត្តទុកដាក់ស្ត្រីណាមុនគេ ត្រូវបំពេញចិត្តស្ត្រីណាមុនគេ តើគាត់មិនហត់នឿយផ្លូវចិត្តទេឬអី? (ហត់។) ប្រសិនបើហត់នឿយខ្លាំងម្ល៉េះ ហេតុអ្វីបានជាគាត់នៅតែបន្តប្រព្រឹត្តបែបនេះ? នេះគឺជាសេចក្ដីអាក្រក់ នេះគឺជាធាតុពិតរបស់វា នេះគឺជាធម្មជាតិរបស់គាត់។ នៅពេលដែលជនរងគ្រោះត្រូវបានល្បួង និងធ្លាក់ចូលក្នុងការល្បួងហើយ តើវាងាយស្រួលទេសម្រាប់ពួកគេក្នុងការគេចចេញពីការល្បួងនោះ? គ្រាន់តែជាប់ក្នុងការល្បួងភ្លាម វានឹងពិបាកក្នុងការគេចចេញណាស់។ ការហូបចុក ការដេក ការដើរ ការបំពេញភារកិច្ច មិនថាពួកគេធ្វើអ្វីនោះទេ ចិត្តគំនិតរបស់ពួកគេពោរពេញដោយការគិតអំពីបុគ្គលម្នាក់នេះ ដួងចិត្តរបស់ពួកគេត្រូវបុគ្គលម្នាក់នេះកាន់កាប់ទាំងស្រុង។ ការរំខានបែបនេះ គឺធ្ងន់ធ្ងរខ្លាំងណាស់! អ្វីដែលកើតឡើងបន្ទាប់ គឺការគិតជានិច្ចអំពីរបៀបផ្គាប់ចិត្តបុគ្គលម្នាក់នេះ របៀបទៅស្និទ្ធស្នាលនឹងគេ របៀបយកឈ្នះចិត្តគេ របៀបគ្រប់គ្រងគេតែម្នាក់ឯង របៀបប្រកួតប្រជែង និងដណ្ដើមជាមួយគូប្រជែងផ្សេងទៀត។ តើទាំងនេះមិនមែនជាផលវិបាកនៃការត្រូវបានរំខានទេឬអី? តើវាងាយស្រួលទេក្នុងការគេចចេញពីស្ថានភាពបែបនេះ? (មិនងាយស្រួលទេ។) ផលវិបាកនឹងក្លាយជាធ្ងន់ធ្ងរ។ នៅពេលនេះ តើចិត្តរបស់មនុស្សម្នាក់អាចនៅស្ងប់ស្ងាត់ចំពោះព្រះជាម្ចាស់បានទៀតទេ? នៅពេលពួកគេអានព្រះបន្ទូលរបស់ព្រះជាម្ចាស់ តើពួកគេនៅតែអាចក្រេបជញ្ជក់បានទៀតទេ? តើពួកគេនៅតែអាចទទួលបានពន្លឺទៀតទេ? ក្នុងអំឡុងពេលជួបជុំ តើពួកគេនៅតែមានអារម្មណ៍ចង់ពិចារណា និងប្រកបគ្នាអំពីព្រះបន្ទូលរបស់ព្រះជាម្ចាស់ និងចង់ស្ដាប់អ្នកដទៃចែករំលែកព្រះបន្ទូលរបស់ព្រះជាម្ចាស់ទៀតទេ? ពួកគេនឹងមិនអាចទេ។ ចិត្តរបស់ពួកគេនឹងពោរពេញទៅដោយតណ្ហា និងបុគ្គលដែលពួកគេគោរពបូជា ដោយគ្មានរឿងត្រឹមត្រូវអ្វីសោះឡើយ សូម្បីតែព្រះជាម្ចាស់ក៏បាត់ចេញពីដួងចិត្តរបស់ពួកគេដែរ។ អ្វីដែលកើតឡើងបន្ទាប់គឺ ការរិះគិតអំពីរបៀបមានស្នេហា របៀបធ្វើជារ៉ូមែនទិកជាដើម ហើយបំណងចង់ជឿលើព្រះជាម្ចាស់ គឺបាត់បង់ទាំងស្រុង។ តើផលវិបាកទាំងនេះល្អដែរឬទេ? តើនេះជាអ្វីដែលមនុស្សចង់ឃើញមែនទេ? (អត់ទេ។) តើផលវិបាកនៃការត្រូវបានល្បួង និងការធ្លាក់ចូលក្នុងការល្បួង ជារឿងដែលមនុស្សអាចបង្ការបានដែរឬទេ? តើមនុស្សអាចគ្រប់គ្រងផលវិបាកទាំងនេះបានទេ? តើវាអាចអាស្រ័យលើពួកគេក្នុងការសម្រេចចិត្តបានទេ? តើពួកគេអាចឈានដល់កម្រិតមួយ ដែលអាចបញ្ឈប់បានដែរឬទេ នៅពេលដែលចិត្តពួកគេចង់? គ្មាននរណាម្នាក់អាចធ្វើបានឡើយ។ នេះគឺជាផលវិបាកនៃការរំខាន ដែលបង្កឡើងដោយទំនាក់ទំនងមិនត្រឹមត្រូវបែបនេះមកលើមនុស្ស។ នៅពេលដែលគ្មានព្រះជាម្ចាស់នៅក្នុងចិត្ត ហើយមនុស្សលែងចង់អានព្រះបន្ទូលរបស់ព្រះជាម្ចាស់ទៀត តើផលវិបាកជាអ្វី? តើនៅមានសង្ឃឹមនឹងទទួលបានសេចក្ដីសង្រ្គោះទៀតទេ? សេចក្ដីសង្ឃឹមសម្រាប់សេចក្ដីសង្រ្គោះនឹងក្លាយជាសូន្យ។ អ្វីៗគ្រប់យ៉ាងត្រូវបានបាត់បង់។ គោលលទ្ធិដ៏តិចតួចដែលធ្លាប់បានយល់ពីមុន ការប្ដេជ្ញាចិត្ត និងការតាំងចិត្តក្នុងការលះបង់ខ្លួនដើម្បីព្រះជាម្ចាស់ និងបំណងចង់ទទួលបានសេចក្ដីសង្រ្គោះរបស់ព្រះជាម្ចាស់ សុទ្ធតែត្រូវបានបោះបង់ចោលទាំងអស់ នេះហើយគឺជាផលវិបាក។ មនុស្សដកខ្លួនឆ្ងាយពីព្រះជាម្ចាស់ និងបដិសេធទ្រង់នៅក្នុងចិត្តរបស់ពួកគេ ហើយពួកគេក៏ត្រូវបានព្រះជាម្ចាស់បដិសេធផងដែរ។ ផលវិបាកនេះ មិនមែនជារឿងដែលអ្នកជឿ និងដើរតាមព្រះជាម្ចាស់ណាម្នាក់ចង់ឃើញឡើយ ហើយវាក៏មិនមែនជាការពិតដែលអ្នកដើរតាមព្រះជាម្ចាស់ណាម្នាក់អាចទទួលយកបានដែរ។ ទោះយ៉ាងណាក៏ដោយ នៅពេលដែលមនុស្សធ្លាក់ចូលទៅក្នុងការល្បួងបែបនេះ ហើយជាប់នៅក្នុងជង្ហុកនៃទំនាក់ទំនងមិនត្រឹមត្រូវ ពួកគេពិបាកនឹងដកខ្លួនណាស់ ហើយរឹតតែមិនអាចគ្រប់គ្រងខ្លួនឯងបានទៅទៀត។ ហេតុនេះ ទំនាក់ទំនងមិនត្រឹមត្រូវបែបនេះ គួរតែត្រូវបានរឹតត្បិត។ ក្នុងករណីធ្ងន់ធ្ងរ ចំពោះអ្នកដែលរំខាន និងយាយីភេទផ្ទុយជាប្រចាំ គួរតែបោសសម្អាតពួកគេចេញពីពួកជំនុំជាបន្ទាន់ និងឱ្យបានឆាប់រហ័ស ដើម្បីកុំឱ្យពួកគេរំខានដល់ជីវិតពួកជំនុំ ហើយរឹតតែសំខាន់ជាងនេះទៅទៀតនោះ គឺដើម្បីការពារកុំឱ្យមនុស្សកាន់តែច្រើនជាប់អន្ទាក់នៃការល្បួង។ តើវិធីដោះស្រាយបែបនេះសមហេតុផលដែរឬទេ? (សមហេតុផល។)

នៅក្នុងចំណុចទីដប់ពីរនៃទំនួលខុសត្រូវរបស់អ្នកដឹកនាំ និងអ្នកធ្វើការ អ្នកដឹកនាំ និងអ្នកធ្វើការត្រូវតែខិតខំប្រឹងប្រែងឱ្យអស់ពីសមត្ថភាពនៅក្នុងកិច្ចការនីមួយៗ ដើម្បីធានាថា រាស្ដ្ររើសតាំងរបស់ព្រះជាម្ចាស់អាចរស់នៅក្នុងជីវិតពួកជំនុំជាធម្មតា ដោយការពារបងប្អូនប្រុសស្រីពីការរំខាន ឬការបង្អាក់ណាមួយនៅក្នុងជីវិតពួកជំនុំ។ នេះមានន័យថា ជាការការពារបងប្អូនប្រុសស្រីទាំងអស់ដែលអាចរស់នៅក្នុងជីវិតពួកជំនុំជាធម្មតា។ តើត្រូវការពារអ្វីទៅ? បងប្អូនប្រុសស្រីគួរតែត្រូវបានការពារ ដើម្បីឱ្យពួកគេអាចមកចំពោះព្រះជាម្ចាស់ដោយចិត្តស្ងប់ក្នុងអំឡុងពេលជួបជុំ និងអានអធិដ្ឋាន ព្រមទាំងចែករំលែកព្រះបន្ទូលរបស់ព្រះជាម្ចាស់ដោយសេចក្ដីស្ងប់សុខ។ ក្នុងពេលជាមួយគ្នានេះដែរ បងប្អូនប្រុសស្រីគួរតែអាចអធិដ្ឋានទៅកាន់ព្រះជាម្ចាស់ដោយរួមចិត្តតែមួយ ស្វែងរកបំណងព្រះហឫទ័យរបស់ព្រះជាម្ចាស់ ស្វែងរកការបំភ្លឺ និងការស្រាយបំភ្លឺពីព្រះជាម្ចាស់ ទទួលបានវត្តមានរបស់ព្រះជាម្ចាស់ និងទទួលបានព្រះពរ ព្រមទាំងការដឹកនាំរបស់ព្រះជាម្ចាស់។ នេះគឺជាផលប្រយោជន៍ដ៏ធំបំផុត និងសំខាន់បំផុតរបស់បងប្អូនប្រុសស្រីទាំងអស់ ហើយវាពិតជាសំខាន់ចាំបាច់សម្រាប់មនុស្សគ្រប់គ្នា។ វាពាក់ព័ន្ធនឹងថាតើពួកគេអាចទទួលបានសេចក្ដីសង្រ្គោះដែរឬទេ និងថាតើពួកគេអាចមានគោលដៅល្អដែរឬទេ។ ហេតុនេះ ចាំបាច់ត្រូវតែរឹតត្បិត ដាក់ឱ្យនៅដាច់ដោយឡែក ឬបោសសម្អាតចោលយ៉ាងល្អិតល្អន់អស់អ្នកដែលពាក់ព័ន្ធក្នុងទំនាក់ទំនងមិនត្រឹមត្រូវនៅក្នុងពួកជំនុំ។ ជាពិសេស អស់អ្នកដែលពាក់ព័ន្ធក្នុងទំនាក់ទំនងរវាងប្រុសនិងស្រី ត្រូវតែមើលខុសត្រូវលើពួកគេឱ្យបានតឹងរ៉ឹង។ តើការមើលខុសត្រូវមានន័យដូចម្ដេច? ប្រសិនបើត្រឹមជាករណីស្រាល គួរតែលាតត្រដាង និងលួសកាត់ ហើយត្រូវបញ្ឈប់ និងរឹតត្បិតពួកគេជាបន្ទាន់ ព្រមទាំងការពារមិនឱ្យប៉ះពាល់ដល់អ្នកដទៃ។ ប្រសិនបើជាករណីធ្ងន់ធ្ងរ ចាំបាច់ត្រូវចាត់វិធានការឱ្យបានដាច់ណាត់ និងដោយមិនស្ទាក់ស្ទើរ ហើយគួរតែបោសសម្អាតពួកគេចេញពីពួកជំនុំឱ្យបានឆាប់តាមដែលអាចធ្វើទៅបាន ដើម្បីការពារកុំឱ្យពួកគេរំខានដល់មនុស្សកាន់តែច្រើន។ ប្រសិនបើពួកគេចង់បង្កការរំខាន ចូរឱ្យពួកគេទៅធ្វើនៅខាងក្រៅក្នុងពិភពលោកចុះ ដោយរំខានអ្នកណាដែលពួកគេចង់រំខានចុះ។ សរុបសេចក្ដីមក បងប្អូនប្រុសស្រីទាំងអស់នៅក្នុងជីវិតពួកជំនុំ ដែលដេញតាមសេចក្ដីពិត មិនគួរត្រូវបានរំខានដោយពួកគេឡើយ។ នេះគឺជាគោលការណ៍ និងគោលដៅចម្បងសម្រាប់កិច្ចការរបស់អ្នកដឹកនាំ និងអ្នកធ្វើការ ដែលពាក់ព័ន្ធនឹងទំនួលខុសត្រូវទីដប់ពីរនេះ។

ខ. ទំនាក់ទំនងស្រឡាញ់ភេទដូចគ្នា

ចំពោះបញ្ហានៃទំនាក់ទំនងមិនត្រឹមត្រូវ អ្វីដែលយើងបានប្រកបគ្នាជាចម្បងនៅពេលអម្បាញ់មិញនេះ គឺការពាក់ព័ន្ធក្នុងទំនាក់ទំនងមិនត្រឹមត្រូវរវាងបុរសនិងស្ត្រី។ ដែលពាក់ព័ន្ធនឹងការល្បួង ការទាក់ទាញ ការអួតបង្ហាញ និងការចែចង់ភេទផ្ទុយគ្នា ការចូលទៅរកគេមុន និងព្យាយាមចង់ស្និទ្ធស្នាលជាមួយគេ ហើយជាញឹកញាប់មានចេតនា ឬអចេតនាក្នុងការចង់ទៅអង្គុយជិតគេនៅពេលមានការជួបជុំ។ លើសពីនេះ មិនមែនល្បួងតែម្នាក់ទេ ប៉ុន្តែប្ដូរទៅម្នាក់ទៀត ប្រសិនបើការល្បួងលើកទីមួយមិនបានសម្រេច ដែលធ្វើឱ្យសមាជិកភេទផ្ទុយគ្នាជាច្រើននៅក្នុងពួកជំនុំត្រូវបានគេបៀតបៀន នោះបញ្ហានេះបានក្លាយជាធ្ងន់ធ្ងរហើយ។ ការណ៍នេះរាប់បញ្ចូលជាទំនាក់ទំនងមិនត្រឹមត្រូវរវាងបុរសនិងស្ត្រី។ ក្រៅពីទំនាក់ទំនងជាមួយភេទផ្ទុយគ្នា ក៏មានទំនាក់ទំនងមិនត្រឹមត្រូវខ្លះនៅក្នុងចំណោមមនុស្សដែលមានភេទដូចគ្នាដែរ។ ប្រសិនបើមនុស្សពីរនាក់ដែលមានភេទដូចគ្នា មានទំនាក់ទំនងល្អនឹងគ្នាខ្លាំង ស្គាល់គ្នាជាយូរមកហើយ និងស្និទ្ធស្នាលនឹងគ្នាខ្លាំង នោះវាជារឿងត្រឹមត្រូវហើយដែលពួកគេទាក់ទងគ្នាជាញឹកញាប់។ ក៏ប៉ុន្តែ នៅពេលដែលវាឈានដល់ការមានទំនាក់ទំនងនៃតណ្ហាខាងសាច់ឈាម ទំនាក់ទំនងបែបនេះក៏គួរតែត្រូវបានចាត់ទុកថាជាទំនាក់ទំនងមិនត្រឹមត្រូវដែរ។ ប្រសិនបើនៅក្នុងចំណោមមនុស្សពីរនាក់ដែលមានភេទដូចគ្នា មានការប៉ះពាល់រាងកាយជាញឹកញាប់ សូម្បីតែដល់កម្រិតដែលពួកគេឧស្សាហ៍ប្រើពាក្យសម្ដីដែលមានលក្ខណៈចែចង់ដាក់គ្នាទៅវិញទៅមក ហើយអ្នកទាំងពីរនោះ គេអាចនឹងឃើញថាឧស្សាហ៍ឱបស្មាគ្នា ឬបង្ហាញអាកប្បកិរិយា និងការសម្ដែងចេញកាន់តែច្បាស់ នោះយូរៗទៅ មនុស្សគ្រប់គ្នានឹងមើលឃើញថា៖ «អ្នកទាំងពីរនេះមិនមែនកំពុងជួយគ្នា ឬមានអត្តចរិតចុះសម្រុងគ្នានោះទេ ពួកគេមិនមែនកំពុងទាក់ទងគ្នានៅក្នុងដែនកំណត់នៃភាពជាមនុស្សធម្មតាឡើយ។ នេះគឺជាការស្រឡាញ់ភេទដូចគ្នាហើយ!» ឥឡូវនេះ មនុស្សភាគច្រើនយល់ថា ការស្រឡាញ់ភេទដូចគ្នា គឺជាទំនាក់ទំនងមិនត្រឹមត្រូវ ដែលមានសារជាតិកាន់តែធ្ងន់ធ្ងរ និងមិនត្រឹមត្រូវជាងទំនាក់ទំនងរវាងភេទផ្ទុយគ្នាទៅទៀត។ ប្រសិនបើមានទំនាក់ទំនងបែបនេះនៅក្នុងពួកជំនុំ វាអាចឆ្លងរាលដាលដូចជាជំងឺអាសន្នរោគ ដែលនាំឱ្យមនុស្សមួយចំនួនធ្លាក់ទៅក្នុងការល្បួង និងការទាក់ទាញបែបនេះ។ មនុស្សខ្លះនិយាយថា ពួកគេធ្លាប់មានទំនាក់ទំនងស្រឡាញ់ភេទដូចគ្នាកាលពីអតីតកាល ប៉ុន្តែមិនមែនធ្វើឡើងដោយស្ម័គ្រចិត្តនោះទេ។ ដោយទុកមួយឡែកសិនថាតើពួកគេពិតជាអ្នកស្រឡាញ់ភេទដូចគ្នា ឬថាតើពួកគេមាននិន្នាការផ្លូវភេទបែបណានោះទេ ប្រសិនបើពួកគេអាចធ្លាក់ទៅក្នុងការល្បួងបែបនេះនៅក្រោមការទាក់ទាញ មិនថាដោយស្ម័គ្រចិត្ត ឬបណ្ដោយតាមនោះទេ អ្វីដែលសំខាន់បំផុត រឿងនេះបានរំខានដល់ពួកគេ។ បើវិនិច្ឆ័យតាមការអះអាងរបស់ពួកគេដែលថា ពួកគេមិនបានធ្វើវាដោយស្ម័គ្រចិត្ត នោះពួកគេគឺជាជនរងគ្រោះ។ ហេតុដូច្នេះហើយ ប្រសិនបើអ្នកស្រឡាញ់ភេទដូចគ្នា ល្បួង និងទាក់ទាញអ្នកដទៃដែលមានភេទដូចគ្នា នោះអ្នកដែលត្រូវបានគេទាក់ទាញ ទោះបីមិនមែនជាអ្នកស្រឡាញ់ភេទដូចគ្នាក៏ដោយ ក៏អាចក្លាយជាអ្នកស្រឡាញ់ភេទដូចគ្នាបានដែរ បន្ទាប់ពីត្រូវបានគេទាក់ទាញរួច។ តើនេះមិនមែនជាស្ថានភាពដ៏គ្រោះថ្នាក់ទេឬអី? ហេតុអ្វីបានជានិយាយថា មនុស្សបែបនេះគឺជាអ្នកស្រឡាញ់ភេទដូចគ្នា? បុគ្គលស្រឡាញ់ភេទផ្ទុយគ្នា ដែលល្បួងមនុស្សជាច្រើន គឺស្ថិតនៅក្នុងប្រភេទនៃភាពសហាយស្មន់ ដែលចាត់ទុកជាទំនាក់ទំនងមិនត្រឹមត្រូវ។ ដូច្នេះ នៅពេលដែលមនុស្សមានភេទដូចគ្នាពីរនាក់ ដែលមានទំនាក់ទំនងជិតស្និទ្ធ និងចុះសម្រុងគ្នា កាន់ដៃគ្នា និងឱបគ្នា ដែលជារឿងធម្មតាសោះ តើវាអាចឈានដល់ការកំណត់ថាពួកគេជាអ្នកស្រឡាញ់ភេទដូចគ្នាបានដោយរបៀបណា? គឺនៅត្រង់ទំនាក់ទំនងផ្លូវភេទរវាងពួកគេ នៅពេលដែលទំនាក់ទំនងកម្រិតនេះកើតឡើង វាក្លាយជាការស្រឡាញ់ភេទដូចគ្នាហើយ។ នៅពេលដែលពួកគេដាក់ដៃលើស្មាគ្នា ឱបកគ្នា ឬឱបចង្កេះគ្នា នេះមិនមែនជាការប៉ះពាល់រាងកាយធម្មតារវាងបុគ្គលដែលមានភេទដូចគ្នានោះទេ ផ្ទុយទៅវិញ វាគឺជាការប៉ះពាល់រាងកាយដែលជំរុញដោយតណ្ហា ដែលខុសគ្នាត្រង់សារជាតិ ហើយដូច្នេះ វាធ្លាក់ចូលទៅក្នុងប្រភេទនៃទំនាក់ទំនងមិនត្រឹមត្រូវ។ ចំពោះមនុស្សភាគច្រើននៅក្នុងពួកជំនុំ តើការឃើញអ្នកស្រឡាញ់ភេទដូចគ្នាបែបនេះ ជាការស្អាងចិត្តដែរឬទេ? (អត់ទេ មិនទទួលបានការស្អាងចិត្តទេ។) តើមនុស្សភាគច្រើនមានអារម្មណ៍ថាត្រូវបានរំខានដែរឬទេ បន្ទាប់ពីបានឃើញបែបនេះ? ប្រសិនបើអ្នកមិនបានដឹងអំពីស្ថានភាពនេះ ហើយពួកគេមកឱបក ឬឱបចង្កេះអ្នក ឬថែមទាំងថើបមុខអ្នកទៀត តើអ្នកមានអារម្មណ៍ថាត្រូវបានរំខានដែរឬទេ? (រំខាន។) បន្ទាប់ពីមានអារម្មណ៍ថាត្រូវបានរំខាន តើអ្នកមានអារម្មណ៍ស្រួលចិត្ត ឬមិនស្រួលចិត្ត? (ខ្ញុំនឹងមានអារម្មណ៍ថាខ្ពើមរអើម។) ដូច្នេះ តើនឹងមានអារម្មណ៍ថាបានប្រព្រឹត្តអំពើបាបដែរឬទេ? ប្រសិនបើអ្នកមិនយល់ច្បាស់ថាតើសារជាតិនៃបញ្ហាបែបនេះគឺជាអ្វី ហើយបុគ្គលម្នាក់ដែលមានភេទដូចគ្នា គ្រាន់តែប៉ះ ឬពាល់រាងកាយអ្នក ដោយមិនបានគិតអ្វីច្រើនអំពីរឿងនេះនៅពេលខាងមុខ នោះវាមិនមានបញ្ហាអ្វីធំដុំទេ។ ក៏ប៉ុន្តែ ប្រសិនបើអ្នកគិតអំពីវា ហើយនៅតែបន្តគិត ហើយបន្ទាប់មកអ្នកមិនអាចបំភ្លេចបុគ្គលនេះបាន ដូចដែលមនុស្សម្នាក់អាចនឹងអាឡោះអាល័យចំពោះភេទផ្ទុយគ្នាដែរ មិនថាអ្នកជំទាស់នឹងសតិសម្បជញ្ញៈបែបស្រមើស្រមៃរបស់អ្នកឬអត់នោះទេ ការលេចឡើងនៃគំនិតបែបនេះនៅក្នុងខ្លួនអ្នក បញ្ជាក់ថាអ្នកត្រូវបានរំខានរួចទៅហើយ តើមែនទេ? ហេតុដូច្នេះហើយ សារជាតិនៃទំនាក់ទំនងស្រឡាញ់ភេទដូចគ្នា ដែលជាប្រភេទនៃទំនាក់ទំនងមិនត្រឹមត្រូវនេះ គឺធ្ងន់ធ្ងរជាងខ្លាំងណាស់។ មនុស្សមួយចំនួនមើលមិនឃើញពីភាពខុសគ្នារវាងភាពសហាយស្មន់នៅក្នុងចំណោមអ្នកស្រឡាញ់ភេទផ្ទុយគ្នា និងការស្រឡាញ់ភេទដូចគ្នានោះទេ ហើយចាត់ទុកបញ្ហាទាំងពីរនេះថាស្មើគ្នា។ តាមពិតទៅ បញ្ហានៃការស្រឡាញ់ភេទដូចគ្នា គឺធ្ងន់ធ្ងរជាងបញ្ហានៃភាពសហាយស្មន់នៅក្នុងចំណោមអ្នកស្រឡាញ់ភេទផ្ទុយគ្នាខ្លាំងណាស់។

ប្រសិនបើបុគ្គលដែលពាក់ព័ន្ធក្នុងទំនាក់ទំនងស្រឡាញ់ភេទដូចគ្នាលេចឡើងនៅក្នុងពួកជំនុំ ហើយមិនត្រូវបានរឹតត្បិតទេនោះ ពួកគេបង្កជាការគំរាមកំហែង និងបង្កការរំខានដល់មនុស្សគ្រប់គ្នា។ តើការរំខានបែបណាទៅ? មនុស្សភាគច្រើនមើលមិនឃើញបញ្ហាអ្វីទេចំពោះភាពជាមនុស្សរបស់ពួកគេនៅពេលទាក់ទងជាមួយពួកគេពីខាងក្រៅ ប៉ុន្តែការទាក់ទងគ្នាយូរទៅ ធ្វើឱ្យគំនិតរបស់ពួកគេល្អក់កករ ហើយចិត្តរបស់ពួកគេប្រែជាងងឹត។ ពួកគេបាត់បង់ភាពរំភើបក្នុងការជឿលើព្រះជាម្ចាស់ ហើយដោយមិនបានជួបប្រទះបញ្ហាពិសេសណាមួយសោះ ពួកគេបែរជាមិនចង់ជឿលើព្រះជាម្ចាស់ លែងចាប់អារម្មណ៍ក្នុងការអានព្រះបន្ទូលរបស់ព្រះជាម្ចាស់ មានអារម្មណ៍ថាកាន់តែឃ្លាតឆ្ងាយពីព្រះជាម្ចាស់នៅក្នុងចិត្ត ហើយចាប់ផ្ដើមមានគំនិតអាក្រក់ក្នុងការបោះបង់ចោលជំនឿរបស់ខ្លួន។ ហេតុដូច្នេះហើយ ទំនាក់ទំនងស្រឡាញ់ភេទដូចគ្នាដែលមិនត្រឹមត្រូវបែបនេះនៅក្នុងពួកជំនុំ មិនត្រឹមគួរតែត្រូវបានបញ្ឈប់ និងរឹតត្បិតប៉ុណ្ណោះទេ ប៉ុន្តែអ្នកដែលប្រព្រឹត្តបែបនេះ ក៏គួរតែត្រូវបានបោសសម្អាតចេញពីពួកជំនុំជាបន្ទាន់ផងដែរ។ នេះគឺជាគោលការណ៍ដាច់ខាត។ នៅពេលដែលរកឃើញបុគ្គលបែបនេះ មិនថាពួកគេបំពេញភារកិច្ចអ្វី ឬមានឋានៈអ្វីនោះទេ ត្រូវតែបោសសម្អាតពួកគេចេញពីពួកជំនុំជាបន្ទាន់ ដោយគ្មានការលើកលែងឡើយ! នេះគឺជាបទប្បញ្ញត្តិរបស់ពួកជំនុំ។ ហេតុអ្វីបានជាមានបទប្បញ្ញត្តិនេះ? គឺមានមូលដ្ឋានច្បាស់លាស់។ ព្រះជាម្ចាស់បានបង្កើតមនុស្សមកជាប្រុស និងស្រី។ បន្ទាប់ពីបង្កើតអ័ដាមមក ដៃគូរបស់គាត់គឺអេវ៉ា មិនមែនអ័ដាមម្នាក់ទៀតទេ។ ការចាត់វិធានការបែបនេះចំពោះអ្នកដែលប្រព្រឹត្តទំនាក់ទំនងស្រឡាញ់ភេទដូចគ្នា គឺផ្អែកលើព្រះបន្ទូលរបស់ព្រះជាម្ចាស់ ហើយវាពិតជាត្រឹមត្រូវណាស់។ មនុស្សខ្លះអាចនឹងនិយាយថា៖ «ហេតុអ្វីបានជាមិនផ្ដល់ឱកាសឱ្យមនុស្សទាំងនេះប្រែចិត្ត? ពួកគេនៅក្មេង តើមិនគួរអនុញ្ញាតឱ្យពួកគេធ្វើរឿងផ្ដេសផ្ដាសខ្លះទេឬអី?» អត់ទេ! រឿងផ្ដេសផ្ដាសផ្សេងទៀត អាចនឹងត្រូវបានដោះស្រាយតាមរបៀបផ្សេងគ្នា អាស្រ័យលើកាលៈទេសៈ និងសារជាតិ ប៉ុន្តែរឿងផ្ដេសផ្ដាសមួយនេះ មិនមែនជារឿងផ្ដេសផ្ដាសធម្មតាដាច់ខាត។ វាដាច់ខាតមិនអាចលើកលែងបានឡើយ ហើយនរណាក៏ដោយដែលប្រព្រឹត្តអំពើបែបនេះនៅក្នុងពួកជំនុំ ត្រូវតែបោសសម្អាតអ្នកនោះចេញជាបន្ទាន់! ប្រសិនបើពួកជំនុំទាំងមូលសុទ្ធតែជាអ្នកស្រឡាញ់ភេទដូចគ្នា នោះត្រូវបោសសម្អាតពួកគេទាំងអស់ចេញ។ មិនចង់បានពួកជំនុំបែបនេះឡើយ សូម្បីតែមួយក៏មិនចង់បានដែរ! នេះគឺជាគោលការណ៍។ អ្នកខ្លះនិយាយថា៖ «មនុស្សខ្លះមានទំនាក់ទំនងស្រឡាញ់ភេទដូចគ្នាជាមួយមនុស្សតែម្នាក់ប៉ុណ្ណោះ ប៉ុន្តែពួកគេមិនបានល្បួងអ្នកដទៃ ឬចាប់ផ្ដើមរំខាននរណាម្នាក់ផ្សេងទៀតឡើយ។ តើគួរចាត់ការ និងបោសសម្អាតបុគ្គលបែបនេះចេញដែរឬទេ?» ប្រសិនបើពួកគេពិតជាអ្នកស្រឡាញ់ភេទដូចគ្នាមែន ការអនុញ្ញាតឱ្យពួកគេបន្តនៅក្នុងពួកជំនុំ គឺប្រៀបដូចជាការដាក់គ្រាប់បែកកំណត់ម៉ោងនៅក្នុងចំណោមរាស្ដ្ររើសតាំងរបស់ព្រះជាម្ចាស់អ៊ីចឹង វានឹងផ្ទុះនៅពេលណាមួយមិនខាន។ ទោះបីជាពួកគេមិនបានរំខាន ល្បួង ឬបៀតបៀនបុគ្គលដែលមានភេទដូចគ្នាណាមួយក៏ដោយ នោះមិនមែនមានន័យថា ពួកគេនឹងមិនធ្វើបែបនេះនៅពេលអនាគតនោះទេ។ វាអាចមកពីពួកគេមិនទាន់រកឃើញនរណាម្នាក់ដែលពួកគេពេញចិត្ត នរណាម្នាក់ដែលពួកគេចូលចិត្ត ឬពេលវេលាមិនទាន់មកដល់ ហើយមនុស្សគ្រប់គ្នានៅមិនទាន់សូវស្គាល់គ្នា និងយល់ពីគ្នាទៅវិញទៅមក។ ប៉ុន្តែនៅពេលដែលពេលវេលាមកដល់ និងស័ក្តិសមសម្រាប់មនុស្សបែបនេះ ពួកគេនឹងចាប់ផ្ដើមធ្វើសកម្មភាពហើយ។ ហេតុដូច្នេះហើយ បុគ្គលបែបនេះដាច់ខាតមិនត្រូវលើកលែង ឬអនុញ្ញាតឱ្យបន្តនៅក្នុងពួកជំនុំឡើយ ព្រោះពួកគេខុសពីធម្មជាតិ និងមិនមែនជាមនុស្សឡើយ។ ពួកជំនុំមិនចង់បានមនុស្សបែបនេះទេ។ ការចាត់ការចំពោះអ្នកដែលពាក់ព័ន្ធក្នុងទំនាក់ទំនងមិនត្រឹមត្រូវបែបនេះតាមរបៀបនេះ គឺមិនខុស ឬហួសហេតុពេកទេ។ ក៏ប៉ុន្តែ មនុស្សខ្លះនិយាយថា៖ «អ្នកស្រឡាញ់ភេទដូចគ្នាខ្លះ មើលទៅហាក់ដូចជាល្អណាស់ ពួកគេមិនបានធ្វើអ្វីអាក្រក់ទេ ពួកគេគោរពច្បាប់ និងបទប្បញ្ញត្តិ គោរពចាស់ស្រឡាញ់ក្មេង តែងតែធ្វើអំពើល្អ ខ្លះថែមទាំងមានអំណោយទាន និងជំនាញ ហើយខ្លះទៀតមានចិត្តទូលាយ និងចូលចិត្តជួយគេនៅក្នុងពួកជំនុំជាពិសេស។ យើងគួរតែអនុញ្ញាតឱ្យពួកគេបន្តនៅក្នុងពួកជំនុំ»។ តើគំនិតនេះត្រឹមត្រូវដែរឬទេ? (អត់ទេ។) មិនថាគំនិតរបស់អ្នកត្រឹមត្រូវ ឬខុសនោះទេ អ្នកត្រូវតែអាចមើលធ្លុះពីសារជាតិរបស់អ្នកស្រឡាញ់ភេទដូចគ្នា។ គោលការណ៍នៃការអនុវត្តរបស់ពួកជំនុំចំពោះបុគ្គលដែលពាក់ព័ន្ធក្នុងទំនាក់ទំនងស្រឡាញ់ភេទដូចគ្នា គឺត្រូវបោសសម្អាតពួកគេចេញ។ នេះគឺជាបញ្ញត្តិរដ្ឋបាល ដែលគ្មាននរណាម្នាក់អាចបំពានបានឡើយ មនុស្សគ្រប់គ្នាត្រូវតែអនុវត្តតាមគោលការណ៍នេះ។

ការសម្ដែងចេញនៃទំនាក់ទំនងមិនត្រឹមត្រូវទាំងពីរប្រភេទនេះ ដែលយើងទើបតែបានប្រកបគ្នាអម្បាញ់មិញ គឺជាអ្វីដែលងាយស្រួលបំផុតសម្រាប់មនុស្សក្នុងការសម្គាល់ មើលធ្លុះ និងកំណត់លក្ខណៈ។ ចំពោះអ្នកដែលពាក់ព័ន្ធក្នុងទំនាក់ទំនងមិនត្រឹមត្រូវបែបនេះ ម្យ៉ាង អ្នកដឹកនាំ និងអ្នកធ្វើការ ត្រូវតែបំពេញការទទួលខុសត្រូវរបស់ខ្លួន ដោយប្រើវិធានការនានា ដូចជាការបញ្ឈប់ ការរឹតត្បិត ការដាក់ឱ្យនៅដាច់ដោយឡែក និងការបោសសម្អាតចេញជាដើម ដើម្បីចាត់ការពួកគេ។ ម្យ៉ាងវិញទៀត បងប្អូនប្រុសស្រីក៏គួរតែចេះសម្គាល់ និងនៅឱ្យឆ្ងាយពីអ្នកដែលពាក់ព័ន្ធក្នុងទំនាក់ទំនងមិនត្រឹមត្រូវទាំងពីរប្រភេទនេះដែរ ដើម្បីជៀសវាងកុំឱ្យគេទាក់ទាញ និងធ្លាក់ទៅក្នុងការល្បួង ដែលអាចប៉ះពាល់ដល់ការជឿលើព្រះជាម្ចាស់ និងការដេញតាមសេចក្ដីពិតរបស់ពួកគេ ដើម្បីទទួលបានសេចក្ដីសង្គ្រោះ។ នៅពេលដែលជាប់នៅក្នុងការល្បួងហើយ គឺពិបាកនឹងដកខ្លួនចេញណាស់។ មនុស្សភាគច្រើនគួរតែចេះសម្គាល់មនុស្សទាំងពីរប្រភេទនេះ។ កុំធ្វើដូចជារបៀបដែលមនុស្សនៅក្នុងសង្គមប្រព្រឹត្ត ដោយធ្វើពុតជាមើលមិនឃើញថាអ្នកណាចែចង់អ្នកណា ដោយខ្វះទស្សនៈ ឬជំហរត្រឹមត្រូវចំពោះអ្នកដែលប្រព្រឹត្តភាពសហាយស្មន់ ហើយអាចទាក់ទងជាធម្មតាជាមួយបុគ្គលបែបនេះ ដរាបណាផលប្រយោជន៍ផ្ទាល់ខ្លួនមិនពាក់ព័ន្ធ ដោយនិយាយស្ដីដូចធម្មតា ហាក់ដូចជាគ្មានរឿងអ្វីកើតឡើងសោះ។ តើមនុស្សបែបនេះមានគោលការណ៍ក្នុងការប្រព្រឹត្តចំពោះអ្នកដទៃដែរឬទេ? គឺគ្មានទាល់តែសោះ។ អ្នកមិនជឿទាំងអស់រស់នៅដោយពឹងផ្អែកលើទស្សនវិជ្ជាសម្រាប់ការរស់នៅ ដោយខិតខំមិនធ្វើឱ្យនរណាម្នាក់អាក់អន់ចិត្តឡើយ ដើម្បីការពារខ្លួនឯង ប៉ុន្តែដំណាក់របស់ព្រះជាម្ចាស់គឺខុសគ្នាដាច់ស្រឡះពីសង្គមដែលមិនជឿ។ នៅក្នុងដំណាក់របស់ព្រះជាម្ចាស់ សេចក្ដីពិតកាន់អំណាច។ ព្រះជាម្ចាស់តម្រូវឱ្យមនុស្សប្រព្រឹត្តចំពោះអ្នកដទៃដោយផ្អែកលើគោលការណ៍សេចក្ដីពិត។ រាស្ដ្ររើសតាំងរបស់ព្រះជាម្ចាស់ទាំងអស់កំពុងទទួលយក និងបំពាក់បំប៉នខ្លួនឯងដោយសេចក្ដីពិត ហើយប្រើប្រាស់សេចក្ដីពិត ដើម្បីសម្គាល់ និងប្រព្រឹត្តចំពោះអ្នកដទៃ មិនត្រឹមតែដើម្បីរក្សាជីវិតពួកជំនុំ និងការពារបងប្អូនប្រុសស្រីប៉ុណ្ណោះទេ ប៉ុន្តែអ្វីដែលសំខាន់ជាងនេះទៅទៀតនោះ គឺដើម្បីការពារខ្លួនពីទុក្ខវេទនានៃការល្បួង និងជៀសវាងកុំឱ្យគេទាក់ទាញឱ្យធ្លាក់ទៅក្នុងការល្បួង។ កាលណាអ្នកចេះសម្គាល់ និងនៅឱ្យឆ្ងាយពីបុគ្គលបែបនេះបានកាន់តែឆាប់ នោះអ្នកនឹងកាន់តែអាចនៅឱ្យឆ្ងាយពីការល្បួង និងទទួលបានការការពារ។ នេះជារបៀបដែលអ្នកគួរប្រព្រឹត្តចំពោះបុគ្គលដែលពាក់ព័ន្ធក្នុងទំនាក់ទំនងមិនត្រឹមត្រូវ។ នេះគឺស្របតាមគោលការណ៍សេចក្ដីពិត និងស្របតាមព្រះរាជបំណងរបស់ព្រះជាម្ចាស់។

គ. ទំនាក់ទំនងមិនត្រឹមត្រូវនៃ​ផលប្រយោជន៍ផ្ទាល់ខ្លួន

ទំនាក់ទំនងមិនត្រឹមត្រូវមួយប្រភេទទៀត គឺទំនាក់ទំនងនៃផលប្រយោជន៍ផ្ទាល់ខ្លួន។ មនុស្សធ្វើរឿងដូចជាការបញ្ជោរ ការលើកជើង ការសរសើរ និងការផ្គាប់ចិត្តគ្នាទៅវិញទៅមក ដើម្បីផលប្រយោជន៍។ ការនាំយកការប្រព្រឹត្តដ៏វៀចវេរ និងបរិយាកាសអាក្រក់បែបនេះចូលទៅក្នុងជីវិតពួកជំនុំ ប៉ះពាល់យ៉ាងធ្ងន់ធ្ងរដល់អ្នកដទៃដែលកំពុងអានព្រះបន្ទូលរបស់ព្រះជាម្ចាស់ដោយស្ងប់ស្ងាត់ ឬស្ដាប់បទពិសោធដែលបានចែករំលែក។ នៅពេលដែលទំនាក់ទំនងនៃផលប្រយោជន៍ផ្ទាល់ខ្លួនកើតមានឡើង បុគ្គលដែលពាក់ព័ន្ធនឹងនិយាយ ឬធ្វើរឿងដែលផ្ទុយពីចិត្តរបស់ខ្លួនជាញឹកញាប់ ដើម្បីផលប្រយោជន៍ផ្ទាល់ខ្លួន។ ឧទាហរណ៍ ប្រសិនបើម្នាក់ឃើញថាម្នាក់ទៀតអាចផ្ដល់ប្រយោជន៍ដល់មុខរបរ ឬមានប្រយោជន៍សម្រាប់គេតាមរបៀបណាមួយ គេអាចនឹងជ្រើសរើសអ្នកនោះធ្វើជាអ្នកដឹកនាំ ស្នើឈ្មោះអ្នកនោះឱ្យកាន់ភារកិច្ចជាក់លាក់ណាមួយ ឬយល់ស្របតាមអ្វីដែលអ្នកនោះនិយាយ ដោយអះអាងថាវាត្រឹមត្រូវ ដោយមិនខ្វល់ថាតើវាស្របតាមសេចក្ដីពិតឬអត់នោះទេ ដើម្បីយកចិត្តគេ។ ដើម្បីយកចិត្តពួកគេ គេធ្វើរឿងជាច្រើនដែលមិនស្របតាមគោលការណ៍ និងផ្ទុយពីសេចក្ដីពិត ដែលបង្កការរំខានដល់រាស្ដ្ររើសតាំងរបស់ព្រះជាម្ចាស់ក្នុងការសម្គាល់មនុស្ស ព្រឹត្តិការណ៍ និងរឿងរ៉ាវផ្សេងៗ និងការចូលទៅក្នុងសេចក្ដីពិត។ គេនិយាយថាអ្វីដែលខុស និងបំភ្លៃ ថាជាត្រូវ និយាយថាសញ្ញាណ និងការស្រមើស្រមៃរបស់មនុស្ស ថាស្របតាមព្រះរាជបំណងរបស់ព្រះជាម្ចាស់ ជាដើម ដោយហេតុនេះហើយ វាបង្កការរំខានដល់គំនិតរបស់មនុស្ស និងទិសដៅ ព្រមទាំងគោលដៅដ៏ត្រឹមត្រូវនៃការដេញតាមរបស់ពួកគេ។ អាកប្បកិរិយាទាំងអស់នេះ កើតចេញពីការរក្សាទំនាក់ទំនងនៃផលប្រយោជន៍ផ្ទាល់ខ្លួនរបស់ពួកគេ។ ដើម្បីការពារ និងរក្សាផលប្រយោជន៍ផ្ទាល់ខ្លួន ពួកគេអាចនិយាយផ្ទុយពីមនសិការរបស់ខ្លួន និងធ្វើសកម្មភាពផ្ទុយពីគោលការណ៍។ អ្វីដែលពួកគេនិយាយ និងធ្វើ បង្កការរំខាន និងការបំផ្លិចបំផ្លាញដល់ជីវិតពួកជំនុំ ដែលនៅទីបំផុតនាំឱ្យមនុស្សកាន់តែច្រើនមិនអាចប្រកបគ្នាអំពីព្រះបន្ទូលរបស់ព្រះជាម្ចាស់ អានអធិដ្ឋានព្រះបន្ទូលរបស់ព្រះជាម្ចាស់ ឬចែករំលែកបទពិសោធផ្ទាល់ខ្លួន តាមរបៀបធម្មតា និងមានសណ្ដាប់ធ្នាប់បានឡើយ ហើយជាលទ្ធផល វាបណ្ដាលឱ្យមានការខាតបង់ដល់ការ​ចូល​ទៅ​ក្នុងជីវិតរបស់មនុស្ស។ នៅពេលដែលមនុស្សប្រកបគ្នាអំពីការយល់ដឹងតាមរយៈបទពិសោធផ្ទាល់ខ្លួន ជារឿយៗ ពួកគេជួបប្រទះការរំខានពីទំនាក់ទំនងនៃផលប្រយោជន៍ផ្ទាល់ខ្លួនរបស់មនុស្ស។ ខ្លះជាការរំខានតាមរយៈពាក្យសម្ដី ខ្លះជាការរំខានតាមរយៈអាកប្បកិរិយា និងខ្លះទៀតពាក់ព័ន្ធនឹងគោលដៅ និងទិសដៅ។ មនុស្សត្រូវបានបង្អាក់ជាញឹកញាប់ នៅពេលប្រកបគ្នាអំពីសេចក្ដីពិត និងអានអធិដ្ឋានព្រះបន្ទូលរបស់ព្រះជាម្ចាស់ ត្រូវបាននាំឱ្យនិយាយខុសប្រធានបទជាញឹកញាប់ និងត្រូវបានប៉ះពាល់ក្នុងកម្រិតផ្សេងៗគ្នាជាញឹកញាប់។ ហេតុដូច្នេះហើយ អ្នកដែលពាក់ព័ន្ធក្នុងទំនាក់ទំនងមិនត្រឹមត្រូវនៃផលប្រយោជន៍ផ្ទាល់ខ្លួន និងអាកប្បកិរិយាដែលពាក់ព័ន្ធ គួរតែត្រូវបានរឹតត្បិត។ អ្នកដឹកនាំពួកជំនុំដែលប្រឈមមុខនឹងបញ្ហាទាំងនេះ មិនគួរធ្វើជាមើលមិនឃើញឡើយ ហើយពួកគេដាច់ខាតមិនគួរបណ្ដោយឱ្យមានអំពើអាក្រក់បែបនេះ ដោយអនុញ្ញាតឱ្យរឿងបែបនេះកើតឡើងនៅក្នុងជីវិតពួកជំនុំឡើយ។ ផ្ទុយទៅវិញ ពួកគេគួរតែមានការប្រុងប្រយ័ត្ន និងរវៀសរវៃ ហើយបញ្ឈប់ និងរឹតត្បិតរឿងទាំងនេះជាបន្ទាន់។

ការពាក់ព័ន្ធក្នុងទំនាក់ទំនងមិនត្រឹមត្រូវនៃផលប្រយោជន៍ផ្ទាល់ខ្លួន គឺជាអ្វីដែលកើតឡើងជាញឹកញាប់នៅក្នុងពួកជំនុំ។ ឧទាហរណ៍ ប្រសិនបើមាននរណាម្នាក់មានបំណងឈរឈ្មោះបោះឆ្នោតធ្វើជាអ្នកដឹកនាំពួកជំនុំនៅអាណត្តិក្រោយ គេអាចនឹងអូសទាញមនុស្សមួយក្រុម ហើយបង្ហើបប្រាប់គំនិតរបស់ខ្លួនដល់ពួកគេ។ មនុស្សទាំងនេះមិនល្ងង់ទេ ពួកគេនិយាយបញ្ឆិតប្រាប់គេថា៖ «ប្រសិនបើយើងបោះឆ្នោតឱ្យអ្នក តើអ្នកនឹងផ្ដល់ផលប្រយោជន៍អ្វីខ្លះដល់ពួកយើង?» ដូច្នេះ ទំនាក់ទំនងដែលផ្អែកលើផលប្រយោជន៍ផ្ទាល់ខ្លួន ត្រូវបានបង្កើតឡើងនៅក្នុងចំណោមពួកគេ។ ដើម្បីការពារផលប្រយោជន៍របស់ពួកគេ ជារឿយៗ ពួកគេមានជំហរដូចគ្នាចំពោះបញ្ហានានានៅពេលមានការជួបជុំ។ ដោយអ្នកដទៃមិនបានជ្រាប ឬមិនដឹងពីប្រវត្តិរឿងរ៉ាវ ពួកគេតែងនិយាយថាបុគ្គលនោះល្អយ៉ាងណា ថាអ្វីដែលម្នាក់នោះធ្វើ គឺជាកិច្ចការដែលព្រះជាម្ចាស់អនុញ្ញាត និងប្រទានពរ ថាគេបានថ្វាយតង្វាយ ហើយថ្វាយប៉ុន្មាន ហើយគេបានចូលរួមចំណែកអ្វីខ្លះដល់ដំណាក់របស់ព្រះជាម្ចាស់ ដោយតែងតែលើកជើង និងសរសើរគ្នាទៅវិញទៅមក។ នៅក្នុងជីវិតពួកជំនុំ ពួកគេតែងបញ្ចេញរឿងទាំងនេះ ដើម្បីបម្រើដល់ការព្រមព្រៀងដែលពួកគេបានធ្វើកាលពីមុន និងដើម្បីការពារផលប្រយោជន៍របស់ពួកគេទៅវិញទៅមក។ ឧទាហរណ៍ មនុស្សម្នាក់អាចនិយាយថា៖ «ប្រសិនបើអ្នកបោះឆ្នោតឱ្យខ្ញុំធ្វើជាអ្នកដឹកនាំ នៅពេលខ្ញុំបានតំណែងហើយ ខ្ញុំនឹងឱ្យអ្នកធ្វើជាប្រធានក្រុម»។ តើពួកគេទាំងអស់គ្នាមិនមែនកំពុងស្វែងរកផលប្រយោជន៍ផ្ទាល់ខ្លួនទេឬអី? ដើម្បីសម្រេចផលប្រយោជន៍របស់ខ្លួន តើពួកគេមិនចាំបាច់ត្រូវនិយាយពាក្យមួយចំនួន ឬធ្វើសកម្មភាពមួយចំនួនទេឬអី? ដូច្នេះ ពួកគេបង្ហាញការសម្ដែងចេញផ្សេងៗគ្នានៅពេលមានការជួបជុំ ដែលសុទ្ធតែមានបំណងការពារកិច្ចព្រមព្រៀងដែលពួកគេបានធ្វើកាលពីមុន និងផលប្រយោជន៍ដែលពាក់ព័ន្ធ។ មុនពេលសម្រេចគោលដៅរបស់ខ្លួន ភាគច្រើននៃអ្វីដែលពួកគេធ្វើ គឺសុទ្ធតែធ្វើឡើងដើម្បីផលប្រយោជន៍។ ដូច្នេះ តើចេតនា និងគោលបំណងនៅពីក្រោយអ្វីដែលពួកគេនិយាយ និងធ្វើ មិនមែនមិនត្រឹមត្រូវខ្លាំងទេឬអី? តើទំនាក់ទំនងដែលបានបង្កើតឡើងនៅក្នុងចំណោមពួកគេ មិនមែនជាទំនាក់ទំនងមិនត្រឹមត្រូវទេឬអី? តើទំនាក់ទំនងមិនត្រឹមត្រូវបែបនេះនៅក្នុងពួកជំនុំ មិនគួរត្រូវបានរឹតត្បិតទេឬ? មនុស្សខ្លះនិយាយថា៖ «តើយើងអាចរឹតត្បិតវាដោយរបៀបណា ប្រសិនបើវាមិនត្រូវបានរកឃើញនោះ?» រឿងបែបនេះ លុះត្រាតែមិនបានធ្វើសោះ ទើបមិនដឹង ប៉ុន្តែឱ្យតែបានធ្វើ គឺអាចរកឃើញ និងត្រូវបានលាតត្រដាងមិនខាន។ ប្រសិនបើមនុស្សប្រកបគ្នាអំពីសេចក្ដីពិត និងការយល់ដឹង ព្រមទាំងបទពិសោធផ្ទាល់ខ្លួនរបស់ពួកគេយ៉ាងត្រឹមត្រូវ ដោយមិនលាយឡំអ្វីដែលមិនពាក់ព័ន្ធនឹងសេចក្ដីពិត មនុស្សគ្រប់គ្នាអាចស្ដាប់ដឹងរឿងនេះ។ ប្រសិនបើមានការលាយឡំ មនុស្សក៏អាចសម្គាល់ដឹងដែរ។ ហេតុដូច្នេះហើយ នៅក្នុងពួកជំនុំ ទំនាក់ទំនងដោះដូរគ្នាផ្សេងៗដែលកើតឡើងដើម្បីការពារផលប្រយោជន៍ទៅវិញទៅមក ក៏គួរតែត្រូវបានរឹតត្បិតដែរ។ យ៉ាងហោចណាស់ គួរតែព្រមាន និងប្រកបគ្នាជាមួយអ្នកដែលពាក់ព័ន្ធ ដោយឱ្យពួកគេទទួលស្គាល់បញ្ហារបស់ខ្លួន និងយល់ពីផលវិបាកដ៏ធ្ងន់ធ្ងរនៃការពាក់ព័ន្ធក្នុងសកម្មភាពបែបនេះ ព្រមទាំងធ្វើឱ្យបងប្អូនប្រុសស្រីចេះសម្គាល់សារជាតិនៃបញ្ហាទាំងនេះបានផងដែរ។ តើសកម្មភាពបែបនេះមានផលប៉ះពាល់អ្វីខ្លះដល់មនុស្សភាគច្រើន? វាធ្វើឱ្យមនុស្សគិតថា មិនសូវមានភាពខុសគ្នាប៉ុន្មានទេរវាងពួកជំនុំ និងសង្គម ដែលកន្លែងទាំងពីរនេះសុទ្ធតែជាកន្លែងដែលមនុស្សគ្រប់គ្នាកេងប្រវ័ញ្ចគ្នាទៅវិញទៅមក ហើយមនុស្សធ្វើការដោះដូរគ្នាដើម្បីផលប្រយោជន៍ផ្ទាល់ខ្លួន។ អាកប្បកិរិយានេះមិនមែនជាការរំខានកម្រិតមធ្យមនោះទេ ប៉ុន្តែវាបង្កជាការរំខានដ៏ធ្ងន់ធ្ងរដល់ជីវិតពួកជំនុំ។ ចូរប្រាប់ខ្ញុំមើល៍ តើមនុស្សម្នាក់ដែលតែងតែអូសទាញមនុស្សឱ្យបោះឆ្នោតឱ្យខ្លួន ដោយប្រើមធ្យោបាយមិនប្រក្រតីដើម្បីប្រើឧបាយកលក្នុងការបោះឆ្នោត និងទទួលបានតំណែងជាអ្នកដឹកនាំ គឺជាមនុស្សល្អដែរឬទេ? ច្បាស់ណាស់ អ្នកដឹកនាំដែលត្រូវបានជ្រើសរើសតាមរបៀបនេះ មិនមែនជាមនុស្សល្អទេ។ តើបងប្អូនប្រុសស្រីដែលធ្លាក់ទៅក្នុងដៃរបស់ពួកគេ អាចរំពឹងថានឹងមានរឿងល្អដែរឬទេ? ប្រសិនបើមនុស្សម្នាក់ក្លាយជាអ្នកដឹកនាំតាមរយៈមធ្យោបាយមិនប្រក្រតី ជាជាងត្រូវបានជ្រើសរើសដោយផ្អែកលើគោលការណ៍ នោះអ្នកដឹកនាំបែបនេះប្រាកដជាមិនមែនជាមនុស្សល្អឡើយ។ ប្រសិនបើអនុញ្ញាតឱ្យពួកគេដឹកនាំ នោះស្មើនឹងការប្រគល់បងប្អូនប្រុសស្រីទៅឱ្យមនុស្សអាក្រក់ ទៅឱ្យអាទទឹងនឹងព្រះគ្រីស្ទយ៉ាងច្បាស់ក្រឡែត ដោយមនុស្សភាគច្រើនត្រូវបានប្រគល់ទៅក្នុងដៃរបស់សាតាំង។ នៅក្នុងស្ថានភាពបែបនេះ ផលផ្លែនៃជីវិតពួកជំនុំរបស់ពួកគេ នឹងបង្ហាញឱ្យឃើញយ៉ាងច្បាស់។ នេះគឺជាប្រភេទនៃទំនាក់ទំនងមិនត្រឹមត្រូវដែលជាប់ពាក់ព័ន្ធនឹងផលប្រយោជន៍។ មិនថានៅក្នុងចំណោមក្រុម ឬបុគ្គលនោះទេ ឱ្យតែទំនាក់ទំនងរវាងមនុស្សពាក់ព័ន្ធនឹងផលប្រយោជន៍ នោះសកម្មភាពរបស់ពួកគេនឹងលំអៀងទៅរកផលប្រយោជន៍ផ្ទាល់ខ្លួន ជាជាងអនុវត្តតាមគោលការណ៍ដើម្បីការពារផលប្រយោជន៍នៃដំណាក់របស់ព្រះជាម្ចាស់ហើយ។ ទំនាក់ទំនងបែបនេះមិនបានបង្កើតឡើងនៅលើមូលដ្ឋាននៃមនសិការ និងហេតុផលនៃភាពជាមនុស្សធម្មតានោះទេ ប៉ុន្តែផ្ទុយពីមនសិការ និងហេតុផល ហើយកាន់តែផ្ទុយពីគោលការណ៍សេចក្ដីពិតទៅទៀត។ អ្វីដែលពួកគេនិយាយ ធ្វើ និងបង្ហាញ រួមជាមួយនឹងចេតនា គោលបំណង កម្លាំងជំរុញ ប្រភព និងអ្វីៗផ្សេងទៀតរបស់ពួកគេ សុទ្ធតែត្រូវបានជំរុញដោយផលប្រយោជន៍។ ដូច្នេះ ទំនាក់ទំនងទាំងនេះអាចត្រូវបានកំណត់ថាជាទំនាក់ទំនងមិនត្រឹមត្រូវ។ ដោយសារតែការកើតឡើងនៃទំនាក់ទំនងបែបនេះ រំខានដល់រាស្ដ្ររើសតាំងរបស់ព្រះជាម្ចាស់ក្នុងការរស់នៅក្នុងជីវិតពួកជំនុំ ដែលធ្វើឱ្យមនុស្សភាគច្រើនពិបាកនឹងអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតដោយស្ងប់ស្ងាត់នៅចំពោះព្រះជាម្ចាស់ នោះទំនាក់ទំនងមិនត្រឹមត្រូវបែបនេះគួរតែត្រូវបានរឹតត្បិតនៅក្នុងពួកជំនុំ។ ចំពោះករណីដែលធ្ងន់ធ្ងរ និងជាអាកប្បកិរិយារបស់មនុស្សអាក្រក់ គួរតែមានការព្រមាន ហើយប្រសិនបើអ្នកដែលពាក់ព័ន្ធមិនព្រមប្រែចិត្តទោះជាយ៉ាងណាក៏ដោយ នោះគួរតែបោសសម្អាតពួកគេចេញពីពួកជំនុំ។

ឃ. ការស្អប់គ្នារវាងបុគ្គលនិងបុគ្គល

ទំនាក់ទំនងរវាងបុគ្គលដែលមិនត្រឹមត្រូវមានការសម្ដែងចេញផ្សេងៗគ្នា។ ការសម្ដែងចេញមួយក្នុងចំណោមនោះ គឺការស្អប់គ្នា។ ឧទាហរណ៍ ការប៉ះទង្គិច ឬជម្លោះអាចកើតឡើងនៅក្នុងគ្រួសារ រវាងម្ដាយក្មេក និងកូនប្រសាស្រី រវាងបងប្អូនថ្លៃស្រី ឬរវាងបងប្អូនប្រុស ឬអាចកើតឡើងរវាងអ្នកជិតខាង។ ពេលខ្លះ រឿងនេះថែមទាំងវិវត្តទៅជាការស្អប់គ្នា ហើយដូចជាសត្រូវនឹងគ្នា មនុស្សទាំងនេះមិនអាចសហការ ឬធ្វើការជាមួយគ្នាបានឡើយ រហូតដល់ថ្នាក់ពួកគេមិនអាចសូម្បីតែមើលមុខគ្នា ហើយឈ្លោះប្រកែក និងទាស់ទែងគ្នា រាល់ពេលដែលពួកគេជួបគ្នាទៀតផង។ នៅពេលដែលពួកគេឃើញគ្នានៅក្នុងពេលជួបជុំ ចិត្តរបស់ពួកគេក៏ពោរពេញទៅដោយការស្អប់ ហើយពួកគេមិនអាចធ្វើចិត្តឱ្យស្ងប់នៅចំពោះព្រះជាម្ចាស់ ដើម្បីរីករាយនឹងព្រះបន្ទូលរបស់ព្រះជាម្ចាស់ និងឆ្លុះបញ្ចាំង ព្រមទាំងស្គាល់ខ្លួនឯងបានឡើយ ហើយពួកគេច្បាស់ជាមិនអាចលះបង់គំនិតប្រកាន់ និងការស្អប់របស់ពួកគេ ដើម្បីមានការជួបជុំជាធម្មតាបានទេ។ ផ្ទុយទៅវិញ ឱ្យតែពេលពួកគេជួបគ្នា ពួកគេឈ្លោះប្រកែក និងប៉ះទង្គិចគ្នា ពួកគេហែកកេរ្តិ៍គ្នា និងវាយប្រហារគ្នាទៅវិញទៅមក ហើយថែមទាំងជេរប្រមាថគ្នាទៀតផង ដែលបង្កផលប៉ះពាល់អាក្រក់យ៉ាងខ្លាំងដល់រាស្ដ្ររើសតាំងរបស់ព្រះជាម្ចាស់។ មនុស្សបែបនេះគឺជាពួកអត់ជំនឿ ពួកគេគឺជាអ្នកមិនជឿ។ ចំពោះអស់អ្នកដែលជឿលើព្រះជាម្ចាស់ដោយស្មោះត្រង់ និងស្រឡាញ់សេចក្ដីពិត មិនថាមានរឿងអ្វីកើតឡើង ឬពួកគេមានជម្លោះជាមួយនរណា ឬពួកគេមានគំនិតប្រកាន់ចំពោះនរណានោះទេ ពួកគេអាចស្វែងរកសេចក្ដីពិត ឆ្លុះបញ្ចាំង និងស្គាល់ខ្លួនឯង ព្រមទាំងដោះស្រាយបញ្ហាស្របតាមគោលការណ៍សេចក្ដីពិត។ ប្រសិនបើពួកគេបានធ្វើអ្វីមួយខុស និងមានកំហុសចំពោះនរណាម្នាក់ ពួកគេអាចសុំទោស និងទទួលស្គាល់កំហុសរបស់ខ្លួនជាមុន។ ពួកគេដាច់ខាតនឹងមិនបង្កជម្លោះ ឬបង្ករឿងនៅកន្លែងជួបជុំឡើយ។ វាពិតជាមិនសមនឹងសេចក្ដីថ្លៃថ្នូររបស់ពួកបរិសុទ្ធទាល់តែសោះ ក្នុងការចូលរួមក្នុងជម្លោះ និងបង្កភាពវឹកវរនៅក្នុងពួកជំនុំ។ អាកប្បកិរិយាបែបនេះ នាំភាពអាម៉ាស់យ៉ាងធ្ងន់ធ្ងរដល់ព្រះជាម្ចាស់។ មនុស្សដែលប្រព្រឹត្តបែបនេះ ខ្វះភាពជាមនុស្ស មនសិការ និងហេតុផលយ៉ាងខ្លាំង។ ពួកគេដាច់ខាតមិនមែនជាអ្នកជឿលើព្រះជាម្ចាស់ពិតប្រាកដឡើយ។ បញ្ហានេះកើតឡើងជាញឹកញាប់នៅក្នុងចំណោមអ្នកជឿថ្មី។ ដោយសារតែអ្នកជឿថ្មីមិនយល់ពីសេចក្ដីពិត ហើយនិស្ស័យពុករលួយរបស់ពួកគេមិនទាន់ត្រូវបានបន្សុទ្ធ នោះវាងាយស្រួលណាស់សម្រាប់ពួកគេក្នុងការចូលរួមក្នុងជម្លោះលើរឿងជាច្រើន ហើយថែមទាំងបណ្ដោយឱ្យសេចក្ដីឆាប់ខឹងរបស់ពួកគេផ្ទុះឡើង និងនាំខ្លួនឯងចូលទៅក្នុងការឈ្លោះទាស់ទែងគ្នា។ ប្រសិនបើនិស្ស័យពុករលួយទាំងនេះមិនត្រូវបានដោះស្រាយទេ មនុស្សនឹងរក្សាការស្អប់នៅក្នុងចិត្ត ហើយសូម្បីតែនៅពេលរស់នៅក្នុងជីវិតពួកជំនុំ ក៏ពួកគេនៅតែចូលរួមក្នុងជម្លោះមិនចេះចប់ ដោយសេចក្ដីឆាប់ខឹង និងការស្អប់នេះដែរ។ រឿងនេះជះឥទ្ធិពលដល់ជីវិតពួកជំនុំ ដោយប៉ះពាល់ដល់រាស្ដ្ររើសតាំងរបស់ព្រះជាម្ចាស់ក្នុងការហូប និងផឹកព្រះបន្ទូលរបស់ព្រះជាម្ចាស់ ការសរសើរតម្កើងព្រះជាម្ចាស់ និងការចែករំលែកការយល់ដឹងតាមរយៈបទពិសោធរបស់ពួកគេអំពីព្រះបន្ទូលរបស់ព្រះជាម្ចាស់។ វាក៏ជះឥទ្ធិពលដោយផ្ទាល់ដល់ការ​ចូល​ទៅ​ក្នុងជីវិតនៃរាស្ដ្ររើសតាំងរបស់ព្រះជាម្ចាស់ផងដែរ។ អ្នកជឿថ្មីខ្លះងាយនឹងធ្លាក់ទៅក្នុងជម្លោះ ដោយសារតែការមិនចុះសម្រុងគ្នាលើរឿងតូចតាច។ ឧទាហរណ៍ មុនពេលការជួបជុំចាប់ផ្ដើម អ្នកខ្លះអាចចង់ច្រៀងទំនុកបរិសុទ្ធមួយ ចំណែកឯអ្នកផ្សេងទៀតចង់ច្រៀងទំនុកបរិសុទ្ធមួយផ្សេងទៀត សូម្បីតែរឿងកំប៉ិកកំប៉ុកបែបនេះ ក៏ងាយនឹងនាំឱ្យមានជម្លោះដែរ។ ស្រដៀងគ្នានេះដែរ មតិខុសគ្នាលើរឿងណាមួយ ពេលខ្លះអាចប្រែទៅជាការជជែកវែកញែកយ៉ាងឆាប់រហ័ស ហើយសូម្បីតែការធ្វើឱ្យនរណាម្នាក់អាក់អន់ចិត្ត ដោយសារតែការខ្វះការគិតពិចារណាក្នុងការនិយាយ ក៏អាចបង្កជាជម្លោះបានដែរ។ ហេតុការណ៍បែបនេះកើតឡើងជាញឹកញាប់នៅក្នុងចំណោមអ្នកជឿថ្មី។ នៅពេលដែលជម្លោះកើតឡើងក្នុងអំឡុងពេលជួបជុំ វារំខានដល់ជីវិតពួកជំនុំដោយជៀសមិនរួច។ តើនេះមិនមែនរំខានដល់រាស្ដ្ររើសតាំងរបស់ព្រះជាម្ចាស់ដែរទេឬអី? អ្នកដែលចូលចិត្តឈ្លោះប្រកែក និងជជែករកខុសត្រូវ គឺជាអ្នកដែលងាយរំខានដល់ជីវិតពួកជំនុំបំផុត។ ពួកគេខ្វល់តែពីការបំពេញអំនួត និងមុខមាត់ផ្ទាល់ខ្លួន ដោយមិនគិតពីផលប្រយោជន៍នៃរាស្ដ្ររើសតាំងរបស់ព្រះជាម្ចាស់ឡើយ។ ដោយការប្រព្រឹត្តបែបនេះ តើពួកគេមិនបង្កការរំខានដល់ជីវិតពួកជំនុំទេឬអី? (បាទ/ចាស បង្ក។) ពួកជំនុំគឺជាកន្លែងដែលបងប្អូនប្រុសស្រីជួបជុំគ្នា ដើម្បីហូប ផឹក និងរីករាយនឹងព្រះបន្ទូលរបស់ព្រះជាម្ចាស់ ជាកន្លែងសម្រាប់ការចុះចូល និងការថ្វាយបង្គំព្រះជាម្ចាស់។ វាដាច់ខាតមិនមែនជាកន្លែងសម្រាប់បញ្ចេញកំហឹងផ្ទាល់ខ្លួនឡើយ ហើយច្បាស់ណាស់មិនមែនជាកន្លែងសម្រាប់ឈ្លោះប្រកែក ឬជជែករកខុសត្រូវនោះទេ។ នៅពេលដែលមនុស្សបែបនេះបង្កការរំខានតាមរបៀបនេះ តើវានាំឱ្យមានផលវិបាកអ្វីខ្លះ? វាបណ្ដាលឱ្យគ្មានសេចក្ដីរីករាយនៅក្នុងពេលជួបជុំដោយផ្ទាល់ វាធ្វើឱ្យរាស្ដ្ររើសតាំងរបស់ព្រះជាម្ចាស់មិនអាចទទួលបានការកសាងជីវិត ហើយថែមទាំងធ្វើឱ្យមនុស្សភាគច្រើនមិនអាចរកបានសេចក្ដីស្ងប់ ដោយរងទុក្ខវេទនានិយាយមិនចេញ។ យូរៗទៅ អ្នកខ្លះក្លាយជាអវិជ្ជមាន និងទន់ខ្សោយ ហើយថែមទាំងមិនចង់ចូលរួមការជួបជុំទៀតផង។ ស្ថានភាពនេះកើតឡើងជាញឹកញាប់នៅក្នុងពួកជំនុំភាគច្រើន ហើយជារឿងដែលរាស្ដ្ររើសតាំងរបស់ព្រះជាម្ចាស់ទាំងអស់ធ្លាប់បានជួបប្រទះ។ ដូច្នេះ តើបញ្ហានៃការឈ្លោះប្រកែក និងការទាស់ទែងគ្នាជាញឹកញាប់នៅពេលជួបជុំ គួរតែត្រូវបានដោះស្រាយដោយរបៀបណា? គួរតែជ្រើសរើសអត្ថបទព្រះបន្ទូលរបស់ព្រះជាម្ចាស់ជាច្រើនអត្ថបទដែលពាក់ព័ន្ធនឹងបញ្ហានេះ ហើយអានជាមួយគ្នាជាច្រើនដងក្នុងអំឡុងពេលជួបជុំ បន្ទាប់មក មនុស្សគ្រប់គ្នាគួរតែប្រកបគ្នាអំពីសេចក្ដីពិត ដោយចែករំលែកការយល់ដឹងរបស់ពួកគេ។ វិធីសាស្ត្រនេះអាចទទួលបានលទ្ធផលខ្លះ។ មិនត្រឹមតែអ្នកដែលចូលចិត្តឈ្លោះប្រកែកគ្នាអាចស្គាល់អំពើរំលងរបស់ខ្លួន និងមានវិប្បដិសារីប៉ុណ្ណោះទេ ប៉ុន្តែសូម្បីតែអ្នកមើល ក៏អាចឆ្លុះបញ្ចាំងថាតើពួកគេបានបញ្ចេញឱ្យឃើញនិស្ស័យពុករលួយរបស់ខ្លួននៅក្នុងស្ថានភាពស្រដៀងគ្នានេះដែរឬទេ និងថាតើពួកគេអាចឈ្លោះប្រកែកជាមួយអ្នកដទៃដែរឬទេ តាមរបៀបនេះ អ្នកមើលក៏អាចស្គាល់ខ្លួនឯងបានដែរ។ មិនថាមនុស្សម្នាក់ពាក់ព័ន្ធនឹងជម្លោះឬអត់នោះទេ បន្ទាប់ពីអានអត្ថបទព្រះបន្ទូលរបស់ព្រះជាម្ចាស់ជាច្រើនអត្ថបទ ជាច្រើនដងរួចមក ពួកគេអាចស្គាល់និស្ស័យពុករលួយរបស់ខ្លួន និងឃើញថា ការរស់នៅតាមនិស្ស័យពុករលួយ ពិតជាមានន័យថា ខ្វះមនសិការ និងហេតុផល ហើយគ្មានភាពជាមនុស្សសូម្បីបន្តិចសោះ។ ផលផ្លែនៃការរស់នៅក្នុងជីវិតពួកជំនុំតាមរបៀបនេះ គឺមិនអាក្រក់ទេ មែនទេ? ទោះបីជាអាចមានជម្លោះនៅពេលចាប់ផ្ដើមការជួបជុំក៏ដោយ ប្រសិនបើបន្ទាប់ពីនោះ មនុស្សគ្រប់គ្នាអាចអានព្រះបន្ទូលរបស់ព្រះជាម្ចាស់ ធ្វើចិត្តឱ្យស្ងប់នៅចំពោះព្រះជាម្ចាស់ ដើម្បីឆ្លុះបញ្ចាំងពីខ្លួនឯង ដោះស្រាយបញ្ហាដោយប្រើសេចក្ដីពិត និងប្រែចិត្តយ៉ាងពិតប្រាកដ ប្រសិនបើលទ្ធផលទាំងនេះអាចសម្រេចបាន នោះនេះគឺជាជីវិតពួកជំនុំធម្មតាហើយ។ ហេតុដូច្នេះហើយ អ្វីក៏ដោយដែលកើតឡើងក្នុងអំឡុងពេលជួបជុំ មិនមែនសុទ្ធតែជារឿងអាក្រក់នោះទេ។ ឱ្យតែមនុស្សគ្រប់គ្នារួមចិត្តគំនិតគ្នាដើម្បីស្វែងរកសេចក្ដីពិត និងអានអត្ថបទព្រះបន្ទូលរបស់ព្រះជាម្ចាស់ដែលពាក់ព័ន្ធជាច្រើនអត្ថបទជាមួយគ្នាពីរបីដង ទោះបីជាបញ្ហាមិនអាចដោះស្រាយបានទាំងស្រុងក៏ដោយ ក៏មនុស្សនឹងអាចមើលធ្លុះបញ្ហាទាំងនោះបានខ្លះៗ និងមានការចេះសម្គាល់ខ្លះដែរ នោះមនុស្សគ្រប់គ្នានឹងទទួលបានប្រយោជន៍ពីរឿងនេះ។ តើអ្នករាល់គ្នានិយាយថា ជីវិតពួកជំនុំបែបនេះកម្ររកបានមែនទេ? នេះគឺជាការប្ដូររឿងអាក្រក់ឱ្យទៅជារឿងល្អ វាហាក់ដូចជាទុក្ខក្លាយជាលាភដែរ។ ក៏ប៉ុន្តែ រឿងនេះមិនគួរនាំឱ្យមនុស្សគាំទ្រគំនិតដែលថា ជម្លោះ និងការជជែកវែកញែក គឺជាអ្វីដែលគួរឱ្យចង់បាននៅក្នុងជីវិតពួកជំនុំនោះទេ។ រឿងនេះដាច់ខាតមិនអាចគាំទ្របានឡើយ។ ជម្លោះ និងការជជែកវែកញែក អាចនាំឱ្យមានការផ្ទុះឡើងនូវសេចក្ដីឆាប់ខឹង និងការប៉ះទង្គិចគ្នាបានយ៉ាងងាយ ដែលជារឿងអាក្រក់សម្រាប់មនុស្សគ្រប់គ្នា និងបង្កទុក្ខវេទនាផ្ទាល់ខ្លួនដល់អ្នកដែលពាក់ព័ន្ធ។ ហេតុដូច្នេះហើយ ការស្វែងរកសេចក្ដីពិតដើម្បីដោះស្រាយបញ្ហា គឺជាវិធីសាស្ត្រដ៏ល្អបំផុត ហើយការយល់ពីសេចក្ដីពិត អាចការពារហេតុការណ៍ស្រដៀងគ្នានេះមិនឱ្យកើតឡើងនៅពេលអនាគតបានយ៉ាងមានប្រសិទ្ធភាព។ បុគ្គលដែលមានប្រាជ្ញា គួរតែប្រកាន់យកអាកប្បកិរិយាអត់ធ្មត់ និងអត់ឱន នៅពេលដែលមានការប៉ះទង្គិច និងការប៉ះពារគ្នាកើតឡើង។ ដោយសារតែពួកគេក៏មាននិស្ស័យពុករលួយ និងងាយធ្វើឱ្យអ្នកដទៃឈឺចាប់ដែរ នៅពេលដែលពួកគេបញ្ចេញឱ្យឃើញនិស្ស័យពុករលួយរបស់ខ្លួន ពួកគេគួរតែអធិដ្ឋានទៅកាន់ព្រះជាម្ចាស់ជាបន្ទាន់ និងស្វែងរកសេចក្ដីពិតដើម្បីដោះស្រាយបញ្ហា។ តាមរបៀបនេះ នៅពេលដល់ម៉ោងជួបជុំ ការថ្នាំងថ្នាក់ និងការស្អប់ផ្ទាល់ខ្លួនបានរលាយបាត់អស់ ដែលនាំឱ្យមានអារម្មណ៍ធូរស្រាលនៅក្នុងចិត្ត និងធ្វើឱ្យកាន់តែងាយស្រួលក្នុងការចុះសម្រុងគ្នាជាមួយបងប្អូនប្រុសស្រីដោយមេត្រីភាព ដែលនាំឱ្យមានការសហការគ្នាដោយចុះសម្រុង។ នៅពេលដែលនរណាម្នាក់ឃើញបងប្អូនប្រុសស្រីបញ្ចេញឱ្យឃើញនិស្ស័យពុករលួយរបស់ខ្លួន ពួកគេគួរតែផ្ដល់ជំនួយដោយក្ដីស្រឡាញ់ មិនមែនវិនិច្ឆ័យ ថ្កោលទោស ឬបដិសេធពួកគេឡើយ។ វាអាចកើតឡើងដែលបញ្ហាមិនត្រូវបានដោះស្រាយ បន្ទាប់ពីការជួយមួយឬពីរដង ប៉ុន្តែការអត់ធ្មត់ និងការអត់ឱននៅតែត្រូវការជាចាំបាច់។ ឱ្យតែពួកគេមិនរំខានដល់ជីវិតពួកជំនុំ ឬមានចេតនាធ្វើអាក្រក់ទេ គួរតែប្រព្រឹត្តចំពោះពួកគេដោយការអត់ធ្មត់ និងការអត់ឱនរហូតដល់ទីបញ្ចប់ ពោលគឺនឹងមានថ្ងៃណាមួយដែលពួកគេភ្ញាក់រលឹកមិនខាន។ ប្រសិនបើមនុស្សម្នាក់មានភាពជាមនុស្សអាក្រក់ ហើយបដិសេធរាល់ជំនួយ ដោយមិនទទួលយកសេចក្ដីពិត ទោះបីជាត្រូវបានប្រកបយ៉ាងណាក៏ដោយ នោះពួកគេមិនមែនជឿលើព្រះជាម្ចាស់ដោយស្មោះត្រង់ឡើយ ហើយចាំបាច់ត្រូវនៅឱ្យឆ្ងាយពីបុគ្គលបែបនេះ។ ប្រសិនបើពួកគេរំខានដល់ជីវិតពួកជំនុំម្ដងហើយម្ដងទៀត គួរតែប្រព្រឹត្ត និងចាត់ការពួកគេតាមគោលការណ៍។ ប្រសិនបើពួកគេមិនមែនជាមនុស្សអាក្រក់ ប៉ុន្តែគ្រាន់តែឧស្សាហ៍បញ្ចេញឱ្យឃើញនិស្ស័យពុករលួយរបស់ខ្លួន ដោយស្អប់ខ្លួនឯង ប៉ុន្តែមានអារម្មណ៍ថាមិនអាចគ្រប់គ្រងខ្លួនឯងបាននៅពេលនោះ បុគ្គលបែបនេះគួរតែត្រូវបានជួយដោយក្ដីស្រឡាញ់ ជួយពួកគេឱ្យយល់ពីសេចក្ដីពិត និងចេះសម្គាល់ ព្រមទាំងទទួលស្គាល់ការបញ្ចេញឱ្យឃើញសេចក្ដីពុករលួយរបស់ខ្លួន តាមរបៀបនេះ ការបញ្ចេញឱ្យឃើញសេចក្ដីពុករលួយរបស់ពួកគេនឹងថយចុះបន្តិចម្ដងៗ។ ប្រសិនបើបងប្អូនប្រុសស្រីគ្រាន់តែរងផលប៉ះពាល់ម្ដងម្កាលដោយសារមនុស្សទាំងនេះ នោះអាចយោគយល់បាន។ ឱ្យតែគ្មានបញ្ហាធំដុំចំពោះភាពជាមនុស្សរបស់ពួកគេ ហើយពួកគេមិនមែនជាមនុស្សវៀចវេរ ឬមនុស្សអាក្រក់ទេ នោះគួរតែជួយជ្រោមជ្រែងពួកគេតាមរយៈការប្រកបគ្នាពីសេចក្ដីពិត។ ប្រសិនបើពួកគេអាចទទួលយកសេចក្ដីពិត គួរតែប្រព្រឹត្តចំពោះពួកគេដោយក្ដីស្រឡាញ់។ ក៏ប៉ុន្តែ ប្រសិនបើពួកគេបដិសេធមិនព្រមប្រែចិត្ត ហើយប៉ះពាល់អាក្រក់ដល់ជីវិតពួកជំនុំក្នុងរយៈពេលយូរ អ្នកដឹកនាំពួកជំនុំគួរតែព្រមាន និងរឹតត្បិត។ ប្រសិនបើពួកគេនៅតែបន្តបដិសេធមិនទទួលយកសេចក្ដីពិត បុគ្គលបែបនេះគឺជាមនុស្សអាក្រក់។ មនុស្សអាក្រក់មិនអាចចុះសម្រុងជាមួយនរណាបានឡើយ ពួកគេគឺជាមនុស្សខូច និងជាពួកអារក្ស។ ការរក្សាពួកគេទុកនៅក្នុងពួកជំនុំ នឹងបង្កតែការបង្អាក់ និងការរំខានប៉ុណ្ណោះ។ ហេតុដូច្នេះហើយ អ្នកដែលបដិសេធមិនព្រមផ្លាស់ប្ដូរ ទោះបីជាមានការដាស់តឿនម្ដងហើយម្ដងទៀតក៏ដោយ គួរតែត្រូវបានចាត់ការដូចជាមនុស្សអាក្រក់ និងបោសសម្អាតចេញពីពួកជំនុំ។ នរណាក៏ដោយដែលឧស្សាហ៍រំខានដល់ជីវិតពួកជំនុំ និងការ​ចូល​ទៅ​ក្នុងជីវិតនៃរាស្ដ្ររើសតាំងរបស់ព្រះជាម្ចាស់ គឺជាពួកអត់ជំនឿ និងជាមនុស្សអាក្រក់ ហើយត្រូវតែបោសសម្អាតពួកគេចេញពីពួកជំនុំ។ មិនថាបុគ្គលនោះជានរណា ឬពួកគេបានប្រព្រឹត្តបែបណាកាលពីអតីតកាលនោះទេ ប្រសិនបើពួកគេឧស្សាហ៍រំខានដល់កិច្ចការរបស់ពួកជំនុំ និងជីវិតពួកជំនុំ បដិសេធមិនទទួលការលួសកាត់ និងតែងតែការពារខ្លួនឯងដោយហេតុផលមិនត្រឹមត្រូវ ត្រូវតែបោសសម្អាតពួកគេចេញពីពួកជំនុំ។ វិធីសាស្ត្រនេះគឺដើម្បីរក្សាដំណើរការជាប្រក្រតីនៃកិច្ចការរបស់ពួកជំនុំ និងការពារផលប្រយោជន៍នៃរាស្ដ្ររើសតាំងរបស់ព្រះជាម្ចាស់ទាំងស្រុង ដែលស្របតាមគោលការណ៍សេចក្ដីពិត និងព្រះរាជបំណងរបស់ព្រះជាម្ចាស់ទាំងស្រុង។ ការ​ចូល​ទៅ​ក្នុងជីវិតនៃរាស្ដ្ររើសតាំងរបស់ព្រះជាម្ចាស់ និងកិច្ចការរបស់ពួកជំនុំ មិនគួរត្រូវបានប៉ះពាល់ដោយសារជម្លោះ និងការបង្ករឿងដោយគ្មានហេតុផលរបស់បុគ្គលអាក្រក់មួយចំនួនឡើយ ពោលគឺវាមិនស័ក្ដិសមទេ ហើយក៏មិនយុត្តិធម៌ចំពោះរាស្ដ្ររើសតាំងរបស់ព្រះជាម្ចាស់ដែរ។

ប្រសិនបើមនុស្សអាក្រក់ឧស្សាហ៍បង្កការរំខាននៅក្នុងពួកជំនុំ ដែលនាំឱ្យជីវិតពួកជំនុំគ្មានប្រសិទ្ធភាព នោះដំណោះស្រាយដ៏ល្អបំផុត គឺត្រូវចាត់ថ្នាក់មនុស្ស និងបែងចែកការជួបជុំជាក្រុមផ្សេងៗគ្នា៖ ការជួបប្រជុំសម្រាប់អស់អ្នកដែលស្រឡាញ់សេចក្ដីពិត និងបំពេញភារកិច្ចរបស់ខ្លួនដោយស្មោះត្រង់ ការជួបប្រជុំសម្រាប់អស់អ្នកដែលចង់ដេញតាមសេចក្ដីពិត ប៉ុន្តែមិនបំពេញភារកិច្ចរបស់ខ្លួន និងការជួបប្រជុំសម្រាប់អស់អ្នកដែលចូលចិត្តបង្កការបង្អាក់ និងការរំខាន និយាយដើមគេ ព្រមទាំងវិនិច្ឆ័យ និងថ្កោលទោសអ្នកដទៃ។ តាមរបៀបនេះ មនុស្សនៅក្នុងពួកជំនុំ អាចត្រូវបានបែងចែកជាបីក្រុមធំៗ ដែលអាចនិយាយបានថា ជាការបែងចែកមនុស្សគ្រប់គ្នាតាមប្រភេទរបស់ពួកគេ ដូច្នេះ ធានាថាការជួបជុំមិនមានការរំខានគ្នាទៅវិញទៅមកឡើយ។ មនុស្សដែលមានភាពជាមនុស្សអាក្រក់ មិនថាពួកគេប្រព្រឹត្តអំពើខុសឆ្គងដោយមិនកោតក្រែងយ៉ាងណានោះទេ នឹងមិនប៉ះពាល់ដល់អ្នកដទៃឡើយ ប៉ុន្តែធ្វើឱ្យខូចខាតដល់តែខ្លួនឯងប៉ុណ្ណោះ។ មនុស្សខ្លះមាននិស្ស័យកាចសាហាវ។ ប្រសិនបើនរណាម្នាក់និយាយអ្វីមួយដែលធ្វើឱ្យពួកគេឈឺចាប់ ឬអាក់អន់ចិត្ត ពួកគេនឹងស្អប់បុគ្គលនោះ ហើយរកវិធីដើម្បីវាយប្រហារ និងសងសឹកពួកគេ។ មិនថាប្រកបគ្នាពីសេចក្ដីពិតជាមួយពួកគេបែបណា ឬលួសកាត់ពួកគេយ៉ាងណានោះទេ ពួកគេមិនទទួលយកឡើយ។ ពួកគេសុខចិត្តស្លាប់ ជាជាងប្រែចិត្ត ហើយបន្តរំខានដល់ជីវិតពួកជំនុំ។ នេះបញ្ជាក់ថា ពួកគេគឺជាមនុស្សអាក្រក់។ យើងមិនអាចបន្តអត់ឱនចំពោះមនុស្សអាក្រក់ប្រភេទនេះបានឡើយ។ គួរតែបោសសម្អាតពួកគេចេញពីពួកជំនុំ ស្របតាមគោលការណ៍សេចក្ដីពិត។ នេះគឺជាវិធីតែមួយគត់ដើម្បីដោះស្រាយបញ្ហានេះឱ្យបានហ្មត់ចត់។ មិនថាពួកគេបានធ្វើខុសអ្វី ឬបានធ្វើរឿងអាក្រក់អ្វីនោះទេ មនុស្សដែលមាននិស្ស័យកាចសាហាវទាំងនោះ នឹងមិនអនុញ្ញាតឱ្យនរណាម្នាក់លាតត្រដាង ឬលួសកាត់ពួកគេបានឡើយ។ ប្រសិនបើនរណាម្នាក់លាតត្រដាង និងធ្វើឱ្យពួកគេអាក់អន់ចិត្ត ពួកគេនឹងខឹងសម្បា សងសឹក និងមិនបញ្ចប់រឿងនោះឡើយ។ ពួកគេគ្មានការអត់ធ្មត់ និងការអត់ឱនចំពោះអ្នកដទៃឡើយ ហើយមិនចេះយោគយល់ចំពោះពួកគេទេ។ តើការប្រព្រឹត្តខ្លួនរបស់ពួកគេផ្អែកលើគោលការណ៍អ្វី? «ខ្ញុំសុខចិត្តក្បត់គេ ជាជាងឲ្យគេក្បត់ខ្ញុំ»។ មានន័យថា ពួកគេមិនអត់ឱនចំពោះការត្រូវបាននរណាម្នាក់ធ្វើឱ្យអាក់អន់ចិត្តឡើយ។ តើនេះមិនមែនជាតក្កវិជ្ជារបស់មនុស្សអាក្រក់ទេឬអី? នេះគឺជាតក្កវិជ្ជារបស់មនុស្សអាក្រក់យ៉ាងពិតប្រាកដ។ គ្មាននរណាម្នាក់ត្រូវបានអនុញ្ញាតធ្វើឱ្យពួកគេអាក់អន់ចិត្តឡើយ។ ចំពោះពួកគេ វាជារឿងមិនអាចទទួលយកបានឡើយចំពោះនរណាម្នាក់ដែលប៉ះពាល់ពួកគេ សូម្បីតែបន្តិច ក៏មិនបានដែរ ហើយពួកគេស្អប់នរណាក៏ដោយដែលធ្វើបែបនេះ។ ពួកគេនឹងបន្តតាមយាយីបុគ្គលនោះ ហើយមិនបញ្ចប់រឿងនោះឡើយ។ នោះហើយជាសារជាតិរបស់មនុស្សអាក្រក់។ អ្នកគួរតែដាក់មនុស្សអាក្រក់ឱ្យនៅដាច់ដោយឡែក ឬបោសសម្អាតពួកគេចេញភ្លាមៗ នៅពេលដែលអ្នករកឃើញថាពួកគេមានសារជាតិជាមនុស្សអាក្រក់ មុនពេលដែលពួកគេអាចធ្វើអំពើអាក្រក់ធំដុំណាមួយ។ នេះនឹងកាត់បន្ថយការខូចខាតដែលពួកគេបង្កឡើង។ នេះគឺជាជម្រើសដ៏ឈ្លាសវៃ។ ប្រសិនបើអ្នកដឹកនាំ និងអ្នកធ្វើការ រង់ចាំរហូតដល់មនុស្សអាក្រក់បង្កជាមហន្តរាយណាមួយ ទើបចាត់ការពួកគេ នោះពួកគេមានភាពមិនសកម្មហើយ។ នេះនឹងបញ្ជាក់ថា អ្នកដឹកនាំ និងអ្នកធ្វើការល្ងង់ខ្លៅណាស់ ហើយគ្មានគោលការណ៍ក្នុងការធ្វើសកម្មភាពរបស់ខ្លួនឡើយ។ មានអ្នកដឹកនាំ និងអ្នកធ្វើការខ្លះ ដែលល្ងង់ខ្លៅ និងមិនដឹងអីបែបនេះឯង។ ពួកគេទទូចចង់រង់ចាំរហូតដល់ពួកគេមានភស្តុតាងជាក់លាក់ ទើបចាត់ការមនុស្សអាក្រក់ ព្រោះពួកគេគិតថា នោះគឺជាវិធីតែមួយគត់ដែលធ្វើឱ្យចិត្តរបស់ពួកគេស្ងប់។ ប៉ុន្តែតាមពិតទៅ អ្នកមិនត្រូវការភស្តុតាងជាក់លាក់ ដើម្បីប្រាកដថានរណាម្នាក់ជាមនុស្សអាក្រក់នោះទេ។ អ្នកអាចដឹងបានតាមរយៈពាក្យសម្ដី និងសកម្មភាពប្រចាំថ្ងៃរបស់ពួកគេ។ នៅពេលដែលអ្នកប្រាកដថាពួកគេជាមនុស្សអាក្រក់ អ្នកអាចចាប់ផ្ដើមដោយការរឹតត្បិត ឬដាក់ពួកគេឱ្យនៅដាច់ដោយឡែក។ នេះនឹងធានាថា ទាំងកិច្ចការរបស់ពួកជំនុំ និងការ​ចូល​ទៅ​ក្នុងជីវិតនៃរាស្ដ្ររើសតាំងរបស់ព្រះជាម្ចាស់ មិនរងការខូចខាតឡើយ។ អ្នកដឹកនាំ និងអ្នកធ្វើការខ្លះ មិនចេះសម្គាល់ថានរណាជាមនុស្សអាក្រក់ឡើយ ហើយពួកគេក៏មិនអាចចាត់ការមនុស្សអាក្រក់បានទាន់ពេលវេលាដែរ។ ជាលទ្ធផល កិច្ចការរបស់ពួកជំនុំ និងជីវិតពួកជំនុំរងផលប៉ះពាល់ ហើយការ​ចូល​ទៅ​ក្នុងជីវិតនៃរាស្ដ្ររើសតាំងរបស់ព្រះជាម្ចាស់ត្រូវបានរាំងស្ទះ។ នេះគឺល្ងង់ខ្លៅណាស់។ នេះជារបៀបដែលអ្នកដឹកនាំក្លែងក្លាយអនុវត្តការងារ។ ម្យ៉ាង ពួកគេខ្វះការចេះសម្គាល់ ហើយម្យ៉ាងទៀត ពួកគេគឺជាមនុស្សផ្គាប់ចិត្តគេ ដែលខ្លាចធ្វើឱ្យអ្នកដទៃអាក់អន់ចិត្ត។ នៅពេលបម្រើជាអ្នកដឹកនាំ ទីមួយ មនុស្សបែបនេះមិនអាចធ្វើកិច្ចការជាក់ស្ដែងបានទេ ហើយទីពីរ ពួកគេធ្វើឱ្យខូចខាតដល់រាស្ដ្ររើសតាំងរបស់ព្រះជាម្ចាស់។ ពួកគេមិនអាចសូម្បីតែដោះស្រាយបញ្ហានៃការរំខានដែលបង្កឡើងដោយមនុស្សអាក្រក់បានទាន់ពេលវេលាផង ហើយក៏មិនអាចការពារបងប្អូនប្រុសស្រីបានដែរ មនុស្សបែបនេះមិនស័ក្តិសមធ្វើជាអ្នកដឹកនាំ និងអ្នកធ្វើការឡើយ។ ចូរប្រាប់ខ្ញុំមើល៍ ប្រសិនបើមនុស្សម្នាក់ត្រូវបានកំណត់លក្ខណៈថាជាមនុស្សអាក្រក់ តើនៅចាំបាច់ត្រូវប្រកបគ្នាពីសេចក្ដីពិត ដើម្បីជួយពួកគេទៀតដែរឬទេ? (អត់ទេ។) មិនចាំបាច់ផ្ដល់ឱកាសឱ្យពួកគេទេ។ មនុស្សខ្លះមាន «ក្ដីស្រឡាញ់» ធំធេងពេក ដោយតែងតែផ្ដល់ឱកាសឱ្យមនុស្សអាក្រក់ប្រែចិត្ត ប៉ុន្តែតើនេះអាចសម្រេចលទ្ធផលអ្វីបានដែរឬទេ? តើនេះស្របតាមគោលការណ៍នៃព្រះបន្ទូលរបស់ព្រះជាម្ចាស់ដែរឬទេ? តើអ្នកធ្លាប់ឃើញមនុស្សអាក្រក់ណាម្នាក់ ដែលអាចប្រែចិត្តយ៉ាងពិតប្រាកដដែរឬទេ? គ្មាននរណាម្នាក់ធ្លាប់ឃើញរឿងនោះទេ។ ការសង្ឃឹមថាមនុស្សអាក្រក់នឹងប្រែចិត្ត គឺប្រៀបដូចជាការអាណិតអាសូរពស់ពិសអ៊ីចឹង គឺប្រៀបដូចជាការអាណិតអាសូរសត្វសាហាវ។ នេះគឺដោយសារតែផ្អែកលើសារជាតិរបស់មនុស្សអាក្រក់ គឺអាចកំណត់បានថា មនុស្សអាក្រក់នឹងមិនស្រឡាញ់អ្វីដែលវិជ្ជមាន នឹងមិនទទួលយកសេចក្ដីពិត ហើយនឹងមិនប្រែចិត្តឡើយ។ អ្នកនឹងរកមិនឃើញពាក្យ «ការប្រែចិត្ត» នៅក្នុងវចនានុក្រមរបស់ពួកគេឡើយ។ មិនថាអ្នកប្រកបគ្នាពីសេចក្ដីពិតទៅកាន់ពួកគេយ៉ាងណានោះទេ ពួកគេនឹងមិនបោះបង់បំណង និងផលប្រយោជន៍ផ្ទាល់ខ្លួនរបស់ពួកគេឡើយ ហើយពួកគេនឹងរកហេតុផល និងលេសផ្សេងៗដើម្បីការពារខ្លួន ហើយគ្មាននរណាម្នាក់អាចបញ្ចុះបញ្ចូលពួកគេបានឡើយ។ ប្រសិនបើពួកគេខាតបង់ វាជារឿងដែលពួកគេមិនអាចទ្រាំទ្របានឡើយ ហើយពួកគេនឹងរំខានអ្នកដទៃឥតឈប់អំពីរឿងនោះ។ តើមនុស្សបែបនេះ ដែលមិនសុខចិត្តខាតបង់សូម្បីបន្តិចបន្តួច អាចប្រែចិត្តយ៉ាងពិតប្រាកដដោយរបៀបណា? មនុស្សដែលអាត្មានិយមខ្លាំងបំផុត គឺជាអ្នកដែលផ្តល់អាទិភាពដល់ផលប្រយោជន៍ផ្ទាល់ខ្លួនលើសអ្វីៗទាំងអស់ ពួកគេគឺជាមនុស្សអាក្រក់ ហើយពួកគេនឹងមិនប្រែចិត្តឡើយ។ ប្រសិនបើអ្នកបានដឹងយ៉ាងច្បាស់ថាបុគ្គលបែបនេះគឺជាមនុស្សអាក្រក់ ហើយអ្នកនៅតែផ្ដល់ឱកាសឱ្យពួកគេប្រែចិត្តទៀត តើនេះមិនមែនល្ងង់ខ្លៅទេឬអី? នេះគឺស្មើនឹងការយកពស់កកមកដាក់ក្នុងទ្រូងរបស់អ្នកដើម្បីឱ្យវាកក់ក្ដៅ ហើយបន្ទាប់មកត្រូវវាចឹក។ មានតែមនុស្សល្ងង់ទេដែលធ្វើរឿងល្ងង់បែបនេះ។ នៅក្នុងពួកជំនុំ ការដែលរាស្ដ្ររើសតាំងរបស់ព្រះជាម្ចាស់ស្អប់មនុស្សអាក្រក់ គឺជាបាតុភូតធម្មតា ព្រោះមនុស្សអាក្រក់ខ្វះភាពជាមនុស្ស និងតែងតែធ្វើរឿងអសីលធម៌។ ការស្អប់មនុស្សអាក្រក់ គឺជាផ្នត់គំនិតត្រឹមត្រូវ។ វាគឺជាផ្នែកមួយនៃអ្វីដែលមនុស្សគួរមាននៅក្នុងភាពជាមនុស្សធម្មតារបស់ពួកគេ។

ចូរប្រាប់ខ្ញុំមើល៍ តើមនុស្សដែលគ្មានក្ដីស្រឡាញ់សោះចំពោះបងប្អូនប្រុសស្រី គឺជាមនុស្សប្រភេទណា? ហេតុអ្វីបានជាពួកគេគ្មានសូម្បីតែបន្តិចនៃទំនាក់ទំនងរវាងបុគ្គលតាមធម្មតាជាមួយបងប្អូនប្រុសស្រី? មនុស្សប្រភេទនេះ មិនថាពួកគេទាក់ទងជាមួយនរណានោះទេ ពួកគេភ្ជាប់ការទាក់ទងទាំងនេះទៅនឹងផលប្រយោជន៍ និងការដោះដូរតែប៉ុណ្ណោះ។ ប្រសិនបើគ្មានពាក់ព័ន្ធនឹងផលប្រយោជន៍ ឬការដោះដូរទេ ពួកគេនឹងមិនរវីរវល់ជាមួយមនុស្សឡើយ។ តើមនុស្សប្រភេទនេះមិនមែនជាមនុស្សអាក្រក់ទេឬអី? មនុស្សខ្លះមិនដេញតាមសេចក្ដីពិតទេ ហើយរស់នៅដោយផ្អែកលើអារម្មណ៍តែប៉ុណ្ណោះ។ នរណាក៏ដោយដែលប្រព្រឹត្តល្អចំពោះពួកគេ ពួកគេចូលទៅជិត ហើយនរណាក៏ដោយដែលជួយពួកគេ ពួកគេចាត់ទុកថាជាមនុស្សល្អ។ មនុស្សបែបនេះក៏គ្មានទំនាក់ទំនងរវាងបុគ្គលតាមធម្មតាដែរ។ ពួកគេរស់នៅដោយផ្អែកលើអារម្មណ៍តែប៉ុណ្ណោះ ដូច្នេះ តើពួកគេអាចប្រព្រឹត្តចំពោះបងប្អូនប្រុសស្រីដោយយុត្តិធម៌ និងត្រឹមត្រូវដែរឬទេ? នេះគឺដាច់ខាតមិនអាចទៅរួចឡើយ។ ហេតុដូច្នេះហើយ នរណាក៏ដោយដែលគ្មានទំនាក់ទំនងរវាងបុគ្គលតាមធម្មតាជាមួយបងប្អូនប្រុសស្រី ឬជាមួយអ្នកដែលជឿលើព្រះជាម្ចាស់ដោយស្មោះត្រង់ គឺជាមនុស្សដែលគ្មានមនសិការ និងហេតុផល គឺជាមនុស្សដែលគ្មានភាពជាមនុស្សធម្មតា ហើយច្បាស់ណាស់មិនមែនជាមនុស្សដែលស្រឡាញ់សេចក្ដីពិតឡើយ។ បុគ្គលទាំងនេះមិនខុសពីពួកមនុស្សថោកទាបនៅក្នុងចំណោមអ្នកមិនជឿឡើយ។ ពួកគេទាក់ទងជាមួយនរណាក៏ដោយដែលផ្ដល់ផលប្រយោជន៍ដល់ពួកគេ ហើយមិនអើពើចំពោះអ្នកដែលមិនផ្ដល់ផលប្រយោជន៍ដល់ពួកគេ។ លើសពីនេះ នៅពេលដែលពួកគេឃើញនរណាម្នាក់ដេញតាមសេចក្ដីពិត ឬនរណាម្នាក់ដែលអាចចែករំលែកទីបន្ទាល់តាមរយៈបទពិសោធ ជាមនុស្សដែលអ្នករាល់គ្នាគោរព និងចូលចិត្ត ពួកគេកើតចិត្តច្រណែន និងស្អប់ ហើយព្យាយាមគ្រប់មធ្យោបាយដើម្បីចាប់កំហុស ដើម្បីវិនិច្ឆ័យ និងថ្កោលទោសអ្នកដែលដេញតាមសេចក្ដីពិតទាំងនេះ។ តើនេះមិនមែនជាអ្វីដែលមនុស្សអាក្រក់ធ្វើទេឬអី? មនុស្សបែបនេះខ្វះមនសិការ និងហេតុផល ពួកគេអាក្រក់ជាងសត្វតិរច្ឆានទៅទៀត។ ពួកគេមិនអាចប្រព្រឹត្តចំពោះមនុស្សបានត្រឹមត្រូវឡើយ មិនអាចចុះសម្រុងជាមួយអ្នកដទៃបានជាធម្មតាឡើយ មិនអាចកសាងទំនាក់ទំនងរវាងបុគ្គលតាមធម្មតាជាមួយរាស្ដ្ររើសតាំងរបស់ព្រះជាម្ចាស់បានឡើយ ហើយថែមទាំងអាចស្អប់អ្នកដែលដេញតាមសេចក្ដីពិតទៀតផង។ មនុស្សបែបនេះច្បាស់ជាមានអារម្មណ៍កណ្ដោចកណ្ដែង និងឯកោខ្លាំងនៅក្នុងចិត្ត ដោយតែងតែត្អូញត្អែរដាក់ស្ថានសួគ៌ និងអ្នកដទៃ។ តើពួកគេមានសេចក្ដីអំណរ ឬអត្ថន័យអ្វីខ្លះក្នុងការរស់នៅ? មនុស្សទាំងនេះមាននិស្ស័យកាចសាហាវ ហើយមិនថាពួកគេទាក់ទងជាមួយនរណានោះទេ ពួកគេអាចបង្កើតជាការស្អប់ព្រោះតែរឿងតូចតាច ដោយថ្កោលទោស និងសងសឹកពួកគេ ដែលនាំឱ្យមានគ្រោះមហន្តរាយដល់ពួកគេ។ បុគ្គលអាក្រក់បែបនេះ គឺជាពួកអារក្សសុទ្ធសាធ ដែលនាំមកនូវគ្រោះមហន្តរាយដល់ពួកជំនុំរាល់ពេលដែលពួកគេស្ថិតនៅ។ ប្រសិនបើពួកគេស្ថិតនៅរយៈពេលយូរ នោះគ្រោះមហន្តរាយនឹងមិនចេះចប់មិនចេះហើយឡើយ។ មានតែការបោសសម្អាតពួកគេចេញពីពួកជំនុំប៉ុណ្ណោះ ទើបអាចបញ្ចៀសគ្រោះមហន្តរាយបាន។ បន្ថែមលើនេះ មានអ្នកដែលមើលទៅពីខាងក្រៅហាក់ដូចជាមានកម្រិតវប្បធម៌ខ្ពស់ ប៉ុន្តែមានចំណូលចិត្តពិសេសចំពោះផលប្រយោជន៍។ ដូច្នេះ ការជឿលើព្រះជាម្ចាស់របស់ពួកគេ ក៏ដើម្បីដេញតាមផលប្រយោជន៍ដែរ។ ប្រសិនបើពួកគេមិនបានកេងចំណេញខ្លះក្នុងរយៈពេលមួយ មុខរបស់ពួកគេប្រែជាស្រអាប់ដោយភាពក្រៀមក្រំ ហាក់ដូចជានរណាម្នាក់ជំពាក់លុយពួកគេយ៉ាងច្រើនអ៊ីចឹង។ នរណាក៏ដោយដែលឃើញមុខដ៏ក្រញូវ និងអស់សង្ឃឹមរបស់ពួកគេ គឺរងផលប៉ះពាល់ខាងផ្លូវអារម្មណ៍ភ្លាមៗ។ តើអ្នករាល់គ្នាគិតថា មុខបែបនេះនឹងនាំមកនូវផលប៉ះពាល់អ្វីខ្លះ ប្រសិនបើវាលេចឡើងនៅក្នុងជីវិតពួកជំនុំ? រាស្ដ្ររើសតាំងរបស់ព្រះជាម្ចាស់ភាគច្រើន ច្បាស់ជាមានអារម្មណ៍មិនស្រួលនៅពេលឃើញវា ហើយការអានព្រះបន្ទូលរបស់ព្រះជាម្ចាស់ និងការប្រកបគ្នាពីសេចក្ដីពិតរបស់ពួកគេ នឹងត្រូវបានរំខាន និងរងផលប៉ះពាល់ក្នុងកម្រិតផ្សេងៗគ្នា។ ជាពិសេសសម្រាប់អ្នកដែលមិនទាន់បានចាក់គ្រឹះនៅក្នុងផ្លូវពិត ការដែលឧស្សាហ៍ឃើញមុខដ៏ក្រៀមក្រំជានិច្ចនេះនៅក្នុងជីវិតពួកជំនុំ នឹងងាយរងផលប៉ះពាល់ខ្លាំងណាស់! ពួកជំនុំគួរតែមានមនុស្សដែលមានបុគ្គលិកលក្ខណៈរីករាយច្រើន ដែលនិយាយសាមញ្ញ និងបើកចំហ និងមនុស្សដែលមានចិត្តពោរពេញដោយសេចក្ដីសុខសាន្ត និងសេចក្ដីអំណរ ហើយមានវិញ្ញាណដែលមានសេរីភាព និងការដោះលែង។ នេះនឹងធ្វើឱ្យជីវិតពួកជំនុំមានភាពរីករាយ។ ពួកមុខស្អុយដែលក្រៀមក្រំជានិច្ចទាំងនោះ គួរតែអធិដ្ឋានទៅកាន់ព្រះជាម្ចាស់នៅផ្ទះ និងកែតម្រូវផ្នត់គំនិតរបស់ខ្លួន មុនពេលមកចូលរួមការជួបជុំ។ តាមរបៀបនេះ ពួកគេនឹងមានអារម្មណ៍ល្អ ហើយពួកគេនឹងទទួលបានអ្វីមួយពីការជួបជុំ។ បន្ថែមលើនេះ វាក៏នឹងផ្ដល់ប្រយោជន៍ដល់អ្នកដទៃដែរ យ៉ាងហោចណាស់ ពួកគេនឹងមិនត្រូវបានរំខានឡើយ។ ដើម្បីធានាថារាស្ដ្ររើសតាំងរបស់ព្រះជាម្ចាស់អាចរស់នៅក្នុងជីវិតពួកជំនុំជាធម្មតា អ្នកដឹកនាំ និងអ្នកធ្វើការគួរតែរៀនប្រកបគ្នាពីសេចក្ដីពិតដើម្បីដោះស្រាយបញ្ហា។ ប្រសិនបើនរណាម្នាក់មកចូលរួមការជួបជុំជាមួយនឹងមុខក្រៀមក្រំ អ្នកដឹកនាំ និងអ្នកធ្វើការគួរតែឈានជើងទៅមុខ ហើយសួរថា៖ «តើអ្នកត្រូវការជំនួយទេ?» នេះហៅថាការជួយអ្នកដទៃដោយក្ដីស្រឡាញ់យ៉ាងសកម្ម។ ប្រសិនបើអ្នកដឹកនាំ និងអ្នកធ្វើការឃើញនរណាម្នាក់មានបញ្ហា ហើយមិនអើពើ ដោយជៀសវាង និងដើរចេញពី «ពួកមុខស្អុយ» ទាំងនោះ ដោយមិនប្រកបគ្នាពីសេចក្ដីពិតដើម្បីឱ្យពួកគេមានអារម្មណ៍ល្អឡើងវិញទេ នោះពួកគេមិនមែនកំពុងធ្វើកិច្ចការជាក់ស្ដែងឡើយ។ ដើម្បីធ្វើកិច្ចការរបស់ពួកជំនុំឱ្យមានប្រសិទ្ធភាព ជាដំបូង អ្នកដឹកនាំ និងអ្នកធ្វើការត្រូវតែរៀនធ្វើជាអ្នកជំនិតនៃរាស្ដ្ររើសតាំងរបស់ព្រះជាម្ចាស់ ដូចជាអ្វីដែលអ្នកមិនជឿហៅថា មន្ត្រីដែលយកចិត្តទុកដាក់អ៊ីចឹង។ មនុស្សខ្លះមិនចង់ដើរតួនាទីបែបនេះទេ ដោយតែងតែចូលចិត្តធ្វើជាអ្នកឈរមើល តើពួកគេអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យរស់នៅក្នុងជីវិតពួកជំនុំដ៏ល្អតាមរបៀបនេះបានដោយរបៀបណា? តាមពិតទៅ ថាតើមនុស្សម្នាក់មានបញ្ហានៅក្នុងចិត្តឬអត់ គឺអាចមើលឃើញខ្លះៗតាមរយៈការបង្ហាញទឹកមុខរបស់ពួកគេ។ ប្រសិនបើមុខរបស់នរណាម្នាក់ក្រៀមក្រំជានិច្ច នោះប្រាកដជាមានន័យថា ចិត្តរបស់ពួកគេងងឹត ដោយគ្មានពន្លឺសូម្បីបន្តិច។ ប្រសិនបើពួកគេលិចលង់នៅក្នុងជម្លោះរកខុសត្រូវពេញមួយថ្ងៃ តើមុខរបស់ពួកគេនៅតែអាចមានស្នាមញញឹមបានដែរឬទេ? មុខរបស់មនុស្សទាំងនេះ តែងតែត្រូវបានគ្របដណ្ដប់ដោយពពកខ្មៅ ដោយគ្មានពន្លឺថ្ងៃសូម្បីមួយពេល ហើយរឿងនេះក៏ប៉ះពាល់ដល់ការបំពេញភារកិច្ចរបស់ពួកគេដែរ។ ប្រសិនបើអ្នកដឹកនាំ និងអ្នកធ្វើការយឺតយ៉ាវក្នុងការដោះស្រាយ និងកែតម្រូវបញ្ហានេះ ដែលបណ្ដាលឱ្យបងប្អូនប្រុសស្រីរងការរំខានឥតឈប់ឈរ និងទុក្ខវេទនានិយាយមិនចេញ នោះបញ្ជាក់ថា អ្នកដឹកនាំ និងអ្នកធ្វើការគ្មានសមត្ថភាពបំពេញកិច្ចការជាក់ស្ដែង មិនអាចដោះស្រាយបញ្ហាដោយប្រើសេចក្ដីពិត ហើយគ្មានតម្លៃទាល់តែសោះ។ ប្រសិនបើអ្នកដឹកនាំ និងអ្នកធ្វើការយល់ពីសេចក្ដីពិត និងអាចកំណត់បញ្ហារបស់បងប្អូនប្រុសស្រី ព្រមទាំងអាចផ្ដល់ការគាំទ្រ និងជំនួយទាន់ពេលវេលា មិនត្រឹមតែអាចជួយដោះស្រាយបញ្ហារបស់មនុស្សប៉ុណ្ណោះទេ ប៉ុន្តែថែមទាំងអាចជួយមនុស្សឱ្យយល់ពីគោលការណ៍សេចក្ដីពិត និងបំពេញភារកិច្ចរបស់ខ្លួនបានទៀតផង នោះការបំពេញភារកិច្ច និងការចាត់ចែងកិច្ចការរបស់ពួកគេនឹងមានប្រសិទ្ធភាព ហើយកិច្ចការរបស់ពួកជំនុំនឹងមិនរងផលប៉ះពាល់ឡើយ។ ប្រសិនបើអ្នកដឹកនាំ និងអ្នកធ្វើការមិនអាចកំណត់ និងដោះស្រាយបញ្ហាបានទាន់ពេលវេលាទេ នោះវានឹងប៉ះពាល់ដល់កិច្ចការរបស់ពួកជំនុំ។ ប្រសិនបើអ្នកដឹកនាំ និងអ្នកធ្វើការមិនអាចកំណត់ និងចាត់ការបញ្ហា ដែលបណ្ដាលឱ្យខូចខាតដល់កិច្ចការរបស់ពួកជំនុំ និងរារាំងការ​ចូល​ទៅ​ក្នុង​ជីវិតនៃរាស្ដ្ររើសតាំងរបស់ព្រះជាម្ចាស់បានទេ តើពួកគេមិនបានធ្វើឱ្យព្រះជាម្ចាស់ និងរាស្ដ្ររើសតាំងរបស់ព្រះអង្គខកព្រះទ័យ និងខកចិត្តទេឬអី? តើពួកគេមិនខ្វះគោលការណ៍ក្នុងការចាត់ចែងកិច្ចការទេឬអី? ការចាត់ការបញ្ហាភ្លាមៗ និងដោយមិនស្ទាក់ស្ទើរ បន្ទាប់ពីបានមើលធ្លុះដល់សារជាតិរបស់វា នេះហៅថាការបំពេញការទទួលខុសត្រូវ និងមានភក្ដីភាព ហើយនេះគឺជាការបំពេញភារកិច្ចរបស់ខ្លួនតាមរបៀបដែលស្របតាមស្ដង់ដារ។

ប្រធានបទនៃការប្រកបគ្នានៅថ្ងៃនេះ គឺជាបញ្ហាទីប្រាំមួយ គឺការពាក់ព័ន្ធក្នុងទំនាក់ទំនងមិនត្រឹមត្រូវ។ បញ្ហាប្រភេទនេះដែលលេចឡើងនៅក្នុងជីវិតពួកជំនុំ ជាមូលដ្ឋានមានដូចជា៖ ទំនាក់ទំនងមិនត្រឹមត្រូវរវាងប្រុសនិងស្រី ទំនាក់ទំនងភេទដូចគ្នា ទំនាក់ទំនងនៃផលប្រយោជន៍ផ្ទាល់ខ្លួន និងការស្អប់គ្នារវាងបុគ្គល និងបុគ្គល។ មិនថាជាទំនាក់ទំនងដែលផ្អែកលើតណ្ហាខាងសាច់ឈាម ផលប្រយោជន៍ខាងសាច់ឈាម ឬការជាប់ជំពាក់មនោសញ្ចេតនាខាងសាច់ឈាមនោះទេ ទំនាក់ទំនងទាំងអស់នេះសុទ្ធតែធ្លាក់ចូលទៅក្នុងប្រភេទនៃទំនាក់ទំនងមិនត្រឹមត្រូវ ព្រោះវាហួសពីដែនកំណត់នៃមនសិការ និងហេតុផលនៃភាពជាមនុស្សធម្មតា។ វត្តមាននៃទំនាក់ទំនងមិនត្រឹមត្រូវទាំងនេះ អាចរំខានដល់មនុស្សក្នុងកម្រិតណាមួយ។ អ្វីដែលធ្ងន់ធ្ងរជាងនេះទៅទៀតនោះគឺថា វារំខានដល់ការ​ចូល​ទៅ​ក្នុងជីវិតរបស់មនុស្ស ការដេញតាមសេចក្ដីពិតរបស់ពួកគេ និងការដេញតាមការស្គាល់ព្រះជាម្ចាស់របស់ពួកគេ។ ទំនាក់ទំនងមិនត្រឹមត្រូវផ្សេងៗទាំងនេះ មិនបានកើតចេញពីមនសិការ ឬហេតុផលឡើយ ហើយវាផ្ទុយពីភាពជាមនុស្សធម្មតា។ វាពិបាកណាស់សម្រាប់មនុស្សក្នុងការទទួលយក និងអនុវត្តសេចក្ដីពិត នៅពេលដែលពួកគេរស់នៅក្នុងទំនាក់ទំនងមិនប្រក្រតីទាំងនេះ ហើយរឿងនេះក៏រំខានដល់ពួកគេក្នុងការរស់នៅក្នុងជីវិតពួកជំនុំ និងការដេញតាមការរីកចម្រើនក្នុងជីវិត ព្រមទាំងសណ្ដាប់ធ្នាប់នៃជីវិតពួកជំនុំផងដែរ។ រឿងនេះនាំឱ្យមានផលប៉ះពាល់មិនល្អដល់ការ​ចូល​ទៅ​ក្នុង​ជីវិតនៃរាស្ដ្ររើសតាំងរបស់ព្រះជាម្ចាស់ និងអាចធ្វើឱ្យខូចខាតដល់កិច្ចការរបស់ពួកជំនុំផងដែរ។ ដោយសារតែរឿងទាំងអស់នេះ វាសំខាន់ណាស់ដែលអ្នកដឹកនាំ និងអ្នកធ្វើការត្រូវកំណត់ និងចាត់ការបញ្ហាទាំងនេះជាបន្ទាន់។

ចំពោះទំនាក់ទំនងមិនត្រឹមត្រូវ យើងបានរៀបរាប់ពីស្ថានភាពផ្សេងៗ និងបានចាត់ថ្នាក់វារួចហើយ។ តើអ្នករាល់គ្នាអាចលើកឧទាហរណ៍ខ្លះៗ ដើម្បីអនុវត្តការចេះសម្គាល់បានដែរឬទេ? តើអ្វីទៅជាគោលបំណងនៃការរៀនសម្គាល់? គឺដើម្បីឱ្យអ្នករាល់គ្នាចេះសម្គាល់ និងកំណត់និយមន័យសារជាតិនៃមនុស្ស ព្រឹត្តិការណ៍ និងរឿងរ៉ាវផ្សេងៗ ដើម្បីធ្វើការវិនិច្ឆ័យបានត្រឹមត្រូវ ហើយបន្ទាប់មកប្រព្រឹត្តចំពោះអ្វីៗទាំងនោះស្របតាមគោលការណ៍។ នេះគឺជាលទ្ធផលចុងក្រោយ។ តើមាននរណាម្នាក់ធ្លាប់និយាយថា៖ «អ្នកនិយាយពេញមួយថ្ងៃអំពីរឿងរ៉ាវខុសត្រូវទាំងនេះ និងបញ្ហាក្នុងជីវិតរស់នៅទាំងនេះ ពួកយើងមិនចង់ស្ដាប់រឿងទាំងនេះទៀតទេ ពួកយើងមិនទាំងចង់មកចូលរួមការជួបជុំទៀតផង។ តើអ្នកមិនគួរប្រកបគ្នាពីសេចក្ដីពិតទេឬអី? ហេតុអ្វីបានជាតែងតែនិយាយអំពីស្ថានភាពទាំងនេះទៅវិញ?» តើអ្នករាល់គ្នាធ្លាប់កត់សម្គាល់ឃើញមនុស្សបែបនេះដែរឬទេ? តើពួកគេជាមនុស្សប្រភេទណា? (គឺជាមនុស្សដែលគ្មានការយល់ដឹងខាងវិញ្ញាណ។) យើងប្រកបគ្នាតាមរបៀបនេះ ប៉ុន្តែពួកគេនៅតែមិនអាចយល់ពីសេចក្ដីពិតដដែល ពួកគេមិនមានកម្រិតបញ្ញារបស់មនុស្សធម្មតាទេ មនុស្សបែបនេះគឺគ្មានបានការទាល់តែសោះ។ តើគួរតែឱ្យមនុស្សដែលមានកម្រិតបញ្ញាមិនស្មើនឹងមនុស្ស មកស្ដាប់ការអធិប្បាយទៀតដែរឬទេ? ប្រហែលជាពួកគេនឹងលើកឡើងថា៖ «ការជួបជុំតែងតែនិយាយអំពីការប្រកបគ្នាពីសេចក្ដីពិត តែងតែនិយាយអំពីការអនុវត្តសេចក្ដីពិត ខ្ញុំធុញទ្រាន់នឹងការស្ដាប់រឿងនេះណាស់។ ខ្ញុំមិនចង់មកចូលរួមការជួបជុំទៀតទេ»។ ប្រសិនបើពួកគេពិតជាមានទស្សនៈបែបនេះមែន នោះពួកគេគឺជាអ្នកដែលប្រឆាំងនឹងសេចក្ដីពិតហើយ។ ចំពោះមនុស្សបែបនេះ ដំណាក់របស់ព្រះជាម្ចាស់មិនបង្ខំឱ្យពួកគេចូលរួមទេ ត្រូវឱ្យពួកគេចេញទៅឱ្យបានឆាប់។ ប្រសិនបើពួកគេខ្លួនឯងមិនចង់មកចូលរួមការជួបជុំ ហើយមិនទទួលយកអ្វីដែលបានពិភាក្សានៅទីនោះ យើងមិនបង្ខំទេ យើងមិនចង់បង្កការលំបាកដល់ពួកគេឡើយ។ មនុស្សបែបនេះ ទោះបីជាពួកគេជឿលើព្រះជាម្ចាស់មួយជីវិតក៏ដោយ ក៏ពួកគេនឹងមិនយល់ពីសេចក្ដីពិត ហើយនឹងមិនចូលទៅក្នុងតថភាពដែរ វាគឺជាការខាតបង់កម្លាំងទទេៗ។ ប្រសិនបើពួកគេចូលចិត្តស្ដាប់ចំណេះដឹងខាងសាសនវិទ្យា នោះអនុញ្ញាតឱ្យពួកគេទៅសិក្សាចំណេះដឹងខាងសាសនវិទ្យាចុះ។ នឹងមានថ្ងៃណាមួយ នៅពេលដែលពួកគេមិនទទួលបានសេចក្ដីពិតធ្វើជាជីវិត ពួកគេនឹងសោកស្ដាយមិនខាន។

ថ្ងៃទី២៩ ខែឧសភា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៥)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ភាគបី)

មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ

នៅក្នុងការប្រជុំលើកមុន យើងបានប្រកបគ្នាអំពីទំនួលខុសត្រូវទីដប់ពីររបស់អ្នកដឹកនាំ និងអ្នកធ្វើការ៖ «ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងច្បាស់លាស់។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា»។ ទាក់ទងនឹងទំនួលខុសត្រូវនេះ យើងបានប្រកបគ្នាជាចម្បងអំពីបញ្ហាផ្សេងៗដែលទាក់ទងនឹងជីវិតពួកជំនុំ ដែលយើងបានបែងចែកជាដប់មួយចំណុច។ សូមអានចំណុចទាំងនោះឡើង។ (I. តែងនិយាយចាកប្រធានជារឿយៗ នៅពេលប្រកបគ្នាពីសេចក្តីពិត។ II. និយាយពីពាក្យ និងគោលលទ្ធិ ដើម្បីបំភាន់មនុស្ស និងទទួលបានការគោរពពីពួកគេ។ III. និយាយឥតប្រយោជន៍អំពីកិច្ចការផ្ទៃក្នុង កសាងទំនាក់ទំនងផ្ទាល់ខ្លួន និងដោះស្រាយកិច្ចការផ្ទាល់ខ្លួន។ IV. ការបង្កើតបក្សពួក។ V. ការប្រជែងដណ្ដើមឋានៈ។ VI. ការពាក់ព័ន្ធក្នុងទំនាក់ទំនងមិនត្រឹមត្រូវ។ VII. ការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី។ VIII. ការផ្សព្វផ្សាយសញ្ញាណផ្សេងៗ។ IX. ការបញ្ចេញភាពអវិជ្ជមាន។ X. ការផ្សព្វផ្សាយពាក្យចចាមអារ៉ាមគ្មានមូលដ្ឋាន។ XI. ការប្រើឥទ្ធិពល និងការរំខានដល់ការបោះឆ្នោត។) លើកមុន យើងបានប្រកបគ្នាអំពីចំណុចទីប្រាំ ដែលជាការប្រជែងដណ្ដើមឋានៈ និងចំណុចទីប្រាំមួយ ដែលជាការពាក់ព័ន្ធក្នុងទំនាក់ទំនងមិនត្រឹមត្រូវ។ បញ្ហាទាំងពីរប្រភេទនេះ ក៏ដូចជាចំណុចបួនមុនដែរ ក៏បង្កឱ្យមានការរំខាន និងការបង្អាក់ដល់ជីវិតពួកជំនុំ និងសណ្ដាប់ធ្នាប់ធម្មតារបស់ពួកជំនុំផងដែរ។ ដោយមើលទៅលើលក្ខណៈនៃបញ្ហាទាំងពីរប្រភេទនេះ ការខូចខាតដែលវាបង្កដល់ជីវិតពួកជំនុំ និងផលប៉ះពាល់របស់វាទៅលើច្រកចូលទៅក្នុងជីវិតរបស់មនុស្ស បញ្ហាទាំងពីរនេះអាចចាត់ទុកជាមនុស្ស ព្រឹត្តិការណ៍ និងរឿងរ៉ាវដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ។

VII. ការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី

ថ្ងៃនេះ យើងនឹងប្រកបគ្នាអំពីចំណុចទីប្រាំពីរដែលជាការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី។ បញ្ហាបែបនេះកើតមានជាញឹកញាប់នៅក្នុងជីវិតពួកជំនុំ ហើយគ្រប់គ្នាមើលឃើញយ៉ាងច្បាស់។ នៅពេលដែលមនុស្សជួបជុំគ្នាដើម្បីហូប និងផឹកព្រះបន្ទូលរបស់ព្រះជាម្ចាស់ ប្រកបគ្នាអំពីបទពិសោធផ្ទាល់ខ្លួនរបស់ពួកគេ ឬពិភាក្សាអំពីបញ្ហាជាក់ស្ដែងមួយចំនួន ទស្សនៈផ្ទុយគ្នា ឬការជជែកវែកញែកអំពីរឿងខុសនិងត្រូវ តែងតែនាំឱ្យមានការប្រកែក និងទំនាស់គ្នារវាងមនុស្ស។ ប្រសិនបើមនុស្សមិនយល់ស្របគ្នា និងមានទស្សនៈខុសៗគ្នា ប៉ុន្តែការណ៍នេះមិនបានរំខានដល់ជីវិតពួកជំនុំទេ តើការណ៍នេះរាប់ថាជាការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដីដែរឬទេ? ការណ៍នេះមិនរាប់បញ្ចូលទេ។ វាស្ថិតក្នុងការប្រកបគ្នាធម្មតា។ ហេតុដូច្នេះ បើមើលពីខាងក្រៅ បញ្ហាជាច្រើនហាក់ដូចជាពាក់ព័ន្ធនឹងចំណុចទីប្រាំពីរ ប៉ុន្តែតាមការពិត មានតែបញ្ហាណាដែលមានសភាពធ្ងន់ធ្ងរជាងទាក់ទងនឹងកាលៈទេសៈ និងធម្មជាតិ ហើយនាំទៅរកការបង្អាក់ និងការរំខានប៉ុណ្ណោះ ទើបស្ថិតនៅក្រោមចំណុចនេះ។ ឥឡូវនេះ ចូរយើងប្រកបគ្នាអំពីធម្មជាតិនៃបញ្ហាណាខ្លះ ដែលស្ថិតនៅក្រោមចំណុចនេះ។

ទីមួយ ដោយពិនិត្យមើលលើការសម្ដែងចេញនៃការពាក់ព័ន្ធក្នុងការវាយប្រហារគ្នា ច្បាស់ណាស់ វាមិនទាក់ទងនឹងការប្រកបគ្នាធម្មតាអំពីសេចក្ដីពិត ការស្វែងរកសេចក្ដីពិត ការមានការយល់ដឹង ឬការបំភ្លឺផ្សេងគ្នា ដោយផ្អែកលើការប្រកបគ្នាពីសេចក្ដីពិត ឬការស្វែងរក ការប្រកបគ្នា ការពិភាក្សាអំពីគោលការណ៍សេចក្ដីពិត និងការស្វែងរកមាគ៌ានៃការអនុវត្ត ទាក់ទងនឹងសេចក្ដីពិតណាមួយឡើយ ផ្ទុយទៅវិញ វាទាក់ទងនឹងការប្រកែក និងការទាស់ទែងគ្នាលើរឿងខុសនិងត្រូវ។ នេះគឺជាការសម្ដែងចេញជាមូលដ្ឋានរបស់វា។ ពេលខ្លះ តើបញ្ហាបែបនេះកើតឡើង នៅក្នុងជីវិតពួកជំនុំដែរឬទេ? (មែនហើយ។) ដោយគ្រាន់តែផ្អែកលើរូបរាងខាងក្រៅ ក៏អាចបញ្ជាក់យ៉ាងច្បាស់ថា ទង្វើដូចជាការពាក់ព័ន្ធក្នុងការវាយប្រហារគ្នា មិនមែនអំពីការស្វែងរកសេចក្ដីពិត ឬអំពីការប្រកបគ្នាពីសេចក្ដីពិតក្រោមការដឹកនាំរបស់ព្រះវិញ្ញាណបរិសុទ្ធ ឬអំពីការសហការដោយចុះសម្រុងគ្នានោះទេ ប៉ុន្តែផ្ទុយទៅវិញ វាមានឫសគល់ចេញពីភាពឆាប់ខឹង ហើយភាសាដែលប្រើនោះ មានបង្កប់នូវការវិនិច្ឆ័យ និងការថ្កោលទោស ហើយថែមទាំងពាក្យបណ្ដាសាទៀតផងពោលគឺការសម្ដែងចេញបែបនេះ គឺជាការបើកសម្ដែងនិស្ស័យពុករលួយរបស់សាតាំងយ៉ាងពិតប្រាកដ។ នៅពេលដែលមនុស្សវាយប្រហារគ្នាទៅវិញទៅមក ទោះបីជាភាសារបស់ពួកគេមុតស្រួច ឬប៉ិនប្រសប់ក៏ដោយ ក៏វាតែងតែបង្កប់នូវភាពឆាប់ខឹង ការព្យាបាទ និងការស្អប់ ហើយគ្មានសេចក្ដីស្រឡាញ់ ការអត់ឱន និងការអត់ធ្មត់ឡើយ ហើយជាធម្មតា វាពិតជាគ្មានការសហការដោយចុះសម្រុងគ្នាទាល់តែសោះ។ វិធីសាស្ត្រដែលមនុស្សប្រើដើម្បីវាយប្រហារគ្នាទៅវិញទៅមកមានច្រើនបែប។ ឧទាហរណ៍ នៅពេលដែលមនុស្សពីរនាក់កំពុងពិភាក្សាអំពីរឿងមួយ បុគ្គល «ក» និយាយទៅកាន់បុគ្គល «ខ» ថា៖ «អ្នកខ្លះមានភាពជាមនុស្សមិនល្អ និងមាននិស្ស័យក្រអឺតក្រទម។ ពួកគេសម្ញែងរាល់ពេលដែលពួកគេធ្វើអ្វីបានបន្តិចបន្តួច ហើយពួកគេមិនស្ដាប់នរណាម្នាក់ឡើយ។ ពួកគេដូចជាអ្វីដែលព្រះបន្ទូលរបស់ព្រះជាម្ចាស់បានចែងអំពីអស់អ្នកដែលព្រៃផ្សៃ និងខ្វះភាពជាមនុស្សដូចជាសត្វតិរច្ឆានអ៊ីចឹង»។ បន្ទាប់ពីបានឮដូច្នេះ បុគ្គល «ខ» គិតថា៖ «តើអ្វីដែលអ្នកនិយាយអម្បាញ់មិញនេះ មិនមែនសំដៅលើខ្ញុំទេឬ? អ្នកថែមទាំងលើកយកព្រះបន្ទូលរបស់ព្រះជាម្ចាស់មកបើកកកាយពីខ្ញុំទៀត! ដោយសារអ្នកបាននិយាយពីខ្ញុំ ខ្ញុំក៏នឹងមិនញញើតដៃដែរ។ អ្នកបានធ្វើមិនល្អដាក់ខ្ញុំ ដូច្នេះ ខ្ញុំក៏នឹងធ្វើមិនល្អដាក់អ្នកវិញដែរ!» ដូច្នេះ បុគ្គល «ខ» ក៏និយាយថា៖ «អ្នកខ្លះមើលទៅដូចជាគោរពកោតខ្លាចព្រះខ្លាំងណាស់ពីខាងក្រៅ ប៉ុន្តែតាមពិតទៅ ក្នុងចិត្តពួកគេពិសពុលជាងអ្នកណាទាំងអស់។ ពួកគេថែមទាំងមានទំនាក់ទំនងមិនត្រឹមត្រូវជាមួយភេទផ្ទុយគ្នា ដូចជាស្រីពេស្យា និងស្រីសំផឹងដែលបានថ្លែងនៅក្នុងព្រះបន្ទូលរបស់ព្រះជាម្ចាស់ទៀតផងពោលគឺព្រះជាម្ចាស់ខ្ពើមរអើមបំផុតចំពោះមនុស្សបែបនេះ ហើយទ្រង់ក៏ស្អប់ខ្ពើមពួកគេខ្លាំងណាស់ដែរ។ តើការមើលទៅគោរពកោតខ្លាចព្រះពីខាងក្រៅមានប្រយោជន៍អ្វីទៅ? នោះគឺជាការមានពុតប៉ុណ្ណោះ។ ព្រះជាម្ចាស់មិនចូលចិត្តអ្នកមានពុតសោះឡើយ។ អ្នកមានពុតទាំងអស់គឺជាពួកផារិស៊ី!» បន្ទាប់ពីបានឮដូច្នេះ បុគ្គល «ក» គិតថា៖ «នេះគឺជាការវាយបកមកលើខ្ញុំហើយតើ! ល្អណាស់ អ្នកបានធ្វើមិនល្អដាក់ខ្ញុំ ដូច្នេះ កុំបន្ទោសខ្ញុំថា ខ្ញុំមិនញញើតដៃឱ្យសោះ!» ទៅវិញទៅមក អ្នកទាំងពីរក៏ចាប់ផ្ដើមឈ្លោះទាស់ទែងគ្នា។ តើនេះជាការប្រកបគ្នាពីព្រះបន្ទូលរបស់ព្រះជាម្ចាស់មែនទេ? (អត់ទេ) តើពួកគេកំពុងធ្វើអ្វីដែរ? (វាយប្រហារគ្នា និងឈ្លោះទាស់ទែងគ្នា។) ពួកគេថែមទាំងឆ្លៀតយកប្រៀបរក «មូលដ្ឋាន» សម្រាប់ការវាយប្រហាររបស់ពួកគេ ដោយលើកយកព្រះបន្ទូលរបស់ព្រះជាម្ចាស់ធ្វើជាមូលដ្ឋានទៀតផងពោលគឺនេះជាការពាក់ព័ន្ធក្នុងការវាយប្រហារគ្នា ហើយក្នុងពេលជាមួយគ្នានោះ វាក៏ជាការពាក់ព័ន្ធក្នុងទំនាស់ពាក្យសម្ដីផងដែរ។ តើការប្រកបគ្នាក្នុងទម្រង់បែបនេះ គេឃើញមានពេលខ្លះនៅក្នុងជីវិតពួកជំនុំដែរឬទេ? តើនេះជាការប្រកបគ្នាធម្មតាមែនទេ? តើវាជាការប្រកបគ្នានៅក្នុងភាពជាមនុស្សធម្មតាមែនទេ? (អត់ទេ។) បន្ទាប់មក តើការប្រកបគ្នាក្នុងទម្រង់បែបនេះ បង្កឱ្យមានការបង្អាក់ និងការរំខានដល់ជីវិតពួកជំនុំដែរឬទេ? តើវាបង្កឱ្យមានការបង្អាក់ និងការរំខានបែបណាដែរ? (ជីវិតពួកជំនុំធម្មតាត្រូវបានរំខាន មនុស្សធ្លាក់ចូលទៅក្នុងទំនាស់អំពីរឿងខុសនិងត្រូវ ហើយជាលទ្ធផល ពួកគេមិនអាចសញ្ជឹងគិត និងប្រកបគ្នាពីព្រះបន្ទូលរបស់ព្រះជាម្ចាស់ដោយស្ងៀមស្ងាត់បានឡើយ។) នៅពេលដែលមនុស្សពាក់ព័ន្ធក្នុងការទាស់ទែង និងការប្រកែកគ្នាអំពីរឿងខុសនិងត្រូវបែបនេះ ហើយធ្វើការវាយប្រហារផ្ទាល់ខ្លួនក្នុងអំឡុងពេលជីវិតពួកជំនុំ តើព្រះវិញ្ញាណបរិសុទ្ធនៅតែធ្វើការដែរឬទេ? ព្រះវិញ្ញាណបរិសុទ្ធមិនធ្វើការទេ។ ការប្រកបគ្នាបែបនេះធ្វើឱ្យចិត្តរបស់មនុស្សច្របូកច្របល់។ មានព្រះបន្ទូលខ្លះនៅក្នុងព្រះគម្ពីរ តើអ្នករាល់គ្នាមានចាំទេ? («បើមនុស្សពីរនាក់ឯកភាពគ្នានៅលើផែនដីនេះចំពោះអ្វីៗដែលពួកគេនឹងទូលសុំ នោះវានឹងត្រូវបានសម្រេច ដោយព្រះវរបិតាខ្ញុំដែលគង់នៅស្ថានសួគ៌។ «ដ្បិតទីណាដែលមានមនុស្សពីរ ឬបីនាក់ជួបជុំគ្នានៅក្នុងព្រះនាមរបស់ខ្ញុំ នោះខ្ញុំគង់នៅក្នុងកណ្ដាលពួកគេ»។ (ម៉ាថាយ ១៨:១៩-២០)») តើព្រះបន្ទូលទាំងនេះមានន័យដូចម្ដេចដែរ? នៅពេលដែលមនុស្សជួបជុំគ្នានៅចំពោះព្រះជាម្ចាស់ ពួកគេត្រូវតែមានចិត្តគំនិតតែមួយ និងរួបរួមគ្នានៅចំពោះព្រះជាម្ចាស់។ ទាល់តែមនុស្សមានចិត្តគំនិតតែមួយ ទើបព្រះជាម្ចាស់នឹងប្រទានពរដល់ពួកគេ ហើយព្រះវិញ្ញាណបរិសុទ្ធនឹងធ្វើការ។ ប៉ុន្តែ តើមនុស្សពីរនាក់ដែលកំពុងប្រកែកគ្នា ដែលខ្ញុំបានលើកឡើងអម្បាញ់មិញនេះ មានចិត្តគំនិតតែមួយដែរឬទេ? (អត់ទេ) តើពួកគេកំពុងពាក់ព័ន្ធនឹងអ្វីដែរ? ការវាយប្រហារគ្នា ការទាស់ទែងគ្នា ហើយថែមទាំងការវិនិច្ឆ័យ និងការថ្កោលទោសទៀតផង។ ទោះបីជាពួកគេមិនបានប្រើពាក្យជេរប្រទេចផ្ដាសា ឬពាក្យអាម៉ឹងពីសម្បកក្រៅក៏ដោយ ក៏បំណងនៅពីក្រោយពាក្យសម្ដីរបស់ពួកគេ មិនមែនដើម្បីប្រកបគ្នាពីសេចក្ដីពិត ឬស្វែងរកសេចក្ដីពិតនោះទេ ហើយពួកគេក៏មិនមែនកំពុងនិយាយនៅក្នុងសតិសម្បជញ្ញៈ និងហេតុផលនៃភាពជាមនុស្សធម្មតានោះដែរ។ គ្រប់ពាក្យគ្រប់ម៉ាត់ដែលពួកគេនិយាយ សុទ្ធតែគ្មានការទទួលខុសត្រូវ ហើយបង្កប់នូវភាពគឃ្លើន និងការព្យាបាទ។ គ្រប់ពាក្យគ្រប់ម៉ាត់មិនស្របនឹងការពិតទេ ហើយក៏គ្មានមូលដ្ឋានអ្វីនោះដែរ។ គ្រប់ពាក្យគ្រប់ម៉ាត់មិនមែនជាការវិនិច្ឆ័យរឿងមួយដោយស្របតាមព្រះបន្ទូលរបស់ព្រះជាម្ចាស់ និងសេចក្ដីតម្រូវរបស់ព្រះជាម្ចាស់នោះទេ វាគឺជាការបើកការវាយប្រហារផ្ទាល់ខ្លួន ការវិនិច្ឆ័យ និងការថ្កោលទោស ដោយផ្អែកលើចំណូលចិត្ត និងបំណងរបស់ខ្លួន ទាស់នឹងមនុស្សម្នាក់ដែលពួកគេស្អប់ និងមើលងាយ។ គ្មានការណ៍ណាមួយក្នុងចំណោមការណ៍ទាំងនេះ ជាការសម្ដែងចេញអំពីការមានចិត្តគំនិតតែមួយឡើយ ផ្ទុយទៅវិញ ទាំងនេះគឺជាពាក្យសម្ដី និងការសម្ដែងចេញដែលកើតចេញពីភាពឆាប់ខឹង និងនិស្ស័យពុករលួយរបស់សាតាំង ហើយការណ៍ទាំងនេះមិនគាប់ព្រះហឫទ័យព្រះជាម្ចាស់ឡើយ ហេតុដូច្នេះហើយ គ្មានកិច្ចការរបស់ព្រះវិញ្ញាណបរិសុទ្ធនៅទីនោះទេ។ នេះគឺជាការសម្ដែងចេញមួយអំពីការពាក់ព័ន្ធក្នុងការវាយប្រហារគ្នា។

នៅក្នុងជីវិតពួកជំនុំ ទំនាស់ និងជម្លោះ ជារឿយៗកើតឡើងរវាងមនុស្ស ដោយសារតែរឿងតូចតាច ឬទស្សនៈ និងផលប្រយោជន៍ផ្ទុយគ្នា។ ទំនាស់ក៏កើតឡើងជាញឹកញាប់ ដោយសារតែបុគ្គលិកលក្ខណៈ មហិច្ឆតា និងចំណូលចិត្តមិនចុះសម្រុងគ្នាផងដែរ។ ការខ្វែងគំនិត និងការមិនចុះសម្រុងគ្នាគ្រប់ប្រភេទក៏កើតមានឡើងក្នុងចំណោមបុគ្គលម្នាក់ៗផងដែរ ដោយសារតែភាពខុសគ្នានៃឋានៈសង្គម និងកម្រិតអប់រំ ឬភាពខុសគ្នាខាងផ្នែកភាពជាមនុស្ស និងធម្មជាតិរបស់ពួកគេ ហើយថែមទាំងភាពខុសគ្នាខាងផ្នែករបៀបនិយាយស្ដី និងការដោះស្រាយបញ្ហា ក្នុងចំណោមហេតុផលផ្សេងៗទៀត។ ប្រសិនបើមនុស្សមិនស្វែងរកការដោះស្រាយបញ្ហាទាំងនេះដោយប្រើព្រះបន្ទូលរបស់ព្រះជាម្ចាស់ទេ ប្រសិនបើគ្មានការយោគយល់គ្នា ការអត់ឱន ការគាំទ្រ និងការជួយគ្នាទេ ហើយប្រសិនបើមនុស្សបែរជាមានការប្រកាន់ និងការស្អប់នៅក្នុងចិត្តរបស់ពួកគេ ហើយប្រព្រឹត្តដាក់គ្នាទៅវិញទៅមកដោយភាពឆាប់ខឹងនៅក្នុងនិស្ស័យពុករលួយ នោះការណ៍នេះទំនងជានឹងនាំទៅរកការវាយប្រហារ និងការវិនិច្ឆ័យគ្នាមិនខាន។ មនុស្សខ្លះមានសតិសម្បជញ្ញៈ និងហេតុផលខ្លះ ហើយនៅពេលមានទំនាស់កើតឡើង ពួកគេអាចរក្សាការអត់ធ្មត់ ប្រព្រឹត្តដោយហេតុផល និងជួយភាគីម្ខាងទៀតដោយសេចក្ដីស្រឡាញ់។ ក៏ប៉ុន្តែ មនុស្សខ្លះទៀតមិនអាចធ្វើបែបនេះបានទេ ពួកគេខ្វះសូម្បីតែការអត់ឱន ការអត់ធ្មត់ ភាពជាមនុស្ស និងហេតុផលជាមូលដ្ឋានបំផុត។ ជារឿយៗ ពួកគេមានការប្រកាន់ ការសង្ស័យ និងការយល់ច្រឡំផ្សេងៗទៅលើអ្នកដទៃ ដោយសារតែរឿងតូចតាច ពាក្យមួយម៉ាត់ ឬកាយវិការទឹកមុខណាមួយ ដែលនាំឱ្យពួកគេមានគំនិត ការសង្ស័យ ការវិនិច្ឆ័យ និងការថ្កោលទោសគ្រប់ប្រភេទទៅលើអ្នកទាំងនោះនៅក្នុងចិត្តរបស់ពួកគេ។ ស្ថានភាពទាំងនេះកើតឡើងជាញឹកញាប់នៅក្នុងពួកជំនុំ ហើយតែងតែប៉ះពាល់ដល់ទំនាក់ទំនងធម្មតារវាងបុគ្គលម្នាក់ៗ ប៉ះពាល់ដល់ការទាក់ទងដោយចុះសម្រុងរបស់បងប្អូនប្រុសស្រី ហើយថែមទាំងការប្រកបគ្នារបស់ពួកគេអំពីព្រះបន្ទូលរបស់ព្រះជាម្ចាស់ទៀតផង។ នៅពេលដែលមនុស្សទាក់ទងគ្នា ការមានទំនាស់កើតឡើង គឺជារឿងធម្មតាទេ ប៉ុន្តែប្រសិនបើបញ្ហាបែបនេះកើតឡើងជាញឹកញាប់នៅក្នុងជីវិតពួកជំនុំ នោះវាអាចប៉ះពាល់ រំខាន ហើយថែមទាំងបំផ្លាញជីវិតពួកជំនុំធម្មតាទៀតផង។ ឧទាហរណ៍ ប្រសិនបើនរណាម្នាក់ចាប់ផ្ដើមឈ្លោះប្រកែកគ្នានៅក្នុងពេលប្រជុំ ការប្រជុំនោះនឹងត្រូវបានរំខាន ជីវិតពួកជំនុំនឹងមិនបង្កើតផល ហើយអ្នកដែលចូលរួមការប្រជុំនឹងមិនទទួលបានអ្វីឡើយ ហើយពួកគេនឹងប្រជុំដោយឥតប្រយោជន៍ និងខាតពេល។ ជាលទ្ធផល បញ្ហាទាំងនេះនឹងបានប៉ះពាល់ដល់សណ្ដាប់ធ្នាប់ធម្មតានៃជីវិតពួកជំនុំរួចទៅហើយ។

ក. ការសម្ដែងចេញជាច្រើនប្រភេទអំពីការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី

១. ការលាតត្រដាងពីចំណុចខ្វះខាតគ្នាទៅវិញទៅមក

មនុស្សខ្លះតែងតែចូលចិត្តនិយាយឥតប្រយោជន៍អំពីរឿងរ៉ាវក្នុងផ្ទះ និងប្រធានបទមិនសំខាន់ក្នុងអំឡុងពេលប្រជុំ ហើយពួកគេនិយាយអំពីបញ្ហាគ្រួសារកំប៉ិកកំប៉ុក និងជជែកគ្នាលេងជាមួយបងប្អូនប្រុសស្រី រាល់ពេលដែលពួកគេជួបគ្នា ដែលធ្វើឱ្យបងប្អូនប្រុសស្រីទាំងនោះមានអារម្មណ៍តែលតោល។ អាចមាននរណាម្នាក់ក្រោកឈរឡើងដើម្បីនិយាយកាត់ពួកគេ ប៉ុន្តែតើមានអ្វីកើតឡើងបន្ទាប់មក? ប្រសិនបើនិយាយកាត់ពួកគេជាប់ជានិច្ច ពួកគេនឹងមិនសប្បាយចិត្ត ហើយការដែលពួកគេមិនសប្បាយចិត្តនេះ មានន័យថាជាបញ្ហាហើយ។ ពួកគេគិតថា៖ «អ្នកតែងតែនិយាយកាត់ខ្ញុំ និងមិនឱ្យខ្ញុំនិយាយបានឡើយ។ ល្អណាស់ ចាំមើល៍! ខ្ញុំនឹងនិយាយកាត់អ្នកវិញ នៅពេលអ្នកនិយាយ! នៅពេលអ្នកប្រកបគ្នាពីព្រះបន្ទូលរបស់ព្រះជាម្ចាស់ ខ្ញុំនឹងនិយាយកាត់ដោយលើកយកវគ្គផ្សេងនៃព្រះបន្ទូលរបស់ព្រះជាម្ចាស់។ នៅពេលអ្នកប្រកបគ្នាអំពីការស្គាល់ខ្លួនឯង ខ្ញុំនឹងប្រកបគ្នាអំពីព្រះបន្ទូលរបស់ព្រះជាម្ចាស់ដែលជំនុំជម្រះមនុស្ស។ នៅពេលអ្នកប្រកបគ្នាអំពីការយល់ដឹងពីនិស្ស័យក្រអឺតក្រទមរបស់អ្នក ខ្ញុំនឹងប្រកបគ្នាពីព្រះបន្ទូលរបស់ព្រះជាម្ចាស់ស្ដីពីការកំណត់លទ្ធផល និងគោលដៅរបស់មនុស្ស។ មិនថាអ្នកនិយាយពីអ្វីឡើយ ខ្ញុំនឹងនិយាយពីអ្វីមួយដែលផ្ទុយជានិច្ច!» ជាងនេះទៅទៀត ប្រសិនបើអ្នកដទៃចូលរួមនិយាយកាត់ដែរ នោះបុគ្គលនេះនឹងក្រោកឈរវាយប្រហារពួកគេមិនខាន។ ក្នុងពេលជាមួយគ្នានោះ ដោយសារតែពួកគេមានការខកចិត្ត និងការស្អប់នៅក្នុងចិត្ត ក្នុងអំឡុងពេលប្រជុំ ពួកគេតែងតែបើកកកាយចំណុចខ្សោយរបស់មនុស្សដែលបានបង្អាក់ពួកគេ ដោយនិយាយអំពីរបៀបដែលបុគ្គលនោះធ្លាប់បោកប្រាស់អ្នកដទៃក្នុងអាជីវកម្ម មុនពេលពួកគេបានជឿលើព្រះជាម្ចាស់ ថាតើពួកគេគ្មានសីលធម៌ប៉ុនណានៅក្នុងការប្រាស្រ័យទាក់ទងជាមួយអ្នកដទៃ ។ល។ពោលគឺពួកគេនិយាយអំពីរឿងទាំងនេះ រាល់ពេលដែលបុគ្គលនោះនិយាយ។ ដំបូងឡើយ បុគ្គលនោះអាចមានការអត់ធ្មត់ ប៉ុន្តែយូរៗទៅ ពួកគេចាប់ផ្ដើមគិតថា៖ «ខ្ញុំតែងតែជួយអ្នក ខ្ញុំតែងតែបង្ហាញការអត់ឱន និងការអត់ធ្មត់ចំពោះអ្នក ប៉ុន្តែអ្នកមិនបង្ហាញការអត់ឱនណាមួយចំពោះខ្ញុំសោះ។ ប្រសិនបើអ្នកប្រព្រឹត្តចំពោះខ្ញុំបែបនេះ កុំបន្ទោសខ្ញុំថា ខ្ញុំមិនញញើតដៃឱ្យសោះ! យើងបានរស់នៅក្នុងភូមិជាមួយគ្នាជាយូរមកហើយ ពោលគឺយើងទាំងពីរនាក់ស្គាល់គ្នាច្បាស់ណាស់។ អ្នកបានវាយប្រហារខ្ញុំ ដូច្នេះ ខ្ញុំនឹងវាយប្រហារអ្នកវិញ។ អ្នកបានបើកកកាយចំណុចខ្សោយរបស់ខ្ញុំ ប៉ុន្តែអ្នកខ្លួនឯងក៏មានចំណុចខ្សោយច្រើនដែរ»។ ដូច្នេះ ពួកគេនិយាយថា៖ «អ្នកថែមទាំងបានលួចរបស់គេ នៅពេលអ្នកនៅក្មេងទៀតផង។ អំពើលួចកំប៉ិកកំប៉ុកដែលអ្នកបានធ្វើទាំងនោះ គឺរឹតតែគួរឱ្យអាម៉ាស់ទៅទៀត! យ៉ាងហោចណាស់ អ្វីដែលខ្ញុំបានធ្វើ គឺជារឿងអាជីវកម្ម ពោលគឺដើម្បីជីវភាពរស់នៅតែប៉ុណ្ណោះ។ នៅក្នុងលោកនេះ តើអ្នកណាមិនធ្លាប់ធ្វើខុសខ្លះនោះ? ចុះអាកប្បកិរិយារបស់អ្នកវិញ? អាកប្បកិរិយារបស់អ្នក គឺជាអាកប្បកិរិយារបស់ចោរ ជាចោរប្លន់!» តើនេះមិនមែនជាការពាក់ព័ន្ធក្នុងការវាយប្រហារគ្នាទៅវិញទៅមកទេឬ? តើវិធីសាស្ត្រនៃការវាយប្រហារទាំងនេះគឺជាអ្វីដែរ? វាគឺជាការបើកកកាយចំណុចខ្សោយគ្នាទៅវិញទៅមក មែនទេ? (មែនហើយ។) ពួកគេថែមទាំងរិះគិតទៀតថា៖ «អ្នកចេះតែបើកកកាយចំណុចខ្សោយរបស់ខ្ញុំ ដើម្បីធ្វើឱ្យគ្រប់គ្នាដឹងអំពីចំណុចខ្សោយទាំងនោះ និងដឹងអំពីប្រវត្តិដ៏អាម៉ាស់របស់ខ្ញុំ ដោយធ្វើឱ្យអ្នកដទៃលែងគោរពខ្ញុំទៀត។ ល្អណាស់ ខ្ញុំក៏មិនញញើតដៃដែរ។ ខ្ញុំដឹងទាំងអស់អំពីចំនួនដៃគូដែលអ្នកធ្លាប់មាន ថាតើអ្នកធ្លាប់នៅជាមួយមនុស្សភេទផ្ទុយគ្នាប៉ុន្មាននាក់។ ខ្ញុំមានភស្តុតាងទាំងអស់ក្នុងដៃខ្ញុំ»។ ប្រសិនបើអ្នកបើកកកាយចំណុចខ្សោយរបស់ខ្ញុំម្ដងទៀត ហើយធ្វើឱ្យខ្ញុំទ្រាំលែងបាន ខ្ញុំនឹងបើកកកាយអំពើខុសឆ្គងរបស់អ្នកទាំងអស់ឱ្យគេដឹងមិនខាន!» ការបើកកកាយចំណុចខ្សោយគ្នាទៅវិញទៅមក គឺជាបញ្ហាដែលកើតមានជាញឹកញាប់ ក្នុងចំណោមអស់អ្នកដែលស្គាល់គ្នា និងអ្នកដែលស្គាល់គ្នាច្បាស់។ ប្រហែលដោយសារតែការខ្វែងគំនិតគ្នា ឬដោយសារការមានទំនាស់ ឬគំនុំគុំកួនរវាងគ្នា ទើបមនុស្សពីរនាក់យករឿងកំប៉ិកកំប៉ុកពីអតីតកាលមកធ្វើជាអាវុធវាយប្រហារគ្នាទៅវិញទៅមកក្នុងអំឡុងពេលប្រជុំ។ មនុស្សទាំងពីរនាក់នេះ បើកកកាយចំណុចខ្សោយគ្នា វាយប្រហារ និងថ្កោលទោសគ្នាទៅវិញទៅមក ដោយធ្វើឱ្យខាតពេលវេលារបស់គ្រប់គ្នាសម្រាប់ការហូប និងផឹកព្រះបន្ទូលរបស់ព្រះជាម្ចាស់ និងប៉ះពាល់ដល់ជីវិតពួកជំនុំធម្មតា។ តើការប្រជុំបែបនេះអាចបង្កើតផលផ្លែបានដែរឬទេ? តើមនុស្សនៅជុំវិញពួកគេនៅតែមានចិត្តចង់ប្រជុំទៀតដែរឬទេ? បងប្អូនប្រុសស្រីខ្លះចាប់ផ្ដើមគិតថា៖ «អ្នកទាំងពីរនេះពិតជារំខានមែន។ គ្មានហេតុផលអ្វីដែលត្រូវរំឭករឿងអតីតកាលទាំងនោះទាល់តែសោះ! ឥឡូវពួកគេទាំងពីរជឿលើព្រះជាម្ចាស់ហើយ ដូច្នេះ ពួកគេគួរតែបំភ្លេចចោលរឿងទាំងនោះ។ តើអ្នកណាដែលគ្មានបញ្ហានោះ? តើឥឡូវនេះ ពួកគេទាំងពីរមិនបានមកនៅចំពោះព្រះជាម្ចាស់ទេឬ? បញ្ហាទាំងអស់នេះអាចដោះស្រាយបានដោយព្រះបន្ទូលរបស់ព្រះជាម្ចាស់។ ការបើកកកាយចំណុចខ្សោយមិនមែនជាការអនុវត្តសេចក្ដីពិតទេ ហើយក៏មិនមែនជាការរៀនសូត្រពីចំណុចខ្លាំងរបស់គេ ដើម្បីបំពេញចំណុចខ្សោយរបស់ខ្លួនដែរ។ វាគឺជាការវាយប្រហារគ្នាទៅវិញទៅមក វាគឺជាអាកប្បកិរិយារបស់សាតាំង»។ ការវាយប្រហារគ្នារបស់ពួកគេ រំខាន និងបំផ្លាញជីវិតពួកជំនុំធម្មតា។ គ្មាននរណាអាចបញ្ឈប់ពួកគេបានឡើយ ហើយពួកគេក៏មិនស្ដាប់ដែរ ទោះបីជានរណាប្រកបគ្នាពីសេចក្ដីពិតប្រាប់ពួកគេក៏ដោយ។ អ្នកខ្លះណែនាំពួកគេថា៖ «ឈប់បើកកកាយចំណុចខ្សោយគ្នាទៅវិញទៅមកទៅ»។ តាមពិត រឿងទាំងអស់នេះមិនមែនជារឿងធំដុំនោះទេ។ តើវាមិនមែនត្រឹមជាការខ្វែងគំនិតគ្នាដោយពាក្យសម្ដីខ្លីមួយទេឬ? រវាងអ្នកទាំងពីរ គឺគ្មានការស្អប់គ្នាដ៏ជ្រាលជ្រៅអ្វីឡើយ។ ប្រសិនបើអ្នកទាំងពីរអាចបើកចិត្ត លាតត្រដាង បោះបង់ចោលការប្រកាន់ ការខកចិត្ត និងការស្អប់ ដើម្បីអធិដ្ឋាន និងស្វែងរកសេចក្ដីពិតនៅចំពោះព្រះជាម្ចាស់ នោះបញ្ហាទាំងអស់នេះអាចនឹងត្រូវបានដោះស្រាយមិនខាន»។ ប៉ុន្តែមនុស្សទាំងពីរនាក់នៅតែស្ថិតក្នុងភាពជាប់គាំងដដែល។ ម្នាក់ក្នុងចំណោមពួកគេនិយាយថា៖ «ប្រសិនបើគាត់អាចសុំទោសខ្ញុំមុន ហើយប្រសិនបើគាត់បើកចិត្តលាតត្រដាងជាមុន នោះខ្ញុំក៏នឹងធ្វើដូចគ្នាដែរ។ ប៉ុន្តែប្រសិនបើគាត់នៅតែមិនលះបង់មុនទេ នោះខ្ញុំក៏នឹងមិនញញើតដៃនឹងគាត់ដែរ! អ្នកសុំឱ្យខ្ញុំអនុវត្តសេចក្ដីពិតចុះហេតុអ្វីបានជាគាត់មិនអនុវត្តទៅ? អ្នកសុំឱ្យខ្ញុំលះបង់ចោលចុះហេតុអ្វីបានជាគាត់មិនធ្វើមុនទៅ?» តើនេះមិនមែនគ្មានហេតុផលទេឬ? (មែនហើយ។) ពួកគេចាប់ផ្ដើមប្រព្រឹត្តដោយគ្មានហេតុផល។ គ្មានដំបូន្មានរបស់អ្នកណាម្នាក់មានឥទ្ធិពលលើពួកគេទេ ហើយពួកគេក៏មិនស្ដាប់ការប្រកបគ្នាពីសេចក្ដីពិតដែរ។ ឱ្យតែពួកគេឃើញមុខគ្នាភ្លាម ពួកគេឈ្លោះប្រកែកគ្នា បើកកកាយចំណុចខ្សោយរបស់គ្នា ហើយវាយប្រហារគ្នាទៅវិញទៅមកភ្លាម។ ទោះបីពួកគេមិនឈ្លោះទាស់ទែងគ្នាក៏ដោយ ក៏ពួកគេបង្ហាញចិត្តស្អប់នៅក្នុងទង្វើរបស់ខ្លួន ហើយគ្រប់ពាក្យគ្រប់ម៉ាត់ដែលពួកគេនិយាយ សុទ្ធតែបង្កប់ន័យវាយប្រហារ និងពាក្យបណ្ដាសាដែរ។ ប្រសិនបើនៅក្នុងជីវិតពួកជំនុំ មានមនុស្សពីរនាក់បែបនេះដែលវាយប្រហារ និងពាក់ព័ន្ធក្នុងទំនាស់ពាក្យសម្ដីភ្លាមៗនៅពេលដែលពួកគេឃើញមុខគ្នា តើជីវិតពួកជំនុំនេះអាចបង្កើតផលផ្លែបានដែរឬទេ? តើមនុស្សអាចទទួលបានអ្វីដែលជាផលវិជ្ជមានចេញពីការណ៍នេះដែរឬទេ? (អត់ទេ) នៅពេលដែលស្ថានភាពបែបនេះកើតឡើង មនុស្សភាគច្រើនចាប់ផ្ដើមព្រួយបារម្ភ ដោយនិយាយថា៖ «រាល់ពេលដែលយើងប្រជុំ អ្នកទាំងពីរនោះតែងតែឈ្លោះគ្នា ហើយពួកគេមិនស្ដាប់ដំបូន្មានរបស់អ្នកណាទេ។ តើយើងគួរធ្វើដូចម្ដេចទៅ?» ឱ្យតែមានពួកគេនៅទីនោះ ការប្រជុំមិនមានសេចក្ដីសុខសាន្តទេ ហើយគ្រប់គ្នាត្រូវបានរំខានដោយពួកគេ។ ក្នុងករណីបែបនេះ អ្នកដឹកនាំពួកជំនុំគួរតែចូលរួមដោះស្រាយបញ្ហានេះ។ ពួកគេមិនត្រូវអនុញ្ញាតឱ្យបុគ្គលបែបនេះបន្តរំខានដល់ជីវិតពួកជំនុំទៀតឡើយ។ បន្ទាប់ពីមានការផ្ដល់ដំបូន្មាន ការប្រកបគ្នា និងការណែនាំជាវិជ្ជមានម្ដងហើយម្ដងទៀត ប្រសិនបើនៅតែគ្មានលទ្ធផលអ្វីកើតឡើង ហើយភាគីទាំងពីរបន្តប្រកាន់ខ្ជាប់នូវការប្រកាន់របស់ខ្លួន បដិសេធមិនព្រមអត់ទោសឱ្យគ្នាទៅវិញទៅមក ហើយបន្តវាយប្រហារគ្នា និងរំខានដល់ជីវិតពួកជំនុំទៀត នោះវាជាការចាំបាច់ណាស់ដែលត្រូវដោះស្រាយបញ្ហានេះស្របតាមគោលការណ៍។ ត្រូវប្រាប់ពួកគេថា៖ «អ្នកទាំងពីរបានស្ថិតនៅក្នុងស្ថានភាពនេះជាយូរមកហើយ ហើយវាបានបង្កការរំខានយ៉ាងធ្ងន់ធ្ងរដល់ជីវិតពួកជំនុំ និងដល់បងប្អូនប្រុសស្រីទាំងអស់។ មនុស្សភាគច្រើនខឹង តែមិនហ៊ាននិយាយស្ដីចំពោះអាកប្បកិរិយារបស់អ្នកទាំងពីរ។ ដោយពិចារណាលើអាកប្បកិរិយា និងការសម្ដែងចេញបច្ចុប្បន្នរបស់អ្នកទាំងពីរ ពួកជំនុំត្រូវតែផ្អាកការចូលរួមរបស់អ្នកនៅក្នុងជីវិតពួកជំនុំដោយស្របតាមគោលការណ៍ ហើយតម្រូវឱ្យអ្នកទាំងពីរនៅដាច់ដោយឡែកសម្រាប់ការឆ្លុះបញ្ចាំងពីខ្លួនឯង។ នៅពេលដែលអ្នកទាំងពីរអាចចុះសម្រុងគ្នា ចូលរួមក្នុងការប្រកបគ្នាបានធម្មតា និងមានទំនាក់ទំនងបានធម្មតាជាមួយគ្នាវិញ ពេលនោះ អ្នកអាចត្រឡប់មកចូលរួមក្នុងជីវិតពួកជំនុំវិញបាន»។ មិនថាពួកគេយល់ព្រមឬមិនយល់ព្រមឡើយ ពួកជំនុំគួរតែធ្វើការសម្រេចចិត្តនេះ។ នេះគឺជាការដោះស្រាយបញ្ហាដោយផ្អែកលើគោលការណ៍។ បញ្ហាទាំងនេះគួរតែត្រូវបានដោះស្រាយតាមរបៀបបែបនេះ។ ម្យ៉ាង ការណ៍នេះគឺមានប្រយោជន៍សម្រាប់បុគ្គលទាំងពីរ។ វាអាចជំរុញឱ្យពួកគេឆ្លុះបញ្ចាំង និងស្គាល់ខ្លួនឯង។ ម្យ៉ាងទៀត វាជួយការពារបងប្អូនប្រុសស្រីកាន់តែច្រើនពីការរំខានដោយមនុស្សអាក្រក់។ មនុស្សខ្លះនិយាយថា៖ «ពួកគេមិនបានធ្វើអំពើអាក្រក់អ្វីទេ។ បើមើលតាមសារជាតិរបស់ពួកគេ ពួកគេក៏មិនមែនជាមនុស្សអាក្រក់នោះដែរ។ ពួកគេគ្រាន់តែមានចំណុចខ្វះខាតតិចតូចក្នុងភាពជាមនុស្សរបស់ពួកគេ ពួកគេគ្រាន់តែចចេស ងាយនឹងគ្មានហេតុផល ហើយងាយនឹងច្រណែនឈ្នានីស និងមានទំនាស់ប៉ុណ្ណោះ។ ហេតុអ្វីបានជាដាក់ពួកគេឱ្យនៅដាច់ដោយឡែក ដោយសារតែរឿងនេះ?» ទោះបីជាភាពជាមនុស្សរបស់ពួកគេយ៉ាងណាក៏ដោយ ដរាបណាពួកគេបង្កការរំខានដល់ជីវិតពួកជំនុំ អ្នកដឹកនាំពួកជំនុំគួរតែចូលរួម ដើម្បីដោះស្រាយបញ្ហានេះ។ ប្រសិនបើបុគ្គលទាំងពីរនេះជាមនុស្សអាក្រក់ នោះនៅពេលដែលដឹងភ្លាម វិធានការមិនគួរត្រឹមតែដាក់ពួកគេឱ្យនៅដាច់ដោយឡែកនោះទេ។ ត្រូវតែធ្វើការសម្រេចចិត្តភ្លាមៗ ដើម្បីបណ្ដេញពួកគេចេញដោយផ្ទាល់។ ប្រសិនបើទង្វើរបស់ពួកគេគ្រាន់តែវាយប្រហារគ្នា និងឈ្លោះគ្នាអំពីរឿងខុសនិងត្រូវ ដោយមិនបង្កគ្រោះថ្នាក់ដល់អ្នកដទៃ ឬប្រព្រឹត្តអំពើអាក្រក់ផ្សេងទៀតដែលបង្កការខាតបង់ដល់ផលប្រយោជន៍នៃដំណាក់របស់ព្រះជាម្ចាស់ ហើយពួកគេមិនមែនជាមនុស្សអាក្រក់ទេ នោះពួកគេមិនចាំបាច់ត្រូវបានបណ្ដេញចេញឡើយ។ ផ្ទុយទៅវិញ ជីវិតពួកជំនុំរបស់ពួកគេគួរតែត្រូវបានផ្អាក ហើយពួកគេគួរតែត្រូវបានដាក់ឱ្យនៅដាច់ដោយឡែកដើម្បីធ្វើការឆ្លុះបញ្ចាំងពីខ្លួនឯង។ វិធីសាស្រ្តនេះគឺសមស្របបំផុត។ គោលបំណងនៃការដោះស្រាយបញ្ហាតាមរបៀបនេះ គឺដើម្បីធានាសណ្ដាប់ធ្នាប់ធម្មតានៃជីវិតពួកជំនុំ និងធានាថាកិច្ចការពួកជំនុំអាចដំណើរការទៅបានធម្មតា។

២. ការលាតត្រដាង និងការវាយប្រហារគ្នាទៅវិញទៅមក

មនុស្សមួយចំនួនគ្មានសមត្ថភាពយល់ដឹងក្នុងការហូប និងផឹកព្រះបន្ទូលរបស់ព្រះជាម្ចាស់ ហើយមិនចេះប្រកបគ្នាពីការយល់ដឹងផ្អែកលើបទពិសោធរបស់ខ្លួនអំពីព្រះបន្ទូលរបស់ព្រះជាម្ចាស់ឡើយ។ ពួកគេចេះតែភ្ជាប់ព្រះបន្ទូលរបស់ព្រះជាម្ចាស់ដែលលាតត្រដាងពីមនុស្ស ទៅនឹងអ្នកដទៃប៉ុណ្ណោះ។ ដូច្នេះហើយ នៅពេលណាដែលពួកគេប្រកបគ្នាពីសេចក្ដីពិតនៅក្នុងព្រះបន្ទូលរបស់ព្រះជាម្ចាស់ ពួកគេតែងតែមានបំណងផ្ទាល់ខ្លួន ពោលគឺពួកគេតែងតែចង់ឆ្លៀតឱកាសលាតត្រដាង និងវាយប្រហារអ្នកដទៃ ដែលបង្កឱ្យមានភាពចលាចលនៅក្នុងពួកជំនុំជានិច្ច។ ប្រសិនបើអស់អ្នកដែលត្រូវបានលាតត្រដាង អាចដោះស្រាយស្ថានការណ៍ទាំងនេះដោយត្រឹមត្រូវ យល់ថាបញ្ហាទាំងនោះមកពីព្រះជាម្ចាស់ ហើយរៀនពីការចុះចូល និងការអត់ធ្មត់ នោះនឹងមិនមានជម្លោះណាមួយកើតឡើងឡើយ។ ក៏ប៉ុន្តែ ជាការជៀសមិនរួចទេ ដែលអាចមាននរណាម្នាក់មានអារម្មណ៍រឹងទទឹង នៅពេលដែលពួកគេឮអ្នកដទៃប្រកបគ្នាអំពី និងលាតត្រដាងពីបញ្ហារបស់ពួកគេ។ ពួកគេគិតក្នុងចិត្តថា៖ «ហេតុអ្វីបានជានៅពេលអ្នកអានព្រះបន្ទូលរបស់ព្រះជាម្ចាស់ហើយ អ្នកមិនចែកចាយពីការយល់ដឹងផ្អែកលើបទពិសោធរបស់អ្នកអំពីព្រះបន្ទូលទាំងនោះ ឬនិយាយពីការស្គាល់ខ្លួនឯង ប៉ុន្តែបែរជាវាយប្រហារ និងតម្រង់មករកខ្ញុំតែម្នាក់ឯងទៅវិញ? តើអ្នកមិនពេញចិត្តនឹងខ្ញុំឬ? ព្រះបន្ទូលរបស់ព្រះជាម្ចាស់បានបញ្ជាក់ច្បាស់រួចហើយថា ខ្ញុំមាននិស្ស័យពុករលួយ តើអ្នកចាំបាច់ត្រូវនិយាយវាទៀតឬ? ខ្ញុំអាចមាននិស្ស័យពុករលួយ ប៉ុន្តែតើអ្នកគ្មាននិស្ស័យពុករលួយដែរទេឬ? អ្នកតែងតែតម្រង់មករកខ្ញុំ ដោយហៅខ្ញុំថាជាមនុស្សដែលបោកបញ្ឆោត ប៉ុន្តែអ្នកក៏មិនខ្វះល្បិចកលដែរ!» ដោយពោរពេញដោយការអាក់អន់ចិត្ត និងការរឹងទទឹង ពួកគេអាចនឹងអត់ធ្មត់ម្ដងឬពីរដង ប៉ុន្តែក្រោយពេលវេលាកន្លងផុតទៅ ហើយការឈឺចិត្តរបស់ពួកគេបានកកកុញ ពួកគេក៏ផ្ទុះឡើង។ ហើយនៅពេលដែលពួកគេផ្ទុះឡើង វានឹងក្លាយជាគ្រោះមហន្តរាយ។ ពួកគេនិយាយថា៖ «នៅពេលមនុស្សមួយចំនួនប្រព្រឹត្ត និងនិយាយស្ដី ពួកគេធ្វើពុតជាស្មោះត្រង់ និងបើកចំហណាស់នៅខាងក្រៅ ប៉ុន្តែតាមពិតពួកគេពោរពេញទៅដោយឧបាយកលគ្រប់បែបយ៉ាង ហើយតែងតែរៀបចំផែនការប្រឆាំងនឹងអ្នកដទៃជានិច្ច។ គ្មាននរណាអាចយល់ពីគំនិត ឬចេតនារបស់ពួកគេបានឡើយ នៅពេលដែលនិយាយជាមួយពួកគេ។ ពួកគេគឺជាមនុស្សដែលបោកបញ្ឆោត។ នៅពេលដែលយើងជួបមនុស្សបែបនេះ យើងមិនអាចនិយាយ ឬប្រាស្រ័យទាក់ទងជាមួយពួកគេបានឡើយ។ ពួកគេគួរឱ្យខ្លាចណាស់។ ប្រសិនបើអ្នកមិនប្រយ័ត្នទេ អ្នកនឹងធ្លាក់ក្នុងអន្ទាក់របស់ពួកគេ ហើយត្រូវពួកគេបោកប្រើមិនខាន។ មនុស្សបែបនេះ គឺជាមនុស្សអាក្រក់បំផុត ជាប្រភេទមនុស្សដែលព្រះជាម្ចាស់ស្អប់ និងខ្ពើមរអើមបំផុត។ ពួកគេគួរតែត្រូវបោះទៅក្នុងជង្ហុកធំ ទៅក្នុងបឹងភ្លើង និងស្ពាន់ធ័រ!» បន្ទាប់ពីបានឮដូច្នេះ មនុស្សម្នាក់ទៀតក៏គិតថា៖ «អ្នកមាននិស្ស័យពុករលួយ ប៉ុន្តែអ្នកមិនព្រមឱ្យអ្នកដទៃលាតត្រដាងពីអ្នកទេឬ? អ្នកពិតជាក្រអឺតក្រទម និងរាប់ខ្លួនឯងជាសុចរិតពេកហើយ ដូច្នេះខ្ញុំនឹងរកអត្ថបទព្រះបន្ទូលរបស់ព្រះជាម្ចាស់មួយទៀត ដើម្បីលាតត្រដាងអ្នក ហើយចាំមើលថាតើអ្នកមានអ្វីនិយាយទៀត!» មនុស្សម្នាក់ទៀតនោះ កាន់តែខឹងខ្លាំងឡើងបន្ទាប់ពីត្រូវបានលាតត្រដាង ហើយគិតថា៖ «អីចឹង អ្នកមិនព្រមបញ្ចប់រឿងនេះទេ មែនទេ? អ្នកនៅតែមិនព្រមបណ្ដោយឱ្យរឿងនេះកន្លងផុតទៅ មែនទេ? អ្នកគ្រាន់តែមិនចូលចិត្តខ្ញុំ ហើយគិតថាខ្ញុំមាននិស្ស័យពុករលួយ មែនទេ? បាន ដូច្នេះខ្ញុំក៏នឹងលាតត្រដាងអ្នកដែរ!» ដូច្នេះហើយ ពួកគេក៏និយាយថា៖ «មនុស្សមួយចំនួន គឺគ្រាន់តែជាពួកទទឹងនឹងព្រះគ្រីស្ទប៉ុណ្ណោះ។ ពួកគេស្រឡាញ់ឋានៈ និងការសរសើរពីអ្នកដទៃ ពួកគេចូលចិត្តបង្រៀនអ្នកដទៃ ដោយប្រើព្រះបន្ទូលរបស់ព្រះជាម្ចាស់ដើម្បីលាតត្រដាង និងថ្កោលទោសមនុស្សដទៃ ធ្វើឱ្យអ្នកដទៃគិតថា ពួកគេខ្លួនឯងគ្មាននិស្ស័យពុករលួយឡើយ។ ពួកគេធ្វើខ្លួនខ្ពង់ខ្ពស់ ហើយគិតថាពួកគេត្រូវបានញែកជាបរិសុទ្ធហើយ ប៉ុន្តែតើពួកគេមិនមែនគ្រាន់តែជាអារក្សដ៏ស្មោកគ្រោកទេឬ? តើពួកគេមិនមែនគ្រាន់តែជាពួកសាតាំង និងពួកវិញ្ញាណអាក្រក់ទេឬ? តើអ្វីទៅជាពួកទទឹងនឹងព្រះគ្រីស្ទ? ពួកទទឹងនឹងព្រះគ្រីស្ទ គឺជាពួកសាតាំង!» តើពួកគេបានប្រយុទ្ធគ្នាប៉ុន្មានជុំហើយ? តើមានអ្នកឈ្នះដែរឬទេ? (អត់ទេ) តើពួកគេបាននិយាយអ្វីដែលអាចស្អាងចិត្តអ្នកដទៃដែរឬទេ? (អត់ទេ) ដូច្នេះ តើពាក្យសម្ដីទាំងនេះជាអ្វីទៅ? (ជាការជំនុំជម្រះ ជាការថ្កោលទោស) ទាំងនេះគឺជាការជំនុំជម្រះ។ ពួកគេកំពុងនិយាយដោយមិនបានគិតមុខគិតក្រោយ ដោយមិនគិតពីស្ថានការណ៍ពិត ឬការពិត ព្រមទាំងជំនុំជម្រះ និងថ្កោលទោសអ្នកដទៃតាមតែអំពើចិត្ត សូម្បីតែដាក់បណ្ដាសាពួកគេក៏មាន។ តើពួកគេមានមូលដ្ឋានផ្អែកលើការពិត សម្រាប់ការហៅអ្នកដទៃថាជាបុគ្គលទទឹងនឹងព្រះគ្រីស្ទដែរឬទេ? តើបុគ្គលនោះបានបង្ហាញពីអំពើអាក្រក់ និងការសម្ដែងចេញអ្វីខ្លះរបស់បុគ្គលទទឹងនឹងព្រះគ្រីស្ទ? តើនិស្ស័យពុករលួយរបស់ពួកគេឡើងដល់កម្រិតនៃសារជាតិរបស់បុគ្គលទទឹងនឹងព្រះគ្រីស្ទដែរឬទេ? នៅពេលដែលរាស្ត្ររើសតាំងរបស់ព្រះជាម្ចាស់ឮពួកគេលាតត្រដាងពីអ្នកដទៃ តើពួកគេនឹងគិតថាវាផ្អែកលើការពិត និងពិតត្រង់ដែរឬទេ? តើមានសេចក្ដីសប្បុរស ឬបំណងល្អណាមួយនៅក្នុងពាក្យសម្ដីដែលមនុស្សទាំងពីរនាក់នេះបាននិយាយដែរឬទេ? (អត់ទេ) តើបំណងរបស់ពួកគេគឺដើម្បីជួយគ្នាទៅវិញទៅមកឱ្យស្គាល់ខ្លួនឯង និងដើម្បីឱ្យពួកគេអាចបោះបង់និស្ស័យពុករលួយរបស់ខ្លួន ហើយចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន មែនទេ? (អត់ទេ) បើដូច្នេះ តើពួកគេកំពុងធ្វើការនេះដើម្បីអ្វីដែរ? គឺដើម្បីបញ្ចេញគំនុំផ្ទាល់ខ្លួន ដើម្បីវាយប្រហារ និងសងសឹកនឹងភាគីម្ខាងទៀត ដូច្នេះហើយពួកគេក៏ចោទប្រកាន់ភាគីម្ខាងទៀតតាមតែអំពើចិត្ត ដោយគ្មានមូលដ្ឋានទាល់តែសោះ។ ពួកគេមិនបានវាយតម្លៃ និងកំណត់លក្ខណៈគ្នាទៅវិញទៅមកដោយត្រឹមត្រូវ ផ្អែកលើព្រះបន្ទូលរបស់ព្រះជាម្ចាស់ និងការបើកបង្ហាញ ហើយនិងសារជាតិរបស់បុគ្គលម្នាក់ទៀតនោះទេ ផ្ទុយទៅវិញ ពួកគេកំពុងប្រើព្រះបន្ទូលរបស់ព្រះជាម្ចាស់ដើម្បីវាយប្រហារគ្នាទៅវិញទៅមក សងសឹក និងបញ្ចេញគំនុំផ្ទាល់ខ្លួនរបស់ពួកគេ ពោលគឺពួកគេមិនមែនកំពុងប្រកបគ្នាពីសេចក្ដីពិតទាល់តែសោះ។ នេះគឺជាបញ្ហាដ៏ធ្ងន់ធ្ងរមួយ។ ពួកគេតែងតែចាប់យកចំណុចខ្សោយរបស់អ្នកដទៃ ដើម្បីវាយប្រហារ និងថ្កោលទោសពួកគេថាមាននិស្ស័យក្រអឺតក្រទម ពោលគឺឥរិយាបថនេះគឺអាក្រក់ និងព្យាបាទ ហើយនេះពិតជាមិនមែនជាការលាតត្រដាងដោយបំណងល្អនោះទេ។ ជាលទ្ធផល វាគ្រាន់តែនាំទៅរកការប្រទូសរ៉ាយ និងការស្អប់ខ្ពើមគ្នាទៅវិញទៅមកប៉ុណ្ណោះ។ ប្រសិនបើការលាតត្រដាងត្រូវបានធ្វើឡើងដោយឥរិយាបថជួយអ្នកដទៃចេញពីសេចក្ដីស្រឡាញ់ នោះមនុស្សអាចដឹងពីរឿងនេះបាន ហើយពួកគេអាចដោះស្រាយវាដោយត្រឹមត្រូវ។ ប៉ុន្តែប្រសិនបើនរណាម្នាក់ចាប់យកនិស្ស័យក្រអឺតក្រទមរបស់អ្នកដទៃដើម្បីថ្កោលទោស និងវាយប្រហារពួកគេ នោះគឺគ្រាន់តែដើម្បីវាយប្រហារ និងធ្វើទុក្ខបុកម្នេញបុគ្គលនោះតែប៉ុណ្ណោះ។ មនុស្សគ្រប់គ្នាមាននិស្ស័យក្រអឺតក្រទម ដូច្នេះហេតុអ្វីបានជាតែងតែតម្រង់មករកមនុស្សតែម្នាក់? ហេតុអ្វីបានជាតែងតែផ្ដោតលើមនុស្សតែម្នាក់ ដោយមិនព្រមឈប់សោះដូច្នេះ? ការលាតត្រដាងពីនិស្ស័យក្រអឺតក្រទមរបស់មនុស្សម្នាក់ជាប់ជានិច្ច តើបំណងនៃការធ្វើបែបនេះគឺពិតជាដើម្បីជួយពួកគេឱ្យបោះបង់និស្ស័យនោះមែនទេ? (អត់ទេ) បើដូច្នេះ តើហេតុផលគឺជាអ្វីដែរ? គឺដោយសារតែពួកគេមិនពេញចិត្តនឹងអ្នកដទៃ ដូច្នេះពួកគេក៏រកឱកាសដើម្បីវាយប្រហារ និងសងសឹក ដោយតែងតែចង់ធ្វើទុក្ខបុកម្នេញអ្នកនោះជានិច្ច។ ហេតុដូច្នេះហើយ នៅពេលដែលពួកគេនិយាយថា អ្នកដទៃគឺជាបុគ្គលទទឹងនឹងព្រះគ្រីស្ទ ជាសាតាំង ជាអារក្ស ជាមនុស្សដែលបោកបញ្ឆោត និងអាក្រក់ តើវាជាការពិតដែរឬទេ? វាអាចពាក់ព័ន្ធនឹងការពិតខ្លះដែរ ប៉ុន្តែបំណងរបស់ពួកគេក្នុងការនិយាយរឿងទាំងនេះ គឺមិនមែនដើម្បីជួយអ្នកដទៃ ឬដើម្បីប្រកបគ្នាពីសេចក្ដីពិតនោះទេ ប៉ុន្តែគឺដើម្បីបញ្ចេញគំនុំផ្ទាល់ខ្លួន និងដើម្បីសងសឹក។ ពួកគេបានរងការធ្វើទុក្ខបុកម្នេញ ដូច្នេះហើយពួកគេក៏ចង់សងសឹកវិញ។ តើពួកគេសងសឹកដោយរបៀបណា? គឺដោយការលាតត្រដាងអ្នកដទៃ ថ្កោលទោសពួកគេ ហៅពួកគេថាជាអារក្ស ជាសាតាំង ជាវិញ្ញាណអាក្រក់ ជាបុគ្គលទទឹងនឹងព្រះគ្រីស្ទ ពោលគឺលាបពណ៌ពួកគេតាមតែអ្វីដែលអាក្រក់បំផុត និងចោទប្រកាន់ពួកគេពីបទអ្វីដែលធ្ងន់ធ្ងរបំផុត។ តើនេះមិនមែនជាការជំនុំជម្រះ និងការថ្កោលទោសតាមតែអំពើចិត្តទេឬ? បំណង ចេតនា និងការជំរុញចិត្តរបស់ភាគីទាំងពីរក្នុងការនិយាយរឿងទាំងនេះ គឺមិនមែនដើម្បីជួយភាគីម្ខាងទៀតឱ្យស្គាល់ខ្លួនឯង និងដោះស្រាយនិស្ស័យពុករលួយរបស់ពួកគេនោះទេ ហើយរឹតតែមិនមែនដើម្បីជួយពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់ ឬយល់ពីគោលការណ៍សេចក្ដីពិតនោះដែរ។ ផ្ទុយទៅវិញ ពួកគេកំពុងព្យាយាមវាយប្រហារ និងយាយីអ្នកដទៃក្នុងការលាតត្រដាងពួកគេ ដើម្បីឱ្យពួកគេអាចសម្រេចបាននូវគោលដៅរបស់ខ្លួនក្នុងការបញ្ចេញគំនុំផ្ទាល់ខ្លួន និងការសងសឹក។ នេះគឺជាការជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី។ ទោះបីជារបៀបវាយប្រហារអ្នកដទៃនេះអាចមើលទៅដូចជាសមហេតុផលជាងការលាតត្រដាងពីចំណុចខ្សោយគ្នាទៅវិញទៅមក ហើយវាជាការភ្ជាប់ព្រះបន្ទូលរបស់ព្រះជាម្ចាស់ទៅនឹងអ្នកដទៃ ដើម្បីនិយាយថាពួកគេមាននិស្ស័យពុករលួយ ថាពួកគេជាអារក្ស និងជាសាតាំង ហើយមើលពីខាងក្រៅវាហាក់ដូចជាមានលក្ខណៈខាងវិញ្ញាណក៏ដោយ ក៏សារជាតិនៃរបៀបទាំងពីរនេះគឺដូចគ្នាដែរ។ របៀបទាំងពីរនេះមិនមែនជាការប្រកបគ្នាពីព្រះបន្ទូលរបស់ព្រះជាម្ចាស់ និងសេចក្ដីពិតនៅក្នុងភាពជាមនុស្សធម្មតានោះទេ ផ្ទុយទៅវិញ វាគឺជាការជំនុំជម្រះ ការថ្កោលទោស និងការដាក់បណ្ដាសាអ្នកដទៃដោយគ្មានការទទួលខុសត្រូវ និងតាមតែអំពើចិត្ត ដោយផ្អែកលើចំណង់ចំណូលចិត្តផ្ទាល់ខ្លួន ហើយនិងការជាប់ពាក់ព័ន្ធក្នុងការវាយប្រហារផ្ទាល់ខ្លួន។ ការសន្ទនាដែលមានលក្ខណៈបែបនេះក៏បង្កឱ្យមានការរំខាន និងការបង្អាក់នៅក្នុងជីវិតពួកជំនុំផងដែរ ហើយវាជ្រៀតជ្រែក និងបំផ្លាញដល់ច្រកចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់។

តើអ្នករាល់គ្នាគួរធ្វើដូចម្ដេច នៅពេលជួបមនុស្សពីរនាក់កំពុងវាយប្រហារគ្នា ដោយលាតត្រដាងនិស្ស័យពុករលួយរបស់គ្នាទៅវិញទៅមក? តើចាំបាច់ត្រូវវាយតុ ហើយស្ដីបន្ទោសពួកគេដែរឬទេ? តើចាំបាច់ត្រូវចាក់ទឹកត្រជាក់មួយធុងលើពួកគេ ដើម្បីឱ្យពួកគេស្ងប់អារម្មណ៍ ហើយធ្វើឱ្យពួកគេដឹងថាខ្លួនខុស និងសុំទោសគ្នាទៅវិញទៅមកដែរឬទេ? តើវិធីសាស្ត្រទាំងនេះអាចដោះស្រាយបញ្ហាបានដែរឬទេ? (អត់ទេ) បុគ្គលទាំងពីរនាក់នេះតែងតែឈ្លោះគ្នានៅរាល់ការជួបជុំ ហើយបន្ទាប់ពីការជួបជុំនីមួយៗចប់ ពួកគេក៏ត្រៀមខ្លួនសម្រាប់ការឈ្លោះគ្នាបន្ទាប់ទៀត។ នៅផ្ទះ ពួកគេស្វែងរកព្រះបន្ទូលរបស់ព្រះជាម្ចាស់ និងមូលដ្ឋាននានា ដើម្បីប្រើក្នុងការវាយប្រហាររបស់ពួកគេ ពួកគេថែមទាំងសរសេរសេចក្ដីព្រាងទុក ហើយគិតរកវិធីពីរបៀបវាយប្រហារភាគីម្ខាងទៀត ថាត្រូវវាយប្រហារលើទិដ្ឋភាពអ្វីខ្លះ ត្រូវជំនុំជម្រះ និងថ្កោលទោសពួកគេដោយរបៀបណា ត្រូវប្រើតុងសំឡេងបែបណា និងត្រូវប្រើព្រះបន្ទូលរបស់ព្រះជាម្ចាស់ណាខ្លះ ដើម្បីធ្វើការវាយប្រហារ និងថ្កោលទោសដែលគួរឱ្យជឿជាក់បំផុត។ ពួកគេក៏ស្វែងរកពាក្យពេចន៍ខាងវិញ្ញាណផ្សេងៗ ហើយប្រើវិធីសម្ដែងចេញផ្សេងៗគ្នា ដើម្បីថ្កោលទោស និងវាយប្រហារភាគីម្ខាងទៀត ដោយរារាំងមិនឱ្យពួកគេអាចផ្លាស់ប្ដូរស្ថានការណ៍បាន ហើយពួកគេព្យាយាមផ្ដួលពួកគេក្នុងការឈ្លោះគ្នាលើកក្រោយ និងធ្វើឱ្យពួកគេមិនអាចងើបឡើងវិញបានឡើយ។ អាកប្បកិរិយាទាំងនេះសុទ្ធតែជាការជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី។ តើបញ្ហាបែបនេះងាយស្រួលដោះស្រាយដែរឬទេ? បន្ទាប់ពីបានទទួលដំបូន្មាន ជំនួយ និងការប្រកបគ្នាពីសេចក្ដីពិតពីមនុស្សភាគច្រើនហើយ ប្រសិនបើពួកគេនៅតែមិនប្រែចិត្ត ឬផ្លាស់ប្ដូរ ពោលគឺ ពួកគេឈ្លោះប្រកែក និងជេរប្រទេចគ្នាទៅវិញទៅមកនៅពេលជួបគ្នា មិនស្ដាប់ដំបូន្មានរបស់អ្នកណា ហើយមិនព្រមទទួលយកនៅពេលដែលមាននរណាម្នាក់ប្រកបគ្នាពីសេចក្ដីពិត ឬលួសកាត់ពួកគេទេ តើគួរធ្វើដូចម្ដេចដែរ? ការនេះងាយស្រួលដោះស្រាយណាស់៖ ពួកគេគួរតែត្រូវបានបណ្ដេញចេញ។ តើការនោះមិនដោះស្រាយបញ្ហាទេឬ? តើវាមិនងាយស្រួលទេឬ? តើចាំបាច់ត្រូវបន្តប្រកបគ្នាជាមួយពួកគេទៀតដែរឬទេ? តើចាំបាច់ត្រូវជួយពួកគេដោយក្ដីស្រឡាញ់ទៀតដែរឬទេ? ចូរប្រាប់ខ្ញុំមក តើវាសមរម្យដែរឬទេ ក្នុងការបង្ហាញការអត់ឱន និងការអត់ធ្មត់ដោយក្ដីស្រឡាញ់ចំពោះមនុស្សបែបនេះ? (វាមិនសមរម្យទេ) ហេតុអ្វីបានជាវាមិនសមរម្យ? (ពួកគេមិនព្រមទទួលយកសេចក្ដីពិតទេដូច្នេះ វាគ្មានប្រយោជន៍អ្វីក្នុងការប្រកបគ្នាជាមួយពួកគេឡើយ)។ ត្រឹមត្រូវហើយ ពួកគេមិនព្រមទទួលយកសេចក្ដីពិតទេ។ ពួកគេចូលរួមការជួបជុំ គឺដើម្បីតែជាប់ពាក់ព័ន្ធក្នុងទំនាស់ពាក្យសម្ដីប៉ុណ្ណោះ។ ពួកគេមិនជឿលើព្រះជាម្ចាស់ដើម្បីស្វែងរកសេចក្ដីពិតទេ ហើយពួកគេគ្រាន់តែចូលចិត្តជាប់ពាក់ព័ន្ធក្នុងទំនាស់ពាក្យសម្ដីប៉ុណ្ណោះ។ តើនេះជាការបើកបង្ហាញ និងការសម្ដែងចេញនៃភាពជាមនុស្សធម្មតាដែរឬទេ? តើពួកគេមានវិចារណញាណដែលភាពជាមនុស្សធម្មតាគួរតែមានដែរឬទេ? (អត់ទេ) ពួកគេខ្វះវិចារណញាណនៃភាពជាមនុស្សធម្មតា។ ក្នុងអំឡុងពេលជួបជុំ មនុស្សបែបនេះមិនបានអានព្រះបន្ទូលរបស់ព្រះជាម្ចាស់ដោយផ្ចង់អារម្មណ៍ និងត្រឹមត្រូវ ដើម្បីឱ្យពួកគេអាចយល់ និងទទួលបានសេចក្ដីពិតពីព្រះបន្ទូលរបស់ព្រះជាម្ចាស់ ហើយដោយហេតុនោះអាចដោះស្រាយនិស្ស័យពុករលួយ និងបញ្ហារបស់ពួកគេបានទេ។ ផ្ទុយទៅវិញ ពួកគេតែងតែចង់ដោះស្រាយបញ្ហារបស់អ្នកដទៃ។ ការផ្ដោតអារម្មណ៍របស់ពួកគេគឺតម្រង់ទៅលើអ្នកដទៃជានិច្ច ដោយស្វែងរកកំហុសរបស់ពួកគេ។ ពួកគេតែងតែមានបំណងស្វែងរកបញ្ហារបស់អ្នកដទៃនៅក្នុងព្រះបន្ទូលរបស់ព្រះជាម្ចាស់។ ពួកគេប្រើឱកាសនៃការអាន និងការប្រកបគ្នាពីព្រះបន្ទូលរបស់ព្រះជាម្ចាស់ ដើម្បីលាតត្រដាង និងវាយប្រហារអ្នកដទៃ ហើយពួកគេប្រើព្រះបន្ទូលរបស់ព្រះជាម្ចាស់ដើម្បីជំនុំជម្រះ បន្ទាបបន្ថោក និងថ្កោលទោសអ្នកដទៃ។ តែពួកគេបែរជាមិនអនុវត្តព្រះបន្ទូលរបស់ព្រះជាម្ចាស់ចំពោះខ្លួនឯងឡើយ។ តើពួកគេជាមនុស្សប្រភេទណា? តើមនុស្សទាំងនេះជាអ្នកដែលទទួលយកសេចក្ដីពិតដែរឬទេ? (អត់ទេ) ពួកគេពូកែ និងចូលចិត្តជាពិសេសលើរឿងមួយគឺ៖ បន្ទាប់ពីអានព្រះបន្ទូលរបស់ព្រះជាម្ចាស់ ជារឿយៗ ពួកគេកំណត់សម្គាល់ឃើញនៅក្នុងអ្នកដទៃនូវបញ្ហា ស្ថានភាព និងការសម្ដែងចេញផ្សេងៗ ដែលព្រះបន្ទូលរបស់ទ្រង់បានលាតត្រដាង។ កាលណាពួកគេកាន់តែកំណត់សម្គាល់ឃើញបញ្ហាទាំងនេះ កាលនោះពួកគេកាន់តែមានអារម្មណ៍ថាខ្លួនមានទំនួលខុសត្រូវដ៏ធំមួយ ហើយជឿជាក់ថាមានរឿងជាច្រើនដែលពួកគេអាចធ្វើបាន ដោយគិតថាពួកគេគួរតែលាតត្រដាងពីបញ្ហាទាំងនេះ។ ពួកគេនឹងមិនព្រមលើកលែងឱ្យមនុស្សណាម្នាក់ដែលមានបញ្ហាទាំងនេះបានរួចខ្លួនឡើយ។ តើពួកគេជាមនុស្សប្រភេទណា? តើមនុស្សបែបនេះមានវិចារណញាណដែរឬទេ? តើពួកគេមានសមត្ថភាពក្នុងការយល់ដឹងពីសេចក្ដីពិតដែរឬទេ? (អត់ទេ) នៅក្នុងពួកជំនុំ ប្រសិនបើមនុស្សបែបនេះមិននិយាយស្ដី ឬមិនបង្កការរំខានទេ នោះមិនចាំបាច់ដោះស្រាយជាមួយពួកគេឡើយ។ ក៏ប៉ុន្តែ ប្រសិនបើពួកគេប្រព្រឹត្តតាមរបៀបនេះជាប់លាប់ ដោយតែងតែវាយប្រហារ ជំនុំជម្រះ និងថ្កោលទោសអ្នកដទៃ នោះពួកជំនុំគួរតែចាត់វិធានការស្របគ្នាដើម្បីដោះស្រាយជាមួយពួកគេ ដោយបណ្ដេញពួកគេចេញ។ ចំណែកឯអស់អ្នកដែលត្រូវបានមនុស្សលាតត្រដាង ហើយបន្ទាប់មកក៏វាយប្រហារ ជំនុំជម្រះ និងថ្កោលទោសពួកគេវិញ ដោយប្រើវិធីសាស្រ្ត និងមធ្យោបាយដូចគ្នា ប្រសិនបើស្ថានការណ៍ធ្ងន់ធ្ងរ ហើយពួកគេបានបង្អាក់ និងរំខានដល់ជីវិតពួកជំនុំ នោះពួកគេក៏គួរតែត្រូវបានបណ្ដេញចេញដូចគ្នាដែរ ហើយត្រូវញែកដាច់ដោយឡែកពីរាស្ត្ររើសតាំងរបស់ព្រះជាម្ចាស់ពោលគឺ មិនត្រូវយោគយល់ពួកគេណាម្នាក់ឡើយ។

តើការសម្ដែងចេញអ្វីផ្សេងទៀតនៃការជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី ដែលមានលក្ខណៈបង្អាក់ និងរំខានដល់ជីវិតពួកជំនុំ? ការលាតត្រដាងពីចំណុចខ្សោយគ្នាទៅវិញទៅមក និងការលាតត្រដាងនិស្ស័យពុករលួយរបស់គ្នាទៅវិញទៅមក ដើម្បីបញ្ចេញគំនុំផ្ទាល់ខ្លួន និងសងសឹកគ្នា គឺជាការសម្ដែងចេញយ៉ាងច្បាស់អំពីការបង្អាក់ និងការរំខានដល់ជីវិតពួកជំនុំ។ ក្រៅពីការសម្ដែងចេញទាំងពីរនេះ ក៏មានការធ្វើពុតជាបើកចំហ និងលាតត្រដាងខ្លួនឯង ហើយពិនិត្យពិច័យខ្លួនឯង ដើម្បីលាតត្រដាង និងពិនិត្យពិច័យអ្នកដទៃដោយចេតនា ពោលគឺការវាយប្រហារប្រភេទនេះក៏ជាការសម្ដែងចេញអំពីការបង្អាក់ និងការរំខានដល់ជីវិតពួកជំនុំដែរ។ ដូច្នេះ តើអ្វីដែលមនុស្សម្នាក់និយាយ គឺជាការវាយប្រហារ ដរាបណាវាមិនមែនជារឿងបញ្ហារបស់ខ្លួនឯង ប៉ុន្តែជារឿងរបស់អ្នកដទៃ ដោយមិនគិតថាតើវាត្រូវបាននិយាយតាមរបៀបចាក់ដោត ឬនិយាយបញ្ឆិតបញ្ឆៀង ឬតាមរបៀបប៉ិនប្រសប់នោះទេ? (អត់ទេ) បើដូច្នេះ តើស្ថានការណ៍អ្វីខ្លះដែលចាត់ទុកជាការវាយប្រហារ? វាអាស្រ័យលើបំណង និងចេតនានៅពីក្រោយអ្វីដែលបាននិយាយ។ ប្រសិនបើអ្វីមួយត្រូវបាននិយាយដើម្បីវាយប្រហារ និងសងសឹកនឹងមនុស្ស ឬដើម្បីបញ្ចេញគំនុំផ្ទាល់ខ្លួន នោះគឺជាការវាយប្រហារ។ នេះគឺជាស្ថានការណ៍មួយ។ ជាងនេះទៅទៀត ការពង្រីកទិដ្ឋភាពខាងក្រៅនៃបញ្ហាឱ្យហួសហេតុ ដើម្បីជំនុំជម្រះ និងថ្កោលទោសមនុស្ស ដែលផ្ទុយពីការពិត ព្រមទាំងធ្វើសេចក្ដីសន្និដ្ឋានដោយគ្មានការទទួលខុសត្រូវ ដោយមិនបានមើលទាល់តែសោះថាតើសារជាតិនៃបញ្ហាគឺជាអ្វីពោលគឺ ការនេះក៏ជាការបញ្ចេញគំនុំផ្ទាល់ខ្លួន និងការសងសឹកដែរ វាគឺជាការជំនុំជម្រះ និងការថ្កោលទោស ហើយស្ថានការណ៍ប្រភេទនេះក៏ចាត់ទុកជាការវាយប្រហារដែរ។ តើមានអ្វីទៀតដែរទេ? (ការបង្កើតពាក្យចចាមអារ៉ាមគ្មានមូលដ្ឋានអំពីមនុស្ស តើជាការវាយប្រហារដែរឬទេ?) ការបង្កើតពាក្យចចាមអារ៉ាមពិតជារាប់បញ្ចូលដែរ ហើយរឹតតែខ្លាំងជាងនេះទៅទៀត។ តើមានស្ថានការណ៍ប៉ុន្មានដែលចាត់ទុកជាការវាយប្រហារ? (បី) សូមសង្ខេបពីស្ថានការណ៍ទាំងនេះ។ (ទីមួយគឺការវាយប្រហារអ្នកដទៃដោយមានគោលបំណងជាក់លាក់។ ទីពីរគឺការជំនុំជម្រះ និងថ្កោលទោសអ្នកដទៃតាមរបៀបដែលផ្ទុយពីការពិត ដែលជាការកំណត់លក្ខណៈអ្នកដទៃតាមតែអំពើចិត្តដោយគ្មានការទទួលខុសត្រូវ។ ទីបីគឺការបង្កើតពាក្យចចាមអារ៉ាមគ្មានមូលដ្ឋានអំពីមនុស្ស។) សារជាតិនៃស្ថានការណ៍ទាំងបីនេះនីមួយៗ មានលក្ខណៈគ្រប់គ្រាន់ជាការវាយប្រហារផ្ទាល់ខ្លួន។ តើយើងបែងចែកដោយរបៀបណាថាតើស្ថានការណ៍ណាដែលមានលក្ខណៈគ្រប់គ្រាន់ជាការវាយប្រហារផ្ទាល់ខ្លួន ហើយស្ថានការណ៍ណាមិនមាន? នៅពេលនិយាយដល់អស់អ្នកដែលកំពុងធ្វើការវាយប្រហារ តើសកម្មភាព ឬពាក្យសម្ដីអ្វីខ្លះដែលចាត់ទុកជាការវាយប្រហារ? ឧបមាថា ពាក្យសម្ដីរបស់មនុស្សម្នាក់មានលក្ខណៈនាំឱ្យវង្វេងបន្តិច ហើយអាចនាំអ្នកដទៃឱ្យយល់ខុសបាន ហើយក៏មានលក្ខណៈនៃការបង្កើតពាក្យចចាមអារ៉ាមផងដែរ។ បុគ្គលនោះកំពុងបង្កើតបញ្ហាទាំងគ្មានរឿងអ្វីសោះ ហើយប្រឌិតពាក្យចចាមអារ៉ាម និងការភូតកុហកដើម្បីបំភាន់ និងនាំអ្នកដទៃឱ្យវង្វេង។ បំណង និងចេតនារបស់ពួកគេគឺដើម្បីធ្វើឱ្យមនុស្សកាន់តែច្រើនទទួលស្គាល់ និងជឿជាក់ថាអ្វីដែលពួកគេនិយាយគឺត្រឹមត្រូវ ហើយយល់ស្របថាអ្វីដែលពួកគេនិយាយគឺស្របតាមសេចក្ដីពិត។ ក្នុងពេលជាមួយគ្នានោះ ពួកគេក៏ចង់សងសឹកនឹងអ្នកផ្សេងដែរ ដើម្បីធ្វើឱ្យអ្នកនោះអវិជ្ជមាន និងទន់ខ្សោយ។ ពួកគេគិតថា៖ «អ្នកមានចរិតថោកទាបបែបនេះ ដូច្នេះ ខ្ញុំត្រូវតែលាតត្រដាងពីស្ថានភាពពិតរបស់អ្នក ហើយបំបាក់ភាពក្រអឺតក្រទមរបស់អ្នកនោះ រួចហើយយើងនឹងបានឃើញថាអ្នកមានអ្វីសម្រាប់បង្អួតបង្ហាញទៀត! នៅក្បែរអ្នក តើខ្ញុំអាចលេចធ្លោបានយ៉ាងម៉េចកើត? ការស្អប់របស់ខ្ញុំនឹងមិនបានធូរស្បើយឡើយ លុះត្រាតែខ្ញុំវាយអ្នកឱ្យធ្លាក់ក្នុងភាពអវិជ្ជមាន និងធ្វើឱ្យអ្នកដួលជាមុនសិន។ ខ្ញុំនឹងបង្ហាញគ្រប់គ្នាថា អ្នកក៏អាចអវិជ្ជមានបានដែរ ហើយថាអ្នកក៏មានភាពទន់ខ្សោយដែរ!» ប្រសិនបើនេះជាបំណងរបស់ពួកគេ នោះពាក្យសម្ដីរបស់ពួកគេចាត់ទុកជាការវាយប្រហារ។ ប៉ុន្តែឧបមាថា បំណងរបស់ពួកគេគឺគ្រាន់តែដើម្បីបញ្ជាក់ឱ្យច្បាស់ពីការពិត និងអ្វីដែលពិតត្រង់ទាក់ទងនឹងបញ្ហាមួយប៉ុណ្ណោះ បន្ទាប់ពីទទួលបានការយល់ដឹងដ៏ត្រឹមត្រូវអំពីរឿងនោះ និងបានរកឃើញពីសារជាតិនៃបញ្ហាតាមរយៈបទពិសោធមួយរយៈ ពួកគេយល់ថា ពួកគេគួរតែប្រកបគ្នាពីរឿងនោះ ដើម្បីឱ្យមនុស្សភាគច្រើនអាចយល់បាន និងដឹងថាការយល់ដឹងប្រភេទណាអំពីបញ្ហានេះគឺបរិសុទ្ធ ពោលគឺ គោលបំណងរបស់ពួកគេគឺដើម្បីកែតម្រូវទស្សនៈដែលខុសឆ្គង ឬលម្អៀងរបស់មនុស្សកាន់តែច្រើនលើបញ្ហានេះ តើនេះជាការវាយប្រហារដែរឬទេ? (អត់ទេ) ពួកគេមិនមែនកំពុងបង្ខំនរណាម្នាក់ឱ្យទទួលយកមតិផ្ទាល់ខ្លួនរបស់ពួកគេទេ ហើយរឹតតែមិនមានបំណងសងសឹកផ្ទាល់ខ្លួនណាមួយដែរ។ ផ្ទុយទៅវិញ ពួកគេគ្រាន់តែចង់បញ្ជាក់ការពិតឱ្យច្បាស់ប៉ុណ្ណោះ ហើយពួកគេកំពុងប្រើសេចក្ដីស្រឡាញ់ដើម្បីជួយភាគីម្ខាងទៀតឱ្យយល់ និងដើម្បីរារាំងពួកគេពីការដើរខុសផ្លូវតាមរយៈការយល់ដឹងនេះ។ ទោះបីជាភាគីម្ខាងទៀតទទួលយកការនេះ ឬអត់ក៏ដោយ ក៏ពួកគេអាចបំពេញទំនួលខុសត្រូវរបស់ខ្លួនបានដែរ។ ដូច្នេះហើយ អាកប្បកិរិយានេះ វិធីសាស្រ្តនេះ មិនមែនជាការវាយប្រហារទេ។ តាមរយៈភាសា ការជ្រើសរើសពាក្យពេចន៍ របៀប តុងសំឡេង និងឥរិយាបថនៃការនិយាយនៅក្នុងការសម្ដែងចេញពីរផ្សេងគ្នានេះ មនុស្សម្នាក់អាចដឹងបានថាតើបំណង និងចេតនារបស់បុគ្គលនោះជាអ្វី។ ប្រសិនបើមនុស្សម្នាក់មានបំណងវាយប្រហារភាគីម្ខាងទៀត ពាក្យសម្ដីរបស់ពួកគេប្រាកដជាមុតស្រួច ហើយបំណង និងចេតនារបស់ពួកគេនឹងបង្ហាញឱ្យឃើញច្បាស់នៅក្នុងតុងសំឡេងនិយាយ ការលើកដាក់សំឡេង ការជ្រើសរើសពាក្យពេចន៍ និងឥរិយាបថរបស់ពួកគេ។ ប្រសិនបើពួកគេមិនមែនកំពុងបង្ខំភាគីម្ខាងទៀតឱ្យទទួលយកអ្វីដែលពួកគេកំពុងនិយាយ ហើយពួកគេពិតជាមិនមែនកំពុងវាយប្រហារពួកគេទេ នោះការនិយាយស្ដីរបស់ពួកគេប្រាកដជានឹងស្របតាមការសម្ដែងចេញនៃសតិសម្បជញ្ញៈ និងវិចារណញាណនៃភាពជាមនុស្សធម្មតាមិនខាន។ លើសពីនេះទៅទៀត ឥរិយាបថនៃការនិយាយ តុងសំឡេង និងការជ្រើសរើសពាក្យពេចន៍របស់ពួកគេប្រាកដជានឹងមានវិចារណញាណ ដោយស្ថិតនៅក្នុងរង្វង់នៃភាពជាមនុស្សធម្មតា។

បន្ទាប់ពីបានប្រកបគ្នាពីគោលការណ៍សម្រាប់បែងចែករវាងអ្វីដែលចាត់ទុកជាការវាយប្រហារផ្ទាល់ខ្លួន និងអ្វីដែលមិនមែន តើឥឡូវនេះអ្នករាល់គ្នាអាចយល់ដឹងពីរឿងនេះបានដែរឬទេ? ប្រសិនបើអ្នករាល់គ្នានៅតែមិនអាចយល់ដឹងពីរឿងនេះបានទេ នោះអ្នករាល់គ្នានឹងមិនអាចមើលធ្លុះដល់សារជាតិនៃបញ្ហានោះឡើយ។ ទោះបីជាការប្រកបគ្នារបស់នរណាម្នាក់ស្ដាប់ទៅល្អយ៉ាងណាក៏ដោយ ប្រសិនបើពួកគេមិនអនុវត្តតាមគោលការណ៍ ប្រសិនបើពួកគេមិនមានគោលបំណងជួយមនុស្សឱ្យយល់ពីសេចក្ដីពិត និងបំពេញភារកិច្ចរបស់ខ្លួនឱ្យបានត្រឹមត្រូវ ប៉ុន្តែបែរជាស្វែងរករឿងដើម្បីយាយីមនុស្សឥតឈប់ឈរទៅវិញ ដោយខិតខំអស់ពីសមត្ថភាពដើម្បីជំនុំជម្រះ និងថ្កោលទោសពួកគេ ហើយទោះបីជាមើលពីខាងក្រៅ ពួកគេហាក់ដូចជាមនុស្សដែលចេះដឹងក៏ដោយ តែតាមពិតបំណង និងចេតនារបស់ពួកគេគឺដើម្បីថ្កោលទោស និងវាយប្រហារអ្នកដទៃ នោះស្ថានការណ៍នេះគឺពាក់ព័ន្ធនឹងការវាយប្រហារផ្ទាល់ខ្លួន។ រឿងតូចតាចដែលកើតឡើងរវាងមនុស្សគឺសាមញ្ញ និងជាក់ស្តែងណាស់។ ប្រសិនបើមានការប្រកបគ្នាពីសេចក្ដីពិតទាក់ទងនឹងបញ្ហាទាំងនេះ វានឹងចំណាយពេលមិនដល់មួយពេលនៃការជួបជុំផង។ បើដូច្នេះ តើចាំបាច់ដែរឬទេ ក្នុងការចំណាយពេលរបស់បងប្អូនប្រុសស្រី ដោយនិយាយពីរឿងទាំងនោះយ៉ាងច្រើននៅរាល់ការជួបជុំ? គឺមិនចាំបាច់ទេ។ ប្រសិនបើមនុស្សតែងតែយាយីអ្នកដទៃឥតឈប់ឈរ នោះចាត់ទុកជាការវាយប្រហារមនុស្ស និងបង្កការរំខានហើយ។ តើអ្វីជាហេតុផលដែលមនុស្សតោងជាប់នឹងរឿងមួយ ហើយនិយាយពីវាមិនចេះចប់? គឺដោយសារគ្មាននរណាម្នាក់សុខចិត្តបោះបង់បំណង និងចេតនាផ្ទាល់ខ្លួនរបស់ពួកគេ គ្មាននរណាម្នាក់ព្យាយាមស្គាល់ខ្លួនឯង ហើយគ្មាននរណាម្នាក់ទទួលយកសេចក្ដីពិត ឬការពិតឡើយ ដូច្នេះហើយទើបពួកគេយាយីអ្នកដទៃឥតឈប់ឈរ។ តើអ្វីទៅជាសារជាតិនៃការយាយីអ្នកដទៃឥតឈប់ឈរ? វាគឺជាការវាយប្រហារ។ វាគឺជាការរកចំណុចខ្សោយរបស់អ្នកដទៃ ការចាប់កំហុសក្នុងការជ្រើសរើសពាក្យពេចន៍របស់អ្នកដទៃ និងការប្រើប្រាស់ចំណុចខ្សោយរបស់អ្នកដទៃដើម្បីប្រឆាំងនឹងពួកគេ ដោយនិយាយដដែលៗពីរឿងតែមួយមិនចេះចប់ ហើយឈ្លោះគ្នារហូតដល់មុខក្រហម។ ប្រសិនបើមនុស្សប្រកបគ្នាចេញពីភាពជាមនុស្សធម្មតា ដោយគាំទ្រ និងជួយគ្នាទៅវិញទៅមកដែលជាការបំពេញទំនួលខុសត្រូវរបស់ពួកគេ នោះទំនាក់ទំនងរវាងពួកគេនឹងកាន់តែប្រសើរឡើងៗ។ ប៉ុន្តែប្រសិនបើពួកគេជាប់ពាក់ព័ន្ធក្នុងការវាយប្រហារ និងការឈ្លោះប្រកែកគ្នាទៅវិញទៅមក ដោយធ្វើឱ្យខ្លួនឯងជាប់ជំពាក់គ្នាដើម្បីបញ្ជាក់ពីភាពត្រឹមត្រូវរៀងៗខ្លួន តែងតែចង់ឈ្នះគេ មិនចង់ទទួលស្គាល់ការបរាជ័យ និងមិនព្រមសម្របសម្រួល មិនព្រមបោះបង់ចោលគំនុំផ្ទាល់ខ្លួន នោះទំនាក់ទំនងរវាងពួកគេទាំងពីរនឹងកាន់តែតានតឹងឡើងៗ ហើយកាន់តែយ៉ាប់យ៉ឺនទៅៗនៅទីបំផុត។ វានឹងមិនមែនជាទំនាក់ទំនងធម្មតារវាងបុគ្គលឡើយ ហើយវាថែមទាំងអាចឈានដល់ចំណុចដែលភ្នែករបស់ពួកគេនឹងឡើងក្រហមនៅពេលណាដែលពួកគេជួបគ្នាទៀតផង។ ចូរសាកគិតមើល នៅពេលដែលឆ្កែប្រយុទ្ធគ្នា ភ្នែករបស់ឆ្កែដែលកាចសាហាវនឹងឡើងក្រហម។ តើការដែលភ្នែករបស់វាឡើងក្រហមនោះមានន័យដូចម្ដេច? តើវាមិនមែនពោរពេញដោយការស្អប់ខ្ពើមទេឬ? ចុះមនុស្សវាយប្រហារគ្នាទៅវិញទៅមក ក៏មិនដូចគ្នាដែរឬ? នៅពេលដែលមនុស្សប្រកបគ្នាពីសេចក្ដីពិត ប្រសិនបើពួកគេមិនវាយប្រហារគ្នាទៅវិញទៅមក ប៉ុន្តែបែរជាអាចយកចំណុចខ្លាំងមកបំពេញចំណុចខ្វះខាតឱ្យគ្នាទៅវិញទៅមក ហើយជួយគាំទ្រគ្នាទៅវិញទៅមក តើវាអាចទៅរួចដែរឬទេ ដែលទំនាក់ទំនងរវាងពួកគេនឹងអាក្រក់នោះ? ទំនាក់ទំនងរបស់ពួកគេប្រាកដជានឹងកាន់តែមានភាពធម្មតាឡើងៗ។ នៅពេលដែលមនុស្សពីរនាក់និយាយ ជជែកកម្សាន្ត ប្រកបគ្នា ឬក៏ជជែកវែកញែកនៅក្នុងសតិសម្បជញ្ញៈ និងវិចារណញាណនៃភាពជាមនុស្សធម្មតា ទំនាក់ទំនងរបស់ពួកគេនឹងមានភាពធម្មតា ហើយពួកគេនឹងមិនខឹង ឬចាប់ផ្ដើមឈ្លោះគ្នាភ្លាមៗនៅពេលដែលពួកគេជួបគ្នានោះទេ។ ប្រសិនបើការស្អប់ខ្ពើម និងការផ្ទុះកំហឹងដែលមិនអាចពន្យល់បានកើតឡើងនៅក្នុងមនុស្ស នៅពេលដែលពួកគេមិនទាន់បានឃើញមុខគ្នាសោះ ដោយគ្រាន់តែឮគេនិយាយពីភាគីម្ខាងទៀត នោះនេះមិនមែនជាការសម្ដែងចេញនៃការមានវិចារណញាណ និងសតិសម្បជញ្ញៈនៃភាពជាមនុស្សធម្មតានោះទេ។ មនុស្សវាយប្រហារគ្នាទៅវិញទៅមក ពីព្រោះពួកគេមាននិស្ស័យពុករលួយ គឺមិនពាក់ព័ន្ធទាំងស្រុងនឹងបរិយាកាសរបស់ពួកគេឡើយ។ គឺដោយសារតែមនុស្សមិនស្រឡាញ់សេចក្ដីពិត មិនអាចទទួលយកសេចក្ដីពិតបាន ហើយមិនអនុវត្តសេចក្ដីពិត ឬដោះស្រាយបញ្ហាដោយផ្អែកលើគោលការណ៍នៅពេលមានជម្លោះកើតឡើង ដូច្នេះហើយទើបជារឿងធម្មតាដែលករណីនៃការលាតត្រដាងពីចំណុចខ្វះខាតគ្នាទៅវិញទៅមក ការជំនុំជម្រះ ហើយថែមទាំងការវាយប្រហារ និងការថ្កោលទោសគ្នាទៅវិញទៅមកកើតមានឡើងនៅក្នុងជីវិតពួកជំនុំ។ ដោយសារមនុស្សមាននិស្ស័យពុករលួយ ហើយពួកគេតែងតែស្ថិតក្នុងស្ថានភាពខ្វះវិចារណញាណ ហើយពួកគេរស់នៅតាមនិស្ស័យពុករលួយរបស់ពួកគេ ហើយទោះបីជាពួកគេយល់ពីសេចក្ដីពិតខ្លះក៏ដោយ ក៏វាពិបាកសម្រាប់ពួកគេក្នុងការអនុវត្តវាដែរ ដូច្នេះហើយជម្លោះ និងការវាយប្រហារគ្រប់ប្រភេទក៏ងាយនឹងកើតឡើងរវាងពួកគេ។ ប្រសិនបើការវាយប្រហារទាំងនេះកើតឡើងម្ដងម្កាល នោះវានឹងមានឥទ្ធិពលត្រឹមតែបណ្ដោះអាសន្នលើជីវិតពួកជំនុំប៉ុណ្ណោះ ប៉ុន្តែអស់អ្នកដែលតែងតែងាយនឹងវាយប្រហារគ្នាទៅវិញទៅមក គឺបង្កការរំខាន និងការបង្អាក់យ៉ាងធ្ងន់ធ្ងរដល់ជីវិតពួកជំនុំ ហើយពួកគេក៏ប៉ះពាល់ និងជ្រៀតជ្រែកយ៉ាងធ្ងន់ធ្ងរដល់ច្រកចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់ផងដែរ។

៣. ទំនាស់ពាក្យសម្ដី

នៅក្នុងពួកជំនុំ ក៏មានមនុស្សមួយប្រភេទទៀតផងដែរ ពោលគឺមនុស្សមួយប្រភេទនេះចូលចិត្តដោះសាការពារខ្លួនខ្លាំងណាស់។ ឧទាហរណ៍ ប្រសិនបើពួកគេបានធ្វើ ឬនិយាយអ្វីមួយខុស ពួកគេខ្លាចអ្នកដទៃគិតមិនល្អចំពោះពួកគេ ហើយខ្លាចថាការនេះនឹងប៉ះពាល់ដល់រូបភាពរបស់ពួកគេនៅក្នុងក្រសែភ្នែករបស់មនុស្សភាគច្រើន ដូច្នេះហើយពួកគេក៏ដោះសាការពារខ្លួនឯង និងពន្យល់ពីរឿងនោះក្នុងអំឡុងពេលជួបជុំ។ គោលបំណងរបស់ពួកគេក្នុងការពន្យល់រឿងនោះ គឺដើម្បីការពារកុំឱ្យមនុស្សមានគំនិតមិនល្អអំពីពួកគេ ដូច្នេះហើយពួកគេក៏ប្រឹងប្រែង និងគិតគូរពីរឿងនេះយ៉ាងខ្លាំង ដោយរិះគិតពេញមួយថ្ងៃថា៖ «តើខ្ញុំអាចបញ្ជាក់រឿងនេះឱ្យបានច្បាស់ដោយរបៀបណា? តើខ្ញុំអាចពន្យល់រឿងនេះឱ្យបុគ្គលនោះយល់ច្បាស់ដោយរបៀបណា? តើខ្ញុំអាចច្រានចោលការគិតមិនល្អដែលពួកគេមានចំពោះខ្ញុំដោយរបៀបណា? ការជួបជុំថ្ងៃនេះ គឺជាឱកាសល្អមួយដើម្បីនិយាយអំពីរឿងនេះ»។ នៅពេលជួបជុំ ពួកគេក៏និយាយថា៖ «រឿងដែលខ្ញុំបានធ្វើលើកមុន មិនមានបំណងធ្វើឱ្យនរណាម្នាក់ឈឺចាប់ ឬលាតត្រដាងពីនរណាម្នាក់ទេ។ ខ្ញុំមានចេតនាចង់ជួយមនុស្សប៉ុណ្ណោះ។ ប៉ុន្តែ មនុស្សមួយចំនួនតែងតែយល់ច្រឡំពីខ្ញុំ តែងតែចង់តម្រង់មករកខ្ញុំ ហើយតែងតែគិតថាខ្ញុំលោភលន់ និងមានមហិច្ឆតា ហើយថាភាពជាមនុស្សរបស់ខ្ញុំមិនល្អ។ ប៉ុន្តែតាមពិត ខ្ញុំមិនមែនជាមនុស្សបែបនោះទាល់តែសោះ មែនទេ? ខ្ញុំមិនបានធ្វើ ឬនិយាយរឿងបែបនោះទេ។ កាលណាខ្ញុំនិយាយពីនរណាម្នាក់ នៅពេលដែលពួកគេមិននៅទីនោះ គឺខ្ញុំមិនមានចេតនាបង្កបញ្ហាដល់ពួកគេនោះទេ។ នៅពេលដែលមនុស្សបានធ្វើអំពើអាក្រក់ ម៉េចក៏មិនឱ្យអ្នកដទៃនិយាយពីរឿងនោះបាន?» ពួកគេនិយាយយ៉ាងច្រើន ដោយទាំងដោះសា និងការពារខ្លួនឯង ព្រមទាំងលាតត្រដាងពីបញ្ហារបស់ភាគីម្ខាងទៀតយ៉ាងច្រើនគួរសមផងដែរ ទាំងអស់នេះគឺដើម្បីយករួចខ្លួនពីរឿងនោះ ដើម្បីធ្វើឱ្យមនុស្សគ្រប់គ្នាជឿជាក់ថា អ្វីដែលពួកគេបានសម្ដែងចេញមិនមែនជានិស្ស័យពុករលួយ ហើយថាពួកគេមិនមានភាពជាមនុស្សមិនល្អ ឬមិនចូលចិត្តសេចក្ដីពិត រឹតតែមិនមានចេតនាអាក្រក់ទៀតផង ហើយគិតថា ផ្ទុយទៅវិញ ពួកគេមានចេតនាល្អ ថាចេតនាល្អរបស់ពួកគេតែងតែត្រូវបានគេយល់ច្រឡំ ហើយថាពួកគេតែងតែត្រូវបានគេថ្កោលទោសដោយសារតែការយល់ច្រឡំរបស់អ្នកដទៃ។ ទាំងត្រង់ៗ និងបញ្ឆិតបញ្ឆៀង ពាក្យសម្ដីរបស់ពួកគេធ្វើឱ្យអ្នកស្ដាប់មានអារម្មណ៍ថា ពួកគេគ្មានកំហុស ហើយថាអស់អ្នកដែលគិតថាពួកគេខុស និងអាក្រក់ គឺជាមនុស្សអាក្រក់ និងជាអស់អ្នកដែលមិនស្រឡាញ់សេចក្ដីពិត។ បន្ទាប់ពីបានឮដូច្នេះ ភាគីម្ខាងទៀតក៏យល់ថា៖ «តើខ្លឹមសារនៃពាក្យសម្ដីរបស់អ្នក មិនមែនចង់និយាយថាអ្នកគ្មាននិស្ស័យពុករលួយទេឬ? មិនមែនគ្រាន់តែចង់ឱ្យគេមើលមកល្អទេឬ? តើនេះមិនមែនជាការមិនស្គាល់ខ្លួនឯង មិនព្រមទទួលយកសេចក្ដីពិត មិនព្រមទទួលយកការពិតទេឬ? បើអ្នកមិនព្រមទទួលយករឿងទាំងនេះទេ ក៏ហីទៅចុះ ប៉ុន្តែហេតុអ្វីបានជាតម្រង់មករកខ្ញុំ? ខ្ញុំមិនមានបំណងតម្រង់មករកអ្នកទេ ហើយក៏មិនចង់វាយប្រហារអ្នកដែរ។ អ្នកចង់គិតអីក៏គិតទៅចុះ តើវាពាក់ព័ន្ធអ្វីនឹងខ្ញុំ?» ដូច្នេះហើយ ពួកគេក៏ទប់ចិត្តមិនបាន ហើយនិយាយថា៖ «នៅពេលមនុស្សមួយចំនួនជួបប្រទះបញ្ហាតូចតាច ដោយរងនូវការប្រព្រឹត្តដោយអយុត្តិធម៌ ឬការឈឺចាប់បន្តិចបន្តួច ពួកគេក៏មិនព្រមទទួលយកវា ហើយចង់ដោះសា និងពន្យល់ពីខ្លួនឯង។ ពួកគេតែងតែព្យាយាមយករួចខ្លួនពីបញ្ហានោះ ពួកគេតែងតែចង់ឱ្យគេមើលមកល្អ ចង់ឱ្យគេឃើញរូបខ្លួនស្រោបមាស។ ពួកគេមិនមែនជាមនុស្សបែបនោះទេ ដូច្នេះហេតុអ្វីបានជាពួកគេព្យាយាមចង់ឱ្យគេមើលមកល្អ ធ្វើឱ្យខ្លួនឯងមើលទៅដូចជាល្អឥតខ្ចោះដូច្នេះ? ម្យ៉ាងទៀត ខ្ញុំប្រកបគ្នាពីសេចក្ដីពិត ខ្ញុំមិនតម្រង់មករកនរណាម្នាក់ទេ ហើយក៏មិនគិតពីការវាយប្រហារ ឬសងសឹកនរណាម្នាក់ដែរ។ អ្នកណាគេចង់គិតអីក៏គិតទៅចុះ!» តើមនុស្សទាំងពីរនាក់នេះកំពុងប្រកបគ្នាពីសេចក្ដីពិតមែនទេ? (មិនមែនទេ) បើដូច្នេះ តើពួកគេកំពុងធ្វើអ្វីដែរ? ភាគីម្ខាងនិយាយថា៖ «ខ្ញុំបានធ្វើរឿងទាំងនោះដើម្បីកិច្ចការរបស់ពួកជំនុំ។ ខ្ញុំមិនខ្វល់ថាអ្នកគិតយ៉ាងម៉េចទេ»។ ភាគីម្ខាងទៀតនិយាយថា៖ « ស្ថានសួគ៌ចាំឃ្លាំមើលទង្វើរបស់មនុស្សលោក។ ព្រះជាម្ចាស់ជ្រាបពីគំនិតរបស់មនុស្ស។ កុំគិតថាដោយសារតែអ្នកមានចេតនាល្អ មានសមត្ថភាព និងពូកែវោហារស័ព្ទ ហើយអ្នកមិនធ្វើអំពើអាក្រក់ នោះព្រះជាម្ចាស់នឹងមិនពិនិត្យពិច័យអ្នកឱ្យសោះនោះ។ កុំគិតថាបើអ្នកលាក់បាំងគំនិតរបស់អ្នកឱ្យជ្រៅទៅ នោះព្រះជាម្ចាស់មិនអាចទតឃើញនោះឡើយ។ បងប្អូនប្រុសស្រីទាំងអស់អាចមើលឃើញផង ចុះទម្រាំព្រះជាម្ចាស់ទៅទៀត! តើអ្នកមិនដឹងទេឬថា ព្រះជាម្ចាស់ទ្រង់ពិនិត្យពិច័យក្នុងចិត្តគំនិតរបស់មនុស្សនោះ?» តើពួកគេទាំងពីរនាក់កំពុងឈ្លោះប្រកែកគ្នាអំពីរឿងអ្វីដែរ? ភាគីម្ខាងកំពុងប្រឹងប្រែងយ៉ាងខ្លាំងដើម្បីដោះសាការពារខ្លួនឯង ដើម្បីឱ្យខ្លួនរួចផុតពីកំហុស ដោយមិនចង់ឱ្យអ្នកដទៃមានគំនិតមិនល្អចំពោះពួកគេឡើយ។ រីឯភាគីម្ខាងទៀតវិញ ទទូចមិនព្រមបណ្ដោយឱ្យរឿងនេះកន្លងផុតទៅ ដោយមិនអនុញ្ញាតឱ្យបុគ្គលនោះចង់ឱ្យគេមើលមកល្អ ហើយក្នុងពេលជាមួយគ្នានោះ ក៏មានបំណងលាតត្រដាង និងថ្កោលទោសពួកគេតាមរយៈការស្ដីបន្ទោសផងដែរ។ មើលពីខាងក្រៅ អ្នកទាំងពីរនេះមិនមែនកំពុងជេរប្រទេចគ្នា ឬលាតត្រដាងគ្នាដោយផ្ទាល់នោះទេ ប៉ុន្តែការនិយាយស្ដីរបស់ពួកគេគឺមានគោលបំណង៖ ភាគីម្ខាងព្យាយាមរារាំងភាគីម្ខាងទៀតកុំឱ្យមានការយល់ច្រឡំចំពោះពួកគេ ហើយទាមទារឱ្យស្តារកិត្តិយសរបស់ខ្លួនឡើងវិញ រីឯភាគីម្ខាងទៀតបដិសេធមិនព្រមធ្វើដូច្នេះទេ ហើយបែរជាទទូចចង់លាបពណ៌ និងថ្កោលទោសពួកគេ ដោយទាមទារឱ្យភាគីម្ខាងទៀតទទួលស្គាល់ទៅវិញ។ តើការសន្ទនានេះជាការប្រកបគ្នាពីសេចក្ដីពិតធម្មតាមែនទេ? (មិនមែនទេ)។ តើវាជាការសន្ទនាដែលផ្អែកលើសតិសម្បជញ្ញៈ និងហេតុផលមែនទេ? (មិនមែនទេ)។ បើដូច្នេះ តើការសន្ទនាប្រភេទនេះមានសារជាតិដូចម្ដេចដែរ? តើការសន្ទនាប្រភេទនេះជាការវាយប្រហារគ្នាទៅវិញទៅមកមែនទេ? (មែនហើយ)។ តើអ្នកដែលកំពុងដោះសាការពារខ្លួនឯង កំពុងប្រកបគ្នាអំពីរបៀបដែលពួកគេអាចទទួលយកអ្វីៗពីព្រះជាម្ចាស់ អាចស្គាល់ខ្លួនឯង និងអាចរកឃើញគោលការណ៍ដែលគួរតែអនុវត្តមែនទេ? មិនមែនទេ ពួកគេកំពុងដោះសាការពារខ្លួនឯងចំពោះមនុស្សដទៃ។ ពួកគេចង់បញ្ជាក់ឱ្យច្បាស់ពីគំនិត ទស្សនៈ ចេតនា និងគោលបំណងរបស់ពួកគេចំពោះអ្នកដទៃ ចង់ពន្យល់ពីខ្លួនឯងចំពោះភាគីម្ខាងទៀត និងចង់ឱ្យភាគីម្ខាងទៀតស្តារកិត្តិយសរបស់ខ្លួនឡើងវិញ។ លើសពីនេះទៅទៀត ពួកគេចង់បដិសេធការលាតត្រដាង និងការថ្កោលទោសរបស់ភាគីម្ខាងទៀតចំពោះពួកគេ ហើយទោះបីជាអ្វីដែលភាគីម្ខាងទៀតនិយាយនោះស្របតាមការពិត ឬសេចក្ដីពិតក៏ដោយ ដរាបណាពួកគេមិនទទួលស្គាល់ ឬមិនសុខចិត្តទទួលយកវាទេ នោះពួកគេចាត់ទុកថាអ្វីដែលភាគីម្ខាងទៀតនិយាយគឺខុស ហើយពួកគេចង់កែតម្រូវវា។ ចំណែកឯភាគីម្ខាងទៀតមិនចង់ស្តារកិត្តិយសឱ្យទេ តែបែរជាលាតត្រដាងពួកគេ ដោយបង្ខំពួកគេឱ្យទទួលយកការថ្កោលទោសរបស់ខ្លួនទៅវិញ។ ម្នាក់មិនសុខចិត្តទទួលយក ហើយម្នាក់ទៀតទទូចចង់ឱ្យទទួលយក ដែលនាំឱ្យមានការវាយប្រហាររវាងពួកគេ។ សារជាតិនៃការសន្ទនាប្រភេទនេះ គឺការពាក់ព័ន្ធក្នុងការវាយប្រហារគ្នាទៅវិញទៅមក។ ដូច្នេះ តើការវាយប្រហារប្រភេទនេះមានសារជាតិដូចម្ដេចដែរ? តើការសន្ទនានេះមានលក្ខណៈជាការបដិសេធគ្នាទៅវិញទៅមក ការប្រើពាក្យប្ដឹងផ្ដល់ និងការថ្កោលទោសគ្នាទៅវិញទៅមកមែនទេ? (មែនហើយ)។ តើទម្រង់នៃការសន្ទនាបែបនេះក៏កើតមាននៅក្នុងជីវិតពួកជំនុំដែរឬទេ? (មាន)។ ការសន្ទនាប្រភេទនេះសុទ្ធតែជាទំនាស់ពាក្យសម្ដី។

ហេតុអ្វីបានជាការសន្ទនាប្រភេទនេះត្រូវបានគេហៅថាទំនាស់ពាក្យសម្ដី? (នោះគឺដោយសារតែអស់អ្នកដែលជាប់ពាក់ព័ន្ធកំពុងឈ្លោះប្រកែកគ្នាអំពីរឿងត្រូវខុស គ្មាននរណាម្នាក់ព្យាយាមស្គាល់ខ្លួនឯង ហើយក៏គ្មាននរណាម្នាក់ទទួលបានអ្វីដែរ។ ពួកគេគ្រាន់តែជាប់ជំពាក់នឹងរឿងនោះឥតឈប់ឈរ ហើយការសន្ទនានោះគឺគ្មានន័យអ្វីឡើយ។) ពួកគេគ្រាន់តែនិយាយច្រើនឥតប្រយោជន៍ឈ្លោះប្រកែកគ្នាថាតើអ្នកណាត្រូវ ឬអ្នកណាខុស អ្នកណាគ្រាន់បើជាង ឬអ្នកណាអន់ជាងប៉ុណ្ណោះ។ ពួកគេឈ្លោះប្រកែកគ្នាឥតឈប់ឈរដោយមិនដែលមានអ្នកឈ្នះសោះឡើយ ហើយបន្ទាប់មកក៏នៅតែបន្តឈ្លោះគ្នាទៀត។ តើនៅទីបំផុតពួកគេទទួលបានអ្វីខ្លះពីការនេះ? តើជាការយល់ដឹងពីសេចក្ដីពិត ជាការយល់ដឹងពីបំណង​ព្រះ​ហឫទ័យ​របស់​ព្រះ​ជា​ម្ចាស់មែនទេ? តើជាសមត្ថភាពក្នុងការប្រែចិត្ត និងទទួលយកការពិនិត្យពិច័យរបស់ព្រះជាម្ចាស់មែនទេ? តើជាសមត្ថភាពក្នុងការទទួលយកអ្វីៗពីព្រះជាម្ចាស់ និងស្គាល់ខ្លួនឯងកាន់តែច្បាស់មែនទេ? ពួកគេមិនទទួលបានអ្វីមួយនៅក្នុងចំណោមរឿងទាំងអស់នេះឡើយ។ ជម្លោះដែលគ្មានន័យទាំងនេះ និងការសន្ទនាអំពីរឿងត្រូវខុសទាំងនេះ គឺជាទំនាស់ពាក្យសម្ដី។ និយាយឱ្យត្រង់ទៅ ទំនាស់ពាក្យសម្ដី គឺជាការសន្ទនាដែលគ្មានន័យអ្វីសោះឡើយ ដែលអ្វីៗដែលបាននិយាយគឺជារឿងមិនសមហេតុផល គ្មានពាក្យមួយម៉ាត់ណាដែលស្អាងចិត្ត ឬមានប្រយោជន៍ដល់អ្នកដទៃឡើយ ផ្ទុយទៅវិញ ពាក្យសម្ដីដែលបាននិយាយសុទ្ធតែធ្វើឱ្យឈឺចាប់ ហើយមានប្រភពចេញពីឆន្ទៈរបស់មនុស្ស ភាពឆេវឆាវ គំនិតរបស់មនុស្ស ហើយជាការពិតណាស់ រឹតតែខ្លាំងជាងនេះទៅទៀតគឺចេញពីនិស្ស័យពុករលួយរបស់មនុស្ស។ រាល់ពាក្យសម្ដីដែលបាននិយាយ គឺដើម្បីតែផលប្រយោជន៍ផ្ទាល់ខ្លួន រូបភាព និងកេរ្តិ៍ឈ្មោះរបស់ខ្លួន មិនមែនដើម្បីការស្អាងចិត្ត ឬការជួយអ្នកដទៃ មិនមែនដើម្បីការយល់ដឹងផ្ទាល់ខ្លួនអំពីទិដ្ឋភាពណាមួយនៃសេចក្ដីពិត ឬដើម្បីយល់ពីបំណង​ព្រះ​ហឫទ័យ​របស់​ព្រះ​ជា​ម្ចាស់ឡើយ ហើយជាការពិតណាស់ មិនមែនដើម្បីពិភាក្សាថា តើនិស្ស័យពុករលួយមួយណាខ្លះរបស់ខ្លួនដែលត្រូវបានលាតត្រដាងនៅក្នុងព្រះបន្ទូលរបស់ព្រះជាម្ចាស់ តើនិស្ស័យពុករលួយរបស់ពួកគេស្របគ្នានឹងព្រះបន្ទូលរបស់ព្រះជាម្ចាស់ដែរឬទេ ឬថាតើការយល់ដឹងរបស់ខ្លួនត្រឹមត្រូវដែរឬទេ។ ទោះបីជាការដោះសាការពារខ្លួនឯង និងការពន្យល់ដែលគ្មានន័យទាំងនេះស្ដាប់ទៅគួរឱ្យពេញចិត្ត ស្មោះត្រង់ ឬមានជំនឿជ្រាលជ្រៅយ៉ាងណាក៏ដោយ ក៏សុទ្ធតែជាទំនាស់ពាក្យសម្ដី និងជាការវាយប្រហារ និងការជំនុំជម្រះគ្នាទៅវិញទៅមក ដែលមិនផ្ដល់ផលប្រយោជន៍ដល់អ្នកដទៃ ឬដល់ខ្លួនឯងឡើយ។ វាមិនត្រឹមតែធ្វើឱ្យអ្នកដទៃឈឺចាប់ និងប៉ះពាល់ដល់ទំនាក់ទំនងធម្មតារវាងបុគ្គលប៉ុណ្ណោះទេ ថែមទាំងរារាំងដល់ការលូតលាស់នៃជីវិតរបស់ខ្លួនឯងទៀតផង។ សរុបសេចក្ដីមក ដោយមិនគិតពីលេស ចេតនា អាកប្បកិរិយា តុងសំឡេងដែលបានប្រើ ឬមធ្យោបាយ និងបច្ចេកទេសដែលបានប្រើប្រាស់ ដរាបណាមានការពាក់ព័ន្ធនឹងការជំនុំជម្រះ និងការថ្កោលទោសអ្នកដទៃតាមតែអំពើចិត្ត នោះពាក្យសម្ដី វិធីសាស្ត្រ និងអ្វីៗផ្សេងទៀតទាំងនេះ សុទ្ធតែស្ថិតនៅក្នុងប្រភេទនៃការវាយប្រហារអ្នកដទៃ ហើយសុទ្ធតែជាទំនាស់ពាក្យសម្ដី។ តើវិសាលភាពនេះទូលំទូលាយដែរឬទេ? (វាទូលំទូលាយគួរសម។) ដូច្នេះ នៅពេលដែលអ្នករាល់គ្នាជួបប្រទះនឹងការវាយប្រហារ ការជំនុំជម្រះ និងការថ្កោលទោសពីអ្នកដទៃ តើអ្នករាល់គ្នាអាចចៀសវាងពីការវាយប្រហារ និងការថ្កោលទោសអ្នកដទៃវិញបានដែរឬទេ? នៅពេលជួបប្រទះស្ថានការណ៍ប្រភេទនេះ តើអ្នករាល់គ្នាគួរអនុវត្តដូចម្ដេច? (យើងត្រូវតែស្ងប់នៅចំពោះព្រះភក្ត្រព្រះជាម្ចាស់តាមរយៈការអធិស្ឋាន នោះសេចក្ដីស្អប់នឹងលែងមាននៅក្នុងចិត្តរបស់យើងទៀតហើយ។) ដរាបណាមនុស្សម្នាក់ចេះយោគយល់ និងមានហេតុផល ដរាបណាពួកគេអាចធ្វើឱ្យខ្លួនស្ងប់នៅចំពោះព្រះជាម្ចាស់ ហើយអធិស្ឋានដល់ទ្រង់ ព្រមទាំងទទួលយកសេចក្ដីពិត នោះពួកគេអាចគ្រប់គ្រងចេតនា និងបំណងប្រាថ្នារបស់ខ្លួនបាន ហើយបន្ទាប់មកក៏អាចឈានដល់ចំណុចមួយដែលពួកគេលែងជំនុំជម្រះ ឬវាយប្រហារអ្នកដទៃទៀតហើយ។ ដរាបណាចេតនា និងគោលបំណងរបស់នរណាម្នាក់មិនមែនដើម្បីបញ្ចេញគំនុំផ្ទាល់ខ្លួន ឬសងសឹក ហើយពិតជាមិនមែនដើម្បីវាយប្រហារភាគីម្ខាងទៀតនោះទេ តែបែរជាធ្វើឱ្យភាគីម្ខាងទៀតឈឺចាប់ដោយអចេតនា ដោយសារតែពួកគេមិនយល់ពីសេចក្ដីពិត ឬយល់វាត្រឹមតែរាក់ៗ ហើយដោយសារតែពួកគេមានភាពល្ងង់ខ្លៅ និងមិនចេះដឹង ឬរឹងរូសខ្លះ នោះតាមរយៈជំនួយ ការគាំទ្រ និងការប្រកបគ្នាពីអ្នកដទៃ បន្ទាប់ពីបានយល់ពីសេចក្ដីពិត ការនិយាយស្ដីរបស់ពួកគេនឹងកាន់តែត្រឹមត្រូវ ក៏ដូចជាការវាយតម្លៃ និងទស្សនៈរបស់ពួកគេចំពោះអ្នកដទៃដែរ ហើយពួកគេនឹងអាចប្រព្រឹត្តដោយត្រឹមត្រូវចំពោះនិស្ស័យពុករលួយដែលអ្នកដទៃសម្ដែងចេញ និងសកម្មភាពមិនត្រឹមត្រូវរបស់ពួកគេ ដោយហេតុនោះក៏បន្តិចម្ដងៗកាត់បន្ថយការវាយប្រហារ និងការជំនុំជម្រះរបស់ពួកគេទៅលើអ្នកដទៃ។ ក៏ប៉ុន្តែ ប្រសិនបើមនុស្សម្នាក់តែងតែរស់នៅក្នុងនិស្ស័យពុករលួយរបស់ខ្លួន ស្វែងរកឱកាសដើម្បីសងសឹកនឹងនរណាម្នាក់ដែលពួកគេមិនពេញចិត្ត ឬដែលធ្លាប់ធ្វើឱ្យពួកគេអាក់អន់ចិត្ត ឬធ្វើបាបពួកគេពីមុនមក តែងតែមានចេតនាបែបនេះ ហើយមិនស្វែងរកសេចក្ដីពិត ឬអធិស្ឋានដល់ ឬពឹងផ្អែកលើព្រះជាម្ចាស់ទាល់តែសោះ នោះពួកគេអាចវាយប្រហារអ្នកដទៃគ្រប់ពេលវេលា និងគ្រប់ទីកន្លែង ហើយការនេះគឺពិបាកនឹងដោះស្រាយណាស់។ ការវាយប្រហារអ្នកដទៃដោយអចេតនាគឺងាយស្រួលដោះស្រាយ ប៉ុន្តែការវាយប្រហារដោយចេតនាគឺមិនងាយដោះស្រាយទេ។ ប្រសិនបើមនុស្សម្នាក់វាយប្រហារ និងជំនុំជម្រះអ្នកដទៃម្ដងម្កាលដោយអចេតនា តាមរយៈការដែលអ្នកដទៃប្រកបគ្នាពីសេចក្ដីពិតដើម្បីជួយគាំទ្រដល់ពួកគេ នោះពួកគេនឹងអាចកែប្រែខ្លួនបាន នៅពេលដែលពួកគេយល់ពីសេចក្ដីពិត។ ក៏ប៉ុន្តែ ប្រសិនបើនរណាម្នាក់តែងតែស្វែងរកការសងសឹក និងបញ្ចេញគំនុំផ្ទាល់ខ្លួន តែងតែចង់ធ្វើទុក្ខបុកម្នេញ ឬចង់ផ្ដួលអ្នកដទៃ ហើយពួកគេវាយប្រហារអ្នកដទៃដោយចេតនាបែបនេះ ដែលមនុស្សគ្រប់គ្នាអាចដឹង និងមើលឃើញបាន នោះអាកប្បកិរិយាបែបនេះក្លាយជាការបង្អាក់ និងការរំខានដល់ជីវិតពួកជំនុំ ហើយវាគឺជាការបង្អាក់ និងការរំខានដោយចេតនាទាំងស្រុង។ ហេតុដូច្នេះហើយ ការមាននិស្ស័យនៃការវាយប្រហារអ្នកដទៃនេះ គឺពិបាកនឹងផ្លាស់ប្ដូរណាស់។

ឥឡូវនេះ តើអ្នករាល់គ្នាបានយល់ពីរបៀបដោះស្រាយបញ្ហានៃការវាយប្រហារ និងការថ្កោលទោសអ្នកដទៃហើយឬនៅ? មានវិធីតែមួយគត់ គឺត្រូវតែអធិស្ឋាន និងពឹងផ្អែកលើព្រះជាម្ចាស់ នោះសេចក្ដីស្អប់របស់ពួកគេនឹងរលាយបាត់ទៅបន្តិចម្ដងៗ។ មនុស្សដែលអាចវាយប្រហារអ្នកដទៃមានពីរប្រភេទធំៗ។ ប្រភេទទីមួយ គឺអស់អ្នកដែលនិយាយស្ដីដោយមិនបានគិតគូរ ដែលនិយាយត្រង់ៗ ហើយដែលអាចនិយាយពាក្យសម្ដីធ្វើឱ្យឈឺចាប់ខ្លះៗនៅពេលណាដែលពួកគេមិនពេញចិត្តនឹងនរណាម្នាក់។ ក៏ប៉ុន្តែ ភាគច្រើន ពួកគេមិនបានវាយប្រហារមនុស្សដោយចេតនាទេ ពោលគឺពួកគេគ្រាន់តែមិនអាចទប់ចិត្តខ្លួនឯងបាន នេះគ្រាន់តែជានិស្ស័យរបស់ពួកគេប៉ុណ្ណោះ ហើយពួកគេក៏បង្កើតការវាយប្រហារទៅលើអ្នកដទៃដោយអចេតនា។ ប្រសិនបើពួកគេត្រូវបានលួសកាត់ ពួកគេអាចទទួលយកបាន ដូច្នេះហើយ ពួកគេមិនមែនជាមនុស្សអាក្រក់ទេ ហើយក៏មិនមែនជាគោលដៅដែលត្រូវសម្អាតចេញដែរ។ ប៉ុន្តែមនុស្សអាក្រក់មិនព្រមទទួលយកការលួសកាត់ទេ ហើយពួកគេតែងតែបង្កការបង្អាក់ និងការរំខានដល់ជីវិតពួកជំនុំ ពួកគេតែងតែវាយប្រហារ ជំនុំជម្រះ យាយី និងសងសឹកអ្នកដទៃ ហើយមិនព្រមទទួលយកសេចក្ដីពិតសូម្បីតែបន្តិចឡើយ។ ពួកគេគឺជាមនុស្សអាក្រក់ ហើយពួកគេគឺជាអស់អ្នកដែលពួកជំនុំត្រូវដោះស្រាយ និងបោសសម្អាតចេញ។ ហេតុអ្វីបានជាត្រូវដោះស្រាយ និងបោសសម្អាតពួកគេចេញ? បើយើងពិនិត្យមើលពីសារជាតិធម្មជាតិរបស់ពួកគេ អាកប្បកិរិយានៃការវាយប្រហាររបស់ពួកគេចំពោះអ្នកដទៃ មិនមែនជារឿងអចេតនាទេ គឺជារឿងចេតនា។ នេះក៏ព្រោះតែមនុស្សទាំងនេះមានចរិតបែបព្យាបាទ ពោលគឺគ្មាននរណាអាចប្រមាថ ឬរិះគន់ពួកគេបានឡើយ ហើយប្រសិនបើនរណាម្នាក់និយាយអ្វីមួយដែលធ្វើឱ្យពួកគេឈឺចាប់បន្តិចដោយចៃដន្យ ពួកគេនឹងគិតរកឱកាសដើម្បីសងសឹកវិញមិនខាន ដូច្នេះហើយ មនុស្សបែបនេះគឺមានសមត្ថភាពបង្កើតការវាយប្រហារទៅលើអ្នកដទៃ។ នេះគឺជាមនុស្សមួយប្រភេទដែលពួកជំនុំត្រូវដោះស្រាយ និងបោសសម្អាតចេញ។ នរណាក៏ដោយដែលពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី ទោះបីជាពួកគេនៅភាគីណាក៏ដោយ ទោះបីជាពួកគេវាយប្រហារដោយសកម្ម ឬអសកម្មក៏ដោយ ដរាបណាពួកគេចូលរួមក្នុងការវាយប្រហារប្រភេទនេះ ពួកគេគឺជាមនុស្សអាក្រក់ដែលមានចេតនាអាក្រក់ ដែលនឹងធ្វើទុក្ខបុកម្នេញអ្នកដទៃ នៅពេលមានការមិនពេញចិត្តបន្តិចបន្តួច។ មនុស្សបែបនេះបង្កការបង្អាក់ និងការរំខានយ៉ាងធ្ងន់ធ្ងរដល់ជីវិតពួកជំនុំ។ ពួកគេគឺជាមនុស្សអាក្រក់មួយប្រភេទនៅក្នុងពួកជំនុំ។ ក្នុងករណីដែលមិនសូវធ្ងន់ធ្ងរ អាចដោះស្រាយដោយដាក់បុគ្គលនោះឱ្យនៅដាច់ដោយឡែកដើម្បីធ្វើការឆ្លុះបញ្ចាំង។ ក្នុងករណីដែលធ្ងន់ធ្ងរជាងនេះ ត្រូវបោសសម្អាត ឬបណ្ដេញបុគ្គលនោះចេញ។ នេះគឺជាគោលការណ៍ដែលអ្នកដឹកនាំ និងអ្នកធ្វើការត្រូវយល់ នៅពេលដោះស្រាយបញ្ហានេះ។

តាមរយៈការប្រកបគ្នានេះ តើឥឡូវនេះអ្នករាល់គ្នាបានយល់ពីអត្ថន័យនៃការវាយប្រហារអ្នកដទៃហើយឬនៅ? តើអ្នកអាចឈ្វេងយល់ពីវាបានទេ? បន្ទាប់ពីខ្ញុំបានកំណត់និយមន័យអំពីការវាយប្រហាររួចមក មនុស្សមួយចំនួនគិតថា៖ «ជាមួយនឹងនិយមន័យដ៏ទូលំទូលាយអំពីការវាយប្រហារអ្នកដទៃបែបនេះ ទៅថ្ងៃខាងមុខ តើអ្នកណានឹងហ៊ាននិយាយស្ដីទៅ? ពួកយើងដែលជាមនុស្សលោក គ្មាននរណាម្នាក់មិនយល់ពីសេចក្ដីពិតទេ ដូច្នេះគ្រាន់តែហាមាត់និយាយ ក៏នឹងទៅជាការវាយប្រហារអ្នកដទៃដែរ ដែលនេះជារឿងអាក្រក់ណាស់! ទៅថ្ងៃខាងមុខ យើងគួរគ្រាន់តែហូបចុក នៅស្ងៀម បិទមាត់មិននិយាយស្ដីដោយមិនបានគិតគូរ ចាប់ពីពេលដែលយើងក្រោកពីគេងនៅពេលព្រឹក ដើម្បីចៀសវាងការវាយប្រហារអ្នកដទៃ។ បើធ្វើបែបនេះបាន គឺល្អណាស់ ហើយយើងនឹងមានសេចក្តីសុខច្រើនៗពេញមួយថ្ងៃមិនខាន។ »។ តើការគិតបែបនេះត្រឹមត្រូវដែរឬទេ? ការបិទមាត់មិនអាចដោះស្រាយបញ្ហាបានទេ។ សារជាតិនៃបញ្ហានៃការវាយប្រហារអ្នកដទៃ គឺជាបញ្ហានៃចិត្តរបស់មនុស្សម្នាក់ វាបណ្ដាលមកពីនិស្ស័យពុករលួយរបស់មនុស្សម្នាក់ ហើយវាមិនមែនជាបញ្ហានៃមាត់នោះទេ។ អ្វីដែលមនុស្សនិយាយចេញពីមាត់ គឺត្រូវបានគ្រប់គ្រងដោយនិស្ស័យពុករលួយ និងគំនិតរបស់ពួកគេ។ ប្រសិនបើនិស្ស័យពុករលួយរបស់មនុស្សម្នាក់ត្រូវបានដោះស្រាយ ហើយពួកគេពិតជាយល់ពីសេចក្ដីពិតបានខ្លះ ហើយការនិយាយស្ដីរបស់ពួកគេក៏កាន់តែមានគោលការណ៍ និងមានខ្នាតផងដែរ នោះបញ្ហានៃការវាយប្រហាររបស់ពួកគេចំពោះអ្នកដទៃ នឹងត្រូវបានដោះស្រាយមួយផ្នែក។ ជាការពិតណាស់ នៅក្នុងជីវិតពួកជំនុំ ដើម្បីឱ្យមនុស្សមានទំនាក់ទំនងធម្មតារវាងបុគ្គល និងមិនពាក់ព័ន្ធក្នុងការវាយប្រហារគ្នាទៅវិញទៅមក ឬទំនាស់ពាក្យសម្ដី វាចាំបាច់ណាស់ដែលពួកគេត្រូវតែចូលមកចំពោះព្រះជាម្ចាស់ក្នុងការអធិស្ឋានជាញឹកញាប់ ដោយទូលសូមការណែនាំពីព្រះជាម្ចាស់ ហើយពួកគេត្រូវតែស្ងប់នៅចំពោះព្រះជាម្ចាស់ដោយចិត្តដែលគោរពកោតខ្លាចព្រះ ហើយស្រេកឃ្លានសេចក្ដីសុចរិត។ តាមរបៀបនោះ នៅពេលដែលនរណាម្នាក់និយាយអ្វីមួយដែលធ្វើឱ្យអ្នកឈឺចាប់ដោយអចេតនា ចិត្តរបស់អ្នកអាចស្ងប់នៅចំពោះព្រះជាម្ចាស់ អ្នកនឹងមិនប្រកាន់ទោសពួកគេ ហើយអ្នកនឹងមិនចង់ឈ្លោះប្រកែកជាមួយបុគ្គលនោះឡើយ ហើយរឹតតែមិនចង់ការពារ និងដោះសាខ្លួនឯងទៀតផង។ ផ្ទុយទៅវិញ អ្នកនឹងទទួលយកវាពីព្រះជាម្ចាស់ អរព្រះគុណព្រះជាម្ចាស់ដែលបានប្រទានឱកាសល្អមួយដល់អ្នកដើម្បីស្គាល់ខ្លួនឯង និងអរព្រះគុណទ្រង់ដែលបានអនុញ្ញាតឱ្យអ្នកបានដឹងថា អ្នកនៅតែមានបញ្ហាបែបនេះតាមរយៈពាក្យសម្ដីរបស់អ្នកដទៃ។ នេះគឺជាឱកាសល្អមួយសម្រាប់អ្នកដើម្បីស្គាល់ខ្លួនឯង វាគឺជាព្រះគុណរបស់ព្រះជាម្ចាស់ ហើយអ្នកគួរតែទទួលយកវាពីព្រះជាម្ចាស់។ អ្នកមិនគួរមានគំនុំចំពោះអ្នកដែលធ្វើឱ្យអ្នកឈឺចាប់ ហើយមិនត្រូវមានអារម្មណ៍ខ្ពើមរអើម និងស្អប់ចំពោះអ្នកដែលបានលើកឡើងដោយអចេតនាពីកំហុស ឬលាតត្រដាងពីចំណុចខ្សោយរបស់អ្នកនោះទេ ក៏មិនត្រូវគេចវេះពីពួកគេដោយចេតនាឬអចេតនា ឬប្រើគ្រប់មធ្យោបាយដើម្បីសងសឹកពួកគេនោះដែរ។ ក្នុងចំណោមវិធីសាស្រ្តទាំងនេះ គ្មានវិធីសាស្ត្រណាគឺជាទីគាប់ព្រះហឫទ័យព្រះជាម្ចាស់ឡើយ។ ចូរចូលមកចំពោះព្រះជាម្ចាស់ដើម្បីអធិស្ឋានជាញឹកញាប់ ហើយបន្ទាប់ពីចិត្តរបស់អ្នកបានស្ងប់ អ្នកនឹងអាចប្រព្រឹត្តចំពោះវាបានត្រឹមត្រូវ នៅពេលអ្នកដទៃធ្វើឱ្យអ្នកឈឺចាប់ដោយអចេតនា អ្នកនឹងអាចបង្ហាញការអត់ឱននិងការអត់ធ្មត់ចំពោះពួកគេ។ ប្រសិនបើនរណាម្នាក់ធ្វើឱ្យអ្នកឈឺចាប់ដោយចេតនា តើអ្នកគួរធ្វើដូចម្ដេចដែរ? តើអ្នកនឹងដោះស្រាយវាដោយរបៀបណា?តើអ្នកនឹងឈ្លោះជាមួយពួកគេដោយភាពឆេវឆាវ ឬក៏អ្នកនឹងធ្វើឱ្យខ្លួនស្ងប់នៅចំពោះព្រះជាម្ចាស់ ហើយស្វែងរកសេចក្ដីពិត? ជាការពិតណាស់ ខ្ញុំមិនចាំបាច់មានបន្ទូលទេ អ្នករាល់គ្នាប្រាកដជាដឹងយ៉ាងច្បាស់ថា វិធីសាស្ត្រមួយណា គឺជាជម្រើសដ៏ត្រឹមត្រូវហើយ។

វាពិតជាពិបាកណាស់ក្នុងការចៀសវាងការវាយប្រហារគ្នាទៅវិញទៅមក និងទំនាស់ពាក្យសម្ដីនៅក្នុងជីវិតពួកជំនុំ ដោយគ្រាន់តែពឹងផ្អែកលើកម្លាំងមនុស្ស ការគ្រប់គ្រងខ្លួនឯងរបស់មនុស្ស និងការអត់ធ្មត់របស់មនុស្ស។ ទោះបីជាភាពជាមនុស្សរបស់អ្នកល្អយ៉ាងណា ទោះបីជាអ្នកស្លូតបូតនិងចិត្តល្អយ៉ាងណា ឬមានចិត្តទូលាយយ៉ាងណាក៏ដោយ ក៏ជៀសមិនផុតដែរដែលអ្នកនឹងជួបប្រទះមនុស្សឬរឿងរ៉ាវខ្លះដែលធ្វើឱ្យប៉ះពាល់ដល់សេចក្ដីថ្លៃថ្នូរ សុចរិតភាពរបស់អ្នក ជាដើម។ អ្នកគួរតែមានគោលការណ៍មួយនៅក្នុងចិត្តរបស់អ្នកអំពីរបៀបដោះស្រាយ និងប្រព្រឹត្តចំពោះបញ្ហាប្រភេទនេះ។ ប្រសិនបើអ្នកដោះស្រាយបញ្ហាទាំងនេះដោយភាពឆេវឆាវ វាងាយស្រួលណាស់ ពោលគឺបើពួកគេជេរអ្នក អ្នកនឹងជេរពួកគេវិញ។ បើពួកគេវាយប្រហារអ្នក អ្នកនឹងវាយប្រហារពួកគេវិញ។ អ្នកប្រើធ្មេញទល់នឹងធ្មេញ ភ្នែកទល់នឹងភ្នែក ដោយសងទៅគេតាមរបៀបដែលគេបានប្រព្រឹត្តចំពោះអ្នក ដើម្បីការពារសេចក្ដីថ្លៃថ្នូរ សុចរិតភាព និងមុខមាត់របស់អ្នក។ ការនេះគឺងាយស្រួលសម្រេចបានណាស់។ ក៏ប៉ុន្តែ អ្នកគួរតែថ្លឹងថ្លែងនៅក្នុងចិត្តរបស់អ្នកថាតើវិធីសាស្ត្រនេះគួរធ្វើដែរឬទេ ថាតើវាមានប្រយោជន៍ដល់អ្នក និងអ្នកដទៃដែរឬទេ ហើយថាតើវាជាទីគាប់ព្រះហឫទ័យព្រះជាម្ចាស់ដែរឬទេ។ ជាញឹកញាប់ នៅពេលដែលមនុស្សមិនទាន់បានយល់ពីសារជាតិនៃបញ្ហានេះ គំនិតដំបូងរបស់ពួកគេគឺថា៖ «គាត់មិនបង្ហាញសេចក្ដីមេត្តាករុណាដល់ខ្ញុំផង ដូច្នេះហេតុអ្វីបានជាខ្ញុំត្រូវបង្ហាញសេចក្ដីមេត្តាករុណាដល់គាត់វិញនោះ? គាត់មិនបង្ហាញសេចក្ដីស្រឡាញ់ដល់ខ្ញុំផង ដូច្នេះហេតុអ្វីបានជាខ្ញុំត្រូវប្រព្រឹត្តចំពោះគាត់ដោយសេចក្ដីស្រឡាញ់វិញនោះ? គាត់គ្មានការអត់ធ្មត់ចំពោះខ្ញុំ និងមិនជួយខ្ញុំផង ដូច្នេះហេតុអ្វីបានជាខ្ញុំត្រូវអត់ធ្មត់ចំពោះគាត់ ឬជួយគាត់វិញនោះ? គាត់គ្មានសណ្ដានចិត្តល្អចំពោះខ្ញុំទេ ដូច្នេះខ្ញុំនឹងធ្វើអាក្រក់ដាក់គាត់វិញ។ ហេតុអ្វីបានជាខ្ញុំមិនអាចប្រើធ្មេញទល់នឹងធ្មេញ ភ្នែកទល់នឹងភ្នែកវិញបាន?» ទាំងនេះគឺជាគំនិតដំបូងដែលចូលមកក្នុងគំនិតរបស់មនុស្ស។ ប៉ុន្តែនៅពេលដែលអ្នកពិតជាប្រព្រឹត្តតាមរបៀបបែបនេះ តើអ្នកមានអារម្មណ៍សុខសាន្តក្នុងចិត្ត ឬក៏មានអារម្មណ៍មិនសុខចិត្ត និងឈឺចាប់? នៅពេលដែលអ្នកពិតជាជ្រើសរើសការនេះ តើអ្នកចំណេញបានអ្វីខ្លះដែរ? តើអ្នកទទួលបានអ្វីខ្លះដែរ? មនុស្សជាច្រើនបានឆ្លងកាត់បទពិសោធន៍ថា នៅពេលដែលពួកគេពិតជាប្រព្រឹត្តតាមរបៀបនេះ ពួកគេមានអារម្មណ៍មិនសុខចិត្ត។ ជាការពិតណាស់ សម្រាប់មនុស្សភាគច្រើន វាមិនមែនជាបញ្ហានៃសតិសម្បជញ្ញៈមានទោសនោះទេ ហើយរឹតតែមិនមែនជាភាពមិនសុខចិត្តដែលបណ្ដាលមកពីអារម្មណ៍ថាពួកគេជំពាក់ព្រះជាម្ចាស់នោះដែរ។ មនុស្សមិនមានកម្ពស់ខាងវិញ្ញាណបែបនោះទេ។ តើអ្វីទៅដែលបណ្ដាលឱ្យមានភាពមិនសុខចិត្តនេះនៅក្នុងពួកគេ? វាមានប្រភពចេញពីសេចក្ដីស្អប់ចំពោះមនុស្ស ការប៉ះពាល់ដល់សេចក្ដីថ្លៃថ្នូរ និងសុចរិតភាពរបស់ពួកគេ នៅពេលដែលពួកគេរងការប្រមាថ ក៏ដូចជាការឈឺចាប់ដែលពួកគេមានអារម្មណ៍ និងការផ្ទុះឡើងនៃកំហឹង សេចក្ដីស្អប់ ការរឹងទទឹង និងការថ្នាំងថ្នាក់ដែលកើតឡើងនៅក្នុងចិត្តរបស់ពួកគេ បន្ទាប់ពីសម្ដីបង្ករឿង ដែលទាំងអស់នេះធ្វើឱ្យមនុស្សមានអារម្មណ៍មិនសុខចិត្ត។ តើផលវិបាកនៃភាពមិនសុខចិត្តនេះគឺជាអ្វី? ភ្លាមៗបន្ទាប់ពីមានអារម្មណ៍បែបនេះ អ្នកនឹងចាប់ផ្ដើមរិះគិតពីរបៀបប្រើពាក្យសម្ដីដើម្បីដោះស្រាយជាមួយបុគ្គលនោះ ពីរបៀបប្រើមធ្យោបាយស្របច្បាប់ និងសមហេតុផលដើម្បីផ្ដួលពួកគេ ដើម្បីបង្ហាញពួកគេថាអ្នកមានសេចក្ដីថ្លៃថ្នូរ និងសុចរិតភាព ហើយមិនមែនជាមនុស្សដែលងាយនឹងឱ្យគេធ្វើបាបនោះទេ។ នៅពេលដែលអ្នកមានអារម្មណ៍មិនសុខចិត្ត នៅពេលដែលអ្នកបង្កើតសេចក្ដីស្អប់ អ្វីដែលអ្នកគិតនោះមិនមែនជាការបង្ហាញការអត់ធ្មត់ និងការអត់ឱនចំពោះបុគ្គលនោះ ឬការប្រព្រឹត្តដោយត្រឹមត្រូវចំពោះពួកគេ ឬប្រព្រឹត្តរឿងវិជ្ជមានផ្សេងទៀតនោះទេ ប៉ុន្តែបែរជាគិតពីរឿងអវិជ្ជមានគ្រប់បែបយ៉ាង ដូចជា ការច្រណែន ការខ្ពើមរអើម ការស្អប់ខ្ពើម ការព្យាបាទ សេចក្ដីស្អប់ និងការថ្កោលទោស រហូតដល់ថ្នាក់អ្នកជេរប្រទេចផ្ដាសាពួកគេរាប់មិនអស់នៅក្នុងចិត្តរបស់អ្នកទៅវិញ ហើយដោយមិនប្រកាន់ថាពេលណាជាពេលណាទេសូម្បីតែពេលដែលអ្នកកំពុងហូបចុក ឬគេង ក៏អ្នកគិតពីរបៀបសងសឹកពួកគេ និងស្រមៃពីរបៀបដែលអ្នកនឹងចាត់ការណ៍ជាមួយពួកគេ និងដោះស្រាយស្ថានការណ៍បែបនោះ ប្រសិនបើពួកគេវាយប្រហារ ឬថ្កោលទោសអ្នក ។ល។ ជាដើមដែរ។ អ្នកចំណាយពេលពេញមួយថ្ងៃរិះគិតពីរបៀបផ្ដួលភាគីម្ខាងទៀត ពីរបៀបបញ្ចេញកំហឹង និងសេចក្ដីស្អប់របស់អ្នក ហើយធ្វើឱ្យភាគីម្ខាងទៀតចុះចាញ់ និងខ្លាចអ្នក ហើយមិនហ៊ានបង្ករឿងជាមួយនឹងអ្នកទៀតឡើយ។ អ្នកក៏តែងតែគិតពីរបៀបបង្រៀនមេរៀនមួយដល់ភាគីម្ខាងទៀត ដើម្បីឱ្យពួកគេដឹងថាអ្នកខ្លាំងប៉ុនណាដែរ។ នៅពេលដែលគំនិតបែបនេះកើតឡើង ហើយនៅពេលដែលសេណារីយ៉ូដែលស្រមៃនោះលេចឡើងម្តងហើយម្តងទៀតនៅក្នុងគំនិតរបស់អ្នក ការរំខាន និងផលវិបាកដែលវាបង្កដល់អ្នកគឺមិនអាចវាស់វែងបានឡើយ។ នៅពេលដែលអ្នកធ្លាក់ចូលទៅក្នុងស្ថានភាពនៃការពាក់ព័ន្ធនឹងទំនាស់ពាក្យសម្ដី និងការវាយប្រហារគ្នាទៅវិញទៅមក តើផលវិបាកគឺជាអ្វីដែរ? ពេលនោះ តើវាងាយស្រួលស្ងប់ចិត្តនៅចំពោះព្រះជាម្ចាស់ដែរឬទេ? តើវាមិនពន្យារពេលដល់ច្រកចូលទៅក្នុងជីវិតរបស់អ្នកទេឬ? (មែនហើយ)។ នេះគឺជាផលជះកើតមានលើមនុស្សម្នាក់ដែលជ្រើសរើសផ្លូវខុសក្នុងការដោះស្រាយបញ្ហា។ ប្រសិនបើអ្នកជ្រើសរើសផ្លូវត្រូវ នៅពេលដែលនរណាម្នាក់និយាយស្ដីតាមរបៀបដែលធ្វើឱ្យប៉ះពាល់ដល់រូបភាព ឬមោទនភាពរបស់អ្នក ឬមើលងាយដល់សុចរិតភាព និងសេចក្ដីថ្លៃថ្នូររបស់អ្នក អ្នកអាចជ្រើសរើសការអត់ឱនបាន។ អ្នកនឹងមិនឈ្លោះប្រកែកជាមួយពួកគេដោយប្រើភាសាណាមួយ ឬមានចេតនាដោះសាការពារខ្លួនឯង ហើយច្រានចោល និងវាយប្រហារភាគីម្ខាងទៀត ដែលនាំឱ្យកើតមានសេចក្ដីស្អប់នៅក្នុងខ្លួនអ្នកឡើយ។ តើសារជាតិ និងសារៈសំខាន់នៃការអត់ឱនគឺជាអ្វី? អ្នកនិយាយថា៖ «រឿងខ្លះដែលគាត់បាននិយាយមិនស្របនឹងការពិតទេ ប៉ុន្តែមនុស្សគ្រប់គ្នាគឺបែបនោះឯង មុនពេលដែលពួកគេយល់ពីសេចក្ដីពិត និងទទួលបានសេចក្ដីសង្គ្រោះ ហើយខ្ញុំក៏ធ្លាប់ជាមនុស្សបែបនេះដែរ។ ឥឡូវនេះខ្ញុំយល់ពីសេចក្ដីពិតហើយ ខ្ញុំមិនដើរតាមផ្លូវរបស់អ្នកមិនជឿដែលឈ្លោះប្រកែកគ្នាអំពីរឿងត្រូវខុស ឬពាក់ព័ន្ធនឹងទស្សនវិជ្ជានៃការតយុទ្ធនោះទេ ពោលគឺខ្ញុំជ្រើសរើសការអត់ឱន និងប្រព្រឹត្តចំពោះអ្នកដទៃដោយសេចក្ដីស្រឡាញ់។ រឿងខ្លះដែលគាត់បាននិយាយមិនស្របនឹងការពិតទេ ប៉ុន្តែខ្ញុំមិនយកចិត្តទុកដាក់នឹងវាឡើយ។ ខ្ញុំទទួលយកអ្វីដែលខ្ញុំអាចទទួលស្គាល់ និងយល់បាន។ ខ្ញុំទទួលយកវាពីព្រះជាម្ចាស់ ហើយនាំវាមកចំពោះព្រះជាម្ចាស់ក្នុងការអធិស្ឋាន ដោយទូលសូមឱ្យទ្រង់រៀបចំស្ថានភាពដែលបើកបង្ហាញពីនិស្ស័យពុករលួយរបស់ខ្ញុំ ដែលអនុញ្ញាតឱ្យខ្ញុំបានដឹងពីសារជាតិនៃនិស្ស័យពុករលួយទាំងនេះ និងមានឱកាសចាប់ផ្ដើមដោះស្រាយបញ្ហាទាំងនេះ បន្តិចម្ដងៗយកឈ្នះលើវា ហើយចូលទៅក្នុងតថភាពនៃសេចក្ដីពិត។ ចំពោះអ្នកណាដែលធ្វើឱ្យខ្ញុំឈឺចាប់ដោយពាក្យសម្ដីរបស់ពួកគេ និងថាតើរឿងដែលពួកគេនិយាយត្រូវឬខុស ឬថាតើចេតនារបស់ពួកគេជាអ្វី ម្យ៉ាង ខ្ញុំអនុវត្តការឈ្វេងយល់អំពីរឿងនោះ ហើយម្យ៉ាងទៀត ខ្ញុំអត់ឱនឱ្យពួកគេ»។ ប្រសិនបើបុគ្គលនេះជាអ្នកដែលទទួលយកសេចក្ដីពិត អ្នកអាចអង្គុយប្រកបគ្នាជាមួយពួកគេដោយសុខសាន្ត។ ប្រសិនបើពួកគេមិនមែនជាអ្នកដែលទទួលយកសេចក្តីពិត ប្រសិនបើពួកគេជាមនុស្សអាក្រក់ នោះកុំយកចិត្តទុកដាក់នឹងពួកគេអី។ ចូររង់ចាំរហូតដល់ពួកគេបានបើកសម្ដែងទាំងស្រុងពីខ្លួនឯង បងប្អូនប្រុសស្រីទាំងអស់ រួមទាំងអ្នកដែរ ឈ្វេងយល់យ៉ាងច្បាស់ពីពួកគេហើយអ្នកដឹកនាំ និងអ្នកធ្វើការហៀបនឹងបោសសម្អាតពួកគេចេញ និងដោះស្រាយពួកគេ ពោលគឺនោះដល់ពេលដែលព្រះជាម្ចាស់ត្រូវដោះស្រាយពួកគេ ហើយជាការពិតណាស់ អ្នកក៏នឹងមានអារម្មណ៍រីករាយផងដែរ។ ក៏ប៉ុន្តែ ផ្លូវដែលអ្នកគួរជ្រើសរើស គឺមិនមែនជាការជាប់ពាក់ព័ន្ធនឹងទំនាស់ពាក្យសម្ដីជាមួយមនុស្សអាក្រក់ ឬឈ្លោះប្រកែកជាមួយពួកគេ ហើយព្យាយាមដោះសាការពារខ្លួនឯងនោះឡើយ។ ផ្ទុយទៅវិញ គឺត្រូវអនុវត្តស្របតាមគោលការណ៍សេចក្ដីពិត នៅពេលមានរឿងអ្វីកើតឡើង។ ទោះបីជាត្រូវប្រព្រឹត្តចំពោះអ្នកដែលបានធ្វើឱ្យអ្នកឈឺចាប់ ឬអ្នកដែលមិនបានធ្វើឱ្យឈឺចាប់ និងមានប្រយោជន៍ដល់អ្នកក៏ដោយ ក៏គោលការណ៍នៃការអនុវត្តគួរតែដូចគ្នាដែរ។ នៅពេលអ្នកជ្រើសរើសផ្លូវនេះ តើនឹងមានសេចក្ដីស្អប់នៅក្នុងចិត្តរបស់អ្នកដែរឬទេ? វាអាចនឹងមានភាពមិនស្រណុកចិត្តបន្តិចបន្តួច។ តើនរណានឹងគ្មានអារម្មណ៍មិនស្រណុកចិត្តនោះ នៅពេលដែលគេប៉ះពាល់ដល់សេចក្ដីថ្លៃថ្នូររបស់ខ្លួន? ប្រសិនបើមាននរណាម្នាក់អះអាងថា ខ្លនគ្មានអារម្មណ៍មិនស្រណុកចិត្ត នោះគឺជាការកុហក ជាការបោកបញ្ឆោតហើយ ប៉ុន្តែអ្នកអាចស៊ូទ្រាំនឹងការលំបាកនេះបាន ដើម្បីជាប្រយោជន៍ដល់ការអនុវត្តសេចក្ដីពិត។ នៅពេលអ្នកជ្រើសរើសផ្លូវនេះ អ្នកនឹងមានមនសិការជ្រះថ្លា នៅពេលអ្នកចូលមកចំពោះព្រះជាម្ចាស់ម្ដងទៀត។ ហេតុអ្វីបានជាអ្នកនឹងមានមនសិការជ្រះថ្លា? នោះព្រោះតែអ្នកនឹងដឹងយ៉ាងច្បាស់ថា ពាក្យសម្ដីរបស់អ្នកមិនមានប្រភពចេញពីភាពឆេវឆាវនោះទេ ថាអ្នកមិនឈ្លោះប្រកែកជាមួយអ្នកដទៃរហូតដល់មុខក្រហម ដើម្បីតែបំណងប្រាថ្នាដ៏អាត្មានិយមផ្ទាល់ខ្លួនរបស់អ្នកនោះទេ និងថា ដោយផ្អែកលើមូលដ្ឋានគ្រឹះនៃការយល់ពីសេចក្ដីពិត អ្នកបែរជាដើរតាមមាគ៌ារបស់ព្រះជាម្ចាស់ ហើយដើរលើផ្លូវផ្ទាល់ខ្លួនរបស់អ្នកទៅវិញ។ អ្នកនឹងដឹងយ៉ាងច្បាស់នៅក្នុងចិត្តរបស់អ្នកថា ផ្លូវដែលអ្នកបានជ្រើសរើស គឺត្រូវបានដឹកនាំដោយព្រះជាម្ចាស់ តម្រូវដោយព្រះជាម្ចាស់ ដូច្នេះហើយអ្នកនឹងមានអារម្មណ៍សុខសាន្តខ្លាំងនៅក្នុងចិត្ត។ នៅពេលដែលអ្នកមានសេចក្ដីសុខសាន្តបែបនេះ តើសេចក្ដីស្អប់ និងគំនុំផ្ទាល់ខ្លួនរវាងអ្នក និងអ្នកដទៃអាចរំខានអ្នកបានដែរឬទេ? (មិនបានទេ)។ នៅពេលដែលអ្នកពិតជាបានបោះបង់ចោល ហើយសុខចិត្តជ្រើសរើសផ្លូវវិជ្ជមាន នោះចិត្តរបស់អ្នកនឹងបានស្ងប់ ហើយមានសេចក្ដីសុខសាន្ត។ អ្នកនឹងលែងត្រូវបានរំខានដោយការថ្នាំងថ្នាក់ចិត្ត សេចក្ដីស្អប់ ផ្នត់គំនិត និងឧបាយកលសងសឹកដែលកើតចេញពីសេចក្ដីស្អប់នោះ ក្នុងចំណោមសេចក្ដីផ្សេងទៀតដែលកើតចេញពីភាពឆេវឆាវទៀតហើយ។ ផ្លូវដែលអ្នកបានជ្រើសរើសនឹងនាំមកនូវសេចក្ដីសុខសាន្ត និងចិត្តដែលស្ងប់ដល់អ្នក ហើយសេចក្ដីទាំងឡាយដែលកើតចេញពីភាពឆេវឆាវនឹងលែងអាចរំខានអ្នកបានទៀតហើយ។ នៅពេលដែលសេចក្ដីទាំងនោះមិនអាចរំខានអ្នកបានទៀត តើអ្នកនឹងនៅតែគិតរកវិធីវាយប្រហារអស់អ្នកដែលនិយាយធ្វើឱ្យអ្នកឈឺចាប់ ឬជាប់ពាក់ព័ន្ធនឹងទំនាស់ពាក្យសម្ដីជាមួយពួកគេទៀតដែរឬទេ? អ្នកនឹងមិនគិតទៀតឡើយ។ ជាការពិតណាស់ ម្ដងម្កាល ភាពឆេវឆាវ ភាពមិនចេះទប់អារម្មណ៍ និងការថ្នាំងថ្នាក់របស់អ្នកនឹងត្រូវរើឡើងវិញ ដោយសារតែកម្ពស់ខាងវិញ្ញាណរបស់អ្នកនៅទាប ឬដោយសារតែបរិបទពិសេសមួយចំនួន។ ក៏ប៉ុន្តែ ការប្ដេជ្ញាចិត្ត ការតាំងចិត្ត និងឆន្ទៈរបស់អ្នកក្នុងការអនុវត្តសេចក្ដីពិត នឹងរារាំងសេចក្ដីទាំងនេះមិនឱ្យរំខានដល់ចិត្តរបស់អ្នកឡើយ។ ពោលគឺ សេចក្ដីទាំងនេះមិនអាចរំខានអ្នកបានទេ។ អ្នកអាចនៅតែមានការផ្ទុះឡើងនៃភាពឆេវឆាវ ដូចជាការគិតថា៖ «គាត់ចេះតែបង្កការលំបាកឱ្យខ្ញុំ។ ខ្ញុំគួរតែនិយាយជាមួយគាត់ម្ដងនៅថ្ងៃណាមួយ ហើយសួរគាត់ថាហេតុអ្វីបានជាគាត់តែងតែតម្រង់មករកខ្ញុំ ហើយតែងតែធ្វើបាបខ្ញុំ។ ខ្ញុំគួរតែសួរគាត់ថាហេតុអ្វីបានជាគាត់តែងតែមើលងាយខ្ញុំ និងជេរប្រមាថខ្ញុំ»។ អ្នកអាចនឹងមានគំនិតប្រភេទនេះម្ដងម្កាល។ ក៏ប៉ុន្តែ បន្ទាប់ពីបានគិតគូរបន្ថែមទៀត អ្នកនឹងដឹងថាគំនិតទាំងនោះគឺខុស ហើយថាការប្រព្រឹត្តតាមរបៀបនោះនឹងមិនជាទីគាប់ព្រះហឫទ័យព្រះជាម្ចាស់ឡើយ។ នៅពេលដែលមានគំនិតបែបនេះ អ្នកនឹងត្រឡប់មកចំពោះព្រះជាម្ចាស់វិញយ៉ាងឆាប់រហ័សដើម្បីកែប្រែស្ថានភាពនេះ ដូច្នេះ គំនិតខុសឆ្គងទាំងនេះនឹងមិនគ្រប់គ្រងអ្នកឡើយ។ ជាលទ្ធផល រឿងវិជ្ជមានមួយចំនួននឹងចាប់ផ្ដើមកើតឡើងនៅក្នុងខ្លួនអ្នក ដូចជាការស្គាល់ខ្លួនឯង ក៏ដូចជាការបំភ្លឺ និងការស្រាយបំភ្លឺខ្លះៗដែលព្រះជាម្ចាស់ប្រទានឱ្យអ្នក ដែលនឹងធ្វើឱ្យអ្នកអាចយល់ដឹងពីមនុស្ស និងមើលធ្លុះដល់បញ្ហា ហើយដោយមិនដឹងខ្លួន រឿងវិជ្ជមានទាំងនេះនឹងធ្វើឱ្យអ្នកយល់ និងចូលទៅក្នុងតថភាពនៃសេចក្ដីពិតកាន់តែច្រើនឡើង។ នៅត្រង់ចំណុចនេះ ប្រព័ន្ធការពាររបស់អ្នក ពោលគឺ «អង្គបដិបក្ខ» ដែលទប់ទល់នឹងសេចក្ដីស្អប់ បំណងប្រាថ្នាអាត្មានិយម និងភាពឆេវឆាវ នឹងកាន់តែខ្លាំងឡើងៗ ហើយកម្ពស់របស់អ្នកនឹងកាន់តែធំឡើងៗ។ សេចក្ដីទាំងឡាយដែលកើតចេញពីភាពឆេវឆាវនឹងលែងអាចគ្រប់គ្រងអ្នកបានទៀតហើយ។ ទោះបីយូរៗម្ដង អ្នកអាចនឹងមានគំនិត យោបល់ និងការជំរុញចិត្តភ្លាមៗដែលមិនត្រឹមត្រូវក៏ដោយ ក៏សេចក្ដីទាំងនេះនឹងរលាយបាត់ទៅយ៉ាងឆាប់រហ័សដែរ វានឹងត្រូវបានលុបបំបាត់ និងកម្ចាត់ចោលដោយប្រព័ន្ធការពារ និងកម្ពស់របស់អ្នក។ នៅពេលនេះ រឿងវិជ្ជមាន តថភាពនៃសេចក្ដីពិត និងព្រះបន្ទូលរបស់ព្រះជាម្ចាស់នឹងគ្រប់គ្រងនៅក្នុងខ្លួនអ្នក។ នៅពេលដែលរឿងវិជ្ជមានទាំងនេះគ្រប់គ្រង អ្នកនឹងលែងរងឥទ្ធិពលពីមនុស្ស ព្រឹត្តិការណ៍ និងរបស់ខាងក្រៅទៀតហើយ។ កម្ពស់របស់អ្នកនឹងលូតលាស់ ស្ថានភាពរបស់អ្នកនឹងកាន់តែមានភាពធម្មតាឡើងៗ ហើយអ្នកនឹងលែងរស់នៅតាមនិស្ស័យពុករលួយ និងលែងវិវឌ្ឍនៅក្នុងទិសដៅនៃវដ្ដដ៏កាចសាហាវទៀតហើយ ហើយតាមរបៀបនេះ កម្ពស់របស់អ្នកនឹងលូតលាស់ជាបន្តបន្ទាប់។

នៅពេលដែលអ្នកស្ថិតនៅក្នុងពួកជំនុំ ឬនៅក្នុងចំណោមមនុស្សមួយក្រុម វាជាការមានប្រយោជន៍ ប្រសិនបើអ្នកអាចជ្រើសរើសការអត់ឱន និងការអត់ធ្មត់ ហើយជ្រើសរើសផ្លូវអនុវត្តដែលត្រឹមត្រូវ នៅពេលអ្នកជួបប្រទះនឹងការវាយប្រហារផ្ទាល់ខ្លួនដែលធ្វើឱ្យប៉ះពាល់ដល់សេចក្ដីថ្លៃថ្នូរ និងសុចរិតភាពរបស់អ្នក។ អ្នកប្រហែលជាមិនឃើញពីប្រយោជន៍នេះទេ ប៉ុន្តែនៅពេលដែលអ្នកឆ្លងកាត់បទពិសោធន៍នៃព្រឹត្តិការណ៍ប្រភេទនេះ អ្នកនឹងរកឃើញដោយមិនដឹងខ្លួនថា សេចក្ដីតម្រូវរបស់ព្រះជាម្ចាស់សម្រាប់មនុស្ស និងផ្លូវដែលទ្រង់ប្រទានដល់ពួកគេ គឺជាផ្លូវដ៏ភ្លឺស្វាង ហើយជាផ្លូវពិត និងមានជីវិត ដែលធ្វើឱ្យមនុស្សអាចទទួលបានសេចក្ដីពិត និងផ្ដល់ផលប្រយោជន៍ដល់មនុស្ស ហើយគឺជាផ្លូវដែលប្រកបដោយអត្ថន័យបំផុត។ នៅពេលដែលអ្នកស្ថិតនៅក្នុងចំណោមមនុស្សមួយក្រុម ជាពិសេសនៅពេលដែលអ្នកស្ថិតនៅក្នុងជីវិតពួកជំនុំ អ្នកអាចយកឈ្នះលើការល្បួង និងគ្រឿងបញ្ឆោតចិត្តផ្សេងៗបាន។ នៅពេលដែលនរណាម្នាក់វាយប្រហារ និងធ្វើឱ្យអ្នកឈឺចាប់ដោយការព្យាបាទ ឬស្វែងរកការសងសឹកនឹងអ្នកដោយចេតនា ហើយបញ្ចេញសេចក្ដីស្អប់របស់ពួកគេមកលើអ្នក វាជាការសំខាន់ណាស់ដែលអ្នកអាចដោះស្រាយការនេះ និងអនុវត្តស្របតាមគោលការណ៍សេចក្ដីពិត។ ពីព្រោះព្រះជាម្ចាស់ទ្រង់ស្អប់និស្ស័យពុករលួយរបស់មនុស្ស ទ្រង់បានប្រាប់មនុស្សមិនឱ្យដោះស្រាយរឿងដែលពួកគេជួបប្រទះដោយភាពឆេវឆាវនោះទេ ប៉ុន្តែត្រូវស្ងប់នៅចំពោះព្រះជាម្ចាស់ ហើយស្វែងរកសេចក្ដីពិត និងបំណងព្រះហឫទ័យរបស់ព្រះជាម្ចាស់ ហើយបន្ទាប់មកក៏យល់យ៉ាងពិតប្រាកដអំពីអ្វីដែលជាសេចក្ដីតម្រូវរបស់ព្រះជាម្ចាស់សម្រាប់មនុស្ស។ ការអត់ធ្មត់របស់មនុស្សគឺមានដែនកំណត់ ប៉ុន្តែនៅពេលដែលមនុស្សម្នាក់យល់ពីសេចក្ដីពិត នោះនឹងមានគោលការណ៍ចំពោះការអត់ធ្មត់របស់ពួកគេ ហើយវាអាចក្លាយទៅជាកម្លាំងចលករ និងជំនួយសម្រាប់បុគ្គលនោះក្នុងការអនុវត្តសេចក្ដីពិត។ ក៏ប៉ុន្តែ ប្រសិនបើមនុស្សម្នាក់មិនស្រឡាញ់សេចក្ដីពិត ចូលចិត្តឈ្លោះប្រកែកអំពីរឿងត្រូវខុស និងវាយប្រហារអ្នកដទៃ ហើយមានទំនោររស់នៅក្នុងភាពឆេវឆាវរបស់ខ្លួន នោះនៅពេលដែលពួកគេរងការវាយប្រហារ ពួកគេងាយនឹងជាប់ពាក់ព័ន្ធក្នុងទំនាស់ពាក្យសម្ដី និងការវាយប្រហារគ្នាទៅវិញទៅមក។ ការនេះនាំមកនូវគ្រោះថ្នាក់ដល់អ្នកគ្រប់គ្នាដែលពាក់ព័ន្ធ ដោយមិនបានផ្ដល់ការស្អាងចិត្ត ឬជំនួយដល់នរណាម្នាក់ឡើយ។ នៅពេលណាដែលនរណាម្នាក់ជាប់ពាក់ព័ន្ធនឹងការវាយប្រហារគ្នាទៅវិញទៅមក និងទំនាស់ពាក្យសម្ដី ក្រោយមកពួកគេនឹងមានអារម្មណ៍ថាអស់កម្លាំង នឿយហត់យ៉ាងខ្លាំង ហើយភាគីទាំងសងខាងសុទ្ធតែរងរបួស។ ពួកគេមិនអាចទទួលបានសេចក្ដីពិតណាមួយទាល់តែសោះ ហើយនៅទីបញ្ចប់ពួកគេក៏មិនទទួលបានអ្វីដែរ។ អ្វីដែលនៅសេសសល់គឺមានតែសេចក្ដីស្អប់ និងចេតនាសងសឹក នៅពេលដែលពួកគេមានឱកាស។ នេះគឺជាផលវិបាកអាក្រក់ដែលការវាយប្រហារគ្នាទៅវិញទៅមក និងទំនាស់ពាក្យសម្ដីបង្កឡើងដល់មនុស្សនៅទីបំផុត។

ចំពោះប្រធានបទអំពីការវាយប្រហារគ្នាទៅវិញទៅមក និងទំនាស់ពាក្យសម្ដីដែលយើងទើបតែបានប្រកបគ្នានេះ តើឥឡូវនេះអ្នករាល់គ្នាបានយល់ពីគោលការណ៍នៃការចេះឈ្វេងយល់ហើយឬនៅ? តើអ្នកអាចបែងចែកបានទេថាស្ថានភាពណាខ្លះដែលបង្កើតជាការវាយប្រហារគ្នាទៅវិញទៅមក និងទំនាស់ពាក្យសម្ដី? ការវាយប្រហារគ្នាទៅវិញទៅមក និងទំនាស់ពាក្យសម្ដីកើតឡើងជាញឹកញាប់នៅក្នុងចំណោមក្រុមមនុស្ស ហើយគេអាចសង្កេតឃើញវាបានជាញឹកញាប់។ ការវាយប្រហារគ្នាទៅវិញទៅមក ជាចម្បងគឺពាក់ព័ន្ធនឹងការតម្រង់គោលដៅទៅលើបញ្ហារបស់នរណាម្នាក់ដោយមានគោលបំណង ដើម្បីវាយប្រហារពួកគេផ្ទាល់ខ្លួន ជំនុំជម្រះពួកគេ ថ្កោលទោសពួកគេ ហើយថែមទាំងដាក់ជេរប្រទេចផ្ដាសាពួកគេទៀតផង ដោយមានគោលបំណងដើម្បីសងសឹក វាយបក បញ្ចេញគំនុំផ្ទាល់ខ្លួន ជាដើម។ ទោះក្នុងករណីណាក៏ដោយ ការវាយប្រហារគ្នាទៅវិញទៅមក និងទំនាស់ពាក្យសម្ដី មិនមែនជាការប្រកបគ្នាពីសេចក្ដីពិត និងមិនមែនជាការអនុវត្តសេចក្ដីពិតនោះទេ ហើយរឹតតែមិនមែនជាការសម្ដែងចេញនៃការសហការយ៉ាងចុះសម្រុងគ្នានោះដែរ។ ផ្ទុយទៅវិញ វាគឺជាការសម្ដែងចេញនៃការសងសឹក និងការវាយប្រហារទៅលើមនុស្ស ដោយសារតែភាពឆេវឆាវ និងនិស្ស័យពុករលួយរបស់សាតាំង។ គោលបំណងនៃការវាយប្រហារគ្នាទៅវិញទៅមក និងទំនាស់ពាក្យសម្ដី គឺពិតជាមិនមែនដើម្បីប្រកបគ្នាពីសេចក្ដីពិតឱ្យបានច្បាស់លាស់នោះទេ ហើយរឹតតែមិនមែនដើម្បីឈ្លោះប្រកែកគ្នាដើម្បីយល់ពីសេចក្ដីពិតនោះដែរ។ ផ្ទុយទៅវិញ គោលបំណងគឺដើម្បីបំពេញនូវនិស្ស័យពុករលួយ មហិច្ឆតា បំណងប្រាថ្នាអាត្មានិយម និងចំណង់ចំណូលចិត្តខាងសាច់ឈាមរបស់ខ្លួន។ ជាក់ស្តែង ការវាយប្រហារគ្នាទៅវិញទៅមកមិនមែនជាការប្រកបគ្នាពីសេចក្ដីពិតទេ ហើយពិតជាមិនមែនជាការជួយ និងប្រព្រឹត្តចំពោះមនុស្សដោយសេចក្ដីស្រឡាញ់ឡើយ។ ផ្ទុយទៅវិញ វាគឺជាយុទ្ធសាស្ត្រ និងវិធីសាស្ត្រមួយរបស់សាតាំងសម្រាប់ធ្វើទុក្ខបុកម្នេញ លេងសើចចំអក និងបោកបញ្ឆោតមនុស្ស។ មនុស្សរស់នៅក្នុងនិស្ស័យពុករលួយ ហើយមិនយល់ពីសេចក្ដីពិត។ ប្រសិនបើពួកគេមិនជ្រើសរើសអនុវត្តសេចក្ដីពិតទេ វាងាយស្រួលណាស់សម្រាប់ពួកគេក្នុងការធ្លាក់ចូលទៅក្នុងអន្ទាក់ និងការល្បួងបែបនេះ ហើយនៅក្នុងសមរភូមិនៃការវាយប្រហារគ្នាទៅវិញទៅមក និងទំនាស់ពាក្យសម្ដី។ ពួកគេឈ្លោះប្រកែកគ្នារហូតដល់មុខឡើងក្រហម ថែមទាំងប្រកែកមិនចេះចប់មិនចេះហើយ ដោយគ្រាន់តែពាក្យមួយម៉ាត់ ឃ្លាមួយឃ្លា ឬការក្រឡេកមើលមួយភ្លែត ដោយតស៊ូប្រយុទ្ធគ្នាអស់ជាច្រើនឆ្នាំដើម្បីយកឈ្នះគ្នា រហូតដល់ចាញ់ទាំងសងខាង ដោយគ្រាន់តែរឿងតែមួយ។ ពេលជួបគ្នាភ្លាម ពួកគេក៏ឈ្លោះគ្នាមិនឈប់ ហើយអ្នកខ្លះថែមទាំងវាយប្រហារ ជេរប្រទេច និងថ្កោលទោសគ្នានៅក្នុងក្រុមជជែកកម្សាន្តតាមកុំព្យូទ័រទៀតផង។ ម៉េចក៏សេចក្ដីស្អប់ធ្ងន់ធ្ងរដល់ថ្នាក់នេះ! ពួកគេជេរប្រទេចគ្នាមិនទាន់អស់ចិត្តនៅពេលជួបជុំ ពួកគេមិនទាន់បានរំសាយកំហឹង ពួកគេមិនទាន់បានសម្រេចគោលបំណង ហើយបន្ទាប់ពីពួកគេត្រឡប់ទៅផ្ទះវិញ កាលណាពួកគេកាន់តែគិត ក៏កាន់តែខឹង ហើយនៅទីនោះពួកគេក៏បន្តជេរប្រទេចគ្នាទៀត។ តើនេះជាស្មារតីបែបណាទៅ? តើវាស័ក្តិសមនឹងលើកស្ទួយ ស័ក្តិសមនឹងគាំទ្រដែរឬទេ? (មិនស័ក្តិសមទេ)។ តើនេះជា «ស្មារតីស្វិតស្វាញ» បែបណាទៅ? នេះគឺជាស្មារតីដែលមិនខ្លាចអ្វីទាំងអស់ គឺជាស្មារតីដែលគ្មានច្បាប់ទម្លាប់ គឺជាផលវិបាកនៃការដែលសាតាំងធ្វើឱ្យមនុស្សពុករលួយ។ ជាការពិតណាស់ អាកប្បកិរិយា និងសកម្មភាពបែបនេះនាំមកនូវការរំខាន និងការខាតបង់យ៉ាងធ្ងន់ធ្ងរដល់ច្រកចូលទៅក្នុងជីវិតរបស់បុគ្គលទាំងនេះ ហើយក៏បង្កការរំខាន និងការបង្អាក់ដល់ជីវិតពួកជំនុំផងដែរ។ ហេតុដូច្នេះហើយ នៅពេលប្រឈមមុខនឹងស្ថានការណ៍ទាំងនេះ ប្រសិនបើអ្នកដឹកនាំ និងអ្នកធ្វើការរកឃើញថាមនុស្សពីរនាក់កំពុងវាយប្រហារគ្នា និងជាប់ពាក់ព័ន្ធក្នុងទំនាស់ពាក្យសម្ដី ហើយប្តេជ្ញាថានឹងប្រយុទ្ធដល់ទីបញ្ចប់ នោះពួកគេត្រូវតែបោសសម្អាតមនុស្សទាំងនោះចេញយ៉ាងឆាប់រហ័ស មិនត្រូវអត់ឱនឱ្យពួកគេទេ ហើយប្រាកដណាស់ មិនត្រូវបណ្ដោយពួកគេនោះឡើយ។ ពួកគេត្រូវតែការពារបងប្អូនប្រុសស្រីដទៃទៀត និងរក្សាជីវិតពួកជំនុំធម្មតា ដោយធានាថាការជួបជុំនីមួយៗទទួលបានលទ្ធផល ហើយមិនអនុញ្ញាតឱ្យបុគ្គលបែបនេះដណ្ដើមពេលវេលារបស់បងប្អូនប្រុសស្រីសម្រាប់ការអានព្រះបន្ទូលរបស់ព្រះជាម្ចាស់ និងការប្រកបគ្នាពីសេចក្ដីពិត ដែលរំខានដល់ជីវិតពួកជំនុំធម្មតានោះទេ។ ប្រសិនបើគេរកឃើញថានៅក្នុងអំឡុងពេលជួបជុំ ពួកគេកំពុងវាយប្រហារគ្នា និងជាប់ពាក់ព័ន្ធក្នុងទំនាស់ពាក្យសម្ដី នោះការនេះត្រូវតែបញ្ឈប់ និងដោះស្រាយភ្លាមៗ។ ប្រសិនបើមិនអាចរារាំងបានទេ ត្រូវតែលាតត្រដាង និងវះកាត់មនុស្សទាំងនេះចេញភ្លាមៗតាមរយៈការជួបជុំ ហើយគួរតែបោសសម្អាតពួកគេចេញ។ ពួកជំនុំគឺជាកន្លែងសម្រាប់ហូប និងផឹកព្រះបន្ទូលរបស់ព្រះជាម្ចាស់ សម្រាប់ថ្វាយបង្គំព្រះជាម្ចាស់ មិនមែនជាកន្លែងសម្រាប់វាយប្រហារគ្នា ឬជាប់ពាក់ព័ន្ធក្នុងទំនាស់ពាក្យសម្ដី ដើម្បីបញ្ចេញគំនុំផ្ទាល់ខ្លួននោះទេ។ នរណាក៏ដោយដែលរំខានជីវិតពួកជំនុំជាញឹកញាប់ ដែលប៉ះពាល់ដល់ច្រកចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់ ត្រូវតែបោសសម្អាតអ្នកនោះចេញ។ ពួកជំនុំមិនស្វាគមន៍មនុស្សបែបនេះទេ មិនអនុញ្ញាតឱ្យមានការរំខានពីពួកអារក្ស ឬវត្តមានរបស់មនុស្សអាក្រក់ឡើយ ពោលគឺត្រូវបោសសម្អាតមនុស្សទាំងនេះចេញ នោះបញ្ហានឹងត្រូវបានដោះស្រាយមិនខាន។

នៅក្នុងពួកជំនុំ ប្រសិនបើគេរកឃើញថាមនុស្សមួយចំនួនកំពុងជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី នោះដោយមិនខ្វល់ថាពួកគេមានការដោះសា និងហេតុផលបែបណា និងមិនខ្វល់ថាពួកគេមានគោលដៅនៃការពិភាក្សាយ៉ាងណានោះទេ ពោលគឺមិនថាការពិភាក្សានោះជាសេចក្ដីដែលមនុស្សគ្រប់គ្នាយកចិត្តទុកដាក់ឬអត់នោះឡើយ ដរាបណាវាបង្កការបង្អាក់ និងការរំខានដល់ជីវិតពួកជំនុំ នោះត្រូវដោះស្រាយបញ្ហានេះភ្លាម ដោយគ្មានការស្ទាក់ស្ទើរឡើយ។ ប្រសិនបើមិនអាចបញ្ឈប់ ឬរារាំងអ្នកដែលពាក់ព័ន្ធបានទេ គួរតែបោសសម្អាតពួកគេចេញ។ នេះគឺជាកិច្ចការដែលអ្នកដឹកនាំ និងអ្នកធ្វើការគួរធ្វើ នៅពេលប្រឈមមុខនឹងស្ថានការណ៍បែបនេះ។ គោលការណ៍ជាចម្បងគឺមិនមែនឱ្យអ្នកសមគំនិតជាមួយនឹងទង្វើអាក្រក់របស់មនុស្សទាំងនេះ តាមរយៈការអត់ឱនឱ្យពួកគេ ឬបណ្ដែតបណ្ដោយពួកគេនោះទេ ហើយក៏មិនមែនដើម្បីឱ្យអ្នកដើរតួជា «មន្ត្រីសុចរិត» ដែលវិនិច្ឆ័យរឿងត្រូវខុសសម្រាប់មនុស្សទាំងនេះ ដោយមើលថាអ្នកណាត្រូវ និងអ្នកណាខុស អ្នកណាមានហេតុផល និងអ្នកណាមិនមានហេតុផល ដោយបែងចែករឿងត្រូវខុសឱ្យបានច្បាស់លាស់ ហើយបន្ទាប់មកដាក់ទោសស្មើៗគ្នាដល់ភាគីទាំងពីរ ឬដាក់ទោសម្នាក់ដែលអ្នកចាត់ទុកថាមានទោស ហើយឱ្យរង្វាន់ដល់ម្នាក់ទៀតនោះទេ ពោលគឺនេះមិនមែនជាវិធីដោះស្រាយបញ្ហានោះទេ។ ក្នុងការដោះស្រាយបញ្ហានេះ អ្នកមិនត្រូវវាស់វែងវាដោយផ្អែកលើច្បាប់ ហើយរឹតតែមិនត្រូវវាស់វែង និងជំនុំជម្រះវាដោយផ្អែកលើបទដ្ឋានសីលធម៌នោះទេ ប៉ុន្តែផ្ទុយទៅវិញ អ្នកត្រូវវាស់វែង និងដោះស្រាយវាស្របតាមគោលការណ៍នៃកិច្ចការរបស់ពួកជំនុំ។ ទាក់ទងនឹងភាគីទាំងពីរដែលជាប់ពាក់ព័ន្ធក្នុងការវាយប្រហារគ្នាទៅវិញទៅមក ដរាបណាពួកគេបង្កការបង្អាក់ និងការរំខានដល់ជីវិតពួកជំនុំ អ្នកដឹកនាំ និងអ្នកធ្វើការរបស់ពួកជំនុំគួរតែចាត់ទុករឿងនេះជាកាតព្វកិច្ចរបស់ខ្លួនក្នុងការបញ្ឈប់ និងរារាំងពួកគេ ឬដាក់ពួកគេឱ្យនៅដាច់ដោយឡែក ឬបោសសម្អាតពួកគេចេញ ជាជាងស្ដាប់ដោយយកចិត្តទុកដាក់នូវការរៀបរាប់ពីអ្វីដែលបានកើតឡើងពីភាគីទាំងសងខាង និងនិយាយពីហេតុផល និងលេសរៀងៗខ្លួន ព្រមទាំងចេតនា គោលបំណង និងឫសគល់ដែលនៅពីក្រោយនៃការវាយប្រហារអ្នកដទៃ និងការចូលរួមក្នុងទំនាស់ពាក្យសម្ដីនោះឡើយពោលគឺពួកគេមិនចាំបាច់យល់ពីសាច់រឿងទាំងមូលនោះទេ ផ្ទុយទៅវិញ ពួកគេគួរតែដោះស្រាយបញ្ហា ដោយលុបបំបាត់ការបង្អាក់ និងការរំខានដល់ជីវិតពួកជំនុំ និងដោះស្រាយជាមួយមនុស្សដែលបង្កបញ្ហាទាំងនោះ។ ឧបមាថា អ្នកដឹកនាំ និងអ្នកធ្វើការព្យាយាមសម្រុះសម្រួល ហើយឈរលើផ្លូវកណ្ដាល ដោយប្រកាន់យកគោលនយោបាយផ្សះផ្សាចំពោះមនុស្សទាំងពីរនាក់ដែលបានជាប់ពាក់ព័ន្ធនឹងការវាយប្រហារគ្នាទៅវិញទៅមក ដោយអនុញ្ញាតឱ្យពួកគេបង្កការបង្អាក់ និងការរំខានដល់ជីវិតពួកជំនុំតាមតែអំពើចិត្ត ដោយមិនបានអន្តរាគមន៍ ឬដោះស្រាយវា ពោលគឺពួកគេនៅតែបន្តបណ្ដែតបណ្ដោយមនុស្សទាំងនេះ។ ពួកគេគ្រាន់តែដាស់តឿន និងណែនាំពួកគេរាល់ពេល ហើយមិនអាចដោះស្រាយបញ្ហាឱ្យបានដាច់ស្រេចនោះទេ។ អ្នកដឹកនាំ និងអ្នកធ្វើការបែបនេះ គឺធ្វេសប្រហែសនឹងការទទួលខុសត្រូវរបស់ខ្លួន។ ប្រសិនបើបញ្ហានៃការដែលមនុស្សជាប់ពាក់ព័ន្ធនឹងការវាយប្រហារគ្នាទៅវិញទៅមក និងទំនាស់ពាក្យសម្ដីកើតឡើងនៅក្នុងពួកជំនុំ ដែលបង្កការរំខាន និងការខូចខាតយ៉ាងធ្ងន់ធ្ងរដល់ជីវិតពួកជំនុំ ដោយហេតុនោះក៏បង្កើតឱ្យមានការថ្នាំងថ្នាក់ និងការខ្ពើមរអើមនៅក្នុងចិត្តមនុស្សភាគច្រើន នោះអ្នកដឹកនាំ និងអ្នកធ្វើការត្រូវតែចាត់វិធានការយ៉ាងឆាប់រហ័ស ដោយត្រូវយកភាគីទាំងពីរចេញទៅដាច់ដោយឡែក ឬបោសសម្អាតពួកគេចេញ ស្របតាមការរៀបចំកិច្ចការរបស់ដំណាក់ព្រះជាម្ចាស់ និងគោលការណ៍សម្រាប់ការបោសសម្អាតពួកជំនុំ។ ពួកគេមិនគួរដើរតួជា «មន្ត្រីសុចរិត» ដែលកាត់សេចក្ដីសម្រាប់អ្នកដែលពាក់ព័ន្ធ និងធ្វើការវិនិច្ឆ័យទាក់ទងនឹងជម្លោះផ្ទាល់ខ្លួនទាំងនេះទេ ពួកគេមិនគួរស្ដាប់ដោយយកចិត្តទុកដាក់នូវពាក្យសម្ដីឥតបានការដែលអូសបន្លាយ និងគួរឱ្យខ្ពើមរអើមរបស់មនុស្សទាំងនេះ ដើម្បីមើលថាអ្នកណាត្រូវ និងអ្នកណាខុស ហើយបន្ទាប់ពីបានវិនិច្ឆ័យរឿងទាំងនេះរួច ក៏នាំមនុស្សកាន់តែច្រើនឱ្យធ្វើការពិភាក្សា និងប្រកបគ្នាអំពីរឿងទាំងនេះ ដែលនាំឱ្យមនុស្សកាន់តែច្រើនមានការខ្ពើមរអើម និងការស្អប់ខ្ពើមនៅក្នុងចិត្តរបស់ពួកគេនោះឡើយ។ ការនេះនឹងធ្វើឱ្យខាតពេលវេលាដែលមនុស្សគួរតែប្រើប្រាស់ដើម្បីហូប ផឹក និងប្រកបគ្នាពីព្រះបន្ទូលរបស់ព្រះជាម្ចាស់។ ការនេះរឹតតែជាការធ្វេសប្រហែសនឹងការទទួលខុសត្រូវរបស់អ្នកដឹកនាំ និងអ្នកធ្វើការទៅទៀត ហើយគោលការណ៍នៃការអនុវត្តនេះគឺមិនត្រឹមត្រូវទេ។ ប្រសិនបើភាគីដែលត្រូវបានរឹតត្បិតទាំងនេះ ធ្វើការប្រែចិត្តនៅចំណុចណាមួយ ហើយលែងយកពេលជួបជុំទៅវាយប្រហារគ្នាទៅវិញទៅមក និងទំនាស់ពាក្យសម្ដីទៀត នោះការដាក់ពួកគេឱ្យនៅដាច់ដោយឡែក អាចត្រូវបានលើកចេញបាន។ ប្រសិនបើពួកគេត្រូវបានបោសសម្អាតចេញក្នុងនាមជាមនុស្សអាក្រក់ ហើយមាននរណាម្នាក់អះអាងថាពួកគេបានកែប្រែខ្លួនល្អប្រសើរជាងមុន នោះវាជាការចាំបាច់ត្រូវពិនិត្យមើលសិនថាតើពួកគេពិតជាបង្ហាញការប្រែចិត្តយ៉ាងពិតប្រាកដឬអត់ ហើយក៏ត្រូវស្វែងរកមតិយោបល់ពីមនុស្សភាគច្រើនអំពីរឿងនេះផងដែរ។ ទោះបីជាទទួលយកពួកគេមកវិញក៏ដោយ ក៏ត្រូវតាមដានពួកគេយ៉ាងដិតដល់ ហើយត្រូវកម្រិតពេលវេលានិយាយរបស់ពួកគេឱ្យបានតឹងរ៉ឹងផងដែរ ហើយនៅពេលក្រោយគួរតែដោះស្រាយជាមួយពួកគេទៅតាមការសម្ដែងចេញរបស់ពួកគេ។ ទាំងនេះគឺជាគោលការណ៍ដែលអ្នកដឹកនាំ និងអ្នកធ្វើការរបស់ពួកជំនុំគួរតែយល់ និងយកចិត្តទុកដាក់។ ជាការពិតណាស់ ការដោះស្រាយបញ្ហានេះមិនអាចផ្អែកលើសេចក្ដីសន្មតបែបអត្តនោម័តបានទេ។ វាត្រូវតែមានសារជាតិនៃការបង្កការបង្អាក់ និងការរំខានចំពោះការវាយប្រហារគ្នាទៅវិញទៅមករបស់ភាគីទាំងពីរហើយ។ មិនគួរហាមឃាត់មនុស្សមិនឱ្យនិយាយស្ដី និងដាក់ឱ្យនៅដាច់ដោយឡែក ដោយព្រោះតែមនុស្សម្នាក់ក្នុងចំណោមពួកគេបាននិយាយអ្វីមួយដែលធ្វើឱ្យភាគីម្ខាងទៀតឈឺចាប់មួយគ្រា ហើយបុគ្គលនោះក៏បានវាយបកវិញដោយពាក្យសម្ដីរបស់ខ្លួននោះទេ។ ការដោះស្រាយមនុស្សតាមរបៀបនោះគឺពិតជាមិនស្របតាមគោលការណ៍ទាល់តែសោះ! អ្នកដឹកនាំ និងអ្នកធ្វើការត្រូវតែយល់ច្បាស់ពីគោលការណ៍ ដោយធានាថាមនុស្សភាគច្រើនយល់ស្របថា សកម្មភាពរបស់ពួកគេគឺស្របតាមគោលការណ៍ ជាជាងធ្វើអ្វីផ្តេសផ្តាស ឬពន្លើសបញ្ហាឱ្យធំលើសពីការពិត។ នៅពេលនិយាយដល់ទិដ្ឋភាពនៃកិច្ចការនេះ ម្យ៉ាង មនុស្សភាគច្រើនត្រូវតែរៀនចេះឈ្វេងយល់ថាអ្វីជាការវាយប្រហារ ហើយម្យ៉ាងទៀត អ្នកដឹកនាំ និងអ្នកធ្វើការរបស់ពួកជំនុំក៏ត្រូវដឹងពីគោលការណ៍ដែលគួរយល់ និងការទទួលខុសត្រូវដែលគួរធ្វើក្នុងការបំពេញកិច្ចការនេះផងដែរ។

៤. ការថ្កោលទោសមនុស្សតាមអំពើចិត្ត

ការវាយប្រហារគ្នាទៅវិញទៅមកក៏មានការសម្ដែងចេញមួយបែបទៀតដែរ។ មនុស្សមួយចំនួនចេះពាក្យពេចន៍ខាងវិញ្ញាណខ្លះៗ ហើយពួកគេតែងតែប្រើពាក្យពេចន៍ទាំងនោះក្នុងការនិយាយស្ដីរបស់ពួកគេ ដូចជា «អារក្ស» «សាតាំង» «មិនអនុវត្តសេចក្ដីពិត» «មិនស្រឡាញ់សេចក្ដីពិត» «ពួកផារិស៊ី» ជាដើម ដោយពួកគេប្រើពាក្យពេចន៍ទាំងនេះដើម្បីវិនិច្ឆ័យមនុស្សមួយចំនួនតាមអំពើចិត្ត។ តើការនេះគ្មានលក្ខណៈជាការវាយប្រហារបន្តិចបន្តួចទេឬ? កាលពីមុន មានមនុស្សម្នាក់ដែលចង់ជេរប្រទេចនរណាម្នាក់ដែលមិនធ្វើតាមបំណងរបស់ខ្លួន នៅពេលដែលគាត់ប្រាស្រ័យទាក់ទងជាមួយបងប្អូនប្រុសស្រី។ ប៉ុន្តែគាត់បានគិតក្នុងចិត្តថា៖ «ឥឡូវនេះ ខ្ញុំជឿលើព្រះជាម្ចាស់ហើយ ការជេរប្រទេចមនុស្សហាក់ដូចជាមិនសមរម្យសោះ។ វាធ្វើឱ្យខ្ញុំមើលទៅមិនសមនឹងការប្រព្រឹត្តដ៏សមរម្យជាពួកបរិសុទ្ធ។ ខ្ញុំមិនអាចជេរប្រទេច ឬប្រើពាក្យអសុរោះបានទេ ប៉ុន្តែប្រសិនបើខ្ញុំមិនជេរប្រទេចទេ ខ្ញុំនឹងមិនស្ងប់ចិត្ត ខ្ញុំនឹងមិនអាចបំបាត់សេចក្ដីស្អប់របស់ខ្ញុំបានឡើយ គឺខ្ញុំនឹងចង់ជេរប្រទេចមនុស្សរហូត។ បើអ៊ីចឹង តើខ្ញុំគួរជេរប្រទេចពួកគេដោយរបៀបណាទៅ?» ដូច្នេះហើយ គាត់ក៏បានបង្កើតពាក្យថ្មីមួយឡើង។ នរណាក៏ដោយដែលធ្វើឱ្យគាត់អាក់អន់ចិត្ត ធ្វើឱ្យគាត់ឈឺចាប់តាមរយៈទង្វើរបស់ពួកគេ ឬមិនស្ដាប់បង្គាប់គាត់ នឹងត្រូវគាត់ជេរប្រទេចដូច្នេះថា៖ «អារក្សកំណាច!» «ឯងគឺជាអារក្សកំណាច!» «ឈ្មោះនេះ ឈ្មោះនោះ គឺជាអារក្សកំណាច!» គាត់បានបន្ថែមពាក្យ «កំណាច» នៅពីមុខពាក្យ «អារក្ស» ខ្ញុំពិតជាមិនដែលឮនរណាប្រើឃ្លានេះពីមុនមកទេ។ តើវាមិនថ្មីប្លែកទេឬ? បងប្អូនប្រុសស្រីត្រូវបានគាត់ជេរប្រទេចយ៉ាងសាមញ្ញថាជា «អារក្សកំណាច» តើមាននរណាស្ដាប់ឮហើយមានអារម្មណ៍ស្រួលក្នុងចិត្តដែរទេ? ឧទាហរណ៍ ប្រសិនបើគាត់សុំឱ្យបងប្អូនប្រុសស្រីណាម្នាក់ចាក់ទឹកឱ្យគាត់មួយកែវ ហើយបុគ្គលនោះរវល់ពេក ហើយប្រាប់ឱ្យគាត់ទៅចាក់ទឹកដោយខ្លួនឯង គាត់នឹងជេរប្រទេចពួកគេថា៖ «ឯងជាអារក្សកំណាច!» ប្រសិនបើគាត់ត្រឡប់មកពីការប្រជុំវិញ ហើយឃើញថាអាហាររបស់គាត់មិនទាន់បានរៀបចំរួចរាល់ គាត់នឹងខឹងឡើងថា៖ «ពួកឯងជាអារក្សកំណាច ខ្ជិលច្រអូសគ្រប់ៗគ្នា។ ខ្ញុំចេញទៅបំពេញភារកិច្ច ត្រឡប់មកវិញសូម្បីតែបាយទឹកក៏គ្មានហូបស្រាប់ដែរ!» នរណាក៏ដោយដែលប្រាស្រ័យទាក់ទងជាមួយគាត់ អាចនឹងត្រូវគាត់ជេរប្រទេចថាជា «អារក្សកំណាច»។ តើមនុស្សប្រភេទនេះជាមនុស្សបែបណា? (ជាមនុស្សអាក្រក់) តើគាត់អាក្រក់ត្រង់ណា? នៅក្នុងក្រសែភ្នែករបស់គាត់ នរណាក៏ដោយដែលធ្វើឱ្យគាត់អាក់អន់ចិត្ត ឬមិនធ្វើតាមបំណងរបស់គាត់ គឺជាអារក្សកំណាច ឯខ្លួនគាត់ផ្ទាល់មិនមែនទេ ប៉ុន្តែអ្នកផ្សេងទៀតទាំងអស់សុទ្ធតែមែន។ ដោយនិយាយបែបនេះ តើគាត់មានមូលដ្ឋានណាមួយដែរឬទេ? គ្មានទាល់តែសោះ។ គាត់គ្រាន់តែជ្រើសរើសពាក្យមួយតាមអំពើចិត្តដើម្បីជេរប្រទេចមនុស្ស ដែលអាចឱ្យគាត់បំបាត់សេចក្ដីស្អប់ និងបញ្ចេញអារម្មណ៍របស់គាត់បាន។ គាត់ជឿថា ប្រសិនបើគាត់ជេរប្រទេចនរណាម្នាក់ពិតមែន អ្នកដទៃនឹងនិយាយថាគាត់មើលទៅមិនដូចជាអ្នកជឿលើព្រះជាម្ចាស់ទេ។ ប៉ុន្តែគាត់គិតថា ប្រសិនបើគាត់ហៅនរណាម្នាក់ថាជាអារក្ស នោះមិនមែនជាការជេរប្រទេចទេ ហើយវាគួរតែមើលទៅសមហេតុផលសម្រាប់អ្នកដទៃ ដែលអាចបំពេញបំណងប្រាថ្នាផ្ទាល់ខ្លួនរបស់គាត់ផង ហើយមិនទុកចន្លោះឱ្យអ្នកដទៃចាប់កំហុសគាត់បានផង។ បុរសម្នាក់នេះពិតជាមានល្បិចកល និងអាក្រក់ណាស់ គាត់ប្រើពាក្យសម្ដីដែលព្យាបាទបំផុត ជាប្រភេទពាក្យសម្ដីដែលធ្វើឱ្យមនុស្សគ្មានមធ្យោបាយទប់ទល់បាន ដើម្បីសងសឹក និងថ្កោលទោសពួកគេ ប៉ុន្តែ មនុស្សមិនអាចចោទប្រកាន់គាត់ថាបានជេរប្រទេច ឬនិយាយដោយគ្មានហេតុផលបានឡើយ។ នៅពេលប្រឈមមុខនឹងមនុស្សបែបនេះ តើមនុស្សភាគច្រើននឹងគេចចេញពីគាត់ ឬចូលទៅជិតគាត់? (ពួកគេនឹងគេចចេញពីគាត់) ហេតុអ្វី? ពួកគេមិនហ៊ានបង្ករឿងជាមួយគាត់ទេ ដូច្នេះពួកគេអាចត្រឹមតែគេចឱ្យឆ្ងាយពីគាត់ប៉ុណ្ណោះ។ នេះគឺជាអ្វីដែលមនុស្សឆ្លាតនឹងធ្វើ។

បាតុភូតនៃការថ្កោលទោស ការលាបពណ៌ និងការធ្វើទុក្ខបុកម្នេញមនុស្សតាមអំពើចិត្ត តែងតែកើតមានឡើងជាញឹកញាប់នៅក្នុងពួកជំនុំគ្រប់ទីកន្លែង។ ឧទាហរណ៍ មនុស្សមួយចំនួនមានការរើសអើងចំពោះអ្នកដឹកនាំ ឬអ្នកធ្វើការណាម្នាក់ ហើយដើម្បីសងសឹក ពួកគេក៏និយាយដើមអ្នកនោះពីក្រោយខ្នង ដោយលាតត្រដាង និងវែកញែកអ្នកនោះក្រោមរូបភាពនៃការប្រកបគ្នាពីសេចក្ដីពិត។ បំណង និងចេតនានៅពីក្រោយទង្វើបែបនេះគឺខុសឆ្គង។ ប្រសិនបើមនុស្សម្នាក់ពិតជាកំពុងប្រកបគ្នាពីសេចក្ដីពិតដើម្បីធ្វើបន្ទាល់ថ្វាយព្រះជាម្ចាស់ និងដើម្បីជាប្រយោជន៍ដល់អ្នកដទៃមែន នោះពួកគេគួរតែប្រកបគ្នាពីបទពិសោធន៍ពិតរបស់ខ្លួន ហើយនាំយកប្រយោជន៍ដល់អ្នកដទៃតាមរយៈការពិនិត្យពិច័យ និងការស្គាល់ខ្លួនឯង។ ការអនុវត្តបែបនេះនឹងនាំមកនូវលទ្ធផលល្អប្រសើរជាង ហើយរាស្ត្ររើសតាំងរបស់ព្រះជាម្ចាស់ក៏នឹងយល់ស្របដែរ។ ប្រសិនបើការប្រកបគ្នារបស់នរណាម្នាក់លាតត្រដាង វាយប្រហារ និងបន្ទាបបន្ថោកអ្នកដទៃក្នុងគោលបំណងវាយប្រហារ ឬសងសឹកនឹងអ្នកនោះ នោះបំណងនៃការប្រកបគ្នានោះគឺខុសឆ្គង គ្មានភាពយុត្តិធម៌ គួរឱ្យស្អប់ខ្ពើមចំពោះព្រះជាម្ចាស់ ហើយក៏មិនស្អាងចិត្តដល់បងប្អូនប្រុសស្រីដែរ។ ប្រសិនបើបំណងរបស់នរណាម្នាក់គឺដើម្បីថ្កោលទោស ឬធ្វើទុក្ខបុកម្នេញអ្នកដទៃ នោះពួកគេគឺជាមនុស្សអាក្រក់ ហើយពួកគេកំពុងប្រព្រឹត្តអំពើអាក្រក់។ រាស្ត្ររើសតាំងរបស់ព្រះជាម្ចាស់ទាំងអស់គួរតែមានការឈ្វេងយល់នៅពេលនិយាយដល់មនុស្សអាក្រក់។ ប្រសិនបើមាននរណាម្នាក់វាយប្រហារ លាតត្រដាង ឬបន្ទាបបន្ថោកមនុស្សដោយចេតនា នោះពួកគេគួរតែត្រូវបានជួយដោយក្ដីស្រឡាញ់ ត្រូវបានប្រកបគ្នាជាមួយ និងពិនិត្យពិច័យ ឬត្រូវបានលួសកាត់។ ប្រសិនបើពួកគេមិនអាចទទួលយកសេចក្ដីពិតបាន ហើយរឹងរូសបដិសេធមិនកែប្រែខ្លួន នោះនេះគឺជាបញ្ហាមួយផ្សេងទៀតទាំងស្រុង។ នៅពេលនិយាយដល់មនុស្សអាក្រក់ដែលតែងតែថ្កោលទោស លាបពណ៌ និងធ្វើទុក្ខបុកម្នេញអ្នកដទៃតាមអំពើចិត្ត ពួកគេគួរតែត្រូវបានលាតត្រដាងទាំងស្រុង ដើម្បីឱ្យមនុស្សគ្រប់គ្នាអាចរៀនឈ្វេងយល់ពីពួកគេ ហើយបន្ទាប់មក ពួកគេគួរតែត្រូវបានដាក់កំហិត ឬបណ្ដេញចេញពីពួកជំនុំ។ ការនេះគឺចាំបាច់ណាស់ ព្រោះមនុស្សប្រភេទនេះរំខានដល់ជីវិតពួកជំនុំ និងកិច្ចការពួកជំនុំ ហើយពួកគេទំនងជានឹងនាំមនុស្សឱ្យវង្វេង និងនាំភាពចលាចលមកលើពួកជំនុំ។ ជាពិសេស មនុស្សអាក្រក់មួយចំនួនវាយប្រហារ និងថ្កោលទោសអ្នកដទៃជាញឹកញាប់ គឺគ្រាន់តែដើម្បីសម្រេចគោលបំណងរបស់ខ្លួនក្នុងការសម្ញែង និងធ្វើឱ្យអ្នកដទៃគោរពកោតសរសើរពួកគេប៉ុណ្ណោះ។ មនុស្សអាក្រក់ទាំងនេះជារឿយៗឆ្លៀតឱកាសនៃការប្រកបគ្នាពីសេចក្ដីពិតនៅក្នុងការប្រជុំ ដើម្បីលាតត្រដាង ពិនិត្យពិច័យ និងគាបសង្កត់អ្នកដទៃដោយប្រយោល។ ពួកគេថែមទាំងដោះសាខ្លួនដោយនិយាយថា ពួកគេកំពុងធ្វើការនេះដើម្បីជួយមនុស្ស និងដើម្បីដោះស្រាយបញ្ហាដែលមាននៅក្នុងពួកជំនុំ ហើយប្រើលេសទាំងនេះធ្វើជាគម្របបាំងដើម្បីសម្រេចគោលបំណងរបស់ខ្លួន។ ពួកគេគឺជាប្រភេទមនុស្សដែលវាយប្រហារ និងធ្វើទុក្ខបុកម្នេញអ្នកដទៃ ហើយពួកគេទាំងអស់សុទ្ធតែជាមនុស្សអាក្រក់យ៉ាងច្បាស់ក្រឡែត។ អស់អ្នកណាដែលវាយប្រហារ និងថ្កោលទោសមនុស្សដែលស្វែងរកសេចក្ដីពិត គឺកាចសាហាវបំផុត ហើយមានតែអស់អ្នកដែលលាតត្រដាង និងពិនិត្យពិច័យមនុស្សអាក្រក់ដើម្បីការពារកិច្ចការនៃដំណាក់របស់ព្រះជាម្ចាស់ប៉ុណ្ណោះ ទើបមានមនសិការយុត្តិធម៌ និងត្រូវបានព្រះជាម្ចាស់សព្វព្រះទ័យ។ មនុស្សអាក្រក់ជារឿយៗមានល្បិចកលយ៉ាងខ្លាំងក្នុងការប្រព្រឹត្តអំពើអាក្រក់របស់ខ្លួន។ ពួកគេទាំងអស់សុទ្ធតែប៉ិនប្រសប់ក្នុងការប្រើគោលលទ្ធិដើម្បីដោះសាឱ្យខ្លួនឯង និងសម្រេចគោលបំណងរបស់ខ្លួនក្នុងការនាំអ្នកដទៃឱ្យវង្វេង។ ប្រសិនបើរាស្ត្ររើសតាំងរបស់ព្រះជាម្ចាស់គ្មានការឈ្វេងយល់ពីពួកគេ ហើយមិនអាចដាក់កំហិតលើមនុស្សអាក្រក់ទាំងនេះបានទេ នោះជីវិតពួកជំនុំ និងកិច្ចការរបស់ពួកជំនុំនឹងត្រូវធ្លាក់ទៅក្នុងភាពរញ៉េរញ៉ៃទាំងស្រុង ឬរហូតដល់ថ្នាក់មានភាពចលាចលតែម្ដង។ នៅពេលដែលមនុស្សអាក្រក់ប្រកបគ្នាអំពីបញ្ហា និងពិនិត្យពិច័យបញ្ហាទាំងនោះ ពួកគេតែងតែមានបំណង និងគោលដៅ ហើយវាតែងតែសំដៅទៅលើនរណាម្នាក់ជានិច្ច។ ពួកគេមិនមែនកំពុងពិនិត្យពិច័យ ឬស្គាល់ខ្លួនឯង ហើយក៏មិនមែនកំពុងបើកចំហ និងលាតត្រដាងខ្លួនឯងដើម្បីដោះស្រាយបញ្ហារបស់ខ្លួនដែរ ផ្ទុយទៅវិញ ពួកគេកំពុងឆ្លៀតឱកាសដើម្បីលាតត្រដាង ពិនិត្យពិច័យ និងវាយប្រហារអ្នកដទៃ។ ពួកគេជារឿយៗឆ្លៀតឱកាសនៃការប្រកបគ្នាពីការស្គាល់ខ្លួនឯង ដើម្បីពិនិត្យពិច័យ និងថ្កោលទោសអ្នកដទៃ ហើយតាមរយៈការប្រកបគ្នាពីព្រះបន្ទូលរបស់ព្រះជាម្ចាស់ និងសេចក្ដីពិត ពួកគេក៏លាតត្រដាង បន្ទាបបន្ថោក និងបង្ខូចកេរ្តិ៍ឈ្មោះមនុស្ស។ ពួកគេមានអារម្មណ៍ខ្ពើមឆ្អើម និងស្អប់ខ្ពើមជាខ្លាំងចំពោះអស់អ្នកណាដែលស្វែងរកសេចក្ដីពិត អស់អ្នកណាដែលមានបន្ទុកសម្រាប់កិច្ចការរបស់ពួកជំនុំ និងអស់អ្នកណាដែលជារឿយៗបំពេញភារកិច្ចរបស់ខ្លួន។ មនុស្សអាក្រក់នឹងប្រើគ្រប់ហេតុផល និងលេសគ្រប់បែបយ៉ាង ដើម្បីបំបាក់ស្មារតីរបស់មនុស្សទាំងនេះ និងរារាំងពួកគេពីការបំពេញកិច្ចការពួកជំនុំ។ អារម្មណ៍មួយផ្នែកដែលពួកគេមានចំពោះមនុស្សទាំងនោះគឺការច្រណែន និងការស្អប់ខ្ពើម ហើយមួយផ្នែកទៀតគឺការភ័យខ្លាចថាមនុស្សទាំងនេះនឹងក្រោកឡើងធ្វើការ ដែលបង្កជាការគំរាមកំហែងដល់កេរ្តិ៍ឈ្មោះ ផលប្រយោជន៍ និងឋានៈរបស់ពួកគេ។ ដូច្នេះហើយ ពួកគេក៏ប្រញាប់ប្រញាល់ក្នុងការសាកល្បងគ្រប់មធ្យោបាយដែលអាចធ្វើទៅបាន ដើម្បីព្រមាន គាបសង្កត់ និងដាក់កំហិតលើមនុស្សទាំងនោះ រហូតដល់ថ្នាក់ប្រមូលឯកសារភស្តុតាងក្លែងក្លាយដើម្បីទម្លាក់កំហុស និងបំភ្លៃការពិតដើម្បីថ្កោលទោសពួកគេទៀតផង។ ការនេះបង្ហាញឱ្យឃើញទាំងស្រុងថា និស្ស័យរបស់មនុស្សអាក្រក់ទាំងនេះគឺជានិស្ស័យដែលស្អប់សេចក្ដីពិត និងអ្វីៗដែលវិជ្ជមាន។ ពួកគេមានសេចក្ដីស្អប់ខ្ពើមជាខ្លាំងចំពោះអស់អ្នកណាដែលស្វែងរកសេចក្ដីពិត និងស្រឡាញ់អ្វីៗដែលវិជ្ជមាន ហើយចំពោះអស់អ្នកណាដែលគ្មានល្បិចកល សមរម្យ និងទៀងត្រង់។ ពួកគេអាចនឹងមិននិយាយដូច្នេះទេ ប៉ុន្តែនេះគឺជាផ្នត់គំនិតដែលពួកគេមាន។ ដូច្នេះ ហេតុអ្វីបានជាពួកគេតម្រង់គោលដៅជាពិសេសទៅលើអ្នកស្វែងរកសេចក្ដីពិត និងមនុស្សដែលសមរម្យ ហើយទៀងត្រង់ ដើម្បីលាតត្រដាង បន្ទាបបន្ថោក គាបសង្កត់ និងផាត់ចេញ? នេះគឺជាការប៉ុនប៉ងយ៉ាងច្បាស់ពីសំណាក់ពួកគេ ដើម្បីផ្ដួលរំលំ និងវាយប្រហារមនុស្សល្អ និងអស់អ្នកណាដែលស្វែងរកសេចក្ដីពិត ដើម្បីជាន់ឈ្លីពួកគេនៅក្រោមបាតជើង ដូច្នេះពួកគេអាចគ្រប់គ្រងពួកជំនុំបាន។ មនុស្សមួយចំនួនមិនជឿថានេះជាការពិតទេ។ ចំពោះពួកគេ ខ្ញុំសូមសួរសំណួរមួយថា៖ ហេតុអ្វីបានជានៅពេលប្រកបគ្នាពីសេចក្ដីពិត មនុស្សអាក្រក់ទាំងនេះមិនលាតត្រដាង ឬពិនិត្យពិច័យខ្លួនឯង ប៉ុន្តែបែរជាតែងតែតម្រង់គោលដៅ និងលាតត្រដាងអ្នកដទៃទៅវិញ? តើវាអាចទៅរួចទេដែលថាពួកគេមិនបានបញ្ចេញឱ្យឃើញសេចក្ដីពុករលួយ ឬថាពួកគេគ្មាននិស្ស័យពុករលួយ? ពិតជាមិនមែនដូច្នោះទេ។ បើដូច្នេះ តើហេតុអ្វីបានជាពួកគេទទូចចង់តម្រង់គោលដៅទៅលើអ្នកដទៃដើម្បីលាតត្រដាង និងពិនិត្យពិច័យ? តើពួកគេកំពុងព្យាយាមសម្រេចបានអ្វីឱ្យពិតប្រាកដ? សំណួរនេះទាមទារឱ្យមានការគិតយ៉ាងជ្រាលជ្រៅ។ មនុស្សម្នាក់កំពុងធ្វើអ្វីដែលពួកគេគួរធ្វើ ប្រសិនបើពួកគេលាតត្រដាងអំពើអាក្រក់របស់មនុស្សអាក្រក់ដែលរំខានដល់ពួកជំនុំ។ ប៉ុន្តែ ផ្ទុយទៅវិញ មនុស្សទាំងនេះបែរជាលាតត្រដាង និងធ្វើទុក្ខបុកម្នេញមនុស្សល្អ ក្រោមលេសនៃការប្រកបគ្នាពីសេចក្ដីពិតទៅវិញ។ តើបំណង និងគោលដៅរបស់ពួកគេគឺជាអ្វី? តើពួកគេក្រេវក្រោធដោយសារតែពួកគេឃើញថាព្រះជាម្ចាស់សង្គ្រោះមនុស្សល្អមែនទេ? នោះគឺជាការពិត។ ព្រះជាម្ចាស់មិនសង្គ្រោះមនុស្សអាក្រក់ទេ ដូច្នេះមនុស្សអាក្រក់ក៏ស្អប់ព្រះជាម្ចាស់ និងមនុស្សល្អដែរ នេះគឺជារឿងធម្មជាតិទាំងស្រុង។ មនុស្សអាក្រក់មិនទទួលយក ឬស្វែងរកសេចក្ដីពិតទេ។ ពួកគេខ្លួនឯងមិនអាចត្រូវបានសង្គ្រោះបានទេ ប៉ុន្តែពួកគេបែរជាធ្វើទុក្ខបុកម្នេញមនុស្សល្អទាំងនោះដែលស្វែងរកសេចក្ដីពិត ហើយអាចត្រូវបានសង្គ្រោះទៅវិញ។ តើបញ្ហានៅត្រង់នេះគឺជាអ្វី? ប្រសិនបើមនុស្សទាំងនេះមានការស្គាល់ខ្លួនឯង និងសេចក្ដីពិត ពួកគេអាចនឹងបើកចំហ និងប្រកបគ្នាបាន ប៉ុន្តែពួកគេបែរជាតែងតែតម្រង់គោលដៅលើ និងញុះញង់អ្នកដទៃទៅវិញ ពួកគេតែងតែមានទំនោរចង់វាយប្រហារអ្នកដទៃ ហើយពួកគេតែងតែចាត់ទុកអស់អ្នកណាដែលស្វែងរកសេចក្ដីពិតថាជាសត្រូវដែលខ្លួនបង្កើតឡើង។ ទាំងនេះគឺជាលក្ខណៈសម្គាល់នៃមនុស្សអាក្រក់។ អស់អ្នកណាដែលមានសមត្ថភាពប្រព្រឹត្តអំពើអាក្រក់បែបនេះ គឺជាពួកអារក្ស និងពួកសាតាំងយ៉ាងពិតប្រាកដ ជាពួកទទឹងនឹងព្រះគ្រីស្ទយ៉ាងពិតប្រាកដ ដែលគួរតែត្រូវបានដាក់កំហិត ហើយប្រសិនបើពួកគេប្រព្រឹត្តអំពើអាក្រក់ជាច្រើន គួរតែដោះស្រាយជាមួយពួកគេភ្លាមៗ គឺត្រូវបណ្ដេញពួកគេចេញពីពួកជំនុំ។ អស់អ្នកណាដែលវាយប្រហារ និងផាត់ចេញមនុស្សល្អ គឺជាដង្កូវក្នុងសាច់។ ហេតុអ្វីបានជាខ្ញុំហៅពួកគេថាជាដង្កូវក្នុងសាច់? ពីព្រោះពួកគេងាយនឹងបង្កឱ្យមានជម្លោះ និងការខ្វែងគំនិតគ្នាដែលមិនចាំបាច់នៅក្នុងពួកជំនុំ ដែលបណ្ដាលឱ្យស្ថានភាពនៅទីនោះកាន់តែធ្ងន់ធ្ងរទៅៗ។ ពួកគេតម្រង់គោលដៅទៅលើមនុស្សម្នាក់នៅថ្ងៃនេះ និងម្នាក់ទៀតនៅថ្ងៃស្អែក ហើយពួកគេតែងតែតម្រង់គោលដៅទៅលើអ្នកដទៃ ទៅលើអស់អ្នកណាដែលស្រឡាញ់ និងស្វែងរកសេចក្ដីពិត។ ការនេះងាយនឹងរំខានដល់ជីវិតពួកជំនុំ និងមានផលវិបាកដល់ការហូប និងផឹកព្រះបន្ទូលរបស់ព្រះជាម្ចាស់ជាធម្មតារបស់រាស្ត្ររើសតាំងរបស់ព្រះជាម្ចាស់ ក៏ដូចជាដល់ការប្រកបគ្នាពីសេចក្ដីពិតជាធម្មតារបស់ពួកគេផងដែរ។ មនុស្សអាក្រក់ទាំងនេះតែងតែឆ្លៀតឱកាសនៃការរស់នៅក្នុងជីវិតពួកជំនុំ ដើម្បីវាយប្រហារអ្នកដទៃក្នុងនាមនៃការប្រកបគ្នាពីសេចក្ដីពិត។ គ្រប់ពាក្យសម្ដីដែលពួកគេនិយាយបង្កប់នូវអរិភាព។ ពួកគេប្រើពាក្យសម្ដីញុះញង់ដើម្បីវាយប្រហារ និងថ្កោលទោសអស់អ្នកណាដែលស្វែងរកសេចក្ដីពិត និងអស់អ្នកណាដែលលះបង់ខ្លួនដើម្បីព្រះជាម្ចាស់។ តើផលវិបាកនៃការនេះនឹងទៅជាយ៉ាងណា? វានឹងបង្អាក់ និងរំខានដល់ជីវិតរបស់ពួកជំនុំ ហើយបណ្ដាលឱ្យមនុស្សមានចិត្តមិនស្ងប់ និងមិនអាចស្ងប់ស្ងៀមនៅចំពោះព្រះភក្ត្រព្រះជាម្ចាស់បានឡើយ។ ជាពិសេស រឿងរ៉ាវឥតអៀនខ្មាសដែលមនុស្សអាក្រក់ទាំងនេះនិយាយដើម្បីថ្កោលទោស វាយប្រហារ និងធ្វើឱ្យអ្នកដទៃឈឺចាប់ អាចបង្កឱ្យមានការប្រឆាំងតបតវិញ។ ការនេះមិនអំណោយផលដល់ការដោះស្រាយបញ្ហាឡើយ។ ផ្ទុយទៅវិញ វារឹតតែបង្កឱ្យមានការភ័យខ្លាច និងការថប់បារម្ភនៅក្នុងពួកជំនុំ និងធ្វើឱ្យទំនាក់ទំនងរវាងមនុស្សតានតឹង ដែលនាំឱ្យមានភាពតានតឹងកើតឡើងរវាងពួកគេ និងបណ្ដាលឱ្យពួកគេធ្លាក់ទៅក្នុងការឈ្លោះប្រកែកគ្នា។ អាកប្បកិរិយារបស់មនុស្សទាំងនេះមិនត្រឹមតែប៉ះពាល់ដល់ជីវិតពួកជំនុំប៉ុណ្ណោះទេ ប៉ុន្តែថែមទាំងបង្កឱ្យមានជម្លោះនៅក្នុងពួកជំនុំទៀតផង។ វាថែមទាំងអាចប៉ះពាល់ដល់កិច្ចការរបស់ពួកជំនុំទាំងមូល និងការផ្សព្វផ្សាយដំណឹងល្អទៀតផង។ ដូច្នេះ អ្នកដឹកនាំ និងអ្នកធ្វើការត្រូវតែព្រមានមនុស្សប្រភេទនេះ ហើយក៏ត្រូវដាក់កំហិត និងដោះស្រាយពួកគេផងដែរ។ ម្យ៉ាង បងប្អូនប្រុសស្រីត្រូវតែដាក់កំហិតយ៉ាងតឹងរ៉ឹងលើមនុស្សអាក្រក់ទាំងនេះដែលវាយប្រហារ និងថ្កោលទោសអ្នកដទៃជាញឹកញាប់។ ម្យ៉ាងទៀត អ្នកដឹកនាំពួកជំនុំគួរតែលាតត្រដាង និងបញ្ឈប់ជាបន្ទាន់ដល់អស់អ្នកណាដែលវាយប្រហារ និងថ្កោលទោសមនុស្សតាមអំពើចិត្ត ហើយប្រសិនបើពួកគេនៅតែមិនអាចកែប្រែបាន ត្រូវជម្រះពួកគេចេញពីពួកជំនុំ។ ត្រូវតែរារាំងមនុស្សអាក្រក់កុំឱ្យរំខានដល់ជីវិតរបស់ពួកជំនុំនៅក្នុងការប្រជុំ ហើយក្នុងពេលជាមួយគ្នានោះ ក៏គួរតែដាក់កំហិតដល់មនុស្សដែលនាំគេឱ្យវង្វេង កុំឱ្យនិយាយស្ដីក្នុងរបៀបដែលប៉ះពាល់ដល់ជីវិតពួកជំនុំផងដែរ។ ប្រសិនបើរកឃើញមនុស្សអាក្រក់កំពុងប្រព្រឹត្តអំពើអាក្រក់ ត្រូវតែលាតត្រដាងពួកគេ ។ ដាច់ខាតមិនត្រូវអនុញ្ញាតឱ្យពួកគេ ប្រព្រឹត្តតាមអំពើចិត្ត ធ្វើអំពើអាក្រក់តាមតែចិត្តចង់នោះទេ។ ការនេះគឺចាំបាច់ដើម្បីរក្សាជីវិតពួកជំនុំធម្មតា និងធានាថារាស្ត្ររើសតាំងរបស់ព្រះជាម្ចាស់អាចប្រជុំ ហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាពីសេចក្ដីពិតជាធម្មតាបាន ដែលអនុញ្ញាតឱ្យពួកគេបំពេញភារកិច្ចរបស់ខ្លួនជាធម្មតា។ មានតែបែបនេះទេ ទើបបំណងព្រះហឫទ័យរបស់ព្រះជាម្ចាស់អាចត្រូវបានអនុវត្តនៅក្នុងពួកជំនុំ ហើយមានតែតាមរបៀបនេះទេ ទើបរាស្ត្ររើសតាំងរបស់ទ្រង់អាចយល់ពីសេចក្ដីពិត ចូលទៅក្នុងតថភាព និងទទួលបានព្រះពររបស់ព្រះជាម្ចាស់។ តើអ្នករាល់គ្នាបានរកឃើញមនុស្សអាក្រក់ប្រភេទនេះនៅក្នុងពួកជំនុំដែរឬទេ? ពួកគេតែងតែមានការស្អប់ដោយឈ្នានីសចំពោះមនុស្សល្អ ហើយពួកគេតែងតែតម្រង់គោលដៅទៅលើពួកគេ។ ថ្ងៃនេះពួកគេមិនចូលចិត្តមនុស្សល្អម្នាក់ ថ្ងៃស្អែកម្នាក់ទៀត។ ពួកគេមានសមត្ថភាពរិះគន់នរណាម្នាក់ និងរកឃើញកំហុសជាច្រើននៅក្នុងពួកគេ ហើយលើសពីនេះទៅទៀត អ្វីដែលពួកគេនិយាយស្ដាប់ទៅហាក់ដូចជាមានមូលដ្ឋានច្បាស់លាស់ និងសមហេតុផលណាស់ ហើយនៅទីបំផុត ពួកគេក៏បង្កឱ្យមានកំហឹងរីករាលដាល ក្លាយជាមហន្តរាយដល់ក្រុម។ ពួកគេរំខានដល់ពួកជំនុំរហូតដល់ថ្នាក់ចិត្តរបស់មនុស្សត្រូវបានធ្វើឱ្យច្របូកច្របល់ មនុស្សជាច្រើនក្លាយជាអវិជ្ជមាន និងទន់ខ្សោយ គ្មានប្រយោជន៍ ឬការស្អាងចិត្តណាមួយត្រូវបានទទួលពីការប្រជុំឡើយ ហើយអ្នកខ្លះថែមទាំងបាត់បង់បំណងចង់ចូលរួមការប្រជុំទៀតផង។ តើមនុស្សអាក្រក់បែបនេះមិនមែនជាដង្កូវក្នុងសាច់ទេឬ? ប្រសិនបើពួកគេមិនទាន់ដល់កម្រិតដែលគួរតែត្រូវបានជម្រះចេញទេ ពួកគេគួរតែត្រូវបានដាក់ឱ្យនៅដាច់ដោយឡែក ឬត្រូវបានដាក់កំហិត។ ឧទាហរណ៍ ក្នុងអំឡុងពេលប្រជុំ ត្រូវចាត់ឱ្យពួកគេអង្គុយនៅកន្លែងដាច់ចេញពីគេ ដើម្បីកុំឱ្យពួកគេមានឥទ្ធិពលលើអ្នកដទៃ។ ប្រសិនបើពួកគេទទូចចង់ស្វែងរកឱកាសដើម្បីនិយាយស្ដី និងវាយប្រហារមនុស្ស ពួកគេគួរតែត្រូវបានដាក់កំហិត គឺហាមឃាត់មិនឱ្យនិយាយរឿងឥតប្រយោជន៍។ ប្រសិនបើមិនអាចដាក់កំហិតលើពួកគេរួចទេ ហើយពួកគេហៀបនឹងផ្ទុះឡើង ឬប្រឆាំងតបត ពួកគេគួរតែត្រូវបានជម្រះចេញជាបន្ទាន់។ នោះគឺ នៅពេលដែលពួកគេលែងសុខចិត្តទទួលការដាក់កំហិត ហើយនិយាយថា «តើអ្នកមានមូលដ្ឋានអ្វីមកដាក់កំហិតការនិយាយស្ដីរបស់ខ្ញុំ? ហេតុអ្វីបានជាអ្នកផ្សេងទៀតអាចនិយាយបានប្រាំនាទី ហើយខ្ញុំបានតែមួយនាទី?» នៅពេលដែលពួកគេសួរសំណួរទាំងនេះជាប់ជានិច្ច នោះមានន័យថាពួកគេនឹងប្រឆាំងតបតហើយ។ នៅពេលដែលពួកគេហៀបនឹងប្រឆាំងតបត តើពួកគេមិនមែនកំពុងប្រឆាំងទេឬ? តើពួកគេមិនមែនកំពុងព្យាយាមបង្កបញ្ហា បង្កចលាចលទេឬ? តើពួកគេមិនមែនហៀបនឹងរំខានដល់ជីវិតពួកជំនុំទេឬ? ពួកគេហៀបនឹងបង្ហាញធាតុពិតរបស់ពួកគេហើយ។ ពេលវេលាដើម្បីដោះស្រាយពួកគេបានមកដល់ហើយ គឺត្រូវជម្រះពួកគេចេញឱ្យបានឆាប់។ តើការនេះសមហេតុផលដែរឬទេ? បាទ សមហេតុផល។ ការធានាថាមនុស្សភាគច្រើនអាចរស់នៅក្នុងជីវិតពួកជំនុំធម្មតាបាន ពិតជាមិនងាយស្រួលឡើយ ដោយមានមនុស្សអាក្រក់ វិញ្ញាណអាក្រក់ វិញ្ញាណស្មោកគ្រោកគ្រប់ប្រភេទ និង «អ្នកមានទេពកោសល្យពិសេស» ដែលកំពុងតែរកធ្វើឱ្យខូចការ។ តើយើងអាចមិនដាក់កំហិតលើពួកគេបានទេ? «អ្នកមានទេពកោសល្យពិសេស» មួយចំនួនចាប់ផ្ដើមបន្ទាបបន្ថោក និងវាយប្រហារអ្នកដទៃភ្លាមៗនៅពេលដែលពួកគេបើកមាត់ ប្រសិនបើអ្នកពាក់វ៉ែនតា ឬប្រសិនបើអ្នកមិនសូវមានសក់ច្រើន ពួកគេក៏វាយប្រហារអ្នកដែរ។ ប្រសិនបើអ្នកចែករំលែកទីបន្ទាល់ផ្អែកលើបទពិសោធន៍របស់អ្នកក្នុងអំឡុងពេលប្រជុំ ឬប្រសិនបើអ្នកមានភាពសកម្ម និងទទួលខុសត្រូវក្នុងការបំពេញភារកិច្ចរបស់អ្នក ពួកគេក៏វាយប្រហារ និងវិនិច្ឆ័យអ្នកដែរ។ ប្រសិនបើអ្នកមានជំនឿលើព្រះជាម្ចាស់ក្នុងអំឡុងពេលនៃការល្បងល ប្រសិនបើអ្នកទន់ខ្សោយ ឬប្រសិនបើអ្នកយកឈ្នះការលំបាកក្នុងគ្រួសារដោយប្រើជំនឿរបស់អ្នកដោយមិនត្អូញត្អែរអំពីព្រះជាម្ចាស់ ពួកគេក៏វាយប្រហារអ្នកដែរ។ តើការវាយប្រហារនៅត្រង់នេះមានន័យដូចម្ដេច? វាមានន័យថា មិនថាអ្នកដទៃធ្វើអ្វីទេ វាមិនដែលធ្វើឱ្យមនុស្សទាំងនេះពេញចិត្តឡើយ។ ពួកគេតែងតែមិនចូលចិត្តជានិច្ច ពួកគេតែងតែរកកំហុសដែលគ្មានពិតប្រាកដ ពួកគេតែងតែព្យាយាមចោទប្រកាន់អ្នកដទៃអំពីរឿងរ៉ាវផ្សេងៗ ហើយគ្មានអ្វីដែលអ្នកដទៃធ្វើគឺត្រឹមត្រូវនៅក្នុងក្រសែភ្នែករបស់ពួកគេឡើយ។ ទោះបីជាអ្នកប្រកបគ្នាពីសេចក្ដីពិត និងដោះស្រាយបញ្ហានានាស្របតាមការរៀបចំកិច្ចការនៃដំណាក់របស់ព្រះជាម្ចាស់ក៏ដោយ ក៏ពួកគេនឹងរិះគន់ និងចាប់កំហុស រកកំហុសក្នុងគ្រប់រឿងដែលអ្នកធ្វើដែរ។ ពួកគេបង្កបញ្ហាដោយចេតនា ហើយមនុស្សគ្រប់រូបសុទ្ធតែក្លាយជាគោលដៅនៃការវាយប្រហាររបស់ពួកគេ។ រាល់ពេលដែលមនុស្សបែបនេះលេចមុខនៅក្នុងពួកជំនុំ អ្នកត្រូវតែដោះស្រាយពួកគេ។ ប្រសិនបើមានពីរនាក់លេចមុខ នោះអ្នកគួរតែដោះស្រាយទាំងពីរនាក់។ នេះក៏ព្រោះតែគ្រោះថ្នាក់ដែលពួកគេបង្កដល់ជីវិតពួកជំនុំគឺធ្ងន់ធ្ងរណាស់ ពួកគេបង្កការបង្អាក់ និងការរំខានដល់កិច្ចការរបស់ពួកជំនុំ ហើយផលវិបាកនៃការនេះគឺធ្ងន់ធ្ងរខ្លាំងណាស់។

ខ. ចរិតលក្ខណៈរបស់មនុស្សដែលវាយប្រហារអ្នកដទៃជាញឹកញាប់

ថ្ងៃនេះ យើងបានប្រកបគ្នាលើទិដ្ឋភាពជាច្រើនដែលទាក់ទងនឹងបញ្ហានៃការវាយប្រហារគ្នាទៅវិញទៅមក និងទំនាស់ពាក្យសម្ដី។ តើអ្នករាល់គ្នាបានយល់ពីធម្មជាតិនៃការសម្ដែងចេញដែលបង្ហាញដោយបុគ្គលប្រភេទផ្សេងៗនៅក្នុងទិដ្ឋភាពនីមួយៗទាំងនេះដែរឬទេ? ចូរចាប់ផ្ដើមជាមួយអស់អ្នកដែលមានទំនោរវាយប្រហារអ្នកដទៃ តើពួកគេមានវិចារណញ្ញាណនៃភាពជាមនុស្សធម្មតាដែរឬទេ? (អត់ទេ) តើការខ្វះវិចារណញ្ញាណរបស់ពួកគេសម្ដែងចេញដោយរបៀបណា? តើអ្វីទៅជាឥរិយាបថ និងគោលការណ៍របស់ពួកគេចំពោះមនុស្ស ព្រឹត្តិការណ៍ និងរបស់ផ្សេងៗ? តើពួកគេជ្រើសរើសវិធីសាស្ត្រ និងឥរិយាបថអ្វីខ្លះដើម្បីដោះស្រាយជាមួយមនុស្ស ព្រឹត្តិការណ៍ និងរបស់ផ្សេងៗ? ឧទាហរណ៍ ការចូលចិត្តជជែកវែកញែករឿងត្រូវនិងខុស តើនេះមិនមែនជាឥរិយាបថមួយដែលពួកគេមានចំពោះមនុស្ស ព្រឹត្តិការណ៍ និងរបស់ផ្សេងៗទេឬ? (មែនហើយ) ការចូលចិត្តជជែកវែកញែករឿងត្រូវនិងខុស មានន័យថា ព្យាយាមបញ្ជាក់ឱ្យច្បាស់ពីអ្វីដែលត្រូវ ឬខុសនៅក្នុងគ្រប់បញ្ហាទាំងអស់ ដោយមិនព្រមឈប់រហូតដល់បញ្ហានោះត្រូវបានបញ្ជាក់ឱ្យច្បាស់ ហើយយល់ដឹងថាអ្នកណាត្រូវ និងអ្នកណាខុស ហើយបន្តតោងស្អិតជាប់នឹងរឿងដែលគ្មានប្រយោជន៍។ តើការប្រព្រឹត្តបែបនេះមានន័យដូចម្ដេចទៅ? តើការជជែកវែកញែករឿងត្រូវនិងខុសគឺជារឿងត្រឹមត្រូវដែរឬទេ? (អត់ទេ) តើកំហុសនៅត្រង់ណា? តើមានទំនាក់ទំនងណាមួយរវាងការនេះ និងការអនុវត្តសេចក្ដីពិតដែរឬទេ? (គ្មានទំនាក់ទំនងទេ) ហេតុអ្វីបានជាអ្នកនិយាយថាគ្មានទំនាក់ទំនង? ការជជែកវែកញែករឿងត្រូវនិងខុស មិនមែនជាការប្រកាន់ខ្ជាប់នូវគោលការណ៍សេចក្ដីពិតទេ វាមិនមែនជាការពិភាក្សា ឬការប្រកបគ្នាពីគោលការណ៍សេចក្ដីពិតឡើយ។ ផ្ទុយទៅវិញ មនុស្សតែងតែនិយាយអំពីអ្នកណាត្រូវ និងអ្នកណាខុស អ្នកណាត្រឹមត្រូវ និងអ្នកណាច្រឡំ អ្នកណាមានហេតុផល និងអ្នកណាគ្មាន អ្នកណាមានហេតុផលល្អ និងអ្នកណាគ្មាន អ្នកណាបង្ហាញពីគោលលទ្ធិខ្ពង់ខ្ពស់ជាង នេះគឺជាអ្វីដែលពួកគេស៊ើបអង្កេត។ នៅពេលដែលព្រះជាម្ចាស់ដាក់មនុស្សឱ្យឆ្លងកាត់ការល្បងល ពួកគេតែងតែព្យាយាមជជែកវែកញែកជាមួយព្រះជាម្ចាស់ ពួកគេតែងតែលើកឡើងពីហេតុផលនេះ ឬហេតុផលនោះ។ តើព្រះជាម្ចាស់ពិភាក្សារឿងបែបនេះជាមួយអ្នកដែរឬទេ? តើព្រះជាម្ចាស់សួរថាបរិបទនោះជាអ្វីដែរឬទេ? តើព្រះជាម្ចាស់សួរអំពីមូលហេតុ និងហេតុផលរបស់អ្នកដែរឬទេ? ទ្រង់មិនសួរទេ។ ព្រះជាម្ចាស់សួរថា តើអ្នកមានឥរិយាបថចុះចូល ឬទាស់ទទឹង នៅពេលដែលទ្រង់ល្បងលអ្នក។ ព្រះជាម្ចាស់សួរថា តើអ្នកយល់ពីសេចក្ដីពិតដែរឬទេ តើអ្នកចុះចូលដែរឬទេ។ នេះគឺជាអ្វីទាំងអស់ដែលព្រះជាម្ចាស់សួរ គ្មានអ្វីផ្សេងទៀតឡើយ។ ព្រះជាម្ចាស់មិនសួរអ្នកថា អ្វីជាហេតុផលសម្រាប់ការមិនចុះចូលរបស់អ្នកនោះទេ ទ្រង់មិនមើលថា តើអ្នកមានហេតុផលល្អដែរឬទេ ពោលគឺទ្រង់មិនពិចារណារឿងបែបនេះដាច់ខាត។ ព្រះជាម្ចាស់គ្រាន់តែមើលថា តើអ្នកចុះចូលដែរឬទេ។ ទោះបីជាបរិយាកាសរស់នៅរបស់អ្នក និងបរិបទនោះជាអ្វីក៏ដោយ ព្រះជាម្ចាស់គ្រាន់តែពិនិត្យពិច័យថា តើមានការចុះចូលនៅក្នុងចិត្តរបស់អ្នកដែរឬទេ តើអ្នកមានឥរិយាបថចុះចូលដែរឬទេ។ ព្រះជាម្ចាស់មិនជជែកវែកញែករឿងត្រូវនិងខុសជាមួយអ្នកទេ ព្រះជាម្ចាស់មិនខ្វល់ថាហេតុផលរបស់អ្នកជាអ្វីឡើយ។ ព្រះជាម្ចាស់គ្រាន់តែខ្វល់ថា តើអ្នកពិតជាចុះចូលមែនឬទេ នេះគឺជាអ្វីទាំងអស់ដែលព្រះជាម្ចាស់សួរអ្នក។ តើនេះមិនមែនជាគោលការណ៍សេចក្ដីពិតទេឬ? មនុស្សប្រភេទដែលចូលចិត្តជជែកវែកញែករឿងត្រូវនិងខុស ដែលចូលចិត្តជាប់ពាក់ព័ន្ធក្នុងទំនាស់ពាក្យសម្ដី តើមានគោលការណ៍សេចក្ដីពិតនៅក្នុងចិត្តរបស់ពួកគេដែរឬទេ? (អត់ទេ) ហេតុអ្វីមិនមាន? តើពួកគេធ្លាប់យកចិត្តទុកដាក់ចំពោះគោលការណ៍សេចក្ដីពិតដែរឬទេ? តើពួកគេធ្លាប់ដេញតាមរកគោលការណ៍ទាំងនោះដែរឬទេ? តើពួកគេធ្លាប់ស្វែងរកគោលការណ៍ទាំងនោះដែរឬទេ? ពួកគេមិនដែលយកចិត្តទុកដាក់ មិនដែលដេញតាមរក ឬមិនដែលស្វែងរកគោលការណ៍ទាំងនោះឡើយ ហើយគោលការណ៍ទាំងនោះគឺអវត្តមានទាំងស្រុងពីចិត្តរបស់ពួកគេដែរ។ ជាលទ្ធផល ពួកគេអាចរស់នៅត្រឹមតែក្នុងសញ្ញាណជាមនុស្សប៉ុណ្ណោះ អ្វីទាំងអស់ដែលមាននៅក្នុងចិត្តរបស់ពួកគេគឺរឿងត្រូវនិងខុស រឿងត្រឹមត្រូវនិងមិនត្រឹមត្រូវ លេស ហេតុផល ការវែកញែកដោយប្រើល្បិច និងការជជែកដេញដោល ហើយមិនយូរប៉ុន្មាន ពួកគេក៏វាយប្រហារ វិនិច្ឆ័យ និងថ្កោលទោសគ្នាទៅវិញទៅមក។ និស្ស័យរបស់មនុស្សប្រភេទនេះគឺថា ពួកគេចូលចិត្តជជែកវែកញែករឿងត្រូវនិងខុស ហើយវិនិច្ឆ័យ និងថ្កោលទោសមនុស្ស។ មនុស្សប្រភេទនេះគ្មានសេចក្ដីស្រឡាញ់ ឬការទទួលយកសេចក្ដីពិតឡើយ ពួកគេអាចនឹងព្យាយាមជជែកវែកញែកជាមួយព្រះជាម្ចាស់ សូម្បីតែជំនុំជម្រះព្រះជាម្ចាស់ និងប្រឆាំងនឹងព្រះជាម្ចាស់ក៏មាន។ នៅទីបំផុត ពួកគេនឹងត្រូវទទួលទណ្ឌកម្ម។

តើអស់អ្នកដែលចូលចិត្តជជែកវែកញែករឿងត្រូវនិងខុស ស្វែងរកសេចក្ដីពិតដែរឬទេ? តើពួកគេស្វែងរកបំណងព្រះហឫទ័យរបស់ព្រះជាម្ចាស់ ស្វែងរកសេចក្ដីតម្រូវរបស់ព្រះជាម្ចាស់ ឬស្វែងរកគោលការណ៍សេចក្ដីពិតដែលគួរតែអនុវត្តនៅក្នុងស្ថានការណ៍ទាំងនេះ តាមរយៈមនុស្ស ព្រឹត្តិការណ៍ និងរបស់ផ្សេងៗដែលពួកគេជួបប្រទះដែរឬទេ? គឺអត់ទេ។ នៅពេលប្រឈមមុខនឹងស្ថានការណ៍ផ្សេងៗ ពួកគេមានទំនោរសិក្សាថា «តើព្រឹត្តិការណ៍នោះយ៉ាងម៉េចដែរ» ឬ «តើមនុស្សនោះយ៉ាងម៉េចដែរ»។ តើអាកប្បកិរិយានេះជាអ្វី? តើនេះមិនមែនជាអ្វីដែលមនុស្សតែងតែហៅថា ការតោងស្អិតជាប់នឹងមនុស្សនិងរឿងរ៉ាវទេឬ? ពួកគេជជែកវែកញែកអំពីហេតុផលរបស់មនុស្ស និងដំណើររឿង ពួកគេទទូចចង់បញ្ជាក់រឿងទាំងនេះឱ្យច្បាស់ ប៉ុន្តែពួកគេមិនបាននិយាយថានៅក្នុងស្ថានការណ៍ដ៏ស្មុគស្មាញទាំងនេះ ផ្នែកណាមួយនៃដំណើរការ ដែលពួកគេបានស្វែងរកសេចក្ដីពិត បានយល់ពីសេចក្ដីពិត ឬត្រូវបានបំភ្លឺនោះទេ។ ពួកគេខ្វះបទពិសោធ និងវិធីសាស្ត្រនៃការអនុវត្តទាំងនេះ។ ពួកគេចេះតែនិយាយថា៖ «ឯងពិតជាតម្រង់មករកខ្ញុំយ៉ាងច្បាស់ពីរឿងនោះ ឯងកំពុងប្រមាថខ្ញុំ។ តើឯងគិតថាខ្ញុំល្ងង់ដល់ថ្នាក់មើលមិនដឹងមែនទេ? ហេតុអ្វីបានជាឯងប្រមាថខ្ញុំ? ខ្ញុំមិនបានធ្វើឱ្យឯងអាក់អន់ចិត្តផង ហេតុអ្វីបានជាឯងតម្រង់មករកខ្ញុំ? បើឯងតម្រង់មករកខ្ញុំ ខ្ញុំនឹងតបតវិញមិនខាន! ខ្ញុំបានអត់ធ្មត់ជាមួយឯងជាយូរមកហើយ ប៉ុន្តែការអត់ធ្មត់របស់ខ្ញុំក៏មានដែនកំណត់ដែរ។ កុំគិតថាខ្ញុំងាយស្រួលឱ្យគេធ្វើបាបឱ្យសោះ ខ្ញុំមិនខ្លាចឯងទេ!» ដោយតោងជាប់នឹងបញ្ហាទាំងនេះ ពួកគេនៅតែបន្តលើកយកហេតុផលរបស់ខ្លួនមកនិយាយមិនឈប់ ដោយនិយាយដដែលៗពីរឿងត្រូវនិងខុស និងរឿងត្រឹមត្រូវនិងមិនត្រឹមត្រូវនៃបញ្ហានោះ ប៉ុន្តែអ្វីដែលគេហៅថាហេតុផលរបស់ពួកគេ គឺមិនស្របតាមសេចក្ដីពិតទាល់តែសោះ ហើយគ្មានពាក្យមួយម៉ាត់ណាដែលស្របតាមសេចក្ដីតម្រូវរបស់ព្រះជាម្ចាស់ឡើយ។ ពួកគេនិយាយដដែលៗពីរឿងមនុស្ស ព្រឹត្តិការណ៍ និងរបស់ផ្សេងៗ រហូតដល់ថ្នាក់អ្នកដទៃមានអារម្មណ៍ធុញទ្រាន់ជាខ្លាំង ហើយគ្មាននរណាម្នាក់ចង់ស្ដាប់ពួកគេទៀតទេ ប៉ុន្តែពួកគេខ្លួនឯងបែរជាមិនដែលធុញទ្រាន់នឹងការនិយាយរឿងទាំងនេះទៅវិញ ពួកគេនិយាយពីរឿងទាំងនេះគ្រប់ទីកន្លែងដែលពួកគេទៅ ហាក់ដូចជាត្រូវខ្មោចចូលអ៊ីចឹង។ នេះហើយដែលហៅថា ការតោងស្អិតជាប់នឹងមនុស្សនិងរឿងរ៉ាវ ហើយគ្រាន់តែបដិសេធមិនព្រមស្វែងរកសេចក្ដីពិត។ ចរិតលក្ខណៈទីពីររបស់មនុស្សដែលជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី គឺការចូលចិត្តជាពិសេសរបស់ពួកគេក្នុងការតោងស្អិតជាប់នឹងមនុស្សនិងរឿងរ៉ាវ។ តើអស់អ្នកដែលតោងស្អិតជាប់នឹងមនុស្សនិងរឿងរ៉ាវ ស្រឡាញ់សេចក្ដីពិតដែរឬទេ? (អត់ទេ) ពួកគេមិនស្រឡាញ់សេចក្ដីពិតទេ នេះគឺច្បាស់ណាស់។ បើអ៊ីចឹង តើបុគ្គលទាំងនេះយល់ពីសេចក្ដីពិតដែរឬទេ? តើពួកគេដឹងថាអ្វីទៅជាសេចក្ដីពិតដែលព្រះជាម្ចាស់មានបន្ទូលពិតប្រាកដដែរឬទេ? ដោយវិនិច្ឆ័យតាមការប្រព្រឹត្តខាងក្រៅរបស់ពួកគេក្នុងការតោងស្អិតជាប់នឹងមនុស្សនិងរឿងរ៉ាវ តើពួកគេដឹងថាអ្វីទៅជាសេចក្ដីពិតពិតប្រាកដដែរឬទេ? គឺច្បាស់ណាស់ថា ពួកគេមិនដឹងទេ។ តើអ្វីទៅជាគំនិតដែលពួកគេគោរព? គឺជាគំនិតដែលថា អ្នកណាដែលពាក្យសម្ដីរបស់ខ្លួនមានហេតុផលត្រឹមត្រូវជាងគេ គឺជាអ្នកត្រូវ អ្នកណាដែលទង្វើរបស់ខ្លួនត្រឹមត្រូវត្រង់ ហើយអាចបង្ហាញដល់គ្រប់គ្នាបាន គឺជាអ្នកមានហេតុផលត្រឹមត្រូវ ហើយអ្នកណាដែលប្រព្រឹត្តស្របតាមសីលធម៌ គុណធម៌ និងវប្បធម៌ប្រពៃណី ដោយទទួលបានការយល់ព្រមពីមនុស្សភាគច្រើន គឺជាអ្នកមានហេតុផលត្រឹមត្រូវ។ នៅក្នុងទស្សនៈរបស់ពួកគេ «ភាពត្រឹមត្រូវ» នេះតំណាងឱ្យសេចក្ដីពិត ដូច្នេះហើយ ទើបពួកគេអាចតោងស្អិតជាប់នឹងមនុស្សនិងរឿងរ៉ាវយ៉ាងគឃ្លើន ហើយពួកគេមិនដែលឈប់និយាយដដែលៗពីបញ្ហាទាំងនេះឡើយ។ ពួកគេជឿថា ការដែលខ្លួនមានហេតុផលត្រឹមត្រូវ គឺស្មើនឹងការមានសេចក្ដីពិត តើនេះមិនមែនជារឿងគួរឱ្យរំខានទេឬ? មនុស្សមួយចំនួននិយាយថា៖ «ខ្ញុំមិនបានបង្អាក់ ឬរំខានដល់កិច្ចការរបស់ពួកជំនុំទេ ខ្ញុំមិនឆ្លៀតឱកាសយកប្រយោជន៍ពីអ្នកដទៃ ខ្ញុំមិនចូលចិត្តលួចរបស់អ្នកដទៃ ហើយខ្ញុំក៏មិនមែនជាអ្នកធ្វើបាបគេដែរ ខ្ញុំមិនមែនជាមនុស្សអាក្រក់ទេ»។ តើន័យ​បង្កប់​នៅ​ត្រង់​នេះ​មាន​ន័យ​ថា អ្នក​ជា​មនុស្ស​ដែល​អនុវត្ត​សេចក្ដីពិត ជា​អ្នក​ដែល​មាន​សេចក្ដីពិត​មែន​ទេ? មនុស្ស​មួយ​ភាគ​ធំ​ដែល​តោង​ស្អិត​ជាប់​នឹង​មនុស្ស​និង​រឿងរ៉ាវ ជឿ​ថា​ខ្លួន​ជា​មនុស្ស​ទៀងត្រង់ ដូច្នេះ​ហើយ​ទើប​មិន​ចាំបាច់​ខ្វល់ខ្វាយ​ពី​ពាក្យ​ចចាមអារ៉ាម ហើយ​ចាត់​ទុក​ខ្លួន​ថា​ជា​មនុស្ស​ថ្លៃថ្នូរ គួរ​ឱ្យ​គោរព ដែល​មិន​ចេះ​និយាយ​បញ្ជោរ​អ្នក​ដទៃ​ឡើយ។ ហេតុដូច្នេះហើយ នៅពេលប្រឈមមុខនឹងស្ថានការណ៍ផ្សេងៗ ពួកគេមានទំនោរជជែកវែកញែកនិងដេញដោល ហើយទទូចចង់បញ្ជាក់ថាហេតុផលរបស់ពួកគេគឺត្រឹមត្រូវតាមរយៈមធ្យោបាយទាំងនេះ។ ពួកគេជឿថា ប្រសិនបើហេតុផលរបស់ពួកគេរឹងមាំ ហើយអាចលើកយកមកបង្ហាញដោយបើកចំហ ហើយមនុស្សភាគច្រើនយល់ស្របជាមួយវា នោះពួកគេគឺជាមនុស្សដែលមានសេចក្ដីពិតហើយ។ តើ «សេចក្ដីពិត» របស់ពួកគេគឺជាអ្វី? តើវាត្រូវបានវាស់វែងដោយស្តង់ដារអ្វី? តើអ្នករាល់គ្នាគិតថាមនុស្សបែបនេះអាចយល់ពីសេចក្ដីពិតបានដែរឬទេ? (អត់ទេ) ហេតុដូច្នេះហើយ ពួកគេតែងតែតោងស្អិតជាប់នឹងមនុស្សនិងរឿងរ៉ាវ ហើយនិយាយដដែលៗពីរឿងទាំងនោះដោយរឹងរូស។ មនុស្សទាំងនេះមិនយល់ពីសេចក្ដីពិតទេ ដូច្នេះហើយទើបពួកគេតែងតែនិយាយថា៖ «ខ្ញុំមិនបានធ្វើឱ្យអ្នកអាក់អន់ចិត្តផង។ ហេតុអ្វីបានជាអ្នកតែងតែតម្រង់មករកខ្ញុំ? ការដែលអ្នកតម្រង់មករកខ្ញុំគឺខុសហើយ!» ពួកគេជឿថា៖ «ប្រសិនបើខ្ញុំមិនបានធ្វើឱ្យអ្នកអាក់អន់ចិត្តទេ អ្នកមិនគួរប្រព្រឹត្តមកលើខ្ញុំបែបនេះឡើយ។ ដោយសារតែអ្នកប្រព្រឹត្តមកលើខ្ញុំបែបនេះ ខ្ញុំនឹងសងសឹកអ្នកវិញ ខ្ញុំនឹងតបតវិញ ហើយការតបតរបស់ខ្ញុំគឺជាការការពារខ្លួនដោយស្របច្បាប់ វាគឺស្របច្បាប់។ នេះគឺជាគោលការណ៍សេចក្ដីពិត។ ហេតុដូច្នេះ អ្វីដែលអ្នកកំពុងធ្វើគឺមិនស្របតាមគោលការណ៍សេចក្ដីពិតទេ ប៉ុន្តែអ្វីដែលខ្ញុំកំពុងធ្វើគឺស្រប។ ដូច្នេះ ខ្ញុំនឹងតោងស្អិតជាប់នឹងបញ្ហានេះ ខ្ញុំនឹងតែងតែលើកឡើងពីបញ្ហានេះ ហើយតែងតែនិយាយពីអ្នក!» ពួកគេជឿថា ការតោងស្អិតជាប់នឹងមនុស្សនិងរឿងរ៉ាវគឺស្របតាមគោលការណ៍សេចក្ដីពិត ប៉ុន្តែតើនេះមិនមែនជាកំហុសដ៏ធំមួយទេឬ? វាពិតជាកំហុសដ៏ធំមួយមែន ហើយពួកគេបានដើរខុសទិសដៅហើយ។ ការតោងស្អិតជាប់នឹងមនុស្សនិងរឿងរ៉ាវ គឺជាបញ្ហាខុសគ្នាទាំងស្រុងពីការអនុវត្តសេចក្ដីពិត។ នេះគឺជាបញ្ហាទីពីរនៃភាពជាមនុស្សរបស់មនុស្សទាំងនេះ គឺពួកគេតោងស្អិតជាប់នឹងមនុស្សនិងរឿងរ៉ាវ។ តើបញ្ហានៃភាពជាមនុស្សទាក់ទងនឹងអ្វី? តើវាមិនទាក់ទងនឹងធម្មជាតិរបស់បុគ្គលម្នាក់ទេឬ? មនុស្សទាំងនេះបានជឿលើព្រះជាម្ចាស់ជាច្រើនឆ្នាំមកហើយ ប៉ុន្តែពួកគេមិនយល់ពីសេចក្ដីពិតទេ ហើយពួកគេគិតថាពាក្យពេចន៍ដែលពួកគេចេះ ដូចជា ការបើកចំហនិងភាព​សុចរិត ភាពទៀងត្រង់និងស្មោះត្រង់ ការមិនលាក់លៀម ភាពត្រង់និងថ្លៃថ្នូរ ជាដើម គឺជាមូលដ្ឋានគ្រឹះនៃរបៀបប្រព្រឹត្តខ្លួន ហើយពួកគេចាត់ទុកចំណុចទាំងនេះថាជាគោលការណ៍សេចក្ដីពិត។ នេះគឺជាទស្សនៈខុសឆ្គងយ៉ាងខ្លាំង។

មនុស្សដែលជាប់ពាក់ព័ន្ធក្នុងការវាយប្រហារគ្នាទៅវិញទៅមក និងអ្នកដែលមានទំនោរចូលរួមក្នុងទំនាស់ពាក្យសម្ដី គឺមានភាពជាមនុស្សមិនប្រក្រតី។ ទិដ្ឋភាពទីមួយគឺការចូលចិត្តជជែកវែកញែករឿងត្រូវនិងខុស ទិដ្ឋភាពទីពីរគឺការតោងស្អិតជាប់នឹងមនុស្សនិងរឿងរ៉ាវ។ ចុះទិដ្ឋភាពទីបីគឺជាអ្វី? តើវាមិនមែនជាការបដិសេធទាំងស្រុងរបស់ពួកគេក្នុងការទទួលយកសេចក្ដីពិតទេឬ? ពួកគេមិនអាចទទួលយកបានឡើយ សូម្បីតែពាក្យសម្ដីត្រឹមត្រូវតែមួយម៉ាត់។ ពួកគេគិតថា៖ «ទោះបីជាអ្វីដែលអ្នកនិយាយគឺត្រឹមត្រូវក៏ដោយ ក៏អ្នកនៅតែត្រូវជួយខ្ញុំរក្សាមុខមាត់ដែរ អ្នកត្រូវនិយាយដោយប៉ិនប្រសប់ ហើយមិនធ្វើឱ្យខ្ញុំឈឺចាប់។ ប្រសិនបើពាក្យសម្ដីរបស់អ្នកចាក់ដោត ហើយអាចធ្វើឱ្យខ្ញុំបាត់បង់មុខមាត់ អ្នកត្រូវតែនិយាយជាមួយខ្ញុំជាលក្ខណៈឯកជន។ អ្នកមិនត្រូវធ្វើឱ្យខ្ញុំឈឺចាប់នៅចំពោះមុខមនុស្សជាច្រើន ដោយមិនគិតពីកិត្តិយសរបស់ខ្ញុំ ហើយមិនផ្ដល់ផ្លូវចេញឱ្យខ្ញុំពីស្ថានភាពដ៏អាម៉ាស់នេះឡើយ។ លើសពីនេះទៅទៀត អ្វីដែលអ្នកនិយាយគឺខុស ដូច្នេះខ្ញុំត្រូវតែតបតវិញ!» ក្នុងករណីធ្ងន់ធ្ងរជាងនេះ មនុស្សប្រភេទនេះនឹងប្រឆាំងតបវិញថា៖ «ទោះបីជាពាក្យសម្ដីរបស់អ្នកត្រឹមត្រូវយ៉ាងណាក៏ដោយ ក៏ខ្ញុំមិនទទួលយកដែរ! អ្នកអាចនិយាយពីអ្នកណាផ្សេងក៏បានដែរ ប៉ុន្តែការតម្រង់មករកខ្ញុំគឺមិនបានជាដាច់ខាត ទោះបីជាអ្នកនិយាយត្រូវក៏ដោយ!» សូម្បីតែនៅពេលអានព្រះបន្ទូលរបស់ព្រះជាម្ចាស់ ប្រសិនបើពួកគេមានអារម្មណ៍ថាព្រះបន្ទូលរបស់ព្រះជាម្ចាស់កំពុងតម្រង់មករក ឬលាតត្រដាងពួកគេ ពួកគេនឹងមានអារម្មណ៍ខ្ពើមរអើមនឹងព្រះបន្ទូលទាំងនោះ ហើយមិនព្រមស្ដាប់ឡើយ គ្រាន់តែថា ដោយសារតែពួកគេកំពុងប្រឈមមុខនឹងព្រះបន្ទូលរបស់ព្រះជាម្ចាស់ ពួកគេមិនអាចជជែកវែកញែកជាមួយទ្រង់បាន។ ប្រសិនបើនរណាម្នាក់ចង្អុលបង្ហាញពីបញ្ហា ឬស្ថានភាពរបស់ពួកគេទល់មុខគ្នា ឬនិយាយពីពួកគេដោយអចេតនាដោយគ្មានបំណងតម្រង់មករកពួកគេ ពួកគេក៏អាចតបតវិញ ហើយចាប់ផ្ដើមទំនាស់ពាក្យសម្ដីបានដែរ។ តើនេះមិនមានន័យថាបុគ្គលបែបនេះបដិសេធទាំងស្រុងក្នុងការទទួលយកសេចក្ដីពិតទេឬ? (មែនហើយ) នេះគឺជាសារជាតិនៃភាពជាមនុស្សរបស់ពួកគេ គឺការបដិសេធដាច់ខាតក្នុងការទទួលយកសេចក្ដីពិត។​ ដូច្នេះ ទោះបីជាខ្លឹមសារនៃទំនាស់ពាក្យសម្ដីរបស់ពួកគេជាអ្វី ឬទំនាស់នោះកើតឡើងនៅទីណាក៏ដោយ ក៏ភាពជាមនុស្សរបស់មនុស្សបែបនេះគឺច្បាស់ក្រឡែត។ ពួកគេមិនយល់ពីសេចក្ដីពិតទេ ហើយទោះបីជាពួកគេយល់ពីអ្វីដែលគេនិយាយក្នុងអំឡុងពេលសេចក្ដីអធិប្បាយក៏ដោយ ក៏ពួកគេមិនទទួលយកសេចក្ដីពិតដែរ។ ពួកគេនៅតែជាប់ពាក់ព័ន្ធក្នុងការវាយប្រហារគ្នាទៅវិញទៅមក ហើយបន្តចូលរួមក្នុងទំនាស់ពាក្យសម្ដី ឬមានទំនោរវាយប្រហារអ្នកដទៃជារឿយៗដដែល។ ដោយវិនិច្ឆ័យតាមការសម្ដែងចេញទាំងនេះរបស់ពួកគេ តើពួកគេជាមនុស្សប្រភេទណា? ទីមួយ តើពួកគេជាអ្នកស្រឡាញ់សេចក្ដីពិតដែរឬទេ? តើពួកគេជាបុគ្គលដែលអាចអនុវត្តសេចក្ដីពិត នៅពេលដែលពួកគេយល់ដឹងដែរឬទេ? (អត់ទេ) នៅពេលដែលពួកគេរកឃើញបញ្ហា តើពួកគេអាចស្វែងរកសេចក្ដីពិតដើម្បីដោះស្រាយបញ្ហាទាំងនោះបានដែរឬទេ? (អត់ទេ) នៅពេលដែលពួកគេមានសញ្ញាណ និងគំនិតប្រកាន់ ឬមតិផ្ទាល់ខ្លួនចំពោះអ្នកដទៃ តើពួកគេអាចផ្ដួចផ្ដើមទុកគំនិតទាំងនោះមួយឡែកដើម្បីស្វែងរកសេចក្ដីពិតបានដែរឬទេ? (អត់ទេ) ពួកគេមិនអាចធ្វើរឿងណាមួយទាំងនេះបានឡើយ។ ដោយមើលលើរឿងទាំងអស់ដែលពួកគេមិនអាចធ្វើបាននេះ វាគឺជាក់ស្ដែងណាស់ថាបុគ្គលទាំងអស់ដែលមានទំនោរវាយប្រហារអ្នកដទៃ និងជាប់ពាក់ព័ន្ធក្នុងទំនាស់ពាក្យសម្ដី គឺមិនមែនជាមនុស្សល្អនោះទេ។ ដោយវិនិច្ឆ័យតាមការសម្ដែងចេញផ្សេងៗរបស់ពួកគេ ពួកគេមិនស្រឡាញ់សេចក្ដីពិត ហើយក៏មិនព្រមស្វែងរកសេចក្ដីពិតដែរ។ នៅក្នុងបញ្ហាដែលពាក់ព័ន្ធនឹងសេចក្ដីពិត ទោះបីជាពួកគេមានការយល់ឃើញលម្អៀង ឬខុសឆ្គងយ៉ាងណាក៏ដោយ ក៏ពួកគេនៅតែរាប់ខ្លួនឯងជាសុចរិត ហើយមិនស្វែងរកសេចក្ដីពិតទាល់តែសោះ ហើយសូម្បីតែនៅពេលដែលមានការប្រកបគ្នាពីសេចក្ដីពិតយ៉ាងច្បាស់លាស់ទៅកាន់ពួកគេក៏ដោយ ក៏ពួកគេបដិសេធមិនព្រមទទួលយកដែរ ហើយរឹតតែមិនព្រមអនុវត្តទៀតផង។ ក្នុងពេលជាមួយគ្នានេះ បុគ្គលទាំងនេះបង្ហាញនូវការសម្ដែងចេញមួយដែលគួរឱ្យស្អប់ខ្ពើមជាងនេះទៅទៀតគឺ៖ បន្ទាប់ពីទទួលបានការយល់ដឹងពីពាក្យពេចន៍និងគោលលទ្ធិមួយចំនួន ពួកគេប្រើគោលលទ្ធិដ៏ធំធេងដែលពួកគេយល់ដឹងនោះ ដើម្បីវាយប្រហារ វិនិច្ឆ័យ និងថ្កោលទោសអ្នកដទៃតាមអំពើចិត្ត ហើយថែមទាំងដើម្បីបង្ខិតបង្ខំ និងគ្រប់គ្រងអ្នកដទៃទៀតផង។ ប្រសិនបើពួកគេមិនអាចធ្វើឱ្យអ្នកចុះចាញ់តាមរយៈការវិនិច្ឆ័យ និងការថ្កោលទោសរបស់ពួកគេបានទេ ពួកគេនឹងគិតគ្រប់មធ្យោបាយដើម្បីបង្ខិតបង្ខំអ្នកដោយប្រើទ្រឹស្ដីឥតន័យ។ ប្រសិនបើអ្នកនៅតែមិនព្រមចុះចាញ់ ពួកគេនឹងប្រើវិធីសាស្ត្រដែលគួរឱ្យស្អប់ខ្ពើម និងអាក្រក់ជាងនេះទៅទៀតដើម្បីវាយប្រហារអ្នក រហូតដល់អ្នកចុះចាញ់ពួកគេ ក្លាយជាទន់ខ្សោយនិងអវិជ្ជមាន ឬចាប់ផ្ដើមសរសើរពួកគេ ហើយត្រូវពួកគេគ្រប់គ្រងដោយឧបាយកល ទើបពួកគេមានអារម្មណ៍ពេញចិត្ត។ ដូច្នេះ ដោយផ្អែកលើអាកប្បកិរិយា ការសម្ដែងចេញ និងឥរិយាបថចំពោះសេចក្ដីពិតរបស់បុគ្គលទាំងនេះ តើពួកគេជាមនុស្សប្រភេទណា? ពួកគេបដិសេធទាំងស្រុងក្នុងការទទួលយកសេចក្ដីពិត នេះគឺជាឥរិយាបថរបស់ពួកគេចំពោះសេចក្ដីពិត។ ចុះចំណែកឯភាពជាមនុស្សរបស់ពួកគេវិញ? បុគ្គលទាំងនេះភាគច្រើនគឺជាមនុស្សអាក្រក់ បើនិយាយដោយប្រយ័ត្នប្រយែង គឺជាង ៩០% នៃពួកគេគឺជាមនុស្សអាក្រក់។ មនុស្សអាក្រក់ចូលចិត្តបញ្ជាក់រឿងត្រូវនិងខុសឱ្យច្បាស់លាស់ក្នុងគ្រប់បញ្ហា បើមិនដូច្នេះទេ ពួកគេនឹងមិនព្រមឈប់ឡើយ ហើយពួកគេតែងតែមានទំនោរបែបនេះជានិច្ច។ លើសពីនេះទៅទៀត នៅពេលប្រឈមមុខនឹងស្ថានការណ៍ផ្សេងៗ បុគ្គលអាក្រក់តែងតែនិយាយដដែលៗពីរឿងមនុស្សនិងរបស់ផ្សេងៗ ហើយតោងស្អិតជាប់នឹងរឿងទាំងនោះ ដោយតែងតែលើកយកហេតុផលផ្ទាល់ខ្លួនមកនិយាយ តែងតែព្យាយាមធ្វើឱ្យគ្រប់គ្នាយល់ស្របនិងគាំទ្រពួកគេ ហើយនិយាយថាពួកគេត្រូវ ហើយមិនអនុញ្ញាតឱ្យនរណាម្នាក់និយាយអាក្រក់ពីពួកគេឡើយ។ ជាងនេះទៅទៀត នៅពេលដែលមនុស្សអាក្រក់ប្រឈមមុខនឹងស្ថានការណ៍ផ្សេងៗ ពួកគេតែងតែស្វែងរកឱកាសដើម្បីដាក់គំនាប និងគ្រប់គ្រងមនុស្សជានិច្ច។ តើពួកគេប្រើវិធីសាស្ត្រអ្វីដើម្បីគ្រប់គ្រងមនុស្ស? ពួកគេថ្កោលទោសគ្រប់គ្នា ដោយធ្វើឱ្យមនុស្សគ្រប់រូបជឿថាខ្លួនមិនល្អគ្រប់គ្រាន់ ថាខ្លួនមានបញ្ហានិងកំហុស ហើយថាខ្លួនអន់ជាងមនុស្សអាក្រក់ទាំងនេះ បន្ទាប់ពីនោះ មនុស្សអាក្រក់ក៏មានអារម្មណ៍រីករាយនិងសប្បាយចិត្ត។ នៅពេលដែលពួកគេបានវាយផ្ដួលមនុស្សគ្រប់គ្នារួច ដោយនៅសល់តែពួកគេឈរម្នាក់ឯង តើពួកគេមិនបាននាំគ្រប់គ្នាមកនៅក្រោមការគ្រប់គ្រងរបស់ពួកគេទេឬ? គោលបំណងដែលពួកគេសម្រេចបានតាមរយៈការគ្រប់គ្រងមនុស្សគឺដើម្បីថ្កោលទោស និងវាយផ្ដួលគ្រប់គ្នា ដោយធ្វើឱ្យគ្រប់គ្នាជឿថាខ្លួនគ្មានសមត្ថភាព ក្លាយជាអវិជ្ជមាននិងទន់ខ្សោយ បាត់បង់ជំនឿលើព្រះបន្ទូលរបស់ព្រះជាម្ចាស់និងលើសេចក្ដីពិត ហើយបាត់បង់ជំនឿលើព្រះជាម្ចាស់ និងគ្មានផ្លូវដើរ បន្ទាប់ពីនេះ មនុស្សអាក្រក់ទាំងនេះក៏មានអារម្មណ៍សប្បាយចិត្តនិងពេញចិត្ត។ ដោយមើលលើទិដ្ឋភាពទាំងនេះ តើវាមិនច្បាស់ទេឬថា មនុស្សអាក្រក់គឺជាភាគច្រើននៃបុគ្គលប្រភេទនេះ? ចូរមើលថាតើមនុស្សប្រភេទណាដែលតែងតែមានទំនោរវាយប្រហារអ្នកដទៃ នៅពេលដែលពួកគេនៅក្នុងក្រុម ទោះបីជាទល់មុខគ្នា ឬនៅពីក្រោយខ្នងក៏ដោយ ដោយប្រើវិធីសាស្ត្រផ្សេងៗដើម្បីវាយប្រហារអ្នកដទៃ មនុស្សបែបនេះគឺជាមនុស្សអាក្រក់ហើយ។ បុគ្គលទាំងនេះមិនទទួលយកសេចក្ដីពិតទាល់តែសោះ ហើយក៏មិនប្រកបគ្នាពីសេចក្ដីពិតដែរ ហើយពួកគេតែងតែឆ្លៀតឱកាសអួតអាងថាខ្លួនជាមនុស្សល្អ ថាអ្វីក៏ដោយដែលពួកគេធ្វើគឺមានហេតុផលនិងមានមូលដ្ឋានត្រឹមត្រូវ ហើយថាពួកគេប្រព្រឹត្តខ្លួនដោយទៀងត្រង់និងសុចរិត ពួកគេតែងតែអួតអាងថាខ្លួនជាមនុស្សថ្លៃថ្នូរនិងគួរឱ្យគោរព ហើយជាបុគ្គលដែលត្រង់និងយុត្តិធម៌។ មនុស្សទាំងនេះមិនដែលធ្វើបន្ទាល់អំពីសេចក្ដីពិត ហើយក៏មិនដែលធ្វើបន្ទាល់អំពីព្រះបន្ទូលរបស់ព្រះជាម្ចាស់ដែរ ពួកគេគ្រាន់តែចូលចិត្តតោងស្អិតជាប់នឹងមនុស្សនិងរឿងរ៉ាវ ហើយលើកយកហេតុផលផ្ទាល់ខ្លួនមកនិយាយប៉ុណ្ណោះ។ បំណងនិងគោលបំណងរបស់ពួកគេគឺដើម្បីធ្វើឱ្យមនុស្សជឿថា ពួកគេជាមនុស្សល្អ ហើយថាពួកគេយល់គ្រប់យ៉ាង។ ចំពោះអស់អ្នកនៅក្នុងពួកជំនុំដែលតែងតែជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី មិនថានោះជាអ្នកដែលផ្ដើមការវាយប្រហារ ឬអ្នកដែលត្រូវគេវាយប្រហារទេ ប្រសិនបើជីវិតពួកជំនុំត្រូវបានបង្អាក់និងរំខាន នោះមនុស្សភាគច្រើនគួរតែក្រោកឈរឡើងដើម្បីព្រមាននិងដាក់កំហិតពួកគេ។ មិនគួរទុកពេលឱ្យមនុស្សទាំងនេះធ្វើការអាក្រក់តាមអំពើចិត្តនោះទេ ហើយក៏មិនគួរបណ្ដោយឱ្យពួកគេប៉ះពាល់ដល់អ្នកដទៃ ដោយការបញ្ចេញកំហឹងផ្ទាល់ខ្លួន និងការសងសឹកព្រោះតែគំនុំផ្ទាល់ខ្លួននិងកំហឹងមួយគ្រារបស់ខ្លួននោះដែរ។ ជាការពិតណាស់ អ្នកដឹកនាំពួកជំនុំក៏គួរតែបំពេញការទទួលខុសត្រូវរបស់ខ្លួនដោយស្មោះត្រង់ផងដែរ ដោយដាក់កំហិតមនុស្សទាំងនេះយ៉ាងមានប្រសិទ្ធភាពពីការបង្អាក់និងការរំខានដល់ជីវិតពួកជំនុំ ហើយការពារមនុស្សភាគច្រើនពីការរំខាន។ នៅពេលដែលមនុស្សជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី អ្នកដឹកនាំពួកជំនុំគួរតែអាចបញ្ឈប់និងដាក់កំហិតពួកគេបានទាន់ពេលវេលា។ ប្រសិនបើការព្យាយាមបញ្ឈប់និងដាក់កំហិតពួកគេមិនអាចដោះស្រាយបញ្ហាបាន ហើយពួកគេនៅតែបន្តវាយប្រហារគ្នាទៅវិញទៅមក ហើយចូលរួមក្នុងទំនាស់ពាក្យសម្ដី រំខានដល់អ្នកដទៃ ហើយពួកគេនៅតែបន្តបំផ្លាញជីវិតពួកជំនុំទៀត នោះបុគ្គលបែបនេះគួរតែត្រូវបានដកចេញ ឬបណ្ដេញចេញ។ នេះគឺជាការទទួលខុសត្រូវរបស់អ្នកដឹកនាំពួកជំនុំ។

យើងបានប្រកបគ្នាច្រើនគួរសមអំពីអាកប្បកិរិយា និងការសម្ដែងចេញរបស់អស់អ្នកដែលជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដី។ មិញនេះ យើងក៏បានពិនិត្យពិច័យ និងប្រកបគ្នាដោយសង្ខេបអំពីភាពជាមនុស្សរបស់ពួកគេផងដែរ ដែលការនេះនឹងធ្វើឱ្យអ្នករាល់គ្នាអាចទទួលបានការយល់ដឹងកាន់តែច្រើនពីពួកគេ ហើយធ្វើឱ្យអ្នករាល់គ្នាភាគច្រើនអាចយល់ពីអ្វីដែលកំពុងកើតឡើង និងយល់ដឹងពីពួកគេបានទាន់ពេលវេលា នៅពេលដែលពួកគេនិយាយស្ដីនិងប្រព្រឹត្ត។ កាលណាអ្នករាល់គ្នាយល់ដឹង និងស្គាល់ពីសារជាតិនៃមនុស្សទាំងនេះកាន់តែច្បាស់ កាលនោះអ្នករាល់គ្នាក៏អាចយល់ដឹងពីពួកគេកាន់តែឆាប់រហ័ស ហើយជាលទ្ធផល អ្នករាល់គ្នានឹងទទួលការរំខានពីពួកគេកាន់តែតិចទៅៗ។ អ្នករាល់គ្នាភាគច្រើនគួរតែយល់ច្បាស់អំពីគ្រោះថ្នាក់ដែលបង្កឡើងដោយអស់អ្នកដែលជាប់ពាក់ព័ន្ធក្នុងការវាយប្រហារគ្នាទៅវិញទៅមក និងទំនាស់ពាក្យសម្ដីចំពោះជីវិតពួកជំនុំ និងចំពោះរាស្ត្ររើសតាំងរបស់ព្រះជាម្ចាស់ហើយ។ ប្រាកដណាស់ មនុស្សប្រភេទនេះនឹងមិនឆ្លុះបញ្ចាំងពីខ្លួនឯង ហើយឈប់ឈ្លោះប្រកែកគ្នានោះទេ។ ប្រសិនបើមិនដោះស្រាយ និងបោសសម្អាតពួកគេចេញឱ្យបានទាន់ពេលទេ ពួកគេនឹងបង្កការបង្អាក់ និងការរំខានជាបន្តបន្ទាប់ដល់ជីវិតពួកជំនុំ។ ហេតុដូច្នេះហើយ ការដោះស្រាយ និងការបោសសម្អាតមនុស្សបែបនេះចេញ គឺជាកិច្ចការដ៏សំខាន់មួយសម្រាប់អ្នកដឹកនាំពួកជំនុំ ហើយមិនគួរត្រូវបានមើលរំលងឡើយ។

ថ្ងៃទី៥ ខែមិថុនា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៦)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីបួន)

មនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់ជីវិតពួកជំនុំ

VIII. ការផ្សព្វផ្សាយសញ្ញាណ

ក. ការសម្ដែងចេញអំពីការផ្សព្វផ្សាយសញ្ញាណ

ថ្ងៃនេះ យើងនឹងបន្តប្រកបគ្នាអំពីការទទួលខុសត្រូវទីដប់ពីររបស់អ្នកដឹកនាំ និងអ្នកធ្វើការ៖ «កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា»។ ចំពោះបញ្ហានៃការបង្អាក់ និងការរំខានផ្សេងៗដែលកើតឡើងនៅក្នុងជីវិតពួកជំនុំ យើងបានលើកឡើងចំនួនដប់មួយចំណុច។ លើកមុន យើងបានប្រកបគ្នាអំពីចំណុចទីប្រាំពីរ៖ ការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី។ ថ្ងៃនេះ យើងនឹងប្រកបគ្នាអំពីចំណុចទីប្រាំបី៖ ការផ្សព្វផ្សាយសញ្ញាណ។ ការផ្សព្វផ្សាយសញ្ញាណ ក៏កើតឡើងជារឿយៗដែរនៅក្នុងជីវិតពួកជំនុំ។ មនុស្សមួយចំនួន ដែលមិនទទួលយកសេចក្ដីពិតសោះ ជឿលើព្រះជាម្ចាស់ដោយផ្អែកលើសញ្ញាណ និងការស្រមើស្រមៃរបស់ខ្លួន ហើយជារឿយៗពួកគេផ្សព្វផ្សាយសញ្ញាណខ្លះៗដើម្បីរំខានដល់ជីវិតពួកជំនុំ។ ពួកជំនុំត្រូវតែរឹតត្បិតទង្វើនេះ ហើយដោះស្រាយវា តាមរយៈការប្រកបគ្នាអំពីសេចក្ដីពិតនៅក្នុងជីវិតពួកជំនុំ។ បើមើលតាមន័យត្រង់ នរណាក៏អាចឃើញដែរថា ការផ្សព្វផ្សាយសញ្ញាណមិនមែនជាទង្វើត្រឹមត្រូវឡើយ វាមិនមែនជារឿងវិជ្ជមានទេ តែជារឿងអវិជ្ជមាន។ ហេតុនេះ វាគួរតែត្រូវបានបញ្ឈប់ និងរឹតត្បិតនៅក្នុងជីវិតពួកជំនុំ។ មិនថាអ្នកដែលផ្សព្វផ្សាយសញ្ញាណជាមនុស្សប្រភេទណានោះទេ មិនថាពួកគេមានបំណងអ្វីឡើយ ទោះបីជាពួកគេផ្សព្វផ្សាយសញ្ញាណដោយចេតនា ឬដោយអចេតនាក្ដី ឱ្យតែពួកគេផ្សព្វផ្សាយសញ្ញាណ វានឹងបង្អាក់ និងរំខានដល់ជីវិតពួកជំនុំមិនខាន ដោយបង្កឱ្យមានផលប៉ះពាល់មិនល្អ។ ហេតុនេះ ត្រូវតែរឹតត្បិតបញ្ហានេះឱ្យបានមួយរយភាគរយ។ មិនថាមើលពីជ្រុងណានោះទេ ការផ្សព្វផ្សាយសញ្ញាណមិនអាចផ្ដល់ផលវិជ្ជមានដល់ការដេញតាមសេចក្ដីពិត ការដេញតាមការស្គាល់ព្រះជាម្ចាស់ ឬការចូលទៅក្នុងតថភាពនៃសេចក្ដីពិតរបស់មនុស្សបានឡើយ វាមានតែបង្កការរំខាន និងការបំផ្លាញដល់រឿងទាំងនេះប៉ុណ្ណោះ។ ដូច្នេះ នៅពេលដែលមាននរណាម្នាក់ផ្សព្វផ្សាយសញ្ញាណនៅក្នុងជីវិតពួកជំនុំ មនុស្សគ្រប់គ្នា មិនថាជាអ្នកដឹកនាំពួកជំនុំ ឬបងប្អូនប្រុសស្រីឡើយ គួរតែចេះសម្គាល់ចំពោះរឿងនេះ ហើយចេញមុខជាបន្ទាន់ដើម្បីបញ្ឈប់ និងរឹតត្បិតបុគ្គលនោះ ជំនួសឱ្យការបណ្ដែតបណ្ដោយទាំងងងឹតងងល់ឱ្យពួកគេផ្សព្វផ្សាយសញ្ញាណ ដើម្បីបំភាន់ និងរំខានអ្នកដទៃ។ ចូរយើងប្រកបគ្នាជាមុនសិនថា តើពាក្យសម្ដីបែបណាខ្លះដែលចាត់ទុកជាការផ្សព្វផ្សាយសញ្ញាណ។ ដោយមានការចេះសម្គាល់នេះ មនុស្សអាចកំណត់និយមន័យបានយ៉ាងត្រឹមត្រូវថា អ្វីទៅជាការផ្សព្វផ្សាយសញ្ញាណ ហើយក៏អាចបញ្ឈប់ និងរឹតត្បិតវាបានយ៉ាងត្រឹមត្រូវផងដែរ ជំនួសឱ្យការធ្វើមិនដឹងមិនឮ និងការព្រងើយកន្តើយចំពោះរឿងនេះ។

១. ការផ្សព្វផ្សាយសញ្ញាណអំពីព្រះជាម្ចាស់

ការផ្សព្វផ្សាយសញ្ញាណគឺមានគោលដៅរបស់វា។ ជាដំបូង យើងត្រូវមើលថាតើវាសំដៅលើអ្នកណា ហើយសញ្ញាណអ្វីខ្លះដែលកំពុងត្រូវបានផ្សព្វផ្សាយ។ ការយល់អំពីចំណុចទាំងនេះ នឹងជួយឱ្យអ្នកដឹងថា តើពាក្យសម្ដីអ្វីខ្លះដែលមនុស្សនិយាយ និងទស្សនៈអ្វីខ្លះដែលមនុស្សផ្សព្វផ្សាយ គឺជាសញ្ញាណ។ ការដឹងថាពាក្យសម្ដីអ្វីខ្លះជាសញ្ញាណរបស់មនុស្ស និងទង្វើអ្វីខ្លះជាការផ្សព្វផ្សាយសញ្ញាណ នឹងធ្វើឱ្យមនុស្សអាចរឹតត្បិតការផ្សព្វផ្សាយសញ្ញាណបានកាន់តែត្រឹមត្រូវ និងកាន់តែចំគោលដៅ។ ជាដំបូង និងសំខាន់បំផុត ការផ្សព្វផ្សាយសញ្ញាណដ៏ធ្ងន់ធ្ងរបំផុត គឺពាក់ព័ន្ធនឹងគំនិត និងការយល់ច្រឡំរបស់មនុស្សចំពោះព្រះជាម្ចាស់។ នេះគឺជាប្រភេទដ៏ធំមួយ។ ការផ្សព្វផ្សាយទស្សនៈ និងពាក្យសម្ដីដែលមិនស្របតាមការពិត អំពីអត្តសញ្ញាណរបស់ព្រះជាម្ចាស់ សារជាតិរបស់ព្រះជាម្ចាស់ និស្ស័យរបស់ព្រះជាម្ចាស់ ព្រះបន្ទូលរបស់ព្រះជាម្ចាស់ កិច្ចការរបស់ព្រះជាម្ចាស់ និងអត្ថិភាពរបស់ព្រះជាម្ចាស់ សុទ្ធតែជាការផ្សព្វផ្សាយសញ្ញាណទាំងអស់។ នេះគឺជាសេចក្ដីថ្លែងជាទូទៅប៉ុណ្ណោះ។ បើនិយាយឱ្យចំ តើពាក្យសម្ដីបែបណាខ្លះ ជាការផ្សព្វផ្សាយសញ្ញាណ? ការផ្សព្វផ្សាយការយល់ច្រឡំចំពោះព្រះជាម្ចាស់ ការវិនិច្ឆ័យ និងការថ្កោលទោសចំពោះព្រះជាម្ចាស់ ហើយសូម្បីតែការប្រមាថទាស់នឹងព្រះជាម្ចាស់ សុទ្ធតែជាការផ្សព្វផ្សាយសញ្ញាណទាំងអស់។ និយាយឱ្យសាមញ្ញ ការផ្សព្វផ្សាយការយល់ដឹងអំពីព្រះជាម្ចាស់ដែលមិនស្របតាមតថភាព និងពាក្យសម្ដី ព្រមទាំងការបកស្រាយខុស ដែលមិនស្របតាមអត្តសញ្ញាណ និងសារជាតិរបស់ព្រះជាម្ចាស់ សុទ្ធតែជាការផ្សព្វផ្សាយសញ្ញាណទាំងអស់។ ឧទាហរណ៍៖ នៅក្នុងជីវិតពួកជំនុំ មនុស្សមួយចំនួននិយាយជាញឹកញាប់អំពីអត្តសញ្ញាណរបស់ព្រះជាម្ចាស់ និងសារជាតិរបស់ព្រះជាម្ចាស់។ ពួកគេគ្មានការយល់ដឹងពិតប្រាកដអំពីអត្តសញ្ញាណ និងសារជាតិរបស់ព្រះជាម្ចាស់ឡើយ។ ពួកគេសង្ស័យ និងយល់ច្រឡំជាញឹកញាប់ចំពោះព្រះជាម្ចាស់នៅក្នុងចិត្ត ដោយមិនអាចចុះចូលនឹងបរិយាកាសនៃការរស់នៅ និងបរិយាកាសនៃការបំពេញភារកិច្ចដែលព្រះជាម្ចាស់ចាត់ចែងឱ្យពួកគេ ជាដើម។ បន្ទាប់មក ពួកគេក៏ផ្សព្វផ្សាយការយល់ច្រឡំរបស់ខ្លួនចំពោះព្រះជាម្ចាស់ និងគំនិតរបស់ខ្លួនដែលមិនយល់ពីព្រះជាម្ចាស់។ សរុបមក គំនិតទាំងនេះមិនមែនជាការទទួលយក និងការចុះចូលចំពោះអធិបតេយ្យភាព និងការចាត់ចែងរបស់ព្រះជាម្ចាស់ ក្នុងឋានៈជាមនុស្សដែលត្រូវបានបង្កើតមកនោះទេ ផ្ទុយទៅវិញ វាពោរពេញទៅដោយគំនិតប្រកាន់ផ្ទាល់ខ្លួន ការយល់ច្រឡំ និងសូម្បីតែការវិនិច្ឆ័យ និងការថ្កោលទោស។ បន្ទាប់ពីបានឮរឿងទាំងនេះហើយ មនុស្សក៏កើតមានការយល់ច្រឡំចំពោះព្រះជាម្ចាស់ និងមានចិត្តការពារខ្លួនចំពោះទ្រង់ ដែលនាំឱ្យបាត់បង់សេចក្ដីជំនឿពិតលើព្រះជាម្ចាស់ កុំថាឡើយមានការចុះចូលដ៏ពិតប្រាកដនោះ។

នៅពេលដែលមនុស្សមានសញ្ញាណអំពីព្រះជាម្ចាស់ និងការទាស់ទទឹងនឹងទ្រង់នៅក្នុងចិត្ត អ្នកដែលមានមនសិការខ្លះ នឹងទទួលយកអ្វីដែលព្រះជាម្ចាស់ធ្វើទាំងទើសទាល់ ហើយព្យាយាមសម្របខ្លួនទៅនឹងបរិយាកាសដែលព្រះជាម្ចាស់បានរៀបចំ និងទទួលយកអធិបតេយ្យភាពរបស់ទ្រង់លើមនុស្ស។ ចំពោះថាតើមនុស្សអាចលះបង់សញ្ញាណបានប៉ុនណា និងដល់កម្រិតណានោះ គឺអាស្រ័យមួយផ្នែកលើគុណសម្បត្តិរបស់ពួកគេ និងមួយផ្នែកទៀតលើថាតើពួកគេទទួលយកសេចក្ដីពិត និងជាមនុស្សដែលស្រឡាញ់សេចក្ដីពិតដែរឬទេ។ មនុស្សមួយចំនួនប្រឈមមុខយ៉ាងសកម្មនឹងបរិយាកាសដែលព្រះជាម្ចាស់រៀបចំ តាមរយៈការអានព្រះបន្ទូលរបស់ព្រះជាម្ចាស់ ការស្វែងរក និងការប្រកបគ្នា ព្រមទាំងការរិះគិត។ បន្តិចម្ដងៗ ពួកគេទទួលបានការយល់ដឹងខ្លះៗអំពីអធិបតេយ្យភាពរបស់ព្រះជាម្ចាស់លើអ្វីគ្រប់យ៉ាង ហើយដោយហេតុនេះ បង្កើនការចុះចូល និងសេចក្ដីជំនឿរបស់ពួកគេ។ ក៏ប៉ុន្តែ មនុស្សមួយចំនួន មិនថាពួកគេជួបប្រទះបរិយាកាសបែបណានោះទេ ពួកគេមិនស្វែងរកសេចក្ដីពិតឡើយ។ ផ្ទុយទៅវិញ ពួកគេវាយតម្លៃបរិយាកាសទាំងអស់ដែលព្រះជាម្ចាស់ចាត់ចែង ដោយផ្អែកលើសញ្ញាណ និងការស្រមើស្រមៃរបស់ពួកគេ និងថាតើវាផ្ដល់ផលប្រយោជន៍ដល់ពួកគេដែរឬទេ។ ការពិចារណារបស់ពួកគេ តែងតែវិលវល់ជុំវិញផលប្រយោជន៍ផ្ទាល់ខ្លួនរបស់ពួកគេ ពួកគេតែងតែខ្វល់ថាតើពួកគេអាចទទួលបានផលប្រយោជន៍ធំប៉ុនណា តើផលប្រយោជន៍របស់ពួកគេអាចត្រូវបានបំពេញបានកម្រិតណា ទាក់ទងនឹងសម្ភារៈ ប្រាក់កាស និងការសោយសុខខាងសាច់ឈាម ហើយពួកគេតែងតែធ្វើការសម្រេចចិត្ត និងប្រព្រឹត្តចំពោះអ្វីៗគ្រប់យ៉ាងដែលព្រះជាម្ចាស់រៀបចំ ដោយផ្អែកលើកត្តាទាំងនេះ។ ហើយនៅទីបំផុត បន្ទាប់ពីប្រឹងគិតឡើងបែកខួរ ពួកគេជ្រើសរើសមិនចុះចូលនឹងបរិយាកាសដែលព្រះជាម្ចាស់បានរៀបចំឡើយ ប៉ុន្តែបែរជាគេចវេះ និងជៀសវាងពីវាទៅវិញ។ ដោយសារតែការទាស់ទទឹង ការបដិសេធ និងការជៀសវាងរបស់ពួកគេ ពួកគេធ្វើឱ្យខ្លួនឯងឃ្លាតឆ្ងាយពីព្រះបន្ទូលរបស់ព្រះជាម្ចាស់ បាត់បង់បទពិសោធជីវិត និងរងការខាតបង់ នាំមកនូវការឈឺចាប់ និងទុក្ខវេទនាដល់ចិត្តរបស់ពួកគេ។ ពួកគេកាន់តែប្រឆាំងនឹងបរិយាកាសបែបនេះ ពួកគេកាន់តែរងទុក្ខខ្លាំងឡើង។ នៅពេលដែលស្ថានការណ៍បែបនេះកើតឡើង សេចក្ដីជំនឿដ៏តិចតួចដែលពួកគេមានចំពោះព្រះជាម្ចាស់ ទីបំផុតត្រូវបំផ្លាញចោល។ នៅពេលនេះ សញ្ញាណដែលគ្របដណ្ដប់ចិត្តរបស់ពួកគេ សុទ្ធតែផុសឡើងព្រមៗគ្នាថា៖ «ខ្ញុំបានលះបង់ខ្លួនដើម្បីព្រះជាម្ចាស់យូរណាស់មកហើយ ប៉ុន្តែខ្ញុំមិននឹកស្មានថាព្រះជាម្ចាស់ប្រព្រឹត្តចំពោះខ្ញុំបែបនេះសោះ។ ព្រះជាម្ចាស់មិនយុត្តិធម៌ទេ ទ្រង់មិនស្រឡាញ់មនុស្សទេ! ព្រះជាម្ចាស់មានបន្ទូលថា អស់អ្នកណាដែលលះបង់ខ្លួនដើម្បីទ្រង់ដោយស្មោះ នឹងទទួលបានព្រះពរយ៉ាងបរិបូរណ៍មិនខាន។ ខ្ញុំបានលះបង់ខ្លួនដើម្បីព្រះជាម្ចាស់ដោយស្មោះ ខ្ញុំបានលះបង់គ្រួសារ និងអាជីពរបស់ខ្ញុំ ស៊ូទ្រាំនឹងការលំបាក និងខិតខំធ្វើការ ហេតុអ្វីបានជាព្រះជាម្ចាស់មិនប្រទានពរដល់ខ្ញុំយ៉ាងបរិបូរណ៍? តើព្រះពររបស់ព្រះជាម្ចាស់នៅឯណា? ហេតុអ្វីបានជាខ្ញុំមិនអាចមានអារម្មណ៍ ឬមើលឃើញព្រះពរទាំងនោះ? ហេតុអ្វីបានជាព្រះជាម្ចាស់ប្រព្រឹត្តចំពោះមនុស្សដោយមិនយុត្តិធម៌? ហេតុអ្វីបានជាព្រះជាម្ចាស់មិនរក្សាពាក្យសម្ដីរបស់ទ្រង់? មនុស្សនិយាយថា ព្រះជាម្ចាស់ស្មោះត្រង់ ប៉ុន្តែហេតុអ្វីបានជាខ្ញុំមិនអាចមានអារម្មណ៍ដឹងដូច្នេះ? មិនបាច់និយាយរឿងផ្សេងទេ គ្រាន់តែនៅក្នុងបរិយាកាសនេះ ខ្ញុំមិនមានអារម្មណ៍ថាព្រះជាម្ចាស់ស្មោះត្រង់សោះឡើយ!»។ ដោយសារតែមនុស្សមានសញ្ញាណ ពួកគេងាយនឹងចាញ់បោក និងរងការបំភាន់ដោយសញ្ញាណទាំងនោះណាស់។ សូម្បីតែនៅពេលដែលព្រះជាម្ចាស់រៀបចំបរិយាកាសសម្រាប់ការផ្លាស់ប្ដូរនិស្ស័យរបស់មនុស្ស និងសម្រាប់ការរីកចម្រើនជីវិតរបស់ពួកគេក៏ដោយ ក៏ពួកគេពិបាកនឹងទទួលយក ហើយពួកគេយល់ច្រឡំចំពោះព្រះជាម្ចាស់ដែរ។ ពួកគេគិតថា នេះមិនមែនជាព្រះពររបស់ព្រះជាម្ចាស់ទេ ហើយថាព្រះជាម្ចាស់មិនសព្វព្រះទ័យពួកគេ។ ពួកគេជឿថា ពួកគេបានលះបង់ខ្លួនដើម្បីព្រះជាម្ចាស់ដោយស្មោះ ប៉ុន្តែព្រះជាម្ចាស់មិនបានបំពេញតាមការសន្យារបស់ទ្រង់ឡើយ។ មនុស្សទាំងនេះ ដែលមិនដេញតាមសេចក្ដីពិត ត្រូវបានបើកសម្ដែងយ៉ាងងាយតាមរយៈការល្បងលតែមួយនៃបរិយាកាសតូចតាចមួយចំនួន។ នៅពេលដែលពួកគេត្រូវបានបើកសម្ដែង ទីបំផុតពួកគេនិយាយនូវអ្វីដែលពួកគេចង់និយាយបំផុតថា៖ «ព្រះជាម្ចាស់មិនសុចរិតទេ។ ព្រះជាម្ចាស់មិនមែនជាព្រះដ៏ស្មោះត្រង់ទេ។ ព្រះបន្ទូលរបស់ព្រះជាម្ចាស់កម្រនឹងសម្រេចណាស់។ ព្រះជាម្ចាស់មានបន្ទូលថា 'ព្រះជាម្ចាស់មានបន្ទូលយ៉ាងណា គឺមានន័យយ៉ាងនោះ អ្វីដែលទ្រង់មានបន្ទូល នឹងត្រូវសម្រេច ហើយអ្វីដែលទ្រង់ធ្វើ នឹងស្ថិតស្ថេរជារៀងរហូត'។ តើការសម្រេចតាមព្រះបន្ទូលទាំងនេះនៅឯណា? ហេតុអ្វីបានជាខ្ញុំមិនអាចមើលឃើញ ឬមានអារម្មណ៍ដឹងដូច្នេះ? មើលអ្នកនោះចុះ៖ តាំងពីជឿលើព្រះជាម្ចាស់មក នាងមិនបានបោះបង់ ឬលះបង់ដើម្បីព្រះជាម្ចាស់ច្រើនដូចខ្ញុំទេ ហើយនាងក៏មិនបានថ្វាយច្រើនដូចខ្ញុំដែរ។ ប៉ុន្តែកូនៗរបស់នាងបានចូលរៀននៅសាកលវិទ្យាល័យល្បីៗ ប្ដីរបស់នាងបានឡើងតំណែង អាជីវកម្មរបស់ពួកគេកំពុងរីកចម្រើន ហើយសូម្បីតែដំណាំរបស់ពួកគេក៏ទទួលបានទិន្នផលច្រើនជាងអ្នកដទៃដែរ។ ចុះខ្ញុំទទួលបានអ្វីខ្លះ? ខ្ញុំនឹងលែងជឿលើព្រះជាម្ចាស់ទៀតហើយ!»។ ពាក្យសម្ដីទាំងនេះ គឺជាគំនិតពិតរបស់មនុស្សទាំងនេះ ជាបាវចនារបស់ពួកគេ។ ពួកគេពោរពេញទៅដោយសញ្ញាណទាំងនេះ ពោរពេញទៅដោយគំនិត និងទស្សនៈមិនសមហេតុផលទាំងនេះ និងពោរពេញទៅដោយការពិចារណាអំពីផលប្រយោជន៍ និងការដោះដូរគ្នា។ នេះជារបៀបដែលពួកគេយល់ និងយល់ឃើញអំពីកិច្ចការរបស់ព្រះជាម្ចាស់ និងបំណងព្រះហឫទ័យដ៏ផ្ចិតផ្ចង់របស់ទ្រង់ នេះជារបៀបដែលពួកគេប្រព្រឹត្តចំពោះរឿងទាំងនេះ។ ហេតុនេះ នៅក្នុងបរិយាកាសដែលព្រះជាម្ចាស់រៀបចំយ៉ាងផ្ចិតផ្ចង់ម្ដងហើយម្ដងទៀត ពួកគេតែងតែវាស់វែង និងយល់ច្រឡំចំពោះព្រះជាម្ចាស់ដោយប្រើសញ្ញាណរបស់ខ្លួន ហើយតែងតែបរាជ័យ និងជំពប់ដួលជានិច្ច។ លើសពីនេះទៅទៀត ពួកគេតែងតែព្យាយាមផ្ទៀងផ្ទាត់ថា សញ្ញាណរបស់ពួកគេគឺត្រឹមត្រូវ។ នៅពេលដែលពួកគេជឿថា សញ្ញាណទាំងនេះត្រូវបានបញ្ជាក់ ហើយជាភស្តុតាងគ្រប់គ្រាន់សម្រាប់ពួកគេក្នុងការវាយតម្លៃ វិនិច្ឆ័យ និងថ្កោលទោសព្រះជាម្ចាស់តាមអំពើចិត្ត ពួកគេចាប់ផ្ដើមផ្សព្វផ្សាយសញ្ញាណ ព្រោះចិត្តរបស់ពួកគេពោរពេញទៅដោយសញ្ញាណអំពីព្រះជាម្ចាស់។ តើមានអ្វីលាយឡំនៅក្នុងសញ្ញាណទាំងនេះ? គឺការត្អូញត្អែរ ការមិនពេញចិត្ត និងសេចក្ដីថ្នាំងថ្នាក់។ នៅពេលដែលពួកគេពោរពេញទៅដោយរឿងទាំងនេះ ពួកគេស្វែងរកឱកាសដើម្បីបញ្ចេញអារម្មណ៍។ ពួកគេសង្ឃឹមថានឹងរកឃើញមនុស្សមួយក្រុមដែលនឹងស្ដាប់ «ភាពអយុត្តិធម៌» ដែលពួកគេបានជួបប្រទះ ពួកគេចង់បញ្ចេញរឿងទាំងនេះទៅកាន់មនុស្សទាំងនេះ ហើយរៀបរាប់ប្រាប់ពួកគេអំពីអ្វីដែលហៅថាការប្រព្រឹត្តមិនយុត្តិធម៌ដែលពួកគេ «បានរងទុក្ខ»។ នេះជារបៀបដែលមនុស្សទាំងនេះផ្សព្វផ្សាយសញ្ញាណនៅក្នុងជីវិតពួកជំនុំ នេះជារបៀបដែលសញ្ញាណបែបនេះកើតឡើង។ ចិត្តរបស់មនុស្សទាំងនេះពោរពេញទៅដោយសេចក្ដីថ្នាំងថ្នាក់ ការផ្គើន និងការមិនពេញចិត្ត ព្រមទាំងការយល់ច្រឡំ និងការត្អូញត្អែរអំពីព្រះជាម្ចាស់ ហើយថែមទាំងការវិនិច្ឆ័យ និងការថ្កោលទោសព្រះជាម្ចាស់ទៀតផង ដែលទីបំផុតនាំឱ្យចិត្តរបស់ពួកគេពោរពេញទៅដោយការប្រមាថ។ ពួកគេខ្លាចមិនទទួលបានព្រះពរ ដូច្នេះហើយមិនដាច់ចិត្តចាកចេញឡើយ ហេតុនេះ ពួកគេផ្សព្វផ្សាយការយល់ច្រឡំរបស់ខ្លួនចំពោះព្រះជាម្ចាស់ និងការមិនពេញចិត្តរបស់ខ្លួនចំពោះទ្រង់នៅក្នុងចំណោមមនុស្ស ហើយលើសពីនេះទៅទៀត ពួកគេផ្សព្វផ្សាយការវិនិច្ឆ័យ និងការថ្កោលទោសរបស់ខ្លួនចំពោះព្រះជាម្ចាស់ និងការប្រមាថរបស់ខ្លួនចំពោះទ្រង់។ តើពួកគេប្រមាថអ្វីខ្លះ? ពួកគេប្រមាថព្រះជាម្ចាស់ ដោយនិយាយថា ទ្រង់មិនយុត្តិធម៌ចំពោះពួកគេ និងមិនផ្តល់ឱ្យពួកគេនូវការតបស្នងដែលសមរម្យ និងស្មើគ្នាសម្រាប់អ្វីដែលពួកគេបានធ្វើ។ ពួកគេវិនិច្ឆ័យព្រះជាម្ចាស់ ដោយសារមិនបានប្រទានព្រះគុណ និងព្រះពរដ៏អស្ចារ្យដល់ពួកគេ បន្ទាប់ពីការថ្វាយ និងការលះបង់របស់ពួកគេ។ ពួកគេមិនបានទទួលតម្រូវការខាងសាច់ឈាមទាំងនោះពីព្រះជាម្ចាស់ ដូចជាសម្ភារៈ ប្រាក់កាស និងអ្វីៗផ្សេងទៀត ដែលពួកគេសង្ឃឹមថានឹងទទួលបានឡើយ ហេតុនេះហើយបានជាចិត្តរបស់ពួកគេពោរពេញទៅដោយការត្អូញត្អែរ និងសេចក្ដីថ្នាំងថ្នាក់។ គោលបំណងរបស់ពួកគេក្នុងការផ្សព្វផ្សាយសញ្ញាណ ក្នុងទិដ្ឋភាពមួយ គឺដើម្បីបញ្ចេញកំហឹង និងស្វែងរកការសងសឹក ដោយហេតុនេះ ទទួលបានលំនឹងផ្លូវចិត្ត ហើយក្នុងទិដ្ឋភាពមួយទៀត គឺដើម្បីញុះញង់មនុស្សកាន់តែច្រើនឱ្យមានការយល់ច្រឡំ និងសញ្ញាណអំពីព្រះជាម្ចាស់ ដោយហេតុនេះ ធ្វើឱ្យមនុស្សទាំងនេះការពារខ្លួនចំពោះព្រះជាម្ចាស់ ដូចពួកគេដែរ។ ប្រសិនបើមនុស្សកាន់តែច្រើននិយាយថា៖ «យើងនឹងលែងជឿលើព្រះជាម្ចាស់ទៀតហើយ» នោះពួកគេនឹងមានអារម្មណ៍ពេញចិត្តនៅក្នុងចិត្ត។ នេះគឺជាគោលបំណង និងមូលហេតុនៅពីក្រោយការផ្សព្វផ្សាយសញ្ញាណរបស់ពួកគេ។

តើអ្វីជាបាវចនារបស់មនុស្សដែលផ្សព្វផ្សាយសញ្ញាណ? តើអ្វីជាពាក្យស្លោកដែលពួកគេតែងនិយាយជាញឹកញាប់? បន្ទាប់ពីបានឆ្លងកាត់រឿងរ៉ាវខ្លះៗ និងមិនទទួលបានផលប្រយោជន៍ដែលពួកគេចង់បាន ពួកគេនិយាយប្រាប់ខ្លួនឯងនៅក្នុងចិត្តរាប់មិនអស់ថា «ខ្ញុំនឹងលែងជឿលើព្រះជាម្ចាស់ទៀតហើយ»។ បន្ទាប់ពីនិយាយបែបនេះហើយ ពួកគេនៅតែមានអារម្មណ៍ថាមិនទាន់រំសាយកំហឹង ឬមិនទាន់សម្រេចគោលបំណងរបស់ខ្លួននៅឡើយទេ។ នៅពេលពួកគេចូលរួមការជួបជុំ មិនថាអ្នកដទៃប្រកបគ្នាអំពីអ្វីនោះទេ ពួកគេស្ដាប់មិនចូលឡើយ។ ពួកគេត្រូវតែនិយាយឃ្លានេះម្ដងទៀត ដោយនិយាយវាជាច្រើនដង ឬសូម្បីតែជាងដប់ដងក៏មាន។ «ខ្ញុំនឹងលែងជឿលើព្រះជាម្ចាស់ទៀតហើយ» តើឃ្លានេះមិនមានអត្ថន័យជ្រាលជ្រៅទេឬអី? វាមានរឿងរ៉ាវនៅពីក្រោយឃ្លានេះ។ តើ «ការជឿ» របស់ពួកគេគឺជាអ្វី? តើពីមុនពួកគេជឿលើព្រះជាម្ចាស់ដែរឬទេ? តើការជឿពីមុនរបស់ពួកគេ ជាសេចក្ដីជំនឿពិតដែរឬទេ? តើវាមានការចុះចូលដែលមនុស្សដែលត្រូវបានបង្កើតមកគួរតែមានដែរឬទេ? (អត់ទេ។) គ្មានសោះឡើយ។ ពួកគេពោរពេញទៅដោយសញ្ញាណ និងការស្រមើស្រមៃអំពីព្រះជាម្ចាស់។ អ្វីដែលសំខាន់ជាងនេះទៅទៀតនោះគឺ ពួកគេពោរពេញទៅដោយការទាមទារ និងការចង់បានពីព្រះជាម្ចាស់ ដោយគ្មានការចុះចូលសូម្បីបន្តិចសោះឡើយ។ តើ «ការជឿ» របស់ពួកគេមានន័យដូចម្តេច? «ខ្ញុំជឿថា ព្រះជាម្ចាស់គឺជាព្រះមួយអង្គដែលមានអធិបតេយ្យភាពលើផ្ទៃមេឃ និងផែនដី ព្រមទាំងរបស់សព្វសារពើ។ ខ្ញុំជឿថា ព្រះជាម្ចាស់អាចការពារខ្ញុំមិនឱ្យគេធ្វើបាបបាន។ ខ្ញុំជឿថា ព្រះជាម្ចាស់អាចឱ្យខ្ញុំសោយសុខខាងសាច់ឈាម រស់នៅក្នុងជីវិតដ៏ល្អ និងសម្បូរសប្បាយ ហើយធ្វើឱ្យអ្វីៗគ្រប់យ៉ាងប្រព្រឹត្តទៅដោយសុខសាន្ត និងសមបំណងសម្រាប់ខ្ញុំ។ ខ្ញុំជឿថា ព្រះជាម្ចាស់អាចឱ្យខ្ញុំចូលទៅក្នុងនគរស្ថានសួគ៌ និងទទួលបានព្រះពរដ៏អស្ចារ្យ ទទួលបានមួយជាមួយរយនៅជាតិបច្ចុប្បន្ននេះ និងទទួលបានជីវិតអស់កល្បជានិច្ចនៅបរលោក!» តើនេះជាការជឿមែនទេ? គ្មានការចុះចូលសូម្បីបន្តិចសោះនៅក្នុង «ការជឿ» ទាំងនេះ ហើយគ្មានចំណុចណាមួយដែលស្របតាមសេចក្ដីតម្រូវរបស់ព្រះជាម្ចាស់ចំពោះមនុស្សឡើយ។ ការជឿទាំងនេះ កើតចេញពីទស្សនៈនៃផលប្រយោជន៍ផ្ទាល់ខ្លួនសុទ្ធសាធ។ ព្រះជាម្ចាស់សម្ដែងសេចក្ដីពិត និងធ្វើការបំផ្លាស់បំប្រែមនុស្ស។ តើមានពេលណាដែលព្រះជាម្ចាស់ធ្លាប់មានបន្ទូលថា ទ្រង់នឹងធ្វើឱ្យមនុស្សរស់នៅក្នុងជីវិតដ៏មានសុភមង្គល រស់នៅខ្ពង់ខ្ពស់ជាងគេ ឬមានភាពរុងរឿង និងជោគជ័យ ប្រកបដោយអនាគតត្រចះត្រចង់នោះ? (មិនដែលទេ។) ចុះហេតុអ្វីបានជាពួកគេចាត់ទុក «ការជឿ» របស់ខ្លួនថាមានតម្លៃខ្លាំងម្ល៉េះ? ពួកគេថែមទាំងនិយាយថា ពួកគេនឹងលែងជឿលើព្រះជាម្ចាស់ទៀតហើយ។ តើការជឿរបស់ពួកគេមានតម្លៃអ្វីទេ? តើព្រះជាម្ចាស់ទទួលយកវាដែរឬទេ? ពួកគេគ្មានតថភាពនៃសេចក្ដីពិតសូម្បីបន្តិច គ្មានការចុះចូលនឹងព្រះជាម្ចាស់សូម្បីបន្តិច ដោយគ្រាន់តែចង់ទទួលបានព្រះពរ ផលប្រយោជន៍ និងអត្ថប្រយោជន៍ពីព្រះជាម្ចាស់ប៉ុណ្ណោះ ហើយពួកគេហៅរឿងនេះថាជាការជឿលើព្រះជាម្ចាស់។ តើនេះមិនមែនជាការប្រមាថទាស់នឹងព្រះជាម្ចាស់ទេឬអី? មនុស្សប្រភេទនេះពោរពេញទៅដោយសញ្ញាណ និងបំណងចង់បានព្រះពរ។ ពួកគេមិនដកពិសោធកិច្ចការរបស់ព្រះជាម្ចាស់សោះឡើយ ហើយមិនអនុវត្តព្រះបន្ទូលរបស់ព្រះជាម្ចាស់ទេ។ គោលដៅ និងបំណងនៃអ្វីៗគ្រប់យ៉ាងដែលពួកគេធ្វើ គឺដើម្បីផលប្រយោជន៍នៃសាច់ឈាមរបស់ពួកគេសុទ្ធសាធ។ ពួកគេមានអារម្មណ៍ល្អចំពោះខ្លួនឯង និងចាត់ទុកអ្វីដែលហៅថាសេចក្ដីជំនឿលើព្រះជាម្ចាស់របស់ពួកគេ ថាមានតម្លៃពិសេស។ ប្រសិនបើសេចក្ដីជំនឿរបស់អ្នកលើព្រះជាម្ចាស់មានតម្លៃ និងខ្ពង់ខ្ពស់ខ្លាំងម្ល៉េះ ចុះហេតុអ្វីនៅពេលដែលព្រះជាម្ចាស់រៀបចំបរិយាកាសតូចតាចមួយសម្រាប់អ្នក អ្នកមិនអាចយល់សេចក្ដីពិតពីវា ឬប្រកាន់ខ្ជាប់នូវទីបន្ទាល់របស់អ្នកបាន? តើមានរឿងអ្វីកើតឡើង? នៅពេលដែលព្រះជាម្ចាស់ល្បងលសេចក្ដីជំនឿរបស់អ្នក តើអ្នកតបស្នងអ្វីទៅព្រះជាម្ចាស់វិញ? តើអាចទេថា ការយល់ច្រឡំ ការត្អូញត្អែរ និងការទាស់ទទឹង ដែលអ្នកតបស្នងទៅព្រះជាម្ចាស់វិញ គឺជាអ្វីដែលទ្រង់ចង់បាន? តើរឿងទាំងនេះស្របតាមសេចក្ដីពិតដែរឬទេ? ច្បាស់ណាស់ វាមិនស្របទេ។ ហេតុនេះ ការដែលមនុស្សទាំងនេះអាចផ្សព្វផ្សាយសញ្ញាណដោយចំហនៅក្នុងពួកជំនុំ បានបញ្ជាក់ពីរឿងមួយ៖ ពួកគេមិនស្គាល់ព្រះជាម្ចាស់ទេ ហើយកាន់តែមិនជឿថា ព្រះជាម្ចាស់មានអធិបតេយ្យភាពលើអ្វីៗគ្រប់យ៉ាងទៅទៀត ព្រះដែលពួកគេជឿ គឺមិនមានទាល់តែសោះ។ នៅពេលដែលមនុស្សទាំងនេះផ្សព្វផ្សាយសញ្ញាណដោយចំហ ដើម្បីបំភាន់ និងអូសទាញមនុស្សកាន់តែច្រើនឱ្យចូលរួមជាមួយពួកគេក្នុងការផ្គើន ថ្កោលទោស និងប្រមាថព្រះជាម្ចាស់ ពួកគេកំពុងប្រកាសជាសាធារណៈដោយមិនដឹងខ្លួនថា ពួកគេលែងជាអ្នកដើរតាមព្រះជាម្ចាស់ លែងជាអ្នកជឿ និងលែងជាមនុស្សដែលត្រូវបានបង្កើតមកនៅក្រោមការត្រួតត្រារបស់ព្រះអាទិករទៀតហើយ។ សញ្ញាណដែលពួកគេផ្សព្វផ្សាយ មិនមែនជាគំនិត ឬពាក្យសម្ដីសាមញ្ញនោះទេ ផ្ទុយទៅវិញ ពួកគេបានបង្កើតរបាំងដែលមិនអាចទម្លាយបានទាស់នឹងព្រះជាម្ចាស់នៅក្នុងចិត្តរបស់ពួកគេរួចទៅហើយ ហើយពួកគេបានកំណត់ក្នុងចិត្តថា ការប្រើសញ្ញាណ និងការស្រមើស្រមៃរបស់មនុស្សដើម្បីប្រព្រឹត្តចំពោះព្រះជាម្ចាស់ ដោះស្រាយទំនាក់ទំនងរបស់ពួកគេជាមួយព្រះជាម្ចាស់ និងប្រព្រឹត្តចំពោះព្រះបន្ទូលរបស់ព្រះជាម្ចាស់ និងកិច្ចការរបស់ព្រះជាម្ចាស់ គឺជារឿងត្រឹមត្រូវ ហើយជារបៀបដែលពួកគេគួរអនុវត្ត។ នៅពេលដែលមនុស្សបែបនេះផ្សព្វផ្សាយសញ្ញាណដោយចំហនៅក្នុងជីវិតពួកជំនុំ តើគួរតែរឹតត្បិតពួកគេដែរឬទេ? ឬមួយដោយសារតែកម្ពស់របស់ពួកគេនៅទាប និងគ្រឹះរបស់ពួកគេនៅរាក់ តើគួរតែផ្ដល់សេរីភាពឱ្យពួកគេបញ្ចេញទស្សនៈរបស់ខ្លួន និងផ្ដល់ពេលវេលា ព្រមទាំងលំហគ្រប់គ្រាន់ដើម្បីឱ្យពួកគេប្រែចិត្តដែរឬទេ? តើវិធានការមួយណាដែលសមស្រប? (ការបញ្ឈប់ និងការរឹតត្បិតពួកគេ គឺសមស្រប។) ហេតុអ្វីបានជាការបញ្ឈប់ និងការរឹតត្បិតពួកគេ គឺសមស្រប? មនុស្សមួយចំនួននិយាយថា៖ «ប្រសិនបើអ្នករឹតត្បិតពួកគេ ហើយមិនឱ្យពួកគេនិយាយដោយសេរី ហើយពួកគេឈប់ជឿ និងឈប់ចូលរួមការជួបជុំ តើនេះមិនមែនជាការធ្វើបាបពួកគេទេឬអី? នោះពិតជាគួរឱ្យស្តាយណាស់!» «តើព្រះជាម្ចាស់មិនសព្វព្រះទ័យនឹងសង្រ្គោះមនុស្សទាំងអស់ ជាជាងឱ្យមនុស្សម្នាក់រងសេចក្ដីវិនាសទេឬអី? សូម្បីតែកូនចៀមមួយក្បាលដែលបានបាត់ ក៏ត្រូវបានរកឃើញវិញដែរ បន្ទាប់ពីខិតខំរកកូនចៀមដែលបាត់នោះឃើញហើយ តើទ្រង់អាចបណ្ដោយឱ្យវាបាត់ម្ដងទៀតបានដែរឬទេ?» តើពាក្យទាំងនេះត្រឹមត្រូវដែរឬទេ? (អត់ទេ។) ហេតុអ្វីបានជាវាមិនត្រឹមត្រូវ? (ពីព្រោះមនុស្សបែបនេះ មិនជឿលើព្រះជាម្ចាស់ដោយស្មោះទេ ពួកគេជឿលើព្រះជាម្ចាស់ដោយគ្រាន់តែសង្ឃឹមថានឹងទទួលបានព្រះពរប៉ុណ្ណោះ ហើយការជឿរបស់ពួកគេមានលាយឡំដោយភាពមិនបរិសុទ្ធ។) តើនរណាមិនមានភាពមិនបរិសុទ្ធខ្លះលាយឡំនៅក្នុងការជឿរបស់ពួកគេលើព្រះជាម្ចាស់នោះ? តើអ្នកគ្មានភាពមិនបរិសុទ្ធខ្លះទេឬអី? តើនេះជាហេតុផលសមរម្យដែរឬទេ? ចូរពិចារណាពាក្យសម្ដីរបស់មនុស្សបែបនេះ៖ «ខ្ញុំនឹងលែងជឿលើព្រះជាម្ចាស់ទៀតហើយ»។ តើពាក្យទាំងនេះជាពាក្យបែបណា? តើវាមានភាពខុសគ្នាអ្វីដែរឬទេ រវាងពាក្យនេះ និងការប្រមាថរបស់អ្នកមិនជឿ របស់ពួកអារក្ស និងសាតាំង? (គ្មានទេ។) តើពាក្យនេះមានន័យដូចម្តេច? «ខ្ញុំលែងមានសេចក្ដីជំនឿលើព្រះជាម្ចាស់ទៀតហើយ។ កាលពីមុន ខ្ញុំបានជឿ និងដើរតាមព្រះជាម្ចាស់អស់ពីចិត្ត ប៉ុន្តែព្រះជាម្ចាស់មិនបានប្រទានពរដល់ខ្ញុំឡើយ។ ផ្ទុយទៅវិញ ទ្រង់បានរៀបចំបរិយាកាសបែបនោះ ដើម្បីធ្វើឱ្យខ្ញុំលំបាក និងធ្វើឱ្យខ្ញុំជំពប់ដួល។ អ្វីដែលព្រះជាម្ចាស់មានបន្ទូល មិនត្រូវគ្នានឹងអ្វីដែលទ្រង់ធ្វើសោះឡើយ ដូច្នេះខ្ញុំលែងហ៊ានជឿលើព្រះជាម្ចាស់ទៀតហើយ! ពីមុនខ្ញុំល្ងង់ខ្លាំងណាស់។ ខ្ញុំបានបោះបង់ លះបង់ និងស៊ូទ្រាំនឹងការលំបាកយ៉ាងខ្លាំងដើម្បីព្រះជាម្ចាស់ ប៉ុន្តែមិនឃើញមានការការពារពីព្រះជាម្ចាស់សោះ នៅពេលដែលខ្ញុំត្រូវបាននាគដ៏ធំមានសម្បុរក្រហមចាប់ខ្លួន និងធ្វើទុក្ខបុកម្នេញ។ អាជីវកម្មគ្រួសាររបស់ខ្ញុំ ក៏មិនដំណើរការល្អដូចអ្នកដទៃដែរ ខ្ញុំរកប្រាក់មិនបានច្រើនដូចអ្នកដទៃទេ ហើយឪពុកម្ដាយរបស់ខ្ញុំនៅតែឈឺដដែល។ ខ្ញុំមិនទទួលបានអ្វីសោះពីការជឿលើព្រះជាម្ចាស់អស់រយៈពេលជាច្រើនឆ្នាំមកនេះ។ តើព្រះជាម្ចាស់មិនបានមានបន្ទូលថា ទ្រង់នឹងប្រទានពរដល់មនុស្សយ៉ាងបរិបូរណ៍ទេឬអី? តើខ្ញុំទទួលបានព្រះពរអ្វីខ្លះពីព្រះជាម្ចាស់? ព្រះបន្ទូលរបស់ព្រះជាម្ចាស់មិនបានក្លាយជាការពិតសោះឡើយ ដូច្នេះខ្ញុំនឹងលែងជឿលើព្រះជាម្ចាស់ទៀតហើយ!»។ ពាក្យថា «ខ្ញុំនឹងលែងជឿលើព្រះជាម្ចាស់ទៀតហើយ!» មានអត្ថន័យជាច្រើន។ វាពោរពេញទៅដោយការត្អូញត្អែរ ការមិនពេញចិត្ត និងការយល់ច្រឡំចំពោះព្រះជាម្ចាស់។ សរុបមក បន្ទាប់ពីពួកគេបានស៊ូទ្រាំនឹងការលំបាក និងលះបង់ដោយផ្នត់គំនិតនៃការគិតបែបប៉ងប្រាថ្នា ព្រះជាម្ចាស់មិនបានប្រទានពរដល់ពួកគេតាមការទាមទាររបស់ពួកគេឡើយ ហើយព្រះជាម្ចាស់ក៏មិនបានតបស្នង ឬផ្តល់រង្វាន់ដល់ពួកគេតាមសញ្ញាណ និងការស្រមើស្រមៃរបស់ពួកគេដែរ ដូច្នេះពួកគេបានក្លាយជាមិនពេញចិត្ត និងពោរពេញទៅដោយសេចក្ដីថ្នាំងថ្នាក់ចំពោះព្រះជាម្ចាស់ ហើយគឺនៅក្នុងកាលៈទេសៈបែបនេះហើយ ដែលពួកគេបាននិយាយប្រយោគនេះ។ ប្រយោគនេះមិនមែនកើតឡើងដោយគ្មានហេតុផលនោះទេ។ នៅពេលដែលពួកគេនិយាយវា ពួកគេបានបង្ហាញអាកប្បកិរិយា និងការសម្ដែងចេញជាច្រើនរួចទៅហើយ ហើយត្រូវបានបើកសម្ដែងរួចហើយ។ តើមានបញ្ហាអ្វីចំពោះទំនាក់ទំនងរបស់មនុស្សបែបនេះជាមួយព្រះជាម្ចាស់? តើអ្វីជាបញ្ហាធំបំផុតនៅក្នុងទំនាក់ទំនងរបស់ពួកគេជាមួយព្រះជាម្ចាស់? គឺត្រង់ថា ពួកគេមិនដែលចាត់ទុកខ្លួនឯងជាភាវៈដែលព្រះបានបង្កើតសោះឡើយ ហើយមិនដែលចាត់ទុកព្រះជាម្ចាស់ជាព្រះអាទិករដែលត្រូវថ្វាយបង្គំសូម្បីបន្តិច។ តាំងពីចាប់ផ្ដើមជឿលើព្រះជាម្ចាស់មក ពួកគេចាត់ទុកព្រះជាម្ចាស់ជាប្រភពនៃលុយកាក់ ជាកំណប់ទ្រព្យ ពួកគេចាត់ទុកទ្រង់ជាព្រះពោធិសត្វដើម្បីសង្គ្រោះពួកគេពីទុក្ខវេទនា និងគ្រោះមហន្តរាយ ហើយចាត់ទុកខ្លួនឯងជាអ្នកដើរតាមព្រះពោធិសត្វនេះ រូបព្រះនេះ។ ពួកគេគិតថា ការជឿលើព្រះជាម្ចាស់គឺដូចជាការជឿលើព្រះពុទ្ធដែរ ដែលគ្រាន់តែញ៉ាំអាហារបួស សូត្រធម៌ និងឧស្សាហ៍ដុតធូប និងក្រាបថ្វាយបង្គំ ពួកគេអាចទទួលបានអ្វីដែលពួកគេចង់បាន។ ហេតុនេះ រឿងរ៉ាវទាំងអស់ដែលបានកើតឡើងបន្ទាប់ពីពួកគេជឿលើព្រះជាម្ចាស់ បានកើតឡើងនៅក្នុងដែននៃសញ្ញាណ និងការស្រមើស្រមៃរបស់ពួកគេ។ ពួកគេមិនបានបង្ហាញការសម្ដែងចេញណាមួយរបស់ភាវៈដែលព្រះបានបង្កើត ដែលទទួលយកសេចក្ដីពិតពីព្រះអាទិករឡើយ ហើយពួកគេក៏មិនបានបង្ហាញការចុះចូលណាមួយ ដែលភាវៈដែលព្រះបានបង្កើតគួរតែមានចំពោះព្រះអាទិករដែរ មានតែការទាមទារឥតឈប់ឈរ ការគិតគូរពីផលប្រយោជន៍ឥតឈប់ឈរ និងការស្នើសុំឥតឈប់ឈរប៉ុណ្ណោះ។ រឿងទាំងអស់នេះ ទីបំផុតបាននាំឱ្យមានការបែកបាក់ទំនាក់ទំនងរបស់ពួកគេជាមួយព្រះជាម្ចាស់។ ទំនាក់ទំនងបែបនេះ គឺជាការដោះដូរគ្នា ហើយមិនអាចឈរមាំបានឡើយ។ វាគ្រាន់តែមុននិងក្រោយប៉ុណ្ណោះ មុនពេលដែលមនុស្សបែបនេះត្រូវបានបើកសម្ដែង។ ទោះបីជាពួកគេចូលរួមក្នុងជីវិតពួកជំនុំ មិនផ្សព្វផ្សាយសញ្ញាណ ហើយប្រកបគ្នាម្ដងម្កាលអំពីរបៀបដែលព្រះជាម្ចាស់បានដឹកនាំពួកគេ របៀបដែលព្រះជាម្ចាស់បានប្រទានពរដល់ពួកគេ អ្វីដែលពួកគេបានសោយសុខ និងអ្វីៗផ្សេងទៀតក៏ដោយ ក៏អ្វីដែលពួកគេនិយាយភាគច្រើន ពាក់ព័ន្ធនឹងព្រះគុណ ការសោយសុខ និងផលប្រយោជន៍ខាងសាច់ឈាមដែលពួកគេទទួលបានពីព្រះជាម្ចាស់ដែរ។ ការពិភាក្សាទាំងនេះ មិនពាក់ព័ន្ធនឹងសេចក្ដីពិត និងការចុះចូលនឹងព្រះជាម្ចាស់ទាល់តែសោះ ហើយពួកគេខ្វះតថភាពនៃសេចក្ដីពិតទាំងស្រុង។ នៅពេលដែលកាលៈទេសៈអំណោយផល ពួកគេបង្ហាញសេចក្ដីជំនឿលើព្រះជាម្ចាស់ និងសេចក្ដីស្រឡាញ់ចំពោះទ្រង់ ព្រមទាំងការអត់ឱន និងការអត់ធ្មត់ចំពោះអ្នកដទៃ ដើម្បីសម្រេចគោលដៅតែមួយគត់៖ គឺដើម្បីទទួលបានគ្រប់ទាំងព្រះពររបស់ព្រះជាម្ចាស់។ នៅពេលដែលព្រះជាម្ចាស់ដកហូតព្រះគុណ ផលប្រយោជន៍ និងអត្ថប្រយោជន៍សម្ភារៈដែលពួកគេបានសោយសុខ សញ្ញាណរបស់ពួកគេត្រូវបានបើកសម្ដែង។ មនុស្សទាំងនេះ ដែលត្រូវបានជំរុញដោយផលប្រយោជន៍ផ្ទាល់ខ្លួន និងផ្តល់អាទិភាពដល់ផលប្រយោជន៍ផ្ទាល់ខ្លួន ខឹងសម្បាយ៉ាងខ្លាំង នៅពេលដែលពួកគេមិនទទួលបានអ្វីដែលពួកគេចង់បាន។ ពួកគេចាប់ផ្ដើមផ្សព្វផ្សាយសញ្ញាណដើម្បីបញ្ចេញការមិនពេញចិត្តរបស់ខ្លួនចំពោះព្រះជាម្ចាស់ ខណៈពេលដែលព្យាយាមអូសទាញមនុស្សកាន់តែច្រើនឱ្យអាណិតអាសូរពួកគេ និងទទួលយកសញ្ញាណរបស់ពួកគេអំពីព្រះជាម្ចាស់។ តើគួរតែបញ្ឈប់ និងរឹតត្បិតមនុស្សបែបនេះដែរឬទេ? (គួរ។) ប្រធានបទ គំនិត និងទស្សនៈដែលពួកគេប្រកបគ្នា មិនឆ្លុះបញ្ចាំងពីការយល់ដឹងដ៏ត្រឹមត្រូវអំពីសេចក្ដីពិតឡើយ ហើយក៏មិនជួយមនុស្សឱ្យចុះចូលនឹងព្រះជាម្ចាស់ និងមានសេចក្ដីជំនឿពិតលើទ្រង់ដែរ។ ផ្ទុយទៅវិញ ពួកគេដឹកនាំមនុស្សឱ្យឃ្លាតឆ្ងាយពីព្រះជាម្ចាស់ បង្កឱ្យមានការយល់ច្រឡំ ការការពារខ្លួន និងសូម្បីតែការបដិសេធព្រះជាម្ចាស់ ហើយធ្វើឱ្យអ្នកដែលស្ដាប់សញ្ញាណដែលមនុស្សទាំងនេះផ្សព្វផ្សាយ ព្រមានខ្លួនឯងដោយស្ងៀមស្ងាត់ថា «ខ្ញុំនឹងលែងជឿលើព្រះជាម្ចាស់ទៀតហើយ» ដូចពួកគេដែរ។ នេះគឺជាការរំខានដែលមនុស្សបែបនេះបង្កឡើងដល់អ្នកដទៃតាមរយៈការផ្សព្វផ្សាយសញ្ញាណ។

២. ការផ្សព្វផ្សាយសញ្ញាណអំពីព្រះបន្ទូល និងកិច្ចការរបស់ព្រះជាម្ចាស់

មនុស្សទាំងនេះដែលផ្សព្វផ្សាយសញ្ញាណ ប្រើសញ្ញាណផ្ទាល់ខ្លួនរបស់ពួកគេ ដើម្បីវាស់វែងព្រះបន្ទូលរបស់ព្រះជាម្ចាស់ វាស់វែងកិច្ចការរបស់ព្រះជាម្ចាស់ និងវាស់វែងសារជាតិរបស់ព្រះជាម្ចាស់ ព្រមទាំងនិស្ស័យរបស់ព្រះជាម្ចាស់ផងដែរ។ ពួកគេជឿលើព្រះជាម្ចាស់នៅក្នុងសញ្ញាណរបស់ពួកគេ មើលឃើញព្រះជាម្ចាស់នៅក្នុងសញ្ញាណរបស់ពួកគេ ហើយសង្កេត និងពិនិត្យពិច័យរាល់ពាក្យដែលព្រះជាម្ចាស់មានបន្ទូល រាល់កិច្ចការដែលព្រះជាម្ចាស់ធ្វើ និងរាល់បរិយាកាសដែលព្រះជាម្ចាស់រៀបចំនៅក្នុងសញ្ញាណរបស់ពួកគេ។ នៅពេលដែលអ្វីដែលព្រះជាម្ចាស់ធ្វើ ស្របតាមសញ្ញាណរបស់ពួកគេ ពួកគេសរសើរតម្កើងព្រះជាម្ចាស់យ៉ាងខ្លាំងៗ ដោយនិយាយថា ព្រះជាម្ចាស់សុចរិត ព្រះជាម្ចាស់ស្មោះត្រង់ និងព្រះជាម្ចាស់បរិសុទ្ធ។ នៅពេលដែលអ្វីដែលព្រះជាម្ចាស់ធ្វើ មិនស្របតាមសញ្ញាណរបស់ពួកគេ ហើយផលប្រយោជន៍របស់ពួកគេរងការខាតបង់យ៉ាងធ្ងន់ធ្ងរ និងពួកគេរងការឈឺចាប់យ៉ាងខ្លាំង ពួកគេចេញមុខមកបដិសេធព្រះបន្ទូលដែលព្រះជាម្ចាស់មានបន្ទូល និងកិច្ចការដែលទ្រង់ធ្វើ។ ពួកគេថែមទាំងផ្សព្វផ្សាយសញ្ញាណដើម្បីញុះញង់មនុស្សកាន់តែច្រើនឱ្យយល់ច្រឡំ និងការពារខ្លួនប្រឆាំងនឹងព្រះជាម្ចាស់ ដោយនិយាយថា៖ «កុំជឿព្រះបន្ទូលរបស់ព្រះជាម្ចាស់ងាយៗពេក ហើយក៏កុំអនុវត្តព្រះបន្ទូលរបស់ព្រះជាម្ចាស់ងាយៗពេកដែរ បើមិនដូច្នេះទេ ប្រសិនបើអ្នកត្រូវបានគេកេងចំណេញ និងរងការខាតបង់ គ្មាននរណាម្នាក់ទទួលខុសត្រូវឡើយ» ជាដើម។ ឧទាហរណ៍៖ ព្រះជាម្ចាស់មានបន្ទូលថា៖ «អស់អ្នកណាដែលលះបង់ដើម្បីខ្ញុំដោយស្មោះស្ម័គ្រ ខ្ញុំនឹងប្រទានព្រះពរដល់អ្នកទាំងនោះយ៉ាងហូរហៀរ» តើព្រះបន្ទូលទាំងនេះមិនមែនជាសេចក្ដីពិតទេឬអី? ព្រះបន្ទូលទាំងនេះគឺជាសេចក្ដីពិតមួយរយភាគរយ។ វាមិនមានលាយឡំដោយភាពឆេវឆាវ ឬការបោកបញ្ឆោតឡើយ។ វាមិនមែនជាពាក្យកុហក ឬគំនិតដែលស្តាប់ទៅអស្ចារ្យនោះទេ ហើយកាន់តែមិនមែនជាទ្រឹស្ដីខាងវិញ្ញាណអ្វីមួយដែរ ពោលគឺជាសេចក្ដីពិត។ តើសារជាតិនៃព្រះបន្ទូលនៃសេចក្ដីពិតទាំងនេះគឺជាអ្វី? គឺថា អ្នកត្រូវតែមានចិត្តស្មោះ នៅពេលដែលអ្នកលះបង់ខ្លួនដើម្បីព្រះជាម្ចាស់។ តើ «ចិត្តស្មោះ» មានន័យដូចម្តេច? គឺការស្ម័គ្រចិត្ត និងគ្មានភាពមិនបរិសុទ្ធ មិនត្រូវបានជំរុញដោយប្រាក់កាស ឬកេរ្តិ៍ឈ្មោះ ហើយប្រាកដជាមិនមែនដើម្បីចេតនា បំណងប្រាថ្នា និងគោលដៅផ្ទាល់ខ្លួនរបស់អ្នកឡើយ។ អ្នកលះបង់ខ្លួន មិនមែនដោយសារតែអ្នកត្រូវបានបង្ខំ ឬដោយសារតែអ្នកត្រូវបានញុះញង់ លួងលោម ឬអូសទាញនោះទេ ប៉ុន្តែផ្ទុយទៅវិញ វាចេញមកពីខាងក្នុងខ្លួនអ្នក ដោយស្ម័គ្រចិត្ត វាកើតចេញពីមនសិការ និងវិចារណញ្ញាណ។ នេះហើយជាអត្ថន័យនៃការមានចិត្តស្មោះ។ បើនិយាយពីការស្ម័គ្រចិត្តក្នុងការលះបង់ខ្លួនដើម្បីព្រះជាម្ចាស់ នេះហើយជាអត្ថន័យនៃការមានចិត្តស្មោះ។ ចុះតើការមានចិត្តស្មោះ បង្ហាញឱ្យឃើញតាមរយៈការអនុវត្តជាក់ស្ដែងដោយរបៀបណា នៅពេលដែលអ្នកលះបង់ខ្លួនដើម្បីព្រះជាម្ចាស់? អ្នកមិនពាក់ព័ន្ធនឹងភាពក្លែងក្លាយ ឬការបោកប្រាស់ មិនប្រើល្បិចកលដើម្បីគេចវេះពីការងារ និងមិនធ្វើអ្វីៗឱ្យតែរួចពីដៃឡើយ។ អ្នកលះបង់អស់ពីចិត្ត និងគំនិត ដោយធ្វើអ្វីៗតាមដែលអ្នកអាចធ្វើបាន ជាដើម ពោលគឺមានសេចក្ដីលម្អិតច្រើនណាស់ដែលត្រូវលើកឡើងនៅទីនេះ! សរុបមក ការមានចិត្តស្មោះ រួមបញ្ចូលទាំងគោលការណ៍សេចក្ដីពិត។ មានស្តង់ដារ និងគោលការណ៍នៅពីក្រោយសេចក្ដីតម្រូវរបស់ព្រះជាម្ចាស់ចំពោះមនុស្ស។ មនុស្សមួយចំនួននិយាយថា៖ «ប្រសិនបើខ្ញុំថ្វាយចិត្តស្មោះរបស់ខ្ញុំ និងប្រាក់សន្សំដ៏តិចតួចរបស់ខ្ញុំក្នុងការជឿលើព្រះជាម្ចាស់ តើខ្ញុំនឹងទទួលបានកាន់តែច្រើនដែរឬទេ? ប្រសិនបើខ្ញុំអាចទទួលបានកាន់តែច្រើន នោះវាពិតជាស័ក្តិសមណាស់ក្នុងការថ្វាយអ្វីៗគ្រប់យ៉ាង!» បន្ទាប់ពីបានថ្វាយហើយ ពួកគេឃើញថា ព្រះជាម្ចាស់មិនបានប្រទានពរដល់ពួកគេឡើយ ហើយក៏រិះគិតថា៖ «ប្រហែលជាខ្ញុំមិនទាន់បានថ្វាយគ្រប់គ្រាន់ទេ ដូច្នេះខ្ញុំនឹងថ្វាយបន្ថែមទៀត។ ខ្ញុំនឹងចេញទៅផ្សាយដំណឹងល្អ»។ នៅពេលដែលពួកគេជួបប្រទះការលំបាកក្នុងពេលផ្សាយដំណឹងល្អ ពួកគេអធិស្ឋាន។ ជួនកាល នៅពេលដែលពួកគេដាច់បាយ និងដេកមិនបានស្កប់ស្កល់ ពួកគេនៅតែបន្តអធិស្ឋានដដែល។ ពួកគេគិតថា៖ «ព្រះជាម្ចាស់មានបន្ទូលថា អស់អ្នកណាដែលលះបង់ដើម្បីព្រះជាម្ចាស់ដោយស្មោះស្ម័គ្រ នឹងទទួលបានពរជ័យយ៉ាងបរិបូរណ៍មិនខាន។ ប្រហែលជាចិត្តស្មោះរបស់ខ្ញុំនៅមិនទាន់គ្រប់គ្រាន់នៅឡើយទេ ដូច្នេះខ្ញុំនឹងអធិស្ឋានបន្ថែមទៀត»។ តាមរយៈការអធិស្ឋាន ពួកគេទទួលបានសេចក្ដីជំនឿ ហើយមិនខ្លាចនឹងរងទុក្ខបន្តិចបន្តួចឡើយ។ ពួកគេចាប់ផ្ដើមឃើញលទ្ធផលជាក់ស្ដែងខ្លះចេញពីការផ្សាយដំណឹងល្អ ហើយពួកគេគិតថា៖ «ឥឡូវនេះ ខ្ញុំមានចិត្តស្មោះខ្លះហើយ។ ខ្ញុំនឹងប្រញាប់ទៅផ្ទះ ដើម្បីមើលថាតើជីវភាពគ្រួសាររបស់ខ្ញុំបានប្រសើរឡើងឬអត់ តើជំងឺកូនរបស់ខ្ញុំបានធូរស្បើយឬអត់ ហើយតើអាជីវកម្មគ្រួសារដំណើរការដោយរលូនឬអត់ តើមានព្រះពរពីព្រះជាម្ចាស់ឬអត់»។ តើនេះជាការលះបង់ដើម្បីព្រះជាម្ចាស់ដោយចិត្តស្មោះដែរឬទេ? (អត់ទេ។) តើនេះជាអ្វីទៅ? (ជាការដោះដូរគ្នា។) នេះគឺជាការធ្វើការដោះដូរគ្នាជាមួយព្រះជាម្ចាស់។ ពួកគេកំពុងប្រើវិធីសាស្ត្រផ្ទាល់ខ្លួន និងអ្វីដែលពួកគេចាត់ទុកថាជា «ចិត្តស្មោះ» ដោយផ្អែកលើសញ្ញាណរបស់ពួកគេ ដើម្បីធ្វើអ្វីដែលពួកគេចង់ធ្វើ និងដើម្បីទទួលបានអ្វីដែលពួកគេចង់បានពីការនោះ។ ពួកគេបន្តប្រើ «ចិត្តស្មោះ» ដែលពួកគេយល់ ដើម្បីផ្ទៀងផ្ទាត់ព្រះបន្ទូលទាំងនេះដែលព្រះជាម្ចាស់បានមានបន្ទូល ដោយបន្តស៊ើបរកមើលថា តើព្រះជាម្ចាស់មានបំណងចង់ធ្វើអ្វី តើទ្រង់បានធ្វើអ្វីខ្លះ និងមិនទាន់បានធ្វើអ្វីខ្លះ ហើយប៉ាន់ស្មានឥតឈប់ឈរថា តើព្រះជាម្ចាស់នឹងប្រទានពរដល់ពួកគេឬអត់ ហើយថាតើទ្រង់មានបំណងប្រទានពរដល់ពួកគេយ៉ាងបរិបូរណ៍ឬអត់។ ពួកគេគិតគូរឥតឈប់ឈរអំពីអ្វីដែលពួកគេបានថ្វាយ និងចំនួនដែលពួកគេគួរទទួលបាន ថាតើព្រះជាម្ចាស់បានប្រទានរបស់នោះដល់ពួកគេឬអត់ ហើយថាតើព្រះបន្ទូលរបស់ព្រះជាម្ចាស់ត្រូវបានសម្រេចឬអត់។ ពួកគេស្វែងរកមូលដ្ឋាននៃការពិតឥតឈប់ឈរ ដើម្បីយកមកសាកល្បងសេចក្ដីថ្លែងរបស់ព្រះជាម្ចាស់។ ខណៈពេលដែលលះបង់ដើម្បីព្រះជាម្ចាស់ ពួកគេតែងតែចង់ផ្ទៀងផ្ទាត់ថាតើព្រះបន្ទូលរបស់ព្រះជាម្ចាស់ពិតឬអត់។ គោលបំណងរបស់ពួកគេ គឺដើម្បីមើលថាតើការលះបង់ដើម្បីព្រះជាម្ចាស់ អាចទទួលបានព្រះពររបស់ព្រះជាម្ចាស់ឬអត់។ ពួកគេកំពុងល្បងលព្រះជាម្ចាស់ឥតឈប់ឈរ ដោយតែងតែចង់ឃើញព្រះពររបស់ព្រះជាម្ចាស់កើតមានដល់ខ្លួន ដើម្បីបញ្ជាក់ពីព្រះបន្ទូលរបស់ទ្រង់។ នៅពេលដែលពួកគេឃើញថា ព្រះបន្ទូលរបស់ព្រះជាម្ចាស់មិនងាយនឹងសម្រេចដូចការស្រមើស្រមៃរបស់ពួកគេ ហើយពិបាកនឹងបញ្ជាក់ពីភាពត្រឹមត្រូវនៃព្រះបន្ទូលរបស់ព្រះជាម្ចាស់ សញ្ញាណរបស់ពួកគេអំពីព្រះជាម្ចាស់កាន់តែធ្ងន់ធ្ងរឡើង។ ក្នុងពេលជាមួយគ្នានេះ ពួកគេចាប់ផ្ដើមជឿជាក់យ៉ាងមុតមាំថា មិនមែនគ្រប់ពាក្យដែលព្រះជាម្ចាស់មានបន្ទូល សុទ្ធតែជាសេចក្ដីពិតនោះទេ។ ដោយមានរឿងនេះលាក់ទុកនៅក្នុងចិត្ត ពួកគេចាប់ផ្ដើមសង្ស័យ និងចោទសួរព្រះជាម្ចាស់ ហើយតែងតែបង្កើតបានជាសញ្ញាណអំពីទ្រង់។ ពីមួយពេលទៅមួយពេល មនុស្សទាំងនេះ ដែលចិត្តរបស់ពួកគេពោរពេញទៅដោយសញ្ញាណ បើកសម្ដែងសញ្ញាណខ្លះៗរបស់ខ្លួនអំពីព្រះជាម្ចាស់ ខណៈពេលរស់នៅក្នុងជីវិតពួកជំនុំ និងទាក់ទងជាមួយបងប្អូនប្រុសស្រី។ ពួកគេបង្កើតបានជាសញ្ញាណអំពីព្រះបន្ទូលរបស់ព្រះជាម្ចាស់ ហើយថែមទាំងប្រើសញ្ញាណរបស់ខ្លួនដើម្បីវាស់វែងកិច្ចការរបស់ព្រះជាម្ចាស់ផងដែរ។ នៅពេលដែលកិច្ចការរបស់ព្រះជាម្ចាស់ចេះតែមិនស្របតាមសញ្ញាណរបស់ពួកគេ ហើយផ្ទុយទាំងស្រុងពីការរំពឹងទុករបស់ពួកគេ ពួកគេផ្សព្វផ្សាយសញ្ញាណរបស់ខ្លួន ដើម្បីបញ្ចេញការមិនពេញចិត្តរបស់ខ្លួនចំពោះព្រះជាម្ចាស់។ ឧទាហរណ៍ ព្រះជាម្ចាស់មានបន្ទូលថា កិច្ចការរបស់ទ្រង់ជិតដល់ទីបញ្ចប់ហើយ ហើយមនុស្សគួរតែលះបង់អ្វីៗគ្រប់យ៉ាងដើម្បីដើរតាមព្រះជាម្ចាស់ និងលះបង់ដើម្បីទ្រង់ សហការជាមួយកិច្ចការរបស់ព្រះជាម្ចាស់ និងលែងដេញតាមអនាគតនៅក្នុងលោកីយ៍ គ្រួសារដែលមានសុខដុមរមនា និងអ្វីៗបែបនេះផ្សេងទៀត។ បន្ទាប់ពីព្រះជាម្ចាស់ថ្លែងព្រះបន្ទូលទាំងនេះរួច ព្រះជាម្ចាស់នៅតែបន្តធ្វើការងារជាច្រើនទៀត។ បី ប្រាំ ប្រាំពីរ ឬប្រាំបីឆ្នាំកន្លងផុតទៅ ហើយមនុស្សមួយចំនួនឃើញថា កិច្ចការរបស់ព្រះជាម្ចាស់នៅតែដំណើរការទៅមុខយ៉ាងរលូន ដោយគ្មានសញ្ញាណាមួយថា កិច្ចការរបស់ទ្រង់នឹងបញ្ចប់ ឬថាមហន្តរាយដ៏ធំសម្បើមជិតនឹងកើតឡើង ហើយអ្នកជឿទាំងអស់បានចូលទៅក្នុងទីជម្រកនោះទេ។ អស់អ្នកដែលប្រើសញ្ញាណរបស់ខ្លួនដើម្បីវាស់វែងកិច្ចការរបស់ព្រះជាម្ចាស់ ចង់ឱ្យកិច្ចការរបស់ព្រះជាម្ចាស់ឆាប់បញ្ចប់ណាស់ ដើម្បីឱ្យអ្នកជឿអាចរួមចំណែកសោយសុខនឹងព្រះពរដ៏អស្ចារ្យរបស់ព្រះជាម្ចាស់។ ប៉ុន្តែ ព្រះជាម្ចាស់មិនធ្វើបែបនេះទេ។ ទ្រង់មិនសម្រេចរឿងនេះស្របតាមសញ្ញាណ និងការស្រមើស្រមៃរបស់មនុស្សឡើយ។ អ្នកដែលមិនអាចរង់ចាំបាន ក្លាយជាអន្ទះអន្ទែង ហើយចាប់ផ្ដើមមានគំនិតថា៖ «តើកិច្ចការរបស់ព្រះជាម្ចាស់មិនមែនជិតដល់ទីបញ្ចប់ហើយទេឬអី? តើវាមិនត្រូវបញ្ចប់ក្នុងពេលឆាប់ៗនេះទេឬអី? តើព្រះជាម្ចាស់មិនបានមានបន្ទូលថា មហន្តរាយដ៏ធំសម្បើមជិតនឹងកើតឡើងទេឬអី? ហេតុអ្វីបានជាដំណាក់របស់ព្រះជាម្ចាស់នៅតែធ្វើការងារច្រើនម្ល៉េះ? តើកិច្ចការរបស់ព្រះជាម្ចាស់នឹងបញ្ចប់នៅពេលណាឱ្យប្រាកដ? តើវានឹងចប់នៅពេលណា?» មនុស្សទាំងនេះមិនចាប់អារម្មណ៍សូម្បីតែបន្តិចចំពោះសេចក្ដីពិត ឬចំពោះសេចក្ដីតម្រូវរបស់ព្រះជាម្ចាស់។ ពួកគេគ្មានចំណាប់អារម្មណ៍ក្នុងការអនុវត្តសេចក្ដីពិត ការចុះចូលនឹងព្រះជាម្ចាស់ ឬការគេចផុតពីឥទ្ធិពលរបស់សាតាំង ដើម្បីទទួលបានការសង្រ្គោះឡើយ។ ពួកគេចាប់អារម្មណ៍តែម្យ៉ាងគត់ និងជាពិសេសចំពោះរឿងដូចជា ថាតើកិច្ចការរបស់ព្រះជាម្ចាស់នឹងបញ្ចប់នៅពេលណា ថាតើលទ្ធផលរបស់ពួកគេនឹងទៅជាស្លាប់ ឬរស់ ថាតើពួកគេអាចចូលទៅក្នុងនគរព្រះដើម្បីសោយសុខនឹងព្រះពរនៅពេលណា និងថាតើទិដ្ឋភាពដ៏ស្រស់ស្អាតនៃនគរព្រះនឹងទៅជាយ៉ាងណា។ រឿងទាំងនេះគឺជាកង្វល់ដ៏ធំបំផុតរបស់ពួកគេ។ ហេតុនេះ បន្ទាប់ពីបានស៊ូទ្រាំអស់មួយរយៈ និងឃើញថាផ្ទៃមេឃ និងផែនដីនៅតែមិនផ្លាស់ប្ដូរ ហើយប្រទេសនានានៅក្នុងពិភពលោកនៅតែដំណើរការជាធម្មតា ពួកគេនិយាយថា៖ «តើព្រះបន្ទូលរបស់ព្រះជាម្ចាស់ទាំងនេះនឹងក្លាយជាការពិតនៅពេលណា? ខ្ញុំបានរង់ចាំអស់រយៈពេលជាច្រើនឆ្នាំមកហើយ ហេតុអ្វីបានជាវាមិនទាន់ក្លាយជាការពិតទៀត? តើព្រះបន្ទូលរបស់ព្រះជាម្ចាស់ពិតជាអាចក្លាយជាការពិតដែរឬទេ? តើព្រះជាម្ចាស់រក្សាពាក្យសម្ដីរបស់ទ្រង់ដែរឬទេ?»។ ដូច្នេះហើយ មនុស្សទាំងនេះអស់ភាពអត់ធ្មត់ ក្លាយជាអន្ទះអន្ទែង ហើយចាប់ផ្ដើមចង់ស្វែងរកឱកាសដើម្បីត្រឡប់ទៅក្នុងពិភពលោកវិញ ដើម្បីរស់នៅក្នុងជីវិតផ្ទាល់ខ្លួនរបស់ពួកគេ។

កិច្ចការរបស់ព្រះជាម្ចាស់ និងសេចក្ដីពិតដែលព្រះជាម្ចាស់សម្ដែងចេញ តែងតែហួសពីការស្រមើស្រមៃរបស់មនុស្ស ហើយតែងតែហួសពីសញ្ញាណរបស់មនុស្សជានិច្ច។ មិនថាមនុស្សព្យាយាមយ៉ាងណានោះទេ ពួកគេមិនអាចយល់ ឬវាស់វែងរឿងទាំងនេះបានឡើយ។ ពួកគេមិនដឹងច្បាស់ថា តើវិធីសាស្ត្រនៃកិច្ចការរបស់ព្រះជាម្ចាស់គឺជាអ្វី ឬគោលដៅអ្វីដែលកិច្ចការនោះចង់សម្រេចឡើយ ដូច្នេះនៅទីបំផុត មនុស្សមួយចំនួនចាប់ផ្ដើមសង្ស័យថា៖ «តើពិតជាមានព្រះជាម្ចាស់មែនឬ? តើព្រះជាម្ចាស់នៅឯណាឱ្យប្រាកដ? ព្រះជាម្ចាស់នៅតែបន្តសម្ដែងសេចក្ដីពិត ប៉ុន្តែតើទ្រង់មិនសម្ដែងច្រើនពេកទេឬអី? តើព្រះជាម្ចាស់មិនបានមានបន្ទូលថា ទ្រង់នឹងនាំយើងចូលទៅក្នុងនគររបស់ទ្រង់ទេឬអី? តើយើងអាចចូលទៅក្នុងនគរស្ថានសួគ៌នៅពេលណា? ហេតុអ្វីបានជារឿងទាំងនេះមិនទាន់ក្លាយជាការពិត ឬមិនទាន់សម្រេច? តើត្រូវចំណាយពេលប៉ុន្មានឆ្នាំទៀតឱ្យប្រាកដ? គេតែងតែនិយាយថា ថ្ងៃរបស់ព្រះជាម្ចាស់ជិតមកដល់ហើយ ប៉ុន្តែពាក្យថា 'ជិតមកដល់' នេះ ត្រូវបានលើកឡើងអស់រយៈពេលជាច្រើនឆ្នាំមកហើយ ហេតុអ្វីបានជាវានៅឆ្ងាយម្ល៉េះ ហើយហាក់ដូចជាគ្មានទីបញ្ចប់សោះ?» ពួកគេមិនត្រឹមតែគិតបែបនេះប៉ុណ្ណោះទេ ប៉ុន្តែពួកគេថែមទាំងផ្សព្វផ្សាយការសង្ស័យទាំងនេះនៅគ្រប់ទីកន្លែងទៀតផង។ តើបញ្ហានេះបង្ហាញពីអ្វី? ហេតុអ្វីបានជាពួកគេនៅតែមិនយល់សេចក្ដីពិតសោះ បន្ទាប់ពីបានស្ដាប់ការអធិប្បាយជាច្រើនមក? ហេតុអ្វីបានជាពួកគេតែងតែប្រើសញ្ញាណ និងការស្រមើស្រមៃរបស់មនុស្ស ដើម្បីកំណត់កិច្ចការរបស់ព្រះជាម្ចាស់? ហេតុអ្វីបានជាពួកគេមិនអាចមើលរឿងទាំងនេះ ស្របតាមព្រះបន្ទូលរបស់ព្រះជាម្ចាស់? តើពួកគេអាចបញ្ជាក់ពីអត្ថិភាពរបស់ព្រះជាម្ចាស់ និងកំណត់ផ្លូវទៅកាន់ការសង្រ្គោះ តាមរយៈព្រះបន្ទូលរបស់ព្រះជាម្ចាស់បានដែរឬទេ? តើពួកគេយល់ទេថា ព្រះបន្ទូលទាំងអស់នេះដែលព្រះជាម្ចាស់មានបន្ទូល និងអ្វីៗគ្រប់យ៉ាងដែលទ្រង់ធ្វើ គឺដើម្បីសង្រ្គោះមនុស្ស? តើពួកគេយល់ទេថា មានតែតាមរយៈការទទួលបានសេចក្ដីពិត និងការទទួលបានការសង្រ្គោះប៉ុណ្ណោះ ទើបមនុស្សអាចទទួលបានព្រះពរទាំងអស់ដែលព្រះជាម្ចាស់បានសន្យាដល់មនុស្សជាតិ? តាមរយៈអ្វីដែលពួកគេនិយាយ និងសញ្ញាណដែលពួកគេផ្សព្វផ្សាយ វាច្បាស់ណាស់ថា ពួកគេមិនយល់ជាមូលដ្ឋានថា តើព្រះជាម្ចាស់កំពុងធ្វើអ្វី ឬគោលបំណងដែលព្រះជាម្ចាស់ធ្វើការងារទាំងអស់នេះ និងថ្លែងព្រះបន្ទូលទាំងអស់នេះ គឺដើម្បីអ្វីឡើយ។ ពួកគេគ្រាន់តែជាពួកអ្នកមិនជឿប៉ុណ្ណោះ! បន្ទាប់ពីបានស្ដាប់ការអធិប្បាយអស់រយៈពេលជាច្រើនឆ្នាំ និងរស់នៅបន្លំៗនៅក្នុងដំណាក់របស់ព្រះជាម្ចាស់អស់រយៈពេលជាច្រើនឆ្នាំ តើពួកគេទទួលបានអ្វីខ្លះ? ពួកគេមិនទាំងបានបញ្ជាក់ថា តើមានព្រះជាម្ចាស់មែនឬអត់ផង ពួកគេគ្មានចម្លើយច្បាស់លាស់ចំពោះរឿងនេះឡើយ។ តើពួកគេដើរតួនាទីអ្វីនៅក្នុងពួកជំនុំ? បន្ទាប់ពីបានបម្រើការអស់មួយរយៈ ដោយមិនទទួលបានព្រះពរ ពួកគេផ្សព្វផ្សាយសញ្ញាណដោយគ្មានការរឹតត្បិត ដើម្បីបំភាន់ និងរំខានអ្នកដទៃ។ រឿងដែលពួកគេនិយាយតាមចិត្តចង់ គឺជាការវិនិច្ឆ័យទាស់នឹងព្រះជាម្ចាស់ និងកិច្ចការរបស់ទ្រង់។ ពួកគេខ្លះនិយាយថា៖ «ពីមុន ខ្ញុំគិតថាកិច្ចការរបស់ព្រះជាម្ចាស់នឹងបញ្ចប់ក្នុងរយៈពេលបីទៅប្រាំឆ្នាំ ខ្ញុំមិននឹកស្មានថា វានៅតែមិនទាន់បញ្ចប់សោះនៅពេលនេះ បន្ទាប់ពីដប់ឆ្នាំបានកន្លងផុតទៅ។ តើកិច្ចការនេះនឹងបញ្ចប់នៅពេលណា? អត្ថបទទីបន្ទាល់ត្រូវបានសរសេរឥតឈប់ឈរ វីដេអូអំពីការសម្ដែងទំនុកបរិសុទ្ធ និងភាពយន្តត្រូវបានផលិតឥតឈប់ឈរ ដំណឹងល្អត្រូវបានផ្សព្វផ្សាយឥតឈប់ឈរ តើវានឹងបញ្ចប់នៅពេលណា?» ពួកគេថែមទាំងសួរអ្នកដទៃទៀតថា៖ «តើអ្នករាល់គ្នាមិនគិតដូចគ្នាទេឬអី? មិនថាអ្នករាល់គ្នាគិតយ៉ាងណាទេ នោះគឺជាអ្វីដែលខ្ញុំគិត។ ខ្ញុំជាមនុស្សស្មោះត្រង់ ខ្ញុំនិយាយអ្វីដែលមាននៅក្នុងចិត្តរបស់ខ្ញុំ មិនដូចមនុស្សមួយចំនួនដែលមិននិយាយអ្វីដែលមាននៅក្នុងចិត្តរបស់ខ្លួន ហើយលាក់ទុកទាំងអស់នោះទេ»។ ពួកគេពិតជា «ស្មោះត្រង់» ណាស់ ដែលហ៊ាននិយាយអ្វីៗទាំងអស់! អាក្រក់ជាងនេះទៅទៀត ពួកគេនិយាយថា៖ «ប្រសិនបើកិច្ចការរបស់ព្រះជាម្ចាស់មិនបញ្ចប់ក្នុងពេលឆាប់ៗនេះទេ ខ្ញុំនឹងទៅរកការងារធ្វើ រកលុយ និងរស់នៅក្នុងជីវិតរបស់ខ្ញុំ។ អស់រយៈពេលជាច្រើនឆ្នាំនៃការជឿលើព្រះជាម្ចាស់នេះ ខ្ញុំបានខកខានអាហារឆ្ងាញ់ៗជាច្រើន កន្លែងកម្សាន្តជាច្រើន និងការសោយសុខខាងសម្ភារៈជាច្រើន! ប្រសិនបើខ្ញុំមិនបានជឿលើព្រះជាម្ចាស់ទេ ខ្ញុំប្រហែលជាបានរស់នៅក្នុងភូមិគ្រឹះ មានឡានជិះ និងថែមទាំងបានធ្វើដំណើរជុំវិញពិភពលោកជាច្រើនដងទៀតផង ក្នុងរយៈពេលប៉ុន្មានឆ្នាំកន្លងមកនេះ។ គិតត្រឡប់ទៅវិញ ជីវិតដែលមិនជឿលើព្រះជាម្ចាស់គឺល្អណាស់ ខ្ញុំសប្បាយចិត្តណាស់។ ទោះបីជាវាមានភាពទទេស្អាតបន្តិចក៏ដោយ ក៏ខ្ញុំអាចសោយសុខនឹងការសប្បាយខាងសាច់ឈាម ហូបចុកឆ្ងាញ់ៗ និងធ្វើអ្វីដែលខ្ញុំចង់ធ្វើ ដោយគ្មានការរឹតត្បិតដែរ។ ក្នុងអំឡុងពេលជាច្រើនឆ្នាំនៃការជឿលើព្រះជាម្ចាស់នេះ ខ្ញុំបានរងទុក្ខយ៉ាងច្រើន ហើយតឹងរ៉ឹងយ៉ាងខ្លាំងចំពោះខ្លួនឯង! ទោះបីជាខ្ញុំទទួលបានសេចក្ដីពិតបន្តិចបន្តួច និងមានអារម្មណ៍សុវត្ថិភាពក្នុងចិត្តជាងមុនបន្តិចក៏ដោយ ក៏សេចក្ដីពិតទាំងនេះមិនអាចជំនួសការសប្បាយខាងសាច់ឈាមទាំងនោះបានដែរ! ម្យ៉ាងទៀត កិច្ចការរបស់ព្រះជាម្ចាស់មិនដែលបញ្ចប់សោះ ហើយព្រះជាម្ចាស់មិនដែលលេចមកឱ្យមនុស្សឃើញឡើយ ដូច្នេះខ្ញុំមិនដែលមានអារម្មណ៍សុវត្ថិភាពពិតប្រាកដទេ។ គេនិយាយថា ការយល់ និងការទទួលបានសេចក្ដីពិត នាំមកនូវសេចក្ដីសុខសាន្ត និងសេចក្ដីអំណរ ប៉ុន្តែតើការមានសេចក្ដីសុខសាន្ត និងសេចក្ដីអំណរមានប្រយោជន៍អ្វី? ខ្ញុំនៅតែមិនបានសោយសុខខាងសាច់ឈាមដដែលហ្នឹង!» គំនិតទាំងនេះបានកើតឡើងនៅក្នុងចិត្តរបស់ពួកគេរាប់មិនអស់ ហើយពួកគេបាននិយាយប្រាប់ខ្លួនឯងជាច្រើនដង។ នៅពេលដែលពួកគេជឿថា សញ្ញាណរបស់ពួកគេមានហេតុផលគ្រប់គ្រាន់ដើម្បីឈរមាំ ហើយពួកគេមានអារម្មណ៍ថាពេលវេលាបានមកដល់ហើយ និងពួកគេមានលក្ខណៈសម្បត្តិគ្រប់គ្រាន់ដើម្បីរិះគន់កិច្ចការរបស់ព្រះជាម្ចាស់ ពួកគេមិនអាចទប់ចិត្តមិនផ្សព្វផ្សាយពាក្យសម្ដី និងសញ្ញាណដែលបានដកស្រង់ខាងលើបានឡើយ។ ពួកគេផ្សព្វផ្សាយការមិនពេញចិត្តរបស់ខ្លួនចំពោះព្រះជាម្ចាស់ ព្រមទាំងសញ្ញាណ និងការយល់ច្រឡំរបស់ខ្លួនអំពីកិច្ចការរបស់ព្រះជាម្ចាស់ ដោយព្យាយាមបំភាន់មនុស្សកាន់តែច្រើនឱ្យយល់ច្រឡំចំពោះព្រះជាម្ចាស់ និងកិច្ចការរបស់ទ្រង់។ ជាការពិតណាស់ ក៏មានមនុស្សមួយចំនួនដែលមានបំណងទុច្ចរិត ដែលចង់រារាំងមនុស្សកាន់តែច្រើនមិនឱ្យលះបង់ដើម្បីព្រះជាម្ចាស់ ដោយចង់ឱ្យពួកគេបោះបង់ភារកិច្ចបច្ចុប្បន្នរបស់ខ្លួន និងបដិសេធព្រះជាម្ចាស់។ ប្រសិនបើពួកជំនុំត្រូវរំសាយចោល សម្រាប់ពួកគេ វានឹងក្លាយជារឿងល្អបំផុត។ តើអ្វីជាគោលដៅរបស់ពួកគេ? «ប្រសិនបើខ្ញុំមិនអាចទទួលបានព្រះពរទេ អ្នករាល់គ្នាក៏កុំសង្ឃឹមថានឹងទទួលបានដែរ។ ខ្ញុំនឹងបង្កនូវភាពវឹកវរដល់អ្នករាល់គ្នា ដើម្បីកុំឱ្យអ្នករាល់គ្នាសង្ឃឹមថានឹងទទួលបានសេចក្ដីពិត ឬព្រះពរដែលព្រះជាម្ចាស់បានសន្យា!» ដោយគ្មានសង្ឃឹមនឹងទទួលបានព្រះពរ ពួកគេអស់ភាពអត់ធ្មត់ក្នុងការរង់ចាំតទៅទៀត។ ប្រសិនបើពួកគេខ្លួនឯងមិនទទួលបានព្រះពរ ពួកគេក៏មិនចង់ឱ្យអ្នកដទៃទទួលបានព្រះពរដែរ។ ហេតុនេះ នៅពេលដែលពួកគេផ្សព្វផ្សាយសញ្ញាណ ក្នុងន័យមួយ ពួកគេកំពុងបញ្ចេញការមិនពេញចិត្តរបស់ខ្លួន ដោយត្អូញត្អែរថា គ្មានអ្វីអំពីកិច្ចការរបស់ព្រះជាម្ចាស់ដែលស្របតាមសញ្ញាណ និងការស្រមើស្រមៃរបស់មនុស្សឡើយ ហើយថាវិធីសាស្ត្រនៃការធ្វើការរបស់ព្រះជាម្ចាស់ មិនគិតពីអារម្មណ៍របស់មនុស្សទេ។ ក្នុងពេលជាមួយគ្នានេះ ពួកគេចង់បំភាន់ និងអូសទាញមនុស្សកាន់តែច្រើនឱ្យយល់ច្រឡំ និងត្អូញត្អែរអំពីព្រះជាម្ចាស់ បង្កើតបានជាសញ្ញាណអំពីព្រះជាម្ចាស់ និងបាត់បង់សេចក្ដីជំនឿ។ ពួកគេចង់ឱ្យមនុស្សកាន់តែច្រើនបោះបង់ព្រះជាម្ចាស់ចោល ដោយសារតែការយល់ច្រឡំ និងសញ្ញាណរបស់ពួកគេអំពីទ្រង់ ដូចពួកគេដែរ។

ខ. របៀបប្រព្រឹត្តចំពោះមនុស្សដែលផ្សព្វផ្សាយសញ្ញាណ

តើនឹងមានផលវិបាកអ្វីខ្លះ នៅពេលដែលមាននរណាម្នាក់នៅក្នុងពួកជំនុំផ្សព្វផ្សាយសញ្ញាណ និងការមិនពេញចិត្តចំពោះព្រះជាម្ចាស់? តើវាប៉ះពាល់ដោយផ្ទាល់ដល់ផលផ្លែនៃជីវិតពួកជំនុំដែរឬទេ? តើវារំខានដល់ជីវិតពួកជំនុំ និងកិច្ចការរបស់ពួកជំនុំជាប្រក្រតីដែរឬទេ? (រំខាន។) រឿងនេះប៉ះពាល់ដល់សេចក្ដីជំនឿរបស់មនុស្សលើព្រះជាម្ចាស់ និងប៉ះពាល់ដល់សមត្ថភាពរបស់ពួកគេក្នុងការបំពេញភារកិច្ចរបស់ខ្លួនជាប្រក្រតី។ ដូច្នេះ ត្រូវតែរឹតត្បិតចំពោះអស់អ្នកដែលផ្សព្វផ្សាយសញ្ញាណ។ ទោះបីជាពួកគេគ្រាន់តែនិយាយរឿងបែបនេះម្ដងម្កាលក៏ដោយ ក៏ត្រូវរឹតត្បិត និងចេះសម្គាល់ពួកគេដែរ។ ត្រូវមើលថាតើពួកគេមានភាពជាមនុស្សបែបណា ថាតើការផ្សព្វផ្សាយសញ្ញាណរបស់ពួកគេបណ្ដាលមកពីភាពអវិជ្ជមាន និងភាពទន់ខ្សោយមួយគ្រា ឬបណ្ដាលមកពីបញ្ហាពាក់ព័ន្ធនឹងសារជាតិធម្មជាតិរបស់ពួកគេ ពោលគឺថាតើពួកគេជាមនុស្សដែលតែងតែមិនដេញតាមសេចក្ដីពិត ហើយមានចេតនាផ្សព្វផ្សាយសញ្ញាណ ដើម្បីបំភាន់មនុស្សកាន់តែច្រើន ព្រមទាំងរំខាន និងបំផ្លាញជីវិតពួកជំនុំដែរឬទេ។ ប្រសិនបើវាគ្រាន់តែជាភាពអវិជ្ជមាន និងភាពទន់ខ្សោយមួយគ្រាទេនោះ ការជួយគាំទ្រដល់ពួកគេតាមរយៈការប្រកបគ្នាអំពីសេចក្ដីពិត គឺគ្រប់គ្រាន់ហើយ។ ប្រសិនបើពួកគេមិនស្ដាប់ដំបូន្មាន ហើយបន្តផ្សព្វផ្សាយសញ្ញាណ និងរំខានដល់ជីវិតពួកជំនុំ រហូតដល់ថ្នាក់ធ្វើឱ្យអ្នកដទៃក្លាយជាអវិជ្ជមាន និងទន់ខ្សោយ ដែលប៉ះពាល់ដល់សមត្ថភាពរបស់ពួកគេក្នុងការបំពេញភារកិច្ចរបស់ខ្លួនជាប្រក្រតី នោះមានន័យថា ពួកគេគឺជាអ្នកបម្រើសាតាំង ហើយគួរតែត្រូវបានជម្រះចោលស្របតាមគោលការណ៍។ ហេតុអ្វីបានជាមិនផ្ដល់ឱកាសឱ្យពួកគេម្ដងទៀត? តើអ្នករាល់គ្នាគិតថា មនុស្សបែបនេះគឺជាពួកអ្នកមិនជឿមែនទេ? (មែនហើយ)។ មិនថាភាពជាមនុស្សរបស់ពួកគេបែបណាទេ មនុស្សបែបនេះគឺជាពួកអ្នកមិនជឿ។ ពួកអ្នកមិនជឿ គឺដូចជាស្រងែនៅក្នុងចំណោមស្រូវសាលីអ៊ីចឹង ពោលគឺគួរតែដកពួកគេចេញ។ ប្រសិនបើពួកគេគ្រាន់តែបង្ហាញលក្ខណៈមួយចំនួននៃពួកអ្នកមិនជឿ ហើយមិនបានបង្កការរំខាននៅក្នុងជីវិតពួកជំនុំ ព្រមទាំងនៅតែអាចបម្រើក្នុងនាមជាមិត្តភក្តិរបស់ពួកជំនុំ និងអាចបម្រើការបាន នោះមិនបាច់ខ្វល់ពីពួកគេទេ។ ប៉ុន្តែ អស់អ្នកដែលតែងតែផ្សព្វផ្សាយសញ្ញាណ តែងតែបញ្ចេញទស្សនៈ និងពាក្យសម្តីរបស់ពួកអ្នកមិនជឿ។ ពួកគេមិនមែនគ្រាន់តែនិយាយលេងៗនោះទេ គោលបំណងរបស់ពួកគេគឺដើម្បីញុះញង់ បំភាន់ និងអូសទាញមនុស្សកាន់តែច្រើនឱ្យឃ្លាតឆ្ងាយពីព្រះជាម្ចាស់។ បំណងរបស់ពួកគេគឺ៖ «ប្រសិនបើខ្ញុំមិនអាចទទួលបានព្រះពរទេ នោះខ្ញុំនឹងមិនជឿទៀតឡើយ។ អ្នករាល់គ្នាកុំសង្ឃឹមថានឹងទទួលបានព្រះពរឱ្យសោះ ហើយក៏មិនត្រូវជឿដែរ! ប្រសិនបើអ្នករាល់គ្នានៅតែបន្តជឿ ចុះបើអ្នករាល់គ្នាតស៊ូ ហើយទីបំផុតទទួលបានព្រះពរនៅថ្ងៃណាមួយនោះ តើវានឹងមិនធ្វើឱ្យខ្ញុំពិបាកទេឬអី? តើឱ្យខ្ញុំស្ងប់ចិត្តបានដោយរបៀបណា? មិនបានទេ។ ដើម្បីកុំឱ្យស្តាយក្រោយនៅថ្ងៃមុខ ខ្ញុំនឹងរំខានអ្នករាល់គ្នា ហើយធ្វើឱ្យសេចក្ដីជំនឿរបស់អ្នករង្គោះរង្គើ ធ្វើឱ្យអ្នករាល់គ្នាឃ្លាតឆ្ងាយពីព្រះជាម្ចាស់ ក្បត់ព្រះជាម្ចាស់ ហើយចាកចេញពីពួកជំនុំជាមួយខ្ញុំ នោះទើបជាការល្អបំផុត»។ នេះគឺជាគោលបំណងរបស់ពួកគេ។ តើពួកអ្នកមិនជឿបែបនេះ មិនគួរត្រូវបានជម្រះចោលទេឬ? (គួរ។) គួរជម្រះពួកគេចោល។ ប្រសិនបើពួកអ្នកមិនជឿខ្លះឈប់ជឿ នោះពួកជំនុំគ្រាន់តែយកសៀវភៅព្រះបន្ទូលរបស់ព្រះជាម្ចាស់ពីពួកគេមកវិញ ហើយលុបឈ្មោះពួកគេចេញប៉ុណ្ណោះ។ មានពួកអ្នកមិនជឿផ្សេងទៀតដែលមានចំណាប់អារម្មណ៍ល្អខ្លះៗចំពោះការជឿលើព្រះជាម្ចាស់ និងចំពោះអ្នកជឿ។ ពួកគេមិនបានបំពេញតួនាទីវិជ្ជមាននៅក្នុងពួកជំនុំឡើយ ពួកគេគ្រាន់តែជួយការងារខ្លះៗម្ដងម្កាល ក្នុងនាមជាមិត្តភក្តិរបស់ពួកជំនុំប៉ុណ្ណោះ។ មនុស្សបែបនេះ ទោះបីជាពួកគេមិនដេញតាមសេចក្ដីពិត ឬប្រកបគ្នាអំពីសេចក្ដីពិតក៏ដោយ ក៏ពួកគេមិនផ្សព្វផ្សាយសញ្ញាណ ឬរំខានដល់ជីវិតពួកជំនុំដែរ។ ឱ្យតែពួកគេអាចបម្រើការបានបន្តិចបន្តួច គួរតែអនុញ្ញាតឱ្យពួកគេបន្តនៅក្នុងពួកជំនុំ ហើយមិនចាំបាច់ជម្រះពួកគេចោលឡើយ។ ទោះជាយ៉ាងណាក៏ដោយ ចំពោះពួកអ្នកមិនជឿដែលតែងតែផ្សព្វផ្សាយសញ្ញាណ មិនគួរមានការប្រណីសន្ដោសដល់ពួកគេឡើយ។ ពួកគេផ្សព្វផ្សាយសញ្ញាណ និងការយល់ខុសរបស់ពួកគេអំពីព្រះជាម្ចាស់ ដោយរំខានដល់ជីវិតពួកជំនុំ និងបង្កជាការបង្អាក់ និងការរំខានដល់កិច្ចការរបស់ពួកជំនុំ។ ពួកអ្នកមិនជឿទាំងនេះ គឺជាអ្នកបម្រើសាតាំង។ ពួកគេមានសញ្ញាណ ប៉ុន្តែពួកគេមិនត្រឹមតែមិនស្វែងរកសេចក្ដីពិត ដើម្បីដោះស្រាយសញ្ញាណទាំងនោះប៉ុណ្ណោះទេ តែពួកគេថែមទាំងផ្សព្វផ្សាយសញ្ញាណរបស់ខ្លួនដើម្បីបំភាន់រាស្ដ្ររើសតាំងរបស់ព្រះជាម្ចាស់ទៀតផង។ ពួកគេក្បត់ព្រះជាម្ចាស់ ហើយចង់អូសទាញអ្នកដទៃពីរបីនាក់ទៀតឱ្យទៅរកសេចក្ដីវិនាសជាមួយពួកគេ។ គឺដោយសារតែចេតនាបែបនេះហើយ ទើបពួកគេរំខានដល់កិច្ចការរបស់ពួកជំនុំ។ តើព្រះជាម្ចាស់អាចលើកលែងទោសឱ្យពួកគេបានទេ? អត់ទេ មិនត្រូវទុកឱ្យពួកគេរួចខ្លួនឡើយ។ នេះមិនមែនជារឿងដែលត្រូវរឹតត្បិត ឬដាក់ពួកគេឱ្យនៅដាច់ដោយឡែកនោះទេ តែត្រូវបោសសម្អាតពួកគេចោល និងលុបឈ្មោះចេញជារៀងរហូត ដោយគ្មានការប្រណីសន្ដោសអ្វីបន្តិចសោះឡើយ!

នៅក្នុងពួកជំនុំ មានមនុស្សមួយចំនួនមិនដែលដេញតាមសេចក្ដីពិត ហើយមិនដែលយល់ពីរបៀបដែលព្រះជាម្ចាស់ធ្វើកិច្ចការដើម្បីសង្គ្រោះមនុស្សឡើយ។ បន្ទាប់ពីបានឆ្លងកាត់រឿងរ៉ាវខ្លះៗ ពួកគេចាប់ផ្ដើមមានការយល់ខុស ការទាស់ទទឹង និងការត្អូញត្អែរចំពោះព្រះជាម្ចាស់ ហើយពាក្យសម្ដីខ្លះដែលពួកគេនិយាយ និងរឿងខ្លះដែលពួកគេធ្វើ គឺសុទ្ធតែជាការផ្សព្វផ្សាយសញ្ញាណ។ សញ្ញាណដែលពួកគេផ្សព្វផ្សាយ មិនមែនគ្រាន់តែជាសេចក្ដីងាកចេញពីការស្វែងយល់ព្រះបន្ទូល និងកិច្ចការរបស់ព្រះជាម្ចាស់ ឬជាការយល់ខុសអំពីព្រះជាម្ចាស់ប៉ុណ្ណោះទេ។ សញ្ញាណខ្លះគឺធ្ងន់ធ្ងរជាងនេះទៅទៀត គឺការបដិសេធដោយផ្ទាល់ថា ព្រះបន្ទូលរបស់ព្រះជាម្ចាស់ជាសេចក្ដីពិត ពួកគេវិនិច្ឆ័យ និងថ្កោលទោសព្រះជាម្ចាស់យ៉ាងដាច់អហង្ការ។ ហើយសញ្ញាណផ្សេងទៀតដែលពួកគេផ្សព្វផ្សាយ ថែមទាំងវាយប្រហារ និងប្រមាថព្រះជាម្ចាស់ជាចំហទៀតផង។ ពួកគេមិនមែនកំពុងវែកញែក ឬព្យាយាមស្វែងយល់ពីសេចក្ដីពុករលួយ និងការបះបោររបស់ខ្លួន ដោយចិត្តចុះចូល ក្នុងនាមជាភាវៈដែលត្រូវបានបង្កើតមក ឬជាអ្នកដើរតាមព្រះជាម្ចាស់នោះទេ ហើយពួកគេក៏មិនកំពុងទទួលយកសេចក្ដីពិត និងប្រកបគ្នាអំពីការយល់ដឹងរបស់ពួកគេចំពោះកិច្ចការរបស់ព្រះជាម្ចាស់ និងការស្វែងយល់របស់ពួកគេចំពោះព្រះរាជបំណងរបស់ទ្រង់ដែរ។ សញ្ញាណដែលពួកគេសម្ដែងចេញ គឺផ្ទុយស្រឡះពីការយល់ដឹងវិជ្ជមានទាំងនេះ។ នៅពេលអ្នកដទៃស្ដាប់ឮសញ្ញាណរបស់ពួកគេ មនុស្សទាំងនោះមិនទទួលបានការយល់ដឹងអំពីព្រះជាម្ចាស់ឡើយ ហើយក៏មិនបង្កើតបាននូវសេចក្ដីជំនឿពិតប្រាកដដែរ ហើយជាការពិតណាស់ សេចក្ដីជំនឿរបស់ពួកគេលើព្រះជាម្ចាស់ក៏មិនកើនឡើងដែរ។ ផ្ទុយទៅវិញ សេចក្ដីជំនឿរបស់ពួកគេលើព្រះជាម្ចាស់ ប្រែជាស្រពេចស្រពិល ថយចុះ ឬបាត់បង់ទាំងស្រុងតែម្ដង។ ក្នុងពេលជាមួយគ្នានេះ និមិត្តនៃកិច្ចការរបស់ព្រះជាម្ចាស់ ក៏ប្រែជាស្រពេចស្រពិលចំពោះពួកគេដែរ។ មនុស្សកាន់តែស្ដាប់សញ្ញាណដែលពួកគេផ្សព្វផ្សាយ ចិត្តរបស់ពួកគេកាន់តែច្របូកច្របល់ រហូតដល់ថ្នាក់ពួកគេមានអារម្មណ៍មិនច្បាស់ថា ហេតុអ្វីបានជាពួកគេគួរជឿលើព្រះជាម្ចាស់ទៀតផង ហើយពួកគេចាប់ផ្ដើមសង្ស័យថា តើពិតជាមានព្រះជាម្ចាស់មែនឬអត់។ ចំពោះរឿងដែលថា តើព្រះបន្ទូលរបស់ព្រះជាម្ចាស់ជាសេចក្ដីពិតដែរឬទេ តើព្រះបន្ទូល និងកិច្ចការរបស់ព្រះជាម្ចាស់អាចបន្សុទ្ធ និងសង្គ្រោះមនុស្សបានដែរឬទេ និងបញ្ហាផ្សេងៗទៀតនោះ រឿងទាំងនេះសុទ្ធតែប្រែជាស្រពេចស្រពិល និងគួរឱ្យសង្ស័យចំពោះពួកគេ។ នៅពេលដែលមនុស្សស្ដាប់ឮសញ្ញាណ និងការយល់ខុសដែលបុគ្គលបែបនេះផ្សព្វផ្សាយ ពួកគេចាប់ផ្ដើមសង្ស័យ និងប្រយ័ត្នប្រយែងចំពោះព្រះជាម្ចាស់ ពួកគេចាប់ផ្ដើមដាក់កំហិតព្រះជាម្ចាស់នៅក្នុងចិត្តរបស់ខ្លួន បង្កើតជាការយល់ខុស និងការត្អូញត្អែរទាស់នឹងព្រះជាម្ចាស់ ហើយថែមទាំងឃ្លាតឆ្ងាយពីព្រះជាម្ចាស់នៅក្នុងចិត្តទៀតផង។ នេះគឺជាបញ្ហាដ៏ធំ។ នៅពេលដែលពួកគេមានគំនិត ទស្សនៈ ផែនការ និងបំណងអវិជ្ជមានទាំងនេះ វាច្បាស់ណាស់ថា ព័ត៌មាន និងពាក្យសម្ដីដែលពួកគេបានទទួលយក គឺមិនស្របតាមតម្រូវការនៃភាពជាមនុស្សធម្មតាឡើយ កុំថាឡើយស្របតាមសេចក្ដីពិតនោះ គឺច្បាស់ណាស់មួយរយភាគរយថា វាចេញមកពីសាតាំង។ មិនថាអ្នកដែលផ្សព្វផ្សាយសញ្ញាណមានចេតនា ឬបំណងអ្វី មិនថាពួកគេផ្សព្វផ្សាយពាក្យមិនពិត និងពាក្យចចាមអារ៉ាមគ្មានមូលដ្ឋានដោយចេតនា ឬអចេតនានោះទេ ឱ្យតែពួកគេបង្កផលប៉ះពាល់អាក្រក់នៅក្នុងពួកជំនុំ គឺគួរតែរឹតត្បិតពួកគេ។ ជាការពិតណាស់ ប្រសិនបើរកឃើញ និងសម្គាល់ដឹងមនុស្សបែបនេះនៅក្រៅជីវិតពួកជំនុំ ក៏គួរតែបញ្ឈប់ និងរឹតត្បិតពួកគេភ្លាមៗដែរ។ ប្រសិនបើអ្នកណាម្នាក់ដែលយល់ពីសេចក្ដីពិត អាចប្រើព្រះបន្ទូលរបស់ព្រះជាម្ចាស់ ឬការយល់ដឹងរបស់ខ្លួន ដើម្បីបដិសេធ និងលាតត្រដាងអ្នកដែលផ្សព្វផ្សាយរឿងបែបនេះ ដោយជួយបងប្អូនប្រុសស្រីឱ្យចេះសម្គាល់ពួកគេ នោះរឹតតែប្រសើរ។ នេះគឺជាការធ្វើប្រយុទ្ធទាស់នឹងសាតាំង។ ប្រសិនបើអ្នកមានកម្ពស់មិនដល់ អ្នកគួរតែរៀនសម្គាល់ និងនៅឱ្យឆ្ងាយពីពួកគេ។ ប្រសិនបើអ្នកមានកម្ពស់ អ្នកគួរតែលាតត្រដាងពួកគេ។ តើអ្នករាល់គ្នាហ៊ានធ្វើបែបនេះដែរឬទេ? តើអ្នកដឹងពីរបៀបធ្វើដែរឬទេ? រឿងនេះបង្ហាញយ៉ាងច្បាស់បំផុតថា តើមនុស្សម្នាក់មានតថភាពនៃសេចក្ដីពិតដែរឬទេ។ នៅពេលដែលអ្នកជឿថ្មីមួយចំនួនបានឮសញ្ញាណ និងការយល់ខុសដែលមនុស្សបែបនេះផ្សព្វផ្សាយអំពីព្រះជាម្ចាស់ ពួកគេមានការភ្ញាក់ផ្អើល ហើយនិយាយថា៖ «តើមនុស្សដែលជឿលើព្រះជាម្ចាស់ អាចនិយាយបែបនេះបានដោយរបៀបណា?» ប្រសិនបើមនុស្សដែលគ្មានគ្រឹះរឹងមាំ បានឮសញ្ញាណ និងពាក្យមិនពិតទាំងនេះ តើពួកគេនឹងក្លាយជាអវិជ្ជមាន និងទន់ខ្សោយដែរឬទេ? តើពួកគេនឹងទទួលយកពាក្យមិនពិតទាំងនេះដែរឬទេ? តើពួកគេនឹងត្រូវគេបំភាន់ ហើយចាកចេញពីពួកជំនុំដែរឬទេ? រឿងទាំងនេះសុទ្ធតែអាចកើតឡើងបានទាំងអស់។ នៅពេលដែលអ្នកផ្សព្វផ្សាយសញ្ញាណនិយាយថា៖ «ខ្ញុំនឹងមិនជឿលើព្រះជាម្ចាស់ទៀតឡើយ» មិនថាពួកគេស្ថិតក្នុងសភាពបែបណានៅពេលនិយាយពាក្យនេះទេ វាបង្ហាញថា ពួកគេបានបាត់បង់សេចក្ដីជំនឿលើព្រះជាម្ចាស់ទាំងស្រុងហើយ ហើយគឺជាអ្នកមិនជឿ។ មិនថាពួកគេមានគោលបំណងអ្វីក្នុងការផ្សព្វផ្សាយពាក្យទាំងនេះទេ តើអ្នកអាចទទួលបានការស្អាងចិត្តណាមួយពីការស្ដាប់ពាក្យទាំងនេះដែរឬទេ? (អត់ទេ។) នៅពេលដែលអ្នកទន់ខ្សោយ ហើយបានឮពាក្យទាំងនេះ អ្នកអាចនឹងមានអារម្មណ៍ថា៖ «មនុស្សម្នាក់នេះមានការឈឺចាប់ដូចខ្ញុំដែរ។ នៅពេលដែលគេនិយាយអំពីសញ្ញាណរបស់គេ គឺហាក់ដូចជាគេកំពុងនិយាយជំនួសឱ្យគំនិតក្នុងជម្រៅចិត្តរបស់ខ្ញុំអ៊ីចឹងដែរ»។ ទោះជាយ៉ាងណាក៏ដោយ ប្រសិនបើអ្នកដែលមានសេចក្ដីជំនឿបានឮពាក្យទាំងនេះ ពួកគេនឹងគិតថា៖ «នេះគឺជាការបះបោរយ៉ាងធ្ងន់ធ្ងរ! តើពាក្យបែបនេះអាចនិយាយចេញមកបានដោយរបៀបណា? តើនេះមិនមែនជាការប្រមាថព្រះជាម្ចាស់ទេឬអី? ខ្ញុំមិនហ៊ាននិយាយរឿងបែបនេះទេ ព្រោះវាប្រមាថដល់និស្ស័យរបស់ព្រះជាម្ចាស់!» ការពិតដែលថាពួកគេអាចផ្សព្វផ្សាយសញ្ញាណទាំងនេះបាន បង្ហាញថា គំនិតទាំងនេះបានកើតមានជាយូរមកហើយ និងបានចាក់ឫសនៅក្នុងចិត្តរបស់ពួកគេរួចទៅហើយ។ ប្រសិនបើគំនិតបែបនេះទើបតែចាប់ផ្ដើមកកើត ហើយស្ថិតក្នុងដំណាក់កាលដុះពន្លកនៅឡើយ ហើយមិនទាន់ក្លាយជាសញ្ញាណពេញលេញទេនោះ ឱ្យតែមនុស្សម្នាក់មិននិយាយវាចេញមក ហើយមិនបានបំភាន់ ឬរំខានអ្នកដទៃ នេះបង្ហាញថា ពួកគេមានហេតុផលខ្លះដែរ។ ពួកគេអាចទប់មាត់របស់ខ្លួនបាន ហេតុនេះហើយអាចចៀសផុតពីផលវិបាកនៃការត្រូវបានជម្រះចោល។ ប៉ុន្តែ ប្រសិនបើពួកគេនិយាយចេញមក ហើយរំខានដល់ជីវិតពួកជំនុំ នោះមិនបាច់មានការប្រណីសន្ដោសចំពោះពួកគេទៀតឡើយ គឺគួរតែលាតត្រដាង និងជម្រះពួកគេចោល។ មនុស្សដែលមិនស្រឡាញ់សេចក្ដីពិត និងខ្វះសមត្ថភាពក្នុងការយល់ដឹងសេចក្ដីពិត ងាយនឹងកើតមានសញ្ញាណជាញឹកញាប់ណាស់។ ទោះជាយ៉ាងណាក៏ដោយ អស់អ្នកដែលឧស្សាហ៍អានព្រះបន្ទូលរបស់ព្រះជាម្ចាស់ និងមានសមត្ថភាពក្នុងការយល់ដឹង នឹងស្វែងរកសេចក្ដីពិតដើម្បីដោះស្រាយសញ្ញាណរបស់ខ្លួន ទោះបីជាវាកើតឡើងក៏ដោយ។ អស់អ្នកដែលផ្សព្វផ្សាយសញ្ញាណជាញឹកញាប់ ត្រូវបានបើកសម្ដែង និងជម្រុះចោលដោយកិច្ចការរបស់ព្រះជាម្ចាស់។ ពួកគេគឺជាមនុស្សដែលមិនស្រឡាញ់សេចក្ដីពិតសោះឡើយ និងមិនអាចទទួលយកសេចក្ដីពិតបានទេ។ ពួកគេសុទ្ធតែមិនពេញចិត្តនឹងសេចក្ដីពិត និងស្អប់សេចក្ដីពិត។ នេះជារឿងដែលមិនបាច់សង្ស័យឡើយ។

នៅក្នុងជីវិតពួកជំនុំនៅតាមបណ្តាប្រទេស និងទីកន្លែងនានា បញ្ហានៃការផ្សព្វផ្សាយសញ្ញាណប្រាកដជាមាន ពីព្រោះមនុស្សដែលមិនស្រឡាញ់សេចក្ដីពិត មាននៅគ្រប់ទីកន្លែង។ អស់អ្នកដែលមិនដេញតាមសេចក្ដីពិត អស់អ្នកដែលមិនពេញចិត្តនឹងសេចក្ដីពិត អស់អ្នកដែលស្វែងរកការសោយសុខខាងសាច់ឈាម ព្រមទាំងពួកអ្នកមិនជឿ មនុស្សអាក្រក់ និងអ្នកផ្សេងទៀត ដោយសារតែពួកគេមិនដេញតាមសេចក្ដីពិត ពួកគេតែងតែមានសញ្ញាណអំពីព្រះបន្ទូលរបស់ព្រះជាម្ចាស់ និងអំពីព្រះអង្គដែលយកកំណើតជាមនុស្ស។ ចិត្តរបស់ពួកគេពោរពេញទៅដោយសញ្ញាណ ពេញទៅដោយការស្រមើស្រមៃអំពីព្រះជាម្ចាស់ និងសេចក្ដីតម្រូវចំពោះទ្រង់ ហើយពួកគេមិនអាចស្វែងយល់ និងយល់ដឹងរាល់ពាក្យដែលព្រះជាម្ចាស់មានបន្ទូលដោយត្រឹមត្រូវឡើយ។ ពួកគេយល់ព្រះបន្ទូលទាំងនោះ ដោយផ្អែកលើសញ្ញាណ ចំណង់ចំណូលចិត្ត និងសូម្បីតែផ្អែកលើផលប្រយោជន៍ និងការខាតបង់ផ្ទាល់ខ្លួនរបស់ពួកគេប៉ុណ្ណោះ។ ចិត្តរបស់ពួកគេពោរពេញទៅដោយសញ្ញាណផ្សេងៗ ការស្រមើស្រមៃ និងសេចក្ដីតម្រូវដែលគ្មានហេតុផលចំពោះព្រះជាម្ចាស់ ព្រមទាំងការយល់ខុស និងការវិនិច្ឆ័យផ្សេងៗអំពីព្រះជាម្ចាស់ ជាដើម។ ដូច្នេះ វាជារឿងធម្មតាទេដែលមនុស្សទាំងនេះផ្សព្វផ្សាយសញ្ញាណ នេះមិនមែនជារឿងថ្មីទេ។ ឱ្យតែមនុស្សបែបនេះនៅមាន ការផ្សព្វផ្សាយសញ្ញាណនឹងកើតឡើងពីមួយពេលទៅមួយពេល ហើយអាចកើតឡើងនៅពេលណាក៏បាន។ នៅពេលដែលអ្វីមួយដែលព្រះជាម្ចាស់មានបន្ទូល ឬធ្វើ មិនស្របតាមសញ្ញាណ និងបំណងប្រាថ្នារបស់ពួកគេ ហើយនៅពេលដែលវាប៉ះពាល់ដល់ផលប្រយោជន៍របស់ពួកគេ ពួកគេខឹងច្រឡោត ហើយចាប់ផ្ដើមនិយាយដើម្បីការពារផលប្រយោជន៍ផ្ទាល់ខ្លួន និងតតាំងជាមួយព្រះជាម្ចាស់ ព្រមទាំងកិច្ចការរបស់ទ្រង់។ មនុស្សទាំងនេះតែងតែប្រឆាំងនឹងសេចក្ដីពិត និងព្រះជាម្ចាស់ ដោយវិភាគ និងពិនិត្យពិច័យព្រះបន្ទូលរបស់ព្រះជាម្ចាស់ និស្ស័យរបស់ព្រះជាម្ចាស់ និងកិច្ចការរបស់ព្រះជាម្ចាស់។ ពួកគេពិនិត្យពិច័យ និងត្រួតពិនិត្យភាពត្រឹមត្រូវនៃព្រះបន្ទូល និងកិច្ចការរបស់ព្រះជាម្ចាស់ឥតឈប់ឈរ ហើយពួកគេក៏ចង់ផ្ទៀងផ្ទាត់មើលថាតើសាច់ឈាមដែលយកកំណើតជាមនុស្សរបស់ព្រះជាម្ចាស់ ស្របតាមអត្តសញ្ញាណ និងឋានៈរបស់ព្រះជាម្ចាស់ដែរឬទេ។ នៅក្នុងដំណើរការនៃការផ្ទៀងផ្ទាត់របស់ពួកគេ ពួកគេពិបាកនឹងរកចម្លើយដែលត្រឹមត្រូវណាស់។ នៅក្នុងភ្នែករបស់ពួកគេ សូម្បីតែព្រះបន្ទូលរបស់ព្រះជាម្ចាស់ ក៏ពិបាកនឹងសម្រេច និងក្លាយជាការពិតណាស់ដែរ។ ហេតុនេះហើយ ពួកគេមានរឿងជាច្រើនត្រូវនិយាយ នៅពេលផ្សព្វផ្សាយសញ្ញាណ។ ពួកគេផ្សព្វផ្សាយសញ្ញាណរបស់ខ្លួន ដោយមិនរើសពេលវេលា ទីកន្លែង ឬបរិបទឡើយ។ នៅពេលណាដែលពួកគេមានអារម្មណ៍មិនពេញចិត្តនឹងព្រះជាម្ចាស់តាមរបៀបណាមួយ ពួកគេវាស់វែងរឿងរ៉ាវដោយប្រើសញ្ញាណរបស់ខ្លួន។ ប្រសិនបើព្រះបន្ទូល និងកិច្ចការរបស់ព្រះជាម្ចាស់មិនស្របតាមសញ្ញាណរបស់ពួកគេទេ ពួកគេបញ្ចេញសញ្ញាណរបស់ខ្លួនយ៉ាងឆាប់រហ័ស។ យើងចាត់ទុកការបញ្ចេញមតិបែបនេះថាជាការផ្សព្វផ្សាយ។ ហេតុអ្វីបានជាហៅថា «ការផ្សព្វផ្សាយ»? ពីព្រោះអ្វីដែលពួកគេបញ្ចេញមក មិនមានឥទ្ធិពលវិជ្ជមានលើរាស្ដ្ររើសតាំងរបស់ព្រះជាម្ចាស់ ជីវិតពួកជំនុំ ឬកិច្ចការនៃដំណាក់របស់ព្រះជាម្ចាស់ឡើយ។ ផ្ទុយទៅវិញ ពួកគេគ្រាន់តែបង្កជាការរំខាន ការបង្អាក់ និងការបំផ្លាញប៉ុណ្ណោះ។ ដូច្នេះ វាពិតជាត្រឹមត្រូវណាស់ក្នុងការហៅការនិយាយពាក្យសម្ដីបែបនេះថាជា «ការផ្សព្វផ្សាយ»។

បន្ទាប់ពីអ្នកទទួលបានការសម្គាល់ជាមូលដ្ឋានខ្លះៗអំពីបញ្ហានៃការផ្សព្វផ្សាយសញ្ញាណរួចមក អ្នកគួរតែចេះវែកញែក និងចេះសម្គាល់សញ្ញាណ និងពាក្យសម្ដីខុសឆ្គងផ្សេងៗរបស់មនុស្ស ដោយផ្អែកលើសេចក្ដីពិត ហើយបន្ទាប់មកចាត់ការ និងដោះស្រាយបញ្ហាទាំងនោះស្របតាមបទប្បញ្ញត្តិនៃដំណាក់របស់ព្រះជាម្ចាស់។ ជាការពិតណាស់ អ្នកដឹកនាំ និងអ្នកធ្វើការមានទំនួលខុសត្រូវដែលមិនអាចគេចវេះបានក្នុងការដោះស្រាយបញ្ហាបែបនេះ។ ក្នុងពេលជាមួយគ្នានេះ រាស្ដ្ររើសតាំងទាំងអស់របស់ព្រះជាម្ចាស់ បន្ទាប់ពីបានស្ដាប់ការប្រកបគ្នានេះហើយ ក៏មានកាតព្វកិច្ច និងទំនួលខុសត្រូវក្នុងការលាតត្រដាង និងវែកញែកមនុស្សដែលផ្សព្វផ្សាយសញ្ញាណ ព្រមទាំងពាក្យសម្ដី និងអាកប្បកិរិយារបស់ពួកគេផងដែរ។ ប្រសិនបើអ្នកគ្មានភាពក្លាហានក្នុងការបញ្ឈប់ ឬរឹតត្បិតពួកគេទេ អ្នកអាចប្រកបគ្នា និងជជែកដេញដោលជាមួយពួកគេ ដោយផ្អែកលើព្រះបន្ទូលរបស់ព្រះជាម្ចាស់ និងសេចក្ដីពិតដែលអ្នកយល់បាន។ តើការជជែកដេញដោលបែបនេះមានគោលបំណងអ្វី? គឺដើម្បីឱ្យអ្នកដែលមានកម្ពស់មិនដល់ និងមិនយល់ពីសេចក្ដីពិត អាចដឹងថាពាក្យសម្ដីរបស់អ្នកណាដែលស្របតាមសេចក្ដីពិត បន្ទាប់ពីពួកគេបានស្ដាប់ការជជែកដេញដោលនោះ ជាជាងត្រូវបានបំភាន់ទាំងស្រពេចស្រពិលដោយសញ្ញាណ និងពាក្យមិនពិតដែលមនុស្សមួយចំនួនផ្សព្វផ្សាយ។ នេះមានប្រយោជន៍សម្រាប់រាស្ដ្ររើសតាំងរបស់ព្រះជាម្ចាស់ និងសម្រាប់ជីវិតពួកជំនុំ។ នៅពេលដែលរកឃើញថាមាននរណាម្នាក់កំពុងនិយាយពាក្យដែលមិនស្របតាមសេចក្ដីពិត មិនថាជាសញ្ញាណរបស់មនុស្ស ឬពាក្យមិនពិតនោះទេ គួរតែមានការជជែកដេញដោល។ ការជជែកដេញដោលបែបនេះ ជួយស្អាងចិត្តមនុស្ស។ យ៉ាងហោចណាស់ បន្ទាប់ពីបានស្ដាប់ការជជែកដេញដោលទាំងនេះរួច អ្នកសង្កេតការណ៍អាចមើលឃើញយ៉ាងច្បាស់ថា ពាក្យសម្ដីរបស់អ្នកដែលផ្សព្វផ្សាយសញ្ញាណ ពិតជាសញ្ញាណមែន ហើយពួកគេអាចយល់ថា តើទិដ្ឋភាពណាខ្លះនៃសញ្ញាណទាំងនេះដែលមិនស្របតាមសេចក្ដីពិត តើសារជាតិនៃសញ្ញាណទាំងនោះគឺជាអ្វី ហេតុអ្វីបានជាវាមិនស្របតាមសេចក្ដីពិត ហេតុអ្វីបានជាវាត្រូវបានចាត់ទុកថាជាសញ្ញាណ ហេតុអ្វីបានជាមនុស្សដែលផ្សព្វផ្សាយសញ្ញាណទាំងនោះគួរតែត្រូវបានរឹតត្បិត ជាដើម។ ពួកគេអាចមានការយល់ឃើញត្រឹមត្រូវចំពោះរឿងទាំងនេះ ជាជាងត្រូវបានគេបំភាន់ និងលេងសើចទាំងស្រពេចស្រពិល។ ទោះបីជាសញ្ញាណដែលមនុស្សផ្សព្វផ្សាយ អាចបង្កការរំខាន និងការខូចខាតខ្លះៗដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ និងដល់ជីវិតពួកជំនុំក៏ដោយ ក៏ការឆ្លងកាត់រឿងទាំងនេះ ពិតជាមិនមែនជារឿងអាក្រក់សម្រាប់មនុស្សនោះដែរ។ យ៉ាងហោចណាស់ វាជួយឱ្យពួកគេកាន់តែចេះសម្គាល់មើលឃើញថាធាតុពិតរបស់អ្នកដែលផ្សព្វផ្សាយសញ្ញាណគឺជាអ្វី មើលឃើញថាតើពួកគេបញ្ចេញនិស្ស័យអ្វីនៅពេលផ្សព្វផ្សាយសញ្ញាណ និងមើលឃើញពីភាពខុសគ្នារវាងសញ្ញាណដែលពួកគេផ្សព្វផ្សាយ និងសេចក្ដីពិត។ ម្យ៉ាង មនុស្សនឹងចេះសម្គាល់ពាក្យសម្ដីទាំងនេះ និងមានភាពស៊ាំនឹងពាក្យទាំងនោះ។ ម្យ៉ាងទៀត ពួកគេក៏នឹងចេះសម្គាល់ខ្លះៗចំពោះមនុស្សបែបនេះផងដែរ ហើយដឹងថាពាក្យសម្ដីបែបណាដែលនិយាយដោយពួកអ្នកមិនជឿ និងដោយអ្នកដែលមិនមានសេចក្ដីពិតសោះ ហើយតែងតែមានសញ្ញាណអំពីព្រះជាម្ចាស់ ព្រមទាំងដឹងទៀតថាសេចក្ដីជំនឿរបស់ពួកគេមិនពិតប្រាកដឡើយ។ យ៉ាងហោចណាស់ មនុស្សអាចទទួលបាននូវការចេះសម្គាល់បែបនេះ។ ជាការពិតណាស់ ប្រសិនបើអ្នកមិនទាន់ជួបប្រទះបញ្ហាទាំងនេះទេ កុំអធិស្ឋានដោយមិនប្រុងប្រយ័ត្ន ដោយពោលថា៖ «ឱ ព្រះជាម្ចាស់អើយ សូមទ្រង់រៀបចំបរិយាកាសសម្រាប់ទូលបង្គំផង ដើម្បីឱ្យទូលបង្គំអាចមើលឃើញថា អ្វីទៅដែលហៅថា 'សញ្ញាណដែលមនុស្សផ្សព្វផ្សាយ'»។ ការឃើញការផ្សព្វផ្សាយសញ្ញាណ មិនមែនជារឿងលេងសើចទេ ហើយអាចធ្វើឱ្យអ្នកងាយនឹងត្រូវបានគេបំភាន់។ ហើយនៅពេលដែលរឿងទាំងនេះកើតឡើងមែន អ្នកគួរតែដោះស្រាយវាឱ្យបានត្រឹមត្រូវ។ កុំបណ្តោយឱ្យវាកន្លងផុតទៅ ឬគេចវេះពីវាឡើយ។ ចូរប្រឈមមុខនឹងវាឱ្យបានត្រឹមត្រូវ ហើយប្រឈមមុខនឹងបរិយាកាសនីមួយៗដែលព្រះជាម្ចាស់បានរៀបចំសម្រាប់អ្នក ដោយអាកប្បកិរិយាម៉ឺងម៉ាត់ និងហ្មត់ចត់។ នេះគឺជាអាកប្បកិរិយារបស់មនុស្សដែលដេញតាមសេចក្ដីពិតគួរតែមាន ដើម្បីទទួលបានសេចក្ដីពិត។ នៅពេលដែលអ្នកជួបប្រទះនរណាម្នាក់ដែលកំពុងផ្សព្វផ្សាយសញ្ញាណ អ្នកគួរតែរៀនអធិស្ឋានទៅកាន់ព្រះជាម្ចាស់ថា៖ «ឱ ព្រះជាម្ចាស់អើយ សូមទ្រង់គង់នៅជាមួយទូលបង្គំ សូមបំភ្លឺទូលបង្គំ និងដឹកនាំទូលបង្គំផង ដើម្បីឱ្យទូលបង្គំចេះសម្គាល់ពាក្យសម្ដីទាំងនេះ និងមនុស្សប្រភេទនេះ ហើយសូមជួយឱ្យទូលបង្គំអាចដឹងថាតើទូលបង្គំមានសញ្ញាណណាមួយរបស់មនុស្សទាំងនេះនៅក្នុងខ្លួនទូលបង្គំដែរឬទេ»។ បន្ទាប់មក ក្រោយពេលអធិស្ឋានរួច ចូរទៅឆ្លងកាត់រឿងនេះចុះ។ ជាការពិតណាស់ នេះក៏នឹងក្លាយជាពេលវេលាមួយដែលអ្នកត្រូវបានល្បងលទាក់ទងនឹងថាតើអ្នកយល់សេចក្ដីពិតបានច្រើនកម្រិតណា និងថាតើអ្នកមានកម្ពស់ខ្ពស់ប៉ុនណាដែរ។ នៅពេលដែលមាននរណាម្នាក់កំពុងផ្សព្វផ្សាយសញ្ញាណ ប្រសិនបើអ្នកស្ដាប់ឮ ហើយគ្មានប្រតិកម្ម ឬគំនិតអ្វីនៅក្នុងចិត្តសោះ តែបែរជាដូចវិទ្យុមួយគ្រឿង ដែលចាំតែទទួលយកសញ្ញាណអ្វីក៏ដោយដែលពួកគេបញ្ចេញ និងផ្សព្វផ្សាយ ដោយគ្មានការប្រឆាំង ឬសមត្ថភាពក្នុងការបដិសេធ ហើយរឹតតែគ្មានសមត្ថភាពក្នុងការសម្គាល់សញ្ញាណទាំងនោះទៀត តើនេះមិនមែនជាបញ្ហាធំទេឬអី? មនុស្សមួយចំនួន នៅពេលដែលពួកគេបានឮនរណាម្នាក់បញ្ចេញសញ្ញាណ ពួកគេមានអារម្មណ៍នៅក្នុងចិត្តថា អ្វីដែលគេកំពុងនិយាយនោះគឺខុស ហើយពួកគេចង់ប្រកបគ្នា និងជជែកដេញដោលជាមួយបុគ្គលនោះ ប៉ុន្តែពួកគេមិនដឹងពីរបៀបបញ្ចេញមតិឱ្យបានសមរម្យ ឬរបៀបដែលពួកគេគួរលាតត្រដាង និងវែកញែកបុគ្គលនោះឡើយ។ ពួកគេក៏ខ្លាចដែរថា ប្រសិនបើពួកគេមិនអាចតតាំងវិញឱ្យមានប្រសិទ្ធភាពទេ ពួកគេនឹងខ្មាសគេរហូតដល់មុខឡើងក្រហម ហើយនៅពេលដែលពួកគេចាញ់នៅទីបំផុត ពួកគេនឹងបាក់មុខ ហើយស្ថិតក្នុងស្ថានភាពដ៏គួរឱ្យអាម៉ាស់។ ទោះជាយ៉ាងណាក៏ដោយ ពួកគេក៏មានអារម្មណ៍មិនចង់បណ្តោយឱ្យរឿងនេះកន្លងផុតទៅដោយគ្មានការជជែកដេញដោលដែរ ដោយគិតថា៖ «ខ្ញុំបានស្ដាប់ការអធិប្បាយជាច្រើន និងយល់បានច្រើនគួរសមដែរ ដូច្នេះ ហេតុអ្វីបានជាខ្ញុំខ្វះពាក្យសម្ដីដើម្បីបដិសេធពួកគេទៅវិញ? ខ្ញុំគ្មានសញ្ញាណអំពីព្រះជាម្ចាស់ទេ ហើយខ្ញុំមានសេចក្ដីជំនឿពិតលើព្រះជាម្ចាស់ ដូច្នេះ ហេតុអ្វីបានជាខ្ញុំមិនអាចពន្យល់រឿងរ៉ាវឱ្យបានច្បាស់លាស់ នៅពេលដល់ពេលដែលត្រូវបដិសេធពាក្យមិនពិតរបស់ពួកគេទៅវិញ?» ពួកគេមើលឃើញថា អ្នកដែលផ្សព្វផ្សាយសញ្ញាណនិយាយកាន់តែច្រើនឡើងៗ ដោយពាក្យសម្ដីរបស់ពួកគេកាន់តែធ្ងន់ធ្ងរ និងគួរឱ្យស្អប់ខ្ពើម ប៉ុន្តែពួកគេគ្រាន់តែមិនអាចបដិសេធ ឬវែកញែកពាក្យទាំងនោះបាន ហើយពួកគេមិនអាចក្រោកឈរឡើង និងលាតត្រដាងពួកគេបានឡើយ កុំថាឡើយឃាត់ពួកគេ ដែលធ្វើឱ្យពួកគេមានអារម្មណ៍ខ្វល់ខ្វាយ និងព្រួយបារម្ភយ៉ាងខ្លាំងនៅក្នុងចិត្តនោះ។ មានតែនៅពេលនេះទេ ទើបពួកគេដឹងថា កម្ពស់របស់ពួកគេនៅទាបពេក ហើយឃើញថា ការយល់ដឹងរបស់ពួកគេអំពីសេចក្ដីពិត មិនទាន់បង្កើតបានជាទស្សនៈពេញលេញ និងត្រឹមត្រូវនៅឡើយទេ គឺគ្រាន់តែជាឃ្លាដាច់ៗពីគ្នា ជាពន្លឺ និងគំនិតរាយប៉ាយមួយចំនួនប៉ុណ្ណោះ ហើយមិនមែនជាចំណេះដឹងពិតប្រាកដអំពីសេចក្ដីពិតសោះឡើយ។ ពួកគេដឹងច្បាស់ណាស់ថា បុគ្គលនេះកំពុងផ្សព្វផ្សាយសញ្ញាណ និងបំភាន់មនុស្ស ហើយថាគេគឺជាអ្នកមិនជឿ ហើយពួកគេចង់លាតត្រដាងបុគ្គលនោះ និងបដិសេធទស្សនៈរបស់គេ គ្រាន់តែថាពួកគេខ្វះភាសាសមរម្យ និងមានអំណាចដើម្បីធ្វើដូច្នេះប៉ុណ្ណោះ។ ពួកគេអាចនិយាយបានត្រឹមថា៖ «អ្វីគ្រប់យ៉ាងដែលព្រះជាម្ចាស់ធ្វើ គឺល្អ ហើយអ្នកត្រូវតែទទួលយកវា។ ព្រះជាម្ចាស់បរិសុទ្ធ និងគ្រប់លក្ខណ៍ ហើយទ្រង់មិនដូចអ្វីដែលអ្នកនិយាយសោះឡើយ។ ព្រះជាម្ចាស់មានអធិបតេយ្យភាពលើរបស់សព្វសារពើ ហើយមនុស្សគឺជាភាវៈដែលត្រូវបានបង្កើតមក។ ពួកគេគួរតែចុះចូលនឹងព្រះជាម្ចាស់។ មនុស្សមិនខាតបង់ឡើយ ដោយការចុះចូលនឹងព្រះជាម្ចាស់»។ ពួកគេអាចបញ្ចេញបានត្រឹមទ្រឹស្ដីរាក់កំភែលទាំងនេះ ដែលមិនចំចំណុចសំខាន់សោះឡើយ។ បន្ទាប់ពីបានឆ្លងកាត់ព្រឹត្តិការណ៍ពិសេសនេះ ពួកគេដឹងថា កម្ពស់របស់ពួកគេនៅទាបពេក ហើយគិតថា៖ «ហេតុអ្វីបានជាខ្ញុំអសមត្ថភាពម្ល៉េះ? ជាធម្មតា ខ្ញុំអាចនិយាយអំពីគោលលទ្ធិធំៗបានយ៉ាងច្រើន ដោយនិយាយបានយ៉ាងស្ទាត់ជំនាញ ខ្ញុំអាចនិយាយបានមួយម៉ោងនៅក្នុងការជួបជុំដោយគ្មានបញ្ហាអ្វីសោះ ហើយសរសេរកំណត់ត្រាអធិប្បាយបានបីទៅប្រាំទំព័រ ដោយមិនបាច់គិតយូរ ដោយមានទំនុកចិត្តយ៉ាងខ្លាំងក្នុងរឿងនេះ។ ប៉ុន្តែ នៅពេលប្រឈមមុខនឹងនរណាម្នាក់ដែលផ្សព្វផ្សាយសញ្ញាណ វិនិច្ឆ័យ និងប្រមាថព្រះជាម្ចាស់បែបនេះ ហេតុអ្វីបានជាខ្ញុំគ្មានការប្រុងប្រយ័ត្ន គ្មានការឆ្លើយតបសោះអ៊ីចឹង? ហេតុអ្វីបានជាខ្ញុំមិនអាចផ្តល់ការលាតត្រដាង និងការបដិសេធដ៏មានអំណាចបាន?» តើពួកគេរកឃើញអ្វីខ្លះពីរឿងនេះ? តើមិនមែនពួកគេដឹងថា ពួកគេមិនយល់សេចក្ដីពិតទេឬអី? តើការដឹងបែបនេះ ជារឿងល្អ ឬជារឿងអាក្រក់? (ជារឿងល្អ។) ទីបំផុត ពួកគេរកឃើញកម្ពស់ជាក់ស្តែងរបស់ខ្លួន។ ប្រសិនបើពួកគេមិនបានជួបប្រទះនរណាម្នាក់ដែលផ្សព្វផ្សាយសញ្ញាណទេ ពួកគេប្រហែលជានៅតែគិតថា ពួកគេមានកម្ពស់ យល់សេចក្ដីពិត ចេះសម្គាល់ អាចមើលធ្លុះអ្វីៗគ្រប់យ៉ាង អាចអធិប្បាយគោលលទ្ធិខាងវិញ្ញាណផ្សេងៗ និងអាចប្រកបគ្នាបានខ្លះអំពីសេចក្ដីពិតនីមួយៗ ដោយភាពស្ទាត់ជំនាញយ៉ាងខ្លាំង។ ទោះជាយ៉ាងណាក៏ដោយ នៅពេលប្រឈមមុខនឹងនរណាម្នាក់ដែលផ្សព្វផ្សាយសញ្ញាណ ទោះបីជាពួកគេដឹងថាវាខុសក៏ដោយ ក៏ពួកគេឃើញថាខ្លួនឯងអស់ផ្លូវ មិនអាចធ្វើអ្វីបាន ហើយបញ្ចប់ទៅដោយការបរាជ័យ។ តើនេះគួរឱ្យអាម៉ាស់ដែរឬទេ? តើវាជារឿងដែលមានសិរីល្អដែរឬទេ? (អត់ទេ។) ដូច្នេះ តើរឿងនេះគួរដោះស្រាយដោយរបៀបណា? ប្រសិនបើអ្នកមិនមានពាក្យត្រឹមត្រូវដើម្បីជជែកដេញដោលជាមួយពួកគេ ហើយអ្នកក៏ចង់ចៀសវាងការអាម៉ាស់ និងឈរយ៉ាងរឹងមាំនៅក្នុងទីបន្ទាល់របស់អ្នក ដើម្បីធ្វើឱ្យសាតាំងអាម៉ាស់ និងបរាជ័យទាំងស្រុង តើអ្នកគួរធ្វើដូចម្តេច? ខ្ញុំនឹងប្រាប់អ្នករាល់គ្នានូវវិធីសាស្ត្រដ៏មានប្រសិទ្ធភាពមួយ៖ ប្រសិនបើអ្នកឃើញពួកគេផ្សព្វផ្សាយសញ្ញាណមិនឈប់ ហើយមនុស្សភាគច្រើនខ្វះការចេះសម្គាល់ និងទទួលឥទ្ធិពលពីពួកគេ ប៉ុន្តែអ្នកមិនអាចជជែកឈ្នះពួកគេទេ នោះដល់ពេលដែលត្រូវបញ្ចេញធម៌ក្ដៅហើយ ចូរគោះតុ ហើយនិយាយថា៖ «បិទមាត់ទៅ! តើអ្នកកំពុងនិយាយអំពីស្អីហ្នឹង? ខ្ញុំប្រហែលជាមិនអាចជជែកឈ្នះអ្នកទេ ប៉ុន្តែខ្ញុំដឹងថា អ្នកគឺជាអ្នកមិនជឿ! មើលអ្វីដែលអ្នកកំពុងនិយាយចុះ តើមានពាក្យមួយម៉ាត់ណាដែលស្របតាមសេចក្ដីពិតដែរឬទេ? អ្នកបានសោយសុខនឹងព្រះគុណរបស់ព្រះជាម្ចាស់អស់រយៈពេលជាច្រើនឆ្នាំមកហើយ តើអ្នកធ្លាប់និយាយពាក្យសរសើរ ឬធ្វើបន្ទាល់ថ្វាយព្រះជាម្ចាស់មួយម៉ាត់ដែរឬទេ? អ្នកមានការត្អូញត្អែរចំពោះព្រះជាម្ចាស់។ ប្រសិនបើអ្នកពូកែ ឡើងទៅស្ថានសួគ៌ជាន់ទីបី ហើយនិយាយទៅកាន់ព្រះជាម្ចាស់ដោយផ្ទាល់ទៅ។ ឈប់បង្កការរំខាននៅទីនេះទៀតទៅ។ ឥឡូវនេះ ខ្ញុំបញ្ជាអ្នកជាផ្លូវការឱ្យបែរក្បាលចេញភ្លាមទៅ!» តើអ្នករាល់គ្នាហ៊ាននិយាយបែបនេះដែរឬទេ? តើនេះជាការឆេវឆាវដែរឬទេ? (ទេ មិនមែនទេ។) នេះគឺជាការប្រកាសដាក់សាតាំង។ គ្រាន់តែធ្វើបែបនេះទៅ។ ចូរប្រាប់ពួកគេថា៖ «ឆាប់បែរក្បាលចេញភ្លាមទៅ អាអ្នកមិនជឿ! ឯងបានសោយសុខនឹងព្រះគុណរបស់ព្រះជាម្ចាស់យ៉ាងច្រើនដោយឥតប្រយោជន៍ អាមនុស្សគ្មានមនសិការ។ ឯងមិនសមជាមនុស្សទេ!» គ្រាន់តែពីរម៉ាត់ប៉ុណ្ណោះ៖ «ឆាប់បែរក្បាលចេញភ្លាមទៅ!» តើពាក្យនេះយ៉ាងម៉េចដែរ? វាមានអំណាច ប៉ុន្តែមិនអាចប្រើដោយមិនប្រុងប្រយ័ត្នបានទេ។ អ្នកមិនគួរនិយាយបែបនេះទៅកាន់បងប្អូនប្រុសស្រីដែលទើបនឹងជឿ ហើយមិនទាន់យល់សេចក្ដីពិតនៅឡើយទេ ប៉ុន្តែចំពោះពួកអ្នកមិនជឿ និងអ្នកបម្រើសាតាំង អ្នកអាចចេញបញ្ជាបែបនេះដោយមិនបាច់ប្រណីសន្ដោសឡើយ៖ «ទីនេះគឺជាដំណាក់របស់ព្រះជាម្ចាស់ ជាផ្ទះរបស់បងប្អូនប្រុសស្រីពិតប្រាកដ ជាផ្ទះរបស់អ្នកដែលដើរតាមព្រះជាម្ចាស់។ ទីនេះមិនមែនជាផ្ទះរបស់ពួកអារក្ស និងពួកសាតាំងទេ។ ពួកអារក្ស និងពួកសាតាំងមិនត្រូវនៅទីនេះទេ។ ឯងគឺជាអារក្ស និងជាសាតាំង ដូច្នេះ ឆាប់បែរក្បាលចេញភ្លាមទៅ!» តើនេះសមរម្យដែរឬទេ? (សមរម្យ)។ នេះមិនមែនជាវិធីសាស្ត្រល្អបំផុតនោះទេ ប៉ុន្តែដោយសារតែកម្ពស់របស់អ្នករាល់គ្នានៅទាប ដោយសារតែអ្នករាល់គ្នាគ្មានកម្ពស់គ្រប់គ្រាន់ដើម្បីតតាំងជាមួយសាតាំង ទើបខ្ញុំបង្រៀនអ្នករាល់គ្នានូវវិធីសាស្ត្រនេះ។ តាមពិតទៅ វាមិនមែនជាវិធីសាស្ត្រដ៏ល្អឥតខ្ចោះនោះទេ។ វិធីសាស្ត្រដ៏ល្អឥតខ្ចោះគឺថា ប្រសិនបើអ្នករាល់គ្នាយល់សេចក្ដីពិតជាច្រើន ហើយមានសេចក្ដីជំនឿពិត និងចំណេះដឹងពិតអំពីព្រះជាម្ចាស់ អ្នកអាចបដិសេធពួកគេបាន ហើយអ្នកបដិសេធពួកគេយ៉ាងចាស់ដៃ រហូតដល់ពួកគេមានអារម្មណ៍អាម៉ាស់យ៉ាងខ្លាំង ដែលនៅទីបំផុតពួកគេនិយាយទៅកាន់មនុស្សគ្រប់គ្នាថា៖ «ខ្ញុំមិនអាចបន្តជឿទៀតទេ ខ្ញុំខ្មាសគេពេក មិនហ៊ានប្រឈមមុខនឹងអ្នករាល់គ្នាឡើយ។ ខ្ញុំគឺជាអារក្ស និងជាសាតាំង ខ្ញុំនឹងចាកចេញពីពួកជំនុំដោយខ្លួនឯង»។ ដោយសារអ្នករាល់គ្នាគ្មានសមត្ថភាពនេះនៅឡើយទេក្នុងពេលឥឡូវនេះ អ្នករាល់គ្នាគួរតែប្រព្រឹត្តចំពោះអ្នកដែលផ្សព្វផ្សាយសញ្ញាណជាញឹកញាប់ ស្របតាមវិធីសាស្ត្រដែលខ្ញុំបានបង្រៀនអ្នកចុះ។

ឥឡូវនេះ តើអ្នកដឹងពីរបៀបចាត់ការចំពោះអ្នកដែលតែងផ្សព្វផ្សាយសញ្ញាណជាញឹកញាប់នៅក្នុងពួកជំនុំហើយឬនៅ? តើឥឡូវនេះអ្នកចេះសម្គាល់មនុស្សដែលផ្សព្វផ្សាយសញ្ញាណដើម្បីបំភាន់មនុស្សបានហើយឬនៅ? (ចេះហើយ)។ តើពាក្យសម្ដីសំខាន់ៗប្រភេទណាខ្លះដែលជាការផ្សព្វផ្សាយសញ្ញាណ? មួយផ្នែកគឺសំដៅលើព្រះបន្ទូលរបស់ព្រះជាម្ចាស់ មួយផ្នែកទៀតសំដៅលើកិច្ចការរបស់ព្រះជាម្ចាស់ ហើយមួយផ្នែកទៀតសំដៅលើនិស្ស័យ និងសារជាតិរបស់ព្រះជាម្ចាស់។ ពាក្យសម្ដីទាំងនេះមានចាប់ពីកម្រិតស្រាល គឺការស្រមើស្រមៃ និងការបកស្រាយខុសអំពីព្រះជាម្ចាស់ រហូតដល់កម្រិតធ្ងន់ធ្ងរ ដូចជាការវិនិច្ឆ័យ ការថ្កោលទោស និងការប្រមាថព្រះជាម្ចាស់។ ក្រៅពីនេះ ក៏មានពាក្យសម្ដីអវិជ្ជមាន និងទាស់ទទឹងរបស់មនុស្សដែរ គឺការបញ្ចេញនូវការត្អូញត្អែរ ការរឹងទទឹង និងការមិនពេញចិត្តចំពោះព្រះជាម្ចាស់។ សរុបសេចក្ដីមក ពាក្យសម្ដីដែលផ្សព្វផ្សាយសញ្ញាណ សុទ្ធតែមានលក្ខណៈនៃការរឹងទទឹង ការវិនិច្ឆ័យ ការថ្កោលទោស និងការប្រមាថព្រះជាម្ចាស់ ហើយផលវិបាកដែលបង្កឡើង គឺធ្វើឱ្យមនុស្សមានការសង្ស័យ និងប្រយ័ត្នប្រយែងចំពោះព្រះជាម្ចាស់ យល់ខុស និងឃ្លាតឆ្ងាយពីទ្រង់ ហើយថែមទាំងបោះបង់ទ្រង់ចោលទៀតផង។ រឿងទាំងនេះគួរតែងាយស្រួលសម្គាល់ទេ។

គ. គោលការណ៍ និងមាគ៌ាដើម្បីដោះស្រាយសញ្ញាណ

ទាក់ទងនឹងការផ្សព្វផ្សាយសញ្ញាណនេះ នៅមានរឿងមួយចំនួនទៀតដែលត្រូវប្រកបគ្នា។ មនុស្សខ្លះនិយាយថា៖ «ចំពោះរឿងផ្សព្វផ្សាយសញ្ញាណនេះ យើងត្រូវតែអនុវត្តការលាតត្រដាង និងការវែកញែកនៅក្នុងជីវិតពួកជំនុំ ហើយត្រូវធ្វើការរឹតត្បិត។ ប៉ុន្តែ នៅក្នុងដំណើរនៃការជឿលើព្រះជាម្ចាស់ មនុស្សងាយនឹងកើតមានសញ្ញាណផ្សេងៗណាស់ ហើយនេះជារឿងដែលហួសពីការគ្រប់គ្រងរបស់ខ្លួន។ ដូច្នេះ ចំពោះសញ្ញាណវិញ តើមនុស្សគួរមានមាគ៌ានៃការអនុវត្តបែបណា ទើបអាចអនុវត្តបានត្រឹមត្រូវ មិនបង្កជាការរំខាន និងការបង្អាក់នៅក្នុងជីវិតពួកជំនុំ មិនបង្កផលប៉ះពាល់អាក្រក់ដល់អ្នកដទៃ ឬមិនធ្វើឱ្យជីវិតរបស់អ្នកដទៃរងការខាតបង់? តើត្រូវធ្វើដូចម្ដេចទើបសមរម្យ?» តើការដែលមនុស្សមានសញ្ញាណ មិនមែនជាការពិតទេឬអី? តើវាមិនមែនជារឿងដែលមិនអាចជៀសបានទេឬអី? (មែនហើយ)។ មនុស្សខ្លះនិយាយថា «មានតែអ្នកដែលមិនដេញតាមសេចក្ដីពិតប៉ុណ្ណោះ ទើបមានសញ្ញាណ»។ តើពាក្យនេះត្រឹមត្រូវដែរឬទេ? ពាក្យនេះត្រឹមត្រូវតែពាក់កណ្ដាលប៉ុណ្ណោះ។ អ្នកដែលដេញតាមសេចក្ដីពិត ក៏អាចកើតមានសញ្ញាណចំពោះព្រះជាម្ចាស់ម្ដងម្កាលដែរ នៅពេលដែលពួកគេជួបប្រទះនឹងស្ថានភាពពិសេស ពីព្រោះមុនពេលដែលមនុស្សយល់ពីសេចក្ដីពិត និងព្រះរាជបំណងរបស់ព្រះជាម្ចាស់ ហើយមុនពេលដែលពួកគេមានចំណេះដឹងអំពីព្រះជាម្ចាស់ ពួកគេនឹងកើតមានសញ្ញាណខ្លះអំពីព្រះបន្ទូល និងកិច្ចការរបស់ព្រះជាម្ចាស់។ សញ្ញាណទាំងនេះ គឺជាគំនិតខុសឆ្គងខ្លះៗរបស់មនុស្ស ដែលមិនស្របតាមសេចក្ដីពិត។ សញ្ញាណខ្លះអាចស្របតាមសីលធម៌ ទស្សនវិជ្ជា វប្បធម៌ប្រពៃណី ទ្រឹស្ដីចរិយាធម៌ ជាដើម ហើយមើលពីខាងក្រៅ គំនិតទាំងនេះហាក់ដូចជាត្រឹមត្រូវ។ ប៉ុន្តែ វាមិនស្របតាមសេចក្ដីពិតឡើយ ហើយថែមទាំងប្រឆាំងនឹងសេចក្ដីពិតទៀតផង។ នេះគឺជាការពិត។ តើមនុស្សគួរប្រឈមមុខនឹងសញ្ញាណទាំងនេះដោយរបៀបណា? មុនពេលមនុស្សដេញតាមសេចក្ដីពិត ពួកគេមានសញ្ញាណជាច្រើនជាប់នឹងខ្លួនរួចទៅហើយ។ នេះគឺជាសញ្ញាណពីកំណើត។ នៅក្នុងដំណើរការដែលមនុស្សដេញតាមសេចក្ដីពិត សញ្ញាណថ្មីៗជាច្រើននឹងកើតមាននៅក្នុងខ្លួនពួកគេ ដោយសារតែការផ្លាស់ប្ដូរមជ្ឈដ្ឋាន និងបរិបទផ្សេងៗ។ នេះគឺជាសញ្ញាណក្រោយកំណើត។ សញ្ញាណទាំងពីរប្រភេទនេះ គឺជាអ្វីដែលមនុស្សត្រូវប្រឈមមុខ នៅក្នុងដំណើរនៃការជឿលើព្រះជាម្ចាស់។ ដូច្នេះ តើមានដំណោះស្រាយដើម្បីដោះស្រាយសញ្ញាណដែរឬទេ? តើមានមាគ៌ានៃការអនុវត្តដែរឬទេ? មនុស្សខ្លះនិយាយថា៖ «រឿងនេះងាយស្រួលដោះស្រាយទេ។ យើងអាចបះបោរទាស់នឹងសញ្ញាណពីកំណើតរបស់យើង មិនចាំបាច់យកចិត្តទុកដាក់ចំពោះវាឡើយ។ យើងជឿជាក់ថា នៅក្នុងដំណើរការនៃការដេញតាមសេចក្ដីពិត សញ្ញាណទាំងនេះនឹងត្រូវបានដោះស្រាយ និងលុបបំបាត់បន្តិចម្ដងៗ នៅពេលដែលយើងយល់ពីសេចក្ដីពិត។ ចំពោះសញ្ញាណក្រោយកំណើតវិញ យើងពឹងអាស្រ័យលើព្រះជាម្ចាស់ដើម្បីដោះស្រាយ ហើយសញ្ញាណទាំងនោះក៏មិនត្រូវរឹតត្បិតយើងបានដែរ។ ហេតុនេះ មកទល់សព្វថ្ងៃនេះ យើងមិនទាន់បង្កើតជាសញ្ញាណនៅក្នុងចិត្ត ដែលអាចនាំឱ្យមានការទាស់ទទឹង ការថ្កោលទោស ឬការប្រមាថដល់ព្រះជាម្ចាស់ឡើយ»។ តើរបៀបនៃការអនុវត្តបែបនេះ របៀបនៃការប្រឈមមុខ និងការដោះស្រាយសញ្ញាណបែបនេះ យ៉ាងម៉េចដែរ? តើវាអាចដោះស្រាយសញ្ញាណបានដែរឬទេ? តើវាមានគុណវិបត្តិដែរឬទេ? តើអាកប្បកិរិយាបែបនេះចំពោះសញ្ញាណចាត់ទុកថាបុរេសកម្ម និងវិជ្ជមានដែរឬទេ? (ទេ/មិនសកម្មទេ)។ តើអាកប្បកិរិយានេះមានឥទ្ធិពលវិជ្ជមានណាមួយដល់មនុស្សដែរឬទេ? ប្រសិនបើអ្នកប្រើវិធីអកម្ម មិនអើពើនឹងសញ្ញាណទាំងនេះ ទុកវានៅកន្លែងដែលកំបាំងបំផុតក្នុងចិត្តរបស់អ្នក ទប់សង្កត់វា និងអធិស្ឋាននៅពេលណាដែលវាលេចឡើង រួចចាត់ទុកថាចាត់ការវារួច ដោយដោះស្រាយតាមរបៀបដដែលនៅពេលណាវាលេចឡើងម្ដងទៀត ហើយក្រោយមកក៏ឈប់គិតពីវា និងធ្វើដូចវាមិនមែនជាបញ្ហា ដោយជឿថា៖ «យ៉ាងណាក៏ដោយ ព្រះជាម្ចាស់ដែលខ្ញុំជឿ នៅតែជាព្រះជាម្ចាស់របស់ខ្ញុំ ខ្ញុំនៅតែជាភាវៈដែលព្រះជាម្ចាស់បានបង្កើតមក ហើយព្រះជាម្ចាស់នៅតែជាព្រះអាទិកររបស់ខ្ញុំដដែល រឿងនេះមិនបានផ្លាស់ប្ដូរឡើយ។» តើនេះគឺជាវិធីដ៏មានប្រសិទ្ធភាពបំផុតដើម្បីដោះស្រាយសញ្ញាណមែនទេ? តើនេះសម្រេចបានលទ្ធផលវិជ្ជមានដែរឬទេ? តើការអនុវត្តបែបនេះ ដោះស្រាយសញ្ញាណពីឫសគល់បានទាំងស្រុងដែរឬទេ? ច្បាស់ណាស់ថា មិនបានទេ។ មិនថាសញ្ញាណទាំងនេះធំឬតូច ឬតិចឬច្រើនប៉ុនណានោះទេ ឱ្យតែវាមាននៅក្នុងចិត្តរបស់មនុស្ស វានឹងមានផលប៉ះពាល់អវិជ្ជមានខ្លះៗដល់ការចូលទៅក្នុងជីវិតរបស់ពួកគេ និងបង្កជាការរំខានដល់ទំនាក់ទំនងរបស់ពួកគេជាមួយព្រះជាម្ចាស់មិនខាន។ ជាពិសេស នៅពេលដែលមនុស្សទន់ខ្សោយ នៅពេលដែលពួកគេជួបប្រទះនឹងមជ្ឈដ្ឋានដែលពួកគេមិនអាចយកឈ្នះបាន នៅពេលដែលពួកគេមិនយល់ពីព្រះរាជបំណងរបស់ព្រះជាម្ចាស់ គ្មានមាគ៌ានៃការអនុវត្ត និងមិនដឹងថាត្រូវបំពេញព្រះហឫទ័យព្រះជាម្ចាស់ដោយរបៀបណា ហើយនៅពេលដែលពួកគេមានអារម្មណ៍ថា ពួកគេគ្មានសង្ឃឹមនឹងទទួលបានសេចក្ដីសង្គ្រោះ ពេលនោះ សញ្ញាណទាំងនេះនឹងលេចឡើងយ៉ាងលឿននៅក្នុងពួកគេ ត្រួតត្រាគំនិតរបស់ពួកគេ ចូលកាន់កាប់ចិត្តរបស់ពួកគេ ហើយថែមទាំងអាចប៉ះពាល់ដល់ការនៅ ឬការចាកចេញរបស់ពួកគេ និងជះឥទ្ធិពលដល់ផ្លូវដែលពួកគេជ្រើសរើសទៀតផង។ ប្រហែលជាមានសញ្ញាណមួយដែលអ្នកមិនដែលខ្វល់ ហើយវាមិនដែលប៉ះពាល់ដល់អ្នក ឬផ្ដួលអ្នកឡើយ អ្នកតែងតែជឿថា អ្នកគឺជាម្ចាស់របស់វា ថាអ្នកអាចគ្រប់គ្រងវាបាន ប៉ុន្តែបន្ទាប់ពីបានឆ្លងកាត់ការបរាជ័យណាមួយ ការដកហូតតំណែង ឬការជម្រុះចោល ឬការប្រៀនប្រដៅ និងការវាយផ្ចាលយ៉ាងធ្ងន់ធ្ងរពីព្រះជាម្ចាស់ ឬសូម្បីតែនៅពេលដែលអ្នកមានអារម្មណ៍ថា ហាក់ដូចជាអ្នកបានធ្លាក់ទៅក្នុងជង្ហុកធំ នៅពេលនោះ សញ្ញាណនោះលែងជារបស់បន្ទាប់បន្សំសម្រាប់អ្នកទៀតហើយ។ ទោះបីជាអ្នកមិនអើពើនឹងវាក៏ដោយ ក៏វាអាចរំខាន និងបំភាន់គំនិតរបស់អ្នក ថែមទាំងត្រួតត្រាគំនិត និងទស្សនៈរបស់អ្នក អាកប្បកិរិយារបស់អ្នកចំពោះព្រះជាម្ចាស់ និងសេចក្ដីជំនឿរបស់អ្នកលើព្រះជាម្ចាស់ទៀតផង។ ប្រសិនបើអ្នកគ្មានវិធី ឬគោលការណ៍នៃការអនុវត្តសមរម្យ ដើម្បីដោះស្រាយសញ្ញាណទាំងនេះទេ ឬប្រសិនបើអ្នកគ្មានការយល់ដឹងច្បាស់លាស់អំពីវាទេ សញ្ញាណទាំងនេះនឹងប៉ះពាល់ដល់ការចូលទៅក្នុងជីវិតរបស់អ្នក ឬជម្រើសបច្ចុប្បន្នរបស់អ្នកម្ដងម្កាល។ វាថែមទាំងអាចជះឥទ្ធិពលដល់ទំនាក់ទំនងរបស់អ្នកជាមួយព្រះជាម្ចាស់ និងអាកប្បកិរិយារបស់អ្នកចំពោះព្រះជាម្ចាស់ទៀតផង។ ដូច្នេះ នៅពេលប្រឈមមុខនឹងសញ្ញាណផ្សេងៗដែលកើតឡើងនៅក្នុងបរិបទណាមួយ តើមនុស្សគួរប្រកាន់យកអាកប្បកិរិយា និងវិធីបែបណាដើម្បីប្រឈមមុខ និងដោះស្រាយវា ដើម្បីចៀសវាងគ្រោះថ្នាក់ និងសម្រេចបានលទ្ធផលវិជ្ជមាន? នេះគឺជាសំណួរដែលគួរតែប្រកបគ្នាឱ្យបានច្បាស់លាស់។

មនុស្សដែលរស់នៅក្នុងសាច់ឈាមមានសេរីភាពក្នុងការសម្រេចចិត្ត និងសេរីភាពក្នុងការគិត។ មិនថាពួកគេមានការអប់រំឬអត់ មិនថាគុណសម្បត្តិរបស់ពួកគេកម្រិតណា ឬពួកគេមានភេទអ្វីនោះទេ ឱ្យតែមនុស្សមានគំនិត ពួកគេនឹងកើតមានសញ្ញាណជាមិនខាន។ ប្រសិនបើសញ្ញាណមួយត្រួតត្រាលើនិស្ស័យពុករលួយរបស់អ្នក នោះអ្នកនឹងទាស់ទទឹងនឹងព្រះជាម្ចាស់ ដោយសារតែសញ្ញាណនេះ។ ដូច្នេះ បញ្ហានៃការដែលមនុស្សមានសញ្ញាណនេះ ត្រូវតែដោះស្រាយ។ មិនមែនមានតែអ្នកដែលផ្សព្វផ្សាយសញ្ញាណប៉ុណ្ណោះទេ ដែលកើតមានសញ្ញាណនោះ គ្រាន់តែថាពួកគេផ្សព្វផ្សាយសញ្ញាណរបស់ខ្លួន ដោយប្រឆាំងនឹងព្រះជាម្ចាស់ដោយមិនគិតពីផលវិបាក និងផ្សព្វផ្សាយទស្សនៈ ព្រមទាំងការវិនិច្ឆ័យផ្សេងៗអំពីព្រះអង្គ។ ប៉ុន្តែ តើអ្នកដែលមិនផ្សព្វផ្សាយសញ្ញាណ គ្មានសញ្ញាណមែនទេ? មនុស្សគ្រប់គ្នាមានសញ្ញាណ ហើយនេះគឺជាការពិត។ ភាពខុសគ្នាគឺថា អ្នកដែលផ្សព្វផ្សាយសញ្ញាណដោយចេតនា មានសារជាតិធម្មជាតិដែលមិនពេញចិត្តនឹងសេចក្ដីពិតពីកំណើត។ ដោយសារតែពួកគេមិនទទួលយកសេចក្ដីពិត ហើយថែមទាំងជឿថាសញ្ញាណរបស់ពួកគេត្រឹមត្រូវ និងស្របតាមសេចក្ដីពិតទាំងស្រុង ប្រសិនបើសញ្ញាណរបស់ពួកគេទាស់នឹងសេចក្ដីពិត ពួកគេជ្រើសរើសយកសញ្ញាណរបស់ខ្លួន ជាជាងសេចក្ដីពិតហើយ។ នេះគឺជាកន្លែងដែលពួកគេបរាជ័យ និងជាមូលហេតុដែលពួកគេត្រូវបានរឹតត្បិត និងថ្កោលទោស។ ដូច្នេះ ហេតុអ្វីបានជាមនុស្សធម្មតាដែលមានភាពប្រក្រតី មិនត្រូវបានថ្កោលទោស នៅពេលដែលពួកគេកើតមានសញ្ញាណ? នេះគឺដោយសារតែពួកគេភាគច្រើននិយាយ និងធ្វើសកម្មភាពប្រកបដោយហេតុផល ហើយដឹងនៅក្នុងចិត្តថា សញ្ញាណរបស់មនុស្សមិនស្របតាមសេចក្ដីពិត ហើយមិនត្រឹមត្រូវឡើយ ហើយទោះបីជាពួកគេមិនអាចដោះស្រាយសញ្ញាណរបស់ខ្លួនបានភ្លាមៗក៏ដោយ ក៏ពួកគេសុខចិត្តបោះបង់វាចោលដែរ។ នៅពេលដែលពួកគេជ្រើសរើសទទួលយកសេចក្ដីពិត សញ្ញាណខាងក្នុងរបស់ពួកគេត្រូវបានជំនួស និងដោះស្រាយដោយសេចក្ដីពិត។ ពួកគេបោះចោលសញ្ញាណរបស់ខ្លួន ហើយលែងឱ្យសញ្ញាណទាំងនោះមានឥទ្ធិពល រឹតត្បិត ឬត្រួតត្រាពួកគេបានទៀតហើយ។ ដូច្នេះ មនុស្សទាំងនេះ ទោះបីជាពួកគេមានសញ្ញាណក៏ដោយ ក៏ពួកគេមិនផ្សព្វផ្សាយវាដែរ។ ពួកគេនៅតែអាចបំពេញភារកិច្ចរបស់ខ្លួនបានជាធម្មតា ដើរតាមព្រះជាម្ចាស់ជាធម្មតា ទទួលយកព្រះបន្ទូលរបស់ព្រះជាម្ចាស់ និងកិច្ចការរបស់ព្រះជាម្ចាស់ ចុះចូលនឹងអធិបតេយ្យភាព និងការរៀបចំរបស់ព្រះជាម្ចាស់ ព្រមទាំងចុះចូលនឹងសេចក្ដីសង្គ្រោះរបស់ព្រះជាម្ចាស់។ ពួកគេតែងតែទទួលស្គាល់ជានិច្ចថា ពួកគេគឺជាភាវៈដែលត្រូវបានបង្កើតមក ហើយព្រះជាម្ចាស់គឺជាព្រះអាទិករ។ មិនថាពួកគេមានសញ្ញាណអ្វីនៅក្នុងចិត្តនោះទេ ពួកគេអាចរក្សាទំនាក់ទំនងជាធម្មតាជាមួយព្រះជាម្ចាស់ រក្សាទំនាក់ទំនងរវាងភាវៈដែលត្រូវបានបង្កើតមក និងព្រះអាទិករ មិនបោះបង់ភារកិច្ចរបស់ខ្លួន មិនបោះបង់ព្រះនាមរបស់ព្រះជាម្ចាស់ ហើយសេចក្ដីជំនឿរបស់ពួកគេលើព្រះជាម្ចាស់នៅតែមិនផ្លាស់ប្ដូរ។ ទោះបីជាយ៉ាងនេះក្ដី ប្រសិនបើសញ្ញាណមិនត្រូវបានដោះស្រាយសោះនោះទេ វានៅតែអាចបំផ្លាញមនុស្ស និងនាំពួកគេទៅរកសេចក្ដីវិនាសបានដដែល។ ហេតុនេះ យើងនៅតែត្រូវប្រកបគ្នាអំពីរបៀបដ៏ល្អបំផុត ដើម្បីប្រឈមមុខ និងដោះស្រាយសញ្ញាណ។

តើអ្នករាល់គ្នាគិតថា មួយណាដែលងាយស្រួលដោះស្រាយជាង៖ តើជាសញ្ញាណពីកំណើតដែលមនុស្សមានតាំងពីមុនពេលជឿលើព្រះជាម្ចាស់ ឬក៏ជាសញ្ញាណដែលមនុស្សបង្កើតឡើងនៅក្នុងមជ្ឈដ្ឋាន និងបរិបទពិសេស បន្ទាប់ពីពួកគេមកជឿលើព្រះជាម្ចាស់? (សញ្ញាណពីកំណើតងាយស្រួលដោះស្រាយជាង។) ការស្រមើស្រមៃ និងសញ្ញាណដែលមនុស្សមានចំពោះព្រះជាម្ចាស់ នៅពេលដែលពួកគេទើបតែចាប់ផ្ដើមជឿលើទ្រង់ គឺងាយស្រួលដោះស្រាយជាង ចំណែកឯសញ្ញាណដែលពួកគេបង្កើតឡើង នៅពេលដែលពួកគេដកពិសោធកិច្ចការរបស់ព្រះជាម្ចាស់ បន្ទាប់ពីបានមកជឿលើទ្រង់ គឺមិនងាយស្រួលដោះស្រាយឡើយ នេះគឺជាការលើកឡើងតាមបែបទ្រឹស្ដី ប៉ុន្តែនៅទីបំផុត វាមិនស្របតាមការពិតឡើយ។ តើ «តាមបែបទ្រឹស្ដី» មានន័យដូចម្ដេច? វាមានន័យថា ការសន្និដ្ឋានបែបនេះ ត្រូវបានមនុស្សទាញយកមកដោយផ្អែកលើទស្សនវិជ្ជា និងតក្កវិជ្ជា។ បន្ទាប់ពីមនុស្សទើបតែចាប់ផ្ដើមជឿលើព្រះជាម្ចាស់ និងយល់សេចក្ដីពិតអំពីនិមិត្ត សញ្ញាណខ្លះរបស់ពួកគេត្រូវបានបោះបង់ចោល និងត្រូវបានដោះស្រាយ។ តាមពិតទៅ ការដោះស្រាយនេះសម្រេចបានត្រឹមតែកម្រិតគោលលទ្ធិប៉ុណ្ណោះ។ វាហាក់ដូចជាសញ្ញាណទាំងនេះត្រូវបានដោះស្រាយរួចហើយអ៊ីចឹង ប៉ុន្តែសញ្ញាណជាច្រើនដែលមនុស្សបង្កើតឡើង ខណៈពេលកំពុងដើរតាមព្រះជាម្ចាស់ គឺទាក់ទងនឹងសញ្ញាណពីកំណើតរបស់ពួកគេ។ តាមទ្រឹស្ដី ក្នុងចំណោមសញ្ញាណទាំងពីរប្រភេទនេះ សញ្ញាណពីកំណើតងាយស្រួលដោះស្រាយជាង ប៉ុន្តែតាមការពិត ឱ្យតែមនុស្សអាចទទួលយកសេចក្ដីពិត និងស្រឡាញ់អ្វីៗដែលវិជ្ជមាន ហើយឱ្យតែពួកគេឈានដល់ការយល់ដឹងអំពីសេចក្ដីពិត សញ្ញាណទាំងពីរប្រភេទនេះ សុទ្ធតែងាយស្រួលដោះស្រាយ។ ឧទាហរណ៍ អ្នកខ្លះក្នុងចំណោមអ្នករាល់គ្នានិយាយថា សញ្ញាណពីកំណើតងាយស្រួលដោះស្រាយជាង ប៉ុន្តែអ្នកអាចនឹងជួបប្រទះមនុស្សមួយចំនួនដែលមានការយល់ដឹងខុសឆ្គង ដែលរឹងទទឹងខ្លាំង និងប្រកាន់ខ្ជាប់នូវចំណុចលម្អិតដែលមិនសំខាន់ ដែលស្រាវជ្រាវក្នុងព្រះគម្ពីរ សៀវភៅល្បីៗខាងវិញ្ញាណ និងការបកស្រាយរបស់អ្នកបកស្រាយព្រះគម្ពីរ។ មនុស្សទាំងនេះយកអ្វីដែលពួកគេរកឃើញមកនិយាយដដែលៗប្រាប់អ្នក ហើយមិនថាអ្នកប្រកបគ្នាអំពីសេចក្ដីពិតយ៉ាងណាក៏ដោយ ក៏ពួកគេមិនទទួលយកដែរ។ ពួកគេមិនអាចទទួលយកសេចក្ដីបង្រៀនដ៏សុទ្ធសាធ សេចក្ដីពិត ឬពាក្យពេចន៍ដែលត្រឹមត្រូវឡើយ។ ពួកគេមិនទទួលយកសេចក្ដីទាំងនេះទេ នៅពេលដែលពួកគេស្ដាប់ឮ។ ម្យ៉ាង គឺមានបញ្ហាជាមួយនឹងសមត្ថភាពក្នុងការយល់ដឹងរបស់ពួកគេ ហើយម្យ៉ាងទៀត គឺពួកគេមិនស្រឡាញ់អ្វីៗដែលវិជ្ជមាន ឬសេចក្ដីពិតឡើយ ផ្ទុយទៅវិញ ពួកគេចូលចិត្តរឹងទទឹង និងប្រកាន់ខ្ជាប់នូវចំណុចលម្អិតដែលមិនសំខាន់ ហើយលេងល្បែងពាក្យសម្ដី និងចូលចិត្តទ្រឹស្ដី ព្រមទាំងទេវវិទ្យា។ តើមនុស្សបែបនេះអាចបោះចោលសញ្ញាណរបស់ខ្លួនបានដែរឬទេ? (មិនអាចទេ។) បើវិនិច្ឆ័យតាមការពិត តាមនិស្ស័យ និងចំណង់ចំណូលចិត្តរបស់មនុស្សបែបនេះ ពួកគេមិនអាចទទួលយកសេចក្ដីពិតបានឡើយ។ តាមពិតទៅ សញ្ញាណដំបូងរបស់មនុស្សគឺរាក់កំផែល និងនៅតែពីសំបកក្រៅប៉ុណ្ណោះ វាពិតជាងាយស្រួលដោះស្រាយណាស់។ ប្រសិនបើមនុស្សម្នាក់មានការគិតប្រក្រតី និងសមត្ថភាពក្នុងការយល់ដឹងប្រក្រតី នៅពេលដែលអ្នកប្រកបគ្នាជាមួយពួកគេអំពីសេចក្ដីពិតទាក់ទងនឹងនិមិត្ត ឱ្យតែពួកគេយល់ នោះពួកគេអាចបោះចោលសញ្ញាណរបស់ខ្លួនបានយ៉ាងងាយ។ ប៉ុន្តែ មានមនុស្សមួយប្រភេទដែលគ្មានការគិតប្រក្រតី មិនអាចយល់សេចក្ដីពិត និងមិនទទួលយកសេចក្ដីពិត។ តើមនុស្សបែបនេះអាចបោះចោលសញ្ញាណរបស់ខ្លួនបានដែរឬទេ? (មិនអាចទេ។) ហេតុដូច្នេះ សញ្ញាណរបស់មនុស្សបែបនេះពិបាកនឹងដោះស្រាយណាស់។ ប្រសិនបើមនុស្សម្នាក់មានវិចារណញ្ញាណប្រក្រតី និងអាចទទួលយកសេចក្ដីពិតបាន នោះមិនថាពួកគេបង្កើតសញ្ញាណអ្វីក៏ដោយអំពីព្រះជាម្ចាស់ បន្ទាប់ពីជឿលើព្រះជាម្ចាស់ ហើយមិនថាសញ្ញាណទាំងនេះកើតឡើងនៅក្នុងមជ្ឈដ្ឋាន ឬបរិបទណានោះទេ ពួកគេមិនប្រកែកតវ៉ាជាមួយព្រះជាម្ចាស់ឡើយ។ ពួកគេនិយាយថា៖ «ខ្ញុំគឺជាមនុស្ស ខ្ញុំមាននិស្ស័យពុករលួយ ការគិតនិងសកម្មភាពរបស់ខ្ញុំអាចខុស។ ព្រះជាម្ចាស់គឺជាសេចក្ដីពិត ព្រះជាម្ចាស់មិនដែលខុសឡើយ។ មិនថាគំនិតរបស់ខ្ញុំសមហេតុផលយ៉ាងណានោះទេ វានៅតែជាគំនិតរបស់មនុស្ស វាចេញមកពីមនុស្ស ហើយមិនមែនជាសេចក្ដីពិតឡើយ។ ប្រសិនបើវាផ្ទុយនឹងព្រះបន្ទូលរបស់ព្រះជាម្ចាស់ ឬសេចក្ដីពិត នោះគំនិតទាំងនេះ ទោះបីជាសមហេតុផលយ៉ាងណាក៏ដោយ ក៏នៅតែខុសដដែល»។ ពួកគេប្រហែលជាមិនដឹងច្បាស់ថា សញ្ញាណទាំងនេះខុសនៅត្រង់ណាទេនៅពេលឥឡូវនេះ ដូច្នេះតើពួកគេអនុវត្តដោយរបៀបណា? ពួកគេអនុវត្តការចុះចូល មិនរឹងទទឹង និងមិនប្រកាន់ខ្ជាប់នូវចំណុចលម្អិតមួយចំនួន ហើយបោះចោលរឿងនេះ ដោយជឿថា នៅថ្ងៃណាមួយ ព្រះជាម្ចាស់នឹងបើកសម្ដែងរឿងនេះមិនខាន។ មានអ្នកសួរពួកគេថា៖ «ចុះបើព្រះជាម្ចាស់មិនបើកសម្ដែងរឿងនេះវិញ?» ពួកគេឆ្លើយថា៖ «អ៊ីចឹង ខ្ញុំនឹងចុះចូលជារៀងរហូត។ ព្រះជាម្ចាស់មិនដែលខុសឡើយ ហើយអ្វីដែលព្រះជាម្ចាស់ធ្វើក៏មិនដែលខុសដែរ។ ប្រសិនបើអ្វីដែលព្រះជាម្ចាស់ធ្វើ មិនស្របតាមសញ្ញាណរបស់មនុស្ស នោះមិនមែនមានន័យថា ព្រះជាម្ចាស់ខុសនោះទេ ប៉ុន្តែគឺមកពីមនុស្សមិនអាចយល់ ឬស្វែងយល់ពីវាបាន។ ហេតុដូច្នេះ អ្វីដែលមនុស្សគួរធ្វើបំផុតគឺមិនមែនពិនិត្យពិច័យ មិនមែននៅវិលវល់ក្នុងសញ្ញាណរបស់ខ្លួន ហើយមិនមែនប្រើសញ្ញាណរបស់ខ្លួនដើម្បីចាប់កំហុសព្រះជាម្ចាស់ ដោយប្រើសញ្ញាណរបស់ខ្លួនជាហេតុផល និងជាលេសដើម្បីមិនចុះចូលនឹងព្រះជាម្ចាស់ និងដើម្បីទាស់ទទឹងនឹងទ្រង់ឡើយ»។ នេះជារបៀបដែលពួកគេប្រព្រឹត្តចំពោះសញ្ញាណរបស់ខ្លួន។ តើការអនុវត្តបែបនេះ ជាការអនុវត្តសេចក្ដីពិតដែរឬទេ? នេះគឺពិតជាការអនុវត្តសេចក្ដីពិតមែន។ នៅពេលដែលពួកគេកើតមានសញ្ញាណ ពួកគេមិនយកព្រះជាម្ចាស់មកផ្ទៀងផ្ទាត់នឹងសញ្ញាណទាំងនោះ ឬប្រើសញ្ញាណទាំងនោះដើម្បីពិនិត្យពិច័យព្រះជាម្ចាស់ ដើម្បីបញ្ជាក់ថាតើព្រះជាម្ចាស់ជាការពិត ឬថាតើទ្រង់មានពិតឬអត់នោះទេ។ ផ្ទុយទៅវិញ ពួកគេបោះចោលសញ្ញាណរបស់ខ្លួន ហើយខិតខំទទួលយកសេចក្ដីពិត និងស្គាល់ព្រះជាម្ចាស់។ ទោះបីជាពួកគេខំប្រឹងអស់ពីសមត្ថភាពដើម្បីស្គាល់ព្រះជាម្ចាស់ក៏ដោយ ក៏ពួកគេនៅតែមិនអាចស្គាល់ទ្រង់បានដដែល។ ចុះតើពួកគេធ្វើដូចម្ដេចទៅ? ពួកគេនៅតែចុះចូលដដែល។ ពួកគេនិយាយថា៖ «ព្រះជាម្ចាស់មិនដែលខុសឡើយ។ ព្រះជាម្ចាស់គឺតែងតែជាព្រះជាម្ចាស់ជានិច្ច។ ព្រះជាម្ចាស់គឺជាព្រះមួយអង្គដែលសម្ដែងចេញសេចក្ដីពិត។ ព្រះជាម្ចាស់គឺជាប្រភពនៃសេចក្ដីពិត»។ ជាដំបូង ពួកគេដាក់ព្រះជាម្ចាស់នៅក្នុងឋានៈជាព្រះ ហើយដាក់ខ្លួនពួកគេនៅក្នុងឋានៈជាសត្វលោកដែលព្រះបានបង្កើតមក នៅពេលដោះស្រាយសញ្ញាណទាំងនេះ។ ហេតុដូច្នេះ ទោះបីជាពួកគេមិនទាន់បានបោះចោលសញ្ញាណរបស់ខ្លួន ឬដោះស្រាយវាក៏ដោយ ក៏អាកប្បកិរិយានៃការចុះចូលរបស់ពួកគេចំពោះព្រះជាម្ចាស់ មិនផ្លាស់ប្ដូរដែរ។ អាកប្បកិរិយានេះការពារពួកគេ ដោយអនុញ្ញាតឱ្យពួកគេនៅតែត្រូវបានព្រះជាម្ចាស់ទទួលស្គាល់ថាជាសត្វលោកដែលព្រះបានបង្កើតមក នៅចំពោះទ្រង់។ ដូច្នេះ តើសញ្ញាណរបស់មនុស្សបែបនេះងាយស្រួលដោះស្រាយដែរឬទេ? (ងាយស្រួល។) តើការណ៍នេះសម្រេចបានដោយរបៀបណា? ឧបមាថា ពួកគេនិយាយបែបនេះនៅពេលជួបប្រទះនឹងស្ថានភាពណាមួយ៖ «ការនិយាយថា អ្វីគ្រប់យ៉ាងដែលព្រះជាម្ចាស់ធ្វើគឺជាសេចក្ដីពិត និងត្រឹមត្រូវ ហើយថាព្រះជាម្ចាស់មានគ្រប់ព្រះចេស្ដា និងមិនអាចប្រព្រឹត្តខុសបាន តើការនិយាយនេះមិនមែនមិនត្រឹមត្រូវទេឬ? ទោះបីជាគេនិយាយថា ព្រះជាម្ចាស់មិនអាចប្រព្រឹត្តខុសក៏ដោយ ក៏នេះគ្រាន់តែជាការលើកឡើងតាមបែបទ្រឹស្ដីប៉ុណ្ណោះ។ តាមពិតទៅ មានរឿងខ្លះដែលព្រះជាម្ចាស់ធ្វើ គឺមិនគិតគូរដល់មនុស្ស និងមិនស្របតាមអារម្មណ៍របស់មនុស្សឡើយ។ ខ្ញុំគិតថារឿងនេះមិនសូវត្រឹមត្រូវទេ។ ចំពោះរឿងដែលមិនសូវត្រឹមត្រូវ ខ្ញុំមិនចាំបាច់ចុះចូលឬទទួលយកឡើយ មែនទេ? ទោះបីជាខ្ញុំមិនបដិសេធព្រះនាមរបស់ព្រះជាម្ចាស់ ឬអត្តសញ្ញាណរបស់ទ្រង់ក៏ដោយ ប៉ុន្តែសញ្ញាណដែលខ្ញុំមាននៅពេលនេះ បានធ្វើឱ្យខ្ញុំបើកភ្នែកកាន់តែភ្លឺ និងមានការយល់ដឹងកាន់តែប្រសើរអំពីព្រះជាម្ចាស់ គឺថា ព្រះជាម្ចាស់ក៏ធ្វើរឿងខ្លះខុស ហើយក៏មានពេលខ្លះដែលទ្រង់ធ្វើខុសដែរ។ ដូច្នេះ ចាប់ពីពេលនេះតទៅ ខ្ញុំនឹងមិនជឿឡើយ នៅពេលដែលគេនិយាយថា ព្រះជាម្ចាស់សុចរិត គ្រប់លក្ខណ៍ និងបរិសុទ្ធនោះ។ ខ្ញុំនឹងដាក់សញ្ញាសួរតូចមួយចំពោះការលើកឡើងទាំងនេះ។ ទោះបីជាព្រះជាម្ចាស់គឺជាព្រះអាទិករ ហើយខ្ញុំអាចទទួលយកអធិបតេយ្យភាពរបស់ទ្រង់ក៏ដោយ ប៉ុន្តែនៅពេលអនាគត ខ្ញុំត្រូវទទួលយកដោយចេះជ្រើសរើស ហើយមិនអាចចុះចូលទាំងមិនដឹងអី និងទាំងងងឹតងងល់នោះឡើយ។ ចុះបើខ្ញុំចុះចូលខុសវិញ? តើខ្ញុំមិនខាតបង់ទេឬ? ខ្ញុំមិនអាចធ្វើជាមនុស្សដែលចុះចូលទាំងល្ងិតល្ងង់បានឡើយ»។ ប្រសិនបើពួកគេប្រព្រឹត្តចំពោះសញ្ញាណ និងចំពោះព្រះជាម្ចាស់ដោយអាកប្បកិរិយាបែបនេះ តើពួកគេអាចបោះចោលសញ្ញាណរបស់ខ្លួនបានដោយងាយដែរឬទេ? តើការអនុវត្តបែបនេះ ជាការអនុវត្តសេចក្ដីពិតដែរឬទេ? (មិនមែនទេ។) តើទំនាក់ទំនងរវាងពួកគេនិងព្រះជាម្ចាស់ មិនមានបញ្ហាទេឬ? តើពួកគេមិនមែនកំពុងតែពិនិត្យពិច័យព្រះជាម្ចាស់ជាប់ជានិច្ចទេឬ? ព្រះជាម្ចាស់បានក្លាយជាកម្មវត្ថុនៃការពិនិត្យពិច័យរបស់ពួកគេ ជាជាងម្ចាស់ដែលត្រួតត្រាលើវាសនារបស់ពួកគេ។ ទោះបីជាពួកគេទទួលស្គាល់ថា ពួកគេគឺជាសត្វលោកដែលព្រះបានបង្កើតមក នៅក្រោមការត្រួតត្រារបស់ព្រះអាទិករក៏ដោយ ប៉ុន្តែអ្វីដែលពួកគេកំពុងធ្វើ មិនមែនជាការបំពេញភារកិច្ច និងកាតព្វកិច្ចរបស់សត្វលោកដែលព្រះបានបង្កើតមកឡើយ។ ពួកគេមិនប្រព្រឹត្តចំពោះព្រះអាទិករ ដោយឈរលើឋានៈដើមរបស់ខ្លួនជាសត្វលោកដែលព្រះបានបង្កើតមកឡើយ ប៉ុន្តែផ្ទុយទៅវិញ ពួកគេកំពុងឈរនៅខាងប្រឆាំងនឹងព្រះអាទិករ ដោយពិនិត្យពិច័យព្រះអាទិករ និងវិភាគសកម្មភាព ព្រមទាំងអាកប្បកិរិយារបស់ព្រះអាទិករ ដោយជ្រើសរើសថាតើត្រូវចុះចូលនិងទទួលយកឬអត់ ដោយផ្អែកលើការយល់ឃើញរបស់ខ្លួន។ តើអាកប្បកិរិយា និងរបៀបនៃការអនុវត្តបែបនេះ គឺជាការបង្ហាញចេញដែលមនុស្សដែលទទួលយកសេចក្ដីពិតគួរតែមានដែរឬទេ? តើសញ្ញាណរបស់ពួកគេអាចដោះស្រាយបានដែរឬទេ? (ទេ មិនអាចដោះស្រាយបានទេ។) សញ្ញាណទាំងនោះមិនអាចដោះស្រាយបានឡើយ។ នេះគឺដោយសារតែទំនាក់ទំនងរបស់ពួកគេជាមួយព្រះជាម្ចាស់ ត្រូវបានធ្វើឱ្យវៀចវេរ។ វាមិនមែនជាទំនាក់ទំនងប្រក្រតីឡើយ ហើយវាមិនមែនជាទំនាក់ទំនងរវាងសត្វលោកដែលព្រះបានបង្កើតមក និងព្រះអាទិករនោះទេ។ ពួកគេចាត់ទុកព្រះជាម្ចាស់ជាកម្មវត្ថុនៃការពិនិត្យពិច័យ ដោយពិនិត្យពិច័យទ្រង់ជាប់ជានិច្ច។ ពួកគេទទួលយកអ្វីដែលពួកគេគិតថាត្រឹមត្រូវនិងល្អ ប៉ុន្តែពួកគេទាស់ទទឹងនៅក្នុងចិត្ត និងតវ៉ាជាមួយព្រះជាម្ចាស់ ចំពោះអ្វីដែលមិនស្របតាមសញ្ញាណ និងការស្រមើស្រមៃរបស់មនុស្ស ឬចំណង់ចំណូលចិត្តរបស់មនុស្ស ហើយក្លាយជាឃ្លាតឆ្ងាយពីព្រះជាម្ចាស់។ តើមនុស្សបែបនេះ ជាអ្នកដែលទទួលយកសេចក្ដីពិតដែរឬទេ? មើលពីខាងក្រៅ នៅក្នុងពេលដែលគ្មានហេតុការណ៍អ្វីកើតឡើង និងគ្មានសញ្ញាណណាមួយអំពីព្រះជាម្ចាស់ ពួកគេអាចចុះចូលនឹងព្រះបន្ទូលដែលព្រះជាម្ចាស់ថ្លែងបាន។ ប៉ុន្តែនៅពេលដែលពួកគេកើតមានសញ្ញាណ ការចុះចូលរបស់ពួកគេក៏រលាយបាត់ វាបាត់ស្រមោលឈឹង ហើយមិនអាចអនុវត្តបានឡើយ។ តើនេះមានរឿងអ្វីកើតឡើង? ច្បាស់ណាស់ថា ពួកគេមិនមែនជាមនុស្សដែលអនុវត្តសេចក្ដីពិតឡើយ។ ពួកគេមិនទទួលយកព្រះជាម្ចាស់ថាជាប្រភពនៃសេចក្ដីពិត ឬថាជាសេចក្ដីពិតផ្ទាល់ឡើយ។ វាពិបាកណាស់សម្រាប់មនុស្សដែលមិនទទួលយកសេចក្ដីពិត ក្នុងការបោះចោល ឬដោះស្រាយសញ្ញាណរបស់ខ្លួន មិនថាសញ្ញាណទាំងនោះកើតឡើងនៅពេលណានោះទេ។

តាមរយៈខ្លឹមសារដែលបានប្រកបគ្នាខាងលើ តើអ្នករាល់គ្នាគិតថា សញ្ញាណមួយណាដែលងាយស្រួលដោះស្រាយជាង? នេះអាស្រ័យលើស្ថានភាពដែរ។ សម្រាប់អ្នកដែលអាចទទួលយកសេចក្ដីពិត ដែលមានហេតុផល និងជាមនុស្សដែលត្រឹមត្រូវ សញ្ញាណរបស់ពួកគេងាយស្រួលដោះស្រាយ មិនថាសញ្ញាណទាំងនោះលេចឡើងនៅពេលណានោះទេ។ សម្រាប់អ្នកដែលមិនអាចទទួលយកសេចក្ដីពិត សញ្ញាណរបស់ពួកគេពិបាកនឹងដោះស្រាយ មិនថាសញ្ញាណទាំងនោះកើតឡើងនៅពេលណានោះទេ។ មនុស្សខ្លះបានជឿលើព្រះជាម្ចាស់អស់រយៈពេលម្ភៃ ឬសាមសិបឆ្នាំហើយ ហើយសូម្បីតែពេលនេះ អ្វីដែលពួកគេនិយាយ គ្មានមួយណាស្របតាមសេចក្ដីពិតឡើយ វាសុទ្ធតែជាពាក្យពេចន៍ និងគោលលទ្ធិ ព្រមទាំងសញ្ញាណរបស់មនុស្សប៉ុណ្ណោះ។ ពួកគេមិនយល់សេចក្ដីពិតសោះឡើយ តើពួកគេអាចបោះចោលសញ្ញាណរបស់ខ្លួនបានដែរឬទេ នៅពេលដែលវាលេចឡើង? រឿងនេះពិបាកនិយាយណាស់។ ប្រសិនបើពួកគេមិនទទួលយកសេចក្ដីពិតទេ ពួកគេនឹងមិនអាចបោះចោលសញ្ញាណរបស់ខ្លួនបានឡើយ។ ការដែលមនុស្សមានសញ្ញាណ ជារឿងដែលជៀសមិនរួចឡើយ។ គំនិតរបស់មនុស្សគ្រប់រូប អាចបង្កើតសញ្ញាណផ្សេងៗបានគ្រប់ពេល មិនថាសញ្ញាណពីកំណើត ឬសញ្ញាណក្រោយកំណើតឡើយ។ មានសញ្ញាណនៅក្នុងចិត្តរបស់មនុស្សគ្រប់រូប មិនថាពួកគេបានជឿលើព្រះជាម្ចាស់អស់រយៈពេលប៉ុន្មានឆ្នាំនោះទេ។ ដូច្នេះ តើគួរធ្វើដូចម្ដេច? តើបញ្ហានេះមិនអាចដោះស្រាយបានទេឬអី? វាអាចដោះស្រាយបាន មានគោលការណ៍មួយចំនួនដែលត្រូវចងចាំ។ គោលការណ៍ទាំងនេះសំខាន់ណាស់។ នៅពេលដែលអ្នកជួបប្រទះនឹងស្ថានភាពបែបនេះ ចូរអនុវត្តតាមគោលការណ៍ទាំងនេះចុះ។ បន្ទាប់ពីអនុវត្តបានមួយរយៈ អ្នកនឹងឃើញលទ្ធផល ហើយអ្នកនឹងចូលទៅក្នុងតថភាពនៃសេចក្ដីពិត។ នៅពេលដែលសញ្ញាណលេចឡើង មិនថាសញ្ញាណនោះជាអ្វីទេ ជាដំបូង ចូរត្រិះរិះ និងវិភាគនៅក្នុងចិត្តរបស់អ្នកថា តើការគិតបែបនេះត្រឹមត្រូវដែរឬទេ។ ប្រសិនបើអ្នកមានអារម្មណ៍ច្បាស់ថា ការគិតបែបនេះមិនត្រឹមត្រូវ និងខុសឆ្គង ហើយថាវាប្រមាថដល់ព្រះជាម្ចាស់ នោះត្រូវអធិស្ឋានភ្លាម ដោយសុំឱ្យព្រះជាម្ចាស់បំភ្លឺ និងណែនាំអ្នកឱ្យស្គាល់ពីសារជាតិនៃបញ្ហានេះ ហើយបន្ទាប់ពីនោះ ចូរពិភាក្សាអំពីការយល់ដឹងរបស់អ្នកនៅក្នុងការជួបជុំ។ ក្នុងពេលស្វែងយល់ និងដកពិសោធរឿងទាំងនេះ ត្រូវផ្ដោតលើការដោះស្រាយសញ្ញាណរបស់អ្នក។ ប្រសិនបើការអនុវត្តតាមរបៀបនេះមិនទទួលបានលទ្ធផលច្បាស់លាស់ទេ អ្នកគួរតែប្រកបគ្នាអំពីទិដ្ឋភាពនៃសេចក្ដីពិតនេះ ជាមួយអ្នកដែលយល់សេចក្ដីពិត ដោយខិតខំស្វែងរកជំនួយពីអ្នកដទៃ និងដំណោះស្រាយពីព្រះបន្ទូលរបស់ព្រះជាម្ចាស់។ តាមរយៈព្រះបន្ទូលរបស់ព្រះជាម្ចាស់ និងបទពិសោធរបស់អ្នក អ្នកនឹងផ្ទៀងផ្ទាត់បន្តិចម្ដងៗថា ព្រះបន្ទូលរបស់ព្រះជាម្ចាស់គឺត្រឹមត្រូវ ហើយអ្នកនឹងទទួលបានលទ្ធផលយ៉ាងអស្ចារ្យ ទាក់ទងនឹងបញ្ហានៃការដោះស្រាយសញ្ញាណផ្ទាល់ខ្លួនរបស់អ្នក។ ដោយការទទួលយក និងការដកពិសោធព្រះបន្ទូល និងកិច្ចការបែបនេះពីព្រះជាម្ចាស់ នៅទីបំផុត អ្នកនឹងយល់ពីព្រះរាជបំណងរបស់ព្រះជាម្ចាស់ ហើយមានចំណេះដឹងខ្លះៗអំពីនិស្ស័យរបស់ព្រះជាម្ចាស់ ដែលអាចឱ្យអ្នកបោះចោល និងដោះស្រាយសញ្ញាណរបស់អ្នកបាន។ អ្នកនឹងលែងយល់ច្រឡំ ឬប្រយ័ត្នប្រយែងចំពោះព្រះជាម្ចាស់ទៀតហើយ ហើយអ្នកក៏នឹងមិនទាមទារដោយគ្មានសមហេតុផលទៀតដែរ។ នេះគឺសម្រាប់សញ្ញាណដែលងាយស្រួលដោះស្រាយ។ ប៉ុន្តែ មានសញ្ញាណមួយប្រភេទទៀត ដែលពិបាកសម្រាប់មនុស្សក្នុងការយល់ និងដោះស្រាយ។ ចំពោះសញ្ញាណដែលពិបាកដោះស្រាយ មានគោលការណ៍មួយដែលអ្នកត្រូវប្រកាន់ខ្ជាប់៖ កុំបញ្ចេញ ឬផ្សព្វផ្សាយវាឱ្យសោះ ពីព្រោះការបញ្ចេញសញ្ញាណបែបនេះ មិនផ្ដល់ផលល្អដល់អ្នកដទៃឡើយ។ វាគឺជាការពិតនៃការទាស់ទទឹងនឹងព្រះជាម្ចាស់។ ប្រសិនបើអ្នកយល់ពីលក្ខណៈ និងផលវិបាកនៃការផ្សព្វផ្សាយសញ្ញាណ នោះយកល្អ អ្នកគួរតែថ្លឹងថ្លែងរឿងនេះដោយខ្លួនឯងឱ្យបានច្បាស់លាស់ ហើយចៀសវាងការនិយាយផ្ដេសផ្ដាស។ ប្រសិនបើអ្នកនិយាយថា៖ «ខ្ញុំមានអារម្មណ៍ពិបាកទ្រាំណាស់ក្នុងការលាក់ទុកពាក្យសម្ដីនៅក្នុងចិត្ត នៅក្នុងពួកជំនុំ។ ខ្ញុំមានអារម្មណ៍ថា ខ្ញុំស្ទើរតែផ្ទុះទៅហើយ» នោះអ្នកនៅតែគួរពិចារណាថា តើការផ្សព្វផ្សាយសញ្ញាណទាំងនេះ ពិតជាមានប្រយោជន៍ដល់រាស្ដ្ររើសតាំងរបស់ព្រះជាម្ចាស់ដែរឬទេ។ ប្រសិនបើវាមិនមានប្រយោជន៍ ហើយអាចនាំឱ្យអ្នកដទៃមានសញ្ញាណអំពីព្រះជាម្ចាស់ ឬថែមទាំងទាស់ទទឹង និងវិនិច្ឆ័យព្រះជាម្ចាស់ទៀតនោះ តើអ្នកមិនមែនកំពុងតែធ្វើឱ្យរាស្ដ្ររើសតាំងរបស់ព្រះជាម្ចាស់រងគ្រោះថ្នាក់ទេឬអី? អ្នកកំពុងតែធ្វើឱ្យមនុស្សរងគ្រោះថ្នាក់ ហើយវាគ្មានខុសអ្វីពីការរីករាលដាលនៃជំងឺរាតត្បាតឡើយ។ ប្រសិនបើអ្នកពិតជាមានហេតុផលមែន អ្នកសុខចិត្តទ្រាំឈឺចាប់ម្នាក់ឯង ប្រសើរជាងផ្សព្វផ្សាយសញ្ញាណ និងធ្វើឱ្យអ្នកដទៃរងគ្រោះថ្នាក់។ ទោះបីជាយ៉ាងនេះក្ដី ប្រសិនបើអ្នកយល់ថា វាពិតជាឈឺចាប់ណាស់ក្នុងការលាក់ទុកពាក្យសម្ដីរបស់អ្នក នោះអ្នកគួរតែអធិស្ឋានទៅកាន់ព្រះជាម្ចាស់។ ប្រសិនបើបញ្ហានេះត្រូវបានដោះស្រាយ តើវាមិនមែនជារឿងល្អទេឬអី? ប្រសិនបើអ្នកវិនិច្ឆ័យ និងយល់ច្រឡំចំពោះព្រះជាម្ចាស់ ដោយសារសញ្ញាណរបស់អ្នក សូម្បីតែនៅពេលដែលអ្នកអធិស្ឋានទៅកាន់ទ្រង់ក៏ដោយ នោះអ្នកគ្រាន់តែនាំរឿងដាក់ខ្លួនប៉ុណ្ណោះ។ អ្នកគួរតែអធិស្ឋានទៅកាន់ព្រះជាម្ចាស់បែបនេះថា៖ «ព្រះជាម្ចាស់អើយ ខ្ញុំមានគំនិតទាំងនេះ ហើយខ្ញុំចង់បោះចោលវា ប៉ុន្តែខ្ញុំធ្វើមិនបានទេ។ សូមព្រះអង្គប្រៀនប្រដៅខ្ញុំ និងបើកសម្ដែងឱ្យខ្ញុំឃើញតាមរយៈមជ្ឈដ្ឋានផ្សេងៗផងចុះ ហើយសូមឱ្យខ្ញុំទទួលស្គាល់ថា សញ្ញាណរបស់ខ្ញុំគឺខុស។ មិនថាព្រះអង្គប្រៀនប្រដៅខ្ញុំដោយរបៀបណាទេ ខ្ញុំសុខចិត្តទទួលយកទាំងអស់»។ ចិត្តគំនិតបែបនេះគឺត្រឹមត្រូវហើយ។ បន្ទាប់ពីអធិស្ឋានទៅកាន់ព្រះជាម្ចាស់ដោយចិត្តគំនិតបែបនេះ តើអ្នកមិនមានអារម្មណ៍ថាលែងសូវតឹងទ្រូងជាងមុនទេឬអី? ប្រសិនបើអ្នកបន្តអធិស្ឋាន និងស្វែងរក ដោយទទួលបានការបំភ្លឺ និងការស្រាយបំភ្លឺពីព្រះជាម្ចាស់ នោះអ្នកយល់ពីព្រះរាជបំណងរបស់ព្រះជាម្ចាស់ ហើយចិត្តរបស់អ្នកប្រែជាភ្លឺស្វាង អ្នកនឹងលែងមានអារម្មណ៍តឹងទ្រូងទៀតហើយ។ តើបញ្ហានេះនឹងមិនត្រូវបានដោះស្រាយទេឬអី? សញ្ញាណ ការទាស់ទទឹង និងទង្វើបះបោររបស់អ្នកចំពោះព្រះជាម្ចាស់ នឹងរលាយបាត់ស្ទើរតែទាំងអស់។ យ៉ាងហោចណាស់ អ្នកនឹងមិនមានអារម្មណ៍ថា ចាំបាច់ត្រូវបញ្ចេញវាឡើយ។ ប្រសិនបើធ្វើបែបនេះហើយ នៅតែមិនបានផល ហើយបញ្ហានេះមិនត្រូវបានដោះស្រាយទាំងស្រុងទេ ចូររកនរណាម្នាក់ដែលមានបទពិសោធ ដើម្បីជួយអ្នកដោះស្រាយសញ្ញាណរបស់អ្នក។ ចូរឱ្យពួកគេរកអត្ថបទព្រះបន្ទូលរបស់ព្រះជាម្ចាស់មួយចំនួន ដែលទាក់ទងនឹងការដោះស្រាយសញ្ញាណដែលអ្នកមាន ហើយអានអត្ថបទទាំងនោះរាប់សិប ឬរាប់រយដង ប្រហែលជាសញ្ញាណរបស់អ្នកនឹងត្រូវបានដោះស្រាយទាំងស្រុងមិនខាន។ មនុស្សខ្លះអាចនិយាយថា៖ «ប្រសិនបើខ្ញុំបញ្ចេញសញ្ញាណនៅក្នុងការជួបជុំជាមួយបងប្អូនប្រុសស្រី នោះគឺជាការផ្សព្វផ្សាយសញ្ញាណហើយ ដូច្នេះខ្ញុំមិនអាចធ្វើបែបនោះទេ។ ប៉ុន្តែ វាពិតជាពិបាកទ្រាំណាស់ក្នុងការលាក់ទុកវានៅក្នុងចិត្ត។ តើខ្ញុំអាចនិយាយរឿងនេះជាមួយគ្រួសាររបស់ខ្ញុំបានទេ?» ប្រសិនបើសមាជិកគ្រួសាររបស់អ្នកក៏ជាបងប្អូនរួមជំនឿដែរនោះ ការបញ្ចេញសញ្ញាណទាំងនេះនៅចំពោះមុខពួកគេ ក៏នឹងរំខានដល់ពួកគេដែរ។ តើការធ្វើបែបនេះសមរម្យដែរឬទេ? (ទេ/មិនសមរម្យទេ។) ប្រសិនបើអ្វីដែលអ្នកនិយាយ នឹងមានផលប៉ះពាល់អាក្រក់ដល់អ្នកដទៃ ដោយធ្វើឱ្យពួកគេរងគ្រោះថ្នាក់ និងបំភាន់ពួកគេ នោះអ្នកដាច់ខាតមិនត្រូវនិយាយវាឡើយ។ ផ្ទុយទៅវិញ ត្រូវអធិស្ឋានទៅកាន់ព្រះជាម្ចាស់ ដើម្បីដោះស្រាយបញ្ហានេះ។ ឱ្យតែអ្នកអធិស្ឋាន ហើយហូប និងផឹកព្រះបន្ទូលរបស់ព្រះជាម្ចាស់ ដោយចិត្តដ៏ស្មោះសរ ដោយចិត្តដែលស្រេកឃ្លានសេចក្ដីសុចរិត នោះសញ្ញាណរបស់អ្នកអាចដោះស្រាយបានហើយ។ ព្រះបន្ទូលរបស់ព្រះជាម្ចាស់មានសេចក្ដីពិតដ៏ពេញលេញ ព្រះបន្ទូលអាចដោះស្រាយរាល់បញ្ហាទាំងអស់។ វាគ្រាន់តែអាស្រ័យលើថាតើអ្នកអាចទទួលយកសេចក្ដីពិត និងសុខចិត្តអនុវត្តព្រះបន្ទូលរបស់ព្រះជាម្ចាស់ដែរឬទេ ហើយថាតើអ្នកអាចបោះចោលសញ្ញាណផ្ទាល់ខ្លួនរបស់អ្នកបានដែរឬទេ។ ប្រសិនបើអ្នកជឿថា ព្រះបន្ទូលរបស់ព្រះជាម្ចាស់មានសេចក្ដីពិតដ៏ពេញលេញ នោះអ្នកគួរតែអធិស្ឋានទៅកាន់ព្រះជាម្ចាស់ និងស្វែងរកសេចក្ដីពិត ដើម្បីដោះស្រាយបញ្ហា នៅពេលដែលវាកើតឡើង។ ប្រសិនបើបន្ទាប់ពីអធិស្ឋានបានមួយរយៈ អ្នកនៅតែមិនមានអារម្មណ៍ថា ព្រះជាម្ចាស់បំភ្លឺ ហើយមិនទាន់ទទួលបានព្រះបន្ទូលច្បាស់លាស់ពីព្រះជាម្ចាស់អំពីអ្វីដែលត្រូវធ្វើ ប៉ុន្តែដោយមិនដឹងខ្លួន សញ្ញាណរបស់អ្នកលែងប៉ះពាល់ដល់អ្នកពីខាងក្នុង លែងរំខានដល់ជីវិតរបស់អ្នក រសាយបាត់បន្តិចម្ដងៗ មិនប៉ះពាល់ដល់ទំនាក់ទំនងជាធម្មតារបស់អ្នកជាមួយព្រះជាម្ចាស់ ហើយជាការពិតណាស់ មិនប៉ះពាល់ដល់ការបំពេញភារកិច្ចរបស់អ្នកទេ នោះជាទូទៅ តើសញ្ញាណនេះមិនត្រូវបានដោះស្រាយទេឬអី? (មែនហើយ។) នេះគឺជាមាគ៌ានៃការអនុវត្ត។

អ្នកណាដែលមិនយល់សេចក្ដីពិតត្រូវតែចងចាំជាមុនសិនថា នៅពេលដែលពួកគេមានសញ្ញាណ ពួកគេគួរតែស្វែងរកសេចក្ដីពិតដើម្បីដោះស្រាយសញ្ញាណទាំងនោះ។ ពួកគេមិនត្រូវដើរផ្សព្វផ្សាយសញ្ញាណទាំងនោះ ឬនិយាយផ្ដេសផ្ដាស ដោយពោលថា៖ «ខ្ញុំមានសេរីភាពក្នុងការបញ្ចេញមតិ។ យ៉ាងណាមិញ មាត់ជារបស់ខ្ញុំ ខ្ញុំចង់និយាយអ្វីក៏បាន និយាយទៅកាន់អ្នកណាក៏បាន និងនិយាយក្នុងកាលៈទេសៈណាក៏បានដែរតាមដែលខ្ញុំចង់» នោះឡើយ។ ការនិយាយបែបនេះ គឺខុសហើយ។ ពាក្យសម្ដីល្អៗ ឬត្រឹមត្រូវខ្លះ នៅពេលនិយាយចេញមក មិនប្រាកដថាអាចផ្ដល់ផលប្រយោជន៍ដល់អ្នកដទៃឡើយ ប៉ុន្តែពាក្យសម្ដីដែលជាសញ្ញាណ ឬជាសេចក្ដីល្បួងរបស់សាតាំង នៅពេលនិយាយចេញមក អាចបណ្ដាលឱ្យមានផលវិបាកដែលមិនអាចប៉ាន់ស្មានបាន។ យោងតាមផលវិបាកទាំងនេះ ប្រសិនបើអ្នកមានសញ្ញាណដែលអ្នកទទូចចង់សម្តែងចេញមក ហើយអ្នកមានអារម្មណ៍ថា ការធ្វើបែបនេះធ្វើឱ្យអ្នកមានអារម្មណ៍ល្អ និងសប្បាយចិត្ត នោះទង្វើរបស់អ្នកនឹងត្រូវកំណត់លក្ខណៈថាជាអំពើអាក្រក់ ហើយព្រះជាម្ចាស់នឹងកត់ត្រាទង្វើទាំងនោះទុកទាស់នឹងអ្នក។ ហេតុអ្វីបានជាទង្វើទាំងនោះនឹងត្រូវកត់ត្រាទុកទាស់នឹងអ្នក? គេបានប្រាប់អ្នកអំពីវិធីសាស្ត្រ ផ្លូវ និងគោលការណ៍នៃការអនុវត្តជាវិជ្ជមានជាច្រើន ប៉ុន្តែអ្នកមិនបានជ្រើសរើសយកចំណុចទាំងនោះទេ ផ្ទុយទៅវិញ អ្នកបែរជាជ្រើសរើសផ្លូវដែលនាំមកនូវគ្រោះថ្នាក់ដល់មនុស្សទៅវិញ ពោល នេះគឺជាចេតនារបស់អ្នក មែនទេ? ដូច្នេះ តើវាហួសហេតុពេកទេឬ ដែលហៅទង្វើរបស់អ្នកថាជាអំពើអាក្រក់នោះ? (ទេ មិនហួសហេតុទេ)។ អ្នកអាចជ្រើសរើសដោះស្រាយបញ្ហានេះដោយខ្លួនឯងបានទាំងស្រុង តាមរយៈបទពិសោធ និងតាមរយៈការអធិដ្ឋានទៅកាន់ព្រះជាម្ចាស់ និងការស្វែងរក ជាជាងការបញ្ចេញសញ្ញាណរបស់អ្នកមកដើម្បីរំខាន និងបំភាន់អ្នកដទៃ។ នេះគឺជាផ្លូវដែលមនុស្សដែលមានមនសិការ និងវិចារណញ្ញាណគួរតែជ្រើសរើស។ ចុះហេតុអ្វីបានជាអ្នកមិនជ្រើសរើសផ្លូវនេះ? ហេតុអ្វីបានជាជ្រើសរើសផ្លូវដែលធ្វើឱ្យខូចខាត និងធ្វើឱ្យឈឺចាប់ដល់អ្នកដទៃ? តើនេះមិនមែនជាអ្វីដែលសាតាំងនឹងធ្វើទេឬ? មនុស្សអាក្រក់ធ្វើរឿងដែលនាំឱ្យខូចខាតដល់អ្នកដទៃ និងខ្លួនឯង។ ប្រសិនបើអ្នកធ្វើរឿងបែបនេះដែរ តើព្រះជាម្ចាស់ស្អប់ទង្វើនេះដែរឬទេ? (មែនហើយ​ ស្អប់)។ ទោះបីជាព្រះជាម្ចាស់មិនថ្កោលទោសសញ្ញាណរបស់អ្នកក៏ដោយ ក៏អ្នកត្រូវតែស្វែងរកសេចក្ដីពិតដោយខ្លួនឯង ដើម្បីដោះស្រាយសញ្ញាណរបស់អ្នក ហើយអ្នកត្រូវតែមានផ្លូវដើម្បីអនុវត្តសេចក្ដីពិតដែរ។ ប្រសិនបើរបៀបដោះស្រាយជាមួយសញ្ញាណរបស់អ្នកគឺការដើរផ្សព្វផ្សាយសញ្ញាណទាំងនោះដើម្បីមានចេតនាបំភាន់ និងធ្វើឱ្យខូចខាតដល់អ្នកដទៃ ដោយរំខានដល់ជីវិតពួកជំនុំ និងការចូលទៅក្នុងជីវិត ព្រមទាំងសភាពប្រក្រតីរបស់បងប្អូនប្រុសស្រី ដូច្នេះទង្វើរបស់អ្នកគឺជាអំពើអាក្រក់ហើយ។ នៅពេលជួបប្រទះស្ថានភាពបែបនេះ តើគេគួរធ្វើការជ្រើសរើសបែបណា? អ្នកដែលមានភាពជាមនុស្ស ដែលដេញតាមសេចក្ដីពិត នឹងមិនជ្រើសរើសផ្លូវដែលបំភាន់ និងធ្វើឱ្យខូចខាតដល់អ្នកដទៃឡើយ។ ពួកគេនឹងជ្រើសរើសអនុវត្ត និងប្រកាន់ខ្ជាប់នូវគោលការណ៍បែបបុរេសកម្ម និងវិជ្ជមាន ចូលមកចំពោះព្រះជាម្ចាស់ដើម្បីអធិដ្ឋាន និងស្វែងរកសេចក្ដីពិត ហើយសុំឱ្យព្រះជាម្ចាស់ជួយដោះស្រាយបញ្ហានេះ។ មនុស្សខ្លះនិយាយថា៖ «នៅពេលខ្ញុំសុំឱ្យព្រះជាម្ចាស់ជួយខ្ញុំ ខ្ញុំតែងតែមានអារម្មណ៍ថា ជំនួយរបស់ទ្រង់គឺជាអ្វីដែលមិនអាចចាប់កាន់បាន និងមើលមិនឃើញ។ តើខ្ញុំអាចជ្រើសរើសស្វែងរកជំនួយពីមនុស្សជំនួសវិញបានទេ?» បាន អ្នកអាចជ្រើសរើសនរណាម្នាក់ដែលយល់សេចក្ដីពិតច្រើនជាងអ្នក និងមានកម្ពស់ខ្ពស់ជាងអ្នក ជានរណាម្នាក់ដែលអ្នកជឿថាអាចដោះស្រាយបញ្ហារបស់អ្នកបាន ដោយមិនត្រូវបានរំខាន និងទទួលឥទ្ធិពលពីសញ្ញាណរបស់អ្នក រហូតដល់ថ្នាក់ក្លាយជាខ្សោយ ជានរណាម្នាក់ដែលធ្លាប់មានបទពិសោធចំពោះបញ្ហាស្រដៀងគ្នានេះ និងអាចប្រាប់អ្នកពីរបៀបដោះស្រាយបញ្ហាទាំងនោះ ពោលគឺផ្លូវនេះក៏សមរម្យដែរ។ ប្រសិនបើអ្នកជ្រើសរើសនរណាម្នាក់ដែលជាធម្មតាតែងតែវង្វេងវង្វាន់ និងមិនអាចមើលធ្លុះអ្វីសោះ ហើយនៅពេលឮអំពីបញ្ហានេះ ពួកគេបង្កឱ្យមានភាពឈូឆរភ្លាមៗ ចង់ដើរផ្សព្វផ្សាយសញ្ញាណទាំងនោះគ្រប់ទីកន្លែង និងបង្កឱ្យមានការរំខាន ហើយចង់ឈប់ជឿ នោះទង្វើរបស់អ្នកនឹងរំខានដល់ជីវិតពួកជំនុំដោយអចេតនាហើយ។ ដូច្នេះ តើទង្វើរបស់អ្នកនឹងមិនត្រូវបានកំណត់លក្ខណៈថាជាអំពើអាក្រក់ទេឬ? (មែនហើយ កំណត់លក្ខណៈថាជាអំពើអាក្រក់)។ ហេតុដូច្នេះហើយ នៅពេលនិយាយដល់របៀបដែលអ្នកគួរដោះស្រាយសញ្ញាណ អ្នកត្រូវតែប្រុងប្រយ័ត្ន និងប្រយ័ត្នប្រយែង អ្នកមិនត្រូវធ្វើសកម្មភាពដោយវង្វេងវង្វាន់ ឬឆេវឆាវឡើយ ហើយអ្នកដាច់ខាតមិនត្រូវចាត់ទុកសញ្ញាណថាជាសេចក្ដីពិតឡើយ ពោលគឺមិនថាគំនិតរបស់មនុស្សត្រឹមត្រូវកម្រិតណានោះទេ វាមិនមែនជាសេចក្ដីពិតឡើយ។ តាមរបៀបនេះ អ្នកនឹងមានអារម្មណ៍ស្ងប់ចិត្តជាងមុន ហើយសញ្ញាណរបស់អ្នកនឹងមិនអាចបង្កបញ្ហាអ្វីបានឡើយ។ ការមានសញ្ញាណមិនមែនជាអ្វីដែលគួរឱ្យខ្លាចនោះទេ ឱ្យតែអ្នកស្វែងរកសេចក្ដីពិត សញ្ញាណទាំងនោះនឹងត្រូវបានដោះស្រាយនៅទីបំផុត។ មនុស្សខ្លះនិយាយថា៖ «ប៉ុន្តែ សញ្ញាណមិនងាយដោះស្រាយនោះទេ»។ សញ្ញាណខ្លះពិតជាពិបាកដោះស្រាយមែន ដូច្នេះតើគួរធ្វើដូចម្ដេច? គឺងាយស្រួលទេ។ សញ្ញាណខ្លះមិនដែលត្រូវបានដោះស្រាយឡើយនៅក្នុងការគិត និងចិត្តគំនិតរបស់មនុស្សមួយចំនួន។ នេះគឺជាការពិតទៅហើយ ប៉ុន្តែមិនថាសញ្ញាណពិបាកដោះស្រាយកម្រិតណានោះទេ វានៅតែមិនមែនជាសេចក្ដីពិតដដែល។ ដរាបណាអ្នកយល់ពីចំណុចនេះ នោះបញ្ហានេះងាយស្រួលដោះស្រាយទេ។ នៅទីនេះ មានការពិតមួយដែលខ្ញុំត្រូវប្រាប់អ្នករាល់គ្នា៖ ព្រះជាម្ចាស់មិនតម្រូវឱ្យមនុស្សគ្រប់គ្នាយល់ទាំងស្រុង ឬចាប់បានយ៉ាងច្បាស់នូវអ្វីគ្រប់យ៉ាងដែលទ្រង់ធ្វើនោះទេ ទ្រង់មិនតម្រូវឱ្យមនុស្សគ្រប់គ្នាដឹងពីសេចក្ដីពិតនៅក្នុងរឿងនោះ ឬដឹងថាហេតុអ្វីបានជាទ្រង់ធ្វើបែបនោះឡើយ។ នេះមិនមែនជាអ្វីដែលព្រះជាម្ចាស់មានបំណងប្រាថ្នាទេ ទ្រង់មិនតម្រូវស្តង់ដារទាំងនេះពីមនុស្សឡើយ។ ប្រសិនបើគុណសម្បត្តិរបស់អ្នកល្អគ្រប់គ្រាន់ នោះកម្រិតនៃការយល់ដឹងណាក៏ដោយដែលអ្នកសម្រេចបានគឺល្អហើយ ពោលគឺ គ្រាន់តែខិតខំឱ្យអស់ពីសមត្ថភាពរបស់អ្នកចុះ។ ប្រសិនបើអ្នកមិនអាចយល់បាន នៅពេលអ្នកកាន់តែចាស់ទៅ ហើយបទពិសោធរបស់អ្នកចេះតែរីកចម្រើនកាន់តែជ្រៅទៅៗ ហើយអ្នកប្រមូលបានបទពិសោធកាន់តែច្រើន នោះការយល់ដឹងរបស់អ្នកអំពីសេចក្ដីពិតក៏នឹងកាន់តែជ្រៅទៅៗជាលំដាប់ដែរ ហើយសញ្ញាណរបស់អ្នកនឹងថយចុះ។ ទោះជាយ៉ាងណាក៏ដោយ មនុស្សភាគច្រើនគ្មានសមត្ថភាពយល់ដឹងពីបញ្ហាពិសេសមួយចំនួនឡើយ ហើយមិនដែលយល់ពីបញ្ហាទាំងនោះទេ។ តើព្រះជាម្ចាស់បង្ខំឱ្យពួកគេយល់ពីបញ្ហាទាំងនេះដែរឬទេ? ទ្រង់មិនបង្ខំទេ។ ព្រះជាម្ចាស់មិនបណ្តុះការយល់ដឹងទៅក្នុងពួកគេដោយបង្ខំឡើយ។ ឧទាហរណ៍៖ នៅក្នុងចំណោមរបស់សព្វសារពើដែលព្រះជាម្ចាស់បានបង្កើតមក មានអាថ៌កំបាំងជាច្រើនដែលមនុស្សចង់ដឹង ប៉ុន្តែមិនអាចដឹងបាន។ ទោះជាយ៉ាងណាក៏ដោយ នៅក្នុងព្រះបន្ទូល និងកិច្ចការរបស់ព្រះជាម្ចាស់ ទ្រង់គ្រាន់តែផ្ដោតលើការសម្ដែងចេញនូវសេចក្ដីពិតដើម្បីបន្សុទ្ធ និងសង្គ្រោះមនុស្សប៉ុណ្ណោះ។ ទ្រង់កម្រនឹងលើកឡើងអំពីបញ្ហាផ្សេងៗណាស់ ហើយទោះបីជាទ្រង់លើកឡើងម្ដងម្កាលក៏ដោយ ក៏ទ្រង់លើកឡើងតែបន្តិចបន្តួចប៉ុណ្ណោះ។ ព្រះជាម្ចាស់មិនដែលពន្យល់រឿងទាំងនេះប្រាប់មនុស្សឱ្យបានក្បោះក្បាយឡើយ។ ហេតុអ្វីមិនពន្យល់? ពីព្រោះមនុស្សមិនចាំបាច់យល់ពីរឿងទាំងនេះទេ។ នៅក្នុងកិច្ចការដែលព្រះជាម្ចាស់ធ្វើលើមនុស្ស ម៉្យាង ទ្រង់បើកសម្ដែងពីសារជាតិនិស្ស័យរបស់ទ្រង់។ ម៉្យាងទៀត ព្រះជាម្ចាស់មានព្រះតម្រិះរបស់ទ្រង់ ផែនការរបស់ទ្រង់ ប្រភព និងគោលដៅសម្រាប់កិច្ចការដែលទ្រង់ធ្វើ របៀប និងវិធីសាស្ត្រដែលទ្រង់ប្រើដើម្បីធ្វើការលើមនុស្សផ្សេងៗគ្នា របៀប និងវិធីសាស្ត្រដែលទ្រង់កាន់កាប់អធិបតេយ្យភាពលើរបស់សព្វសារពើ និងអ្វីៗជាច្រើនទៀត។ ព្រះជាម្ចាស់មិនដែលមានបន្ទូលថា មនុស្សត្រូវតែយល់ និងចូលទៅក្នុងសេចក្ដីពិតទាំងអស់ ទើបអាចចាត់ទុកថាបានសង្គ្រោះនោះទេ។ នេះគឺដោយសារតែព្រះជាម្ចាស់មានគ្រប់ព្រះចេស្ដាខ្លាំងពេក! របៀបនៃការប្រព្រឹត្ត ការមានព្រះបន្ទូល ការធ្វើការ និងការកាន់កាប់អធិបតេយ្យភាពលើរបស់សព្វសារពើរបស់ទ្រង់ បើកសម្ដែងពីនិស្ស័យ សារជាតិ អត្តសញ្ញាណរបស់ទ្រង់ និងអ្វីៗជាច្រើនទៀតដោយឯកឯង។ ទោះបីជាព្រះជាម្ចាស់បើកសម្ដែងពីសព្វសារពើទាំងនេះដែលទ្រង់មាន និងលក្ខណៈទាំងនេះរបស់ទ្រង់ដោយឯកឯងក៏ដោយ ក៏ទ្រង់មិនទាមទារឱ្យមនុស្សយល់ ឬចាប់បានទាំងអស់នោះដែរ។ នេះគឺដោយសារតែព្រះជាម្ចាស់ តែងតែជាព្រះជាម្ចាស់ជានិច្ច ហើយទ្រង់មានគ្រប់ព្រះចេស្ដា ចំណែកឯមនុស្សជាតិដែលព្រះបានបង្កើតវិញគឺតូចទាប និងខ្វះអំណាចទាំងស្រុង។ មានគម្លាតខុសគ្នាឆ្ងាយដូចមេឃនិងដី រវាងមនុស្ស និងព្រះជាម្ចាស់! ហេតុដូច្នេះហើយ វាជារឿងធម្មតាណាស់ដែលមនុស្ស បង្កើតសញ្ញាណ និងការស្រមើស្រមៃខ្លះៗអំពីព្រះជាម្ចាស់។ ព្រះជាម្ចាស់មិនយកព្រះទ័យទុកដាក់នឹងរឿងនេះទេ ប៉ុន្តែអ្នកតែងតែចាត់ទុករឿងនេះជារឿងធ្ងន់ធ្ងរ ហើយប្រកាន់ខ្ជាប់នឹងរឿងនេះយ៉ាងរឹងរូស។ វិធីសាស្ត្រនេះនឹងមិនមានប្រសិទ្ធភាពទេ។ ប្រសិនបើអ្នកជាមនុស្សដែលដេញតាមសេចក្ដីពិត និងមានគុណសម្បត្តិខ្ពស់ ដរាបណាអ្នកយល់សេចក្ដីពិត និងមានការស្គាល់ព្រះជាម្ចាស់ពិតប្រាកដ នោះសញ្ញាណ និងការស្រមើស្រមៃទាំងនេះនឹងត្រូវបានដោះស្រាយដោយឯកឯង។ ប្រសិនបើអ្នកមិនដេញតាមសេចក្ដីពិត ហើយមិនថាអ្នកណាប្រកបគ្នាពីសេចក្ដីពិតជាមួយអ្នកនោះទេ អ្នកមិនទទួលយក ហើយតែងតែតោងជាប់នូវសញ្ញាណរបស់អ្នក តើផលវិបាកនៃរឿងនេះនឹងទៅជាយ៉ាងណា? ផលវិបាកគឺថា ទោះបីជាអ្នកឈានដល់ទីបញ្ចប់នៃជីវិតរបស់អ្នក ឬដល់ចំណុចដែលកិច្ចការរបស់ព្រះជាម្ចាស់ត្រូវបានបញ្ចប់ទាំងស្រុងក៏ដោយ ក៏អ្នកនឹងមិនទទួលបានសេចក្ដីពិតដែរ ផ្ទុយទៅវិញ អ្នកនឹងត្រូវបានសញ្ញាណ និងការស្រមើស្រមៃរបស់អ្នក ដឹកនាំទៅរកសេចក្ដីស្លាប់។ ទោះបីជាអ្នកឃើញរូបកាយខាងវិញ្ញាណរបស់ព្រះជាម្ចាស់លេចមកក៏ដោយ ក៏អ្នកនៅតែមិនអាចដោះស្រាយសញ្ញាណ និងការស្រមើស្រមៃរបស់អ្នកអំពីព្រះជាម្ចាស់បានដដែល។ តើព្រះជាម្ចាស់នឹងប្រាប់អ្នកអំពីការពិតទាំងអស់ និងអ្វីដែលពិត ដោយសារតែអ្នកមិនអាចដោះស្រាយសញ្ញាណទាំងនេះបានឬ? ម៉្យាង វាគ្មានការចាំបាច់ដែលទ្រង់ត្រូវធ្វើបែបនោះទេ ហើយម៉្យាងទៀត មានការពិតមួយ គឺថាខួរក្បាល និងចិត្តគំនិតរបស់មនុស្សគ្មានសមត្ថភាពធំធេងដែលចាំបាច់ដើម្បីទទួលយករបស់ទាំងនេះទេ។ កិច្ចការដែលព្រះជាម្ចាស់ធ្វើគឺហួសពីការស្រមើស្រមៃរបស់មនុស្ស និងហួសពីអ្វីៗទាំងអស់។ បើប្រៀបធៀបទៅនឹងរបស់សព្វសារពើ មនុស្សគឺប្រៀបដូចជាគ្រាប់ខ្សាច់មួយគ្រាប់នៅលើឆ្នេរខ្សាច់។ ការពិពណ៌នានេះគឺកៀកនឹងការពិត ហើយអាចត្រូវបានចាត់ទុកថាសមរម្យ។ ទោះបីជាព្រះជាម្ចាស់ចង់ប្រាប់អ្នកគ្រប់យ៉ាងក៏ដោយ តើអ្នកមានសមត្ថភាពទទួលយកទាំងអស់បានដែរឬទេ? មនុស្សខ្លះនិយាយថា៖ «ហេតុអ្វីបានជាខ្ញុំមិនអាចទទួលយកទាំងអស់បាន? ប្រសិនបើព្រះជាម្ចាស់មានព្រះបន្ទូលកាន់តែច្រើន ខ្ញុំអាចយល់កាន់តែច្រើន និងទទួលបានកាន់តែច្រើន។ ក្នុងករណីនោះ ខ្ញុំនឹងទទួលបានការអនុគ្រោះពិសេស!» នោះគឺជាការយល់សប្តិទាំងថ្ងៃហើយ អ្នកកំពុងប៉ាន់ស្មានសមត្ថភាពខ្លួនឯងខ្ពស់ពេកហើយ។ ការពិតមិនមែនដូច្នោះទេ។ នៅក្នុងព្រះនេត្ររបស់ព្រះជាម្ចាស់ រឿងដែលទ្រង់ប្រាប់អ្នក សុទ្ធតែជារឿងសាមញ្ញ និងច្បាស់ៗបំផុត គឺជារឿងដែលមនុស្សអាចយល់ដឹងបាន។ តាមពិតទៅ មានរឿងជាច្រើនដែលព្រះជាម្ចាស់មិនបានមានព្រះបន្ទូលប្រាប់ ពីព្រោះមនុស្សមិនអាចយល់ដឹងបាន។ ហេតុដូច្នេះហើយ វាជារឿងធម្មតាណាស់ដែលសញ្ញាណខ្លះរបស់អ្នកមិនអាចដោះស្រាយបាននៅទីបំផុត។ រឿងដែលព្រះជាម្ចាស់ត្រូវការឱ្យអ្នកយល់ និងចង់ប្រាប់អ្នក ឬដែលអ្នកអាចទទួល និងយល់ដឹងបាន អ្នកនឹងយល់។ ចំពោះរឿងដែលអ្នកមិនអាចទទួល ឬយល់ដឹងបាន ដែលភ្នែកសាច់ឈាមរបស់អ្នកមិនអាចមើលធ្លុះបាន ទោះបីជាព្រះជាម្ចាស់ប្រាប់អ្នកក៏ដោយ ក៏វានឹងគ្មានប្រយោជន៍ និងខាតកម្លាំងទទេដែរ។ ជាលទ្ធផល ព្រះជាម្ចាស់មិនប្រាប់អ្នកពីរឿងទាំងនេះទេ។ ចំពោះសញ្ញាណបែបនេះ ទោះបីជាដល់ពេលដែលអ្នកស្លាប់ ឬដល់ពេលដែលកិច្ចការរបស់ព្រះជាម្ចាស់ត្រូវបានបញ្ចប់ក៏ដោយ ក៏អ្នកនៅតែមិនយល់ តើរឿងនេះប៉ះពាល់ដល់អ្វីខ្លះ? តើវាប៉ះពាល់ដល់ការចុះចូលរបស់អ្នកចំពោះព្រះជាម្ចាស់ដែរឬទេ? តើវាប៉ះពាល់ដល់ការទទួលតួនាទីជាភាវៈដែលព្រះបង្កើតដែរឬទេ? តើវាប៉ះពាល់ដល់ការស្គាល់អត្តសញ្ញាណ និងសារជាតិរបស់ព្រះជាម្ចាស់របស់អ្នកដែរឬទេ? ប្រសិនបើអ្នកមិនត្រូវបានរងផលប៉ះពាល់ក្នុងផ្លូវណាមួយនៃផ្លូវទាំងនេះទេ នោះអ្នកនឹងត្រូវបានសង្គ្រោះហើយ។ ដូច្នេះ តើសញ្ញាណប្រភេទនេះនៅតែត្រូវការដោះស្រាយទៀតដែរឬទេ? មិនត្រូវការទេ។ នេះគឺជាសញ្ញាណប្រភេទចុងក្រោយ ជាប្រភេទដែលមិនអាចដោះស្រាយបាន សូម្បីតែនៅពេលស្លាប់ក៏ដោយ។ មនុស្សខ្លះនិយាយថា៖ «ឱ ព្រះជាម្ចាស់អើយ ខ្ញុំនៅតែមិនយល់ពីកិច្ចការនេះដែលព្រះអង្គបានធ្វើ ព្រះបន្ទូលទាំងនេះដែលព្រះអង្គបានមានព្រះបន្ទូល និងបរិយាកាសនេះដែលព្រះអង្គបានរៀបចំដដែល។ តើព្រះអង្គអាចប្រាប់ខ្ញុំមុនពេលខ្ញុំស្លាប់បានទេ ដើម្បីឱ្យខ្ញុំអាចស្លាប់ដោយអស់ចិត្ត?» ព្រះជាម្ចាស់មិនអើពើនឹងសំណើបែបនេះទេ។ អ្នកអាចទៅដោយអស់ចិត្តចុះ អ្នកនឹងយល់គ្រប់យ៉ាងនៅក្នុងពិភពខាងវិញ្ញាណ។

ព្រះជាម្ចាស់មានស្តង់ដារផ្ទាល់ខ្លួនរបស់ទ្រង់សម្រាប់ការសង្គ្រោះមនុស្ស។ ស្តង់ដារនេះមិនផ្អែកលើថា តើអ្នកបានដោះស្រាយសញ្ញាណរបស់អ្នកបានល្អកម្រិតណា ឬអ្នកបានលះបង់សញ្ញាណទាំងនោះបានប៉ុន្មាននោះទេ។ ផ្ទុយទៅវិញ វាផ្អែកលើថា តើអ្នកកោតខ្លាចព្រះជាម្ចាស់កម្រិតណា និងអ្នកចុះចូលចំពោះទ្រង់កម្រិតណា តើអ្នកកោតខ្លាច និងចុះចូលចំពោះទ្រង់ដោយស្មោះត្រង់ដែរឬទេ។ អ្វីគ្រប់យ៉ាងដែលព្រះជាម្ចាស់ធ្វើ សុទ្ធតែមានអត្ថន័យ ហើយមិនថាវាជារឿងងាយស្រួលសម្រាប់អ្នកក្នុងការទទួលយក ឬពិបាកសម្រាប់អ្នកក្នុងការទទួលយក និងទំនងជាបង្កឱ្យមានសញ្ញាណនៅក្នុងអ្នកក៏ដោយ ក៏អត្តសញ្ញាណរបស់ព្រះជាម្ចាស់មិនផ្លាស់ប្ដូរដោយសារតែរឿងនេះដែរ។ ទ្រង់នឹងនៅតែជាព្រះអាទិករជានិច្ច ហើយអ្នកនឹងនៅតែជាសត្តនិករជានិច្ច។ ប្រសិនបើអ្នកអាចមិនត្រូវបានកម្រិតដោយសញ្ញាណណាមួយ ហើយនៅតែរក្សាទំនាក់ទំនងជាសត្តនិករ និងព្រះអាទិករជាមួយព្រះជាម្ចាស់ នោះអ្នកគឺជាសត្តនិករពិតប្រាកដរបស់ព្រះជាម្ចាស់ហើយ។ ប្រសិនបើអ្នកអាចមិនទទួលឥទ្ធិពល ឬមិនត្រូវបានរំខានដោយសញ្ញាណណាមួយ ហើយមានសមត្ថភាពចុះចូលចំពោះព្រះជាម្ចាស់យ៉ាងពិតប្រាកដចេញពីជម្រៅចិត្តរបស់អ្នក ហើយប្រសិនបើអ្នកអាចទុកសញ្ញាណមួយឡែក និងមិនត្រូវបានរឹតត្បិតដោយសញ្ញាណទាំងនោះ ដោយមិនគិតថាការយល់ដឹងរបស់អ្នកអំពីសេចក្ដីពិតរាក់ ឬជ្រៅឡើយ ដោយជឿជាក់តែម្យ៉ាងថា ព្រះជាម្ចាស់គឺជាសេចក្ដីពិត ផ្លូវ និងជីវិត ថាព្រះជាម្ចាស់នឹងនៅតែជាព្រះជាម្ចាស់ជារៀងរហូត ហើយថាអ្វីដែលព្រះជាម្ចាស់ធ្វើ គឺមិនដែលខុសឡើយ នោះអ្នកអាចត្រូវបានសង្គ្រោះហើយ។ តាមពិតទៅ កម្ពស់របស់មនុស្សម្នាក់ៗមានកម្រិត។ តើខួរក្បាលរបស់មនុស្សអាចផ្ទុករបស់បានប៉ុន្មានទៅ? តើពួកគេអាចវាស់ស្ទង់ព្រះជាម្ចាស់បានដែរឬទេ? នោះគឺជាការគិតរវើរវាយហើយ! កុំភ្លេចថា៖ មនុស្សនឹងនៅតែជាទារកជានិច្ចនៅចំពោះព្រះជាម្ចាស់។ ប្រសិនបើអ្នកគិតថាខ្លួនឯងឆ្លាត ប្រសិនបើអ្នកតែងតែព្យាយាមធ្វើខ្លួនឆ្លាត ហើយព្យាយាមស្វែងយល់គ្រប់យ៉ាង ដោយគិតថា៖ «ប្រសិនបើខ្ញុំមិនអាចយល់បានទេ នោះខ្ញុំមិនអាចទទួលស្គាល់ថាព្រះអង្គគឺជាព្រះរបស់ខ្ញុំឡើយ ខ្ញុំមិនអាចទទួលយកថាព្រះអង្គគឺជាព្រះរបស់ខ្ញុំឡើយ ខ្ញុំមិនអាចទទួលស្គាល់ថាព្រះអង្គគឺជាព្រះអាទិករឡើយ។ ប្រសិនបើព្រះអង្គមិនដោះស្រាយសញ្ញាណរបស់ខ្ញុំទេ ព្រះអង្គកុំសង្ឃឹមឡើយ បើគិតថាខ្ញុំនឹងទទួលស្គាល់ថាព្រះអង្គគឺជាព្រះ ថាខ្ញុំនឹងទទួលយកអធិបតេយ្យភាពរបស់ព្រះអង្គ និងថាខ្ញុំនឹងចុះចូលចំពោះព្រះអង្គនោះ» នោះរឿងនេះនឹងមានបញ្ហាហើយ។ តើមានបញ្ហាយ៉ាងដូចម្ដេច? ព្រះជាម្ចាស់មិនប្រកែកជាមួយអ្នកអំពីរឿងបែបនេះទេ។ ចំពោះមនុស្ស ទ្រង់នឹងនៅតែជាបែបនេះជានិច្ច៖ ប្រសិនបើអ្នកមិនទទួលយកថាព្រះជាម្ចាស់គឺជាព្រះរបស់អ្នកទេ ទ្រង់នឹងមិនទទួលយកថាអ្នកគឺជាសត្តនិករម្នាក់របស់ទ្រង់ឡើយ។ នៅពេលដែលព្រះជាម្ចាស់មិនទទួលយកថាអ្នកគឺជាសត្តនិករម្នាក់របស់ទ្រង់ ការផ្លាស់ប្ដូរមួយនឹងកើតឡើងនៅក្នុងទំនាក់ទំនងរបស់អ្នកជាមួយព្រះជាម្ចាស់ ដោយសារតែអាកប្បកិរិយារបស់អ្នកចំពោះទ្រង់។ ប្រសិនបើអ្នកមិនអាចចុះចូលចំពោះព្រះជាម្ចាស់ និងមិនអាចទទួលយកអត្តសញ្ញាណ និងសារជាតិរបស់ព្រះជាម្ចាស់ ព្រមទាំងអ្វីៗគ្រប់យ៉ាងដែលព្រះជាម្ចាស់ធ្វើទេ នោះនឹងមានការផ្លាស់ប្ដូរនៅក្នុងអត្តសញ្ញាណរបស់អ្នក។ តើអ្នកនៅតែជាសត្តនិករទៀតដែរឬទេ? ព្រះជាម្ចាស់មិនទទួលស្គាល់អ្នកទេ វាគ្មានប្រយោជន៍អ្វីក្នុងការប្រកែកឡើយ។ ហើយប្រសិនបើអ្នកមិនមែនជាសត្តនិករ ហើយព្រះជាម្ចាស់មិនត្រូវការអ្នក តើអ្នកនៅតែមានសង្ឃឹមនឹងទទួលបានសេចក្ដីសង្គ្រោះទៀតដែរឬទេ? (ទេ គ្មានទេ)។ ហេតុអ្វីបានជាព្រះជាម្ចាស់មិនចាត់ទុកអ្នកជាសត្តនិករ? អ្នកមិនអាចបំពេញការទទួលខុសត្រូវ និងភារកិច្ចដែលសត្តនិករគួរតែបំពេញ ហើយអ្នកមិនប្រព្រឹត្តចំពោះព្រះអាទិករ ពីជំហរជាសត្តនិករឡើយ។ ដូច្នេះ តើព្រះជាម្ចាស់នឹងប្រព្រឹត្តចំពោះអ្នកយ៉ាងដូចម្ដេច? តើទ្រង់នឹងមើលមកអ្នកយ៉ាងដូចម្ដេច? ព្រះជាម្ចាស់នឹងមិនមើលមកអ្នកជាសត្តនិករដែលពេញលក្ខណៈឡើយ ប៉ុន្តែជាមនុស្សថោកទាប ជាអារក្ស និងជាសាតាំង។ តើអ្នកមិនបានគិតថាខ្លួនឯងឆ្លាតទេឬ? ហេតុអ្វីបានជាអ្នកធ្វើឱ្យខ្លួនឯងក្លាយជាអារក្ស និងជាសាតាំងទៅវិញ? នេះមិនមែនឆ្លាតទេ គឺល្ងង់។ តើព្រះបន្ទូលទាំងនេះជួយឱ្យមនុស្សយល់អំពីអ្វី? គឺថាមនុស្សត្រូវតែប្រព្រឹត្តខ្លួនឱ្យបានត្រឹមត្រូវនៅចំពោះព្រះជាម្ចាស់។ ទោះបីជាអ្នកមានហេតុផលសម្រាប់សញ្ញាណរបស់អ្នកក៏ដោយ កុំគិតថាអ្នកមានសេចក្ដីពិត ហើយថាអ្នកមានដើមទុនដើម្បីស្រែកតវ៉ាប្រឆាំងនឹងព្រះជាម្ចាស់ និងដាក់កំហិតទ្រង់ឱ្យសោះ។ មិនថាអ្នកធ្វើអ្វីនោះទេ កុំធ្វើបែបនោះឱ្យសោះ។ នៅពេលដែលអ្នកបាត់បង់អត្តសញ្ញាណជាសត្តនិកររបស់អ្នក អ្នកនឹងត្រូវបំផ្លាញហើយ នេះមិនមែនជារឿងលេងសើចទេ។ គឺដោយសារតែ នៅពេលដែលមនុស្សមានសញ្ញាណ ពួកគេប្រកាន់យកវិធីសាស្ត្រផ្សេងៗគ្នា និងជ្រើសរើសដំណោះស្រាយផ្សេងៗគ្នា ទើបលទ្ធផលខុសគ្នាទាំងស្រុងបែបនេះ។

តើអ្នករាល់គ្នាមានគោលការណ៍សម្រាប់របៀបអនុវត្តទាក់ទងនឹងសញ្ញាណដែរឬទេ? តើគោលការណ៍ទាំងនេះការពារអ្នករាល់គ្នា ដើម្បីឱ្យអ្នកអាចប្រព្រឹត្តខ្លួនជាសត្តនិករបានយ៉ាងត្រឹមត្រូវដែរឬទេ? តើផ្លូវនេះល្អដែរឬទេ? (ល្អ)។ បើដូច្នេះ ចូរសង្ខេបផ្លូវនេះមក។ (ប្រសិនបើវាជាសញ្ញាណដែលងាយស្រួលដោះស្រាយ យើងត្រូវតែអធិដ្ឋាន និងស្វែងរក ដោយស្វែងរកសេចក្ដីពិតដែលវែកញែកសញ្ញាណប្រភេទនេះចេញពីព្រះបន្ទូលរបស់ព្រះជាម្ចាស់ ហើយយើងក៏អាចប្រកបគ្នាជាមួយបងប្អូនប្រុសស្រីដែលយល់ពីសេចក្ដីពិតបានដែរ។ តាមរបៀបនេះ យើងនឹងអាចមើលធ្លុះទិដ្ឋភាពខុសឆ្គងនៃសញ្ញាណនោះ ហើយដោះស្រាយវាបាន។ ក៏មានសញ្ញាណខ្លះដែលមិនងាយស្រួលដោះស្រាយដែរ ប៉ុន្តែយើងមិនត្រូវប្រកាន់ខ្ជាប់នឹងសញ្ញាណទាំងនោះឡើយ។ យើងត្រូវតែមានអាកប្បកិរិយាទទួលយកសេចក្ដីពិត និងចុះចូលចំពោះព្រះជាម្ចាស់ ដោយដឹងថាយើងគឺជាសត្តនិករ ហើយថាអ្វីដែលព្រះជាម្ចាស់ធ្វើ គឺពិតជាត្រឹមត្រូវ គ្រាន់តែថាយើងមិនទាន់ដឹងពីរឿងនេះប៉ុណ្ណោះ។ មិនថាយើងយល់ ឬមិនយល់នោះទេ យើងមិនអាចដើរផ្សព្វផ្សាយសញ្ញាណបានឡើយ។ យើងគួរតែរៀនអធិដ្ឋានទៅកាន់ព្រះជាម្ចាស់ និងស្វែងរកឱ្យបានញឹកញាប់ ហើយបន្តិចម្ដងៗ សញ្ញាណទាំងនេះក៏អាចត្រូវបានដោះស្រាយដែរ។ ស្ថានភាពទីបី គឺថាសញ្ញាណខ្លះអាចនឹងនៅតែមិនត្រូវបានដោះស្រាយនៅទីបំផុត។ ក្នុងករណីបែបនេះ ឱ្យតែយើងមិនត្រូវបានរឹតត្បិតដោយសញ្ញាណទាំងនេះ ហើយមិនដើរផ្សព្វផ្សាយសញ្ញាណទាំងនេះ នោះមិនអីទេ។ ទោះបីជាសញ្ញាណទាំងនេះមិនត្រូវបានដោះស្រាយនៅទីបំផុតក៏ដោយ ឱ្យតែយើងមិនប្រកាន់ខ្ជាប់នឹងសញ្ញាណទាំងនេះ ហើយមិនប្រព្រឹត្តអំពើអាក្រក់ដោយសារតែសញ្ញាណទាំងនេះ នោះព្រះជាម្ចាស់នឹងមិនថ្កោលទោសយើងឡើយ ហើយវានឹងមិនប៉ះពាល់ដល់សេចក្ដីសង្គ្រោះរបស់យើងទេ)។ តើមានគោលការណ៍សរុបចំនួនប៉ុន្មាន? (បី)។ មានគោលការណ៍សរុបចំនួនបី។ អ្នករាល់គ្នាបានកត់ត្រាទុកទាំងអស់ហើយ មែនទេ? នៅពេលដែលអ្នកយល់សេចក្ដីពិត និងចាប់បានគោលការណ៍ នោះសញ្ញាណរបស់អ្នកនឹងត្រូវបានដោះស្រាយដោយឯកឯង។ អ្នកមិនត្រូវបណ្ដោយឱ្យសញ្ញាណរារាំង ឬធ្វើឱ្យអ្នកជំពប់ជើងដួលឡើយ។ ចូរដោះស្រាយសញ្ញាណដែលអាចដោះស្រាយបានឱ្យអស់ពីសមត្ថភាព ហើយចំពោះសញ្ញាណដែលមិនអាចដោះស្រាយបានជាបណ្ដោះអាសន្ន យ៉ាងហោចណាស់កុំបណ្ដោយឱ្យសញ្ញាណទាំងនោះជះឥទ្ធិពលលើអ្នកឱ្យសោះ។ សញ្ញាណទាំងនោះមិនគួររារាំងការបំពេញភារកិច្ចរបស់អ្នកឡើយ ហើយក៏មិនគួរជះឥទ្ធិពលលើទំនាក់ទំនងរបស់អ្នកជាមួយព្រះជាម្ចាស់ដែរ។ កម្រិតអប្បបរមារបស់អ្នក គឺយ៉ាងហោចណាស់មិនត្រូវដើរផ្សព្វផ្សាយសញ្ញាណ មិនប្រព្រឹត្តអំពើអាក្រក់ មិនបង្កឱ្យមានការបង្អាក់ ឬការរំខាន ហើយមិនត្រូវធ្វើជាអ្នកបម្រើរបស់សាតាំង ឬជាភ្នាក់ងាររបស់សាតាំងឡើយ។ មិនថាអ្នកខិតខំប្រឹងប្រែងខ្លាំងប៉ុនណានោះទេ ប្រសិនបើសញ្ញាណខ្លះអាចដោះស្រាយបានត្រឹមតែសើៗ និងមិនអាចដោះស្រាយបានទាំងស្រុងទេ នោះមិនបាច់ខ្វល់ពីសញ្ញាណទាំងនោះឡើយ។ កុំបណ្ដោយឱ្យសញ្ញាណជះឥទ្ធិពលលើការដេញតាមសេចក្ដីពិត ឬការចូលទៅក្នុងជីវិតរបស់អ្នកឱ្យសោះ។ ចូរស្ទាត់ជំនាញគោលការណ៍ទាំងនេះ ហើយនៅក្នុងកាលៈទេសៈធម្មតា អ្នកនឹងត្រូវបានការពារ។ ប្រសិនបើអ្នកជាមនុស្សដែលទទួលយកសេចក្ដីពិត ស្រឡាញ់អ្វីៗដែលវិជ្ជមាន មិនមែនជាមនុស្សអាក្រក់ មិនចង់បង្កការបង្អាក់ ឬការរំខាន ហើយមិនមានចេតនាបង្កការបង្អាក់ និងការរំខានទេ នោះនៅពេលដែលអ្នកជួបប្រទះបញ្ហានៃការកើតមានសញ្ញាណជាធម្មតា អ្នកនឹងត្រូវបានការពារជាទូទៅ។ គោលការណ៍នៃការអនុវត្តជាមូលដ្ឋានបំផុតគឺ៖ ប្រសិនបើសញ្ញាណមួយលេចឡើង ហើយពិបាកដោះស្រាយ កុំប្រញាប់ប្រព្រឹត្តតាមសញ្ញាណនោះឱ្យសោះ។ ជាដំបូង ចូររង់ចាំ និងស្វែងរកសេចក្ដីពិតដើម្បីដោះស្រាយសញ្ញាណនោះ ដោយជឿជាក់ថាអ្វីដែលព្រះជាម្ចាស់ធ្វើ មិនអាចខុសឡើយ។ ចូរចងចាំគោលការណ៍នេះ។ បន្ថែមលើនេះ កុំទុកភារកិច្ចរបស់អ្នកចោល ឬបណ្ដោយឱ្យសញ្ញាណជះឥទ្ធិពលលើការបំពេញភារកិច្ចរបស់អ្នកឱ្យសោះ។ ប្រសិនបើអ្នកមានសញ្ញាណ ហើយគិតថា៖ «ខ្ញុំនឹងធ្វើភារកិច្ចនេះឱ្យតែរួចពីដៃទៅបានហើយ ខ្ញុំកំពុងមានអារម្មណ៍មិនល្អ ដូច្នេះខ្ញុំនឹងមិនធ្វើការឱ្យបានល្អសម្រាប់អ្នកទេ!» នេះមិនល្អទេ។ នៅពេលដែលអាកប្បកិរិយារបស់អ្នកប្រែជាអវិជ្ជមាន និងធ្វើឱ្យតែរួចពីដៃ នោះវានឹងក្លាយជាបញ្ហាហើយ នេះគឺជាសញ្ញាណដែលកំពុងរើបម្រះនៅក្នុងអ្នក។ នៅពេលដែលសញ្ញាណរើបម្រះនៅក្នុងអ្នក ហើយជះឥទ្ធិពលលើការបំពេញភារកិច្ចរបស់អ្នក នោះមានន័យថា មកដល់ចំណុចនេះ ទំនាក់ទំនងរបស់អ្នកជាមួយព្រះជាម្ចាស់ពិតជាបានផ្លាស់ប្ដូររួចទៅហើយ។ សញ្ញាណខ្លះអាចជះឥទ្ធិពលលើការបំពេញភារកិច្ចរបស់អ្នក ដែលជាបញ្ហាធ្ងន់ធ្ងរ ហើយត្រូវតែដោះស្រាយសញ្ញាណទាំងនោះជាបន្ទាន់។ សញ្ញាណផ្សេងទៀតមិនជះឥទ្ធិពលលើការបំពេញភារកិច្ចរបស់អ្នក ឬទំនាក់ទំនងរបស់អ្នកជាមួយព្រះជាម្ចាស់ទេ ដូច្នេះសញ្ញាណទាំងនោះមិនមែនជាបញ្ហាធំដុំឡើយ។ ប្រសិនបើសញ្ញាណដែលអ្នកមាន អាចជះឥទ្ធិពលលើការបំពេញភារកិច្ចរបស់អ្នក ដោយបណ្ដាលឱ្យអ្នកសង្ស័យលើព្រះជាម្ចាស់ មិនបំពេញភារកិច្ចរបស់អ្នកដោយឧស្សាហ៍ព្យាយាម ហើយថែមទាំងមានអារម្មណ៍ថានឹងគ្មានផលវិបាកចំពោះការមិនបំពេញភារកិច្ចរបស់អ្នកទៀតផង និងគ្មានការភ័យខ្លាច ឬចិត្តដែលកោតខ្លាចព្រះជាម្ចាស់ទេ នោះរឿងនេះគ្រោះថ្នាក់ហើយ។ នេះមានន័យថា អ្នកនឹងធ្លាក់ទៅក្នុងការល្បួង ហើយត្រូវបានសាតាំងបោកបញ្ឆោត និងចាប់យក។ អាកប្បកិរិយារបស់អ្នកចំពោះសញ្ញាណរបស់អ្នក និងជម្រើសដែលអ្នកធ្វើ គឺសំខាន់ណាស់។ មិនថាអាចដោះស្រាយសញ្ញាណបានឬអត់ ហើយមិនថាអាចដោះស្រាយបានកម្រិតណានោះទេ ទំនាក់ទំនងជាប្រក្រតីរវាងអ្នក និងព្រះជាម្ចាស់ មិនត្រូវផ្លាស់ប្ដូរឡើយ។ ម៉្យាង អ្នកគួរតែអាចចុះចូលចំពោះគ្រប់បរិយាកាសដែលព្រះជាម្ចាស់បានចាត់ចែង ហើយអះអាងថាអ្វីគ្រប់យ៉ាងដែលព្រះជាម្ចាស់ធ្វើ គឺត្រឹមត្រូវ និងមានអត្ថន័យ ហើយការយល់ដឹងនេះ និងទិដ្ឋភាពនៃសេចក្ដីពិតនេះ មិនគួរផ្លាស់ប្ដូរសម្រាប់អ្នកឡើយ។ ម៉្យាងទៀត អ្នកមិនត្រូវទុកភារកិច្ចដែលព្រះជាម្ចាស់បានផ្ទុកផ្ដាក់ដល់អ្នកចោលឡើយ អ្នកមិនត្រូវដោះបន្ទុកនេះចេញពីខ្លួនឯងទេ។ ប្រសិនបើនៅខាងក្នុង ឬខាងក្រៅ អ្នកគ្មានការទាស់ទទឹង ការប្រឆាំង ឬការបះបោរចំពោះព្រះជាម្ចាស់ទេ នោះព្រះជាម្ចាស់នឹងឃើញតែការចុះចូលរបស់អ្នកប៉ុណ្ណោះ ហើយឃើញថាអ្នកកំពុងរង់ចាំ។ អ្នកប្រហែលជានៅតែមានសញ្ញាណ ប៉ុន្តែព្រះជាម្ចាស់មិនឃើញការបះបោររបស់អ្នកទេ។ ដោយសារតែគ្មានការបះបោរ និងការទាស់ទទឹងនៅក្នុងអ្នក ព្រះជាម្ចាស់នៅតែចាត់ទុកអ្នកជាសត្តនិករម្នាក់របស់ទ្រង់ដដែល។ ផ្ទុយទៅវិញ ប្រសិនបើចិត្តរបស់អ្នកពោរពេញដោយការត្អូញត្អែរ និងការប្រឆាំង អ្នកកំពុងស្វែងរកឱកាសដើម្បីសងសឹក ហើយមិនចង់បំពេញភារកិច្ចរបស់អ្នក ដោយចង់ដោះបន្ទុកនេះចេញពីខ្លួនឯងជំនួសវិញ រហូតដល់ថ្នាក់នៅក្នុងចិត្តរបស់អ្នក មានការត្អូញត្អែរគ្រប់បែបយ៉ាងអំពីព្រះជាម្ចាស់ ហើយការសម្ដែងចេញនៃការប្រឆាំង និងការថ្នាំងថ្នាក់មួយចំនួនត្រូវបានបើកសម្ដែងនៅក្នុងដំណើរការនៃការបំពេញភារកិច្ច នោះនៅពេលនេះ ទំនាក់ទំនងរបស់អ្នកជាមួយព្រះជាម្ចាស់បានផ្លាស់ប្ដូរយ៉ាងខ្លាំងរួចទៅហើយ។ អ្នកបានប្ដូរចេញពីជំហរជាសត្តនិកររបស់អ្នករួចហើយ អ្នកលែងជាសត្តនិករទៀតហើយ ប៉ុន្តែបានក្លាយជាភ្នាក់ងារសម្រាប់ពួកអារក្ស និងសាតាំង ដូច្នេះព្រះជាម្ចាស់នឹងមិនបង្ហាញសេចក្ដីសប្បុរសណាមួយដល់អ្នកឡើយ។ នៅពេលដែលនរណាម្នាក់ឈានដល់ចំណុចនេះ ពួកគេកំពុងចូលទៅជិតតំបន់គ្រោះថ្នាក់ហើយ។ ទោះបីជាព្រះជាម្ចាស់មិនធ្វើអ្វីសោះក៏ដោយ ក៏ពួកគេនឹងមិនអាចឈរមាំនៅក្នុងពួកជំនុំបានដែរ។ ហេតុដូច្នេះហើយ នៅក្នុងអ្វីគ្រប់យ៉ាងដែលពួកគេធ្វើ ជាពិសេសនៅពេលដែលពាក់ព័ន្ធនឹងបញ្ហាដូចជាការដោះស្រាយសញ្ញាណ មនុស្សត្រូវតែប្រុងប្រយ័ត្នដើម្បីចៀសវាងការធ្វើរឿងដែលប្រមាថដល់ព្រះជាម្ចាស់ ឬដែលត្រូវបានព្រះជាម្ចាស់ថ្កោលទោស ឬដែលធ្វើឱ្យឈឺចាប់ ឬធ្វើឱ្យខូចខាតដល់អ្នកដទៃ។ នេះគឺជាគោលការណ៍។

បញ្ហាដែលមនុស្សមានសញ្ញាណអំពីព្រះជាម្ចាស់ មិនមែនជារឿងតូចតាចទេ! វាសំខាន់ណាស់សម្រាប់មនុស្សក្នុងការរក្សាទំនាក់ទំនងជាប្រក្រតីជាមួយព្រះជាម្ចាស់ ប៉ុន្តែអ្វីដែលជះឥទ្ធិពលខ្លាំងបំផុតដល់ទំនាក់ទំនងនេះ គឺសញ្ញាណរបស់មនុស្ស។ មានតែនៅពេលដែលសញ្ញាណរបស់មនុស្សអំពីព្រះជាម្ចាស់ត្រូវបានដោះស្រាយប៉ុណ្ណោះ ទើបទំនាក់ទំនងជាប្រក្រតីជាមួយព្រះជាម្ចាស់អាចរក្សាបាន។ បច្ចុប្បន្ននេះ មនុស្សជាច្រើនមានបញ្ហាធ្ងន់ធ្ងរមួយ។ មិនថាពួកគេបានជឿលើព្រះជាម្ចាស់អស់រយៈពេលប៉ុន្មានឆ្នាំទេ ទោះបីជាពួកគេអាចស៊ូទ្រាំនឹងការរងទុក្ខ និងបង់ថ្លៃនៅក្នុងការបំពេញភារកិច្ចរបស់ពួកគេក៏ដោយ ក៏សញ្ញាណរបស់ពួកគេមិនអាចដោះស្រាយបានទាំងស្រុងដែរ។ រឿងនេះជះឥទ្ធិពលយ៉ាងធ្ងន់ធ្ងរដល់ទំនាក់ទំនងរបស់ពួកគេជាមួយព្រះជាម្ចាស់ និងជះឥទ្ធិពលដោយផ្ទាល់ដល់សេចក្ដីស្រឡាញ់របស់ពួកគេចំពោះព្រះជាម្ចាស់ និងការចុះចូលរបស់ពួកគេចំពោះទ្រង់។ ហេតុដូច្នេះហើយ មិនថាមនុស្សមានសញ្ញាណអ្វីខ្លះអំពីព្រះជាម្ចាស់ទេ នេះគឺជារឿងធ្ងន់ធ្ងរដែលមិនត្រូវមើលរំលងឡើយ។ សញ្ញាណប្រៀបដូចជាជញ្ជាំងមួយ វាផ្ដាច់ទំនាក់ទំនងរបស់មនុស្សជាមួយព្រះជាម្ចាស់ ដោយធ្វើឱ្យពួកគេលែងពាក់ព័ន្ធនឹងកិច្ចការនៃការសង្គ្រោះរបស់ព្រះជាម្ចាស់។ ដូច្នេះ ការដែលមនុស្សមានសញ្ញាណអំពីព្រះជាម្ចាស់ គឺជាបញ្ហាដ៏ធ្ងន់ធ្ងរដែលមិនអាចមិនអើពើបានឡើយ! ប្រសិនបើមនុស្សមានសញ្ញាណ ហើយមិនអាចស្វែងរកសេចក្ដីពិត និងដោះស្រាយសញ្ញាណទាំងនោះបានទាន់ពេលវេលាទេ រឿងនេះអាចបង្កឱ្យមានភាពអវិជ្ជមាន ការទាស់ទទឹងនឹងព្រះជាម្ចាស់ និងសូម្បីតែការប្រទូសរ៉ាយចំពោះទ្រង់យ៉ាងងាយ។ ពេលនោះ តើពួកគេនៅតែអាចទទួលយកសេចក្ដីពិតបានទៀតដែរឬទេ? ការចូលទៅក្នុងជីវិតរបស់ពួកគេនឹងគាំងនៅមួយកន្លែង។ ផ្លូវនៃការដកពិសោធកិច្ចការរបស់ព្រះជាម្ចាស់ គឺមិនរាបស្មើ និងរដិបរដុប។ ដោយសារតែមនុស្សមាននិស្ស័យពុករលួយ ពួកគេអាចដើរវាងផ្លូវជាច្រើន ហើយពួកគេអាចនឹងមានសញ្ញាណនៅក្នុងស្ថានភាពណាមួយ។ ប្រសិនបើសញ្ញាណទាំងនេះមិនត្រូវបានដោះស្រាយដោយការស្វែងរកសេចក្ដីពិតទេ មនុស្សអាចបះបោរប្រឆាំងនឹងព្រះជាម្ចាស់ និងទាស់ទទឹងនឹងទ្រង់ ដោយដើរលើផ្លូវនៃការប្រទូសរ៉ាយចំពោះទ្រង់។ នៅពេលដែលមនុស្សដើរលើផ្លូវរបស់ពួកទទឹងនឹងព្រះគ្រីស្ទ តើអ្នករាល់គ្នាគិតថានៅសល់ឱកាសនៃការសង្គ្រោះសម្រាប់ពួកគេទៀតដែរឬទេ? វាមិនងាយស្រួលដោះស្រាយទេនៅចំណុចនោះ ហើយនឹងគ្មានឱកាសនៅសល់ឡើយ។ ហេតុដូច្នេះហើយ មុនពេលព្រះជាម្ចាស់បដិសេធមិនទទួលស្គាល់អ្នកជាសត្តនិកររបស់ទ្រង់ អ្នកគួរតែរៀនពីរបៀបធ្វើជាសត្តនិកររបស់ព្រះជាម្ចាស់។ កុំព្យាយាមពិនិត្យពិច័យព្រះអាទិករ ឬព្យាយាមស្វែងរកវិធីដើម្បីបញ្ជាក់ និងផ្ទៀងផ្ទាត់ថាព្រះជាម្ចាស់ដែលអ្នកជឿ គឺជាព្រះអាទិករឱ្យសោះ។ នេះមិនមែនជាកាតព្វកិច្ច ឬការទទួលខុសត្រូវរបស់អ្នកទេ។ អ្វីដែលអ្នកគួរតែគិត និងពិចារណានៅក្នុងចិត្តរបស់អ្នកជារៀងរាល់ថ្ងៃ គឺរបៀបបំពេញភារកិច្ចរបស់អ្នក និងក្លាយជាសត្តនិករដែលមានលក្ខណៈសម្បត្តិគ្រប់គ្រាន់ ជាជាងរបៀបបញ្ជាក់ថាតើព្រះជាម្ចាស់គឺជាព្រះអាទិករឬអត់ ថាតើទ្រង់ពិតជាព្រះជាម្ចាស់ឬអត់ ឬពិនិត្យពិច័យអ្វីដែលព្រះជាម្ចាស់បានធ្វើ និងថាតើការប្រព្រឹត្តរបស់ទ្រង់ត្រឹមត្រូវឬអត់នោះទេ។ រឿងទាំងនេះមិនមែនជាអ្វីដែលអ្នកគួរពិនិត្យពិច័យឡើយ។

ថ្ងៃទី១៩ ខែមិថុនា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៧)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំ)

មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ

IX. ការបញ្ចេញភាពអវិជ្ជមាន

ថ្ងៃនេះ យើងបន្តការប្រកបគ្នារបស់យើងអំពីទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ៖ «កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា»។ ទាក់ទងនឹងការបង្អាក់ និងការរំខានផ្សេងៗដែលកើតឡើងនៅក្នុងជីវិតពួកជំនុំ លើកមុន យើងបានប្រកបគ្នាអំពីចំណុចទីប្រាំបី គឺការផ្សព្វផ្សាយសញ្ញាណផ្សេងៗ ហើយថ្ងៃនេះ យើងនឹងប្រកបគ្នាអំពីចំណុចទីប្រាំបួន គឺការបញ្ចេញភាពអវិជ្ជមាន។ ការបញ្ចេញភាពអវិជ្ជមាន ក៏ជារឿងដែលគេឧស្សាហ៍ឮនៅក្នុងជីវិតរស់នៅប្រចាំថ្ងៃដែរ។ ដូចគ្នាដែរ ទង្វើ ឬសេចក្ដីថ្លែងនៃការបញ្ចេញភាពអវិជ្ជមាន ក៏គួរតែត្រូវបានរឹតត្បិត និងបញ្ឈប់ដែរ នៅពេលដែលវាកើតឡើងនៅក្នុងជីវិតពួកជំនុំ ពីព្រោះការបញ្ចេញភាពអវិជ្ជមាន មិនមែនជារឿងដែលធ្វើឱ្យមនុស្សបានស្អាងឡើងនោះទេ ផ្ទុយទៅវិញ វាប៉ះពាល់ រំខាន និងបង្កការខាតបង់ដល់មនុស្ស។ ហេតុដូច្នេះ ការបញ្ចេញភាពអវិជ្ជមាន គឺជារឿងអវិជ្ជមាន ដែលមានធម្មជាតិស្រដៀងគ្នាទៅនឹងអាកប្បកិរិយា ទង្វើ និងសេចក្ដីថ្លែងផ្សេងទៀតដែលរំខានដល់ជីវិតពួកជំនុំដែរ ហើយវាក៏អាចរំខានដល់មនុស្ស និងមានផលប៉ះពាល់អវិជ្ជមានផងដែរ។ គ្មាននរណាម្នាក់អាចធ្វើឱ្យអ្នកដទៃបានស្អាងឡើង ឬនាំផលប្រយោជន៍ឱ្យពួកគេ ដោយការបញ្ចេញភាពអវិជ្ជមាននោះឡើយ វាមានតែនាំមកនូវឥទ្ធិពលគ្រោះថ្នាក់ ហើយក៏អាចប៉ះពាល់ដល់ការបំពេញភារកិច្ចជាធម្មតារបស់មនុស្សផងដែរ។ ហេតុនេះ នៅពេលដែលការបញ្ចេញភាពអវិជ្ជមានកើតឡើងនៅក្នុងពួកជំនុំ វាគួរតែត្រូវបានបញ្ឈប់ និងរឹតត្បិតស្រដៀងគ្នានេះដែរ មិនត្រូវបណ្ដែតបណ្ដោយ ឬលើកទឹកចិត្តឡើយ។

ក. តើអ្វីទៅជាការបញ្ចេញភាពអវិជ្ជមាន

ជាដំបូង ចូរយើងក្រឡេកមើលថាតើការបញ្ចេញភាពអវិជ្ជមានគួរតែត្រូវបានស្វែងយល់ និងញែកដឹងដោយរបៀបណា។ តើយើងគួរញែកការបញ្ចេញភាពអវិជ្ជមានដោយរបៀបណា? តើពាក្យសម្ដី និងការបង្ហាញចេញរបស់មនុស្សបែបណាខ្លះ ដែលជាការបញ្ចេញភាពអវិជ្ជមាន? ជាបឋម ភាពអវិជ្ជមានដែលមនុស្សបញ្ចេញមក មិនមែនជារឿងវិជ្ជមានទេ វាគឺជាអ្វីមួយដែលអវិជ្ជមាន ដែលផ្ទុយនឹងសេចក្ដីពិត ហើយវាគឺជាអ្វីមួយដែលកើតចេញពីនិស្ស័យពុករលួយរបស់ពួកគេ។ ការមាននិស្ស័យពុករលួយ នាំឱ្យមានការលំបាកក្នុងការអនុវត្តសេចក្ដីពិត និងការចុះចូលនឹងព្រះជាម្ចាស់ ហើយដោយសារតែការលំបាកទាំងនេះ គំនិតអវិជ្ជមាន និងរឿងអវិជ្ជមានផ្សេងទៀត ត្រូវបានបើកសម្ដែងនៅក្នុងខ្លួនមនុស្ស។ រឿងទាំងនេះកើតឡើងនៅក្នុងបរិបទដែលពួកគេព្យាយាមអនុវត្តសេចក្ដីពិត ទាំងនេះគឺជាគំនិត និងទស្សនៈដែលប៉ះពាល់ និងរារាំងមនុស្ស នៅពេលដែលពួកគេព្យាយាមអនុវត្តសេចក្ដីពិត ហើយជារឿងអវិជ្ជមានទាំងស្រុង។ មិនថាគំនិត និងទស្សនៈអវិជ្ជមានទាំងនេះស្ដាប់ទៅស្របតាមសញ្ញាណរបស់មនុស្ស និងសមហេតុផលយ៉ាងណានោះទេ ក៏វាមិនមែនកើតចេញពីការយល់ដឹងអំពីព្រះបន្ទូលរបស់ព្រះជាម្ចាស់ដែរ ហើយវាកាន់តែមិនមែនជាការយល់ដឹងតាមរយៈបទពិសោធអំពីព្រះបន្ទូលរបស់ព្រះជាម្ចាស់ទៅទៀត។ ផ្ទុយទៅវិញ វាកើតចេញពីគំនិតរបស់មនុស្ស ហើយមិនស្របតាមសេចក្ដីពិតទាល់តែសោះ។ ហេតុដូច្នេះ វាគឺជាទិដ្ឋភាពនៃភាពអវិជ្ជមាន ជារឿងអវិជ្ជមាន។ បំណងរបស់មនុស្សដែលបញ្ចេញភាពអវិជ្ជមាន គឺដើម្បីស្វែងរកហេតុផលខាងក្រៅជាច្រើន ចំពោះការបរាជ័យរបស់ពួកគេក្នុងការអនុវត្តសេចក្ដីពិត ដើម្បីទទួលបានការអាណិតអាសូរ និងការយល់ចិត្តពីអ្នកដទៃ។ ក្នុងកម្រិតផ្សេងៗគ្នា សេចក្ដីថ្លែងអវិជ្ជមានទាំងនេះ ជះឥទ្ធិពល និងធ្វើឱ្យចុះខ្សោយដល់គំនិតផ្ដួចផ្ដើមរបស់មនុស្សក្នុងការអនុវត្តសេចក្ដីពិត ហើយថែមទាំងអាចរារាំងមនុស្សជាច្រើនមិនឱ្យអនុវត្តសេចក្ដីពិតទៀតផង។ ផលវិបាក និងផលប៉ះពាល់អវិជ្ជមានទាំងនេះ ធ្វើឱ្យរឿងទាំងនេះកាន់តែសមនឹងត្រូវបានចាត់ទុកថាជារឿងអវិជ្ជមាន ដែលទាស់ប្រឆាំងនឹងព្រះជាម្ចាស់ និងមានភាពប្រទូសរ៉ាយទាំងស្រុងចំពោះសេចក្ដីពិត។ មនុស្សមួយចំនួនមិនអាចមើលធ្លុះដល់សារជាតិនៃភាពអវិជ្ជមានឡើយ ហើយគិតថា ភាពអវិជ្ជមានដែលកើតឡើងញឹកញាប់ គឺជារឿងធម្មតា ហើយថាវាមិនមានឥទ្ធិពលធំដុំលើការដេញតាមសេចក្ដីពិតរបស់មនុស្សនោះទេ។ របៀបគិតបែបនេះគឺខុសហើយ តាមពិតទៅ វាមានឥទ្ធិពលយ៉ាងខ្លាំង ហើយប្រសិនបើភាពអវិជ្ជមានរបស់នរណាម្នាក់ក្លាយជាច្រើនពេកសម្រាប់ខ្លួនឯងក្នុងការទ្រាំទ្រ នោះវាងាយនឹងនាំទៅរកអំពើក្បត់ណាស់។ ផលវិបាកដ៏គួរឱ្យភ័យខ្លាចនេះ គឺបណ្តាលមកពីភាពអវិជ្ជមាននេះឯង។ ដូច្នេះ តើការបញ្ចេញភាពអវិជ្ជមានគួរតែញែកដឹង និងស្វែងយល់ដោយរបៀបណា? និយាយឱ្យសាមញ្ញទៅ ការបញ្ចេញភាពអវិជ្ជមាន គឺបំភាន់មនុស្ស និងរារាំងពួកគេមិនឱ្យអនុវត្តសេចក្ដីពិត វាគឺជាការប្រើល្បិចកលទន់ៗ ប្រើវិធីសាស្ត្រដែលមើលទៅហាក់ដូចជាធម្មតា ដើម្បីបំភាន់មនុស្ស និងធ្វើឱ្យពួកគេជំពប់ដួល។ តើនេះបង្កគ្រោះថ្នាក់ដល់ពួកគេដែរឬទេ? តាមពិតទៅ វាធ្វើឱ្យពួកគេខូចខាតយ៉ាងខ្លាំង។ ដូច្នេះហើយ ការបញ្ចេញភាពអវិជ្ជមាន គឺជាអ្វីមួយដែលអវិជ្ជមាន វាត្រូវបានព្រះជាម្ចាស់ថ្កោលទោស នេះគឺជាការបកស្រាយដ៏សាមញ្ញបំផុតអំពីការបញ្ចេញភាពអវិជ្ជមាន។ ដូច្នេះ តើធាតុផ្សំអវិជ្ជមាននៃការបញ្ចេញភាពអវិជ្ជមានគឺជាអ្វីឱ្យប្រាកដ? តើរឿងអ្វីខ្លះដែលអវិជ្ជមាន ហើយងាយនឹងមានផលប៉ះពាល់អាក្រក់លើមនុស្ស ព្រមទាំងបង្កការរំខាន និងគ្រោះថ្នាក់ដល់ជីវិតពួកជំនុំ? តើភាពអវិជ្ជមានរួមបញ្ចូលអ្វីខ្លះ? ប្រសិនបើមនុស្សមានការយល់ដឹងដ៏បរិសុទ្ធអំពីព្រះបន្ទូលរបស់ព្រះជាម្ចាស់ តើពាក្យពេចន៍ដែលពួកគេយកមកប្រកបគ្នានឹងមានភាពអវិជ្ជមានដែរឬទេ? ប្រសិនបើមនុស្សមានអាកប្បកិរិយានៃការចុះចូលពិតប្រាកដចំពោះកាលៈទេសៈដែលព្រះជាម្ចាស់បានរៀបចំសម្រាប់ពួកគេ នោះតើចំណេះដឹងរបស់ពួកគេអំពីកាលៈទេសៈទាំងនេះនឹងមានភាពអវិជ្ជមានដែរឬទេ? នៅពេលដែលពួកគេចែករំលែកចំណេះដឹងតាមរយៈបទពិសោធរបស់ពួកគេជាមួយអ្នករាល់គ្នា តើវានឹងមានភាពអវិជ្ជមានដែរឬទេ? ប្រាកដជាមិនមានទេ។ ចំពោះអ្វីៗដែលកើតឡើងនៅក្នុងពួកជំនុំ ឬនៅជុំវិញពួកគេ ប្រសិនបើមនុស្សអាចទទួលយកវាពីព្រះជាម្ចាស់ មានវិធីសាស្រ្តដ៏ត្រឹមត្រូវ និងអាចមានអាកប្បកិរិយានៃការស្វែងរក និងការចុះចូល នោះតើចំណេះដឹង ការយល់ដឹង និងបទពិសោធរបស់ពួកគេអំពីអ្វីដែលកើតឡើង នឹងមានភាពអវិជ្ជមានដែរឬទេ? (មិនមានទេ។) វានឹងមិនមានដាច់ខាត។ ដូច្នេះ បើមើលក្នុងទិដ្ឋភាពទាំងនេះ តើភាពអវិជ្ជមានគឺជាអ្វីឱ្យប្រាកដ? តើវាអាចត្រូវបានយល់ដោយរបៀបណា? តើភាពអវិជ្ជមានមិនមានផ្ទុករឿងដែលមានធម្មជាតិបែបនេះទេឬ ដូចជាការមិនស្ដាប់បង្គាប់ ការមិនពេញចិត្ត ការត្អូញត្អែរ និងការគុំកួនរបស់មនុស្ស? ករណីធ្ងន់ធ្ងរជាងនេះនៃភាពអវិជ្ជមាន ក៏រួមបញ្ចូលទាំងការទាស់ទទឹង ការប្រឆាំង និងសូម្បីតែការស្រែកប្រឆាំងផងដែរ។ ការនិយាយពាក្យសម្ដីដែលមានធាតុផ្សំទាំងនេះ អាចត្រូវបានកំណត់លក្ខណៈថាជាការបញ្ចេញភាពអវិជ្ជមាន។ ដូច្នេះ បើជំនុំជម្រះតាមការបង្ហាញចេញទាំងនេះ នៅពេលដែលមនុស្សម្នាក់បញ្ចេញភាពអវិជ្ជមាន តើមានការចុះចូលនឹងព្រះជាម្ចាស់នៅក្នុងចិត្តរបស់គេដែរឬទេ? ប្រាកដជាមិនមានទេ។ តើមានឆន្ទៈក្នុងការបះបោរប្រឆាំងនឹងសាច់ឈាម និងដោះស្រាយភាពអវិជ្ជមានរបស់ពួកគេដែរឬទេ? មិនមានទេ គឺគ្មានអ្វីក្រៅពីការទាស់ទទឹង ការបះបោរ និងការទាស់ប្រឆាំងឡើយ។ ប្រសិនបើចិត្តរបស់មនុស្សពោរពេញទៅដោយរឿងទាំងនេះ ប្រសិនបើចិត្តរបស់ពួកគេត្រូវបានរឿងអវិជ្ជមានទាំងនេះចូលកាន់កាប់ នោះវានឹងបង្កើតឱ្យមានការទាស់ទទឹង ការបះបោរ និងការប្រឆាំងចំពោះព្រះជាម្ចាស់។ ហើយប្រសិនបើបែបនេះមែន តើពួកគេនឹងនៅតែអាចអនុវត្តសេចក្ដីពិត និងចុះចូលនឹងព្រះជាម្ចាស់បានដែរឬទេ? ពួកគេនឹងមិនអាចទេ អ្វីទាំងអស់ដែលនឹងកើតឡើងគឺពួកគេនឹងក្លាយជាឃ្លាតឆ្ងាយពីព្រះជាម្ចាស់ ហើយកាន់តែមានភាពអវិជ្ជមានថែមទៀត ព្រមទាំងអាចសង្ស័យ បដិសេធ និងក្បត់ព្រះជាម្ចាស់ទៀតផង។ តើនេះមិនមែនជាគ្រោះថ្នាក់ទេឬ? នរណាក៏ដោយដែលឧស្សាហ៍មានភាពអវិជ្ជមាន គឺអាចបញ្ចេញភាពអវិជ្ជមានបាន ហើយការបញ្ចេញភាពអវិជ្ជមាន គឺការទាស់ប្រឆាំង និងបដិសេធព្រះជាម្ចាស់ ហេតុនេះ មនុស្សដែលឧស្សាហ៍បញ្ចេញភាពអវិជ្ជមាន ងាយនឹងក្បត់ព្រះជាម្ចាស់ និងចាកចេញពីទ្រង់បានគ្រប់ពេលវេលា ឬគ្រប់ទីកន្លែង។

បើជំនុំជម្រះតាមអត្ថន័យនៃពាក្យ «ភាពអវិជ្ជមាន» នៅពេលដែលមនុស្សម្នាក់ក្លាយជាអវិជ្ជមាន អារម្មណ៍របស់គេធ្លាក់ចូលទៅក្នុងសភាពទាបខ្លាំង ហើយគេចូលទៅក្នុងសភាពផ្លូវចិត្តដ៏អាក្រក់។ អារម្មណ៍របស់គេពោរពេញទៅដោយធាតុផ្សំអវិជ្ជមាន ពួកគេខ្វះអាកប្បកិរិយានៃការធ្វើឱ្យមានការរីកចម្រើនយ៉ាងសកម្ម និងការខិតខំឆ្ពោះទៅមុខ ហើយគេខ្វះការសហការ និងការស្វែងរកយ៉ាងសកម្ម និងវិជ្ជមាន លើសពីនេះទៅទៀត គេមិនបង្ហាញការចុះចូលដោយស្ម័គ្រចិត្តឡើយ ផ្ទុយទៅវិញ គឺបង្ហាញនូវអារម្មណ៍អស់សង្ឃឹមយ៉ាងខ្លាំង។ តើអារម្មណ៍អស់សង្ឃឹមតំណាងឱ្យអ្វី? តើវាតំណាងឱ្យទិដ្ឋភាពវិជ្ជមាននៃមនុស្សជាតិដែរឬទេ? តើវាតំណាងឱ្យការមានមនសិការ និងវិចារណញ្ញាណដែរឬទេ? តើវាតំណាងឱ្យការរស់នៅដោយមានសេចក្ដីថ្លៃថ្នូរ ការរស់នៅក្នុងសេចក្ដីថ្លៃថ្នូរនៃមនុស្សជាតិដែរឬទេ? (អត់ទេ។) ប្រសិនបើវាមិនតំណាងឱ្យរឿងវិជ្ជមានទាំងនេះទេ តើវាតំណាងឱ្យអ្វី? តើវាអាចតំណាងឱ្យការខ្វះសេចក្ដីជំនឿពិតលើព្រះជាម្ចាស់ ក៏ដូចជាការខ្វះការប្ដេជ្ញាចិត្ត និងការតាំងចិត្តក្នុងការដេញតាមសេចក្ដីពិត និងធ្វើឱ្យមានការរីកចម្រើនយ៉ាងសកម្មដែរឬទេ? តើវាអាចតំណាងឱ្យការមិនពេញចិត្តយ៉ាងខ្លាំង និងបញ្ហាក្នុងការយល់ដឹងពីស្ថានភាព និងការលំបាកបច្ចុប្បន្នរបស់ខ្លួន ព្រមទាំងការគ្មានឆន្ទៈទទួលយកការពិតនៃបច្ចុប្បន្នកាលដែរឬទេ? តើវាអាចតំណាងឱ្យស្ថានភាពមួយដែលចិត្តរបស់មនុស្សពោរពេញទៅដោយការមិនស្ដាប់បង្គាប់ បំណងចង់ប្រឆាំង និងបំណងចង់គេចចេញ និងផ្លាស់ប្ដូរស្ថានភាពបច្ចុប្បន្នដែរឬទេ? (មែនហើយ។) ទាំងនេះគឺជាសភាពដែលមនុស្សបង្ហាញចេញ នៅពេលដែលពួកគេប្រឈមមុខនឹងស្ថានភាពបច្ចុប្បន្នដោយភាពអវិជ្ជមាន។ សរុបមក មិនថាយ៉ាងណា នៅពេលដែលមនុស្សមានភាពអវិជ្ជមាន ការមិនពេញចិត្តរបស់ពួកគេចំពោះស្ថានភាពបច្ចុប្បន្ន និងចំពោះអ្វីដែលព្រះជាម្ចាស់បានរៀបចំ គឺមិនស្មើនឹងរឿងសាមញ្ញដូចជាពួកគេគ្រាន់តែមានការយល់ច្រឡំ មិនយល់ មិនយល់ដឹងជ្រៅជ្រះ ឬមិនអាចមានបទពិសោធប៉ុណ្ណោះ។ ការមិនយល់ដឹងជ្រៅជ្រះ អាចជាបញ្ហានៃគុណសម្បត្តិ ឬពេលវេលា ដែលជាការបង្ហាញចេញធម្មតារបស់មនុស្សជាតិ។ ការមិនអាចមានបទពិសោធ ក៏អាចបណ្តាលមកពីហេតុផលខាងក្រៅមួយចំនួនដែរ ប៉ុន្តែរឿងទាំងនេះមិនត្រូវបានចាត់ទុកថាជារឿងអវិជ្ជមានទេ។ មនុស្សមួយចំនួនក៏មិនអាចមានបទពិសោធដែរ ប៉ុន្តែនៅពេលប្រឈមមុខនឹងរឿងដែលពួកគេមិនយល់ ឬមើលមិនធ្លុះ ឬរឿងដែលពួកគេមិនអាចយល់ដឹងជ្រៅជ្រះ ឬមានបទពិសោធ ពួកគេនឹងអធិដ្ឋានទៅកាន់ព្រះជាម្ចាស់ និងស្វែងរកបំណងព្រះហឫទ័យរបស់ទ្រង់ រង់ចាំការបំភ្លឺ និងការស្រាយបំភ្លឺរបស់ព្រះជាម្ចាស់ ហើយស្វែងរក និងប្រកបគ្នាយ៉ាងសកម្មជាមួយអ្នកដទៃ។ ទោះជាយ៉ាងណាក៏ដោយ មនុស្សមួយចំនួនគឺខុសគ្នា ពួកគេមិនមានផ្លូវនៃការអនុវត្តទាំងនេះទេ ហើយពួកគេក៏មិនមានអាកប្បកិរិយាបែបនេះដែរ។ ជំនួសឱ្យការរង់ចាំ ការស្វះស្វែង ឬការស្វែងរកនរណាម្នាក់ដើម្បីប្រកបគ្នាជាមួយ ពួកគេបង្កើតការយល់ច្រឡំនៅក្នុងចិត្ត ដោយមានអារម្មណ៍ថា ព្រឹត្តិការណ៍ និងកាលៈទេសៈដែលពួកគេជួបប្រទះ មិនស្របតាមបំណងប្រាថ្នា ចំណូលចិត្ត ឬការស្រមើស្រមៃរបស់ពួកគេឡើយ ដោយហេតុនេះ នាំឱ្យមានការមិនស្ដាប់បង្គាប់ ការមិនពេញចិត្ត ការទាស់ទទឹង ការត្អូញត្អែរ ការប្រឆាំង ការស្រែកប្រឆាំង និងរឿងអវិជ្ជមានផ្សេងទៀត។ ដោយបានបង្កើតរឿងអវិជ្ជមានទាំងនេះហើយ ពួកគេមិនគិតច្រើនអំពីវាពេកទេ ហើយពួកគេក៏មិនមកចំពោះព្រះជាម្ចាស់ដើម្បីអធិដ្ឋាន និងឆ្លុះបញ្ចាំង ដើម្បីទទួលបានចំណេះដឹងអំពីសភាព និងសេចក្ដីពុករលួយរបស់ពួកគេដែរ។ ពួកគេមិនអានព្រះបន្ទូលរបស់ព្រះជាម្ចាស់ដើម្បីស្វែងរកបំណងព្រះហឫទ័យរបស់ព្រះជាម្ចាស់ ឬប្រើព្រះបន្ទូលរបស់ព្រះជាម្ចាស់ដើម្បីដោះស្រាយបញ្ហានោះទេ ហើយកាន់តែមិនស្វែងរក និងប្រកបគ្នាជាមួយអ្នកដទៃទៅទៀត។ ផ្ទុយទៅវិញ ពួកគេទទូចថា អ្វីដែលពួកគេជឿគឺត្រឹមត្រូវ និងសុក្រឹត ដោយលាក់ទុកការមិនស្ដាប់បង្គាប់ និងការមិនពេញចិត្តនៅក្នុងចិត្តរបស់ពួកគេ ហើយបន្តជាប់នៅក្នុងអារម្មណ៍អវិជ្ជមាន។ នៅពេលជាប់នៅក្នុងអារម្មណ៍ទាំងនេះ ពួកគេប្រហែលជាអាចលាក់វាទុក និងទ្រាំទ្របានមួយថ្ងៃ ឬពីរថ្ងៃ ប៉ុន្តែក្នុងរយៈពេលយូរ រឿងជាច្រើនត្រូវបានបង្កើតឡើងនៅក្នុងគំនិតរបស់ពួកគេ រួមទាំងសញ្ញាណ និងការស្រមើស្រមៃរបស់មនុស្ស សីលធម៌ និងគុណធម៌របស់មនុស្ស វប្បធម៌ ប្រពៃណី និងចំណេះដឹងរបស់មនុស្សជាដើម។ ពួកគេប្រើរឿងទាំងនេះដើម្បីវាស់វែង គណនា និងយល់ពីបញ្ហាដែលពួកគេប្រឈមមុខ ដោយជាប់នៅក្នុងសំណាញ់របស់សាតាំងទាំងស្រុង ហេតុនេះហើយ ក៏បង្កើតឱ្យមានសភាពនៃការមិនពេញចិត្ត និងការមិនស្ដាប់បង្គាប់ផ្សេងៗ។ ពីសភាពពុករលួយទាំងនេះ គំនិត និងទស្សនៈខុសឆ្គងផ្សេងៗក៏លេចឡើង ហើយនៅក្នុងចិត្តរបស់ពួកគេ រឿងអវិជ្ជមានទាំងនេះលែងអាចគ្រប់គ្រងបានទៀតហើយ។ បន្ទាប់មក ពួកគេស្វែងរកឱកាសដើម្បីបញ្ចេញ និងរំសាយរឿងទាំងនេះ។ នៅពេលដែលចិត្តរបស់ពួកគេពោរពេញទៅដោយភាពអវិជ្ជមាន តើពួកគេនិយាយថា៖ «ខ្ញុំពោរពេញទៅដោយរឿងអវិជ្ជមាននៅខាងក្នុង ខ្ញុំមិនគួរនិយាយផ្ដេសផ្ដាសទេ ដើម្បីកុំឱ្យប៉ះពាល់ដល់អ្នកដទៃ។ ប្រសិនបើខ្ញុំមានអារម្មថាចង់និយាយ ហើយមិនអាចទប់បានទេ ខ្ញុំនឹងនិយាយទៅកាន់ជញ្ជាំង ឬនិយាយទៅកាន់អ្វីមួយដែលមិនចេះស្តាប់ភាសាមនុស្ស» ដែរឬទេ? តើពួកគេមានចិត្តល្អក្នុងការធ្វើបែបនេះដែរឬទេ? (មិនមានទេ។) ចុះតើពួកគេធ្វើអ្វីវិញ? ពួកគេស្វែងរកឱកាសឱ្យមានអ្នកស្តាប់ ដើម្បីទទួលយកទស្សនៈ ពាក្យសម្ដី និងអារម្មណ៍អវិជ្ជមានរបស់ពួកគេ ដោយប្រើឱកាសនេះដើម្បីបញ្ចេញអារម្មណ៍អវិជ្ជមានផ្សេងៗរបស់ពួកគេ ដូចជាការមិនពេញចិត្ត ការមិនស្ដាប់បង្គាប់ និងការគុំកួនចេញពីចិត្តរបស់ពួកគេ។ ពួកគេជឿថា ក្នុងអំឡុងពេលនៃជីវិតពួកជំនុំ គឺជាពេលវេលាដ៏ល្អបំផុតដើម្បីបញ្ចេញ ហើយជាឱកាសដ៏ល្អដើម្បីបញ្ចេញភាពអវិជ្ជមាន ការមិនពេញចិត្ត និងការមិនស្ដាប់បង្គាប់របស់ពួកគេ ពីព្រោះមានអ្នកស្តាប់ច្រើន ហើយពាក្យពេចន៍របស់ពួកគេអាចជះឥទ្ធិពលដល់អ្នកដទៃឱ្យក្លាយជាអវិជ្ជមាន និងនាំមកនូវផលវិបាកដ៏អាក្រក់ដល់កិច្ចការរបស់ពួកជំនុំ។ ជាការពិតណាស់ អ្នកដែលបញ្ចេញភាពអវិជ្ជមាន មិនអាចទប់ចិត្តបានទេ សូម្បីតែនៅពីក្រោយឆាកក៏ដោយ ពួកគេតែងតែបញ្ចេញពាក្យសម្ដីអវិជ្ជមានរបស់ពួកគេជានិច្ច។ នៅពេលដែលមិនសូវមានមនុស្សស្តាប់ពួកគេបញ្ចេញ ពួកគេយល់ថាវាមិនសូវរំភើបទេ ប៉ុន្តែនៅពេលដែលមនុស្សគ្រប់គ្នាជួបជុំគ្នា ពួកគេកាន់តែមានកម្លាំងចិត្ត។ បើជំនុះជម្រះតាមអារម្មណ៍ សភាព និងទិដ្ឋភាពផ្សេងទៀតនៃអ្នកដែលបញ្ចេញភាពអវិជ្ជមាន គោលបំណងរបស់ពួកគេមិនមែនដើម្បីជួយមនុស្សឱ្យយល់សេចក្ដីពិត មើលធ្លុះនូវអ្វីដែលពិត បំបាត់ការយល់ច្រឡំ ឬការសង្ស័យអំពីព្រះជាម្ចាស់ ស្គាល់ខ្លួនឯង និងសារជាតិពុករលួយរបស់ខ្លួន ឬដោះស្រាយបញ្ហានៃការបះបោរ និងសេចក្ដីពុករលួយរបស់ពួកគេឡើយ ដើម្បីកុំឱ្យពួកគេបះបោរប្រឆាំងនឹងព្រះជាម្ចាស់ ឬប្រឆាំងនឹងទ្រង់ ប៉ុន្តែបែរទៅចុះចូលនឹងទ្រង់វិញ។ គោលបំណងរបស់ពួកគេមានពីរយ៉ាងគឺ៖ ក្នុងទិដ្ឋភាពមួយ ពួកគេបញ្ចេញភាពអវិជ្ជមានដើម្បីបញ្ចេញអារម្មណ៍របស់ខ្លួនឯង ក្នុងទិដ្ឋភាពមួយទៀត ពួកគេមានបំណងទាញមនុស្សឱ្យបានកាន់តែច្រើនចូលទៅក្នុងភាពអវិជ្ជមាន និងចូលទៅក្នុងអន្ទាក់នៃការទាស់ទទឹង និងការស្រែកប្រឆាំងនឹងព្រះជាម្ចាស់ជាមួយពួកគេ។ ហេតុដូច្នេះ ទង្វើនៃការបញ្ចេញភាពអវិជ្ជមាន គួរតែត្រូវបានបញ្ឈប់ទាំងស្រុងនៅក្នុងជីវិតពួកជំនុំ។

ខ. សភាព និងការបង្ហាញផ្សេងៗរបស់មនុស្សដែលបញ្ចេញភាពអវិជ្ជមាន

១. ការបញ្ចេញភាពអវិជ្ជមាន ពេលកំពុងមានអារម្មណ៍មិនពេញចិត្តចំពោះការត្រូវបានដកហូតតំណែង

អារម្មណ៍ និងការបង្ហាញចេញនៃភាពអវិជ្ជមាន ជាមូលដ្ឋានគឺបែបនេះឯង។ បន្ទាប់ពីខ្ញុំបានប្រកបគ្នាអំពីរឿងទាំងនេះហើយ មនុស្សគួរតែប្រៀបធៀបខ្លួនឯងជាមួយនឹងរឿងទាំងនេះ ហើយមើលថាតើអាកប្បកិរិយា ពាក្យសម្ដី និងវិធីសាស្ត្រណាមួយរបស់ពួកគេនៅក្នុងជីវិតពិត ដែលជាការបញ្ចេញភាពអវិជ្ជមាន ហើយស្ថានភាពអ្វីដែលបណ្តាលឱ្យពួកគេធ្លាក់ចូលទៅក្នុងភាពអវិជ្ជមាន ដែលនាំឱ្យមានការបញ្ចេញភាពអវិជ្ជមាន។ ចូរប្រាប់ខ្ញុំមកមើល៍ ក្នុងកាលៈទេសៈធម្មតា តើស្ថានភាពអ្វីដែលបណ្តាលឱ្យមនុស្សមានភាពអវិជ្ជមាន? តើទម្រង់ទូទៅនៃភាពអវិជ្ជមានមានអ្វីខ្លះ? (នៅពេលដែលនរណាម្នាក់ត្រូវបានដកហូតតំណែង ឬនៅពេលដែលពួកគេត្រូវបានលួសកាត់ ពួកគេអាចនឹងបង្កើតភាពអវិជ្ជមានខ្លះនៅក្នុងចិត្ត។) ការត្រូវបានដកហូតតំណែង គឺជាស្ថានភាពមួយ ការត្រូវបានលួសកាត់ គឺជាស្ថានភាពមួយទៀត។ ហេតុអ្វីបានជាការត្រូវបានដកហូតតំណែង នាំឱ្យមានភាពអវិជ្ជមាន? (មនុស្សមួយចំនួន បន្ទាប់ពីត្រូវបានដកហូតតំណែង ពួកគេគ្មានការស្គាល់ខ្លួនឯងទេ ហើយគិតថា ឋានៈរបស់ពួកគេទេតើដែលនាំឱ្យពួកគេដួលរលំ។ បន្ទាប់មក ពួកគេនិយាយថា៖ «ឡើងកាន់តែខ្ពស់ ធ្លាក់មកវិញកាន់តែឈឺ» ដោយបញ្ចេញទស្សនៈអវិជ្ជមានមួយចំនួន។ ពួកគេមិនមានការយល់ដឹងដ៏បរិសុទ្ធអំពីការត្រូវបានដកហូតតំណែងទេ ពួកគេមានការមិនស្ដាប់បង្គាប់នៅក្នុងចិត្ត។) នៅខាងក្នុងចិត្តពួកគេ មានការមិនស្ដាប់បង្គាប់ និងការមិនពេញចិត្ត ដែលជាអារម្មណ៍អវិជ្ជមាន។ តើពួកគេត្អូញត្អែរដែរឬទេ? (ត្អូញត្អែរមែន។ ពួកគេមានអារម្មណ៍ថា ពួកគេបានស៊ូទ្រាំនឹងការលំបាក និងបានលះបង់ ដោយបានធ្វើការយ៉ាងនឿយហត់ជានិច្ច ប៉ុន្តែមិនទទួលបានផលល្អអ្វីសោះ ហើយបែរជានៅតែត្រូវបានដកហូតតំណែងទៅវិញ។ ដូច្នេះ ពួកគេនិយាយថា «ធ្វើជាអ្នកដឹកនាំពិបាកណាស់ នរណាធ្វើជាអ្នកដឹកនាំ គឺស៊យហើយ។ ចុងក្រោយ មនុស្សគ្រប់គ្នានឹងត្រូវដកហូតតំណែង»។) ការផ្សព្វផ្សាយពាក្យសម្ដីទាំងនេះ គឺជាការបញ្ចេញភាពអវិជ្ជមាន។ ប្រសិនបើពួកគេគ្រាន់តែមិនស្ដាប់បង្គាប់ និងមិនពេញចិត្ត ប៉ុន្តែមិនផ្សព្វផ្សាយវាទេ នោះមិនទាន់ចាត់ទុកថាជាការបញ្ចេញភាពអវិជ្ជមាននៅឡើយទេ។ ប្រសិនបើពីការមិនស្ដាប់បង្គាប់ និងការមិនពេញចិត្ត បែរជាលេចចេញនូវអារម្មណ៍ត្អូញត្អែរបន្តិចម្ដងៗ ហើយពួកគេមិនទទួលស្គាល់ការពិតដែលថា ពួកគេមានគុណសម្បត្តិអន់ និងមិនអាចធ្វើការងារបាន ហើយបន្ទាប់មក ពួកគេចាប់ផ្ដើមប្រកែកដោយប្រើតក្កវិជ្ជាវៀចវេររបស់ពួកគេ ដោយបង្កើតនូវសេចក្ដីថ្លែង ទស្សនៈ លេស ហេតុផល ការបកស្រាយ ការដោះសារគ្រប់ប្រភេទ និងអ្វីៗផ្សេងទៀត ខណៈពេលកំពុងប្រកែក នោះការនិយាយពាក្យសម្ដីប្រភេទនេះ គឺស្មើនឹងការបញ្ចេញភាពអវិជ្ជមានហើយ។ ពួកអ្នកដឹកនាំក្លែងក្លាយមួយចំនួន ដែលត្រូវបានដកហូតតំណែងដោយសារមិនបានបំពេញកិច្ចការជាក់ស្តែង មានការមិនស្ដាប់បង្គាប់ និងការមិនពេញចិត្តនៅក្នុងចិត្ត ដោយគ្មានការចុះចូលទាល់តែសោះ ពួកគេតែងតែគិតថា៖ «ចាំមើលថានរណាអាចមកជំនួសតំណែងជាអ្នកដឹកនាំរបស់ខ្ញុំបាន។ អ្នកផ្សេងទៀតក៏មិនគ្រាន់បើជាងខ្ញុំដែរ បើខ្ញុំមិនអាចបំពេញកិច្ចការបាន ពួកគេក៏មិនអាចធ្វើបានដែរ!» តើអ្វីដែលធ្វើឱ្យពួកគេមិនស្ដាប់បង្គាប់? ពួកគេគិតថា គុណសម្បត្តិរបស់ពួកគេមិនអន់ទេ ហើយពួកគេបានធ្វើកិច្ចការជាច្រើន ដូច្នេះហេតុអ្វីបានជាពួកគេត្រូវបានដកហូតតំណែង? ទាំងនេះគឺជាគំនិតខាងក្នុងរបស់ពួកអ្នកដឹកនាំក្លែងក្លាយ។ ពួកគេមិនឆ្លុះបញ្ចាំងដើម្បីស្គាល់ខ្លួនឯង និងមើលថាតើពួកគេពិតជាបានធ្វើកិច្ចការជាក់ស្តែងណាមួយដែរឬទេ តើពួកគេបានដោះស្រាយបញ្ហាជាក់ស្តែងបានប៉ុន្មាន ឬថាតើវាជាការពិតដែរឬទេដែលថាពួកគេបានធ្វើឱ្យកិច្ចការរបស់ពួកជំនុំជាប់គាំង។ ពួកគេកម្រនឹងពិចារណារឿងទាំងនេះណាស់។ ពួកគេមិនគិតថា បញ្ហាគឺមកពីពួកគេខ្វះតថភាពនៃសេចក្ដីពិត និងមិនអាចមើលធ្លុះរឿងរ៉ាវនោះទេ ផ្ទុយទៅវិញ ពួកគេជឿថា ដោយសារបានធ្វើកិច្ចការជាច្រើន ពួកគេមិនគួរត្រូវបានកំណត់លក្ខណៈថាជាពួកអ្នកដឹកនាំក្លែងក្លាយឡើយ។ នេះគឺជាហេតុផលចម្បងសម្រាប់ការមិនស្ដាប់បង្គាប់ និងការមិនពេញចិត្តរបស់ពួកគេ។ ពួកគេតែងតែគិតថា៖ «ខ្ញុំបានបំពេញភារកិច្ចរបស់ខ្ញុំអស់រយៈពេលជាច្រើនឆ្នាំ ដោយក្រោកពីព្រលឹម និងចូលសម្រាកយប់ជ្រៅជារៀងរាល់ថ្ងៃ ដើម្បីនរណា? បន្ទាប់ពីជឿលើព្រះជាម្ចាស់ ខ្ញុំបានលះបង់គ្រួសាររបស់ខ្ញុំ បោះបង់អាជីពរបស់ខ្ញុំ ហើយថែមទាំងប្រថុយនឹងការត្រូវបានចាប់ខ្លួន និងជាប់គុកទៀតផង ដើម្បីបំពេញភារកិច្ចរបស់ខ្ញុំ។ តើខ្ញុំបានស៊ូទ្រាំនឹងការលំបាកខ្លាំងប៉ុនណាទៅ! ហើយឥឡូវនេះ ពួកគេនិយាយថាខ្ញុំមិនបានធ្វើកិច្ចការជាក់ស្តែង ហើយគ្រាន់តែដកហូតតំណែងខ្ញុំទៅវិញ នេះពិតជាអយុត្តិធម៌ណាស់! ទោះបីជាខ្ញុំគ្មានស្នាដៃអ្វីក៏ដោយ ក៏ខ្ញុំបានស៊ូទ្រាំនឹងការលំបាកដែរ បើមិនបានស៊ូទ្រាំនឹងការលំបាក ក៏បានហត់នឿយដែរ! ជាមួយនឹងគុណសម្បត្តិ និងសមត្ថភាពរបស់ខ្ញុំក្នុងការលះបង់នៅក្នុងកិច្ចការរបស់ខ្ញុំ បើសូម្បីតែខ្ញុំក៏នៅតែត្រូវបានចាត់ទុកថាមិនត្រូវតាមស្ដង់ដា និងត្រូវបានដកហូតតំណែងដែរនោះ នោះខ្ញុំគិតថា ស្ទើរតែគ្មានអ្នកដឹកនាំណាម្នាក់ដែលត្រូវតាមស្ដង់ដាឡើយ!» តើពួកគេកំពុងបញ្ចេញភាពអវិជ្ជមានដោយការនិយាយពាក្យពេចន៍ទាំងនេះដែរឬទេ? តើមានឃ្លាណាមួយក្នុងចំណោមពាក្យពេចន៍ទាំងនោះ ដែលបង្ហាញពីការចុះចូលដែរឬទេ? តើមានសូម្បីតែតម្រុយនៃការចង់ស្វែងរកសេចក្ដីពិតបន្តិចដែរឬទេ? តើមានការឆ្លុះបញ្ចាំងខ្លួនឯងណាមួយដែរឬទេ ដូចជា «ពួកគេនិយាយថាកិច្ចការរបស់ខ្ញុំមិនត្រូវតាមស្ដង់ដាទេ ដូច្នេះតើខ្ញុំខ្វះខាតត្រង់ណាឱ្យប្រាកដទៅ? តើកិច្ចការជាក់ស្តែងអ្វីដែលខ្ញុំមិនបានបំពេញ? តើការបង្ហាញចេញរបស់អ្នកដឹកនាំក្លែងក្លាយអ្វីខ្លះដែលខ្ញុំបង្ហាញ?» តើពួកគេបានឆ្លុះបញ្ចាំងពីខ្លួនឯងតាមរបៀបនេះដែរឬទេ? (អត់ទេ។) ដូច្នេះ តើពាក្យពេចន៍ដែលពួកគេនិយាយមានធម្មជាតិអ្វី? តើពួកគេកំពុងត្អូញត្អែរមែនទេ? តើពួកគេកំពុងដោះសារឱ្យខ្លួនឯងមែនទេ? តើគោលបំណងរបស់ពួកគេក្នុងការដោះសារឱ្យខ្លួនឯងគឺជាអ្វី? តើមិនមែនដើម្បីទទួលបានការអាណិតអាសូរ និងការយល់ចិត្តពីមនុស្សទេឬ? តើពួកគេមិនចង់ឱ្យមនុស្សកាន់តែច្រើនមកការពារពួកគេ ដើម្បីត្អូញត្អែរអំពីភាពអយុត្តិធម៌ដែលពួកគេបានទទួលរងទេឬអី? (មែនហើយ។) ចុះតើពួកគេកំពុងស្រែកប្រឆាំងនឹងនរណា? តើពួកគេមិនមែនកំពុងតែប្រកែក និងស្រែកប្រឆាំងនឹងព្រះជាម្ចាស់ទេឬ? (មែនហើយ។) ពាក្យសម្ដីរបស់ពួកគេ គឺកំពុងត្អូញត្អែរអំពីព្រះជាម្ចាស់ ប្រឆាំងនឹងព្រះជាម្ចាស់។ ចិត្តរបស់ពួកគេពោរពេញទៅដោយការត្អូញត្អែរ ដោយការទាស់ទទឹង និងការបះបោរ។ មិនត្រឹមតែប៉ុណ្ណោះ ដោយការបញ្ចេញភាពអវិជ្ជមាន ពួកគេមានបំណងធ្វើឱ្យមនុស្សកាន់តែច្រើនយល់ពីពួកគេ អាណិតអាសូរពួកគេ និងធ្វើឱ្យមនុស្សកាន់តែច្រើនកើតមានភាពអវិជ្ជមានដូចពួកគេ ដើម្បីធ្វើឱ្យមនុស្សកាន់តែច្រើនចិញ្ចឹមចិត្តត្អូញត្អែរ ទាស់ទទឹង និងប្រឆាំងនឹងព្រះជាម្ចាស់ ឬស្រែកប្រឆាំងនឹងទ្រង់ ដូចពួកគេដែរ។ តើពួកគេមិនមែនបញ្ចេញភាពអវិជ្ជមានដើម្បីសម្រេចគោលបំណងនេះទេឬ? គោលបំណងរបស់ពួកគេ គឺគ្រាន់តែចង់ឱ្យមនុស្សកាន់តែច្រើនដឹងអំពីអ្វីដែលគេហៅថាការពិតនៃរឿងរ៉ាវ និងធ្វើឱ្យអ្នកដទៃជឿថា ពួកគេត្រូវបានធ្វើបាប ថាអ្វីដែលពួកគេបានធ្វើគឺត្រឹមត្រូវ ថាពួកគេមិនគួរត្រូវបានដកហូតតំណែង ហើយថាការដកហូតតំណែងពួកគេគឺជាកំហុសមួយ ពួកគេចង់ឱ្យមនុស្សកាន់តែច្រើនមកការពារពួកគេ។ តាមរយៈរឿងនេះ ពួកគេសង្ឃឹមថានឹងស្តារមុខមាត់ ឋានៈ និងកេរ្តិ៍ឈ្មោះរបស់ពួកគេឡើងវិញ។ ពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទទាំងអស់ បន្ទាប់ពីត្រូវបានដកហូតតំណែង បញ្ចេញភាពអវិជ្ជមានបែបនេះ ដើម្បីឈ្នះការអាណិតអាសូរពីមនុស្ស។ គ្មាននរណាម្នាក់ក្នុងចំណោមពួកគេ អាចឆ្លុះបញ្ចាំង និងស្គាល់ខ្លួនឯង សារភាពកំហុសរបស់ខ្លួន ឬបង្ហាញវិប្បដិសារី និងការប្រែចិត្តពិតប្រាកដឡើយ។ ការពិតនេះបញ្ជាក់ថា ពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ សុទ្ធតែជាមនុស្សដែលមិនស្រឡាញ់សេចក្ដីពិត ហើយមិនទទួលយកវាទាល់តែសោះ។ ដូច្នេះ បន្ទាប់ពីត្រូវបានបើកសម្ដែង និងជម្រុះចោល ពួកគេមិនអាចស្គាល់ខ្លួនឯងតាមរយៈសេចក្ដីពិត និងព្រះបន្ទូលរបស់ព្រះជាម្ចាស់ឡើយ។ គ្មាននរណាម្នាក់បានឃើញពួកគេបង្ហាញវិប្បដិសារី ឬមានការស្គាល់ខ្លួនឯងពិតប្រាកដឡើយ ហើយក៏គ្មាននរណាម្នាក់បានឃើញពួកគេបង្ហាញការប្រែចិត្តពិតប្រាកដដែរ។ ពួកគេហាក់ដូចជាមិនដែលទទួលបានចំណេះដឹងពីខ្លួនឯង ឬសារភាពកំហុសរបស់ពួកគេឡើយ។ បើជំនុះជម្រះតាមការពិតនេះ ការដកហូតតំណែងពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ គឺសមស្របទាំងស្រុង ហើយមិនអយុត្តិធម៌ទាល់តែសោះ។ ដោយផ្អែកលើការខ្វះខាតទាំងស្រុងនៃការឆ្លុះបញ្ចាំង និងចំណេះដឹងពីខ្លួនឯងរបស់ពួកគេ ក៏ដូចជាការគ្មានវិប្បដិសារីទាល់តែសោះ វាច្បាស់ណាស់ថា និស្ស័យជាពួកទទឹងនឹងព្រះគ្រីស្ទរបស់ពួកគេគឺធ្ងន់ធ្ងរ ហើយថាពួកគេមិនស្រឡាញ់សេចក្ដីពិតទាល់តែសោះ។

ពួកអ្នកដឹកនាំក្លែងក្លាយមួយចំនួន បន្ទាប់ពីត្រូវបានដកហូតតំណែង មិនទទួលស្គាល់កំហុសរបស់ខ្លួនទាល់តែសោះ ហើយពួកគេក៏មិនស្វែងរកសេចក្ដីពិត ឬឆ្លុះបញ្ចាំង និងស្គាល់ខ្លួនឯងដែរ។ ពួកគេគ្មានចិត្ត ឬអាកប្បកិរិយានៃការចុះចូលសូម្បីបន្តិច។ ផ្ទុយទៅវិញ ពួកគេយល់ច្រឡំចំពោះព្រះជាម្ចាស់ ហើយត្អូញត្អែរថា ព្រះជាម្ចាស់ប្រព្រឹត្តចំពោះពួកគេដោយអយុត្តិធម៌ ដោយខំប្រឹងរកនឹកគ្រប់មធ្យោបាយរកលេស និងហេតុផលផ្សេងៗ ដើម្បីដោះសារ និងការពារខ្លួនឯង។ អ្នកខ្លះថែមទាំងនិយាយថា៖ «ពីមុន ខ្ញុំមិនដែលចង់ធ្វើជាអ្នកដឹកនាំទេ ព្រោះខ្ញុំដឹងថា វាជាការងារដ៏លំបាក។ បើអ្នកធ្វើបានល្អ អ្នកមិនទទួលបានរង្វាន់ទេ ហើយបើអ្នកធ្វើមិនបានល្អ អ្នកនឹងត្រូវបានដកហូតតំណែង ហើយក្លាយជាមនុស្សដែលមានឈ្មោះស្អុយ ត្រូវបានបងប្អូនប្រុសស្រីបដិសេធ ហើយត្រូវបាត់បង់មុខមាត់អស់រលីង។ តើមនុស្សម្នាក់អាចបង្ហាញមុខយ៉ាងដូចម្ដេច បន្ទាប់ពីជួបរឿងបែបនោះ? ដោយឥឡូវនេះខ្ញុំត្រូវបានដកហូតតំណែងហើយ ខ្ញុំកាន់តែជឿជាក់ថា ការធ្វើជាអ្នកដឹកនាំ ឬអ្នកធ្វើការ មិនមែនជារឿងងាយស្រួលទេ វាគឺជាការងារដ៏លំបាក និងហត់អត់អំពើ!» តើសេចក្ដីថ្លែងដែលថា «ការធ្វើជាអ្នកដឹកនាំ ឬអ្នកធ្វើការ គឺជាការងារដ៏លំបាក និងហត់អត់អំពើ» មានន័យដូចម្ដេច? តើមានបំណងចង់ស្វែងរកសេចក្ដីពិតណាមួយត្រូវបានបង្ហាញនៅត្រង់នេះដែរឬទេ? តើមិនមែនមកពីពួកគេចាប់ផ្ដើមស្អប់ការពិតដែលថា ដំណាក់របស់ព្រះជាម្ចាស់បានចាត់ចែងឱ្យពួកគេធ្វើជាអ្នកដឹកនាំ ឬអ្នកធ្វើការ ហើយឥឡូវនេះ ពួកគេកំពុងប្រើសេចក្ដីថ្លែងបែបនេះដើម្បីបំភាន់អ្នកដទៃទេឬ? (មែនហើយ។) តើសេចក្ដីថ្លែងនេះអាចនាំមកនូវផលវិបាកអ្វីខ្លះ? គំនិតរបស់មនុស្សភាគច្រើន ការគិត ការយល់ដឹងជ្រៅជ្រះ និងការយល់របស់ពួកគេអំពីបញ្ហានេះ នឹងរងឥទ្ធិពល និងរងការរំខានដោយពាក្យពេចន៍ទាំងនេះ។ នេះគឺជាផលវិបាកដែលការបញ្ចេញភាពអវិជ្ជមាននាំមកដល់មនុស្ស។ ឧទាហរណ៍ ប្រសិនបើអ្នកមិនមែនជាអ្នកដឹកនាំ ហើយអ្នកឮពាក្យនេះ អ្នកនឹងភ្ញាក់ផ្អើល ដោយគិតថា៖ «តើនេះមិនមែនជាការពិតទេឬ! ខ្ញុំមិនត្រូវឱ្យគេជ្រើសរើសជាអ្នកដឹកនាំឡើយ។ បើខ្ញុំត្រូវបានជ្រើសរើស ខ្ញុំនឹងត្រូវប្រញាប់រកហេតុផល និងលេសគ្រប់បែបយ៉ាងដើម្បីបដិសេធ។ ខ្ញុំនឹងនិយាយថា ខ្ញុំខ្វះគុណសម្បត្តិ ហើយមិនអាចធ្វើកិច្ចការបាន»។ អ្នកខ្លះដែលជាអ្នកដឹកនាំ ក៏រងផលប៉ះពាល់ដោយសេចក្ដីថ្លែងនេះដែរ ដោយគិតថា៖ «គួរឱ្យខ្លាចណាស់! តើខ្ញុំនឹងត្រូវប្រឈមមុខនឹងលទ្ធផលដូចពួកគេដែរឬទេនៅពេលអនាគត? បើអ្វីៗនឹងទៅជាបែបហ្នឹង ខ្ញុំបដិសេធដាច់ខាតមិនធ្វើជាអ្នកដឹកនាំឡើយ»។ តើអារម្មណ៍អវិជ្ជមាន និងសេចក្ដីថ្លែងអវិជ្ជមាននេះ រំខានដល់មនុស្សដែរឬទេ? ពួកវាបង្កការរំខានយ៉ាងច្បាស់។ មិនថាបុគ្គលនោះជានរណា ទោះបីជាពួកគេមានគុណសម្បត្តិល្អ ឬគុណសម្បត្តិអន់ក៏ដោយ នៅពេលដែលពួកគេឮពាក្យពេចន៍ទាំងនេះ ពួកគេនឹងទទួលយកវាដោយមិនដឹងខ្លួនជាមុនសិន ហើយពាក្យពេចន៍ទាំងនេះនឹងកាន់កាប់ទីតាំងសំខាន់នៅក្នុងគំនិតរបស់ពួកគេ និងប៉ះពាល់ដល់ពួកគេក្នុងកម្រិតផ្សេងៗគ្នា។ តើការរងផលប៉ះពាល់មានផលវិបាកអ្វីខ្លះ? មនុស្សភាគច្រើននឹងមិនអាចប្រព្រឹត្តចំពោះបញ្ហានៃការធ្វើជាអ្នកដឹកនាំ និងការត្រូវបានដកហូតតំណែងពីភាពជាអ្នកដឹកនាំបានត្រឹមត្រូវឡើយ ហើយពួកគេនឹងមិនមានអាកប្បកិរិយានៃការចុះចូលឡើយ។ ផ្ទុយទៅវិញ ពួកគេនឹងមានចិត្តដែលតែងតែយល់ច្រឡំ និងប្រយ័ត្នប្រយែងចំពោះព្រះជាម្ចាស់ ពួកគេនឹងបង្កើតអារម្មណ៍អវិជ្ជមានទាក់ទងនឹងបញ្ហានេះ ហើយពួកគេនឹងមានភាពរសើប និងភ័យខ្លាចជាពិសេស នៅពេលដែលបញ្ហានេះត្រូវបានលើកឡើង។ នៅពេលដែលមនុស្សបង្ហាញអាកប្បកិរិយាទាំងនេះ តើពួកគេមិនបានធ្លាក់ចូលទៅក្នុងការល្បួង និងការបំភាន់របស់សាតាំងទេឬ? វាច្បាស់ណាស់ថា ពួកគេត្រូវបានបំភាន់ និងរំខានដោយមនុស្សដែលបញ្ចេញភាពអវិជ្ជមាន។ ដោយសារតែរឿងដែលត្រូវបានបញ្ចេញដោយមនុស្សដែលបញ្ចេញភាពអវិជ្ជមាន កើតចេញពីនិស្ស័យពុករលួយរបស់មនុស្ស និងមកពីសាតាំង ហើយដោយសារតែវាមិនមែនជាការយល់សេចក្ដីពិត ឬការយល់ដឹងតាមរយៈបទពិសោធដែលទទួលបានដោយការចុះចូលនឹងមជ្ឈដ្ឋានដែលព្រះជាម្ចាស់រៀបចំ ដូច្នេះ អស់អ្នកដែលឮរឿងទាំងនោះ ត្រូវបានរំខានក្នុងកម្រិតផ្សេងៗគ្នា។ ភាពអវិជ្ជមានដែលមនុស្សបញ្ចេញ បង្កឱ្យមានផលប៉ះពាល់ដ៏អាក្រក់ និងគួឱ្យរំខានដល់មនុស្សគ្រប់គ្នា។ អ្នកមួយចំនួនដែលស្វែងរកសេចក្ដីពិតយ៉ាងសកម្ម នឹងរងគ្រោះតិចតួច។ អ្នកផ្សេងទៀត ដែលគ្មានសមត្ថភាពទប់ទល់ទាល់តែសោះ មិនអាចជៀសផុតពីការរំខាន និងការរងគ្រោះយ៉ាងខ្លាំងឡើយ ទោះបីជាពួកគេដឹងថាពាក្យពេចន៍ទាំងនោះខុសក៏ដោយ។ មិនថាព្រះជាម្ចាស់មានបន្ទូលយ៉ាងណា មិនថាទ្រង់ប្រកបគ្នាយ៉ាងណាអំពីបញ្ហានេះ ឬមិនថាទ្រង់មានសេចក្ដីតម្រូវអ្វីខ្លះនោះទេ ពួកគេមិនអើពើនឹងអ្វីទាំងអស់នេះឡើយ ហើយផ្ទុយទៅវិញ បែរជាចងចាំពាក្យពេចន៍របស់អស់អ្នកដែលបញ្ចេញភាពអវិជ្ជមាន ដោយតែងតែព្រមានខ្លួនឯងមិនឱ្យបន្ធូរបន្ថយការប្រុងប្រយ័ត្នរបស់ពួកគេ ហាក់ដូចជាសេចក្ដីថ្លែងអវិជ្ជមានទាំងនេះ គឺជាឆត្រការពារ និងជាខែលរបស់ពួកគេអ៊ីចឹង។ មិនថាព្រះជាម្ចាស់មានបន្ទូលយ៉ាងណា ក៏ពួកគេមិនអាចបោះបង់ការប្រយ័ត្នប្រយែង និងការយល់ច្រឡំរបស់ពួកគេបានឡើយ។ មនុស្សទាំងនេះ ដែលគ្មានការចូលទៅក្នុងសេចក្ដីពិត ឬព្រះបន្ទូលរបស់ព្រះជាម្ចាស់ ហើយដែលមិនយល់ពីតថភាពនៃសេចក្ដីពិត គ្មានការញែកដឹងចំពោះសេចក្ដីថ្លែងអវិជ្ជមានទាំងនេះទេ ហើយក៏គ្មានការទាស់ទទឹងនឹងសេចក្ដីថ្លែងទាំងនេះដែរ។ ចុងក្រោយ ពួកគេត្រូវបានរឹតត្បិត និងចងភ្ជាប់ដោយសេចក្ដីថ្លែងអវិជ្ជមានទាំងនេះ ហើយមិនអាចទទួលយកព្រះបន្ទូលរបស់ព្រះជាម្ចាស់បានទៀតទេ។ តើពួកគេមិនបានរងគ្រោះថ្នាក់ដោយសាររឿងនេះទេឬអី? តើពួកគេបានរងគ្រោះថ្នាក់ដល់កម្រិតណា? ពួកគេមិនអាចទទួលយក ឬយល់ព្រះបន្ទូលរបស់ព្រះជាម្ចាស់បានទេ ប៉ុន្តែបែរជាចាត់ទុកពាក្យពេចន៍អវិជ្ជមាន ពាក្យពេចន៍នៃការមិនពេញចិត្ត ការមិនស្ដាប់បង្គាប់ និងការត្អូញត្អែរដែលមនុស្សបានបញ្ចេញ ថាជារឿងវិជ្ជមានទៅវិញ ដោយចាត់ទុកពាក្យពេចន៍ទាំងនោះជាបាវចនាផ្ទាល់ខ្លួនដែលត្រូវរក្សាទុកក្នុងចិត្តយ៉ាងជិតស្និទ្ធ និងប្រើប្រាស់ពាក្យពេចន៍ទាំងនោះដើម្បីណែនាំជីវិតរបស់ពួកគេ ដើម្បីប្រឆាំងនឹងព្រះជាម្ចាស់ និងទាស់នឹងព្រះបន្ទូលរបស់ទ្រង់។ តើពួកគេមិនបានធ្លាក់ចូលទៅក្នុងសំណាញ់របស់សាតាំងទេឬ? (មែនហើយ។) មនុស្សទាំងនេះធ្លាក់ចូលទៅក្នុងសំណាញ់របស់សាតាំងដោយមិនដឹងខ្លួន ហើយពួកគេត្រូវបានសាតាំងចាប់យក។ សេចក្ដីថ្លែងអវិជ្ជមានដែលមនុស្សទាំងនេះបញ្ចេញអំពីបញ្ហាសាមញ្ញមួយ ដូចជាការត្រូវបានដកហូតតំណែង មានផលប៉ះពាល់យ៉ាងខ្លាំងលើអ្នកដទៃ។ រឿងនេះមានឫសគល់របស់វាគឺ៖ អស់អ្នកដែលទទួលយកសេចក្ដីថ្លែងអវិជ្ជមានទាំងនេះ ពោរពេញទៅដោយសញ្ញាណ និងការស្រមើស្រមៃរួចទៅហើយ ហើយថែមទាំងមានការយល់ច្រឡំ និងការប្រយ័ត្នប្រយែងមួយចំនួនទៀតផង អំពីការធ្វើជាអ្នកដឹកនាំ។ ទោះបីជាការយល់ច្រឡំ និងការប្រយ័ត្នប្រយែងទាំងនេះ មិនទាន់លេចចេញជារូបរាងពេញលេញនៅក្នុងគំនិតរបស់ពួកគេក៏ដោយ បន្ទាប់ពីបានឮសេចក្ដីថ្លែងអវិជ្ជមានទាំងនេះ ពួកគេកាន់តែជឿជាក់ថា ការប្រយ័ត្នប្រយែង និងការយល់ច្រឡំរបស់ពួកគេគឺត្រឹមត្រូវ ពួកគេមានអារម្មណ៍ថា ពួកគេកាន់តែមានហេតុផលដើម្បីជឿថា ការធ្វើជាអ្នកដឹកនាំ នាំមកនូវភាពអកុសលជាច្រើន និងមិនសូវមានរឿងល្អទេ ហើយថាពួកគេមិនគួរធ្វើជាអ្នកដឹកនាំ ឬអ្នកធ្វើការដាច់ខាត ដើម្បីជៀសវាងការត្រូវបានដកហូតតំណែង និងការត្រូវបានបដិសេធដោយសារប្រព្រឹត្តកំហុស។ តើពួកគេមិនត្រូវបានបំភាន់ និងរងឥទ្ធិពលទាំងស្រុងដោយអ្នកដែលបញ្ចេញភាពអវិជ្ជមានទេឬ? គ្រាន់តែសេចក្ដីថ្លែងអវិជ្ជមានដែលបញ្ចេញដោយមនុស្សម្នាក់ដែលត្រូវបានដកហូតតំណែង ក៏ដូចជាអារម្មណ៍នៃការមិនស្ដាប់បង្គាប់ និងការមិនពេញចិត្តរបស់ពួកគេ អាចបង្កឱ្យមានផលប៉ះពាល់ និងគ្រោះថ្នាក់យ៉ាងខ្លាំងដល់មនុស្ស។ តើអ្នករាល់គ្នាគិតយ៉ាងណា តើវាជាបញ្ហាធ្ងន់ធ្ងរដែរឬទេ ដែលអារម្មណ៍អវិជ្ជមានដែលមនុស្សបញ្ចេញ ពោរពេញទៅដោយបរិយាកាសនៃសេចក្ដីស្លាប់? (មែនហើយ វាធ្ងន់ធ្ងរ។) តើអ្វីដែលធ្វើឱ្យវាធ្ងន់ធ្ងរម្ល៉េះ? គឺត្រង់ថា វាតម្រូវយ៉ាងល្អឥតខ្ចោះតាមការប្រយ័ត្នប្រយែង និងការយល់ច្រឡំដ៏ជ្រាលជ្រៅរបស់មនុស្សចំពោះព្រះជាម្ចាស់ ខណៈពេលដែលឆ្លុះបញ្ចាំងពីសភាពនៃការយល់ច្រឡំ និងការសង្ស័យព្រះជាម្ចាស់របស់មនុស្ស ក៏ដូចជាអាកប្បកិរិយាខាងក្នុងរបស់ពួកគេចំពោះទ្រង់ផងដែរ។ ហេតុដូច្នេះ សេចក្ដីថ្លែងដែលផ្សព្វផ្សាយដោយអស់អ្នកដែលបញ្ចេញភាពអវិជ្ជមាន វាយចំចំណុចខ្សោយរបស់មនុស្ស ហើយមនុស្សទទួលយកសេចក្ដីថ្លែងទាំងនោះទាំងស្រុង ដោយធ្លាក់ចូលទៅក្នុងសំណាញ់របស់សាតាំងទាំងស្រុង រហូតដល់ពួកគេមិនអាចដោះខ្លួនបាន។ តើនេះជារឿងល្អ ឬជារឿងអាក្រក់? (ជារឿងអាក្រក់។) តើផលវិបាកនៃរឿងនេះគឺជាអ្វី? (វាធ្វើឱ្យមនុស្សក្បត់ព្រះជាម្ចាស់។) (វាធ្វើឱ្យមនុស្សប្រយ័ត្នប្រយែង និងយល់ច្រឡំចំពោះព្រះជាម្ចាស់ ក្លាយជាឃ្លាតឆ្ងាយពីព្រះជាម្ចាស់នៅក្នុងចិត្តរបស់ពួកគេ ប្រព្រឹត្តចំពោះភារកិច្ចរបស់ពួកគេដោយអវិជ្ជមាន និងភ័យខ្លាចក្នុងការទទួលយកបេសកកម្មសំខាន់ៗ។ ពួកគេក្លាយជាពេញចិត្តនឹងការបំពេញភារកិច្ចធម្មតា ហើយដូច្នេះ ពួកគេបាត់បង់ឱកាសជាច្រើនដើម្បីត្រូវបានធ្វើឱ្យគ្រប់លក្ខណ៍។) តើមនុស្សបែបនេះអាចត្រូវបានសង្គ្រោះដែរឬទេ? (មិនអាចទេ។)

ប៉ុលបានលើកឡើងនូវទស្សនៈជាច្រើន និងបានសរសេរសំបុត្រជាច្រើនកាលពីពីរពាន់ឆ្នាំមុន។ នៅក្នុងសំបុត្រទាំងនោះ គាត់បាននិយាយសេចក្ដីខុសទំនងជាច្រើន។ ដោយសារមនុស្សខ្វះការញែកដឹង អស់អ្នកដែលអានព្រះគម្ពីរក្នុងរយៈពេលពីរពាន់ឆ្នាំកន្លងមកនេះ ភាគច្រើនបានទទួលយកគំនិត និងទស្សនៈរបស់ប៉ុល ខណៈពេលដែលទុកព្រះបន្ទូលរបស់ព្រះអម្ចាស់យេស៊ូវមួយឡែក ដោយមិនទទួលយកសេចក្ដីពិតដែលមកពីព្រះជាម្ចាស់ឡើយ។ តើអស់អ្នកដែលទទួលយកគំនិត និងទស្សនៈរបស់ប៉ុល អាចមកចំពោះព្រះជាម្ចាស់បានដែរឬទេ? តើពួកគេអាចទទួលយកព្រះបន្ទូលរបស់ទ្រង់បានដែរឬទេ? (មិនអាចទេ។) ប្រសិនបើពួកគេមិនអាចទទួលយកព្រះបន្ទូលរបស់ព្រះជាម្ចាស់បានទេ តើពួកគេអាចប្រព្រឹត្តចំពោះព្រះជាម្ចាស់ក្នុងនាមជាព្រះបានដែរឬទេ? (មិនអាចទេ។) នៅពេលដែលព្រះជាម្ចាស់យាងមកដល់ ហើយឈរនៅចំពោះមុខពួកគេ តើពួកគេអាចស្គាល់ព្រះជាម្ចាស់បានដែរឬទេ? តើពួកគេអាចទទួលយកទ្រង់ជាព្រះ និងជាព្រះអម្ចាស់របស់ពួកគេបានដែរឬទេ? (មិនអាចទេ។) ហេតុអ្វីបានជាពួកគេមិនអាច? គំនិត និងទស្សនៈខុសទំនងរបស់ប៉ុល បានបំពេញចិត្តរបស់មនុស្ស ដោយបង្កើតបានជាទ្រឹស្ដី និងពាក្យសម្ដីគ្រប់ប្រភេទ។ នៅពេលដែលមនុស្សប្រើរឿងទាំងនេះដើម្បីវាស់វែងព្រះជាម្ចាស់ កិច្ចការរបស់ទ្រង់ ព្រះបន្ទូលរបស់ទ្រង់ និស្ស័យរបស់ទ្រង់ និងអាកប្បកិរិយារបស់ទ្រង់ចំពោះមនុស្ស នោះពួកគេលែងជាមនុស្សពុករលួយដែលសាមញ្ញធម្មតាទៀតហើយ ប៉ុន្តែឈរប្រឆាំងនឹងព្រះជាម្ចាស់ ដោយពិនិត្យពិច័យ និងវិភាគទ្រង់ ហើយក្លាយជាមានភាពប្រទូសរ៉ាយចំពោះទ្រង់។ តើព្រះជាម្ចាស់អាចសង្គ្រោះមនុស្សបែបនេះបានដែរឬទេ? (មិនអាចទេ។) ប្រសិនបើព្រះជាម្ចាស់មិនសង្គ្រោះពួកគេទេ តើពួកគេនឹងនៅតែមានឱកាសទទួលបានសេចក្ដីសង្គ្រោះដែរឬទេ? ការកំណត់ទុកជាមុន និងការជ្រើសរើសរបស់ព្រះជាម្ចាស់ បានប្រទានឱកាសដល់មនុស្ស ប៉ុន្តែប្រសិនបើបន្ទាប់ពីការកំណត់ទុកជាមុន និងការជ្រើសរើសរបស់ព្រះជាម្ចាស់ ផ្លូវដែលមនុស្សជ្រើសរើស គឺជាផ្លូវដែលដើរតាមប៉ុល តើឱកាសសម្រាប់សេចក្ដីសង្គ្រោះនេះនៅតែមានដែរឬទេ? មនុស្សមួយចំនួននិយាយថា៖ «ខ្ញុំត្រូវបានព្រះជាម្ចាស់កំណត់ទុកជាមុន និងជ្រើសរើស ដូច្នេះខ្ញុំស្ថិតនៅក្នុងតំបន់សុវត្ថិភាពរួចហើយ។ ខ្ញុំប្រាកដជានឹងត្រូវបានសង្គ្រោះ»។ តើពាក្យពេចន៍ទាំងនេះសមហេតុផលដែរឬទេ? តើការត្រូវបានព្រះជាម្ចាស់កំណត់ទុកជាមុន និងជ្រើសរើស មានន័យដូចម្ដេច? វាមានន័យថា អ្នកបានក្លាយជាបេក្ខជនសម្រាប់សេចក្ដីសង្គ្រោះ ប៉ុន្តែថាតើអ្នកនឹងត្រូវបានសង្គ្រោះឬក៏អត់ គឺអាស្រ័យលើថាតើអ្នកដេញតាមបានល្អកម្រិតណា ហើយថាតើអ្នកបានជ្រើសរើសផ្លូវត្រឹមត្រូវដែរឬទេ។ តើបេក្ខជនទាំងអស់នឹងត្រូវបានជ្រើសរើស និងសង្គ្រោះនៅទីបំផុតមែនទេ? មិនមែនទេ។ ដូចគ្នានេះដែរ ប្រសិនបើមនុស្សទទួលយកអារម្មណ៍ ដូចជាការមិនស្ដាប់បង្គាប់ ការមិនពេញចិត្ត និងការត្អូញត្អែរ ឬពាក្យសម្ដី គំនិត និងទស្សនៈដែលសម្ដែងចេញដោយអស់អ្នកដែលបញ្ចេញភាពអវិជ្ជមាន ហើយចិត្តរបស់ពួកគេត្រូវបានបំពេញ និងកាន់កាប់ដោយរឿងអវិជ្ជមានទាំងនេះ នេះមិនបង្ហាញថាពួកគេគ្រាន់តែយល់ស្របបន្តិចបន្តួចនោះទេ គឺវាមានន័យថា ពួកគេទទួលយកវាទាំងស្រុង ហើយចង់រស់នៅតាមរឿងទាំងនេះ។ នៅពេលដែលមនុស្សរស់នៅស្របតាមរឿងអវិជ្ជមានទាំងនេះ តើទំនាក់ទំនងរបស់ពួកគេជាមួយព្រះជាម្ចាស់ក្លាយជាអ្វី? វាប្រែទៅជាទំនាក់ទំនងដែលមានភាពប្រទូសរ៉ាយ។ វាមិនមែនជាទំនាក់ទំនងរវាងព្រះអាទិករ និងភាវៈដែលព្រះបានបង្កើតនោះទេ ហើយក៏មិនមែនជាទំនាក់ទំនងរវាងព្រះជាម្ចាស់ និងមនុស្សជាតិពុករលួយដែរ ហើយប្រាកដណាស់ថា មិនមែនជាទំនាក់ទំនងរវាងព្រះជាម្ចាស់ និងអស់អ្នកដែលទទួលបានសេចក្ដីសង្គ្រោះឡើយ។ ផ្ទុយទៅវិញ វាប្រែទៅជាទំនាក់ទំនងរវាងព្រះជាម្ចាស់ និងសាតាំង រវាងព្រះជាម្ចាស់ និងសត្រូវរបស់ទ្រង់។ ដូច្នេះ ថាតើមនុស្សអាចទទួលបានសេចក្ដីសង្គ្រោះឬក៏អត់ ក្លាយជាសញ្ញាសួរ ក្លាយជារឿងមិនអាចដឹងបានទេ។ សេចក្ដីថ្លែងអវិជ្ជមានដែលធ្វើឡើងដោយអស់អ្នកដែលត្រូវបានដកហូតតំណែង ពោរពេញទៅដោយការត្អូញត្អែរ ការយល់ច្រឡំ ការដោះសារ និងការការពារខ្លួន។ ពួកគេថែមទាំងនិយាយរឿងមួយចំនួនដែលបំភាន់ និងទាញមនុស្សឱ្យទៅរកពួកគេទៀតផង។ បន្ទាប់ពីបានឮសេចក្ដីថ្លែងទាំងនេះ មនុស្សបង្កើតការយល់ច្រឡំ និងការប្រយ័ត្នប្រយែងចំពោះព្រះជាម្ចាស់ ហើយថែមទាំងដាក់គម្លាតខ្លួនឯងពីទ្រង់ និងបដិសេធទ្រង់នៅក្នុងចិត្តរបស់ពួកគេទៀតផង។ ហេតុនេះ នៅពេលដែលមនុស្សបែបនេះកំពុងបញ្ចេញភាពអវិជ្ជមាន ពួកគេគួរតែត្រូវបានរឹតត្បិត និងបញ្ឈប់ឱ្យទាន់ពេលវេលា។ អសមត្ថភាពរបស់ពួកគេក្នុងការទទួលយកស្ថានភាពដែលពួកគេជួបប្រទះពីព្រះជាម្ចាស់ ស្វែងរកសេចក្ដីពិត និងចុះចូលនឹងព្រះជាម្ចាស់ គឺជាបញ្ហាផ្ទាល់ខ្លួនរបស់ពួកគេ ហើយពួកគេមិនគួរត្រូវបានអនុញ្ញាតឱ្យជះឥទ្ធិពលដល់អ្នកដទៃឡើយ។ ប្រសិនបើពួកគេមិនអាចទទួលយកវាបានទេ ចូរឱ្យពួកគេរំលាយ និងដោះស្រាយវាបន្តិចម្ដងៗចុះ។ ប៉ុន្តែប្រសិនបើពួកគេបញ្ចេញភាពអវិជ្ជមាន ហើយប៉ះពាល់ និងរំខានដល់ការចូលទៅក្នុងជាធម្មតារបស់អ្នកដទៃ ពួកគេត្រូវតែត្រូវបានបញ្ឈប់ និងរឹតត្បិតឱ្យទាន់ពេលវេលា។ ប្រសិនបើពួកគេមិនអាចត្រូវបានរឹតត្បិត ហើយពួកគេនៅតែបន្តបញ្ចេញភាពអវិជ្ជមានដើម្បីបំភាន់ និងទាញមនុស្សឱ្យទៅខាងពួកគេ នោះពួកគេគួរតែត្រូវបានបោសសម្អាតចេញជាបន្ទាន់។ ពួកគេមិនគួរត្រូវបានអនុញ្ញាតឱ្យបន្តរំខានដល់ជីវិតពួកជំនុំនោះឡើយ។

២. ការបញ្ចេញភាពអវិជ្ជមាន ពេលកំពុងបដិសេធមិនទទួលយកការលួសកាត់

មានស្ថានភាពមួយទៀតដែលមនុស្សងាយនឹងបញ្ចេញភាពអវិជ្ជមាន៖ គឺនៅពេលដែលពួកគេប្រឈមមុខនឹងការលួសកាត់ ហើយមិនអាចទទួលយកពាក្យពេចន៍នៃការលួសកាត់ខ្លះបាន ពួកគេនឹងមានការមិនស្ដាប់បង្គាប់ ការមិនពេញចិត្ត និងការត្អូញត្អែរនៅក្នុងចិត្ត ហើយជួនកាលថែមទាំងមានអារម្មណ៍ថាទទួលរងភាពអយុត្តិធម៌ទៀតផង។ ពួកគេជឿថាមានរឿងអយុត្តិធម៌៖ «ហេតុអ្វីបានជាមិនអនុញ្ញាតឱ្យខ្ញុំបកស្រាយ ឬបញ្ជាក់ពីខ្លួនឯងឱ្យច្បាស់? ហេតុអ្វីបានជាបន្តលួសកាត់ខ្ញុំមិនឈប់ឈរដូច្នេះ?» តើមនុស្សទាំងនេះជាធម្មតាបញ្ចេញភាពអវិជ្ជមានប្រភេទណាខ្លះ? ពួកគេក៏ស្វែងរកហេតុផលដើម្បីដោះសា និងការពារខ្លួនឯងផងដែរ។ ជំនួសឱ្យការញែកដឹង ការប៉ះប៉ូវ ឬការកែខៃកំហុសរបស់ខ្លួន ពួកគេបែរជាប្រកែករកត្រូវ ដោយនិយាយរឿងដូចជា ហេតុអ្វីបានជាពួកគេធ្វើអ្វីមួយមិនបានល្អ មូលហេតុអ្វីដែលនៅពីក្រោយរឿងនោះ តើកត្តានិងលក្ខខណ្ឌខាងក្រៅមានអ្វីខ្លះ ហើយថាពួកគេមិនបានធ្វើវាដោយចេតនានោះទេ ជាដើម។ ពួកគេប្រើលេសទាំងនេះដើម្បីដោះសា និងការពារខ្លួន ដើម្បីសម្រេចគោលបំណងនៃការបដិសេធការលួសកាត់។ មនុស្សទាំងនេះមិនទទួលស្គាល់ថា ការលួសកាត់នោះត្រឹមត្រូវទេ ហើយពួកគេវិភាគហេតុការណ៍នៃការលួសកាត់នោះជាមួយមនុស្សដទៃជាច្រើនទៀត ដោយព្យាយាមបកស្រាយរឿងនេះឱ្យច្បាស់នៅចំពោះមុខមនុស្សគ្រប់គ្នា។ ពួកគេថែមទាំងផ្សព្វផ្សាយគំនិតដូចជា៖ «ការលួសកាត់ប្រភេទនេះនឹងធ្វើឱ្យមនុស្សបាក់ទឹកចិត្តក្នុងការបំពេញភារកិច្ចរបស់ខ្លួន។ គ្មាននរណាម្នាក់នឹងស្ម័គ្រចិត្តបំពេញភារកិច្ចរបស់ខ្លួនទៀតទេ។ មនុស្សនឹងមិនដឹងថាត្រូវឆ្ពោះទៅមុខយ៉ាងដូចម្ដេច ហើយនឹងគ្មានផ្លូវនៃការអនុវត្តឡើយ»។ ថែមទាំងមានមនុស្សមួយចំនួនដែលមើលពីខាងក្រៅ ពួកគេប្រកបគ្នាអំពីរបៀបដែលពួកគេទទួលយកការលួសកាត់ ប៉ុន្តែតាមពិតទៅ ពួកគេកំពុងប្រើការប្រកបគ្នានោះដើម្បីដោះសា និងការពារខ្លួនឯង ដោយធ្វើឱ្យមនុស្សកាន់តែច្រើនជឿថា ដំណាក់របស់ព្រះជាម្ចាស់មិនគិតពីអារម្មណ៍របស់មនុស្សទាល់តែសោះនៅក្នុងរបៀបដែលដំណាក់របស់ព្រះជាម្ចាស់ប្រព្រឹត្តចំពោះពួកគេ ហើយថាសូម្បីតែកំហុសតូចតាចក៏អាចបណ្តាលឱ្យត្រូវបានលួសកាត់ដែរ។ អស់អ្នកដែលងាយនឹងបញ្ចេញភាពអវិជ្ជមាន មិនដែលឆ្លុះបញ្ចាំងពីខ្លួនឯងឡើយ។ សូម្បីតែនៅពេលប្រឈមមុខនឹងការលួសកាត់ ក៏ពួកគេមិនឆ្លុះបញ្ចាំងពីធម្មជាតិនៃកំហុសរបស់ខ្លួន ឬអ្វីដែលបណ្តាលឱ្យមានកំហុសទាំងនោះដែរ។ ពួកគេមិនវែកញែកបញ្ហាទាំងនេះទេ ប៉ុន្តែបែរជាប្រកែក ដោះសា និងការពារខ្លួនជានិច្ច។ មនុស្សមួយចំនួនថែមទាំងនិយាយថា៖ «នៅមុនពេលខ្ញុំត្រូវបានលួសកាត់ ខ្ញុំមានអារម្មណ៍ថាមានផ្លូវដើម្បីដើរតាម។ ប៉ុន្តែនៅពេលដែលខ្ញុំត្រូវបានលួសកាត់ ខ្ញុំបានក្លាយជាវង្វេងវង្វាន់។ ខ្ញុំមិនដឹងថាត្រូវអនុវត្ត ឬត្រូវជឿលើព្រះជាម្ចាស់ដោយរបៀបណាទៀតទេ ហើយខ្ញុំមើលមិនឃើញផ្លូវឆ្ពោះទៅមុខឡើយ»។ ពួកគេក៏ប្រាប់អ្នកដទៃថា៖ «អ្នករាល់គ្នាត្រូវតែប្រយ័ត្នប្រយែងឱ្យមែនទែន កុំឱ្យត្រូវបានលួសកាត់ឱ្យសោះ វាឈឺចាប់ខ្លាំងណាស់ គឺដូចជាការបកស្បែកមួយជាន់ចេញអ៊ីចឹង។ ចូរកុំដើរតាមផ្លូវចាស់របស់ខ្ញុំ។ ចូរមើលថាតើខ្ញុំបានក្លាយជាអ្វីទៅហើយ បន្ទាប់ពីត្រូវបានលួសកាត់។ ខ្ញុំជាប់គាំង មិនអាចទៅមុខរួច ឬថយក្រោយបានឡើយ ខ្ញុំធ្វើអ្វីក៏មិនត្រូវដែរ!» តើពាក្យពេចន៍ទាំងនេះត្រឹមត្រូវឬទេ? តើមានបញ្ហាអ្វីដែរឬទេចំពោះពាក្យពេចន៍ទាំងនេះ? (មាន។ ពួកគេកំពុងដោះសាឱ្យខ្លួនឯង និងប្រកែក ដោយនិយាយថាពួកគេមិនបានធ្វើអ្វីខុសឡើយ។) តើសារអ្វីដែលកំពុងត្រូវបានបញ្ជូនតាមរយៈការដោះសា និងការប្រកែកនេះ? (ពួកគេកំពុងនិយាយថា ដំណាក់របស់ព្រះជាម្ចាស់គឺខុសដែលបានលួសកាត់មនុស្ស។) មនុស្សមួយចំនួននិយាយថា៖ «នៅមុនពេលត្រូវបានលួសកាត់ ខ្ញុំមានអារម្មណ៍ថាខ្ញុំមានផ្លូវដើម្បីដើរតាម ប៉ុន្តែបន្ទាប់ពីត្រូវបានលួសកាត់ ខ្ញុំមិនដឹងថាត្រូវធ្វើអ្វីទេ»។ ហេតុអ្វីបានជាពួកគេមិនដឹងថាត្រូវធ្វើអ្វី បន្ទាប់ពីត្រូវបានលួសកាត់? តើអ្វីជាមូលហេតុនៃរឿងនេះ? (នៅពេលប្រឈមមុខនឹងការលួសកាត់ ពួកគេមិនទទួលយកសេចក្ដីពិត ឬព្យាយាមស្គាល់ខ្លួនឯងឡើយ។ ពួកគេមានសញ្ញាណខ្លះនៅក្នុងចិត្ត ហើយមិនស្វែងរកសេចក្ដីពិតដើម្បីដោះស្រាយសញ្ញាណទាំងនោះទេ។ នេះធ្វើឱ្យពួកគេគ្មានផ្លូវ។ ជំនួសឱ្យការស្វែងរកមូលហេតុនៅក្នុងខ្លួនឯង ពួកគេបែរជាអះអាងផ្ទុយពីនេះទៅវិញថា ការត្រូវបានលួសកាត់នោះហើយដែលបណ្តាលឱ្យពួកគេវង្វេងផ្លូវ។) តើនេះមិនមែនជាការចោទប្រកាន់ត្រឡប់ទៅវិញទេឬ? វាដូចជាការនិយាយថា៖ «អ្វីដែលខ្ញុំបានធ្វើ គឺស្របតាមគោលការណ៍ ប៉ុន្តែការដែលអ្នកលួសកាត់ខ្ញុំ បញ្ជាក់យ៉ាងច្បាស់ថា អ្នកមិនអនុញ្ញាតឱ្យខ្ញុំដោះស្រាយបញ្ហាស្របតាមគោលការណ៍ទេ។ ដូច្នេះ តើខ្ញុំគួរអនុវត្តនៅពេលអនាគតដោយរបៀបណា?» នេះគឺជាអត្ថន័យរបស់មនុស្សដែលនិយាយពាក្យសម្ដីបែបនេះ។ តើពួកគេកំពុងទទួលយកការលួសកាត់ដែរឬទេ? តើពួកគេទទួលយកការពិតដែលថាពួកគេបានប្រព្រឹត្តកំហុសដែរឬទេ? (អត់ទេ។) តើសេចក្ដីថ្លែងនេះមិនមែនមានន័យថា ពួកគេចេះពីរបៀបប្រព្រឹត្តអំពើខុសឆ្គងដោយមិនគិតមុខក្រោយ ប៉ុន្តែនៅពេលត្រូវបានលួសកាត់ និងសុំឱ្យធ្វើសកម្មភាពស្របតាមគោលការណ៍ ពួកគេមិនដឹងថាត្រូវធ្វើ ហើយក្លាយជាវង្វេងវង្វាន់ទេឬ? (មែនហើយ។) ដូច្នេះ តើពីមុនមក ពួកគេធ្វើកិច្ចការដោយរបៀបណា? នៅពេលដែលនរណាម្នាក់ប្រឈមមុខនឹងការលួសកាត់ តើមិនមែនដោយសារតែពួកគេមិនបានធ្វើសកម្មភាពស្របតាមគោលការណ៍ទេឬ? (មែនហើយ។) ពួកគេប្រព្រឹត្តអំពើខុសឆ្គងដោយមិនគិតមុខក្រោយ មិនស្វែងរកសេចក្ដីពិត និងមិនធ្វើកិច្ចការស្របតាមគោលការណ៍ ឬតាមបទប្បញ្ញត្តិនៃដំណាក់របស់ព្រះជាម្ចាស់ឡើយ ដូច្នេះហើយទើបពួកគេទទួលការលួសកាត់។ គោលបំណងនៃការលួសកាត់ គឺដើម្បីឱ្យមនុស្សអាចស្វែងរកសេចក្ដីពិត និងធ្វើសកម្មភាពស្របតាមគោលការណ៍ ដើម្បីការពារពួកគេកុំឱ្យប្រព្រឹត្តអំពើខុសឆ្គងដោយមិនគិតមុខក្រោយម្ដងទៀត។ ទោះជាយ៉ាងណាក៏ដោយ នៅពេលប្រឈមមុខនឹងការលួសកាត់ មនុស្សទាំងនោះនិយាយថា ពួកគេមិនដឹងថាត្រូវធ្វើសកម្មភាព ឬត្រូវអនុវត្តដោយរបៀបណាទៀតទេ តើពាក្យពេចន៍ទាំងនេះមានធាតុផ្សំនៃការស្គាល់ខ្លួនឯងដែរឬទេ? (មិនមានទេ។) ពួកគេគ្មានបំណងស្គាល់ខ្លួនឯង ឬស្វែងរកសេចក្ដីពិតឡើយ។ ផ្ទុយទៅវិញ ពួកគេបង្កប់ន័យថា៖ «ខ្ញុំធ្លាប់បំពេញភារកិច្ចបានយ៉ាងល្អ ប៉ុន្តែតាំងពីអ្នកបានលួសកាត់ខ្ញុំមក អ្នកបានធ្វើឱ្យគំនិតរបស់ខ្ញុំច្របូកច្របល់ និងធ្វើឱ្យរបៀបបំពេញភារកិច្ចរបស់ខ្ញុំវង្វេងវង្វាន់អស់។ ឥឡូវនេះ ការគិតរបស់ខ្ញុំលែងប្រក្រតីទៀតហើយ ហើយខ្ញុំក៏មិនម៉ឺងម៉ាត់ ឬមោះមុតដូចពីមុនដែរ ខ្ញុំមិនក្លាហានសោះ ហើយរឿងទាំងអស់នេះគឺដោយសារតែការលួសកាត់ហ្នឹងឯង។ តាំងពីខ្ញុំត្រូវបានលួសកាត់មក ចិត្តរបស់ខ្ញុំបានរងរបួសយ៉ាងជ្រាលជ្រៅ។ ដូច្នេះ ខ្ញុំត្រូវតែប្រាប់អ្នកដទៃឱ្យមានការប្រយ័ត្នប្រយែងឱ្យមែនទែន នៅពេលបំពេញភារកិច្ចរបស់ខ្លួន។ ពួកគេមិនត្រូវបញ្ចេញឱ្យឃើញភាពខ្វះខាត ឬធ្វើឱ្យមានកំហុសឡើយ ប្រសិនបើពួកគេធ្វើឱ្យមានកំហុស ពួកគេនឹងត្រូវបានលួសកាត់ ហើយបន្ទាប់មកពួកគេនឹងក្លាយជាកំសាក និងបាត់បង់ភាពស្វាហាប់ដែលពួកគេធ្លាប់មានពីមុន។ ស្មារតីដ៏មោះមុតរបស់ពួកគេនឹងត្រូវថយចុះយ៉ាងខ្លាំង ហើយសេចក្ដីក្លាហាននៃយុវវ័យ និងបំណងប្រាថ្នាចង់លះបង់ឱ្យអស់ពីកម្លាំងកាយចិត្តនឹងរលាយបាត់អស់ ដោយបន្សល់ទុកឱ្យពួកគេនូវភាពកំសាកញី ខ្លាចសូម្បីតែស្រមោលខ្លួនឯង និងមានអារម្មណ៍ថា គ្មានអ្វីដែលពួកគេធ្វើគឺត្រឹមត្រូវឡើយ។ ពួកគេនឹងលែងមានអារម្មណ៍ថាមានវត្តមានរបស់ព្រះជាម្ចាស់នៅក្នុងចិត្តទៀតហើយ ហើយនឹងមានអារម្មណ៍ថាកាន់តែឃ្លាតឆ្ងាយពីទ្រង់។ សូម្បីតែការអធិដ្ឋាន និងការស្រែកអំពាវនាវរកព្រះជាម្ចាស់ ក៏ហាក់ដូចជាគ្មានការឆ្លើយតបដែរ។ ពួកគេនឹងមានអារម្មណ៍ថា ពួកគេគ្មានភាពរស់រវើក ភាពរីករាយ និងភាពគួរឱ្យស្រឡាញ់ដូចមុនទៀតទេ ហើយថែមទាំងចាប់ផ្ដើមមើលងាយខ្លួនឯងទៀតផង»។ តើពាក្យពេចន៍ទាំងនេះគឺជាពាក្យពេចន៍ចេញពីចិត្ត ដែលអ្នកមានបទពិសោធបានប្រកបគ្នាមែនទេ? តើពាក្យពេចន៍ទាំងនេះពិតដែរឬទេ? តើពាក្យពេចន៍ទាំងនេះធ្វើឱ្យស្អាងឡើង ឬផ្ដល់ផលប្រយោជន៍ដល់មនុស្សដែរឬទេ? តើនេះមិនមែនគ្រាន់តែជាការបំភ្លៃការពិតទេឬ? (មែនហើយ ពាក្យពេចន៍ទាំងនេះគឺខុសទំនងណាស់។) ពួកគេនិយាយថា៖ «ចូរកុំដើរតាមគន្លងរបស់ខ្ញុំ ឬដើរតាមផ្លូវចាស់របស់ខ្ញុំឱ្យសោះ! អ្នករាល់គ្នាឃើញថា ឥឡូវនេះខ្ញុំដូចជាមានឥរិយាបថល្អណាស់ ប៉ុន្តែតាមពិតទៅ ខ្ញុំគ្រាន់តែភ័យខ្លាចបន្ទាប់ពីការលួសកាត់នោះ ហើយមិនមានសេរីភាព និងសេចក្ដីរំដោះដូចពីមុនទៀតទេ»។ តើពាក្យពេចន៍ទាំងនេះមានផលប៉ះពាល់អ្វីខ្លះដល់អ្នកស្ដាប់? (ពាក្យពេចន៍ទាំងនេះធ្វើឱ្យមនុស្សកាន់តែមានចិត្តការពារខ្លួនចំពោះព្រះជាម្ចាស់ ដោយបណ្តាលឱ្យពួកគេធ្វើសកម្មភាពដោយប្រុងប្រយ័ត្ន ដោយសារតែខ្លាចត្រូវបានលួសកាត់។) ពាក្យពេចន៍ទាំងនេះមានផលប៉ះពាល់អវិជ្ជមានបែបនេះឯង។ បន្ទាប់ពីបានឮបែបនេះហើយ មនុស្សនឹងគិតថា៖ «ពិតមែនហើយ! គ្រាន់តែការធ្វេសប្រហែសតូចមួយ អ្នកក៏ត្រូវគេលួសកាត់ដែរ គឺគ្មានអ្វីដែលអ្នកអាចធ្វើបានដើម្បីរារាំងរឿងនេះទេ! ហេតុអ្វីបានជាការបំពេញភារកិច្ចនៅក្នុងដំណាក់របស់ព្រះជាម្ចាស់ពិបាកខ្លាំងម្ល៉េះ? និយាយតែអំពីគោលការណ៍សេចក្ដីពិតជានិច្ច គឺវាពិតជាតឹងតែងណាស់! តើគ្រាន់តែរស់នៅក្នុងជីវិតសាមញ្ញ និងនឹងធឹងមួយមិនបានទេឬ? នោះមិនមែនជាការទាមទារខ្ពស់ ឬជាក្ដីសង្ឃឹមដែលហួសហេតុនោះទេ ប៉ុន្តែហេតុអ្វីបានជាពិបាកសម្រេចខ្លាំងម្ល៉េះ? ខ្ញុំពិតជាសង្ឃឹមថា ខ្ញុំមិនត្រូវបានលួសកាត់ទៅចុះ។ ខ្ញុំជាមនុស្សកំសាកណាស់ ជាធម្មតា នៅពេលដែលមានមនុស្សសម្លឹងមើលខ្ញុំ ហើយនិយាយខ្លាំងៗដាក់ខ្ញុំ បេះដូងរបស់ខ្ញុំចាប់ផ្ដើមលោតញាប់។ ប្រសិនបើខ្ញុំពិតជាប្រឈមមុខនឹងការលួសកាត់មែន ហើយពាក្យពេចន៍ទាំងនោះតឹងរ៉ឹងខ្លាំង ដោយវែកញែកការពិតបែបនោះ តើខ្ញុំអាចទ្រាំទ្របានដោយរបៀបណា? តើវានឹងមិនធ្វើឱ្យខ្ញុំយល់សប្តិអាក្រក់ទេឬ? គ្រប់គ្នានិយាយថា ការលួសកាត់គឺល្អ ប៉ុន្តែខ្ញុំមិនឃើញថាល្អត្រង់ណាផង។ តើម្នាក់នោះមិនមែនភ័យខ្លាចដោយសារវាទេឬ? ប្រសិនបើខ្ញុំត្រូវបានលួសកាត់ ខ្ញុំក៏មុខជាភ័យខ្លាចដែរហើយ»។ តើនេះមិនមែនជាផលប៉ះពាល់ដែលបណ្តាលមកពីពាក្យពេចន៍របស់អស់អ្នកដែលបញ្ចេញភាពអវិជ្ជមានទេឬ? តើផលប៉ះពាល់នេះវិជ្ជមាន ឬអវិជ្ជមាន? (អវិជ្ជមាន។) សេចក្ដីថ្លែងអវិជ្ជមានទាំងនេះ អាចបង្កគ្រោះថ្នាក់យ៉ាងធ្ងន់ធ្ងរដល់អស់អ្នកដែលមានឆន្ទៈដេញតាមសេចក្ដីពិត! ដូច្នេះ ចូរប្រាប់ខ្ញុំមកមើល៍ តើអស់អ្នកដែលតែងតែបញ្ចេញភាពអវិជ្ជមាន និងផ្សព្វផ្សាយសេចក្ដីស្លាប់ គឺជាពួកអ្នកបម្រើសាតាំងមែនទេ? តើពួកគេគឺជាមនុស្សដែលរំខានដល់កិច្ចការរបស់ពួកជំនុំមែនទេ? (មែនហើយ។)

មនុស្សមួយចំនួនធ្វើស្របតាមអំពើចិត្ត និងបំពានគោលការណ៍។ បន្ទាប់ពីត្រូវបានលួសកាត់ ពួកគេមានអារម្មណ៍ថា ទោះជាខ្លួនបានខិតខំធ្វើការ និងលះបង់យ៉ាងនេះហើយ ក៏នៅតែត្រូវបានលួសកាត់ទៀត ដូច្នេះ ចិត្តរបស់ពួកគេពោរពេញដោយការមិនស្ដាប់បង្គាប់ ហើយពួកគេមិនទទួលយកការលាតត្រដាង ឬការវែកញែកឡើយ។ ពួកគេជឿថា ព្រះជាម្ចាស់មិនសុចរិត ហើយថាដំណាក់របស់ព្រះជាម្ចាស់មិនយុត្តិធម៌ចំពោះពួកគេ នៅត្រង់ថា មនុស្សដែលមានទេពកោសល្យ និងមានប្រយោជន៍ដូចជាពួកគេ ដែលស៊ូទ្រាំនឹងការរងទុក្ខជាច្រើន និងលះបង់យ៉ាងខ្ពស់ បែរជាមិនត្រូវបានដំណាក់របស់ព្រះជាម្ចាស់សរសើរទៅវិញ ហើយថែមទាំងត្រូវបានលួសកាត់ទៀតផង។ ដោយសារតែការមិនស្ដាប់បង្គាប់ ទើបកើតមានការត្អូញត្អែរ ហើយពួកគេនឹងបញ្ចេញភាពអវិជ្ជមានថា៖ «តាមខ្ញុំមើលទៅ គ្មានអ្វីពិបាកជាងការជឿលើព្រះជាម្ចាស់ទេ គឺវាពិតជាពិបាកណាស់ក្នុងការទទួលបានព្រះពរខ្លះ និងរីករាយនឹងព្រះគុណបន្តិចបន្តួច។ ខ្ញុំបានលះបង់យ៉ាងខ្ពស់ ប៉ុន្តែខ្ញុំត្រូវបានលួសកាត់ ដោយសារតែធ្វើរឿងមួយមិនបានល្អ។ ប្រសិនបើមនុស្សដូចជាខ្ញុំមិនមានសមត្ថភាពធ្វើកិច្ចការ តើនរណាអាចមានសមត្ថភាពទៅ? តើព្រះជាម្ចាស់មិនសុចរិតទេឬ? ហេតុអ្វីបានជាខ្ញុំមើលមិនឃើញសេចក្ដីសុចរិតរបស់ទ្រង់សោះ? ម្ដេចបានជាសេចក្ដីសុចរិតរបស់ព្រះជាម្ចាស់ មិនស្របនឹងសញ្ញាណរបស់មនុស្សសោះដូច្នេះ?» ពួកគេមិនវែកញែកថា ពួកគេបានធ្វើអ្វីដែលផ្ទុយនឹងគោលការណ៍នោះទេ ឬថាពួកគេបានបញ្ចេញឱ្យឃើញនិស្ស័យពុករលួយអ្វីខ្លះឡើយ។ ពួកគេមិនត្រឹមតែគ្មានវិប្បដិសារី ឬការចុះចូលសូម្បីបន្តិចប៉ុណ្ណោះទេ តែពួកគេថែមទាំងជំនុំជម្រះ និងទាស់ទទឹងទាំងបើកចំហទៀតផង។ បន្ទាប់ពីបានឮពួកគេធ្វើសេចក្ដីថ្លែងបែបនេះ មនុស្សភាគច្រើនចាប់ផ្ដើមមានចិត្តអាណិតខ្លះៗចំពោះពួកគេ ហើយត្រូវបានពួកគេអូសទាញថា៖ «ពិតមែនហើយ! គេបានជឿលើព្រះជាម្ចាស់អស់រយៈពេលម្ភៃឆ្នាំមកហើយ ហើយនៅតែប្រឈមមុខនឹងការលួសកាត់បែបនេះទៀត។ ប្រសិនបើអ្នកដែលបានជឿអស់រយៈពេលម្ភៃឆ្នាំ មិនប្រាកដថាអាចត្រូវបានសង្គ្រោះផង នោះសម្រាប់មនុស្សដូចជាពួកយើង កាន់តែអស់សង្ឃឹមហើយ»។ តើពួកគេមិនត្រូវបានបំពុលទេឬ? នៅពេលដែលភាពអវិជ្ជមានត្រូវបានបញ្ចេញ នោះជាតិពុលត្រូវបានសាបព្រោះ ដូចជាគ្រាប់ពូជដែលបានដាំនៅក្នុងចិត្តរបស់មនុស្ស ដោយចាក់ឫស ដុះពន្លក ចេញផ្កា និងមានផ្លែនៅក្នុងចិត្តគំនិតរបស់ពួកគេ។ មុនពេលដឹងខ្លួន មនុស្សត្រូវបានបំពុលទៅហើយ ហើយការទាស់ទទឹង និងការត្អូញត្អែរប្រឆាំងនឹងព្រះជាម្ចាស់ ក៏កើតមាននៅក្នុងពួកគេ។ នៅពេលដែលមនុស្សទាំងនោះត្រូវបានលួសកាត់ ពួកគេក្លាយជាមិនស្ដាប់បង្គាប់ព្រះជាម្ចាស់ និងមិនពេញចិត្តនឹងរបៀបដែលដំណាក់របស់ព្រះជាម្ចាស់ចាត់ចែងចំពោះពួកគេ។ ជំនួសឱ្យការមានអាកប្បកិរិយាប្រែចិត្ត និងសារភាពកំហុស ពួកគេបែរជាប្រកែក ដោះសា និងការពារខ្លួនទៅវិញ។ ពួកគេដើរផ្សព្វផ្សាយគ្រប់ទីកន្លែងថា ពួកគេបានស៊ូទ្រាំនឹងការលំបាកប៉ុនណា បានធ្វើកិច្ចការអ្វីខ្លះ និងបានបំពេញភារកិច្ចអ្វីខ្លះក្នុងរយៈពេលជាច្រើនឆ្នាំនៃសេចក្ដីជំនឿរបស់ពួកគេ ហើយថាជំនួសឱ្យការទទួលបានរង្វាន់នៅពេលនេះ ពួកគេបែរជាប្រឈមមុខនឹងការលួសកាត់ទៅវិញ។ ពួកគេមិនត្រឹមតែបរាជ័យក្នុងការទទួលស្គាល់សេចក្ដីពុករលួយរបស់ខ្លួន និងកំហុសដែលពួកគេបានប្រព្រឹត្តតាមរយៈការលួសកាត់ប៉ុណ្ណោះទេ ប៉ុន្តែថែមទាំងផ្សព្វផ្សាយគំនិតថា របៀបដែលដំណាក់របស់ព្រះជាម្ចាស់បានប្រព្រឹត្តចំពោះពួកគេគឺអយុត្តិធម៌ និងមិនសមហេតុផល ថាពួកគេមិនគួរត្រូវបានប្រព្រឹត្តដាក់បែបនេះទេ ហើយថាប្រសិនបើធ្វើដាក់ពួកគេបែបនេះ នោះព្រះជាម្ចាស់មិនសុចរិតឡើយ។ មូលហេតុដែលពួកគេបញ្ចេញភាពអវិជ្ជមាននេះ គឺដោយសារតែពួកគេមិនអាចទទួលយកការលួសកាត់ ឬការពិតដែលថាពួកគេបានប្រព្រឹត្តកំហុស ហើយពួកគេកាន់តែមិនទទួលយក ឬទទួលស្គាល់ការពិតដែលថា ពួកគេបានបង្កផលប៉ះពាល់ដល់ការចូលទៅក្នុងជីវិតរបស់បងប្អូនប្រុសស្រី និងដល់កិច្ចការរបស់ពួកជំនុំឡើយ។ ពួកគេជឿថា ពួកគេបានធ្វើត្រឹមត្រូវ ហើយថាគឺជាដំណាក់របស់ព្រះជាម្ចាស់ទេដែលខុស ដោយសារលួសកាត់ពួកគេ។ តាមរយៈការបញ្ចេញភាពអវិជ្ជមាន ពួកគេមានបំណងប្រាប់មនុស្សថា ដំណាក់របស់ព្រះជាម្ចាស់មិនយុត្តិធម៌ទេ នៅក្នុងរបៀបប្រព្រឹត្តចំពោះមនុស្ស៖ នៅពេលដែលនរណាម្នាក់ប្រព្រឹត្តកំហុស ដំណាក់របស់ព្រះជាម្ចាស់នឹងយកកំហុសនោះមកធ្វើជាអាវុធប្រឆាំងនឹងពួកគេ ដោយតោងជាប់នឹងបញ្ហានេះ ហើយលួសកាត់ពួកគេយ៉ាងឃោរឃៅ រហូតដល់ពួកគេក្លាយជាខ្លាចរអា ហើយគិតថាពួកគេមិនបានរួមចំណែកអ្វីសោះ ដែលពួកគេលែងមានអ្នកណាមកគោរពបូជា លែងកោតសរសើរខ្លួនឯង និងលែងហ៊ានសុំរង្វាន់ពីព្រះជាម្ចាស់ទៀត នោះទើបដំណាក់របស់ព្រះជាម្ចាស់សម្រេចគោលបំណងរបស់ខ្លួន។ គោលបំណងរបស់ពួកគេក្នុងការបញ្ចេញភាពអវិជ្ជមាននេះ គឺដើម្បីធ្វើឱ្យមនុស្សកាន់តែច្រើនចេញមកការពារពួកគេ ដើម្បីឱ្យមនុស្សកាន់តែច្រើនយល់អំពី «សេចក្ដីពិតនៃរឿងរ៉ាវ» និងឱ្យឃើញថា ពួកគេបានស៊ូទ្រាំនឹងការរងទុក្ខខ្លាំងប៉ុនណា ក្នុងរយៈពេលជាច្រើនឆ្នាំនៃជំនឿរបស់ពួកគេលើព្រះជាម្ចាស់ ការរួមចំណែករបស់ពួកគេសំខាន់ប៉ុនណា ហើយពួកគេមានលក្ខណៈសម្បត្តិគ្រប់គ្រាន់កម្រិតណា និងថាពួកគេជាអ្នកជឿដែលមានបទពិសោធច្រើនប៉ុនណា។ ជាមួយគ្នានេះ ពួកគេចង់ឱ្យអ្នកដទៃឈរនៅខាងពួកគេ ដើម្បីរួមគ្នាប្រឆាំងនឹងបទប្បញ្ញត្តិនៃដំណាក់របស់ព្រះជាម្ចាស់ និងប្រឆាំងនឹងការលួសកាត់ដែលដំណាក់របស់ព្រះជាម្ចាស់បានធ្វើចំពោះពួកគេ។ តើនេះមិនមែនមានលក្ខណៈជាការអូសទាញមនុស្សឱ្យទៅខាងពួកគេទេឬ? (មែនហើយ។) គោលដៅរបស់ពួកគេក្នុងការបញ្ចេញភាពអវិជ្ជមានតាមរបៀបនេះ គឺដើម្បីអូសទាញមនុស្សឱ្យទៅខាងពួកគេ និងបំភាន់មនុស្សទាំងនោះ ហើយពួកគេរំខានដល់កិច្ចការរបស់ពួកជំនុំ ដើម្បីបញ្ចេញការគុំកួនរបស់ខ្លួន។ មិនថានៅទីបំផុតវាមានឥទ្ធិពលបែបណាទៅលើមនុស្ស នៅពេលដែលពួកគេបានបញ្ចេញភាពអវិជ្ជមានរួចនោះទេ ក៏ឥទ្ធិពល និងផលវិបាកគឺថា មនុស្សត្រូវបានបំភាន់ និងរំខាន ហើយពួកគេបានរងគ្រោះ។ វាមិនមែនជាការធ្វើឱ្យស្អាងឡើងនោះទេ។ វាគឺជាឥទ្ធិពលអវិជ្ជមាន។

នៅពេលដែលមនុស្សប្រឈមមុខនឹងការលួសកាត់ ជាទូទៅ ពួកគេបញ្ចេញភាពអវិជ្ជមានប្រភេទនេះឯង។ ពួកគេមិនអាចទទួលយកការលួសកាត់បានទេ ហើយនៅក្នុងចិត្តរបស់ពួកគេមានការមិនពេញចិត្ត និងមិនស្ដាប់បង្គាប់ ដោយមិនអាចទទួលយកការលួសកាត់នោះពីព្រះជាម្ចាស់បានឡើយ។ ការឆ្លើយតបដំបូងរបស់ពួកគេ មិនមែនជាការស្វែងរកសេចក្ដីពិតទាក់ទងនឹងការលួសកាត់នោះទេ ហើយក៏មិនមែនជាការឆ្លុះបញ្ចាំង ស្គាល់ និងវែកញែកខ្លួនឯងនោះដែរ ដើម្បីមើលថាពួកគេបានធ្វើអ្វីខុសឱ្យប្រាកដ ថាតើសកម្មភាពរបស់ពួកគេស្របតាមគោលការណ៍ដែរឬទេ ហេតុអ្វីបានជាដំណាក់របស់ព្រះជាម្ចាស់លួសកាត់ពួកគេ និងថាតើការដែលពួកគេត្រូវបានប្រព្រឹត្តដាក់បែបនេះ គឺដោយសារតែការបញ្ចេញការគុំកួនផ្ទាល់ខ្លួន ឬក៏ដោយសារភាពយុត្តិធម៌ និងសមហេតុផលនោះឡើយ។ ការឆ្លើយតបដំបូងរបស់ពួកគេ មិនមែនជាការស្វែងរកចំណុចទាំងនេះទេ ផ្ទុយទៅវិញ ការឆ្លើយតបដំបូងរបស់ពួកគេ គឺអាងលើលក្ខណៈសម្បត្តិ ការស៊ូទ្រាំនឹងការលំបាក និងការលះបង់ខ្លួន ដើម្បីប្រឆាំងនឹងការលួសកាត់។ ក្នុងការធ្វើបែបនេះ អ្វីៗដែលកើតឡើងនៅក្នុងចិត្តរបស់ពួកគេ ប្រាកដជាអវិជ្ជមានទាំងអស់ ដោយគ្មានអ្វីវិជ្ជមានឡើយ។ ដូច្នេះ នៅពេលដែលពួកគេប្រកបគ្នាអំពីអារម្មណ៍ និងការយល់ដឹងរបស់ពួកគេ បន្ទាប់ពីត្រូវបានលួសកាត់ ពួកគេប្រាកដជាកំពុងបញ្ចេញភាពអវិជ្ជមាន និងផ្សព្វផ្សាយសញ្ញាណមិនខាន។ ការបញ្ចេញភាពអវិជ្ជមាន និងការផ្សព្វផ្សាយសញ្ញាណ គួរតែត្រូវបានបញ្ឈប់ និងរឹតត្បិតឱ្យបានទាន់ពេល មិនត្រូវបណ្ដែតបណ្ដោយ និងមិនអើពើឡើយ។ រឿងអវិជ្ជមានទាំងនេះ នឹងរារាំង រំខាន និងបំផ្លាញដល់ការចូលទៅក្នុងជីវិតរបស់មនុស្សម្នាក់ៗ ហើយវាមិនអាចដើរតួនាទីវិជ្ជមានបានទេ កុំថាឡើយអាចជួយបំផុសភាពស្មោះត្រង់របស់មនុស្សចំពោះព្រះជាម្ចាស់ ឬការបំពេញភារកិច្ចរបស់ពួកគេដោយស្មោះត្រង់នោះ។ ហេតុដូច្នេះហើយ នៅពេលដែលមនុស្សបែបនេះបញ្ចេញភាពអវិជ្ជមាន ពួកគេកំពុងរំខានដល់ជីវិតពួកជំនុំ ហើយគួរតែត្រូវបានរឹតត្បិត។

៣. ការបញ្ចេញភាពអវិជ្ជមាន នៅពេលដែលកេរ្តិ៍ឈ្មោះ ឋានៈ និងផលប្រយោជន៍របស់ខ្លួនត្រូវបានប៉ះពាល់

ក្រៅពីការបញ្ចេញភាពអវិជ្ជមាន បន្ទាប់ពីត្រូវបានដកហូតតំណែង ឬត្រូវបានលួសកាត់ តើនៅក្នុងស្ថានភាពណាផ្សេងទៀតដែលមនុស្សបញ្ចេញភាពអវិជ្ជមាន? (នៅពេលដែលផលប្រយោជន៍របស់មនុស្សត្រូវបានប៉ះពាល់ ហើយពួកគេមានអារម្មណ៍ថាពួកគេបានខាតបង់។) (មនុស្សមួយចំនួនបានបំពេញភារកិច្ចរបស់ខ្លួនអស់រយៈពេលជាច្រើនឆ្នាំ ប៉ុន្តែនៅពេលដែលពួកគេធ្លាក់ខ្លួនឈឺ ឬមហន្តរាយកើតឡើងចំពោះគ្រួសាររបស់ពួកគេ ពួកគេនិយាយថា៖ «តើខ្ញុំទទួលបានអ្វីខ្លះពីការជឿលើព្រះជាម្ចាស់អស់រយៈពេលជាច្រើនឆ្នាំមកនេះ?») «ពាក្យស្លោក» ទូទៅរបស់ពួកអ្នកដែលតែងតែបញ្ចេញភាពអវិជ្ជមានគឺ៖ «តើខ្ញុំទទួលបានអ្វីខ្លះ?» តើមានស្ថានភាពអ្វីផ្សេងទៀតឬទេ? (មនុស្សមួយចំនួនមិនត្រឹមតែបរាជ័យក្នុងការសម្រេចលទ្ធផលនៅក្នុងភារកិច្ចរបស់ខ្លួនប៉ុណ្ណោះទេ ប៉ុន្តែពួកគេតែងតែប្រព្រឹត្តកំហុស ដូច្នេះពួកគេនិយាយថា៖ «ហេតុអ្វីបានជាព្រះជាម្ចាស់បំភ្លឺអ្នកដទៃ ប៉ុន្តែមិនបំភ្លឺខ្ញុំ? ហេតុអ្វីបានជាព្រះជាម្ចាស់ប្រទានឱ្យពួកគេមានគុណសម្បត្តិល្អម្ល៉េះ ចំណែកឯគុណសម្បត្តិរបស់ខ្ញុំអន់យ៉ាងនេះ?» ជំនួសឱ្យការឆ្លុះបញ្ចាំងពីបញ្ហារបស់ខ្លួនឯង ពួកគេបែរជាទម្លាក់ការទទួលខុសត្រូវទៅលើព្រះជាម្ចាស់ ដោយនិយាយថា ព្រះជាម្ចាស់មិនបានបំភ្លឺ ឬណែនាំពួកគេទេ ហើយបន្ទាប់មកពួកគេនៅតែបន្តត្អូញត្អែរអំពីព្រះជាម្ចាស់។) ពួកគេអះអាងថា ព្រះជាម្ចាស់មិនយុត្តិធម៌ ដោយសួរថា ហេតុអ្វីបានជាទ្រង់បំភ្លឺ និងប្រទានព្រះគុណដល់អ្នកដទៃ ប៉ុន្តែមិនប្រទានដល់ពួកគេ ដោយរអ៊ូរទាំថា ហេតុអ្វីបានជាពួកគេមិនសម្រេចលទ្ធផលនៅក្នុងភារកិច្ចរបស់ខ្លួន គឺពួកគេកំពុងត្អូញត្អែរហើយ។ ឧទាហរណ៍ដែលអ្នករាល់គ្នាបានលើកឡើងគឺល្អ។ មានអ្វីទៀតទេ? (មនុស្សមួយចំនួនពោរពេញដោយការគុំគួន នៅពេលដែលការចាត់តាំងភារកិច្ចរបស់ពួកគេត្រូវបានកែសម្រួល ដោយសួរថា ហេតុអ្វីបានជារឿងនេះកើតឡើង ហើយសង្ស័យថា ពួកអ្នកដឹកនាំ និងពួកអ្នកធ្វើការកំពុងកំណត់គោលដៅលើពួកគេ និងកំពុងធ្វើឱ្យពួកគេមានការលំបាក។) តើពួកគេមានអារម្មណ៍ថា ដំណាក់របស់ព្រះជាម្ចាស់មើលងាយពួកគេដែរឬទេ? (មែនហើយ។) មនុស្សមួយចំនួនដែលមិនធ្វើកិច្ចការជាក់ស្តែង ត្រូវបានដកហូតតំណែង និងជម្រុះចោល ហើយពួកគេមានអារម្មណ៍ថា កេរ្តិ៍ឈ្មោះ និងឋានៈរបស់ពួកគេត្រូវបានខូចខាត។ ដើម្បីបញ្ចេញការមិនពេញចិត្តរបស់ខ្លួន ពួកគេតែងតែរអ៊ូរទាំនៅពីក្រោយខ្នងថា៖ «ខ្ញុំបានជឿលើព្រះជាម្ចាស់ក្នុងរយៈពេលខ្លី សមត្ថភាពនៃការយល់ដឹងរបស់ខ្ញុំមិនល្អទេ ហើយខ្ញុំមានគុណសម្បត្តិអន់។ ខ្ញុំមិនអាចប្រៀបផ្ទឹមនឹងអ្នកដទៃបានឡើយ។ ប្រសិនបើពួកគេនិយាយថាខ្ញុំមិនមានសមត្ថភាព នោះខ្ញុំប្រាកដជាមិនមានសមត្ថភាពហើយ!» មើលពីខាងក្រៅ ពួកគេកំពុងទទួលស្គាល់ចំណុចខ្វះខាតរបស់ខ្លួន ប៉ុន្តែតាមពិតទៅ ពួកគេកំពុងព្យាយាមដណ្ដើមយកផលប្រយោជន៍ដែលពួកគេបានបាត់បង់មកវិញ ដោយរអ៊ូរទាំមិនឈប់ និងនិយាយរឿងផ្សេងៗដើម្បីទទួលបានការអាណិតអាសូរពីមនុស្ស និងធ្វើឱ្យពួកគេមានអារម្មណ៍ថាដំណាក់របស់ព្រះជាម្ចាស់មិនយុត្តិធម៌។ គ្រាន់តែផលប្រយោជន៍របស់ពួកគេត្រូវបានប៉ះពាល់ភ្លាម ពួកគេក្លាយជាស្ទាក់ស្ទើរ ហើយតែងតែសង្ឃឹមថានឹងស្ដារការខាតបង់របស់ខ្លួនមកវិញ និងទទួលបានសំណង។ ប្រសិនបើពួកគេមិនទទួលបានទេ ពួកគេបាត់បង់សេចក្ដីជំនឿលើព្រះជាម្ចាស់ ហើយលែងដឹងថាត្រូវជឿលើទ្រង់ដោយរបៀបណាទៀតហើយ ដោយនិយាយរឿងដូចជា៖ «ខ្ញុំធ្លាប់គិតថា ការជឿលើព្រះជាម្ចាស់គឺអស្ចារ្យណាស់ ហើយថាការធ្វើជាអ្នកដឹកនាំ ឬអ្នកធ្វើការនៅក្នុងពួកជំនុំ ប្រាកដជានាំមកនូវព្រះពរដ៏អស្ចារ្យ។ ខ្ញុំមិនដែលនឹកស្មានថា នឹងត្រូវបានដកហូតតំណែង និងជម្រុះចោល ហើយត្រូវអ្នកដទៃបដិសេធឡើយ។ នឹកស្មានមិនដល់សោះថា រឿងបែបនេះអាចកើតឡើងនៅក្នុងដំណាក់របស់ព្រះជាម្ចាស់! មិនមែនគ្រប់គ្នាដែលជឿលើព្រះជាម្ចាស់ ចាំបាច់ត្រូវតែជាមនុស្សល្អនោះទេ ហើយមិនមែនអ្វីៗទាំងអស់ដែលដំណាក់របស់ព្រះជាម្ចាស់ធ្វើ សុទ្ធតែតំណាងឱ្យព្រះជាម្ចាស់ ឬយុត្តិធម៌នោះឡើយ»។ តើសេចក្ដីថ្លែងបែបនេះមានធម្មជាតិអ្វី? ពាក្យពេចន៍របស់ពួកគេ ទាំងដោយផ្ទាល់ និងដោយប្រយោល បង្កប់នូវការវាយប្រហារ។ ពួកគេបង្កប់នូវការជំនុះជម្រះ និងការទាស់ទទឹង។ មើលពីខាងក្រៅ ពួកគេហាក់ដូចជាកំណត់គោលដៅលើអ្នកដឹកនាំណាម្នាក់ ឬពួកជំនុំ ប៉ុន្តែអ្វីដែលពួកគេពិតជាកំពុងតម្រង់ពាក្យពេចន៍ទាំងនេះទៅរកនៅក្នុងចិត្តរបស់ពួកគេ គឺជាព្រះជាម្ចាស់ ព្រះបន្ទូលរបស់ទ្រង់ ព្រមទាំងបញ្ញត្តិរដ្ឋបាល និងបទប្បញ្ញត្តិនៃដំណាក់របស់ព្រះជាម្ចាស់។ ពួកគេកំពុងតែបញ្ចេញការគុំកួនរបស់ខ្លួនសុទ្ធសាធ។ ហេតុអ្វីបានជាពួកគេបញ្ចេញការគុំគួនរបស់ខ្លួន? ពួកគេមានអារម្មណ៍ថា ពួកគេបានរងការខាតបង់ នៅក្នុងចិត្តរបស់ពួកគេ ពួកគេមានអារម្មណ៍ថាអយុត្តិធម៌ និងមិនពេញចិត្ត ហើយពួកគេចង់ទាមទាររបស់ផ្សេងៗ និងទទួលបានសំណង។ ខណៈដែលភាពអវិជ្ជមានដែលត្រូវបានបញ្ចេញដោយមនុស្សបែបនេះ មិនបង្កការគំរាមកំហែងខ្លាំងដល់មនុស្សភាគច្រើន ប៉ុន្តែពាក្យពេចន៍ដ៏ស្អុយទាំងនេះ គឺដូចជាសត្វរុយ ឬសត្វសង្កែដែលគួរឱ្យរំខាន ដែលបង្កើតជាការរំខានកម្រិតមធ្យមដល់ចិត្តគំនិតរបស់មនុស្ស។ មនុស្សភាគច្រើនមានអារម្មណ៍ស្អប់ខ្ពើម និងមិនចូលចិត្ត នៅពេលដែលពួកគេបានឮពាក្យពេចន៍ទាំងនេះ ប៉ុន្តែជៀសមិនរួចទេដែលនឹងមានមនុស្សប្រភេទតែមួយដូចគ្នាទៅនឹងមនុស្សបែបនេះ ជាអស់អ្នកដែលមាននិស្ស័យ សារជាតិ និងចំណង់ចំណូលចិត្តដូចគ្នា ដែលជាមនុស្សមានសន្តានអាក្រក់ដូចគ្នាទៅនឹងមនុស្សទាំងនោះ ហើយដែលត្រូវបានអូសទាញ និងរំខានដោយពួកគេ។ វាជារឿងដែលជៀសមិនរួចឡើយ។ លើសពីនេះទៅទៀត មនុស្សមួយចំនួនដែលមានកម្ពស់ទាប ដែលខ្វះការញែកដឹង អាចត្រូវបានរំខានដោយពាក្យសម្ដីអវិជ្ជមានទាំងនេះ ហើយសេចក្ដីជំនឿរបស់ពួកគេលើព្រះជាម្ចាស់ អាចទទួលរងឥទ្ធិពល។ មនុស្សទាំងនេះមិនដឹងរួចទៅហើយថា ការជឿលើព្រះជាម្ចាស់គឺដើម្បីអ្វីឱ្យប្រាកដនោះទេ ហើយពួកគេមិនច្បាស់អំពីសេចក្ដីពិតនៃនិមិត្ត ហើយសមត្ថភាពរបស់ពួកគេក្នុងការយល់ដឹងសេចក្ដីពិតក៏អន់ដែរ។ នៅពេលដែលពួកគេបានឮសេចក្ដីថ្លែងអវិជ្ជមានទាំងនេះ ពួកគេទំនងជាទទួលយកវាដោយមិនដឹងខ្លួន ហើយដូច្នេះក៏ទទួលរងឥទ្ធិពលពីវា។ ពាក្យពេចន៍ទាំងនេះគឺជាថ្នាំពុល។ ពួកវាអាចត្រូវបានដាំនៅក្នុងចិត្តរបស់មនុស្សយ៉ាងងាយស្រួល។ នៅពេលដែលនរណាម្នាក់បានទទួលយកពាក្យសម្ដីអវិជ្ជមានទាំងនេះ នៅពេលដែលដំណាក់របស់ព្រះជាម្ចាស់សុំឱ្យពួកគេបំពេញភារកិច្ច ពួកគេឆ្លើយតបដោយការព្រងើយកន្តើយ។ នៅពេលដែលដំណាក់របស់ព្រះជាម្ចាស់សុំឱ្យពួកគេសហការលើកិច្ចការណាមួយចំនួន ពួកគេធ្វើបែបលំៗ។ ពួកគេនឹងទទួលយកវា លុះត្រាតែពួកគេចង់ធ្វើ បើមិនដូច្នេះទេ ពួកគេនឹងមិនធ្វើឡើយ ដោយតែងតែមានហេតុផល និងលេសគ្រប់សព្វបែបយ៉ាង។ នៅមុនពេលពួកគេបានឮពាក្យសម្ដីអវិជ្ជមានទាំងនោះ ពួកគេមានភាពស្មោះត្រង់បន្តិចបន្តួចដែរនៅក្នុងជំនឿរបស់ពួកគេលើព្រះជាម្ចាស់ ហើយពួកគេមានអាកប្បកិរិយាវិជ្ជមាន និងសកម្មខ្លះៗដែរ នៅពេលបំពេញភារកិច្ចរបស់ខ្លួន។ ប៉ុន្តែបន្ទាប់ពីបានឮពាក្យសម្ដីអវិជ្ជមានទាំងនោះ ពួកគេប្រែជាព្រងើយកន្តើយ ហើយពួកគេក៏ត្រជាក់ស្រេបដាក់បងប្អូនប្រុសស្រីរបស់ខ្លួនដែរ។ ពួកគេមានការប្រុងប្រយ័ត្នចំពោះបងប្អូន។ នៅពេលដែលពួកជំនុំរៀបចំឱ្យពួកគេបំពេញភារកិច្ច ពួកគេចេះតែគេចវេះ និងរុញចេញម្ដងហើយម្ដងទៀត ដោយបង្ហាញភាពអសកម្មយ៉ាងខ្លាំង។ កាលពីមុន ពួកគេចូលរួមការជួបជុំទៀងទាត់ ប៉ុន្តែបន្ទាប់ពីបានឮពាក្យសម្ដីទាំងនោះ ការចូលរួមរបស់ពួកគេក្លាយជាជួនទៅជួនអត់ គឺពួកគេមកនៅពេលដែលពួកគេមានអារម្មណ៍ល្អ ប៉ុន្តែមិនមកទេនៅពេលដែលពួកគេមិនសប្បាយចិត្ត។ ប្រសិនបើមានរឿងមិនល្អកើតឡើងនៅផ្ទះ ពួកគេបារម្ភថាអាចនឹងមានមហន្តរាយកើតឡើង ដូច្នេះពួកគេចូលរួមការជួបជុំកាន់តែច្រើន និងអានព្រះបន្ទូលរបស់ព្រះជាម្ចាស់កាន់តែច្រើន។ ប្រសិនបើពួកគេរំភើប សប្បាយចិត្ត និងរំជួលចិត្ត បន្ទាប់ពីអានព្រះបន្ទូលរបស់ព្រះជាម្ចាស់ ពួកគេថែមទាំងថ្វាយប្រាក់ខ្លះទៀតផង។ ប៉ុន្តែនៅពេលដែលអ្វីៗស្ងប់ស្ងាត់នៅផ្ទះ ពួកគេក៏ឈប់ចូលរួមការជួបជុំម្ដងទៀត។ នៅពេលដែលបងប្អូនប្រុសស្រីព្យាយាមប្រកបគ្នាជាមួយពួកគេ ដោយសង្ឃឹមថានឹងជួយគាំទ្រពួកគេ ពួកគេរកលេសដើម្បីបដិសេធ ហើយនៅពេលដែលបងប្អូនប្រុសស្រីទៅផ្ទះរបស់ពួកគេ ពួកគេមិនបើកទ្វារឱ្យទេ សូម្បីតែពេលពួកគេនៅផ្ទះច្បាស់ក្រឡែតក៏ដោយ។ តើមានរឿងអ្វីកើតឡើងនៅត្រង់នេះ? គឺពួកគេបានទទួលរងឥទ្ធិពលពីពាក្យសម្ដីអវិជ្ជមានទាំងនោះ ពួកគេត្រូវបានបំពុល និងជឿថា អ្នកជឿលើព្រះជាម្ចាស់មិនអាចទុកចិត្តបានឡើយ។ ដំបូងឡើយ ពួកគេទុកចិត្តមនុស្សទាំងនេះខ្លាំងណាស់ ហើយនៅពេលដែលពួកគេអានព្រះបន្ទូលរបស់ព្រះជាម្ចាស់ ពួកគេគិតថា៖ «ទាំងនេះគឺជាព្រះបន្ទូលរបស់ព្រះជាម្ចាស់ មនុស្សទាំងនេះគឺជាបងប្អូនប្រុសស្រីរបស់ខ្ញុំ នេះគឺជាដំណាក់របស់ព្រះជាម្ចាស់ ពិតជាអស្ចារ្យណាស់!» ប៉ុន្តែបន្ទាប់ពីពួកគេបានឮពាក្យសម្ដីអវិជ្ជមានដែលត្រូវបានផ្សព្វផ្សាយដោយមនុស្សមួយចំនួន ពួកគេបានផ្លាស់ប្ដូរ។ តើពួកគេមិនទទួលរងឥទ្ធិពលទេឬ? តើការចូលទៅក្នុងជីវិតរបស់ពួកគេមិនត្រូវបានខូចខាតទេឬ? (មែនហើយ។) តើនរណាជាអ្នកជះឥទ្ធិពលលើពួកគេ? គឺមនុស្សដែលបញ្ចេញភាពអវិជ្ជមាន ជាអ្នកដែលនិយាយពាក្យសម្ដីទាំងនោះ។ ប្រសិនបើនរណាម្នាក់មិនទាន់បានចាក់គ្រឹះរឹងមាំនៅក្នុងផ្លូវពិត ឬមិនទាន់បានហូប និងផឹកព្រះបន្ទូលរបស់ព្រះជាម្ចាស់ដល់កម្រិតដែលពួកគេយល់សេចក្ដីពិតទេនោះ ពួកគេអាចទទួលរងឥទ្ធិពលពីរឿងអវិជ្ជមានយ៉ាងងាយស្រួល។ និងជាពិសេស អស់អ្នកដែលគ្មានសមត្ថភាពយល់ដឹងពីសេចក្ដីពិត ប៉ុន្តែគ្រាន់តែមើលនិន្នាការ អង្កេតស្ថានការណ៍ និងមើលបាតុភូតខាងក្រៅ ពួកគេកាន់តែងាយនឹងត្រូវបានអូសទាញដោយពាក្យពេចន៍អវិជ្ជមាន។ ជាពិសេស នៅពេលដែលពួកគេបានឮមនុស្សនិយាយសេចក្ដីខុសទំនងដូចជា៖ «ដំណាក់របស់ព្រះជាម្ចាស់មិនប្រាកដថាយុត្តិធម៌ទេ ហើយមិនមែនអ្វីៗទាំងអស់ដែលដំណាក់របស់ព្រះជាម្ចាស់ធ្វើ សុទ្ធតែវិជ្ជមាននោះឡើយ» នោះការប្រុងប្រយ័ត្នរបស់ពួកគេកាន់តែខ្លាំងឡើង។ សេចក្ដីថ្លែងដែលស្របតាមសេចក្ដីពិត មិនតែងតែងាយនឹងត្រូវបានទទួលយកភ្លាមៗនោះទេ ប៉ុន្តែសេចក្ដីថ្លែងអវិជ្ជមាន សេចក្ដីថ្លែងខុសទំនង សេចក្ដីថ្លែងដែលផ្ទុយនឹងសេចក្ដីពិត គឺងាយនឹងចាក់ឫសនៅក្នុងចិត្តរបស់មនុស្សណាស់ ហើយការដកវាចេញគឺមិនងាយស្រួលឡើយ។ វាពិតជាពិបាកណាស់សម្រាប់មនុស្សក្នុងការទទួលយកសេចក្ដីពិត ហើយងាយស្រួលណាស់សម្រាប់ពួកគេក្នុងការទទួលយកសេចក្ដីខុសទំនង!

មនុស្សមួយចំនួនដែលមានភាពជាមនុស្សអាក្រក់ ផ្ដល់សារៈសំខាន់យ៉ាងខ្លាំងលើកិត្តិនាម កេរ្តិ៍ឈ្មោះ ការសោយសុខខាងសាច់ឈាម ព្រមទាំងទ្រព្យសម្បត្តិ និងផលប្រយោជន៍ផ្ទាល់ខ្លួន។ នៅពេលដែលកេរ្តិ៍ឈ្មោះ ឋានៈ និងផលប្រយោជន៍ផ្ទាល់របស់ពួកគេទទួលរងការខាតបង់ ពួកគេមិនទទួលយករឿងនេះពីព្រះជាម្ចាស់ ឬទទួលយកមជ្ឈដ្ឋានដែលព្រះជាម្ចាស់បានរៀបចំសម្រាប់ពួកគេឡើយ ហើយពួកគេមិនអាចលះបង់របស់ទាំងនេះ និងមិនអាចមិនខ្វល់ពីការចំណេញ និងការខាតបង់ផ្ទាល់ខ្លួនបានទេ។ ផ្ទុយទៅវិញ ពួកគេប្រើឱកាសផ្សេងៗដើម្បីបញ្ចេញការមិនពេញចិត្ត និងការមិនស្ដាប់បង្គាប់ ហើយបញ្ចេញអារម្មណ៍អវិជ្ជមានរបស់ពួកគេ ដែលបណ្តាលឱ្យមនុស្សមួយចំនួនរងទុក្ខយ៉ាងខ្លាំងជាលទ្ធផល។ ហេតុដូច្នេះហើយ នៅពេលដែលមនុស្សបែបនេះបញ្ចេញភាពអវិជ្ជមាន អ្នកដឹកនាំពួកជំនុំត្រូវតែក្ដាប់បានស្ថានការណ៍ជាបន្ទាន់ ហើយបញ្ឈប់ និងរឹតត្បិតមនុស្សទាំងនោះឱ្យទាន់ពេលវេលា។ ជាការពិតណាស់ អ្នកដឹកនាំពួកជំនុំក៏គួរតែលាតត្រដាងមនុស្សទាំងនោះយ៉ាងសកម្ម ហើយប្រកបគ្នាជាមួយបងប្អូនប្រុសស្រីអំពីរបៀបញែកដឹងពីពួកគេ និងមូលហេតុដែលពួកគេនិយាយពាក្យសម្ដីអវិជ្ជមាន និងខុសទំនងទាំងនេះ ព្រមទាំងរបៀបប្រព្រឹត្ត និងញែកដឹងពីពាក្យទាំងនេះ ដើម្បីការពារខ្លួនកុំឱ្យត្រូវពួកគេបំភាន់ និងធ្វើបាបយ៉ាងធ្ងន់ធ្ងរ។ វាចាំបាច់ត្រូវតែអាចញែកដឹង និងវែកញែកមនុស្សបែបនេះ ហើយតាមរយៈនោះ អាចជៀសវាង និងបដិសេធពួកគេ ហើយលែងត្រូវបានពួកគេបំភាន់ទៀត។ នេះគឺជាកិច្ចការដែលអ្នកដឹកនាំពួកជំនុំគួរតែធ្វើ។ ជាការពិតណាស់ ប្រសិនបើបងប្អូនប្រុសស្រីសាមញ្ញ រកឃើញមនុស្សបែបនេះ ហើយញែកដឹងពីសារជាតិមនុស្សជាតិរបស់ពួកគេ ពួកគេក៏គួរតែនៅឱ្យឆ្ងាយពីមនុស្សទាំងនោះដែរ។ ប្រសិនបើអ្នកមិនមានសមត្ថភាពគ្រប់គ្រាន់ដើម្បីទាស់ទទឹង ឬគ្មានកម្ពស់ដើម្បីគាំទ្រ ជួយ និងផ្លាស់ប្ដូរពួកគេ ហើយអ្នកមានអារម្មណ៍ថា អ្នកមិនអាចទប់ទល់នឹងពាក្យសម្ដីអវិជ្ជមានរបស់ពួកគេ និងពាក្យពេចន៍នៃការមិនពេញចិត្ត និងការមិនស្ដាប់បង្គាប់របស់ពួកគេបានទេ វិធីសាស្ត្រដ៏ល្អបំផុតគឺត្រូវនៅឱ្យឆ្ងាយ។ ប្រសិនបើអ្នកមានអារម្មណ៍ថា អ្នករឹងមាំខ្លាំង មានកម្ពស់ខ្លះ ហើយអាចអនុវត្តការញែកដឹង និងនៅតែមិនទទួលរងឥទ្ធិពល មិនថានរណាម្នាក់និយាយអ្វីក៏ដោយ ហើយមិនថាភាពអវិជ្ជមានដែលពួកគេបញ្ចេញមានកម្រិតធ្ងន់ធ្ងរប៉ុនណាក៏ដោយ ក៏វានឹងមិនផ្លាស់ប្ដូរសេចក្ដីជំនឿរបស់អ្នកលើព្រះជាម្ចាស់ដែរ ថាអ្នកអាចញែកដឹងពីមនុស្សបែបនេះ ហើយថាអ្នកក៏អាចលាតត្រដាង និងបញ្ឈប់ពួកគេ នៅពេលដែលពួកគេបញ្ចេញភាពអវិជ្ជមាន នោះអ្នកមិនចាំបាច់ជៀសវាង ឬប្រុងប្រយ័ត្នចំពោះមនុស្សបែបនេះទេ។ ប៉ុន្តែប្រសិនបើអ្នកមានអារម្មណ៍ថា អ្នកមិនមានកម្ពស់បែបនេះទេ នោះផ្លូវ និងគោលការណ៍ដើម្បីដោះស្រាយជាមួយមនុស្សបែបនេះ គឺត្រូវនៅឱ្យឆ្ងាយពីពួកគេ។ តើរឿងនេះងាយសម្រេចបានដែរឬទេ? (ងាយមែន។) មនុស្សមួយចំនួននិយាយថា៖ «តើខ្ញុំអាចអត់ឱនឱ្យពួកគេ ស៊ូទ្រាំនឹងពួកគេ និងអភ័យទោសឱ្យពួកគេបានដែរឬទេ?» នោះក៏មិនអីដែរ ហើយវាមិនខុសទេ ប៉ុន្តែវាមិនមែនជាការអនុវត្តដ៏សំខាន់បំផុត ឬល្អបំផុតនោះឡើយ។ ឧបមាថា អ្នកស៊ូទ្រាំ អត់ឱន និងបណ្ដែតបណ្ដោយពួកគេ ហើយនៅទីបំផុត អ្នកត្រូវបានពួកគេបំភាន់ និងត្រូវបានអូសទាញឱ្យទៅខាងពួកគេ។ ហើយឧបមាថា មិនថាដំណាក់របស់ព្រះជាម្ចាស់ផ្គត់ផ្គង់ និងគាំទ្រអ្នកយ៉ាងណាក៏ដោយ ក៏អ្នកមិនមានអារម្មណ៍ដឹងដែរ ឬថានៅពេលដែលអ្នកអានព្រះបន្ទូលរបស់ព្រះជាម្ចាស់ អ្នកតែងតែត្រូវបានអូសទាញដោយគំនិត និងពាក្យសម្ដីរបស់ពួកគេ ហើយគ្រាន់តែអ្នកនឹកឃើញអ្វីមួយដែលពួកគេបាននិយាយ ចិត្តគំនិតរបស់អ្នកក៏ទទួលរងឥទ្ធិពល ហើយអ្នកមិនអាចបន្តអានបានឡើយ។ ហើយនៅពេលដែលបងប្អូនប្រុសស្រីប្រកបគ្នាស្ដីពីការយល់ដឹងរបស់ពួកគេអំពីសេចក្ដីពិត ជាពិសេសនៅពេលដែលពួកគេប្រកបគ្នាអំពីការញែកដឹងពាក្យសម្ដីរបស់មនុស្សបែបនេះ អ្នកត្រូវបានអូសទាញ និងទទួលរងឥទ្ធិពលពីពាក្យរបស់ពួកគេម្ដងទៀត ដែលបណ្តាលឱ្យចិត្តគំនិតរបស់អ្នកច្របូកច្របល់។ ប្រសិនបើមានករណីនេះ នោះអ្នកគួរតែនៅឱ្យឆ្ងាយពីមនុស្សបែបនេះ។ ការអត់ឱន និងការស៊ូទ្រាំរបស់អ្នកនឹងគ្មានប្រសិទ្ធភាពឡើយ ហើយមិនមែនជាវិធីដ៏ល្អបំផុតដើម្បីការពារខ្លួនពីមនុស្សបែបនេះទេ។ ឧបមាថា ការអត់ឱន និងការស៊ូទ្រាំរបស់អ្នក មិនមែនជាអាកប្បកិរិយាខាងក្រៅដែលក្លែងបន្លំទេ ប៉ុន្តែផ្ទុយទៅវិញ អ្នកពិតជាមានកម្ពស់គ្រប់គ្រាន់ដើម្បីប្រឈមមុខនឹងមនុស្សបែបនេះ។ មិនថាពួកគេនិយាយអ្វីក៏ដោយ ទោះបីជាអ្នកមិននិយាយស្តីក៏ដោយ ក៏អ្នកនៅតែអាចញែកដឹងពីពួកគេនៅក្នុងចិត្តរបស់អ្នកបានដែរ អ្នកអាចអនុវត្តការអត់ធ្មត់ចំពោះពួកគេ និងមិនអើពើនឹងពួកគេ ប៉ុន្តែពាក្យពេចន៍អវិជ្ជមាន ឬពាក្យពេចន៍នៃការយល់ច្រឡំ និងការត្អូញត្អែរអំពីព្រះជាម្ចាស់ណាមួយដែលពួកគេនិយាយ នឹងមិនប៉ះពាល់ដល់សេចក្ដីជំនឿរបស់អ្នកលើព្រះជាម្ចាស់សូម្បីបន្តិច ហើយវាក៏នឹងមិនប៉ះពាល់ដល់ភាពស្មោះត្រង់របស់អ្នកក្នុងការបំពេញភារកិច្ចរបស់ខ្លួន ឬការចុះចូលរបស់អ្នកចំពោះព្រះជាម្ចាស់ដែរ។ ក្នុងករណីនោះ អ្នកអាចអត់ឱន និងស៊ូទ្រាំនឹងពួកគេបាន។ តើអ្វីជាគោលការណ៍នៃការអនុវត្តការអត់ឱន និងការស៊ូទ្រាំ? គឺការមិនរងគ្រោះ។ ចូរមិនអើពើនឹងពួកគេ ទុកឱ្យពួកគេនិយាយអ្វីដែលពួកគេចង់និយាយចុះ យ៉ាងណាមិញ មនុស្សបែបនេះគ្រាន់តែជាមនុស្សរករឿងគ្មានហេតុផល ហើយពួកគេជាមនុស្សរឹងរូសឥតអៀនខ្មាស។ មិនថាអ្នកប្រកបគ្នាពីសេចក្ដីពិតជាមួយពួកគេយ៉ាងណាក៏ដោយ ក៏ពួកគេនឹងមិនទទួលយកដែរ ពួកគេជារបស់ពួកអារក្ស និងសាតាំង ហើយវាគ្មានប្រយោជន៍ទេក្នុងការប្រកបគ្នាជាមួយពួកគេ។ ហេតុដូច្នេះហើយ មុនពេលដែលដំណាក់របស់ព្រះជាម្ចាស់បោសសម្អាតចេញ និងដោះស្រាយជាមួយពួកគេ ប្រសិនបើអ្នកមានកម្ពស់ដើម្បីអត់ឱន និងស៊ូទ្រាំនឹងពួកគេដោយមិនរងគ្រោះ នោះគឺល្អបំផុតហើយ។ តើជាធម្មតាអ្នករាល់គ្នាអនុវត្តគោលការណ៍នៃការអត់ឱន និងការស៊ូទ្រាំនេះដែរឬទេ? អ្នកទ្រាំទ្រនឹងមនុស្សគ្រប់ប្រភេទ ប៉ុន្តែជួនកាលអ្នកមិនប្រយ័ត្ន ហើយត្រូវបានបំភាន់បន្តិចបន្តួច បន្ទាប់មកអ្នកដឹងខ្លួន មានអារម្មណ៍ថាជំពាក់ព្រះជាម្ចាស់ អធិដ្ឋានមួយថ្ងៃពីរ និងផ្លាស់ប្ដូរសភាពរបស់អ្នកវិញ ហើយអ្នកកាន់តែជិតស្និទ្ធនឹងព្រះជាម្ចាស់។ ពេលវេលាភាគច្រើន អ្នកអាចមើលឃើញយ៉ាងច្បាស់ថា មនុស្សបែបនេះមិនល្អទេ ហើយថាពួកគេជារបស់ពួកអារក្ស។ ទោះបីជាអ្នកអាចទាក់ទងជាមួយពួកគេជាធម្មតាក៏ដោយ ក៏ក្នុងចិត្តរបស់អ្នកនៅឆ្ងាយ និងស្អប់ខ្ពើមពួកគេដែរ។ មិនថាពួកគេនិយាយអ្វី ឬបញ្ចេញពាក្យសម្ដី និងទស្សនៈអវិជ្ជមានអ្វីក៏ដោយ អ្នកធ្វើមិនដឹងមិនឮ ដោយមិនអើពើនឹងវា ហើយគិតថា៖ «អ្នកចង់និយាយអ្វីក៏និយាយទៅ។ ខ្ញុំអាចញែកដឹងពីអ្នកបាន។ ខ្ញុំគ្រាន់តែមិនសេពគប់ជាមួយមនុស្សដូចជាអ្នកប៉ុណ្ណោះ»។ តើនេះគឺជាគោលការណ៍ដែលអ្នករាល់គ្នាអនុវត្តតាមនៅពេលវេលាភាគច្រើន នៅពេលដោះស្រាយបញ្ហាបែបនេះមែនទេ? ការសម្រេចបាននូវចំណុចនេះក៏មិនអាក្រក់ដែរ វាមិនងាយស្រួលទេ ហើយតម្រូវឱ្យមានការយល់ដឹងពីសេចក្ដីពិតខ្លះៗ និងមានកម្ពស់កម្រិតណាមួយ។ ប្រសិនបើអ្នកមិនទាំងមានកម្ពស់កម្រិតនេះផងនោះ អ្នកនឹងមិនអាចឈរយ៉ាងរឹងមាំបានទេ ហើយអ្នកនឹងមិនបំពេញភារកិច្ចរបស់អ្នកបានល្អឡើយ។

៤. ការបញ្ចេញភាពអវិជ្ជមាន នៅពេលដែល បំណងប្រាថ្នាទទួលបានព្រះពររបស់ខ្លួនត្រូវបានបំផ្លាញ

ការបញ្ចេញភាពអវិជ្ជមាននៅមានការបង្ហាញចេញមួយបែបទៀត។ មនុស្សមួយចំនួននិយាយថា៖ «ខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ តើខ្ញុំទទួលបានអ្វីខ្លះ?» នៅពេលដែលមនុស្សប្រភេទនេះបញ្ចេញភាពអវិជ្ជមាន ពាក្យសម្ដីចម្បងដែលពួកគេនិយាយគឺ «តើខ្ញុំទទួលបានអ្វីខ្លះ?» ដែលមានន័យថា ពួកគេមិនទទួលបានអ្វីសោះឡើយ។ ពួកគេជឿថា វាពិតជាលំបាកខ្លាំងណាស់ក្នុងការទទួលបានផលប្រយោជន៍ ឬព្រះពរខ្លះៗពីដំណាក់របស់ព្រះជាម្ចាស់ ឬពីព្រះជាម្ចាស់ ក្នុងពេលដែលជឿលើទ្រង់ ហើយថាមនុស្សត្រូវតែថ្វាយសេចក្ដីស្រឡាញ់យ៉ាងធំធេង និងមានការស៊ូទ្រាំយ៉ាងខ្លាំង ហើយមិនត្រូវប្រញាប់ចង់បានលទ្ធផលលឿននោះទេ។ ចំពោះព្រះបន្ទូលរបស់ព្រះជាម្ចាស់ដែលលាតត្រដាងមនុស្ស លួសកាត់មនុស្ស បន្សុទ្ធមនុស្ស និងជម្រះសេចក្ដីពុករលួយរបស់មនុស្ស ពួកគេជឿថា នេះគ្រាន់តែជាវោហារសាស្រ្តពីរោះរណ្ដំដែលល្អស្ដាប់តែសម្បកក្រៅ ដែលមិនអាចជឿទុកចិត្តបានទាំងស្រុងឡើយ។ ពួកគេគិតថា ប្រសិនបើពួកគេអនុវត្តស្របតាមព្រះបន្ទូលរបស់ព្រះជាម្ចាស់ ពួកគេនឹងរងការខាតបង់យ៉ាងធំធេងជាមិនខាន។ ពួកគេគិតថា ការទទួលបានផលប្រយោជន៍ និងអត្ថប្រយោជន៍ ព្រមទាំងការសម្រេចបាននូវសេចក្ដីប្រាថ្នា និងក្តីបំណងរបស់ខ្លួន គឺជារឿងសំខាន់បំផុតគ្រប់ពេលវេលា ហើយថាតើពួកគេអនុវត្តសេចក្ដីពិតឬអត់នោះ មិនមែនជារឿងសំខាន់ទាល់តែសោះ។ ពួកគេជឿថា ឱ្យតែពួកគេមិនប្រព្រឹត្តអាក្រក់ នោះគឺគ្រប់គ្រាន់ហើយ ហើយពួកគេនឹងមិនត្រូវបានជម្រុះចោលដោយពួកជំនុំឡើយ។ តើមនុស្សភាគច្រើនមានអារម្មណ៍យ៉ាងណាបន្ទាប់ពីបានឮពាក្យពេចន៍អវិជ្ជមានទាំងនេះ? តើពួកគេយល់ស្រប និងគាំទ្រពាក្យពេចន៍ទាំងនេះនៅក្នុងចិត្ត ឬក៏ពួកគេមានអារម្មណ៍មើលងាយចំពោះពាក្យពេចន៍ទាំងនេះ ហើយគិតថាមនុស្សទាំងនេះអាត្មានិយម និងគួរឱ្យស្អប់ខ្ពើម ទុច្ចរិត និងស្មោកគ្រោក ហើយអាច ញែកដឹង លាតត្រដាង និងដាក់កំហិតពួកគេ ដែលបញ្ឈប់ពួកគេមិនឱ្យបន្ត ផ្សព្វផ្សាយភាពអវិជ្ជមាន​ និងសេចក្ដីស្លាប់ទៀត? តើមនុស្សភាគច្រើនមានអារម្មណ៍ស្អប់ខ្ពើម និងថ្កោលទោសពាក្យពេចន៍អវិជ្ជមានបែបនេះ ឬក៏ពួកគេអាចត្រូវបានបំភាន់ដោយសារពាក្យពេចន៍ទាំងនោះ ហើយក្លាយជាអវិជ្ជមានដែរឬទេ? មនុស្សមួយចំនួន បន្ទាប់ពីបានឮពាក្យពេចន៍ទាំងនេះ និងឃើញថាខ្លួនឯងមានដៃទទេ ក៏គិតថា៖ «នេះមិនមែនជារឿងពិតទេឬ! ខ្ញុំក៏មិនទទួលបានអ្វីសោះដែរ។ នៅក្នុងដំណាក់របស់ព្រះជាម្ចាស់ ខ្ញុំគ្រាន់តែទទួលបានអាហារបីពេលក្នុងមួយថ្ងៃ ខ្ញុំរវល់គ្រប់ពេល ហើយខ្ញុំពិតជាមិនទទួលបានអ្វីផ្សេងទៀតសោះ»។ តើអ្នករាល់គ្នាមានគំនិតបែបនេះដែរឬទេ? តើអ្នករាល់គ្នាមានអារម្មណ៍ដូចគ្នានេះដែរឬទេ? អស់អ្នកដែលយល់សេចក្ដីពិតនឹងនិយាយថា៖ «តើអ្នកមានន័យថាម៉េចដែលថាអ្នកមិនទទួលបានអ្វីសោះនោះ? ពួកយើងទទួលបានច្រើនណាស់ពីព្រះជាម្ចាស់! ពួកយើងបានយល់សេចក្ដីពិតជាច្រើន!» ប៉ុន្តែមនុស្សមួយចំនួនអាចនឹងមិនយល់ស្របជាមួយពួកគេ ដោយនិយាយថា៖ «ការនិយាយថាពួកយើងទទួលបាន 'ច្រើនណាស់' ហាក់ដូចជាមិនសូវជាក់ស្ដែងទេ។ ពួកយើងគ្រាន់តែទទួលបានព្រះគុណបន្តិចបន្តួច ទទួលបានឱកាសខ្លះដើម្បីបំពេញភារកិច្ចរបស់ខ្លួន យល់គោលលទ្ធិមួយចំនួនអំពីរបៀបប្រព្រឹត្តខ្លួន បានជួប និងបានស្គាល់បងប្អូនប្រុសស្រីជាច្រើនមកពីកន្លែងផ្សេងៗគ្នា និងបានបើកទូលាយនូវការយល់ដឹងរបស់យើងបានច្រើន។ នេះរាប់ថាបានទទួលបានតែបន្តិចបន្តួចប៉ុណ្ណោះ»។ តើអ្នករាល់គ្នាស្ថិតនៅក្នុងចំណោមប្រភេទណាមួយនៃប្រភេទទាំងនេះ? មានមនុស្សនៅក្នុងគ្រប់ប្រភេទទាំងនេះ មែនទេ? (មែនហើយ។) យើងនឹងពិភាក្សារឿងនេះពីជ្រុងចំនួនពីរ។ ទីមួយ ចូរនិយាយអំពីថាតើមានរឿងអ្វីកើតឡើងចំពោះអស់អ្នកដែលជឿលើព្រះជាម្ចាស់តែងតែដើម្បីតែទទួលបានព្រះគុណ តើពួកគេជឿលើព្រះជាម្ចាស់ដើម្បីដេញតាមការទទួលបានសេចក្ដីពិត ដើម្បីឱ្យពួកគេអាចទទួលបានសេចក្ដីសង្គ្រោះដែរឬទេ? (អត់ទេ ពួកគេជឿដើម្បីតែទទួលបានព្រះពរ។) បើដូច្នេះ តើព្រះជាម្ចាស់បានប្រទានព្រះគុណ ការការពារ ការប្រោសប្រណី ការបំភ្លឺ និងការស្រាយបំភ្លឺដល់ពួកគេតិចតួចមែនទេ? (ព្រះជាម្ចាស់បានប្រទានរបស់ទាំងនេះច្រើនណាស់ដល់ពួកគេ។) អាចនិយាយបានថា មនុស្សគ្រប់គ្នាដែលជឿលើព្រះជាម្ចាស់ សុទ្ធតែបានទទួលការការពារពីព្រះជាម្ចាស់។ តើការការពាររបស់ព្រះជាម្ចាស់មានលក្ខណៈជាក់ស្ដែងដែរឬទេ? តើមានឧទាហរណ៍ជាក់ស្ដែងក្នុងជីវិតមួយចំនួនអំពីរឿងនេះដែរឬទេ? តើមនុស្សបានទទួលការការពារបែបណាខ្លះ? (ប្រភេទមួយដែលឃើញច្បាស់លាស់គួរសម គឺថាបន្ទាប់ពីជឿលើព្រះជាម្ចាស់ហើយ យើងលែងរងឥទ្ធិពលពីនិន្នាការដ៏ទុច្ចរិតរបស់ពិភពលោកទៀតហើយ។ យើងមិនធ្លាក់ទៅក្នុងភាពអាប់ឱន ឬដេញតាមរបស់ដ៏ទុច្ចរិតទាំងនោះ ដូចជាការទៅក្លឹបកម្សាន្តរាត្រី ការជក់បារី ការផឹកស្រា និងអ្វីៗផ្សេងទៀតឡើយ។ យ៉ាងហោចណាស់ យើងមិនពាក់ព័ន្ធនឹងរបស់ទាំងនេះទេ ហើយខ្ញុំជឿថាយើងត្រូវបានការពារយ៉ាងខ្លាំងនៅក្នុងចំណុច នេះ។) នេះគឺជាទិដ្ឋភាពដ៏ជាក់ស្ដែងបំផុតមួយ ដែលមនុស្សអាចមើលឃើញ និងដកពិសោធដោយផ្ទាល់បាន។ ការមិនរងឥទ្ធិពល និងមិនត្រូវបានបំភាន់ដោយនិន្នាការដ៏ទុច្ចរិតរបស់ពិភពលោក ការរស់នៅដូចជាមនុស្ស និងការរស់នៅក្នុងភាពជាមនុស្សធម្មតាដែលមានលក្ខណៈជាមនុស្ស នេះគឺជាឧទាហរណ៍ និងជាភស្តុតាងជាក់ស្ដែងនៃការការពាររបស់ព្រះជាម្ចាស់។ តើមានទៀតទេ? (ការមិនត្រូវបានរំខានដោយវិញ្ញាណអាក្រក់ និងការអាចរស់នៅក្រោមការការពាររបស់ព្រះជាម្ចាស់។) នេះក៏ជាឧទាហរណ៍ជាក់ស្ដែងមួយដែរ។ តើមនុស្សភាគច្រើនធ្លាប់មានបទពិសោធនេះដែរឬទេ? តើអ្នករាល់គ្នាអាចយល់ដឹងពីអត្ថន័យនៅក្នុងរឿងនេះបានដែរឬទេ? មនុស្សមួយចំនួននិយាយថា៖ «អ្នកគ្មានជំនឿក៏មិនត្រូវបានរំខានដោយវិញ្ញាណអាក្រក់ដែរ។ តើមានអ្នកគ្មានជំនឿប៉ុន្មាននាក់ទៅដែលត្រូវបានរំខានដោយវិញ្ញាណអាក្រក់នោះ?» តើ សេចក្ដីថ្លែងនេះត្រឹមត្រូវដែរឬទេ? តើអ្នករាល់គ្នាមានអារម្មណ៍ថាសេចក្ដីថ្លែងនេះ ស្របទៅតាមការពិតដែរឬទេ? (មិត្តរួមថ្នាក់របស់ខ្ញុំមួយចំនួនធំត្រូវបានរំខានដោយវិញ្ញាណអាក្រក់។ អ្នកខ្លះជួបប្រទះនឹងការដេកត្រូវខ្មោចសង្កត់ ហើយអ្នកខ្លះទៀតឮសំឡេងផ្សេងៗ។ ពួកគេមិនជឿលើព្រះជាម្ចាស់ទេ ហើយក៏មិនដឹងថាមានរឿងអ្វីកើតឡើងដែរ។ ពួកគេស្វែងរកការព្យាបាលនៅគ្រប់ទីកន្លែង ប៉ុន្តែមិនអាចព្យាបាលរឿងនេះបានឡើយ ពួកគេរស់នៅក្នុងភាពភ័យខ្លាច និងភាពរន្ធត់ វាពិតជាឈឺចាប់ណាស់។ ប៉ុន្តែដោយសារតែខ្ញុំបានជឿលើព្រះជាម្ចាស់តាំងពីកុមារភាពមក ខ្ញុំមិនដែលត្រូវបានរំខាន ឬរងទុក្ខតាមរបៀបនេះឡើយ។ ភាគច្រើន ចិត្តរបស់ខ្ញុំមានអារម្មណ៍ថានឹងនរ និងសុខសាន្តគួរសម។) អ្នកជឿលើព្រះជាម្ចាស់ពិតប្រាកដមិនមានកង្វល់ នេះទេ។ យើងមិនបារម្ភអំពីការកើត ជំងឺសរសៃប្រសាទ ឬអំពីការត្រូវបានរំខាន ឬចូលសណ្ឋិតដោយវិញ្ញាណអាក្រក់ឡើយ យើងមិនភ័យខ្លាចទេ ព្រោះយើងមានព្រះជាម្ចាស់។ បន្ថែមពីនេះ នៅក្នុងជីវិតជាក់ស្ដែង អ្នកគ្មានជំនឿនិយាយឥតឈប់អំពីការទស្សន៍ទាយតាមទម្រង់ មុខ ហុងស៊ុយ និងការទស្សន៍ទាយជោគរាសី ហើយនៅលោកខាងលិច ថែមទាំងមានហោរាសាស្ត្រទៀតផង។ មនុស្សមួយចំនួនថ្វាយបង្គំព្រះពុទ្ធរូបល្បីៗ វិញ្ញាណអាក្រក់ និងរូបព្រះ ហើយខ្លះទៀតមិនថ្វាយបង្គំទេ ប៉ុន្តែទោះបីជាពួកគេថ្វាយបង្គំឬអត់ក៏ដោយ ក៏ពួកគេសុទ្ធតែរងឥទ្ធិពល និងការដាក់កំហិតពីរបស់ទាំងនេះក្នុងកម្រិតណាមួយដែរ។ ឧទាហរណ៍៖ មុនពេលចេញពីផ្ទះ ពួកគេត្រូវប្រមើលមើលបន្តិចថា តើទិសណាមានលាភល្អ និងទិសណាអពមង្គល។ នៅពេលបើកហាង ពួកគេមើលថា តើត្រូវដាក់តុគិតលុយនៅទីតាំងណាទើបអាចរកលុយបាន និងទីតាំងណារកលុយមិនបាន តើត្រូវដាក់របស់អ្វីខ្លះនៅក្នុងហាង និងត្រូវថ្វាយបង្គំរូបព្រះអ្វីខ្លះដើម្បីនាំលាភសម្បត្តិ ហើយតើត្រូវដាក់របស់មួយចំនួននៅកន្លែងណា ដើម្បីកុំឱ្យឆុងហុងស៊ុយ។ នៅពេលរើផ្ទះ ពួកគេត្រូវតែមើលថាពេលវេលាណាដែលមានលាភល្អដើម្បីរើ ដើម្បីធានាថាគ្រួសារនឹងរុងរឿងនៅថ្ងៃអនាគត និងមិនមានរឿងអកុសលកើតឡើង ព្រមទាំងមើលថាពេលវេលាណាដែលអពមង្គល។ សូម្បីតែសិស្សក៏រងឥទ្ធិពលពីជំនឿទាំងនេះដែរ នៅពេលពួកគេប្រឡងចូលរៀន។ នៅថ្ងៃប្រឡង ពួកគេចៀសវាងនិយាយពាក្យពេចន៍ដែលបង្កប់ន័យថាធ្លាក់ ហើយត្រូវនិយាយពាក្យពេចន៍ដូចជា «ជាប់» និង «ជោគជ័យ» ជំនួសវិញ។ គ្រប់ទិដ្ឋភាពទាំងអស់នៃជីវិត ចាប់តាំងពីកូនៗចូលរៀន រហូតដល់ឪពុកម្ដាយរស់នៅក្នុងជីវិតប្រចាំថ្ងៃ ការរកលុយ ការរើផ្ទះ ការរកការងារធ្វើ ព្រមទាំងអាពាហ៍ពិពាហ៍របស់កូនៗ និងអ្វីៗផ្សេងទៀត សុទ្ធតែរងឥទ្ធិពលពីអ្វីដែលគេហៅថា ហុងស៊ុយ និងជោគជតារាសី ក្នុងចំណោមគំនិតផ្សេងៗទៀត។ ដូច្នេះ នៅពេលដែលមនុស្សរងឥទ្ធិពលពីរបស់ទាំងនេះ តើពួកគេកំពុងត្រូវបានដាក់កំហិតដោយអ្វី? ពួកគេកំពុងត្រូវបានដាក់កំហិតដោយវិញ្ញាណអាក្រក់ របស់ទាំងនេះសុទ្ធតែត្រូវបាន ត្រួតត្រាដោយវិញ្ញាណអាក្រក់។ ចុះហេតុអ្វីបានជាមនុស្សថ្វាយបង្គំវិញ្ញាណអាក្រក់ទាំងនោះ? ហេតុអ្វីបានជាពួកគេរងឥទ្ធិពលពីរបស់ទាំងនេះ? ចំពោះរឿងដ៏សាមញ្ញដូចជាការរើផ្ទះ ហេតុអ្វីបានជាមនុស្សត្រូវតែសញ្ជឹងគិតជានិច្ចថា តើពេលវេលាណាដែលមានលាភល្អដើម្បីរើ និងពេលវេលាណាដែលអពមង្គល តើរបស់មានលាភល្អអ្វីដែលត្រូវរើមុនគេ និងរបស់មានលាភល្អអ្វីដែលមិនត្រូវរើ? ហេតុអ្វីបានជាពួកគេត្រូវតែគិតគូរពីរឿងទាំងនេះជានិច្ច? ពួកគេត្រូវតែគិតគូរពីរឿងទាំងនេះ ពីព្រោះប្រសិនបើពួកគេមិនគិតគូរទេ វិញ្ញាណអាក្រក់នឹងធ្វើការ ដែលធ្វើបាប និងធ្វើទារុណកម្មពួកគេ។ តើអ្នករាល់គ្នាមើលឃើញអ្វីពីរឿងទាំងនេះ? មនុស្សជាតិទាំងមូលរស់នៅក្រោមការត្រួតត្រារបស់ពួកអាក្រក់។ តើពួកអាក្រក់ជានរណា? ពួកអាក្រក់ធំៗគឺសាតាំង និងពួកអារក្ស ហើយពួកអាក្រក់តូចៗគឺជាវិញ្ញាណអាក្រក់នៅកន្លែងផ្សេងៗគ្នា ដែលត្រួតត្រាពូជសាសន៍ផ្សេងៗគ្នានៃមនុស្ស។ គ្រប់ទិដ្ឋភាពនៃជីវិតមនុស្សត្រូវបានដាក់កំហិត និងត្រួតត្រាដោយវិញ្ញាណអាក្រក់ទាំងនេះ។ សូម្បីតែនៅពេលសង់ផ្ទះ ក្នុងអំឡុងពេលដំឡើងធ្នឹមមេ មនុស្សព្យួរក្រណាត់ក្រហម និងដុតផាវដើម្បីឱ្យមានសិរីសួស្ដីបន្តិចបន្តួច ហើយកម្មករសំណង់សុទ្ធតែពាក់អាវក្រហម ដើម្បីនាំមកនូវការរកស៊ីមានបាន និងដើម្បីចៀសវាងគ្រោះថ្នាក់។ រឿងទាំងនេះសុទ្ធតែមានសេចក្ដីតម្រូវ និងការនិយាយតៗគ្នាជាក់លាក់មួយចំនួន ព្រមទាំងត្រណមផងដែរ ហើយពួកគេត្រូវតែជៀសវាងត្រណម និងធ្វើតាមការនិយាយតៗគ្នាទាំងនេះ។ ឧទាហរណ៍៖ មនុស្សមួយចំនួនជារឿយៗជួបប្រទះការលំបាក និងរឿងរ៉ាវមិនរលូនសម្រាប់ពួកគេ។ ពួកគេបាត់បង់ការងារ ប្រពន្ធរត់ចោល ហើយពួកគេគ្មានសល់អ្វីនៅក្នុងផ្ទះឡើយ។ ពួកគេមិនទាំងអាចសងប្រាក់កម្ចីទិញផ្ទះផង ហើយហាក់ដូចជាគ្មានអ្វីល្អសោះ។ ពួកគេមិនបានធ្វើអ្វីអាក្រក់ទេ ចុះហេតុអ្វីបានជារឿងទាំងនេះកើតឡើងចំពោះពួកគេ? ដោយគ្មានជម្រើសអ្វីផ្សេង ពួកគេក៏ងាកទៅថ្វាយបង្គំព្រះក្លែងក្លាយ និងវិញ្ញាណអាក្រក់ ឬប្រញាប់ស្វែងរកនរណាម្នាក់ដើម្បីមើលហុងស៊ុយឱ្យពួកគេ ដើម្បីកែរាសី ហើយបន្ទាប់ពីធ្វើដូច្នេះហើយ អ្វីៗក៏ចាប់ផ្ដើមល្អប្រសើរសម្រាប់ពួកគេបន្តិចម្ដងៗ។ ពីមុនពួកគេមិនបានជឿលើរឿងទាំងនេះទេ ប៉ុន្តែឥឡូវនេះ នៅពេលដែលមានបញ្ហាកើតឡើង ពួកគេថ្វាយបង្គំព្រះក្លែងក្លាយ និងវិញ្ញាណអាក្រក់ដោយស្មោះអស់ពីចិត្ត ហើយមុនពេលពួកគេធ្វើអ្វីមួយ ពួកគេត្រូវតែទៅមើលទំនាយ ឬការទស្សន៍ទាយជោគរាសីជាមុនសិន។ តើការរស់នៅបែបនេះហត់នឿយដែរឬទេ? (ហត់នឿយ។) វាពិតជាហត់នឿយណាស់! ទោះបីជាពួកគេចង់ក៏ដោយ ក៏ពួកគេមិនអាចរស់នៅដោយសេរី និងស្រួលចិត្ត ឬគេចផុតពីការដាក់កំហិតនៃ ការនិយាយតៗគ្នា និងច្បាប់ទម្លាប់ទាំងនេះបានឡើយ។ ប្រសិនបើពួកគេបំពានច្បាប់ទម្លាប់ទាំងនេះ វិញ្ញាណអាក្រក់នឹងធ្វើការ និងរំខានពួកគេ ហើយពួកគេត្រូវបានវិញ្ញាណអាក្រក់ទាំងនោះបង្ក្រាបដោយបង្ខំ និងត្រូវតែថ្វាយបង្គំពួកវាជារៀងរាល់ថ្ងៃ ដើម្បីឱ្យជីវិតរបស់ពួកគេដំណើរការទៅដោយរលូន។ ប៉ុន្តែ អស់អ្នកដែលជឿលើព្រះជាម្ចាស់ មិនត្រូវបានដាក់កំហិតដោយអបិយជំនឿសក្តិភូមិទាំងនេះ ឬ ការធ្វើការរបស់វិញ្ញាណអាក្រក់ឡើយ។ ពួកគេអាចរើផ្ទះ ឬទៅណាមកណាបានតាមចិត្ត ដោយមិនចាំបាច់ជៀសវាងត្រណមអ្វីឡើយ។ នៅប្រទេសចិនដីគោក គណបក្សកុម្មុយនីស្តតែងតែគាបសង្កត់ និងធ្វើទុក្ខបុកម្នេញជំនឿសាសនា។ ប្រសិនបើអ្នកជឿម្នាក់លែងអាចរស់នៅកន្លែងណាមួយបាន ពួកគេត្រូវតែរើចេញឱ្យលឿន តើពួកគេត្រូវការរើសថ្ងៃ ឬម៉ោងមានលាភល្អសម្រាប់រឿងនេះ ឬថ្វាយបង្គំអ្វីមួយដែរឬទេ? មិនត្រូវការឡើយ។ ពួកគេ អធិដ្ឋានទៅកាន់ព្រះជាម្ចាស់ ហើយព្រះជាម្ចាស់ការពារពួកគេ។ អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់ គឺពួកគេមិនត្រូវបានដាក់កំហិតដោយរបស់ទាំងនេះឡើយ។ នៅពេលណាដែលពួកគេចង់ ហូបអ្វីមួយ ឬចេញពីផ្ទះ តើពួកគេត្រូវការមើលប្រតិទិនហោរាសាស្រ្ត ឬមើលថាតើវាប៉ះត្រណមដែរឬទេ? មិនត្រូវការទេ ពួកគេអធិដ្ឋានទៅកាន់ព្រះជាម្ចាស់ ហើយអ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់។ នៅពេលដែលមនុស្សរស់នៅក្រោមការត្រួតត្រា និងអធិបតេយ្យភាពរបស់ព្រះជាម្ចាស់ រួមជាមួយនឹងការការពារ និងការណែនាំពីព្រះជាម្ចាស់ វិញ្ញាណអាក្រក់ និងវិញ្ញាណស្មោកគ្រោក ទាំងធំទាំងតូច ត្រូវបានផាត់ចេញឱ្យនៅឆ្ងាយ ពោលពួកវាមិនហ៊ានធ្វើអ្វីចំពោះអស់អ្នកដែលជឿលើព្រះជាម្ចាស់ឡើយ។ តើមនុស្សទាំងនេះមិនត្រូវបានការពារទេឬ? តើពួកគេមិនរស់នៅដោយសេរី និងសុខស្រួលទេឬ? (មែនហើយ។) តើព្រះគុណនេះធំធេងដែរឬទេ? (ធំធេង។) មិនថាអ្នកទទួលបានសេចក្ដីពិតហើយឬនៅនោះទេ ឱ្យតែអ្នកគឺជាមនុស្សដែលជឿលើព្រះជាម្ចាស់ដោយស្មោះ អ្នកគឺជាមនុស្សដែលត្រូវបានកំណត់ទុកជាមុន និងត្រូវបានជ្រើសរើសដោយព្រះជាម្ចាស់ ហើយនៅពេលដែលអ្នកមកចំពោះព្រះជាម្ចាស់ ទ្រង់ការពារអ្នកបែបនេះ ដែលអនុញ្ញាតឱ្យអ្នករីករាយនឹងព្រះគុណបែបនេះ។ នេះគឺជាព្រះគុណដ៏ធំធេងណាស់! សុវត្ថិភាពផ្ទាល់ខ្លួនរបស់អ្នក និងរាល់ការធ្វើដំណើររបស់អ្នកត្រូវបានរក្សាឱ្យមានសុវត្ថិភាព និងមានការការពារ ព្រះជាម្ចាស់ទទួលខុសត្រូវចំពោះរឿងទាំងនេះ និងការពារអ្នក ដូច្នេះ អ្នកមិនចាំបាច់បារម្ភឡើយ។ ភាគច្រើន មនុស្សមិនទាំងអធិដ្ឋាន ឬតាំងចិត្តគិតនៅក្នុងចិត្ត ថា៖ «ខ្ញុំនឹងអធិដ្ឋានទៅកាន់ព្រះជាម្ចាស់ ហើយទូលសុំឱ្យព្រះជាម្ចាស់ការពារខ្ញុំ។ ខ្ញុំសង្ឃឹមថាអ្វីៗនឹងល្អប្រសើរ ហើយគ្មានរឿងអាក្រក់កើតឡើង» នោះផង។ អ្នកមិនទាំងចាំបាច់អធិដ្ឋានផង។ ឱ្យតែអ្នកមានជំនឿសាមញ្ញនៅក្នុងចិត្តរបស់អ្នកថា៖ «ខ្ញុំជឿលើព្រះជាម្ចាស់ អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់» នោះព្រះជាម្ចាស់នឹងធ្វើការ។ មនុស្សរីករាយ នឹងព្រះគុណដ៏ធំធេងបែបនេះពីព្រះជាម្ចាស់ តើការទទួលបាននេះតិចតួចឬ? (គឺទទួលបានច្រើនណាស់។) ព្រះជាម្ចាស់គឺជាព្រះអធិបតីតែមួយអង្គគត់នៅក្នុងពិភពលោក។ ជីវិតរបស់អ្នក និងអ្វីៗគ្រប់យ៉ាងដែលអ្នកមាន ស្ថិតនៅក្នុងព្រះហស្ដរបស់ព្រះជាម្ចាស់ ស្ថិតនៅក្នុងព្រះហស្ដរបស់ ព្រះអធិបតីអង្គនេះ ចិត្តរបស់អ្នកមានអារម្មណ៍ថាមានសេចក្ដីសុខសាន្ត នឹងនរ និងស្ងប់សុខ ហើយអ្នកមិនចាំបាច់បារម្ភអំពីអ្វីឡើយ។ មិនថាអ្នកមានចំណេះដឹងអំពីព្រះជាម្ចាស់ច្រើនប៉ុនណា ឬអ្នកយល់សេចក្ដីពិតច្រើនប៉ុនណានោះទេ អ្នកអាចប្រាកដក្នុងចិត្តទាំងស្រុងអំពីរឿងនេះ។ អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់។ ប្រសិនបើអ្នកជឿលើព្រះជាម្ចាស់មានកន្លែងសម្រាប់ទ្រង់នៅក្នុងចិត្តរបស់ពួកគេ និងយល់សេចក្ដីពិត នោះវិញ្ញាណអាក្រក់មិនហ៊ានរំខាន បំផ្លាញ ឬចូលមកជិតពួកគេឡើយ។ ជាលទ្ធផល អ្នកជឿមិនចាំបាច់ចូលរួមក្នុងដំណើរការដែលមិនចាំបាច់ទាំងនោះឡើយ។ នេះគឺជាព្រះគុណដ៏ធំធេងណាស់ តើអ្នកនៅតែអាចនិយាយថា អ្នកមិនទទួលបានអ្វីសោះពីការជឿលើព្រះជាម្ចាស់បានដោយរបៀបណា? តើអ្នកមិនកំពុងខ្វះមនសិការទេឬ? ដោយមិនបាច់មើលអ្វីផ្សេងទៀត គ្រាន់តែអះអាងថាខ្លួនមិនទទួលបានអ្វីសោះតែមួយមុខ ក៏បង្ហាញពីការខ្វះមនសិការទាំងស្រុងរបស់មនុស្សម្នាក់នោះទៅហើយ ហើយវាបង្ហាញថាមនសិការរបស់គេគឺអាក្រក់ទាំងស្រុង មិនចាំបាច់និយាយអ្វីបន្ថែមទៀតអំពីផ្នែកដែលនៅសល់ឡើយ។

ព្រះជាម្ចាស់ប្រទានសេចក្ដីពិត និងជីវិតដល់មនុស្សដោយឥតគិតថ្លៃ ដោយផ្គត់ផ្គង់ព្រះបន្ទូលរបស់ទ្រង់ដល់មនុស្ស ដោយមិនទាមទារអ្វីមកវិញឡើយ។ ទោះបីជាមនុស្សអាចមានអារម្មណ៍ថាកម្ពស់របស់ពួកគេនៅមិនទាន់ដឹងក្ដីនៅឡើយ ថាពួកគេមិនទាន់យល់សេចក្ដីពិតបានច្រើន ហើយថាពួកគេមិនអាចសម្ដែងចេញឱ្យបានច្បាស់លាស់អំពីអ្វីបន្តិចបន្តួចដែលពួកគេយល់ក៏ដោយ ក៏គ្រាន់តែរបស់ទាំងនេះដែលព្រះជាម្ចាស់បានប្រទានដល់ពួកគេ ព្រមទាំងព្រះហឫទ័យ និងសេចក្ដីស្រឡាញ់នេះ គឺជាព្រះគុណដ៏ធំធេងណាស់ទៅហើយ! ព្រះជាម្ចាស់បានប្រទានរបស់ដ៏មានតម្លៃបំផុតដល់មនុស្ស មនុស្សបានទទួលរបស់ដ៏មានតម្លៃបំផុតនៅក្នុងពិភពលោកពីព្រះជាម្ចាស់។ មិនថាអ្នកធ្លាប់មានអារម្មណ៍ដឹង ឬអត់នោះទេ ក៏ព្រះជាម្ចាស់បានប្រទានរបស់ទាំងនេះដល់មនុស្សរួចហើយ។ តើមនុស្សនៅមានអ្វីត្រូវត្អូញត្អែរទៀត? តើពួកគេសមនឹងទទួលបានរបស់ទាំងនេះដែរឬទេ? អស់អ្នកដែលត្រូវបានព្រះជាម្ចាស់ជ្រើសរើស គឺជាមនុស្សដែលមានសុភមង្គលបំផុតនៅក្នុងពិភពលោក។ អ្នកត្រូវបានព្រះជាម្ចាស់ជ្រើសរើស និងរើសតាំង អ្នកគឺជាមនុស្សម្នាក់ក្នុងចំណោមមនុស្សដែលមានសុភមង្គល និងសំណាងបំផុតនៅក្នុងពិភពលោក។ តើអ្នកអាចនិយាយថា អ្នកមិនទទួលបានអ្វីសោះបានដោយរបៀបណា? អ្នកបានក្លាយជាមនុស្សម្នាក់ក្នុងចំណោមមនុស្សដែលមានសុភមង្គល និងសំណាងបំផុត ដោយសារតែព្រះជាម្ចាស់បានជ្រើសរើស និងរើសតាំងអ្នក ហេតុដូច្នេះហើយ វិញ្ញាណអាក្រក់ និងវិញ្ញាណស្មោកគ្រោកមិនហ៊ានចូលមកជិតអ្នកឡើយ។ មនុស្សមួយចំនួនសួរថា៖ «តើនេះមានន័យថា ឋានៈ និងអត្តសញ្ញាណរបស់ខ្ញុំបានក្លាយជាខ្ពង់ខ្ពស់មែនទេ?» តើអាចនិយាយបែបនេះបានដែរឬទេ? មិនអាចទេ ពីព្រោះរឿងនេះកើតឡើងដោយសារតែសេចក្ដីស្រឡាញ់របស់ព្រះជាម្ចាស់ និងស្នាព្រះហស្ដរបស់ព្រះជាម្ចាស់ប៉ុណ្ណោះ។ មនុស្សទទួលបានច្រើនណាស់! គ្រាន់តែនៅក្នុងជីវិតនេះតែមួយមុខ មនុស្សទទួលបានច្រើនណាស់ទៅហើយ តើមនុស្សមានលក្ខណៈសម្បត្តិគ្រប់គ្រាន់ដូចម្ដេចទៅ ដើម្បីទទួលបានរបស់ទាំងអស់នេះ? អ្នកជឿលើព្រះជាម្ចាស់មួយចំនួនមិនដេញតាមសេចក្ដីពិតទាល់តែសោះ ហើយនៅតែបន្តនិយាយថា៖ «តើខ្ញុំទទួលបានអ្វីខ្លះពីការជឿលើព្រះជាម្ចាស់អស់រយៈពេលជាច្រើនឆ្នាំមកនេះ?» តើអ្នកមិនអាចរាប់ដោយខ្លួនឯងបានទេឬ? អ្នកដឹងនៅក្នុងចិត្តរបស់អ្នកហើយថា តើអ្នកយល់សេចក្ដីពិតដែរឬទេ អ្នកបានប្រព្រឹត្តអំពើអាក្រក់តិចជាងមុនកម្រិតណា ហើយលើសពីនេះទៅទៀត អ្នកដឹងនៅក្នុងចិត្តរបស់អ្នកហើយថា តើអ្នកបានរីករាយនឹងព្រះគុណច្រើនប៉ុនណា។ ប្រសិនបើនៅក្នុងចិត្តរបស់អ្នក អ្នកច្បាស់លាស់អំពីចំណុចទាំងនេះ អ្នកនឹងមិននិយាយពាក្យសម្ដីដែលខ្វះមនសិការបែបនេះឡើយ។ អ្នកខ្លះក៏និយាយដែរថា៖ «ដំណាក់របស់ព្រះជាម្ចាស់ក៏ផ្គត់ផ្គង់អាហារ សម្លៀកបំពាក់ និងកន្លែងស្នាក់នៅដល់ខ្ញុំដែរ»។ តើនេះមិនមែនជារឿងតូចតាចទេឬអី បើប្រៀបធៀបនឹងព្រះគុណ និងការការពាររបស់ព្រះជាម្ចាស់នោះ? តើនេះមិនមែនជារឿងមិនសមសូម្បីតែលើកយកមកនិយាយទេឬ? ទោះជាយ៉ាងណាក៏ដោយ អស់អ្នកដែលមានមនសិការមានអារម្មណ៍ថា ទោះបីជាវាមិនសមនឹងលើកយកមកនិយាយក៏ដោយ ក៏វានៅតែជាផ្នែកមួយនៃព្រះគុណរបស់ព្រះជាម្ចាស់ដែរ។ ព្រះគុណរបស់ព្រះជាម្ចាស់គឺមិនអាចវាស់វែងបានឡើយ ព្រះជាម្ចាស់បានប្រទានច្រើនណាស់ដល់មនុស្ស! ចំពោះរបស់របរខាងសម្ភារៈទាំងនោះវិញ តាមទស្សនៈរបស់ព្រះជាម្ចាស់ ទ្រង់មិនទាំងរាប់របស់ទាំងនោះផង។

ទិដ្ឋភាពមួយនៃស្នាព្រះហស្ដរបស់ព្រះជាម្ចាស់ គឺការពារមនុស្ស ហើយទិដ្ឋភាពមួយទៀត គឺដឹកនាំពួកគេទៅកាន់ផ្លូវនៃសេចក្ដីសង្គ្រោះ ដើម្បីឱ្យពួកគេអាចត្រូវបានសង្គ្រោះ។ មនុស្សបានរីករាយនឹងបំណងព្រះហឫទ័យនេះរបស់ព្រះជាម្ចាស់ និងសេចក្ដីស្រឡាញ់របស់ទ្រង់ចំពោះពួកគេ ហើយព្រះជាម្ចាស់បានប្រទានព្រះគុណដ៏បរិបូរដល់ពួកគេ! បន្ថែមពីលើនេះ មានរឿងមួយដែលសំខាន់បំផុត៖ សេចក្ដីពិតដែលព្រះជាម្ចាស់បានប្រទានដល់មនុស្ស ពោលគឺព្រះបន្ទូលដែលគ្មាននរណាម្នាក់នៅក្នុងប្រវត្តិសាស្ត្រមនុស្សជាតិ ឬនៅក្នុងយុគសម័យណាមួយ ធ្លាប់បានឮ ឬបានទទួលឡើយ។ មិនថាព្រះជាម្ចាស់បានបង្កើតមនុស្សជាតិប៉ុន្មានដងនោះទេ ទ្រង់មិនដែលធ្វើកិច្ចការនេះ ឬមានព្រះបន្ទូលទាំងនេះឡើយ។ គ្រប់ទាំងអាថ៌កំបាំងដែលទាក់ទងនឹងមនុស្សជាតិ អ្វីដែលមនុស្សអាចទទួលយកបាន អាចយល់បាន និងអាចដឹងបាន ព្រះជាម្ចាស់បានប្រាប់អ្នករាល់គ្នាទាំងអស់។ តើអាថ៌កំបាំងទាំងនេះ សេចក្ដីពិតទាំងនេះ អាចវាស់វែងដោយចំនួនណាមួយបានដែរឬទេ? វាមិនអាចវាស់វែងបានឡើយ មនុស្សមិនអាចសោយសុខនឹងរបស់ទាំងនេះអស់ឡើយ ទោះជាច្រើនជាតិក៏ដោយ។ ហេតុអ្វីបានជាខ្ញុំនិយាយបែបនេះ? វាគឺដោយសារតែព្រះបន្ទូលទាំងនេះដែលមកពីព្រះជាម្ចាស់ គឺជាមូលដ្ឋានគ្រឹះសម្រាប់ការរស់រានរបស់មនុស្ស ហើយព្រះបន្ទូលទាំងនេះអាចស្ថិតស្ថេរអស់កល្បជានិច្ច។ ប្រសិនបើអ្នកពិតជាមានសំណាងគ្រប់គ្រាន់ក្នុងការរស់រាន និងរស់នៅអស់កល្បជានិច្ចមែន នោះព្រះបន្ទូល និងសេចក្ដីពិតទាំងនេះដែលមកពីព្រះជាម្ចាស់ អាចផ្គត់ផ្គង់អ្នកអស់កល្បជានិច្ច។ តើអស់កល្បជានិច្ចមានន័យដូចម្ដេច? វាមានន័យថា មិនត្រូវបានកំណត់ដោយពេលវេលា វាមានន័យថាគ្មានព្រំដែន។ ប្រសិនបើយើងបកស្រាយតាមន័យត្រង់ វាមានន័យថាគ្មានទីបញ្ចប់ គឺរស់នៅជារៀងរហូត ដូចជាព្រះជាម្ចាស់ផ្ទាល់ព្រះអង្គដែរ។ ព្រះបន្ទូល និងសេចក្ដីពិតទាំងនេះដែលមកពីព្រះជាម្ចាស់ អាចស្ថិតស្ថេររហូតដល់ពេលនោះ។ «ពេលនោះ» គឺជាគំនិត និងនិយមន័យនៃពេលវេលាដែលត្រូវបានសម្ដែងចេញនៅក្នុងភាសាមនុស្ស ប៉ុន្តែតាមពិត វាមានន័យថាគ្មានកំណត់។ ចូរប្រាប់ខ្ញុំមកមើល៍ តើតម្លៃនៃព្រះបន្ទូលទាំងនេះដែលមកពីព្រះជាម្ចាស់ ធំធេងដែរឬទេ? វាធំធេងខ្លាំងណាស់! ប្រសិនបើអ្នកមិនដេញតាមព្រះបន្ទូលទាំងនេះទេ នោះគឺជាការខាតបង់របស់អ្នក គឺអ្នកល្ងង់ខ្លៅហើយ។ ប៉ុន្តែ ប្រសិនបើអ្នកដេញតាមព្រះបន្ទូលទាំងនេះ ព្រះបន្ទូលទាំងនេះមានតម្លៃសម្រាប់អ្នក ដែលលើសពីមួយជាតិនេះទៅទៀត វាបន្តចូលទៅក្នុងភាពអស់កល្បជានិច្ច។ ព្រះបន្ទូលទាំងនេះនឹងមានអានុភាព និងមានប្រយោជន៍សម្រាប់អ្នកជានិច្ច ហើយព្រះបន្ទូលទាំងនេះនឹងមានតម្លៃ និងអត្ថន័យជារៀងរហូត ដោយផ្គត់ផ្គង់អ្នកអស់កល្បជានិច្ច។ ប្រសិនបើអ្នកយល់ព្រះបន្ទូលទាំងនេះ ទទួលបានព្រះបន្ទូលទាំងនេះ និងរស់នៅតាមព្រះបន្ទូលទាំងនេះ អ្នកនឹងអាចរស់នៅអស់កល្បជានិច្ច។ និយាយឱ្យសាមញ្ញទៅ អ្នកនឹងរស់នៅជារៀងរហូតដោយមិនភ្លក់រសជាតិនៃសេចក្ដីស្លាប់ឡើយ។ តើនេះមិនមែនជារឿងដែលមនុស្សស្រមៃចង់បានទេឬអី? យុគសម័យរាប់មិនអស់នឹងកន្លងផុតទៅ មនុស្សរាប់មិនអស់នឹងស្លាប់ទៅ ប៉ុន្តែអ្នកនឹងនៅតែរស់រានមានជីវិតដដែល។ តើអ្នកនឹងរស់រានមានជីវិតដោយមធ្យោបាយណា? គឺតាមរយៈព្រះបន្ទូលរបស់ព្រះជាម្ចាស់ តាមរយៈសេចក្ដីពិត ដែលអ្នកនឹងមានលក្ខណៈសម្បត្តិគ្រប់គ្រាន់ដើម្បីរស់នៅបែបនេះបន្តទៀត។ តើអ្នកនឹងធ្វើអ្វីជាមួយជីវិតដ៏បន្តបន្ទាប់នេះ? អ្នកមានការផ្ទុកផ្ដាក់របស់ព្រះជាម្ចាស់ ការដឹកនាំរបស់ព្រះជាម្ចាស់ ហើយអ្នកក៏មានបេសកកម្មមួយដែរ។ តើបេសកកម្មរបស់អ្នកគឺជាអ្វី? តាមរយៈការដែលអ្នករស់នៅតាមព្រះបន្ទូលរបស់ទ្រង់ ព្រះជាម្ចាស់ចង់ឱ្យអ្នកលើកតម្កើងសិរីល្អទ្រង់ និងធ្វើជាទីបន្ទាល់របស់ទ្រង់។ នេះគឺជាតម្លៃនៃព្រះបន្ទូលរបស់ព្រះជាម្ចាស់។ តម្លៃ និងសារៈសំខាន់នៃសេចក្ដីពិត និងព្រះបន្ទូលដែលមនុស្សឮ មកទាក់ទង និងឆ្លងកាត់បទពិសោធនៅក្នុងយុគសម័យនេះ នឹងស្ថិតស្ថេរអស់កល្បជានិច្ច។ ហេតុអ្វីបានជាវានឹងស្ថិតស្ថេរអស់កល្បជានិច្ច? ព្រះបន្ទូលរបស់ព្រះជាម្ចាស់ទាំងនេះ មិនមែនជាទេវវិទ្យា ទ្រឹស្ដី ពាក្យស្លោក ឬជាប្រភេទនៃចំណេះដឹងឡើយ ប៉ុន្តែជាព្រះបន្ទូលនៃជីវិត។ ឱ្យតែអ្នកទទួលបានព្រះបន្ទូលទាំងនេះ រស់នៅតាមព្រះបន្ទូលទាំងនេះ និងរស់រានដោយសារព្រះបន្ទូលទាំងនេះ ព្រះជាម្ចាស់នឹងអនុញ្ញាតឱ្យអ្នកបន្តរស់នៅ ហើយមិនឱ្យអ្នកស្លាប់ឡើយ។ នោះគឺថា ទ្រង់នឹងមិនបំផ្លាញអ្នក ឬដកយកជីវិតរបស់អ្នកឡើយ ទ្រង់នឹងឱ្យអ្នកបន្តរស់នៅ។ តើនេះមិនមែនជាព្រះពរដ៏ធំធេងទេឬ? (មែនហើយ វាធំធេងណាស់។) តាមរយៈព្រះបន្ទូលទាំងនេះ ព្រះជាម្ចាស់ចង់ឱ្យអ្នកភ្លក់រសជាតិជាមុននៃព្រះពរនេះនៅក្នុងជីវិតនេះ និងទទួលបានវានៅក្នុងបរលោក។ នេះគឺជាសេចក្ដីសន្យារបស់ព្រះជាម្ចាស់។ ដោយពិចារណាលើសេចក្ដីសន្យាដ៏ធំធេងដែលព្រះជាម្ចាស់បានប្រទានដល់មនុស្សជាតិ តើមនុស្សទទួលបានច្រើនដែរឬទេ? (ច្រើន។) ព្រះជាម្ចាស់បានប្រទានសេចក្ដីសន្យាដ៏ធំធេងបែបនេះចំពោះមនុស្សជាតិ ដោយធ្វើឱ្យមនុស្សទាំងអស់បានដឹង។ ទ្រង់បានប្រាប់អ្នកអំពីរឿងនេះ ដោយអនុញ្ញាតឱ្យអ្នកមកយកវាដោយសេរី។ អ្នកមិនចាំបាច់លះបង់ជីវិតរបស់អ្នក ឬប្រគល់ទ្រព្យសម្បត្តិទាំងអស់របស់អ្នកឡើយ អ្នកគ្រាន់តែត្រូវស្ដាប់ព្រះបន្ទូលរបស់ព្រះជាម្ចាស់ ហើយប្រព្រឹត្តតាមសេចក្ដីតម្រូវរបស់ព្រះជាម្ចាស់ និងបំណងព្រះហឫទ័យរបស់ទ្រង់ប៉ុណ្ណោះ នោះអ្នកអាចទទួលបានសេចក្ដីសន្យានេះពីព្រះជាម្ចាស់ហើយ។ តើព្រះជាម្ចាស់មិនបានប្រទានយ៉ាងច្រើនដល់មនុស្សជាតិទេឬ? បច្ចុប្បន្ននេះ អ្នកកំពុងស្ថិតនៅលើផ្លូវដើម្បីទទួលបានសេចក្ដីសន្យានេះ៖ ទោះបីជាអ្នកមិនទាន់ទទួលបានវាទាំងស្រុងក៏ដោយ តើអ្នកទទួលបានតិចតួចមែនទេ? ដោយក្រឡេកមើលសេចក្ដីសន្យាដែលព្រះជាម្ចាស់បានប្រទានដល់មនុស្សជាតិ មនុស្សទទួលបានច្រើនណាស់។ ពួកគេទទួលបានផលប្រយោជន៍យ៉ាងសំខាន់ ពួកគេមិនបានខាតបង់ ឬរងការខាតបង់អ្វីទាល់តែសោះ។ ពួកគេគ្រាន់តែចំណាយពេលបន្តិចបន្តួចប៉ុណ្ណោះ ហើយសាច់ឈាមរបស់ពួកគេប្រហែលជាបានស៊ូទ្រាំនឹងការនឿយហត់ខ្លះ។ ពួកគេប្រហែលជាបានលះបង់សេចក្ដីសុខក្នុងគ្រួសារខ្លះ ចំណង់ចំណូលចិត្ត និងបំណងប្រាថ្នាខាងសាច់ឈាមផ្ទាល់ខ្លួនខ្លះ បានបោះបង់ចោលនូវគោលបំណង ចំណាប់អារម្មណ៍ និងបំណងប្រាថ្នាផ្ទាល់ខ្លួនខ្លះ ។ល។ ទោះជាយ៉ាងណាក៏ដោយ បើប្រៀបធៀបនឹងការយល់សេចក្ដីពិត ការទទួលបានសេចក្ដីសង្គ្រោះ និងការទទួលបានសេចក្ដីសន្យារបស់ព្រះជាម្ចាស់ អនាគត គោលដៅ និងគោលបំណងផ្ទាល់ខ្លួនទាំងអស់នោះ មិនសមនឹងលើកយកមកនិយាយឡើយ ពីព្រោះរបស់ទាំងនោះអាចដឹកនាំអ្នកទៅកាន់នរកតែប៉ុណ្ណោះ ហើយព្រះជាម្ចាស់នឹងមិនប្រទានសេចក្ដីសន្យារបស់ទ្រង់ដល់អ្នកសម្រាប់របស់ទាំងនោះឡើយ។ ផ្ទុយទៅវិញ នៅពេលដែលមនុស្សចំណាយពេលវេលាក្នុងកម្រិតកំណត់មួយ ដែលជាតម្លៃដែលពួកគេស្ម័គ្រចិត្ត និងមានលទ្ធភាពលះបង់ ទីបំផុតពួកគេមកយល់សេចក្ដីពិត និងក្ដាប់បានអាថ៌កំបាំងខ្លះៗ គោលការណ៍សម្រាប់ការប្រព្រឹត្តខ្លួន សារជាតិ និងឫសគល់មួយចំនួននៃព្រឹត្តិការណ៍ និងរបស់សព្វសារពើ ។ល។ ដែលមនុស្សជាតិមិនបានយល់តាំងពីការបង្កើតរបស់ព្រះជាម្ចាស់មកម្ល៉េះ។ អ្វីដែលសំខាន់ជាងនេះទៅទៀតនោះគឺថា ពួកគេទទួលបានចំណេះដឹងខ្លះអំពីព្រះជាម្ចាស់ និងអាចកោតខ្លាចទ្រង់។ ដោយទទួលបានរបស់ទាំងអស់នេះ តើវាសមនឹងតម្លៃដែលត្រូវលះបង់បែបនេះដែរឬទេ? តើមនុស្សមានការត្អូញត្អែរអ្វីខ្លះ? ហេតុអ្វីបានជាពួកគេនៅតែនិយាយថា ពួកគេមិនទទួលបានអ្វីសោះពីការជឿលើព្រះជាម្ចាស់? តើមនសិការរបស់ពួកគេមិនបានក្លាយជាខូចអស់ទាំងស្រុងទេឬ? អ្នកទទួលបានច្រើនណាស់ ហើយអ្នកនៅតែមិនពេញចិត្តដដែល។ តើអ្នកចង់បានអ្វីទៀត? តើអ្នកនឹងពេញចិត្តដែរឬទេ ប្រសិនបើអ្នកត្រូវបានតែងតាំងជាប្រធានាធិបតី ឬជាមហាសេដ្ឋីនោះ? ប្រសិនបើព្រះជាម្ចាស់ប្រទានរបស់ទាំងនោះដល់អ្នក នោះអ្នកនឹងមិនត្រូវបានព្រះជាម្ចាស់រើសតាំងឡើយ។ ព្រះជាម្ចាស់មិនចង់បានមនុស្សបែបនេះទេ។

មនុស្សតែងតែនិយាយថា ពួកគេមិនទទួលបានអ្វីសោះពីការជឿលើព្រះជាម្ចាស់ ដែលបង្ហាញថាពួកគេខ្វះមនសិការ ខ្វះសមត្ថភាពណាមួយក្នុងការយល់សេចក្ដីពិត មិនដេញតាមសេចក្ដីពិត និងមានចរិតលក្ខណៈថោកទាបបំផុត។ មនុស្សបែបនេះគ្មានការយល់ដឹងដ៏បរិសុទ្ធអំពីអ្វីដែលព្រះជាម្ចាស់ធ្វើ អ្វីដែលព្រះជាម្ចាស់តម្រូវពីមនុស្ស និងអ្វីដែលព្រះជាម្ចាស់បានប្រទានដល់មនុស្ស ក្នុងចំណោមរឿងផ្សេងៗទៀតឡើយ។ ទីបំផុត នៅពេលមានរឿងកើតឡើងដែលធ្វើឱ្យពួកគេមិនសប្បាយចិត្តបន្តិចបន្តួច កំហឹងយ៉ាងសន្ធោសន្ធៅដែលពួកគេបានលាក់ទុក ក៏ផ្ទុះឡើងភ្លាមៗថា៖ «តើខ្ញុំទទួលបានអ្វីខ្លះពីការជឿលើព្រះជាម្ចាស់? សាច់ឈាមរបស់ខ្ញុំបានរងទុក្ខខ្លាំងណាស់។ ខ្ញុំបានបំពេញភារកិច្ចអ្វីក៏ដោយដែលពួកជំនុំបានចាត់តាំងឱ្យខ្ញុំ។ មិនថាលំបាក ឬហត់នឿយយ៉ាងណានោះទេ ខ្ញុំមិនដែលត្អូញត្អែរឡើយ មិនថាការលំបាកធំធេងយ៉ាងណានោះទេ ខ្ញុំមិនដែលនិយាយអ្វីឡើយ។ ខ្ញុំមិនដែលធ្វើការទាមទារអ្វីពីដំណាក់របស់ព្រះជាម្ចាស់ទេ។ ជាមួយនឹងសេចក្ដីស្រឡាញ់ដ៏ធំធេង និងភាពស្មោះត្រង់ដ៏ធំធេងរបស់ខ្ញុំ តើខ្ញុំទទួលបានអ្វីខ្លះ? ប្រសិនបើសូម្បីតែខ្ញុំក៏មិនទទួលបានអ្វីសោះ នោះអ្នកផ្សេងទៀតកាន់តែគ្មានសង្ឃឹមថានឹងទទួលបានអ្វីឡើយ!» ន័យបង្កប់គឺ៖ «អ្នករាល់គ្នាមិនបានថ្វាយច្រើនដូចខ្ញុំទេ អ្នករាល់គ្នាមិនបានលះបង់ដូចខ្ញុំទេ ប្រសិនបើសូម្បីតែខ្ញុំក៏មិនទទួលបានអ្វីសោះ តើអ្នករាល់គ្នាអាចទទួលបានអ្វីទៅ? អ្នករាល់គ្នាត្រូវតែប្រយ័ត្ន ចូរកុំល្ងង់ខ្លៅអី!» តើមនុស្សបែបនេះមិនខ្វះមនសិការទេឬ? មនុស្សដែលគ្មានមនសិការ តែងតែនិយាយពាក្យពេចន៍ល្ងង់ខ្លៅ និងរឹងរូស។ ពួកគេមិនអាចយល់សេចក្ដីពិតសូម្បីតែមួយ ក្នុងចំណោមសេចក្ដីពិតជាច្រើនដែលព្រះជាម្ចាស់បានមានព្រះបន្ទូល ឬយល់ពីរឿងរ៉ាវ និងសេចក្ដីថ្លែងវិជ្ជមាន និងបរិសុទ្ធជាច្រើនឡើយ ផ្ទុយទៅវិញ ពួកគេប្រកាន់ខ្ជាប់យ៉ាងរឹងរូសនូវទស្សនៈផ្ទាល់ខ្លួនរបស់ពួកគេថា៖ «ខ្ញុំស៊ូទ្រាំនឹងការលំបាក និងលះបង់ដើម្បីព្រះជាម្ចាស់ ដូច្នេះ ព្រះជាម្ចាស់ត្រូវតែប្រទានពរដល់ខ្ញុំ និងត្រូវតែអនុញ្ញាតឱ្យខ្ញុំទទួលបានច្រើនជាងអ្នកដទៃ។ បើមិនដូច្នោះទេ ខ្ញុំនឹងបញ្ចេញកំហឹង ខ្ញុំនឹងផ្ទុះកំហឹង ខ្ញុំនឹងជេរប្រទេច! អ្វីក៏ដោយដែលខ្ញុំចង់បាន ព្រះជាម្ចាស់ត្រូវតែប្រទានដល់ខ្ញុំ ហើយប្រសិនបើខ្ញុំមិនទទួលបានវាទេ នោះព្រះជាម្ចាស់មិនសុចរិតឡើយ ហើយខ្ញុំនឹងនិយាយថា ខ្ញុំមិនទទួលបានអ្វីសោះ នេះគឺជាការនិយាយការពិតសុទ្ធសាធ!» តើពួកគេមិនខ្វះភាពជាមនុស្សទេឬ? ពាក្យពេចន៍របស់មនុស្សដែលខ្វះភាពជាមនុស្ស ប្រាកដជាមិនសមហេតុផលឡើយ កុំថាឡើយស្របតាមសេចក្ដីពិត សេចក្ដីពិតគឺជារឿងដែលខ្ពស់ពេកសម្រាប់ពួកគេ។ ពាក្យពេចន៍ដែលមនុស្សម្នាក់និយាយ ត្រូវតែជាសំណើត្រឹមត្រូវ ជាសេចក្ដីថ្លែងត្រឹមត្រូវ មិនមែនជាការជជែកវែកញែកដែលវៀចវេរឡើយ ពាក្យសម្ដីទាំងនោះត្រូវតែសមហេតុផល មិនថានរណាជាអ្នកស្ដាប់ ឬនរណាជាអ្នកវាយតម្លៃពាក្យសម្ដីទាំងនោះឡើយ។ ទោះជាយ៉ាងណាក៏ដោយ ពាក្យពេចន៍ និងទង្វើរបស់មនុស្សដែលមានភាពជាមនុស្សអន់ មិនសមហេតុផលឡើយ។ នៅពេលដែលពួកគេទ្រគោះបោះបោក និងបញ្ចេញការត្អូញត្អែររបស់ខ្លួន មនុស្សមួយចំនួនគិតថា៖ «ហេតុអ្វីបានជាពួកគេនិយាយថា ពួកគេមិនទទួលបានអ្វីសោះ? តើអាចថាដំណាក់របស់ព្រះជាម្ចាស់បានធ្វើខុសចំពោះពួកគេក្នុងរឿងណាមួយដែរឬទេ? តើអាចថាទង្វើមួយចំនួននៃដំណាក់របស់ព្រះជាម្ចាស់ មិនស្របតាមគោលការណ៍ និងមិនអាចយកមកបើកបង្ហាញបានដែរឬទេ? ជាធម្មតា បុគ្គលនោះហាក់ដូចជាមានសមត្ថភាពស៊ូទ្រាំនឹងការលំបាក និងលះបង់គួរសម ប៉ុន្តែថ្ងៃនេះ ពួកគេបានផ្ទុះកំហឹងយ៉ាងខ្លាំង ដោយនិយាយថាពួកគេមិនទទួលបានអ្វីសោះ វាហាក់ដូចជាពួកគេពិតជាមិនទទួលបានអ្វីសោះមែន។ តើនេះមិនមែនជាការរករឿងឱ្យមនុស្សស្លូតខឹងទេឬ? បើអ៊ីចឹង ខ្ញុំត្រូវតែប្រយ័ត្នហើយ ខ្ញុំមិនគួរស៊ូទ្រាំនឹងការលំបាកបែបនេះ ឬលះបង់បែបនេះដូចដែលខ្ញុំធ្លាប់ធ្វើពីមុន នៅពេលបំពេញភារកិច្ចរបស់ខ្ញុំឡើយ!» នេះជារបៀបដែលមនុស្សវង្វេងវង្វាន់មួយចំនួនដែលខ្វះការញែកដឹង ក្លាយជារងឥទ្ធិពល។

សម្រាប់មនុស្សដែលតែងតែបញ្ចេញភាពអវិជ្ជមាន ប្រសិនបើពួកគេពិតជាមានទស្សនៈ ឬគំនិតដែលត្រូវសម្ដែងចេញមែន ចូរឱ្យពួកគេនិយាយជាមុនសិន ហើយលាតត្រដាងទស្សនៈរបស់ពួកគេ។ បន្ទាប់ពីពួកគេបាននិយាយរួច មនុស្សគ្រប់គ្នានឹងយល់ថា៖ «ពួកគេមានអារម្មណ៍ថា តម្លៃដែលពួកគេបានលះបង់ មិនសមនឹងអ្វីដែលពួកគេទទួលបានឡើយ។ ពួកគេមានអារម្មណ៍ថា ពួកគេមិនទទួលបានផលប្រយោជន៍អ្វីសោះ ហើយថាពួកគេបានរងការខាតបង់ ដូច្នេះ ពួកគេកាន់តែគ្មានឆន្ទៈ។ ពួកគេកំពុងត្អូញត្អែរអំពីព្រះជាម្ចាស់ ដោយសង្ឃឹមថានឹងតថ្លៃជាមួយព្រះជាម្ចាស់ ទាមទារព្រះគុណ និងផលប្រយោជន៍!» តើមនុស្សធម្មតាអាចញែកដឹងពីមនុស្សបែបនេះបានដែរឬទេ នៅពេលដែលពួកគេបានឮមនុស្សនោះនិយាយ? នៅពេលដែលមនុស្សគ្រប់គ្នាអាចញែកដឹងពីពួកគេ ចូរនិយាយទៅកាន់មនុស្សនោះថា៖ «តើអ្នកនិយាយចប់ហើយឬនៅ? ប្រសិនបើអ្នកគ្មានអ្វីត្រូវនិយាយទៀតទេ ចូរបិទមាត់ទៅ បើមិនដូច្នោះទេ អ្នកនឹងធ្វើឱ្យខ្លួនឯងលក់មុខមិនខាន។ ប្រសិនបើធម្មជាតិដ៏ទុច្ចរិតរបស់អ្នកត្រូវបានលាតត្រដាងនៅចំពោះមុខមនុស្សគ្រប់គ្នា ហើយមិនត្រូវបានទប់ស្កាត់ទាន់ពេលវេលាទេ វានឹងបង្កឱ្យមានការខឹងសម្បាជាសាធារណៈ។ នៅពេលដែលមនុស្សគ្រប់គ្នាលាតត្រដាង និងបដិសេធអ្នក វានឹងហួសពេលហើយក្នុងការសោកស្ដាយ»។ ចូរព្រមានពួកគេតាមរបៀបនេះ ហើយតាមរយៈការធ្វើបែបនេះ អ្នកនឹងបានដាក់កំហិតពួកគេ។ ឬអ្នកក៏អាចនិយាយថា៖ «ប្រសិនបើអ្នកមានអារម្មណ៍ថាអ្នកបានខាតបង់ អ្នកមិនចាំបាច់ជឿលើព្រះជាម្ចាស់ទេ។ អ្នកមានអារម្មណ៍ថាអ្នកមិនទទួលបានអ្វីសោះ ដូច្នេះ តើអ្នកចង់ទទួលបានអ្វីឱ្យប្រាកដ? ប្រសិនបើវាជាការរកស៊ីមានបាន និងក្លាយជាអ្នកមាន ឬការកាន់តំណែងខ្ពស់ នោះខ្ញុំសុំទោសផង ប៉ុន្តែរបស់ទាំងនេះមិនមែនជារបស់ដែលមនុស្សម្នាក់អាចទទួលបាន ដោយគ្រាន់តែពួកគេចង់បាននោះទេ របស់ទាំងនេះគឺជារឿងដែលព្រះជាម្ចាស់បានកំណត់ទុក។ ការលេចមករបស់ព្រះជាម្ចាស់ និងកិច្ចការនៃការសង្គ្រោះមនុស្សរបស់ទ្រង់ មិនមែនជាការប្រទានរបស់ទាំងនេះដល់មនុស្សឡើយ។ ចូរទៅកន្លែងណាដែលអ្នកអាចទទួលបានរបស់ទាំងនោះចុះ ដំណាក់របស់ព្រះជាម្ចាស់មិនមែនជាពិភពលោកទេ ដំណាក់របស់ព្រះជាម្ចាស់មិនអាចបំពេញចិត្តពួកអារក្ស និងពួកសាតាំងបានឡើយ។ អ្នកមិនគួរទាមទាររបស់បែបនេះពីដំណាក់របស់ព្រះជាម្ចាស់ ឬពីបងប្អូនប្រុសស្រីឡើយ ប្រសិនបើអ្នកហ៊ានសុំរបស់ទាំងនេះពីព្រះជាម្ចាស់ នោះអ្នកនឹងប្រមាថដល់និស្ស័យរបស់ទ្រង់ និងធ្វើឱ្យទ្រង់ខ្ញាល់មិនខាន។ នេះគឺដោយសារតែព្រះជាម្ចាស់បានប្រទានព្រះគុណយ៉ាងច្រើនដល់មនុស្ស ហើយទ្រង់បានប្រទានសេចក្ដីពិតកាន់តែច្រើនថែមទៀតដល់មនុស្ស ដើម្បីធ្វើជាជីវិតរបស់ពួកគេ។ ការដែលអ្នកមិនចាត់ទុកការទទួលបានសេចក្ដីពិតថាជារបស់មានតម្លៃ គឺជាភាពល្ងង់ខ្លៅ និងអវិជ្ជារបស់អ្នក»។ មនុស្សគ្រប់គ្នាស្តីបន្ទោស និងលួសកាត់ពួកគេបែបនេះ។ តើអ្នកគិតយ៉ាងណាចំពោះការអនុវត្តនេះ? ឬអ្នកអាចនិយាយថា៖ «ដំណាក់របស់ព្រះជាម្ចាស់មិនជំពាក់អ្វីអ្នកឡើយ។ ការលះបង់ខ្លួនរបស់អ្នកដើម្បីព្រះជាម្ចាស់ និងការបំពេញភារកិច្ចរបស់អ្នក សុទ្ធតែធ្វើឡើងដោយស្ម័គ្រចិត្ត។ តើអ្នកដឹងទេថា អ្នកបានរីករាយនឹងព្រះគុណច្រើនប៉ុនណាពីព្រះជាម្ចាស់ ចាប់តាំងពីអ្នកបានចាប់ផ្ដើមជឿលើទ្រង់ និងបំពេញភារកិច្ចមក? ប្រសិនបើអ្នកមានមនសិការបន្តិចនោះ អ្នកមិនគួរប្រាប់ព្រះជាម្ចាស់ថា អ្នកមិនទទួលបានអ្វីសោះឡើយ អ្នកគួរតែមកចំពោះព្រះជាម្ចាស់ ហើយទទួលស្គាល់បញ្ហារបស់ខ្លួន។ ប្រសិនបើអ្នកពិតជាជឿថា ព្រះជាម្ចាស់គឺជាសេចក្ដីពិត ថាអ្វីៗគ្រប់យ៉ាងដែលព្រះជាម្ចាស់ធ្វើគឺជាសេចក្ដីពិត ហើយព្រះបន្ទូលរបស់ទ្រង់គឺជាសេចក្ដីពិត នោះអ្នកមិនគួរនិយាយបែបនោះទេ អ្នកមិនគួរត្អូញត្អែរឡើយ។ អាកប្បកិរិយាបច្ចុប្បន្នរបស់អ្នក មិនមែនជាអាកប្បកិរិយាដែលអ្នកជឿលើព្រះជាម្ចាស់គួរមានឡើយ ហើយក៏មិនមែនជាអាកប្បកិរិយាដែលអ្នកស្វែងរកសេចក្ដីពិតគួរមានដែរ។ អ្នកកំពុងព្យាយាមបះបោរ ព្យាយាមរើកកាយរឿងចាស់ជាមួយព្រះជាម្ចាស់! អ្នកកំពុងព្យាយាមបែកផ្លូវជាមួយព្រះជាម្ចាស់ ព្យាយាមទូទាត់បញ្ជី! ប៉ុន្តែព្រះជាម្ចាស់មិនជំពាក់អ្វីអ្នកឡើយ ហើយដំណាក់របស់ព្រះជាម្ចាស់ក៏មិនជំពាក់អ្វីអ្នកដែរ។ ប្រសិនបើអ្នកនឹងទូទាត់បញ្ជីជាមួយដំណាក់របស់ព្រះជាម្ចាស់ នោះចូរប្រញាប់ចាកចេញពីដំណាក់របស់ទ្រង់ទៅ។ ចូរកុំមកពាក់ព័ន្ធជាមួយដំណាក់របស់ព្រះជាម្ចាស់ឡើយ បើមិនដូច្នោះទេ អ្នកនឹងរករឿងឱ្យទ្រង់ក្រោធ ហើយទ្រង់នឹងវាយផ្ដួលអ្នកមិនខាន។ នោះនឹងមិនមែនជាលទ្ធផលល្អឡើយ។ ប្រសិនបើអ្នកមានមនសិការ ឬវិចារណញ្ញាណខ្លះ អ្នកគួរតែស្ងប់ចិត្តដើម្បីអធិដ្ឋាន និងស្វែងរក ដើម្បីមើលថាតើមានអ្វីខុសចំពោះទស្សនៈនៅពីក្រោយការដេញតាមរបស់អ្នក នៅក្នុងជំនឿរបស់អ្នកលើព្រះជាម្ចាស់ដែរឬទេ ហើយថាតើផ្លូវដែលអ្នកកំពុងដើរ គឺជាផ្លូវដែលព្រះជាម្ចាស់តម្រូវឱ្យអ្នកដើរដែរឬទេ។ អ្នកមានការទាមទារមិនសមហេតុផលជាច្រើនចំពោះព្រះជាម្ចាស់ មានការគុំកួនយ៉ាងខ្លាំង នេះបង្ហាញថាមានអ្វីមួយខុសចំពោះការដេញតាមរបស់អ្នក។ អ្នកមិនបានសន្សំការគុំកួនយ៉ាងជ្រាលជ្រៅបែបនេះត្រឹមតែមួយថ្ងៃឬពីរថ្ងៃឡើយ វាបានកើនឡើងជាយូរមកហើយ។ ឬប្រហែលជាអ្នកបានមកចំពោះព្រះជាម្ចាស់ ដោយមានទស្សនៈខុសនៅក្នុងចិត្ត តាំងពីអ្នកចាប់ផ្ដើមជឿលើទ្រង់មកម៉្លេះ ហើយអ្វីក៏ដោយដែលទ្រង់បានមានបន្ទូល អ្នកបានស្ពឹកស្រពន់ ហើយជាលទ្ធផល អ្នកមិនមានអារម្មណ៍ថាមានវិប្បដិសារី ឬជំពាក់គុណអ្វីទាល់តែសោះ។ ប្រហែលជានោះហើយជាអ្វីដែលនាំឱ្យមានរឿងរ៉ាវដូចសព្វថ្ងៃនេះ។ អ្នកគួរតែប្រញាប់សារភាព និងប្រែចិត្ត នៅមានពេលដើម្បីប្រែចិត្ត។ ប្រសិនបើអ្នកមិនប្រែចិត្តទេ ហើយបន្តប្រព្រឹត្តអាក្រក់ និងបញ្ចេញភាពអវិជ្ជមាន នោះអ្នកនឹងក្លាយជាអារក្ស ជាអាទទឹងនឹងព្រះគ្រីស្ទ។ នៅពេលដែលដំណាក់របស់ព្រះជាម្ចាស់បោសសម្អាតអ្នកចេញ អ្នកនឹងលែងមានឱកាសទទួលបានសេចក្ដីសង្គ្រោះទៀតហើយ អ្វីដែលត្រូវបានថ្កោលទោសដោយដំណាក់របស់ព្រះជាម្ចាស់ ក៏ត្រូវបានថ្កោលទោសដោយព្រះជាម្ចាស់ដែរ។ យើងកំពុងផ្ដល់ការព្រមាននេះដល់អ្នក ដោយពិចារណាលើសមត្ថភាពរបស់អ្នកក្នុងការស៊ូទ្រាំនឹងការលំបាក និងលះបង់ក្នុងរយៈពេលជាច្រើនឆ្នាំដែលអ្នកបានជឿលើព្រះជាម្ចាស់។ យើងកំពុងផ្ដល់ឱកាសឱ្យអ្នក។ ប្រសិនបើអ្នកទទូចលើផ្លូវផ្ទាល់ខ្លួនរបស់អ្នក ហើយបដិសេធមិនស្ដាប់ដំបូន្មាន ហើយដំណាក់របស់ព្រះជាម្ចាស់សម្រេចចិត្តបោសសម្អាតអ្នកចេញ នោះអ្នកនឹងលែងជាបងប្អូនប្រុសស្រីទៀតហើយ។ អ្នកនឹងគ្មានសង្ឃឹមសោះក្នុងការទទួលបានសេចក្ដីសង្គ្រោះ។ នៅពេលដែលពេលវេលានោះមកដល់ អ្នកពិតជានឹងមិនទទួលបានអ្វីសោះ។ ចូរកុំសោកស្ដាយឱ្យសោះនៅពេលនោះ។ អ្វីដែលសំខាន់បំផុតសម្រាប់អ្នកនៅពេលនេះ គឺត្រូវបង្វែរគំនិត ទស្សនៈ និងទិសដៅនៃការដេញតាមរបស់អ្នក។ ចូរកុំតែងតែស្វែងរកដើម្បីទទួលបានអ្វីមួយទៀតឡើយ។ ចូរស្ដាប់ព្រះបន្ទូលរបស់ព្រះជាម្ចាស់ ចូរមើលថាតើអ្នកអាចឆ្លុះបញ្ចាំង និងស្គាល់ខ្លួនឯងបានកម្រិតណា អំពីអ្វីដែលព្រះជាម្ចាស់លាតត្រដាងអំពីនិស្ស័យពុករលួយរបស់មនុស្ស។ តើអ្នកបានដោះស្រាយបញ្ហាដែលអ្នកអាចរកឃើញនៅក្នុងខ្លួនអ្នក ជាបញ្ហាដែលអ្នកអាចមើលឃើញយ៉ាងច្បាស់ហើយឬនៅ? តើអ្នកបានទទួលស្គាល់ការបះបោរប្រឆាំងរបស់អ្នកចំពោះព្រះជាម្ចាស់ហើយឬនៅ? តើអ្នកបានដោះស្រាយវាហើយឬនៅ? បញ្ហាធំបំផុតដែលអ្នកប្រឈមមុខនៅពេលនេះ គឺតែងតែចង់ទូទាត់បញ្ជីជាមួយព្រះជាម្ចាស់ តើនេះជាបញ្ហាអ្វី? តើនេះមិនមែនជាបញ្ហាដែលត្រូវដោះស្រាយទេឬអី? អ្នកតែងតែជឿលើព្រះជាម្ចាស់ដោយមានបំណងមួយចំនួន ដោយមានគំនិតចង់ធ្វើការដោះដូរ អ្នកតែងតែប្រញាប់ចង់បានព្រះពរ ដោយសង្ឃឹមថានឹងយកការខិតខំ ការលះបង់ខ្លួន និងការរងទុក្ខខាងសាច់ឈាម ទៅប្តូរយកព្រះពរនៃនគរស្ថានសួគ៌ តើនេះមិនមែនជាចរិតចោរទេឬ? ហេតុអ្វីបានជាអ្នកមិនមើលថាតើព្រះជាម្ចាស់ប្រទានព្រះពរដល់មនុស្សប្រភេទណា តើសេចក្ដីតម្រូវរបស់ព្រះជាម្ចាស់សម្រាប់មនុស្សគឺជាអ្វី តើព្រះជាម្ចាស់បានមានព្រះបន្ទូលអ្វីខ្លះទៅកាន់មនុស្ស និងតើមនុស្សត្រូវសម្រេចបានអ្វីខ្លះដើម្បីទទួលបានសេចក្ដីសន្យារបស់ព្រះជាម្ចាស់? ប្រសិនបើអ្នកពិតជាជឿលើព្រះជាម្ចាស់ និងពិតជាចង់ទទួលបានសេចក្ដីសង្គ្រោះមែន នោះចូរកុំព្យាយាមទទួលបានអ្វីមួយពីព្រះជាម្ចាស់ជានិច្ចឡើយ។ អ្នកត្រូវមើលថាតើអ្នកបានអនុវត្តព្រះបន្ទូលរបស់ព្រះជាម្ចាស់បានច្រើនប៉ុនណា ហើយថាតើអ្នកគឺជាមនុស្សដែលធ្វើតាមព្រះបន្ទូលរបស់ព្រះជាម្ចាស់ដែរឬទេ។ ការធ្វើតាមព្រះបន្ទូលរបស់ព្រះជាម្ចាស់ គឺការអនុវត្ត និងរស់នៅស្របតាមសេចក្ដីតម្រូវរបស់ព្រះជាម្ចាស់ និងគោលការណ៍សេចក្ដីពិត មិនមែនគ្រាន់តែរងទុក្ខខាងសាច់ឈាមបន្តិចបន្តួច និងលះបង់បន្តិចបន្តួចប៉ុណ្ណោះទេ។ និស្ស័យពុករលួយរបស់អ្នកមិនទាន់ត្រូវបានដោះស្រាយនៅឡើយទេ ហើយរាល់តម្លៃដែលអ្នកលះបង់ និងរាល់ការលំបាកដែលអ្នកឆ្លងកាត់ សុទ្ធតែមានបំណងនៅពីក្រោយ។ ព្រះជាម្ចាស់មិនសព្វព្រះទ័យនឹងរឿងនេះទេ ទ្រង់មិនចង់បានតម្លៃបែបនេះឡើយ។ ប្រសិនបើអ្នកទទូចចង់ទូទាត់បញ្ជីជាមួយព្រះជាម្ចាស់ ប្រសិនបើអ្នកទទូចចង់ជជែកវែកញែក និងប្រកួតប្រជែងជាមួយព្រះជាម្ចាស់ នោះអ្នកកំពុងប្រមាថដល់និស្ស័យរបស់ទ្រង់ ហើយទ្រង់នឹងបំពេញបំណងអ្នក ចុះទៅនរកដើម្បីរងការដាក់ទោស។ នេះគឺជាកម្មផលសម្រាប់ការប្រព្រឹត្តអាក្រក់។ អ្នកបានរីករាយនឹងព្រះពរ និងព្រះគុណជាច្រើនពីព្រះជាម្ចាស់ ហើយទ្រង់បានប្រទានឱ្យអ្នកនូវការប្រព្រឹត្តខាងសម្ភារៈពិសេសមួយចំនួន។ អ្នកបានទទួលនូវអ្វីដែលអ្នកគួរទទួលបានរួចហើយ តើអ្នកចង់បានអ្វីទៀតពីព្រះជាម្ចាស់?» ប្រសិនបើអ្នកប្រកបគ្នានូវពាក្យពេចន៍ទាំងនេះ តើអារម្មណ៍នៃការត្អូញត្អែររបស់មនុស្សដែលមានមនសិការ និងវិចារណញ្ញាណបន្តិចបន្តួច នឹងមិនថយចុះបន្តិចទេឬ នៅពេលដែលបានឮពាក្យពេចន៍ទាំងនេះ? តើពាក្យពេចន៍ទាំងនេះជាការយល់ដឹងដ៏បរិសុទ្ធដែលស្របតាមសេចក្ដីពិតដែរឬទេ? (មែនហើយ។) ប្រសិនបើមនុស្សម្នាក់មានភាពជាមនុស្ស និងវិចារណញ្ញាណ ពួកគេអាចយល់ និងទទួលយកពាក្យពេចន៍ទាំងនេះបាន។ មានតែអស់អ្នកដែលគ្មានភាពជាមនុស្ស អស់អ្នកដែលគ្មានមនសិការ និងវិចារណញ្ញាណប៉ុណ្ណោះ ដែលនឹងគិតថាពាក្យពេចន៍ទាំងនេះកំពុងព្យាយាមបោកបញ្ឆោតពួកគេ ថាពាក្យពេចន៍ទាំងនេះគឺជាវោហារសាស្រ្តពីរោះស្ដាប់ ដែលមិនគួរឱ្យជឿ ហើយថាពាក្យពេចន៍ទាំងនេះមិនមានប្រយោជន៍ជាក់ស្តែងដូចព្រះគុណដែលមើលឃើញ ឬព្រះពរខាងសម្ភារៈឡើយ។ ដូច្នេះ មុនពេលពួកគេឃើញផលប្រយោជន៍ជាក់ស្តែងទាំងនោះ អ្វីក៏ដោយដែលអ្នកនិយាយគឺគ្មានប្រយោជន៍ទេ ពួកគេនឹងមិនទទួលយកឡើយ។ ពួកគេប្រហែលជាមិនប្រឆាំងនៅចំពោះមុខអ្នកទេ ប៉ុន្តែនៅពីក្រោយខ្នងរបស់អ្នក ពួកគេនឹងនៅតែបន្តទាស់ទទឹងនៅក្នុងចិត្ត ដោយបញ្ចេញភាពអវិជ្ជមានម្ដងម្កាល បង្អួតពីការចូលរួមចំណែករបស់ខ្លួន រាប់ការលំបាកដែលពួកគេបានស៊ូទ្រាំ ព្រមទាំងរបៀបដែលដំណាក់របស់ព្រះជាម្ចាស់ប្រព្រឹត្តចំពោះពួកគេ របៀបដែលពួកគេស៊ូទ្រាំនឹងដំណាក់របស់ព្រះជាម្ចាស់ ពួកគេតែងតែទុករឿងទាំងនេះនៅក្នុងចិត្ត។ អ្វីក៏ដោយដែលកើតឡើងចំពោះពួកគេ ឱ្យតែពួកគេមិនទទួលបានអ្វីដែលពួកគេចង់បាន នោះភាពជាសត្វតិរិច្ឆានរបស់ពួកគេនឹងផ្ទុះឡើង ពួកគេនឹងផ្ទុះកំហឹង ដោយលាតត្រដាងឥរិយាបថដ៏អាម៉ាស់របស់ពួកគេ ហើយពួកគេនឹងបញ្ចេញភាពអវិជ្ជមាន។ តើអ្នកគួរតែនៅព្យាយាមបញ្ចុះបញ្ចូលមនុស្សបែបនេះទៀតដែរឬទេ? ប្រសិនបើបន្ទាប់ពីការដាស់តឿនដ៏សាមញ្ញមួយ ពួកគេនៅតែបង្ហាញចរិតលក្ខណៈដដែល បញ្ហាចាស់របស់ពួកគេត្រឡប់មកវិញ ហើយសន្ដានអារក្សរបស់ពួកគេផ្ទុះឡើងម្ដងទៀត តើគួរធ្វើដូចម្តេច? នោះគឺជាពេលដែលត្រូវដាក់កំហិតហើយ។ ចូរកុំទុកឱកាសឱ្យពួកគេប្រែចិត្តឡើយ។ ពួកគេប្រៀបដូចជាមនុស្សកែមិនឡើង ពួកគេគឺជាពួកល្ងង់ខ្លៅ និងរឹងរូស។ តើពួកគេជា «ពួកល្ងង់ខ្លៅ និងរឹងរូស» នៅក្នុងន័យណា? នៅក្នុងន័យដែលថាពួកគេមិនទទួលយកផ្លូវដ៏បរិសុទ្ធ និងមិនទទួលយកអ្វីដែលវិជ្ជមានឡើយ។ ផ្ទុយទៅវិញ ពួកគេទទួលយកការជជែកវែកញែកដែលវៀចវេរ ជំនឿខុសឆ្គង និងទស្សនៈខុសទំនង ដោយប្រកាន់ខ្ជាប់នូវទស្សនៈផ្ទាល់ខ្លួនរបស់ពួកគេក្នុងការទទួលបានផលប្រយោជន៍ជាក់ស្តែង ការកេងចំណេញ និងការមិនរងការខាតបង់។ មិនថាដំណាក់របស់ព្រះជាម្ចាស់ប្រកបគ្នាអំពីសេចក្ដីពិតយ៉ាងណានោះទេ ពួកគេតែងតែនិយាយថា៖ «នោះសុទ្ធតែជាពាក្យពីរោះស្ដាប់ប៉ុណ្ណោះ។ អ្នកណាក៏ចេះនិយាយពាក្យពិរោះពីរបីម៉ាត់ដែរ។ ប្រសិនបើអ្នកខាតបង់ អ្នកនឹងមិននិយាយបែបនោះទេ»។ ពួកគេប្រកាន់ខ្ជាប់យ៉ាងរឹងរូសនូវទស្សនៈបែបនេះ ហើយនៅពេលដែលមានរឿងមិនសប្បាយចិត្តកើតឡើង ឬពួកគេខាតបង់ ពួកគេមានអារម្មណ៍ថាពួកគេមិនទទួលបានអ្វីសោះពីការជឿលើព្រះជាម្ចាស់ ហើយពួកគេនឹងបញ្ចេញភាពអវិជ្ជមានម្ដងទៀត។ តើគួរផ្ដល់ឱកាសឱ្យពួកគេទៀតដែរឬទេ? គ្មានឱកាសទៀតទេ។ ប្រសិនបើពួកគេមិនបំពេញភារកិច្ចរបស់ខ្លួនឱ្យបានល្អទេ ដោយរំខានអ្នកដទៃជំនួសវិញ ចូរបញ្ឈប់ និងដាក់កំហិតពួកគេភ្លាមៗ។ ចូរកុំអនុញ្ញាតឱ្យពួកគេនិយាយដោយសេរី។ ប្រសិនបើពួកគេបន្តផ្សព្វផ្សាយភាពអវិជ្ជមាន និងរំខានអ្នកដទៃ ចូរកុំបង្ហាញការគួរសមចំពោះពួកគេទៀតឡើយ។ ចូរជម្រះពួកគេចេញជាបន្ទាន់។ នេះមិនមែនជាការគ្មានសេចក្ដីស្រឡាញ់ទេ មែនទេ? (មិនមែនទេ។) សេចក្ដីពិតត្រូវបានពន្យល់យ៉ាងក្បោះក្បាយដល់ពួកគេនៅក្នុងការប្រកបគ្នា ប៉ុន្តែពួកគេមិនអាចទទួលយកបានឡើយ មិនថាវាត្រូវបានប្រកបគ្នាយ៉ាងណាក៏ដោយ តើនេះបង្ហាញពីអ្វី? មើលពីសម្បកក្រៅ មនុស្សនេះហាក់ដូចជាអ្នកមិនជឿ ប៉ុន្តែតាមសារជាតិ ពួកគេគឺជាអារក្ស។ ពួកគេបានមកដំណាក់របស់ព្រះជាម្ចាស់ដើម្បីសុំព្រះគុណ និងព្រះពរពីព្រះជាម្ចាស់ ដើម្បីទទួលបានផលប្រយោជន៍ ហើយពួកគេនឹងមិនឈប់ឡើយ ទាល់តែពួកគេទទួលបានរបស់ទាំងនោះ។ ប្រសិនបើពួកគេមិនទទួលបានផលប្រយោជន៍អ្វីសោះ បន្ទាប់ពីជឿបានមួយរយៈ និស្ស័យបែបសាតាំងរបស់ពួកគេនឹងផ្ទុះឡើង ពួកគេនឹងបញ្ចេញការមិនពេញចិត្តរបស់ពួកគេចំពោះព្រះជាម្ចាស់ ប្រព្រឹត្តអំពើអាក្រក់ និងបង្កឱ្យមានការរំខាន។ នេះគឺជាអារក្ស។ ការរងទុក្ខ និងការលះបង់ខ្លួនបន្តិចបន្តួចដែលពួកគេបានធ្វើ តាមពិតមិនមែនជាការអនុវត្តព្រះបន្ទូលរបស់ព្រះជាម្ចាស់ឡើយ។ វាជាការធ្វើការដោះដូរសុទ្ធសាធ ជាការទទួលបានផលប្រយោជន៍ និងព្រះពរសម្រាប់ខ្លួនឯងប៉ុណ្ណោះ។ នៅពេលដែលមានរឿងកើតឡើងចំពោះអស់អ្នកដែលតែងតែចង់ទទួលបានអ្វីមួយពីជំនឿរបស់ពួកគេលើព្រះជាម្ចាស់ ហើយពួកគេមានភាពអវិជ្ជមាន និងទន់ខ្សោយ ពួកគេតែងតែនិយាយថា៖ «ខ្ញុំមិនទទួលបានអ្វីសោះពីការជឿលើព្រះជាម្ចាស់»។ បន្ទាប់មក ពួកគេបោះបង់ចោល ហើយចាប់ផ្ដើមប្រព្រឹត្តផ្តេសផ្តាស ស្វែងរកការសងសឹក និងតែងតែបញ្ចេញភាពអវិជ្ជមាន ដើម្បីបញ្ចេញអារម្មណ៍មិនពេញចិត្តរបស់ពួកគេ។ យើងបានប្រកបគ្នារួចហើយអំពីរបៀបប្រព្រឹត្តចំពោះមនុស្សបែបនេះគឺ៖ ពួកគេគួរតែត្រូវបានដោះស្រាយស្របតាមគោលការណ៍។ ប្រសិនបើពួកគេអាចទទួលយកសេចក្ដីពិត និងធានាថាពួកគេនឹងមិនបង្កឱ្យមានការរំខានបន្ថែមទៀតនៅថ្ងៃអនាគតទេ ពួកគេអាចត្រូវបានផ្ដល់ឱកាសម្ដងទៀតដើម្បីស្នាក់នៅក្នុងពួកជំនុំ។ ប្រសិនបើពួកគេតែងតែមានបំណងរំខាន និងបំផ្លាញកិច្ចការ និងជីវិតរបស់ពួកជំនុំ ចូរជម្រះពួកគេចេញទៅ។ នេះគឺដើម្បីការពារកិច្ចការរបស់ពួកជំនុំ និងធានាថារាស្ដ្ររើសតាំងរបស់ព្រះជាម្ចាស់ អាចរស់នៅក្នុងជីវិតពួកជំនុំដោយមិនមានការរំខាន។ ការសម្រេចចិត្តនេះត្រូវបានធ្វើឡើង ហើយវិធីសាស្ត្រនេះត្រូវបានអនុវត្តដោយផ្អែកលើគោលការណ៍នេះ។ វាសមស្របហើយ។

នៅក្នុងជីវិតពួកជំនុំ តើមានអ្នកណាផ្សេងទៀតដែលងាយនឹងបញ្ចេញភាពអវិជ្ជមាន? មនុស្សមួយចំនួនបំពេញភារកិច្ចរបស់ខ្លួនដោយគ្មានលទ្ធផល ហើយតែងតែបង្កកំហុស។ ពួកគេមិនឆ្លុះបញ្ចាំងពីខ្លួនឯងឡើយ ប៉ុន្តែតែងតែមានអារម្មណ៍ថា ព្រះជាម្ចាស់មិនសុចរិត ឬមិនយុត្តិធម៌ ថាព្រះជាម្ចាស់តែងតែប្រោសប្រណីដល់អ្នកដទៃ តែមិនប្រោសប្រណីដល់ពួកគេ ថាព្រះជាម្ចាស់មើលងាយពួកគេ និងមិនដែលបំភ្លឺពួកគេឡើយ ហើយនោះជាមូលហេតុដែលការបំពេញភារកិច្ចរបស់ពួកគេមិនដែលទទួលបានលទ្ធផលសោះ ហើយពួកគេមិនដែលសម្រេចបានគោលដៅរបស់ខ្លួនក្នុងការលេចធ្លោ និងត្រូវបានកោតសរសើរឡើយ។ ពួកគេចាប់ផ្ដើមមានការត្អូញត្អែរអំពីព្រះជាម្ចាស់នៅក្នុងចិត្ត ហើយនៅពេលពួកគេមានចិត្តបែបនេះ ពួកគេក៏ចាប់ផ្ដើមច្រណែន ស្អប់ខ្ពើម និងស្អប់អស់អ្នកដែលបំពេញភារកិច្ចរបស់ខ្លួនដោយស្មោះត្រង់។ តើមនុស្សប្រភេទនេះមានភាពជាមនុស្សបែបណា? តើពួកគេមិនមែនជាមនុស្សចិត្តចង្អៀតទេឬ? ហើយក្រៅពីនេះ តើពួកគេមិនមែនបរាជ័យក្នុងការយល់ដឹងពីរបៀបដេញតាមសេចក្ដីពិតនៅក្នុងសេចក្ដីជំនឿរបស់ពួកគេលើព្រះជាម្ចាស់ទេឬ? ពួកគេមិនយល់ថាការជឿលើព្រះជាម្ចាស់គឺជាអ្វីឡើយ។ ពួកគេគិតថា ការជឿលើព្រះជាម្ចាស់ និងការបំពេញភារកិច្ច គឺដូចជាសិស្សប្រឡងចូលសាកលវិទ្យាល័យអ៊ីចឹង ដែលតែងតែត្រូវការប្រៀបធៀបពិន្ទុ និងចំណាត់ថ្នាក់។ ដូច្នេះ ពួកគេផ្ដល់សារៈសំខាន់យ៉ាងខ្លាំងទៅលើរឿងទាំងនេះ។ តើនេះមិនមែនជាសភាពរបស់ពួកគេទេឬ? ជាដំបូង តាមទស្សនៈនៃការយល់ដឹងសេចក្ដីពិត តើមនុស្សបែបនេះមានការយល់ដឹងខាងវិញ្ញាណដែរឬទេ? ពួកគេគ្មានទេ ហើយពួកគេមិនយល់ថា ការជឿលើព្រះជាម្ចាស់ និងការដេញតាមសេចក្ដីពិតគឺជាអ្វីឡើយ។ ម្យ៉ាងគឺ ពួកគេផ្ដល់សារៈសំខាន់យ៉ាងខ្លាំងលើចំណាត់ថ្នាក់របស់ពួកគេនៅក្នុងចំណោមអ្នកដទៃ។ ម្យ៉ាងទៀតគឺ ពួកគេតែងតែប្រើវិធីដាក់ពិន្ទុ ដើម្បីវាយតម្លៃថាតើអ្នកដទៃបំពេញភារកិច្ចបានល្អកម្រិតណា និងខ្លួនឯងធ្វើបានល្អកម្រិតណា ហាក់ដូចជាពួកគេកំពុងវាយតម្លៃសិស្សនៅសាលាអ៊ីចឹង ដោយវាស់វែងជំនឿរបស់មនុស្សលើព្រះជាម្ចាស់ និងការបំពេញភារកិច្ចរបស់ពួកគេតាមវិធីនេះ។ តើមិនមានអ្វីខុសទេឬចំពោះរឿងនេះ? បន្ថែមពីលើនេះ តើរបៀបដែលពួកគេខិតខំបំពេញភារកិច្ចរបស់ខ្លួន មិនខុសទេឬ? តើពួកគេមិនបំពេញភារកិច្ចរបស់ខ្លួន ដោយប្រើការខិតខំដូចជាការរៀនសូត្រ និងការប្រឡងទេឬ? (មែនហើយ។) ហេតុអ្វីបានជាយើងនិយាយបែបនេះ? តើមនុស្សបែបនេះយល់ពីរបៀបស្វែងរកគោលការណ៍ នៅពេលជឿលើព្រះជាម្ចាស់ និងបំពេញភារកិច្ចរបស់ខ្លួនដែរឬទេ? តើពួកគេអាចស្វែងរកគោលការណ៍ដែរឬទេ? ក្នុងទិដ្ឋភាពម្យ៉ាង ពួកគេមិនដឹងពីរបៀបស្វែងរកគោលការណ៍ឡើយ។ របៀបដែលមនុស្សគួរអានព្រះបន្ទូលរបស់ព្រះជាម្ចាស់ របៀបប្រកបគ្នាអំពីសេចក្ដីពិត និងរបៀបបំពេញភារកិច្ចរបស់ខ្លួនឱ្យបានត្រឹមត្រូវ គឺពួកគេមិនយល់ពីរឿងទាំងនេះទេ ហើយពួកគេក៏មិនខ្វល់ពីរឿងទាំងនេះដែរ។ ពួកគេគ្រាន់តែដឹងថា ពួកគេត្រូវស្វែងរកគោលការណ៍ និងប្រព្រឹត្តស្របតាមគោលការណ៍ទាំងនោះប៉ុណ្ណោះ ប៉ុន្តែចំពោះអ្វីដែលគោលការណ៍បានចែង អ្វីដែលព្រះជាម្ចាស់តម្រូវ ឬរបៀបដែលអ្នកដទៃប្រព្រឹត្តស្របតាមគោលការណ៍ គឺពួកគេខ្វះការយល់ដឹង។ ពួកគេមិនយល់ទាល់តែសោះ។ ហើយក្នុងទិដ្ឋភាពម្យ៉ាងទៀត តើពួកគេអាចវាយតម្លៃការបំពេញភារកិច្ច ដោយផ្អែកលើស្ដង់ដារបស់ព្រះជាម្ចាស់សម្រាប់វាស់វែងថាតើការបំពេញភារកិច្ចរបស់មនុស្សត្រូវតាមស្ដង់ដាដែរឬទេ និងគោលការណ៍ដែលទ្រង់តម្រូវពីមនុស្សក្នុងការបំពេញភារកិច្ចរបស់ពួកគេដែរឬទេ? តើពួកគេអាចយល់រឿងទាំងនេះចេញពីព្រះបន្ទូលរបស់ព្រះជាម្ចាស់ និងការប្រកបគ្នារបស់បងប្អូនប្រុសស្រីបានដែរឬទេ? ជាដំបូង ពួកគេមិនយល់ពីព្រះបន្ទូលរបស់ព្រះជាម្ចាស់ឡើយ ហើយពួកគេក៏មិនយល់ពីរឿងរ៉ាវនៃការបំពេញភារកិច្ចដែរ។ បន្ទាប់ពីពួកគេចាប់ផ្ដើមជឿលើព្រះជាម្ចាស់ និងបំពេញភារកិច្ច ពួកគេរិះគិតថា៖ «កាលខ្ញុំនៅរៀន ខ្ញុំបានរកឃើញក្បួនមួយគឺ៖ ឱ្យតែមានឆន្ទៈខិតខំប្រឹងប្រែង និងរៀនសូត្រឱ្យបានច្រើន នោះនឹងអាចទទួលបានពិន្ទុខ្ពស់។ ដូច្នេះ ខ្ញុំនឹងធ្វើបែបនេះដូចគ្នា នៅក្នុងសេចក្ដីជំនឿរបស់ខ្ញុំលើព្រះជាម្ចាស់។ ខ្ញុំនឹងអានព្រះបន្ទូលរបស់ព្រះជាម្ចាស់ឱ្យបានច្រើន និងអធិដ្ឋានឱ្យបានច្រើន។ ខណៈពេលដែលអ្នកដទៃកំពុងជជែកលេង ឬហូបបាយ ខ្ញុំនឹងរៀនទំនុកបរិសុទ្ធ និងទន្ទេញព្រះបន្ទូលរបស់ព្រះជាម្ចាស់ឱ្យចាំ។ ដោយការខិតខំបែបនេះ ព្រះជាម្ចាស់ច្បាស់ជានឹងប្រទានព្រះពរដល់ខ្ញុំ ដោយយល់ដល់ការខិតខំប្រឹងប្រែង ភាពឧស្សាហ៍ និងភាពព្យាយាមរបស់ខ្ញុំ ហើយការបំពេញភារកិច្ចរបស់ខ្ញុំប្រាកដជានឹងមានផ្លែផ្កាមិនខាន។ ខ្ញុំច្បាស់ជាទទួលបានពិន្ទុខ្ពស់នៅក្នុងចំណោមអ្នកដទៃ ហើយខ្ញុំនឹងត្រូវបានគេឱ្យតម្លៃ និងដំឡើងឋានៈ»។ ប៉ុន្តែ ទោះបីជាធ្វើបែបនេះក៏ដោយ ក៏ពួកគេនៅតែមិនអាចសម្រេចបំណងប្រាថ្នារបស់ខ្លួនបានដែរ៖ «ហេតុអ្វីបានជាខ្ញុំនៅតែមានប្រសិទ្ធភាពតិចជាងអ្នកដទៃ ក្នុងការបំពេញភារកិច្ចរបស់ខ្ញុំអ៊ីចឹង? តើធ្វើម៉េចទើបខ្ញុំនឹងត្រូវបានដំឡើងឋានៈ ឬត្រូវបានគេប្រើប្រាស់ក្នុងកិច្ចការសំខាន់ៗបាន? តើនេះមិនមានន័យថាគ្មានសង្ឃឹមទេឬ? ខ្ញុំកើតមកជាមនុស្សដែលចង់ឈ្នះ មិនសុខចិត្តនៅពីក្រោយគេឡើយ។ កាលនៅរៀន ខ្ញុំមានចរិតបែបហ្នឹង ហើយឥឡូវនេះ នៅក្នុងជំនឿរបស់ខ្ញុំលើព្រះជាម្ចាស់ ខ្ញុំក៏នៅតែបែបហ្នឹងដែរ។ អ្នកណាដែលពូកែជាងខ្ញុំ ខ្ញុំប្ដេជ្ញាវ៉ាដាច់ពួកគេឱ្យបាន។ ខ្ញុំនឹងមិនឈប់ឡើយ ទាល់តែខ្ញុំធ្វើបាន!» ពួកគេជឿថា ឱ្យតែមានវិធីសាស្ត្រ និងរបៀបត្រឹមត្រូវ គឺគ្រាន់តែយកការខិតខំប្រឹងប្រែងរៀនសូត្រមកប្រើក្នុងការអានព្រះបន្ទូលរបស់ព្រះជាម្ចាស់ឱ្យបានច្រើន និងរៀនទំនុកបរិសុទ្ធឱ្យបានច្រើន មិននិយាយរឿងឥតប្រយោជន៍ មិនផ្តោតលើការតែងខ្លួន គេងតិច និងសប្បាយនឹងខ្លួនឯងឱ្យតិច បង្រ្កាបរូបកាយ និងមិនសោយសុខក្នុងសេចក្ដីស្រណុកខាងសាច់ឈាម នោះពួកគេនឹងអាចទទួលបានព្រះពរពីព្រះជាម្ចាស់ ហើយពួកគេប្រាកដជាទទួលបានលទ្ធផលក្នុងការបំពេញភារកិច្ចមិនខាន។ ប៉ុន្តែ អ្វីៗតែងតែផ្ទុយពីការរំពឹងទុករបស់ពួកគេជានិច្ច៖ «ហេតុអ្វីបានជាខ្ញុំនៅតែប្រព្រឹត្តកំហុសជានិច្ចក្នុងការបំពេញភារកិច្ចរបស់ខ្លួន ហើយហេតុអ្វីបានជាខ្ញុំនៅតែធ្វើមិនបានល្អដូចអ្នកដទៃអ៊ីចឹង? អ្នកដទៃធ្វើកិច្ចការបានលឿននិងល្អ ហើយអ្នកដឹកនាំតែងតែសរសើរ និងឱ្យតម្លៃពួកគេ។ ខ្ញុំបានទ្រាំទ្រនឹងការរងទុក្ខ និងការលំបាកជាច្រើន។ ហេតុអ្វីបានជាខ្ញុំនៅតែមិនទទួលបានលទ្ធផលអ៊ីចឹង?» នៅពេលពួកគេរិះគិតអំពីរឿងនេះ ទីបំផុតពួកគេក៏មានការរកឃើញដ៏សំខាន់មួយគឺ៖ «តាមពិត ព្រះជាម្ចាស់មិនសុចរិតសោះ។ ខ្ញុំបានជឿលើព្រះជាម្ចាស់ជាយូរមកហើយ ហើយទើបតែពេលនេះទេដែលខ្ញុំមើលឃើញរឿងនេះ! ព្រះជាម្ចាស់ប្រោសប្រណីដល់អ្នកណាដែលទ្រង់ចង់ប្រោសប្រណី។ ដូច្នេះតើហេតុអ្វីបានជាទ្រង់មិនសព្វព្រះទ័យនឹងប្រោសប្រណីដល់ខ្ញុំ? តើមកពីខ្ញុំល្ងង់ មកពីខ្ញុំមិនចេះនិយាយបញ្ជោរ និងគ្មានវោហារប៉ិនប្រសប់ ឬមកពីខ្ញុំមិនសូវវាងវៃមែនទេ? ឬមួយមកពីខ្ញុំមានរូបរាងសាមញ្ញពេក ហើយខ្ញុំមិនសូវមានការអប់រំ? នេះគឺព្រះជាម្ចាស់កំពុងបើកសម្ដែងខ្ញុំហើយមែនទេ? ខ្ញុំបានអានព្រះបន្ទូលរបស់ព្រះជាម្ចាស់បានច្រើនណាស់ ហេតុអ្វីបានជាព្រះជាម្ចាស់មិនប្រោសប្រណីដល់ខ្ញុំ តែបែរជាបើកសម្ដែងខ្ញុំទៅវិញ?» នៅពេលពួកគេគិតអំពីរឿងនេះ ពួកគេក៏ក្លាយជាអវិជ្ជមាន៖ «ខ្ញុំមិនចង់បំពេញភារកិច្ចទៀតទេ។ ខ្ញុំមិនទទួលបានព្រះពរពីព្រះជាម្ចាស់ទេ ខណៈពេលបំពេញភារកិច្ច ហើយខ្ញុំបានអានព្រះបន្ទូលរបស់ព្រះជាម្ចាស់កាន់តែច្រើន ប៉ុន្តែទ្រង់មិនបានបំភ្លឺខ្ញុំឡើយ។ ព្រះបន្ទូលរបស់ព្រះជាម្ចាស់ចែងថា ព្រះជាម្ចាស់ប្រោសប្រណីដល់អ្នកណាដែលទ្រង់ចង់ប្រោសប្រណី និងមានមេត្តាករុណាដល់អ្នកណាដែលទ្រង់ចង់មេត្តា។ ខ្ញុំមិនមែនជាមនុស្សដែលព្រះជាម្ចាស់មានមេត្តាករុណា ឬប្រោសប្រណីឡើយ។ ហេតុអ្វីបានជាខ្ញុំត្រូវរងការធ្វើបាបបែបនេះ?» ពួកគេកាន់តែគិត ពួកគេកាន់តែក្លាយជាអវិជ្ជមាន ហើយពួកគេរឹតតែមានអារម្មណ៍ថាគ្មានផ្លូវឆ្ពោះទៅមុខឡើយ។ ពួកគេមានអារម្មណ៍ថប់ដង្ហើមដោយសារការត្អូញត្អែររបស់ខ្លួន ហើយពួកគេលែងចង់បំពេញភារកិច្ចរបស់ខ្លួនទៀតហើយ។ ហើយនៅពេលបំពេញភារកិច្ច ពួកគេគ្រាន់តែធ្វើឱ្យតែរួចពីដៃប៉ុណ្ណោះ។ ទោះបីជាអ្នកដទៃប្រកបគ្នាអំពីគោលការណ៍យ៉ាងណាក៏ដោយ ក៏ពួកគេស្តាប់មិនចូលដែរ។ គ្មានប្រតិកម្មអ្វីនៅក្នុងខ្លួនពួកគេឡើយ។ នៅពេលពួកគេស្ថិតក្នុងស្ថានភាពបែបនេះ តើពួកគេមានការចូលទៅក្នុងជីវិតដែរឬទេ? តើពួកគេមានភាពស្មោះត្រង់ខ្លះក្នុងការបំពេញភារកិច្ចដែរឬទេ? គ្មានទៀតទេ ហើយការខិតខំ និងភាពឧស្សាហ៍បន្តិចបន្តួចដែលពួកគេធ្លាប់មានពីមុនមក ក៏បាត់អស់ដែរ។ ដូច្នេះ តើមានអ្វីនៅសល់នៅក្នុងចិត្តរបស់ពួកគេ? «ខ្ញុំគ្រាន់តែធ្វើទៅតាមដំណើរ និងចាំគិតតាមក្រោយប៉ុណ្ណោះ។ ព្រះជាម្ចាស់អាចនឹងបើកសម្ដែង និងជម្រុះខ្ញុំចោលនៅថ្ងៃណាមួយមិនខាន ដោយបោះបង់ខ្ញុំចោល។ នៅពេលថ្ងៃនោះមកដល់ គឺថ្ងៃដែលខ្ញុំមិនត្រូវបានអនុញ្ញាតឱ្យបំពេញភារកិច្ច ខ្ញុំនឹងមិនធ្វើវាឡើយ។ ខ្ញុំដឹងថាខ្ញុំមិនល្អគ្រប់គ្រាន់ទេ។ ព្រះជាម្ចាស់ប្រហែលជាមិនទាន់ជម្រុះខ្ញុំចោលនៅឡើយទេ ប៉ុន្តែខ្ញុំដឹងថាទ្រង់មិនសព្វព្រះទ័យនឹងខ្ញុំឡើយ។ វាគ្រាន់តែរង់ចាំពេលវេលាប៉ុណ្ណោះ ទម្រាំដល់ពេលដែលខ្ញុំត្រូវបានជម្រុះចោល»។ គំនិត និងទស្សនៈទាំងនេះកើតឡើងនៅក្នុងចិត្តរបស់ពួកគេ ហើយនៅពេលពួកគេទាក់ទងជាមួយអ្នកដទៃ ពាក្យសម្ដីបែបនេះតែងតែរបូតចេញមកម្ដងម្កាល៖ «បន្តជឿឱ្យស្មោះអស់ពីចិត្តទៅ អ្នករាល់គ្នា។ សេចក្ដីជំនឿ និងការបំពេញភារកិច្ចរបស់អ្នករាល់គ្នា ប្រាកដជាទទួលបានព្រះពរពីព្រះជាម្ចាស់មិនខាន។ ខ្ញុំអស់សង្ឃឹមហើយ។ ខ្ញុំអស់ផ្លូវដើរហើយ។ មិនថាខ្ញុំឧស្សាហ៍ ឬខិតខំប្រឹងប្រែងយ៉ាងណាក៏ដោយ ក៏គ្មានប្រយោជន៍ដែរ។ ប្រសិនបើព្រះជាម្ចាស់មិនសព្វព្រះទ័យនឹងនរណាម្នាក់ហើយ ទោះបីជាពួកគេខិតខំប្រឹងប្រែងប៉ុនណាក៏ដោយ ក៏គ្មានប្រយោជន៍ដែរ។ ខ្ញុំបំពេញភារកិច្ចដោយខិតខំប្រឹងប្រែងតាមសមត្ថភាពរបស់ខ្ញុំ។ ប្រសិនបើការខិតខំរបស់ខ្ញុំក្លាយជាអសារបង់ នោះគ្មានអ្វីត្រូវធ្វើទៀតទេ។ តើព្រះជាម្ចាស់អាចបង្ខំមនុស្សឱ្យធ្វើអ្វីដែលហួសពីសមត្ថភាពរបស់ពួកគេបានដែរឬទេ? ព្រះជាម្ចាស់មិនអាចបង្ខំត្រីឱ្យរស់នៅលើគោកបានទេ!» តើពាក្យសម្ដីទាំងនេះមានន័យដូចម្តេច? អត្ថន័យបង្កប់គឺ៖ «ខ្ញុំគឺបែបហ្នឹងឯង។ មិនថាព្រះជាម្ចាស់ប្រព្រឹត្តចំពោះខ្ញុំបែបណាទេ នេះនឹងនៅតែជាអាកប្បកិរិយារបស់ខ្ញុំ»។ ចូរប្រាប់ខ្ញុំមកមើល ហេតុអ្វីបានជាមនុស្សដែលមានអាកប្បកិរិយា និងបំណងបែបនេះ នៅតែចង់ទទួលបានព្រះពរពីព្រះជាម្ចាស់ទៀត? តើសភាព និងអាកប្បកិរិយានេះដែលពួកគេបានបង្កើតឡើង អាចជះឥទ្ធិពលដល់អ្នកដទៃដែរឬទេ? ពួកគេអាចមានឥទ្ធិពលអវិជ្ជមាន និងអាក្រក់យ៉ាងងាយ ដោយដឹកនាំអ្នកដទៃឱ្យធ្លាក់ទៅក្នុងភាពអវិជ្ជមាន និងភាពទន់ខ្សោយ។ តើនេះមិនមែនជាការបំភាន់ និងប៉ះពាល់ដល់អ្នកដទៃទេឬ? មនុស្សដែលមានកម្រិតនៃភាពអវិជ្ជមានបែបនេះគឺជាពួកអារក្ស មិនអ៊ីចឹងទេឬ? ពួកអារក្សមិនដែលស្រឡាញ់សេចក្ដីពិតឡើយ។

មនុស្សមួយចំនួនមិនបញ្ចេញភាពអវិជ្ជមានរបស់ខ្លួនដោយការនិយាយវែងអន្លាយនោះទេ គឺពួកគេគ្រាន់តែនិយាយប៉ុន្មានឃ្លាប៉ុណ្ណោះថា៖ «អ្នករាល់គ្នាសុទ្ធតែពូកែជាងខ្ញុំ។ អ្នករាល់គ្នាសុទ្ធតែទទួលបានព្រះពរយ៉ាងច្រើន។ ខ្ញុំអស់សង្ឃឹមហើយ។ មិនថាខ្ញុំខិតខំព្យាយាមយ៉ាងណាក៏ដោយ ក៏គ្មានប្រយោជន៍ដែរ។ ខ្ញុំគ្មានសង្ឃឹមថានឹងទទួលបានព្រះពរពីព្រះជាម្ចាស់ឡើយ»។ ទោះបីជាពាក្យពេចន៍ទាំងនេះសាមញ្ញ និងហាក់ដូចជាគ្មានបញ្ហាអ្វី ដោយស្តាប់ទៅហាក់ដូចជាពួកគេកំពុងពិនិត្យពិច័យខ្លួនឯង វែកញែកខ្លួនឯង និងទទួលស្គាល់ការពិត ដូចជាគុណសម្បត្តិអន់ និងចំណុចខ្វះខាតរបស់ខ្លួនក៏ដោយ តែតាមពិតទៅ ពួកគេកំពុងបញ្ចេញភាពអវិជ្ជមានដែលមើលមិនឃើញ។ ពាក្យពេចន៍ទាំងនេះមានបង្កប់នូវការឌីដង និងការចំអក ព្រមទាំងការទាស់ទទឹង ហើយជាការពិតណាស់ លើសពីនេះទៅទៀត ពាក្យពេចន៍ទាំងនេះមានបង្កប់នូវការមិនពេញចិត្តចំពោះព្រះជាម្ចាស់ រួមជាមួយនឹងអារម្មណ៍អវិជ្ជមាន និងស្រងូតស្រងាត់។ ពាក្យពេចន៍អវិជ្ជមានទាំងនេះអាចនឹងតិចតួច ប៉ុន្តែអារម្មណ៍នេះ គឺដូចជាជំងឺឆ្លងអ៊ីចឹង ដែលអាចប៉ះពាល់ដល់អ្នកដទៃបាន។ ទោះបីជាពួកគេមិននិយាយយ៉ាងច្បាស់លាស់ថា៖ «ខ្ញុំលែងចង់បំពេញភារកិច្ចទៀតហើយ ខ្ញុំគ្មានសង្ឃឹមទទួលបានការសង្គ្រោះទេ ហើយអ្នករាល់គ្នាក៏សុទ្ធតែស្ថិតក្នុងគ្រោះថ្នាក់ដែរ» ក៏ដោយ ក៏ពួកគេបញ្ជូនសញ្ញាមួយដែលធ្វើឱ្យមនុស្សមានអារម្មណ៍ថា ប្រសិនបើបុគ្គលនេះ ទោះបីជាខិតខំយ៉ាងណាក៏ដោយ ក៏គ្មានសង្ឃឹមទទួលបានការសង្គ្រោះដែរនោះ នោះអស់អ្នកដែលមិនព្យាយាម គឺកាន់តែគ្មានសង្ឃឹមទៅទៀត។ ដោយការបញ្ជូនសញ្ញានេះ ពួកគេកំពុងប្រាប់មនុស្សគ្រប់គ្នាថា៖ «ក្តីសង្ឃឹមគឺសំខាន់ណាស់។ ប្រសិនបើព្រះជាម្ចាស់មិនប្រទានក្តីសង្ឃឹមដល់អ្នកទេ ប្រសិនបើព្រះជាម្ចាស់មិនប្រទានព្រះពរដល់អ្នកទេ នោះមិនថាអ្នកខិតខំប្រឹងប្រែងប៉ុនណាក៏ដោយ ក៏វាសុទ្ធតែអសារបង់ដែរ»។ បន្ទាប់ពីមនុស្សភាគច្រើនទទួលយកសញ្ញានេះហើយ សេចក្ដីជំនឿរបស់ពួកគេលើព្រះជាម្ចាស់នៅក្នុងជម្រៅចិត្ត នឹងថយចុះដោយចៀសមិនរួច ហើយភក្ដីភាព និងភាពស្មោះត្រង់ដែលពួកគេគួរតែបង្ហាញនៅពេលបំពេញភារកិច្ច ក៏ត្រូវថយចុះយ៉ាងខ្លាំងដែរ។ ទោះបីជាពួកគេបញ្ចេញភាពអវិជ្ជមាននេះ ដោយគ្មានចេតនាច្បាស់លាស់ក្នុងការបំភាន់ ឬទាញមនុស្សទៅខាងខ្លួនក៏ដោយ ក៏អារម្មណ៍អវិជ្ជមាននេះប៉ះពាល់យ៉ាងឆាប់រហ័សដល់អ្នកដទៃ ដោយធ្វើឱ្យពួកគេមានអារម្មណ៍ថាមានវិបត្តិ ដោយមានអារម្មណ៍ថាការខិតខំរបស់ពួកគេងាយនឹងក្លាយជាអសារបង់ណាស់។ វាធ្វើឱ្យមនុស្សរស់នៅក្នុងអារម្មណ៍របស់ខ្លួន ដោយប្រើអារម្មណ៍ដើម្បីប៉ាន់ស្មានអំពីព្រះជាម្ចាស់ ហើយវិភាគ និងពិនិត្យពិច័យអាកប្បកិរិយា និងភាពស្មោះត្រង់របស់ព្រះជាម្ចាស់ចំពោះមនុស្ស ដោយផ្អែកលើការលេចមកខាងក្រៅ។ នៅពេលដែលអារម្មណ៍អវិជ្ជមាននេះត្រូវបានបញ្ជូនទៅអ្នកដទៃ ពួកគេនឹងឃ្លាតឆ្ងាយពីព្រះជាម្ចាស់ដោយចៀសមិនរួច ហើយយល់ច្រឡំ និងសង្ស័យចំពោះអ្វីដែលព្រះជាម្ចាស់បានមានបន្ទូល ដោយលែងជឿលើព្រះបន្ទូលរបស់ទ្រង់ទៀតហើយ។ ក្នុងពេលជាមួយគ្នានេះ ពួកគេលែងមានចិត្តស្មោះចំពោះភារកិច្ចរបស់ខ្លួនទៀតហើយ។ ពួកគេគ្មានឆន្ទៈលះបង់ និងគ្មានឆន្ទៈក្នុងការមានភាពស្មោះត្រង់អ្វីឡើយ។ នេះគឺជាផលប៉ះពាល់នៃពាក្យសម្ដីអវិជ្ជមានទាំងនេះមកលើមនុស្ស។ តើផលវិបាកនៃផលប៉ះពាល់នេះគឺជាអ្វី? បន្ទាប់ពីបានឮពាក្យពេចន៍ទាំងនេះហើយ មនុស្សមិនទទួលបានការធ្វើឱ្យស្អាងឡើងឡើយ ហើយពួកគេរឹតតែមិនសម្រេចបាននូវការស្គាល់ខ្លួនឯង រកឃើញចំណុចខ្វះខាតរបស់ខ្លួន ឬអាចអនុវត្តសេចក្ដីពិត និងបំពេញភារកិច្ចរបស់ខ្លួនស្របតាមគោលការណ៍ឡើយ ពោលគឺពួកគេមិនទទួលបានលទ្ធផលវិជ្ជមានទាំងនេះសោះ។ ផ្ទុយទៅវិញ ផលប៉ះពាល់នេះធ្វើឱ្យមនុស្សកាន់តែក្លាយជាអវិជ្ជមាន គិតចង់បោះបង់ការដេញតាមសេចក្ដីពិត និងលែងមានការតាំងចិត្តក្នុងភារកិច្ចរបស់ខ្លួនទៀតហើយ។ ហេតុអ្វីបានជាពួកគេបាត់បង់សេចក្ដីជំនឿ? (ពួកគេមានអារម្មណ៍ថា ពួកគេគ្មានសង្ឃឹមទទួលបានការសង្គ្រោះទេ។) ត្រូវហើយ អ្នកបានទទួលយកសារនេះ ហើយមានអារម្មណ៍ថាអ្នកគ្មានសង្ឃឹមទទួលបានការសង្គ្រោះទេ ដូច្នេះ អ្នកគ្មានឆន្ទៈខិតខំប្រឹងប្រែងបំពេញភារកិច្ចរបស់អ្នកឡើយ។ ឥរិយាបថនេះបង្ហាញថា អ្នកមិនមែនកំពុងដេញតាមសេចក្ដីពិតដោយស្មោះត្រង់នោះទេ ប៉ុន្តែតែងតែជំនុំជម្រះថាតើព្រះជាម្ចាស់សព្វព្រះទ័យនឹងអ្នកដែរឬទេ ថាតើអ្នកមានសង្ឃឹមទទួលបានការសង្គ្រោះដែរឬទេ និងថាតើព្រះជាម្ចាស់សព្វព្រះទ័យនឹងការបំពេញភារកិច្ចរបស់អ្នកដែរឬទេ ដោយផ្អែកលើអារម្មណ៍ មនោសញ្ចេតនា និងការប៉ាន់ស្មាន។ នៅពេលដែលមនុស្សជំនុំជម្រះរឿងទាំងនេះដោយផ្អែកលើការប៉ាន់ស្មាន ពួកគេមិនសូវមានកម្លាំងចិត្តក្នុងការអនុវត្តសេចក្ដីពិតឡើយ។ ហេតុអ្វីបានជាបែបនេះ? តើមនុស្សអាចជំនុំជម្រះព្រះជាម្ចាស់ដោយសុក្រឹតដែរឬទេ នៅពេលដែលពួកគេជំនុំជម្រះទ្រង់ដោយផ្អែកលើការប៉ាន់ស្មាននោះ? តើមនុស្សអាចធ្វើការប៉ាន់ស្មានអំពីគ្រប់ទាំងគំនិត និងព្រះតម្រិះរបស់ព្រះជាម្ចាស់ដោយសុក្រឹតដែរឬទេ? (មិនអាចទេ។) គំនិតរបស់មនុស្សពោរពេញទៅដោយសេចក្ដីបញ្ឆោត ការដោះដូរ ទស្សនៈវិជ្ជាសម្រាប់ការរស់នៅ តក្កវិជ្ជារបស់សាតាំង និងអ្វីៗផ្សេងទៀត។ តើការដែលមនុស្សធ្វើការប៉ាន់ស្មានអំពីព្រះជាម្ចាស់ដោយផ្អែកលើរឿងទាំងនេះ មានផលវិបាកអ្វីខ្លះ? វានាំឱ្យមានការសង្ស័យលើព្រះជាម្ចាស់ ការឃ្លាតឆ្ងាយពីព្រះជាម្ចាស់ និងសូម្បីតែការបាត់បង់សេចក្ដីជំនឿទាំងស្រុងលើព្រះជាម្ចាស់ទៀតផង។ នៅពេលដែលមនុស្សម្នាក់បាត់បង់សេចក្ដីជំនឿទាំងស្រុងលើព្រះជាម្ចាស់ សញ្ញាសួរដ៏ធំមួយនឹងកើតមាននៅក្នុងចិត្តរបស់ពួកគេដោយចៀសមិនរួច ថាតើព្រះជាម្ចាស់ពិតជាមានមែនឬអត់។ នៅពេលនោះ ជីវិតជាអ្នកជឿលើព្រះជាម្ចាស់របស់ពួកគេនឹងត្រូវបញ្ចប់ ហើយពួកគេនឹងត្រូវវិនាសទាំងស្រុង។ បន្ថែមលើនេះ តើវាត្រឹមត្រូវដែរឬទេ ដែលមនុស្សធ្វើការប៉ាន់ស្មានអំពីព្រះជាម្ចាស់? តើនេះជាអាកប្បកិរិយាដែលភាវៈដែលព្រះបានបង្កើត គួរមានចំពោះព្រះអាទិករដែរឬទេ? ច្បាស់ណាស់ថា មិនមែនទេ។ មនុស្សមិនគួរធ្វើការប៉ាន់ស្មានអំពីព្រះជាម្ចាស់ឡើយ ហើយពួកគេក៏មិនគួរស្មានអំពីព្រះតម្រិះរបស់ព្រះជាម្ចាស់ ឬគំនិតរបស់ទ្រង់ចំពោះមនុស្សដែរ។ រឿងនេះគឺខុសតាំងពីដើមមកម្ល៉េះ។ មនុស្សបានប្រកាន់យកទស្សនៈ និងជំហរមិនត្រឹមត្រូវហើយ។

មនុស្សមិនគួរប្រព្រឹត្តចំពោះព្រះជាម្ចាស់ដោយការប៉ាន់ស្មាន ការស្មាន ការសង្ស័យ ឬមន្ទិលឡើយ ហើយពួកគេក៏មិនគួរជំនុំជម្រះទ្រង់ដោយផ្អែកលើគំនិត និងទស្សនៈរបស់មនុស្ស ទស្សនៈវិជ្ជាសម្រាប់ការរស់នៅ ឬចំណេះដឹងការសិក្សារបស់មនុស្សដែរ។ ដូច្នេះ តើមនុស្សគួរប្រព្រឹត្តចំពោះព្រះជាម្ចាស់ដោយរបៀបណា? ជាដំបូង មនុស្សគួរជឿថា ព្រះជាម្ចាស់គឺជាសេចក្ដីពិត។ សេចក្ដីតម្រូវរបស់ព្រះជាម្ចាស់ចំពោះមនុស្ស បំណងព្រះហឫទ័យរបស់ទ្រង់ចំពោះពួកគេ សេចក្ដីស្រឡាញ់ និងសម្អប់របស់ទ្រង់ចំពោះមនុស្ស និងការចាត់ចែង ព្រះតម្រិះ និងគំនិតរបស់ទ្រង់ចំពោះមនុស្សគ្រប់ប្រភេទ និងអ្វីៗផ្សេងទៀត មិនត្រូវការការស្មានរបស់អ្នកឡើយ។ រឿងទាំងនេះមានការពន្យល់ច្បាស់លាស់ និងអត្ថន័យច្បាស់លាស់នៅក្នុងព្រះបន្ទូលរបស់ព្រះជាម្ចាស់។ អ្នកគ្រាន់តែត្រូវជឿ ស្វែងរក ហើយបន្ទាប់មកអនុវត្តស្របតាមព្រះបន្ទូលរបស់ព្រះជាម្ចាស់ប៉ុណ្ណោះ គឺសាមញ្ញបែបហ្នឹងឯង។ ព្រះជាម្ចាស់មិនសុំឱ្យអ្នកជំនុំជម្រះនូវអ្វីដែលទ្រង់មានបំណងព្រះហឫទ័យចង់ធ្វើចំពោះអ្នក ឬរបៀបដែលទ្រង់ទតមើលមកអ្នក ដោយផ្អែកលើអារម្មណ៍ឡើយ។ ដូច្នេះ អ្នកគិតថាអ្នកគ្មានសង្ឃឹមទទួលបានការសង្គ្រោះទេ តើនេះជាអារម្មណ៍ ឬជាការពិត? តើព្រះបន្ទូលរបស់ព្រះជាម្ចាស់បានចែងបែបនេះដែរឬទេ? (មិនបានចែងទេ។) ចុះតើព្រះបន្ទូលរបស់ព្រះជាម្ចាស់ចែងថាដូចម្តេច? ព្រះជាម្ចាស់ប្រាប់មនុស្សពីរបៀបស្វែងរកសេចក្ដីពិតដើម្បីដំណោះស្រាយ និងរកឃើញផ្លូវដើម្បីអនុវត្តសេចក្ដីពិត នៅពេលណាដែលពួកគេជួបប្រទះបញ្ហា ឬបញ្ចេញឱ្យឃើញនិស្ស័យពុករលួយ។ នេះបញ្ជាក់ពីរឿងមួយគឺ៖ វាជាការពិតដែលព្រះជាម្ចាស់ចង់សង្គ្រោះមនុស្ស និងផ្លាស់ប្ដូរនិស្ស័យពុករលួយរបស់ពួកគេ។ ព្រះជាម្ចាស់មិនកំពុងបោកបញ្ឆោតអ្នកទេ ហើយនេះមិនមែនជាពាក្យសម្ដីទទេសូន្យឡើយ។ អ្នកគិតថាអ្នកគ្មានសង្ឃឹមទទួលបានការសង្គ្រោះទេ ប៉ុន្តែនោះគ្រាន់តែជាអារម្មណ៍បណ្ដោះអាសន្ន ជាអារម្មណ៍ដែលកើតឡើងក្រោមមជ្ឈដ្ឋានជាក់លាក់មួយប៉ុណ្ណោះ។ អារម្មណ៍របស់អ្នកមិនតំណាងឱ្យព្រះរាជបំណង ឬបំណងព្រះហឫទ័យរបស់ព្រះជាម្ចាស់ឡើយ រឹតតែមិនតំណាងឱ្យព្រះតម្រិះរបស់ទ្រង់ទៅទៀត ហើយវាក៏មិនតំណាងឱ្យសេចក្ដីពិតដែរ។ ហេតុដូច្នេះ ប្រសិនបើអ្នករស់នៅដោយផ្អែកលើអារម្មណ៍នេះ ប្រសិនបើអ្នកធ្វើការប៉ាន់ស្មានអំពីព្រះជាម្ចាស់ដោយផ្អែកលើអារម្មណ៍នេះ ដោយប្រើអារម្មណ៍របស់អ្នកដើម្បីជំនួសព្រះរាជបំណងរបស់ព្រះជាម្ចាស់ នោះអ្នកខុសធ្ងន់ហើយ ហើយបានធ្លាក់ចូលក្នុងអន្ទាក់របស់សាតាំងហើយ។ តើមនុស្សគួរធ្វើដូចម្តេចក្នុងស្ថានភាពនេះ? ចូរកុំពឹងផ្អែកលើអារម្មណ៍។ មនុស្សមួយចំនួននិយាយថា៖ «បើមិនឱ្យយើងពឹងផ្អែកលើអារម្មណ៍ តើគួរពឹងផ្អែកលើអ្វី?» ការពឹងផ្អែកលើអ្វីដែលជារបស់អ្នក គឺគ្មានប្រយោជន៍ឡើយ។ អារម្មណ៍របស់មនុស្សមិនតំណាងឱ្យសេចក្ដីពិតទេ។ តើអ្នកណាទៅដឹងថាអារម្មណ៍របស់អ្នកបង្កើតឡើងដោយរបៀបណា ឬវាពិតជាមកពីណានោះ ប្រសិនបើវាកើតឡើងដោយសារការបំភាន់របស់សាតាំង នោះវាជាបញ្ហាហើយ។ យ៉ាងណាក៏ដោយ មិនថាអារម្មណ៍នោះកើតឡើងដោយរបៀបណានោះទេ ក៏វាមិនតំណាងឱ្យសេចក្ដីពិតដែរ។ អារម្មណ៍ និងញាណដឹងរបស់មនុស្សកាន់តែខ្លាំង ពួកគេកាន់តែត្រូវការស្វែងរកសេចក្ដីពិត ចូលមកចំពោះព្រះជាម្ចាស់ និងឆ្លុះបញ្ចាំងពីខ្លួនឯង។ អារម្មណ៍របស់មនុស្ស និងការពិត ព្រមទាំងសេចក្ដីពិត គឺជារឿងពីរផ្សេងគ្នា។ តើអារម្មណ៍អាចផ្ដល់សេចក្ដីពិតដល់អ្នកបានដែរឬទេ? តើវាអាចនាំផ្លូវនៃការអនុវត្តមកឱ្យអ្នកបានដែរឬទេ? មិនអាចទេ។ មានតែព្រះបន្ទូលរបស់ព្រះជាម្ចាស់ មានតែសេចក្ដីពិតប៉ុណ្ណោះ ដែលអាចនាំផ្លូវនៃការអនុវត្តមកឱ្យអ្នកបាន អាចនាំមកនូវចំណុចរបត់សម្រាប់អ្នក និងបើកផ្លូវចេញឱ្យអ្នកបាន។ ហេតុដូច្នេះ អ្វីដែលអ្នកគួរអនុវត្ត មិនមែនជាការស្វែងរកអារម្មណ៍ផ្ទាល់ខ្លួនរបស់អ្នកទេ អារម្មណ៍របស់អ្នកមិនសំខាន់ឡើយ។ អ្វីដែលអ្នកគួរធ្វើ គឺចូលមកចំពោះព្រះជាម្ចាស់ដើម្បីស្វែងរកសេចក្ដីពិត ដើម្បីយល់ពីបំណងព្រះហឫទ័យរបស់ព្រះជាម្ចាស់តាមរយៈព្រះបន្ទូលរបស់ទ្រង់។ អ្នកកាន់តែពឹងផ្អែកលើអារម្មណ៍ នោះអ្នកកាន់តែរកមិនឃើញផ្លូវឆ្ពោះទៅមុខ អ្នកកាន់តែធ្លាក់ចូលទៅក្នុងភាពអវិជ្ជមាន ហើយអ្នកកាន់តែជឿថា ព្រះជាម្ចាស់មិនយុត្តិធម៌ ថាព្រះជាម្ចាស់មិនបានប្រទានព្រះពរដល់អ្នក។ ផ្ទុយទៅវិញ ប្រសិនបើអ្នកទុកអារម្មណ៍ទាំងនេះមួយឡែក ដើម្បីស្វែងរកគោលការណ៍សេចក្ដីពិត ដើម្បីមើលថាតើទង្វើណាខ្លះនៅក្នុងដំណើរការនៃការបំពេញភារកិច្ចរបស់អ្នក បានបំពានលើគោលការណ៍សេចក្ដីពិត ទង្វើណាខ្លះត្រូវបានធ្វើឡើងតាមអំពើចិត្តរបស់អ្នក ហើយមិនពាក់ព័ន្ធនឹងគោលការណ៍សេចក្ដីពិតទាល់តែសោះ នោះនៅក្នុងដំណើរការនៃការស្វែងរក អ្នកនឹងរកឃើញថា អ្នកតាមអំពើចិត្តខ្លួនឯងច្រើនខ្លាំងពេក មានការស្រមើស្រមៃច្រើនពេក។ គ្រាន់តែប្រើភាពស្មោះអស់ពីដួងចិត្តបន្តិចនេះ អ្នកនឹងរកឃើញបញ្ហាជាច្រើនគឺ៖ «ខ្ញុំបះបោរពេកហើយ តាមតែអំពើចិត្តពេកហើយ ក្រអឺតក្រទមពេកហើយ! មិនមែនខ្ញុំគ្មានសង្ឃឹមទទួលបានការសង្គ្រោះនោះទេ អារម្មណ៍របស់ខ្ញុំមិនត្រឹមត្រូវទេ។ វាគឺមកពីខ្ញុំមិនបានយកចិត្តទុកដាក់លើព្រះបន្ទូលរបស់ព្រះជាម្ចាស់ ហើយគឺមកពីខ្ញុំមិនបានអនុវត្តស្របតាមគោលការណ៍សេចក្ដីពិត។ ខ្ញុំតែងតែត្អូញត្អែរថា ព្រះជាម្ចាស់មិនប្រទានព្រះពរដល់ខ្ញុំ មិនណែនាំខ្ញុំ និងលំអៀង ប៉ុន្តែតាមពិត ខ្ញុំមិនបានទទួលស្គាល់ថា ខ្ញុំធ្វើឱ្យតែរួចពីដៃ តាមតែអំពើចិត្ត និងធ្វេសប្រហែសក្នុងការបំពេញភារកិច្ចរបស់ខ្លួន នេះជាកំហុសរបស់ខ្ញុំ។ ឥឡូវនេះ ខ្ញុំបានដឹងហើយថា ព្រះជាម្ចាស់មិនមានសេចក្ដីលំអៀងទេ។ នៅពេលដែលមនុស្សមិនស្វែងរកសេចក្ដីពិត ឬមិនចូលមកចំពោះព្រះជាម្ចាស់ ការដែលព្រះជាម្ចាស់មិនដកហូតសិទ្ធិក្នុងការបំពេញភារកិច្ចរបស់ពួកគេ គឺទ្រង់ល្អចំពោះពួកគេណាស់ទៅហើយ។ ព្រះជាម្ចាស់អត់ឱនខ្លាំងណាស់ទៅហើយចំពោះរឿងនេះ។ ប៉ុន្តែ ខ្ញុំនៅតែមានអារម្មណ៍ថាពោរពេញដោយការត្អូញត្អែរ ថែមទាំងប្រកួតប្រជែង និងប្រកែកតវ៉ាជាមួយព្រះជាម្ចាស់ទៀតផង។ ពីមុន ខ្ញុំគិតថាខ្ញុំល្អណាស់ទៅហើយ ប៉ុន្តែឥឡូវនេះ ខ្ញុំឃើញថាវាមិនពិតទាល់តែសោះ។ អ្វីដែលខ្ញុំបានធ្វើ គឺមិនផ្អែកលើគោលការណ៍ឡើយ។ ការដែលព្រះជាម្ចាស់មិនបានប្រៀនប្រដៅខ្ញុំ គឺជាព្រះគុណរបស់ទ្រង់ ទ្រង់បានយល់ដល់កម្ពស់ដ៏តូចទាបរបស់ខ្ញុំ!» តាមរយៈការស្វែងរកបែបនេះ អ្នកនឹងយល់សេចក្ដីពិតមួយចំនួន ហើយអាចចាប់ផ្ដើមអនុវត្តយ៉ាងសកម្មស្របតាមគោលការណ៍សេចក្ដីពិត។ បន្តិចម្ដងៗ អ្នកនឹងមានអារម្មណ៍ថា អ្នកមានគោលការណ៍ខ្លះៗក្នុងការប្រព្រឹត្តខ្លួន និងក្នុងការបំពេញភារកិច្ចរបស់អ្នក។ នៅពេលនោះ តើអ្នកនឹងមិនមានអារម្មណ៍ថាសុខសាន្តនៅក្នុងមនសិការរបស់អ្នកខ្លាំងជាងមុនទេឬ? «ពីមុន ខ្ញុំមានអារម្មណ៍ថាខ្ញុំគ្មានសង្ឃឹមទទួលបានការសង្គ្រោះទេ ប៉ុន្តែឥឡូវនេះ ហេតុអ្វីបានជាអារម្មណ៍នេះ ការយល់ដឹងនេះ កាន់តែរសាត់ទៅៗអ៊ីចឹង? តើសភាពនេះបានផ្លាស់ប្ដូរដោយរបៀបណា? ពីមុន ខ្ញុំគិតថាខ្ញុំគ្មានសង្ឃឹមទេ តើនោះមិនមែនគ្រាន់តែជាភាពអវិជ្ជមាន និងការទាស់ទទឹង ព្រមទាំងការប្រយុទ្ធប្រឆាំងនឹងព្រះជាម្ចាស់ទេឬ? ខ្ញុំបះបោរខ្លាំងពេកហើយ!» បន្ទាប់ពីបានចុះចូលហើយ ដោយមិនដឹងខ្លួន នៅក្នុងដំណើរការនៃការបំពេញភារកិច្ចរបស់អ្នក អ្នកនឹងចាប់ផ្ដើមយល់ពីគោលការណ៍មួយចំនួន ហើយអ្នកនឹងលែងប្រៀបធៀបខ្លួនឯងជាមួយអ្នកដទៃទៀតហើយ។ អ្នកនឹងគ្រាន់តែផ្តោតលើរបៀបចៀសវាងការធ្វើឱ្យតែរួចពីដៃ និងរបៀបបំពេញភារកិច្ចរបស់អ្នកស្របតាមគោលការណ៍ប៉ុណ្ណោះ។ ដោយមិនដឹងខ្លួន អ្នកនឹងលែងមានអារម្មណ៍ថាអ្នកមិនអាចត្រូវបានសង្គ្រោះទៀតហើយ ហើយអ្នកនឹងលែងជាប់នៅក្នុងសភាពអវិជ្ជមាននោះទៀតហើយ។ អ្នកនឹងបំពេញភារកិច្ចរបស់អ្នកស្របតាមគោលការណ៍ ហើយមានអារម្មណ៍ថា ទំនាក់ទំនងរបស់អ្នកជាមួយព្រះជាម្ចាស់បានក្លាយជាប្រក្រតីហើយ។ នៅពេលអ្នកមានអារម្មណ៍បែបនេះ អ្នកនឹងគិតថា៖ «ព្រះជាម្ចាស់មិនបានបោះបង់ខ្ញុំទេ។ ខ្ញុំអាចមានអារម្មណ៍ដឹងពីវត្តមានរបស់ព្រះជាម្ចាស់ ហើយខ្ញុំអាចមានអារម្មណ៍ដឹងពីការណែនាំ និងព្រះពររបស់ព្រះជាម្ចាស់ នៅពេលខ្ញុំស្វែងរកព្រះជាម្ចាស់ ខណៈពេលបំពេញភារកិច្ចរបស់ខ្ញុំ។ ទីបំផុត ខ្ញុំមានអារម្មណ៍ថា ព្រះជាម្ចាស់ប្រទានព្រះពរដល់អ្នកដទៃ ហើយក៏ប្រទានព្រះពរដល់ខ្ញុំដែរ ហើយថាព្រះជាម្ចាស់មិនមានសេចក្ដីលំអៀងទេ។ ហាក់ដូចជាខ្ញុំនៅតែមានសង្ឃឹមទទួលបានការសង្គ្រោះ។ តាមពិត ផ្លូវដែលខ្ញុំដើរពីមុនមកគឺខុសសោះ។ ខ្ញុំតែងតែធ្វើឱ្យតែរួចពីដៃ និងប្រព្រឹត្តកំហុសដែលធ្វេសប្រហែសក្នុងការបំពេញភារកិច្ចរបស់ខ្ញុំ ហើយខ្ញុំថែមទាំងគិតថាខ្ញុំមិនអីទេ ដោយរស់នៅក្នុងពិភពដ៏តូចរបស់ខ្លួន និងកោតសរសើរខ្លួនឯង។ ឥឡូវនេះ ខ្ញុំឃើញថា ការធ្វើបែបនេះគឺជាកំហុសដ៏ធំ! ការរស់នៅទាំងស្រុងក្នុងសភាពនៃការស្រែកប្រឆាំង និងទាស់ទទឹងនឹងព្រះជាម្ចាស់ មិនឆ្ងល់ទេដែលខ្ញុំមិនទទួលបានការបំភ្លឺពីព្រះជាម្ចាស់។ តើខ្ញុំអាចទទួលបានការបំភ្លឺពីព្រះជាម្ចាស់ដោយរបៀបណា ប្រសិនបើខ្ញុំមិនប្រព្រឹត្តស្របតាមគោលការណ៍ផងនោះ?» អ្នកមើលចុះ វិធីនៃការអនុវត្តពីរយ៉ាងដែលខុសគ្នាទាំងស្រុង វិធីនៃការដោះស្រាយគំនិតរបស់ខ្លួនពីរយ៉ាងដែលខុសគ្នាទាំងស្រុង ទីបំផុតនាំឱ្យមានលទ្ធផលខុសគ្នា។

មនុស្សមិនអាចរស់នៅដោយផ្អែកលើអារម្មណ៍របស់ខ្លួននៅក្នុងជំនឿលើព្រះជាម្ចាស់បានឡើយ។ អារម្មណ៍របស់មនុស្សគ្រាន់តែជាអារម្មណ៍មួយឆាវប៉ុណ្ណោះ តើវាមានអ្វីពាក់ព័ន្ធនឹងលទ្ធផលរបស់ពួកគេដែរឬទេ? តើវាមានអ្វីពាក់ព័ន្ធនឹងការពិតដែរឬទេ? (គ្មានទេ។) នៅពេលដែលមនុស្សឃ្លាតឆ្ងាយពីព្រះជាម្ចាស់ នៅពេលដែលពួកគេរស់នៅក្នុងសភាពចិត្តនៃការយល់ច្រឡំចំពោះព្រះជាម្ចាស់ ឬទាស់ទទឹង ប្រយុទ្ធប្រឆាំង និងស្រែកប្រឆាំងនឹងព្រះជាម្ចាស់ នោះពួកគេបានចាកចេញពីការថែរក្សា និងការការពាររបស់ព្រះជាម្ចាស់ទាំងស្រុងហើយ ហើយលែងមានកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេទៀតហើយ។ នៅពេលដែលមនុស្សរស់នៅក្នុងសភាពបែបនេះ ពួកគេចៀសមិនរួចពីការរស់នៅដោយផ្អែកលើអារម្មណ៍ផ្ទាល់ខ្លួនរបស់ពួកគេឡើយ។ គំនិតតូចតាចខ្លះអាចធ្វើឱ្យពួកគេពិបាកចិត្តរហូតដល់បាយមិនបាន ដេកក៏មិនលក់ ពាក្យសម្ដីមិនបានគិតរបស់នរណាម្នាក់អាចធ្វើឱ្យពួកគេធ្លាក់ចូលទៅក្នុងការស្មាន និងភាពងឿងឆ្ងល់ ហើយសូម្បីតែសុបិនអាក្រក់មួយ ក៏អាចធ្វើឱ្យពួកគេមានភាពអវិជ្ជមាន និងបណ្ដាលឱ្យពួកគេយល់ច្រឡំចំពោះព្រះជាម្ចាស់បានដែរ។ នៅពេលដែលវដ្ដដ៏អាក្រក់បែបនេះបានកើតឡើង មនុស្សកំណត់ថា វាចប់ហើយសម្រាប់ពួកគេ ថាពួកគេបានបាត់បង់ក្ដីសង្ឃឹមទាំងអស់ក្នុងការត្រូវបានសង្គ្រោះ ថាពួកគេត្រូវបានព្រះជាម្ចាស់លះបង់ចោល ហើយថាព្រះជាម្ចាស់នឹងមិនសង្គ្រោះពួកគេឡើយ។ ពួកគេកាន់តែគិតរបៀបនេះ ហើយពួកគេកាន់តែមានអារម្មណ៍បែបនេះ នោះពួកគេកាន់តែធ្លាក់ចូលទៅក្នុងភាពអវិជ្ជមាន។ មូលហេតុពិតប្រាកដដែលមនុស្សមានអារម្មណ៍ទាំងនេះ គឺដោយសារតែពួកគេមិនស្វែងរកសេចក្ដីពិត ឬមិនអនុវត្តស្របតាមគោលការណ៍សេចក្ដីពិត។ នៅពេលមានរឿងអ្វីកើតឡើងចំពោះពួកគេ មនុស្សមិនស្វែងរកសេចក្ដីពិត មិនអនុវត្តសេចក្ដីពិត ហើយតែងតែធ្វើតាមចិត្តខ្លួនឯង ដោយរស់នៅកណ្តាលល្បិចកលកំប៉ិកកំប៉ុករបស់ខ្លួន។ ពួកគេចំណាយពេលរាល់ថ្ងៃដើម្បីប្រៀបធៀបខ្លួនឯងជាមួយអ្នកដទៃ និងប្រកួតប្រជែងជាមួយពួកគេ ដោយច្រណែន និងស្អប់អ្នកណាដែលពួកគេគិតថាពូកែជាងខ្លួន ហើយឌឺដង និងចំអកឡកឡឺយដាក់អ្នកណាដែលពួកគេគិតថាអន់ជាងខ្លួន ដោយរស់នៅក្នុងនិស្ស័យរបស់សាតាំង មិនធ្វើអ្វីស្របតាមគោលការណ៍សេចក្ដីពិត និងបដិសេធមិនទទួលយកដំបូន្មានរបស់នរណាម្នាក់ឡើយ។ ទីបំផុត រឿងនេះនាំឱ្យពួកគេបង្កើតបានជាការយល់ឃើញខុស ការស្មាន និងការជំនុំជម្រះគ្រប់បែបយ៉ាង ហើយពួកគេធ្វើឱ្យខ្លួនឯងខ្វល់ខ្វាយជានិច្ច។ ហើយតើពួកគេមិនសមនឹងទទួលបែបនេះទេឬ? ផ្លែផ្កាដ៏ជូរចត់បែបនេះ អាចទទួលដោយខ្លួនឯងតែប៉ុណ្ណោះ ហើយពួកគេពិតជាសមនឹងទទួលវាណាស់។ តើអ្វីបណ្ដាលឱ្យមានរឿងទាំងអស់នេះ? វាគឺដោយសារតែមនុស្សមិនស្វែងរកសេចក្ដីពិត ក្រអឺតក្រទម និងរាប់ខ្លួនឯងជាសុចរិតពេក ពួកគេតែងតែធ្វើស្របតាមគំនិតផ្ទាល់ខ្លួន ពួកគេតែងតែអួតសម្ញែង និងប្រៀបធៀបខ្លួនឯងជាមួយអ្នកដទៃ ពួកគេតែងតែព្យាយាមធ្វើឱ្យខ្លួនឯងលេចធ្លោ ពួកគេតែងតែលើកសំណើមិនសមហេតុផលចំពោះព្រះជាម្ចាស់ និងអ្វីៗផ្សេងទៀត គឺរឿងទាំងអស់នេះបណ្ដាលឱ្យមនុស្សឃ្លាតឆ្ងាយពីព្រះជាម្ចាស់បន្តិចម្ដងៗ ទាស់ទទឹងនឹងព្រះជាម្ចាស់ និងបំពានសេចក្ដីពិតម្ដងហើយម្ដងទៀត។ ទីបំផុត ពួកគេធ្វើឱ្យខ្លួនឯងធ្លាក់ចូលទៅក្នុងសេចក្ដីងងឹត និងភាពអវិជ្ជមាន។ ហើយនៅពេលបែបនោះ មនុស្សមិនមានការយល់ដឹងពិតប្រាកដអំពីការបះបោរ និងការប្រឆាំងរបស់ខ្លួនឡើយ រឹតតែមិនអាចទៅរួចសម្រាប់ពួកគេក្នុងការប្រព្រឹត្តចំពោះរឿងទាំងនេះដោយអាកប្បកិរិយាត្រឹមត្រូវបានទៅទៀត។ ផ្ទុយទៅវិញ ពួកគេត្អូញត្អែរអំពីព្រះជាម្ចាស់ យល់ច្រឡំចំពោះព្រះជាម្ចាស់ និងធ្វើការប៉ាន់ស្មានអំពីទ្រង់។ នៅពេលរឿងនេះកើតឡើង ទីបំផុតមនុស្សដឹងថា សេចក្ដីពុករលួយរបស់ពួកគេគឺជ្រៅណាស់ ហើយថាពួកគេមានបញ្ហាច្រើនពេក ដូច្នេះ ពួកគេកំណត់ថា ពួកគេគឺជាប្រភេទមនុស្សដែលប្រឆាំងនឹងព្រះជាម្ចាស់ ហើយពួកគេចៀសមិនរួចពីការធ្លាក់ចូលទៅក្នុងភាពអវិជ្ជមានឡើយ ដោយមិនអាចដកខ្លួនចេញបានទេ។ អ្វីដែលពួកគេជឿគឺ៖ «ព្រះជាម្ចាស់ស្អប់ខ្ពើមនិងបដិសេធខ្ញុំ ព្រះជាម្ចាស់មិនចង់បានខ្ញុំទេ។ ខ្ញុំបះបោរពេកហើយ ខ្ញុំសមនឹងទទួលវាហើយ ព្រះជាម្ចាស់ប្រាកដជានឹងមិនសង្គ្រោះខ្ញុំទៀតទេ»។ ពួកគេជឿថារឿងទាំងនេះសុទ្ធតែជាការពិត។ ពួកគេកំណត់ការស្មាននៅក្នុងចិត្តរបស់ពួកគេថាជាការពិត។ មិនថាអ្នកណាប្រកបគ្នាអំពីសេចក្ដីពិតជាមួយពួកគេក៏ដោយ ក៏គ្មានប្រយោជន៍ដែរ ពួកគេមិនទទួលយកឡើយ។ ពួកគេគិតថា៖ «ព្រះជាម្ចាស់នឹងមិនប្រទានព្រះពរដល់ខ្ញុំទេ ទ្រង់នឹងមិនសង្គ្រោះខ្ញុំទេ ដូច្នេះ តើការជឿលើព្រះជាម្ចាស់មានន័យអ្វីទៅ?» នៅពេលដែលផ្លូវនៃជំនឿរបស់ពួកគេលើព្រះជាម្ចាស់បានមកដល់ចំណុចនេះ តើមនុស្សនៅតែអាចជឿបានដែរឬទេ? មិនអាចទេ។ ហេតុអ្វីបានជាពួកគេលែងអាចបន្តទៅមុខទៀតបាន? មានការពិតមួយនៅត្រង់នេះ។ នៅពេលដែលភាពអវិជ្ជមានរបស់មនុស្សឈានដល់ចំណុចជាក់លាក់មួយដែលចិត្តរបស់ពួកគេពោរពេញទៅដោយការទាស់ទទឹង និងការត្អូញត្អែរ ហើយពួកគេចង់កាត់ផ្ដាច់ទំនាក់ទំនងរបស់ពួកគេជាមួយព្រះជាម្ចាស់ឱ្យដាច់ស្រេច នោះវាលែងជារឿងសាមញ្ញត្រឹមតែថា ពួកគេមិនកោតខ្លាចព្រះជាម្ចាស់ មិនចុះចូលនឹងព្រះជាម្ចាស់ មិនស្រឡាញ់សេចក្ដីពិត និងមិនទទួលយកសេចក្ដីពិតទៀតហើយ។ ផ្ទុយទៅវិញ តើវាជាអ្វី? នៅក្នុងចិត្តរបស់ពួកគេ ពួកគេជ្រើសរើសបោះបង់សេចក្ដីជំនឿរបស់ពួកគេលើព្រះជាម្ចាស់យ៉ាងសកម្ម។ ពួកគេគិតថា វាគួរឱ្យខ្មាសណាស់ក្នុងការរង់ចាំឱ្យគេជម្រុះចោលដោយអសកម្ម ហើយថាការជ្រើសរើសបោះបង់ចោលគឺមានសេចក្ដីថ្លៃថ្នូរជាង ដូច្នេះ ពួកគេក៏ចាប់ផ្ដើមបោះបង់ឱកាសរបស់ខ្លួន ដោយបញ្ចប់រឿងនានាដោយខ្លួនឯង។ ពួកគេថ្កោលទោសសេចក្ដីជំនឿលើព្រះជាម្ចាស់ថាជារឿងមិនល្អ ពួកគេថ្កោលទោសសេចក្ដីពិតថាមិនអាចផ្លាស់ប្ដូរមនុស្សបាន ហើយពួកគេថ្កោលទោសព្រះជាម្ចាស់ថាមិនសុចរិត ដោយត្អូញត្អែរអំពីការដែលទ្រង់មិនសង្គ្រោះពួកគេ៖ «ខ្ញុំឧស្សាហ៍ណាស់ ខ្ញុំរងទុក្ខលំបាកច្រើនជាងអ្នកដទៃ ហើយលះបង់ច្រើនជាងអ្នកផ្សេងទៀតទៅទៀត ខ្ញុំបំពេញភារកិច្ចដោយស្មោះត្រង់ ប៉ុន្តែព្រះជាម្ចាស់នៅតែមិនប្រទានព្រះពរដល់ខ្ញុំ។ ឥឡូវនេះ ខ្ញុំឃើញច្បាស់ហើយថា ព្រះជាម្ចាស់មិនសព្វព្រះទ័យនឹងខ្ញុំទេ ថាព្រះជាម្ចាស់ប្រព្រឹត្តចំពោះមនុស្សដោយមិនស្មើភាពគ្នាឡើយ»។ ពួកគេហ៊ានប្រែក្លាយការសង្ស័យរបស់ខ្លួនចំពោះព្រះជាម្ចាស់ ទៅជាការថ្កោលទោសព្រះជាម្ចាស់ និងការប្រមាថទាស់នឹងទ្រង់។ នៅពេលដែលការពិតនេះកើតឡើង តើពួកគេអាចបន្តនៅលើផ្លូវនៃសេចក្ដីជំនឿលើព្រះជាម្ចាស់បានដែរឬទេ? ដោយសារតែពួកគេបះបោរទាស់នឹងព្រះជាម្ចាស់ និងប្រឆាំងនឹងព្រះជាម្ចាស់ ហើយមិនទទួលយកសេចក្ដីពិត ឬឆ្លុះបញ្ចាំងពីខ្លួនឯងទាល់តែសោះ នោះពួកគេត្រូវវិនាសហើយ។ តើវាមិនមែនជារឿងគ្មានហេតុផលទេឬ ដែលមនុស្សម្នាក់បោះបង់ព្រះជាម្ចាស់ដោយគំនិតផ្ដួចផ្ដើមផ្ទាល់ខ្លួន ហើយបន្ទាប់មកត្អូញត្អែរថា ព្រះជាម្ចាស់មិនប្រទានព្រះពរដល់ពួកគេ ឬមិនបង្ហាញព្រះគុណដល់ពួកគេនោះ? មនុស្សគ្រប់គ្នាជ្រើសរើសផ្លូវផ្ទាល់ខ្លួន ហើយដើរលើផ្លូវនោះដោយខ្លួនឯង គ្មាននរណាម្នាក់អាចធ្វើរឿងនេះជំនួសពួកគេបានឡើយ។ គឺអ្នកខ្លួនឯងទេដែលបានជ្រើសរើសផ្លូវទាល់ គឺអ្នកខ្លួនឯងទេដែលបានបោះបង់ព្រះជាម្ចាស់ និងបដិសេធទ្រង់។ តាំងពីដើមរហូតដល់ចប់ ព្រះជាម្ចាស់មិនដែលមានបន្ទូលថា ទ្រង់មិនចង់បានអ្នក ឬថាទ្រង់បានបោះបង់អ្នកចោល ឬថាទ្រង់បដិសេធមិនសង្គ្រោះអ្នកឡើយ។ គឺអ្នកខ្លួនឯងទេដែលបានដាក់កំហិតព្រះជាម្ចាស់ ដោយផ្អែកលើការស្មានរបស់អ្នក។ ប្រសិនបើអ្នកជឿលើព្រះជាម្ចាស់ពិតប្រាកដមែន ហើយអ្នកនឹងនៅតែជឿលើព្រះជាម្ចាស់ ទោះបីជាទ្រង់មិនចង់បានអ្នកក៏ដោយ ហើយអ្នកនឹងនៅតែជឿលើព្រះជាម្ចាស់ និងបន្តអានព្រះបន្ទូលរបស់ទ្រង់ ហើយនៅតែទទួលយកសេចក្ដីពិត និងបំពេញភារកិច្ចរបស់អ្នកជាធម្មតា ទោះបីជាទ្រង់ស្អប់ខ្ពើមអ្នកក៏ដោយ នោះតើអ្នកណាអាចរឹតត្បិត ឬបញ្ឈប់អ្នកបាន? តើនេះមិនមែនសុទ្ធតែអាស្រ័យលើជម្រើស និងការដេញតាមរបស់អ្នកផ្ទាល់ទេឬ? អ្នកខ្លួនឯងខ្វះសេចក្ដីជំនឿ តែបែរជាងាកទៅត្អូញត្អែរអំពីព្រះជាម្ចាស់ទៅវិញ។ នេះគឺជាការគ្មានហេតុផលហើយ។ អ្នកមិនថែរក្សាទំនាក់ទំនងរបស់អ្នកជាមួយព្រះជាម្ចាស់ ហើយទទូចចង់បំផ្លាញវា។ នៅពេលដែលមានស្នាមប្រេះហើយ តើវាអាចស្តារឡើងវិញបានដែរឬទេ? កញ្ចក់ដែលបែកហើយ គឺពិបាកនឹងយកមកផ្គុំគ្នាវិញណាស់ ហើយទោះបីជាយកមកផ្គុំគ្នាវិញក៏ដោយ ក៏ស្នាមប្រេះនឹងនៅតែមានដដែល។ ឥឡូវនេះ ដោយសារទំនាក់ទំនងបានបែកបាក់ហើយ វាមិនអាចស្តារឱ្យដូចសភាពដើមវិញបានឡើយ។ ហេតុនេះ មិនថាពួកគេជួបប្រទះមជ្ឈដ្ឋានបែបណានោះទេ នៅក្នុងដំណើរនៃការជឿលើព្រះជាម្ចាស់ មនុស្សគួររៀនចុះចូល ហើយពួកគេគួរស្វែងរកសេចក្ដីពិត មានតែបែបនោះទេទើបពួកគេអាចឈរមាំបាន។ ប្រសិនបើអ្នកចង់ដើរតាមព្រះជាម្ចាស់រហូតដល់ចុងបញ្ចប់នៃផ្លូវ វាសំខាន់ណាស់ក្នុងការដេញតាមសេចក្ដីពិត។ មិនថានៅក្នុងការបំពេញភារកិច្ច ឬធ្វើអ្វីផ្សេងទៀតទេ ការយល់ដឹងពីគោលការណ៍សេចក្ដីពិត និងការអនុវត្ត ព្រមទាំងការប្រតិបត្តិគោលការណ៍ទាំងនោះ គឺជារឿងសំខាន់ណាស់ ពីព្រោះគឺតាមរយៈដំណើរការនៃការយល់ដឹងសេចក្ដីពិត និងការអនុវត្តស្របតាមគោលការណ៍សេចក្ដីពិតនេះហើយ ដែលអ្នកមកស្គាល់ព្រះជាម្ចាស់ យល់ពីព្រះជាម្ចាស់ យល់ដឹងជ្រៅជ្រះពីព្រះជាម្ចាស់ និងក្ដាប់បាននូវបំណងព្រះហឫទ័យរបស់ព្រះជាម្ចាស់ ដែលអនុញ្ញាតឱ្យអ្នកក្លាយជាចុះសម្រុងជាមួយទ្រង់ និងទទួលបានការយល់ដឹង ព្រមទាំងការទទួលយកសារជាតិរបស់ទ្រង់។ ប្រសិនបើអ្នកមិនយកគោលការណ៍សេចក្ដីពិតទៅអនុវត្ត ហើយគ្រាន់តែធ្វើសកម្មភាព ឬបំពេញភារកិច្ចតាមអំពើចិត្តរបស់ខ្លួន នោះអ្នកនឹងមិនអាចស្គាល់សេចក្ដីពិតបានឡើយ។ តើការដែលមិនដែលស្គាល់សេចក្ដីពិត មានន័យដូចម្តេច? វាមានន័យថា អ្នកនឹងមិនដែលស្គាល់អាកប្បកិរិយារបស់ព្រះជាម្ចាស់ចំពោះអ្វីៗទាំងអស់ សេចក្ដីតម្រូវរបស់ទ្រង់ ឬព្រះតម្រិះរបស់ទ្រង់ឡើយ ហើយអ្នកនឹងកាន់តែមិនអាចស្គាល់និស្ស័យ និងសារជាតិរបស់ព្រះជាម្ចាស់ ដែលបានបើកសម្ដែងនៅក្នុងកិច្ចការរបស់ទ្រង់បានទៅទៀត។ ប្រសិនបើអ្នកបរាជ័យក្នុងការស្គាល់ការពិតនៃកិច្ចការរបស់ព្រះជាម្ចាស់ទាំងនេះ នោះការយល់ដឹងរបស់អ្នកអំពីព្រះជាម្ចាស់ នឹងត្រូវបានកម្រិតត្រឹមតែការស្រមើស្រមៃ និងសញ្ញាណរបស់មនុស្សជារៀងរហូត។ វានឹងស្ថិតនៅក្នុងពិភពនៃការស្រមើស្រមៃ និងសញ្ញាណ ហើយនឹងមិនស្របទៅតាមសារជាតិ និងនិស្ស័យពិតរបស់ព្រះជាម្ចាស់ឡើយ។ តាមរបៀបនេះ អ្នកនឹងមិនអាចសម្រេចបាននូវការយល់ដឹងពិតប្រាកដអំពីព្រះជាម្ចាស់ឡើយ។

នៅក្នុងដំណើរការនៃការបំពេញភារកិច្ចរបស់ខ្លួន មនុស្សតែងតែជួបប្រទះនូវសភាពអវិជ្ជមាន និងបះបោរ។ ប្រសិនបើពួកគេអាចស្វែងរកសេចក្ដីពិត និងប្រើប្រាស់គោលការណ៍សេចក្ដីពិតដើម្បីដោះស្រាយបញ្ហាទាំងនេះ នោះអារម្មណ៍អវិជ្ជមានរបស់ពួកគេនឹងមិនប្រែទៅជាការរអ៊ូរទាំ ការទាស់ទទឹង ការប្រឆាំង ការស្រែកប្រឆាំង ឬសូម្បីតែការប្រមាថឡើយ។ ទោះជាយ៉ាងណាក៏ដោយ ប្រសិនបើមនុស្សដោះស្រាយរឿងទាំងនេះដោយពឹងផ្អែកតែលើភាពឆ្លាតវៃបន្តិចបន្តួចរបស់ខ្លួន លើការទប់ចិត្តរបស់មនុស្ស ការខិតខំប្រឹងប្រែងរបស់មនុស្ស ភាពឧស្សាហ៍ព្យាយាម ការលត់ដំរូបកាយ និងវិធីសាស្ត្រផ្សេងៗទៀតបែបនេះ នោះមិនយូរមិនឆាប់ ការស្រមើស្រមៃ ការជំនុំជម្រះ និងការស្មានរបស់មនុស្សទាំងនេះ នឹងក្លាយទៅជាការរអ៊ូរទាំ ការប្រឆាំង ការទាស់ទទឹង ការស្រែកប្រឆាំង និងសូម្បីតែការប្រមាថដល់ព្រះជាម្ចាស់ជាមិនខាន។ នៅពេលដែលមនុស្សជាប់ផុងនៅក្នុងអារម្មណ៍អវិជ្ជមានបែបនេះ ពួកគេងាយនឹងបង្កើតឱ្យមានការមិនស្ដាប់បង្គាប់ ការមិនពេញចិត្ត និងការរអ៊ូរទាំទាស់នឹងព្រះជាម្ចាស់ ក្នុងចំណោមអារម្មណ៍ ឬគំនិតផ្សេងៗទៀតបែបនេះ។ នៅពេលដែលគំនិតទាំងនេះកកកុញនៅក្នុងខ្លួនមនុស្សយូរៗទៅ ហើយពួកគេនៅតែមិនស្វែងរកសេចក្ដីពិត ឬមិនប្រើប្រាស់សេចក្ដីពិតដើម្បីដោះស្រាយវាទេ នោះការមិនស្ដាប់បង្គាប់ ការមិនពេញចិត្ត និងការរអ៊ូរទាំរបស់ពួកគេ នឹងប្រែទៅជាការប្រឆាំង។ ពួកគេនឹងប្រព្រឹត្តឥរិយាបថបះបោរ ដូចជាការបំពេញភារកិច្ចរបស់ខ្លួនឱ្យតែរួចពីដៃ ឬការរំខាន និងការបំផ្លាញកិច្ចការរបស់ពួកជំនុំដោយចេតនា ក្នុងចំណោមឥរិយាបថអវិជ្ជមានផ្សេងៗទៀត ដើម្បីសម្ដែងចេញនូវការមិនស្ដាប់បង្គាប់ និងការមិនពេញចិត្តរបស់ពួកគេ ហើយតាមរយៈនេះ ពួកគេសម្រេចបាននូវគោលដៅរបស់ពួកគេក្នុងការប្រឆាំងនឹងព្រះជាម្ចាស់។ មនុស្សមួយចំនួនបំផ្លាញ និងរំខានដល់ការបំពេញភារកិច្ចរបស់អ្នកដទៃ។ អត្ថន័យនៅពីក្រោយសកម្មភាពរបស់ពួកគេគឺ៖ «ប្រសិនបើខ្ញុំមិនអាចបំពេញភារកិច្ចរបស់ខ្ញុំបានទេ ឬប្រសិនបើព្រះជាម្ចាស់មិនប្រទានព្រះពរដល់ខ្ញុំនៅក្នុងភារកិច្ចរបស់ខ្ញុំទេ ខ្ញុំនឹងធ្វើឱ្យប្រាកដថា គ្មាននរណាម្នាក់ក្នុងចំណោមអ្នករាល់គ្នាអាចបំពេញភារកិច្ចរបស់ខ្លួនបានល្អឡើយ!» ហើយបន្ទាប់មក ពួកគេក៏ចាប់ផ្ដើមបង្កការរំខាន។ មនុស្សមួយចំនួនធ្វើបែបនេះតាមរយៈពាក្យពេចន៍ ចំណែកឯអ្នកដទៃទៀតប្រើសកម្មភាពមួយចំនួន។ តើអ្នកដែលរំខានអ្នកដទៃដោយសកម្មភាពរបស់ពួកគេ អាចនឹងធ្វើរឿងអ្វីខ្លះ? ឧទាហរណ៍៖ ពួកគេអាចនឹងលុបឯកសារចេញពីកុំព្យូទ័ររបស់អ្នកដទៃដោយចេតនា ដើម្បីធ្វើឱ្យប៉ះពាល់ដល់លទ្ធផលនៃភារកិច្ចរបស់អ្នកទាំងនោះ ឬពួកគេអាចនឹងរំខានដល់ការជួបជុំតាមអនឡាញដោយចេតនា។ នេះគឺជាពួកអារក្ស និងពួកសាតាំងដែលកំពុងរំខានមនុស្ស។ មនុស្សមិនយល់ទេថា៖ «តើមនុស្សដែលមានអាយុប៉ុណ្ណេះទៅហើយ អាចធ្វើរឿងដ៏ស្មោកគ្រោកបែបនេះបានដោយរបៀបណា? យ៉ាងណាក៏ពួកគេមិនមែនជាក្មេងជំទង់នោះដែរ ម្ដេចបានជាពួកគេនៅតែអាចលេងសើចបែបនេះទៀត?» តាមពិតទៅ មនុស្សដែលមានអាយុខ្ទង់សាមសិប សែសិប ហាសិប ឬហុកសិបឆ្នាំ ក៏អាចធ្វើរឿងទាំងនេះបានដែរ។ ឥរិយាបថផ្សេងៗទាំងនេះ គឺជារឿងដែលនឹកស្មានមិនដល់ឡើយ។ ទាំងនេះមិនមែនជាសកម្មភាពរបស់មនុស្សដែលមានមនសិការ និងវិចារណញ្ញាណនោះទេ ប៉ុន្តែជាសកម្មភាពរបស់ពួកអារក្ស និងពួកសាតាំង។ ដោយឃើញថាអ្នកដទៃមិនរងផលប៉ះពាល់ ហើយគោលដៅរបស់ពួកគេមិនបានសម្រេច នោះបុគ្គលបែបនេះនឹងបញ្ចេញភាពអវិជ្ជមាន និងបង្កការរំខានអំឡុងពេលវេលាដែលមនុស្សជាច្រើនមានវត្តមាន ឬក្នុងអំឡុងពេលនៃការជួបជុំ។ នៅពេលដែលពួកគេចាប់ផ្ដើមបញ្ចេញការមិនពេញចិត្តរបស់ខ្លួនតាមរយៈសកម្មភាព ស្ថានភាពក៏ក្លាយជាពិបាកគ្រប់គ្រងទៅហើយ។ វាពិបាកខ្លាំងណាស់ក្នុងការទប់ស្កាត់ពួកគេ ហើយប្រសិនបើស្ថានភាពនៅតែបន្តវិវឌ្ឍទៅមុខ វាមានតែអាចរាលដាលខ្លាំង ក្លាយជាមានលក្ខណៈធ្ងន់ធ្ងរឡើងៗប៉ុណ្ណោះ។ ពួកគេមិនត្រឹមតែបង្កការរំខានដោយសកម្មភាពរបស់ខ្លួនប៉ុណ្ណោះទេ ប៉ុន្តែថែមទាំងប្រើប្រាស់មធ្យោបាយ និងវិធីសាស្ត្រផ្សេងៗ ដោយប្រើភាសាគំរោះគំរើយ និងពោរពេញដោយការជំនុំជម្រះ ដើម្បីរំខានអ្នកដទៃ ខណៈដែលពួកគេកំពុងបំពេញភារកិច្ចរបស់ខ្លួនទៀតផង។ មិនថាពួកគេសម្រេចបានគោលដៅរបស់ខ្លួនឬអត់នោះទេ ក៏បន្ទាប់មក ពួកគេទាស់ទទឹងនឹងព្រះជាម្ចាស់នៅក្នុងចិត្តរបស់ពួកគេដែរ។ ពួកគេមិនអានព្រះបន្ទូលរបស់ព្រះជាម្ចាស់ ឬរៀនទំនុកបរិសុទ្ធឡើយ ហើយពួកគេបដិសេធមិនអានសៀវភៅណាមួយដែលទាក់ទងនឹងព្រះបន្ទូលរបស់ព្រះជាម្ចាស់ ឬសេចក្ដីពិតនោះទេ។ តើពួកគេធ្វើអ្វីខ្លះនៅផ្ទះ? ពួកគេអានប្រលោមលោក មើលរឿងភាគទូរទស្សន៍ រៀនបច្ចេកទេសធ្វើម្ហូប រៀនពីការតុបតែងមុខ និងការធ្វើម៉ូដសក់...។ ក្នុងអំឡុងពេលនៃការជួបជុំ ពួកគេមិនប្រកបគ្នាពីការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់ទេ ហើយពួកគេក៏មិនប្រកបគ្នាពីរបៀបដោះស្រាយនិស្ស័យពុករលួយ និងការបញ្ចេញឱ្យឃើញសេចក្ដីពុករលួយដែរ។ នៅពេលដែលអ្នកដទៃប្រកបគ្នា ពួកគេដណ្ដើមការសន្ទនាដោយចេតនា កាត់សម្ដីអ្នកដែលកំពុងនិយាយ បង្វែរប្រធានបទដោយចេតនា និងធ្វើរឿងផ្សេងៗទៀត ដោយតែងតែនិយាយរឿងដែលបំផ្លាញ និងរំខានជានិច្ច។ ហេតុអ្វីបានជាពួកគេប្រព្រឹត្តបែបនេះ? មូលហេតុគឺស្ថិតនៅត្រង់ជំនឿរបស់ពួកគេដែលថា ពួកគេគ្មានសង្ឃឹមទទួលបានសេចក្ដីសង្គ្រោះឡើយ ដែលធ្វើឱ្យពួកគេបោះបង់ចោល និងចាប់ផ្ដើមប្រព្រឹត្តផ្ដេសផ្ដាស។ ពួកគេសម្លឹងរកមើលដៃគូពីរបីនាក់ មុនពេលពួកគេត្រូវបានបោសសម្អាតចេញ ឬបណ្ដេញចេញពីពួកជំនុំ ពោលគឺប្រសិនបើពួកគេមិនអាចទទួលបានព្រះពរទេ ពួកគេនឹងធ្វើឱ្យប្រាកដថា អ្នកដទៃក៏មិនអាចទទួលបានដូចគ្នា។ ហេតុអ្វីបានជាពួកគេគិតបែបនេះ? ពួកគេជឿថា ព្រះជាម្ចាស់ដែលពួកគេមានសេចក្ដីជំនឿលើ មិនដូចជាព្រះជាម្ចាស់ដែលពួកគេបានស្រមើស្រមៃកាលពីដំបូងឡើយ។ ទ្រង់មិនស្រឡាញ់មនុស្សដូចដែលពួកគេបានស្រមើស្រមៃនោះទេ ហើយក៏មិនសុចរិតដូចការគិតរបស់ពួកគេដែរ ហើយទ្រង់ពិតជាមិនមានសេចក្ដីស្រឡាញ់ដោយស្មោះត្រង់ចំពោះមនុស្សដូចដែលពួកគេបានស្រមើស្រមៃឡើយ។ ព្រះជាម្ចាស់ស្រឡាញ់អ្នកដទៃ ប៉ុន្តែមិនស្រឡាញ់ពួកគេទេ។ ព្រះជាម្ចាស់សង្គ្រោះអ្នកដទៃ ប៉ុន្តែមិនសង្គ្រោះពួកគេទេ។ ឥឡូវនេះ ដោយសារពួកគេមើលមិនឃើញក្ដីសង្ឃឹមសម្រាប់ខ្លួនឯង និងមានអារម្មណ៍ថាពួកគេមិនអាចត្រូវបានសង្គ្រោះ ពួកគេក៏បោះបង់ចោល ហើយចាប់ផ្ដើមប្រព្រឹត្តផ្ដេសផ្ដាស។ ប៉ុន្តែមិនត្រឹមតែប៉ុណ្ណោះទេ ពួកគេក៏ចង់ឱ្យអ្នកដទៃឃើញថា ដោយសារតែពួកគេគ្មានសង្ឃឹម នោះអ្នកដទៃក៏គ្មានសង្ឃឹមដូចគ្នាដែរ ហើយពួកគេស្កប់ចិត្ត លុះត្រាតែពួកគេបានធ្វើឱ្យមនុស្សគ្រប់គ្នាបោះបង់សេចក្ដីជំនឿរបស់ខ្លួនលើព្រះជាម្ចាស់ និងដកខ្លួនចេញពីជំនឿរបស់ពួកគេ។ គោលដៅរបស់ពួកគេក្នុងការធ្វើបែបនេះគឺ៖ «ប្រសិនបើខ្ញុំមិនអាចទទួលបានព្រះពរនៃនគរស្ថានសួគ៌ទេ អ្នករាល់គ្នាកុំសូម្បីតែស្រមៃថាទទួលបានព្រះពរទាំងនេះឱ្យសោះ!» តើបុគ្គលបែបនេះជាមនុស្សថោកទាបប្រភេទណាទៅ? តើពួកគេមិនមែនជាអារក្សទេឬ? ពួកគេគឺជាអារក្ស ដែលកំពុងឆ្ពោះទៅរកនរក ដែលថែមទាំងហាមឃាត់អ្នកដទៃមិនឱ្យជឿលើព្រះជាម្ចាស់ និងមិនឱ្យចូលទៅក្នុងនគរស្ថានសួគ៌ទៀតផង គឺពួកគេកំពុងដើរតម្រង់ទៅរកផ្លូវទាល់ហើយ! អ្នកណាដែលមានមនសិការបន្តិចបន្តួច និងមានចិត្តកោតខ្លាចព្រះជាម្ចាស់បន្តិចបន្តួច មិនគួរប្រព្រឹត្តបែបនេះឡើយ ប្រសិនបើពួកគេពិតជាប្រព្រឹត្តអំពើអាក្រក់ដ៏ធំធេងមែន ហើយត្រូវបានបើកសម្ដែង ដែលធ្វើឱ្យពួកគេមានអារម្មណ៍ថា ពួកគេលែងមានសង្ឃឹមទៀតហើយនោះ ពួកគេនឹងនៅតែមានបំណងជួយអ្នកដទៃឱ្យជោគជ័យ ដោយទុកឱ្យអ្នកដទៃជឿលើព្រះជាម្ចាស់យ៉ាងស្មោះស្ម័គ្រ និងមិនធ្វើតាមគំរូរបស់ពួកគេឡើយ។ ពួកគេអាចនឹងនិយាយថា៖ «ខ្ញុំខ្សោយពេកហើយ បំណងប្រាថ្នាខាងសាច់ឈាមរបស់ខ្ញុំមានកម្លាំងខ្លាំង ហើយខ្ញុំងប់ងល់នឹងលោកីយ៍នេះខ្លាំងពេក។ នេះគឺជាកំហុសរបស់ខ្ញុំផ្ទាល់ ខ្ញុំសមនឹងទទួលរងរឿងនេះហើយ! អ្នករាល់គ្នាបន្តធ្វើជាអ្នកជឿដ៏ស្មោះស្ម័គ្រចុះ ចូរកុំរងឥទ្ធិពលពីខ្ញុំអី។ ក្នុងអំឡុងពេលនៃការជួបជុំ ខ្ញុំនឹងចាំយាមមើល ហើយប្រសិនបើប៉ូលិសរបស់នាគដ៏ធំមានសម្បុរក្រហមចូលមកក្នុងភូមិ ខ្ញុំនឹងប្រាប់អ្នករាល់គ្នាឱ្យដឹង»។ អ្នកណាដែលមានភាពជាមនុស្សសូម្បីតែបន្តិចបន្តួច យ៉ាងហោចណាស់ក៏គួរតែធ្វើបានប៉ុណ្ណេះដែរ ហើយពួកគេមិនគួររំខានដល់ការដេញតាមសេចក្ដីពិតរបស់អ្នកដទៃឡើយ។ ប៉ុន្តែ អ្នកដែលគ្មានភាពជាមនុស្ស នៅពេលដែលរឿងរ៉ាវមិនប្រព្រឹត្តទៅតាមបំណងរបស់ពួកគេ ឬនៅពេលដែលពួកគេឃើញបងប្អូនប្រុសស្រីមើលងាយពួកគេ និងថយចេញឆ្ងាយពីពួកគេ ពួកគេមានអារម្មណ៍ថា ព្រះជាម្ចាស់បានបើកសម្ដែង និងជម្រុះពួកគេចោលហើយ ថាពួកគេគ្មានសង្ឃឹមទទួលបានសេចក្ដីសង្គ្រោះឡើយ។ នៅពេលដែលពួកគេមានគំនិត និងការគិតបែបនេះ ពួកគេក៏បោះបង់ចោល ហើយចាប់ផ្ដើមប្រព្រឹត្តផ្ដេសផ្ដាស ដោយបញ្ចេញភាពអវិជ្ជមាន និងរំខានដល់ជីវិតពួកជំនុំដោយគ្មានការអៀនខ្មាស។ តើមនុស្សប្រភេទណាដែលធ្វើបែបនេះ? តើពួកគេមិនមែនជាពួកអារក្សទេឬ? (មែនហើយ។) តើមនុស្សគួរតែបង្ហាញការគួរសមចំពោះអស់អ្នកដែលជាពួកអារក្សដែរឬទេ? (មិនគួរទេ។) ដូច្នេះ តើរឿងនេះគួរត្រូវបានដោះស្រាយដោយរបៀបណា? អ្នកនិយាយថា៖ «អ្នកមកចូលរួមការជួបជុំ ប៉ុន្តែមិនអានព្រះបន្ទូលរបស់ព្រះជាម្ចាស់ ហើយក៏មិនទទួលយកសេចក្ដីពិតដែរ។ ចុះតើអ្នកមកទីនេះដើម្បីអ្វី? ដើម្បីបង្កការរំខាន តើមែនទេ? អ្នកគិតថាអ្នកគ្មានសង្ឃឹមទទួលបានសេចក្ដីសង្គ្រោះឡើយ តាមពិតទៅ ពួកយើងក៏មិនមានអារម្មណ៍ថាពួកយើងមានសង្ឃឹមច្រើនដែរ ប៉ុន្តែពួកយើងខិតខំប្រឹងប្រែង។ ពួកយើងជឿថា ព្រះជាម្ចាស់មិនលម្អៀងទេ ថាទ្រង់គួរឱ្យទុកចិត្តបាន ថាព្រះហឫទ័យរបស់ទ្រង់ក្នុងការសង្គ្រោះមនុស្ស គឺស្មោះត្រង់ ហើយថាព្រះហឫទ័យរបស់ទ្រង់មិនផ្លាស់ប្ដូរឡើយ។ ដរាបណានៅមានសង្ឃឹមសូម្បីតែបន្តិចបន្តួចក្ដី ក៏ពួកយើងនឹងមិនបោះបង់ចោលដែរ។ ពួកយើងនឹងមិនអវិជ្ជមានជានិច្ច និងមិនយល់ខុសលើព្រះជាម្ចាស់ដូចជាអ្នកឡើយ។ អ្នកកំពុងតែយល់សប្តិហើយ ប្រសិនបើអ្នកគិតថាអ្នកអាចរំខានពួកយើង ឬរារាំងពួកយើងបាននោះ! ប្រសិនបើអ្នកនៅតែរឹងរូស បន្តជឿតាមរបៀបនេះ ហើយនៅតែមានបំណងព្យាបាទចង់រំខានពួកយើងទៀត នោះកុំបន្ទោសពួកយើងថាឈ្លើយដាក់អ្នកឱ្យសោះ។ ចាប់ពីថ្ងៃនេះតទៅ អ្នកត្រូវបានបោសសម្អាតចេញហើយ គ្មានកន្លែងសម្រាប់អ្នកនៅក្នុងពួកជំនុំទៀតទេ។ ឥឡូវនេះ ចេញឱ្យឆ្ងាយទៅ!» តាមរបៀបនេះ តើបញ្ហាមិនត្រូវបានដោះស្រាយហើយទេឬ? វាសាមញ្ញណាស់ គ្រាន់តែនិយាយពីរបីម៉ាត់ នោះពួកគេត្រូវបានជម្រះចេញបាត់ទៅហើយ។ វាជារឿងងាយស្រួលធ្វើណាស់! ហេតុអ្វីបានជាត្រូវដោះស្រាយតាមរបៀបនេះ? ពីព្រោះសារជាតិធម្មជាតិរបស់មនុស្សបែបនេះមិនអាចផ្លាស់ប្ដូរបានឡើយ ពួកគេនឹងមិនទទួលយកសេចក្ដីពិតទេ។ ពួកគេគិតថាពួកគេគ្មានសង្ឃឹមទទួលបានសេចក្ដីសង្គ្រោះឡើយ ព្រះជាម្ចាស់មិនបានមានព្រះបន្ទូលបែបនេះទេ ហើយបងប្អូនប្រុសស្រីក៏មិនបាននិយាយបែបនេះដែរ ប៉ុន្តែពួកគេបែរជាប្រព្រឹត្តអំពើអាក្រក់ និងបង្កការរំខានតាមរបៀបនេះទៅវិញ។ តើពួកគេនឹងធ្វើអ្វី ប្រសិនបើថ្ងៃណាមួយ ពួកគេពិតជាត្រូវបានបណ្ដេញចេញ ដោយសារតែការប្រព្រឹត្តអំពើអាក្រក់ និងការរំខានដល់កិច្ចការរបស់ពួកជំនុំមែននោះ ឬប្រសិនបើព្រះជាម្ចាស់ប្រៀនប្រដៅពួកគេ ដោយសារតែពួកគេមិនដេញតាមសេចក្ដីពិតនោះ? តើពួកគេអាចក្លាយជាសត្រូវរបស់ព្រះជាម្ចាស់ដែរឬទេ តើពួកគេអាចសងសឹកដែរឬទេ? វាអាចទៅរួចណាស់! វាជារឿងល្អហើយ ដែលមនុស្សបែបនេះត្រូវបានបើកសម្ដែង មុនពេលពួកគេអាចប្រព្រឹត្តទង្វើខុសឆ្គងណាមួយបានសម្រេច ឬប្រព្រឹត្តអំពើអាក្រក់ដ៏ធំធេងណាមួយនោះ។ នេះគឺជាទង្វើរបស់ព្រះជាម្ចាស់ ព្រះជាម្ចាស់បានបើកសម្ដែងពួកគេហើយ។ ឥឡូវនេះ ការជម្រះពួកគេចេញ គឺជារឿងត្រឹមត្រូវហើយ អ្នកដទៃមិនទាន់រងការខាតបង់ណាមួយនៅឡើយទេ។ ការដោះស្រាយតាមរបៀបនេះ គឺទាន់ពេលវេលា និងស័ក្តិសមបំផុត មនុស្សគ្រប់គ្នាទទួលបានការញែកដឹង ហើយមនុស្សអាក្រក់ត្រូវបានដោះស្រាយ។ តួនាទីរបស់ពួកគេក្នុងនាមជាតួអង្គបន្ទាប់បន្សំ ត្រូវបានបំពេញយ៉ាងគ្រប់គ្រាន់ហើយ។

ជាមូលដ្ឋាន ទាំងនេះគឺជាសភាព និងការបង្ហាញចេញផ្សេងៗរបស់មនុស្សដែលបញ្ចេញភាពអវិជ្ជមាន។ នៅពេលដែលបំណងប្រាថ្នារបស់ពួកគេក្នុងការដេញតាមឋានៈ កេរ្តិ៍ឈ្មោះ និងលាភសក្ការៈ មិនត្រូវបានបំពេញ នៅពេលដែលព្រះជាម្ចាស់ធ្វើរឿងដែលផ្ទុយពីសញ្ញាណ និងការស្រមើស្រមៃរបស់ពួកគេ ជារឿងដែលពាក់ព័ន្ធនឹងផលប្រយោជន៍របស់ពួកគេ នោះពួកគេជាប់អន្ទាក់ក្នុងអារម្មណ៍នៃការមិនស្ដាប់បង្គាប់ និងការមិនពេញចិត្ត។ ហើយនៅពេលដែលពួកគេមានអារម្មណ៍ទាំងនេះ ចិត្តគំនិតរបស់ពួកគេចាប់ផ្ដើមបង្កើតនូវលេស មូលហេតុ ការដោះសា ការការពារខ្លួន និងគំនិតនៃការរអ៊ូរទាំផ្សេងៗទៀត។ នៅពេលនេះ ពួកគេមិនសរសើរតម្កើងព្រះជាម្ចាស់ ឬចុះចូលនឹងទ្រង់ឡើយ ហើយពួកគេរឹតតែមិនស្វែងរកសេចក្ដីពិតដើម្បីស្គាល់ខ្លួនឯងទៀតផង ផ្ទុយទៅវិញ ពួកគេប្រយុទ្ធប្រឆាំងនឹងព្រះជាម្ចាស់ ដោយប្រើប្រាស់សញ្ញាណ ការស្រមើស្រមៃ គំនិត និងទស្សនៈ ឬភាពតក់ក្រហល់របស់ពួកគេ។ ចុះតើពួកគេប្រយុទ្ធប្រឆាំងនឹងព្រះជាម្ចាស់ដោយរបៀបណា? ពួកគេផ្សាយពីអារម្មណ៍នៃការមិនស្ដាប់បង្គាប់ និងការមិនពេញចិត្តរបស់ពួកគេ ដោយប្រើប្រាស់រឿងនេះដើម្បីបញ្ជាក់ពីគំនិត និងទស្សនៈរបស់ពួកគេឱ្យព្រះជាម្ចាស់បានជ្រាប ដោយព្យាយាមធ្វើឱ្យព្រះជាម្ចាស់ប្រព្រឹត្តតាមឆន្ទៈ និងការទាមទាររបស់ពួកគេ ដើម្បីបំពេញបំណងប្រាថ្នារបស់ពួកគេ ទាល់តែបែបនេះ ទើបអារម្មណ៍របស់ពួកគេបានស្ងប់។ ជាពិសេស ព្រះជាម្ចាស់សម្ដែងចេញនូវសេចក្ដីពិតជាច្រើន ដើម្បីជំនុំជម្រះ និងវាយផ្ចាលមនុស្ស ដើម្បីបន្សុទ្ធនិស្ស័យពុករលួយរបស់ពួកគេ ដើម្បីសង្គ្រោះមនុស្សចេញពីឥទ្ធិពលរបស់សាតាំង ហើយនរណាទៅដឹងទៅថា តើក្ដីស្រមៃរបស់មនុស្សប៉ុន្មាននាក់នៃការទទួលបានព្រះពរ ត្រូវបានរារាំងដោយសេចក្ដីពិតទាំងនេះ ដែលបំផ្លាញការស្រមើស្រមៃនៃការត្រូវបានលើកឡើងទៅក្នុងនគរស្ថានសួគ៌ ដែលពួកគេសង្ឃឹមចង់បានទាំងយប់ទាំងថ្ងៃនោះ។ ពួកគេចង់ធ្វើគ្រប់យ៉ាងតាមដែលពួកគេអាចធ្វើបាន ដើម្បីផ្លាស់ប្ដូរស្ថានការណ៍ ប៉ុន្តែពួកគេគ្មានអំណាចឡើយ ពួកគេអាចត្រឹមតែធ្លាក់ចូលទៅក្នុងមហន្តរាយ ជាមួយនឹងភាពអវិជ្ជមាន និងការគុំគួនប៉ុណ្ណោះ។ ពួកគេមិនស្ដាប់បង្គាប់ចំពោះរឿងទាំងអស់នេះដែលព្រះជាម្ចាស់បានចាត់ចែងឡើយ ពីព្រោះអ្វីដែលព្រះជាម្ចាស់ធ្វើ គឺប៉ះទង្គិចនឹងសញ្ញាណ ផលប្រយោជន៍ និងការគិតរបស់ពួកគេ។ ជាពិសេស នៅពេលដែលពួកជំនុំធ្វើកិច្ចការនៃការបោសសម្អាត និងជម្រុះមនុស្សជាច្រើនចោល មនុស្សទាំងនេះគិតថា ព្រះជាម្ចាស់មិនសង្គ្រោះពួកគេទេ ថាទ្រង់បានស្អប់ខ្ពើមនិងបដិសេធពួកគេ ថាពួកគេត្រូវបានប្រព្រឹត្តដាក់ដោយអយុត្តិធម៌ ដូច្នេះហើយ ពួកគេនឹងរួបរួមគ្នាដើម្បីប្រឆាំងនឹងព្រះជាម្ចាស់ ពួកគេនឹងបដិសេធថាព្រះជាម្ចាស់គឺជាសេចក្ដីពិត បដិសេធអត្តសញ្ញាណ និងសារជាតិរបស់ព្រះជាម្ចាស់ ហើយបដិសេធនិស្ស័យសុចរិតរបស់ព្រះជាម្ចាស់។ ជាការពិតណាស់ ពួកគេក៏នឹងបដិសេធការពិតនៃអធិបតេយ្យភាពរបស់ព្រះជាម្ចាស់លើរបស់សព្វសារពើផងដែរ។ ចុះតើពួកគេបដិសេធរឿងទាំងអស់នេះតាមមធ្យោបាយអ្វី? គឺតាមរយៈការប្រឆាំង និងការទាស់ទទឹង។ អត្ថន័យបង្កប់គឺ៖ «អ្វីដែលព្រះជាម្ចាស់ធ្វើ គឺផ្ទុយនឹងសញ្ញាណរបស់ខ្ញុំ ដូច្នេះហើយ ខ្ញុំមិនចុះចូលទេ ខ្ញុំមិនជឿថាទ្រង់គឺជាសេចក្ដីពិតឡើយ។ ខ្ញុំនឹងស្រែកប្រឆាំងនឹងទ្រង់ ហើយនឹងផ្សាយរឿងទាំងនេះនៅក្នុងពួកជំនុំ និងក្នុងចំណោមមនុស្ស! ខ្ញុំនឹងនិយាយអ្វីដែលខ្ញុំចង់និយាយ ហើយខ្ញុំមិនខ្វល់ពីផលវិបាកនោះទេ។ ខ្ញុំមានសិទ្ធិសេរីភាពក្នុងការបញ្ចេញមតិ ទ្រង់មិនអាចបិទមាត់ខ្ញុំបានទេ ខ្ញុំនឹងនិយាយអ្វីដែលខ្ញុំចង់និយាយ។ តើទ្រង់អាចធ្វើអ្វីបាន?» នៅពេលដែលមនុស្សទាំងនេះទទូចចង់បញ្ចេញគំនិត និងទស្សនៈខុសឆ្គងរបស់ពួកគេ តើពួកគេកំពុងនិយាយអំពីការយល់ដឹងរបស់ពួកគេផ្ទាល់ឬ? តើពួកគេកំពុងប្រកបគ្នាអំពីសេចក្ដីពិតឬ? គឺមិនមែនទាល់តែសោះ។ ពួកគេកំពុងផ្សាយភាពអវិជ្ជមាន ពួកគេកំពុងបញ្ចេញនូវជំនឿខុសឆ្គង និងភាពខុសទំនង។ ពួកគេមិនកំពុងព្យាយាមស្គាល់ពីសេចក្ដីពុករលួយរបស់ខ្លួន ឬលាតត្រដាងវាឡើយ ពួកគេមិនកំពុងលាតត្រដាងពីរឿងដែលពួកគេបានធ្វើ ដែលផ្ទុយនឹងសេចក្ដីពិតនោះទេ ហើយពួកគេក៏មិនកំពុងលាតត្រដាងពីកំហុសដែលពួកគេបានធ្វើនោះដែរ។ ផ្ទុយទៅវិញ ពួកគេកំពុងខិតខំអស់ពីសមត្ថភាពដើម្បីរកហេតុផល និងការពារកំហុសរបស់ពួកគេ ដើម្បីបញ្ជាក់ថាពួកគេត្រឹមត្រូវ ហើយក្នុងពេលជាមួយគ្នានេះ ពួកគេក៏កំពុងទាញសេចក្ដីសន្និដ្ឋានដ៏មិនសមហេតុផល ហើយបញ្ចេញទស្សនៈអវិជ្ជមាន និងវៀចវេរ ព្រមទាំងអំណះអំណាងដែលបំភ្លៃ និងជំនឿខុសឆ្គងផងដែរ។ ផលប៉ះពាល់ទៅលើរាស្ដ្ររើសតាំងរបស់ព្រះជាម្ចាស់នៅក្នុងពួកជំនុំ គឺការបំភាន់ និងការរំខានដល់ពួកគេ វាថែមទាំងអាចធ្វើឱ្យមនុស្សមួយចំនួនធ្លាក់ចូលទៅក្នុងសភាពអវិជ្ជមាន និងច្របូកច្របល់ទៀតផង។ ទាំងនេះសុទ្ធតែជាផលប៉ះពាល់អវិជ្ជមាន និងការរំខានដែលបង្កឡើងដោយមនុស្សដែលបញ្ចេញភាពអវិជ្ជមាន។ ហេតុដូច្នេះហើយ អ្នកដែលបញ្ចេញភាពអវិជ្ជមាន គួរតែត្រូវបានរឹតត្បិត រួមជាមួយនឹងពាក្យសម្ដី និងឥរិយាបថរបស់ពួកគេ ពួកគេមិនគួរត្រូវបានបណ្ដោយ ឬអនុញ្ញាតឡើយ។ ពួកជំនុំគួរតែមានវិធីសាស្ត្រ និងគោលការណ៍ដ៏ស័ក្តិសម ដើម្បីដោះស្រាយជាមួយមនុស្សទាំងនេះ។ រឿងម៉្យាង គឺបងប្អូនប្រុសស្រីគួរតែញែកដឹងមនុស្សទាំងនេះ និងសម្ដីអវិជ្ជមានរបស់ពួកគេ។ រឿងម៉្យាងទៀត គឺនៅពេលដែលរាស្ដ្ររើសតាំងរបស់ព្រះជាម្ចាស់មានការញែកដឹង ពួកជំនុំគួរតែបោសសម្អាតចេញ ឬបណ្ដេញបុគ្គលទាំងនេះចេញភ្លាមៗ ស្របតាមគោលការណ៍សេចក្ដីពិត ដើម្បីការពារកុំឱ្យមនុស្សកាន់តែច្រើនរងឥទ្ធិពល និងរងការរំខាន។ នេះគឺជាការបញ្ចប់នៃការប្រកបគ្នារបស់យើង អំពីទិដ្ឋភាពផ្សេងៗនៃការបញ្ចេញភាពអវិជ្ជមាន។

គ. គោលការណ៍ និងមាគ៌ា ដើម្បីដោះស្រាយភាពអវិជ្ជមាន

មនុស្សមានធម្មជាតិបែបសាតាំង ដោយរស់នៅតាមនិស្ស័យបែបសាតាំង ទើបវាពិបាកនឹងជៀសវាងសភាពអវិជ្ជមាន។ ជាពិសេសនៅពេលដែលមនុស្សមិនយល់សេចក្ដីពិត ភាពអវិជ្ជមានក្លាយជារឿងដែលកើតឡើងជាញឹកញាប់។ មនុស្សគ្រប់គ្នាមានពេលដែលកើតមានភាពអវិជ្ជមាន ខ្លះញឹកញាប់ ខ្លះមិនសូវញឹកញាប់ ខ្លះមានរយៈពេលយូរ និងខ្លះមានរយៈពេលខ្លី។ កម្ពស់របស់មនុស្សខុសគ្នា ហើយសភាពនៃភាពអវិជ្ជមានរបស់ពួកគេក៏ខុសគ្នាដែរ។ អ្នកដែលមានកម្ពស់ខ្ពស់ គ្រាន់តែមានភាពអវិជ្ជមានខ្លះៗប៉ុណ្ណោះនៅពេលប្រឈមមុខនឹងការល្បងល ចំណែកឯអ្នកដែលមានកម្ពស់ទាប ដែលនៅតែមិនយល់សេចក្ដីពិត គឺមិនអាចញែកដឹងបានឡើយនៅពេលដែលអ្នកដទៃផ្សាយសញ្ញាណខ្លះ ឬនិយាយរឿងមិនសមហេតុផល ពួកគេអាចត្រូវបានរំខាន រងឥទ្ធិពល និងក្លាយជាអវិជ្ជមាន។ បញ្ហាណាមួយដែលកើតឡើង អាចនាំឱ្យពួកគេមានភាពអវិជ្ជមាន សូម្បីតែរឿងកំប៉ិកកំប៉ុកដែលមិនគួរលើកយកមកនិយាយក៏ដោយ។ តើបញ្ហានៃភាពអវិជ្ជមានញឹកញាប់នេះ គួរដោះស្រាយដោយរបៀបណា? ប្រសិនបើមនុស្សម្នាក់មិនដឹងពីរបៀបស្វែងរកសេចក្ដីពិត មិនដឹងពីរបៀបហូប និងផឹកព្រះបន្ទូលរបស់ព្រះជាម្ចាស់ ឬអធិដ្ឋានទៅកាន់ព្រះជាម្ចាស់ទេ នោះវាក្លាយជាបញ្ហាខ្លាំងណាស់ ពួកគេអាចពឹងផ្អែកតែលើការគាំទ្រ និងជំនួយរបស់បងប្អូនប្រុសស្រីប៉ុណ្ណោះ។ ប្រសិនបើគ្មាននរណាម្នាក់អាចជួយបាន ឬប្រសិនបើពួកគេមិនទទួលយកជំនួយទេ ពួកគេអាចនឹងនៅតែអវិជ្ជមានរហូតដល់ថ្នាក់មិនអាចងើបឡើងវិញបាន ហើយថែមទាំងអាចឈប់ជឿទៀតផង។ ចូរមើលចុះ វាពិតជាគ្រោះថ្នាក់ណាស់សម្រាប់មនុស្សម្នាក់ដែលតែងតែមានសញ្ញាណ និងងាយនឹងក្លាយជាអវិជ្ជមាន។ មិនថាគេប្រកបសេចក្ដីពិតទៅកាន់មនុស្សបែបនេះយ៉ាងណាក៏ដោយ ក៏ពួកគេមិនទទួលយកដែរ ដោយតែងតែប្រកាន់ខ្ជាប់ថា សញ្ញាណ និងការស្រមើស្រមៃរបស់ខ្លួនគឺត្រឹមត្រូវ ពួកគេគឺជាមនុស្សដែលពិបាកដោះស្រាយបំផុត។ ទោះបីជាអ្នកមានភាពអវិជ្ជមានកម្រិតណាក៏ដោយ អ្នកគួរតែយល់នៅក្នុងចិត្តរបស់អ្នកថា ការមានសញ្ញាណ មិនមែនមានន័យថា សញ្ញាណទាំងនោះស្របនឹងសេចក្ដីពិតនោះទេ វាមានន័យថា មានបញ្ហានៅក្នុងការយល់ដឹងរបស់អ្នក។ ប្រសិនបើអ្នកមានវិចារណញ្ញាណខ្លះ អ្នកមិនគួរផ្សាយសញ្ញាណទាំងនេះទេ នេះគឺជាចំណុចអប្បបរមាដែលមនុស្សគួរប្រកាន់ខ្ជាប់។ ប្រសិនបើអ្នកមានចិត្តដែលកោតខ្លាចព្រះជាម្ចាស់បន្តិចបន្តួច ហើយអាចទទួលស្គាល់ថា អ្នកគឺជាអ្នកដើរតាមព្រះជាម្ចាស់ អ្នកគួរតែស្វែងរកសេចក្ដីពិតដើម្បីដោះស្រាយសញ្ញាណរបស់អ្នក ចុះចូលនឹងសេចក្ដីពិត និងជៀសវាងបង្កឱ្យមានការបង្អាក់ និងការរំខាន។ ប្រសិនបើអ្នកមិនអាចធ្វើបែបនេះបាន ហើយទទូចចង់ផ្សាយសញ្ញាណ នោះអ្នកបានបាត់បង់វិចារណញ្ញាណរបស់អ្នកហើយ អ្នកមិនប្រក្រតីខាងផ្លូវចិត្ត ត្រូវអារក្សចូលខ្លួន និងមិនអាចគ្រប់គ្រងខ្លួនឯងបានឡើយ។ ដោយត្រូវបានពួកអារក្សគ្រប់គ្រង អ្នកនិយាយចេញមក និងផ្សាយសញ្ញាណទាំងនេះ មិនថាមានរឿងអ្វីក៏ដោយ គឺជៀសមិនរួចឡើយ នេះជាកិច្ចការរបស់វិញ្ញាណអាក្រក់។ ប្រសិនបើអ្នកមានមនសិការ និងវិចារណញ្ញាណខ្លះ អ្នកគួរតែអាចធ្វើបែបនេះបានគឺ៖ មិនផ្សាយសញ្ញាណ និងមិនរំខានបងប្អូនប្រុសស្រី។ សូម្បីតែនៅពេលអ្នកក្លាយជាអវិជ្ជមានក៏ដោយ ក៏អ្នកមិនគួរធ្វើអ្វីដែលប៉ះពាល់ដល់បងប្អូនប្រុសស្រីដែរ អ្នកគួរតែបំពេញភារកិច្ចរបស់អ្នកឱ្យបានល្អទៅបានហើយ ធ្វើអ្វីដែលអ្នកគួរធ្វើឱ្យបានត្រឹមត្រូវ និងធានាថា អ្នកមិនអាចបន្ទោសខ្លួនឯងបាន នេះគឺជាស្ដង់ដាអប្បបរមាសម្រាប់ការប្រព្រឹត្តខ្លួន។ សូម្បីតែនៅពេលអ្នកមានភាពអវិជ្ជមានម្ដងម្កាល ប៉ុន្តែមិនបានធ្វើអ្វីដែលហួសព្រំដែនក៏ដោយ ក៏ព្រះជាម្ចាស់នឹងមិនប្រកាន់ចំពោះភាពអវិជ្ជមានរបស់អ្នកដែរ។ ឱ្យតែអ្នកមានមនសិការ និងវិចារណញ្ញាណ អាចអធិដ្ឋានទៅកាន់ និងពឹងអាងលើព្រះជាម្ចាស់ ព្រមទាំងស្វែងរកសេចក្ដីពិត នោះនៅទីបំផុត អ្នកនឹងយល់សេចក្ដីពិត ហើយកែប្រែខ្លួនឯងបាន។ ប្រសិនបើអ្នកប្រឈមមុខនឹងព្រឹត្តិការណ៍សំខាន់ៗ ដូចជាត្រូវបានដកហូតតំណែង និងជម្រុះចោល ដោយសារតែមិនបានធ្វើកិច្ចការជាក់ស្ដែងក្នុងនាមជាអ្នកដឹកនាំ ហើយអ្នកមានអារម្មណ៍ថា គ្មានសង្ឃឹមទទួលបានសេចក្ដីសង្គ្រោះ ហើយក្លាយជាអវិជ្ជមាន គឺអវិជ្ជមានខ្លាំងពេករហូតដល់ថ្នាក់អ្នកមិនអាចងើបឡើងវិញបាន ដោយមានអារម្មណ៍ថា ហាក់ដូចជាអ្នកត្រូវបានថ្កោលទោស និងដាក់បណ្ដាសា ហើយអ្នកកើតមានការយល់ច្រឡំ និងការត្អូញត្អែរចំពោះព្រះជាម្ចាស់ តើអ្នកគួរធ្វើដូចម្ដេច? រឿងនេះងាយស្រួលដោះស្រាយណាស់៖ ចូរស្វែងរកមនុស្សមួយចំនួនដែលយល់សេចក្ដីពិត ដើម្បីប្រកបគ្នា និងស្វែងរកជាមួយគ្នា ហើយនិយាយអ្វីនៅក្នុងចិត្តរបស់អ្នកចេញមកប្រាប់មនុស្សទាំងនេះ។ អ្វីដែលសំខាន់ជាងនេះទៅទៀតនោះ ចូរមកចំពោះព្រះជាម្ចាស់ ដើម្បីអធិដ្ឋានដោយពិតត្រង់អំពីភាពអវិជ្ជមាន និងភាពទន់ខ្សោយរបស់អ្នក ព្រមទាំងរឿងមួយចំនួនដែលអ្នកមិនយល់ និងមិនអាចយកឈ្នះបាន ម្ដងមួយៗ ចូរប្រកបគ្នាជាមួយព្រះជាម្ចាស់ កុំលាក់បាំងអ្វីឡើយ។ ប្រសិនបើមានរឿងដែលមិនអាចនិយាយបាន ដែលអ្នកមិនអាចសម្ដែងចេញប្រាប់អ្នកដទៃ វារឹតតែចាំបាច់ដែលអ្នកត្រូវមកចំពោះព្រះជាម្ចាស់ ដើម្បីអធិដ្ឋាន។ មនុស្សមួយចំនួនសួរថា៖ «តើការនិយាយប្រាប់ព្រះជាម្ចាស់អំពីរឿងនេះ មិននាំឱ្យមានការថ្កោលទោសទេឬ?» តើអ្នកមិនបានធ្វើរឿងជាច្រើនដែលទាស់ប្រឆាំងនឹងព្រះជាម្ចាស់ និងសមនឹងទទួលការថ្កោលទោសរបស់ទ្រង់រួចទៅហើយទេឬ? ហេតុអ្វីត្រូវខ្វល់ខ្វាយអំពីរឿងមួយបន្ថែមទៀតនេះទៅវិញ? តើអ្នកគិតថា ប្រសិនបើអ្នកមិននិយាយអំពីរឿងនេះ ព្រះជាម្ចាស់នឹងមិនជ្រាបឬ? ព្រះជាម្ចាស់ជ្រាបគ្រប់យ៉ាងដែលអ្នកគិត។ អ្នកគួរតែប្រកបគ្នាជាមួយព្រះជាម្ចាស់ដោយបើកចំហ ដោយនិយាយអ្វីនៅក្នុងចិត្តរបស់អ្នកចេញមក ដោយទូលថ្វាយទ្រង់អំពីបញ្ហា និងសភាពរបស់អ្នកដោយពិតត្រង់។ ភាពទន់ខ្សោយ ទង្វើបះបោរ និងសូម្បីតែការត្អូញត្អែររបស់អ្នក សុទ្ធតែអាចទូលប្រាប់ព្រះជាម្ចាស់បានទាំងអស់ សូម្បីតែអ្នកចង់រំសាយអារម្មណ៍ក៏ដោយ ក៏មិនអីដែរ ព្រះជាម្ចាស់នឹងមិនថ្កោលទោសរឿងនេះទេ។ ហេតុអ្វីបានជាព្រះជាម្ចាស់មិនថ្កោលទោសរឿងនេះ? ព្រះជាម្ចាស់ជ្រាបពីកម្ពស់របស់មនុស្ស ទោះបីជាអ្នកមិននិយាយជាមួយទ្រង់ក៏ដោយ ក៏ទ្រង់នៅតែជ្រាបពីកម្ពស់របស់អ្នកដែរ។ តាមរយៈការនិយាយជាមួយព្រះជាម្ចាស់ ក្នុងទិដ្ឋភាពមួយ នេះគឺជាឱកាសរបស់អ្នកក្នុងការលាតត្រដាងខ្លួនឯង និងបើកចំហចំពោះព្រះជាម្ចាស់។ ក្នុងទិដ្ឋភាពមួយទៀត វាក៏បង្ហាញពីអាកប្បកិរិយានៃការចុះចូលរបស់អ្នកចំពោះព្រះជាម្ចាស់ដែរ យ៉ាងហោចណាស់ អ្នកកំពុងឱ្យព្រះជាម្ចាស់ទតឃើញថា ចិត្តរបស់អ្នកមិនបានបិទដាក់ទ្រង់ឡើយ អ្នកគ្រាន់តែទន់ខ្សោយ គ្មានកម្ពស់គ្រប់គ្រាន់ដើម្បីយកឈ្នះរឿងនេះតែប៉ុណ្ណោះ។ អ្នកមិនមានបំណងប្រឆាំងឡើយ អាកប្បកិរិយារបស់អ្នកគឺការចុះចូល គ្រាន់តែថាកម្ពស់របស់អ្នកនៅតូចទាបពេក ហើយអ្នកមិនអាចទ្រាំទ្រនឹងរឿងនេះបាន។ នៅពេលដែលអ្នកបើកចំហចិត្តរបស់អ្នកទាំងស្រុងចំពោះព្រះជាម្ចាស់ ហើយអាចទូលប្រាប់ទ្រង់ពីគំនិតដ៏ជ្រាលជ្រៅបំផុតរបស់អ្នក ទោះបីជាអ្វីដែលអ្នកនិយាយអាចមានភាពទន់ខ្សោយ និងការត្អូញត្អែរ ហើយជាពិសេសគឺរឿងអវិជ្ជមានជាច្រើនក៏ដោយ ក៏មានរឿងមួយដែលត្រឹមត្រូវនៅក្នុងការណ៍នេះគឺ៖ អ្នកទទួលស្គាល់ថា អ្នកមាននិស្ស័យពុករលួយ អ្នកទទួលស្គាល់ថា អ្នកគឺជាភាវៈដែលព្រះបានបង្កើត អ្នកមិនបដិសេធអត្តសញ្ញាណរបស់ព្រះជាម្ចាស់ជាព្រះអាទិករឡើយ ហើយអ្នកក៏មិនបដិសេធដែរថា ទំនាក់ទំនងរវាងអ្នក និងព្រះជាម្ចាស់ គឺជាទំនាក់ទំនងរវាងភាវៈដែលព្រះបានបង្កើត និងព្រះអាទិករ។ អ្នកផ្ទុកផ្ដាក់នូវរឿងដែលអ្នកយល់ថាពិបាកយកឈ្នះបំផុត រឿងដែលធ្វើឱ្យអ្នកទន់ខ្សោយបំផុត ទៅលើព្រះជាម្ចាស់ ហើយអ្នកទូលប្រាប់ព្រះជាម្ចាស់អំពីអារម្មណ៍នៅក្នុងចិត្តរបស់អ្នកទាំងអស់ នេះបង្ហាញពីអាកប្បកិរិយារបស់អ្នក។ មនុស្សមួយចំនួននិយាយថា៖ «ខ្ញុំបានអធិដ្ឋានទៅកាន់ព្រះជាម្ចាស់ម្ដងហើយ ប៉ុន្តែវាមិនបានដោះស្រាយភាពអវិជ្ជមានរបស់ខ្ញុំទេ។ ខ្ញុំនៅតែមិនអាចយកឈ្នះវាបាន»។ មិនអីទេ អ្នកគ្រាន់តែត្រូវស្វែងរកសេចក្ដីពិតយ៉ាងអស់ពីចិត្តប៉ុណ្ណោះ។ មិនថាអ្នកយល់បានកម្រិតណាទេ ព្រះជាម្ចាស់នឹងធ្វើឱ្យអ្នករឹងមាំបន្តិចម្ដងៗ ហើយអ្នកនឹងលែងទន់ខ្សោយដូចកាលពីដំបូងទៀតហើយ។ មិនថាអ្នកមានភាពទន់ខ្សោយ និងភាពអវិជ្ជមានកម្រិតណា ឬអ្នកមានការត្អូញត្អែរ និងអារម្មណ៍អវិជ្ជមានច្រើនប៉ុនណានោះទេ ចូរនិយាយជាមួយព្រះជាម្ចាស់ កុំចាត់ទុកព្រះជាម្ចាស់ជាអ្នកក្រៅឡើយ។ ទោះបីជាអ្នកអាចលាក់បាំងរឿងរ៉ាវពីអ្នកណាក៏ដោយ ក៏មិនត្រូវលាក់បាំងអ្វីពីព្រះជាម្ចាស់ដែរ ពីព្រោះព្រះជាម្ចាស់គឺជាទីពឹងតែមួយគត់របស់អ្នក ហើយក៏ជាសេចក្ដីសង្គ្រោះតែមួយគត់របស់អ្នកដែរ។ មានតែការមកចំពោះព្រះជាម្ចាស់ប៉ុណ្ណោះ ទើបអាចដោះស្រាយបញ្ហាទាំងនេះបាន ការពឹងអាងលើមនុស្សគឺគ្មានប្រយោជន៍ឡើយ។ ហេតុនេះ នៅពេលប្រឈមមុខនឹងភាពអវិជ្ជមាន និងភាពទន់ខ្សោយ អស់អ្នកដែលមកចំពោះព្រះជាម្ចាស់ និងពឹងអាងលើទ្រង់ គឺជាអ្នកដែលឆ្លាតបំផុត។ មានតែមនុស្សល្ងង់ខ្លៅ និងរឹងរូសប៉ុណ្ណោះ ដែលនៅពេលប្រឈមមុខនឹងព្រឹត្តិការណ៍សំខាន់ៗ និងធ្ងន់ធ្ងរ ហើយត្រូវការនិយាយពាក្យក្នុងចិត្តទៅកាន់ព្រះជាម្ចាស់ បែរជាដើរចេញ និងគេចពីព្រះជាម្ចាស់កាន់តែខ្លាំងទៅវិញ ដោយគិតគូរតែក្នុងចិត្តរបស់ខ្លួនឯង។ ហើយតើលទ្ធផលនៃការគិតគូរទាំងអស់នេះគឺជាអ្វី? ភាពអវិជ្ជមាន និងការត្អូញត្អែររបស់ពួកគេ ប្រែទៅជាការប្រឆាំង ហើយការប្រឆាំងប្រែទៅជាការទាស់ប្រឆាំង និងការស្រែកប្រឆាំងនឹងព្រះជាម្ចាស់ មនុស្សទាំងនេះក្លាយជាមិនអាចផ្សះផ្សាជាមួយព្រះជាម្ចាស់បានទាល់តែសោះ ហើយទំនាក់ទំនងរបស់ពួកគេជាមួយព្រះជាម្ចាស់ ត្រូវបានកាត់ផ្ដាច់ទាំងស្រុង។ ទោះជាយ៉ាងណាក៏ដោយ នៅពេលដែលអ្នកប្រឈមមុខនឹងភាពអវិជ្ជមាន និងភាពទន់ខ្សោយបែបនេះ ប្រសិនបើអ្នកអាចជ្រើសរើសនៅតែមកចំពោះព្រះជាម្ចាស់ដើម្បីស្វែងរកសេចក្ដីពិត និងជ្រើសរើសចុះចូលនឹងការចាត់ចែង និងការរៀបចំរបស់ព្រះជាម្ចាស់ ហើយអ្នកប្រកាន់យកអាកប្បកិរិយាចុះចូលយ៉ាងពិតប្រាកដ នោះដោយឃើញថា អ្នកនៅតែចង់ចុះចូលនឹងទ្រង់យ៉ាងស្មោះត្រង់ សូម្បីតែនៅពេលដែលអ្នកអវិជ្ជមាន និងទន់ខ្សោយក៏ដោយ ក៏ព្រះជាម្ចាស់នឹងជ្រាបពីរបៀបណែនាំអ្នក ដោយនាំអ្នកចេញពីភាពអវិជ្ជមាន និងភាពទន់ខ្សោយរបស់អ្នក។ បន្ទាប់ពីមានបទពិសោធទាំងនេះហើយ អ្នកនឹងបង្កើតបាននូវសេចក្ដីជំនឿពិតលើព្រះជាម្ចាស់។ អ្នកនឹងមានអារម្មណ៍ថា មិនថាអ្នកប្រឈមមុខនឹងការលំបាកអ្វីនោះទេ ឱ្យតែអ្នកស្វែងរកព្រះជាម្ចាស់ និងរង់ចាំទ្រង់ ទ្រង់នឹងរៀបចំផ្លូវចេញសម្រាប់អ្នកទាំងដែលអ្នកមិនដឹងខ្លួន ដោយអនុញ្ញាតឱ្យអ្នកឃើញថា ទាំងដែលអ្នកមិនបានដឹងខ្លួនផង ស្ថានភាពក៏បានផ្លាស់ប្ដូរ ដោយធ្វើឱ្យអ្នកលែងទន់ខ្សោយទៀតហើយ ប៉ុន្តែរឹងមាំវិញ និងបង្កើនសេចក្ដីជំនឿរបស់អ្នកលើព្រះជាម្ចាស់។ នៅពេលដែលអ្នកឆ្លុះបញ្ចាំងពីព្រឹត្តិការណ៍ទាំងនេះ អ្នកនឹងមានអារម្មណ៍ថា ភាពទន់ខ្សោយរបស់អ្នកនៅពេលនោះ គឺក្មេងខ្ចីខ្លាំងណាស់។ តាមពិតទៅ មនុស្សគឺក្មេងខ្ចីបែបនេះឯង ហើយប្រសិនបើគ្មានការគាំទ្រពីព្រះជាម្ចាស់ទេ ពួកគេនឹងមិនអាចចាស់ទុំពីភាពក្មេងខ្ចី និងភាពល្ងង់ខ្លៅរបស់ពួកគេបានឡើយ។ មានតែតាមរយៈការទទួលយក និងការចុះចូលនឹងអធិបតេយ្យភាពរបស់ព្រះជាម្ចាស់បន្តិចម្ដងៗ នៅក្នុងដំណើរការនៃការដកពិសោធរឿងទាំងនេះ ការប្រឈមមុខនឹងការពិតទាំងនេះដោយវិជ្ជមាន និងយ៉ាងសកម្ម ការស្វែងរកគោលការណ៍ ការស្វែងរកបំណងព្រះហឫទ័យរបស់ព្រះជាម្ចាស់ ការលែងគេចវេះ ឬឃ្លាតឆ្ងាយពីព្រះជាម្ចាស់ ឬការលែងបះបោរទាស់នឹងព្រះជាម្ចាស់ទៀតហើយ ប៉ុន្តែក្លាយជាចុះចូលកាន់តែខ្លាំងឡើង ដោយមានការបះបោរកាន់តែតិចទៅៗ ក្លាយជាកាន់តែជិតស្និទ្ធនឹងព្រះជាម្ចាស់ និងកាន់តែអាចចុះចូលនឹងព្រះជាម្ចាស់ មានតែតាមរយៈការដកពិសោធបែបនេះប៉ុណ្ណោះ ទើបជីវិតរបស់មនុស្សម្នាក់លូតលាស់ និងចាស់ទុំបន្តិចម្ដងៗ ដោយលូតលាស់ពេញលេញទៅជាកម្ពស់របស់មនុស្សពេញវ័យ។

តើគួរប្រព្រឹត្តចំពោះ និងដោះស្រាយសភាពអវិជ្ជមានដោយរបៀបណា? ភាពអវិជ្ជមានមិនមែនជារឿងដែលគួរឱ្យខ្លាចនោះទេ ចំណុចសំខាន់គឺត្រូវមានវិចារណញ្ញាណ។ តើវាមិនងាយស្រួលទេឬ សម្រាប់មនុស្សម្នាក់ក្នុងការប្រព្រឹត្តល្ងង់ខ្លៅ នៅពេលពួកគេមានភាពអវិជ្ជមានជាប់ជានិច្ចនោះ? នៅពេលដែលមនុស្សម្នាក់មានភាពអវិជ្ជមាន ពួកគេមានតែត្អូញត្អែរ ឬបោះបង់ខ្លួនឯងចោល ហើយនិយាយស្តី និងប្រព្រឹត្តដោយគ្មានវិចារណញ្ញាណសោះ តើនេះមិនប៉ះពាល់ដល់ការបំពេញភារកិច្ចរបស់ពួកគេទេឬ? ប្រសិនបើមនុស្សម្នាក់អាចធ្លាក់ក្នុងសេចក្ដីអស់សង្ឃឹម និងខ្ជិលច្រអូសនៅក្នុងភាពអវិជ្ជមាន តើនេះមិនមែនជាការក្បត់ព្រះជាម្ចាស់ទេឬ? ភាពអវិជ្ជមានធ្ងន់ធ្ងរ គឺប្រៀបដូចជាមានជំងឺផ្លូវចិត្តអ៊ីចឹង វាស្រដៀងគ្នានឹងការត្រូវអារក្សចូលខ្លួនដែរ គឺខ្វះវិចារណញ្ញាណ។ ការមិនស្វែងរកសេចក្ដីពិតដើម្បីដោះស្រាយ ពិតជាគ្រោះថ្នាក់ណាស់។ នៅពេលដែលមនុស្សមានភាពអវិជ្ជមាន ប្រសិនបើពួកគេខ្វះចិត្តដែលកោតខ្លាចព្រះជាម្ចាស់ទាំងស្រុង នោះពួកគេនឹងងាយបាត់បង់វិចារណញ្ញាណណាស់ ពួកគេនឹងដើរផ្សាយភាពអវិជ្ជមាន ការមិនពេញចិត្ត និងសញ្ញាណរបស់ពួកគេ។ នេះគឺជាការមានបំណងប្រឆាំងនឹងព្រះជាម្ចាស់ ហើយអាចបង្អាក់ និងរំខានដល់កិច្ចការរបស់ពួកជំនុំយ៉ាងងាយបំផុត ដែលជាផលវិបាកដ៏គួរឱ្យខ្លាចហួសពីការគិត ហើយពួកគេអាចនឹងត្រូវបានព្រះជាម្ចាស់ស្អប់ខ្ពើម និងបដិសេធយ៉ាងពិតប្រាកដ។ ទោះជាយ៉ាងណាក៏ដោយ ប្រសិនបើមនុស្សម្នាក់នៅក្នុងភាពអវិជ្ជមានរបស់ខ្លួន អាចស្វែងរកសេចក្ដីពិត រក្សាចិត្តដែលកោតខ្លាចព្រះជាម្ចាស់ មិននិយាយពាក្យសម្ដីអវិជ្ជមាន ក៏មិនផ្សាយភាពអវិជ្ជមាន និងសញ្ញាណរបស់ខ្លួន ហើយរក្សាសេចក្ដីជំនឿរបស់ខ្លួនលើព្រះជាម្ចាស់ និងអាកប្បកិរិយាចុះចូលចំពោះទ្រង់ នោះមនុស្សបែបនេះអាចងើបចេញពីភាពអវិជ្ជមានបានយ៉ាងងាយ។ មនុស្សគ្រប់គ្នាមានពេលដែលមានភាពអវិជ្ជមាន គ្រាន់តែថាវាខុសគ្នានៅត្រង់កម្រិតធ្ងន់ឬស្រាល រយៈពេលយូរឬឆាប់ និងហេតុផលប៉ុណ្ណោះ។ មនុស្សមួយចំនួនជាទូទៅមិនមានភាពអវិជ្ជមានទេ ប៉ុន្តែក្លាយជាអវិជ្ជមាននៅពេលដែលពួកគេប្រឈមមុខនឹងបរាជ័យ ឬជំពប់ជើងដួលក្នុងរឿងអ្វីមួយ ចំណែកឯអ្នកផ្សេងទៀតអាចក្លាយជាអវិជ្ជមានដោយសារតែរឿងកំប៉ិកកំប៉ុក ទោះបីជាវាគ្រាន់តែជាពាក្យសម្ដីរបស់នរណាម្នាក់ដែលធ្វើឱ្យប៉ះពាល់ដល់មុខមាត់របស់ពួកគេក៏ដោយ។ ហើយអ្នកខ្លះក្លាយជាអវិជ្ជមានដោយសារតែកាលៈទេសៈមិនអំណោយផលបន្តិចបន្តួច។ តើមនុស្សបែបនេះយល់ពីរបៀបរស់នៅដែរឬទេ? តើពួកគេមានការយល់ដឹងស៊ីជម្រៅដែរឬទេ? តើពួកគេមានចិត្តទូលាយ និងសន្តានចិត្តទូលាយដូចមនុស្សប្រក្រតីដែរឬទេ? មិនមានទេ។ មិនថាកាលៈទេសៈបែបណាឡើយ ឱ្យតែមនុស្សម្នាក់រស់នៅក្នុងនិស្ស័យពុករលួយរបស់ខ្លួន ពួកគេនឹងធ្លាក់ចូលក្នុងសភាពអវិជ្ជមានមួយចំនួនជាញឹកញាប់។ ជាការពិតណាស់ ប្រសិនបើមនុស្សម្នាក់យល់សេចក្ដីពិត និងអាចមើលធ្លុះរឿងរ៉ាវ សភាពអវិជ្ជមានរបស់ពួកគេនឹងកាន់តែតិចទៅៗ ហើយភាពអវិជ្ជមានរបស់ពួកគេនឹងរលាយបាត់បន្តិចម្ដងៗ នៅពេលដែលកម្ពស់របស់ពួកគេលូតលាស់ រហូតដល់រលាយបាត់ទាំងស្រុងនៅទីបំផុត។ អ្នកដែលមិនស្រឡាញ់សេចក្ដីពិត ដែលមិនទទួលយកសេចក្ដីពិតទាល់តែសោះ នឹងមានអារម្មណ៍អវិជ្ជមាន សភាពអវិជ្ជមាន ព្រមទាំងគំនិត និងអាកប្បកិរិយាអវិជ្ជមានកាន់តែច្រើនឡើងៗ ដែលនឹងកាន់តែធ្ងន់ធ្ងរទៅៗនៅពេលដែលវាកាន់តែគរឡើង ហើយនៅពេលដែលរឿងទាំងនេះគ្របសង្កត់ពួកគេ ពួកគេនឹងមិនអាចងើបឡើងវិញបានឡើយ ដែលនេះគឺគ្រោះថ្នាក់ខ្លាំងណាស់។ ហេតុដូច្នេះហើយ ការដោះស្រាយភាពអវិជ្ជមានឱ្យបានទាន់ពេលវេលា គឺសំខាន់ណាស់។ ដើម្បីដោះស្រាយភាពអវិជ្ជមាន មនុស្សម្នាក់ត្រូវតែស្វែងរកសេចក្ដីពិតយ៉ាងសកម្ម ការអាន និងការសញ្ជឹងគិតព្រះបន្ទូលរបស់ព្រះជាម្ចាស់ ខណៈពេលដែលរក្សាសភាពស្ងប់ស្ងាត់នៅចំពោះវត្តមានរបស់ទ្រង់ នឹងនាំឱ្យទទួលបានការបំភ្លឺ និងការស្រាយបំភ្លឺ ដែលអនុញ្ញាតឱ្យមនុស្សម្នាក់យល់សេចក្ដីពិត និងមើលធ្លុះសារជាតិនៃភាពអវិជ្ជមាន ហេតុនេះហើយទើបដោះស្រាយបញ្ហានៃភាពអវិជ្ជមានបាន។ ប្រសិនបើអ្នកនៅតែប្រកាន់ខ្ជាប់នូវសញ្ញាណ និងវិចារណញ្ញាណផ្ទាល់ខ្លួនរបស់អ្នក នោះអ្នកពិតជាល្ងង់ខ្លៅខ្លាំងណាស់ ហើយអ្នកនឹងស្លាប់ដោយសារតែភាពល្ងង់ខ្លៅ និងភាពអវិជ្ជារបស់អ្នក។ មិនថាយ៉ាងណាក៏ដោយ ការដោះស្រាយភាពអវិជ្ជមានគួរតែធ្វើឡើងយ៉ាងសកម្ម មិនមែនអកម្មឡើយ។ មនុស្សមួយចំនួនគិតថា នៅពេលដែលភាពអវិជ្ជមានកើតឡើង ពួកគេគ្រាន់តែមិនអើពើនឹងវាទៅបានហើយ នៅពេលដែលពួកគេមានអារម្មណ៍សប្បាយចិត្តឡើងវិញ ភាពអវិជ្ជមានរបស់ពួកគេនឹងប្រែទៅជាក្ដីអំណរដោយឯកឯង។ នេះគឺជាការស្រមើស្រមៃ ប្រសិនបើគ្មានការស្វែងរក ឬការទទួលយកសេចក្ដីពិតទេ ភាពអវិជ្ជមាននឹងមិនរលាយបាត់ដោយខ្លួនឯងឡើយ។ ទោះបីជាអ្នកភ្លេចវា ហើយមិនមានអារម្មណ៍អ្វីសោះនៅក្នុងចិត្តរបស់អ្នកក៏ដោយ ក៏មិនមែនមានន័យថា ឫសគល់នៃភាពអវិជ្ជមានរបស់អ្នកត្រូវបានដោះស្រាយដែរ។ នៅពេលដែលកាលៈទេសៈត្រឹមត្រូវកើតឡើង វានឹងផ្ទុះឡើងម្ដងទៀត ដែលជារឿងកើតឡើងជាញឹកញាប់។ ប្រសិនបើមនុស្សម្នាក់ឆ្លាត និងមានវិចារណញ្ញាណ ពួកគេគួរតែស្វែងរកសេចក្ដីពិតភ្លាមៗនៅពេលដែលភាពអវិជ្ជមានកើតឡើង ហើយប្រើវិធីសាស្ត្រនៃការទទួលយកសេចក្ដីពិតដើម្បីដោះស្រាយវា ហេតុនេះទើបដោះស្រាយបញ្ហានៃភាពអវិជ្ជមានពីឫសគល់បាន។ អស់អ្នកដែលឧស្សាហ៍មានភាពអវិជ្ជមាន គឺបែបនេះដោយសារតែពួកគេមិនអាចទទួលយកសេចក្ដីពិត។ ប្រសិនបើអ្នកមិនទទួលយកសេចក្ដីពិតទេ ភាពអវិជ្ជមាននឹងតោងអ្នកជាប់ដូចជាអារក្ស ធ្វើឱ្យអ្នកអវិជ្ជមានជារៀងរហូត បណ្តាលឱ្យអ្នកកើតមានអារម្មណ៍នៃការមិនស្តាប់បង្គាប់ ការមិនពេញចិត្ត និងការត្អូញត្អែរចំពោះព្រះជាម្ចាស់ រហូតដល់អ្នករកឃើញថាខ្លួនឯងកំពុងទាស់ប្រឆាំង ប្រយុទ្ធប្រឆាំង និងស្រែកប្រឆាំងនឹងព្រះជាម្ចាស់ នោះហើយជាពេលដែលអ្នកឈានដល់ទីបញ្ចប់ ហើយមុខមាត់ដ៏អាក្រក់របស់អ្នកនឹងត្រូវលាតត្រដាង។ មនុស្សចាប់ផ្តើមលាតត្រដាងអ្នក វែកញែកអ្នក និងកំណត់លក្ខណៈអ្នក ហើយទើបតែពេលនេះ នៅពេលប្រឈមមុខនឹងការពិតដ៏អាក្រក់ ទើបទឹកភ្នែករបស់អ្នកចាប់ផ្តើមហូរ នេះហើយជាពេលដែលអ្នកដួលរលំ ហើយចាប់ផ្តើមគក់ទ្រូងដោយអស់សង្ឃឹម អ្នកចាំតែទទួលការដាក់ទោសរបស់ព្រះជាម្ចាស់ចុះ! ភាពអវិជ្ជមានមិនត្រឹមតែធ្វើឱ្យមនុស្សទន់ខ្សោយប៉ុណ្ណោះទេ ប៉ុន្តែវាក៏បណ្តាលឱ្យពួកគេត្អូញត្អែរអំពីព្រះជាម្ចាស់ ជំនុំជម្រះព្រះជាម្ចាស់ បដិសេធព្រះជាម្ចាស់ ហើយថែមទាំងប្រយុទ្ធប្រឆាំង និងស្រែកប្រឆាំងនឹងព្រះជាម្ចាស់ដោយផ្ទាល់ទៀតផង។ ហេតុដូច្នេះហើយ ប្រសិនបើការដោះស្រាយភាពអវិជ្ជមានរបស់នរណាម្នាក់ត្រូវបានពន្យារពេល នៅពេលដែលពួកគេបញ្ចេញពាក្យពេចន៍ប្រមាថ និងប្រមាថដល់និស្ស័យរបស់ព្រះជាម្ចាស់ នោះផលវិបាកគឺធ្ងន់ធ្ងរណាស់។ ប្រសិនបើអ្នកធ្លាក់ក្នុងភាពអវិជ្ជមាន និងមានការត្អូញត្អែរដោយសារតែព្រឹត្តិការណ៍មួយ ឃ្លាមួយ ឬគំនិត ឬទស្សនៈមួយ នេះបង្ហាញថា ការយល់ដឹងរបស់អ្នកអំពីរឿងនេះគឺវៀចវេរ ហើយអ្នកមានសញ្ញាណ និងការស្រមើស្រមៃអំពីវា ទស្សនៈរបស់អ្នកអំពីរឿងនេះពិតជាមិនស្របទៅតាមសេចក្ដីពិតឡើយ។ នៅចំណុចនេះ អ្នកត្រូវស្វែងរកសេចក្ដីពិត និងប្រឈមមុខនឹងវាឱ្យបានត្រឹមត្រូវ ដោយខិតខំកែតម្រូវសញ្ញាណ និងគំនិតខុសឆ្គងទាំងនេះឱ្យបានឆាប់តាមដែលអាចធ្វើទៅបាន ដោយមិនអនុញ្ញាតឱ្យខ្លួនឯងត្រូវបានសញ្ញាណទាំងនេះចងភ្ជាប់ និងនាំឱ្យវង្វេង ទៅក្នុងសភាពនៃការមិនស្តាប់បង្គាប់ ការមិនពេញចិត្ត និងការត្អូញត្អែរចំពោះព្រះជាម្ចាស់ឡើយ។ ការដោះស្រាយភាពអវិជ្ជមានឱ្យបានទាន់ពេលវេលាគឺសំខាន់ណាស់ ហើយការដោះស្រាយវាឱ្យបានទាំងស្រុងក៏សំខាន់ខ្លាំងណាស់ដែរ។ ជាការពិតណាស់ វិធីដ៏ល្អបំផុតដើម្បីដោះស្រាយភាពអវិជ្ជមាន គឺការស្វែងរកសេចក្ដីពិត អានព្រះបន្ទូលរបស់ព្រះជាម្ចាស់ឱ្យបានច្រើន និងមកចំពោះព្រះជាម្ចាស់ដើម្បីស្វែងរកការបំភ្លឺរបស់ទ្រង់។ ជួនកាល អ្នកអាចនឹងមិនអាចកែប្រែគំនិត និងទស្សនៈរបស់អ្នកជាបណ្ដោះអាសន្ន ប៉ុន្តែយ៉ាងហោចណាស់ អ្នកគួរតែដឹងថាខ្លួនខុស ហើយថាគំនិតរបស់អ្នកទាំងនេះគឺវៀចវេរ។ តាមរបៀបនេះ លទ្ធផលដ៏តិចតួចបំផុតគឺថា គំនិត និងទស្សនៈខុសឆ្គងទាំងនេះនឹងមិនប៉ះពាល់ដល់ភាពស្មោះត្រង់របស់អ្នកក្នុងការបំពេញភារកិច្ច នឹងមិនប៉ះពាល់ដល់ទំនាក់ទំនងរបស់អ្នកជាមួយព្រះជាម្ចាស់ ហើយនឹងមិនប៉ះពាល់ដល់ការដែលអ្នកមកចំពោះព្រះជាម្ចាស់ ដើម្បីបើកចំហចិត្ត និងអធិដ្ឋានឡើយ យ៉ាងហោចណាស់ នេះគឺជាលទ្ធផលដែលត្រូវតែសម្រេចឱ្យបាន។ នៅពេលដែលអ្នកលិចលង់ក្នុងភាពអវិជ្ជមាន ហើយមិនស្តាប់បង្គាប់ និងមិនពេញចិត្ត ហើយអ្នកមានការត្អូញត្អែរចំពោះព្រះជាម្ចាស់ ប៉ុន្តែមិនចង់ស្វែងរកសេចក្ដីពិតដើម្បីដោះស្រាយ ដោយគិតថាទំនាក់ទំនងរបស់អ្នកជាមួយព្រះជាម្ចាស់គឺប្រក្រតី ខណៈដែលតាមពិតទៅ ចិត្តរបស់អ្នកនៅឆ្ងាយពីព្រះជាម្ចាស់ ហើយអ្នកលែងចង់អានព្រះបន្ទូលរបស់ទ្រង់ ឬអធិដ្ឋានទៀតហើយ តើបញ្ហាមិនបានក្លាយជាធ្ងន់ធ្ងរទេឬ? អ្នកនិយាយថា៖ «មិនថាខ្ញុំមានភាពអវិជ្ជមានកម្រិតណាទេ ការបំពេញភារកិច្ចរបស់ខ្ញុំមិនត្រូវបានរារាំងឡើយ ហើយខ្ញុំមិនបានបោះបង់កិច្ចការរបស់ខ្ញុំទេ។ ខ្ញុំមានភាពស្មោះត្រង់!» តើពាក្យពេចន៍ទាំងនេះត្រឹមត្រូវដែរឬទេ? ប្រសិនបើអ្នកឧស្សាហ៍មានភាពអវិជ្ជមាន វាមិនមែនជាបញ្ហានៃនិស្ស័យពុករលួយនោះទេ គឺមានបញ្ហាធ្ងន់ធ្ងរជាងនេះទៅទៀត៖ អ្នកមានសញ្ញាណអំពីព្រះជាម្ចាស់ យល់ច្រឡំចំពោះទ្រង់ និងបានបង្កើតរបាំងរវាងខ្លួនអ្នក និងព្រះជាម្ចាស់។ ប្រសិនបើអ្នកមិនស្វែងរកសេចក្ដីពិតដើម្បីដោះស្រាយរឿងនេះទេ វានឹងគ្រោះថ្នាក់ខ្លាំងណាស់។ តើមនុស្សម្នាក់អាចធានាថា ពួកគេបំពេញភារកិច្ចរបស់ខ្លួនដោយស្មោះត្រង់រហូតដល់ទីបញ្ចប់ និងមិនធ្វើឱ្យតែរួចពីដៃបានដោយរបៀបណា ប្រសិនបើពួកគេឧស្សាហ៍មានភាពអវិជ្ជមាននោះ? តើភាពអវិជ្ជមានអាចបាត់ទៅវិញ ឬរលាយបាត់ដោយឯកឯងបានដែរឬទេ ប្រសិនបើវាមិនត្រូវបានដោះស្រាយនោះ? ប្រសិនបើមនុស្សម្នាក់មិនស្វែងរកសេចក្ដីពិតដើម្បីដោះស្រាយឱ្យបានទាន់ពេលវេលាទេ ភាពអវិជ្ជមាននឹងបន្តរីកធំឡើង ហើយកាន់តែអាក្រក់ទៅៗប៉ុណ្ណោះ។ ផលវិបាកដែលវាបង្កឡើង នឹងកាន់តែមានគ្រោះថ្នាក់ខ្លាំងប៉ុណ្ណោះ។ វានឹងមិនរីកធំឡើងក្នុងទិសដៅវិជ្ជមានដាច់ខាត មានតែរីកធំឡើងក្នុងទិសដៅអាក្រក់ប៉ុណ្ណោះ។ ហេតុដូច្នេះហើយ នៅពេលដែលភាពអវិជ្ជមានកើតឡើង អ្នកត្រូវតែស្វែងរកសេចក្ដីពិតយ៉ាងឆាប់រហ័សដើម្បីដោះស្រាយវា មានតែការណ៍នេះទេទើបធានាថា អ្នកអាចបំពេញភារកិច្ចរបស់ខ្លួនបានល្អ។ ការដោះស្រាយភាពអវិជ្ជមានគឺសំខាន់ណាស់ ហើយវាមិនអាចពន្យារពេលបានឡើយ!

ថ្ងៃទី២៦ ខែមិថុនា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៨)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំមួយ)

មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ

X. ការផ្សព្វផ្សាយពាក្យចចាមអារ៉ាមគ្មានមូលដ្ឋាន

នៅក្នុងការជួបជុំលើកមុន យើងបានប្រកបគ្នាអំពីទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ៖ «កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា»។ ចំពោះមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ ដែលលេចឡើងនៅក្នុងជីវិតពួកជំនុំ យើងបានបែងចែករឿងទាំងនេះជាដប់មួយចំណុច។ ចូរអានចំណុចទាំងនោះម្ដងទៀត។ (ទីមួយ៖ តែងនិយាយចាកប្រធានជារឿយៗ នៅពេលប្រកបគ្នាពីសេចក្តីពិត ទីពីរ៖ និយាយពីពាក្យពេចន៍ និងគោលលទ្ធិ ដើម្បីបំភាន់មនុស្ស និងទទួលបានការគោរពពីពួកគេ ទីបី៖ និយាយឥតប្រយោជន៍អំពីកិច្ចការផ្ទៃក្នុង កសាងទំនាក់ទំនងផ្ទាល់ខ្លួន និងដោះស្រាយកិច្ចការផ្ទាល់ខ្លួន ទីបួន៖ ការបង្កើតបក្សពួក ទីប្រាំ៖ ការប្រជែងដណ្ដើមឋានៈ ទីប្រាំមួយ៖ ការពាក់ព័ន្ធក្នុងទំនាក់ទំនងមិនត្រឹមត្រូវ ទីប្រាំពីរ៖ ការពាក់ព័ន្ធក្នុងការវាយប្រហារគ្នា និងទំនាស់ពាក្យសម្ដី ទីប្រាំបី៖ ការផ្សព្វផ្សាយសញ្ញាណផ្សេងៗ ទីប្រាំបួន៖ ការបញ្ចេញភាពអវិជ្ជមាន ទីដប់៖ ការផ្សព្វផ្សាយពាក្យចចាមអារ៉ាមគ្មានមូលដ្ឋាន និងទីដប់មួយ៖ ការប្រើឥទ្ធិពល និងការរំខានដល់ការបោះឆ្នោត។) លើកមុន យើងបានប្រកបគ្នាអំពីចំណុចទីប្រាំបួន។ ថ្ងៃនេះ យើងនឹងប្រកបគ្នាអំពីចំណុចទីដប់ គឺការផ្សព្វផ្សាយពាក្យចចាមអារ៉ាមគ្មានមូលដ្ឋាន។

ក. ការបង្ហាញចេញនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន

មានករណីនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន បានកើតមានឡើងនៅក្នុងពួកជំនុំ។ មនុស្សមួយចំនួនមិនស្រឡាញ់សេចក្ដីពិត ហើយមិនផ្តោតលើការអនុវត្តសេចក្ដីពិតនៅក្នុងការបំពេញភារកិច្ចរបស់ខ្លួនឡើយ។ មិនថានៅក្នុងរឿងរ៉ាវដែលទាក់ទងនឹងគោលការណ៍សេចក្ដីពិត ឬនៅក្នុងការដេញតាមផ្ទាល់ខ្លួនរបស់ពួកគេទេ ពួកគេមិនផ្តោតលើការស្វែងរកសេចក្ដីពិតឡើយ ពោលគឺការផ្តោតអារម្មណ៍ទាំងនេះគ្មានកន្លែងនៅក្នុងចិត្តរបស់ពួកគេទេ។ នៅក្នុងជំនឿរបស់ពួកគេលើព្រះជាម្ចាស់ ពួកគេគ្រាន់តែចូលចិត្តសួរនាំអំពីរឿងនិយាយដើមគេ និងព័ត៌មានផ្ទាល់ខ្លួន ហើយប្រមូលរឿងរ៉ាវប្លែកៗ និងមិនធម្មតាប៉ុណ្ណោះ។ ជាការពិតណាស់ អ្វីដែលពួកគេចាប់អារម្មណ៍ខ្លាំងជាងនេះទៅទៀតនោះ គឺការលួចស៊ើបសួររឿងរ៉ាវដែលទាក់ទងនឹងព្រះជាម្ចាស់ និងកិច្ចការរបស់ព្រះជាម្ចាស់ ក៏ដូចជារឿងរ៉ាវដែលទាក់ទងនឹងដំណាក់របស់ព្រះជាម្ចាស់ ព្រមទាំងពួកអ្នកដឹកនាំ និងពួកអ្នកធ្វើការរបស់ពួកជំនុំ។ ក្នុងពេលជាមួយគ្នានេះ ពួកគេចូលចិត្តផ្សព្វផ្សាយរឿងនិយាយដើមគេដោយគ្មានមូលដ្ឋាន ដោយផ្សព្វផ្សាយរឿងរ៉ាវដែលពួកគេបានឮ ឬស្រមើស្រមៃ ដែលមិនពិតទាល់តែសោះ។ មនុស្សបែបនេះមិនចូលចិត្តអានព្រះបន្ទូលរបស់ព្រះជាម្ចាស់ទេ ពួកគេកម្រអធិដ្ឋានណាស់ ហើយក្នុងអំឡុងពេលនៃការជួបជុំ ពួកគេកម្រប្រកបគ្នាពីសេចក្ដីពិត ហើយក៏កម្រនិយាយអំពីសភាពផ្ទាល់ខ្លួន ការដេញតាម និងការចូលទៅក្នុងផ្ទាល់ខ្លួន ឬការយល់ដឹងរបស់ពួកគេអំពីកិច្ចការរបស់ព្រះជាម្ចាស់ និងអ្វីៗផ្សេងទៀតណាស់។ ជាការពិតណាស់ ពួកគេមិនចាប់អារម្មណ៍ចំពោះអស់អ្នកដែលប្រកបគ្នាពីសេចក្ដីពិត ឬប្រកបគ្នាអំពីទីបន្ទាល់តាមរយៈបទពិសោធរបស់ពួកគេឡើយ ហើយក៏មិនចាប់អារម្មណ៍លើរឿងរ៉ាវទាំងនេះដែរ។ ប៉ុន្តែ គ្រាន់តែពួកគេឮនរណាម្នាក់និយាយអំពីថាតើកិច្ចការរបស់ព្រះជាម្ចាស់បានឈានដល់ចំណុចណា ឬឃើញខ្លឹមសារនៅក្នុងព្រះបន្ទូលរបស់ព្រះជាម្ចាស់អំពីមហន្តរាយ គោលដៅរបស់មនុស្ស ការផ្លាស់ប្ដូរទម្រង់របស់ព្រះជាម្ចាស់ និងអ្វីៗផ្សេងទៀត ភ្នែករបស់ពួកគេស្រាប់តែភ្លឺឡើងភ្លាម ហើយពួកគេផ្តោតអារម្មណ៍ជាពិសេស។ គ្រាន់តែពួកគេអាន ឬឮពាក្យពេចន៍ទាំងនេះភ្លាម ការចាប់អារម្មណ៍ពួកគេក៏កើតមានភ្លាមតែម្ដង។ ដោយជំនុំជម្រះតាមការបង្ហាញចេញរបស់មនុស្សទាំងនេះ គឺច្បាស់ណាស់ថា ពួកគេមិនជឿលើព្រះជាម្ចាស់ដើម្បីដេញតាមសេចក្ដីពិត ឬដើម្បីបំពេញភារកិច្ចរបស់ខ្លួន និងដើរតាមព្រះជាម្ចាស់ឡើយ ហើយច្បាស់ណាស់ថា មិនមែនដើម្បីចុះចូល និងថ្វាយបង្គំព្រះជាម្ចាស់ដែរ។ ពួកគេមកកាន់ដំណាក់របស់ព្រះជាម្ចាស់ ហើយមិនបានគិតគូរអំពីការបំពេញភារកិច្ចណាមួយទាល់តែសោះ។ ពួកគេគ្រាន់តែចង់លួចស៊ើបសួរ និងប្រមូលរឿងនិយាយដើមគេមួយចំនួន ឬផ្សព្វផ្សាយពាក្យចចាមអារ៉ាមខ្លះៗប៉ុណ្ណោះ។ ពួកគេសប្បាយចិត្តនឹងសកម្មភាពទាំងនេះ ហើយគ្មានការចាប់អារម្មណ៍ទាល់តែសោះចំពោះទីបន្ទាល់តាមរយៈបទពិសោធ ទំនុកបរិសុទ្ធ ឬភាពយន្តនៃដំណាក់របស់ព្រះជាម្ចាស់។ ពួកគេគ្រាន់តែចូលចិត្តចូលអ៊ីនធឺណិត ដើម្បីប្រមូលសេចក្ដីថ្លែង និងការវាយតម្លៃដែលកម្លាំងនៃពួកទទឹងនឹងព្រះគ្រីស្ទនៅក្នុងពិភពសាសនា ធ្វើឡើងអំពីដំណាក់របស់ព្រះជាម្ចាស់ កិច្ចការរបស់ពួកជំនុំ និងព្រះជាម្ចាស់ដែលយកកំណើតជាមនុស្ស។ ទោះបីជាពួកគេមើលវីដេអូនៃដំណាក់របស់ព្រះជាម្ចាស់ម្ដងម្កាលក៏ដោយ ក៏វាមិនមែនចេញពីបំណងប្រាថ្នាខាងក្នុងដើម្បីស្វែងរកសេចក្ដីពិត ដើម្បីដោះស្រាយបញ្ហារបស់ពួកគេដែរ។ ចុះតើពួកគេមើលអ្វីទៅ? ពួកគេមើលមតិយោបល់នៅខាងក្រោមវីដេអូ ហើយពួកគេរើសអានតែមតិមួយចំនួនប៉ុណ្ណោះ។ ពួកគេរំលងមតិយោបល់របស់បងប្អូនប្រុសស្រីនៃពួកជំនុំ ប៉ុន្តែចាប់អារម្មណ៍ជាពិសេសចំពោះមតិយោបល់មកពីពិភពសាសនា និងពួកអ្នកគ្មានជំនឿ។ ពួកគេថែមទាំងមើលមតិយោបល់ និងសេចក្ដីថ្លែងរបស់នាគដ៏ធំមានសម្បុរក្រហមដោយចេតនាទៀតផង ដោយព្យាយាមស្វែងរកអ្វីមួយពីមតិយោបល់ទាំងនោះ។ នៅពេលពួកគេឃើញការឃោសនាអវិជ្ជមាន សេចក្ដីថ្លែង និងពាក្យចចាមអារ៉ាមដែលបានប្រឌិតឡើងទាំងនេះ ពួកគេមិនស្វែងរកសេចក្ដីពិត និងញែកដឹងពីរឿងទាំងនេះឡើយ។ ផ្ទុយទៅវិញ ពួកគេថែមទាំងអាចទទួលយកពាក្យសម្ដី និងសេចក្ដីថ្លែងអវិជ្ជមានទាំងនេះមួយចំនួន ហើយចាត់ទុកវាជាការពិតទៀតផង។ មិនថាមានមតិយោបល់វិជ្ជមានច្រើនប៉ុនណាក៏ដោយ ក៏ពួកគេគ្មានឆន្ទៈអានវាដែរ ហើយមិនជឿថាវាជាការពិតឡើយ។ មានតែមតិយោបល់អវិជ្ជមាន ឬពាក្យចចាមអារ៉ាមទាំងនោះប៉ុណ្ណោះ ដែលទាក់ទាញការយកចិត្តទុកដាក់របស់ពួកគេ និងធ្វើឱ្យពួកគេចង់ដឹងចង់ឮ។ រាល់ពេលដែលពួកគេឃើញមតិយោបល់អវិជ្ជមានទាំងនេះ ពួកគេមានអារម្មណ៍ពេញចិត្ត និងសុខស្រួលក្នុងចិត្តយ៉ាងខ្លាំង។ ពួកគេចាប់អារម្មណ៍ជាពិសេសចំពោះពាក្យចចាមអារ៉ាម និងការជំនុំជម្រះដែលមិនពិតទាល់តែសោះ ហើយថែមទាំងការវាយប្រហារ និងការបង្កាច់បង្ខូចទាស់នឹងព្រះជាម្ចាស់ ដែលកំពុងចែកចាយនៅក្នុងពិភពលោក នៅក្នុងពិភពសាសនា ឬតាមអ៊ីនធឺណិតទៀតផង ហើយពួកគេតែងតែសិក្សា និងប្រមូលរឿងទាំងនេះយ៉ាងឧស្សាហ៍ព្យាយាម។ ផ្ទុយទៅវិញ ពួកគេគ្មានការចាប់អារម្មណ៍ទាល់តែសោះចំពោះព្រះបន្ទូលរបស់ព្រះជាម្ចាស់ សេចក្ដីអធិប្បាយ និងការប្រកបគ្នា ទីបន្ទាល់តាមរយៈបទពិសោធរបស់បងប្អូនប្រុសស្រី និងរឿងរ៉ាវផ្សេងៗទៀតបែបនេះ។ ដូច្នេះ នៅពេលដែលអ្នកដទៃអានព្រះបន្ទូលរបស់ព្រះជាម្ចាស់ ប្រកបគ្នាពីសេចក្ដីពិត និងចែករំលែកទីបន្ទាល់តាមរយៈបទពិសោធក្នុងអំឡុងពេលនៃការជួបជុំ ពួកគេមានអារម្មណ៍មិនពេញចិត្ត ហើយយល់ឃើញថារឿងទាំងនេះរំខាន និងឥតប្រយោជន៍។ នៅក្នុងចិត្តរបស់ពួកគេ ពួកគេមិនពេញចិត្តជាពិសេសចំពោះការប្រកបគ្នាអំពីសេចក្ដីពិត និងការនិយាយអំពីការស្គាល់ខ្លួនឯង។ ចុះតើពួកគេចង់ឮអ្វីទៅ? ពួកគេគ្រាន់តែចង់ឮរឿងរ៉ាវប្លែកៗ និងចម្លែកៗប៉ុណ្ណោះ មិនថាវាជាអាថ៌កំបាំងមកពីពិភពខាងវិញ្ញាណ ឬពាក្យចចាមអារ៉ាម និងរឿងនិយាយដើមគេដែលចែកចាយដោយពិភពសាសនានោះទេ គឺពួកគេមានឆន្ទៈស្ដាប់តែរឿងទាំងនេះប៉ុណ្ណោះ។ ចិត្តរបស់ពួកគេពោរពេញ និងត្រូវបានកាន់កាប់ដោយរឿងអវិជ្ជមានទាំងនេះ ហើយគ្មាននរណាម្នាក់អាចយករឿងអវិជ្ជមានទាំងនេះចេញពីពួកគេ ឬបំបាត់រឿងអវិជ្ជមានទាំងនេះពីពួកគេបានឡើយ។ ហេតុអ្វីបានជាបែបនេះ? គឺដោយសារតែពួកគេចាប់អារម្មណ៍ និងចូលចិត្តរឿងទាំងនេះពេក! ហេតុដូច្នេះហើយ នៅពេលដែលពួកគេនៅក្នុងចំណោមបងប្អូនប្រុសស្រី ជាពិសេសក្នុងអំឡុងពេលនៃការជួបជុំ ពួកគេចូលចិត្តនិយាយអំពីរឿងនិយាយដើមគេដែលគ្មានមូលដ្ឋានមួយចំនួន ហើយថែមទាំងផ្សព្វផ្សាយមតិយោបល់អវិជ្ជមានខ្លះៗអំពីដំណាក់របស់ព្រះជាម្ចាស់ និងពួកជំនុំ ដែលពួកគេរកឃើញតាមអ៊ីនធឺណិតទៀតផង។ មនុស្សទាំងនេះចាប់អារម្មណ៍យ៉ាងខ្លាំងចំពោះពាក្យចចាមអារ៉ាមទាំងនេះ។ ទោះបីជាពួកគេដឹងច្បាស់ថា ការផ្សព្វផ្សាយរឿងទាំងនេះមិនមានប្រយោជន៍ដល់អ្នកដទៃក៏ដោយ ក៏ពួកគេមិនអាចគ្រប់គ្រងខ្លួនឯងបានឡើយ ហើយទទូចចង់ផ្សព្វផ្សាយរឿងទាំងនេះ។ ទោះបីជាពួកគេត្រូវស្វែងរកឱកាសដើម្បីផ្សព្វផ្សាយពាក្យចចាមអារ៉ាម និងការឃោសនាអវិជ្ជមានទាំងនេះ ឬពួកគេត្រូវចំណាយពេលប្រមូលរឿងរ៉ាវបែបនេះ ឬប្រើចិត្តគំនិតរបស់ពួកគេដើម្បីប្រឌិតរឿងរ៉ាវបែបនេះក៏ដោយ ក៏ពួកគេនៅតែខ្នះខ្នែងចំពោះរឿងនេះដោយមិនចេះនឿយហត់ដែរ។ ប្រសិនបើនៅក្នុងពួកជំនុំមួយ អ្នកដឹកនាំពួកជំនុំមានគុណសម្បត្តិអន់ ហើយមិនអាចធ្វើកិច្ចការជាក់ស្ដែង ឬញែកដឹងពីមនុស្សបានទេ នោះនៅពេលដែលមានមនុស្សផ្សព្វផ្សាយពាក្យចចាមអារ៉ាម និងភាពខុសទំនង ជីវិតពួកជំនុំនឹងត្រូវរំខាន និងរងផលប៉ះពាល់ ហើយមនុស្សមួយចំនួននឹងត្រូវបុគ្គលទាំងនេះបំភាន់ និងត្រួតត្រាទៀតផង។ ហេតុអ្វីបានជាមនុស្សជាច្រើនអាចត្រូវបានអ្នកដទៃរំខាន និងបំភាន់ជារឿយៗ? មូលហេតុមួយគឺថា ពួកគេមិនយល់សេចក្ដីពិត ហើយគ្មានការញែកដឹងទាក់ទងនឹងពាក្យចចាមអារ៉ាមដែលបង្កាច់បង្ខូចដំណាក់របស់ព្រះជាម្ចាស់។ មូលហេតុមួយទៀតគឺថា បងប្អូនប្រុសស្រីមួយចំនួនដែលទើបតែជឿបានមួយរយៈខ្លី មានកម្ពស់មិនទាន់ចាស់ទុំ ពួកគេមិនយល់សេចក្ដីពិតនៃនិមិត្ត ហើយពួកគេស្រពេចស្រពិលអំពីការយកកំណើតជាមនុស្សរបស់ព្រះជាម្ចាស់ កិច្ចការនៃការជំនុំជម្រះរបស់ព្រះជាម្ចាស់នៅគ្រាចុងក្រោយ និងព្រះរាជបំណងរបស់ព្រះជាម្ចាស់ក្នុងការសង្គ្រោះមនុស្ស។ ពួកគេមិនអាចមើលឃើញរឿងទាំងនេះច្បាស់លាស់ឡើយ ហើយពួកគេមិនប្រាកដថាតើដំណាក់កាលនៃកិច្ចការនេះ គឺជាការលេចមក និងកិច្ចការរបស់ព្រះជាម្ចាស់ឬអត់នោះទេ។ ជាលទ្ធផល ពួកគេមិនមានសេចក្ដីជំនឿពិតប្រាកដទេ ហើយមិនទាំងដឹងថាពួកគេនឹងអាចដើរតាមព្រះជាម្ចាស់បានយូរប៉ុនណាផង។ តាមធម្មជាតិ ពួកគេក៏ងាយនឹងត្រូវបានបំភាន់ ត្រូវបានអូសទាញ និងត្រួតត្រាដោយអ្នកដែលផ្សព្វផ្សាយពាក្យចចាមអារ៉ាមដែរ។

ខ. សារជាតិនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន គឺធ្វើក្នុងនាមជាអ្នកបម្រើសាតាំង

មនុស្សទាំងនេះដែលផ្សព្វផ្សាយពាក្យចចាមអារ៉ាមគ្មានមូលដ្ឋាន មិនត្រឹមតែមិនជឿលើសេចក្ដីពិត និងព្រះបន្ទូលរបស់ព្រះជាម្ចាស់ប៉ុណ្ណោះទេ ប៉ុន្តែពួកគេថែមទាំងមិនអាចញែកដឹងខុសត្រូវបានទៀតផង។ ពួកគេតែងតែសង្ស័យចំពោះរឿងវិជ្ជមាន ហើយងាយនឹងជឿស៊ប់លើពាក្យចចាមអារ៉ាម និងពាក្យរបស់អារក្ស។ មនុស្សទាំងនេះអះអាងថាជឿលើព្រះជាម្ចាស់ និងដើរតាមព្រះជាម្ចាស់ ប៉ុន្តែពួកគេនៅតែផ្សព្វផ្សាយពាក្យចចាមអារ៉ាមដែលបង្កាច់បង្ខូចព្រះជាម្ចាស់ និងពួកជំនុំ ហើយពួកគេផ្សព្វផ្សាយពាក្យចចាមអារ៉ាមផ្សេងៗដែលពួកគេបានប្រមូល ទៅកាន់បងប្អូនប្រុសស្រី ថែមទាំងផ្សព្វផ្សាយ និងប្រកាសរឿងទាំងនេះនៅគ្រប់ទីកន្លែងយ៉ាងព្រហើន និងម្ដងហើយម្ដងទៀតទៀតផង។ តាមរយៈចំណុចនេះ គឺច្បាស់ណាស់ថា មនុស្សទាំងនេះមិនស្រឡាញ់សេចក្ដីពិតទេ ហើយជឿតែលើពាក្យរបស់អារក្សដែលចេញពីពួកអ្នកគ្មានជំនឿប៉ុណ្ណោះ។ និយាយឱ្យតឹងរ៉ឹងទៅ គឺពួកគេមិនមែនជារាស្ត្ររើសតាំងរបស់ព្រះជាម្ចាស់ទាល់តែសោះ ហើយពួកគេមិនមែនជាសមាជិកនៃដំណាក់របស់ព្រះជាម្ចាស់ឡើយ។ ចុះតើពួកគេជាអ្វីទៅ? និយាយឱ្យច្បាស់ទៅ មនុស្សទាំងនេះគឺជាពួកអ្នកមិនជឿ ពួកគេគឺជាពួកអ្នកបម្រើសាតាំង។ មនុស្សមួយចំនួននិយាយថា៖ «តើពួកអ្នកបម្រើសាតាំង គឺជាចារបុរសដែលបក្សកុម្មុយនីស្តចិនបញ្ជូនមកមែនទេ? តើពួកគេគឺជាភ្នាក់ងារដែលជ្រៀតចូលក្នុងដំណាក់របស់ព្រះជាម្ចាស់មែនទេ?» មិនប្រាកដទេ។ ពួកភ្នាក់ងារ និងពួកចារបុរសទាំងនោះងាយនឹងញែកដឹងណាស់ ប៉ុន្តែមនុស្សដែលផ្សព្វផ្សាយពាក្យចចាមអារ៉ាមទាំងនេះ មើលពីខាងក្រៅទៅហាក់ដូចជាអ្នកជឿពិតប្រាកដ។ ទោះជាយ៉ាងណាក៏ដោយ ពួកគេមិនដេញតាមសេចក្ដីពិតទេ ហើយតែងតែដើរតួជាអ្នកនាំពាក្យឱ្យសាតាំង ហើយពួកគេផ្សព្វផ្សាយពាក្យពេចន៍ដែលបង្កាច់បង្ខូច និងវាយប្រហារព្រះជាម្ចាស់ ជំនួសមុខឱ្យសាតាំង ព្រមទាំងផ្សព្វផ្សាយពាក្យចចាមអារ៉ាមដែលវាប្រឌិតឡើងអំពីពួកជំនុំ និងដំណាក់របស់ព្រះជាម្ចាស់។ ដោយជំនុំជម្រះផ្អែកលើចំណុចនេះ មិនថាអ្នកណាបញ្ជូនពួកគេមកទេ តើមនុស្សទាំងនេះមិនមែនជាអ្នកបម្រើសាតាំងទេឬ? (មែនហើយ។) មិនថាពាក្យចចាមអារ៉ាមទាំងនេះត្រូវបានពួកគេប្រមូលយ៉ាងសកម្ម ឬពួកគេគ្រាន់តែឮបែបអកម្មក៏ដោយ ក៏មនុស្សទាំងនេះមិនគិតអំពីការស្វែងរកសេចក្ដីពិត និងញែកដឹងពីរឿងទាំងនេះឡើយ តែបែរជាជឿថារឿងទាំងនេះជាការពិតទៅវិញ។ ពួកគេថែមទាំងអាចផ្សព្វផ្សាយ និងចែកចាយរឿងទាំងនេះក្នុងចំណោមមនុស្សយ៉ាងព្រហើន និងដោយគ្មានការរឹតត្បិតទៀតផង ហើយមិនមែនត្រឹមតែនៅកន្លែងមួយ ឬក្នុងឱកាសមួយបែបប៉ុណ្ណោះទេ។ គោលបំណងរបស់ពួកគេក្នុងការផ្សព្វផ្សាយពាក្យចចាមអារ៉ាមទាំងនេះ គឺដើម្បីធ្វើឱ្យមនុស្សកាន់តែច្រើនបានដឹងពីរឿងទាំងនេះ ដើម្បីធ្វើឱ្យអ្នកដែលទន់ខ្សោយ កាន់តែទន់ខ្សោយថែមទៀត និងធ្វើឱ្យអ្នកដែលរឹងមាំ និងមានសេចក្ដីជំនឿលើព្រះជាម្ចាស់ សង្ស័យចំពោះទ្រង់ និងកិច្ចការរបស់ទ្រង់ ដោយសារតែពាក្យចចាមអារ៉ាមទាំងនោះ គឺដើម្បីធ្វើឱ្យមនុស្សគ្រប់គ្នាអស់អារម្មណ៍ចំពោះសេចក្ដីពិត ចំពោះព្រះបន្ទូលរបស់ព្រះជាម្ចាស់ ចំពោះកិច្ចការរបស់ព្រះជាម្ចាស់ និងចំពោះការត្រូវបានសង្គ្រោះ ហើយបែរជាធ្វើឱ្យពួកគេចាប់អារម្មណ៍ចំពោះពាក្យចចាមអារ៉ាម និងការឃោសនាអវិជ្ជមានផ្សេងៗទៅវិញ ដូចជាបុគ្គលទាំងនេះផ្ទាល់ដែរ ដើម្បីឱ្យនៅពេលដែលមនុស្សជួបជុំគ្នា ពួកគេនឹងនិយាយអំពីរឿងអវិជ្ជមានទាំងនេះ។ តើមនុស្សធម្មតា និងមនុស្សដែលមានភាពជាមនុស្ស និងវិចារណញ្ញាណ នឹងធ្វើរឿងបែបនេះដែរឬទេ? នៅពេលដែលមនុស្សភាគច្រើនឮពាក្យចចាមអារ៉ាម ឬការឃោសនាអវិជ្ជមានផ្សេងៗ ទោះបីជាពួកគេមិនដឹងថាពាក្យចចាមអារ៉ាមទាំងនោះពិត ឬក្លែងក្លាយក៏ដោយ ដោយសារតែសេចក្ដីជំនឿរបស់ពួកគេលើព្រះជាម្ចាស់ និងចិត្តដែលកោតខ្លាចព្រះជាម្ចាស់បន្តិចបន្តួចដែលពួកគេមាន ពួកគេនឹងចូលមកចំពោះព្រះជាម្ចាស់ ដើម្បីអធិដ្ឋាន និងស្វែងរកសេចក្ដីពិត។ ទោះបីជាពួកគេរងឥទ្ធិពលពីពាក្យចចាមអារ៉ាមទាំងនោះ ហើយមានអារម្មណ៍ទន់ខ្សោយ និងសង្ស័យបន្តិចបន្តួចក៏ដោយ ក៏វានឹងមិនប៉ះពាល់ដល់ការបំពេញភារកិច្ចរបស់ពួកគេ ឬការដើរតាមព្រះជាម្ចាស់របស់ពួកគេឡើយ។ ពួកគេនឹងថែមទាំងព្រមានខ្លួនឯងឱ្យប្រយ័ត្នមាត់របស់ខ្លួន និងចៀសវាងការធ្វើរឿងដែលទាស់ទទឹង ឬប្រមាថព្រះជាម្ចាស់ទៀតផង។ របៀបនៃការប្រព្រឹត្តបែបនេះ គឺជាអ្វីដែលបងប្អូនប្រុសស្រីភាគច្រើនអាចសម្រេចបាន។ ឱ្យតែមនុស្សមានភាពជាមនុស្សខ្លះ មានសេចក្ដីជំនឿពិតបន្តិច និងមានចិត្តដែលកោតខ្លាចព្រះជាម្ចាស់បន្តិច ពួកគេអាចសម្រេចរឿងនេះបាន។ ដោយសារមនុស្សជឿថាព្រះជាម្ចាស់មានពិត ពួកគេក៏គួរតែជឿថាអ្វីៗគ្រប់យ៉ាងដែលព្រះជាម្ចាស់ធ្វើគឺត្រឹមត្រូវ។ ដោយសារព្រះជាម្ចាស់ជាអ្នកធ្វើ មនុស្សមិនគួរធ្វើការវាយតម្លៃណាមួយអំពីវាឡើយ។ ពួកគេគួរតែប្រាកដថា៖ «មិនថាពាក្យចចាមអារ៉ាមមកពីខាងក្រៅពួកជំនុំនិយាយយ៉ាងម៉េចទេ ខ្ញុំមិនអាចជឿរឿងទាំងនោះបានឡើយ ហើយខ្ញុំប្រាកដជាមិនអាចផ្សព្វផ្សាយរឿងទាំងនោះបានទេ។ ទោះបីជាខ្ញុំមានអារម្មណ៍ទន់ខ្សោយ និងរង្គោះរង្គើបន្តិចនៅក្នុងចិត្តក៏ដោយ ក៏ខ្ញុំដាច់ខាតមិនត្រូវបដិសេធវត្តមានរបស់ព្រះជាម្ចាស់ឡើយ!» ប្រសិនបើមនុស្សម្នាក់ជឿលើវត្តមានរបស់ព្រះជាម្ចាស់ ពួកគេគួរតែជឿថាអ្វីៗគ្រប់យ៉ាងដែលព្រះជាម្ចាស់ធ្វើគឺត្រឹមត្រូវ។ ប្រសិនបើពួកគេជឿលើវត្តមានរបស់ព្រះជាម្ចាស់ ពួកគេគួរតែមានចិត្តដែលខ្លាច និងកោតខ្លាចព្រះជាម្ចាស់ នេះគឺត្រឹមត្រូវទាំងស្រុង។ ដោយសារពួកគេមានចិត្តដែលកោតខ្លាចព្រះជាម្ចាស់ មិនថាពួកគេឮពាក្យចចាមអារ៉ាមអ្វីទេ ពួកគេនឹងប្រយ័ត្នមាត់របស់ខ្លួន មិនក្លាយជាអ្នកផ្សព្វផ្សាយពាក្យចចាមអារ៉ាម មិនចាញ់បោកល្បិចកលរបស់សាតាំង និងមិនធ្លាក់ចូលក្នុងឧបាយកលរបស់សាតាំងឡើយ។ តើនេះមិនមែនជាអ្វីដែលមនុស្សភាគច្រើនអាចសម្រេចបានយ៉ាងងាយស្រួលទេឬ? (មែនហើយ។) អ្នកមានការគិត និងហេតុផលធម្មតា ដូច្នេះ នៅពេលដែលអ្នកឮពាក្យចចាមអារ៉ាម ថាតើអ្នកផ្សព្វផ្សាយវាបន្តឬអត់ គឺអាស្រ័យលើអ្នកទាំងស្រុង។ តើមានអ្នកណាផ្សេងទៀតកំពុងត្រួតត្រាអ្នកដែរឬទេ? (គ្មានទេ។) ដូច្នេះ បន្ទាប់ពីបានឮពាក្យចចាមអារ៉ាមទាំងនេះហើយ តើមនុស្សមិនគួរដឹងច្បាស់ទេឬ ថាពួកគេគួរដោះស្រាយរឿងទាំងនេះដោយរបៀបណា និងថាពួកគេគួរប្រព្រឹត្តចំពោះរឿងទាំងនេះ និងអនុវត្តដោយរបៀបណា ដើម្បីឱ្យស្របតាមគោលការណ៍ ព្រមទាំងស្របតាមភាពជាមនុស្ស និងវិចារណញ្ញាណនោះ? មនុស្សគ្រប់គ្នាគួរតែមានការជំនុំជម្រះបន្តិចបន្តួចនេះ ហើយគួរតែយល់ពីវិធីសាស្ត្រ និងផ្លូវនៃការអនុវត្តនេះ ដោយមិនចាំបាច់ឱ្យអ្នកដទៃបង្រៀនពួកគេឡើយ។ សូម្បីតែក្មេងៗក៏ដឹងថា មិនត្រូវផ្សព្វផ្សាយរឿងនិយាយដើមគេដែរ ហើយថាវាជាការមិនគោរព អសីលធម៌ និងសាបព្រោះការបែកបាក់ ហើយថាមនុស្សមិនគួរធ្វើជាមនុស្សប្រភេទនេះឡើយ។ ទាំងនេះគឺជាគំនិត និងឥរិយាបថដែលមនុស្សដែលមានហេតុផលធម្មតាគួរតែមាន។ ទោះជាយ៉ាងណាក៏ដោយ មានមនុស្សមួយប្រភេទដែលខ្វះវិចារណញ្ញាណបែបនេះ ហើយកាន់តែធ្ងន់ធ្ងរជាងនេះទៅទៀតនោះ គឺខ្វះភាពជាមនុស្សបែបនេះ។ រឿងនេះនាំឱ្យពួកគេចង់ផ្សព្វផ្សាយពាក្យចចាមអារ៉ាម និងការឃោសនាអវិជ្ជមាន ទៅកាន់អស់អ្នកដែលស្និទ្ធនឹងពួកគេឱ្យបានឆាប់តាមដែលអាចធ្វើទៅបាន បន្ទាប់ពីបានឮរឿងទាំងនេះ ដើម្បីឱ្យមនុស្សគ្រប់គ្នាអាចវិភាគ ជំនុំជម្រះ និងលាបពណ៌រឿងទាំងនេះជាមួយគ្នា ហើយបន្ទាប់មកផ្សព្វផ្សាយពាក្យចចាមអារ៉ាមទាំងនេះទៅកាន់មនុស្សកាន់តែច្រើន។ ពួកគេគិតថា៖ «តើនេះមិនអស្ចារ្យទេឬ? តើនេះមិនអ៊ឹកធឹកទេឬ? ប្រសិនបើជីវិតពួកជំនុំពោរពេញទៅដោយខ្លឹមសារនេះ វានឹងសម្បូរបែបយ៉ាងណាទៅ! មនុស្សនឹងទទួលបានចំណេះដឹងជាច្រើន!» តើទាំងនេះជាគំនិត និងទស្សនៈប្រភេទណាទៅ? តើទាំងនេះមិនមែនជាគំនិត និងទស្សនៈរបស់មនុស្សអាក្រក់ទេឬ? តើនេះជាតក្កវិជ្ជាប្រភេទណាទៅ? តើពួកគេមិនមែនជាមនុស្សដែលស្រេកឃ្លានភាពវឹកវរខ្លាំងទេឬ? តើមិនមែនមកពីពួកគេមិនអាចទ្រាំឃើញអ្នកដទៃបានសុខទេឬ? នៅក្នុងចិត្តរបស់ពួកគេ ពួកគេថែមទាំងចំអកឱ្យបងប្អូនប្រុសស្រីថា៖ «ពួកល្ងង់អើយ ពាក្យចចាមអារ៉ាមកំពុងសាយភាយពេញកន្លែងនៅខាងក្រៅពួកជំនុំ។ ការវាយតម្លៃអវិជ្ជមាន ការវាយប្រហារ និងការបង្កាច់បង្ខូចទាស់នឹងដំណាក់របស់ព្រះជាម្ចាស់ ជាពិសេសទាស់នឹងព្រះគ្រីស្ទ និងកិច្ចការរបស់ព្រះជាម្ចាស់ មាននៅគ្រប់ទីកន្លែង។ នៅក្នុងពួកជំនុំនានានៃពិភពសាសនា សម្ភារឃោសនាអវិជ្ជមានគ្រប់ប្រភេទត្រូវបានព្យួរឡើង។ គ្រាន់តែមនុស្សនៅទីនោះឮពាក្យថា 'ផ្លេកបន្ទោរទិសខាងកើត' ភ្លាម ពួកគេចាប់ផ្ដើមពោលពាក្យថ្កោលទោស និងឃ្លាតឆ្ងាយ។ មនុស្សគ្រប់គ្នាកំពុងរិះគន់ និងថ្កោលទោសអ្នករាល់គ្នា ប៉ុន្តែពួកល្ងង់ដូចជាអ្នករាល់គ្នា នៅតែជឿលើព្រះជាម្ចាស់ និងដេញតាមសេចក្ដីពិតនៅទីនេះដដែល!» ការឃើញមនុស្សទាំងនេះដើរតាមព្រះជាម្ចាស់ដោយសេចក្ដីជំនឿដ៏រឹងមាំបែបនេះ ធ្វើឱ្យពួកគេមិនស្រួលចិត្ត និងស្អប់ខ្ពើមយ៉ាងខ្លាំង។ ជាពិសេស នៅពេលដែលពួកគេឃើញថា ការប្រកបគ្នាអំពីសេចក្ដីពិតរបស់នរណាម្នាក់ បង្ហាញពីការយល់ដឹងពិតប្រាកដ និងការផ្លាស់ប្ដូរនិស្ស័យ ហើយថាមនុស្សគ្រប់គ្នាកោតសរសើរអ្នកនោះ ពួកគេក៏ស្អប់មនុស្សម្នាក់នោះ។ ប្រសិនបើពួកគេឃើញនរណាម្នាក់ប្រកាន់ខ្ជាប់នូវគោលការណ៍ ទទួលបានលទ្ធផល និងបង្ហាញភាពស្មោះត្រង់ក្នុងការបំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់ ពួកគេខឹង ហើយនិយាយថា៖ «ហេតុអ្វីបានជាអ្នកមិនស្តាប់ពាក្យចចាមអារ៉ាម ឬការឃោសនាមកពីខាងក្រៅពួកជំនុំ? ហេតុអ្វីបានជាអ្នកល្ងង់ និងស្មោះត្រង់ម្ល៉េះ? មើលចុះថាខ្ញុំឆ្លាតប៉ុនណា ខ្ញុំជើងមួយជាន់ទូកពីរ។ ខ្ញុំចូលរួមក្នុងជីវិតពួកជំនុំនៃដំណាក់របស់ព្រះជាម្ចាស់ ហើយខ្ញុំមិននិយាយថាខ្ញុំមិនជឿលើព្រះជាម្ចាស់ទេ ហើយប្រសិនបើគេមិនអនុញ្ញាតឱ្យខ្ញុំបំពេញភារកិច្ច ខ្ញុំនឹងមិនយល់ព្រមឡើយ ប៉ុន្តែខ្ញុំក៏លួចស៊ើបសួរព័ត៌មានពីខាងក្រៅពួកជំនុំដែរ។ ខ្ញុំបន្តយកចិត្តទុកដាក់លើការឃោសនាអវិជ្ជមាន និងមតិយោបល់ពីពិភពសាសនា ពិភពដែលមិនជឿ និងអ៊ីនធឺណិត»។ ពួកគេតែងតែមានទស្សនៈមិនត្រឹមត្រូវ។ ការឃើញបងប្អូនប្រុសស្រីដេញតាមសេចក្ដីពិត និងបំពេញភារកិច្ចរបស់ខ្លួន ធ្វើឱ្យពួកគេមានអារម្មណ៍មិនពេញចិត្តនៅក្នុងចិត្ត។ ពួកគេតែងតែចង់បំភាន់ និងទាញមនុស្សទាំងនោះម្នាក់ ឬពីរនាក់ឱ្យចេញទៅ ហើយថែមទាំងចង់រំខាន និងជះឥទ្ធិពលដល់មនុស្សទាំងនោះមួយចំនួនជានិច្ច។ ពួកគេក៏តែងតែចង់ «ដាស់» មនុស្សមួយចំនួនឱ្យភ្ញាក់ ដោយការផ្សព្វផ្សាយពាក្យចចាមអារ៉ាម ដើម្បីឱ្យមនុស្សទាំងនោះជឿលើពាក្យចចាមអារ៉ាម និងត្រូវបានបំភាន់។ ចូរប្រាប់ខ្ញុំមកមើល តើនេះជាមនុស្សប្រភេទណាទៅ? តើវាសមរម្យទេក្នុងការចាត់ទុកមនុស្សបែបនេះជាផ្នែកមួយនៃដំណាក់របស់ព្រះជាម្ចាស់ និងជាបងប្អូនប្រុសស្រី? (មិនសមរម្យទេ។) ចុះតើវិធីដ៏សមរម្យបំផុតក្នុងការចាត់ទុកពួកគេ គឺជាអ្វី? វាសមរម្យបំផុតក្នុងការចាត់ទុកពួកគេជាពួកអ្នកមិនជឿ ជាពួកអ្នកបម្រើសាតាំង។ នេះមិនមែនជាការថ្កោលទោសដោយគ្មានមូលដ្ឋាន ឬជាការចោទប្រកាន់ពួកគេខុសនោះទេ វាគឺជាការពិត។

តើអ្វីទៅដែលគួរឱ្យស្អប់ខ្ពើមចំពោះមនុស្សទាំងនេះដែលផ្សព្វផ្សាយពាក្យចចាមអារ៉ាមគ្មានមូលដ្ឋាន? មិនថាពួកគេឮការឃោសនាអវិជ្ជមានពីច្រកណាក៏ដោយ សូម្បីតែនៅពេលដែលពួកគេដឹងច្បាស់ថា វាជាពាក្យចចាមអារ៉ាម និងជាពាក្យរបស់អារក្សដែលគ្មានមូលដ្ឋានការពិតទាល់តែសោះក៏ដោយ ក៏ពួកគេនៅតែផ្សព្វផ្សាយរឿងទាំងនេះទៅកាន់អ្នកដទៃយ៉ាងខ្នះខ្នែងមិនចេះនឿយហត់ដែរ។ តើនេះជាធម្មជាតិអ្វីទៅ? មនុស្សដែលមានចិត្តកោតខ្លាចព្រះជាម្ចាស់ នឹងមានអារម្មណ៍ស្អប់ខ្ពើម នៅពេលដែលពួកគេឮពាក្យចចាមអារ៉ាមនានា។ ជាពិសេស នៅពេលនិយាយដល់ពាក្យពេចន៍ដែលវាយប្រហារ និងប្រមាថព្រះជាម្ចាស់ ពួកគេនឹងមិនលើកឡើងពីរឿងទាំងនេះទាល់តែសោះ ដើម្បីចៀសវាងការធ្វើឱ្យមាត់របស់ពួកគេស្មោកគ្រោក ដែលបញ្ជាក់ថា ពួកគេមានចិត្តកោតខ្លាចព្រះជាម្ចាស់។ ពួកគេនិយាយថា៖ «ការដែលអ្នកដទៃជំនុំជម្រះ និងបង្កាច់បង្ខូចព្រះជាម្ចាស់ ហើយវាយប្រហារ និងមើលងាយពួកជំនុំ គឺជារឿងរបស់ពួកគេ។ ខ្ញុំមិនគួរមានចំណែកក្នុងអំពើបាបរបស់ពួកគេឡើយ។ ការបង្កាច់បង្ខូចរបស់ពួកគេចំពោះព្រះជាម្ចាស់ គឺជាការបះបោរដ៏គួរឱ្យខឹងសម្បា និងជាអំពើបាបដ៏ធ្ងន់ធ្ងររួចទៅហើយ ខ្ញុំមិនអាចនិយាយពាក្យពេចន៍ទាំងនេះដោយផ្ទាល់មាត់របស់ខ្ញុំបានទេ។ ខ្ញុំដាច់ខាតមិនត្រូវនិយាយរឿងដូចគ្នានឹងពួកគេឡើយ។ ខ្ញុំដាច់ខាតនឹងមិនធ្វើបែបនេះទេ!» ទោះជាយ៉ាងណាក៏ដោយ អស់អ្នកដែលជាពួកអ្នកបម្រើសាតាំង អាចរៀបរាប់ឡើងវិញនូវការឃោសនាអវិជ្ជមាន និងពាក្យចចាមអារ៉ាមដែលពួកគេឮ គ្រប់ពាក្យពេចន៍ ហើយពួកគេធ្វើបែបនេះម្ដងហើយម្ដងទៀត និងដោយគ្មានការញញើតអ្វីឡើយ ថែមទាំងផ្សព្វផ្សាយរឿងទាំងនេះនៅគ្រប់ទីកន្លែងទៀតផង។ តើមនុស្សទាំងនេះមានចិត្តកោតខ្លាចព្រះជាម្ចាស់សូម្បីបន្តិចដែរឬទេ? តើពួកគេខ្លាចព្រះជាម្ចាស់ដែរឬទេ? ទេ ពួកគេមិនខ្លាចទេ។ មើលពីខាងក្រៅ ពួកគេក៏ជឿលើការមានពិតរបស់ព្រះជាម្ចាស់ដែរ ប៉ុន្តែការជឿមិនស្មើនឹងការទទួលស្គាល់ថា ព្រះជាម្ចាស់គឺជាព្រះអាទិករដែលកាន់កាប់អធិបតេយ្យភាពលើរបស់សព្វសារពើឡើយ។ សាតាំងក៏ជឿថាមានព្រះជាម្ចាស់នៅក្នុងពិភពលោក និងនៅក្នុងចក្រវាល ព្រមទាំងនៅក្នុងចំណោមរបស់សព្វសារពើដែរ ប៉ុន្តែតើវាប្រព្រឹត្តចំពោះព្រះជាម្ចាស់ដោយរបៀបណា នៅពេលដែលទ្រង់មានបន្ទូលទៅកាន់វា? តើវាសន្ទនាជាមួយព្រះជាម្ចាស់ដោយរបៀបណា? តើវាមានចិត្តកោតខ្លាចព្រះជាម្ចាស់ដែរឬទេ? តើវាប្រព្រឹត្តចំពោះព្រះជាម្ចាស់ក្នុងនាមជាព្រះដែរឬទេ? អត់ទេ។ តើវាប្រើវិធីសាស្ត្រអ្វីដើម្បីសន្ទនាជាមួយព្រះជាម្ចាស់? វាល្បងល បោកបញ្ឆោត និងចំអកឱ្យទ្រង់ ហាក់ដូចជានិយាយលេងសើចអ៊ីចឹង។ នៅពេលព្រះជាម្ចាស់បានមានបន្ទូលសួរថា៖ «តើឯងមកពីណា?» តើសាតាំងទូលឆ្លើយយ៉ាងដូចម្តេច? («ទើបតែទៅ និងមក ដើរចុះឡើងនៅលើផែនដី» (យ៉ូប ១:៧)។) តើនេះជាពាក្យពេចន៍របស់មនុស្សដែរឬទេ? (មិនមែនទេ។) ដូច្នេះ តើពាក្យពេចន៍ទាំងនេះមានន័យដូចម្តេច? ហេតុអ្វីបានជាសាតាំងនិយាយតាមរបៀបនេះ? តើអាកប្បកិរិយាប្រភេទណាដែលបង្កើតពាក្យពេចន៍បែបនេះ? តើវាមិនមែនជាអាកប្បកិរិយានៃការចំអកទេឬ? (មែនហើយ។) តើការចំអកមានន័យដូចម្តេច? វាគឺការឌឺដាក់នរណាម្នាក់ ត្រូវទេ? «ខ្ញុំនឹងមិនប្រាប់អ្នកថាខ្ញុំមកពីណាទេ។ តើអ្នកអាចធ្វើអ្វីខ្ញុំបាន?» ពាក្យពេចន៍ទាំងនេះនិយាយទៅកាន់អ្នក ប៉ុន្តែវាមិនមានបំណងឱ្យអ្នកដឹងថាមានរឿងអ្វីកើតឡើងពិតប្រាកដនោះទេ អ្នកនិយាយបដិសេធមិនប្រាប់អ្នកពីរឿងនោះ ហើយគ្រាន់តែឌឺដាក់អ្នកជំនួសវិញ។ នេះគឺជាការចំអក។ តើអាកប្បកិរិយានេះបង្ហាញពីញាណនៃការប្រព្រឹត្តចំពោះព្រះជាម្ចាស់ក្នុងនាមជាព្រះដែរឬទេ? តើមានញាណនៃការគោរព ឬការកោតខ្លាចព្រះជាម្ចាស់នៅក្នុងនោះដែរឬទេ? គ្មានទាល់តែសោះ នេះគឺជាមុខមាត់របស់សាតាំង។ អស់អ្នកដែលផ្សព្វផ្សាយពាក្យចចាមអារ៉ាម អាចចែកចាយរឿងទាំងនេះក្នុងចំណោមបងប្អូនប្រុសស្រីតាមអំពើចិត្ត។ ពួកគេដឹងច្បាស់ណាស់ថា ពាក្យចចាមអារ៉ាមទាំងនេះមិនមែនជាការពិតទេ ប៉ុន្តែពួកគេខិតខំអស់ពីសមត្ថភាពដើម្បីផ្សព្វផ្សាយវា ដោយស្វែងរកគ្រប់ឱកាស និងគ្រប់កាលៈទេសៈដើម្បីធ្វើរឿងនេះ។ តើនេះមិនមែនជាឥរិយាបថ និងវិធីសាស្ត្ររបស់សាតាំងទេឬ? នេះហើយជារបៀបដែលសាតាំងធ្វើ។ វាទទួលស្គាល់ការមានពិតរបស់ព្រះជាម្ចាស់ និងដឹងថាព្រះជាម្ចាស់កាន់កាប់អធិបតេយ្យភាពលើរបស់សព្វសារពើ ប៉ុន្តែវាមិនមានការកោតខ្លាចទ្រង់សូម្បីបន្តិច។ នេះគឺជាមុខមាត់របស់សាតាំង វាគឺជាសារជាតិធម្មជាតិរបស់សាតាំង។ បងប្អូនប្រុសស្រីមួយចំនួនអាចនឹងនិយាយថា៖ «ទោះបីជាបុគ្គលម្នាក់នេះមិនដេញតាមសេចក្ដីពិតក៏ដោយ ក៏ជំនឿរបស់គាត់លើព្រះជាម្ចាស់គឺស្មោះត្រង់ដែរ។ នៅពេលដែលគាត់ឮថា ពួកជំនុំនឹងដាក់គាត់ឱ្យនៅដាច់ដោយឡែក ឬបោសសម្អាតគាត់ចេញ គាត់ខ្វល់ខ្វាយខ្លាំងរហូតដល់យំ និងព្រួយបារម្ភយ៉ាងខ្លាំង គាត់ថែមទាំងកើតដំបៅមាត់ទៀតផង! គាត់មិនសុខចិត្តចាកចេញពីដំណាក់របស់ព្រះជាម្ចាស់ទេ គាត់ជឿលើការមានពិតរបស់ព្រះជាម្ចាស់។ ដូច្នេះ មិនថាគាត់ធ្វើអ្វីក៏ដោយ យើងគួរតែចាត់ទុកគាត់ជាបងប្អូន ហើយផ្ដល់សេចក្ដីស្រឡាញ់ និងការអត់ឱនដល់គាត់ ហើយសូម្បីតែពេលគាត់ផ្សព្វផ្សាយពាក្យចចាមអារ៉ាមក៏ដោយ ក៏យើងគួរតែនៅប្រព្រឹត្តចំពោះគាត់ដោយសេចក្ដីស្រឡាញ់ ដើម្បីជួយ និងគាំទ្រគាត់ដែរ»។ តើពាក្យពេចន៍ទាំងនេះត្រឹមត្រូវដែរឬទេ? តើវាជាសេចក្ដីពិតដែរឬទេ? (មិនមែនទេ។) ព្រះជាម្ចាស់បានមានព្រះបន្ទូលជាច្រើន ប៉ុន្តែមនុស្សទាំងនេះនៅតែមិនជឿព្រះបន្ទូលទាំងនោះឡើយ។ ហើយផ្ទុយទៅវិញ មិនថាពួកអារក្ស និងពួកសាតាំងពោលពាក្យចចាមអារ៉ាមច្រើនប៉ុនណាក៏ដោយ ក៏មនុស្សទាំងនេះជឿរឿងទាំងនោះទាំងអស់ ហើយថែមទាំងផ្សព្វផ្សាយពាក្យចចាមអារ៉ាមទាំងនេះយ៉ាងព្រហើន ដើម្បីវាយប្រហារ និងបង្កាច់បង្ខូចព្រះជាម្ចាស់ទៀតផង។ គ្រាន់តែផ្អែកលើចំណុចនេះ ពួកគេមិនសមនឹងហៅថាជាបងប្អូនប្រុសស្រីឡើយ។ តើនេះត្រឹមត្រូវដែរឬទេ? (ត្រឹមត្រូវហើយ។) ដោយសារតែពួកគេអាចផ្សព្វផ្សាយពាក្យចចាមអារ៉ាម បង្កាច់បង្ខូចព្រះជាម្ចាស់ វាយប្រហារព្រះជាម្ចាស់ និងបង្កាច់បង្ខូចដំណាក់របស់ព្រះជាម្ចាស់ និងពួកជំនុំយ៉ាងព្រហើន យើងមានហេតុផលល្អក្នុងការចាត់ទុកពួកគេថាជាពួកអ្នកបម្រើសាតាំង ជាពួកសាតាំង។ ពួកគេគឺជាសត្រូវរបស់ព្រះជាម្ចាស់ និងជាសត្រូវនៃរាស្ត្ររើសតាំងរបស់ព្រះជាម្ចាស់ទាំងអស់។ ដូច្នេះ តើយើងគួរប្រព្រឹត្តចំពោះសត្រូវរបស់យើងដោយរបៀបណា? (ត្រូវបដិសេធពួកគេ។) ត្រូវហើយ យើងគួរតែបដិសេធពួកគេ។

មនុស្សមួយចំនួនមិនស្រឡាញ់សេចក្ដីពិតទេ។ បន្ទាប់ពីឮពាក្យចចាមអារ៉ាម ទោះបីជាពួកគេមិនផ្សព្វផ្សាយជាចំហនៅក្នុងពួកជំនុំក៏ដោយ ក៏ពួកគេផ្សព្វផ្សាយវាពីក្រោយខ្នងទៅកាន់អ្នកដែលស្និទ្ធនឹងពួកគេដែរ។ មនុស្សមួយចំនួនដែលគ្មានការញែកដឹង ក្លាយជាអវិជ្ជមាន និងទន់ខ្សោយនៅពេលឮពាក្យចចាមអារ៉ាមទាំងនេះ។ ខ្លះឈប់ចូលរួមការជួបជុំ ហើយខ្លះទៀតដកខ្លួនចេញពីពួកជំនុំ ប៉ុន្តែអ្នកផ្សព្វផ្សាយពាក្យចចាមអារ៉ាមនៅតែមិនទទួលស្គាល់សោះថា វាគឺការផ្សព្វផ្សាយពាក្យចចាមអារ៉ាមរបស់ពួកគេទេ ដែលបណ្ដាលឱ្យមានរឿងនេះ។ ទោះបីជាមានការដាស់តឿន និងការប្រកបគ្នាជាច្រើនលើកច្រើនសារក៏ដោយ ក៏ពួកគេបន្តធ្វើបែបនេះនៅពេលជួបប្រទះរឿងបែបនេះ ដោយគ្រាន់តែចៀសវាងមិនផ្សព្វផ្សាយពាក្យចចាមអារ៉ាមជាចំហ និងយ៉ាងព្រហើនក្នុងអំឡុងពេលនៃការជួបជុំ ឬនៅទីសាធារណៈ ដោយសារខ្លាចលាតត្រដាងខ្លួនឯង ខ្លាចបងប្អូនប្រុសស្រីបដិសេធ ឬខ្លាចពួកជំនុំបោសសម្អាតចេញប៉ុណ្ណោះ។ ផ្ទុយទៅវិញ ពួកគេជ្រើសរើសផ្សព្វផ្សាយពាក្យចចាមអារ៉ាមមួយចំនួនដោយលួចលាក់ ដោយផ្ញើសារទៅកាន់អ្នកដទៃ ឬតាមរយៈការទាក់ទងជាមួយមនុស្ស។ ចុះតើមនុស្សបែបនេះមិនអាក្រក់ទេឬ? តាមពិតទៅ ពួកគេកាន់តែពិសពុលទៅទៀត។ មិនថាពួកគេធ្វើសកម្មភាពដោយសម្ងាត់កម្រិតណាក៏ដោយ ក៏បំណង និងធម្មជាតិនៃទង្វើរបស់ពួកគេ គឺដូចគ្នានឹងពួកអ្នកបម្រើសាតាំងដែរ។ គោលបំណងរបស់ពួកគេក្នុងការផ្សព្វផ្សាយពាក្យចចាមអារ៉ាម គឺដើម្បីរំខានដល់ការបំពេញភារកិច្ចរបស់មនុស្ស ដើម្បីធ្វើឱ្យមនុស្សអវិជ្ជមាន និងទន់ខ្សោយ ដើម្បីធ្វើឱ្យមនុស្សបដិសេធព្រះជាម្ចាស់ ឃ្លាតឆ្ងាយពីព្រះជាម្ចាស់ និងបោះបង់ភារកិច្ចរបស់ពួកគេ។ តើមាននរណាម្នាក់ធ្លាប់និយាយថា៖ «គោលបំណងរបស់ខ្ញុំក្នុងការផ្សព្វផ្សាយពាក្យចចាមអារ៉ាម មិនមែនដើម្បីរំខានដល់ការបំពេញភារកិច្ចរបស់មនុស្ស ឬដើម្បីបំផ្លាញគំនិតផ្ដួចផ្ដើមរបស់ពួកគេទេ ប៉ុន្តែគឺដើម្បីជួយពួកគេឱ្យមានការញែកដឹង និងបង្កើនភាពស៊ាំរបស់ពួកគេ ដើម្បីឱ្យនៅពេលដែលពួកគេឮពាក្យចចាមអារ៉ាម ពួកគេនឹងស៊ាំនឹងវា នឹងមិនជឿវា អាចដេញតាមសេចក្ដីពិតបានត្រឹមត្រូវ និងអាចបំពេញភារកិច្ចរបស់ពួកគេដោយក្ដីសុខសាន្ត» ដែរឬទេ? តើមាននរណាម្នាក់ធ្លាប់ផ្សព្វផ្សាយពាក្យចចាមអារ៉ាមដោយមានបំណងបែបនេះដែរឬទេ? (គ្មានទេ។) តើការអះអាងនេះសមហេតុផលដែរឬទេ? តាមពិតទៅ វាមិនសមហេតុផលទេ។ ឱ្យតែពួកគេអាចផ្សព្វផ្សាយពាក្យចចាមអារ៉ាម ជាពិសេសពាក្យចចាមអារ៉ាមដែលវាយប្រហារ បង្កាច់បង្ខូច និងប្រមាថព្រះជាម្ចាស់ ដោយនិយាយរឿងទាំងនេះតាមអំពើចិត្តគ្រប់ពេលពួកគេហាមាត់ និងផ្សព្វផ្សាយវានៅគ្រប់ទីកន្លែងដោយគ្មានការញញើត មិនថាពួកគេផ្សព្វផ្សាយពាក្យចចាមអារ៉ាមច្រើនប៉ុនណា មិនថាពាក្យចចាមអារ៉ាមត្រូវបានផ្សព្វផ្សាយជាចំហ ឬពីក្រោយខ្នង ហើយមិនថាវាមានផលប៉ះពាល់ដល់មនុស្សយ៉ាងណាក៏ដោយ សរុបមក គោលបំណងរបស់ពួកគេក្នុងការផ្សព្វផ្សាយពាក្យចចាមអារ៉ាម មិនមែនដើម្បីជួយមនុស្សឱ្យយល់ពីសេចក្ដីពិត និងមានការញែកដឹងទេ ប៉ុន្តែគឺដើម្បីរំខាន និងបំភាន់មនុស្ស ហើយធ្វើឱ្យពួកគេសង្ស័យ និងឃ្លាតឆ្ងាយពីព្រះជាម្ចាស់។ អ្វីដែលពួកគេកំពុងធ្វើ គឺរំខាន និងបំផ្លាញកិច្ចការរបស់ពួកជំនុំ។ តាមទស្សនៈនេះ មិនថាក្នុងហេតុផល ឬបរិបទណាក៏ដោយដែលពាក្យចចាមអារ៉ាមត្រូវបានផ្សព្វផ្សាយ សារជាតិរបស់មនុស្សដែលផ្សព្វផ្សាយពាក្យចចាមអារ៉ាម គឺមុខជាសារជាតិរបស់ពួកអ្នកបម្រើសាតាំងហើយ។ អ្នកណាដែលនិយាយពាក្យចចាមអារ៉ាមដែលបង្កាច់បង្ខូច វាយប្រហារ និងប្រមាថព្រះជាម្ចាស់ គឺកំពុងទាស់ទទឹងនឹងព្រះជាម្ចាស់ និងជាសត្រូវរបស់ព្រះជាម្ចាស់។ តើនេះត្រឹមត្រូវដែរឬទេ? (ត្រឹមត្រូវហើយ។) ទោះបីជាអ្នកមិនមែនជាអ្នកបង្កើតពាក្យចចាមអារ៉ាមក៏ដោយ ក៏ការពិតដែលអ្នកអាចផ្សព្វផ្សាយវា បញ្ជាក់ថាអ្នកជឿថាពាក្យចចាមអារ៉ាមនោះជាការពិត ឬថានៅក្នុងចិត្ត អ្នកពិតជាមានឆន្ទៈជឿរឿងទាំងនោះណាស់។ «ប្រសិនបើពាក្យចចាមអារ៉ាមជាការពិត នោះខ្ញុំមិនចាំបាច់ជឿលើព្រះជាម្ចាស់ទេ ព្រះជាម្ចាស់នឹងមិនមែនជាព្រះជាម្ចាស់ទេ ហើយការពិតនៃការយកកំណើតជាមនុស្សរបស់ព្រះជាម្ចាស់នឹងមិនមានឡើយ។ ទ្រង់នឹងគ្រាន់តែជាមនុស្សម្នាក់ប៉ុណ្ណោះ ហើយខ្ញុំអាចប្រឌិតពាក្យចចាមអារ៉ាមអំពីទ្រង់ មើលងាយទ្រង់ ព្រមទាំងវាយប្រហារ និងបង្កាច់បង្ខូចទ្រង់បានដោយសេរី»។ តើនេះមិនមែនជាគោលដៅទេឬ? ប្រសិនបើអ្នកជឿលើព្រះជាម្ចាស់ ប៉ុន្តែតែងតែចង់និយាយ និងធ្វើតាមអំពើចិត្ត តើនេះមិនមែនជាការចង់ប្រឆាំងនឹងព្រះជាម្ចាស់ទេឬ? (មែនហើយ។) មនុស្សមួយចំនួននិយាយថា៖ «តើនេះជាការបះបោរទាស់នឹងព្រះជាម្ចាស់មែនទេ? តើនេះជាការគ្មានសេចក្ដីជំនឿលើព្រះជាម្ចាស់មែនទេ?» ធម្មជាតិនៃរឿងនេះគឺធ្ងន់ធ្ងរខ្លាំងជាងនេះទៅទៀត។ នេះគឺជាការទាស់ទទឹងនឹងព្រះជាម្ចាស់ និងការប្រឆាំងនឹងព្រះជាម្ចាស់។ មានតែសត្រូវរបស់ព្រះជាម្ចាស់ទេ ដែលទាស់ទទឹង និងប្រឆាំងនឹងព្រះជាម្ចាស់តាមរបៀបនេះ។ មនុស្សជាតិពុករលួយ ដោយសារតែមាននិស្ស័យពុករលួយរបស់សាតាំង និងខ្វះការយល់ដឹងអំពីសេចក្ដីពិត និងចំណេះដឹងពីព្រះជាម្ចាស់ អាចបះបោរទាស់នឹងព្រះជាម្ចាស់។ ទោះជាយ៉ាងណាក៏ដោយ សាតាំងធ្វើលើសពីការបះបោរទាស់នឹងព្រះជាម្ចាស់ទៅទៀត វាក្បត់ព្រះជាម្ចាស់ ទាស់ទទឹងនឹងព្រះជាម្ចាស់ និងប្រឆាំងនឹងព្រះជាម្ចាស់។ រឿងនេះធ្វើឱ្យវាក្លាយជាសត្រូវរបស់ព្រះជាម្ចាស់។ ទំនាក់ទំនងរវាងសត្រូវរបស់ព្រះជាម្ចាស់ និងព្រះជាម្ចាស់ គឺជាទំនាក់ទំនងនៃការប្រឆាំងគ្នា។ តើការប្រឆាំងមានន័យដូចម្តេច? វាមានន័យថា មិនអាចផ្សះផ្សាគ្នាបាន។ មិនថាក្នុងស្ថានភាព ឬមជ្ឈដ្ឋានណាក៏ដោយ ការប្រឆាំងរបស់សាតាំងចំពោះព្រះជាម្ចាស់ មិនផ្លាស់ប្ដូរទៅតាមពេលវេលា ឬទីកន្លែងឡើយ។ សារជាតិរបស់សាតាំង គឺប្រឆាំងនឹងព្រះជាម្ចាស់ ហើយរឿងនេះមិនផ្លាស់ប្ដូរទេ។ សាតាំងគឺជាសត្រូវរបស់ព្រះជាម្ចាស់តែម្ដង។ ការទាស់ទទឹងរបស់សាតាំងចំពោះព្រះជាម្ចាស់ និងភាពមិនអាចផ្សះផ្សាបានរបស់វាជាមួយទ្រង់ មិនមែនមានរយៈពេលតែមួយថ្ងៃ ឬត្រឹមតែពីរបីឆ្នាំ ឬរាប់សិបឆ្នាំនោះទេ វាបានចាប់ផ្ដើមប្រឆាំងនឹងព្រះជាម្ចាស់ តាំងតែពីពេលដែលវាបានក្បត់ទ្រង់មកម្ល៉េះ។ ដូច្នេះ តើការប្រឆាំងនេះនឹងបញ្ចប់នៅពេលណា? តើសាតាំងនឹងត្រូវបានព្រះជាម្ចាស់ធ្វើឱ្យរំជួលចិត្ត និងកែប្រែដែរឬទេ? តើការប្រឆាំងរបស់វាចំពោះព្រះជាម្ចាស់ នឹងថយចុះបន្តិចម្ដងៗតាមពេលវេលាដែរឬទេ? មិនថយចុះទេ។ វានឹងបន្តប្រឆាំងនឹងព្រះជាម្ចាស់។ តើការប្រឆាំងនេះនឹងឈប់មាននៅពេលណា? នៅពេលដែលកិច្ចការរបស់ព្រះជាម្ចាស់បានបញ្ចប់ ហើយសាតាំងបានបញ្ចប់ការបម្រើការរបស់វា និងលែងមានប្រយោជន៍ទៀត ហើយព្រះជាម្ចាស់បានបំផ្លាញវាចោល នោះហើយជាពេលដែលការប្រឆាំងនឹងត្រូវបញ្ចប់។ ចុះចំណែកឯអស់អ្នកដែលជាពួកអ្នកបម្រើសាតាំងវិញ? ឱ្យតែពួកគេនៅក្នុងពួកជំនុំ ពួកគេនឹងបន្តប្រឆាំងនឹងពួកជំនុំ ដំណាក់របស់ព្រះជាម្ចាស់ និងព្រះជាម្ចាស់។ មនុស្សមួយចំនួននិយាយថា៖ «ពួកគេជឿលើព្រះជាម្ចាស់ ជួនកាលថ្វាយតង្វាយ ធ្វើទាន និងថែមទាំងទទួលបងប្អូនប្រុសស្រីទៀតផង។ តើពួកគេកំពុងប្រឆាំងនឹងព្រះជាម្ចាស់យ៉ាងដូចម្តេច? ពួកគេមិនមែនកំពុងប្រឆាំងនឹងទ្រង់ទេ ពួកគេថែមទាំងធ្វើអំពើល្អខ្លះៗទៀតផង»។ តើពាក្យពេចន៍ទាំងនេះត្រឹមត្រូវដែរឬទេ? តើការទទួលបងប្អូនប្រុសស្រី និងការឱ្យលុយកាក់បន្តិចបន្តួចដល់បងប្អូនប្រុសស្រីដែលក្រីក្រ អាចលុបបំបាត់ការប្រឆាំងរបស់ពួកគេចំពោះព្រះជាម្ចាស់បានដែរឬទេ? តើវាអាចបញ្ជាក់ថា ពួកគេចុះសម្រុងជាមួយព្រះជាម្ចាស់បានដែរឬទេ? (មិនអាចទេ។) ដូច្នេះ តើការប្រឆាំងនេះកើតឡើងដោយរបៀបណា? (វាគឺកំណត់ដោយសារជាតិធម្មជាតិរបស់ពួកគេ។) ត្រូវហើយ សារជាតិធម្មជាតិរបស់ពួកគេ គឺទាស់ទទឹង និងប្រឆាំងនឹងព្រះជាម្ចាស់។ ចំពោះមនុស្សបែបនេះ អ្នករាល់គ្នាត្រូវញែកដឹងពីពួកគេដោយផ្អែកលើព្រះបន្ទូលរបស់ព្រះជាម្ចាស់៖ ចូរមើលថាអ្នកណាចូលចិត្តប្រមូលការឃោសនាអវិជ្ជមាន ឬពាក្យចចាមអារ៉ាមដែលវាយប្រហារ និងបង្កាច់បង្ខូចដំណាក់របស់ព្រះជាម្ចាស់ និងពួកជំនុំ ពីច្រកផ្សេងៗ ហើយអ្នកណាដែលចាប់អារម្មណ៍នឹងរឿងអវិជ្ជមានទាំងនេះ និងស្ម័គ្រចិត្តជឿលើពាក្យចចាមអារ៉ាម និងពាក្យរបស់អារក្សទាំងនេះ។ រឿងនេះនឹងអនុញ្ញាតឱ្យអ្នកមើលឃើញមុខមាត់ពិតរបស់ពួកអ្នកមិនជឿទាំងនេះ។ មនុស្សទាំងនេះជាធម្មតាមិនអានព្រះបន្ទូលរបស់ព្រះជាម្ចាស់ទេ គ្មានចិត្តផុសផុលនៅពេលស្ដាប់បងប្អូនប្រុសស្រីប្រកបគ្នាពីសេចក្ដីពិត ហើយព្រងើយកន្តើយក្នុងការបំពេញភារកិច្ចរបស់ខ្លួន។ ពួកគេតែងតែមានអារម្មណ៍ថា ការជឿលើព្រះជាម្ចាស់គឺគ្មានអ្វីគួរឱ្យចាប់អារម្មណ៍ទេ។ តើពួកគេផ្តោតលើអ្វី នៅពេលមើលវីដេអូ និងកម្មវិធីនៃដំណាក់របស់ព្រះជាម្ចាស់? នៅពេលពួកគេឃើញមតិយោបល់វិជ្ជមានរបស់មនុស្សក្នុងសាសនា ពួកគេមានអារម្មណ៍មិនស្រួលចិត្ត ហើយរំលងចោល។ ប៉ុន្តែ នៅពេលដែលពួកគេឃើញមនុស្សក្នុងសាសនា និងពួកអ្នកគ្មានជំនឿ ឈរជាមួយនាគដ៏ធំមានសម្បុរក្រហម ដោយជេរប្រមាថពួកជំនុំ ជេរប្រមាថដំណាក់របស់ព្រះជាម្ចាស់ និងជេរប្រមាថបងប្អូនប្រុសស្រីដោយពាក្យរបស់អារក្ស ពួកគេមានអារម្មណ៍សប្បាយចិត្ត និងរំភើបជាពិសេស។ រាល់ពេលដែលពួកគេឮការឃោសនាអវិជ្ជមាន និងពាក្យចចាមអារ៉ាមទាំងនេះ ពួកគេរំភើបចិត្តហាក់ដូចជាគេចាក់ថ្នាំឱ្យពុះកញ្ជ្រោលអ៊ីចឹង ដោយដើរយ៉ាងស្វាហាប់ ហើយថែមទាំងភ្ញាក់ពីដំណេកដោយក្ដីសប្បាយរីករាយទៀតផង។ តើនេះមិនមែនជាការទុច្ចរិតទេឬ? ចូរសង្កេតមើលអ្នកដែលនៅជុំវិញអ្នក ដើម្បីមើលថាអ្នកណាជាមនុស្សប្រភេទនេះ ចូរមើលថាតើពួកគេមាននិស្ស័យដែលស្អប់សេចក្ដីពិត និងស្អប់ព្រះជាម្ចាស់ដែរឬទេ។ ប្រសិនបើអ្នកពិតជាឃើញមនុស្សបែបនេះមែន អ្នកគួរតែប្រយ័ត្នជាពិសេស និងញែកដឹងពីពួកគេ ចូរសង្កេតមើលពាក្យពេចន៍ ទង្វើ និងអាកប្បកិរិយារបស់ពួកគេ។ នៅពេលអ្នកប្រាកដថាពួកគេជាមនុស្សអាក្រក់ ជាអ្នកបម្រើសាតាំង អ្នកគួរតែបដិសេធពួកគេ ហើយមិនត្រូវចាត់ទុកពួកគេជាបងប្អូនប្រុសស្រីឡើយ។ មនុស្សបែបនេះគួរតែត្រូវបោសសម្អាតចេញពីពួកជំនុំឱ្យបានឆាប់តាមដែលអាចធ្វើទៅបាន។ មនុស្សមួយចំនួននិយាយថា៖ «ហេតុអ្វីបានជាយើងគួរតែបោសសម្អាតមនុស្សទាំងនេះចេញ? នៅក្នុងដំណាក់របស់ព្រះជាម្ចាស់ ការមានមនុស្សម្នាក់ទៀត មានន័យថាមានប្រភពកម្លាំងម្នាក់ទៀតដើម្បីធ្វើកិច្ចការ ការមានមនុស្សម្នាក់ទៀត ក៏ធ្វើឱ្យមានភាពអ៊ឹកធឹកជាងមុនបន្តិចដែរ។ ពួកគេបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ ហើយទោះបីជាពួកគេមិនស្រឡាញ់ ឬអនុវត្តសេចក្ដីពិតក៏ដោយ ក៏ពួកគេបានជឿលើការមានពិតរបស់ព្រះជាម្ចាស់តាំងពីក្មេងមកម្ល៉េះ ដោយជឿលើលោកតាម្ចាស់មេឃ។ ពួកគេក៏ជឿថាមានព្រះជាម្ចាស់នៅពីលើក្បាលពួកគេបីហត្ថដែរ ហើយលើសពីនេះទៅទៀត ពួកគេជឿថាបុណ្យបាបមានកម្មពៀរ។ ជាទូទៅ ពួកគេមិនហ៊ានប្រព្រឹត្តអំពើអាក្រក់ជាក់ស្ដែងទេ ហើយសុខចិត្តជួយអ្នកដទៃ។ គ្រាន់តែថាពួកគេមានចំណូលចិត្តតូចមួយនេះ គឺពួកគេចូលចិត្តផ្សព្វផ្សាយពាក្យចចាមអារ៉ាម និងរឿងនិយាយដើមគេ។ ជាពិសេស ពួកគេផ្សព្វផ្សាយពាក្យចចាមអារ៉ាមពីនាគដ៏ធំមានសម្បុរក្រហមដែលបង្កាច់បង្ខូចព្រះជាម្ចាស់ ដោយនិយាយរឿងទាំងនេះតាម ដោយមិនទាំងបានគិតច្រើនពីវាផង ប្រហែលជាដោយសារតែពួកគេល្ងង់ខ្លៅ និងខ្វះចំណេះដឹង»។ មើលពីខាងក្រៅ ពួកគេមិនហាក់ដូចជាមនុស្សអាក្រក់ទេ ហើយមិនបានរំខាន ឬបង្អាក់កិច្ចការរបស់ពួកជំនុំឡើយ ប៉ុន្តែពួកគេសកម្មជាពិសេសក្នុងការផ្សព្វផ្សាយពាក្យចចាមអារ៉ាម ហើយតែងតែដណ្ដើមគ្នាចង់ផ្សព្វផ្សាយរឿងទាំងនោះមុនគេ។ តើមនុស្សមិនគួរប្រយ័ត្នចំពោះបុគ្គលបែបនេះទេឬ? តើពួកគេមិនមែនជាពួកអ្នកបម្រើសាតាំងទេឬ? សារជាតិរបស់មនុស្សបែបនេះ គឺច្បាស់ពេកហើយ! ពួកគេមិនដែលចាប់អារម្មណ៍នឹងព្រះបន្ទូលរបស់ព្រះជាម្ចាស់ ឬសេចក្ដីពិតឡើយ ហើយពួកគេមិនដែលស្វែងរកគោលការណ៍សេចក្ដីពិតទេ នៅពេលបំពេញភារកិច្ចរបស់ខ្លួន។ នៅក្នុងអ្វីៗដែលពួកគេធ្វើ ពួកគេមិនបង្ហាញភាពម៉ត់ចត់ មិនដាក់ចិត្ត ហើយគ្មានឆន្ទៈទ្រាំទ្រនឹងទុក្ខលំបាកឡើយ។ ពួកគេគ្រាន់តែធ្វើឱ្យតែរួចពីដៃ និងធ្វើបង្គ្រប់កិច្ច ដោយនិយាយលេងសើចជានិច្ច។ នៅក្នុងពាក្យសម្ដី និងទង្វើរបស់ពួកគេ ពួកគេមិនប្រមាថនរណាម្នាក់ឡើយ ហើយអាចចុះសម្រុងជាមួយមនុស្សគ្រប់គ្នា ដោយមើលទៅហាក់ដូចជារាក់ទាក់ចំពោះអ្នកដទៃ គ្រាន់តែថាពួកគេចូលចិត្តប្រមូល និងផ្សព្វផ្សាយពាក្យចចាមអារ៉ាមប៉ុណ្ណោះ។ តាមរយៈទង្វើទាំងនេះ តើយើងអាចកំណត់លក្ខណៈមនុស្សទាំងនេះថាជាពួកអ្នកបម្រើសាតាំងបានដែរឬទេ? (បាន។) ហេតុអ្វីបានជាយើងអាចកំណត់លក្ខណៈបែបនេះបាន? តើនេះជាការធ្វើរឿងតូចឱ្យក្លាយជារឿងធំមែនទេ? (មិនមែនទេ។) ពួកគេគ្មានការចាប់អារម្មណ៍ទាល់តែសោះក្នុងការដេញតាមសេចក្ដីពិត។ គ្រាន់តែពួកគេស្ដាប់សេចក្ដីអធិប្បាយភ្លាម ពួកគេងងុយដេកភ្លាម។ គ្រាន់តែមានការប្រកបគ្នាអំពីព្រះបន្ទូលរបស់ព្រះជាម្ចាស់ភ្លាម ពួកគេមានអារម្មណ៍មិនពេញចិត្ត និងនៅមិនស្ងៀម ដោយក្រោកទៅផឹកទឹក ឬទៅបន្ទប់ទឹកជានិច្ច ហើយតែងតែមានអារម្មណ៍មិនស្រួលនៅក្នុងចិត្ត។ ការស្ដាប់ការប្រកបគ្នា ហាក់ដូចជាពិបាកខ្លាំងណាស់សម្រាប់ពួកគេ ដូចជាកំពុងទទួលការធ្វើទារុណកម្មអ៊ីចឹង។ ទោះជាយ៉ាងណាក៏ដោយ គ្រាន់តែពួកគេឮពាក្យចចាមអារ៉ាមរបស់សាតាំង ឬពាក្យរបស់អារក្សដែលចេញពីពួកអ្នកគ្មានជំនឿភ្លាម ការចាប់អារម្មណ៍របស់ពួកគេក៏កើតមានភ្លាម ពួកគេក្លាយជាមានកម្លាំងកំហែង ហើយពួកគេចាប់ផ្ដើមផ្សព្វផ្សាយពាក្យចចាមអារ៉ាម និងពាក្យរបស់អារក្សទាំងនេះយ៉ាងសកម្មបំផុត។ តើមនុស្សបែបនេះជាបងប្អូនប្រុសស្រីដែរឬទេ? មិនមែនទេ។ ពួកគេមិនពេញចិត្តនឹងសេចក្ដីពិត និងស្អប់ខ្ពើមសេចក្ដីពិតដល់ឆ្អឹង។ ចំពោះរឿងរ៉ាវដែលទាក់ទងនឹងព្រះជាម្ចាស់ និងកិច្ចការរបស់ទ្រង់ មិនថាជាអត្តសញ្ញាណ និងសារជាតិរបស់ព្រះជាម្ចាស់ ឋានៈរបស់ព្រះជាម្ចាស់ សេចក្ដីថ្លៃថ្នូររបស់ព្រះជាម្ចាស់ ឬសាច់ឈាមដែលព្រះជាម្ចាស់យកកំណើតជាមនុស្សនោះទេ គឺពួកគេមើលងាយរឿងទាំងនេះនៅក្នុងចិត្តរបស់ពួកគេ។ ពួកគេគ្មានចិត្តកោតខ្លាចព្រះជាម្ចាស់ទាល់តែសោះ។ ដូច្នេះ ពួកគេតែងតែមានសញ្ញាណអំពីព្រះជាម្ចាស់ និងកិច្ចការរបស់ទ្រង់។ ពួកគេអាចនិយាយតាមគ្រប់ពាក្យចចាមអារ៉ាមរបស់សាតាំង និងពាក្យរបស់អារក្សបានយ៉ាងងាយ ហេតុនេះក៏សម្រេចបានគោលដៅរបស់ពួកគេក្នុងការផ្សព្វផ្សាយរឿងទាំងនោះ ដោយគ្មានវិប្បដិសារីអ្វីឡើយ។ តើនេះជាមនុស្សថោកទាបបែបណាទៅ? តើពួកគេជាអ្នកជឿលើព្រះជាម្ចាស់ដែរឬទេ? (មិនមែនទេ។) ទាំងនេះគឺជាទង្វើរបស់អស់អ្នកដែលទទួលស្គាល់ព្រះជាម្ចាស់តែមាត់ និងអះអាងថាដើរតាមព្រះជាម្ចាស់ ដែលជឿថាមានលោកតាម្ចាស់មេឃ ជឿថាមានព្រះជាម្ចាស់នៅពីលើក្បាលពួកគេបីហត្ថ និងជឿថាបុណ្យបាបមានកម្មពៀរ។ នេះគឺជាអាកប្បកិរិយារបស់ពួកគេចំពោះព្រះជាម្ចាស់។ ប្រសិនបើមាននរណាម្នាក់ជេរប្រមាថឪពុកម្ដាយរបស់ពួកគេ ឬប្រឌិតពាក្យចចាមអារ៉ាមអំពីឪពុកម្ដាយរបស់ពួកគេពីក្រោយខ្នង ពួកគេមុខជានឹងប្រយុទ្ធស្លាប់រស់មិនខាន។ ទោះជាយ៉ាងណាក៏ដោយ នៅពេលដែលមាននរណាម្នាក់ជេរប្រមាថព្រះជាម្ចាស់ វាយប្រហារព្រះជាម្ចាស់ ឬបង្កាច់បង្ខូចព្រះជាម្ចាស់ ពួកគេមិនត្រឹមតែមិនខឹងប៉ុណ្ណោះទេ ប៉ុន្តែពួកគេថែមទាំងអាចនិយាយតាមជារឿងលេងសើច និងផ្សព្វផ្សាយវានៅគ្រប់ទីកន្លែងទៀតផង។ តើនេះជារឿងដែលអ្នកដើរតាមព្រះជាម្ចាស់គួរធ្វើដែរឬទេ? (មិនមែនទេ។) ដូច្នេះ តើវាសមរម្យទេ ដែលមនុស្សជាច្រើនចាត់ទុកពួកអ្នកមិនជឿទាំងនេះជាបងប្អូនប្រុសស្រី? (មិនសមរម្យទេ។) ហេតុដូច្នេះហើយ នៅពេលដែលសង្ស័យថាមនុស្សបែបនេះជាពួកអ្នកបម្រើសាតាំង អ្នកដទៃគួរតែប្រុងប្រយ័ត្ន។ ពួកអ្នកដឹកនាំ និងពួកអ្នកធ្វើការ ត្រូវតែប្រាប់បងប្អូនប្រុសស្រីជាបន្ទាន់ឱ្យប្រយ័ត្នចំពោះមនុស្សទាំងនេះ ដើម្បីឱ្យមនុស្សគ្រប់គ្នាអាចញែកដឹងពីពួកគេបាន។ នៅពេលដែលបញ្ជាក់ថាពួកគេជាពួកអ្នកបម្រើសាតាំង ជាពួកអារក្សហើយ មនុស្សគ្រប់គ្នាគួរតែរួមគ្នាបដិសេធពួកគេ និងបោសសម្អាតពួកគេចេញពីពួកជំនុំ។ តើរឿងនេះស្របតាមគោលការណ៍ដែរឬទេ? (មែនហើយ។) បើអ៊ីចឹង នេះគឺជាអ្វីដែលគួរតែធ្វើ។

គ. របៀបដោះស្រាយពាក្យចចាមអារ៉ាមគ្មានមូលដ្ឋានរបស់រដ្ឋាភិបាលបក្សកុម្មុយនិស្តចិន និងពិភពសាសនា ដែលមួលបង្កាច់ និងវាយប្រហារព្រះជាម្ចាស់

រដ្ឋាភិបាលកុម្មុយនីស្តចិន និងពិភពសាសនា បានប្រឌិតពាក្យចចាមអារ៉ាមគ្មានមូលដ្ឋានជាច្រើនអំពីដំណាក់របស់ព្រះជាម្ចាស់ ដោយអះអាងមិនពិតថា បងប្អូនប្រុសស្រីបង្ខំមនុស្សឱ្យទទួលយកដំណឹងល្អ និងរឿងផ្សេងៗទៀត។ តើអ្នករាល់គ្នាមានអារម្មណ៍យ៉ាងណាបន្ទាប់ពីបានឮពាក្យចចាមអារ៉ាមទាំងនេះ? (ខឹងសម្បា ក្ដៅក្រហាយ។) ទាំងនេះគឺជាពាក្យចចាមអារ៉ាមអំពីអ្នករាល់គ្នា ហើយអ្នករាល់គ្នាមានអារម្មណ៍ក្ដៅក្រហាយ។ តើអ្នករាល់គ្នាក្ដៅក្រហាយដល់កម្រិតណា? តើអ្នករាល់គ្នាចង់ទៅរកមនុស្សដែលប្រឌិតពាក្យចចាមអារ៉ាមទាំងនោះ ហើយឈ្លោះប្រកែកជាមួយពួកគេ ថែមទាំងប្រដៅពួកគេទៀតផងមែនទេ? (មែនហើយ។) ពាក្យចចាមអារ៉ាមទាំងនេះមើលទៅសំបកក្រៅគឺសំដៅលើពួកជំនុំ ប៉ុន្តែតាមពិតទៅ វាពាក់ព័ន្ធនឹងសមាជិកម្នាក់ៗនៃពួកជំនុំ ព្រមទាំងកេរ្តិ៍ឈ្មោះ និងសេចក្ដីសុចរិតរបស់សមាជិកម្នាក់ៗ។ បន្ទាប់ពីបានឮពាក្យទាំងនោះ អ្នករាល់គ្នាមានអារម្មណ៍ក្ដៅក្រហាយ ដោយនិយាយថា៖ «ពួកយើងមិនបានធ្វើរឿងនោះទេ! ពួកយើងផ្សាយដំណឹងល្អស្របតាមគោលការណ៍សេចក្ដីពិត។ ចំពោះអ្នកដែលមិនចង់ជឿលើព្រះជាម្ចាស់ ពួកយើងមិនដែលបង្ខំពួកគេឡើយ។ ជំនឿគឺជាការស្ម័គ្រចិត្ត។ ពួកយើងមិនដែលបង្ខិតបង្ខំនរណាម្នាក់ឡើយ កុំថាឡើយដល់ទៅធ្វើបាប ឬសងសឹកប្រឆាំងនឹងមនុស្សនោះ។ ផ្ទុយទៅវិញ ពួកយើងដែលជាអ្នកផ្សាយដំណឹងល្អ ត្រូវបានមនុស្សក្នុងសាសនាវាយដំយ៉ាងសាហាវ និងរាយការណ៍ទៅប៉ូលិសឱ្យចាប់ខ្លួន ដោយប្រគល់ទៅឱ្យនាគដ៏ធំមានសម្បុរក្រហមដើម្បីធ្វើបាប។ ពួកយើងជាច្រើននាក់ត្រូវបានគេដាក់ពន្ធនាគារ ហើយមានមនុស្សមិនតិចទេដែលត្រូវបានឃុំឃាំងនៅក្នុងគុកឯកជនដែលបង្កើតឡើងដោយមនុស្សក្នុងសាសនា។ ពួកយើងទេតើដែលជាអ្នករងភាពអយុត្តិធម៌នោះ!» បន្ទាប់ពីបានឮពាក្យចចាមអារ៉ាមទាំងនេះ អ្នករាល់គ្នាមានអារម្មណ៍ក្ដៅក្រហាយ ហើយតែងតែចង់ឈ្លោះប្រកែកជាមួយពួកគេ។ អ្នករាល់គ្នាមានប្រតិកម្មបែបនេះ ពីព្រោះពាក្យចចាមអារ៉ាមទាំងនេះវាយប្រហារ និងបង្កាច់បង្ខូចដោយផ្ទាល់ដល់ពួកជំនុំ ព្រមទាំងរាស្ដ្ររើសតាំងរបស់ព្រះជាម្ចាស់។ តើអ្នករាល់គ្នាមានអារម្មណ៍យ៉ាងណា នៅពេលដែលអ្នករាល់គ្នាឮពាក្យចចាមអារ៉ាមដែលបង្កាច់បង្ខូច និងជំនុំជម្រះព្រះជាម្ចាស់? រឿងទាំងនេះមិនពាក់ព័ន្ធនឹងផលប្រយោជន៍ផ្ទាល់ខ្លួនរបស់អ្នករាល់គ្នា ឬសេចក្ដីសុចរិត និងសេចក្ដីថ្លៃថ្នូររបស់អ្នករាល់គ្នាឡើយ តែវាគឺជាពាក្យចចាមអារ៉ាមដែលទាក់ទងនឹងព្រះជាម្ចាស់។ ឧទាហរណ៍៖ កាលពីមុន ពេលដែលអ្នកជឿលើព្រះយេស៊ូវ មនុស្សមួយចំនួនបាននិយាយថា ព្រះយេស៊ូវប្រសូតពីស្ត្រីព្រហ្មចារី ហើយគ្មានឪពុកនោះទេ។ តើអ្នកមានអារម្មណ៍យ៉ាងណា នៅពេលដែលអ្នកបានឮដូច្នេះ? តើអ្នកចង់ឈ្លោះប្រកែកជាមួយពួកគេដែរឬទេ? «គឺព្រះជាម្ចាស់ហើយដែលពួកយើងជឿនោះ!» បន្ទាប់មក អ្នកក៏បានគិតពិចារណាពីរឿងនេះថា៖ «ម៉ារាគឺជាស្ត្រីព្រហ្មចារី ហើយព្រះយេស៊ូវប្រសូតពីស្ត្រីព្រហ្មចារី ដោយចាប់កំណើតដោយព្រះវិញ្ញាណបរិសុទ្ធ។ នេះគឺជាការពិត ប៉ុន្តែពួកអ្នកគ្មានជំនឿនិយាយពីរឿងនេះយ៉ាងអសុរោះ ហើយខ្ញុំមិនចូលចិត្តស្ដាប់រឿងនោះទេ!» យ៉ាងច្រើនបំផុត អ្នកប្រហែលជាមានអារម្មណ៍បែបនេះ ប៉ុន្តែនៅក្នុងចិត្តរបស់អ្នក អ្នកនៅតែមានអារម្មណ៍ថា ការចាប់កំណើតដោយព្រះវិញ្ញាណបរិសុទ្ធ គឺផ្ទុយគ្នាយ៉ាងខ្លាំងទៅនឹងសញ្ញាណរបស់មនុស្ស។ អ្នកមិនអាចជឿលើរឿងនេះបានទេ ពីព្រោះអ្នកជឿលើវិទ្យាសាស្ត្រ។ អ្នកមិនជឿលើសព្វានុភាពរបស់ព្រះជាម្ចាស់ចេញពីដួងចិត្តរបស់អ្នកឡើយ ហើយអ្នកក៏មិនជឿថា អ្វីគ្រប់យ៉ាងដែលព្រះជាម្ចាស់មានព្រះបន្ទូល និងធ្វើ គឺជាសេចក្ដីពិតដែរ ហើយក្រោយមក អ្នកនឹងមិនទៅច្រានចោលពាក្យរបស់អារក្សនៃពួកអ្នកមិនជឿឡើយ។ ដោយសារតែអ្នកមិនមានសេចក្ដីពិត និងមិនយល់សេចក្ដីពិត យ៉ាងច្រើនបំផុត អ្នកគ្រាន់តែយល់ឃើញថាពាក្យចចាមអារ៉ាមដែលមនុស្សនិយាយនោះ គឺមិនគួរឱ្យចង់ស្ដាប់ឡើយ ហើយគិតថាមនុស្សមិនគួរនិយាយរបៀបនោះទេ ពីព្រោះពាក្យចចាមអារ៉ាមទាំងនេះពាក់ព័ន្ធនឹងកេរ្តិ៍ឈ្មោះរបស់អ្នក។ អ្នកគិតថា៖ «ពួកអ្នកគ្មានជំនឿពិតជាគួរឱ្យខ្ពើមរអើម និងថោកទាបណាស់! ពួកគេហ៊ានប្រើពាក្យស្មោកគ្រោកគ្រប់បែបយ៉ាង។ ពួកគេពិតជាពួកអ្នកមិនជឿមែន! ពួកគេពិតជាពួកអារក្សមែន!» គឺមានតែប៉ុណ្ណឹងឯង ហើយនេះគឺជាកម្រិតខ្ពស់បំផុតដែលអ្នកអាចសម្រេចបាន។ ហេតុអ្វីបានជាអ្នកមានអារម្មណ៍ប្រតិកម្មខ្លាំង ហើយយល់ឃើញថាពួកអ្នកគ្មានជំនឿថោកទាប និងគួរឱ្យខ្ពើមរអើម បន្ទាប់ពីបានឮពួកគេនិយាយពាក្យចចាមអារ៉ាមបែបនេះ? ពីព្រោះវាពាក់ព័ន្ធនឹងកេរ្តិ៍ឈ្មោះរបស់អ្នក។ ពាក្យចចាមអារ៉ាមទាំងនេះចាក់ដោតដួងចិត្តរបស់អ្នក ធ្វើឱ្យអ្នកមានអារម្មណ៍អាប់មុខ ដូច្នេះ វាបញ្ឆេះកំហឹងរបស់អ្នក ហើយអ្នកក៏ក្រោកឈរឡើងដើម្បីនិយាយពាក្យពេចន៍វិជ្ជមានមួយចំនួនក្នុងការច្រានចោល។ តើការច្រានចោលបែបនេះ គឺឈរនៅខាងព្រះជាម្ចាស់ទាំងស្រុងឬ? តើវាគឺដើម្បីការពារទីបន្ទាល់របស់ព្រះជាម្ចាស់ឬ? មិនមែនទេ វាគឺដើម្បីការពារមុខមាត់ និងសេចក្ដីថ្លៃថ្នូរផ្ទាល់ខ្លួនរបស់អ្នកទាំងស្រុងតែម្ដង។ ហេតុអ្វីបានជានិយាយបែបនេះ? ពីព្រោះអ្នកមិនបានមើលធ្លុះដល់សារជាតិនៃបញ្ហានេះឡើយ លើសពីនេះទៅទៀត អ្នកមិនយល់ព្រះរាជបំណងរបស់ព្រះជាម្ចាស់ ឬអ្វីដែលព្រះជាម្ចាស់តម្រូវពីអ្នកនោះទេ។ អ្វីដែលអ្នកយល់ និងមានអារម្មណ៍ គឺមិនស្របតាមព្រះរាជបំណងរបស់ព្រះជាម្ចាស់ឡើយ វាគ្រាន់តែជាភាពតក់ក្រហល់របស់មនុស្ស និងជាឥរិយាបថល្អរបស់មនុស្សប៉ុណ្ណោះ។ ឥរិយាបថល្អរបស់មនុស្ស មិនតំណាងឱ្យទីបន្ទាល់ដែលអ្នកធ្វើថ្វាយព្រះជាម្ចាស់ឡើយ។ អ្នកមិនបានប្រកាន់ខ្ជាប់នូវទីបន្ទាល់របស់អ្នកឡើយ អ្នកគ្រាន់តែការពារមុខមាត់ និងសេចក្ដីថ្លៃថ្នូររបស់អ្នកប៉ុណ្ណោះ អ្នកកំពុងច្រានចោលពាក្យចចាមអារ៉ាមទាំងនោះ ដើម្បីឱ្យមនសិការរបស់អ្នកបានធូរស្រាលបន្តិចប៉ុណ្ណោះ អ្នកមិនកំពុងឈរនៅខាងព្រះជាម្ចាស់ដើម្បីនិយាយការពារទ្រង់ឡើយ ហើយអ្នកក៏មិនបានប្រើប្រាស់សេចក្ដីពិត ឬការពិត ដើម្បីច្រានចោលពាក្យចចាមអារ៉ាម និងធ្វើបន្ទាល់ថ្វាយព្រះជាម្ចាស់ដែរ។ អ្នកមិនកំពុងនិយាយការពារព្រះជាម្ចាស់ទេ ហើយអ្វីដែលអ្នកនិយាយ ច្បាស់ណាស់ថាមិនស្របតាមសេចក្ដីពិតឡើយ វាគ្រាន់តែស្របតាមផលប្រយោជន៍ខាងសាច់ឈាមរបស់អ្នកប៉ុណ្ណោះ វាគ្រាន់តែដើម្បីធ្វើឱ្យដួងចិត្តរបស់អ្នកមិនសូវពិបាក ហើយដើម្បីកុំឱ្យអ្នកមានអារម្មណ៍ថា ការជឿលើព្រះអម្ចាស់យេស៊ូវគឺជារឿងគួរឱ្យអាម៉ាស់មុខ។ គឺមានតែប៉ុណ្ណឹងឯង។ ហេតុដូច្នេះហើយ នៅពេលដែលអ្នករាល់គ្នាឮនរណាម្នាក់វាយប្រហារ និងថ្កោលទោសព្រះជាម្ចាស់ មួលបង្កាច់ និងជំនុំជម្រះពួកជំនុំរបស់ព្រះជាម្ចាស់ ឬសូម្បីតែថ្កោលទោសអ្នករាល់គ្នា អ្នករាល់គ្នាមានអារម្មណ៍ក្ដៅក្រហាយខ្លាំងជាពិសេស ហើយចង់ឈ្លោះប្រកែក និងជជែកតទល់ជាមួយពួកគេ ដើម្បីស្ដារកេរ្តិ៍ឈ្មោះរបស់អ្នករាល់គ្នាឡើងវិញ និងបញ្ជាក់រឿងទាំងនេះឱ្យបានច្បាស់។ ប៉ុន្តែ តើនេះមានន័យថាអ្នកបានប្រកាន់ខ្ជាប់នូវទីបន្ទាល់របស់ខ្លួនហើយឬ? វាមិនទាន់ដល់កម្រិតនោះទេ បើគ្មានការយល់ដឹងពីសេចក្ដីពិត នោះក៏គ្មានទីបន្ទាល់ដែរ!

នៅពេលដែលអ្នករាល់គ្នាឮពាក្យចចាមអារ៉ាមដែលត្រូវបានផ្សព្វផ្សាយនៅពិភពខាងក្រៅ ដែលមួលបង្កាច់ និងវាយប្រហារព្រះជាម្ចាស់ មិនថាពួកគេកំពុងវាយប្រហារព្រះជាម្ចាស់ដែលគង់នៅស្ថានសួគ៌ ឬព្រះជាម្ចាស់ដែលយកកំណើតជាមនុស្សនៅលើផែនដីនោះទេ តើអ្នករាល់គ្នាមានអារម្មណ៍យ៉ាងណា? តើអ្នករាល់គ្នាព្រងើយកន្តើយ ឬក៏មានអារម្មណ៍ឈឺចាប់បន្តិចបន្តួចដែរទេ? តើអ្នករាល់គ្នាមិនអាចទ្រាំបាន និងមិនសុខចិត្តនឹងរឿងនេះ ឬក៏អ្នករាល់គ្នាទាល់តម្រិះ? មនុស្សមួយចំនួន បន្ទាប់ពីបានឮពាក្យចចាមអារ៉ាមទាំងនេះ ពួកគេគិតថា៖ «ព្រះជាម្ចាស់គឺស្អាតស្អំ ព្រះជាម្ចាស់មិនបានធ្វើរឿងទាំងនេះទេ។ ហេតុអ្វីបានជាទ្រង់ត្រូវបានពិភពលោក និងពិភពសាសនាវាយប្រហារ និងមួលបង្កាច់បែបនេះ? ពួកយើងត្រូវតែលះបង់ខ្លួន និងបំពេញភារកិច្ចរបស់ពួកយើងយ៉ាងឧស្សហ៍ព្យាយាម ហើយការពារព្រះនាមរបស់ព្រះជាម្ចាស់។ នៅពេលដែលកិច្ចការដ៏អស្ចារ្យរបស់ព្រះជាម្ចាស់ត្រូវបានសម្រេច សេចក្ដីពិតនៃរឿងគ្រប់យ៉ាងនឹងត្រូវបានបើកបង្ហាញ ហើយមនុស្សទាំងអស់នៅលើពិភពលោកនឹងឃើញថា ព្រះជាម្ចាស់ដែលយកកំណើតជាមនុស្សដែលពួកយើងជឿ គឺជាព្រះដ៏ពិតតែមួយអង្គ ជាព្រះជាម្ចាស់ដែលគង់នៅស្ថានសួគ៌ ហើយថារឿងនេះមិនខុសទាល់តែសោះ!» អ្នកផ្សេងទៀតគិតថា៖ «ព្រះជាម្ចាស់បានសម្ដែងចេញនូវសេចក្ដីពិតយ៉ាងច្រើន ហើយមនុស្សអាក្រក់ដែលមិនជឿ និងពួកអារក្សទាំងនេះដឹងច្បាស់ណាស់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ប៉ុន្តែពួកគេនៅតែមួលបង្កាច់ និងវាយប្រហារព្រះជាម្ចាស់។ តើព្រះជាម្ចាស់ត្រូវរងទុក្ខដល់ពេលណាទៀត?» នៅមានអ្នកខ្លះទៀតនិយាយថា៖ «មនុស្សអាចនិយាយអ្វីក៏បានតាមតែពួកគេចង់ ពួកយើងមិនខ្វល់ពីពួកគេទេ។ ព្រះជាម្ចាស់មិនដែលច្រានចោលពាក្យចចាមអារ៉ាមដែលមួលបង្កាច់ទាស់នឹងទ្រង់ឡើយ ព្រះអង្គមិនមានបន្ទូលតបនឹងរឿងទាំងនោះទេ។ ចុះពួកយើង ដែលជាមនុស្សដ៏តូចទាបនេះ អាចធ្វើអ្វីបានទៅ? តើព្រះជាម្ចាស់មិនតែងតែត្រូវបានមនុស្សជាតិយល់ច្រឡំ វាយប្រហារ ប្រមាថ និងបដិសេធបែបនេះទេឬ? ព្រះជាម្ចាស់មិនមានការត្អូញត្អែរអ្វីទាល់តែសោះ ហើយទ្រង់នៅតែសង្គ្រោះមនុស្សដដែល។ ចូរទុកឱ្យពេលវេលាបញ្ចេញឱ្យឃើញរឿងគ្រប់យ៉ាងចុះ ព្រះជាម្ចាស់នឹងធ្វើបន្ទាល់សម្រាប់ព្រះអង្គផ្ទាល់!» តើទស្សនៈរបស់អ្នករាល់គ្នាគឺជាអ្វី? អម្បាញ់មិញនេះ ខ្ញុំបានលើកឡើងអំពីការមិនចុះញ៉ម ការក្ដៅក្រហាយ ការមិនសុខចិត្ត ការទាល់តម្រិះ តើអ្នករាល់គ្នាមានអារម្មណ៍មួយណា? តើអារម្មណ៍មួយណាដែលត្រឹមត្រូវបំផុត? តើរឿងទាំងនេះគួរត្រូវបានប្រព្រឹត្តចំពោះស្របតាមគោលការណ៍សេចក្ដីពិតដោយរបៀបណា? តើអ្នករាល់គ្នាមានអារម្មណ៍យ៉ាងណា នៅពេលដែលអ្នករាល់គ្នាឮពាក្យចចាមអារ៉ាមទាំងនេះ? (ក្ដៅក្រហាយ។) ក្ដៅក្រហាយ ហើយបន្ទាប់មក អ្នកចង់សរសេរអត្ថបទថ្កោលទោស ដើម្បីជេរប្រទេចពួកអ្នកប្រឌិតពាក្យចចាមអារ៉ាមទាំងនេះ ពួកបោកប្រាស់ខាងសាសនា និងមនុស្សអាក្រក់ខាងសាសនាទាំងនេះ។ តើអ្នកមានគំនិតបែបនេះដែរឬទេ? អ្នកនឹងមិនមានអារម្មណ៍ថា គ្រាន់តែក្ដាប់ដៃដោយកំហឹងគឺគ្រប់គ្រាន់នោះទេ តើមែនទេ? តើអ្នកមានកម្លាំងជំរុញចិត្តឱ្យធ្វើអ្វីមួយចំពោះរឿងនេះដែរឬទេ? ឬក៏វាគ្រាន់តែជាការក្ដៅក្រហាយទទេសូន្យ? (ក៏មានសម្អប់ និងការបដិសេធផងដែរ។) ការក្ដៅក្រហាយ សម្អប់ ការបដិសេធ ទាំងនេះគឺជាអារម្មណ៍ដែលកើតចេញពីសកម្មភាពផ្លូវចិត្ត ដោយគ្មានពាក្យពេចន៍ ឥរិយាបថ ឬសកម្មភាពជាក់លាក់ឡើយ វាគ្រាន់តែជាអារម្មណ៍ប៉ុណ្ណោះ ហើយជាការពិតណាស់ វាក៏តំណាងឱ្យអាកប្បកិរិយាជាក់លាក់ផងដែរ។ (ក្រៅពីមានអារម្មណ៍ក្ដៅក្រហាយ ជួនកាលពួកយើងក៏សរសេរអត្ថបទ ឬបង្កើតកម្មវិធីដើម្បីបញ្ជាក់ពីការពិត និងលាតត្រដាងថា សារជាតិនៃសកម្មភាពរបស់ពួកគេ គឺជាសារជាតិនៃសម្អប់ចំពោះសេចក្ដីពិត និងចំពោះព្រះជាម្ចាស់ ដើម្បីឱ្យមនុស្សអាចមើលឃើញពីការពិតជាក់ស្ដែង។) តើមនុស្សទាំងនោះនឹងទទួលយកវាដែរឬទេ បន្ទាប់ពីបានឃើញការពិតជាក់ស្ដែងនោះ? សូម្បីតែពួកគេទទួលយកថាអ្វីដែលអ្នករាល់គ្នានិយាយគឺត្រឹមត្រូវក៏ដោយ ហើយបន្ទាប់មកបញ្ចេញមតិដោយយុត្តិធម៌ ដោយនិយាយថា៖ «ជំនឿរបស់អ្នករាល់គ្នាគឺត្រឹមត្រូវហើយ ចូរបន្តជឿចុះ ពួកយើងគាំទ្រអ្នករាល់គ្នា!» ហើយពួកបោកប្រាស់ខាងសាសនាមានអារម្មណ៍ខ្មាសអៀន រួចនិយាយថា៖ «សុំទោស ពួកយើងខុសហើយ អ្វីដែលពួកយើងបាននិយាយមិនមែនជាការពិតទេ ចាប់ពីពេលនេះតទៅ អ្នករាល់គ្នាជឿតាមផ្លូវរបស់អ្នករាល់គ្នាចុះ ហើយពួកយើងនឹងជឿតាមផ្លូវរបស់ពួកយើង» តើរឿងនោះនឹងធ្វើឱ្យអ្នករាល់គ្នាមានអារម្មណ៍ស្រួលចិត្តដែរឬទេ? តើនេះគឺជាគោលដៅតែមួយគត់ដែលអ្នករាល់គ្នាកំពុងតម្រង់ទៅរកឬ? (ពួកយើងក៏ចង់ធ្វើបន្ទាល់ថ្វាយព្រះជាម្ចាស់ផងដែរ ដើម្បីឱ្យអ្នកដែលកំពុងស៊ើបរកផ្លូវពិត និងអ្នកដែលស្រេកឃ្លានសេចក្ដីពិត អាចញែកដឹងពីត្រូវនិងខុសបានយ៉ាងច្បាស់ និងទទួលយកផ្លូវពិត។) នេះគឺជាផ្លូវមួយ នេះគឺជារបៀបនៃការអនុវត្តដ៏វិជ្ជមាន។ តើគ្រាន់តែខឹង និងស្អប់ មានប្រយោជន៍ដែរឬទេ? តើអ្វីទៅជាមូលហេតុនៃកំហឹង និងសម្អប់របស់អ្នករាល់គ្នា? ហេតុអ្វីត្រូវខឹង និងស្អប់? (ព្រះជាម្ចាស់បានក្លាយជាសាច់ឈាមដើម្បីសង្គ្រោះមនុស្ស ដែលជារឿងយុត្តិធម៌បំផុត ប៉ុន្តែពួកគេផ្សព្វផ្សាយពាក្យចចាមអារ៉ាមដើម្បីជំនុំជម្រះ និងបង្កាច់បង្ខូចព្រះជាម្ចាស់។ ពួកយើងមានអារម្មណ៍ក្ដៅក្រហាយខ្លាំងណាស់ ដោយគិតថាពួកគេពិតជាកំពុងបញ្ច្រាសត្រូវនិងខុស ហើយនិយាយផ្ដេសផ្ដាសមែន។) តើអ្នករាល់គ្នាគិតថា ការបដិសេធព្រះជាម្ចាស់ និងអាកប្បកិរិយារបស់មនុស្សជាតិ និងពិភពលោកចំពោះព្រះជាម្ចាស់ គឺបែបនេះតែក្នុងអំឡុងពេលនៃការយកកំណើតជាមនុស្សរបស់ព្រះជាម្ចាស់លើកនេះប៉ុណ្ណោះឬ? អាកប្បកិរិយារបស់មនុស្សជាតិ និងពិភពលោកចំពោះព្រះជាម្ចាស់ តែងតែដូចគ្នាតាំងពីដើមរហូតដល់ចប់ គឺតែងតែថ្កោលទោស មួលបង្កាច់ វាយប្រហារ និងប្រមាថជានិច្ច។ ចាប់តាំងពីព្រះជាម្ចាស់បានចាប់ផ្ដើមកិច្ចការរបស់ទ្រង់រហូតមកដល់ពេលនេះ អាកប្បកិរិយារបស់មនុស្សជាតិចំពោះអ្វីគ្រប់យ៉ាងដែលព្រះជាម្ចាស់បានធ្វើ និងចំពោះព្រះជាម្ចាស់ដែលយកកំណើតជាមនុស្ស គឺមិនបានផ្លាស់ប្ដូរឡើយ។ វាមិនមែនទើបតែបន្ទាប់ពីការយកកំណើតជាមនុស្សលើកទីមួយរបស់ព្រះជាម្ចាស់នោះទេ ដែលមនុស្សជាតិបានចាប់ផ្ដើមវាយប្រហារ និងប្រមាថព្រះជាម្ចាស់ ព្រមទាំងប្រឌិតពាក្យចចាមអារ៉ាមផ្សេងៗអំពីព្រះជាម្ចាស់ដែលយកកំណើតជាមនុស្សនោះ រឿងនេះបាននិងកំពុងកើតឡើងតាំងពីព្រះជាម្ចាស់បានចាប់ផ្ដើមកិច្ចការរបស់ទ្រង់ និងតាំងពីមនុស្សជាតិបានស្គាល់ព្រះជាម្ចាស់ និងកិច្ចការរបស់ព្រះអង្គជាលើកដំបូងមកម៉្លេះ ហើយវានៅតែបន្តរហូតមកដល់ពេលនេះ។ ហើយអស់អ្នកដែលដើរតាមព្រះជាម្ចាស់ តែងតែត្រូវស៊ូទ្រាំនឹងការបង្កាច់បង្ខូច ការវាយប្រហារ ការជំនុំជម្រះ ការប្រមាថ ពាក្យចចាមអារ៉ាមផ្សេងៗ និងរឿងជាច្រើនទៀតពីរបបរបស់សាតាំង និងកម្លាំងពួកទទឹងនឹងព្រះគ្រីស្ទខាងសាសនា ដែលប្រឆាំងនឹងព្រះជាម្ចាស់ និងពួកជំនុំ។ តើអាចទេដែលអ្នកដើរតាមព្រះជាម្ចាស់ត្រូវតែស៊ូទ្រាំនឹងរឿងទាំងនេះ? អ្នកខ្លះនិយាយថា៖ «ពួកយើងពិតជាខ្ពើមរអើមនឹងពាក្យចចាមអារ៉ាមទាំងនេះណាស់ ពីព្រោះវាបានបំភ្លៃការពិតទាំងស្រុង ហើយបំភ្លៃត្រូវទៅជាខុស និងខុសទៅជាត្រូវ។ ពួកយើងមានអារម្មណ៍ខឹងសម្បាភ្លាមៗនៅពេលដែលពួកយើងឮវា ហើយនៅក្នុងជម្រៅដួងចិត្តរបស់ពួកយើង ពួកយើងស្អប់អ្នកដែលប្រឌិត និងផ្សព្វផ្សាយពាក្យចចាមអារ៉ាមទាំងនោះ។ មិនថាពាក្យចចាមអារ៉ាមទាំងនេះមកពីពិភពសាសនា ឬពីរដ្ឋាភិបាលកុម្មុយនីស្តចិនដែលជាអារក្សនោះទេ ពួកយើងមានអាកប្បកិរិយាតែមួយគត់ ហើយវាគឺជាអាកប្បកិរិយានៃសម្អប់ និងកំហឹង ហើយបន្ទាប់មក ពួកយើងចង់ច្រានវាចោល និងបញ្ជាក់រឿងគ្រប់យ៉ាងឱ្យបានច្បាស់»។ អ្នកខ្លះថែមទាំងនិយាយថា៖ «ពួកយើងចង់ជជែកតទល់ជាមួយពួកអារក្សកំណាច និងពួកទទឹងនឹងព្រះគ្រីស្ទទាំងនេះ ដើម្បីឱ្យពួកយើងអាចធ្វើឱ្យសាតាំងត្រូវអាប់មុខ និងធ្វើឱ្យវាអាម៉ាស់មុខ!» តើនេះគឺជាទស្សនៈរបស់មនុស្សភាគច្រើនឬ? តើទស្សនៈនេះត្រឹមត្រូវដែរឬទេ? ប្រសិនបើមើលពីទស្សនៈនៃភាពជាមនុស្សធម្មតា វាគឺសមហេតុផលហើយ។ មនុស្សគួរតែមានភាពត្រឹមត្រូវខ្លះ និងមានអារម្មណ៍ធម្មតាគ្រប់បែបយ៉ាង ពួកគេគួរតែស្រឡាញ់ និងស្អប់ឱ្យបានច្បាស់លាស់ ដោយស្រឡាញ់អ្វីដែលគួរស្រឡាញ់ និងស្អប់អ្វីដែលគួរស្អប់។ មនុស្សដែលមានភាពជាមនុស្សធម្មតា គួរតែមានលក្ខណៈសម្បត្តិទាំងនេះ។ ប៉ុន្តែ តើគ្រាន់តែឈរពីទស្សនៈនៃភាពជាមនុស្សធម្មតា គឺគ្រប់គ្រាន់ដើម្បីស្របតាមគោលការណ៍សេចក្ដីពិតដែរឬទេ? និយាយឱ្យកាន់តែច្បាស់ទៅ តើវិធីសាស្ត្រនេះស្របតាមព្រះរាជបំណងរបស់ព្រះជាម្ចាស់ដែរឬទេ? ឬមួយក៏ នេះគឺជាអាកប្បកិរិយា និងវិធីសាស្ត្រដែលព្រះជាម្ចាស់សព្វព្រះទ័យ? នៅពេលដែលខ្ញុំនិយាយបែបនេះ មនុស្សភាគច្រើនប្រហែលជាអាចចាប់យល់ពីរឿងខ្លះ ដោយគិតថា៖ «ព្រះអង្គបានមានបន្ទូលថា នេះគ្រាន់តែជាការមើលរឿងរ៉ាវពីទស្សនៈនៃភាពជាមនុស្សធម្មតាប៉ុណ្ណោះ។ ដោយជំនុំជម្រះតាមអត្ថន័យបង្កប់នៃអ្វីដែលទ្រង់បានមានបន្ទូល វាច្បាស់ណាស់ថា វិធីសាស្ត្រនេះគឺកើតចេញពីភាពតក់ក្រហល់ ដែលមិនស្របតាមគោលការណ៍សេចក្ដីពិត និងមិនស្របតាមព្រះរាជបំណងរបស់ព្រះជាម្ចាស់ឡើយ»។ តើការមិនស្របតាមព្រះរាជបំណងរបស់ព្រះជាម្ចាស់ មានន័យដូចម្ដេច? វាមានន័យថា ព្រះជាម្ចាស់មិនសព្វព្រះទ័យឱ្យមនុស្សប្រព្រឹត្តបែបនេះទេ បំណងព្រះហឫទ័យរបស់ព្រះជាម្ចាស់ និងស្ដង់ដាដែលព្រះជាម្ចាស់តម្រូវសម្រាប់មនុស្ស គឺមិនមែនបែបនេះឡើយ។ ប្រសិនបើអ្នកប្រព្រឹត្តតាមរបៀបនេះ ទោះបីជាព្រះជាម្ចាស់មិនថ្កោលទោសវាក៏ដោយ ប៉ុន្តែពីទស្សនៈរបស់ព្រះអង្គ វាមិនមានន័យថាអ្នកកំពុងធ្វើតាមបំណងព្រះហឫទ័យរបស់ទ្រង់ឡើយ ហើយព្រះអង្គក៏មិនទទួលស្គាល់វាដែរ។ មើលទៅសំបកក្រៅ វាហាក់ដូចជាអ្នកកំពុងធ្វើរឿងទាំងនេះដោយមានវិចារណញ្ញាណ ដោយមានទាំងសម្អប់ និងសេចក្ដីស្រឡាញ់ ដោយចង់បញ្ជាក់ការពិតទាំងនេះឱ្យបានច្បាស់សម្រាប់ព្រះជាម្ចាស់ ដើម្បីឱ្យពិភពលោកទាំងមូលដឹងថា ព្រះជាម្ចាស់គឺជាព្រះជាម្ចាស់ ថាព្រះជាម្ចាស់គឺជាព្រះជាម្ចាស់នៃមនុស្សជាតិទាំងមូល ហើយថាមនុស្សគ្រប់រូបគួរតែថ្វាយបង្គំព្រះជាម្ចាស់ និងទទួលយកសេចក្ដីសង្គ្រោះរបស់ព្រះជាម្ចាស់។ មើលទៅសំបកក្រៅ វាហាក់ដូចជាអ្វីដែលអ្នកកំពុងធ្វើគឺឥតខ្ចោះ ប្រកបដោយវិចារណញ្ញាណ ស្របតាមច្បាប់ ស្របតាមភាពជាមនុស្ស ស្របតាមសីលធម៌ ហើយលើសពីនេះទៅទៀត គឺស្របតាមចំណូលចិត្តរបស់មនុស្សគ្រប់រូប។ ប៉ុន្តែ តើអ្នកបានទូលសួរព្រះជាម្ចាស់អំពីរឿងនេះដែរឬទេ? តើអ្នកបានស្វែងរកព្រះជាម្ចាស់ដែរឬទេ? តើអ្នកបានរកឃើញគោលការណ៍នៃសកម្មភាពដែលព្រះជាម្ចាស់តម្រូវពីមនុស្ស ចេញពីព្រះបន្ទូលរបស់ទ្រង់ដែរឬទេ? តើព្រះរាជបំណងរបស់ព្រះជាម្ចាស់គឺជាអ្វីឱ្យប្រាកដទៅ? អ្នកខ្លះនិយាយថា៖ «ព្រះបន្ទូលរបស់ព្រះជាម្ចាស់មានច្រើនណាស់ វាមិនងាយស្រួលទេក្នុងការស្វែងរកសេចក្ដីតម្រូវជាក់លាក់របស់ព្រះជាម្ចាស់សម្រាប់មនុស្សនៅក្នុងគ្រប់រឿងរ៉ាវទាំងអស់នោះ»។ ដោយសារតែអ្នកមិនទាន់រកឃើញព្រះបន្ទូលដ៏ច្បាស់លាស់របស់ព្រះជាម្ចាស់ អ្នកអាចស្វែងរកតម្រុយពីអាកប្បកិរិយារបស់ព្រះជាម្ចាស់ចំពោះពាក្យចចាមអារ៉ាមប្រភេទទាំងនេះបាន។ ដូច្នេះ តើអ្នកមិនអាចកំណត់ថាអាកប្បកិរិយារបស់មនុស្សចំពោះរឿងនេះគួរតែជាអ្វី ហើយគោលការណ៍អ្វីដែលពួកគេគួរតែអនុវត្ត ដោយផ្អែកលើអាកប្បកិរិយារបស់ព្រះជាម្ចាស់ចំពោះរឿងនេះទេឬ? (មែនហើយ។) ដូច្នេះ ចូរពួកយើងមើលថាតើអាកប្បកិរិយារបស់ព្រះជាម្ចាស់ចំពោះរឿងនេះគឺជាអ្វីឱ្យពិតប្រាកដ។

ចាប់តាំងពីមនុស្សជាតិបានស្គាល់កិច្ចការរបស់ព្រះជាម្ចាស់ជាលើកដំបូងមក មនុស្សបានត្អូញត្អែរ និងមិនពេញចិត្តនឹងព្រះជាម្ចាស់ ថែមទាំងលួចនិយាយពាក្យពេចន៍គួរឱ្យខ្ពើមរអើមជាច្រើននៃការសង្ស័យ មន្ទិល និងការបដិសេធ ព្រមទាំងរឿងផ្សេងៗទៀត ចំពោះព្រះជាម្ចាស់។ ក៏មានពាក្យចចាមអារ៉ាមផ្សេងៗពីគណបក្សកាន់អំណាចរបស់ចិន និងពិភពសាសនាផងដែរ ដែលមិនស្របតាមការពិតទាល់តែសោះ ហើយក៏មិនស្របតាមសេចក្ដីពិតដែរ។ តើពាក្យពេចន៍ទាំងនេះមានន័យយ៉ាងណាចំពោះព្រះជាម្ចាស់? មិនថាវាជាការសង្ស័យ ការយល់ច្រឡំ ឬការត្អូញត្អែរនោះទេ វាគឺពោរពេញទៅដោយការវាយប្រហារ ការមួលបង្កាច់ និងការប្រមាថទាស់នឹងព្រះជាម្ចាស់ ហើយវាមិនបានឆ្លុះបញ្ចាំងពីចិត្តដែលកោតខ្លាចព្រះជាម្ចាស់សូម្បីតែបន្តិចឡើយ រឿងនេះគឺបែបនេះតាំងតែពីដើមដំបូងមកម៉្លេះ។ តែងតែមានមនុស្សមួយចំនួននៅក្នុងពួកជំនុំដែលមិនស្រឡាញ់សេចក្ដីពិត។ ទាំងនេះគឺជាពួកអ្នកមិនជឿ ដែលសង្ស័យលើព្រះបន្ទូលរបស់ព្រះជាម្ចាស់ និងសេចក្ដីពិត ដោយបង្ហាញអាកប្បកិរិយាបែបនេះចំពោះព្រះជាម្ចាស់។ កាន់តែធ្ងន់ធ្ងរជាងនេះទៅទៀតគឺពួកអ្នកគ្មានជំនឿ និងបណ្ដាគណបក្សកាន់អំណាចដែលមិនជឿថាមានព្រះជាម្ចាស់ទាំងនោះ ដែលជាពួកមនុស្សមិនពេញចិត្តនឹងសេចក្ដីពិត អាកប្បកិរិយារបស់ពួកគេចំពោះព្រះជាម្ចាស់គឺមិនចាំបាច់បកស្រាយឡើយ ពួកគេវាយប្រហារ និងជំនុំជម្រះយ៉ាងគឃ្លើន ដោយនិយាយអ្វីក៏បានតាមតែពួកគេចង់។ ជាពិសេស ពួកផារិស៊ីនៅក្នុងពិភពសាសនាទាំងនោះ កាន់តែឆ្លៀតឱកាសដើម្បីជំនុំជម្រះ និងថ្កោលទោសយ៉ាងគឃ្លើន។ មតិយោបល់ទាំងអស់នេះមិនមែនវិជ្ជមានទេ ហើយច្បាស់ណាស់ថាវាមិនមានភាពសត្យានុម័ត និងសុក្រឹតឡើយ។ ដូច្នេះ តើសារជាតិនៃមតិយោបល់ទាំងនេះគឺជាអ្វី? ចំពោះព្រះជាម្ចាស់ ពាក្យពេចន៍ទាំងនេះមិនមែនគ្រាន់តែជាសេចក្ដីថ្លែង ឬទស្សនៈប៉ុណ្ណោះទេ ប៉ុន្តែផ្ទុយទៅវិញ វាគឺជាការបង្ខូចកេរ្តិ៍ឈ្មោះ ការវាយប្រហារ ការមួលបង្កាច់ និងការប្រមាថទាស់នឹងទ្រង់។ ហេតុអ្វីបានជាខ្ញុំនិយាយថា៖ «ចំពោះព្រះជាម្ចាស់»? ពីព្រោះព្រះជាម្ចាស់វាស់ស្ទង់រឿងទាំងអស់នេះបានយ៉ាងសុក្រឹតត្រឹមត្រូវបំផុត ពួកយើងគ្រាន់តែអាចបន្ថែមបុព្វបទប៉ុណ្ណោះ។ ពេញមួយប្រវត្តិសាស្ត្រ អាកប្បកិរិយារបស់មនុស្សជាតិចំពោះព្រះជាម្ចាស់គឺតែងតែបែបនេះ ពាក្យពេចន៍របស់មនុស្សដែលវាយប្រហារ និងប្រមាថព្រះជាម្ចាស់គឺមានច្រើនរាប់មិនអស់ ដោយគ្មានពាក្យពេចន៍ណាមួយដែលមានចេតនាល្អឡើយ។ សូម្បីតែសព្វថ្ងៃនេះ អ្វីដែលត្រចៀករបស់អ្នករាល់គ្នាឮ និងភ្នែករបស់អ្នករាល់គ្នាឃើញ ក៏នៅតែដូចគ្នាដែរ។ តាំងពីដើមដំបូងមក អាកប្បកិរិយារបស់មនុស្សជាតិទាំងមូលចំពោះព្រះជាម្ចាស់ គឺមិនបានផ្លាស់ប្ដូរឡើយ។ តើព្រះជាម្ចាស់ដោះស្រាយជាមួយរឿងទាំងនេះដោយរបៀបណា? តើព្រះជាម្ចាស់មានលក្ខខណ្ឌ ឬសមត្ថភាពក្នុងការកោះប្រជុំសមាជសាសនាពិភពលោកដើម្បីការពារព្រះអង្គផ្ទាល់ ដើម្បីបញ្ជាក់ពីការពិតជាក់ស្ដែងនៃកិច្ចការរបស់ទ្រង់ ដើម្បីដោះសាសម្រាប់ព្រះអង្គផ្ទាល់ចំពោះមនុស្សជាតិដែរឬទេ? តើព្រះជាម្ចាស់បានធ្វើរឿងនេះដែរឬទេ? មិនមែនទេ ព្រះជាម្ចាស់នៅតែស្ងៀមស្ងាត់ ព្រះអង្គមិនបកស្រាយពីស្ថានភាពទាំងមូលឡើយ ហើយព្រះអង្គក៏មិនដែលការពារ ឬដោះសាសម្រាប់ព្រះអង្គផ្ទាល់ដែរ។ ទោះជាយ៉ាងណាក៏ដោយ ចំពោះអស់អ្នកដែលវាយប្រហារព្រះជាម្ចាស់ក្នុងរបៀបដ៏ថោកទាបបំផុត ព្រះជាម្ចាស់បានប្រទាននូវការដាក់ទោសមួយចំនួន ដោយបណ្ដាលឱ្យការពិតមួយចំនួនធ្លាក់ទៅលើពួកគេ។ ចំណែកឯការវាយប្រហារ ការមួលបង្កាច់ និងការប្រមាថរបស់សាធារណជនវិញ តើអាកប្បកិរិយារបស់ព្រះជាម្ចាស់គឺជាអ្វី? តើព្រះជាម្ចាស់ចាត់ចែងរឿងនេះដោយរបៀបណា? ព្រះអង្គមិនខ្វល់ពីវាឡើយ ទ្រង់ធ្វើអ្វីដែលត្រូវធ្វើ ទ្រង់ធ្វើវាតាមរបៀបដែលគួរធ្វើ ដោយជ្រើសរើសអ្នកដែលទ្រង់គួរជ្រើសរើស និងណែនាំអ្នកដែលទ្រង់គួរណែនាំ។ ពិភពលោកទាំងមូលមានសណ្ដាប់ធ្នាប់នៅក្នុងព្រះហស្តរបស់ព្រះជាម្ចាស់ ព្រះអង្គមិនដែលបង្អាក់ ឬផ្លាស់ប្ដូរផែនការរបស់ទ្រង់ដោយសារតែការវាយប្រហារ ការមួលបង្កាច់ ឬការប្រមាថរបស់មនុស្សឡើយ។ នៅពេលដែលកម្លាំងអាក្រក់របស់សាតាំងគាបសង្កត់ និងចាប់ខ្លួនរាស្ដ្ររើសតាំងរបស់ព្រះជាម្ចាស់ មិនថាពួកវាឆ្កួតលីលាយ៉ាងណាក៏ដោយ ក៏ព្រះជាម្ចាស់មិនដែលផ្លាស់ប្ដូរផែនការ ឬព្រះហឫទ័យរបស់ទ្រង់ឡើយ។ គំនិត និងព្រះតម្រិះរបស់ព្រះអង្គនៅតែមិនផ្លាស់ប្ដូរទាំងស្រុង ព្រះអង្គគ្រាន់តែបន្តអនុវត្តកិច្ចការដែលទ្រង់មានព្រះរាជបំណងចង់ធ្វើ ដូចដែលព្រះអង្គតែងតែធ្វើ ដោយគ្រប់គ្រងមនុស្សជាតិរបស់ទ្រង់។ ចំពោះព្រះជាម្ចាស់ ការវាយប្រហារ ការមួលបង្កាច់ និងការប្រមាថទាំងនេះ មិនដែលបង្កជាការជ្រៀតជ្រែកណាមួយឡើយ ព្រះជាម្ចាស់មិនខ្វល់ខ្វាយពីរឿងទាំងនោះទេ។ ហេតុអ្វីបានជាព្រះជាម្ចាស់មិនដោះសា ឬការពារព្រះអង្គផ្ទាល់? ចំពោះព្រះជាម្ចាស់ រឿងទាំងនេះគឺជារឿងធម្មតាទាំងស្រុង។ មនុស្សជាតិគឺមនុស្សជាតិ ហើយសាតាំងគឺសាតាំង។ វាជារឿងធម្មតាណាស់សម្រាប់មនុស្ស ដែលមិនយល់សេចក្ដីពិត ឬការពិតជាក់ស្ដែង ក្នុងការធ្វើរឿងបែបនេះ។ តើរឿងនេះប៉ះពាល់ដល់ជំហាននៃកិច្ចការរបស់ព្រះជាម្ចាស់ដែរឬទេ? វាមិនប៉ះពាល់ឡើយ។ ព្រះជាម្ចាស់មានព្រះចេស្ដាដ៏អស្ចារ្យ ព្រះអង្គមានអធិបតេយ្យភាពលើអ្វីៗទាំងអស់។ របស់សព្វសារពើ និងអ្វីៗទាំងអស់ដំណើរការយ៉ាងមានសណ្ដាប់ធ្នាប់នៅក្នុងព្រះបន្ទូលរបស់ព្រះជាម្ចាស់ នៅក្នុងព្រះតម្រិះរបស់ព្រះជាម្ចាស់ និងនៅក្រោមអធិបតេយ្យភាពរបស់ព្រះជាម្ចាស់។ មិនថាមនុស្សជាតិនិយាយ ឬធ្វើអ្វីនោះទេ វាមិនអាចប៉ះពាល់ដល់កិច្ចការរបស់ព្រះជាម្ចាស់តាមរបៀបណាមួយឡើយ នេះគឺជាអ្វីដែលព្រះជាម្ចាស់ដែលមានសារជាតិជាព្រះមានសមត្ថភាពអាចធ្វើបាន។ ព្រះជាម្ចាស់ធ្វើសកម្មភាពនៅពេលដែលពេលវេលាមកដល់ ដោយបំពេញផែនការរបស់ទ្រង់ដោយគ្មានការល្អៀងសូម្បីតែបន្តិច ហើយគ្មាននរណាម្នាក់អាចផ្លាស់ប្ដូររឿងណាមួយនៃរឿងទាំងនេះបានឡើយ។ ពាក្យសម្ដីរបស់មនុស្ស និងការវាយប្រហារ ឬការមួលបង្កាច់ណាមួយរបស់មនុស្សមកលើព្រះជាម្ចាស់ មិនថាវាជាការប៉ុនប៉ងដោយចេតនាដើម្បីរារាំង និងបំផ្លាញកិច្ចការរបស់ព្រះជាម្ចាស់ ឬជាការរំខាន និងការរុះរើកិច្ចការរបស់ព្រះជាម្ចាស់ដោយអចេតនានោះទេ គឺមិនដែលសម្រេចបាននូវគោលដៅដែលពួកគេចង់បានឡើយ។ ហេតុអ្វីទៅ? នេះគឺជាសិទ្ធិអំណាចរបស់ព្រះជាម្ចាស់ នេះបញ្ជាក់ថាសិទ្ធិអំណាចរបស់ព្រះជាម្ចាស់គឺមានតែមួយគត់ ដែលមិនអាចជំនួសបានដោយកម្លាំងណាមួយឡើយ ហើយក៏មិនអាចយកឈ្នះបានដោយកម្លាំងណាមួយដែរ។ នេះគឺជាការពិត។ ព្រះជាម្ចាស់មានសិទ្ធិអំណាចនេះ និងព្រះចេស្ដានេះ ព្រះជាម្ចាស់មានអត្តសញ្ញាណពិតរបស់ទ្រង់ ហើយគ្មានកម្លាំងណាមួយអាចផ្លាស់ប្ដូរអ្វីបានឡើយ ដូច្នេះ ហេតុអ្វីបានជាព្រះជាម្ចាស់គួរខ្វល់ខ្វាយនឹងការវាយប្រហារ និងការមួលបង្កាច់បន្តិចបន្តួចរបស់មនុស្សនោះ? ចំពោះព្រះជាម្ចាស់ មិនថាមានបុគ្គលសំខាន់ៗប៉ុន្មាននាក់ ឬកម្លាំងខ្លាំងក្លាប៉ុនណាក្នុងចំណោមមនុស្សជាតិ ព្យាយាមជ្រៀតជ្រែក មួលបង្កាច់ វាយប្រហារ ឬប្រមាថទ្រង់នោះទេ វាមិនអាចរំខានដល់កិច្ចការរបស់ព្រះជាម្ចាស់សូម្បីតែបន្តិចឡើយ។ ផ្ទុយទៅវិញ សកម្មភាពទាំងនេះគ្រាន់តែបម្រើដើម្បីរំលេចឱ្យឃើញពីនិស្ស័យសុចរិត និងសព្វានុភាពរបស់ព្រះជាម្ចាស់ប៉ុណ្ណោះ។ ការរំខានដោយកម្លាំងអាក្រក់របស់សាតាំង គ្រាន់តែជាវគ្គខ្លីមួយនៅក្នុងដំណើរនៃប្រវត្តិសាស្ត្ររបស់មនុស្សជាតិប៉ុណ្ណោះ។ អ្វីដែលអាចមានអធិបតេយ្យភាពលើមនុស្សជាតិទាំងមូល ជះឥទ្ធិពលដល់មនុស្សជាតិទាំងមូល និងបំផ្លាស់បំប្រែមនុស្សជាតិទាំងមូលបាន គឺកិច្ចការរបស់ព្រះជាម្ចាស់ ផែនការរបស់ព្រះជាម្ចាស់ ព្រមទាំងព្រះចេស្ដាដ៏អស្ចារ្យ និងសិទ្ធិអំណាចរបស់ព្រះជាម្ចាស់។ នេះគឺជាការពិត។ ផ្ទុយទៅវិញ តើព្រះជាម្ចាស់ចាំបាច់ត្រូវខ្វល់ខ្វាយនឹងការបង្ខូចកេរ្តិ៍ឈ្មោះ ការវាយប្រហារ ការមួលបង្កាច់ និងការប្រមាថរបស់មនុស្សទាស់នឹងទ្រង់ដែរឬទេ? មិនចាំបាច់ទេ។ ដោយសារតែព្រះជាម្ចាស់មានសិទ្ធិអំណាច ចំពោះព្រះជាម្ចាស់ សេចក្ដីថ្លែងរបស់ទ្រង់ដែលថា «ខ្ញុំមានបន្ទូលបែបណា គឺខ្ញុំចង់បានន័យបែបនោះឯង ហើយអ្វីដែលខ្ញុំមានបន្ទូលហើយ ត្រូវតែធ្វើឱ្យបាន ហើយកិច្ចការដែលខ្ញុំធ្វើ ត្រូវតែស្ថិតស្ថេរអស់កល្បជានិច្ច» នឹងតែងតែក្លាយជាការពិត វាពិតជាកំពុងតែក្លាយជាការពិត និងត្រូវបានសម្រេចជារៀងរាល់ថ្ងៃ។ នេះគឺជាសិទ្ធិអំណាចរបស់ព្រះជាម្ចាស់។ មនុស្សមួយចំនួនសួរថា៖ «តើនេះគឺជាទំនុកចិត្តរបស់ព្រះជាម្ចាស់ ជាសេចក្ដីជំនឿរបស់ព្រះអង្គឬ?» អ្នកយល់ខុសហើយ! មនុស្សមានទំនុកចិត្ត មនុស្សត្រូវការសេចក្ដីជំនឿ ប៉ុន្តែព្រះជាម្ចាស់មិនត្រូវការឡើយ។ ហេតុអ្វីទៅ? ពីព្រោះព្រះជាម្ចាស់មានសិទ្ធិអំណាច និងព្រះចេស្ដា ហើយមិនថាមនុស្សជាតិមួលបង្កាច់ ឬថ្កោលទោសទ្រង់យ៉ាងណានោះទេ មិនថាកម្លាំងដែលប្រទូសរ៉ាយរបស់សាតាំងរំខាន និងបំផ្លិចបំផ្លាញយ៉ាងណានោះទេ គឺគ្មានអ្វីនឹងផ្លាស់ប្ដូរឡើយ។ ហេតុដូច្នេះហើយ ព្រះជាម្ចាស់មិនចាំបាច់ត្រូវជម្រុះចោលនូវកម្លាំងដែលប្រទូសរ៉ាយក្នុងចំណោមមនុស្សជាតិពុករលួយ ដែលវាយប្រហារ មួលបង្កាច់ និងប្រមាថព្រះអង្គ មុនពេលអនុវត្តកិច្ចការរបស់ទ្រង់ឡើយ។ តើព្រះជាម្ចាស់ធ្វើកិច្ចការក្នុងកាលៈទេសៈបែបណា? តើព្រះអង្គទទួលបានជ័យជម្នះក្នុងកាលៈទេសៈបែបណា? តើព្រះអង្គសម្រេចកិច្ចការរបស់ទ្រង់ក្នុងកាលៈទេសៈបែបណា? វាត្រូវបានធ្វើឡើងនៅកណ្ដាលសំឡេងអ៊ូអរនៃការវាយប្រហារ ការមួលបង្កាច់ និងការប្រមាថរបស់មនុស្សជាតិទាំងមូល និងកម្លាំងដែលប្រទូសរ៉ាយទាំងអស់ គឺនៅក្នុងមជ្ឈដ្ឋាន និងទិដ្ឋភាពបែបនេះហើយ ដែលព្រះអង្គសម្រេចកិច្ចការរបស់ទ្រង់។ តើនេះមិនមែនជាការបង្ហាញពីព្រះចេស្ដាដ៏អស្ចារ្យរបស់ព្រះជាម្ចាស់ទេឬ? តើនេះមិនមែនជាសិទ្ធិអំណាចរបស់ព្រះជាម្ចាស់ទេឬ? (មែនហើយ។) តើនរណាអាចបដិសេធការពិតនេះបាន? តើអ្នកហ៊ានមិនទទួលស្គាល់ថា នេះគឺជាការពិតដែរឬទេ?

ពេញមួយប្រវត្តិសាស្ត្រ មនុស្សជាតិបានបន្តមួលបង្កាច់ និងប្រមាថព្រះជាម្ចាស់ ហើយនៅគ្រាចុងក្រោយ កម្លាំងក្នុងចំណោមមនុស្សជាតិទាំងមូលដែលទាស់ទទឹងនឹងព្រះជាម្ចាស់ បានកើនឡើងកាន់តែខ្លាំងក្លា ដោយមានសំឡេងកាន់តែច្រើនដែលមួលបង្កាច់ និងថ្កោលទោសព្រះជាម្ចាស់។ មនុស្សជាតិប្រើប្រាស់វិធីសាស្ត្រផ្សេងៗ តាមរយៈកាសែត ទូរទស្សន៍ អ៊ីនធឺណិត និងប្រព័ន្ធផ្សព្វផ្សាយផ្សេងៗទៀត ដើម្បីមួលបង្កាច់ និងវាយប្រហារព្រះជាម្ចាស់។ ប៉ុន្តែ តើពួកយើងធ្លាប់បានវែកញែកពាក្យចចាមអារ៉ាមទាំងនេះនៅក្នុងរាល់ការជួបជុំរបស់ពួកយើងដែរឬទេ? (មិនធ្លាប់ទេ។) ហេតុអ្វីបានជាមិនធ្វើដូច្នេះ? អ្នកខ្លះនិយាយថា៖ «តើមកពីអ្នកស្អាតស្អំនៅតែស្អាតស្អំ ហើយពាក្យចចាមអារ៉ាមរលាយបាត់នៅពេលទៅដល់អ្នកមានប្រាជ្ញាមែនទេ?» តើមកពីហេតុផលនោះឬ? (ពាក្យចចាមអារ៉ាមទាំងនេះមិនអាចប៉ះពាល់ដល់កិច្ចការរបស់ព្រះជាម្ចាស់ទាល់តែសោះ។ មិនថាសាតាំងរំខានយ៉ាងណានោះទេ វាមិនអាចបំផ្លិចបំផ្លាញ ឬរារាំងដំណើរការនៃកិច្ចការ និងផែនការរបស់ព្រះជាម្ចាស់បានឡើយ។) សាតាំងគឺជារបស់បែបនេះឯង ឱ្យតែព្រះជាម្ចាស់ធ្វើសកម្មភាព ឱ្យតែព្រះជាម្ចាស់ធ្វើកិច្ចការ វានឹងមកតាំងរំខាន។ នេះពិតជាតួដែលវាសម្ដែងហើយ។ តើវាសមទេដែលអ្នកបញ្ឈប់វាមិនឱ្យសម្ដែងនោះ? អ្នកត្រូវតែផ្ដល់ទីកន្លែងឱ្យវាបានគ្រប់គ្រាន់ ផ្ដល់ឆាកឱ្យវាបានគ្រប់គ្រាន់ និងផ្ដល់ឱកាសឱ្យវាបានគ្រប់គ្រាន់ដើម្បីសម្ដែង។ នៅពេលដែលវាបានសម្ដែងគ្រប់គ្រាន់ហើយ ហត់នឿយនឹងភាពវឹកវររបស់វា ហើយបានធ្វើអំពើអាក្រក់គ្រប់គ្រាន់ហើយ នោះថ្ងៃរបស់វានឹងត្រូវបានបញ្ចប់។ ពួកយើងមិនចាំបាច់ខាតពេលវេលាដ៏មានតម្លៃដើម្បីវែកញែក និងវិភាគពាក្យចចាមអារ៉ាមផ្សេងៗ និងអំពើអាក្រក់របស់វា ដើម្បីច្រានចោលពាក្យចចាមអារ៉ាមទាំងនេះឡើយ ការធ្វើបែបនេះគឺគ្មានប្រយោជន៍ និងគ្មានតម្លៃទាល់តែសោះ។ តើការវែកញែករឿងទាំងនោះមានប្រយោជន៍អ្វីទៅ? តើវាអាចតំណាងឱ្យមនុស្សដែលយល់សេចក្ដីពិតដែរឬទេ? មានសេចក្ដីពិតច្រើនពេកហើយដែលមនុស្សគួរតែយល់ ពួកគេមិនទាំងស្ដាប់សេចក្ដីពិតទាំងនេះទាន់អស់ផង កុំថាឡើយដល់ទៅច្រានចោលពាក្យចចាមអារ៉ាមទាំងនេះនោះ។ តើមនុស្សមានពេលទំនេរបែបនោះដែរឬទេ? និយាយដោយត្រង់ទៅ ខ្ញុំពិតជាមិនចាប់អារម្មណ៍នឹងរឿងទាំងនោះទេ ហើយខ្ញុំក៏មិនចង់លើកឡើងពីរឿងទាំងនោះ ឬយកចិត្តទុកដាក់ចំពោះរឿងទាំងនោះដែរ។ អ្នកខ្លះនិយាយថា៖ «ក្នុងប៉ុន្មានឆ្នាំមកនេះ តើមកពីព្រះអង្គមិនហ៊ានយាងទៅណាឬ? តើមកពីមានពាក្យចចាមអារ៉ាមសាយភាយពាសពេញច្រើនពេក ទើបធ្វើឱ្យព្រះអង្គតែងតែព្រួយព្រះទ័យ និងភ័យខ្លាច ទោះជាទ្រង់យាងទៅទីណាក៏ដោយមែនទេ?» ខ្ញុំនិយាយថា ខ្ញុំមិនមានអារម្មណ៍អ្វីទាល់តែសោះ។ អ្នកខ្លះនិយាយថា៖ «តើព្រះអង្គមិនចង់ការពារព្រះអង្គផ្ទាល់ចំពោះរឿងដែលទ្រង់មិនបានធ្វើទេឬ?» តើមានអ្វីដែលត្រូវការពារទៅ? ខ្ញុំសូម្បីតែរវល់នឹងកិច្ចការត្រឹមត្រូវរបស់ខ្ញុំសឹងតែមិនទាន់ផង! ខ្ញុំសន្ទនាជាមួយមនុស្ស ជាមួយភាវៈដែលព្រះបានបង្កើត មិនមែនជាមួយពួកអារក្សទេ។ អ្នកខ្លះសួរថា៖ «តើវាមិនធ្វើឱ្យព្រះអង្គខ្ញាល់ទេឬ នៅពេលដែលឮពាក្យចចាមអារ៉ាមទាំងនេះ?» ខ្ញុំនិយាយថា ខ្ញុំមិនមានអារម្មណ៍អ្វីចំពោះរឿងទាំងនោះទេ ពួកវាមិនធ្វើឱ្យខ្ញុំមានអារម្មណ៍អ្វីឡើយ ខ្ញុំមិនខ្វល់ខ្វាយនឹងរឿងទាំងនេះទេ។ អ្នកខ្លះសួរថា៖ «តើព្រះអង្គមិនមានអារម្មណ៍ថារងភាពអយុត្តិធម៌ទេឬ?» ខ្ញុំនិយាយថា ខ្ញុំមិនមានអារម្មណ៍ថារងភាពអយុត្តិធម៌ទេ តើមានអ្វីដែលត្រូវឱ្យមានអារម្មណ៍ថារងភាពអយុត្តិធម៌ទៅ? ធ្វើអ្វីដែលខ្ញុំអាចធ្វើបាន ធ្វើអ្វីដែលខ្ញុំគួរធ្វើ ធ្វើឱ្យបានល្អនូវអ្វីដែលខ្ញុំអាច និងគួរធ្វើ បំពេញការទទួលខុសត្រូវរបស់ខ្ញុំ នោះហើយគឺជារឿងដ៏ល្អបំផុត នោះហើយទើបមានអត្ថន័យ។ ខ្ញុំនឹងមិនឱ្យរឿងដែលគ្មានអត្ថន័យ និងគ្មានតម្លៃទាំងនោះបំបែរអារម្មណ៍ ឬចំណាយពេលលើពួកវាឡើយ។ ខ្ញុំគ្មានពេលដើម្បីខ្វល់ខ្វាយនឹងរឿងទាំងនោះទេ។ អ្នកខ្លះនិយាយថា៖ «ចុះនៅពេលដែលព្រះអង្គមានពេលទំនេរវិញ តើទ្រង់នឹងខ្វល់ខ្វាយនឹងពួកវាដែរឬទេ?» អត់ទេ សូម្បីតែពេលដែលខ្ញុំមានពេលទំនេរក៏ដោយ។ ខ្ញុំសុខចិត្តនិយាយជាមួយឆ្កែរបស់ខ្ញុំ ប្រសើរជាងសន្ទនាជាមួយពួកអារក្ស។ ប្រសិនបើអ្នកដឹងច្បាស់ថាវាគឺជាអារក្សដែលកំពុងនិយាយសម្ដីរបស់អារក្សហើយ តើហេតុអ្វីត្រូវខ្វល់ខ្វាយនឹងវា? អ្នកមិនគួរខ្វល់ខ្វាយទាល់តែសោះ ការបណ្ដោយឱ្យអារក្សត្រូវអាម៉ាស់ទាំងស្រុង ទើបជារឿងត្រឹមត្រូវដែលត្រូវធ្វើ។ សរុបមក អាកប្បកិរិយារបស់ព្រះជាម្ចាស់ចំពោះពាក្យចចាមអារ៉ាមទាំងនេះគឺមានដូចតទៅ៖ ក្នុងការធ្វើអ្វីមួយ ឬមានព្រះបន្ទូលរាល់ប្រយោគ ព្រះជាម្ចាស់មិនមែនកំពុងដោះសាសម្រាប់ព្រះអង្គផ្ទាល់ មិនមែនកំពុងបញ្ជាក់ពីព្រះអង្គផ្ទាល់ចំពោះមនុស្សជាតិឡើយ ហើយច្បាស់ណាស់ថាមិនមែនកំពុងដោះសាសម្រាប់ព្រះអង្គផ្ទាល់ចំពោះសាតាំង ដែលជាសត្រូវរបស់ទ្រង់ ដោយមានព្រះបន្ទូលថាព្រះអង្គបរិសុទ្ធ ស្អាតស្អំ និងគ្មានកំហុសនោះទេ។ អ្វីគ្រប់យ៉ាងដែលព្រះជាម្ចាស់ធ្វើ គឺសម្រាប់ការគ្រប់គ្រងរបស់ទ្រង់ ដើម្បីសង្គ្រោះមនុស្សដែលទ្រង់មានព្រះរាជបំណងចង់សង្គ្រោះ។ ព្រះអង្គធ្វើតាមផែនការគ្រប់គ្រងរបស់ទ្រង់មួយជំហានម្ដងៗ ព្រះអង្គមិនធ្វើវាដើម្បីបង្ហាញអ្វីមួយដល់នរណាម្នាក់ឡើយ ហើយក៏មិនមែនដើម្បីបញ្ជាក់ពីអត្តសញ្ញាណរបស់ទ្រង់ដែរ។ និយាយតាមភាសាមនុស្ស អ្វីគ្រប់យ៉ាងដែលព្រះជាម្ចាស់ធ្វើ គឺធ្វើឡើងតាមសភាវគតិ ដោយគ្មានភាពមិនស្មោះត្រង់ ឬភាពអសកម្មណាមួយឡើយ។ ការដែលព្រះជាម្ចាស់អនុវត្តកិច្ចការទាំងអស់នេះតាមសភាវគតិ គឺបញ្ជាក់ពីអត្តសញ្ញាណ និងសារជាតិរបស់ព្រះអង្គ។ មនុស្សជាតិមិនអាចផ្លាស់ប្ដូរផែនការរបស់ព្រះជាម្ចាស់បានឡើយ ហើយពួកគេក៏មិនអាចយកឈ្នះសិទ្ធិអំណាច និងព្រះចេស្ដារបស់ព្រះជាម្ចាស់បានដែរ នេះគឺជាការពិត។ ហេតុដូច្នេះហើយ ព្រះជាម្ចាស់មិនអើពើនឹងពាក្យចចាមអារ៉ាម និងពាក្យរបស់អារក្ស ដែលវាយប្រហារ និងមួលបង្កាច់ព្រះអង្គពីភាគីណាមួយក្នុងចំណោមមនុស្សជាតិឡើយ។ ចូរប្រាប់ខ្ញុំមកមើល តើវាមិនងាយស្រួលពេកទេឬសម្រាប់ព្រះជាម្ចាស់ ក្នុងការមានព្រះបន្ទូលមួយជំពូក ឬសរសេរអត្ថបទថ្កោលទោស ដើម្បីជេរប្រទេចការវាយប្រហារ និងការទាស់ទទឹងនឹងព្រះជាម្ចាស់ ពីបណ្ដាគណបក្សកាន់អំណាចដែលមិនជឿថាមានព្រះជាម្ចាស់នៅក្នុងពិភពលោក និងពិភពសាសនានោះ? ប៉ុន្តែ ព្រះជាម្ចាស់នឹងមិនធ្វើបែបនេះចំពោះសាតាំងឡើយ។ ព្រះជាម្ចាស់ធ្វើសកម្មភាពដោយមានគោលការណ៍ នៅពេលនិយាយដល់ការដែលព្រះជាម្ចាស់បំផ្លាញកម្លាំងអាក្រក់របស់សាតាំង ព្រះអង្គមានពេលវេលាផ្ទាល់របស់ទ្រង់។ ចំពោះព្រះជាម្ចាស់ ការធ្វើសកម្មភាពគឺងាយស្រួលពេកហើយ។ ព្រះជាម្ចាស់អាចបំពេញកិច្ចការដ៏អស្ចារ្យមួយចំនួននៅស្ថានសួគ៌ ហើយភ្លាមៗនោះ ស្ថានសួគ៌នឹងបើកចំហដោយមានព្រះសូរសៀងបន្លឺឡើងថា៖ «ខ្ញុំគឺជាព្រះដ៏ពិតតែមួយអង្គ ដែលអ្នករាល់គ្នាមួលបង្កាច់ វាយប្រហារ និងប្រមាថ ខ្ញុំគឺជាព្រះដ៏មានគ្រប់ចេស្ដា ដែលបច្ចុប្បន្ននេះអ្នករាល់គ្នាកំពុងតែមួលបង្កាច់ និងប្រមាថ!» ពេលបានឮដូច្នេះ មនុស្សជាតិនឹងស្រឡាំងកាំង និងធ្វើអ្វីមិនត្រូវភ្លាមៗ ដោយគ្រាន់តែអាចក្រាបខ្លួនចុះនៅលើដី យំសោក និងសង្កៀតធ្មេញប៉ុណ្ណោះ។ ព្រះបន្ទូលមួយប្រយោគនេះនឹងដោះស្រាយរឿងគ្រប់យ៉ាង បញ្ជាក់ពីរឿងគ្រប់យ៉ាង តើមាននរណាម្នាក់ហ៊ានប្រមាថព្រះជាម្ចាស់ទៀតដែរឬទេ? តើពួកអារក្សនៅក្នុងពិភពសាសនាទាំងនោះ នឹងមិនភ័យខ្លាចរហូតដល់បាត់ស្រមោលឈឹងទេឬ? សាតាំងប្រឌិតពាក្យចចាមអារ៉ាមអំពីព្រះជាម្ចាស់ វាមួលបង្កាច់ និងវាយប្រហារព្រះជាម្ចាស់ ធ្វើឱ្យអស់អ្នកដែលជឿលើព្រះជាម្ចាស់ខឹងសម្បា និងស្អប់ខ្ពើម រហូតដល់ហូបមិនចូល ដេកមិនលក់ ដោយចង់សរសេរអត្ថបទ និងផលិតកម្មវិធីដើម្បីច្រានវាចោល ខណៈដែលព្រះជាម្ចាស់ធ្វើសកម្មភាពយ៉ាងសាមញ្ញ ព្រះអង្គគ្រាន់តែមានព្រះបន្ទូលពីរបីប្រយោគ ហើយមនុស្សជាតិទាំងមូលនឹងចុះញ៉មទាំងស្រុង ដោយលែងហ៊ានវាយប្រហារ ឬប្រមាថទ្រង់ទៀតហើយ។ តើប៉ុលត្រូវបានធ្វើឱ្យស្ដាប់បង្គាប់ដោយរបៀបណា? (ព្រះជាម្ចាស់បានលេចមកឱ្យគាត់ឃើញនៅលើផ្លូវទៅកាន់ទីក្រុងដាម៉ាស។) ព្រះជាម្ចាស់បានលេចមកឱ្យគាត់ឃើញ។ តាមពិត គាត់មិនបានឃើញអ្វីឡើយ គឺមានតែពន្លឺមួយដែលធ្វើឱ្យប៉ុលភ័យខ្លាចយ៉ាងខ្លាំង រហូតដល់គាត់ដួលក្រាបទៅលើដី ហើយគាត់លែងហ៊ានធ្វើទុក្ខបុកម្នេញព្រះយេស៊ូវទៀតហើយ។ ការដោះស្រាយជាមួយសាតាំងគឺសាមញ្ញបែបនេះឯង តាមពិត វាគឺងាយស្រួលពេកហើយសម្រាប់ព្រះជាម្ចាស់។ ព្រះជាម្ចាស់អាចដោះស្រាយវាបានដោយគ្រាន់តែមានព្រះបន្ទូលមួយម៉ាត់ប៉ុណ្ណោះ។ ការធ្វើបែបនេះនឹងងាយស្រួលជាងការចំណាយពេលរាប់ទសវត្សរ៍ដើម្បីមានព្រះបន្ទូលទៅកាន់អ្នករាល់គ្នា និងចំណាយការខិតខំប្រឹងប្រែងទាំងអស់នេះទៅលើអ្នករាល់គ្នា ប៉ុន្តែព្រះជាម្ចាស់មិនធ្វើបែបនេះឡើយ។ ហេតុអ្វីទៅ? មានអាថ៌កំបាំងមួយដែលខ្ញុំត្រូវតែប្រាប់អ្នករាល់គ្នា៖ គឺជាមនុស្សហើយដែលព្រះជាម្ចាស់សង្គ្រោះ ពោលគឺមនុស្សទាំងនោះដែលព្រះជាម្ចាស់បានរើសតាំង ចំណែកឯអ្នកផ្សេងទៀតដែលព្រះជាម្ចាស់មិនបានរើសតាំង មិនត្រូវបានចាត់ទុកជាមនុស្សឡើយ ប៉ុន្តែជាសត្វតិរច្ឆាន ជាពួកអារក្ស ដែលមិនស័ក្ដិសមនឹងឮព្រះសូរសៀងរបស់ព្រះជាម្ចាស់ ឃើញព្រះភ័ក្ត្ររបស់ព្រះជាម្ចាស់ ឬកុំថាឡើយដល់ទៅដឹងព័ត៌មានណាមួយអំពីព្រះជាម្ចាស់នោះ។ ហេតុដូច្នេះហើយ ព្រះជាម្ចាស់មិនធ្វើបែបនេះឡើយ។ អត្តសញ្ញាណរបស់ព្រះជាម្ចាស់គឺប្រកបដោយព្រះកិត្តិយស មិនមែនចេះតែមាននរណាម្នាក់ដែលចង់ឃើញទ្រង់ ក៏អាចឃើញទ្រង់បាននោះទេ ហើយព្រះអង្គនឹងមិនលេចមកឱ្យនរណាម្នាក់ឃើញ ដោយសារតែពួកគេតែងតែងើយមើលទៅកន្លែងណាមួយនៅលើមេឃដោយយកចិត្តទុកដាក់ ដោយអន្ទះសា និងដោយអស់ពីចិត្តនោះឡើយ។ តើអ្នកគិតថាអ្នកណាដែលចង់ឃើញព្រះជាម្ចាស់ សុទ្ធតែអាចឃើញទ្រង់បានឬ? ព្រះជាម្ចាស់មានសេចក្ដីថ្លៃថ្នូរ ព្រះជាម្ចាស់លេចមកឱ្យឃើញចំពោះអស់អ្នកដែលកោតខ្លាចទ្រង់ និងគេចចេញពីសេចក្ដីអាក្រក់ ទ្រង់លេចមកនៅទីកន្លែងបរិសុទ្ធ និងលាក់ព្រះអង្គពីទីកន្លែងស្មោកគ្រោក។ ថាតើមនុស្សជាតិទាំងមូលស្មោកគ្រោក ឬបរិសុទ្ធ គឺមិនចាំបាច់ពិភាក្សាឡើយ។ មនុស្សជាតិនេះមិនស័ក្ដិសមនឹងឃើញព្រះជាម្ចាស់ទេ ពួកគេមិនទទួលស្គាល់ថាមានព្រះជាម្ចាស់ឡើយ ដូច្នេះ ហេតុអ្វីបានជាព្រះជាម្ចាស់ត្រូវលេចមកឱ្យពួកគេឃើញ? ពួកគេមិនស័ក្ដិសមឡើយ! ព្រះជាម្ចាស់មានសមត្ថភាពអាចធ្វើរឿងរ៉ាវនានាបាន ប៉ុន្តែព្រះអង្គមិនធ្វើវាឡើយ នេះបញ្ជាក់ពីសេចក្ដីបន្ទាបខ្លួន និងការលាក់បាំងរបស់ព្រះជាម្ចាស់ ព្រមទាំងព្រះកិត្តិយសនៃអត្តសញ្ញាណរបស់ទ្រង់។ ចូរប្រាប់ខ្ញុំមកមើល ប្រសិនបើសាតាំងអាចធ្វើរឿងទាំងនោះបាន តើវានឹងធ្វើរឿងទាំងនោះប៉ុន្មានដងក្នុងមួយថ្ងៃ តើវានឹងអួតខ្លួនប៉ុនណាទៅ? នៅពេលមនុស្សដែលត្រូវបានសាតាំងធ្វើឱ្យពុករលួយ កាន់តំណែងតូចតាច និងមានអំណាចបន្តិចបន្តួច នរណាទៅដឹងថាពួកគេនឹងអួតពីអំណាចនេះដល់កម្រិតណានោះ កុំថាឡើយដល់ទៅសាតាំង ដែលវានឹងបំពាន និងបង្អួតពីអំណាចបន្តិចបន្តួចដែលវាមាន ក្នុងរបៀបដែលមិនអាចនឹកស្មានដល់នោះឡើយ។ ព្រះជាម្ចាស់មិនធ្វើបែបនេះទេ ចូរកុំវាស់ស្ទង់ព្រះជាម្ចាស់ដោយប្រើតក្កវិជ្ជារបស់សាតាំងឱ្យសោះ នោះគឺជាកំហុសដ៏ធ្ងន់ធ្ងរមួយ។ ចំពោះអ្វីដែលព្រះជាម្ចាស់អាចធ្វើបាន វាអាស្រ័យលើព្រះជាម្ចាស់ថាតើទ្រង់មានព្រះរាជបំណងចង់ធ្វើវាឬអត់ ប្រសិនបើព្រះជាម្ចាស់មានព្រះរាជបំណង វាអាចត្រូវបានធ្វើរួចរាល់ក្នុងពេលមួយប៉ព្រិចភ្នែក ហើយប្រសិនបើទ្រង់មិនមានព្រះរាជបំណងទេ គ្មាននរណាម្នាក់អាចបង្ខិតបង្ខំព្រះអង្គបានឡើយ។ អាកប្បកិរិយារបស់ព្រះជាម្ចាស់ចំពោះពាក្យចចាមអារ៉ាមគឺមានតែប៉ុណ្ណឹងឯង គឺទ្រង់មិនអើពើនឹងពួកវាឡើយ។ ព្រះជាម្ចាស់នៅតែធ្វើអ្វីដែលទ្រង់គួរធ្វើ អ្វីដែលទ្រង់មានព្រះរាជបំណងចង់ធ្វើ គ្មានមនុស្សណា ឬកម្លាំងណាមួយអាចរំខាន ឬផ្លាស់ប្ដូរផែនការរបស់ព្រះអង្គបានឡើយ។ ពាក្យចចាមអារ៉ាមទាំងនេះដែលវាយប្រហារ មួលបង្កាច់ និងបង្ខូចកេរ្តិ៍ឈ្មោះព្រះជាម្ចាស់ មិនអាចផ្លាស់ប្ដូរអ្វីបានឡើយ។ យ៉ាងណាក៏ដោយ ពាក្យចចាមអារ៉ាមគ្រាន់តែជាពាក្យចចាមអារ៉ាមប៉ុណ្ណោះ ហើយមិនដែលអាចក្លាយជាការពិតបានឡើយ។ សូម្បីតែពួកវាស្របតាមទស្សនវិជ្ជា វិទ្យាសាស្ត្រ សីលធម៌ ទ្រឹស្ដីរបស់មនុស្ស និងរឿងផ្សេងៗទៀតក៏ដោយ សូម្បីតែមនុស្សជាតិទាំងមូលក្រោកឈរឡើងដើម្បីវាយប្រហារព្រះជាម្ចាស់ក៏ដោយ ក៏សេចក្ដីពិតនឹងមិនឈរនៅខាងមនុស្សជាតិឡើយ ហើយមនុស្សជាតិក៏នឹងមិនក្លាយជាអ្នកដែលកាន់កាប់សេចក្ដីពិតដែរ។ ព្រះជាម្ចាស់គឺជាព្រះជាម្ចាស់រៀងរហូត អត្តសញ្ញាណ និងឋានៈរបស់ទ្រង់មិនដែលផ្លាស់ប្ដូរឡើយ។ ហេតុនេះ មិនថាសាតាំងរំខានយ៉ាងណានោះទេ ក៏កិច្ចការរបស់ព្រះជាម្ចាស់នៅតែដំណើរការទៅមុខយ៉ាងមានសណ្ដាប់ធ្នាប់ ពីព្រោះនេះគឺជាកិច្ចការរបស់ព្រះជាម្ចាស់។ ប្រសិនបើវាជាកិច្ចការរបស់មនុស្ស ការដែលរបបរបស់សាតាំងបង្កការរំខានបែបនេះ និងកម្លាំងសង្គមផ្សេងៗបើកការវាយប្រហារ និងការមួលបង្កាច់បែបនេះ មុខជានឹងធ្វើឱ្យវាដួលរលំ និងលែងមានវត្តមានតទៅទៀតបាត់ហើយ។ មានតែនៅពេលដែលព្រះជាម្ចាស់មានព្រះបន្ទូល និងធ្វើកិច្ចការប៉ុណ្ណោះ មានតែនៅពេលដែលព្រះវិញ្ញាណបរិសុទ្ធធ្វើកិច្ចការប៉ុណ្ណោះ ទើបពួកជំនុំកាន់តែរីកចម្រើនឡើងៗ។ តើនេះមិនមែនជាការពិតទេឬ? តើអ្នករាល់គ្នាបានឃើញការពិតនេះដែរឬទេ? (មែនហើយ ពួកយើងបានឃើញ។) តើអ្នករាល់គ្នាបានឃើញអ្វីខ្លះ? (ដំណឹងល្អអំពីនគរព្រះបានផ្សាយទៅកាន់ប្រទេសរាប់សិបរួចទៅហើយ ហើយពាក្យចចាមអារ៉ាមទាំងនោះដែលសាតាំងបានប្រឌិត និងផ្សព្វផ្សាយ មិនបានបញ្ឈប់អស់អ្នកដែលស្រឡាញ់សេចក្ដីពិត មិនឱ្យត្រឡប់បែរទៅព្រះជាម្ចាស់សោះឡើយ។) នេះគឺជាស្នាព្រះហស្តរបស់ព្រះជាម្ចាស់ កិច្ចការរបស់ព្រះជាម្ចាស់អាចសម្រេចបាននូវលទ្ធផលនេះ ព្រះបន្ទូលរបស់ព្រះជាម្ចាស់អាចសម្រេចបាននូវលទ្ធផលនេះ នេះគឺហួសពីការរំពឹងទុករបស់សាតាំង។ ព្រះបន្ទូលរបស់ព្រះជាម្ចាស់មានព្រះចេស្ដាដ៏ធំធេងបែបនេះ ដំណឹងល្អកំពុងផ្សាយទៅក្នុងទិសដៅដ៏ល្អមួយ ហើយអ្វីៗគ្រប់យ៉ាងក៏កំពុងដំណើរការយ៉ាងមានសណ្ដាប់ធ្នាប់ស្របតាមផែនការរបស់ព្រះជាម្ចាស់ ដោយគ្មានការល្អៀងឡើយ។ កិច្ចការរបស់ព្រះជាម្ចាស់ និងព្រះបន្ទូលរបស់ព្រះជាម្ចាស់ កំពុងផ្សព្វផ្សាយក្នុងចំណោមរាស្ដ្ររើសតាំងរបស់ព្រះជាម្ចាស់ ដូចដែលបានកំណត់ទុកជាមុនតាំងពីយូរយារណាស់មកហើយ។ ចំនួនមនុស្សដែលទទួលបានពីការផ្សាយដំណឹងល្អ និងចំនួនមនុស្សដែលកំពុងស៊ើបរកផ្លូវពិត កំពុងកើនឡើងពីមួយខែទៅមួយខែ។ តើនេះមិនបង្ហាញពីរបៀបដែលកិច្ចការផ្សាយដំណឹងល្អបានផ្សព្វផ្សាយទេឬ? ប្រសិនបើវាមិនមែនជាកិច្ចការរបស់ព្រះជាម្ចាស់ទេ មិនថាមានមនុស្សប៉ុន្មាននាក់បានលះបង់តម្លៃដ៏ធំធេងប៉ុនណាក៏ដោយ ក៏ពួកគេមិនអាចសម្រេចបាននូវលទ្ធផលនេះឡើយ។ នេះគឺជាសព្វានុភាពរបស់ព្រះជាម្ចាស់ ជាលទ្ធផលដែលសម្រេចបានដោយព្រះចេស្ដានៃព្រះបន្ទូលរបស់ព្រះជាម្ចាស់។

ចូរយើងត្រឡប់មកនិយាយអំពីរបៀបដែលមនុស្សប្រព្រឹត្តចំពោះពាក្យចចាមអារ៉ាមផ្សេងៗវិញ។ មនុស្សមិនអាចសម្រេចបាននូវអាកប្បកិរិយាដូចព្រះជាម្ចាស់ចំពោះពាក្យចចាមអារ៉ាមផ្សេងៗបានឡើយ។ ពួកគេមិនយល់ពីបំណងព្រះហឫទ័យរបស់ព្រះជាម្ចាស់ទេ ហើយនៅពេលឮពាក្យចចាមអារ៉ាម ពួកគេតែងតែមានអារម្មណ៍ថា៖ «ប្រសិនបើខ្ញុំមិនធ្វើអ្វីសោះ នោះខ្ញុំនឹងមានអារម្មណ៍ខុសចំពោះមនសិការរបស់ខ្ញុំ។ ប្រសិនបើអ្នកដែលប្រឌិតពាក្យចចាមអារ៉ាមមានប្រៀបជាង ខ្ញុំនឹងមានអារម្មណ៍មិនស្រួល មិនពេញចិត្ត និងក្ដៅក្រហាយ ដោយមានអារម្មណ៍ថាមិនយុត្តិធម៌ ដូច្នេះខ្ញុំត្រូវតែច្រានពួកគេចោល។ ខ្ញុំត្រូវតែធ្វើវីដេអូ ឬសរសេរអត្ថបទដើម្បីបកស្រាយបំភ្លឺពាក្យចចាមអារ៉ាមទាំងនោះ»។ វាស័ក្ដិសមនឹងឆ្លុះបញ្ចាំងណាស់ថា តើការធ្វើរឿងរ៉ាវក្រោមផ្នត់គំនិតបែបនេះ ស្របតាមបំណងព្រះហឫទ័យរបស់ព្រះជាម្ចាស់ដែរឬទេ ថាតើវាស្របតាមគោលការណ៍សេចក្ដីពិតដែរឬទេ។ ប្រសិនបើគោលបំណង និងកម្លាំងជំរុញចិត្តរបស់អ្នករាល់គ្នាក្នុងការបំពេញកិច្ចការរបស់ពួកជំនុំ និងភារកិច្ចរបស់អ្នក គឺគ្រាន់តែដើម្បីបកស្រាយបំភ្លឺពាក្យចចាមអារ៉ាម និងដើម្បីពន្យល់ឱ្យច្បាស់ថា ព្រះជាម្ចាស់ដែលអ្នករាល់គ្នាជឿ គឺជាព្រះដ៏ពិត ថាអ្នកកំពុងដើរលើផ្លូវដ៏ត្រឹមត្រូវនៃជីវិត ហើយថាអ្វីៗទាំងអស់ដែលអ្នករាល់គ្នាបានធ្វើដើម្បីផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់ គឺជារឿងត្រឹមត្រូវ ហើយថាគឺដោយសារតែពិភពលោកមិនស្គាល់ ឬមិនយល់សេចក្ដីពិតនៃការពិតទាំងនេះ ទើបពួកគេចោទប្រកាន់អ្នករាល់គ្នាពីបទឧក្រិដ្ឋគ្មានមូលដ្ឋានជាច្រើន ហើយដូច្នេះ អ្នកសង្ឃឹមថា នៅពេលដែលអ្វីៗគ្រប់យ៉ាងត្រូវបានបកស្រាយបំភ្លឺ ពិភពលោកនឹងទទួលស្គាល់ថាអ្នករាល់គ្នាស្អាតស្អំ ថាគ្រប់ភាគីនៅក្នុងពិភពលោកនឹងទទួលស្គាល់ជាសកលថា «ព្រះជាម្ចាស់ដែលអ្នករាល់គ្នាជឿ គឺជាព្រះដ៏ពិត អ្នកកំពុងដើរលើផ្លូវដ៏ត្រឹមត្រូវនៃជីវិត ហើយអ្វីៗគ្រប់យ៉ាងដែលព្រះជាម្ចាស់តម្រូវឱ្យអ្នករាល់គ្នាធ្វើ គឺត្រឹមត្រូវ និងជាបុព្វហេតុដ៏យុត្តិធម៌» នោះតើនឹងមានអ្វីកើតឡើង? តើពេលនោះ អ្នកនឹងមានអារម្មណ៍ស្ងប់ចិត្ត និងត្រឹមត្រូវចំពោះជំនឿរបស់អ្នករាល់គ្នាដែរឬទេ? តើអ្នករាល់គ្នានឹងបានដើរលើផ្លូវដ៏ត្រឹមត្រូវក្នុងការជឿលើព្រះជាម្ចាស់ដែរឬទេ? តើអ្នករាល់គ្នានឹងបានដើរលើផ្លូវនៃសេចក្ដីសង្គ្រោះដោយគ្មានការជ្រៀតជ្រែកពីខាងក្រៅដែរឬទេ? តើអ្នករាល់គ្នានឹងបានបណ្ដុះចិត្តដែលកោតខ្លាចព្រះជាម្ចាស់ដែរឬទេ? តើពេលនោះ អ្នកអាចសម្រេចបាននូវការចុះចូលនឹងព្រះជាម្ចាស់ដែរឬទេ? តើពេលនោះ អ្នកអាចទទួលបានការសព្វព្រះហឫទ័យពីព្រះជាម្ចាស់ដែរឬទេ? (មិនអាចទេ។) តើវាអាចទៅរួចទេដែលថាមនុស្សគ្មានការយល់ច្រឡំអំពីអ្នក ហើយមានតែការសរសើរ និងការគោរពចំពោះអ្នក បន្ទាប់មកទើបអ្នកអាចជឿលើព្រះជាម្ចាស់ដោយគ្មានវិប្បដិសារីនោះ? មិនអាចទៅរួចដាច់ខាត! ជាការពិតណាស់ មនុស្សមិនអាចឈានដល់អាកប្បកិរិយាដូចព្រះជាម្ចាស់ចំពោះពាក្យចចាមអារ៉ាមបានឡើយ ប៉ុន្តែមនុស្សគួរតែមានទស្សនៈត្រឹមត្រូវ អាកប្បកិរិយា និងជំហរដ៏សុក្រឹតត្រឹមត្រូវ ដោយនិយាយថា៖ «ពាក្យចចាមអារ៉ាមទាំងនេះ ពិតជាគួរឱ្យស្អប់ និងគួរឱ្យខ្ពើមរអើមណាស់។ តាមរយៈពាក្យចចាមអារ៉ាមទាំងនេះ គេអាចមើលឃើញថា មនុស្សជាតិដែលពុករលួយនេះ ពិតជាសត្រូវរបស់ព្រះជាម្ចាស់មែន នេះគឺត្រឹមត្រូវទាំងស្រុង! ខ្ញុំមិនត្រូវជំនុំជម្រះថាតើកិច្ចការរបស់ព្រះជាម្ចាស់ពិត ឬក្លែងក្លាយ ដោយផ្អែកលើពាក្យចចាមអារ៉ាមរបស់សាតាំងឡើយ។ តាមរយៈការអានព្រះបន្ទូលរបស់ព្រះជាម្ចាស់ និងតាមរយៈបទពិសោធក្នុងការបំពេញភារកិច្ចរបស់ខ្ញុំ ខ្ញុំបញ្ជាក់ថា ព្រះបន្ទូលរបស់ព្រះជាម្ចាស់ទាំងអស់គឺជាសេចក្ដីពិត ហើយអ្វីៗទាំងអស់ដែលទ្រង់ធ្វើ គឺដើម្បីឱ្យមនុស្សអាចទទួលបានសេចក្ដីសង្គ្រោះ។ ដោយបានមកចំពោះព្រះជាម្ចាស់នៅថ្ងៃនេះ ដើម្បីទទួលយកសេចក្ដីសង្គ្រោះរបស់ទ្រង់ ខ្ញុំគួរតែបំពេញភារកិច្ចរបស់ខ្លួន និងបំពេញកាតព្វកិច្ច និងការទទួលខុសត្រូវរបស់ខ្លួន ដើម្បីផ្សាយព្រះបន្ទូលរបស់ព្រះជាម្ចាស់ ប្រកាសព្រះនាមរបស់ទ្រង់ និងធ្វើបន្ទាល់ថ្វាយកិច្ចការរបស់ព្រះជាម្ចាស់ និងបំណងព្រះហឫទ័យរបស់ទ្រង់ ដើម្បីឱ្យអស់អ្នកដែលព្រះជាម្ចាស់រើសតាំង អាចត្រឡប់មកដំណាក់របស់ព្រះជាម្ចាស់វិញ ស្ដាប់ឮសូរសៀងរបស់ទ្រង់ និងទទួលបានការផ្គត់ផ្គង់នៃព្រះបន្ទូល និងជីវិតពីទ្រង់ ឱ្យបានឆាប់ និងលឿនបំផុតតាមដែលអាចធ្វើទៅបាន។ នេះគឺជាកាតព្វកិច្ចរបស់ខ្ញុំ ជាការទទួលខុសត្រូវរបស់ខ្ញុំ។ ខ្ញុំកំពុងសហការជាមួយកិច្ចការរបស់ព្រះជាម្ចាស់ ប៉ុន្តែមិនមែនដើម្បីបញ្ជាក់ថា ផ្លូវដែលខ្ញុំដើរគឺជាផ្លូវត្រឹមត្រូវ ឬថាបុព្វហេតុដែលខ្ញុំធ្វើគឺជាបុព្វហេតុយុត្តិធម៌នោះទេ គឺមិនមែនដើម្បីរឿងទាំងនេះឡើយ។ ខ្ញុំមិនមែនបំពេញភារកិច្ចរបស់ខ្លួន ដើម្បីសងសឹកចំពោះការវាយប្រហារ និងការមួលបង្កាច់របស់សាតាំងប្រឆាំងនឹងព្រះជាម្ចាស់នោះទេ។ ផ្ទុយទៅវិញ ខ្ញុំកំពុងបំពេញកាតព្វកិច្ច និងការទទួលខុសត្រូវផ្ទាល់ខ្លួនរបស់ខ្ញុំ ហើយជាការពិតណាស់ គឺភាពស្មោះត្រង់ផ្ទាល់ខ្លួនរបស់ខ្ញុំ ដើម្បីតបស្នងសេចក្ដីស្រឡាញ់របស់ព្រះជាម្ចាស់ ដើម្បីទទួលយកការផ្ទុកផ្ដាក់របស់ព្រះជាម្ចាស់ និងសហការជាមួយកិច្ចការរបស់ព្រះជាម្ចាស់»។ តើនេះជាទស្សនៈត្រឹមត្រូវដែរឬទេ? តើនេះជាទស្សនៈដែលមនុស្សគួរតែមានដែរឬទេ? (មែនហើយ។) ពីជ្រុងនេះ នៅពេលបង្កើតកម្មវិធីផ្សេងៗ មិនថាជាការច្រៀងទំនុកបរិសុទ្ធ ការរាំ ការផលិតភាពយន្ត ឬការផលិតរឿងល្ខោនអំពីទីបន្ទាល់តាមរយៈបទពិសោធនោះទេ តើជំហររបស់មនុស្ស ពីជ្រុងដែលពួកគេប្រកាន់យក និងសេចក្ដីថ្លែងជាក់លាក់មួយចំនួនដែលពួកគេធ្វើ មិនគួរឆ្លងកាត់ការផ្លាស់ប្តូរខ្លះទេឬ? (មែនហើយ។) ទោះជាយ៉ាងណាក៏ដោយ មនុស្សភាគច្រើន ខណៈពេលបំពេញកិច្ចការទាំងអស់នេះ បានធ្វើដូច្នេះដោយភាពតក់ក្រហល់ និងសម្អប់ ហើយលាយឡំជាមួយមនោសញ្ចេតនារបស់មនុស្ស។ ហេតុដូច្នេះហើយ ពួកគេបានលាតត្រដាងច្រើនពេកអំពីសកម្មភាព និងឥរិយាបថរបស់ពួកអ្នកគ្មានជំនឿ គណបក្សកាន់អំណាចរបស់ចិន និងពិភពសាសនា ហើយពាក្យពេចន៍របស់ពួកគេធ្ងន់ៗពេក ដែលបន្សល់ទុកនូវផលប៉ះពាល់អវិជ្ជមានខ្លះៗដល់អ្នកដទៃ បន្ទាប់ពីពួកគេទស្សនាកម្មវិធីបែបនេះ។ ហេតុផលគឺសាមញ្ញ៖ មនុស្សធ្វើសកម្មភាពទាំងអស់នេះដោយមនោសញ្ចេតនាជាក់លាក់មួយ ចេញពីជ្រុងដែលមិនសូវត្រឹមត្រូវ។ ហើយមនុស្សនៅតែមានអារម្មណ៍ថារឿងនេះត្រឹមត្រូវណាស់ ដោយនិយាយថា៖ «ពួកគេវាយប្រហារ បង្កាច់បង្ខូច និងប្រឌិតពាក្យចចាមអារ៉ាមអំពីពួកយើង តើមានអ្វីខុសក្នុងការលាតត្រដាងពួកគេ? នេះគឺជាការការពារខ្លួនដ៏ស្របច្បាប់! ការការពារខ្លួនស្របច្បាប់គឺមិនខុសច្បាប់ទេ ហើយយើងក៏មិនមែនបង្កើតរឿងឡើងដែរ យើងសុទ្ធតែវែកញែករឿងរ៉ាវដោយផ្អែកលើការពិត។ ពួកគេប្រឌិតពាក្យចចាមអារ៉ាមអំពីពួកយើងដោយគ្មានមូលដ្ឋាន តើវាខុសឬទេដែលយើងលាតត្រដាង និងវែកញែកពួកគេ? តើយើងមិនអាចសងសឹកបានទេឬ?» តើការសងសឹកមានប្រយោជន៍អ្វី? ពួកអារក្សពោរពេញដោយពាក្យកុហក ហើយមិនដែលនិយាយសេចក្ដីថ្លែងពិតសូម្បីតែមួយម៉ាត់ឡើយ ការវែកញែកពាក្យកុហករបស់ពួកគេជាប់ជានិច្ច ដើម្បីធ្វើឱ្យពួកគេទទួលស្គាល់ថា អ្វីដែលពួកគេនិយាយគឺជាពាក្យកុហក ហើយដើម្បីឱ្យពួកគេឈប់និយាយកុហកទៀត បន្ទាប់ពីពួកគេសារភាពថាបានកុហក តើមានតម្លៃអ្វីនៅក្នុងរឿងនេះ? តើពួកគេអាចសម្រេចរឿងនេះបានដែរឬទេ? (មិនអាចទេ។) តើវិធីសាស្ត្រនោះមិនល្ងង់ខ្លៅ និងអវិជ្ជាទេឬ? ខ្ញុំបាននិយាយយូរមកហើយថា ភារកិច្ចចម្បងរបស់យើងគឺធ្វើបន្ទាល់ថ្វាយកិច្ចការរបស់ព្រះជាម្ចាស់ ផលដែលសម្រេចបានដោយកិច្ចការរបស់ទ្រង់ ព្រះបន្ទូលរបស់ទ្រង់ និងផលនៃព្រះបន្ទូលរបស់ទ្រង់លើមនុស្ស ហើយថាទាក់ទងនឹងការគាបសង្កត់ និងការធ្វើទុក្ខបុកម្នេញដោយគណបក្សកាន់អំណាចរបស់ចិន ព្រមទាំងការទាស់ទទឹង និងការថ្កោលទោសដោយពិភពសាសនា គឺគ្រាន់តែលើកឡើងសង្ខេបៗអំពីប្រវត្តិដែលពាក់ព័ន្ធ គឺគ្រប់គ្រាន់ហើយ។ ប៉ុន្តែមនុស្សមិនអាចយល់បានឡើយ ទោះបីជាពួកគេឮបែបនេះយ៉ាងណាក៏ដោយ។ ពួកគេតែងតែប្រព្រឹត្តចំពោះបញ្ហាទាំងនេះដោយភាពតក់ក្រហល់ និងចង់ប្រកែកតវ៉ា។ ហើយតើលទ្ធផលគឺជាអ្វី? វាគ្មានផលអ្វីទាល់តែសោះ ពីព្រោះកម្លាំងអាក្រក់របស់សាតាំង គឺមិនអាចនិយាយហេតុផលជាមួយបានឡើយ។ តើនេះមិនមែនជាភាពល្ងង់ខ្លៅ និងភាពអវិជ្ជារបស់មនុស្សទេឬ?

មនុស្សមួយចំនួនផ្សាយដំណឹងល្អ រៀនវិជ្ជាជីវៈបច្ចេកទេសខ្លះ ឬបំពេញភារកិច្ចប្រភេទណាមួយ ដោយមានកម្លាំងជំរុញចិត្តតែមួយគត់គឺដើម្បីបកស្រាយបំភ្លឺពាក្យចចាមអារ៉ាម និងពន្យល់ពីអ្វីដែលពិតទៅកាន់មនុស្ស ដោយប្រកាសសង្គ្រាមលើពិភពងងឹត និងពួកមនុស្សអាក្រក់ដែលទាស់ទទឹងនឹងព្រះជាម្ចាស់។ តើនេះជាទង្វើនៃយុត្តិធម៌ដែរឬទេ? មិនថាអ្នកធ្វើបែបនេះខុស ឬត្រូវក៏ដោយ អ្នកត្រូវតែយល់ថា៖ តើព្រះជាម្ចាស់អាចសង្គ្រោះមនុស្សទុច្ចរិតដែលប្រទូសរ៉ាយនឹងទ្រង់ដែរឬទេ? តើមានតម្លៃអ្វីនៅក្នុងការដែលអ្នកធ្វើបែបនេះ? ប្រសិនបើអ្នកមិនយល់ថា តើព្រះជាម្ចាស់សង្គ្រោះមនុស្សប្រភេទណា ហើយតែងតែសម្តែងចេញនូវទស្សនៈមួយចំនួនដែលហាក់ដូចជាត្រូវ ប៉ុន្តែតាមពិតគឺខុស តើនេះមិនមែនកំពុងរារាំងសេចក្ដីសង្គ្រោះផ្ទាល់ខ្លួនរបស់អ្នកទេឬ? មនុស្សមួយចំនួនបំពេញភារកិច្ចរបស់ខ្លួន គ្រាន់តែដើម្បីប្រយុទ្ធប្រឆាំងនឹងកម្លាំងអាក្រក់ដែលទាស់ទទឹងនឹងព្រះជាម្ចាស់ និងដើម្បីប្រឆាំងនឹងនិន្នាការលោកីយ៍ប៉ុណ្ណោះ។ «គេនិយាយថាយើងមិនអើពើនឹងគ្រួសាររបស់យើង និងមិនរស់នៅជីវិតធម្មតា ដូច្នេះខ្ញុំចង់បង្ហាញពីខ្លួនឯងឱ្យគេឃើញដោយបំពេញភារកិច្ចរបស់ខ្ញុំឱ្យបានល្អ។ នៅពេលអនាគត នៅពេលដែលខ្ញុំទៅស្ថានសួគ៌ និងចូលទៅក្នុងនគរព្រះ ហើយពួកគេត្រូវបានជំនុំជម្រះ ពួកគេនឹងឃើញថាខ្ញុំត្រឹមត្រូវ!» តើការបង្ហាញពីខ្លួនឯងឱ្យគេឃើញបែបនោះមានប្រយោជន៍អ្វី? ទោះបីជាអ្នកបានបង្ហាញពីខ្លួនឯងឱ្យគេឃើញក៏ដោយ តើវាអាចផ្ដល់ផលល្អអ្វីខ្លះ? តើវាតំណាងឱ្យអ្វី? តើវាមានតម្លៃអ្វី? ប្រសិនបើវាពិតជាអាចអនុញ្ញាតឱ្យអ្នកចូលទៅក្នុងនគរព្រះ និងទទួលបានការសព្វព្រះហឫទ័យពីព្រះជាម្ចាស់មែន នោះវានឹងសមតម្លៃ ហើយផ្លូវរបស់អ្នកនឹងត្រឹមត្រូវ។ ប៉ុន្តែ ជាអកុសល ផ្លូវនេះមិនអាចទៅរួចទេ។ នេះមិនមែនជាផ្លូវដែលព្រះជាម្ចាស់បានកំណត់ទុកជាមុនសម្រាប់មនុស្សឡើយ ហើយព្រះជាម្ចាស់មិនតម្រូវឱ្យមនុស្សប្រព្រឹត្តតាមរបៀបនេះទេ។ មនុស្សតែងតែល្ងង់ខ្លៅ ដោយគិតថា ដោយសារតែពួកគេឈរនៅខាងសេចក្ដីពិត និងមានសេចក្ដីពិត ពួកគេត្រូវតែប្រកាន់យកបុព្វហេតុដ៏យុត្តិធម៌ ដោយប្រកាសសង្គ្រាមលើពិភពលោកដ៏អាក្រក់នេះ និងអស់អ្នកដែលប្រឌិតពាក្យចចាមអារ៉ាម៖ «យើងជឿលើព្រះជាម្ចាស់ និងដើរតាមព្រះជាម្ចាស់ យើងបំពេញភារកិច្ចរបស់យើង យើងនឹងបង្ហាញឱ្យអ្នករាល់គ្នាឃើញថា នរណាដែលដើរលើផ្លូវត្រឹមត្រូវ!» តើនេះមិនមែនជាភាពតក់ក្រហល់ទេឬ? តើមានប្រយោជន៍អ្វីក្នុងការប្រកែកតវ៉ាអំពីរឿងទាំងនេះ? វាគ្មានតម្លៃទាល់តែសោះ។ ប្រសិនបើអ្នកពិតជាមានពេលវេលា និងកម្លាំងមែន វាជាការប្រសើរជាងក្នុងការរៀនបន្ថែមអំពីវិជ្ជាជីវៈ ដើម្បីសិក្សាចំណេះដឹងបន្ថែម និងចំណេះដឹងទូទៅដែលទាក់ទងនឹងវិជ្ជាជីវៈ។ នេះមានប្រយោជន៍ និងជួយគាំទ្រដល់ការបំពេញភារកិច្ចរបស់អ្នក។ ហេតុអ្វីបានជាអ្នកតែងតែតតាំងជាមួយកម្លាំងអាក្រក់នៃពិភពលោក? ហេតុអ្វីបានជាតែងតែតតាំងជាមួយពាក្យចចាមអារ៉ាម? តើនេះមិនមែនជាការចំណាយកម្លាំងនៅកន្លែងដែលមិនចាំបាច់ទេឬ? មិនថាអ្នកដទៃវាយប្រហារអ្នកយ៉ាងណានោះទេ មិនចាំបាច់យកចិត្តទុកដាក់នឹងពួកគេឡើយ។ ពួកគេមានធម្មជាតិជាអារក្ស និងជាសត្វតិរច្ឆាន ពួកគេគ្រាន់តែជាប្រភេទហ្នឹងឯង ព្រះជាម្ចាស់មិនសង្គ្រោះពួកគេ មិនផ្លាស់ប្ដូរពួកគេ និងមិនមានព្រះបន្ទូលទៅកាន់ពួកគេឡើយ។ ព្រះជាម្ចាស់មិនអើពើនឹងពួកគេទេ ដូច្នេះតើអ្នកចាំបាច់ត្រូវយកចិត្តទុកដាក់នឹងពួកគេដែរឬទេ? ប្រសិនបើមនុស្សនៅតែទទូចធ្វើដោយរឹងរូសនូវអ្វីដែលព្រះជាម្ចាស់មិនធ្វើ តើនេះមិនមែនជាភាពល្ងង់ខ្លៅ និងខ្វះប្រាជ្ញាបន្តិចទេឬ? យ៉ាងហោចណាស់ អ្នកគឺជាមនុស្សដែលគ្មានដួងចិត្តដែលចុះចូលនឹងព្រះជាម្ចាស់ ហើយអ្នកមិនស្រឡាញ់អ្វីដែលព្រះជាម្ចាស់ស្រឡាញ់ ឬស្អប់អ្វីដែលព្រះជាម្ចាស់ស្អប់ឡើយ។ អ្នកមិនឃើញថាអាកប្បកិរិយារបស់ព្រះជាម្ចាស់ចំពោះរឿងទាំងនេះបែបណាទេ គឺព្រះជាម្ចាស់មិនអើពើនឹងរឿងទាំងនេះឡើយ អ្នកមិនទាំងដឹងផងថាហេតុអ្វីបានជាបែបនេះ។ នៅក្នុងកិច្ចការទាំងបីដំណាក់កាលនីមួយៗរបស់ព្រះជាម្ចាស់ ព្រះជាម្ចាស់បានថ្លែងព្រះបន្ទូលជាច្រើន។ មានកិច្ចសន្ទនាជាច្រើនរវាងព្រះជាម្ចាស់ និងមនុស្សជាតិ ហើយតាមរយៈកិច្ចសន្ទនាទាំងនេះ គេអាចមើលឃើញបំណងព្រះហឫទ័យរបស់ព្រះជាម្ចាស់ និស្ស័យ និងសារជាតិរបស់ព្រះជាម្ចាស់។ ទោះជាយ៉ាងណាក៏ដោយ ព្រះជាម្ចាស់មិនដែលមានព្រះបន្ទូលអំពីរបៀបដែលទ្រង់សន្ទនាជាមួយសាតាំងនៅក្នុងរឿងជាក់លាក់មួយចំនួនឡើយ ហើយតាមរយៈនោះលាតត្រដាងសាតាំង ដែលអនុញ្ញាតឱ្យមនុស្សជាតិមើលឃើញយ៉ាងច្បាស់ពីមុខមាត់ពិតរបស់សាតាំង និងមើលឃើញយ៉ាងច្បាស់ពីរបៀបដែលសាតាំងប្រព្រឹត្តចំពោះព្រះជាម្ចាស់។ មានរឿងបែបនេះជាច្រើន ប៉ុន្តែព្រះជាម្ចាស់មិនលើកពីរឿងទាំងនោះទេ។ ហេតុអ្វីបានជាព្រះជាម្ចាស់មិនលើកពីរឿងទាំងនោះ? ពីព្រោះការមានព្រះបន្ទូលអំពីរឿងទាំងនោះ គ្មានប្រយោជន៍អ្វីដល់អ្នកឡើយ។ អ្វីដែលមានប្រយោជន៍បំផុតចំពោះអ្នក គឺព្រះបន្ទូលនៃជីវិតរបស់ព្រះជាម្ចាស់ ព្រះបន្ទូលទាំងនេះដែលអាចធ្វើឱ្យអ្នកមកចំពោះព្រះជាម្ចាស់ និងក្លាយជាមនុស្សដែលចុះចូលនឹងព្រះជាម្ចាស់ និងកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់ គឺជាអ្វីដែលមានប្រយោជន៍បំផុតចំពោះអ្នក។ ព្រះជាម្ចាស់មានព្រះបន្ទូលប្រាប់អ្នកពីរបៀបរស់នៅ និងរបៀបនិយាយស្ដី ហើយថែមទាំងមានព្រះបន្ទូលប្រាប់ពីរបៀបញែកដឹងពីមនុស្ស និងរឿងរ៉ាវ ហើយរៀនអនុវត្តសេចក្ដីពិត និងមានប្រាជ្ញានៅក្នុងមជ្ឈដ្ឋាន និងស្ថានភាពផ្សេងៗ រឿងទាំងនេះសុទ្ធតែមានប្រយោជន៍ចំពោះអ្នក។ ព្រះជាម្ចាស់មានព្រះបន្ទូល និងធ្វើអ្វីៗដែលមានប្រយោជន៍ចំពោះអ្នក។ ព្រះជាម្ចាស់មិនមានព្រះបន្ទូលសូម្បីតែមួយម៉ាត់ដែលគ្មានប្រយោជន៍ចំពោះអ្នកឡើយ។ តើវាមិនងាយស្រួលពេកទេឬ សម្រាប់ព្រះជាម្ចាស់ក្នុងការមានព្រះបន្ទូលទាំងនោះ? ចុះហេតុអ្វីបានជាទ្រង់មិនមានព្រះបន្ទូលទាំងនោះ? ពីព្រោះមនុស្សជាតិដែលពុករលួយ មិនត្រូវការព្រះបន្ទូលទាំងនោះឡើយ។ ពាក្យចចាមអារ៉ាមទាំងនេះ គឺស្មើនឹងពាក្យពេចន៍របស់ពួកអារក្ស និងសាតាំង ហើយព្រះជាម្ចាស់មិនអើពើនឹងពាក្យពេចន៍ទាំងនោះទេ ដូច្នេះអ្នកក៏មិនគួរតតាំងជាមួយពាក្យពេចន៍ទាំងនោះដែរ។ តើយល់ដែរឬទេ? (យល់ហើយ។) នៅពេលដែលអ្នកយល់ នោះអ្នកដឹងរបៀបអនុវត្តហើយ មែនទេ? ចូរកុំចំណាយកម្លាំងក្នុងការវែកញែកពាក្យចចាមអារ៉ាម ការច្រានចោលពាក្យចចាមអារ៉ាម ការស្វែងរកប្រភពនៃពាក្យចចាមអារ៉ាម និងអ្វីៗផ្សេងទៀតឡើយ។ ប្រសិនបើអ្នកពិតជាមានចិត្តចង់ធ្វើបន្ទាល់ថ្វាយព្រះជាម្ចាស់ និងចង់ប្រកាន់ខ្ជាប់នូវទីបន្ទាល់របស់អ្នក ហើយទទួលបានការសព្វព្រះហឫទ័យពីព្រះជាម្ចាស់មែននោះ មានពាក្យពេចន៍ជាច្រើនដែលអ្នកអាចនិយាយ និងមានរឿងជាច្រើនដែលអ្នកអាចធ្វើបាន។ ព្រះបន្ទូល និងសេចក្ដីពិតដែលព្រះជាម្ចាស់ផ្គត់ផ្គង់ដល់មនុស្ស តម្រូវឱ្យអ្នករិះគិត និងដកពិសោធ ដើម្បីឱ្យព្រះបន្ទូល និងសេចក្ដីពិតទាំងនោះក្លាយជាគោលការណ៍ និងផ្លូវនៃការអនុវត្តផ្ទាល់ខ្លួនរបស់អ្នក ហើយចុងក្រោយក្លាយជាជីវិតផ្ទាល់ខ្លួនរបស់អ្នក។ វាចាំបាច់ណាស់សម្រាប់អ្នកក្នុងការចំណាយពេលវេលា និងកម្លាំងដើម្បីអនុវត្តរឿងនេះ។ ប្រសិនបើអ្នកល្ងង់ខ្លៅ និងល្ងីល្ងើ ដោយតែងតែចំណាយកម្លាំងលើពាក្យចចាមអារ៉ាម តែងតែចង់សម្អាតកេរ្តិ៍ឈ្មោះរបស់អ្នក និងបកស្រាយបំភ្លឺពីខ្លួនឯងប្រាប់ពិភពលោក នោះគឺមានបញ្ហាហើយ។ អ្នកនឹងមិនទទួលបានសេចក្ដីពិតទេ ហើយអ្នកនឹងជាប់ជំពាក់ និងនឿយហត់យ៉ាងខ្លាំងដោយសារពាក្យចចាមអារ៉ាមក្នុងលោកីយ៍ទាំងនេះ។ នៅទីបំផុត អ្នកនឹងមិនអាចបកស្រាយរឿងរ៉ាវឱ្យបានច្បាស់លាស់ឡើយ។ ហេតុអ្វីបានជាអ្នកនឹងមិនអាចបកស្រាយរឿងរ៉ាវឱ្យបានច្បាស់លាស់? ពីព្រោះអ្នកកំពុងប្រឈមមុខនឹងអារក្ស ហើយវានិយាយពាក្យកុហកសុទ្ធសាធ។ តើអារក្សនិយាយអ្វីខ្លះនៅពេលនេះ? នាគដ៏ធំមានសម្បុរក្រហមនិយាយថា៖ «ប្រទេសចិនគឺជាអ្នកការពារសណ្តាប់ធ្នាប់ពិភពលោក ជាអ្នកការពារសន្តិភាពពិភពលោក ហើយតួនាទីរបស់ខ្លួនក្នុងការរក្សាសន្តិភាព និងសណ្តាប់ធ្នាប់ពិភពលោក គឺសំខាន់ណាស់»។ តើពាក្យពេចន៍ណាខ្លះដែលវានិយាយ គឺជាការពិត? តើពាក្យពេចន៍ទាំងនេះគឺជាការពិតដែរឬទេ? នៅពេលដែលអ្នកឮពាក្យពេចន៍ទាំងនេះ តើអ្នកមិនមានអារម្មណ៍ខឹងទេឬ? បន្ទាប់ពីបានឮដូច្នេះ អ្នកគិតថាសាតាំងពិតជាគ្មានភាពខ្មាសអៀនសោះ ដែលហ៊ាននិយាយរឿងបែបនេះ។ ហេតុអ្វីបានជាអ្នកចង់ប្រកែកតវ៉ាជាមួយវា? តើអ្នកមិនល្ងង់ខ្លៅទេឬ? វាគ្រាន់តែជាប្រភេទហ្នឹងឯង ព្រះជាម្ចាស់គ្រាន់តែប្រើវាដើម្បីធ្វើការបម្រើប៉ុណ្ណោះ ទ្រង់មិនមានព្រះរាជបំណងសង្គ្រោះ ឬផ្លាស់ប្ដូរវាដាច់ខាត។ តើមិនល្ងង់ខ្លៅទេឬក្នុងការតវ៉ាជាមួយវា? ចូរកុំធ្វើរឿងល្ងង់ៗបែបនេះអី។ មនុស្សមានប្រាជ្ញាមិនស្ដាប់ពាក្យចចាមអារ៉ាមទាំងនេះទេ ហើយក៏មិនត្រូវបានចងដោយពាក្យទាំងនោះដែរ។ មនុស្សមួយចំនួននិយាយថា៖ «បន្ទាប់ពីបានឮពាក្យចចាមអារ៉ាម ខ្ញុំមានអារម្មណ៍រំខាន!» ពេលនោះ អ្នកគួរតែអធិដ្ឋាននៅក្នុងចិត្តរបស់អ្នក ប្រើសេចក្ដីពិតដើម្បីញែកដឹង ហើយបន្ទាប់មកដាក់បណ្ដាសាពួកអារក្ស និងសាតាំងទាំងនោះ នោះពាក្យចចាមអារ៉ាមទាំងនេះនឹងលែងមានផលប៉ះពាល់អ្វីដល់ចិត្តរបស់អ្នកទៀតហើយ។ មានវិធីមួយទៀតគឺ៖ អ្នកត្រូវតែមើលឱ្យធ្លុះដល់សារជាតិ។ អ្នកនិយាយថា៖ «ទោះបីជាសកម្មភាពរបស់ព្រះជាម្ចាស់មិនស្របតាមសញ្ញាណរបស់ខ្ញុំ ហើយត្រូវបានថ្កោលទោស និងបដិសេធដោយមនុស្សជាតិដែលពុករលួយក៏ដោយ ក៏ខ្ញុំឃើញថា ទ្រង់គឺជាសេចក្ដីពិត ហើយពួកអារក្ស និងសាតាំងគ្មានសេចក្ដីពិតឡើយ។ ខ្ញុំប្ដេជ្ញាចិត្តជឿលើព្រះជាម្ចាស់ហើយ! មានតែព្រះជាម្ចាស់ទេដែលអាចសង្គ្រោះខ្ញុំបាន។ ទ្រង់មានសារជាតិជាព្រះជាម្ចាស់ ទ្រង់គឺជាព្រះជាម្ចាស់ ហើយសារជាតិរបស់ទ្រង់មិនដែលផ្លាស់ប្ដូរឡើយ។ មិនថាពួកអារក្ស និងសាតាំងទាស់ទទឹងនឹងព្រះជាម្ចាស់ខ្លាំងប៉ុនណាក៏ដោយ ក៏ពួកគេគ្មានសេចក្ដីពិតដែរ ហើយខ្ញុំមិនជឿពាក្យពេចន៍របស់ពួកអារក្ស និងសាតាំងឡើយ!» តើអ្នកមានសេចក្ដីជំនឿនេះដែរឬទេ? (មាន។) ប្រសិនបើអ្នកមានសេចក្ដីជំនឿនេះ អ្នកមិនគួរត្រូវបានរំខានដោយមនុស្ស ព្រឹត្តិការណ៍ និងរបស់ផ្សេងៗណាមួយឡើយ ហើយរឹតតែមិនគួរត្រូវបានបំភាន់ ឬវាយប្រហារដោយសាតាំងទៀតផង។ ចុះតើអ្នកគួរធ្វើអ្វីទៅ? គឺមិនបាច់អើពើនឹងវាទេ គ្រាន់តែផ្ដោតលើការដេញតាមសេចក្ដីពិត និងប្រកាន់ខ្ជាប់នូវទីបន្ទាល់របស់អ្នក នោះសាតាំងនឹងត្រូវអាម៉ាស់មុខហើយ។

អម្បាញ់មិញនេះ យើងបានប្រកបគ្នាអំពីបញ្ហាមួយចំនួនដែលទាក់ទងនឹងការផ្សព្វផ្សាយពាក្យចចាមអារ៉ាមនៅក្នុងពួកជំនុំ។ មនុស្សភាគច្រើនធ្លាប់បានឮពាក្យចចាមអារ៉ាមមួយចំនួនពីរដ្ឋាភិបាលកុម្មុយនីស្តចិន និងពិភពសាសនា ហើយអម្បាញ់មិញនេះ យើងក៏បានប្រកបគ្នាអំពីរបៀបប្រព្រឹត្តចំពោះ និងដោះស្រាយពាក្យចចាមអារ៉ាមទាំងនេះផងដែរ។ នៅពេលដែលមនុស្សយល់គោលការណ៍សេចក្ដីពិត ពួកគេនឹងលែងត្រូវបានបំភាន់ ឬត្រូវបានរំខានដោយពាក្យចចាមអារ៉ាមទៀតហើយ។ នៅពេលដែលមាននរណាម្នាក់លេចឡើងនៅក្នុងពួកជំនុំ ដែលផ្សព្វផ្សាយពាក្យចចាមអារ៉ាម ដោយមិនគិតពីរបៀប ឬទឹកដមសំឡេងដែលពួកគេផ្សព្វផ្សាយពាក្យចចាមអារ៉ាមប្រភេទណានោះទេ តើយើងគួរប្រព្រឹត្តចំពោះរឿងនេះដោយរបៀបណា? តើយើងគួរតែបណ្ដោយឱ្យវាកើតឡើងដោយមិនចាត់វិធានការ ឬក៏លាតត្រដាង វែកញែក និងដោះស្រាយជាមួយបុគ្គលនោះ? តើវិធីសាស្ត្រមួយណាដែលស្របតាមគោលការណ៍? មានអ្នកខ្លះនិយាយថា៖ «តើមិនមានសេរីភាពក្នុងការបញ្ចេញមតិទេឬ? ហេតុអ្វីបានជាមិនទុកឱ្យបុគ្គលនោះនិយាយទៅ? គ្រាន់តែទុកឱ្យគេនិយាយទៅ។ បន្ទាប់ពីបានស្ដាប់ពាក្យចចាមអារ៉ាមហើយ នៅពេលដែលមនុស្សគ្រប់គ្នាអាចញែកដឹងថារឿងទាំងនោះជាអ្វីហើយ ពួកគេនឹងលែងជឿពាក្យរបស់អារក្សទាំងនេះទៀតហើយ ហើយពាក្យចចាមអារ៉ាមនឹងរលាយបាត់ទៅដោយឯកឯង»។ អ្នកដទៃនិយាយថា៖ «វាជាការមិនអាចទទួលយកបានទេ ដែលពួកគេផ្សព្វផ្សាយពាក្យចចាមអារ៉ាម និងមួលបង្កាច់ព្រះជាម្ចាស់។ យើងមិនអាចបណ្ដោយឱ្យពួកគេធ្វើរឿងដែលមួលបង្កាច់ព្រះជាម្ចាស់ឡើយ។ យើងគួរតែផ្ដល់មេរៀនឱ្យពួកគេ ដើម្បីឱ្យពួកគេភ្ញាក់រលឹក។ ព្រះជាម្ចាស់បានទ្រាំទ្រនឹងសេចក្ដីឈឺចាប់ជាច្រើន ដើម្បីមានព្រះបន្ទូល និងធ្វើកិច្ចការដើម្បីសង្គ្រោះយើង ប៉ុន្តែពួកគេបែរជាផ្សព្វផ្សាយពាក្យចចាមអារ៉ាមទៅវិញ។ ពួកគេគ្មានមនសិការឡើយ! មានតែការដាក់បណ្ដាសាពួកគេប៉ុណ្ណោះ ទើបអាចបំបាត់សម្អប់របស់យើងបាន ប្រសិនបើយើងមិនដោះស្រាយជាមួយពួកគេទេ យើងនឹងធ្វើឱ្យព្រះជាម្ចាស់ខកព្រះហឫទ័យហើយ»។ តើវិធីមួយណាល្អ? វិធីសាស្ត្រទាំងនេះសុទ្ធតែមិនល្អទេ។ ដូចដែលយើងបានប្រកបគ្នាពីមុនមក អស់អ្នកដែលផ្សព្វផ្សាយពាក្យចចាមអារ៉ាម ច្បាស់ជាមិនមែនជាមនុស្សល្អឡើយ ហើយបុគ្គលបែបនេះចាំបាច់ត្រូវញែកឱ្យដឹង។ ប្រសិនបើពួកគេផ្សព្វផ្សាយពាក្យចចាមអារ៉ាមតែម្ដងម្កាល ពួកគេគួរតែត្រូវបានព្រមាន។ ប្រសិនបើពួកគេផ្សព្វផ្សាយពាក្យចចាមអារ៉ាមជានិច្ចកាល ពួកគេត្រូវតែត្រូវបានលាតត្រដាង វែកញែក និងបន្ទាប់មកបោសសម្អាតចេញពីពួកជំនុំ ដើម្បីកុំឱ្យពួកគេអាចបំភាន់ ឬធ្វើបាបមនុស្សបានទៀត។ តើវាងាយស្រួលទេក្នុងការដោះស្រាយរឿងនេះ? តើអ្នករាល់គ្នានឹងដោះស្រាយតាមរបៀបនេះ ឬតើអ្នកនឹងរង់ចាំឱ្យអ្នកដឹកនាំពួកជំនុំចេញបញ្ជាសិន? នៅពេលដែលរកឃើញថា មាននរណាម្នាក់កំពុងផ្សព្វផ្សាយពាក្យចចាមអារ៉ាមជានិច្ចកាល ហើយថារាល់ពេលដែលពួកគេមកការជួបជុំ ពួកគេនិយាយអំពីរឿងទាំងនេះ មិនដែលអានព្រះបន្ទូលរបស់ព្រះជាម្ចាស់ មិនដែលអធិដ្ឋាន មិនរៀនទំនុកបរិសុទ្ធ ហើយលើសពីនេះទៅទៀត ពួកគេមិនចែករំលែកការយល់ដឹងតាមរយៈបទពិសោធរបស់ពួកគេអំពីព្រះបន្ទូលរបស់ព្រះជាម្ចាស់ឡើយ ហើយនៅពេលដែលមាននរណាម្នាក់ប្រកបគ្នាអំពីព្រះបន្ទូលរបស់ព្រះជាម្ចាស់ និងចែករំលែកទីបន្ទាល់តាមរយៈបទពិសោធ ពួកគេមានអារម្មណ៍ខ្ពើមរអើម និងមិនពេញចិត្តនឹងរឿងនេះទេ ប៉ុន្តែមិនមានអារម្មណ៍មិនពេញចិត្តបែបនេះចំពោះពាក្យចចាមអារ៉ាមរបស់ពួកអ្នកគ្មានជំនឿឡើយ ហើយបែរជាមានចិត្តរំភើបយ៉ាងខ្លាំងចំពោះរឿងទាំងនោះទៅវិញ នៅពេលដែលរឿងទាំងអស់នេះត្រូវបានរកឃើញ ហេតុអ្វីបានជាត្រូវបង្ហាញការគួរសមចំពោះបុគ្គលបែបនេះ? ច្បាស់ណាស់ថា ពួកគេគឺជាអ្នកបម្រើសាតាំងដែលបានជ្រៀតចូលក្នុងពួកជំនុំ ដើម្បីរំខានរាស្ដ្ររើសតាំងរបស់ព្រះជាម្ចាស់ មិនឱ្យដើរតាមព្រះជាម្ចាស់។ តើអ្នកបណ្ដែតបណ្ដោយឱ្យមានការរំខានរបស់ពួកគេដែរឬទេ? (អត់ទេ។) ប្រសិនបើអ្នកមិនបណ្ដែតបណ្ដោយទេ នោះចូរក្រោកឈរឡើង ហើយនិយាយថា៖ «ឈ្មោះនេះមកពួកជំនុំ ហើយតែងតែផ្សព្វផ្សាយពាក្យចចាមអារ៉ាម មិនអានព្រះបន្ទូលរបស់ព្រះជាម្ចាស់ និងមិនចែករំលែកការយល់ដឹងតាមរយៈបទពិសោធរបស់ពួកគេអំពីព្រះបន្ទូលរបស់ព្រះជាម្ចាស់ឡើយ។ ពួកគេគឺជាអ្នកមិនជឿ ហើយគួរតែត្រូវបានបោសសម្អាតចេញពីពួកជំនុំ។ តើមាននរណាម្នាក់មានការជំទាស់ដែរឬទេ?» ប្រសិនបើមនុស្សគ្រប់គ្នានិយាយថា ពួកគេគ្មានការជំទាស់ទេ ហើយលើកដៃយល់ព្រម នោះបុគ្គលនោះគួរតែត្រូវបានបោសសម្អាតចេញ។ តើវាមិនស្កប់ចិត្តទេឬក្នុងការដោះស្រាយជាមួយអ្នកផ្សព្វផ្សាយពាក្យចចាមអារ៉ាមតាមរបៀបនេះ? (មែនហើយ។) នេះជារបៀបដែលមនុស្សបែបនេះគួរតែត្រូវបានដោះស្រាយជាមួយ។

ឃ. ការញែកដឹងពីប្រភេទផ្សេងៗនៃពាក្យចចាមអារ៉ាមគ្មានមូលដ្ឋាន ដែលបកស្រាយខុសអំពីព្រះបន្ទូលរបស់ព្រះជាម្ចាស់ និងជំនុំជម្រះកិច្ចការរបស់ព្រះជាម្ចាស់

តើប្រភេទនៃពាក្យចចាមអារ៉ាមដែលយើងទើបតែបាននិយាយនេះ មកពីណា? ពួកវាចេញមកពីនាគដ៏ធំមានសម្បុរក្រហម ពីពិភពសាសនា និងពីពួកអ្នកគ្មានជំនឿ។ ក្រៅពីពាក្យចចាមអារ៉ាមមកពីពិភពខាងក្រៅ ក៏មានការនិយាយតៗគ្នា និងការនិយាយដើមគេមួយចំនួនអំពីផ្ទៃក្នុងរបស់ពួកជំនុំដែរ។ ថែមទាំងមានការអះអាងមិនពិតទាល់តែសោះអំពីព្រះជាម្ចាស់ កិច្ចការរបស់ព្រះជាម្ចាស់ ថ្ងៃរបស់ព្រះជាម្ចាស់ និងព្រះបន្ទូលមួយចំនួនរបស់ព្រះជាម្ចាស់ ព្រមទាំងអាថ៌កំបាំងខ្លះៗដែលពាក់ព័ន្ធនឹងព្រះជាម្ចាស់ និងកិច្ចការរបស់ទ្រង់ ដែលមនុស្សបង្កើតឡើងដោយផ្អែកលើការស្រមើស្រមៃ និងសញ្ញាណរបស់ពួកគេ ឬផ្អែកលើការបញ្ជូនបន្តនូវព័ត៌មានខុសឆ្គង និងការស្មានដោយគ្មានមូលដ្ឋាន។ ហើយដោយសារតែមនុស្សចេះតែបន្ថែមបន្ថយលើការនិយាយតៗគ្នា ការនិយាយដើមគេ និងការអះអាងបែបនេះហើយ ទើបពាក្យចចាមអារ៉ាមទាំងនេះត្រូវបានបង្កើតឡើង។ នៅពេលដែលពាក្យចចាមអារ៉ាមត្រូវបានបង្កើតឡើង មនុស្សមួយចំនួនដែលមានចំណូលចិត្តខាងពាក្យចចាមអារ៉ាម ក៏ក្លាយជាមានចិត្តក្លៀវក្លាចំពោះកិច្ចការនៃការផ្សព្វផ្សាយពាក្យទាំងនោះ ដោយចាត់ទុកពាក្យចចាមអារ៉ាមទាំងនោះជារឿងពិត និងផ្សព្វផ្សាយពាក្យទាំងនោះទៅគ្រប់ទីកន្លែង ដោយរៀបរាប់យ៉ាងរស់រវើក និងយ៉ាងលម្អិត រហូតដល់ថ្នាក់ធ្វើឱ្យមនុស្សមួយចំនួនដែលមិនដឹងពីសភាពពិតនៃរឿងរ៉ាវ ហើយមិនយល់សេចក្ដីពិត និងជាមនុស្សល្ងង់ខ្លៅនិងអវិជ្ជា ត្រូវបានពាក្យចចាមអារ៉ាមទាំងនេះបំភាន់យ៉ាងពិតប្រាកដ។ នៅពេលត្រូវបានបំភាន់ហើយ តើពួកគេរងផលប៉ះពាល់ និងត្រូវបានរំខានដែរឬទេ? (មែនហើយ។) ទាំងនេះក៏ជាបញ្ហាទូទៅដែលកើតឡើងនៅក្នុងពួកជំនុំដែរ។ ទោះបីជាពាក្យចចាមអារ៉ាមទាំងនេះមិនធ្ងន់ធ្ងរបើប្រៀបទៅនឹងពាក្យដែលមួលបង្កាច់ និងវាយប្រហារព្រះជាម្ចាស់ និងដំណាក់របស់ព្រះជាម្ចាស់ក្ដី ពោលគឺពាក្យទាំងនេះមិនមួលបង្កាច់ ឬប្រមាថព្រះជាម្ចាស់ឡើយ ហើយបើទោះបីជាពាក្យទាំងនេះមិនបង្កការរំខាន ឬការខូចខាតណាមួយដល់កិច្ចការរបស់ព្រះជាម្ចាស់ក៏ដោយ ក៏ពាក្យទាំងនេះនៅតែប៉ះពាល់ដល់ការចូលទៅក្នុងជីវិតរបស់មនុស្សមួយចំនួនដែរ ហើយគួរតែត្រូវបានបញ្ឈប់។ ឧទាហរណ៍៖ នៅពេលដែលមនុស្សមួយចំនួនឮពាក្យសម្ដីដែលគួរឱ្យសង្ស័យ ពួកគេជឿនៅក្នុងចិត្ត ហើយប្រញាប់ផ្សាយពាក្យទាំងនោះទៅកាន់មនុស្សនៅជុំវិញខ្លួន ដែលស្និទ្ធស្នាលនឹងពួកគេ។ នៅពេលដែលពាក្យចចាមអារ៉ាមសាយភាយចេញទៅ សេចក្ដីលម្អិតក៏កាន់តែមានច្រើនឡើង និងកាន់តែពេញលេញ ហើយនៅទីបំផុត ពាក្យចចាមអារ៉ាមចាប់ផ្ដើមមើលទៅដូចជាព្រឹត្តិការណ៍ពិតៗ។ ធាតុផ្សំដូចជាពេលវេលា ទីកន្លែង និងតួអង្គ សុទ្ធតែមានទាំងអស់ គឺពាក្យចចាមអារ៉ាមបែបនេះ បំពេញលក្ខខណ្ឌដែលអាចផ្សព្វផ្សាយជាសាធារណៈបាន តើមែនទេ? តើព័ត៌មានអ្វីខ្លះដែលកំពុងត្រូវបានផ្សព្វផ្សាយ? អ្នកផ្សាយពាក្យចចាមអារ៉ាមនិយាយថា៖ «ថ្ងៃនេះ មានរឿងសំខាន់មួយដែលខ្ញុំត្រូវតែប្រាប់អ្នក។ ប្រសិនបើខ្ញុំមិនប្រាប់ទេ ខ្ញុំនឹងមានអារម្មណ៍មិនស្រួលក្នុងចិត្តឡើយ ខ្ញុំនឹងមិនអាចសូម្បីតែផ្តោតអារម្មណ៍លើការអានព្រះបន្ទូលរបស់ព្រះជាម្ចាស់បានផង។ ខ្ញុំរំភើបចំពោះរឿងនេះណាស់។ ឥឡូវនេះ ពួកយើងដែលជឿលើព្រះជាម្ចាស់ ទីបំផុតមានសេចក្ដីសង្ឃឹមហើយ!» នៅពេលដែលមនុស្សគ្រប់គ្នាឮថាមានសេចក្ដីសង្ឃឹម ពួកគេចាប់ផ្ដើមចាប់អារម្មណ៍ និងមានចិត្តក្លៀវក្លា ប្រធានបទនេះទាក់ទាញអារម្មណ៍ខ្លាំងណាស់។ ពួកគេនិយាយថា៖ «កិច្ចការរបស់ព្រះជាម្ចាស់នឹងត្រូវបញ្ចប់ក្នុងពេលឆាប់ៗនេះ។ ទីសម្គាល់ជាច្រើនដែលព្រះជាម្ចាស់បានព្យាករពីមុនមកទាក់ទងនឹងទីបញ្ចប់នៃកិច្ចការរបស់ទ្រង់ បានលេចមករួចទៅហើយ។ ឧទាហរណ៍៖ សភាពនៃព្រះចន្ទ និងព្រះអាទិត្យ ស្ថានភាពនៅទិសខាងកើត និងទិសខាងលិច ចំនួនរាស្ដ្ររើសតាំងរបស់ព្រះជាម្ចាស់នៅក្នុងប្រទេសនីមួយៗ ចំនួនមនុស្សដែលអាចបំពេញភារកិច្ចរបស់ខ្លួន និងអ្វីៗផ្សេងទៀត ពោលគឺ ទីសម្គាល់នៃការបញ្ចប់កិច្ចការរបស់ព្រះជាម្ចាស់ទាំងនេះ ឥឡូវនេះនៅចំពោះមុខយើងហើយ។ យើងត្រូវតែរៀបចំខ្លួនឱ្យបានឆាប់!» មានគេសួរថា៖ «តើយើងគួររៀបចំអ្វីខ្លះ?» អ្នកផ្សាយពាក្យចចាមអារ៉ាមនិយាយថា៖ «យើងគួរធ្វើអំពើល្អ និងរៀបចំម្ហូបអាហារ ហើយឆាប់ប្រគល់ប្រាក់សន្សំទាំងអស់របស់យើងធ្វើជាតង្វាយថ្វាយព្រះជាម្ចាស់ ទើបយើងអាចទទួលបានគោលដៅល្អមួយ»។ ពួកគេក៏និយាយដែរថា៖ «នៅឆ្នាំនេះឆ្នាំនោះ ខែនេះខែនោះ នៅថ្ងៃទីនេះថ្ងៃនោះ និងនៅម៉ោងនេះម៉ោងនោះ យើងត្រូវជួបជុំគ្នានៅកន្លែងជាក់លាក់មួយ ដែលព្រះជាម្ចាស់នឹងរង់ចាំយើង ដើម្បីយកយើងទៅ។ ព្រះជាម្ចាស់បានមានព្រះបន្ទូលថា៖ «ប្រសិនបើអ្នកមិនលះបង់អ្វីៗគ្រប់យ៉ាងទេ អ្នកមិនស័ក្តិសមធ្វើជាសិស្សរបស់ខ្ញុំឡើយ ហើយក៏មិនស័ក្តិសមធ្វើជាអ្នកដើរតាមខ្ញុំដែរ»។ ឥឡូវនេះ ថ្ងៃរបស់ព្រះជាម្ចាស់បានមកដល់ហើយ ហើយព្រះបន្ទូលរបស់ព្រះជាម្ចាស់បានសម្រេចហើយ។ យើងត្រូវតែលែងដៃពីរឿងរ៉ាវលោកីយ៍ទាំងអស់ មិនត្រឹមតែអនាគត និងអាជីពរបស់យើងប៉ុណ្ណោះទេ ប៉ុន្តែថែមទាំងគ្រួសារ សាច់ញាតិ និងទំនាក់ទំនងខាងសាច់ឈាមរបស់យើងទៀតផង។ យើងត្រូវតែលះបង់ការជាប់ជំពាក់ខាងលោកីយ៍ទាំងអស់ យើងនឹងទៅជួបព្រះជាម្ចាស់ហើយ!» មនុស្សភាគច្រើនសួរថា៖ «តើរឿងនេះពិតដែរឬទេ?» អ្នកផ្សាយពាក្យចចាមអារ៉ាមនិយាយថា៖ «ពិតមែនហើយ ខ្ញុំបានលក់ផ្ទះ និងឡានរបស់ខ្ញុំ ហើយបានដកប្រាក់សន្សំរបស់ខ្ញុំអស់ហើយ។ ប្រសិនបើអ្នកមិនជឿខ្ញុំទេ ចូរមើលព្រះបន្ទូលរបស់ព្រះជាម្ចាស់ចុះ។ នៅក្នុងជំពូកមួយ ការបកស្រាយន័យប្រយោគណាមួយ បង្ហាញពីអាសយដ្ឋានមួយ ហើយនៅក្នុងជំពូកមួយទៀត ការបកស្រាយន័យអត្ថបទណាមួយ បង្ហាញពីឆ្នាំ និងខែ...»។ ពេលឮបែបនេះហើយ តើមាននរណាម្នាក់ដែលមិនរំជើបរំជួលដែរឬទេ? តើមាននរណាម្នាក់ដែលអាចញែកដឹងពាក្យពេចន៍ទាំងនេះបានដែរឬទេ? តើទាំងនេះមិនមែនជារឿងដែលមនុស្សខ្វល់ខ្វាយខ្លាំងទេឬ? តើទាំងនេះមិនមែនជារឿងដែលមនុស្សបានទន្ទឹងរង់ចាំជាយូរមកហើយទេឬ? មនុស្សមួយចំនួន បន្ទាប់ពីបានឮរឿងនេះ ហើយក៏ទៅមើលព្រះបន្ទូលរបស់ព្រះជាម្ចាស់ ដោយគិតថាវាពិតជាស៊ីគ្នាមែន ពួកគេចាប់ផ្ដើមគិតគូរពីផែនការបម្រុង។ ទោះបីជាមនុស្សមួយចំនួនមានមន្ទិលនៅក្នុងចិត្តក៏ដោយ ក៏ពួកគេនៅតែសង្ឃឹមថាវាជារឿងពិតដែរ ដោយគិតថា៖ «ទោះបីជាឆ្នាំ និងថ្ងៃដែលបានកំណត់នោះ នៅឆ្ងាយបន្តិចក៏ដោយ យ៉ាងហោចណាស់ក៏មានកាលបរិច្ឆេទ និងពេលវេលាជាក់លាក់ដែរ ដូច្នេះយើងមានសេចក្ដីសង្ឃឹមហើយ»។ ទោះបីជាពួកគេមិនជឿពិតប្រាកដក៏ដោយ ក៏ពួកគេនៅតែយកចិត្តទុកដាក់ចំពោះរឿងនេះក្នុងកម្រិតណាមួយដែរ។ តើការយកចិត្តទុកដាក់នេះបញ្ជាក់ពីអ្វី? វាបង្ហាញថា មនុស្សងាយនឹងរងឥទ្ធិពល និងរងការរំខានដោយសាររឿងទាំងនេះណាស់។ នៅពេលដែលពាក្យចចាមអារ៉ាមប្រភេទនេះចាប់ផ្ដើមផ្សព្វផ្សាយយ៉ាងទូលំទូលាយនៅក្នុងពួកជំនុំ មនុស្ស ៨០ ទៅ ៩០ ភាគរយនឹងរំភើបចិត្តជាខ្លាំង ហើយមានអារម្មណ៍រំជួលចិត្តយ៉ាងខ្លាំង ដោយគិតថា៖ «ថ្ងៃដែលយើងបានទន្ទឹងរង់ចាំ ទីបំផុតមកដល់ហើយ! ព្រះជាម្ចាស់បានស្តាប់ឮការអធិដ្ឋានរបស់យើងហើយ! ព្រះជាម្ចាស់ស្រឡាញ់យើង ហើយមិនបានបោះបង់យើងចោលឡើយ!» តើការផ្សព្វផ្សាយប្រធានបទបែបនេះក្នុងអំឡុងពេលនៃការជួបជុំ នឹងមានផលវិបាកអ្វីខ្លះ? តើវានឹងប៉ះពាល់ដល់អារម្មណ៍របស់មនុស្សគ្រប់គ្នាដែរឬទេ? មនុស្សនឹងមិនអាចបដិសេធរឿងនេះបានឡើយ ទោះបីជាពួកគេចង់បដិសេធក៏ដោយ។ គ្រប់ប្រយោគនៃពាក្យចចាមអារ៉ាមនេះ នឹងចាក់ដោតក្នុងដួងចិត្តរបស់ពួកគេ ធ្វើឱ្យពួកគេមិនជឿមិនបានឡើយ។ មនុស្សងាយនឹងជឿពាក្យពេចន៍ទាំងនេះណាស់។ ទោះបីជាពួកគេមិនប្រាកដចិត្តមួយរយភាគរយក៏ដោយ ក៏ពួកគេនៅតែសង្ឃឹមថាវាជារឿងពិតដែរ ដោយគិតថា៖ «ដោយនឹកគិតដល់ទុក្ខលំបាកជាច្រើនដែលយើងបានស៊ូទ្រាំក្នុងការដើរតាមព្រះជាម្ចាស់ គឺត្រូវបានពិភពលោកបដិសេធចោល ត្រូវបានរដ្ឋាភិបាលតាមយាយី ត្រូវបានពិភពសាសនាធ្វើទុក្ខបុកម្នេញ ស្ទើរតែដកដង្ហើមមិនរួច រស់នៅក្នុងភាពភ័យខ្លាចជានិច្ច តើថ្ងៃទាំងនេះនឹងបញ្ចប់នៅពេលណា? ឥឡូវនេះ ថ្ងៃរបស់ព្រះជាម្ចាស់បានមកដល់ហើយ!» គំនិតទាំងនេះធ្វើឱ្យដួងចិត្តរបស់អ្នកពុះកញ្ជ្រោល៖ «យើងបានលះបង់ខ្លួនយ៉ាងច្រើនដើម្បីព្រះជាម្ចាស់ សេចក្ដីជំនឿរបស់យើងក្នុងការដើរតាមព្រះជាម្ចាស់គឺមុតមាំណាស់ អ្វីដែលយើងកំពុងឮនេះត្រូវតែជារឿងពិត។ យើងមិនគួររសាត់អណ្ដែត និងរងទុក្ខនៅក្នុងពិភពលោកនេះទៀតទេ គឺយើងមិនសមនឹងទទួលរឿងបែបនេះឡើយ!» នៅពេលដែលអ្នកមានគំនិតបែបនេះ ហើយអ្នកជឿជាក់ និងមានចិត្តរំជើបរំជួលចំពោះពាក្យចចាមអារ៉ាមនេះខ្លាំងម្ល៉េះ តើអ្នកនៅតែចង់អានព្រះបន្ទូលរបស់ព្រះជាម្ចាស់ទៀតដែរឬទេ? នៅត្រង់ចំណុចនេះ តើការអានអត្ថបទព្រះបន្ទូលរបស់ព្រះជាម្ចាស់ណាមួយ មិនមែនហាក់ដូចជាមិនចាំបាច់ទេឬ? អ្នកមានអារម្មណ៍ថា៖ «ហេតុអ្វីបានជាការចែករំលែកការយល់ដឹងតាមរយៈបទពិសោធអំពីព្រះបន្ទូលរបស់ព្រះជាម្ចាស់ ហាក់ដូចជាមិនចាំបាច់សោះនៅក្នុងពេលនេះ? មិនចាំបាច់អធិដ្ឋានទៅកាន់ព្រះជាម្ចាស់ទៀតទេ មែនទេ? ថ្ងៃរបស់ព្រះជាម្ចាស់បានមកដល់ហើយ ហើយយើងនឹងជួបព្រះជាម្ចាស់មុខទល់នឹងមុខក្នុងពេលឆាប់ៗនេះ ដូច្នេះ តើការអធិដ្ឋានទៅកាន់ព្រះជាម្ចាស់នៅពេលនេះ មិនមែនមានន័យថាយើងមិនគោរពព្រះជាម្ចាស់ទេឬ? ពេលរស់នៅក្នុងសាច់ឈាម នៅឆ្ងាយពីព្រះជាម្ចាស់ យើងត្រូវការអានព្រះបន្ទូលរបស់ព្រះជាម្ចាស់ ដើម្បីបន្ធូរបន្ថយការទន្ទឹងរង់ចាំរបស់យើង។ ឥឡូវនេះ យើងហៀបនឹងឆ្លងផុតពិភពលោកនេះហើយ ហើយនឹងជួបព្រះជាម្ចាស់ដោយផ្ទាល់ក្នុងពេលឆាប់ៗនេះ ដូច្នេះមិនចាំបាច់អានព្រះបន្ទូលរបស់ព្រះជាម្ចាស់ទេ។ គ្មានអ្វីដែលយើងធ្វើនៅពេលនេះ សំខាន់ដូចការជួបព្រះជាម្ចាស់នៅឆ្នាំ ខែ ថ្ងៃ និងម៉ោងជាក់លាក់នោះឡើយ។ រឿងនេះនឹងអស្ចារ្យខ្លាំងណាស់! បើប្រៀបធៀបនឹងការជួបព្រះជាម្ចាស់នៅថ្ងៃនោះ និងនៅកន្លែងនោះ ការអានព្រះបន្ទូលរបស់ព្រះជាម្ចាស់ ហាក់ដូចជាគ្មានន័យសោះឡើយ»។ អ្នកមិនអាចផ្តោតអារម្មណ៍លើការអានព្រះបន្ទូលរបស់ព្រះជាម្ចាស់បានទៀតទេ។ ចិត្តរបស់អ្នកបានក្លាយជារសាប់រសល់ ដោយទន្ទឹងរង់ចាំឱ្យថ្ងៃនោះមកដល់ភ្លាមៗ! តើអារម្មណ៍នេះមិនពិបាកនឹងបរិយាយទេឬ? ពាក្យចចាមអារ៉ាមបែបនេះ គួរឱ្យទាក់ទាញណាស់ចំពោះចំណង់ចំណូលចិត្តរបស់មនុស្សជាច្រើន ហើយអាចសាយភាយយ៉ាងងាយនៅក្នុងពួកជំនុំ។ មនុស្សម្នាក់ផ្សព្វផ្សាយតទៅពីរនាក់ ពីរនាក់ប្រាប់ទៅដប់នាក់ ហើយពាក្យចចាមអារ៉ាមសាយភាយកាន់តែខ្លាំងឡើងៗ ពីពួកជំនុំមួយទៅពួកជំនុំពីរ ពីពួកជំនុំពីរទៅពួកជំនុំប្រាំ គឺសាយភាយកាន់តែទូលំទូលាយ។ តើមានផលវិបាកអ្វីខ្លះ? ពាក្យចចាមអារ៉ាមទាំងនេះ ធ្វើឱ្យមនុស្សសង្ស័យព្រះជាម្ចាស់ ឃ្លាតឆ្ងាយពីព្រះជាម្ចាស់ ភ្លេចសេចក្ដីស្រឡាញ់ដ៏ពិតរបស់ព្រះជាម្ចាស់ក្នុងការសង្គ្រោះមនុស្សជាតិ ភ្លេចភារកិច្ចដែលពួកគេគួរបំពេញ និងភ្លេចផ្លូវដែលពួកគេគួរដើរតាម។ ផ្ទុយទៅវិញ ពួកគេគិតតែពីដេញតាមការចង់ឃើញថ្ងៃរបស់ព្រះជាម្ចាស់មកដល់តែមួយមុខគត់ និងចង់ឃើញថាតើពួកគេអាចទទួលបានព្រះពរដែរឬទេ។ នៅពេលថ្ងៃនោះមកដល់ពិតមែន ហើយគ្មានអ្វីកើតឡើង ទើបមនុស្សដឹងខ្លួនថា ការជឿលើពាក្យចចាមអារ៉ាម បានបង្កការខូចខាតដល់ជីវិតរបស់ពួកគេ។ ពេលនោះ តើអ្នកអាចត្រឡប់ទៅរកសភាពដើមវិញ ដោយប្រព្រឹត្តខ្លួនក្នុងឥរិយាបថដ៏ត្រឹមត្រូវ ប្រកាន់ខ្ជាប់នូវភារកិច្ចរបស់អ្នក ដេញតាមសេចក្ដីពិតដោយជាក់ស្ដែង ស្វែងរកគោលការណ៍សេចក្ដីពិតនៅក្នុងគ្រប់រឿងរ៉ាវទាំងអស់ ហើយប្រព្រឹត្តខ្លួន និងបំពេញភារកិច្ចរបស់អ្នកស្របតាមព្រះបន្ទូលរបស់ព្រះជាម្ចាស់បានដែរឬទេ? ពេលវេលានឹងកន្លងផុតទៅ ហើយមិនអាចស្ដារមកវិញបានឡើយ។ តើរឿងនេះត្រូវបន្ទោសនរណា? គឺត្រូវបន្ទោសខ្លួនឯង ដែលមិនដែលធ្វើជាមនុស្សដែលដេញតាមសេចក្ដីពិត។ អ្នកចេះតែគិតរវើរវាយ ហើយជាលទ្ធផល ក៏ចាញ់បោកពាក្យចចាមអារ៉ាមទៅ។

ចំពោះអស់អ្នកដែលជឿលើព្រះជាម្ចាស់ ប៉ុន្តែមិនយល់សេចក្ដីពិត ពាក្យចចាមអារ៉ាមតែមួយម៉ាត់ អាចនាំពួកគេធ្លាក់ទៅក្នុងជង្ហុកជ្រៅរកបាតគ្មាន និងបំផ្លាញពួកគេបាន។ តើជង្ហុកជ្រៅរកបាតគ្មាន មានន័យដូចម្តេច? ពីដំបូងឡើយ អ្នកមានជំនឿជាប្រក្រតីលើព្រះជាម្ចាស់ និងមានសេចក្ដីសង្ឃឹមថាត្រូវបានសង្គ្រោះ ប៉ុន្តែពាក្យចចាមអារ៉ាមតែមួយម៉ាត់ បាននាំអ្នកឱ្យវង្វេងផ្លូវ។ ដោយមិនដឹងខ្លួន អ្នកត្រូវបានសាតាំងបំភាន់ អ្នកបានជឿពាក្យរបស់អារក្សដែលសាតាំងបាននិយាយ ហើយអ្នកបានដើរតាមវា។ អ្នកដើរ និងដេញតាមស្របទៅតាមផ្លូវដែលសាតាំងបានត្រួសត្រាយសម្រាប់អ្នក ហើយអ្នកទៅកាន់តែឆ្ងាយ ចិត្តរបស់អ្នកកាន់តែងងឹតទៅៗ ហើយអ្នកកាន់តែឃ្លាតឆ្ងាយពីព្រះជាម្ចាស់។ នៅពេលដែលអ្នកបានចាកចេញ និងបដិសេធព្រះជាម្ចាស់ទាំងស្រុងហើយ អ្នកមិនត្រឹមតែមានមន្ទិលចំពោះព្រះជាម្ចាស់នៅក្នុងចិត្តរបស់អ្នកប៉ុណ្ណោះទេ ប៉ុន្តែអ្វីដែលធ្ងន់ធ្ងរជាងនេះទៅទៀតនោះគឺ អ្នកចាប់ផ្ដើមមានការត្អូញត្អែរអំពីព្រះជាម្ចាស់ និងការបដិសេធព្រះជាម្ចាស់។ នៅពេលអ្នកឈានដល់ចំណុចនេះ តើនេះមិនមែនជាផ្លូវទាល់សម្រាប់អ្នកទេឬ? តើនេះមិនមែនជាជង្ហុកជ្រៅរកបាតគ្មានទេឬ? តើនេះជារឿងដែលអ្នកចង់ឃើញមែនទេ? នៅពេលអ្នកឈានដល់ចំណុចនេះ តើអ្នកនៅតែអាចទទួលបានសេចក្ដីសង្គ្រោះដែរឬទេ? មិនអាចទេ ហើយវាពិបាកត្រឡប់ក្រោយវិញណាស់។ ហេតុអ្វីទៅ? ពីព្រោះព្រះជាម្ចាស់បានឈប់ធ្វើកិច្ចការ ព្រះវិញ្ញាណបរិសុទ្ធបានឈប់ធ្វើកិច្ចការ ហើយអ្នកពោរពេញដោយសេចក្ដីងងឹត។ ជញ្ជាំងដ៏ខ្ពស់មួយត្រូវបានសង់ឡើងរាំងកណ្ដាលរវាងអ្នក និងព្រះជាម្ចាស់។ តើជញ្ជាំងនេះជាអ្វី? វាគឺជាសញ្ញាណ ការស្រមើស្រមៃ និងពាក្យចចាមអារ៉ាមដែលសាតាំងបានបញ្ចូលទៅក្នុងខ្លួនអ្នក ព្រមទាំងបំណងប្រាថ្នាផ្ទាល់ខ្លួន។ ចំណេះដឹងរបស់អ្នកអំពីរឿងវិជ្ជមាន ដូចជាអត្តសញ្ញាណ សារជាតិ ឋានៈរបស់ព្រះជាម្ចាស់ និងអ្វីៗផ្សេងទៀត ស្រាប់តែក្លាយជាស្រពេចស្រពិល ហើយថែមទាំងបាត់បន្តិចម្ដងៗទៀតផង។ នេះគួរឱ្យភ័យខ្លាចណាស់។ តើនេះមិនមែនជាការធ្លាក់ទៅក្នុងជង្ហុកជ្រៅរកបាតគ្មានទេឬ? (មែនហើយ។) នៅពេលដែលអ្នកធ្លាក់ទៅក្នុងស្ថានភាពនេះ តើអ្នកនៅតែអាចស៊ូទ្រាំនឹងការលំបាក និងលះបង់ដើម្បីបំពេញភារកិច្ចរបស់អ្នកបានដែរឬទេ? តើអ្នកនៅតែអាចដើរលើផ្លូវនៃការដេញតាមសេចក្ដីពិត ដើម្បីទទួលបានសេចក្ដីសង្គ្រោះបានដែរឬទេ? ខ្ញុំប្រាប់អ្នកចុះ វាពិបាកត្រឡប់ក្រោយវិញណាស់។ នេះគឺជាការត្រូវបាននាំឱ្យវង្វេងហើយ! គ្រាន់តែពាក្យចចាមអារ៉ាមមួយម៉ាត់ ប្រសិនបើអ្នកមិនប្រយ័ត្នមួយភ្លែត ហើយត្រូវបានបំភាន់ នោះអាចមានលទ្ធផលដែលនឹកស្មានមិនដល់។ ហេតុដូច្នេះហើយ នៅពេលដែលពាក្យចចាមអារ៉ាមបែបនេះអំពីកិច្ចការរបស់ព្រះជាម្ចាស់លេចឡើងនៅក្នុងពួកជំនុំ គេគួរតែបញ្ឈប់ និងរឹតត្បិតពាក្យទាំងនោះជាបន្ទាន់។ ដាច់ខាតមិនត្រូវបង្កើតរឿងដោយគ្មានមូលដ្ឋានឡើយ ហើយមិនត្រូវប្រឌិតពាក្យកុហកគ្រប់ប្រភេទដែលមនុស្សចូលចិត្តស្ដាប់ ដើម្បីបំភាន់ពួកគេ និងអូសទាញពួកគេឱ្យចេញពីផ្លូវដ៏ត្រឹមត្រូវឡើយ។ ទោះបីជាមនុស្សចូលចិត្តប្រធានបទទាំងនេះក៏ដោយ តើមានផលល្អអ្វីទៅ ក្នុងការផ្ដោតអារម្មណ៍លើរឿងទាំងនេះនៅក្នុងចិត្ត ហើយផ្សព្វផ្សាយរឿងទាំងនេះនោះ? តើអាចទទួលបានផលប្រយោជន៍អ្វី? មនុស្សមួយចំនួននិយាយថា៖ «បុគ្គលនោះអាចនិយាយអ្វីដែលគេចង់និយាយបាន ព្រោះវាជាមាត់របស់គេ។ ដូច្នេះ ចូរទុកឱ្យគេនិយាយតាមចិត្តគេចុះ»។ នោះអាស្រ័យលើអ្វីដែលគេកំពុងនិយាយ។ ប្រសិនបើវាជារឿងដែលធ្វើឱ្យមនុស្សស្អាងឡើង នោះអាចនិយាយបាន និងអាចផ្សព្វផ្សាយបាន គឺអាចផ្សព្វផ្សាយតាមរបៀបណាក៏បានដែរ។ ប៉ុន្តែ ពាក្យចចាមអារ៉ាមទាំងនេះ មិនបានធ្វើឱ្យមនុស្សស្អាងឡើងសូម្បីបន្តិចសោះឡើយ។ ពួកវាមានតែបំភាន់មនុស្ស និងបង្វែរការយកចិត្តទុកដាក់របស់ពួកគេ រំខានដល់ការដេញតាមរបស់ពួកគេ និងធ្វើឱ្យពួកគេវង្វេងចេញពីផ្លូវដ៏ត្រឹមត្រូវ ប៉ះពាល់ដល់ទំនាក់ទំនងរបស់ពួកគេជាមួយព្រះជាម្ចាស់ ប៉ះពាល់ដល់ការបំពេញភារកិច្ចជាប្រក្រតីរបស់ពួកគេ និងប៉ះពាល់ដល់សណ្តាប់ធ្នាប់ជាប្រក្រតីនៃកិច្ចការរបស់ពួកជំនុំប៉ុណ្ណោះ។ នៅពេលដែលមនុស្សទទួលយកពាក្យចចាមអារ៉ាមទាំងនេះ វាប្រៀបដូចជាជាប់នៅក្នុងផ្លូវវង្វេង ដែលពួកគេមិនអាចគេចចេញបានអ៊ីចឹង។ ដូច្នេះ នៅពេលដែលអ្នកឮពាក្យចចាមអារ៉ាមទាំងនេះ ប្រសិនបើមាននរណាម្នាក់ប្រាប់អ្នកតែម្នាក់ឯង អ្នកគួរតែបដិសេធពាក្យទាំងនោះ។ ប្រសិនបើពួកគេនិយាយពាក្យទាំងនោះក្នុងចំណោមអ្នកដទៃ អ្នកមិនត្រឹមតែគួរបដិសេធពាក្យទាំងនោះប៉ុណ្ណោះទេ ប៉ុន្តែថែមទាំងត្រូវលាតត្រដាង និងវិភាគពាក្យទាំងនោះទៀតផង ចូរកុំឱ្យមនុស្សកាន់តែច្រើនត្រូវបានបំភាន់។ ជាពិសេស ចំពោះអស់អ្នកដែលទើបតែជឿបានមួយឆ្នាំឬពីរឆ្នាំ ឬក៏ពីរឆ្នាំឬបីឆ្នាំ ពួកគេនៅតែមិនអាចមើលធ្លុះរឿងរ៉ាវអំពីគោលដៅ ការជួបជាមួយព្រះជាម្ចាស់ និងការត្រូវបានលើកឡើងទេ ពួកគេមិនទាន់មានចំណាប់អារម្មណ៍លើសេចក្ដីពិតនៅឡើយទេ ហើយគ្មានផ្លូវសម្រាប់ការដេញតាមសេចក្ដីពិត និងការដេញតាមការផ្លាស់ប្ដូរនិស្ស័យនៅក្នុងសេចក្ដីជំនឿរបស់ពួកគេឡើយ។ នៅក្នុងស្ថានភាពបែបនេះ ពួកគេងាយនឹងត្រូវបានបំភាន់ និងរងឥទ្ធិពលដោយសារពាក្យចចាមអារ៉ាមទាំងនេះបំផុត ហើយនៅពេលដែលពួកគេត្រូវបានបំភាន់ ផលវិបាកគឺនឹកស្មានមិនដល់ឡើយ។ វាប្រៀបដូចជាការលេបថ្នាំពុលអ៊ីចឹង ទោះបីជាមានថ្នាំបន្សាបក៏ដោយ តើរាងកាយរបស់អ្នកមិនបានរងការខូចខាតរួចទៅហើយទេឬ? ទោះបីជាអ្នកនៅរស់ក៏ដោយ តើការរងទុក្ខ និងការខូចខាតចំពោះរាងកាយរបស់អ្នក អាចមើលរំលងបានដែរឬទេ? ហេតុដូច្នេះហើយ នៅពេលប្រឈមមុខនឹងពាក្យចចាមអារ៉ាមទាំងនេះ អ្នកត្រូវតែញែកដឹង និងបដិសេធពាក្យទាំងនោះ ដោយមិនចាត់ទុកពាក្យទាំងនោះជារឿងនិទាន ឬជាព្រឹត្តិការណ៍ពិតឡើយ។ មនុស្សមួយចំនួនចាប់អារម្មណ៍ជាពិសេសចំពោះពាក្យចចាមអារ៉ាមទាំងនេះ ហើយចែកចាយ និងផ្សព្វផ្សាយពាក្យទាំងនោះទៅគ្រប់ទីកន្លែង ដោយចែករំលែកជាមួយអ្នកដទៃ ហាក់ដូចជាពាក្យទាំងនោះជាសេចក្ដីពិតអ៊ីចឹង។ តើនេះមានធម្មជាតិបែបណា? តើនេះមិនមែនជាការធ្វើខ្លួនជាពួកអ្នកបម្រើសាតាំងទេឬ? មនុស្សបែបនេះគួរតែត្រូវបានលួសកាត់ និងព្រមាន។ ប្រសិនបើពួកគេមិនប្រែចិត្តទេ ពួកគេគួរតែត្រូវបានបោសសម្អាតចេញ។ ប្រសិនបើនៅពេលណាមួយ ពួកគេភ្ញាក់រលឹក ហើយនិយាយថា៖ «ការផ្សព្វផ្សាយពាក្យចចាមអារ៉ាម គឺជារឿងខុសឆ្គង ខ្ញុំបានធ្វើខ្លួនជាអ្នកបម្រើសាតាំង ហើយខ្ញុំនឹងមិនផ្សព្វផ្សាយពាក្យទាំងនោះទៀតឡើយ» នោះពួកគេអាចត្រូវបានដាក់ឱ្យស្ថិតក្រោមការអង្កេត៖ ប្រសិនបើពួកគេប្រែចិត្ត និងបង្ហាញឥរិយាបថល្អ ពួកគេអាចត្រូវបានទទួលឱ្យចូលក្នុងពួកជំនុំវិញជាបណ្ដោះអាសន្ន។ ប្រសិនបើពួកគេធ្វើបែបនេះឡើងវិញទៀត នោះពួកគេគួរតែត្រូវបានជម្រះចេញ។

ពាក្យចចាមអារ៉ាមអំពីកិច្ចការរបស់ព្រះជាម្ចាស់ មិនមែនមានត្រឹមតែប៉ុណ្ណឹងទេ។ មនុស្សប្រើការស្រមើស្រមៃ និងសញ្ញាណរបស់ពួកគេ ព្រមទាំងគំនិតរបស់ពួកគេ ដើម្បីវិភាគ និងពិនិត្យពិច័យ។ ពួកគេពិនិត្យពិច័យព្រះបន្ទូលរបស់ព្រះជាម្ចាស់ និងសេចក្ដីទំនាយផ្សេងៗ ក៏ដូចជាមហន្តរាយ ទីសម្គាល់ ព្រមទាំងហេតុការណ៍ផ្សេងៗនៅក្នុងសង្គម និងពិភពលោក ដោយថែមទាំងពឹងផ្អែកលើសុបិនរបស់ពួកគេ ដើម្បីបញ្ចេញមតិលើកិច្ចការរបស់ព្រះជាម្ចាស់តាមចិត្តចង់ទៀតផង គឺពួកគេប្រឌិតពាក្យចចាមអារ៉ាមជាច្រើន។ មនុស្សជាច្រើនមិនអានព្រះបន្ទូលរបស់ព្រះជាម្ចាស់ឱ្យបានទៀងទាត់ ឬខំប្រឹងប្រែងលើសេចក្ដីពិតជាប្រចាំឡើយ ហើយពួកគេកាន់តែមិនខំប្រឹងប្រែងស្វែងរកគោលការណ៍ក្នុងការបំពេញភារកិច្ចរបស់ខ្លួនជាប្រចាំទៅទៀត។ ផ្ទុយទៅវិញ ពួកគេសញ្ជឹងគិតអំពីសំណួរដូចជា៖ «តើការលេចមក និងកិច្ចការរបស់ព្រះជាម្ចាស់ បានចាប់ផ្ដើមដោយរបៀបណា? តើនរណាជាអ្នកចាប់ផ្ដើមរឿងទាំងអស់នេះ? តើមនុស្សបានដើរតួនាទីអ្វីខ្លះ? តើមានព្រឹត្តិការណ៍អ្វីខ្លះបានកើតឡើង?» ពួកគេពិនិត្យពិច័យបាតុភូតខាងក្រៅទាំងនេះ និងរចនាសម្ព័ន្ធរដ្ឋបាលរបស់ពួកជំនុំ បុគ្គលិក និងអ្វីៗផ្សេងទៀត។ បន្ទាប់ពីបានពិនិត្យពិច័យរឿងទាំងអស់នេះហើយ ពួកគេសរុបសេចក្ដីរឿងទាំងអស់នេះ ហើយបង្កើតបានជាអ្វីដែលគេហៅថាច្បាប់ ឬបាតុភូតមួយចំនួន និងផ្សព្វផ្សាយរឿងទាំងនោះនៅក្នុងពួកជំនុំ ហាក់ដូចជារឿងទាំងនោះជាសេចក្ដីពិតអ៊ីចឹង។ នៅពេលផ្សព្វផ្សាយរឿងទាំងនោះ ពួកគេរៀបរាប់ក្នុងលក្ខណៈយ៉ាងរស់រវើក និងយ៉ាងលម្អិត ហើយអស់អ្នកដែលគ្មានការញែកដឹង អាចនឹងគិតថាពួកគេកំពុងពិភាក្សាអំពីកិច្ចការរបស់ព្រះជាម្ចាស់ទៀតផង។ ក៏ប៉ុន្តែ អស់អ្នកដែលមានការញែកដឹង គិតថា៖ «តើអ្នកមិនមែនកំពុងនិយាយរឿងផ្ដេសផ្ដាស និងបញ្ចេញជំនឿខុសឆ្គង និងភាពខុសទំនងទេឬ? តើអ្នកមិនមែនកំពុងជំនុំជម្រះកិច្ចការរបស់ព្រះជាម្ចាស់ទេឬ? នេះមិនមែនជាការចែករំលែកការយល់ដឹង និងបទពិសោធឡើយ គឺវាមិនពាក់ព័ន្ធនឹងសេចក្ដីពិតទេ។ នេះគឺជាការប្រឌិតពាក្យចចាមអារ៉ាម ហើយត្រូវតែបញ្ឈប់ជាបន្ទាន់ បើមិនដូច្នោះទេ មនុស្សមួយចំនួននឹងត្រូវបានបំភាន់!» ភាពខុសទំនង និងជំនឿខុសឆ្គងទាំងនេះ ដែលចាត់ទុកជាពាក្យចចាមអារ៉ាម មិនស្របនឹងសេចក្ដីពិតឡើយ ហើយរំខានដល់ការយល់ដឹងរបស់មនុស្សអំពីសេចក្ដីពិត។ នៅពេលដែលទង្វើនៃការផ្សព្វផ្សាយពាក្យចចាមអារ៉ាមលេចឡើងនៅក្នុងពួកជំនុំ វាគួរតែត្រូវបានបញ្ឈប់ជាបន្ទាន់។

ក៏មានពាក្យចចាមអារ៉ាមខ្លះទៀត ដែលជាពាក្យរបស់អារក្សក្នុងការជំនុំជម្រះកិច្ចការរបស់ព្រះជាម្ចាស់ដែរ។ ឧទាហរណ៍៖ ទាក់ទងនឹងថាតើព្រះជាម្ចាស់ស្រឡាញ់នរណា ទ្រង់សង្គ្រោះនរណា និងទ្រង់ប្រោសឱ្យនរណាគ្រប់លក្ខណ៍ មនុស្សមួយចំនួន ដោយប្រើភាពឆ្លាតវៃតូចតាចរបស់ខ្លួន បានអង្កេត និងសរុបសេចក្ដី ដោយនិយាយថា៖ «អស់អ្នកនៅក្នុងពិភពលោកដែលមានសមត្ថភាព និងអស់អ្នកដែលធ្លាប់ធ្វើជាមន្ត្រី និងអស់អ្នកដែលធ្លាប់ធ្វើជាប្រធានផ្នែក ឬជានាយកប្រតិបត្តិនៅក្នុងក្រុមហ៊ុននានា នៅពេលពួកគេមកដល់ដំណាក់របស់ព្រះជាម្ចាស់ ពួកគេក្លាយជាអ្នកដឹកនាំភ្លាម ឬទទួលបន្ទុកលើកិច្ចការទូទៅ និងហិរញ្ញវត្ថុភ្លាមៗតែម្ដង។ មនុស្សទាំងនេះគឺជាអ្នកដែលព្រះជាម្ចាស់ប្រោសឱ្យគ្រប់លក្ខណ៍»។ តើនេះមិនមែនជាការប្រឌិតពាក្យចចាមអារ៉ាមទេឬ? នេះពិតជាការប្រឌិតពាក្យចចាមអារ៉ាមមែន។ តើពាក្យចចាមអារ៉ាមជាអ្វី? វាគឺជាការនិយាយដោយមិនទទួលខុសត្រូវ ការជំនុំជម្រះដោយងងឹតងងល់ និងការទាញសេចក្ដីសន្និដ្ឋានដោយគ្មានមូលដ្ឋាន ក្នុងរបៀបមួយដែលមិនស្របនឹងការពិត ពាក្យពេចន៍ទាំងនេះសុទ្ធតែជាពាក្យចចាមអារ៉ាម។ មនុស្សផ្សេងទៀតនិយាយថា៖ «ម្នាក់នេះម្នាក់នោះបានថ្វាយតង្វាយរាប់ម៉ឺនយ័ន។ សេចក្ដីជំនឿរបស់គេធំធេងណាស់ គេអាចចូលទៅក្នុងនគរព្រះបាន»។ រឿងនេះបណ្ដាលឱ្យអ្នកដែលគ្មានប្រាក់ ក្លាយជាអវិជ្ជមាន និងមានអារម្មណ៍ពិបាកចិត្ត ពួកគេនិយាយថា៖ «ទោះបីជាខ្ញុំបានថ្វាយតង្វាយច្រើនគួរសមដែរ ប៉ុន្តែវាមិនស្មើនឹងចំនួនដែលគេបានថ្វាយតែម្ដងផង។ តើនេះមានន័យថា ខ្ញុំមិនអាចត្រូវបានសង្គ្រោះ និងត្រូវបានប្រោសឱ្យគ្រប់លក្ខណ៍ទេឬ? តើព្រះជាម្ចាស់មិនចង់បានមនុស្សដូចជាខ្ញុំទេឬ?» អ្នកផ្សេងទៀតដែលប្រឌិតពាក្យចចាមអារ៉ាម ក៏និយាយថា៖ «អ្នកមានមិនអាចចូលទៅក្នុងនគរព្រះបានទេ ព្រះជាម្ចាស់ចង់បានតែអ្នកក្រប៉ុណ្ណោះ»។ អ្នកក្រទាំងនោះក៏សប្បាយចិត្ត៖ «ទោះបីជាខ្ញុំមិនបានថ្វាយប្រាក់ច្រើនក៏ដោយ ក៏ខ្ញុំនៅតែអាចចូលទៅក្នុងនគរព្រះបានដែរ ចំណែកឯអ្នកមានត្រូវបានទុកចោល»។ មិនថាអ្នកប្រឌិតពាក្យចចាមអារ៉ាមនិយាយអ្វីក៏ដោយ វាជះឥទ្ធិពលលើអ្នកក្រតាមរបៀបផ្សេងៗ ពួកគេមិនអាចមើលធ្លុះការពិតដែលថា ទាំងនេះសុទ្ធតែជាពាក្យចចាមអារ៉ាម និងជាពាក្យរបស់អារក្សឡើយ។ ហេតុអ្វីបានជាបែបនេះ? វាគឺដោយសារតែពួកគេមិនយល់សេចក្ដីពិត និងខ្វះការញែកដឹង ដូច្នេះពួកគេត្រូវបានបំភាន់ជានិច្ច។ ទាំងអ្នកដែលប្រឌិតពាក្យចចាមអារ៉ាម និងអស់អ្នកដែលផ្សព្វផ្សាយពាក្យទាំងនោះ សុទ្ធតែជាអារក្សទាំងអស់។ មិនថាពួកគេនិយាយច្រើនប៉ុនណាក៏ដោយ អ្នកមិនដឹងថាពាក្យណាពិត និងពាក្យណាក្លែងក្លាយឡើយ មិនដឹងថាពាក្យពេចន៍ទាំងនេះមកពីណាឱ្យប្រាកដ មិនដឹងថាពួកគេមានបំណងចិត្តអ្វីឱ្យប្រាកដក្នុងការផ្សព្វផ្សាយពាក្យពេចន៍ទាំងនេះ ហើយមិនដឹងថាពួកគេសង្ឃឹមថាសម្រេចបានគោលបំណងអ្វីឡើយ។ ប្រសិនបើមនុស្សម្នាក់មិនអាចមើលធ្លុះរឿងទាំងនេះ ហើយទទួលយក និងផ្សព្វផ្សាយពាក្យចចាមអារ៉ាមដោយងងឹតងងល់ តើនេះមិនធ្វើឱ្យពួកគេក្លាយជាមនុស្សល្ងង់ទេឬ? តើមនុស្សល្ងង់ មិនត្រូវបានគេហៅថាជាមនុស្សចោលម្សៀតទេឬ? ទោះបីជាពាក្យពេចន៍នេះមិនពិរោះស្ដាប់ក៏ដោយ ក៏ខ្ញុំយល់ថាវាស័ក្តិសមណាស់។ ហេតុអ្វីបានជាវាស័ក្តិសម? ពីព្រោះមនុស្សបែបនេះនិយាយដោយមិនទទួលខុសត្រូវ។ ពួកគេចេះតែផ្សព្វផ្សាយពាក្យចចាមអារ៉ាម ទាញសេចក្ដីសន្និដ្ឋានដោយមិនខ្វល់ និងប្រឌិតពាក្យចចាមអារ៉ាមដោយផ្អែកលើបាតុភូតមួយចំនួន ហើយបន្ទាប់មកចេះតែផ្សព្វផ្សាយពាក្យចចាមអារ៉ាមទាំងនេះ និងរៀបរាប់យ៉ាងសមហេតុសមផល ហាក់ដូចជាវាជាព្រឹត្តិការណ៍ពិតអ៊ីចឹង ជាលទ្ធផល វាប៉ះពាល់ និងរំខានដល់មនុស្សមួយចំនួន។ ពួកគេមិនអានព្រះបន្ទូលរបស់ព្រះជាម្ចាស់ ឬយល់សេចក្ដីពិតឡើយ ពួកគេចំណាយពេលរាល់ថ្ងៃផ្សព្វផ្សាយពាក្យចចាមអារ៉ាម និងនិយាយរឿងផ្ដេសផ្ដាសនៅក្នុងពួកជំនុំ។ ថ្ងៃនេះ ពួកគេឃើញនរណាម្នាក់ថ្វាយតង្វាយយ៉ាងច្រើន ហើយនិយាយថាម្នាក់នោះអាចត្រូវបានសង្គ្រោះ។ ថ្ងៃស្អែក ពួកគេឃើញនរណាម្នាក់ដែលធ្លាប់ជាប់គុក និងមិនបានក្លាយជាយូដាស ហើយពួកគេនិយាយថា៖ «ម្នាក់នោះមានចិត្តតែមួយនឹងព្រះជាម្ចាស់។ គេអាចចូលទៅក្នុងនគរព្រះ និងមានគោលដៅល្អ។ នៅពេលអនាគត គេនឹងគ្រប់គ្រងទីក្រុងចំនួនម្ភៃនៅក្នុងដំណាក់របស់ព្រះជាម្ចាស់ ចំណែកឯពួកយើងដែលជាអ្នកតូចតាច មិនអាចប្រៀបធៀបនឹងគេបានឡើយ»។ តើនេះមិនមែនជាពាក្យរបស់អារក្សទេឬ? តើទាំងនេះមិនមែនជាពាក្យចចាមអារ៉ាមទេឬ? (មែនហើយ។) ដោយមិនគិតពីបំណងចិត្ត និងគោលបំណងរបស់មនុស្សដែលនិយាយពាក្យពេចន៍ទាំងនេះ តើពាក្យបែបនេះនឹងមិនប៉ះពាល់ និងរំខានដល់មនុស្សមួយចំនួនទេឬ? មនុស្សមួយចំនួនមានសេចក្ដីជំនឿតិចតួច ហើយនៅពេលដែលពួកគេឮពាក្យចចាមអារ៉ាម និងពាក្យរបស់អារក្សទាំងនេះ ពួកគេចាប់ផ្ដើមរិះគិតថា៖ «តើខ្ញុំអាចត្រូវបានសង្គ្រោះដែរឬទេ? តើព្រះជាម្ចាស់សព្វព្រះហឫទ័យនឹងខ្ញុំដែរឬទេ?» នៅក្នុងចិត្ត ពួកគេគិតអំពីរឿងទាំងនេះពេញមួយថ្ងៃ ដោយរារែក និងខ្វល់ខ្វាយអំពីរឿងទាំងនេះ។ ដោយសារតែរឿងផ្ដេសផ្ដាសគ្មានមូលដ្ឋានរបស់អស់អ្នកដែលប្រឌិតពាក្យចចាមអារ៉ាម ពួកគេមានអារម្មណ៍ថាពួកគេគ្មានសង្ឃឹមនឹងត្រូវបានសង្គ្រោះឡើយ ដូច្នេះពួកគេមកចំពោះព្រះជាម្ចាស់ ហើយអធិដ្ឋានថា៖ «ព្រះជាម្ចាស់អើយ តើទ្រង់មិនស្រឡាញ់ទូលបង្គំទេឬ? ទូលបង្គំបានលះបង់យ៉ាងច្រើនដើម្បីទ្រង់។ តើនៅពេលណាទើបទូលបង្គំអាចបំពេញបំណងព្រះហឫទ័យព្រះអង្គបាន?» ពួកគេពោរពេញដោយការត្អូញត្អែរ។ គ្មានរឿងអ្វីកើតឡើងសោះ ដូច្នេះតើការត្អូញត្អែរទាំងនេះមកពីណា? គឺបណ្ដាលមកពីពាក្យចចាមអារ៉ាមទាំងនោះ បុគ្គលទាំងនេះត្រូវបានបំពុល និងបានដួលចុះ។ ពួកគេមិនមានអារម្មណ៍វិប្បដិសារី ឬមានកំហុសចំពោះនិស្ស័យពុករលួយណាមួយដែលពួកគេបញ្ចេញឱ្យឃើញ ឬអំពើរំលងណាមួយដែលពួកគេបានប្រព្រឹត្តឡើយ មិនដែលយំដោយសាររឿងនេះទេ សូម្បីតែទឹកភ្នែកមួយតំណក់ក៏គ្មានផង ប៉ុន្តែនៅពេលដែលពួកគេឮអ្នកប្រឌិតពាក្យចចាមអារ៉ាមនិយាយថា មនុស្សដូចជាពួកគេគ្មានសង្ឃឹមនឹងត្រូវបានសង្គ្រោះ ពួកគេមានអារម្មណ៍ពិបាកចិត្តភ្លាម។ តើពួកគេមិនបានរងផលប៉ះពាល់ទេឬ? ពួកគេបានរងផលប៉ះពាល់ និងត្រូវបានរំខាន។ មនុស្សទាំងនេះមានកម្ពស់មិនទាន់ចាស់ទុំ មិនយល់សេចក្ដីពិត និងល្ងង់ខ្លៅណាស់។ អស់អ្នកដែលប្រឌិតពាក្យចចាមអារ៉ាម យល់ថាមនុស្សបែបនេះងាយនឹងបោកប្រាស់ណាស់ ដូច្នេះក៏ប្រឌិតពាក្យចចាមអារ៉ាមខ្លះដើម្បីបោកបញ្ឆោតពួកគេ។ ថ្ងៃនេះ គេនិយាយថាអ្នកមានសង្ឃឹមនឹងត្រូវបានសង្គ្រោះ ហើយអ្នកក៏សប្បាយចិត្ត ថ្ងៃស្អែក គេនិយាយថាអ្នកគ្មានសង្ឃឹមនឹងត្រូវបានសង្គ្រោះទេ ហើយអ្នកក៏យំ និងមានអារម្មណ៍ពិបាកចិត្ត។ ហេតុអ្វីបានជាអ្នកស្ដាប់ពួកគេ? ហេតុអ្វីបានជាអ្នកតែងតែត្រូវបានពួកគេត្រួតត្រា? តើពួកគេមានសិទ្ធិសម្រេចមែនទេ? យ៉ាងច្រើនបំផុត ពួកគេគ្រាន់តែជាតួត្លុកប៉ុណ្ណោះ។ សូម្បីតែវាសនារបស់ពួកគេក៏ស្ថិតនៅក្នុងព្រះហស្ដរបស់ព្រះជាម្ចាស់ដែរ ដូច្នេះតើពួកគេមានលក្ខណៈសម្បត្តិអ្វី ដើម្បីវាយតម្លៃអ្នកដទៃ? តើពួកគេមានលក្ខណៈសម្បត្តិអ្វី ដើម្បីនិយាយថានរណាអាច និងមិនអាចត្រូវបានសង្គ្រោះ ឬថាមនុស្សប្រភេទណាអាច និងមិនអាចត្រូវបានប្រោសឱ្យគ្រប់លក្ខណ៍? តើពួកគេយល់សេចក្ដីពិតដែរឬទេ? តើពាក្យពេចន៍មួយណាដែលស្របនឹងបំណងព្រះហឫទ័យរបស់ព្រះជាម្ចាស់ និងព្រះបន្ទូលរបស់ព្រះជាម្ចាស់? គ្មានពាក្យណាមួយរបស់ពួកគេស្របនឹងព្រះបន្ទូលរបស់ព្រះជាម្ចាស់ឡើយ ដូច្នេះហេតុអ្វីបានជាអ្នកជឿពួកគេ? ហេតុអ្វីបានជាអ្នកត្រូវបានពួកគេរំខាន? តើនេះមិនមែនបណ្ដាលមកពីភាពល្ងង់ខ្លៅទេឬ? (មែនហើយ។) មិនថាដោយសារតែភាពល្ងង់ខ្លៅ និងភាពអវិជ្ជា ឬដោយសារតែកម្ពស់របស់អ្នកនៅតូចពេក ហើយអ្នកមិនយល់ពីសេចក្ដីពិតនោះទេ ទោះជាយ៉ាងណាក៏ដោយ អស់អ្នកដែលផ្សព្វផ្សាយពាក្យចចាមអារ៉ាមនៅក្នុងពួកជំនុំ គឺជាមនុស្សដែលគួរឱ្យស្អប់ខ្ពើមបំផុត។ ពួកគេគួរតែត្រូវបានញែកដឹង លាតត្រដាង ហើយបន្ទាប់មកដាក់កំហិត ឬបោសសម្អាតចេញ។

មនុស្សមួយចំនួននិយាយថា៖ «មើលអ្នកនេះអ្នកនោះចុះ មានមុខមាត់ស្រស់ស្អាតសមរម្យ គេក៏ត្រូវបានរើសតាំងឱ្យធ្វើជាអ្នកដឹកនាំពួកជំនុំ។ អ្នកនេះអ្នកនោះពូកែចុះសម្រុងក្នុងសង្គមណាស់ នរណាឃើញក៏ចូលចិត្តដែរ ក្រោយពីមកជឿព្រះជាម្ចាស់ បងប្អូនប្រុសស្រីក៏ចូលចិត្តគាត់ ហើយព្រះជាម្ចាស់ក៏សព្វព្រះទ័យនឹងគាត់ដែរ»។ តើមានសេចក្ដីថ្លែងត្រឹមត្រូវណាមួយឬទេនៅក្នុងពាក្យពេចន៍ទាំងនេះ? (មិនមានទេ។) ហេតុអ្វីទៅ? (ពួកវាមិនស្របនឹងសេចក្ដីពិតឡើយ។) ត្រឹមត្រូវហើយ ពាក្យពេចន៍ទាំងនេះមិនស្របនឹងសេចក្ដីពិតទេ ទាំងនេះសុទ្ធតែជាពាក្យរបស់អារក្ស។ អ្នកខ្លះនិយាយថា៖ «គ្រួសាររបស់អ្នកនេះអ្នកនោះ មានបាន ជីវភាពធូរធារ ហើយពួកគេមានចំណេះដឹង។ ដូច្នេះ នៅក្នុងដំណាក់របស់ព្រះជាម្ចាស់ ពួកគេចាត់ចែងកិច្ចការហិរញ្ញវត្ថុ និងកិច្ចការទូទៅ។ ពួកគេមានប្រយោជន៍ និងអាចទទួលបន្ទុកភារកិច្ចនេះបាន។ នេះគឺជាការគ្រោងទុករបស់ព្រះជាម្ចាស់»។ តើការបន្ថែមពាក្យ «ការគ្រោងទុករបស់ព្រះជាម្ចាស់» ធ្វើឱ្យសេចក្ដីថ្លែងនេះស្របនឹងសេចក្ដីពិតដែរឬទេ? តើនេះមិនមែនជាពាក្យរបស់អារក្សទេឬ? ពាក្យរបស់អារក្សបែបនេះ ត្រូវបានហៅជារួមថាជាពាក្យចចាមអារ៉ាម។ រាល់សេចក្ដីថ្លែងដែលមិនទទួលខុសត្រូវ ដែលមិនស្របនឹងការពិត ដែលផ្ទុយនឹងការពិតដែលព្រះជាម្ចាស់បានគ្រោងទុក គឺជាពាក្យពេចន៍ផ្ដេសផ្ដាស និងជាការសន្និដ្ឋានតាមតែអំពើចិត្ត សេចក្ដីថ្លែងបែបនេះសុទ្ធតែជាពាក្យចចាមអារ៉ាម។ ហេតុអ្វីបានជាកំណត់លក្ខណៈពាក្យទាំងនេះថាជាពាក្យចចាមអារ៉ាម? ពីព្រោះសេចក្ដីថ្លែងទាំងនេះ នៅពេលដែលត្រូវបានបញ្ចេញមក នឹងរំខាន និងបំផ្លាញចិត្តគំនិត និងគោលដៅនៃការដេញតាមជាប្រក្រតីរបស់មនុស្សមួយចំនួន ដូច្នេះហើយទើបពាក្យទាំងនេះត្រូវបានកំណត់លក្ខណៈថាជាពាក្យចចាមអារ៉ាម។ យោងតាមព្រះបន្ទូលរបស់ព្រះជាម្ចាស់ ព្រះជាម្ចាស់គ្រាន់តែមានព្រះបន្ទូលថា ទីកន្លែងកំណើត ប្រវត្តិគ្រួសារ រូបរាងកាយ កម្រិតវប្បធម៌ និងអ្វីៗផ្សេងទៀតរបស់មនុស្ស ត្រូវបានព្រះជាម្ចាស់គ្រោងទុកប៉ុណ្ណោះ ទ្រង់មិនដែលមានព្រះបន្ទូលប្រាប់មនុស្សថា រូបរាងកាយ ប្រវត្តិសង្គម ឬលក្ខខណ្ឌពីកំណើតរបស់មនុស្សប្រភេទណាមួយ គឺជាលក្ខខណ្ឌសម្រាប់ការទទួលបានព្រះពរនោះឡើយ។ ស្ដង់ដាតែមួយគត់ដែលព្រះជាម្ចាស់តម្រូវពីមនុស្ស គឺពួកគេត្រូវតែអាចដេញតាមសេចក្ដីពិត និងសម្រេចបាននូវការចុះចូលនឹងព្រះជាម្ចាស់។ នេះគឺជាអ្វីដែលសំខាន់បំផុត។ ប្រសិនបើព្រះបន្ទូលរបស់ព្រះជាម្ចាស់មិនបានថ្លែងអំពីអ្វីមួយឱ្យច្បាស់លាស់ទេ ហើយវាគ្រាន់តែជាលទ្ធផលនៃការស្រមើស្រមៃតាមអត្តនោម័តិរបស់មនុស្ស ឬការស្មានរបស់ពួកគេប៉ុណ្ណោះ សេចក្ដីថ្លែងបែបនេះក៏ត្រូវបានចាត់ទុកថាជាពាក្យចចាមអារ៉ាមដែរ។ មនុស្សតែងតែចង់ជំនុំជម្រះថាតើនរណាម្នាក់អាចទទួលបានព្រះពរដែរឬទេ តាមរយៈការអង្កេត និងការយល់ដឹងរបស់ពួកគេ ហើយបន្ថែមលើនេះ គឺផ្អែកលើសញ្ញាណ និងការស្រមើស្រមៃផ្ទាល់ខ្លួនរបស់ពួកគេ។ បន្ទាប់មក ពួកគេបញ្ចេញភាពខុសទំនងទាំងនេះ ដើម្បីជះឥទ្ធិពលដល់ការដេញតាមសេចក្ដីពិតរបស់អ្នកដទៃ ដោយសម្រេចចិត្តតាមតែអំពើចិត្តថា នរណាអាចត្រូវបានសង្គ្រោះ និងនរណាមិនអាច នរណាជារាស្ដ្ររបស់ព្រះជាម្ចាស់ និងនរណាជាអ្នកធ្វើការដោយកម្លាំង។ ទាំងនេះសុទ្ធតែជាពាក្យចចាមអារ៉ាម។ ចំពោះពាក្យចចាមអារ៉ាម យើងក៏អាចហៅពាក្យទាំងនេះថាជាពាក្យរបស់អារក្សបានដែរ។ មិនថាមានពាក្យចចាមអារ៉ាម ឬពាក្យរបស់អារក្សប្រភេទណាលេចឡើងនោះទេ អ្នកដឹកនាំពួកជំនុំគួរតែចេញមុខជាបន្ទាន់ដើម្បីបញ្ឈប់ និងដាក់កំហិតពាក្យទាំងនោះ។ ជាការពិតណាស់ ប្រសិនបើបងប្អូនប្រុសស្រីណាម្នាក់មានការញែកដឹង ពួកគេក៏គួរតែចេញមុខដើម្បីវែកញែក និងញែកដឹងថាតើពាក្យចចាមអារ៉ាមទាំងនោះមកពីណា និងមានធម្មជាតិបែបណាដែរ។ នៅពេលដែលបងប្អូនប្រុសស្រីទាំងនេះទទួលបានការយល់ដឹងអំពីរឿងទាំងនេះ ពួកគេអាចក្រោកឈរឡើងដើម្បីបដិសេធ និងតវ៉ានឹងពាក្យចចាមអារ៉ាមទាំងនេះ ហើយថែមទាំងដាក់កំហិតលើអស់អ្នកដែលផ្សព្វផ្សាយពាក្យចចាមអារ៉ាមទាំងនោះ ដោយរួមគ្នាប្រឆាំងនឹងពួកគេ។ តើពួកគេគួរធ្វើបែបនេះដោយរបៀបណា? ដោយការស្តីបន្ទោសអ្នកទាំងនោះជាសាធារណៈនៅចំពោះមុខមនុស្សគ្រប់គ្នាថា៖ «អ្វីដែលអ្នកកំពុងនិយាយ សុទ្ធតែជាពាក្យចចាមអារ៉ាម និងជាពាក្យរបស់អារក្ស វាមិនស្របនឹងព្រះបន្ទូលរបស់ព្រះជាម្ចាស់ទេ ហើយក៏មិនស្របនឹងសេចក្ដីត្រូវការរបស់យើងដែរ។ ប្រសិនបើអ្នកបន្តផ្សព្វផ្សាយពាក្យចចាមអារ៉ាម ទោះបីជាមានការដាស់តឿនយ៉ាងណាក្ដី យើងនឹងបោសសម្អាតអ្នកចេញ ដោយមិនទុកឱកាសឱ្យអ្នកប្រឌិតពាក្យចចាមអារ៉ាម និងបង្កការរំខាននៅក្នុងពួកជំនុំឡើយ!» តើការអនុវត្តបែបនេះយ៉ាងម៉េចដែរ? (ជាការល្អ។) ការធ្វើបែបនេះ គឺស្របនឹងគោលការណ៍សេចក្ដីពិត។ ប្រសិនបើអ្នកប្រកបគ្នាអំពីការយល់ដឹងតាមរយៈបទពិសោធផ្ទាល់ខ្លួនរបស់អ្នក ដោយនិយាយរឿងដែលធ្វើឱ្យមនុស្សស្អាងឡើង នោះមិនថាអ្នកនិយាយបែបណាក៏មិនអីដែរ។ អ្នកអាចប្រើពាក្យពេចន៍អ្វីក៏បានដែលអ្នកចូលចិត្ត មិនថាជាភាសាផ្លូវការ ឬភាសានិយាយនោះទេ គឺសុទ្ធតែអាចធ្វើបានទាំងអស់។ រឿងតែមួយគត់ដែលអ្នកមិនអាចធ្វើបាន គឺការផ្សព្វផ្សាយពាក្យចចាមអារ៉ាម។

ង. គ្រោះថ្នាក់ដែលបង្កឡើងដោយពាក្យចចាមអារ៉ាមគ្មានមូលដ្ឋាន

ពាក្យចចាមអារ៉ាមដែលត្រូវបានផ្សព្វផ្សាយនៅក្នុងពួកជំនុំ មិនមែនគ្រាន់តែអំពីការបដិសេធព្រះជាម្ចាស់ ឬការជំនុំជម្រះកិច្ចការរបស់ព្រះជាម្ចាស់ប៉ុណ្ណោះទេ គឺនៅមានពាក្យចចាមអារ៉ាមប្រភេទផ្សេងទៀតដែរ។ ពាក្យចចាមអារ៉ាមទាំងនេះចាំបាច់ត្រូវញែកឱ្យដឹង និងវែកញែក ហើយពួកវាក៏គួរតែត្រូវបានបញ្ឈប់ និងដាក់កំហិតផងដែរ។ សរុបមក ពាក្យចចាមអារ៉ាមពិតជាគ្មានអ្វីល្អនោះទេ វាមិននាំមកនូវផលប្រយោជន៍អ្វីដល់មនុស្សឡើយ។ មនុស្សមួយចំនួននិយាយថា៖ «ខ្ញុំចង់ស្ដាប់ពាក្យចចាមអារ៉ាម ដើម្បីមើលថាតើគេនិយាយអ្វីខ្លះ ដើម្បីទទួលបានការញែកដឹង និងប្រាជ្ញាពីពាក្យទាំងនោះ»។ ប្រសិនបើអ្នកពិតជាមានសមត្ថភាពក្នុងការញែកដឹងខ្លះមែន ហើយមិនខ្លាចត្រូវបានរំខានដោយពាក្យចចាមអារ៉ាមទេនោះ អ្នកអាចស្ដាប់បាន ប៉ុន្តែតើនឹងមានផលវិបាកអ្វីខ្លះ? ប្រសិនបើអ្នកក្លាយជាច្របូកច្របល់ ហើយចាប់ផ្ដើមសង្ស័យលើព្រះជាម្ចាស់ និងកិច្ចការរបស់ព្រះជាម្ចាស់ នោះគឺជាគ្រោះថ្នាក់ហើយ នេះមានន័យថា អ្នកត្រូវបានបំភាន់ហើយ។ ប្រសិនបើអ្នកមិនអាចញែកដឹង ហើយបែរជាត្រូវបានបំភាន់ទៅវិញ តើនេះមិនមែនជារឿងនាំទុក្ខទេឬ? តើអ្នកមានកម្ពស់នោះដែរឬទេ? អ្នកគិតថាអ្នកមានសេចក្ដីជំនឿ ប៉ុន្តែតើអ្នកយល់សេចក្ដីពិតដែរឬទេ? ប្រសិនបើអ្នកមិនយល់សេចក្ដីពិតទេ សេចក្ដីជំនឿរបស់អ្នកមិនពិតប្រាកដឡើយ ហើយអ្នកនឹងនៅតែត្រូវបានបំភាន់ដដែល។ ប្រសិនបើអ្នកយល់សេចក្ដីពិតខ្លះ មានចំណេះដឹងពិតប្រាកដខ្លះអំពីព្រះជាម្ចាស់ ហើយអាចញែកដឹង និងទាស់ទទឹងនឹងពាក្យចចាមអារ៉ាមទាំងនេះបាន នោះអ្នកអាចទទួលបានប្រាជ្ញាពីការស្ដាប់ពាក្យទាំងនោះ។ ប្រសិនបើអ្នកគិតថា អ្នកគ្រាន់តែមានសេចក្ដីជំនឿ ប៉ុន្តែតាមពិតទៅ សេចក្ដីជំនឿនេះមិនទាន់ជាកម្ពស់ពិតប្រាកដនៅឡើយ ហើយអ្នកមិនទាន់យល់សេចក្ដីពិតទេ នោះខ្ញុំសូមនិយាយថា វានឹងពិបាកខ្លាំងណាស់សម្រាប់អ្នកក្នុងការទទួលបានការញែកដឹង និងប្រាជ្ញាពីពាក្យចចាមអារ៉ាមយ៉ាងពិតប្រាកដ។ តើពាក្យចចាមអារ៉ាមមកពីណា? ពួកវាមកពីសាតាំង។ សាតាំងឆ្លៀតឱកាសគ្រប់ចន្លោះប្រហោង និងចាប់យកគ្រប់ឱកាសដើម្បីចាប់កំហុសឃ្លានានាដែលប្រើនៅក្នុងព្រះបន្ទូលរបស់ព្រះជាម្ចាស់ និងស្វែងរកអ្វីមួយដែលវាអាចប្រើជាលេសនៅក្នុងព្រះបន្ទូលរបស់ព្រះជាម្ចាស់ ដោយដកស្រង់ព្រះបន្ទូលរបស់ព្រះជាម្ចាស់ចេញពីបរិបទ។ វាហាក់ដូចជាមានមូលដ្ឋាន ប៉ុន្តែតាមពិតទៅ ការណ៍នេះត្រូវបានធ្វើឡើងក្រៅបរិបទ ដើម្បីបំភាន់មនុស្ស។ បន្ទាប់ពីបានឮពាក្យចចាមអារ៉ាមទាំងនេះហើយ អស់អ្នកដែលមិនយល់សេចក្ដីពិត គិតក្នុងចិត្តថា៖ «អ្វីដែលពួកគេនិយាយ គឺមានមូលដ្ឋាននៅក្នុងព្រះបន្ទូលរបស់ព្រះជាម្ចាស់។ វាគួរតែត្រឹមត្រូវ។ វាមិនអាចជាពាក្យចចាមអារ៉ាមទេ មែនទេ?» ជាលទ្ធផល ពួកគេត្រូវបានបំភាន់។ ពាក្យចចាមអារ៉ាមខ្លះ គឺច្បាស់ក្រឡែត និងងាយស្រួលញែកដឹង។ ទោះជាយ៉ាងណាក៏ដោយ ពាក្យចចាមអារ៉ាមខ្លះពិបាកនឹងញែកដឹងណាស់ មើលពីខាងក្រៅ ពួកវាហាក់ដូចជាស្របនឹងការពិត ប៉ុន្តែសារជាតិរបស់ពួកវាមិនមែនដូច្នោះទេ។ ចូរកុំគិតថា ដោយសារតែពាក្យចចាមអារ៉ាមទាំងនេះ ស្របតាមន័យត្រង់នៃព្រះបន្ទូលរបស់ព្រះជាម្ចាស់តែសំបកក្រៅ នោះពួកវាត្រឹមត្រូវឱ្យសោះ។ តាមពិតទៅ សេចក្ដីថ្លែងទាំងនេះជាច្រើន គឺជាទ្រឹស្ដីទទេសូន្យ ជាអន្ទាក់ ហើយពួកវាមិននាំមកនូវការស្អាងចិត្ត ឬផលប្រយោជន៍ដល់មនុស្សឡើយ។ សេចក្ដីថ្លែងទាំងនេះ គួរតែត្រូវបានបដិសេធចោលទាំងអស់។ ដោយសារកម្រិតដែលមនុស្សយល់ពីព្រះបន្ទូលរបស់ព្រះជាម្ចាស់មានភាពខុសៗគ្នា ហើយបរិបទដែលព្រះជាម្ចាស់មានព្រះបន្ទូលក៏ខុសគ្នាដែរ ការយកព្រះបន្ទូលរបស់ព្រះជាម្ចាស់ទៅអនុវត្ត និងបកស្រាយទាំងងងឹតងងល់ គឺជាអ្វីដែលងាយនឹងបង្កឱ្យមានកំហុសឆ្គងបំផុត។ សាតាំងតែងតែបំភាន់មនុស្ស ដោយដកស្រង់ព្រះបន្ទូលរបស់ព្រះជាម្ចាស់ចេញពីបរិបទ និងបកស្រាយខុស។ រាល់ការថ្កោលទោសណាមួយមកលើកិច្ចការរបស់ព្រះជាម្ចាស់ ដោយផ្អែកលើព្រះគម្ពីរ ឬព្រះបន្ទូលរបស់ព្រះជាម្ចាស់ គឺជាល្បិចកលរបស់សាតាំង ជាមធ្យោបាយរបស់វាក្នុងការបំភាន់មនុស្ស ពួកវាគឺជាអន្ទាក់ ហើយសេចក្ដីថ្លែងបែបនេះ គួរតែត្រូវបានបដិសេធចោលទាំងអស់។ មើលពីសំបកក្រៅ ពាក្យចចាមអារ៉ាមគ្រាន់តែជាពាក្យសម្ដីមួយម៉ាត់ ឬពីរម៉ាត់ ឬក៏ប៉ុន្មានម៉ាត់ប៉ុណ្ណោះ ពួកវាមិនគួរឱ្យខ្លាចនោះទេ ហើយគ្មានអ្វីដែលត្រូវខ្លាចសោះឡើយ។ អ្វីដែលគួរឱ្យភ័យខ្លាចនោះ គឺពាក្យចចាមអារ៉ាមដែលទាញសេចក្ដីសន្និដ្ឋានដោយផ្អែកលើព្រះគម្ពីរ ឬសេចក្ដីពិតដែលត្រូវបានដកស្រង់ចេញពីបរិបទ។ នេះគឺជាអ្វីដែលអាចបំភាន់មនុស្សបានខ្លាំងបំផុត វាគឺជាអ្វីដែលរំខានដល់ចិត្តគំនិតរបស់មនុស្សខ្លាំងបំផុត។ វានឹងធ្វើឱ្យមនុស្សដែលគ្មានការញែកដឹង ជំពប់ដួល។ មានតែអស់អ្នកដែលយល់សេចក្ដីពិតប៉ុណ្ណោះ ទើបអាចញែកដឹងពាក្យរបស់អារក្សដែលបំភាន់បែបនេះបាន។ ឧទាហរណ៍៖ មនុស្សមួយចំនួនស្វែងរកព្រះបន្ទូលខ្លះៗរបស់ព្រះជាម្ចាស់ ដើម្បីប្រើជាមូលដ្ឋានក្នុងការនិយាយថា ព្រះជាម្ចាស់ស្រឡាញ់មនុស្សប្រភេទនេះ និងមិនស្រឡាញ់មនុស្សប្រភេទនោះ ថាព្រះជាម្ចាស់សង្គ្រោះមនុស្សប្រភេទនេះ និងមិនសង្គ្រោះមនុស្សប្រភេទនោះ ថាមនុស្សប្រភេទនេះត្រូវបានព្រះជាម្ចាស់ជម្រុះចោល ហើយមនុស្សប្រភេទនោះគ្មានន័យអ្វីចំពោះព្រះជាម្ចាស់ឡើយ និងអ្វីៗផ្សេងទៀត។ តើសេចក្ដីថ្លែងទាំងនេះ មិនមែនជាសេចក្ដីសន្និដ្ឋានទេឬ? តាមពិតទៅ សេចក្ដីសន្និដ្ឋានទាំងនេះ មិនស្របតាមព្រះបន្ទូលរបស់ព្រះជាម្ចាស់ឡើយ។ មូលដ្ឋានដែលពួកគេរកឃើញ តាមពិតគឺត្រូវបានដកស្រង់ចេញពីបរិបទ ពួកវាស្ថិតនៅក្នុងបរិបទផ្សេងគ្នា ហើយពួកវាជាសេចក្ដីថ្លែងផ្សេងគ្នា។ នេះគឺជាការបកស្រាយខុសទាំងស្រុង។ ពួកគេមើលមិនធ្លុះដល់សារជាតិទេ ហើយពួកគេអនុវត្តបទប្បញ្ញត្តិតាមតែអំពើចិត្ត។ ប៉ុន្តែ អស់អ្នកដែលគ្មានការញែកដឹង ត្រូវបានបំពុល និងបំភាន់ បន្ទាប់ពីបានឮសេចក្ដីខុសទំនងទាំងនេះ ដោយក្លាយជាអវិជ្ជមាននៅក្នុងចិត្ត ព្រោះគិតថា ដោយសារតែអ្វីដែលបាននិយាយនោះផ្អែកលើព្រះបន្ទូលរបស់ព្រះជាម្ចាស់ នោះវាច្បាស់ជាត្រឹមត្រូវហើយ។ ពួកគេមិនអានព្រះបន្ទូលរបស់ព្រះជាម្ចាស់ឱ្យបានហ្មត់ចត់នៅពេលក្រោយ ដើម្បីស្វែងរកចំណុចខ្វះខាតនៅក្នុងភាពខុសទំនងទាំងនេះទេ ផ្ទុយទៅវិញ ពួកគេជឿជាក់ទាំងស្រុងថា វាជាការពិត។ តើពួកគេមិនកំពុងត្រូវបានបំភាន់ទេឬ? ប្រសិនបើគ្មាននរណាម្នាក់ដែលយល់សេចក្ដីពិត ប្រកបគ្នាជាមួយពួកគេទេ នោះវាគ្រោះថ្នាក់ខ្លាំងណាស់។ យ៉ាងហោចណាស់ មនុស្សទាំងនេះអាចក្លាយជាអវិជ្ជមានរយៈពេលប្រាំមួយខែ ទៅមួយឆ្នាំ វាមិនត្រឹមតែពន្យារពេលការចូលទៅក្នុងជីវិតរបស់ពួកគេប៉ុណ្ណោះទេ ប៉ុន្តែប្រសិនបើពួកគេដកខ្លួនថយ និងឈប់ជឿ នោះពួកគេនឹងត្រូវវិនាសទាំងស្រុង ហើយបាត់បង់សេចក្ដីសង្គ្រោះរបស់ព្រះជាម្ចាស់ទាំងស្រុង។ ហេតុដូច្នេះហើយ មនុស្សដែលមានកម្ពស់តូចទាប ដែលមិនយល់សេចក្ដីពិត ប្រឈមនឹងហានិភ័យខ្ពស់ក្នុងការត្រូវបានសាតាំងបំភាន់! មានតែអស់អ្នកដែលយល់សេចក្ដីពិតប៉ុណ្ណោះ ទើបមានសុវត្ថិភាព និងស្ថិរភាព។ ប្រសិនបើថ្ងៃណាមួយ អ្នកពិតជាជួបប្រទះនរណាម្នាក់ដែលផ្សព្វផ្សាយពាក្យចចាមអារ៉ាមដើម្បីបំភាន់មនុស្សមែននោះ វិធីដែលមានប្រសិទ្ធភាពបំផុត គឺត្រូវប្រញាប់ស្វែងរកនរណាម្នាក់ដែលយល់សេចក្ដីពិត ដើម្បីប្រកបគ្នាជាមួយ នោះទើបអ្នកអាចត្រូវបានសង្គ្រោះពីស្ថានភាពនេះបាន។ ការស្វែងរកជំនួយពីអ្នកដែលគ្មានការយល់ដឹងខាងវិញ្ញាណ ដែលអនុវត្តបទប្បញ្ញត្តិទាំងងងឹតងងល់ នឹងមិនត្រឹមតែដោះស្រាយបញ្ហាមិនបានប៉ុណ្ណោះទេ ប៉ុន្តែថែមទាំងនឹងបំភាន់អ្នកកាន់តែខ្លាំងទៀតផង។ ដូច្នេះ ការត្រូវបានបំភាន់ មិនមែនជារឿងដែលកើតឡើងតែនៅក្នុងសាសនាប៉ុណ្ណោះទេ សូម្បីតែអ្នកជឿលើព្រះជាម្ចាស់ និងរស់នៅក្នុងជីវិតពួកជំនុំក៏ដោយ ប្រសិនបើអ្នកមិនដេញតាមសេចក្ដីពិតទេ អ្នកនៅតែអាចត្រូវបានបំភាន់យ៉ាងងាយដដែល។ ទោះបីជាអ្នកបានជឿអស់រយៈពេលបីទៅប្រាំឆ្នាំ ឬប្រាំពីរទៅប្រាំបីឆ្នាំក៏ដោយ ប្រសិនបើអ្នកមិនទាន់ទទួលបានសេចក្ដីពិតទេ នោះអ្នកនៅតែប្រឈមនឹងហានិភ័យនៃការត្រូវបានបំភាន់ដដែល ជាពិសេស អស់អ្នកដែលឧស្សាហ៍មានសញ្ញាណ និងឧស្សាហ៍មានភាពអវិជ្ជមាន ងាយនឹងត្រូវបានបំភាន់បំផុត ហើយអាចក្បត់ព្រះជាម្ចាស់បានគ្រប់ពេលវេលា។ ដ្បិតសាតាំងដើររាតត្បាតនៅលើផែនដី ដូចជាសត្វតោដែលគ្រហឹម ដើម្បីស្វែងរកមនុស្សលេបត្របាក់ នេះគឺជាការពិត។ តើសាតាំងនេះជានរណា? វាគឺអស់អ្នកដែលមិនពេញចិត្តនឹងសេចក្ដីពិត និងស្អប់សេចក្ដីពិត រួមទាំងពួកទទឹងនឹងព្រះគ្រីស្ទ ពួកអ្នកដឹកនាំក្លែងក្លាយ មនុស្សដែលខុសទំនងទាំងនោះ និងអស់អ្នកដែលបំភាន់អ្នកដទៃ ពួកគេសុទ្ធតែជាពួកសាតាំង។ មនុស្សទាំងនេះដើររាតត្បាតគ្រប់ទីកន្លែង ដោយបំភាន់ និងរំខានរាស្ដ្ររើសតាំងរបស់ព្រះជាម្ចាស់នៅគ្រប់កន្លែងដែលពួកគេទៅ ដូច្នេះពួកគេសុទ្ធតែជាពួកអារក្សដែលទាស់ទទឹងនឹងព្រះជាម្ចាស់។ រាស្ដ្ររើសតាំងរបស់ព្រះជាម្ចាស់ គួរតែមានការប្រុងប្រយ័ត្នជាពិសេស ដើម្បីធានាថាពួកគេមិនត្រូវបានបំភាន់ និងអាចឈរយ៉ាងរឹងមាំបាន។

ជាការពិតដែលមិនអាចប្រកែកបានឡើយថា នៅក្នុងពួកជំនុំ អ្នកជឿថ្មីខ្លះ ឬអស់អ្នកដែលមានគុណសម្បត្តិអន់ខ្លាំង ដែលគ្មានសមត្ថភាពយល់ដឹងពីព្រះបន្ទូលរបស់ព្រះជាម្ចាស់ តែងតែត្រូវបានបំភាន់ រងឥទ្ធិពល និងត្រូវបានរំខានដោយពាក្យចចាមអារ៉ាមផ្សេងៗ។ អស់អ្នកដែលបង្កើតពាក្យចចាមអារ៉ាម អាចធ្វើឱ្យមនុស្សមួយក្រុមជំពប់ដួលយ៉ាងងាយ ដោយគ្រាន់តែប្រើសេចក្ដីសន្និដ្ឋានសាមញ្ញមួយប៉ុណ្ណោះ។ ពាក្យពេចន៍ និងសេចក្ដីថ្លែងដែលពួកគេនិយាយចេញមកដោយមិនបានគិត អាចធ្វើឱ្យមនុស្សមួយចំនួនក្លាយជាអវិជ្ជមាន ទន់ខ្សោយ និងគ្មានឆន្ទៈបំពេញភារកិច្ចរបស់ខ្លួន។ នៅពេលដែលដំណាក់របស់ព្រះជាម្ចាស់ហៅ មនុស្សទាំងនេះពេញទៅដោយភាពភ័យខ្លាច ដោយរកហេតុផល និងលេសផ្សេងៗដើម្បីបដិសេធ និងគេចវេះ។ ច្បាស់ណាស់ តើអស់អ្នកដែលប្រឌិតពាក្យចចាមអារ៉ាមទាំងនោះ បំពេញតួនាទីអ្វីនៅក្នុងពួកជំនុំ? ពួកគេដើរតួជាអ្នកបម្រើសាតាំង ដោយគ្មានមន្ទិលសង្ស័យឡើយ។ ឧទាហរណ៍៖ មនុស្សមួយចំនួននិយាយថា៖ «អ្នកត្រូវមានផ្លូវក្រោយ នៅពេលបំពេញភារកិច្ចរបស់អ្នក។ ដំណាក់របស់ព្រះជាម្ចាស់ហៅអ្នកឱ្យបំពេញភារកិច្ច ហើយប្រសិនបើអ្នកធ្វើវាមិនបានល្អទេ ដំណាក់របស់ព្រះជាម្ចាស់អាចនឹងឈប់ប្រើអ្នកគ្រប់ពេល។ នៅពេលនោះ ប្រសិនបើអ្នកត្រឡប់ទៅផ្ទះវិញ អ្នកនឹងពិបាករស់នៅមិនខាន។ គ្មាននរណាម្នាក់នឹងជួយផ្គត់ផ្គង់អ្នកទេនៅពេលនោះ!» តើពាក្យនេះស្ដាប់ទៅ «កក់ក្ដៅ» ដែរឬទេ? វាស្របតាមមនោសញ្ចេតនារបស់មនុស្ស ហើយស្ដាប់ទៅហាក់ដូចជាពោរពេញដោយក្ដីស្រឡាញ់ និងការគិតគូរណាស់ ប៉ុន្តែតើអ្នកកត់សម្គាល់ឃើញមានការគិតគូរដល់ព្រះហឫទ័យរបស់ព្រះជាម្ចាស់នៅក្នុងពាក្យពេចន៍ទាំងនេះដែរឬទេ? តើពួកគេផ្ដល់ការគាំទ្រ ការផ្គត់ផ្គង់ ជំនួយ ឬការលើកទឹកចិត្តណាមួយដល់មនុស្សដែរឬទេ? (មិនផ្ដល់ឱ្យទេ។) ការប្រាប់មនុស្សឱ្យត្រៀមផ្លូវក្រោយ តើនេះមិនមែនជាការទាញពួកគេត្រឡប់ក្រោយទេឬ? តើពួកគេមានន័យយ៉ាងណាចំពោះរឿងនេះ? «អ្នកត្រូវប្រយ័ត្នប្រយែង ព្រះជាម្ចាស់អាចនឹងប្រែជាទាស់នឹងអ្នក!» នេះគឺជាថ្នាំពុលដែលពួកគេបញ្ជ្រាបចូលទៅក្នុងមនុស្ស។ បន្ទាប់ពីបានឮបែបនេះហើយ មនុស្សគិតថា៖ «ត្រូវហើយ ហេតុអ្វីបានជាខ្ញុំល្ងង់ម្ល៉េះ? ខ្ញុំស្ទើរតែលក់ផ្ទះរបស់ខ្ញុំទៅហើយ ប្រសិនបើខ្ញុំមិនបានបំពេញភារកិច្ចរបស់ខ្ញុំឱ្យបានល្អ ហើយត្រូវបានដកហូតតំណែងនោះ ខ្ញុំនឹងគ្មានសូម្បីតែផ្ទះដើម្បីត្រឡប់ទៅវិញឡើយ។ សំណាងហើយ ដែលពួកគេបានរំលឹកខ្ញុំ បើមិនដូច្នោះទេ ខ្ញុំមុខជាបានធ្វើរឿងល្ងង់ខ្លៅមិនខាន»។ ជាការរំលឹកដ៏ «ចិត្តល្អ» ណាស់ ប៉ុន្តែមានថ្នាំពុលច្រើនណាស់នៅក្នុងនោះ ហើយវាចាក់ឫសយ៉ាងជ្រៅ! តើអ្នករាល់គ្នាធ្លាប់ឮពាក្យចចាមអារ៉ាមបែបនេះដែរឬទេ? ពាក្យទាំងនោះស្ដាប់ទៅហាក់ដូចជាពួកគេល្អចំពោះមនុស្សណាស់ ចេះគិតគូរណាស់ ប្រកបដោយ «ក្ដីស្រឡាញ់» ដ៏អស្ចារ្យ។ មនុស្សទាំងនេះមិនមែនជាសាច់ញាតិ ក៏មិនមែនជាមិត្តភក្តិជាមួយអស់អ្នកដែលពួកគេនិយាយជាមួយនោះដែរ ពួកគេគ្មានជាប់សាច់ឈាមនឹងគ្នាឡើយ គឺដោយសារតែពួកគេសុទ្ធតែជឿលើព្រះជាម្ចាស់ ទើបមនុស្សទាំងនេះអាចមាន «ក្ដីស្រឡាញ់» ដ៏អស្ចារ្យបែបនេះចំពោះអស់អ្នកដែលពួកគេនិយាយជាមួយ។ មនុស្សគិតថា៖ «នេះពិតជាការការពាររបស់ព្រះជាម្ចាស់មែន! អ៊ីចឹង ខ្ញុំគួរតែគិតគូរឱ្យបានល្អិតល្អន់សិន។ ប្រសិនបើខ្ញុំតែងតែធ្វើឱ្យរួចពីដៃ នៅពេលខ្ញុំទៅបំពេញភារកិច្ច តើខ្ញុំនឹងធ្វើដូចម្ដេច ប្រសិនបើខ្ញុំត្រូវបាដកចេញនោះ? ដូច្នេះ នៅពេលខ្ញុំបំពេញភារកិច្ច ខ្ញុំត្រូវប្រយ័ត្នប្រយែង ខ្ញុំគួរតែធ្វើកិច្ចការដែលធ្វើឱ្យខ្ញុំមើលទៅល្អឱ្យបានច្រើន ជៀសវាងកុំឱ្យមានកំហុស ហើយទោះបីជាខ្ញុំប្រព្រឹត្តកំហុសក៏ដោយ ក៏ខ្ញុំមិនអាចឱ្យអ្នកដទៃដឹងបានដែរ។ ធ្វើបែបនេះ ខ្ញុំនឹងមិនត្រូវបានគេដកចេញទេ មែនទេ? ទោះបីជាខ្ញុំត្រូវបានដកចេញមែន ក៏មិនអីដែរ ខ្ញុំមានផ្លូវក្រោយ ខ្ញុំមានប្រាក់សន្សំ ហើយផ្ទះរបស់ខ្ញុំក៏នៅទីនោះដែរ។ តើមិនមែនមកពីព្រះជាម្ចាស់មិនព្រះតម្រិះពីអារម្មណ៍របស់មនុស្ស និងមិនធ្វើតាមមនោសញ្ចេតនាខាងសាច់ឈាមទេឬ? ទោះជាយ៉ាងណាក៏ដោយ តើមានអ្វីត្រូវខ្លាច? មនុស្សធ្វើតាមមនោសញ្ចេតនារបស់ពួកគេ មានក្ដីស្រឡាញ់នៅគ្រប់ទីកន្លែងនៅក្នុងពិភពមនុស្ស!» សេចក្ដីថ្លែងដ៏ «កក់ក្ដៅ» មួយឃ្លានេះ បង្កើត «មិត្តភាព» ក្នុងចំណោមមនុស្ស ប៉ុន្តែតើវាទុកព្រះជាម្ចាស់នៅឯណា? វាធ្វើឱ្យព្រះជាម្ចាស់ក្លាយជាអាទិភាពទីបី ឬទីបួន វាធ្វើឱ្យទ្រង់ក្លាយជាអ្នកក្រៅ ហាក់ដូចជាព្រះជាម្ចាស់មិនសមឱ្យទុកចិត្ត ហើយមានតែមនុស្សទេដែលសមឱ្យទុកចិត្ត មានតែមនុស្សទេដែលចេះគិតគូរពីអ្នកដទៃ។ សេចក្ដីថ្លែងមួយឃ្លានេះ បង្កើតជាឥទ្ធិពលយ៉ាងខ្លាំង វាពិតជា «ទាន់ពេលវេលា» ណាស់! តើអ្នករាល់គ្នាចូលចិត្តស្ដាប់ពាក្យពេចន៍បែបនេះដែរឬទេ? ទោះបីជាអ្នកដឹងថា មានគំនិតអាក្រក់លាក់នៅក្នុងពាក្យពេចន៍របស់ពួកគេក៏ដោយ ក៏អ្នកនៅតែសង្ឃឹមថា មាននរណាម្នាក់អាចផ្ដល់តម្រុយដល់អ្នក អាចជួយអ្នក អាចផ្ដល់ការព្រមានដល់អ្នក ក្នុងនាមជាអ្នកដែលធ្លាប់ឆ្លងកាត់ នៅពេលដែលអ្នកមិនដឹងថាមានអ្វីនៅខាងមុខ អាចនិយាយពាក្យពេចន៍ចេញពីចិត្តទៅកាន់អ្នក។ សេចក្ដីថ្លែងនេះពិតជា «ចាំបាច់» ណាស់ ពិតជា «សំខាន់» ណាស់! តើនេះមិនមែនជាការជឿតាមពាក្យពេចន៍របស់ពួកគេទាំងស្រុងទេឬ? ពាក្យសម្ដី «ដែលមិនបានគិត» របស់អ្នកប្រឌិតពាក្យចចាមអារ៉ាមនេះ បានទិញទឹកចិត្តមនុស្ស ហើយក្បត់ព្រះជាម្ចាស់។ តើទង្វើនេះយ៉ាងម៉េចដែរ? តើវាសមរម្យដែរឬទេ? (មិនសមរម្យទេ។) តើអ្នករាល់គ្នានិយាយថា នេះជាមនុស្សប្រភេទណាទៅ? នៅក្នុងភ្នែករបស់មនុស្ស ពួកគេគឺជាមនុស្សល្អ ជាមនុស្សចិត្តល្អ ប៉ុន្តែនៅក្នុងភ្នែករបស់អស់អ្នកដែលយល់សេចក្ដីពិត មនុស្សនេះគឺជាមនុស្សវង្វេងវង្វាន់។ បើជំនុំជម្រះតាមទង្វើ និងឥរិយាបថរបស់ពួកគេ ពួកគេដើរតួជាអ្នកបម្រើសាតាំងទាំងស្រុង ពួកគេគឺជាអារក្សសុទ្ធសាធ! តើការនិយាយបែបនេះត្រឹមត្រូវដែរឬទេ? (ត្រឹមត្រូវ។) វាត្រឹមត្រូវខ្លាំងណាស់! វាមិនខុសសូម្បីបន្តិចឡើយ។ ពួកគេទាញមនុស្សគ្រប់គ្នាឱ្យចូលទៅក្នុងការប្រយ័ត្នប្រយែងចំពោះព្រះជាម្ចាស់ ប្រឆាំងនឹងព្រះជាម្ចាស់ ហើយពួកគេមិននិយាយពាក្យពេចន៍មួយម៉ាត់ណាដែលអាចស្អាងចិត្តមនុស្សបានឡើយ។ ហេតុអ្វីបានជាពួកគេមិននិយាយ? ពីព្រោះដួងចិត្តរបស់ពួកគេពេញទៅដោយភាពប្រទូសរ៉ាយ និងសេចក្ដីស្អប់ចំពោះព្រះជាម្ចាស់ សារជាតិធម្មជាតិរបស់ពួកគេ គឺជាសារជាតិរបស់សាតាំង ហើយពួកគេទាស់ទទឹងនឹងព្រះជាម្ចាស់ និងឈរនៅខាងប្រឆាំងនឹងទ្រង់ពីកំណើត។ មនុស្សមួយចំនួននិយាយថា៖ «ពួកគេឈរនៅខាងប្រឆាំងនឹងព្រះជាម្ចាស់ពីកំណើត ដូច្នេះហេតុអ្វីបានជាពួកគេនៅតែដើរតាមព្រះជាម្ចាស់?» គឺដើម្បីទទួលបានព្រះពរ! ពួកគេចង់បានលទ្ធផលនៃព្រះពរពីដំណាក់របស់ព្រះជាម្ចាស់ដោយប្រើល្បិច ប៉ុន្តែពួកគេមិនចង់លះបង់ ឬដេញតាមសេចក្ដីពិតឡើយ។ ពួកគេក៏ចង់ធ្វើឱ្យខូចខាតដល់កិច្ចការរបស់ព្រះជាម្ចាស់ រំខានរាស្ដ្ររើសតាំងរបស់ព្រះជាម្ចាស់ និងធ្វើឱ្យពួកគេឃ្លាតឆ្ងាយពីព្រះជាម្ចាស់ ហើយក្បត់ព្រះជាម្ចាស់ដែរ។ មនុស្សបែបនេះ គឺជាអារក្សសុទ្ធសាធ ដោយគ្មានមន្ទិលសង្ស័យឡើយ។ ប៉ុន្តែមនុស្សល្ងីល្ងើខ្លះ តែងតែមើលមិនធ្លុះ និងមិនស្គាល់មុខមាត់ជាអារក្សរបស់មនុស្សបែបនេះទេ។ ពួកគេអាចទទួលយកពាក្យរបស់អារក្សទាំងអស់ ដែលស្របតាមសញ្ញាណរបស់មនុស្ស និងតម្រូវការនៃមនោសញ្ចេតនាខាងសាច់ឈាម ដែលមនុស្សទាំងនេះនិយាយ។ នៅក្រោមការបំភាន់របស់មនុស្សទាំងនេះ ពួកគេអាចក្បត់ និងបដិសេធព្រះជាម្ចាស់គ្រប់ពេលវេលា ទោះបីជាពួកគេមិនចង់បដិសេធទ្រង់ក៏ដោយ ក៏ពួកគេមិនអាចគ្រប់គ្រងខ្លួនឯងបានដែរ។ សាតាំង ពួកអារក្ស និងពួកអ្នកបម្រើសាតាំង ពិតជាពិសពុល និងបោកបញ្ឆោតខ្លាំងណាស់! ខ្លួនពួកគេផ្ទាល់ទាស់ទទឹងនឹងព្រះជាម្ចាស់ និងឈរនៅខាងប្រឆាំងនឹងទ្រង់ ពួកគេស្អប់ខ្ពើមសេចក្ដីពិត និងមិនទទួលយកវាឡើយ ហើយពួកគេថែមទាំងចង់រារាំងមនុស្សកាន់តែច្រើនមិនឱ្យដើរតាមព្រះជាម្ចាស់ និងដេញតាមសេចក្ដីពិតទៀតផង។ នៅក្នុងដំណាក់របស់ព្រះជាម្ចាស់ មនុស្សទាំងនេះដើរតួជាឧបករណ៍របស់សាតាំង ដោយនិយាយ និងធ្វើការឱ្យសាតាំង។ ពួកគេបម្រើជាតួបន្ទាប់បន្សំ ដែលត្រូវបានប្រើជាពិសេសដើម្បីឱ្យមនុស្សមានការញែកដឹងកាន់តែខ្លាំង។ ដូច្នេះ រឿងជាច្រើនដែលពួកគេនិយាយ អាចមើលទៅហាក់ដូចជាមិនមានបញ្ហាធំដុំពេកទេពីសំបកក្រៅ។ ពួកគេថែមទាំងឧស្សាហ៍ដកស្រង់ព្រះបន្ទូលរបស់ព្រះជាម្ចាស់ ដោយស្វែងរកភស្តុតាង និងពាក្យពេចន៍ខ្លះនៅក្នុងព្រះបន្ទូលរបស់ព្រះជាម្ចាស់ ហើយបន្ទាប់មកបន្ថែមការតែងលម្អខ្លះ ដោយធ្វើឱ្យមើលទៅហាក់ដូចជាអ្វីដែលពួកគេនិយាយនោះ ស្របតាមព្រះបន្ទូលរបស់ព្រះជាម្ចាស់ខ្លាំងណាស់។ ប៉ុន្តែ មានរឿងមួយដែលច្បាស់លាស់គឺ៖ អ្វីដែលពួកគេនិយាយ គឺផ្ទុយនឹងសេចក្ដីពិត។ នៅពេលអ្នកឮអ្វីដែលពួកគេនិយាយ វាអាចហាក់ដូចជាត្រឹមត្រូវ ប៉ុន្តែប្រសិនបើអ្នកផ្ទៀងផ្ទាត់វាជាមួយព្រះបន្ទូលរបស់ព្រះជាម្ចាស់ឱ្យបានហ្មត់ចត់ អ្នកអាចញែកដឹងថា វាពិតជាមិនស្របតាមសេចក្ដីពិតពីឫសគល់ឡើយ។ ពាក្យពេចន៍ដែលត្រឹមត្រូវតែសំបកក្រៅទាំងអស់នោះដែលពួកគេនិយាយ គឺមកពីសាតាំង។ ពួកគេកំពុងល្បងលព្រះជាម្ចាស់ ដោយព្យាយាមរកលេសពីក្នុងព្រះបន្ទូលរបស់ព្រះជាម្ចាស់ បកស្រាយព្រះបន្ទូលរបស់ព្រះជាម្ចាស់ខុស ដើម្បីថ្កោលទោសព្រះជាម្ចាស់ និងបំភាន់រាស្ដ្ររើសតាំងរបស់ព្រះជាម្ចាស់ ដោយធ្វើឱ្យពួកគេមានមន្ទិល យល់ច្រឡំ ក្បត់ និងបដិសេធព្រះជាម្ចាស់ ជាដើម។ ហេតុដូច្នេះហើយ ក្រៅពីពួកទទឹងនឹងព្រះគ្រីស្ទ និងមនុស្សអាក្រក់ អស់អ្នកដែលប្រឌិតពាក្យចចាមអារ៉ាមដើម្បីបំភាន់អ្នកដទៃ ក៏ជាជំពូកមនុស្សនៅក្នុងពួកជំនុំ ដែលគួរតែត្រូវបានញែកឱ្យដឹង គួរប្រយ័ត្នប្រយែង និងបោសសម្អាតចេញដែរ។

ច. ការញែកដឹងពីមនុស្សដែលផ្សព្វផ្សាយពាក្យចចាមអារ៉ាមគ្មានមូលដ្ឋាន និងគោលការណ៍ ដើម្បីដោះស្រាយជាមួយមនុស្សទាំងនេះ

តើយើងគួរតែញែកឱ្យដឹងអំពីអស់អ្នកដែលប្រឌិតពាក្យចចាមអារ៉ាមនៅក្នុងពួកជំនុំដើម្បីបំភាន់អ្នកដទៃដោយរបៀបណា? ជាដំបូង អស់អ្នកដែលប្រឌិតពាក្យចចាមអារ៉ាម គឺពិតជាមិនដេញតាមសេចក្ដីពិតឡើយ ពួកគេមិនពេញចិត្តនឹងសេចក្ដីពិតទេ។ បន្ថែមលើនេះ ពួកគេតែងតែប្រឌិតពាក្យរបស់អារក្សឡើង និងសេចក្ដីថ្លែងខុសទំនងគ្រប់ប្រភេទ ហើយប្រើពាក្យទាំងនោះដើម្បីបំភាន់ និងទាញយកបងប្អូនប្រុសស្រីមួយចំនួនដែលមានកម្ពស់តូចទាប មានគ្រឹះរាក់កំផែល និងមិនយល់សេចក្ដីពិត។ ផលប៉ះពាល់ដែលពួកគេសម្រេចបាន គឺការរំខាន និងការបំផ្លាញសណ្ដាប់ធ្នាប់ធម្មតានៃជីវិតពួកជំនុំ រំខានដល់ការដេញតាមជាប្រក្រតីរបស់មនុស្ស និងធ្វើឱ្យពួកគេងាកចេញពីផ្លូវដ៏ត្រឹមត្រូវ ធ្វើឱ្យមនុស្សក្លាយជាអវិជ្ជមាន និងទន់ខ្សោយ ហើយថែមទាំងបណ្តាលឱ្យពួកគេបោះបង់ភារកិច្ចរបស់ខ្លួន និងឈប់ជឿលើព្រះជាម្ចាស់ទៀតផង ដែលនេះធ្វើឱ្យពួកគេកាន់តែសប្បាយចិត្ត។ ហេតុដូច្នេះហើយ ការហៅអ្នកដែលប្រឌិតពាក្យចចាមអារ៉ាមថាជាពួកអ្នកបម្រើសាតាំង គឺជាការពិពណ៌នាដ៏ត្រឹមត្រូវឥតខ្ចោះ នេះគឺជាមុខមាត់ពិត និងធាតុពិតរបស់មនុស្សបែបនេះ ហើយវាងាយស្រួលនឹងញែកដឹងណាស់។ អ្នកខ្លះមានវិចារណញ្ញាណបន្តិចបន្តួច ទោះបីជាខ្លួនពួកគេផ្ទាល់មិនស្រឡាញ់សេចក្ដីពិតក៏ដោយ ក៏ពួកគេមិនបញ្ចេញមតិយោបល់ ឬជ្រៀតជ្រែករឿងអ្នកដទៃដេញតាមសេចក្ដីពិតឡើយ។ យើងអាចមិនអើពើនឹងមនុស្សទាំងនេះបាន។ ប៉ុន្តែ មនុស្សមួយចំនួនច្រណែន និងស្អប់អស់អ្នកដែលដេញតាមសេចក្ដីពិត ពួកគេតែងតែជំនុំជម្រះ និងវាយប្រហារអ្នកទាំងនោះ ដោយលាក់ទុកបំណងខ្លះ ហើយថែមទាំងចាប់យកលេសដើម្បីថ្កោលទោសអ្នកទាំងនោះទៀតផង។ យើងគួរតែប្រយ័ត្នប្រយែងចំពោះមនុស្សបែបនេះ។ ទោះបីជាអ្វីដែលមនុស្សទាំងនេះនិយាយ អាចស្ដាប់ទៅហាក់ដូចជាត្រឹមត្រូវ សមហេតុផល និងស្របតាមន័យត្រង់នៃព្រះបន្ទូលរបស់ព្រះជាម្ចាស់ក៏ដោយ ប៉ុន្តែនៅពេលញែកដឹងឱ្យបានហ្មត់ចត់ ភាគច្រើនគឺជាពាក្យកុហក និងពាក្យចចាមអារ៉ាម ជាពាក្យផ្ដេសផ្ដាសសុទ្ធសាធ។ ពាក្យចចាមអារ៉ាម និងពាក្យកុហកដែលមើលពីសំបកក្រៅទៅហាក់ដូចជាពិតទាំងនេះ គួរតែត្រូវបានញែកឱ្យដឹង។ មនុស្សមួយចំនួននិយាយថា៖ «ខ្ញុំទើបតែបានជឿលើព្រះជាម្ចាស់រយៈពេលខ្លីប៉ុណ្ណោះ បានអានព្រះបន្ទូលរបស់ព្រះជាម្ចាស់តិចតួច និងមិនយល់សេចក្ដីពិតទេ។ តើខ្ញុំអាចញែកដឹងពីពាក្យចចាមអារ៉ាម និងពាក្យកុហកបានដោយរបៀបណា?» វិធីតែមួយគត់គឺ ចាប់ពីថ្ងៃនេះតទៅ ត្រូវផ្ដោតអារម្មណ៍បន្ថែមទៀតលើការអានព្រះបន្ទូលរបស់ព្រះជាម្ចាស់ និងស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ឱ្យបានច្រើន ដោយអនុញ្ញាតឱ្យព្រះបន្ទូលរបស់ព្រះជាម្ចាស់ចាក់ឫសនៅក្នុងដួងចិត្តរបស់អ្នក។ ដោយមានការចង្អុលបង្ហាញពីព្រះបន្ទូលរបស់ព្រះជាម្ចាស់ និងការមើលបញ្ហាស្របតាមសេចក្ដីពិត អ្នកនឹងមានការញែកដឹង។ ពាក្យចចាមអារ៉ាមដែលផ្សព្វផ្សាយដោយមនុស្សទាំងនេះ នឹងគ្មានឥទ្ធិពលលើអ្នកឡើយ ហើយនឹងមិនរំខានដល់ការដេញតាមជាប្រក្រតីរបស់អ្នកទេ។ មិនថាពួកគេពិភាក្សាអំពីពាក្យចចាមអារ៉ាមអ្វី ឬនិយាយពាក្យផ្ដេសផ្ដាសអ្វីនោះទេ អ្នកនឹងមិនរង្គោះរង្គើឡើយ បន្ទាប់ពីបានឮវា ហើយអ្នកក៏នឹងមិនក្លាយជាអវិជ្ជមាន និងទន់ខ្សោយ ឬកាន់តែមិនមានការយល់ច្រឡំណាមួយអំពីព្រះជាម្ចាស់ដែរ អ្នកគ្រាន់តែផ្ដោតអារម្មណ៍លើការដេញតាមក្នុងទិសដៅដ៏ត្រឹមត្រូវប៉ុណ្ណោះ។ នេះមានន័យថា អ្នកមានកម្លាំងទប់ទល់ហើយ គឺពួកអ្នកបម្រើសាតាំងបែបនេះនឹងលែងមានឥទ្ធិពលអ្វីនៅក្នុងពួកជំនុំទៀតហើយ។ គ្មានផ្លូវកាត់ដើម្បីរៀនពីរបៀបញែកដឹងពីពាក្យចចាមអារ៉ាមនោះទេ។ វិធីតែមួយគត់គឺត្រូវស្ដាប់សេចក្ដីអធិប្បាយឱ្យបានច្រើន អានព្រះបន្ទូលរបស់ព្រះជាម្ចាស់ឱ្យបានច្រើន និងប្រកបគ្នាអំពីសេចក្ដីពិតឱ្យបានច្រើន។ នៅពេលដែលអ្នកទទួលបានការយល់ដឹងអំពីសេចក្ដីពិតហើយ អ្នកនឹងមានការញែកដឹងដោយឯកឯង។ តើអ្វីទៅជាគោលបំណងនៃការអានព្រះបន្ទូលរបស់ព្រះជាម្ចាស់ និងការប្រកបគ្នាអំពីសេចក្ដីពិត? គឺដើម្បីយល់សេចក្ដីពិត និងញែកដឹងពីពាក្យចចាមអារ៉ាម និងសេចក្ដីខុសទំនងទាំងនោះ តាមរយៈការអានព្រះបន្ទូលរបស់ព្រះជាម្ចាស់។ ប្រសិនបើអ្នកឃើញថា ពាក្យចចាមអារ៉ាមទាំងនោះផ្ទុយ និងប្រឆាំងនឹងព្រះបន្ទូលរបស់ព្រះជាម្ចាស់ ដោយផ្ទុយទាំងស្រុងនឹងសេចក្ដីពិត នោះពាក្យចចាមអារ៉ាមទាំងនោះនឹងរលាយបាត់ដោយខ្លួនឯង។ ជាការពិតណាស់ មនុស្សមួយចំនួននិយាយថា៖ «ខ្ញុំមិនបានខិតខំប្រឹងប្រែងអានព្រះបន្ទូលរបស់ព្រះជាម្ចាស់ទេ ហើយមិនយល់ថាអ្វីទៅជាសេចក្ដីពិតនៅក្នុងព្រះបន្ទូលរបស់ព្រះជាម្ចាស់ឡើយ។ ខ្ញុំគ្រាន់តែចាំរឿងមួយប៉ុណ្ណោះគឺ៖ ចំពោះការប្រព្រឹត្តខ្លួន ខ្ញុំត្រូវតែដើរតាមមនុស្សភាគច្រើន។ អ្វីដែលមនុស្សភាគច្រើនបដិសេធ ខ្ញុំក៏បដិសេធដែរ អ្វីដែលមនុស្សភាគច្រើនទទួលយក ខ្ញុំក៏ទទួលយកដែរ។ ខ្ញុំគ្រាន់តែដើរតាមមនុស្សភាគច្រើនប៉ុណ្ណោះ»។ តើការណ៍នេះត្រឹមត្រូវដែរឬទេ? (មិនត្រឹមត្រូវទេ។) ជួនកាល មនុស្សភាគច្រើនក៏ខុសដែរ ហើយការដើរតាមមនុស្សភាគច្រើន មានន័យថា ធ្វើខុសតាមពួកគេដែរ។ អ្នកត្រូវតែរៀនដើរតាមអស់អ្នកដែលយល់សេចក្ដីពិត នេះទើបជាផ្លូវដ៏ល្អ។

ការផ្សព្វផ្សាយពាក្យចចាមអារ៉ាមគ្មានមូលដ្ឋាន គឺជាអ្វីដែលឧស្សាហ៍កើតឡើងនៅក្នុងពួកជំនុំ។ ទោះបីជាបញ្ហានេះមិនមែនជាបញ្ហាធំដុំក៏ដោយ ក៏ការរំខាន និងគ្រោះថ្នាក់របស់វាចំពោះរាស្ដ្ររើសតាំងរបស់ព្រះជាម្ចាស់ មិនតូចដែរ។ យ៉ាងហោចណាស់ វាអាចធ្វើឱ្យមនុស្សអវិជ្ជមាន និងទន់ខ្សោយ អាក្រក់បំផុតគឺ វាអាចបណ្តាលឱ្យមនុស្សឃ្លាតឆ្ងាយពីព្រះជាម្ចាស់ និងថែមទាំងក្បត់ទ្រង់ទៀតផង។ ហេតុដូច្នេះហើយ ការផ្សព្វផ្សាយពាក្យចចាមអារ៉ាម យើងមិនអាចមើលរំលងបានឡើយ។ នៅពេលដែលវាកើតឡើងនៅក្នុងពួកជំនុំ វាគួរតែត្រូវបានបញ្ឈប់ និងដាក់កំហិតភ្លាមៗ។ ប្រសិនបើអ្នកដឹកនាំពួកជំនុំស្ពឹកស្រពន់ និងមិនឆ្លាតវៃ មិនអាចធ្វើកិច្ចការជាក់ស្ដែង និងមិនអាចសម្គាល់ឃើញបញ្ហានេះ ប៉ុន្តែមនុស្សមួយចំនួនដែលមានគុណសម្បត្តិល្អ ដែលដេញតាម និងយល់សេចក្ដីពិត បានសម្គាល់ឃើញ នោះក្រុមក្រោយនេះគួរតែចេញមុខដើម្បីដោះស្រាយបញ្ហានេះ។ តាមរយៈការស្វែងរក និងការប្រកបគ្នាជាមួយមនុស្សជាច្រើន ដើម្បីឈានដល់ការឯកភាពគ្នា និងទទួលបានការបញ្ជាក់ នៅពេលដែលកំណត់បានថា ពាក្យចចាមអារ៉ាមកំពុងត្រូវបានផ្សព្វផ្សាយ មនុស្សគួរតែស្វែងរកសេចក្ដីពិតដើម្បីដោះស្រាយបញ្ហានេះ។ ប្រសិនបើមិនច្បាស់ថា ពាក្យសម្ដីណាមួយជាសេចក្ដីខុសទំនងទេនោះ ចូរកុំកំណត់លក្ខណៈវាទាំងងងឹតងងល់អី។ ចំពោះពាក្យសម្ដីដែលច្បាស់ក្រឡែត និងឥតមានការភាន់ច្រឡំ ដែលងាយស្រួលញែកដឹងថាជាពាក្យចចាមអារ៉ាម និងសេចក្ដីខុសទំនង ពួកវាគួរតែត្រូវបានលាតត្រដាង និងវែកញែកភ្លាមៗ ដើម្បីឱ្យមនុស្សគ្រប់គ្នាអាចញែកដឹងបាន។ ប្រសិនបើអ្នកមិនអាចញែកដឹងថាតើអ្វីដែលនរណាម្នាក់និយាយ គឺជាពាក្យចចាមអារ៉ាម ឬជាសេចក្ដីខុសទំនង បន្ទាប់ពីបានឮពួកគេនិយាយមួយប្រយោគ ឬពីរប្រយោគទេនោះ អ្នកគួរតែដោះស្រាយវាដោយប្រយ័ត្នប្រយែង និងមិនត្រូវទាញសេចក្ដីសន្និដ្ឋានទាំងងងឹតងងល់ឡើយ។ ចូររង់ចាំរហូតដល់ពួកគេនិយាយចប់សិន ដើម្បីញែកឱ្យដឹងច្បាស់។ នៅពេលដែលបញ្ជាក់បានថា វាជាពាក្យចចាមអារ៉ាម ឬជាសេចក្ដីខុសទំនង មនុស្សនេះគួរតែត្រូវបានបញ្ឈប់ និងដាក់កំហិតភ្លាមៗ។ ប្រសិនបើការដាស់តឿន និងការដាក់កំហិតជាច្រើនលើកច្រើនសា បរាជ័យក្នុងការដាក់កំហិតពួកគេ ហើយពួកគេនៅតែបន្តផ្សព្វផ្សាយពាក្យចចាមអារ៉ាមដោយចចេសរឹងរូស ពួកគេគួរតែត្រូវបានបោសសម្អាតចេញពីពួកជំនុំ។ តើគោលការណ៍ និងផ្លូវនេះច្បាស់លាស់ដែរឬទេ អំពីអ្វីដែលត្រូវធ្វើ និងរបៀបអនុវត្ត នៅពេលរកឃើញនរណាម្នាក់ផ្សព្វផ្សាយពាក្យចចាមអារ៉ាមនៅក្នុងពួកជំនុំ? (ច្បាស់ហើយ។)

ខ្លឹមសារនៃពាក្យចចាមអារ៉ាមមិនមែនគ្រាន់តែពាក់ព័ន្ធនឹងបញ្ហាធំៗដែលខ្ញុំបានលើកឡើងនោះទេ គឺនៅមានពាក្យចចាមអារ៉ាមខ្លះទៀតដែលគ្រាន់តែជារឿងកំប៉ិកកំប៉ុក ដូចជាពាក្យសម្ដីអំពីការលួសកាត់ ឬអំពីអ្នកណាដែលដំណាក់របស់ព្រះជាម្ចាស់ប្រើ ហើយអ្នកណាដែលដំណាក់ជម្រុះចោល និងសេចក្ដីថ្លែងមិនពិតផ្សេងទៀត។ មុនពេលពួកជំនុំត្រូវបានជម្រះយ៉ាងស្អាតបាត មានពួកអ្នកដឹកនាំក្លែងក្លាយ ពួកទទឹងនឹងព្រះគ្រីស្ទ មនុស្សអាក្រក់ផ្សេងៗ មនុស្សវង្វេងវង្វាន់ មនុស្សល្ងីល្ងើដែលគ្មានការយល់ដឹងខាងវិញ្ញាណ គឺមានមនុស្សគ្រប់ប្រភេទនៅក្នុងនោះ។ អ្នកកុហក និងអ្នកប្រឌិតពាក្យចចាមអារ៉ាម គឺជាអ្វីដែលឃើញមានជាញឹកញាប់ ហើយមានពាក្យចចាមអារ៉ាម និងពាក្យរបស់អារក្សគ្រប់ប្រភេទនៅក្នុងចំណោមមនុស្ស។ ទាក់ទងនឹងពាក្យចចាមអារ៉ាមទាំងនេះ រឿងម្យ៉ាងគឺ មនុស្សត្រូវមានវិចារណញ្ញាណធម្មតាដើម្បីជំនុំជម្រះពួកវា រឿងម្យ៉ាងទៀតគឺ ចំពោះពាក្យចចាមអារ៉ាមធ្ងន់ធ្ងរជាងនេះ ដែលពាក់ព័ន្ធនឹងកិច្ចការរបស់ព្រះជាម្ចាស់ ផែនការគ្រប់គ្រងរបស់ព្រះជាម្ចាស់ ព្រះជាម្ចាស់ផ្ទាល់ព្រះអង្គ និងសូម្បីតែបញ្ញត្តិរដ្ឋបាលនៃដំណាក់របស់ព្រះជាម្ចាស់ និងបញ្ហាផ្សេងទៀត មនុស្សត្រូវមានសេចក្ដីពិតដើម្បីញែកដឹងពីរឿងទាំងនេះ។ ចំពោះបញ្ហាខាងក្រៅ មនុស្សត្រូវមានវិចារណញ្ញាណនៃភាពជាមនុស្សធម្មតាដើម្បីជំនុំជម្រះពួកវា។ ចំពោះបញ្ហាដែលពាក់ព័ន្ធនឹងកិច្ចការរបស់ព្រះជាម្ចាស់ និងសេចក្ដីពិត មនុស្សត្រូវមានតថភាពនៃសេចក្ដីពិត និងកម្ពស់ដើម្បីញែកដឹងពីពួកវា។ សរុបមក មិនថាជាពាក្យចចាមអារ៉ាមប្រភេទណានោះទេ មនុស្សគួរតែញែកឱ្យដឹង និងបដិសេធពួកវា មិនត្រូវទទួលយកឡើយ។ ជាការពិតណាស់ មនុស្សមួយចំនួនមិនដេញតាមសេចក្ដីពិតទេ ហើយគ្រាន់តែរស់នៅតាមពាក្យចចាមអារ៉ាមទាំងនេះប៉ុណ្ណោះ។ ថ្ងៃនេះ មាននរណាម្នាក់ផ្សព្វផ្សាយពាក្យមួយឃ្លា ហើយវាក៏បង្កើតជាចរន្តមួយ ហើយមនុស្សទាំងនេះក៏ដើរតាមវា។ ថ្ងៃស្អែក ពាក្យមួយឃ្លាទៀតបង្កើតជាចរន្តមួយផ្សេងទៀត ហើយបន្ទាប់មក ពួកគេក៏ដើរតាមនោះដែរ។ ឧទាហរណ៍៖ អ្នកដឹកនាំ ឬអ្នកធ្វើការខ្លះនិយាយថា អស់អ្នកដែលអាចសរសេរអត្ថបទធ្វើបន្ទាល់បាន អាចត្រូវបានប្រោសឱ្យគ្រប់លក្ខណ៍ ដូច្នេះពួកគេក៏អនុវត្តការសរសេរអត្ថបទ រៀនសរសេរ និងស្វែងរកឯកសារយោង។ នៅថ្ងៃបន្ទាប់ អ្នកដឹកនាំ ឬអ្នកធ្វើការម្នាក់ទៀតនិយាយថា អស់អ្នកដែលបំពេញភារកិច្ចរបស់ខ្លួនអាចត្រូវបានសង្គ្រោះ ដូច្នេះពួកគេក៏ចាប់ផ្ដើមរវល់នឹងការបំពេញភារកិច្ច។ ប៉ុន្តែ ទោះបីជាពួកគេរវល់យ៉ាងណាក៏ដោយ ក៏ពួកគេមិនដែលខ្វល់ខ្វាយ ឬចាប់អារម្មណ៍នឹងរឿងដែលសំខាន់បំផុតនោះឡើយគឺ៖ ការដេញតាមសេចក្ដីពិត និងការចូលទៅក្នុងជីវិត។ និន្នាការដ៏ទុច្ចរិតផ្សេងៗដែលបង្កើតឡើងក្នុងចំណោមក្រុមផ្សេងៗនៅក្នុងពួកជំនុំ តែងតែអូសទាញមនុស្សមួយចំនួនឱ្យលង់តាម។ ពាក្យចចាមអារ៉ាមផ្សេងៗដែលកើតឡើងនៅក្នុងចំណោមសមាជិកពួកជំនុំ តែងតែបំភាន់ និងជះឥទ្ធិពលលើមនុស្សមួយចំនួន។ ទោះជាយ៉ាងណាក៏ដោយ ក៏មានមនុស្សមួយចំនួនដែលនៅតែព្រងើយកន្តើយ និងមិនយកចិត្តទុកដាក់ចំពោះពាក្យចចាមអារ៉ាមទាំងនេះដែលពួកគេបានឮដែរ។ ពួកគេមិនខ្វល់ថាតើដំណាក់របស់ព្រះជាម្ចាស់កំពុងធ្វើកិច្ចការអ្វីឡើយ ពួកគេមិនចាប់អារម្មណ៍នឹងការជឿលើព្រះជាម្ចាស់ទេ ហើយមិនមែនជាអ្នកជឿពិតប្រាកដឡើយ។ មនុស្សទាំងនេះគឺជាពួកអ្នកជឿតែឈ្មោះ។ មានមនុស្សមួយក្រុមទៀតដែលគ្រាន់បើជាងនេះបន្តិច ពួកគេអាចស្វែងរកសេចក្ដីពិត និងទទួលយកសេចក្ដីពិត ដូច្នេះពួកគេមិនរងផលប៉ះពាល់ពីរបស់អវិជ្ជមាន និងមនុស្សអវិជ្ជមានទាំងនេះឡើយ។ មានតែអស់អ្នកដែលមានកម្ពស់តូចទាប គ្មានគ្រឹះ និងមិនដេញតាមសេចក្ដីពិតទាល់តែសោះប៉ុណ្ណោះ ដែលតែងតែរងឥទ្ធិពលពីពាក្យសម្ដី និងការលើកឡើងផ្សេងៗ។ ដោយសារតែមនុស្សទាំងនេះតែងតែដើរតាមគេឯង ដូច្នេះតែងតែមានអ្នកខ្លះប្រឌិតពាក្យចចាមអារ៉ាមផ្សេងៗដើម្បីញុះញង់។ ពួកគេមានអារម្មណ៍ថា មានតែការធ្វើបែបនេះទេ ទើបធ្វើឱ្យការជឿលើព្រះជាម្ចាស់មានភាពរស់រវើក និងគួរឱ្យរំភើប ហើយមិនគួរឱ្យធុញទ្រាន់ ហើយវាគឺជាមធ្យោបាយតែមួយគត់សម្រាប់ពួកគេក្នុងការមានអារម្មណ៍ថាខ្លួនសំខាន់។ រឿងទាំងនេះតែងតែកើតឡើងនៅក្នុងចំណោមអ្នកជឿថ្មី។ ប្រសិនបើពួកជំនុំមួយពោរពេញទៅដោយការផ្សព្វផ្សាយពាក្យចចាមអារ៉ាម និងមនុស្សដែលត្រូវបានគេបំភាន់ វាមានន័យថា ប្រាកដជាមានមនុស្សតិចតួចពេកដែលយល់សេចក្ដីពិតនៅក្នុងពួកជំនុំនោះ។ នៅក្នុងពួកជំនុំ មនុស្សដែលបានរៀបរាប់ខាងលើ ដើរតាមរាល់ពាក្យចចាមអារ៉ាម និងរាល់ការញុះញង់ដែលអ្នកមានបំណងមិនល្អបង្កើតឡើង ដែលជារឿងនាំទុក្ខខ្លាំងណាស់។ នេះគឺដោយសារតែគុណសម្បត្តិអន់មួយផ្នែក ហើយក៏ជាការបង្ហាញចេញយ៉ាងពិតប្រាកដនៃការមិនយល់សេចក្ដីពិតផងដែរ។ ភាគច្រើននៃអ្វីដែលអ្នកមិនយល់ពីសេចក្ដីពិតនិយាយ គឺមិនជាក់ស្ដែងទេ និងលាយឡំទៅដោយភាពមិនបរិសុទ្ធ បើនិយាយឱ្យតឹងរ៉ឹងទៅ វាសុទ្ធតែជាពាក្យកុហកទាំងអស់។ ប្រសិនបើវាមានចេតនា និងគោលបំណង នោះវាមិនមែនគ្រាន់តែជាពាក្យកុហកប៉ុណ្ណោះទេ ប៉ុន្តែថែមទាំងជាល្បិចកលរបស់សាតាំង និងជាការឃុបឃិតរបស់មនុស្សអាក្រក់ទៀតផង។ ហេតុដូច្នេះហើយ ភាគច្រើននៃអ្វីដែលមនុស្សគ្មានសេចក្ដីពិតនិយាយ គឺជាពាក្យរបស់អារក្ស និងមិនគួរឱ្យជឿឡើយ។

ការប្រកបគ្នាអំពីប្រធានបទនៃការផ្សព្វផ្សាយពាក្យចចាមអារ៉ាមគ្មានមូលដ្ឋាន ត្រូវបានបញ្ចប់ត្រឹមនេះ។ បញ្ហានៃការផ្សព្វផ្សាយពាក្យចចាមអារ៉ាមនេះ គឺជាអ្វីដែលបើកសម្ដែងពីមនុស្សខ្លាំងបំផុត ហើយវាធ្វើឱ្យឃើញយ៉ាងច្បាស់ពីឥរិយាបថរបស់មនុស្សផ្សេងៗគ្នា។ ឥឡូវនេះ អ្នកគួរតែយល់ថាត្រូវមានអាកប្បកិរិយាបែបណាចំពោះពាក្យចចាមអារ៉ាម និងអស់អ្នកដែលផ្សព្វផ្សាយពួកវា ហើយត្រូវប្រើវិធីសាស្ត្រអ្វីដើម្បីដោះស្រាយពួកវាហើយ មែនទេ? (មែនហើយ។) នៅពេលដែលអ្នកយល់ហើយ ពេលអ្នកជួបប្រទះបញ្ហាបែបនេះម្ដងទៀត អ្នករាល់គ្នាគួរតែផ្ទៀងផ្ទាត់ពួកវាជាមួយនឹងការប្រកបគ្នារបស់យើង ហើយប្រើវិធីសាស្ត្រដ៏ត្រឹមត្រូវបំផុតដើម្បីដោះស្រាយបញ្ហាទាំងនេះ។ នេះទើបស្របតាមគោលការណ៍។

ថ្ងៃទី១៧ ខែកក្កដា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (១៩)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំពីរ)

មនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់ជីវិតពួកជំនុំ

គោលការណ៍ ដើម្បីដោះស្រាយជាមួយមនុស្សដែលពាក់ព័ន្ធក្នុងទំនាក់ទំនងមិនត្រឹមត្រូវ

ចំពោះមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ យើងបានបែងចែកវាសរុបជាដប់មួយចំណុច។ ពីមុន យើងបានប្រកបគ្នាអំពីចំណុចទីប្រាំមួយគឺ៖ ការពាក់ព័ន្ធក្នុងទំនាក់ទំនងមិនត្រឹមត្រូវ។ តើចំណុចនេះសំដៅលើអ្វីជាសំខាន់? គឺការដើរល្បួងគេផ្ដេសផ្ដាស និងការពាក់ព័ន្ធក្នុងទំនាក់ទំនងនៃតណ្ហាសាច់ឈាម។ តើមានការប្រកបគ្នាអ្វីខ្លះទាក់ទងនឹងទិដ្ឋភាពនេះ? នៅពេលដែលមនុស្សបែបនេះលេចឡើងនៅក្នុងពួកជំនុំ តើគួរចាត់ចែងពួកគេដោយរបៀបណា? តើមានដំណោះស្រាយអ្វីខ្លះ? តើយើងគួរធ្វើមិនដឹងមិនឮ ហើយបណ្ដោយឱ្យវាកើតឡើងដោយមិនពិនិត្យមើល ឬតើយើងគួរដោះស្រាយបញ្ហានេះស្របតាមគោលការណ៍សេចក្ដីពិត? តើយើងគួរគេចវេះ ឬកែប្រែចិត្តគំនិតអ្នកដែលពាក់ព័ន្ធដោយប្រើសេចក្ដីស្រឡាញ់? តើយើងគួរប្រកបគ្នាអំពីសេចក្ដីពិតទៅកាន់ពួកគេ ឬព្រមានពួកគេ និងបោសសម្អាតពួកគេចេញ? តើវិធីចាត់ចែងមួយណាដែលសមស្របបំផុត? (ព្រមាន និងរឹតត្បិតអ្នកដែលពាក់ព័ន្ធ។ ប្រសិនបើពួកគេមិនអាចរឹតត្បិតបានទេ ត្រូវបោសសម្អាតពួកគេចេញ។) តើពួកគេគួរត្រូវបានរឹតត្បិតដោយរបៀបណា? តើរឿងនេះងាយស្រួលធ្វើដែរឬទេ? នៅពេលដែលរឿងបែបនេះកើតឡើង ជាទូទៅ វាមិនងាយស្រួលទេក្នុងការរឹតត្បិតអ្នកដែលពាក់ព័ន្ធ។ មនុស្សមួយចំនួនកត់សម្គាល់ឃើញស្ថានការណ៍បែបនេះ ហើយមានអារម្មណ៍ថាវាមិនសមរម្យទេ ប៉ុន្តែពួកគេមានការអៀនខ្មាសមិនហ៊ាននិយាយចេញ។ មនុស្សមួយចំនួនអាចបង្ហើបរឿងនេះដោយបញ្ឆិតបញ្ឆៀង ប៉ុន្តែអស់អ្នកដែលពាក់ព័ន្ធមិនប្រាកដថាស្ដាប់ឡើយ។ តើភាពជាមនុស្សរបស់អស់អ្នកដែលអាចដើរល្បួងគេផ្ដេសផ្ដាសបែបនេះ មានលក្ខណៈបែបណា? តើពួកគេជាមនុស្សថ្លៃថ្នូរ និងទៀងត្រង់ដែរឬទេ? តើពួកគេជាមនុស្សដែលមានសុជីវធម៌ជាពួកបរិសុទ្ធដែរឬទេ? តើពួកគេជាមនុស្សដែលមានសេចក្ដីថ្លៃថ្នូរ និងសេចក្ដីខ្មាសអៀនដែរឬទេ? (មិនមែនទេ។) ប្រសិនបើនរណាម្នាក់គ្រាន់តែក្រើនរំលឹកពួកគេដោយពាក្យពេចន៍ ឬប្រកបគ្នាអំពីសេចក្ដីពិតតាមធម្មតាទៅកាន់ពួកគេ តើវាអាចដោះស្រាយបញ្ហានេះបានដែរឬទេ? វាមិនអាចទេ។ នៅពេលដែលរឿងបែបនេះកើតឡើង មានន័យថា វាពិតជាបានសម្ងំនៅក្នុងចិត្តរបស់ពួកគេជាយូរមកហើយ។ នៅចំណុចនោះ តើវាងាយស្រួលគ្រប់គ្រងដែរឬទេ? តើការជួយ និងការប៉ុនប៉ងប្រើក្ដីស្រឡាញ់ដើម្បីកែប្រែចិត្តគំនិតពួកគេ អាចដោះស្រាយបញ្ហានេះបានដែរឬទេ? (មិនអាចទេ។) ដូច្នេះ តើអ្វីជាដំណោះស្រាយដ៏ល្អបំផុត? គឺត្រូវបោសសម្អាតមនុស្សបែបនេះចេញ ត្រូវញែកពួកគេចេញពីអស់អ្នកដែលជឿលើព្រះជាម្ចាស់ដោយស្មោះត្រង់ និងបំពេញភារកិច្ចរបស់ខ្លួន ហើយមិនត្រូវបណ្ដោយឱ្យពួកគេបន្តរំខាន និងធ្វើបាបអ្នកដទៃទៀតឡើយ។

បច្ចុប្បន្ននេះ នៅក្នុងពួកជំនុំមួយចំនួន ហេតុការណ៍ដែលប្រុសស្រីល្បួងគ្នាទៅវិញទៅមក កំពុងកើតឡើងឥតឈប់ឈរ។ មនុស្សទាំងនេះ ឱ្យតែមានឱកាស គឺល្បួងគ្នាទៅវិញទៅមក ដោយប្រព្រឹត្តខ្លួនយ៉ាងព្រហើនកេរ្ដិ៍ជាទីបំផុត និងគ្មានសេចក្ដីខ្មាសអៀនសោះឡើយ។ ខ្ញុំបានឮអំពីបុរសម្នាក់ដែលបានល្បួងស្ត្រីជាច្រើននាក់។ គាត់មិនមែនមានទំនាក់ទំនងស្នេហាត្រឹមត្រូវនោះទេ ប៉ុន្តែគ្រាន់តែល្បួងគេផ្ដេសផ្ដាស និងធ្វើឫកពាស្អិតដាក់ស្ត្រីណាដែលគាត់បានជួបប៉ុណ្ណោះ។ មនុស្សមួយចំនួននិយាយថា៖ «គាត់គ្រាន់តែរាប់អានគ្នាធម្មតាប៉ុណ្ណោះ នោះគ្រាន់តែជារបៀបរាប់អានគ្នារបស់គាត់»។ មនុស្សភាគច្រើនយល់ឃើញថា របៀបរាប់អានគ្នាបែបនោះ មិនបានស្អាងចិត្តទេ គួរឱ្យស្អប់ខ្ពើម និងគួរឱ្យខ្ពើមរអើមណាស់។ តើនេះមិនមែនជាបញ្ហាទេឬ? តើរឿងនេះអាចបញ្ជាក់ថា ទំនាក់ទំនងបែបនេះមិនត្រឹមត្រូវដែរឬទេ? ប្រសិនបើមនុស្សពីរនាក់មានទំនាក់ទំនងស្នេហា មិនត្រឹមតែប៉ះពាល់ដល់ការបំពេញភារកិច្ចរបស់ខ្លួនប៉ុណ្ណោះទេ ប៉ុន្តែថែមទាំងប៉ះពាល់ដល់ការបំពេញភារកិច្ចរបស់អ្នកដទៃផងដែរនោះ ពួកគេគួរតែត្រូវបានរឹតត្បិត។ ពួកគេមិនត្រូវបានអនុញ្ញាតឱ្យមានទំនាក់ទំនងស្នេហានៅក្នុងជីវិតពួកជំនុំឡើយ ជាពិសេសនៅក្នុងពួកជំនុំបំពេញភារកិច្ចពេញម៉ោង ពីព្រោះរឿងនេះប៉ះពាល់ដល់ការបំពេញភារកិច្ចរបស់អ្នកដទៃ និងនាំផលអាក្រក់ដល់កិច្ចការពួកជំនុំ។ នៅពេលដែលពួកគេអាចផ្ដោតចិត្តទុកដាក់បំពេញភារកិច្ចរបស់ខ្លួនបាន ពួកគេអាចត្រឡប់មកបំពេញភារកិច្ចនៅក្នុងពួកជំនុំបំពេញភារកិច្ចពេញម៉ោងវិញបាន។ មនុស្សមួយចំនួនមិនមានទំនាក់ទំនងស្នេហាត្រឹមត្រូវនោះទេ ប៉ុន្តែបែរជាល្បួងគេផ្ដេសផ្ដាស និងធ្វើឫកពាស្អិតដាក់អ្នកដទៃ ដោយលេងសើចនឹងចំណង់តណ្ហា រំខានដល់ជីវិតពួកជំនុំ ប៉ះពាល់ដល់អារម្មណ៍របស់មនុស្ស និងរំខានអ្នកដទៃ។ ស្ថានការណ៍នេះចាត់ទុកជាការរំខានដល់កិច្ចការរបស់ពួកជំនុំ ហើយគួរតែត្រូវបានដោះស្រាយ និងចាត់ចែងស្របតាមគោលការណ៍។ មនុស្សទាំងនេះគួរតែត្រូវបានញែកចេញ និងបោសសម្អាតចេញជាបន្ទាន់។ តើបញ្ហានេះងាយស្រួលចាត់ចែងដែរឬទេ? មិនគួរអនុញ្ញាតឱ្យនរណាម្នាក់រំខាន និងបង្អាក់ដល់ជីវិតពួកជំនុំ និងកិច្ចការរបស់ពួកជំនុំឡើយ ហើយបញ្ហាបែបនេះ គួរតែត្រូវបានចាត់ចែងស្របតាមគោលការណ៍។ មនុស្សមួយចំនួននិយាយថា៖ «នៅក្នុងស្ថានការណ៍ដែលថា ប្រសិនបើចាត់ចែងពួកគេហើយ នឹងគ្មាននរណាម្នាក់មកបំពេញភារកិច្ចជំនួសពួកគេ នោះមិនអាចចាត់ចែងពួកគេបានទេ គួរតែអនុញ្ញាតឱ្យពួកគេបន្តធ្វើ និងល្បួងអ្នកដទៃតាមចិត្តចង់ចុះ។ មិនថាពួកគេល្បួងអ្នកដទៃយ៉ាងណាក៏ដោយ ក៏គួរតែត្រូវបានអនុញ្ញាតដែរ»។ តើដំណាក់របស់ព្រះជាម្ចាស់មានច្បាប់បែបនេះដែរឬទេ? តើមានគោលការណ៍បែបនេះដែរឬទេ នៅក្នុងការប្រកបគ្នានៃការជួបជុំលើកមុន អំពីរបៀបចាត់ចែងមនុស្សបែបនេះ? (មិនមានទេ។) នៅពេលជួបប្រទះស្ថានការណ៍បែបនេះ អ្នកដឹកនាំពួកជំនុំ និងអ្នកមើលការខុសត្រូវ ក្លាយជាវង្វេងវង្វាន់ ហើយមិនដឹងថាត្រូវចាត់ចែងពួកគេដោយរបៀបណាឡើយ ដោយបណ្ដោយឱ្យមនុស្សទាំងនេះដើរល្បួងអ្នកដទៃផ្ដេសផ្ដាសនៅក្នុងពួកជំនុំ ដែលធ្វើឱ្យមនុស្សភាគច្រើនមានអារម្មណ៍មិនស្រួល និងមិនបានស្អាងចិត្តឡើយ ដោយមានចិត្តស្អប់ខ្ពើម ប៉ុន្តែមិនហ៊ាននិយាយចេញ ហើយត្រូវតែទ្រាំ។ អ្នកដឹកនាំ និងអ្នកមើលការខុសត្រូវជឿថា កិច្ចការរបស់ពួកជំនុំ និងដំណាក់របស់ព្រះជាម្ចាស់ មិនអាចខ្វះមនុស្សទាំងនេះបានទេ ហើយថាប្រសិនបើពួកអ្នកល្បួងគេផ្ដេសផ្ដាសទាំងនេះត្រូវបានបណ្ដេញចេញ នោះនឹងខ្វះមនុស្សធ្វើកិច្ចការមិនខាន។ តើតក្កវិជ្ជានេះត្រឹមត្រូវដែរឬទេ? (មិនត្រឹមត្រូវទេ។) តើវាមិនត្រឹមត្រូវត្រង់ណា? (មនុស្សទាំងនេះមិនអាចធ្វើកិច្ចការបានទេ ពួកគេគ្មានចិត្តធ្វើកិច្ចការឡើយ។) ពាក្យនេះនិយាយចំចំណុចហើយ។ តើអ្នករាល់គ្នាគិតថា មនុស្សប្រភេទណាដែលអាចល្បួងគេផ្ដេសផ្ដាសបាន? ពួកគេគ្មានការរឹតត្បិតសោះឡើយ ពួកគេគឺជាពួកអ្នកមិនជឿ ជាពួកអ្នកគ្មានជំនឿ។ មិនមែនត្រឹមតែថាពួកគេមិនស្រឡាញ់សេចក្ដីពិត ស្អប់ខ្ពើមនឹងសេចក្ដីពិត មានសេចក្ដីជំនឿតិចតួច នៅក្មេងខ្ចី និងមានគ្រឹះរាក់កំផែលប៉ុណ្ណោះទេ គឺវាមិនមែនមានតែប៉ុណ្ណឹងឡើយ។ តើពួកអ្នកគ្មានជំនឿទាំងអស់ដែលមិនជឿលើព្រះជាម្ចាស់ សុទ្ធតែអាចល្បួងអ្នកដទៃផ្ដេសផ្ដាសបានគ្រប់គ្នាឬ? តើពួកគេសុទ្ធតែអាចប្រព្រឹត្តអំពើអាសអាភាសបានឬ? គឺមានតែមួយផ្នែកប៉ុណ្ណោះ ចំណែកឯមួយចំនួនតូចទៀតនៅតែឱ្យតម្លៃលើសេចក្ដីសុចរិត និងសេចក្ដីថ្លៃថ្នូរ គិតគូរពីកេរ្តិ៍ឈ្មោះ និងមានព្រំដែនសម្រាប់ការប្រព្រឹត្តខ្លួនរបស់ពួកគេ។ អ្នកដែលហៅថាជាពួកអ្នកជឿលើព្រះជាម្ចាស់ទាំងនេះ គឺមិនគ្រាន់បើជាងពួកអ្នកគ្មានជំនឿឡើយ ដូច្នេះ តើវាហួសហេតុទេក្នុងការហៅពួកគេថាជាពួកអ្នកគ្មានជំនឿ និងជាពួកអ្នកមិនជឿនោះ? (មិនហួសហេតទេ។) ទោះបីជាមនុស្សទាំងនេះអាចធ្វើការដោយកម្លាំងខ្លះនៅក្នុងដំណាក់របស់ព្រះជាម្ចាស់ក៏ដោយ បើនិយាយពីធម្មជាតិរបស់ពួកគេវិញ ពួកគេគឺជាពួកអ្នកមិនជឿ និងជាពួកអ្នកគ្មានជំនឿ។ ពួកគេគ្មានគោលការណ៍នៅក្នុងអ្វីគ្រប់យ៉ាងដែលពួកគេធ្វើឡើយ ហើយប្រព្រឹត្តខ្លួនដោយគ្មានព្រំដែន គ្មានសេចក្ដីថ្លៃថ្នូរ និងគ្មានសេចក្ដីខ្មាសអៀនសោះ។ ពួកអ្នកគ្មានជំនឿថែមទាំងប្រកាន់គំនិតថា «មនុស្សរស់ត្រូវការមុខមាត់ ដូចដើមឈើរស់ត្រូវការសំបក» ប៉ុន្តែមនុស្សទាំងនេះមិនទាំងចង់រក្សាមុខមាត់ខ្លួនផង តើពួកគេអាចចង់បានសេចក្ដីពិតបានដែរឬទេ? តើពួកគេអាចលះបង់ខ្លួនដើម្បីព្រះជាម្ចាស់ដោយស្មោះបានដែរឬទេ? តើពួកគេអាចប្រព្រឹត្តស្របតាមគោលការណ៍នៅក្នុងភារកិច្ចរបស់ខ្លួនបានដែរឬទេ? ប្រាកដជាមិនបានឡើយ! ពួកគេគ្រាន់តែកំពុងធ្វើការដោយកម្លាំងសុទ្ធសាធ។ មនុស្សដែលធ្វើការដោយកម្លាំង គ្មានសេចក្ដីពិតសោះឡើយ ការធ្វើការដោយកម្លាំងរបស់ពួកគេ បង្អាក់ និងរំខាន ហើយមិនបំពេញតាមស្តង់ដានៃការបំពេញភារកិច្ចឡើយ។ ទោះបីជាមើលពីខាងក្រៅ ពួកគេហាក់ដូចជាកំពុងបំពេញភារកិច្ចក៏ដោយ មិនថាអ្នកប្រកបគ្នាអំពីគោលការណ៍ជាមួយពួកគេយ៉ាងណាក៏ដោយ ក៏ពួកគេមិនស្ដាប់សោះឡើយ។ ពួកគេធ្វើអ្វីៗតាមតែចិត្តចង់ ដោយមិនប្រព្រឹត្តស្របតាមគោលការណ៍ឡើយ។ នៅពេលដែលមនុស្សទាំងនេះស្ដាប់សេចក្ដីអធិប្បាយ ឥរិយាបថ និងការសម្ដែងចេញរបស់ពួកគេ លាតត្រដាងពីសារជាតិជាអ្នកមិនជឿរបស់ខ្លួន។ អ្នកដទៃអង្គុយត្រង់ខ្លួន ស្ដាប់យ៉ាងម៉ឺងម៉ាត់ និងយកចិត្តទុកដាក់ ប៉ុន្តែតើមនុស្សទាំងនេះស្ដាប់ដោយរបៀបណា? អ្នកខ្លះក្រាបលើតុ ពត់ខ្លួន និងស្ងាបញឹកញាប់ អង្គុយមិនបានត្រឹមត្រូវ មើលទៅគ្មានលក្ខណៈជាមនុស្សសោះ។ តើមនុស្សដែលមើលទៅគ្មានលក្ខណៈជាមនុស្ស គឺជាមនុស្សប្រភេទណា? ពួកគេមិនមែនជាមនុស្សទាល់តែសោះ ពួកគេគ្រាន់តែពាក់ស្បែកជាមនុស្សប៉ុណ្ណោះ។ តើអ្នករាល់គ្នាមានអារម្មណ៍យ៉ាងណា នៅពេលឃើញក្រុម «សត្វល្មូន» ទាំងនេះមកស្ដាប់សេចក្ដីអធិប្បាយ? តើវាមិនធ្វើឱ្យអ្នកមានអារម្មណ៍មិនស្រួលទេឬ? (ពិតជាមិនស្រួលមែន។) ក្រុមនេះមើលទៅគួរឱ្យខ្ពើមរអើម ហើយការឃើញពួកគេ ធ្វើឱ្យខ្ញុំមិនចង់និយាយឡើយ។ ខ្ញុំនិយាយទៅកាន់មនុស្ស មិនមែននិយាយទៅកាន់ «សត្វល្មូន» នោះទេ។ តើសភាពរបស់មនុស្សដែលស្ដាប់សេចក្ដីអធិប្បាយតាមរបៀបនេះ អាចប្រសើរឡើងនៅពេលពួកគេបំពេញភារកិច្ចរបស់ខ្លួនបានដែរឬទេ? តើសេចក្ដីជំនឿរបស់ពួកគេលើព្រះជាម្ចាស់អាចកើនឡើង ហើយតើពួកគេអាចយល់សេចក្ដីពិតកាន់តែច្បាស់លាស់ នៅពេលពួកគេបំពេញភារកិច្ចរបស់ខ្លួនកាន់តែច្រើនបានដែរឬទេ? ប្រាកដជាមិនអាចទេ! មិនថាពួកគេបំពេញភារកិច្ចរបស់ខ្លួនយ៉ាងណាក៏ដោយ ក៏កម្ពស់ និងសេចក្ដីជំនឿរបស់ពួកគេមិនលូតលាស់ដែរ។ ពួកគេធ្វើអ្វីៗគ្រប់យ៉ាងយ៉ាងព្រហើន និងគ្មានការរឹតត្បិត ដោយរស់នៅក្នុងតណ្ហាសាច់ឈាម និងនិស្ស័យពុករលួយ ដោយគ្មានការដឹងខ្លួន គ្មានការបន្ទោសខ្លួនឯង ឬគ្មានការប្រៀនប្រដៅឡើយ ពោលគឺ ពួកគេមិនមែនជាមនុស្សទេ! ចំពោះមនុស្សបែបនេះ ដោយមិនទាំងគិតដល់រឿងអាក្រក់ផ្សេងទៀតដែលពួកគេបានធ្វើ ឬទង្វើរបស់ពួកគេដែលបានបំពានគោលការណ៍ និងប៉ះពាល់ដល់ផលប្រយោជន៍នៃដំណាក់របស់ព្រះជាម្ចាស់ផង គឺគ្រាន់តែការពាក់ព័ន្ធក្នុងទំនាក់ទំនងមិនត្រឹមត្រូវតែមួយមុខ ក៏គ្រប់គ្រាន់នឹងបោសសម្អាតពួកគេចេញហើយ។ នេះគឺជារឿងដ៏សាមញ្ញបំផុត ប៉ុន្តែពួកអ្នកដឹកនាំពួកជំនុំ និងពួកអ្នកមើលការខុសត្រូវ បែរជាអេះក្បាល ដោយមិនដឹងថាត្រូវចាត់ចែងរឿងនេះដោយរបៀបណាទៅវិញ។ បញ្ហានេះងាយស្រួលចាត់ចែងណាស់ វាត្រូវបានប្រកបគ្នាពីមុនមកហើយ។ វាគួរតែត្រូវបានចាត់ចែងស្របតាមគោលការណ៍ ហើយអស់អ្នកដែលគួរត្រូវបោសសម្អាតចេញ គឺត្រូវតែបោសសម្អាតចេញ។ ចូរកុំគិតច្រើនពេកអី កិច្ចការនៃដំណាក់របស់ព្រះជាម្ចាស់នឹងដំណើរការទៅបានយ៉ាងល្អ បើទោះបីជាគ្មានពួកគេក៏ដោយ។ ចូរប្រាប់ខ្ញុំមកមើល៍ តើមនុស្សគួរធ្វើដូចម្តេច ប្រសិនបើពួកគេឃើញលាមកឆ្កែ ឬលាមកនៅកន្លែងណាមួយ? ពួកគេគួរតែសម្អាតវាចេញជាបន្ទាន់ ប្រសិនបើមិនបានសម្អាតវាទាន់ពេលទេ សត្វរុយ និងមូសនឹងមកដល់ភ្លាមៗ ហើយមនុស្សមិនអាចមានសេចក្ដីសុខសាន្តនៅកន្លែងបែបនោះឡើយ។ តើខ្ញុំមានន័យថាម៉េចចំពោះរឿងទាំងអស់នេះ? (ដើម្បីដោះស្រាយបញ្ហានៃការពាក់ព័ន្ធក្នុងទំនាក់ទំនងមិនត្រឹមត្រូវនៅក្នុងពួកជំនុំ ជំហានដំបូងគឺត្រូវជម្រះពួកអ្នកមិនជឿដ៏ថោកទាបទាំងនោះចេញ។) ត្រូវហើយ នោះគឺជាអ្វីដែលខ្ញុំចង់មានន័យ។ ប្រសិនបើមានមនុស្សប្រភេទដូច «លាមកឆ្កែស្អុយ» នៅក្នុងពួកជំនុំ ពួកគេប្រាកដជាទាក់ទាញ «សត្វរុយស្អុយ» មកមិនខាន។ តាមរយៈការជម្រះលាមកឆ្កែស្អុយចេញ សត្វរុយទាំងនេះនឹងបាត់ទៅវិញដោយឯកឯង។ តើនេះមិនមែនជាដំណោះស្រាយទេឬ? តើដំណោះស្រាយនេះសមហេតុផលដែរឬទេ? (សមហេតុផលហើយ។) នៅពេលដោះស្រាយបញ្ហាបែបនេះ អ្នកដឹកនាំពួកជំនុំមួយចំនួនតែងតែមានកង្វល់ ដោយនិយាយថា៖ «ប្រសិនបើយើងជម្រះអស់អ្នកដែលដើរល្បួងគេផ្ដេសផ្ដាសចេញ តើនឹងមិនធ្វើឱ្យខ្វះមនុស្សធ្វើការទេឬ?» តើនេះជាបញ្ហាដែរឬទេ? (មិនមែនទេ។) ហេតុអ្វីបានមិនមែនជាបញ្ហា? តើកង្វល់នេះគួរត្រូវបានដោះស្រាយដោយរបៀបណា? ទោះបីជាកង្វល់របស់ពួកគេសមហេតុផល ដោយគិតថា ប្រសិនបើសេចក្ដីតម្រូវចំពោះមនុស្សតឹងរ៉ឹងពេក ហើយអស់អ្នកដែលអាចធ្វើកិច្ចការបានត្រូវបានជម្រះចេញ នោះនឹងគ្មាននរណាម្នាក់ធ្វើកិច្ចការផ្នែកនេះក៏ដោយ តើវាមិនងាយស្រួលទេឬ ក្នុងការស្វែងរកមនុស្សដែលមានសមត្ថភាពផ្សេងទៀតមកជំនួសពួកគេ? (ងាយស្រួលមែន។) ហើយទោះបីជាមិនអាចរកអ្នកជំនួសបានភ្លាមៗក៏ដោយ ក៏កិច្ចការនោះអាចធ្វើនៅពេលក្រោយបានដែរ នៅពេលដែលរកឃើញមនុស្សស័ក្ដិសម ដោយមិនប៉ះពាល់ដល់កិច្ចការនៃដំណាក់របស់ព្រះជាម្ចាស់ឡើយ។ ដំណាក់របស់ព្រះជាម្ចាស់ មិនចិញ្ចឹមមនុស្សទាំងនេះ ដែលមិនធ្វើកិច្ចការត្រឹមត្រូវឡើយ។ ប្រសិនបើពួកគេអាចប្រែចិត្ត និងយកចិត្តទុកដាក់នឹងកិច្ចការត្រឹមត្រូវ នោះពួកគេអាចបន្តធ្វើកិច្ចការបាន ប៉ុន្តែប្រសិនបើពួកគេមិនប្រែចិត្តទេ នោះពួកគេគួរតែត្រូវបានដកសិទ្ធិពីការបំពេញភារកិច្ចរបស់ខ្លួន។ តើនេះមិនមែនជារឿងត្រឹមត្រូវ និងសមហេតុផលទេឬ? ដំណាក់របស់ព្រះជាម្ចាស់ សុខចិត្តចិញ្ចឹមពួកអ្នកធ្វើការដោយកម្លាំង ជាជាងចិញ្ចឹមពួកអ្នកមិនជឿ និងពួកអ្នកគ្មានជំនឿ។ តើគោលការណ៍នេះត្រឹមត្រូវដែរឬទេ? (ត្រឹមត្រូវ។) តើវាត្រឹមត្រូវបែបណា? ទោះបីជាអ្នកធ្វើការដោយកម្លាំងមិនដេញតាមសេចក្ដីពិតក៏ដោយ ក៏ពួកគេនៅតែមានឆន្ទៈធ្វើការដោយកម្លាំងដែរ ហើយពួកគេអាចបញ្ចេញកម្លាំងដោយមានច្បាប់ទម្លាប់ និងដោយស្តាប់បង្គាប់នៅក្នុងដំណាក់របស់ព្រះជាម្ចាស់។ ទោះបីជាពួកគេគ្រាន់តែបញ្ចេញកម្លាំងក៏ដោយ ក៏ពួកគេមានភាពស្មោះត្រង់ដែរ ហើយយ៉ាងហោចណាស់ ក៏ពួកគេមិនមែនជាមនុស្សអាក្រក់ឡើយ។ ទាំងនេះគឺជាប្រភេទមនុស្សដែលដំណាក់របស់ព្រះជាម្ចាស់រក្សាទុក។ ប្រសិនបើមនុស្សម្នាក់អាក្រក់ និងថោកទាប តែងតែប្រព្រឹត្តតាមផ្លូវវៀចវេរ និងទុច្ចរិត ហើយប្រសិនបើពួកគេមិនទាំងអាចធ្វើការដោយកម្លាំងបានល្អ និងមិនត្រូវតាមស្តង់ដាជាអ្នកធ្វើការដោយកម្លាំងផងនោះ នោះមនុស្សបែបនេះគឺជាពួកអ្នកគ្មានជំនឿ ហើយដំណាក់របស់ព្រះជាម្ចាស់មិនទុកពួកគេឡើយ។ ហេតុនេះ មិនមែនដោយសារតែពួកគេជាអ្នកធ្វើការដោយកម្លាំង ទើបដំណាក់របស់ព្រះជាម្ចាស់មិនទុកពួកគេនោះទេ ប៉ុន្តែដោយសារតែការធ្វើការដោយកម្លាំងរបស់ពួកគេមិនត្រូវតាមស្តង់ដា ព្រោះសូម្បីតែការធ្វើការដោយកម្លាំងរបស់ពួកគេ ក៏មានលក្ខណៈដោះដូរគ្នាដែរ។ គឺដោយសារពួកគេតែងតែចង់ប្រព្រឹត្តអំពើអាក្រក់ និងបង្កការរំខាន តែងតែព្យាយាមប្រព្រឹត្តតាមផ្លូវវៀចវេរ និងទុច្ចរិតនៅក្នុងពួកជំនុំ ដោយធ្វើឱ្យខូចសណ្ដាប់ធ្នាប់នៃកិច្ចការរបស់ពួកជំនុំ និងប៉ះពាល់ដល់ការបំពេញភារកិច្ចរបស់មនុស្សភាគច្រើន។ ពួកគេធ្វើឱ្យខូចបរិយាកាសរបស់ពួកជំនុំ និងធ្វើឱ្យអាប់ឱនដល់ព្រះនាមរបស់ព្រះជាម្ចាស់ គឺគ្មានអ្វីដែលសមរម្យជាងការជម្រះពួកគេចេញឡើយ។ នៅកន្លែងណាដែលមានមនុស្សប្រភេទដូច «លាមកឆ្កែស្អុយ» ពួកគេគួរតែត្រូវបានជម្រះចេញជាបន្ទាន់។ តើយល់ហើយឬនៅ? (យល់ហើយ។)

XI. ការប្រើឧបាយកល និងការបង្អាក់ដល់ការបោះឆ្នោត

ថ្ងៃនេះ យើងនឹងបន្តប្រកបគ្នាអំពីភារកិច្ចទីដប់ពីររបស់ពួកអ្នកដឹកនាំ និងពួកអ្នកធ្វើការគឺ៖ «ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយកែប្រែឱ្យអ្វីៗទៅជាប្រសើរឡើងវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការញែកដឹងតាមរយៈរឿងទាំងនោះ និងរៀនសូត្រពីវា»។ តើបញ្ហាទីដប់មួយនៃភារកិច្ចទីដប់ពីរនេះគឺជាអ្វី? (ការប្រើឧបាយកល និងការរំខានដល់ការបោះឆ្នោត។) យើងធ្លាប់បានប្រកបគ្នាខ្លះៗពីមុនរួចមកហើយ អំពីការប្រើឧបាយកល និងការបង្អាក់ដល់ការបោះឆ្នោត នៅពេលប្រកបគ្នា និងបើកសម្ដែងអំពីការបង្ហាញចេញផ្សេងៗរបស់ពួកទទឹងនឹងព្រះគ្រីស្ទ តើមែនទេ? (មែនហើយ។) ការរៀបចំកិច្ចការនៃដំណាក់របស់ព្រះជាម្ចាស់ រួមបញ្ចូលទាំងច្បាប់សម្រាប់ការបោះឆ្នោតជ្រើសរើសនៅក្នុងពួកជំនុំផងដែរ។ ការបោះឆ្នោតអាចធ្វើឡើងមួយឆ្នាំម្ដង ហើយក៏អាចមានការបោះឆ្នោតដែលធ្វើឡើងក្រោមកាលៈទេសៈពិសេសមួយចំនួនផងដែរ។ គ្រប់ពួកជំនុំទាំងអស់ គួរតែជ្រើសរើសពួកអ្នកដឹកនាំ និងពួកអ្នកធ្វើការនៅគ្រប់ជាន់ថ្នាក់ ស្របតាមគោលការណ៍ដែលបានកំណត់ដោយដំណាក់របស់ព្រះជាម្ចាស់។ ច្បាប់សម្រាប់ការបោះឆ្នោត រួមមានគោលការណ៍នៃការបោះឆ្នោត លក្ខណៈវិនិច្ឆ័យសម្រាប់ការជ្រើសរើសមនុស្ស វិធីសាស្ត្រ និងរបៀបនៃការបោះឆ្នោត និងចំណុចដែលត្រូវយកចិត្តទុកដាក់ផ្សេងៗ ដែលបងប្អូនប្រុសស្រីត្រូវដឹងក្នុងអំឡុងពេលបោះឆ្នោត។ ជាការពិតណាស់ មុនពេលបោះឆ្នោតម្ដងៗ អ្នកដឹកនាំ និងអ្នកធ្វើការនៅគ្រប់ជាន់ថ្នាក់ គួរតែប្រកបគ្នាអំពីគ្រប់ទិដ្ឋភាពនៃគោលការណ៍បោះឆ្នោត ដើម្បីធានាថា រាស្ត្ររើសតាំងរបស់ព្រះជាម្ចាស់អាចយល់ច្បាស់អំពីរឿងទាំងនេះ។ តាមរបៀបនេះ លទ្ធផលនៃការបោះឆ្នោតនឹងកាន់តែប្រសើរ។ នៅថ្ងៃនេះ យើងនឹងមិនប្រកបគ្នាអំពីសេចក្ដីលម្អិតនៃការបោះឆ្នោតទេ ប្រធានបទសំខាន់នៃការប្រកបគ្នានៅថ្ងៃនេះ គឺការបង្ហាញចេញខ្លះៗនៃការប្រើឧបាយកល និងការបង្អាក់ដល់ការបោះឆ្នោត។

ក. ការបង្ហាញចេញនៃការប្រើឧបាយកល និងការបង្អាក់ដល់ការបោះឆ្នោត

ការបោះឆ្នោតជ្រើសរើសនៅក្នុងពួកជំនុំ ត្រូវតែអនុវត្តតាមគោលការណ៍បោះឆ្នោតដែលកំណត់ដោយដំណាក់របស់ព្រះជាម្ចាស់យ៉ាងតឹងរ៉ឹង ដើម្បីជ្រើសរើសបេក្ខជនដែលស័ក្តិសមបំផុតធ្វើជាអ្នកដឹកនាំ និងអ្នកធ្វើការ។ ប្រសិនបើគោលការណ៍បោះឆ្នោតត្រូវបានបំពាន ហើយប្រើប្រាស់វិធីសាស្ត្របោះឆ្នោតផ្សេងទៀត នេះគឺជាទង្វើរបស់ពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ។ ដំណាក់របស់ព្រះជាម្ចាស់ត្រូវតែហាមឃាត់ការបំពានបែបនេះ ហើយស៊ើបអង្កេត និងចាត់ការបុគ្គលសំខាន់ៗដែលបានប្រើឧបាយកលលើការបោះឆ្នោត។ ក្នុងអំឡុងពេលបោះឆ្នោតជ្រើសរើសនៅក្នុងពួកជំនុំ មនុស្សផ្សេងៗនឹងត្រូវបានបើកសម្ដែង ហើយចិត្តគំនិតផ្សេងៗរបស់មនុស្សក៏នឹងត្រូវបានលាតត្រដាងផងដែរ។ មនុស្សមួយចំនួនប្រើល្បិចកលស្មោកគ្រោកជាច្រើននៅពីក្រោយខ្នង ដើម្បីឱ្យខ្លួនឯងជាប់ឆ្នោតជាអ្នកដឹកនាំ ឬដើម្បីឱ្យមនុស្សដែលមានប្រយោជន៍សម្រាប់ពួកគេជាប់ឆ្នោត។ ឧទាហរណ៍៖ មនុស្សមួយចំនួនខ្លាចថា អស់អ្នកដែលដេញតាមសេចក្ដីពិតនឹងជាប់ឆ្នោតជាអ្នកដឹកនាំ ហើយគំរាមកំហែងដល់ឋានៈរបស់ពួកគេ ហេតុដូច្នេះ ពួកគេធ្វើអស់ពីសមត្ថភាពដើម្បីធ្វើការជំនុំជម្រះលើមនុស្សទាំងនេះនៅពីក្រោយខ្នង អំពីភាពទន់ខ្សោយដែលពួកគេបានបង្ហាញ និងកំហុសដែលពួកគេបានប្រព្រឹត្ត ដោយថ្កោលទោសពួកគេថា ក្រអឺតក្រទម និងរាប់ខ្លួនឯងជាសុចរិត មាននិស្ស័យជាពួកទទឹងនឹងព្រះគ្រីស្ទ ជាដើម ដែលទាំងអស់នេះគឺក្នុងប៉ុនប៉ងធ្វើឱ្យពួកគេចាញ់ឆ្នោត។ អ្នកផ្សេងទៀត ដើម្បីឱ្យជាប់ឆ្នោតជាអ្នកដឹកនាំ បានទិញរបស់ល្អៗដើម្បីសូកប៉ាន់មនុស្សក្នុងអំឡុងពេលបោះឆ្នោត ឬធ្វើការសន្យាដោយប្រើពាក្យពេចន៍ពីរោះស្ដាប់ ហើយថែមទាំងប្រើមធ្យោបាយផ្សេងៗដើម្បីញុះញង់ និងអុចអាលអ្នកដទៃថាគួរបោះឆ្នោតឱ្យនរណា ឬមិនបោះឆ្នោតឱ្យនរណា។ មិនថាពួកគេប្រើមធ្យោបាយ និងវិធីសាស្ត្រអ្វីនោះទេ គឺសុទ្ធតែដើម្បីប្រើឧបាយកលលើការបោះឆ្នោត និងបង្វែរលទ្ធផលនៃការបោះឆ្នោត។ ទោះបីជាពួកជំនុំបានប្រកបគ្នាម្ដងហើយម្ដងទៀតអំពីគោលការណ៍នៃការបោះឆ្នោត ដូចជាការជ្រើសរើសអ្នកដែលមានភាពជាមនុស្សល្អ អ្នកដែលដេញតាមសេចក្ដីពិត និងអ្នកដែលអាចដឹកនាំបងប្អូនប្រុសស្រីឱ្យបំពេញភារកិច្ចរបស់ខ្លួនជាធម្មតា អានព្រះបន្ទូលរបស់ព្រះជាម្ចាស់ជាធម្មតា ចូលទៅក្នុងតថភាពនៃសេចក្ដីពិត និងគោលការណ៍ផ្សេងទៀតបែបនេះក៏ដោយ ក៏មនុស្សទាំងនេះមិនស្ដាប់ឡើយ ហើយចង់ប្រើល្បិចកលស្មោកគ្រោក។ តើការប្រើល្បិចកលស្មោកគ្រោកមានន័យដូចម្តេច? មានន័យថា ពួកគេតែងតែចង់លួចបន្លំ។ ពួកគេមិនដែលវាយតម្លៃជាចំហថា នរណាល្អ និងនរណាមិនល្អឡើយ ដោយតែងតែចង់ប្រើល្បិចកលស្មោកគ្រោក និងប្រើឧបាយកល ព្រមទាំងល្បិចកលដ៏អាក្រក់នៅពីក្រោយខ្នង។ ពួកគេថែមទាំងឃុបឃិតគ្នានៅពីក្រោយខ្នងថា គួរជ្រើសរើសនរណា និងមិនគួរបោះឆ្នោតរើសនរណា ដោយព្យាយាមឱ្យមនុស្សគ្រប់គ្នាឈានដល់ការឯកភាពមួយ។ តើទាំងនេះមិនមែនជាល្បិចកលស្មោកគ្រោកទេឬ? តើនេះមិនមែនជាការលួចបន្លំទេឬ? (មែនហើយ។) តើនេះជាការការពារការបោះឆ្នោតក្នុងលក្ខណៈបើកចំហ និងស្មោះត្រង់ ស្របតាមគោលការណ៍សេចក្ដីពិតដែរឬទេ? ទេ មិនមែនទេ គឺពួកគេកំពុងប្រើឧបាយកល និងមធ្យោបាយរបស់មនុស្ស ក្នុងការប៉ុនប៉ងយ៉ាងគឃ្លើនដើម្បីប្រើឧបាយកលលើការបោះឆ្នោត។ តើគោលបំណងរបស់ពួកគេក្នុងការប្រើឧបាយកលលើការបោះឆ្នោតគឺជាអ្វី? ពួកគេចង់គ្រប់គ្រងលទ្ធផលនៃការបោះឆ្នោត និងចង់ឱ្យខ្លួនឯងជាប់ឆ្នោត ហើយបើពួកគេមិនអាចជាប់ឆ្នោតទេ នោះពួកគេចង់កំណត់ថាអ្នកណាត្រូវជាប់ឆ្នោត ដូច្នេះទើបពួកគេប្រើល្បិចកលស្មោកគ្រោកនៅពីក្រោយខ្នង។ ពួកគេមិនបង្ហាញការគិតគូរដល់កិច្ចការពួកជំនុំ ឬការចូលទៅក្នុងជីវិតរបស់បងប្អូនប្រុសស្រីឡើយ។ ពួកគេមិនគិតពីផលប្រយោជន៍នៃដំណាក់របស់ព្រះជាម្ចាស់ ឬផលប្រយោជន៍របស់បងប្អូនប្រុសស្រីឡើយ គឺពួកគេគិតគូរតែពីប្រយោជន៍ផ្ទាល់ខ្លួនប៉ុណ្ណោះ។ នៅពេលការបោះឆ្នោតកើតមានឡើង ចេតនា និងបំណងប្រាថ្នាផ្ទាល់ខ្លួនរបស់ពួកគេ គឺជាអាទិភាពចម្បង។ ដូច្នេះ តើហេតុអ្វីបានជាពួកគេចង់ប្រើឧបាយកលលើការបោះឆ្នោត? ប្រសិនបើនរណាម្នាក់ពិតជាចង់នាំបងប្អូនប្រុសស្រីមកចំពោះព្រះជាម្ចាស់ និងចូលទៅក្នុងតថភាពនៃសេចក្ដីពិតមែន តើពួកគេនឹងធ្វើបែបនេះដែរឬទេ? តើពួកគេនឹងមានមហិច្ឆតាបែបនេះដែរឬទេ? តើពួកគេនឹងបង្ហាញឥរិយាបថបែបនេះដែរឬទេ? អត់ទេ ពួកគេនឹងមិនធ្វើទេ។ មានតែអស់អ្នកដែលមានបំណងទុច្ចរិត មហិច្ឆតា និងបំណងប្រាថ្នា ដែលចង់ប្រើឧបាយកលលើការបោះឆ្នោតរបស់ពួកជំនុំប៉ុណ្ណោះ ទើបធ្វើបែបនេះ។ នៅក្នុងពួកជំនុំ ពួកគេអូសទាញមនុស្សមួយចំនួនដែលចុះសម្រុងយ៉ាងល្អនឹងពួកគេ ដែលមានទស្សនៈដូចពួកគេ និងមានបំណងព្រមទាំងគោលដៅដូចគ្នា ហើយថែមទាំងអូសទាញមនុស្សមួយចំនួនដែលជាធម្មតាទន់ខ្សោយ មិនសូវដេញតាមសេចក្ដីពិត ហើយវង្វេងវង្វាន់ អវិជ្ជា និងងាយនឹងត្រូវគេបញ្ចុះបញ្ចូល និងបោកប្រាស់ ដើម្បីបង្កើតជាកម្លាំងមួយមករំខានដល់កិច្ចការបោះឆ្នោតរបស់ពួកជំនុំ។ គោលបំណងរបស់ពួកគេក្នុងការប្រឆាំងនឹងពួកជំនុំ គឺចង់ឱ្យខ្លួនជាប់ឆ្នោត ដើម្បីឱ្យពួកគេមានសិទ្ធិសម្រេចចុងក្រោយលើលទ្ធផលនៃការបោះឆ្នោត។ ពួកគេចង់បោះឆ្នោតឱ្យមនុស្សដែលពួកគេបានកំណត់ទុក ជាមនុស្សដែលមានប្រយោជន៍សម្រាប់ពួកគេ។ ប្រសិនបើមនុស្សទាំងនេះជាប់ឆ្នោត នោះមានន័យថា ឧបាយកលរបស់ពួកគេបានសម្រេចហើយ។ តើលទ្ធផលនៃការបោះឆ្នោតបែបនេះ ត្រឹមត្រូវ ឬមិនត្រឹមត្រូវ? (មិនត្រឹមត្រូវទេ។) វាប្រាកដជាមិនត្រឹមត្រូវហើយ។ អស់អ្នកដែលជាប់ឆ្នោតតាមរយៈការបោះឆ្នោតដែលត្រូវបានមនុស្សអាក្រក់ប្រើឧបាយកល ប្រាកដជាមានប្រយោជន៍សម្រាប់មនុស្សអាក្រក់មិនខាន។ ហេតុអ្វីបានជាពួកគេមានប្រយោជន៍សម្រាប់មនុស្សអាក្រក់ទាំងនេះ? ពីព្រោះមនុស្សអាក្រក់អាចប្រព្រឹត្តតាមទំនើងចិត្ត និងយ៉ាងព្រហើន ហើយធ្វើអ្វីតាមអំពើចិត្តនៅក្នុងពួកជំនុំ ដោយគ្មាននរណាម្នាក់ហ៊ានបើកសម្ដែង ឬរឹតត្បិតពួកគេឡើយ។ ពួកគេនឹងមិនត្រូវបានបោសសម្អាតចេញទេ ខណៈដែលអស់អ្នកដែលដេញតាមសេចក្ដីពិត នឹងត្រូវពួកគេដកចេញ និងគាបសង្កត់ ហើយពួកជំនុំនឹងក្លាយជាកន្លែងរបស់ពួកមនុស្សអាក្រក់។ ច្បាស់ណាស់ថា លទ្ធផលចុងក្រោយនៃការបោះឆ្នោតដែលត្រូវបានមនុស្សអាក្រក់ប្រើឧបាយកល គឺប្រាកដជាមិនត្រឹមត្រូវឡើយ វាប្រាកដជាផ្ទុយនឹងមតិភាគច្រើន និងបំពានគោលការណ៍។ អ្នកដឹកនាំពួកជំនុំ និងបងប្អូនប្រុសស្រី គួរតែដឹងខ្លួន និងប្រុងប្រយ័ត្នចំពោះរាល់ឥរិយាបថ និងទង្វើរបស់មនុស្សទាំងនេះក្នុងអំឡុងពេលបោះឆ្នោត។ ពួកគេមិនគួរវង្វេងវង្វាន់ចំពោះរឿងនេះឡើយ។ នៅពេលដែលរកឃើញសញ្ញានៃការប្រើឧបាយកល និងការបង្អាក់ដល់ការបោះឆ្នោត ត្រូវចាត់វិធានការជាបន្ទាន់ដើម្បីរឹតត្បិតអ្នកដែលពាក់ព័ន្ធ ហើយប្រសិនបើមនុស្សទាំងនេះមិនអាចរឹតត្បិតបានទេ ពួកគេគួរតែត្រូវបានញែកចេញ។ មនុស្សទាំងនេះមានភាពគឃ្លើនជាពិសេស គ្មានការរឹតត្បិត និងពិបាកគ្រប់គ្រងណាស់។ ដើម្បីបង្អាក់ដល់ការបោះឆ្នោត និងប្រើឧបាយកលលើលទ្ធផល ពួកគេប្រាកដជានឹងប្រើល្បិចកលស្មោកគ្រោកនៅពីក្រោយខ្នងមិនខាន ដោយនិយាយ និងធ្វើរឿងជាច្រើន។ តើគួរធ្វើដូចម្តេចចំពោះរឿងនេះ? រឿងនេះងាយស្រួលចាត់ចែងទេ។ ប្រសិនបើអ្នកដឹកនាំពួកជំនុំរកឃើញបញ្ហានេះ ពួកគេគួរតែលាតត្រដាង និងធ្វើឱ្យរឿងនេះដឹងឭជាសាធារណៈ ដោយឱ្យបងប្អូនប្រុសស្រីប្រកបគ្នាអំពីភាពធ្ងន់ធ្ងរ និងផលវិបាកនៃរឿងនេះ និងអំពីថា តើសារជាតិនៃទង្វើបែបនេះគឺជាអ្វី។ នៅទីបំផុត ពួកគេគួរតែចាត់វិធានការជាក់លាក់។ តើគួរចាត់វិធានការអ្វីខ្លះ? នរណាក៏ដោយដែលតែងតែប្រើល្បិចកលស្មោកគ្រោកនៅពីក្រោយខ្នង និងប៉ុនប៉ងប្រើឧបាយកល និងបង្អាក់ដល់ការបោះឆ្នោត គួរតែត្រូវបានចាត់ការដោយមិនយោគយល់ ហើយត្រូវបានហាមឃាត់មិនឱ្យចូលរួមក្នុងការបោះឆ្នោតឡើយ។ តើនេះមានន័យដូចម្តេច? មានន័យថាសន្លឹកឆ្នោតរបស់ពួកគេមិនត្រូវបានរាប់បញ្ចូលទេ។ មិនថាមានមនុស្សប៉ុន្មាននាក់ដែលពាក់ព័ន្ធក្នុងការប្រើឧបាយកល និងបង្អាក់ដល់ការបោះឆ្នោតនោះទេ សន្លឹកឆ្នោតរបស់ពួកគេគួរតែត្រូវបានចាត់ទុកជាមោឃៈទាំងអស់ ហើយពួកគេមិនគួរត្រូវបានអនុញ្ញាតឱ្យចូលរួមក្នុងការបោះឆ្នោតឡើយ។ មិនថានរណាដែលត្រូវបានបំភាន់ និងត្រូវបានរំខាននោះទេ ឱ្យតែពួកគេបានធ្វើតាមរបៀបរបស់អ្នកដែលប្រើឧបាយកលលើការបោះឆ្នោត និងបានឃុបឃិតជាមួយមនុស្សអាក្រក់ ដើម្បីបំផ្លាញការបោះឆ្នោតដោយចេតនា រាស្ត្ររើសតាំងរបស់ព្រះជាម្ចាស់គួរតែក្រោកឈរឡើងដើម្បីបើកសម្ដែងពួកគេ និងដកសិទ្ធិរបស់ពួកគេមិនឱ្យចូលរួមការបោះឆ្នោត។ តើនេះជាវិធីសាស្រ្តល្អដែរឬទេ? (ល្អណាស់។) នេះត្រូវបានធ្វើឡើងដើម្បីការពារកិច្ចការរបស់ពួកជំនុំទាំងស្រុង។ តើអ្នកមិនបដិសេធមិនទទួលយកការរឹតត្បិតទេឬ? តើអ្នកមិនបដិសេធមិនទទួលយកគោលការណ៍បោះឆ្នោតនៃដំណាក់របស់ព្រះជាម្ចាស់ទេឬ? តើអ្នកមិនចង់មានសិទ្ធិសម្រេចចុងក្រោយទេឬ? ប្រសិនបើអ្នកមានសិទ្ធិសម្រេចចុងក្រោយ នោះគឺសាតាំងហើយដែលមានសិទ្ធិសម្រេចចុងក្រោយ។ ដំណាក់របស់ព្រះជាម្ចាស់ និងពួកជំនុំ គឺជាកន្លែងដែលសេចក្ដីពិតស្ថិតនៅជាធំ មិនអាចអនុញ្ញាតឱ្យសាតាំងសម្រេចការបានឡើយ។ ដោយសារតែអ្នកចង់ប្រើល្បិចកលស្មោកគ្រោក និងមានចេតនាប្រើឧបាយកល ព្រមទាំងបង្អាក់ដល់ការបោះឆ្នោតនេះ គឺងាយស្រួលទេ សន្លឹកឆ្នោតរបស់អ្នកត្រូវបានចាត់ទុកជាមោឃៈ។ មិនថាអ្នកបោះឆ្នោតឱ្យនរណាក៏ដោយ ក៏គ្មានប្រយោជន៍ដែរ គ្មានមតិយោបល់ណាមួយរបស់អ្នកដែលមានសុពលភាពឡើយ ហើយទោះបីជាអ្នកទទូចចង់ឈរឈ្មោះបោះឆ្នោតក៏ដោយ ក៏មិនបានការដែរ។ ដំណាក់របស់ព្រះជាម្ចាស់មានបញ្ញត្តិរដ្ឋបាល និងបទប្បញ្ញត្តិ ហើយសិទ្ធិចូលរួមរបស់អ្នកក្នុងការបោះឆ្នោតនេះ ត្រូវបានដកហូត និងលុបចោលហើយ។ ប្រសិនបើអ្នកនៅតែរំខានដល់ការបោះឆ្នោតលើកក្រោយទៀត នោះសិទ្ធិចូលរួមរបស់អ្នកក្នុងការបោះឆ្នោត នឹងត្រូវបានដកហូតទាំងស្រុង ហើយអ្នកនឹងលែងត្រូវបានអនុញ្ញាតឱ្យចូលរួមទៀតហើយ។ នេះជារបៀបដែលអ្នកដែលតែងតែប្រើល្បិចកលស្មោកគ្រោក ដើម្បីប្រើឧបាយកល និងបង្អាក់ដល់ការបោះឆ្នោត គួរតែត្រូវបានចាត់ចែង។

រាល់ពេលដែលមានការបោះឆ្នោតនៅក្នុងពួកជំនុំ តែងតែមានមនុស្សអាក្រក់មួយចំនួនចាប់ផ្ដើមនៅមិនស្ងៀម៖ អ្នកខ្លះប្រើល្បិចកលស្មោកគ្រោកនៅពីក្រោយខ្នង ក្នុងការប៉ុនប៉ងប្រើឧបាយកល និងបង្អាក់ដល់ការបោះឆ្នោត ខណៈដែលអ្នកខ្លះប្រញាប់ប្រញាល់ប្រកួតប្រជែងជាចំហជាមួយអ្នកដទៃ ដើម្បីយកតំណែងជាអ្នកដឹកនាំ ដោយជជែកវែកញែករហូតដល់មុខឡើងក្រហម ហើយថែមទាំងឈានដល់ការប្រើកំហឹង ប្រើហិង្សា និងវាយតប់គ្នាទៀតផង ដែលធ្វើឱ្យបងប្អូនប្រុសស្រីមិនដឹងថាត្រូវស្ដាប់នរណា ឬបោះឆ្នោតឱ្យនរណាឡើយ។ ក្នុងអំឡុងពេលបោះឆ្នោត ពួកគេមិនប្រកបគ្នាអំពីសេចក្ដីពិតទេ ហើយពួកគេក៏មិនពិភាក្សាអំពីរបៀបដែលពួកគេនឹងអនុវត្តកិច្ចការរបស់ពួកជំនុំ ថាមានផ្លូវបែបណានៅក្នុងកិច្ចការ ឬថាតើពួកគេនឹងលើកឡើងពីគំនិត និងផែនការកិច្ចការអ្វីខ្លះ ប្រសិនបើជាប់ឆ្នោតជាអ្នកដឹកនាំនោះដែរ។ ផ្ទុយទៅវិញ ពួកគេបែរជាលាតត្រដាងចំណុចខ្សោយរបស់បេក្ខជនផ្សេងទៀត និងវាយប្រហារពួកគេ ខណៈពេលដែលអូសទាញមនុស្សមួយក្រុមឱ្យបង្កើតការប្រឆាំងនឹងមនុស្សមួយក្រុមទៀត ដោយបង្កើតឱ្យមានស្ថានភាពបែកបាក់នៅក្នុងពួកជំនុំ។ តើការបោះឆ្នោតបែបនេះក្លាយជាអ្វីទៅ? វាក្លាយជាអ្វីមួយដែលបំបែកបំបាក់ពួកជំនុំ។ សូម្បីតែមុនពេលលទ្ធផលនៃការបោះឆ្នោតចេញមកផង ពួកជំនុំត្រូវបានបំបែកបំបាក់រួចទៅហើយ។ តើនេះជារឿងដែលគួរកើតឡើងក្នុងអំឡុងពេលបោះឆ្នោតជ្រើសរើសនៅក្នុងពួកជំនុំដែរឬទេ? តើវាជារឿងធម្មតាដែរឬទេ? ទេ មិនមែនជារឿងធម្មតាទេ។ ប្រសិនបើអ្នកចង់ធ្វើជាអ្នកដឹកនាំ ហើយជឿថាអ្នកមានសមត្ថភាពខ្លះ និងមានស្មារតីទទួលបន្ទុក ហើយមានលក្ខណៈសម្បត្តិគ្រប់គ្រាន់សម្រាប់កិច្ចការនេះ នោះអ្នកអាចចូលរួមក្នុងការបោះឆ្នោតស្របតាមគោលការណ៍នៃដំណាក់របស់ព្រះជាម្ចាស់។ ជាការពិតណាស់ អ្នកក៏អាចនិយាយអំពីចំណុចខ្លាំង និងគុណសម្បត្តិរបស់អ្នក ហើយប្រកបគ្នាអំពីការយល់ដឹង និងបទពិសោធរបស់អ្នកផងដែរ ដើម្បីឱ្យបងប្អូនប្រុសស្រីអាចជឿជាក់ និងទុកចិត្តប្រគល់កិច្ចការដឹកនាំពួកជំនុំឱ្យអ្នក។ ទោះជាយ៉ាងណាក៏ដោយ អ្នកមិនគួរសម្រេចគោលដៅនៃការជាប់ឆ្នោតរបស់អ្នក ដោយការវាយប្រហារអ្នកដទៃឡើយ ព្រោះរឿងនេះអាចបំភាន់មនុស្សយ៉ាងងាយ និងនាំមកនូវផលវិបាកអវិជ្ជមាន។ បងប្អូនប្រុសស្រីដែលមានកម្ពស់តូចទាប និងគ្មានការញែកដឹង អាចត្រូវបានអ្នកបំភាន់យ៉ាងងាយ ហើយនឹងមិនដឹងថាត្រូវជ្រើសរើសនរណាឡើយ ហើយពួកជំនុំក៏អាចធ្លាក់ទៅក្នុងភាពវឹកវរ និងរងការបែកបាក់ផងដែរ។ តើនោះមិនមែនជាការផ្ដល់ឱកាសឱ្យសាតាំងកេងចំណេញទេឬ? សរុបមក ការចូលរួមក្នុងការបោះឆ្នោតដោយមិនធ្វើតាមគោលការណ៍ ហើយតែងតែមានមហិច្ឆតា និងបំណងប្រាថ្នា ព្រមទាំងប្រើមធ្យោបាយថោកទាបដើម្បីសម្រេចគោលដៅនៃការជាប់ឆ្នោតរបស់ខ្លួន សុទ្ធតែជាធម្មជាតិនៃការប្រើឧបាយកល និងការបង្អាក់ដល់ការបោះឆ្នោត ហើយជាឥរិយាបថបោះឆ្នោតមិនត្រឹមត្រូវនោះទេ។ ជាការពិតណាស់ មនុស្សមួយចំនួនមានឥរិយាបថត្រឹមត្រូវ ដែលគួរតែបែងចែកឱ្យដាច់ពីឥរិយាបថនេះ។ ឧទាហរណ៍៖ ប្រសិនបើបេក្ខជនប្រកបគ្នាអំពីរបៀបធ្វើកិច្ចការផ្សេងៗរបស់ពួកជំនុំឱ្យបានល្អ ដូចជាកិច្ចការផ្សាយដំណឹងល្អ ការងារខាងអត្ថបទ និងការងារកិច្ចការទូទៅ ឬរបៀបកែលម្អជីវិតពួកជំនុំ ដោះស្រាយការលំបាកនៃរាស្ត្ររើសតាំងរបស់ព្រះជាម្ចាស់ក្នុងការចូលទៅក្នុងជីវិតរបស់ពួកគេ និងអ្វីៗផ្សេងទៀត នេះសុទ្ធតែជារឿងត្រឹមត្រូវ។ ការសម្ដែងចេញនូវទស្សនៈ និងការយល់ដឹងរបស់ខ្លួនយ៉ាងត្រឹមត្រូវ ការចែករំលែកគំនិត និងផែនការទាក់ទងនឹងកិច្ចការរបស់ពួកជំនុំ និងអ្វីៗផ្សេងទៀត ទាំងនេះសុទ្ធតែជាផ្នែកនៃពាក្យសម្ដី និងឥរិយាបថប្រក្រតី ហើយស្របតាមគោលការណ៍បោះឆ្នោតដែលកំណត់ដោយពួកជំនុំ។ ក្រៅពីនេះ ឥរិយាបថមិនត្រឹមត្រូវណាមួយដែលបានបង្ហាញក្នុងអំឡុងពេលបោះឆ្នោត ដែលច្បាស់ក្រឡែតជាពិសេស គួរតែទាក់ទាញចំណាប់អារម្មណ៍របស់មនុស្ស។ មនុស្សត្រូវតែប្រុងប្រយ័ត្នចំពោះរឿងទាំងនេះ និងញែកវាឱ្យដឹង ចូរកុំធ្វេសប្រហែសឱ្យសោះ។

មនុស្សមួយចំនួនតែងតែលើកឡើងថា រវល់នឹងកិច្ចការ មានបញ្ហាជាច្រើនក្នុងគ្រួសាររបស់ខ្លួន ឬបរិយាកាសមិនសមស្រប ជាលេសដើម្បីមិនបំពេញភារកិច្ចរបស់ខ្លួន និងមិនចូលរួមក្នុងជីវិតពួកជំនុំ។ ទោះជាយ៉ាងណាក៏ដោយ ដល់ពេលបោះឆ្នោតជ្រើសរើសអ្នកដឹកនាំពួកជំនុំ ការលំបាកទាំងនេះស្រាប់តែបាត់អស់រលីង ហើយពួកគេតែងខ្លួនយ៉ាងផ្ចិតផ្ចង់សម្រាប់ឱកាសនេះ ហើយមកចូលរួមការបោះឆ្នោត។ ពួកគេមិនបានបង្ហាញខ្លួនយូរមកហើយ ប៉ុន្តែពេលឮដំណឹងដ៏ល្អអំពីការបោះឆ្នោតក្នុងពួកជំនុំ ពួកគេក៏ប្រញាប់ប្រញាល់មកយ៉ាងអន្ទះសារ។ តើពួកគេមកដើម្បីអ្វី? ពួកគេមកដើម្បីការបោះឆ្នោត ដើម្បីតំណែងជាអ្នកដឹកនាំពួកជំនុំ ដើម្បី «តំណែងជាមន្ត្រី» នេះ។ មនុស្សប្រភេទនេះមានល្បិចកលខ្លាំងណាស់នៅក្នុងសកម្មភាពរបស់ពួកគេ។ ដោយខ្លាចថាអ្នកដទៃនឹងសង្ស័យថាពួកគេចង់ក្លាយជាអ្នកដឹកនាំពួកជំនុំ ពួកគេក៏ជៀសវាងមិននិយាយពីការបោះឆ្នោតទេ ហើយផ្ដោតតែទៅលើការប្រកបគ្នាអំពីការយល់ដឹង និងបទពិសោធរបស់ខ្លួន ដើម្បីទទួលបានការកោតសរសើរពីមនុស្សប៉ុណ្ណោះ។ ពួកគេក៏ហូប និងផឹកព្រះបន្ទូលរបស់ព្រះជាម្ចាស់នៅចំពោះមុខគេឯង ដឹកនាំអ្នករាល់គ្នាឱ្យប្រកបគ្នាអំពីព្រះបន្ទូលរបស់ព្រះជាម្ចាស់ និងចែករំលែកទីបន្ទាល់តាមរយៈបទពិសោធផ្ទាល់ខ្លួនផងដែរ។ តាមការពិត ជាទូទៅពួកគេកម្រនឹងចូលរួមក្នុងជីវិតពួកជំនុំណាស់ ហើយកម្រនឹងប្រកបគ្នាអំពីសេចក្ដីពិតណាស់ ពួកគេក៏មិនអាចនិយាយអំពីការយល់ដឹងតាមរយៈបទពិសោធណាមួយបានដែរ។ ទោះជាយ៉ាងណាក៏ដោយ នៅពេលការបោះឆ្នោតកាន់តែខិតចូលមកដល់ ពួកគេប្រែជាខុសប្លែកយ៉ាងខ្លាំង។ ពួកគេចូលរួមយ៉ាងសកម្មក្នុងជីវិតពួកជំនុំ ហើយអន្ទះសារចង់អធិដ្ឋាន អន្ទះសារចង់ច្រៀងទំនុកបរិសុទ្ធ និងអន្ទះសារចង់ប្រកបគ្នា ដោយបង្ហាញខ្លួនថាមានចិត្តខ្នះខ្នែង និងសកម្មជាពិសេស ហើយលេចធ្លោជាងគេ។ ក្រោយពីជួបជុំរួច ពួកគេរកឱកាសជជែកលេងអំពីរឿងគ្រួសារជាមួយបងប្អូនប្រុសស្រី និងបង្កើតខ្សែបណ្ដាញ។ ពេលឃើញអ្នកដឹកនាំពួកជំនុំ ពួកគេនិយាយថា៖ «មួយរយៈនេះ អ្នកមើលទៅមិនសូវស្រួលខ្លួនសោះ។ ផ្ទះខ្ញុំមានផ្លែល្ម៉ើ ចាំខ្ញុំយកមកឱ្យអ្នកខ្លះ»។ ពេលឃើញបងស្រីណាម្នាក់ ពួកគេនិយាយថា៖ «ខ្ញុំឮថាគ្រួសារអ្នកកំពុងជួបការលំបាកផ្នែកហិរញ្ញវត្ថុ។ តើអ្នកត្រូវការជំនួយទេ? ខ្ញុំអាចឱ្យខោអាវខ្លះដល់អ្នក»។ ពួកគេសកម្មជាពិសេសនៅរាល់ការជួបជុំ ដែលខុសប្លែកពីមុនយ៉ាងខ្លាំង។ កាលពីមុន ពួកគេគ្រាន់តែមកបង្ហាញខ្លួនម្ដងម្កាលដើម្បីឱ្យគេដឹងថាបានមក ហើយមិនថានរណាហៅពួកគេឱ្យមកកាន់ការជួបជុំទេ ពួកគេតែងតែដោះសាឱ្យខ្លួនឯងថា ពួកគេរវល់។ ប៉ុន្តែ ក្នុងអំឡុងពេលបោះឆ្នោត ស្រាប់តែពួកគេលេចមុខមក ហើយចូលរួមរាល់ការជួបជុំដោយមិនខកខានមួយដងឡើយ។ នៅរាល់ការជួបជុំនីមួយៗ បងប្អូនប្រុសស្រីប្រកបគ្នាអំពីបញ្ហា និងគោលការណ៍ដែលទាក់ទងនឹងការបោះឆ្នោត ហើយជាការពិតណាស់ ពួកគេក៏ចូលរួមដែរ។ ក្នុងអំឡុងពេលនេះ ពួកគេខិតខំអស់ពីសមត្ថភាពដើម្បីកសាងតទំនាក់ទំនងល្អជាមួយបងប្អូនប្រុសស្រី ដោយព្យាយាមអូសទាញមនុស្សមួយចំនួនក្នុងចំណោមនោះ។ ពួកគេថែមទាំងថ្វាយតង្វាយជាច្រើនដងនៅចំពោះមុខបងប្អូនប្រុសស្រីទៀតផង ដែលធ្វើឱ្យមនុស្សភាគច្រើនមានការភ្ញាក់ផ្អើល ដោយគិតថា៖ «ពួកគេបានជឿលើព្រះជាម្ចាស់អស់ពេលយូរមកហើយ ប៉ុន្តែយើងមិនដែលឃើញពួកគេថ្វាយតង្វាយពីមុនមកទេ។ ហេតុអ្វីបានជាលើកនេះពួកគេចិត្តទូលាយម្ល៉េះ? តើពួកគេពិតជាបានផ្លាស់ប្ដូរទៅជាល្អប្រសើរ ហើយបានកែប្រែខ្លួនមែនឬ?» មនុស្សល្ងង់ខ្លៅ និងអវិជ្ជាមួយចំនួន ដែលមិនអាចវាយតម្លៃស្ថានការណ៍ គិតថាបុគ្គលនេះពិតជាបានផ្លាស់ប្ដូរទៅជាល្អប្រសើរមែន ថាពួកគេបានវិនិច្ឆ័យខុសចំពោះបុគ្គលនេះពីមុនមក ហើយពួកគេក៏ចាប់ផ្ដើមមានចំណាប់អារម្មណ៍ល្អចំពោះបុគ្គលនេះនៅក្នុងចិត្តដោយមិនដឹងខ្លួន ដោយគិតថា៖ «គ្រួសាររបស់បុគ្គលនេះមានជីវភាពធូរធារ ពួកគេមានខ្សែបណ្ដាញ និងមានច្រកផ្លូវក្នុងការសម្រេចកិច្ចការផ្សេងៗ។ ប្រសិនបើពួកគេក្លាយជាអ្នកដឹកនាំពួកជំនុំ ពួកគេអាចសម្រេចកិច្ចការជាច្រើនសម្រាប់ពួកជំនុំបាន។ តើនេះមិនមែនជាការផ្ដល់ជំនួយដល់ពួកជំនុំរបស់យើងក្នុងការផ្សាយដំណឹងល្អ និងការទទួលបងប្អូនប្រុសស្រីមួយចំនួនដែលកំពុងត្រូវបានគេតាមចាប់ខ្លួន និងមានការលំបាកទេឬ? ប្រសិនបើពួកគេអាចបន្តសកម្មបែបនេះ វាពិតជាល្អខ្លាំងណាស់ ប៉ុន្តែខ្ញុំមិនប្រាកដថា តើពួកគេអាចបន្តធ្វើបែបនេះបាន ឬថាតើពួកគេនឹងសុខចិត្តធ្វើជាអ្នកដឹកនាំពួកជំនុំរបស់យើងឬក៏អត់នោះទេ»។ តើមនុស្សមួយចំនួនមិនត្រូវបានបំភាន់ និងបោកបញ្ឆោតទេឬ? អ្វីគ្រប់យ៉ាងដែលបុគ្គលនេះកំពុងធ្វើ គឺចាប់ផ្ដើមទទួលបានផ្លែផ្កាហើយ មែនទេ? អ្វីៗចាប់ផ្ដើមលេចចេញជារូបរាង ហើយលទ្ធផលនឹងមកដល់ក្នុងពេលឆាប់ៗនេះ។ តើនេះមិនមែនជាអ្វីដែលពួកគេចង់បានទេឬ? (មែនហើយ។) លើសពីនេះ ពួកគេឱ្យខោអាវពីរសម្រាប់ទៅមនុស្សម្នាក់ ឱ្យបន្លែមួយកន្ត្រកទៅម្នាក់ទៀត និងឱ្យអាហារបំប៉នខ្លះទៅមនុស្សម្នាក់ផ្សេងទៀត ដោយធានាថាមនុស្សគ្រប់គ្នាត្រូវបានយកចិត្តទុកដាក់។ រឿងនេះធ្វើឱ្យមនុស្សគិតថា៖ «ប្រសិនបើបុគ្គលនេះក្លាយជាអ្នកដឹកនាំពួកជំនុំ តើពួកគេមិនមែនជាអ្នកគង្វាលដ៏ល្អទេឬ? តើពួកគេមិនមែនជាមនុស្សដែលអ្នកភាគច្រើនចង់ពឹងពាក់ទេឬ?» តើពេលនេះមិនមែនជាពេលវេលាដ៏ស័ក្តិសមទេឬ? តើបងប្អូនប្រុសស្រីនឹងមិនងាយស្រួលទេឬក្នុងការជ្រើសរើសមនុស្សបែបនេះ? បុគ្គលនេះមានការអប់រំ ប្រសប់វោហារ និងមានឋានៈជាក់លាក់ក្នុងសង្គម។ ប្រសិនបើពួកជំនុំប្រឈមមុខនឹងការចាប់ខ្លួន ពួកគេអាចការពារបងប្អូនប្រុសស្រីបាន។ ប្រសិនបើគ្រួសាររបស់បងប្អូនប្រុសស្រីណាម្នាក់មានការលំបាក ពួកគេអាចលូកដៃជួយបាន ហើយពួកគេក៏អាចជួយកិច្ចការពួកជំនុំបានដែរ នៅពេលដែលត្រូវការកម្លាំង។ ទោះជាយ៉ាងណាក៏ដោយ មានរឿងមួយដែលមនុស្សភាគច្រើនមិនច្បាស់ក្នុងចិត្តគឺ៖ «ពួកគេមិនធ្លាប់បានដេញតាមសេចក្ដីពិតទេ ហើយកម្រចូលរួមការជួបជុំអស់ពេលជាយូរមកហើយ។ ប៉ុន្តែឥឡូវនេះ ដល់ពេលបោះឆ្នោត ពួកគេប្រញាប់ប្រញាល់មកចូលរួមការជួបជុំពីរបីដង។ ប្រសិនបើពួកគេជាប់ឆ្នោតជាអ្នកដឹកនាំ តើពួកគេនឹងយល់សេចក្ដីពិតដែរឬទេ? ប្រសិនបើគេមិនយល់សេចក្ដីពិត ហើយអាចត្រឹមតែការពារមនុស្សទាំងនេះ ឬផ្ដល់ផលប្រយោជន៍ខ្លះដល់ពួកគេ តើគេអាចជួយមនុស្សឱ្យយល់សេចក្ដីពិតបានដែរឬទេ? តើគេអាចនាំមនុស្សមកចំពោះព្រះជាម្ចាស់បានដែរឬទេ? រឿងនេះពិបាកថាណាស់»។ មនុស្សមួយចំនួនមានមន្ទិលក្នុងចិត្ត ចំណែកឯអ្នកផ្សេងទៀតបានរងឥទ្ធិពល និងត្រូវបានទិញទឹកចិត្តរួចទៅហើយដោយសារផលប្រយោជន៍របស់បុគ្គលនេះ។ តើស្ថានភាពនេះមិនគ្រោះថ្នាក់ខ្លាំងទេឬ? គ្រាន់តែឆ្នោតមួយសន្លឹក ក៏អាចធ្វើឱ្យពួកគេជាប់ឆ្នោតបានដែរ។ មិនថាលទ្ធផលនៃការបោះឆ្នោតចុងក្រោយទៅជាយ៉ាងណានោះទេ តើទង្វើ និងឥរិយាបថរបស់មនុស្សបែបនេះត្រឹមត្រូវដែរឬទេ? (មិនត្រឹមត្រូវទេ។) នៅគ្រាដ៏ស័ក្តិសមបំផុត ពួកគេធ្វើទាន ថ្វាយតង្វាយ និងជួយបងប្អូនប្រុសស្រីក្នុងការដោះស្រាយការលំបាកជាក់ស្ដែងមួយចំនួន។ នៅពេលបងប្អូនប្រុសស្រីខ្លះរើផ្ទះ ពួកគេជួយដល់ការដឹកជញ្ជូន ហើយនៅពេលគ្រួសាររបស់បងប្អូនប្រុសស្រីមួយចំនួនខ្វះខាតលុយកាក់ ពួកគេក៏ឱ្យខ្ចីខ្លះ។ នៅពេលអ្នកខ្លះខ្វះទូរសព្ទ ពួកគេទិញឱ្យមួយគ្រឿង ហើយនៅពេលអ្នកខ្លះគ្មានកុំព្យូទ័រ ពួកគេក៏យករបស់ខ្លួនឯងឱ្យទៅអ្នកទាំងនោះ។ ... ពួកគេធ្វើរឿងទាំងនេះនៅគ្រាដ៏ស័ក្តិសមបំផុត និងនៅដំណាក់កាលដ៏សំខាន់បំផុត។ តើនេះជាឥរិយាបថបែបណាទៅ? តើការធ្វើរឿងទាំងនេះដោយមានបំណងប្រជែងយកតំណែងជាអ្នកដឹកនាំ ដោយមានអាថ៌កំបាំង និងគោលបំណងដែលមិនអាចនិយាយប្រាប់គេបាន មិនមែនជាការប្រើឧបាយកល និងការបង្អាក់ដល់ការបោះឆ្នោតទេឬ? (មែនហើយ។) ពួកគេមិនមកលឿន ឬយឺតជាងនេះទេ ប៉ុន្តែបែរជាបង្ហាញខ្លួនចំពេលបោះឆ្នោតជ្រើសរើសអ្នកដឹកនាំតែម្ដង។ តើពួកគេមិនមែនកំពុងលាក់អាថ៌កំបាំងដែលមិនអាចនិយាយប្រាប់គេបានទេឬ? រឿងនេះច្បាស់ក្រឡែតហើយ ពួកគេប្រាកដជាកំពុងលាក់អាថ៌កំបាំងដែលមិនអាចនិយាយប្រាប់គេបានមិនខាន។ មិនមែនមកពីពួកគេមានមនសិការភ្ញាក់រលឹកភ្លាមៗ ហើយចង់ធ្វើអំពើល្អខ្លះនោះទេ។ គោលបំណងរបស់ពួកគេគឺដើម្បីឈរឈ្មោះជាអ្នកដឹកនាំពួកជំនុំ ដើម្បីក្លាយជាអ្នកទទួលខុសត្រូវក្នុងពួកជំនុំ ដើម្បីប្រើឧបាយកលលើពួកជំនុំ និងរាស្ដ្ររើសតាំងរបស់ព្រះជាម្ចាស់។ តើពួកគេចង់ប្រើឧបាយកលលើមនុស្សទាំងនេះ ដើម្បីពួកគេអាចធ្វើកិច្ចការសម្រាប់អ្នកទាំងនោះដោយពិតប្រាកដមែនទេ? (មិនមែនទេ។) ចុះតើពួកគេចង់ធ្វើអ្វីទៅ? ពួកគេចង់គ្រប់គ្រងរាស្ដ្ររើសតាំងរបស់ព្រះជាម្ចាស់ គ្រប់គ្រងពួកជំនុំ និងចង់បានតំណែងមួយនៅក្នុងពួកជំនុំ ដែលពួកគេអាចធ្វើជាមន្ត្រី និងសម្រេចអ្វីៗតាមចិត្ត។ តើវិធីសាស្ត្រ និងការអនុវត្តដ៏ខុសប្រក្រតីទាំងនេះ មិនរាប់ថាជាការប្រើឧបាយកល និងការបង្អាក់ដល់ការបោះឆ្នោតទេឬ? (មែនហើយ។)

ក្នុងអំឡុងពេលបោះឆ្នោតក្នុងពួកជំនុំ មនុស្សមួយចំនួនដែលខ្លាចថាខ្លួនមិនទទួលបានសន្លឹកឆ្នោតគ្រប់គ្រាន់ ក៏បោះឆ្នោតឱ្យខ្លួនឯង។ តើរឿងនេះមិនស្ដាប់ទៅគួរឱ្យអស់សំណើច និងចម្លែកទេឬ? តើធម្មជាតិរបស់មនុស្សដែលបោះឆ្នោតឱ្យខ្លួនឯងមានលក្ខណៈបែបណា? តើវាជាការបង្ហាញចេញនៃការខ្វះទំនុកចិត្ត ជាភាពឥតអៀនខ្មាស ឬជាមហិច្ឆតាហួសហេតុ? គឺទាំងអស់ហ្នឹងឯង។ ពួកគេខ្លាចមិនជាប់ឆ្នោត ដូច្នេះពួកគេគ្មានជម្រើសអ្វីក្រៅតែពីបោះឆ្នោតឱ្យខ្លួនឯងឡើយ នេះគឺជាការខ្វះទំនុកចិត្ត។ ពួកគេគ្មានសមត្ថភាពសោះ ប៉ុន្តែនៅតែចង់ធ្វើជាអ្នកដឹកនាំ ដោយខ្លាចអ្នកដទៃមិនបោះឆ្នោតឱ្យខ្លួន ពួកគេក៏បោះឆ្នោតឱ្យខ្លួនឯង។ តើនេះមិនមែនជាភាពឥតអៀនខ្មាសទេឬ? លើសពីនេះ មហិច្ឆតាហួសហេតុរបស់ពួកគេ គ្របដណ្ដប់លើការជំនុំជម្រះរបស់ខ្លួន រហូតដល់ថ្នាក់ពួកគេបោះបង់ចោលមុខមាត់ ហើយក្លាយជាគ្មានសេចក្ដីសុចរិត និងគ្មានសេចក្ដីថ្លៃថ្នូរ៖ «បើអ្នកមិនបោះឆ្នោតឱ្យខ្ញុំទេ នោះខ្ញុំនឹងមិនព្រមឡើយ ខ្ញុំត្រូវតែធ្វើជាអ្នកដឹកនាំពួកជំនុំ។ បើខ្ញុំមិនអាចក្លាយជាអ្នកដឹកនាំទេ ខ្ញុំនឹងឈប់ជឿលើព្រះជាម្ចាស់ទៀតហើយ!» ពួកគេទទូចចង់ធ្វើជាអ្នកដឹកនាំ ចង់ដើរតួជាមន្ត្រី ដោយមានអារម្មណ៍ស្ងប់ចិត្ត និងស្កប់ស្កល់ក្នុងជីវិត លុះត្រាតែនៅពេលដែលពួកគេមានឋានៈប៉ុណ្ណោះ។ តើពួកគេមានមហិច្ឆតា និងបំណងប្រាថ្នាធំខ្លាំងប៉ុនណាទៅ! ពួកគេស្រឡាញ់ឋានៈខ្លាំងពេក ដោយជឿលើព្រះជាម្ចាស់គ្រាន់តែដើម្បីក្លាយជាអ្នកដឹកនាំប៉ុណ្ណោះ។ តើការធ្វើជាអ្នកដឹកនាំមានអ្វីអស្ចារ្យទៅ? ប្រសិនបើអ្នកមិនឱ្យតម្លៃលើផលប្រយោជន៍នៃឋានៈ និងមិនសោយសុខនឹងការអនុគ្រោះពិសេសទាំងអស់ដែលឋានៈនោះនាំមកឱ្យទេ តើអ្នកនឹងនៅតែចង់បានតំណែងនេះទៀតទេ? តើអ្នកនៅតែបោះឆ្នោតឱ្យខ្លួនឯងទៀតទេ? តើមហិច្ឆតា និងបំណងប្រាថ្នារបស់អ្នកនៅតែធំធេងបែបនេះទៀតទេ? តើអ្នកនៅតែស្រឡាញ់ឋានៈខ្លាំងបែបនេះទៀតទេ? អត់ទេ អ្នកនឹងមិនធ្វើបែបនេះឡើយ។ មនុស្សបែបនេះតែងតែចង់លូកដៃ និងខិតខំប្រឹងប្រែងក្នុងការបោះឆ្នោត ដោយប្រើគ្រប់ទង្វើដែលមិនស្មោះត្រង់។ ទោះបីជាពួកគេខ្លួនឯងផ្ទាល់មានអារម្មណ៍ថា ការធ្វើរបៀបនេះជារឿងគួរឱ្យអាម៉ាស់ មិនបើកចំហ ឬមិនត្រឹមត្រូវ និងធ្វើឱ្យអាប់ឱនកិត្តិយសបន្តិចក្ដី ប៉ុន្តែក្រោយពីពិចារណារួច ពួកគេគិតថា៖ «មិនបាច់ខ្វល់ទេ អ្វីដែលសំខាន់គឺត្រូវជាប់ឆ្នោតជាអ្នកដឹកនាំសិន!» នេះគឺជាភាពឥតអៀនខ្មាស។ ពួកគេថែមទាំងចង់ត្រាប់តាមវិធីសាស្ត្រជជែកដេញដោលដែលប្រើក្នុងការបោះឆ្នោតនៃបណ្ដាប្រទេសប្រជាធិបតេយ្យទៀតផង ដែលបេក្ខជននានាលាតត្រដាងចំណុចខ្វះខាតរបស់គ្នាទៅវិញទៅមក ធ្វើការវិនិច្ឆ័យ និងវាយប្រហារគ្នាទៅវិញទៅមក ព្រមទាំងឈ្លោះប្រកែកគ្នា ដោយយកយុទ្ធសាស្ត្រទាំងនេះមកប្រើក្នុងការបោះឆ្នោតរបស់ពួកជំនុំ។ តើនេះមិនមែនជាកំហុសដ៏ធ្ងន់ធ្ងរទេឬ? តើនេះមិនមែនជាវេទិកាខុសសម្រាប់ការប្រើប្រាស់យុទ្ធសាស្ត្របែបនេះទេឬ? ប្រសិនបើអ្នកមកពួកជំនុំដើម្បីធ្វើសកម្មភាពដ៏វៀចវេរ និងដ៏អាក្រក់ទាំងនេះ ហើយព្យាយាមប្រើឧបាយកល និងបង្អាក់ដល់ការបោះឆ្នោត ខ្ញុំប្រាប់អ្នកចុះ អ្នកបានជ្រើសរើសកន្លែងខុសហើយក្នុងការធ្វើបែបនេះ! ទីនេះគឺជាដំណាក់របស់ព្រះជាម្ចាស់ មិនមែនជាសង្គមឡើយ។ អ្នកគ្រប់គ្នាដែលប្រើឧបាយកល និងបង្អាក់ដល់ការបោះឆ្នោត នឹងត្រូវថ្កោលទោសគ្រប់ៗគ្នា។ នៅក្នុងពួកជំនុំ មិនថាមូលហេតុ លេស ឬវិធីសាស្ត្រអ្វីត្រូវបានប្រើដើម្បីប៉ុនប៉ងប្រើឧបាយកល និងបង្អាក់ដល់ការបោះឆ្នោតនោះទេ គឺសុទ្ធតែមិនអាចទទួលយកបានឡើយ ហើយនេះចាត់ទុកជាអំពើអាក្រក់ វាគឺជាអំពើអាក្រក់ជារៀងរហូត! អស់អ្នកណាដែលប៉ុនប៉ងប្រើឧបាយកល និងបង្អាក់ដល់ការបោះឆ្នោត គឺត្រូវថ្កោលទោស។ មនុស្សបែបនេះមិនត្រូវបានទទួលស្គាល់ថាជាសមាជិកនៃដំណាក់របស់ព្រះជាម្ចាស់ ឬជាបងប្អូនប្រុសស្រីនោះឡើយ ផ្ទុយទៅវិញ ពួកគេត្រូវបានកំណត់លក្ខណៈថាជាពួកអ្នកបម្រើសាតាំង។ តើពួកអ្នកបម្រើសាតាំងធ្វើរឿងប្រភេទអ្វីខ្លះ? ពួកគេជំនាញខាងធ្វើរឿងគ្រប់បែបយ៉ាងដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្តាប់ធ្នាប់ធម្មតារបស់ពួកជំនុំ។ អស់អ្នកណាដែលប្រើឧបាយកល និងបង្អាក់ដល់ការបោះឆ្នោត គឺកំពុងដើរតួជាតួអង្គអវិជ្ជមានទាំងនេះ ដោយធ្វើរឿងដែលពួកអ្នកបម្រើសាតាំងធ្វើ។ មិនថាពួកជំនុំធ្វើកិច្ចការអ្វីនោះទេ មនុស្សទាំងនេះក្រោកឡើងដើម្បីបង្អាក់ និងបំផ្លាញកិច្ចការនោះ ដោយមិនខ្វល់ពីការរៀបចំកិច្ចការ និងបទប្បញ្ញត្តិនៃដំណាក់របស់ព្រះជាម្ចាស់ មិនខ្វល់ពីបញ្ញត្តិរដ្ឋបាលរបស់ព្រះជាម្ចាស់ ហើយលើសពីនេះទៅទៀតនោះ គឺមិនខ្វល់ពីព្រះជាម្ចាស់ឡើយ។ ពួកគេប៉ុនប៉ងធ្វើអ្វីៗតាមតែចិត្តចង់នៅក្នុងដំណាក់របស់ព្រះជាម្ចាស់ ដោយប្រើឧបាយកលលើកិច្ចការផ្សេងៗរបស់ពួកជំនុំ ហើយលើសពីនេះទៅទៀត គឺប្រើឧបាយកលលើសមាជិកពួកជំនុំ រហូតដល់ថ្នាក់ប្រើឧបាយកល និងបង្អាក់ដល់ការបោះឆ្នោតរបស់ពួកជំនុំទៀតផង។ តើពួកគេប៉ុនប៉ងប្រើឧបាយកលលើបុគ្គលិករបស់ពួកជំនុំតាមរយៈមធ្យោបាយអ្វី? ពួកគេស្វែងរកឱកាសដើម្បីប្រើឧបាយកល និងបង្អាក់ដល់ការបោះឆ្នោតរបស់ពួកជំនុំ។ នៅពេលដែលការបោះឆ្នោតត្រូវបានពួកអ្នកបម្រើសាតាំងទាំងនេះប្រើឧបាយកល និងបង្អាក់ នោះការបោះឆ្នោតបានបរាជ័យហើយ។ ប្រសិនបើពួកអ្នកបម្រើសាតាំងទាំងនេះសម្រេចបំណងរបស់ខ្លួន ហើយក្លាយជាអ្នកដឹកនាំពួកជំនុំ តើលទ្ធផលនៃការបោះឆ្នោតនោះត្រឹមត្រូវ ឬក៏មិនត្រឹមត្រូវ? ជាការពិតណាស់ គឺមិនត្រឹមត្រូវទេ។ ការបោះឆ្នោតឡើងវិញគួរតែត្រូវបានធ្វើឡើង តាមរយៈការប្រកបគ្នាអំពីសេចក្ដីពិត និងការសង្ខេបមេរៀនដែលបានរៀន។

ខ. គោលការណ៍ដើម្បីដោះស្រាយជាមួយមនុស្សអាក្រក់ ដែលប្រើឧបាយកលលើការបោះឆ្នោតរបស់ពួកជំនុំ

នៅពេលដែលករណីមនុស្សអាក្រក់ប្រើឧបាយកលលើការបោះឆ្នោតកើតឡើង វាចាំបាច់ក្នុងការរៀបចំការបោះឆ្នោតឡើងវិញ។ តើរឿងនេះគួរអនុវត្តដោយរបៀបណា? (លទ្ធផលនៃការបោះឆ្នោតគួរតែត្រូវបានលុបចោល ហើយការបោះឆ្នោតថ្មីគួរតែត្រូវបានធ្វើឡើង។) នេះគឺជាវិធីមួយ។ ព័ត៌មានផ្ទៃក្នុងអំពីរបៀបដែលការបោះឆ្នោតនេះត្រូវបានមនុស្សអាក្រក់ប្រើឧបាយកល គួរតែត្រូវបានបើកចំហ និងប្រកាសជាសាធារណៈ ដើម្បីឱ្យមនុស្សគ្រប់គ្នាដឹងថា ដំណើរការបោះឆ្នោតមានលក្ខណៈបែបណា ហើយលទ្ធផលកើតចេញមកដោយរបៀបណា។ បន្ទាប់ពីព័ត៌មានផ្ទៃក្នុងនេះត្រូវបានគេដឹងឮហើយ លទ្ធផលនៃការបោះឆ្នោតគួរតែត្រូវបានបដិសេធ ហើយការបោះឆ្នោតឡើងវិញគួរតែត្រូវបានធ្វើឡើង។ ការបោះឆ្នោតបែបនេះដាច់ខាតមិនត្រូវទទួលការយល់ព្រមពីសំណាក់រាស្ដ្ររើសតាំងរបស់ព្រះជាម្ចាស់ភាគច្រើនឡើយ ហើយមិនថានរណាជាប់ឆ្នោតនោះទេ លទ្ធផលមិនអាចទទួលយកបានឡើយ។ ក្នុងកាលៈទេសៈធម្មតា តាមរយៈការប្រកបគ្នាអំពីសេចក្ដីពិត និងការលាតត្រដាងរឿងរ៉ាវផ្ទៃក្នុង លទ្ធផលនៃការបោះឆ្នោតអាចត្រូវបានបដិសេធ ហើយការបោះឆ្នោតឡើងវិញអាចត្រូវបានធ្វើឡើង។ ប៉ុន្តែ ជួនកាល ក្នុងកាលៈទេសៈពិសេសមួយចំនួន ទោះបីជាមនុស្សមួយក្រុមតូចដឹងថា លទ្ធផលនៃការបោះឆ្នោតត្រូវបានពួកអ្នកបម្រើសាតាំងប្រើឧបាយកល ហើយថាបុគ្គលដែលជាប់ឆ្នោតនោះពិតជាមិនអាចធ្វើកិច្ចការបានសោះ និងគ្រាន់តែជាអាយ៉ងក៏ដោយ ក៏ដោយសារតែមនុស្សភាគច្រើននៅក្នុងពួកជំនុំត្រូវបានបំភាន់ដោយមនុស្សអាក្រក់ ហើយនៅតែឈរនៅខាងពួកអ្នកបម្រើសាតាំង ខណៈដែលមានតែមនុស្សមួយក្រុមតូចប៉ុណ្ណោះដែលមានការញែកដឹងខ្លះ និងដឹងពីព័ត៌មានផ្ទៃក្នុង ហើយគ្មាននរណាម្នាក់ជឿមនុស្សមួយក្រុមតូចនេះ ឬស្ដាប់ពួកគេនៅពេលពួកគេនិយាយនោះទេ ពួកគេត្រូវនៅឯកោ និងគ្មានអំណាច ហើយជាមូលដ្ឋាន គឺខ្វះកម្លាំងដើម្បីកែប្រែស្ថានការណ៍នេះ។ ក្នុងកាលៈទេសៈបែបនេះ អ្នកអាចនឹងចង់លាតត្រដាងរឿងរ៉ាវផ្ទៃក្នុងអំពីការប្រើឧបាយកលលើការបោះឆ្នោត ប៉ុន្តែវាមិនងាយស្រួលទេក្នុងការយល់ពីស្ថានភាពឱ្យបានច្បាស់លាស់។ ក្នុងករណីនោះ ក្រៅពីការរាយការណ៍រឿងនេះទៅកាន់ពួកអ្នកដឹកនាំ និងពួកអ្នកធ្វើការថ្នាក់លើ តើអ្នករាល់គ្នាអាចធ្វើអ្វីបានទៀត? ប្រសិនបើអ្នកបន្តរស់នៅក្នុងជីវិតពួកជំនុំ អ្នកនឹងត្រូវបានផាត់ចេញ។ ការទៅចូលរួមការជួបជុំនៅឯពួកជំនុំផ្សេងទៀត ហាក់ដូចជាមិនសមរម្យទេ ព្រោះមនុស្សនៅទីនោះមិនអាចចេះតែទទួលអ្នកចម្លែកដោយគ្មានហេតុផលឡើយ។ រឿងនេះពិតជាធ្វើឱ្យអ្នកស្ថិតក្នុងស្ថានភាពទាល់ច្រកហើយ! អ្នកឃើញថា អ្នកដឹកនាំពួកជំនុំដែលជាប់ឆ្នោតនោះមានភាពជាមនុស្សមិនល្អ គឺជាអារក្ស ហើយមិនមែនជាមនុស្សដែលគួរតែជាប់ឆ្នោតនោះទេ ដូច្នេះអ្នកក៏ខឹងដោយគ្រាន់តែឃើញពួកគេ។ ការទៅចូលរួមការជួបជុំធ្វើឱ្យអ្នកមានអារម្មណ៍មិនស្រួល ប៉ុន្តែការមិនទៅចូលរួម មិនមែនជាជម្រើសឡើយ។ ប្រសិនបើអ្នកមិនទៅ ហើយកាត់ផ្ដាច់ទំនាក់ទំនងរបស់អ្នកជាមួយពួកជំនុំ អ្នកនឹងបាត់បង់ជីវិតពួកជំនុំរបស់អ្នក ដែលជារឿងដែលអ្នកមិនអាចធ្វើបានឡើយ។ ដូច្នេះ តើមានដំណោះស្រាយល្អចំពោះបញ្ហានេះដែរឬទេ? រឿងនេះតម្រូវឱ្យមានប្រាជ្ញា។ តើនឹងមានផលវិបាកអ្វីខ្លះ ប្រសិនបើអ្នកលាតត្រដាងពួកគេដោយប្រញាប់ប្រញាល់? មនុស្សទាំងនោះអាចនឹងរួមដៃគ្នាដើម្បីគាបសង្កត់អ្នក បណ្ដេញអ្នកចេញ ឬប្រសិនបើរឿងរ៉ាវមិនដំណើរការល្អទេនោះ ពួកគេថែមទាំងអាចនឹងបោសម្អាតអ្នកចេញទៀតផង ដែលធ្វើឱ្យអ្នកក្លាយជាជនរងគ្រោះនៃភាពអយុត្តិធម៌។ នេះគឺជាផលវិបាកដែលអាចកើតមានបំផុត។ ដូច្នេះ តើអ្វីជាដំណោះស្រាយដ៏ល្អបំផុត? (រួមកម្លាំងជាមួយបងប្អូនប្រុសស្រីមួយចំនួនដែលមានការញែកដឹង ហើយប្រមូលភស្តុតាងទាំងអស់នៃអំពើអាក្រក់របស់មនុស្សទាំងនេះ ដែលបានប្រើឧបាយកលលើការបោះឆ្នោតដោយសម្ងាត់។ រាយការណ៍រឿងនេះទៅកាន់ពួកអ្នកដឹកនាំ និងពួកអ្នកធ្វើការថ្នាក់លើ ហើយក៏ប្រញាប់ប្រកបគ្នាអំពីសេចក្ដីពិតជាមួយបងប្អូនប្រុសស្រីដែលត្រូវបានបំភាន់ផងដែរ ដើម្បីនាំពួកគេត្រឡប់មកវិញ។) តើនេះចាត់ទុកជាដំណោះស្រាយល្អដែរឬទេ? តើវាត្រឹមត្រូវទេក្នុងការធ្វើរឿងបែបនេះដោយប្រញាប់ប្រញាល់? តើការធ្វើដោយប្រញាប់ប្រញាល់មានផលវិបាកអ្វីខ្លះ? (វាងាយនឹងធ្វើឱ្យសត្រូវដឹងខ្លួនមុន។) នៅពេលអ្នកជួបប្រទះរឿងបែបនេះ តើអ្នករាល់គ្នាខ្លាច ឬភ័យដែរឬទេ? តើអ្នកគួរតែខ្លាច ឬភ័យដែរឬទេ? (អត់ទេ។) តាមទ្រឹស្ដី អ្នកមិនគួរខ្លាចទេ នេះគឺជាអ្វីដែលភាពមានវិចារណញ្ញាណរបស់អ្នកប្រាប់ដល់អ្នក។ ប៉ុន្តែ តើវាមានលក្ខណៈបែបណាចំពោះមនុស្សនៅក្នុងតថភាពជាក់ស្ដែង? អ្វីដែលសំខាន់បំផុតនោះគឺថា តើមនុស្សយល់សេចក្ដីពិតដែរឬទេ។ ប្រសិនបើមនុស្សមិនយល់សេចក្ដីពិត ហើយមានតែការតាំងចិត្តនោះ ពួកគេនឹងនៅតែខ្លាចក្នុងចិត្តដដែល។ នៅពេលអ្នកខ្លាច តើវាងាយស្រួលឬទេក្នុងការទទួលបានលទ្ធផល មិនថាអ្នកធ្វើអ្វី ឬធ្វើដោយរបៀបណាក៏ដោយនោះ? (មិនងាយស្រួលទេ។) នៅពេលដែលអ្នកខ្លាច តើអ្នកស្ថិតក្នុងសភាពបែបណា? អ្នកខ្លាចអំណាចរបស់មនុស្សទាំងនេះ ខ្លាចថាពួកគេនឹងដឹងថាអ្នកបានញែកដឹងពីពួកគេ ហើយប្រយ័ត្នចំពោះពួកគេ និងខ្លាចថាពួកគេនឹងគាបសង្កត់ និងផាត់អ្នកអ្នកចេញ នៅពេលពួកគេឃើញថាអ្នកមិននៅខាងពួកគេ ហើយទីបំផុត បោសសម្អាតអ្នកចេញពីពួកជំនុំ។ អ្នកនឹងមានកង្វល់ទាំងនេះនៅក្នុងចិត្តរបស់អ្នក។ នៅពេលអ្នកមានកង្វល់បែបនេះ តើអ្នកអាចមានប្រាជ្ញា សេចក្ដីក្លាហាន និងមធ្យោបាយដើម្បីទាក់ទងជាមួយមនុស្សទាំងនេះ ដោះស្រាយបញ្ហាដែលពួកគេបានបង្កឡើង ឬលាតត្រដាងអំពើអាក្រក់របស់ពួកគេ ដើម្បីឱ្យបងប្អូនប្រុសស្រីមានការញែកដឹង និងមិនត្រូវបានបំភាន់ដែរឬទេ? តើអ្វីជាវិធីសាស្ត្រដ៏ស័ក្តិសមបំផុតក្នុងការអនុវត្ត? នៅពេលដែលអ្នកខ្លាច តើអ្នកមិនមែនកំពុងស្ថិតក្នុងសភាពទន់ខ្សោយទេឬ? ជាដំបូង អ្នកទន់ខ្សោយ និងអសកម្ម។ រឿងម្យ៉ាងគឺ អ្នកខ្វះសេចក្ដីជំនឿដ៏រឹងមាំលើព្រះជាម្ចាស់ ហើយរឿងម្យ៉ាងទៀតគឺ អ្នកគិតថា៖ «ដូច្នេះ មនុស្សអាក្រក់ទាំងនេះបានជោគជ័យហើយ។ ម្ដេចបានជាមានតែខ្ញុំម្នាក់ឯងដែលញែកដឹងពីរឿងនេះនៅពេលនេះ? តើអ្នកផ្សេងទៀតមានការញែកដឹងដែរឬទេ? ប្រសិនបើខ្ញុំប្រាប់អ្នកផ្សេងទៀតអំពីស្ថានភាពពិត តើពួកគេនឹងជឿខ្ញុំដែរឬទេ? ប្រសិនបើពួកគេមិនជឿខ្ញុំ តើពួកគេនឹងលាតត្រដាងខ្ញុំដែរឬទេ? ប្រសិនបើពួកគេទាំងអស់គ្នារួមដៃគ្នាដើម្បីដោះស្រាយជាមួយខ្ញុំ ហើយខ្ញុំនៅម្នាក់ឯង និងគ្មានអំណាច តើមនុស្សអាក្រក់ទាំងនោះនឹងរកលេសគ្រប់សព្វបែបយ៉ាងដើម្បីបោសសម្អាតខ្ញុំចេញដែរឬទេ?» តើអ្នកនឹងមិនមានកង្វល់បែបនេះទេឬ? នៅពេលអ្នកមានកង្វល់ទាំងនេះ តើអ្នកអាចដោះស្រាយជាមួយមនុស្សទាំងនោះដោយរបៀបណាទៅ? តើអ្នកអាចទាក់ទងជាមួយពួកគេតាមវិធីដ៏ស័ក្តិសមបំផុត និងឆ្លាតវៃបំផុតដោយរបៀបណា? នៅពេលនេះ តើអ្នកមិនមែនគ្មានទិសដៅ ឬផ្លូវដើម្បីដើរតាមទេឬ? និយាយឱ្យចំទៅ នៅពេលដែលអ្នកខ្លាចបំផុត និងទន់ខ្សោយបំផុត អ្នកគ្រាន់តែមិនអាចតតាំងជាមួយពួកគេ ឬមិនអាចទាក់ទងជាមួយពួកគេ និងមិនអាចដោះស្រាយបញ្ហាដែលពួកគេបង្កឡើងបានឡើយ។ ដូច្នេះ តើអ្វីជាវិធីសាស្ត្រដ៏ល្អបំផុតសម្រាប់អ្នកនៅពេលនេះ? តើត្រូវផ្ដួចផ្ដើមធ្វើសកម្មភាព និងវាយប្រហារមុន ដោយប្រឈមមុខនឹងពួកគេ និងលាតត្រដាងអំពើអាក្រក់របស់ពួកគេដើម្បីការពារខ្លួនឯងមែនទេ? តើវិធីសាស្ត្រនេះស័ក្តិសមដែរឬទេ? (មិនស័ក្តិសមទេ។) ហេតុអ្វីបានជាវាមិនស័ក្តិសម? ពីព្រោះអ្នកមិនទាន់បានគិតឱ្យហ្មត់ចត់អំពីរបៀបអនុវត្តនៅឡើយទេ អ្នកមិនអាចមើលធ្លុះដល់សារជាតិរបស់ពួកគេ ហើយអ្នកមិនដឹងពីរបៀបលាតត្រដាងពួកគេឡើយ កុំថាឡើយដល់ទៅថា តើអស់អ្នកដែលត្រូវបានបំភាន់អាចទទួលយកសេចក្ដីពិត និងត្រឡប់មកវិញបានឬអត់នោះ។ អ្នកមិនដឹងពីរឿងរ៉ាវផ្សេងៗទាំងនេះទេ ហើយអ្នកមិនច្បាស់ថា តើអ្វីជាដំណោះស្រាយដែលមានផលប្រយោជន៍ និងមានប្រសិទ្ធភាពបំផុតសម្រាប់អ្នកឡើយ។ ទោះបីជាអ្នកមិនទាន់ធ្លាក់ដល់កម្រិតនៃភាពអវិជ្ជមានណាមួយក៏ដោយ យ៉ាងហោចណាស់ សភាពបច្ចុប្បន្នរបស់អ្នកគឺជាសភាពទន់ខ្សោយ និងភ័យខ្លាចមួយ ហើយនៅក្នុងចិត្ត អ្នកមានកង្វល់ជាច្រើន។ មិនថាកង្វល់ទាំងនេះសមហេតុផល ឬបណ្តាលមកពីភាពទន់ខ្សោយ និងភាពភ័យខ្លាចរបស់អ្នកនោះទេ ក៏សរុបមក ទាំងនេះគឺជាការពិត។ នៅពេលដែលការពិតទាំងនេះកើតឡើង ដំណោះស្រាយដ៏ល្អបំផុតគឺត្រូវរៀនរង់ចាំ និងមិនធ្វើអ្វីទាំងអស់។ តើការមិនធ្វើអ្វីទាំងអស់មានន័យដូចម្តេច? វាមានន័យថា មិនប្រញាប់ប្រញាល់លាតត្រដាងស្ថានភាពពិតអំពីការបោះឆ្នោតប្រាប់ដល់អស់អ្នកដែលត្រូវបានបោកបញ្ឆោត ហើយមិនប្រញាប់ប្រញាល់ប្រឆាំងនឹងអ្នកដឹកនាំពួកជំនុំដែលទើបជាប់ឆ្នោត ឬក្រុមមនុស្សដែលបានប្រើឧបាយកល និងបង្អាក់ដល់ការបោះឆ្នោតនោះទេ។ ចូរកុំលាតត្រដាងពួកគេ នៅពេលនេះ អ្នកត្រូវតែរៀនរង់ចាំ។ មនុស្សមួយចំនួននិយាយថា៖ «ការរង់ចាំគឺអសកម្មណាស់ តើខ្ញុំត្រូវរង់ចាំយូរប៉ុនណាទៅ?» វាមិនតម្រូវឱ្យរង់ចាំយូរពេកនោះទេ។ ខណៈពេលដែលអ្នករង់ចាំ ចូរមកចំពោះព្រះជាម្ចាស់ដើម្បីអធិដ្ឋាន អានព្រះបន្ទូលរបស់ព្រះជាម្ចាស់ និងស្វែងរកសេចក្ដីពិត។ ក្នុងកាលៈទេសៈបែបនេះ នៅពេលដែលអ្នកខ្លាចបំផុត និងទន់ខ្សោយបំផុត ការអធិដ្ឋានរបស់អ្នកគឺពិតប្រាកដ និងស្មោះត្រង់បំផុត។ អ្នកត្រូវការព្រះជាម្ចាស់ដើម្បីណែនាំ និងការពារអ្នក អ្នកត្រូវការការពឹងអាងលើព្រះជាម្ចាស់។ នៅពេលអ្នកអធិដ្ឋាន ភាពភ័យខ្លាចរបស់អ្នកនឹងថយចុះបន្តិចម្ដងៗ រហូតដល់វាបាត់ទៅ។ នៅពេលដែលភាពភ័យខ្លាចរបស់អ្នកបាត់ទៅ តើអ្នកនឹងមិនសូវទន់ខ្សោយដែរទេឬ? (មែនហើយ។) អ្នកក៏នឹងមានកង្វល់កាន់តែតិចទៅៗដែរ។ ភាពភ័យខ្លាច ភាពទន់ខ្សោយ និងកង្វល់ទាំងនេះ មិនមែនសុខៗក៏បាត់ទៅនោះទេ ផ្ទុយទៅវិញ ក្នុងអំឡុងដំណើរការផ្លាស់ប្ដូរនេះ អ្នកនឹងចាប់ផ្ដើមយល់ពីរឿងរ៉ាវមួយចំនួនបន្តិចម្ដងៗ។ តើអ្នកនឹងយល់ពីរឿងអ្វីខ្លះ? រឿងម្យ៉ាងគឺ អ្នកនឹងដឹងពីរបៀបដោះស្រាយជាមួយមនុស្សទាំងនេះ ថាតើត្រូវលាតត្រដាងនរណាមុន និងរបៀបនិយាយ និងអនុវត្តតាមវិធីដែលមានផលប្រយោជន៍ដល់កិច្ចការនៃដំណាក់របស់ព្រះជាម្ចាស់។ លើសពីនេះ អ្នកនឹងស្គាល់ពីធម្មជាតិនៃឥរិយាបថរបស់មនុស្សទាំងនេះ។ ចុះតើអ្នកយល់រឿងទាំងនេះដោយរបៀបណា? គឺតាមរយៈការស្វែងរកសេចក្ដីពិតក្នុងអំឡុងដំណើរការរង់ចាំរបស់អ្នក ទើបអ្នកយល់ពីរឿងទាំងនេះបន្តិចម្ដងៗ។ នៅពេលអ្នកមើលឃើញរឿងនេះច្បាស់ហើយ អ្នកនឹងចេះរិះគិតដោយឯកឯងថា តើអ្នកគួរប្រើប្រាជ្ញាដោយរបៀបណា ថាតើវាស័ក្តិសមក្នុងការនិយាយជាមួយនរណា និងរបៀបនិយាយតាមវិធីដែលធ្វើឱ្យពួកគេរំជួលចិត្ត ដែលឱ្យពួកគេដឹងពីការពិតអំពីមនុស្សអាក្រក់ដែលប្រើឧបាយកលលើការបោះឆ្នោត ហើយអាចឱ្យពួកគេត្រឡប់មកវិញ ឱ្យញែកដឹងពីមុខមាត់ពិតរបស់អស់អ្នកដែលបានប្រើឧបាយកល និងបង្អាក់ដល់ការបោះឆ្នោត និងឱ្យញែកដឹងថា តើអ្នកដែលគេហៅថាជាអ្នកដឹកនាំជាប់ឆ្នោតនោះ តាមពិតជាមនុស្សប្រភេទណា។ អ្នកនឹងមានប្រាជ្ញាបែបនេះ ហើយសកម្មភាពរបស់អ្នកក៏នឹងមានលក្ខណៈជាប្រព័ន្ធដែរ។ ដូច្នេះ តើផលចំណេញវិជ្ជមានទាំងនេះកើតឡើងដោយរបៀបណា? ផលចំណេញទាំងនេះសុទ្ធតែត្រូវបានព្រះជាម្ចាស់ប្រទានដល់អ្នក ក្នុងអំឡុងដំណើរការរង់ចាំរបស់អ្នក។ ផលចំណេញខ្លះកើតឡើងដោយសារកិច្ចការ និងការបំភ្លឺរបស់ព្រះវិញ្ញាណបរិសុទ្ធ ហើយខ្លះទៀតគឺជាអ្វីដែលព្រះជាម្ចាស់ឱ្យអ្នកឃើញ និងយល់នៅក្នុងព្រះបន្ទូលរបស់ទ្រង់។ ព្រះបន្ទូលរបស់ព្រះជាម្ចាស់ចែងថា ចូរកុំធ្វើសង្គ្រាមដោយគ្មានការត្រៀមខ្លួន។ តើឃ្លានេះមានន័យដូចម្តេច? វាមានន័យថា មិនថាអ្នកកំពុងប្រយុទ្ធប្រឆាំងនឹងសាតាំង ឬលាតត្រដាងអំពើអាក្រក់របស់ពួកអ្នកបម្រើសាតាំងនោះទេ ទោះបីជាអ្នកធ្វើសង្គ្រាមជាមួយសាតាំងតាមរបៀបណាក៏ដោយ អ្នកត្រូវតែរឹងមាំដោយខ្លួនឯង យល់គោលការណ៍សេចក្ដីពិត និងអាចមើលធ្លុះដល់សារជាតិ និងអំពើអាក្រក់របស់សាតាំង និងមនុស្សអាក្រក់ ហើយបន្ទាប់មកលាតត្រដាងពួកគេ។ មានតែការធ្វើបែបនេះទេ ទើបអ្នកសម្រេចបានលទ្ធផលល្អនៅទីបំផុត។ នៅពេលអ្នកយល់រឿងទាំងនេះហើយ តើភាពភ័យខ្លាច ភាពទន់ខ្សោយ និងកង្វល់របស់អ្នក នឹងមិនសូវខ្លាំងក្លា និងមិនសូវជាក់ស្ដែងឬទេ? អ្នកនឹងលែងមានអារម្មណ៍ភ័យខ្លាចខ្លាំងទៀតហើយ។ អារម្មណ៍របស់អ្នកទាំងនេះនឹងផ្លាស់ប្ដូរបន្តិចម្ដងៗ អ្នកនឹងឃើញថា អ្នកមិនទន់ខ្សោយដូចពេលដែលស្ថានការណ៍ទើបតែកើតឡើងដំបូងនោះទេ។ ផ្ទុយទៅវិញ អ្នកនឹងមានអារម្មណ៍ថារឹងមាំជាងមុន និងជឿជាក់លើខ្លួនឯងជាងមុន ហើយអ្នកនឹងដឹងថាត្រូវធ្វើអ្វី។ នៅពេលនេះ ចូរអធិដ្ឋានទៅកាន់ព្រះជាម្ចាស់ម្ដងទៀត ហើយទូលសុំឱ្យព្រះអង្គរៀបចំឱកាសដ៏ត្រឹមត្រូវ ហើយបន្ទាប់មកត្រូវធ្វើសកម្មភាព។ ចូររាយការណ៍អំពីស្ថានការណ៍នេះទៅកាន់ពួកអ្នកដឹកនាំ និងពួកអ្នកធ្វើការថ្នាក់លើ ខណៈពេលដែលប្រកបគ្នាជាមួយអស់អ្នកដែលមានភាពជាមនុស្សល្អ និងជឿលើព្រះជាម្ចាស់ដោយស្មោះត្រង់ ប៉ុន្តែត្រូវបានបោកបញ្ឆោត និងបំភាន់ ដោយសារពួកគេមិនបានយល់សេចក្ដីពិត ដោយលាតត្រដាងព័ត៌មានផ្ទៃក្នុងអំពីមនុស្សអាក្រក់ដែលប្រើឧបាយកលលើការបោះឆ្នោតប្រាប់ដល់ពួកគេ។ នៅពេលដែលអ្នកយកឈ្នះចិត្តមនុស្សម្នាក់ ឬពីរនាក់បានហើយ ភាពភ័យខ្លាចរបស់អ្នកនឹងបាត់អស់មិនខាន។ អ្នកនឹងដឹងថា រឿងទាំងអស់នេះមិនអាចធ្វើទៅបានដោយពឹងផ្អែកលើកម្លាំងមនុស្សឡើយ រឹតតែមិនពឹងផ្អែកលើភាពតក់ក្រហល់ទៅទៀត អ្នកមិនអាចពឹងផ្អែកលើការជំរុញចិត្តមួយឆាវ ឬកំហឹង ឬផ្អែកលើអ្វីដែលហៅថាស្មារតីយុត្តិធម៌មួយគ្រានោះទេ រឿងទាំងនេះសុទ្ធតែគ្មានប្រយោជន៍ឡើយ។ ព្រះជាម្ចាស់នឹងរៀបចំពេលវេលាដ៏ត្រឹមត្រូវសម្រាប់អ្នក ហើយនឹងបំភ្លឺអ្នកអំពីអ្វីដែលត្រូវនិយាយ ហើយផ្អែកលើអ្វីដែលអ្នកយល់ ព្រះអង្គនឹងណែនាំអ្នកមួយជំហានម្ដងៗ ដោយផ្ដល់ឱ្យអ្នកនូវផ្លូវដើម្បីដើរតាម។ ចាប់តាំងពីការទន់ខ្សោយ និងភ័យខ្លាចនៅពេលដំបូង រហូតដល់ការស្វែងរក និងការយល់គោលការណ៍ និងផ្លូវដើម្បីដើរតាម ក្នុងអំឡុងពេលនេះ អ្នកនៅតែអាចទាក់ទងជាមួយមនុស្សអាក្រក់ទាំងនេះបានតាមធម្មតា។ ក្នុងអំឡុងពេលនៃការទាក់ទងតាមធម្មតា ចិត្តគំនិតរបស់មនុស្សមិនមែននៅទំនេរទេ ពួកគេមានគំនិតផ្ទាល់ខ្លួន។ ខណៈពេលដែលអ្នកកំពុងស្វែងរក និងអធិដ្ឋាន អ្នកអង្កេតមើលមនុស្សទាំងនេះ។ តើអ្នកអង្កេតឃើញអ្វី? អ្នកគ្រាន់តែក្រឡេកមើលថា តើពួកគេកំពុងដើរតាមផ្លូវបែបណា ហើយថាតើសារជាតិរបស់ពួកគេជាអ្វីឱ្យពិតប្រាកដ។ ប្រសិនបើអ្វីដែលពួកគេនិយាយគឺត្រឹមត្រូវ និងស្របតាមគោលការណ៍នៃកិច្ចការរបស់ពួកជំនុំ អ្នកអាចស្ដាប់ពួកគេបាន។ ប្រសិនបើអ្វីដែលពួកគេនិយាយ បង្អាក់និងរំខានដល់កិច្ចការរបស់ពួកជំនុំ អ្នកអាចរកលេសមិនស្ដាប់ ឬពន្យារពេល ដោយប្រើវិធីដ៏ឆ្លាតវៃក្នុងការទាក់ទងជាមួយពួកគេ «ដោយចុះសម្រុង» ដោយមិនធ្វើឱ្យពួកគេដឹងខ្លួនមុន។ ខណៈពេលដែលទាក់ទងជាមួយពួកគេ «ដោយចុះសម្រុង» អ្នកប្រមូលភស្តុតាងនៃអំពើអាក្រក់របស់ពួកគេ ដោយញែកដឹងពីពួកគេផ្អែកលើសកម្មភាព និងសេចក្ដីខុសទំនងផ្សេងៗរបស់ពួកគេ ដែលបំពានលើគោលការណ៍សេចក្ដីពិត និងបញ្ជាក់បន្ថែមទៀតថា មនុស្សទាំងនេះគឺជាពួកអ្នកបម្រើសាតាំង។ ការអនុវត្តតាមរបៀបនេះ អនុញ្ញាតឱ្យអ្នកមិនត្រូវបានពួកគេរឹតត្បិត ខណៈពេលដែលបំពេញការទទួលខុសត្រូវ និងភារកិច្ចរបស់អ្នកផងដែរ នេះគឺជាអ្វីដែលមនុស្សមានប្រាជ្ញាធ្វើ។ មានតែអស់អ្នកដែលមានភាពជាមនុស្ស មានប្រាជ្ញា និងមានសេចក្ដីស្រឡាញ់ចំពោះសេចក្ដីពិតប៉ុណ្ណោះ ទើបអាចដើរលើផ្លូវត្រូវបាន។ ចំពោះមនុស្សដែលគ្មានប្រាជ្ញា ដែលធ្វើសកម្មភាពដោយមិនគិតមុខគិតក្រោយ និងគំរោះគំរើយ ដោយតែងតែពឹងផ្អែកលើភាពតក់ក្រហល់ និងការជំរុញចិត្តមួយឆាវ មិនថាពួកគេកំពុងធ្វើអ្វី ឬកំពុងប្រឈមមុខនឹងកាលៈទេសៈបែបណានោះទេ សកម្មភាពរបស់ពួកគេតែងតែនាំឱ្យមានលទ្ធផលមិនល្អ។ មនុស្សបែបនេះមិនត្រឹមតែបង្អាក់ និងរំខានដល់កិច្ចការរបស់កិច្ចជំនុំប៉ុណ្ណោះទេ ប៉ុន្តែថែមទាំងនាំមកនូវបញ្ហា និងទុក្ខកង្វល់ដែលមិនចាំបាច់ជាច្រើនដល់ខ្លួនឯងទៀតផង។ ចំណែកឯមនុស្សមានប្រាជ្ញាវិញគឺខុសគ្នា។ មិនថាពួកគេធ្វើអ្វីនោះទេ ពួកគេរង់ចាំ អង្កេត និងស្វែងរក ដោយរង់ចាំពេលវេលាដ៏ត្រឹមត្រូវ រង់ចាំការរៀបចំ និងការចាត់ចែងរបស់ព្រះជាម្ចាស់។ ក្នុងអំឡុងពេលរង់ចាំនោះ ពួកគេអាចស្វែងរកបំណងព្រះហឫទ័យរបស់ព្រះជាម្ចាស់ ហូប និងផឹកព្រះបន្ទូលរបស់ព្រះជាម្ចាស់ដោយមានគោលដៅ ក្ដាប់បានគោលការណ៍នៃសេចក្ដីពិតកាន់តែសុក្រឹតត្រឹមត្រូវ និងប្រព្រឹត្តស្របតាមបំណងព្រះហឫទ័យរបស់ព្រះជាម្ចាស់។ ពួកគេប្រើព្រះបន្ទូលរបស់ព្រះជាម្ចាស់ និងសេចក្ដីពិត ដើម្បីធ្វើសង្គ្រាមដ៏ល្អមួយ និងធ្វើបន្ទាល់ថ្វាយព្រះជាម្ចាស់ ជាជាងការធ្វើសង្គ្រាមជាមួយមនុស្ស ឬពាក់ព័ន្ធក្នុងការឈ្លោះប្រកែកគ្នាដោយពាក្យសម្ដី ដោយសារភាពតក់ក្រហល់មួយឆាវនោះឡើយ។

នៅពេលនិយាយដល់មនុស្សអាក្រក់ដែលប្រើឧបាយកល និងបង្អាក់ដល់ការបោះឆ្នោត អ្វីដែលសំខាន់បំផុតនោះ មិនមែនថាតើអ្នកអាចមើលធ្លុះមនុស្សទាំងនេះ ឬថាតើអ្នកមានផែនការលាតត្រដាងពួកគេដោយរបៀបណានោះទេ គឺត្រូវរាយការណ៍ពីស្ថានភាពនេះទៅថ្នាក់លើឱ្យបានទាន់ពេលវេលា។ អ្នកគួរតែប្រើប្រាជ្ញាដើម្បីតតាំងជាមួយពួកគេ រង់ចាំពេលវេលារបស់ព្រះជាម្ចាស់ ស្វែងរកបំណងព្រះហឫទ័យរបស់ព្រះជាម្ចាស់ និងស្វែងរកគោលការណ៍សេចក្ដីពិត ខណៈដែលមិនបង្អាក់ភារកិច្ចរបស់ខ្លួនឡើយ។ តើលទ្ធផលចុងក្រោយនៃការធ្វើបែបនេះគឺជាអ្វី? អ្នកបំពេញការទទួលខុសត្រូវ និងភារកិច្ចរបស់អ្នក។ តាមរយៈការរាយការណ៍ពីស្ថានភាពទៅថ្នាក់លើ និងស្វែងរកដំណោះស្រាយ មិនត្រឹមតែបញ្ហាត្រូវបានដោះស្រាយប៉ុណ្ណោះទេ ប៉ុន្តែអ្នកក៏ទទួលបានការយល់ដឹង បង្កើនការញែកដឹង និងប្រាជ្ញារបស់អ្នក លូតលាស់ខាងកម្ពស់ និងពង្រឹងសេចក្ដីជំនឿរបស់អ្នកលើព្រះជាម្ចាស់ផងដែរ។ មនុស្សទទួលបានយ៉ាងច្រើនពីការឆ្លងកាត់ការតតាំងជាមួយសាតាំង ហើយវាមានផលប្រយោជន៍យ៉ាងធំធេងចំពោះពួកគេ។ ផ្ទុយទៅវិញ ឧបមាថាអ្នកធ្វើតាមអារម្មណ៍តក់ក្រហល់ និងការជំរុញចិត្តមួយឆាវ ដោយឈ្លោះគ្នាយ៉ាងខ្លាំងជាមួយមនុស្សទាំងនេះ និងប្រកែកតវ៉ាជាមួយពួកគេមុខទល់មុខ ដោយនិយាយថា៖ «អ្នករាល់គ្នាកំពុងប្រើឧបាយកល និងបង្អាក់ដល់ការបោះឆ្នោត។ ទោះបីជាអ្នករាល់គ្នាមានអំណាចធំក៏ដោយ ក៏ខ្ញុំនឹងមិនចុះញ៉មចំពោះអ្នករាល់គ្នាដែរ ហើយខ្ញុំមិនខ្លាចអ្នករាល់គ្នាឡើយ!» លទ្ធផលនៃវិធីសាស្ត្រនេះ គឺត្រូវបណ្ដេញចេញពីពួកជំនុំ ដោយទុកឱ្យអ្នកយំយែក និងរងទុក្ខនៅផ្ទះអស់ជាច្រើនខែ ប៉ុន្តែអ្នកនៅតែមិនយល់ពីបំណងព្រះហឫទ័យរបស់ព្រះជាម្ចាស់ដដែល៖ «ហេតុអ្វីបានជាខ្ញុំធ្លាក់ក្នុងភាពរញ៉ែរញ៉ៃនេះ? ព្រះជាម្ចាស់អើយ តើទ្រង់មិនត្រូវការទូលបង្គំទេឬ? តើទ្រង់មិនខ្វល់ពីទូលបង្គំទេឬ?» អស់រយៈពេលជាច្រើនខែ អ្នកខកខានមិនបានស្តាប់ការអធិប្បាយ និងទំនុកបរិសុទ្ធថ្មីៗ មិនដឹងថាតើពួកជំនុំកំពុងធ្វើកិច្ចការអ្វីខ្លះ មិនអាចបំពេញភារកិច្ចរបស់អ្នកបាន និងក្លាយជាឯកោទាំងស្រុង ដោយធ្លាក់ចូលទៅក្នុងសេចក្ដីងងឹតទាំងស្រុង។ ជារៀងរាល់ថ្ងៃ ក្រៅពីយំយែក អ្វីដែលអ្នកធ្វើគឺមានតែព្រួយបារម្ភប៉ុណ្ណោះ។ នៅក្នុងបរិយាកាសនេះ អ្នកមិនរៀនអធិដ្ឋានទៅកាន់ព្រះជាម្ចាស់ ឬហូប និងផឹកព្រះបន្ទូលដែលពាក់ព័ន្ធរបស់ទ្រង់ឡើយ រឹតតែមិនរៀនស្វែងរកគោលការណ៍សេចក្ដីពិតនៅក្នុងស្ថានភាពស្មុគស្មាញទៅទៀត ប្រាជ្ញារបស់អ្នកក៏មិនកើនឡើងទាល់តែសោះ។ បន្ទាប់ពីយំយែកអស់រយៈពេលពីរបីខែ ទីបំផុត នៅថ្ងៃមួយ មានមនុស្សម្នាក់នាំអ្នកត្រឡប់មកពួកជំនុំវិញ ហើយសុំឱ្យអ្នកចែករំលែកបទពិសោធរបស់អ្នកក្នុងអំឡុងពេលនេះ ប៉ុន្តែអ្នកគ្រាន់តែត្អូញត្អែរទាំងទឹកភ្នែកថា៖ «ខ្ញុំរងអយុត្តិធម៌ណាស់! ខ្ញុំមិនបានរំខានពួកជំនុំទេ។ ខ្ញុំមិនមែនជាមនុស្សអាក្រក់ទេ ខ្ញុំត្រូវបានមនុស្សអាក្រក់ទម្លាក់កំហុសដាក់ប៉ុណ្ណោះ»។ នៅពេលគេសួរថា៖ «តើអ្នកបានរៀនមេរៀនអ្វីខ្លះក្នុងអំឡុងពេលនេះ? តើអ្នកទទួលបានអ្វីខ្លះទេ?» អ្នកឆ្លើយថា៖ «តើឱ្យខ្ញុំអាចទទួលបានអ្វីទៅ? ពួកគេបានធ្វើឱ្យខ្ញុំឯកោ យកសៀវភៅព្រះបន្ទូលរបស់ព្រះជាម្ចាស់ និងសៀវភៅទំនុកបរិសុទ្ធចេញទៅបាត់ ហើយខ្ញុំមិនអាចស្ដាប់ការអធិប្បាយណាមួយបានឡើយ។ អ្វីដែលខ្ញុំអាចធ្វើបានគឺគ្រាន់តែនិយាយអំពីសេចក្ដីជំនឿ និងច្រៀងទំនុកបរិសុទ្ធពីរបីបទដែលខ្ញុំនៅចាំ ម្ដងម្កាលប៉ុណ្ណោះ។ ខ្ញុំមិនទទួលបានអ្វីសោះ។ សំណាងហើយ ព្រះជាម្ចាស់បានរៀបចំពេលវេលាដើម្បីនាំខ្ញុំត្រឡប់មកវិញ មិនដូច្នោះទេ ខ្ញុំមានគម្រោងចេញទៅក្រៅ និងរកស៊ីដើម្បីរកលុយបាត់ទៅហើយ ព្រោះទោះយ៉ាងណាក៏គ្មានសង្ឃឹមទទួលបានសេចក្ដីសង្គ្រោះឡើយ។ ព្រះជាម្ចាស់មិនត្រូវការខ្ញុំទៀតទេ ហើយខ្ញុំក៏មិនអាចបន្តជឿទៀតដែរ។ ចិត្តរបស់ខ្ញុំងងឹតឈឹងតែម្ដង»។ នៅទីបំផុត អ្នកបន្ថែមថា៖ «ចៀមរបស់ព្រះជាម្ចាស់ នឹងមិនត្រូវបានព្រះជាម្ចាស់បោះបង់ចោលឡើយ» ដោយធ្វើសេចក្ដីសន្និដ្ឋានបែបនេះ។ ការឆ្លងកាត់ព្រឹត្តិការណ៍ដ៏សំខាន់ និងពិសេសបែបនេះ ហើយទទួលបានតិចតួចខ្លាំងបែបនេះ តើវាមិនមែនជារឿងគួរឱ្យសង្វេគបន្តិចទេឬ? តើវាមិនមែនជារឿងមិនសមរម្យទេឬ? ពេលប្រឈមមុខនឹងស្ថានភាពដ៏ធំបែបនេះ អ្នកមិនបានរៀនមេរៀនអ្វីសោះ ហើយមិនបានបង្កើនប្រាជ្ញា ឬសេចក្ដីជំនឿរបស់អ្នកឡើយ ទោះបីជាអ្នកនៅតែជឿលើព្រះជាម្ចាស់នៅក្នុងចិត្តរបស់អ្នកក៏ដោយ ក៏អ្នកត្រូវបានពួកសាតាំង ពួកអារក្ស និងពួកទទឹងនឹងព្រះគ្រីស្ទ ធ្វើបាបរហូតដល់ថ្នាក់អ្នកស្ទើរតែឈប់ជឿទៅហើយ។ តើអ្នកនៅតែអាចធ្វើបន្ទាល់ថ្វាយព្រះជាម្ចាស់បានដែរឬទេ? តើអ្នកមិនមែនជាមនុស្សកំសាកដែលគ្មានបានការទេឬ? តើការយំយែកនៅផ្ទះមានប្រយោជន៍អ្វី? ទោះបីជាអ្នកយំរហូតដល់ខ្វាក់ភ្នែកក៏ដោយ តើវាជួយអ្វីបាន? តើវាអាចដោះស្រាយបញ្ហារបស់ពួកទទឹងនឹងព្រះគ្រីស្ទបានដែរឬទេ? មនុស្សអាក្រក់បានទទួលជោគជ័យ ហើយនៅទីបំផុត អ្វីដែលអ្នកមានគឺគ្រាន់តែពាក្យសម្ដីថា៖ «ចៀមរបស់ព្រះជាម្ចាស់ នឹងមិនត្រូវបានព្រះជាម្ចាស់បោះបង់ចោលឡើយ» ដោយមិនទទួលបានអ្វីផ្សេងទៀតសោះ។ អ្នកគ្មានប្រាជ្ញា អ្នកគ្មានវិធីសាស្រ្ត ហើយអ្នកមិនដឹងថាត្រូវស្វែងរកព្រះជាម្ចាស់ស្របតាមផ្លូវដែលព្រះជាម្ចាស់បានប្រទាន ដើម្បីមកចំពោះព្រះជាម្ចាស់ ហើយយកព្រះបន្ទូលរបស់ព្រះជាម្ចាស់ និងសេចក្ដីពិត ដើម្បីប្រយុទ្ធប្រឆាំងនឹងសាតាំងឡើយ។ គោលលទ្ធិបន្តិចបន្តួចដែលអ្នកតែងតែនិយាយចេញមកនោះ គ្មានប្រយោជន៍អ្វីដល់អ្នកឡើយ នៅពេលជួបប្រទះរឿងបែបនេះ ក្រៅពីយំ អ្វីទាំងអស់ដែលអ្នកធ្វើគឺមានអារម្មណ៍ថារងអយុត្តិធម៌ និងត្អូញត្អែរតែប៉ុណ្ណោះ នេះហើយគឺជាមនុស្សកំសាកដែលគ្មានបានការ។ ពួកមនុស្សកំសាកដែលគ្មានបានការ តែងតែមានការបង្ហាញចេញជាច្រើនយ៉ាង ដែលក៏ជាការកំណត់លក្ខណៈចម្បងរបស់ពួកគេផងដែរ។ ទីមួយ ពួកគេយំយែក។ ទីពីរ ពួកគេមានអារម្មណ៍ថារងអយុត្តិធម៌។ ទីបី ពួកគេត្អូញត្អែរនៅក្នុងចិត្ត។ នៅក្នុងចិត្តរបស់ពួកគេ ពួកគេក៏និយាយដែរថា៖ «ព្រះជាម្ចាស់អើយ តើទ្រង់នៅឯណា? ហេតុអ្វីបានជាទ្រង់មិនខ្វល់ពីទូលបង្គំ? ទូលបង្គំត្រូវបានសាតាំងធ្វើបាបយ៉ាងខ្លាំង ទូលបង្គំមិនអាចរស់តទៅទៀតបានទេ។ សូមសង្គ្រោះទូលបង្គំជាប្រញាប់ផង!» ព្រះជាម្ចាស់មានបន្ទូលថា៖ «អ្នកគឺជាមនុស្សកំសាកដែលគ្មានបានការ ជាសំរាមដែលរុំដោយស្បែកមនុស្ស។ ប្រសិនបើអ្នកជឿលើព្រះជាម្ចាស់ តើអ្នកខ្លាចអ្វីទៅ? តើមានអ្វីដែលត្រូវខ្លាចសាតាំងនោះ?» មិនថាសាតាំងប្រើការសមគំនិត និងឧបាយកលអ្វីនោះទេនៅពេលវាធ្វើសកម្មភាព យើងមិនខ្លាចឡើយ។ យើងមានព្រះជាម្ចាស់ យើងមានសេចក្ដីពិត។ ព្រះជាម្ចាស់នឹងប្រទានប្រាជ្ញាដល់យើង។ ព្រះជាម្ចាស់មានអធិបតេយ្យភាពលើអ្វីៗទាំងអស់ អ្វីៗទាំងអស់ស្ថិតនៅក្រោមការចាត់ចែងរបស់ព្រះជាម្ចាស់។ តើអ្នកខ្លាចអ្វីទៅ? ការយំគ្រាន់តែបង្ហាញថា អ្នកកំសាក និងគ្មានសមត្ថភាពប៉ុណ្ណោះ អ្នកគឺជាសំរាមមួយដុំ ជាការខាតបង់ខ្យល់ដង្ហើម! ការយំមានន័យថា អ្នកកំពុងសម្របសម្រួលជាមួយសាតាំង និងកំពុងអង្វរសុំសេចក្តីករុណាពីសាតាំង។ តើព្រះជាម្ចាស់សព្វព្រះហឫទ័យនឹងមនុស្សកំសាកដែលគ្មានបានការបែបនេះដែរឬទេ? (មិនសព្វព្រះហឫទ័យទេ។) ព្រះជាម្ចាស់ទតឃើញអ្នកថាជាមនុស្សកំសាកដែលគ្មានបានការ ជាមនុស្សល្ងង់ខ្លៅ ជាសំរាមមួយដុំ ដែលគ្មានទីបន្ទាល់ និងគ្មានប្រាជ្ញាទាល់តែសោះ។ តើសេចក្ដីពិតដែលអ្នកបានយល់នោះ បាត់ទៅណាអស់ហើយ? តើអ្នកមិនបានឮច្រើនគ្រប់គ្រាន់ហើយទេឬ អំពីការបង្ហាញចេញរបស់ពួកទទឹងនឹងព្រះគ្រីស្ទ និងសាតាំង ដែលព្រះជាម្ចាស់បានលាតត្រដាងនោះ? តើអ្នកមិនយល់ ឬមើលមិនធ្លុះរឿងទាំងនេះទេឬ? តើអ្នកមិនដឹងថាពួកគេគឺជាពួកសាតាំងទេឬ? ប្រសិនបើអ្នកដឹងថាពួកគេគឺជាពួកសាតាំង តើអ្នកខ្លាចអ្វីទៅ? ហេតុអ្វីបានជាអ្នកមិនកោតខ្លាច និងញញើតដល់ព្រះជាម្ចាស់? តើអ្នកមិនខ្លាចប្រមាថដល់ព្រះជាម្ចាស់ទេឬ ដោយសារតែការខ្លាចសាតាំងនោះ? តើនេះមិនមែនជាទង្វើនៃសេចក្ដីទុច្ចរិតទេឬ? នៅពេលស្ថានភាពបែបនេះកើតឡើង អ្នកភ័យខ្លាច ហើយគ្មានដំណោះស្រាយ គ្មានប្រាជ្ញា ឬវិធានការតបតទាល់តែសោះ។ តើអ្នកទទួលបានអ្វីខ្លះពីការស្តាប់ការអធិប្បាយអស់រយៈពេលជាច្រើនឆ្នាំមកនេះ? តើវាសុទ្ធតែឥតប្រយោជន៍មែនទេ? តើមនុស្សកំសាកដែលគ្មានបានការបែបនេះ អាចប្រកាន់ខ្ជាប់នូវទីបន្ទាល់របស់ខ្លួនបានដែរឬទេ? (មិនអាចទេ។) នៅពេលនិយាយដល់ស្ថានភាពដែលពួកសាតាំង និងមនុស្សអាក្រក់ប្រើឧបាយកល និងបង្អាក់ដល់ការបោះឆ្នោត មិនថាអ្នកនៅម្នាក់ឯង និងគ្មានអំណាច ឬពិតជាមានបងប្អូនប្រុសស្រីពីរបីនាក់ដែលមានចិត្តគំនិតតែមួយជាមួយអ្នកក៏ដោយ ចូរកុំប្រញាប់ធ្វើសកម្មភាពឡើយ។ ទីមួយ ត្រូវរៀនរង់ចាំ។ ទីពីរ ត្រូវរៀនស្វែងរក។ ក្នុងអំឡុងពេលនៃការរង់ចាំ និងការស្វែងរក ចូរកុំបោះបង់ភារកិច្ចរបស់អ្នកឡើយ។ តើការរង់ចាំមានន័យដូចម្តេច? វាមានន័យថា រង់ចាំឱ្យព្រះជាម្ចាស់រៀបចំពេលវេលា និងឱកាសដ៏ស័ក្តិសម។ ហើយតើអ្នកគួរស្វែងរកអ្វី? ចូរស្វែងរកគោលការណ៍ និងផ្លូវដែលអ្នកគួរអនុវត្តក្នុងការជឿ និងការដើរតាមព្រះជាម្ចាស់ ចូរស្វែងរករបៀបធ្វើសកម្មភាពដើម្បីឱ្យស្របតាមបំណងព្រះហឫទ័យរបស់ព្រះជាម្ចាស់ និងរបៀបធ្វើសកម្មភាពដើម្បីប្រយុទ្ធប្រឆាំងនឹងសាតាំង ព្រមទាំងកម្លាំងនៃពួកទទឹងនឹងព្រះគ្រីស្ទ ដោយយកឈ្នះលើកម្លាំងរបស់សាតាំងនៅទីបំផុត ដើម្បីក្លាយជាអ្នកមានជ័យជម្នះ។ ប្រសិនបើអ្នកនៅម្នាក់ឯង អ្នកត្រូវតែអធិដ្ឋានទៅកាន់ព្រះជាម្ចាស់ឱ្យកាន់តែច្រើន រង់ចាំ និងស្វែងរក។ ប្រសិនបើមានមនុស្សពីរ ឬបីនាក់ផ្សេងទៀតដែលមានចិត្តគំនិតតែមួយជាមួយអ្នក អ្នកអាចប្រកបគ្នា អធិដ្ឋាន រង់ចាំ និងស្វែងរកជាមួយគ្នាបាន។ នៅពេលដែលព្រះជាម្ចាស់បានរៀបចំពេលវេលាដ៏ស័ក្តិសម សូមទូលសុំកម្លាំង និងប្រាជ្ញាពីព្រះជាម្ចាស់ ដើម្បីឱ្យអ្វីៗគ្រប់យ៉ាងដែលអ្នកធ្វើ និងពាក្យសម្ដីគ្រប់ម៉ាត់ដែលអ្នកនិយាយ គឺមានភាពសមរម្យ។ ក្នុងការធ្វើបែបនេះ រឿងម្យ៉ាងគឺ អ្នកបំពេញភារកិច្ចរបស់អ្នកក្នុងនាមជាភាវៈដែលព្រះបានបង្កើត ហើយម្យ៉ាងទៀតគឺ អ្នកក៏អាចលាតត្រដាងសាតាំងបានយ៉ាងខ្លាំងក្លា និងមានប្រសិទ្ធភាពផងដែរ ដោយលាតត្រដាង និងធ្វើឱ្យបរាជ័យទាំងស្រុងនូវការសមគំនិតរបស់ពួកអ្នកបម្រើសាតាំង និងពួកទទឹងនឹងព្រះគ្រីស្ទ។ តើនេះសមរម្យដែរឬទេ? វិធីសាស្ត្រ របៀប ផ្លូវ និងគោលការណ៍ទាំងនេះ ត្រូវបានប្រាប់ដល់អ្នករាល់គ្នាហើយ ដូច្នេះថាតើអ្នករាល់គ្នាអនុវត្តវាដោយរបៀបណា គឺអាស្រ័យលើអ្នករាល់គ្នាហើយ។ តើផ្លូវនេះច្បាស់លាស់គ្រប់គ្រាន់ហើយឬនៅ? (ច្បាស់លាស់ហើយ។) ដូច្នេះ នៅពេលដែលអ្នករាល់គ្នាជួបប្រទះរឿងបែបនេះ ចូរអនុវត្តតាមគោលការណ៍នេះចុះ។ ការណ៍នេះគឺងាយស្រួលសម្រេចបានណាស់។

នៅក្នុងការបោះឆ្នោតនីមួយៗរបស់ពួកជំនុំ ទាំងពួកអ្នកដឹកនាំ និងពួកអ្នកធ្វើការ ព្រមទាំងរាស្ដ្ររើសតាំងរបស់ព្រះជាម្ចាស់ មានការទទួលខុសត្រូវ និងកាតព្វកិច្ចក្នុងការការពារកិច្ចការបោះឆ្នោត។ ពួកអ្នកដឹកនាំ និងពួកអ្នកធ្វើការ ត្រូវតែទទួលយកកិច្ចការនៃការប្រកបគ្នាអំពីសេចក្ដីពិត និងគោលការណ៍នៃការបោះឆ្នោត រីឯរាស្ដ្ររើសតាំងរបស់ព្រះជាម្ចាស់វិញ គួរតែលើកឡើងនូវបញ្ហាណាមួយដែលពួកគេមាន ហើយបន្ទាប់មក គួរតែប្រកបគ្នាអំពីសេចក្ដីពិតដើម្បីដោះស្រាយបញ្ហាទាំងនេះ។ មានតែតាមរបៀបនេះទេ ទើបអាចធានាបានថា ការបោះឆ្នោតប្រព្រឹត្តទៅដោយរលូន។ រឿងម្យ៉ាងគឺ ពួកអ្នកដឹកនាំ និងពួកអ្នកធ្វើការ គួរតែប្រកាន់ខ្ជាប់យ៉ាងតឹងរ៉ឹងនូវគោលការណ៍បោះឆ្នោតនៃដំណាក់របស់ព្រះជាម្ចាស់ និងអនុវត្តកិច្ចការនៃការបោះឆ្នោតនីមួយៗនៅក្នុងដំណាក់របស់ព្រះជាម្ចាស់ ដោយផ្អែកលើគោលការណ៍ទាំងនេះ។ រឿងម្យ៉ាងទៀតគឺ ពួកគេក៏ត្រូវតែការពារកុំឱ្យមនុស្សអាក្រក់ និងពួកទទឹងនឹងព្រះគ្រីស្ទ ប្រើឧបាយកល និងបង្អាក់ដល់ការបោះឆ្នោតផងដែរ។ បុគ្គលទាំងនេះគឺជាពួកអ្នកបម្រើសាតាំង ពួកគេគឺជាបក្ខពួករបស់សាតាំង។ ពួកអ្នកដឹកនាំ និងពួកអ្នកធ្វើការ ត្រូវតែការពារយ៉ាងតឹងរ៉ឹងប្រឆាំងនឹងពួកគេ និងត្រូវមានការប្រយ័ត្នចំពោះពួកគេ ដោយរក្សាការប្រុងប្រយ័ត្នចំពោះការប៉ុនប៉ងរបស់ពួកគេក្នុងអំឡុងពេលបោះឆ្នោត ដើម្បីប្រើឧបាយកលលើកិច្ចការនានានៅពីក្រោយខ្នង និងចូលរួមក្នុងទង្វើទុច្ចរិត និងលួចលាក់មួយចំនួន ដើម្បីប្រើល្បិចកេងបន្លំដំណើរការនេះដោយសម្ងាត់។ ប្រសិនបើការបោះឆ្នោតពិតជាត្រូវបានមនុស្សអាក្រក់ប្រើឧបាយកលមែន ដែលបណ្ដាលឱ្យមានការដកចេញនូវអ្នកដែលត្រូវបានជ្រើសរើសយ៉ាងត្រឹមត្រូវ ហើយមនុស្សភាគច្រើនត្រូវបានបំភាន់ រហូតដល់បុគ្គលខុស ពោលគឺអ្នកដែលមិនស័ក្តិសមនឹងតំណែង ត្រូវបានជ្រើសរើសជាអ្នកដឹកនាំ ប្រសិនបើស្ថានភាពបែបនេះកើតឡើង នោះក៏នៅតែមានដំណោះស្រាយដែរ។ ស្ថានភាពពិតរបស់បុគ្គលដែលត្រូវបានជ្រើសរើសនោះ គួរតែត្រូវបានលាតត្រដាង។ ប្រសិនបើមនុស្សភាគច្រើនយល់ព្រម នោះការបោះឆ្នោតឡើងវិញអាចធ្វើឡើងបាន។ ការបោះឆ្នោតដែលត្រូវបានសាតាំង និងមនុស្សអាក្រក់ប្រើឧបាយកល មិនមែនជាលទ្ធផលនៃការបោះឆ្នោតដែលត្រូវបានធ្វើឡើងជាធម្មតាដោយពួកជំនុំ ដោយផ្អែកលើគោលការណ៍សេចក្ដីពិតនោះទេ។ នេះមិនមែនជារឿងវិជ្ជមានឡើយ ហើយមិនយូរមិនឆាប់ វានឹងត្រូវបានបើកបង្ហាញ លាតត្រដាង និងទុកជាមោឃៈមិនខាន។ ការជឿលើរឿងនេះ ប្រសិនបើអ្នកជួបប្រទះស្ថានភាពបែបនេះ តើអ្នកគួរធ្វើសកម្មភាពដោយរបៀបណា? អ្នកគួរតែត្រៀមខ្លួនឱ្យរួចគ្រប់ពេលវេលា និងគ្រប់ទីកន្លែង ដើម្បីប្រយុទ្ធប្រឆាំងនឹងសាតាំង មិនមែនឈរមើលដោយមិនធ្វើអ្វីសោះនោះទេ។ ប្រសិនបើអ្នកជាមនុស្សទន់ជ្រាយ ជាមនុស្សល្ងង់ខ្លៅ ឬជាមនុស្សកំសាកដែលគ្មានបានការ អ្នកអាចនឹងសម្របសម្រួលជាមួយពួកគេ និងរួមគំនិតជាមួយពួកគេ ឬត្រូវបានពួកគេវាយផ្ដួល រហូតដល់អ្នកក្លាយជាអវិជ្ជមាន និងមិនអាចងើបឡើងវិញបាន។ មនុស្សមួយចំនួនគ្រាន់តែឈរមើលដោយមិនធ្វើអ្វីសោះ ដោយនិយាយថា៖ «ទោះយ៉ាងណា ក៏ខ្ញុំមិនអាចក្លាយជាអ្នកដឹកនាំពួកជំនុំបានឡើយ។ អ្នកណាបម្រើ ក៏ដូចតែគ្នាហ្នឹង។ អ្នកណាដែលមានសមត្ថភាព អាចទៅបម្រើបាន! ប្រសិនបើបុគ្គលទទឹងនឹងព្រះគ្រីស្ទចង់បម្រើ វាគ្មានអ្វីពាក់ព័ន្ធនឹងខ្ញុំទេ ហើយឱ្យតែពួកគេមិនដកខ្ញុំចេញ គឺមិនអីឡើយ»។ អស់អ្នកដែលនិយាយបែបនេះ មិនមែនជាមនុស្សល្អទេ។ ពួកគេមិនអាចនឹកស្មានដល់ថា តើនឹងមានផលវិបាកអ្វីខ្លះឡើយ ប្រសិនបើបុគ្គលទទឹងនឹងព្រះគ្រីស្ទបម្រើជាអ្នកដឹកនាំ ឬនឹកស្មានដល់ពីផលប៉ះពាល់ដែលវានឹងមានទៅលើជំនឿរបស់ពួកគេលើព្រះជាម្ចាស់ និងសេចក្ដីសង្គ្រោះរបស់ពួកគេឡើយ។ មានតែមនុស្សដែលយល់សេចក្ដីពិតប៉ុណ្ណោះ ទើបអាចមើលឃើញរឿងនេះតាមការពិតបាន។ ពួកគេនឹងនិយាយថា៖ «ប្រសិនបើបុគ្គលទទឹងនឹងព្រះគ្រីស្ទក្លាយជាអ្នកដឹកនាំពួកជំនុំ នោះរាស្ដ្ររើសតាំងរបស់ព្រះជាម្ចាស់នឹងរងទុក្ខមិនខាន។ ជាពិសេស អស់អ្នកដែលដេញតាមសេចក្ដីពិត អស់អ្នកដែលមានស្មារតីយុត្តិធម៌ និងអស់អ្នកដែលបំពេញភារកិច្ចរបស់ខ្លួនយ៉ាងសកម្ម នឹងត្រូវគាបសង្កត់ និងផាត់ចេញទាំងអស់។ មានតែមនុស្សល្ងង់ខ្លៅ និងពួកមនុស្សផ្គាប់ចិត្តគេទាំងនោះប៉ុណ្ណោះ ដែលនឹងទទួលបានការពេញចិត្ត ហើយពួកគេនឹងត្រូវជាប់អន្ទាក់ និងនាំយកទៅដាក់នៅក្រោមការគ្រប់គ្រងនៃអំណាចរបស់បុគ្គលទទឹងនឹងព្រះគ្រីស្ទ»។ ប៉ុន្តែ អស់អ្នកដែលមិនដេញតាមសេចក្ដីពិត មិនដែលគិតពីរឿងទាំងនេះឡើយ។ ពួកគេគិតថា៖ «មនុស្សជឿលើព្រះជាម្ចាស់ ដើម្បីទទួលបានសេចក្ដីសង្គ្រោះ។ មនុស្សគ្រប់រូបដើរតាមផ្លូវរៀងៗខ្លួន។ ទោះបីជាបុគ្គលទទឹងនឹងព្រះគ្រីស្ទក្លាយជាអ្នកដឹកនាំក៏ដោយ ក៏វានឹងមិនមានផលប៉ះពាល់ដល់ខ្ញុំដែរ។ ឱ្យតែខ្ញុំមិនធ្វើរឿងអាក្រក់ ពួកគេមិនអាចគាបសង្កត់ខ្ញុំ ឬផាត់ខ្ញុំចេញ ឬក៏បោសសម្អាតខ្ញុំចេញពីពួកជំនុំបានឡើយ»។ តើនេះគឺជាទស្សនៈត្រឹមត្រូវដែរឬទេ? (មិនត្រឹមត្រូវទេ។) ប្រសិនបើគ្មានរាស្ដ្ររើសតាំងរបស់ព្រះជាម្ចាស់ណាម្នាក់ខ្វល់ខ្វាយអំពីការបោះឆ្នោតរបស់ពួកជំនុំទេនោះ នៅពេលដែលពួកគេអនុញ្ញាតឱ្យបុគ្គលទទឹងនឹងព្រះគ្រីស្ទកាន់អំណាច តើនឹងមានផលវិបាកអ្វីខ្លះ? តើវានឹងពិតជាសាមញ្ញដូចដែលមនុស្សស្រមៃដែរឬទេ? តើជីវិតពួកជំនុំនឹងឆ្លងកាត់ការផ្លាស់ប្ដូរបែបណាខ្លះ? រឿងនេះពាក់ព័ន្ធដោយផ្ទាល់ទៅនឹងការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់។ ប្រសិនបើបុគ្គលទទឹងនឹងព្រះគ្រីស្ទកាន់អំណាចនៅក្នុងពួកជំនុំ តើនឹងមានរឿងអ្វីកើតឡើង? សេចក្ដីពិតនឹងលែងមានអំណាចនៅក្នុងពួកជំនុំនោះទៀតហើយ ហើយព្រះបន្ទូលរបស់ព្រះជាម្ចាស់ក៏លែងមានអំណាចដែរ ផ្ទុយទៅវិញ ពួកអ្នកមិនជឿ និងសាតាំង នឹងកាន់អំណាចនៅទីនោះ។ ទោះបីជាព្រះបន្ទូលរបស់ព្រះជាម្ចាស់នៅតែត្រូវបានអាននៅក្នុងការជួបជុំក៏ដោយ ក៏បុគ្គលទទឹងនឹងព្រះគ្រីស្ទគ្រប់គ្រងសិទ្ធិក្នុងការនិយាយដែរ។ តើបុគ្គលទទឹងនឹងព្រះគ្រីស្ទអាចប្រកបគ្នាអំពីសេចក្ដីពិតបានច្បាស់លាស់ដែរឬទេ? តើបុគ្គលទទឹងនឹងព្រះគ្រីស្ទអាចអនុញ្ញាតឱ្យរាស្ដ្ររើសតាំងរបស់ព្រះជាម្ចាស់ប្រកបគ្នាអំពីសេចក្ដីពិតដោយសេរី និងគ្មានការដាក់កំហិតបានដែរឬទេ? នោះគឺមិនអាចទៅរួចឡើយ។ នៅពេលដែលបុគ្គលទទឹងនឹងព្រះគ្រីស្ទកាន់អំណាច នោះនឹងមានការបង្អាក់ និងការរំខានកាន់តែច្រើនឡើងៗ លទ្ធផលនៃជីវិតពួកជំនុំនឹងកាន់តែថយចុះ ហើយរាស្ដ្ររើសតាំងរបស់ព្រះជាម្ចាស់នឹងមិនទទួលបានអ្វីច្រើនឡើយនៅពេលពួកគេជួបជុំគ្នា ដែលនឹងបង្កការលំបាកដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់។ បញ្ហានៃរាស្ដ្ររើសតាំងរបស់ព្រះជាម្ចាស់ក៏នឹងកើនឡើង និងមិនត្រូវបានដោះស្រាយដែរ ហើយអ្នកខ្លះដែលអាចអនុវត្តសេចក្ដីពិតបាន ក៏នឹងត្រូវបានរំខានផងដែរ។ បរិយាកាសនៃជីវិតពួកជំនុំនឹងត្រូវផ្លាស់ប្ដូរទាំងស្រុង ហាក់ដូចជាពពកខ្មៅបានមកបាំងព្រះអាទិត្យអ៊ីចឹង។ តើនឹងនៅតែមានសេចក្ដីរីករាយនៅក្នុងជីវិតពួកជំនុំទៀតដែរឬទេនៅពេលនោះ? វាប្រាកដជានឹងត្រូវបានប៉ះពាល់មិនតិចឡើយ។ នៅក្នុងពួកជំនុំ អស់អ្នកដែលដេញតាមសេចក្ដីពិត គឺជាភាគតិច។ ប្រសិនបើភាគតិចនេះត្រូវបានគាបសង្កត់ និងផាត់ចេញ នោះអាចនិយាយបានថា នឹងលែងមានជីវិតពួកជំនុំទៀតហើយ។ ប្រសិនបើមនុស្សមិនអាចមើលធ្លុះដល់ផលវិបាកនេះទេ ពួកគេនឹងមិនយកចិត្តទុកដាក់ ឬខ្វល់ខ្វាយអំពីការបោះឆ្នោតឡើយ។ ប្រសិនបើមនុស្សភាគច្រើនមិនចាត់ទុកការបោះឆ្នោតជារឿងយកចិត្តទុកដាក់ខ្លាំង មិនប្រកាន់ខ្ជាប់នូវគោលការណ៍ទេនោះ ប្រព្រឹត្តដោយអវិជ្ជមានខ្លាំងចំពោះការបោះឆ្នោត និងធ្វើតាមគំនិតរបស់ពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ នោះនៅពេលដែលមនុស្សអាក្រក់ ឬអស់អ្នកដែលមិនស្រឡាញ់សេចក្ដីពិតក្លាយជាអ្នកដឹកនាំពួកជំនុំ រាស្ដ្ររើសតាំងរបស់ព្រះជាម្ចាស់ភាគច្រើននឹងរងការខាតបង់ចំពោះការចូលទៅក្នុងជីវិតរបស់ពួកគេ។ ហេតុដូច្នេះហើយ លទ្ធផលនៃការបោះឆ្នោតរបស់ពួកជំនុំ ប៉ះពាល់ដោយផ្ទាល់ដល់ការលូតលាស់នៃជីវិតរបស់រាស្ដ្ររើសតាំងរបស់ព្រះជាម្ចាស់ និងអនាគតរបស់ពួកជំនុំ។ រាស្ដ្ររើសតាំងរបស់ព្រះជាម្ចាស់គួរតែយល់ឃើញរឿងនេះឱ្យបានច្បាស់ ហើយដាច់ខាតមិនត្រូវប្រកាន់យកអាកប្បកិរិយាអវិជ្ជមានឡើយ។ មនុស្សល្ងង់ខ្លៅមួយចំនួនមិនអាចមើលធ្លុះរឿងនេះបានទេ ពួកគេតែងតែពឹងផ្អែកលើការស្រមើស្រមៃរបស់ខ្លួន ដោយគិតថា៖ «មនុស្សគ្រប់គ្នានៅក្នុងពួកជំនុំគឺជាអ្នកជឿដ៏ស្មោះត្រង់ ដូច្នេះអ្នកណាក៏អាចជាប់ឆ្នោតបានដែរ ឱ្យតែពួកគេជាបងប្អូនប្រុសស្រី អ្នកណាក៏អាចធ្វើជាអ្នកដឹកនាំបានដែរ»។ ពួកគេមើលឃើញការបោះឆ្នោតរបស់ពួកជំនុំថាងាយស្រួលខ្លាំងពេក ដែលនាំឱ្យមានគំនិត និងទស្សនៈអវិជ្ជមាន និងខុសឆ្គងជាច្រើន។ ប្រសិនបើពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទពិតជាជាប់ឆ្នោតជាពួកអ្នកដឹកនាំ និងពួកអ្នកធ្វើការមែន នោះកិច្ចការរបស់ពួកជំនុំនឹងត្រូវខូចខាត ហើយការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ នឹងជៀសមិនផុតពីការរងគ្រោះថ្នាក់ឡើយ។ នៅពេលនោះ មនុស្សនឹងដឹងថា ការរៀបចំការបោះឆ្នោតស្របតាមគោលការណ៍ មានសារៈសំខាន់កម្រិតណាហើយ។

នៅក្នុងពួកជំនុំនីមួយៗ មានមនុស្សផ្គាប់ចិត្តគេមួយចំនួន។ មនុស្សផ្គាប់ចិត្តគេទាំងនេះ គ្មានការញែកដឹងអំពីមនុស្សអាក្រក់ដែលប្រើឧបាយកល និងបង្អាក់ដល់ការបោះឆ្នោតឡើយ។ ទោះបីជាពួកគេមានការញែកដឹងបន្តិចបន្តួចក៏ដោយ ក៏ពួកគេមិនអើពើនឹងវាដែរ។ អាកប្បកិរិយារបស់ពួកគេចំពោះបញ្ហាណាមួយដែលកើតឡើងនៅក្នុងការបោះឆ្នោតរបស់ពួកជំនុំគឺ៖ «ចូរឱ្យអ្វីៗបានរសាត់ផុតទៅចុះ ប្រសិនបើសេចក្ដីទាំងនោះមិនប៉ះពាល់ដល់បុគ្គលណាម្នាក់ទេនោះ»។ ពួកគេគិតថា មិនសំខាន់ទេថាអ្នកណាក្លាយជាអ្នកដឹកនាំ គឺវាគ្មានអ្វីពាក់ព័ន្ធនឹងពួកគេឡើយ។ ឱ្យតែពួកគេអាចបន្តរស់នៅក្នុងជីវិតប្រចាំថ្ងៃរបស់ខ្លួនដោយសប្បាយរីករាយ គឺមិនអីទេ។ តើអ្នកគិតយ៉ាងណាចំពោះមនុស្សបែបនេះ? តើពួកគេជាមនុស្សដែលស្រឡាញ់សេចក្ដីពិតដែរឬទេ? (មិនមែនទេ។) តើពួកគេជាមនុស្សប្រភេទណា? ទាំងនេះគឺជាពួកមនុស្សផ្គាប់ចិត្តគេ ហើយពួកគេក៏អាចហៅថាជាពួកអ្នកមិនជឿផងដែរ។ មនុស្សទាំងនេះមិនដេញតាមសេចក្ដីពិតទេ ពួកគេគ្រាន់តែស្វែងរកការរស់នៅដែលងាយស្រួល ដោយលោភលន់ចង់បានភាពស្រណុកសុខស្រួលខាងសាច់ឈាមប៉ុណ្ណោះ។ ពួកគេអាត្មានិយមខ្លាំងពេក និងមានល្បិចពេកហើយ។ តើមានមនុស្សបែបនេះច្រើនទេនៅក្នុងសង្គម? មិនថាគណបក្សនយោបាយណាកាន់អំណាច មិនថាអ្នកណាកាន់តំណែង ពួកគេត្រូវបានអ្នកដទៃចូលចិត្ត ពួកគេអាចដោះស្រាយទំនាក់ទំនងសង្គមរបស់ពួកគេបានយ៉ាងជោគជ័យ ហើយពួកគេរស់នៅយ៉ាងសុខស្រួល។ មិនថាចលនានយោបាយអ្វីកើតឡើងទេ ពួកគេមិនជាប់ពាក់ព័ន្ធឡើយ។ តើទាំងនេះជាមនុស្សប្រភេទណា? ទាំងនេះគឺជាមនុស្សបោកបញ្ឆោតបំផុត និងក្រឡេចក្រឡុចបំផុត ដែលគេស្គាល់ថាជា «ពួកមនុស្សក្រឡេចក្រឡុច» និង «សត្វពស់ចាស់»។ ពួកគេរស់នៅតាមទស្សនវិជ្ជាសាតាំង ដោយគ្មានគោលការណ៍សូម្បីបន្តិច។ អ្នកណាកាន់អំណាច ពួកគេផ្គាប់ចិត្តអ្នកនោះ បញ្ជោរអ្នកនោះ និងសរសើរគុណសម្បត្តិរបស់អ្នកនោះ។ ពួកគេមិនធ្វើអ្វីក្រៅពីការពារថ្នាក់លើរបស់ពួកគេ ហើយមិនដែលធ្វើឱ្យថ្នាក់លើទើសចិត្តឡើយ។ ទោះបីជាថ្នាក់លើរបស់ពួកគេធ្វើអាក្រក់កម្រិតណាក៏ដោយ ក៏ពួកគេមិនប្រឆាំង ឬគាំទ្រដែរ ប៉ុន្តែលាក់គំនិតរបស់ពួកគេទុកយ៉ាងជ្រៅនៅក្នុងចិត្ត។ ពួកគេត្រូវបានអ្នកដទៃចូលចិត្ត មិនថាអ្នកណាកាន់អំណាចឡើយ។ សាតាំង និងស្ដេចអារក្ស ចូលចិត្តមនុស្សប្រភេទនេះ។ ហេតុអ្វីបានជាស្ដេចអារក្សចូលចិត្តមនុស្សប្រភេទនេះ? ពីព្រោះពួកគេមិនបំផ្លាញកិច្ចការរបស់ស្ដេចអារក្ស និងមិនបង្កការគំរាមកំហែងណាមួយដល់ពួកវាឡើយ។ មនុស្សប្រភេទនេះគ្មានគោលការណ៍ និងគ្មានមូលដ្ឋានសម្រាប់ការប្រព្រឹត្តខ្លួនឡើយ ហើយខ្វះសេចក្ដីសុចរិត និងសេចក្ដីថ្លៃថ្នូរ ពួកគេគ្រាន់តែដើរតាមនិន្នាការសង្គម និងក្រាបថ្វាយបង្គំនៅចំពោះស្ដេចអារក្ស ដោយសម្របតាមចំណង់ចំណូលចិត្តរបស់ពួកវា។ តើមិនមានមនុស្សបែបនេះដែរទេឬនៅក្នុងពួកជំនុំ? តើមនុស្សបែបនេះអាចជាអ្នកមានជ័យជម្នះបានដែរឬទេ? តើពួកគេជាទាហានដ៏ល្អរបស់ព្រះគ្រីស្ទដែរឬទេ? តើពួកគេជាសាក្សីសម្រាប់ព្រះជាម្ចាស់ដែរឬទេ? នៅពេលដែលមនុស្សអាក្រក់ និងពួកទទឹងនឹងព្រះគ្រីស្ទងើបក្បាលឡើង និងរំខានកិច្ចការរបស់ពួកជំនុំ តើមនុស្សបែបនេះអាចក្រោកឈរឡើង និងធ្វើសង្គ្រាមប្រឆាំងនឹងពួកគេ ដោយលាតត្រដាង ញែកឱ្យដឹង និងបោះបង់ពួកគេចោល ដោយបញ្ចប់អំពើអាក្រក់របស់ពួកគេ និងធ្វើបន្ទាល់ថ្វាយព្រះជាម្ចាស់បានដែរឬទេ? ពួកគេប្រាកដជាមិនអាចធ្វើបានឡើយ។ មនុស្សក្រឡេចក្រឡុចទាំងនេះ មិនមែនជាអស់អ្នកដែលព្រះជាម្ចាស់នឹងប្រោសឱ្យគ្រប់លក្ខណ៍ ឬជាអស់អ្នកដែលទ្រង់នឹងសង្គ្រោះឡើយ។ ពួកគេមិនដែលធ្វើបន្ទាល់ថ្វាយព្រះជាម្ចាស់ ឬការពារផលប្រយោជន៍នៃដំណាក់របស់ទ្រង់ឡើយ។ នៅក្នុងព្រះនេត្ររបស់ព្រះជាម្ចាស់ មនុស្សទាំងនេះមិនមែនជាអស់អ្នកដែលដើរតាម ឬចុះចូលនឹងទ្រង់ឡើយ ប៉ុន្តែជាអស់អ្នកដែលបង្កបញ្ហាដោយងងឹតងងល់ ជាសមាជិកនៃបក្ខពួករបស់សាតាំង គឺពួកគេហើយដែលទ្រង់នឹងជម្រុះចោល នៅពេលកិច្ចការរបស់ទ្រង់បញ្ចប់។ ព្រះជាម្ចាស់មិនឱ្យតម្លៃមនុស្សដ៏គួរឱ្យស្អប់ខ្ពើមបែបនេះឡើយ។ ពួកគេគ្មានសេចក្ដីពិត ឬជីវិតឡើយ ពួកគេគឺជាសត្វតិរច្ឆាន និងជាពួកអារក្ស ពួកគេមិនស័ក្តិសមនឹងទទួលបានសេចក្ដីសង្គ្រោះរបស់ព្រះជាម្ចាស់ និងមិនស័ក្តិសមនឹងទទួលបានសេចក្ដីស្រឡាញ់របស់ទ្រង់ឡើយ។ ដូច្នេះ ព្រះជាម្ចាស់បោះបង់ និងជម្រុះមនុស្សបែបនេះចោលយ៉ាងងាយ ហើយពួកជំនុំគួរតែបោសសម្អាតពួកគេចេញជាបន្ទាន់ ដោយចាត់ទុកថាជាពួកអ្នកមិនជឿ។ ពួកគេគ្មានចិត្តពិតប្រាកដចំពោះព្រះជាម្ចាស់ឡើយ ដូច្នេះ តើព្រះជាម្ចាស់នឹងប្រទានការផ្គត់ផ្គង់ពិតប្រាកដដល់ពួកគេដែរឬទេ? តើទ្រង់នឹងបំភ្លឺ និងជួយពួកគេដែរឬទេ? ទ្រង់នឹងមិនធ្វើឡើយ។ នៅពេលដែលមានការជ្រៀតជ្រែក និងការរំខានកើតឡើងក្នុងអំឡុងពេលបោះឆ្នោតរបស់ពួកជំនុំ ហើយលទ្ធផលនៃការបោះឆ្នោតត្រូវបានមនុស្សអាក្រក់គ្រប់គ្រង និងជះឥទ្ធិពល មនុស្សទាំងនេះដាច់ខាតនឹងមិនឈរនៅខាងព្រះជាម្ចាស់ ដើម្បីការពារផលប្រយោជន៍នៃដំណាក់របស់ព្រះជាម្ចាស់ឡើយ។ ពួកគេដាច់ខាតនឹងមិនប្រកាន់ខ្ជាប់នូវគោលការណ៍សេចក្ដីពិត ដើម្បីប្រយុទ្ធប្រឆាំងនឹងមនុស្សអាក្រក់ និងពួកទទឹងនឹងព្រះគ្រីស្ទ ហើយប្រយុទ្ធប្រឆាំងនឹងកម្លាំងរបស់សាតាំងរហូតដល់ទីបញ្ចប់ឡើយ។ ពួកគេដាច់ខាតនឹងមិនធ្វើបែបនេះទេ ពួកគេខ្វះសេចក្ដីក្លាហាន។ ហេតុដូច្នេះហើយ អស់អ្នកដែលអាចធ្វើបន្ទាល់ថ្វាយព្រះជាម្ចាស់ គួរតែញែកដឹងពីមនុស្សទាំងនេះ ហើយមិនគួរប្រកបគ្នាអំពីសេចក្ដីពិតដែលពួកគេយល់ ឬការញែកដឹងរបស់ពួកគេអំពីសាតាំង ជាមួយមនុស្សទាំងនេះឡើយ។ ទោះបីជាអ្នកប្រកបគ្នាអំពីរឿងទាំងនេះជាមួយពួកគេក៏ដោយ ក៏វានឹងគ្មានប្រយោជន៍ដែរ ពួកគេនឹងមិនឈរនៅខាងសេចក្ដីពិតឡើយ។ នៅពេលជ្រើសរើសអ្នករួមការងារ និងដៃគូ អ្នកគួរតែផាត់មនុស្សបែបនេះចេញ ហើយមិនត្រូវជ្រើសរើសពួកគេឡើយ។ ហេតុអ្វីបានជាអ្នកមិនគួរជ្រើសរើសពួកគេ? ពីព្រោះពួកគេគឺជាមនុស្សក្រឡេចក្រឡុច ពួកគេនឹងមិនឈរនៅខាងព្រះជាម្ចាស់ នឹងមិនឈរនៅខាងសេចក្ដីពិត ហើយនឹងមិនរួបរួមក្នុងចិត្ត និងគំនិតជាមួយអ្នក ដើម្បីប្រយុទ្ធប្រឆាំងនឹងសាតាំងឡើយ។ ប្រសិនបើអ្នកនិយាយពាក្យចេញពីចិត្តរបស់អ្នកប្រាប់ពួកគេ អ្នកគឺជាមនុស្សល្ងង់ខ្លៅ ហើយនឹងក្លាយជាទីសើចចំអកសម្រាប់សាតាំង។ ចូរកុំប្រកបគ្នាអំពីសេចក្ដីពិត ឬផ្ដល់ការដាស់តឿនដល់មនុស្សបែបនេះឡើយ ហើយកុំដាក់ក្តីសង្ឃឹមណាមួយលើពួកគេអី ពីព្រោះព្រះជាម្ចាស់មិនសង្គ្រោះមនុស្សទាំងនេះទាល់តែសោះ។ ពួកគេមិនមែនជាមនុស្សដែលមានចិត្តគំនិតតែមួយនឹងព្រះជាម្ចាស់ឡើយ ពួកគេគឺជាអ្នកទស្សនាដែលមើលការប្រយុទ្ធដ៏សាហាវពីចម្ងាយ ពួកគេគឺជាមនុស្សក្រឡេចក្រឡុច។ មនុស្សប្រភេទទាំងនេះជ្រៀតចូលក្នុងដំណាក់របស់ព្រះជាម្ចាស់ ដើម្បីគ្រាន់តែមើលភាពអ៊ឹកធឹក និងបង្កបញ្ហាដោយងងឹតងងល់ប៉ុណ្ណោះ។ ពួកគេគ្មានស្មារតីយុត្តិធម៌ និងគ្មានស្មារតីទទួលខុសត្រូវឡើយ ពួកគេមិនទាំងមានចិត្តអាណិតអាសូរដល់មនុស្សល្អដែលត្រូវបានមនុស្សអាក្រក់ធ្វើបាបផង។ ការហៅមនុស្សបែបនេះថាជាពួកអារក្ស និងពួកសាតាំង គឺសមរម្យបំផុត។ ប្រសិនបើនរណាម្នាក់ដែលមានស្មារតីយុត្តិធម៌ លាតត្រដាងមនុស្សអាក្រក់ ពួកគេនឹងមិនទាំងលើកទឹកចិត្ត ឬគាំទ្រអ្នកនោះផង។ ដូច្នេះ ចូរកុំទុកចិត្តមនុស្សទាំងនេះឱ្យសោះ ពួកគេគឺជាមនុស្សក្រឡេចក្រឡុច ជាបង្កួយប្ដូរពណ៌ ជាសត្វពស់ចាស់។ ពួកគេមិនមែនជាអ្នកជឿលើព្រះជាម្ចាស់ដោយស្មោះត្រង់ទេ ប៉ុន្តែជាពួកអ្នកបម្រើសាតាំង។ មនុស្សទាំងនេះមិនអាចទទួលបានសេចក្ដីសង្គ្រោះឡើយ ហើយព្រះជាម្ចាស់មិនត្រូវការពួកគេទេ នេះគឺជាបំណងព្រះហឫទ័យដ៏ច្បាស់លាស់របស់ព្រះជាម្ចាស់។ ពួកជំនុំភាគច្រើនប្រហែលជាមានមនុស្សបែបនេះ។ ចូរមើលជុំវិញនៅក្នុងពួកជំនុំរបស់អ្នកដើម្បីមើលថា ពួកគេជានរណា។ នៅពេលមានរឿងកើតឡើង ចូរកុំប្រកបគ្នាអំពីសេចក្ដីពិតជាមួយពួកគេឱ្យសោះ ហើយកុំឱ្យពួកគេដឹងថាមានរឿងអ្វីកើតឡើងចំពោះអ្នកឱ្យសោះ។ ចូរប្រយ័ត្នចំពោះមនុស្សបែបនេះ ហើយកុំពាក់ព័ន្ធជាមួយពួកគេ។ ចូរស្វែងរកអស់អ្នកដែលជឿលើព្រះជាម្ចាស់យ៉ាងពិតប្រាកដ និងមានស្មារតីយុត្តិធម៌ នៅពេលដែលពួកគេឃើញផលប្រយោជន៍នៃដំណាក់របស់ព្រះជាម្ចាស់ត្រូវបានបំផ្លាញ កិច្ចការរបស់ពួកជំនុំ និងសណ្តាប់ធ្នាប់នៃជីវិតពួកជំនុំត្រូវបានរំខាន ឬរងការប្រើឧបាយកល ពួកគេមានការព្រួយបារម្ភ និងខឹងសម្បា ពួកគេស្អប់យ៉ាងខ្លាំងចំពោះមនុស្សអាក្រក់ទាំងនេះដែលរំខានពួកជំនុំ ពួកគេចង់ក្រោកឈរឡើង និងលាតត្រដាងមនុស្សអាក្រក់ ហើយអន្ទះសារចង់ស្វែងរកមនុស្សដែលយល់ពីសេចក្ដីពិតដើម្បីរួបរួមគ្នា ហើយប្រយុទ្ធប្រឆាំងនឹងពួកអារក្សកំណាច។ ចូរប្រកបគ្នាជាមួយមនុស្សបែបនេះ ហើយរួមដៃគ្នាជាមួយពួកគេ ដើម្បីប្រយុទ្ធប្រឆាំងនឹងសាតាំង។ មនុស្សទាំងនេះគឺជាអ្នកមានជ័យជម្នះ ជាទាហានដ៏ល្អរបស់ព្រះគ្រីស្ទ មានតែមនុស្សទាំងនេះទេដែលមានចំណែកនៅក្នុងនគររបស់ព្រះគ្រីស្ទ។ ពួកមនុស្សផ្គាប់ចិត្តគេ សត្វពស់ចាស់ បង្កួយប្ដូរពណ៌ និងអស់អស់អ្នកដែលស្ពឹកស្រពន់ និងល្ងង់ខ្លៅទាំងនោះ សុទ្ធតែត្រូវបានបើកសម្ដែង ពួកគេគឺជាវត្ថុដែលត្រូវជម្រុះចោល។ ពួកគេមិនមែនជាបងប្អូនប្រុសស្រី មិនមែនជាមនុស្សនៃដំណាក់របស់ព្រះជាម្ចាស់ទេ ប៉ុន្តែជាពួកអ្នកមិនជឿ និងជាពួកអ្នកឱកាសនិយមដែលមិនស័ក្តិសមនឹងទទួលបានការទុកចិត្តឡើយ។ នេះគឺជាវិធីដោះស្រាយជាមួយមនុស្សទាំងនេះ៖ ប្រសិនបើពួកគេអាចធ្វើអាក្រក់ ចូរជម្រះពួកគេចេញ ប្រសិនបើពួកគេមិនមែនជាមនុស្សអាក្រក់ និងមិនដើរតាមមនុស្សអាក្រក់ដើម្បីរំខានពួកជំនុំទេ ពួកគេអាចស្នាក់នៅក្នុងពួកជំនុំជាបណ្ដោះអាសន្នសិន ខណៈពេលដែលអ្នករង់ចាំការប្រែចិត្តរបស់ពួកគេ។ ម្យ៉ាងគឺ ចូរអង្កេត និងចាប់យល់ពីនិស្ស័យ ភាពជាមនុស្ស និងទស្សនៈ ព្រមទាំងអាកប្បកិរិយារបស់មនុស្សទាំងនេះចំពោះបញ្ហាផ្សេងៗ ហើយអនុវត្តការញែកដឹង ដោយស្វែងយល់ពីសារជាតិនៃមនុស្សបែបនេះ។ ក្នុងពេលជាមួយគ្នានេះ នៅពេលដែលមនុស្សអាក្រក់ប្រើឧបាយកល និងបង្អាក់ដល់ការបោះឆ្នោត ចូរប្រយ័ត្នចំពោះមនុស្សផ្គាប់ចិត្តគេទាំងនេះដែលឈរនៅខាងមនុស្សអាក្រក់ ដោយធ្វើជាកញ្ជះ និងបក្ខពួករបស់ពួកគេ។ សរុបមក ចំពោះឥរិយាបថមិនត្រឹមត្រូវទាំងអស់របស់មនុស្សអាក្រក់ដែលប្រើឧបាយកល និងបង្អាក់ដល់ការបោះឆ្នោត វាចាំបាច់ត្រូវអនុវត្តការញែកដឹងឱ្យស្របតាមព្រះបន្ទូលរបស់ព្រះជាម្ចាស់ នៅពេលដែលអ្នកមើលឃើញសារជាតិរបស់ពួកគេច្បាស់លាស់ អ្នកនឹងដឹងពីរបៀបដោះស្រាយជាមួយពួកគេយ៉ាងសមរម្យស្របតាមគោលការណ៍។

អម្បាញ់មិញនេះ យើងបានប្រកបគ្នាអំពីបាតុភូតខ្លះៗនៃការប្រើឧបាយកល និងបង្អាក់ដល់ការបោះឆ្នោត និងសកម្មភាពរបស់មនុស្សមួយចំនួន។ ទោះបីជាមិនបានគ្របដណ្ដប់គ្រប់ទិដ្ឋភាពក៏ដោយ ក៏គោលការណ៍សម្រាប់ដោះស្រាយបញ្ហាទាំងនេះ ត្រូវបានប្រកបគ្នាជាគោលៗរួចហើយដែរ។ នៅពេលអ្នករាល់គ្នារកឃើញមនុស្សដែលប្រើឧបាយកល និងបង្អាក់ដល់ការបោះឆ្នោតនៅក្នុងពួកជំនុំ អ្នកគួរតែក្រោកឈរឡើង និងរឹតត្បិតពួកគេ។ ចូរកុំសម្របសម្រួល ឬធ្វើខ្លួនដូចជាមនុស្សផ្គាប់ចិត្តគេឡើយ។ ប្រសិនបើមាននរណាម្នាក់តែងតែព្យាយាមប្រើឧបាយកល និងបង្អាក់ដល់ការបោះឆ្នោត គ្រាន់តែនិន្នាការនេះលេចឡើងភ្លាម បងប្អូនប្រុសស្រីគួរតែក្រោកឈរឡើងរួមគ្នា ដើម្បីបញ្ឈប់ និងលាតត្រដាងពួកគេ។ ប្រសិនបើពួកគេកំពុងធ្វើវាដោយការភាន់ច្រឡំ ដោយមិនដឹងថាទង្វើនេះរាប់ថាជាការប្រើឧបាយកល និងបង្អាក់ដល់ការបោះឆ្នោតទេនោះ អ្នករាល់គ្នាអាចពន្យល់ប្រាប់ពួកគេថា៖ «អ្វីដែលអ្នកកំពុងធ្វើ គឺជាការប្រើឧបាយកល និងបង្អាក់ដល់ការបោះឆ្នោត។ ចូរកុំដើរតួជាអ្នកបម្រើសាតាំងឡើយ។ នេះគឺជាការបោះឆ្នោតជ្រើសរើសអ្នកដឹកនាំពួកជំនុំ មិនមែនជាការបោះឆ្នោតជ្រើសរើសចៅហ្វាយក្រុង ឬមេឃុំនោះទេ។ ដំណាក់របស់ព្រះជាម្ចាស់មានបទប្បញ្ញត្តិផ្ទាល់ខ្លួន និងមានគោលការណ៍សម្រាប់ធ្វើកិច្ចការនេះ។ បំណងរបស់មនុស្សមិនគួរត្រូវបានលាយឡំឡើយ យើងគួរតែអនុវត្តតាមគោលការណ៍សេចក្ដីពិតយ៉ាងតឹងរ៉ឹងសម្រាប់កិច្ចការនេះ។ ប្រសិនបើគុណសម្បត្តិរបស់អ្នកអន់ ហើយអ្នកមិនអាចយល់គោលការណ៍សេចក្ដីពិត ឬប្រសិនបើអ្នកចាស់ហើយវង្វេង ដោយខ្វះបញ្ញាដែលតម្រូវឱ្យមានដើម្បីចូលរួមក្នុងការបោះឆ្នោត នោះអ្នកអាចដកខ្លួន ហើយគ្រាន់តែរង់ចាំលទ្ធផលបានហើយ ប៉ុន្តែអ្នកដាច់ខាតមិនត្រូវប្រើឧបាយកល ឬបង្អាក់ដល់ការបោះឆ្នោត ឬជ្រៀតជ្រែក និងបង្កការរំខានឡើយ ទាំងនេះគឺជាអំពើអាក្រក់ ហើយព្រះជាម្ចាស់ស្អប់ខ្ពើមវាណាស់។ អំពើអាក្រក់បែបនេះ ត្រូវបានថ្កោលទោសជារៀងរហូត ចូរកុំធ្វើជាមនុស្សបែបនេះ ឬដើរតាមផ្លូវនេះឱ្យសោះ។ ប្រសិនបើអ្នកពិតជាមនុស្ស ចូរកុំចូលរួមក្នុងការប្រើឧបាយកល និងបង្អាក់ដល់ការបោះឆ្នោតឡើយ ពីព្រោះនៅពេលដែលវាក្លាយជាការពិត អ្នកនឹងត្រូវបានកំណត់លក្ខណៈថាជាអ្នកបម្រើសាតាំង ហើយនឹងត្រូវបានបោសសម្អាតចេញពីពួកជំនុំមិនខាន»។ ប្រសិនបើមនុស្សដែលប្រើឧបាយកល និងបង្អាក់ដល់ការបោះឆ្នោតត្រូវបានរកឃើញ នោះអស់អ្នកដែលមានគុណសម្បត្តិអន់នៅក្នុងចំណោមពួកគេ ដែលមិនយល់ពីអ្វីដែលបានកើតឡើងពិតប្រាកដ អាចត្រូវបានប្រកបគ្នាដោយក្ដីស្រឡាញ់ គាំទ្រ ផ្គត់ផ្គង់ និងជួយបាន។ ប៉ុន្តែ ចុះចំណែកអស់អ្នកដែលដឹងច្បាស់ពីគោលការណ៍សេចក្ដីពិតហើយ នៅតែប្រើឧបាយកល និងបង្អាក់ដល់ការបោះឆ្នោតទាំងដឹងខ្លួន ហើយថែមទាំងមិនអើពើនឹងការដាស់តឿនប្រឆាំងនឹងរឿងនេះវិញនោះ? ក៏មានដំណោះស្រាយសម្រាប់ពួកគេដែរគឺ៖ ពួកគេមិនត្រូវបានអនុញ្ញាតឱ្យចូលរួមក្នុងការបោះឆ្នោតទៀតទេ ត្រូវដកហូតសិទ្ធិបោះឆ្នោតរបស់ពួកគេ។ សរុបមក រាល់ទង្វើនៃការប្រើឧបាយកល និងបង្អាក់ដល់ការបោះឆ្នោត ត្រូវតែញែកឱ្យដឹង បញ្ឈប់ និងរឹតត្បិតទាំងអស់ ដើម្បីកែប្រែស្ថានការណ៍។ ឥរិយាបថ និងសកម្មភាពបែបនេះ ដាច់ខាតមិនត្រូវអនុញ្ញាតឱ្យមាននៅក្នុងពួកជំនុំឡើយ ដើម្បីការពារកុំឱ្យមានលទ្ធផលបោះឆ្នោតខុស និងការពារកុំឱ្យកិច្ចការរបស់ពួកជំនុំរងការរំខាន និងខូចខាត។

សេចក្តីសង្ខេបអំពីមនុស្ស ព្រឹត្តិការណ៍ និងរបស់ផ្សេងៗ ដែលបង្កឱ្យមានការបង្អាក់ និងការរំខាន

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ ពាក់ព័ន្ធនឹងមនុស្ស ព្រឹត្តិការណ៍ និងរបស់ផ្សេងៗជាច្រើន ដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្តាប់ធ្នាប់ធម្មតារបស់ពួកជំនុំ។ យើងបានបែងចែករឿងទាំងនេះជាដប់មួយចំណុច ដើម្បីប្រកបគ្នា។ បញ្ហា ឬហេតុការណ៍នានានៃការបង្អាក់ និងការរំខាន ដែលបានរាយក្នុងចំណុចនីមួយៗ ពាក់ព័ន្ធនឹងការបំពេញភារកិច្ចរបស់មនុស្ស និងសេចក្ដីជំនឿពិតប្រាកដរបស់ពួកគេលើព្រះជាម្ចាស់។ ហេតុអ្វីបានជាបែងចែកយ៉ាងល្អិតល្អន់ម្ល៉េះ? ហេតុអ្វីបានជាខ្ញុំលើកយកចំណុចនីមួយៗមកប្រកបគ្នា និងវែកញែក? បើវិនិច្ឆ័យតាមចំណងជើងនៃចំណុចនីមួយៗ ភាពជាមនុស្សរបស់មនុស្សដែលធ្វើរឿងទាំងនេះ គឺមិនល្អទេ។ លើកលែងតែចំណុចទីមួយ គឺការតែងនិយាយចាកប្រធានជារឿយៗនៅពេលប្រកបគ្នាពីសេចក្ដីពិត ដែលមិនចាត់ទុកថាធ្ងន់ធ្ងរទេ ក្រៅពីនេះ ចំណុចផ្សេងទៀតសុទ្ធតែមានធម្មជាតិធ្ងន់ធ្ងរណាស់។ ការបង្ហាញចេញទាំងនេះ សុទ្ធតែមានធម្មជាតិនៃការបង្កឱ្យមានការបង្អាក់ និងការរំខាន ហើយរឿងទាំងនេះសុទ្ធតែជាការបង្អាក់ និងការរំខានដល់កិច្ចការរបស់ពួកជំនុំ ដែលនេះជាមូលហេតុដែលយើងលើកយកវាមកប្រកបគ្នា និងវែកញែកម្ដងមួយៗ។ នៅពេលដែលបញ្ហាទាំងនេះកើតឡើងនៅក្នុងជីវិតពួកជំនុំ ឬនៅក្នុងដំណើរការនៃការបំពេញភារកិច្ចរបស់ខ្លួន មនុស្សគួរតែមានការប្រុងប្រយ័ត្នជាពិសេស ហើយញែកឱ្យដឹង និងមើលធ្លុះរឿងទាំងនេះ។ នៅពេលដែលមនុស្សឃើញព្រឹត្តិការណ៍បែបនេះកើតឡើង ដែលបង្កឱ្យមានការបង្អាក់ និងការរំខាន ពួកគេគួរតែក្រោកឈរឡើង ដើម្បីបញ្ឈប់ និងរឹតត្បិតរឿងទាំងនោះ។ ចំពោះចំណុចទីមួយ «ការតែងនិយាយចាកប្រធានជារឿយៗនៅពេលប្រកបគ្នាពីសេចក្ដីពិត» ជួនកាលមនុស្សធ្វើបែបនេះដោយអចេតនា ហើយកាលៈទេសៈដែលពាក់ព័ន្ធ និងធម្មជាតិនៃរឿងនេះ មិនធ្ងន់ធ្ងរពេកទេ ប៉ុន្តែប្រសិនបើពួកគេនិយាយចាកប្រធានជារឿយៗ និងនិយាយមិនដឹងក្បាលមិនដឹងកន្ទុយ ដែលធ្វើឱ្យអ្នកស្ដាប់ធុញទ្រាន់ ហើយហេតុនេះ មិនទទួលបានលទ្ធផលល្អនៅក្នុងជីវិតពួកជំនុំទេនោះ នោះវានាំឱ្យមានផលវិបាកនៃការបង្អាក់ និងការរំខានដល់កិច្ចការរបស់ពួកជំនុំ។ បញ្ហាដែលនៅសេសសល់ មិនទាំងចាំបាច់លើកយកមកនិយាយផង គ្រាន់តែបញ្ហាមួយក្នុងចំណោមបញ្ហាទាំងនោះ ក៏គ្រប់គ្រាន់នឹងចាត់ទុកថាជាការបង្អាក់ និងការរំខានដល់កិច្ចការរបស់ពួកជំនុំ និងសណ្តាប់ធ្នាប់នៃជីវិតពួកជំនុំទៅហើយ។ ហេតុដូច្នេះហើយ ចាំបាច់ត្រូវប្រកបគ្នា វិភាគ និងវែកញែកបញ្ហានីមួយៗទាំងនេះឱ្យបានលម្អិត។ នៅពេលដែលមានហេតុការណ៍បែបព្យាបាទកើតឡើង ប្រសិនបើអ្នកមានការញែកដឹង និងការយល់ដឹងពីអំពើអាក្រក់ដែលរំខានដល់ពួកជំនុំ អ្នកគួរតែក្រោកឈរឡើងដើម្បីបញ្ឈប់ និងរឹតត្បិតអំពើទាំងនោះ។ ក្នុងន័យទូលាយ នេះគឺជាការបំពេញភារកិច្ចរបស់ភាវៈដែលព្រះបានបង្កើត ក្នុងន័យចង្អៀត យ៉ាងហោចណាស់ វាគឺជាការបំពេញភារកិច្ច និងការទទួលខុសត្រូវរបស់សមាជិកនៃពួកជំនុំ។ តើនេះមិនមែនជាអ្វីដែលអ្នកគួរតែអាចធ្វើបានទេឬ? (មែនហើយ។) ប្រសិនបើអ្នកមិនអាចធ្វើបែបនេះបានទេ តើមានផលវិបាកអ្វីខ្លះ? តើយើងគួរកំណត់លក្ខណៈដែលអ្នកមិនអាចធ្វើបែបនេះបានដោយរបៀបណា? យ៉ាងហោចណាស់ វាមានន័យថា អ្នកគឺជាមនុស្សល្ងង់ខ្លៅ លើសពីនេះទៅទៀត អ្នកគឺជាមនុស្សកំសាកដែលគ្មានបានការ ដែលខ្លាចសាតាំង។ បន្ថែមពីលើនេះ នៅពេលដែលពួកសាតាំង និងពួកអារក្សលេចមកដើម្បីរំខានកិច្ចការរបស់ព្រះជាម្ចាស់ និងសណ្តាប់ធ្នាប់ធម្មតារបស់ពួកជំនុំ អ្នកនៅតែព្រងើយកន្តើយ និងគ្មានអំណាច ដោយមិនបង្ហាញការឆ្លើយតបឡើយ ហើយខ្វះសេចក្ដីជំនឿ និងសេចក្ដីក្លាហានក្នុងការក្រោកឈរឡើងដើម្បីធ្វើសង្គ្រាមប្រឆាំងនឹងសាតាំង និងធ្វើបន្ទាល់ថ្វាយព្រះជាម្ចាស់។ ក្នុងករណីនោះ អ្នកគឺជាមនុស្សគ្មានបានការ ដែលមិនស័ក្តិសមធ្វើជាអ្នកដើរតាមព្រះជាម្ចាស់ឡើយ។

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ រាយរាប់អំពីហេតុការណ៍ប្រភេទផ្សេងៗនៅក្នុងពួកជំនុំ ដែលបង្អាក់ និងរំខានដល់កិច្ចការរបស់ព្រះជាម្ចាស់។ ហេតុការណ៍នីមួយៗ ពាក់ព័ន្ធនឹងអាកប្បកិរិយារបស់ពួកអ្នកដឹកនាំ និងពួកអ្នកធ្វើការ ព្រមទាំងបងប្អូនប្រុសស្រីធម្មតា ចំពោះព្រះជាម្ចាស់។ វាក៏ពាក់ព័ន្ធនឹងអាកប្បកិរិយារបស់មនុស្សម្នាក់ៗចំពោះភារកិច្ច និងការទទួលខុសត្រូវរបស់ខ្លួន ព្រមទាំងជំហរ និងទស្សនៈរបស់ពួកគេចំពោះព្រឹត្តិការណ៍ និងរបស់អវិជ្ជមានទាំងនេះ ដែលរំខានដល់កិច្ចការនៃដំណាក់របស់ព្រះជាម្ចាស់។ ជាការពិតណាស់ វាក៏ពាក់ព័ន្ធនឹងថាតើមនុស្សម្នាក់ដែលបានជឿលើព្រះជាម្ចាស់ និងបានស្ដាប់សេចក្ដីអធិប្បាយអស់រយៈពេលជាច្រើនឆ្នាំ មានកម្ពស់ និងសេចក្ដីជំនឿគ្រប់គ្រាន់ ដើម្បីប្រយុទ្ធប្រឆាំងនឹងសាតាំង និងធ្វើបន្ទាល់ថ្វាយព្រះជាម្ចាស់ នៅពេលដែលព្រឹត្តិការណ៍ និងរបស់អវិជ្ជមានទាំងនេះកើតឡើងដែរឬទេ។ តើរឿងនេះពាក់ព័ន្ធនឹងបញ្ហាសំខាន់ៗដែរឬទេ? វាពាក់ព័ន្ធនឹងជំហររបស់មនុស្ស និងផ្លូវដែលពួកគេដើរ ព្រមទាំងអាកប្បកិរិយារបស់ពួកគេចំពោះព្រះជាម្ចាស់ ចំពោះសេចក្ដីពិត និងចំពោះភារកិច្ចរបស់ពួកគេ។ ហេតុដូច្នេះហើយ បន្ទាប់ពីបានឮព្រះបន្ទូលទាំងនេះ អ្នករាល់គ្នាគួរតែយល់ថា ទាំងនេះគឺជាសេចក្ដីតម្រូវរបស់ព្រះជាម្ចាស់ចំពោះមនុស្ស។ ចូរកុំចាត់ទុកព្រះបន្ទូលទាំងនេះជាគោលលទ្ធិ ច្បាប់ ឬបទប្បញ្ញត្តិ ដើម្បីប្រតិបត្តិ និងអនុវត្តឡើយ ប៉ុន្តែផ្ទុយទៅវិញ ត្រូវរិះគិតអំពីព្រះបន្ទូលទាំងនេះឱ្យបានច្រើន ដើម្បីឱ្យយល់ពីសេចក្ដីពិត ហើយបន្ទាប់មកអនុវត្ត និងចូលទៅក្នុងព្រះបន្ទូលទាំងនេះ ដោយបំពេញតាមសេចក្ដីតម្រូវរបស់ព្រះជាម្ចាស់។ នៅពេលដែលមនុស្សអាក្រក់បង្អាក់ និងរំខានដល់កិច្ចការរបស់ពួកជំនុំ ចូរកុំឈរមើលដោយមិនធ្វើអ្វីសោះ ចូរកុំគេចវេះពីការទទួលខុសត្រូវរបស់អ្នកដោយប្រើលេសផ្សេងៗ ដោយនិយាយថា អ្នកបានជឿលើព្រះជាម្ចាស់ត្រឹមតែមួយរយៈខ្លីប៉ុណ្ណោះ មានកម្ពស់តូចទាប ឬនៅក្មេងខ្ចី ជាដើម។ នៅពេលដែលព្រះជាម្ចាស់ពិនិត្យពិច័យកិច្ចការ នៅពេលដែលទ្រង់រៀបចំបរិយាកាសដើម្បីទតមើលអាកប្បកិរិយារបស់អ្នក ទ្រង់មិនទតមើលអាយុរបស់អ្នក ថាតើអ្នកបានជឿលើទ្រង់អស់រយៈពេលប៉ុន្មានឆ្នាំ ឬថាតើអ្នកធ្លាប់បានលះបង់អ្វីខ្លះ និងថាតើអ្នកសម្រេចបានគុណបំណាច់អ្វីខ្លះនោះទេ ព្រះជាម្ចាស់ចង់បានអាកប្បកិរិយារបស់អ្នកនៅពេលនោះ។ ប្រសិនបើជាធម្មតា អ្នកមិនដែលរិះគិត ឬស្វែងរកអំពីរឿងទាំងនេះទេ ហើយអ្នកឆ្លងកាត់រឿងរ៉ាវគ្រប់យ៉ាងក្នុងសភាពវង្វេងវង្វាន់ ដោយមិនចងចាំអ្វីសោះ ដោយមិនស្វែងរកសេចក្ដីពិត ដោយមិនរៀនមេរៀនរបស់អ្នក ឬយកចិត្តទុកដាក់ចំពោះបរិយាកាសផ្សេងៗដែលព្រះជាម្ចាស់បានរៀបចំទេនោះ ប្រសិនបើអ្នករត់គេច នៅពេលអ្នកឃើញមនុស្សអាក្រក់បង្កការរំខាន និងការបង្អាក់ ហើយមិនដែលរាយការណ៍រឿងនេះទៅដំណាក់របស់ព្រះជាម្ចាស់ ឬបង្ហាញអាកប្បកិរិយារបស់អ្នកទេ នោះទោះបីជាអ្នកមិនបានចូលរួមក្នុងការប្រព្រឹត្តអាក្រក់ក៏ដោយ ក៏ឥរិយាបថរបស់អ្នកនៅក្នុងរឿងនេះ បានបើកសម្ដែងពីជំហរ និងទស្សនៈរបស់អ្នករួចទៅហើយ គឺថាអ្នកគឺជាអ្នកឈរមើលពីក្រៅ ដែលឈរការពារសាតាំង។ ព្រះជាម្ចាស់ពិនិត្យពិច័យអ្វីៗគ្រប់យ៉ាង ហើយអ្នកមិនអាចបោកបញ្ឆោតទ្រង់បានឡើយ។ ហេតុដូច្នេះហើយ នៅពេលដែលរឿងរ៉ាវអវិជ្ជមានទាំងនេះកើតឡើង នៅពេលដែលអ្នករកឃើញមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការរបស់ពួកជំនុំ និងសណ្ដាប់ធ្នាប់ធម្មតានៃជីវិតពួកជំនុំ នោះវាបើកសម្ដែងយ៉ាងច្បាស់ពីអាកប្បកិរិយារបស់អ្នកចំពោះព្រះជាម្ចាស់។ វាអាចថា អ្នកទើបតែបានជឿលើព្រះជាម្ចាស់ត្រឹមតែមួយរយៈខ្លី អ្នកនៅក្មេងខ្ចី ហើយកម្ពស់របស់អ្នកនៅតូចទាប ប៉ុន្តែប្រសិនបើនៅពេលដែលរឿងទាំងនេះកើតឡើង អ្នកអនុវត្តស្របតាមគោលការណ៍ ហើយអ្នកព្យាយាមបញ្ឈប់ រឹតត្បិត ឬថែមទាំងលាតត្រដាងមនុស្សអាក្រក់ ដោយហ៊ានប្រថុយ និងមិនគិតពីសុវត្ថិភាពផ្ទាល់ខ្លួនរបស់អ្នក ដើម្បីក្រោកឈរឡើង និងការពារផលប្រយោជន៍នៃដំណាក់របស់ព្រះជាម្ចាស់ ប្រសិនបើអ្នកមានចិត្តបែបនេះ នោះអាកប្បកិរិយារបស់អ្នកចំពោះព្រះជាម្ចាស់ ព្រមទាំងការប្ដេជ្ញាចិត្តរបស់អ្នកក្នុងការធ្វើបន្ទាល់ថ្វាយព្រះជាម្ចាស់ និងប្រយុទ្ធប្រឆាំងនឹងសាតាំង នឹងក្លាយជាទីបន្ទាល់ដែលមើលឃើញដោយមនុស្ស និងព្រះជាម្ចាស់។ អំពើអាក្រក់របស់មនុស្ស ការបោកបញ្ឆោត និងការលាក់បាំងរបស់ពួកគេពីព្រះជាម្ចាស់ ការគេចវេះពីការទទួលខុសត្រូវរបស់ពួកគេ ការចុះញ៉ម និងការសម្របសម្រួលរបស់ពួកគេចំពោះសាតាំង នៅពេលដែលវាធ្វើអាក្រក់ ព្រះជាម្ចាស់នឹងទតឃើញរឿងទាំងនេះ ហើយអំពើអាក្រក់ទាំងនេះ នឹងត្រូវបានទូទាត់ និងទទួលការវិនិច្ឆ័យនៅថ្ងៃណាមួយ។ ប៉ុន្តែដូចគ្នាដែរ នៅពេលដែលមនុស្សក្រោកឈរឡើងប្រឆាំងនឹងការបង្អាក់ និងការរំខានរបស់សាតាំង ដើម្បីនិយាយការពារដំណាក់របស់ព្រះជាម្ចាស់ និងការពារបងប្អូនប្រុសស្រី ហើយប្រយុទ្ធប្រឆាំងនឹងសាតាំង ដើម្បីការពារផលប្រយោជន៍នៃដំណាក់របស់ព្រះជាម្ចាស់ ដោយស្វែងរកសេចក្ដីពិត ជាមួយនឹងការតាំងចិត្តក្នុងការធ្វើបន្ទាល់ថ្វាយព្រះជាម្ចាស់ ទោះបីជាពេលខ្លះពួកគេមានអារម្មណ៍ថាគ្មានអំណាច និងឯកោ ខ្វះប្រាជ្ញា មានត្រឹមតែការយល់ដឹងរាក់កំផែលអំពីសេចក្ដីពិត ឬចង់ប្រកបគ្នាអំពីសេចក្ដីពិត ប៉ុន្តែមិនអាចសម្ដែងចេញពីគំនិតរបស់ខ្លួនបានច្បាស់លាស់ ដែលនាំឱ្យអ្នកខ្លះចំអក និងមើលងាយពួកគេក៏ដោយ ក៏នៅក្នុងព្រះនេត្ររបស់ព្រះជាម្ចាស់ ទ្រង់ទតឃើញភាពស្មោះសររបស់ពួកគេ ហើយទ្រង់ចាត់ទុកសកម្មភាព និងឥរិយាបថទាំងនេះថាជាអំពើល្អ។ អំពើអាក្រក់នឹងទទួលការវិនិច្ឆ័យ និងមានលទ្ធផលនៅចំពោះព្រះជាម្ចាស់នៅថ្ងៃណាមួយ ហើយអំពើល្អក៏ដូច្នោះដែរ ប៉ុន្តែលទ្ធផលចុងក្រោយសម្រាប់ឥរិយាបថទាំងពីរប្រភេទនេះ នឹងខុសគ្នាទាំងស្រុង។ អំពើអាក្រក់នឹងទទួលទោសពៃរ៍ដែលស័ក្តិសម ហើយអំពើល្អនឹងត្រូវបានតបស្នងដោយការប្រព្រឹត្តយ៉ាងល្អ។ ព្រះជាម្ចាស់បានកំណត់រឿងនេះសម្រាប់មនុស្សម្នាក់ៗតាំងពីយូរមកហើយ ដោយគ្រាន់តែរង់ចាំការបង្ហាញចេញផ្សេងៗរបស់មនុស្សក្នុងអំឡុងពេលនៃកិច្ចការរបស់ព្រះជាម្ចាស់ ក្លាយជាការពិតជាក់ស្ដែងសិន មុននឹងផ្តល់រង្វាន់ដល់អំពើល្អ និងដាក់ទោសអំពើអាក្រក់។

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ រាយរាប់អំពីបញ្ហាទាំងដប់មួយដែលទាក់ទងនឹងមនុស្ស ព្រឹត្តិការណ៍ និងរបស់ផ្សេងៗ ដែលបង្អាក់ និងរំខានដល់កិច្ចការរបស់ពួកជំនុំ។ តើបញ្ហាទាំងដប់មួយនេះសំខាន់ដែរឬទេ? តើបញ្ហាទាំងនេះបើកសម្ដែងមនុស្សយ៉ាងច្បាស់ដែរឬទេ? នៅពេលដែលអ្នករាល់គ្នាប្រកបគ្នាអំពីបញ្ហានីមួយៗ អ្នកគួរតែខិតខំប្រឹងប្រែងបន្ថែមទៀត ដើម្បីយល់សេចក្ដីពិតឱ្យបានច្បាស់។ រឿងនេះពាក់ព័ន្ធនឹងរបៀបដែលមនុស្សប្រកាន់ខ្ជាប់សេចក្ដីយុត្តិធម៌ និងរឿងវិជ្ជមាន និងរបៀបដែលពួកគេប្រកាន់ខ្ជាប់ទីបន្ទាល់របស់ព្រះជាម្ចាស់។ វាក៏ពាក់ព័ន្ធនឹងរបៀបដែលមនុស្សក្រោកឈរឡើងដើម្បីប្រយុទ្ធនឹងសាតាំង លាតត្រដាង និងបកអាក្រាតមុខមាត់របស់សាតាំង ព្រមទាំងបញ្ឈប់ និងរឹតត្បិតអំពើអាក្រក់របស់សាតាំងផងដែរ ទាំងនេះគឺជាទិដ្ឋភាពទាំងពីរដែលពាក់ព័ន្ធ។ នៅពេលដែលសាតាំងបង្អាក់ និងរំខានដល់កិច្ចការរបស់ពួកជំនុំ តើអ្នកមានចំណែកដែរឬទេ? តើអ្នកមានចំណែកអ្វីខ្លះ? តើអ្នកបានធ្វើតាមអ្វីដែលព្រះជាម្ចាស់តម្រូវពីអ្នកហើយឬនៅ? តើអ្នកបានបំពេញកាតព្វកិច្ច និងការទទួលខុសត្រូវ ដែលអ្នកដើរតាមព្រះជាម្ចាស់គួរតែបំពេញហើយឬនៅ? នៅពេលដែលបញ្ហាទាំងនេះកើតឡើង តើអ្នកសម្របសម្រួល សម្រួលស្ថានការណ៍ និងដើរផ្លូវកណ្ដាល ក្នុងនាមជាមនុស្សផ្គាប់ចិត្តគេ ឬមួយក៏អ្នកក្រោកឈរឡើងដើម្បីបញ្ឈប់ និងរឹតត្បិតអំពើអាក្រក់របស់សាតាំង ដោយធ្វើការក្នុងចិត្តតែមួយជាមួយបងប្អូនប្រុសស្រីពិតប្រាកដជាច្រើនទៀត ដើម្បីការពារផលប្រយោជន៍នៃដំណាក់របស់ព្រះជាម្ចាស់? តើអ្នកការពារអ្វី? តើអ្នកការពារផលប្រយោជន៍របស់មនុស្សអាក្រក់ ផលប្រយោជន៍របស់សាតាំង ឬមួយក៏អ្នកការពារផលប្រយោជន៍នៃដំណាក់របស់ព្រះជាម្ចាស់? ប្រសិនបើមានអ្វីមួយដែលបង្អាក់ ឬរំខានដល់កិច្ចការរបស់ពួកជំនុំកើតឡើង ហើយអ្នកមិនធ្វើអ្វីសោះ ដោយគ្រាន់តែដើរតួជាមនុស្សផ្គាប់ចិត្តគេ និងការពារខ្លួនឯង ដោយធានាថាអ្នកអាចចាត់ចែងទំនាក់ទំនងល្អជាមួយអ្នកដទៃបានយ៉ាងជោគជ័យ និងមិនឱ្យមានបញ្ហាដល់ខ្លួន ដោយមិនដែលមានអារម្មណ៍ខ្វល់ខ្វាយ ឬព្រួយបារម្ភអំពីកិច្ចការរបស់ពួកជំនុំដែលត្រូវបានរំខាន ដោយគ្មានសេចក្ដីស្អប់ ឬកំហឹងចំពោះអំពើអាក្រក់របស់មនុស្សអាក្រក់ ដោយគ្មានបន្ទុកចំពោះផលប្រយោជន៍នៃដំណាក់របស់ព្រះជាម្ចាស់ និងបងប្អូនប្រុសស្រីទាំងអស់ ដោយគ្មានអារម្មណ៍ថាជំពាក់គុណព្រះជាម្ចាស់ និងដោយមិនមានអារម្មណ៍បន្ទោសខ្លួនឯងសោះ នោះអ្នកកំពុងស្ថិតក្នុងគ្រោះថ្នាក់ហើយ។ ប្រសិនបើនៅក្នុងព្រះនេត្ររបស់ព្រះជាម្ចាស់ អ្នកគឺជាមនុស្សផ្គាប់ចិត្តគេសុទ្ធសាធ ដោយឈរអោបដៃមើលយ៉ាងអសកម្មនូវអ្វីដែលកើតឡើង និងគេចវេះពីវា ហើយមិនបំពេញការទទួលខុសត្រូវ ឬកាតព្វកិច្ចណាមួយរបស់អ្នកទាល់តែសោះ នោះអ្នកពិតជាស្ថិតក្នុងគ្រោះថ្នាក់ ហើយអាចនឹងត្រូវព្រះជាម្ចាស់ជម្រុះចោលជាមិនខាន។ ប្រសិនបើព្រះជាម្ចាស់មានព្រះតម្រិះមួយ ដែលសូម្បីតែព្រះរាជបំណងចង់ឱ្យអ្នកធ្វើការដោយកម្លាំងក៏គ្មានសល់ ហើយទ្រង់ជិនឆ្អន់នឹងអ្នក នោះនៅពេលនេះ អ្នកត្រូវបានកំណត់ថានឹងត្រូវជម្រុះចោល ដែលជារឿងគ្រោះថ្នាក់បំផុត! នៅពេលដែលព្រះជាម្ចាស់មានព្រះបន្ទូលថា ទ្រង់មិនចង់ឃើញមនុស្សដូចជាអ្នកទៀតទេ ហើយថាទ្រង់មិនឱ្យតម្លៃមនុស្សដូចជាអ្នកក្នុងការបំពេញភារកិច្ច ឬធ្វើការដោយកម្លាំងនៅក្នុងដំណាក់របស់ព្រះជាម្ចាស់ទេនោះ នោះអ្នកអាចនឹងត្រូវបានពួកជំនុំជម្រុះចោលនៅថ្ងៃណាមួយ ឬនៅពេលណាមួយក្នុងអនាគតដ៏ខ្លីខាងមុខ ដែលនឹងផ្លាស់ប្ដូរវាសនារបស់អ្នក។ នោះគឺដោយសារតែទំនាក់ទំនងរបស់អ្នកជាមួយព្រះជាម្ចាស់ លែងប្រក្រតីទៀតហើយ ឬអ្នកបានធ្វើឱ្យខ្លួនឯងឃ្លាតឆ្ងាយពីព្រះជាម្ចាស់ និងបានក្បត់ទ្រង់ ហើយរឿងនេះបាននាំឱ្យមានលទ្ធផលបែបនេះ។ តើអ្នកអាចមើលឃើញការពិតនេះដែរឬទេ? នៅពេលដែលអ្នកដឹងពីការពិតនេះ មិនថាអ្នកអាចទទួលយកវាបានឬអត់នោះទេ ក្តីសង្ឃឹមដ៏ស្រស់បំព្រងទាំងអស់នៅក្នុងដួងចិត្តរបស់អ្នក នឹងរលាយបាត់ក្នុងមួយប៉ប្រិចភ្នែក។

នៅពេលដែលមនុស្សជឿលើព្រះជាម្ចាស់ដំបូង ពួកគេទាំងអស់សុទ្ធតែមានចិត្តក្លៀវក្លា។ ទោះបីជាពួកគេមិនអាចមើលឃើញគោលដៅទៅថ្ងៃមុខ ឬអនាគតរបស់ខ្លួនក៏ដោយ ក៏ពួកគេតែងតែមានអារម្មណ៍ថាមានទីពឹងអាងលើព្រះជាម្ចាស់ដែរ។ ពួកគេតែងតែប្រាថ្នាចង់បានរឿងល្អៗ និងរឿងវិជ្ជមាន។ តើកម្លាំងនេះបានមកពីណា? មនុស្សមិនដឹងទេ ពួកគេរកនឹកមិនឃើញឡើយថា៖ «មនុស្សគឺសុទ្ធតែដូចគ្នា សុទ្ធតែរស់នៅក្នុងបរិយាកាសតែមួយ និងក្រោមព្រះអាទិត្យតែមួយ។ ចុះហេតុអ្វីបានជាពួកអ្នកគ្មានជំនឿ ខ្វះរបស់ទាំងនេះនៅក្នុងចិត្តរបស់ខ្លួន ចំណែកឯពួកយើងមានរបស់ទាំងនេះទៅវិញ?» តើនេះមិនមែនជាអាថ៌កំបាំងទេឬ? កម្លាំងនេះបានមកពីព្រះជាម្ចាស់។ វាជារបស់ដែលសុទ្ធតែមានតម្លៃខ្លាំងបំផុត វាមិនមែនជារបស់ដែលមនុស្សមានពីកំណើតនោះទេ។ ប្រសិនបើមនុស្សគ្រប់គ្នាមានវាពីកំណើត នោះពួកគេនឹងដូចគ្នា នៅក្នុងចំណោមមនុស្សជាតិនឹងគ្មានការបែងចែកខ្ពស់ឬទាប ថ្លៃថ្នូរឬថោកទាបឡើយ ហើយក៏នឹងគ្មានភាពខុសគ្នារវាងអស់អ្នកដែលជឿលើព្រះជាម្ចាស់ និងអស់អ្នកដែលមិនជឿព្រះជាម្ចាស់ដែរ។ អ្វីដែលពួកគេគ្មាន អ្នកអាចមានបាន អ្នកអាចមានរបស់ដែលមានតម្លៃបំផុតដែលមានក្នុងចំណោមមនុស្សជាតិ។ ហេតុអ្វីបានជាគេហៅវាថាជារបស់ដែលមានតម្លៃបំផុត? ច្បាស់ណាស់គឺដោយសារតែក្តីសង្ឃឹម និងក្ដីរំពឹងទុកនេះហើយ ទើបអ្នកអាចផ្ដោតចិត្តលើការបំពេញភារកិច្ចរបស់អ្នកនៅក្នុងដំណាក់របស់ព្រះជាម្ចាស់បាន។ នេះគឺជាលក្ខខណ្ឌមូលដ្ឋានបំផុតសម្រាប់មនុស្សម្នាក់ ដើម្បីអាចទទួលបានសេចក្ដីសង្គ្រោះ។ ដោយសារតែក្ដីរំពឹងទុកនេះហើយ ទើបអ្នកមានឱកាស និងមានការតាំងចិត្តបន្តិចបន្តួចក្នុងការលះបង់ខ្លួនដើម្បីព្រះជាម្ចាស់ ដើម្បីបំពេញភារកិច្ចរបស់អ្នកក្នុងនាមជាភាវៈដែលព្រះបានបង្កើត និងដើម្បីធ្វើជាមនុស្សល្អ ជាមនុស្សដែលត្រូវបានសង្គ្រោះ។ ផលប្រយោជន៍ដែលរឿងនេះនាំមក គឺពិតជាធំធេងណាស់។ ដូច្នេះ តើរបស់នេះបានមកពីណា? វាបានមកពីព្រះជាម្ចាស់ វាត្រូវបានប្រទានឱ្យដោយព្រះជាម្ចាស់។ ក៏ប៉ុន្តែ នៅពេលដែលព្រះជាម្ចាស់មិនចង់បាននរណាម្នាក់ទៀតទេ របស់នេះត្រូវបានដកហូតទៅវិញ។ ពួកគេលែងប្រាថ្នាចង់បាន ឬរំពឹងទុកនូវរឿងល្អៗទៀតហើយ ពួកគេមិនដាក់ក្តីសង្ឃឹមរបស់ពួកគេលើរឿងទាំងនោះទៀតទេ។ ដួងចិត្តរបស់ពួកគេប្រែជាងងឹត ហើយចាប់ផ្ដើមធ្លាក់ចុះ។ ពួកគេបាត់បង់សេចក្ដីក្លៀវក្លាក្នុងការដេញតាមអ្វីដែលល្អ ឬវិជ្ជមាន ព្រមទាំងសេចក្ដីសន្យារបស់ព្រះជាម្ចាស់។ ពួកគេបានក្លាយដូចជាអ្នកគ្មានជំនឿអ៊ីចឹង។ នៅពេលដែលបាត់បង់របស់នេះហើយ តើពួកគេអាចបន្តនៅក្នុងដំណាក់របស់ព្រះជាម្ចាស់ និងបន្តជឿលើព្រះជាម្ចាស់ ហើយដើរតាមទ្រង់បានដែរឬទេ? តើផ្លូវនៃសេចក្ដីជំនឿរបស់ពួកគេលើព្រះជាម្ចាស់ មិនបានមកដល់ទីបញ្ចប់ទេឬ? នៅពេលដែលអ្នកបាត់បង់លក្ខខណ្ឌចាំបាច់នៃការមានការតាំងចិត្តក្នុងការដេញតាមនេះ អ្នកប្រែទៅជាសាកសពចេះដើរ។ តើការធ្វើជា «សាកសពចេះដើរ» មានន័យដូចម្តេច? វាមានន័យថា អ្នកលែងអាចយល់ព្រះបន្ទូលរបស់ព្រះជាម្ចាស់ទៀតហើយ។ នៅពេលដែលអ្នកមានលក្ខខណ្ឌចាំបាច់នេះ អ្នកអាចយល់ព្រះបន្ទូលរបស់ព្រះជាម្ចាស់ មានក្តីសង្ឃឹម សេចក្ដីជំនឿរបស់អ្នកអាចត្រូវបានបំផុសឡើង ហើយលក្ខខណ្ឌចាំបាច់នេះ អាចផ្ដល់កម្លាំងចិត្តដល់អ្នកក្នុងការដេញតាមសេចក្ដីពិត។ ក៏ប៉ុន្តែ នៅពេលដែលអ្នកបាត់បង់លក្ខខណ្ឌចាំបាច់ជាមូលដ្ឋាននេះ កម្លាំងចិត្តនេះក៏រលាយបាត់ទៅ។ អ្នកគ្មានសេចក្ដីក្លៀវក្លា ឬចំណាប់អារម្មណ៍ក្នុងការស្ដាប់ព្រះបន្ទូលរបស់ព្រះជាម្ចាស់ឡើយ។ សេចក្ដីសន្យា និងក្ដីរំពឹងទុក មិនធ្វើឱ្យអ្នកចាប់អារម្មណ៍ ឬមានកម្លាំងចិត្តទៀតទេ។ ចំពោះអ្នក ព្រះបន្ទូលរបស់ព្រះជាម្ចាស់បានក្លាយជាទ្រឹស្ដីកម្រិតខ្ពស់។ អ្នកមិនខិតខំឆ្ពោះទៅរកព្រះបន្ទូលទាំងនោះទេ ហើយព្រះជាម្ចាស់លែងបំភ្លឺអ្នកទៀតហើយ។ អ្នកមិនអាចទទួលបានសេចក្ដីពិតណាមួយពីព្រះបន្ទូលរបស់ព្រះជាម្ចាស់ឡើយ។ តើផ្លូវនៃសេចក្ដីជំនឿលើព្រះជាម្ចាស់នេះ មិនបានមកដល់ទីបញ្ចប់សម្រាប់អ្នកទេឬ? នៅពេលដែលវាឈានមកដល់ចំណុចនេះ ព្រះជាម្ចាស់បានស្អប់ខ្ពើមនិងបដិសេធអ្នករួចទៅហើយ តើអ្នកនៅតែអាចធ្វើឱ្យព្រះជាម្ចាស់ប្ដូរព្រះហឫទ័យរបស់ទ្រង់បានដែរឬទេ? វានឹងមិនងាយស្រួលនោះទេ។ នៅពេលដែលព្រះជាម្ចាស់បានកំណត់ថា ទ្រង់មិនចង់បានមនុស្សណាម្នាក់ទៀតទេ នេះគឺជាអ្វីដែលពួកគេមានអារម្មណ៍នៅខាងក្នុង។ នៅពេលដែលរបស់នេះត្រូវបានដកហូតចេញ អាកប្បកិរិយារបស់អ្នកចំពោះរឿងរ៉ាវផ្សេងៗ ដូចជាការជឿលើព្រះជាម្ចាស់ ការបំពេញភារកិច្ចរបស់អ្នក និងការទទួលបានសេចក្ដីសង្គ្រោះ នឹងខុសគ្នាទាំងស្រុងពីកាលពីមុន។ នៅពេលឆ្លុះបញ្ចាំងពីការដេញតាមយ៉ាងក្លៀវក្លារបស់អ្នកកាលពីមុន អ្នកនឹងយល់ថាវាជារឿងដែលមិនអាចពន្យល់បាន មិនអាចយល់បាន និងមិនអាចជឿបាន។ នៅពេលដែលអ្នកយល់ថាវាជារឿងមិនអាចជឿបាន ដោយប្រៀបធៀបសភាពរបស់អ្នកនៅពេលនេះ ទៅនឹងខ្លួនរបស់អ្នកកាលពីមុន សភាពខាងក្នុងរបស់អ្នកនឹងឆ្លងកាត់ការផ្លាស់ប្ដូរធម្មជាតិដើមទាំងស្រុង អ្នកនឹងក្លាយជាមនុស្សផ្សេងម្នាក់ទៀតទាំងស្រុង អ្នកនឹងមិនមែនជាមនុស្សដដែលដូចកាលពីមុនទៀតឡើយ។ ហេតុអ្វីបានជារឿងនេះនឹងកើតឡើង? វានឹងមិនមែនដោយសារតែបរិយាកាសបានផ្លាស់ប្ដូរនោះទេ វានឹងមិនមែនដោយសារតែអ្នកមានវ័យកាន់តែចាស់ ហើយកាន់តែមានល្បិចកលនោះទេ វានឹងមិនមែនដោយសារតែអ្នកទទួលបានបទពិសោធ និងការយល់ដឹងអំពីជីវិតកាន់តែច្រើន ដែលផ្លាស់ប្ដូរការគិត និងទស្សនៈរបស់អ្នកនោះទេ។ ផ្ទុយទៅវិញ វានឹងដោយសារតែព្រះជាម្ចាស់បានប្ដូរព្រះហឫទ័យរបស់ទ្រង់ ព្រះតម្រិះរបស់ទ្រង់បានផ្លាស់ប្ដូរ ហើយអាកប្បកិរិយា និងក្ដីរំពឹងទុករបស់ទ្រង់ចំពោះអ្នក បានផ្លាស់ប្ដូរ។ ដូច្នេះ អ្នកបានក្លាយជាមនុស្សផ្សេងម្នាក់ទៀត ដោយមិនដឹងខ្លួន។ ពេលមើលទៅឥឡូវនេះ ប្រសិនបើមនុស្សម្នាក់បាត់បង់អ្វីដែលព្រះជាម្ចាស់ប្រទានឱ្យពួកគេ ប៉ុន្តែជាអ្វីដែលពួកគេចាត់ទុកថាជារបស់តូចតាចបំផុត និងគ្មានន័យបំផុតនោះ នៅចំណុចនេះ បុគ្គលនោះនឹងជាប់នៅក្នុងសេចក្ដីរងទុក្ខ ដោយគ្មានសេចក្ដីសុខសោះឡើយ។ ដូច្នេះ ចូរកុំបណ្ដោយឱ្យដល់ចំណុចនោះឱ្យសោះ។ ប្រសិនបើអ្នកទៅដល់ចំណុចនោះ អ្នកអាចនឹងមានអារម្មណ៍ហាក់ដូចជាអម្រែកដ៏ធ្ងន់មួយត្រូវបានដកចេញពីស្មារបស់អ្នក មានសេរីភាព ធូរស្រាល ដល់ថ្នាក់អ្នកមិនចាំបាច់ជឿលើព្រះជាម្ចាស់ ឬបំពេញភារកិច្ចរបស់អ្នកទៀតទេ ហើយថាអ្នកអាចរស់នៅដោយសេរី និងតាមតែអំពើចិត្តដូចជាពួកអ្នកគ្មានជំនឿ ដូចជាបក្សីដែលចេញពីទ្រុង។ ប៉ុន្តែ នោះគ្រាន់តែជាភាពសុខស្រួល សេចក្ដីអំណរ និងការបណ្ដោយខ្លួនជាបណ្ដោះអាសន្នប៉ុណ្ណោះ។ នៅពេលអ្នកបន្តឆ្ពោះទៅមុខ ចូរមើលផ្លូវនៅខាងមុខ តើអ្នកនឹងនៅតែសប្បាយចិត្តបែបនេះទៀតទេ? អត់ទេ អ្នកនឹងមិនសប្បាយចិត្តទេ។ ពេលវេលាដ៏លំបាកកំពុងរង់ចាំអ្នកនៅខាងមុខ! នៅពេលដែលអ្នករស់នៅក្រោមការត្រួតត្រារបស់ព្រះអាទិករ មិនថាព្រះអាទិករចាត់ចែងរឿងរ៉ាវសម្រាប់អ្នកយ៉ាងណា អ្វីដែលទ្រង់ធ្វើចំពោះអ្នក និងរបៀបដែលទ្រង់ធ្វើវា ទ្រង់នាំមកនូវការល្បងល និងទុក្ខវេទនាច្រើនប៉ុនណា អ្នកស៊ូទ្រាំនឹងការរងទុក្ខច្រើនប៉ុនណា ឬសូម្បីតែមានការមិនយល់ ការយល់ច្រឡំ និងរឿងរ៉ាវផ្សេងទៀតកើតឡើងក៏ដោយ យ៉ាងហោចណាស់ អ្នកនឹងមានអារម្មណ៍ថា អ្នកស្ថិតនៅក្នុងព្រះហស្ដរបស់ព្រះជាម្ចាស់ ព្រះជាម្ចាស់គឺជាទីពឹងអាងរបស់អ្នក ហើយដួងចិត្តរបស់អ្នកមានសេចក្ដីសុខសាន្ត។ ប៉ុន្តែ នៅពេលដែលព្រះជាម្ចាស់មិនចង់បានអ្នកទៀតទេ ហើយអ្នកមិនអាចទទួលដឹងពីរបៀបដែលព្រះជាម្ចាស់ប្រព្រឹត្តចំពោះអ្នកទៀតទេ ហើយអ្នកបាត់បង់ទីពឹងអាងនេះ វាដូចជាពិភពលោកទាំងមូលរលំចុះនៅជុំវិញអ្នកអ៊ីចឹង។ វាដូចជាពេលដែលអ្នកនៅក្មេង ហើយអ្នកគ្រាន់តែគិតថា៖ «ម៉ាក់គឺជាមនុស្សគួរឱ្យស្រឡាញ់បំផុត ម៉ាក់យកចិត្តទុកដាក់ចំពោះខ្ញុំ និងស្រឡាញ់ខ្ញុំបំផុត ម៉ាក់មិនអាចស្លាប់បានទេ»។ អ្នកមិនអាចទ្រាំបានឡើយ នៅពេលដែលអ្នកឮថាម៉ាក់របស់អ្នកឈឺ។ អ្នកគិតថា ប្រសិនបើម៉ាក់របស់អ្នកពិតជាស្លាប់មែន នោះមេឃនឹងរលំ ហើយអ្នកនឹងគ្មានផ្លូវរស់បន្តទៀតទេ។ ហេតុផលដូចគ្នានេះ អនុវត្តចំពោះការជឿលើព្រះជាម្ចាស់។ សេចក្ដីសុខសាន្ត និងសេចក្ដីអំណរដ៏អស្ចារ្យបំផុតនៅក្នុងជំនឿរបស់មនុស្សម្នាក់លើព្រះជាម្ចាស់ បានមកពីការពឹងអាងលើព្រះជាម្ចាស់ ដោយជឿថាវាសនារបស់ខ្លួនស្ថិតនៅក្នុងព្រះហស្ដរបស់ព្រះអាទិករ។ អារម្មណ៍នៃភាពនឹងនររបស់មនុស្សម្នាក់ បានមកពីការមានការទុកចិត្ត និងទីពឹងអាងដ៏ពិតប្រាកដនេះ។ នៅពេលដែលអ្នកមានអារម្មណ៍ថា ការទុកចិត្ត និងទីពឹងអាងនេះបាត់ទៅ ហើយចិត្តរបស់អ្នកមានអារម្មណ៍ថាទទេស្អាត ដូចជារណ្តៅដែលទើបតែជីក តើមេឃរបស់អ្នកមិនបានរលំទេឬ? តើអ្នកមានកម្លាំងដើម្បីរស់បន្តទៀតទេ នៅពេលដែលអ្នកបាត់បង់ទីពឹងអាងរបស់អ្នក? មនុស្សបែបនេះគឺដូចជាសាកសពចេះដើរអ៊ីចឹង ដែលគិតតែពីស៊ីប៉ុណ្ណោះ ខណៈពេលពួកគេរង់ចាំទីបញ្ចប់របស់ខ្លួន។

ឥឡូវនេះ មនុស្សមួយចំនួនតែងតែបង្ហាញឥរិយាបថមិនល្អ ហើយធ្វើអាក្រក់ឥតឈប់ឈរ ព្រមទាំងបង្អាក់ រំខាន និងបំផ្លាញកិច្ចការរបស់ពួកជំនុំ ខណៈពេលកំពុងបំពេញភារកិច្ចរបស់ខ្លួន រហូតដល់ថ្នាក់បង្កឱ្យមានការខាតបង់យ៉ាងធំធេងដល់ផលប្រយោជន៍នៃដំណាក់របស់ព្រះជាម្ចាស់ទៀតផង។ ពួកគេមិនដែលបង្ហាញភាពស្មោះសរ ឬភាពស្មោះត្រង់ចំពោះព្រះជាម្ចាស់ឡើយ កុំថាឡើយដល់ការចុះចូលនោះ។ ហេតុនេះ ព្រះជាម្ចាស់មិនដែលបានទទួលស្គាល់ពួកគេឡើយ។ ពួកគេគឺជាមនុស្សអាក្រក់ដែលបានជ្រៀតចូលក្នុងដំណាក់របស់ព្រះជាម្ចាស់ ដោយមានបំណងចង់ទទួលបានព្រះពរ។ ព្រះជាម្ចាស់អនុញ្ញាតឱ្យពួកគេចូល ដើម្បីឱ្យរាស្ដ្ររើសតាំងរបស់ព្រះជាម្ចាស់អាចរៀនមេរៀន និងរីកចម្រើនក្នុងការចេះញែកដឹង។ ទោះបីជាពួកគេស្ថិតក្នុងចំណោមអ្នកដែលត្រូវបានហៅមកក៏ដោយ ក៏ពួកគេមិនត្រូវបានរើសតាំងឡើយ ដោយសារតែឥរិយាបថដែលពួកគេបង្ហាញជានិច្ចកាល។ តើស្ថានភាពរបស់ពួកគេយ៉ាងម៉េចដែរ? អ្នករាល់គ្នាអាចសាកសួរបាន ជីវិតរបស់ពួកគេគ្មាននរណាម្នាក់ល្អប្រសើរឡើយ។ គុណភាពជីវិតសម្រាប់អស់អ្នកដែលពឹងអាងលើព្រះជាម្ចាស់ និងទទួលបានការផ្គត់ផ្គង់របស់ទ្រង់គ្រប់ពេលវេលា គ្រប់ទីកន្លែង គឺខុសគ្នាទាំងស្រុងពីអស់អ្នកដែលមិនទទួលបានការផ្គត់ផ្គង់ និងជំនួយរបស់ព្រះជាម្ចាស់ ហើយតែងតែធ្លាក់ទៅក្នុងជង្ហុកធំ នៅពេលដែលពួកគេប្រឈមមុខនឹងស្ថានការណ៍នានា។ អស់អ្នកដែលមិនទទួលបានការផ្គត់ផ្គង់របស់ព្រះជាម្ចាស់ គ្មានសេចក្ដីសុខសាន្ត ឬសេចក្ដីអំណរឡើយ ពេញមួយថ្ងៃពួកគេជួបប្រទះតែភាពភ័យខ្លាច ភាពមិនសុខស្រួល ភាពរសាប់រសល់ និងការព្រួយបារម្ភ។ តើពួកគេចំណាយពេលប្រចាំថ្ងៃបែបណា? តើការចំណាយពេលប្រចាំថ្ងៃនៅក្នុងជង្ហុកធំ ងាយស្រួលដែរឬទេ? អត់ទេ វាមិនងាយស្រួលឡើយ។ មិនបាច់និយាយដល់ជង្ហុកធំនេះផង សូម្បីតែអ្នកចំណាយពេលពីរបីថ្ងៃជាប់ៗគ្នានៅក្នុងភាពអវិជ្ជមាន ក៏អ្នកនឹងរងទុក្ខយ៉ាងខ្លាំងដែរ។ ហេតុដូច្នេះហើយ ចូរឱ្យតម្លៃពេលវេលាបច្ចុប្បន្ន ហើយកុំខកខានឱកាសដ៏អស្ចារ្យនេះឱ្យសោះ។ វាគឺជាកិត្តិយសណាស់ដែលបានបំពេញភារកិច្ចរបស់អ្នក នៅក្នុងកិច្ចការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់។ នេះគឺជាកិត្តិយសសម្រាប់មនុស្សគ្រប់រូប។ វាមិនមែនជារឿងអាម៉ាស់នោះទេ គន្លឹះសំខាន់គឺថាតើអ្នកប្រព្រឹត្ត និងតបស្នងចំពោះកិត្តិយសដែលអ្នកទទួលបានពីព្រះជាម្ចាស់នេះដោយរបៀបណា។ ព្រះជាម្ចាស់បានលើកតម្កើងអ្នក សូមកុំខកខានមិនបានដឹងគុណចំពោះសេចក្ដីសប្បុរសរបស់ទ្រង់ឱ្យសោះ។ អ្នកគួរតែដឹងពីរបៀបតបស្នងព្រះគុណរបស់ព្រះជាម្ចាស់។ តើអ្នកគួរតបស្នងដោយរបៀបណា? ព្រះជាម្ចាស់មិនចង់បានលុយរបស់អ្នក ឬជីវិតរបស់អ្នកទេ ហើយទ្រង់មិនមានព្រះរាជបំណងចង់បានទ្រព្យមរតកណាមួយដែលបន្តពីគ្រួសាររបស់អ្នកឡើយ។ តើព្រះជាម្ចាស់ចង់បានអ្វី? ព្រះជាម្ចាស់មានព្រះរាជបំណងចង់បានភាពស្មោះសរ និងភាពស្មោះត្រង់របស់អ្នក។ តើភាពស្មោះសរ និងភាពស្មោះត្រង់នេះបង្ហាញចេញមកដោយរបៀបណា? របៀបដែលវាបង្ហាញចេញមក គឺមិនថាព្រះជាម្ចាស់មានព្រះបន្ទូលអ្វីនោះទេ អ្នកគួរតែខិតខំឱ្យអស់ពីសមត្ថភាពដើម្បីយកចិត្តស្មោះសរចេញមក ហើយអនុវត្តស្របតាមព្រះបន្ទូលរបស់ព្រះជាម្ចាស់។ តើព្រះបន្ទូលរបស់ព្រះជាម្ចាស់ជាអ្វី? ព្រះបន្ទូលរបស់ព្រះជាម្ចាស់គឺជាសេចក្ដីពិត។ នៅពេលដែលអ្នកទទួលស្គាល់ និងទទួលយកសេចក្ដីពិតហើយ តើអ្នកគួរអនុវត្តវាដោយរបៀបណា? អ្នកគួរតែអនុវត្តស្របតាមគោលការណ៍សេចក្ដីពិត។ ចូរធ្វើតាមអ្វីដែលព្រះជាម្ចាស់មានព្រះបន្ទូលឱ្យបានត្រឹមត្រូវ។ កុំគ្រាន់តែនិយាយថាអនុវត្តសេចក្ដីពិតតែមាត់ ហើយបន្ទាប់មកធ្វើតាមអំពើចិត្តរបស់ខ្លួនឯង នៅពេលប្រឈមមុខនឹងស្ថានការណ៍នានា ដោយបង្កើតលេសនៅពេលក្រោយ និងនិយាយពាក្យក្លែងបន្លំ និងបោកបញ្ឆោតឡើយ នេះគឺជាការខ្វះភាពស្មោះសរ និងភាពស្មោះត្រង់ ហើយព្រះជាម្ចាស់មិនចង់ឃើញបែបនេះទេ។ អ្វីដែលមានតម្លៃបំផុតនៅក្នុងខ្លួនមនុស្ស គឺភាពស្មោះសរ។ តើមនុស្សដែលមានភាពស្មោះសរគួរមានឥរិយាបថបែបណា? អ្នកគួរតែធ្វើតាមអ្វីដែលព្រះជាម្ចាស់តម្រូវឱ្យបានត្រឹមត្រូវ ដោយអនុវត្តតាមព្រះបន្ទូលរបស់ព្រះជាម្ចាស់យ៉ាងខ្ជាប់ខ្ជួន។ ទោះបីជាអ្នកធ្វើវាហួសហេតុពេក និងធ្វើហាក់ដូចជាអ្នកកំពុងអនុវត្តតាមបទប្បញ្ញត្តិ ដោយអ្នកដទៃចាត់ទុកថាអ្នកល្ងង់ខ្លៅបន្តិច នៅពេលដែលពួកគេឃើញបែបនេះក៏ដោយ ក៏អ្នកនៅតែមិនខ្វល់ឡើយ និងបន្តអនុវត្តស្របតាមព្រះបន្ទូលរបស់ព្រះជាម្ចាស់ដដែល នេះហើយគឺជាភាពស្មោះសរដែលព្រះជាម្ចាស់ចង់បានពីមនុស្ស។ ប្រសិនបើអ្នកតែងតែមានល្បិចកល និងក្រឡេចក្រឡុច ហើយមិនដែលសុខចិត្តឱ្យគេមើលឃើញថាជាមនុស្សល្ងង់ខ្លៅនៅក្នុងភ្នែកអ្នកដទៃ ឬមិនដែលសុខចិត្តឱ្យខាតបង់ផលប្រយោជន៍ផ្ទាល់ខ្លួនសូម្បីតែបន្តិចនោះទេ នោះអ្នកមិនអាចអនុវត្តសេចក្ដីពិតបានឡើយ ពីព្រោះអ្នកខ្វះភាពស្មោះសរ។ មនុស្សដែលខ្វះភាពស្មោះសរ ហើយនៅតែព្យាយាមប្រើល្បិចកលបោកបញ្ឆោត គឺជាមនុស្សដែលឆ្លាតហួសហេតុ ហើយព្រះជាម្ចាស់មិនសព្វព្រះហឫទ័យនឹងពួកគេឡើយ។ នៅពេលដែលពួកគេអនុវត្តព្រះបន្ទូលរបស់ព្រះជាម្ចាស់ ពួកគេរើសយក និងជ្រើសរើស ដោយអនុវត្តតែអ្វីដែលផ្ដល់ផលប្រយោជន៍ដល់ពួកគេ ហើយជៀសវាងអ្វីដែលមិនផ្ដល់ផលប្រយោជន៍។ ជាធម្មតា ពួកគេនិយាយស្តីពីរោះ ដោយពោលតែគំនិតដែលស្តាប់ទៅអស្ចារ្យប៉ុណ្ណោះ ប៉ុន្តែនៅពេលដែលមានបញ្ហាកើតឡើង ពួកគេពួនសម្ងំ ដោយបាត់ខ្លួនគ្មានដាន ហើយលេចមុខមកវិញតែនៅពេលដែលអ្នកដទៃបានដោះស្រាយបញ្ហារួចរាល់ប៉ុណ្ណោះ។ តើបុគ្គលបែបនេះជាមនុស្សថោកទាបប្រភេទណាទៅ? នៅពេលដែលមានអ្វីមួយផ្ដល់ផលចំណេញដល់ពួកគេ ពួកគេផ្ដួចផ្ដើមមុន និងឈានជើងចេញមក ពួកគេសកម្មជាងនរណាៗទាំងអស់។ ក៏ប៉ុន្តែ នៅពេលដែលផលប្រយោជន៍ផ្ទាល់ខ្លួនរបស់ពួកគេប្រឈមនឹងហានិភ័យ ពួកគេដកថយ ហើយក្លាយជាអវិជ្ជមាន។ ពួកគេបាត់បង់ពាក្យសម្ដីដ៏ពីរោះ បាត់បង់ជំហរ និងបាត់បង់ទស្សនៈរបស់ពួកគេទាំងអស់។ ព្រះជាម្ចាស់មិនសព្វព្រះហឫទ័យនឹងមនុស្សប្រភេទនេះទេ។ ទ្រង់សុខចិត្តយកមនុស្សដែលមើលទៅហាក់ដូចជាល្ងង់ខ្លៅនៅក្នុងភ្នែកអ្នកដទៃ ជាជាងមនុស្សដែលមានល្បិចកលបែបនេះ។

XII. ការពិភាក្សារឿងនយោបាយ

យើងបានប្រកបគ្នាចប់សព្វគ្រប់ហើយអំពីបញ្ហាទាំងដប់មួយ ដែលមាននៅក្នុងទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ។ បន្ថែមលើបញ្ហាទាំងដប់មួយនេះ ចូរយើងបន្ថែមបញ្ហាមួយចំណុចទៀត។ ទោះបីជាជាធម្មតា បញ្ហានេះមិនសូវឃើញមាននៅក្នុងជីវិតពួកជំនុំក៏ដោយ ក៏វាចាំបាច់ត្រូវលើកយកមកនិយាយនៅទីនេះដែរ ដោយធ្វើឱ្យវាក្លាយជាបញ្ហាទីដប់ពីរ គឺការពិភាក្សារឿងនយោបាយ។ តើការពិភាក្សាប្រធានបទនយោបាយ សមរម្យដែរឬទេនៅក្នុងជីវិតពួកជំនុំ? (មិនសមរម្យទេ។) ជីវិតពួកជំនុំ គឺសម្រាប់ការអានព្រះបន្ទូលរបស់ព្រះជាម្ចាស់ ការថ្វាយបង្គំព្រះជាម្ចាស់ និងការចែករំលែកការយល់ដឹងរបស់ខ្លួនអំពីព្រះជាម្ចាស់ និងចំណេះដឹងតាមរយៈបទពិសោធអំពីព្រះបន្ទូលរបស់ព្រះជាម្ចាស់។ ក៏ប៉ុន្តែ នៅក្នុងអំឡុងពេលនេះ មនុស្សមួយចំនួននិយាយវែងអន្លាយអំពីរឿងនយោបាយ ដូចជាស្ថានការណ៍នយោបាយ ឥស្សរជននយោបាយ ទិដ្ឋភាពនយោបាយ ទស្សនៈនយោបាយ និងជំហរនយោបាយ។ តើនេះសមរម្យដែរឬទេ? នៅពេលពិភាក្សាប្រធានបទអំពីការដែលព្រះជាម្ចាស់កាន់កាប់អធិបតេយ្យភាពលើរបស់សព្វសារពើ និងមនុស្សជាតិ មនុស្សមួយចំនួនអនុវត្តទាំងងងឹតងងល់នូវគំនិតដែលថា ឥស្សរជននយោបាយក៏ស្ថិតនៅក្នុងព្រះហស្ដរបស់ព្រះជាម្ចាស់ដែរ ដោយនិយាយថា ឥស្សរជននយោបាយមួយចំនួនក៏ជឿ និងដើរតាមព្រះជាម្ចាស់ដែរ ហើយថែមទាំងសរសេរកំណត់ហេតុខាងវិញ្ញាណ និងអ្វីៗផ្សេងទៀតផង។ តើនេះមិនធ្វើឱ្យអ្នកដទៃភាន់ច្រឡំទេឬ? ថែមទាំងមានមនុស្សមួយចំនួននិយាយថា៖ «យើងជាគ្រីស្ទបរិស័ទ គួរតែគាំទ្រអ្នកនយោបាយរូបនេះ ពីព្រោះគាត់មិនត្រឹមតែជាអ្នកជឿប៉ុណ្ណោះទេ ប៉ុន្តែថែមទាំងការពារផលប្រយោជន៍របស់យើងជាពួកអ្នកជឿទៀតផង។ គាត់មានគំនិតដូចយើង ហើយយើងគួរតែគាំទ្រ និងបោះឆ្នោតឱ្យគាត់»។ នៅក្នុងជីវិតពួកជំនុំ ពួកគេថែមទាំងផ្សព្វផ្សាយអំពីឥស្សរជននយោបាយរូបនេះយ៉ាងទូលំទូលាយទៀតផង។ តើការធ្វើបែបនេះសមរម្យដែរឬទេ? តើគ្រីស្ទបរិស័ទចូលរួមក្នុងរឿងនយោបាយដែរឬទេ? (មិនចូលរួមទេ។) តើអ្នកអាចធ្វើអ្វីបានដើម្បីជៀសវាងការចូលរួម? ជាដំបូង មិនថាអ្នកគាំទ្រគណបក្សណាមួយ ឬទស្សនៈនយោបាយរបស់អ្នកបែបណានោះទេ ចូរកុំនាំរឿងទាំងនេះចូលមកពិភាក្សានៅក្នុងជីវិតពួកជំនុំឡើយ។ ជាការពិតណាស់ អ្វីដែលកាន់តែសំខាន់នោះគឺថា ការជជែកដេញដោលរវាងមនុស្សដែលមានទស្សនៈនយោបាយខុសគ្នា ក៏មិនគួរមាននៅក្នុងជីវិតពួកជំនុំដែរ។ ឧទាហរណ៍៖ ប្រសិនបើអ្នក និងនរណាម្នាក់ផ្សេងទៀតមានទស្សនៈខុសគ្នា និងគាំទ្រឥស្សរជននយោបាយផ្សេងគ្នា អ្នកប្រហែលជាចង់ពិភាក្សាអំពីរឿងនេះ នៅពេលដែលអ្នករាល់គ្នាជួបមុខគ្នា រឿងនេះអាចអនុញ្ញាតបាន ប៉ុន្តែអ្នកដាច់ខាតមិនត្រូវធ្វើបែបនេះនៅក្នុងការជួបជុំឡើយ។ អ្នកទាំងពីរអាចផ្ញើសារជាឯកជន អ្នកអាចជួបគ្នា និងនិយាយគ្នា ឬអ្នកថែមទាំងអាចឈ្លោះប្រកែកគ្នាយ៉ាងតឹងសរសៃកក៏បានដែរ ហើយនឹងគ្មាននរណាម្នាក់ជ្រៀតជ្រែកឡើយ នេះគឺជាសិទ្ធិរបស់ពលរដ្ឋនៅក្រោមប្រព័ន្ធប្រជាធិបតេយ្យ។ ប៉ុន្តែ នៅក្នុងអំឡុងពេលជីវិតពួកជំនុំ អ្នកមិនមែនគ្រាន់តែជាពលរដ្ឋនៃប្រទេសមួយប៉ុណ្ណោះទេ សំខាន់ជាងនេះទៅទៀត អ្នកគឺជាសមាជិករបស់ពួកជំនុំនៃព្រះដ៏មានគ្រប់ព្រះចេស្ដា។ នៅក្នុងកាលៈទេសៈនេះ នោះហើយគឺជាអត្តសញ្ញាណរបស់អ្នក។ សូមកុំនាំយកប្រធានបទនយោបាយ ឬប្រធានបទដែលទាក់ទងនឹងឥស្សរជននយោបាយចូលមកក្នុងពួកជំនុំឡើយ។ អ្វីដែលអ្នកពិភាក្សា គ្រាន់តែតំណាងឱ្យជំហរ និងទស្សនៈផ្ទាល់ខ្លួនរបស់អ្នកប៉ុណ្ណោះ មិនមែនតំណាងឱ្យពួកជំនុំទេ។ ពួកជំនុំមិនចាប់អារម្មណ៍នឹងរឿងនយោបាយទេ ហើយក៏មិនចាប់អារម្មណ៍នឹងប្រព័ន្ធនយោបាយ ឥស្សរជននយោបាយ អ្នកដឹកនាំ ឬក្រុមនយោបាយណាមួយដែរ ពីព្រោះរឿងទាំងនេះមិនពាក់ព័ន្ធនឹងសេចក្ដីពិត ហើយមិនពាក់ព័ន្ធនឹងការជឿលើព្រះជាម្ចាស់ឡើយ។ ប្រធានបទណាមួយដែលទាក់ទងនឹងនយោបាយ មិនគួរត្រូវបានលើកយកមកនិយាយនៅក្នុងជីវិតពួកជំនុំឡើយ។ អ្នកខ្លះនិយាយថា៖ «ចុះតើអាចធ្វើបានទេ ប្រសិនបើមនុស្សគ្រប់គ្នាជួបគ្នា និងពិភាក្សារឿងនេះនៅខាងក្រៅជីវិតពួកជំនុំ?» យកល្អមិនគួរធ្វើបែបនេះទេ។ ប្រសិនបើអ្នកចង់ចូលរួមការពិភាក្សាក្នុងចំណោមពួកអ្នកគ្មានជំនឿដែលមានទស្សនៈនយោបាយខុសគ្នា នោះស្រេចតែលើអ្នកចុះ នោះគឺជាសេរីភាពរបស់អ្នក ហើយដំណាក់របស់ព្រះជាម្ចាស់នឹងមិនជ្រៀតជ្រែកឡើយ។ ប៉ុន្តែ ដរាបណាសមាជិកពួកជំនុំមកជួបជុំគ្នា ឬក្នុងអំឡុងពេលនៃការជួបជុំផ្លូវការ ចូរកុំលើកយកទស្សនៈនយោបាយ ឬការជជែកដេញដោលទាំងនេះមកធ្វើជាប្រធានបទសំខាន់ឡើយ ហើយកុំធ្វើពុតទាំងក្លែងក្លាយថា ទស្សនៈនយោបាយរបស់អ្នកមានអ្វីពាក់ព័ន្ធនឹងព្រះបន្ទូលរបស់ព្រះជាម្ចាស់ សេចក្ដីពិត ឬអធិបតេយ្យភាពរបស់ព្រះជាម្ចាស់ឱ្យសោះ។ ទស្សនៈនយោបាយរបស់អ្នក គឺមិនពាក់ព័ន្ធនឹងសេចក្ដីពិតទាល់តែសោះ គឺគ្មានការជាប់ពាក់ព័ន្ធគ្នាសូម្បីតែបន្តិច ដូច្នេះ ចូរកុំធ្វើពុតជាមានការពាក់ព័ន្ធឱ្យសោះ!

មនុស្សមួយចំនួនចង់និយាយរឿងនយោបាយ ប៉ុន្តែគ្មាននរណាម្នាក់ពិភាក្សាប្រធានបទនេះជាមួយនៅផ្ទះទេ ដូច្នេះការសន្ទនាមិនអាចកើតឡើងបានឡើយ។ ដោយឃើញថាបងប្អូនប្រុសស្រីសុទ្ធតែជាមនុស្សពេញវ័យ ពួកគេជឿថា ពួកគេបានរកឃើញកន្លែងដើម្បីពិភាក្សារឿងនយោបាយ និងបញ្ចេញទស្សនៈនយោបាយរបស់ខ្លួនហើយ។ ពួកគេរំភើបចិត្តដែលបានរកឃើញឱកាសល្អនេះ ដោយចង់និយាយអំពីទស្សនៈនយោបាយ ព្រឹត្តិការណ៍បច្ចុប្បន្ន និងស្ថានការណ៍អន្តរជាតិ។ នៅពេលពិភាក្សារឿងទាំងនេះ ពួកគេចាប់ផ្ដើមដោយនិយាយថា៖ «រឿងទាំងអស់នេះស្ថិតនៅក្រោមអធិបតេយ្យភាពរបស់ព្រះជាម្ចាស់។ នយោបាយរបស់មនុស្សជាតិ និងអ្នកនយោបាយទាំងនេះ ក៏ស្ថិតនៅក្រោមអធិបតេយ្យភាពរបស់ព្រះជាម្ចាស់ដែរ។ ពួកគេត្រូវបានព្រះជាម្ចាស់តែងតាំង»។ បន្ទាប់ពីលំនាំចូលសាច់រឿងនេះហើយ ពួកគេចាប់ផ្ដើមពិភាក្សារឿងនយោបាយ និងព្រឹត្តិការណ៍បច្ចុប្បន្នយ៉ាងវែងអន្លាយ ហើយបញ្ចប់ដោយនិយាយថា៖ «នយោបាយមិនអាចគេចផុតពីអធិបតេយ្យភាពរបស់ព្រះជាម្ចាស់ឡើយ អ្វីៗទាំងអស់សុទ្ធតែមានបំណងព្រះហឫទ័យដ៏ល្អរបស់ព្រះជាម្ចាស់»។ ប្រសិនបើមនុស្សមិនអាចមើលធ្លុះបញ្ហាទាំងនេះទេ ពួកគេមិនគួរនិយាយផ្ដេសផ្ដាសអំពីរឿងទាំងនេះឡើយ។ ការប្រកបគ្នាអំពីសេចក្ដីពិត គឺជាប្រកបគ្នាអំពីសេចក្ដីពិត ចូរកុំពិភាក្សារឿងនយោបាយ ឬឥស្សរជននយោបាយឡើយ។ ការពិភាក្សារឿងនយោបាយ មិនមែនជាការប្រកបគ្នាអំពីសេចក្ដីពិតទេ វាគឺជាការបំភាន់មនុស្ស។ ប្រសិនបើអ្នកចង់និយាយរឿងនយោបាយ ចូរស្វែងរកក្រុមមនុស្សដែលស្រឡាញ់រឿងនយោបាយ ហើយទៅនិយាយជាមួយពួកគេដោយខ្លួនឯងចុះ អ្នកនឹងអាចនិយាយបានតាមចិត្តចង់។ តើអ្នកកំពុងមានគោលបំណងអ្វី ដោយការតែងតែនិយាយអំពីប្រធានបទទាំងនេះនៅក្នុងពួកជំនុំ? តើអ្នកកំពុងមានចេតនាព្យាយាមធ្វើឱ្យមនុស្សកោតសរសើរអ្នក និងជ្រើសរើសអ្នកជាអ្នកដឹកនាំមែនទេ? នេះគឺជាការមានបំណងលាក់កំបាំង! មនុស្សដែលចូលចិត្តនិយាយរឿងនយោបាយ គឺជាមនុស្សដែលមិនយកចិត្តទុកដាក់នឹងកិច្ចការត្រឹមត្រូវរបស់ខ្លួន ហើយប្រាកដជាមិនដេញតាមសេចក្ដីពិតឡើយ។ ចូរកុំពិភាក្សាប្រធានបទនយោបាយនៅក្នុងការជួបជុំរបស់ពួកជំនុំឱ្យសោះ។ មនុស្សមួយចំនួននិយាយថា៖ «ប្រសិនបើយើងមិនអាចនិយាយអំពីការបោះឆ្នោតតាមបែបប្រជាធិបតេយ្យ ប្រព័ន្ធនយោបាយ និងគោលនយោបាយនៃប្រទេសសេរីបានទេ ចុះរឿងនយោបាយ និងរឿងអាស្រូវរបស់ពួកមន្ត្រីជាន់ខ្ពស់នៅក្នុងប្រទេសនៃនាគដ៏ធំមានសម្បុរក្រហមវិញ ដូចជាថាតើមន្ត្រីពុករលួយម្នាក់បានយកមាសប៉ុន្មាន ហើយគាត់មានស្រីកំណាន់ប៉ុន្មាននាក់? តើយើងអាចពិភាក្សារឿងទាំងនេះបានទេ?» តើប្រធានបទទាំងនេះមិនធ្វើឱ្យអ្នកខ្ពើមរអើមទេឬ? ហេតុអ្វីបានជាអ្នកខ្វល់ខ្វាយខ្លាំងម្ល៉េះចំពោះរឿងគួរឱ្យខ្ពើមរអើមទាំងនេះ? ហេតុអ្វីបានជាខ្ញុំមានអារម្មណ៍ថា ការខ្វល់ខ្វាយ និងការអានអំពីរឿងទាំងនេះ គឺគួរឱ្យខ្ពើមរអើមទៅវិញ? មនុស្សមួយចំនួនចាប់អារម្មណ៍ជាពិសេសចំពោះរឿងទាំងនេះ ដោយមិនយល់ថាវាគួរឱ្យខ្ពើមរអើមទាល់តែសោះ។ ពួកគេសុខចិត្តអានអំពីរឿងទាំងនេះតាមអ៊ីនធឺណិត ដោយធ្វើបែបនេះនៅពេលណាដែលពួកគេមានពេល។ ចិត្តរបស់ពួកគេមានអារម្មណ៍សុខស្រួល កក់ក្ដៅ និងស្កប់ស្កល់ នៅពេលដែលពួកគេអានអំពីរឿងទាំងនេះ។ ម្ដេចបានជាពួកគេមិនមានអារម្មណ៍ស្កប់ស្កល់បែបនេះ នៅពេលអានព្រះបន្ទូលរបស់ព្រះជាម្ចាស់? តើនេះមិនមែនជារឿងថោកទាបបន្តិចទេឬ? តើនេះមិនមែនជាការមិនខ្វល់ខ្វាយនឹងកិច្ចការត្រឹមត្រូវទេឬ? នៅអំឡុងពេលវេលាដ៏ល្អបែបនេះ សូម្បីតែការដើរលេងនៅក្នុងទីធ្លា ការដកដង្ហើមយកខ្យល់បរិសុទ្ធ និងការគយគន់ទេសភាព ក៏នឹងធ្វើឱ្យអារម្មណ៍របស់អ្នកស្រស់ស្រាយដែរ។ ប៉ុន្តែ អ្នកខ្លះបដិសេធមិនធ្វើរឿងទាំងនេះទេ ផ្ទុយទៅវិញ នៅពេលណាដែលពួកគេមានពេលទំនេរ ពួកគេគ្រាន់តែសម្លឹងមើលកុំព្យូទ័រ ដោយឆែកមើលព័ត៌មាន ប្រមូលរឿងនិយាយដើមគេ ថាតើមន្ត្រីពុករលួយណាត្រូវគេរកឃើញថាមានស្រីកំណាន់ប៉ុន្មាននាក់ ទ្រព្យសម្បត្តិចំនួនប៉ុន្មានរបស់មន្ត្រីពុករលួយណាម្នាក់ត្រូវបានរឹបអូសពីផ្ទះរបស់ពួកគេ មន្ត្រីជាន់ខ្ពស់នៃនាគដ៏ធំមានសម្បុរក្រហមរូបណាបានទម្លាក់អ្នកណា ឬអ្នកណាបានធ្វើឃាតអ្នកណា។ ទាំងនេះគឺជារឿងដែលពួកគេតែងតែខ្វល់ខ្វាយ។ ពួកគេមានអារម្មណ៍ថាពោរពេញដោយចំណេះដឹង បន្ទាប់ពីប្រមូលព័ត៌មាននេះ ដែលបន្ទាប់មកពួកគេយកទៅនិយាយប្រាប់មនុស្សគ្រប់គ្នានៅឯការជួបជុំ។ តើនេះមិនមែនជាការសាបព្រោះជាតិពុលទេឬ? តើវាមិនមែនជារឿងធម្មតាពេកទេឬ សម្រាប់ពួកអារក្សកំណាចទាំងនោះក្នុងការប្រព្រឹត្តអំពើខុសឆ្គង? មនុស្សមួយចំនួននិយាយថា៖ «វាជារឿងធម្មតាសម្រាប់ពួកគេក្នុងការប្រព្រឹត្តអំពើខុសឆ្គង ប៉ុន្តែអ្នកមិនអាចសូម្បីតែស្រមៃឃើញរឿងដ៏គួរឱ្យរន្ធត់មួយចំនួនដែលពួកគេធ្វើផង»។ តើការស្រមៃឃើញរឿងទាំងនោះមានប្រយោជន៍អ្វី? តើព្រះជាម្ចាស់ប្រទានខួរក្បាលដល់អ្នក ដើម្បីឱ្យអ្នកស្រមៃឃើញរឿងទុច្ចរិតដែលពួកគេធ្វើមែនទេ? តើនេះមិនមែនជាការមិនខ្វល់ខ្វាយនឹងកិច្ចការត្រឹមត្រូវរបស់ខ្លួនទេឬ? តើអ្នកគិតថា ការដឹងពីសេចក្ដីទុច្ចរិតដែលមិនអាចស្រមៃបានខ្លះ ធ្វើឱ្យអ្នកអស្ចារ្យមែនទេ? តើអ្នកអាចទទួលបានអ្វីពីរឿងនេះ? តើវានឹងមិនគ្រាន់តែធ្វើឱ្យអ្នកមានអារម្មណ៍កាន់តែគួរឱ្យខ្ពើមរអើមទេឬ? មនុស្សទាំងនេះដែលមិនយកចិត្តទុកដាក់នឹងកិច្ចការត្រឹមត្រូវរបស់ខ្លួនឡើយ តែងតែខ្វល់ខ្វាយអំពីរឿងអាសអាភាស និងថោកទាបនៃឆាកនយោបាយទាំងនេះ។ តើពួកគេមិនមែនមានគំនិតរាក់កំផែលទេឬ? ហេតុអ្វីបានជាតែងតែព្រួយបារម្ភអំពីរឿងរបស់គេ ជំនួសឱ្យការរស់នៅក្នុងជីវិតផ្ទាល់ខ្លួនរបស់អ្នកទៅវិញ? តើនេះមិនមែនជាភាពល្ងង់ខ្លៅទេឬ? តើនេះមិនមែនទំនេរគ្មានការធ្វើទេឬ? មនុស្សមួយចំនួននិយាយថា៖ «ពួកអ្នកជឿត្រូវបាននាគដ៏ធំមានសម្បុរក្រហមធ្វើទុក្ខបុកម្នេញ។ ពួកគេត្រូវតែស្អប់នាគដ៏ធំមានសម្បុរក្រហម។ ពួកអ្នកជឿប្រាកដជាចាប់អារម្មណ៍នឹងរឿងអាស្រូវ អំពើពុករលួយ ការរំលោភបំពាន និងភាពសាវ៉ារបស់ពួកមន្ត្រីជាន់ខ្ពស់នៃនាគដ៏ធំមានសម្បុរក្រហម ព្រមទាំងរឿងទុច្ចរិតដែលពួកគេធ្វើមិនខាន។ តើពួកអ្នកជឿមិនគួរទះដៃដោយក្តីអំណរទេឬ នៅពេលដែលរឿងអាស្រូវទាំងនេះត្រូវបានលាតត្រដាងនោះ?» តើអ្នកជឿ និងដើរតាមព្រះជាម្ចាស់ ដើម្បីទទួលបានរឿងទាំងនេះមែនទេ? ការនិយាយអំពីរឿងនយោបាយនៅក្នុងពួកជំនុំ ជាពិសេសរឿងអាស្រូវដែលត្រូវបានលាតត្រដាងរបស់ពួកមន្ត្រីជាន់ខ្ពស់នៃនាគដ៏ធំមានសម្បុរក្រហម គឺជារឿងដ៏គួរឱ្យខ្ពើមរអើមបំផុត។ អ្នកដាច់ខាតមិនត្រូវពិភាក្សាអំពីរឿងនេះឡើយ! ហើយក៏កុំនិយាយរឿងនេះប្រាប់ខ្ញុំដែរ វាធ្វើឱ្យខ្ញុំខ្ពើមរអើមណាស់! ខ្ញុំប្រាប់អ្នកថា ចូរកុំនិយាយអំពីរឿងនេះ ហើយកុំសូម្បីតែអានអំពីរឿងនេះ បើមិនដូច្នេះទេ មិនយូរមិនឆាប់ នឹងមានថ្ងៃមួយដែលអ្នកនឹងសោកស្ដាយដែលបានអានរឿងទាំងនោះ។ នៅពេលដែលអ្នកសោកស្ដាយ អ្នកនឹងដឹងថាវាមានអារម្មណ៍យ៉ាងដូចម្ដេច រឿងទាំងនេះគឺគួរឱ្យខ្ពើមរអើមគ្មានទីបញ្ចប់ឡើយ។ ការស្ដាប់ និងការអានអំពីរឿងទាំងនេះច្រើនពេក មិននាំមកនូវផលប្រយោជន៍អ្វីទេ។ ហេតុអ្វីបានជាខ្ញុំនិយាយថាវាមិននាំមកនូវផលប្រយោជន៍អ្វី? ពីព្រោះនៅពេលដែលចិត្តគំនិតរបស់អ្នកពោរពេញទៅដោយរឿងដ៏គួរឱ្យខ្ពើមរអើមទាំងនេះ វានឹងធ្វើឱ្យអ្នកលែងមានបំណងចង់ស្ដាប់ព្រះបន្ទូលរបស់ព្រះជាម្ចាស់ទៀតហើយ។ ទោះបីជាប្រធានបទទាំងនេះពាក់ព័ន្ធនឹងនយោបាយក៏ដោយ ក៏រឿងទាំងនោះកាន់តែគួរឱ្យខ្ពើមរអើមទៅទៀត។ ប្រសិនបើអ្នកចង់និយាយអំពីរឿងទាំងនេះ ចូរទៅនិយាយឱ្យអស់ចិត្តជាមួយពួកអ្នកគ្មានជំនឿមួយចំនួនទៅ និយាយអ្វីដែលអ្នកចង់និយាយទៅកាន់ពួកគេចុះ ប៉ុន្តែមិនថាមានរឿងអ្វីក៏ដោយ ចូរកុំនិយាយអំពីរឿងទាំងនេះនៅក្នុងជីវិតពួកជំនុំ ឬក្នុងចំណោមបងប្អូនប្រុសស្រីឱ្យសោះ។ អ្នកខ្លះនិយាយថា៖ «ការនិយាយអំពីអំពើស្មោកគ្រោក និងអំពើទុច្ចរិតរបស់ពួកមន្ត្រីជាន់ខ្ពស់នៃនាគដ៏ធំមានសម្បុរក្រហម ជួយឱ្យបងប្អូនប្រុសស្រីមានការរីកចម្រើនក្នុងការចេះញែកដឹង និងអនុញ្ញាតឱ្យពួកគេបញ្ចេញកំហឹងរបស់ខ្លួន»។ តើការបញ្ចេញកំហឹងមានប្រយោជន៍អ្វី? តើការបញ្ចេញកំហឹងគឺជាការធ្វើបន្ទាល់មែនទេ? តើវាជាកាតព្វកិច្ច ឬភារកិច្ចរបស់អ្នកមែនទេ? ការនិយាយអំពីរឿងទាំងនោះគឺគ្មានប្រយោជន៍អ្វីទេ គ្មានតម្លៃទាល់តែសោះ។ មិនថាអ្នកលាតត្រដាងអំពើអាក្រក់របស់នាគដ៏ធំមានសម្បុរក្រហមខ្លាំងប៉ុនណានោះទេ ក៏ព្រះជាម្ចាស់នឹងមិនចងចាំឡើយ។ ផ្ទុយទៅវិញ ប្រសិនបើអ្នកនិយាយអំពីរបៀបដែលអ្នកបានឆ្លងកាត់ការធ្វើទុក្ខបុកម្នេញរបស់នាគដ៏ធំមានសម្បុរក្រហម របៀបដែលអ្នកបានរើបម្រះ និងយកឈ្នះលើការបំផិតបំភ័យ និងគំរាមកំហែងរបស់វា និងរបៀបដែលអ្នកបានពឹងអាងលើព្រះជាម្ចាស់ ហើយឈរយ៉ាងរឹងមាំនៅក្នុងទីបន្ទាល់របស់អ្នកនៅក្នុងបរិយាកាសបែបនេះ នោះព្រះជាម្ចាស់ទទួលយក។ ប៉ុន្តែ ការនិយាយរឿងនយោបាយ គ្មានអ្វីពាក់ព័ន្ធនឹងការចូលទៅក្នុងជីវិតឡើយ ហើយព្រះជាម្ចាស់មិនទទួលយកវាទេ។ មនុស្សមួយចំនួននិយាយថា៖ «ខ្ញុំលាតត្រដាងអំពើពុករលួយរបស់ពួកមន្ត្រីនៃនាគដ៏ធំមានសម្បុរក្រហម របៀបដែលពួកគេចំណាយប្រាក់រាប់ម៉ឺនយ័នលើអាហារតែមួយពេល ឬចំនួនទឹកប្រាក់ដែលពួកគេចំណាយលើសណ្ឋាគារប្រណីតៗ តើបែបនេះបានដែរឬទេ?» តើរឿងទាំងអស់នោះមានអ្វីពាក់ព័ន្ធនឹងអ្នកទៅ? តើពិភពលោកនេះ និងសង្គមនេះមិនមែនបែបហ្នឹងទេឬ? តើអ្នកកំពុងក្រោកឈរការពារនរណា? នេះមិនមែនជាការធ្វើបន្ទាល់ថ្វាយព្រះជាម្ចាស់ទេ ហើយមិនមែនជាការលាតត្រដាងសារជាតិរបស់នាគដ៏ធំមានសម្បុរក្រហមឡើយ ក៏មិនមែនជាការបង្ហាញចេញនៃការបះបោរប្រឆាំងនឹងនាគដ៏ធំមានសម្បុរក្រហមដែរ។ ចូរកុំធ្វើឱ្យមនុស្សភាន់ច្រឡំ ឬធ្វើពុតត្បុតឡើយ គ្មានរឿងណាមួយក្នុងចំណោមរឿងនេះជាការអនុវត្តសេចក្ដីពិតទេ។ អំពើពុករលួយរបស់ពួកមន្ត្រីពុករលួយ និងពួកអ្នកនយោបាយ មិនពាក់ព័ន្ធនឹងយើងទេ ហើយក៏មិនមែនជាអ្វីដែលយើងត្រូវលាតត្រដាងដែរ។ ចូរកុំខ្វល់ខ្វាយនឹងរឿងទាំងនេះឡើយ។ រឿងទាំងនេះមាននៅក្នុងរបបរបស់សាតាំងពេញមួយប្រវត្តិសាស្ត្រ ហើយអ្វីដែលពួកគេធ្វើ គ្មានពាក់ព័ន្ធទាល់តែសោះនឹងការដែលយើងឆ្លងកាត់កិច្ចការរបស់ព្រះជាម្ចាស់ ឬការធ្វើបន្ទាល់ថ្វាយព្រះជាម្ចាស់។ ដូច្នេះ មិនថាមានរឿងអ្វីក៏ដោយ ចូរកុំលាយឡំប្រធានបទទាំងនោះចូលទៅក្នុងប្រធានបទនៃ «ការបះបោរប្រឆាំងនឹងនាគដ៏ធំមានសម្បុរក្រហម និងការលាតត្រដាងវាដើម្បីធ្វើបន្ទាល់ថ្វាយព្រះជាម្ចាស់» ហើយកុំនាំយករឿងចម្លែក រឿងគួរឱ្យខ្ពើមរអើម និងរឿងទុច្ចរិតទាំងនេះ ចូលទៅក្នុងជីវិតពួកជំនុំ ឬក្នុងចំណោមបងប្អូនប្រុសស្រីដើម្បីពិភាក្សាឡើយ។ ប្រសិនបើអ្នកពិតជាចង់ពិភាក្សារឿងនយោបាយមែន ចូរធ្វើបែបនេះជាមួយពួកអ្នកគ្មានជំនឿចុះ។ ទោះបីជាអ្នកចង់ពិភាក្សាវាជាលក្ខណៈឯកជនជាមួយអស់អ្នកដែលមានចំណូលចិត្ត និងចំណាប់អារម្មណ៍បែបនោះយ៉ាងណាក៏ដោយ ក៏មិនអីដែរ។ នោះគឺជាចំណូលចិត្ត និងចំណាប់អារម្មណ៍ផ្ទាល់ខ្លួនរបស់អ្នក វាគឺជាសេរីភាព និងសិទ្ធិរបស់អ្នក ហើយគ្មាននរណាម្នាក់ជ្រៀតជ្រែកឡើយ។ ប៉ុន្តែ នៅក្នុងអំឡុងពេលនៃការជួបជុំ និងនៅចំពោះមុខបងប្អូនប្រុសស្រី ចូរកុំពិភាក្សារឿងទាំងនេះឡើយ។ ទោះបីជាមាននរណាម្នាក់ស្ម័គ្រចិត្តស្ដាប់ក៏ដោយ ចូរកុំនិយាយអំពីរឿងទាំងនោះឱ្យសោះ ព្រោះវាប៉ះពាល់ដល់ជីវិតពួកជំនុំ និងប៉ះពាល់ដល់ការយល់ដឹងអំពីសេចក្ដីពិតនៃរាស្ដ្ររើសតាំងរបស់ព្រះជាម្ចាស់។

មិនថាវាទាក់ទងនឹងនយោបាយ ឬរឿងអាស្រូវនៃជីវិតឯកជនរបស់ពួកអ្នកនយោបាយទេ ចូរកុំនាំយកប្រធានបទទាំងនេះចូលទៅពិភាក្សាក្នុងជីវិតពួកជំនុំឡើយ។ ប្រសិនបើមាននរណាម្នាក់មិនចាប់អារម្មណ៍នឹងខ្លឹមសារនៃការជួបជុំនៅក្នុងជីវិតពួកជំនុំ ហើយតែងតែចូលចិត្តពិភាក្សារឿងទាំងនេះ ដោយនិយាយអំពីរឿងទាំងនោះរាល់ពេលជួបជុំ តើបងប្អូនប្រុសស្រីគួរធ្វើដូចម្តេច? ពួកគេគួរតែរឹតត្បិតមនុស្សបែបនេះ ដោយនិយាយថា៖ «នេះគឺជាពេលជួបជុំ ចូរកុំនិយាយអំពីរឿងគ្មានបានការទាំងនោះអី។ ប្រសិនបើអ្នកចង់និយាយអំពីរឿងទាំងនោះ ចូរទៅផ្ទះ ហើយនិយាយនៅទីនោះទៅ!» ចុះប្រសិនបើមិនអាចហាមពួកគេបាន ហើយនៅតែនិយាយអំពីរឿងទាំងនោះទៀត? ចូរបណ្ដេញពួកគេចេញ ហើយប្រាប់ពួកគេឱ្យត្រឡប់មកវិញនៅពេលដែលពួកគេឈប់និយាយអំពីរឿងទាំងនោះ។ ក៏មានវិធីមួយទៀតដែលកាន់តែមានប្រសិទ្ធភាពជាងនេះទៅទៀតគឺ៖ គ្រាន់តែពួកគេហើបមាត់និយាយរឿងនយោបាយភ្លាម បងប្អូនប្រុសស្រីក្រោកឈរ ហើយទៅបន្ទប់ផ្សេង ដោយទុកឱ្យពួកគេនិយាយតែម្នាក់ឯងទៅ។ សរុបសេចក្ដីមក មនុស្សដែលចូលចិត្តនិយាយរឿងនយោបាយ ពិតជាមានមែន។ មនុស្សបែបនេះមិនខ្វល់ខ្វាយនឹងកិច្ចការត្រឹមត្រូវ មិនដេញតាមសេចក្ដីពិត មិនរិះគិតពីរបៀបបំពេញភារកិច្ចរបស់ខ្លួនឱ្យបានល្អ មិនរិះគិតថាមានការលំបាកអ្វីខ្លះនៅក្នុងកិច្ចការរបស់ពួកជំនុំ ឬការលំបាកដែលបងប្អូនប្រុសស្រីជួបប្រទះ ហើយមិនរិះគិតថាបញ្ហាជាក់ស្ដែងផ្ទាល់ខ្លួនអ្វីខ្លះដែលត្រូវការដោះស្រាយនោះឡើយ ពួកគេមិនរិះគិតអំពីរឿងរ៉ាវដែលគួរធ្វើទាំងនេះទេ។ ផ្ទុយទៅវិញ ពួកគេរិះគិតតែអំពីរឿងថោកទាប និងវៀចវេរទាំងនោះប៉ុណ្ណោះ ហើយមានសេចក្ដីក្លៀវក្លាជាពិសេសចំពោះរឿងទាំងនោះ។ ជាពិសេសនៅពេលឥឡូវនេះ ដោយសារព័ត៌មានត្រូវបានផ្សព្វផ្សាយយ៉ាងទូលំទូលាយ និងអាចចូលមើលបានពីគ្រប់ច្រកល្ហក ការណ៍នេះអនុញ្ញាតឱ្យមនុស្សទាំងនេះបំពេញចំណូលចិត្ត និងចំណាប់អារម្មណ៍របស់ពួកគេ។ យើងមិនជ្រៀតជ្រែកនឹងចំណូលចិត្ត និងចំណាប់អារម្មណ៍របស់ពួកគេទេ ប៉ុន្តែដំណាក់របស់ព្រះជាម្ចាស់មានបទប្បញ្ញត្តិមួយថា ការពិភាក្សាប្រធានបទនយោបាយនៅក្នុងការជួបជុំ ត្រូវបានចាត់ចូលក្នុងបញ្ហានៃការបង្អាក់ និងរំខានដល់កិច្ចការរបស់ពួកជំនុំ។ ហេតុនេះ ប្រធានបទទាំងនេះត្រូវបានហាមឃាត់យ៉ាងតឹងរ៉ឹងនៅក្នុងជីវិតពួកជំនុំ និងនៅពេលដែលបងប្អូនប្រុសស្រីមកជួបជុំគ្នា។ មនុស្សមួយចំនួននិយាយថា៖ «ប្រធានបទទាំងនេះត្រូវបានហាមឃាត់ ប៉ុន្តែចុះទស្សនៈនយោបាយផ្សេងៗរបស់យើង ថាតើយើងចូលចិត្ត ឬមិនចូលចិត្តគណបក្សណា យើងបោះឆ្នោត ឬមិនបោះឆ្នោតឱ្យនរណា តើពួកជំនុំជ្រៀតជ្រែករឿងទាំងនេះដែរឬទេ?» ចូរនិយាយឱ្យច្បាស់ថា៖ បោះឆ្នោតឱ្យនរណាដែលអ្នកចង់បោះឱ្យ ចូលចិត្តនរណាដែលអ្នកចង់ចូលចិត្តចុះ ពួកជំនុំមិនជ្រៀតជ្រែករឿងទាំងនេះទេ វាគឺជាសេរីភាពរបស់អ្នក។ តើការមិនជ្រៀតជ្រែកនេះ មិនមែនជាការអនុគ្រោះខ្លាំងពេកហើយទេឬ? អ្នកបានទទួលសិទ្ធិ និងកាតព្វកិច្ចរបស់អ្នកក្នុងនាមជាពលរដ្ឋយ៉ាងពេញលេញ តើការគោរពប៉ុណ្ណឹងមិនគ្រប់គ្រាន់ទេឬ? ប៉ុណ្ណឹងគឺល្អគ្រប់គ្រាន់ហើយ ប៉ុន្តែអ្នកនៅតែចង់និយាយដោយសេរី និងតាមចិត្តចង់នៅក្នុងពួកជំនុំទៀតមែនទេ? នោះគឺខុសនឹងបទប្បញ្ញត្តិហើយ។ ប្រសិនបើអ្នកជួបប្រទះមនុស្សបែបនេះ ចូររកវិធីរឹតត្បិតពួកគេ។ ដំបូង ចូរប្រកបគ្នាឱ្យច្បាស់ជាមួយពួកគេ ដោយនិយាយថា៖ «តើអ្នកទើបមានសេចក្ដីជំនឿថ្មីថ្មោងមែនទេ? តើនេះជាលើកទីមួយរបស់អ្នកនៅក្នុងការជួបជុំ ហើយអ្នកមិនដឹងពីបទប្បញ្ញត្តិនៃដំណាក់របស់ព្រះជាម្ចាស់មែនទេ? បើអ៊ីចឹង ខ្ញុំត្រូវតែប្រាប់អ្នកថា៖ កន្លែងនេះគឺជាកន្លែងជួបជុំ ហើយពេលនេះគឺជាពេលសម្រាប់ការជួបជុំ។ មិនថាអ្នកមានទស្សនៈ ឬគំនិតនយោបាយបែបណានោះទេ ក៏អ្នកដាច់ខាតមិនត្រូវផ្សព្វផ្សាយវានៅក្នុងពួកជំនុំឡើយ ហើយកុំពិភាក្សារឿងទាំងនោះនៅក្នុងការជួបជុំឱ្យសោះ។ ពួកយើងមិនចង់ឮពីវាទេ ហើយពួកយើងក៏មិនមានកាតព្វកិច្ចត្រូវស្ដាប់អ្នកនិយាយអំពីរឿងទាំងនេះដែរ។ អ្នករើសកន្លែងខុសហើយ។ បន្ទាប់ពីការជួបជុំ នៅពេលដែលអ្នកចាកចេញពីកន្លែងនេះ អ្នកអាចនិយាយអ្វីដែលអ្នកចង់និយាយចុះ គ្មាននរណាម្នាក់ជ្រៀតជ្រែកឡើយ។ នោះគឺជាសេរីភាពរបស់អ្នក»។ ប្រសិនបើពួកគេយល់ និងចងចាំអ្វីដែលអ្នកបាននិយាយ ហើយមិននិយាយអំពីរឿងនេះនៅពេលក្រោយ នោះមិនអីទេ ហើយពួកគេបង្ហាញថាខ្លួនមានវិចារណញ្ញាណខ្លះដែរ។ ប៉ុន្តែ ប្រសិនបើបន្ទាប់ពីបានប្រកបគ្នារួចហើយ ពួកគេបន្តនិយាយបែបនេះទៀត ដោយតែងតែចែករំលែកទស្សនៈនយោបាយរាល់ពេលជួបជុំ តើពួកគេគួរត្រូវបានរឹតត្បិតមិនឱ្យនិយាយដែរឬទេ? (គួរណាស់។) មិនថាពួកគេពាក់ព័ន្ធនឹងនយោបាយឬអត់នោះទេ ដរាបណាមាននរណាម្នាក់និយាយប្រធានបទនយោបាយ រឿងនេះគួរតែត្រូវបានចាត់ចូលប្រភេទជាមួយគ្នានឹងការបង្កើតបក្សពួក ការដណ្ដើមឋានៈ ការបញ្ចេញភាពអវិជ្ជមាន និងឥរិយាបថផ្សេងទៀតបែបនេះ ថាជាមនុស្ស ព្រឹត្តិការណ៍ និងរបស់ផ្សេងៗដែលបង្អាក់ និងរំខានដល់កិច្ចការនៃដំណាក់របស់ព្រះជាម្ចាស់។ មិនបាច់ក្រែងចិត្តមនុស្សបែបនេះទេ ពួកគេត្រូវតែត្រូវបានបញ្ឈប់ និងរឹតត្បិត។ ជាការពិតណាស់ មនុស្សដែលនិយាយរឿងនយោបាយ មិនប្រាកដថាជាមនុស្សអាក្រក់ ឬល្អនោះទេ ពួកគេអាចនឹងគ្រាន់តែចូលចិត្តបញ្ហា និងប្រធានបទទាំងនេះប៉ុណ្ណោះ។ ប៉ុន្តែយើងអាចប្រាកដថា មនុស្សទាំងនេះពិតជាមិនដេញតាមសេចក្ដីពិតឡើយ។ សរុបសេចក្ដីមក គោលការណ៍សម្រាប់ដោះស្រាយជាមួយមនុស្សទាំងនេះ ត្រូវបានប្រកបគ្នាយ៉ាងច្បាស់រួចរាល់ហើយគឺ៖ ចូរប្រាប់ពួកគេពីបទប្បញ្ញត្តិនៃដំណាក់របស់ព្រះជាម្ចាស់។ ប្រសិនបើបន្ទាប់ពីបានពន្យល់ពួកគេច្បាស់លាស់ហើយ ពួកគេបន្តនិយាយប្រធានបទនយោបាយទៀត និងមិនស្ដាប់តាមការព្រមានទេនោះ ចូរដាក់ពួកគេឱ្យនៅដាច់ដោយឡែក។ ពួកគេអាចបន្តរស់នៅក្នុងជីវិតពួកជំនុំបាន លុះត្រាតែពួកគេប្រែចិត្តរួចប៉ុណ្ណោះ។ ប្រសិនបើពួកគេមិនដែលប្រែចិត្តទេ នោះចូរកុំឱ្យពួកគេមកចូលរួមការជួបជុំឡើយ។ ការដោះស្រាយរឿងនេះគួរតែសាមញ្ញបែបនេះឯង។ ចូរកុំធ្វើឱ្យរឿងសាមញ្ញក្លាយជាស្មុគស្មាញ នេះមិនផ្ដល់ផលប្រយោជន៍ដល់នរណាម្នាក់ឡើយ។

ថ្ងៃទី២៤ ខែកក្កដា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២០)

ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា (ផ្នែកទីប្រាំបី)

យើងបានប្រកបគ្នាចប់សព្វគ្រប់ហើយអំពីទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ នៅក្នុងការជួបជុំកាលពីលើកមុន។ តើអ្នករាល់គ្នាបានយកខ្លឹមសារនៃការប្រកបគ្នានេះ មកប្រៀបធៀបនឹងខ្លួនឯងដែរឬទេ? តើអ្នករាល់គ្នាបានរិះគិតអំពីការប្រកបគ្នានេះដែរឬទេ? ពេលដែលពួកគេបានឮការប្រកបគ្នារបស់ខ្ញុំហើយ អស់អ្នកដែលស្រឡាញ់សេចក្ដីពិត និងអ្នកដែលមានស្មារតីយុត្តិធម៌ ព្រមទាំងមានភាពជាមនុស្សខ្លះៗ អាចអនុវត្តសេចក្ដីពិតខ្លះបាន បន្ទាប់ពីពួកគេយល់ពីសេចក្ដីពិតទាំងនោះ។ ដំបូង ពួកគេអាចយកសេចក្ដីពិតដែលពួកគេយល់ មកផ្ទៀងផ្ទាត់នឹងស្ថានភាពរបស់ខ្លួន ពិនិត្យពិច័យខ្លួនឯងធៀបនឹងសេចក្ដីពិត រកឱ្យឃើញបញ្ហារបស់ខ្លួន ហើយបន្ទាប់មកប្រើប្រាស់រឿងរ៉ាវ និងបរិយាកាសខ្លះៗនៅក្នុងជីវិតជាក់ស្ដែង និងនៅក្នុងការបំពេញភារកិច្ច ដើម្បីដោះស្រាយបញ្ហាទាំងនេះ។ ជាបណ្ដើរៗ ទាក់ទងនឹងសេចក្ដីពិតដែលពួកគេយល់ ពួកគេចាប់យល់នូវគោលការណ៍ដែលមនុស្សគួរអនុវត្ត និងប្រកាន់ខ្ជាប់។ ម្យ៉ាង ពួកគេទទួលបានការយល់ដឹង និងចំណេះដឹងកាន់តែស៊ីជម្រៅអំពីខ្លួនឯង ហើយម្យ៉ាងទៀត ពួកគេយល់កាន់តែជាក់ស្ដែង និងកាន់តែសុក្រឹតត្រឹមត្រូវអំពីអ្វីដែលសេចក្ដីពិតបានពោល និងមានអត្ថន័យយ៉ាងណា។ ទោះជាយ៉ាងណាក៏ដោយ អស់អ្នកដែលមិនស្រឡាញ់សេចក្ដីពិត តែបែរជាស្អប់ខ្ពើមសេចក្ដីពិតវិញនោះ គឺគ្មានការដឹងខ្លួនឡើយ ហើយក៏គ្មានការផ្លាស់ប្ដូរអ្វីនៅក្នុងខ្លួនពួកគេដែរ ទោះបីជាពួកគេឮសេចក្ដីពិតច្រើនប៉ុនណាក៏ដោយ។ សភាពរបស់ពួកគេ អាកប្បកិរិយានៅពេលបំពេញភារកិច្ចរបស់ពួកគេ គោលដៅដែលពួកគេដេញតាម របៀបរស់នៅ និងគោលការណ៍នៃការប្រព្រឹត្តខ្លួនរបស់ពួកគេ មិនផ្លាស់ប្ដូរសោះឡើយ។ ពួកគេបន្តធ្វើអ្វីៗតាមចិត្តចង់ និងរស់នៅតាមអំពើចិត្ត។ សេចក្ដីពិតទាំងនេះគ្មានឥទ្ធិពលអ្វីលើពួកគេឡើយ ហើយក៏មិនអាចធ្វើឱ្យពួកគេឆ្លុះបញ្ចាំង និងស្គាល់ខ្លួនឯង រហូតដល់ថ្នាក់ស្អប់ខ្លួនឯងបានដែរ។ ប្រសិនបើពួកគេមិនអាចឈានដល់កម្រិតនៃការស្អប់ខ្លួនឯងទេ នោះពួកគេប្រាកដជាមិនអាចសម្រេចបាននូវការប្រែចិត្តយ៉ាងពិតប្រាកដឡើយ។ បើគ្មានការប្រែចិត្តយ៉ាងពិតប្រាកដទេ នោះក៏គ្មានការចូលទៅក្នុងយ៉ាងពិតប្រាកដដែរ។ បើគ្មានការចូលទៅក្នុងយ៉ាងពិតប្រាកដទេ នោះប្រាកដជាគ្មានការផ្លាស់ប្ដូរនិស្ស័យឡើយ។ ហេតុដូច្នេះហើយ មនុស្សជាច្រើនដែលបានជឿលើព្រះជាម្ចាស់អស់រយៈពេលជាច្រើនឆ្នាំ ទោះបីជាពួកគេក៏បានជួបជុំគ្នា បំពេញភារកិច្ច បានស្ដាប់សេចក្ដីអធិប្បាយអស់រយៈពេលជាច្រើនឆ្នាំ និងតែងតែទាក់ទងជាមួយបងប្អូនប្រុសស្រីក៏ដោយ ក៏ពួកគេគ្មានការយល់ដឹងអំពីខ្លួនឯង មិនបង្ហាញការផ្លាស់ប្ដូរអ្វីឡើយ និងសេចក្ដីជំនឿរបស់ពួកគេលើព្រះជាម្ចាស់ក៏មិនកើនឡើងទាល់តែសោះ។ ពួកគេដើរតាមព្រះជាម្ចាស់ ដោយប្រើសញ្ញាណ និងការស្រមើស្រមៃនានាពីដំបូងរបស់ខ្លួន ព្រមទាំងមានបំណងចិត្ត និងសេចក្ដីប្រាថ្នាចង់ទទួលបានព្រះពរ។ មិនថាពួកគេបានជឿលើព្រះជាម្ចាស់អស់រយៈពេលប៉ុន្មានឆ្នាំក៏ដោយ ក៏ទស្សនៈរបស់ពួកគេស្ដីពីការជឿលើព្រះជាម្ចាស់ ទស្សនៈរបស់ពួកគេលើរឿងរ៉ាវផ្សេងៗ វិធីសាស្ត្រនៃការដេញតាម និងគោលដៅដែលពួកគេដេញតាម ព្រមទាំងអាកប្បកិរិយារបស់ពួកគេនៅពេលបំពេញភារកិច្ច មិនផ្លាស់ប្ដូរសោះឡើយ។ អ្វីដែលពួកគេបញ្ចេញឱ្យឃើញ និងការស្ដែងចេញពីការរស់នៅរបស់ពួកគេសព្វថ្ងៃនេះ គឺជាលទ្ធផលនៃការមិនដេញតាមសេចក្ដីពិត។ យើងបានប្រកបគ្នាអំពីទំនួលខុសត្រូវចំនួនដប់ពីររបស់ពួកអ្នកដឹកនាំ និងពួកអ្នកធ្វើការ ប៉ុន្តែអាកប្បកិរិយារបស់ពួកអ្នកដឹកនាំ និងពួកអ្នកធ្វើការមួយចំនួន មិនបានផ្លាស់ប្ដូរសោះឡើយ។ អាកប្បកិរិយារបស់ពួកគេនៅពេលបំពេញភារកិច្ចរបស់ខ្លួន និងចំពោះសេចក្ដីតម្រូវរបស់ព្រះជាម្ចាស់ មិនបានផ្លាស់ប្ដូរសោះឡើយ។ ខ្លឹមសារដែលបានប្រកបគ្នា មានគោលបំណងរំឮក ត្រួតពិនិត្យ និងជំរុញទឹកចិត្តដល់អស់អ្នកដែលដេញតាមសេចក្ដីពិតក្នុងកម្រិតណាមួយ និងអស់អ្នកដែលមានភាពជាមនុស្សខ្លះៗ ហើយដែលមានមនសិការដឹងខ្លួនខ្លះៗ។ ទោះជាយ៉ាងណាក៏ដោយ វាគ្មានឥទ្ធិពលអ្វីសោះលើមនុស្សមួយចំនួនដែលរឹងទទឹងខ្លាំង ក្រឡេចក្រឡុច និងមិនទទួលយកសេចក្ដីពិតសោះឡើយ។ តើនេះមកពីហេតុអ្វី? ពីព្រោះអាកប្បកិរិយារបស់មនុស្សទាំងនេះចំពោះសេចក្ដីពិត គឺជាអាកប្បកិរិយាទាស់ទទឹង និងស្អប់ខ្ពើម។ មិនថាមានការប្រកបគ្នាអំពីសេចក្ដីពិតច្រើនយ៉ាងណាក៏ដោយ ក៏អាកប្បកិរិយារបស់ពួកគេនៅតែដដែលគឺ៖ «យ៉ាងណាក៏ដោយ ខ្ញុំកំពុងបំពេញភារកិច្ចរបស់ខ្ញុំ និងដើរតាមព្រះជាម្ចាស់ ខ្ញុំកំពុងលះបង់ខ្លួនដើម្បីព្រះជាម្ចាស់យ៉ាងពិតប្រាកដ។ មិនថាខ្ញុំប្រព្រឹត្តបែបណាទេ ឱ្យតែខ្ញុំតស៊ូដល់ទីបញ្ចប់ នោះខ្ញុំអាចទទួលបានព្រះពរហើយ!» តើការគិតបែបនេះមានហេតុផលដែរឬទេ? ពួកគេជាមនុស្សដែលរឹងរូសកែមិនឡើង និងគ្មានសេចក្ដីខ្មាសអៀនទាល់តែសោះ មែនទេ? តើនេះមិនមែនជាការរឹងទទឹង និងមិនព្រមប្រែចិត្តទាល់តែសោះទេឬអី? (មែនហើយ។)

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការគឺ៖ «កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា»។ កាលពីមុន យើងបានបែងចែកការប្រកបគ្នារបស់យើងអំពីទំនួលខុសត្រូវនេះ ជាដប់ពីរចំណុច។ ខ្លឹមសារនៃចំណុចទាំងដប់ពីរនេះ ភាគច្រើននិយាយអំពីរបៀបដែលពួកអ្នកដឹកនាំ និងពួកអ្នកធ្វើការគួរចាត់ចែង និងដោះស្រាយបញ្ហាទាំងនេះ នៅពេលដែលមានមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កជាការបង្អាក់ និងការរំខានលេចឡើងនៅក្នុងពួកជំនុំ ដើម្បីសម្រេចបាននូវលទ្ធផលនៃការការពារកិច្ចការនៅក្នុងដំណាក់របស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ ដោយហេតុនេះ ទើបបំពេញតួនាទីដែលពួកអ្នកដឹកនាំ និងពួកអ្នកធ្វើការគួរតែបំពេញ និងទំនួលខុសត្រូវដែលពួកគេគួរតែអនុវត្ត។ យើងបានប្រកបគ្នាអំពីចំណុចនីមួយៗនៅក្នុងទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការនេះយ៉ាងលម្អិត ដោយប្រកបគ្នាអំពីការសម្ដែងចេញជាក់លាក់មួយចំនួននៃចំណុចនីមួយៗ និងបានលើកឡើងនូវឧទាហរណ៍ជាក់លាក់មួយចំនួនផងដែរ។ បើនិយាយពីគោលការណ៍វិញ ខ្លឹមសារដែលបានប្រកបគ្នា គឺមានភាពជាក់ស្ដែងណាស់។ ទោះបីជាឧទាហរណ៍ដែលបានលើកឡើង ប្រហែលជាមិនគ្របដណ្ដប់សព្វគ្រប់ក៏ដោយ ប៉ុន្តែយើងបានប្រកបគ្នាយ៉ាងច្បាស់លាស់អំពីបញ្ហាសំខាន់ៗនៃមនុស្ស ព្រឹត្តិការណ៍ និងរឿងរ៉ាវផ្សេងៗ។ ជាពិសេស អ្នករាល់គ្នាជាពួកអ្នកដឹកនាំ និងពួកអ្នកធ្វើការ គួរតែយល់អំពីទិដ្ឋភាពនៃសេចក្ដីពិតនេះ ដើម្បីដោះស្រាយបញ្ហាផ្សេងៗដែលកើតឡើងនៅក្នុងពួកជំនុំ។ ដំបូង អ្នកត្រូវស្វែងរកព្រះបន្ទូលដែលវែកញែកអំពីសារជាតិនៃបញ្ហា ចេញពីខ្លឹមសារដែលបានប្រកបគ្នា ហើយយកវាមកផ្ទៀងផ្ទាត់ជាមួយនឹងបញ្ហាទាំងនោះ។ ការយល់ដឹងអំពីសារជាតិនៃបញ្ហា ធ្វើឱ្យកាន់តែងាយស្រួលក្នុងការស្វែងរកដំណោះស្រាយដែលសមស្រប និងដោះស្រាយបញ្ហាតាមគោលការណ៍សេចក្ដីពិត។ ការយល់ដឹងអំពីសារជាតិនៃបញ្ហា គឺសំខាន់ណាស់ មុននឹងដោះស្រាយវា។ នៅពេលដែលអ្នកយល់អំពីសារជាតិនៃបញ្ហានោះហើយ អ្នកក៏គួរតែយល់ និងក្ដាប់ឱ្យបាននូវគោលការណ៍សម្រាប់ដោះស្រាយបញ្ហានេះដែរ។ ទិដ្ឋភាពទាំងពីរនេះ គឺខ្វះមិនបានឡើយ៖ មួយគឺសារជាតិនៃបញ្ហា និងមួយទៀតគឺគោលការណ៍សម្រាប់ដោះស្រាយបញ្ហាបែបនេះ។ ទាំងនេះជារឿងដែលពួកអ្នកដឹកនាំ និងពួកអ្នកធ្វើការគួរតែយល់ឱ្យបានច្បាស់។ មានតែការក្ដាប់បាននូវគោលការណ៍ទាំងពីរនេះទេ ទើបអ្នកអាចដោះស្រាយរាល់បញ្ហាបានយ៉ាងសុក្រឹតត្រឹមត្រូវ និងចាត់ចែងមនុស្ស ព្រឹត្តិការណ៍ និងរឿងរ៉ាវដែលពាក់ព័ន្ធនឹងបញ្ហាផ្សេងៗបានយ៉ាងសមស្រប ជាជាងការយកបទប្បញ្ញត្តិមកអនុវត្ត និងបំប៉ោងបញ្ហាហួសហេតុ។ បច្ចុប្បន្ននេះ នៅពេលដែលពួកអ្នកដឹកនាំ និងពួកអ្នកធ្វើការមួយចំនួនដោះស្រាយបញ្ហាខ្លះ ផ្នែកខ្លះ ពួកគេគ្រាន់តែយកបទប្បញ្ញត្តិមកអនុវត្តប៉ុណ្ណោះ ហើយមួយផ្នែកទៀត ពួកគេមិនក្ដាប់បាននូវសារជាតិនៃបញ្ហានោះទេ ដែលងាយនឹងធ្វើឱ្យមនុស្សរងភាពអយុត្តិធម៌ និងបង្កឱ្យមានសេចក្ដីវៀចវេរ។ រឿងនេះតម្រូវឱ្យមានការយល់ដឹងច្បាស់លាស់អំពីសេចក្ដីលម្អិត ភាពជាក់លាក់ និងបរិបទនៃបញ្ហា។ ជាងនេះទៅទៀត វាជារឿងសំខាន់ដែលត្រូវមើលទៅលើឥរិយាបថជាទៀងទាត់របស់បុគ្គលម្នាក់ ដើម្បីកំណត់ថាពួកគេស្ថិតនៅក្នុងប្រភេទណាមួយ។ មានតែការស្ទាត់ជំនាញនូវទិដ្ឋភាពទាំងនេះទេ ទើបបញ្ហាអាចត្រូវបានដោះស្រាយស្របតាមគោលការណ៍។ ពួកអ្នកដឹកនាំ និងពួកអ្នកធ្វើការមួយចំនួន នៅពេលបំពេញកិច្ចការរបស់ខ្លួន គ្រាន់តែយកបទប្បញ្ញត្តិមកអនុវត្តចំពោះបញ្ហា និងបំប៉ោងបញ្ហាហួសហេតុប៉ុណ្ណោះ ខណៈដែលពួកគេមិនអាចមើលធ្លុះដល់សារជាតិជាក់ស្ដែងរបស់មនុស្សដែលពាក់ព័ន្ធ ថាតើពួកគេជាមនុស្សល្អ ឬមនុស្សអាក្រក់ ថាតើឥរិយាថរបស់ពួកគេជាទម្លាប់ ឬគ្រាន់តែជាអំពើរំលងម្ដងម្កាល។ ពួកគេមិនអាចមានការយល់ដឹងចំពោះទិដ្ឋភាពទាំងនេះឡើយ ដូច្នេះពួកគេងាយនឹងបង្កើតកំហុសណាស់។ ក្នុងករណីបែបនេះ ប្រសិនបើពួកជំនុំអាចធ្វើការបោះឆ្នោតសម្រេច នោះវាអាចជៀសវាងកំហុសមួយចំនួនបានយ៉ាងមានប្រសិទ្ធភាព។ វត្តមាននៃសេចក្ដីវៀចវេរ និងកំហុសទាំងនេះនៅក្នុងកិច្ចការរបស់ពួកអ្នកដឹកនាំ និងពួកអ្នកធ្វើការ អាចបើកបង្ហាញយ៉ាងច្បាស់បំផុតថា តើពួកគេមានការយល់ដឹង និងចាត់ចែងរឿងរ៉ាវនានាស្របតាមគោលការណ៍ដែរឬទេ។ វាក៏បើកបង្ហាញផងដែរថា តើពួកអ្នកដឹកនាំ និងពួកអ្នកធ្វើការមានតថភាពនៃសេចក្ដីពិតដែរឬទេ។ ប្រសិនបើអ្នកដឹកនាំ ឬអ្នកធ្វើការម្នាក់ដែលបានជឿលើព្រះជាម្ចាស់អស់រយៈពេលជាច្រើនឆ្នាំ មិនអាចដោះស្រាយបញ្ហាជាក់ស្ដែងទាំងនេះបានទេ នោះវាគ្រប់គ្រាន់នឹងបញ្ជាក់ថា អ្នកដឹកនាំ ឬអ្នកធ្វើការរូបនេះ មិនមែនជាអ្នកដែលដេញតាមសេចក្ដីពិតឡើយ។

បន្ទាប់ពីបានយល់អំពីទំនួលខុសត្រូវដែលពួកអ្នកដឹកនាំ និងពួកអ្នកធ្វើការគួរតែអនុវត្ត គោលការណ៍ដែលពួកគេគួរតែធ្វើតាម និងវិសាលភាពនៃកិច្ចការរបស់ពួកគេរួចមក យើងគួរតែត្រឡប់ទៅរកប្រធានបទនៃដំណាក់កាលនៃការប្រកបគ្នានេះវិញគឺ៖ ការលាតត្រដាងពួកអ្នកដឹកនាំក្លែងក្លាយ។ នេះគឺជាប្រធានបទសំខាន់។ ទាក់ទងនឹងទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ ប្រធានបទដែលយើងនឹងប្រកបគ្នានៅថ្ងៃនេះ គឺនិយាយអំពីចំណុចដែលពួកអ្នកដឹកនាំក្លែងក្លាយធ្វេសប្រហែសចំពោះទំនួលខុសត្រូវរបស់ខ្លួន និងការសម្ដែងចេញរបស់ពួកគេអំពីការមិនធ្វើកិច្ចការជាក់ស្ដែង។ ជាដំបូង ចូរយើងអានខ្លឹមសារនៃទំនួលខុសត្រូវទីដប់ពីរ។ (ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា។) ទំនួលខុសត្រូវទីដប់ពីរ បានលើកឡើងយ៉ាងច្បាស់អំពីទិដ្ឋភាពបីនៃកិច្ចការដែលពួកអ្នកដឹកនាំ និងពួកអ្នកធ្វើការគួរតែយល់។ តើរឿងនេះទាក់ទងនឹងការលាតត្រដាងអ្នកដឹកនាំក្លែងក្លាយយ៉ាងដូចម្ដេច? (ជាដំបូង យើងត្រូវយល់អំពីទំនួលខុសត្រូវមួយចំនួនរបស់ពួកអ្នកដឹកនាំ និងពួកអ្នកធ្វើការនៅក្នុងកិច្ចការនេះ។ បន្ទាប់មក យើងប្រៀបធៀបដើម្បីមើលថាតើអ្នកដឹកនាំក្លែងក្លាយបានបំពេញទំនួលខុសត្រូវទាំងនេះដែរឬទេ ហើយថាតើអ្វីខ្លះជាការសម្ដែងចេញរបស់ពួកអ្នកដឹកនាំក្លែងក្លាយ។ ការវាស់វែងពួកគេតាមស្តង់ដានេះ គឺមានភាពសុក្រឹតត្រឹមត្រូវ គួរសម។) ត្រឹមត្រូវហើយ។ ការយល់ដឹងថាតើមនុស្សម្នាក់ជាអ្នកដឹកនាំក្លែងក្លាយ ឬមិនមែន មិនមែនធ្វើឡើងដោយការប្រើភ្នែករបស់អ្នកដើម្បីមើលមុខរបស់ពួកគេ ហើយមើលថាតើទម្រង់មុខរបស់ពួកគេល្អ ឬអាក្រក់នោះទេ ហើយក៏មិនមែនធ្វើឡើងដោយការមើលថាតើពួកគេមើលទៅហាក់ដូចជារងទុក្ខច្រើនប៉ុនណា ឬពួកគេរត់ចុះរត់ឡើងប៉ុនណានោះដែរ។ ផ្ទុយទៅវិញ អ្នកត្រូវមើលថាតើពួកគេបំពេញទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការដែរឬទេ ហើយថាតើពួកគេអាចប្រើសេចក្ដីពិតដើម្បីដោះស្រាយបញ្ហាជាក់ស្ដែងបានដែរឬទេ។ នេះគឺជាស្តង់ដាដ៏សុក្រឹតត្រឹមត្រូវតែមួយគត់ ដើម្បីវាយតម្លៃពួកគេ។ នេះគឺជាគោលការណ៍នៃការវែកញែក ការយល់ដឹង និងការកំណត់ថាតើមនុស្សម្នាក់ជាអ្នកដឹកនាំក្លែងក្លាយឬអត់។ មានតែតាមរបៀបនេះទេ ទើបការវាយតម្លៃអាចមានភាពយុត្តិធម៌ ស្របតាមគោលការណ៍ ស្របតាមសេចក្ដីពិត និងស្មើភាពចំពោះមនុស្សគ្រប់គ្នា។ ការកំណត់លក្ខណៈនរណាម្នាក់ថាជាអ្នកដឹកនាំក្លែងក្លាយ ឬអ្នកធ្វើការក្លែងក្លាយ ត្រូវតែផ្អែកលើអង្គហេតុគ្រប់គ្រាន់។ វាដាច់ខាតមិនត្រូវផ្អែកលើហេតុការណ៍ ឬអំពើរំលងមួយ ឬពីរឡើយ ហើយការបញ្ចេញឱ្យឃើញសេចក្ដីពុករលួយមួយគ្រា កាន់តែមិនអាចយកមកធ្វើជាមូលដ្ឋានសម្រាប់រឿងនេះបានទៀត។ ស្តង់ដាដ៏សុក្រឹតត្រឹមត្រូវតែមួយគត់ដើម្បីកំណត់លក្ខណៈនរណាម្នាក់ គឺថាតើពួកគេអាចធ្វើកិច្ចការជាក់ស្ដែង និងប្រើសេចក្ដីពិតដើម្បីដោះស្រាយបញ្ហាបានដែរឬទេ ព្រមទាំងថាតើពួកគេជាបុគ្គលដែលត្រឹមត្រូវដែរឬទេ ថាតើពួកគេជាមនុស្សដែលស្រឡាញ់សេចក្ដីពិត និងអាចចុះចូលនឹងព្រះជាម្ចាស់បានដែរឬទេ ហើយថាតើពួកគេមានកិច្ចការ និងការបំភ្លឺពីព្រះវិញ្ញាណបរិសុទ្ធដែរឬទេ។ មនុស្សម្នាក់អាចត្រូវបានកំណត់លក្ខណៈយ៉ាងត្រឹមត្រូវថាជាអ្នកដឹកនាំក្លែងក្លាយ ឬអ្នកធ្វើការក្លែងក្លាយ ដោយផ្អែកលើកត្តាទាំងនេះប៉ុណ្ណោះ។ កត្តាទាំងនេះគឺជាស្តង់ដា និងគោលការណ៍សម្រាប់វាយតម្លៃ និងកំណត់ថាតើនរណាម្នាក់ជាអ្នកដឹកនាំក្លែងក្លាយ ឬអ្នកធ្វើការក្លែងក្លាយ ឬមិនមែន។

កិច្ចការទាំងបី ដែលអ្នកដឹកនាំ និងអ្នកធ្វើការគប្បីធ្វើនៅក្នុងទំនួលខុសត្រូវទីដប់ពីរ

I. កំណត់ឱ្យបានឆាប់ និងសុក្រឹតត្រឹមត្រូវអំពីមនុស្ស ព្រឹត្តិការណ៍ និងរឿងរ៉ាវផ្សេងៗ ដែលបង្កការបង្អាក់ និងការរំខាន

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ រួមមានកិច្ចការបី ឬជំហានបី។ ដោយធ្វើតាមជំហានទាំងបីនេះ ដើម្បីបញ្ចប់កិច្ចការនេះ គោលការណ៍នៃកិច្ចការនេះត្រូវបានប្រកាន់ខ្ជាប់ ហើយទំនួលខុសត្រូវនៃកិច្ចការនេះត្រូវបានបំពេញ។ តើកិច្ចការទាំងបីនេះមានអ្វីខ្លះ? (ទីមួយ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ ទីពីរ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ទីបី ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា។) កិច្ចការទាំងបីនេះ គឺជាសេចក្ដីតម្រូវសម្រាប់ពួកអ្នកដឹកនាំ និងពួកអ្នកធ្វើការនៅក្នុងទំនួលខុសត្រូវទីដប់ពីរ។ ជាដំបូង សេចក្ដីតម្រូវទីមួយសម្រាប់អ្នកដឹកនាំ និងអ្នកធ្វើការ គឺត្រូវកំណត់ឱ្យបានឆាប់ និងសុក្រឹតត្រឹមត្រូវអំពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងជីវិតពួកជំនុំ។ គឺត្រូវកំណត់ឱ្យបានឆាប់ និងសុក្រឹតត្រឹមត្រូវ មិនមែនឆ្លើយតបដោយស្ពឹកស្រពន់ និងមិនយកចិត្តទុកដាក់នោះទេ ហើយក៏មិនមែនកំណត់លក្ខណៈដោយងងឹតងងល់ និងដោយធ្វេសប្រហែសដែរ ការកំណត់លក្ខណៈដោយមិនប្រុងប្រយ័ត្ន គឺមិនអាចទទួលយកបានឡើយ។ ដោយសារតែគុណសម្បត្តិអន់ និងភាពភាន់ភាំងរបស់ពួកគេ ពួកអ្នកដឹកនាំ និងពួកអ្នកធ្វើការមួយចំនួន បានលួសកាត់ និងស្ដីប្រដៅមនុស្សដោយធ្វេសប្រហែសចំពោះរឿងតូចតាច ដោយធ្វើការកំណត់លក្ខណៈតាមទំនើងចិត្ត និងធ្វើការកំណត់អំពីរឿងរ៉ាវនានាដោយងងឹតងងល់ ដោយមិនប្រកាន់ខ្ជាប់នូវគោលការណ៍។ ការធ្វើការតាមរបៀបនេះ គឺបំពានលើគោលការណ៍សេចក្ដីពិត។ ហេតុដូច្នេះហើយ អ្នកដឹកនាំ និងអ្នកធ្វើការនៅក្នុងព្រះដំណាក់របស់ព្រះជាម្ចាស់ យ៉ាងហោចណាស់ត្រូវតែអាចយល់ដឹងអំពី មនុស្ស ព្រឹត្តិការណ៍ និងរឿងរ៉ាវផ្សេងៗបាន។ មានតែការយល់ដឹងប៉ុណ្ណោះ ទើបពួកគេអាចកំណត់បានយ៉ាងឆាប់ និងសុក្រឹតត្រឹមត្រូវអំពីបញ្ហាផ្សេងៗដែលកើតឡើងនៅក្នុងពួកជំនុំ។ ដើម្បីសម្រេចបាននូវសមត្ថភាពក្នុងការយល់ដឹងអំពីមនុស្ស ព្រឹត្តិការណ៍ និងរឿងរ៉ាវផ្សេងៗ តើសេចក្ដីតម្រូវទីមួយជាអ្វី? ដំបូង ចាំបាច់ត្រូវយល់អំពីសេចក្ដីតម្រូវរបស់ព្រះជាម្ចាស់សម្រាប់ប្រភេទមនុស្សផ្សេងៗគ្នា ក៏ដូចជារបៀបដែលព្រះជាម្ចាស់កំណត់លក្ខណៈមនុស្សផ្សេងៗ និងសភាពផ្សេងៗដែលពួកគេមាន។ លើសពីនេះ វាជារឿងសំខាន់ដែលត្រូវវែកញែកថាតើសភាពអវិជ្ជមានផ្សេងៗកើតឡើងដោយរបៀបណា និងថាតើឫសគល់របស់វាជាអ្វី។ ជាងនេះទៅទៀត មនុស្សម្នាក់ត្រូវតែយល់អំពីផលប៉ះពាល់នៃមនុស្ស ព្រឹត្តិការណ៍ និងរឿងរ៉ាវផ្សេងៗ មកលើកិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ។ តើអ្វីជាមូលដ្ឋានសម្រាប់បំពេញលក្ខខណ្ឌទាំងនេះ? តើកិច្ចការអ្វីដែលពួកអ្នកដឹកនាំ និងពួកអ្នកធ្វើការគួរតែអនុវត្តជាមុនសិន? ប្រសិនបើពួកអ្នកដឹកនាំ និងពួកអ្នកធ្វើការតែងតែតាំងខ្លួនខ្ពស់ត្រដែត ធ្វើខ្លួនដូចជាមន្ត្រី ហើយមិនទាក់ទងជាមួយបងប្អូនប្រុសស្រី មិនក្ដាប់បាននូវសភាពផ្សេងៗរបស់បងប្អូនប្រុសស្រី មិនមានទំនាក់ទំនងជិតស្និទ្ធជាមួយមនុស្សប្រភេទផ្សេងៗគ្នា ហើយខ្វះការសង្កេតលម្អិត និងការយល់ដឹងស៊ីជម្រៅអំពីពួកគេ តើរឿងនេះអាចទទួលយកបានដែរឬទេ? រឿងនេះប្រាកដជាមិនអាចទទួលយកបានឡើយ។ ពួកអ្នកដឹកនាំ និងពួកអ្នកធ្វើការមួយចំនួន តែងតែសម្ងំនៅក្នុងបន្ទប់របស់ខ្លួន ដោយយកភក្ដីភាពខាងវិញ្ញាណ និងការសរសេរអត្ថបទទីបន្ទាល់អំពីបទពិសោធ ធ្វើជាលេសដើម្បីមិនអើពើ និងមិនក្ដាប់យកកិច្ចការរបស់ពួកជំនុំ។ មើលពីសម្បកក្រៅ ហាក់ដូចជាពួកគេកំពុងធ្វើកិច្ចការពួកជំនុំ ខណៈពេលដែលសម្ងំនៅក្នុងបន្ទប់របស់ខ្លួន ប៉ុន្តែតាមពិតទៅ ពួកគេបានញែកខ្លួនចេញពីកិច្ចការរបស់ពួកជំនុំ និងពីរាស្ត្ររើសតាំងរបស់ព្រះជាម្ចាស់រួចទៅហើយ។ តើរបៀបធ្វើការបែបនេះ អាចដោះស្រាយបញ្ហាដែលមាននៅក្នុងចំណុចផ្សេងៗនៃកិច្ចការពួកជំនុំបានដែរឬទេ? តើវាអាចជួយរាស្ត្ររើសតាំងរបស់ព្រះជាម្ចាស់ឱ្យបំពេញភារកិច្ចរបស់ពួកគេបានល្អដែរឬទេ? នៅពេលដែលពួកគេសម្ងំនៅក្នុងបន្ទប់របស់ខ្លួនដើម្បីសរសេរអត្ថបទទីបន្ទាល់ តើពួកគេកំពុងដកពិសោធកិច្ចការរបស់ព្រះជាម្ចាស់មែនទេ? ហេតុដូច្នេះហើយ វិធីសាស្ត្រនេះគឺមិនសមរម្យឡើយ។ យោងតាមទំនួលខុសត្រូវទីដប់ពីរ កិច្ចការទីមួយរបស់ពួកអ្នកដឹកនាំ និងពួកអ្នកធ្វើការ គឺត្រូវកំណត់ឱ្យបានឆាប់នូវមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ពួកជំនុំ ដោយផ្អែកលើព្រះបន្ទូលរបស់ព្រះជាម្ចាស់ និងគោលការណ៍សេចក្ដីពិត។ មនុស្សមួយចំនួនសួរថា៖ «តើការឱ្យពួកអ្នកដឹកនាំ និងពួកអ្នកធ្វើការចូលរួមយ៉ាងស៊ីជម្រៅនៅក្នុងជីវិតពួកជំនុំ គឺគ្រាន់តែដើម្បីឱ្យពួកគេអាចកំណត់បានយ៉ាងឆាប់ និងសុក្រឹតត្រឹមត្រូវអំពីមនុស្ស ព្រឹត្តិការណ៍ និងរឿងរ៉ាវដែលបង្កការរំខាន និងការបង្អាក់តែប៉ុណ្ណោះមែនទេ?» តើការយល់ដឹងបែបនេះត្រឹមត្រូវដែរឬទេ? (ទេ)។ នេះគឺជាការយល់ដឹងដ៏វៀចវេរមួយ។ ពួកអ្នកដឹកនាំ និងពួកអ្នកធ្វើការត្រូវតែមានអាកប្បកិរិយា និងវិធីសាស្ត្រត្រឹមត្រូវចំពោះកិច្ចការរបស់ខ្លួន ហើយក៏ត្រូវចុះទៅមូលដ្ឋានឱ្យបានស៊ីជម្រៅផងដែរ។ មានតែតាមរបៀបនេះទេ ទើបពួកគេអាចកំណត់ និងដោះស្រាយបញ្ហាបានយ៉ាងឆាប់ និងសុក្រឹតត្រឹមត្រូវ។ ប្រសិនបើពួកគេមិនដាក់ខ្លួនចូលទៅក្នុងមូលដ្ឋាន និងរស់នៅជាមួយរាស្ត្ររើសតាំងរបស់ព្រះជាម្ចាស់ទេ នោះវានឹងពិបាកខ្លាំងណាស់ក្នុងការកំណត់បញ្ហាទាំងអស់នៅក្នុងកិច្ចការរបស់ពួកជំនុំ។ ប្រសិនបើពួកគេអាចដោះស្រាយបញ្ហាបានតែពីរបី បន្ទាប់ពីមនុស្សបានរាយការណ៍ និងស្វែងរកដំណោះស្រាយ នោះប្រសិទ្ធភាពនៃកិច្ចការនេះនឹងមានកម្រិតខ្លាំងណាស់។ របៀបធ្វើការដ៏ខុសឆ្គងបំផុតសម្រាប់អ្នកដឹកនាំ និងអ្នកធ្វើការ គឺការសម្ងំនៅតែក្នុងផ្ទះ និងធ្វើការនៅពីក្រោយទ្វារបិទជិត ដូចជាអ្នកប្រាជ្ញសម័យបុរាណដែលលះបង់ខ្លួនទាំងស្រុងដើម្បីសិក្សាសៀវភៅរបស់អ្នកប្រាជ្ញ ហើយមិនយកចិត្តទុកដាក់ចំពោះរឿងរ៉ាវខាងក្រៅ។ អាកប្បកិរិយា និងរបៀបរស់នៅបែបនេះ គឺមិនអាចទទួលយកបានឡើយសម្រាប់អ្នកដឹកនាំ និងអ្នកធ្វើការ។ អ្នកនៅម្នាក់ឯងក្នុងបន្ទប់របស់អ្នក ស្ដាប់ការបង្រៀន អានព្រះបន្ទូលរបស់ព្រះជាម្ចាស់ សរសេរកំណត់ហេតុនៃភក្ដីភាពខាងវិញ្ញាណ និងសរសេរអត្ថបទការបង្រៀន ប៉ុន្តែតើការទទួលបានគោលលទ្ធិ និងព្រះបន្ទូលខ្លះៗ មានន័យថាអ្នកយល់ពីសេចក្ដីពិតដែរឬទេ? តើវាមានន័យថាអ្នកយល់ពីស្ថានភាពជាក់ស្ដែង និងសភាពពិតរបស់មនុស្សដែលត្រូវបានបើកបង្ហាញដោយសេចក្ដីពិតដែរឬទេ? (ទេ។) ដូច្នេះ ទោះបីជាជីវិតនៃភក្ដីភាពខាងវិញ្ញាណ គឺចាំបាច់នៅក្នុងកិច្ចការរបស់អ្នកដឹកនាំ និងអ្នកធ្វើការក៏ដោយ ប៉ុន្តែរឿងដែលសំខាន់បំផុត គឺត្រូវមានវិធីសាស្ត្រធ្វើការ និងរបៀបរស់នៅដ៏ត្រឹមត្រូវ។

II. បញ្ឈប់ និងរឹតត្បិតមនុស្សអាក្រក់ឱ្យបានឆាប់

សេចក្ដីតម្រូវទីពីរសម្រាប់ពួកអ្នកដឹកនាំ និងពួកអ្នកធ្វើការ ដែលបានរៀបរាប់នៅក្នុងទំនួលខុសត្រូវទីដប់ពីរ គឺថា នៅពេលដែលពួកគេកំណត់អំពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ពួកជំនុំ ពួកគេត្រូវតែអាចធ្វើការវិនិច្ឆ័យបានយ៉ាងឆាប់ និងសុក្រឹតត្រឹមត្រូវ។ ពួកគេចាំបាច់ត្រូវយល់ដឹងឱ្យបានច្បាស់អំពីធម្មជាតិនៃមនុស្ស និងព្រឹត្តិការណ៍ផ្សេងៗ ហើយយល់អំពីរបៀបដែលរឿងទាំងនោះជះឥទ្ធិពលដល់ជីវិតពួកជំនុំ ថាតើរឿងទាំងនោះគំរាមកំហែង រំខាន ឬបំផ្លិចបំផ្លាញដល់សភាព ការចូលទៅក្នុងជីវិត និងការបំពេញភារកិច្ចរបស់រាស្ត្ររើសតាំងរបស់ព្រះជាម្ចាស់ដែរឬទេ ហើយថាតើរឿងទាំងនោះប៉ះពាល់ដល់លទ្ធផលនៃការបំពេញភារកិច្ចរបស់មនុស្សដែរឬទេ អ្នកដឹកនាំ និងអ្នកធ្វើការត្រូវតែវិនិច្ឆ័យ និងវាយតម្លៃរឿងទាំងនេះឱ្យបានឆាប់ និងសុក្រឹតត្រឹមត្រូវ។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ ប្រសិនបើពួកគេខ្វះសមត្ថភាពក្នុងការការគិតអំពីរឿងនេះ ហើយពួកគេមិនមានគុណសម្បត្តិត្រឹមត្រូវទេ នោះពួកគេនឹងមិនអាចធ្វើកិច្ចការរបស់ពួកជំនុំបានឡើយ។ លើសពីនេះ អ្នកដឹកនាំ និងអ្នកធ្វើការចាំបាច់ត្រូវមានការឆ្លើយតប និងការយល់ដឹងយ៉ាងរហ័សចំពោះមនុស្ស ព្រឹត្តិការណ៍ និងរឿងរ៉ាវផ្សេងៗ។ ឧទាហរណ៍ នៅពេលដែលមានជម្លោះកើតឡើងនៅក្នុងពួកជំនុំ ហើយមានការបង្អាក់ និងការរំខានផ្សេងៗកើតឡើង អ្នកមិនអាចកំណត់បញ្ហាបាន ហើយគិតថាវាជារឿងតូចតាច ដែលបណ្ដាលឱ្យមនុស្សជាច្រើនរងផលប៉ះពាល់ និងមិនបានបំពេញភារកិច្ចរបស់ពួកគេបានល្អ។ តើអ្នកដឹកនាំ ឬអ្នកធ្វើការបែបនេះ មិនមែនស្ពឹកស្រពន់ និងងងឹតងងល់ទេឬអី? (មែនហើយ។) នេះគឺជាបញ្ហារបស់អ្នកដឹកនាំ និងអ្នកធ្វើការ។ តើអ្នកគួរធ្វើដូចម្ដេច នៅពេលដែលអ្នករកឃើញថា មាននរណាម្នាក់កំពុងរំខាន និងបង្អាក់ដល់កិច្ចការរបស់ពួកជំនុំ? ជាដំបូង អ្នកត្រូវពិនិត្យបញ្ជាក់អំពីភាពធ្ងន់ធ្ងរនៃបញ្ហានេះ ហើយវាយតម្លៃ និងវិនិច្ឆ័យអំពីសារជាតិរបស់មនុស្សបែបនេះ ព្រមទាំងផលប៉ះពាល់ និងផលវិបាកនៃរឿងបែបនេះមកលើកិច្ចការរបស់ពួកជំនុំ និងជីវិតពួកជំនុំ។ តើអ្វីគួរជាមូលដ្ឋានសម្រាប់ការវិនិច្ឆ័យបែបនេះ? វាគួរតែផ្អែកលើព្រះបន្ទូលរបស់ព្រះជាម្ចាស់ និងសេចក្ដីពិត។ មនុស្សមួយចំនួននិយាយថា៖ «តើអ្នកផ្អែកលើព្រះបន្ទូលរបស់ព្រះជាម្ចាស់ដោយរបៀបណា? ខ្ញុំយល់ថា នេះគឺជាការនិយាយតែមាត់»។ តាមពិតទៅ វាមិនមែនជាការនិយាយតែមាត់នោះទេ។ ហេតុអ្វីបានជាខ្ញុំនិយាយបែបនេះ? នៅពេលដែលអ្នកជួបប្រទះរឿងបែបនេះ ឬឃើញ ឬឮអំពីរឿងទាំងនោះ អ្នកគ្រាន់តែត្រូវប្រៀបធៀបរឿងទាំងនោះជាមួយនឹងបញ្ហាដែលត្រូវបានលាតត្រដាងដោយព្រះបន្ទូលរបស់ព្រះជាម្ចាស់ប៉ុណ្ណោះ។ ចូរមើលពីរបៀបដែលព្រះបន្ទូលរបស់ព្រះជាម្ចាស់លាតត្រដាង និងវែកញែកអំពីមនុស្ស និងរឿងរ៉ាវបែបនេះ និងរបៀបដែលព្រះអង្គកំណត់លក្ខណៈបញ្ហាទាំងនេះ ដូចជារបៀបដែលព្រះអង្គលាតត្រដាងអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ ឬរបៀបដែលទ្រង់លាតត្រដាងនិស្ស័យពុករលួយនានារបស់មនុស្សជាដើម។ បន្ទាប់មក អ្នកប្រៀបធៀប និងវែកញែករឿងទាំងនេះស្របតាមព្រះបន្ទូលទាំងនោះ ហើយតាមរយៈការប្រកបគ្នាជាមួយបងប្អូនប្រុសស្រី និងការសង្កេតផ្ទាល់ខ្លួនរបស់អ្នក នៅទីបំផុត អ្នកអាចធ្វើការវាយតម្លៃ និងកំណត់លក្ខណៈបានយ៉ាងសុក្រឹតត្រឹមត្រូវអំពីមនុស្ស ព្រឹត្តិការណ៍ និងរឿងរ៉ាវដែលអ្នកឃើញ ព្រមទាំងបង្កើតដំណោះស្រាយដែលសមស្រប។ តើគួរចាត់ចែងយ៉ាងដូចម្ដេច ចំពោះអ្នកដែលត្រូវបានកំណត់ថាស្ថិតនៅក្នុងចំណោមមនុស្សផ្សេងៗដែលរំខាន និងបង្អាក់? ពួកគេមិនត្រឹមតែគួរត្រូវបានលាតត្រដាង និងវែកញែកដើម្បីជួយឱ្យមនុស្សយល់ដឹងអំពីពួកគេប៉ុណ្ណោះទេ ប៉ុន្តែពួកគេក៏ត្រូវតែត្រូវបានបញ្ឈប់ និងរឹតត្បិតផងដែរ ហើយអ្នកដែលនៅតែកែមិនឡើង ទោះបីជាមានការដាស់តឿនច្រើនដងក៏ដោយ គួរតែត្រូវបានជម្រុះចោល។ តើមានវិធីសាស្ត្រ និងរបៀបជាក់លាក់អ្វីខ្លះ សម្រាប់ការបញ្ឈប់ និងរឹតត្បិតពួកគេ? (លួសកាត់ និងព្រមានពួកគេ។) តើការលួសកាត់គឺជាវិធីសាស្ត្រដ៏ល្អដែរឬទេ? (ល្អ។) ការលាតត្រដាងទង្វើរបស់ពួកគេ ការចង្អុលបង្ហាញបញ្ហាដ៏អាក្រក់បំផុតរបស់ពួកគេ ការវែកញែកសារជាតិរបស់ពួកគេ និងការផ្តល់ការព្រមាន តើទាំងនេះមិនមែនជាវិធីសាស្ត្រដែលអាចធ្វើទៅបានទេឬ? ជាការពិតណាស់ រឿងដែលសំខាន់បំផុត គឺត្រូវអានព្រះបន្ទូលរបស់ព្រះជាម្ចាស់ឱ្យពួកគេស្ដាប់ និងប្រើព្រះបន្ទូលរបស់ព្រះជាម្ចាស់ជាមូលដ្ឋានដើម្បីបញ្ចុះបញ្ចូល និងវែកញែកពួកគេ។ ប្រសិនបើពួកគេមិនទទួលយកសេចក្ដីពិត ហើយបដិសេធយ៉ាងដាច់អហង្ការមិនព្រមទទួលស្គាល់កំហុសរបស់ខ្លួន នោះវិធានការតឹងរ៉ឹងជាងនេះគឺចាំបាច់ណាស់។ ជាដំបូង ត្រូវផ្តល់ការព្រមានដល់ពួកគេ បន្ទាប់មកប្រើបញ្ញត្តិរដ្ឋបាលរបស់ពួកជំនុំដើម្បីរឹតត្បិតពួកគេ ដោយមិនអនុញ្ញាតឱ្យពួកគេប្រព្រឹត្តអំពើខុសឆ្គង និងរំខានបងប្អូនប្រុសស្រីតាមអំពើចិត្តឡើយ។ ពួកគេក៏គួរត្រូវបានលួសកាត់ ហើយបន្ទាប់មកត្រូវស្ថិតក្រោមការមើលការខុសត្រូវ។ វិធីសាស្ត្រទាំងនេះគឺចាំបាច់ណាស់ ទាំងអស់នេះគឺដើម្បីធានាថាកិច្ចការរបស់ពួកជំនុំត្រូវបានធ្វើបានល្អ និងដើម្បីសង្គ្រោះមនុស្ស ដោយណែនាំពួកគេឱ្យដើរលើផ្លូវត្រូវ។ ការប្រើវិធីសាស្ត្រទាំងនេះ ប្រាកដជានឹងសម្រេចបានលទ្ធផលល្អ។ ម្យ៉ាង ប្រើសេចក្ដីពិតដែលមនុស្សយល់ ដើម្បីបញ្ចុះបញ្ចូល និងលាតត្រដាងពួកគេ ដោយវែកញែកនិស្ស័យ និងសារជាតិរបស់ពួកគេ លាតត្រដាងពីធម្មជាតិនៃទង្វើរបស់ពួកគេ និងផលវិបាកធ្ងន់ធ្ងរដែលបណ្ដាលមកពីទង្វើទាំងនោះ នេះគឺជាកិច្ចការអប្បបរមាដែលមនុស្សអាចធ្វើបាន។ ជំហានបន្ទាប់ គឺត្រូវវែកញែក និងយល់ដឹងអំពីពួកគេដោយផ្អែកលើព្រះបន្ទូលរបស់ព្រះជាម្ចាស់ និងកំណត់លក្ខណៈពួកគេឱ្យស្របតាមនោះ។ ប្រសិនបើពួកគេស្ដាប់តាមដំបូន្មាន ទទួលយកវា និងប្រែចិត្ត នោះប្រាកដជារឿងដ៏ល្អបំផុត។ ក៏ប៉ុន្តែ ប្រសិនបើពួកគេមិនទទួលយក ហើយបន្តរំខានដល់កិច្ចការរបស់ពួកជំនុំ តើគួរធ្វើដូចម្ដេច? ក្នុងករណីនោះ មិនចាំបាច់គួរសមទេ។ ព្រះដំណាក់របស់ព្រះជាម្ចាស់មានបញ្ញត្តិរដ្ឋបាល ហើយនៅចំណុចនេះ បុគ្គលនោះគួរតែត្រូវបានបញ្ឈប់ និងរឹតត្បិតស្របតាមបញ្ញត្តិរដ្ឋបាលនៃព្រះដំណាក់របស់ព្រះជាម្ចាស់។ ប្រសិនបើបុគ្គលនោះជាអ្នកជឿថ្មីដែលមានកម្ពស់ទាប ដែលមិនយល់ពីសេចក្ដីពិត ពួកគេអាចត្រូវបានជួយដោយសេចក្ដីស្រឡាញ់ អ្នកអាចប្រកបគ្នាពីសេចក្ដីពិតដើម្បីជួយឱ្យពួកគេស្គាល់ខ្លួនឯង។ ចំពោះអ្នកដែលអាចទទួលយកសេចក្ដីពិត និងប្រែចិត្ត មិនចាំបាច់បញ្ឈប់ រឹតត្បិត ឬលួសកាត់ពួកគេឡើយ។ ប្រសិនបើពួកគេមិនទទួលយកសេចក្ដីពិត វាមិនមែនជារឿងដែលមានគ្រឹះនៅរាក់ ឬកម្ពស់ទាប និងមិនយល់ពីសេចក្ដីពិតនោះទេ វាគឺជាបញ្ហាទាក់ទងនឹងភាពជាមនុស្សរបស់ពួកគេ។ ចំពោះមនុស្សបែបនេះ ការគ្រប់គ្រងតាមបែបរដ្ឋបាល និងការដាក់ទោសតាមបែបរដ្ឋបាល គួរតែត្រូវបានប្រើដើម្បីបញ្ឈប់ និងរឹតត្បិតពួកគេ។ លទ្ធផលចុងក្រោយដែលសម្រេចបាន គឺការប្រកាន់ខ្ជាប់នូវកិច្ចការរបស់ពួកជំនុំ និងសណ្ដាប់ធ្នាប់ធម្មតានៃជីវិតពួកជំនុំ ដោយអនុញ្ញាតឱ្យជីវិតពួកជំនុំដំណើរការទៅដោយមានរបៀបរៀបរយ។ នេះហៅថាការធ្វើឱ្យអ្វីៗទៅជាធម្មតាវិញ ហើយនេះគឺជាលទ្ធផលដែលអ្នកដឹកនាំ និងអ្នកធ្វើការគួរតែសម្រេចបាននៅក្នុងកិច្ចការរបស់ខ្លួន។ មានតែការសម្រេចបានលទ្ធផលនេះទេប៉ុណ្ណោះ ទើបមានន័យថាពួកគេបំពេញទំនួលខុសត្រូវរបស់ខ្លួន។ ប្រសិនបើអ្នកដឹកនាំ និងអ្នកធ្វើការមិនអើពើនឹងបញ្ហាណាមួយដែលកើតឡើង ដោយគ្រាន់តែឆ្លើយតបឱ្យតែបានបានដោយប្រើព្រះបន្ទូល និងគោលលទ្ធិខ្លះៗ ឬស្ដីបន្ទោស និងលួសកាត់អ្នកដែលរំខាន និងបង្អាក់ដល់កិច្ចការរបស់ពួកជំនុំតាមរបៀបសាមញ្ញ ដោយប្រើពាក្យពេចន៍តែពីរបីម៉ាត់ តើនេះអាចដោះស្រាយបញ្ហាបានដែរឬទេ? វាមិនត្រឹមតែបរាជ័យក្នុងការដោះស្រាយបញ្ហាប៉ុណ្ណោះទេ ប៉ុន្តែវាក៏នាំឱ្យមានភាពវឹកវរកាន់តែខ្លាំងនៅក្នុងពួកជំនុំផងដែរ មនុស្សភាគច្រើនបាត់បង់ឆន្ទៈក្នុងការបំពេញភារកិច្ចរបស់ខ្លួន និងត្រូវបានរំខានក្នុងកម្រិតផ្សេងៗគ្នា ដែលប៉ះពាល់ដល់ការបំពេញភារកិច្ចរបស់ពួកគេ។ តើអ្នកដឹកនាំ និងអ្នកធ្វើការបែបនេះ បានបំពេញទំនួលខុសត្រូវរបស់ខ្លួនហើយឬនៅ? (នៅទេ។) នេះបង្ហាញថា អ្នកដឹកនាំ និងអ្នកធ្វើការទាំងនេះ មិនមានសមត្ថភាពក្នុងការបំពេញកិច្ចការរបស់ខ្លួនឡើយ។

III. លាតត្រដាងពីទង្វើអាក្រក់របស់មនុស្សអាក្រក់ ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹង និងរៀនសូត្រទុកជាមេរៀន

សេចក្ដីតម្រូវទីបីនៅក្នុងទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ គឺថានៅពេលដោះស្រាយការបង្អាក់ និងការរំខានដែលបង្កឡើងដោយមនុស្សអាក្រក់ ពួកអ្នកដឹកនាំ និងពួកអ្នកធ្វើការគួរតែហូប និងផឹកព្រះបន្ទូលរបស់ព្រះជាម្ចាស់ជាមួយរាស្ដ្ររើសតាំងរបស់ព្រះជាម្ចាស់ ដើម្បីឆ្លុះបញ្ចាំងពីខ្លួនឯង និងស្គាល់ខ្លួនឯង ហើយមានការធ្វើឱ្យទៅជាធម្មតាវិញយ៉ាងពិតប្រាកដ។ ពួកគេគួរតែអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃសេចក្ដីពិត បោះបង់និស្ស័យពុករលួយរបស់ពួកគេចោល ហើយសម្រេចបានការដើរតាមព្រះជាម្ចាស់ ការចុះចូលនឹងព្រះជាម្ចាស់ និងការធ្វើបន្ទាល់ថ្វាយព្រះជាម្ចាស់។ មានតែកិច្ចការបែបនេះប៉ុណ្ណោះដែលស្របតាមបំណងព្រះហឫទ័យរបស់ព្រះជាម្ចាស់។ ម្យ៉ាង ពួកអ្នកដឹកនាំ និងពួកអ្នកធ្វើការដែលធ្វើការតាមរបៀបនេះ គឺអាចដោះស្រាយបញ្ហា និងបំពាក់បំប៉នខ្លួនឯងដោយសេចក្ដីពិតបាន ខណៈពេលកំពុងធ្វើការ។ បន្ថែមពីលើនេះ តាមរយៈការប្រកបគ្នាអំពីសេចក្ដីពិតដើម្បីដោះស្រាយបញ្ហា ពួកគេជួយបងប្អូនប្រុសស្រីឱ្យយល់ពីសេចក្ដីពិត ចេះពីរបៀបឆ្លុះបញ្ចាំងពីខ្លួនឯង និងស្គាល់ខ្លួនឯង បោះបង់និស្ស័យពុករលួយរបស់ខ្លួនចោល បំពេញភារកិច្ចរបស់ខ្លួនឱ្យបានល្អ ចេះពីរបៀបយល់ដឹង និងប្រព្រឹត្តចំពោះមនុស្ស សម្រេចបានការដើរតាមព្រះជាម្ចាស់ និងការចុះចូលនឹងព្រះជាម្ចាស់ កុំឱ្យអ្នកដទៃត្រួតត្រា ហើយអាចប្រកាន់ខ្ជាប់នូវទីបន្ទាល់របស់ខ្លួនបាន។ នេះគឺជាការបំពេញភារកិច្ចរបស់ពួកអ្នកដឹកនាំ និងពួកអ្នកធ្វើការ។ នេះគឺជាគោលការណ៍ដែលពួកអ្នកដឹកនាំ និងពួកអ្នកធ្វើការគួរអនុវត្តដើម្បីធ្វើការដោះស្រាយបញ្ហា ខណៈពេលកំពុងបំពេញកិច្ចការរបស់ពួកជំនុំ។ មិនថាមានបញ្ហាអ្វីកើតឡើងនៅក្នុងពួកជំនុំនោះទេ ដំបូងបំផុត ពួកអ្នកដឹកនាំ និងពួកអ្នកធ្វើការគួរតែស្វែងរកសេចក្ដីពិត ចាប់យល់ពីបំណងព្រះហឫទ័យរបស់ព្រះជាម្ចាស់ និងស្វែងរកការណែនាំរបស់ព្រះជាម្ចាស់ជាមួយគ្នា។ បន្ទាប់មក ពួកគេគួរតែស្វែងរកព្រះបន្ទូលដែលពាក់ព័ន្ធរបស់ព្រះជាម្ចាស់ ដើម្បីដោះស្រាយបញ្ហាផ្សេងៗដែលមាន។ នៅក្នុងដំណើរការនៃការដោះស្រាយបញ្ហា ពួកអ្នកដឹកនាំ និងពួកអ្នកធ្វើការគួរតែប្រកបគ្នាឱ្យបានកាន់តែច្រើនអំពីព្រះបន្ទូលដែលពាក់ព័ន្ធរបស់ព្រះជាម្ចាស់ ជាមួយបងប្អូនប្រុសស្រី និងយល់ពីសារជាតិនៃបញ្ហានានាដោយផ្អែកលើព្រះបន្ទូលរបស់ព្រះជាម្ចាស់។ ពួកគេក៏គួរតែឱ្យរាស្ដ្ររើសតាំងរបស់ព្រះជាម្ចាស់ប្រកបគ្នាអំពីការយល់ដឹងរបស់ខ្លួន ដើម្បីយល់ដឹងពីបញ្ហាទាំងនេះផងដែរ។ នៅពេលដែលមនុស្សភាគច្រើនអាចមានការយល់ដឹងដូចគ្នា និងឈានដល់ការឯកភាពគ្នា នោះបញ្ហានានានឹងកាន់តែងាយស្រួលដោះស្រាយ។ ក្នុងការដោះស្រាយបញ្ហា កុំចេះតែរៀបរាប់ព្រឹត្តិការណ៍ដដែលៗ ឬដេញដោលរឿងតូចតាច ឬបន្ទោសបុគ្គលដែលពាក់ព័ន្ធនឹងបញ្ហានោះឡើយ។ ដំបូង សូមកុំផ្ដោតលើបញ្ហាតូចតាចអី ផ្ទុយទៅវិញ ត្រូវប្រកបគ្នាអំពីសេចក្ដីពិតឱ្យបានច្បាស់លាស់ ព្រោះការធ្វើបែបនេះនឹងបើកសម្ដែងពីធម្មជាតិនៃបញ្ហា។ មានតែវិធីសាស្ត្រនេះទេដែលជួយរាស្ដ្ររើសតាំងរបស់ព្រះជាម្ចាស់ឱ្យរៀនយល់ដឹងពីបញ្ហាដោយផ្អែកលើព្រះបន្ទូលរបស់ព្រះជាម្ចាស់ ទទួលបានការយល់ដឹងពីមនុស្ស ព្រឹត្តិការណ៍ និងរឿងរ៉ាវផ្សេងៗដែលកើតឡើង និងរៀនសូត្រទុកជាមេរៀនជាក់ស្ដែងពីបញ្ហាទាំងនោះ។ វាក៏អនុញ្ញាតឱ្យពួកគេយកព្រះបន្ទូល និងគោលលទ្ធិដែលពួកគេតែងតែយល់ មកប្រៀបធៀបនឹងជីវិតពិត ដោយធ្វើឱ្យពួកគេអាចយល់ពីសេចក្ដីពិតយ៉ាងពិតប្រាកដ។ តើនេះមិនមែនជាអ្វីដែលពួកអ្នកដឹកនាំ និងពួកអ្នកធ្វើការគួរធ្វើទេឬ? ការដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃសេចក្ដីពិត ភាគច្រើនពាក់ព័ន្ធនឹងការប្រើប្រាស់សេចក្ដីពិតដើម្បីជម្រះសញ្ញាណ និងការស្រមើស្រមៃរបស់រាស្ដ្ររើសតាំងរបស់ព្រះជាម្ចាស់ និងនិស្ស័យពុករលួយរបស់ពួកគេ។ វិធីសាស្ត្រនេះផ្ដល់លទ្ធផលល្អៗបំផុត។ កាលណាពួកអ្នកដឹកនាំ និងពួកអ្នកធ្វើការកាន់តែអាចប្រើប្រាស់សេចក្ដីពិតដើម្បីដោះស្រាយបញ្ហាបានច្រើនប៉ុនណា រាស្ដ្ររើសតាំងរបស់ព្រះជាម្ចាស់ក៏កាន់តែងាយស្រួលយល់ពីសេចក្ដីពិតបានច្រើនប៉ុណ្ណោះដែរ។ តាមរបៀបនេះ ពួកគេនឹងដឹងពីរបៀបអនុវត្ត និងយកព្រះបន្ទូលរបស់ព្រះជាម្ចាស់ទៅប្រើប្រាស់នៅក្នុងជីវិតពិត។ ប្រសិនបើពួកអ្នកដឹកនាំ និងពួកអ្នកធ្វើការឧស្សាហ៍ដឹកនាំរាស្ដ្ររើសតាំងរបស់ព្រះជាម្ចាស់ឱ្យដោះស្រាយបញ្ហាជាក់ស្ដែង នោះពួកគេនឹងអាចនាំរាស្ដ្ររើសតាំងរបស់ព្រះជាម្ចាស់ចូលទៅក្នុងតថភាពនៃសេចក្ដីពិត ហើយថែមទាំងបញ្ចូលព្រះបន្ទូលរបស់ព្រះជាម្ចាស់ទៅក្នុងជីវិតប្រចាំថ្ងៃរបស់ពួកគេទៀតផង។ មនុស្សមួយចំនួននិយាយថា៖ «តើសេចក្ដីតម្រូវសម្រាប់ពួកអ្នកដឹកនាំ និងពួកអ្នកធ្វើការនេះ មិនតឹងរ៉ឹងពេកទេឬ? តើពួកយើងអាចមានការយល់ដឹងច្រើនយ៉ាងនេះបានដោយរបៀបណា?» អ្នកប្រហែលជាមិនធ្លាប់មានការយល់ដឹងបែបនេះពីមុនមកទេ ប៉ុន្តែតើអ្នកមិនអាចរៀន និងអនុវត្តដើម្បីសម្រេចបានលទ្ធផលនេះទេឬ? នេះគឺជារបៀបដែលកិច្ចការរបស់ព្រះជាម្ចាស់បណ្ដុះបណ្ដាលពួកអ្នកដឹកនាំ និងពួកអ្នកធ្វើការ ព្រមទាំងរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃសេចក្ដីពិត។ ប្រសិនបើអ្នកមិនដឹងពីរបៀបធ្វើវាទេ អ្នកអាចរៀន និងអនុវត្តបាន។ មិនថាមានបញ្ហាអ្វីកើតឡើងនោះទេ អ្នកត្រូវតែរៀនឆ្លុះបញ្ចាំងពីខ្លួនឯង និងស្គាល់ខ្លួនឯងដោយផ្អែកលើព្រះបន្ទូលរបស់ព្រះជាម្ចាស់។ នេះគឺជាដំណើរការនៃការអនុវត្ត។ បន្ទាប់ពីអនុវត្តបានពីរបីដង និងសម្រេចបានលទ្ធផលហើយ អ្នកនឹងមានផ្លូវ ហើយដឹងពីរបៀបអនុវត្តសេចក្ដីពិត។ នៅពេលដែលព្រះជាម្ចាស់យាងមកធ្វើកិច្ចការ នេះជារបៀបដែលទ្រង់ដឹកនាំមនុស្សឱ្យរៀនចូលទៅក្នុងតថភាពនៃសេចក្ដីពិត។ ពួកអ្នកដឹកនាំ និងពួកអ្នកធ្វើការគួរតែឧស្សាហ៍ប្រាស្រ័យទាក់ទងជាមួយបងប្អូនប្រុសស្រី ប្រឈមមុខនឹងបញ្ហាជាមួយគ្នា ដោះស្រាយបញ្ហាជាមួយគ្នា និងធ្វើកិច្ចការរបស់ពួកជំនុំឱ្យបានល្អ។ តើពួកអ្នកដឹកនាំពួកជំនុំគួរដឹកនាំរាស្ដ្ររើសតាំងរបស់ព្រះជាម្ចាស់ដោយរបៀបណា? របៀបដ៏សំខាន់គឺត្រូវដឹកនាំរាស្ដ្ររើសតាំងរបស់ព្រះជាម្ចាស់ឱ្យកំណត់រក និងដោះស្រាយបញ្ហានៅក្នុងជីវិតពិត ឱ្យអនុវត្ត និងពិសោធព្រះបន្ទូលរបស់ព្រះជាម្ចាស់នៅក្នុងជីវិតពិត ដើម្បីឱ្យរាស្ដ្ររើសតាំងរបស់ព្រះជាម្ចាស់មិនត្រឹមតែអាចអនុវត្តសេចក្ដីពិតប៉ុណ្ណោះទេ ប៉ុន្តែថែមទាំងអាចយល់ដឹងអំពីរឿងអវិជ្ជមាន និងមនុស្សអវិជ្ជមាន គឺពួកអ្នកដឹកនាំក្លែងក្លាយ ពួកអ្នកធ្វើការក្លែងក្លាយ មនុស្សអាក្រក់ ពួកអ្នកមិនជឿ និងពួកទទឹងនឹងព្រះគ្រីស្ទទៀតផង។ គោលបំណងនៃការយល់ដឹងអំពីមនុស្សផ្សេងៗ គឺដើម្បីដោះស្រាយបញ្ហា។ មានតែការដោះស្រាយការរំខាននានាដែលបង្កឡើងដោយមនុស្សអាក្រក់ និងពួកទទឹងនឹងព្រះគ្រីស្ទឱ្យបានដាច់ស្រេចប៉ុណ្ណោះ ទើបកិច្ចការរបស់ពួកជំនុំអាចដំណើរការទៅមុខដោយរលូន ហើយអាចប្រតិបត្តិបំណងព្រះហឫទ័យរបស់ព្រះជាម្ចាស់នៅក្នុងពួកជំនុំបាន។ ស្របពេលជាមួយគ្នានោះ ការដោះស្រាយជាមួយមនុស្សអាក្រក់ ក៏ជាការក្រើនរំឭកឱ្យជៀសវាងការបង្កើតកំហុស ឬការប្រព្រឹត្តអំពើអាក្រក់ដែរ ដែលធ្វើឱ្យខ្លួនអាចសម្រេចបានការកោតខ្លាចដល់ព្រះជាម្ចាស់ ហើយគេចចេញពីសេចក្ដីអាក្រក់។ តាមរបៀបនេះ អ្នកមិនត្រឹមតែបំពេញភារកិច្ចរបស់អ្នក និងទទួលបានការចូលទៅក្នុងជីវិតប៉ុណ្ណោះទេ ប៉ុន្តែអ្នកថែមទាំងយល់ពីសេចក្ដីពិត និងចូលទៅក្នុងតថភាពនៃសេចក្ដីពិតទៀតផង។ តើនេះមិនមែនជាការបាញ់ព្រួញមួយបានសត្វពីរទេឬ? នៅពេលដែលអ្នកយល់ពីសេចក្ដីពិត និងអាចដោះស្រាយបញ្ហាបាន នេះបញ្ជាក់ថា អ្នកមានគុណសម្បត្តិធ្វើជាអ្នកដឹកនាំ ឬអ្នកធ្វើការ ហើយបំពេញតាមសេចក្ដីតម្រូវដើម្បីទទួលបានការបណ្ដុះបណ្ដាលនៅក្នុងដំណាក់របស់ព្រះជាម្ចាស់។ ដូច្នេះ អ្នកគួរតែធ្វើជាអ្នកនាំមុខ និងណែនាំបងប្អូនប្រុសស្រីក្នុងការរៀនយល់ដឹងអំពីមនុស្ស ព្រឹត្តិការណ៍ និងរឿងរ៉ាវជាច្រើននៅក្នុងជីវិតពិត សម្រេចបានការយល់ដឹងអំពីសេចក្ដីពិត ចេះពីរបៀបប្រព្រឹត្តចំពោះមនុស្សគ្រប់ប្រភេទដែលបង្អាក់ និងរំខានកិច្ចការរបស់ពួកជំនុំ ចេះពីរបៀបអនុវត្តសេចក្ដីពិត ប្រព្រឹត្តចំពោះមនុស្សផ្សេងៗស្របតាមគោលការណ៍ និងប្រកបគ្នាអំពីសេចក្ដីពិតដើម្បីដោះស្រាយបញ្ហា។ នេះគឺជាទំនួលខុសត្រូវរបស់អ្នក។ តាមរយៈការអនុវត្តតាមរបៀបនេះ គឺអ្នកចូលទៅក្នុងតថភាពនៃព្រះបន្ទូលរបស់ព្រះជាម្ចាស់។ អ្នកនឹងរៀនសូត្រទុកជាមេរៀន ទទួលបានការយល់ដឹង និងយល់ពីបំណងព្រះហឫទ័យរបស់ព្រះជាម្ចាស់នៅក្នុងគ្រប់រឿងរ៉ាវដែលកើតឡើងចំពោះអ្នកនៅក្នុងជីវិតពិត ដោយមានគោលការណ៍នៃការអនុវត្តនៅក្នុងរបៀបដែលអ្នកចាត់ចែងរឿងរ៉ាវនានា ប្រព្រឹត្តចំពោះមនុស្ស និងបំពេញភារកិច្ចរបស់អ្នក។ តាមរបៀបនេះ អ្នកនឹងអាចអនុវត្តសេចក្ដីពិតបាន។ សេចក្ដីតម្រូវរបស់ព្រះជាម្ចាស់ចំពោះមនុស្ស គឺត្រូវសម្រេចឱ្យបានលទ្ធផលបែបនេះ។ ហេតុដូច្នេះហើយ មិនថាមានរឿងអ្វីកើតឡើងនោះទេ អ្នកត្រូវតែរៀនសូត្រទុកជាមេរៀន និងមានការយល់ដឹងជានិច្ច។ អ្នកមិនអាចបណ្ដោយឱ្យរឿងទាំងនោះកន្លងផុតទៅទទេៗបានឡើយ ហើយអ្នកក៏មិនអាចឱ្យឱកាសណាមួយក្នុងការរៀនសូត្រទុកជាមេរៀន និងមានការយល់ដឹង កន្លងផុតទៅបានដែរ។ នៅពេលដែលមានរឿងអ្វីមួយកើតឡើង យើងមិនត្រូវដោះស្រាយបញ្ហានោះដោយអាកប្បកិរិយាអវិជ្ជមាន និងពេញដោយការស្ដីបន្ទោសឡើយ។ ផ្ទុយទៅវិញ យើងគួរប្រឈមមុខនឹងបញ្ហានោះដោយអាកប្បកិរិយាវិជ្ជមាន។ តើត្រូវធ្វើដោយរបៀបណា? ត្រូវស្វែងរកសេចក្ដីពិតមកដោះស្រាយបញ្ហានោះ។ មនុស្សគ្រប់គ្នាមាននិស្ស័យពុករលួយ ហើយភាពជាមនុស្សរបស់ពួកគេក៏មានភាពខុសគ្នាដែរ គឺមានល្អ និងអាក្រក់ ដូច្នេះ ពេលមនុស្សជួបគ្នា តើអាចគ្មានបញ្ហាកើតឡើងយ៉ាងដូចម្ដេចកើត? ឧបមាថា ព្រះជាម្ចាស់បានរៀបចំមជ្ឈដ្ឋាននេះសម្រាប់អ្នក ហើយទ្រង់បានបង្ហាញមនុស្ស ព្រឹត្តិការណ៍ និងអ្វីៗបែបនេះ ឱ្យកើតឡើងនៅជុំវិញខ្លួនអ្នក តើអ្នកគួរមានអាកប្បកិរិយាបែបណា? ត្រូវអរព្រះគុណព្រះជាម្ចាស់ដែលបានរៀបចំបញ្ហាជាច្រើននេះនៅចំពោះមុខអ្នក។ ទ្រង់កំពុងប្រទានឱកាសឱ្យអ្នក ដើម្បីអនុវត្ត និងរៀនសូត្រទុកជាមេរៀន ហើយចូលទៅក្នុងតថភាពនៃសេចក្ដីពិត។ ក្នុងនាមជាអ្នកដឹកនាំ ឬអ្នកធ្វើការ អ្នកក៏គួរតែអរព្រះគុណព្រះជាម្ចាស់ដែលបានប្រទានឱកាសបែបនេះដល់អ្នកដែរ។ មិនថាអ្នកជួបប្រទះបញ្ហាអ្វីនោះទេ អ្នកត្រូវតែដឹកនាំបងប្អូនប្រុសស្រីឱ្យរៀនយល់ដឹង រៀនសូត្រទុកជាមេរៀន និងទទួលបានការយល់ដឹងជាមួយអ្នកដែរ។ បន្ថែមពីលើនេះ អ្នកត្រូវតែដឹកនាំពួកគេឱ្យឆ្លុះបញ្ចាំងពី និងយល់ជាមួយអ្នកថា តើមនុស្សមានសញ្ញាណ និងការស្រមើស្រមៃអ្វីខ្លះចំពោះបញ្ហានេះ មានទស្សនៈវៀចវេរអ្វីខ្លះ តើបានរៀនមេរៀនអ្វីខ្លះពីការជួបប្រទះនឹងរឿងនេះ តើសញ្ញាណ និងទស្សនៈខុសឆ្គងអ្វីខ្លះត្រូវបានជម្រះ ហើយចុងក្រោយ តើបានយល់ពីសេចក្ដីពិតអ្វីខ្លះ។ នេះជារបៀបដែលមនុស្សគួរពិសោធកិច្ចការរបស់ព្រះជាម្ចាស់ ដោយមិនត្រូវរំលងរឿងណាមួយឡើយ។ ប្រសិនបើអ្នកបានពិសោធកិច្ចការរបស់ព្រះជាម្ចាស់អស់រយៈពេលជាច្រើនឆ្នាំ និងបានដោះស្រាយបញ្ហាជាច្រើន នោះអ្នកនឹងឃើញថា ព្រះបន្ទូលរបស់ព្រះជាម្ចាស់សុទ្ធតែជាសេចក្ដីពិត ហើយពិតជាអាចសម្អាតមនុស្ស និងសង្គ្រោះពួកគេឱ្យរួចពីឥទ្ធិពលរបស់សាតាំងបាន។ នៅពេលដែលមនុស្សយល់ និងទទួលបានសេចក្ដីពិត ពួកគេនឹងឃើញថា ព្រះបន្ទូលរបស់ព្រះជាម្ចាស់ត្រូវបានសម្រេច និងក្លាយជាការពិតទាំងស្រុង។ នៅពេលដែលរាស្ដ្ររើសតាំងរបស់ព្រះជាម្ចាស់អាចអនុវត្ត និងពិសោធព្រះបន្ទូលរបស់ព្រះជាម្ចាស់ នោះពួកគេនឹងអាចបញ្ចូលព្រះបន្ទូលរបស់ព្រះជាម្ចាស់ទៅក្នុងជីវិតពិតរបស់ពួកគេ ប្រើប្រាស់ព្រះបន្ទូលរបស់ព្រះជាម្ចាស់យ៉ាងត្រឹមត្រូវដើម្បីមើលមនុស្ស និងរឿងរ៉ាវនានា ហើយយកព្រះបន្ទូលរបស់ព្រះជាម្ចាស់មកវាស់វែងមនុស្ស និងអ្វីៗគ្រប់យ៉ាងដែលពួកគេធ្វើ ជាជាងពឹងផ្អែកលើអ្វីដែលពួកគេឃើញ ឬអារម្មណ៍របស់ពួកគេ ហើយកាន់តែមិនពឹងផ្អែកលើសញ្ញាណ និងការស្រមើស្រមៃឡើយ។ នៅពេលដែលពួកគេបានរៀនមេរៀនទាំងនេះហើយ វាកាន់តែងាយស្រួលសម្រាប់ពួកគេក្នុងការរស់នៅតាមព្រះបន្ទូលរបស់ព្រះជាម្ចាស់ ហើយពួកគេអាចរស់នៅចំពោះព្រះភក្ត្រព្រះជាម្ចាស់ជានិច្ច។ តាមរបៀបនេះ ពួកអ្នកដឹកនាំ និងពួកអ្នកធ្វើការគឺស្របតាមស្ដង់ដាទាំងស្រុងនៅក្នុងកិច្ចការរបស់ពួកគេ ហើយទំនួលខុសត្រូវរបស់ពួកគេត្រូវបានបំពេញ។ ទាល់តែពួកអ្នកដឹកនាំ និងពួកអ្នកធ្វើការធ្វើកិច្ចការរបស់ខ្លួនឱ្យបានល្អិតល្អន់ ទើបរាស្ដ្ររើសតាំងរបស់ព្រះជាម្ចាស់អាចទទួលបានផលទាំងនេះ។ ប្រសិនបើនៅក្នុងស្ថានភាពជាច្រើនដែលអ្នកជួបប្រទះ អ្នកមិនដឹងពីរបៀបដឹកនាំបងប្អូនប្រុសស្រីឱ្យរៀនសូត្រទុកជាមេរៀន ហើយអ្នកមិនអាចយល់ដឹងអំពីមនុស្ស ព្រឹត្តិការណ៍ និងរឿងរ៉ាវផ្សេងៗទេ នោះអ្នកគឺជាមនុស្សម្នាក់ដែលងងឹតងងល់ ជាមនុស្សភាន់ភាំងដែលស្ពឹកស្រពន់ និងល្ងិតល្ងង់។ នៅពេលប្រឈមមុខនឹងស្ថានភាពបែបនេះ មិនត្រឹមតែអ្នកនឹងត្រូវវង្វេង ដោយមិនដឹងថាត្រូវចាត់ចែងស្ថានភាពទាំងនោះបែបណា និងគ្មានសមត្ថភាពសម្រាប់កិច្ចការនេះប៉ុណ្ណោះទេ ប៉ុន្តែវាក៏នឹងប៉ះពាល់ដល់ការពិសោធរបស់បងប្អូនប្រុសស្រីចំពោះមនុស្ស ព្រឹត្តិការណ៍ និងរឿងរ៉ាវទាំងនេះផងដែរ។ ប្រសិនបើអ្នកចាត់ចែងរឿងរ៉ាវនានាមិនបានត្រឹមត្រូវ មិនធ្វើកិច្ចការអ្វីសោះ មិននិយាយអ្វីសូម្បីមួយម៉ាត់ដើម្បីប្រកបគ្នាអំពីសេចក្ដីពិតដែលអ្នកគួរធ្វើ ហើយមិនអាចនិយាយអ្វីដែលមានប្រយោជន៍ ឬកសាងដល់អ្នកដទៃ នោះនៅពេលដែលមនុស្សជាច្រើនប្រឈមមុខនឹងមនុស្ស ព្រឹត្តិការណ៍ និងរឿងរ៉ាវទាំងនេះដែលបង្កឱ្យមានការបង្អាក់ និងការរំខាន ពួកគេនឹងមិនត្រឹមតែបរាជ័យក្នុងការទទួលយកបញ្ហាទាំងនេះពីព្រះជាម្ចាស់ ការប្រព្រឹត្តចំពោះរឿងទាំងនេះប្រកបដោយភាពវិជ្ជមាន និងយ៉ាងសកម្ម និងការរៀនសូត្រពីរឿងទាំងនេះទុកជាមេរៀនប៉ុណ្ណោះទេ ប៉ុន្តែសញ្ញាណ និងការប្រយ័ត្នប្រយែងរបស់ពួកគេចំពោះព្រះជាម្ចាស់នឹងកាន់តែធ្ងន់ធ្ងរឡើង ព្រមទាំងការមិនទុកចិត្ត និងការសង្ស័យរបស់ពួកគេចំពោះទ្រង់ក៏នឹងកើនឡើងដែរ។ តើនេះមិនមែនជាផលវិបាកដែលបណ្ដាលមកពីពួកអ្នកដឹកនាំ និងពួកអ្នកធ្វើការខ្វះតថភាពនៃសេចក្ដីពិត និងមិនអាចប្រើប្រាស់សេចក្ដីពិតដើម្បីដោះស្រាយបញ្ហាទេឬ? តើនេះមិនមែនជាសញ្ញាដែលបង្ហាញថា ពួកអ្នកដឹកនាំ និងពួកអ្នកធ្វើការមិនអាចធ្វើកិច្ចការជាក់ស្ដែងបានទេឬ? អ្នកមិនទាន់បានធ្វើកិច្ចការរបស់ពួកជំនុំឱ្យបានត្រឹមត្រូវ មិនទាន់បានបំពេញការផ្ទុកផ្ដាក់ដែលព្រះជាម្ចាស់បានប្រទានឱ្យអ្នក មិនទាន់បានបំពេញទំនួលខុសត្រូវជាពួកអ្នកដឹកនាំ និងពួកអ្នកធ្វើការ ហើយមិនទាន់បានដឹកនាំបងប្អូនប្រុសស្រីឱ្យចេញពីអំណាចរបស់សាតាំងនៅឡើយទេ។ ពួកគេនៅតែរស់នៅក្នុងនិស្ស័យពុករលួយ និងការល្បួងរបស់សាតាំងដដែល។ តើអ្នកមិនមែនកំពុងពន្យារពេលការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ទេឬ? អ្នកកំពុងធ្វើឱ្យប៉ះពាល់ដល់ មនុស្សយ៉ាងខ្លាំង! ក្នុងនាមជាអ្នកដឹកនាំ ឬអ្នកធ្វើការមួយរូប អ្នកគួរតែទទួលយកការផ្ទុកផ្ដាក់របស់ព្រះជាម្ចាស់ ដើម្បីដឹកនាំបងប្អូនប្រុសស្រីមកចំពោះព្រះភក្ដ្រព្រះជាម្ចាស់ ដើម្បីឱ្យរាស្ដ្ររើសតាំងរបស់ព្រះជាម្ចាស់ហូប និងផឹកព្រះបន្ទូលរបស់ព្រះជាម្ចាស់ ដើម្បីសម្រេចបានការយល់ដឹងអំពីសេចក្ដីពិត និងបំពេញភារកិច្ចរបស់ពួកគេដោយមានគោលការណ៍ ដែលធ្វើឱ្យសេចក្ដីជំនឿរបស់ពួកគេលើព្រះជាម្ចាស់មានការកើនឡើង។ អ្នកមិនត្រឹមតែបានបរាជ័យក្នុងការអនុវត្តតាមរបៀបនេះប៉ុណ្ណោះទេ ប៉ុន្តែអ្នកថែមទាំងមិនបានរឹតត្បិត ឬដោះស្រាយការរំខានដែលបង្កឡើងដោយមនុស្សអាក្រក់ទៀតផង ដែលបណ្ដាលឱ្យប៉ះពាល់ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ បន្ទាប់ពីបានជឿលើព្រះជាម្ចាស់អស់រយៈពេលជាច្រើនឆ្នាំ ពួកគេមិនត្រឹមតែមិនមានការរីកចម្រើន និងមិនយល់ពីសេចក្ដីពិត ឬទទួលបានចំណេះដឹងអំពីព្រះជាម្ចាស់ប៉ុណ្ណោះទេ ប៉ុន្តែពួកគេថែមទាំងមានសញ្ញាណ និងការយល់ច្រឡំជាច្រើនអំពីព្រះជាម្ចាស់ ដោយគ្មានការចុះចូលពិតប្រាកដសោះឡើយ។ អ៊ីចឹង តើអ្វីៗគ្រប់យ៉ាងដែលអ្នកបានធ្វើ ជាក់ស្ដែងមិនមែនកំពុងបង្អាក់ និងរំខានដល់កិច្ចការរបស់ព្រះជាម្ចាស់ទេឬ? អ្នកមិនត្រឹមតែមិនបានដឹកនាំរាស្ដ្ររើសតាំងរបស់ព្រះជាម្ចាស់ចូលទៅក្នុងតថភាពនៃសេចក្ដីពិត ឬការពារពួកគេប៉ុណ្ណោះទេ ប៉ុន្តែបែរជាបណ្ដោយឱ្យពួកគេត្រូវរំខានដោយមនុស្សអាក្រក់ និងត្រូវបានបំភាន់ ព្រមទាំងត្រួតត្រាដោយពួកទទឹងនឹងព្រះគ្រីស្ទទៅវិញ។ តើអ្នកមិនបានធ្វើរឿងដែលធ្វើឱ្យមនុស្សរបស់ខ្លួនឈឺចាប់ និងធ្វើឱ្យសត្រូវសប្បាយចិត្តទេឬ? តើអ្នកមិនមែនកំពុងជួយជ្រោមជ្រែងអំពើអាក្រក់ទេឬ? អ្នកបានធ្វើការអស់រយៈពេលជាយូរមកហើយ ប៉ុន្តែអ្នកមិនត្រឹមតែបានបរាជ័យក្នុងការសម្រេចបានលទ្ធផលវិជ្ជមានប៉ុណ្ណោះទេ ប៉ុន្តែអ្នកថែមទាំងបានធ្វើឱ្យគម្លាតរវាងបងប្អូនប្រុសស្រី និងព្រះជាម្ចាស់កាន់តែឆ្ងាយទៅៗ ហើយធ្វើឱ្យរាស្ដ្ររើសតាំងរបស់ព្រះជាម្ចាស់ជឿលើព្រះជាម្ចាស់អស់រយៈពេលជាច្រើនឆ្នាំ ដោយមិនយល់ពីសេចក្ដីពិត ឬមិនចេះយល់ដឹងពីការបង្អាក់ និងការរំខានរបស់មនុស្សអាក្រក់ ដែលប៉ះពាល់យ៉ាងធ្ងន់ធ្ងរដល់ការចូលទៅក្នុងជីវិតរបស់ពួកគេ។ តើបញ្ហាស្ថិតនៅត្រង់ណា? តើនេះមិនមែនជាការប្រព្រឹត្តអំពើអាក្រក់ជាច្រើនទេឬ? មិនថាពួកអ្នកដឹកនាំ និងពួកអ្នកធ្វើការធ្វើកិច្ចការអ្វីនោះទេ ប្រសិនបើពួកគេមិនអាចធ្វើតាមសេចក្ដីតម្រូវរបស់ព្រះជាម្ចាស់ ហើយចាត់ចែងរឿងរ៉ាវនានា និងដោះស្រាយបញ្ហានានាតាមគោលការណ៍សេចក្ដីពិតទេនោះ ផលប៉ះពាល់របស់ពួកគេនឹងមិនមែនកើតមានត្រឹមតែចំពោះខ្លួនឯង ឬមនុស្សពីរបីនាក់ប៉ុណ្ណោះទេ គឺវានឹងប៉ះពាល់ដល់កិច្ចការរបស់ពួកជំនុំ ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ទាំងអស់នៅក្នុងពួកជំនុំ លទ្ធផលនៃការបំពេញភារកិច្ចរបស់រាស្ដ្ររើសតាំងរបស់ព្រះជាម្ចាស់ លទ្ធផលនៃការផ្សាយដំណឹងល្អអំពីនគរព្រះ ហើយថែមទាំងប៉ះពាល់ដល់ថាតើរាស្ដ្ររើសតាំងរបស់ព្រះជាម្ចាស់អាចត្រូវបានសង្រ្គោះ និងនាំចូលទៅក្នុងនគរព្រះបានដែរឬទេទៀតផង។ ទាំងនេះគឺជាផ្នែកទាំងអស់ដែលអាចរងផលប៉ះពាល់។ មនុស្សមួយចំនួនជឿលើព្រះជាម្ចាស់ ប៉ុន្តែដើរតាមពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ ដែលបណ្ដាលឱ្យពួកគេត្រូវវិនាស។ វាដូចជាមនុស្សនៅក្នុងមជ្ឈដ្ឋានសាសនា ដែលត្រូវបានបំភាន់ និងត្រួតត្រាដោយពួកគ្រូគង្វាល និងពួកចាស់ទុំ ដែលជាលទ្ធផល ពួកគេបរាជ័យក្នុងការស្វាគមន៍ព្រះជាម្ចាស់នៅពេលទ្រង់យាងត្រឡប់មកវិញ ហើយបែរជាធ្លាក់ទៅក្នុងមហន្តរាយទៅវិញ។ នេះគឺជាការពិតជាក់ស្ដែងទាំងអស់។ ហេតុដូច្នេះហើយ ការចេះយល់ដឹងអំពីពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ គឺមានប្រយោជន៍ខ្លាំងណាស់សម្រាប់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់!

ទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ តម្រូវឱ្យពួកគេបំពេញកិច្ចការដ៏សំខាន់បំផុតចំនួនបី៖ ទីមួយ ពួកគេត្រូវតែកំណត់រកឱ្យឃើញមនុស្ស ព្រឹត្តិការណ៍ និងរឿងរ៉ាវផ្សេងៗ ដែលបង្កឱ្យមានការបង្អាក់ និងការរំខាននៅក្នុងកិច្ចការរបស់ពួកជំនុំ។ ទីពីរ បន្ទាប់ពីបានយល់ដឹង និងកំណត់លក្ខណៈរបស់ពួកគេហើយ ពួកគេត្រូវតែបញ្ឈប់ និងរឹតត្បិតមនុស្សអាក្រក់ជាបន្ទាន់។ នេះគឺជាជំហានទីពីរ។ ទីបី ខណៈពេលកំពុងបញ្ឈប់ និងរឹតត្បិតមនុស្សអាក្រក់ ហើយធ្វើឱ្យអ្វីៗទៅជាធម្មតាវិញ ពួកគេត្រូវតែប្រកបគ្នាអំពីព្រះបន្ទូលរបស់ព្រះជាម្ចាស់ជាញឹកញាប់ជាមួយបងប្អូនប្រុសស្រី ដើម្បីលាតត្រដាងអំពើអាក្រក់របស់មនុស្សអាក្រក់ ហើយតាមដានយ៉ាងដិតដល់នូវប្រតិកម្ម និងការយល់ដឹងរបស់បងប្អូនប្រុសស្រីចំពោះរឿងនេះ ដោយកែតម្រូវទស្សនៈមិនត្រឹមត្រូវណាមួយដែលពួកគេមានជាបន្ទាន់។ ជាការពិតណាស់ ប្រសិនបើបងប្អូនប្រុសស្រីមួយចំនួនដែលដេញតាមសេចក្ដីពិតមានការយល់ដឹង ពួកគេគួរតែត្រូវបានលើកទឹកចិត្តឱ្យប្រកបគ្នាឱ្យបានកាន់តែច្រើន។ បន្ថែមពីលើនេះ ពួកអ្នកដឹកនាំ និងពួកអ្នកធ្វើការក៏គួរតែជួយដល់អ្នកដែលខ្សោយ ឬមានកម្ពស់នៅតូចទាប ហើយលើកទឹកចិត្តពួកគេឱ្យនិយាយឱ្យបានកាន់តែច្រើនដែរ។ លទ្ធផលដែលចង់បាន គឺដើម្បីជួយបងប្អូនប្រុសស្រីឱ្យមានការយល់ដឹង និងរៀនសូត្រទុកជាមេរៀនពីព្រឹត្តិការណ៍ដែលកើតឡើង ដោយរៀនយល់ដឹងពីមនុស្ស និងរឿងរ៉ាវនានា។ គោលបំណងនៃការយល់ដឹងពីមនុស្ស និងរឿងរ៉ាវនានា គឺដើម្បីឱ្យពួកគេអាចយល់ពីមនុស្សប្រភេទផ្សេងៗយ៉ាងសុក្រឹតត្រឹមត្រូវ ហើយប្រព្រឹត្តចំពោះពួកគេដោយប្រើវិធីសាស្ត្រត្រឹមត្រូវ ស្របតាមគោលការណ៍សេចក្ដីពិត ខណៈពេលដែលខ្លួនឯងក៏រៀនសូត្រទុកជាមេរៀនដែរ។ តើពួកគេគួររៀនអំពីមេរៀនអ្វីខ្លះ? ពួកគេគួរតែសង្កេតមើលថា តើព្រះជាម្ចាស់មានអាកប្បកិរិយាបែបណាចំពោះមនុស្សទាំងនេះ នៅពេលដែលទ្រង់វែកញែក និងលាតត្រដាងសភាពរបស់ពួកគេ។ ការដឹងពីអាកប្បកិរិយារបស់ព្រះជាម្ចាស់ចំពោះមនុស្សទាំងនេះ ធ្វើឱ្យកាន់តែច្បាស់ថា តើខ្លួនគួរធ្វើជាមនុស្សបែបណា និងគួរដើរតាមផ្លូវបែបណា មែនទេ? (មែនហើយ។) សរុបសេចក្ដីមក លទ្ធផលចុងក្រោយដែលត្រូវសម្រេចបាន គឺដើម្បីឱ្យរាស្ដ្ររើសតាំងរបស់ព្រះជាម្ចាស់យល់ពីសេចក្ដីពិត និងចូលទៅក្នុងតថភាពនៅក្នុងមជ្ឈដ្ឋានជីវិតពិត អាចបំពេញភារកិច្ចរបស់ពួកគេបានតាមធម្មតា និងចុះចូលនឹងការចាត់ចែង និងការរៀបចំរបស់ព្រះជាម្ចាស់។ តាមរបៀបនេះ ការបំពេញកិច្ចការរបស់ពួកជំនុំដោយពួកអ្នកដឹកនាំ និងពួកអ្នកធ្វើការ នឹងស្របតាមបំណងព្រះហឫទ័យរបស់ព្រះជាម្ចាស់។ បើវិនិច្ឆ័យតាមជំហានទាំងបីនៃការបំពេញកិច្ចការនេះ តើវាពិបាកទេសម្រាប់ពួកអ្នកដឹកនាំ និងពួកអ្នកធ្វើការក្នុងការធ្វើកិច្ចការងារនេះឱ្យបានល្អ? (ទេ មិនពិបាកទេ។) ប្រសិនបើពឹងផ្អែកលើចិត្តសប្បុរស និងគុណសម្បត្តិរបស់មនុស្ស វាអាចនឹងលំបាកខ្លះដែរក្នុងការធ្វើការងារនេះឱ្យបានល្អ ពីព្រោះអ្នកនឹងមិនសម្រេចបានលទ្ធផលដែលព្រះជាម្ចាស់តម្រូវ ហើយនឹងមិនបំពេញទំនួលខុសត្រូវពិតប្រាកដរបស់ពួកអ្នកដឹកនាំ និងពួកអ្នកធ្វើការឡើយ។ តើអ្នកអាចធ្វើការងារនេះឱ្យបានល្អបានដែរឬទេ ប្រសិនបើពឹងផ្អែកលើនិស្ស័យពុករលួយរបស់មនុស្ស? (ទេ មិនអាចទេ។) និយាយឱ្យចំទៅ ការពឹងផ្អែកលើនិស្ស័យពុករលួយដើម្បីធ្វើការងារនេះ មានន័យថាជាការធ្វើសកម្មភាពតាមគំនិតផ្ទាល់ខ្លួនរបស់អ្នក។ តើការធ្វើបែបនេះនឹងបង្កឱ្យមានលទ្ធផលអ្វី? (វានឹងបង្កឱ្យមានភាពវឹកវរនៅក្នុងពួកជំនុំ។) នេះគឺជាផលវិបាកមួយ៖ អ្នកកាន់តែធ្វើការ អ្វីៗកាន់តែវឹកវរ។ តើភាពវឹកវរគឺជាអ្វី? តើសភាពជាក់លាក់នៃភាពវឹកវរគឺជាអ្វី? គឺនៅពេលដែលនៅក្នុងអំឡុងពេលនៃការជួបជុំ មនុស្សមិនអាចហូប និងផឹកព្រះបន្ទូលរបស់ព្រះជាម្ចាស់ ឬប្រកបគ្នាអំពីសេចក្ដីពិតបានតាមធម្មតា។ តែងតែមានមនុស្សអាក្រក់ និងពួកអ្នកមិនជឿបង្កការរំខាន ឬមានជម្លោះឥតឈប់ឈរ ដោយមនុស្សគ្រប់គ្នាប្រកាន់ខ្ជាប់ទស្សនៈផ្ទាល់ខ្លួនរបស់ពួកគេ និងបង្កើតជាបក្ខពួក និងក្រុមតូចៗ។ បងប្អូនប្រុសស្រីខ្វះការយល់ដឹង ហើយស្ថិតក្នុងភាពស្រពេចស្រពិល។ អស់អ្នកដែលមានការយល់ដឹងខាងវិញ្ញាណ និងដែលស្រឡាញ់សេចក្ដីពិត ក៏ត្រូវបានរំខានដែរ ហើយជីវិតរបស់ពួកគេមិនរីកចម្រើនឡើយ។ នៅក្នុងពួកជំនុំបែបនេះ មនុស្សអាក្រក់ និងពួកអ្នកមិនជឿកាន់អំណាចទាំងស្រុង ហើយព្រះវិញ្ញាណបរិសុទ្ធមិនធ្វើការឡើយ។ នៅក្នុងពួកជំនុំបែបនេះ មិនថាមានរឿងអ្វីកើតឡើងនោះទេ មនុស្សនិយាយប្រជែងគ្នា ដោយបញ្ចេញទស្សនៈគ្រប់បែបយ៉ាង ហើយស្ទើរតែគ្មានទស្សនៈត្រឹមត្រូវណាមួយត្រូវបានលើកឡើងឡើយ។ ពួកជំនុំបែកបាក់យ៉ាងឆាប់រហ័សទៅជាបក្ខពួកជាច្រើន គ្មានការរួបរួមគ្នាក្នុងចំណោមមនុស្ស ហើយគ្មានសញ្ញានៃកិច្ចការ ឬការណែនាំរបស់ព្រះវិញ្ញាណបរិសុទ្ធឡើយ។ មនុស្សការពារខ្លួនពីគ្នាទៅវិញទៅមក និងមើលគ្នាដោយការសង្ស័យ។ ក្រុមពីរ ឬបីដណ្ដើមអំណាច និងផលប្រយោជន៍គ្នា។ មនុស្សគ្រប់គ្នាស្វែងរកខ្នងបង្អែករៀងៗខ្លួន ហើយវាយប្រហារ និងផាត់ចេញអ្នកដែលមានគំនិតផ្ទុយ ហើយអាចនឹងមានការប្រព្រឹត្តអំពើអាក្រក់គ្រប់បែបយ៉ាង។ នេះគឺជាទិដ្ឋភាពនៃភាពវឹកវរ។ តើស្ថានភាពនេះបង្កឡើងដោយរបៀបណា? តើវាមិនមែនដោយសារតែពួកអ្នកដឹកនាំ និងពួកអ្នកធ្វើការមិនអាចធ្វើកិច្ចការរបស់ខ្លួនបានទេឬ? (មែនហើយ។) ពួកអ្នកដឹកនាំ និងពួកអ្នកធ្វើការដែលធ្វើការតាមគំនិតផ្ទាល់ខ្លួនរបស់ពួកគេ នាំមកនូវផលវិបាកទាំងនេះ។ តើការធ្វើការតាមគំនិតផ្ទាល់ខ្លួនមានន័យដូចម្ដេច? វាមានន័យថា ជាការមិនយល់ពីសេចក្ដីពិត ការខ្វះគោលការណ៍ និងការធ្វើសកម្មភាពដោយងងឹតងងល់ដោយផ្អែកលើនិស្ស័យពុករលួយ ព្រមទាំងសញ្ញាណ និងការស្រមើស្រមៃរបស់មនុស្ស ដែលនាំទៅរកសភាពកាន់តែវឹកវរនៅក្នុងពួកជំនុំ។ មនុស្សមួយចំនួនអាចនឹងនិយាយថា៖ «ហេតុអ្វីបានជាមានមនុស្សអាក្រក់បង្កការរំខាននៅក្នុងពួកជំនុំទៅវិញ? ខ្ញុំមិនដឹងថាអ្នកណាខុស អ្នកណាត្រូវទេ ឬមិនដឹងថាគួរឈរនៅខាងណាឡើយ»។ អ្នកផ្សេងទៀតអាចនឹងនិយាយថា៖ «ពួកជំនុំបែកបាក់ជាបក្ខពួកជាច្រើន។ តើយើងត្រូវរស់នៅជីវិតពួកជំនុំដោយរបៀបណា? រាល់ការជួបជុំគឺមិនហុចផ្លែផ្កា ហើយខាតពេលឥតប្រយោជន៍។ ការបន្តជឿបែបនេះ នឹងមិនទទួលបានលទ្ធផលអ្វីឡើយ»។ នៅពេលដែលពួកជំនុំប្រែជាវឹកវរខ្លាំង រហូតដល់រាស្ដ្ររើសតាំងរបស់ព្រះជាម្ចាស់មិនអាចរស់នៅជីវិតពួកជំនុំបាន នោះពួកជំនុំនឹងត្រូវព្រះជាម្ចាស់ស្អប់ខ្ពើម និងបដិសេធទាំងស្រុង។ នេះបញ្ជាក់យ៉ាងច្បាស់ថា ដរាបណាមនុស្សអាក្រក់ និងពួកអ្នកមិនជឿកាន់អំណាច ពួកគេនឹងបំផ្លាញពួកជំនុំ។ ពួកជំនុំមិនអាចដំណើរការបានទេ បើគ្មានមនុស្សល្អ និងអស់អ្នកដែលអនុវត្តសេចក្ដីពិតធ្វើជាពួកអ្នកដឹកនាំ និងពួកអ្នកធ្វើការ បើគ្មានពួកគេទេ គឺមិនអាចគ្រប់គ្រងស្ថានការណ៍បានឡើយ! ប្រសិនបើមនុស្សអាក្រក់ និងពួកអ្នកមិនជឿមិនត្រូវបានរឹតត្បិតទេ នោះនឹងគ្មានជីវិតពួកជំនុំឡើយ ហើយសណ្តាប់ធ្នាប់ធម្មតារបស់ពួកជំនុំនឹងត្រូវខូចទាំងស្រុង ដោយប្រែទៅជារញ៉េរញ៉ៃ។ នេះគឺជាលទ្ធផលនៅពេលដែលពួកអ្នកដឹកនាំ និងពួកអ្នកធ្វើការមិនធ្វើការងាររបស់ខ្លួនឱ្យបានល្អ។ ប្រសិនបើពួកអ្នកដឹកនាំ និងពួកអ្នកធ្វើការមិនអាចទទួលយកសេចក្ដីពិត មិនចេះគិតគូរដល់បំណងព្រះហឫទ័យរបស់ព្រះជាម្ចាស់ ឬមិនពឹងអាងលើព្រះជាម្ចាស់ទេ នោះពួកគេនឹងមិនអាចធ្វើកិច្ចការរបស់ពួកជំនុំបានល្អឡើយ។ ពួកគេនឹងមិនអាចដោះស្រាយបញ្ហាណាមួយដែលកើតឡើងនៅក្នុងពួកជំនុំ ឬដោះស្រាយការលំបាកណាមួយដែលរាស្ដ្ររើសតាំងរបស់ព្រះជាម្ចាស់ជួបប្រទះឡើយ។ តើពួកអ្នកដឹកនាំ និងពួកអ្នកធ្វើការបែបនេះអាចបង្កើតលទ្ធផលល្អបានដែរឬទេ ប្រសិនបើពួកគេកាន់អំណាច? ពួកគេអាចត្រឹមតែនាំមកនូវភាពវឹកវរដល់ពួកជំនុំតែប៉ុណ្ណោះ ហើយចុងក្រោយ នេះគឺជាស្ថានភាពដែលនឹងកើតឡើង។ ពេលនោះ ពួកជំនុំនេះប្រែជាសោះកក្រោះ ជាកន្លែងដែលសាតាំងកាន់អំណាច ហើយវាប្រែជាយ៉ាប់យ៉ឺនខុសពីដើម។ ព្រះជាម្ចាស់នឹងមិនទទួលស្គាល់ពួកជំនុំនេះទេ ហើយព្រះវិញ្ញាណបរិសុទ្ធនឹងមិនធ្វើការនៅក្នុងពួកជំនុំនេះឡើយ។ ពួកជំនុំបែបនេះគឺមានតែឈ្មោះប៉ុណ្ណោះ ហើយគួរតែត្រូវបានបិទចោល។

ការវែកញែកអំពីការបង្ហាញរបស់ពួកអ្នកដឹកនាំក្លែងក្លាយទាក់ទងនឹងទំនួលខុសត្រូវទីដប់ពីរ

I. ពួកអ្នកដឹកនាំក្លែងក្លាយមានគុណសម្បត្តិអន់ និងមិនអាចកំណត់ពីបញ្ហានៃការបង្អាក់ និងការរំខានបានទេ

ទាំងនេះគឺជាកិច្ចការដែលពួកអ្នកដឹកនាំ និងពួកអ្នកធ្វើការត្រូវតែធ្វើ ដូចដែលមានចែងនៅក្នុងទំនួលខុសត្រូវទីដប់ពីរ។ យើងនឹងមិនប្រកបគ្នាអំពីឧទាហរណ៍ជាក់លាក់បន្ថែមទៀតទេនៅពេលនេះ។ ប្រធានបទនៃការប្រកបគ្នានៅថ្ងៃនេះ គឺដើម្បីលាតត្រដាងការសម្តែងចេញជាក់លាក់របស់ពួកអ្នកដឹកនាំក្លែងក្លាយ ខណៈពេលដែលពួកគេបំពេញកិច្ចការទាំងនេះ និងដើម្បីកំណត់ថាតើឥរិយាបថណាខ្លះដែលឆ្លុះបញ្ចាំងពីសារជាតិរបស់ពួកអ្នកដឹកនាំក្លែងក្លាយ ហើយអាចយកទៅប្រើប្រាស់ដើម្បីកំណត់លក្ខណៈបុគ្គលម្នាក់ថាជាអ្នកដឹកនាំក្លែងក្លាយបាន។ នេះគឺជាប្រធានបទសំខាន់នៃការប្រកបគ្នានៅថ្ងៃនេះ។ ជាដំបូង សេចក្ដីតម្រូវសម្រាប់ពួកអ្នកដឹកនាំ និងពួកអ្នកធ្វើការនៅក្នុងកិច្ចការនេះគឺ ត្រូវកំណត់រកឱ្យឃើញជាបន្ទាន់នូវមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កឱ្យមានការបង្អាក់ និងការរំខានដល់កិច្ចការរបស់ព្រះជាម្ចាស់ និងសណ្តាប់ធ្នាប់ធម្មតារបស់ពួកជំនុំ។ ការកំណត់រកឱ្យឃើញជាបន្ទាន់ គឺជាស្ដង់ដាតម្រូវសម្រាប់ពួកអ្នកដឹកនាំ និងពួកអ្នកធ្វើការ។ នៅពេលណាដែលមានរឿងអ្វីមួយកើតឡើង ឱ្យតែមានតម្រុយបន្តិចបន្តួចថាមានអ្វីខុសប្រក្រតី ដូចជាសញ្ញានៃការចាប់ផ្ដើមធ្វើសកម្មភាពរបស់មនុស្សអាក្រក់ ឬនរណាម្នាក់បង្ហាញសញ្ញានៃការបង្កបញ្ហា ពួកអ្នកដឹកនាំ និងពួកអ្នកធ្វើការគួរតែមានញាណដឹងអំពីវា និងមានការប្រុងប្រយ័ត្ន។ ប្រសិនបើពួកគេស្ពឹកស្រពន់ និងល្ងិតល្ងង់ នោះវានឹងមានបញ្ហាហើយ។ ជាពិសេសនៅក្នុងស្ថានភាពដែលមានមនុស្សអាក្រក់បង្កការរំខាន ឱ្យតែពេលដែលបញ្ហានេះចាប់ផ្ដើមលេចឡើង ហើយមិនច្បាស់ថា តើមនុស្សទាំងនេះមានបំណងចង់ធ្វើអ្វី ឬស្ថានភាពនឹងវិវត្តទៅជាយ៉ាងណាឱ្យប្រាកដ ពោលគឺនៅពេលដែលពួកអ្នកដឹកនាំ និងពួកអ្នកធ្វើការមិនទាន់អាចមើលធ្លុះពីបញ្ហានេះ ពួកគេមិនគួរធ្វើសកម្មភាពដោយងងឹតងងល់ ឬធ្វើឱ្យពួកគេដឹងខ្លួនមុនឡើយ ដើម្បីជៀសវាងការវិនិច្ឆ័យខុស។ ទោះជាយ៉ាងណាក៏ដោយ នេះមិនមែនមានន័យថា មិនកត់សម្គាល់ និងមិនដឹងពីស្ថានភាពនោះទេ។ ផ្ទុយទៅវិញ វាមានន័យថា ការរង់ចាំ និងការសង្កេតមើល ដើម្បីឱ្យឃើញថា តើអ្វីៗវិវត្តទៅជាយ៉ាងណា ហើយថាតើអ្វីជាបំណង គោលដៅ និងកត្តាជំរុញចិត្តរបស់មនុស្សទាំងនេះ។ នេះគឺជាកិច្ចការដែលពួកអ្នកដឹកនាំ និងពួកអ្នកធ្វើការត្រូវធ្វើ។ នៅពេលដែលស្ថានភាពវិវត្តដល់កម្រិតជាក់លាក់មួយ ហើយមនុស្សទាំងនេះចាប់ផ្ដើមបញ្ចេញភាពអវិជ្ជមាន និងផ្សព្វផ្សាយទស្សនៈខុសឆ្គង ដែលបង្កការរំខានដល់រាស្ដ្ររើសតាំងរបស់ព្រះជាម្ចាស់ ពួកអ្នកដឹកនាំ និងពួកអ្នកធ្វើការគួរតែចាត់វិធានការជាបន្ទាន់។ ពួកគេគួរតែក្រោកឈរឡើងដោយមិនស្ទាក់ស្ទើរ ដើម្បីលាតត្រដាង វែកញែក និងរឹតត្បិតអំពើអាក្រក់របស់បុគ្គលទាំងនេះ ដោយជួយអ្នកដទៃឱ្យរៀនសូត្រទុកជាមេរៀន និងយល់ដឹង ព្រមទាំងមើលធ្លុះមនុស្សអាក្រក់។ នេះគឺជាដំណើរការនៃការកំណត់រកឱ្យឃើញជាបន្ទាន់ និងសុក្រឹតត្រឹមត្រូវនូវមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កឱ្យមានការបង្អាក់ និងការរំខាន។ នេះហើយជាអត្ថន័យដែលថា ពួកអ្នកដឹកនាំ និងពួកអ្នកធ្វើការកំពុងធ្វើកិច្ចការនេះ។ គោលដៅចម្បងនៃកិច្ចការនេះ គឺដើម្បីកំណត់រកឱ្យឃើញនូវមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់កិច្ចការរបស់ពួកជំនុំ ហើយបន្ទាប់មកដោះស្រាយវាជាបន្ទាន់។ នេះគឺជាអ្វីដែលពួកអ្នកដឹកនាំ និងពួកអ្នកធ្វើការអាចសម្រេចបាន។ ដូច្នេះ តើអ្វីខ្លះជាការសម្តែងចេញរបស់ពួកអ្នកដឹកនាំក្លែងក្លាយនៅក្នុងកិច្ចការនេះ? តើយើងអាចវែកញែក និងយល់ដឹងពីពួកអ្នកដឹកនាំក្លែងក្លាយបានដោយរបៀបណា? ច្បាស់ណាស់ ពួកអ្នកដឹកនាំក្លែងក្លាយមិនអាចកំណត់រកឱ្យឃើញជាបន្ទាន់ និងសុក្រឹតត្រឹមត្រូវនូវការរំខានដែលបង្កឡើងដោយមនុស្សអាក្រក់ចំពោះកិច្ចការរបស់ពួកជំនុំឡើយ។ នេះគឺជាបញ្ហាដ៏ច្បាស់បំផុតចំពោះការបំពេញកិច្ចការរបស់ពួកជំនុំដោយពួកអ្នកដឹកនាំក្លែងក្លាយ គឺពួកគេគ្មានការយល់ដឹងពាក់ព័ន្ធនឹងការរំខានដែលបង្កឡើងដោយមនុស្សអាក្រក់ចំពោះកិច្ចការរបស់ពួកជំនុំឡើយ។ ហេតុអ្វីបានជានិយាយថា ពួកអ្នកដឹកនាំក្លែងក្លាយមិនអាចកំណត់រកឱ្យឃើញនូវបញ្ហា ឬមើលធ្លុះសារជាតិនៃបញ្ហាបាន? សកម្មភាពរបស់មនុស្សមួយចំនួន គឺជាការបង្អាក់ និងការរំខានយ៉ាងច្បាស់ក្រឡែតដល់កិច្ចការរបស់ពួកជំនុំ ប៉ុន្តែពួកអ្នកដឹកនាំក្លែងក្លាយមិនអាចយល់ដឹង ឬមើលឃើញបញ្ហាឡើយ គឺពួកគេងងឹតងងល់។ មនុស្សមួយចំនួនបញ្ចេញភាពអវិជ្ជមាន បំភាន់ និងរំខានអ្នកដទៃនៅក្នុងពួកជំនុំ។ អ្នកផ្សេងទៀតបង្កើតជាក្រុមតូចៗ លួចធ្វើរឿងមិនស្មោះត្រង់ ដោយវិនិច្ឆ័យបុគ្គលមួយចំនួននៅពីក្រោយខ្នងពួកគេជារឿយៗ។ នៅមានអ្នកផ្សេងទៀតប្រលោមស្នេហ៍ និងចែចង់គ្នាយ៉ាងព្រហើន។ អ្នកដឹកនាំក្លែងក្លាយធ្វើពុតជាមើលមិនឃើញរឿងទាំងនេះ។ ពួកគេមិនដឹងទាល់តែសោះអំពីភាពធ្ងន់ធ្ងរនៃបញ្ហាទាំងនេះ និងថាតើការដេញតាមសេចក្ដីពិត និងការបំពេញភារកិច្ចរបស់មនុស្សប៉ុន្មាននាក់នឹងរងផលប៉ះពាល់ ប្រសិនបើបញ្ហាទាំងនេះមិនត្រូវបានដោះស្រាយ ព្រមទាំងថាតើវានឹងនាំមកនូវផលវិបាកអ្វីខ្លះ ដូច្នេះពួកគេមិនអើពើនឹងរឿងទាំងនេះឡើយ។ នៅពេលដែលមនុស្សមួយចំនួនកត់សម្គាល់ឃើញបញ្ហា ហើយរាយការណ៍ប្រាប់អ្នកដឹកនាំក្លែងក្លាយ អ្នកដឹកនាំក្លែងក្លាយនោះអាចនឹងនិយាយថា៖ «ពួកគេសុទ្ធតែជាបងប្អូនប្រុសស្រី តើមានអ្នកណាដែលមិនបញ្ចេញឱ្យឃើញសេចក្ដីពុករលួយខ្លះនោះ? តើមានអ្នកណាដែលគ្មានអារម្មណ៍ និងបំណងប្រាថ្នានោះ? កុំវិនិច្ឆ័យ ឬ កាត់ទោសអ្នកដទៃផ្ដេសផ្ដាសអី!» មិនថារឿងអ្វីមួយនៅក្នុងពួកជំនុំ ដែលគួរឱ្យហួសចិត្ត អាក្រក់ ឬផ្ទុយនឹងសេចក្ដីពិតយ៉ាងណានោះទេ ពួកអ្នកដឹកនាំក្លែងក្លាយមើលមិនឃើញទាល់តែសោះ។ ក្នុងអំឡុងពេលនៃការជួបជុំ មនុស្សមួយចំនួនតែងតែនិយាយអ្វីដែលអវិជ្ជមាន ដូចជា៖ «គេចេះតែនិយាយថា ថ្ងៃនៃព្រះជាម្ចាស់ជិតមកដល់ហើយ តើថ្ងៃនោះមកដល់នៅពេលណាឱ្យពិតប្រាកដទៅ?» បងប្អូនប្រុសស្រីមួយចំនួនរងផលប៉ះពាល់ដោយសាររឿងនេះដោយមិនដឹងខ្លួន ប៉ុន្តែតើអ្នកដឹកនាំក្លែងក្លាយមានប្រតិកម្មយ៉ាងណា? ពួកគេចាត់ទុកថាវាជាភាពទន់ខ្សោយធម្មតា ហើយមើលមិនឃើញថា វាគឺជាការបញ្ចេញភាពអវិជ្ជមាន ការបំភាន់ និងការរំខានដល់អ្នកដទៃឡើយ។ បងប្អូនប្រុសស្រីមួយចំនួនរងផលប៉ះពាល់យ៉ាងច្បាស់នៅក្នុងការបំពេញភារកិច្ចរបស់ពួកគេ។ ពួកគេមិនចង់ផ្សាយដំណឹងល្អទៀតទេ ហើយលែងចូលរួមការជួបជុំប្រកបដោយភាពវិជ្ជមាន ឬយ៉ាងស្វាហាប់ទៀតហើយ។ រាល់ពេលដែលមានការជួបជុំ គឺត្រូវតែហៅពួកគេឱ្យមកចូលរួម។ ប៉ុន្តែ អ្នកដឹកនាំក្លែងក្លាយមិនមើលឃើញថា នេះជាបញ្ហាឡើយ។ ពួកគេមិនកត់សម្គាល់ឃើញថា តើមានការផ្លាស់ប្ដូរអ្វីខ្លះកើតឡើងក្នុងចំណោមមនុស្សគ្រប់គ្នានៅក្នុងពួកជំនុំឡើយ នៅពេលដែលបញ្ហានេះកើតឡើង។ ពួកគេគ្រាន់តែដឹកនាំការជួបជុំតាមទម្លាប់ដោយគ្មានការគិតគូរ ដោយមិនដឹងថាមានរឿងអ្វីកើតឡើងនៅពីក្រោយ ការផ្លាស់ប្ដូរនៅក្នុងសភាពរបស់មនុស្ស តើមនុស្សមានបញ្ហាអ្វីខ្លះ អ្នកណាជាអ្នកបង្កបញ្ហាទាំងនោះ អ្នកណាខ្លះជាមេក្លោង ប្រភពនៃបញ្ហាមកពីអ្នកណា ហើយតើបញ្ហាអ្វីខ្លះដែលត្រូវដោះស្រាយ គឺពួកគេមិនអាចមើលឃើញរឿងទាំងនេះឡើយ។ តើដោយសារតែពួកគេខ្វាក់ភ្នែកមែនទេ បានជាពួកគេមិនអាចមើលឃើញរឿងទាំងនេះ? (ទេ)។ ដោយសារពួកគេមិនមែនខ្វាក់ភ្នែកទេ ចុះហេតុអ្វីបានជាពួកគេមើលមិនឃើញ ឬកំណត់រកមិនឃើញ នៅពេលដែលមានការបង្អាក់ ការរំខានដ៏ធ្ងន់ធ្ងរ និងទស្សនៈខុសឆ្គងយ៉ាងច្បាស់ក្រឡែតបែបនេះលេចឡើងនៅក្នុងពួកជំនុំ? ច្បាស់ណាស់ អ្នកដឹកនាំនេះគឺជាមនុស្សងងឹតងងល់ និងគ្មានការយល់ដឹងខាងវិញ្ញាណឡើយ។ មនុស្សមួយចំនួននិយាយថា៖ «ទោះបីជាពួកគេមិនអាចកំណត់រកឃើញបញ្ហាទាំងនេះក៏ដោយ ក៏ពួកគេអាចអានព្រះបន្ទូលរបស់ព្រះជាម្ចាស់ឱ្យមនុស្សស្ដាប់ក្នុងអំឡុងពេលនៃការជួបជុំបានដែរ។ មិនថាមនុស្សយល់ពីការអានរបស់ពួកគេកម្រិតណា ឬថាតើវាទទួលបានលទ្ធផលឬអត់នោះទេ ពួកគេនៅតែបន្តអានព្រះបន្ទូលរបស់ព្រះជាម្ចាស់។ ដោយសារហេតុផលនេះតែមួយមុខ ពួកគេអាចចាត់ទុកថាជាអ្នកដឹកនាំល្អបានហើយ»។ ពួកគេផ្ដោតតែលើការអានព្រះបន្ទូលរបស់ព្រះជាម្ចាស់ប៉ុណ្ណោះ ប្រសិនបើការធ្វើបែបនេះមិនទទួលបានលទ្ធផលអ្វីទេ តើនេះមិនមែនគ្រាន់តែជាការធ្វើឱ្យតែរួចពីដៃទេឬ? ប្រសិនបើពួកគេមិនអាចដោះស្រាយបញ្ហាបានទេ តើមនុស្សអាចទទួលបានប្រយោជន៍អ្វីពីការជួបជុំ? ដូច្នេះ តើអ្នកដឹកនាំនេះជាអ្នកដឹកនាំក្លែងក្លាយមែនទេ? (មែនហើយ។) ការសម្តែងចេញមួយរបស់អ្នកដឹកនាំក្លែងក្លាយនៅពេលបំពេញកិច្ចការនេះ គឺភាពងងឹតងងល់។ ពួកគេងងឹតងងល់ មិនថាបញ្ហានោះច្បាស់ក្រឡែតនៅចំពោះមុខពួកគេយ៉ាងណា ឬកំពុងកើតឡើងនៅជុំវិញខ្លួនពួកគេនោះទេ ពួកគេមិនអាចមើលឃើញ ឬកំណត់រកឱ្យឃើញពីបញ្ហានោះបានឡើយ។ មើលពីខាងក្រៅ ពួកគេហាក់ដូចជាស្រឡាញ់ព្រះបន្ទូលរបស់ព្រះជាម្ចាស់ជាងមនុស្សធម្មតា ប៉ុន្តែពួកគេមិនយល់ថា ព្រះបន្ទូលរបស់ព្រះជាម្ចាស់និយាយអំពីអ្វី តើព្រះបន្ទូលទាំងនោះសំដៅលើមនុស្សណា ឬតើព្រះបន្ទូលទាំងនោះនិយាយអំពីស្ថានភាពណាឡើយ គឺពួកគេមិនអាចផ្សារភ្ជាប់ព្រះបន្ទូលរបស់ព្រះជាម្ចាស់ទៅនឹងជីវិតពិតបានទេ។ ដូច្នេះ តើការយល់ដឹងដែលពួកគេប្រកបគ្នានោះគឺជាអ្វី? តើវាស្របតាមសេចក្ដីពិតដែរឬទេ? តើពួកគេអាចដោះស្រាយបញ្ហាជាក់ស្ដែងបានដែរឬទេ? (ទេ មិនអាចទេ។) នៅពេលដែលពួកគេផ្សាយ ពួកគេបញ្ចេញតែវោហារឥតខ្លឹមសារ ហាក់ដូចជាពួកគេយល់ច្បាស់ពីសេចក្ដីពិតណាស់អ៊ីចឹង ប៉ុន្តែពួកគេមិនអាចកំណត់រកឱ្យឃើញនូវការរំខានយ៉ាងច្បាស់ក្រឡែតដែលបង្កឡើងដោយមនុស្សអាក្រក់នៅក្នុងពួកជំនុំឡើយ ហើយបែរជាធ្វើដូចជាគ្មានរឿងអ្វីកើតឡើងទៅវិញ។ តើនេះបង្ហាញថា ពួកគេយល់ពីសេចក្ដីពិត និងមានការយល់ដឹងដែរឬទេ? តើពួកគេមានការយល់ដឹងពិតប្រាកដអំពីព្រះបន្ទូលរបស់ព្រះជាម្ចាស់ដែរឬទេ? (ទេ គ្មានទេ។) ប្រសិនបើពួកគេអាចអានព្រះបន្ទូលរបស់ព្រះជាម្ចាស់បានធម្មតា ហេតុអ្វីបានជាពួកគេមិនអាចប្រើប្រាស់ព្រះបន្ទូលទាំងនោះ ដើម្បីមើល និងដោះស្រាយបញ្ហាបាន? ហេតុអ្វីបានជាពួកគេមិនដែលបើកចិត្ត នៅពេលដែលពួកគេអានព្រះបន្ទូលរបស់ព្រះជាម្ចាស់? ហេតុអ្វីបានជាពួកគេគ្មានចិត្តដែលរហ័សរហួន នៅពេលអានព្រះបន្ទូលរបស់ព្រះជាម្ចាស់? តើអ្វីទៅជាឫសគល់នៃបញ្ហានេះ? ហេតុអ្វីបានជាពួកគេងងឹតងងល់? តើអ្វីជាមូលហេតុនៃភាពងងឹតងងល់របស់ពួកគេ? (គឺដោយសារតែពួកគេខ្វះសមត្ថភាពក្នុងការយល់ពីព្រះបន្ទូលរបស់ព្រះជាម្ចាស់ និងមានគុណសម្បត្តិអន់ខ្លាំង។) ត្រឹមត្រូវហើយ។ មិនមែនភ្នែករបស់ពួកគេខ្វាក់ទេ តែចិត្តរបស់ពួកគេទេដែលខ្វាក់។ តើចិត្តខ្វាក់មានន័យដូចម្ដេច? វាមានន័យថា មានគុណសម្បត្តិអន់ខ្លាំង និងខ្វះសមត្ថភាពក្នុងការយល់ពីព្រះបន្ទូលរបស់ព្រះជាម្ចាស់។ មិនថាពួកគេអានព្រះបន្ទូលរបស់ព្រះជាម្ចាស់ច្រើនប៉ុនណាទេ ពួកគេយល់ត្រឹមតែសំបកក្រៅប៉ុណ្ណោះ។ ពួកគេមិនអាចផ្សារភ្ជាប់វាទៅនឹងមនុស្ស ព្រឹត្តិការណ៍ រឿងរ៉ាវ និងស្ថានភាពផ្សេងៗដែលលេចឡើងនៅក្នុងពួកជំនុំបានឡើយ ហើយពួកគេក៏មិនអាចគ្រប់គ្រង ចាត់ចែងនិងដោះស្រាយបញ្ហាផ្សេងៗស្របតាមគោលការណ៍សេចក្ដីពិតបានដែរ។ នេះគឺជាឫសគល់នៃភាពងងឹតងងល់របស់ពួកគេ គឺពួកគេមានគុណសម្បត្តិអន់ និងមិនមានសមត្ថភាពធ្វើកិច្ចការនេះឡើយ។ ហេតុដូច្នេះហើយ មិនថាពួកគេឧស្សាហ៍ព្យាយាមរៀនសូត្រ និងប្រឹងប្រែងហ្វឹកហាត់ខ្លាំងប៉ុនណានោះទេ ហើយមិនថាពួកគេខិតខំធ្វើការខ្លាំងប៉ុនណាដើម្បីប៉ះប៉ូវការខ្វះសមត្ថភាពរបស់ខ្លួននោះទេ តើពួកគេអាចបំពេញទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការបានដែរឬទេ? ពួកគេមិនអាចទេ។ មនុស្សទាំងនេះគួរឱ្យអាណិតណាស់។ មិនថាពួកគេបំពាក់បំប៉នខ្លួនឯងដោយព្រះបន្ទូល និងគោលលទ្ធិច្រើនប៉ុនណានោះទេ ពួកគេមិនអាចបំពេញទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ ឬបំពេញកិច្ចការនេះបានឡើយ។

អម្បាញ់មិញនេះ យើងបានប្រកបគ្នាអំពីការបង្ហាញចេញមួយរបស់ពួកអ្នកដឹកនាំក្លែងក្លាយទាំងនេះគឺថា ពួកគេមិនអាចមើលឃើញថា ទង្វើរបស់មនុស្សអាក្រក់ និងពួកទទឹងនឹងព្រះគ្រីស្ទ បង្កការរំខានដល់ពួកជំនុំឡើយ ហើយពួកគេក៏មិនអាចមើលធ្លុះដល់សារជាតិរបស់មនុស្សអាក្រក់ និងពួកទទឹងនឹងព្រះគ្រីស្ទដែរ។ នៅពេលជួបប្រទះនឹងរឿងរ៉ាវដែលមនុស្សអាក្រក់បង្កការបង្អាក់ និងការរំខាន ជួនកាលពួកគេអាចនឹងកត់សម្គាល់ឃើញតម្រុយបន្តិចបន្តួច ឬមិនថាជាតាមរយៈបទពិសោធ អារម្មណ៍ ឬអព្ភន្ដរញ្ញាណរបស់ពួកគេក្ដី ពួកគេអាចនឹងគ្រាន់តែមានញាណដឹងថាមានអ្វីមួយមិនសូវស្រួល ថាការសម្ដែងចេញរបស់បុគ្គលនេះ កែវភ្នែករបស់ពួកគេ និងពាក្យសម្ដីរបស់ពួកគេ គឺខុសប្រក្រតីខ្លះៗ។ ពួកគេអាចនឹងមានអារម្មណ៍ដឹងខ្លះៗ ប៉ុន្តែពួកគេមិនអាចមើលធ្លុះរឿងជាច្រើន ហើយពួកគេបរាជ័យក្នុងការរកឱ្យឃើញនូវបញ្ហាភាគច្រើន។ តើអ្វីទៅជាហេតុផលដែលធ្វើឱ្យពួកគេមើលមិនធ្លុះដល់សារជាតិនៃបញ្ហា? រឿងនេះពាក់ព័ន្ធនឹងបញ្ហាមួយទៀត។ ពួកគេឧស្សាហ៍ព្យាយាមណាស់ ដោយសម្ងំនៅក្នុងបន្ទប់របស់ពួកគេពេញមួយថ្ងៃដើម្បីសរសេរសេចក្ដីអធិប្បាយកត់ត្រាអំពីកិច្ចចំណាយពេលខាងវិញ្ញាណជាមួយព្រះជាម្ចាស់របស់ពួកគេ សរសេរការយល់ដឹង និងបទពិសោធរបស់ពួកគេអំពីព្រះបន្ទូលរបស់ព្រះជាម្ចាស់ រៀនទំនុកបរិសុទ្ធ កំណត់គោលដៅថាត្រូវអធិដ្ឋានចំនួនប៉ុន្មានដង ចំនួនព្រះបន្ទូលរបស់ព្រះជាម្ចាស់ដែលត្រូវអាន និងចំនួនសេចក្ដីអធិប្បាយដែលត្រូវស្ដាប់ជារៀងរាល់ថ្ងៃ និងរយៈពេល ដែលត្រូវសរសេរអត្ថបទទីបន្ទាល់តាមរយៈបទពិសោធ គឺពួកគេបំពេញកិច្ចការទាំងអស់នេះ ដូច្នេះហេតុអ្វីបានជាពួកគេនៅតែមិនអាចមើលធ្លុះរឿងរ៉ាវនានានៅពេលដែលវាកើតឡើង? ពួកគេមិនយល់ពីសេចក្ដីពិត។ ពួកគេអាចត្រឹមតែពោលពាក្យពេចន៍ និងគោលលទ្ធិប៉ុណ្ណោះ ហើយពួកគេមិនអាចដោះស្រាយបញ្ហាជាក់ស្ដែងបានឡើយ។ មនុស្សមួយចំនួនតែងតែនិយាយពាក្យពេចន៍ និងគោលលទ្ធិដើម្បីបំភាន់អ្នកដទៃ ហើយពួកអ្នកដឹកនាំក្លែងក្លាយមិនអាចមើលធ្លុះរឿងនេះបានទេ។ ទោះបីជាជួនកាលពួកគេមានញាណដឹងថាមានអ្វីមួយមិនស្រួល ថាអាចមានបញ្ហាក្ដី ដោយឃើញថាមនុស្សទាំងនោះហាក់ដូចជាមិនអាក្រក់ ពួកគេក៏ចេះតែបណ្ដោយឱ្យបញ្ហានោះកន្លងផុតទៅទាំងស្រពេចស្រពិល។ ពួកគេមិនអាចស្វែងរកគោលការណ៍សេចក្ដីពិត ដើម្បីញែកដឹងពីបញ្ហាបែបនេះឡើយ ហើយទោះបីជាពួកគេបានអានព្រះបន្ទូលរបស់ព្រះជាម្ចាស់ដែលលាតត្រដាងពីសភាព និងសារជាតិរបស់មនុស្សបែបនេះក៏ដោយ ក៏ពួកគេមិនដឹងពីរបៀបផ្សារភ្ជាប់ព្រះបន្ទូលទាំងនោះទៅនឹងស្ថានភាពទាំងនេះដែរ។ ចិត្តគំនិតរបស់ពួកគេស្រពេចស្រពិល ហើយពួកគេមិនអាចមើលធ្លុះរឿងទាំងនេះឡើយ។ នៅពេលដែលពួកគេចង់ស្វែងរក ពួកគេមិនដឹងពីរបៀបរៀបរាប់វាឱ្យច្បាស់លាស់ឡើយ។ ពួកគេនិយាយយ៉ាងយូរ ដោយមិនពន្យល់ពីសារជាតិនៃបញ្ហា ហើយដោយមិនរៀបរាប់ឱ្យច្បាស់លាស់ថា តើការបង្ហាញចេញជារួមរបស់មនុស្សបែបនេះមានលក្ខណៈដូចម្ដេច ថាតើមនុស្សជាតិ ការដេញតាម ការបំពេញភារកិច្ចរបស់ពួកគេ និងការតាំងចិត្តរបស់ពួកគេក្នុងការលះបង់ខ្លួនដើម្បីព្រះជាម្ចាស់មានលក្ខណៈដូចម្ដេច ឬថាតើអាកប្បកិរិយារបស់ពួកគេចំពោះសេចក្ដីពិតមានលក្ខណៈដូចម្ដេច ហើយថាតើពួកគេជាមនុស្សដែលទទួលយកសេចក្ដីពិតដែរឬទេ។ ពួកអ្នកដឹកនាំក្លែងក្លាយទាំងនេះ មិនអាចមើលធ្លុះ ឬពន្យល់រឿងទាំងនេះឱ្យបានច្បាស់លាស់ឡើយ។ ទោះបីជាពួកគេមានញាណដឹងថាមានបញ្ហាក៏ដោយ ក៏ពួកគេនិយាយរវើរវាយ ដោយនិយាយរឿងរ៉ាវជាច្រើន ដោយមិនពន្យល់ពីគំនិតរបស់ពួកគេឱ្យបានច្បាស់ឡើយ។ អ្នកស្ដាប់របស់ពួកគេ ចាំបាច់ត្រូវចេះញែកដឹង ទាញយកចំណុចសំខាន់ៗ និងវិភាគពាក្យសម្ដីរបស់ពួកគេ ដើម្បីដឹងពីសំណួរដែលពួកគេកំពុងសួរ សភាពជារួមរបស់បុគ្គលដែលពួកគេកំពុងរៀបរាប់ និងចុងក្រោយ កំណត់លក្ខណៈសារជាតិរបស់បុគ្គលនោះ ថាតើពួកគេអាក្រក់ ឬល្អ ថាតើពួកគេជាអ្នកដែលដេញតាមសេចក្ដីពិត ឬគ្រាន់តែជាអ្នកធ្វើការដោយកម្លាំង។ នៅពេលដែលអ្នកសុំឱ្យអ្នកដឹកនាំក្លែងក្លាយរៀបរាប់ពីបញ្ហា ឬលើកជាសំណួរ ពួកគេមិនអាចរៀបរាប់ពីឫសគល់ និងសារជាតិនៃបញ្ហា ឬចំណុចសំខាន់របស់វាឱ្យបានច្បាស់លាស់ឡើយ។ សរុបមក ពួកអ្នកដឹកនាំក្លែងក្លាយមិនមានអាកប្បកិរិយាជាក់លាក់ណាមួយចំពោះបញ្ហាដែលពួកគេមិនអាចមើលធ្លុះឡើយ ហើយចំពោះរឿងរ៉ាវដែលពួកគេអាចកត់សម្គាល់ឃើញតម្រុយខ្លះៗ ពួកគេនៅតែមិនអាចមើលធ្លុះដល់សារជាតិនៃបញ្ហាទាំងនេះដដែល។ សូម្បីតែនៅពេលដែលមនុស្សមួយចំនួនបញ្ចេញភាពអវិជ្ជមាន និងផ្សព្វផ្សាយសញ្ញាណនានា ដែលបង្កផលប៉ះពាល់អាក្រក់ដល់ជីវិតពួកជំនុំក៏ដោយ ក៏ពួកគេមិនអាចមើលធ្លុះរឿងនេះបានដែរ។ ពួកគេមិនអាចមើលធ្លុះ ឬកំណត់លក្ខណៈសារជាតិនៃបញ្ហាពីផ្ទៃខាងក្រៅ ឬពីដំណាក់កាលដំបូងរបស់វាបានឡើយ។ ជាការពិតណាស់ ការមើលធ្លុះដល់សារជាតិនៃបញ្ហា មិនមែនជារឿងសាមញ្ញទេ។ រឿងដែលសំខាន់បំផុតនៅក្នុងកិច្ចការរបស់ពួកជំនុំ គឺការមើលធ្លុះដល់សារជាតិរបស់មនុស្សផ្សេងៗគ្នាដោយផ្អែកលើព្រះបន្ទូលរបស់ព្រះជាម្ចាស់។ អស់អ្នកដែលយល់ពីសេចក្ដីពិត អាចសម្រេចបានរឿងនេះ ប៉ុន្តែពួកអ្នកដឹកនាំក្លែងក្លាយ និងពួកអ្នកធ្វើការក្លែងក្លាយមិនអាចឡើយ។ នៅពេលដែលពួកគេឃើញពួកទទឹងនឹងព្រះគ្រីស្ទរំខានដល់កិច្ចការរបស់ពួកជំនុំ ពួកគេមិនអាចមើលធ្លុះដល់សារជាតិនៃបញ្ហានោះទេ ហើយថែមទាំងការពារពួកទទឹងនឹងព្រះគ្រីស្ទទៀតផង ដោយនិយាយថា៖ «ពួកគេគ្រាន់តែបញ្ចេញឱ្យឃើញនិស្ស័យពុករលួយខ្លះៗ ហើយក្រអឺតក្រទម រឹងរូស និងធ្វើតាមតែអំពើចិត្តបន្តិចបន្តួចប៉ុណ្ណោះ។ ពួកគេនៅតែអាចស៊ូទ្រាំនឹងការលំបាកក្នុងពេលបំពេញភារកិច្ចរបស់ខ្លួនបាន។ ដូច្នេះ យើងមិនគួរវិនិច្ឆ័យ និងថ្កោលទោសពួកគេឡើយ យើងមិនគួរធ្វើឱ្យរឿងនេះក្លាយជារឿងធំដុំនោះទេ»។ អ្នកផ្សេងទៀតសួរថា៖ «ប្រសិនបើពួកគេអាចស៊ូទ្រាំនឹងការលំបាកក្នុងពេលបំពេញភារកិច្ចរបស់ខ្លួនបាន តើពួកគេជាមនុស្សដែលដេញតាមសេចក្ដីពិតដែរឬទេ? តើពួកគេបានញុះញង់ បំភាន់ ឬអូសទាញអ្នកដទៃនៅពីក្រោយខ្នងដែរឬទេ? តើពួកគេបានលើកតម្កើង និងធ្វើបន្ទាល់អំពីខ្លួនឯងដែរឬទេ?» ពួកអ្នកដឹកនាំក្លែងក្លាយមិនអាចមើលធ្លុះរឿងទាំងនេះឡើយ។ ថែមទាំងមានមនុស្សមួយចំនួនដែលស្ថិតនៅក្រោមបដានៃការធ្វើបន្ទាល់ថ្វាយព្រះជាម្ចាស់ បានលាបពណ៌ និងប្រមាថព្រះជាម្ចាស់ដោយចេតនា និងផ្សព្វផ្សាយពាក្យចចាមអារ៉ាមគ្មានមូលដ្ឋានដោយចេតនា ក្នុងពេលកំពុងវែកញែក និងនិយាយអំពីការស្គាល់សញ្ញាណផ្ទាល់ខ្លួនរបស់ពួកគេអំពីទ្រង់។ បន្ទាប់ពីបានឮថាពួកគេធ្វើបែបនេះហើយ ពួកអ្នកដឹកនាំក្លែងក្លាយអាចនឹងមានអារម្មណ៍ថា អ្វីដែលពួកគេបាននិយាយ ស្ដាប់ទៅដូចជាខុសប្រក្រតីបន្តិច ប៉ុន្តែពួកគេមិនអាចមើលធ្លុះដល់ភាពធ្ងន់ធ្ងរនៃបញ្ហានេះឡើយ ហើយពួកគេកាន់តែមិនអាចមើលឃើញពីផលប៉ះពាល់អវិជ្ជមាន និងផលវិបាកធ្ងន់ធ្ងរដែលពាក្យសម្ដីទាំងនេះនាំមកដែរ។ ហេតុដូច្នេះហើយ ការបង្អាក់ និងការរំខានផ្សេងៗដែលកើតឡើងនៅចំពោះមុខពួកអ្នកដឹកនាំក្លែងក្លាយ គឺពួកគេមិនបានកត់សម្គាល់ឃើញទាល់តែសោះ ឬប្រសិនបើពួកគេកត់សម្គាល់ឃើញមែន ក៏ពួកគេមិនដឹងពីរបៀបកំណត់លក្ខណៈរឿងទាំងនោះ ឬពីរបៀបផ្សារភ្ជាប់ព្រះបន្ទូលរបស់ព្រះជាម្ចាស់ទៅនឹងស្ថានភាពទាំងនេះដែរ។ រឿងរ៉ាវដ៏ច្បាស់ក្រឡែតទាំងនេះ ក្លាយជារឿងច្របូកច្របល់សម្រាប់ពួកគេ។ ពួកអ្នកដឹកនាំក្លែងក្លាយ គឺជាមនុស្សល្ងីល្ងើ។ នៅក្នុងពួកជំនុំ ពួកគេមិនអាចញែកដឹងថាមនុស្សណាខ្លះកំពុងដេញតាមសេចក្ដីពិត ហើយមនុស្សណាខ្លះជាអ្នកជឿពិតប្រាកដដែលអាចទទួលយកសេចក្ដីពិតឡើយ។ ពួកគេមិនអាចញែកដឹងថាមនុស្សណាខ្លះមិនដេញតាមសេចក្ដីពិត ប៉ុន្តែនៅតែអាចធ្វើការដោយកម្លាំងបាន ហើយភាគច្រើនស្ម័គ្រចិត្តលះបង់ និងប្រព្រឹត្តស្របតាមគោលការណ៍ ព្រមទាំងចេះស្ដាប់បង្គាប់ និងចុះចូលក្នុងកម្រិតមួយ ទោះបីជាជួនកាលនិយាយពាក្យពេចន៍អវិជ្ជមានខ្លះៗក៏ដោយ។ ពួកគេក៏មិនអាចញែកដឹងថាមនុស្សណាខ្លះដើរតួក្នុងផ្លូវអវិជ្ជមានតែមួយមុខ បញ្ចេញភាពអវិជ្ជមាន និងវិនិច្ឆ័យអ្នកដទៃ ហើយតែងតែមានសញ្ញាណអំពីការរៀបចំកិច្ចការទាំងអស់ក្នុងដំណាក់របស់ព្រះជាម្ចាស់ និងអំពីច្បាប់ ព្រមទាំងសេចក្ដីតម្រូវទាក់ទងនឹងគ្រប់កិច្ចការទាំងអស់នៅក្នុងដំណាក់របស់ព្រះជាម្ចាស់ ដោយមានអាកប្បកិរិយាទាស់ទទឹង ជាជាងការទទួលយកឡើយ ហើយថែមទាំងមិនបង្ហាញការគោរពកោតខ្លាចជាពិសេសចំពោះរឿងទាំងនេះ រហូតដល់ថ្នាក់ជំនុំជម្រះរឿងទាំងនេះទៀតផង។ សរុបមក ពួកអ្នកដឹកនាំក្លែងក្លាយមិនអាចមើលធ្លុះមនុស្សប្រភេទណាមួយឡើយ។ អ្វីដែលកាន់តែអាក្រក់ជាងនេះទៅទៀតនោះគឺ នៅក្នុងពួកជំនុំ មានមនុស្សមួយចំនួនដែលផ្សព្វផ្សាយសញ្ញាណនានា បញ្ចេញភាពអវិជ្ជមានជាញឹកញាប់ និងមិនទាំងអានព្រះបន្ទូលរបស់ព្រះជាម្ចាស់ក្នុងអំឡុងពេលនៃការជួបជុំផង។ ពួកគេតែងតែបង្កើតបក្ខពួក ដោយពាក់ព័ន្ធនឹងការច្រណែន និងការឈ្លោះប្រកែកគ្នា។ មនុស្សមួយចំនួនតែងតែចង់ធ្វើជាអ្នកដឹកនាំ តែងតែចង់រស់នៅពឹងលើពួកជំនុំ និងតែងតែចង់កាន់កាប់ទ្រព្យសម្បត្តិនៅក្នុងដំណាក់របស់ព្រះជាម្ចាស់។ ក៏មានមនុស្សមួយចំនួនដែរ ដែលមើលពីខាងក្រៅទៅហាក់ដូចជាមានឥរិយាបថល្អខ្លះៗ ប៉ុន្តែមិនបានដើរតួក្នុងផ្លូវវិជ្ជមានណាមួយឡើយនៅក្នុងភារកិច្ចរបស់ខ្លួន។ ពួកអ្នកដឹកនាំក្លែងក្លាយមិនអាចមើលធ្លុះតួអង្គអវិជ្ជមានទាំងនេះឡើយ ហើយមិនអាចចាត់ថ្នាក់ពួកគេបានទេ។ ពួកគេមិនអាចមើលធ្លុះថាមនុស្សទាំងនេះកំពុងដើរលើផ្លូវណា សារជាតិរបស់ពួកគេជាអ្វី ហើយថាតើពួកគេជាមនុស្សដែលទទួលយកសេចក្ដីពិតដែរឬទេ។ តើនេះមិនមែនជាបញ្ហាពាក់ព័ន្ធនឹងគុណសម្បត្តិរបស់ពួកអ្នកដឹកនាំក្លែងក្លាយទេឬ? ពួកអ្នកដឹកនាំក្លែងក្លាយទាំងនេះ មានគុណសម្បត្តិអន់ខ្លាំងណាស់។ អ្វីក៏ដោយដែលពួកគេធ្វើ គឺរញ៉េរញ៉ៃទាំងស្រុង ហើយកិច្ចការណាមួយដែលពួកគេធ្វើ គឺបញ្ចប់ទៅដោយគ្មានសណ្តាប់ធ្នាប់ទាល់តែសោះ។

មនុស្សមួយចំនួនចំណាយតង្វាយដោយគ្មានគោលការណ៍ នៅពេលពួកគេទិញរបស់របរសម្រាប់ដំណាក់របស់ព្រះជាម្ចាស់ ដោយទិញរបស់របរតាមតែអំពើចិត្ត ដោយមិនសុំការអនុញ្ញាត។ នៅពេលឃើញបែបនេះ ពួកអ្នកដឹកនាំក្លែងក្លាយថែមទាំងនិយាយថា៖ «ទោះបីជាពួកគេបានចំណាយប្រាក់ច្រើនបន្តិចក៏ដោយ ក៏ពួកគេមានចេតនាល្អដែរ។ នៅពេលទិញរបស់របរសម្រាប់ដំណាក់របស់ព្រះជាម្ចាស់ យើងគួរតែទិញរបស់ដែលល្អបំផុត នេះមិនមែនជាការខ្ជះខ្ជាយប្រាក់ទេ។ តើនេះមិនមែនជារបៀបដែលតង្វាយគួរត្រូវបានប្រើប្រាស់ទេឬ?» តើពាក្យសម្ដីរបស់ពួកគេមានគោលការណ៍ដែរឬទេ? (គ្មានទេ។) ដូច្នេះ តើពាក្យសម្ដីទាំងនេះជាពាក្យសម្ដីប្រភេទណា? តើពាក្យសម្ដីទាំងនេះមិនមែនជាពាក្យសម្ដីល្ងីល្ងើទេឬ? ពាក្យសម្ដីដែលគ្មានគោលការណ៍ គឺជាពាក្យសម្ដីល្ងីល្ងើ ហើយពាក្យសម្ដីដែលគ្មានមូលដ្ឋាន ក៏ជាពាក្យសម្ដីល្ងីល្ងើដែរ។ មនុស្សមួយចំនួននិយាយពាក្យពេចន៍ និងគោលលទ្ធិជាញឹកញាប់ក្នុងអំឡុងពេលនៃជីវិតពួកជំនុំ ពួកគេមានវោហារសាស្ត្រល្អជាពិសេស ហើយនិយាយក្នុងរបៀបដែលមានរចនាសម្ព័ន្ធ ដែលស្ដាប់ទៅហាក់ដូចជាមានរបៀបរៀបរយណាស់ ហើយពួកគេមានជំនាញនិយាយយ៉ាងល្អប្រសើរ។ តើពួកអ្នកដឹកនាំក្លែងក្លាយនិយាយដូចម្ដេចខ្លះអំពីមនុស្សបែបនេះ? «ជីវិតពួកជំនុំរបស់យើង ពឹងផ្អែកទាំងស្រុងលើម្នាក់នេះម្នាក់នោះ។ គេជាមនុស្សដែលមានវោហារសាស្រ្តល្អបំផុត ហើយគេមានការយល់ដឹងច្រើនបំផុតអំពីព្រះបន្ទូលរបស់ព្រះជាម្ចាស់។ បើគ្មានគេទេ ជីវិតពួកជំនុំរបស់យើងនឹងស្ងួតហួតហែង និងគ្មានអ្វីគួរឱ្យចាប់អារម្មណ៍ឡើយ»។ ពួកគេមិនដឹងទេថា មនុស្សទាំងនេះគ្រាន់តែនិយាយពាក្យពេចន៍ និងគោលលទ្ធិប៉ុណ្ណោះ។ មិនថាមនុស្សម្នាក់ស្ដាប់ពួកគេច្រើនប៉ុនណាក៏ដោយ ក៏ពួកគេនឹងមិនទទួលបានការស្អាងចិត្តណាមួយឡើយ ពួកគេនឹងមិនយល់ពីសេចក្ដីពិត ឬដឹងពីរបៀបផ្សារភ្ជាប់សេចក្ដីពិតទៅនឹងខ្លួនឯង ដើម្បីយល់ពីសភាពផ្ទាល់ខ្លួន និងដោះស្រាយបញ្ហារបស់ពួកគេឡើយ។ ក្រោមការបញ្ជោរ និងការញុះញង់របស់ពួកអ្នកដឹកនាំក្លែងក្លាយ មនុស្សដែលនិយាយពាក្យពេចន៍ និងគោលលទ្ធិ មនុស្សដែលចូលចិត្តធ្វើខ្លួនឱ្យលេចធ្លោ និងសូម្បីតែមនុស្សដែលនិយាយចាកប្រធានបទជាញឹកញាប់ ដោយនិយាយវែងឆ្ងាយឥតប្រយោជន៍នៅរាល់ការជួបជុំ អំពីប្រធានបទដែលហួសហេតុ គ្មានន័យ និងប៉ាតណាប៉ាតណី សុទ្ធតែត្រូវបានផ្ដល់ឱកាសឱ្យសម្ដែង។ ពួកអ្នកដឹកនាំក្លែងក្លាយមិនអាចញែកដឹងពីពួកគេបានឡើយ ហើយថែមទាំងចាត់ទុកពួកគេថាជាមនុស្សមានទេពកោសល្យទៀតផង ដោយបញ្ជោរពួកគេថា៖ «អ្នករាល់គ្នានិយាយបានល្អណាស់ ហេតុអ្វីបានជាអ្នកមិនសរសេរអត្ថបទទីបន្ទាល់តាមរយៈបទពិសោធ? គួរឱ្យស្ដាយណាស់!» នៅក្នុងពួកជំនុំ ពួកនិស្សិតសាកលវិទ្យាល័យ ពួកសាស្ត្រាចារ្យ និងពួកបញ្ញវន្តទាំងនោះ ត្រូវបានពួកអ្នកដឹកនាំក្លែងក្លាយចាត់ទុកថាជាសម្បត្តិដ៏មានតម្លៃ។ ពួកគេនិយាយថា៖ «ពួកបញ្ញវន្ត និងពួកសាស្ត្រាចារ្យទាំងនេះ គឺជាបុគ្គលដែលមានទេពកោសល្យ។ ពួកគេមានបទពិសោធ និងកេរ្តិ៍ឈ្មោះយ៉ាងច្រើននៅក្នុងសង្គម។ ប្រសិនបើពួកគេក្លាយជាអ្នកដឹកនាំ និងអ្នកធ្វើការនៅក្នុងពួកជំនុំ នោះកិច្ចការកាន់តែច្រើនអាចនឹងសម្រេចបាន ហើយរាស្ដ្ររើសតាំងរបស់ព្រះជាម្ចាស់អាចទទួលបានអត្ថប្រយោជន៍កាន់តែច្រើន និងទទួលបានផលកាន់តែច្រើន។ នៅពេលអនាគត កិច្ចការរបស់ពួកជំនុំនឹងពឹងផ្អែកទាំងស្រុងលើពួកគេ។ ដោយមានពួកបញ្ញវន្តទាំងនេះដឹកនាំយើង សេចក្ដីជំនឿរបស់យើងលើព្រះជាម្ចាស់ប្រាកដជានឹងនាំមកនូវព្រះពរមិនខាន»។ ហេតុដូច្នេះហើយ នៅក្នុងពួកជំនុំដែលមានវត្តមានពួកអ្នកដឹកនាំក្លែងក្លាយ អស់អ្នកដែលមានឋានៈនៅក្នុងសង្គម អស់អ្នកដែលមានចំណេះដឹង អស់អ្នកដែលមានវោហារសាស្ត្រ អស់អ្នកដែលនិយាយពាក្យពេចន៍ និងគោលលទ្ធិឥតខ្លឹមសារ អស់អ្នកដែលមានកិត្យានុភាពខ្លះៗ និងអ្វីៗផ្សេងទៀត គឺមនុស្សទាំងអស់នេះហើយដែលគ្មានតថភាពនៃសេចក្ដីពិតទាល់តែសោះ បានកាន់កាប់តំណែងសំខាន់ៗនៅក្នុងពួកជំនុំ ហើយត្រូវបានអ្នកដឹកនាំក្លែងក្លាយចាត់ទុកថាជាកម្លាំងសំខាន់ និងថែមទាំងជាអ្វីដែលគេហៅថាជាសសរទ្រូងរបស់ពួកជំនុំទៀតផង។ នៅពេលមានរឿងអ្វីកើតឡើងនៅក្នុងពួកជំនុំ ពួកអ្នកដឹកនាំក្លែងក្លាយនិយាយថា៖ «ទៅសួរម្នាក់នេះម្នាក់នោះទៅ គាត់ធ្លាប់ជានាយកប្រតិបត្តិក្រុមហ៊ុន» ឬ «ទៅសួរម្នាក់នេះម្នាក់នោះទៅ គាត់ធ្លាប់ជាសាស្ត្រាចារ្យនៅសាកលវិទ្យាល័យនោះ» ឬ «ទៅសួរម្នាក់នេះម្នាក់នោះទៅ គាត់ធ្លាប់ជាមេធាវីកំពូលនៅក្រុមហ៊ុនមេធាវី»។ ពួកអ្នកដឹកនាំក្លែងក្លាយចាត់ទុកមនុស្សទាំងនេះថាជាសសរទ្រូង និងជាកម្លាំងសំខាន់របស់ពួកជំនុំ។ តើជីវិតពួកជំនុំអាចល្អប្រសើរបានដែរឬទេ ក្រោមកាលៈទេសៈបែបនេះ? (មិនអាចទេ។) ដូច្នេះ តើលទ្ធផលជាអ្វី? ពួកបុគ្គលដែលគេហៅថាជាកម្លាំងសំខាន់ និងសសរទ្រូងទាំងនេះ ប្រជែងយកឋានៈដោយសម្ងាត់ ឬដោយបើកចំហ ហើយបង្កើតបក្ខពួក និងផ្សព្វផ្សាយសញ្ញាណ និងផ្សព្វផ្សាយពាក្យចចាមអារ៉ាមគ្មានមូលដ្ឋានជាញឹកញាប់។ បងប្អូនប្រុសស្រីនៅក្នុងពួកជំនុំដែលជាអ្នកជឿពិតប្រាកដ ស្រឡាញ់សេចក្ដីពិត អាចទទួលយកសេចក្ដីពិត និងមានការយល់ដឹងបរិសុទ្ធអំពីសេចក្ដីពិត ជារឿយៗត្រូវបានពួកគេផាត់ចេញ និងគាបសង្កត់។ ពួកបុគ្គលដែលគេហៅថាបុគ្គលល្បីល្បាញក្នុងសង្គមទាំងនេះ មិនថាពេលបំពេញភារកិច្ចរបស់ខ្លួន ឬធ្វើកិច្ចការណាមួយឡើយ គឺគ្មានភាពស្មោះត្រង់ និងមិនដែលធ្វើសកម្មភាពស្របតាមគោលការណ៍សេចក្ដីពិតឡើយ ពួកគេដើរតាមផ្លូវនៃសង្គមដែលមិនជឿទាំងស្រុង។ ហេតុដូច្នេះហើយ នៅក្នុងពួកជំនុំបែបនេះ អ្នកដែលដេញតាមសេចក្ដីពិតយ៉ាងពិតប្រាកដ អ្នកដែលមានការយល់ដឹងបរិសុទ្ធ និងអ្នកដែលមានភាពជាមនុស្សខ្លះៗ និងមានស្មារតីយុត្តិធម៌ គ្មានឱកាសសម្រាប់និយាយ គ្មានសិទ្ធិនិយាយ ហើយប្រាកដណាស់ថាគ្មានសិទ្ធិធ្វើការសម្រេចចិត្តឡើយ។ មិនថាមានរឿងអ្វីកើតឡើងនៅក្នុងពួកជំនុំទេ អ្នកធ្វើការសម្រេចចិត្តចុងក្រោយ តែងតែជាក្រុមដែលគេហៅថាសមាជិកសំខាន់ៗនេះ។ ពួកអ្នកដឹកនាំក្លែងក្លាយកោតសរសើរ និងជឿជាក់លើមនុស្សទាំងនេះដោយងងឹតងងល់ ដូច្នេះនៅទីបំផុត ពួកគេពឹងផ្អែកលើមនុស្សទាំងនេះឱ្យរកដំណោះស្រាយ រាល់ពេលដែលមានរឿងអ្វីកើតឡើង។ ប្រសិនបើមនុស្សទាំងនេះបានដេញតាមសេចក្ដីពិត និងបានធ្វើសកម្មភាពស្របតាមគោលការណ៍សេចក្ដីពិត នេះនឹងក្លាយជារឿងល្អ។ ក៏ប៉ុន្តែ មនុស្សទាំងនេះភាគច្រើនមិនដេញតាមសេចក្ដីពិតឡើយ។ ពួកគេមានចំណេះដឹង និងការអប់រំខ្លះៗ ពួកគេមានឋានៈសង្គម ហើយលើសពីនេះទៅទៀត ពួកគេមានភាពជាមនុស្សបោកបញ្ឆោត និងពិសពុល ហើយមានសម្តីផ្អែម និងពូកែបំភាន់អ្នកដទៃ។ នេះគឺជាសារជាតិធម្មជាតិរបស់ពួកទទឹងនឹងព្រះគ្រីស្ទយ៉ាងពិតប្រាកដ។ តើអ្វីជាលទ្ធផលនៃការដែលពួកអ្នកដឹកនាំក្លែងក្លាយពឹងផ្អែកលើមនុស្សទាំងនេះ? ពួកគេធ្វើឱ្យកិច្ចការរបស់ពួកជំនុំ និងសណ្តាប់ធ្នាប់នៃជីវិតពួកជំនុំរញ៉េរញ៉ៃទាំងស្រុង ហើយពួកគេបំផ្លាញការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ដោយបណ្ដាលឱ្យពួកជំនុំបាត់បង់ទីបន្ទាល់ទាំងស្រុង។ ពួកអ្នកដឹកនាំក្លែងក្លាយមួយចំនួនសង្ឃឹមថានឹងមានបុគ្គលធំដុំនៅក្នុងពួកជំនុំ ដែលយល់ពីនយោបាយ និងព្រឹត្តិការណ៍បច្ចុប្បន្ន ដោយគិតថា៖ «ប្រសិនបើមានមនុស្សបែបនេះដើម្បីពង្រីកទំហំរបស់ពួកជំនុំ ពង្រឹងឥទ្ធិពលរបស់វា និងបង្កើនកេរ្តិ៍ឈ្មោះរបស់វា នោះកិច្ចការនៃការផ្សាយដំណឹងល្អនឹងមានសង្ឃឹមហើយ។ នោះពិតជាបុព្វហេតុដ៏គួរឱ្យអបអរសាទរមែន!» នៅក្នុងពួកជំនុំដែលគ្រប់គ្រងដោយពួកអ្នកដឹកនាំក្លែងក្លាយ ក្នុងអំឡុងពេលនៃជីវិតពួកជំនុំ មនុស្សមួយចំនួននិយាយយ៉ាងច្រើនអំពីនយោបាយ ព្រឹត្តិការណ៍បច្ចុប្បន្ន ស្ថានភាពអន្តរជាតិ និងកិច្ចការក្នុងស្រុក ពួកគេពិភាក្សាអំពីជីវិតឯកជនរបស់បុគ្គលនយោបាយជាន់ខ្ពស់ និងថែមទាំងវិភាគអំពីការសមគំនិត និងល្បិចកលបើកចំហរបស់បុគ្គលនយោបាយទាំងនេះ បានយ៉ាងច្បាស់លាស់ និងសមហេតុសមផលទៀតផង។ ពួកអ្នកដឹកនាំក្លែងក្លាយ ដោយមានចិត្តច្រណែន និយាយថា៖ «ទីបំផុត ពួកជំនុំរបស់យើងមានបុគ្គលធំដុំម្នាក់ដើម្បីជួយយើងរក្សាមុខមាត់ហើយ! ពីមុន ខ្ញុំតែងតែមានអារម្មណ៍ថាគ្មានកម្លាំងចិត្ត ខកចិត្ត និងមានអារម្មណ៍ថាខ្ញុំមិនអាចងើបមុខរួច ពីព្រោះពួកជំនុំរបស់យើងខ្វះបុគ្គលធំដុំបែបនេះ។ ប៉ុន្តែឥឡូវនេះ យើងមានមនុស្សបែបនេះនៅក្នុងពួកជំនុំរបស់យើងហើយ។ ដូច្នេះ យើងគួរតែអនុញ្ញាតឱ្យម្នាក់នេះធ្វើអ្វីដែលគេចង់ធ្វើ និងនិយាយអ្វីដែលគេចង់និយាយ ហើយផ្ដល់សេរីភាពឱ្យគេ។ តើដំណាក់របស់ព្រះជាម្ចាស់មិនអនុវត្តសេរីភាព និងសិទ្ធិមនុស្សទេឬ? តើយុគសម័យនៃនគរព្រះមិនសង្កត់ធ្ងន់លើសិទ្ធិមនុស្សទេឬ?» ពួកអ្នកដឹកនាំក្លែងក្លាយចាត់ទុកអស់អ្នកដែលចូលចិត្តនិយាយអំពីនយោបាយ និងបញ្ចេញមតិអំពីមនុស្សល្បីៗ អ្នកដែលតែងតែនិយាយរ៉ាយរ៉ាប់មិនឈប់អំពីគំនិតខ្ពង់ខ្ពស់តែអត់ប្រយោជន៍នៅក្នុងចំណោមមនុស្ស ថាជាសម្បត្តិដ៏កម្រ ហើយចង់បណ្ដុះបណ្ដាលពួកគេឱ្យក្លាយជាសសរទ្រូង និងជាបង្គោលដ៏រឹងមាំរបស់ពួកជំនុំ។ ហេតុនេះ ពួកគេតែងតែលើកទឹកចិត្ត និងសរសើរមនុស្សទាំងនោះ ដោយខ្លាចថាវានឹងប៉ះពាល់ដល់កិច្ចការរបស់ពួកជំនុំ ប្រសិនបើពួកគេប្រែជាអវិជ្ជមាន។ សរុបមក ពួកអ្នកដឹកនាំក្លែងក្លាយទាំងនេះ គឺស្ពឹកស្រពន់ និងងងឹតងងល់។ ពួកគេមិនអាចកំណត់ពីមនុស្សផ្សេងៗដែលបង្អាក់ និងរំខានដល់កិច្ចការរបស់ពួកជំនុំបានឆាប់ឡើយ។ ទោះបីជាពួកគេកំណត់ពីមនុស្សទាំងនោះបានក៏ដោយ ក៏ពួកគេមិនអាចមើលធ្លុះដល់សារជាតិរបស់មនុស្សអាក្រក់បានដែរ។ ពួកគេមិនទាំងអាចមើលធ្លុះមនុស្សដែលអាក្រក់យ៉ាងច្បាស់ក្រឡែត ដែលស្ថិតក្នុងប្រភេទជាពួកទទឹងនឹងព្រះគ្រីស្ទផង ដូចជាអស់អ្នកដែលបង្កើតបក្ខពួក និងបង្កើតនគរឯករាជ្យជាដើម។ នៅពេលដែលពួកគេឃើញពួកទទឹងនឹងព្រះគ្រីស្ទបង្កើតបក្ខពួក អួតអាង និងធ្វើតាមតែចិត្តរបស់ខ្លួនដោយអំណាចដ៏ធំធេងដែលពួកគេមាន តើពួកអ្នកដឹកនាំក្លែងក្លាយវាយតម្លៃពួកគេយ៉ាងដូចម្ដេច? «បុគ្គលម្នាក់នេះពិតជាអស្ចារ្យណាស់ គេពិតជាពិសេសមែន! ខ្ញុំមិនបានកត់សម្គាល់ឃើញទេពកោសល្យនេះពីមុនមកទេ គេពូកែជាងខ្ញុំឆ្ងាយណាស់ គេពិតជាធ្វើឱ្យខ្ញុំខ្មាសគេមែន។ មើលសមត្ថភាពរបស់គេចុះ គេហ៊ានធ្វើហ៊ានទទួល និយាយដោយមានឥរិយាបថថ្លៃថ្នូរ និងរក្សាពាក្យសម្ដីរបស់ខ្លួន។ ចំណែកឯខ្ញុំវិញគ្មានបានការសោះ ខ្ញុំដូចជាក្មេងស្រីតូចដែលកំសាកអ៊ីចឹង»។ ពួកគេកោតសរសើរពួកទទឹងនឹងព្រះគ្រីស្ទយ៉ាងសម្បើម ឱនក្បាលគោរពពួកគេ និងសុខចិត្តក្លាយជាអ្នកដើរតាមពួកគេ។ លក្ខណៈមួយនៃការសម្ដែងចេញរបស់ពួកអ្នកដឹកនាំក្លែងក្លាយនេះ គឺភាពងងឹតងងល់ ហើយមួយទៀតគឺភាពស្ពឹកស្រពន់។ ជារួម សារជាតិនៃបញ្ហារបស់អ្នកដឹកនាំក្លែងក្លាយនេះ គឺគុណសម្បត្តិអន់។

មនុស្សមានភ្នែក គឺដើម្បីឱ្យពួកគេអាចមើលឃើញរឿងរ៉ាវនានា។ បន្ទាប់ពីមនុស្សម្នាក់មើលឃើញអ្វីមួយ គំនិតរបស់ពួកគេនឹងមានប្រតិកម្ម ហើយធ្វើការវិនិច្ឆ័យ ហើយបន្ទាប់ពីពួកគេបង្កើតការវិនិច្ឆ័យ ពួកគេនឹងបង្កើតទស្សនៈ និងទទួលបានផ្លូវនៃការអនុវត្ត។ នេះបញ្ជាក់ថា ពួកគេមិនងងឹតភ្នែកទេ មិនថាពួកគេឃើញអ្វីក៏ដោយ ពួកគេមានប្រតិកម្មជាប្រក្រតី និងដឹងពីរបៀបប្រឈមមុខ និងដោះស្រាយវា។ នេះគឺជាមនុស្សដែលមានការគិតជាប្រក្រតី។ មនុស្សមានដំណើរការនៃការមានប្រតិកម្មចំពោះអ្វីដែលពួកគេឃើញ ពួកគេនឹងរិះគិត និងពិចារណាអំពីរឿងនោះ តិចឬច្រើន។ នៅពេលដែលគំនិតរបស់ពួកគេលេចចេញមក រូបភាពនៃរឿងនោះកើតឡើងបន្តិចម្ដងៗនៅក្នុងគំនិតរបស់ពួកគេ ហើយពួកគេបង្កើតទស្សនៈ អាកប្បកិរិយា និងវិធីសាស្ត្រផ្ទាល់ខ្លួនរបស់ពួកគេ។ ដូច្នេះ តើអ្វីទៅជាលក្ខខណ្ឌចាំបាច់សម្រាប់ការបង្កើតរឿងទាំងនេះ? ភ្នែករបស់មនុស្សត្រូវតែអាចមើលឃើញរឿងរ៉ាវនានា បន្ទាប់មកបញ្ជូនព័ត៌មានដែលប្រមូលបានទៅកាន់ខួរក្បាល និងគំនិតរបស់ពួកគេ ដើម្បីត្រិះរិះពិចារណា។ ប្រសិនបើមនុស្សម្នាក់អាចមើលឃើញរឿងរ៉ាវនានាដោយភ្នែករបស់ពួកគេ នោះពួកគេមិនងងឹតភ្នែកទេ ហើយបន្ទាប់មកពួកគេអាចគិត និងរិះគិត មានការដឹងខ្លួន អាកប្បកិរិយា និងទស្សនៈ ហើយចុងក្រោយទាញសេចក្ដីសន្និដ្ឋានដ៏ត្រឹមត្រូវ។ ជាការពិតណាស់ ការឈានដល់សេចក្ដីសន្និដ្ឋានទាំងនេះ ត្រូវការពេលវេលាខ្លះ។ តើការមានការដឹងខ្លួន ទស្សនៈ និងអាកប្បកិរិយា មុនពេលឈានដល់សេចក្ដីសន្និដ្ឋានទាំងនេះ មានន័យដូចម្ដេច? វាមានន័យថា គំនិតរបស់មនុស្សម្នាក់គឺសកម្ម មិនស្ពឹកស្រពន់ ដែលបញ្ជាក់ថា មនុស្សម្នាក់នេះនៅរស់ មិនមែនស្លាប់ទេ។ ពួកអ្នកដឹកនាំក្លែងក្លាយមានគុណសម្បត្តិអន់។ តើវាអន់ត្រង់ចំណុចណាខ្លះ? ពួកអ្នកដឹកនាំក្លែងក្លាយខ្វះគុណសម្បត្តិទាំងពីរនេះ។ ភ្នែករបស់ពួកគេបើក ប៉ុន្តែពួកគេមិនអាចមើលឃើញរឿងរ៉ាវនានាដែលកំពុងកើតឡើង ឬលាតត្រដាងឡើយ ដែលនេះគឺជាភាពងងឹតងងល់។ បន្ថែមពីលើនេះ នៅពេលដែលពួកគេឃើញរឿងរ៉ាវនានា គំនិតរបស់ពួកគេគ្មានប្រតិកម្មឡើយ ពួកគេមិនបង្កើតទស្សនៈ ឬការគិតណាមួយទេ ហើយពួកគេគ្មានមធ្យោបាយ ឬវិធីសាស្ត្រត្រឹមត្រូវដើម្បីវិនិច្ឆ័យ និងទាញសេចក្ដីសន្និដ្ឋានឡើយ។ នេះគឺជាភាពស្ពឹកស្រពន់ខាងវិញ្ញាណ។ មនុស្សដែលស្ពឹកស្រពន់ខាងវិញ្ញាណ មិនអាចយល់ដឹងអ្វីបានឡើយ ពួកគេគ្មានការវាយតម្លៃត្រឹមត្រូវ ឬការវិនិច្ឆ័យដែលសុក្រឹតនោះទេ ហើយចុងក្រោយ ពួកគេមិនអាចទាញសេចក្ដីសន្និដ្ឋានត្រឹមត្រូវឡើយ និងមិនដឹងពីរបៀបប្រឈមមុខ ចាត់ចែង ឬដោះស្រាយបញ្ហានៅចំពោះមុខឡើយ។ នេះគឺជាភាពស្ពឹកស្រពន់ និងល្ងីល្ងើ។ នៅពេលដែលមនុស្សម្នាក់ស្ពឹកស្រពន់ និងល្ងីល្ងើខាងវិញ្ញាណ រហូតដល់ថ្នាក់ពួកគេមិនមានប្រតិកម្មទាល់តែសោះនៅពេលមានរឿងអ្វីកើតឡើង នេះគឺជាការស្លាប់ហើយ នេះគឺជាការរៀបរាប់អំពីរឿងនេះយ៉ាងត្រឹមត្រូវបំផុត។ ចូរទុកមួយឡែកសិនថាតើអ្នកដឹកនាំក្លែងក្លាយពិតជាស្លាប់មែនឬអត់ ហើយគ្រាន់តែនិយាយថា ពួកគេមានគុណសម្បត្តិអន់ចុះ។ តើវាអន់កម្រិតណា? មិនថាមានព្រឹត្តិការណ៍សំខាន់ប៉ុនណាកើតឡើងក៏ដោយ ក៏ពួកគេមិនអាចមើលឃើញវាដែរ ហើយទោះបីជាពួកគេមើលឃើញវាក៏ដោយ ក៏ពួកគេមិនអាចមើលធ្លុះវាដែរ។ ឧទាហរណ៍៖ មិនថាពួកអ្នកដឹកនាំក្លែងក្លាយធ្វើការយូរប៉ុនណាក៏ដោយ ក៏ពួកគេមិនអាចទាញសេចក្ដីសន្និដ្ឋានបានដែរថា សារជាតិនៃបញ្ហាជាអ្វី ត្រូវចាត់ថ្នាក់វាដោយរបៀបណា ត្រូវកំណត់លក្ខណៈវាដោយរបៀបណា ឬថាតើមូលដ្ឋានសម្រាប់ការកំណត់លក្ខណៈជាអ្វីឡើយ។ ពួកគេមិនដឹងពីរបៀបវាយតម្លៃរឿងទាំងនេះទេ ហើយគ្មានស្ដង់ដា ឬគោលការណ៍សម្រាប់វាយតម្លៃរឿងទាំងនេះឡើយ។ ពួកគេគឺជាមនុស្សល្ងីល្ងើ ដែលខ្វះការយល់ដឹងខាងវិញ្ញាណ។ នេះគឺជាការសម្ដែងចេញចម្បងរបស់ពួកអ្នកដឹកនាំក្លែងក្លាយនៅក្នុងកិច្ចការដំបូង។ ពួកគេងងឹតងងល់ ភ្លើ ល្ងង់ខ្លៅ និងស្ពឹកស្រពន់ ប៉ុន្តែពួកគេនៅតែចង់ធ្វើជាអ្នកដឹកនាំ។ តើនេះមិនមែនជាការបង្អែបង្អង់កិច្ចការទេឬអី? តើនេះមិនមែនជារឿងដែលមានបញ្ហាខ្លាំងទេឬ? ប្រសិនបើមនុស្សម្នាក់មិនធ្លាប់បម្រើជាអ្នកដឹកនាំពីមុនមក ហើយប្រសិនបើពួកគេទើបតែជួបប្រទះរឿងអ្វីមួយជាលើកដំបូង ហើយរឿងនេះមិនត្រូវបានលើកឡើងនៅក្នុងព្រះបន្ទូលរបស់ព្រះជាម្ចាស់ និងមិនមានមនុស្សធ្លាប់ជួបប្រទះ ពោលគឺប្រសិនបើពួកគេគ្មានបទពិសោធ ឬចំណេះដឹងអំពីរឿងនេះ ក្នុងកាលៈទេសៈបែបនេះ វានឹងត្រូវការពេលវេលាសម្រាប់បុគ្គលនោះ ដើម្បីបង្កើតការយល់ដឹង អាកប្បកិរិយា និងទស្សនៈដ៏ត្រឹមត្រូវ។ ប៉ុន្តែ ហេតុអ្វីបានជាគេនិយាយថា ពួកអ្នកដឹកនាំក្លែងក្លាយស្ពឹកស្រពន់ និងងងឹតងងល់? គឺដោយសារតែខ្ញុំបានថ្លែងព្រះបន្ទូលយ៉ាងច្រើន ប៉ុន្តែមិនថាខ្ញុំលាតត្រដាង និងវែកញែករឿងរ៉ាវច្រើនប៉ុនណា ឬខ្ញុំលើកឧទាហរណ៍ច្រើនប៉ុនណាក៏ដោយ ក៏ពួកអ្នកដឹកនាំក្លែងក្លាយគ្រាន់តែដឹងអំពីរឿងរ៉ាវទាំងនោះ បន្ទាប់ពីបានឮព្រះបន្ទូលរបស់ខ្ញុំប៉ុណ្ណោះ ប៉ុន្តែមិនយល់ពីគោលការណ៍សេចក្ដីពិតចេញពីព្រះបន្ទូលទាំងនោះឡើយ។ បន្ថែមពីលើនេះ ខ្ញុំកាន់តែនិយាយ ពួកគេកាន់តែច្របូកច្របល់។ ពួកគេនិយាយថា៖ «មានរឿងរ៉ាវច្រើនម្ល៉េះ មានព្រះបន្ទូលច្រើនម្ល៉េះ មានសាច់រឿងច្រើនម្ល៉េះ តើនរណាអាចចងចាំរឿងទាំងអស់នេះ និងធ្វើការផ្សារភ្ជាប់ទៅនឹងជីវិតពិតបាន? កុំនិយាយច្រើនពេកអី ខ្ញុំពិបាកនឹងទទួលយក និងយល់រឿងទាំងអស់នេះណាស់។ គ្រាន់តែប្រាប់ខ្ញុំពីរបៀបចាត់ចែងមនុស្សម្នាក់នេះមក៖ តើគួរតែបណ្ដេញគេចេញ ឬទុកគេ?» តើនេះមិនមែនជាភាពស្ពឹកស្រពន់ទេឬ? វាគឺជាភាពស្ពឹកស្រពន់យ៉ាងខ្លាំង! តាមពិតទៅ ការនិយាយថាពួកគេស្ពឹកស្រពន់ គឺជាការទុកមុខឱ្យពួកគេខ្លះ ដ្បិតបុគ្គលនេះអាចនៅក្មេង ឬប្រហែលជាគ្មានការអប់រំ ឬប្រហែលជាពួកគេចាស់ណាស់ហើយ និងល្ងីល្ងើបន្តិច ការនិយាយតាមរបៀបនេះ គឺរក្សាមុខមាត់របស់ពួកគេ។ ប៉ុន្តែតាមពិតទៅ វាគឺជាគុណសម្បត្តិអន់ និងការខ្វះសមត្ថភាពក្នុងការយល់ដឹងសេចក្ដីពិត។ ការពន្យល់នេះធ្វើឱ្យរឿងនេះច្បាស់លាស់។

ប្រសិនបើការបង្អាក់ និងការរំខានធ្ងន់ធ្ងរកើតឡើងនៅក្នុងពួកជំនុំ ហើយពួកអ្នកដឹកនាំក្លែងក្លាយមិនអាចមើលធ្លុះដល់សារជាតិនៃបញ្ហាទាំងនេះទេ តើពួកគេមានសមត្ថភាពសម្រាប់កិច្ចការដឹកនាំដែរឬទេ? តើបងប្អូនប្រុសស្រីអាចត្រូវបានការពារក្រោមការដឹកនាំរបស់ពួកគេដែរឬទេ? តើកិច្ចការរបស់ពួកជំនុំ បរិយាកាសដែលបងប្អូនប្រុសស្រីបំពេញភារកិច្ចរបស់ខ្លួន និងសណ្តាប់ធ្នាប់ជាប្រក្រតីនៃជីវិតពួកជំនុំ អាចត្រូវបានការពារ និងថែរក្សាដែរឬទេ? ទាំងនេះគឺជារឿងមូលដ្ឋានបំផុតដែលពួកអ្នកដឹកនាំ និងពួកអ្នកធ្វើការគួរតែសម្រេចបាន។ តើពួកអ្នកដឹកនាំក្លែងក្លាយអាចសម្រេចរឿងទាំងនេះបានដែរឬទេ? ទេ ពួកគេមិនអាចទេ។ ពួកគេមិនទាំងអាចកំណត់ ឬមើលធ្លុះមនុស្ស ព្រឹត្តិការណ៍ និងរឿងរ៉ាវដែលបង្កការបង្អាក់ និងការរំខានផង ដូច្នេះតើពួកគេអាចបន្តជំហានបន្ទាប់នៃកិច្ចការរបស់ពួកគេដោយរបៀបណា? ពួកគេមិនទាំងអាចយល់ដឹងរឿងមូលដ្ឋានបំផុតផង ដូចជាថាតើមនុស្សល្អមានលក្ខណៈបែបណា មនុស្សអាក្រក់មានលក្ខណៈបែបណា មនុស្សដែលពោរពេញទៅដោយការបោកបញ្ឆោតមានលក្ខណៈបែបណា ឬមនុស្សមានពុតមានលក្ខណៈបែបណា ដូច្នេះតើពួកគេអាចចាត់ចែងកិច្ចការពួកជំនុំបានដោយរបៀបណា? ពួកគេគ្មានសមត្ថភាពធ្វើរឿងនេះឡើយ។ មិនមែនថាពួកគេមានចេតនាមិនធ្វើកិច្ចការជាក់ស្ដែង ឬថាពួកគេខ្ជិល និងសម្ងំសោយសុខនឹងផលប្រយោជន៍នៃឋានៈនោះទេ គឺគ្រាន់តែថាពួកគេមានគុណសម្បត្តិអន់ និងគ្មានសមត្ថភាពធ្វើកិច្ចការរបស់ពួកគេប៉ុណ្ណោះ។ នេះគឺជាសារជាតិនៃបញ្ហា។ មនុស្សដែលមានគុណសម្បត្តិអន់ខ្លាំង អាចគ្រាន់តែពោលពាក្យពេចន៍ និងគោលលទ្ធិ និងប្រកាន់ខ្ជាប់នូវបទប្បញ្ញត្តិប៉ុណ្ណោះ ក្នុងអំឡុងពេលនៃការជួបជុំ ពួកគេអាចគ្រាន់តែលួងលោម និងដាស់តឿនអ្នកដទៃ ដោយនិយាយរឿងដូចជា៖ «ចូរជឿលើព្រះជាម្ចាស់ឱ្យបានត្រឹមត្រូវ! តើអ្នកអាចសម្ងំសោយសុខខាងសាច់ឈាមក្នុងពេលបែបនេះដោយរបៀបណា? តើអ្នកនៅតែអាចលោភលន់ចង់បានប្រាក់ និងរបស់របរលោកីយ៍ដោយរបៀបណា? ព្រះជាម្ចាស់ប្រាកដជាឈឺចាប់ក្នុងព្រះហឫទ័យខ្លាំងណាស់!» ពួកគេអាចត្រឹមតែអធិប្បាយការបង្រៀនបែបនេះប៉ុណ្ណោះ។ នៅពេលដែលមានអំពើអាក្រក់ផ្សេងៗ ដូចជាការបង្អាក់ ការរំខាន និងការបញ្ចេញភាពអវិជ្ជមានកើតឡើង ពួកគេមិនអាចមើលឃើញ ឬកំណត់ពីរឿងទាំងនោះបានឡើយ។ បងប្អូនប្រុសស្រីចង់រស់នៅក្នុងជីវិតពួកជំនុំជាប្រក្រតី ប៉ុន្តែមិនអាចធ្វើបាន ហើយពួកគេចង់មានបរិយាកាសសមរម្យដើម្បីបំពេញភារកិច្ចរបស់ខ្លួន ប៉ុន្តែពួកគេមិនអាចធ្វើបានឡើយ។ ពួកអ្នកដឹកនាំក្លែងក្លាយមិនអាចដោះស្រាយបញ្ហាទាំងនេះបានទេ ដូច្នេះតើពួកគេមានប្រយោជន៍អ្វី? បងប្អូនប្រុសស្រីចង់រស់នៅក្នុងជីវិតពួកជំនុំ ដើម្បីយល់ពីសេចក្ដីពិត និងដោះស្រាយការលំបាក និងសភាពអវិជ្ជមានរបស់ពួកគេ។ ពួកគេសង្ឃឹមយ៉ាងមុតមាំថា ពួកអ្នកដឹកនាំ និងពួកអ្នកធ្វើការអាចប្រកបគ្នាអំពីសេចក្ដីពិតឱ្យបានច្បាស់លាស់ និងសព្វជ្រុងជ្រោយ ដើម្បីដោះស្រាយបញ្ហាជាក់ស្ដែងទាំងនេះ។ ប្រសិនបើពួកជំនុំមួយជាកន្លែងមួយដែលពួកអ្នកដឹកនាំក្លែងក្លាយកាន់អំណាច តើបញ្ហាជាក់ស្ដែងទាំងនេះអាចដោះស្រាយបានដែរឬទេ? ពួកអ្នកដឹកនាំក្លែងក្លាយមិនយល់ពីចិត្តរបស់រាស្ដ្ររើសតាំងរបស់ព្រះជាម្ចាស់ឡើយ ហើយពួកគេក៏មិនអាចមើលឃើញការលំបាករបស់រាស្ដ្រទាំងនោះដែរ។ ផ្ទុយទៅវិញ ពួកគេបន្តនិយាយពាក្យពេចន៍ និងគោលលទ្ធិ ហើយនិយាយរ៉ាយរ៉ាប់មិនឈប់អំពីគំនិតខ្ពង់ខ្ពស់តែអត់ប្រយោជន៍ ដែលបណ្ដាលឱ្យរាស្ដ្ររើសតាំងរបស់ព្រះជាម្ចាស់ខកចិត្តយ៉ាងខ្លាំង។ តើនរណានឹងនៅតែចង់ចូលរួមការជួបជុំជាប្រចាំទៀត? តើពួកអ្នកដឹកនាំក្លែងក្លាយអាចចេះគិតគូរដល់បំណងព្រះហឫទ័យរបស់ព្រះជាម្ចាស់ ហើយជម្រះមនុស្សអាក្រក់ ពួកអ្នកមិនជឿ ពួកអ្នកឱកាសនិយម និងមនុស្សសហាយស្មន់ ដែលទុច្ចរិត និងស្រឡាញ់របស់របរលោកីយ៍ទាំងនោះ ចេញពីពួកជំនុំ ស្របតាមព្រះបន្ទូល និងសេចក្ដីតម្រូវរបស់ព្រះជាម្ចាស់ ដើម្បីរារាំងពួកគេមិនឱ្យជ្រៀតជ្រែក និងរំខានដល់រាស្ដ្ររើសតាំងរបស់ព្រះជាម្ចាស់ និងដើម្បីឱ្យរាស្ដ្ររើសតាំងរបស់ព្រះជាម្ចាស់អាចរស់នៅក្នុងជីវិតពួកជំនុំជាប្រក្រតីបានដែរឬទេ? តើពួកអ្នកដឹកនាំក្លែងក្លាយអាចសម្រេចរឿងនេះបានដែរឬទេ? ពួកគេមិនអាចទេ។ នៅពេលដែលនរណាម្នាក់ស្នើសុំបែបនេះ តើពួកអ្នកដឹកនាំក្លែងក្លាយនិយាយដូចម្ដេច? «អ្នករឿងច្រើនណាស់! តើអ្នកគិតថាមានតែអ្នកទេឬអី ដែលស្រឡាញ់ព្រះជាម្ចាស់ និងចង់មានភក្ដីភាពក្នុងការបំពេញភារកិច្ចនោះ? តើនរណាដែលមិនចង់បានបែបនោះ? ពួកគេក៏ជឿលើព្រះជាម្ចាស់ និងត្រូវបានព្រះជាម្ចាស់រើសតាំងដែរ។ ទោះបីជាពួកគេមានបញ្ហាខ្លះៗក៏ដោយ ក៏យើងគួរតែប្រព្រឹត្តចំពោះពួកគេឱ្យបានត្រឹមត្រូវដែរ។ កុំចេះតែចាប់កំហុសអ្នកដទៃពេក។ ឆ្លៀតឱកាសនេះដើម្បីឆ្លុះបញ្ចាំង និងស្គាល់ខ្លួនឯងឱ្យបានច្រើនជាងមុនទៅ អ្នកត្រូវរៀនចេះអត់ឱន និងអត់ធ្មត់»។ ពួកអ្នកដឹកនាំក្លែងក្លាយ គឺជាមនុស្សល្ងីល្ងើ និងងងឹតងងល់ ហើយពួកគេគ្មានគោលការណ៍ក្នុងការប្រព្រឹត្តចំពោះមនុស្សប្រភេទផ្សេងៗគ្នាឡើយ។ ពួកគេមិនអាចមើលធ្លុះអ្នកដែលគួរតែត្រូវបានរឹតត្បិត ឬជម្រះចេញឡើយ ផ្ទុយទៅវិញ ពួកគេបណ្ដោយឱ្យមនុស្សទាំងនេះធ្វើអ្វីតាមចិត្តចង់ និងធ្វើឫកដូចជាអ្នកកាងនៅក្នុងពួកជំនុំ ដោយផ្ដល់ឱកាសឱ្យពួកគេធ្វើសកម្មភាពយ៉ាងទូលំទូលាយ ដែលធ្វើឱ្យពួកជំនុំរញ៉េរញ៉ៃ រហូតដល់ថ្នាក់កម្រិតនៃភាពច្របូកច្របល់នៅក្នុងពួកជំនុំខ្លះ អាចត្រូវបានពិពណ៌នាដោយឃ្លាមួយថា៖ ពួកគេក្លាយជាកន្លែងដែលលាយឡំគ្នាដូចសម្លកកូរ។ មនុស្សអាក្រក់ ពួកអ្នកមិនជឿ ពួកមនុស្សសហាយស្មន់ ពួកអ្នកកាងនៅតាមមូលដ្ឋាន និងសូម្បីតែមនុស្សមួយចំនួនដែលហ៊ានលក់ក្បាលពួកជំនុំ និងបងប្អូនប្រុសស្រី នៅពេលជួបប្រទះគ្រោះថ្នាក់សូម្បីបន្តិចបន្តួច សុទ្ធតែនៅលាយឡំគ្នានៅក្នុងពួកជំនុំទាំងនេះ។ ពួកអ្នកដឹកនាំក្លែងក្លាយមិនអាចមើលធ្លុះមនុស្សទាំងនេះឡើយ ហើយពួកគេមិនចាត់ចែង ឬដោះស្រាយជាមួយមនុស្សទាំងនេះទេ។ ហេតុដូច្នេះហើយ ក្រោមការដឹកនាំរបស់ពួកអ្នកដឹកនាំក្លែងក្លាយដែលងងឹតងងល់ និងស្ពឹកស្រពន់បែបនេះ រាស្ដ្ររើសតាំងរបស់ព្រះជាម្ចាស់មិនអាចត្រូវបានការពារឡើយ ហើយកិច្ចការរបស់ពួកជំនុំ និងសណ្តាប់ធ្នាប់ជាប្រក្រតីនៃជីវិតពួកជំនុំ ប្រាកដជាមិនអាចត្រូវបានថែរក្សាឡើយ។ តើអស់អ្នកដែលស្រឡាញ់សេចក្ដីពិត និងសុខចិត្តទទួលយកសេចក្ដីពិត អាចយល់ និងទទួលបានសេចក្ដីពិតនៅក្នុងជីវិតពួកជំនុំដ៏លាយឡំគ្នាបែបនេះដោយរបៀបណា? តើមនុស្សទាំងនោះនឹងមិនមានអារម្មណ៍ឈឺចាប់នៅក្នុងចិត្តទេឬអី? ប្រសិនបើអ្នកដឹកនាំពួកជំនុំម្នាក់ មិនអាចថែរក្សាកិច្ចការរបស់ពួកជំនុំ សណ្តាប់ធ្នាប់ជាប្រក្រតីនៃជីវិតពួកជំនុំ ឬបរិយាកាសសម្រាប់បងប្អូនប្រុសស្រីក្នុងការបំពេញភារកិច្ចរបស់ខ្លួនឱ្យបានត្រឹមត្រូវ ឬធានាសុវត្ថិភាពនៃរឿងទាំងនេះទេ នោះអ្នកដឹកនាំម្នាក់នេះគឺជាអ្នកដឹកនាំក្លែងក្លាយដោយឥតសង្ស័យ។ ហេតុអ្វីបានជាពួកគេត្រូវបានគេហៅថាជាអ្នកដឹកនាំក្លែងក្លាយ? គឺដោយសារតែពួកគេងងឹតងងល់ និងស្ពឹកស្រពន់ ដែលនាំឱ្យមានការកើតឡើងម្ដងហើយម្ដងទៀតនូវការដែលមនុស្សអាក្រក់បង្អាក់ និងរំខានដល់កិច្ចការរបស់ពួកជំនុំ។ លើសពីនេះទៅទៀត សូម្បីតែពេលដែលរឿងនេះបានបង្កជាផលវិបាករួចហើយក៏ដោយ ក៏ពួកគេនៅតែមិនអាចចាត់ចែង និងដោះស្រាយបញ្ហាបានឆាប់ និងសុក្រឹតត្រឹមត្រូវដែរ ហើយពួកគេក៏មិនអាចថែរក្សាកិច្ចការរបស់ពួកជំនុំ និងជីវិតពួកជំនុំរបស់បងប្អូនប្រុសស្រីឱ្យបានត្រឹមត្រូវដែរ។ និយាយឱ្យស្រួលស្ដាប់ទៅ ពួកអ្នកដឹកនាំបែបនេះមិនមានសមត្ថភាពក្នុងកិច្ចការរបស់ពួកគេទេ និយាយឱ្យចំទៅ ពួកគេកំពុងធ្វេសប្រហែសយ៉ាងធ្ងន់ធ្ងរនៅក្នុងទំនួលខុសត្រូវរបស់ពួកគេ។ ទោះបីជាពួកគេបម្រើជាអ្នកដឹកនាំក៏ដោយ ក៏ពួកគេការពារផលប្រយោជន៍របស់មនុស្សអាក្រក់ និងផលប្រយោជន៍របស់ពួកអ្នកបម្រើសាតាំងដែរ ខណៈពេលដែលមិនអើពើនឹងកិច្ចការរបស់ពួកជំនុំ និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ ពួកគេការពារ និងបណ្ដោយឱ្យមនុស្សអាក្រក់ទាំងនោះបង្អាក់ និងរំខានដល់ជីវិតពួកជំនុំ ដែលបណ្ដាលឱ្យបងប្អូនប្រុសស្រីរងការខូចខាត។ បើវិនិច្ឆ័យតាមគុណសម្បត្តិ និងការសម្ដែងចេញរបស់ពួកគេ ទោះបីជាពួកគេគ្រាន់តែមានគុណសម្បត្តិអន់ និងគ្មានសមត្ថភាពក្នុងកិច្ចការរបស់ពួកគេ ហើយមិនអាចត្រូវបានកំណត់លក្ខណៈថាជាពួកទទឹងនឹងព្រះគ្រីស្ទក៏ដោយ ក៏ផលវិបាកនៃទង្វើរបស់ពួកគេចំពោះកិច្ចការរបស់ពួកជំនុំ គឺធ្ងន់ធ្ងរណាស់។ ធម្មជាតិនៃទង្វើរបស់ពួកគេ គឺដូចគ្នានឹងទង្វើរបស់ពួកទទឹងនឹងព្រះគ្រីស្ទដែលបង្កើតនគរឯករាជ្យ និងគាបសង្កត់បងប្អូនប្រុសស្រីដែរ។ ទាំងពីរក្រុមនេះការពារ និងបណ្ដោយឱ្យមនុស្សអាក្រក់ ហើយបណ្ដោយឱ្យពួកអ្នកបម្រើសាតាំងធ្វើអ្វីតាមចិត្តចង់នៅក្នុងពួកជំនុំ។ គ្រាន់តែថា ពួកអ្នកដឹកនាំក្លែងក្លាយមិនប្រព្រឹត្តអាក្រក់ និងរំខានដល់កិច្ចការរបស់ពួកជំនុំដោយបើកចំហ និងដោយឥតអៀនខ្មាស ដូចពួកទទឹងនឹងព្រះគ្រីស្ទធ្វើនោះទេ។ ពួកគេមិនមានចេតនាអូសទាញមនុស្សមករកខ្លួនឯង និងឱ្យមនុស្សស្ដាប់បង្គាប់ពួកគេឡើយ ប៉ុន្តែលទ្ធផលចុងក្រោយគឺដូចគ្នានឹងលទ្ធផលរបស់ពួកទទឹងនឹងព្រះគ្រីស្ទដែលបង្កើតនគរឯករាជ្យដែរ។ ទាំងពីរក្រុមនេះបណ្ដាលឱ្យបងប្អូនប្រុសស្រីដែលស្រឡាញ់សេចក្ដីពិត និងបំពេញភារកិច្ចរបស់ខ្លួនដោយស្មោះត្រង់ រងការខូចខាត និងត្រូវបំផ្លាញ ហើយគ្មានផ្លូវរស់ឡើយ។ នៅក្នុងបរិយាកាស និងជីវិតពួកជំនុំបែបនេះ វាពិបាកណាស់សម្រាប់បងប្អូនប្រុសស្រីដែលបំពេញភារកិច្ចរបស់ខ្លួនដោយស្មោះត្រង់ ក្នុងការមានការរីកចម្រើននៅក្នុងជីវិត ហើយវាពិបាកណាស់សម្រាប់ពួកគេក្នុងការបំពេញភារកិច្ចរបស់ខ្លួនជាប្រក្រតី។ ជាធម្មតា កិច្ចការនៃការផ្សាយដំណឹងល្អ និងកិច្ចការផ្សេងៗរបស់ពួកជំនុំ ក៏ត្រូវបានរារាំងយ៉ាងខ្លាំងដែរ ហើយមិនអាចរីកចម្រើនជាប្រក្រតីបានឡើយ។ នេះគឺជាការសម្ដែងចេញទីមួយរបស់ពួកអ្នកដឹកនាំក្លែងក្លាយ ដែលយើងកំពុងវែកញែកទាក់ទងនឹងទំនួលខុសត្រូវទីដប់ពីរ គឺការមិនកត់សម្គាល់ និងការមិនអាចមើលធ្លុះមនុស្ស ព្រឹត្តិការណ៍ និងរឿងរ៉ាវនានាដែលកើតឡើងនៅជុំវិញពួកគេ។ ការសម្ដែងចេញនេះ គឺគ្រប់គ្រាន់ដើម្បីកំណត់លក្ខណៈមនុស្សបែបនេះថាជាពួកអ្នកដឹកនាំក្លែងក្លាយហើយ។

II. អ្នកដឹកនាំក្លែងក្លាយមិនដោះស្រាយជាមួយមនុស្សដែលបង្កការបង្អាក់ និងការរំខានដល់កិច្ចការរបស់ពួកជំនុំ ស្របតាមគោលការណ៍ទេ

ចំពោះ កិច្ចការទីពីរដែលមានចែងនៅក្នុងទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ យើងនឹងលាតត្រដាង និងវែកញែកអំពីការសម្ដែងចេញរបស់ពួកអ្នកដឹកនាំក្លែងក្លាយ។ កិច្ចការទីពីរគឺថា ពួកអ្នកដឹកនាំ និងពួកអ្នកធ្វើការគួរតែប្រើប្រាស់គោលការណ៍សេចក្ដីពិត ដើម្បីដោះស្រាយបញ្ហាឱ្យបានឆាប់ នៅពេលដែលរកឃើញបញ្ហាទាំងនោះ។ ទោះជាយ៉ាងណាក៏ដោយ ពួកអ្នកដឹកនាំក្លែងក្លាយក៏គ្មានសមត្ថភាពនៅក្នុងការធ្វើកិច្ចការនេះដែរ។ ហេតុដូច្នេះហើយ ការសម្ដែងចេញទីពីររបស់ពួកអ្នកដឹកនាំក្លែងក្លាយដែលយើងនឹងវែកញែក គឺថាពួកគេមិនដឹងពីគោលការណ៍សម្រាប់ដោះស្រាយជាមួយមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្កការបង្អាក់ និងការរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតានៃជីវិតពួកជំនុំឡើយ។ នៅពេលដែលពួកអ្នកដឹកនាំក្លែងក្លាយចូលរួមក្នុងជីវិតពួកជំនុំ ពួកគេហូប និងផឹកព្រះបន្ទូលរបស់ព្រះជាម្ចាស់ និងអានអធិដ្ឋានព្រះបន្ទូលរបស់ព្រះជាម្ចាស់ ប៉ុន្តែពួកគេមិនដែលយល់ពីអត្ថន័យនៃព្រះបន្ទូលរបស់ព្រះជាម្ចាស់ឡើយ មិនដែលក្ដាប់បាននូវគោលការណ៍នៃអ្វីៗគ្រប់យ៉ាងដែលព្រះជាម្ចាស់មានព្រះបន្ទូលឡើយ ហើយក៏មិនដឹងពីគោលការណ៍ និងស្ដង់ដាដែលព្រះជាម្ចាស់តម្រូវសម្រាប់បញ្ហាផ្សេងៗដែរ។ នេះកាន់តែបញ្ជាក់ថា ពួកអ្នកដឹកនាំក្លែងក្លាយខ្វះសមត្ថភាពក្នុងការយល់ដឹងពីសេចក្ដីពិត ហើយមានគុណសម្បត្តិអន់ខ្លាំង។ មនុស្សមួយចំនួននិយាយថា៖ «តើអ្នកអាចនិយាយថា ពួកគេមានគុណសម្បត្តិអន់បានដោយរបៀបណា? ពួកគេធ្វើម្ហូបឆ្ងាញ់ណាស់ ស្លៀកពាក់ទាន់សម័យ និងនិយាយស្តីពីរោះនៅពេលទាក់ទងជាមួយអ្នកដទៃ ហើយមនុស្សគ្រប់គ្នាចូលចិត្តស្ដាប់ពួកគេ»។ តើរូបរាងខាងក្រៅរបស់មនុស្សម្នាក់ អាចតំណាងឱ្យសារជាតិរបស់ពួកគេបានដែរឬទេ? តើការដែលមានសមត្ថភាពធ្វើរឿងខាងក្រៅខ្លះបានល្អ មានន័យថាពួកគេមានគុណសម្បត្តិល្អដែរឬទេ? ដើម្បីវាយតម្លៃ វាស់វែង និងកំណត់លក្ខណៈអ្វីមួយ ត្រូវតែមានស្ដង់ដាដ៏សុក្រឹតត្រឹមត្រូវជានិច្ច។ ដើម្បីវាស់វែងគុណសម្បត្តិរបស់មនុស្សម្នាក់ ស្ដង់ដាគឺថាតើការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់ បរិសុទ្ធដែរឬទេ។ ការនិយាយថាមនុស្សទាំងនេះមានគុណសម្បត្តិអន់ គឺភាគច្រើនសំដៅទៅលើការខ្វះសមត្ថភាពរបស់ពួកគេក្នុងការយល់ដឹងពីសេចក្ដីពិត។ យើងវាស់វែងគុណសម្បត្តិរបស់មនុស្សម្នាក់ដោយផ្អែកលើសមត្ថភាពរបស់ពួកគេក្នុងការយល់ដឹងពីព្រះបន្ទូលរបស់ព្រះជាម្ចាស់។ តើវាមិនមានលក្ខណៈសត្យានុម័ត និងយុត្តិធម៌ខ្លាំងទេឬ? (មែនហើយ)។ ក្នុងនាមជាភាវៈដែលព្រះបានបង្កើត ប្រសិនបើអ្នកមិនអាចយល់ពីព្រះបន្ទូលរបស់ព្រះអាទិករទេ តើអ្នកមានគុណសម្បត្តិអ្វីទៅ? តើអ្នកមានគំនិតដែលអាចគិតពិចារណាបានដែរឬទេ? មនុស្សបែបនេះខ្វះគុណសម្បត្តិជាមនុស្ស។ គុណសម្បត្តិរបស់ពួកគេគឺអន់រហូតដល់ថ្នាក់ពួកគេមិនអាចសូម្បីតែយល់ពីព្រះបន្ទូលរបស់ព្រះជាម្ចាស់ផង តើមនុស្សបែបនេះអាចទទួលបានសេចក្ដីពិតក្នុងនាមជាអ្នកជឿលើព្រះជាម្ចាស់បានដែរឬទេ?

ឥឡូវនេះ យើងនឹងប្រកបគ្នា និងវែកញែកអំពីការសម្ដែងចេញទីពីររបស់ពួកអ្នកដឹកនាំក្លែងក្លាយ។ ពួកអ្នកដឹកនាំក្លែងក្លាយមិនដឹងពីរបៀបដោះស្រាយជាមួយអ្នកដែលបង្អាក់ និងរំខានដល់កិច្ចការរបស់ពួកជំនុំឡើយ ហើយក៏មិនអាចមើលធ្លុះមនុស្ស ព្រឹត្តិការណ៍ និងរឿងរ៉ាវផ្សេងៗបានដែរ។ នេះគឺគ្រប់គ្រាន់ដើម្បីបង្ហាញថា ពួកអ្នកដឹកនាំក្លែងក្លាយមានគុណសម្បត្តិអន់ ខ្វះសមត្ថភាពក្នុងការយល់ដឹងពីសេចក្ដីពិត និងមិនមានគុណសម្បត្តិដើម្បីយល់ដឹងពីព្រះបន្ទូលរបស់ព្រះជាម្ចាស់ឡើយ។ ឧទាហរណ៍៖ មានមនុស្សម្នាក់តែងតែទាស់ ទទឹង ចំពោះនរណាក៏ដោយដែលជាអ្នកដឹកនាំ។ ពួកអ្នកដឹកនាំក្លែងក្លាយក៏អាចកត់សម្គាល់ឃើញថា មនុស្សម្នាក់នេះមានបញ្ហា ហើយមានញាណដឹងថាពួកគេហាក់ដូចជាមនុស្សអាក្រក់ និងជាអាទទឹងនឹងព្រះគ្រីស្ទ។ ពួកគេអាចចាប់បានតម្រុយខ្លះៗអំពីរឿងរ៉ាវនានា ដែលនេះមិនអន់ពេកនោះទេ។ ប៉ុន្តែ ប្រសិនបើអ្នកសួរពួកគេថា៖ «តើអ្វីដែលធ្វើឱ្យអ្នកនិយាយថា ពួកគេហាក់ដូចជាអាទទឹងនឹងព្រះគ្រីស្ទ និងជាមនុស្សអាក្រក់? តើមានការសម្ដែងចេញជាក់លាក់ធ្វើជាភស្តុតាងដែរឬទេ? តើអ្នកអាចកំណត់ថា ពួកគេជាអាទទឹងនឹងព្រះគ្រីស្ទ និងជាមនុស្សអាក្រក់បាន ដោយគ្រាន់តែពួកគេតែងតែទាស់ទទឹងចំពោះនរណាក៏ដោយដែលជាអ្នកដឹកនាំបានដែរឬទេ? ត្រឹមតែប៉ុណ្ណឹងមិនគ្រប់គ្រាន់ដើម្បីកំណត់លក្ខណៈពួកគេតាមរបៀបនេះឡើយ វាគ្រាន់តែជារឿងនៃនិស្ស័យ ជាបញ្ហានៃភាពក្រអឺតក្រទម និងការរាប់ខ្លួនឯងជាសុចរិតប៉ុណ្ណោះ។ តើពួកគេមានធម្មជាតិជាអាទទឹងនឹងព្រះគ្រីស្ទដែរឬទេ? តើពួកគេជាមនុស្សដែលមិនពេញចិត្តនឹងសេចក្ដីពិត និងស្អប់សេចក្ដីពិតដែរឬទេ? តើពួកគេបានរំខានដល់កិច្ចការរបស់ពួកជំនុំដែរឬទេ? តើពួកគេបានចោទប្រកាន់ពួកអ្នកដឹកនាំ និងពួកអ្នកធ្វើការទាំងអស់ថាជាពួកអ្នកដឹកនាំក្លែងក្លាយ និងជាពួកទទឹងនឹងព្រះគ្រីស្ទដែរឬទេ? តើពួកគេបានធ្វើរឿងទាំងនេះដែរឬទេ?» ពួកគេឆ្លើយតបថា៖ «វាហាក់ដូចជាពួកគេបានធ្វើដែរ»។ ប្រសិនបើអ្នកសួរទៀតថា៖ «អ៊ីចឹង តើយើងគួរកំណត់លក្ខណៈ និងដោះស្រាយជាមួយពួកគេដោយរបៀបណា?» ពួកគេឆ្លើយថា ពួកគេមិនដឹងទេ។ ប្រសិនបើអ្នកសួរថា៖ «ចំពោះមនុស្សប្រភេទនេះ តើយើងគួរផ្ដល់ការព្រមានដល់ពួកគេ និងលាតត្រដាងពួកគេ ដើម្បីជួយបងប្អូនប្រុសស្រីឱ្យទទួលបានការយល់ដឹងដែរឬទេ?» ពួកគេនៅតែមិនដឹងដដែល។ នេះគឺជាករណីនៃការមិនដឹងអ្វីទាល់តែសោះ និងមិនអាចមើលធ្លុះអ្វីទាំងអស់។ ពួកគេអាចកត់សម្គាល់ឃើញតម្រុយខ្លះៗ ប៉ុន្តែមិនដឹងពីរបៀបកំណត់លក្ខណៈ ឬដោះស្រាយជាមួយមនុស្សបែបនេះស្របតាមគោលការណ៍ឡើយ។ តើពួកគេអាចដោះស្រាយបញ្ហាជាក់ស្ដែងបានដែរឬទេ? តើពួកគេអាចជួយរាស្ដ្ររើសតាំងរបស់ព្រះជាម្ចាស់ឱ្យរៀនសូត្រទុកជាមេរៀនបានដែរឬទេ? ដោយសារបុគ្គលបែបនេះជាមនុស្សអាក្រក់ និងជាពួកទទឹងនឹងព្រះគ្រីស្ទ មិនយូរមិនឆាប់ ពួកគេនឹងត្រូវបណ្ដេញចេញ។ ទោះជាយ៉ាងណាក៏ដោយ ប្រសិនបើអ្នកដកពួកគេចេញ ឬដាក់ពួកគេឱ្យនៅដាច់ដោយឡែក មុនពេលពួកគេប្រព្រឹត្តអំពើអាក្រក់ណាមួយជាក់ស្ដែង នោះពួកគេនឹងសម្ដែងការទាស់ទទឹង ហើយបងប្អូនប្រុសស្រីនឹងមិនអាចយល់ថាហេតុអ្វីបានជាអ្នកធ្វើបែបនោះឡើយ។ ហេតុដូច្នេះហើយ ចាំបាច់ត្រូវទុកឱ្យពួកគេសម្ដែងមួយរយៈសិន។ នៅពេលដែលទង្វើអាក្រក់របស់ពួកគេកាន់តែលេចឡើងច្បាស់ ហើយពួកគេចាប់ផ្ដើមផ្សព្វផ្សាយទស្សនៈខុសឆ្គង និងពាក្យចចាមអារ៉ាមគ្មានមូលដ្ឋាន ដោយបំភាន់ និងព្យាយាមអូសទាញបងប្អូនប្រុសស្រី ដណ្ដើមអំណាច និងឥទ្ធិពល បង្កើតនគរឯករាជ្យ និងប៉ុនប៉ងបំផ្លាញកិច្ចការរបស់ពួកជំនុំ នោះមនុស្សភាគច្រើននឹងអាចកំណត់ ពីសារជាតិធម្មជាតិរបស់ពួកគេបានយ៉ាងច្បាស់ ហើយជាធម្មតា ពួកគេនឹងអាចក្រោកឈរឡើងដើម្បីលាតត្រដាង យល់ដឹង និងបដិសេធពួកគេបាន។ ពេលនោះ អ្នកអាចដកពួកគេចេញ និងដោះស្រាយជាមួយពួកគេស្របតាមគោលការណ៍សេចក្ដីពិតបានហើយ។ មានតែការធ្វើការតាមរបៀបនេះទេ ទើបអាចជួយបងប្អូនប្រុសស្រីឱ្យមានការយល់ដឹងបាន។ តើពួកអ្នកដឹកនាំក្លែងក្លាយអាចចាត់ចែង និងដោះស្រាយបញ្ហាតាមរបៀបនេះបានដែរឬទេ? ពួកអ្នកដឹកនាំក្លែងក្លាយខ្វះគុណសម្បត្តិ និងប្រាជ្ញានេះ។ តើអ្នកឃើញមានអ្នកដឹកនាំក្លែងក្លាយណាម្នាក់ ដែលអាចដោះស្រាយជាមួយមនុស្សអាក្រក់ និងពួកទទឹងនឹងព្រះគ្រីស្ទបានឆាប់ដែរឬទេ? គ្មានសូម្បីតែម្នាក់។ ហេតុដូច្នេះហើយ ពួកអ្នកដឹកនាំក្លែងក្លាយប្រាកដជានឹងមិនការពារបងប្អូនប្រុសស្រីពីការរំខានរបស់មនុស្សអាក្រក់ និងការបំភាន់របស់ពួកទទឹងនឹងព្រះគ្រីស្ទឡើយ។ ពួកអ្នកដឹកនាំក្លែងក្លាយភាគច្រើន មិនត្រឹមតែមិនស្គាល់ខ្លួនឯងបន្ទាប់ពីត្រូវបានដកហូតតំណែងប៉ុណ្ណោះទេ ប៉ុន្តែពួកគេថែមទាំងត្អូញត្អែរយ៉ាងខ្លាំង ដោយរអ៊ូរទាំថា ដំណាក់របស់ព្រះជាម្ចាស់មិនផ្តល់យុត្តិធម៌ដល់ពួកគេ ដោយនិយាយថា វាប្រៀបដូចជា «ដល់ត្រើយសើយគូទឱ្យ» ដោយអះអាងថា ពួកគេបានខិតខំប្រឹងប្រែង ប៉ុន្តែមិនទទួលបានការផ្ដល់តម្លៃ ហើយទទួលរងនូវភាពអយុត្តិធម៌។ ប្រសិនបើអ្នកលាតត្រដាងពួកគេថាជាពួកអ្នកដឹកនាំក្លែងក្លាយ ពួកគេនៅតែទាស់ទទឹង ដោយគិតថា៖ «ខ្ញុំបានបម្រើជាអ្នកដឹកនាំអស់រយៈពេលជាច្រើនឆ្នាំ ទោះបីជាខ្ញុំគ្មានសមិទ្ធផលអ្វីក៏ដោយ យ៉ាងហោចណាស់ខ្ញុំបានស៊ូទ្រាំនឹងការលំបាកដែរ។ ហេតុអ្វីបានជាខ្ញុំត្រូវបានដកហូតតំណែង? នេះប្រៀបដូចជាដល់ត្រើយសើយគូទឱ្យអ៊ីចឹង!» មិនថាអ្នកលាតត្រដាងពួកគេយ៉ាងណាក៏ដោយ ក៏ពួកគេនៅតែទាស់ទទឹងដដែល។ ពួកគេថែមទាំងនិយាយថា៖ «នៅពេលដែលខ្ញុំបានរកឃើញអាទទឹងនឹងព្រះគ្រីស្ទម្នាក់ ខ្ញុំខ្វល់ខ្វាយចិត្តរហូតដល់ថ្នាក់ខ្ញុំតែងតែឡើងពងបែកមាត់ និងដេកមិនលក់។ តើខ្ញុំអាចមានបន្ទុកបែបនេះបានដោយរបៀបណា ប្រសិនបើខ្ញុំជាអ្នកដឹកនាំក្លែងក្លាយនោះ?» ពួកគេមិនបានធ្វើកិច្ចការចាំបាច់ណាមួយឡើយ គ្មានសមត្ថភាពធ្វើកិច្ចការណាមួយឡើយ ហើយមិនទាំងដឹងថាត្រូវធ្វើអ្វីផង ប៉ុន្តែពួកគេនៅតែអាចសរសើរខ្លួនឯងបាន។ តើនេះមិនមែនជាការបង្កបញ្ហាទេឬ? គួរឱ្យស្អប់ខ្ពើមណាស់!

ចំពោះបញ្ហាផ្សេងៗដែលកើតឡើងនៅក្នុងពួកជំនុំ ពួកអ្នកដឹកនាំក្លែងក្លាយដឹងច្បាស់ថា ធម្មជាតិនៃបញ្ហាទាំងនោះគឺបង្កការបង្អាក់ និងការរំខានដល់កិច្ចការរបស់ពួកជំនុំ ប៉ុន្តែពួកគេមិនអើពើនឹងបញ្ហាទាំងនោះឡើយ។ នៅពេលដែលពួកគេឃើញបញ្ហាជាក់ស្ដែង ពួកគេគ្រាន់តែធ្វើបង្គ្រប់កិច្ចប៉ុណ្ណោះ ហើយមិនហ៊ានលាតត្រដាងបញ្ហាចាំបាច់ និងសំខាន់ៗឡើយ។ ពួកគេគ្រាន់តែនិយាយបញ្ឆិតបញ្ឆៀងខ្លះៗ និងផ្ដល់ការដាស់តឿនខ្លះៗ ដោយអធិប្បាយអំពីគោលលទ្ធិ ដោយមិនដោះស្រាយបញ្ហាទាំងនោះឱ្យចំៗឡើយ ហើយមានតែប៉ុណ្ណឹងឯង។ នៅពេលជួបប្រទះនឹងមនុស្សអាក្រក់ និងពួកទទឹងនឹងព្រះគ្រីស្ទ ពួកគេទាល់តម្រិះ ដោយប្រកាន់យកអាកប្បកិរិយាព្រងើយកន្តើយ ហាក់ដូចជារឿងនោះមិនមានអ្វីពាក់ព័ន្ធនឹងពួកគេ។ ពួកគេមិនដឹងពីរបៀបដ៏ សមស្របបំផុតដើម្បីចាត់ចែងបញ្ហាទាំងនេះទេ មិនដឹងថាត្រូវនិយាយអ្វីដើម្បីដោះស្រាយបញ្ហានានា មិនដឹងពីរបៀបការពារបងប្អូនប្រុសស្រី ហើយក៏គ្មានបន្ទុកអ្វីដែរ។ អ្វីដែលពួកគេមាន គឺគ្រាន់តែជាបំណងល្អបន្តិចបន្តួចប៉ុណ្ណោះ៖ «ខ្ញុំដឹងថាអ្នកគឺជាមនុស្សអាក្រក់។ ខ្ញុំនឹងមិនបណ្ដោយឱ្យអ្នករំខាន និងធ្វើបាបបងប្អូនប្រុសស្រីឡើយ។ ដរាបណាខ្ញុំស្ថិតនៅក្នុងតំណែងនេះ ខ្ញុំត្រូវតែការពារបងប្អូនប្រុសស្រី និងបំពេញទំនួលខុសត្រូវរបស់ខ្ញុំឱ្យដល់ទីបញ្ចប់»។ តើនេះមានប្រយោជន៍អ្វីទៅ? តើអ្នកបានដោះស្រាយបញ្ហានេះហើយឬនៅ? ខណៈពេលដែលអ្នករវល់តែខ្វល់ខ្វាយចិត្ត តើពួកទទឹងនឹងព្រះគ្រីស្ទនឹងនៅស្ងៀមដែរឬទេ? តើពួកគេនឹងឈប់រំខានដល់កិច្ចការរបស់ពួកជំនុំដែរឬទេ? នៅពេលដែលពួកគេឃើញថា អ្នកគឺជាអ្នកដឹកនាំដែលគ្មានប្រយោជន៍ និងកំសាក ជាមនុស្សអសារឥតការដែលគ្មានប្រាជ្ញា និងគ្មានសមត្ថភាពការងារយ៉ាងច្បាស់ក្រឡែតនោះ ពួកគេនឹងមិនទុកអ្នកនៅក្នុងភ្នែកទាល់តែសោះ។ ពួកទទឹងនឹងព្រះគ្រីស្ទ និងមនុស្សអាក្រក់ភាគច្រើន គឺមានល្បិចកល និងពិសពុលជាពិសេស។ ពួកគេបំភាន់ និងរំខានបងប្អូនប្រុសស្រី ហើយអ្នកគ្មានមធ្យោបាយដើម្បីបញ្ឈប់ ឬរឹតត្បិតពួកគេឡើយ។ អ្នកក៏មិនដឹងថាត្រូវស្វែងរកជំនួយពីនរណា ដើម្បីដោះស្រាយបញ្ហាទាំងនោះដែរ អ្នកគ្រាន់តែខ្វល់ខ្វាយចិត្ត និងរសាប់រសល់ យំបណ្ដើរ អធិដ្ឋានបណ្ដើរ។ អ្នកមើលទៅគួរឱ្យអាណិតណាស់ ហាក់ដូចជាអ្នកចេះគិតគូរដល់ព្រះរាជបំណងរបស់ព្រះជាម្ចាស់ខ្លាំងណាស់ និងយកចិត្តទុកដាក់ចំពោះបងប្អូនប្រុសស្រីខ្លាំងណាស់អ៊ីចឹង។ សូម្បីតែជាមួយមនុស្សអាក្រក់យ៉ាងជាក់ស្ដែងដូចជាពួកទទឹងនឹងព្រះគ្រីស្ទ ក៏អ្នកមិនអាចដោះស្រាយជាមួយពួកគេបានដែរ។ អ្នកមិនអាចវែកញែកទង្វើ និងឥរិយាបថរបស់ពួកទទឹងនឹងព្រះគ្រីស្ទស្របតាមសេចក្ដីពិតបានឡើយ ហើយអ្នកក៏មិនអាចលាតត្រដាងជាសាធារណៈនូវបំណង ចេតនា និងឥរិយាបថរបស់ពួកទទឹងនឹងព្រះគ្រីស្ទ ដើម្បីជួយបងប្អូនប្រុសស្រីឱ្យមានការយល់ដឹងបានដែរ។ អ្នកមិនអាចធ្វើរឿងទាំងនេះបានសោះឡើយ។ ពួកអ្នកដឹកនាំក្លែងក្លាយមួយចំនួនថែមទាំងនិយាយថា៖ «មិនគួរមាននរណាម្នាក់លាតត្រដាងពួកទទឹងនឹងព្រះគ្រីស្ទឡើយ។ ប្រសិនបើបងប្អូនប្រុសស្រីដឹងថា ពួកគេជាពួកទទឹងនឹងព្រះគ្រីស្ទ ហើយគេចចេញពីពួកគេ នោះពួកទទឹងនឹងព្រះគ្រីស្ទនឹងសងសឹក»។ តើនេះមិនមែនជាមនុស្សកំសាកដែលគ្មានប្រយោជន៍ទេឬ? តើមនុស្សបែបនេះអាចចាត់ចែងកិច្ចការរបស់ពួកជំនុំបានដែរឬទេ? តើពួកគេអាចការពារបងប្អូនប្រុសស្រី ដើម្បីឱ្យពួកគេអាចរស់នៅក្នុងជីវិតពួកជំនុំជាប្រក្រតីបានដែរឬទេ? តើនេះជាវិធីសាស្ត្រដោះស្រាយបញ្ហាប្រភេទណាទៅ? នៅពេលគ្មានរឿងអ្វីកើតឡើង ពួកគេអាចអធិប្បាយអំពីគោលលទ្ធិមិនចេះចប់មិនចេះហើយ ប៉ុន្តែនៅពេលមានរឿងអ្វីមួយកើតឡើង ពួកគេច្របូកច្របល់ និងវង្វេងវង្វាន់ អាចបានត្រឹមតែយំប៉ុណ្ណោះ។ តើពួកគេមិនមែនជាមនុស្សកំសាកដែលគ្មានប្រយោជន៍ទេឬ? ដោយមើលឃើញបងប្អូនប្រុសស្រីត្រូវបានពួកទទឹងនឹងព្រះគ្រីស្ទបំភាន់ និងត្រូវបានមនុស្សអាក្រក់រំខាន ពួកគេទាល់តម្រិះ ដោយគ្មានមធ្យោបាយឆ្លើយតបឡើយ។ ពួកគេមិនទាំងដឹងពីរបៀបធ្វើរឿងមូលដ្ឋានបំផុត ក្នុងការរួបរួមជាមួយបងប្អូនប្រុសស្រីនៅក្នុងពួកជំនុំដែលមានស្មារតីយុត្តិធម៌គួរសម មានភាពជាមនុស្ស និងអាចទទួលយកសេចក្ដីពិត ដើម្បីប្រកបគ្នា ប្រើប្រាស់ព្រះបន្ទូលរបស់ព្រះជាម្ចាស់ដើម្បីដោះស្រាយបញ្ហាទាំងនេះ ព្រមទាំងលាតត្រដាង និងយល់ដឹងពីពួកទទឹងនឹងព្រះគ្រីស្ទផង។ តើមនុស្សបែបនេះមិនមែនជាមនុស្សឥតបានការទេឬ? (មែនហើយ)។ ពួកអ្នកដឹកនាំក្លែងក្លាយមួយចំនួន ប្រយ័ត្នប្រយែងហួសហេតុ កំសាក និងគ្មានប្រយោជន៍។ តើពួកគេកំសាក និងគ្មានប្រយោជន៍ដល់កម្រិតណា? នៅពេលដែលមនុស្សអាក្រក់ចេញមកបង្អាក់ និងរំខានដល់កិច្ចការរបស់ពួកជំនុំ ដោយនិយាយសម្ដីអាក្រក់ និងឥតកោតក្រែងយ៉ាងខ្លាំងក្លា ពួកគេភ័យខ្លាចរហូតដល់ញ័រខ្លួន ដោយគិតថា៖ «ខ្ញុំមិនហ៊ានដោះស្រាយជាមួយពួកគេទេ។ ពួកគេគ្រោះថ្នាក់ណាស់ ពួកគេជាមនុស្សអាក្រក់ក្នុងសង្គម។ ប្រសិនបើខ្ញុំលាតត្រដាងពួកគេ ដើម្បីការពារបងប្អូនប្រុសស្រី ពួកគេច្បាស់ជារករឿងប្រឆាំងនឹងខ្ញុំ និងសងសឹកមិនខាន។ អ៊ីចឹង តើខ្ញុំអាចបន្តធ្វើជាអ្នកដឹកនាំបានដោយរបៀបណា? ពួកគេស្គាល់កន្លែងដែលខ្ញុំរស់នៅ។ តើពួកគេនឹងធ្វើបាបគ្រួសាររបស់ខ្ញុំដែរឬទេ? តើពួកគេនឹងរាយការណ៍ពីខ្ញុំដោយសារតែខ្ញុំជឿលើព្រះជាម្ចាស់ដែរឬទេ?» ពួកអ្នកដឹកនាំក្លែងក្លាយបែបនេះ មិនអាចទទួលរ៉ាប់រងកិច្ចការរបស់ពួកជំនុំបានឡើយ។ ការភ័យខ្លាចហួសហេតុរបស់ពួកគេ ធ្វើឱ្យពួកគេជាប់គាំងមិនធ្វើអ្វីសោះ។ ជាធម្មតា ពួកគេមិនអាចយល់ពីគោលការណ៍សម្រាប់ដោះស្រាយបញ្ហាបែបនេះ និងមនុស្សបែបនេះឡើយ។ នរណាក៏ដោយដែលត្រូវបានកំណត់លក្ខណៈថាជាអ្នកបង្អាក់ និងអ្នករំខានដល់កិច្ចការរបស់ពួកជំនុំ មិនមែនជាមនុស្សដែលគ្រាន់តែធ្វើខុសម្ដងម្កាលនោះទេ។ ផ្ទុយទៅវិញ ភាពជាមនុស្សរបស់ពួកគេគឺអាក្រក់ខ្លាំងណាស់ រហូតដល់ពួកគេតែងតែប្រព្រឹត្តអំពើខុសឆ្គងដោយមិនកោតក្រែង និងប្រព្រឹត្តអំពើអាក្រក់ជាច្រើន។ បុគ្គលបែបនេះពិតជាមានសារជាតិជាមនុស្សអាក្រក់មិនខាន។ ការដោះស្រាយជាមួយមនុស្សអាក្រក់ ក៏តម្រូវឱ្យមានវិធីសាស្ត្រប្រកបដោយប្រាជ្ញាខ្លះដែរ។ អ្នកត្រូវពិចារណាពីប្រវត្តិ និងមជ្ឈដ្ឋាន ហើយថាតើមនុស្សអាក្រក់អាចនឹងធ្វើសកម្មភាពអ្វីខ្លះ បន្ទាប់ពីត្រូវបានដោះស្រាយ ហើយថាតើរឿងនេះអាចនាំបញ្ហាដល់ពួកជំនុំដែរឬទេ។ មានតែការពិចារណាលើទិដ្ឋភាពទាំងនេះយ៉ាងយកចិត្តទុកដាក់ប៉ុណ្ណោះ ទើបអ្នកអាចដោះស្រាយរឿងនេះបានយ៉ាងសមស្រប តាមរបៀបដែលស្របតាមគោលការណ៍សេចក្ដីពិត និងប្រើប្រាស់ប្រាជ្ញា។ អស់អ្នកដែលយល់ពីសេចក្ដីពិត នឹងក្ដាប់បាននូវគោលការណ៍ដោយមិនដឹងខ្លួន ខណៈពេលដោះស្រាយបញ្ហាទាំងនេះ។ នៅពេលពួកគេធ្វើកិច្ចការនេះ ពួកគេនឹងយល់បន្តិចម្ដងៗពីរបៀបប្រព្រឹត្តចំពោះមនុស្សផ្សេងៗគ្នា បង្កើតបានជាផ្លូវ និងវិធីសាស្ត្រនានា ហើយមានប្រាជ្ញានៅក្នុងចិត្តរបស់ពួកគេ។ ប៉ុន្តែ ពួកអ្នកដឹកនាំក្លែងក្លាយខ្វះផ្លូវ វិធីសាស្ត្រ និងប្រាជ្ញានេះទាំងស្រុង។ នេះគឺដោយសារតែពួកគេមិនចេះគិតគូរដល់ព្រះរាជបំណងរបស់ព្រះជាម្ចាស់ ពួកគេមិនចេះគិតថាតើកិច្ចការនៅក្នុងដំណាក់របស់ព្រះជាម្ចាស់នឹងរងផលប៉ះពាល់ ឬថាតើពួកអ្នកដឹកនាំ និងពួកអ្នកធ្វើការនឹងប្រឈមនឹងគ្រោះថ្នាក់ដែរឬទេ។ ដោយសារពួកគេមិនចេះគិតអំពីរឿងទាំងនេះ ពួកគេដោះស្រាយបញ្ហានានាដោយគ្មានគោលការណ៍ ហើយកាន់តែគ្មានប្រាជ្ញាទៅទៀត។ ពួកអ្នកដឹកនាំក្លែងក្លាយមិនអាចដោះស្រាយបញ្ហាទាំងនេះបានឡើយ ហើយមិនរៀនសូត្រពីបញ្ហាទាំងនោះដើម្បីទុកជាមេរៀនទេ ដែលបញ្ជាក់ថា ពួកគេមិនព្រមរៀនសូត្រ គ្មានសមត្ថភាព មិនអើពើលើកិច្ចការដែលត្រឹមត្រូវ និងមិនអាចធ្វើកិច្ចការអ្វីបានឡើយ។ នៅពេលដែលពួកគេឃើញមនុស្សអាក្រក់ និងពួកទទឹងនឹងព្រះគ្រីស្ទប្រព្រឹត្តអំពើអាក្រក់ និងបង្កការរំខាន ពួកគេមិនលាតត្រដាងមនុស្សទាំងនេះ ហើយក៏មិនដោះស្រាយបញ្ហាដែរ។ ពួកគេគិតតែពីការការពារផលប្រយោជន៍ផ្ទាល់ខ្លួនប៉ុណ្ណោះ ដោយមិនខ្វល់ខ្វាយពីកិច្ចការរបស់ពួកជំនុំ ឬការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ឡើយ។ ពួកអ្នកដឹកនាំក្លែងក្លាយមួយចំនួនជិះជាន់អ្នកទន់ខ្សោយ តែខ្លាចអ្នកដែលមានអំណាចខ្លាំងជាងខ្លួន។ ពួកគេជិះជាន់ និងសម្ដែងឫទ្ធិដាក់អ្នកដែលស្លូតបូតឥតឈប់ឈរ ប៉ុន្តែនៅពេលពួកគេជួបមនុស្សអាក្រក់ និងពួកទទឹងនឹងព្រះគ្រីស្ទ ពួកគេបែរជាញញឹមពព្រាយ និងបញ្ចើចបញ្ចើទៅវិញ។ តើព្រះជាម្ចាស់អាចសព្វព្រះទ័យនឹងពួកអ្នកដឹកនាំក្លែងក្លាយ និងពួកអ្នកធ្វើការក្លែងក្លាយដែលគ្មានគោលការណ៍បែបនេះបានដែរឬទេ? ច្បាស់ជាមិនអាចទេ។ តើដំណាក់របស់ព្រះជាម្ចាស់អាចបណ្ដុះបណ្ដាលមនុស្សដែលជិះជាន់អ្នកទន់ខ្សោយ និងខ្លាចអ្នកខ្លាំង ហើយគ្មានស្មារតីយុត្តិធម៌ ឱ្យធ្វើជាពួកអ្នកដឹកនាំ និងពួកអ្នកធ្វើការបានដែរឬទេ? ច្បាស់ជាមិនអាចទេ! មនុស្សទាំងនេះសុទ្ធតែជាអ្នកមិនជឿ និងជាអ្នកគ្មានជំនឿ ដែលគ្មានមនសិការ ឬវិចារណញ្ញាណ ហើយមិនទទួលយកសេចក្ដីពិតទាល់តែសោះ ហើយដំណាក់របស់ព្រះជាម្ចាស់មិនចង់បានពួកគេឡើយ។

នៅពេលមានបញ្ហានានាកើតឡើងនៅក្នុងកិច្ចការរបស់ពួកអ្នកដឹកនាំក្លែងក្លាយ ការឆ្លើយតបរបស់ពួកគេគឺតែងតែគេចវេះពីទំនួលខុសត្រូវ។ ពាក្យដែលពួកគេនិយាយញឹកញាប់បំផុតគឺ «ខ្ញុំបានប្រកបគ្នាជាមួយពួកគេហើយ»។ ការបង្កប់ន័យនៅត្រង់នេះគឺ «ខ្ញុំបាននិយាយអ្វីគ្រប់យ៉ាងដែលខ្ញុំត្រូវនិយាយហើយ ដូច្នេះនៅពេលមានរឿងអ្វីខុសឆ្គងកើតឡើង វាគឺជាទំនួលខុសត្រូវរបស់ពួកគេ។ ខ្ញុំមិនពាក់ព័ន្ធនឹងរឿងនេះទេ»។ នេះហើយជាមូលហេតុដែលប្រយោគ «ខ្ញុំបានប្រកបគ្នាជាមួយពួកគេហើយ» គឺជាយ័ន្តការពារ និងជាបាវចនាសម្រាប់ពួកអ្នកដឹកនាំក្លែងក្លាយ។ ប្រសិនបើអ្នកដឹកនាំក្លែងក្លាយឃើញ អាទទឹងនឹងព្រះគ្រីស្ទម្នាក់ ធ្វើអ្វីតាមតែចិត្តខ្លួនឯង ប្រព្រឹត្តតាមអំពើចិត្ត និងបង្កការរំខាននៅក្នុងពួកជំនុំ ពួកគេក៏ប្រើវិធីសាស្ត្រនៃការប្រកបគ្នា និងការផ្ដល់ជំនួយផងដែរ។ បន្ទាប់ពីនិយាយពាក្យដាស់តឿន និងព្រមានពីរបីម៉ាត់រួចមក ពួកគេសន្មតថា អាទទឹងនឹងព្រះគ្រីស្ទនឹងស្តាប់បង្គាប់ និងចុះចូល ហើយលែងបំភាន់មនុស្ស ឬរំខានដល់ជីវិតពួកជំនុំទៀតហើយ។ តើនេះមិនមែនជាការសន្មតដ៏ល្ងង់ខ្លៅទេឬ? ការប្រើវិធីសាស្ត្រដ៏ល្ងង់ខ្លៅបែបនេះ ដើម្បីរឹតត្បិតការរំខានរបស់ពួកទទឹងនឹងព្រះគ្រីស្ទ គឺជារបៀបដែលអ្នកដឹកនាំក្លែងក្លាយធ្វើការ ហើយវាពិតជាល្ងង់ខ្លៅបំផុត! អ្នកដឹកនាំក្លែងក្លាយមិនធ្វើអ្វីក្រៅពីការរវល់ធ្វើការទាំងងងឹតងងល់ឡើយ។ ពួកគេបានត្រឹមតែរវល់នឹងកិច្ចការទូទៅ ខណៈពេលដែលមិនអាចបំពេញកិច្ចការជាមូលដ្ឋានបាន។ ពួកគេមិនស្រោចស្រពដល់អស់អ្នកដែលអាចទទួលយកសេចក្ដីពិតបានឡើយ ពួកគេមិនរឹតត្បិតអស់អ្នកដែលបង្កការបង្អាក់ និងការរំខានឡើយ ហើយពួកគេមិនជម្រះចេញនូវអស់អ្នកដែលប្រព្រឹត្តអំពើខុសឆ្គងដោយមិនកោតក្រែង និងមិនព្រមកែប្រែទោះបីជាមានការដាស់តឿនជាច្រើនលើកច្រើនសាក៏ដោយ។ ជាពិសេស ពួកគេមិនយកចិត្តទុកដាក់ចំពោះរបៀបដែលពួកទទឹងនឹងព្រះគ្រីស្ទប្រព្រឹត្តអំពើអាក្រក់ និងបង្កការរំខានឡើយ។ ពួកគេមិនលាតត្រដាង ឬយល់ដឹងពីមនុស្សទាំងនោះឡើយ ហើយពួកគេក៏មិនជម្រះ ឬបណ្ដេញមនុស្សទាំងនោះចេញដែរ ដោយបណ្ដោយឱ្យពួកទទឹងនឹងព្រះគ្រីស្ទប្រព្រឹត្តអំពើអាក្រក់ និងរំខានដល់កិច្ចការរបស់ពួកជំនុំ។ ពួកគេមិនខ្វល់ខ្វាយសោះឡើយ ហើយគិតថា អំពើអាក្រក់របស់ពួកទទឹងនឹងព្រះគ្រីស្ទ មិនពាក់ព័ន្ធនឹងពួកគេទេ។ នៅក្នុងកិច្ចការរបស់ពួកគេ ពួកអ្នកដឹកនាំក្លែងក្លាយអាចបានត្រឹមតែធ្វើបង្គ្រប់កិច្ចប៉ុណ្ណោះ ពួកគេធ្វើកិច្ចការទូទៅបន្តិចបន្តួច ហើយបន្ទាប់មកគិតថាពួកគេបានធ្វើកិច្ចការជាក់ស្ដែង ហើយថាពួកគេមានលក្ខណៈត្រូវតាមស្ដង់ដាជាពួកអ្នកដឹកនាំ និងពួកអ្នកធ្វើការ។ មិនថានរណាបង្អាក់ និងរំខានដល់កិច្ចការរបស់ពួកជំនុំនោះទេ ពួកគេគ្រាន់តែនិយាយរ៉ាយរ៉ាប់អំពីគោលលទ្ធិខ្លះៗប្រាប់អ្នកទាំងនោះ ផ្តល់ការដាស់តឿន និងការរំលឹកខ្លះៗ ហើយគិតថាបញ្ហាត្រូវបានដោះស្រាយ។ ពួកគេរវល់ពេញមួយថ្ងៃ ដោយចាត់ចែងទាំងរឿងធំ និងរឿងតូចតាច ហើយចាត់ទុកថាខ្លួនឯងកំពុងធ្វើការបានល្អ។ ពួកគេថែមទាំងអួតអាងទៀតថា៖ «មើលពួកជំនុំរបស់យើងចុះ។ មនុស្សគ្រប់គ្នាត្រូវបានចាត់ចែងឱ្យបំពេញភារកិច្ចបានយ៉ាងល្អ៖ អ្នកដែលអាចផ្សាយដំណឹងល្អបាន កំពុងផ្សាយដំណឹងល្អ អ្នកដែលអាចធ្វើវីដេអូបាន កំពុងធ្វើវីដេអូ អ្នកដែលអាចច្រៀងបាន កំពុងថតទំនុកតម្កើង ជីវិតពួកជំនុំរបស់យើងកំពុងតែរីកចម្រើនហើយ!» ក៏ប៉ុន្តែ ពួកគេមិនមើលឃើញបញ្ហាលាក់កំបាំងជាច្រើននៅក្នុងពួកជំនុំទាល់តែសោះ។ ពួកគេមិនហ៊ានដោះស្រាយជាមួយមនុស្សអាក្រក់ និងពួកអ្នកមិនជឿទាំងនោះ ដែលតែងតែបង្អាក់ និងរំខានដល់ជីវិតពួកជំនុំឡើយ ដូច្នេះពួកគេមិនអើពើនឹងអ្នកទាំងនោះទេ។ ពួកគេធ្វើជាមើលមិនឃើញពួកទទឹងនឹងព្រះគ្រីស្ទ ដែលប្រព្រឹត្តតាមរបៀបផ្ទាល់ខ្លួន ដោយម្នាក់ៗព្យាយាមទាញយកមនុស្ស និងបង្កើតក្រុមតូចៗផ្ទាល់ខ្លួនរបស់ពួកគេ។ ពួកគេមិនអាចដោះស្រាយសំណួរជាច្រើនដែលបានលើកឡើងដោយអ្នកជឿថ្មី ដែលស្រេកឃ្លានសេចក្ដីសុចរិតបានឡើយ។ ជំនួសឱ្យការស្វែងរកវិធីដើម្បីដោះស្រាយបញ្ហាជាក់ស្ដែងទាំងនេះ ពួកអ្នកដឹកនាំក្លែងក្លាយតែងតែព្យាយាមគេចវេះពីបញ្ហាទាំងនេះ ខណៈពេលដែលនៅតែអះអាងថា «ជីវិតពួកជំនុំកំពុងរីកចម្រើន»។ តើនេះមិនមែនជាការក្លែងបន្លំ និងការបោកប្រាស់ទេឬ? ពួកអ្នកដឹកនាំក្លែងក្លាយទុកពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទទាំងនេះនៅក្នុងពួកជំនុំ ដោយមិនជម្រះពួកគេចេញ ឬដោះស្រាយជាមួយពួកគេឡើយ ដោយបណ្ដោយឱ្យពួកគេប្រព្រឹត្តអំពើខុសឆ្គងដោយមិនកោតក្រែង និងធ្វើឱ្យជីវិតពួកជំនុំប្រែជារញ៉េរញ៉ៃទាំងស្រុង ខណៈពេលដែលធ្វើពុតជាមើលមិនឃើញ។ ពួកអ្នកដឹកនាំក្លែងក្លាយបែបនេះ គឺងងឹតងងល់ខ្លាំងណាស់! ពួកគេដើរតួជាខែលការពារសម្រាប់ពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទ ហើយថែមទាំងមានអារម្មណ៍មោទនភាពចំពោះរឿងនេះទៀតផង ដោយគិតថា ការមិនជម្រះមនុស្សថោកទាបទាំងនេះចេញ គឺជាការមានចិត្តស្រឡាញ់ និងការពាររាស្ដ្ររើសតាំងរបស់ព្រះជាម្ចាស់។ តើនេះមិនមែនជាការបង្អាក់ និងរំខានដល់កិច្ចការរបស់ពួកជំនុំទេឬ? តើនេះមិនមែនជាការមានចេតនាទាស់ទទឹងនឹងព្រះជាម្ចាស់ និងប្រឆាំងនឹងព្រះអង្គទេឬ? ប៉ុន្តែ ពួកអ្នកដឹកនាំក្លែងក្លាយមិនដឹងខ្លួនអំពីរឿងនេះទាល់តែសោះ។ ប្រសិនបើអ្នកសួរពួកគេថា តើបញ្ហាជាក់ស្ដែងទាំងនេះត្រូវបានដោះស្រាយហើយឬនៅ ពួកគេឆ្លើយថា៖ «ខ្ញុំបានលួសកាត់ពួកគេហើយ ខ្ញុំបានប្រកបគ្នាជាមួយពួកគេហើយ» ដែលបង្កប់ន័យថា បញ្ហាត្រូវបានដោះស្រាយ ហើយលែងពាក់ព័ន្ធនឹងពួកគេទៀតហើយ។ តើនេះមិនមែនជាការគេចវេះពីទំនួលខុសត្រូវទេឬ? ចំពោះអ្នកដឹកនាំក្លែងក្លាយ នៅពេលដែលនរណាម្នាក់ប្រព្រឹត្តអំពើខុសឆ្គងណាមួយ ឱ្យតែពួកគេបានលួសកាត់អ្នកប្រព្រឹត្តនោះឱ្យតែរួចពីដៃ និងផ្ដល់ការរំលឹក និងការដាស់តឿនខ្លះៗដល់អ្នកនោះ នោះកិច្ចការរបស់ពួកគេត្រូវបានបញ្ចប់ ហើយវាហាក់ដូចជាពួកគេបានដោះស្រាយបញ្ហានោះរួចហើយ។ តើនេះមិនមែនជាការបោកបញ្ឆោតទេឬ? ពួកអ្នកដឹកនាំក្លែងក្លាយខកខានមិនបានជម្រះពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទចេញឱ្យបានឆាប់យ៉ាងច្បាស់ក្រឡែត ហើយបន្ទាប់មក ពួកគេលើកយកលេសដែលស្តាប់ទៅហាក់ដូចជាសមហេតុផល ដោយនិយាយថា៖ «ខ្ញុំបានប្រកបគ្នាអំពីព្រះបន្ទូលរបស់ព្រះជាម្ចាស់ជាមួយពួកគេ ពួកគេសុទ្ធតែបានទទួលស្គាល់អ្វីដែលពួកគេបានធ្វើ និងមានអារម្មណ៍ថាមានវិប្បដិសារី ហើយពួកគេសុទ្ធតែបានយំ និងនិយាយថា ពួកគេនឹងប្រែចិត្តជាមិនខាន ហើយលែងប៉ុនប៉ងបង្កើតនគរឯករាជ្យផ្ទាល់ខ្លួនរបស់ពួកគេទៀតហើយ»។ តើពួកអ្នកដឹកនាំក្លែងក្លាយទាំងនេះ មិនមែនគ្រាន់តែបោកបញ្ឆោតខ្លួនឯង ដូចជាក្មេងលេងបាយឡុកបាយឡទេឬ? ពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទទាំងនេះ សុទ្ធតែជាមនុស្សដែលស្អប់ខ្ពើមសេចក្ដីពិត។ គ្មាននរណាម្នាក់ក្នុងចំណោមពួកគេទទួលយកសេចក្ដីពិតទាល់តែសោះ ហើយពួកគេមិនមែនជាគោលដៅនៃការសង្គ្រោះរបស់ព្រះជាម្ចាស់ឡើយ។ ផ្ទុយទៅវិញ ពួកគេគឺជាគោលដៅនៃការស្អប់ខ្ពើម និងសម្អប់របស់ព្រះជាម្ចាស់។ ប៉ុន្តែ ពួកអ្នកដឹកនាំក្លែងក្លាយប្រព្រឹត្តចំពោះពួកអ្នកមិនជឿ មនុស្សអាក្រក់ និងពួក ទទឹងនឹងព្រះគ្រីស្ទទាំងនេះ ដូចជាបងប្អូនប្រុសស្រី និងជួយពួកគេដោយក្ដីស្រឡាញ់។ តើបញ្ហានៅទីនេះមានលក្ខណៈបែបណា? តើវាជាភាពល្ងង់ខ្លៅ និងអវិជ្ជាដែលរារាំងពួកគេមិនឱ្យមើលឃើញមនុស្សទាំងនេះច្បាស់ ឬតើពួកគេកំពុងព្យាយាមផ្គាប់ចិត្តមនុស្សទាំងនោះ ដោយសារខ្លាចធ្វើឱ្យពួកគេអាក់អន់ចិត្ត? មិនថាមកពីហេតុផលអ្វីនោះទេ អ្វីដែលសំខាន់បំផុតនោះគឺថា ពួកអ្នកដឹកនាំក្លែងក្លាយមិនធ្វើកិច្ចការជាក់ស្ដែង ហើយពួកគេមិនទទួលយកសេចក្ដីពិត ឬទទួលស្គាល់កំហុសរបស់ខ្លួនឡើយ នៅពេលដែលពួកគេត្រូវបានលួសកាត់។ នេះគឺគ្រប់គ្រាន់ដើម្បីបង្ហាញថា ពួកអ្នកដឹកនាំក្លែងក្លាយគ្មានតថភាពនៃសេចក្ដីពិតទាល់តែសោះ។ ពួកគេមិនធ្វើការស្របតាមការរៀបចំកិច្ចការនៅក្នុងដំណាក់របស់ព្រះជាម្ចាស់ឡើយ ហើយជាពិសេសនៅត្រង់កន្លែងណាដែលពាក់ព័ន្ធនឹងកិច្ចការនៃការជម្រះពួកជំនុំ ពួកគេធ្វើសកម្មភាពតាមរបៀបបង្គ្រប់កិច្ច។ ពួកគេគ្រាន់តែធ្វើបង្គ្រប់កិច្ច ដោយជម្រះមនុស្សអាក្រក់ដែលលេចធ្លោច្បាស់ៗពីរបីនាក់ចេញប៉ុណ្ណោះ។ នៅពេលត្រូវបានលាតត្រដាង និងលួសកាត់ ពួកគេថែមទាំងរកហេតុផល និងលេសផ្សេងៗ ដើម្បីគេចវេះពីទំនួលខុសត្រូវ និងប្រកែកយកត្រូវសម្រាប់ខ្លួនឯងទៀតផង។ ហេតុដូច្នេះហើយ អ្នកដឹកនាំក្លែងក្លាយដែលមិនធ្វើកិច្ចការជាក់ស្ដែង គឺជាថ្មជំពប់ដែលរារាំងបំណងព្រះហឫទ័យរបស់ព្រះជាម្ចាស់មិនឱ្យសម្រេចបាន។ ពួកអ្នកដឹកនាំក្លែងក្លាយចាត់ចែងតែកិច្ចការទូទៅដែលនៅកម្រិតខាងក្រៅបន្តិចបន្តួចប៉ុណ្ណោះ ដែលគ្មានតម្លៃអ្វីទាល់តែសោះ។ ពួកគេមិនដែលដោះស្រាយបញ្ហាផ្សេងៗដែលកើតឡើងនៅក្នុងពួកជំនុំឡើយ។ ពួកគេគ្រាន់តែគេចវេះពីបញ្ហាទាំងនោះប៉ុណ្ណោះ។ នេះមិនត្រឹមតែពន្យារពេលដល់ដំណើរការជាប្រក្រតីនៃកិច្ចការរបស់ពួកជំនុំប៉ុណ្ណោះទេ ប៉ុន្តែថែមទាំងប៉ះពាល់ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ទៀតផង។ និយាយឱ្យចំទៅ ពួកអ្នកដឹកនាំក្លែងក្លាយបង្អាក់ និងរំខានដល់កិច្ចការរបស់ពួកជំនុំ ហើយដើរតួជាខែលការពារសម្រាប់ពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទ។ នៅគ្រាដ៏សំខាន់នៃសង្គ្រាមខាងវិញ្ញាណ ពួកគេឈរនៅខាងមនុស្សអាក្រក់ និងពួកទទឹងនឹងព្រះគ្រីស្ទ ដើម្បីទាស់ទទឹង និងបោកបញ្ឆោតព្រះជាម្ចាស់។ តើនេះមិនមែនជាការសម្ដែងចេញនៃការក្បត់ព្រះជាម្ចាស់ទេឬ? ដោយវិនិច្ឆ័យតាមទស្សនៈ និងឥរិយាបថរបស់ពួកអ្នកដឹកនាំក្លែងក្លាយ គឺវាច្បាស់ណាស់ថាពួកគេមិនមែនជាមនុស្សដែលដេញតាមសេចក្ដីពិតឡើយ ពួកគេមិនយល់ពីសេចក្ដីពិតទាល់តែសោះ ហើយពួកគេគ្មានសមត្ថភាពធ្វើកិច្ចការដឹកនាំសោះឡើយ។

ពួកអ្នកដឹកនាំក្លែងក្លាយមិនប្រព្រឹត្តចំពោះមនុស្សដោយផ្អែកលើព្រះបន្ទូលរបស់ព្រះជាម្ចាស់ទេ ប៉ុន្តែតាមចំណូលចិត្តផ្ទាល់ខ្លួនរបស់ពួកគេ។ ពួកគេធ្វើសកម្មភាពដោយគ្មានគោលការណ៍អ្វីឡើយ ដោយធ្វើអ្វីតាមតែចិត្តចង់។ នៅពេលដែលពួកគេឃើញពួកទទឹងនឹងព្រះគ្រីស្ទរំខានដល់ពួកជំនុំ ពួកអ្នកដឹកនាំក្លែងក្លាយមិនស្អប់ពួកគេទេ។ ពួកគេជឿថា ការអានព្រះបន្ទូលរបស់ព្រះជាម្ចាស់ខ្លះៗទៅកាន់ពួកទទឹងនឹងព្រះគ្រីស្ទ អាចរឹតត្បិតការបង្អាក់ និងការរំខានរបស់ពួកគេបាន។ តើពួកទទឹងនឹងព្រះគ្រីស្ទជាមនុស្សប្រភេទណា? ពួកគេគឺជាពួកអារក្ស ពួកគេគឺជាពួកសាតាំង! មិនថាពួកគេបានជឿលើព្រះជាម្ចាស់អស់រយៈពេលប៉ុន្មានឆ្នាំក៏ដោយ ពួកទទឹងនឹងព្រះគ្រីស្ទមិនទទួលយកសេចក្ដីពិតទាល់តែសោះ ហើយអាចបង្អាក់ និងរំខានដល់កិច្ចការរបស់ពួកជំនុំ និងរំខានដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ ពួកគេគឺជាពួកអារក្ស និងពួកសាតាំងនៅក្នុងជីវិតពិត។ ពួកអ្នកដឹកនាំក្លែងក្លាយសង្ឃឹមថានឹងធ្វើឱ្យពួកទទឹងនឹងព្រះគ្រីស្ទមានអារម្មណ៍ថាមានវិប្បដិសារី និងផ្លាស់ប្ដូរគំនិតរបស់ពួកគេ ដោយការអានអត្ថបទព្រះបន្ទូលរបស់ព្រះជាម្ចាស់មួយចំនួនទៅកាន់ពួកគេ។ តើនេះមិនមែនជាភាពល្ងង់ខ្លៅខ្លាំងទេឬ? មនុស្សដូចជាពួកទទឹងនឹងព្រះគ្រីស្ទ មិនទទួលយកសេចក្ដីពិតទាល់តែសោះ។ មិនថាពួកគេប្រព្រឹត្តអំពើអាក្រក់ច្រើនប៉ុណ្ណាក៏ដោយ ពួកគេនឹងមិនឆ្លុះបញ្ចាំង ឬស្គាល់ខ្លួនឯងឡើយ ហើយមិនថាពួកគេធ្វើខុសច្រើនប៉ុណ្ណាក៏ដោយ ពួកគេនឹងមិនទទួលស្គាល់កំហុសរបស់ពួកគេឡើយ។ ពួកគេគឺជាពួកមនុស្សមានបាបដែលត្រូវបានកំណត់ជោគវាសនាមកឱ្យធ្លាក់នរក ប៉ុន្តែអ្នកគិតថា ការអានអត្ថបទព្រះបន្ទូលរបស់ព្រះជាម្ចាស់មួយចំនួន និងការផ្ដល់ពាក្យដាស់តឿនខ្លះៗ អាចផ្លាស់ប្ដូរពួកគេបាន តើនេះមិនមែនជាការគិតស្រមើស្រមៃទេឬ? ប្រសិនបើមនុស្សជាតិដែលពុករលួយ អាចទទួលយកសេចក្ដីពិតបានយ៉ាងងាយស្រួលនោះ ព្រះជាម្ចាស់មិនចាំបាច់បំពេញកិច្ចការនៃការជំនុំជម្រះ និងការវាយផ្ចាលឡើយ។ ហេតុអ្វីបានជាព្រះជាម្ចាស់មានព្រះបន្ទូលច្រើនម្ល៉េះ និងសម្ដែងចេញនូវសេចក្ដីពិតច្រើនម្ល៉េះនៅក្នុងកិច្ចការរបស់ទ្រង់? គឺដោយសារតែការសង្គ្រោះមនុស្សមិនងាយស្រួលនោះទេ ដោយសារតែការលំបាករបស់មនុស្សមានច្រើនពេក ហើយការបះបោររបស់ពួកគេគឺធំពេក! មានតែអស់អ្នកដែលអាចទទួលយកសេចក្ដីពិតប៉ុណ្ណោះ ទើបអាចត្រូវបានសង្គ្រោះ។ អស់អ្នកដែលមិនពេញចិត្ត និងស្អប់សេចក្ដីពិត មិនអាចត្រូវបានសង្គ្រោះឡើយ។ ទោះជាយ៉ាងណាក៏ដោយ ពួកអ្នកដឹកនាំក្លែងក្លាយជឿថា ប្រសិនបើពួកគេនិយាយពាក្យសម្ដីអាក្រក់ៗខ្លះទៅកាន់ពួកអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទ បុគ្គលទាំងនេះនឹងមានអារម្មណ៍ថាមានវិប្បដិសារី និងចាប់ផ្ដើមស្គាល់ខ្លួនឯង ហើយថាប្រសិនបើបន្ទាប់មកពួកគេនិយាយពាក្យដាស់តឿន និងពាក្យលួងលោមខ្លះៗទៅកាន់ពួកគេ នោះពួកគេនឹងប្រែចិត្ត ធ្វើឱ្យពួកគេអាចផ្ដោតចិត្តលើការបំពេញភារកិច្ចរបស់ខ្លួន ប្រែជាស្មោះត្រង់ និងឆ្លងកាត់ការផ្លាស់ប្ដូរនិស្ស័យ ដោយប្រែក្លាយពួកទទឹងនឹងព្រះគ្រីស្ទ ទៅជាចៀមដែលចេះស្តាប់បង្គាប់។ តើនេះមិនមែនជាគំនិតដ៏ល្ងង់ខ្លៅទេឬ? គំនិតនេះគឺល្ងង់ខ្លៅបំផុត! នេះគឺដូចជាពាក្យសម្ដីរវើរវាយរបស់មនុស្សឆ្កួតអ៊ីចឹង តើរឿងរ៉ាវអាចសាមញ្ញបែបនេះបានដោយរបៀបណាទៅ! ព្រះជាម្ចាស់បាន និងកំពុងបំពេញកិច្ចការនៃការជំនុំជម្រះអស់រយៈពេលជាងសាមសិបឆ្នាំមកហើយ ហើយតើមនុស្សសម្រេចបានការស្គាល់ខ្លួនឯង និងការផ្លាស់ប្ដូរបានកម្រិតណាទៅ? មានតែមនុស្សមួយចំនួនតូចប៉ុណ្ណោះ ដែលសម្រេចបានលទ្ធផលខ្លះៗ។ អស់អ្នកដែលមិនស្រឡាញ់សេចក្ដីពិត មិនថាពួកគេស្ដាប់ការបង្រៀនច្រើនប៉ុណ្ណាក៏ដោយ យ៉ាងច្រើនបំផុតយល់បានត្រឹមតែគោលលទ្ធិខ្លះៗប៉ុណ្ណោះ។ និស្ស័យនៃជីវិតរបស់ពួកគេមិនបានផ្លាស់ប្ដូរទាល់តែសោះ ហើយសូម្បីតែឥរិយាបថល្អៗ និងអំពើល្អៗ ក៏កម្រនឹងបានឃើញពីពួកគេដែរ។ តើមនុស្សទាំងនេះជាមនុស្សប្រភេទណា? ពួកគេគឺជាមនុស្សដែលបរិភោគនំប៉័ងឱ្យឆ្អែត ពួកគេមិនទទួលយកសេចក្ដីពិតទាល់តែសោះ។ ពួកគេផ្ដោតតែលើការសោយសុខព្រះគុណរបស់ព្រះជាម្ចាស់ និងដេញតាមតែព្រះពរប៉ុណ្ណោះ ពួកគេគ្មានអ្វីក្រៅពីសត្វតិរច្ឆានដែលស្លៀកពាក់ជាមនុស្សឡើយ! មនុស្សត្រូវបានសាតាំងធ្វើឱ្យពុករលួយយ៉ាងជ្រាលជ្រៅ ពួកគេពោរពេញទៅដោយនិស្ស័យពុករលួយ ហើយឆ្អឹង និងឈាមរបស់ពួកគេ ពោរពេញទៅដោយជាតិពុលរបស់សាតាំង។ ប្រសិនបើពួកគេមិនអាចទទួលយកសេចក្ដីពិត ឬការជំនុំជម្រះ និងការវាយផ្ចាលរបស់ព្រះជាម្ចាស់ទេ តើពួកគេអាចចុះចូលនឹងព្រះជាម្ចាស់យ៉ាងពិតប្រាកដបានដោយរបៀបណា? តើពួកគេអាចបំពេញភារកិច្ចរបស់ខ្លួនដោយស្មោះត្រង់បានដោយរបៀបណា? តើពួកគេអាចកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់បានដោយរបៀបណា? តើការទទួលបានសេចក្ដីសង្គ្រោះ អាចសាមញ្ញដូចដែលមនុស្សស្រមៃដែរឬទេ? សាតាំងបានធ្វើឱ្យមនុស្សពុករលួយអស់រយៈពេលជាច្រើនពាន់ឆ្នាំមកហើយ រហូតដល់ថ្នាក់ពួកគេបានក្លាយជាពួកអារក្ស។ ឥឡូវនេះ ព្រះជាម្ចាស់បានយាងមកដើម្បីសង្គ្រោះពួកគេ ហើយមិនថាទ្រង់មានព្រះបន្ទូលច្រើនប៉ុណ្ណាក៏ដោយ ការប្រែក្លាយមនុស្សដែលបានក្លាយជាពួកអារក្ស ឱ្យទៅជាមនុស្សពិតប្រាកដ គឺជាកិច្ចការដ៏លំបាកខ្លាំងណាស់។ ព្រះជាម្ចាស់មិនត្រឹមតែត្រូវសម្ដែងចេញនូវសេចក្ដីពិតជាច្រើនប៉ុណ្ណោះទេ ប៉ុន្តែមនុស្សក៏ត្រូវតែខិតខំប្រឹងប្រែងឱ្យអស់ពីសមត្ថភាពរបស់ខ្លួនផងដែរ ដើម្បីសហការ ដោយការដេញតាម ការទទួលយក និងការអនុវត្តសេចក្ដីពិត ទើបពួកគេអាចរំដោះខ្លួនចេញពីឥទ្ធិពលរបស់សាតាំង និងទទួលបានសេចក្ដីសង្គ្រោះរបស់ព្រះជាម្ចាស់។ ព្រះជាម្ចាស់ធ្លាប់មានព្រះបន្ទូលថា៖ «មនុស្សជាច្រើនត្រូវបានត្រាស់ហៅ តែមានមនុស្សតិចណាស់ដែលត្រូវបានជ្រើសរើស»។ ទោះបីជាមានមនុស្សជាច្រើនជឿលើព្រះជាម្ចាស់ក៏ដោយ មានតែអស់អ្នកដែលឆ្លងកាត់បទពិសោធនៃការជំនុំជម្រះ និងការវាយផ្ចាលរបស់ព្រះជាម្ចាស់យ៉ាងពិតប្រាកដ និងចុះចូលនឹងកិច្ចការរបស់ព្រះអង្គទាំងស្រុងប៉ុណ្ណោះ ទើបអាចត្រូវបានជម្រះ និងប្រោសឱ្យគ្រប់លក្ខណ៍បាន។ អស់អ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទទាំងនោះ ដែលមិនទទួលយកសេចក្ដីពិតសូម្បីបន្តិចសោះ នៅក្នុងចិត្តរបស់ពួកគេគឺស្អប់ខ្ពើមសេចក្ដីពិត។ ពួកគេនឹងមិនទទួលបានសេចក្ដីសង្គ្រោះរបស់ព្រះជាម្ចាស់ឡើយ ហើយពួកគេអាចត្រឹមតែត្រូវបានបើកសម្ដែង និងជម្រុះចោលដោយកិច្ចការរបស់ព្រះជាម្ចាស់តែប៉ុណ្ណោះ។ ពួកអ្នកដឹកនាំក្លែងក្លាយគ្មានការយល់ដឹងអំពីកិច្ចការរបស់ព្រះជាម្ចាស់ឡើយ។ ពួកគេគិតអំពីកិច្ចការសង្គ្រោះមនុស្សរបស់ព្រះជាម្ចាស់ក្នុងន័យសាមញ្ញពេក ដោយជឿថា ដោយការអានព្រះបន្ទូលរបស់ព្រះជាម្ចាស់ខ្លះៗទៅកាន់មនុស្សអាក្រក់ និងពួកទទឹងនឹងព្រះគ្រីស្ទ និងការនិយាយពាក្យលួសកាត់ធ្ងន់ៗខ្លះ នោះពួកគេនឹងប្រែចិត្ត និងផ្លាស់ប្ដូរ ហើយប្រែក្លាយជាស្មោះត្រង់ក្នុងការបំពេញភារកិច្ចរបស់ខ្លួន។ តើបញ្ហានៅទីនេះគឺជាអ្វី? ក្រៅពីការមិនដេញតាមសេចក្ដីពិត និងមិនយល់ពីសេចក្ដីពិត វាក៏ដោយសារតែពួកអ្នកដឹកនាំក្លែងក្លាយមានគុណសម្បត្តិអន់ខ្លាំងផងដែរ។ ហេតុដូច្នេះហើយ ពួកគេគ្មានការយល់ដឹងទាល់តែសោះ ចំពោះកិច្ចការរបស់ព្រះជាម្ចាស់ និងរបៀបដែលព្រះជាម្ចាស់សង្គ្រោះមនុស្ស។ ដើម្បីមើលថាតើសារជាតិរបស់មនុស្សម្នាក់គឺជាអ្វី ថាតើពួកគេមានតថភាពនៃសេចក្ដីពិតដែរឬទេ និងថាតើគួរប្រព្រឹត្តចំពោះពួកគេបែបណា គឺចាំបាច់ត្រូវពិចារណាពីគុណសម្បត្តិរបស់ពួកគេ និងអាកប្បកិរិយារបស់ពួកគេចំពោះសេចក្ដីពិត គឺអ្នកត្រូវសង្កេតមើលថាតើការយល់ដឹងរបស់ពួកគេអំពីសេចក្ដីពិតមានលក្ខណៈបែបណា និងថាតើពួកគេអាចទទួលយកសេចក្ដីពិតបានដែរឬទេ។ ចុះតើអ្វីទៅជាមូលដ្ឋានសម្រាប់វាស់វែងថាតើមនុស្សម្នាក់អាចយល់ដឹងពីសេចក្ដីពិតបានដែរឬទេ? វាអាស្រ័យជាចម្បងលើគុណភាពនៃគុណសម្បត្តិរបស់ពួកគេ និងថាតើការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់ បរិសុទ្ធដែរឬទេ។ មនុស្សមួយចំនួនរស់នៅដល់អាយុហាសិប ឬហុកសិបឆ្នាំហើយ នៅតែមិនអាចមើលធ្លុះដល់សារជាតិ និងភាពជាក់ស្ដែងនៃសេចក្ដីពុករលួយរបស់មនុស្សជាតិ។ ពួកគេនៅតែស្រមៃថាសង្គមមនុស្សគឺស្រស់ស្អាត ហើយចង់រស់នៅដោយសុខសន្តិភាព និងសុខដុមរមនាជាមួយអ្នកដទៃ។ តើនេះមិនមែនជាភាពល្ងង់ខ្លៅ និងឆោតល្ងង់ខ្លាំងទេឬ? ប្រសិនបើការជឿលើព្រះជាម្ចាស់ អាចប្រែក្លាយមនុស្សគ្រប់គ្នាឱ្យទៅជាមនុស្សល្អបាន តើចាំបាច់ត្រូវមានកិច្ចការនៃការជំនុំជម្រះ និងការវាយផ្ចាលរបស់ព្រះជាម្ចាស់ ដើម្បីសង្គ្រោះមនុស្សដែរឬទេ? ពួកអ្នកដឹកនាំក្លែងក្លាយមិនកំណត់លក្ខណៈមនុស្សផ្សេងៗគ្នាដោយផ្អែកលើព្រះបន្ទូលរបស់ព្រះជាម្ចាស់ឡើយ ប៉ុន្តែផ្អែកលើតែឥរិយាបថខាងក្រៅ និងចំណាប់អារម្មណ៍ផ្ទាល់ខ្លួនប៉ុណ្ណោះ។ កិច្ចការដែលពួកគេធ្វើ ក៏នៅកម្រិតខាងក្រៅខ្លាំងណាស់ដែរ ដូចជាក្មេងលេងបាយឡុកបាយឡអ៊ីចឹង។ ពួកគេគិតថា ពេលខ្លះពួកគេអាចស្វែងរកព្រះបន្ទូលរបស់ព្រះជាម្ចាស់ដែលត្រឹមត្រូវ ដើម្បីអនុវត្តចំពោះស្ថានភាពណាមួយ ហើយថា ការដែលគ្រាន់តែអានព្រះបន្ទូលរបស់ព្រះជាម្ចាស់ខ្លះៗទៅកាន់មនុស្ស នឹងផ្លាស់ប្ដូរពួកគេបាន៖ «មើលចុះ ក្រោមការដឹកនាំ និងការដាស់តឿនរបស់ខ្ញុំ ជាមួយនឹងជំនួយប្រកបដោយក្ដីស្រឡាញ់របស់ខ្ញុំ ព្រះបន្ទូលរបស់ព្រះជាម្ចាស់បានមានប្រសិទ្ធភាពលើមនុស្សហើយ។ ពួកគេលែងចង់ធ្វើជាពួកទទឹងនឹងព្រះគ្រីស្ទទៀតហើយ ហើយពួកគេសុខចិត្តផ្លាស់ប្ដូរទស្សនៈរបស់ពួកគេលើការជឿព្រះជាម្ចាស់។ ពួកគេនឹងលែងដណ្ដើមអំណាច និងផលប្រយោជន៍ទៀតហើយ ហើយពួកគេនឹងមិនបង្កើតនគរឯករាជ្យឡើយ ពួកគេនឹងលែងបង្អាក់ និងរំខានដល់កិច្ចការរបស់ពួកជំនុំទៀតហើយ ហើយពួកគេនឹងលែងបំភាន់ ឬទាញយកបងប្អូនប្រុសស្រីទៀតហើយ!» តើអ្នកអាចរឹតត្បិតពួកគេបានដែរឬទេ? អ្នកមិនអាចរឹតត្បិតអស់អ្នកដែលជាមនុស្សអាក្រក់យ៉ាងពិតប្រាកដ ដែលបង្កការបង្អាក់ និងការរំខានបានឡើយ។ ដោយសារពួកគេមានសារជាតិជាមនុស្សអាក្រក់ ពួកគេប្រព្រឹត្តអំពើអាក្រក់គ្រប់ពេលវេលា មិនថាយប់ ឬថ្ងៃឡើយ ឱ្យតែពួកគេមានឱកាស គឺពួកគេធ្វើអាក្រក់ហើយ។ តើវាត្រឹមត្រូវដែរឬទេ ដែលអ្នកមិនដកពួកគេចេញពីពួកជំនុំនោះ? តើពួកគេនឹងបញ្ឈប់អំពើអាក្រក់របស់ពួកគេដោយស្ម័គ្រចិត្តដែរឬទេ? ពួកគេមិនមែនជាមនុស្សទេ ពួកគេគឺជាពួកអារក្ស និងពួកសាតាំង! តើពួកអារក្ស និងសាតាំងបានទាស់ទទឹងនឹងព្រះជាម្ចាស់អស់រយៈពេលប៉ុន្មានឆ្នាំហើយ? ពួកគេនៅតែទាស់ទទឹងនឹងព្រះជាម្ចាស់ដដែល រហូតមកដល់សព្វថ្ងៃនេះ។ ពួកទទឹងនឹងព្រះគ្រីស្ទ និងមនុស្សអាក្រក់គ្រប់ប្រភេទ ដែលបង្អាក់ និងរំខានដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំ គឺជាពួកអារក្ស និងពួកសាតាំងនៅក្នុងជីវិតពិត។ ពួកគេគឺជាសត្រូវនៅក្នុងជីវិតពិត។ តើពួកគេអាចផ្លាស់ប្ដូរសារជាតិរបស់ពួកគេ ដោយសារតែពាក្យសម្ដីពីរបីម៉ាត់របស់អ្នក ឬដោយសារតែចិត្តស្រឡាញ់របស់អ្នកបានដែរឬទេ? អ្នកល្ងង់ខ្លៅណាស់! អ្នកគិតថា អ្នកអាចសង្គ្រោះមនុស្សពីបាបបាន ដោយគ្រាន់តែអ្នកយល់គោលលទ្ធិបន្តិចបន្តួចឬ? តើអ្នកអាចសង្គ្រោះពួកគេបានដែរឬទេ? ពួកគេត្រូវបានកំណត់ជោគវាសនាមកឱ្យធ្លាក់នរក ហើយអ្នកគិតថា ពាក្យសម្ដីពីរោះៗពីរបីម៉ាត់ អាចផ្លាស់ប្ដូរពួកគេបាន។ តើវាងាយស្រួលដល់ម្ល៉ឹងឬ? ប្រសិនបើមនុស្សងាយស្រួលសង្គ្រោះដល់ម្ល៉ឹង ព្រះជាម្ចាស់មិនចាំបាច់មានព្រះបន្ទូលជាច្រើន ឬបំពេញកិច្ចការនៃការជំនុំជម្រះ និងការវាយផ្ចាលឡើយ។ តើទ្រង់ចាំបាច់ចំណាយពេលវេលាយ៉ាងច្រើន និងព្រះលោហិតបេះដូងរបស់ទ្រង់យ៉ាងច្រើន ដើម្បីសង្គ្រោះមនុស្សដែរឬទេ?

ឥឡូវនេះ នៅក្នុងពួកជំនុំ មនុស្សផ្សេងៗត្រូវបានបើកសម្ដែង និងចាត់ថ្នាក់តាមប្រភេទរៀងៗខ្លួនរួចហើយ។ មនុស្សគ្រប់គ្នាគួរតែត្រូវបានចាត់ថ្នាក់តាមប្រភេទរបស់ពួកគេ ហើយនៅក្នុងដំណាក់របស់ព្រះជាម្ចាស់ មានគោលការណ៍ និងបញ្ញត្តិរដ្ឋបាលដែលចែងអំពីរបៀបប្រព្រឹត្ត និងដោះស្រាយចំពោះមនុស្សប្រភេទផ្សេងៗគ្នា។ ព្រះជាម្ចាស់មានការអត់ធ្មត់ និងការអត់ឱន មានសេចក្ដីមេត្តាករុណា ហើយមាននិស្ស័យសុចរិត ប៉ុន្តែកុំភ្លេចថា ព្រះជាម្ចាស់ក៏មានសេចក្ដីក្រោធ និងតេជានុភាពផងដែរ។ មនុស្សមួយចំនួននិយាយថា៖ «ព្រះជាម្ចាស់សព្វព្រះហឫទ័យចង់ឱ្យមនុស្សគ្រប់រូបទទួលបានសេចក្ដីសង្រ្គោះ ហើយមិនសព្វព្រះហឫទ័យចង់ឱ្យនរណាម្នាក់វិនាសហិនហោចឡើយ»។ នេះគឺជាការពិត ប៉ុន្តែព្រះជាម្ចាស់សព្វព្រះហឫទ័យចង់ឱ្យ «មនុស្សគ្រប់រូប» ទទួលបានសេចក្ដីសង្រ្គោះ មិនមែនវត្ថុគ្រប់យ៉ាង ឬអារក្សគ្រប់រូបនោះទេ។ នៅពេលដែលមនុស្សវិនាសហិនហោច ព្រះជាម្ចាស់មានព្រះហឫទ័យទុក្ខព្រួយ និងសោកសៅ។ នៅពេលដែលពួកអារក្សវិនាសហិនហោច វាគឺជាទីបញ្ចប់ដ៏ត្រឹមត្រូវ និងជាការដាក់ទោសដែលពួកគេសមនឹងទទួល។ ព្រះជាម្ចាស់មិនមានព្រះហឫទ័យសោកសៅចំពោះពួកគេឡើយ។ នេះជានិស្ស័យរបស់ព្រះជាម្ចាស់ និងជាគោលការណ៍របស់ទ្រង់ក្នុងការដោះស្រាយជាមួយមនុស្ស។ មនុស្សតែងតែចង់ជំទាស់នឹងព្រះជាម្ចាស់ ដោយគិតថា អស់អ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទទាំងនោះ ក៏ជាមនុស្សដែរ។ ពួកគេជឿថា អស់អ្នកដែលតែងតែបង្អាក់ និងរំខានដល់កិច្ចការរបស់ពួកជំនុំ ក៏ជាមនុស្សដែរ អស់អ្នកដែលដណ្ដើមឋានៈ និងបង្កើតនគរឯករាជ្យ ក៏ជាមនុស្សដែរ ហើយអស់អ្នកដែលតែងតែប្រព្រឹត្តអំពើអាសអាភាស ក៏ជាមនុស្សដែរ។ ពួកគេរាប់បញ្ចូលបុគ្គលទាំងអស់នេះ ដែលជាពូជពង្សនៃពួកអារក្ស ទៅក្នុងចំណោមរាស្ដ្ររើសតាំងរបស់ព្រះជាម្ចាស់។ តើនេះមិនមែនជារឿងមិនសមហេតុផលទេឬ? តើនេះមិនមែនផ្ទុយនឹងព្រះហឫទ័យរបស់ព្រះជាម្ចាស់ទេឬ? ដោយសារ ទស្សនៈរបស់ពួកគេលើបញ្ហាផ្សេងៗ គឺជំទាស់ទាំងស្រុងទៅនឹងព្រះបន្ទូលរបស់ព្រះជាម្ចាស់ និងសេចក្ដីពិត នោះមតិរបស់ពួកគេចំពោះតួអង្គអវិជ្ជមានផ្សេងៗ ចំពោះពួកអារក្ស និងពួកសាតាំង គឺផ្ទុយទាំងស្រុងទៅនឹងព្រះបន្ទូលរបស់ព្រះជាម្ចាស់ ដោយខុសគ្នាដាច់ស្រឡះ។ ព្រះជាម្ចាស់មិនដែលចាត់ទុកពួកអារក្សដែលដើរតាមសាតាំង ថាជាមនុស្សឡើយ។ តើព្រះជាម្ចាស់កំណត់លក្ខណៈមនុស្សទាំងនេះដោយរបៀបណា? ពួកគេគឺជាអ្នកបម្រើរបស់អារក្សសាតាំង ពួកគេគឺជាសត្វតិរច្ឆាន។ ដោយសារចេតនាល្អ និងសេចក្ដីស្រឡាញ់ដ៏ល្ងិតល្ងង់របស់ពួកគេ ហើយដោយត្រូវបានជំរុញដោយការគិតស្រមើស្រមៃផ្ទាល់ខ្លួន ពួកអ្នកដឹកនាំក្លែងក្លាយប្រព្រឹត្តចំពោះពួកអ្នកមិនជឿ ពួកអារក្ស និងពួកអ្នកបម្រើរបស់សាតាំងទាំងនេះ ថាជាបងប្អូនប្រុសស្រី។ ហេតុដូច្នេះហើយ ពួកគេបង្ហាញសេចក្ដីស្រឡាញ់ និងសេចក្ដីសប្បុរសយ៉ាងខ្លាំងចំពោះអ្នកទាំងនោះ ដោយជួយ និងគាំទ្រពួកគេជានិច្ច។ ជាលទ្ធផល ដោយសារពួកអ្នកដឹកនាំក្លែងក្លាយផ្ដល់ការគាំទ្រ ការជួយ និងការដឹកនាំដល់មនុស្សទាំងនោះ បងប្អូនប្រុសស្រីពិតប្រាកដ ដែលជាអ្នកដែលព្រះជាម្ចាស់ចង់សង្គ្រោះ មានការខ្វល់ចិត្តយ៉ាងខ្លាំង។ ជីវិតពួកជំនុំមិនអាចចូលទៅក្នុងគន្លងដ៏ត្រឹមត្រូវបានឡើយ ហើយបងប្អូនប្រុសស្រីមិនអាចហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតបានជាប្រក្រតី ដោយគ្មានការរំខានពីមនុស្សអាក្រក់បានឡើយ។ តើនេះមិនមែនជា «សមិទ្ធផល» របស់ពួកអ្នកដឹកនាំក្លែងក្លាយទេឬ? «សមិទ្ធផល» របស់ពួកគេគឺធំដុំណាស់៖ ពួកគេមិនត្រឹមតែខកខានមិនបានការពារបងប្អូនប្រុសស្រីប៉ុណ្ណោះទេ ប៉ុន្តែពួកគេថែមទាំងផ្ដល់ការគោរព និងការការពារដែលមិនសមនឹងទទួលបាន ដល់មនុស្សអាក្រក់ និងពួកទទឹងនឹងព្រះគ្រីស្ទទាំងនោះទៀតផង។ តើនេះមិនមែនជាការបង្អាក់ដល់កិច្ចការរបស់ពួកជំនុំទេឬ? លក្ខណៈនៃការធ្វើបែបនេះរបស់ពួកអ្នកដឹកនាំក្លែងក្លាយ គឺជាការបង្អាក់ ប៉ុន្តែពួកគេបែរជាគិតថា ពួកគេកំពុងថែរក្សាកិច្ចការរបស់ពួកជំនុំ និងកំពុងជួយ ហើយគាំទ្ររាស្ដ្ររើសតាំងរបស់ព្រះជាម្ចាស់ទៅវិញ។ តើព្រះជាម្ចាស់យល់ឃើញយ៉ាងណាចំពោះទង្វើទាំងនេះរបស់ពួកអ្នកដឹកនាំក្លែងក្លាយ? ព្រះជាម្ចាស់ស្អប់ខ្ពើមទង្វើទាំងនេះ ទ្រង់ស្អប់ខ្ពើមទង្វើទាំងនេះជាខ្លាំង! ពួកអ្នកដឹកនាំក្លែងក្លាយមិនធ្វើកិច្ចការជាក់ស្ដែងទេ ប៉ុន្តែផ្ដោតលើការការពារមនុស្សអាក្រក់ ដោយដើរតួជាអ្នកបម្រើរបស់សាតាំង។ នេះនាំឱ្យរាស្ដ្ររើសតាំងរបស់ព្រះជាម្ចាស់ ដែលជាអ្នកស្រឡាញ់សេចក្ដីពិត មិនអាចទទួលបានការគាំទ្រ និងការផ្គត់ផ្គង់ពីពួកជំនុំ ទោះបីជារស់នៅក្នុងជីវិតពួកជំនុំក៏ដោយ ហើយចង់បំពេញភារកិច្ចរបស់ខ្លួន ប៉ុន្តែមិនអាចទទួលបានការធានាសុវត្ថិភាពឡើយ។ ពួកអ្នកដឹកនាំក្លែងក្លាយមិនដឹងមិនយល់សោះឡើយអំពីរឿងទាំងនេះ ហើយគិតថា៖ «ខ្ញុំប្រព្រឹត្តចំពោះមនុស្សគ្រប់គ្នាដោយស្មើភាព ដូច្នេះហេតុអ្វីបានជាអ្នករាល់គ្នាត្អូញត្អែរ? តើខ្ញុំត្រូវធ្វើអ្វីទើបអាចបំពេញចិត្តអ្នករាល់គ្នាបាន? នេះហើយជាអត្ថន័យនៃការប្រព្រឹត្តចំពោះមនុស្សដោយយុត្តិធម៌។ អ្នករាល់គ្នាគ្រាន់តែរឿងច្រើន និងពិបាកផ្គាប់ចិត្តប៉ុណ្ណោះ! យ៉ាងណាក៏ដោយ ខ្ញុំទទួលខុសត្រូវចំពោះព្រះជាម្ចាស់ ខ្ញុំកំពុងធ្វើអ្វីៗគ្រប់យ៉ាងនៅចំពោះព្រះភក្ត្រព្រះជាម្ចាស់!» តើពួកគេមិនមែនជាមនុស្សគ្មានហេតុផលទេឬ ដែលអាចពោលពាក្យបែបនេះចេញមកបាននោះ? តើពួកគេមិនមែនល្ងង់ខ្លៅយ៉ាងខ្លាំងទេឬ? ពួកគេពិតជាគ្មានហេតុផល និងល្ងង់ខ្លៅយ៉ាងខ្លាំងពិតមែន។ ដំណាក់របស់ព្រះជាម្ចាស់និយាយជារៀងរាល់ថ្ងៃអំពីរបៀបដែលព្រះជាម្ចាស់សង្គ្រោះមនុស្សជាតិ ប៉ុន្តែពួកអ្នកដឹកនាំក្លែងក្លាយមិនដែលយល់ពីព្រះបន្ទូលរបស់ព្រះជាម្ចាស់ឡើយ។ ពួកគេគិតថា មិនថាមនុស្សនោះជានរណា មិនថាសារជាតិរបស់ពួកគេជាអ្វី មិនថាពួកគេធ្លាប់ធ្វើរឿងអាក្រក់ៗកម្រិតណា ហើយមិនថាពួកគេមានភាពជាមនុស្សពិសពុលយ៉ាងណានោះទេ ក្រោមការណែនាំនៃព្រះបន្ទូលរបស់ព្រះជាម្ចាស់ និងដោយមានជំនួយពីការគាំទ្រប្រកបដោយក្ដីស្រឡាញ់របស់មនុស្ស នៅទីបំផុតពួកគេនឹងប្រែចិត្ត ហើយកែខ្លួន។ តើទស្សនៈនេះមិនមែនខុសទាំងស្រុងទេឬ? (មែនហើយ។) ក្រៅពីមានការយល់ដឹងដែលខុសទំនងយ៉ាងធ្ងន់ធ្ងរអំពីព្រះបន្ទូលរបស់ព្រះជាម្ចាស់ ពួកអ្នកដឹកនាំក្លែងក្លាយក៏តាំងខ្លួនថាយល់ពីបំណងព្រះហឫទ័យរបស់ព្រះជាម្ចាស់ផងដែរ ហើយដោយគិតតែមួយជ្រុង និងធ្វើសកម្មភាពតាមបំណងប្រាថ្នាអាត្មានិយមផ្ទាល់ខ្លួន ពួកគេបង្ហាញសេចក្ដីសប្បុរស និងសេចក្ដីស្រឡាញ់ចំពោះមនុស្សអាក្រក់ និងពួកទទឹងនឹងព្រះគ្រីស្ទ។ ហើយតើលទ្ធផលគឺជាអ្វី? នៅទីបំផុត ពួកគេបែរជាការពារមនុស្សអាក្រក់ និងពួកទទឹងនឹងព្រះគ្រីស្ទ ដោយក្លាយជាបក្ខពួករបស់ពួកគេ ដោយផ្ដល់ឱកាស និងទីតាំងដ៏ល្អសម្រាប់ពួកគេ ដើម្បីបង្អាក់ និងរំខានដល់កិច្ចការរបស់ពួកជំនុំ និងជីវិតពួកជំនុំ។ ក្នុងពេលជាមួយគ្នានេះ បងប្អូនប្រុសស្រីដែលត្រូវការការការពារយ៉ាងពិតប្រាកដ ត្រូវបានពួកអ្នកដឹកនាំក្លែងក្លាយមិនអើពើ ដោយមិនដែលសួរពួកគេថា៖ «តើអ្នករាល់គ្នាមានអារម្មណ៍យ៉ាងណាចំពោះការដែលមានមនុស្សអាក្រក់ និងពួកទទឹងនឹងព្រះគ្រីស្ទទាំងនេះនៅក្នុងពួកជំនុំ និងអស់អ្នកដែលបញ្ចេញភាពអវិជ្ជមាន និងផ្សព្វផ្សាយសញ្ញាណនានាទាំងនោះ? តើអ្នករាល់គ្នាយល់ព្រមឱ្យទុកពួកគេនៅក្នុងពួកជំនុំដែរឬទេ? តើអ្នកសុខចិត្តបំពេញភារកិច្ច និងរស់នៅក្នុងជីវិតពួកជំនុំជាមួយពួកគេដែរឬទេ?» ពួកគេមិនដែលសួរថា តើបងប្អូនប្រុសស្រីមានអារម្មណ៍យ៉ាងណាចំពោះរឿងនេះឡើយ។ តើអ្នករាល់គ្នាគិតយ៉ាងណា តើពួកអ្នកដឹកនាំ និងពួកអ្នកធ្វើការបែបនេះ មិនគួរឱ្យស្អប់ខ្ពើមខ្លាំងទេឬ? ពួកគេធ្វើសកម្មភាពក្រោមបដាជាពួកអ្នកដឹកនាំ និងពួកអ្នកធ្វើការ ដោយពាក់ងារបែបនេះ ប៉ុន្តែតាមពិតទៅ ពួកគេកំពុងធ្វើកិច្ចការការពារសាតាំង និងពួកអ្នកបម្រើរបស់សាតាំង។ ពិតជាគួរឱ្យសង្វេគណាស់! ប្រសិនបើអ្នកនិយាយថា ពួកអ្នកដឹកនាំ និងពួកអ្នកធ្វើការបែបនេះមានគុណសម្បត្តិអន់ និងមិនធ្វើកិច្ចការជាក់ស្ដែង ពួកគេប្រហែលជាមិនសុខចិត្តទេ។ ពួកគេនឹងមានអារម្មណ៍ថារងអយុត្តិធម៌ ដោយគិតថា ពួកគេរវល់ជារៀងរាល់ថ្ងៃ ហើយមិនដែលនៅទំនេរឡើយ ដូច្នេះតើអាចថាមកពីពួកគេមិនធ្វើកិច្ចការជាក់ស្ដែងបានដោយរបៀបណា? ប៉ុន្តែផ្អែកលើការសម្ដែងចេញរបស់ពួកគេ ដែលមានអារម្មណ៍ថាក្រុមទាំងពីរគឺសំខាន់ដូចគ្នា ដោយគិតថា ក្រុមទាំងពីរត្រូវតែទទួលបានការប្រព្រឹត្តចំពោះដោយស្មើភាពគ្នា ដោយប្រើការប្រព្រឹត្តដោយយុត្តិធម៌ជាលេស ដើម្បីអនុញ្ញាតឱ្យមនុស្សអាក្រក់ និងអស់អ្នកដែលបង្កការបង្អាក់ និងការរំខាន ត្រួតត្រានៅក្នុងពួកជំនុំ ហើយបណ្ដោយឱ្យអំពើអាក្រក់ផ្សេងៗនៅតែបន្តមាននៅក្នុងពួកជំនុំ តើពួកអ្នកដឹកនាំ និងពួកអ្នកធ្វើការទាំងនេះជាអ្វី? ផ្អែកលើការសម្ដែងចេញរបស់ពួកគេ របៀប និងគោលការណ៍នៃការធ្វើការរបស់ពួកគេ និងបំណងចិត្តរបស់ពួកគេក្នុងការធ្វើការ ពួកគេគឺជាពួកអ្នកដឹកនាំក្លែងក្លាយ និងជាមនុស្សល្ងង់ខ្លៅដែលវង្វេងវង្វាន់យ៉ាងពិតប្រាកដ។ តើការនិយាយបែបនេះសុក្រឹតត្រឹមត្រូវដែរឬទេ? (មែនហើយ។)

នៅក្នុងសង្គម មិនថាជាមនុស្សនៅក្នុងក្រុម ឬវណ្ណៈណានោះទេ ពួកគេមិនបែងចែករវាងមនុស្សអាក្រក់ និងមនុស្សល្អឡើយ ហើយពួកគេរឹតតែមិនពិភាក្សាអំពីរបៀបដែលសាតាំងធ្វើឱ្យមនុស្សពុករលួយ ឬថាតើសារជាតិនៃមនុស្សជាតិដែលពុករលួយគឺជាអ្វីនោះទេ សូម្បីតែល្អ និងអាក្រក់ ក៏ពួកគេមិនបែងចែកផង។ ប៉ុន្តែ នៅក្នុងដំណាក់របស់ព្រះជាម្ចាស់ អ្វីៗគ្រប់យ៉ាងគឺផ្អែកលើព្រះបន្ទូលរបស់ព្រះជាម្ចាស់។ សេចក្ដីពិតមិនដែលផ្លាស់ប្ដូរឡើយ ហើយព្រះបន្ទូលរបស់ព្រះជាម្ចាស់សម្រេចអ្វីៗគ្រប់យ៉ាង។ នៅក្នុងពួកជំនុំ មនុស្សគ្រប់ប្រភេទត្រូវបានបើកសម្ដែងដោយព្រះបន្ទូលរបស់ព្រះជាម្ចាស់ ហើយពួកគេត្រូវបានចាត់ថ្នាក់តាមប្រភេទរៀងៗខ្លួនដោយឯងៗ។ មនុស្សគ្រប់ប្រភេទគួរតែត្រូវបានប្រើឱ្យសមស្របបំផុត ផ្អែកទៅលើភាពជាមនុស្ស ការដេញតាម និងសារជាតិរបស់ពួកគេ។ តើនេះជាការចាត់ថ្នាក់មនុស្សតាមឋានៈឬ? វាមិនមែនជាការចាត់ថ្នាក់មនុស្សតាមឋានៈទេ ប៉ុន្តែជាការបែងចែកប្រភេទពួកគេ។ មនុស្សម្នាក់ៗគួរតែត្រូវបានចាត់ថ្នាក់តាមប្រភេទរៀងៗខ្លួន គឺពួកគេគួរតែត្រូវបានដាក់នៅកន្លែងដែលពួកគេគួរនៅ។ ការនៅលាយឡំគ្នាគឺមិនអាចទទួលយកបានឡើយ។ ការនៅលាយឡំគ្នាគឺគ្រាន់តែជាបណ្ដោះអាសន្ន និងមានរយៈពេលកំណត់។ ឧទាហរណ៍ នៅពេលដែលស្រងែ និងស្រូវនៅលាយឡំគ្នា ប្រសិនបើការដកស្រងែប៉ះពាល់ដល់ស្រូវ និងអាចបណ្ដាលឱ្យស្រូវងាប់ នោះកុំទាន់អាលដកស្រងែ។ ប៉ុន្តែការមិនដកពួកវា មិនមែនមានន័យថា ពួកវាមិនត្រូវបានបែងចែកទៅតាមប្រភេទនោះទេ ចុះតើគួរដកពួកវានៅពេលណា? គឺនៅពេលវេលាដ៏ត្រឹមត្រូវ។ ព្រះជាម្ចាស់នឹងរៀបចំពេលវេលា។ ឥឡូវនេះគឺជាពេលវេលាដែលត្រូវចាត់ថ្នាក់មនុស្សម្នាក់ៗទៅតាមប្រភេទរបស់ពួកគេហើយ។ ត្រូវតែបែងចែកមនុស្សគ្រប់ប្រភេទទៅតាមប្រភេទរបស់ពួកគេ។ នេះគឺជាការចាំបាច់។ ហេតុអ្វីបានជាត្រូវធ្វើកិច្ចការនេះ? តាមទស្សនៈនៃទ្រឹស្ដី គឺមានមូលដ្ឋានពីព្រះបន្ទូលរបស់ព្រះជាម្ចាស់។ តាមទស្សនៈនៃស្ថានភាពជាក់ស្ដែង វាចាំបាច់ត្រូវធ្វើបែបនេះ គឺវាមានតម្លៃជាក់ស្ដែង ហើយវាគឺជាកិច្ចការដែលខានមិនបាន។ នៅពេលដែលការដកស្រងែមិន ប៉ះពាល់ដល់ស្រូវ នោះត្រូវតែដកស្រងែចេញ ហើយញែកវាចេញពីស្រូវ។ ប្រសិនបើពួកអ្នកមិនជឿ និងមនុស្សអាក្រក់ ពោលគឺអស់អ្នកដែលជាស្រងែនោះឯង ត្រូវបានចាត់ទុកជាបងប្អូនប្រុសស្រី នោះវាអយុត្តិធម៌ពេកហើយសម្រាប់បងប្អូនប្រុសស្រីទាំងអស់ដែលលះបង់ខ្លួនដើម្បីព្រះជាម្ចាស់ដោយស្មោះស្ម័គ្រ។ ម្យ៉ាង មនុស្សទាំងនេះនឹងតែងតែត្រូវបានរំខាន ទទួលឥទ្ធិពល និងទទួលរងការធ្វើបាបដោយមនុស្សអាក្រក់ដែលបង្អាក់ និងរំខានដល់កិច្ចការរបស់ពួកជំនុំ។ ម្យ៉ាងទៀត មនុស្សមួយចំនួនដែលមានកម្ពស់ខាងវិញ្ញាណនៅតូចទាប មិនយល់ពីសេចក្ដីពិតទេ ហើយនឹងត្រូវបានរឹតត្បិត ប្រែក្លាយជាមានភាពអវិជ្ជមាន និងទន់ខ្សោយ ឬថែមទាំងជំពប់ដួលទៀតផង នៅពេលដែលពួកគេជួបប្រទះនឹងមនុស្សអាក្រក់ដែលបង្កការបង្អាក់ និងការរំខាន។ លើសពីនេះទៅទៀត អ្វីៗគ្រប់យ៉ាងដែលពួកអ្នកដែលបង្កការបង្អាក់ និងការរំខានធ្វើ និងពាក្យសម្ដីគ្រប់ម៉ាត់ដែលពួកគេនិយាយ គឺនាំមកនូវភាពវឹកវរ ភាពរញ៉េរញ៉ៃ និងស្ថានភាពគ្មានសណ្ដាប់ធ្នាប់។ ស្ថានភាពជាក់ស្ដែងបំផុតនោះគឺថា នៅពេលដែលពួកគេបំពេញភារកិច្ចរបស់ខ្លួន ឬធ្វើកិច្ចការមួយចំនួន ពួកគេប្រព្រឹត្តអំពើខុសឆ្គងដោយឥតកោតក្រែង និងមិនធ្វើតាមគោលការណ៍ឡើយ ដែលនាំឱ្យមានការខ្ជះខ្ជាយកម្លាំងពលកម្ម ធនធានសម្ភារៈ និងធនធានហិរញ្ញវត្ថុយ៉ាងច្រើនសន្ធឹកសន្ធាប់ ដោយមិនទទួលបានលទ្ធផលអ្វីសោះ។ នៅទីបំផុត តើមានរឿងអ្វីកើតឡើង? នៅពេលដែលពួកគេត្រូវបានដកហូតតំណែង មនុស្សគ្រប់គ្នាត្រូវសងចំពោះអំពើអាក្រក់របស់ពួកគេ។ ការងារចាំបាច់ត្រូវធ្វើឡើងវិញ ហើយកម្លាំងពលកម្ម ធនធានសម្ភារៈ ពេលវេលា និងថាមពលដ៏មានតម្លៃបំផុតរបស់មនុស្សគ្រប់គ្នាដែលបានចំណាយ មុនពេលបុគ្គលទាំងនោះត្រូវបានដកហូតតំណែង ត្រូវបានខាតបង់ដោយសារតែអំពើខុសឆ្គងដោយឥតកោតក្រែងរបស់ពួកគេ ហើយមិនអាចប៉ះប៉ូវសងវិញបានឡើយ។ ផលប៉ះពាល់អវិជ្ជមានដែលពួកគេបាននាំមកដល់ការងារនេះ គឺធំធេងពេកហើយ! គ្មាននរណាម្នាក់អាចរ៉ាប់រងទំនួលខុសត្រូវនេះបានទេ។ ទោះបីជាកិច្ចការនេះត្រូវបានធ្វើបានល្អនៅពេលក្រោយក៏ដោយ ក៏មិនមាននរណាម្នាក់អាចប៉ះប៉ូវសងនូវការខាតបង់ពីមុនមកបានដែរ។ មនុស្សមួយចំនួននិយាយថាឱ្យពួកគេសងជាលុយ។ រឿងនេះក៏គួរតែធ្វើដែរ ប៉ុន្តែតើលុយអាចទិញពេលវេលាបានទេ? តើលុយអាចទិញពេលវេលា និងថាមពលរបស់បងប្អូនប្រុសស្រី ឬតម្លៃដ៏ស្មោះត្រង់ដែលពួកគេបានបង់បានទេ? ទេ មិនអាចទេ របស់ទាំងនោះគឺកាត់ថ្លៃមិនបានឡើយ! មិនថាមានមនុស្សប៉ុន្មាននាក់បង្កការបង្អាក់ និងការរំខាននៅក្នុងពួកជំនុំនោះទេ ផលវិបាកគឺមិនអាចវាស់ស្ទង់បានឡើយ។ ការចូលទៅក្នុងជីវិតរបស់បងប្អូនប្រុសស្រីជាច្រើននឹងរងផលប៉ះពាល់។ ការខាតបង់គឺធំធេងណាស់ ហើយមិនអាចប៉ះប៉ូវសងវិញបានទេ។ តើការខាតបង់ចំពោះជីវិតរបស់បងប្អូនប្រុសស្រី អាចប៉ះប៉ូវសងវិញបានទេ? តើនរណានឹងសងចំពោះការខាតបង់នេះ? ដូច្នេះ មនុស្សអាក្រក់ទាំងនេះត្រូវតែជម្រះចេញ។ ពួកគេមិនមែនជាប្រភេទដូចគ្នាជាមួយនឹងបងប្អូនប្រុសស្រីដែលដេញតាមសេចក្ដីពិតនោះទេ។ ពួកគេគឺជាកម្មសិទ្ធិរបស់ក្រុមអារក្ស និងសាតាំង ដែលមកកាន់ដំណាក់របស់ព្រះជាម្ចាស់ដើម្បីបង្កការរំខាន និងបំផ្លាញ។ ប្រសិនបើមនុស្សអាក្រក់ទាំងនេះមិនត្រូវបានបោសសម្អាតចេញពីពួកជំនុំទេ នោះកិច្ចការរបស់ពួកជំនុំ និងសណ្ដាប់ធ្នាប់នៃជីវិតពួកជំនុំ មិនអាចធានាបានឡើយ។ មិនថាក្រុមណាមួយមានមនុស្សប៉ុន្មាននាក់នោះទេ ឱ្យតែមានមនុស្សម្នាក់នៅក្នុងចំណោមពួកគេបង្កការបង្អាក់ និងការរំខាន គឺនរណាម្នាក់ដែលប្រព្រឹត្តអំពើខុសឆ្គងដោយមិនកោតក្រែង មិនដែលចាត់ចែងបញ្ហាតាមគោលការណ៍ មិនដែលទទួលយកអ្វីដែលវិជ្ជមាន ឬសេចក្ដីពិត មិនស្ដាប់នរណា ប្រព្រឹត្តតាមអំពើចិត្តដោយមិនខ្វល់ថាតើពួកគេមានឋានៈ ឬអំណាចអ្វីឡើយ ហើយតាមសារជាតិគឺជាសាតាំងដែលមានជីវិត បុគ្គលបែបនេះ ឱ្យតែពួកគេស្នាក់នៅក្នុងពួកជំនុំ មិនយូរមិនឆាប់ ពួកគេនឹងនាំមកនូវការរំខាន និងការបំផ្លិចបំផ្លាញយ៉ាងធំដល់កិច្ចការរបស់ពួកជំនុំ។ នៅពេលដល់ថ្ងៃដែលត្រូវបោសសម្អាតពួកគេចេញ និងចាត់ចែងពួកគេ តើនឹងមានមនុស្សប៉ុន្មាននាក់ដែលត្រូវសម្អាតផលវិបាកអាក្រក់ៗ និងស្ថានភាពគ្មានសណ្ដាប់ធ្នាប់នានាដែលពួកគេបានបង្កឡើង! ហេតុដូច្នេះហើយ ការបោសសម្អាតចេញ ឬការបណ្ដេញមនុស្សអាក្រក់ និងពួកទទឹងនឹងព្រះគ្រីស្ទទាំងនេះចេញ គឺជាកិច្ចការដ៏សំខាន់មួយដែលពួកអ្នកដឹកនាំ និងពួកអ្នកធ្វើការគួរតែអនុវត្ត ហើយមិនត្រូវធ្វេសប្រហែសឡើយ។ ទោះជាយ៉ាងណាក៏ដោយ ពួកអ្នកដឹកនាំក្លែងក្លាយបង្ហាញសេចក្ដីសប្បុរស និងសេចក្ដីស្រឡាញ់ចំពោះអស់អ្នកដែលគួរតែត្រូវបានបោសសម្អាតចេញ ឬបណ្ដេញចេញ ធ្វើជាមើលមិនឃើញអំពើអាក្រក់របស់ពួកគេ អត់ឱន និងទទួលយកពួកគេថាជាបងប្អូនប្រុសស្រី ហើយថែមទាំងចាត់ទុកអស់អ្នកដែលមានប្រយោជន៍សម្រាប់ពួកគេថាជាមនុស្សមានទេពកោសល្យ ព្រមទាំងបណ្ដុះបណ្ដាល និងប្រើពួកគេទៀតផង។ មិនថាពួកគេធ្វើរឿងអាក្រក់អ្វីខ្លះក៏ដោយ ក៏ពួកអ្នកដឹកនាំក្លែងក្លាយរកលេសដើម្បីដោះសារឱ្យពួកគេ ហើយថែមទាំងផ្ដល់ជំនួយ និងការគាំទ្រប្រកបដោយក្ដីស្រឡាញ់ដល់ពួកគេទៀតផង។ ក្នុងកម្រិតខ្លះ តើនេះមិនមែនជាការបង្អាក់ដោយចេតនាទេឬ? (មែនហើយ។) ពួកអ្នកដឹកនាំក្លែងក្លាយប្រព្រឹត្តតាមគំនិតផ្ទាល់ខ្លួន ព្រមទាំងសេចក្ដីសប្បុរស និងភាពក្លៀវក្លារបស់ខ្លួន ដែលនៅទីបំផុត បង្កឱ្យមានបញ្ហាយ៉ាងធំដល់ពួកជំនុំ និងរាស្ដ្ររើសតាំងរបស់ព្រះជាម្ចាស់! ប្រសិនបើមនុស្សអាក្រក់ទាំងនេះកាន់អំណាច នោះមហន្តរាយ និងផលវិបាកនានាដែលពួកគេនាំមកដល់ពួកជំនុំ គឺមិនអាចគណនាបានឡើយ។

បច្ចុប្បន្ននេះ មានបទប្បញ្ញត្តិមួយនៅក្នុងដំណាក់របស់ព្រះជាម្ចាស់ថា មិនថានរណាប្រព្រឹត្តអំពើខុសឆ្គងនោះទេ ឱ្យតែវាបណ្ដាលឱ្យមានការខាតបង់ដល់ដំណាក់របស់ព្រះជាម្ចាស់ ពួកគេត្រូវតែប៉ះប៉ូវសងចំពោះការខាតបង់នោះ។ ប្រសិនបើការខាតបង់ធំពេក ហើយផលវិបាកធ្ងន់ធ្ងរ តើបញ្ហានេះអាចដោះស្រាយដោយគ្រាន់តែសងជាលុយបានដែរឬទេ? ការខាតបង់ខ្លះ ទោះបីជាលុយកាក់ចំនួនប៉ុន្មានក៏មិនអាចប៉ះប៉ូវសងវិញបានដោយដែរ វាគឺជាការខាតបង់ដែលមិនអាចជួសជុលបាន និងមិនអាចស្រោចស្រង់បានឡើយ។ ឥឡូវនេះ ថ្ងៃនីមួយៗគឺមានតម្លៃ និងសំខាន់ណាស់។ នៅពេលដែលរយៈពេលមួយថ្ងៃបានកន្លងផុតទៅហើយ តើអាចយកពេលវេលានោះមកវិញបានទេ? រឿងនោះក៏មិនអាចស្រោចស្រង់បានដែរ។ ហេតុអ្វីបានជាយើងនិយាយថា ការខកខានរឿងមួយចំនួន គឺជាការសោកស្ដាយអស់មួយជីវិត? គឺដោយសារតែពេលវេលាមិនអាចយកមកវិញបានហ្នឹងឯង។ តើខ្ញុំនិយាយបែបនេះចង់មានន័យដូចម្ដេច? អ្វីដែលល្អបំផុតគឺត្រូវបង្ការកុំឱ្យមានបញ្ហាកើតឡើង ជាជាងការចំណាយលុយដើម្បីដោះស្រាយបញ្ហាទាំងនោះ បន្ទាប់ពីវាបានកើតឡើងហើយ។ នេះគឺជាវិធីដ៏ល្អបំផុតដើម្បីដោះស្រាយបញ្ហា។ «ការធ្វើរបងការពារ ក្រោយពេលដែលគោបានបាត់ទៅហើយនោះ» គឺជាជម្រើសចុងក្រោយបំផុត។ អ្វីដែលល្អបំផុតគឺត្រូវធ្វើកិច្ចការដើម្បីបង្ការ មុនពេលមានរឿងរ៉ាវកើតឡើង។ នេះមានន័យថា មុនពេលមានការបង្អាក់ ឬការរំខានណាមួយកើតឡើង ពួកអ្នកដឹកនាំ និងពួកអ្នកធ្វើការត្រូវតែមានការយល់ដឹងច្បាស់លាស់ និងការយល់ដឹងសព្វជ្រុងជ្រោយអំពីមនុស្សប្រភេទផ្សេងៗនៅក្នុងពួកជំនុំ ហើយសង្កេតមើលយ៉ាងយកចិត្តទុកដាក់ និងក្ដាប់ឱ្យបានឆាប់រហ័សនូវសភាព និស្ស័យ និងការដេញតាមរបស់មនុស្សប្រភេទផ្សេងៗ ព្រមទាំងអាកប្បកិរិយា និងទស្សនៈរបស់ពួកគេនៅពេលបំពេញភារកិច្ច ដើម្បីធានាថាបងប្អូនប្រុសស្រីទាំងអស់មានជីវិតពួកជំនុំ និងបរិយាកាសប្រក្រតីសម្រាប់ការបំពេញភារកិច្ចរបស់ពួកគេ។ តាមរបៀបនេះ កិច្ចការរបស់ពួកជំនុំអាចដំណើរការទៅមុខដោយមានរបៀបរៀបរយ។ ទាំងនេះគឺជាទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ។ ជាការពិតណាស់ ពួកអ្នកដឹកនាំក្លែងក្លាយមិនមានសមត្ថភាពធ្វើកិច្ចការនេះទេ។ ពួកគេគឺជាមនុស្សល្ងីល្ងើដែលមោហ៍បាំង និងជាមនុស្សគ្មានប្រយោជន៍។ ឥឡូវនេះ ពួកគេមានគំនិតដ៏ឆ្លាតវៃមួយថា៖ «នរណាក៏ដោយដែលមិនធ្វើតាមគោលការណ៍ ហើយធ្វើឱ្យខូចការងារ នឹងត្រូវផាកពិន័យ! ប្រសិនបើអាទទឹងនឹងព្រះគ្រីស្ទធ្វើអ្វីមួយខុស ពួកគេនឹងត្រូវបានផាកពិន័យ!» ពួកគេគិតថា ការផាកពិន័យគឺជាដំណោះស្រាយដ៏ល្អបំផុត និងជាគោលការណ៍នៃការអនុវត្តដ៏ល្អបំផុត។ ប្រសិនបើបញ្ហាទាំងអស់អាចដោះស្រាយបានដោយការផាកពិន័យ តើការដេញតាមសេចក្ដីពិតមានប្រយោជន៍អ្វីទៅ? ហេតុអ្វីបានជាអ្នកដឹកនាំក្លែងក្លាយ ត្រូវបានហៅថាក្លែងក្លាយ? គឺដោយសារតែពួកគេមិនយល់ពីសេចក្ដីពិត ហើយពួកគេចាត់ទុកការធ្វើតាមបទប្បញ្ញត្តិថាជាការអនុវត្តសេចក្ដីពិត និងចាត់ទុកពាក្យពេចន៍ និងគោលលទ្ធិដែលពួកគេយល់ថាជាសេចក្ដីពិត ហើយនៅពេលមានរឿងរ៉ាវកើតឡើង ពួកគេពិតជាមិនអាចរកឃើញគោលការណ៍ ឬទិសដៅត្រឹមត្រូវឡើយ និងមិនអាចដោះស្រាយបញ្ហាពីឫសគល់បានទេ។ ពួកគេមិនយល់ពីព្រះបន្ទូលរបស់ព្រះជាម្ចាស់ និងមិនអាចក្ដាប់បាននូវបំណងរបស់ព្រះជាម្ចាស់ទាល់តែសោះ ប៉ុន្តែនៅតែចង់ធ្វើការ និងធ្វើជាអ្នកដឹកនាំ ឬអ្នកធ្វើការ ពិតជាល្ងង់ខ្លៅណាស់! នៅក្នុងករណីនេះ តើអ្វីទៅជាការសម្ដែងចេញដ៏សំខាន់របស់អ្នកដឹកនាំក្លែងក្លាយ? ពួកគេមិនអាចមើលធ្លុះដល់សារជាតិរបស់មនុស្សប្រភេទផ្សេងៗដែលបង្អាក់ និងរំខានដល់កិច្ចការរបស់ពួកជំនុំឡើយ មិនអាចបែងចែកពួកគេទៅតាមប្រភេទបាន ហើយច្បាស់ណាស់ថា មិនអាចប្រព្រឹត្តចំពោះ និងចាត់ចែងពួកគេតាមគោលការណ៍បានឡើយ។ នៅក្នុងគំនិតរបស់អ្នកដឹកនាំក្លែងក្លាយ រឿងទាំងអស់នេះគឺជាភាពរញ៉េរញ៉ៃច្របូកច្របល់។ ពួកគេស្មានអំពីព្រះបន្ទូលរបស់ព្រះជាម្ចាស់ និងបំណងរបស់ទ្រង់ ដោយផ្អែកលើភាពក្លៀវក្លារបស់ពួកគេ និងសញ្ញាណ ព្រមទាំងការស្រមើស្រមៃផ្ទាល់ខ្លួនរបស់ពួកគេ។ ក្នុងពេលជាមួយគ្នានេះ ពួកគេយកសេចក្ដីសប្បុរស ភាពក្លៀវក្លា និងការស្រមើស្រមៃ ព្រមទាំងសញ្ញាណផ្ទាល់ខ្លួនរបស់ពួកគេ ទៅដាក់លើព្រះជាម្ចាស់ ដោយជឿថា រឿងទាំងនេះស្របតាមសេចក្ដីពិត ស្របតាមបំណងព្រះហឫទ័យរបស់ព្រះជាម្ចាស់ និងអាចតំណាងឱ្យអ្វីដែលព្រះជាម្ចាស់ចង់បាន។ ហេតុនេះ ពួកគេពឹងផ្អែកលើរឿងទាំងនេះដើម្បីធ្វើការ និងដឹកនាំរាស្ដ្ររើសតាំងរបស់ព្រះជាម្ចាស់។ នេះគឺជាការសម្ដែងចេញដ៏សំខាន់របស់អ្នកដឹកនាំក្លែងក្លាយ។ យើងនឹងបញ្ចប់ការប្រកបគ្នារបស់យើងអំពីការសម្ដែងចេញទីពីររបស់អ្នកដឹកនាំក្លែងក្លាយនៅត្រឹមនេះចុះ។

III. អ្នកដឹកនាំក្លែងក្លាយមិនលាតត្រដាង និងបញ្ឈប់មនុស្សអាក្រក់ឡើយ

បន្ទាប់មក យើងនឹងប្រកបគ្នាអំពីការសម្ដែងចេញទីបីរបស់ពួកអ្នកដឹកនាំក្លែងក្លាយ គឺការមិនអើពើ និងមិនសាកសួរអំពីមនុស្សដែលបង្អាក់ និងរំខានដល់កិច្ចការរបស់ពួកជំនុំ សូម្បីតែនៅពេលដែលពួកគេរកឃើញថាមនុស្សអាក្រក់ និងពួកទទឹងនឹងព្រះគ្រីស្ទកំពុងរំខានដល់កិច្ចការរបស់ពួកជំនុំក៏ដោយ ក៏ពួកគេមិនយកចិត្តទុកដាក់ចំពោះរឿងនេះដែរ។ រឿងនេះមានលក្ខណៈធ្ងន់ធ្ងរជាងការសម្ដែងចេញពីរដំបូងទៅទៀត។ ហេតុអ្វីបានជាគេនិយាយថា វាធ្ងន់ធ្ងរជាង? ការសម្ដែងចេញពីរដំបូង ពាក់ព័ន្ធនឹងគុណសម្បត្តិរបស់ពួកអ្នកដឹកនាំក្លែងក្លាយ ប៉ុន្តែការសម្ដែងចេញនេះ ពាក់ព័ន្ធនឹងភាពជាមនុស្សរបស់ពួកអ្នកដឹកនាំក្លែងក្លាយ។ ពួកអ្នកដឹកនាំក្លែងក្លាយមួយចំនួនមានគុណសម្បត្តិអន់ រហូតដល់ថ្នាក់ពួកគេមិនអាចមើលធ្លុះដល់លក្ខណៈនៃការបង្អាក់ និងការរំខានដល់កិច្ចការរបស់ពួកជំនុំឡើយ។ ពួកអ្នកដឹកនាំក្លែងក្លាយមួយចំនួន ទោះបីជាពួកគេអាចរកឃើញបញ្ហានៃការបង្អាក់ និងការរំខានដល់កិច្ចការរបស់ពួកជំនុំក៏ដោយ ប៉ុន្តែគួរឱ្យស្តាយដែលពួកគេមិនយល់ពីសេចក្ដីពិត ហើយមិនអាចចាត់ចែង និងដោះស្រាយបញ្ហាទាំងនេះបាន។ ពួកគេតែងតែប្រព្រឹត្តតាមគំនិត និងភាពក្លៀវក្លារបស់ខ្លួន ដោយធ្វើអ្វីដែលពួកគេចូលចិត្តធ្វើ ដោយគិតនៅក្នុងចិត្តថា៖ «ឱ្យតែខ្ញុំកំពុងធ្វើកិច្ចការរបស់ពួកជំនុំ គឺមិនអីទេ ចំណែកឯអ្នកណាដែលបង្កការបង្អាក់ និងការរំខាន នោះជារឿងផ្ទាល់ខ្លួនរបស់គេ ហើយមិនពាក់ព័ន្ធនឹងខ្ញុំឡើយ»។ ក៏មានពួកអ្នកដឹកនាំក្លែងក្លាយមួយចំនួនដែលមានគុណសម្បត្តិបន្តិចបន្តួច និងអាចធ្វើកិច្ចការបានបន្តិចបន្តួច ហើយដឹងអំពីគោលការណ៍បន្តិចបន្តួចសម្រាប់ចាត់ចែងមនុស្សប្រភេទនីមួយៗ។ ទោះជាយ៉ាងណាក៏ដោយ ពួកគេខ្លាចធ្វើឱ្យមនុស្សអាក់អន់ចិត្ត ដូច្នេះនៅពេលដែលពួកគេរកឃើញមនុស្សអាក្រក់ និងពួកទទឹងនឹងព្រះគ្រីស្ទដែលបង្កការបង្អាក់ និងការរំខាន ពួកគេមិនហ៊ានលាតត្រដាង បញ្ឈប់ ឬរឹតត្បិតពួកគេឡើយ។ ពួកគេដើរតាមទស្សនវិជ្ជាបែបសាតាំង ហើយពួកគេធ្វើជាមើលមិនឃើញចំពោះបញ្ហាដែលពួកគេមានអារម្មណ៍ថា មិនពាក់ព័ន្ធនឹងពួកគេ។ ពួកគេមិនខ្វល់ទាល់តែសោះថាតើលទ្ធផលនៃកិច្ចការរបស់ពួកជំនុំទៅជាយ៉ាងណា ឬថាតើការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់រងផលប៉ះពាល់ខ្លាំងប៉ុនណាឡើយ។ ពួកគេគិតថារឿងបែបនេះមិនពាក់ព័ន្ធនឹងពួកគេទេ។ ដូច្នេះ ក្នុងអំឡុងពេលកាន់តំណែងរបស់អ្នកដឹកនាំក្លែងក្លាយបែបនេះ សណ្ដាប់ធ្នាប់ធម្មតានៃជីវិតពួកជំនុំមិនត្រូវបានរក្សាឡើយ ហើយភារកិច្ច និងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ក៏មិនត្រូវបានការពារដែរ។ តើបញ្ហានេះមានលក្ខណៈបែបណា? វាមិនមែនថាមកពីពួកអ្នកដឹកនាំក្លែងក្លាយទាំងនេះមិនអាចធ្វើកិច្ចការបាន ដោយសារតែគុណសម្បត្តិរបស់ពួកគេអន់នោះទេ គឺដោយសារតែភាពជាមនុស្សរបស់ពួកគេអន់ ហើយពួកគេខ្វះមនសិការ និងវិចារណញ្ញាណ ទើបពួកគេមិនធ្វើកិច្ចការជាក់ស្ដែង។ តើពួកអ្នកដឹកនាំក្លែងក្លាយ ក្លែងក្លាយបែបណា? ពួកគេខ្វះមនសិការ និងវិចារណញ្ញាណនៃភាពជាមនុស្ស។ ហេតុដូច្នេះហើយ ក្នុងអំឡុងពេលដែលពួកគេធ្វើការជាអ្នកដឹកនាំ បញ្ហានៃមនុស្សអាក្រក់ និងពួកទទឹងនឹងព្រះគ្រីស្ទដែលបង្អាក់ និងរំខានដល់កិច្ចការរបស់ពួកជំនុំ មិនត្រូវបានដោះស្រាយទាល់តែសោះ។ បងប្អូនប្រុសស្រីមួយចំនួនរងការធ្វើបាបយ៉ាងខ្លាំង ហើយកិច្ចការរបស់ពួកជំនុំក៏រងការខាតបង់យ៉ាងធ្ងន់ធ្ងរដែរ។ នៅពេលដែលអ្នកដឹកនាំក្លែងក្លាយប្រភេទនេះកត់សម្គាល់ឃើញបញ្ហា នៅពេលដែលពួកគេឃើញមនុស្សអាក្រក់ ឬអាទទឹងនឹងព្រះគ្រីស្ទបង្កការបង្អាក់ ឬការរំខាន ពួកគេដឹងថាទំនួលខុសត្រូវរបស់ពួកគេគឺជាអ្វី អ្វីដែលពួកគេគួរធ្វើ និងរបៀបដែលពួកគេគួរធ្វើ ប៉ុន្តែពួកគេមិនធ្វើអ្វីទាល់តែសោះ ហើយថែមទាំងធ្វើពុតជាមិនដឹង មិនអើពើនឹងរឿងនេះទាំងស្រុង និងមិនរាយការណ៍រឿងនេះទៅថ្នាក់លើឡើយ។ ពួកគេធ្វើពុតជាមិនដឹងអ្វីសោះ និងមិនឃើញអ្វីសោះ ដោយបណ្ដោយឱ្យមនុស្សអាក្រក់ និងពួកទទឹងនឹងព្រះគ្រីស្ទបង្កការបង្អាក់ និងការរំខានដល់កិច្ចការរបស់ពួកជំនុំ។ តើភាពជាមនុស្សរបស់ពួកគេមិនមានបញ្ហាទេឬ? តើពួកគេមិនមែនជាបក្ខពួកតែមួយជាមួយនឹងមនុស្សអាក្រក់ និងពួកទទឹងនឹងព្រះគ្រីស្ទទេឬ? តើពួកគេប្រកាន់យកគោលការណ៍អ្វី ក្នុងនាមជាអ្នកដឹកនាំ? «ខ្ញុំមិនបង្កការបង្អាក់ ឬការរំខានទេ ប៉ុន្តែខ្ញុំនឹងមិនធ្វើអ្វីដែលធ្វើឱ្យគេអាក់អន់ចិត្ត ឬអ្វីដែលប៉ះពាល់ដល់សេចក្ដីថ្លៃថ្នូររបស់អ្នកដទៃឡើយ។ ទោះបីជាកំណត់លក្ខណៈខ្ញុំថាជាអ្នកដឹកនាំក្លែងក្លាយក៏ដោយ ក៏ខ្ញុំនៅតែមិនធ្វើអ្វីដែលធ្វើឱ្យគេអាក់អន់ចិត្តដែរ។ ខ្ញុំត្រូវទុកផ្លូវក្រោយសម្រាប់ខ្លួនឯង»។ តើនេះជាតក្កវិជ្ជាបែបណា? វាគឺជាតក្កវិជ្ជារបស់សាតាំង។ ហើយតើនេះជានិស្ស័យបែបណា? តើវាមិនមែនមានល្បិច និងបោកបញ្ឆោតខ្លាំងទេឬ? មនុស្សបែបនេះមិនមានភាពស្មោះត្រង់សូម្បីបន្តិចនៅក្នុងការប្រព្រឹត្តិរបស់ពួកគេចំពោះការផ្ទុកផ្ដាក់របស់ព្រះជាម្ចាស់ឡើយ។ ពួកគេតែងតែមានល្បិចកល និងក្រឡេចក្រឡុចក្នុងការបំពេញភារកិច្ចរបស់ខ្លួន ដោយមានផែនការដ៏អាក្រក់ជាច្រើន ដោយគិតពីខ្លួនឯងនៅក្នុងគ្រប់រឿងទាំងអស់។ ពួកគេមិនគិតសូម្បីបន្តិចដល់កិច្ចការរបស់ពួកជំនុំ ហើយគ្មានមនសិការ ឬវិចារណញ្ញាណទាល់តែសោះ។ ជាមូលដ្ឋាន ពួកគេមិនស័ក្តិសមនឹងបម្រើជាអ្នកដឹកនាំពួកជំនុំឡើយ។ មនុស្សបែបនេះមិនមានបន្ទុកសូម្បីបន្តិចចំពោះកិច្ចការរបស់ពួកជំនុំ ឬការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ឡើយ។ ពួកគេខ្វល់តែពីផលប្រយោជន៍ និងការសោយសុខផ្ទាល់ខ្លួនរបស់ពួកគេប៉ុណ្ណោះ។ ពួកគេផ្ដោតតែលើការសោយសុខនឹងផលប្រយោជន៍នៃឋានៈ ដោយគ្មានការខ្វល់ខ្វាយថាតើរាស្ដ្ររើសតាំងរបស់ព្រះជាម្ចាស់ស្ថិតក្នុងស្ថានភាពបែបណានោះទេ។ តើនេះមិនមែនជាមនុស្សដែលអាត្មានិយម និងគួរឱ្យស្អប់ខ្ពើមបំផុតទេឬ? សូម្បីតែនៅពេលដែលពួកគេរកឃើញមនុស្សអាក្រក់ និងពួកទទឹងនឹងព្រះគ្រីស្ទកំពុងរំខានដល់កិច្ចការរបស់ពួកជំនុំក៏ដោយ ក៏ពួកគេមិនយកចិត្តទុកដាក់ចំពោះរឿងនេះដែរ ហាក់ដូចជារឿងទាំងនេះមិនពាក់ព័ន្ធនឹងពួកគេសោះ។ វាប្រៀបដូចជាគង្វាលចៀមម្នាក់ដែលឃើញចចកកំពុងស៊ីចៀម ប៉ុន្តែមិនធ្វើអ្វីសោះ ដោយខ្វល់តែពីការការពារជីវិតខ្លួនឯងប៉ុណ្ណោះ។ មនុស្សបែបនេះមិនមានលក្ខណៈសម្បត្តិគ្រប់គ្រាន់ដើម្បីធ្វើជាគង្វាលចៀមឡើយ។ អ្វីៗគ្រប់យ៉ាងដែលអ្នកដឹកនាំក្លែងក្លាយប្រភេទនេះធ្វើ គឺដើម្បីការពារកេរ្តិ៍ឈ្មោះ ឋានៈ អំណាច និងផលប្រយោជន៍ផ្សេងៗដែលពួកគេកំពុងសោយសុខនាពេលបច្ចុប្បន្នឱ្យបានជាអតិបរមា។ ពួកគេគ្មានបន្ទុកនៅក្នុងចិត្តចំពោះការផ្ទុកផ្ដាក់របស់ព្រះជាម្ចាស់ កិច្ចការរបស់ពួកជំនុំ ឬការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ដែលជាភារកិច្ច និងទំនួលខុសត្រូវរបស់ពួកគេឡើយ។ ពួកគេមិនដែលគិតគូរពីរឿងទាំងនេះទេ។ ពួកគេគិតថា៖ «ហេតុអ្វីបានជាអ្នកដឹកនាំត្រូវតែធ្វើកិច្ចការទាំងនេះ? ហេតុអ្វីបានជាការមិនធ្វើកិច្ចការទាំងនេះ បណ្ដាលឱ្យរងការលួសកាត់ និងថ្កោលទោស ហើយត្រូវបានបងប្អូនប្រុសស្រីបដិសេធ?» ពួកគេមិនយល់ឡើយ ហើយព្រងើយកន្តើយទាំងស្រុង។ នៅក្នុងចិត្តរបស់ខ្ញុំ មិនថាមនុស្សប្រភេទនេះមើលទៅមានឥរិយាបថល្អកម្រិតណា ឬគោរពច្បាប់ ស្ងៀមស្ងាត់ ឬខិតខំធ្វើការ និងមានសមត្ថភាពកម្រិតណានោះទេ ការដែលពួកគេប្រព្រឹត្តដោយគ្មានគោលការណ៍ និងគ្មានទំនួលខុសត្រូវចំពោះកិច្ចការរបស់ពួកជំនុំ តម្រូវឱ្យខ្ញុំមើលទៅពួកគេក្នុងផ្លូវថ្មីមួយ។ ចុងក្រោយ ខ្ញុំបានកំណត់លក្ខណៈមនុស្សប្រភេទនេះថាបែបនេះ៖ ពួកគេប្រហែលជាមិនធ្វើកំហុសធំដុំអ្វីទេ ប៉ុន្តែពួកគេមានល្បិច និងបោកបញ្ឆោតខ្លាំងណាស់។ ពួកគេមិនទទួលខុសត្រូវអ្វីទាល់តែសោះ ហើយពួកគេក៏មិនថែរក្សាកិច្ចការរបស់ពួកជំនុំទាល់តែសោះដែរ គឺពួកគេគ្មានភាពជាមនុស្សឡើយ។ ខ្ញុំមានអារម្មណ៍ថា ពួកគេដូចជាសត្វមួយប្រភេទ នៅក្នុងភាពពុតត្បុតរបស់ពួកគេ គឺពួកគេស្រដៀងនឹងសត្វកញ្ជ្រោងបន្តិចដែរ។ មនុស្សនិយាយថា សត្វកញ្ជ្រោងមានពុតត្បុត ប៉ុន្តែតាមពិតទៅ មនុស្សទាំងនេះមានពុតត្បុតជាងសត្វកញ្ជ្រោងទៅទៀត។ មើលពីខាងក្រៅ ហាក់ដូចជាពួកគេមិនបានធ្វើអំពើអាក្រក់អ្វីទេ ប៉ុន្តែតាមពិតទៅ អ្វីៗគ្រប់យ៉ាងដែលពួកគេនិយាយ និងធ្វើ គឺដើម្បីកេរ្តិ៍ឈ្មោះ លាភសក្ការៈ និងឋានៈផ្ទាល់ខ្លួនរបស់ពួកគេ។ អ្វីៗគ្រប់យ៉ាងដែលពួកគេធ្វើ គឺក្នុងគោលបំណងសោយសុខនឹងផលប្រយោជន៍នៃឋានៈរបស់ពួកគេ ហើយពួកគេមិនចេះគិតពីបំណងព្រះហឫទ័យរបស់ព្រះជាម្ចាស់ទាល់តែសោះ។ ពួកគេមិនដោះស្រាយបញ្ហាដែលកើតឡើងនៅក្នុងកិច្ចការរបស់ពួកជំនុំសូម្បីបន្តិច ហើយពួកគេក៏មិនដោះស្រាយបញ្ហាជាក់ស្ដែងដែលពាក់ព័ន្ធនឹងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ដែរ។ ពួកអ្នកដឹកនាំក្លែងក្លាយទាំងនេះ មិនធ្វើកិច្ចការណាមួយដើម្បីដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃសេចក្ដីពិតឡើយ។ ចុះតើអ្វីទៅជាគោលបំណងនៃអ្វីៗគ្រប់យ៉ាងដែលពួកគេធ្វើ? តើវាមិនមែនគ្រាន់តែដើម្បីផ្គាប់ចិត្តមនុស្ស និងធ្វើឱ្យអ្នកដទៃឱ្យតម្លៃពួកគេខ្ពស់ទេឬ? ពួកគេព្យាយាមធ្វើឱ្យមនុស្សគ្រប់គ្នាគិតល្អពីពួកគេ ដោយមិនធ្វើឱ្យនរណាម្នាក់អាក់អន់ចិត្តឡើយ ហេតុនេះហើយទើបពួកគេបានសោយសុខនឹងកេរ្តិ៍ឈ្មោះ និងផលប្រយោជន៍នៃឋានៈរបស់ពួកគេ។ អ្វីដែលគួរឱ្យស្អប់បំផុតអំពីពួកគេ គឺថាទង្វើទាំងអស់របស់ពួកគេមិននាំមកនូវផលប្រយោជន៍ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ឡើយ ផ្ទុយទៅវិញ ពួកគេបំភាន់មនុស្ស ដោយធ្វើឱ្យអ្នកដទៃកោតសរសើរ និងគោរពស្រឡាញ់ពួកគេ។ តើមនុស្សទាំងនេះមិនមានល្បិច និងបោកបញ្ឆោតជាងសត្វកញ្ជ្រោងទៅទៀតទេឬ? ពួកគេគឺជាឧទាហរណ៍នៃអ្នកដឹកនាំក្លែងក្លាយយ៉ាងពិតប្រាកដ។ ពួកគេមានឋានៈជាអ្នកដឹកនាំ និងកាន់តួនាទីនេះ ប៉ុន្តែមិនធ្វើកិច្ចការជាក់ស្ដែងណាមួយឡើយ ដោយ ចាត់ចែងតែកិច្ចការទូទៅដែលមើលឃើញនឹងភ្នែក និងសើៗ ឬពួកគេធ្វើកិច្ចការដែលខាងលើបានចាត់តាំងជាពិសេសបន្តិចបន្តួចទាំងទើសទាល់។ ប្រសិនបើគ្មានការចាត់តាំងពិសេសពីខាងលើទេ ពួកគេមិនធ្វើកិច្ចការសំខាន់ៗរបស់ពួកជំនុំឡើយ។ ចំពោះបញ្ហាដែលពាក់ព័ន្ធនឹងការថែរក្សាកិច្ចការរបស់ពួកជំនុំ និងសណ្ដាប់ធ្នាប់នៃជីវិតពួកជំនុំ ពួកគេខ្លាចធ្វើឱ្យមនុស្សអាក់អន់ចិត្ត និងមិនហ៊ានប្រកាន់ខ្ជាប់គោលការណ៍ឡើយ។ ពួកគេមិនដោះស្រាយបញ្ហានានាដែលកកកុញនៅក្នុងកិច្ចការរបស់ពួកជំនុំឡើយ ហើយសូម្បីតែពេលដែលពួកគេឃើញទ្រព្យសម្បត្តិនៅក្នុងដំណាក់របស់ព្រះជាម្ចាស់ ត្រូវបានបំផ្លាញដោយពួកទទឹងនឹងព្រះគ្រីស្ទ និងមនុស្សអាក្រក់ក៏ដោយ ក៏ពួកគេមិនធ្វើអ្វីដើម្បីបញ្ឈប់ ឬរឹតត្បិតរឿងនេះដែរ។ នៅក្នុងចិត្តរបស់ពួកគេ ពួកគេដឹងច្បាស់ថាមនុស្សទាំងនេះកំពុងធ្វើអាក្រក់ និងធ្វើឱ្យប៉ះពាល់ដល់ផលប្រយោជន៍របស់ដំណាក់របស់ព្រះជាម្ចាស់ ប៉ុន្តែពួកគេធ្វើពុតជាមិនដឹង ដោយមិននិយាយមួយម៉ាត់ឡើយ។ មនុស្សទាំងនេះគឺជាមនុស្សដែលមានល្បិច និងបោកបញ្ឆោត។ តើមនុស្សទាំងនេះមិនមានពុតត្បុតជាងសត្វកញ្ជ្រោងទេឬ? ពីខាងក្រៅ ពួកគេមើលទៅរាក់ទាក់ចំពោះមនុស្សគ្រប់គ្នា និងមិនធ្វើអ្វីដែលធ្វើឱ្យប៉ះពាល់ដល់នរណាម្នាក់ឡើយ ប៉ុន្តែពួកគេបង្អែបង្អង់រឿងដ៏សំខាន់នៃការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ កិច្ចការរបស់ពួកជំនុំ និងកិច្ចការនៃការផ្សាយដំណឹងល្អ។ តើមនុស្សបែបនេះស័ក្តិសមនឹងធ្វើជាពួកអ្នកដឹកនាំ និងពួកអ្នកធ្វើការដែរឬទេ? តើពួកគេមិនមែនជាពួកអ្នកបម្រើរបស់សាតាំងទេឬ? តើពួកគេមិនមែនជាអស់អ្នកដែលបង្អាក់ និងរំខានដល់កិច្ចការរបស់ពួកជំនុំទេឬ? ទោះបីជាមើលពីខាងក្រៅ ពួកគេមិនបានប្រព្រឹត្តអំពើអាក្រក់ជាក់ស្ដែងណាមួយក៏ដោយ ប៉ុន្តែផលវិបាកនៃការធ្វើការបែបនេះរបស់ពួកគេ គឺធ្ងន់ធ្ងរជាងការប្រព្រឹត្តអំពើអាក្រក់ទៅទៀត។ ពួកគេរារាំងដល់ការប្រតិបត្តិ ព្រះហឫទ័យរបស់ព្រះជាម្ចាស់ ទាស់ទទឹងនឹងព្រះជាម្ចាស់ ព្រមទាំងបង្អាក់ និងរំខានដល់កិច្ចការរបស់ពួកជំនុំ។ ពួកគេធ្វើឱ្យប៉ះពាល់ដល់រាស្ដ្ររើសតាំងរបស់ព្រះជាម្ចាស់ ហើយថែមទាំងអាចបំផ្លាញក្តីសង្ឃឹមរបស់រាស្ដ្ររើសតាំងរបស់ព្រះជាម្ចាស់ក្នុងការទទួលបានសេចក្ដីសង្គ្រោះទៀតផង។ ចូរប្រាប់ខ្ញុំមកមើល តើនេះមិនមែនជាការប្រព្រឹត្តអំពើអាក្រក់ទេឬ? នេះគឺជាអ្វីដែលមនុស្សផ្គាប់ចិត្តគេ ដែលមិនប្រកាន់ខ្ជាប់គោលការណ៍សោះ ធ្វើហ្នឹងឯង។ មនុស្សដែលមិនយល់ពីសេចក្ដីពិត មិនអាចមើលឃើញបានល្អិតល្អន់ពីផលវិបាកដ៏អាក្រក់របស់ពួកអ្នកដឹកនាំក្លែងក្លាយដែលធ្វើការបែបនេះឡើយ ហើយពួកគេក៏មិនអាចក្ដាប់បានថាចេតនា មូលហេតុ និងគោលបំណងរបស់ពួកគេគឺជាអ្វីដែរ។ អ្នកនឹងមិនអាចស្មានដឹងឡើយថា ពួកគេចង់ធ្វើអ្វីឱ្យប្រាកដនៅក្នុងចិត្តរបស់ពួកគេនោះទេ មនុស្សបែបនេះមានល្បិចខ្លាំងណាស់! បើនិយាយក្នុងន័យធៀប ពួកគេគឺជាកញ្ជ្រោងដែលមានល្បិច។ បើនិយាយឱ្យចំ ពួកគេគឺជាអារក្សដែលមានជីវិត គឺជាអារក្សរស់នៅក្នុងចំណោមមនុស្ស!

នៅពេលនិយាយដល់របៀបដែលគួរកំណត់លក្ខណៈពួកអ្នកដឹកនាំក្លែងក្លាយទាំងនេះ ដោយផ្អែកលើសារជាតិនិស្ស័យរបស់ពួកគេ គឺមិនអាចដាក់បញ្ចូលពួកគេតាមតែចិត្តទៅក្នុងប្រភេទមនុស្សអាក្រក់ ពួកទទឹងនឹងព្រះគ្រីស្ទ មនុស្សមានពុតត្បុត និងអ្វីៗផ្សេងទៀតបានឡើយ។ ទោះជាយ៉ាងណាក៏ដោយ បើវិនិច្ឆ័យតាមអ្វីដែលពួកគេសម្ដែងចេញ ដូចជាការសម្ដែងចេញនៃភាពជាមនុស្សរបស់ពួកគេ និងអាកប្បកិរិយារបស់ពួកគេចំពោះកិច្ចការរបស់ពួកជំនុំ ព្រមទាំងការដែលពួកគេមិនដោះស្រាយបញ្ហាដែលពួកគេរកឃើញ ពួកគេគឺជាប្រភេទពួកអ្នកដឹកនាំក្លែងក្លាយដែលថោកទាបបំផុត។ បើវិនិច្ឆ័យតាមការសម្ដែងចេញផ្សេងៗរបស់ពួកគេ ទោះបីជាពួកគេមិនបង្កើតជាបក្ខពួក ឬបង្កើតនគរឯករាជ្យផ្ទាល់ខ្លួនយ៉ាងសកម្មជាមុន ហើយកម្រធ្វើបន្ទាល់អំពីខ្លួនឯង និងទោះបីជាពួកគេអាចចុះសម្រុងបានយ៉ាងល្អជាមួយបងប្អូនប្រុសស្រី ទ្រាំលំបាក បង់ថ្លៃ មិនលួចតង្វាយ ហើយថែមទាំងរឹតត្បិតខ្លួនឯងយ៉ាងតឹងរ៉ឹងមិនឱ្យស្វែងរកឯកសិទ្ធិពិសេសក៏ដោយ ក៏ប៉ុន្តែ នៅពេលដែលពួកគេជួបប្រទះនឹងមនុស្ស ព្រឹត្តិការណ៍ និងរឿងរ៉ាវផ្សេងៗដែលបង្អាក់ និងរំខានដល់កិច្ចការរបស់ពួកជំនុំ ឬមនុស្សផ្សេងៗដែលខ្ជះខ្ជាយតង្វាយ និងបំផ្លាញទ្រព្យសម្បត្តិនៅក្នុងដំណាក់របស់ព្រះជាម្ចាស់ ពួកគេមិនបញ្ឈប់ ឬចាត់ចែងមនុស្សទាំងនោះឡើយ ពួកគេមិននិយាយអ្វីសោះ ឬមិនធ្វើកិច្ចការអ្វីសោះ។ មនុស្សបែបនេះគួរឱ្យខ្លាចណាស់! ពួកគេគឺជាប្រភេទពួកអ្នកដឹកនាំក្លែងក្លាយដែលគួរឱ្យស្អប់ខ្ពើមបំផុត ពួកគេមិនអាចស្រោចស្រង់បានឡើយ! ហេតុអ្វីបានជាខ្ញុំនិយាយថា ពួកគេមិនអាចស្រោចស្រង់បាន? វាមិនមែនថាមកពីពួកគេមានគុណសម្បត្តិអន់ ឬពួកគេមិនអាចយល់ដឹងពីព្រះបន្ទូលរបស់ព្រះជាម្ចាស់នោះទេ ពួកគេពិតជាមានសមត្ថភាពក្នុងការយល់ដឹង និងសមត្ថភាពការងារខ្លះមែន ប៉ុន្តែនៅពេលដែលពួកគេរកឃើញនរណាម្នាក់បង្អាក់ និងរំខានដល់កិច្ចការរបស់ពួកជំនុំ ពួកគេមិនចាត់ចែង ឬដោះស្រាយឡើយ។ ពួកគេធ្វើកិច្ចការនេះបន្តិចបន្តួចទាំងទើសទាល់ លុះត្រាតែពួកគេជួបប្រទះនឹងការមើលការខុសត្រូវយ៉ាងតឹងរ៉ឹង និងការសួរនាំញឹកញាប់ពីពួកអ្នកដឹកនាំថ្នាក់លើរបស់ពួកគេ ឬនៅពេលដែលពួកគេត្រូវបានលួសកាត់ប៉ុណ្ណោះ។ មិនថាពួកគេធ្វើកិច្ចការនេះឬអត់ ឬពួកគេធ្វើវាដោយរបៀបណានោះទេ ការការពារខ្លួនឯងគឺជាអាទិភាពចម្បងរបស់ពួកគេ។ ពួកគេមិនបំពេញទំនួលខុសត្រូវជាពួកអ្នកដឹកនាំ និងពួកអ្នកធ្វើការទាល់តែសោះ។ ក្រៅពីការពារខ្លួនឯង និងរក្សាផលប្រយោជន៍ផ្ទាល់ខ្លួនរបស់ពួកគេ ពួកគេមិនធ្វើកិច្ចការសំខាន់ៗឡើយ ហើយពួកគេធ្វើតែកិច្ចការសើៗបន្តិចបន្តួចដែលពួកគេគ្មានជម្រើសអ្វីក្រៅពីត្រូវធ្វើប៉ុណ្ណោះ។ ក្រៅពីការពារខ្លួនឯង ពួកគេមិនខ្វល់ពីរឿងអ្វីផ្សេងទៀតឡើយ។ តើពួកគេមិនមានល្បិច និងពុតត្បុតជាងសត្វកញ្ជ្រោងទេឬ? មនុស្សមួយចំនួននិយាយថា៖ «វាគឺជាសភាវគតិនៃសត្វកញ្ជ្រោងដែលត្រូវស៊ីសត្វតូចៗ ដូច្នេះតើវាមិនមែនជាសភាវគតិរបស់ពួកអ្នកដឹកនាំក្លែងក្លាយដែលត្រូវការពារខ្លួនឯងដែរទេឬ?» តើនេះជាសភាវគតិឬ? នេះគឺជាធម្មជាតិរបស់ពួកគេ! ពួកអ្នកដឹកនាំក្លែងក្លាយទាំងនេះការពារឋានៈ កេរ្តិ៍ឈ្មោះ និងមុខមាត់ផ្ទាល់ខ្លួនរបស់ពួកគេ រក្សាទំនាក់ទំនងជាមួយមនុស្ស និងជៀសវាងការធ្វើឱ្យនរណាម្នាក់អាក់អន់ចិត្ត ដោយសុខចិត្តធ្វើឱ្យប៉ះពាល់ដល់ផលប្រយោជន៍របស់ដំណាក់របស់ព្រះជាម្ចាស់ និងធ្វើឱ្យខូចកិច្ចការរបស់ពួកជំនុំ។ ពួកគេមិនទាំងចាត់ចែងការដកហូតតំណែង ឬការផ្លាស់ប្ដូរមនុស្សដោយផ្ទាល់ដៃផង ផ្ទុយទៅវិញ បែរជាចាត់ឱ្យអ្នកដទៃធ្វើជំនួសពួកគេទៅវិញ។ ពួកគេគិតថា៖ «ប្រសិនបើបុគ្គលនោះចង់សងសឹក គេនឹងមិនមករកខ្ញុំទេ។ ខ្ញុំត្រូវការពារខ្លួនឯងជាមុនសិន នៅក្នុងស្ថានភាពណាក៏ដោយដែលខ្ញុំជួបប្រទះ»។ មនុស្សទាំងនេះមានល្បិចខ្លាំងពេកហើយ! ក្នុងនាមជាអ្នកដឹកនាំម្នាក់ អ្នកមិនទាំងអាចទទួលយកទំនួលខុសត្រូវនេះផង ដូច្នេះតើអ្នកស័ក្តិសមធ្វើជាអ្នកដឹកនាំដែរឬទេ? អ្នកគ្រាន់តែជាជនកំសាកដែលគ្មានប្រយោជន៍ប៉ុណ្ណោះ! បើគ្មានសេចក្ដីក្លាហានបន្តិចបន្តួចនេះទេ តើអ្នកនៅតែជាអ្នកជឿលើព្រះជាម្ចាស់ដែរឬទេ? តើមនុស្សដែលប្រើល្បិចកលដើម្បីគេចវេះពីទំនួលខុសត្រូវរបស់ខ្លួនក្នុងការបំពេញភារកិច្ច គឺជាអ្នកដើរតាមព្រះជាម្ចាស់ដែរឬទេ? ព្រះជាម្ចាស់មិនចង់បានមនុស្សបែបនេះឡើយ។ ពួកអ្នកដឹកនាំក្លែងក្លាយទាំងនេះ មានល្បិច និងពុតត្បុតដូចសត្វកញ្ជ្រោងអ៊ីចឹង។ នៅពេលដែលពួកគេឃើញនរណាម្នាក់បង្កការបង្អាក់ ឬការរំខាន ពួកគេមិនចាត់ចែង ហើយក៏មិនដោះស្រាយដែរ គឺពួកគេមិនធ្វើកិច្ចការជាក់ស្ដែងតែម្ដង។ មិនថាពួកគេត្រូវបានលាតត្រដាង និងលួសកាត់យ៉ាងណាក៏ដោយ ក៏ពួកគេមិនធ្វើសកម្មភាពដែរ។ ដោយសារតែអ្នកមិនបំពេញទំនួលខុសត្រូវជាអ្នកដឹកនាំ និងអ្នកធ្វើការ ហេតុអ្វីបានជាអ្នកនៅកាន់តំណែងនោះទៀត? តើដើម្បីឱ្យអ្នកអាចធ្វើជាគ្រឿងតាំងលម្អឬ? តើដើម្បីឱ្យអ្នកអាចសោយសុខនឹងផលប្រយោជន៍នៃឋានៈឬ? អ្នកមិនមានលក្ខណៈសម្បត្តិគ្រប់គ្រាន់សម្រាប់រឿងនោះទេ! ការមិនធ្វើការងារជាក់ស្ដែង ប៉ុន្តែចង់ឱ្យបងប្អូនប្រុសស្រីស្ញប់ស្ញែង និងគោរពស្រឡាញ់អ្នក តើនេះមិនមែនជាផ្នត់គំនិតរបស់អារក្សទេឬ? វាពិតជាគ្មានការខ្មាសអៀនសោះ! មនុស្សមួយចំនួននិយាយថា ពួកគេមិនចង់ធ្វើជាអ្នកដឹកនាំទាល់តែសោះ។ បើអ៊ីចឹង ហេតុអ្វីបានជាអ្នករក្សាកេរ្តិ៍ឈ្មោះ និងឋានៈរបស់ខ្លួន? តើគោលបំណងរបស់អ្នកក្នុងការបំភាន់មនុស្សគឺជាអ្វី? ប្រសិនបើអ្នកមិនចង់ធ្វើជាអ្នកដឹកនាំទេ អ្នកអាចលាលែងពីតំណែងដោយខ្លួនឯងបាន។ ហេតុអ្វីបានជាអ្នកមិនលាលែង? ហេតុអ្វីបានជាអ្នកនៅកាន់តំណែងនោះ ហើយមិនចុះចេញ? ប្រសិនបើអ្នកមិនចង់លាលែងទេ នោះអ្នកត្រូវតែធ្វើកិច្ចការជាក់ស្ដែងខ្លះដោយការទទួលខុសត្រូវ។ គ្មានជម្រើសអ្វីផ្សេងទេ នេះគឺជាទំនួលខុសត្រូវរបស់អ្នក។ ប្រសិនបើអ្នកមិនអាចធ្វើកិច្ចការជាក់ស្ដែងបានទេ អ្វីដែលល្អបំផុតគឺអ្នកគួរតែទទួលខុសត្រូវ ហើយលាលែងពីតំណែងទៅ។ អ្នកមិនគួរបង្អែបង្អង់កិច្ចការរបស់ពួកជំនុំ ឬធ្វើឱ្យប៉ះពាល់ដល់រាស្ដ្ររើសតាំងរបស់ព្រះជាម្ចាស់ឡើយ។ ប្រសិនបើអ្នកខ្វះសូម្បីតែមនសិការ និងវិចារណញ្ញាណបន្តិចបន្តួចនេះ តើអ្នកនៅតែមានភាពជាមនុស្សដែរឬទេ? អ្នកមិនស័ក្តិសមនឹងហៅថាមនុស្សឡើយ! មិនថាពួកគេអាចធ្វើជាអ្នកដឹកនាំ ឬអ្នកធ្វើការបានឬអត់នោះទេ មនុស្សដែលជឿលើព្រះជាម្ចាស់ ស័ក្តិសមនឹងហៅថាមនុស្ស លុះត្រាតែពួកគេមានមនសិការ និងវិចារណញ្ញាណយ៉ាងហោចណាស់បន្តិចបន្តួច។

ដើម្បីធ្វើជាអ្នកដឹកនាំ ឬអ្នកធ្វើការ មនុស្សម្នាក់ត្រូវមានគុណសម្បត្តិក្នុងកម្រិតណាមួយ។ គុណសម្បត្តិរបស់មនុស្សម្នាក់ កំណត់សមត្ថភាពការងាររបស់ពួកគេ និងកម្រិតដែលពួកគេក្ដាប់បាននូវគោលការណ៍សេចក្ដីពិត។ ប្រសិនបើគុណសម្បត្តិរបស់អ្នកខ្វះខាតបន្តិចបន្តួច ហើយអ្នកមិនមានការយល់ដឹងជ្រៅជ្រះគ្រប់គ្រាន់អំពីសេចក្ដីពិត ប៉ុន្តែអ្នកអាចអនុវត្តតាមដែលអ្នកអាចយល់បាន ហើយអ្នកអាចយកអ្វីដែលអ្នកយល់ទៅអនុវត្តបាន ហើយនៅក្នុងចិត្តរបស់អ្នក អ្នកបរិសុទ្ធ និងស្មោះត្រង់ និងមិនរៀបគម្រោងអ្វីដើម្បីប្រយោជន៍ផ្ទាល់ខ្លួន ឬដេញតាមកេរ្តិ៍ឈ្មោះ លាភសក្ការៈ និងឋានៈ ហើយអ្នកអាចទទួលយកការពិនិត្យពិច័យរបស់ព្រះជាម្ចាស់បាន នោះអ្នកគឺជាមនុស្សដែលត្រឹមត្រូវហើយ។ ទោះជាយ៉ាងណាក៏ដោយ ពួកអ្នកដឹកនាំក្លែងក្លាយមិនមានលក្ខណៈសម្បត្តិទាំងនេះទេ។ ពួកគេមិនខ្វល់ខ្វាយពីបញ្ហាផ្សេងៗនៃការបង្អាក់ និងការរំខានដែលកើតឡើងនៅក្នុងពួកជំនុំឡើយ។ ទោះបីជាពួកគេកត់សម្គាល់ឃើញបញ្ហាទាំងនេះក៏ដោយ ក៏ពួកគេមិនយកចិត្តទុកដាក់ដែរ។ ប្រសិនបើគេសួរថាតើពួកគេដឹងអំពីស្ថានភាពនេះដែរឬទេ ពួកគេឆ្លើយថា៖ «ខ្ញុំគិតថាខ្ញុំដឹងបន្តិចបន្តួចដែរ ប៉ុន្តែមិនមែនទាំងអស់ទេ»។ រឿងនេះបានកើតឡើងនៅចំពោះមុខអ្នក ហេតុអ្វីបានជាអ្នកនិយាយថាអ្នកមិនដឹងទៅវិញ? តើអ្នកមិនមែនកំពុងតែព្យាយាមបោកប្រាស់មនុស្សទេឬ? ដោយសារតែអ្នកពិតជាដឹងរឿងនេះ តើអ្នកបានគិតអំពីរបៀបចាត់ចែងវាដែរឬទេ? តើអ្នកបានធ្វើកិច្ចការអ្វីខ្លះទេ? តើអ្នកបានព្យាយាមរកដំណោះស្រាយអ្វីខ្លះទេ? ពួកគេឆ្លើយថា៖ «គុណសម្បត្តិរបស់បុគ្គលនោះល្អជាងខ្ញុំ ហើយគេបានវោហារ និងពូកែនិយាយ។ ខ្ញុំមិនហ៊ានជ្រៀតជ្រែកជាមួយគេទេ។ ចុះបើខ្ញុំលើកឡើងនូវរឿងដែលមិនមែនជាបញ្ហាពិតប្រាកដ ហើយធ្វើឱ្យគេអាក់អន់ចិត្តវិញនោះ? វានឹងធ្វើឱ្យការងាររបស់ខ្ញុំពិបាកនៅពេលក្រោយមិនខាន!» ដោយសារតែអ្នកមិនហ៊ាន អ្នកគឺជាជនកំសាកដែលគ្មានប្រយោជន៍ និងធ្វេសប្រហែសក្នុងទំនួលខុសត្រូវរបស់អ្នក ហើយអ្នកមិនស័ក្តិសមធ្វើជាអ្នកដឹកនាំឡើយ! នៅពេលដែលអ្នកជួបប្រទះស្ថានភាពបែបនេះ តើអ្នកដឹងពីរបៀបចាត់ចែងវាដែរឬទេ? ពួកគេឆ្លើយថា៖ «ទោះបីជាខ្ញុំដឹងពីរបៀបចាត់ចែងវាក៏ដោយ ក៏ខ្ញុំមិនហ៊ានដែរ។ តើនោះមិនមែនជាអ្វីដែលខាងលើត្រូវធ្វើទេឬ? ហើយក៏មានក្រុមសម្រេចចិត្តដែរ។ ហេតុអ្វីបានជាកិច្ចការនេះធ្លាក់មកលើខ្ញុំទៅវិញ?» ដោយសារតែអ្នកបានឃើញ និងដឹងរឿងនេះ អ្នកគួរតែចាត់ចែងស្ថានភាពនេះ។ ប្រសិនបើកម្ពស់ខាងវិញ្ញាណរបស់អ្នកទាបពេក ហើយអ្នកមិនអាចដោះស្រាយបញ្ហានេះបាន តើអ្នកបានប្រាប់ថ្នាក់លើរបស់អ្នកអំពីបញ្ហានេះដែរឬទេ? តើអ្នកបានរាយការណ៍រឿងនេះដែរឬទេ? តើអ្នកបានធ្វើអ្វីដែលស្ថិតនៅក្រោមដែននៃទំនួលខុសត្រូវរបស់អ្នក និងកិច្ចការដែលធ្លាក់មកលើអ្នកដែរឬទេ? តើអ្នកបានបំពេញទំនួលខុសត្រូវណាមួយរបស់អ្នកដែរឬទេ? គឺអត់សោះតែម្ដង! នៅក្នុងចិត្តរបស់ពួកគេ ពួកគេដឹងច្បាស់ណាស់ថា៖ «ខ្ញុំបានដឹងអំពីបញ្ហានេះ ប៉ុន្តែខ្ញុំមិនបានធ្វើសកម្មភាពទេ។ ខ្ញុំមានអារម្មណ៍ថាមានកំហុស! ខ្ញុំគួរតែរាយការណ៍រឿងនោះ ប៉ុន្តែខ្ញុំមិនបានធ្វើ។ ប៉ុន្តែអ្នកផ្សេងទៀតក៏មិនបានធ្វើវាដែរ តើវាពាក់ព័ន្ធអ្វីនឹងខ្ញុំ?» តើអ្នកផ្សេងទៀតគឺជាអ្នកដឹកនាំដែរឬទេ? មិនថាអ្នកផ្សេងទៀតធ្វើវាឬអត់ នោះជារឿងរបស់ពួកគេ ហេតុអ្វីបានជាអ្នកមិនធ្វើវា? ប្រសិនបើអ្នកផ្សេងទៀតមិនធ្វើវា តើមានន័យថាអ្នកមិនចាំបាច់ធ្វើវាដែរឬ? តើនេះគឺជាសេចក្ដីពិតឬ? ទោះបីជាអ្នកផ្សេងទៀតបានធ្វើវាក៏ដោយ តើនោះអាចជំនួសឱ្យការដែលអ្នកធ្វើវាបានដែរឬទេ? អ្វីដែលអ្នកធ្វើ គឺជារឿងរបស់អ្នក។ តើអ្នកបានបំពេញទំនួលខុសត្រូវ និងកាតព្វកិច្ចរបស់អ្នកហើយឬនៅ? ប្រសិនបើអ្នកមិនបានធ្វើទេ នោះអ្នកធ្វេសប្រហែសក្នុងទំនួលខុសត្រូវរបស់អ្នក គ្មានលក្ខណៈសម្បត្តិធ្វើជាអ្នកដឹកនាំ ហើយអ្នកគួរតែទទួលខុសត្រូវ និងលាលែងពីតំណែង។ អ្នកមិនដឹងគុណចំពោះរបៀបដែលអ្នកត្រូវបានលើកតម្កើងឡើយ អ្នកមិនស័ក្តិសមនឹងទទួលបានទំនុកចិត្តពីបងប្អូនប្រុសស្រី អ្នកមិនស័ក្តិសមនឹងទទួលបានទំនុកចិត្តពីដំណាក់របស់ព្រះជាម្ចាស់ ហើយអ្នករឹតតែមិនស័ក្តិសមនឹងទទួលបានការលើកតម្កើងពីព្រះជាម្ចាស់ទៅទៀត។ អ្នកគឺជាមនុស្សថោកទាបដែលគ្មានបេះដូង។ អ្នកដឹកនាំក្លែងក្លាយប្រភេទទីបី ចរិតលក្ខណៈរបស់ពួកគេគឺមានបញ្ហា។ មិនថាការដេញតាមផ្ទាល់ខ្លួន និងការចូលទៅក្នុងជីវិតរបស់ពួកគេយ៉ាងណានោះទេ គ្រាន់តែវិនិច្ឆ័យតាមការពិតដែលពួកគេមិនធ្វើកិច្ចការជាក់ស្ដែង មិនស្រោចស្រង់ការខាតបង់ណាមួយសម្រាប់ពួកជំនុំ ហើយច្បាស់ណាស់ថាមិនអាចបញ្ឈប់ ឬចាត់ចែងអំពើអាក្រក់របស់មនុស្សអាក្រក់បានឆាប់រហ័ស ក្នុងអំឡុងពេលកាន់តំណែងរបស់ពួកគេ មនុស្សប្រភេទនេះមិនត្រឹមតែមានបញ្ហាគុណសម្បត្តិអន់ និងបញ្ហាមិនធ្វើកិច្ចការជាក់ស្ដែងប៉ុណ្ណោះទេ ប៉ុន្តែសំខាន់បំផុត ពួកគេគ្មានភាពជាមនុស្សឡើយ។ មនសិការរបស់ពួកគេគឺស្អុយរលួយទាំងស្រុង ហើយពួកគេគ្មានវិចារណញ្ញាណអ្វីទាល់តែសោះ។ និយាយជាភាសាសាមញ្ញ គឺពួកគេគ្មានសីលធម៌ឡើយ ពួកគេអាត្មានិយម និងគួរឱ្យស្អប់ខ្ពើមដល់កម្រិតកំពូល ហើយពួកគេមិនគួរឱ្យទុកចិត្តឡើយ។ ក្នុងចំណោមមនុស្សទាំងបីប្រភេទដែលយើងបានវែកញែក ភាពជាមនុស្សរបស់ប្រភេទនេះគឺអាក្រក់បំផុត។ មនុស្សពីរប្រភេទដំបូងមានគុណសម្បត្តិអន់ ពួកគេមិនអាចធ្វើការបាន ហើយពួកគេមិនបំពេញតាមគោលការណ៍ និងស្ដង់ដារបស់ដំណាក់របស់ព្រះជាម្ចាស់សម្រាប់ការបណ្ដុះបណ្ដាល និងការដំឡើងតំណែងមនុស្សឡើយ ដូច្នេះពួកគេមិនអាចបណ្ដុះបណ្ដាល ឬប្រើបានទេ។ គុណសម្បត្តិរបស់ពួកគេគឺអន់ខ្លាំងណាស់ ពួកគេងងឹតងងល់ និងស្ពឹកស្រពន់ ហើយពួកគេប្រៀបដូចជាមនុស្សស្លាប់អ៊ីចឹង ពួកគេមិនស័ក្តិសមនឹងយកមកលាតត្រដាង និងវែកញែកឡើយ។ មនុស្សប្រភេទទីបី គឺជាមនុស្សដែលអាក្រក់បំផុត។ បើនិយាយពីភាពជាមនុស្សរបស់ពួកគេ គឺពួកគេគួរឱ្យស្អប់ខ្ពើមខ្លាំងណាស់ ហើយយើងកំណត់លក្ខណៈប្រភេទនេះថា មានល្បិច និងពុតត្បុត។ មនុស្សទាំងនេះមានល្បិចជាងសត្វកញ្ជ្រោងទៅទៀត។ ពួកគេមិនធ្វើកិច្ចការជាក់ស្ដែងទេ ប៉ុន្តែមានលេសជាច្រើន ហើយមានអារម្មណ៍ស្ងប់ចិត្តទាំងស្រុង។ មិនថាមនុស្សអាក្រក់ និងពួកទទឹងនឹងព្រះគ្រីស្ទរំខានដល់កិច្ចការរបស់ពួកជំនុំយ៉ាងណាក៏ដោយ ក៏ពួកគេមិនខ្វល់ខ្វាយចិត្ត ឬព្រួយបារម្ភអំពីវាដែរ ហើយនៅតែចង់បន្តធ្វើជាអ្នកដឹកនាំដដែល។ ហេតុអ្វីបានជាពួកគេញៀននឹងអំណាចខ្លាំងម្ល៉េះ? ពួកអ្នកដឹកនាំទាំងនេះនិយាយថា៖ «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច។ មនុស្សគ្រប់គ្នាស្រឡាញ់អំណាច!» ពួកគេមិនចង់ធ្វើកិច្ចការជាក់ស្ដែងណាមួយទេ ប៉ុន្តែពួកគេនៅតែចង់តោងជាប់នឹងតំណែងរបស់ពួកគេ ហើយសោយសុខនឹងផលប្រយោជន៍នៃឋានៈរបស់ពួកគេ។ តើនេះជាមនុស្សថោកទាបប្រភេទណា? ពួកគេគឺជាពូជពង្សនៃសាតាំងសុទ្ធសាធ ពួកគេមិនមែនជាអ្វីដែលល្អទាល់តែសោះ។

ថ្ងៃនេះ យើងបានប្រកបគ្នាបីចំណុចអំពីទំនួលខុសត្រូវទីដប់ពីររបស់ពួកអ្នកដឹកនាំ និងពួកអ្នកធ្វើការ។ ពួកអ្នកដឹកនាំក្លែងក្លាយដែលយើងបានវែកញែកនៅក្នុងទំនួលខុសត្រូវទីដប់ពីរ ស្ទើរតែដូចគ្នាទៅនឹងពួកអ្នកដឹកនាំក្លែងក្លាយដែលយើងបានលាតត្រដាងពីមុនដែរ។ ទោះបីជាយើងបានវែកញែកបីចំណុចក៏ដោយ ក៏ចំណុចទាំងនោះភាគច្រើនគ្របដណ្ដប់លើបញ្ហាពីរ៖ មួយគឺថា ពួកគេមានគុណសម្បត្តិអន់ ហើយមិនអាចធ្វើកិច្ចការជាក់ស្ដែងបានឡើយ។ មួយទៀតគឺថា ភាពជាមនុស្សរបស់ពួកគេគឺថោកទាប គួរឱ្យស្អប់ខ្ពើម មានល្បិច និងពុតត្បុត ហើយពួកគេមិនធ្វើកិច្ចការ ជាក់ស្ដែងទេ។ ទាំងនេះគឺជាបញ្ហាមូលដ្ឋាន និងសំខាន់របស់ពួកអ្នកដឹកនាំក្លែងក្លាយ។ ឱ្យតែនរណាម្នាក់មានបញ្ហាមួយក្នុងចំណោមបញ្ហាទាំងពីរនេះ ពួកគេគឺជាអ្នកដឹកនាំក្លែងក្លាយហើយ។ រឿងនេះមិនបាច់សង្ស័យឡើយ។

ថ្ងៃទី៤ ខែកញ្ញា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២១)

របៀបញែកពួកទទឹងនឹងព្រះគ្រីស្ទពីមនុស្សដែលមាននិស្ស័យនៃពួកទទឹងនឹងព្រះគ្រីស្ទ

ការញែកពួកគេដោយផ្អែកលើឥរិយាបថរបស់ពួកគេចំពោះសេចក្តីពិត

ថ្ងៃនេះ យើងនឹងបន្តប្រកបគ្នាអំពីទំនួលខុសត្រូវរបស់អ្នកដឹកនាំ និងអ្នកធ្វើការ។ មុននឹងចាប់ផ្ដើមការប្រកបគ្នាជាផ្លូវការ ចូរយើងរំឭកឡើងវិញនូវប្រធានបទមួយដែលទាក់ទងនឹងពួកទទឹងនឹងព្រះគ្រីស្ទ ដែលយើងបានប្រកបគ្នាកាលពីមុន៖ របៀបបែងចែកឲ្យដាច់ពីគ្នា រវាងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទនិងអ្នកដែលមានសារជាតិជាពួកទទឹងនឹងព្រះគ្រីស្ទ ព្រមទាំងភាពខុសគ្នារវាងមនុស្សទាំងពីរប្រភេទនេះ។ ជាដំបូង យើងនឹងប្រកបគ្នាអំពីរបៀបញែកដាច់ពីពួកទទឹងនឹងព្រះគ្រីស្ទ ដែលរឿងនេះមិនពិបាកខ្លាំងនោះទេ។ ដំបូងបង្អស់ អ្នកត្រូវតែមើលឲ្យឃើញច្បាស់នូវការសម្ដែងចេញជាលក្ខណៈជាក់ស្ដែងរបស់ពួកទទឹងនឹងព្រះគ្រីស្ទ ដើម្បីឲ្យអ្នកអាចចំណាំបាននូវពួកទទឹងនឹងព្រះគ្រីស្ទពិតប្រាកដម្នាក់ក្នុងរយៈពេលដ៏ខ្លី ដោយអាចបញ្ជាក់បានថា ពួកគេពិតជាមិនមែនគ្រាន់តែជាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ឬជាអ្នកដែលកំពុងដើរនៅលើផ្លូវរបស់ពួកទទឹងនឹងព្រះគ្រីស្ទនោះឡើយ។ តាមរបៀបនេះ អ្នកនឹងមានការញែកដឹងអំពីពួកទទឹងនឹងព្រះគ្រីស្ទ ហើយនឹងលែងត្រូវបានពួកគេបំភាន់ ដាក់អន្ទាក់ និងគ្រប់គ្រងទៀតហើយ។ ឥឡូវនេះ អ្វីដែលសំខាន់បំផុតនោះគឺ ត្រូវតែអាចបែងចែកឲ្យដាច់ពីគ្នានូវភាពខុសគ្នាជាក់ស្ដែង រវាងមនុស្សដែលមានសារជាតិជាពួកទទឹងនឹងព្រះគ្រីស្ទ និងអ្នកដែលមាននិស្ស័យរបស់ពួកទទឹងនឹងព្រះគ្រីស្ទ។ ដើម្បីញែកដាច់ពីមនុស្សទាំងពីរប្រភេទនេះ អ្នកត្រូវតែចាប់យកលក្ខណៈចម្បងៗរបស់ពួកគេជាមុនសិន។ មនុស្សមួយចំនួនចាប់បានតែការបញ្ចេញឱ្យឃើញសេចក្ដីពុករលួយរបស់ពួកទទឹងនឹងព្រះគ្រីស្ទនៅក្នុងជីវិតប្រចាំថ្ងៃប៉ុណ្ណោះ ដូចជាទំនោររបស់ពួកគេក្នុងការអះអាងពីឋានៈរបស់ខ្លួន និងស្ដីប្រដៅអ្នកដទៃ ប៉ុន្តែមិនអាចឈ្វេងយល់ពីសារជាតិរបស់ពួកទទឹងនឹងព្រះគ្រីស្ទបានទេ។ តើបែបនេះត្រឹមត្រូវដែរឬទេ? (ទេ)។ ក៏មានអ្នកខ្លះទៀតនិយាយថា ការសម្ដែងចេញដែលលេចធ្លោជាងគេបំផុតរបស់ពួកទទឹងនឹងព្រះគ្រីស្ទ គឺភាពក្រអឺតក្រទម និងការអួតខ្លួនហួសហេតុរបស់ពួកគេ ហើយពួកគេចាត់ទុកមនុស្សក្រអឺតក្រទម និងអួតខ្លួនហួសហេតុទាំងអស់នោះថាជាពួកទទឹងនឹងព្រះគ្រីស្ទ។ តើនេះត្រឹមត្រូវដែរឬទេ? (ទេ)។ ហេតុអ្វីបានជាមិនត្រឹមត្រូវ? ពីព្រោះភាពក្រអឺតក្រទម និងការអួតខ្លួនហួសហេតុ មិនមែនជាការសម្ដែងចេញដែលលេចធ្លោជាងគេបំផុតរបស់ពួកទទឹងនឹងព្រះគ្រីស្ទទេ តែវាជានិស្ស័យពុករលួយរួម ដែលមនុស្សពុករលួយទាំងអស់មានដូចគ្នា។ មនុស្សគ្រប់គ្នាមាននិស្ស័យក្រអឺតក្រទម និងអួតខ្លួនហួសហេតុ ដូច្នេះ ការចាត់ទុកមនុស្សក្រអឺតក្រទម និងអួតខ្លួនហួសហេតុទាំងអស់នោះថាជាពួកទទឹងនឹងព្រះគ្រីស្ទ គឺជាកំហុសដ៏ធ្ងន់ធ្ងរមួយ។ ដូច្នេះ តើការសម្ដែងចេញអ្វីខ្លះ ដែលជាការសម្ដែងចេញនៃសារជាតិរបស់ពួកទទឹងនឹងព្រះគ្រីស្ទ ដែលអាចធ្វើឲ្យភាពខុសគ្នាខាងសារជាតិរវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ បង្ហាញចេញយ៉ាងច្បាស់នៅពេលមើលភ្លាម ហើយអាចឲ្យបុគ្គលម្នាក់ឈ្វេងយល់បានថា សារជាតិរបស់មនុស្សទាំងពីរប្រភេទនេះគឺខុសគ្នា ហើយថាមនុស្សប្រភេទនេះគួរតែត្រូវបានប្រព្រឹត្តក្នុងរបៀបផ្សេងគ្នា? នៅក្នុងទិដ្ឋភាពមួយចំនួន ដូចជា សកម្មភាព អាកប្បកិរិយា និងនិស្ស័យ តើមនុស្សទាំងពីរប្រភេទនេះមានភាពស្រដៀងគ្នា និងភាពប្រហាក់ប្រហែលគ្នាដែរឬទេ? (មាន)។ ប្រសិនបើអ្នកមិនបានសង្កេតដោយយកចិត្តទុកដាក់ ញែកដាច់ដោយហ្មត់ចត់ ឬមានការយល់ដឹង និងការឈ្វេងយល់ដ៏ត្រឹមត្រូវអំពីនិស្ស័យ និងសារជាតិរបស់មនុស្សទាំងពីរប្រភេទនេះនៅក្នុងចិត្តរបស់អ្នកទេ នោះវាងាយស្រួលណាស់ក្នុងការចាត់ទុកពួកគេថាជាប្រភេទតែមួយ។ អ្នកថែមទាំងអាចច្រឡំពួកទទឹងនឹងព្រះគ្រីស្ទម្នាក់ ថាជាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ឬច្រឡំមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ថាជាពួកទទឹងនឹងព្រះគ្រីស្ទវិញ ពោលគឺ ងាយនឹងធ្វើការវិនិច្ឆ័យខុសឆ្គងបែបនេះណាស់។ ដូច្នេះ តើអ្វីទៅជាលក្ខណៈចម្បងៗ និងភាពខុសគ្នារវាងមនុស្សទាំងពីរប្រភេទនេះ ដែលអាចឲ្យបុគ្គលម្នាក់ញែកដាច់បានដោយមានភស្តុតាងរឹងមាំ ថាតើអ្នកណាជាពួកទទឹងនឹងព្រះគ្រីស្ទ ហើយអ្នកណាជាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ? អ្នករាល់គ្នាប្រាកដជាមិនចម្លែកទេចំពោះប្រធានបទនេះ ដូច្នេះ ចូរប្រាប់ពួកយើងអំពីគំនិតរបស់អ្នករាល់គ្នាចុះ។ (ទិដ្ឋភាពមួយដែលប្រើដើម្បីញែកដាច់រវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ គឺតាមរយៈឥរិយាបថរបស់ពួកគេចំពោះសេចក្ដីពិត ហើយមួយទៀតគឺតាមរយៈចរិតរបស់ពួកគេ។ នៅក្នុងឥរិយាបថរបស់ពួកគេចំពោះសេចក្ដីពិត ពួកទទឹងនឹងព្រះគ្រីស្ទស្អប់សេចក្ដីពិត ហើយមិនទទួលយកវាទាល់តែសោះ។ មិនថាពួកគេប្រព្រឹត្តអំពើអាក្រក់ប៉ុន្មាន ដែលបង្កការបង្អាក់ និងការរំខាន ហើយមិនថាអ្នកប្រកបគ្នាជាមួយពួកគេ ឬលួសកាត់ពួកគេយ៉ាងណាក៏ដោយ ក៏ពួកគេមិនទទួលស្គាល់វាដែរ ហើយនៅតែរឹងរូសមិនប្រែចិត្ត។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ក៏អាចធ្វើខុសដែរ នៅពេលពួកគេមិនយល់ពីសេចក្ដីពិត ឬមិនចាប់យកគោលការណ៍ ប៉ុន្តែនៅពេលពួកគេត្រូវបានលួសកាត់ ពួកគេអាចទទួលយកសេចក្ដីពិត ឆ្លុះបញ្ចាំង និងស្គាល់ខ្លួនឯង ហើយអាចមានអារម្មណ៍សោកស្ដាយ និងប្រែចិត្ត។ បើមើលតាមទស្សនៈនៃឥរិយាបថរបស់ពួកគេចំពោះសេចក្ដីពិត សារជាតិរបស់ពួកទទឹងនឹងព្រះគ្រីស្ទគឺថា ពួកគេស្អប់សេចក្ដីពិត រីឯមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ អាចទទួលយកសេចក្ដីពិតបាន។ បើមើលតាមទស្សនៈនៃភាពជាមនុស្សរបស់ពួកគេ ពួកទទឹងនឹងព្រះគ្រីស្ទគឺជាមនុស្សអាក្រក់ដែលគ្មានមនសិការ និងមិនចេះខ្មាសអៀន ខណៈដែលមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មានសតិសម្បជញ្ញៈ និងមានភាពខ្មាសអៀន។) អ្នកបានលើកឡើងពីលក្ខណៈពីរយ៉ាង តើខ្លឹមសារនេះធ្លាប់បានប្រកបគ្នាកាលពីមុនដែរឬទេ? តើចំណុចទាំងនេះត្រូវបានចាត់ទុកថាជាលក្ខណៈច្បាស់លាស់ដែរឬទេ? (ច្បាស់លាស់)។ ឥរិយាបថរបស់ពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ចំពោះសេចក្ដីពិត គឺខុសគ្នាទាំងស្រុង។ នេះគឺជាចំណុចដ៏សំខាន់មួយ ហើយគឺជាការសម្ដែងចេញមួយដែលមានលក្ខណៈច្បាស់លាស់។ ពួកទទឹងនឹងព្រះគ្រីស្ទ ស្អប់ខ្ពើមសេចក្ដីពិត ហើយមិនទទួលយកវាទាល់តែសោះ។ ពួកគេព្រមស្លាប់ ជាជាងទទួលស្គាល់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត។ មិនថាអ្នកប្រកបគ្នាអំពីសេចក្ដីពិតយ៉ាងណាក៏ដោយ ក៏ពួកគេប្រឆាំងក្នុងចិត្ត និងស្អប់ខ្ពើមវាដែរ។ ពួកគេថែមទាំងអាចដាក់បណ្ដាសាអ្នកក្នុងចិត្ត ចំអកឲ្យអ្នក និងមើលងាយមើលថោកអ្នកទៀតផង។ ពួកទទឹងនឹងព្រះគ្រីស្ទមានអរិភាពចំពោះសេចក្ដីពិត ដែលនេះគឺជាលក្ខណៈច្បាស់លាស់មួយ។ ចុះចំណែកលក្ខណៈរបស់មនុស្សដែលមាននិស្ស័យរបស់ពួកទទឹងនឹងព្រះគ្រីស្ទវិញយ៉ាងណាដែរ? ដើម្បីឲ្យមានភាពត្រឹមត្រូវ និងមិនលម្អៀង មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប៉ុន្តែមានសតិសម្បជញ្ញៈ និងហេតុផលខ្លះ អាចផ្លាស់ប្ដូរសញ្ញាណរបស់ខ្លួន ហើយទទួលយកសេចក្ដីពិត នៅពេលអ្នកដទៃប្រកបគ្នាអំពីសេចក្ដីពិតជាមួយពួកគេ ប៉ុន្តែមានសតិសម្បជញ្ញៈ និងហេតុផលខ្លះ។ ប្រសិនបើពួកគេត្រូវបានលួសកាត់ ពួកគេក៏អាចចុះចូលបានដែរ។ ពោលគឺ ដរាបណាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទជឿលើព្រះជាម្ចាស់ដោយស្មោះ ពួកគេភាគច្រើនអាចទទួលយកសេចក្ដីពិតក្នុងកម្រិតផ្សេងៗគ្នា។ សរុបមក មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ អាចទទួលយកសេចក្ដីពិត និងចុះចូលបានតាមរយៈមធ្យោបាយផ្សេងៗដូចជា ការអានព្រះបន្ទូលរបស់ព្រះជាម្ចាស់ដោយខ្លួនឯង ការទទួលយកសេចក្ដីប្រៀនប្រដៅ និងការបំភ្លឺរបស់ព្រះជាម្ចាស់ ឬការលួសកាត់ ការជួយ និងការគាំទ្រពីបងប្អូនប្រុសស្រី។ នេះគឺជាលក្ខណៈច្បាស់លាស់មួយ។ ក៏ប៉ុន្តែ ពួកទទឹងនឹងព្រះគ្រីស្ទវិញ មានលក្ខណៈខុសគ្នា។ មិនថាអ្នកណាប្រកបគ្នាអំពីសេចក្ដីពិតក៏ដោយ ក៏ពួកគេមិនស្ដាប់ ហើយក៏មិនចុះចូលដែរ។ ពួកគេមានឥរិយាបថតែមួយគត់គឺ៖ ពួកគេព្រមស្លាប់ ជាជាងទទួលយកសេចក្ដីពិត។ មិនថាអ្នកលួសកាត់ពួកគេយ៉ាងណាក៏ដោយ ក៏គ្មានប្រយោជន៍ដែរ។ ទោះបីជាអ្នកប្រកបគ្នាអំពីសេចក្ដីពិតឲ្យបានច្បាស់លាស់តាមដែលអាចធ្វើទៅបានក៏ដោយ ក៏ពួកគេមិនទទួលយកដែរ ពួកគេថែមទាំងប្រឆាំងក្នុងចិត្ត និងមានអារម្មណ៍ស្អប់ខ្ពើមទៀតផង។ តើមនុស្សម្នាក់ដែលមាននិស្ស័យស្អប់សេចក្ដីពិតបែបនេះ អាចចុះចូលនឹងព្រះជាម្ចាស់បានដែរឬទេ? ពិតជាមិនអាចឡើយ។ ហេតុដូច្នេះហើយ ពួកទទឹងនឹងព្រះគ្រីស្ទគឺជាសត្រូវរបស់ព្រះជាម្ចាស់ ហើយពួកគេគឺជាមនុស្សដែលមិនអាចសង្គ្រោះបានឡើយ។

ការញែកពួកគេដោយផ្អែកលើភាពជាមនុស្សរបស់ពួកគេ

ការញែកពួកគេដោយផ្អែកលើថាតើពួកគេប្រែចិត្តដោយពិតប្រាកដឬអត់

យើងទើបតែបានលើកឡើងពីភាពខុសគ្នាពីរយ៉ាងរវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ៖ ទិដ្ឋភាពទីមួយគឺ ឥរិយាបថរបស់ពួកគេចំពោះសេចក្ដីពិត។ ឥរិយាបថរបស់មនុស្សចំពោះសេចក្ដីពិត គឺជាឥរិយាបថរបស់ពួកគេចំពោះព្រះជាម្ចាស់។ នៅក្នុងទិដ្ឋភាពនេះ មានភាពខុសគ្នាយ៉ាងច្បាស់លាស់រវាងមនុស្សទាំងពីរប្រភេទនេះ។ ទីពីរ បើនិយាយពីភាពជាមនុស្សវិញ មនុស្សទាំងពីរប្រភេទនេះក៏មានភាពខុសគ្នាខាងសារជាតិយ៉ាងច្បាស់លាស់ដែរ។ លក្ខណៈទាំងពីរនេះគឺច្បាស់លាស់ណាស់ ពួកគេគឺជាមនុស្សពីរប្រភេទដែលខុសគ្នាទាំងស្រុង។ ក្រៅពីភាពខុសគ្នាទាំងពីរនេះ ទិដ្ឋភាពមួយទៀតគឺថាតើមានការសម្ដែងចេញនៃការប្រែចិត្តដែរឬទេ បន្ទាប់ពីបានប្រព្រឹត្តអំពើអាក្រក់។ ចំពោះអ្នកដែលជាពួកទទឹងនឹងព្រះគ្រីស្ទ មិនថាពួកគេប្រព្រឹត្តអំពើអាក្រក់អ្វីក៏ដោយ មិនថាពួកគេធ្វើទុក្ខបុកម្នេញចំពោះមនុស្សម្នា បង្កើតនគរឯករាជ្យ ប្រជែងដណ្ដើមឋានៈជាមួយព្រះជាម្ចាស់ លួចតង្វាយ ឬប្រព្រឹត្តអំពើអាក្រក់ផ្សេងៗទៀតក៏ដោយ ពោលគឺទោះបីជាអំពើទាំងនោះត្រូវបានលាតត្រដាងចំៗក៏ដោយ ក៏ពួកគេមិនទទួលស្គាល់ដែរ។ បើពួកគេមិនទទួលស្គាល់ តើពួកគេអាចប្រែចិត្តបានដែរឬទេ? ពួកគេព្រមស្លាប់ ជាជាងប្រែចិត្ត។ ពួកគេមិនទទួលយកការពិតនៃអំពើអាក្រក់របស់ពួកគេឡើយ។ ទោះបីជាពួកគេដឹងថាការលាតត្រដាងនោះត្រឹមត្រូវទាំងស្រុងក៏ដោយ ក៏ពួកគេនៅតែប្រឆាំង និងជំទាស់ដែរ។ ពួកគេពិតជាមិនឆ្លុះបញ្ចាំងមើលថា តើពួកគេកំពុងដើរខុសផ្លូវ ឬនិយាយថា «ខ្ញុំត្រូវបានគេចាត់ទុកថាជាពួកទទឹងនឹងព្រះគ្រីស្ទ។ នេះពិតជាគ្រោះថ្នាក់ណាស់ ហើយខ្ញុំត្រូវតែប្រែចិត្ត» នោះទេ។ ពួកគេពិតជាគ្មានគំនិតបែបនេះនៅក្នុងចិត្តរបស់ពួកគេទាល់តែសោះ។ ភាពជាមនុស្សរបស់ពួកគេមិនមានគុណសម្បត្តិទាំងនេះទេ។ ហេតុដូច្នេះហើយ ពួកទទឹងនឹងព្រះគ្រីស្ទមានលក្ខណៈច្បាស់លាស់មួយគឺ៖ មិនថាពួកគេជឿលើព្រះជាម្ចាស់ប៉ុន្មានឆ្នាំក៏ដោយ ក៏ពួកគេមិនទទួលយកសេចក្ដីពិតទាល់តែសោះ ហើយមិនបង្ហាញឲ្យឃើញការផ្លាស់ប្ដូរពិតប្រាកដណាមួយឡើយ។ នៅពេលពួកគេចាប់ផ្ដើមជឿលើព្រះជាម្ចាស់ជាលើកដំបូង ពួកគេចូលចិត្តធ្វើខ្លួនឲ្យលេចធ្លោនៅក្នុងចំណោមមនុស្ស ប្រជែងដណ្ដើមអំណាចនិងផលប្រយោជន៍ ធ្វើទុក្ខបុកម្នេញចំពោះមនុស្សម្នា និងបង្កើតបក្សពួក ព្រមទាំងបំបែកបំបាក់ពួកជំនុំ។ គោលបំណងរបស់ពួកគេក្នុងការកាន់អំណាច គឺដើម្បីកេងប្រវ័ញ្ចផលប្រយោជន៍ពីពួកជំនុំ និងបង្កើតនគរឯករាជ្យមួយ។ បន្ទាប់ពីជឿអស់រយៈពេលបីទៅប្រាំឆ្នាំ នៅពេលដែលអ្នកបានជួបពួកគេម្ដងទៀត ពួកគេនៅតែមានការសម្ដែងចេញដដែលៗទាំងអស់នេះ ដោយគ្មានការផ្លាស់ប្ដូរសូម្បីតែបន្តិច។ សូម្បីតែក្រោយរយៈពេលប្រាំបីឬដប់ឆ្នាំក៏ដោយ ក៏ពួកគេនៅតែដដែល។ មនុស្សមួយចំនួននិយាយថា «ប្រហែលជាពួកគេនឹងផ្លាស់ប្ដូរបន្ទាប់ពីជឿអស់រយៈពេល ២០ ឆ្នាំ!» តើពួកគេអាចផ្លាស់ប្ដូរបានដែរឬទេ? (មិនអាចទេ)។ ពួកគេនឹងមិនផ្លាស់ប្ដូរឡើយ។ ពួកគេបង្ហាញការសម្ដែងចេញដដែលៗនេះ មិនថាពួកគេប្រាស្រ័យទាក់ទងជាមួយមនុស្សមួយចំនួនតូច ឬជាមួយមនុស្សភាគច្រើនក៏ដោយ មិនថាពួកគេកំពុងបំពេញភារកិច្ចធម្មតា ឬធ្វើជាអ្នកដឹកនាំ ឬអ្នកធ្វើការក៏ដោយ។ ពួកគេមិនដែលប្រែចិត្ត ឬត្រឡប់ក្រោយឡើយ ដោយបន្តដើរនៅលើផ្លូវដដែលរហូតដល់ទីបញ្ចប់។ ពួកគេពិតជាមិនប្រែចិត្តឡើយ។ នេះហើយគឺជាពួកទទឹងនឹងព្រះគ្រីស្ទ។ ចំណែកឯមនុស្សដែលមាននិស្ស័យរបស់ពួកទទឹងនឹងព្រះគ្រីស្ទវិញ ទោះបីជាអ្នកខ្លះមិនមែនជាមនុស្សអាក្រក់ក៏ដោយ ក៏ពួកគេមាននិស្ស័យពុករលួយដែរ។ ពួកគេបង្ហាញឱ្យឃើញភាពក្រអឺតក្រទម ការបោកបញ្ឆោត ភាពអាត្មានិយម ភាពថោកទាប និងសេចក្ដីពុករលួយប្រភេទផ្សេងៗទៀត។ ភាពជាមនុស្សរបស់ពួកគេក៏មិនល្អដែរ។ នៅពេលពួកគេចាប់ផ្ដើមជឿលើព្រះជាម្ចាស់ជាលើកដំបូង ពួកគេក៏ចង់ប្រជែងដណ្ដើមភាពល្បីល្បាញ និងផលប្រយោជន៍ ធ្វើខ្លួនឲ្យលេចធ្លោដើម្បីឲ្យមនុស្សកោតសរសើរ ហើយមានមហិច្ឆតា និងបំណងប្រាថ្នាចង់ធ្វើជាអ្នកដឹកនាំ និងកាន់អំណាច។ ការសម្ដែងចេញទាំងនេះ មាននៅក្នុងមនុស្សពុករលួយក្នុងកម្រិតផ្សេងៗគ្នា ហើយមិនខុសគ្នាប៉ុន្មានពីពួកទទឹងនឹងព្រះគ្រីស្ទឡើយ។ ក៏ប៉ុន្តែ នៅក្នុងដំណើរការនៃការជឿលើព្រះជាម្ចាស់ ពួកគេបានយល់ពីសេចក្ដីពិតមួយចំនួនតាមរយៈការឆ្លងកាត់ការជំនុំជម្រះ និងការលាតត្រដាងនៃព្រះបន្ទូលរបស់ព្រះជាម្ចាស់ ហើយពួកគេបង្ហាញឱ្យឃើញនិស្ស័យពុករលួយទាំងនេះកាន់តែតិចទៅៗ។ ហេតុអ្វីបានជាពួកគេបង្ហាញឱ្យឃើញនិស្ស័យពុករលួយទាំងនេះកាន់តែតិចទៅៗ? គឺដោយសារតែបន្ទាប់ពីបានយល់ពីសេចក្ដីពិត ពួកគេដឹងថាអាកប្បកិរិយា និងការសម្ដែងចេញទាំងនេះ គឺជាការបង្ហាញឱ្យឃើញនូវនិស្ស័យពុករលួយ។ នៅពេលនោះហើយ ដែលសតិសម្បជញ្ញៈរបស់ពួកគេចាប់ផ្ដើមដឹងខ្លួន ហើយពួកគេមើលឃើញថា ពួកគេពិតជាពុករលួយយ៉ាងខ្លាំង ហើយពិតជាខ្វះលក្ខណៈជាមនុស្សមែន។ បន្ទាប់មក ពួកគេក៏មានឆន្ទៈក្នុងការស្វែងរកសេចក្ដីពិត ហើយគិតអំពីរបៀបបោះបង់និស្ស័យពុករលួយទាំងនេះ និងរបៀបដែលពួកគេអាចរួចផុតពីចំណងរបស់វា ហើយក្លាយជាអ្នកដែលស្វែងរក និងអនុវត្តសេចក្ដីពិត។ តើការសម្ដែងចេញនេះជាអ្វី? តើនេះមិនមែនជាការប្រែចិត្តបន្តិចម្ដងៗទេឬ? (មែនហើយ)។ នៅក្នុងដំណើរការនៃការឆ្លងកាត់កិច្ចការរបស់ព្រះជាម្ចាស់ ពួកគេបានរកឃើញបញ្ហារបស់ខ្លួនឯង ទទួលស្គាល់និស្ស័យពុករលួយរបស់ខ្លួន និងយល់ពីស្ថានភាពផ្សេងៗរបស់ខ្លួន។ ពួកគេក៏បានស្គាល់សារជាតិមនុស្សជាតិរបស់ខ្លួនដែរ ហើយសតិសម្បជញ្ញៈរបស់ពួកគេក៏កាន់តែដឹងខ្លួនឡើងៗ ពួកគេកាន់តែមានអារម្មណ៍ថា ពួកគេពិតជាពុករលួយយ៉ាងខ្លាំង ហើយមិនស័ក្ដិសមនឹងឲ្យព្រះជាម្ចាស់ប្រើ ហើយថាពួកគេនាំឲ្យព្រះជាម្ចាស់ស្អប់ខ្ពើម ហើយពួកគេក៏ស្អប់ខ្លួនឯងនៅក្នុងចិត្តដែរ។ ពួកគេក៏ប្រែចិត្តបន្តិចម្ដងៗនៅក្នុងជម្រៅនៃដួងចិត្តរបស់ពួកគេដោយមិនដឹងខ្លួន ហើយជាមួយនឹងការប្រែចិត្តនេះ ការផ្លាស់ប្ដូរបន្តិចបន្តួចមួយចំនួនក៏កើតមានឡើង ជាការផ្លាស់ប្ដូរបន្តិចបន្តួចដែលអាចមើលឃើញនៅក្នុងអាកប្បកិរិយារបស់ពួកគេ។ ឧទាហរណ៍ កាលពីដើម នៅពេលមាននរណាម្នាក់លាតត្រដាងបញ្ហារបស់ពួកគេ ពួកគេនឹងមានអារម្មណ៍អន់ចិត្ត ខឹងច្រឡោតទាំងខ្មាសអៀន ហើយព្យាយាមពន្យល់ និងដោះសាឲ្យខ្លួនឯង ដោយខិតខំគ្រប់មធ្យោបាយដើម្បីរកលេសនិងហេតុផលផ្សេងៗដើម្បីការពារខ្លួន។ ក៏ប៉ុន្តែ តាមរយៈបទពិសោធដែលបានឆ្លងកាត់ជាបន្តបន្ទាប់ ពួកគេក៏ដឹងថាអាកប្បកិរិយានេះគឺខុសឆ្គង ហើយចាប់ផ្ដើមកែតម្រូវសភាពលក្ខណៈ និងអាកប្បកិរិយានេះ ដោយខិតខំទទួលយកទស្សនៈដែលត្រឹមត្រូវ និងព្យាយាមសហការយ៉ាងចុះសម្រុងជាមួយអ្នកដទៃ។ នៅពេលមានរឿងអ្វីកើតឡើង ពួកគេរៀនស្វែងរក និងប្រកបគ្នាជាមួយអ្នកដទៃ ហើយពួកគេរៀនប្រាស្រ័យទាក់ទងដោយចេញពីចិត្ត និងរស់នៅយ៉ាងចុះសម្រុងជាមួយអ្នកដទៃ។ តើទាំងនេះជាការសម្ដែងចេញនៃការប្រែចិត្តដែរឬទេ? (មែនហើយ)។ បន្ទាប់ពីបានជឿលើព្រះជាម្ចាស់ ពួកគេក៏ទទួលបានការយល់ដឹងពិតប្រាកដបន្តិចម្ដងៗអំពីនិស្ស័យ អាកប្បកិរិយា និងការសម្ដែងចេញមួយចំនួនរបស់ពួកទទឹងនឹងព្រះគ្រីស្ទ ដែលពួកគេបានបង្ហាញឱ្យឃើញ។ បន្ទាប់មក ពួកគេក៏បោះបង់និស្ស័យពុករលួយរបស់ខ្លួនបន្តិចម្ដងៗ ហើយអាចបោះបង់របៀបរស់នៅខុសឆ្គងពីមុនរបស់ពួកគេ ហើយឈប់ស្វែងរកភាពល្បីល្បាញនិងឋានៈ ហើយអាចប្រព្រឹត្ត ប្រតិបត្តិខ្លួន និងបំពេញភារកិច្ចរបស់ខ្លួនស្របតាមគោលការណ៍សេចក្ដីពិត។ តើការផ្លាស់ប្ដូរបែបនេះសម្រេចបានដោយរបៀបណា? តើវាសម្រេចបានតាមរយៈការទទួលយកសេចក្ដីពិត និងការផ្លាស់ប្ដូរខ្លួនឯង ហើយប្រែចិត្តជាបន្តបន្ទាប់ដែរឬទេ? (មែនហើយ)។ រឿងរ៉ាវទាំងនេះសុទ្ធតែសម្រេចបាននៅក្នុងដំណើរការនៃការប្រែចិត្តជាបន្តបន្ទាប់។ ក្រោយមក ស្ថានភាពរបស់ពួកគេពិតជាប្រសើរឡើង កម្ពស់របស់ពួកគេក៏លូតលាស់ឡើងដែរ នៅពេលដែលបទពិសោធរបស់ពួកគេកាន់តែជ្រាលជ្រៅ ហើយនៅពេលមានរឿងអ្វីកើតឡើង ពួកគេក៏អាចឆ្លុះបញ្ចាំងពីខ្លួនឯងបានដែរ។ ទោះបីជាពួកគេជួបប្រទះឧបសគ្គ ឬបរាជ័យ ឬត្រូវបានលួសកាត់ក៏ដោយ ក៏ពួកគេនាំរឿងទាំងនេះមកនៅចំពោះព្រះជាម្ចាស់ ហើយអធិស្ឋានដល់ទ្រង់ ហើយក៏អាចផ្ទៀងផ្ទាត់ វិភាគ និងយល់ពីស្ថានភាពពុករលួយរបស់ខ្លួននៅពេលកំពុងអានព្រះបន្ទូលរបស់ព្រះជាម្ចាស់ដែរ។ ទោះបីជាពួកគេនៅតែអាចបង្ហាញឱ្យឃើញសេចក្ដីពុករលួយ និងកើតមានគំនិតខុសឆ្គងនៅពេលមានរឿងអ្វីកើតឡើងក៏ដោយ ក៏ពួកគេអាចឆ្លុះបញ្ចាំង និងបះបោរប្រឆាំងនឹងខ្លួនឯងបានដែរ។ ដរាបណាពួកគេដឹងពីបញ្ហាទាំងនេះ ពួកគេអាចស្វែងរកសេចក្ដីពិតជាបន្តបន្ទាប់ដើម្បីដោះស្រាយបញ្ហាទាំងនោះ និងអនុវត្តការប្រែចិត្ត។ ទោះបីជាការរីកចម្រើននេះយឺតខ្លាំង ហើយលទ្ធផលក៏មានតិចតួចបំផុតក៏ដោយ ក៏ពួកគេកំពុងផ្លាស់ប្ដូរជាបន្តបន្ទាប់នៅក្នុងជម្រៅដ៏ជ្រៅបំផុតនៃដួងចិត្តរបស់ពួកគេដែរ។ មនុស្សប្រភេទនេះតែងតែរក្សាឥរិយាបថ និងស្ថានភាពដែលសកម្ម វិជ្ជមាន និងមានកម្លាំងចិត្តក្នុងការផ្លាស់ប្ដូរខ្លួនឯង និងប្រែចិត្ត។ ទោះបីជាពេលខ្លះពួកគេប្រជែងដណ្ដើមភាពល្បីល្បាញ និងឋានៈជាមួយអ្នកដទៃ ហើយបង្ហាញឱ្យឃើញការសម្ដែងចេញ និងសកម្មភាពមួយចំនួនរបស់ពួកទទឹងនឹងព្រះគ្រីស្ទក្នុងកម្រិតផ្សេងៗគ្នាក៏ដោយ ពោលគឺបន្ទាប់ពីបានឆ្លងកាត់ការលួសកាត់ ការជំនុំជម្រះ និងការវាយផ្ចាលមួយចំនួន ឬសេចក្ដីប្រៀនប្រដៅរបស់ព្រះជាម្ចាស់ ក៏និស្ស័យពុករលួយទាំងនេះក៏ត្រូវបានបោះបង់ និងផ្លាស់ប្រែក្នុងកម្រិតផ្សេងៗគ្នាដែរ។ មូលហេតុចម្បងដែលធ្វើឲ្យសម្រេចបានលទ្ធផលទាំងនេះ គឺដោយសារតែមនុស្សប្រភេទនេះអាចឆ្លុះបញ្ចាំង និងយល់ពីនិស្ស័យពុករលួយរបស់ខ្លួន និងផ្លូវខុសដែលពួកគេបានដើរនៅក្នុងជម្រៅនៃដួងចិត្តរបស់ពួកគេ ហើយអាចផ្លាស់ប្ដូរខ្លួនឯងបាន។ ទោះបីជាការផ្លាស់ប្ដូរ ការលូតលាស់ និងផលប្រយោជន៍ដែលទទួលបានពីការផ្លាស់ប្ដូរខ្លួនឯងរបស់ពួកគេមានតិចតួចណាស់ ហើយការរីកចម្រើនក៏យឺតណាស់ រហូតដល់ថ្នាក់ពួកគេខ្លួនឯងក៏ប្រហែលជាមិនបានកត់សម្គាល់ក៏ដោយ បន្ទាប់ពីបានឆ្លងកាត់បទពិសោធបែបនេះអស់រយៈពេលបីទៅប្រាំឆ្នាំ ពួកគេអាចមានអារម្មណ៍ថាមានការផ្លាស់ប្ដូរខ្លះនៅក្នុងខ្លួន ហើយអ្នកនៅជុំវិញពួកគេក៏អាចមើលឃើញដែរ។ ទោះយ៉ាងណាក៏ដោយ មានភាពខុសគ្នារវាងមនុស្សបែបនេះដែលមាននិស្ស័យរបស់ពួកទទឹងនឹងព្រះគ្រីស្ទ និងអ្នកដែលជាពួកទទឹងនឹងព្រះគ្រីស្ទ។ តើអ្វីទៅជាលក្ខណៈចម្បងក្នុងរឿងនេះ? (មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ អាចប្រែចិត្តបាន។) នៅពេលពួកគេធ្វើខុស ប្រព្រឹត្តអំពើរំលង ឬជួបប្រទះការលួសកាត់ ការជំនុំជម្រះនិងការវាយផ្ចាល ការវាយផ្ចាលឬសេចក្ដីប្រៀនប្រដៅ ពួកគេអាចប្រែចិត្តបាន។ សូម្បីតែនៅពេលពួកគេដឹងថាពួកគេបានធ្វើខុស ឬបានប្រព្រឹត្តកំហុសណាមួយក៏ដោយ ក៏ពួកគេអាចឆ្លុះបញ្ចាំងពីខ្លួនឯង ហើយមានឥរិយាបថផ្លាស់ប្ដូរខ្លួនឯង និងប្រែចិត្តនៅក្នុងដួងចិត្តរបស់ពួកគេដែរ។ នេះគឺជាភាពខុសគ្នាផ្នែកបុគ្គលិកលក្ខណៈដែលធ្វើឲ្យមនុស្សដែលមាននិស្ស័យរបស់ពួកទទឹងនឹងព្រះគ្រីស្ទខុសគ្នាទាំងស្រុងពីពួកទទឹងនឹងព្រះគ្រីស្ទ។

សេចក្តីសង្ខេបអំពីភាពខុសគ្នារវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យនៃពួកទទឹងនឹងព្រះគ្រីស្ទ

អ្នកដែលជាពួកទទឹងនឹងព្រះគ្រីស្ទ គឺជាពួកសាតាំងរស់។ អាចនិយាយបានថា ពួកគេរស់នៅដូចជាសាតាំង។ ពួកគេគឺជាអារក្ស និងសាតាំងដែលមនុស្សអាចមើលឃើញ។ ដូច្នេះ ចូរយើងសង្ខេបអំពីភាពខុសគ្នាខាងសារជាតិរវាងពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ។ ទិដ្ឋភាពមួយគឺ ឥរិយាបថរបស់ពួកគេចំពោះសេចក្ដីពិត។ ពួកទទឹងនឹងព្រះគ្រីស្ទមិនទទួលយកសេចក្ដីពិតជាដាច់ខាត។ ទោះបីជាសម្ដីរបស់ពួកគេអាចទទួលស្គាល់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ជាអ្វីៗដែលវិជ្ជមាន ជាព្រះបន្ទូលដែលផ្ដល់ផលប្រយោជន៍ដល់មនុស្ស និងជាលក្ខខណ្ឌវិនិច្ឆ័យសម្រាប់អ្វីៗដែលវិជ្ជមានទាំងអស់ ហើយថាមនុស្សគួរតែទទួលយក ចុះចូល និងអនុវត្តតាមក៏ដោយ ពោលគឺទោះបីជាពួកគេអាចនិយាយអំពីសេចក្ដីទាំងអស់នេះក៏ដោយ ក៏ពួកគេមិនអាចយកព្រះបន្ទូលរបស់ព្រះជាម្ចាស់ទៅអនុវត្តបានជាដាច់ខាត។ ហេតុអ្វីបានជាពួកគេមិនអនុវត្តតាម? ពីព្រោះពួកគេមិនទទួលយកសេចក្ដីពិតនៅក្នុងចិត្តរបស់ពួកគេទេ។ ពួកគេនិយាយចេញពីបបូរមាត់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ប៉ុន្តែក្នុងចេតនាខុសគ្នាទាំងស្រុង គឺពួកគេនិយាយបែបនេះដើម្បីបិទបាំងការពិតដែលថាពួកគេមិនទទួលយកសេចក្ដីពិត និងដើម្បីបំភាន់មនុស្ស។ ដោយសារតែពួកទទឹងនឹងព្រះគ្រីស្ទអាចនិយាយអំពីព្រះបន្ទូលនិងគោលលទ្ធិ មិនមែនមានន័យថា ពួកគេទទួលស្គាល់នៅក្នុងចិត្តថា ព្រះបន្ទូលរបស់ព្រះជាម្ចាស់គឺជាសេចក្ដីពិតនោះទេ។ ពួកគេមិនអាចយកសេចក្ដីពិតទៅអនុវត្តបានទេ ពីព្រោះពួកគេមិនទទួលយកសេចក្ដីពិតនៃព្រះបន្ទូលរបស់ព្រះជាម្ចាស់នៅក្នុងចិត្តរបស់ពួកគេជាមូលដ្ឋាន។ ពួកគេមិនព្រមទទួលយកសេចក្ដីពិត និងអនុវត្តសេចក្ដីពិត ដើម្បីចូលទៅក្នុងតថភាពនៃសេចក្ដីពិតឡើយ។ ផ្ទុយទៅវិញ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មិនប្រាកដថាជាពួកទទឹងនឹងព្រះគ្រីស្ទនោះទេ។ ពួកគេមួយចំនួនអាចទទួលយក និងចុះចូលនឹងសេចក្ដីពិត អ្វីៗដែលវិជ្ជមាននិងពាក្យសម្ដីត្រឹមត្រូវក្នុងកម្រិតផ្សេងៗគ្នា ដែលនេះគឺជាភាពខុសគ្នាមួយ។ មនុស្សដែលមានសារជាតិជាពួកទទឹងនឹងព្រះគ្រីស្ទ មានចិត្តប្រឆាំងនឹងសេចក្ដីពិត ហើយបែរខ្នងដាក់សេចក្ដីពិត ប៉ុន្តែមនុស្សមួយចំនួនដែលមាននិស្ស័យរបស់ពួកទទឹងនឹងព្រះគ្រីស្ទ អាចទទួលយក និងអនុវត្តសេចក្ដីពិតបាន។ តាមរយៈការអានព្រះបន្ទូលរបស់ព្រះជាម្ចាស់ និងតាមរយៈការឆ្លងកាត់កិច្ចការរបស់ព្រះជាម្ចាស់អស់រយៈពេលជាច្រើនឆ្នាំ ឥរិយាបថរបស់ពួកគេចំពោះសេចក្ដីពិតអាចផ្លាស់ប្ដូរខ្លះៗ។ ពួកគេមានអារម្មណ៍នៅក្នុងជម្រៅនៃដួងចិត្តថា ទោះបីជាពួកគេមិនអាចយកសេចក្ដីពិតនោះទៅអនុវត្តបានក៏ដោយ ក៏សេចក្ដីពិតនោះល្អ ហើយត្រឹមត្រូវដែរ។ គ្រាន់តែថា ពួកគេមិនស្រឡាញ់ ឬមិនសូវចាប់អារម្មណ៍នឹងសេចក្ដីពិត ដូច្នេះ ការយកសេចក្ដីពិតទៅអនុវត្តទាមទារការខិតខំប្រឹងប្រែង និងការតស៊ូខ្លះៗ។ ដូច្នេះ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប៉ុន្តែមានសតិសម្បជញ្ញៈនិងហេតុផលខ្លះៗ អាចទទួលយកសេចក្ដីពិតក្នុងកម្រិតផ្សេងៗគ្នា។ យ៉ាងហោចណាស់ នៅក្នុងជម្រៅនៃដួងចិត្តរបស់ពួកគេ ពួកគេមិនទាស់ទទឹង ឬខ្ពើមរអើមសេចក្ដីពិតទេ ហើយពួកគេក៏មិនស្អប់ខ្ពើមសេចក្ដីពិតដែរ។ មនុស្សភាគច្រើនស្ថិតនៅក្នុងសភាពបែបនេះ ហើយបង្ហាញការសម្ដែងចេញបែបនេះចំពោះសេចក្ដីពិត។ ការពិពណ៌នាអំពីមនុស្សបែបនេះ មិនមែនជាការនិយាយល្អលើសការពិត ហើយក៏មិនមែនជាការបង្ខូចកេរ្តិ៍ពួកគេដែរ។ វាដូចជានិយាយចំៗតែម្ដង មែនទេ? (មែនហើយ)។ ទិដ្ឋភាពមួយទៀតគឺ ការញែកពួកគេតាមទស្សនៈនៃភាពជាមនុស្ស ពោលគឺ ការញែកដោយផ្អែកលើសតិសម្បជញ្ញៈ ហេតុផល និង ភាពល្អឬអាក្រក់នៃភាពជាមនុស្សរបស់ពួកគេ។ អ្នកណាដែលមានភាពជាមនុស្សអាក្រក់ មិនទទួលយកសេចក្ដីពិត ហើយជាពិសេសគឺស្អប់ខ្ពើមសេចក្ដីពិត អ្នកនោះពិតជាអ្នកដែលមិនមានជំនឿពិត ឬជាពួកទទឹងនឹងព្រះគ្រីស្ទមិនខាន។ មនុស្សមួយចំនួនមិនសូវស្រឡាញ់សេចក្ដីពិតជាពិសេសនោះទេ ហើយក៏មិនចាប់អារម្មណ៍នឹងសេចក្ដីនេះដែរ។ នៅពេលអ្នកដទៃប្រកបគ្នាអំពីសេចក្ដីពិត ពួកគេក៏ងងុយគេង ហើយគ្មានកម្លាំងកំហែង។ ក៏ប៉ុន្តែ មនុស្សប្រភេទនេះមិនមានភាពជាមនុស្សអាក្រក់ទេ ហើយក៏មិនធ្វើទុក្ខបុកម្នេញដល់អ្នកដទៃដែរ។ ប្រសិនបើអ្នកប្រកបគ្នាអំពីបំណងព្រះហឫទ័យរបស់ព្រះជាម្ចាស់ គោលការណ៍សេចក្ដីពិត ឬបទបញ្ញត្តិនៃព្រះដំណាក់របស់ព្រះជាម្ចាស់ ពួកគេអាចស្ដាប់បាន ហើយមានឆន្ទៈទទួលយកសេចក្ដីពិត និងព្យាយាមដើម្បីបានសេចក្ដីពិតនោះ ប៉ុន្តែពួកគេមិនប្រាកដថាអាចយកសេចក្ដីពិតទៅអនុវត្តបាននោះទេ។ ប្រសិនបើពួកគេក្លាយជាអ្នកដឹកនាំ ពួកគេប្រហែលជាមិនអាចដឹកនាំអ្នកឲ្យយល់ពីសេចក្ដីពិត ឬនាំអ្នកចូលមកចំពោះព្រះជាម្ចាស់បានទេ ប៉ុន្តែពួកគេពិតជានឹងមិនធ្វើទុក្ខបុកម្នេញដល់អ្នកជាដាច់ខាត។ នេះគឺជាភាពជាមនុស្សរបស់មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ។ ទោះយ៉ាងណាក៏ដោយ ភាពជាមនុស្សរបស់មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មិនអាក្រក់ដល់ថ្នាក់នោះទេ។ ពួកគេអាចទទួលយកសេចក្ដីពិតក្នុងកម្រិតផ្សេងៗគ្នា។ ផ្ទុយទៅវិញ ពួកទទឹងនឹងព្រះគ្រីស្ទមិនត្រឹមតែគ្មានសតិសម្បជញ្ញៈ និងហេតុផលប៉ុណ្ណោះទេ ប៉ុន្តែថែមទាំងមានភាពជាមនុស្សដ៏ឃោរឃៅបំផុតទៀតផង។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មានសតិសម្បជញ្ញៈ និងហេតុផលខ្លះៗ ហើយពួកគេអាចដោះស្រាយរឿងរ៉ាវមួយចំនួនដោយមានហេតុផល។ ឧទាហរណ៍ ពាក់ព័ន្ធនឹងរបៀបជ្រើសរើស និងការជ្រើសរើសយកភាគីណាមួយ ក្នុងការដោះស្រាយជាមួយនឹងសេចក្ដីតម្រូវនៃព្រះដំណាក់របស់ព្រះជាម្ចាស់ ក្នុងការប្រព្រឹត្តចំពោះមនុស្សផ្សេងៗនៅក្នុងពួកជំនុំ និងក្នុងការដោះស្រាយជាមួយនឹងអ្វីៗដែលវិជ្ជមាននិងអវិជ្ជមាន ពួកគេអាចញែកដាច់រឿងទាំងនេះ និងបញ្ហាផ្សេងៗទៀតបាន ហើយនៅទីបំផុត ពួកគេអាចធ្វើការជ្រើសរើសដ៏ត្រឹមត្រូវដោយផ្អែកលើសតិសម្បជញ្ញៈរបស់ពួកគេ។ មនុស្សប្រភេទនេះមិនមានភាពជាមនុស្សអាក្រក់បែបនេះទេ ហើយមានចិត្តសប្បុរសជាង។ មានភាពខុសគ្នាមួយទៀតដែលយើងទើបតែបានប្រកបគ្នាអម្បាញ់មិញនេះ គឺថា មានមនុស្សមួយចំនួនដែលមាននិស្ស័យរបស់ពួកទទឹងនឹងព្រះគ្រីស្ទ ដែលអាចទទួលយកសេចក្ដីពិតបាន ហើយនៅពេលពួកគេធ្វើខុស ពួកគេអាចឆ្លុះបញ្ចាំងពីវា និងមានដួងចិត្តដែលផ្លាស់ប្រែ។ ផ្ទុយទៅវិញ ពួកទទឹងនឹងព្រះគ្រីស្ទមិនបង្ហាញឲ្យឃើញការសម្ដែងចេញទាំងពីរនេះជាដាច់ខាត។ ពួកគេរឹងរូស និងមិនចេះផ្លាស់ប្ដូរ ពីព្រោះពួកគេស្អប់ខ្ពើមសេចក្ដីពិត មិនទទួលយកសេចក្ដីពិត និងមានភាពជាមនុស្សដ៏ឃោរឃៅបំផុត។ វាមិនអាចទៅរួចទេដែលមនុស្សប្រភេទនេះអាចផ្លាស់ប្ដូរខ្លួនឯង និងសម្រេចបានការប្រែចិត្ត។ ថាតើនរណាម្នាក់អាចប្រែចិត្តដោយពិតប្រាកដបានឬយ៉ាងណា គឺអាស្រ័យជាចម្បងទៅលើថាតើពួកគេមានសតិសម្បជញ្ញៈនិងហេតុផលដែរឬទេ និងអាស្រ័យលើឥរិយាបថរបស់ពួកគេចំពោះសេចក្ដីពិត។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ដោយសារតែពួកគេមិនមានភាពជាមនុស្សអាក្រក់ មានសតិសម្បជញ្ញៈ និងហេតុផលខ្លះៗ ហើយអាចទទួលយកសេចក្ដីពិតមួយចំនួនក្នុងកម្រិតផ្សេងៗគ្នា ទើបមានសក្ដានុពលក្នុងការផ្លាស់ប្ដូរខ្លួនឯង។ នៅពេលពួកគេធ្វើខុស ឬប្រព្រឹត្តអំពើរំលង ពួកគេអាចប្រែចិត្តបន្ទាប់ពីទទួលការលួសកាត់។ ការណ៍នេះកំណត់ថា មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មានសង្ឃឹមថានឹងត្រូវបានសង្គ្រោះ រីឯពួកទទឹងនឹងព្រះគ្រីស្ទវិញ គឺមិនអាចសង្គ្រោះបានឡើយ។ ពួកគេជាប្រភេទនៃអារក្ស និងសាតាំង។ ភាពខុសគ្នាខាងសារជាតិរវាងពួកទទឹងនឹងព្រះគ្រីស្ទនិងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ គឺជាលក្ខណៈជាច្រើនទាំងនេះឯង។ តើសេចក្ដីសង្ខេបនេះនិយាយចំៗដែរឬទេ? (មែនហើយ)។ ពាក់ព័ន្ធនឹងលក្ខណៈមួយចំនួនទាំងនេះរបស់ពួកទទឹងនឹងព្រះគ្រីស្ទ ការសម្ដែងចេញលម្អិតដែលយើងបានប្រកបគ្នា គឺនិយាយចំៗ និងស្របតាមការពិត ដោយគ្មានការបង្ខូចកេរ្តិ៍អ្វីបន្តិចសោះឡើយ។ រាស្ដ្ររើសតាំងរបស់ព្រះជាម្ចាស់ សុទ្ធតែបានជួបប្រទះ និងបានឃើញការណ៍នេះ។ នេះហើយជាលក្ខណៈរបស់ពួកទទឹងនឹងព្រះគ្រីស្ទ។ ចំណែកឯមនុស្សដែលមាននិស្ស័យរបស់ពួកទទឹងនឹងព្រះគ្រីស្ទវិញ យើងក៏បានលាតត្រដាងការសម្ដែងចេញផ្សេងៗដែរ ដែលសុទ្ធតែជាអ្វីដែលមនុស្សអាចមើលឃើញ ហើយស្របតាមការពិត ដោយគ្មានការនិយាយល្អលើសការពិតឡើយ។

មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មានចំណុចខ្វះខាត និងចន្លោះប្រហោងជាច្រើននៅក្នុងភាពជាមនុស្សរបស់ពួកគេ ហើយពួកគេក៏បង្ហាញឱ្យឃើញនិស្ស័យពូករលួយផ្សេងៗក្នុងកម្រិតខុសៗគ្នាដែរ។ និស្ស័យពុករលួយទាំងនេះ មានការសម្ដែងចេញជាលក្ខណៈជាក់ស្ដែងមួយចំនួននៅក្នុងមនុស្សគ្រប់គ្នា។ ឧទាហរណ៍ មនុស្សមួយចំនួនក្រអឺតក្រទមយ៉ាងខ្លាំង មួយចំនួនពូកែគិតគូរ និងបោកបញ្ឆោតយ៉ាងខ្លាំង មួយចំនួនរឹងទទឹងយ៉ាងខ្លាំង មួយចំនួនខ្ជិលច្រអូសយ៉ាងខ្លាំង ជាដើម។ ការបង្ហាញចេញទាំងនេះ គឺជាការសម្ដែងចេញរបស់មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ហើយវាគឺជាលក្ខណៈនៃភាពជាមនុស្សរបស់មនុស្សប្រភេទនេះ។ ទោះបីជាមនុស្សទាំងនេះមានចិត្តសប្បុរសខ្លះនៅក្នុងចិត្តរបស់ពួកគេក៏ដោយ ពោលគឺនិយាយឲ្យងាយយល់ ពួកគេជាមនុស្សដែលមានចិត្តល្អខ្លះដែរ នៅពេលជួបប្រទះរឿងរ៉ាវផ្សេងៗ ពួកគេមើលឃើញយ៉ាងច្បាស់ថា ផលប្រយោជន៍នៃព្រះដំណាក់របស់ព្រះជាម្ចាស់កំពុងរងការខូចខាត ប៉ុន្តែដោយសារតែពួកគេខ្លាចធ្វើឲ្យអ្នកដទៃអាក់អន់ចិត្ត ពួកគេក៏ក្លាយដូចដូចជាអណ្ដើកដែលលាក់ខ្លួននៅក្នុងស្នូករបស់វា ដោយរស់នៅតាមទស្សនវិជ្ជារបស់សាតាំង ហើយមិនព្រមប្រកាន់ខ្ជាប់តាមគោលការណ៍សេចក្ដីពិតឡើយ។ ទោះបីជានៅក្នុងជម្រៅចិត្ត ពួកគេមានអារម្មណ៍ថា ពួកគេមិនគួរប្រព្រឹត្តបែបនេះ ហើយថាពួកគេកំពុងធ្វើខុសចំពោះព្រះជាម្ចាស់តាមរយៈការប្រព្រឹត្តបែបនេះក៏ដោយ ក៏ពួកគេនៅតែមិនអាចទប់ចិត្តបាន ហើយជ្រើសរើសធ្វើជាមនុស្សដែលផ្គាប់ចិត្តអ្នកដទៃដែរ។ ហេតុអ្វីបានជាបែបនេះ? ពីព្រោះពួកគេជឿថា ដើម្បីរស់នៅ និងរស់រានមានជីវិត ពួកគេត្រូវតែពឹងផ្អែកលើទស្សនវិជ្ជារបស់សាតាំង ហើយមានតែតាមរបៀបនេះទេ ទើបពួកគេអាចការពារខ្លួនឯងបាន។ ហេតុដូច្នេះហើយ ពួកគេជ្រើសរើសធ្វើជាមនុស្សដែលផ្គាប់ចិត្តអ្នកដទៃ ហើយមិនអនុវត្តសេចក្ដីពិតឡើយ។ នៅក្នុងចិត្តរបស់ពួកគេ ពួកគេមានអារម្មណ៍ថា តាមរយៈការប្រព្រឹត្តបែបនេះ ពួកគេគ្មានសតិសម្បជញ្ញៈ និងគ្មានភាពជាមនុស្សទេ។ ពួកគេមិនមែនជាមនុស្ស ហើយអន់ជាងឆ្កែយាមផ្ទះទៅទៀត។ ក៏ប៉ុន្តែ បន្ទាប់ពីស្ដីបន្ទោសខ្លួនឯងហើយ នៅពេលប្រឈមមុខនឹងស្ថានភាពមួយផ្សេងទៀត ពួកគេនៅតែមិនប្រែចិត្ត ហើយនៅតែប្រព្រឹត្តតាមរបៀបដដែល។ ពួកគេតែងតែទន់ខ្សោយ ហើយតែងតែមានអារម្មណ៍ថាមានកំហុសជានិច្ច។ តើនេះបញ្ជាក់ពីអ្វីដែរ? វាបញ្ជាក់ថា ទោះបីជាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មិនមែនជាពួកទទឹងនឹងព្រះគ្រីស្ទក៏ដោយ ក៏ភាពជាមនុស្សរបស់ពួកគេពិតជាមានបញ្ហា និងចំណុចខ្វះខាតដែរ ដូច្នេះ ពួកគេមុខជាបង្ហាញឱ្យឃើញសេចក្ដីពុករលួយយ៉ាងច្រើនមិនខាន។ បើមើលលើការសម្ដែងចេញជារួមរបស់មនុស្សបែបនេះ ពួកគេគឺជាមនុស្សម្នាក់ដែលមិនបានផ្លាស់ប្ដូរទាល់តែសោះ ក្នុងការដែលត្រូវបានសាតាំងធ្វើឲ្យពុករលួយយ៉ាងខ្លាំង។ ពួកគេពិតជាដូចអ្វីដែលព្រះជាម្ចាស់មានបន្ទូលថាជាពូជរបស់សាតាំងមែន។ តើមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប្រសើរជាងពួកទទឹងនឹងព្រះគ្រីស្ទនៅត្រង់ណាដែរ? និយាយឱ្យចំទៅ ទោះបីជាមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប៉ុន្តែមិនមានសារជាតិជាពួកទទឹងនឹងព្រះគ្រីស្ទ បង្ហាញឱ្យឃើញនិស្ស័យពុករលួយផ្សេងៗរបស់សាតាំងក៏ដោយ ក៏ពួកគេច្បាស់ណាស់មិនមែនជាមនុស្សអាក្រក់នោះដែរ។ ស្ថានភាពរបស់ពួកគេប្រៀបដូចជាអ្វីមួយដែលគេតែងតែនិយាយពីរបៀបដែលម្នាក់មិនមែនជាមនុស្សរៀចវេរនិងអាក្រក់ ហើយក៏មិនមែនជាមនុស្សល្អដែរ។ គ្រាន់តែថា ពួកគេជឿលើព្រះជាម្ចាស់យ៉ាងស្មោះត្រង់ មានឆន្ទៈក្នុងការប្រែចិត្ត ហើយអាចទទួលយកសេចក្ដីពិតបន្ទាប់ពីទទួលការលួសកាត់ ដោយមានការចុះចូលខ្លះដែរ។ ទោះបីជាពួកគេមិនមែនជាមនុស្សអាក្រក់ ហើយនៅតែមានសង្ឃឹមថានឹងត្រូវបានសង្គ្រោះដោយព្រះជាម្ចាស់ក៏ដោយ ក៏ពួកគេនៅឆ្ងាយពីបទដ្ឋាននៃការកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់ ដែលព្រះជាម្ចាស់មានបន្ទូលនោះដែរ! មនុស្សមួយចំនួនជឿលើព្រះជាម្ចាស់អស់រយៈពេលបីទៅប្រាំឆ្នាំ ហើយមានការផ្លាស់ប្ដូរ និងការរីកចម្រើនខ្លះៗ។ មនុស្សមួយចំនួនជឿលើព្រះជាម្ចាស់អស់រយៈពេលប្រាំបីទៅដប់ឆ្នាំ ហើយគ្មានការរីកចម្រើនអ្វីសោះ។ មនុស្សមួយចំនួនថែមទាំងបានជឿលើព្រះជាម្ចាស់អស់រយៈពេល ២០ ឆ្នាំ ដោយគ្មានការផ្លាស់ប្ដូរគួរឲ្យកត់សម្គាល់អ្វីឡើយ ពួកគេនៅតែដដែលដូចកាលពីមុន។ ពួកគេប្រកាន់ខ្ជាប់នឹងសញ្ញាណរបស់ខ្លួនយ៉ាងរឹងរូស។ គ្រាន់តែថា ដោយសារតែពួកគេបានឮព្រះបន្ទូលរបស់ព្រះជាម្ចាស់ ហើយត្រូវបានរឹតបន្តឹងដោយបទប្បញ្ញត្តិ និងច្បាប់ផ្សេងៗនៃព្រះដំណាក់របស់ព្រះជាម្ចាស់ ទើបពួកគេមិនបានប្រព្រឹត្តកំហុសធំៗ មិនបានប្រព្រឹត្តអំពើអាក្រក់ដែលបង្កការខាតបង់ធ្ងន់ធ្ងរដល់ព្រះដំណាក់របស់ព្រះជាម្ចាស់ ហើយមិនបានបង្កគ្រោះមហន្តរាយធំៗឡើយ។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប្រាកដណាស់ មិនមែនគ្រប់គ្នាអាចត្រូវបានសង្គ្រោះដោយព្រះជាម្ចាស់នៅទីបញ្ចប់នោះទេ។ ពួកគេភាគច្រើនប្រហែលជាអ្នកធ្វើការ ហើយពួកគេមួយចំនួននឹងត្រូវបានជម្រុះចោលជាក់ជាមិនខាន។ ទោះក្នុងករណីណាក៏ដោយ ទោះបីជាពួកគេមិនមែនជាមនុស្សអាក្រក់ក៏ដោយ ក៏ពួកគេជាមនុស្សដែលមានភាពជាមនុស្សអន់ដែរ។ លទ្ធផលនិងគោលដៅរបស់ពួកគេ ច្បាស់ណាស់នឹងមិនដូចគ្នាឡើយ។ វាអាស្រ័យទាំងស្រុងលើថាតើពួកគេអាចទទួលយកសេចក្ដីពិតបានដែរឬអត់ ហើយក៏អាស្រ័យលើរបៀបដែលពួកគេជ្រើសរើសផ្លូវរបស់ខ្លួនផងដែរ។ មនុស្សមួយចំនួននិយាយថា៖ «ពាក្យសម្ដីរបស់អ្នកគឺផ្ទុយគ្នា។ តើអ្នកមិនបាននិយាយទេឬថា មនុស្សទាំងនេះអាចត្រលប់ក្រោយ និងប្រែចិត្តបាន?» អ្វីដែលខ្ញុំចង់មានន័យគឺថា នៅក្នុងបរិបទជាក់លាក់ និងនៅក្នុងបរិយាកាសផ្សេងៗគ្នា មនុស្សទាំងនេះអាចទទួលយកសេចក្ដីពិតក្នុងកម្រិតផ្សេងៗគ្នាបាន។ តើ «កម្រិតផ្សេងៗគ្នា» មានន័យដូចម្ដេច? វាមានន័យថា មនុស្សមួយចំនួនមានការផ្លាស់ប្ដូរបន្តិចបន្តួច បន្ទាប់ពីជឿលើព្រះជាម្ចាស់អស់រយៈពេលបីទៅប្រាំឆ្នាំ ហើយមានការផ្លាស់ប្ដូរគួរឲ្យកត់សម្គាល់បន្ទាប់ពី ១០ ទៅ ២០ ឆ្នាំ។ មនុស្សមួយចំនួនជឿលើព្រះជាម្ចាស់អស់រយៈពេល ១០ ទៅ ២០ ឆ្នាំ ហើយនៅតែដដែលដូចពេលដែលពួកគេទើបតែចាប់ផ្ដើមជឿលើកដំបូង ដោយតែងតែស្រែកថា «ខ្ញុំត្រូវតែប្រែចិត្ត ខ្ញុំត្រូវតែសងគុណសេចក្ដីស្រឡាញ់របស់ព្រះជាម្ចាស់!» ប៉ុន្តែតាមពិតទៅ គ្មានការផ្លាស់ប្ដូរអ្វីសោះឡើយ។ គឺដោយសារតែពួកគេមានសតិសម្បជញ្ញៈប៉ុណ្ណោះ ទើបពួកគេមានបំណងប្រាថ្នានេះនៅក្នុងចិត្ត ហើយមានឆន្ទៈក្នុងការត្រលប់ក្រោយ និងប្រែចិត្ត។ ក៏ប៉ុន្តែ ការមានឆន្ទៈ មិនស្មើនឹងការអាចអនុវត្តសេចក្ដីពិតបាននោះទេ ហើយក៏មិនស្មើនឹងការចូលទៅក្នុងតថភាពនោះដែរ។ ការមានឆន្ទៈ គឺគ្រាន់តែមិនទាស់ទទឹងនឹងសេចក្ដីពិត មិនស្អប់ខ្ពើមសេចក្ដីពិត មិនបង្កាច់បង្ខូចសេចក្ដីពិតដោយបើកចំហ មិនវិនិច្ឆ័យ ថ្កោលទោស ឬប្រមាថព្រះជាម្ចាស់ដោយបើកចំហ ពោលគឺមានតែជាការសម្ដែងចេញទាំងនេះប៉ុណ្ណោះ។ ប៉ុន្តែ វាមិនមានន័យថា អាចចុះចូល ទទួលយក និងអនុវត្តសេចក្ដីពិតយ៉ាងពិតប្រាកដបាននោះទេ ហើយក៏មិនមានន័យថា អាចបះបោរទាស់នឹងសាច់ឈាម និងបំណងប្រាថ្នារបស់ខ្លួនបាននោះដែរ។ តើនេះគឺជាការពិតបែបសត្យានុម័តឬ? (មែនហើយ)។ វាគឺពិតជាបែបនេះឯង។ ការមានសតិសម្បជញ្ញៈនិងហេតុផលខ្លះៗ ហើយមានដួងចិត្តដែលផ្លាស់ប្រែបន្តិចបន្តួចនៅក្នុងភាពជាមនុស្សរបស់បុគ្គលម្នាក់ មិនមែនមានន័យថា បុគ្គលនោះគ្មាននិស្ស័យពុករលួយនោះទេ។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ គឺមានសារជាតិខុសគ្នាពីពួកទទឹងនឹងព្រះគ្រីស្ទ ប៉ុន្តែនេះមិនមែនមានន័យថា ពួកគេជាមនុស្សដែលអាចទទួលយក និងចុះចូលនឹងសេចក្ដីពិតនោះទេ។ ហើយក៏មិនមែនមានន័យថា ពួកគេជាមនុស្សដែលមានតថភាពនៃសេចក្ដីពិត ឬថាពួកគេជាមនុស្សដែលព្រះជាម្ចាស់ស្រឡាញ់នោះដែរ។ មានភាពខុសគ្នាខាងសារជាតិរវាងទិដ្ឋភាពទាំងពីរនេះ គឺវាខុសគ្នាទាំងស្រុង។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ពិតជាប្រសើរជាងពួកទទឹងនឹងព្រះគ្រីស្ទឆ្ងាយណាស់ បើនិយាយពីភាពជាមនុស្ស ឥរិយាបថរបស់ពួកគេចំពោះសេចក្ដីពិត និងកម្រិតនៃការប្រែចិត្តរបស់ពួកគេ។ ក៏ប៉ុន្តែ បទដ្ឋានដែលព្រះជាម្ចាស់វាស់វែងមនុស្ស គឺមិនផ្អែកលើរបៀបដែលពួកគេខុសគ្នាពីពួកទទឹងនឹងព្រះគ្រីស្ទនោះទេ។ នេះមិនមែនជាបទដ្ឋានឡើយ។ ព្រះជាម្ចាស់វាស់វែងភាពជាមនុស្សរបស់បុគ្គលម្នាក់ ថាតើពួកគេមានសតិសម្បជញ្ញៈនិងហេតុផលដែរឬទេ ថាតើពួកគេស្រឡាញ់និងទទួលយកសេចក្ដីពិតដែរឬទេ ថាតើពួកគេបំពេញភារកិច្ចរបស់ខ្លួនដោយភាពស្មោះត្រង់ដែរឬទេ ថាតើពួកគេចុះចូលនឹងព្រះជាម្ចាស់ដែរឬទេ និងថាតើពួកគេអាចទទួលបានសេចក្ដីពិតនិងសម្រេចបានសេចក្ដីសង្គ្រោះដែរឬទេ។ ទាំងនេះគឺជាបទដ្ឋានដែលព្រះជាម្ចាស់វាស់វែងមនុស្ស។ ព្រះជាម្ចាស់មានសេចក្ដីតម្រូវផ្សេងៗសម្រាប់អ្នកដែលមាននិស្ស័យរបស់ពួកទទឹងនឹងព្រះគ្រីស្ទ។ ព្រះជាម្ចាស់ប្រើប្រាស់សេចក្ដីតម្រូវទាំងនេះដើម្បីវាស់វែងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ក្នុងគោលបំណងសង្គ្រោះពួកគេ។ បន្ទាប់ពីបានឮការពន្យល់បែបនេះ អ្នកយល់ហើយមែនទេ? ជាដំបូង អ្នកត្រូវតែយល់ឲ្យច្បាស់ថា មិនថាអ្នកមាននិស្ស័យរបស់ពួកទទឹងនឹងព្រះគ្រីស្ទច្រើនប៉ុនណាទេ ដរាបណាអ្នកអាចទទួលយកសេចក្ដីពិតបាន នោះអ្នកមិនមែនជាពួកទទឹងនឹងព្រះគ្រីស្ទទេ។ ទោះបីជាអ្នកមិនមែនជាពួកទទឹងនឹងព្រះគ្រីស្ទក៏ដោយ ក៏មិនមែនមានន័យថា អ្នកជាមនុស្សម្នាក់ដែលចុះចូលនឹងព្រះជាម្ចាស់ដែរ។ ការមិនខ្ពើមរអើមចំពោះសេចក្ដីពិត ឬមិនប្រឆាំងនឹងសេចក្ដីពិត មិនមែនមានន័យថា អ្នកជាមនុស្សម្នាក់ដែលអនុវត្ត និងចុះចូលនឹងសេចក្ដីពិតនោះទេ។ ការមានសតិសម្បជញ្ញៈនិងហេតុផលខ្លះៗ ការមានចិត្តល្អគួរសម និងការមានភាពជាមនុស្សប្រសើរជាងពួកទទឹងនឹងព្រះគ្រីស្ទ មិនប្រាកដថា អ្នកជាមនុស្សល្អនោះទេ។ បទដ្ឋានសម្រាប់វាស់វែងថាតើមនុស្សម្នាក់ល្អឬអាក្រក់ មិនផ្អែកលើភាពជាមនុស្សរបស់ពួកទទឹងនឹងព្រះគ្រីស្ទនោះឡើយ។ មិនថាពួកទទឹងនឹងព្រះគ្រីស្ទប្រព្រឹត្តអំពើអាក្រក់ប៉ុន្មាននោះទេ ពួកគេមិនដែលទទួលស្គាល់ ហើយក៏មិនដែលប្រែចិត្តនោះដែរ ប៉ុន្តែបន្តប្រព្រឹត្តតាមរបៀបដដែល។ ពួកគេមិនដែលត្រឡប់ក្រោយឡើយ ហើយពួកគេប្រឆាំងនឹងព្រះជាម្ចាស់រហូតដល់ទីបញ្ចប់។ ទោះបីជាមនុស្សមួយចំនួនដែលមាននិស្ស័យរបស់ពួកទទឹងនឹងព្រះគ្រីស្ទ ចង់ត្រលប់ក្រោយ និងប្រែចិត្តដោយស្មោះត្រង់ក៏ដោយ ក៏ការត្រលប់ក្រោយបន្តិចបន្តួចនោះ មិនមែនមានន័យថា ពួកគេមានការប្រែចិត្តពិតប្រាកដនោះទេ។ ការមានការប្ដេជ្ញាចិត្តក្នុងការប្រែចិត្ត មិនមែនមានន័យថា អាចយល់ពីសេចក្ដីពិត ទទួលបានសេចក្ដីពិត និងទទួលបានជីវិតនោះទេ។

មនុស្សមួយចំនួននិយាយថា៖ «ខ្ញុំមិនមែនជាពួកទទឹងនឹងព្រះគ្រីស្ទទេ ដូច្នេះ ខ្ញុំប្រសើរជាងពួកទទឹងនឹងព្រះគ្រីស្ទ ហើយមានសេចក្ដីពុករលួយស្រាលជាងពួកទទឹងនឹងព្រះគ្រីស្ទ»។ តើពាក្យសម្ដីទាំងនេះត្រឹមត្រូវដែរឬទេ? តើនេះជាការយល់ខុសដែរឬទេ? (មែនហើយ)។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ គឺដូចគ្នាទៅនឹងពួកទទឹងនឹងព្រះគ្រីស្ទដែរ បើនិយាយពីនិស្ស័យពុករលួយរបស់ពួកគេ ប៉ុន្តែសារជាតិរបស់ពួកគេគឺខុសគ្នា។ សូមគិតអំពីវាចុះ តើការលើកឡើងនេះត្រឹមត្រូវដែរឬទេ? (មែនហើយ)។ បើដូច្នេះ ចូរពន្យល់មក។ (មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មាននិស្ស័យពុករលួយដូចគ្នាទៅនឹងពួកទទឹងនឹងព្រះគ្រីស្ទដែរ។ ពួកគេទាំងពីរមាននិស្ស័យក្រអឺតក្រទមនិងអាក្រក់ ហើយពួកគេទាំងពីរដេញតាមឋានៈ។ ក៏ប៉ុន្តែ សារជាតិជាមនុស្សរបស់ពួកគេគឺខុសគ្នា។ មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មានសតិសម្បជញ្ញៈខ្លះៗ ហើយអាចទទួលយកសេចក្ដីពិតក្នុងកម្រិតផ្សេងៗគ្នា។ ពួកគេមិនមែនជាអ្នកដែលស្អប់ខ្ពើមសេចក្ដីពិត ឬស្អប់សេចក្ដីពិតនោះទេ។ ផ្ទុយទៅវិញ មនុស្សដែលមានសារជាតិជាពួកទទឹងនឹងព្រះគ្រីស្ទ មានសារជាតិមនុស្សជាតិដែលព្យាបាទ។ ពួកគេគ្មានសតិសម្បជញ្ញៈទេ ហើយខ្ពើមរអើមនិងស្អប់សេចក្ដីពិត។ ពួកគេនឹងមិនប្រែចិត្តឡើយ។) ពួកគេទាំងអស់គ្នាមាននិស្ស័យពុករលួយ ចុះហេតុអ្វីបានជាព្រះជាម្ចាស់កំណត់លក្ខណៈមនុស្សដែលមានសារជាតិជាពួកទទឹងនឹងព្រះគ្រីស្ទ ថាជាពួកទទឹងនឹងព្រះគ្រីស្ទ និងជាសត្រូវរបស់ទ្រង់? (គឺផ្អែកជាចម្បងទៅលើឥរិយាបថរបស់ពួកគេចំពោះសេចក្ដីពិត។ ពួកទទឹងនឹងព្រះគ្រីស្ទខ្ពើមរអើមនិងស្អប់សេចក្ដីពិត ហើយការស្អប់សេចក្ដីពិត គឺតាមពិតទៅជាការស្អប់ព្រះជាម្ចាស់។) មានអ្វីផ្សេងទៀតទេ? (សារជាតិរបស់ពួកទទឹងនឹងព្រះគ្រីស្ទ គឺជាសារជាតិរបស់អារក្ស។) តើមនុស្សដែលមានសារជាតិជាអារក្ស មានសង្ឃឹមថានឹងត្រូវបានសង្គ្រោះដែរឬទេ? (ទេ)។ មនុស្សទាំងនេះមិនទទួលយកសេចក្ដីពិតទាល់តែសោះ ហើយមិនអាចត្រូវបានសង្គ្រោះឡើយ។ ដោយសារមនុស្សទាំងពីរប្រភេទមាននិស្ស័យពុករលួយដូចគ្នា តើអ្វីទៅជាភាពខុសគ្នារវាងអ្នកដែលអាចត្រូវបានសង្គ្រោះ និងអ្នកដែលមិនអាចត្រូវបានសង្គ្រោះ? បើនិយាយត្រឹមតែពីនិស្ស័យពុករលួយរបស់ពួកគេ មនុស្សទាំងពីរប្រភេទនេះគឺដូចគ្នា ដូច្នេះ ហេតុអ្វីបានជាពួកទទឹងនឹងព្រះគ្រីស្ទមិនអាចត្រូវបានសង្គ្រោះ ខណៈដែលមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ ប៉ុន្តែមិនមានសារជាតិជាពួកទទឹងនឹងព្រះគ្រីស្ទ មានសង្ឃឹមស្តួចស្តើងថានឹងត្រូវបានសង្គ្រោះ? (មនុស្សដែលមាននិស្ស័យរបស់ពួកទទឹងនឹងព្រះគ្រីស្ទ មិនដូចជាពួកទទឹងនឹងព្រះគ្រីស្ទ ដែលមានអរិភាពយ៉ាងខ្លាំងចំពោះសេចក្ដីពិត និងអ្វីៗដែលវិជ្ជមាននោះទេ។ ទោះបីជាពួកគេមិនសូវស្រឡាញ់សេចក្ដីពិតជាពិសេសក៏ដោយ ក៏ពួកគេមិនខ្ពើមរអើមសេចក្ដីពិតដែរ ហើយអាចទទួលយកវាបានក្នុងកម្រិតផ្សេងៗគ្នា ដោយផ្លាស់ប្ដូរបន្តិចម្ដងៗ។ លើសពីនេះទៅទៀត ភាពជាមនុស្សរបស់ពួកគេមានសតិសម្បជញ្ញៈខ្លះៗ មិនដូចជាពួកទទឹងនឹងព្រះគ្រីស្ទដែលមិនចេះខ្មាសអៀននោះទេ។) សង្ឃឹមថានឹងត្រូវបានសង្គ្រោះគឺស្ថិតនៅត្រង់នេះឯង នេះគឺជាភាពខុសគ្នាខាងសារជាតិ។ បើវិនិច្ឆ័យតាមសារជាតិរបស់ពួកទទឹងនឹងព្រះគ្រីស្ទ មនុស្សប្រភេទនេះគឺមិនអាចសង្គ្រោះបានឡើយ ហើយគ្មានសង្ឃឹមថានឹងត្រូវបានសង្គ្រោះទេ។ ទោះបីជាអ្នកចង់សង្គ្រោះពួកគេក៏ដោយ ក៏អ្នកមិនអាចធ្វើបានដែរ ពួកគេមិនអាចផ្លាស់ប្ដូរបានឡើយ។ ពួកគេមិនមែនជាមនុស្សប្រភេទធម្មតាដែលមាននិស្ស័យពុករលួយរបស់សាតាំងនោះទេ ប៉ុន្តែជាមនុស្សមួយប្រភេទដែលមានសារជាតិជីវិតរបស់អារក្សនិងសាតាំង។ មនុស្សប្រភេទនេះពិតជាមិនអាចត្រូវបានសង្គ្រោះជាដាច់ខាត។ ផ្ទុយទៅវិញ តើសារជាតិរបស់មនុស្សធម្មតាដែលមាននិស្ស័យពុករលួយគឺជាអ្វី? ពួកគេគ្រាន់តែមាននិស្ស័យពុករលួយប៉ុណ្ណោះ ក៏ប៉ុន្តែ ពួកគេមានសតិសម្បជញ្ញៈ និងហេតុផលក្នុងកម្រិតជាក់លាក់មួយ ហើយអាចទទួលយកសេចក្ដីពិតមួយចំនួនបាន។ នេះមានន័យថា សេចក្ដីពិតអាចមានប្រសិទ្ធភាពខ្លះៗទៅលើមនុស្សទាំងនេះ ដែលផ្ដល់ឲ្យពួកគេនូវសង្ឃឹមថានឹងបានសង្គ្រោះ។ គឺមនុស្សប្រភេទនេះហើយដែលព្រះជាម្ចាស់សង្គ្រោះ។ ពួកទទឹងនឹងព្រះគ្រីស្ទពិតជាមិនអាចត្រូវបានសង្គ្រោះជាដាច់ខាត ប៉ុន្តែតើមនុស្សដែលមាននិស្ស័យរបស់ពួកទទឹងនឹងព្រះគ្រីស្ទអាចត្រូវបានសង្គ្រោះដែរឬទេ? (អាច)។ ប្រសិនបើយើងនិយាយថា ពួកគេអាចត្រូវបានសង្គ្រោះ ការនិយាយបែបនេះគឺមិនមែនជាការនិយាយចំៗទេ។ យើងអាចនិយាយបានត្រឹមតែថា ពួកគេមានសង្ឃឹមថានឹងត្រូវបានសង្គ្រោះ ពោលគឺការនិយាយបែបនេះគឺជាការនិយាយបែបចំៗជាង។ នៅទីបំផុត ថាតើមនុស្សម្នាក់អាចត្រូវបានសង្គ្រោះដែរឬទេ គឺអាស្រ័យលើបុគ្គលម្នាក់ៗ។ វាអាស្រ័យលើថាតើពួកគេអាចទទួលយកសេចក្ដីពិត អនុវត្តសេចក្ដីពិត និងចុះចូលនឹងសេចក្ដីពិតដោយពិតប្រាកដបានដែរឬទេ។ ហេតុដូច្នេះហើយ គេអាចនិយាយបានត្រឹមតែថា មនុស្សប្រភេទនេះមានសង្ឃឹមថានឹងត្រូវបានសង្គ្រោះ។ ដូច្នេះ ហេតុអ្វីបានជាពួកទទឹងនឹងព្រះគ្រីស្ទគ្មានសង្ឃឹមថានឹងត្រូវបានសង្គ្រោះ? ពីព្រោះពួកគេគឺជាពួកទទឹងនឹងព្រះគ្រីស្ទ ធម្មជាតិរបស់ពួកគេគឺជាធម្មជាតិរបស់សាតាំង។ ពួកគេមានចិត្តប្រឆាំងនឹងសេចក្ដីពិត ស្អប់ព្រះជាម្ចាស់ ហើយមិនទទួលយកសេចក្ដីពិតទាល់តែសោះ។ តើព្រះជាម្ចាស់នៅតែអាចសង្គ្រោះពួកគេបានដែរឬទេ? (ទេ)។ ព្រះជាម្ចាស់សង្គ្រោះមនុស្សពុករលួយ មិនមែនសាតាំង និងពួកអារក្សទេ។ ព្រះជាម្ចាស់សង្គ្រោះអស់អ្នកណាដែលទទួលយកសេចក្ដីពិត មិនមែនមនុស្សថោកទាបដែលស្អប់សេចក្ដីពិតនោះទេ។ តើការណ៍នេះច្បាស់លាស់ហើយឬនៅ? (ច្បាស់លាស់ហើយ)។ យើងប្រកបគ្នាដូចនេះ ដើម្បីជៀសវាងកុំឱ្យមនុស្សមួយចំនួនមានការយល់ដឹងដែលខុសឆ្គង។ បន្ទាប់ពីបានញែកដាច់រវាងពួកទទឹងនឹងព្រះគ្រីស្ទនិងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទហើយ មនុស្សមួយចំនួនគិតថា ពួកគេមិនមែនជាពួកទទឹងនឹងព្រះគ្រីស្ទទេ ហើយនេះមានន័យថា ពួកគេស្ថិតនៅក្នុងតំបន់សុវត្ថិភាពហើយ ថាពួកគេពិតជាបានរកឃើញទីជ្រកកោនសម្រាប់ខ្លួនឯងហើយ ហើយពិតជានឹងមិនត្រូវបានបោសសម្អាត បណ្ដេញចេញ ឬជម្រុះចោលនាពេលអនាគតឡើយ។ តើនេះជាការយល់ដឹងខុសឆ្គងដែរឬទេ? ការមានសង្ឃឹមថានឹងត្រូវបានសង្គ្រោះ មិនមែនមានន័យថា មនុស្សម្នាក់នឹងបានសង្គ្រោះនោះទេ។ សង្ឃឹមនេះនៅតែទាមទារឲ្យមនុស្សទៅចាប់យកវា។ ឥរិយាបថរបស់អ្នកចំពោះសេចក្ដីពិត គឺខុសគ្នាពីឥរិយាបថរបស់ពួកទទឹងនឹងព្រះគ្រីស្ទ។ អ្នកមិនស្អប់ខ្ពើមសេចក្ដីពិតទេ ឬភាពជាមនុស្សរបស់អ្នកប្រសើរជាងភាពជាមនុស្សរបស់ពួកទទឹងនឹងព្រះគ្រីស្ទបន្តិចបន្តួច អ្នកមានសតិសម្បជញ្ញៈខ្លះ មានចិត្តសប្បុរសជាង មិនធ្វើបាបអ្នកដទៃ ចេះប្រែចិត្តនៅពេលអ្នកធ្វើខុស ហើយអាចផ្លាស់ប្ដូរខ្លួនឯងបាន។ គ្រាន់តែមានគុណសម្បត្តិមួយចំនួននេះ មានន័យថា អ្នកមានលក្ខខណ្ឌមូលដ្ឋានដើម្បីទទួលយកសេចក្ដីពិត អនុវត្តសេចក្ដីពិត និងសម្រេចបានការសង្គ្រោះ។ ប៉ុន្តែ ការមិនមែនជាពួកទទឹងនឹងព្រះគ្រីស្ទ មិនមែនមានន័យថា អ្នកនឹងត្រូវបានសង្គ្រោះនោះទេ។ អ្នកមិនមែនជាពួកទទឹងនឹងព្រះគ្រីស្ទទេ ប៉ុន្តែអ្នកនៅតែជាមនុស្សពុករលួយម្នាក់។ តើមនុស្សពុករលួយទាំងអស់អាចត្រូវបានសង្គ្រោះដែរឬទេ? មិនប្រាកដទេ។ ទោះបីជាមនុស្សម្នាក់មិនមែនជាពួកទទឹងនឹងព្រះគ្រីស្ទ ឬជាមនុស្សអាក្រក់ក៏ដោយ ដរាបណាពួកគេមិនស្វែងរកសេចក្ដីពិត ពួកគេនៅតែមិនអាចត្រូវបានសង្គ្រោះឡើយ។ សេចក្ដីសង្គ្រោះរបស់ព្រះជាម្ចាស់ចំពោះមនុស្ស គឺសម្រេចបានតាមរយៈការទទួលយកនិងការស្វែងរកសេចក្ដីពិតរបស់ពួកគេ។ និស្ស័យពុករលួយរបស់មនុស្សគឺប្រឆាំងនឹងព្រះជាម្ចាស់។ ដរាបណានិស្ស័យពុករលួយនៅតែមាននៅក្នុងមនុស្សម្នាក់ គេនៅតែអាចបះបោរទាស់នឹងព្រះជាម្ចាស់ ប្រឆាំងនឹងព្រះជាម្ចាស់ ក្បត់ព្រះជាម្ចាស់ ជាដើម។ ហេតុដូច្នេះហើយ ពួកគេត្រូវទទួលយកការជំនុំជម្រះ ការវាយផ្ចាល ការល្បងល និងការបន្សុទ្ធនៃព្រះបន្ទូលរបស់ព្រះជាម្ចាស់។ ពួកគេត្រូវការការផ្គត់ផ្គង់ និងការណែនាំនៃព្រះបន្ទូលរបស់ព្រះជាម្ចាស់ ការលួសកាត់ សេចក្ដីប្រៀនប្រដៅ និងការដាក់ទោសរបស់ព្រះជាម្ចាស់ ជាដើម ពោលគឺមិនអាចខ្វះនូវកិច្ចការណាមួយដែលព្រះជាម្ចាស់ធ្វើឡើយ។ ហេតុដូច្នេះហើយ ដើម្បីសម្រេចបានការសង្គ្រោះ ម្យ៉ាងគឺត្រូវការកិច្ចការរបស់ព្រះជាម្ចាស់ ហើយលើសពីនេះទៅទៀត មនុស្សត្រូវមានការប្ដេជ្ញាចិត្តក្នុងការសហការ។ ពួកគេត្រូវតែអាចស៊ូទ្រាំនឹងការលំបាកនិងបង់តម្លៃ អាចចូលទៅក្នុងតថភាពនៃសេចក្ដីពិតបន្ទាប់ពីបានយល់ពីសេចក្ដីពិត។ល។ នេះគឺជាមធ្យោបាយតែមួយគត់ដើម្បីទទួលបានសេចក្ដីសង្គ្រោះរបស់ព្រះជាម្ចាស់នៅគ្រាចុងក្រោយ និងដើម្បីទទួលបានព្រះពរដ៏កម្ររកបានបំផុត ក្នុងការត្រូវបានព្រះជាម្ចាស់ដែលយកកំណើតជាមនុស្សប្រោសឲ្យគ្រប់លក្ខណ៍ ដោយផ្អែកលើការយល់ដឹងពីសេចក្ដីពិត។ វាគឺសាមញ្ញបែបនេះឯង។ បានហើយ ចូរយើងបញ្ចប់ការប្រកបគ្នាអំពីប្រធានបទនេះនៅត្រឹមនេះចុះ។

ចំណុច​ទី​ដប់បី៖​ ការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និង​ដើម្បីឱ្យពួកគេ​អាចស្គាល់ពីពួកទទឹងនឹងព្រះគ្រីស្ទ និងបោះបង់ពួកគេ​​ចេញពី​​ចិត្ត។

កិច្ចការមួយចំនួនដែលអ្នកដឹកនាំ និងអ្នកធ្វើការ ត្រូវតែធ្វើ នៅពេលរកឃើញថា ពួកទទឹងនឹងព្រះគ្រីស្ទកំពុងរំខានដល់ពួកជំនុំ

បន្ទាប់មកទៀត យើងនឹងប្រកបគ្នាអំពីប្រធានបទចម្បង។ ការប្រកបគ្នារបស់យើងអំពីទំនួលខុសត្រូវទីដប់ពីររបស់អ្នកដឹកនាំនិងអ្នកធ្វើការ បាន​បញ្ចប់​ហើយ។ សម្រាប់ការប្រកបគ្នានេះ យើងនឹងប្រកបគ្នាអំពីទំនួលខុសត្រូវទីដប់បី៖ «ការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និង​ឱ្យពួកគេ​អាចស្គាល់ពីពួកទទឹងនឹងព្រះគ្រីស្ទ និងបោះបង់ពួកគេ​​ចេញពី​​ចិត្ត»។ ទំនួលខុសត្រូវទីដប់បី ពាក់ព័ន្ធនឹងប្រធានបទអំពីរបៀបដែលអ្នកដឹកនាំ និងអ្នកធ្វើការគួរតែប្រព្រឹត្តចំពោះពួកទទឹងនឹងព្រះគ្រីស្ទ។ តើអ្នកដឹកនាំ និងអ្នកធ្វើការគួរតែធ្វើកិច្ចការអ្វីខ្លះ នៅពេលដែលពួកទទឹងនឹងព្រះគ្រីស្ទលេចមុខនៅក្នុងពួកជំនុំ? ជាដំបូង ទំនួលខុសត្រូវនេះចែងថា នៅពេលដោះស្រាយបញ្ហាបែបនេះ អ្នកដឹកនាំ និងអ្នកធ្វើការត្រូវតែចេញមុខការពារបងប្អូនប្រុសស្រីពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ។ នេះគឺជាកិច្ចការដំបូងដែលពួកគេគួរតែធ្វើ។ ចំណែកឯរបៀបដែលពួកទទឹងនឹងព្រះគ្រីស្ទរំខាន បំភាន់ ត្រួតត្រា និងធ្វើបាបយ៉ាងធ្ងន់ធ្ងរដល់រាស្ត្ររើសតាំងរបស់ព្រះជាម្ចាស់ កាលពីមុនយើងបានប្រកបគ្នាច្រើនមកហើយអំពីរឿងនេះ ដូច្នេះ ខ្លឹមសារនេះនឹងមិនមែនជាប្រធានបទចម្បងនៃការប្រកបគ្នារបស់យើងនៅថ្ងៃនេះទេ។ ថ្ងៃនេះ យើងនឹងផ្ដោតសំខាន់ទៅលើអ្វីខ្លះដែលជាទំនួលខុសត្រូវដែលអ្នកដឹកនាំនិងអ្នកធ្វើការត្រូវតែបំពេញ និងអ្វីខ្លះដែលជាកិច្ចការដែលពួកគេត្រូវតែធ្វើ នៅពេលប្រឈមមុខនឹងអាកប្បកិរិយានិងសកម្មភាពទាំងនេះរបស់ពួកទទឹងនឹងព្រះគ្រីស្ទ ដើម្បីការពាររាស្ត្ររើសតាំងរបស់ព្រះជាម្ចាស់ពីការធ្វើបាប។ ជាដំបូង អ្នកដឹកនាំនិងអ្នកធ្វើការត្រូវតែការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ នេះគឺជាទំនួលខុសត្រូវមួយក្នុងចំណោមទំនួលខុសត្រូវនានារបស់អ្នកដឹកនាំ និងអ្នកធ្វើការ។ តើ «ទំនួលខុសត្រូវមួយក្នុងចំណោមទំនួលខុសត្រូវនានា» មានន័យដូចម្ដេច? វាមានន័យថា នៅក្នុងចំណោមកិច្ចការជាច្រើនដែលអ្នកដឹកនាំនិងអ្នកធ្វើការទទួលធ្វើ ដែលជាការការពាររាស្ត្ររើសតាំងរបស់ព្រះជាម្ចាស់ ដើម្បីឲ្យពួកគេអាចមានជីវិតពួកជំនុំធម្មតា ដោយគ្មានការរំខាន និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ គឺជាកិច្ចការដ៏សំខាន់មួយ​។ វាក៏ជាកិច្ចការដែលមិនអាចគេចវេះបាន ដែលពួកគេមិនអាចរួញរាពីទំនួលខុសត្រូវរបស់ខ្លួនបានឡើយ។ អ្នកដឹកនាំ និងអ្នកធ្វើការគួរតែយកចិត្តទុកដាក់លើរឿងនេះ ហើយមិនគួរព្រងើយកន្តើយចំពោះវាឡើយ។ ការថែរក្សាមុខងារជាប្រក្រតីនៃជីវិតពួកជំនុំ គឺជាកិច្ចការដ៏សំខាន់មួយ ហើយគឺជាកិច្ចការចម្បងជាងគេបំផុតនៅក្នុងចំណោមកិច្ចការទាំងអស់របស់ពួកជំនុំ។ នេះក៏ជាទំនួលខុសត្រូវមួយរបស់អ្នកដឹកនាំ និងអ្នកធ្វើការផងដែរ​។ កិច្ចការ​ស្នូលរបស់អ្នកដឹកនាំនិងអ្នកធ្វើការ គឺដឹកនាំរាស្ត្រ​រើសតាំងរបស់ព្រះជាម្ចាស់ឲ្យចូលទៅក្នុងតថភាពនៃសេចក្ដីពិត។ នៅពេលដែលពួកសាតាំង ពួកទទឹងនឹងព្រះគ្រីស្ទ មកដើម្បីរំខាននិងបំភាន់មនុស្ស និងដើម្បីប្រជែងជាមួយព្រះជាម្ចាស់ដណ្ដើមយករាស្ត្ររើសតាំងរបស់ទ្រង់ អ្នកដឹកនាំនិងអ្នកធ្វើការគួរតែក្រោកឈរឡើងដើម្បីលាតត្រដាងពួកទទឹងនឹងព្រះគ្រីស្ទ ដើម្បីឲ្យរាស្ត្ររើសតាំងរបស់ព្រះជាម្ចាស់អាចញែកដឹងពីពួកគេបាន ធ្វើឲ្យពួកទទឹងនឹងព្រះគ្រីស្ទបង្ហាញរូបរាងពិតរបស់ពួកគេ ហើយបន្ទាប់មកជម្រះពួកគេចេញពីពួកជំនុំ។ នេះគឺដើម្បីការពាររាស្ត្ររើសតាំងរបស់ព្រះជាម្ចាស់ពីការត្រូវបានត្រួតត្រានិងធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ។ នេះគឺជាទំនួលខុសត្រូវដែលអ្នកដឹកនាំនិងអ្នកធ្វើការគួរតែបំពេញ នៅពេលកំពុងធ្វើកិច្ចការរបស់ពួកជំនុំ។ ដូច្នេះ តើការទប់ស្កាត់រឿងទាំងនេះមានន័យដូចម្ដេច? តើគួរទប់ស្កាត់ដោយរបៀបណា? ពាក្យថា «ទប់ស្កាត់» បើនិយាយតាមន័យត្រង់ គឺមានន័យថា ការបញ្ឈប់អ្វីមួយមិនឲ្យកើតឡើងឲ្យបានជាអតិបរមា។ តើអ្វីទៅជាចំណុចគន្លឹះនៅត្រង់នេះ? ការបញ្ឈប់រឿងអាក្រក់មិនឲ្យកើតឡើង គឺជាការទប់ស្កាត់ហើយ។ ក្នុងការដោះស្រាយឧប្បត្តិហេតុដែលបង្កដោយពួកទទឹងនឹងព្រះគ្រីស្ទ កិច្ចការចម្បងរបស់អ្នកដឹកនាំនិងអ្នកធ្វើការ គឺត្រូវទប់ស្កាត់ពួកទទឹងនឹងព្រះគ្រីស្ទមិនឲ្យរំខាន បំភាន់ ត្រួតត្រា និងធ្វើបាបយ៉ាងធ្ងន់ធ្ងរដល់រាស្ត្ររើសតាំងរបស់ព្រះជាម្ចាស់ឲ្យបានជាអតិបរមា។ ពួកគេត្រូវតែការពាររាស្ត្ររើសតាំងរបស់ព្រះជាម្ចាស់ពីការធ្វើបាបរបស់ពួកទទឹងនឹងព្រះគ្រីស្ទ តាមដែលអាចធ្វើទៅបាន។ នេះគឺជាកិច្ចការគន្លឹះដែលអ្នកដឹកនាំនិងអ្នកធ្វើការត្រូវធ្វើ ហើយនេះគឺជាអ្វីដែលយើងត្រូវប្រកបគ្នាឲ្យបានច្បាស់លាស់ ទាក់ទងនឹងទំនួលខុសត្រូវទីដប់បី។ ដូច្នេះ តើរាស្ត្ររើសតាំងរបស់ព្រះជាម្ចាស់អាចត្រូវបានការពារដោយរបៀបណា? គឺដោយការបញ្ឈប់អំពើអាក្រក់ទាំងនេះដែលពួកទទឹងនឹងព្រះគ្រីស្ទបានប្រព្រឹត្ត មិនឲ្យកើតឡើង។ មានមធ្យោបាយនិងវិធីសាស្ត្រជាច្រើនដើម្បីបញ្ឈប់ពួកគេដូចជា ការលាតត្រដាង ការលួសកាត់ ការវែកញែក និងការដាក់កំហិត។ តើមានអ្វីទៀតទេ? (ការបណ្ដេញចេញ)។ នោះគឺជាជំហានចុងក្រោយ។ នៅពេលដែលបងប្អូនប្រុសស្រីនៅតែខ្វះការញែកដឹង ហើយមិនដឹងថាអ្នកណាម្នាក់ជាពួកទទឹងនឹងព្រះគ្រីស្ទ ប៉ុន្តែអ្នកដឹកនាំនិងអ្នកធ្វើការបានមើល​ឃើញ​ច្បាស់ថាពួកគេជាពួកទទឹងនឹងព្រះគ្រីស្ទរួចហើយ ប្រសិនបើពួកគេបណ្ដេញអ្នកទាំងនោះចេញដោយផ្ទាល់ អ្នកដែលខ្វះការញែកដឹងអាចនឹងកើតមានសញ្ញាណ និងការវិនិច្ឆ័យ ហើយអ្នកខ្លះអាចនឹងជំពប់ដួល។ ក្នុងករណីបែបនេះ តើអ្នកដឹកនាំ និងអ្នកធ្វើការគួរធ្វើកិច្ចការអ្វីខ្លះ? តើខ្ញុំទើបតែបានលើកឡើងពីអ្វីខ្លះ? (ការលាតត្រដាង ការលួសកាត់ ការវែកញែក និងការដាក់កំហិត)។ តើអ្នករាល់គ្នាមានមធ្យោបាយល្អៗអ្វីខ្លះដើម្បីបញ្ឈប់ពួកទទឹងនឹងព្រះគ្រីស្ទពីការប្រព្រឹត្តអំពើអាក្រក់? តើការ​តាមដានពួកគេជាមធ្យោបាយល្អដែរឬទេ? តើវាត្រូវបានចាត់ទុកថាជាមធ្យោបាយ និងវិធីសាស្ត្រដ៏មានប្រសិទ្ធភាពដែលស្របតាមគោលការណ៍ដែរឬទេ? (មែនហើយ)។ តើអ្វីទៅជាមធ្យោបាយដ៏សមរម្យដើម្បីប្រព្រឹត្តចំពោះពួកទទឹងនឹងព្រះគ្រីស្ទ? តើការជំនុំជម្រះ ការវាយផ្ចាល ការល្បងល និងការបន្សុទ្ធ អាចមានប្រសិទ្ធភាពលើពួកទទឹងនឹងព្រះគ្រីស្ទដែរឬទេ? (ទេ)។ ហេតុអ្វីមិនអាច? (ពួកទទឹងនឹងព្រះគ្រីស្ទស្អប់ខ្ពើមសេចក្ដីពិត ហើយមិនទទួលយកទេ)។ ពួកទទឹងនឹងព្រះគ្រីស្ទស្អប់ខ្ពើមសេចក្ដីពិត ហើយមិនទទួលយកទេ ដូច្នេះ ការប្រើប្រាស់ការល្បងល ការបន្សុទ្ធ ការជំនុំជម្រះ និងការវាយផ្ចាលដើម្បីដោះស្រាយជាមួយពួកទទឹងនឹងព្រះគ្រីស្ទ គឺមិនសមរម្យទេ។ លើសពីនេះទៅទៀត ព្រះជាម្ចាស់មិនធ្វើកិច្ចការនេះចំពោះពួកគេទេ។ គំនិតនេះមិនសមរម្យទេ ដូច្នេះ មធ្យោបាយនេះពិតជាគ្មានប្រសិទ្ធភាពឡើយ។ ដូច្នេះ តើមធ្យោបាយអ្វីទៅដែលសមរម្យ? មនុស្សជាច្រើនដែលបានរងទុក្ខយ៉ាងខ្លាំងពីការធ្វើបាបរបស់ពួកទទឹងនឹងព្រះគ្រីស្ទ ស្អប់ពួកគេយ៉ាងខ្លាំង ហើយជឿថា ពួកទទឹងនឹងព្រះគ្រីស្ទគួរតែត្រូវបានជំនុំជម្រះ ផ្ដន្ទាទោស និងលាតត្រដាងជាសាធារណៈ។ ពួកគេគិតថា ពួកទទឹងនឹងព្រះគ្រីស្ទគួរតែត្រូវបានធ្វើឲ្យទទួលស្គាល់កំហុសរបស់ខ្លួន និងសារភាពអំពើបាបរបស់ខ្លួនដោយបើកចំហនៅក្នុងពួកជំនុំ ហើយត្រូវបានធ្វើឲ្យអាម៉ាស់មុខយ៉ាងខ្លាំង។ តើអ្នករាល់គ្នាគិតថា ការប្រើប្រាស់មធ្យោបាយទាំងនេះសមរម្យដែរឬទេ? (ទេ)។ ប្រសិនបើយើងពិចារណាលើសារជាតិរបស់ពួកទទឹងនឹងព្រះគ្រីស្ទ តាមពិតទៅការចាត់វិធានការបែបនេះមិនមែនជារឿងហួសហេតុពេកទេ ពោលគឺមិនថាអារក្សត្រូវបានប្រព្រឹត្តដាក់យ៉ាងណាក៏បានដែរ។ វាអាចធ្វើបានដោយងាយៗដូចជាការកម្ទេចសត្វល្អិតមួយក្បាលអ៊ីចឹង ។ ដូច្នេះ គោលបំណងរបស់អ្នកដឹកនាំនិងអ្នកធ្វើការក្នុងការធ្វើបែបនេះ ហាក់ដូចជាសមហេតុផល និងត្រឹមត្រូវណាស់ ប៉ុន្តែតើមធ្យោបាយទាំងនេះមានបញ្ហាអ្វីដែរឬទេ? តើកិច្ចការនេះស្ថិតនៅក្នុងវិសាលភាពនៃទំនួលខុសត្រូវរបស់អ្នកដឹកនាំនិងអ្នកធ្វើការដែរឬទេ? តើការធ្វើបែបនេះស្របតាមគោលការណ៍ដែរឬទេ? (មិនស្របទេ)។ ច្បាស់ណាស់ វាមិនស្របតាមគោលការណ៍ទេ។ តើគោលការណ៍ចេញមកពីណា? (មកពីព្រះបន្ទូលរបស់ព្រះជាម្ចាស់)។ ត្រូវហើយ។ ទោះបីជាគោលដៅនៃសកម្មភាពបែបនេះ ពោលគឺពួកទទឹងនឹងព្រះគ្រីស្ទ ដែលជាពួកអារក្សក៏ដោយ ក៏មធ្យោបាយដែលប្រើប្រាស់ក៏គួរតែស្របតាមគោលការណ៍ និងសេចក្ដីតម្រូវរបស់ព្រះជាម្ចាស់ដែរ ពីព្រោះក្នុងការធ្វើកិច្ចការនេះ អ្នកដឹកនាំនិងអ្នកធ្វើការកំពុងបំពេញទំនួលខុសត្រូវរបស់ខ្លួន មិនមែនកំពុងដោះស្រាយរឿងគ្រួសារ ឬរឿងផ្ទាល់ខ្លួននោះទេ។

I. ការលាតត្រដាង

ការដោះស្រាយជាមួយពួកទទឹងនឹងព្រះគ្រីស្ទ និងការបញ្ឈប់ពួកគេមិនឲ្យប្រព្រឹត្តអំពើអាក្រក់ បំភាន់ និងធ្វើបាបរាស្ត្ររើសតាំងរបស់ព្រះជាម្ចាស់ គឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ គោលបំណងគឺដើម្បីការពាររាស្ត្ររើសតាំងរបស់ព្រះជាម្ចាស់ពីការធ្វើបាប មិនមែនដើម្បីធ្វើទុក្ខបុកម្នេញចំពោះនរណាម្នាក់ ឬឆ្លៀតឱកាសសងសឹកនរណាម្នាក់ទេ ហើយពិតជាមិនមែនដើម្បីបង្កើតចលនាប្រឆាំងនឹងនរណាម្នាក់ឡើយ។ ហេតុដូច្នេះហើយ តើកិច្ចការអ្វីខ្លះដែលអ្នកដឹកនាំ និងអ្នកធ្វើការត្រូវធ្វើ ដើម្បីបញ្ឈប់ពួកទទឹងនឹងព្រះគ្រីស្ទពីការប្រព្រឹត្តអំពើអាក្រក់ឲ្យបានជាអតិបរមា? ទីមួយគឺការលាតត្រដាងពួកគេ។ តើអ្វីទៅជាគោលបំណងនៃការលាតត្រដាង? (ដើម្បីជួយមនុស្សឲ្យមានការញែកដឹង)។ ត្រូវហើយ។ គឺដើម្បីជួយរាស្ត្ររើសតាំងរបស់ព្រះជាម្ចាស់ឲ្យញែកដឹងពីសារជាតិរបស់ពួកទទឹងនឹងព្រះគ្រីស្ទ ធ្វើឲ្យពួកគេអាចចៀស​ឲ្យ​ឆ្ងាយ​ពីពួកទទឹងនឹងព្រះគ្រីស្ទនៅក្នុងចិត្ត និងមិនត្រូវបានពួកគេបំភាន់ (ពោលគឺនៅពេលដែលពួកទទឹងនឹងព្រះគ្រីស្ទព្យាយាមបំភាន់ និងត្រួតត្រាពួកគេ) ដើម្បីឱ្យពួកគេអាចបដិសេធយ៉ាងសកម្ម ជាជាងអនុញ្ញាតឲ្យពួកទទឹងនឹងព្រះគ្រីស្ទគ្រប់គ្រងដោយឧបាយកល និងប្រលែង​លេងជាមួយពួកគេ។ ដូច្នេះ តើការលាតត្រដាងពួកគេសំខាន់ដែរឬទេ? (សំខាន់)។ ការលាតត្រដាងពួកគេគឺសំខាន់ណាស់ ប៉ុន្តែអ្នកត្រូវតែលាតត្រដាងពួកគេយ៉ាងសុក្រឹត។ ដូច្នេះ តើអ្នកគួរលាតត្រដាងពួកគេដោយរបៀបណា? តើអ្វីទៅជាមូលដ្ឋានសម្រាប់ការលាតត្រដាងរបស់អ្នក? តើការចោទប្រកាន់ពួកគេដោយបំពានត្រឹមត្រូវដែរឬទេ? តើការផ្ដន្ទាទោសពួកគេដោយគ្មានមូលដ្ឋានត្រឹមត្រូវដែរឬទេ? (មិនត្រឹមត្រូវទេ)។ ដូច្នេះ តើអ្នកគួរលាតត្រដាងពួកគេឲ្យបានយ៉ាងសុក្រឹតដោយរបៀបណា ដើម្បីសម្រេចបានគោលដៅនៃការការពាររាស្ត្ររើសតាំងរបស់ព្រះជាម្ចាស់? (ម៉្យាង យើងត្រូវតែលាតត្រដាងពួកគេដោយចំៗ និងដោយស្មោះត្រង់ ដោយផ្អែកលើការពិតនៃអំពើអាក្រក់របស់ពួកគេ។ លើសពីនេះ យើងត្រូវតែញែកដឹង និងវែកញែកពួកគេស្របតាមព្រះបន្ទូលរបស់ព្រះជាម្ចាស់)។ ការលើកឡើងទាំងពីរឃ្លានេះនិយាយបានចំចំណុច។ ទិដ្ឋភាពទាំងពីរនេះមិនអាចខ្វះបានឡើយ។ ម៉្យាង ត្រូវតែមានភស្តុតាងជាក់ស្ដែង។ អ្នកត្រូវតែវិនិច្ឆ័យ និងកំណត់លក្ខណៈសារជាតិរបស់ពួកគេ ដោយផ្អែកលើពាក្យសម្ដីខុសឆ្គង សកម្មភាព ហើយគំនិតនិងទស្សនៈដែលមិនសមហេតុផល ដែលពួកទទឹងនឹងព្រះគ្រីស្ទបានបង្ហាញឱ្យឃើញ។ ក៏ប៉ុន្តែ អ្វីដែលសំខាន់បំផុតនោះគឺ ការញែកដឹង និងវែកញែកពួកគេស្របតាមព្រះបន្ទូលរបស់ព្រះជាម្ចាស់។ តើអ្នកគួរសំអាងលើព្រះបន្ទូលណាខ្លះរបស់ព្រះជាម្ចាស់? តើព្រះបន្ទូលណាខ្លះដែលត្រង់ៗ និងមុតស្រួចជាងគេ? (ព្រះបន្ទូលដែលលាតត្រដាងពួកទទឹងនឹងព្រះគ្រីស្ទ)។ ត្រូវហើយ អ្នកត្រូវតែរកព្រះបន្ទូលមួយចំនួនដែលលាតត្រដាងពួកទទឹងនឹងព្រះគ្រីស្ទ ដើម្បីលាតត្រដាងពួកគេ និងធ្វើការប្រៀបធៀបយ៉ាងសមរម្យ និងមិនលម្អៀង ដោយធានាឲ្យបាននូវភាពជាក់លាក់ដាច់ខាត​។ បងប្អូនប្រុសស្រីនឹងយល់បន្ទាប់ពីបានឮរឿងនេះ។ ពួកគេនឹងមានការញែកដឹងភ្លាមៗចំពោះបុគ្គលនោះ ហើយប្រុងប្រយ័ត្នចំពោះពួកគេ។ ដោយមានការញែកដឹងនៅក្នុងចិត្ត ពួកគេនឹងមានអារម្មណ៍ខ្ពើមរអើមចំពោះបុគ្គលនេះ៖ «អ៊ីចឹង តាមពិតទៅ គេគឺជាពួកទទឹងនឹងព្រះគ្រីស្ទសោះ! គេធ្លាប់ជួយខ្ញុំពីមុន ហើយថែមទាំងធ្វើល្អដាក់ខ្ញុំទៀតផង។ ខ្ញុំស្មានតែគេជាមនុស្សល្អ។ តាមរយៈការវែកញែក និងការប្រកបគ្នានេះ ពុតត្បុតរបស់គេ និងការសម្ដែងចេញនៃសារជាតិជាពួកទទឹងនឹងព្រះគ្រីស្ទរបស់គេត្រូវបានលាតត្រដាង ដែលជួយឲ្យមនុស្សគ្រប់គ្នាមើលឃើញថា បុគ្គលនេះគឺជាបុគ្គលដ៏គ្រោះថ្នាក់។ ព្រះបន្ទូលរបស់ព្រះជាម្ចាស់បានលាតត្រដាងពួកគេយ៉ាងត្រឹមត្រូវណាស់! គេមិនមែនជាមនុស្សល្អទេ។ គេនិយាយពាក្យពីរោះៗ ហើយហាក់ដូចជាគ្មានបញ្ហាអ្វីនៅក្នុងសកម្មភាពរបស់គេទេ ប៉ុន្តែតាមរយៈការលាតត្រដាងសារជាតិរបស់គេ ឥឡូវនេះវាបញ្ជាក់យ៉ាងច្បាស់ថា គេពិតជាពួកទទឹងនឹងព្រះគ្រីស្ទមែន»។ បើវិនិច្ឆ័យតាមការផ្លាស់ប្ដូរគំនិតរបស់មនុស្ស នៅពេលដែលអ្នកដឹកនាំ និងអ្នកធ្វើការកំពុងធ្វើកិច្ចការលាតត្រដាងពួកទទឹងនឹងព្រះគ្រីស្ទ ពួកគេកំពុងបញ្ឈប់ពួកទទឹងនឹងព្រះគ្រីស្ទមិនឲ្យបំភាន់ និងរំខានរាស្ត្ររើសតាំងរបស់ព្រះជាម្ចាស់ឲ្យបានជាអតិបរមា។ ជាការពិតណាស់ ពួកគេក៏កំពុងបំពេញទំនួលខុសត្រូវក្នុងការការពាររាស្ត្ររើសតាំងរបស់ព្រះជាម្ចាស់ពីការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទដែរ។ ពួកគេកំពុងធ្វើកិច្ចការមួយរបស់ពួកគេតាមរបៀបជាក់ស្ដែង។ តើកិច្ចការនេះជាអ្វី? គឺការលាតត្រដាងពួកទទឹងនឹងព្រះគ្រីស្ទ។ កិច្ចការនៃការលាតត្រដាងពួកទទឹងនឹងព្រះគ្រីស្ទ គឺជាកិច្ចការមួយដែលអ្នកដឹកនាំ និងអ្នកធ្វើការត្រូវតែទទួលធ្វើ ដើម្បីការពាររាស្ត្ររើសតាំងរបស់ព្រះជាម្ចាស់។ ចំពោះកិច្ចការផ្សេងៗដែលអ្នកដឹកនាំ និងអ្នកធ្វើការត្រូវតែធ្វើ យើងនឹងមិនចាត់លំដាប់តាមទំហំ ឬតាមលទ្ធផលដែលសម្រេចបាននោះទេ ចូរយើងប្រកបគ្នាជាមុនអំពីកិច្ចការនៃ «ការលាតត្រដាង»។ ការលាតត្រដាងសារជាតិរបស់ពួកទទឹងនឹងព្រះគ្រីស្ទរួមមាន ការលាតត្រដាងនូវចេតនា គោលបំណង និងផលវិបាកនៃអំពើអាក្រក់ឥតឈប់ឈររបស់ពួកគេ ដែលបង្អាក់និងរំខានដល់កិច្ចការរបស់ពួកជំនុំ។ ការលាតត្រដាងពីរបៀបដែលពួកទទឹងនឹងព្រះគ្រីស្ទ នៅពេលដែលបម្រើការជាអ្នកដឹកនាំនិងអ្នកធ្វើការ មិនបានធ្វើកិច្ចការពួកជំនុំពិតប្រាកដណាមួយទាល់តែសោះ ហើយមិនអើពើចំពោះច្រកចូលទៅក្នុងជីវិតរបស់រាស្ត្ររើសតាំងរបស់ព្រះជាម្ចាស់​។ ការលាតត្រដាងមុខមាត់ដ៏អាក្រក់របស់ពួកទទឹងនឹងព្រះគ្រីស្ទ ថាជាមនុស្សដែលមិនស្គាល់ខ្លួនឯងទាល់តែសោះ មិនដែលអនុវត្តសេចក្ដីពិត ហើយគ្រាន់តែនិយាយពាក្យពេចន៍ និងគោលលទ្ធិដើម្បីបំភាន់មនុស្ស និងការលាតត្រដាងពាក្យសម្ដី និងសកម្មភាពខុសៗគ្នារបស់ពួកគេនៅចំពោះមុខមនុស្ស និងនៅពីក្រោយខ្នងរបស់ពួកគេ។ ការលាតត្រដាងទិដ្ឋភាពទាំងនេះឲ្យបានហ្មត់ចត់ បង្ហាញឲ្យឃើញរូបរាងពិតរបស់ពួកទទឹងនឹងព្រះគ្រីស្ទថាជាពួកសាតាំង និងពួកអារក្សកំណាច។ នេះគឺជាកិច្ចការដ៏សំខាន់មួយដែលអ្នកដឹកនាំ និងអ្នកធ្វើការត្រូវតែទទួលធ្វើ។ ដូច្នេះ តើអ្នកដឹកនាំ និងអ្នកធ្វើការត្រូវមានអ្វីខ្លះ ដើម្បីអនុវត្តកិច្ចការនេះ? ជាដំបូង ពួកគេត្រូវតែមានបន្ទុកមែនទេ? (មែនហើយ)។ នៅពេលដែលអ្នកដឹកនាំ និងអ្នកធ្វើការទទួលបន្ទុកទំនួលខុសត្រូវនេះ ពួកគេតែងតែគិតថា «បុគ្គលនោះគឺជាពួកទទឹងនឹងព្រះគ្រីស្ទ​។ បងប្អូនប្រុសស្រីមួយចំនួនតែងតែទៅសួរសំណួរពួកគេ តែងតែចូលទៅជិតពួកគេ ហើយមានទំនាក់ទំនងល្អជាមួយពួកគេ។ ដោយសារតែត្រូវបានបុគ្គលនេះបំភាន់ មនុស្សជាច្រើនគោរពបូជាពួកគេជាពិសេស។ តើគួរធ្វើយ៉ាងណាចំពោះរឿងនេះ?» ពួកគេចូលមកនៅចំពោះព្រះជាម្ចាស់ដើម្បីអធិស្ឋាន ហើយតែងតែស្វែងរកដោយសតិសម្បជញ្ញៈនូវព្រះបន្ទូលរបស់ព្រះជាម្ចាស់ដែលលាតត្រដាងពួកទទឹងនឹងព្រះគ្រីស្ទ ដោយបំពាក់ខ្លួនពួកគេជាមួយនឹងសេចក្ដីពិតក្នុងរឿងនេះ។ បន្ទាប់មក ពួកគេទូលសូមឲ្យព្រះជាម្ចាស់រៀបចំពេលវេលាដ៏ត្រឹមត្រូវ ឬពួកគេស្វែងរកពេលវេលា និងឱកាសដ៏សមរម្យដោយខ្លួនឯង ដើម្បីប្រកបគ្នាជាមួយបងប្អូនប្រុសស្រីអំពីរឿងនេះ។ ពួកគេចាត់ទុករឿងនេះថាជាបន្ទុករបស់ពួកគេ និងជាកិច្ចការដ៏សំខាន់មួយដែលពួកគេត្រូវទទួលធ្វើបន្ទាប់ទៀត។ ពួកគេតែងតែត្រៀមខ្លួន ស្វែងរក និងអធិស្ឋានដល់ព្រះជាម្ចាស់សុំការដឹកនាំ ពួកគេតែងតែស្ថិតនៅក្នុងសភាពគំនិត និងស្ថានភាពបែបនេះជានិច្ច។ នេះហើយគឺជាអ្វីដែលហៅថា ការមានបន្ទុក។ បន្ទាប់ពីបានត្រៀមខ្លួនជាមួយនឹងបន្ទុកបែបនេះអស់មួយរយៈ ពួកគេត្រូវតែរង់ចាំរហូតដល់ពេលឱកាសល្អមកដល់។ យ៉ាងហោចណាស់ ពួកគេត្រូវតែរង់ចាំរហូតដល់មានមនុស្សពីរឬបីនាក់មានការញែកដឹងពិតប្រាកដអំពីពួកទទឹងនឹងព្រះគ្រីស្ទ ទើបពួកគេអាចចាប់ផ្ដើមលាតត្រដាងបាន។ ប្រសិនបើពួកគេកំណត់ថា អ្នកណាម្នាក់ហាក់ដូចជាពួកទទឹងនឹងព្រះគ្រីស្ទ ដោយផ្អែកលើអារម្មណ៍របស់ពួកគេតែម្យ៉ាង ប៉ុន្តែពួកគេមិនអាចមើលធ្លុះថា តើបុគ្គលនោះពិតជាពួកទទឹងនឹងព្រះគ្រីស្ទមែនឬអត់នោះទេ ដូច្នេះ ពួកគេមិនត្រូវធ្វើអ្វីផ្តេសផ្តាសឡើយ។ សរុបមក នៅពេលអនុវត្តកិច្ចការនេះ ពួកគេពិតជានឹងទទួលបានការបំភ្លឺ និងការដឹកនាំរបស់ព្រះជាម្ចាស់ជាក់ជាមិនខាន។ នេះហើយគឺជាអ្វីដែលហៅថា ការធ្វើកិច្ចការពិតប្រាកដ និងការបំពេញទំនួលខុសត្រូវរបស់អ្នកដឹកនាំ និងអ្នកធ្វើការ។

II. ការលួសកាត់

បន្ទាប់ពីកិច្ចការនៃការលាតត្រដាងពួកទទឹងនឹងព្រះគ្រីស្ទត្រូវបានអនុវត្តហើយ ទោះបីជាបងប្អូនប្រុសស្រីទទួលបានការញែកដឹងខ្លះក៏ដោយ ក៏មុនពេលដែលពួកទទឹងនឹងព្រះគ្រីស្ទត្រូវបានលាតត្រដាងទាំងស្រុង ពួកគេច្បាស់ជានឹងធ្វើរឿងជាច្រើនទៀតដើម្បីបំភាន់ និងរំខានដល់បងប្អូនប្រុសស្រី ដែលបណ្ដាលឲ្យមនុស្សកាន់តែច្រើនគោរពបូជា កោតសរសើរ និងធ្វើតាមពួកគេ។ ការណ៍នេះបង្អាក់យ៉ាងខ្លាំងដល់រាស្ត្ររើសតាំងរបស់ព្រះជាម្ចាស់មិន​ឲ្យ​ចូលទៅក្នុងផ្លូវត្រឹមត្រូវនៃការជឿលើព្រះជាម្ចាស់ ដែលរារាំងដល់ច្រកចូលទៅក្នុងជីវិតរបស់ពួកគេ និងបង្កការខូចខាតយ៉ាងធ្ងន់ធ្ងរ។ ដូច្នេះ កិច្ចការទីពីរដែលអ្នកដឹកនាំ និងអ្នកធ្វើការត្រូវតែទទួលធ្វើគឺថា នៅពេលដែលពួកទទឹងនឹងព្រះគ្រីស្ទបំភាន់ និងរំខានដល់បងប្អូនប្រុសស្រី ឬនៅពេលដែលពាក្យសម្ដី និងសកម្មភាពរបស់ពួកគេបំពានយ៉ាងច្បាស់លើគោលការណ៍សេចក្ដីពិត អ្នកដឹកនាំ និងអ្នកធ្វើការត្រូវតែចាប់យកភស្តុតាង ហើយចេញមុខភ្លាមៗដើម្បីលួសកាត់ពួកគេ ហើយលាតត្រដាងអំពើអាក្រក់របស់ពួកគេស្របតាមព្រះបន្ទូលរបស់ព្រះជាម្ចាស់ ដើម្បីឲ្យបងប្អូនប្រុសស្រីអាចញែកដឹង និងមើលធ្លុះដល់មុខមាត់ពិតរបស់ពួកទទឹងនឹងព្រះគ្រីស្ទ។ នេះគឺជាទំនួលខុសត្រូវដែលមិនអាចគេចរួច ក្នុងការការពាររាស្ត្ររើសតាំងរបស់ព្រះជាម្ចាស់ និងការពារកិច្ចការនៃព្រះដំណាក់របស់ព្រះជាម្ចាស់។ អ្នកដឹកនាំ និងអ្នកធ្វើការមិនគួរអង្គុយនៅស្ងៀមមិនធ្វើអ្វីសោះ ឬបិទភ្នែកធ្វើមិនដឹងមិនឮឡើយ ពួកគេគួរតែចាប់យកឱកាសភ្លាមៗ រកឲ្យឃើញនូវរឿងដែលកើតឡើង ហើយចេញមុខមកលួសកាត់ពួកទទឹងនឹងព្រះគ្រីស្ទ ដោយលាតត្រដាងយ៉ាងត្រឹមត្រូវនូវសកម្មភាព មហិច្ឆតា បំណងប្រាថ្នា និងសារជាតិរបស់ពួកគេ។ ជាការពិតណាស់ វាក៏ចាំបាច់ផងដែរក្នុងការកំណត់លក្ខណៈឲ្យបានកាន់តែត្រឹមត្រូវថា តើពួកទទឹងនឹងព្រះគ្រីស្ទជាមនុស្សប្រភេទណា ដើម្បីឲ្យបងប្អូនប្រុសស្រីអាចមើលឃើញរឿងនេះយ៉ាងច្បាស់ ដើម្បីឲ្យពួកទទឹងនឹងព្រះគ្រីស្ទខ្លួនឯងបានដឹង ហើយដើម្បីឲ្យពួកទទឹងនឹងព្រះគ្រីស្ទដឹងថា មិនមែនគ្រប់គ្នាគ្មានការញែកដឹងពីពួកគេ ហើយអាចត្រូវបានពួកគេបោកបញ្ឆោតនោះទេ ពោលគឺយ៉ាងហោចណាស់ក៏មានមនុស្សមួយចំនួនអាចមើលធ្លុះសកម្មភាព និងអាកប្បកិរិយារបស់ពួកគេ ហើយមើលធ្លុះមហិច្ឆតា និងបំណងប្រាថ្នាដែលនៅពីក្រោយខ្នង ក៏ដូចជាសារជាតិរបស់ពួកគេដែរ។ ជាការពិតណាស់ គោលបំណងនៃការលួសកាត់ពួកទទឹងនឹងព្រះគ្រីស្ទ មិនមែនគ្រាន់តែដើម្បីលាតត្រដាងសារជាតិរបស់ពួកគេតាមរយៈពាក្យសម្ដីនោះទេ។ អ្វីដែលសំខាន់ជាងនេះ តើគឺជាអ្វី? (ម៉្យាង គឺដើម្បីជួយបងប្អូនប្រុសស្រីឲ្យមានការញែកដឹង ហើយក៏ដើម្បីដាក់កំហិតអំពើអាក្រក់របស់ពួកទទឹងនឹងព្រះគ្រីស្ទដែរ)។ ត្រឹមត្រូវ។ គឺដើម្បីដាក់កំហិតពួកគេ ដើម្បីឲ្យនៅពេលដែលពួកគេធ្វើរឿងដែលបំភាន់ និងរំខានមនុស្ស ពួកគេមានការខ្លាចរអាខ្លះ និងមានអារម្មណ៍ភ័យខ្លាចខ្លះ ដើម្បីធ្វើឲ្យពួកគេស្ថិតនៅក្រោមការដាក់កំហិត មានការទប់ស្កាត់ខ្លះ ហើយមិនហ៊ានប្រព្រឹត្តដោយមិនញញើត ដើម្បីឲ្យពួកគេដឹងថា ព្រះដំណាក់របស់ព្រះជាម្ចាស់មិនត្រឹមតែមានសេចក្ដីពិត ដែលសេចក្ដីពិតមានអំណាចប៉ុណ្ណោះទេ ប៉ុន្តែក៏មានបញ្ញត្តិរដ្ឋបាលដែរ ហើយថាវាមិនអាចទៅរួចទេក្នុងការប្រព្រឹត្តដោយបំពាន និងតាមតែអំពើចិត្តនៅក្នុងព្រះដំណាក់របស់ព្រះជាម្ចាស់ ធ្វើឲ្យខូចខាតដល់ផលប្រយោជន៍នៃព្រះដំណាក់របស់ព្រះជាម្ចាស់ និងធ្វើបាបរាស្ត្ររើសតាំងរបស់ព្រះជាម្ចាស់ ហើយក៏ដើម្បីឲ្យពួកគេដឹងដែរថា ពួកគេនឹងត្រូវទទួលខុសត្រូវចំពោះការប្រព្រឹត្តខុសឆ្គងដោយមិនញញើត ដែលរំខានដល់កិច្ចការរបស់ពួកជំនុំ និងធ្វើឲ្យខូចខាតដល់ច្រកចូលទៅក្នុងជីវិតរបស់រាស្ត្ររើសតាំងរបស់ព្រះជាម្ចាស់។ ខណៈពេលដែលកំពុងលួសកាត់ពួកទទឹងនឹងព្រះគ្រីស្ទភ្លាមៗ អ្នកដឹកនាំ និងអ្នកធ្វើការក៏ត្រូវតែក្រោកឈរឡើងដើម្បីលាតត្រដាងពួកគេដែរ ដោយជួយមនុស្សឲ្យមានការញែកដឹង និងមើលធ្លុះមហិច្ឆតា បំណងប្រាថ្នា ចេតនា និងគោលបំណងរបស់ពួកទទឹងនឹងព្រះគ្រីស្ទ។ ជាការពិតណាស់ នេះក៏ដើម្បីការពាររាស្ត្ររើសតាំងរបស់ព្រះជាម្ចាស់ និងការពារផលប្រយោជន៍នៃព្រះដំណាក់របស់ព្រះជាម្ចាស់ដែរ។ ទាំងនេះគឺជាការពិចារណាទាំងអស់ដែលអ្នកដឹកនាំ និងអ្នកធ្វើការត្រូវតែគិតគូរ ហើយវាស្ថិតនៅក្នុងវិសាលភាពនៃទំនួលខុសត្រូវរបស់ពួកគេក្នុងការអនុវត្តកិច្ចការនេះ ពួកគេមិនអាចព្រងើយកន្តើយ ឬធ្វេសប្រហែសចំពោះវាបានឡើយ។ ប្រសិនបើអ្នកដឹកនាំ និងអ្នកធ្វើការរកឃើញពួកទទឹងនឹងព្រះគ្រីស្ទនៅក្នុងពួកជំនុំ ពួកគេគួរតែប្រុងប្រយ័ត្នជានិច្ចចំពោះពាក្យសម្ដី និងសកម្មភាពរបស់ពួកទទឹងនឹងព្រះគ្រីស្ទទាំងនេះ និងការអះអាងខុសឆ្គងដែលពួកគេផ្សព្វផ្សាយនៅពីក្រោយខ្នង ហើយពួកគេត្រូវតែអនុវត្តការលួសកាត់ និងលាតត្រដាងពួកគេ។ នេះគឺជាកិច្ចការមួយសម្រាប់អ្នកដឹកនាំ និងអ្នកធ្វើការ ដើម្បីការពាររាស្ត្ររើសតាំងរបស់ព្រះជាម្ចាស់ពីការត្រូវបានរំខាន និងធ្វើបាបដោយពួកទទឹងនឹងព្រះគ្រីស្ទ។

III. ការវិភាគឱ្យល្អិតល្អន់

តើកិច្ចការបន្ទាប់សម្រាប់អ្នកដឹកនាំ និងអ្នកធ្វើការគឺជាអ្វី? គឺការវែកញែក។ ការវែកញែកគឺស្ទើរតែដូចគ្នាបេះបិទនឹងការលាតត្រដាងដែរ ប៉ុន្តែមានភាពខុសគ្នានៅត្រង់កម្រិតរបស់វា។ នៅពេលនិយាយដល់ការវែកញែក វាមិនមែនគ្រាន់តែជាការលាតត្រដាងការពិត ស្ថានភាពពិត ឬសាវតារនោះទេ វាពាក់ព័ន្ធនឹងបញ្ហានៃការកំណត់លក្ខណៈ ពោលគឺពាក់ព័ន្ធនឹងនិស្ស័យរបស់ពួកទទឹងនឹងព្រះគ្រីស្ទ ដែលជាបញ្ហានៃសារជាតិឫសគល់នេះ។ ត្រូវវែកញែកឥរិយាបថរបស់ពួកគេចំពោះព្រះជាម្ចាស់ សេចក្ដីពិត ភារកិច្ចរបស់ពួកគេ និងកិច្ចការនៃព្រះដំណាក់របស់ព្រះជាម្ចាស់ ក៏ដូចជាមូលហេតុ ចេតនា និងគោលបំណងនៅពីក្រោយការផ្សព្វផ្សាយការអះអាងខុសឆ្គងរបស់ពួកគេ ដែលជាហេតុផលដែលនាំឲ្យពួកគេធ្វើបែបនេះ ហើយញែកដឹងឲ្យឃើញច្បាស់ថា តើសារជាតិរបស់ពួកគេគឺជាអ្វី តាមរយៈគំនិត ទស្សនៈ សម្ដី សកម្មភាព និងនិស្ស័យព្រមទាំងការសម្ដែងចេញដែលពួកគេបានបង្ហាញឱ្យឃើញ។ ចំណុចទាំងនេះគួរតែត្រូវបានប្រៀបធៀបជាមួយព្រះបន្ទូលរបស់ព្រះជាម្ចាស់ ហើយត្រូវបានពន្យល់ ដើម្បីឲ្យបងប្អូនប្រុសស្រីអាចទទួលបានការយល់ដឹងកាន់តែស៊ីជម្រៅអំពីពួកទទឹងនឹងព្រះគ្រីស្ទ ហើយមើលឃើញយ៉ាងច្បាស់ពីទស្សនៈជាក់ស្ដែងថា ហេតុអ្វីបានជាពួកទទឹងនឹងព្រះគ្រីស្ទដែលនៅចំពោះមុខពួកគេនិយាយ និងធ្វើរឿងទាំងនេះ តើទស្សនៈរបស់ព្រះជាម្ចាស់ចំពោះមនុស្សបែបនេះគឺជាអ្វី ហើយទ្រង់កំណត់លក្ខណៈពួកគេដោយរបៀបណា។ ជាការពិតណាស់ អ្នកដឹកនាំ និងអ្នកធ្វើការក៏គួរតែប្រាប់បងប្អូនប្រុសស្រីឲ្យចៀសឲ្យឆ្ងាយ និងបដិសេធពួកទទឹងនឹងព្រះគ្រីស្ទដែរ ហើយក៏ត្រូវប្រុងប្រយ័ត្នចំពោះការត្រូវបានបំភាន់ដោយសកម្មភាព អាកប្បកិរិយា សម្ដី និងទស្សនៈរបស់ពួកទទឹងនឹងព្រះគ្រីស្ទ ដើម្បីចៀសវាងការយល់ខុសអំពីព្រះជាម្ចាស់ ការប្រុងប្រយ័ត្នប្រឆាំងនឹងព្រះជាម្ចាស់ ការដកខ្លួនចេញឆ្ងាយពីព្រះជាម្ចាស់ ការបដិសេធព្រះជាម្ចាស់ ហើយថែមទាំងវិនិច្ឆ័យ និងថ្កោលទោសព្រះជាម្ចាស់នៅក្នុងចិត្ត ដូចដែលពួកទទឹងនឹងព្រះគ្រីស្ទបានធ្វើដែរ។ គោលបំណងនៃការវែកញែក ដូចគ្នានឹងកិច្ចការផ្សេងទៀតដែរ ដូចជាការលាតត្រដាង និងការលួសកាត់ គឺដើម្បីបញ្ឈប់ពួកទទឹងនឹងព្រះគ្រីស្ទពីការបំភាន់ រំខាន និងធ្វើបាបរាស្ត្ររើសតាំងរបស់ព្រះជាម្ចាស់។ គឺដើម្បីការពាររាស្ត្ររើសតាំងរបស់ព្រះជាម្ចាស់ពីការត្រូវបានធ្វើបាបយ៉ាងធ្ងន់ធ្ងរដោយពួកទទឹងនឹងព្រះគ្រីស្ទ និងពីការងាកចេញពីផ្លូវត្រឹមត្រូវនៃការជឿលើព្រះជាម្ចាស់។ នៅពេលដែលរាស្ត្ររើសតាំងរបស់ព្រះជាម្ចាស់មើលឃើញយ៉ាងច្បាស់នូវការពិត និងស្ថានភាពពិត អំពីរបៀបដែលពួកទទឹងនឹងព្រះគ្រីស្ទរំខានដល់ពួកជំនុំ ហើយមើលឃើញយ៉ាងច្បាស់នូវសារជាតិរបស់ពួកទទឹងនឹងព្រះគ្រីស្ទ ពួកគេនឹងលែងត្រូវបានបំភាន់ និងត្រួតត្រាដោយពួកគេទៀតហើយ។ ទោះបីជាមនុស្សមិនដឹងខ្យល់ និងមនុស្សល្ងង់ខ្លៅមួយចំនួននៅតែកោតសរសើរ និងគោរពបូជាពួកគេនៅក្នុងចិត្ត ហើយប្រាស្រ័យទាក់ទង និងចូលទៅជិតពួកគេក៏ដោយ ក៏ពួកទទឹងនឹងព្រះគ្រីស្ទមិនអាចបង្ករឿងឲ្យធំដុំទៀតបានដែរ។ ពួកគេនឹងធ្វើរឿងខ្លះៗចំពោះតែមនុស្សល្ងង់ខ្លៅប៉ុណ្ណោះ ដោយមិនប៉ះពាល់ដល់ច្រកចូលទៅក្នុងជីវិតរបស់អ្នកដែលជឿលើព្រះជាម្ចាស់ដោយស្មោះអស់ពីចិត្តសោះឡើយ ហើយដូច្នេះ ពួកគេនឹងមិនអាចរំខាន និងបង្អាក់ដល់កិច្ចការរបស់ពួកជំនុំបានឡើយ។ ការសម្រេចបានដល់កម្រិតនេះ គឺជាអ្វីដែលអ្នកដឹកនាំ និងអ្នកធ្វើការគួរតែអាចសម្រេចបាន។ ពោលគឺ ពួកគេត្រូវតែធានាថា អ្នកដែលជឿលើព្រះជាម្ចាស់ដោយស្មោះ និងបំពេញភារកិច្ចរបស់ខ្លួនដោយស្ម័គ្រចិត្ត និងអ្នកដែលស្រឡាញ់សេចក្ដីពិត អាចរស់នៅក្នុងជីវិតពួកជំនុំធម្មតា និងបំពេញភារកិច្ចរបស់ខ្លួនបាន។ ក្នុងពេលជាមួយគ្នានេះ ពួកគេក៏ត្រូវតែអាចធានាថា មនុស្សទាំងនេះអាចប្រុងប្រយ័ត្នចំពោះការបំភាន់ និងការរំខានរបស់ពួកទទឹងនឹងព្រះគ្រីស្ទ ហើយបដិសេធពួកទទឹងនឹងព្រះគ្រីស្ទបានដែរ។ នេះគឺជាការបញ្ឈប់អំពើអាក្រក់ និងការរំខានរបស់ពួកទទឹងនឹងព្រះគ្រីស្ទឲ្យបានជាអតិបរមា ដែលសម្រេចបានយ៉ាងពេញលេញនូវប្រសិទ្ធភាពនៃការការពាររាស្ត្ររើសតាំងរបស់ព្រះជាម្ចាស់។ ជាការពិតណាស់ មិនថាអ្នកធ្វើកិច្ចការរបស់អ្នកប្រកបដោយប្រសិទ្ធភាពប៉ុនណា និងនិយាយបានហ្មត់ចត់ប៉ុនណាក៏ដោយ ក៏ច្បាស់ជាមានមនុស្សល្ងង់ខ្លៅមួយចំនួន មនុស្សដែលមានគុណសម្បត្តិខ្សោយ និងមនុស្សមិនដឹងខ្យល់ ដែលមិនអាចបដិសេធពួកទទឹងនឹងព្រះគ្រីស្ទបាន ហើយនឹងនៅតែកោតសរសើរ និងគោរពពួកគេនៅក្នុងចិត្តដដែល។ ក៏ប៉ុន្តែ មនុស្សភាគច្រើននឹងបានឈានដល់ចំណុចដែលពួកគេអាចបដិសេធពួកទទឹងនឹងព្រះគ្រីស្ទបាន។ ប្រសិនបើអ្នកដឹកនាំ និងអ្នកធ្វើការអាចសម្រេចបាននូវការណ៍នេះ ពួកគេនឹងបានការពាររាស្ត្ររើសតាំងរបស់ព្រះជាម្ចាស់ឲ្យបានជាអតិបរមារួចទៅហើយ ដោយសម្រេចបានលទ្ធផលដែលចង់បានយ៉ាងពេញលេញ។ ចំណែកឯមនុស្សល្ងីល្ងើទាំងនោះ ដែលមិនអាចយល់ពីសេចក្ដីពិតបាន ទោះបីជាមានការប្រកបគ្នាយ៉ាងណាក៏ដោយ ប្រសិនបើពួកគេនៅតែអាចធ្វើការបន្តិចបន្តួចបាន ពួកគេគួរតែត្រូវបានផ្ដល់ការយកចិត្តទុកដាក់ និងជំនួយខ្លះៗ ក៏ដូចជាសេចក្ដីស្រឡាញ់ ការអត់ធ្មត់ និងការអធ្យាស្រ័យបន្ថែមទៀត។ នេះគឺ​ជា​ការ​ធ្វើ​អស់​ពី​ចិត្ត​ពី​ថ្លើម​ហើយ ហើយការធ្វើការតាមរបៀបនេះគឺប្រកបដោយគោលការណ៍។ តើមានអ្នកដឹកនាំ និងអ្នកធ្វើការច្រើនទេដែលអាចសម្រេចបានតាមស្ដង់ដារនេះ? (ទេ)។ ហេតុដូច្នេះហើយ ត្រូវតែខិតខំប្រឹងប្រែងឲ្យអស់ពីសមត្ថភាព អ្នកត្រូវតែការពាររាស្ត្ររើសតាំងរបស់ព្រះជាម្ចាស់ដោយមិនចេះនឿយហត់ និងឲ្យបានជាអតិបរមា។ តើ «ឲ្យបានជាអតិបរមា» មានន័យដូចម្ដេច? វាមានន័យថា ត្រូវធ្វើអ្វីគ្រប់យ៉ាងដែលអាចធ្វើទៅបាន ដើម្បីប្រកបគ្នាអំពីគោលការណ៍សេចក្ដីពិតដែលអ្នកយល់ ដើម្បីបង្ហាញភស្តុតាងដែលទទួលបានរួចហើយ ដែលជាការសម្ដែងចេញផ្សេងៗនៃអំពើអាក្រក់របស់ពួកទទឹងនឹងព្រះគ្រីស្ទ ដោយយកទៅប្រៀបធៀបជាមួយព្រះបន្ទូលរបស់ព្រះជាម្ចាស់ដែលលាតត្រដាងពួកទទឹងនឹងព្រះគ្រីស្ទ ហើយប្រកបគ្នា និងវែកញែកអំពីពួកគេ។ នេះគឺដើម្បីឲ្យបងប្អូនប្រុសស្រីអាចមើលឃើញការពិត និងស្ថានភាពពិតយ៉ាងច្បាស់ ញែកដឹង និងមើលធ្លុះដល់សារជាតិរបស់ពួកទទឹងនឹងព្រះគ្រីស្ទ ហើយដឹងពីឥរិយាបថរបស់ព្រះជាម្ចាស់ចំពោះពួកទទឹងនឹងព្រះគ្រីស្ទ។ នេះគឺជាកិច្ចការដ៏សំខាន់មួយដែលអ្នកដឹកនាំ និងអ្នកធ្វើការត្រូវតែទទួលធ្វើ។

IV. ការរឹតត្បិត

តើកិច្ចការបន្ទាប់ដែលអ្នកដឹកនាំ និងអ្នកធ្វើការត្រូវធ្វើគឺជាអ្វី? គឺការដាក់កំហិត។ កិច្ចការ «ដាក់កំហិត» នេះគឺងាយស្រួលអនុវត្ត។ វាពាក់ព័ន្ធនឹងការប្រើប្រាស់វិធានការពិសេសមួយចំនួនដើម្បីសម្រេចបានលទ្ធផលនៃការដាក់កំហិត។ ឧទាហរណ៍ ពួកទទឹងនឹងព្រះគ្រីស្ទតែងតែនិយាយពាក្យព្រះបន្ទូល និងគោលលទ្ធិ តែងតែលើកតម្កើងខ្លួនឯង ពេលខ្លះមើលងាយអ្នកដទៃ តែងតែធ្វើបន្ទាល់អំពីទុក្ខលំបាកដែលពួកគេបានស៊ូទ្រាំ និងការរួមចំណែកដែលពួកគេបានធ្វើនៅក្នុងព្រះដំណាក់របស់ព្រះជាម្ចាស់ក្នុងអំឡុងពេលប្រជុំ ហើយធ្វើបន្ទាល់អំពីខ្លួនឯងដោយមិនចេះខ្មាសអៀន ដោយនិយាយអំពីរបៀបដែលអ្នកដទៃកោតសរសើរពួកគេ របៀបដែលពួកគេប្រសើរជាងអ្នកដទៃ របៀបដែលពួកគេប្លែកពីគេជាដើម។ អ្នកដឹកនាំ និងអ្នកធ្វើការគួរតែខិតខំឲ្យអស់ពីសមត្ថភាពដើម្បីដាក់កំហិតអំពើអាក្រក់ផ្សេងៗរបស់ពួកទទឹងនឹងព្រះគ្រីស្ទ ដែលបំភាន់ និងត្រួតត្រារាស្ត្ររើសតាំងរបស់ព្រះជាម្ចាស់ ជាជាងបណ្ដោយតាមពួកគេជានិច្ច។ ពួកគេគួរតែដាក់កំហិតពេលវេលានិយាយរបស់ពួកគេ និងប្រធានបទដែលពួកគេពិភាក្សា។ លើសពីនេះទៅទៀត ទាក់ទងនឹងសកម្មភាពរបស់ពួកទទឹងនឹងព្រះគ្រីស្ទទាំងនៅទីសាធារណៈ និងនៅទីកំបាំង ដូចជាការប្រើប្រាស់ផលប្រយោជន៍បន្តិចបន្តួចដើម្បីទាក់ទាញមនុស្សឲ្យមកខាងខ្លួន ការញុះញង់ឲ្យបែកបាក់ ការផ្សព្វផ្សាយសញ្ញាណ និងពាក្យសម្ដីអវិជ្ជមានជាដើម អ្នកដឹកនាំនិងអ្នកធ្វើការមិនគួរធ្វើថ្លង់ ធ្វើខ្វាក់ឡើយ។ ពួកគេគួរតែក្តាប់ឲ្យបាននូវសកម្មភាពរបស់ពួកទទឹងនឹងព្រះគ្រីស្ទឲ្យបានឆាប់រហ័ស។ នៅពេលដែលពួកគេរកឃើញអាកប្បកិរិយាដែលបំភាន់ និងរំខានអ្នកដទៃ ពួកគេគួរតែលាតត្រដាង និងវែកញែកអាកប្បកិរិយាទាំងនេះភ្លាមៗ ហើយដាក់កំហិតលើពួកទទឹងនឹងព្រះគ្រីស្ទ ដោយមិនអនុញ្ញាតឲ្យពួកគេដើរទៅបំភាន់មនុស្ស និងរំខានដល់កិច្ចការរបស់ពួកជំនុំឡើយ។ តើនេះជាកិច្ចការដ៏សំខាន់មួយដែលអ្នកដឹកនាំ និងអ្នកធ្វើការត្រូវធ្វើមែនទេ? (មែនហើយ)។ តើអ្នកអាចដាក់កំហិតអំពើអាក្រក់របស់ពួកទទឹងនឹងព្រះគ្រីស្ទបាន ដោយគ្រាន់តែលួសកាត់ លាតត្រដាង និងវែកញែកពួកគេដែរឬទេ? (ទេ)។ អ្នកមិនអាចដាក់កំហិតពួកគេតាមរបៀបនេះបានទេ ពីព្រោះពួកគេគឺជាពួកសាតាំង និងពួកអារក្សកំណាច។ ដរាបណាដៃនិងជើងរបស់ពួកគេមិនត្រូវបានចង ហើយមាត់របស់ពួកគេមិនត្រូវបានបិទ ពួកគេនឹងផ្សព្វផ្សាយការអះអាងខុសឆ្គង និងនិយាយពាក្យសំដីរបស់អារក្សដែលរំខានមនុស្ស។ អ្នកដឹកនាំ និងអ្នកធ្វើការត្រូវតែចាត់វិធានការភ្លាមៗដើម្បីដាក់កំហិតពួកគេ។ ជាពិសេស នៅពេលដែលពួកគេផ្សព្វផ្សាយការអះអាងខុសឆ្គងដើម្បីបំភាន់ និងរំខានមនុស្ស អ្នកដឹកនាំនិងអ្នកធ្វើការត្រូវតែនិយាយកាត់ និងបញ្ឈប់ពួកគេឲ្យបានទាន់ពេលវេលា។ ពួកគេក៏ត្រូវតែធ្វើឲ្យរាស្ត្ររើសតាំងរបស់ព្រះជាម្ចាស់មានការញែកដឹង និងមើលឃើញមុខមាត់ពិតរបស់ពួកទទឹងនឹងព្រះគ្រីស្ទឲ្យបានច្បាស់ដែរ។ នេះគឺជាកិច្ចការពិតប្រាកដដែលអ្នកដឹកនាំ និងអ្នកធ្វើការគួរតែធ្វើ។

V. ការគ្រប់គ្រងតាមដាន​

បន្ទាប់ពីបានដាក់កំហិតលើពួកទទឹងនឹងព្រះគ្រីស្ទហើយ អ្វីដែលត្រូវធ្វើបន្ទាប់គឺការតាមដានពួកគេ។ ត្រូវមើលថា តើពួកទទឹងនឹងព្រះគ្រីស្ទបានបំភាន់អ្នកណាខ្លះ ហើយតើពួកគេបានផ្សព្វផ្សាយការអះអាងខុសឆ្គង និងពាក្យសំដីអ្វីខ្លះរបស់អារក្សនៅពីក្រោយខ្នង ត្រូវពិនិត្យមើលថា តើពួកគេកំពុងតែនៅខាងនាគដ៏ធំមានសម្បុរក្រហម និងធ្វើសកម្មភាពស្របគ្នាជាមួយវាដែរឬទេ តើពួកគេបានចងសម្ព័ន្ធជាមួយពិភពសាសនាដែរឬទេ តើពួកគេកំពុងតែធ្វើសកម្មភាពលួចលាក់នៅពីក្រោយខ្នងជាមួយបក្សពួករបស់ពួកគេដែរឬទេ តើពួកគេអាចនឹងក្បត់ព័ត៌មានសំខាន់ៗមួយចំនួនអំពីព្រះដំណាក់របស់ព្រះជាម្ចាស់ដែរឬទេ ជាដើម។ នេះក៏ជាទំនួលខុសត្រូវមួយដែលអ្នកដឹកនាំ និងអ្នកធ្វើការគួរតែបំពេញផងដែរ។ មុនពេលដែលសកម្មភាពរបស់ពួកទទឹងនឹងព្រះគ្រីស្ទត្រូវបានលាតត្រដាង អ្នកដឹកនាំនិងអ្នកធ្វើការមិនគួរ «ផ្ដោត​ចិត្ត​តែ​លើ​ការ​អាន​សៀវភៅ​អ្នក​ប្រាជ្ញ ដោយ​មិន​ខ្វល់​ពី​រឿង​ខាង​ក្រៅ» នោះទេ ប៉ុន្តែគួរតែមានប្រាជ្ញាដូចសត្វពស់។ នៅពេលដែលអ្នកដឹកនាំ និងអ្នកធ្វើការរកឃើញថា អ្នកណាម្នាក់គឺជាពួកទទឹងនឹងព្រះគ្រីស្ទ ប្រសិនបើពេលវេលាមិនទាន់មកដល់ដើម្បីជម្រះចេញ ឬបណ្ដេញបុគ្គលនោះចេញទេ ពួកគេត្រូវតែតាមដានបុគ្គលនោះយ៉ាងដិតដល់ ដើម្បីការពារកុំឲ្យពួកគេបន្តប្រព្រឹត្តអំពើអាក្រក់ ដោយធានាថាពាក្យសម្ដី និងសកម្មភាពរបស់ពួកគេត្រូវបានតាមដានដោយរាស្ត្ររើសតាំងរបស់ព្រះជាម្ចាស់។ ដោយសារតែពួកទទឹងនឹងព្រះគ្រីស្ទស្រឡាញ់អំណាច និងការបង្កើតទំនាក់ទំនងជាមួយអ្នកមានអំណាច អ្នកដឹកនាំនិងអ្នកធ្វើការគួរតែតាមដានយ៉ាងដិតដល់ថា តើពួកទទឹងនឹងព្រះគ្រីស្ទតែងតែប្រាស្រ័យទាក់ទងជាមួយអ្នកណានៅពីក្រោយខ្នង ហើយតើពួកគេមានទំនាក់ទំនងជាមួយមនុស្សខាងសាសនាដែរឬទេ។ ពួកទទឹងនឹងព្រះគ្រីស្ទមួយចំនួនតែងតែសេពគប់ជាមួយគ្រូគង្វាល និងចាស់ទុំខាងសាសនា ហើយអ្នកខ្លះថែមទាំងប្រាស្រ័យទាក់ទងជាមួយមនុស្សមកពីនាយកដ្ឋានការងាររណសិរ្សរួបរួមទៀតផង។ នៅពេលដែលឧប្បត្តិហេតុបែបនេះកើតឡើង អ្នកដឹកនាំ និងអ្នកធ្វើការមិនគួរធ្វើមិនដឹងមិនឮចំពោះរឿងនេះឡើយ ប៉ុន្តែគួរតែប្រុងប្រយ័ត្ននឹងពួកទទឹងនឹងព្រះគ្រីស្ទ និងមានការប្រុងប្រយ័ត្ន។ ប្រសិនបើពួកទទឹងនឹងព្រះគ្រីស្ទម្នាក់មើលឃើញថា មធ្យោបាយបំភាន់ និងទាក់ទាញមនុស្សឲ្យមកខាងខ្លួនរបស់ពួកគេមិនមានប្រសិទ្ធភាពនៅក្នុងព្រះដំណាក់របស់ព្រះជាម្ចាស់ ហើយថាអំពើអាក្រក់របស់ពួកគេត្រូវបានលាតត្រដាង ហើយពួកគេដឹងថា ពួកគេនឹងមិនមានលទ្ធផលល្អទេនោះ អ្នកមិនអាចទាយដឹងបានទេថា តើពួកគេអាចនឹងធ្វើអ្វី ឬថាតើអំពើអាក្រក់របស់ពួកគេអាចឈានដល់កម្រិតណានោះទេ។ ហេតុដូច្នេះហើយ នៅពេលដែលអ្នកប្រាកដក្នុងចិត្តថា អ្នកណាម្នាក់គឺជាពួកទទឹងនឹងព្រះគ្រីស្ទ អ្នកត្រូវតែតាមដាន និងមើលពួកគេយ៉ាងដិតដល់ ដោយមិនអាចធ្វេសប្រហែសឡើយ។ នេះគឺជាទំនួលខុសត្រូវរបស់អ្នក។ តើការធ្វើបែបនេះមានគោលបំណងអ្វី? គឺដើម្បីការពាររាស្ត្ររើសតាំងរបស់ព្រះជាម្ចាស់ និងដើម្បីបញ្ឈប់ពួកទទឹងនឹងព្រះគ្រីស្ទពីការប្រព្រឹត្តអំពើខុសឆ្គងប្រឆាំងនឹងពួកជំនុំ និងបងប្អូនប្រុសស្រី ដើម្បីធ្វើបាបបងប្អូនប្រុសស្រី ឲ្យបានជាអតិបរមា។ ពួកទទឹងនឹងព្រះគ្រីស្ទមួយចំនួនតែងតែសាកសួរអំពីតង្វាយ៖ «តើអ្នកណាជាអ្នកគ្រប់គ្រងលុយកាក់នៃព្រះដំណាក់របស់ព្រះជាម្ចាស់? តើអ្នកណាជាអ្នកកាន់បញ្ជី? តើបញ្ជីត្រូវបានកត់ត្រាយ៉ាងត្រឹមត្រូវដែរឬទេ? តើអាចមានការកិបកេងដែរឬទេ? តើលុយកាក់របស់ពួកជំនុំត្រូវបានរក្សាទុកនៅឯណា? តើរឿងទាំងនេះមិនគួរត្រូវបានប្រកាសជាសាធារណៈទេឬ ដើម្បីឲ្យមនុស្សគ្រប់គ្នាមានសិទ្ធិដឹងអំពីវា? តើព្រះដំណាក់របស់ព្រះជាម្ចាស់មានទ្រព្យសម្បត្តិប៉ុន្មាន? តើអ្នកណាបានបរិច្ចាគច្រើនជាងគេ? ហេតុអ្វីបានជាខ្ញុំមិនដឹងរឿងទាំងនេះ?» ពាក្យសម្ដីរបស់ពួកគេធ្វើឲ្យហាក់ដូចជាពួកគេខ្វល់ខ្វាយអំពីកិច្ចការហិរញ្ញវត្ថុនៃព្រះដំណាក់របស់ព្រះជាម្ចាស់ ប៉ុន្តែតាមពិតទៅ ពួកគេមានចេតនាផ្សេង។ គ្មានពួកទទឹងនឹងព្រះគ្រីស្ទណាម្នាក់ដែលមិនលោភលន់នឹងលុយកាក់នោះទេ។ ដូច្នេះ តើអ្នកដឹកនាំ និងអ្នកធ្វើការគួរធ្វើយ៉ាងណាក្នុងករណីបែបនេះ? ជាដំបូង អ្នកគួរតែគ្រប់គ្រងតង្វាយឲ្យបានត្រឹមត្រូវ ដោយប្រគល់វាឲ្យមនុស្សដែលគួរឲ្យទុកចិត្តដើម្បីរក្សាទុក ហើយអ្នកពិតជាមិនត្រូវអនុញ្ញាតឲ្យពួកទទឹងនឹងព្រះគ្រីស្ទសម្រេចបានគោលបំណងរបស់ពួកគេឡើយ អ្នកមិនត្រូវច្របូកច្របល់លើចំណុចនេះឡើយ។ នៅពេលដែលស្ថានភាពបែបនេះកើតឡើងភ្លាម អ្នកគួរតែដឹងថា៖ «មានរឿងមិនស្រួលហើយ។ ពួកទទឹងនឹងព្រះគ្រីស្ទនឹងធ្វើអ្វីម្យ៉ាងហើយ។ លុយរបស់ពួកជំនុំកំពុងត្រូវបានពួកគេកំណត់គោលដៅ។ ពួកគេអាចនឹងមានគម្រោងចងសម្ព័ន្ធជាមួយនាគដ៏ធំមានសម្បុរក្រហម ដើម្បីរៀបចំឧបាយកល និងដណ្ដើមយកប្រាក់របស់ពួកជំនុំ។ យើងត្រូវតែផ្លាស់ប្ដូរវាចេញភ្លាម!» ម៉្យាង អ្នកមិនអាចអនុញ្ញាតឲ្យពួកទទឹងនឹងព្រះគ្រីស្ទដឹងថា អ្នកណាជាអ្នកគ្រប់គ្រងហិរញ្ញវត្ថុនៃព្រះដំណាក់របស់ព្រះជាម្ចាស់បានទេ។ លើសពីនេះទៅទៀត ប្រសិនបើអ្នកដែលគ្រប់គ្រងលុយកាក់មានអារម្មណ៍ថាមានហានិភ័យផ្នែកសុវត្ថិភាព ទាំងលុយកាក់ និងអ្នកដែលគ្រប់គ្រងលុយត្រូវតែត្រូវបានផ្លាស់ប្ដូរទីតាំងយ៉ាងឆាប់រហ័ស។ តើនេះមិនមែនជារឿងដែលអ្នកដឹកនាំ និងអ្នកធ្វើការគួរតែខ្វល់ខ្វាយ និងជាកិច្ចការដែលពួកគេគួរតែអនុវត្តទេឬ? (មែនហើយ)។ ផ្ទុយទៅវិញ អ្នកដឹកនាំល្ងង់ខ្លៅឮពួកទទឹងនឹងព្រះគ្រីស្ទនិយាយរឿងទាំងនេះ ហើយបែរជាគិតថា «បុគ្គលនេះមានបន្ទុក ហើយដឹងថាត្រូវបង្ហាញការខ្វល់ខ្វាយចំពោះលុយកាក់នៃព្រះដំណាក់របស់ព្រះជាម្ចាស់ ដូច្នេះ ចូរយើងប្រគល់ទំនួលខុសត្រូវខ្លះឲ្យពួកគេ ហើយអនុញ្ញាតឲ្យពួកគេជួយកត់ត្រាបញ្ជីទៅ»។ ក្នុងការធ្វើបែបនេះ តើពួកគេមិនបានក្លាយជាយូដាសទេឬ? (មែនហើយ)។ ពួកគេមិនត្រឹមតែមិនបានការពារតង្វាយប៉ុណ្ណោះទេ ប៉ុន្តែពួកគេថែមទាំងបានលក់វាឲ្យទៅពួកទទឹងនឹងព្រះគ្រីស្ទទៀតផង ដែលតាមពិតគឺបានក្លាយជាយូដាស។ តើអ្នកគិតយ៉ាងណាចំពោះអ្នកដឹកនាំ និងអ្នកធ្វើការទាំងនេះ? តើពួកគេមិនមែនជាមនុស្សអាក្រក់ទេឬ? តើពួកគេមិនមែនជាអារក្សទេឬ? ពួកគេមិនត្រឹមតែមិនបានបំពេញទំនួលខុសត្រូវរបស់ខ្លួនប៉ុណ្ណោះទេ ប៉ុន្តែពួកគេថែមទាំងបានប្រគល់តង្វាយរបស់ព្រះជាម្ចាស់ និងបងប្អូនប្រុសស្រីឲ្យទៅពួកទទឹងនឹងព្រះគ្រីស្ទទៀតផង។ ហេតុដូច្នេះហើយ នៅកន្លែងដែលមានពួកទទឹងនឹងព្រះគ្រីស្ទ នៅពេលដែលអ្នកដឹកនាំ និងអ្នកធ្វើការរកឃើញតម្រុយណាមួយអំពីរឿងនេះ ពួកគេត្រូវតែចាប់ផ្ដើមការស៊ើបអង្កេត ហើយធ្វើកិច្ចការជាក់លាក់មួយចំនួន ដែលនៅក្នុងនោះ កិច្ចការ «តាមដាន» គឺមិនអាចខ្វះបានឡើយ។

កិច្ចការតាមដានដែលអនុវត្តដោយអ្នកដឹកនាំ និងអ្នកធ្វើការ មិនមែនជាការធ្វើចារកម្ម ឬសកម្មភាពស៊ើបការណ៍សម្ងាត់ណាមួយទេ វាគ្រាន់តែជាការបំពេញទំនួលខុសត្រូវរបស់អ្នក ដោយមានការយកចិត្តទុកដាក់បន្ថែមទៀត សង្កេតដោយយកចិត្តទុកដាក់បន្ថែមទៀត និងកត់សម្គាល់នូវអ្វីដែលពួកទទឹងនឹងព្រះគ្រីស្ទកំពុងធ្វើ និងអ្វីដែលពួកគេមានបំណងចង់ធ្វើ។ ប្រសិនបើអ្នករកឃើញតម្រុយណាមួយដែលពួកគេកំពុងប្រព្រឹត្តអំពើអាក្រក់ និងរំខានដល់ពួកជំនុំ អ្នកត្រូវតែចាត់វិធានការឲ្យបានឆាប់តាមដែលអាចធ្វើទៅបាន អ្នកពិតជាមិនអាចអនុញ្ញាតឲ្យពួកគេសម្រេចបានឡើយ។ នេះគឺជាការបញ្ឈប់ឧប្បត្តិហេតុដែលរំខានដល់កិច្ចការរបស់ពួកជំនុំដោយពួកទទឹងនឹងព្រះគ្រីស្ទ មិនឲ្យកើតឡើងឲ្យបានជាអតិបរមា។ ជាការពិតណាស់ នេះក៏ការពារកិច្ចការរបស់ពួកជំនុំបានល្អបំផុត និងការពាររាស្ត្ររើសតាំងរបស់ព្រះជាម្ចាស់ផងដែរ។ នេះគឺជាការសម្ដែងចេញរបស់អ្នកដឹកនាំ និងអ្នកធ្វើការដែលកំពុងបំពេញទំនួលខុសត្រូវរបស់ខ្លួន។ ការតាមដានមិនមែនមានន័យថា រៀបចំឲ្យមនុស្សមួយចំនួនធ្វើជាភ្នាក់ងារសម្ងាត់ ហើយឲ្យពួកគេតាមដាន ដើរតាមពីក្រោយ និងឃ្លាំមើលមនុស្សដូចជាចារកម្ម ឬឆែកឆេរផ្ទះរបស់ពួកគេ និងប្រើវិធីសាស្ត្រសួរចម្លើយធ្ងន់ធ្ងរនោះទេ។ ព្រះដំណាក់របស់ព្រះជាម្ចាស់មិនធ្វើសកម្មភាពបែបនេះទេ។ ក៏ប៉ុន្តែ អ្នកត្រូវតែយល់ពីស្ថានភាពរបស់ពួកទទឹងនឹងព្រះគ្រីស្ទឲ្យបានឆាប់រហ័ស។ អ្នកអាចសាកសួរអំពីស្ថានភាពថ្មីៗរបស់ពួកគេ ដោយនិយាយជាមួយសមាជិកគ្រួសាររបស់ពួកគេ ឬបងប្អូនប្រុសស្រីដែលអាចញែកដឹងពីពួកគេ ឬដែលស្គាល់ពួកគេច្បាស់។ តើទាំងនេះមិនមែនសុទ្ធតែជាមធ្យោបាយ និងវិធីសាស្ត្រសម្រាប់ធ្វើកិច្ចការនេះទេឬ? ប្រសិនបើអ្នកដឹកនាំ និងអ្នកធ្វើការអនុវត្តកិច្ចការដែលស្ថិតនៅក្នុងវិសាលភាពនៃទំនួលខុសត្រូវរបស់ពួកគេ ហើយស្របតាមគោលការណ៍ដែលព្រះជាម្ចាស់តម្រូវ នោះពួកគេកំពុងតែបំពេញទំនួលខុសត្រូវរបស់ខ្លួនហើយ។ តើអ្វីទៅជាគោលបំណងរបស់អ្នកដឹកនាំ និងអ្នកធ្វើការក្នុងការបំពេញទំនួលខុសត្រូវរបស់ខ្លួន? គឺដើម្បីឲ្យអ្នកធ្វើអ្វីគ្រប់យ៉ាងដែលអ្នកអាចធ្វើបាន ដើម្បីបញ្ឈប់ពួកទទឹងនឹងព្រះគ្រីស្ទពីការបង្កការបង្អាក់ និងការរំខានឲ្យបានជាអតិបរមា ដោយហេតុនេះ ការពារពួកទទឹងនឹងព្រះគ្រីស្ទពីការធ្វើបាបរាស្ត្ររើសតាំងរបស់ព្រះជាម្ចាស់ និងការលក់ផលប្រយោជន៍នៃព្រះដំណាក់របស់ព្រះជាម្ចាស់។ នេះគឺជាទំនួលខុសត្រូវរបស់អ្នកដឹកនាំ និងអ្នកធ្វើការ។ តើការណ៍នេះមិនបញ្ឈប់ការកើតឡើងនៃឧប្បត្តិហេតុដែលបង្កដោយពួកទទឹងនឹងព្រះគ្រីស្ទឲ្យបានជាអតិបរមាទេឬ? តើអ្នកដឹកនាំ និងអ្នកធ្វើការដែលទទួលធ្វើសកម្មភាពទាំងនេះ មិនមែនកំពុងតែធ្វើអស់ពីសមត្ថភាពរបស់មនុស្សទេឬ? (មែនហើយ)។ តើការធ្វើបែបនេះពិបាកដែរឬទេ? (ទេ)។ វាមិនពិបាកទេ នេះគឺជាអ្វីដែលអ្នកដែលយល់ពីសេចក្ដីពិតអាចសម្រេចបាន។ អ្វីដែលមនុស្សអាចសម្រេចបាន ពួកគេគួរតែខិតខំឲ្យអស់ពីសមត្ថភាពដើម្បីសម្រេចវា ចំណែកដែលនៅសេសសល់គឺអាស្រ័យលើព្រះជាម្ចាស់ជាអ្នកធ្វើ ជាអ្នកប្រើអធិបតេយ្យភាពរបស់ទ្រង់លើ ហើយចាត់ចែង និងដឹកនាំ។ នេះគឺជាអ្វីដែលយើងព្រួយបារម្ភតិចបំផុត។ យើងមានព្រះជាម្ចាស់នៅពីក្រោយយើង។ យើងមិនត្រឹមតែមានព្រះជាម្ចាស់នៅក្នុងចិត្តរបស់យើងប៉ុណ្ណោះទេ ប៉ុន្តែយើងក៏មានជំនឿពិតប្រាកដផងដែរ។ នេះមិនមែនជាទីពឹងខាងផ្លូវចិត្តទេ។ តាមពិតទៅ ព្រះជាម្ចាស់ទតមើលពីទីកំបាំង ហើយទ្រង់គង់នៅក្បែរមនុស្ស តែងតែគង់នៅជាមួយពួកគេជានិច្ច។ នៅពេលណាដែលមនុស្សធ្វើអ្វីមួយ ឬបំពេញភារកិច្ចណាមួយ ទ្រង់កំពុងតែទតមើល។ ទ្រង់គង់នៅទីនោះដើម្បីជួយអ្នកនៅគ្រប់ពេលវេលា និងគ្រប់ទីកន្លែង ដោយថែរក្សា និងការពារអ្នក។ អ្វីដែលមនុស្សគួរធ្វើគឺត្រូវខិតខំឲ្យអស់ពីសមត្ថភាពដើម្បីសម្រេចបាននូវអ្វីដែលពួកគេគួរធ្វើ។ ដរាបណាអ្នកដឹងខ្លួន មានអារម្មណ៍ដឹងនៅក្នុងចិត្ត មើលឃើញនៅក្នុងព្រះបន្ទូលរបស់ព្រះជាម្ចាស់ ត្រូវបានរំឭកដោយមនុស្សនៅជុំវិញអ្នក ឬត្រូវបានផ្ដល់សញ្ញា ឬនិមិត្តណាមួយដោយព្រះជាម្ចាស់ ដែលផ្ដល់ព័ត៌មានដល់អ្នកថា នេះគឺជារឿងដែលអ្នករាល់គ្នាគួរធ្វើ នេះគឺជាព្រះរាជបញ្ជាបេសកកម្មរបស់ព្រះជាម្ចាស់ដល់អ្នក ដូច្នេះ អ្នកគួរតែបំពេញទំនួលខុសត្រូវរបស់អ្នក ហើយមិនត្រូវអង្គុយនៅស្ងៀម ឬឈរឱបដៃមើលឡើយ។ អ្នកមិនមែនជាមនុស្សយន្តទេ អ្នករាល់គ្នាមានខួរក្បាល និងគំនិត។ នៅពេលមានរឿងអ្វីកើតឡើង អ្នកពិតជាដឹងថា អ្នកគួរធ្វើអ្វី ហើយអ្នកពិតជាមានអារម្មណ៍ និងការដឹងខ្លួន។ ដូច្នេះ ចូរអនុវត្តអារម្មណ៍ និងការដឹងខ្លួនទាំងនេះទៅក្នុងស្ថានភាពជាក់ស្ដែង រស់នៅតាមវា ហើយបំប្លែងវាទៅជាសកម្មភាពរបស់អ្នក ហើយតាមរបៀបនេះ អ្នកនឹងបានបំពេញទំនួលខុសត្រូវរបស់អ្នកហើយ។ ចំពោះរឿងដែលអ្នកអាចដឹងបាន អ្នកគួរតែអនុវត្តស្របតាមគោលការណ៍សេចក្ដីពិតដែលអ្នកបានយល់។ តាមរបៀបនេះ អ្នកគឺកំពុងតែខិតខំអស់ពីសមត្ថភាព និងប្រឹងប្រែងឲ្យអស់ពីលទ្ធភាពដើម្បីបំពេញភារកិច្ចរបស់អ្នក។ ក្នុងនាមជាអ្នកដឹកនាំ ឬអ្នកធ្វើការ នៅពេលដែលអ្នកប្រឹងប្រែងឲ្យអស់ពីលទ្ធភាព ពោលគឺនៅពេលដែលអ្នកបញ្ឈប់អំពើអាក្រក់របស់ពួកទទឹងនឹងព្រះគ្រីស្ទមិនឲ្យកើតឡើងឲ្យបានជាអតិបរមា ព្រះជាម្ចាស់នឹងសព្វព្រះហឫទ័យដែលអ្នកអាចអនុវត្តតាមរបៀបនេះ។ ហេតុអ្វីបានជាព្រះជាម្ចាស់សព្វព្រះហឫទ័យ? ព្រះជាម្ចាស់នឹងធ្វើការកំណត់មួយអំពីអ្នកដឹកនាំ និងអ្នកធ្វើការបែបនេះ៖ ពួកគេកំពុងបំពេញទំនួលខុសត្រូវរបស់ខ្លួន ហើយកំពុងប្រឹងប្រែងឲ្យអស់ពីលទ្ធភាពដើម្បីអនុវត្តកិច្ចការដែលមាននៅក្នុងតួនាទីរបស់ពួកគេ។ តើនេះជាការទទួលយករបស់ព្រះជាម្ចាស់មែនទេ? (មែនហើយ)។

VI. ការបណ្ដេញចេញ

ទំនួលខុសត្រូវទីដប់បីរបស់អ្នកដឹកនាំ និងអ្នកធ្វើការ រួមបញ្ចូលកិច្ចការជាក់លាក់ដែលពួកគេត្រូវតែអនុវត្ត ដែលយើងបានរាយបញ្ជីមួយចំនួនហើយ មានដូចជា ពួកគេត្រូវតែអនុវត្ត​ការលាតត្រដាង ការលួសកាត់ ការពិនិត្យពិច័យ ការដាក់កំហិត និងការតាមដានពួកទទឹងនឹងព្រះគ្រីស្ទ។ ការប្រកបគ្នាអំពីគោលការណ៍មូលដ្ឋានទាំងនេះបានបញ្ចប់ហើយ។ មិនថាសកម្មភាពជាក់លាក់អ្វីដែលអ្នកដឹកនាំ និងអ្នកធ្វើការធ្វើឡើងនៅក្នុងស្ថានភាពពិសេសៗនោះទេ គោលការណ៍សម្រាប់ដោះស្រាយជាមួយពួកទទឹងនឹងព្រះគ្រីស្ទគឺនៅតែមិនផ្លាស់ប្ដូរឡើយ។ លើសពីនេះទៅទៀត គោលបំណងចម្បងនៃកិច្ចការទាំងនេះគឺដើម្បីការពាររាស្ដ្រ​រើស​តាំង​របស់​ព្រះ​ជា​ម្ចាស់។ ឧបមាថា រាស្ដ្រ​រើស​តាំង​របស់​ព្រះ​ជា​ម្ចាស់បានទទួលស្គាល់ជាឯកច្ឆន្ទរួចហើយថា អ្នកណាជាបុគ្គលទទឹងនឹងព្រះគ្រីស្ទ ហើយបានញែកដឹង និងមើលធ្លុះថា បុគ្គលទទឹងនឹងព្រះគ្រីស្ទនោះតែងតែស្វះស្វែងបំភាន់ និងត្រួតត្រាមនុស្ស។ ពួកគេដឹងថា ដរាបណាមានវត្តមានរបស់បុគ្គលទទឹងនឹងព្រះគ្រីស្ទនោះ នោះមិនអាចមានគ្រាល្អ ឬជីវិតពួកជំនុំល្អបានឡើយ ហើយមនុស្សគ្រប់គ្នាទាមទារជាឯកច្ឆន្ទឱ្យជម្រះចេញនូវបុគ្គលទទឹងនឹងព្រះគ្រីស្ទនោះចេញពីពួកជំនុំ។ នៅក្នុងកាលៈទេសៈទាំងនេះ អ្នកដឹកនាំ និងអ្នកធ្វើការខ្លះនៅតែគាំទ្រឱ្យទុកបុគ្គលទទឹងនឹងព្រះគ្រីស្ទនោះឱ្យនៅ ដើម្បីប្រើជាការបណ្ដុះបណ្ដាលសម្រាប់ការអនុវត្តការលាតត្រដាង ការលួសកាត់ ការពិនិត្យពិច័យ ការដាក់កំហិត និងការតាមដានពួកទទឹងនឹងព្រះគ្រីស្ទ នោះតើនៅតែមានតម្រូវការដើម្បីឆ្លងកាត់ដំណើរការទាំងនេះដែរឬទេ? អ្នកដឹកនាំ និងអ្នកធ្វើការខ្លះអាចនឹងនិយាយថា៖ «ប្រសិនបើយើងមិនឆ្លងកាត់ដំណើរការទាំងនេះទេ តើខ្ញុំមិនមែនកំពុងធ្វេសប្រហែសនឹងទំនួលខុសត្រូវរបស់ខ្ញុំទេឬ? មានតែការឆ្លងកាត់ដំណើរការទាំងនេះទេ ទើបបញ្ជាក់ពីតួនាទីរបស់ខ្ញុំជាអ្នកដឹកនាំ។ ខ្ញុំត្រូវតែអនុវត្តកិច្ចការនេះ។ មិនថាបងប្អូនប្រុសស្រីយល់ព្រមឬមិនយល់ព្រមនោះទេ ខ្ញុំត្រូវតែទុកបុគ្គលទទឹងនឹងព្រះគ្រីស្ទនោះឱ្យនៅសិន។ ខ្ញុំនឹងលាតត្រដាងគាត់ជាមុនសិន បន្ទាប់មកលួសកាត់ និងពិនិត្យពិច័យគាត់ ហើយទុកឱ្យបងប្អូនប្រុសស្រីបញ្ជាក់បន្ថែមទៀតថា គាត់គឺជាបុគ្គលទទឹងនឹងព្រះគ្រីស្ទ។ បន្ទាប់ពីមានការយល់ព្រមជាឯកច្ឆន្ទហើយ យើងនឹងជម្រះគាត់ចេញ ឬបណ្ដេញចេញ។ តើការធ្វើបែបនេះមិនមានប្រសិទ្ធភាពជាងទេឬ?» ជាលទ្ធផល ក្នុងអំឡុងពេលនេះ បុគ្គលទទឹងនឹងព្រះគ្រីស្ទនោះចាប់ផ្ដើមផ្សព្វផ្សាយសញ្ញាណដើម្បីបំភាន់មនុស្ស និងរំខានដល់កិច្ចការរបស់ពួកជំនុំម្ដងទៀត ដែលបង្កឱ្យមានការភ័យស្លន់ស្លោក្នុងចំណោមមនុស្សគ្រប់គ្នា រហូតដល់អ្នកខ្លះថែមទាំងបដិសេធមិនមកប្រជុំទៀតផង។ ដើម្បីបង្ហាញពីការប្ដេជ្ញាចិត្តរបស់ពួកគេ និងដើម្បីបញ្ជាក់ថាពួកគេមិនបានធ្វេសប្រហែសនឹងទំនួលខុសត្រូវរបស់ខ្លួន អ្នកដឹកនាំ និងអ្នកធ្វើការទាំងនេះធ្វើបង្គ្រប់កិច្ចតែសំបកក្រៅ ហើយអូសបន្លាយកិច្ចការ។ ជាលទ្ធផល ពួកគេដើរផ្លូវវាងដែលមិនចាំបាច់ជាច្រើន រំខានដល់សណ្ដាប់ធ្នាប់នៃជីវិតពួកជំនុំ និងខ្ជះខ្ជាយពេលវេលាដ៏មានតម្លៃរបស់រាស្ដ្រ​រើស​តាំង​របស់​ព្រះ​ជា​ម្ចាស់ក្នុងការស្វែងរកសេចក្ដីពិត ទើបជម្រះចេញនូវបុគ្គលទទឹងនឹងព្រះគ្រីស្ទនោះនៅពេលក្រោយ។ តើវិធីសាស្រ្តនេះអាចទទួលយកបានដែរឬទេ? (មិនបានទេ)។ តើវាខុសត្រង់ណា? (វាគ្រាន់តែជាការធ្វើតាមបទប្បញ្ញត្តិ និងធ្វើបង្គ្រប់កិច្ចប៉ុណ្ណោះ)។ តើអ្វីទៅជាគោលបំណងរបស់អ្នកដឹកនាំ និងអ្នកធ្វើការក្នុងការធ្វើកិច្ចការទាំងនេះ? (គឺដើម្បីការពាររាស្ដ្រ​រើស​តាំង​របស់​ព្រះ​ជា​ម្ចាស់)។ ដូច្នេះ ប្រសិនបើមនុស្សមួយចំនួនមិនទាន់បានញែកដឹងពីបុគ្គលទទឹងនឹងព្រះគ្រីស្ទនោះទេ និងនៅតែមានមនោសញ្ចេតនាជាមួយគាត់នៅឡើយ ហើយនៅពេលដែលអ្នកដឹកនាំ និងអ្នកធ្វើការសម្រេចចិត្តបណ្ដេញបុគ្គលទទឹងនឹងព្រះគ្រីស្ទនោះចេញពីពួកជំនុំ នោះមនុស្សមួយចំនួនក៏កើតមានចិត្តខឹងសម្បា ដោយនិយាយថា ដំណាក់របស់ព្រះជាម្ចាស់គ្មានសេចក្ដីស្រឡាញ់ ឬមិនយុត្តិធម៌ចំពោះមនុស្ស ខ្វះគោលការណ៍ក្នុងការធ្វើកិច្ចការ ជាដើម ហើយថែមទាំងមានមនុស្សល្ងីល្ងើមួយចំនួនត្រូវបានបំភាន់ និងរងឥទ្ធិពលពីបុគ្គលទទឹងនឹងព្រះគ្រីស្ទនោះ ហើយចង់ដើរតាមគាត់ចេញពីពួកជំនុំទៀតផង តើគួរធ្វើយ៉ាងណានៅក្នុងស្ថានភាពបែបនេះ? នៅពេលបែបនេះ អ្នកដឹកនាំ និងអ្នកធ្វើការត្រូវធ្វើកិច្ចការសំខាន់ៗមួយចំនួន ដូចជាអនុវត្តការលួសកាត់បុគ្គលទទឹងនឹងព្រះគ្រីស្ទនោះ និងប្រើព្រះបន្ទូលរបស់ព្រះជាម្ចាស់ដើម្បីលាតត្រដាង និងពិនិត្យពិច័យគាត់ ដើម្បីឱ្យបងប្អូនប្រុសស្រីអាចរៀនមេរៀនបានជាក់ស្ដែង ហើយនៅទីបំផុតអាចញែកដឹងពីបុគ្គលទទឹងនឹងព្រះគ្រីស្ទនោះ។ នៅថ្ងៃមួយ ពួកគេនិយាយថា៖ «បុគ្គលនេះគឺគួរឱ្យស្អប់ខ្ពើមណាស់។ គាត់ពិតជាមនុស្សអាក្រក់ និងជាបុគ្គលទទឹងនឹងព្រះគ្រីស្ទម្នាក់មែន។ ចូរយើងជម្រះគាត់ចេញឱ្យបានឆាប់រហ័សទៅ!» នេះមិនមែនគ្រាន់តែជាសំឡេងរបស់មនុស្សម្នាក់នោះទេ ប៉ុន្តែជាសំឡេងរបស់បងប្អូនប្រុសស្រីជាច្រើននាក់។ ក្នុងករណីនេះ តើនៅតែមានតម្រូវការដើម្បីធ្វើកិច្ចការដាក់កំហិត និងតាមដានបុគ្គលទទឹងនឹងព្រះគ្រីស្ទនោះទៀតដែរឬទេ? អត់ទេ គ្រាន់តែបណ្ដេញគាត់ចេញដោយផ្ទាល់តែម្ដងទៅ។ អ្នកដឹកនាំ និងអ្នកធ្វើការដែលឈានដល់កម្រិតនេះនៅក្នុងកិច្ចការរបស់ពួកគេ បានសម្រេចលទ្ធផលក្នុងការការពាររាស្ដ្រ​រើស​តាំង​របស់​ព្រះ​ជា​ម្ចាស់ពីការធ្វើបាបរបស់ពួកទទឹងនឹងព្រះគ្រីស្ទហើយ។ តើនេះបញ្ជាក់ពីអ្វី? ក្នុងទិដ្ឋភាពមួយ វាបញ្ជាក់ថា បងប្អូនប្រុសស្រីនៃពួកជំនុំនេះមានការញែកដឹង មានគុណសម្បត្តិ និងមានស្មារតីយុត្តិធម៌។ ក្នុងទិដ្ឋភាពមួយទៀត អាចថាអ្នកដឹកនាំ និងអ្នកធ្វើការមានសមត្ថភាពធ្វើកិច្ចការជាក់ស្ដែង ឬអាចថាសកម្មភាពរបស់បុគ្គលទទឹងនឹងព្រះគ្រីស្ទនេះបើកចំហពេក ភាពជាមនុស្សរបស់គាត់អាក្រក់ខ្លាំងពេក និងទុច្ចរិតពេក ដែលបង្កឱ្យមានកំហឹងជាសាធារណៈ ហើយគាត់ខ្លួនឯងបានកាត់ផ្ដាច់ផ្លូវរបស់ខ្លួនឯងតាំងពីដំបូង ដែលធ្វើឱ្យអ្នកដឹកនាំ និងអ្នកធ្វើការមិនចាំបាច់ឆ្លងកាត់ដំណើរការជាច្រើនក្នុងការដោះស្រាយជាមួយគាត់ឡើយ។ តើការធ្វើបែបនេះមិនជួយសន្សំកម្លាំងច្រើនទេឬ? ក្នុងស្ថានភាពបែបនេះ ការជម្រះពួកគេចេញ ឬការបណ្ដេញពួកគេចេញ មិនមែនជារឿងល្អទេឬ? ម្យ៉ាងទៀត កិច្ចការដែលអ្នកដឹកនាំ និងអ្នកធ្វើការត្រូវធ្វើគឺមានច្រើនណាស់ ហើយមិនមែនមានតែកិច្ចការមួយនេះទេ។ តើអ្នកគិតថា ការបណ្ដេញបុគ្គលទទឹងនឹងព្រះគ្រីស្ទចេញគឺជាទីបញ្ចប់ហើយមែនទេ? តើអ្នកគិតថាអ្នកបានសម្រេចគ្រប់យ៉ាងដោយជោគជ័យទាំងស្រុងហើយមែនទេ? ខុសស្រឡះហើយ! អ្នកនៅមានកិច្ចការផ្សេងទៀតដែលត្រូវធ្វើ។ ក្រៅពីការដោះស្រាយជាមួយពួកទទឹងនឹងព្រះគ្រីស្ទ និងការពាររាស្ដ្ររើសតាំងរបស់ព្រះជាម្ចាស់ពីការធ្វើបាបរបស់ពួកគេ អ្នកដឹកនាំ និងអ្នកធ្វើការ​ក៏មានទំនួលខុសត្រូវក្នុងការដឹកនាំរាស្ដ្ររើសតាំងរបស់ព្រះជាម្ចាស់ឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់ ដឹកនាំពួកគេឱ្យដោះស្រាយនិស្ស័យពុករលួយរបស់ខ្លួន និងដឹកនាំពួកគេឱ្យដោះស្រាយនិស្ស័យបែបជាអ្នកទទឹងនឹងព្រះគ្រីស្ទរបស់ខ្លួន ក្នុងចំណោមកិច្ចការសំខាន់ៗជាច្រើនទៀតដែរ។ ក៏ប៉ុន្តែ ប្រសិនបើមានបុគ្គលទទឹងនឹងព្រះគ្រីស្ទលេចមុខឡើងក្នុងពេលកំពុងធ្វើកិច្ចការទាំងនេះ នោះការដោះស្រាយជាមួយបុគ្គលទទឹងនឹងព្រះគ្រីស្ទនោះក្លាយជាអាទិភាពចម្បង។ ពួកគេត្រូវតែលាតត្រដាង និងដោះស្រាយជាមួយបុគ្គលទទឹងនឹងព្រះគ្រីស្ទនោះជាមុនសិន ហើយក៏ត្រូវប្រកបគ្នាអំពីទិដ្ឋភាពផ្សេងទៀតនៃសេចក្ដីពិតផងដែរ​។ ប្រសិនបើមានការរំខានពីបុគ្គលទទឹងនឹងព្រះគ្រីស្ទលេចឡើង ហើយវាធ្វើឱ្យកិច្ចការផ្សេងទៀតពិបាកនឹងបន្តទៅមុខ ដោយកិច្ចការទាំងនោះប្រឈមនឹងការរារាំង និងការជ្រៀតជ្រែក ហើយបុគ្គលទទឹងនឹងព្រះគ្រីស្ទនោះប៉ះពាល់យ៉ាងធ្ងន់ធ្ងរដល់ការលូតលាស់នៃជីវិតរបស់បងប្អូនប្រុសស្រី សណ្ដាប់ធ្នាប់នៃជីវិតពួកជំនុំ និងបរិយាកាសសម្រាប់ការបំពេញភារកិច្ច នោះជាការពិតណាស់គឺចាំបាច់ត្រូវតែដោះស្រាយនូវគ្រោះកាចដ៏ធំធេង និងឫសគល់នៃគ្រោះមហន្តរាយនេះជាមុនសិន។ មានតែបន្ទាប់ពីបុគ្គលទទឹងនឹងព្រះគ្រីស្ទនោះត្រូវបានជម្រះចេញ និងដោះស្រាយរួចហើយនោះទេ ទើបកិច្ចការផ្សេងទៀតអាចដំណើរការទៅមុខបានជាធម្មតា និងមានសណ្ដាប់ធ្នាប់។ ដូច្នេះ ប្រសិនបើមានបុគ្គលទទឹងនឹងព្រះគ្រីស្ទលេចមុខឡើងនៅក្នុងពួកជំនុំ ហើយបងប្អូនប្រុសស្រីបានញែកដឹងពីគាត់យ៉ាងឆាប់រហ័សក្នុងរយៈពេលដ៏ខ្លី និងនិយាយជាឯកច្ឆន្ទថា៖ «ចេញទៅ អ្នកទទឹងនឹងព្រះគ្រីស្ទ!» តើបែបនេះមិនជួយសន្សំកម្លាំងច្រើនដល់អ្នកដឹកនាំ និងអ្នកធ្វើការទេឬ? តើអ្នកមិនគួរលួចត្រេកអរទេឬ? អ្នកអាចនឹងនិយាយថា៖ «ខ្ញុំបានបារម្ភថា ខ្ញុំមិនអាចដាក់កំហិតបុគ្គលទទឹងនឹងព្រះគ្រីស្ទនេះ ដែលជាអារក្សនេះបានទេ។ ខ្ញុំក៏បានបារម្ភថា បងប្អូនប្រុសស្រីមួយចំនួននឹងត្រូវបានបំភាន់ និងធ្វើបាបយ៉ាងធ្ងន់ធ្ងរពីគាត់ ហើយថាកម្ពស់របស់ខ្ញុំផ្ទាល់នៅតូចពេកមិនអាចលាតត្រដាងសារជាតិនៃបុគ្គលទទឹងនឹងព្រះគ្រីស្ទ មិនអាចពិនិត្យពិច័យរឿងទាំងនេះឱ្យបានហ្មត់ចត់ និងមិនអាចដោះស្រាយបញ្ហានេះបាន»។ ឥឡូវនេះ មិនចាំបាច់បារម្ភទៀតទេ។ ដោយសារតែពាក្យសម្ដីមួយឃ្លានេះពីបងប្អូនប្រុសស្រី បញ្ហានេះត្រូវបានដោះស្រាយ ហើយ «បន្ទុក» របស់អ្នកដឹកនាំ និងអ្នកធ្វើការក៏ត្រូវបានដកចេញ។ នេះគឺជារឿងដ៏​អស្ចារ្យណាស់។ អ្នកគួរតែអរព្រះគុណព្រះជាម្ចាស់ នេះគឺជាព្រះគុណរបស់ព្រះជាម្ចាស់ហើយ។ រឿងបែបនេះទំនងជាកើតមានឡើងនៅក្នុងពួកជំនុំ ពីព្រោះមានការពិភាក្សាច្រើនទាក់ទងនឹងប្រធានបទនៃការលាតត្រដាងពួកទទឹងនឹងព្រះគ្រីស្ទ ហើយពីព្រោះបងប្អូនប្រុសស្រីមិនមែនអន់ខ្លាំងជាងអ្នកដឹកនាំ និងអ្នកធ្វើការ ដូចដែលអ្នកស្មាននោះទេ។ នៅក្រោមការដឹកនាំនៃព្រះបន្ទូលរបស់ព្រះជាម្ចាស់ ពួកគេក៏មានសមត្ថភាពខ្លះក្នុងការយល់សេចក្ដីពិត និងដោះស្រាយបញ្ហាដោយឯករាជ្យផងដែរ។ នៅពេលដែលពួកគេរួបរួមគ្នាដើម្បីបោះឆ្នោត និងបណ្ដេញបុគ្គលទទឹងនឹងព្រះគ្រីស្ទចេញ វាគឺជារឿងល្អ ជាបាតុភូតដ៏ល្អមួយ! អ្នកដឹកនាំ និងអ្នកធ្វើការមិនចាំបាច់មានអារម្មណ៍ក្រៀមក្រំ ខកចិត្ត ឬអវិជ្ជមានអំពីរឿងនេះទេ។ បន្ទាប់ពីបានជម្រះចេញនូវឧបសគ្គទាំងនេះ ដែលជាពួកទទឹងនឹងព្រះគ្រីស្ទហើយ រាល់ជំហាននៃកិច្ចការបន្តបន្ទាប់នៅតែជាការសាកល្បងដ៏ធ្ងន់ធ្ងរសម្រាប់អ្នកដឹកនាំ និងអ្នកធ្វើការ។ រាល់កិច្ចការដែលពួកគេត្រូវតែអនុវត្ត ពាក់ព័ន្ធនឹងទំនួលខុសត្រូវរបស់ពួកគេ និងបញ្ហាទាក់ទង​នឹង​គុណសម្បត្តិ និង​សមត្ថភាព​ការងាររបស់ពួកគេ។

ការបង្ហាញចេញដែល​អ្នកដឹកនាំក្លែងក្លាយបង្ហាញ នៅពេល​ពួកទទឹងនឹងព្រះគ្រីស្ទកំពុងបង្កការរំខាន

យើងបានបញ្ចប់ការប្រកបគ្នារួចហើយអំពីទំនួលខុសត្រូវទីដប់បីរបស់អ្នកដឹកនាំ និងអ្នកធ្វើការ៖ «ការពាររាស្ដ្រ​រើស​តាំង​របស់​ព្រះ​ជា​ម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និង​ដើម្បីឱ្យពួកគេ​អាចញែកដឹងពីពួកទទឹងនឹងព្រះគ្រីស្ទ និងបោះបង់ពួកគេ​​ចេញពីដួង​​ចិត្ត»។ ​បន្ទាប់ទៀត យើងនឹងពិនិត្យពិច័យ និងលាតត្រដាងនូវការបង្ហាញចេញរបស់មនុស្សមួយប្រភេទដែលមិនអាចបំពេញទំនួលខុសត្រូវរបស់អ្នកដឹកនាំ និងអ្នកធ្វើការបាន ពោលគឺ ជាអ្នកដឹកនាំក្លែងក្លាយ ដោយប្រៀបធៀបពួកគេទៅទល់នឹងកិច្ចការដែលអ្នកដឹកនាំ និងអ្នកធ្វើការគួរតែសម្រេច។ ក្នុងការធ្វើកិច្ចការនេះ មានកិច្ចការជាច្រើនដែលអ្នកដឹកនាំ និងអ្នកធ្វើការត្រូវតែអនុវត្ត ដែលតម្រូវឱ្យពួកគេមានគុណសម្បត្តិជាក់លាក់មួយ ត្រូវយកចិត្តទុកដាក់ ល្អិតល្អន់ ហ្មត់ចត់ ទទួលខុសត្រូវ គិតគូរពីបន្ទុករបស់ព្រះជាម្ចាស់ មានចិត្តស្រឡាញ់ដែលការពាររាស្ដ្រ​រើស​តាំង​របស់​ព្រះ​ជា​ម្ចាស់ ជាដើម។ មានតែជាមួយនឹងគុណសម្បត្តិទាំងនេះទេ ទើបពួកគេអាចបំពេញទំនួលខុសត្រូវ និងកាតព្វកិច្ចរបស់ខ្លួនបាន។ ក៏ប៉ុន្តែ អ្នកដឹកនាំក្លែងក្លាយគឺផ្ទុយស្រឡះពីនេះ ពួកគេខ្វះគុណសម្បត្តិទាំងនេះនៅក្នុងភាពជាមនុស្សរបស់ពួកគេ។ ពួកគេអាចមានគុណសម្បត្តិជាក់លាក់មួយ ដោយមានសមត្ថភាពក្នុងការយល់សេចក្ដីពិត និងញែកដឹងពីពួកទទឹងនឹងព្រះគ្រីស្ទ ឬពួកគេអាចមានគុណសម្បត្តិទាបជាងបន្តិច ដោយយ៉ាងហោចណាស់អាចញែកដឹងពីពួកទទឹងនឹងព្រះគ្រីស្ទជាក់ច្បាស់មួយចំនួនដែលប្រព្រឹត្តអំពើអាក្រក់ជាច្រើន ទោះបីជាពួកគេមិនអាចញែកដឹងបានពេញលេញពីសារជាតិធម្មជាតិនៃពួកទទឹងនឹងព្រះគ្រីស្ទក៏ដោយ ឬគុណសម្បត្តិរបស់ពួកគេអាចនឹងខ្សោយខ្លាំង រហូតដល់ថ្នាក់ពួកគេមិនអាចញែកដឹង ឬមើលធ្លុះពីភាពខុសគ្នារវាងអ្នកដែលមានសារជាតិនៃពួកទទឹងនឹងព្រះគ្រីស្ទ និងអ្នកដែលមាននិស្ស័យនៃពួកទទឹងនឹងព្រះគ្រីស្ទ។ ទោះក្នុងករណីណាក៏ដោយ អ្នកដឹកនាំក្លែងក្លាយបង្ហាញឱ្យឃើញនូវការបង្ហាញចេញពីរយ៉ាងនេះ៖ មួយគឺថា ពួកគេមិនធ្វើកិច្ចការជាក់ស្ដែង និងមួយទៀតគឺថា ពួកគេចូលរួមតែសម្បកក្រៅ និងកិច្ចការងារទូទៅប៉ុណ្ណោះ ខណៈដែលមិនអាចដោះស្រាយបញ្ហាពិតប្រាកដ ឬធ្វើកិច្ចការជាក់ស្ដែងបានទាល់តែសោះ។ នៅក្នុងកិច្ចការដែលទាក់ទងនឹងទំនួលខុសត្រូវទីដប់បី ការបង្ហាញចេញនូវចរិតលក្ខណៈទាំងពីរនេះរបស់អ្នកដឹកនាំក្លែងក្លាយនៅតែលេចធ្លោ។ បន្ទាប់ទៀត យើងនឹងប្រកបគ្នាអំពីថាតើពួកគេមានការបង្ហាញចេញជាក់​លាក់​អ្វីខ្លះ។

I. មិនលាតត្រដាង និងដោះស្រាយជាមួយពួកទទឹងនឹងព្រះគ្រីស្ទ ព្រោះខ្លាចពួកគេអន់ចិត្ត

នៅពេលដែលពួកទទឹងនឹងព្រះគ្រីស្ទរំខាន បំភាន់ ត្រួតត្រា ឬធ្វើបាបយ៉ាងធ្ងន់ធ្ងរដល់រាស្ដ្រ​រើស​តាំង​របស់​ព្រះ​ជា​ម្ចាស់ ការបង្ហាញចេញទីមួយរបស់អ្នកដឹកនាំក្លែងក្លាយគឺអសកម្មភាព។ តើអសកម្មភាពមានន័យដូចម្ដេច? វាមានន័យថា មិនធ្វើកិច្ចការពិតប្រាកដ។ មានហេតុផលនៅពីក្រោយការមិនធ្វើកិច្ចការពិតប្រាកដ ដែលចម្បងគឺការខ្លាចធ្វើឱ្យមនុស្សអន់ចិត្ត និងការខ្វះភាពក្លាហានក្នុងការប្រកាន់ខ្ជាប់គោលការណ៍។ បន្ទាប់ពីក្លាយជាអ្នកដឹកនាំ មនុស្សទាំងនេះចាប់ផ្ដើមបង្អួតអំណាចរបស់ខ្លួន ដោយគិតថា៖ «ឥឡូវខ្ញុំមានឋានៈហើយ ហើយខ្ញុំជាមន្ត្រីរបស់ពួកជំនុំ។ ខ្ញុំត្រូវតែគ្រប់គ្រងលើម្ហូបអាហារ សម្លៀកបំពាក់ ការស្នាក់នៅ និងការធ្វើដំណើររបស់បងប្អូនប្រុសស្រី ខ្ញុំត្រូវតែញែកដឹងថាតើអ្វីដែលបងប្អូនប្រុសស្រីនិយាយគឺស្របតាមសេចក្ដីពិត និងសមស្របនឹងការប្រព្រឹត្តដ៏សមរម្យរបស់ពួកបរិសុទ្ធដែរឬទេ។ ខ្ញុំត្រូវតែមើលថាតើពួកគេស្មោះត្រង់ចំពោះព្រះជាម្ចាស់ដែរឬទេ ថាតើជីវិតខាងវិញ្ញាណរបស់ពួកគេធម្មតាដែរឬទេ ថាតើពួកគេអធិដ្ឋានពេលព្រឹក និងពេលល្ងាចដែរឬទេ ថាតើការជួបជុំធម្មតារបស់ពួកគេប្រក្រតីដែរឬទេ គឺខ្ញុំត្រូវតែគ្រប់គ្រងទាំងអស់នេះ»។ អ្នកដឹកនាំក្លែងក្លាយខ្វល់ខ្វាយតែពីបញ្ហាទាំងនេះប៉ុណ្ណោះ។ បើនិយាយពីបែបបទផ្លូវការ ពួកគេហាក់ដូចជាបំពេញទំនួលខុសត្រូវរបស់អ្នកដឹកនាំ និងអ្នកធ្វើការ ប៉ុន្តែនៅពេលដែលបញ្ហាសំខាន់ៗនៃគោលការណ៍កើតឡើង ឬសូម្បីតែនៅពេលដែលពួកទទឹងនឹងព្រះគ្រីស្ទលេចមុខឡើង អ្នកដឹកនាំក្លែងក្លាយលាក់ខ្លួននៅក្នុងកន្លែងងងឹត មិនបញ្ចេញសម្លេងមួយម៉ាត់ ដោយពួកគេនៅតែស្ងៀមស្ងាត់ ហើយធ្វើពុតជាមិនដឹងមិនឮ និងមិនអាចកត់សម្គាល់អ្វីបានឡើយ។ មិនថាពួកទទឹងនឹងព្រះគ្រីស្ទផ្សព្វផ្សាយជំនឿខុសអ្វីក៏ដោយ ក៏ពួកគេធ្វើពុតជាមិនបានឮដែរ។ នៅពេលដែលពួកទទឹងនឹងព្រះគ្រីស្ទរំខាន បំភាន់ និងត្រួតត្រារាស្ដ្រ​រើស​តាំង​របស់​ព្រះ​ជា​ម្ចាស់ ពួកគេក៏ធ្វើពុតជាមិនដឹងមិនឮដែរ ហាក់ដូចជាព័ត៌មានទាំងអស់នេះបាត់អស់នៅពេលដែលវាមកដល់ពួកគេ។ ពួកគេធ្វើពុតជាមិនអាចញែកដឹងពីពួកទទឹងនឹងព្រះគ្រីស្ទ ដែលសូម្បីតែបងប្អូនប្រុសស្រីធម្មតាក៏អាចញែកដឹងបានដែរ ដោយនិយាយថា៖ «ខ្ញុំមិនអាចមើលធ្លុះទេ។ ចុះបើខ្ញុំបណ្ដេញមនុស្សខុសវិញ? ចុះបើខ្ញុំយល់ខុសលើបងប្អូនប្រុសស្រីវិញ? ម្យ៉ាងទៀត ដំណាក់របស់ព្រះជាម្ចាស់នៅតែត្រូវការមនុស្សដើម្បីបម្រើការផងដែរ!» ដោយប្រើគ្រប់លេសទាំងអស់ដើម្បីរុញរាពីទំនួលខុសត្រូវរបស់អ្នកដឹកនាំ និងអ្នកធ្វើការ ពួកគេជៀសវាងការដោះស្រាយជាមួយពួកទទឹងនឹងព្រះគ្រីស្ទ ហើយមិនការពារបងប្អូនប្រុសស្រីពីការធ្វើបាបរបស់ពួកទទឹងនឹងព្រះគ្រីស្ទឡើយ។ អ្នកដឹកនាំក្លែងក្លាយខ្លះថែមទាំងនិយាយថា៖ «ប្រសិនបើខ្ញុំតែងតែលាតត្រដាងពួកទទឹងនឹងព្រះគ្រីស្ទ ចុះបើពួកគេញុះញង់បងប្អូនប្រុសស្រីឱ្យវាយប្រហារខ្ញុំវិញ? ពេលនោះ គ្មាននរណាម្នាក់នឹងបោះឆ្នោតឱ្យខ្ញុំនៅក្នុងការបោះឆ្នោតលើកក្រោយទេ ហើយខ្ញុំនឹងមិនអាចធ្វើជាអ្នកដឹកនាំទៀតបានឡើយ។ ឥទ្ធិពលរបស់ខ្ញុំមិនខ្លាំងដូចពួកគេទេ!» ដើម្បីការពារឋានៈ និងសុវត្ថិភាពផ្ទាល់ខ្លួនរបស់ពួកគេ អ្នកដឹកនាំក្លែងក្លាយមិនបំពេញទំនួលខុសត្រូវរបស់ខ្លួនក្នុងការការពាររាស្ដ្រ​រើស​តាំង​របស់​ព្រះ​ជា​ម្ចាស់ទាល់តែសោះ ហើយក៏មិនបញ្ឈប់ពួកទទឹងនឹងព្រះគ្រីស្ទពីការធ្វើបាបបងប្អូនប្រុសស្រីឱ្យអស់ពីសមត្ថភាពតាមដែលអាចធ្វើទៅបាននោះដែរ។ ពួកគេដើរតួជាមនុស្សផ្គាប់ចិត្តអ្នកដទៃផង និងជាអណ្ដើកលាក់ខ្លួនក្នុងស្នូកផង ខណៈដែលក្នុងពេលតែមួយជាមនុស្សអាត្មានិយម និងគួរឱ្យស្អប់ខ្ពើម។ ពួកគេមិនការពារបងប្អូនប្រុសស្រីទេ ប៉ុន្តែគិតគូរយ៉ាងហ្មត់ចត់បំផុតពីរបៀបការពារខ្លួនឯង។ នៅពេលនិយាយដល់ការដោះស្រាយជាមួយពួកទទឹងនឹងព្រះគ្រីស្ទ ឬការលួសកាត់ និងការលាតត្រដាងពួកគេ ដើម្បីឱ្យបងប្អូនប្រុសស្រីអាចទទួលបានការញែកដឹង ពួកគេភ័យខ្លាចស្ទើរតែស្លាប់ ដោយបារម្ភពីការបាត់បង់ឋានៈរបស់ខ្លួន ហើយមានអារម្មណ៍ថា ការធ្វើដូច្នេះគឺនាំផលអាក្រក់ដល់ខ្លួនឯង។ ពួកគេមិនអើពើទាំងស្រុងនឹងផលប្រយោជន៍របស់រាស្ត្ររើសតាំងរបស់ព្រះជាម្ចាស់ ដោយគិតតែពីផលប្រយោជន៍ កេរ្តិ៍ឈ្មោះ សុវត្ថិភាពផ្ទាល់ខ្លួន និងសុវត្ថិភាពគ្រួសាររបស់ពួកគេប៉ុណ្ណោះ ដោយខ្លាចថា ការធ្វើឱ្យពួកទទឹងនឹងព្រះគ្រីស្ទអន់ចិត្តដោយចៃដន្យអាចធ្វើឱ្យពួកគេប្រែជាមានភាពប្រទូសរ៉ាយដោយឥតត្រាប្រណី និងបង្កឱ្យមានការសងសឹក។ អ្នកដឹកនាំក្លែងក្លាយប្រភេទនេះ តាមពិតទៅមានគុណសម្បត្តិខ្លះដែរ។ ជាមួយនឹងគុណសម្បត្តិ និងការយល់ដឹងរបស់ពួកគេ ពួកគេដឹងច្បាស់ណាស់ថានរណាជាពួកទទឹងនឹងព្រះគ្រីស្ទ ប៉ុន្តែបញ្ហាគឺស្ថិតនៅត្រង់ការភ័យខ្លាចរបស់ពួកគេក្នុងការធ្វើឱ្យពួកទទឹងនឹងព្រះគ្រីស្ទអន់ចិត្ត។ ដោយឃើញនិស្ស័យកាចសាហាវរបស់ពួកទទឹងនឹងព្រះគ្រីស្ទ ពួកគេមិនហ៊ានធ្វើឱ្យពួកគេអន់ចិត្តឡើយ។ ក៏ប៉ុន្តែ ដើម្បីការពារខ្លួនឯង ពួកគេមិនស្ទាក់ស្ទើរក្នុងការលះបង់ផលប្រយោជន៍របស់ដំណាក់របស់ព្រះជាម្ចាស់ និងរាស្ត្ររើសតាំងរបស់ព្រះជាម្ចាស់ឡើយ ពួកគេមើលដោយព្រងើយកន្តើយ នៅពេលដែលបងប្អូនប្រុសស្រីត្រូវបានប្រគល់ទៅឱ្យពួកទទឹងនឹងព្រះគ្រីស្ទ ដោយអនុញ្ញាតឱ្យពួកទទឹងនឹងព្រះគ្រីស្ទបំភាន់ ត្រួតត្រា និងធ្វើបាបយ៉ាងធ្ងន់ធ្ងរដល់ពួកគេតាមអំពើចិត្ត។ អ្នកដឹកនាំក្លែងក្លាយនិយាយតែម្ដងម្កាលនៅពីក្រោយខ្នងទៅកាន់មនុស្សគ្មានល្បិចមួយចំនួនដែលមានភាពជាមនុស្សល្អ ដែលមិនបង្កការគំរាមកំហែងដល់ពួកគេថា៖ «បុគ្គលនោះគឺជាបុគ្គលទទឹងនឹងព្រះគ្រីស្ទម្នាក់។ គាត់បំភាន់អ្នកដទៃ។ គាត់មិនមែនជាមនុស្សល្អទេ»។ ក៏ប៉ុន្តែ នៅចំពោះមុខបងប្អូនប្រុសស្រីទាំងអស់ និងនៅចំពោះមុខពួកទទឹងនឹងព្រះគ្រីស្ទ ពួកគេមិនដែលហ៊ាននិយាយពាក្យថា «ទេ» មួយម៉ាត់ឡើយទៅកាន់ពួកទទឹងនឹងព្រះគ្រីស្ទ។ ពួកគេមិនដែលមានភាពក្លាហានក្នុងការលាតត្រដាងអំពើអាក្រក់ណាមួយ ឬសារជាតិនៃពួកទទឹងនឹងព្រះគ្រីស្ទឡើយ។ សូម្បីតែក្នុងអំឡុងពេលការជួបជុំ នៅពេលដែលពួកទទឹងនឹងព្រះគ្រីស្ទនិយាយផ្ដាច់មុខអស់រយៈពេលមួយម៉ោងឬពីរម៉ោង ក៏ពួកគេមិនហ៊ានបញ្ចេញសម្លេងដែរ។ ប្រសិនបើពួកទទឹងនឹងព្រះគ្រីស្ទគោះតុ និងសម្លក់ដាក់មនុស្ស ពួកគេមិនទាំងហ៊ានដកដង្ហើមឮៗផង។ នៅក្នុងវិសាលភាពកិច្ចការរបស់ពួកគេ អ្នកដែលមានកម្ពស់តូចទាប អ្នកដែលមានភាពជាមនុស្សកំសាក និងអ្នកដែលចង់ដេញតាមសេចក្តីពិត ប៉ុន្តែមិនទាន់ទទួលបានការញែកដឹង មានអារម្មណ៍តានតឹងក្នុងចិត្ត ពីព្រោះគ្មានអ្នកដឹកនាំ ឬអ្នកធ្វើការណាដែលអាចចេញមុខមកលាតត្រដាង និងញែកដឹងពីអំពើអាក្រក់របស់ពួកទទឹងនឹងព្រះគ្រីស្ទឡើយ។ ពួកគេមើលដោយគ្មានទីពឹង នៅពេលដែលពួកទទឹងនឹងព្រះគ្រីស្ទធ្វើបាបគាបសង្កត់នៅក្នុងពួកជំនុំ ដោយធ្វើតាមអំពើចិត្តដោយមិនញញើត និងរំខានដល់ជីវិតពួកជំនុំ ដោយគ្មានមធ្យោបាយអ្វីដើម្បីទប់ទល់នឹងពួកគេទេ។ ក្នុងពេលជាមួយគ្នានេះ អ្នកដឹកនាំក្លែងក្លាយមិនធ្វើកិច្ចការជាក់ស្ដែងណាមួយ និងមិនដោះស្រាយបញ្ហាពិតប្រាកដសម្រាប់រាស្ត្ររើសតាំងរបស់ព្រះជាម្ចាស់ឡើយ។ នៅពេលដែលបងប្អូនប្រុសស្រីធ្លាក់ក្នុងសេចក្តីលំបាក អ្នកដឹកនាំក្លែងក្លាយមិនត្រឹមតែបរាជ័យក្នុងការលាតត្រដាង និងដាក់កំហិតអំពើអាក្រក់របស់ពួកទទឹងនឹងព្រះគ្រីស្ទប៉ុណ្ណោះទេ ប៉ុន្តែពួកគេថែមទាំងមិនហ៊ាននិយាយពាក្យយុត្តិធម៌មួយម៉ាត់ផង។ ទោះបីជាមនសិការរបស់ពួកគេមានអារម្មណ៍អ្វីម្យ៉ាង ហើយចោទប្រកាន់ពួកគេបន្តិចបន្តួច ហើយពួកគេស្រក់ទឹកភ្នែកពីរបីតំណក់ក្នុងការអធិដ្ឋានទៅកាន់ព្រះជាម្ចាស់នៅពីក្រោយទ្វារបិទជិតក៏ដោយ ក៏នៅថ្ងៃបន្ទាប់ក្នុងអំឡុងពេលជួបជុំ នៅពេលដែលពួកគេឃើញពួកទទឹងនឹងព្រះគ្រីស្ទនិយាយស្ដីដែលគ្មានការទទួលខុសត្រូវអំពីកិច្ចការរបស់ផ្ទះរបស់ព្រះជាម្ចាស់ និងជំនុំជម្រះវាតាមតែអំពើចិត្ត សូម្បីតែជំនុំជម្រះព្រះជាម្ចាស់ដោយប្រយោល និងផ្សាយសញ្ញាណអំពីព្រះជាម្ចាស់ ក៏ពួកគេមិនធ្វើអ្វីសោះដែរ ទោះបីជាដឹងថាវាខុសក៏ដោយ។ សូម្បីតែនៅពេលដែលពួកគេឃើញពួកទទឹងនឹងព្រះគ្រីស្ទខ្ជះខ្ជាយតង្វាយ ក៏ពួកគេប្រកាន់ឥរិយាបថព្រងើយកន្តើយដែរ។ ពួកគេមិនលាតត្រដាង ឬដាក់កំហិតពួកទទឹងនឹងព្រះគ្រីស្ទទាល់តែសោះ ហើយផ្ទុយទៅវិញពួកគេមិនទាំងមានអារម្មណ៍ស្ដីបន្ទោសក្នុងចិត្តសូម្បីតែបន្តិច នេះគឺជាភាពគ្មានទំនួលខុសត្រូវខ្លាំងពេកហើយ! អ្នកដែលមានមនសិការខ្លះ ទោះបីជាពួកគេមានអារម្មណ៍ថាកម្លាំងរបស់ខ្លួនទន់ខ្សោយក៏ដោយ ក៏គួរតែរួបរួមជាមួយបងប្អូនប្រុសស្រីដែលមានកម្ពស់ និងការញែកដឹងខ្លះ ដើម្បីប្រកបគ្នាអំពីរឿងនេះ និងពិភាក្សាពីរបៀបដោះស្រាយជាមួយពួកទទឹងនឹងព្រះគ្រីស្ទ។ ប៉ុន្តែអ្នកដឹកនាំក្លែងក្លាយខ្វះការប្ដេជ្ញាចិត្ត និងភាពក្លាហានបែបនេះ ហើយលើសពីនេះទៅទៀត ពួកគេខ្វះស្មារតីទទួលខុសត្រូវបែបនេះ។ ពួកគេថែមទាំងប្រាប់បងប្អូនប្រុសស្រីថា៖ «ពួកទទឹងនឹងព្រះគ្រីស្ទកាចសាហាវពេកហើយ។ ប្រសិនបើយើងធ្វើឱ្យពួកគេអន់ចិត្ត ពួកគេនឹងរាយការណ៍យើងទៅរដ្ឋាភិបាល ហើយពេលនោះ គ្មាននរណាម្នាក់ក្នុងចំណោមពួកយើងអាចជឿលើព្រះជាម្ចាស់បានឡើយ។ ពួកទទឹងនឹងព្រះគ្រីស្ទដឹងពីទីតាំងការជួបជុំរបស់ពួកជំនុំ ដូច្នេះយើងមិនអាចបង្ករឿងនឹងពួកគេបានទេ»។ នេះគឺជាអាកប្បកិរិយាដ៏អាក្រក់ទាំងស្រុងនៃការទម្លាក់អាវុធ និងចុះ​ចាញ់នឹងពួកទទឹងនឹងព្រះគ្រីស្ទ នៃការសម្របសម្រួលជាមួយសាតាំង និងការអង្វរសុំសេចក្ដីមេត្តាពីវា។

បន្ថែមពីលើការការពារខ្លួនឯង អ្នកដឹកនាំក្លែងក្លាយមិនធ្វើកិច្ចការណាមួយដែលអ្នកដឹកនាំ និងអ្នកធ្វើការគួរតែធ្វើនោះទេ ដូចជាការការពាររាស្ដ្រ​រើស​តាំង​របស់​ព្រះ​ជា​ម្ចាស់ និងជួយពួកគេឱ្យទទួលបានការញែ​កដឹងចំពោះពួកទទឹងនឹងព្រះគ្រីស្ទ ហើយពួកគេមិនបំពេញទំនួលខុសត្រូវណាមួយទាល់តែសោះ និងផ្ទុយទៅវិញពួកគេនៅតែចង់ឱ្យបងប្អូនប្រុសស្រីបោះឆ្នោតឱ្យពួកគេធ្វើជាអ្នកដឹកនាំជានិច្ច។ បន្ទាប់ពីពួកគេបញ្ចប់មួយអាណត្តិ ពួកគេចង់ត្រូវបានបោះឆ្នោតឱ្យសម្រាប់អាណត្តិបន្ទាប់ទៀត។ តើនេះមិនមែនជាការគ្មានភាពខ្មាសអៀន និងមិនអាចសង្គ្រោះបានទេឬ? តើមនុស្សបែបនេះស័ក្តិសមធ្វើជាអ្នកដឹកនាំដែរឬទេ? (អត់ទេ)។ ដំណាក់របស់ព្រះជាម្ចាស់ផ្ទុកផ្ដាក់ហ្វូងចៀមឱ្យអ្នក ប៉ុន្តែនៅពេលសត្វសាហាវមកដល់ នៅគ្រាដ៏សំខាន់ អ្នកការពារតែខ្លួនឯងប៉ុណ្ណោះ ហើយអ្នកប្រគល់ហ្វូងចៀមទៅឱ្យសត្វសាហាវ។ អ្នកប្រព្រឹត្តដូចជាអណ្ដើកលាក់ខ្លួនក្នុងស្នូក ដោយរកទីជ្រកកោន ជាកន្លែងសុវត្ថិភាព ដើម្បីលាក់ខ្លួនឱ្យបាត់។ ហើយជាលទ្ធផល ហ្វូងចៀមរងគ្រោះថ្នាក់ គឺចៀមខ្លះត្រូវខាំសម្លាប់ ហើយខ្លះទៀតបាត់បង់។ ឧបមាថា អ្នកដឹកនាំម្នាក់ឃើញពួកទទឹងនឹងព្រះគ្រីស្ទរំខានកិច្ចការរបស់ពួកជំនុំដោយឥតញញើត ហើយបំភាន់ និងត្រួតត្រារាស្ដ្រ​រើស​តាំង​របស់​ព្រះ​ជា​ម្ចាស់ ប៉ុន្តែពួកគេបែរជាប្រកាន់ឥរិយាបថព្រងើយកន្តើយ ដើម្បីការពារមុខមាត់ ឋានៈ និងជីវភាពរស់នៅរបស់ខ្លួន ហើយដើម្បីធានាសុវត្ថិភាពផ្ទាល់ខ្លួន។ ជាលទ្ធផល រាស្ដ្រ​រើស​តាំង​របស់​ព្រះ​ជា​ម្ចាស់ភាគច្រើនត្រូវបានបំភាន់ មានអារម្មណ៍គ្មានទីពឹង ហើយក្លាយជាអវិជ្ជមាន និងទន់ខ្សោយ អ្នកខ្លះថែមទាំងត្រូវបានពួកទទឹងនឹងព្រះគ្រីស្ទចាប់យកទៅ ហើយអ្នកខ្លះមិនស្ម័គ្រចិត្តបំពេញភារកិច្ចរបស់ខ្លួនទៀតផង។ ក៏ប៉ុន្តែអ្នកដឹកនាំនេះមិនមានអារម្មណ៍អ្វីសោះ នៅពេលដែលពួកគេឃើញការរំខានដែលបង្កឡើងដោយពួកទទឹងនឹងព្រះគ្រីស្ទ មនសិការរបស់ពួកគេមិនមានអារម្មណ៍ស្ដីបន្ទោសឡើយ។ តើអ្នកដឹកនាំ ឬអ្នកធ្វើការប្រភេទនេះមានភាពជាមនុស្សដែរឬទេ? ដើម្បីតែសម្រេចបាននូវគោលដៅការពារខ្លួនឯង ពួកគេមិនស្ទាក់ស្ទើរក្នុងការប្រគល់រាស្ដ្រ​រើស​តាំង​របស់​ព្រះ​ជា​ម្ចាស់ទៅឱ្យពួកទទឹងនឹងព្រះគ្រីស្ទ និងអនុញ្ញាតឱ្យពួកទទឹងនឹងព្រះគ្រីស្ទបំភាន់ ធ្វើបាបយ៉ាងធ្ងន់ធ្ងរ និងបំផ្លិចបំផ្លាញពួកគេ។ តើនេះជាអ្នកដឹកនាំប្រភេទណា? (អ្នកដឹកនាំក្លែងក្លាយ)។ តើនេះមិនមែនជាបក្ខពួករបស់សាតាំងទេឬ? តើពួកគេពិតជានៅខាងណា? ទោះបីជាពួកគេត្រូវបានកំណត់លក្ខណៈថាជាអ្នកដឹកនាំក្លែងក្លាយក៏ដោយ សារជាតិនៃបញ្ហានេះអាចនឹងធ្ងន់ធ្ងរជាងការធ្វើជាអ្នកដឹកនាំក្លែងក្លាយទៅទៀត។ វាមានធម្មជាតិដូចជាការក្បត់បងប្អូនប្រុសស្រី ដូចជាមនុស្សទាំងនោះដែលត្រូវបានចាប់ខ្លួន និងធ្វើទារុណកម្ម ហើយក្លាយជាពួកយូដាស ដោយប្រគល់បងប្អូនប្រុសស្រីទៅឱ្យនាគដ៏ធំមានសម្បុរក្រហមដើម្បីធ្វើបាបយ៉ាងធ្ងន់ធ្ងរ។ ដូច្នេះ តើអ្វីទៅជាធម្មជាតិនៃអ្នកដឹកនាំក្លែងក្លាយដែលប្រគល់រាស្ដ្រ​រើស​តាំង​របស់​ព្រះ​ជា​ម្ចាស់ទៅឱ្យពួកទទឹងនឹងព្រះគ្រីស្ទ? តើអ្នកដឹកនាំក្លែងក្លាយបែបនេះមិនថោកទាបពេកទេឬ? បើប្រៀបធៀបជាមួយពួកទទឹងនឹងព្រះគ្រីស្ទ អ្នកដឹកនាំក្លែងក្លាយទាំងនេះហាក់ដូចជាមិនមានបំណងប្រឆាំងនឹងសេចក្ដីពិតពីខាងក្រៅនោះទេ។ ពួកគេហាក់ដូចជាអាចប្រកបគ្នានូវសេចក្ដីពិតខ្លះៗ មានសមត្ថភាពយល់ដឹងខ្លះៗ និងអាចអនុវត្តសេចក្ដីពិតបន្តិចបន្តួច ហើយអ្នកខ្លះក្នុងចំណោមពួកគេថែមទាំងអាចស៊ូទ្រាំនឹងសេចក្តីលំបាក និងលះបង់បានទៀតផង។ ក៏ប៉ុន្តែ នៅពេលដែលដំណាក់របស់ព្រះជាម្ចាស់ផ្ទុកផ្ដាក់ហ្វូងចៀមរបស់ព្រះជាម្ចាស់ឱ្យពួកគេ ហើយនៅពេលដែលមនុស្សអាក្រក់ និងអារក្សលេចមុខឡើង ពួកគេមិនប្រើជីវិតរបស់ខ្លួនដើម្បីធ្វើអ្វីគ្រប់យ៉ាងដែលពួកគេអាចធ្វើបានដើម្បីការពាររាស្ដ្រ​រើស​តាំង​របស់​ព្រះ​ជា​ម្ចាស់ឡើយ។ ផ្ទុយទៅវិញ ពួកគេធ្វើអ្វីគ្រប់យ៉ាងដែលពួកគេអាចធ្វើបានដើម្បីការពារខ្លួនឯង ដោយរុញបងប្អូនប្រុសស្រីចេញឱ្យធ្វើជាខែលការពារ ដើម្បីធានាសុវត្ថិភាព និងផលប្រយោជន៍ផ្ទាល់ខ្លួន។ មនុស្សទាំងនេះពិតជាគួរឱ្យស្អប់ខ្ពើម និងអាត្មានិយមណាស់! បើមើលពីសំបកក្រៅ ភាពជាមនុស្សរបស់ពួកគេហាក់ដូចជាគ្មានបញ្ហាធំដុំនោះទេ។ ពួកគេមានសេចក្ដីស្រឡាញ់ចំពោះមនុស្ស ពួកគេអាចជួយអ្នកដទៃ ពួកគេស្ម័គ្រចិត្តលះបង់ និងអាចស៊ូទ្រាំនឹងសេចក្តីលំបាកណាក៏បានដែរនៅពេលបំពេញភារកិច្ចរបស់ខ្លួន។ ក៏ប៉ុន្តែ នៅពេលដែលពួកទទឹងនឹងព្រះគ្រីស្ទលេចមុខឡើង ពួកគេធ្វើអ្វីមួយដែលនឹកស្មានមិនដល់ និងមិនអាចយល់បាន៖ មិនថាពួកទទឹងនឹងព្រះគ្រីស្ទបំភាន់រាស្ដ្រ​រើស​តាំង​របស់​ព្រះ​ជា​ម្ចាស់ ឬរំខានដល់ជីវិតពួកជំនុំប៉ុនណាក៏ដោយ ក៏ពួកគេមិនធ្វើអ្វីដែរ ហើយមិនថាមនុស្សប៉ុន្មាននាក់ត្រូវបានវាយប្រហារ ផាត់ចេញ ឬធ្វើបាបដោយពួកទទឹងនឹងព្រះគ្រីស្ទ ក៏ពួកគេមិនអើពើដែរ។ ក្នុងការធ្វើដូច្នេះ អ្នកដឹកនាំទាំងនេះកំពុងប្រគល់រាស្ដ្រ​រើស​តាំង​របស់​ព្រះ​ជា​ម្ចាស់ទាំងស្រុងទៅក្នុងការត្រួតត្រារបស់ពួកទទឹងនឹងព្រះគ្រីស្ទ ដោយអនុញ្ញាតឱ្យពួកទទឹងនឹងព្រះគ្រីស្ទបំភាន់ និងធ្វើបាបយ៉ាងធ្ងន់ធ្ងរដល់ពួកគេតាមអំពើចិត្ត ខណៈដែលអ្នកដឹកនាំទាំងនេះ ខ្លួនឯងមិនធ្វើកិច្ចការអ្វីទាល់តែសោះ។ នៅពេលដែលពួកទទឹងនឹងព្រះគ្រីស្ទត្រូវបានជម្រះចេញ ហើយបញ្ហាត្រូវបានដោះស្រាយ ក្រោយមកអ្នកដឹកនាំទាំងនេះក៏ចេញមុខមកប្រកបគ្នាអំពីការស្គាល់ខ្លួនឯង អំពីរបៀបដែលពួកគេទន់ខ្សោយ កំសាក ភ័យខ្លាច អាត្មានិយម និងបោកបញ្ឆោត ហើយថាពួកគេមិនស្មោះត្រង់ មិនបានការពាររាស្ដ្រ​រើស​តាំង​របស់​ព្រះ​ជា​ម្ចាស់ឱ្យបានល្អ និងធ្វើឱ្យព្រះជាម្ចាស់ និងបងប្អូនប្រុសស្រីខកចិត្ត។ ពួកគេហាក់ដូចជាមានវិប្បដិសារីយ៉ាងខ្លាំង ពួកគេហាក់ដូចជាបានផ្លាស់ប្ដូរខ្លួនឯង ហើយមានសមត្ថភាពក្នុងការប្រែចិត្ត។ ក៏ប៉ុន្តែ នៅពេលដែលពួកទទឹងនឹងព្រះគ្រីស្ទលេចមុខឡើងម្ដងទៀត ពួកគេរុញបងប្អូនប្រុសស្រីទៅរកពួកទទឹងនឹងព្រះគ្រីស្ទ ដូចដែលពួកគេបានធ្វើលើកមុនដែរ ហើយរកកន្លែងសុវត្ថិភាពសម្រាប់ខ្លួនឯងដើម្បីលាក់ខ្លួន។ ទោះបីជាពួកគេមិនត្រូវបានបំភាន់ ឬធ្វើបាបដោយពួកទទឹងនឹងព្រះគ្រីស្ទដោយខ្លួនឯងក៏ដោយ ក៏ពួកគេបានធ្វេសប្រហែសនឹងទំនួលខុសត្រូវរបស់ខ្លួន ហើយពួកគេបានក្បត់នឹងព្រះរាជបញ្ជាបេសកកម្មរបស់ព្រះជាម្ចាស់ ហើយឥរិយាបថរបស់ពួកគេចំពោះភារកិច្ចរបស់ខ្លួន ឥរិយាបថរបស់ពួកគេចំពោះរាស្ដ្រ​រើស​តាំង​របស់​ព្រះ​ជា​ម្ចាស់ និងធាតុពិតរបស់ពួកគេត្រូវបានលាតត្រដាងទាំងស្រុង។ រាល់ពេលដែលពួកទទឹងនឹងព្រះគ្រីស្ទលេចមុខឡើង ពួកគេមិនជ្រើសរើសឈរនៅខាងព្រះជាម្ចាស់ និងប្រយុទ្ធជាមួយពួកទទឹងនឹងព្រះគ្រីស្ទរហូតដល់ទីបញ្ចប់នោះទេ ហើយពួកគេមិននិយាយនូវអ្វីដែលគួរនិយាយ ឬធ្វើកិច្ចការដែលគួរធ្វើសូម្បីតែបន្តិច ដើម្បីការពាររាស្ដ្រ​រើស​តាំង​របស់​ព្រះ​ជា​ម្ចាស់ ហើយដោយហេតុនោះមានអារម្មណ៍ស្ងប់ក្នុងមនសិការរបស់ខ្លួន ហើយរឹតតែមិនបានបំពេញទំនួលខុសត្រូវរបស់អ្នកដឹកនាំ ដើម្បីបំពេញតាមបំណងព្រះហឫទ័យរបស់ព្រះជាម្ចាស់ឡើយ។ រាល់ជម្រើស និងសកម្មភាពរបស់អ្នកដឹកនាំក្លែងក្លាយទាំងនេះគឺដើម្បីតែការពារឋានៈរបស់ខ្លួនមិនឱ្យប៉ះពាល់ប៉ុណ្ណោះ។ ពួកគេមិនខ្វល់ខ្វាយពីការរស់ឬស្លាប់របស់រាស្ដ្រ​រើស​តាំង​របស់​ព្រះ​ជា​ម្ចាស់ឡើយ។ ចំពោះពួកគេ អ្វីៗគឺល្អទាំងអស់ ដរាបណាកេរ្តិ៍ឈ្មោះ ផលប្រយោជន៍ និងឋានៈរបស់ពួកគេមិនត្រូវបានខូចខាត។ នរណាលាតត្រដាងពួកទទឹងនឹងព្រះគ្រីស្ទ នរណាបណ្ដេញពួកទទឹងនឹងព្រះគ្រីស្ទចេញ របៀបដែលពួកទទឹងនឹងព្រះគ្រីស្ទគួរតែត្រូវបានដោះស្រាយ ពោលគឺ រឿងទាំងនេះហាក់ដូចជាមិនពាក់ព័ន្ធនឹងពួកគេឡើយ ពួកគេមិនខ្វល់ ហើយក៏មិនលូកដៃដែរ។ នៅពេលដែលពួកទទឹងនឹងព្រះគ្រីស្ទរំខានដល់ជីវិតពួកជំនុំ ធ្វើបាបរាស្ដ្រ​រើស​តាំង​របស់​ព្រះ​ជា​ម្ចាស់ និងមួលបង្កាច់ និងធ្វើទុក្ខបុកម្នេញអ្នកដែលដេញតាមសេចក្ដីពិត ពួកគេមិនអើពើឡើយ។ រឿងទាំងនេះមិនសំខាន់ចំពោះពួកគេទេ អ្វីៗគឺល្អទាំងអស់ចំពោះពួកគេ ដរាបណាឋានៈរបស់ពួកគេមិនត្រូវបានធ្វើឱ្យអន្តរាយ។ តើអ្នកគិតយ៉ាងណាចំពោះមនុស្សប្រភេទនេះ? ជាធម្មតា ភាពជាមនុស្សរបស់ពួកគេហាក់ដូចជាមិនអាក្រក់នោះទេ ហើយពួកគេហាក់ដូចជាអាចធ្វើកិច្ចការខ្លះៗបាន។ នៅពេលដែលពួកគេប្រឈមមុខនឹងការលួសកាត់ ពួកគេហាក់ដូចជាអាចស្គាល់ខ្លួនឯង និងមានចិត្តវិប្បដិសារីបន្តិចបន្តួច។ ក៏ប៉ុន្តែ នៅពេលដែលពួកគេជួបប្រទះនឹងពួកទទឹងនឹងព្រះគ្រីស្ទដែលរំខានដល់ពួកជំនុំ ពួកគេបាត់បង់ញាណរបស់ខ្លួនទាំងស្រុង ពួកគេគ្មានស្មារតីយុត្តិធម៌សោះឡើយ ហើយពួកគេថែមទាំងខ្វះភាពក្លាហានក្នុងការប្រយុទ្ធប្រឆាំងនឹងពួកទទឹងនឹងព្រះគ្រីស្ទទៀតផង។ នៅពេលដែលពួកគេឃើញអារក្ស និងពួកសាតាំង ពួកគេសម្របសម្រួល នៅពេលដែលពួកគេឃើញមនុស្សអាក្រក់បង្កការរំខាន ពួកគេគេចវេះពីអ្នកទាំងនោះ។ បើជំនុំជម្រះតាមឥរិយាបថរបស់ពួកគេចំពោះមនុស្សអាក្រក់ និងពួកទទឹងនឹងព្រះគ្រីស្ទ តើពួកគេកំពុងដើរតាមផ្លូវបែបណាទៅ? តើនេះមិនមែនជាការបង្ហាញយ៉ាងច្បាស់ពីបញ្ហារបស់ពួកគេទេឬ? (មែនហើយ)។ មនុស្សប្រភេទនេះអាចនឹងមិនលេចមុខថាជាបុគ្គលទទឹងនឹងព្រះគ្រីស្ទពីសំបកក្រៅនោះទេ ប៉ុន្តែឥរិយាបថដែលពួកគេបង្ហាញចំពោះសកម្មភាព និងអាកប្បកិរិយារបស់មនុស្សអាក្រក់ និងពួកទទឹងនឹងព្រះគ្រីស្ទ គឺជាក់ច្បាស់ជានិស្ស័យរបស់ពួកទទឹងនឹងព្រះគ្រីស្ទ ហើយធម្មជាតិនៃរឿងនេះគឺគួរឱ្យខ្លាចណាស់។ អាចនិយាយបានថា វាគឺជាធម្មជាតិនៃការបោះបង់ចោលទំនួលខុសត្រូវរបស់ខ្លួន និងការក្បត់រាស្ដ្រ​រើស​តាំង​របស់​ព្រះ​ជា​ម្ចាស់។ តើធម្មជាតិនេះមិនធ្ងន់ធ្ងរទេឬ? តើពួកគេបង្ហាញភក្ដីភាពណាមួយចំពោះកិច្ចការរបស់ពួកជំនុំ និងព្រះរាជបញ្ជាបេសកកម្មរបស់ព្រះជាម្ចាស់ដែរឬទេ? តើពួកគេមានឥរិយាបថទទួលខុសត្រូវសូម្បីតែបន្តិចដែរឬទេ? មិនថានៅពេលណាដែលពួកគេត្រូវបានផ្ទុកផ្ដាក់នូវព្រះរាជបញ្ជាបេសកកម្ម ឬកិច្ចការណាមួយឡើយ គោលការណ៍របស់ពួកគេគឺជៀសវាងការធ្វើឱ្យមនុស្សអន់ចិត្ត និងការពារខ្លួនឯង។ នេះគឺជាស្តង់ដារខ្ពស់បំផុតរបស់ពួកគេសម្រាប់ការប្រព្រឹត្តខ្លួន និងជាគោលការណ៍របស់ពួកគេសម្រាប់ការធ្វើកិច្ចការ ហើយការណ៍នេះនឹងមិនផ្លាស់ប្ដូរឡើយ។ ចូរយើងទុកមួយឡែកសិននូវសំណួរថាតើមនុស្សបែបនេះអាចត្រូវបានសង្គ្រោះដែរឬទេ ដោយគ្រាន់តែជំនុំជម្រះលើកិច្ចការដោះស្រាយជាមួយពួកទទឹងនឹងព្រះគ្រីស្ទ តើអ្នកដឹកនាំក្លែងក្លាយទាំងនេះស័ក្តិសមនឹងទទួលយកព្រះរាជបញ្ជាបេសកកម្មរបស់ព្រះជាម្ចាស់ដែរឬទេ? តើពួកគេស័ក្តិសមធ្វើជាអ្នកដឹកនាំ និងអ្នកធ្វើការដែរឬទេ? (អត់ទេ)។ មនុស្សទាំងនេះមិនស័ក្តិសមធ្វើជាអ្នកដឹកនាំ និងអ្នកធ្វើការឡើយ។ នេះក៏ព្រោះតែពួកគេខ្វះមនសិការ និងញាណ ហើយពួកគេមិនស័ក្តិសមនឹងទទួលយកកិច្ចការដឹកនាំពួកជំនុំឡើយ ពួកគេមិនខិតខំអស់ពីសមត្ថភាពដែលអាចធ្វើបានដើម្បីបញ្ឈប់ពួកទទឹងនឹងព្រះគ្រីស្ទពីការធ្វើបាបរាស្ដ្រ​រើស​តាំង​របស់​ព្រះ​ជា​ម្ចាស់នោះទេ ហើយពួកគេក៏មិនខិតខំឱ្យអស់ពីសមត្ថភាពដើម្បីបំពេញទំនួលខុសត្រូវនេះ ឬធ្វើកិច្ចការនេះឱ្យបានល្អ ដើម្បីការពាររាស្ដ្រ​រើស​តាំង​របស់​ព្រះ​ជា​ម្ចាស់ដែរ គឺវាមិនមែនមកពីពួកគេមានគុណសម្បត្តិអន់ ហើយមិនអាចធ្វើកិច្ចការនេះបាននោះទេ ប៉ុន្តែមកពីពួកគេមិនធ្វើវាតែប៉ុណ្ណោះ។ ហេតុដូច្នេះហើយ បើមើលពីទស្សនវិស័យនេះ មនុស្សដែលខ្លាចធ្វើឱ្យអ្នកដទៃអន់ចិត្តគឺពិតជាមិនស័ក្តិសមធ្វើជាអ្នកដឹកនាំ និងអ្នកធ្វើការសោះឡើយ។ តើអ្នកដឹកនាំ និងអ្នកធ្វើការទាំងនេះមិនមានច្រើនទេឬ? (មែនហើយ)។ នៅពេលដែលគ្មានរឿងអ្វីកើតឡើង ពួកគេរត់ចុះរត់ឡើងយ៉ាងក្លៀវក្លាជាងអ្នកណាទាំងអស់ ពួកគេរវល់ខ្លាំងរហូតដល់ថ្នាក់មិនទាំងសិតសក់ ឬលុបមុខផង ហាក់ដូចជាឈានដល់កម្រិតខាងវិញ្ញាណដ៏ខ្ពស់មួយ។ ប៉ុន្តែនៅពេលដែលពួកទទឹងនឹងព្រះគ្រីស្ទលេចមុខឡើង ពួកគេបាត់ស្រមោល ពួកគេរកគ្រប់លេសដើម្បីគេចវេះ ហើយមិនដោះស្រាយជាមួយពួកទទឹងនឹងព្រះគ្រីស្ទតែម្ដង។ តើធម្មជាតិនៃអាកប្បកិរិយានេះគឺជាអ្វី? គឺខ្វះភក្ដីភាពក្នុងការបំពេញភារកិច្ចរបស់ខ្លួន និងមិនគួរឱ្យទុកចិត្ត។ នៅពេលដ៏សំខាន់ ពួកគេថែមទាំងអាចក្បត់ព្រះជាម្ចាស់ និងឈរនៅខាងសាតាំង ដោយធ្វើមើលមិនឃើញ នៅពេលដែលកិច្ចការរបស់ពួកជំនុំត្រូវបានរំខាន និងបំផ្លាញដោយមនុស្សអាក្រក់ និងពួកទទឹងនឹងព្រះគ្រីស្ទ។ ពួកគេមិនមានប្រយោជន៍សូម្បីតែស្មើនឹងឆ្កែយាមផ្ទះមួយក្បាលផង។ នេះគឺជាប្រភេទមួយនៃអ្នកដឹកនាំក្លែងក្លាយ។

II. មិនអាចញែកដឹងពីពួកទទឹងនឹងព្រះគ្រីស្ទបាន

មានអ្នកដឹកនាំក្លែងក្លាយមួយប្រភេទទៀតគឺ៖ នៅពេលដែលពួកទទឹងនឹងព្រះគ្រីស្ទលេចមុខឡើង ពួកគេមិនអាចញែកដឹងពីនិស្ស័យ និងសារជាតិដែលពួកទទឹងនឹងព្រះគ្រីស្ទនោះមានបានទេ តើអ្វីខ្លះដែលពួកនោះបង្ហាញចេញ និងបើកសម្ដែង តើពួកគេបង្កការរំខានបែបណាខ្លះដល់បងប្អូនប្រុសស្រី តើសេចក្ដីថ្លែង គំនិត ទស្សនៈ និងអាកប្បកិរិយាណាខ្លះដែលអាចបំភាន់ និងរំខានបងប្អូនប្រុសស្រី តើពួកទទឹងនឹងព្រះគ្រីស្ទប្រើវិធីសាស្ត្រអ្វីខ្លះដើម្បីត្រួតត្រាមនុស្ស តើក្រោមកាលៈទេសៈបែបណាដែលបងប្អូនប្រុសស្រីអាចត្រូវពួកទទឹងនឹងព្រះគ្រីស្ទបំភាន់ ត្រួតត្រា និងធ្វើបាបយ៉ាងធ្ងន់ធ្ងរ ។ល។ បញ្ហាទាំងអស់នេះ គឺជាអ្វីដែលអ្នកដឹកនាំក្លែងក្លាយមិនអាចញែកដឹងបានឡើយ។ ពួកទទឹងនឹងព្រះគ្រីស្ទបានបំភាន់បងប្អូនប្រុសស្រី ហើយពួកគេ និងបងប្អូនប្រុសស្រីដែលត្រូវគេបំភាន់ បានបំបែកខ្លួនចេញពីពួកជំនុំដើម្បីរៀបចំការជួបជុំផ្ទាល់ខ្លួន និងបង្កើតនគរឯករាជ្យរបស់ពួកគេ។ ពួកគេមិនទទួលយកការដឹកនាំរបស់ដំណាក់​របស់​ព្រះជាម្ចាស់ មិនទទួលយកការរៀបចំកិច្ចការរបស់ដំណាក់​របស់​ព្រះជាម្ចាស់ ហើយមិនចុះចូលនឹងការរៀបចំ ឬការចង្អុលបង្ហាញណាមួយពីដំណាក់​របស់​ព្រះជាម្ចាស់ឡើយ រឹតតែមិនចុះចូលនឹងសេចក្ដីតម្រូវណាមួយរបស់ព្រះជាម្ចាស់ចំពោះមនុស្សទៀតផង។ ប៉ុន្តែ រាល់សកម្មភាពបែបនេះរបស់ពួកទទឹងនឹងព្រះគ្រីស្ទដែលបំភាន់រាស្ដ្រ​រើស​តាំង​របស់​ព្រះ​ជា​ម្ចាស់ មិនត្រូវបានអ្នកដឹកនាំក្លែងក្លាយចាត់ទុកថាជាបញ្ហានោះទេ។ ពួកគេមិនអាចមើលឃើញពីអ្វីដែលខុសប្រក្រតីនៅក្នុងស្ថានភាពទាំងនេះបានទេ រឹតតែមិនអាចមើលឃើញពីរបៀបដែលពាក្យពេចន៍ សកម្មភាព គំនិត និងទស្សនៈរបស់ពួកទទឹងនឹងព្រះគ្រីស្ទរំខាន បំភាន់ និងធ្វើបាបមនុស្សបានឡើយ។ ពួកគេមិនអាចមើលឃើញពីផលប៉ះពាល់អវិជ្ជមានទាំងនេះ ហើយក៏មិនចេះពីរបៀបញែកដឹងពីផលប៉ះពាល់ទាំងនេះដែរ។ បងប្អូនប្រុសស្រីសាមញ្ញមួយចំនួន ដោយសារតែបានឃើញនិងបានឮច្រើន អាចមានការញែកដឹង ការយល់ដឹង និងការដឹងខ្លួនបន្តិចបន្តួចដែរ ប៉ុន្តែអ្នកដឹកនាំក្លែងក្លាយមិនអាចមើលធ្លុះរឿងទាំងនេះបានទេ។ ទោះបីជានៅពេលដែលមាននរណាម្នាក់លើកឡើងថា អ្នកនេះអ្នកនោះកំពុងធ្វើរឿងមួយចំនួនដើម្បីបំភាន់មនុស្ស និងបង្កើតបក្សពួកនៅពីក្រោយខ្នងក៏ដោយ ក៏អ្នកដឹកនាំក្លែងក្លាយនៅតែរារាំងដែរ ដោយនិយាយថា៖ «យើងមិនអាចផ្សព្វផ្សាយសេចក្ដីថ្លែងទាំងនេះបានទេ។ ចូរកុំបង្កការរំខានអី។ ពួកគេមានទំនាក់ទំនងល្អនឹងគ្នា តើមានអ្វីខុសទៅ បើពួកគេប្រកបគ្នាជាមួយគ្នានោះ? យើងត្រូវតែផ្ដល់សេរីភាពដល់មនុស្ស!» ពួកគេនៅតែមិនអាចមើលធ្លុះរឿងនេះបានដដែល។ ប្រសិនបើពួកគេមិនអាចមើលធ្លុះរឿងរ៉ាវទាំងឡាយទេ ពួកគេអាចអង្កេតនិងស្វែងរក ហើយប្រកបគ្នាជាមួយនឹងបងប្អូនប្រុសស្រីដែលយល់សេចក្ដីពិត និងមានការញែកដឹងខ្លះៗបាន។ ក៏ប៉ុន្តែ អ្នកដឹកនាំក្លែងក្លាយគឺរាប់ខ្លួនឯងជាសុចរិតណាស់។ នៅពេលបងប្អូនប្រុសស្រីដាស់តឿនពួកគេ ពួកគេមិនព្រមទទួលយកទេ ដោយគិតថា៖ «តើអ្នកជាអ្នកដឹកនាំ ឬក៏ខ្ញុំ? ដោយសារខ្ញុំត្រូវបានជ្រើសរើសឱ្យធ្វើជាអ្នកដឹកនាំ ខ្ញុំច្បាស់ជាយល់ពីសេចក្ដីពិតជាងមនុស្សធម្មតាហើយ។ បើមិនដូច្នេះទេ ហេតុអ្វីបានជាខ្ញុំត្រូវបានជ្រើសរើសជំនួសអ្នកផ្សេងទៅវិញ? នេះបញ្ជាក់ថា ខ្ញុំពូកែជាងអ្នករាល់គ្នាទាំងអស់។ មិនថាខ្ញុំចាស់ជាង ឬក្មេងជាងអ្នករាល់គ្នាក៏ដោយ ក៏គុណសម្បត្តិរបស់ខ្ញុំច្បាស់ជាពូកែជាងរបស់អ្នករាល់គ្នាហើយ។ នៅពេលអា​ទទឹង​នឹង​ព្រះ‌គ្រីស្ទលេចមុខឡើង ខ្ញុំគួរតែជាអ្នកដែលសម្គាល់ពួកគេបានមុនគេ។ ប្រសិនបើអ្នករាល់គ្នាសម្គាល់ពួកគេបានមុន ខ្ញុំនឹងមិនយល់ស្របនឹងការវាយតម្លៃរបស់អ្នកទេ។ យើងនឹងរង់ចាំរហូតដល់ខ្ញុំសម្គាល់ពួកគេបានសិន មុននឹងធ្វើអ្វីមួយ!» ជាលទ្ធផល អា​ទទឹង​នឹង​ព្រះ‌គ្រីស្ទនោះបានផ្សព្វផ្សាយសេចក្ដីបង្រៀនខុសឆ្គង និងសេចក្ដីខុសទំនងជាច្រើនក្នុងចំណោមបងប្អូនប្រុសស្រី ដោយទាស់ទទឹងទាំងបើកចំហនឹងការរៀបចំកិច្ចការនៃដំណាក់​របស់​ព្រះជាម្ចាស់ ហើយស្រែកប្រឆាំង និងប្រឆាំងជំទាស់ដោយបើកចំហនឹងពួកជំនុំ ដំណាក់​របស់​ព្រះជាម្ចាស់ និងការរៀបចំកិច្ចការពីខាង​លើ។ អា​ទទឹង​នឹង​ព្រះ‌គ្រីស្ទថែមទាំងទាក់ទាញបងប្អូនប្រុសស្រីមកខាងខ្លួនដោយបើកចំហ ដើម្បីចូលរួមក្នុងការជួបជុំផ្ដាច់មុខ ដែលអ្នកចូលរួមស្ដាប់តែអា​ទទឹង​នឹង​ព្រះ‌គ្រីស្ទផ្ទាល់ទេសនាប៉ុណ្ណោះ និងទទួលយកការដឹកនាំរបស់ពួកគេ។ សូម្បីតែអ្នកដែលមានគុណសម្បត្តិខ្សោយបំផុតនៅក្នុងពួកជំនុំ ក៏អាចមើលឃើញថា បុគ្គលនេះគឺជាអា​ទទឹង​នឹង​ព្រះ‌គ្រីស្ទដែរ។ មានតែនៅក្នុងស្ថានភាពបែបនេះទេ ទើបអ្នកដឹកនាំក្លែងក្លាយទទួលស្គាល់ថា៖ «ឱព្រះអើយ ពួកគេជាអា​ទទឹង​នឹង​ព្រះ‌គ្រីស្ទ! ហេតុអ្វីបានជាខ្ញុំទើបតែដឹងរឿងនេះ? អត់ទេ តាមពិតខ្ញុំបានដឹងតាំងពីមុនមកម្ល៉េះ ប៉ុន្តែខ្ញុំមិនបាននិយាយអ្វីទាំងអស់ ពីព្រោះខ្ញុំខ្លាចថាបងប្អូនប្រុសស្រីមានកម្ពស់តូចទាប និងខ្វះការញែកដឹង»។ ពួកគេថែមទាំងប្រឌិតពាក្យកុហកដ៏ល្អឥតខ្ចោះសម្រាប់ខ្លួនឯងទៀតផង។ វាច្បាស់ណាស់ថា គឺដោយសារតែពួកគេផ្ទាល់មានភាពស្ពឹកស្រពន់ គំនិតយឺតយ៉ាវ មានគុណសម្បត្តិខ្សោយ និងមិនអាចញែកដឹងពីអា​ទទឹង​នឹង​ព្រះ‌គ្រីស្ទបាន ទើបពួកគេបណ្ដោយឱ្យបងប្អូនប្រុសស្រីរងទុក្ខវេទនាជាខ្លាំងពីពួកទទឹង​នឹង​ព្រះ‌គ្រីស្ទនោះ។ ជំនួសឱ្យការមានអារម្មណ៍ខុសឆ្គង ពួកគេបែរជាស្ដីបន្ទោសបងប្អូនប្រុសស្រីថាបាននិយាយផ្ដេសផ្ដាស ផ្សព្វផ្សាយពាក្យចចាមអារ៉ាមគ្មានមូលដ្ឋាន យល់ខុសពីមនុស្សជាដើម។ តើនេះជាអ្នកដឹកនាំប្រភេទអ្វីទៅ? តើពួកគេមិនល្ងីល្ងើខ្លាំងបំផុតទេឬ? អ្នកដឹកនាំបែបនេះ ជាមូលដ្ឋានគឺគ្មានសមត្ថភាពរ៉ាប់រងកិច្ចការរបស់ពួកជំនុំឡើយ។ មើលពីខាងក្រៅ ពួកគេតែងតែហូប និងផឹកព្រះបន្ទូលរបស់ព្រះជាម្ចាស់ អធិដ្ឋាន ចូលរួមការជួបជុំ ស្ដាប់ការទេសនា សរសេរកំណត់ចំណាំខាងវិញ្ញាណ និងសរសេរអត្ថបទទីបន្ទាល់ ដោយហាក់ដូចជាខិតខំប្រឹងប្រែងយ៉ាងខ្លាំង ប៉ុន្តែនៅពេលមានបញ្ហាកើតឡើង ពួកគេមិនអាចដោះស្រាយបញ្ហាទាំងនោះបានទេ មិនអាចស្វែងរកសេចក្ដីពិតស្របតាមព្រះបន្ទូលរបស់ព្រះជាម្ចាស់បានទេ ហើយពិតជាមិនអាចញែកដឹងពីពួកទទឹងនឹងព្រះគ្រីស្ទដោយផ្អែកលើព្រះបន្ទូលរបស់ព្រះជាម្ចាស់បានឡើយ។ ជាធម្មតា អ្នកដឹកនាំក្លែងក្លាយអាចទេសនាបានមួយម៉ោង ឬពីរម៉ោង ហើយនៅពេលប្រកបគ្នាអំពីព្រះបន្ទូលរបស់ព្រះជាម្ចាស់ និងបទពិសោធផ្ទាល់ខ្លួន ពួកគេអាចនិយាយរ៉ាយរ៉ាប់មិនចេះចប់ ប៉ុន្តែនៅពេលដែលពួកទទឹងនឹងព្រះគ្រីស្ទផ្សព្វផ្សាយសេចក្ដីបង្រៀនខុសឆ្គង និងសេចក្ដីខុសទំនង បំភាន់បងប្អូនប្រុសស្រី និងរំខានដល់កិច្ចការរបស់ពួកជំនុំ ពួកគេបែរជាគ្មានអ្វីនិយាយ ហើយមិនបានបំពេញកិច្ចការអ្វីទាល់តែសោះ។ ពួកគេមិនត្រឹមតែបរាជ័យក្នុងការអនុវត្តវិធានការបង្ការណាមួយ ឬដឹកនាំបងប្អូនប្រុសស្រីឱ្យញែកដឹងពីសេចក្ដីបង្រៀនខុសឆ្គង និងសេចក្ដីខុសទំនងរបស់ពួកទទឹងនឹងព្រះគ្រីស្ទប៉ុណ្ណោះទេ ប៉ុន្តែសូម្បីតែពេលដែលពួកគេឃើញការបង្អាក់ និងការរំខានដែលបង្កឡើងដោយពួកទទឹងនឹងព្រះគ្រីស្ទក៏ដោយ ក៏ពួកគេមិនបានលាតត្រដាង ឬវែកញែកអ្នកទាំងនោះដែរ ហើយក៏មិនបានលួសកាត់ពួកទទឹងនឹងព្រះគ្រីស្ទដែរ។ ពួកគេមិនបានបំពេញកិច្ចការអ្វីទាល់តែសោះ។ តើមនុស្សបែបនេះមានបញ្ហាអ្វី? (គុណសម្បត្តិរបស់ពួកគេខ្សោយពេក។) ទោះបីជាគុណសម្បត្តិរបស់ពួកគេខ្សោយក៏ដោយ ពួកគេនៅតែអួតថា ពួកគេជាមនុស្សស៊ប់ខាងវិញ្ញាណ ជាអ្នកដឹកនាំល្អ និងជាអ្នកដែលដេញតាមសេចក្ដីពិត និងស្រឡាញ់ព្រះបន្ទូលរបស់ព្រះជាម្ចាស់ ហើយពួកគេអះអាងដោយគ្មានភាពអៀនខ្មាសថា ពួកគេបានបោះបង់ចោលសេចក្ដីសុខស្រួលខាងគ្រួសារនិងខាងសាច់ឈាម ដើម្បីបំពេញការទទួលខុសត្រូវរបស់អ្នកដឹកនាំ និងអ្នកធ្វើការ។ តាមពិតទៅ ពួកគេគឺជាអ្នកដឹកនាំក្លែងក្លាយពិតប្រាកដ ដែលគ្មានការទទួលខុសត្រូវ គ្មានសតិសម្បជញ្ញៈ និងវិចារណញ្ញាណ ហើយស្ពឹកស្រពន់ និងគំនិតយឺតយ៉ាវដល់កម្រិតដ៏ខ្ពស់មួយ។ ពួកគេគឺជាពួកផារិស៊ីដ៏ពិតប្រាកដដែលលាក់ពុត។ ពួកគេចេះតែរបៀបទេសនាគោលលទ្ធិ និងស្រែកពាក្យស្លោកប៉ុណ្ណោះ។ នៅពេលមនុស្សសួរសំណួរពួកគេ ពួកគេអាចបញ្ចេញទ្រឹស្ដីជាច្រើនដើម្បីបំភាន់មនុស្ស ប៉ុន្តែតាមការពិតជាក់ស្ដែង ពួកគេមិនអាចពន្យល់ពីគោល​ការណ៍សេចក្ដីពិតឱ្យបានច្បាស់លាស់ទាល់តែសោះ។ ទោះបីជាយ៉ាងនេះក៏ដោយ ពួកគេចាត់ទុកខ្លួនឯងថាមានសមត្ថភាពយល់ដឹង និងយល់ពីសេចក្ដីពិត។ នៅក្នុងចិត្ត ពួកគេដឹងយ៉ាងច្បាស់ថា នៅពេលមនុស្សស្វែងរកដំណោះស្រាយបញ្ហាពីពួកគេ ពួកគេមិនអាចផ្ដល់ចម្លើយដែលស្របតាមសេចក្ដីពិតបានទេ ប៉ុន្តែពួកគេនៅតែធ្វើពុតជាអ្នកដឹកនាំល្អ និងជាមនុស្សស៊ប់ខាងវិញ្ញាណ។ តើនេះមិនមែនជាការគ្មានភាពអៀនខ្មាសបន្តិចទេឬ? (មែនហើយ។) អ្នកដឹកនាំក្លែងក្លាយភាគច្រើនមានលក្ខណៈរួម និងបញ្ហារួមមួយគឺ៖ ការគ្មានភាពអៀនខ្មាស។ ពួកគេគិតថា ការមានឋានៈ និងតំណែងជាអ្នកដឹកនាំ ហើយអាចនិយាយអំពីទ្រឹស្ដីខាងវិញ្ញាណបាន ធ្វើឱ្យពួកគេក្លាយជាមនុស្សស៊ប់ខាងវិញ្ញាណ។ ពួកគេចំណាយពេលច្រើនជាងអ្នកដទៃក្នុងការហូប និងផឹកព្រះបន្ទូលរបស់ព្រះជាម្ចាស់ ស្ដាប់ការទេសនា និងមើលវីដេអូពីដំណាក់​របស់​ព្រះជាម្ចាស់ ហើយប្រកបគ្នាជាមួយអ្នកដទៃបន្ថែមទៀតអំពីព្រះបន្ទូលរបស់ព្រះជាម្ចាស់ ដូច្នេះពួកគេជឿថា ពួកគេអាចធ្វើកិច្ចការរបស់អ្នកដឹកនាំ និងអ្នកធ្វើការ ហើយបំពេញការទទួលខុសត្រូវរបស់អ្នកដឹកនាំ និងអ្នកធ្វើការបាន។ ប៉ុន្តែការពិតគឺថា នៅពេលបញ្ហាធំដែលពួកទទឹងនឹងព្រះគ្រីស្ទបំភាន់ និងរំខានរាស្ដ្រ​រើស​តាំង​របស់​ព្រះ​ជា​ម្ចាស់ដោយគ្មានសីលធម៌កើតឡើង ពួកគេគ្រាន់តែមើល ប៉ុន្តែគ្មានអំណាចធ្វើអ្វីបានឡើយ ហើយពួកគេមិនដឹងថាត្រូវប្រើផ្នែកណានៃព្រះបន្ទូលរបស់ព្រះជាម្ចាស់ដើម្បីភ្ជាប់ និងវែកញែកពីពួកទទឹងនឹងព្រះគ្រីស្ទទេ ដើម្បីឱ្យបងប្អូនប្រុសស្រីទទួលបានការញែកដឹង បដិសេធពួកទទឹងនឹងព្រះគ្រីស្ទចេញពីចិត្ត ហើយជៀសវាងពីការត្រូវអ្នកទាំងនោះបំភាន់ និងត្រួតត្រា។ ទោះបីជាពេលខ្លះពួកគេមានអារម្មណ៍ភ័យស្លន់ស្លោបន្តិចក្នុងចិត្តក៏ដោយ ក៏ពួកគេនៅតែគិតថា ពួកគេបានជឿលើព្រះជាម្ចាស់ជាយូរមកហើយ និងបានស្ដាប់ការទេសនាជាច្រើន ហើយថាពួកគេយល់ពីសេចក្ដីពិតច្បាស់ជាងមនុស្សធម្មតា និងអាចនិយាយបានយ៉ាងប៉ិនប្រសប់។ ពួកគេតែងតែអួតអាងថា៖ «ខ្ញុំជាមនុស្សស៊ប់ខាងវិញ្ញាណ។ ខ្ញុំអាចទេសនាបាន។ ទោះបីជាខ្ញុំមិនអាចដោះស្រាយបញ្ហាដែលពួកទទឹងនឹងព្រះគ្រីស្ទបំភាន់ និងរំខានរាស្ដ្រ​រើស​តាំង​របស់​ព្រះ​ជា​ម្ចាស់បាន ហើយខ្ញុំមិនអាចភ្ជាប់ព្រះបន្ទូលរបស់ព្រះជាម្ចាស់ទៅនឹងពួកទទឹងនឹងព្រះគ្រីស្ទ ហើយញែកដឹងពីពួកគេក៏ដោយ ក៏ខ្ញុំបានបំពេញកិច្ចការដែលខ្ញុំគួរបំពេញ និងបាននិយាយអ្វីដែលខ្ញុំគួរនិយាយហើយ។ ឲ្យតែបងប្អូនប្រុសស្រីអាចយល់បាន នោះគឺមិនអីទេ!» ចំណែកឯលទ្ធផលចុងក្រោយយ៉ាងណានោះ ថាតើរាស្ដ្រ​រើស​តាំង​របស់​ព្រះ​ជា​ម្ចាស់ត្រូវបានការពារដែរឬទេ ពួកគេមិនច្បាស់ពីរឿងនេះនៅក្នុងចិត្តរបស់ពួកគេឡើយ។ ពួកគេក៏គិតថាខ្លួនឯងឆ្លាត និងធ្វើពុតជាដោះស្រាយបញ្ហាដែរ ប៉ុន្តែនៅទីបញ្ចប់ ពួកគេគ្រាន់តែនិយាយពាក្យពេចន៍ និងគោលលទ្ធិជាច្រើន ដោយមិនបានដោះស្រាយបញ្ហាជាក់ស្ដែងនោះទេ។ ពួកគេមិនអាចប្រកបគ្នាពីសេចក្ដីពិតដើម្បីលាតត្រដាង និងវែកញែកពីពួកទទឹងនឹងព្រះគ្រីស្ទបានទេ។ ផ្ទុយទៅវិញ ពួកគេគ្រាន់តែនិយាយពាក្យពេចន៍ និងគោលលទ្ធិដើម្បីផ្ដល់ភាពត្រឹមត្រូវ និងការពារខ្លួនឯងប៉ុណ្ណោះ ដោយនិយាយរយៈពេលមួយម៉ោងឬពីរម៉ោង ហើយធ្វើឱ្យមនុស្សច្របូកច្របល់ទាំងស្រុង និងស្រពិចស្រពិលសូម្បីតែលើរឿងដែលពួកគេបានយល់ពីដើមមក។ ពួកគេបរាជ័យក្នុងការជួយសង្គ្រោះបងប្អូនប្រុសស្រីពីការបំភាន់របស់ពួកទទឹងនឹងព្រះគ្រីស្ទ ហើយពួកគេក៏បរាជ័យក្នុងការធ្វើឱ្យបងប្អូនអាចញែកដឹងពីពួកទទឹងនឹងព្រះគ្រីស្ទ និងបដិសេធពួកនោះចេញពីចិត្តដែរ។ ពួកគេមិនដែលសម្រេចបានលទ្ធផលនៃការការពារបងប្អូនប្រុសស្រីឡើយ។ ទោះបីជាពួកគេអាចមើលឃើញពីផលវិបាកនេះក៏ដោយ ក៏ពួកគេនៅតែអះអាងពីអត្តសញ្ញាណជាអ្នកដឹកនាំ ហើយមិនបន្ទាបខ្លួនដើម្បីស្វែងរកសេចក្ដីពិតជាមួយអ្នកដទៃ ឬរាយការណ៍បញ្ហានេះទៅថ្នាក់លើដើម្បីស្វែងរកដំណោះស្រាយឡើយ។ តើមនុស្សបែបនេះមិនមែនជាមនុស្សអសក្ការៈទេឬ? អ្នកគ្មានអ្វីសោះ តែនៅតែធ្វើពុត។ តើអ្នកធ្វើពុតដើម្បីអ្វី? ដោយសារអ្នកមិនអាចធ្វើជាអ្នកដឹកនាំបាន អ្នកគួរតែចុះចេញ ហើយទៅធ្វើពុតនៅកន្លែងផ្សេងទៅ។ អ្នកមិនត្រូវធ្វើបាបរាស្ដ្រ​រើស​តាំង​របស់​ព្រះ​ជា​ម្ចាស់ឡើយ! ខណៈពេលដែលអ្នកកំពុងធ្វើពុត ពួកទទឹងនឹងព្រះគ្រីស្ទឆ្លៀតឱកាសធ្វើអំពើអាក្រក់ជាច្រើនដែលរំខាន និងត្រួតត្រាមនុស្ស បំភាន់ និងធ្វើបាបមនុស្សជាច្រើន! តើអ្នកណានឹងទទួលខុសត្រូវចំពោះរឿងនេះ? ដំណាក់​របស់​ព្រះជាម្ចាស់នឹងរកឱ្យឃើញអ្នកដែលទទួលខុសត្រូវ!

អ្នកដឹកនាំ និងអ្នកធ្វើការមួយចំនួនមិនបានបំពេញកិច្ចការជាក់ស្ដែងណាមួយឡើយនៅពេលដោះស្រាយបញ្ហាពាក់ព័ន្ធនឹងពួកទទឹងនឹងព្រះគ្រីស្ទ ហើយក៏មិនអាចញែកដឹងពីពួកទទឹងនឹងព្រះគ្រីស្ទបានដែរ។ ក្នុងអំឡុងពេលដែលពួកទទឹងនឹងព្រះគ្រីស្ទបំភាន់ និងគ្រប់គ្រងបងប្អូនប្រុសស្រី ពួកគេមិនដែលលាតត្រដាងពីអំពើអាក្រក់ និងសារជាតិរបស់ពួកទទឹងនឹងព្រះគ្រីស្ទឱ្យបានពិតប្រាកដម្ដងណាឡើយ ហើយក៏មិនអាចពន្យល់ពីពួកនោះឱ្យបានច្បាស់លាស់ដែរ។ ក្រោយមក រាស្ដ្រ​រើស​តាំង​របស់​ព្រះ​ជា​ម្ចាស់ខ្លះដែលមានការញែកដឹង បានលាតត្រដាង និងបណ្ដេញចេញនូវពួកទទឹងនឹងព្រះគ្រីស្ទ ហើយអ្នកដឹកនាំក្លែងក្លាយទាំងនេះមានអារម្មណ៍ថាវាជាស្នាដៃរបស់ពួកគេផ្ទាល់។ បន្ទាប់ពីពួកទទឹងនឹងព្រះគ្រីស្ទត្រូវបានបណ្ដេញចេញ ពួកគេធ្វើការសង្ខេប និងនិយាយគោលលទ្ធិខ្លះៗថា៖ «មើលចុះ នៅពេលពួកទទឹងនឹងព្រះគ្រីស្ទនិយាយ និងធ្វើសកម្មភាព ជីវិតពួកជំនុំក្លាយជាមិនប្រក្រតី មនុស្សត្រូវបានរំខាន ហើយពួកគេរងការខាតបង់ដល់ជីវិតរបស់ពួកគេ។ ដើម្បីជៀសវាងពីការធ្វើបាបរបស់ពួកទទឹងនឹងព្រះគ្រីស្ទ យើងត្រូវតែញែកដឹងពីសកម្មភាព ពាក្យពេចន៍ភាពជាមនុស្ស សារជាតិ ។ល។ របស់ពួកទទឹងនឹងព្រះគ្រីស្ទ យើងគួរតែយល់ពីរឿងទាំងអស់នេះ។ ព្រះជាម្ចាស់អនុញ្ញាតឱ្យមានការលេចមុខឡើងនៃពួកទទឹងនឹងព្រះគ្រីស្ទនៅក្នុងពួកជំនុំ ដោយអនុញ្ញាតឱ្យពួកគេធ្វើរឿងផ្សេងៗ និងលាតត្រដាងភាពអាក្រក់របស់ខ្លួនផ្ទាល់ ដោយបើកសម្ដែងពីពួកទទឹងនឹងព្រះគ្រីស្ទ ដើម្បីឱ្យយើងអាចបំពាក់បំប៉នខ្លួនយើងដោយសេចក្ដីពិត លូតលាស់ក្នុងការញែកដឹង និងបង្កើនកម្ពស់របស់យើងឱ្យបានឆាប់តាមដែលអាចធ្វើទៅបាន ព្រះរាជបំណង​របស់ព្រះជា​ម្ចាស់គឺស្ថិតនៅក្នុងរឿងនេះហើយ! ឥឡូវនេះ យើងបានញែកដឹងពីពួកទទឹងនឹងព្រះគ្រីស្ទហើយ ហើយលែងត្រូវពួកនោះរឹតត្បិតទៀតហើយ។ មនុស្សគ្រប់គ្នាអាចបដិសេធពួកនោះបាន។ នេះគឺជារឿងដែលគួរឱ្យអបអរសាទរណាស់!» នៅទីបញ្ចប់ អ្នកដឹកនាំក្លែងក្លាយនិយាយបែបមន្ត្រី និងផ្ដល់ការសង្ខេបរបស់ពួកគេ ដោយនិយាយហាក់ដូចជាពួកគេបានបំពេញកិច្ចការជាក់ស្ដែងច្រើន បានលះបង់ដ៏ធំធេង និងបានដើរតួនាទីយ៉ាងសំខាន់ក្នុងការបណ្ដេញចេញនូវពួកទទឹងនឹងព្រះគ្រីស្ទ។ តើនេះមិនមែនជាការគ្មានភាពអៀនខ្មាសបន្តិចទេឬ? ច្បាស់ណាស់ តាំងពីដើមដល់ចប់ ពួកគេមិនអាចញែកដឹងបានទេថាអ្វីទៅជាអា​ទទឹង​នឹង​ព្រះ‌គ្រីស្ទ ពួកគេមិនយល់ពីរបៀបដែលពួកទទឹងនឹងព្រះគ្រីស្ទបំភាន់មនុស្ស អ្វីដែលពួកទទឹងនឹងព្រះគ្រីស្ទធ្វើចំពោះរាស្ដ្រ​រើស​តាំង​របស់​ព្រះ​ជា​ម្ចាស់ ឬអ្វីទៅជាសារជាតិនិស្ស័យរបស់ពួកទទឹងនឹងព្រះគ្រីស្ទនោះទេ ប៉ុន្តែពួកគេធ្វើពុតហាក់ដូចជាពួកគេបានបំពេញកិច្ចការជាច្រើន។ វាគឺជាក់ច្បាស់ណាស់ថា គឺបងប្អូនប្រុសស្រីដែលបានញែកដឹងពីពួកទទឹងនឹងព្រះគ្រីស្ទ និងបានបណ្ដេញពួកនោះចេញពីពួកជំនុំ។ វាគឺជាក់ច្បាស់ណាស់ដែលអ្នកដឹកនាំក្លែងក្លាយមិនបានដើរតួនាទីដែលអ្នកដឹកនាំ និងអ្នកធ្វើការគួរតែដើរ ឬបំពេញការទទួលខុសត្រូវរបស់អ្នកដឹកនាំ និងអ្នកធ្វើការនោះទេ ប៉ុន្តែពួកគេនៅតែធ្វើការសង្ខេប និងដណ្ដើមយកគុណបំណាច់សម្រាប់ខ្លួនឯង ហាក់ដូចជាពួកគេបានរៀបចំផែនការគ្រប់យ៉ាងទុកជាមុន ហើយឥឡូវនេះកំពុងប្រាប់បងប្អូនប្រុសស្រីថា សកម្មភាពរបស់ពួកគេបានបង្កើតលទ្ធផល និងជាជោគជ័យដ៏ធំធេងមួយ។ តើនេះមិនមែនជាការគ្មានភាពអៀនខ្មាសទេឬ? ហេតុអ្វីបានជាអ្នកនិយាយបែបមន្ត្រីដូច្នេះ? អ្នកមិនបានបំពេញកិច្ចការជាក់ស្ដែងណាមួយឡើយ តែបែរជានិយាយដូចជាមន្ត្រីទៅវិញ។ តើអ្នកជាមន្ត្រីរបស់នាគដ៏ធំមានសម្បុរក្រហមមែនទេ? តើមនុស្សបែបនេះមិនមែនជាពួកផារិស៊ីទេឬ? (មែនហើយ។) ពួកគេចេះតែស្រែកពាក្យស្លោក និងទេសនាគោលលទ្ធិប៉ុណ្ណោះ។ នៅពេលមានរឿងកើតឡើង ពួកគេមិនត្រឹមតែបរាជ័យក្នុងការដោះស្រាយបញ្ហាទាំងនោះឱ្យបានត្រឹមត្រូវប៉ុណ្ណោះទេ ថែមទាំងគ្មានមាគ៌ាសម្រាប់អនុវត្តទៀតផង។ ពួកគេចេះតែនិយាយផ្តេសផ្តាស និងអនុវត្តបទប្បញ្ញត្តិដោយងងឹតងងល់។ ជាមូលដ្ឋាន ពួកគេមិនអាចដោះស្រាយបញ្ហាណាមួយបានឡើយ។ បន្ទាប់ពីរឿងរ៉ាវបានកន្លងផុតទៅ ពួកគេធ្វើហាក់ដូចជាគ្មានអ្វីកើតឡើង ធ្វើពុតជាមនុស្សល្អ និងដណ្ដើមយកគុណបំណាច់សម្រាប់ខ្លួនឯងដោយគ្មានការខ្មាសអៀនអ្វីបន្តិចសោះ។ មនុស្សទាំងនេះគឺជាពួកផារិស៊ីយ៉ាងពិតប្រាកដ។ ពួកគេចេះតែទេសនាគោលលទ្ធិ ស្រែកពាក្យស្លោក ខិតខំប្រឹងប្រែងខ្លះ និងស៊ូទ្រាំនឹងការលំបាកខ្លះៗប៉ុណ្ណោះ ហើយពួកគេមិនអាចបំពេញកិច្ចការជាក់ស្ដែងណាមួយបានឡើយ ប៉ុន្តែពួកគេនៅតែធ្វើពុតជាមនុស្សស៊ប់ខាងវិញ្ញាណ។ ពួកគេគឺជាពួកផារិស៊ី។ បែបនេះគឺជាសារជាតិនៃអ្នកដឹកនាំក្លែងក្លាយប្រភេទនេះ។ ពួកគេអាចទេសនាគោលលទ្ធិជាច្រើននៅចំពោះមុខមនុស្សគ្រប់គ្នាបាន ដូច្នេះ ហេតុអ្វីបានជាពួកគេមិនអាចលាតត្រដាង និងដោះស្រាយជាមួយពួកទទឹងនឹងព្រះគ្រីស្ទបានទៅ? ពួកគេអាចទេសនាអស់ជាច្រើនម៉ោងជាប់ៗគ្នា និងមានវោហារសាស្ត្រដ៏អស្ចារ្យ ដូច្នេះ ហេតុអ្វីបានជានៅពេលប្រឈមមុខនឹងបញ្ហាជាក់ស្ដែង ជាពិសេសនៅពេលប្រឈមមុខនឹងអំពើអាក្រក់របស់ពួកទទឹងនឹងព្រះគ្រីស្ទ ពួកគេមិនអាចដោះស្រាយបញ្ហាទាំងនោះបាន ដោយហាក់ដូចជាគាំងនិយាយមិនចេញដូច្នេះ? តើមានហេតុផលអ្វីសម្រាប់រឿងនេះ? គឺដោយសារតែគុណសម្បត្តិរបស់ពួកគេខ្សោយពេក។ តើខ្សោយដល់កម្រិតណាទៅ? ពួកគេគ្មានការយល់ដឹងខាងវិញ្ញាណទេ។ ពួកគេមានការអប់រំ និងឆ្លាតវៃ ពូកែឈ្លាសវៃណាស់ក្នុងការដោះស្រាយបញ្ហាខាងក្រៅ និងមានការយល់ដឹងខ្លះៗអំពីច្បាប់។ ក៏ប៉ុន្តែ នៅពេលនិយាយដល់បញ្ហានៃការជឿលើព្រះជាម្ចាស់ បញ្ហាខាងវិញ្ញាណ និងបញ្ហាសំខាន់ៗផ្សេងៗ ពួកគេមិនអាចញែកដឹង និងមិនអាចមើលធ្លុះអ្វីបានឡើយ ហើយក៏មិនអាចរកឃើញគោលការណ៍សេចក្ដីពិតណាមួយបានដែរ។ នៅពេលគ្មានបញ្ហាអ្វីកើតឡើង ពួកគេអង្គុយយ៉ាងស្ងប់ស្ងាត់ដូចជាអ្នកនេសាទដែលកំពុងរង់ចាំចាប់ត្រី ប៉ុន្តែនៅពេលមានបញ្ហាកើតឡើង ពួកគេប្រព្រឹត្តដូចជាតួត្លុកដ៏គួរឱ្យអស់សំណើច ដូចជាសត្វស្រមោចនៅលើខ្ទះក្តៅ ដោយបញ្ចេញឱ្យឃើញពីសភាពដ៏គួរឱ្យអាណិតរបស់ពួកគេ។ ពេលខ្លះ ពួកគេធ្វើឫកពាដូចជាហ្មត់ចត់ និងម៉ឺងម៉ាត់ខ្លាំងណាស់។ នៅពេលដែលពួកគេមិនម៉ឺងម៉ាត់ ពួកគេហាក់ដូចជាធម្មតា ប៉ុន្តែនៅពេលដែលពួកគេក្លាយជាម៉ឺងម៉ាត់ វាពិតជាធ្វើឱ្យមនុស្សអស់សំណើច។ នេះគឺដោយសារតែនៅពេលដែលពួកគេម៉ឺងម៉ាត់ ពួកគេមិននិយាយអ្វីក្រៅពីសេចក្ដីខុសទំនង និងពាក្យពេចន៍ដែលខ្វះការយល់ដឹងខាងវិញ្ញាណ ដែលសុទ្ធសឹងតែជាពាក្យសម្ដីបែបក្មេងខ្ចី។ ប៉ុន្តែ ពួកគេរក្សាភាពម៉ឺងម៉ាត់ដោយទឹកមុខមាំ តើនេះមិនគួរឱ្យអស់សំណើចទេឬ? ប្រសិនបើមាននរណាម្នាក់លើកសំណួរសំខាន់ៗមួយចំនួនដើម្បីឱ្យពួកគេឆ្លើយ ពួកគេក្លាយជាសុញគំនិត និងនិយាយមិនចេញ ដោយបង្ហាញពីភាពអាម៉ាស់យ៉ាងខ្លាំង។ មានអ្នកដឹកនាំក្លែងក្លាយបែបនេះជាច្រើន។ ការបង្ហាញចេញចម្បងរបស់ពួកគេគឺគុណសម្បត្តិខ្សោយ និងខ្វះការយល់ដឹងខាងវិញ្ញាណ។ ពួកគេគឺជាមនុស្សដែលល្ងីល្ងើ។ តើការខ្វះការយល់ដឹងខាងវិញ្ញាណមានន័យដូចម្តេច? នៅពេលនិយាយដល់រឿងខាងវិញ្ញាណ និងរឿងដែលទាក់ទងនឹងសេចក្តីពិត វាប្រៀបដូចជាពួកគេកំពុងព្យាយាមបកប្រែភាសាក្រិចបុរាណអ៊ីចឹង គឺពួកគេមិនយល់អ្វីទាំងអស់។ ទោះបីជាយ៉ាងនេះក្តី ពួកគេនៅតែធ្វើពុត ដោយនិយាយថា៖ «ខ្ញុំជាមនុស្សស៊ប់ខាងវិញ្ញាណ។ ខ្ញុំបានជឿលើព្រះជាម្ចាស់ជាយូរមកហើយ។ ខ្ញុំយល់ពីសេចក្តីពិតជាច្រើន។ អ្នករាល់គ្នាជាអ្នកជឿថ្មី អ្នករាល់គ្នាទើបតែចាប់ផ្ដើមជឿលើព្រះជាម្ចាស់ ហើយមិនយល់សេចក្តីពិតទេ។ អ្នកមិនគួរឱ្យទុកចិត្តឡើយ»។ ពួកគេតែងតែចាត់ទុកខ្លួនឯងថាបានជឿលើព្រះជាម្ចាស់ជាយូរមកហើយ និងយល់សេចក្តីពិត។ មនុស្សបែបនេះគឺទាំងគួរឱ្យខ្ពើមរអើម និងគួរឱ្យអស់សំណើច។ នេះជាការបញ្ចប់ការប្រកបគ្នាអំពីការបង្ហាញចេញរបស់អ្នកដឹកនាំក្លែងក្លាយបែបនេះ។

III. ការដើរតួជាឆ័ត្រការពារដល់ពួកទទឹងនឹងព្រះគ្រីស្ទ

មានអ្នកដឹកនាំក្លែងក្លាយមួយប្រភេទទៀតដែលរឹតតែគួរឱ្យស្អប់ខ្ពើមជាងនេះទៅទៀត។ ពួកគេមិនត្រឹមតែបរាជ័យក្នុងការលាតត្រដាងពួកទទឹងនឹងព្រះគ្រីស្ទប៉ុណ្ណោះទេ ប៉ុន្តែពួកគេថែមទាំងដើរតួជាឆ័ត្រការពារដល់ពួកទទឹងនឹងព្រះគ្រីស្ទទៀតផង ដោយប្រើការជួយដោយក្ដីស្រឡាញ់ធ្វើជាលេសដើម្បីបណ្ដោយឱ្យអំពើអាក្រក់របស់ពួកទទឹងនឹងព្រះគ្រីស្ទរំខានដល់កិច្ចការរបស់ពួកជំនុំ។ មិនថាពួកទទឹងនឹងព្រះគ្រីស្ទផ្សព្វផ្សាយសេចក្ដីខុសទំនងជាច្រើនដើម្បីបំភាន់មនុស្សយ៉ាងណាក៏ដោយ ក៏អ្នកដឹកនាំក្លែងក្លាយទាំងនេះមិនត្រឹមតែមិនបដិសេធ ឬលាតត្រដាងពីពួកគេប៉ុណ្ណោះទេ ប៉ុន្តែថែមទាំងផ្ដល់ឱកាសឱ្យពួកទទឹងនឹងព្រះគ្រីស្ទសម្ដែងចេញនូវទស្សនៈ និងពាក្យសម្ដីរបស់ពួកគេដោយសេរីទៀតផង។ ទោះបីជារាស្ដ្រ​រើស​តាំង​របស់​ព្រះ​ជា​ម្ចាស់រងការរំខាន ការបំភាន់ ឬការធ្វើបាបបែបណាក៏ដោយ ក៏ពួកគេនៅតែព្រងើយកន្តើយដែរ។ ទោះបីជានៅពេលដែលមនុស្សមួយចំនួនលើកឡើងថា៖ «បុគ្គលទាំងនេះគឺជាពួកទទឹងនឹងព្រះគ្រីស្ទ។ ពួកគេគឺជាពួកអ្នកដែលគួរតែត្រូវបានដាក់កំហិតដោយដំណាក់​របស់​ព្រះជាម្ចាស់ ពួកគេមិនគួរត្រូវបានដំឡើងឋានៈ ឬបណ្ដុះបណ្ដាលឡើយ ហើយពួកគេពិតជាមិនគួរត្រូវបានការពារជាដាច់ខាត។ ពួកគេបានធ្វើបាបបងប្អូនប្រុសស្រីគ្រប់គ្រាន់ហើយ។ ដល់ពេលដែលត្រូវទូទាត់បញ្ជីជាមួយពួកគេ ហើយលាតត្រដាង និងដោះស្រាយជាមួយពួកគេឱ្យបានហ្មត់ចត់ហើយ» ក៏ដោយ ក៏អ្នកដឹកនាំក្លែងក្លាយចេញមុខមកនិយាយការពារពួកទទឹងនឹងព្រះគ្រីស្ទដែរ។ ដោយពិចារណាលើកត្តាដូចជាអាយុរបស់ពួកទទឹងនឹងព្រះគ្រីស្ទ ចំនួនឆ្នាំដែលបានជឿលើព្រះជាម្ចាស់ និងការរួមចំណែកពីមុនៗ ពួកគេប្រើលេសផ្សេងៗដើម្បីនិយាយជួស និងការពារពួកនោះ។ នៅពេលដែលអ្នកដឹកនាំថ្នាក់លើទៅត្រួតពិនិត្យកិច្ចការ ឬដោះស្រាយជាមួយពួកទទឹងនឹងព្រះគ្រីស្ទ អ្នកដឹកនាំក្លែងក្លាយរារាំងបងប្អូនប្រុសស្រីមិនឱ្យរាយការណ៍ពីការពិតនៃអំពើអាក្រក់របស់ពួកទទឹងនឹងព្រះគ្រីស្ទទៅថ្នាក់លើឡើយ។ ពួកគេថែមទាំងចាត់វិធានការបិទបាំងពួកជំនុំ ដើម្បីកុំឱ្យអ្នកដឹកនាំថ្នាក់លើដឹងថាពួកទទឹងនឹងព្រះគ្រីស្ទកំពុងរំខានពួកជំនុំ ហើយពួកគេក៏រារាំងបងប្អូនប្រុសស្រីដែលមានការញែកដឹងមិនឱ្យលាតត្រដាងពីពួកទទឹងនឹងព្រះគ្រីស្ទដែរ។ ទោះបីជាអ្នកដឹកនាំក្លែងក្លាយប្រើលេសអ្វី ឬមានគោលបំណងអ្វីក្នុងការដើរតួជាឆ័ត្រការពារដល់ពួកទទឹងនឹងព្រះគ្រីស្ទក៏ដោយ ក៏ក្នុងការធ្វើដូច្នេះ នៅទីបំផុតពួកគេកំពុងតែការពារផលប្រយោជន៍របស់ពួកទទឹងនឹងព្រះគ្រីស្ទ ខណៈពេលដែលក្បត់ផលប្រយោជន៍របស់ពួកជំនុំ និងរាស្ដ្រ​រើស​តាំង​របស់​ព្រះ​ជា​ម្ចាស់។ ពួកគេប្រើលេសផ្សេងៗដើម្បីការពារពួកទទឹងនឹងព្រះគ្រីស្ទ ដូចជា «ពួកទទឹងនឹងព្រះគ្រីស្ទក៏ជឿលើព្រះជាម្ចាស់ដែរ ហើយមានសិទ្ធិនិយាយនៅក្នុងដំណាក់​របស់​ព្រះជាម្ចាស់» និង «ពួកគេធ្លាប់បានបំពេញភារកិច្ចដ៏គ្រោះថ្នាក់ពីមុនមក ដំណាក់​របស់​ព្រះជាម្ចាស់គួរតែពិចារណាពីការរួមចំណែកពីអតីតកាលរបស់ពួកគេ»។ ពួកគេរារាំងបងប្អូនប្រុសស្រីមិនឱ្យញែកដឹងពីពួកទទឹងនឹងព្រះគ្រីស្ទ ហើយមិនអនុញ្ញាតឱ្យអ្នកដឹកនាំថ្នាក់លើបានដឹងអំពីអំពើអាក្រក់ផ្សេងៗរបស់ពួកនោះ ខណៈពេលជាមួយគ្នានោះ ពួកគេផ្ទាល់មិនបានលាតត្រដាង ហើយពិតជាមិនបានលួសកាត់ពួកទទឹងនឹងព្រះគ្រីស្ទឡើយ។ ពួកទទឹងនឹងព្រះគ្រីស្ទទាំងនេះអាចជាសមាជិកគ្រួសាររបស់ពួកគេ ជាមិត្តជិតស្និទ្ធ ឬទំនងជាងនេះទៅទៀត គឺជាមនុស្សដែលពួកគេលើកតម្កើង និងពិបាកក្នុងការបោះបង់ចោលខាងផ្លូវអារម្មណ៍។ ទោះបីជាស្ថិតក្នុងស្ថានភាពបែបណាក៏ដោយ ដរាបណាពួកគេដឹងថាមនុស្សទាំងនេះគឺជាពួកទទឹងនឹងព្រះគ្រីស្ទ ហើយនៅតែការពារអំពើអាក្រក់របស់ពួកនោះ ដោយប្រាប់អ្នកដទៃឱ្យប្រព្រឹត្តចំពោះពួកនោះដោយក្ដីស្រឡាញ់ ហើយថែមទាំងប្រើមធ្យោបាយផ្សេងៗដើម្បីផ្ដល់ឱកាសឱ្យពួកទទឹងនឹងព្រះគ្រីស្ទផ្សព្វផ្សាយសេចក្ដីខុសឆ្គងផ្សេងៗដើម្បីបំភាន់ និងរំខានរាស្ដ្រ​រើស​តាំង​របស់​ព្រះ​ជា​ម្ចាស់ទៀតផង ការបង្ហាញចេញទាំងនេះបញ្ជាក់ថា ពួកគេកំពុងដើរតួជាឆ័ត្រការពារដល់ពួកទទឹងនឹងព្រះគ្រីស្ទ។ អ្នកដឹកនាំក្លែងក្លាយមួយចំនួនប្រហែលជាបានបំពេញកិច្ចការជាក់ស្ដែងបន្តិចបន្តួចក្នុងផ្នែកផ្សេងទៀត ប៉ុន្តែនៅពេលនិយាយដល់ការដោះស្រាយជាមួយពួកទទឹងនឹងព្រះគ្រីស្ទ ពួកគេមិនដោះស្រាយជាមួយពួកនោះស្របតាមសេចក្ដីតម្រូវរបស់ដំណាក់​របស់​ព្រះជាម្ចាស់ឡើយ។ រឹតតែជាងនេះទៅទៀត ពួកគេមិនបានបំពេញការទទួលខុសត្រូវរបស់អ្នកដឹកនាំ និងអ្នកធ្វើការតាមដែលដំណាក់​របស់​ព្រះជាម្ចាស់តម្រូវនោះទេ គឺពួកគេមិនបានបញ្ឈប់ពួកទទឹងនឹងព្រះគ្រីស្ទឱ្យអស់ពីសមត្ថភាពមិនឱ្យផ្សព្វផ្សាយសញ្ញាណ អារម្មណ៍អវិជ្ជមាន សេចក្ដីបង្រៀនខុសឆ្គង និងសេចក្ដីខុសទំនងដើម្បីបំភាន់មនុស្សនៅក្នុងពួកជំនុំនោះទេ។ ផ្ទុយទៅវិញ ពួកគេតែងតែលើកស្ទួយគោលលទ្ធិដែលហាក់ដូចជាត្រឹមត្រូវដែលពួកទទឹងនឹងព្រះគ្រីស្ទបាននិយាយ ព្រមទាំងសេចក្ដីថ្លែង និងពាក្យសម្ដីរបស់ពួកនោះដែលផ្អែកលើចំណេះដឹង ឬផ្អែកលើទស្សនវិជ្ជារបស់សាតាំង ថាជារឿងវិជ្ជមានទៅវិញ។ ទាំងអស់នេះគឺជាការបង្ហាញចេញថា ពួកគេកំពុងដើរតួជាឆ័ត្រការពារដល់ពួកទទឹងនឹងព្រះគ្រីស្ទ។ ពិតណាស់ ក៏មានអ្នកដឹកនាំក្លែងក្លាយមួយចំនួនដែរដែលមិនដោះស្រាយជាមួយពួកទទឹងនឹងព្រះគ្រីស្ទ ពីព្រោះពួកគេឱ្យតម្លៃលើឥទ្ធិពលរបស់ពួកនោះនៅក្នុងសង្គម។ ពួកគេនិយាយថា៖ «បងប្អូនប្រុសស្រីភាគច្រើនមកពីវណ្ណៈទាបនៃសង្គម ហើយគ្មានឥទ្ធិពលអ្វីទេ។ ទោះបីជាបុគ្គលនេះជាអា​ទទឹង​នឹង​ព្រះ‌គ្រីស្ទដែលមានភាពជាមនុស្សអាក្រក់ក៏ដោយ ក៏ពួកគេមានអំណាច និងឥទ្ធិពលនៅក្នុងពិភពលោក ហើយមានសមត្ថភាពដែរ។ នៅពេលដែលបងប្អូនប្រុសស្រី ឬពួកជំនុំប្រឈមមុខនឹងគ្រោះថ្នាក់ តើយើងមិនត្រូវការមនុស្សខ្លាំងពូកែម្នាក់ចេញមុខមកការពារយើងទេឬ? ដូច្នេះ ចូរយើងធ្វើមើលមិនឃើញចំពោះអំពើខុសឆ្គងរបស់ពួកគេ ហើយកុំយកមែនទែនពេកអំពីរឿងនេះ»។ អ្នកដឹកនាំក្លែងក្លាយស្ម័គ្រចិត្តដើរតួជាឆ័ត្រការពារដល់ពួកទទឹងនឹងព្រះគ្រីស្ទ ដើម្បីឱ្យពួកទទឹងនឹងព្រះគ្រីស្ទចេញមុខការពារពួកគេ និងគាំទ្រពួកគេ។ សូម្បីតែរឿងនេះ ក៏មិនមែនជារឿងដែលអ្នកដឹកនាំក្លែងក្លាយមិនអាចធ្វើបានដែរ។ ក៏មានអ្នកដឹកនាំក្លែងក្លាយមួយចំនួនទៀតដែរដែលប្រកាន់ទស្សនៈខុសឆ្គង។ ពួកគេនិយាយថា៖ «ពួកទទឹងនឹងព្រះគ្រីស្ទខ្លះមានឋានៈ និងឥទ្ធិពលនៅក្នុងសង្គម ពួកគេមានកិត្យានុភាព។ ពួកជំនុំរបស់យើងមានបុគ្គលបែបនេះពីរនាក់។ ទោះបីជាពួកគេជាពួកទទឹងនឹងព្រះគ្រីស្ទក៏ដោយ ប្រសិនបើយើងបោសសម្អាតពួកគេចេញ មនុស្សនឹងគិតថាពួកជំនុំរបស់យើងគ្មានមនុស្សមានសមត្ថភាពទេ ហើយអ្នកនៅក្នុងរង្វង់សាសនានឹងមើលងាយយើង។ យើងត្រូវរក្សាពួកគេទុកដើម្បីលម្អមុខមាត់ប៉ុណ្ណោះ។ ដូច្នេះ មនុស្សពីរនាក់នេះគឺជាសម្បត្តិរបស់ពួកជំនុំយើង គ្មាននរណាម្នាក់អាចញែកដឹង ឬបោសសម្អាតពួកគេចេញបានទេ។ ពួកគេត្រូវតែត្រូវបានការពារ»។ តើនេះជាតក្កវិជ្ជាបែបណាទៅ? ពួកគេចាត់ទុកពួកទទឹងនឹងព្រះគ្រីស្ទជាមនុស្សមានទេពកោសល្យ ដូច្នេះពួកគេការពារពួកនោះ។ តើអ្នកដឹកនាំក្លែងក្លាយទាំងនេះមិនមែនជាមនុស្សអសក្ការៈទេឬ? (មែនហើយ។) ទោះបីជាស្ថិតក្នុងកាលៈទេសៈណាក៏ដោយ ដរាបណាអ្នកដឹកនាំ និងអ្នកធ្វើការអនុញ្ញាតឱ្យពួកទទឹងនឹងព្រះគ្រីស្ទធ្វើអ្វីតាមតែចិត្តចង់នៅក្នុងពួកជំនុំ និងរំខានដល់កិច្ចការរបស់ពួកជំនុំ ពួកគេគឺជាអ្នកដឹកនាំក្លែងក្លាយ និងអ្នកធ្វើការក្លែងក្លាយហើយ។ ទោះបីជាពួកទទឹងនឹងព្រះគ្រីស្ទ និងមនុស្សអាក្រក់ផ្សព្វផ្សាយសេចក្ដីខុសឆ្គងយ៉ាងណា ទោះបីជាមនុស្សច្រើនប៉ុនណាត្រូវបានបំភាន់ដូច្នេះ ទោះបីជាពួកគេវាយប្រហារ និងបដិសេធបុគ្គលវិជ្ជមានយ៉ាងណា ហើយទោះបីជារាស្ដ្រ​រើស​តាំង​របស់​ព្រះ​ជា​ម្ចាស់ជាច្រើននាក់ដែលពួកគេធ្វើបាបយ៉ាងណាក៏ដោយ ក៏អ្នកដឹកនាំក្លែងក្លាយព្រងើយកន្តើយ និងធ្វើមិនដឹងមិនឮដែរ ដរាបណាពួកគេអាចការពារខ្លួនឯងបាន នោះគឺមិនអីទេសម្រាប់ពួកគេ។ ទាំងនេះគឺជាការបង្ហាញចេញចម្បងរបស់អ្នកដឹកនាំក្លែងក្លាយ។ មិនថាពួកទទឹងនឹងព្រះគ្រីស្ទនិយាយអ្វី ឬធ្វើអ្វីក៏ដោយ អ្នកដឹកនាំក្លែងក្លាយមិនបានលាតត្រដាង វែកញែក ឬដាក់កំហិតពួកគេទេ ដើម្បីឱ្យបងប្អូនប្រុសស្រីអាចញែកដឹង និងបដិសេធពួកនោះបាន។ ផ្ទុយទៅវិញ ពួកគេចិញ្ចឹមបីបាច់ពួកទទឹងនឹងព្រះគ្រីស្ទដូចជាសត្វចិញ្ចឹមរបស់ពួកគេ បម្រើ និងការពារពួកវាដូចជាឥស្សរជន ផ្ដល់ភ្លើងខៀវឱ្យពួកនោះ និងបង្កើតឱកាសផ្សេងៗឱ្យពួកនោះបញ្ចេញសមត្ថភាព។ តើផលប្រយោជន៍របស់អ្នកណាដែលត្រូវបានលះបង់ ខណៈពេលដែលពួកគេបណ្ដោយឱ្យពួកទទឹងនឹងព្រះគ្រីស្ទរីករាយនឹងសេរីភាពរបស់ពួកគេយ៉ាងពេញលេញនោះ? (ផលប្រយោជន៍របស់រាស្ដ្រ​រើស​តាំង​របស់​ព្រះ​ជា​ម្ចាស់។) អ្នកដឹកនាំក្លែងក្លាយមិនត្រឹមតែបរាជ័យក្នុងការការពាររាស្ដ្រ​រើស​តាំង​របស់​ព្រះ​ជា​ម្ចាស់ប៉ុណ្ណោះទេ ប៉ុន្តែពួកគេថែមទាំងអនុញ្ញាតឱ្យពួកទទឹងនឹងព្រះគ្រីស្ទគ្រប់គ្រងនៅក្នុងពួកជំនុំ ធ្វើឱ្យបងប្អូនប្រុសស្រីបម្រើពួកទទឹងនឹងព្រះគ្រីស្ទដូចជាគោនិងសេះ ដូចជាទាសករ ធ្វើឱ្យពួកគេធ្វើតាមបញ្ជារបស់ពួកទទឹងនឹងព្រះគ្រីស្ទ ទទួលយកពាក្យសម្ដី គំនិត និងទស្សនៈខុសឆ្គងរបស់ពួកនោះ ទទួលយកការត្រួតត្រារបស់ពួកនោះ ហើយថែមទាំងទទួលយកការធ្វើបាបយ៉ាងធ្ងន់ធ្ងរដែលពួកនោះធ្វើទៀតផង ។ល។ នេះគឺជាកិច្ចការដែលអ្នកដឹកនាំក្លែងក្លាយបំពេញ។ តើពួកគេកំពុងបញ្ឈប់ពួកទទឹងនឹងព្រះគ្រីស្ទឱ្យអស់ពីសមត្ថភាពមិនឱ្យធ្វើបាបយ៉ាងធ្ងន់ធ្ងរដល់រាស្ដ្រ​រើស​តាំង​របស់​ព្រះ​ជា​ម្ចាស់ដែរឬទេ? តើពួកគេបានបំពេញការទទួលខុសត្រូវរបស់អ្នកដឹកនាំ និងអ្នកធ្វើការហើយឬនៅ? តើពួកគេបានបំពេញកិច្ចការការពាររាស្ដ្រ​រើស​តាំង​របស់​ព្រះ​ជា​ម្ចាស់ហើយឬនៅ? (នៅទេ។) សរុបមក ទោះបីជាមានហេតុផលអ្វីក៏ដោយ អ្នកដឹកនាំណាដែលផ្ដល់ភ្លើងខៀវឱ្យពួកទទឹងនឹងព្រះគ្រីស្ទធ្វើតាមតែចិត្តចង់ ដោយមិនបានធ្វើកិច្ចការអ្វីសោះ គឺជាអ្នកដឹកនាំក្លែងក្លាយហើយ។ ហេតុអ្វីបានជាខ្ញុំនិយាយថាពួកគេជាអ្នកដឹកនាំក្លែងក្លាយ? ពីព្រោះនៅពេលដែលពួកទទឹងនឹងព្រះគ្រីស្ទបំភាន់ និងត្រួតត្រារាស្ដ្រ​រើស​តាំង​របស់​ព្រះ​ជា​ម្ចាស់ ពួកគេបណ្ដោយឱ្យបងប្អូនប្រុសស្រីរងការធ្វើបាបផ្សេងៗពីពួកទទឹងនឹងព្រះគ្រីស្ទ ដោយមិនបានបំពេញតាមការផ្ទុកផ្ដាក់​ដែលព្រះជាម្ចាស់បានប្រទានដល់ពួកគេឡើយ។ ដំណាក់​របស់​ព្រះជាម្ចាស់បានផ្ទុកផ្ដាក់ចៀមរបស់ព្រះជាម្ចាស់ គឺរាស្ដ្រ​រើស​តាំង​របស់​ព្រះ​ជា​ម្ចាស់ ឱ្យទៅអ្នក ហើយអ្នកមិនបានបំពេញការទទួលខុសត្រូវរបស់អ្នកទេ។ អ្នកមិនស័ក្តិសមនឹងទទួលការផ្ទុកផ្ដាក់​របស់​ព្រះជាម្ចាស់ទេ! ទោះបីជាមានហេតុផលអ្វី ឬមានការដោះសាអ្វីក៏ដោយ ប្រសិនបើក្នុងអំឡុងពេលកាន់តំណែងរបស់អ្នកជាអ្នកដឹកនាំ អ្នកបានដើរតួជាឆ័ត្រការពារដល់ពួកទទឹងនឹងព្រះគ្រីស្ទ បណ្ដាលឱ្យបងប្អូនប្រុសស្រីរងទុក្ខយ៉ាងខ្លាំងពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងររបស់ពួកទទឹងនឹងព្រះគ្រីស្ទ នោះអ្នកគឺជាមនុស្សមានបាបគ្រប់ជំនាន់ហើយ។ ហេតុផលសម្រាប់រឿងនេះគឺ វាមិនមែនថាអ្នកមិនអាចញែកដឹងពីពួកទទឹងនឹងព្រះគ្រីស្ទ ឬមើលធ្លុះដល់សារជាតិរបស់ពួកគេនោះទេ អ្នកដឹងយ៉ាងច្បាស់នៅក្នុងចិត្តរបស់អ្នកថា ពួកទទឹងនឹងព្រះគ្រីស្ទគឺជាពួកសាតាំង និងពួកអារក្ស ប៉ុន្តែអ្នកមិនអនុញ្ញាតឱ្យរាស្ដ្រ​រើស​តាំង​របស់​ព្រះ​ជា​ម្ចាស់លាតត្រដាង និងញែកដឹងពីពួកនោះឡើយ។ ផ្ទុយទៅវិញ អ្នកបណ្ដោយឱ្យបងប្អូនប្រុសស្រីស្ដាប់ ទទួលយក និងស្ដាប់បង្គាប់ពួកនោះ។ នេះគឺផ្ទុយស្រឡះពីសេចក្ដីពិត។ តើនេះមិនធ្វើឱ្យអ្នកក្លាយជាមនុស្សមានបាបគ្រប់ជំនាន់ទេឬ? (មែនហើយ។) អ្នកមិនត្រឹមតែមិនបានការពារអស់អ្នកដែលបំពេញភារកិច្ចរបស់ខ្លួនដោយស្មោះត្រង់ និងដេញតាមសេចក្ដីពិតប៉ុណ្ណោះទេ ប៉ុន្តែអ្នកថែមទាំងបានដំឡើងឋានៈពួកទទឹងនឹងព្រះគ្រីស្ទឱ្យកាន់តំណែងជាអ្នកដឹកនាំ និងអ្នកធ្វើការ ដោយចិញ្ចឹមបីបាច់ពួកនោះដូចជាសត្វចិញ្ចឹម និងធ្វើឱ្យបងប្អូនប្រុសស្រីស្ដាប់បង្គាប់តាមបញ្ជារបស់ពួកនោះទៀតផង។ ដំណាក់​របស់​ព្រះជាម្ចាស់បានផ្ទុកផ្ដាក់រាស្ដ្រ​រើស​តាំង​របស់​ព្រះ​ជា​ម្ចាស់ឱ្យទៅអ្នក មិនមែនដើម្បីឱ្យពួកគេបម្រើជាទាសកររបស់ពួកទទឹងនឹងព្រះគ្រីស្ទ ឬជាទាសកររបស់អ្នកនោះទេ ប៉ុន្តែគឺដើម្បីឱ្យអ្នកដឹកនាំរាស្ដ្រ​រើស​តាំង​របស់​ព្រះ​ជា​ម្ចាស់ប្រយុទ្ធប្រឆាំងនឹងសាតាំង និងពួកទទឹងនឹងព្រះគ្រីស្ទ ហើយញែកដឹង និងបដិសេធពួកទទឹងនឹងព្រះគ្រីស្ទ ហើយដើម្បីធ្វើឱ្យរាស្ដ្រ​រើស​តាំង​របស់​ព្រះ​ជា​ម្ចាស់អាចរស់នៅក្នុងជីវិតពួកជំនុំធម្មតា បំពេញភារកិច្ចរបស់ពួកគេជាធម្មតា ចូលទៅក្នុងតថភាពនៃសេចក្ដីពិត ហើយចុះចូល និងធ្វើបន្ទាល់ថ្វាយព្រះជាម្ចាស់ក្រោមការដឹកនាំរបស់ព្រះជាម្ចាស់។ ប្រសិនបើអ្នកមិនអាចបំពេញសូម្បីតែការទទួលខុសត្រូវនេះ តើអ្នកស័ក្តិសមនឹងត្រូវបានហៅថាមនុស្សដែរឬទេ? ហើយអ្នកនៅតែចង់ការពារពួកទទឹងនឹងព្រះគ្រីស្ទទៀត។ តើពួកទទឹងនឹងព្រះគ្រីស្ទជាបុព្វបុរសរបស់អ្នក ឬជានិមិត្តរូបរបស់អ្នក? ទោះបីជាអ្នកមានទំនាក់ទំនងឈាមជ័រជាមួយពួកគេក៏ដោយ អ្នកគួរតែប្រកាន់ខ្ជាប់នូវគោលការណ៍សេចក្ដីពិត និងដាក់យុត្តិធម៌ឱ្យលើសពីគ្រួសារ។ អ្នកគួរតែមានអារម្មណ៍ថាមានកាតព្វកិច្ចក្នុងការបំពេញការទទួលខុសត្រូវរបស់អ្នកដឹកនាំ និងអ្នកធ្វើការ គឺលាតត្រដាង ញែកដឹងនិងបដិសេធពួកទទឹងនឹងព្រះគ្រីស្ទ ហើយខិតខំអស់ពីសមត្ថភាពរបស់អ្នកដើម្បីការពារបងប្អូនប្រុសស្រីឱ្យដល់កម្រិតអតិបរមា ដើម្បីការពារពួកគេពីការត្រូវពួកទទឹងនឹងព្រះគ្រីស្ទធ្វើបាប។ នេះគឺជាការបំពេញភារកិច្ចរបស់អ្នកដោយស្មោះត្រង់ និងការបំពេញការផ្ទុកផ្ដាក់របស់​ព្រះជាម្ចាស់ ទាល់តែធ្វើបែបនេះ ទើបអ្នកអាចត្រូវបានហៅថាជាអ្នកដឹកនាំ ឬអ្នកធ្វើការដែលត្រូវតាមស្ដង់ដាបាន។ ប្រសិនបើអ្នកបរាជ័យក្នុងការបំពេញការទទួលខុសត្រូវរបស់អ្នកដឹកនាំ និងអ្នកធ្វើការ ហើយស្ម័គ្រចិត្តដើរតួជាឆ័ត្រការពារដល់ពួកទទឹងនឹងព្រះគ្រីស្ទ តើអ្នកអាចជាអ្វីផ្សេងទៀតក្រៅពីមនុស្សមានបាបគ្រប់ជំនាន់ទៅ? នេះជាការបញ្ចប់ការប្រកបគ្នាអំពីអ្នកដឹកនាំក្លែងក្លាយដែលដើរតួជាឆ័ត្រការពារដល់ពួកទទឹងនឹងព្រះគ្រីស្ទ។ ច្បាស់ណាស់ ការដាក់មនុស្សបែបនេះក្នុងចំណោមជួរអ្នកដឹកនាំក្លែងក្លាយ គឺមិនមែនជារឿងអយុត្តិធម៌ទាល់តែសោះ នេះគឺជាការបង្ហាញចេញមួយនៃអ្នកដឹកនាំក្លែងក្លាយដ៏ពិតប្រាកដ។

IV. មិនអើពើ ឬសួរនាំអំពីមនុស្សដែលត្រូវបានពួកទទឹងនឹងព្រះគ្រីស្ទបំភាន់

ពួកអ្នកដឹកនាំក្លែងក្លាយមានការបង្ហាញចេញមួយបែបទៀតដែលរឹតតែគួរឱ្យខឹងសម្បាទៅទៀត។ អ្នកដឹកនាំក្លែងក្លាយមួយចំនួនអាចញែកដឹងអំពីពួកទទឹងនឹងព្រះគ្រីស្ទបានក្នុងកម្រិតខ្លះដែរ ក្នុងអំឡុងពេលប្រាស្រ័យទាក់ទងជាមួយពួកគេ ប៉ុន្តែបរាជ័យក្នុងការដោះស្រាយជាមួយពួកគេភ្លាមៗ។ ពួកគេក៏បរាជ័យក្នុងការលាតត្រដាង និងវែកញែកភ្លាមៗនូវអំពើអាក្រក់ និងសារជាតិរបស់ពួកទទឹងនឹងព្រះគ្រីស្ទ តាមរយៈឥរិយាបថផ្សេងៗគ្នារបស់ពួកគេ ដើម្បីឱ្យបងប្អូនប្រុសស្រីអាចញែកដឹង និងបដិសេធពួកទទឹងនឹងព្រះគ្រីស្ទបាន។ ការណ៍នេះរាប់បានថាជាការមិនបានបំពេញការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការរួចទៅហើយ។ នៅពេលបងប្អូនប្រុសស្រីមួយចំនួនត្រូវបានបំភាន់ ហើយដើរតាមពួកទទឹងនឹងព្រះគ្រីស្ទ ពួកអ្នកដឹកនាំក្លែងក្លាយទាំងនេះនៅតែព្រងើយកន្តើយ ហាក់ដូចជារឿងនេះមិនពាក់ព័ន្ធនឹងពួកគេអ៊ីចឹង។ លើសពីនេះទៅទៀត ពួកគេមិនមានអារម្មណ៍ស្ដីបន្ទោសខ្លួនឯង ឬចោទប្រកាន់ខ្លួនឯងនៅក្នុងចិត្តទាល់តែសោះ។ ពួកគេមិនមានអារម្មណ៍ថា ពួកគេបានធ្វើឱ្យព្រះជាម្ចាស់ ឬបងប្អូនប្រុសស្រីខកចិត្តឡើយ។ ផ្ទុយទៅវិញ ពួកគេតែងតែនិយាយឃ្លា «ដដែលៗ» នេះថា៖ «មនុស្សទាំងនេះត្រូវបានពួកទទឹងនឹងព្រះគ្រីស្ទបំភាន់។ គឺស័ក្តិសមនឹងពួកគេហើយ! នេះជាកំហុសរបស់ពួកគេដែលខ្វះការញែកដឹង។ ទោះបីជាពួកគេមិនបានដើរតាមពួកទទឹងនឹងព្រះគ្រីស្ទក៏ដោយ ក៏ពួកគេនឹងនៅតែជាមុខសញ្ញាសម្រាប់ការបោសសម្អាតចេញដោយដំណាក់របស់ព្រះជាម្ចាស់ដែរ»។ ពួកអ្នកដឹកនាំក្លែងក្លាយទាំងនេះមិនត្រឹមតែគ្មានអារម្មណ៍ស្ដីបន្ទោសខ្លួនឯង ឬមានកំហុស បន្ទាប់ពីបងប្អូនប្រុសស្រីត្រូវបានពួកទទឹងនឹងព្រះគ្រីស្ទបំភាន់ប៉ុណ្ណោះទេ ប៉ុន្តែពួកគេរឹតតែមិនបានឆ្លុះបញ្ចាំងពីខ្លួនឯង ឬប្រែចិត្តទៀតផង។ ផ្ទុយទៅវិញ ពួកគេនិយាយពាក្យសម្ដីដែលគ្មានភាពជាមនុស្សបែបនេះ ដោយអះអាងថាបងប្អូនប្រុសស្រីទាំងនេះស័ក្តិសមនឹងត្រូវបានពួកទទឹងនឹងព្រះគ្រីស្ទបំភាន់។ តើគេអាចមើលឃើញអ្វីខ្លះចេញពីពាក្យពេចន៍ទាំងនេះ? តើមនុស្សទាំងនេះមានភាពជាមនុស្សដែរឬទេ? (មិនមានទេ។) ការដែលពួកគេខ្វះភាពជាមនុស្សគឺជារឿងពិតប្រាកដហើយ។ ដូច្នេះ ហេតុអ្វីបានជាពួកគេនិយាយពាក្យសម្ដីទាំងនេះ? (ដើម្បីគេចវេះពីការទទួលខុសត្រូវ។) ទីមួយ គឺដើម្បីគេចវេះពីការទទួលខុសត្រូវ ដើម្បីបំភាន់ និងធ្វើឱ្យមនុស្សស្ពឹកស្រពន់។ ពួកគេជឿថា៖ «មនុស្សទាំងនោះត្រូវបានពួកទទឹងនឹងព្រះគ្រីស្ទបំភាន់ ដោយសារតែពួកគេខ្វះការញែកដឹង ដែលមិនពាក់ព័ន្ធនឹងខ្ញុំឡើយ។ ពួកគេមិនបានដេញតាមសេចក្ដីពិតទេ ដូច្នេះពួកគេស័ក្តិសមនឹងត្រូវបានបំភាន់ហើយ!» តើ «ស័ក្តិសម» មានន័យដូចម្ដេច? គឺមានន័យថា មនុស្សទាំងនេះគួរតែត្រូវបានពួកទទឹងនឹងព្រះគ្រីស្ទបំភាន់ និងត្រួតត្រា ហើយគួរតែត្រូវបានពួកទទឹងនឹងព្រះគ្រីស្ទធ្វើបាបយ៉ាងធ្ងន់ធ្ងរ មិនថាពួកទទឹងនឹងព្រះគ្រីស្ទប្រព្រឹត្តចំពោះពួកគេបែបណាក៏ដោយ គឺពួកគេស័ក្តិសមនឹងទទួលបានការណ៍នោះ ពួកគេស័ក្តិសមនឹងដើរតាមពួកទទឹងនឹងព្រះគ្រីស្ទ។ អត្ថន័យ​បង្កប់គឺថា មនុស្សទាំងនេះមិនគួរដើរតាមព្រះជាម្ចាស់ទេ ប៉ុន្តែគួរតែដើរតាមពួកទទឹងនឹងព្រះគ្រីស្ទវិញ និងថា ការដើរតាមព្រះជាម្ចាស់គឺជាកំហុសមួយសម្រាប់ពួកគេ ហើយការដែលព្រះជាម្ចាស់បានជ្រើសរើសពួកគេក៏ជាកំហុសមួយដែរ ហើយថា ទោះបីជាពួកគេបានចូលមកក្នុងដំណាក់របស់ព្រះជាម្ចាស់ក៏ដោយ ក៏ការដែលពួកគេត្រូវបានពួកទទឹងនឹងព្រះគ្រីស្ទនាំចេញទៅឆ្ងាយគឺជារឿងដែលជៀសមិនរួច។ តើនេះមិនមែនជាអ្វីដែលពួកអ្នកដឹកនាំក្លែងក្លាយកំពុងបង្កប់ន័យទេឬ? ពួកគេមិនត្រឹមតែនិយាយបង្កាច់បង្ខូចបងប្អូនប្រុសស្រីប៉ុណ្ណោះទេ ប៉ុន្តែពួកគេថែមទាំងប្រមាថព្រះជាម្ចាស់ទៀតផង។ តើមនុស្សបែបនេះមិនគួរឱ្យស្អប់ខ្ពើមទេឬ? (មែនហើយ។) ពួកគេគឺគួរឱ្យស្អប់ខ្ពើមជាទីបំផុត! បន្ថែមពីលើការគេចវេះពីការទទួលខុសត្រូវ ហើយបិទបាំងការពិតនិងសេចក្ដីពិតដែលថាពួកគេមិនបានការពារបងប្អូនប្រុសស្រី ពួកគេថែមទាំងវាយប្រហារបងប្អូនប្រុសស្រីទៀតផង ដោយនិយាយថាមនុស្សទាំងនេះស័ក្តិសមនឹងត្រូវបានពួកទទឹងនឹងព្រះគ្រីស្ទបំភាន់ ហើយថាពួកគេមិនស័ក្តិសមនឹងជឿលើព្រះជាម្ចាស់ និងទទួលបានសេចក្ដីសង្គ្រោះរបស់ព្រះជាម្ចាស់ឡើយ។ សេចក្ដីថ្លែងមួយឃ្លានេះ បានបើកសម្ដែងឱ្យឃើញថា ចរិតលក្ខណៈរបស់ពួកគេគឺថោកទាបដល់កម្រិតណា! ទោះបីជាពួកគេមិនបានរំខាន បំភាន់ ឬគាបសង្កត់បងប្អូនប្រុសស្រីដោយផ្ទាល់ដូចពួកទទឹងនឹងព្រះគ្រីស្ទក៏ដោយ ក៏អាកប្បកិរិយារបស់ពួកគេចំពោះបងប្អូនប្រុសស្រី ចំពោះ ការផ្ទុកផ្ដាក់របស់ព្រះជាម្ចាស់ និងចំពោះហ្វូងចៀមដែលដំណាក់របស់ព្រះជាម្ចាស់បានផ្ទុកផ្ដាក់ដល់ពួកគេ បង្ហាញឱ្យឃើញថា ពួកគេពិតជាគ្មានចិត្តមេត្តា និងឈាមត្រជាក់ដល់កម្រិតណា! គ្មាននរណាម្នាក់ដែលទទួលយកកិច្ចការរបស់ព្រះជាម្ចាស់ធ្វើបានដោយងាយស្រួលនោះទេ វាពាក់ព័ន្ធនឹងការលះបង់ និងការសហការពីអស់អ្នកដែលផ្សាយដំណឹងល្អ។ ការណ៍នេះចំណាយកម្លាំងមនុស្ស និងធនធានជាច្រើនណាស់ ហើយលើសពីនេះទៅទៀត ក៏មានតម្លៃញើសឈាមរបស់ព្រះជាម្ចាស់រួមបញ្ចូលនៅក្នុងនោះផងដែរ។ គឺព្រះជាម្ចាស់ហើយដែលរៀបចំមនុស្ស ព្រឹត្តិការណ៍ របស់ផ្សេងៗ និងមជ្ឈដ្ឋានផ្សេងៗគ្នា ដើម្បីនាំមនុស្សមកចំពោះទ្រង់។ ពួកអ្នកដឹកនាំក្លែងក្លាយមិនបានយកចិត្តទុកដាក់ចំពោះរឿងទាំងអស់នេះទាល់តែសោះ។ មិនថានរណាត្រូវពួកទទឹងនឹងព្រះគ្រីស្ទបំភាន់ទេ ពួកគេច្រានចោលរឿងនេះដោយឃ្លាតែមួយគត់ថា៖ «គឺស័ក្តិសមនឹងពួកគេហើយ!» ក្នុងការធ្វើបែបនេះ ពួកគេបានបណ្ដោយឱ្យកិច្ចការដ៏លំបាករបស់មនុស្សគ្រប់គ្នាដែលពាក់ព័ន្ធ និងតម្លៃញើសឈាមរបស់ព្រះជាម្ចាស់រលាយសូន្យអស់។ តើឃ្លាថា «គឺស័ក្តិសមនឹងពួកគេហើយ» មានន័យដូចម្ដេច? គឺមានន័យថា «តើអ្នកណាប្រាប់អ្នកឱ្យផ្សាយដំណឹងល្អដល់ពួកគេ? ពួកគេមិនស័ក្តិសមនឹងជឿលើព្រះជាម្ចាស់ទេ។ ការផ្សាយដំណឹងល្អដល់ពួកគេគឺជាកំហុសមួយ។ តើអ្នកណាប្រាប់ឱ្យពួកគេដើរតាមពួកទទឹងនឹងព្រះគ្រីស្ទ? ទោះបីជាខ្ញុំមិនបានធ្វើកិច្ចការជាក់ស្ដែងណាមួយក៏ដោយ ក៏ខ្ញុំមិនបានធ្វើឱ្យពួកគេដើរតាមពួកទទឹងនឹងព្រះគ្រីស្ទដែរ។ ពួកគេទទូចចង់ដើរតាមដោយខ្លួនឯង គឺពួកគេស័ក្តិសមនឹងដើរតាមពួកទទឹងនឹងព្រះគ្រីស្ទហើយ!» តើមនុស្សបែបនេះមានភាពជាមនុស្សប្រភេទណាទៅ? តើពួកគេគ្មានចិត្តទាល់តែសោះឬ? ពួកគេគឺជាសត្វឈាមត្រជាក់ អន់ជាងឆ្កែយាមផ្ទះទៅទៀត ហើយពួកគេនៅធ្វើជាអ្នកដឹកនាំទៀតឬ? ពួកគេមិនស័ក្តិសមទេ! អ្នករាល់គ្នាត្រូវតែមានការញែកដឹងថា៖ នៅពេលឃើញថាមនុស្សបែបនេះខ្វះមនសិការ និងវិចារណញ្ញាណ ហើយឈាមត្រជាក់ខ្លាំង អ្នកដាច់ខាតមិនត្រូវជ្រើសរើសពួកគេធ្វើជាពួកអ្នកដឹកនាំឡើយ។ ចូរកុំច្រឡំបល់ឱ្យសោះ! ពួកគេមិនត្រឹមតែបរាជ័យក្នុងការធ្វើអ្វីគ្រប់យ៉ាងដែលអាចធ្វើទៅបានដើម្បីស្ដារការខាតបង់មកវិញ និងស្ដារអស់អ្នកដែលត្រូវបានពួកទទឹងនឹងព្រះគ្រីស្ទបំភាន់ប៉ុណ្ណោះទេ ប៉ុន្តែពួកគេថែមទាំងនិយាយពាក្យសម្ដីដ៏ឃោរឃៅបែបនេះទៀតផង ពួកគេពិតជាព្យាបាទខ្លាំងណាស់! បញ្ហារបស់មនុស្សប្រភេទនេះគឺមានលក្ខណៈធ្ងន់ធ្ងរជាងបញ្ហារបស់អ្នកដឹកនាំក្លែងក្លាយទូទៅទៅទៀត។ ទោះបីជាពួកគេមិនអាចចាត់ទុកថាជាពួកទទឹងនឹងព្រះគ្រីស្ទក៏ដោយ ក៏ដោយផ្អែកលើការបង្ហាញចេញរបស់ពួកគេ វាច្បាស់ណាស់ថាពួកគេគ្មានភាពជាមនុស្ស និងមិនស័ក្តិសមនឹងធ្វើជាអ្នកដឹកនាំ ឬអ្នកធ្វើការឡើយ។ ពួកគេគ្មានអ្វីក្រៅពីជនក្បត់ដ៏អាក្រក់ និងអកតញ្ញូម្នាក់នោះទេ! ពួកគេមិនដឹងថាការផ្ទុកផ្ដាក់របស់ព្រះជាម្ចាស់ជាអ្វីឡើយ ហើយពួកគេក៏គ្មានការដឹងខ្លួនថាពួកគេគួរធ្វើកិច្ចការអ្វីដែរ។ ពួកគេមិនប្រព្រឹត្តចំពោះកិច្ចការនេះដោយមនសិការ និងវិចារណញ្ញាណឡើយ ពួកគេមិនស័ក្តិសមនឹងធ្វើជាអ្នកដឹកនាំនៃរាស្ដ្ររើសតាំងរបស់ព្រះជាម្ចាស់ទេ ហើយក៏មិនស័ក្តិសមនឹងទទួលយកការផ្ទុកផ្ដាក់របស់ព្រះជាម្ចាស់ដែរ។ ជាពិសេស ពួកអ្នកដឹកនាំក្លែងក្លាយគ្មានសេចក្ដីស្រឡាញ់ចំពោះរាស្ដ្ររើសតាំងរបស់ព្រះជាម្ចាស់ឡើយ។ នៅពេលបងប្អូនប្រុសស្រីត្រូវបានបំភាន់ ពួកគេថែមទាំងជាន់ពន្លិចបងប្អូនទាំងនោះបន្ថែមទៀត ដោយនិយាយពាក្យសម្ដីដូចជា «គឺស័ក្តិសមនឹងពួកគេហើយ» ដោយមិនបង្ហាញការអាណិតអាសូរអ្វីបន្តិចសោះឡើយ។ មនុស្សបែបនេះ ប្រសិនបើពួកគេឃើញនរណាម្នាក់ជួបនឹងរឿងអកុសល ឬការលំបាក ពួកគេនឹងមិនជួយទេ តែផ្ទុយទៅវិញ ពួកគេនឹងជាន់ពន្លិចអ្នកនោះបន្ថែមទៀត។ មនសិការរបស់ពួកគេនឹងមិនមានអារម្មណ៍ស្ដីបន្ទោសខ្លួនឯងអ្វីឡើយ ហើយពួកគេនឹងបន្តធ្វើជាអ្នកដឹកនាំតាមរបៀបដែលពួកគេតែងតែធ្វើរហូតមក។ តើនេះមិនមែនជារឿងដែលគ្មានភាពអៀនខ្មាសទេឬ? (មែនហើយ។) កុំថាឡើយប្អូនប្រុសស្រី សូម្បីតែអ្នកគ្មានជំនឿដ៏ល្អម្នាក់ត្រូវបានពួកអារក្សធ្វើបាបយ៉ាងធ្ងន់ធ្ងរក៏ដោយ ក្នុងនាមជាអ្នកជឿលើព្រះជាម្ចាស់ និងជាភាវៈដែលព្រះបានបង្កើត នរណាក៏ដោយដែលមានភាពជាមនុស្សធម្មតាក៏នឹងមានអារម្មណ៍អាណិតអាសូរដែរ ហើយចិត្តរបស់ពួកគេគួរតែមានអារម្មណ៍ឈឺចាប់រឹតតែខ្លាំងជាងនេះទៅទៀត នៅពេលបងប្អូនប្រុសស្រី ដែលជាអស់អ្នកដែលជឿលើព្រះជាម្ចាស់ដោយស្មោះអស់ពីចិត្ត ត្រូវបានពួកទទឹងនឹងព្រះគ្រីស្ទបំភាន់ និងធ្វើបាប។ ពួកអ្នកដឹកនាំក្លែងក្លាយទាំងនេះមិនបានធ្វើកិច្ចការជាក់ស្ដែងណាមួយឡើយ ក្នុងអំឡុងពេលដែលពួកទទឹងនឹងព្រះគ្រីស្ទប្រព្រឹត្តអំពើអាក្រក់ និងធ្វើបាបរាស្ដ្ររើសតាំងរបស់ព្រះជាម្ចាស់។ ពួកគេមិនបានលាតត្រដាង ឬវែកញែកអំពើអាក្រក់ និងសារជាតិរបស់ពួកទទឹងនឹងព្រះគ្រីស្ទឡើយ រឹតតែមិនមានស្មារតីទទួលបន្ទុកក្នុងការជួយបងប្អូនប្រុសស្រីឱ្យទទួលបានការញែកដឹងអំពីពួកទទឹងនឹងព្រះគ្រីស្ទ និងបដិសេធពួកគេចេញពីចិត្តរបស់ខ្លួនទៀតផង។ ពួកគេគ្មានអារម្មណ៍ដឹងពីស្មារតីនៃការទទួលខុសត្រូវចំពោះបញ្ហានេះទេ។ សូម្បីតែនៅពេលមនុស្សមួយចំនួនត្រូវបានពួកទទឹងនឹងព្រះគ្រីស្ទបំភាន់ក៏ដោយ ក៏ពួកគេគ្រាន់តែបោះសម្ដីដ៏ត្រជាក់ និងគ្មានបេះដូងថា «គឺស័ក្តិសមនឹងពួកគេហើយ»។ វាពិតជាគួរឱ្យខឹងសម្បាខ្លាំងណាស់! ដើម្បីគេចវេះពីការទទួលខុសត្រូវ ដើម្បីការពារខ្លួនឯង ដើម្បីបំភាន់និងធ្វើឱ្យមនុស្សកាន់តែច្រើនស្ពឹកស្រពន់ និងដើម្បីជៀសវាងពីការថ្កោលទោសដោយព្រះជាម្ចាស់ ពួកគេនិយាយពាក្យសម្ដីដែលគ្មានភាពជាមនុស្សបែបនេះ។ តើនេះមិនគួរឱ្យស្អប់ខ្ពើមទេឬ? (មែនហើយ) មិនថាអ្នកនិយាយអ្វីក៏ដោយ អ្នកមិនបានបំពេញការទទួលខុសត្រូវរបស់អ្នកទេ ហើយអ្នកមិនបានធ្វើការងាររបស់អ្នកឱ្យបានត្រឹមត្រូវឡើយ ទាំងនេះគឺជាការបង្ហាញចេញរបស់អ្នកដឹកនាំក្លែងក្លាយ អ្នកមិនអាចបដិសេធរឿងទាំងនេះបានទេ ទោះបីជាអ្នកព្យាយាមយ៉ាងណាក៏ដោយ។ អ្នកគឺជាអ្នកដឹកនាំក្លែងក្លាយ។

ពួកអ្នកដឹកនាំក្លែងក្លាយមួយចំនួនមិនត្រឹមតែប្រព្រឹត្តដោយចិត្តត្រជាក់ គ្មានបេះដូង និងគ្មានការទទួលខុសត្រូវ បន្ទាប់ពីបងប្អូនប្រុសស្រីមួយចំនួនត្រូវបានពួកទទឹងនឹងព្រះគ្រីស្ទបំភាន់ ដោយនិយាយថាមនុស្សទាំងនេះស័ក្តិសមនឹងត្រូវបានបំភាន់ប៉ុណ្ណោះទេ ប៉ុន្តែសូម្បីតែនៅពេលដែលការរៀបចំកិច្ចការរបស់ដំណាក់របស់ព្រះជាម្ចាស់តម្រូវឱ្យពួកគេបំពេញការទទួលខុសត្រូវរបស់ខ្លួនក្នុងការស្ដារអស់អ្នកដែលមានភាពជាមនុស្សល្អបង្គួរ និងមានសង្ឃឹមថានឹងត្រូវស្ដារឡើងវិញបានក្នុងចំណោមពួកគេឱ្យបានដល់កម្រិតអតិបរមាក៏ដោយ ក៏ពួកអ្នកដឹកនាំក្លែងក្លាយទាំងនេះនៅតែមិនធ្វើកិច្ចការជាក់ស្ដែងណាមួយដដែល។ សូម្បីតែនៅពេលមនុស្សមួយចំនួនស្នើសុំត្រឡប់មកពួកជំនុំវិញ ក៏ពួកគេនៅតែព្រងើយកន្តើយ និងមិនអើពើ ដោយមិនចាត់ទុកជីវិតរបស់មនុស្សថាជារបស់ដ៏មានតម្លៃបំផុតដែលត្រូវស្រឡាញ់ថ្នាក់ថ្នមឡើយ។ ពួកគេបរាជ័យក្នុងការស្ដារបងប្អូនប្រុសស្រីដែលត្រូវបានបំភាន់ទាំងនោះឱ្យបានដល់កម្រិតអតិបរមា។ ពួកគេមិនអាចបំពេញការទទួលខុសត្រូវនេះបានទេ ហើយពួកគេក៏មិនខិតខំប្រឹងប្រែងធ្វើដូច្នេះដែរ។ ទោះបីជាការរៀបចំកិច្ចការនៃដំណាក់របស់ព្រះជាម្ចាស់ទាមទារម្ដងហើយម្ដងទៀតឱ្យធ្វើកិច្ចការនេះឱ្យបានល្អក៏ដោយ ក៏ពួកអ្នកដឹកនាំក្លែងក្លាយនៅតែមិនរង្គោះរង្គើ មិនចាត់វិធានការ និងមិនធ្វើកិច្ចការអ្វីទាំងអស់។ ជាលទ្ធផល មនុស្សមួយចំនួនដែលត្រូវបានពួកទទឹងនឹងព្រះគ្រីស្ទបំភាន់ ហើយត្រូវបានដាក់ឱ្យនៅដាច់ដោយឡែក ឬត្រូវបានបោសសម្អាតចេញ នៅតែមិនអាចត្រឡប់មកដំណាក់របស់ព្រះជាម្ចាស់វិញបាន ហើយមិនទាន់បានបន្តជីវិតពួកជំនុំធម្មតាឡើងវិញនៅឡើយទេ។ ពិតណាស់ មនុស្សមួយចំនួនពិតជាមិនបំពេញតាមលក្ខខណ្ឌសម្រាប់ការស្ដារឡើងវិញដោយដំណាក់របស់ព្រះជាម្ចាស់ក្នុងទិដ្ឋភាពផ្សេងៗមែន ប៉ុន្តែមានអ្នកផ្សេងទៀតដែលអាចត្រូវស្ដារឡើងវិញបាន។ ប្រសិនបើតាមរយៈការជួយដោយក្ដីស្រឡាញ់ និងការគាំទ្រដោយភាពអត់ធ្មត់ ពួកគេអាចយល់សេចក្ដីពិត ញែកដឹង និងបដិសេធពួកទទឹងនឹងព្រះគ្រីស្ទបាន នោះពួកគេអាចត្រូវបានស្ដារឡើងវិញហើយ។ ក៏ប៉ុន្តែ ដោយសារតែពួកអ្នកដឹកនាំ និងពួកអ្នកធ្វើការមិនបានបំពេញកិច្ចការជាក់ស្ដែង មិនបានអនុវត្តការរៀបចំកិច្ចការនៃដំណាក់របស់ព្រះជាម្ចាស់ និងមិនបានចាត់ទុកជីវិតរបស់មនុស្សទាំងនេះថាជារឿងសំខាន់ អ្នកខ្លះនៅតែត្រូវទុកឱ្យរសាត់អណ្ដែតនៅខាងក្រៅ។ ពួកអ្នកដឹកនាំ និងពួកអ្នកធ្វើការទាំងនេះព្រងើយកន្តើយនឹងការរៀបចំកិច្ចការនៃដំណាក់របស់ព្រះជាម្ចាស់ ដោយប្រើលេសផ្សេងៗ។ ពួកគេថែមទាំងព្រងើយកន្តើយនឹងបងប្អូនប្រុសស្រីទាំងនោះដែលចង់ត្រឡប់មកពួកជំនុំវិញ និងបំពេញតាមលក្ខខណ្ឌរបស់ពួកជំនុំសម្រាប់ការទទួលយកទៀតផង។ ពួកគេបង្កើតលេសគ្រប់សព្វបែបយ៉ាង ដោយនិយាយថាមនុស្សទាំងនេះមានភាពជាមនុស្សអាក្រក់ ប្រឈមនឹងហានិភ័យផ្នែកសន្តិសុខ ចូលចិត្តតែងខ្លួន ចូលចិត្តការសប្បាយខាងសាច់ឈាម ចូលចិត្តឋានៈជាដើម។ ដោយប្រើលេស និងហេតុផលដែលប្រឌិតឡើងទាំងនេះ ពួកគេបដិសេធមិនឱ្យបងប្អូនទាំងនោះត្រឡប់មកពួកជំនុំវិញឡើយ។ មនុស្សទាំងនេះត្រូវបានពួកទទឹងនឹងព្រះគ្រីស្ទបំភាន់ និងត្រួតត្រា ប៉ុន្តែការបាត់បង់ពួកគេមិនមែនជាកង្វល់របស់ពួកអ្នកដឹកនាំក្លែងក្លាយឡើយ។ ពួកគេគ្មានស្មារតីនៃការទទួលខុសត្រូវ ឬគ្មានមនសិការអ្វីទាំងអស់។ ប្រហែលជាពួកគេគិតថាការស្ដារមនុស្សទាំងនេះឡើងវិញគឺពិបាក ឬគ្រោះថ្នាក់ ឬប្រហែលជាពួកគេគ្មានឆន្ទៈ និងមិនយល់ស្របក្នុងចិត្ត។ ទោះក្នុងករណីណាក៏ដោយ ដោយសារហេតុផលផ្សេងៗ ពួកគេមិនបានអនុវត្តការរៀបចំកិច្ចការនៃដំណាក់របស់ព្រះជាម្ចាស់ដែលបានរៀបរាប់ខាងលើនេះទាល់តែសោះ។ ទាំងនេះគឺជាការបង្ហាញចេញរបស់ពួកអ្នកដឹកនាំក្លែងក្លាយបែបនេះ។ ពួកគេមិនត្រឹមតែបរាជ័យក្នុងការសហការយ៉ាងសកម្ម និងបំពេញការទទួលខុសត្រូវរបស់ខ្លួនទាក់ទងនឹងភារកិច្ចណាមួយដែលព្រះជាម្ចាស់ ឬដំណាក់របស់ព្រះជាម្ចាស់បានប្រគល់ឱ្យប៉ុណ្ណោះទេ ប៉ុន្តែនៅពេលនរណាម្នាក់លាតត្រដាងពីការធ្វេសប្រហែសក្នុងការទទួលខុសត្រូវរបស់ពួកគេ ពួកគេក៏ការពារខ្លួនឯង ដោយនិយាយរឿងរ៉ាវដែលគេចវេះពីការទទួលខុសត្រូវ និងដោះសាឱ្យខ្លួនឯង ដើម្បីបិទបាំងសេចក្ដីពិតនៃការធ្វេសប្រហែសរបស់ពួកគេ។ តើពួកអ្នកដឹកនាំក្លែងក្លាយបែបនេះមិនរឹតតែគួរឱ្យស្អប់ខ្ពើមទេឬ? (មែនហើយ។) សរុបមក ពួកអ្នកដឹកនាំក្លែងក្លាយទាំងនេះក៏ធ្វេសប្រហែសក្នុងការដោះស្រាយជាមួយពួកទទឹងនឹងព្រះគ្រីស្ទដែលធ្វើបាបរាស្ដ្ររើសតាំងរបស់ព្រះជាម្ចាស់យ៉ាងធ្ងន់ធ្ងរដែរ ដោយមិនបានបំពេញកិច្ចការជាក់ស្ដែងអ្វីទាល់តែសោះ។ ពួកគេព្រងើយកន្តើយនឹងសេចក្ដីលម្អិតទាំងអស់នៃកិច្ចការនេះដែលដំណាក់របស់ព្រះជាម្ចាស់បានតម្រូវ។ ពួកគេគ្មានឆន្ទៈស៊ូទ្រាំនឹងការលំបាក ឬលះបង់ទេ ដោយចូលចិត្តតែធ្វើតាមតែអំពើចិត្ត និងប្រព្រឹត្តតាមតែចិត្តចង់របស់ខ្លួន គឺធ្វើបន្តិចបន្តួចបើពួកគេមានអារម្មណ៍ចង់ធ្វើ ហើយមិនធ្វើអ្វីសោះបើពួកគេមិនចង់។ ពួកគេព្រងើយកន្តើយទាំងស្រុងនឹងការរៀបចំកិច្ចការនៃដំណាក់របស់ព្រះជាម្ចាស់ ពួកគេព្រងើយកន្តើយនឹងភារកិច្ច និងការទទួលខុសត្រូវដែលដំណាក់របស់ព្រះជាម្ចាស់បានផ្ទុកផ្ដាក់ដល់ពួកគេ ហើយជាពិសេសពួកគេព្រងើយកន្តើយនឹងព្រះរាជបំណង និងសេចក្ដីតម្រូវរបស់ព្រះជាម្ចាស់។ មនុស្សទាំងនេះគ្មានភាពជាមនុស្ស និងគ្មានមនសិការទេ ពួកគេគឺជាខ្មោចឆៅ។ តើអ្នករាល់គ្នាហ៊ានផ្ទុកផ្ដាក់បញ្ហាដ៏ធំធេងនៃជីវិតរបស់អ្នករាល់គ្នាក្នុងការដេញតាមសេចក្ដីសង្គ្រោះក្នុងការជឿលើព្រះជាម្ចាស់ ឱ្យដល់មនុស្សដែលគ្មានភាពជាមនុស្សដែរឬទេ? (មិនហ៊ានទេ។) ទោះបីជាពួកគេមិនប្រគល់អ្នកទៅឱ្យពួកទទឹងនឹងព្រះគ្រីស្ទក៏ដោយ តើពួកគេនឹងប្រឹងប្រែងឱ្យអស់ពីសមត្ថភាពដើម្បីប្រយុទ្ធប្រឆាំងនឹងពួកទទឹងនឹងព្រះគ្រីស្ទដែរឬទេ នៅពេលដែលពួកគេបំភាន់ និងធ្វើបាបរាស្ដ្ររើសតាំងរបស់ព្រះជាម្ចាស់យ៉ាងធ្ងន់ធ្ងរនោះ? អត់ទេ ពួកគេនឹងមិនប្រឹងប្រែងឡើយ ពីព្រោះមនុស្សបែបនេះគឺជាសត្វឈាមត្រជាក់ដែលគ្មានស្មារតីនៃការទទួលខុសត្រូវនោះទេ។ ពួកគេបម្រើជាពួកអ្នកដឹកនាំដើម្បីតែធានាបាននូវផលប្រយោជន៍សម្រាប់ខ្លួនឯងប៉ុណ្ណោះ។

ពេលខ្លះ ពួកអ្នកដឹកនាំក្លែងក្លាយក៏បង្ហាញកង្វល់ចំពោះបងប្អូនប្រុសស្រីដែរ ពួកគេសួរនាំបងប្អូនថាតើមានត្រូវការអ្វីដែរឬទេ សួរនាំពីសុខទុក្ខរឿងម្ហូបអាហារ និងការស្នាក់នៅជាដើម។ ពួកគេយកចិត្តទុកដាក់ណាស់ នៅពេលនិយាយដល់បញ្ហាដែលទាក់ទងនឹងជីវិតប្រចាំថ្ងៃ ប៉ុន្តែនៅពេលនិយាយដល់បញ្ហាដែលពាក់ព័ន្ធនឹងការផ្ទុកផ្ដាក់របស់ព្រះជាម្ចាស់ ពាក់ព័ន្ធនឹងជីវិត ឬការស្លាប់របស់បងប្អូនប្រុសស្រី និងគោលការណ៍សេចក្ដីពិត ពួកគេនៅតែព្រងើយកន្តើយ ហើយមិនធ្វើអ្វីទាំងអស់ មិនថានរណាស្នើសុំពួកគេក៏ដោយ។ ពួកគេខ្វល់ខ្វាយតែពីសេចក្ដីសប្បាយខាងសាច់ឈាមរបស់មនុស្ស ម្ហូបអាហារ សម្លៀកបំពាក់ ទីជម្រក ការធ្វើដំណើរ ឬផលប្រយោជន៍ខាងសម្ភារៈប៉ុណ្ណោះ ហើយពួកគេចាត់ចែងតែបញ្ហាបែបនេះទេ។ មនុស្សមួយចំនួននិយាយថា៖ «ពាក្យពេចន៍របស់អ្នកមានភាពផ្ទុយគ្នា។ តើអ្នកមិនបាននិយាយថាពួកគេឈាមត្រជាក់ទេឬ?» តើមនុស្សឈាមត្រជាក់នឹងមានឆន្ទៈធ្វើរឿងទាំងនេះដើម្បីអ្នកដទៃដែរឬទេ? (មិនមានទេ។) តាមពិតទៅ មនុស្សឈាមត្រជាក់មួយចំនួនពិតជានឹងធ្វើរឿងទាំងនេះមែន ហើយមានហេតុផលពីរចំពោះរឿងនេះ។ ហេតុផលមួយគឺថា ខណៈពេលដែលពួកគេកំពុងធ្វើរឿងផ្សេងៗដើម្បីមនុស្សគ្រប់គ្នា ពួកគេក៏កំពុងធ្វើរឿងផ្សេងៗដើម្បីខ្លួនឯងដែរ ហើយពួកគេបានផលប្រយោជន៍ពីរឿងនេះ។ ប្រសិនបើពួកគេមិនអាចទទួលបានផលប្រយោជន៍ណាមួយពីការធ្វើអ្វីមួយទេ ចាំមើលថាតើពួកគេនៅតែធ្វើវាទៀតដែរឬទេ ពួកគេនឹងផ្លាស់ប្ដូរឥរិយាបថភ្លាមៗ ហើយឈប់ធ្វើ។ លើសពីនេះទៅទៀត តើពួកគេប្រើប្រាស់ប្រាក់របស់អ្នកណាដើម្បីធ្វើរឿងទាំងនេះ និងស្វែងរកផលប្រយោជន៍ដើម្បីមនុស្សគ្រប់គ្នា? គឺជាដំណាក់របស់ព្រះជាម្ចាស់ដែលជាអ្នកទទួលបន្ទុកចំណាយ។ ការចិត្តទូលាយជាមួយនឹងធនធាននៃដំណាក់របស់ព្រះជាម្ចាស់ គឺជាជំនាញពិសេសរបស់មនុស្សទាំងនេះ។ តើពួកគេអាចមិនធ្វើរឿងទាំងនេះបានយ៉ាងដូចម្ដេច នៅពេលដែលពួកគេទទួលបានផលប្រយោជន៍ផ្ទាល់ខ្លួននោះ? ខណៈពេលដែលពួកគេកំពុងស្វែងរកផលប្រយោជន៍ដើម្បីមនុស្សគ្រប់គ្នា តាមពិតពួកគេកំពុងធ្វើរឿងផ្សេងៗដើម្បីខ្លួនឯងទេ។ ពួកគេមិនមានចិត្តល្អដល់ថ្នាក់ស្វែងរកផលប្រយោជន៍ដើម្បីប្រយោជន៍របស់អ្នកដទៃនោះទេ! ប្រសិនបើពួកគេពិតជាកំពុងស្វែងរកផលប្រយោជន៍ដើម្បីមនុស្សគ្រប់គ្នាពិតមែន ពួកគេមិនគួរមានចេតនាអាត្មានិយមណាមួយឡើយ ហើយពួកគេគួរតែចាត់ចែងបញ្ហាផ្សេងៗស្របតាមគោលការណ៍នៃដំណាក់របស់ព្រះជាម្ចាស់។ ក៏ប៉ុន្តែ ផ្ទុយទៅវិញ ពួកគេតែងតែស្វែងរកផលប្រយោជន៍ដើម្បីខ្លួនឯងជានិច្ច ហើយពួកគេមិនបានគិតគូរអ្វីបន្តិចសោះឡើយចំពោះការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់។ បន្ថែមពីលើនេះទៅទៀត ពួកគេធ្វើរឿងផ្សេងៗដើម្បីមនុស្សគ្រប់គ្នា ដើម្បីឱ្យមនុស្សលើកតម្កើងពួកគេ ហើយនិយាយថា៖ «បុគ្គលនេះស្វែងរកផលប្រយោជន៍ដើម្បីពួកយើង និងខិតខំការពារផលប្រយោជន៍របស់ពួកយើង។ ប្រសិនបើពួកយើងខ្វះខាតអ្វីមួយ ពួកយើងគួរតែសុំឱ្យពួកគេចាត់ចែងវា។ មានពួកគេនៅជាមួយ ពួកយើងនឹងមិនរងការប្រព្រឹត្តមិនល្អណាមួយឡើយ»។ ពួកគេធ្វើរឿងទាំងនេះដើម្បីឱ្យមនុស្សគ្រប់គ្នាអរគុណពួកគេ។ តាមរយៈការប្រព្រឹត្តបែបនេះ ពួកគេទទួលបានទាំងកេរ្តិ៍ឈ្មោះ និងផលប្រយោជន៍ ដូច្នេះហេតុអ្វីបានជាពួកគេមិនធ្វើរឿងទាំងនេះ? ប្រសិនបើពួកគេស្វែងរកផលប្រយោជន៍ដើម្បីមនុស្សគ្រប់គ្នា ប៉ុន្តែគ្មាននរណាម្នាក់ដឹងថាជាស្នាដៃរបស់ពួកគេ ហើយមនុស្សគ្រប់គ្នាអរគុណព្រះជាម្ចាស់ ហើយគ្មាននរណាម្នាក់មានអារម្មណ៍ដឹងគុណចំពោះពួកគេ តើពួកគេនៅតែធ្វើវាទៀតដែរឬទេ? ពួកគេច្បាស់ជានឹងគ្មានអារម្មណ៍ធ្វើដូច្នេះទៀតឡើយ ធាតុពិតរបស់ពួកគេនឹងត្រូវបានលាតត្រដាង។ នៅពេលមនុស្សបែបនេះធ្វើអ្វីមួយ សារជាតិធម្មជាតិរបស់ពួកគេត្រូវបានលាតត្រដាងទាំងស្រុង។ ហេតុដូច្នេះហើយ នៅពេលពួកទទឹងនឹងព្រះគ្រីស្ទរំខានពួកជំនុំ ពួកគេពិតជានឹងមិនធ្វើកិច្ចការជាក់ស្ដែងណាមួយដើម្បីការពាររាស្ដ្ររើសតាំងរបស់ព្រះជាម្ចាស់ឡើយ។

អម្បាញ់មិញនេះ យើងបានប្រកបគ្នាថា បន្ទាប់ពីរាស្ដ្ររើសតាំងរបស់ព្រះជាម្ចាស់រងការបំភាន់ ការត្រួតត្រា និងការធ្វើបាបពីពួកទទឹងនឹងព្រះគ្រីស្ទហើយ ពួកអ្នកដឹកនាំក្លែងក្លាយនៅតែបិទភ្នែកធ្វើមិនដឹងមិនឮចំពោះរឿងនេះ។ ពួកគេមិនបានគិតរកមធ្យោបាយណាមួយដើម្បីស្ដាររាស្ដ្ររើសតាំងរបស់ព្រះជាម្ចាស់ឡើងវិញទេ ហើយពួកគេក៏មិនបំពេញកាតព្វកិច្ច និងការទទួលខុសត្រូវរបស់ខ្លួនដែរ។ ពួកគេគិតតែពីអារម្មណ៍ ទឹកចិត្ត និងផលប្រយោជន៍ផ្ទាល់ខ្លួនរបស់ពួកគេប៉ុណ្ណោះ។ ពួកគេមិនបំពេញការទទួលខុសត្រូវរបស់ខ្លួន ហើយពួកគេមិនទទួលខុសត្រូវចំពោះខ្លួនឯងឡើយ ផ្ទុយទៅវិញ ពួកគេគេចវេះ និងគេចចេញពីការទទួលខុសត្រូវទាំងនោះ។ ហើយពួកគេថែមទាំងផ្ដល់ការជំនុំជម្រះលើរាស្ដ្ររើសតាំងរបស់ព្រះជាម្ចាស់ទៀតផង បន្ទាប់ពីបងប្អូនទាំងនោះត្រូវបានពួកទទឹងនឹងព្រះគ្រីស្ទបំភាន់ និងត្រួតត្រា ដោយនិយាយថាបងប្អូនទាំងនោះមិនជឿលើព្រះជាម្ចាស់ដោយស្មោះអស់ពីចិត្តទេ ដើម្បីគេចវេះពីការទទួលខុសត្រូវរបស់ខ្លួន ដោយគ្មានអារម្មណ៍ស្ដីបន្ទោសរបស់មនសិការអ្វីទាំងអស់។ ពួកអ្នកដឹកនាំក្លែងក្លាយទាំងនេះគឺគួរឱ្យស្អប់ខ្ពើមបំផុត។ ការបង្ហាញចេញប្រភេទផ្សេងៗរបស់ពួកអ្នកដឹកនាំក្លែងក្លាយដែលយើងបានពិភាក្សាគឺសុទ្ធតែគួរឱ្យខ្ពើមរអើមណាស់ ប៉ុន្តែមនុស្សប្រភេទចុងក្រោយនេះគឺគ្មានភាពជាមនុស្សទាល់តែសោះ។ មនុស្សប្រភេទនេះគឺជាសត្វឈាមត្រជាក់ ជាសត្វតិរច្ឆានក្នុងសម្លៀកបំពាក់មនុស្ស ពួកគេមិនអាចចាត់ទុកថាជាផ្នែកមួយនៃមនុស្សជាតិបានទេ ប៉ុន្តែគួរតែត្រូវបានចាត់ថ្នាក់ក្នុងចំណោមសត្វតិរច្ឆាន។ ហេតុអ្វីបានជាពួកគេមិនបំពេញការទទួលខុសត្រូវរបស់ខ្លួន? ពីព្រោះពួកគេគ្មានភាពជាមនុស្ស គ្មានមនសិការ ឬវិចារណញ្ញាណឡើយ។ ការទទួលខុសត្រូវ កាតព្វកិច្ច សេចក្ដីស្រឡាញ់ ភាពអត់ធ្មត់ ការអាណិតអាសូរ ការការពារបងប្អូនប្រុសស្រី គ្មានរឿងណាមួយក្នុងចំណោមរឿងទាំងនេះស្ថិតនៅក្នុងចិត្តរបស់ពួកគេឡើយ ពួកគេមិនមានលក្ខណៈសម្បត្តិទាំងនេះទេ។ ការមិនមានលក្ខណៈសម្បត្តិទាំងនេះនៅក្នុងភាពជាមនុស្សរបស់ខ្លួនគឺស្មើនឹងការគ្មានភាពជាមនុស្ស។ ទាំងនេះគឺជាការបង្ហាញចេញរបស់អ្នកដឹកនាំក្លែងក្លាយប្រភេទទីបួន។

ទាំងនេះគឺជាការបង្ហាញចេញបួនប្រភេទរបស់ពួកអ្នកដឹកនាំក្លែងក្លាយច្រើនឬតិច ដែលត្រូវតែត្រូវបានលាតត្រដាងនៅក្នុងការទទួលខុសត្រូវទីដប់បីរបស់ពួកអ្នកដឹកនាំ និងពួកអ្នកធ្វើការ។ ពិតណាស់ ក៏មានការបង្ហាញចេញស្រដៀងគ្នាផ្សេងទៀតដែរ ប៉ុន្តែជាមូលដ្ឋាន ប្រភេទទាំងបួននេះអាចតំណាងឱ្យការបង្ហាញចេញផ្សេងៗរបស់អ្នកដឹកនាំក្លែងក្លាយក្នុងការបំពេញកិច្ចការនេះរួចទៅហើយ ក៏ដូចជាសារជាតិមនុស្សជាតិរបស់ពួកគេផងដែរ។ មិនថាយើងបែងចែកការបង្ហាញចេញរបស់ពួកគេជាប៉ុន្មានប្រភេទក៏ដោយ ក៏ការបង្ហាញចេញដ៏លេចធ្លោចំនួនពីររបស់ពួកអ្នកដឹកនាំក្លែងក្លាយអាចនៅតែរកឃើញនៅក្នុងប្រភេទទាំងបួននេះដែរ ទោះក្នុងករណីណាក៏ដោយ៖ មួយគឺការមិនធ្វើកិច្ចការជាក់ស្ដែង និងមួយទៀតគឺការមិនអាចធ្វើកិច្ចការជាក់ស្ដែងបាន។ ទាំងនេះគឺជាការបង្ហាញចេញដ៏លេចធ្លោបំផុតចំនួនពីររបស់ពួកអ្នកដឹកនាំក្លែងក្លាយ។ មិនថាភាពជាមនុស្ស និងគុណសម្បត្តិរបស់ពួកអ្នកដឹកនាំក្លែងក្លាយយ៉ាងណាក៏ដោយ និងមិនថាពួកគេប្រព្រឹត្តចំពោះសេចក្ដីពិតយ៉ាងដូចម្ដេច ក្នុងករណីណាក៏ដោយ ក៏ការបង្ហាញចេញទាំងពីរនេះគឺត្រូវបានបង្កប់នៅក្នុងប្រភេទទាំងបួននេះដែរ។ នេះគឺជាទីបញ្ចប់នៃខ្លឹមសារអំពីការលាតត្រដាងពួកអ្នកដឹកនាំក្លែងក្លាយនៅក្នុងការប្រកបគ្នារបស់យើងនៅថ្ងៃនេះ ស្ដីពីការទទួលខុសត្រូវទីដប់បីរបស់ពួកអ្នកដឹកនាំ និងពួកអ្នកធ្វើការ។

ចំណុចបន្ថែម៖ ការឆ្លើយសំណួរ

តើអ្នករាល់គ្នាមានសំណួរអ្វីទៀតទេ? (ព្រះជាម្ចាស់ ទូលបង្គំចង់ទូលសួរសំណួរមួយ។ នៅពេលចាប់ផ្ដើមការជួបជុំ ព្រះជាម្ចាស់បានមានបន្ទូលសួរពួកទូលបង្គំថាតើអ្វីជាភាពខុសគ្នារវាងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទ និងពួកទទឹងនឹងព្រះគ្រីស្ទពិតប្រាកដ ហើយតើអ្វីជាចរិតលក្ខណៈទូទៅនៃសារជាតិរបស់ពួកទទឹងនឹងព្រះគ្រីស្ទ។ នៅពេលនោះ ពួកទូលបង្គំមានអារម្មណ៍ថាខួរក្បាលរបស់ពួកទូលបង្គំទទេស្អាត ហើយបន្ទាប់ពីសញ្ជឹងគិតមួយសន្ទុះ ពួកទូលបង្គំអាចគិតឃើញតែពាក្យពេចន៍ និងគោលលទ្ធិធម្មតាៗមួយចំនួនប៉ុណ្ណោះ។ ព្រះជាម្ចាស់បានប្រកបគ្នាអំពីសេចក្ដីពិតស្ដីពីការលាតត្រដាងពួកទទឹងនឹងព្រះគ្រីស្ទអស់រយៈពេលជាងមួយឆ្នាំហើយ ប៉ុន្តែពួកទូលបង្គំអាចយល់ដឹង និងអនុវត្តបានតែចំនួនតិចតួចបំផុតនៃសេចក្ដីពិតទាំងនោះប៉ុណ្ណោះ។ ហេតុផលមួយគឺថា ពួកទូលបង្គំមិនបានដាក់ការខិតខំប្រឹងប្រែងលើសេចក្ដីពិតទាំងនេះ ហើយហេតុផលមួយទៀតគឺថា ពួកទូលបង្គំបានជួបប្រទះនឹងពួកទទឹងនឹងព្រះគ្រីស្ទតិចតួចណាស់ ហើយមិនទាន់បានយល់សេចក្ដីពិតទាំងនេះតាមរយៈការមើលឃើញពីរបៀបដែលសេចក្ដីពិតទាំងនោះផ្សារភ្ជាប់ទៅនឹងស្ថានភាពជាក់ស្ដែងនៅឡើយទេ។ ហេតុដូច្នេះហើយ សូម្បីតែឥឡូវនេះ ពួកទូលបង្គំពិតជាមិនមានការចូលទៅក្នុងសេចក្ដីពិតទាំងនេះទេ ពួកទូលបង្គំមិនមានការញែកដឹងច្រើនអំពីពួកទទឹងនឹងព្រះគ្រីស្ទទេ ហើយមានការបង្ហាញចេញជាច្រើននៃនិស្ស័យរបស់ពួកទទឹងនឹងព្រះគ្រីស្ទនៅក្នុងខ្លួន ដែលពួកទូលបង្គំមិនទាន់បានស្គាល់នៅឡើយ។ ទូលបង្គំចង់ទូលសួរថាតើត្រូវដោះស្រាយបញ្ហានេះដោយរបៀបណា។) ចំពោះទិដ្ឋភាពណាមួយនៃសេចក្ដីពិត អ្នកត្រូវតែមានបទពិសោធពិត និងចំណេះដឹងតាមរយៈបទពិសោធខ្លះ ហើយសម្រេចបានការយល់ដឹងដ៏ពិតប្រាកដ ដើម្បីឱ្យព្រះបន្ទូលនៃសេចក្ដីពិតអាចចារឹកនៅក្នុងចិត្តរបស់អ្នកបាន។ ដំណើរការនៃការទទួលបានសេចក្ដីពិតគឺតែងតែបែបនេះជានិច្ច។ អ្វីដែលអ្នកអាចចងចាំបាន គឺជាអ្វីដែលអ្នកទទួលបានតាមរយៈបទពិសោធរបស់អ្នក វាគឺជាការដិតដាមដ៏ជ្រាលជ្រៅបំផុត។ ហេតុដូច្នេះហើយ នៅពេលដែលយើងកំពុងប្រកបគ្នាអំពីប្រធានបទនៃពួកទទឹងនឹងព្រះគ្រីស្ទនៅថ្ងៃនេះ ខ្ញុំបានឱ្យអ្នករាល់គ្នារំឭកខ្លឹមសារនេះឡើងវិញជាមុនសិន។ អ្នករាល់គ្នាអាចនឹកឃើញខ្លឹមសារខ្លះៗដែរ។ ក្នុងចំណោមរឿងដែលអ្នករាល់គ្នាអាចនឹកឃើញបាន មានខ្លះជាទ្រឹស្ដីសម្រាប់អ្នករាល់គ្នា ប៉ុន្តែជាធម្មតា មានការបង្ហាញចេញខ្លះៗរបស់ពួកទទឹងនឹងព្រះគ្រីស្ទ ដែលអ្នកអាចយកមកផ្គូផ្គងនឹងជីវិតពិតបានច្រើនឬតិច គឺមនុស្សគ្រប់គ្នាត្រូវតែមានបទពិសោធតាមរបៀបនេះ។ ស្ថានភាពធម្មតាសម្រាប់មនុស្សគឺថា មិនថាពួកគេហាក់ដូចជាយល់ច្បាស់ប៉ុនណាក៏ដោយ នៅពេលកំពុងស្ដាប់ការទេសនា ពួកគេគ្រាន់តែយល់ដឹងតាមទ្រឹស្ដី និងតាមគោលលទ្ធិប៉ុណ្ណោះ ហើយពួកគេមិនមានចំណេះដឹងអំពីសេចក្ដីពិតទេ។ តើនៅពេលណាទើបមនុស្សម្នាក់អាចយល់សេចក្ដីពិតបាន? គឺនៅពេលដែលមនុស្សម្នាក់បានឆ្លងកាត់បទពិសោធរឿងទាំងនេះរួច ទើបពួកគេអាចមានចំណេះដឹងជាក់ស្ដែងខ្លះបាន។ បើគ្មានបទពិសោធពីស្ថានភាពជាក់ស្ដែងទេ គ្មាននរណាម្នាក់អាចទទួលបានចំណេះដឹងឡើយ។ ដូច្នេះហើយ នៅពេលដែលយើងកំពុងប្រកបគ្នាអំពីប្រធានបទនៃពួកទទឹងនឹងព្រះគ្រីស្ទនៅថ្ងៃនេះ វាចាំបាច់ណាស់ក្នុងការរំឭកឡើងវិញត្រួសៗ និងផ្ដល់ការរំឭកខ្លីៗដល់អ្នក។ បន្ទាប់ពីនេះ មិនថាយើងបានប្រកបគ្នាអំពីការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការ ឬការបង្ហាញចេញផ្សេងៗរបស់ពួកអ្នកដឹកនាំក្លែងក្លាយក៏ដោយ ក៏យ៉ាងហោចណាស់វានឹងមិនទទេឡើយពេកសម្រាប់អ្នករាល់គ្នា គឺមានតែប៉ុណ្ណឹងឯង។ ក៏ប៉ុន្តែ អ្នករាល់គ្នានៅតែត្រូវការទទួលបានការប្រឈមនឹងការបង្ហាញចេញផ្សេងៗរបស់ពួកទទឹងនឹងព្រះគ្រីស្ទ។ មនុស្សមួយចំនួននិយាយថា៖ «ប្រសិនបើព្រះជាម្ចាស់មិនបានរៀបចំមនុស្ស ព្រឹត្តិការណ៍ និងរបស់ផ្សេងៗមួយចំនួនទេ តើពួកយើងអាចទទួលបានការប្រឈមនៅឯណា? ពួកយើងមិនអាចទៅស្វែងរកពួកទទឹងនឹងព្រះគ្រីស្ទដោយខ្លួនឯងបានទេ មែនទេ?» អ្នកមិនចាំបាច់ទៅស្វែងរកពួកគេទេ។ ដំណោះស្រាយដ៏សាមញ្ញបំផុតគឺថា នៅពេលអ្នកជួបប្រទះនឹងពួកទទឹងនឹងព្រះគ្រីស្ទ ចូរព្យាយាមឱ្យអស់ពីសមត្ថភាពដើម្បីយកពួកគេមកផ្គូផ្គងនឹងព្រះបន្ទូលរបស់ព្រះជាម្ចាស់។ ចូរយកការលាតត្រដាងខាងក្រៅ សេចក្ដីថ្លែង សកម្មភាពនិងនិស្ស័យរបស់ពួកគេ ក៏ដូចជាគំនិត និងទស្សនៈរបស់ពួកគេ ហើយសូម្បីតែរបៀបដែលពួកគេប្រព្រឹត្តខ្លួន និងដោះស្រាយជាមួយលោកិយ របៀបរស់នៅរបស់ពួកគេជាដើម មកផ្គូផ្គង ពោលគឺ ចូរផ្គូផ្គងពួកគេទៅនឹងការបង្ហាញចេញទាំងដប់ប្រាំរបស់ពួកទទឹងនឹងព្រះគ្រីស្ទដែលយើងបានពិភាក្សា។ ចូរផ្គូផ្គងឱ្យបានច្រើនតាមដែលអ្នកអាចធ្វើបាន។ នេះជារបៀបនៃការយល់ដឹងរបស់មនុស្សគឺ៖ ពួកគេមិនអាចនឹកឃើញច្រើនពីការចងចាំបានទេ ពីព្រោះការចងចាំរបស់មនុស្សមានដែនកំណត់។ មនុស្សអាចនិយាយបានយ៉ាងល្អឥតខ្ចោះអំពីរឿងរ៉ាវដែលពួកគេពិតជាទទួលបានតាមរយៈបទពិសោធផ្ទាល់។ មិនថាពួកគេនិយាយច្រើនប៉ុនណាក៏ដោយ វាមិនមែនផ្អែកលើការចងចាំទេ ប៉ុន្តែផ្អែកលើបទពិសោធ និងអ្វីដែលពួកគេបានឆ្លងកាត់។ រឿងដែលពួកគេទទួលបានទាំងនេះគឺនៅជិតបំផុតនឹងសេចក្ដីពិត និងជិតបំផុតនឹងអ្វីដែលជាការពិតជាក់ស្ដែង ទាំងនេះគឺជារឿងរ៉ាវដែលមនុស្សទទួលបានតាមរយៈបទពិសោធ។ ក្រៅពីនោះ រឿងដែលស្របតាមសញ្ញាណ និងការស្រមើស្រមៃរបស់មនុស្ស និងរឿងដែលផ្អែកលើចំណេះដឹង គឺមិនស្របតាមសេចក្ដីពិតទេ មិនថាវាបានគ្របដណ្ដប់ទីតាំងលេចធ្លោនៅក្នុងគំនិតរបស់អ្នកអស់រយៈពេលប៉ុន្មានឆ្នាំ បន្ទាប់ពីវាបានចូលមកក្នុងគំនិតរបស់អ្នកដំបូងក៏ដោយ។ នៅពេលអ្នកយល់សេចក្ដីពិតយ៉ាងពិតប្រាកដ រឿងទាំងនេះនឹងត្រូវបានជម្រុះចោល និងបោះបង់ចោល។ ក៏ប៉ុន្តែ រឿងទាំងឡាយណាដែលនៅជិតនឹងសេចក្ដីពិត និងស្របតាមសេចក្ដីពិត ដែលអ្នកទទួលបានតាមរយៈបទពិសោធ គឺជាអ្វីដែលមានតម្លៃ។ ថាតើអ្នករាល់គ្នាយល់សំណួរដែលខ្ញុំបានសួរថ្ងៃនេះទាំងស្រុងឬអត់ក៏ដោយ ក៏ពិតជាមានផ្នែកមួយនៃប្រធានបទស្ដីពីការញែកដឹងអំពីពួកទទឹងនឹងព្រះគ្រីស្ទ ដែលអ្នករាល់គ្នាអាចយល់បានដែរ ពីព្រោះអ្នករាល់គ្នាទាំងអស់គ្នាបានឆ្លងកាត់បទពិសោធនៃការបំភាន់ និងការរំខានមួយចំនួនពីពួកទទឹងនឹងព្រះគ្រីស្ទ។ ការណ៍នេះបានធ្វើឱ្យអ្នករាល់គ្នាមានការញែកដឹងបន្តិចបន្តួច ហើយនៅពេលអ្នករាល់គ្នាជួបប្រទះនឹងពួកទទឹងនឹងព្រះគ្រីស្ទដែលកំពុងប្រព្រឹត្តអំពើអាក្រក់ និងរំខានដល់កិច្ចការរបស់ពួកជំនុំ សេចក្ដីពិតទាំងនេះអាចមានប្រសិទ្ធភាពសម្រាប់អ្នករាល់គ្នា។ ព្រះបន្ទូលទាំងនេះមានប្រសិទ្ធភាពតែនៅពេលដែលអ្នកជួបប្រទះនឹងមជ្ឈដ្ឋានពិតប៉ុណ្ណោះ។ ប្រសិនបើអ្នកមិនបានឆ្លងកាត់បទពិសោធនៃការបំភាន់របស់ពួកទទឹងនឹងព្រះគ្រីស្ទ ហើយគ្រាន់តែស្រមើស្រមៃពីសកម្មភាពរបស់ពួកគេនៅក្នុងគំនិតរបស់អ្នកទេ នោះគឺឥតប្រយោជន៍ទេ។ មិនថាការស្រមើស្រមៃរបស់អ្នកល្អប៉ុនណាក៏ដោយ វានឹងមិនមានន័យថា អ្នកនឹងអាចដឹងញែកអំពីពួកគេបានឡើយ។ មានតែពេលដែលប្រឈមមុខនឹងមជ្ឈដ្ឋានពិតប៉ុណ្ណោះ ទើបមនុស្សប្រតិកម្មដោយសភាវគតិ ដោយប្រើប្រាស់គំនិត និងទស្សនៈផ្ទាល់ខ្លួនរបស់ពួកគេ ទ្រឹស្ដីមួយចំនួនដែលពួកគេបានប្រឈម និងគោលលទ្ធិ វិធីសាស្រ្ត និងរបៀបមួយចំនួនដែលពួកគេបានរៀន ដើម្បីប្រឈមមុខ និងដោះស្រាយបញ្ហាទាំងនេះ ហើយនៅទីបំផុតធ្វើការជ្រើសរើសផ្សេងៗ។ ប៉ុន្តែមុនពេលមនុស្សបានជួបប្រទះនឹងស្ថានភាពទាំងនេះ វាពិតជាល្អណាស់ទៅហើយ ប្រសិនបើពួកគេមានការយល់ដឹងដ៏បរិសុទ្ធ និងការដិតដាមអំពីទ្រឹស្ដីផ្សេងៗនោះ។ មនុស្សមួយចំនួននិយាយថា៖ «តើការដែលអ្នកនិយាយច្រើនយ៉ាងនេះមានប្រយោជន៍អ្វីទៅ បើពួកយើងមិនទាន់បានជួបប្រទះនឹងពួកទទឹងនឹងព្រះគ្រីស្ទផងនោះ?» វាមានប្រយោជន៍តើ។ តើព្រះបន្ទូលដែលលាតត្រដាងពួកទទឹងនឹងព្រះគ្រីស្ទមិនត្រូវបានបោះពុម្ពនៅក្នុងសៀវភៅទេឬ? តើព្រះបន្ទូលទាំងនោះជារបស់ដែលអ្នកអាចដកពិសោធពេញលេញ និងមើលធ្លុះក្នុងរយៈពេលមួយថ្ងៃឬពីរថ្ងៃបានទេ? មិនអាចទេ។ គោលបំណងនៃការបោះពុម្ពព្រះបន្ទូលទាំងនោះនៅក្នុងសៀវភៅនេះគឺដើម្បីសង្គ្រោះអ្នករាល់គ្នា និងដើម្បីអនុញ្ញាតឱ្យអ្នករាល់គ្នាអានព្រះបន្ទូលទាំងនេះឱ្យបានញឹកញាប់ និងយល់សេចក្ដីពិតទាំងនេះ ក៏ដូចជាដើម្បីអានព្រះបន្ទូលរបស់ព្រះជាម្ចាស់ និងទទួលបានការផ្គត់ផ្គង់ជីវិត នៅពេលអ្នកជួបប្រទះនឹងស្ថានភាពផ្សេងៗនាពេលអនាគត មិនថាវាជាឧប្បត្តិហេតុពាក់ព័ន្ធនឹងពួកទទឹងនឹងព្រះគ្រីស្ទ ការលំបាកក្នុងការផ្លាស់ប្ដូរនិស្ស័យផ្ទាល់ខ្លួនរបស់អ្នក ឬអ្វីផ្សេងទៀតក៏ដោយ។ ព្រះបន្ទូលរបស់ព្រះជាម្ចាស់នៅក្នុងសៀវភៅនេះគឺជាប្រភពសម្រាប់អ្នកដើម្បីដកពិសោធ និងដោះស្រាយបញ្ហាទាំងនេះ ហើយដើម្បីចូលទៅក្នុងទិដ្ឋភាពទាំងនេះនៃសេចក្ដីពិត។ តើអ្នកអាចយល់បានច្រើនប៉ុនណា នៅពេលកំពុងស្ដាប់ការទេសនា គឺមិនមែនតំណាងឱ្យចំនួនតថភាពដែលអ្នកមាននោះទេ។ ប្រសិនបើអ្នកមិនអាចយល់ច្បាស់ ឬចងចាំអ្វីមួយនៅពេលណាមួយ វាមិនមានន័យថាអ្នកនឹងមិនអាចដកពិសោធពីវា ឬមិនអាចយល់ពីវាបាននៅពេលអនាគតនោះទេ។ សរុបមក អ្នករាល់គ្នាត្រូវតែយល់ថា មានតែរឿងដែលមនុស្សទទួលបានតាមរយៈបទពិសោធ និងបានដឹងដោយផ្អែកលើព្រះបន្ទូលរបស់ព្រះជាម្ចាស់ប៉ុណ្ណោះ ដែលទាក់ទងនឹងសេចក្ដីពិត។ រឿងដែលមនុស្សចងចាំ និងរឿងដែលពួកគេយល់នៅក្នុងគំនិតរបស់ពួកគេ គឺភាគច្រើនមិនទាក់ទងនឹងសេចក្ដីពិតទេ វាគ្រាន់តែជាគោលលទ្ធិប៉ុណ្ណោះ។ តើអ្វីដែលសំខាន់បំផុតនៅពេលនិយាយដល់សេចក្ដីពិត? រឿងដែលសំខាន់បំផុតគឺបទពិសោធ និងការចូលទៅក្នុង។ ជាមួយនឹងទិដ្ឋភាពណាមួយនៃសេចក្ដីពិត នៅពេលដែលមនុស្សដកពិសោធពីវាពិតប្រាកដ ការប្រមូលផលចុងក្រោយរបស់ពួកគេគឺជាផលផ្លែនៃសេចក្ដីពិត និងជាផ្លូវសម្រាប់ការរស់រានមានជីវិតរបស់ពួកគេ។ ហេតុដូច្នេះហើយ ការមិនចងចាំគឺមិនមែនជាបញ្ហាទេ។

ប្រសិនបើខ្ញុំបានចាប់ផ្ដើមពិភាក្សាប្រធានបទចម្បងដោយផ្ទាល់នៅពេលចាប់ផ្ដើមការជួបជុំ នោះតើអ្នករាល់គ្នាមិនមែននឹងមិនអាចមានប្រតិកម្មទាន់ពេលទេឬ? ហេតុដូច្នេះហើយ ខ្ញុំចាំបាច់ត្រូវប្រើវិធីសាស្រ្តខ្លះ ហើយសួរអ្នករាល់គ្នាជាមុនសិនថា៖ «តើអ្នករាល់គ្នាចងចាំពីភាពខុសគ្នារវាងមនុស្សដែលមានសារជាតិនៃពួកទទឹងនឹងព្រះគ្រីស្ទ និងមនុស្សដែលមាននិស្ស័យរបស់ពួកទទឹងនឹងព្រះគ្រីស្ទដែរឬទេ?» គោលបំណងរបស់ខ្ញុំក្នុងការសួរសំណួរនេះជាមុន គឺមិនមែនដើម្បីទុកឱ្យអ្នករាល់គ្នាគាំងនិយាយមិនចេញ ឬដើម្បីលាតត្រដាងអ្នករាល់គ្នានោះទេ ប៉ុន្តែគឺដើម្បីផ្ដល់ជាការរំឭកដល់អ្នករាល់គ្នា។ បន្ទាប់មក យើងបានធ្វើការរំឭកឡើងវិញ ហើយមនុស្សមួយចំនួនបាននឹកឃើញបន្តិចម្ដងៗថា៖ «ពួកយើងធ្លាប់បានប្រកបគ្នាពីមុនមក អំពីរបៀបដែលពួកទទឹងនឹងព្រះគ្រីស្ទប្រព្រឹត្តចំពោះសេចក្ដីពិត និងថាតើភាពជាមនុស្សរបស់ពួកទទឹងនឹងព្រះគ្រីស្ទមានលក្ខណៈយ៉ាងដូចម្ដេច»។ ខ្លឹមសារមួយចំនួនស្ដីពីពួកទទឹងនឹងព្រះគ្រីស្ទបានបន្សល់ទុកនូវការដិតដាមដ៏ជ្រាលជ្រៅលើអ្នករាល់គ្នារួចទៅហើយ ខ្លឹមសារនេះកំពុងរង់ចាំឱ្យអ្នកយកទៅប្រើប្រាស់ នៅពេលអ្នកដកពិសោធពីរឿងបែបនេះ ដើម្បីធ្វើជាការណែនាំ និងជាទិសដៅសម្រាប់ការអនុវត្តរបស់អ្នក។ ប៉ុន្តែមានខ្លឹមសាររឹតតែច្រើនទៀតដែលអ្នកគ្មានការដិតដាមទាល់តែសោះ បន្ទាប់ពីអ្នកបានឮវាជាលើកដំបូង។ ខ្លឹមសារនេះក៏ត្រូវការបទពិសោធដែរ។ នៅពេលអ្នកឆ្លងកាត់បទពិសោធទាំងនេះ ហើយបន្ទាប់មកហូប និងផឹក ហើយអានអធិដ្ឋានព្រះបន្ទូលទាំងនេះ អ្នកនឹងទទួលបានរឹតតែច្រើនថែមទៀត។ ថាតើវាជាខ្លឹមសារដែលអ្នកចងចាំឬអត់ក៏ដោយ បន្ទាប់ពីអ្នកឆ្លងកាត់រឿងទាំងនេះ វានឹងលាយឡំចូលគ្នាទាំងអស់។ គោលលទ្ធិដែលអ្នកបានចងចាំនឹងក្លាយទៅជាការយល់ដឹងជាក់ស្ដែងរបស់អ្នក និងជាផលចំណេញរបស់អ្នក បន្ទាប់ពីអ្នកដកពិសោធពីវា។ ចំណែកឯខ្លឹមសារដែលអ្នកគ្មានការដិតដាមវិញ បន្ទាប់ពីដកពិសោធពីវាមួយលើក អ្នកប្រហែលជាអាចមានការដិតដាមខ្លះៗ ប៉ុន្តែវានឹងគ្រាន់តែជាចំណេះដឹងតាមរយៈការយល់ឃើញបន្តិចបន្តួចប៉ុណ្ណោះ។ ចំណេះដឹងតាមរយៈការយល់ឃើញនេះអាចស្ថិតនៅត្រឹមកម្រិតនៃគោលលទ្ធិប៉ុណ្ណោះ។ វានៅរង់ចាំឱ្យអ្នកដកពិសោធពីរឿងស្រដៀងគ្នានេះម្ដងទៀត នៅពេលនោះ វានឹងណែនាំអ្នក ផ្ដល់ទិសដៅដល់អ្នក និងផ្ដល់ឱ្យអ្នកនូវផ្លូវសម្រាប់ការអនុវត្ត។ ការដកពិសោធពីព្រះបន្ទូលរបស់ព្រះជាម្ចាស់ និងការដកពិសោធពីសេចក្ដីពិត គឺជាដំណើរការបែបនេះឯង។ តើវាគួរឱ្យខ្មាសអៀនទេ ដែលអ្នករាល់គ្នាមិនដឹងពីរបៀបឆ្លើយសំណួរដែលខ្ញុំបានសួរនោះ? វាមិនគួរឱ្យខ្មាសអៀនទេ។ ប្រសិនបើអ្នករាល់គ្នាសួរខ្ញុំនូវសំណួរមួយភ្លាមៗដោយមិនបានប្រាប់ទុកជាមុន ខ្ញុំក៏នឹងត្រូវរិះគិតនៅនឹងកន្លែងដែរ ដោយពិចារណាថាតើសំណួរនោះមានន័យដូចម្ដេច និងពាក់ព័ន្ធនឹងទិដ្ឋភាពណាខ្លះនៃសេចក្ដីពិត។ ខួរក្បាល និងគំនិតរបស់មនុស្សដំណើរការបែបនេះឯង គឺវាត្រូវការពេលវេលាដើម្បីមានប្រតិកម្មតប។ ទោះបីជាវាជារឿងដែលអ្នកស៊ាំជាមួយខ្លាំងក៏ដោយ ប្រសិនបើអ្នកមិនបានជួបប្រទះវារយៈពេលជាច្រើនឆ្នាំ អ្នកនឹងនៅតែត្រូវការពេលវេលាដើម្បីមានប្រតិកម្មតប នៅពេលអ្នកស្រាប់តែជួបវាម្តងទៀត។ មិនថាអ្នកបានដកពិសោធពីអ្វីមួយជ្រាលជ្រៅប៉ុណ្ណាក៏ដោយ ប្រសិនបើអ្នកជួបប្រទះវាម្តងទៀតបន្ទាប់ពីរយៈពេលជាច្រើនថ្ងៃ ឬជាច្រើនឆ្នាំ អ្នកនឹងនៅតែត្រូវការពេលវេលាដើម្បីមានប្រតិកម្មតប ដោយមិនបាច់និយាយដល់ថា ការយល់ដឹងរបស់អ្នករាល់គ្នាអំពីប្រធានបទនៃពួកទទឹងនឹងព្រះគ្រីស្ទគឺស្ថិតនៅត្រឹមកម្រិតនៃពាក្យពេចន៍ និងគោលលទ្ធិនោះទេ អ្នកមិនទាន់អាចយកវាទៅផ្គូផ្គងនឹងពួកទទឹងនឹងព្រះគ្រីស្ទដែលអ្នកជួបប្រទះក្នុងជីវិតពិតបាននៅឡើយទេ ហើយអាចនិយាយបានថា ជាមូលដ្ឋានអ្នកនៅតែមិនអាចញែកដឹងអំពីពួកទទឹងនឹងព្រះគ្រីស្ទបានទេ។ ដូច្នេះ សេចក្ដីពិតទាំងនេះកំពុងរង់ចាំឱ្យអ្នករាល់គ្នាដកពិសោធន៍វាដោយជាក់ស្ដែង ទាល់តែពេលនោះទើបអ្នកអាចផ្ទៀងផ្ទាត់ភាពពិត និងភាពត្រឹមត្រូវនៃព្រះបន្ទូលរបស់ព្រះជាម្ចាស់បាន។ ឧទាហរណ៍ យើងធ្លាប់បានប្រកបគ្នាពីមុនមកថា ពួកទទឹងនឹងព្រះគ្រីស្ទគឺរឹងទទឹងមិនព្រមប្រែចិត្ត។ ឧបមាថាអ្នកបានទន្ទេញចាំរឿងនេះ ហើយអ្នកនិយាយថា៖ «ព្រះជាម្ចាស់បានមានបន្ទូលថា ពួកទទឹងនឹងព្រះគ្រីស្ទគឺរឹងទទឹងមិនព្រមប្រែចិត្តឡើយ។ ពួកគេនឹងប្រឆាំងព្រះជាម្ចាស់ និងទាស់ទទឹងនឹងទ្រង់រហូតដល់ទីបំផុត។ ពួកគេមិនទទួលយកសេចក្ដីពិតទេ ហើយពួកគេនឹងមិនព្រមទទួលស្គាល់ថាព្រះបន្ទូលរបស់ព្រះជាម្ចាស់គឺជាសេចក្ដីពិតឡើយ មិនថាក្នុងកាលៈទេសៈណាក៏ដោយ។ ពួកគេមិនពេញចិត្តនឹងសេចក្ដីពិតទេ»។ គឺអ្នកយល់ដឹង ទទួលយក ឬមានការដិតដាមពីសេចក្ដីថ្លែងនេះតាមគោលលទ្ធិប៉ុណ្ណោះ វាគ្រាន់តែជាចំណេះដឹងតាមរយៈការយល់ឃើញបន្តិចបន្តួចប៉ុណ្ណោះ។ នៅក្នុងអនុសម្បជញ្ញៈរបស់អ្នក អ្នកមានអារម្មណ៍ថាសេចក្ដីថ្លែងនេះគឺត្រឹមត្រូវ ប៉ុន្តែតើពាក្យពេចន៍ជាក់លាក់អ្វីខ្លះដែលពួកទទឹងនឹងព្រះគ្រីស្ទនិយាយ និស្ស័យពុករលួយអ្វីខ្លះដែលពួកគេបើកសម្ដែង និងធម្មជាតិអ្វីដែលជំរុញពួកគេជាដើម ដែលផ្គូផ្គង និងទាក់ទងនឹងព្រះបន្ទូលរបស់ព្រះជាម្ចាស់ដែលលាតត្រដាងពួកទទឹងនឹងព្រះគ្រីស្ទនោះ? តើចំណុចណាខ្លះក្នុងចំណោមនោះដែលអាចបង្ហាញថាការលាតត្រដាងរបស់ព្រះជាម្ចាស់គឺជាការពិតជាក់ស្ដែង? ការណ៍នេះតម្រូវឱ្យអ្នកជួបនឹងអ្នកទទឹងនឹងព្រះគ្រីស្ទដោយផ្ទាល់ ឬឮពីអ្នកសង្កេតការណ៍អំពីអំពើ និងពាក្យពេចន៍របស់អ្នកទទឹងនឹងព្រះគ្រីស្ទ ហើយនៅទីបញ្ចប់ អ្នកដឹងថា៖ «ព្រះបន្ទូលរបស់ព្រះជាម្ចាស់គឺពិតជាជាក់ស្ដែងណាស់ ព្រះបន្ទូលទាំងនោះគឺត្រឹមត្រូវទាំងស្រុង។ បុគ្គលនេះត្រូវបានកំណត់លក្ខណៈថាជាអ្នកទទឹងនឹងព្រះគ្រីស្ទជាច្រើនដង និងត្រូវបានដកហូតតំណែងជាច្រើនដង»។ ទោះបីជាពួកគេមិនទាន់ត្រូវបានបណ្ដេញចេញ ឬបោសសម្អាតចេញក៏ដោយ ក៏ការបង្ហាញចេញ និងការលាតត្រដាងរបស់ពួកគេបង្ហាញថា ពួកគេមិនទទួលយកសេចក្ដីពិតទាល់តែសោះ គឺរឹងទទឹងមិនព្រមប្រែចិត្ត ហើយមិនត្រឹមតែមាននិស្ស័យរបស់ពួកទទឹងនឹងព្រះគ្រីស្ទប៉ុណ្ណោះទេ តែថែមទាំងមានសារជាតិធម្មជាតិនៃពួកទទឹងនឹងព្រះគ្រីស្ទទៀតផង ពោលគឺពួកគេពិតជាអ្នកទទឹងនឹងព្រះគ្រីស្ទពិតប្រាកដមែន»។ ហើយនៅថ្ងៃណាមួយ នៅពេលបុគ្គលនេះត្រូវបានបណ្ដេញចេញ អ្នកបញ្ជាក់នៅក្នុងចិត្តរបស់អ្នកថា៖ «ព្រះបន្ទូលរបស់ព្រះជាម្ចាស់គឺពិតជាត្រឹមត្រូវណាស់! មនុស្សដែលមាននិស្ស័យរបស់ពួកទទឹងនឹងព្រះគ្រីស្ទអាចផ្លាស់ប្ដូរបាន ប៉ុន្តែអស់អ្នកដែលមានសារជាតិនៃពួកទទឹងនឹងព្រះគ្រីស្ទនឹងមិនផ្លាស់ប្ដូរឡើយ»។ ព្រះបន្ទូលទាំងនេះចាក់ឫសនៅក្នុងចិត្តរបស់អ្នក។ វាមិនមែនគ្រាន់តែជាការចងចាំ ឬការដិតដាមបន្តិចបន្តួចនោះទេ ហើយក៏មិនមែនគ្រាន់តែជាប្រភេទនៃចំណេះដឹងតាមរយៈការយល់ឃើញដែរ។ ផ្ទុយទៅវិញ អ្នកយល់យ៉ាងជ្រាលជ្រៅ និងទទួលយកព្រះបន្ទូលរបស់ព្រះជាម្ចាស់ថា៖ «អ្នកទទឹងនឹងព្រះគ្រីស្ទនឹងមិនផ្លាស់ប្ដូរឡើយ ពួកគេនឹងទាស់ទទឹងនឹងព្រះជាម្ចាស់រហូតដល់ទីបំផុត។ មិនបាច់ឆ្ងល់ទេថាហេតុអ្វីបានជាព្រះជាម្ចាស់មិនសង្គ្រោះពួកគេ មិនបាច់ឆ្ងល់ទេថាហេតុអ្វីបានជាព្រះជាម្ចាស់មិនធ្វើកិច្ចការលើមនុស្សបែបនេះ។ មិនបាច់ឆ្ងល់ទេថាហេតុអ្វីបានជាពួកគេមិនដែលមានការបំភ្លឺ ឬពន្លឺ នៅពេលបំពេញភារកិច្ចរបស់ខ្លួន ហើយមិនបង្ហាញការរីកចម្រើនអ្វីទាំងអស់ គឺពួកគេប្ដេជ្ញាចិត្តដើរតាមផ្លូវរបស់ខ្លួន។ នេះពិតជាអ្នកទទឹងនឹងព្រះគ្រីស្ទមែន!» នៅពេលអ្នកផ្ទៀងផ្ទាត់ភាពត្រឹមត្រូវនៃព្រះបន្ទូលរបស់ព្រះជាម្ចាស់ អ្នកគិតក្នុងចិត្តខ្លួនឯងថា៖ «ព្រះបន្ទូលរបស់ព្រះជាម្ចាស់គឺពិតជាសេចក្ដីពិតមែន។ ព្រះបន្ទូលទាំងនេះគឺត្រឹមត្រូវណាស់។ អាម៉ែន!» តើការដែលអ្នកនិយាយថា អាម៉ែន មានន័យដូចម្ដេច? វាមានន័យថា តាមរយៈបទពិសោធរបស់អ្នក អ្នកបានយល់ថា ព្រះបន្ទូលរបស់ព្រះជាម្ចាស់គឺជាលក្ខណៈវិនិច្ឆ័យសម្រាប់វាស់វែងរឿងរ៉ាវទាំងអស់ ថាព្រះបន្ទូលរបស់ព្រះជាម្ចាស់គឺជាសេចក្ដីពិត ហើយថាទោះបីជានៅពេលយុគសម័យនេះ និងមនុស្សជាតិនេះកន្លងផុតទៅក៏ដោយ ក៏ព្រះបន្ទូលរបស់ព្រះជាម្ចាស់នឹងមិនកន្លងផុតទៅដែរ។ ហេតុអ្វីបានជាព្រះបន្ទូលទាំងនោះនឹងមិនកន្លងផុតទៅ? ពីព្រោះមិនថានៅពេលណាក៏ដោយ សារជាតិនៃពួកទទឹងនឹងព្រះគ្រីស្ទនឹងមិនផ្លាស់ប្ដូរឡើយ ហើយព្រះបន្ទូលរបស់ព្រះជាម្ចាស់ដែលលាតត្រដាងសារជាតិនៃពួកទទឹងនឹងព្រះគ្រីស្ទក៏នឹងមិនផ្លាស់ប្ដូរដែរ។ ទោះបីជាយុគសម័យនេះនឹងកន្លងផុតទៅ ទោះបីជាមនុស្សជាតិដ៏ពុករលួយនេះនឹងកន្លងផុតទៅក៏ដោយ ក៏ព្រះបន្ទូលរបស់ព្រះជាម្ចាស់ទាំងនេះនឹងនៅតែជាសេចក្ដីពិតនៃការពិតជាក់ស្ដែងជានិច្ច គឺគ្មាននរណាម្នាក់អាចបដិសេធរឿងនេះបានឡើយ។ នេះគឺជាព្រះបន្ទូលរបស់ព្រះជាម្ចាស់! នៅពេលអ្នកមានអារម្មណ៍ថា ព្រះបន្ទូលរបស់ព្រះជាម្ចាស់ត្រូវគ្នា និងផ្គូផ្គងទៅនឹងការពិតជាក់ស្ដែងដែលអ្នកឃើញ និងជួបប្រទះ ហើយចិត្តរបស់អ្នកទទួលបានការបញ្ជាក់ ហើយមិនមែនគ្រាន់តែជាអារម្មណ៍ថាព្រះបន្ទូលរបស់ព្រះជាម្ចាស់ច្បាស់ជាត្រឹមត្រូវ ឬមិនខុសនោះទេ ប៉ុន្តែផ្ទុយទៅវិញ គឺជាការដែលអ្នកបានឃើញ និងបានដកពិសោធពីវាដោយផ្ទាល់ ពេលនោះ អ្នកនឹងនិយាយថា អាម៉ែន ចំពោះព្រះបន្ទូលរបស់ព្រះជាម្ចាស់ដោយឯកឯង។ នៅពេលនោះ ប្រសិនបើខ្ញុំសួរម្ដងទៀតថា៖ «តើអ្វីជាការបង្ហាញចេញរបស់មនុស្សដែលមានសារជាតិនៃពួកទទឹងនឹងព្រះគ្រីស្ទ?» ការយល់ដឹងចេញពីក្នុងចិត្តរបស់អ្នកនឹងចេញមកភ្លាមៗ។ វានឹងមិនមែនគ្រាន់តែមានការដិតដាមមួយ ឃ្លាដែលបានចងចាំមួយ ឬការយល់ដឹងប្រភេទណាមួយ ឬក៏ជាចំណេះដឹងតាមរយៈការយល់ឃើញនោះឡើយ។ អ្នកនឹងនិយាយភ្លាមៗថា៖ «ពួកទទឹងនឹងព្រះគ្រីស្ទពិតជាមិនទទួលយកសេចក្ដីពិតដាច់ខាត ហើយរឹងទទឹងមិនព្រមប្រែចិត្តឡើយ!» ទោះបីជាសេចក្ដីថ្លែងនេះប្រហែលជាមិនមានរចនាសម្ព័ន្ធបែបតក្កវិជ្ជាច្រើនក៏ដោយ ទោះបីជាវាត្រូវបាននិយាយចេញមកកំបុតៗ ហើយដំបូងឡើយមនុស្សនឹងមិនយល់ក៏ដោយ ក៏អ្នកដឹងថាវាមានន័យដូចម្ដេចដែរ ពីព្រោះអ្នកបានដកពិសោធពីវា និងបានឃើញវានឹងភ្នែកផ្ទាល់។ ពួកទទឹងនឹងព្រះគ្រីស្ទគឺពិតជារបស់ដ៏គួរឱ្យស្អប់ខ្ពើមបែបនេះឯង ពួកគេនឹងមិនប្រែចិត្តឡើយ។ ព្រះបន្ទូលទាំងនេះត្រូវការបទពិសោធ អ្នកណាដែលមិនដកពិសោធពីព្រះបន្ទូលទាំងនេះ នឹងមិនទទួលបានអ្វីទាំងអស់។

ថ្ងៃទី២ ខែតុលា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២២)

លើកមុន យើងបានប្រកបគ្នាអំពីទំនួលខុសត្រូវទីដប់បីរបស់អ្នកដឹកនាំ និងអ្នកធ្វើការ៖ «ការពាររាស្ដ្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និងដើម្បីឱ្យពួកគេអាចស្គាល់ពួកទទឹងនឹងព្រះគ្រីស្ទ និងអាចបោះបង់ពួកនោះចេញពីចិត្តបាន»។ ឥឡូវនេះ ចូរយើងរំលឹកឡើងវិញ៖ តើយើងបានប្រកបគ្នាអំពីចំណុចជាក់លាក់អ្វីខ្លះ ដែលទាក់ទងនឹងខ្លឹមសារជាក់លាក់នៃទំនួលខុសត្រូវទីដប់បីរបស់អ្នកដឹកនាំ និងអ្នកធ្វើការ? (យើងបានប្រកបគ្នាអំពីប្រាំចំណុច៖ ការលាតត្រដាង ការលួសកាត់ ការពិនិត្យពិច័យ ការដាក់កំហិត និងការមើលការខុសត្រូវ។) ចំណុចទាំងប្រាំនេះគឺជាកិច្ចការជាក់លាក់ដែលពាក់ព័ន្ធនឹងទំនួលខុសត្រូវនេះរបស់អ្នកដឹកនាំ និងអ្នកធ្វើការ។ ទាំងនេះគឺជាកិច្ចការជាក់លាក់ដែលអ្នកដឹកនាំ និងអ្នកធ្វើការត្រូវអនុវត្តទាក់ទងនឹងពួកទទឹងនឹងព្រះគ្រីស្ទ។ ដូច្នេះ តើអ្នកដឹកនាំក្លែងក្លាយមានការសម្តែងចេញអ្វីខ្លះ ទាក់ទងនឹងកិច្ចការទាំងនេះ? តើលើកមុន យើងក៏បានប្រកបគ្នាអំពីសេចក្ដីលម្អិតខ្លះៗដែរឬទេ? (មែនហើយ។) ការសម្តែងចេញរបស់អ្នកដឹកនាំក្លែងក្លាយ មានដូចតទៅ៖ ទីមួយគឺ ពួកគេខ្លាចធ្វើឱ្យគេអន់ចិត្ត ហើយមិនហ៊ានបោសសម្អាត ឬបណ្ដេញពួកទទឹងនឹងព្រះគ្រីស្ទចេញឡើយ។ ទីពីរគឺ ពួកគេមិនសម្គាល់ពួកទទឹងនឹងព្រះគ្រីស្ទឡើយ។ ទីបីគឺ ពួកគេធ្វើជាខែលការពារឱ្យពួកទទឹងនឹងព្រះគ្រីស្ទ។ ទីបួនគឺ ពួកគេមិនទទួលខុសត្រូវចំពោះរាស្ដ្ររើសតាំងរបស់ព្រះជាម្ចាស់។ តើភាពមិនទទួលខុសត្រូវមានលក្ខណៈបែបណា? នៅពេលប្រឈមមុខនឹងការរំខាន និងការបំភាន់ពីសំណាក់ពួកទទឹងនឹងព្រះគ្រីស្ទ អ្នកដឹកនាំក្លែងក្លាយមិនអាចការពារបងប្អូនប្រុសស្រីបានទេ មិនអាចលាតត្រដាងអំពើអាក្រក់របស់ពួកទទឹងនឹងព្រះគ្រីស្ទ មិនអាចលាតត្រដាងល្បិចកលរបស់សាតាំង និងមិនអាចប្រកបសេចក្ដីពិតដើម្បីជួយឱ្យបងប្អូនប្រុសស្រីសម្គាល់ពួកទទឹងនឹងព្រះគ្រីស្ទបានឡើយ ពោលគឺពួកគេមិនធ្វើកិច្ចការបែបនេះទេ។ បន្ថែមលើនេះ ចំពោះអ្នកដែលមានកម្ពស់នៅស្ទើរ និងខ្វះការសម្គាល់ ដែលត្រូវបានពួកទទឹងនឹងព្រះគ្រីស្ទបំភាន់ ពួកគេមិនត្រឹមតែខកខានមិនបានធ្វើកិច្ចការស្រោចស្រង់ណាមួយប៉ុណ្ណោះទេ ប៉ុន្តែថែមទាំងនិយាយពាក្យគ្មានភាពជាមនុស្ស ដូចជា «ពួកគេសមមុខហើយ» ទៀតផង។ នេះគឺជាការសម្តែងចេញជាក់លាក់នៃភាពមិនទទួលខុសត្រូវ ដែលបញ្ជាក់ថា អ្នកដឹកនាំក្លែងក្លាយគ្មានស្មារតីទទួលបន្ទុកចំពោះកិច្ចការរបស់ពួកជំនុំឡើយ។ ការសម្តែងចេញទាំងនេះ គឺជាសកម្មភាព និងរបៀបធ្វើការជាក់លាក់របស់អ្នកដឹកនាំក្លែងក្លាយ នៅពេលដែលពួកទទឹងនឹងព្រះគ្រីស្ទបំភាន់ និងរំខានរាស្ដ្ររើសតាំងរបស់ព្រះជាម្ចាស់។ ឥរិយាបថជាក់លាក់របស់ពួកគេចំពោះកិច្ចការនេះ គឺភាពមិនទទួលខុសត្រូវ និងគ្មានភក្ដីភាព។ ពួកគេបង្កើតលេសផ្សេងៗ និងប្រើប្រាស់វិធីសាស្ត្រផ្សេងៗដើម្បីបើកដៃឱ្យពួកទទឹងនឹងព្រះគ្រីស្ទ ដោយធ្វើជាខែលការពារឱ្យពួកទទឹងនឹងព្រះគ្រីស្ទ ប៉ុន្តែមិនបានការពារកិច្ចការរបស់ពួកជំនុំ ព្រមទាំងសិទ្ធិ និងផលប្រយោជន៍របស់រាស្ដ្ររើសតាំងរបស់ព្រះជាម្ចាស់នោះទេ។ ប្រសិនបើអ្នកដឹកនាំក្លែងក្លាយអាចដោះស្រាយបញ្ហាទាំងឡាយបានទាន់ពេលវេលា ដូចជាការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរមកលើរាស្ដ្ររើសតាំងរបស់ព្រះជាម្ចាស់ពីសំណាក់ពួកទទឹងនឹងព្រះគ្រីស្ទ ហើយបន្ទាប់មកដាក់កំហិត ដាក់ឱ្យនៅដាច់ដោយឡែក និងបោសសម្អាត ឬបណ្ដេញពួកទទឹងនឹងព្រះគ្រីស្ទចេញ នោះរាស្ដ្ររើសតាំងរបស់ព្រះជាម្ចាស់នឹងទទួលបានការការពារខ្លាំងបំផុត។ ក៏ប៉ុន្តែ ក្នុងនាមជាអ្នកដឹកនាំ ពួកគេគ្មានសមត្ថភាពសម្រាប់កិច្ចការនេះទេ។ តាមទស្សនៈមួយ គេអាចនិយាយបានថា ពួកគេកំពុងលួចលាក់ការពារពួកទទឹងនឹងព្រះគ្រីស្ទ និងកំពុងត្រួសត្រាយផ្លូវឱ្យពួកនោះអាចបន្តបំភាន់ ត្រួតត្រា និងធ្វើបាបយ៉ាងធ្ងន់ធ្ងរមកលើរាស្ដ្ររើសតាំងរបស់ព្រះជាម្ចាស់ ព្រមទាំងរំខានដល់ជីវិតពួកជំនុំ និងការបំពេញភារកិច្ចជាប្រក្រតីរបស់រាស្ដ្ររើសតាំងរបស់ព្រះជាម្ចាស់។ ទាំងនេះគឺជាការសម្តែងចេញផ្សេងៗរបស់អ្នកដឹកនាំក្លែងក្លាយ។

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីមួយ)

បន្ទាប់ពីបានប្រកបគ្នាចប់សព្វគ្រប់អំពីទំនួលខុសត្រូវទីដប់បីរបស់អ្នកដឹកនាំ និងអ្នកធ្វើការរួចហើយ ថ្ងៃនេះ យើងនឹងប្រកបគ្នាអំពីចំណុចទីដប់បួនវិញម្ដង។ ខ្លឹមសារនៃទំនួលខុសត្រូវទីដប់បួន មានលក្ខណៈស្រដៀងគ្នាខ្លះទៅនឹងចំណុចទីដប់បីដែរ។ កិច្ចការជាក់លាក់ដែលអ្នកដឹកនាំ និងអ្នកធ្វើការត្រូវធ្វើនៅក្នុងទំនួលខុសត្រូវទីដប់បួននេះ មិនត្រឹមតែទាក់ទងនឹងពួកទទឹងនឹងព្រះគ្រីស្ទប៉ុណ្ណោះទេ ប៉ុន្តែថែមទាំងពាក់ព័ន្ធនឹងមនុស្សអាក្រក់ផ្សេងៗទៀតផង ដែលធ្វើឱ្យវិសាលភាពរបស់វាកាន់តែធំទូលាយជាងទំនួលខុសត្រូវទីដប់បី។ មុននឹងប្រកបគ្នាអំពីទំនួលខុសត្រូវទីដប់បួន ចូរយើងអានខ្លឹមសាររបស់វាជាមុនសិន។ (ទំនួលខុសត្រូវទីដប់បួនរបស់អ្នកដឹកនាំ និងអ្នកធ្វើការ៖ «ត្រូវស្គាល់មនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ»។) ប្រយោគនេះមិនវែងទេ ប៉ុន្តែនៅពេលនិយាយដល់កិច្ចការជាក់លាក់ដែលអ្នកដឹកនាំ និងអ្នកធ្វើការត្រូវធ្វើ វាមិនសាមញ្ញដូចអ្វីដែលមើលឃើញពីសំបកក្រៅនោះឡើយ។ តើអ្វីទៅជាទំនួលខុសត្រូវរបស់អ្នកដឹកនាំ និងអ្នកធ្វើការដែលបានលើកឡើងនៅក្នុងប្រយោគនេះឱ្យប្រាកដ? តើនរណាគឺជាគោលដៅនៃកិច្ចការដែលអ្នកដឹកនាំ និងអ្នកធ្វើការត្រូវអនុវត្ត? (មនុស្សអាក្រក់ផ្សេងៗ និងពួកទទឹងនឹងព្រះគ្រីស្ទ។) តើកិច្ចការជាក់លាក់ដែលត្រូវធ្វើនោះគឺជាអ្វី? (សម្គាល់ពួកគេឱ្យបានឆាប់។ នៅពេលសម្គាល់ពួកគេហើយ ត្រូវបោសសម្អាត ឬបណ្ដេញពួកគេចេញ។) ត្រូវសម្គាល់ឱ្យបានឆាប់ ដោយកុំបង្អែបង្អង់។ នៅពេលសម្គាល់ឃើញសញ្ញាណាមួយហើយ ត្រូវធ្វើការវិនិច្ឆ័យ និងការកំណត់លក្ខណៈឱ្យបានត្រឹមត្រូវ រួចបន្តចាត់ចែងបុគ្គលដែលពាក់ព័ន្ធ ដោយបោសសម្អាតពួកគេចោល។ តាមពិតទៅ កិច្ចការជាក់លាក់ដែលអ្នកដឹកនាំ និងអ្នកធ្វើការត្រូវធ្វើ មានភារកិច្ចពីរ៖ ការសម្គាល់មនុស្ស និងការដោះស្រាយបញ្ហា។ មើលពីសំបកក្រៅ ហាក់ដូចជាសាមញ្ញបែបនេះ៖ ទីមួយគឺសម្គាល់ បន្ទាប់មកត្រូវរកដំណោះស្រាយ និងវិធានការឱ្យបានឆាប់ ដោយតម្រង់គោលដៅទៅរកមនុស្សអាក្រក់ផ្សេងៗ និងពួកទទឹងនឹងព្រះគ្រីស្ទ ដែលដំណាក់របស់ព្រះជាម្ចាស់តម្រូវឱ្យបោសសម្អាត ឬបណ្ដេញចេញ។ តាមទស្សនៈនេះ វាហាក់ដូចជាងាយស្រួលសម្រាប់អ្នកដឹកនាំ និងអ្នកធ្វើការក្នុងការធ្វើកិច្ចការនេះឱ្យបានល្អ និងបំពេញទំនួលខុសត្រូវនេះ ដោយមិនមានការលំបាកច្រើនឡើយ ពីព្រោះដំណាក់របស់ព្រះជាម្ចាស់ធ្លាប់បានប្រកបគ្នាជាច្រើនអំពីសេចក្ដីលម្អិតនៃការសម្គាល់ និងការបោសសម្អាតមនុស្សប្រភេទផ្សេងៗ ដោយបានមានបន្ទូលជាច្រើនអំពីបញ្ហានេះ។ មើលពីសំបកក្រៅ កិច្ចការដែលពាក់ព័ន្ធនឹងទំនួលខុសត្រូវទីដប់បួន ហាក់ដូចជាស្រដៀងគ្នាខ្លះទៅនឹងខ្លឹមសារជាក់លាក់នៃទំនួលខុសត្រូវទីដប់ពីរនិងទីដប់បី ដែលបានប្រកបគ្នាកាលពីលើកមុន ប៉ុន្តែនៅក្នុងទំនួលខុសត្រូវទីដប់បួន គោលដៅនៃកិច្ចការដែលធ្វើដោយអ្នកដឹកនាំ និងអ្នកធ្វើការ មិនត្រឹមតែជាពួកទទឹងនឹងព្រះគ្រីស្ទប៉ុណ្ណោះទេ ប៉ុន្តែក៏រួមបញ្ចូលទាំងមនុស្សអាក្រក់ផ្សេងៗផងដែរ។ ចំណុចនេះពង្រីកវិសាលភាពគ្របដណ្ដប់លើមនុស្សអាក្រក់ផ្សេងៗ ដែលតម្រូវឱ្យមានការប្រកបគ្នាជាប្រព័ន្ធ និងជាក់លាក់។ ដោយសារមិនពាក់ព័ន្ធនឹងការសម្តែងចេញរបស់មនុស្សអាក្រក់តែមួយប្រភេទ ប៉ុន្តែពាក់ព័ន្ធនឹងមនុស្សអាក្រក់ប្រភេទផ្សេងៗ ដូច្នេះនៅពេលប្រកបគ្នាអំពីទំនួលខុសត្រូវទីដប់បួនរបស់អ្នកដឹកនាំ និងអ្នកធ្វើការ យើងនឹងផ្តោតលើការបញ្ជាក់អំពីគោលដៅនៃកិច្ចការនេះ។ នេះគឺជាទិដ្ឋភាពមួយ។ បន្ថែមលើនេះ មិនថាត្រូវរឹតត្បិត ញែកឱ្យនៅដាច់ដោយឡែក បោសសម្អាត ឬបណ្ដេញពួកគេចេញនោះទេ របៀបដោះស្រាយជាមួយមនុស្សទាំងនេះគឺជាអ្វីដែលយើងនឹងប្រកបគ្នាលម្អិតនៅពេលបន្ទាប់។

អ្វីទៅជាពួកជំនុំ

មុននឹងប្រកបគ្នាអំពីកិច្ចការនេះឱ្យបានលម្អិត ចូរយើងប្រកបគ្នាអំពីប្រធានបទបន្ទាប់បន្សំមួយជាមុនសិន។ ប្រធានបទបន្ទាប់បន្សំនេះ អាចជារឿងដែលគេដឹងទូទៅ ឬអាចជាប្រធានបទមួយដែលអ្នករាល់គ្នាមិនមានការយល់ដឹងជាក់លាក់។ តើប្រធានបទនោះជាអ្វី? គឺ «អ្វីទៅជាពួកជំនុំ?» តើប្រធានបទនេះស្តាប់ទៅយ៉ាងម៉េចដែរ? អ្នកខ្លះអាចនិយាយថា៖ «អ្នកកំពុងប្រកបគ្នាអំពីទំនួលខុសត្រូវរបស់អ្នកដឹកនាំ និងអ្នកធ្វើការ ដូច្នេះចូរប្រកបគ្នាអំពីចំណុចនោះឱ្យបានជាក់លាក់ទៅ។ ហេតុអ្វីចាំបាច់ប្រកបគ្នាថាអ្វីទៅជាពួកជំនុំ? តើវាទាក់ទងនឹងប្រធានបទនេះដែរឬទេ?» មើលពីសំបកក្រៅ វាហាក់ដូចជាមិនពាក់ព័ន្ធគ្នាទេ ហើយអ្នកខ្លះថែមទាំងអាចនិយាយថា៖ «នេះគឺជាប្រធានបទដែលមិនពាក់ព័ន្ធគ្នាទាល់តែសោះ។ ហេតុអ្វីបានជាលើកយកមកប្រកបគ្នា?» មិនថាអ្នករាល់គ្នាគិតយ៉ាងណានោះទេ ចូរទុកគំនិតទាំងនេះមួយអន្លើសិន ហើយពិចារណាថាតើអ្វីទៅជាពួកជំនុំ។ នៅពេលដែលនិយមន័យនៃពាក្យនេះ ពោលគឺពាក្យថា «ពួកជំនុំ» ត្រូវបានប្រកបគ្នាច្បាស់លាស់ហើយ អ្នករាល់គ្នានឹងដឹងថា ហេតុអ្វីបានជាយើងប្រកបគ្នាលើប្រធានបទនេះ។

I. ការយល់ដឹងមួយចំនួនអំពីពួកជំនុំ

ការប្រកបគ្នាអំពីអ្វីទៅជាពួកជំនុំ មានន័យថា ជាការផ្ដល់នូវការពន្យល់ដ៏ច្បាស់លាស់ និងសុក្រឹតត្រឹមត្រូវអំពីពាក្យ «ពួកជំនុំ» ពោលគឺមានន័យថា ជាការបញ្ជាក់ឱ្យដឹងនូវនិយមន័យជាក់លាក់ និងសុក្រឹតត្រឹមត្រូវនៃពាក្យ «ពួកជំនុំ» នោះឯង។ ជាដំបូង អ្នករាល់គ្នាអាចពិភាក្សាថា តើអ្នកយល់ និងដឹងអំពីពាក្យ «ពួកជំនុំ» នេះយ៉ាងដូចម្ដេចខ្លះ។ តើអ្វីទៅជាពួកជំនុំ? ចូរយើងចាប់ផ្ដើមពីការពន្យល់តាមទ្រឹស្ដី ហើយបន្ទាប់មកបន្តចូលទៅកាន់និយមន័យដែលកាន់តែជាក់លាក់ និងជាក់ស្ដែងជាងនេះទៀត។ (តាមការយល់ដឹងរបស់ខ្ញុំ កន្លែងដែលបងប្អូនប្រុសស្រីដែលជឿលើព្រះជាម្ចាស់ដោយស្មោះ និងដេញតាមសេចក្ដីពិត ជួបជុំគ្នាដើម្បីថ្វាយបង្គំព្រះជាម្ចាស់ ត្រូវបានហៅថាជាពួកជំនុំ។) និយមន័យនេះសំដៅលើថា តើពួកជំនុំគឺជាទីកន្លែងបែបណា ពោលគឺជាមូលដ្ឋានអង្គភាពរូបវន្ត និងរូបី។ នេះគឺជានិយមន័យតាមទ្រឹស្ដី។ តើនិយមន័យនេះសុក្រឹតត្រឹមត្រូវដែរឬទេ? តើមានចំណុចមិនសុក្រឹតត្រឹមត្រូវដែរឬទេ? បើនិយាយពីទ្រឹស្ដី និយមន័យនេះអាចទទួលយកបាន។ តើនរណាអាចបន្ថែមទៀតបាន? (ខ្ញុំសុំបន្ថែមបន្តិច។ ដោយសារតែការលេចមក និងកិច្ចការរបស់ព្រះជាម្ចាស់ ព្រមទាំងការដែលទ្រង់សម្ដែងចេញសេចក្ដីពិត ទើបមានមនុស្សមួយក្រុមដែលដើរតាមព្រះជាម្ចាស់ ហើយការប្រមូលផ្ដុំដែលពួកគេបង្កើតឡើងនោះឯង ត្រូវបានហៅថាជាពួកជំនុំ។) និយមន័យនេះពិពណ៌នាថាតើពួកជំនុំគឺជាការប្រមូលផ្ដុំបែបណា។ នេះក៏ជានិយមន័យតាមទ្រឹស្ដីជាផ្លូវការផងដែរ។ (ខ្ញុំសុំបន្ថែមថា ក្រុមមនុស្សនេះមានកិច្ចការរបស់ព្រះវិញ្ញាណបរិសុទ្ធ ហើយនៅពេលពួកគេជួបជុំគ្នា ដើម្បីអានព្រះបន្ទូលរបស់ព្រះជាម្ចាស់ គឺមានការបំភ្លឺពីព្រះវិញ្ញាណបរិសុទ្ធ ហើយពួកគេអាចអនុវត្តសេចក្ដីពិត និងចម្រើនលូតលាស់ក្នុងជីវិត។ ការជួបជុំរបស់មនុស្សបែបនេះហើយ គឺជាពួកជំនុំ។) ការបន្ថែមទៅលើនិយមន័យនៃពួកជំនុំនេះ ពិពណ៌នាថាវាជាការជួបជុំបែបណា ពោលគឺលក្ខខណ្ឌកំណត់សម្រាប់ការជួបជុំនេះ គឺការហូប និងផឹកព្រះបន្ទូលរបស់ព្រះជាម្ចាស់ ការមានកិច្ចការរបស់ព្រះវិញ្ញាណបរិសុទ្ធ និងការចម្រើនលូតលាស់ក្នុងជីវិត។ នេះក៏ជានិយមន័យតាមទ្រឹស្ដីជាផ្លូវការអំពីពួកជំនុំដែរ។ តើមានការបន្ថែមទៀតទេ? (គឺជាក្រុមមនុស្សដែលយកព្រះបន្ទូលរបស់ព្រះជាម្ចាស់ធ្វើជាគោលការណ៍នៃការអនុវត្ត ហើយដែលត្រូវបានគ្រប់គ្រងដោយសេចក្ដីពិត និងព្រះគ្រីស្ទ។ ក្រុមនេះអាចដកបទពិសោធពីកិច្ចការរបស់ព្រះជាម្ចាស់ អាចទទួលយកសេចក្ដីពិត អាចចម្រើនលូតលាស់ក្នុងជីវិត និងអាចទទួលបានសេចក្ដីសង្គ្រោះ។ ក្រុមបែបនេះ ហៅថាជាពួកជំនុំ។) ពាក្យ «ក្រុម» នេះ គឺដូចគ្នានឹង «ការប្រមូលផ្ដុំ» ដែលបានលើកឡើងអម្បាញ់មិញដែរ។ តើមានការបន្ថែមទៀតទេ? ប្រសិនបើអ្នករាល់គ្នាគ្មានអ្វីបន្ថែមទៀតទេ អ្នកអាចរៀបរាប់ឡើងវិញនូវការយល់ដឹងទាំងបួនដែលបានលើកឡើងខាងលើ ពោលគឺអំពីអ្វីដែលអ្នកបានចាត់ទុកជានិយមន័យពិតប្រាកដនៃពួកជំនុំ ចាប់តាំងពីដើមដំបូងនៃជំនឿរបស់អ្នកលើព្រះជាម្ចាស់រហូតមកដល់ពេលនេះ។ ការកំណត់និយមន័យតាមទ្រឹស្ដីគួរតែងាយស្រួល មែនទេ? ឧទាហរណ៍៖ ការប្រមូលផ្ដុំនៃមនុស្សដែលដើរតាម និងថ្វាយបង្គំព្រះជាម្ចាស់ដោយស្មោះ អាចហៅថាជាពួកជំនុំ ឬក្រុមដែលធ្វើតាមបំណងព្រះហឫទ័យរបស់ព្រះជាម្ចាស់ ដេញតាមការចុះចូលចំពោះព្រះជាម្ចាស់ និងថ្វាយបង្គំព្រះជាម្ចាស់ អាចហៅថាជាពួកជំនុំ ឬក្រុមដែលមានកិច្ចការរបស់ព្រះវិញ្ញាណបរិសុទ្ធ មានការណែនាំរបស់ព្រះវិញ្ញាណបរិសុទ្ធ និងមានការគង់នៅរបស់ព្រះជាម្ចាស់ ហើយអាចថ្វាយបង្គំព្រះជាម្ចាស់ អាចហៅថាជាពួកជំនុំ។ តើទាំងនេះមិនមែនជានិយមន័យតាមទ្រឹស្ដីអំពីពួកជំនុំទេឬ? (មែនហើយ។) អ្នករាល់គ្នាសុទ្ធតែយល់ និងដឹងអំពីខ្លឹមសារនៃលក្ខខណ្ឌកំណត់ទាំងនេះនៅក្នុងនិយមន័យនៃពួកជំនុំ មែនទេ? (មែនហើយ។) បើដូច្នេះ ចូរនិយាយឡើងវិញ។ (ពួកជំនុំសំដៅលើការប្រមូលផ្ដុំនៃមនុស្សដែលជឿលើព្រះជាម្ចាស់ដោយស្មោះ និងដើរតាមព្រះគ្រីស្ទ។ ពួកជំនុំពិត មានកិច្ចការរបស់ព្រះវិញ្ញាណបរិសុទ្ធ និងមានការណែនាំរបស់ព្រះជាម្ចាស់ វាត្រូវបានគ្រប់គ្រងដោយព្រះគ្រីស្ទ និងសេចក្ដីពិត ជាកន្លែងដែលអ្នកដើរតាមព្រះជាម្ចាស់ ហូប និងផឹកព្រះបន្ទូលរបស់ព្រះជាម្ចាស់ ដកបទពិសោធអំពីកិច្ចការរបស់ព្រះជាម្ចាស់ និងមានការចូលទៅក្នុងជីវិត។ នេះគឺជាពួកជំនុំពិត។ ពួកជំនុំខុសពីសហគមន៍សាសនា។ ពួកជំនុំមិនប្រព្រឹត្តពិធីសាសនា ឬទម្រង់ខាងក្រៅនៃការថ្វាយបង្គំព្រះជាម្ចាស់ឡើយ។) នេះគឺជាមូលដ្ឋាននៃនិយមន័យតាមទ្រឹស្ដីអំពីពួកជំនុំ។ ឧទាហរណ៍៖ ការកំណត់និយមន័យពួកជំនុំថាជាកន្លែងដែលព្រះជាម្ចាស់បានត្រាស់ឱ្យមនុស្សមកជួបជុំគ្នា ឬការកំណត់និយមន័យពួកជំនុំថាជាការប្រមូលផ្ដុំនៃមនុស្សដែលជឿលើ ដើរតាម ចុះចូល និងថ្វាយបង្គំព្រះជាម្ចាស់ដោយស្មោះ ឬការកំណត់និយមន័យពួកជំនុំថាជាការជួបជុំនៃមនុស្សដែលព្រះជាម្ចាស់បានត្រាស់ហៅមក ។ល។ ការកំណត់ទាំងនេះឆ្លុះបញ្ចាំងពីការយល់ដឹង ឬនិយមន័យជាមូលដ្ឋានមួយចំនួនអំពីពួកជំនុំ ដោយក្រុមអ្នកជឿផ្សេងៗគ្នា។ ចូរយើងកុំពិភាក្សាលម្អិតអំពីរបៀបកំណត់និយមន័យពួកជំនុំយ៉ាងពិតប្រាកដពីសំណាក់សាសនា និងនិកាយផ្សេងៗនោះឡើយ។ សម្រាប់យើងដែលដើរតាមព្រះជាម្ចាស់ តើអ្វីទៅជានិយមន័យនៃពួកជំនុំ? គឺគ្មានអ្វីក្រៅពីក្រុមមនុស្សដែលជឿលើព្រះជាម្ចាស់ដោយស្មោះ មានកិច្ចការរបស់ព្រះវិញ្ញាណបរិសុទ្ធ មានការណែនាំរបស់ព្រះជាម្ចាស់ ហើយអាចហូប និងផឹកព្រះបន្ទូលរបស់ព្រះជាម្ចាស់ ដេញតាមសេចក្ដីពិត ដេញតាមការចុះចូលចំពោះព្រះជាម្ចាស់ និងថ្វាយបង្គំព្រះជាម្ចាស់។ ទោះបីជាត្រូវបានកំណត់និយមន័យថាជាកន្លែង ការប្រមូលផ្ដុំ ការជួបជុំ ក្រុម សហគមន៍ ឬអ្វីផ្សេងទៀតក៏ដោយ ទោះបីជាប្រើប្រាស់ពាក្យសម្គាល់អ្វីក៏ដោយ ក៏លក្ខខណ្ឌកំណត់សម្រាប់និយមន័យនេះ គឺមានចំណុចជាមូលដ្ឋានទាំងនេះឯង។ ផ្អែកតាមតាមការយល់ដឹងជាមូលដ្ឋានរបស់មនុស្សអំពីពួកជំនុំ តាមរយៈលក្ខខណ្ឌដែលអ្នករាល់គ្នាប្រើដើម្បីកំណត់និយមន័យឈ្មោះ «ពួកជំនុំ» គឺច្បាស់ណាស់ថា នៅពេលដែលមនុស្សដើរតាមព្រះជាម្ចាស់ និងយល់សេចក្ដីពិតខ្លះៗហើយ ការយល់ដឹងរបស់ពួកគេអំពីពួកជំនុំ គឺលែងជាសហគមន៍ ឬក្រុមធម្មតាទៀតហើយ។ ផ្ទុយទៅវិញ វាទាក់ទងនឹងការជឿលើព្រះជាម្ចាស់ដោយស្មោះ ការអានព្រះបន្ទូលរបស់ព្រះជាម្ចាស់ ការមានកិច្ចការរបស់ព្រះវិញ្ញាណបរិសុទ្ធ និងការអាចចុះចូល និងថ្វាយបង្គំព្រះជាម្ចាស់ ឬទាក់ទងនឹងទិដ្ឋភាពដែលពាក់ព័ន្ធនឹងការចូលទៅក្នុងជីវិត ការផ្លាស់ប្ដូរនិស្ស័យ ការធ្វើបន្ទាល់ថ្វាយព្រះជាម្ចាស់ និងចំណុចផ្សេងៗទៀត។ បើមើលតាមបែបនេះ បន្ទាប់ពីព្រះជាម្ចាស់បានចាប់ផ្ដើមធ្វើកិច្ចការរបស់ទ្រង់ ឈ្មោះ «ពួកជំនុំ» នៅក្នុងចិត្តរបស់មនុស្សភាគច្រើន ទទួលបាននូវការយល់និងដឹងកាន់តែស៊ីជម្រៅ និងជាក់លាក់ ដែលស្របគ្នាកាន់តែខ្លាំងទៅនឹងព្រះតម្រិះរបស់ព្រះជាម្ចាស់អំពីពួកជំនុំ។ វាលែងជាអ្វីដែលសាមញ្ញដូចជាអគារ សហគមន៍សង្គម នាយកដ្ឋាន ស្ថាប័ន ឬអ្វីផ្សេងទៀតហើយ ផ្ទុយទៅវិញវាទាក់ទងនឹងរឿងរ៉ាវនានាដូចជា ការជឿលើព្រះជាម្ចាស់ ព្រះបន្ទូលរបស់ព្រះជាម្ចាស់ សេចក្ដីពិត និងការថ្វាយបង្គំព្រះជាម្ចាស់។

II. តម្លៃនៃការមានពួកជំនុំ និងកិច្ចការដែលពួកជំនុំធ្វើ

ចំពោះគោលគំនិត និងនិយមន័យជាក់លាក់នៃពួកជំនុំ យើងនឹងមិនប្រញាប់ធ្វើការសន្និដ្ឋាននៅពេលនេះទេ។ បន្ទាប់ពីអ្នករាល់គ្នាមានគោលគំនិតជាមូលដ្ឋានអំពីឈ្មោះ «ពួកជំនុំ» ឬនិយមន័យរបស់វាហើយ តើអ្នករាល់គ្នាយល់ច្បាស់អំពីចំណុចដូចជា តម្លៃនៃអត្ថិភាពរបស់ពួកជំនុំ កិច្ចការដែលកើតចេញពីអត្ថិភាពរបស់ពួកជំនុំ និងតួនាទីដែលពួកជំនុំមាននៅក្នុងចំណោមមនុស្សដែរឬទេ? តើខ្លឹមសារនៃទិដ្ឋភាពទាំងនេះ ទាក់ទងនឹងនិយមន័យនៃពួកជំនុំដែរឬទេ? និយាយឱ្យសាមញ្ញ អ្វីដែលពួកជំនុំធ្វើ គឺជាតម្លៃនៃអត្ថិភាពរបស់ពួកជំនុំ។ ចូរលើកយកផ្ទះមួយខ្នងមកធ្វើជាឧទាហរណ៍ទៅចុះ តើផ្ទះនេះមានគោលបំណងអ្វី? តើវាមានតម្លៃ និងសារៈសំខាន់អ្វីខ្លះសម្រាប់មនុស្សដែលរស់នៅ និងប្រើប្រាស់វា? យ៉ាងហោចណាស់ វាផ្ដល់ជាជម្រកបាំងខ្យល់បាំងភ្លៀង ដែលនេះគឺជាតម្លៃមួយរបស់វា។ តម្លៃមួយទៀតគឺថា នៅពេលដែលអ្នកអស់កម្លាំង និងនឿយហត់ ហើយគ្មានកន្លែងទៅ ផ្ទះគឺជាកន្លែងដែលអ្នកអាចសម្រាក និងស្នាក់នៅដោយក្តីសុខសាន្ត និងស្កប់ស្កល់ក្នុងចិត្ត។ ផ្ទះនេះត្រូវបានហៅថាជាលំនៅឋាន ប៉ុន្តែតើវាមានមុខងារអ្វីសម្រាប់អ្នក? វាផ្ដល់ជាជម្រកបាំងខ្យល់បាំងភ្លៀង ការសម្រាក ការលំហែ ការទទួលបានសេរីភាពជាដើម។ មុខងារ ទាំងនេះគឺជាតម្លៃនៃផ្ទះនេះសម្រាប់អ្នក។ ឥឡូវនេះ ជាថ្មីម្ដងទៀត តើអ្វីទៅជាតួនាទីរបស់ពួកជំនុំ? តើអ្វីទៅជាតម្លៃ និងសារៈសំខាន់នៃការបង្កើត និងអត្ថិភាពរបស់ពួកជំនុំ? និយាយឱ្យសាមញ្ញ តើពួកជំនុំធ្វើអ្វីខ្លះ តើវាមានតួនាទីអ្វី? តើអ្នករាល់គ្នាយល់ច្បាស់អំពីរឿងនេះទេ? តើកិច្ចការជាក់លាក់អ្វី ឬកិច្ចការប្រភេទណាដែលពួកជំនុំគួរធ្វើ ហើយតើវិសាលភាពនៃកិច្ចការនោះត្រូវតែគ្របដណ្តប់លើអ្វីខ្លះ ទើបអាចហៅថាជាពួកជំនុំបាន ទើបកិច្ចការនេះជាអ្វីដែលពួកជំនុំពិតគួរតែធ្វើ? នេះគឺជាខ្លឹមសារជាក់លាក់មួយចំនួនដែលគួរប្រកបគ្នាទាក់ទងនឹងនិយមន័យនៃពួកជំនុំ។ ជាដំបូង តើពួកជំនុំធ្វើកិច្ចការអ្វីឱ្យប្រាកដទៅ? (ជាចម្បង ពួកជំនុំផ្សាយព្រះបន្ទូលរបស់ព្រះជាម្ចាស់ ធ្វើបន្ទាល់អំពីកិច្ចការរបស់ព្រះជាម្ចាស់ និងផ្សាយដំណឹងល្អ ដោយអនុញ្ញាតឱ្យមនុស្សកាន់តែច្រើនចូលមកចំពោះព្រះជាម្ចាស់ និងទទួលយកសេចក្ដីសង្គ្រោះរបស់ទ្រង់។) តើនេះជាកិច្ចការជាក់លាក់ដែរឬទេ? (មែនហើយ។) នេះគឺជាសារៈសំខាន់នៃអត្ថិភាពរបស់ពួកជំនុំ និងជាកិច្ចការជាក់លាក់មួយដែលពួកជំនុំត្រូវធ្វើ ប៉ុន្តែវាមិនមែនជាអ្វីៗទាំងអស់នោះទេ។ ការផ្សាយព្រះបន្ទូលរបស់ព្រះជាម្ចាស់ និងការធ្វើបន្ទាល់អំពីកិច្ចការរបស់ព្រះជាម្ចាស់ គឺជាកិច្ចការជាក់លាក់។ តើនរណាទទួលខុសត្រូវចំពោះកិច្ចការនេះ? គឺក្រុមផ្សាយដំណឹងល្អបច្ចុប្បន្ននេះ។ តើពួកជំនុំធ្វើកិច្ចការអ្វីផ្សេងទៀត? (ការរៀបចំបងប្អូនប្រុសស្រីឱ្យជួបជុំគ្នា ហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាអំពីព្រះបន្ទូលរបស់ព្រះជាម្ចាស់ ដោយធ្វើឱ្យពួកគេអាចយល់សេចក្ដីពិតជាបន្តបន្ទាប់ និងបំពេញភារកិច្ចរបស់ខ្លួនជាប្រក្រតី។) កិច្ចការជាក់លាក់នេះ គឺដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ យល់សេចក្ដីពិត និងបំពេញភារកិច្ចរបស់ខ្លួនជាប្រក្រតី។ ការផ្សាយព្រះបន្ទូលរបស់ព្រះជាម្ចាស់ គឺជាកិច្ចការចម្បង និងសំខាន់របស់ពួកជំនុំ។ ការដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ យល់សេចក្ដីពិត និងបំពេញភារកិច្ចរបស់ខ្លួនជាប្រក្រតី គឺជាកិច្ចការដ៏សំខាន់របស់ពួកជំនុំ។ កិច្ចការនេះតម្រង់ទិសដៅទៅខាងក្នុង។ កិច្ចការទាំងពីរនេះ មួយនៅខាងក្រៅ និងមួយនៅខាងក្នុង គឺជាកិច្ចការដែលកើតចេញពីអត្ថិភាពរបស់ពួកជំនុំ។ គេក៏អាចនិយាយបានថា វាជាកិច្ចការសំខាន់ពីរដែលពួកជំនុំគួរបំពេញ។ តើមានអ្វីផ្សេងទៀតទេ? (កិច្ចការមួយទៀតគឺការដឹកនាំមនុស្សឱ្យដកពិសោធអំពីការជំនុំជម្រះរបស់ព្រះជាម្ចាស់ ដើម្បីត្រូវបានបន្សុទ្ធ និងសម្រេចបានការផ្លាស់ប្ដូរនិស្ស័យ។) នេះគឺជាកិច្ចការខាងក្នុងជាក់លាក់របស់ពួកជំនុំ។ កិច្ចការទាំងអស់នេះដែលអ្នករាល់គ្នាបានលើកឡើង គឺជាកិច្ចការតំណាង។ ការដកបទពិសោធអំពីកិច្ចការរបស់ព្រះជាម្ចាស់ ដូចជាការឆ្លងកាត់មជ្ឈដ្ឋានផ្សេងៗ ការឆ្លងកាត់ការការជំនុំជម្រះ ការវាយផ្ចាល ការលួសកាត់ និងអ្វីៗផ្សេងទៀត ដែលចុងក្រោយសម្រេចបានការផ្លាស់ប្ដូរនិស្ស័យ និងទទួលបានសេចក្ដីសង្គ្រោះ គឺជាកិច្ចការជាក់លាក់មួយ។ នេះគឺជាឥទ្ធិពល និងផលប៉ះពាល់ដែលការបង្កើត និងអត្ថិភាពរបស់ពួកជំនុំមានចំពោះមនុស្ស។ កិច្ចការផ្សាយព្រះបន្ទូលរបស់ព្រះជាម្ចាស់ និងការធ្វើបន្ទាល់ថ្វាយព្រះជាម្ចាស់ មិនត្រឹមតែអនុវត្តដោយក្រុមផ្សាយដំណឹងល្អប៉ុណ្ណោះទេ ប៉ុន្តែក៏សម្រេចបានតាមរយៈអត្ថបទទីបន្ទាល់តាមរយៈបទពិសោធ ទំនុកបរិសុទ្ធ វីដេអូ និងភាពយន្តផ្សេងៗជាដើម ដែលក៏ជាខ្លឹមសារ និងគម្រោងជាក់លាក់ដែលរួមបញ្ចូលនៅក្នុងកិច្ចការផ្សាយព្រះបន្ទូលរបស់ព្រះជាម្ចាស់ផងដែរ។ បន្ថែមលើនេះ មានកិច្ចការដែលទាក់ទងនឹងជីវិតពួកជំនុំគឺ៖ ការហូប និងផឹកព្រះបន្ទូលរបស់ព្រះជាម្ចាស់ដើម្បីយល់សេចក្ដីពិត ការអាចចុះចូលចំពោះព្រះជាម្ចាស់ និងស្គាល់ព្រះជាម្ចាស់ និងការដកបទពិសោធអំពីកិច្ចការរបស់ព្រះជាម្ចាស់ និងមជ្ឈដ្ឋានផ្សេងៗដែលព្រះជាម្ចាស់បានរៀបចំឡើងក្នុងអំឡុងពេលបំពេញភារកិច្ច ដើម្បីសម្រេចបានការផ្លាស់ប្ដូរនិស្ស័យ និងទទួលបានសេចក្ដីសង្គ្រោះ។ ទាំងនេះគឺជាកិច្ចការមួយចំនួនដែលកើតចេញពីមូលដ្ឋាននៃអត្ថិភាពរបស់ពួកជំនុំ បន្ទាប់ពីវាត្រូវបានបង្កើតឡើង។ ក្រៅពីកិច្ចការសំខាន់ៗទាំងនេះ តើមានកិច្ចការបន្ទាប់បន្សំដែរឬទេ? តើកិច្ចការបន្ទាប់បន្សំគឺជាអ្វី? ពួកវាសំដៅលើកិច្ចការចាត់ចែងទូទៅ ឬមិនសំខាន់ ប៉ុន្តែក៏មានផលប្រយោជន៍ខ្លះដែរសម្រាប់រាស្ដ្ររើសតាំងរបស់ព្រះជាម្ចាស់ក្នុងការដេញតាមសេចក្ដីពិត និងការបំពេញភារកិច្ចរបស់ខ្លួន។ កិច្ចការនេះអាចជះឥទ្ធិពលជាវិជ្ជមានដល់ការចម្រើនលូតលាស់ក្នុងជីវិតរបស់មនុស្ស និងការបំផ្លាស់បំប្រែទស្សនៈរបស់ពួកគេលើបញ្ហានានា។ ក្នុងកាលៈទេសៈពិសេស តើកិច្ចការចាត់ចែងទូទៅដែលទាក់ទងនឹងការរស់រានខាងរូបកាយរបស់មនុស្ស ដែលកើតចេញពីកិច្ចការរបស់ពួកជំនុំ រាប់ថាជាកិច្ចការចាំបាច់របស់ពួកជំនុំដែរឬទេ? ឧទាហរណ៍៖ ការធ្វើស្រែចម្ការ ការចិញ្ចឹមសត្វ និងសកម្មភាពផ្សេងទៀតដែលផ្ដល់អាហារចាំបាច់មួយចំនួនសម្រាប់អស់អ្នកដែលកំពុងបំពេញភារកិច្ច តើទាំងនេះរាប់ថាជាកិច្ចការស្នូលរបស់ពួកជំនុំដែរឬទេ? (មិនរាប់ទេ។) ចុះចំណែកការផ្ដល់កុំព្យូទ័រ ឧបករណ៍ និងរបស់ផ្សេងទៀតសម្រាប់អ្នកដែលកំពុងបំពេញភារកិច្ចវិញ តើទាំងនេះរាប់ថាជាកិច្ចការស្នូលរបស់ពួកជំនុំដែរឬទេ? (មិនរាប់ទេ។) បើដូច្នេះ តើកិច្ចការស្នូលរបស់ពួកជំនុំសំដៅលើអ្វី? ចំណុចនេះពាក់ព័ន្ធនឹងនិយមន័យនៃពួកជំនុំ។ និយមន័យពីមុនរបស់អ្នករាល់គ្នាអំពីពួកជំនុំគឺល្អហើយ ខ្ញុំពេញចិត្តនឹងនិយមន័យទាំងនោះណាស់ ពីព្រោះលក្ខខណ្ឌកំណត់នៅក្នុងនិយមន័យរបស់អ្នករាល់គ្នា ទាក់ទងនឹងសេចក្ដីពិតដ៏ខ្ពង់ខ្ពស់ ដូចជាការចូលទៅក្នុងជីវិតរបស់មនុស្ស ជំនឿពិតរបស់ពួកគេលើព្រះជាម្ចាស់ និងការដើរតាមព្រះជាម្ចាស់ ការស្គាល់ព្រះជាម្ចាស់ ហើយថែមទាំងការផ្លាស់ប្ដូរនិស្ស័យ ការចុះចូលចំពោះព្រះជាម្ចាស់ និងការថ្វាយបង្គំព្រះជាម្ចាស់ទៀតផង។ ដោយយោងតាមចំណុចនេះ អត្ថិភាពរបស់ពួកជំនុំគឺដាច់ខាតមិនមែនដើម្បីប្រយោជន៍នៃអ្វីដែលទាក់ទងនឹងការរស់នៅខាងសាច់ឈាម និងផលប្រយោជន៍របស់មនុស្ស ដូចជាការធ្វើឱ្យពួកគេមានការស្លៀកពាក់និងហូបចុក ការធ្វើឱ្យពួកគេមានសុខភាពល្អ ឬការគិតគូរពីអនាគតរបស់ពួកគេនោះឡើយ។ ពួកជំនុំមិនមែនមានវត្តមានឡើងដើម្បីទ្រទ្រង់ការរស់រានខាងរូបកាយរបស់មនុស្ស ឬដើម្បីអនុញ្ញាតឱ្យមនុស្សសោយសុខនឹងជីវិតខាងសាច់ឈាមនោះឡើយ។ មនុស្សមួយចំនួននិយាយថា៖ «វាមិនត្រឹមត្រូវទេ។ ជីវិតខាងរួបកាយ និងការរស់រានរបស់យើង ត្រូវបានលើកឡើងនៅក្នុងព្រះបន្ទូលរបស់ព្រះជាម្ចាស់ ដែលមានបន្ទូលប្រាប់ឱ្យយើងរៀនសិល្បៈទំនើបនិងចំណេះដឹងមួយចំនួនអំពីការថែរក្សាសុខភាព។ តើទាំងនេះមិនមែនទាក់ទងនឹងការរស់រានរបស់យើងទេឬ?» តើទាំងនេះត្រូវបានចាត់ទុកថាជាកិច្ចការស្នូលរបស់ពួកជំនុំដែរឬទេ? (អត់ទេ។) ដោយសារពួកជំនុំមានសមាសភាពនៃពួកអ្នកជឿលើព្រះជាម្ចាស់ ហើយជីវិតរបស់មនុស្សរមែងជាប់ពាក់ព័ន្ធនឹងការហូបចុក សម្លៀកបំពាក់ ទីជម្រក ការធ្វើដំណើរ និងតម្រូវការប្រចាំថ្ងៃ ដូច្នេះពួកជំនុំជួយមនុស្សដោះស្រាយបញ្ហាទាំងនេះជាការបន្ទាប់បន្សំប៉ុណ្ណោះ។ ដោយសារបញ្ហាទាំងនេះត្រូវបានដោះស្រាយ មនុស្សគិតថា៖ «ពួកជំនុំក៏ទទួលខុសត្រូវចំពោះតម្រូវការប្រចាំថ្ងៃរបស់យើងដែរ។ នេះគឺជាកិច្ចការជាប្រចាំរបស់ពួកជំនុំ និងជាកិច្ចការស្នូលរបស់ពួកជំនុំ»។ តើនេះមិនមែនជាការយល់ច្រឡំទេឬ? (មែនហើយ។) តើអ្វីបណ្ដាលឱ្យមានការយល់ច្រឡំនេះ? (ពួកគេមិនយល់ច្បាស់ថា អ្វីទៅជាកិច្ចការស្នូលរបស់ពួកជំនុំ។) ហេតុអ្វីបានជាមកដល់ពេលនេះហើយ ពួកគេនៅតែមិនទាន់យល់ច្បាស់អំពីរឿងនេះទៀត? តើមិនមែនមកពីសមត្ថភាពយល់ដឹងរបស់ពួកគេមានបញ្ហាទេឬ? (មែនហើយ។) ហេតុអ្វីបានសមត្ថភាពយល់ដឹងរបស់ពួកគេមានបញ្ហា? នេះគឺជាបញ្ហានៃគុណសម្បត្តិ។ សរុបមក គឺដោយសារតែគុណសម្បត្តិអន់។

ទាក់ទងនឹងកិច្ចការស្នូលរបស់ពួកជំនុំ មានបីចំណុចដែលទើបតែបានលើកឡើង៖ មួយគឺការធ្វើបន្ទាល់ និងការផ្សព្វផ្សាយព្រះបន្ទូលរបស់ព្រះជាម្ចាស់។ មួយទៀតគឺការដឹកនាំមនុស្សឱ្យហូបនិងផឹកព្រះបន្ទូលរបស់ព្រះជាម្ចាស់ ចូលទៅក្នុងតថភាពនៃព្រះបន្ទូលរបស់ព្រះជាម្ចាស់ និងជួយមនុស្សឱ្យយល់សេចក្ដីពិត អនុវត្តព្រះបន្ទូលរបស់ព្រះជាម្ចាស់ និងបំពេញភារកិច្ចរបស់ខ្លួនឱ្យកាន់តែប្រសើរ។ ហើយមួយទៀតគឺការដឹកនាំមនុស្សឱ្យមានបទពិសោធអំពីកិច្ចការរបស់ព្រះជាម្ចាស់ មានបទពិសោធអំពីអធិបតេយ្យភាពរបស់ព្រះជាម្ចាស់ និងបោះចោលនិស្ស័យពុករលួយរបស់ខ្លួន ដើម្បីសម្រេចបានការផ្លាស់ប្ដូរនិស្ស័យ ដោយផ្អែកលើការយល់ដឹងអំពីព្រះបន្ទូលរបស់ព្រះជាម្ចាស់។ ទាំងអស់នេះមានគោលបំណងឱ្យមនុស្សទទួលបានសេចក្ដីសង្គ្រោះ។ អ្នករាល់គ្នាធ្វើបានល្អដែលបានលើកឡើងនូវចំណុចទាំងបីនេះ។ ទាំងនេះគឺជាកិច្ចការដែលពួកជំនុំត្រូវធ្វើ និងជាតម្លៃ និងសារៈសំខាន់នៃអត្ថិភាពរបស់ពួកជំនុំសម្រាប់មនុស្សជាតិ សម្រាប់សមាជិកពួកជំនុំ និងសម្រាប់រាស្ដ្ររើសតាំងរបស់ព្រះជាម្ចាស់។ ប៉ុន្តែ នេះមិនទាន់គ្រប់ជ្រុងជ្រោយនៅឡើយទេ។ ក្រៅពីកិច្ចការស្នូលទាំងនេះ ចូរគិតម្ដងទៀតថា តើមនុស្សទទួលបានអត្ថប្រយោជន៍សំខាន់អ្វីផ្សេងទៀត ក្រៅពីការមានបទពិសោធអំពីកិច្ចការនេះដែលពួកជំនុំអនុវត្ត។ (មនុស្សរៀនសម្គាល់មនុស្ស ព្រឹត្តិការណ៍ និងរឿងរ៉ាវផ្សេងៗ។) ការសម្គាល់មនុស្ស ព្រឹត្តិការណ៍ និងរឿងរ៉ាវផ្សេងៗ គឺជិតត្រូវហើយ ព្រោះវាពាក់ព័ន្ធនឹងកិច្ចការស្នូលរបស់ពួកជំនុំ។ នៅពេលយើងនិយាយអំពីកិច្ចការស្នូល យើងកំពុងនិយាយអំពីកិច្ចការគំរូ។ អ្វីដែលយើងបានប្រកបគ្នាអម្បាញ់មិញ គឺជាផលវិជ្ជមានដែលមនុស្សទទួលបាន ឬកិច្ចការមួយចំនួនដែលពួកជំនុំអនុវត្ត ហើយដែលមនុស្សចូលរួម ឬមានបទពិសោធ។ ក្រៅពីកិច្ចការស្នូលទាំងនេះ តម្លៃមួយទៀតនៃអត្ថិភាពរបស់ពួកជំនុំ គឺការជួយមនុស្សឱ្យយល់អំពីមនុស្សលោក ពិភពលោក និងឥទ្ធិពលនៃសេចក្ដីងងឹត។ តើនេះជាកិច្ចការស្នូលរបស់ពួកជំនុំ ក្រៅពីកិច្ចការទាំងបីដែលអ្នករាល់គ្នាបានប្រកបគ្នាដែរឬទេ? តើនេះជាកិច្ចការជាក់លាក់ដែរឬទេ? (មែនហើយ។) បើប្រៀបធៀបទៅនឹងកិច្ចការទាំងបីដំបូង កិច្ចការនេះត្រូវបានចាត់ទុកថាជាកិច្ចការបន្ទាប់បន្សំ។ ហេតុអ្វីបានជាវាត្រូវបានចាត់ទុកថាជាកិច្ចការបន្ទាប់បន្សំ? ពីព្រោះវាជាលទ្ធផលដែលមនុស្សសម្រេចបានតាមរយៈការឆ្លងកាត់បទពិសោធលើកិច្ចការទាំងបីដំបូង ពោលគឺវាសម្រេចបានដោយការឆ្លងកាត់បទពិសោធលើកិច្ចការរបស់ព្រះជាម្ចាស់ ការហូបនិងផឹកព្រះបន្ទូលរបស់ព្រះជាម្ចាស់ ការយល់សេចក្ដីពិត ការយល់អំពីនិស្ស័យពុករលួយរបស់ខ្លួន និងការស្គាល់ព្រះជាម្ចាស់។ ជាលទ្ធផល មនុស្សចាប់ផ្ដើមយល់អំពីមនុស្សលោកដ៏ទុច្ចរិតនេះ ពិភពលោកដ៏ខ្មៅងងឹតនេះ និងឥទ្ធិពលនៃសេចក្ដីងងឹត។ តើលទ្ធផលនេះសម្រេចបានមួយផ្នែកហើយឬនៅ នៅពេលនេះ? (មែនហើយ។) តើនេះមិនមែនជាតម្លៃនៃអត្ថិភាពរបស់ពួកជំនុំទេឬ? តើនេះមិនមែនជាមុខងារ និងឥទ្ធិពលដែលអត្ថិភាពរបស់ពួកជំនុំគួរមានសម្រាប់អស់អ្នកដែលដើរតាមព្រះជាម្ចាស់ទេឬ? (មែនហើយ។) ម្យ៉ាង វាមានឥទ្ធិពលបែបវត្ថុវិស័យនេះ ហើយម្យ៉ាងទៀត ពួកជំនុំក៏កំពុងអនុវត្តកិច្ចការនេះប្រកបដោយភាពវិជ្ជមាន និងសកម្មផងដែរ។ តើគម្រោងជាក់លាក់អ្វីខ្លះដែលពាក់ព័ន្ធនឹងកិច្ចការនេះ? ឧទាហរណ៍ ភាពយន្តអំពីរាស្ដ្ររើសតាំងរបស់ព្រះជាម្ចាស់ដែលឆ្លងកាត់បទពិសោធនៃការចាប់ខ្លួន និងការធ្វើទារុណកម្ម៖ ម្យ៉ាង ទាំងនេះគឺជាទីបន្ទាល់ដែលបង្កើតឡើងដោយអ្នកដើរតាមព្រះជាម្ចាស់ ក្នុងពេលពួកគេរងទុក្ខពីការបៀតបៀនដ៏ឃោរឃៅរបស់សាតាំង ហើយម្យ៉ាងទៀត ភាពយន្តទាំងនេះលាតត្រដាងពីរបៀបដែលមនុស្សលោកដ៏ទុច្ចរិតនេះ ពិភពលោកដ៏ខ្មៅងងឹតនេះ និងឥទ្ធិពលនៃសេចក្ដីងងឹតទាំងឡាយ ទាស់ទទឹង និងថ្កោលទោសព្រះជាម្ចាស់ និងសេចក្ដីពិត ព្រមទាំងវិធីសាស្ត្រផ្សេងៗដែលពួកគេប្រើដើម្បីបៀតបៀនយ៉ាងឃោរឃៅចំពោះអ្នកដែលដើរតាមព្រះជាម្ចាស់។ ទន្ទឹមនឹងការលាតត្រដាងរឿងរ៉ាវទាំងនេះ ភាពយន្តទាំងនេះជួយមនុស្សឱ្យយល់អំពីមនុស្សលោក ពិភពលោក និងឥទ្ធិពលនៃសេចក្ដីងងឹតតាមទស្សនៈនេះផងដែរ។ អ្នកខ្លះទូលសួរថា៖ «តើព្រះបន្ទូលរបស់ព្រះអង្គដែលសម្តែងថា 'ការយល់អំពីមនុស្សលោក និងពិភពលោក' មានន័យដូចម្តេច?» តើអ្នករាល់គ្នាគិតថាវាមានន័យដូចម្ដេច? (ការយល់អំពីសេចក្ដីងងឹត និងសេចក្ដីទុច្ចរិតរបស់មនុស្សលោក និងពិភពលោក ព្រមទាំងការយល់អំពីសារជាតិដែលថា មនុស្សលោកទាំងមូលគឺជាសត្រូវរបស់ព្រះជាម្ចាស់។) ត្រឹមត្រូវហើយ។ វាមានន័យថា ការយល់អំពីសេចក្ដីទុច្ចរិត និងសេចក្ដីងងឹតរបស់មនុស្សលោក ការយល់អំពីមុខមាត់ដ៏គួរឱ្យស្អប់ខ្ពើម និងធាតុពិតរបស់មនុស្សលោកទាំងមូលដែលជាសត្រូវនឹងព្រះជាម្ចាស់។ វីដេអូអំពីការធ្វើទារុណកម្ម ឬទីបន្ទាល់តាមរយៈបទពិសោធផ្ទាល់ខ្លួន គឺជាឧទាហរណ៍ជាក់លាក់នៃកិច្ចការនេះដែលពួកជំនុំធ្វើ។ បន្ថែមលើនេះ ការលាតត្រដាងវប្បធម៌ប្រពៃណី ទស្សនៈសីលធម៌របស់មនុស្ស គំនិតរបស់ក្រុមជនជាតិ ឬពូជសាសន៍មួយចំនួន ព្រមទាំងគោលលទ្ធិប្រពៃណីនៃសាសនាតាវ និងសាសនាខុងជឺនៅក្នុងប្រទេសចិន សេចក្ដីពិតក្លែងក្លាយមួយចំនួន និងច្បាប់ទម្លាប់គ្រួសារ ព្រមទាំងការចិញ្ចឹមបីបាច់ដែលចងភ្ជាប់ និងរឹតត្បិតគំនិតរបស់ពួកគេ តើការលាតត្រដាងរឿងទាំងនេះមានគោលបំណងអ្វី? តើនេះស្ថិតនៅក្នុងប្រភេទកិច្ចការមួយណា? តើខ្លឹមសារដែលខ្ញុំបានពិនិត្យពិច័យពីមុននៅក្នុងរឿង «ដេកលើគំនរអុស និងភ្លក់ប្រមាត់ល្វីង» មិនមែនជាផ្នែកនៃការយល់អំពីពិភពលោក មនុស្សលោក និងឥទ្ធិពលនៃសេចក្ដីងងឹតទេឬ? (មែនហើយ។) នេះគឺជាឧទាហរណ៍អំពីខ្លឹមសារជាក់លាក់នៃកិច្ចការនេះ។ ដូច្នេះ កិច្ចការនេះក៏ជាកិច្ចការជាក់លាក់ដែលពួកជំនុំគួរអនុវត្តផងដែរ។ សរុបសេចក្ដីមក កិច្ចការរបស់ពួកជំនុំ ម្យ៉ាងគឺដើម្បីណែនាំមនុស្សយ៉ាងវិជ្ជមានឱ្យចូលទៅក្នុងតថភាពនៃសេចក្ដីពិតតាមរយៈសេចក្ដីពិត ដោយដឹកនាំពួកគេឱ្យសម្រេចបានការចុះចូលចំពោះព្រះជាម្ចាស់។ ម្យ៉ាងទៀត គឺដើម្បីលាតត្រដាងពិភពលោកដ៏ខ្មៅងងឹតរបស់សាតាំង លាតត្រដាងសកម្មភាពផ្សេងៗនៃការប្រទូសរ៉ាយរបស់សាតាំងចំពោះសេចក្ដីពិត និងព្រះជាម្ចាស់ និងលាតត្រដាងនិន្នាការអាក្រក់នៅក្នុងសង្គមមនុស្ស គំនិត និងសញ្ញាណផ្សេងៗរបស់មនុស្សលោកដែលពុករលួយ ព្រមទាំងសេចក្តីបង្រៀនក្លែងក្លាយ និងពាក្យភូតកុហក់របស់ពួកគេជាដើម ដើម្បីឱ្យមនុស្សអាចយល់អំពីធម្មជាតិពិត និងសារជាតិនៃយុគសម័យដ៏ទុច្ចរិតនេះ។ តើនេះមិនមែនជាកិច្ចការស្នូលរបស់ពួកជំនុំទេឬ? (មែនហើយ។) តាមពិតទៅ អ្នករាល់គ្នាទទួលបានច្រើនរួចទៅហើយពីកិច្ចការរបស់ពួកជំនុំ និងទទួលបានអត្ថប្រយោជន៍យ៉ាងច្រើន។ នៅពេលនិយាយអំពីមនុស្សនៅក្នុងពួកជំនុំ មិនថាពួកគេជាអ្នកដែលចាប់អារម្មណ៍លើសេចក្ដីពិត ឬអ្នកដែលមិនចាប់អារម្មណ៍លើសេចក្ដីពិតនោះទេ បន្ទាប់ពីដើរតាមព្រះជាម្ចាស់អស់រយៈពេលបីទៅប្រាំឆ្នាំ តាមរយៈការជួបជុំដើម្បីប្រកបគ្នាអំពីសេចក្ដីពិត ការអានអធិដ្ឋានព្រះបន្ទូលរបស់ព្រះជាម្ចាស់ និងការឆ្លងកាត់បទពិសោធអំពីការបៀតបៀន និងការបង្ខូចកេរ្តិ៍ឈ្មោះពីសំណាក់អ្នកមិនជឿ ការរំខានពីសំណាក់មនុស្សអាក្រក់ និងពួកទទឹងនឹងព្រះគ្រីស្ទ និងមនុស្ស ព្រឹត្តិការណ៍ និងរឿងរ៉ាវគ្រប់ប្រភេទ ពួកគេចាប់ផ្តើមសម្គាល់ និងយល់ដឹងអំពីពិភពលោកដ៏ខ្មៅងងឹតនេះ មនុស្សលោកដ៏ទុច្ចរិត អំណាចគ្រប់គ្រងទាំងឡាយ និងឥទ្ធិពលនៃសេចក្ដីងងឹតនៃពិភពលោកទាំងមូល ដោយមិនដឹងខ្លួន។ ទាំងនេះគឺជាផលដែលពួកគេទទួលបាន។ ហើយតើផលទាំងនេះកើតឡើងដោយរបៀបណា? តើពួកវាកើតឡើងដោយសារអត្ថិភាពរបស់ពួកជំនុំមែនទេ? តើពួកវាកើតឡើងដោយសារកិច្ចការដែលពួកជំនុំធ្វើមែនទេ? (មែនហើយ។) ម្យ៉ាង មនុស្សទទួលបានការយល់ដឹងខ្លះៗអំពីព្រះបន្ទូល កិច្ចការ និងនិស្ស័យរបស់ព្រះជាម្ចាស់ ហើយម្យ៉ាងទៀត ពួកគេក៏ទទួលបានការយល់ដឹង និងការសម្គាល់ដែលត្រូវគ្នាខ្លះៗអំពីពិភពលោក មនុស្សលោក និងឥទ្ធិពលនៃសេចក្ដីងងឹតផងដែរ។ លទ្ធផល និងឥទ្ធិពលវិជ្ជមាននៃផលទាំងពីរនេះលើមនុស្ស គឺជាអ្វីដែលពួកគេគួរសម្រេចបាន ដើម្បីទទួលបានសេចក្ដីសង្គ្រោះ។

កិច្ចការរបស់ពួកជំនុំអាចសង្ខេបបានថា ជាការផ្សព្វផ្សាយ និងការធ្វើបន្ទាល់អំពីព្រះបន្ទូល និងកិច្ចការរបស់ព្រះជាម្ចាស់ ព្រមទាំងការដឹកនាំមនុស្សឱ្យហូបនិងផឹកព្រះបន្ទូលរបស់ព្រះជាម្ចាស់ ដើម្បីឱ្យពួកគេអាចយល់សេចក្ដីពិត អនុវត្តព្រះបន្ទូលរបស់ព្រះជាម្ចាស់ និងបំពេញភារកិច្ចរបស់ខ្លួនឱ្យកាន់តែប្រសើរ។ បន្ថែមលើនេះ នៅលើមូលដ្ឋាននៃការយល់សេចក្ដីពិត ពួកគេអាចមានបទពិសោធអំពីកិច្ចការរបស់ព្រះជាម្ចាស់ បោះចោលនិស្ស័យពុករលួយរបស់ខ្លួន និងសម្រេចបានការផ្លាស់ប្ដូរនិស្ស័យ។ ក្រៅពីទិដ្ឋភាពទាំងបីនេះ វាពាក់ព័ន្ធនឹងការជួយមនុស្សឱ្យយល់អំពីមនុស្សលោកដ៏ទុច្ចរិត ពិភពលោកដ៏ខ្មៅងងឹត និងឥទ្ធិពលនៃសេចក្ដីងងឹត។ ទោះបីជាគម្រោងកិច្ចការរបស់ពួកជំនុំមិនសូវមានច្រើនក៏ដោយ ប៉ុន្តែខ្លឹមសារជាក់លាក់គឺមានច្រើនសន្ធឹកសន្ធាប់។ ខ្លឹមសារទាំងអស់ទាក់ទងនឹងព្រះបន្ទូលរបស់ព្រះជាម្ចាស់ សេចក្ដីពិត ការជម្រុះចោលនិស្ស័យពុករលួយរបស់ខ្លួន និងការចុះចូលចំពោះព្រះជាម្ចាស់។ ជាការពិតណាស់ វាថែមទាំងពាក់ព័ន្ធនឹងការទទួលបានសេចក្ដីសង្គ្រោះទៀតផង។ នេះគឺជាមុខងាររបស់ពួកជំនុំ និងជាតម្លៃនៃអត្ថិភាពរបស់ពួកជំនុំ។ គ្រប់ទិដ្ឋភាពនៃកិច្ចការរបស់ពួកជំនុំ គឺសុទ្ធតែទាក់ទងយ៉ាងជិតស្និទ្ធទៅនឹងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ពីព្រោះវាពាក់ព័ន្ធនឹងរបៀបដែលមនុស្សប្រព្រឹត្តចំពោះព្រះបន្ទូលរបស់ព្រះជាម្ចាស់ ឥរិយាបថរបស់ពួកគេចំពោះព្រះជាម្ចាស់ សេចក្ដីសង្គ្រោះរបស់ពួកគេ និងទស្សនៈ ព្រមទាំងឥរិយាបថរបស់ពួកគេចំពោះពិភពលោក មនុស្សលោក និងឥទ្ធិពលនៃសេចក្ដីងងឹត។ សរុបសេចក្ដីមក អត្ថិភាពរបស់ពួកជំនុំគឺទាក់ទងយ៉ាងជិតស្និទ្ធទៅនឹងមនុស្សគ្រប់គ្នា ហើយកិច្ចការដែលពួកជំនុំអនុវត្ត ព្រមទាំងតម្លៃនិងសារៈសំខាន់នៃអត្ថិភាពនេះ គឺមិនអាចកាត់ផ្ដាច់បានពីមនុស្សម្នាក់ៗដែលទទួលយកសេចក្ដីសង្គ្រោះរបស់ព្រះជាម្ចាស់ឡើយ។

បន្ទាប់ពីបានប្រកបគ្នាអំពីកិច្ចការជាក់លាក់ដែលពួកជំនុំចាំបាច់ត្រូវធ្វើរួចមក ចូរយើងពិភាក្សាអំពីនិយមន័យ និងទស្សនៈមិនសមស្របដែលមនុស្សមានចំពោះពាក្យថា «ពួកជំនុំ» និងសារៈសំខាន់នៃអត្ថិភាពរបស់ពួកជំនុំ។ ជាដំបូង មនុស្សគិតថាពួកជំនុំគឺជាកន្លែងដែលផ្ដល់ភាពសុខសាន្តយ៉ាងសមគួរ ជាកន្លែងដែលពោរពេញទៅដោយភាពកក់ក្ដៅ និងពន្លឺព្រះអាទិត្យ ជាកន្លែងមានមេត្រីភាពយ៉ាងសមគួរ គ្មានជម្លោះ គ្មានសង្គ្រាម គ្មានការកាប់សម្លាប់ ឬគ្មានការបង្ហូរឈាម ពោលគឺជាកន្លែងដ៏ល្អឥតខ្ចោះដែលដួងចិត្តរបស់មនុស្សប្រាថ្នាចង់បាន និងពោរពេញទៅដោយសុភមង្គល។ នៅទីនេះ គ្មានការច្រណែន ឬការឈ្លោះប្រកែកគ្នា គ្មានល្បិចកល គ្មាននិន្នាការអាក្រក់ ឬបាតុភូតផ្សេងៗទៀតដែលមាននៅក្នុងពិភពដែលមិនជឿឡើយ។ វាទុកដូចជាផែសំចតដ៏ល្អឥតខ្ចោះ ដែលមនុស្សអាចបោះយុថ្កាភ្ជាប់ដួងចិត្តរបស់ពួកគេបាន។ ទោះបីជាការស្រមើស្រមៃរបស់មនុស្សអំពីពាក្យថា «ពួកជំនុំ» ស្រស់ស្អាតយ៉ាងណាក៏ដោយ សរុបមក មនុស្សស្វែងរកបាននូវការទ្រទ្រង់ខាងវិញ្ញាណយ៉ាងសមគួរនៅក្នុងពួកជំនុំ។ ការទ្រទ្រង់ខាងវិញ្ញាណនេះ មានមុខងារកាន់តែជាក់ស្ដែងសម្រាប់មនុស្ស៖ នៅពេលដែលពួកគេជួបប្រទះនឹងការលំបាក ពួកគេអាចមកកាន់ពួកជំនុំដើម្បីចែករំលែកពីទុក្ខលំបាករបស់ពួកគេ ហើយពួកជំនុំអាចជួយសម្រាលក្ដីកង្វល់ និងដោះស្រាយការលំបាករបស់ពួកគេបាន។ ឧទាហរណ៍៖ ប្រសិនបើពួកគេជួបប្រទះនឹងការលំបាកនៅកន្លែងធ្វើការ ឬក្នុងជីវិតរស់នៅ ប្រសិនបើកូនៗរបស់ពួកគេមិនស្ដាប់បង្គាប់ ប្រសិនបើប្ដី ឬប្រពន្ធរបស់ពួកគេផិតក្បត់ ប្រសិនបើមានជម្លោះរវាងម្ដាយក្មេកនិងកូនប្រសារស្រី ប្រសិនបើមានជម្លោះជាមួយមិត្តរួមការងារ ឬអ្នកជិតខាង ប្រសិនបើកូនៗរបស់ពួកគេរងការធ្វើបាប ប្រសិនបើដីធ្លីរបស់ពួកគេត្រូវជនពាលប្រចាំតំបន់ណាម្នាក់រំលោភយក ជាដើម នៅពេលដែលរឿងទាំងនេះកើតឡើង មនុស្សសង្ឃឹមថាមាននរណាម្នាក់នៅក្នុងពួកជំនុំអាចចេញមុខការពារពួកគេ និងជួយដោះស្រាយ ព្រមទាំងចាត់ចែងបញ្ហាទាំងនេះបាន។ នៅក្នុងគំនិតរបស់មនុស្ស ពួកជំនុំគឺជាកន្លែងបែបនេះឯង។ ពិតណាស់ នៅក្នុងគំនិតរបស់មនុស្ស ពួកជំនុំគឺជាកន្លែងជ្រកកោន ជាឋានសួគ៌ដ៏ល្អឥតខ្ចោះ ជាកន្លែងសម្រាលក្ដីកង្វល់ និងដោះស្រាយការលំបាក លុបបំបាត់អំពើហិង្សា និងអនុញ្ញាតឱ្យមនុស្សចិត្តល្អរស់នៅដោយសុខសាន្ត និងលើកស្ទួយយុត្តិធម៌។ ប្រសិនបើជីវិតជួបការលំបាក ពួកជំនុំគួរតែជួយសម្រាលទុក្ខ។ ប្រសិនបើគ្មានបន្លែសម្រាប់ហូប និងគ្មានអង្ករសម្រាប់ដាំបាយ ពួកជំនុំគួរតែចែកជូនពួកគេ។ ប្រសិនបើគ្មានសម្លៀកបំពាក់ ពួកជំនុំគួរតែទិញឱ្យពួកគេ។ ប្រសិនបើមាននរណាម្នាក់ធ្លាក់ខ្លួនឈឺ ពួកជំនុំគួរតែចេញថ្លៃព្យាបាល។ នៅពេលមាននរណាម្នាក់ជួបប្រទះនឹងការលំបាកនៅកន្លែងធ្វើការ បងប្អូនប្រុសស្រីនៅក្នុងពួកជំនុំគួរតែលូកដៃជួយ ជួយរត់ការ ប្រើប្រាស់ទំនាក់ទំនង ឬផ្ដល់ការណែនាំ។ នៅពេលកូនៗរបស់ពួកគេកំពុងប្រឡងចូលមហាវិទ្យាល័យ ពួកគេងាកមករកពួកជំនុំដើម្បីរកមនុស្សឱ្យបានកាន់តែច្រើនមកជួយអធិស្ឋានឱ្យកូនៗ ក្នុងគោលបំណងធានាថាកូនៗរបស់ពួកគេអាចចូលរៀននៅមហាវិទ្យាល័យបានដោយជោគជ័យ។ មិនថាជួបប្រទះនឹងការលំបាកអ្វីក៏ដោយ ឱ្យតែបានមកកាន់ពួកជំនុំ ការលំបាកទាំងនេះនឹងអាចដោះស្រាយ និងសម្របសម្រួលបានទាំងអស់។ សូម្បីតែពេលដែលរងការធ្វើបាបពីសំណាក់មនុស្សអាក្រក់ក៏ដោយ ពួកជំនុំ អាចដោះស្រាយបញ្ចប់រឿងទាំងនេះបាន ដោយសារខ្លួនមានមនុស្សច្រើន និងមានឥទ្ធិពលខ្លាំង។ មានការលើកទឹកចិត្ត និងការគាំទ្រពីមនុស្សជាច្រើន ពួកគេនឹងលែងមានចិត្តរារែក ឬខ្លាចការធ្វើបាបពីសំណាក់ពួកជនពាលទៀតហើយ។ សូម្បីតែនៅពេលដែលត្រូវគេធ្វើបាប ត្រូវគេរើសអើង និងត្រដររស់ក្នុងសង្គមដោយសារគ្មានមធ្យោបាយចិញ្ចឹមជីវិតក៏ដោយ ក៏មនុស្សម្នាក់ៗអាចស្វែងរកជំនួយ និងដំបូន្មានល្អៗពីពួកជំនុំ និងស្វែងរកការងារដែលស័ក្ដិសមសម្រាប់ខ្លួនបានដែរ។ រឿងទាំងអស់នេះ និងរឿងជាច្រើនទៀត គឺជាតួនាទីដែលមនុស្សជឿថាពួកជំនុំគួរតែបំពេញ និងជាកិច្ចការដែលពួកជំនុំគួរតែធ្វើ។ ផ្អែកតាមគំនិតនិងសញ្ញាណរបស់មនុស្ស ឬតាមអ្វីដែលពួកគេទាមទារពីពួកជំនុំ វាច្បាស់ណាស់ថា ពួកគេពិតជាចាត់ទុកពួកជំនុំជាស្ថាប័នសុខុមាលភាព អង្គការសប្បុរសធម៌ ភ្នាក់ងារស្វែងរកគូស្រករ ឬភ្នាក់ងារជ្រើសរើសបុគ្គលិក ឬសមាគមកាកបាទក្រហម។ អ្នកខ្លះថែមទាំងគិតថា ទោះបីជាពួកគេមានសមត្ថភាពកម្រិតណាក៏ដោយ ឬមានឋានៈអ្វីនៅក្នុងសង្គម និងក្នុងចំណោមមនុស្សលោកក៏ដោយ ពួកគេតែងតែត្រូវការស្ថាប័នដ៏មានអំណាចមួយដើម្បីពឹងផ្អែកជានិច្ច។ នៅពេលដែលពួកគេជួបប្រទះនឹងការលំបាកនៅក្នុងសង្គម ឬប្រឈមមុខនឹងអ្នកមានអំណាច ពួកគេត្រូវការបង្អែកដ៏រឹងមាំមួយដើម្បីគាំទ្រពួកគេ និយាយជំនួសពួកគេ ចេញមុខចាត់ចែងជំនួសពួកគេ និងតស៊ូដើម្បីសិទ្ធិ និងផលប្រយោជន៍របស់ពួកគេ។ តាមទស្សនៈរបស់ពួកគេ ពួកជំនុំអាចបំពេញតួនាទីនេះ និងសម្រេចបាននូវគោលបំណងដែលពួកគេសង្ឃឹមចង់បាន ដូច្នេះ ពួកជំនុំក្លាយជាជម្រើសតែមួយគត់របស់ពួកគេ។ ច្បាស់ណាស់ ពួកគេចាត់ទុកពួកជំនុំជាសហជីព ឬសមាគមសង្គម ដូចជាសហជីពគ្រូបង្រៀន សហជីពដឹកជញ្ជូន សមាគមកសិករ សមាគមនារី សមាគមជនចាស់ជរា ជាដើម ពោលគឺជាប្រភេទក្រុម និងអង្គការសង្គមបែបនេះឯង។ មិនថានិយមន័យរបស់មនុស្សអំពីពួកជំនុំពិតយ៉ាងណានោះទេ ប៉ុន្តែបើផ្អែកលើកិច្ចការដែលពួកជំនុំធ្វើ និងនិយមន័យដ៏ត្រឹមត្រូវរបស់ពួកជំនុំនោះ វាច្បាស់ណាស់ថា អាកប្បកិរិយា និងការទាមទាររបស់មនុស្សចំពោះពួកជំនុំគឺមិនត្រឹមត្រូវ និងគ្មានមូលដ្ឋានឡើយ ហើយមនុស្សមិនគួរមានអាកប្បកិរិយា និងការទាមទារបែបនេះទេ។ ពួកជំនុំមិនមែនជាកន្លែងសម្រាប់ «ប្លន់អ្នកមានដើម្បីចិញ្ចឹមអ្នកក្រ» លុបបំបាត់អំពើហិង្សា និងអនុញ្ញាតឱ្យមនុស្សចិត្តល្អរស់នៅដោយសុខសាន្ត ឬលើកស្ទួយយុត្តិធម៌ឡើយ ហើយរឹតតែមិនមែនជាកន្លែងសម្រាប់ជួយពិភពលោក និងសង្គ្រោះមនុស្ស ឬសម្រាលក្ដីកង្វល់ និងដោះស្រាយការលំបាករបស់ពួកគេនោះដែរ។ ពួកជំនុំមិនមែនជាអង្គការសប្បុរសធម៌ មិនមែនជាស្ថាប័នសុខុមាលភាព និងមិនមែនជាសហគមន៍សង្គមឡើយ។ ការបង្កើត និងវត្តមានរបស់ពួកជំនុំ មិនមែនដើម្បីដើរតួជាក្រុម ឬអង្គការសង្គមនោះទេ។ ក្រៅពីភារកិច្ចចាំបាច់មួយចំនួនដែលពួកជំនុំគួរតែអនុវត្ត ដែលរួមមានការធ្វើបន្ទាល់ និងការផ្សព្វផ្សាយព្រះបន្ទូលរបស់ព្រះជាម្ចាស់ និងការដឹកនាំមនុស្សឱ្យហូបនិងផឹកព្រះបន្ទូលរបស់ព្រះជាម្ចាស់ ទទួលបទពិសោធពីកិច្ចការរបស់ព្រះជាម្ចាស់ និងជម្រុះចោលនិស្ស័យពុករលួយរបស់ពួកគេដើម្បីទទួលបានសេចក្ដីសង្គ្រោះ ពួកជំនុំគ្មានកាតព្វកិច្ចក្នុងការផ្ដល់មុខងារ ឬជំនួយណាមួយដល់សង្គម ឬក្រុមជនជាតិណាមួយឡើយ។ បន្ថែមពីនេះ ពួកជំនុំមិនមែនជាកន្លែងសម្រាប់តស៊ូដើម្បីសិទ្ធិ និងផលប្រយោជន៍របស់មនុស្សឡើយ ហើយក៏គ្មានកាតព្វកិច្ចក្នុងការធានាដល់ជីវិតខាងសាច់ឈាម ឋានៈក្នុងសង្គម តំណែងការងារ ប្រាក់ខែ សុខុមាលភាពសង្គមរបស់មនុស្ស និងអ្វីៗផ្សេងៗទៀតនោះដែរ។ នៅក្នុងសញ្ញាណរបស់មនុស្ស ពួកគេជឿថាមុខងាររបស់ពួកជំនុំគឺដើម្បីលុបបំបាត់អំពើហិង្សា និងអនុញ្ញាតឱ្យមនុស្សចិត្តល្អរស់នៅដោយសុខសាន្ត លើកស្ទួយយុត្តិធម៌ បំបាត់ក្ដីកង្វល់ និងដោះស្រាយការលំបាករបស់មនុស្ស ជួយពិភពលោក និងសង្គ្រោះមនុស្ស ព្រមទាំងតស៊ូដើម្បីសិទ្ធិ និងផលប្រយោជន៍របស់មនុស្ស ពោលគឺមានមុខងារទាំងនេះឯង។ ហេតុដូច្នេះហើយ មនុស្សជឿថាពួកជំនុំគឺជាទីពឹងទាន់ចិត្តរបស់ពួកគេ ហើយរាល់ការលំបាកណាក៏ដោយ ក៏ពួកជំនុំអាចដោះស្រាយ និងចាត់ចែងបានដែរ។ ច្បាស់ណាស់ មនុស្សចាត់ទុកពួកជំនុំជាស្ថាប័ន អង្គការ ឬក្រុមសង្គម។ ទោះជាយ៉ាងណាក៏ដោយ តើពួកជំនុំគឺជាស្ថាប័នបែបនេះឬ? (មិនមែនទេ)។ ប្រសិនបើមនុស្សជឿថា ពួកជំនុំមានមុខងារ និងតួនាទីលុបបំបាត់អំពើហិង្សា និងធ្វើឱ្យមនុស្សចិត្តល្អរស់នៅដោយសុខសាន្ត លើកស្ទួយយុត្តិធម៌ បំបាត់ក្ដីកង្វល់ និងដោះស្រាយការលំបាករបស់មនុស្ស ជួយពិភពលោក និងសង្គ្រោះមនុស្ស តស៊ូដើម្បីសិទ្ធិ និងផលប្រយោជន៍របស់មនុស្សជាដើមនោះ ពួកជំនុំនេះមិនអាចហៅថាជាពួកជំនុំបានទេ ពីព្រោះវាគ្មានទំនាក់ទំនងអ្វីជាមួយនឹងព្រះបន្ទូលរបស់ព្រះជាម្ចាស់ កិច្ចការរបស់ព្រះវិញ្ញាណបរិសុទ្ធ ឬកិច្ចការនៃការសង្គ្រោះមនុស្សរបស់ព្រះជាម្ចាស់ឡើយ។ ក្រុម ឬអង្គការបែបនេះ គួរតែហៅថាជាក្រុម ឬអង្គការទៅបានហើយ វាគ្មានទំនាក់ទំនងអ្វីជាមួយនឹងពួកជំនុំ ហើយក៏គ្មានទំនាក់ទំនងអ្វីជាមួយនឹងកិច្ចការរបស់ពួកជំនុំដែរ។ ប្រសិនបើអង្គការមួយ ក្រោមស្លាកនៃការជឿលើព្រះជាម្ចាស់ ចូលរួមក្នុងសកម្មភាពនានា ដូចជាការចូលរួមពិធីបុណ្យ ការថ្វាយបង្គំព្រះជាម្ចាស់ ការអានព្រះគម្ពីរ ការអធិស្ឋាន ការច្រៀងទំនុកតម្កើង និងការសរសើរតម្កើង ឬសូម្បីតែមានការជួបជុំ និងការថ្វាយបង្គំជាផ្លូវការ ក៏ដូចជាការប្រជុំដែលគេហៅថាការសិក្សាព្រះគម្ពីរ ការប្រជុំអធិស្ឋាន ការប្រជុំអ្នករួមការងារ និងការប្រជុំផ្លាស់ប្ដូរបទពិសោធជាដើម ទោះបីជាវាមានសមាជិក និងរចនាសម្ព័ន្ធបែបណាក៏ដោយ ក៏វាមិនពាក់ព័ន្ធនឹងពួកជំនុំពិតប្រាកដដែរ។ ដូច្នេះ តើពួកជំនុំពិតប្រាកដគឺជាអ្វីឱ្យប្រាកដ? តើវាលេចជារូបរាងឡើងដោយរបៀបណា? ពួកជំនុំពិតប្រាកដមួយ កកើតឡើងដោយសារការលេចមករបស់ព្រះជាម្ចាស់ កិច្ចការ និងការសម្ដែងចេញនូវសេចក្ដីពិតរបស់ទ្រង់ ដើម្បីសង្គ្រោះមនុស្សលោក។ ពួកជំនុំនេះកកើតឡើង នៅពេលដែលមនុស្សបានឮព្រះសូរសៀងរបស់ព្រះជាម្ចាស់ ត្រឡប់មករកព្រះជាម្ចាស់ ហើយចុះចូលនឹងកិច្ចការរបស់ព្រះជាម្ចាស់។ នេះហើយគឺជាពួកជំនុំពិតប្រាកដ។ ពួកជំនុំមិនមែនមនុស្សជាអ្នករៀបចំនិងបង្កើតឡើងឡើយ ប៉ុន្តែគឺព្រះជាម្ចាស់ផ្ទាល់ជាអ្នកបង្កើតឡើង ហើយដឹកនាំ និងឃ្វាលដោយព្រះអង្គផ្ទាល់។ ហេតុដូច្នេះហើយ ព្រះជាម្ចាស់មានបញ្ជាបេសកកម្មសម្រាប់ពួកជំនុំរបស់ព្រះអង្គ។ បេសកកម្មរបស់ពួកជំនុំគឺដើម្បីផ្សព្វផ្សាយព្រះបន្ទូលរបស់ព្រះជាម្ចាស់ ធ្វើបន្ទាល់ពីកិច្ចការរបស់ព្រះជាម្ចាស់ និងជួយមនុស្សឱ្យឮព្រះសូរសៀងរបស់ព្រះជាម្ចាស់ ត្រឡប់មកចំពោះព្រះវត្តមានរបស់ព្រះជាម្ចាស់ ទទួលយកសេចក្ដីសង្គ្រោះរបស់ព្រះជាម្ចាស់ ទទួលបទពិសោធពីកិច្ចការរបស់ព្រះជាម្ចាស់ ដើម្បីទទួលបានសេចក្ដីសង្គ្រោះរបស់ព្រះជាម្ចាស់ និងធ្វើបន្ទាល់ថ្វាយព្រះជាម្ចាស់ ពោលគឺសាមញ្ញបែបនេះឯង។ នេះគឺជាតម្លៃ និងសារៈសំខាន់នៃអត្ថិភាពរបស់ពួកជំនុំ។

III. និយមន័យពួកជំនុំ

បន្ទាប់ពីបានប្រកបគ្នាអំពប្រធានបទ៖ តើពួកជំនុំជាអ្វី រួចមក ពេលនេះ អ្នករាល់គ្នាមានការយល់ដឹងខ្លះៗអំពីការកកើតឡើងនៃពួកជំនុំ កិច្ចការដែលពួកជំនុំធ្វើ និងលទ្ធផលដែលសម្រេចបាន។ អ្នករាល់គ្នាក៏អាចយល់ខ្លះៗអំពីតម្លៃ និងសារៈសំខាន់នៃអត្ថិភាពរបស់ពួកជំនុំផងដែរ។ ដូច្នេះ តើពេលនេះយើងអាចធ្វើការកំណត់និយមន័យឱ្យបានត្រឹមត្រូវថាតើពួកជំនុំគឺជាអ្វីឱ្យប្រាកដបានដែរឬទេ? ជាដំបូង ពួកជំនុំមិនមែនជាកន្លែងផ្ដល់ការលួងលោមចិត្តដល់មនុស្សឡើយ ហើយក៏មិនមែនជាកន្លែងធានាឱ្យមនុស្សមានហូបចុក និងស្លៀកពាក់គ្រប់គ្រាន់ ឬជាកន្លែងផ្ដល់ជម្រកដល់មនុស្សនោះដែរ។ ពួកជំនុំមិនមែនជាកន្លែងធានាសិទ្ធិ និងផលប្រយោជន៍ខាងសាច់ឈាមរបស់មនុស្ស ឬដោះស្រាយការលំបាកដែលពួកគេប្រឈមនៅក្នុងជីវិតឡើយ។ វាមិនមែនជាកន្លែងសម្រាប់បំពេញភាពទទេស្អាតខាងវិញ្ញាណរបស់មនុស្ស និងផ្ដល់ការទ្រទ្រង់ខាងវិញ្ញាណនោះទេ។ ដោយសារពួកជំនុំមិនមែនជាអ្វីដែលមនុស្សសន្មតតាមសញ្ញាណ និងការស្រមើស្រមៃរបស់ពួកគេទេ ដូច្នេះ តើនិយមន័យជាក់លាក់របស់ពួកជំនុំគឺជាអ្វី? តើពួកជំនុំគឺជាអ្វីឱ្យប្រាកដ? នៅក្នុងព្រះគម្ពីរ ព្រះអម្ចាស់យេស៊ូវបានមានបន្ទូលពិពណ៌នាជាមូលដ្ឋានអំពីពាក្យសម្គាល់ពួកជំនុំ។ តើព្រះអង្គបានមានបន្ទូលដូចម្ដេចឱ្យប្រាកដ? («ដ្បិតទីណាដែលមានមនុស្សពីរ ឬបីនាក់ជួបជុំគ្នានៅក្នុងព្រះនាមរបស់ខ្ញុំ នោះខ្ញុំគង់នៅក្នុងកណ្ដាលពួកគេ»។ (ម៉ាថាយ ១៨:២០)) ព្រះបន្ទូលទាំងនេះមានន័យថា មិនថាមានមនុស្សប៉ុន្មាននាក់ជួបជុំគ្នានោះទេ ដរាបណាពួកគេមានកិច្ចការរបស់ព្រះវិញ្ញាណបរិសុទ្ធ ហើយពួកគេដឹងថាព្រះជាម្ចាស់គង់នៅទីនោះជាមួយពួកគេ នោះកន្លែងនោះគឺជាពួកជំនុំ គឺពិតជាដូច្នោះឯង។ នៅគ្រាចុងក្រោយ ព្រះជាម្ចាស់បានលេចមកដើម្បីបំពេញកិច្ចការ និងសម្ដែងចេញនូវសេចក្ដីពិត។ នៅពេលមនុស្សជួបជុំគ្នាដើម្បីហូបនិងផឹក អានអធិដ្ឋាន និងប្រកបគ្នាអំពីព្រះបន្ទូលរបស់ព្រះជាម្ចាស់ ព្រះជាម្ចាស់ក៏គង់នៅទីនោះ ហើយការបំភ្លឺពីព្រះវិញ្ញាណបរិសុទ្ធក៏នៅទីនោះដែរ ដែលមានន័យថាព្រះជាម្ចាស់ទទួលស្គាល់កន្លែងនោះថាជាពួកជំនុំ។ ប្រសិនបើមនុស្សជួបជុំគ្នា ប៉ុន្តែមិនហូបនិងផឹកព្រះបន្ទូលរបស់ព្រះជាម្ចាស់ ប្រសិនបើពួកគេគ្រាន់តែសូត្រតាមគោលលទ្ធិខាងវិញ្ញាណដែលឥតន័យ ហើយពួកគេមិនដឹងពីកិច្ចការរបស់ព្រះវិញ្ញាណបរិសុទ្ធ នោះវាមិនមែនជាពួកជំនុំទេ ពីព្រោះព្រះជាម្ចាស់មិនទទួលស្គាល់ឡើយ ដូច្នេះហើយទើបវាមិនមានកិច្ចការរបស់ព្រះវិញ្ញាណបរិសុទ្ធ។ ការជួបជុំដែលព្រះជាម្ចាស់គង់នៅ គឺព្រះអង្គប្រទានពរ និងដឹកនាំ ហើយនៅពេលដែលមនុស្សជួបជុំគ្នានៅក្នុងការជួបជុំបែបនេះ មិនថាពួកគេកំពុងហូបនិងផឹកព្រះបន្ទូលរបស់ព្រះជាម្ចាស់ ប្រកបគ្នាអំពីសេចក្ដីពិត ឬប្រើប្រាស់សេចក្ដីពិតដើម្បីដោះស្រាយបញ្ហានោះទេ រឿងទាំងនេះសុទ្ធតែពាក់ព័ន្ធនឹងសេចក្ដីតម្រូវ និងការដឹកនាំរបស់ព្រះជាម្ចាស់ ហេតុដូច្នេះហើយ ព្រះអង្គក៏ប្រទានពរដល់ពួកគេទាំងអស់។ ហេតុនេះហើយ ទាល់តែការជួបជុំណាមានការណែនាំ ការដឹកនាំ និងព្រះវត្តមានរបស់ព្រះជាម្ចាស់ នោះទើបអាចហៅថាជាពួកជំនុំបាន។ នេះជានិយមន័យដ៏សាមញ្ញបំផុត និងជាមូលដ្ឋានបំផុតរបស់ពួកជំនុំ ហើយក៏ជានិយមន័យនៃពួកជំនុំក្នុងអំឡុងយុគសម័យនៃព្រះគុណផងដែរ។ និយមន័យនេះកើតចេញពីបរិបទនៃកិច្ចការរបស់ព្រះជាម្ចាស់នៅពេលនោះ ហេតុដូច្នេះហើយទើបមានភាពត្រឹមត្រូវ និងពិតប្រាកដ។ ប៉ុន្តែ ក្នុងដំណាក់កាលកិច្ចការជំនុំជម្រះនៅគ្រាចុងក្រោយនេះ ដោយសារព្រះជាម្ចាស់បានថ្លែងព្រះបន្ទូលកាន់តែច្រើន និងបានបំពេញកិច្ចការកាន់តែធំធេង ដូច្នេះនិយមន័យរបស់ពួកជំនុំត្រូវតែមានន័យស៊ីជម្រៅជាងនិយមន័យជាមូលដ្ឋានពីយុគសម័យនៃព្រះគុណនោះ។ កិច្ចការរបស់ព្រះជាម្ចាស់បានវិវឌ្ឍទៅមុខកាន់តែឆ្ងាយ។ ពួកជំនុំមិនមែនគ្រាន់តែមានកិច្ចការរបស់ព្រះវិញ្ញាណបរិសុទ្ធ និងព្រះវត្តមានរបស់ព្រះជាម្ចាស់ទៀតនោះឡើយ។ ពេលនេះ ព្រះជាម្ចាស់កំពុងបំពេញកិច្ចការដោយផ្ទាល់នៅក្នុងពួកជំនុំរបស់ព្រះអង្គ ដោយដឹកនាំ និងឃ្វាលពួកគេ។ រាស្ដ្ររើសតាំងរបស់ព្រះជាម្ចាស់អាចហូបនិងផឹកព្រះបន្ទូលបច្ចុប្បន្នរបស់ព្រះអង្គ ព្រមទាំងដើរតាម និងធ្វើបន្ទាល់អំពីព្រះគ្រីស្ទ។ ហេតុដូច្នេះហើយ និយមន័យរបស់ពួកជំនុំនៅគ្រាចុងក្រោយ គឺវិវត្តខ្ពស់ជាងក្នុងយុគសម័យនៃព្រះគុណ ជាការពិពណ៌នាកាន់តែស៊ីជម្រៅ ត្រឹមត្រូវ និងជាក់លាក់ ហើយពិតណាស់ ក៏មិនអាចកាត់ផ្តាច់ចេញពីសេចក្ដីពិត និងព្រះបន្ទូលរបស់ព្រះជាម្ចាស់បានដែរ។ ដូច្នេះ តើវិធីដ៏ត្រឹមត្រូវ និងសមស្របបំផុតក្នុងការកំណត់និយមន័យពួកជំនុំគឺជាអ្វី? ជាដំបូង និយមន័យជាមូលដ្ឋានគួរតែជាក្រុមមនុស្សដែលដើរតាមព្រះជាម្ចាស់ដោយស្មោះត្រង់។ ជាក់លាក់ជាងនេះទៅទៀត ពួកជំនុំគឺជាក្រុមមនុស្សដែលដើរតាមព្រះជាម្ចាស់ដោយស្មោះត្រង់ ស្ថិតក្រោមការគ្រប់គ្រងនៃព្រះបន្ទូលរបស់ព្រះអង្គ ដេញតាមសេចក្ដីពិត អនុវត្ត និងទទួលបទពិសោធពីព្រះបន្ទូលរបស់ព្រះអង្គ ហើយអាចចុះចូល និងថ្វាយបង្គំព្រះជាម្ចាស់ ធ្វើតាមបំណងព្រះហឫទ័យរបស់ព្រះអង្គ និងទទួលបានសេចក្ដីសង្គ្រោះរបស់ព្រះអង្គ។ ផ្នែកដ៏សំខាន់នៃនិយមន័យនេះគឺ «ក្រុមមនុស្ស»។ ពួកជំនុំមិនមែនជាទីកន្លែង បណ្តុំមនុស្ស ឬជាសហគមន៍ឡើយ ហើយរឹតតែមិនមែនជាការជួបជុំនៃមនុស្សដែលមានសេចក្ដីជំនឿនោះទៅទៀត។ «ក្រុម» អាចមានមនុស្សប្រហែលដប់នាក់ ឬសាមសិបទៅហាសិបនាក់ ឬពិតណាស់ អាចមានចំនួនច្រើនជាងនេះទៀត។ ពួកគេអាចជួបជុំគ្នា ឬពួកគេអាចបំបែកជាក្រុមតូចៗដើម្បីជួបជុំគ្នា។ រឿងនេះគឺអាចបត់បែន និងអាចប្រែប្រួលបាន។ សរុបមក នៅពេលដែលអ្នកដើរតាមព្រះជាម្ចាស់ទាំងនេះ លើកតម្កើង ធ្វើបន្ទាល់ពីព្រះអង្គ និងថ្វាយបង្គំព្រះអង្គ ព្រមទាំងធ្វើតាមបំណងព្រះហឫទ័យរបស់ព្រះអង្គ នោះពួកគេគឺជាពួកជំនុំហើយ។ មិនថាមានពួកគេប៉ុន្មាននាក់ជួបជុំគ្នានោះទេ ពួកគេនៅតែជាពួកជំនុំដដែល។ ឧទាហរណ៍៖ មនុស្ស៥០នាក់ត្រូវបានហៅថាជាពួកជំនុំតូច ហើយមនុស្ស១០០នាក់ត្រូវបានហៅថាជាពួកជំនុំធំ ពោលគឺទំហំរបស់ពួកជំនុំត្រូវបានកំណត់ដោយចំនួនសមាជិក។ មានពួកជំនុំធំ មធ្យម និងតូច។ ចំនួនមនុស្សនៅក្នុងពួកជំនុំគឺមិនកំណត់នោះទេ។ ចូរយើងពិនិត្យមើលម្ដងទៀតអំពីនិយមន័យនៃពួកជំនុំ៖ ជាក្រុមមនុស្សដែលដើរតាមព្រះជាម្ចាស់ដោយស្មោះត្រង់ ស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ ដេញតាមសេចក្តីពិត អនុវត្ត និងទទួលបានបទពិសោធពីព្រះបន្ទូលរបស់ព្រះអង្គ អាចចុះចូល និងថ្វាយបង្គំព្រះជាម្ចាស់ ធ្វើតាមបំណងព្រះហឫទ័យរបស់ព្រះអង្គ និងទទួលបានសេចក្តីសង្រ្គោះពីព្រះអង្គ។ ហេតុអ្វីបានជាគេកំណត់អត្ថន័យពួកជំនុំបែបនេះ? នោះព្រោះតែព្រះជាម្ចាស់ចង់ធ្វើកិច្ចការនៅក្នុងពួកជំនុំ ហើយព្រះជាម្ចាស់ចង់សង្រ្គោះមនុស្សមួយក្រុមនោះ។ មានតែក្រុមមនុស្សបែបនេះទេ ទើបអាចហៅថាជាពួកជំនុំ។ ហើយមានតែពេលដែលមនុស្សមួយក្រុមនេះជួបជុំគ្នាទេ ទើបពួកគេអាចហូបនិងផឹកព្រះបន្ទូលព្រះជាម្ចាស់បានធម្មតា និងអនុវត្តតាមព្រះបន្ទូល ព្រមទាំងអធិស្ឋានយ៉ាងពិតប្រាកដទៅកាន់ព្រះជាម្ចាស់ ចុះចូលទ្រង់ និងថ្វាយបង្គំទ្រង់។ ក្រុមមនុស្សនោះត្រូវបានគ្រប់គ្រង និងដឹកនាំដោយព្រះបន្ទូលរបស់ព្រះជាម្ចាស់។ ដូច្នេះ គឺតាមរយៈក្រុមមនុស្សបែបនេះហើយ ទើបនិយមន័យរបស់ពួកជំនុំត្រូវបានបង្កើតឡើង។ ដោយសារមនុស្សនៅក្នុងសាសនាមិនទទួលយកសេចក្ដីពិត និងមិនទទួលយកកិច្ចការរបស់ព្រះជាម្ចាស់ ហើយព្រះជាម្ចាស់មិនសង្គ្រោះពួកគេ នោះពួកគេមិនមែនជាពួកជំនុំទេ ពួកគេគឺជាសហគមន៍សាសនា។ នេះគឺជាភាពខុសគ្នាដ៏ច្បាស់លាស់បំផុតរវាងពួកជំនុំ និងសាសនា។ មានតែពួកជំនុំប៉ុណ្ណោះដែលស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ ហើយមានតែពួកជំនុំដែលទទួលបានការឃ្វាលផ្ទាល់ពីព្រះគ្រីស្ទផ្ទាល់ប៉ុណ្ណោះ ទើបស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់។ តើការស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ មានន័យដូចម្ដេច? តើយើងចាំបាច់ត្រូវលើកឡើងអំពីកិច្ចការរបស់ព្រះវិញ្ញាណបរិសុទ្ធ ឬការណែនាំ ការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធនៅទីនេះដែរឬទេ? (ទេ)។ ចូរប្រាប់ខ្ញុំមកមើល តើមួយណាជាក់ស្ដែងជាង៖ ការស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ ឬការមានកិច្ចការរបស់ព្រះវិញ្ញាណបរិសុទ្ធ? (ការស្ថិតក្រោមគ្រប់គ្រងនៃព្រះបន្ទូលរបស់ព្រះជាម្ចាស់)។ ការស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ គឺមានភាពជាក់ស្ដែង និងជាក់លាក់ជាង។ កិច្ចការរបស់ព្រះវិញ្ញាណបរិសុទ្ធ គ្រាន់តែផ្ដល់ឱ្យមនុស្សនូវការបំភ្លឺ និងការស្រាយបំភ្លឺខ្លះៗ ដើម្បីជួយពួកគេឱ្យយល់ពីសេចក្ដីពិត និងដឹកនាំពួកគេឱ្យស្វែងរកឃើញគោលការណ៍នៃការអនុវត្តនៅក្នុងព្រះបន្ទូលរបស់ព្រះជាម្ចាស់ប៉ុណ្ណោះ។ លទ្ធផលសម្រេចបាន គឺពួកគេស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់។ ប្រសិនបើព្រះវិញ្ញាណបរិសុទ្ធមិនបានបំពេញកិច្ចការទេ តើមនុស្សនៅតែអាចបំពេញភារកិច្ចរបស់ពួកគេ តាមរយៈការយល់ដឹងពីព្រះបន្ទូលរបស់ព្រះជាម្ចាស់ និងការក្ដាប់បានគោលការណ៍ដែរឬទេ? (មែនហើយ)។ ពេលនេះ ព្រះបន្ទូលរបស់ព្រះជាម្ចាស់បានថ្លែងយ៉ាងច្រើន។ មនុស្សស្ដាប់សេចក្តីអធិប្បាយជាញឹកញាប់ ហើយអាចយល់ពីព្រះបន្ទូលរបស់ព្រះជាម្ចាស់បាន។ សូម្បីតែគ្មានកិច្ចការរបស់ព្រះវិញ្ញាណបរិសុទ្ធ ក៏មនុស្សដឹងថាខ្លួនត្រូវធ្វើអ្វីដែរ។ អស់អ្នកដែលស្រឡាញ់សេចក្ដីពិត អាចអនុវត្តព្រះបន្ទូលរបស់ព្រះជាម្ចាស់ និងចុះចូលនឹងកិច្ចការរបស់ព្រះជាម្ចាស់បាន ដរាបណាពួកគេយល់ពីសេចក្ដីពិត។ អស់អ្នកដែលមិនស្រឡាញ់សេចក្ដីពិត ទោះបីជាបានឮ ក៏មិនយល់ពីព្រះបន្ទូលរបស់ព្រះជាម្ចាស់ដែរ ហើយទោះបីជាពួកគេយល់បានបន្តិចបន្តួច ក៏ពួកគេមិនព្រមអនុវត្តតាមដែរ ហេតុដូច្នេះហើយ មានតែត្រូវជម្រុះពួកគេចោលប៉ុណ្ណោះ។ នៅគ្រាចុងក្រោយ ព្រះជាម្ចាស់សម្ដែងចេញនូវសេចក្ដីពិតដោយផ្ទាល់ ដើម្បីដឹកនាំ និងឃ្វាលមនុស្សដោយផ្ទាល់។ កិច្ចការរបស់ព្រះវិញ្ញាណបរិសុទ្ធ គ្រាន់តែជាជំនួយប៉ុណ្ណោះ។ ប្រៀបដូចជាពេលក្មេងម្នាក់ទើបតែរៀនដើរអ៊ីចឹង ជួនកាលត្រូវមានមនុស្សធំចាំជួយគ្រាហ៍។ នៅពេលដែលក្មេងនោះអាចដើរបានយ៉ាងរឹងមាំ និងអាចរត់បាន នោះមិនចាំបាច់មាននរណាម្នាក់មកជួយទប់ពួកគេទៀតទេ។ ហេតុដូច្នេះហើយ កិច្ចការរបស់ព្រះវិញ្ញាណបរិសុទ្ធមិនមែនជារឿងដាច់ខាតឡើយ ហើយក៏មិនមែនជារឿងសំខាន់បំផុតដែរ។ នៅពេលមនុស្សស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ គឺមានន័យថាពួកគេយល់ពីព្រះបន្ទូលរបស់ព្រះជាម្ចាស់ យល់ពីសេចក្ដីពិត និងដឹងច្បាស់ពីអត្ថន័យនៃព្រះបន្ទូលរបស់ព្រះជាម្ចាស់ ព្រមទាំងគោលការណ៍និងស្ដង់ដាដែលព្រះជាម្ចាស់បង្គាប់ឱ្យមនុស្សអនុវត្ត ហើយពួកគេក៏អាចយល់ជ្រាប និងអនុវត្តគោលការណ៍និងស្ដង់ដាទាំងនេះបាន។ នេះហើយជាអត្ថន័យនៃដួងចិត្តរបស់មនុស្សដែលស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់។ ព្រះជាម្ចាស់បានមានបន្ទូលអំពីរឿងទាំងនេះយ៉ាងច្បាស់លាស់ និងក្បោះក្បាយគ្រប់គ្រាន់រួចទៅហើយ ដូច្នេះ មិនចាំបាច់លើកឡើងអំពីកិច្ចការរបស់ព្រះវិញ្ញាណបរិសុទ្ធនៅទីនេះទេ។ នៅគ្រាចុងក្រោយ ព្រះជាម្ចាស់បានសម្ដែងចេញនូវសេចក្ដីពិតដ៏ច្រើនអនេក ធ្វើឱ្យសេចក្ដីពិតនីមួយៗមានភាពច្បាស់លាស់ និងងាយយល់ដល់មនុស្ស។ ហេតុដូច្នេះហើយ កិច្ចការរបស់ព្រះវិញ្ញាណបរិសុទ្ធមិនសូវសំខាន់នោះទេ ហើយគ្រាន់តែជាជំនួយប៉ុណ្ណោះ។ មានតែពេលដែលមនុស្សមិនយល់ពីសេចក្ដីពិត ឬពេលដែលព្រះជាម្ចាស់មិនទាន់បានថ្លែងព្រះបន្ទូលយ៉ាងក្បោះក្បាយ និងច្បាស់លាស់បែបនេះប៉ុណ្ណោះ ទើបព្រះវិញ្ញាណបរិសុទ្ធបំពេញកិច្ចការខ្លះៗក្នុងលក្ខណៈជាជំនួយ និងជាការដាស់តឿន ដែលផ្ដល់ឱ្យមនុស្សនូវពន្លឺបន្តិចបន្តូច និងជំរុញពួកគេខ្លះៗ ដើម្បីជួយពួកគេឱ្យធ្វើការជ្រើសរើសបានត្រឹមត្រូវ និងដើរលើផ្លូវដ៏ត្រឹមត្រូវនៅក្នុងជីវិត និងក្នុងមជ្ឈដ្ឋានផ្សេងៗរបស់ពួកគេ។ ពេលនេះគឺជាយុគសម័យនៃព្រះបន្ទូលរបស់ព្រះជាម្ចាស់ ដែលព្រះជាម្ចាស់មានបន្ទូលដោយផ្ទាល់ដើម្បីដឹកនាំមនុស្សលោក ហើយព្រះបន្ទូលរបស់ព្រះជាម្ចាស់គ្របដណ្តប់លើអ្វីៗទាំងអស់។ កិច្ចការរបស់ព្រះវិញ្ញាណបរិសុទ្ធ គ្រាន់តែជាជំនួយប៉ុណ្ណោះ។ នៅពេលដែលមនុស្សយល់ពីសេចក្ដីពិត អាចអនុវត្តព្រះបន្ទូលរបស់ព្រះជាម្ចាស់ និងរស់នៅស្របតាមព្រះបន្ទូលរបស់ព្រះជាម្ចាស់ នោះទើបសម្រេចតាមបំណងព្រះហឫទ័យរបស់ព្រះជាម្ចាស់។

ចូរយើងមើលឃ្លាដំបូងនៅក្នុងនិយមន័យជាមូលដ្ឋានរបស់ពួកជំនុំ៖ «ដើរតាមព្រះជាម្ចាស់ដោយស្មោះត្រង់»។ ពាក្យ «ដោយស្មោះត្រង់» នេះមានអត្ថន័យជាក់លាក់មួយ។ វាមិនសំដៅទៅលើអ្នកដែលគ្រាន់តែចំណាយពេលឥតប្រយោជន៍ អ្នកដែលមកក្នុងនាមបង្គ្រប់កិច្ច អ្នកដែលគិតតែស៊ីចុកឱ្យតែឆ្អែតក្រពះ អ្នកដែលពឹងផ្អែកលើព្រះគុណដើម្បីទទួលបានសេចក្ដីសង្គ្រោះ ឬអ្នកដែលមានចេតនានិងគោលដៅលាក់កំបាំងណាមួយឡើយ។ ដូច្នេះ តើពាក្យ «ដោយស្មោះត្រង់» មានន័យដូចម្ដេច? ការពន្យល់ដ៏ជាមូលដ្ឋាននិងសាមញ្ញបំផុតគឺបែបនេះ៖ ដរាបណានរណាម្នាក់បានឮអំពីព្រះជាម្ចាស់ អំពីសេចក្ដីពិត ឬអំពីព្រះអាទិករ ពួកគេមានអារម្មណ៍ប្រាថ្នាចង់បានក្នុងដួងចិត្ត សុខចិត្តលះបង់ សុខចិត្តបូជាខ្លួន សុខចិត្តរងទុក្ខលំបាក ហើយសុខចិត្តមកចំពោះព្រះភក្ត្រព្រះជាម្ចាស់ដើម្បីទទួលយកការត្រាស់ហៅរបស់ព្រះជាម្ចាស់ ព្រមទាំងបោះបង់អ្វីៗទាំងអស់ចោលដើម្បីដើរតាមព្រះជាម្ចាស់។ ឱ្យតែពួកគេមានចិត្តស្មោះត្រង់ ប៉ុណ្ណឹងគឺគ្រប់គ្រាន់ហើយ។ អ្នកខ្លះនិយាយថា៖ «ម្តេចក៏ព្រះអង្គមិនមានបន្ទូលថា នេះគឺជាក្រុមអ្នកសេចក្ដីជំនឿមុតមាំដែលដើរតាមព្រះជាម្ចាស់?» មនុស្សមិនអាចឈានដល់កម្រិតនោះបានទេ។ ក្នុងចំណោមអ្នកដែលកំពុងបំពេញភារកិច្ចរបស់ខ្លួននៅពេលនេះ អ្នកខ្លះបានជឿជិតដប់ឆ្នាំ ហើយអ្នកខ្លះបានជឿម្ភៃឆ្នាំ ឬសាមសិបឆ្នាំមកហើយ ការមានភាពស្មោះត្រង់នេះ គឺគ្រប់គ្រាន់ជាមូលដ្ឋានទៅហើយ។ ការកំណត់និយមន័យថាជាការមានសេចក្ដីជំនឿមុតមាំ គឺមិនមែនជាការត្រឹមត្រូវឡើយ។ និយមន័យរបស់យើងអំពីពួកជំនុំ គឺផ្អែកលើស្ថានភាពជាមូលដ្ឋាន និងជាក់លាក់មួយ ដោយមិនប្រកាន់តែលើពាក្យពេចន៍ ឬកំណត់និយមន័យនិងស្ដង់ដាឱ្យខ្ពស់ហួសហេតុពេកនោះទេ ព្រោះការធ្វើបែបនោះខ្វះភាពជាក់ស្ដែង។ អ្នកខ្លះនិយាយថា៖ «ការនិយាយថា 'ដោយស្មោះត្រង់' និង 'មានសេចក្ដីជំនឿមុតមាំ' គឺមិនគ្រប់គ្រាន់ទេ។ គួរតែហៅថាជាក្រុមមនុស្សសុចរិតដែលកោតខ្លាចដល់ព្រះជាម្ចាស់ ហើយគេចចេញពីសេចក្ដីអាក្រក់ ទើបជារឿងដ៏អស្ចារ្យ!» ប្រសិនបើយើងកំណត់ស្ដង់ដាខ្ពស់បែបនេះ នោះឃ្លាបន្ទាប់ដែលថា «ដេញតាមសេចក្ដីពិត អនុវត្ត និងទទួលបទពិសោធពីព្រះបន្ទូលរបស់ព្រះអង្គ» នឹងលែងចាំបាច់ទាំងអស់។ ចំណុចសំខាន់គឺសមាជិកទាំងអស់នៃពួកជំនុំ ជាអ្នកដែលព្រះជាម្ចាស់ចង់សង្គ្រោះ។ ក្រុមមនុស្សនេះពោរពេញទៅដោយនិស្ស័យពុករលួយរបស់សាតាំង ហើយពោរពេញទៅដោយសញ្ញាណ និងការស្រមើស្រមៃអំពីព្រះជាម្ចាស់។ និយាយឱ្យកាន់តែជាក់ស្ដែងទៅ ពួកគេពោរពេញទៅដោយការបះបោរ ខ្វះការចុះចូល មិនយល់ពីសេចក្ដីពិត និងគ្មានការស្គាល់ព្រះជាម្ចាស់ទាល់តែសោះ។ នេះគឺជាស្ថានភាពដ៏ជាក់ស្ដែងបំផុត។ ហេតុដូច្នេះហើយ នៅក្នុងព្រះនេត្ររបស់ព្រះជាម្ចាស់ សមាជិកពួកជំនុំគឺស្ថិតនៅក្នុងស្ថានភាពពិត និងឋានៈជាក់ស្ដែងបែបនេះឯង។ ការជ្រើសរើសមនុស្សរបស់ព្រះជាម្ចាស់ គឺផ្អែកលើលក្ខខណ្ឌជាមូលដ្ឋាននេះ៖ តើពួកគេអាចដើរតាមព្រះជាម្ចាស់ដោយស្មោះត្រង់ ហើយលះបង់ខ្លួន និងលះបង់ចោលដោយពិតប្រាកដដែរឬទេ។ អ្នកខ្លះនិយាយថា៖ «ប្រសិនបើពួកគេស្មោះត្រង់ ចុះហេតុអ្វីបានជាពួកគេនៅតែមានបំណងប្រាថ្នាហួសហេតុ? ប្រសិនបើពួកគេស្មោះត្រង់ ចុះហេតុអ្វីបានជាពួកគេនៅតែចង់ទទួលបានព្រះពរ?» រឿងទាំងនេះនឹងផ្លាស់ប្ដូរបន្តិចម្ដងៗ នៅពេលដែលមនុស្សទទួលបទពិសោធពីកិច្ចការរបស់ព្រះជាម្ចាស់។ ពេលនេះ យើងកំពុងកំណត់និយមន័យគោលគំនិតជាមូលដ្ឋានរបស់ពួកជំនុំ។ គោលគំនិតជាមូលដ្ឋាននេះ គឺជាសេចក្ដីតម្រូវអប្បបរមា និងជាស្ដង់ដាទាបបំផុតសម្រាប់ការជ្រើសរើសមនុស្សរបស់ព្រះជាម្ចាស់។ ស្ដង់ដាទាំងនេះមិនមែនជារឿងទទេៗ ឬនិយាយបំផ្លើសទាល់តែសោះ ហើយពិតជាស្របទៅនឹងស្ថានភាពពិតរបស់អ្នករាល់គ្នាខ្លាំងណាស់។ ម្យ៉ាងទៀត នៅពេលព្រះជាម្ចាស់ជ្រើសរើសអ្នករាល់គ្នា ហើយសម្រេចព្រះទ័យសង្គ្រោះនរណាម្នាក់ក្នុងចំណោមអ្នករាល់គ្នា នេះគឺជាលក្ខណៈវិនិច្ឆ័យដែលព្រះជាម្ចាស់ទតពិនិត្យ។ ប្រសិនបើអ្នកបំពេញតាមសេចក្ដីតម្រូវទាំងនេះ អ្នកត្រូវបានព្រះជាម្ចាស់នាំចូលមកក្នុងដំណាក់របស់ព្រះជាម្ចាស់ ហើយក្លាយជាសមាជិកនៃពួកជំនុំ។ នេះគឺជាស្ថានភាពជាក់ស្ដែង។ ហេតុដូច្នេះហើយ ឃ្លាដំបូងនៅក្នុងនិយមន័យអំពីពួកជំនុំគឺ «ដើរតាមព្រះជាម្ចាស់ដោយស្មោះត្រង់»។ នេះគឺត្រឹមត្រូវសមគួរហើយ។ ក្រុមមនុស្សនេះខ្វះការកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់ ពួកគេខ្វះលទ្ធភាពផ្ដាច់ខ្លួនចេញពីឥទ្ធិពលនៃសេចក្ដីងងឹត ហើយក៏ខ្វះការបះបោរប្រឆាំងនឹងពិភពលោក និងនាគដ៏ធំមានសម្បុរក្រហមឱ្យបានទាំងស្រុងនោះដែរ។ ពួកគេនៅខ្វះរឿងទាំងអស់នេះ។ ហេតុអ្វី? ពីព្រោះនិយមន័យនេះបានលើកឡើងបន្ថែមទៀតអំពីការអាចស្វែងរកការអនុវត្តព្រះបន្ទូលរបស់ព្រះជាម្ចាស់។ នៅក្នុងដំណើរការនៃការដេញតាម ដោយសារមនុស្សមានដួងចិត្តដែលស្រឡាញ់សេចក្ដីពិត និងប្រាថ្នាចង់បានសេចក្ដីពិត ពួកគេអាចទទួលបទពិសោធ និងអនុវត្តព្រះបន្ទូលរបស់ព្រះជាម្ចាស់ ហើយទីបំផុត ពួកគេអាចថ្វាយបង្គំព្រះជាម្ចាស់បាន។ ការថ្វាយបង្គំព្រះជាម្ចាស់ គឺរួមមានការចុះចូលនឹងព្រះជាម្ចាស់ ការស្ដាប់ព្រះបន្ទូលរបស់ព្រះជាម្ចាស់ ការទទួលយកការចាត់ចែងរបស់ព្រះជាម្ចាស់ និងការទទួលយកអធិបតេយ្យភាព និងការរៀបចំរបស់ព្រះជាម្ចាស់។ ទីបំផុត ក្រុមមនុស្សនេះអាចទទួលបានសេចក្ដីសង្គ្រោះ។ នេះគឺជាឋានៈជាក់ស្ដែងរបស់សមាជិកពួកជំនុំនៅក្នុងព្រះនេត្ររបស់ព្រះជាម្ចាស់។ តើនេះមិនមែនជាលក្ខខណ្ឌដ៏ជាមូលដ្ឋានបំផុតទេឬ? (មែនហើយ)។ អ្នកខ្លះនិយាយថា៖ «ព្រះអង្គមិនបានលើកឡើងអំពីការជម្រុះចោលនិស្ស័យពុករលួយរបស់សាតាំង និងការទទួលបានការបន្សុទ្ធឡើយ។ និយមន័យរបស់ពួកជំនុំនេះ មិនបានរួមបញ្ចូលរឿងទាំងនេះទេ»។ តើរឿងទាំងនេះត្រូវបានរួមបញ្ចូលនៅក្នុងនិយមន័យនេះដែរឬទេ? (មែនហើយ)។ តើផ្នែកមួយណាដែលរួមបញ្ចូលរឿងទាំងនេះ? គឺការស្វែងរកការអនុវត្តព្រះបន្ទូលរបស់ព្រះជាម្ចាស់។ ប្រសិនបើអ្នកអាចស្វែងរកការអនុវត្តព្រះបន្ទូលរបស់ព្រះជាម្ចាស់ តើនិស្ស័យពុករលួយរបស់អ្នកមិនត្រូវបានជម្រះឱ្យស្រឡះបន្តិចម្ដងៗទេឬអី? តើអ្នកមិនអាចជម្រុះចោលនិស្ស័យពុករលួយរបស់សាតាំង និងសម្រេចបាននូវការផ្លាស់ប្ដូរនិស្ស័យទេឬអី? (មែនហើយ)។ ក្នុងអំឡុងពេលនៃការសម្រេចបាននូវការផ្លាស់ប្ដូរនិស្ស័យ អ្នកយល់ពីព្រះបន្ទូលរបស់ព្រះជាម្ចាស់បន្តិចម្ដងៗ ហើយជម្រះនូវនិស្ស័យពុករលួយរបស់ខ្លួនឯង។ នៅពេលដែលអ្នកជម្រះនិស្ស័យពុករលួយរបស់អ្នកបានខ្លះៗ តើសេចក្ដីជំនឿរបស់អ្នកលើព្រះជាម្ចាស់ និងការចុះចូលនឹងព្រះជាម្ចាស់មានការកើនឡើងដែរឬទេ? តើមានទំនាក់ទំនងរវាងរឿងទាំងនេះដែរឬទេ? (មែនហើយ)។ អ្នកកាន់តែថ្វាយបង្គំព្រះជាម្ចាស់ អ្នកនឹងកាន់តែមានការចុះចូលនឹងព្រះជាម្ចាស់។ កាលណាការចុះចូលនឹងព្រះជាម្ចាស់របស់អ្នកកើនឡើង តើអ្នកមិនកាន់តែខិតជិតដល់ការទទួលបានសេចក្ដីសង្គ្រោះទេឬអី? (មែនហើយ)។ ដូច្នេះ តើក្រុមនេះជាមនុស្សប្រភេទណា? ពួកគេជាអ្នកដែលអាចទទួលបានសេចក្ដីសង្គ្រោះ។ នេះគឺជាស្ថានភាពជាក់ស្ដែងរបស់សមាជិកពួកជំនុំ។ អ្នកខ្លះនិយាយថា៖ «និយមន័យរបស់ពួកជំនុំនេះ មិនបានលើកឡើងអំពីកិច្ចការដែលពួកជំនុំចូលរួមធ្វើនោះទេ»។ តើមានផ្នែកណាមួយនៅទីនេះដែលទាក់ទងនឹងកិច្ចការដ៏សំខាន់ដែលពួកជំនុំចូលរួមធ្វើដែរឬទេ? (ការដេញតាមដើម្បីទទួលបានសេចក្ដីសង្គ្រោះ)។ ផ្នែកនេះមានទំនាក់ទំនងយ៉ាងជិតស្និទ្ធ។ កិច្ចការដែលពួកជំនុំធ្វើ មិនថាជាការផ្សាយព្រះបន្ទូលរបស់ព្រះជាម្ចាស់ ឬការដឹកនាំមនុស្សឱ្យហូបនិងផឹកព្រះបន្ទូលរបស់ព្រះជាម្ចាស់ ការជួយមនុស្សឱ្យស្គាល់ខ្លួនឯង និងការជម្រុះចោលនិស្ស័យពុករលួយរបស់សាតាំងនោះទេ ទីបំផុតគឺមានគោលបំណងជួយមនុស្សឱ្យទទួលបានសេចក្ដីសង្គ្រោះ។ ដូច្នេះ តើពេលនេះអ្នករាល់គ្នាអាចទទួលយកគោលគំនិតដ៏សាមញ្ញនិងជាមូលដ្ឋានបំផុតរបស់ពួកជំនុំនេះបានដែរឬទេ? (មែនហើយ)។ និយមន័យនេះមិនមែនការបំផ្លើស ឬអសារឥតការឡើយ ហើយក៏មិនប្រើពាក្យពេចន៍ និងឃ្លាប្រយោគខ្ពង់ខ្ពស់ពិបាកយល់ពេកនោះទេ ប៉ុន្តែវារួមបញ្ចូលនូវតម្រូវការជាមូលដ្ឋានបំផុតសម្រាប់ការកកើត ឬការកំណត់និយមន័យពួកជំនុំ។

តើអ្នករាល់គ្នាយល់ពីសាវតារនិយមន័យនៃគោលគំនិតរបស់ពួកជំនុំដែរឬទេ បន្ទាប់ពីខ្ញុំបានពន្យល់រឿងនេះដល់អ្នករាល់គ្នារួចមក? (មែនហើយ)។ ប្រសិនបើខ្ញុំមិនបានពន្យល់តាមរបៀបនេះទេ អ្នករាល់គ្នាមុខជាគិតថា កិច្ចការដ៏សំខាន់របស់ពួកជំនុំ និងនិយមន័យរបស់ពួកជំនុំ គឺមានភាពជ្រាលជ្រៅខ្លាំងណាស់មិនខាន។ កាលបើអ្នករាល់គ្នាយល់ពីនិយមន័យរបស់ពួកជំនុំ អ្នករាល់គ្នាយល់ឃើញថា ការយល់ដឹងរបស់អ្នករាល់គ្នាអំពីពួកជំនុំគឺរាក់កំផែលខ្លាំងណាស់។ និយមន័យរបស់ពួកជំនុំត្រូវបានពន្យល់យ៉ាងច្បាស់ ពោលគឺពិតជាជាក់ស្ដែងបែបនេះឯង។ អ្វីៗកាន់តែមានភាពជាក់ស្ដែង មនុស្សច្រើនតែយល់ឃើញកាន់តែខ្លាំងថាវាជារឿងរាក់កំផែល។ តាមពិតទៅ ប្រសិនបើអ្នកពិនិត្យមើលឱ្យបានដិតដល់ ពាក្យនីមួយៗនៃនិយមន័យនេះ គឺមានទំនាក់ទំនង និងពាក់ព័ន្ធយ៉ាងជិតស្និទ្ធទៅនឹងស្ថានភាពជាក់ស្ដែង និងជាក់លាក់ ហើយវាមិនមែនជារឿងរាក់កំផែលទាល់តែសោះ។ ឃ្លាដំបូងនៅក្នុងនិយមន័យរបស់ពួកជំនុំគឺ «ដើរតាមព្រះជាម្ចាស់ដោយស្មោះត្រង់»។ ពាក្យ «ដោយស្មោះត្រង់» នេះ គឺជាអ្វីដែលព្រះជាម្ចាស់ចង់បាន។ តើមានមនុស្សប៉ុន្មាននាក់ដែលមានភាពស្មោះត្រង់បែបនេះ? តើមនុស្សងាយនឹងមានភាពស្មោះត្រង់នេះដែរឬទេ? វាមិនងាយស្រួលឡើយ។ ចំណែកឯការ «ស្ថិតក្រោមការគ្រប់គ្រងនៃព្រះបន្ទូលរបស់ព្រះអង្គ» វិញ តើអ្នកសម្រេចបានចំណុចនេះហើយឬនៅ? អ្នកគិតថាឃ្លានេះគឺរាក់កំផែល និងងាយស្រួលសម្រេចបាន។ ប្រសិនបើព្រះជាម្ចាស់មានបន្ទូលថា៖ «ចូរក្រោកឡើង ដើរតាមយើង ហើយបំពេញភារកិច្ចរបស់អ្នក» ហើយមនុស្សស្ដាប់បង្គាប់ តើនេះមានន័យថា ពួកគេស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ដែរឬទេ? នេះគ្រាន់តែមានន័យថា មនុស្សសុខចិត្តជឿលើព្រះជាម្ចាស់ និងដើរតាមព្រះជាម្ចាស់ប៉ុណ្ណោះ ប៉ុន្តែពួកគេមិនទាន់ឈានដល់ចំណុចដែលពួកគេស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់ឡើយ គឺពួកគេនៅឆ្ងាយពីរឿងនេះណាស់! តើអ្នកចាំបាច់ត្រូវមានអ្វីខ្លះ ដើម្បីស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់? សេចក្ដីតម្រូវអប្បបរមាគឺថា អ្នកត្រូវតែយល់ពីព្រះបន្ទូលរបស់ព្រះជាម្ចាស់។ អ្នកចាំបាច់ត្រូវដឹងថាតើសេចក្ដីតម្រូវនៅក្នុងព្រះបន្ទូលរបស់ព្រះជាម្ចាស់សំដៅទៅលើអ្វី តើគោលការណ៍អ្វីខ្លះដែលព្រះបន្ទូលរបស់ព្រះជាម្ចាស់តម្រូវ ហើយនៅពេលប្រឈមមុខនឹងមនុស្ស ព្រឹត្តិការណ៍ និងរឿងរ៉ាវផ្សេងៗ តើត្រូវអនុវត្តព្រះបន្ទូលរបស់ព្រះជាម្ចាស់ដោយរបៀបណា និងតើត្រូវប្រែក្លាយព្រះបន្ទូលរបស់ព្រះជាម្ចាស់ទៅជាការអនុវត្តរបស់អ្នក ដើម្បីធ្វើឱ្យព្រះជាម្ចាស់សព្វព្រះទ័យដោយរបៀបណា។ នេះមិនមែនជារឿងងាយស្រួលឡើយ។ វាទាមទារឱ្យមានរយៈពេលដ៏យូរនៃការហូបនិងផឹក ការអានអធិដ្ឋាន ការទទួលបទពិសោធ និងការយល់ដឹងពីព្រះបន្ទូលរបស់ព្រះជាម្ចាស់ ព្រមទាំងការយល់ដឹងអំពីព្រះរាជបំណងរបស់ព្រះជាម្ចាស់ និងនិស្ស័យរបស់ព្រះជាម្ចាស់ ដើម្បីឈានទៅដល់ការស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់បន្តិចម្ដងៗ។ ហេតុដូច្នេះហើយ ឃ្លាថា «ស្ថិតក្រោមការគ្រប់គ្រងនៃព្រះបន្ទូលរបស់ព្រះអង្គ» មើលទៅហាក់ដូចជាសាមញ្ញនៅសំបកក្រៅ ហាក់បីដូចជាមនុស្សភាគច្រើនសុទ្ធតែស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់អ៊ីចឹងដែរ ប៉ុន្តែតាមពិតទៅ វាមិនមែនបែបនោះទេ។ ផ្អែកតាមស្ថានភាពជាក់ស្ដែងរបស់មនុស្ស វាច្បាស់ណាស់ថា ឃ្លានេះគ្រាន់តែជាសេចក្ដីតម្រូវរបស់ព្រះជាម្ចាស់ចំពោះមនុស្សប៉ុណ្ណោះ ដែលពួកគេមិនទាន់សម្រេចបានទាល់តែសោះ។ ឃ្លាបន្ទាប់គឺ «ស្វែងរកការអនុវត្តព្រះបន្ទូលរបស់ព្រះអង្គ» គឺជាសេចក្ដីតម្រូវរបស់ព្រះជាម្ចាស់សម្រាប់មនុស្ស។ អ្នកមិនទាន់សម្រេចបាននូវការអនុវត្តព្រះបន្ទូលរបស់ព្រះជាម្ចាស់នៅឡើយទេ អ្នកគ្រាន់តែស្វែងរកការអនុវត្តព្រះបន្ទូលរបស់ព្រះជាម្ចាស់ប៉ុណ្ណោះ។ តើអ្នកគួរស្វែងរករឿងនេះដោយរបៀបណា? នៅពេលអ្នកជួបប្រទះនឹងស្ថានភាពផ្សេងៗ ចូរអនុវត្តតាមសេចក្ដីតម្រូវរបស់ព្រះជាម្ចាស់។ កុំនិយាយកុហក ចូរធ្វើជាមនុស្សស្មោះត្រង់។ តើអ្នកអាចធ្វើបែបនោះបានដែរឬទេ? វាមិនងាយស្រួលធ្វើឡើយ។ នៅពេលអ្នកត្រូវបានគេលួសកាត់ អ្នកគួរតែអាចចុះចូល ឆ្លុះបញ្ចាំង និងស្គាល់ខ្លួនឯង ព្រមទាំងអនុវត្តស្របតាមសេចក្ដីពិត។ តើអ្នកអាចសម្រេចបានរឿងនេះដែរឬទេ? ប្រសិនបើវាមានអារម្មណ៍ថាលំបាកខ្លាំង ឬប្រសិនបើឆន្ទៈផ្ទាល់ខ្លួនរបស់អ្នកខ្លាំងពេក ហើយអ្នកតែងតែចង់បញ្ចេញភាពឆេវឆាវរបស់អ្នក នោះអ្នកត្រូវតែស្វែងរកការប្រព្រឹត្តស្របតាមគោលការណ៍ ហើយមិនត្រូវបញ្ចេញភាពឆេវឆាវរបស់អ្នក ឬប្រព្រឹត្តតាមអំពើចិត្ត និងតាមតែការនឹកឃើញឡើយ។ អ្នកត្រូវតែធ្វើតាមអ្វីដែលព្រះបន្ទូលរបស់ព្រះជាម្ចាស់បានថ្លែង ទទួលយកការលួសកាត់ ស្គាល់ពីអំពើរំលងរបស់អ្នក និងយល់ពីចំណុចដែលអ្នកបានធ្វើខុស។ នេះហៅថា ការស្វែងរកការអនុវត្តព្រះបន្ទូលរបស់ព្រះជាម្ចាស់។ តើការចាប់ផ្ដើមអនុវត្តព្រះបន្ទូលរបស់ព្រះជាម្ចាស់ មានន័យថាមនុស្សម្នាក់បានផ្លាស់ប្ដូរហើយមែនទេ? វាមិនសាមញ្ញបែបនេះឡើយ។ ប្រសិនបើអ្នកត្រូវបានជ្រើសរើសជាអ្នកដឹកនាំ ឬជាអ្នកធ្វើការ តើអ្នកអាចទប់ចិត្តមិនប្រព្រឹត្តតាមអំពើចិត្ត និងតាមតែការនឹកឃើញបានដែរឬទេ? វាមិនងាយស្រួលឡើយ។ វាទាមទារឱ្យអ្នកយល់ពីសេចក្ដីពិត អាចអនុវត្តព្រះបន្ទូលរបស់ព្រះជាម្ចាស់ និងទទួលបទពិសោធមួយរយៈសិន ទើបអ្នកអាចសម្រេចបានរឿងនេះ។ ប្រសិនបើអ្នកនិយាយថា អ្នកចង់អនុវត្តព្រះបន្ទូលរបស់ព្រះជាម្ចាស់ ប៉ុន្តែមានត្រឹមតែការតាំងចិត្តតាមសម្តី ហើយគ្មានការជំរុញ ក្នុងដួងចិត្តរបស់អ្នកទេ នោះគឺមិនបានការឡើយ។ នៅពេលដែលអ្នកមានចិត្តចង់ ហើយអ្នកពិតជាចង់អនុវត្តសេចក្ដីពិតមែននោះ នោះអ្នកអាចអនុវត្តសេចក្ដីពិតនោះបាន។ នៅពេលដែលអ្នកមិនសុខចិត្តអនុវត្តសេចក្ដីពិតនៅក្នុងដួងចិត្តរបស់អ្នក ទោះបីជាអ្នកស្បថស្បែ ឬមានអ្នកដទៃគាំទ្រអ្នកក៏ដោយ ក៏វានឹងគ្មានប្រយោជន៍អ្វីដែរ។ អ្នកត្រូវតែមានការប្ដេជ្ញាចិត្ត ពោលគឺ អ្នកត្រូវតែមានដួងចិត្តដែលមានបំណងប្រាថ្នាដ៏ខ្លាំងខ្លាចំពោះព្រះជាម្ចាស់។ អ្នកចាំបាច់ត្រូវដឹងថាតើព្រះជាម្ចាស់កំណត់និយមន័យលើរឿងរ៉ាវអ្វីមួយយ៉ាងដូចម្ដេច និងអ្វីដែលព្រះអង្គតម្រូវចំពោះរឿងនោះ រួចស្វែងរក និងចងក្រងរាល់ព្រះបន្ទូលរបស់ព្រះជាម្ចាស់ទាំងអស់ដែលទាក់ទងនឹងទិដ្ឋភាពនេះ ហើយបន្ទាប់មក អានអធិដ្ឋាន និងស្វែងយល់ពីព្រះបន្ទូលទាំងនោះ។ ចូរសរសេរព្រះបន្ទូលទាំងនោះទុកក្នុងសៀវភៅសរសេរ ឬដាក់នៅកន្លែងដែលអ្នកអាចមើលឃើញបានដោយងាយ។ ក្នុងអំឡុងពេលសម្រាកពីការងាររបស់អ្នក ចូរមើលព្រះបន្ទូលទាំងនោះ អានព្រះបន្ទូលទាំងនោះ ហើយយូរៗទៅ អ្នកនឹងទន្ទេញចាំព្រះបន្ទូលរបស់ព្រះជាម្ចាស់ទាំងនេះ និងរក្សាទុកនៅក្នុងដួងចិត្តរបស់អ្នក។ ជារៀងរាល់ថ្ងៃ ចូរត្រិះរិះពីអត្ថន័យពិតនៃព្រះបន្ទូលរបស់ព្រះជាម្ចាស់ ហើយពិចារណាមើលថាតើការនិយាយ និងការប្រព្រឹត្តតាមរបៀបណា ទើបចាត់ទុកថាជាការអនុវត្តព្រះបន្ទូលរបស់ព្រះជាម្ចាស់។ នេះហៅថា ការស្វែងរកការអនុវត្តព្រះបន្ទូលរបស់ព្រះជាម្ចាស់។ តើវាងាយស្រួលសម្រេចបានដែរឬទេ? វាមិនងាយស្រួលឡើយ។ វាមិនមែនជារឿងដែលអាចសម្រេចបានត្រឹមតែមួយយប់ ឬដោយការប្រឹងប្រែងត្រឹមតែមួយឆាវនោះទេ។ មនុស្សខ្លះនិយាយថា «ខ្ញុំសូមយកឈាមមកស្បថ» ប៉ុន្តែវាគ្មានប្រយោជន៍ឡើយ។ អ្នកនិយាយថា «ខ្ញុំនឹងតមអាហារ ហើយអធិស្ឋានដោយមិនហូប ឬផឹកអ្វីទាំងអស់» ប៉ុន្តែវាគ្មានប្រយោជន៍ឡើយ។ អ្នកនិយាយថា «ខ្ញុំនឹងបង្អត់ដំណេកពេញមួយយប់ ហើយរងទុក្ខ» ប៉ុន្តែវាក៏គ្មានប្រយោជន៍ដែរ។ អ្នកត្រូវតែដេញតាមសេចក្ដីពិត។ អ្នកត្រូវតែមានការសម្ដែងចេញនៃការដេញតាមសេចក្ដីពិត ហើយអ្នកត្រូវតែមានផ្លូវសម្រាប់ការដេញតាមសេចក្ដីពិត។ អ្នកត្រូវតែមានមធ្យោបាយ និងវិធីសាស្ត្រដ៏ត្រឹមត្រូវ។ មិនថាអ្នកមានមធ្យោបាយ ឬវិធីសាស្ត្របែបណាក៏ដោយ អ្នកមិនអាចងាកចេញពីព្រះបន្ទូលរបស់ព្រះជាម្ចាស់បានឡើយ។ អ្នកត្រូវតែផ្តោតការយកចិត្តទុកដាក់លើព្រះបន្ទូលរបស់ព្រះជាម្ចាស់ ផ្ទៀងផ្ទាត់រឿងរ៉ាវគ្រប់យ៉ាងទៅនឹងព្រះបន្ទូលរបស់ព្រះជាម្ចាស់ ប្រើប្រាស់ព្រះបន្ទូលរបស់ព្រះជាម្ចាស់ដើម្បីដោះស្រាយបញ្ហានៅក្នុងគ្រប់ស្ថានភាពទាំងអស់ និងតម្កល់ព្រះបន្ទូលរបស់ព្រះជាម្ចាស់ជាអាទិភាពចម្បងបំផុតរបស់អ្នក។ នេះហៅថា ការដេញតាមសេចក្ដីពិត។ ឧទាហរណ៍៖ ទាក់ទងនឹងការប្រាស្រ័យទាក់ទងជាមួយអ្នកដទៃ អ្នកចាំបាច់ត្រូវមើលថាតើព្រះបន្ទូលរបស់ព្រះជាម្ចាស់ថ្លែងយ៉ាងដូចម្ដេចអំពីរឿងនេះ ហើយស្វែងរកព្រះបន្ទូលរបស់ព្រះជាម្ចាស់ដែលទាក់ទងនឹងការប្រាស្រ័យទាក់ទងជាមួយអ្នកដទៃ។ សម្រាប់ការសហការប្រកបដោយភាពសុខដុមរមនា ក៏ត្រូវស្វែងរកព្រះបន្ទូលរបស់ព្រះជាម្ចាស់ទាក់ទងនឹងទិដ្ឋភាពនេះដែរ។ ទាក់ទងនឹងការបំពេញភារកិច្ចដោយស្មោះត្រង់ ចូរស្វែងរកព្រះបន្ទូលរបស់ព្រះជាម្ចាស់អំពីរបៀបបំពេញភារកិច្ចតាមរបៀបដែលស្របតាមស្ដង់ដា ហើយទន្ទេញចាំព្រះបន្ទូលដ៏សំខាន់របស់ព្រះជាម្ចាស់ ដោយរក្សាទុកព្រះបន្ទូលទាំងនោះនៅក្នុងដួងចិត្តរបស់អ្នក។ ចំណែកឯថាតើអ្នកដឹកនាំក្លែងក្លាយគឺជាអ្វី តើអ្នកដឹកនាំក្លែងក្លាយមានការសម្ដែងចេញអ្វីខ្លះ តើពួកគេមានមនសិការ និងហេតុផលដែរឬទេ ហើយតើព្រះជាម្ចាស់កំណត់លក្ខណៈអ្នកដឹកនាំក្លែងក្លាយយ៉ាងដូចម្ដេច ចូរស្វែងរកព្រះបន្ទូលដ៏សំខាន់ទាំងនេះរបស់ព្រះជាម្ចាស់ ហើយសរសេរព្រះបន្ទូលទាំងនោះទុកក្នុងសៀវភៅ ដាក់នៅកន្លែងដែលអ្នកអាចមើលឃើញបានដោយងាយ និងអានអធិដ្ឋានព្រះបន្ទូលទាំងនោះនៅពេលណាដែលអ្នកមានពេលទំនេរ។ ចំពោះគ្រប់បញ្ហាដែលទាក់ទងនឹងការចូលទៅក្នុងជីវិត និងការផ្លាស់ប្ដូរនិស្ស័យរបស់អ្នក ចូរអនុវត្ត និងខិតខំប្រឹងប្រែងតាមរបៀបនេះ។ នេះហៅថា ការដេញតាមសេចក្ដីពិត។ ប្រសិនបើការខិតខំប្រឹងប្រែងរបស់អ្នកមិនឈានដល់កម្រិតនេះទេ វាមិនហៅថាជាការដេញតាមសេចក្ដីពិតឡើយ។ វាហៅថាជាការធ្វើឱ្យតែរួចពីដៃ ការធ្វើត្រឹមតែសំបកក្រៅ និងការបណ្ដែតបណ្ដោយពេលវេលាចោលឥតប្រយោជន៍។

ចូរយើងមើលពាក្យ «ថ្វាយបង្គំព្រះជាម្ចាស់»។ ការថ្វាយបង្គំព្រះជាម្ចាស់ មានពាក់ព័ន្ធនឹងសេចក្តីញញើតញញើម ការកោតខ្លាច ការគោរព និងភាពស្មោះត្រង់ពិតប្រាកដ ព្រមទាំងការចាត់ទុកព្រះជាម្ចាស់ជាព្រះជាម្ចាស់ ការមានកន្លែងសម្រាប់ព្រះជាម្ចាស់នៅក្នុងដួងចិត្ត ការដោះស្រាយយ៉ាងសមស្របចំពោះបរិយាកាសដែលព្រះជាម្ចាស់បានរៀបចំ និងបញ្ជាបេសកកម្មដែលព្រះជាម្ចាស់បានប្រគល់ឱ្យ ហើយនឹងប្រព្រឹត្តយ៉ាងម៉ត់ចត់ និងដោយការទទួលខុសត្រូវចំពោះព្រះបន្ទូលដែលព្រះជាម្ចាស់បានថ្លែងជាដើម។ ការសម្ដែងចេញទាំងអស់នេះ ហៅថាការថ្វាយបង្គំ។ មិនថាជាព្រះបន្ទូលដែលព្រះជាម្ចាស់បានថ្លែងប្រាប់អ្នកផ្ទាល់ ឬគ្រប់ព្រះបន្ទូលដែលព្រះអង្គធ្លាប់បានសម្ដែងចេញនោះទេ ដរាបណាអ្នកដឹង និងចងចាំព្រះបន្ទូលទាំងនោះ ហើយដរាបណាអ្នកយល់ និងទទួលស្គាល់ព្រះបន្ទូលទាំងនោះនៅក្នុងដួងចិត្តរបស់អ្នក នោះអ្នកគួរតែចាត់ទុកព្រះបន្ទូលទាំងនោះជាលក្ខណៈវិនិច្ឆ័យសម្រាប់របៀបដែលអ្នកប្រព្រឹត្តខ្លួន រស់នៅ ជាដើម។ នេះគឺជាការសម្ដែងចេញនៃការថ្វាយបង្គំព្រះជាម្ចាស់។ នៅពេលប្រឈមមុខនឹងរឿងរ៉ាវ មិនថាវាស្របតាមចំណូលចិត្ត បំណងប្រាថ្នា ឬសញ្ញាណផ្ទាល់ខ្លួនរបស់អ្នក ឬយ៉ាងណានោះទេ អ្នកគួរតែអាចធ្វើឱ្យដួងចិត្តរបស់អ្នកស្ងប់ ហើយពិចារណាថា៖ «តើព្រះជាម្ចាស់ធ្វើរឿងនេះមែនឬទេ? តើវាផ្ដើមចេញពីព្រះជាម្ចាស់ឬ? ហេតុអ្វីបានជាព្រះជាម្ចាស់ធ្វើបែបនេះ? តើព្រះជាម្ចាស់ចង់បន្សុទ្ធអ្វីនៅក្នុងខ្លួនខ្ញុំ តើព្រះអង្គចង់ផ្លាស់ប្ដូរអ្វីនៅក្នុងខ្លួនខ្ញុំ? តើព្រះរាជបំណងរបស់ព្រះជាម្ចាស់គឺជាអ្វីឱ្យប្រាកដ? តើខ្ញុំគួរចុះចូលនឹងការរៀបចំរបស់ព្រះជាម្ចាស់ដោយរបៀបណា? តើខ្ញុំគួរបំពេញតាមព្រះរាជបំណងរបស់ព្រះជាម្ចាស់ដោយរបៀបណា? តើខ្ញុំគួរបំពេញការទទួលខុសត្រូវរបស់ខ្ញុំក្នុងនាមជាមនុស្សម្នាក់ដោយរបៀបណា?» ការសម្ដែងចេញទាំងអស់នេះ បន្ថែមពីលើការសម្ដែងចេញផ្សេងៗទៀត គឺជាការសម្ដែងចេញនៃការថ្វាយបង្គំព្រះជាម្ចាស់។ ទោះបីជាអ្នកមិនយល់ពីសេចក្ដីពិតច្រើនជាងនេះក៏ដោយ ក្នុងនាមជាមនុស្សធម្មតាម្នាក់ ក្នុងនាមជាអ្នកដែលជឿលើអត្ថិភាពរបស់ព្រះជាម្ចាស់ ក្នុងនាមជាអ្នកដែលដើរតាមព្រះជាម្ចាស់ដោយស្មោះត្រង់ នេះគឺជាអាកប្បកិរិយាដែលយ៉ាងហោចណាស់អ្នកគួរតែមានចំពោះព្រះជាម្ចាស់។ អ្វីៗគ្រប់យ៉ាងដែលពាក់ព័ន្ធនឹងព្រះជាម្ចាស់ អ្វីៗគ្រប់យ៉ាងដែលទាក់ទងនឹងព្រះបន្ទូលរបស់ព្រះជាម្ចាស់ អ្វីៗគ្រប់យ៉ាងដែលពាក់ព័ន្ធនឹងបញ្ជាបេសកកម្មរបស់ព្រះជាម្ចាស់ចំពោះអ្នក ភារកិច្ចរបស់អ្នក និងការទទួលខុសត្រូវរបស់អ្នក អ្នកគួរតែចាត់ទុករឿងទាំងអស់នេះដោយយកចិត្តទុកដាក់ និងប្រុងប្រយ័ត្ន ដោយមិនត្រូវធ្វេសប្រហែស ព្រងើយកន្តើយ ឬមើលងាយឡើយ។ នេះហៅថា ការថ្វាយបង្គំព្រះជាម្ចាស់។ ការដោះស្រាយរឿងរ៉ាវគ្រប់យ៉ាងដែលទាក់ទងនឹងព្រះជាម្ចាស់ ដោយដួងចិត្តប្រុងប្រយ័ត្ន យកចិត្តទុកដាក់ កោតខ្លាចព្រះជាម្ចាស់ និងញញើតញញើមនឹងព្រះជាម្ចាស់ នេះហៅថា ការថ្វាយបង្គំព្រះជាម្ចាស់។ តើនេះងាយស្រួលសម្រេចបានដែរឬទេ? វាមិនងាយស្រួលឡើយ។ ប្រសិនបើគ្មានបទពិសោធពិតទេ សូម្បីតែការយល់ពីពាក្យថា «ថ្វាយបង្គំព្រះជាម្ចាស់» ក៏ជារឿងលំបាកទៅហើយ កុំថាឡើយដល់ការអនុវត្តជាក់ស្ដែងក្នុងការថ្វាយបង្គំព្រះជាម្ចាស់នោះ។ ឃ្លាចុងក្រោយនៃនិយមន័យរបស់ពួកជំនុំគឺ «ទទួលបានសេចក្ដីសង្គ្រោះរបស់ព្រះអង្គ»។ តើឃ្លានេះគួរត្រូវបានយល់យ៉ាងដូចម្ដេច? ផ្លូវឆ្ពោះទៅរកការទទួលបានសេចក្ដីសង្គ្រោះគឺវែងឆ្ងាយ ហើយវាទាមទារឱ្យមានសេចក្ដីតម្រូវកាន់តែច្រើនចំពោះចំណុចនេះ។ ជាដំបូង ផ្លូវដែលអ្នកដើរត្រូវតែត្រឹមត្រូវ។ អ្នកត្រូវតែអាចទទួលយកសេចក្ដីពិតទាំងអស់នៅក្នុងព្រះបន្ទូលរបស់ព្រះជាម្ចាស់ ហើយធ្វើជាមនុស្សម្នាក់ដែលស្វែងរកការអនុវត្តព្រះបន្ទូលរបស់ព្រះជាម្ចាស់ និងចុះចូលនឹងព្រះជាម្ចាស់។ ជីវិតរបស់អ្នកត្រូវតែស្ថិតក្រោមការគ្រប់គ្រងនៃព្រះបន្ទូលរបស់ព្រះជាម្ចាស់។ អ្នកមិនត្រឹមតែត្រូវទទួលស្គាល់អត្ថិភាពរបស់ព្រះជាម្ចាស់ប៉ុណ្ណោះទេ ប៉ុន្តែថែមទាំងត្រូវស្រឡាញ់សេចក្ដីពិត និងប្រព្រឹត្តស្របតាមសេចក្ដីពិតទៀតផង។ អ្នកត្រូវតែមានការកោតខ្លាច និងការចុះចូលនឹងព្រះជាម្ចាស់យ៉ាងពិតប្រាកដ ឧស្សាហ៍អធិស្ឋានទៅកាន់ព្រះជាម្ចាស់នៅក្នុងដួងចិត្តរបស់អ្នក ហើយផ្លាស់ប្ដូរបន្តិចម្ដងៗទៅរកការថ្វាយបង្គំព្រះជាម្ចាស់។ ពេលនោះ អ្នកគឺជាមនុស្សម្នាក់ដែលស្រឡាញ់សេចក្ដីពិត និងចុះចូលនឹងព្រះជាម្ចាស់។ អ្នកពិតជាប្រភេទមនុស្សដែលព្រះជាម្ចាស់ចង់សង្គ្រោះ។ មនុស្សដែលជឿលើព្រះជាម្ចាស់ដោយស្មោះត្រង់ ត្រូវតែជាបុគ្គលដែលត្រឹមត្រូវ។ តើការធ្វើជាបុគ្គលដែលត្រឹមត្រូវ មានផលប្រយោជន៍អ្វីខ្លះ? ផលប្រយោជន៍នោះគឺថា ការទទួលបានសេចក្ដីសង្គ្រោះនឹងមិនពិបាកពេកសម្រាប់អ្នកឡើយ ពោលគឺអ្នកនឹងមានក្ដីសង្ឃឹមក្នុងការទទួលបានវា។ នេះគឺជាការប្រកបគ្នាទាំងអស់ដែលយើងបានធ្វើឡើង អំពីសេចក្ដីលម្អិតជាក់លាក់នៃនិយមន័យរបស់ពួកជំនុំ។

IV. សញ្ញាណ និងទស្សនៈដែលមនុស្សមានចំពោះពួកជំនុំ

អម្បាញ់មិញនេះ យើងបានប្រកបគ្នាអំពីថាតើពួកជំនុំគឺជាអ្វី កិច្ចការសំខាន់ដែលពួកជំនុំធ្វើ និងអ្វីដែលមនុស្សស្រមៃអំពី និងតម្រូវពីពួកជំនុំនៅក្នុងសញ្ញាណរបស់ពួកគេ។ នៅទីបំផុត យើងបានផ្ដល់និយមន័យសម្រាប់គោលគំនិតនៃពួកជំនុំ។ ឥឡូវនេះ ដោយសារវាត្រូវបានកំណត់និយមន័យរួចហើយ អ្នកគួរតែមានការយល់ដឹងយ៉ាងសុក្រឹតត្រឹមត្រូវអំពីការកំណត់ឈ្មោះ «ពួកជំនុំ» នេះ។ អ្នកគួរតែមានការយល់ដឹងជាមូលដ្ឋានអំពីកិច្ចការដែលពួកជំនុំគួរធ្វើ តួនាទីដែលពួកជំនុំបំពេញក្នុងការជួយមនុស្សឱ្យទទួលបានសេចក្ដីពិត និងទទួលបានសេចក្ដីសង្គ្រោះ ព្រមទាំងសារសំខាន់នៃពួកជំនុំសម្រាប់មនុស្សគ្រប់គ្នាដែលដើរតាមព្រះជាម្ចាស់។ យើងក៏បានធ្វើការវែកញែក និងការលាតត្រដាងជាតំណាងយ៉ាងសង្ខេបផងដែរ អំពីអ្វីដែលមនុស្សជឿថាជាតម្លៃនៃអត្ថិភាពរបស់ពួកជំនុំ និងកិច្ចការដែលពួកជំនុំគួរធ្វើ នៅក្នុងសញ្ញាណរបស់ពួកគេ។ តើមានអ្វីដែលអ្នករាល់គ្នាមិនអាចមើលធ្លុះ ឬមិនយល់អំពីការយល់ដឹង និងការបកស្រាយដែលមនុស្សមានចំពោះពួកជំនុំនៅក្នុងសញ្ញាណរបស់ពួកគេដែរឬទេ? មនុស្សមួយចំនួនគិតថា ពួកជំនុំគួរតែចូលរួមក្នុងកិច្ចការមួយចំនួននៅក្នុងសង្គម ឬមានតួនាទីមួយចំនួននៅក្នុងសង្គម ដូចជាការរក្សាយុត្តិធម៌ជាដើម។ នៅក្នុងសញ្ញាណរបស់មនុស្ស ពួកជំនុំតំណាងឱ្យរូបភាពវិជ្ជមាន ដូច្នេះ ហេតុអ្វីបានជាពួកជំនុំមិនអាចរក្សាយុត្តិធម៌បាន? តើការរក្សាយុត្តិធម៌ មានពាក់ព័ន្ធអ្វីនឹងកិច្ចការរបស់ពួកជំនុំ ឬសេចក្ដីតម្រូវរបស់ព្រះជាម្ចាស់ដែរឬទេ? (មិនពាក់ព័ន្ធទេ។) តើ «ការរក្សាយុត្តិធម៌» ដែលមនុស្សនិយាយដល់នេះ សំដៅទៅលើអ្វី? (អ្វីដែលមនុស្សហៅថាការរក្សាយុត្តិធម៌ មិនមែនជាយុត្តិធម៌ពិតនោះទេ។ វាគ្រាន់តែជាការការពារផលប្រយោជន៍នៃសាច់ឈាមប៉ុណ្ណោះ ហើយវាមិនស្របនឹងសេចក្ដីពិតឡើយ។) តើយុត្តិធម៌នេះ មានពាក់ព័ន្ធអ្វីនឹងសេចក្ដីពិតដែរឬទេ? (មិនពាក់ព័ន្ធទេ។) នេះគឺជាអ្វីដែលមនុស្សជាតិហៅថាយុត្តិធម៌។ ឧទាហរណ៍៖ ការវាយផ្ដួលកម្លាំងអាក្រក់មួយចំនួន ការកែតម្រូវភាពអយុត្តិធម៌ និងករណីខ្លះៗដែលមនុស្សត្រូវបានគេធ្វើបាប និងត្រូវបានគេមើលងាយ ឬការដាក់ទោសដែលស័ក្តិសមទៅលើមនុស្សអាក្រក់ និងការស្ដារ ឬការពារផលប្រយោជន៍របស់ក្រុមងាយរងគ្រោះ ជាដើម ទាំងនេះហើយគឺជាអ្វីដែលមនុស្សហៅថាការរក្សាយុត្តិធម៌។ តើអ្វីទៅជាគោលបំណងចម្បងនៃការរក្សាយុត្តិធម៌នេះ? តើវាមានពាក់ព័ន្ធអ្វីនឹងការដែលមនុស្សដេញតាមសេចក្ដីពិតដែរឬទេ? តើវាមានពាក់ព័ន្ធអ្វីនឹងការដែលមនុស្សត្រូវបានសង្គ្រោះដែរឬទេ? (មិនពាក់ព័ន្ធទេ។) នេះគ្រាន់តែជាពាក្យសម្ដីដែលកើតចេញពីមូលដ្ឋាននៃយុត្តិធម៌សីលធម៌ និងក្រមសីលធម៌ប៉ុណ្ណោះ វាគ្មានពាក់ព័ន្ធអ្វីទាល់តែសោះនឹងសេចក្ដីពិត។ តើយើងអាចនិយាយថា វាមិនឈានដល់កម្រិតនៃសេចក្ដីពិតបានឬទេ? (អាចបាន។) តើយើងអាចនិយាយបែបនេះបានទេ? (មិនអាចនិយាយបានទេ របស់ទាំងពីរនេះមិនពាក់ព័ន្ធនឹងគ្នាឡើយ។) ត្រូវហើយ របស់ទាំងពីរនេះមិនពាក់ព័ន្ធនឹងគ្នាទាល់តែសោះ វាគឺជារឿងពីរផ្សេងគ្នា។ តើមនុស្សជាតិរក្សាយុត្តិធម៌បែបណា? វាគឺជាយុត្តិធម៌ដែលក្រោយពីរាស្ត្រសាមញ្ញដែលមានឋានៈសង្គមទាបជាងបន្តិច ត្រូវបានមនុស្សអាក្រក់ជិះជាន់ ឬដកហូតសិទ្ធិ ឬផលប្រយោជន៍ណាមួយ ហើយមនុស្សអាក្រក់ត្រូវបានដាក់ទោសយ៉ាងស័ក្តិសម ហើយរាស្ត្រសាមញ្ញ ឬមនុស្សធម្មតានោះ លែងរងការធ្វើបាបទៀត។ វាគឺនិយាយអំពីការស្ដារ និងការធានានូវផលប្រយោជន៍ខាងសាច់ឈាមរបស់មនុស្ស ការសម្រេចបាននូវសមភាពរវាងមនុស្ស ការលុបបំបាត់គម្លាតរវាងវណ្ណៈសង្គម និងការធានាថាមនុស្សអាក្រក់មិនអាចសម្រេចអំពើអាក្រក់របស់ខ្លួនបាន ហើយថា ភាពអយុត្តិធម៌របស់អស់អ្នកដែលត្រូវបានគេធ្វើបាប ត្រូវបានដោះស្រាយ។ នេះគឺជាអ្វីដែលមនុស្សជាតិហៅថាការរក្សាយុត្តិធម៌ ហើយវាគ្មានពាក់ព័ន្ធអ្វីទាល់តែសោះនឹងសេចក្ដីពិត។ តើអ្នករាល់គ្នានៅតែអាចនិយាយថា វាមិនឈានដល់កម្រិតនៃសេចក្ដីពិតបានដោយរបៀបណា? តើវាពាក់ព័ន្ធនឹងសេចក្ដីពិតដែរឬទេ? អត់ទេ វាមិនពាក់ព័ន្ធទេ។ ចូរប្រាប់ខ្ញុំមកមើល៍ តើរាស្ត្រសាមញ្ញ និងមនុស្សធម្មតាដែលរងភាពអយុត្តិធម៌ទាំងនោះ ប្រាកដថាជាមនុស្សល្អដែរឬទេ? (មិនប្រាកដថាជាមនុស្សល្អទេ។) ការបញ្ឈប់ពួកគេមិនឱ្យរងភាពអយុត្តិធម៌ តើនេះជាយុត្តិធម៌ឬ? តើវាស្របនឹងសេចក្ដីពិតដែរឬទេ? តើមនុស្សទាំងនោះអាចត្រូវបានសង្គ្រោះដែរឬទេ? ទាំងនេះច្បាស់ណាស់ថាជារឿងពីរផ្សេងគ្នា តើអាចយកវាមកលាយឡំគ្នាបានដោយរបៀបណា? រឿងនេះមិនអាចឈានដល់កម្រិតនៃសេចក្ដីពិតបានឡើយ វាគឺមិនមែនជារឿងដូចគ្នានឹងសេចក្ដីពិតទាល់តែសោះ។ ប្រសិនបើអ្នករាល់គ្នាមានការជំទាស់ខ្លះអំពីបញ្ហានេះ នោះប្រហែលជាអ្នករាល់គ្នាភាគច្រើនមិនអាចមើលធ្លុះបញ្ហានៃការរក្សាយុត្តិធម៌នេះទេ ហើយនៅតែប្រកាន់ខ្ជាប់ខ្លះៗនឹងរឿងនេះ ដោយគិតថា៖ «តើរឿងនេះអាចខុសបានដោយរបៀបណាទៅ? តើរឿងនេះអាចមិនមែនជាកិច្ចការដែលពួកជំនុំគួរធ្វើបានដោយរបៀបណាទៅ?» តាមការពិត រឿងនេះគ្មានពាក់ព័ន្ធអ្វីនឹងកិច្ចការរបស់ពួកជំនុំឡើយ។ ក៏មានមនុស្សមួយចំនួនដែលគិតថា ពួកជំនុំគួរតែជាកន្លែងដែលដាក់ទោសអំពើអាក្រក់ និងលើកតម្កើងអំពើល្អ ហើយថាពួកជំនុំគួរតែបំពេញមុខងារនេះ ដោយដាក់ទោសអំពើអាក្រក់ និងកម្លាំងនៃសេចក្ដីងងឹតដ៏អាក្រក់ ខណៈដែលលើកតម្កើងអំពើល្អ និងរឿងដែលមានគុណធម៌។ តើវាដូច្នោះមែនឬ? តើការដាក់ទោសអំពើអាក្រក់ និងការលើកតម្កើងអំពើល្អ អាចឈានដល់កម្រិតនៃសេចក្ដីពិតបានដែរឬទេ? នៅពេលនិយាយដល់អ្វីដែលអាក្រក់ និងអ្វីដែលល្អ មនុស្សមិនអាចបែងចែករឿងទាំងនេះឱ្យបានច្បាស់លាស់ឡើយ។ តើមនុស្សចង់មានន័យយ៉ាងណាចំពោះការដាក់ទោសអំពើអាក្រក់ និងការលើកតម្កើងអំពើល្អ? តើវាពាក់ព័ន្ធនឹងការដាក់ទោសអំពើអាក្រក់ ការផ្តល់រង្វាន់ដល់អំពើល្អ និងការញែកមនុស្សគ្រប់ប្រភេទតាមពូជអម្បូររបស់ពួកគេ ដែលព្រះជាម្ចាស់មានព្រះបន្ទូលដែរឬទេ? (មិនពាក់ព័ន្ធទេ។) វាគឺមិនពាក់ព័ន្ធនឹងគ្នាឡើយ។ តើអ្វីទៅជាស្តង់ដារបស់មនុស្សជាតិសម្រាប់ការកំណត់និយមន័យសេចក្ដីអាក្រក់ និងសេចក្ដីល្អ? យោងតាមនិយមន័យរបស់ជនជាតិចិន តើអ្វីជាសេចក្ដីអាក្រក់ និងអ្វីជាសេចក្ដីល្អ? តើអ្វីជាមូលដ្ឋានសម្រាប់និយមន័យរបស់ពួកគេអំពីសេចក្ដីអាក្រក់ និងសេចក្ដីល្អ? គឺវប្បធម៌ព្រះពុទ្ធសាសនា។ ព្រះពុទ្ធសាសនានិយាយអំពីគោលគំនិតនានាដូចជា ការជួយពិភពលោក និងការសង្គ្រោះមនុស្ស ការមិនសម្លាប់សត្វ ជាដើម។ រឿងទាំងនេះត្រូវបានចាត់ទុកថាជាសេចក្ដីល្អ ចំណែកឯការបរិភោគសាច់មាន់ ត្រី សាច់គោ ឬសាច់ចៀម ត្រូវបានចាត់ទុកថាជាសេចក្ដីអាក្រក់ ហើយមនុស្សដែលធ្វើបែបនេះគួរតែត្រូវដាក់ទោស។ មនុស្សមិនគួរហូបសាច់ ហើយមិនគួរសម្លាប់សត្វមានជីវិតឡើយ។ ការសម្លាប់សត្វត្រូវបានចាត់ទុកថាជាសេចក្ដីអាក្រក់ ហើយអស់អ្នកដែលសម្លាប់សត្វគួរតែសារភាពបាប និងសុំការអត់ទោសនៅចំពោះព្រះពុទ្ធ។ នេះជានិយមន័យនៃសេចក្ដីអាក្រក់របស់ព្រះពុទ្ធសាសនា តើវាដូចគ្នានឹងសេចក្ដីអាក្រក់ដែលព្រះជាម្ចាស់មានព្រះបន្ទូលដែរឬទេ? (មិនដូចគ្នាទេ។) ពួកវាជារឿងពីរផ្សេងគ្នា ដូច្នេះ និយមន័យនៃសេចក្ដីអាក្រក់នោះ គ្មានពាក់ព័ន្ធអ្វីទាល់តែសោះនឹងសេចក្ដីពិត ហើយច្បាស់ណាស់ថាមិនអាចឈានដល់កម្រិតនៃសេចក្ដីពិតបានឡើយ។ ចុះតើព្រះពុទ្ធសាសនាចង់មានន័យយ៉ាងណាចំពោះសេចក្ដីល្អ? វាគឺកាន់តែខុសទំនង រាក់កំភែល និងពុតត្បុតទៅទៀត។ អ្នកកាន់ព្រះពុទ្ធសាសនាជឿថា ការមិនសម្លាប់សត្វមានជីវិតណាមួយ គឺជាសេចក្ដីល្អ ហើយការលែងសត្វដែលជាប់ក្នុងទ្រុង គឺជាសេចក្ដីល្អ។ មិនថាបុគ្គលអាក្រក់ម្នាក់បានសម្លាប់មនុស្សអស់ប៉ុន្មាននាក់ ឬបានប្រព្រឹត្តអំពើបាបច្រើនប៉ុនណានោះទេ ប្រសិនបើពួកគេដាក់កាំបិតសត្តឃាតចុះ នោះពួកគេអាចក្លាយជាព្រះពុទ្ធបានភ្លាមៗ រឿងនេះត្រូវបានចាត់ទុកថាជាសេចក្ដីល្អ។ ក៏មានពាក្យមួយឃ្លាថា «ការសង្គ្រោះជីវិតមួយ ប្រសើរជាងការសង់ចេតិយប្រាំពីរជាន់» ដែលមានន័យថា ការសង្គ្រោះមនុស្សដោយងងឹតងងុល ដោយគ្មានលក្ខខណ្ឌ និងគ្មានគោលការណ៍ សូម្បីតែការសង្គ្រោះពួកអារក្ស មនុស្សអាក្រក់ ពួកឧក្រិដ្ឋជន ពួកជនពាល និងអ្នកផ្សេងទៀត ក៏ត្រូវបានចាត់ទុកថាជាសេចក្ដីល្អដែរ។ តើនេះជាសេចក្ដីល្អប្រភេទណាទៅ? មនុស្សបែបនេះគឺជាមនុស្សល្ងីល្ងើ ដែលគ្មានការញែកដឹង គ្មានជំហរ ឬគ្មានគោលការណ៍អ្វីឡើយ។ ការសង្គ្រោះនរណាក៏ដោយ និងការអត់ទោសឱ្យនរណាក៏ដោយ តើអាចចាត់ទុកថាជាសេចក្ដីល្អបានដែរឬទេ? វាមិនទាំងស័ក្តិសមនឹងពាក្យនេះផង នេះគឺជាការធ្វើពុតរបស់សាតាំង និងពួកអារក្ស។ ពួកគេមិនសម្លាប់សត្វទេ ប៉ុន្តែបានលេបត្របាក់ព្រលឹងរាប់មិនអស់។ នេះគឺជាអ្វីដែលពួកគេហៅថាសេចក្ដីល្អ ដែលតាមពិតទៅ គ្រាន់តែជាការធ្វើពុតប៉ុណ្ណោះ។ ដូច្នេះ តើសញ្ញាណរបស់មនុស្សដែលថា ពួកជំនុំគួរតែដើរតួនាទីក្នុងការដាក់ទោសសេចក្ដីអាក្រក់ និងលើកតម្កើងសេចក្ដីល្អ ត្រឹមត្រូវដែរឬទេ? (មិនត្រឹមត្រូវទេ។) មិនថាមានប្រវត្តិវប្បធម៌នៃពូជសាសន៍ ឬសាសនាណាមួយនោះទេ ការដាក់ទោសសេចក្ដីអាក្រក់ និងការលើកតម្កើងសេចក្ដីល្អ គ្មានពាក់ព័ន្ធអ្វីនឹងកិច្ចការរបស់ពួកជំនុំ ឬទីបន្ទាល់របស់ពួកជំនុំឡើយ។ ចូរកុំគិតថា ដោយសារតែពាក្យទាំងនេះហាក់ដូចជាយុត្តិធម៌ និងគួរឱ្យសរសើរ នោះពួកវាគួរតែពាក់ព័ន្ធនឹងកិច្ចការរបស់ពួកជំនុំ ឬថា នេះគឺជាតួនាទីដែលពួកជំនុំគួរតែបំពេញនៅក្នុងសង្គមឱ្យសោះ។ នេះគឺជាសញ្ញាណ និងការស្រមៃរបស់មនុស្ស។ ក្រៅពី «ការរក្សាយុត្តិធម៌» និង «ការដាក់ទោសសេចក្ដីអាក្រក់ និងការលើកតម្កើងសេចក្ដីល្អ» ពាក្យល្អៗផ្សេងទៀតដោយយោងតាមសញ្ញាណរបស់មនុស្ស ដូចជា «ការតស៊ូដើម្បីសិទ្ធិ និងផលប្រយោជន៍របស់មនុស្ស» និង «ការសម្រាលទុក្ខកង្វល់ និងដោះស្រាយការលំបាក» ក៏គ្មានទំនាក់ទំនងអ្វីនឹងកិច្ចការរបស់ពួកជំនុំ ឬទីបន្ទាល់របស់ពួកជំនុំដែរ។ អ្នកទាំងអស់គ្នាគួរតែអាចយល់អំពីរឿងនេះ។ និយមន័យនៃពួកជំនុំ កិច្ចការដែលពួកជំនុំគួរធ្វើ និងតម្លៃ ព្រមទាំងសារសំខាន់នៃអត្ថិភាពរបស់ពួកជំនុំ ត្រូវបានប្រកបគ្នាយ៉ាងច្បាស់លាស់ជាមូលដ្ឋានហើយ។

ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់

ចូរយើងត្រឡប់ទៅនិយាយអំពីទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការវិញ៖ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ»។ ចូរយើងក្រឡេកមើលថាតើកិច្ចការនេះដែលពួកអ្នកដឹកនាំ និងពួកអ្នកធ្វើការត្រូវតែធ្វើ មានពាក់ព័ន្ធនឹងព័ត៌មានលម្អិតនីមួយៗអំពីពួកជំនុំ ដែលខ្ញុំទើបតែបានប្រកបគ្នាដែរឬទេ។ ហេតុអ្វីបានជាយើងចាំបាច់ត្រូវប្រកបគ្នាអំពីព័ត៌មានលម្អិតជាក់លាក់ទាំងនេះ? តើព័ត៌មានលម្អិតទាំងនេះ និងកិច្ចការនេះដែលពួកអ្នកដឹកនាំ និងពួកអ្នកធ្វើការត្រូវតែធ្វើ មានទំនាក់ទំនងអ្វីនឹងគ្នា? (មនុស្សអាក្រក់ និងពួកទទឹងនឹងព្រះគ្រីស្ទទាំងនេះ មិនមែនជាសមាជិកពួកជំនុំទេ ហើយចាំបាច់ត្រូវតែជម្រះចេញ។ លើសពីនេះ អត្ថិភាពរបស់ពួកគេ រារាំង និងរំខានដល់កិច្ចការដែលពួកជំនុំធ្វើ។) ដូច្នេះ មានទំនាក់ទំនងនឹងគ្នា ការប្រកបគ្នានេះមិនមែនឥតប្រយោជន៍ឡើយ។ បន្ទាប់ពីយល់អំពីព័ត៌មានលម្អិតនីមួយៗអំពីការកំណត់ឈ្មោះ ឬនិយមន័យនៃពួកជំនុំហើយ ចូរយើងពិនិត្យពិច័យថាតើពួកអ្នកដឹកនាំ និងពួកអ្នកធ្វើការគួរប្រព្រឹត្តចំពោះសមាជិកពួកជំនុំដោយរបៀបណា តើគួរប្រព្រឹត្តចំពោះមនុស្សផ្សេងៗដែលចាំបាច់ត្រូវបោសសម្អាត ឬបណ្ដេញចេញពីពួកជំនុំដោយរបៀបណា តើពួកគេអាចធ្វើកិច្ចការនេះឱ្យបានល្អដោយរបៀបណា និងថាតើពួកគេគួរបំពេញទំនួលខុសត្រូវរបស់ខ្លួន និងថែរក្សាកិច្ចការរបស់ពួកជំនុំដោយរបៀបណា។ ជាដំបូង ពួកអ្នកដឹកនាំ និងពួកអ្នកធ្វើការត្រូវតែយល់ថា តើអ្វីទៅជានិយមន័យនៃពួកជំនុំ ហេតុអ្វីបានជាពួកជំនុំចាំបាច់ត្រូវមានអត្ថិភាព និងថាតើពួកជំនុំគួរធ្វើកិច្ចការអ្វីខ្លះ។ ក្រោយពីយល់អំពីរឿងទាំងនេះហើយ បន្ទាប់មកពួកគេគួរតែក្រឡេកមើលថាតើសមាជិកពួកជំនុំបច្ចុប្បន្នណាខ្លះ ដែលមិនបានបំពេញតួនាទីវិជ្ជមាន នៅពេលនិយាយដល់តម្លៃនៃអត្ថិភាពរបស់ពួកជំនុំ ឬកិច្ចការដែលពួកជំនុំធ្វើ ឬអ្នកណាដែលអាចនឹងបង្កឱ្យមានការបង្អាក់ ការរំខាន និងផលប៉ះពាល់អវិជ្ជមានដល់កិច្ចការដ៏សំខាន់របស់ពួកជំនុំ ឬថែមទាំងប៉ះពាល់យ៉ាងធ្ងន់ធ្ងរដល់កេរ្តិ៍ឈ្មោះរបស់ពួកជំនុំ និងធ្វើឱ្យអាប់ឱនដល់ព្រះនាមរបស់ព្រះជាម្ចាស់ទៀតផង។ ការញែកដឹងឱ្យបានច្បាស់លាស់ និងការបោសសម្អាត ឬការបណ្ដេញមនុស្សទាំងនេះចេញឱ្យបានឆាប់រហ័ស តើនេះមិនមែនជាកិច្ចការដែលពួកអ្នកដឹកនាំ និងពួកអ្នកធ្វើការគួរធ្វើទេឬ? (មែនហើយ។) ដូច្នេះ តើការធ្វើកិច្ចការនេះឱ្យបានល្អ ពាក់ព័ន្ធនឹងអ្វីខ្លះ? ដើម្បីបោសសម្អាត ឬបណ្ដេញមនុស្សអាក្រក់គ្រប់ប្រភេទចេញ និងបន្សុទ្ធពួកជំនុំ ហើយអនុញ្ញាតឱ្យតម្លៃនៃអត្ថិភាពរបស់ពួកជំនុំត្រូវបានបង្ហាញចេញ និងឱ្យពួកជំនុំបំពេញតួនាទីដែលខ្លួនគួរធ្វើ ព្រមទាំងអនុញ្ញាតឱ្យកិច្ចការរបស់ពួកជំនុំដំណើរការទៅដោយរលូនក្នុងពេលតែមួយនោះ ពួកអ្នកដឹកនាំ និងពួកអ្នកធ្វើការត្រូវតែញែកឱ្យដឹងជាមុនសិនថា តើមនុស្សណាខ្លះនៅក្នុងពួកជំនុំគឺជាមនុស្សអាក្រក់ និងជាពួកទទឹងនឹងព្រះគ្រីស្ទ។ នេះគឺជាព័ត៌មាន ឬស្ថានភាពជាក់ស្ដែងដែលពួកអ្នកដឹកនាំ និងពួកអ្នកធ្វើការចាំបាច់ត្រូវក្ដាប់ឱ្យបានជាមុនសិន នៅពេលអនុវត្តកិច្ចការនេះ។ រឿងដំបូងដែលពួកអ្នកដឹកនាំ និងពួកអ្នកធ្វើការប្រឈមមុខនៅក្នុងកិច្ចការនេះ គឺការស្គាល់ពីប្រភេទផ្សេងៗរបស់មនុស្ស។ តើអ្វីជាគោលបំណងនៃកាស្គាល់ពីប្រភេទផ្សេងៗរបស់មនុស្ស? គឺដើម្បីញែកពួកគេទៅតាមប្រភេទរបស់ខ្លួន និងការពារអស់អ្នកដែលជាសមាជិកពិតប្រាកដរបស់ពួកជំនុំ។ ក៏ប៉ុន្តែ ការការពារមនុស្សទាំងនេះតែមួយមុខ មិនមានន័យថា កិច្ចការដែលបានរៀបរាប់នៅក្នុងទំនួលខុសត្រូវទីដប់បួន កំពុងត្រូវបានអនុវត្តដោយជោគជ័យនោះទេ។ ចុះតើអ្វីទៅជាទិដ្ឋភាពដ៏សំខាន់បំផុតនៃការអនុវត្តកិច្ចការនេះឱ្យបានជោគជ័យ? វាគឺការបោសសម្អាត ឬការបណ្ដេញចេញនូវពួកអ្នកមិនជឿ និងមនុស្សអាក្រក់គ្រប់ប្រភេទ ដែលមិនមែនជាសមាជិករបស់ពួកជំនុំ។ មិនថាមនុស្សទាំងនេះត្រូវបានកំណត់លក្ខណៈថាជាមនុស្សអាក្រក់ ឬជាពួកទទឹងនឹងព្រះគ្រីស្ទឬអត់នោះទេ ប្រសិនបើពួកគេបំពេញតាមលក្ខខណ្ឌសម្រាប់ការត្រូវបោសសម្អាត ឬបណ្ដេញចេញ នោះតម្រូវការសម្រាប់កិច្ចការនេះកើតឡើងហើយ ហើយវាដល់ពេលដែលពួកអ្នកដឹកនាំ និងពួកអ្នកធ្វើការត្រូវបំពេញទំនួលខុសត្រូវរបស់ខ្លួនហើយ។ ចូរយើងប្រកបគ្នាជាមុនសិន អំពីរបៀបស្គាល់ពីប្រភេទផ្សេងៗរបស់មនុស្ស។

I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់

តើយើងគួរស្គាល់ពីប្រភេទផ្សេងៗរបស់មនុស្សដោយរបៀបណា? លក្ខណៈវិនិច្ឆ័យទីមួយ គឺត្រូវស្គាល់ពីពួកគេ ដោយស្របតាមគោលបំណងរបស់ពួកគេក្នុងការជឿលើព្រះជាម្ចាស់។ លក្ខណៈវិនិច្ឆ័យទីពីរ គឺស្របតាមភាពជាមនុស្សរបស់ពួកគេ។ ហើយលក្ខណៈវិនិច្ឆ័យទីបី គឺស្របតាមអាកប្បកិរិយារបស់ពួកគេចំពោះភារកិច្ចរបស់ខ្លួន។ ប្រសិនបើយើងត្រូវប្រើចំណងជើងខ្លីៗ និងសាមញ្ញមួយចំនួន នោះគឺ៖ ទីមួយ គោលបំណងរបស់ពួកគេក្នុងការជឿលើព្រះជាម្ចាស់ ទីពីរ ភាពជាមនុស្សរបស់ពួកគេ និងទីបី អាកប្បកិរិយារបស់ពួកគេចំពោះភារកិច្ចរបស់ខ្លួន។ ឥឡូវនេះ ដោយសារយើងមានចំណងជើងទាំងបីនេះហើយ តើអ្នករាល់គ្នាមានការយល់ដឹងបែបណាដែរ ចំពោះចំណងជើងនីមួយៗ? យើងមិនសូវបានប្រកបគ្នាច្រើនអំពីគោលបំណងក្នុងការជឿលើព្រះជាម្ចាស់របស់មនុស្សពីមុនមកទេ។ យើងបាននិយាយច្រើនអំពីភាពជាមនុស្សរបស់មនុស្ស និងអាកប្បកិរិយារបស់ពួកគេចំពោះភារកិច្ចរបស់ខ្លួន ដូច្នេះ អ្នករាល់គ្នាស្គាល់ច្បាស់ពីរឿងទាំងនេះជាង។ តាមពិតទៅ គោលបំណងរបស់មនុស្សក្នុងការជឿលើព្រះជាម្ចាស់ ក៏មិនមែនជារឿងប្លែកសម្រាប់អ្នករាល់គ្នាដែរ ពីព្រោះអ្នករាល់គ្នាខ្លួនឯង ក៏បានមកជឿលើព្រះជាម្ចាស់ដោយមានគោលបំណងដែរ។ មនុស្សមួយចំនួនជឿលើព្រះជាម្ចាស់ ដោយសារពួកគេមិនចង់ធ្លាក់នរក អ្នកខ្លះជឿដោយសារពួកគេចង់ទៅស្ថានសួគ៌ អ្នកខ្លះជឿដោយសារពួកគេមិនចង់ស្លាប់ អ្នកខ្លះជឿដើម្បីគេចពីមហន្តរាយ អ្នកខ្លះជឿគ្រាន់តែដោយសារពួកគេចង់ធ្វើជាមនុស្សល្អ អ្នកខ្លះជឿដោយសារពួកគេចង់គេចពីការធ្វើបាប ជាដើម។ ប្រធានបទនេះ មិនគួរជារឿងប្លែកចំពោះអ្នករាល់គ្នាទេ គ្រាន់តែថាសេចក្ដីលម្អិតដែលខ្ញុំនឹងនិយាយ អាចជារឿងប្លែកបន្តិច អ្នកអាចនឹងមានអារម្មណ៍មិនប្រាកដប្រជាអំពីវា ដោយមិនដឹងថាខ្ញុំនឹងនិយាយអ្វីអំពីវា ឬខ្ញុំនឹងចាប់ផ្ដើមពីត្រង់ណា។ ដូច្នេះ ចូរយើងនិយាយអំពីរឿងនេះដោយសង្ខេប។ ចូរប្រាប់ខ្ញុំមកមើល៍ តើមនុស្សដែលមានចេតនា និងគោលបំណងបែបណាក្នុងការជឿលើព្រះជាម្ចាស់ ទើបជាអស់អ្នកដែលគួរតែត្រូវបានបោសសម្អាត ឬបណ្ដេញចេញ? (អស់អ្នកដែលដេញតាមតែកេរ្តិ៍ឈ្មោះ និងឋានៈប៉ុណ្ណោះ ហើយចង់តែកាន់អំណាច និងអ្នកដែលនឹងរំខានដល់ពួកជំនុំដោយអសីលធម៌ ដើម្បីតែឋានៈរបស់ខ្លួន។) នេះគឺជាប្រភេទមួយនៃមនុស្ស។ តើមានប្រភេទផ្សេងទៀតទេ? (ពួកអ្នកមិនជឿដែលដេញតាមតែព្រះពរ និងស្វែងរកតែការបរិភោគនំប៉័ងឱ្យឆ្អែតប៉ុណ្ណោះ។) ពួកអ្នកមិនជឿ នេះគឺជាប្រភេទមួយទៀត។ តើមានទៀតទេ? អ្នករាល់គ្នាប្រហែលជាកំពុងគិតអំពីការបង្ហាញចេញរបស់មនុស្សមួយចំនួន ប៉ុន្តែអ្នកមិនអាចញែកដឹងឱ្យបានច្បាស់ទេថា តើមនុស្សទាំងនេះគ្រាន់តែបញ្ចេញឱ្យឃើញនិស្ស័យពុករលួយ ឬថាតើពួកគេពិតជាមនុស្សដែលមានគោលបំណងមិនបរិសុទ្ធក្នុងការជឿលើព្រះជាម្ចាស់ ដែលគួរតែត្រូវបានបោសសម្អាត ឬបណ្ដេញចេញនោះទេ។ អ្នករកនឹកមិនឃើញឡើយ ហើយមានអារម្មណ៍ថាមិនសូវច្បាស់ ដូច្នេះ អ្នករាល់គ្នាមិនអាចនិយាយវាចេញមកបានទេ។ ប្រធានបទស្ដីពីគោលបំណងរបស់មនុស្សក្នុងការជឿលើព្រះជាម្ចាស់ គឺទូលំទូលាយណាស់។ មនុស្សគ្រប់គ្នាមានចេតនា និងគោលបំណងខ្លះក្នុងការជឿលើព្រះជាម្ចាស់។ ក៏ប៉ុន្តែ ប្រភេទមនុស្សដែលមានគោលបំណងមិនបរិសុទ្ធក្នុងការជឿលើព្រះជាម្ចាស់ ដែលយើងកំពុងនិយាយនៅទីនេះ មិនបំពេញតាមលក្ខខណ្ឌសម្រាប់សេចក្ដីសង្គ្រោះរបស់ព្រះជាម្ចាស់ឡើយ។ ពួកគេមិនអាចទទួលបានសេចក្ដីសង្គ្រោះទេ ហើយពួកគេមិនទាំងអាចឈានដល់ស្តង់ដាអប្បបរមានៃការធ្វើជាអ្នកធ្វើការដោយកម្លាំងផង។ មិនថាមនុស្សទាំងនេះមានគោលបំណងអ្វីក្នុងការជឿលើព្រះជាម្ចាស់នោះទេ ទោះជាយ៉ាងណាក៏ដោយ នៅពេលមានឱកាស មនុស្សទាំងនេះដែលមកជឿលើព្រះជាម្ចាស់ដោយមានគោលបំណង នឹងព្យាយាមសម្រេចគោលដៅរបស់ខ្លួន ហើយប្រសិនបើពួកគេគ្មានឱកាសទេ ពួកគេនឹងប្រព្រឹត្តសេចក្ដីអាក្រក់ និងបង្កការរំខាន។ រឿងនេះនឹងនាំមកនូវផលវិបាកដែលនឹកស្មានមិនដល់ចំពោះកិច្ចការរបស់ពួកជំនុំ ឬចំពោះការចូលទៅក្នុងជីវិតរបស់រាស្ត្ររើសតាំងរបស់ព្រះជាម្ចាស់ ហើយមនុស្សទាំងនេះគួរតែជាមុខសញ្ញាសម្រាប់ការបោសសម្អាត ឬការបណ្ដេញចេញ។ ចូរទុកភាពជាមនុស្សរបស់មនុស្សទាំងនេះ ឬអាកប្បកិរិយាដែលពួកគេមានចំពោះភារកិច្ចរបស់ខ្លួនមួយឡែកសិន ដោយគ្រាន់តែនិយាយអំពីគោលបំណងរបស់ពួកគេក្នុងការជឿលើព្រះជាម្ចាស់ វាគឺច្បាស់ណាស់ថាមិនមែនដើម្បីទទួលយកសេចក្ដីពិត និងទទួលបានសេចក្ដីសង្គ្រោះឡើយ ហើយរឹតតែមិនមែនដើម្បីចុះចូល និងថ្វាយបង្គំព្រះជាម្ចាស់ទៅទៀត។ ហេតុដូច្នេះហើយ ជំនឿរបស់ពួកគេលើព្រះជាម្ចាស់ តាមធម្មជាតិ នឹងមិនមានលទ្ធផលជាសេចក្ដីសង្គ្រោះឡើយ។ ជាជាងការអនុញ្ញាតឱ្យមនុស្សទាំងនេះស្នាក់នៅក្នុងពួកជំនុំ និងរំខានឥតឈប់ឈរដល់រាស្ត្ររើសតាំងរបស់ព្រះជាម្ចាស់ ពោលគឺបងប្អូនប្រុសស្រីពិតប្រាកដនោះ វាប្រសើរជាងក្នុងការញែកឱ្យដឹង និងកំណត់លក្ខណៈពួកគេយ៉ាងសុក្រឹតត្រឹមត្រូវ ឱ្យបានឆាប់តាមដែលអាចធ្វើទៅបាន ហើយបន្ទាប់មកបោសសម្អាតពួកគេចេញពីពួកជំនុំយ៉ាងឆាប់រហ័ស។ ពួកគេមិនគួរត្រូវបានចាត់ទុកជាសមាជិកពួកជំនុំ ឬជាបងប្អូនប្រុសស្រីឡើយ។ ដូច្នេះ តើមនុស្សប្រភេទទាំងនេះជានរណា? អម្បាញ់មិញនេះ អ្នករាល់គ្នាបាននិយាយយ៉ាងទូលំទូលាយអំពីគោលគំនិតមួយចំនួន។ ខ្ញុំនឹងលើកឧទាហរណ៍ជាក់ស្ដែងមួយចំនួន ហើយអ្នករាល់គ្នានឹងយល់នៅពេលដែលអ្នករាល់គ្នាបានឮឧទាហរណ៍ទាំងនោះ។

ក. ដើម្បីបំពេញបំណងប្រាថ្នារបស់ខ្លួនក្នុងការក្លាយជាមន្ត្រី

ជាដំបូង ចូរយើងនិយាយអំពីមនុស្សប្រភេទទីមួយដែលគួរតែត្រូវបានបោសសម្អាត ឬបណ្ដេញចេញពីពួកជំនុំ។ មនុស្សមួយចំនួនតែងតែចង់ធ្វើជាមន្ត្រីនៅក្នុងសង្គម និងនាំកិត្តិយសដល់ដូនតារបស់ពួកគេ ប៉ុន្តែផ្លូវអាជីពរបស់ពួកគេមិនទទួលបានជោគជ័យឡើយ។ ទោះជាយ៉ាងនេះក្ដី បំណងប្រាថ្នាចង់ធ្វើជាមន្ត្រីរបស់ពួកគេ មិនបានថមថយសោះឡើយ។ ប៉ុន្តែ ឋានៈសង្គមនៃគ្រួសាររបស់ពួកគេមិនខ្ពង់ខ្ពស់ទេ ដូច្នេះពួកគេមានអារម្មណ៍ថា ជីវិតគឺអស់សង្ឃឹម ហើយមើលឃើញថា ពិភពលោកនេះអយុត្តិធម៌ពេកហើយ សូម្បីតែបំណងប្រាថ្នាដ៏តូចតាចនេះ ក៏ពួកគេមិនអាចសម្រេចបានផង។ ពួកគេមានអារម្មណ៍ថា ពួកគេមានចំណេះដឹង និងសមត្ថភាពខ្លះដែរ ប៉ុន្តែគ្មាននរណាម្នាក់ឱ្យតម្លៃពួកគេឡើយ។ ពួកគេរកអ្នកចាំជួយជ្រោមជ្រែងមិនបាន ហើយសេចក្តីសង្ឃឹមក្នុងការក្លាយជាមន្ត្រី ហាក់ដូចជាឆ្ងាយដាច់ស្រយាលសម្រាប់ពួកគេ។ នៅក្នុងស្ថានភាពដ៏អស់សង្ឃឹមនេះ ពួកគេបានរកឃើញពួកជំនុំ។ ពួកគេមានអារម្មណ៍ថា ប្រសិនបើពួកគេអាចក្លាយជាអ្នកដឹកនាំនៅក្នុងពួកជំនុំ នោះវាក៏ដូចជាការធ្វើជាមន្ត្រីដែរ ហើយបំណងប្រាថ្នារបស់ពួកគេអាចត្រូវបានបំពេញ។ ដូច្នេះ ពួកគេក៏មកកាន់ដំណាក់របស់ព្រះជាម្ចាស់ ដោយចង់សម្រេចកិច្ចការដ៏អស្ចារ្យ។ ពួកគេគិតថា សមត្ថភាព និងទេពកោសល្យរបស់ពួកគេ គឺស័ក្តិសមបំផុតសម្រាប់ការប្រើប្រាស់នៅក្នុងដំណាក់របស់ព្រះជាម្ចាស់ ហើយក្តីសង្ឃឹមរបស់ពួកគេក្នុងការធ្វើជាមន្ត្រី និងជាបុគ្គលដ៏លេចធ្លោអាចសម្រេចបាន ដោយហេតុនេះ ក៏បំពេញបំណងប្រាថ្នាអស់មួយជីវិតរបស់ពួកគេ។ ទស្សនៈរបស់ពួកគេចំពោះការជឿលើព្រះជាម្ចាស់ អាចសង្ខេបបានដោយពាក្យស្លោកដូចជា «ធ្វើល្អបានល្អ» «មាសសុទ្ធគង់តែនឹងភ្លឺចែងចាំងនៅទីបំផុត» និង «បក្សីឆ្លាតចេះរើសទ្រនំយ៉ាងឈ្លាសវៃ»។ នេះហើយជាប្រវត្តិដែលពួកគេបានជ្រើសរើសដើរលើផ្លូវនៃការជឿលើព្រះជាម្ចាស់។ ដោយវិនិច្ឆ័យតាមសារជាតិរបស់មនុស្សនេះ វាច្បាស់ណាស់ថា ពួកគេមិនជឿលើអត្ថិភាពនៃសេចក្ដីពិតនៅក្នុងពិភពលោកនេះឡើយ ហើយពួកគេរឹតតែមិនជឿលើអត្ថិភាពរបស់ព្រះសង្គ្រោះទៅទៀត។ សរុបសេចក្ដីមក ពួកគេមិនជឿលើព្រះដ៏ពិតតែមួយអង្គឡើយ ហើយពួកគេរឹតតែមិនជឿលើអត្ថិភាពរបស់ព្រះអាទិករទៅទៀត។ ទោះបីជាអ្វីដែលបានកត់ត្រានៅក្នុងព្រះគម្ពីរ ឬអ្វីដែលត្រូវបានផ្សាយនៅក្នុងពិភពសាសនាក្ដី ដែលថាព្រះជាម្ចាស់បានបង្កើតពិភពលោក និងមនុស្សជាតិ ថាព្រះជាម្ចាស់មានអធិបតេយ្យភាពលើ និងដឹកនាំមនុស្សជាតិ ពាក្យសម្ដីទាំងនេះគ្រាន់តែជាកំណត់ត្រាប្រវត្តិសាស្ត្រសម្រាប់ពួកគេប៉ុណ្ណោះ។ គ្មាននរណាម្នាក់ស្រាវជ្រាវពីវា ហើយគ្មាននរណាម្នាក់អាចផ្ទៀងផ្ទាត់វាបានឡើយ។ រឿងទាំងនេះគ្រាន់តែជារឿងព្រេង និងជារឿងនិទាន ជាប្រភេទនៃវប្បធម៌សាសនាតែប៉ុណ្ណោះ។ នេះគឺជាការយល់ដឹងជាមូលដ្ឋានបំផុតរបស់ពួកគេអំពីសេចក្ដីជំនឿ។ ពួកគេមកជឿលើព្រះជាម្ចាស់ជាមួយនឹងការយល់ដឹងនេះ ដោយគិតថាពួកគេកំពុងដើរលើផ្លូវដ៏ត្រឹមត្រូវ ដោយបោះបង់សេចក្ដីងងឹតមករកពន្លឺ ហើយថាពួកគេគឺជា «បក្សីឆ្លាត» ដែលចេះរើសទ្រនំយ៉ាងឈ្លាសវៃ។ ជាការពិតណាស់ ជម្រើស និងបំណងប្រាថ្នារបស់ពួកគេក្នុងការក្លាយជាមន្ត្រី និងជាបុគ្គលដ៏លេចធ្លោ មិនត្រូវបានបោះបង់ចោលឡើយ។ ពួកគេជឿថា នៅក្នុងពិភពលោកដ៏ធំល្វឹងល្វើយដែលមានមនុស្សជាច្រើននេះ គ្មានកន្លែងសម្រាប់ពួកគេឡើយ ហើយមានតែដំណាក់របស់ព្រះជាម្ចាស់ប៉ុណ្ណោះដែលអាចនាំមកនូវក្តីសង្ឃឹមដល់ពួកគេ។ មានតែការរស់នៅក្នុងពួកជំនុំប៉ុណ្ណោះ ទើបអាចផ្តល់ឱកាសឱ្យពួកគេប្រើប្រាស់ទេពកោសល្យរបស់ខ្លួន និងសម្រេចបំណងប្រាថ្នាក្នុងការក្លាយជាបុគ្គលដ៏លេចធ្លោបាន។ នេះគឺដោយសារតែ នៅក្នុងទស្សនៈរបស់ពួកគេចំពោះស្ថានភាពបច្ចុប្បន្ន ពិភពលោកខាងក្រៅកំពុងតែក្លាយជាកាន់តែទុច្ចរិត និងងងឹតទៅៗ មានតែពួកជំនុំទេដែលជាដែនដីបរិសុទ្ធនៅក្នុងពិភពលោកនេះ។ ពួកជំនុំគឺជាកន្លែងតែមួយគត់នៅក្នុងពិភពលោកដែលអាចផ្តល់ឱ្យមនុស្សនូវការទ្រទ្រង់ខាងវិញ្ញាណ ហើយមានតែពួកជំនុំប៉ុណ្ណោះដែលកំពុងតែរីកចម្រើនកាន់តែខ្លាំងឡើងៗ។ ពួកគេមកជឿលើព្រះជាម្ចាស់ជាមួយនឹងក្ដីប្រាថ្នា និងគោលបំណងបែបនេះ។ បន្ទាប់ពីចាប់ផ្ដើមមានសេចក្ដីជំនឿ ពួកគេមិនយល់អ្វីសោះអំពីការជឿលើព្រះជាម្ចាស់ ការដេញតាមសេចក្ដីពិត ឬអំពីបញ្ហាដែលពាក់ព័ន្ធនឹងសេចក្ដីពិត និស្ស័យរបស់ព្រះជាម្ចាស់ និងកិច្ចការរបស់ព្រះជាម្ចាស់។ ពួកគេមិនដេញតាម ឬយកចិត្តទុកដាក់ចំពោះបញ្ហាទាំងនេះឡើយ។ នៅក្នុងចិត្តរបស់ពួកគេ ពួកគេមិនបានបោះបង់បំណងប្រាថ្នាចង់បានឋានៈ និងការធ្វើជាមន្ត្រីសោះឡើយ ផ្ទុយទៅវិញ ពួកគេបន្តប្រកាន់ខ្ជាប់នូវសញ្ញាណ និងទស្សនៈទាំងនេះ ខណៈពេលដែលកំពុងនៅស្ថិតលាយឡំនក្នុងពួកជំនុំ។ ពួកគេចាត់ទុកពួកជំនុំថាជាអង្គការសង្គម ជាសហគមន៍សាសនា ហើយចាត់ទុកកិច្ចការរបស់ព្រះជាម្ចាស់ និងព្រះបន្ទូលរបស់ព្រះជាម្ចាស់ថាជាការស្រមើស្រមៃដែលបង្កើតឡើងដោយពួកអ្នកជឿ ដោយសារតែអបិយជំនឿរបស់ពួកគេ។ ហេតុដូច្នេះហើយ រាល់ពេលនិយាយដល់ការដេញតាមសេចក្ដីពិត រាល់ពេលនិយាយដល់ព្រះបន្ទូលរបស់ព្រះជាម្ចាស់ និងកិច្ចការរបស់ព្រះជាម្ចាស់ ពួកគេមានអារម្មណ៍ស្អប់ខ្ពើម និងទាស់ទទឹង។ ប្រសិនបើមាននរណាម្នាក់និយាយថា អ្វីមួយគឺជាការធ្វើរបស់ព្រះជាម្ចាស់ ជាអធិបតេយ្យភាពរបស់ព្រះជាម្ចាស់ ឬជាការចាត់ចែងរបស់ព្រះជាម្ចាស់ នោះពួកគេមានអារម្មណ៍ស្អប់ខ្ពើម។ ក៏ប៉ុន្តែ មិនថាពួកគេមានអារម្មណ៍ស្អប់ខ្ពើមយ៉ាងណា ហើយមិនថាពួកគេទទួលស្គាល់ ឬទទួលយកសេចក្ដីពិតឬអត់នោះទេ ក៏បំណងប្រាថ្នារបស់ពួកគេក្នុងការទទួលបានឋានៈនៅក្នុងពួកជំនុំ ដើម្បីបំពេញការស្រេកឃ្លានសិទ្ធិអំណាចរបស់ខ្លួន មិនដែលថមថយ ឬត្រូវបានលះបង់ចោលឡើយ។ ដោយសារតែពួកគេមានមហិច្ឆតា និងបំណងប្រាថ្នាបែបនេះ ពួកគេរមែងបញ្ចេញឱ្យឃើញនូវការបង្ហាញចេញផ្សេងៗដោយឯកឯង។ ឧទាហរណ៍ ពួកគេញុះញង់មនុស្សដោយនិយាយរឿងដូចជា៖ «ចូរកុំផ្អែកអ្វីៗទាំងអស់ទៅលើព្រះបន្ទូលរបស់ព្រះជាម្ចាស់ ឬផ្សារភ្ជាប់អ្វីៗទាំងអស់ទៅនឹងព្រះបន្ទូលរបស់ព្រះជាម្ចាស់ និងព្រះជាម្ចាស់ពេក។ តាមពិតទៅ គំនិត និងពាក្យសម្ដីជាច្រើនរបស់មនុស្សគឺត្រឹមត្រូវហើយ មនុស្សគួរតែមានទស្សនៈ និងជំហរផ្ទាល់ខ្លួន»។ ពួកគេផ្សព្វផ្សាយសេចក្ដីថ្លែងទាំងនេះដើម្បីបំភាន់មនុស្ស។ ក្នុងពេលជាមួយគ្នានេះ ពួកគេក៏ខិតខំបញ្ចេញទេពកោសល្យ អំណោយទាន ព្រមទាំងស្នៀត និងកលល្បិចផ្សេងៗដែលពួកគេអាចប្រើនៅក្នុងពិភពលោក ដោយព្យាយាមទាក់ទាញចំណាប់អារម្មណ៍របស់មនុស្ស និងទទួលបានការយកចិត្តទុកដាក់ ព្រមទាំងការឱ្យតម្លៃខ្ពស់ពីមនុស្ស។ តើអ្វីទៅជាគោលបំណងនៃការខិតខំបញ្ចេញសមត្ថភាពរបស់ពួកគេ? វាគឺដើម្បីធ្វើឱ្យមនុស្សឱ្យតម្លៃ និងកោតសរសើរពួកគេ គឺដើម្បីមានឋានៈនៅក្នុងចំណោមមនុស្ស ហើយដោយហេតុនេះ ក៏បំពេញក្ដីប្រាថ្នារបស់ពួកគេក្នុងការដេញតាមអាជីពជាមន្ត្រី និងដើម្បីនាំកិត្តិយសដល់ដូនតារបស់ខ្លួន។ ពួកគេពេញចិត្តនៅពេលត្រូវបានមនុស្សគោរព សរសើរ ដើរតាម គាំទ្រ លើកតម្កើង និងកោតសរសើរ ហើយសូម្បីតែពេលត្រូវបានគេបញ្ជោរ។ លើសពីនេះទៅទៀត ពួកគេដេញតាម និងសោយសុខនឹងរបស់ទាំងនេះដោយមិនចេះនឿយហត់។ ទោះបីជាដំណាក់របស់ព្រះជាម្ចាស់តែងតែលាតត្រដាងពួកទទឹងនឹងព្រះគ្រីស្ទ មនុស្សអាក្រក់ និងនិស្ស័យពុករលួយផ្សេងៗរបស់មនុស្សក្ដី ក៏នៅក្នុងចិត្តរបស់ពួកគេ ពួកគេមើលងាយរឿងទាំងនេះថាគ្មានតម្លៃ និងមានអារម្មណ៍ស្អប់ខ្ពើមជាខ្លាំងចំពោះរឿងទាំងនេះ។ ពួកគេផ្ដោតចិត្តគំនិតតែទៅលើការដេញតាមឋានៈ និងការត្រូវបានអ្នកដទៃស្ញប់ស្ញែង និងកោតសរសើរ ដើម្បីបំពេញក្ដីប្រាថ្នាដែលពួកគេមិនអាចសម្រេចបាននៅក្នុងពិភពលោក និងសង្គម។ ដូច្នេះ តើអ្វីទៅជាគោលបំណងរបស់ពួកគេក្នុងការជឿលើព្រះជាម្ចាស់? វាមិនមែនដើម្បីទទួលបានមួយជាមួយរយនៅក្នុងជាតិនេះ និងជីវិតអស់កល្បជានិច្ចនៅក្នុងបរលោកនោះទេ ហើយច្បាស់ណាស់ថា វាមិនមែនដើម្បីទទួលយកសេចក្ដីពិត និងត្រូវបានសង្គ្រោះឡើយ។ គោលបំណងរបស់ពួកគេក្នុងការជឿលើព្រះជាម្ចាស់ មិនមែនដើម្បីធ្វើជាភាវៈដែលព្រះបានបង្កើតនោះទេ ប៉ុន្តែគឺដើម្បីធ្វើជាមន្ត្រី និងជាចៅហ្វាយ ដើម្បីសោយសុខផលប្រយោជន៍នៃឋានៈ។ ពិតជាមានមនុស្សបែបនេះនៅក្នុងពួកជំនុំ ទាំងនេះគឺជាពួកអ្នកប្រព្រឹត្តអំពើអាក្រក់ដែលជ្រៀតចូលក្នុងពួកជំនុំ។ ពួកជំនុំមិនអនុញ្ញាតឱ្យមនុស្សបែបនេះនៅលាយឡំក្នុងចំណោមរាស្ដ្ររើសតាំងរបស់ព្រះជាម្ចាស់ជាដាច់ខាត ដូច្នេះ មនុស្សទាំងនេះគឺជាអស់អ្នកដែលត្រូវបោសសម្អាតចេញ។ តើវាងាយស្រួលទេក្នុងការមើលធ្លុះគោលបំណងរបស់ពួកគេក្នុងការជឿលើព្រះជាម្ចាស់? (ងាយស្រួល។) ដោយពិចារណាលើចេតនា និងគោលបំណងរបស់ពួកគេក្នុងការជឿលើព្រះជាម្ចាស់ រួមផ្សំជាមួយនឹងការបង្ហាញចេញផ្សេងៗរបស់ពួកគេនៅក្នុងពួកជំនុំ តើពួកគេជាមនុស្សប្រភេទណា? (ជាពួកអ្នកមិនជឿ។) ត្រឹមត្រូវហើយ ពួកគេគឺជាអ្នកមិនជឿ។ ក្រៅពីជាអ្នកមិនជឿ ពួកគេក៏ចង់ដេញតាមឋានៈ និងឱកាសជោគជ័យនៅក្នុងដំណាក់របស់ព្រះជាម្ចាស់ ដើម្បីបំពេញការស្រេកឃ្លានសិទ្ធិអំណាចរបស់ខ្លួន។ គោលបំណងរបស់ពួកគេក្នុងការជឿលើព្រះជាម្ចាស់ គឺដើម្បីធ្វើជាមន្ត្រី។ ដូច្នេះ ហេតុអ្វីបានជាមនុស្សទាំងនេះគួរតែត្រូវបានជម្រះចេញ? នរណាម្នាក់អាចនឹងនិយាយថា៖ «ប្រសិនបើពួកអ្នកមិនជឿធ្វើការដោយកម្លាំងនៅក្នុងដំណាក់របស់ព្រះជាម្ចាស់ ហើយក្នុងនាមជាមិត្តភក្តិរបស់ពួកជំនុំ ពួកគេអាចជួយបានបន្តិចបន្តួច តើមិនអាចទុកពួកគេឱ្យនៅបានទេឬ?» តើសេចក្ដីថ្លែងនេះសមហេតុផលដែរឬទេ? (មិនសមហេតុផលទេ។) ហេតុអ្វីបានជាវាមិនសមហេតុផល? (បំណងប្រាថ្នារបស់ពួកគេក្នុងការធ្វើជាមន្ត្រី ប្រាកដជានឹងនាំឱ្យធ្វើរឿងដែលរំខានដល់អ្នកដទៃ មិនផ្ដល់ផលប្រយោជន៍ដល់កិច្ចការនៃដំណាក់របស់ព្រះជាម្ចាស់ និងប៉ះពាល់ដល់ការដេញតាមសេចក្ដីពិតរបស់បងប្អូនប្រុសស្រី។) មិនថាអ្នកមើលតាមរបៀបណាក៏ដោយ ក៏ពួកអ្នកមិនជឿទាស់ទទឹងនឹងសេចក្ដីពិត និងបដិសេធព្រះជាម្ចាស់ ដូច្នេះ ដំណាក់របស់ព្រះជាម្ចាស់មិនអាចទុកពួកគេបានឡើយ។ ពួកគេនឹងមិនដើរតួនាទីវិជ្ជមានឡើយ។ មិនថាពួកគេដេញតាមការធ្វើជាមន្ត្រីឬអត់នោះទេ គ្រាន់តែពាក្យសម្ដី ការបង្ហាញចេញ និងទង្វើរបស់ពួកគេក្នុងនាមជាពួកអ្នកមិនជឿ ក៏អាចបង្កជាការរំខាន ហើយនឹងមិនមានឥទ្ធិពលវិជ្ជមានដែរ។ នៅពេលជួបប្រទះនឹងបរិយាកាសជាក់លាក់ណាមួយ បងប្អូនប្រុសស្រីមួយចំនួននិយាយថា៖ «នេះគឺជាអធិបតេយ្យភាពរបស់ព្រះជាម្ចាស់ ហើយយើងត្រូវតែចុះចូល»។ តើពួកអ្នកមិនជឿអាចចុះចូលបានដែរឬទេ? វាល្អណាស់ទៅហើយ ប្រសិនបើពួកគេមិនក្រោកឈរឡើងដើម្បីរំខាន និងប្រឆាំង។ នៅក្នុងចិត្តរបស់ពួកគេ ពួកគេថែមទាំងនិយាយថា៖ «ចូរកុំនិយាយថាអ្វីៗគ្រប់យ៉ាងគឺជាអធិបតេយ្យភាពរបស់ព្រះជាម្ចាស់។ មនុស្សគួរតែមានគំនិតផ្ទាល់ខ្លួនខ្លះ និងមានឯករាជ្យភាពខ្លះ ចូរកុំទម្លាក់អ្វីៗគ្រប់យ៉ាងទៅលើអធិបតេយ្យភាពរបស់ព្រះជាម្ចាស់!» ពួកគេមិនត្រឹមតែទាញអ្នកដទៃឱ្យធ្លាក់ចុះប៉ុណ្ណោះទេ ប៉ុន្តែថែមទាំងនិយាយសេចក្ដីខុសទំនងដែលស្រពេចស្រពិល និងទំនងជាត្រឹមត្រូវតែបែរជាខុស ដើម្បីបំភាន់មនុស្ស។ តើនេះមិនមែនជាភាពឥតអៀនខ្មាសទេឬ? ពួកគេប្រហែលជាអាចប្រើឧបាយកល និងកលល្បិចដ៏ឆ្លាតវៃខ្លះនៅក្នុងចំណោមពួកអ្នកគ្មានជំនឿ ប៉ុន្តែដំណាក់របស់ព្រះជាម្ចាស់គឺជាកន្លែងខុសហើយសម្រាប់ការប៉ុនប៉ងប្រើឧបាយកល និងកលល្បិចទាំងនេះ! មនុស្សមួយចំនួនបើកគ្លីនិកដែលអ្នករាល់គ្នាចូលចិត្តទៅ ពីព្រោះពួកគេនិយាយថា ការចាក់ថ្នាំនៅទីនោះមិនឈឺទេ។ ហេតុអ្វីបានជាការចាក់ថ្នាំមិនឈឺ? ចុងម្ជុលត្រូវបានជ្រលក់ក្នុងថ្នាំស្ពឹក ដូច្នេះវាច្បាស់ជាមិនឈឺនោះទេ។ តើនេះគឺជាចំណាត់ការដ៏ឈ្លាសវៃឬ? (មិនមែនទេ វាគឺជាចំណាត់ការដ៏ពិសពុល។) ប៉ុន្តែពួកគេចាត់ទុកវាថាជាចំណាត់ការដ៏ឈ្លាសវៃ និងអួតអាងអំពីវា ដោយគិតថាវាបង្ហាញពីសមត្ថភាព និងជំនាញរបស់ពួកគេ ដោយនិយាយថា៖ «អ្នករាល់គ្នាចេះតែនិយាយអំពីការចុះចូលនឹងព្រះជាម្ចាស់ ការចាត់ចែងរបស់ព្រះជាម្ចាស់ និងអធិបតេយ្យភាពរបស់ព្រះជាម្ចាស់ប៉ុណ្ណោះ។ តើអ្នកមានជំនាញដូចខ្ញុំដែរឬទេ?» តើនេះមិនមែនជាភាពឥតអៀនខ្មាសទេឬ? (មែនហើយ។) ពួកគេថែមទាំងអួតអាងអំពីកលល្បិចដ៏ពិសពុលបែបនេះទៀតផង! មនុស្សដែលលាក់ទុកនូវបំណងចិត្តជាពួកអ្នកមិនជឿ ដែលជ្រៀតចូលក្នុងពួកជំនុំ គឺជាអស់អ្នកដែលគួរតែត្រូវបានបោសសម្អាតចេញពីពួកជំនុំ។ ហេតុអ្វីទៅ? នៅក្នុងចិត្តរបស់ពួកគេ មនុស្សទាំងនេះទាស់ទទឹងនឹងសេចក្ដីពិត ហើយមិនពេញចិត្តនឹងវាទេ។ មិនថាគោលបំណងរបស់ពួកគេក្នុងការជឿលើព្រះជាម្ចាស់គឺជាអ្វីនោះឡើយ មិនថាវាជារឿងដែលពួកគេអាចទទួលស្គាល់ដោយបើកចំហឬអត់នោះទេ ដោយផ្អែកលើសារជាតិរបស់ពួកគេជាអ្នកមិនជឿ ពួកជំនុំគួរតែបោសសម្អាតពួកគេ ឬបណ្ដេញពួកគេចេញ។ ពួកអ្នកមិនជឿទាំងនេះជ្រៀតចូលក្នុងពួកជំនុំដោយមានគោលបំណងជាក់លាក់មួយ ដោយចង់បញ្ចេញទេពកោសល្យរបស់ខ្លួន សម្រេចមហិច្ឆតារបស់ខ្លួន និងបំពេញក្ដីប្រាថ្នារបស់ខ្លួននៅក្នុងពួកជំនុំ។ ពួកគេចង់ប្រើប្រាស់កន្លែងដ៏មានតម្លៃដែលជាពួកជំនុំ ធ្វើជាមធ្យោបាយដើម្បីសម្រេចគោលដៅក្នុងការកាន់អំណាច ការអួតសម្ញែង និងការបំភាន់ ព្រមទាំងគ្រប់គ្រងមនុស្ស។ ដោយពិចារណាលើគោលបំណងរបស់ពួកគេក្នុងការជឿលើព្រះជាម្ចាស់ ពួកគេអាចរំខាន និងបង្អាក់ដល់រាស្ដ្ររើសតាំងរបស់ព្រះជាម្ចាស់ និងកិច្ចការរបស់ពួកជំនុំបាន។ ហេតុដូច្នេះហើយ មនុស្សទាំងនេះត្រូវតែត្រូវបានបោសសម្អាត ឬបណ្ដេញចេញពីដំណាក់របស់ព្រះជាម្ចាស់។ ពួកអ្នកដឹកនាំ និងពួកអ្នកធ្វើការត្រូវតែមើលឱ្យធ្លុះដល់សារជាតិជាអ្នកមិនជឿរបស់ពួកគេ។ មិនថាអ្នកផ្អែកលើការបង្ហាញចេញរបស់ពួកគេ ឬសេចក្ដីថ្លែងដ៏ជាប់លាប់របស់ពួកគេអំពីការជឿលើព្រះជាម្ចាស់នោះទេ នៅពេលដែលអ្នកក្ដាប់បានស្ថានភាព និងញែកដឹងយ៉ាងច្បាស់ថាពួកគេគឺជាអ្នកមិនជឿ អ្នកគួរតែបដិសេធពួកគេយ៉ាងដាច់អហង្ការដោយគ្មានការស្ទាក់ស្ទើរឡើយ។ មិនថាអ្នកប្រើវិធីសាស្ត្រ ឬប្រាជ្ញាអ្វីនោះទេ ចូររកគ្រប់មធ្យោបាយដែលអ្នកអាចធ្វើបានដើម្បីបោសសម្អាតពួកគេចេញ នេះហើយគឺជាកិច្ចការដែលពួកអ្នកដឹកនាំ និងពួកអ្នកធ្វើការគួរតែធ្វើ វាគឺជាកិច្ចការដែលពួកគេគួរតែរ៉ាប់រង។ នេះគឺជាប្រភេទមួយនៃមនុស្សដែលគួរតែត្រូវបានបោសសម្អាត ឬបណ្ដេញចេញ។

ខ. ដើម្បីស្វែងរកភេទផ្ទុយ

ដូច្នេះ តើការបង្ហាញចេញរបស់មនុស្សប្រភេទទីពីរដែលគួរតែត្រូវបានបោសសម្អាត ឬបណ្ដេញចេញ មានអ្វីខ្លះ? មនុស្សមួយចំនួនមិនដែលពាក់ព័ន្ធក្នុងការជឿលើព្រះជាម្ចាស់សោះឡើយ ពួកគេគ្រាន់តែមានចំណាប់អារម្មណ៍ល្អចំពោះជំនឿនេះប៉ុណ្ណោះ។ ពួកគេមិនចាប់អារម្មណ៍ចង់ដឹងថា តើមនុស្សគួរដេញតាមអ្វី ឬទទួលបានអ្វីពីការជឿលើព្រះជាម្ចាស់នោះទេ។ ពួកគេបានឮថា អ្នកដែលជឿលើព្រះជាម្ចាស់ គឺជាមនុស្សចេះទទួលខុសត្រូវ និងគ្មានល្បិចកល ដូច្នេះ ពួកគេចង់រកគូស្រករនៅក្នុងពួកជំនុំ បន្ទាប់មក រៀបការ និងរស់នៅក្នុងជីវិតដ៏មានស្ថិរភាព។ នេះគឺជាចេតនា និងគោលបំណងរបស់ពួកគេ ដូច្នេះ ពួកគេមកកាន់ពួកជំនុំដើម្បីស្វែងរកគូស្រករដ៏ស័ក្តិសមរបស់ខ្លួន។ ពួកអ្នកមិនជឿទាំងនេះគ្មានចំណាប់អារម្មណ៍សោះឡើយក្នុងការជឿលើព្រះជាម្ចាស់ ពួកគេមិនខ្វល់ទាល់តែសោះអំពីព្រះអាទិករ សេចក្ដីពិត ការត្រូវបានសង្គ្រោះ ការស្គាល់ព្រះជាម្ចាស់ ការបំពេញភារកិច្ច ឬបញ្ហាផ្សេងៗបែបនេះ។ ទោះបីជាពួកគេអាចយល់ បន្ទាប់ពីបានឮព្រះបន្ទូលរបស់ព្រះជាម្ចាស់ និងស្ដាប់សេចក្ដីអធិប្បាយក្ដី ក៏ពួកគេមិនចង់យកវាទៅដាក់ក្នុងចិត្តដែរ។ ពួកគេគ្រាន់តែចង់ស្វែងរកគូស្រករដ៏ស័ក្តិសមប៉ុណ្ណោះ ហើយជាការពិតណាស់ ពួកគេសង្ឃឹមថានឹងបានជួបមនុស្សកាន់តែច្រើន និងពង្រីកបណ្តាញទំនាក់ទំនងរបស់ខ្លួន។ ពួកគេមកជឿលើព្រះជាម្ចាស់ក្នុងគោលបំណងស្វែងរកគូស្រករដ៏ស័ក្តិសម។ មនុស្សមួយចំនួនអាចនឹងនិយាយថា៖ «តើអ្នករាល់គ្នាដឹងដោយរបៀបណាថាពួកគេមានគោលបំណងនេះ? ពួកគេមិនបាននិយាយអ្វី ឬរៀបរាប់ប្រាប់អ្នករាល់គ្នាទេ!» ពួកគេបង្ហាញវាតាមរយៈឥរិយាបថរបស់ខ្លួន។ ចូរមើលពីរបៀបដែលពួកគេតែងតែស្វែងរកភេទផ្ទុយ នៅពេលដែលពួកគេបំពេញភារកិច្ច ឬទាក់ទងជាមួយនរណាម្នាក់។ នៅពេលដែលពួកគេពេញចិត្តនរណាម្នាក់ ពួកគេចេះតែប្រកបគ្នាជាមួយបុគ្គលនោះ និងចូលទៅជិតអ្នកនោះ ដោយតែងតែសាកសួរព័ត៌មាន និងស្វែងយល់ពីអ្នកនោះ។ ទង្វើ និងការបង្ហាញចេញដ៏ខុសប្រក្រតីទាំងនេះ គួរតែទាក់ទាញការយកចិត្តទុកដាក់ឱ្យបានគ្រប់គ្រាន់ពីសំណាក់ពួកអ្នកដឹកនាំ និងពួកអ្នកធ្វើការ ដែលគួរតែពិនិត្យអង្កេតថា តើចេតនារបស់ពួកគេគឺជាអ្វី និងគោលបំណងអ្វីដែលពួកគេចង់សម្រេច ពួកគេគួរតែស្វែងយល់ឱ្យច្បាស់ថា តើនរណាជាអ្នកផ្សាយដំណឹងល្អដល់ពួកគេ ហេតុអ្វីបានជាពួកគេស្វែងរកការទាក់ទងជាមួយភេទផ្ទុយជាពិសេស ហេតុអ្វីបានជាពួកគេតែងតែមានរឿងនិយាយជាមួយភេទផ្ទុយ និងហេតុអ្វីបានជាពួកគេមានការពេញចិត្តជាពិសេសចំពោះភេទផ្ទុយ ជាពិសេសបង្ហាញការចង់ដឹងចង់ឃើញ និងការខ្វល់ខ្វាយយ៉ាងពិសេសចំពោះមនុស្សដែលពួកគេចូលចិត្ត។ បុគ្គលបែបនេះមានចំណាប់អារម្មណ៍ល្អចំពោះអស់អ្នកដែលជឿលើព្រះជាម្ចាស់។ ទោះបីជាពួកគេមិនសូវចាប់អារម្មណ៍លើការជួបជុំ ការស្ដាប់សេចក្ដីអធិប្បាយ ការប្រកបគ្នាអំពីព្រះបន្ទូលរបស់ព្រះជាម្ចាស់ ការច្រៀងទំនុកបរិសុទ្ធ ការប្រកបអំពីបទពិសោធផ្ទាល់ខ្លួន និងបញ្ហាផ្សេងៗបែបនេះក្ដី ក៏ជាទូទៅ ពួកគេមិននិយាយអ្វីដែលបង្កជាការរំខាន និងការបង្អាក់ឡើយ។ ពួកគេផ្ដោតអារម្មណ៍តែទៅលើការស្វែងរកគូស្រករ ដើម្បីរស់នៅជាមួយគ្នាយ៉ាងមានសេចក្ដីសុខប៉ុណ្ណោះ។ ប្រសិនបើពួកគេរកឃើញគូស្រករ ពួកគេអាចជឿលើព្រះជាម្ចាស់តាមគូស្រកររបស់គេបាន ទោះបីជាពួកគេខ្លួនឯងមិនដេញតាមក្ដី ក៏ពួកគេអាចគាំទ្រគូស្រកររបស់ពួកគេក្នុងការជឿលើព្រះជាម្ចាស់បានដែរ។ អ្នកខ្លះមានភាពជាមនុស្សដែលអាចទទួលយកបានគួរសម ចេះជួយអ្នកដទៃ និងព្យាយាមអស់ពីសមត្ថភាពដើម្បីរាប់អានគេ និងធ្វើល្អ។ ឧទាហរណ៍៖ ពួកគេអាចអត់ឱនឱ្យអ្នកដទៃ គិតពីគ្រប់យ៉ាងដែលពួកគេអាចធ្វើបានដើម្បីជួយដោះស្រាយបញ្ហាដល់អស់អ្នកដែលមានការលំបាក ឬផ្ដល់ដំបូន្មានខ្លះៗ ជាដើម។ ពួកគេមានចិត្តល្អគួរសមចំពោះអ្នកដទៃ និងគ្មានគំនិតព្យាបាទឡើយ ប៉ុន្តែគោលបំណង និងគោលដៅរបស់ពួកគេក្នុងការជឿលើព្រះជាម្ចាស់ មិនសូវថ្លៃថ្នូរប៉ុន្មានទេ។ ពួកគេមិនដេញតាមសេចក្ដីពិតឡើយ ហើយពួកគេមិនទទួលយកសេចក្ដីពិតទេ មិនថានរណាប្រកបគ្នាជាមួយពួកគេក៏ដោយ។ បន្ទាប់ពីបានដើរតាមអស់រយៈពេលកន្លះឆ្នាំ ឬមួយឆ្នាំទៅពីរឆ្នាំ ពួកគេគ្មានការផ្លាស់ប្ដូរអ្វីសោះឡើយ។ ទោះបីជាពួកគេមិននិយាយអ្វីអំពីការមិនជឿ ហើយពួកគេមិនបង្កជាការរំខាន ឬការបង្អាក់ណាមួយក្ដី ក៏ពួកគេមិនមានចំណាប់អារម្មណ៍អ្វីដែរចំពោះបញ្ហានៃការជឿលើព្រះជាម្ចាស់។ តើវាសមរម្យឬទេសម្រាប់មនុស្សបែបនេះក្នុងការបន្តនៅក្នុងពួកជំនុំ? (មិនសមរម្យទេ។) តើមនុស្សបែបនេះគួរតែត្រូវបានជម្រះចេញដែរឬទេ? (ពួកគេក៏គួរតែត្រូវបានជម្រះចេញដែរ។) តើអ្វីទៅជាហេតុផល? (ពីព្រោះពួកគេមិនចាប់អារម្មណ៍នឹងសេចក្ដីពិតទេ ហើយពួកគេមិនមែនជាគោលដៅសម្រាប់ការសង្គ្រោះឡើយ។ ប្រសិនបើពួកគេបន្តនៅក្នុងពួកជំនុំ ខណៈពេលដែលតែងតែស្វែងរកគូស្រករ វានឹងរំខានដល់អ្នកដទៃ និងនាំពួកគេឱ្យធ្លាក់ទៅក្នុងសេចក្ដីល្បួង ពួកគេនឹងមិនដើរតួនាទីវិជ្ជមានឡើយ។) វាគឺពិតជាបែបហ្នឹងឯង។ ឧទាហរណ៍៖ អ្នកខ្លះចូលចិត្តហូបសាច់ជាពិសេស។ នៅពេលដែលពួកគេហូបសាច់ ពួកគេភ្លេចពីកិច្ចការរបស់ខ្លួន។ ប្រសិនបើគ្មានសាច់ទេ ពួកគេនៅតែអាចយកចិត្តទុកដាក់លើកិច្ចការត្រឹមត្រូវខ្លះបាន ប៉ុន្តែនៅពេលដែលមានសាច់ កិច្ចការរបស់ពួកគេក៏ត្រូវពន្យារពេល។ តើសាច់គឺជាអ្វីសម្រាប់ពួកគេ? (ជាសេចក្ដីល្បួង។) ត្រឹមត្រូវហើយ វាគឺជាសេចក្ដីល្បួង។ ដូច្នេះ តើអស់អ្នកដែលតែងតែស្វែងរកគូស្រករ អាចចាត់ទុកថាជាប្រភពនៃសេចក្ដីល្បួងបានដែរឬទេ? (បាន។) ពួកគេពិតជាប្រភពនៃសេចក្ដីល្បួងមែន។ ចំពោះមនុស្សបែបនេះ គួរតែបញ្ជាក់ប្រាប់ពួកគេឱ្យច្បាស់ថា៖ «អ្នកមិនមានភាពស្មោះសរចំពោះការជឿលើព្រះជាម្ចាស់ ឬចំពោះការបំពេញភារកិច្ចរបស់អ្នកឡើយ។ អ្នកមិនដែលអាចសម្របខ្លួនចូលក្នុងពួកជំនុំបានទេ ហើយមិនដែលត្រូវបានចាត់ទុកថាជាអ្នកជឿពិតប្រាកដឡើយ។ តាមរយៈការទាក់ទងគ្នាអស់ពេលពីរឆ្នាំមកនេះ យើងបានឃើញពីគោលបំណងរបស់អ្នកហើយគឺ៖ អ្នកគ្រាន់តែចង់ស្វែងរកគូស្រករនៅក្នុងពួកជំនុំប៉ុណ្ណោះ។ តើនេះមិនមែនជាការធ្វើបាបមនុស្សល្អទេឬ? មនុស្សនៅក្នុងពួកជំនុំមិនស័ក្តិសមសម្រាប់អ្នកទេ។ មានមនុស្សជាច្រើនដែលស័ក្តិសមនឹងអ្នកនៅក្នុងចំណោមពួកអ្នកគ្មានជំនឿ។ ចូរទៅរកនរណាម្នាក់នៅក្នុងចំណោមពួកអ្នកគ្មានជំនឿចុះ»។ ន័យដែលបង្កប់គឺដើម្បីប្រាប់ពួកគេថា៖ «យើងបានមើលធ្លុះអ្នកហើយ។ អ្នកមិនមែនជារាស្ដ្ររើសតាំងរបស់ព្រះជាម្ចាស់ឡើយ។ អ្នកមិនមែនជាមនុស្សនៃដំណាក់របស់ព្រះជាម្ចាស់ទេ។ អ្នកមិនអាចចាត់ទុកថាជាបងប្អូនប្រុសស្រីរបស់ពួកយើងបានឡើយ»។ មនុស្សបែបនេះគួរតែត្រូវបានបោសសម្អាតចេញពីពួកជំនុំ ស្របតាមគោលការណ៍នៃដំណាក់របស់ព្រះជាម្ចាស់។ តាមរបៀបនេះ មនុស្សទាំងនេះដែលស្វែងរកគូស្រករយ៉ាងផ្ដេសផ្ដាស និងល្បួងអ្នកដទៃ នឹងត្រូវបានជម្រះចេញ។ តើមនុស្សបែបនេះមិនងាយស្រួលញែកដឹងទេឬ? (ងាយស្រួល។) មនុស្សទាំងនេះក៏ជាពួកអ្នកមិនជឿដែរ។ ពួកគេមានការចូលចិត្តបន្តិចបន្តួចចំពោះពួកជំនុំ ចំពោះសេចក្ដីជំនឿសាសនា និងចំពោះអស់អ្នកដែលជឿលើព្រះជាម្ចាស់។ ពួកគេគ្រាន់តែចង់ប្រើឱកាសនៃការជឿលើព្រះជាម្ចាស់ ដើម្បីស្វែងរកគូស្រករនៅក្នុងចំណោមពួកអ្នកជឿ ដើម្បីរស់នៅជាមួយ និងបម្រើពួកគេដោយស្មោះស្ម័គ្រប៉ុណ្ណោះ។ ចូរប្រាប់ខ្ញុំមកមើល៍ តើរឿងបែបនេះអាចទៅរួចដែរឬទេ? តើយើងគួរតែបំពេញបំណងពួកគេដែរឬទេ? តើពួកជំនុំគួរតែរៀបចំរឿងបែបនេះដែរឬទេ? (មិនគួរទេ។) ពួកជំនុំគ្មានកាតព្វកិច្ចបំពេញតាមចំណូលចិត្តផ្ទាល់ខ្លួនរបស់ពួកគេឡើយ។ មិនថាពួកគេគិតថាអ្នកជឿគឺជាមនុស្សល្អកម្រិតណានោះទេ ថាពួកគេនឹងអាចរស់នៅយ៉ាងត្រឹមត្រូវជាមួយអ្នកជឿទាំងនេះ ឬថាអ្នកជឿអាចដើរលើផ្លូវត្រូវក្ដី ក៏វាគ្មានប្រយោជន៍ដែរ គំនិតរបស់ពួកគេមិនសំខាន់ឡើយ។ ពួកអ្នកមិនជឿបែបនេះ ក៏អាចរកឃើញនៅក្នុងពួកជំនុំភាគច្រើនដែរ។ របៀបដោះស្រាយជាមួយមនុស្សទាំងនេះ គឺត្រូវប្រើវិធីសាស្ត្រដែលយើងទើបតែបានប្រកបគ្នា ឬអ្នករាល់គ្នាអាចប្រើវិធីសាស្ត្រល្អជាងនេះប្រសិនបើអ្នកមាន ឱ្យតែពួកគេត្រូវបានដោះស្រាយស្របតាមគោលការណ៍។ ពួកអ្នកមិនជឿទាំងនេះត្រូវបានចាត់ចូលក្នុងចំណោមប្រភេទផ្សេងៗនៃមនុស្សអាក្រក់ តើនេះហួសហេតុដែរឬទេ? (មិនហួសហេតុទេ។) នេះហើយជារបៀបដែលយើងប្រព្រឹត្តចំពោះពួកអ្នកមិនជឿ។

គ. ដើម្បីគេចពីមហន្តរាយ

តើមានមនុស្សប្រភេទណាផ្សេងទៀតដែលគួរតែត្រូវបានបោសសម្អាត ឬបណ្ដេញចេញពីពួកជំនុំ? (ប្រភេទមួយទៀត គឺអស់អ្នកដែលជឿលើព្រះជាម្ចាស់គ្រាន់តែដើម្បីគេចពីមហន្តរាយប៉ុណ្ណោះ។) ការជឿលើព្រះជាម្ចាស់គ្រាន់តែដើម្បីគេចពីមហន្តរាយ ក៏ជាគោលបំណងដែលមនុស្សមានសម្រាប់ការជឿដែរ។ តើមនុស្សភាគច្រើនដែលជឿលើព្រះជាម្ចាស់ មិនមានសេចក្ដីលាយឡំបែបនេះដែរទេឬ? (មាន។) ដូច្នេះ តើយើងគួរតែបែងចែកដោយរបៀបណាថា តើមនុស្សណាខ្លះគួរតែត្រូវបានបោសសម្អាត ឬបណ្ដេញចេញដោយសារតែរឿងនេះ ហើយតើមនុស្សណាខ្លះគ្រាន់តែបង្ហាញពីការបញ្ចេញឱ្យឃើញសេចក្ដីពុករលួយជាធម្មតា ហើយមិនគួរត្រូវបានបោសសម្អាត ឬបណ្ដេញចេញ? ចំពោះមនុស្សភាគច្រើន សេចក្ដីជំនឿរបស់ពួកគេលាយឡំជាមួយនឹងបំណងចិត្តនៃការជឿលើព្រះជាម្ចាស់ដើម្បីគេចពីមហន្តរាយ នេះគឺជាការពិត។ នៅក្នុងចំណោមអស់អ្នកដែលជឿលើព្រះជាម្ចាស់ដើម្បីគេចពីមហន្តរាយ អ្នករាល់គ្នាត្រូវតែបែងចែកឱ្យដាច់នូវពួកអ្នកមិនជឿដែលត្រូវតាមលក្ខណៈវិនិច្ឆ័យសម្រាប់ការបោសសម្អាត ឬបណ្ដេញចេញ។ ឧទាហរណ៍៖ នៅពេលដែលមនុស្សបែបនេះឃើញថា មហន្តរាយចាប់ផ្ដើមកាន់តែធ្ងន់ធ្ងរទៅៗ ពួកគេចាប់ផ្ដើមចូលរួមការជួបជុំញឹកញាប់ជាងមុន ហើយប្រញាប់យកសៀវភៅព្រះបន្ទូលរបស់ព្រះជាម្ចាស់ដែលពួកគេបានប្រគល់ឱ្យពួកជំនុំវិញពីមុនមកវិញ ដោយនិយាយថា ឥឡូវនេះពួកគេចង់ជឿលើព្រះជាម្ចាស់ដោយម៉ឺងម៉ាត់។ ក៏ប៉ុន្តែ នៅពេលដែលមហន្តរាយកន្លងផុតទៅ ឬថមថយទៅវិញ ពួកគេត្រឡប់ទៅរកស៊ី និងរកលុយវិញ ដោយបិទគ្រប់មធ្យោបាយទាក់ទង ដើម្បីកុំឱ្យបងប្អូនប្រុសស្រីអាចរកឃើញ ឬទាក់ទងពួកគេឱ្យមកចូលរួមការជួបជុំបាន។ នៅពេលមានមហន្តរាយកើតឡើង ពួកគេស្វែងរកបងប្អូនប្រុសស្រីយ៉ាងសកម្ម ប៉ុន្តែនៅពេលដែលមហន្តរាយបញ្ចប់ទៅ វាក្លាយជាពិបាកខ្លាំងណាស់សម្រាប់បងប្អូនប្រុសស្រីក្នុងការស្វែងរកពួកគេ ហើយកម្រមាននរណាម្នាក់អាចទាក់ទងពួកគេបានណាស់។ តើការបង្ហាញចេញទាំងនេះមិនច្បាស់ណាស់ទេឬ? (ច្បាស់ណាស់។) នៅពេលដែលគ្មានមហន្តរាយ ពួកគេនិយាយថា៖ «មនុស្សត្រូវមានជីវិតធម្មតា។ យើងត្រូវតែរស់នៅប្រចាំថ្ងៃ។ ខ្ញុំត្រូវធ្វើម្ហូបនៅផ្ទះរាល់ថ្ងៃ ហើយខ្ញុំត្រូវជូនកូនទៅសាលា និងទៅទទួលកូនពីសាលា ដូច្នេះ ពេលខ្លះខ្ញុំមិនអាចមកចូលរួមការជួបជុំបានទេ។ ម្យ៉ាងទៀត ការរស់នៅត្រូវការលុយ ការចំណាយលើការរស់នៅទាំងអស់ត្រូវតែបង់។ យើងមិនអាចរស់រានបានទេ បើមិនរកលុយ។ នៅក្នុងពិភពលោកនេះ គ្មាននរណាម្នាក់អាចរស់បានដោយគ្មានលុយឡើយ។ ការជឿលើព្រះជាម្ចាស់ត្រូវតែមានភាពជាក់ស្ដែង!» ពួកគេនិយាយដោះសាយ៉ាងប៉ិនប្រសប់ និងផ្ដល់ហេតុផលជាច្រើន ដោយផ្ដោតអារម្មណ៍ទាំងស្រុងទៅលើការរកលុយ និងការរស់នៅប្រចាំថ្ងៃ ដោយគ្រាន់តែចូលរួមការជួបជុំម្ដងម្កាល និងកម្រអានព្រះបន្ទូលរបស់ព្រះជាម្ចាស់ណាស់។ អាកប្បកិរិយារបស់ពួកគេចំពោះការជឿលើព្រះជាម្ចាស់ គឺមិនអស់ពីចិត្ត មិនត្រជាក់ក៏មិនក្ដៅ។ នៅពេលមានមហន្តរាយកើតឡើង ពួកគេនិយាយថា៖ «អូ! ខ្ញុំមិនអាចគ្មានព្រះជាម្ចាស់បានទេ ខ្ញុំត្រូវការព្រះជាម្ចាស់! ខ្ញុំត្រូវតែអធិដ្ឋានទៅកាន់ព្រះជាម្ចាស់ និងអំពាវនាវរកទ្រង់ជារៀងរាល់ថ្ងៃ! ខ្ញុំមិនមែនកំពុងព្យាយាមគេចពីមហន្តរាយទេ រឿងសំខាន់គឺថា ខ្ញុំមិនអាចគ្មានព្រះជាម្ចាស់នៅក្នុងចិត្តរបស់ខ្ញុំឡើយ។ ការរស់នៅក្នុងជីវិតដ៏ល្អប្រសើរដោយគ្មានព្រះជាម្ចាស់នៅក្នុងចិត្ត នៅតែមានអារម្មណ៍ថាទទេសូន្យដដែល!» ពួកគេមិនអាចនិយាយសូម្បីតែមួយម៉ាត់ដែលបង្ហាញពីការស្គាល់ព្រះជាម្ចាស់ឡើយ អ្វីដែលពួកគេនិយាយសុទ្ធតែជាពាក្យពេចន៍ដើម្បីដោះសាឱ្យទង្វើ និងឥរិយាបថរបស់ពួកគេប៉ុណ្ណោះ។ ពួកគេមិនដឹងថា ដំណាក់របស់ព្រះជាម្ចាស់ចែកសៀវភៅប៉ុន្មានក្បាលដល់មនុស្សគ្រប់គ្នានោះទេ ពួកគេមិនដឹងថាសេចក្ដីអធិប្បាយបានទៅដល់ប្រធានបទអ្វីហើយនោះទេ ពួកគេមិនដឹងថា សេចក្ដីពិតអ្វីខ្លះដែលកំពុងត្រូវបានប្រកបគ្នានៅក្នុងជីវិតពួកជំនុំនាពេលបច្ចុប្បន្ននោះទេ។ ពួកគេចូលរួមការជួបជុំកន្លះឆ្នាំម្ដង ឬមួយឆ្នាំម្ដង។ នៅពេលដែលពួកគេមកចូលរួម ពួកគេនិយាយថា៖ «ពួកអ្នកគ្មានជំនឿគឺអាក្រក់ណាស់។ សង្គមគឺអយុត្តិធម៌។ ពិភពលោកនេះគឺអាក្រក់។ ការខិតខំរកលុយគឺលំបាកណាស់! បន្ទុករបស់ព្រះជាម្ចាស់ដាក់លើមនុស្សគឺស្រាល...»។ ពួកគេចេះតែនិយាយអំពីរឿងឥតប្រយោជន៍ទាំងនេះ ដែលមិនពាក់ព័ន្ធនឹងប្រធានបទ និងខ្លឹមសារនៃការប្រកបគ្នាក្នុងការជួបជុំឡើយ។ ពួកគេនិយាយពាក្យពេចន៍អសារឥតការពីរបីម៉ាត់នៅក្នុងការអធិដ្ឋានរបស់ពួកគេ និងពាក្យពេចន៍រាក់កំភែលពីរបីម៉ាត់អំពីការជឿលើព្រះជាម្ចាស់ ហើយបន្ទាប់មកចាត់ទុកខ្លួនឯងថាជាពួកអ្នកជឿ ដោយមានអារម្មណ៍ធូរស្រាលនៅក្នុងចិត្ត និងមានសេចក្ដីសុខសាន្ដ។ តើនេះគឺជាការជឿលើព្រះជាម្ចាស់ដែរឬទេ? តើមនុស្សបែបនេះជាមនុស្សថោកទាបធុនណាទៅ? ប្រសិនបើអ្នកសួរពួកគេថា៖ «ហេតុអ្វីបានជាអ្នកមិនចូលរួមការជួបជុំឱ្យបានទៀងទាត់?» ពួកគេនិយាយថា៖ «ស្ថានភាពរបស់ខ្ញុំមិនអំណោយផលទេ។ នេះគឺជាបរិយាកាសដែលព្រះជាម្ចាស់បានរៀបចំសម្រាប់ខ្ញុំ ហើយខ្ញុំត្រូវតែចុះចូល»។ ពាក្យពេចន៍ទាំងនេះស្តាប់ទៅពីរោះណាស់! ពួកគេក៏និយាយដែរថា៖ «មើលចុះ ព្រះជាម្ចាស់បានរៀបចំបរិយាកាសនេះសម្រាប់ខ្ញុំ។ គ្រួសារទាំងមូលរបស់ខ្ញុំពឹងផ្អែកលើខ្ញុំសម្រាប់អាហារ ដូច្នេះខ្ញុំត្រូវតែរកលុយដើម្បីរស់! នៅពេលនេះ ការរកលុយគឺជាភារកិច្ចដែលព្រះជាម្ចាស់បានប្រទានឱ្យខ្ញុំ»។ ពួកគេមិនបាននិយាយសោះឡើយអំពីការបំពេញភារកិច្ចរបស់ខ្លួន ព្រមទាំងការទទួលខុសត្រូវ និងកាតព្វកិច្ចរបស់ពួកគេក្នុងនាមជាភាវៈដែលព្រះបានបង្កើត ហើយពួកគេរឹតតែមិននិយាយអំពីរបៀបអនុវត្តព្រះបន្ទូលរបស់ព្រះជាម្ចាស់ទៅទៀត ពួកគេគ្រាន់តែចូលរួមការជួបជុំម្ដងម្កាល និងថ្វាយតង្វាយជាលុយពីរបីយ័ន ដោយគិតថាពួកគេបានចូលរួមចំណែកដល់ដំណាក់របស់ព្រះជាម្ចាស់។ មានអ្នកផ្សេងទៀតដែលនៅពេលកូនរបស់ពួកគេឈឺ ពួកគេអធិដ្ឋានទៅកាន់ព្រះជាម្ចាស់ ហើយពីរបីថ្ងៃក្រោយមក នៅពេលកូនរបស់ពួកគេបានធូរស្បើយ ពួកគេប្រញាប់ថ្វាយលុយតង្វាយខ្លះទៅឱ្យពួកជំនុំ រួចហើយក៏បាត់ខ្លួនម្ដងទៀត។ រាល់ពេលដែលពួកគេទាក់ទងជាមួយបងប្អូនប្រុសស្រី ពួកគេមិនដែលប្រកបគ្នាអំពីសេចក្ដីពិតឡើយ ហើយពួកគេក៏មិនអានព្រះបន្ទូលរបស់ព្រះជាម្ចាស់ដែរ។ នៅពេលគ្មានមហន្តរាយ ឬគ្រោះកាចទេនោះ ពួកគេមិនដែលអធិដ្ឋានទៅកាន់ព្រះជាម្ចាស់ឡើយ។ ការសន្ទនាប្រចាំថ្ងៃរបស់ពួកគេ តែងតែនិយាយអំពី រឿងកំប៉ិកកំប៉ុកក្នុងគ្រួសារ ជម្លោះរកខុសត្រូវ ជីវិតខាងសាច់ឈាម បាតុភូតសង្គមផ្សេងៗ និងរឿងរ៉ាវផ្សេងៗដែលពួកគេបានឃើញ និងបានឮ ពួកគេកម្រប្រកបគ្នាអំពីព្រះបន្ទូលរបស់ព្រះជាម្ចាស់ណាស់ ហើយមិនដែលនិយាយពាក្យពេចន៍ចេញពីចិត្តមួយម៉ាត់ណាដែលទាក់ទងនឹងការជឿលើព្រះជាម្ចាស់ឡើយ។ ពួកគេគ្រាន់តែរក្សាកន្លែងរបស់ខ្លួននៅក្នុងពួកជំនុំ ដើម្បីស្វែងរកការថែរក្សា និងការការពារពីព្រះជាម្ចាស់ប៉ុណ្ណោះ។ នេះគ្រាន់តែជារបៀបរបស់ពួកគេនៃការជឿលើព្រះជាម្ចាស់ប៉ុណ្ណោះ ពួកគេគ្រាន់តែស្វែងរកសេចក្ដីសុខសាន្ដ និងព្រះពរ ដោយមិនដេញតាមសេចក្ដីពិតទាល់តែសោះ។ ពួកគេគ្មានចំណាប់អារម្មណ៍លើសេចក្ដីពិតសោះឡើយ។ ពួកគេគ្រាន់តែចង់ទទួលបានផលប្រយោជន៍ ព្រះគុណ និងព្រះពរពីការជឿលើព្រះជាម្ចាស់ប៉ុណ្ណោះ។ ពួកគេមិនខ្វល់អំពីជាតិក្រោយទេ ពីព្រោះពួកគេមើលមិនឃើញវា ហើយមិនជឿលើរឿងនេះទាល់តែសោះ។ ពួកគេគ្រាន់តែចង់សោយសុខព្រះគុណរបស់ព្រះជាម្ចាស់នៅក្នុងជាតិនេះ និងគេចពីមហន្តរាយទាំងអស់ប៉ុណ្ណោះ។ ដោយសារតែព្រះជាម្ចាស់ និងពួកជំនុំគឺជាទីជម្រករបស់ពួកគេ រាល់ពេលដែលពួកគេមកចូលរួមការជួបជុំ គឺច្បាស់ណាស់ថា នោះគឺជាពេលដែលពួកគេបានជួបប្រទះនឹងការលំបាក ឬមហន្តរាយ។ តើមនុស្សបែបនេះជាពួកអ្នកជឿលើព្រះជាម្ចាស់ដោយស្មោះត្រង់ដែរឬទេ? (មិនមែនទេ។) តើពួកគេជាមនុស្សប្រភេទណាទៅ? (ជាពួកឆ្លៀតឱកាស និងជាពួកអ្នកមិនជឿ។) ទាំងនេះគឺជាអ្នកមិនជឿដែលចង់ប្រើប្រាស់ពួកជំនុំដើម្បីគេចពីមហន្តរាយ។ តើមនុស្សបែបនេះគួរតែត្រូវបានអនុញ្ញាតឱ្យបន្តនៅក្នុងពួកជំនុំដែរឬទេ? (មិនគួរទេ។) នៅពេលដែលពួកគេមកចូលរួមការជួបជុំ ពួកគេរំខានអ្នកដទៃ និងធ្វើឱ្យអ្នកដទៃធុញថប់ក្នុងចិត្ត។ មនុស្សភាគច្រើនគួរសមពេក ហើយមានអារម្មណ៍ទើសទាល់ក្នុងការហាមឃាត់អ្នកទាំងនោះ ដូច្នេះ ពួកគេក៏បណ្ដោយឱ្យអ្នកទាំងនោះនិយាយប៉ប៉ាច់ប៉ប៉ោច និងរំខានដល់ការហូប និងផឹកព្រះបន្ទូលរបស់ព្រះជាម្ចាស់របស់មនុស្សគ្រប់គ្នា។ តើពួកអ្នកដឹកនាំ និងពួកអ្នកធ្វើការគួរធ្វើអ្វីនៅចំណុចនេះ? តើពួកគេមិនគួរទទួលយកការទទួលខុសត្រូវក្នុងការដាក់កំហិតលើមនុស្សបែបនេះ ការការពារផលប្រយោជន៍របស់មនុស្សភាគច្រើន និងការរក្សាជីវិតពួកជំនុំឱ្យនៅប្រក្រតីទេឬ? (គួរតែទទួលយក។) អ្នកអាចយកសៀវភៅព្រះបន្ទូលរបស់ព្រះជាម្ចាស់ពីពួកគេមកវិញ ហើយណែនាំឱ្យពួកគេចាកចេញពីពួកជំនុំ។ មានវិធីសាស្ត្រផ្សេងៗដើម្បីបញ្ចុះបញ្ចូលនរណាម្នាក់ឱ្យចាកចេញពីពួកជំនុំ អ្នករាល់គ្នាអាចគិតរកវិធីដោយខ្លួនឯងបាន។ គ្រាន់តែធានាថា ពួកគេមិនអាចទាក់ទងបងប្អូនប្រុសស្រីបានទៀតនោះទេ។ ឧបមាថាមាននរណាម្នាក់និយាយថា៖ «មនុស្សម្នាក់នេះល្អទេ។ ពួកគេគ្រាន់តែនិយាយអំពីរឿងកំប៉ិកកំប៉ុកក្នុងគ្រួសារខ្លះៗនៅក្នុងពួកជំនុំប៉ុណ្ណោះ ប៉ុន្តែពួកគេមិនរំខានដល់កិច្ចការរបស់ពួកជំនុំ ឬប៉ះពាល់ដល់ការបំពេញភារកិច្ចរបស់ពួកយើងឡើយ ដូច្នេះ យើងគួរតែអត់ឱនឱ្យគេ! ក្នុងការជឿលើព្រះជាម្ចាស់ តើយើងមិនគួរអត់ឱន និងទ្រាំទ្រចំពោះមនុស្សគ្រប់ប្រភេទទេឬ? ព្រះជាម្ចាស់សព្វព្រះហឫទ័យចង់ឱ្យមនុស្សគ្រប់រូបទទួលបានសេចក្ដីសង្រ្គោះ ហើយទ្រង់មិនចង់ឱ្យនរណាម្នាក់វិនាសហិនហោចឡើយ!» នោះអ្នកត្រូវពិចារណាថា តើពួកគេជាគោលដៅសម្រាប់ការសង្គ្រោះដែរឬទេ។ ប្រសិនបើមិនមែនទេ តើយើងមិនគួរញែកឱ្យដឹង និងបោសសម្អាតពួកគេចេញទេឬ? (គួរតែបែបនេះ។) អ្នកខ្លះនិយាយថា៖ «ខ្ញុំគួរសមពេកហើយ ខ្ញុំមានអារម្មណ៍ទើសទាល់ក្នុងការបញ្ចុះបញ្ចូលឱ្យពួកគេចាកចេញពីពួកជំនុំ»។ បញ្ហានេះងាយស្រួលដោះស្រាយណាស់។ ប្រសិនបើអ្នកគ្រាន់តែមិនទាក់ទងពួកគេ នោះអ្នកនឹងមិនត្រូវបានពួកគេរំខាន ឬរឹតត្បិតឡើយ។ ទោះបីជាអ្នកជួបពួកគេក្ដី ក៏អ្នកមិនចាំបាច់រវីរវល់ជាមួយពួកគេដែរ។ មិនចាំបាច់និយាយអំពីបញ្ហានៃការជឿលើព្រះជាម្ចាស់ជាមួយពួកគេទេ គ្រាន់តែប្រព្រឹត្តចំពោះពួកគេដូចជាពួកអ្នកគ្មានជំនឿទៅបានហើយ។ អ្នកខ្លះនិយាយថា៖ «តើយើងមិនអាចជួយពួកគេដោយក្ដីស្រឡាញ់ និងប្រកបគ្នាអំពីសេចក្ដីពិតដែលយើងយល់ជាមួយពួកគេបានទេឬ?» ចំពោះពួកអ្នកមិនជឿបែបនេះ ប្រសិនបើអ្នកពិតជាមានក្ដីស្រឡាញ់មែន អ្នកអាចសាកល្បងមើលបាន។ ប្រសិនបើអ្នកពិតជាអាចផ្លាស់ប្ដូរពួកគេបានមែន នោះពួកគេមិនចាំបាច់ត្រូវបានបោសសម្អាត ឬបណ្ដេញចេញឡើយ។ អ្នកខ្លះនិយាយថា៖ «ខ្ញុំនឹងមិនខ្ជះខ្ជាយកម្លាំងរបស់ខ្ញុំទេ។ ការជួយពួកគេគឺគ្មានប្រយោជន៍ឡើយ ដូចជាការងូតទឹកឱ្យជ្រូកអ៊ីចឹង មិនថាអ្នកលាងវាឱ្យស្អាតយ៉ាងណាក៏ដោយ ក៏វានៅតែទៅននៀលក្នុងភក់ដដែល។ វាគឺជាសត្វប្រភេទហ្នឹងឯង វានឹងមិនផ្លាស់ប្ដូរឡើយ!» ប្រសិនបើអ្នកអាចយល់រឿងនេះបាន នោះអ្នកត្រឹមត្រូវហើយ។ តើអ្នកនឹងនៅតែប្រកបគ្នាអំពីសេចក្ដីពិតជាមួយអ្នកមិនជឿបែបនេះដើម្បីជួយពួកគេទៀតឬ? តើអ្នករាល់គ្នានៅតែធ្វើកិច្ចការដ៏ឥតប្រយោជន៍នេះទៀតឬ? (អត់ទេ។) នៅពេលនេះ អ្នករាល់គ្នាដឹងថា អ្នកល្ងង់ខ្លៅ ហើយមិនបានមើលធ្លុះមនុស្សឡើយ។ ពួកអ្នកមិនជឿមិនអាចផ្លាស់ប្ដូរបានឡើយ។ មនុស្សទាំងនេះក៏ដឹងដែរថា អស់អ្នកដែលជឿលើព្រះជាម្ចាស់ធ្វើរឿងល្អ និងជៀសវាងការធ្វើរឿងអាក្រក់ ថាពួកគេមិនធ្វើបាបអ្នកដទៃ ឬបោកប្រាស់គេឡើយ។ ពួកគេមានចំណាប់អារម្មណ៍ល្អចំពោះអស់អ្នកដែលជឿលើព្រះជាម្ចាស់ ដូច្នេះ ពួកគេបន្លំខ្លួនចូលក្រោមលេសថា «ជឿថាមានព្រះជាម្ចាស់» និង «ជឿលើព្រះជាម្ចាស់គឺល្អ» ហើយជ្រៀតចូលក្នុងពួកជំនុំ ដោយធ្វើឱ្យមនុស្សគិតថាពួកគេជាបងប្អូនប្រុសស្រី។ អ្នកខ្លះពិតជាចាញ់បោកមែន ដោយចាត់ទុកពួកគេថាជាបងប្អូនប្រុសស្រីយ៉ាងពិតប្រាកដ ហើយតែងតែទៅសួរសុខទុក្ខ និងជួយពួកគេ។ ទាល់តែយូរទៅទើបពួកគេដឹងថា៖ «មនុស្សម្នាក់នេះមកពួកជំនុំ តែនៅពេលដែលពួកគេជួបមហន្តរាយ ឬការលំបាកប៉ុណ្ណោះ ដោយនិយាយរឿងឥតប្រយោជន៍ និងនិយាយផ្ដេសផ្ដាស។ នៅពេលដែលរឿងរ៉ាវរលូន ហើយគ្រប់យ៉ាងល្អប្រសើរសម្រាប់ពួកគេ នៅពេលដែលជីវិតរបស់ពួកគេល្អ ពួកគេមិនខ្វល់ពីនរណាម្នាក់ឡើយ។ ប្រសិនបើយើងបានដឹងតាំងពីដំបូងមកថាពួកគេជាមនុស្សចោលម្សៀតបែបនេះ យើងមុខជាមិនជួយពួកគេ ឬខំប្រឹងច្រើនយ៉ាងនេះទេ!» តើការសោកស្ដាយនៅពេលនេះមានប្រយោជន៍អ្វី? វាហួសពេលនឹងសោកស្ដាយហើយ អ្នកបាននិយាយឥតប្រយោជន៍ច្រើនណាស់មកហើយ! សរុបសេចក្ដីមក ពួកអ្នកមិនជឿបែបនេះចាំបាច់ត្រូវញែកឱ្យដឹង ដោះស្រាយ និងបោសសម្អាតចេញពីពួកជំនុំឱ្យឆាប់តាមដែលអាចធ្វើទៅបាន។ កុំចាត់ទុកពួកគេថាជាបងប្អូនប្រុសស្រីឡើយ ពួកគេមិនមែនជាបងប្អូនប្រុសស្រីទេ។ មានតែមនុស្សដែលត្រូវបានព្រះជាម្ចាស់រើសតាំងប៉ុណ្ណោះ ទើបជាបងប្អូនប្រុសស្រី មានតែអស់អ្នកដែលអាចត្រូវបានសង្គ្រោះ និងជាអស់អ្នកដែលដេញតាមការថ្វាយបង្គំព្រះជាម្ចាស់ប៉ុណ្ណោះ ទើបជាបងប្អូនប្រុសស្រី។ អស់អ្នកដែលស្ថិតនៅលាយឡំក្នុងដំណាក់របស់ព្រះជាម្ចាស់ដើម្បីគេចពីមហន្តរាយ និងសោយសុខព្រះគុណរបស់ព្រះជាម្ចាស់យ៉ាងលោភលន់ ដោយមិនទទួលយកសេចក្ដីពិត គឺជាពួកអ្នកមិនជឿ។ ពួកគេមិនមែនជាបងប្អូនប្រុសស្រីទេ ហើយពួកគេច្បាស់ជាមិនមែនជារាស្ដ្ររើសតាំងរបស់ព្រះជាម្ចាស់ឡើយ។ តើអ្នកយល់ដែរឬទេ? ពួកអ្នកមិនជឿបែបនេះត្រូវតែត្រូវបានប្រព្រឹត្តចំពោះស្របតាមគោលការណ៍ ពួកគេគួរតែត្រូវបានចាត់ចែងតាមរបៀបដែលពួកគេគួរទទួល។ នេះគឺជាទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ ហើយវាក៏ជាគោលការណ៍ដែលរាស្ដ្ររើសតាំងរបស់ព្រះជាម្ចាស់គ្រប់រូបគួរតែយល់ឱ្យច្បាស់ដែរ។

ថ្ងៃទី២៣ ខែតុលា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២៣)

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីពីរ)

នៅក្នុងការជួបជុំលើកមុន យើងបានប្រកបគ្នាអំពីទំនួលខុសត្រូវទីដប់បួនរបស់អ្នកដឹកនាំ និងអ្នកធ្វើការ គឺ៖ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ»។ ការប្រកបនេះបានគ្របដណ្ដប់លើទិដ្ឋភាពមួយនៃរឿងនេះគឺ៖ តើអ្វីទៅជាពួកជំនុំ។ បន្ទាប់ពីបានប្រកបគ្នាអំពីនិយមន័យនៃពួកជំនុំរួចហើយ តើអ្នករាល់គ្នាយល់ច្បាស់អំពីទំនាក់ទំនងរវាងរឿងនេះជាមួយនឹងទំនួលខុសត្រូវទីដប់បួនរបស់អ្នកដឹកនាំ និងអ្នកធ្វើការដែរឬទេ? (បន្ទាប់ពីព្រះជាម្ចាស់បានប្រកបអំពីនិយមន័យនៃពួកជំនុំរួចហើយ ពួកយើងបានយល់ពីមូលហេតុដែលពួកជំនុំមានវត្តមាន ក៏បានយល់ពីតួនាទីដែលពួកជំនុំត្រូវបំពេញ និងកិច្ចការដែលពួកជំនុំធ្វើផងដែរ។ ដោយផ្អែកលើរឿងនេះ យើងអាចសម្គាល់ថាតើអ្នកណាខ្លះនៅក្នុងពួកជំនុំដែលកំពុងបង្អាក់និងរំខាន ហើយមិនបំពេញតួនាទីជាវិជ្ជមាន រួចហើយជម្រះ ឬបណ្ដេញអ្នកទាំងនោះចេញ។) បន្ទាប់ពីយល់ដឹងថាអ្វីទៅជាពួកជំនុំហើយ នោះអ្នកដឹកនាំ និងអ្នកធ្វើការគួរតែដឹងពីមូលហេតុដែលព្រះជាម្ចាស់បង្កើតពួកជំនុំ ឥទ្ធិពលដែលការកកើតពួកជំនុំមានមកលើមនុស្ស កិច្ចការដែលពួកជំនុំគួរធ្វើ ប្រភេទមនុស្សដែលបង្កើតបានជាពួកជំនុំ ហើយអ្នកណាខ្លះគឺជាបងប្អូនប្រុសស្រីពិតប្រាកដ។ បន្ទាប់ពីបានយល់និងដឹងពីរឿងទាំងនេះហើយ អ្នករាល់គ្នាមានគោលគំនិតនិងនិយមន័យជាមូលដ្ឋាន ក៏ដូចជាមូលដ្ឋានគ្រឹះនៃគោលការណ៍សម្រាប់កិច្ចការដែលមានចែងក្នុងទំនួលខុសត្រូវទីដប់បួន៖ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ»។ នេះគឺជាអ្វីដែលគួរតែយល់និងដឹងឱ្យបានច្បាស់ក្នុងទិដ្ឋភាពផ្នែកទ្រឹស្ដីនិងនិមិត្ត។ បន្ទាប់ពីយល់អំពីរឿងនេះហើយ ការងារដំបូងដែលអ្នកដឹកនាំ និងអ្នកធ្វើការគួរធ្វើ គឺត្រូវស្គាល់មនុស្សអាក្រក់គ្រប់ប្រភេទ។ តើអ្វីជាស្ដង់ដានិងគោលការណ៍សម្រាប់ធ្វើរឿងនេះ? ការស្គាល់មនុស្សអាក្រក់គ្រប់ប្រភេទ គួរតែផ្អែកលើនិយមន័យនៃពួកជំនុំ សារៈសំខាន់ និងគុណតម្លៃនៃអត្ថិភាពរបស់ពួកជំនុំ ព្រមទាំងកិច្ចការដែលព្រះជាម្ចាស់បង្កើតពួកជំនុំមកដើម្បីធ្វើ។ ស្ដង់ដានិងមូលដ្ឋានសម្រាប់ការស្គាល់មនុស្សអាក្រក់គ្រប់ប្រភេទ កាលពីលើកមុនត្រូវបានបែងចែកជាបីប្រភេទធំៗ។ តើប្រភេទទាំងបីនេះមានអ្វីខ្លះ? (គោលបំណងនៃការជឿលើព្រះជាម្ចាស់ ភាពជាមនុស្ស និងអាកប្បកិរិយាចំពោះភារកិច្ច។) តើប្រភេទធំៗទាំងបីនេះមានភាពជាក់លាក់ និងគ្រប់ជ្រុងជ្រោយគ្រប់គ្រាន់ដែរឬទេ? មនុស្សខ្លះនិយាយថា៖ «ហេតុអ្វីបានជាការស្គាល់មនុស្សគ្រប់ប្រភេទ មិនផ្អែកលើកម្រិតដែលពួកគេស្រឡាញ់សេចក្ដីពិត និងកម្រិតដែលពួកគេចុះចូលនិងកោតខ្លាចព្រះជាម្ចាស់ ប៉ុន្តែបែរជាផ្អែកលើគោលបំណងនៃការជឿលើព្រះជាម្ចាស់ ភាពជាមនុស្ស និងអាកប្បកិរិយាចំពោះភារកិច្ចនេះទៅវិញ? តើស្ដង់ដានេះមិនទាបពេកទេឬ? និយាយម្យ៉ាងទៀត បើមើលពីខ្លឹមសារជាក់លាក់នៃចំណុចទាំងបីនេះ ហេតុអ្វីបានជាមិនមានការពិភាក្សាឱ្យស៊ីជម្រៅជាងនេះ អំពីអាកប្បកិរិយារបស់មនុស្សចំពោះព្រះជាម្ចាស់ និងចំពោះសេចក្ដីពិត? ហេតុអ្វីបានជាមិនមានការលើកឡើងអំពីរឿងដែលមនុស្សសុខចិត្តទទួលយកការលួសកាត់ ការជំនុំជម្រះ និងការវាយផ្ចាល រឿងដែលពួកគេមានចិត្តចុះចូលនិងកោតខ្លាចព្រះជាម្ចាស់ និងខ្លឹមសារកាន់តែស៊ីជម្រៅផ្សេងទៀតដែលពាក់ព័ន្ធនឹងសេចក្ដីពិត?» តើអ្នករាល់គ្នាធ្លាប់គិតអំពីសំណួរនេះដែរឬទេ? យើងកុំទាន់និយាយអំពីបញ្ហានេះអី។ ចូរយើងមកមើលលក្ខណវិនិច្ឆ័យទាំងបីនេះសិន៖ គោលបំណងរបស់មនុស្សក្នុងការជឿលើព្រះជាម្ចាស់ ភាពជាមនុស្ស និងអាកប្បកិរិយាចំពោះភារកិច្ចរបស់ពួកគេ។ បើមើលពីចំណងជើងរបស់វា តើលក្ខណវិនិច្ឆ័យទាំងបីនេះរាក់កំផែលឬអត់? ប្រសិនបើមនុស្សម្នាក់មិនស្របតាមស្ដង់ដានៃលក្ខណវិនិច្ឆ័យមូលដ្ឋានបំផុតទាំងបីនេះទេ តើអាចហៅពួកគេថាជាបងប្អូនប្រុសស្រីបានដែរឬទេ? (មិនបានទេ។) តើពួកគេអាចចាត់ទុកជាសមាជិកពួកជំនុំបានដែរឬទេ? តើពួកគេអាចត្រូវបានព្រះជាម្ចាស់ទទួលស្គាល់ថាជាផ្នែកមួយនៃពួកជំនុំបានដែរឬទេ? (មិនបានទេ។) គឺមិនបានទាំងអស់ហ្នឹង។ ដូច្នេះ ប្រសិនបើនៅក្នុងលក្ខណវិនិច្ឆ័យទាំងបីនេះ មនុស្សម្នាក់នៅខ្វះចន្លោះ ឬមិនស្របតាមស្ដង់ដាទេ នោះគួរតែស្គាល់មនុស្សបែបនេះ។ ពួកគេស្ថិតនៅក្នុងចំណោមមនុស្សអាក្រក់គ្រប់ប្រភេទ ហើយពួកគេគួរតែត្រូវបានបោសម្អាត និងបណ្ដេញចេញ។ ការដែលមនុស្សម្នាក់គឺជាបងប្អូនប្រុសស្រី ត្រូវបានព្រះជាម្ចាស់ទទួលស្គាល់ ឬជាសមាជិកដែលពួកជំនុំគួរទទួលយកឬអត់នោះ យ៉ាងហោចណាស់ក៏ត្រូវមើលថាតើពួកគេស្របតាមស្ដង់ដា និងបំពេញតាមលក្ខណវិនិច្ឆ័យទាំងបីនេះដែរឬទេ។ ប្រសិនបើពួកគេមិនអាចបំពេញតាមលក្ខណវិនិច្ឆ័យទាំងបីនេះផង នោះពួកគេប្រាកដជាមិនមែនជាបងប្អូនប្រុសស្រីឡើយ។ ជាធម្មតា ព្រះជាម្ចាស់មិនទទួលស្គាល់ពួកគេទេ ហើយពួកជំនុំក៏មិនគួរទទួលយកពួកគេដែរ។ ដូច្នេះ តើពួកជំនុំគួរប្រព្រឹត្តចំពោះពួកគេ និងចាត់ការពួកគេដោយរបៀបណា? (បោសសម្អាត និងបណ្ដេញពួកគេចេញ)។ នៅពេលដែលស្គាល់ពួកគេហើយ ត្រូវតែបោសសម្អាត និងបណ្ដេញពួកគេចេញ។ រឿងគឺបែបហ្នឹងឯង។

ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់

I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់

ឃ. ដើម្បីពាក់ព័ន្ធនឹងឱកាសនិយម

នៅក្នុងការជួបជុំលើកមុន យើងបានប្រកបគ្នា និងលើកឡើងនូវគោលបំណងបីយ៉ាងនៃការជឿលើព្រះជាម្ចាស់។ ប្រសិនបើយើងលើកឡើងនូវគោលបំណងទាំងនោះជាចំណងជើង ទីមួយគឺដើម្បីបំពេញបំណងប្រាថ្នាចង់ធ្វើជាមន្ត្រី ទីពីរគឺដើម្បីស្វែងរកភេទផ្ទុយគ្នា និងទីបីគឺដើម្បីគេចពីមហន្តរាយ។ យើងបានបញ្ចប់ការប្រកបគ្នាអំពីគោលបំណងទាំងបីនេះរួចហើយ។ បន្ទាប់មក យើងនឹងប្រកបគ្នាអំពីគោលបំណងទីបួន៖ មនុស្សមួយចំនួនជឿលើព្រះជាម្ចាស់ ដោយសារតែឱកាសនិយមសុទ្ធសាធ ដូច្នេះ ចំណងជើងនៃគោលបំណងនេះគឺ «ពាក់ព័ន្ធនឹងឱកាសនិយម»។ មនុស្សមួយចំនួនឃើញថា គ្រប់សាសនានិងនិកាយទាំងអស់នៅក្នុងពិភពសាសនា សុទ្ធតែសោះកក្រោះ និងគ្មានកិច្ចការរបស់ព្រះវិញ្ញាណបរិសុទ្ធឡើយ ពោលគឺសេចក្ដីជំនឿ និងសេចក្ដីស្រឡាញ់របស់មនុស្សបានត្រជាក់ទៅៗ ហើយមនុស្សខ្លួនឯងកាន់តែធ្លាក់ចុះដុនដាបទៅៗ និងមើលមិនឃើញសេចក្ដីសង្ឃឹមនៃការសង្រ្គោះឡើយ ហើយថាមនុស្សបានជឿលើព្រះអម្ចាស់អស់រយៈពេលជាច្រើនឆ្នាំមកហើយ តែមិនទទួលបានអ្វីសោះ។ ដោយឃើញថាពិភពសាសនាបានប្រែក្លាយទៅជាទីរហោស្ថានទាំងស្រុង ពួកគេក៏ស្វែងរកផ្លូវដើរទៅមុខសម្រាប់ខ្លួនឯង។ ពួកគេរិះគិតថា៖ «ឥឡូវនេះ តើពួកជំនុំមួយណាដែលមានមនុស្សច្រើនជាងគេ កំពុងតែរុងរឿង និងមានឱកាសរីកចម្រើននៅថ្ងៃអនាគត?» ពួកគេឃើញថា ពួកជំនុំនៃព្រះដ៏មានគ្រប់ព្រះចេស្ដា ដែលត្រូវបានពិភពសាសនាទាស់ប្រឆាំងនិងថ្កោលទោសនោះ កំពុងតែរុងរឿង មានកិច្ចការរបស់ព្រះវិញ្ញាណបរិសុទ្ធ និងកំពុងរីកចម្រើនយ៉ាងល្អប្រសើរ ទាំងក្នុង និងក្រៅប្រទេស។ ពួកគេគិតថា៖ «ខ្ញុំឮថា ចំនួនសមាជិករបស់ពួកជំនុំនេះកំពុងកើនឡើង កំពុងរីកចម្រើនយ៉ាងល្អប្រសើរ ហើយមានកម្លាំងមនុស្ស ធនធានសម្ភារ និងធនធានហិរញ្ញវត្ថុយ៉ាងសម្បូរបែប ព្រមទាំងមានឱកាសរីកចម្រើននៅថ្ងៃអនាគតទៀតផង។ ប្រសិនបើខ្ញុំចាប់យកឱកាសដ៏ល្អនេះ ដើម្បីចូលរួមជាមួយពួកជំនុំរបស់ពួកគេ តើខ្ញុំនឹងមិនអាចទទួលបានអត្ថប្រយោជន៍ខ្លះៗទេឬ? តើខ្ញុំនឹងមិនធានាបាននូវអនាគតដ៏ល្អសម្រាប់ខ្លួនឯងទេឬ?» ដោយមានបំណង និងគោលបំណងបែបនេះ រួមទាំងការចង់ចេះចង់ដឹងបន្តិចបន្តួចផង ពួកគេក៏ជ្រៀតចូលក្នុងពួកជំនុំ។ បន្ទាប់ពីមនុស្សទាំងនេះជ្រៀតចូលក្នុងពួកជំនុំហើយ ពួកគេមិនចាប់អារម្មណ៍នឹងសេចក្ដីពិត ការជឿលើព្រះជាម្ចាស់ ឬការផ្លាស់ប្ដូរនិស្ស័យជីវិតរបស់ពួកគេឡើយ។ គោលបំណងរបស់ពួកគេក្នុងការចូលរួមជាមួយពួកជំនុំ គឺគ្រាន់តែដើម្បីស្វែងរកខ្នងបង្អែក ឬកន្លែងស្នាក់អាស្រ័យ និងដើម្បីទទួលបានអនាគតដែលពួកគេចង់បានប៉ុណ្ណោះ។ តាមពិតទៅ នៅក្នុងចិត្តរបស់ពួកគេ ពួកគេគ្មានចំណាប់អារម្មណ៍ក្នុងការជឿលើព្រះជាម្ចាស់ គ្មានចំណាប់អារម្មណ៍លើសេចក្ដីពិតដែលព្រះជាម្ចាស់សម្ដែងចេញ ឬកិច្ចការនៃការសង្រ្គោះដែលព្រះជាម្ចាស់ធ្វើឡើយ ហើយពួកគេមិនចង់ស្ដាប់ ឬស្វែងរកអំពីរឿងទាំងនេះទេ។ ជាពិសេស ពួកគេគ្មានចំណាប់អារម្មណ៍សោះឡើយចំពោះកិច្ចការរបស់ព្រះជាម្ចាស់ និងកិច្ចការរបស់ព្រះវិញ្ញាណបរិសុទ្ធ។ មនុស្សទាំងនេះគឺដូចជាមនុស្សឱកាសនិយមនៅក្នុងសង្គមដែរ ដែលមិនថាពួកគេចូលរួមក្នុងវិស័យណាក៏ដោយ គឺធ្វើឡើងដើម្បីតែស្វែងរកឱកាសទទួលបានកេរ្តិ៍ឈ្មោះ លាភសក្ការៈ និងឋានៈប៉ុណ្ណោះ ហើយគ្រាន់តែធ្វើការវិនិយោគ និងលះបង់ដើម្បីជាប្រយោជន៍ដល់អនាគត និងជោគវាសនារបស់ខ្លួនឯងតែប៉ុណ្ណោះ។ នៅពេលដែលពួកគេរកឃើញថា បច្ចុប្បន្ននេះគ្មានអនាគតច្បាស់លាស់នៅក្នុងផ្នែក ឬវិស័យដែលពួកគេបានចូលប្រឡូកនោះទេ ឬវិស័យនេះមិនអនុញ្ញាតឱ្យពួកគេបញ្ចេញចំណុចខ្លាំងរបស់ខ្លួន និងលេចត្រដែតឡើងនោះទេ ពួកគេតែងតែគិតគូរនៅក្នុងចិត្តថាតើគួរផ្លាស់ប្ដូរការងារ ឬប្ដូរវិស័យដែរឬទេ។ នៅក្នុងអ្វីគ្រប់យ៉ាងដែលពួកគេធ្វើ មនុស្សបែបនេះតែងតែរង់ចាំឱកាសដើម្បីរំកិលទៅមុខទៀត។ ពួកគេមានចេតនា និងគោលបំណងក្នុងការចូលរួមជាមួយពួកជំនុំ។ នៅពេលដែលពួកជំនុំកំពុងរុងរឿង នៅពេលដែលពួកជំនុំអាចឈរជើងយ៉ាងរឹងមាំ និងមានឱកាសរីកចម្រើននៅថ្ងៃអនាគតនៅក្នុងសង្គម ឬក្នុងប្រទេសណាមួយ ពួកគេចូលប្រឡូកយ៉ាងសកម្ម និងយ៉ាងខ្នះខ្នែងក្នុងការងាររបស់ពួកជំនុំ។ ប៉ុន្តែ នៅពេលដែលពួកជំនុំរងការគាបសង្កត់ និងរឹតត្បិត ឬមិនអាចបំពេញបំណងប្រាថ្នា និងសេចក្ដីត្រូវការផ្ទាល់ខ្លួនរបស់ពួកគេបាន ពួកគេរិះគិតថាតើគួរចាកចេញពីពួកជំនុំ ហើយស្វែងរកផ្លូវដើរទៅមុខផ្សេងទៀតសម្រាប់ខ្លួនឯងដែរឬទេ។ តាមពិត គោលបំណងពិតប្រាកដរបស់មនុស្សទាំងនេះក្នុងការចូលរួមជាមួយពួកជំនុំ មិនមែនដោយសារតែពួកគេចាប់អារម្មណ៍នឹងសេចក្ដីពិតនោះទេ ពួកគេមិនបានចូលរួមជាមួយពួកជំនុំដោយផ្អែកលើការទទួលស្គាល់អត្ថិភាពរបស់ព្រះជាម្ចាស់ និងកិច្ចការថ្មីរបស់ព្រះជាម្ចាស់ក្នុងការសង្រ្គោះមនុស្សឡើយ។ សូម្បីតែនៅពេលដែលពួកគេជ្រើសរើសពួកជំនុំ ក៏ពួកគេជ្រើសយកពួកជំនុំណាដែលល្បីល្បាញ មានទ្រង់ទ្រាយធំ និងមានសមាជិកច្រើន ជាពិសេសពួកជំនុំដែលមានកេរ្តិ៍ឈ្មោះល្បីល្បាញក្នុងកម្រិតណាមួយ ទាំងក្នុង និងក្រៅប្រទេស។ សម្រាប់ពួកគេ មានតែពួកជំនុំប្រភេទនេះទេ ទើបស្របតាមស្ដង់ដារបស់ពួកគេ និងស៊ីគ្នាទាំងស្រុងទៅនឹងគោលដៅដែលពួកគេប្រាថ្នាចង់បាន ឬដេញតាម។ ប៉ុន្តែ ទោះជាយ៉ាងណាក៏ដោយ ពួកគេមិនដែលជឿលើសេចក្ដីពិតយ៉ាងពិតប្រាកដឡើយ ហើយពួកគេក៏មិនដែលទទួលស្គាល់អត្ថិភាពរបស់ព្រះជាម្ចាស់ ឬកិច្ចការរបស់ព្រះជាម្ចាស់យ៉ាងពិតប្រាកដដែរ។ ទោះបីជាមើលទៅហាក់ដូចជា ពេលខ្លះពួកគេធ្វើអ្វីមួយសម្រាប់ពួកជំនុំ ឬចូលប្រឡូកនៅក្នុងផ្នែកខ្លះនៃការងាររបស់ពួកជំនុំ ក៏ដោយ ក៏នៅក្នុងជម្រៅចិត្ត អាកប្បកិរិយារបស់ពួកគេចំពោះសេចក្ដីពិត និងចំពោះព្រះជាម្ចាស់ នៅតែមិនផ្លាស់ប្ដូរឡើយ។ តើអាកប្បកិរិយារបស់ពួកគេគឺជាអ្វី? អាកប្បកិរិយាឥតប្រែប្រួលរបស់ពួកគេ គឺគ្រាន់តែដើរតាមសិន ដើម្បីមើលថាតើពួកគេអាចទទួលបានអ្វីខ្លះពិតប្រាកដពីពួកជំនុំនេះ ដើម្បីមើលឱ្យច្បាស់ថាតើព្រះបន្ទូលដែលព្រះជាម្ចាស់បានត្រាស់សម្តែង អាចក្លាយជាការពិតបានប៉ុន្មាន និងក្នុងកម្រិតណា ហើយដើម្បីមើលថាតើព្រះពរដែលព្រះជាម្ចាស់បានសន្យាដល់មនុស្ស អាចទទួលបាននៅពេលណា ហើយថាតើព្រះពរទាំងនេះអាចឃើញនឹងភ្នែក និងសម្រេចក្នុងរយៈពេលខ្លីដែរឬទេ។ អាកប្បកិរិយារបស់ពួកគេគឺតែងតែបែបនេះជានិច្ច។ ពួកគេមកកាន់ដំណាក់របស់ព្រះជាម្ចាស់ ដោយការចង់ចេះចង់ដឹង និងបំណងចង់សាកល្បងមើល ព្រមទាំងមានអាកប្បកិរិយាមួយថា ប្រសិនបើព្រះបន្ទូលរបស់ព្រះជាម្ចាស់ត្រូវបានបំពេញឲ្យសម្រេច និងក្លាយជាការពិត នោះពួកគេនឹងទទួលបានព្រះពរ ហើយមិនខាតបង់ឡើយ។ មនុស្សបែបនេះមកកាន់ដំណាក់របស់ព្រះជាម្ចាស់ ហើយទោះបីជាពួកគេមើលទៅហាក់ដូចជារាក់ទាក់ជាមួយអ្នកដទៃ គោរពតាមច្បាប់ទម្លាប់ មិនបង្កការបង្អាក់ ឬរំខាន និងមិនប្រព្រឹត្តផ្តេសផ្តាសក៏ដោយ ក៏តាមរយៈអាកប្បកិរិយារបស់ពួកគេចំពោះព្រះជាម្ចាស់ និងសេចក្ដីពិត ពួកគេអាចត្រូវបានសម្គាល់ថាជាអ្នកមិនជឿយ៉ាងច្បាស់ក្រឡែត។

តើធ្វើដូចម្តេចទើបយើងអាចស្គាល់អ្នកមិនជឿប្រភេទដែលជឿលើព្រះជាម្ចាស់ គ្រាន់តែដើម្បីឆ្លៀតឱកាសស្វែងរកព្រះពរ ហើយគ្មានបំណងចង់បានសេចក្ដីពិតបានទៅ? មិនថាពួកគេស្ដាប់ការអធិប្បាយច្រើនប៉ុណ្ណា ទេ មិនថាបានប្រកបសេចក្ដីពិតជាមួយពួកគេយ៉ាងណាទេ គំនិត និងទស្សនៈរបស់ពួកគេចំពោះមនុស្ស និងអ្វីៗគ្រប់យ៉ាង ទស្សនៈចំពោះជីវិត និងគុណតម្លៃរបស់ពួកគេ មិនដែលផ្លាស់ប្ដូរឡើយ។ ហេតុអ្វីបានជាដូច្នេះ? ពីព្រោះពួកគេមិនដែលរិះគិតអំពីព្រះបន្ទូលរបស់ព្រះជាម្ចាស់ឱ្យបានម៉ត់ចត់ឡើយ ហើយពួកគេមិនព្រមទទួលយកសេចក្ដីពិតដែលព្រះជាម្ចាស់សម្ដែងចេញ ឬអ្វីដែលព្រះជាម្ចាស់មានបន្ទូលអំពីបញ្ហាផ្សេងៗទាល់តែសោះ។ ពួកគេគ្រាន់តែប្រកាន់ខ្ជាប់នូវទស្សនៈផ្ទាល់ខ្លួនរបស់ពួកគេ និងទស្សនវិជ្ជារបស់សាតាំងប៉ុណ្ណោះ។ នៅក្នុងចិត្ត ពួកគេនៅតែជឿថា ទស្សនវិជ្ជា និងតក្កវិជ្ជារបស់សាតាំង គឺពិតជាត្រឹមត្រូវ និងសមហេតុផល។ ឧទាហរណ៍៖ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «មន្រ្តីមិនបង្កការលំបាកដល់អ្នកដែលឱ្យអំណោយទេ ហើយអ្នកដែលមិនចេះនិយាយបញ្ជោ ក៏មិនសម្រេចបានអ្វីដែរ» ឬ «មនុស្សល្អ ទើបមានជីវិតសុខសាន្ត»។ ថែមទាំងមានអ្នកខ្លះនិយាយថា៖ «នៅពេលដែលមនុស្សជឿលើព្រះជាម្ចាស់ ពួកគេត្រូវតែធ្វើជាមនុស្សល្អ ដែលមានន័យថា មិនត្រូវសម្លាប់ជីវិតឡើយ។ ការសម្លាប់ជីវិតគឺជាអំពើបាប ហើយព្រះមិនអាចអត់ទោសឱ្យបានឡើយ»។ តើនេះជាទស្សនៈបែបណា? វាគឺជាទស្សនៈបែបព្រះពុទ្ធសាសនា។ ទោះបីជាទស្សនៈបែបព្រះពុទ្ធសាសនា អាចស្របតាមសញ្ញាណ និងការស្រមើស្រមៃរបស់មនុស្សក៏ដោយ ក៏វាគ្មានសេចក្ដីពិតសោះឡើយ។ ជំនឿលើព្រះជាម្ចាស់ត្រូវតែផ្អែកលើព្រះបន្ទូលរបស់ព្រះជាម្ចាស់ មានតែព្រះបន្ទូលរបស់ព្រះជាម្ចាស់ប៉ុណ្ណោះទើបជាសេចក្ដីពិត។ នៅក្នុងជំនឿរបស់ពួកគេលើព្រះជាម្ចាស់ មនុស្សមួយចំនួនថែមទាំងទទួលយកទស្សនៈមិនសមហេតុផលរបស់អ្នកមិនជឿ និងទ្រឹស្ដីភាន់ច្រឡំនៃពិភពសាសនាថាជាសេចក្ដីពិតទៀតផង ពួកគេចាត់ទុករឿងទាំងនេះជារបស់មានតម្លៃ និងប្រកាន់ខ្ជាប់នូវរឿងទាំងនេះ។ តើមនុស្សទាំងនេះជាអ្នកដែលទទួលយកសេចក្ដីពិតដែរឬទេ? ពួកគេមិនអាចបែងចែកឱ្យដាច់រវាងពាក្យសម្ដីរបស់មនុស្ស និងព្រះបន្ទូលរបស់ព្រះជាម្ចាស់ ឬរវាងពួកអារក្ស និងសាតាំង ជាមួយនឹងព្រះដ៏ពិតតែមួយអង្គ ជាព្រះអាទិករបានឡើយ។ ពួកគេមិនអធិស្ឋានទៅកាន់ព្រះជាម្ចាស់ ឬស្វែងរកសេចក្ដីពិតឡើយ ហើយពួកគេក៏មិនទទួលយកសេចក្ដីពិតណាមួយដែលព្រះជាម្ចាស់សម្ដែងចេញដែរ។ គំនិត និងទស្សនៈរបស់ពួកគេចំពោះមនុស្ស ពិភពខាងក្រៅ និងបញ្ហាផ្សេងៗទៀត មិនដែលផ្លាស់ប្ដូរឡើយ។ ពួកគេប្រកាន់ខ្ជាប់តែទស្សនៈដែលពួកគេតែងតែប្រកាន់យកប៉ុណ្ណោះ ដែលបានមកពីវប្បធម៌ប្រពៃណី។ មិនថាទស្សនៈទាំងនោះមិនសមហេតុផលយ៉ាងណាក៏ដោយ ក៏ពួកគេមិនអាចកត់សម្គាល់ឃើញដែរ ហើយពួកគេនៅតែប្រកាន់ខ្ជាប់នូវទស្សនៈភាន់ច្រឡំទាំងនោះ និងមិនលះបង់ចោលឡើយ។ នេះគឺជាការបង្ហាញឱ្យឃើញមួយរបស់អ្នកមិនជឿ។ តើមានអ្វីផ្សេងទៀត? នោះគឺភាពឆេះឆួល មនោសញ្ចេតនា និងសេចក្ដីជំនឿរបស់ពួកគេផ្លាស់ប្ដូរ ស្របពេលដែលពួកជំនុំរីកកាន់តែធំ ហើយឋានៈនៅក្នុងសង្គមក៏បន្តកើនឡើងជាលំដាប់។ ឧទាហរណ៍៖ នៅពេលដែលកិច្ចការរបស់ពួកជំនុំបានរីកសាយភាយទៅក្រៅប្រទេស និងបានពង្រីកទ្រង់ទ្រាយកាន់តែធំ ហើយនៅពេលដែលកិច្ចការដំណឹងល្អបានសាយភាយសព្វទិសទីហើយ ពួកគេក៏បានឃើញនូវទិដ្ឋភាពនេះ ហើយមានអារម្មណ៍ថាមានកម្លាំងចិត្តឡើងវិញភ្លាម។ ពួកគេមានអារម្មណ៍ថា ពួកជំនុំកាន់តែមានឥទ្ធិពលខ្លាំងឡើង ហើយនឹងលែងរងការគាបសង្កត់ និងបៀតបៀនពីរដ្ឋាភិបាលទៀតហើយ។ ពួកគេជឿថា មានសេចក្ដីសង្ឃឹមសម្រាប់ជំនឿរបស់ពួកគេលើព្រះជាម្ចាស់ ដែលពួកគេអាចងើបមុខមាត់ឡើងវិញ។ ដូច្នេះ ពួកគេមានអារម្មណ៍ថា ការជឿលើព្រះជាម្ចាស់ គឺជាការភ្នាល់ដ៏ត្រឹមត្រូវ ហើយការផ្សងសំណាងរបស់ពួកគេនឹងទទួលបានផលតបស្នងនៅទីបំផុត។ ពួកគេមានអារម្មណ៍ថា ឱកាសទទួលបានព្រះពររបស់ពួកគេកាន់តែច្រើនឡើង ហើយទីបំផុតពួកគេចាប់ផ្ដើមមានទឹកមុខស្រស់បស់ឡើងវិញ។ ក្នុងអំឡុងពេលប៉ុន្មានឆ្នាំមុន ពួកគេធ្លាប់មានអារម្មណ៍ធ្លាក់ទឹកចិត្ត ឈឺចាប់ និងពិបាកចិត្ត ដោយសារតែពួកគេតែងតែឃើញការចាប់ខ្លួន និងការគាបសង្កត់របស់នាគក្រហមដ៏ធំទៅលើគ្រីស្ទបរិស័ទ។ ហេតុអ្វីបានជាពួកគេមានអារម្មណ៍ពិបាកចិត្ត? ដោយសារតែពួកជំនុំស្ថិតក្នុងស្ថានភាពលំបាកខ្លាំង ហើយពួកគេព្រួយបារម្ភថាតើពួកគេបានធ្វើការសម្រេចចិត្តត្រឹមត្រូវដែរឬទេ ក្នុងការជឿលើព្រះជាម្ចាស់។ ហើយលើសពីនេះទៅទៀត ពួកគេមានទុក្ខកង្វល់ និងព្រួយបារម្ភថាតើពួកគេគួរបន្តនៅ ឬចាកចេញពីពួកជំនុំ។ ក្នុងអំឡុងពេលប៉ុន្មានឆ្នាំនោះ មិនថាពួកជំនុំប្រឈមនឹងកាលៈទេសៈលំបាកលំបិនបែបណាក៏ដោយ ក៏សុទ្ធតែបានជះឥទ្ធិពលលើអារម្មណ៍របស់ពួកគេដែរ។ មិនថាពួកជំនុំកំពុងធ្វើកិច្ចការអ្វី ឬមិនថាកេរ្តិ៍ឈ្មោះ និងឋានៈរបស់ពួកជំនុំនៅក្នុងសង្គមប្រែប្រួលឡើងចុះយ៉ាងណាក៏ដោយ វាតែងប៉ះពាល់ដល់អារម្មណ៍និងមនោសញ្ចេតនារបស់ពួកគេជានិច្ច។ សំណួរថាតើពួកគេគួរបន្តនៅ ឬចាកចេញ តែងតែដិតដាមជាប់ក្នុងចិត្តរបស់ពួកគេជានិច្ច។ មនុស្សបែបនេះគឺជាអ្នកមិនជឿ តើមែនទេ? នៅពេលដែលពួកជំនុំត្រូវបានរដ្ឋាភិបាលជាតិថ្កោលទោស និងបង្ក្រាប ឬនៅពេលដែលអ្នកជឿត្រូវបានចាប់ខ្លួន ឬត្រូវបានពិភពសាសនាវិនិច្ឆ័យ ថ្កោលទោស បង្កាច់បង្ខូច និងបដិសេធចោល ពួកគេមានអារម្មណ៍ថាអាម៉ាស់មុខយ៉ាងខ្លាំង ហើយថែមទាំងមានអារម្មណ៍ថាមានសេចក្ដីអាម៉ាស និងភាពអាប់ឱនយ៉ាងខ្លាំងចំពោះការដែលបានចូលរួមជាមួយពួកជំនុំ។ ចិត្តរបស់ពួកគចាប់ផ្តើមរារែក ហើយពួកគេស្តាយក្រោយដែលបានជឿលើព្រះជាម្ចាស់ និងបានចូលរួមជាមួយពួកជំនុំ។ ពួកគេមិនដែលមានបំណងរួមសុខរួមទុក្ខជាមួយពួកជំនុំ ឬរងទុក្ខលំបាកជាមួយព្រះគ្រីស្ទឡើយ។ ផ្ទុយទៅវិញ នៅពេលដែលពួកជំនុំកំពុងរីកដុះដាល ពួកគេហាក់ដូចជាពោរពេញដោយសេចក្ដីជំនឿ ប៉ុន្តែនៅពេលដែលពួកជំនុំត្រូវបានបៀតបៀន បដិសេធចោល គាបសង្កត់ និងថ្កោលទោស ពួកគេបែរជាចង់រត់គេច និងចង់ចាកចេញទៅវិញ។ នៅពេលដែលពួកគេមើលមិនឃើញសេចក្ដីសង្ឃឹមនៃការទទួលបានព្រះពរ ឬសេចក្ដីសង្ឃឹមនៃការផ្សព្វផ្សាយដំណឹងល្អអំពីនគរព្រះ ពួកគេកាន់តែចង់ចាកចេញទៅទៀត។ នៅពេលដែលពួកគេមិនឃើញព្រះបន្ទូលរបស់ព្រះជាម្ចាស់ក្លាយជាការពិត ហើយពេលណាភយន្តរាយដ៏ធំសម្បើមនឹងធ្លាក់មក ហើយពេលណាវានឹងបញ្ចប់ ឬពេលណានគររបស់ព្រះគ្រីស្ទនឹងលេចចេញជារូបរាង នោះពួកគេមានចិត្តមិននឹងន ហើយមិនអាចបំពេញភារកិច្ចរបស់ខ្លួនដោយស្ងប់ចិត្តបានឡើយ។ រាល់ពេលដែលរឿងនេះកើតឡើង ពួកគេចង់ចាកចេញពីព្រះជាម្ចាស់ ចាកចេញពីពួកជំនុំ និងស្វែងរកផ្លូវដកខ្លួនចេញ។ មនុស្សបែបនេះគឺជាអ្នកមិនជឿ តើមែនទេ? រាល់ទង្វើរបស់ពួកគេគឺដើម្បីតែផលប្រយោជន៍សាច់ឈាមផ្ទាល់ខ្លួនប៉ុណ្ណោះ។ គំនិត និងទស្សនៈរបស់ពួកគេនឹងមិនផ្លាស់ប្ដូរបន្តិចម្ដងៗ តាមរយៈបទពិសោធរបស់ពួកគេចំពោះកិច្ចការរបស់ព្រះជាម្ចាស់ ឬតាមរយៈការអានព្រះបន្ទូលរបស់ទ្រង់ ការប្រកបសេចក្ដីពិត និងការរស់នៅក្នុងជីវិតពួកជំនុំឡើយ។ នៅពេលដែលមានរឿងអ្វីកើតឡើងចំពោះពួកគេ ពួកគេមិនដែលស្វែងរកសេចក្ដីពិត ឬស្វែងរកថាតើព្រះបន្ទូលរបស់ព្រះជាម្ចាស់ត្រាស់សម្តែងយ៉ាងណាអំពីរឿងនោះ តើបំណងព្រះហឫទ័យរបស់ព្រះជាម្ចាស់ជាអ្វី តើព្រះជាម្ចាស់ដឹកនាំមនុស្សដោយរបៀបណា ឬតើទ្រង់តម្រូវអ្វីខ្លះពីមនុស្សឡើយ។ គោលបំណងតែមួយគត់របស់ពួកគេក្នុងការចូលរួមជាមួយពួកជំនុំ គឺដើម្បីរង់ចាំថ្ងៃដែលពួកជំនុំអាច «ងើបមុខមាត់បាន» ដើម្បីឱ្យពួកគេអាចកើបយកអត្ថប្រយោជន៍ដែលពួកគេតែងតែចង់បាន។ ជាការពិតណាស់ ពួកគេបានចូលរួមជាមួយពួកជំនុំ ដោយសារតែពួកគេបានឃើញថា ព្រះបន្ទូលរបស់ព្រះជាម្ចាស់គឺជាសេចក្ដីពិតដែរ ប៉ុន្តែពួកគេមិនព្រមទទួលយកសេចក្ដីពិតទាល់តែសោះ ហើយពួកគេមិនជឿថា ព្រះបន្ទូលទាំងអស់របស់ព្រះជាម្ចាស់នឹងត្រូវបានបំពេញឲ្យសម្រេចឡើយ។ ចុះអ្នករាល់គ្នាយល់យ៉ាងណាដែរ តើមនុស្សបែបនេះគឺជាអ្នកមិនជឿមែនឬទេ? (មែនហើយ)។ មិនថាមានរឿងអ្វីកើតឡើងនៅក្នុងពួកជំនុំ ឬនៅក្នុងពិភពខាងក្រៅនោះទេ ពួកគេថ្លឹងថ្លែងថាតើផលប្រយោជន៍របស់ពួកគេនឹងរងផលប៉ះពាល់កម្រិតណា ហើយថាតើវានឹងមានឥទ្ធិពលខ្លាំងប៉ុនណាទៅលើគោលដៅដែលពួកគេដេញតាម។ នៅពេលដែលមានរឿងបន្តិចបន្តួចកើតឡើង ពួកគេនឹងគិតដល់អនាគត និងផលប្រយោជន៍ផ្ទាល់ខ្លួនរបស់ពួកគេភ្លាមៗ ហើយគិតយ៉ាងឆ្លាតវៃបំផុតថាតើពួកគេគួរបន្តនៅ ឬចាកចេញពីពួកជំនុំ។ ថែមទាំងមានមនុស្សដែលសួរមិនឈប់ថា៖ «កាលពីឆ្នាំមុន គេនិយាយថា កិច្ចការរបស់ព្រះនឹងបញ្ចប់ ចុះហេតុអ្វីបានជាវានៅតែបន្តទៀត? តើកិច្ចការរបស់ព្រះនឹងបញ្ចប់នៅឆ្នាំណាឱ្យប្រាកដ? តើខ្ញុំមិនមានសិទ្ធិដឹងទេឬ? ខ្ញុំបានស៊ូទ្រាំយូរហើយ ពេលវេលារបស់ខ្ញុំមានតម្លៃណាស់ យុវវ័យរបស់ខ្ញុំក៏មានតម្លៃដែរ អ្នកច្បាស់ជាមិនអាចទុកឱ្យខ្ញុំនៅរង់ចាំបែបនេះទៀតបានទេ?» ពួកគេឆាប់ដឹងណាស់ ជាពិសេសចំពោះរឿងដែលថាតើព្រះបន្ទូលរបស់ព្រះជាម្ចាស់ត្រូវបានបំពេញឲ្យសម្រេចឬអត់ ស្ថានភាពរបស់ពួកជំនុំ ព្រមទាំងឋានៈ និងកេរ្តិ៍ឈ្មោះរបស់ពួកជំនុំ។ ពួកគេមិនខ្វល់ថាតើពួកគេអាចទទួលបានសេចក្ដីពិត ឬអាចត្រូវបានសង្រ្គោះឬអត់នោះទេ ប៉ុន្តែពួកគេឆាប់ដឹងណាស់ចំពោះរឿងថាតើពួកគេនឹងអាចរស់រានមានជីវិត ហើយអាចទទួលបានអត្ថប្រយោជន៍ និងព្រះពរដោយការស្នាក់នៅក្នុងដំណាក់របស់ព្រះជាម្ចាស់ដែរឬទេ។ មនុស្សបែបនេះសុទ្ធតែជាអ្នកឱកាសនិយម ក្នុងបំណងប្រាថ្នាចង់ទទួលបានព្រះពរ។ ទោះបីជាពួកគេជឿរហូតដល់ទីបញ្ចប់ក៏ដោយ ក៏ពួកគេនៅតែមិនយល់ពីសេចក្ដីពិត ហើយពួកគេនឹងគ្មានទីបន្ទាល់ចេញពីបទពិសោធដើម្បីលើកមកនិយាយឡើយ។ តើអ្នករាល់គ្នាធ្លាប់ជួបមនុស្សបែបនេះដែរឬទេ? តាមពិតទៅ មនុស្សបែបនេះមាននៅគ្រប់ពួកជំនុំ។ អ្នករាល់គ្នាត្រូវតែយកចិត្តទុកដាក់ស្គាល់ពួកគេ។ បុគ្គលបែបនេះសុទ្ធតែជាអ្នកមិនជឿ ពួកគេគឺជាគ្រោះចង្រៃនៅក្នុងដំណាក់របស់ព្រះជាម្ចាស់ ពួកគេនឹងនាំមកនូវគ្រោះថ្នាក់ធ្ងន់ធ្ងរ និងគ្មានអត្ថប្រយោជន៍ដល់ពួកជំនុំឡើយ ហើយត្រូវតែបោសសម្អាតពួកគេចេញពីពួកជំនុំ។

ចូរយើងសង្ខេបអំពីលក្ខណៈរបស់មនុស្សឱកាសនិយម។ លក្ខណៈទីមួយរបស់ពួកគេ គឺពួកគេមិនចាត់ទុកការដែលព្រះជាម្ចាស់មានពិតឬអត់នោះថាជាការសំខាន់នោះទេ។ ប្រសិនបើអ្នកសួរពួកគេថាតើព្រះជាម្ចាស់មានពិតឬអត់ ពួកគេនឹងនិយាយថា៖ «ប្រហែលជាមាន។ ប៉ុន្តែ ទោះបីជាមិនមានក៏មិនអីដែរ។ ខ្ញុំគ្រាន់តែនៅទីនេះ ដើម្បីមើលថាតើទំនាយដែលព្រះបានមានបន្ទូលនឹងក្លាយជាការពិតឬអត់ ហើយថាតើភយន្តរាយដ៏ធំសម្បើមនឹងធ្លាក់មកឬអត់ប៉ុណ្ណោះ»។ នៅក្នុងគំនិតនិងទស្សនៈរបស់ពួកគេ អាកប្បកិរិយារបស់ពួកគេបង្ហាញថា ការដែលព្រះជាម្ចាស់មានឬអត់នោះ វាមិនមែនជាការសំខាន់នោះទេ។ ដូច្នេះ តើការដែលពួកគេជឿលើព្រះជាម្ចាស់ និងចូលរួមជាមួយពួកជំនុំ មិនមែនជារឿងលេងសើចទេឬ? (មែនហើយ។) ជំនឿរបស់ពួកគេលើព្រះជាម្ចាស់ គឺជាជំនឿសាមញ្ញមួយ វាប្រៀបដូចជាការលេងល្បែង ហើយវាមិនពាក់ព័ន្ធនឹងសេចក្ដីពិត ឬផ្លូវជីវិតរបស់ពួកគេឡើយ។ តាមពិតទៅ ពួកគេមិនខ្វល់ថាតើព្រះជាម្ចាស់មានពិតឬអត់នោះទេ គឺថាបើទ្រង់មានក៏មិនអី ហើយបើទ្រង់មិនមានក៏អីដែរ។ មនុស្សខ្លះជំទាស់នឹងពួកគេ ដោយនិយាយថាព្រះជាម្ចាស់មិនមានពិតទេ ហើយពួកគេក៏មិនពិបាកចិត្ត ហើយក៏មិនស្អប់មនុស្សបែបនេះដែរ។ ប្រសិនបើគេនិយាយថាព្រះជាម្ចាស់មានពិត ពួកគេនិយាយថា៖ «បើទ្រង់មានពិតមែន នោះទ្រង់ពិតជាមានហើយ។ យ៉ាងណាមិញ បើអ្នកជឿ នោះទ្រង់ពិតជាមានមែន តែបើអ្នកមិនជឿ នោះទ្រង់ក៏មិនមានដែរ»។ នេះគឺជាទស្សនៈរបស់ពួកគេ។ តើមនុស្សបែបនេះជាអ្នកជឿពិតប្រាកដដែរឬទេ? ពួកគេគឺជាអ្នកមិនជឿ តើមែនទេ? (មែនហើយ។) ថាតើព្រះជាម្ចាស់មានពិតឬអត់ គឺមិនសំខាន់ចំពោះពួកគេឡើយ ដូច្នេះ តើមានភាពស្មោះត្រង់នៅក្នុងជំនឿរបស់ពួកគេលើព្រះជាម្ចាស់ដែរឬទេ? មិនអាចមានឡើយ។ តើលក្ខណៈទីមួយរបស់មនុស្សឱកាសនិយមគឺជាអ្វី? (ពួកគេមិនសូវខ្វាយខ្វល់ថាតើព្រះជាម្ចាស់មានពិតឬអត់នោះទេ។) នេះគឺជាលក្ខណៈទីមួយ។

តើលក្ខណៈទីពីររបស់មនុស្សឱកាសនិយមគឺជាអ្វី? គឺពួកគេមិនសូវមានចិត្តមោះមុតក្នុងការបែងចែករវាងរឿងវិជ្ជមាននិងអវិជ្ជមានឡើយ។ ពួកគេមិនស្គាល់ថាតើពាក្យសម្ដី មនុស្ស ព្រឹត្តិការណ៍ និងរឿងណាខ្លះដែលវិជ្ជមាន ហើយរឿងណាខ្លះដែលអវិជ្ជមានឡើយ ហើយពួកគេក៏មិនបានចាត់ទុករឿងនេះជាការសំខាន់ដែរ។ សម្រាប់ពួកគេ រឿងល្អអាចធ្វើឱ្យទៅជារឿងអាក្រក់ ហើយរឿងអាក្រក់អាចធ្វើឱ្យទៅជារឿងល្អ ដូចពាក្យរបស់អ្នកមិនជឿពោលថា៖ «ពាក្យកុហកដែលនិយាយមួយពាន់ដង នឹងក្លាយជាសេចក្ដីពិត»។ ពួកគេថាពាក្យនេះគឺត្រឹមត្រូវ។ ប្រសិនបើអ្នកសួរពួកគេថាអ្វីជាសេចក្ដីពិត ពួកគេប្រាកដជានឹងមិននិយាយថា ព្រះបន្ទូលរបស់ព្រះជាម្ចាស់គឺជាសេចក្ដីពិតឡើយ ពីព្រោះពួកគេមិនទទួលស្គាល់រឿងនេះទេ។ តើពួកគេនឹងនិយាយដូចម្តេច? ទស្សនៈពិតរបស់ពួកគេគឺថា ពាក្យកុហកដែលនិយាយមួយពាន់ ឬមួយម៉ឺនដង នឹងក្លាយជាសេចក្ដីពិត មានន័យថា ប្រសិនបើមនុស្សជាច្រើននិយាយអ្វីមួយ ពួកគេនឹងជឿថាវាជាការពិត។ វាដូចជាពាក្យដែលអ្នកមិនជឿនិយាយថា៖ «ពីដំបូងឡើយ គ្មានផ្លូវនៅក្នុងលោកនេះទេ ប៉ុន្តែលុះមានមនុស្សដើរកាន់តែច្រើន ផ្លូវក៏កើតមានឡើង»។ ពួកគេមិនខ្វល់ថាអ្វីខុសឬត្រូវ យុត្តិធម៌ឬទុច្ចរិតឡើយ ពួកគេជឿថា អ្នកណាដែលមានសមត្ថភាពខ្លាំងគឺជាមនុស្សត្រឹមត្រូវ ហើយអ្នកណាដែលគ្មានបានការ និងគ្មានសមត្ថភាព គឺជាមនុស្សអវិជ្ជមាន។ ពួកគេនឹងមិនទទួលស្គាល់ដាច់ខាតថា អ្វីៗដែលព្រះជាម្ចាស់មានបន្ទូលនិងបំពេញកិច្ច សុទ្ធតែជារឿងវិជ្ជមាន ហើយពួកគេក៏នឹងមិនទទួលស្គាល់ថា អ្វីដែលព្រះជាម្ចាស់បង្គាប់ឱ្យមនុស្សរស់នៅ គឺជាតថភាពនៃរឿងវិជ្ជមានដែរ។ មនុស្សទាំងនេះថែមទាំងនិយាយពាក្យបំភ្លៃដូចជា៖ «អ្នកនិយាយថា ព្រះជាសេចក្ដីពិត ហើយព្រះបន្ទូលរបស់ព្រះគឺជាតថភាពនៃរឿងវិជ្ជមានទាំងអស់។ តើនេះមានន័យថា គ្មានរឿងវិជ្ជមាននៅក្នុងពិភពលោកនេះទេឬ? តើគ្មានរឿងវិជ្ជមាន និងសេចក្ដីពិតនៅក្នុងពិភពលោកនេះទេឬ?» តើនេះមិនមែនជារឿងផ្តេសផ្តាសទេឬ? តើនេះមិនមែនជាការបំភ្លៃទេឬ? (មែនហើយ។) មនុស្សទាំងនេះមិនយកព្រះបន្ទូលរបស់ព្រះជាម្ចាស់មកធ្វើជាលក្ខណវិនិច្ឆ័យសម្រាប់ពាក្យសម្ដី ឬទង្វើរបស់ពួកគេឡើយ។ ឧទាហរណ៍៖ នៅពេលដែលពួកគេនិយាយបំភ្លៃ ហើយអ្នកជំទាស់នឹងពួកគេ ពួកគេនឹងនិយាយថា៖ «អ្នកគិតថាអ្នកត្រូវ ហើយខ្ញុំគិតថាខ្ញុំត្រូវ ដូច្នេះ យើងយល់ស្របតាមមតិរៀងៗខ្លួនទៅចុះ។ អ្នកណាគិតថាអ្វីល្អ នោះគឺជាការត្រឹមត្រូវហើយ»។ តើនេះជាទស្សនៈបែបណា? តើនេះមិនមែនជាការបិទបាំងទេឬ? (មែនហើយ។) នេះគឺជាទស្សនៈដ៏ល្ងង់ខ្លៅ និងច្របូកច្របល់ មនុស្សទាំងនេះមិនហ្មត់ចត់ក្នុងការបែងចែករវាងរឿងដែលវិជ្ជមាននិងអវិជ្ជមានឡើយ។ តើការមិនហ្មត់ចត់ចំពោះរឿងនេះ មានន័យដូចម្តេច? វាមានន័យថា ពួកគេមិនអាចទទួលស្គាល់ចេញពីចិត្តថា រឿងវិជ្ជមានទាំងអស់ដែលព្រះជាម្ចាស់មានបន្ទូល គឺសុទ្ធតែទាក់ទងនឹងសេចក្ដីពិត ស្របតាមសេចក្ដីពិត និងមកពីព្រះជាម្ចាស់ ហើយរឿងអវិជ្ជមានដែលព្រះជាម្ចាស់មានបន្ទូល គឺសុទ្ធតែផ្ទុយនឹងសេចក្ដីពិត និងមកពីសាតាំងឡើយ។ ពួកគេមិនទទួលយកការពិតនេះទេ ហើយតែងតែចង់ធ្វើឱ្យគំនិតនេះស្រពិចស្រពិល។ ដើម្បីជៀសវាងកុំឱ្យអ្នកដទៃស្គាល់ និងកុំឱ្យគេថ្កោលទោស ពួកគេមិនដែលហ្មត់ចត់ក្នុងការបែងចែករវាងរឿងវិជ្ជមាន និងរឿងអវិជ្ជមានឡើយ ពួកគេមិនដែលបញ្ចេញទស្សនៈពិតរបស់ពួកគេទេ ហើយតែងតែនិយាយមិនច្បាស់លាស់ ដោយមិនដែលទម្លាយឱ្យនរណាម្នាក់ដឹងពីអ្វីដែលពួកគេគិតពិតប្រាកដឡើយ។ ពួកគេនិយាយផ្សេងៗគ្នាទៅតាមមនុស្សដែលពួកគេកំពុងនិយាយជាមួយ ដោយបត់បែនតាមស្ថានការណ៍ទាំងស្រុងតាមការចាំបាច់។ ក្នុងគ្រប់ទិដ្ឋភាពទាំងអស់ មនុស្សទាំងនេះមិនចាប់អារម្មណ៍នឹងសេចក្ដីពិត ឬអត្ថិភាពរបស់ព្រះជាម្ចាស់ឡើយ។ នេះគឺជាការបង្ហាញឱ្យឃើញទីពីររបស់មនុស្សឱកាសនិយម៖ ពួកគេមិនសូវហ្មត់ចត់ក្នុងការបែងចែករវាងរឿងវិជ្ជមាននិងអវិជ្ជមានឡើយ។

តើមនុស្សឱកាសនិយមទាំងនេះ មានលក្ខណៈផ្សេងទៀតអ្វីខ្លះទៀត? មនុស្សទាំងនេះតែងសម្រេចចិត្តថាត្រូវបន្តស្ថិតនៅ ឬចាកចេញ ទៅតាមការវិវត្តនៃស្ថានការណ៍ ហើយពួកគេពូកែបត់បែនតាមកាលៈទេសៈបំផុត។ នៅពេលពួកគេចូលរួមក្នុងពួកជំនុំ ពួកគេបានត្រៀមខ្លួនយ៉ាងល្អរួចជាស្រេចសម្រាប់ផ្លូវក្រោយ និងអនាគតរបស់ពួកគេ ដោយបានគ្រោងទុកគ្រប់ជំហានទាំងអស់។ នៅក្នុងចិត្ត ពួកគេគិតគូរ និងរៀបចំផែនការថាតើត្រូវធ្វើដូចម្ដេច ប្រសិនបើព្រះបន្ទូលរបស់ព្រះជាម្ចាស់បានសម្រេច ហើយត្រូវធ្វើដូចម្ដេច ប្រសិនបើព្រះបន្ទូលមិនបានសម្រេច បន្ទាប់ពីកន្លងផុតទៅអស់រយៈពេលជាច្រើនឆ្នាំ។ មនុស្សប្រភេទនេះមិនដែលលះបង់កម្លាំងកាយចិត្តទាំងស្រុងទៅក្នុងកិច្ចការរបស់ពួកជំនុំឡើយ បន្ទាប់ពីបានចូលក្នុងពួកជំនុំរួច។ ផ្ទុយទៅវិញ ពួកគេតែងតែសង្កេតមើលការវិវត្តរបស់ពួកជំនុំ អាកប្បកិរិយារបស់ពួកជំនុំមកលើពួកគេ និងរបៀបដែលពួកជំនុំប្រព្រឹត្តចំពោះពួកគេ ព្រមទាំងកត្តាផ្សេងៗទៀត ដើម្បីសម្រេចចិត្តសម្រាប់ជំហានបន្ទាប់របស់ខ្លួន។ តើគំនិតរបស់មនុស្សទាំងនេះមិនស្មុគស្មាញខ្លាំងទេឬ? (មែនហើយ។) ទោះបីជាពួកគេបានចូលរួមក្នុងពួកជំនុំក៏ដោយ ក៏ពួកគេតែងតែប្រកាន់យកទស្សនៈបណ្ដោះអាសន្ន ដូចជាកម្មករជាប់កិច្ចសន្យាម្នាក់ដែរ ដោយស្ថិតនៅក្នុងស្ថានភាព «ខ្លួននៅ តែចិត្តទៅ» ជានិច្ច ហើយក្នុងចិត្តរវល់តែគិតពីល្បិចកល និងឧបាយកល។ ការសម្រេចចិត្តរបស់ពួកគេក្នុងការជឿលើព្រះជាម្ចាស់ និងការចូលរួមក្នុងពួកជំនុំ គ្រាន់តែជាការសម្របសម្រួលទាំងទើសទាល់ប៉ុណ្ណោះ មិនមែនជាតម្រូវការខាងវិញ្ញាណ ឬជាបំណងប្រាថ្នាចង់ដើរតាមព្រះជាម្ចាស់ និងដើរលើផ្លូវដ៏ត្រឹមត្រូវនៃជីវិតមនុស្ស ដោយផ្អែកលើការទទួលស្គាល់អត្ថិភាពរបស់ព្រះជាម្ចាស់នោះទេ។ ពួកគេខ្វះសេចក្ដីជំនឿសម្រាប់រឿងនេះ។ មនុស្សទាំងនេះជឿលើព្រះជាម្ចាស់ក្នុងអាកប្បកិរិយារង់ចាំមើល ដោយគិតក្នុងចិត្តថា៖ «ប្រសិនបើការជឿលើព្រះជាម្ចាស់ នាំឱ្យខ្ញុំទទួលបានផលមួយរយគុណក្នុងជីវិតនេះ និងជីវិតអស់កល្បជានិច្ចនៅក្នុងលោកខាងមុខ ហើយអាចទទួលបានសេចក្ដីសង្គ្រោះ និងចូលទៅក្នុងនគរស្ថានសួគ៌ នោះខ្ញុំនឹងដើរតាម ហើយជឿ។ ប្រសិនបើខ្ញុំមិនអាចទទួលបានរបស់ទាំងនេះទេ ខ្ញុំនឹងចាកចេញពីពួកជំនុំគ្រប់ពេលវេលា និងគ្រប់កាលៈទេសៈ ហើយឈប់ជឿតែម្ដង»។ ពួកគេមកជឿលើព្រះជាម្ចាស់ គឺគ្រាន់តែមានសេចក្តីសង្ឃឹមឆ្លៀតឱកាសទទួលបានពរជ័យតែប៉ុណ្ណោះ។ ប្រសិនបើពួកគេមិនអាចទទួលបានពរជ័យទេ ពួកគេអាចបោះបង់ចោលភារកិច្ចរបស់ខ្លួនគ្រប់ពេលវេលា និងគ្រប់កាលៈទេសៈ ហើយរកផ្លូវផ្សេងសម្រាប់ខ្លួនឯង ពីព្រោះចិត្តរបស់ពួកគេមិនដែលបានចាក់ឫសនៅក្នុងពួកជំនុំឡើយ ហើយពួកគេក៏មិនបានជ្រើសរើសផ្លូវនៃការជឿនិងដើរតាមព្រះជាម្ចាស់យ៉ាងពិតប្រាកដនោះដែរ។

លក្ខណៈសំខាន់ៗបីយ៉ាងរបស់មនុស្សឱកាសនិយមទាំងនេះគឺ៖ ពួកគេមិនចាត់ទុកអត្ថិភាពរបស់ព្រះជាម្ចាស់ជាការសំខាន់ ពួកគេមិនបែងចែកឱ្យច្បាស់រវាងរឿងវិជ្ជមាននិង អវិជ្ជមាន ហើយពួកគេអាចចាកចេញពីពួកជំនុំគ្រប់ពេលវេលា និងគ្រប់កាលៈទេសៈ។ ទោះបីជាបងប្អូនប្រុសស្រីប្រព្រឹត្តចំពោះពួកគេបានល្អយ៉ាងណាក៏ដោយ ឱ្យតែអ្វីៗមិនស្របតាមផលប្រយោជន៍របស់ពួកគេ ឬមិនបំពេញតាមតម្រូវការបច្ចុប្បន្នរបស់ពួកគេ ពួកគេអាចចាកចេញពីពួកជំនុំបាន។ ប៉ុន្តែ នៅពេលដែលពួកគេគ្មានកន្លែងទៅ ពួកគេជ្រើសរើសត្រឡប់មកវិញ។ បន្ទាប់ពីត្រឡប់មកវិញ ពួកគេនៅតែមិនដេញតាមសេចក្ដីពិតដដែល ហើយអាចនឹងចាកចេញពីពួកជំនុំម្ដងទៀតនៅពេលណាក៏បាន។ តើនេះជាមនុស្សគួរឱ្យស្អប់ខ្ពើមបែបណាទៅ? ការចេញចូលរបស់ពួកគេហាក់ដូចជាធម្មតាពេក ពួកគេមិនជឿលើព្រះជាម្ចាស់ដោយចិត្តស្មោះទេ។ នេះគឺជាលក្ខណៈរបស់មនុស្សឱកាសនិយម បើនិយាយពីសារជាតិរបស់ពួកគេវិញ ពួកគេគឺជាអ្នកមិនជឿ។ អ្នកខ្លះអាចបន្តជឿបានបីទៅប្រាំឆ្នាំ អ្នកខ្លះអាចបន្តបានប្រាំបីទៅដប់ឆ្នាំ ប៉ុន្តែគោលបំណងរបស់ពួកគេគឺគ្រាន់តែឆ្លៀតឱកាសស្វែងរកពរជ័យប៉ុណ្ណោះ។ មនុស្សបែបនេះមិនធម្មតាទេ។ ពួកគេថែមទាំងបានស៊ូទ្រាំរហូតមកដល់សព្វថ្ងៃ នៅក្នុងបរិយាកាសធ្វើទុក្ខបុកម្នេញដ៏សាហាវនៅចិនដីគោក តើនេះមិនមែនស្រដៀងនឹងការ «ស៊ូទ្រាំលំបាកវេទនាដើម្បីសម្រេចបំណងរបស់ខ្លួន» ទេឬ? អ្នកខ្លះមិនអាចបន្តបានទៀតទេ បន្ទាប់ពីជឿបានដប់ឆ្នាំ ដូច្នេះពួកគេក៏ត្អូញត្អែរថា៖ «ដប់ឆ្នាំហើយ។ ខ្ញុំបានខ្ជះខ្ជាយយុវវ័យរបស់ខ្ញុំនៅក្នុងពួកជំនុំ។ ប្រសិនបើខ្ញុំបានខិតខំធ្វើការនៅក្នុងពិភពលោកអស់រយៈពេលដប់ឆ្នាំនេះ ម្ល៉េះសមខ្ញុំរកប្រាក់បានច្រើនប៉ុនណាទៅហើយ? ប្រហែលជាខ្ញុំបានក្លាយជាអ្នកចាត់ការ ហើយខ្ញុំប្រហែលជាមានទ្រព្យសម្បត្តិជាច្រើនណាស់ហើយ»។ បន្ទាប់មក ពួកគេក៏នៅមិនសុខ។ ពួកគេបានជឿលើព្រះជាម្ចាស់អស់រយៈពេលដប់ឆ្នាំ គ្រាន់តែដើម្បីបំពេញការចង់ចេះចង់ដឹងដ៏ស្តួចស្តើង និងបំណងប្រាថ្នាចង់បានពរជ័យរបស់ពួកគេប៉ុណ្ណោះ ប៉ុន្តែពួកគេមិនដែលដេញតាមសេចក្ដីពិតឡើយ។ ជាលទ្ធផល ពួកគេមិនទទួលបានអ្វីសោះ។ ពួកគេស្តាយក្រោយដែលបានជឿលើព្រះជាម្ចាស់ ហើយថែមទាំងជេរស្ដីខ្លួនឯងថា៖ «អាល្ងង់ អាភ្លើ! ឯងមិនដើរតាមផ្លូវធំទូលាយស្រណុកសុខស្រួលទេ បែរជាសុខចិត្តជម្នះដើរតាមផ្លូវដ៏លំបាកនេះទៅវិញ។ គ្មាននរណាម្នាក់បង្ខំឯងទេ វាគឺជាជម្រើសរបស់ឯងខ្លួនឯង!» អ្នកខ្លះអាចចាកចេញ សូម្បីតែបន្ទាប់ពីជឿបានដប់ឆ្នាំហើយក៏ដោយ ដោយចាកចេញភ្លាមគ្មានស្ទាក់ស្ទើរ។ បន្ទាប់បានតស៊ូរស់នៅក្នុងសង្គមបានពីរឬបីឆ្នាំមក ពួកគេយល់ឃើញថា ការរស់នៅក្នុងសង្គមគឺមិនរលូន ឬស្រណុកស្រួលដូចដែលពួកគេបានស្រមៃនោះទេ ហើយពិភពខាងក្រៅដែលមិនជឿក៏មិនស្រស់បំព្រង និងល្អឥតខ្ចោះដូចដែលគេមើលឃើញដែរ វាមិនងាយស្រួលសម្រាប់ពួករស់នៅកន្លែងណាមួយនៅក្នុងពិភពខាងក្រៅឡើយ។ បន្ទាប់ពីគិតចុះគិតឡើង ពួកគេយល់ឃើញថា ពួកជំនុំនៅតែល្អជាង ដូច្នេះពួកគេក៏ត្រឡប់មកវិញទាំងមុខក្រាស់។ នៅពេលពួកគេត្រឡប់មកវិញ ពួកគេនិយាយថា៖ «ការជឿលើព្រះជាម្ចាស់គឺល្អ អ្នកមិនជឿគឺអាក្រក់ តែងតែធ្វើបាបគេ។ មានទុក្ខវេទនាច្រើនណាស់នៅក្នុងពិភពខាងក្រៅ។ ប៉ុន្មានឆ្នាំនេះ ដោយមិនបានអានព្រះបន្ទូលរបស់ព្រះជាម្ចាស់ មិនបានរស់នៅក្នុងជីវិតពួកជំនុំ ខ្ញុំបានធ្លាក់ទៅក្នុងសេចក្ដីងងឹត យំសោក និងសង្កៀតធ្មេញជារៀងរាល់ថ្ងៃ។ ខ្ញុំបានរងនូវការញាំញីរហូតដល់ថ្នាក់លែងដូចជាមនុស្សទៅហើយ។ ការជឿលើព្រះជាម្ចាស់គឺប្រសើរជាង!» ពួកគេអះអាងថា ការជឿលើព្រះជាម្ចាស់គឺប្រសើរជាង ប៉ុន្តែតាមពិតទៅ គឺដោយសារតែពួកគេបានឮថា មានគ្រោះមហន្តរាយច្រើនណាស់នៅក្នុងពិភពខាងក្រៅ ហើយមនុស្សជាតិហៀបនឹងត្រូវប្រឈមមុខនឹងភយន្តរាយដ៏ធំសម្បើមមួយក្នុងពេលឆាប់ៗនេះ។ ការមានលុយ មានដី មានឡាន និងមានផ្ទះ គឺគ្មានប្រយោជន៍ទេ មានតែអ្នកដែលមានជំនឿប៉ុណ្ណោះ ទើបអាចត្រូវបានសង្គ្រោះ។ ដូច្នេះ ពួកគេក៏ត្រឡប់មកជឿលើព្រះជាម្ចាស់វិញ។ តើនេះមិនមែនជាមនុស្សឱកាសនិយមទេឬ? (មែនហើយ។) មនុស្សឱកាសនិយម អាចចាកចេញពីពួកជំនុំគ្រប់ពេលវេលា។ ប្រសិនបើពួកគេឃើញថាមានសង្ឃឹមក្នុងការទទួលបានពរជ័យដោយការត្រឡប់មកពួកជំនុំវិញ ពួកគេអាចត្រឡប់មកវិញគ្រប់ពេលវេលាដែរ។ បន្ទាប់ពីត្រឡប់មកវិញ ពួកគេអាចនិយាយពាក្យសោកស្ដាយពីរបីម៉ាត់ និងបង្ហាញថាពួកគេនឹងមិនចាកចេញពីព្រះជាម្ចាស់ទៀតទេ ប៉ុន្តែបន្ទាប់ពីឃើញថា អ្វីៗនៅក្នុងពិភពខាងក្រៅមានភាពស្ងប់ស្ងាត់ ហើយពួកគេនៅតែអាចសោយសុខបានពីរបីថ្ងៃទៀត ពួកគេអាចចាកចេញពីពួកជំនុំម្ដងទៀតគ្រប់ពេលវេលា។ តើពួកគេចាត់ទុកដំណាក់របស់ព្រះជាម្ចាស់ និងពួកជំនុំជាអ្វី? ពួកគេចាត់ទុកវាជាផ្សារ ដោយចេញចូលតាមតែចិត្តរបស់ពួកគេ។ ចូរប្រាប់ខ្ញុំមើល៍ ប្រសិនបើមនុស្សបែបនេះត្រូវបានបោសសម្អាត ឬចាកចេញដោយខ្លួនឯង តើពួកជំនុំគួរតែទទួលពួកគេវិញដែរឬទេ ប្រសិនបើពួកគេចង់ត្រឡប់មកវិញ? (ទេ) ពួកគេមិនគួរត្រូវបានទទួលយកវិញឡើយ។ ការទទួលពួកគេវិញ គឺជាកំហុស និងបំពានគោលការណ៍។ មនុស្សទាំងនេះមិនបំពេញតាមស្ដង់ដាជាសមាជិកពួកជំនុំទេ។ ពួកគេអាចចាកចេញពីពួកជំនុំគ្រប់ពេលវេលា ហើយដើម្បីទទួលបានពរជ័យ ពួកគេអាចជ្រៀតចូលមកក្នុងពួកជំនុំវិញគ្រប់ពេលវេលា ប៉ុន្តែទោះជាយ៉ាងនេះក្ដី ពួកគេមិនដែលទទួលយកសេចក្ដីពិតឡើយ។ នេះបញ្ជាក់ថា ពួកគេមិនមែនជាអ្នកជឿពិតប្រាកដទេ។ មនុស្សបែបនេះនឹងក្លាយជាមុខសញ្ញានៃការបោសសម្អាត និងការបណ្ដេញចេញជារៀងរហូត។ ពួកជំនុំគួរតែបោសសម្អាតពួកគេចោល ហើយប្រាប់ពួកគេថា៖ «កុំសោកស្ដាយអី។ នៅពេលដែលអ្នកចាកចេញទៅហើយ អ្នកមិនអាចត្រឡប់មកវិញបានទេ។ ពួកជំនុំនឹងមិនបើកទ្វារឱ្យអ្នកជាលើកទីពីរឡើយ។ នេះគឺជាគោលការណ៍»។ អ្នកខ្លះនិយាយថា៖ «កាលនោះពួកគេល្ងង់ខ្លៅ ប៉ុន្តែឥឡូវនេះពួកគេប្រព្រឹត្តខ្លួនបានល្អណាស់។ ពួកគេស្តាប់បង្គាប់ដូចកូនចៀម គួរឱ្យអាណិតដូចជាជនអនាថាដែលគ្មានផ្ទះសម្បែង។ នៅពេលណាដែលពួកគេឃើញបងប្អូនប្រុសស្រី ពួកគេបង្ហាញពីការសោកស្ដាយ និងអារម្មណ៍ខុសឆ្គងរបស់ពួកគេ ទាំងយំឡើងក្រហមភ្នែកដោយវិប្បដិសារី។ ពួកគេមើលទៅគួរឱ្យអាណិតណាស់ ហើយអាកប្បកិរិយាសារភាពកំហុសរបស់ពួកគេក៏ល្អណាស់ដែរ។ ឱ្យពួកគេត្រឡប់មកវិញចុះ»។ តើមានប្រយោគណាមួយនៅទីនេះ ដែលស្របតាមគោលការណ៍ដែរឬទេ? (ទេ។) សូម្បីតែបន្ទាប់ពីជឿបានបីឆ្នាំ ឬរហូតដល់ដប់ឆ្នាំក៏ដោយ ក៏ពួកគេនៅតែអាចចាកចេញពីពួកជំនុំយ៉ាងដាច់អហង្ការ និងដោយគ្មានស្ទាក់ស្ទើរដែរ។ តើពួកគេជាមនុស្សគួរឱ្យស្អប់ខ្ពើមបែបណាទៅ? តើពួកគេជាអ្នកជឿពិតប្រាកដដែរឬទេ? (ទេ។) តើពួកគេមានចិត្តស្មោះដែរឬទេ នៅពេលដែលពួកគេជ្រើសរើសដើរតាមព្រះជាម្ចាស់ដំបូងឡើយ? ទេ គ្មានទេ។ ប្រសិនបើពួកគេមានចិត្តស្មោះសូម្បីតែបន្តិច ពួកគេនឹងមិនប្ដេជ្ញាចិត្តចាកចេញពីពួកជំនុំខ្លាំងដល់ម្ល៉េះទេ។ ជាទូទៅ មនុស្សម្នាក់អាចបានត្រឹមតែមានគំនិតបែបនេះ នៅពេលដែលពួកគេទន់ខ្សោយ អស់សង្ឃឹម ឬនៅពេលដែលអ្វីៗមិនសមប្រកបសម្រាប់ពួកគេ ប៉ុន្តែពួកគេនឹងមិនសម្រេចចិត្តដាច់ខាតក្នុងការចាកចេញពីពួកជំនុំដើម្បីស្វែងរកផ្លូវផ្សេងឡើយ បន្ទាប់ពីបានជឿលើព្រះជាម្ចាស់អស់រយៈពេលបីឆ្នាំ ប្រាំឆ្នាំ ឬរហូតដល់ដប់ឆ្នាំហើយនោះ។ ប្រសិនបើពួកគេអាចចាកចេញពីពួកជំនុំតាមតែអំពើចិត្តបាន នោះបញ្ជាក់ថា ពួកគេមិនមានចិត្តស្មោះទេ នៅពេលដែលពួកគេទទួលយកផ្លូវពិត និងចូលរួមក្នុងពួកជំនុំកាលពីដំបូង។ ពួកគេមានបំណងលាក់កំបាំង និងគោលដៅផ្សេង គឺគ្មានអ្វីនិយាយក្រៅពីនេះឡើយ។ ត្រូវតែសម្គាល់មនុស្សបែបនេះឱ្យបានច្បាស់លាស់។ ពួកគេមិនមែនជាអ្នកជឿពិតប្រាកដទេ។ ជំនឿនិងការដើរតាមព្រះជាម្ចាស់ គឺដើម្បីក្តីសង្ឃឹមឆ្លៀតឱកាសទទួលបានពរជ័យប៉ុណ្ណោះ។ មនុស្សបែបនេះត្រូវបានចាត់ទុកថាជាមនុស្សឱកាសនិយម ហើយនៅពេលសម្គាល់ហើយ គួរតែបោសម្អាតពួកគេចេញពីពួកជំនុំ។ ប្រសិនបើពួកគេមិនចាកចេញពីពួកជំនុំ ហើយបន្តកេងចំណេញទទួលបានលាភសក្ការៈផ្ទាល់ខ្លួននៅក្នុងពួកជំនុំទៀត នោះគឺដោយសារតែគ្មាននរណាម្នាក់អាចសម្គាល់ថាពួកគេជាមនុស្សបែបណា។ ទោះជាយ៉ាងណាក៏ដោយ តាមរយៈការប្រកបគ្នានៅថ្ងៃនេះ អំពីការសម្តែងចេញផ្សេងៗរបស់ពួកមនុស្សឱកាសនិយម អ្នកដឹកនាំ និងអ្នកធ្វើការ ព្រមទាំងរាស្ដ្ររើសតាំងរបស់ព្រះជាម្ចាស់ទាំងនេះ គួរតែមានការយល់ដឹង និងសម្គាល់មនុស្សបែបនេះឱ្យបានច្បាស់លាស់។ នៅពេលដែលរកឃើញថា ពួកគេមិនដែលអានព្រះបន្ទូលរបស់ព្រះជាម្ចាស់ ឬអធិដ្ឋានទៅកាន់ព្រះជាម្ចាស់ មិនចាប់អារម្មណ៍នឹងកិច្ចការរបស់ព្រះជាម្ចាស់ ឬសេចក្ដីពិតដែលព្រះជាម្ចាស់សម្ដែងចេញ មិនចាប់អារម្មណ៍នឹងរឿងវិជ្ជមាន ហើយមិនយកចិត្តទុកដាក់ចំពោះរឿងទាំងនេះទេ នោះគួរតែប្រុងប្រយ័ត្នចំពោះពួកគេឱ្យមែនទែន។ ចាំបាច់ត្រូវពិនិត្យមើលបំណង និងគោលបំណងរបស់ពួកគេក្នុងការជឿលើព្រះជាម្ចាស់ និងស្វែងយល់ពីអាកប្បកិរិយារបស់ពួកគេចំពោះពួកជំនុំ អាកប្បកិរិយារបស់ពួកគេចំពោះសេចក្ដីពិត និងអាកប្បកិរិយារបស់ពួកគេចំពោះព្រះជាម្ចាស់។ ប្រសិនបើឃើញច្បាស់ថា ពួកគេមិនមានអាកប្បកិរិយាត្រឹមត្រូវ មានភាពព្រងើយកន្តើយជាពិសេសចំពោះការដេញតាមសេចក្ដីពិត និងការបំពេញភារកិច្ច ដោយមិនបង្ហាញការចាប់អារម្មណ៍សោះឡើយ ហើយពួកគេតែងតែមានអាកប្បកិរិយាសង្ស័យចំពោះព្រះបន្ទូលរបស់ព្រះជាម្ចាស់ នោះអាចបញ្ជាក់បានថា មនុស្សទាំងនេះគឺជាមនុស្សឱកាសនិយម និងជាពួកអ្នកមិនជឿហើយ។ ក្នុងករណីនោះ មិនគួរចាត់ទុកពួកគេជាបងប្អូនប្រុសស្រីឡើយ ពួកគេមិនមែនជាចំណែករបស់ពួកជំនុំទេ។ ផ្ទុយទៅវិញ ត្រូវតែបោសសម្អាតពួកគេគួរចេញពីពួកជំនុំ។ ពួកគេបានជឿអស់រយៈពេលជាច្រើនឆ្នាំហើយ ប៉ុន្តែនៅតែមិនទទួលយកសេចក្ដីពិតដដែល តើមានប្រយោជន៍អ្វីក្នុងការបន្តប្រកបសេចក្ដីពិតជាមួយពួកគេទៀតនោះ? តើការបន្តរង់ចាំឱ្យពួកគេប្រែចិត្តនោះ សមស្របតាមតថភាពដែរឬទេ? កុំណែនាំមនុស្សបែបនេះទៀត ហើយកុំរង់ចាំឱ្យពួកគេប្រែចិត្តឡើយ។ ប្រសិនបើពួកគេមិនសុខចិត្តបំពេញភារកិច្ចរបស់ខ្លួន ហើយនៅតែចង់អូសបន្លាយពេលមិនព្រមចាកចេញពីពួកជំនុំ នោះអ្នកដឹកនាំពួកជំនុំគួរតែប្រើប្រាជ្ញារកវិធីដាក់ពួកគេឱ្យនៅដាច់ដោយឡែក។ តើការធ្វើបែបនេះសមរម្យដែរឬទេ? (មែនហើយ។) នៅពេលសម្គាល់មនុស្សទាំងនេះជាមនុស្សឱកាសនិយម នោះពួកគេត្រូវបានចាត់បញ្ចូលក្នុងជូរមនុស្សអាក្រក់ផ្សេងៗ និងពួកអ្នកមិនជឿរួចទៅហើយ។ ដោយសារពួកគេជាមនុស្សអាក្រក់ និងជាពួកអ្នកមិនជឿ ពួកគេបំពេញតាមគោលការណ៍និងលក្ខខណ្ឌសម្រាប់ការបោសសម្អាត ឬបណ្ដេញចេញពីពួកជំនុំ។ ការបោសសម្អាតពួកគេចោលឱ្យបានឆាប់ គឺប្រាកដជាប្រសើរជាងការបោសសម្អាតពួកគេចោលយឺត។ ការបោះសម្អាតពួកគេចោលឱ្យបានឆាប់ ជៀសវាងបញ្ហាជាច្រើន ហើយពួកគេមិនចាំបាច់មានអារម្មណ៍អាក់អន់ចិត្តទៀតទេ។ អ្នកគួរតែប្រាប់មនុស្សបែបនេះឱ្យច្បាស់ថា៖ «អ្នកមិនចាំបាច់បន្តគិតគូរនៅក្នុងចិត្តថាត្រូវចាកចេញនៅពេលណា ឬចាកចេញដោយរបៀបណានោះទេ ហើយអ្នកក៏មិនចាំបាច់បន្តគិតគូរថាតើអ្នកត្រូវនៅ ឬត្រូវចាកចេញឡើយ។ ដំណាក់របស់ព្រះជាម្ចាស់ និងព្រះជាម្ចាស់មិនបង្ខំមនុស្សទេ ប្រសិនបើអ្នកចង់ចាកចេញ ពួកជំនុំនឹងមិនព្យាយាមឃាត់អ្នកឱ្យនៅឡើយ។ ប៉ុន្តែ មានរឿងមួយដែលត្រូវតែនិយាយឱ្យច្បាស់ប្រាប់អ្នក៖ ប្រសិនបើអ្នកប្រាកដថា អ្នកមិនមែនជាមនុស្សរបស់ដំណាក់ព្រះជាម្ចាស់ ហើយអ្នកមិនសុខចិត្តធ្វើជាសមាជិករបស់ពួកជំនុំទេ នោះចូរចាកចេញឱ្យបានឆាប់តាមដែលអាចធ្វើទៅបាន កុំពន្យារពេលអី។ នេះគឺដើម្បីផលល្អសម្រាប់មនុស្សគ្រប់គ្នា។ ប្រសិនបើអ្នកជឿលើអត្ថិភាពរបស់ព្រះជាម្ចាស់ អាចទទួលយកព្រះបន្ទូលរបស់ព្រះជាម្ចាស់ថាជាសេចក្ដីពិត ហើយសុខចិត្តចូលរួមក្នុងពួកជំនុំដោយស្មោះ នោះអ្នកគឺជាសមាជិកពេញសិទ្ធិរបស់ពួកជំនុំហើយ។ ប៉ុន្តែ ឥឡូវនេះ អ្នកមិនមែនទេ។ អ្នកមកដើម្បីតែឆៀតឱកាស ហើយប្រហែលជាអ្នកមិនដឹងខ្លួនឯងផង ប៉ុន្តែយើងបានសម្គាល់ថាអ្នកគឺជាមនុស្សឱកាសនិយម ដោយផ្អែកលើព្រះបន្ទូលរបស់ព្រះជាម្ចាស់ សេចក្ដីពិត និងគោលការណ៍របស់ពួកជំនុំក្នុងចាត់ចែកមនុស្សគ្រប់ប្រភេទ។ អ្នកនៅតែបន្តគិតគូររកពេលវេលាសមស្របដើម្បីចាកចេញពីពួកជំនុំ នេះពិតជារំខានណាស់។ អ្នកមិនចាំបាច់រកពេលវេលាសមស្របទេ អ្នកអាចចាកចេញឥឡូវនេះបាន។ ប្រសិនបើអ្នកតែងតែមិនច្បាស់លាស់អំពីការលេចមក និងកិច្ចការរបស់ព្រះជាម្ចាស់ នោះខ្ញុំប្រាប់អ្នកឱ្យច្បាស់នៅពេលនេះថា៖ អ្នកមិនចាំបាច់ពិចារណា ឬពិនិត្យពិច័យអ្វីទៀតទេ អ្នកមិនចាំបាច់បន្តធ្វើឱ្យខ្លួនឯងពិបាកចិត្តទៀតឡើយ អ្នកអាចចាកចេញពីពួកជំនុំឥឡូវនេះបាន ទ្វារនៃដំណាក់របស់ព្រះជាម្ចាស់បើកចំហ ហើយដំណាក់របស់ព្រះជាម្ចាស់នឹងមិនឃាត់អ្នកទុកទេ គឺមិនបង្ខំមនុស្សឡើយ»។ តើការធ្វើបែបនេះសមរម្យដែរឬទេ? (មែនហើយ។) ផ្តល់ «ផ្លូវចេញ» ដល់ពួកគេ កុំឱ្យពួកគេរងទុក្ខវេទនានៅទីនេះជារៀងរាល់ថ្ងៃ នៅមិនសុខដូចអង្គុយលើភ្លើង ដោយត្រូវរងទុក្ខជានិច្ចដោយសារអារម្មណ៍ សាច់ឈាម អនាគត និងបញ្ហានៃការនៅ ឬការចាកចេញរបស់ពួកគេ។ ទោះបីជាពួកគេរងទុក្ខដោយសាររឿងទាំងនេះខ្លាំងប៉ុនណាក៏ដោយ ក៏វាមិននាំមកនូវលទ្ធផលអ្វីដែរ។ ពួកគេនៅតែពិចារណានៅក្នុងចិត្តថា ត្រូវចាកចេញនៅពេលណា ចាកចេញដោយរបៀបណា តើពួកគេនឹងខាតបង់ និងរងគ្រោះដែរឬទេ ប្រសិនបើពួកគេចាកចេញឆាប់ ហើយតើពួកគេអាចទទួលបានពរជ័យដែរឬទេ ប្រសិនបើពួកគេនៅយូរជាងនេះ។ ចុះប្រសិនបើពួកគេចាកចេញ ហើយបន្ទាប់មកព្រះបន្ទូលរបស់ព្រះជាម្ចាស់បានសម្រេច? ចុះប្រសិនបើពួកគេមិនចាកចេញ ហើយព្រះបន្ទូលរបស់ព្រះជាម្ចាស់នៅតែមិនសម្រេច? មិនចាំបាច់ឱ្យពួកគេបារម្ភ និងខ្វល់ខ្វាយជានិច្ចអំពីរឿងទាំងនេះទេ។ ដោយសារពួកគេមិនជឿលើព្រះជាម្ចាស់ដោយចិត្តស្ម័គ្រពិតប្រាកដ ពួកគេគួរតែចាកចេញឱ្យបានឆាប់តាមដែលអាចធ្វើទៅបាន។ ពួកគេមិនគួរនៅទីនេះ ដោយព្យាយាមនៅបន្លំខ្លួនដើម្បីកេងចំណេញ និងបន្លំធ្វើជាអ្នកជឿឡើយ។ ចូរប្រាប់ខ្ញុំមើល៍ តើល្អទេក្នុងការណែនាំពួកគេបែបនេះ និងដោះស្រាយតាមរបៀបនេះ? (មែនហើយ។) តើហួសហេតុពេកទេក្នុងការចាត់បញ្ចូលមនុស្សឱកាសនិយមទៅក្នុងចំណោមមនុស្សអាក្រក់ផ្សេងៗដែលត្រូវបោសសម្អាត ឬបណ្ដេញចេញនោះ? (ទេ។) មនុស្សខ្លះនិយាយថា៖ «តើមនុស្សបែបនេះអាចចាត់ទុកជាមនុស្សអាក្រក់បានដោយរបៀបណា?» តើមានមនុស្សល្អប៉ុន្មាននាក់ទៅនៅក្នុងចំណោមអ្នកមិនជឿនោះ? នៅក្នុងព្រះនេត្ររបស់ព្រះជាម្ចាស់ សារជាតិនិស្ស័យរបស់អស់អ្នកមិនជឿលើព្រះជាម្ចាស់ និងទទួលស្គាល់អតិ្ថភាពរបស់ព្រះជាម្ចាស់ ត្រូវបានចាត់ទុកថាអាក្រក់ ចុះទម្រាំតែអ្នកដែលមិនជឿលើព្រះជាម្ចាស់សោះ និងមិនទទួលស្គាល់អត្ថិភាពរបស់ព្រះជាម្ចាស់ទៀត។ ដូច្នេះ តើហួសហេតុពេកទេក្នុងការចាត់ថ្នាក់ពួកគេជាមនុស្សអាក្រក់? (ទេ។) ទោះជាយ៉ាងណាក៏ដោយ យ៉ាងហោចណាស់ពួកគេនៅតែត្រូវបានហៅថាមនុស្សដដែល គឺមនុស្សអាក្រក់។ វាល្អណាស់ទៅហើយ ដែលពួកគេមិនត្រូវបានចាត់ថ្នាក់ជាពួកអារក្សកំណាច។ ការចាត់ថ្នាក់ពួកគេក្នុងចំណោមមនុស្សអាក្រក់ គឺសមរម្យ និងត្រឹមត្រូវទាំងស្រុង វាមិនហួសហេតុទាល់តែសោះ។ មនុស្សអាក្រក់បែបនេះ ក៏ជាប្រភេទមនុស្សមួយក្នុងចំណោមប្រភេទមនុស្សផ្សេងៗដែលត្រូវបោសសម្អាត ឬបណ្ដេញចេញដោយដំណាក់របស់ព្រះជាម្ចាស់ដែរ។ នេះគឺជាប្រភេទទីបួននៃអ្នកមិនជឿ ដែលគោលបំណងរបស់ពួកគេក្នុងការជឿលើព្រះជាម្ចាស់ គឺដើម្បីឆ្លៀតឱកាស។

តើលក្ខណៈសំខាន់ៗរបស់មនុស្សឱកាសនិយមគឺជាអ្វី? តាមរយៈការប្រាស្រ័យទាក់ទងរបស់អ្នករាល់គ្នាជាមួយមនុស្សទាំងនេះ និងការសង្កេតមើលនិស្ស័យ ទស្សនៈ អាកប្បកិរិយា ឬភាពជាមនុស្សដែលពួកគេសម្តែងចេញមក តើអ្នករាល់គ្នាបានរកឃើញលក្ខណៈសំខាន់ៗអ្វីខ្លះ? ចូរសង្ខេបមក។ (អ្នកឱកាសនិយម មិនមែនមកជឿលើព្រះជាម្ចាស់ដើម្បីដេញតាមសេចក្ដីពិតតាំងពីដំបូងឡើយ។ ពួកគេឮថា ពួកជំនុំនៃព្រះដ៏មានគ្រប់ព្រះចេស្ដាកំពុងតែរីកចម្រើនខ្លាំង ដូច្នេះពួកគេមកជឿលើព្រះជាម្ចាស់ ដោយគ្រាន់តែសង្ឃឹមថានឹងទទួលបានអត្ថប្រយោជន៍ និងពរជ័យខ្លះៗពីដំណាក់របស់ព្រះជាម្ចាស់ និងស្វែងរកផលចំណេញប៉ុណ្ណោះ។ ហើយប្រសិនបើពួកគេមិនទទួលបានរបស់ទាំងនេះទេ បន្ទាប់ពីមួយរយៈក្រោយមក ពួកគេក៏ចង់ចាកចេញ។ មនុស្សទាំងនេះមិនជឿលើព្រះជាម្ចាស់ដោយចិត្តស្មោះទេ ហើយពួកគេមិនចាប់អារម្មណ៍នឹងការជឿលើព្រះជាម្ចាស់ទាល់តែសោះ។) តើបញ្ហាធំបំផុតរបស់មនុស្សឱកាសនិយមគឺជាអ្វី? បញ្ហាចម្បងគឺថា ពួកគេមិនចាប់អារម្មណ៍នឹងសេចក្ដីពិតទេ ប៉ុន្តែចាប់អារម្មណ៍បំផុតនឹងការទទួលបានពរជ័យ ដូច្នេះវាពិបាកបំផុតសម្រាប់ពួកគេក្នុងការទទួលយកសេចក្ដីពិត។ មនុស្សខ្លះនិយាយថា៖ «អ្នកមិនអាចបោសសម្អាត ឬបណ្ដេញពួកគេចេញ ដោយគ្រាន់តែពួកគេមិនចាប់អារម្មណ៍នឹងសេចក្ដីពិតនោះទេ មែនទេ?» ការខ្វះចំណាប់អារម្មណ៍ចំពោះសេចក្ដីពិតរបស់មនុស្សទាំងនេះ ត្រូវបានបង្ហាញឱ្យឃើញជាសំខាន់ត្រង់ថា ពួកគេមិនដែលអានព្រះបន្ទូលរបស់ព្រះជាម្ចាស់ ឬប្រកបសេចក្ដីពិតឡើយ។ ប្រសិនបើពួកគេឮនរណាម្នាក់ប្រកបសេចក្ដីពិត និងនិយាយអំពីការស្គាល់ខ្លួនឯង ឬស្វែងរកសេចក្ដីពិតដើម្បីដោះស្រាយបញ្ហា ពួកគេមានភាពធុញទ្រាន់យ៉ាងខ្លាំងនៅក្នុងចិត្ត ព្រមទាំងមិនចាប់អារម្មណ៍ទាល់តែសោះ ហើយពួកគេចាប់ផ្ដើមងោកងក់តែម្តង។ ពួកគេធុញទ្រាន់នឹងរឿងទាំងនេះខ្លាំងណាស់ ហើយថែមទាំងប្រើការនិយាយរឿងឥតប្រយោជន៍ និយាយអំពីគ្រោះមហន្តរាយ និងជជែកអំពីការសម្ដែងទីសម្គាល់និងភាពអស្ចារ្យរបស់ព្រះជាម្ចាស់ ដើម្បីរំខានអ្នកដទៃមិនឱ្យប្រកបសេចក្ដីពិត។ ជាលទ្ធផល អ្នកខ្លះដែលមិនដេញតាមសេចក្ដីពិត មានចិត្តរំភើបនៅពេលដែលពួកគេឮប្រធានបទទាំងនេះ ហើយចូលរួមក្នុងការពិភាក្សានោះដែរ។ តើនេះមិនមែនជាការរំខានដល់ជីវិតពួកជំនុំយ៉ាងច្បាស់ក្រឡែតទេឬ? ពួកគេកម្រអានព្រះបន្ទូលរបស់ព្រះជាម្ចាស់ណាស់នៅក្នុងជីវិតប្រចាំថ្ងៃរបស់ពួកគេ ហើយនៅពេលដែលពួកគេអានម្ដងម្កាល គឺប្រហែលជាដោយសារតែមានអ្វីមួយកំពុងរំខានចិត្តពួកគេ។ ពួកគេមិនចាប់អារម្មណ៍នឹងការជួបជុំ មិនចាប់អារម្មណ៍នឹងការហូបនិងផឹកព្រះបន្ទូលរបស់ព្រះជាម្ចាស់ ឬការប្រកបព្រះបន្ទូលរបស់ព្រះជាម្ចាស់ឡើយ។ ពួកគេខ្វល់ខ្វាយតែពីថា៖ «តើថ្ងៃរបស់ព្រះជាម្ចាស់នឹងមកដល់នៅពេលណា? តើភយន្តរាយដ៏ធំសម្បើមនឹងបញ្ចប់នៅពេលណា? តើយើងអាចសោយសុខនឹងពរជ័យនៃនគរស្ថានសួគ៌នៅពេលណា?» ពួកគេតែងតែឆ្ងល់អំពីរឿងទាំងនេះ។ ប្រសិនបើគ្មាននរណាម្នាក់ពិភាក្សាអំពីប្រធានបទទាំងនេះទេ ពួកគេឆែកមើលតាមអ៊ីនធឺណិត ហើយបន្ទាប់ពីឆែកមើលរួច ពួកគេចាប់ផ្ដើមបញ្ចេញរឿងទាំងនេះនៅក្នុងអំឡុងពេលនៃការជួបជុំ។ ចិត្តរបស់ពួកគេពោរពេញទៅដោយរឿងទាំងនេះ។ ឱ្យតែពួកគេឮអ្នកដទៃប្រកបអំពីប្រធានបទដែលពួកគេចាប់អារម្មណ៍ ពួកគេអាចចូលរួមនិយាយ និងចូលរួមក្នុងការប្រកបបាន។ ប៉ុន្តែ គ្រាន់តែពួកគេឮខ្លឹមសារដែលទាក់ទងនឹងសេចក្ដីពិត ឬព្រះបន្ទូលរបស់ព្រះជាម្ចាស់ភ្លាម ពួកគេមិនចង់ស្ដាប់ទេ។ ពួកគេចាប់ផ្ដើមងោកងក់ ហើយអ្នកខ្លះថែមទាំងដើរចេញទៀតផង ចំណែកអ្នកខ្លះទៀតចាប់ផ្ដើមអង្គុយមិនស្ងៀម គឺពួកគេបញ្ចេញអាកប្បកិរិយាអាក្រក់គ្រប់បែបយ៉ាង។ អ្នកនិយាយថា៖ «តោះ យើងប្រកបព្រះបន្ទូលរបស់ព្រះជាម្ចាស់»។ ពួកគេនិយាយថា៖ «ខ្ញុំស្រេកទឹក ខ្ញុំត្រូវផឹកទឹកសិន»។ អ្នកនិយាយថា៖ «តោះ យើងប្រកបអំពីការស្គាល់ខ្លួនឯង» ឬ «តោះ យើងប្រកបអំពីចំណុចលម្អិតនៃការបំពេញភារកិច្ច តោះមើលថាតើព្រះបន្ទូលរបស់ព្រះជាម្ចាស់ថ្លែងយ៉ាងណាចំពោះរឿងនេះ ហើយថាតើគោលការណ៍សេចក្ដីពិតគឺជាអ្វី»។ ពួកគេនិយាយថា៖ «ខ្ញុំមានការ ខ្ញុំទៅមុនហើយ។ អ្នករាល់គ្នាជជែកគ្នាទៅចុះ»។ ពួកគេរកលេសគ្រប់បែបយ៉ាងដើម្បីច្រានចោល និងបដិសេធការប្រកបគ្នាអំពីព្រះបន្ទូលរបស់ព្រះជាម្ចាស់ និងសេចក្ដីពិតឡើយ។ នេះលាតត្រដាងយ៉ាងច្បាស់ពីការពិតដែលថា ពួកគេមិនត្រឹមតែមិនស្រឡាញ់សេចក្ដីពិតប៉ុណ្ណោះទេ ប៉ុន្តែពួកគេថែមទាំងធុញទ្រាន់យ៉ាងខ្លាំង និងទាស់ទទឹងនឹងសេចក្ដីពិតចេញពីក្នុងជម្រៅចិត្តទៀតផង។ នៅពេលណាដែលព្រះបន្ទូលរបស់ព្រះជាម្ចាស់ និងសេចក្ដីពិតត្រូវបានលើកឡើង ពួកគេមិនប្រឆាំង ឬតវ៉ាដោយបើកចំហទេ ប៉ុន្តែរកលេសផ្សេងៗដើម្បីច្រានចោល និងបដិសេធ។ តើអាកប្បកិរិយាទាំងនេះមិនអាចបង្ហាញយ៉ាងច្បាស់ថា ពួកគេជាមនុស្សឱកាសនិយមទេឬ? តើវាមិនបញ្ជាក់យ៉ាងច្បាស់ថា ពួកគេជាអ្នកមិនជឿ ដែលជឿលើព្រះជាម្ចាស់ក្នុងគោលបំណងជាក់លាក់ណាមួយ ដើម្បីឆ្លៀតឱកាសទេឬ? (មែនហើយ។) មនុស្សខ្លះនិយាយថា៖ «អ្នកនិយាយថាពួកគេជាអ្នកមិនជឿ និងមិនដើរតាមព្រះជាម្ចាស់ដោយស្មោះ ដូច្នេះហេតុអ្វីបានជាពួកគេអាចជឿរហូតមកដល់ពេលនេះ ហើយនៅតែខិតខំប្រឹងប្រែង និងស៊ូទ្រាំនឹងការលំបាកសម្រាប់កិច្ចការរបស់ពួកជំនុំ?» តើអាកប្បកិរិយាដែលយើងទើបតែបានលើកឡើង មិនគ្រប់គ្រាន់ដើម្បីឆ្លើយសំណួរនេះទេឬអី? អាកប្បកិរិយាទាំងនេះគឺគ្រប់គ្រាន់ដើម្បីបញ្ជាក់ថា ការសម្គាល់ និងការកំណត់លក្ខណៈរបស់យើងចំពោះពួកគេ គឺត្រឹមត្រូវ។ ដូច្នេះ ដើម្បីវាស់វែងថាតើគោលបំណងរបស់មនុស្សម្នាក់ក្នុងការជឿលើព្រះជាម្ចាស់ គឺដើម្បីឆ្លៀតឱកាសឬអត់នោះ អ្នកគួរតែវាស់វែង និងសម្គាល់ដោយផ្អែកលើអាកប្បកិរិយារបស់ពួកគេចំពោះព្រះជាម្ចាស់ កិច្ចការរបស់ព្រះជាម្ចាស់ សេចក្ដីពិត និងចំពោះរឿងវិជ្ជមាននិងអវិជ្ជមាន។ នេះគឺជាការវាស់វែងដ៏ត្រឹមត្រូវបំផុត។ វាមិនត្រឹមត្រូវ និងគ្មានសត្យានម័តឡើយ ក្នុងការវាស់វែងដោយផ្អែកលើអាកប្បកិរិយា និងទង្វើខាងក្រៅរបស់ពួកគេ។ មានតែបំណងចិត្តពិតប្រាកដ និងអាកប្បកិរិយារបស់ពួកគេចំពោះព្រះជាម្ចាស់ និងសេចក្ដីពិតប៉ុណ្ណោះ ទើបលាតត្រដាងឱ្យឃើញពីបញ្ហា។ មានតែចំណុចទាំងនេះប៉ុណ្ណោះ គឺជាស្ដង់ដាដ៏ត្រឹមត្រូវបំផុតសម្រាប់កំណត់លក្ខណៈថាពួកគេជាមនុស្សប្រភេទណា។ ឥឡូវនេះ តើអ្នករាល់គ្នាបានយល់ច្បាស់ជាមូលដ្ឋានហើយឬនៅ អំពីសារជាតិរបស់អស់អ្នកដែលជឿលើព្រះជាម្ចាស់ក្នុងគោលបំណងឆ្លៀតឱកាសនោះ? តើអ្នករាល់គ្នាធ្លាប់បានជួបមនុស្សបែបនេះខ្លះដែរឬទេ? (មែនហើយ។) មនុស្សបែបគួរតែចាកចេញឱ្យបានឆាប់ ទើបជាការប្រសើរ។ ប្រសិនបើពួកគេសុខចិត្តបម្រើការពិតមែន នោះ យើងអាចទុកឱ្យពួកគេនៅទាំងទើសទាល់ចិត្តបាន។ ទោះជាយ៉ាងណាក៏ដោយ ប្រសិនបើពួកគេមិនបំពេញភារកិច្ចរបស់ខ្លួន ហើយមិនអាចបម្រើការអ្វីបានសោះ ប៉ុន្តែបង្កការរំខាន និងមានឥទ្ធិពលអាក្រក់លើកិច្ចការរបស់ពួកជំនុំ និងជីវិតពួកជំនុំ នោះពួកគេគួរតែត្រូវបានតម្រូវឱ្យចាកចេញឱ្យបានឆាប់តាមដែលអាចធ្វើទៅបាន។ នេះគឺជាគោលការណ៍សម្រាប់ការបោសសម្អាតអ្នកមិនជឿចោល។ ដំណាក់របស់ព្រះជាម្ចាស់ត្រូវការមនុស្សដែលជឿលើព្រះជាម្ចាស់ដោយស្មោះ និងស្រឡាញ់សេចក្ដីពិត ព្រមទាំងត្រូវការអ្នកបំពេញការបម្រើដ៏ស្មោះត្រង់។ ដំណាក់នេះពិតជាមិនត្រូវការអ្នកមិនជឿ ឬអ្នកដែលនៅស្ទាក់ស្ទើរឃ្លាំមើល ដើម្បីតែមកបង្គ្រប់ចំនួននោះឡើយ។ ពួកជំនុំក៏មិនត្រូវការនរណាម្នាក់មកបង្គ្រប់ចំនួនដែរ។ យើងនឹងបញ្ចប់ការប្រកបរបស់យើងអំពីប្រធានបទនេះនៅត្រឹមនេះចុះ។

ង. ដើម្បីរស់នៅពឹងលើពួកជំនុំ

បន្ទាប់មក យើងនឹងប្រកបអំពីគោលបំណងទីប្រាំ៖ ការជឿលើព្រះជាម្ចាស់ ដើម្បីរស់នៅពឹងលើពួកជំនុំ។ អ្នករាល់គ្នាប្រាកដជាធ្លាប់ស្គាល់ប្រធានបទអំពីការរស់នៅពឹងលើពួកជំនុំនេះហើយមែនទេ? (មែនហើយ។) តើមនុស្សដែលរស់នៅពឹងលើពួកជំនុំ មានការសម្ដែងចេញបែបណាខ្លះ? តើតាមរយៈការសម្ដែងចេញបែបណាខ្លះ ដែលយើងអាចកំណត់បានថា គោលបំណងរបស់ពួកគេក្នុងការជឿលើព្រះជាម្ចាស់គឺមិនបរិសុទ្ធ ពួកគេមិនដើរតាមព្រះជាម្ចាស់ដោយស្មោះ ឬមិនព្យាយាមទទួលបានសេចក្ដីសង្គ្រោះ ហើយពួកគេមិនបានមកដើម្បីដេញតាម និងទទួលយកសេចក្ដីពិត និងអនុវត្តព្រះបន្ទូលរបស់ព្រះជាម្ចាស់ ដោយផ្អែកលើជំនឿលើអត្ថិភាពរបស់ព្រះជាម្ចាស់ និងការសុខចិត្តទទួលយកសេចក្ដីសង្គ្រោះរបស់ព្រះជាម្ចាស់ ដើម្បីឱ្យពួកគេអាចសម្រេចបាននូវគោលដៅនៃការទទួលបានសេចក្ដីសង្គ្រោះនោះទេ ប៉ុន្តែផ្ទុយទៅវិញ ពួកគេមកដើម្បីរស់នៅពឹងលើពួកជំនុំ? តើការរស់នៅពឹងលើពួកជំនុំមានន័យដូចម្ដេច? អត្ថន័យត្រង់គឺច្បាស់លាស់ណាស់។ វាមានន័យថាជាការចូលរួមជាមួយនិកាយណាមួយតាមរយៈជំនឿសាសនា ដើម្បីដោះស្រាយបញ្ហទាក់ទងនឹងជីវិតប្រចាំថ្ងៃរបស់ខ្លួន និងបញ្ហានៃការធានាបាននូវស្បៀងអាហារ។ នេះគឺជានិយមន័យខ្លីនិងខ្លឹមបំផុតអំពីការរស់នៅពឹងលើពួកជំនុំ ហើយក៏ជានិយមន័យដ៏ច្បាស់លាស់បំផុតផងដែរ។ ដូច្នេះ តើមនុស្សទាំងនេះបង្ហាញការសម្ដែងចេញអ្វីខ្លះ ដែលបញ្ជាក់ថាពួកគេមិនមែនជាអ្នកជឿពិតប្រាកដ ប៉ុន្តែផ្ទុយទៅវិញ បានមកដើម្បីរស់នៅពឹងលើពួកជំនុំ? អ្នកខ្លះមានភាពប៉ិនប្រសប់ផ្នែកជំនាញជាក់លាក់ និងមានសមត្ថភាពធ្វើការដូចមនុស្សធម្មតាដែរ ប៉ុន្តែពួកគេយល់ឃើញថា សង្គមនេះអយុត្តិធម៌ ហើយមិនងាយស្រួលរកស៊ីចិញ្ចឹមជីវិតនៅក្នុងសង្គមនេះទេ។ ការរកលុយដោយធ្វើការចិញ្ចឹមសមាជិកគ្រួសារទាំងមូល តម្រូវឱ្យក្រោកពីព្រលឹម ចូលដេកយប់ជ្រៅ ស៊ូទ្រាំនឹងការលំបាក និងការសង្កត់សង្កិនជាច្រើន។ មនុស្សម្នាក់ត្រូវតែចេះបត់បែននិងឆ្លាតវៃផងដែរ ប៉ុន្តែក៏ត្រូវតែមានចិត្តដាច់ និងអាក្រក់ឱ្យដល់កម្រិត ហើយត្រូវតែមានល្បិចកល និងសមត្ថភាព ទើបអាចធានាបាននូវជីវភាពរស់នៅដ៏មានស្ថិរភាព និងកសាងជំហររឹងមាំនៅក្នុងសង្គមបាន។ បើមើលទៅអ្នកដែលធ្វើការ មិនថាពួកគេនៅក្នុងវិស័យណា ហើយមិនថាពួកគេស្ថិតក្នុងវណ្ណៈសង្គមខ្ពស់ មធ្យម ឬទាបនោះទេ ការរកស៊ីចិញ្ចឹមជីវិតគឺមិនងាយស្រួលឡើយ។ បុគ្គលិកការិយាល័យទាំងនោះ មានសម្បកក្រៅលក្ខណៈជាមនុស្ស មានរូបរាង ស្រស់ឆើតឆាយ មានតំណែងខ្ពង់ខ្ពស់ មានកម្រិតវប្បធម៌ខ្ពស់ និងមានប្រាក់ខែនិងអត្ថប្រយោជន៍បន្ថែមច្រើនសន្ធឹកសន្ធាប់ ហើយមនុស្សគ្រប់គ្នាច្រណែននឹងពួកគេ ប៉ុន្តែរាល់ឧបសគ្គដែលពួកគេជួបប្រទះនៅកន្លែងធ្វើការ សុទ្ធសឹងតែជាវិញ្ញាសាដ៏លំបាកវេទនា។ ការធ្វើការក្នុងវិស័យណាក៏មិនងាយស្រួលដែរ។ ការធ្វើជាកសិករ និងធ្វើស្រែចម្ការ គឺកាន់តែលំបាកទៅទៀត។ កសិករខិតខំធ្វើការយ៉ាងលំបាកវេទនាបំផុត ប៉ុន្តែពួកគេទទួលបានអាហារត្រឹមតែមួយគ្រាន់ដើម្បីចិញ្ចឹមគ្រួសារប៉ុណ្ណោះ ពួកគេគ្មានលុយទិញសម្លៀកបំពាក់និងរបស់របរចាំបាច់ ឬជួសជុលផ្ទះសម្បែងរបស់ពួកគេឡើយ ហើយនៅពេលដែលពួកគេចង់ចំណាយលុយខ្លះ ពួកគេត្រូវពឹងផ្អែកលើការលក់បន្លែបង្ការ ឬការចិញ្ចឹមសត្វ ដើម្បីបានលុយនោះមក។ ការធ្វើជាកសិករ គឺរឹតតែវេទនាខ្លោចផ្សារជាងនេះទៀត! ដូចអ្នកមិនជឿនិយាយថា៖ «លុយពិបាករកណាស់ កើតមកងាយ តែរស់នៅពិបាក» ការរកស៊ីចិញ្ចឹមជីវិតគឺពិបាកខ្លាំងណាស់។ អ្នកខ្លះគ្មានមធ្យោបាយរកស៊ីចិញ្ចឹមជីវិតទេ ហើយពួកគេយល់ឃើញថា អ្នកមិនជឿជាមនុស្សអាក្រក់ណាស់ ចំណែកអ្នកមានជំនឿសាសនាជាមនុស្សស្លូតត្រង់ ហើយគិតថាការស្វែងរកផ្លូវរស់ក្នុងពួកជំនុំ អាចងាយស្រួលជាងបន្តិច ដូច្នេះពួកគេប្រើឱកាសដែលដំណាក់របស់ព្រះជាម្ចាស់ផ្សាយដំណឹងល្អ ដើម្បីលួចចូលមកជ្រកកោនក្នុងពួកជំនុំ។ ហើយបន្ទាប់ពីឮថាមានផ្ដល់អាហារដល់អ្នកដែលបំពេញភារកិច្ច ពួកគេក៏មកបំពេញភារកិច្ចដែរ។ អ្នកខ្លះដែលចង់បំពេញភារកិច្ច គិតថា៖ «ខ្ញុំគឺជាបង្គោលគ្រួសារ។ ឱ្យតែមាអ្នកធ្វើស្រែចម្ការនៅផ្ទះ ហើយមានការផ្គត់ផ្គង់ការចំណាយលើជីវភាពរស់នៅរបស់គ្រួសារខ្ញុំ នោះខ្ញុំនឹងបំពេញភារកិច្ចរបស់ខ្ញុំ»។ គោលបំណងចម្បងរបស់ពួកគេក្នុងការជឿលើព្រះជាម្ចាស់ និងការបំពេញភារកិច្ច គឺគ្រាន់តែដើម្បីទទួលបានអាហារ និងសម្លៀកបំពាក់កក់ក្ដៅគ្រប់គ្រាន់ដើម្បីធានាដល់ការរស់រានមានជីវិតប៉ុណ្ណោះ ពោលគឺឱ្យតែមានអាហារហូបចុកបីពេលក្នុងមួយថ្ងៃ និងលែងចាំបាច់ហត់នឿយធ្វើការរកលុយចិញ្ចឹមខ្លួនឯងទៀត។ សម្រាប់ពួកគេ ប៉ុណ្ណឹងគឺគ្រប់គ្រាន់ហើយ ឱ្យតែមានជំនួយពីពួកជំនុំ និងបងប្អូនប្រុសស្រី។ ដើម្បីសម្រេចគោលដៅនេះ ពួកគេធ្វើអ្វីៗគ្រប់យ៉ាងដែលពួកជំនុំរៀបចំឱ្យពួកគេធ្វើ។ មានអ្នកខ្លះទៀត បន្ទាប់ពីចូលក្នុងពួកជំនុំហើយ ពួកគេក៏ចាប់ផ្ដើមរៀនធ្វើជាអ្នកដឹកនាំ និងអធិប្បាយព្រះបន្ទូល។ ពួកគេអានព្រះបន្ទូលរបស់ព្រះជាម្ចាស់យ៉ាងច្រើន កត់ត្រា និងទន្ទេញព្រះបន្ទូលរបស់ព្រះជាម្ចាស់ឱ្យចាំស្ទាត់ ហើយបន្ទាប់ពីទន្ទេញចាំហើយ ពួកគេរៀនអធិប្បាយប្រាប់អ្នកដទៃ និងជួយមនុស្សដោះស្រាយបញ្ហា។ ពួកគេព្យាយាមគ្រប់មធ្យោបាយដើម្បីជួយមនុស្សគ្រប់គ្នា ហើយសង្ឃឹមថា អ្នកទាំងនោះនឹងបោះដៃជួយពួកគេវិញ បន្ទាប់ពីទទួលបានជំនួយពីពួកគេ ហើយសង្ឃឹមថា មនុស្សនឹងដឹងគុណពួកគេ បន្ទាប់ពីស្ដាប់ការអធិប្បាយ និងព្រះបន្ទូលព្រះជាម្ចាស់ដែលពួកគេផ្សាយ ហើយក៏ផ្ដល់ជាសប្បុរសធម៌ ឬជំនួយឧបត្ថម្ភដល់ពួកគេវិញ។ ឧទាហរណ៍ ប្រសិនបើពួកគេគ្មានលុយបង់ថ្លៃទឹកនិងភ្លើងនៅផ្ទះ បងប្អូនប្រុសស្រីអាចជួយពួកគេបង់បាន ហើយប្រសិនបើពួកគេគ្មានលុយបង់ថ្លៃសិក្សារបស់កូនៗ ឬចំណាយលើការព្យាបាលសម្រាប់ឪពុកម្ដាយដែលឈឺ ពួកជំនុំ ឬបងប្អូនប្រុសស្រីអាចផ្ដល់ថវិកាទាំងនេះបាន ដោយសារតែពួកគេកំពុងបំពេញភារកិច្ច។ ធ្វើបែបនេះ ពួកគេមានចិត្តកក់ក្តៅក្នុងការជឿលើព្រះជាម្ចាស់ ហើយមានអារម្មណ៍ថាជំនឿរបស់ពួកគេលើព្រះជាម្ចាស់គឺមានតម្លៃ ដោយវាមិនបានបណ្តាលឱ្យពួកគេខាតបង់អ្វីឡើយ ព្រមទាំងបានសម្រេចគោលដៅរបស់ពួកគេទៀតផង។ ពួកគេអរព្រះគុណព្រះជាម្ចាស់នៅក្នុងចិត្តជានិច្ច ដោយនិយាយថា៖ «នេះសុទ្ធតែជាព្រះគុណរបស់ព្រះជាម្ចាស់ ការអនុគ្រោះរបស់ព្រះជាម្ចាស់។ អរព្រះគុណព្រះជាម្ចាស់!» ដើម្បី «តបស្នង» ក្ដីស្រឡាញ់របស់ព្រះជាម្ចាស់ ពួកគេ «ធ្វើតាម» ការរៀបចំរបស់ពួកជំនុំ ហើយឱ្យតែពួកគេត្រូវបានផ្គត់ផ្គង់អាហារ និងការចំណាយលើជីវភាពរស់នៅ ពួកគេនឹងធ្វើកិច្ចការគ្រប់ប្រភេទ គោលបំណងរបស់ពួកគេគឺគ្រាន់តែដើម្បីធានាបាននូវជីវភាពរស់នៅដ៏មានស្ថិរភាពជាការតបស្នងប៉ុណ្ណោះ។ កាលណាពួកជំនុំមើលរំលងតម្រូវការជីវភាពរស់នៅរបស់ពួកគេ ហើយមិនដោះស្រាយការលំបាករបស់ពួកគេទាន់ពេលវេលាទេនោះ ពួកគេក៏ប្រែជាមិនសប្បាយចិត្ត។ អាកប្បកិរិយារបស់ពួកគេចំពោះកិច្ចការរបស់ពួកជំនុំ និងភារកិច្ចដែលដំណាក់របស់ព្រះជាម្ចាស់ប្រគល់ឱ្យពួកគេ ផ្លាស់ប្ដូរភ្លាមៗ។ ពួកគេនិយាយថា៖ «មិនកើតទេ ខ្ញុំត្រូវចេញទៅរកលុយ។ កាលពីមុន ខ្ញុំមិនមានឱកាសរកលុយទេ ដោយសារតែខ្ញុំកំពុងធ្វើកិច្ចការរបស់ពួកជំនុំ។ ខ្ញុំថែមទាំងប្រថុយនឹងការចាប់ខ្លួនដោយនាគដ៏ធំមានសម្បុរក្រហមជាញឹកញាប់ ដោយការចេញមុខផ្ទាល់ដើម្បីធ្វើកិច្ចការនោះ ហើយមនុស្សនៅគ្រប់ទីកន្លែងសុទ្ធតែស្គាល់ខ្ញុំ។ ឥឡូវនេះ ខ្ញុំមិនសូវស្រួលរកលុយប៉ុន្មានទេ។ តើខ្ញុំគួរធ្វើដូចម្ដេច?» នៅក្នុងស្ថានភាពបែបនេះ ពួកគេនឹងបង្ហាញពីការលំបាក និងការទាមទារ របស់ពួកគេយ៉ាងសកម្មទៅកាន់បងប្អូនប្រុសស្រី រហូតថែមទាំងទាក់ទង និងទាមទារពីដំណាក់របស់ព្រះជាម្ចាស់ទៀតផង។ អ្នកខ្លះគ្មានលុយសម្រាប់ចំណាយលើជីវភាពរស់នៅ ឬសម្រាប់វ័យចាស់របស់ពួកគេទេ ប៉ុន្តែពួកគេមិនដោះស្រាយបញ្ហាទាំងនេះដោយខ្លួនឯងឡើយ។ ផ្ទុយទៅវិញ ពួកគេចង់ពឹងផ្អែកលើការខិតខំប្រឹងប្រែងនៅក្នុងដំណាក់របស់ព្រះជាម្ចាស់ ដើម្បីរកលុយសម្រាប់ចំណាយលើជីវភាពរស់នៅរបស់ពួកគេ។ អ្នកខ្លះថែមទាំងធ្វើហួសហេតុជាងនេះរទៅទៀត ពួកគេមិនត្រឹមតែសុំឱ្យដំណាក់របស់ព្រះជាម្ចាស់ផ្គត់ផ្គង់ការចំណាយលើជីវភាពរស់នៅរបស់ពួកគេ និងការចំណាយលើការចិញ្ចឹមកូនៗ និងការផ្គត់ផ្គង់ឪពុកម្ដាយរបស់ពួកគេប៉ុណ្ណោះទេ ពួកគេថែមទាំងសុំលុយសម្រាប់ចំណាយលើការព្យាបាលរបស់ពួកគេទៀតផង។ អ្នកខ្លះថែមទាំងសុំលុយពីដំណាក់របស់ព្រះជាម្ចាស់ដើម្បីសងបំណុលរបស់ពួកគេទៀតផង ការទាមទាររបស់ពួកគេកាន់តែហួសហេតុទៅៗ ហើយពួកគេពិតជាមុខក្រាស់ណាស់ដែលហ៊ានសុំរបស់បែបនេះ។ បន្ទាប់ពីអ្នកខ្លះមកជឿលើព្រះជាម្ចាស់ និងចូលរួមក្នុងពួកជំនុំ លុយដែលដំណាក់របស់ព្រះជាម្ចាស់ចំណាយដើម្បីផ្គត់ផ្គង់ការចំណាយរបស់ពួកគេ និងថវិកាបន្ថែមដែលពួកគេទាមទារយ៉ាងសកម្ម គឺលើសពីលុយដែលពួកគេរកបានពីការធ្វើការទៅទៀត។ ផ្អែកលើការបំពេញតាមលក្ខខណ្ឌទាំងនេះ មើលពីសម្បកខាងក្រៅ ពួកគេហាក់ដូចជាបំពេញកិច្ចការដែលដំណាក់របស់ព្រះជាម្ចាស់ប្រគល់ឱ្យពួកគេ ដោយការលះបង់ និងភក្ដីភាពយ៉ាងខ្លាំង។ ទោះជាយ៉ាងណាក៏ដោយ នៅពេលដែលអត្ថប្រយោជន៍ទាំងនេះត្រូវបានកាត់បន្ថយ ឬបាត់បង់ អាកប្បកិរិយារបស់ពួកគេក៏ផ្លាស់ប្ដូរដែរ។ អាកប្បកិរិយារបស់ពួកគេចំពោះកិច្ចការដែលពួកជំនុំប្រគល់ឱ្យ ប្រែប្រួលទៅតាមអាកប្បកិរិយារបស់បងប្អូនប្រុសស្រីចំពោះពួកគេ និងទៅតាមចំនួនជំនួយហិរញ្ញវត្ថុដែលដំណាក់របស់ព្រះជាម្ចាស់ផ្ដល់ឱ្យពួកគេ។ នៅពេលដកចេញ ឬបាត់បង់ព្រះគុណដែលពួកគេទទួលបាន ក៏លែងឃើញពួកគេបំពេញភារកិច្ចរបស់ខ្លួនទៀតហើយ។ ចាប់តាំងពីពេលដែលពួកគេចាប់ផ្ដើមជឿលើព្រះជាម្ចាស់មក មនុស្សទាំងនេះបានរិះរកវិធីដែលពួកគេអាចបោកប្រាស់ដើម្បីទទួលបានកន្លែងមួយនៅក្នុងដំណាក់របស់ព្រះជាម្ចាស់ ហើយក៏ទទួលយកសប្បុរសធម៌និងជំនួយពីបងប្អូនប្រុសស្រី «យ៉ាងត្រឹមត្រូវ» បន្ទាប់ពីមានបង្អែកនៅទីនេះ រួមទាំងជំនួយនិងការផ្គត់ផ្គង់សម្រាប់ជីវិតប្រចាំថ្ងៃរបស់ពួកគេពីដំណាក់របស់ព្រះជាម្ចាស់។ ពួកគេពិតជាមិនលះបង់ខ្លួនឯងដើម្បីព្រះជាម្ចាស់ដោយស្មោះទេ ពួកគេពិតជាមិនមកលះបង់ខ្លួនឯងដោយគ្មានលក្ខខណ្ឌឡើយ ផ្ទុយទៅវិញ ពួកគេចូលរួមក្នុងពួកជំនុំដោយមានគោលបំណងតែមួយគត់ គឺដើម្បីរស់នៅពឹងលើពួកជំនុំ និងធានាបាននូវការរស់នៅ។ នៅពេលដែលគោលបំណងនេះមិនអាចសម្រេចបានដូចបំណងប្រាថ្នារបស់ពួកគេ ពួកគេប្រែជាមានចិត្តប្រទូសរ៉ាយយ៉ាងឆាប់រហ័ស ហើយលាតត្រដាងមុខមាត់ពិតរបស់ពួកគេយ៉ាងឆាប់រហ័ស ដែលជាមុខមាត់របស់អ្នកមិនជឿ។ ចាប់តាំងពីពួកគេចាប់ផ្ដើមជឿលើព្រះជាម្ចាស់មក ពួកគេមិនមកដោយចិត្តស្មោះទេ ពួកគេមិនដើរតាមព្រះជាម្ចាស់ដោយស្មោះ ឬលះបង់អ្វីៗទាំងអស់ និងបូជាខ្លួនឯងដើម្បីព្រះជាម្ចាស់ដោយស្ម័គ្រចិត្ត ដោយមិនសុំរង្វាន់ និងដោយមិនទាមទារអ្វីតបស្នងមកវិញឡើយ។ ផ្ទុយទៅវិញ ពួកគេមកជឿលើព្រះជាម្ចាស់ដោយមានការទាមទារ ចេតនា និងគោលបំណងផ្ទាល់ខ្លួន ពោលគឺមានគោលបំណងចង់រស់នៅពឹងលើពួកជំនុំ និងពឹងផ្អែកលើពួកជំនុំ និងបងប្អូនប្រុសស្រីដើម្បីចិញ្ចឹមជីវិត ដោយយកលេសថាខ្លួនជឿលើព្រះជាម្ចាស់។ នៅពេលមិនអាចសម្រេច ឬបំពេញគោលបំណងនេះបានដូចបំណងប្រាថ្នារបស់ខ្លួន ពួកគេក៏ស្វែងរកមធ្យោបាយផ្សេងទៀត មិនថាជាការចេញទៅធ្វើការ ឬប្រកបរបររកស៊ីនោះទេ។ តើគ្មានមនុស្សបែបនេះទេឬ? (មែនហើយ។) មានមនុស្សប្រភេទនេះមួយចំនួននៅក្នុងពួកជំនុំ។ ដំបូងឡើង នៅពេលដែលដំណាក់របស់ព្រះជាម្ចាស់ ឬបងប្អូនប្រុសស្រីផ្តល់ជំនួយសប្បុរសធម៌ដល់ពួកគេជាសម្លៀកបំពាក់ សម្ភារៈប្រើប្រាស់ចាំបាច់ប្រចាំថ្ងៃ ឬលុយកាក់ មើលពីសម្បកក្រៅពួកគេហាក់ដូចជាអៀនខ្មាស ប៉ុន្តែតាមពិតទៅ ក្នុងចិត្តពួកគេវិញ គឺរីករាយឥតឧបមាឡើយ។ ឧទាហរណ៍ ឧបមាថាពួកគេទទួលបងប្អូនប្រុសស្រីម្នាក់ ឬពីរនាក់ឱ្យស្នាក់នៅ ឬបំពេញភារកិច្ចពេញម៉ោង ដូច្នេះដំណាក់របស់ព្រះជាម្ចាស់ ឬបងប្អូនប្រុសស្រីក៏ផ្តល់ជំនួយសប្បុរសធម៌ និងហិរញ្ញវត្ថុខ្លះដល់គ្រួសាររបស់ពួកគេ។ ពួកគេមានអារម្មណ៍សប្បាយចិត្ត និងពេញចិត្តយ៉ាងខ្លាំងចំពោះរឿងនេះ ដោយគិតថា ការជឿលើព្រះជាម្ចាស់គឺមានតម្លៃ និងចំណេញ ហើយថាពួកគេមិនបានខាតបង់ឡើយ។ យូរៗទៅ ចិត្តរបស់ពួកគេកាន់តែលោភលន់ ដៃរបស់ពួកគេលាតសន្ធឹងកាន់តែវែង ហើយពួកគេកាន់តែមុខក្រាស់ មិនថាគេឱ្យប៉ុន្មានទេ ក៏ពួកគេមិនដែលស្កប់ស្កល់ដែរ។ ដំបូងឡើយ ពួកគេមានអារម្មណ៍អៀនខ្មាសក្នុងការទទួលយករបស់របរទាំងនោះ ប៉ុន្តែយូរៗទៅ ពួកគេមានអារម្មណ៍ថាជារឿងត្រឹមត្រូវដែលទទួលបាន ហើយបន្ទាប់មកពួកគេចាប់ផ្ដើមថ្នាំងថ្នាក់ចិត្តថា អ្វីៗទាំងនោះមិនទាន់គ្រប់គ្រាន់សម្រាប់ពួកគេ។ ក្រោយមក ពួកគេទាមទារដោយផ្ទាល់ថា ដំណាក់របស់ព្រះជាម្ចាស់ត្រូវតែផ្ដល់ចំនួនជាក់លាក់ណាមួយ បើមិនដូច្នេះទេ ពួកគេនឹងមិនអាចរស់បានឡើយ ហើយដូច្នេះមិនអាចបំពេញភារកិច្ចរបស់ខ្លួនបានទេ។ តើភាពលោភលន់របស់ពួកគេមិនកាន់តែធំទៅៗទេឬ? (មែនហើយ។) ទោះបីជាសោយសុខនឹងព្រះគុណច្រើនយ៉ាងនេះក៏ដោយ ក៏ពួកគេមិនត្រឹមតែមិនគិតពីការតបស្នងប៉ុណ្ណោះទេ ប៉ុន្តែថែមទាំងទាមទារកាន់តែច្រើនពីដំណាក់របស់ព្រះជាម្ចាស់ទៀតផង។ ពួកគេជឿថា គឺដំណាក់របស់ព្រះជាម្ចាស់ទៅវិញទេដែលជំពាក់ពួកគេ ហើយបងប្អូនប្រុសស្រីក៏ជំពាក់ពួកគេដែរ ដូច្នេះវាជារឿងត្រឹមត្រូវបំផុតដែលពួកគេទទួលបានជំនួយសប្បុរសធម៌និងហិរញ្ញវត្ថុ។ ប្រសិនបើគេឱ្យពួកគេតិច ឬប្រសិនបើពួកគេទទួលបានយឺត ពួកគេមិនសប្បាយចិត្តទេ។ ពួកគេទទួលយក មិនថាជាប្រាក់កាសនិងសម្ភារៈអ្វីឡើយ ដែលគេផ្តល់ឱ្យ ដោយយល់ថា វាជារឿងត្រឹមត្រូវបំផុតសម្រាប់ពួកគេ។ នៅពេលដែលពួកគេបន្តបំពេញភារកិច្ចរបស់ខ្លួនក្នុងរយៈពេលយូរទៅ ពួកគេកាន់តែមានអារម្មណ៍ថាមានសិទ្ធិ ហើយចាប់ផ្ដើមទាមទារឱ្យដំណាក់របស់ព្រះជាម្ចាស់ផ្ដល់ទូរសព្ទដៃ និងកុំព្យូទ័រទំនើបៗដល់ពួកគេ។ ពួកគេក៏ទាមទារឱ្យដំណាក់របស់ព្រះជាម្ចាស់ដំឡើងម៉ាស៊ីនត្រជាក់នៅក្នុងផ្ទះរបស់ពួកគេ និងផ្ដល់ឧបករណ៍ប្រើប្រាស់ដូចជាម៉ៃក្រូវេវ និងម៉ាស៊ីនលាងចានជាដើម។ ពួកគេថែមទាំងទាមទារឱ្យដំណាក់របស់ព្រះជាម្ចាស់ទិញផ្ទះ និងផ្ដល់ឡានឱ្យពួកគេទៀតផង ហើយអ្នកខ្លះសុំអ្នកបម្រើទៀត។ ការទាមទាររបស់ពួកគេកាន់តែធំ ហើយភាពលោភលន់របស់ពួកគេកាន់តែកើនឡើង ហើយនៅទីបំផុត ពួកគេទាមទារច្រើនហួសប្រមាណ ហើយហ៊ានសុំអ្វីៗទាំងអស់។ ពួកគេជឿថា៖ «ខ្ញុំបានលះបង់ខ្លួនឯង និងខិតខំប្រឹងប្រែងសម្រាប់ដំណាក់របស់ព្រះជាម្ចាស់នៅក្នុងជំនឿរបស់ខ្ញុំលើព្រះជាម្ចាស់។ ខ្ញុំគឺជាចំណែកនៃដំណាក់របស់ព្រះជាម្ចាស់។ អ្នករាល់គ្នាថ្វាយតង្វាយជាច្រើនដល់ព្រះជាម្ចាស់ តើមានអ្វីទាស់ខុស បើចែករំលែកចំណែកខ្លះដល់ខ្ញុំនោះ? លើសពីនេះទៅទៀត ប្រសិនបើអ្នកចែករំលែកចំណែកខ្លះដល់ខ្ញុំ វានឹងមិនមែនជាការឥតប្រយោជន៍ទេ ខ្ញុំក៏ខិតខំប្រឹងប្រែងនៅក្នុងដំណាក់របស់ព្រះជាម្ចាស់ និងហ៊ានប្រថុយគ្រោះថ្នាក់ ខ្ញុំក៏ស៊ូទ្រាំនឹងការលំបាក និងលះបង់យ៉ាងច្រើនដែរ។ តើវាមិនមែនជារឿងត្រឹមត្រូវទេឬអី ដែលខ្ញុំទទួលបានរបស់ទាំងនេះ? ដូច្នេះ ដំណាក់របស់ព្រះជាម្ចាស់ត្រូវតែបំពេញតាមការទាមទាររបស់ខ្ញុំដោយគ្មានលក្ខខណ្ឌ គួរតែផ្ដល់ឱ្យខ្ញុំនូវអ្វីដែលខ្ញុំត្រូវការ ហើយមិនគួរមានចិត្តកំណាញ់ឡើយ»។ ចូរប្រាប់ខ្ញុំមើល៍ តើទាំងនេះមិនមែនជាការសម្ដែងចេញនៃការរស់នៅពឹងលើពួកជំនុំទេឬអី? តើមនុស្សបែបនេះមិនមែនជាពួកអ្នកមិនជឿទេឬ? (មែនហើយ។) ការកំណត់លក្ខណៈដ៏ត្រឹមត្រូវសម្រាប់អាកប្បកិរិយាទាំងនេះ គឺការរស់នៅពឹងលើពួកជំនុំ។ តើការរស់នៅពឹងលើពួកជំនុំមានន័យដូចម្ដេច? វាមានន័យថា ការកេងយកលុយ និងទំនិញពីដំណាក់របស់ព្រះជាម្ចាស់ក្រោមលេសនៃការជឿលើព្រះជាម្ចាស់ និងការទាមទារសំណងពីដំណាក់របស់ព្រះជាម្ចាស់ក្រោមលេសនៃការខិតខំប្រឹងប្រែងសម្រាប់ដំណាក់របស់ព្រះជាម្ចាស់ និងការបំពេញភារកិច្ច។ នេះគឺជាអត្ថន័យនៃការរស់នៅពឹងលើពួកជំនុំ។ តើមនុស្សបែបនេះអាចដេញតាមសេចក្ដីពិតបានដែរឬទេ? (ទេ។) ហេតុអ្វីបានជាពួកគេលះបង់របស់របរ ខិតខំប្រឹងប្រែង និងស៊ូទ្រាំនឹងការលំបាក? តើវាដើម្បីបំពេញភារកិច្ចមែនទេ? តើពួកគេកំពុងអនុវត្តសេចក្ដីពិតមែនទេ? (ទេ។) ពួកគេខិតខំប្រឹងប្រែង និងស៊ូទ្រាំនឹងការលំបាក មិនមែនក្នុងគោលបំណងបំពេញភារកិច្ចរបស់ខ្លួនសោះឡើយ ប៉ុន្តែដើម្បីធានាបាននូវការរស់នៅទាំងស្រុង ហើយពួកគេមិនអនុញ្ញាតឱ្យនរណាម្នាក់រិះគន់ពួកគេទាល់តែសោះ ពួកគេគ្រាន់តែចង់រស់នៅពឹងលើពួកជំនុំដោយចាត់ទុកថាជារឿងត្រឹមត្រូវប៉ុណ្ណោះ។ ទាំងនេះគឺជាមនុស្សដែលរស់នៅពឹងលើពួកជំនុំ។

អ្នកទាំងឡាយដែលរស់នៅពឹងលើពួកជំនុំ ជឿលើព្រះជាម្ចាស់ដោយគ្មានហេតុផលអ្វី ក្រៅតែពីដើម្បីធានាបាននូវការចិញ្ចឹមជីវិតសម្រាប់ខ្លួនឯង និងទទួលបានរបរចិញ្ចឹមជីវិតតែប៉ុណ្ណោះ។ តើមានមនុស្សដែលរស់នៅពឹងលើពួកជំនុំនៅជុំវិញអ្នករាល់គ្នាដែរឬទេ? ចូរនិយាយអំពីការសម្ដែងចេញរបស់ពួកគេ។ (ខ្ញុំធ្លាប់បានជួបមនុស្សបែបនេះម្នាក់។ ដំបូងឡើយ គាត់មើលទៅហាក់ដូចជាឆ្លាត និងមានចិត្តក្លៀវក្លាសមគួរ ដូច្នេះពួកជំនុំបានរៀបចំឱ្យគាត់ផ្សាយដំណឹងល្អ។ នៅពេលនោះ ជីវភាពគ្រួសាររបស់គាត់មានការលំបាក ដូច្នេះពួកជំនុំបានផ្ដល់ជំនួយខ្លះដល់គាត់។ ទោះជាយ៉ាងណាក៏ដោយ ក្រោយមកគេបានរកឃើញថា គាត់ចាយលុយដោយគ្មានគោលការណ៍ ដោយចំណាយលើរបស់ដែលគាត់មិនគួរចំណាយ និងមិនសន្សំសំចៃនៅកន្លែងដែលគាត់អាចសន្សំបាន។ នៅពេលដែលបងប្អូនប្រុសស្រីប្រកបគោលការណ៍សេចក្ដីពិតជាមួយគាត់ គាត់មិនសប្បាយចិត្ត និងមានចិត្តទាស់ទទឹងយ៉ាងខ្លាំង។ ដោយសារគាត់បានប្រើប្រាស់លុយរបស់ដំណាក់ព្រះជាម្ចាស់មិនត្រឹមត្រូវ ពួកជំនុំបានធ្វើការកែសម្រួលសមស្រប ទៅតាមការរៀបចំ និងបទប្បញ្ញត្តិរបស់ដំណាក់ព្រះជាម្ចាស់ ដោយកាត់បន្ថយជំនួយហិរញ្ញវត្ថុដែលផ្ដល់ឱ្យគាត់។ ជាលទ្ធផល គាត់បានបាត់បង់ភាពស្វាហាប់ដែលគាត់ធ្លាប់មានពីមុនក្នុងការបំពេញភារកិច្ច ហើយគាត់ក៏ធ្វើការឱ្យតែរួចពីដៃទៅៗ។ ក្រោយមក ពួកជំនុំបានឈប់ជួយគាត់ ហើយចិត្តរបស់គាត់ក៏លែងមានចិត្តចង់បំពេញភារកិច្ចរបស់គាត់ទៀតដែរ។ គាត់ចំណាយពេលទាំងអស់ គិតថាតើត្រូវធ្វើការ និងរកលុយដូចម្តេច។ គាត់ថែមទាំងបានខ្ចីលុយពីបងប្អូនប្រុសស្រី ដោយអះអាងថា គាត់ត្រូវការទិញឡាន និងវិនិយោគដើម្បីបើកក្រុមហ៊ុន ហើយនិយាយថា ការធ្វើបែបនេះនឹងធ្វើឱ្យការផ្សាយដំណឹងល្អកាន់តែងាយស្រួល និងទទួលបានមនុស្សកាន់តែច្រើន។ គាត់ច្បាស់ជាកំពុងបោកប្រាស់ និងបំភាន់មនុស្សដោយពាក្យសម្ដីទាំងនេះ គាត់កំពុងប្រើលេសនៃការផ្សាយដំណឹងល្អ ដើម្បីបោកយកលុយពីបងប្អូនប្រុសស្រី។) តើគេបានចាត់ចែងបុគ្គលម្នាក់នេះដូចម្តេច? (គេបណ្តេញគាត់ចេញដោយផ្ទាល់។) នោះជារឿងត្រឹមត្រូវដែលត្រូវធ្វើ។ នេះគឺជាការរស់នៅពឹងលើពួកជំនុំ។ នៅពេលមនុស្សដែលរស់នៅពឹងលើពួកជំនុំ មកជឿលើព្រះជាម្ចាស់ដំបូងឡើយ ពួកគេមើលទៅហាក់ដូចជាមានចិត្តក្លៀវក្លាខ្លះ និងលះបង់ខ្លួនឯងខ្លះដែរ ហើយនៅពេលនេះ ការទាមទាររបស់ពួកគេមិនខ្ពស់ទេ ពោលគឺពួកគេគ្រាន់តែចង់បានអាហារហូបចុកតែប៉ុណ្ណោះ។ ប៉ុន្តែយូរៗទៅ ពួកគេលែងស្កប់ស្កល់នឹងអ្វីដែលគេផ្ដល់ឱ្យទៀតហើយ ហើយពួកគេចាប់ផ្ដើមទាមទារកាន់តែខ្ពស់ទៅៗ ហើយប្រសិនបើមិនសម្រេចតាមការទាមទាររបស់ពួកគេទេ ពួកគេចាប់ផ្ដើមធ្វើខ្លួនក្រឡេចក្រឡុច និងមិនសុខចិត្តបំពេញភារកិច្ចឡើយ។ នៅពេលដែលពួកគេបំពេញភារកិច្ចរបស់ខ្លួនបន្តិចបន្តួច ត្រូវតែមានអ្នកតាមមើលពួកគេទើបបាន បើមិនដូច្នេះទេ ពួកគេធ្វើវាឱ្យតែរួចពីដៃជាមិនខាន។ នៅទីបំផុត នៅពេលដែលគេរកឃើញថា ការបំពេញភារកិច្ចរបស់ពួកគេបង្កផលអាចក្រក់ច្រើនជាងផលល្អ ពួកគេក៏ត្រូវបានជម្រុះចោល។ អ្នកខ្លះនិយាយថា៖ «ហេតុអ្វីបានជាដំណាក់របស់ព្រះជាម្ចាស់មិនបង្ហាញក្ដីស្រឡាញ់ចំពោះពួកគេ?» ក៏មានគោលការណ៍ដែរ នៅពេលនិយាយដល់ការបង្ហាញក្ដីស្រឡាញ់។ មនុស្សទាំងនោះគឺជាពួកអ្នកមិនជឿ ពួកគេមិនអានព្រះបន្ទូលរបស់ព្រះជាម្ចាស់ ឬទទួលយកសេចក្ដីពិតឡើយ ពួកគេតែងតែធ្វើខ្លួនក្រឡេចក្រឡុច និងធ្វើឱ្យតែរួចពីដៃក្នុងពេលបំពេញភារកិច្ចរបស់ខ្លួន ហើយពួកគេមិនព្រមស្ដាប់នៅពេលដែលសេចក្ដីពិតត្រូវបានប្រកប ឬទទួលយកការលួសកាត់ណាមួយឡើយ ពោលគឺអាចនិយាយបានថា ពួកគេកែលែងបានហើយ។ ជាលទ្ធផល ពួកគេអាចត្រូវបានចាត់ចែងដោយការបោសសម្អាត និងការជម្រុះចោលតែប៉ុណ្ណោះ។ ប្រសិនបើអ្នកដឹកនាំ និងអ្នកធ្វើការរកឃើញមនុស្សប្រភេទនេះ ពួកគេគួរតែចាត់ចែងពួកគេភ្លាមៗ ហើយប្រសិនបើបងប្អូនប្រុសស្រីរកឃើញមនុស្សបែបនេះ ពួកគេគួរតែរាយការណ៍ទៅអ្នកដឹកនាំ និងអ្នកធ្វើការភ្លាមៗ។ នេះគឺជាការទទួលខុសត្រូវរបស់រាស្ដ្ររើសតាំងរបស់ព្រះជាម្ចាស់គ្រប់រូប។ ឱ្យតែបានបញ្ជាក់ថា មនុស្សម្នាក់នេះកំពុងរស់នៅពឹងលើពួកជំនុំ គ្រាន់តែចង់បានការចិញ្ចឹមជីវិត និងជាពួកអ្នកមិនជឿ ហើយបានបញ្ជាក់ថា ពួកគេមិនព្រមធ្វើការនៅពេលពួកគេមិនបានលុយ មិនសុខចិត្ត និងមានចិត្តប្រទូសរ៉ាយនៅពេលដែលពួកគេមានអារម្មណ៍ថា ពួកគេមិនទទួលបានប្រាក់ឧបត្ថម្ភគ្រប់គ្រាន់ ហើយធ្វើការបន្តិចបន្តួចតែនៅពេលដែលទទួលបានប្រាក់កម្រៃគ្រប់គ្រាន់នោះ គឺមិនគួរមានការអនុគ្រោះចំពោះពួកគេឡើយ ពោលគឺត្រូវតែបោសសម្អាតពួកគេ! និយាយឱ្យចំទៅ មនុស្សបែបនេះមិនទាំងស័ក្តិសមនឹងបំពេញភារកិច្ចនៅក្នុងដំណាក់របស់ព្រះជាម្ចាស់ផង។ ប្រសិនបើអ្នកមិនបង់លុយឱ្យពួកគេទេ ពួកគេនឹងមិនសុខចិត្តបំពេញភារកិច្ចឡើយ ប៉ុន្តែឱ្យតែអ្នកបង់លុយឱ្យពួកគេ ទោះបីជាពួកគេដឹងថាពួកគេគ្រាន់តែបំពេញភារកិច្ចក៏ដោយ ក៏ពួកគេនៅតែសុខចិត្តធ្វើវាដែរ។ ប៉ុន្តែ តើពួកអ្នកមិនជឿទាំងនេះអាចបម្រើការអ្វីបាន? ពួកគេមិនទាំងអាចបំពេញភារកិច្ចបានល្អផង ហើយការបំពេញភារកិច្ចនោះទៀតសោតក៏មិនស្របតាមស្ដង់ដាដែរ ដូច្នេះពួកគេគួរតែត្រូវបានជម្រុះចោល។ ហេតុដូច្នេះហើយ រឿងដំបូងដែលត្រូវធ្វើនៅពេលសម្គាល់ដឹងថាពួកគេគឺជាប្រភេទមនុស្សដែលរស់នៅពឹងលើពួកជំនុំ គឺត្រូវចាត់ចែងពួកគេ និងបណ្ដេញពួកគេចេញពីពួកជំនុំ ក្នុងនាមជាមនុស្សអាក្រក់។ នេះមិនមែនជារឿងហួសហេតុទាល់តែសោះ វាស្របទាំងស្រុងតាមគោលការណ៍នៃដំណាក់ព្រះជាម្ចាស់ សម្រាប់ការជម្រុះចោល និងការបណ្ដេញមនុស្សចេញ។ តើមនុស្សប្រភេទនេះចាំបាច់ត្រូវផ្តល់ឱកាសដើម្បីប្រែចិត្តដែរឬទេ? តើពួកគេចាំបាច់ត្រូវទុកឱ្យនៅដើម្បីសង្កេតមើលដែរឬទេ? (ទេ។) តើពួកគេអាចប្រែចិត្តដែរឬទេ? (ទេ។) នេះគឺជាធម្មជាតិរបស់ពួកគេតែម្ដង ពួកគេនឹងមិនប្រែចិត្តជារៀងរហូត។ ពួកគេគឺជាពូជពង្សរបស់សាតាំង។ ក្នុងចំណោមពូជពង្សរបស់សាតាំង មានមនុស្សមួយប្រភេទដែលមានធម្មជាតិជាមនុស្សពាលសន្តានអារក្ស ចង់រស់នៅពឹងផ្អែកលើអ្នកដទៃគ្រប់ទីកន្លែងដែលពួកគេនៅ មិនធ្វើកិច្ចការត្រឹមត្រូវគ្រប់ទីកន្លែងដែលពួកគេទៅ ហើយប៉ងក្នុងចិត្តចង់តែបោកប្រាស់ និងៅួភូតភរគេប៉ុណ្ណោះ។ ពួកគេឃើញថា អ្នកជឿលើព្រះជាម្ចាស់មានភាពជាមនុស្ស ហើយសន្មតថាមនុស្សទាំងនេះងាយនឹងចាញ់បោក ដូច្នេះពួកគេមកដំណាក់របស់ព្រះជាម្ចាស់ដើម្បីរស់នៅពឹងលើពួកជំនុំ។ ពួកគេមិនដឹងទេថា ដំណាក់របស់ព្រះជាម្ចាស់បានសម្គាល់ដឹង និងប្រុងប្រយ័ត្នចំពោះពួកគេជាយូរមកហើយ ហើយមានគោលការណ៍សម្រាប់ចាត់ចែងមនុស្សដូចពួកគេ។ នៅពេលការប៉ុនប៉ងរបស់ពួកគេក្នុងការរស់នៅពឹងលើពួកជំនុំបរាជ័យ ពួកគេផ្ទុះកំហឹងទាំងអាម៉ាស់ លាតត្រដាងក្រយៅពិតរបស់ខ្លួនចេញមកតែម្តង។ នៅពេលនោះ អ្នកនឹងដឹងពីមូលហេតុដែលដំណាក់របស់ព្រះជាម្ចាស់មិនផ្ដល់ឱកាសឱ្យមនុស្សបែបនេះប្រែចិត្ត គឺដោយសារតែពួកគេគ្មានភាពជាមនុស្ស និងមិនអាចផ្លាស់ប្ដូរបាន។ ពួកគេគឺជាមនុស្សពាលសន្តានអារក្ស ដូចអ្វីដែលអ្នកមិនជឿតែងនិយាយដល់នោះឯង។ ដូច្នេះ ដំណាក់របស់ព្រះជាម្ចាស់ចាត់ចែងមនុស្សបែបនេះ ដោយការជម្រុះចោល ឬបណ្ដេញពួកគេចេញដោយផ្ទាល់ ហើយមិនទទួលពួកគេចូលក្នុងពួកជំនុំវិញជារៀងរហូត។ តើការចាត់ចែងពួកគេទុកជាមនុស្សអាក្រក់បែបនេះ សមស្របដែរឬទេ? (មែនហើយ។) ការប្រកបរបស់យើងអំពីប្រធានបទនេះ សូមបញ្ចប់ត្រឹមនេះ។

ច. ដើម្បីស្វែងរកទីជម្រក

បន្ទាប់មក យើងនឹងប្រកបអំពីគោលបំណងទីប្រាំមួយ គឺជាពួកអ្នកមិនជឿប្រភេទទីប្រាំមួយ ដែលគួរតែត្រូវបានបោសសម្អាត ឬបណ្ដេញចេញពីពួកជំនុំ៖ គឺអស់អ្នកមានគោលបំណងជឿលើព្រះជាម្ចាស់ដើម្បីតែស្វែងរកទីជម្រកប៉ុណ្ណោះ។ អ្នកខ្លះនិយាយថា៖ «តើការស្វែងរកទីជម្រកមានការសម្ដែងចេញបែបណាខ្លះ? តើមានអ្នកដែលជឿលើព្រះជាម្ចាស់ដើម្បីស្វែងរកទីជម្រកដែរឬទេ? តើមនុស្សបែបនេះពិតជាមានមែនឬ?» តើអ្នករាល់គ្នាធ្លាប់ឮនរណាម្នាក់និយាយថា «ពួកជំនុំគឺជាទីជម្រក មនុស្សជឿលើព្រះជាម្ចាស់ដើម្បីឱ្យពួកគេអាចស្វែងរកទីជម្រកបាន» ដែរឬទេ? មនុស្សជាច្រើននៅក្នុងសាសនានិយាយបែបនេះ។ បើនិយាយពីសារជាតិនៃពាក្យសម្តីនេះ តើមានភាពខុសគ្នាដែរឬទេ រវាងពាក្យសម្តីនេះ និងគោលបំណងដែលយើងនឹងពិនិត្យពិច័យនោះគឺ «ការជឿលើព្រះជាម្ចាស់ដើម្បីស្វែងរកទីជម្រក»? (មាន។) តើភាពខុសគ្នាគឺជាអ្វី? តើពួកគេស្វែងរកទីជម្រកគេចចេញពីអ្វី? (អស់អ្នកដែលជឿលើព្រះជាម្ចាស់ដោយចិត្តស្មោះ ក៏នៅមានភាពមិនបរិសុទ្ធខ្លះដែរ ក្នុងអំឡុងពេលដេញតាមសេចក្ដីពិត ពោលគឺពួកគេក៏សង្ឃឹមថានឹងគេចផុតពីគ្រោះមហន្តរាយ ឬការលំបាក ហើយទទួលបានសេចក្ដីសុខសាន្តខ្លះដែរ។ ទោះជាយ៉ាងណាក៏ដោយ ប្រភេទមនុស្សក្នុងគោលបំណងទីប្រាំមួយនេះ ជឿលើព្រះជាម្ចាស់ដើម្បីតែស្វែងរកទីជម្រកសុទ្ធសាធ ហើយក្នុងខ្លួនពួកគេ គ្មានជំនឿពិតលើព្រះជាម្ចាស់សូម្បីតែបន្តិចសោះឡើយ។ នេះគឺជាភាពខុសគ្នា។) ភាពខុសគ្នានៅទីនេះ គឺការមានភាពមិនបរិសុទ្ធនៅក្នុងគោលបំណងរបស់មនុស្សក្នុងការជឿលើព្រះជាម្ចាស់ ធៀបនឹងការជឿលើព្រះជាម្ចាស់ក្នុងគោលបំណងស្វែងរកទីជម្រកតែមួយមុខ។ ក្រៅពីភាពខុសគ្នានេះ ក៏មានភាពខុសគ្នាចំពោះការដែលពួកគេស្វែងរកទីជម្រកគេចចេញពីអ្វីមួយផងដែរ។ អ្នកខ្លះមានភាពមិនបរិសុទ្ធលាយឡំក្នុងគោលបំណងជឿលើព្រះជាម្ចាស់របស់ពួកគេ ពោលគឺពួកគេជឿលើព្រះជាម្ចាស់ ដើម្បីគេចពីគ្រោះមហន្តរាយ គេចឱ្យផុតពីគ្រោះមហន្តរាយ ឬដើម្បីឱ្យព្រះជាម្ចាស់ការពារ និងថែរក្សាពួកគេ ហើយបន្ទាប់មក ពួកគេអាចគេចផុតពីគ្រោះថ្នាក់ និងគ្រោះមហន្តរាយមួយចំនួនបានយ៉ាងជាក់ស្ដែង។ គឺពួកគេមានបំណងចង់គេចចេញពីគ្រោះមហន្តរាយនេះឯង។ ប្រភេទមនុស្សក្នុងគោលបំណងទីប្រាំមួយដែលយើងកំពុងប្រកបគ្នា ពោលគឺអស់អ្នកដែលជឿលើព្រះជាម្ចាស់ក្នុងគោលបំណងស្វែងរកទីជម្រក ពួកគេស្វែងរកទីជម្រកគេចចេញពីអ្វីៗច្រើនយ៉ាងលើសពីនេះ។ សម្រាប់ពួកគេ អ្វីដែលជាក់ស្ដែងបំផុត គឺលើសពីការគេចចេញពីមហាភយន្តរាយដែលមិនទាន់កើតឡើងទៅទៀត។ ដូច្នេះ តើបញ្ហាជាក់ស្ដែងបំផុតសម្រាប់ពួកគេគឺជាអ្វី? រឿងរ៉ាវដូចជា ការជួបសត្រូវដ៏ខ្លាំងក្លានៅក្នុងសង្គម ការជាប់ពាក់ព័ន្ធនឹងរឿងក្តីក្តាំ ការធ្វើឱ្យប៉ះពាល់ដល់មន្ត្រីរដ្ឋាភិបាល ឬអ្នកមានឥទ្ធិពល ការបំពានច្បាប់ សង្គ្រាម ឬគ្រោះមហន្តរាយផ្សេងៗដែលកើតឡើងនៅក្នុងប្រទេសរបស់ពួកគេ ឬការជួបមនុស្ស ឬព្រឹត្តិការណ៍មួយចំនួនដែលបង្កគ្រោះថ្នាក់ដល់អាយុជីវិត ឬសុវត្ថិភាពគ្រួសាររបស់ពួកគេ ជាដើម។ បន្ទាប់ពីជួបស្ថានភាពទាំងនេះ ពួកគេស្វែងរកពួកជំនុំមួយដែលពួកគេជឿថាអាចទុកចិត្តបាន និងអាចពឹងពាក់បាន ដើម្បីស្វែងរកទីជម្រក។ នេះគឺជាការស្វែងរកទីជម្រកដែលបានលើកឡើងនៅក្នុងគោលបំណងទីប្រាំមួយ។ ពោលគឺ នៅពេលដែលពួកគេជួបការលំបាកមួយចំនួនក្នុងជីវិតប្រចាំថ្ងៃរបស់ពួកគេ ដែលបង្កគ្រោះថ្នាក់ដល់អាយុជីវិត គ្រួសារ ការងារ អាជីពជាដើម ពួកគេក៏មកពួកជំនុំដើម្បីស្វែងរកទីជម្រក ដោយស្វែងរកជំនួយពីកម្លាំងមនុស្សដ៏ច្រើនកុះករ។ នេះគឺជាការជឿលើព្រះជាម្ចាស់ក្នុងគោលបំណងស្វែងរកទីជម្រក ដូចដែលបានលើកឡើងនៅក្នុងគោលបំណងទីប្រាំមួយ។ តើនេះមិនខុសពីភាពមិនបរិសុទ្ធរបស់អ្នកជឿពិតប្រាកដទេឬ? (មែនហើយ។) គោលបំណងជឿលើព្រះជាម្ចាស់របស់មនុស្សប្រភេទនេះ គឺដើម្បីស្វែងរកទីជម្រក ដើម្បីស្វែងរកជំនួយពីពួកជំនុំ។ ពោលគឺ ពួកគេសង្ឃឹមថា ពួកជំនុំអាចបោះដៃជួយពួកគេ ហើយក្រៅពីជំនួយហិរញ្ញវត្ថុ ពួកគេក៏ទាមទារឱ្យពួកជំនុំផ្ដល់ការការពារ ការគាំទ្រ និងជំនួយដល់ពួកគេផងដែរ។ មនុស្សបែបនេះមួយចំនួន ក៏ចង់ប្រើឥទ្ធិពល ឋានៈ និងកេរ្តិ៍ឈ្មោះរបស់ពួកជំនុំនៅក្នុងសង្គម ដើម្បីតតាំងនឹងរបបទុច្ចរិត ឬកម្លាំងដ៏អាក្រក់ដែលគាបសង្កត់ និងធ្វើបាបអ្នកដែលជឿលើព្រះជាម្ចាស់ ដើម្បីការពារអាយុជីវិត ឬជីវភាពរស់នៅរបស់ពួកគេផងដែរ។ នេះគឺជាគោលបំណងរបស់ពួកគេក្នុងការជឿលើព្រះជាម្ចាស់។ តើមានមនុស្សបែបនេះដែរឬទេ? ពួកគេជឿថា ពួកជំនុំគឺជាទីជម្រកដ៏ល្អមួយដែលអាចដាច់ឆ្ងាយពីនយោបាយនិងសង្គម ហើយពួកគេគិតថា នៅពេលដែលពួកគេត្រូវការជំនួយ ពួកជំនុំអាចលូកដៃជួយដោយស្មោះ និងដោយសប្បុរស ដើម្បីផ្ដល់ជំនួយហិរញ្ញវត្ថុណាមួយដល់ពួកគេ ចេញមុខតតាំងជំនួសពួកគេ ការពារពួកគេ តំណាងឱ្យពួកគេនៅក្នុងរឿងក្តីក្តាំ និងដើម្បីតស៊ូទាមទារសិទ្ធិ ក៏ដូចជាផលប្រយោជន៍របស់ពួកគេផងដែរ។ នេះគឺជាគោលបំណងរបស់មនុស្សទាំងនេះក្នុងការជឿលើព្រះជាម្ចាស់។ មកទល់សព្វថ្ងៃនេះ តើមានមនុស្សបែបនេះនៅក្នុងពួកជំនុំដែរឬទេ? តើអ្នករាល់គ្នាធ្លាប់ឮថាមានមនុស្សបែបនេះដែរឬទេ? ប្រាកដជាមានមនុស្សបែបនេះនៅក្នុងពួកជំនុំនៅបរទេស។ មនុស្សទាំងនេះជឿលើព្រះជាម្ចាស់ និងចូលរួមក្នុងពួកជំនុំ ក្នុងគោលបំណងស្វែងរកទីជម្រកតែមួយមុខប៉ុណ្ណោះ។ ពួកគេមិនយល់ថាជំនឿគឺជាអ្វីទេ ហើយពួកគេកាន់តែមិនចាប់អារម្មណ៍នឹងសេចក្ដីពិតទៅទៀត។ ទោះជាយ៉ាងណាក៏ដោយ នៅពេលដែលពួកគេជួបការលំបាក ហើយមិនអាចរកជំនួយណាមួយនៅក្នុងសង្គមបាន ពួកគេនឹកឃើញដល់ពួកជំនុំ ហើយជឿថាពួកជំនុំគឺជាកន្លែងដែលពួកគេអាចជ្រកកោនដោយសុវត្ថិភាព ជាច្រកចេញដ៏ល្អបំផុត និងជាកន្លែងដែលមានសុវត្ថិភាពបំផុត ដូច្នេះទើបពួកគេជ្រើសរើសជឿលើព្រះជាម្ចាស់ និងចូលក្នុងពួកជំនុំ ដើម្បីសម្រេចគោលបំណងរបស់ពួកគេក្នុងការគេចពីគ្រោះមហន្តរាយ។

ឥឡូវនេះ ភយន្តរាយកំពុងតែរីកធំឡើងៗ ហើយមនុស្សគ្មានផ្លូវរស់ឡើយ។ មានមនុស្សមួយចំនួនដែលជ្រើសរើសជឿលើព្រះជាម្ចាស់ គឺដើម្បីតែគេចចេញពីភយន្តរាយប៉ុណ្ណោះ។ ពួកគេជឿថាព្រះជាម្ចាស់មានពិត ប៉ុន្តែពួកគេគ្មានចិត្តស្រឡាញ់សេចក្ដីពិតសូម្បីបន្តិចសោះឡើយ។ ប្រសិនបើមនុស្សបែបនេះមកជឿលើព្រះជាម្ចាស់ តើពួកជំនុំគួរទទួលយកពួកគេដែរឬទេ? មនុស្សជាច្រើនមើលមិនឃើញបញ្ហានេះច្បាស់ទេ ហើយគិតថា នរណាក៏ដោយឱ្យតែជឿថាព្រះជាម្ចាស់មានពិត គួរតែត្រូវបានពួកជំនុំទទួលយក។ នេះគឺជាកំហុសដ៏ធ្ងន់ធ្ងរ។ ការសម្រេចចិត្តរបស់ពួកជំនុំក្នុងការទទួលយកនរណាម្នាក់ គួរតែផ្អែកនៅត្រង់ថាតើបុគ្គលនោះអាចទទួលយកសេចក្ដីពិតបានដែរឬទេ ហើយថាតើពួកគេគឺជាកម្មវត្ថុនៃសេចក្ដីសង្គ្រោះរបស់ព្រះជាម្ចាស់ដែរឬទេ ពោលគឺមិនមែនផ្អែកត្រឹមតែថាពួកគេមានចិត្តចង់ជឿលើព្រះជាម្ចាស់នោះឡើយ។ មានពួកអារក្សជាច្រើនដែលចង់ទទួលបានព្រះពរ និងស្វែងរកផ្លូវចេញតាមរយៈការជឿលើព្រះជាម្ចាស់ តើពួកជំនុំគួរទទួលយកមនុស្សបែបនេះដែរឬទេ? នេះមិនដូចជាការផ្សាយដំណឹងល្អក្នុងយុគសម័យនៃព្រះគុណ ដែលនរណាក៏ដោយក៏ត្រូវបានទទួលយកដែរ ឱ្យតែពួកគេជឿនោះទេ។ ក្នុងយុគសម័យនៃនគរព្រះ មានគោលការណ៍ និងការដាក់កំហិតនៃបញ្ញត្តិរដ្ឋបាលរបស់ព្រះជាម្ចាស់ ទាក់ទងនឹងអ្នកដែលពួកជំនុំទទួលយក។ មិនថាបុគ្គលនោះជានរណានោះទេ ប្រសិនបើពួកគេមិនស្រឡាញ់ ឬមិនទទួលយកសេចក្ដីពិតទេ គឺមិនអាចទទួលយកពួកគេបានឡើយ។ ហេតុអ្វីបានជាមិនទទួលយកមនុស្សបែបនេះ? មិនអាចទទួលយកមនុស្សបែបនេះបានឡើយ មូលហេតុចម្បងដោយសារតែយើងមិនអាចមើលឃើញច្បាស់ពីប្រវត្តិរបស់ពួកគេ ឬមិនដឹងថាពួកគេជាមនុស្សប្រភេទណានោះទេ។ ប្រសិនបើពួកជំនុំទទួលយកអារក្ស ឬមនុស្សអាក្រក់ទុច្ចរិតយង់ឃ្នងម្នាក់ មនុស្សគ្រប់គ្នាដឹងហើយថានឹងមានផលវិបាកធ្ងន់ធ្ងរអ្វីខ្លះដល់ពួកជំនុំនោះ។ លើសពីនេះទៅទៀត នៅក្នុងការជឿលើព្រះជាម្ចាស់ យើងគួរតែយល់ពីបំណងព្រះហឫទ័យរបស់ទ្រង់ ថាតើទ្រង់សង្គ្រោះនរណា និងជម្រុះនរណាចោល។ តើពួកជំនុំមានសមាសភាពមនុស្សប្រភេទណាខ្លះ? គឺមានសមាសភាពអស់អ្នកដែលទទួលយកសេចក្ដីសង្គ្រោះរបស់ព្រះជាម្ចាស អស់អ្នកដែលស្រឡាញ់សេចក្ដីពិត និងអស់អ្នកដែលត្រូវបានព្រះជាម្ចាស់ទទួលយក។ ព្រះជាម្ចាស់មិនសង្គ្រោះអស់អ្នកដែលមិនជឿលើទ្រង់ដោយស្មោះត្រង់ និងមិនទទួលយកសេចក្ដីពិតឡើយ ដ្បិតការមិនទទួលយកសេចក្ដីពិត គឺជាបញ្ហានៃធម្មជាតិរបស់បុគ្គលម្នាក់ ហើយមនុស្សប្រភេទនេះ គឺជារបស់សាតាំង និងមិនផ្លាស់ប្ដូរជារៀងរហូត។ ដូច្នេះ មនុស្សបែបនេះមិនត្រូវអនុញ្ញាតឱ្យចូលក្នុងពួកជំនុំជាដាច់ខាត។ ប្រសិនបើមាននរណាម្នាក់ទទួលយកមនុស្សអាក្រក់ ឬអារក្សឱ្យចូលក្នុងពួកជំនុំ នោះបុគ្គលនោះគឺជាអ្នកបម្រើសាតាំងហើយ។ ពួកគេមកក្នុងគោលបំណងចង់រុះរើ និងបំផ្លាញកិច្ចការរបស់ពួកជំនុំ ហើយពួកគេគឺជាសត្រូវរបស់ព្រះជាម្ចាស់។ ការទទួលយកអារក្ស ឬសត្រូវរបស់ព្រះជាម្ចាស់បែបនេះឱ្យចូលក្នុងពួកជំនុំ គឺជាការប្រមាថដល់និស្ស័យរបស់ព្រះជាម្ចាស់ និងបំពានលើបញ្ញត្តិរដ្ឋបាលរបស់ទ្រង់ ហើយដំណាក់របស់ព្រះជាម្ចាស់នឹងមិនអត់ឱនចំពោះរឿងនេះជាដាច់ខាត។ មនុស្សអាក្រក់ និងពួកអារក្ស មិនត្រូវអនុញ្ញាតឱ្យចូលក្នុងពួកជំនុំឡើយ នេះគឺជាជំហរ និងសេចក្ដីតម្រូវដ៏ច្បាស់លាស់មួយរបស់ពួកជំនុំ ចំពោះកិច្ចការផ្សាយដំណឹងល្អ។ ពួកជំនុំគ្មានទំនួលខុសត្រូវទាល់តែសោះក្នុងការទទួលយកអស់អ្នកដែលជ្រើសរើសជឿលើព្រះជាម្ចាស់ដើម្បីគេចផុតពីភយន្តរាយ ហើយក៏មិនត្រូវទទួលយកអស់អ្នកដែលមិនទទួលយកសេចក្ដីពិតសូម្បីបន្តិចសោះឡើយ ដ្បិតព្រះជាម្ចាស់មិនសង្គ្រោះមនុស្សបែបនេះទេ។ នរណាក៏ដោយដែលមិនទទួលស្គាល់ព្រះបន្ទូលរបស់ព្រះដ៏មានគ្រប់ព្រះចេស្ដាថាជាសេចក្ដីពិត នរណាក៏ដោយដែលទាស់ទទឹងនឹងសេចក្ដីពិត និងមិនពេញចិត្តនឹងសេចក្ដីពិត គឺជាមនុស្សអាក្រក់ ហើយព្រះជាម្ចាស់មិនសង្គ្រោះពួកគេឡើយ។ ចំពោះអស់អ្នកដែលទទួលស្គាល់ព្រះជាម្ចាស់នៅក្នុងចិត្ត ប៉ុន្តែមិនស្រឡាញ់សេចក្ដីពិត ហើយត្រូវបានចាត់ថ្នាក់ជាអ្នកមិនជឿដើម្បីតែបរិភោគនំប៉័ងឱ្យឆ្អែតនោះ ពួកជំនុំមិនត្រូវទទួលយកពួកគេណាម្នាក់ជាដាច់ខាត។ មិនបាច់និយាយដល់មនុស្សទុច្ចរិតនៅក្នុងសង្គម ដែលចង់មកស្វែងរកទីជម្រកនៅក្នុងពួកជំនុំនោះទេ ពួកគេកាន់តែមិនគួរត្រូវបានទទួលយកទៅទៀត។ នេះគឺដោយសារតែពួកជំនុំមិនមែនជាអង្គការសប្បុរសធម៌ឡើយ ផ្ទុយទៅវិញ វាគឺជាកន្លែងដែលព្រះជាម្ចាស់បំពេញកិច្ចការសង្គ្រោះមនុស្ស។ កិច្ចការរបស់ពួកជំនុំ គ្មានពាក់ព័ន្ធអ្វីជាមួយរដ្ឋាភិបាលនៃប្រទេសជាតិនោះទេ។ អង្គការសង្គមណែនាំមនុស្សឱ្យធ្វើអំពើល្អ និងឱ្យដាក់អាវុធចុះ នេះគឺដើម្បីជាប្រយោជន៍ដល់ប្រទេសជាតិ ហើយវាគ្មានពាក់ព័ន្ធអ្វីទាល់តែសោះជាមួយពួកជំនុំ។ ប្រសិនបើមាននរណាម្នាក់ហ៊ាននាំមនុស្សអាក្រក់ដែលមិនជឿ អារក្ស ឬអ្នកមិនជឿចូលទៅក្នុងពួកជំនុំ នោះបុគ្គលនោះនឹងប្រមាថដល់និស្ស័យរបស់ព្រះជាម្ចាស់ និងបំពានលើបញ្ញត្តិរដ្ឋបាលរបស់ទ្រង់ហើយ។ នរណាក៏ដោយដែលនាំមនុស្សអាក្រក់ ឬអារក្សចូលទៅក្នុងពួកជំនុំ ត្រូវតែត្រូវបានបោសសម្អាតចេញ ឬបណ្ដេញចេញដោយដំណាក់របស់ព្រះជាម្ចាស់។ នេះគឺជាជំហរដ៏ច្បាស់លាស់របស់ពួកជំនុំ ចំពោះកិច្ចការផ្សាយដំណឹងល្អ។ នៅពេលដែលមនុស្សអាក្រក់ និងពួកអារក្សទាំងនេះ ចង់មកស្វែងរកទីជម្រកនៅក្នុងដំណាក់របស់ព្រះជាម្ចាស់ គួរតែប្រាប់ពួកគេថា ពួកគេមកខុសទ្វារហើយ ពួកគេបានរើសកន្លែងខុសហើយ។ ពួកជំនុំនឹងមិនទទួលយកពួកគេជាដាច់ខាត។ នេះគឺជាជំហរដ៏ច្បាស់លាស់របស់ពួកជំនុំ ចំពោះអ្នកមិនជឿដែលចង់ស្វែងរកទីជម្រក។ តើចំណុចនេះត្រូវបានបញ្ជាក់ច្បាស់ហើយមែនទេ? (មែនហើយ។) ចុះតើយើងគួរចាត់ចែងមនុស្សបែបនេះដោយរបៀបណា? តើវិធីសមរម្យដើម្បីប្រាប់ពួកគេមានអ្វីខ្លះ? អ្នកនិយាយថា៖ «មិនថាប្រទេសណានោះទេ គឺមានសមាគមកាកបាទក្រហម ស្ថាប័នសង្គមកិច្ច មណ្ឌលស្នាក់នៅ និងវត្តអារាម ព្រមទាំងក្រុមអ្នកស្ម័គ្រចិត្តមួយចំនួននៅក្នុងសង្គម។ ប្រសិនបើអ្នកជួបទុក្ខលំបាក ហើយមានអារម្មណ៍ថាមានរឿងអយុត្តិធម៌ដែលត្រូវដោះស្រាយ អ្នកអាចស្វែងរកជំនួយពីស្ថាប័នទាំងនេះបាន។ លើសពីនេះទៅទៀត អ្នកអាចស្វែងរកសិទ្ធិជ្រកកោននយោបាយ ឬសិទ្ធិជ្រកកោនជាជនភៀសខ្លួនពីរដ្ឋាភិបាល ហើយប្រសិនបើមានលទ្ធភាពហិរញ្ញវត្ថុ អ្នកអាចជួលមេធាវីដើម្បីជួយអ្នកក្នុងរឿងក្ដីរបស់អ្នកបាន។ ប៉ុន្តែ ទីនេះគឺជាពួកជំនុំ ជាកន្លែងដែលព្រះជាម្ចាស់ធ្វើកិច្ចការ ជាកន្លែងដែលព្រះជាម្ចាស់សង្គ្រោះមនុស្ស មិនមែនជាកន្លែងសម្រាប់អ្នកស្វែងរកទីជម្រកឡើយ។ ដូច្នេះ ការដែលអ្នកចូលមកក្នុងពួកជំនុំ គឺមិនសមរម្យទេ ហើយការដែលអ្នកស្នាក់នៅទីនេះ ក៏គ្មានប្រយោជន៍ដែរ។ ព្រះជាម្ចាស់មិនទទួលយកមនុស្សបែបនេះទេ ហើយពួកជំនុំក៏មិនទទួលពួកគេដែរ។ មិនថាអ្នកមិនមានជំនឿមានការលំបាកអ្វីនោះទេ ពួកគេគួរតែស្វែងរកជំនួយពីអង្គការសប្បុរសធម៌ អង្គការសង្គ្រោះ ឬការិយាល័យកិច្ចការស៊ីវិលនៅក្នុងសង្គម អង្គការទាំងនេះយកចិត្តទុកដាក់បម្រើប្រជាជន ការធ្វើសប្បុរសធម៌ និងការជួយអ្នកដទៃ។ មិនថាអ្នកមានបណ្ដឹង ឬការទាមទារអ្វីនោះទេ អ្នកអាចប្រាប់ពួកគេ ឬដាក់ញត្តិទៅរដ្ឋាភិបាលបាន។ កន្លែងទាំងនោះគឺជាកន្លែងដែលសមរម្យបំផុតសម្រាប់អ្នក»។ ពួកជំនុំមិនទទួលពួកអ្នកមិនជឿ និងអ្នកមិនមានជំនឿណាឡើយ។ ប្រសិនបើនរណាម្នាក់មាន «ក្ដីស្រឡាញ់» ខ្លាំងជាពិសេស ទុកឱ្យពួកគេទទួលមនុស្សបែបនេះដោយផ្ទាល់ខ្លួនចុះ ហើយចប់រឿងត្រឹមហ្នឹងទៅ ពួកគេអាចឃ្វាលមនុស្សបែបនេះដោយខ្លួនឯងបាន ហើយដំណាក់របស់ព្រះជាម្ចាស់នឹងមិនលូកដៃក្នុងរឿងនេះទេ។ មនុស្សខ្លះអាចនឹងសួរថា៖ «ចុះហេតុអ្វីបានជាពួកជំនុំផ្សាយដំណឹងល្អ? តើគោលបំណងនៃការផ្សាយដំណឹងល្អគឺជាអ្វី?» ការផ្សាយដំណឹងល្អ គឺជាព្រះរាជបញ្ជាបេសកកម្មរបស់ព្រះជាម្ចាស់។ អ្នកដែលអាចទទួលដំណឹងល្អ គឺជាអស់អ្នកដែលស្វែងរកព្រះជាម្ចាស់ និងស្វែងរកផ្លូវពិត អ្នកដែលទន្ទឹងរង់ចាំការលេចមករបស់ព្រះជាម្ចាស់ អ្នកដែលស្រឡាញ់សេចក្ដីពិត និងអាចទទួលយកសេចក្ដីពិតបាន ហើយនិងអ្នកដែលជឿលើព្រះជាម្ចាស់ដោយចិត្តស្មោះ មានតែមនុស្សទាំងនេះប៉ុណ្ណោះ ដែលយើងអាចផ្សាយដំណឹងល្អជូនបាន។ ចំពោះអស់អ្នកដែលមិនស្វែងរកព្រះជាម្ចាស់ អ្នកដែលមិនមកដើម្បីទទួលយកសេចក្ដីពិត ប៉ុន្តែមកដើម្បីស្វែងរកទីជម្រក យើងមិនផ្សាយដំណឹងល្អជូនពួកគេទេ។ មនុស្សវង្វេងស្មារតីមួយចំនួនមិនអាចមើលធ្លុះរឿងនេះទេ ហើយប្រែជាភាន់ច្រឡំនៅពេលដែលមានរឿងកើតឡើងចំពោះខ្លួន អ្នកទាំងនេះគឺជាមនុស្សវង្វេងស្មារតី ដែលនឹងគ្មានថ្ងៃយល់ពីព្រះហឫទ័យរបស់ព្រះជាម្ចាស់ោឡើយ។

ឆ. ដើម្បីស្វែងរកខ្នងបង្អែក

គោលបំណងទីប្រាំពីរដែលមនុស្សមានក្នុងការជឿលើព្រះជាម្ចាស់ គឺដើម្បីស្វែងរកខ្នងបង្អែក។ តើអ្នករាល់គ្នាធ្លាប់ឃើញមនុស្សបែបនេះទេ? នេះគឺជាស្ថានភាពពិសេសបន្តិចដែរ ទោះបីជាមិនមានច្រើនក្តី ក៏ពួកគេពិតជាមានមែន។ នេះគឺដោយសារតែពួកជំនុំរបស់ព្រះជាម្ចាស់ មិនត្រឹមតែលេចឡើងនៅក្នុងប្រទេសចិនប៉ុណ្ណោះទេ ប៉ុន្តែក៏នៅអាស៊ី អឺរ៉ុប អាមេរិក និងបណ្តាប្រទេសនានានៅអាហ្វ្រិកដែរ ដូច្នេះពួកឱកាសនិយម និងពួកអ្នកមិនជឿទាំងនេះ ក៏នឹងលេចឡើងជាមួយពួកគេដែរ។ ទោះបីជាមនុស្សទាំងនេះអាចមានលទ្ធភាពលេចមុខមកយ៉ាងណាក៏ដោយ កាលណាពួកគេលេចមុខមកហើយ អ្នករាល់គ្នាត្រូវតែប្រឈមមុខនឹងពួកគេ និងសម្គាល់ពួកគេ ហើយកុំបណ្តោយឱ្យពួកអ្នកមិនជឿទាំងនេះទទួលបានឋានៈ និងបង្កការរំខាននៅក្នុងពួកជំនុំឡើយ។ ប្រសិនបើអ្នករាល់គ្នាគិតថាបញ្ហាទាំងនេះមិនមាន ដោយសារតែពួកវាមិនទាន់លេចឡើង ឬអ្នកមិនទាន់ជួបប្រទះពួកវា នេះគឺជាគំនិតដ៏ល្ងង់ខ្លៅ។ នៅពេលបញ្ហាទាំងនេះកើតឡើង ប្រសិនបើអ្នកមិនសម្គាល់ឱ្យបានច្បាស់ និងមិនដឹងពីរបៀបដោះស្រាយវាទេ ពួកវានឹងនាំមកនូវគ្រោះថ្នាក់លាក់មុខដ៏ធំដល់ពួកជំនុំ ដល់ដំណាក់ព្រះជាម្ចាស់ ដល់បងប្អូនប្រុសស្រី និងដល់កិច្ចការរបស់ពួកជំនុំ។ ដូច្នេះ មុនពេលមានរឿងអ្វីកើតឡើង អ្នកចាំបាច់ត្រូវដឹងថាមានបញ្ហាអ្វីខ្លះដែលគួរប្រឈមមុខ ហើយត្រូវដោះស្រាយបញ្ហាទាំងនោះដោយរបៀបណា។ នេះគឺជាវិធីសាស្ត្រដ៏ល្អបំផុត វាដើរតួជារនាំងការពារមើលមិនឃើញសម្រាប់រូបអ្នក។ មនុស្សដែលបានលើកឡើងនៅក្នុងគោលបំណងទីប្រាំពីរនៃការជឿលើព្រះជាម្ចាស់ ពោលគឺអស់អ្នកដែលជឿលើព្រះជាម្ចាស់ដើម្បីស្វែងរកខ្នងបង្អែក គឺមានចំនួនមិនតិចឡើយ។ សង្គមនេះពោរពេញទៅដោយភាពអយុត្តិធម៌ ការរើសអើង និងការគាបសង្កត់នៅគ្រប់ទីកន្លែង។ មនុស្សដែលរស់នៅគ្រប់ជាន់ថ្នាក់ក្នុងសង្គម ពោរពេញទៅដោយការខ្ពើមរអើម និងការស្អប់ចំពោះភាពអយុត្តិធម៌ផ្សេងៗក្នុងសង្គម ហើយក៏ពោរពេញទៅដោយកំហឹងផងដែរ។ ទោះជាយ៉ាងណា ក៏មិនងាយគេចចេញពីភាពអយុត្តិធម៌នៃពិភពមនុស្សនេះដែរ លុះត្រាតែអ្នកបាត់មុខពីពិភពនេះ។ ដរាបណាមនុស្សម្នាក់រស់នៅក្នុងពិភពនេះ និងរស់នៅក្នុងចំណោមមនុស្សទាំងនេះ ពួកគេរមែងរងការធ្វើបាប និងការប្រមាថមើលងាយ ទោះតិចក្តី ច្រើនក្តី ឬក្នុងកម្រិតផ្សេងៗគ្នាក្តី ហើយថែមទាំងអាចរងការតាមយាយី និងការធ្វើទុក្ខបុកម្នេញពីសំណាក់ពួកមានអំណាចមួយចំនួនទៀតផង។ ភាពអយុត្តិធម៌ និងភាពមិនស្មើគ្នាផ្សេងៗទាំងនេះ បានបង្កឱ្យមានភាពតានតឹងយ៉ាងខ្លាំងលើចិត្តគំនិតរបស់មនុស្ស ដោយនាំមកនូវសម្ពាធផ្លូវចិត្តយ៉ាងធ្ងន់ធ្ងរ ហើយជាការពិតណាស់ ក៏បានបង្កជាផលលំបាកជាច្រើនដល់ជីវិតរស់នៅធម្មតារបស់មនុស្សផងដែរ។ ជាលទ្ធផល មនុស្សមួយចំនួនជៀសមិនផុតពីយល់ឃើញថា៖ «ដើម្បីឱ្យមនុស្សម្នាក់អាចកសាងខ្លួននៅក្នុងសង្គមបាន ពួកគេត្រូវតែមានកម្លាំងបង្អែកនៅពីក្រោយខ្នង។ នៅពេលពួកគេជួបការលំបាក និងត្រូវការជំនួយ ឬនៅពេលពួកគេស្ថិតក្នុងស្ថានភាពឯកោ និងគ្មានទីពឹង នោះនឹងមានមនុស្សមួយក្រុមនៅចាំជួយជ្រោមជ្រែងពួកគេ និងចាត់ចែងកិច្ចការជំនួសពួកគេ ដើម្បីដោះស្រាយទុក្ខកង្វល់ និងបញ្ហាដែលពួកគេជួបប្រទះ ឬដើម្បីធានាដល់តម្រូវការចាំបាច់ក្នុងជីវភាពរស់នៅរបស់ពួកគេ»។ ហេតុនេះ ពួកគេខិតខំស្វែងរកការគាំទ្របែបនេះ។ ជាការពិតណាស់ មនុស្សទាំងនេះមួយចំនួន ទីបំផុតបានរកឃើញពួកជំនុំ។ ពួកគេជឿថា មនុស្សនៅក្នុងពួកជំនុំមានចិត្តតែមួយ និងធ្វើការឆ្ពោះទៅរកគោលដៅតែមួយ ម្នាក់ៗមានសេចក្ដីជំនឿ មានបំណងល្អ និងប្រព្រឹត្តអំពើសប្បុរសចំពោះអ្នកដទៃ នៅឆ្ងាយពីជម្លោះសង្គម និងជៀសផុតពីនិន្នាការអាក្រក់ទាំងឡាយក្នុងសង្គម។ សម្រាប់អ្នកដែលជឿលើព្រះជាម្ចាស់ ពួកជំនុំគឺជានិមិត្តរូបនៃសេចក្ដីយុត្តិធម៌ដ៏ឧត្តុង្គឧត្តមនៅក្នុងសង្គមនិងពិភពលោកនេះដោយឥតមន្ទិលឡើយ ហើយមនុស្សនៅក្នុងពួកជំនុំ ក៏មានរូបភាពវិជ្ជមាន មានសេចក្តីល្អ និងមានក្តីសប្បុរសនៅក្នុងចិត្តរបស់មនុស្សផងដែរ។ អ្នកខ្លះជ្រើសរើសជឿលើព្រះជាម្ចាស់ ដោយសារតែពួកគេស្ថិតនៅក្នុងស្រទាប់បាតនៃសង្គម គ្មានអំណាចអ្វីសោះនៅក្នុងសង្គម និងគ្មានប្រវត្តិគ្រួសារល្អទាល់តែសោះ។ ពួកគេជួបប្រទះការលំបាកផ្សេងៗក្នុងការទទួលបានការអប់រំ ការរាប់អានមិត្តភក្តិ ការស្វែងរកការងារធ្វើ ឬការបំពេញកិច្ចការផ្សេងៗ ដូច្នេះពួកគេជឿថា ដើម្បីរស់រាន និងកសាងខ្លួននៅក្នុងសង្គមនេះបាន ពួកគេត្រូវតែមានមនុស្សមួយចំនួនជួយពួកគេ។ ឧទាហរណ៍៖ នៅពេលស្វែងរកការងារធ្វើ ប្រសិនបើពួកគេពឹងផ្អែកលើខ្លួនឯង ដោយដើរស្វែងរកឱកាសការងារពីមួយទៅមួយទាំងងងឹតងងល់ ពួកគេអាចនឹងចាយប្រាក់សន្សំស្ទើរតែអស់ពីខ្លួន ទាំងមិនប្រាកដថានឹងអាចរកបានការងារដែលសមរម្យផង។ ប៉ុន្តែប្រសិនបើពួកគេទទួលបានការជ្រោមជ្រែងពីសំណាក់មនុស្សដែលអាចទុកចិត្តបាន និងអាចជួយពួកគេដោយស្មោះនោះ បញ្ហាលំបាកដែលពួកគេត្រូវជួបប្រទះនឹងមានតិចជាងមុនឆ្ងាយណាស់ ហើយពេលវេលាដែលចំណាយក្នុងការស្វែងរកការងារ ក៏កាត់បន្ថយបានយ៉ាងច្រើនសន្ធឹកសន្ធាប់ផងដែរ។ ហេតុនេះ ពួកគេជឿថា ប្រសិនបើពួកគេអាចរកបានខ្នងបង្អែកបែបនេះ នៅពេលនិយាយដល់អ្វីៗគ្រប់យ៉ាងដែលពួកគេត្រូវដោះស្រាយនៅក្នុងសង្គម ដូចជាការទទួលបានការអប់រំ ការស្វែងរកការងារធ្វើ រួមទាំងជីវិតប្រចាំថ្ងៃ និងការរស់រានមានជីវិតផងនោះ ពួកគេនឹងមានអ្នកចាំរត់ការខ្សែរយៈ និងជួយជ្រោមជ្រែង ព្រមទាំងមានមនុស្សមួយក្រុមដែលចាំជួយពួកគេយ៉ាងសកម្មនៅពីក្រោយផងដែរ។ ដូច្នេះ នៅពេលពួកគេរកឃើញពួកជំនុំ ពួកគេមានអារម្មណ៍ថាពួកគេបានរកឃើញកន្លែងត្រឹមត្រូវហើយ។ ពួកជំនុំក្លាយជាជម្រើសដ៏ល្អបំផុតសម្រាប់ពួកគេ ដើម្បីកសាងខ្លួននៅក្នុងសង្គម និងទទួលបានជីវិតដ៏សុខសាន្ត។ ឧទាហរណ៍៖ មិនថាជាការទៅជួបគ្រូពេទ្យ ការទិញទំនិញ ការទិញធានារ៉ាប់រង ការទិញផ្ទះ ការជួយកូនៗជ្រើសរើសសាលារៀន ឬសូម្បីតែការចាត់ចែងកិច្ចការផ្សេងៗក៏ដោយ ក៏ពួកគេតែងតែអាចរកបានអ្នកមានចិត្តសណ្តោសនៅក្នុងពួកជំនុំ ដែលលូកដៃផ្តល់ជំនួយ និងជួយពួកគេដោះស្រាយបញ្ហាទាំងនេះបានជានិច្ច។ តាមរយៈនេះ ជីវិតរបស់ពួកគេកាន់តែមានភាពធូរស្រាល ពួកគេលែងឯកោនៅក្នុងសង្គមទៀតហើយ ហើយការលំបាកក្នុងការចាត់ចែងកិច្ចការនានា ក៏ត្រូវបានកាត់បន្ថយយ៉ាងច្រើនសន្ធឹកសន្ធាប់ផងដែរ។ ហេតុនេះ សម្រាប់ពួកគេ ការមកកាន់ពួកជំនុំដើម្បីជឿលើព្រះជាម្ចាស់ ពិតជាផ្ដល់នូវផលប្រយោជន៍ជាក់ស្ដែងមែន។ សូម្បីតែពេលពួកគេទៅជួបគ្រូពេទ្យ ក៏បងប្អូនប្រុសស្រីនឹងជួយរកអ្នកស្គាល់គ្នានៅក្នុងមន្ទីរពេទ្យដើម្បីជួយពួកគេដែរ ពួកគេអាចពឹងពាក់អ្នកទាំងនោះដើម្បីទិញទំនិញក្នុងតម្លៃធូរថ្លៃបំផុត ហើយថែមទាំងអាចទិញផ្ទះក្នុងតម្លៃអនុគ្រោះពិសេសទៀតផង។ ដោយមានជំនួយពីបងប្អូនប្រុសស្រីនៅក្នុងពួកជំនុំ បញ្ហាទាំងអស់នេះត្រូវបានដោះស្រាយ។ ពួកគេមានអារម្មណ៍ថា៖ «ការជឿលើព្រះជាម្ចាស់ពិតជាអស្ចារ្យណាស់! ការស្វែងរកការងារធ្វើ ការចាត់ចែកិច្ចការនានា និងការទិញទំនិញ សុទ្ធតែមានភាពងាយស្រួលនៅពេលនេះ! នៅពេលណាដែលខ្ញុំត្រូវការអ្វីមួយ ខ្ញុំគ្រាន់តែហៅទូរសព្ទ ឬផ្ញើសារទៅក្នុងក្រុម នោះមនុស្សគ្រប់គ្នានឹងរួមដៃគ្នាជួយ។ មានមនុស្សចិត្តល្អជាច្រើននៅក្នុងពួកជំនុំ ការចាត់ចែងកិច្ចការនានាពិតជាមានភាពងាយស្រួលណាស់! មិនងាយរកបានខ្នងបង្អែកឡើយ ដូច្នេះខ្ញុមិនចាកចេញពីពួកជំនុំទេ ទោះមានរឿងអ្វីកើតឡើងក៏ដោយ។ ប៉ុន្តែ ការជួបជុំនៅក្នុងដំណាក់របស់ព្រះជាម្ចាស់ តែងតែពាក់ព័ន្ធនឹងការអានព្រះបន្ទូលរបស់ព្រះជាម្ចាស់ និងការប្រកបគ្នាអំពីសេចក្ដីពិត ដែលធ្វើឱ្យខ្ញុំមិនស្រួល និងទើសទាស់ក្នុងចិត្តណាស់។ ខ្ញុំមិនសូវចង់ហូបនិងផឹកព្រះបន្ទូលរបស់ព្រះជាម្ចាស់ទេ ហើយខ្ញុំមានអារម្មណ៍ទាស់ចិត្ត រាល់ពេលដែលខ្ញុំឮការប្រកបគ្នាអំពីសេចក្ដីពិត។ ប៉ុន្តែប្រសិនបើខ្ញុំមិនស្ដាប់ វាមិនកើតទេ ខ្ញុំមិនអាចចាកចេញពីពួកគេបានឡើយ។ ពួកគេជួយខ្ញុំច្រើនណាស់។ ប្រសិនបើខ្ញុំបដិសេធមិនស្ដាប់ ខ្ញុំនឹងមានអារម្មណ៍ខ្មាសអៀន ហើយក៏ពិបាកនឹងនិយាយដែរថា ខ្ញុំលែងជឿទៀតហើយ ដូច្នេះខ្ញុំមានតែត្រូវបណ្តោយតាមគេឯង និងនិយាយពាក្យល្អៗប៉ុណ្ណោះ»។ នៅក្នុងចិត្តរបស់ពួកគេ ពួកគេមិនចង់ជឿទេ ប៉ុន្តែពួកគេគ្រាន់តែអាចលាក់អារម្មណ៍នេះទុកប៉ុណ្ណោះ។ អ្នកខ្លះនិយាយថា៖ «អ្នកគ្រាន់តែឃើញពួកគេពឹងពាក់ឱ្យបងប្អូនប្រុសស្រីជួយចាត់ចែងកិច្ចការនានាជានិច្ច ហើយពួកគេសប្បាយចិត្តណាស់នៅពេលដែលបងប្អូនប្រុសស្រីជួយ តើអ្នកអាចសម្គាល់បានទេថា គោលបំណងរបស់ពួកគេក្នុងការជឿលើព្រះជាម្ចាស់គឺដើម្បីស្វែងរកខ្នងបង្អែក ត្រឹមតែងរឿងប៉ុណ្ណឹងនោះ?» ក្រៅពីការសម្ដែងចេញទាំងនេះ ចូរពិនិត្យមើលថាតើពួកគេអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតជាធម្មតាដែរឬទេ តើពួកគេអាចបំពេញភារកិច្ចរបស់ខ្លួន និងមានការផ្លាស់ប្ដូរពិតប្រាកដណាមួយដែរឬទេ នោះអ្នកនឹងដឹងថា តើពួកគេជឿលើព្រះជាម្ចាស់ដោយស្មោះឬអត់។ អ្នកដែលស្វែងរកខ្នងបង្អែក ជឿលើព្រះជាម្ចាស់គ្រាន់តែដើម្បីប្រើប្រាស់ពួកជំនុំ និងបងប្អូនប្រុសស្រីឱ្យចាត់ចែងកិច្ចការជំនួសពួកគេ និងដោះស្រាយការលំបាកនៅក្នុងជីវិតរបស់ពួកគេប៉ុណ្ណោះ។ ប៉ុន្តែពួកគេមិនដែលនិយាយអំពីការបំពេញភារកិច្ចឡើយ ហើយពួកគេក៏មិនហូបនិងផឹក ឬប្រកបគ្នាអំពីព្រះបន្ទូលរបស់ព្រះជាម្ចាស់ដែរ។ គ្រាន់តែឮអំពីវិធីសាស្ត្រវៃឆ្លាតដើម្បីសម្រេចកិច្ចការអ្វីមួយ ពួកគេរំភើបចិត្តយ៉ាងខ្លាំង ពួកគេចាប់ផ្ដើមនិយាយប៉ប៉ាច់ប៉ប៉ោចឥតឈប់ឈរ ហើយរឹតតែមិនអាចនិយាយកាត់សម្តីនោះបានទៀតផង។ ប៉ុន្តែនៅពេលនិយាយដល់ការបំពេញភារកិច្ច ឬការធ្វើជាមនុស្សស្មោះត្រង់ និងមិននិយាយកុហក ឬបោកប្រាស់អ្នកដទៃ ពួកគេស្ងាត់មាត់ឈឹង។ ពួកគេមិនចាប់អារម្មណ៍នឹងរឿងទាំងនេះនៅក្នុងចិត្តឡើយ មិនថាអ្នកនិយាយយ៉ាងក្លៀវក្លាប៉ុនណាក៏ដោយ ក៏ពួកគេមិនឆ្លើយតប និងមិនចូលរួមដែរ។ ពួកគេថែមទាំងព្យាយាមកាត់សម្តីអ្នកជានិច្ច និងបង្វែរប្រធានបទទៅរកអ្វីដែលពួកគេចាប់អារម្មណ៍។ ពួកគេខិតខំប្រើខួរក្បាលដើម្បីរកវិធីឱ្យបងប្អូនប្រុសស្រីធ្វើកិច្ចការ និងខិតខំប្រឹងប្រែងដើម្បីខ្លួនពួកគេ មិនចង់ផ្ដល់ឱកាសឱ្យបងប្អូនប្រុសស្រីលើកឡើងអំពីការបំពេញភារកិច្ច ឬការលះបង់ខ្លួនដើម្បីព្រះជាម្ចាស់ឡើយ។ ប្រសិនបើនរណាម្នាក់ស្នើឱ្យពួកគេបំពេញភារកិច្ចរបស់ខ្លួន និងលះបង់ខ្លួនដើម្បីព្រះជាម្ចាស់ ពួកគេប្រញាប់រកបញ្ហាបន្ទាន់ផ្ទាល់ខ្លួនមួយមកដោះដូរ។ ខណៈពេលដែលបងប្អូនប្រុសស្រីចាត់ចែងកិច្ចការជំនួសពួកគេ ពួកគេបញ្ចេញកម្លាំងខ្លះៗទាំងទើសទាល់សម្រាប់ដំណាក់របស់ព្រះជាម្ចាស់ ដោយបំពេញតាមសំណើរបស់បងប្អូនប្រុសស្រីឱ្យតែរួចពីដៃប៉ុណ្ណោះ ហើយនៅពេលដែលរឿងផ្ទាល់ខ្លួនរបស់ពួកគេត្រូវបានដោះស្រាយ ពួកគេប្រែជាព្រងើយកន្តើយដាក់បងប្អូនប្រុសស្រីវិញ។ ដើម្បីរក្សាទំនាក់ទំនងជាមួយពួកជំនុំ ដើម្បីកុំឱ្យបាត់បង់ខ្នងបង្អែកដែលជាពួកជំនុំ និងអ្នកជួយដែលជាបងប្អូនប្រុសស្រីទាំងនេះ ពួកគេរក្សាទំនាក់ទំនងយ៉ាងជិតស្និទ្ធជាមួយមនុស្សគ្រប់គ្នាដែលមានប្រយោជន៍សម្រាប់ពួកគេ ដោយតែងតែសាកសួរសុខទុក្ខពួកគេយ៉ាងយកចិត្តទុកដាក់ និងនិយាយពាក្យគួរសម និងមិនស្មោះត្រង់ដើម្បីរក្សាទំនាក់ទំនង។ ពួកគេនិយាយអំពីកម្រិតនៃជំនឿលើវត្តមានរបស់ព្រះជាម្ចាស់ អំពីព្រះពរ និងព្រះគុណដែលព្រះជាម្ចាស់ប្រទានដល់ពួកគេ ព្រមទាំងរឿងដែលពួកគេតែងតែស្រក់ទឹកភ្នែក ដោយមានអារម្មណ៍ជំពាក់គុណព្រះជាម្ចាស់ និងចង់តបស្នងព្រះហឫទ័យស្រឡាញ់របស់ព្រះជាម្ចាស់វិញ ដែលទាំងអស់នេះគឺគ្រាន់តែដើម្បីបោកប្រាស់ និងចង់ឱ្យបងប្អូនប្រុសស្រីជួយជ្រោមជ្រែងពួកគេប៉ុណ្ណោះ។ នៅពេលដែលនរណាម្នាក់លែងមានតម្លៃក្នុងការកេងចំណេញ ពួកគេបិទ និងលុបព័ត៌មានទំនាក់ទំនងរបស់មនុស្សនោះភ្លាមៗ។ ពួកគេខិតខំអែបអបយកចិត្ត ផ្គាប់ចិត្ត និងចូលទៅជិតអ្នកដែលផ្តល់ប្រយោជន៍ដល់ពួកគេ អ្នកដែលពួកគេអាចកេញប្រវ័ញ្ចបានច្រើនបំផុត។ ចំណែកអ្នកដែលពួកគេមិនអាចកេញប្រវ័ញ្ចបាន អ្នកដែលគ្មានឥទ្ធិពល ឬឋានៈនៅក្នុងសង្គមដូចជាពួកគេដែរ និងស្ថិតនៅស្រទាប់បាតនៃសង្គមដោយគ្មាននរណាម្នាក់ពឹងពាក់នោះ ពួកគេមិនទាំងមើលមុខផង។ ពួកគេទាក់ទងតែជាមួយអ្នកដែលពួកគេអាចកេងប្រវ័ញ្ចបាន និងអ្នកដែលមានខ្សែរយៈនៅក្នុងសង្គមប៉ុណ្ណោះ ពោលគឺអ្នកដែលពួកគេចាត់ទុកថាមានសមត្ថភាព។ ពួកគេអាចបញ្ចេញកម្លាំង និងស៊ូទ្រាំនឹងការលំបាកសម្រាប់ពួកជំនុំបាន លុះត្រាតែពួកគេត្រូវការអ្វីមួយពីពួកជំនុំ ឬបងប្អូនប្រុសស្រីប៉ុណ្ណោះ។ តាមពិតទៅ ការសម្ដែងចេញជាអ្នកមិនជឿរបស់មនុស្សបែបនេះ គឺច្បាស់ណាស់។ នៅផ្ទះ ពួកគេមិនដែលអានព្រះបន្ទូលរបស់ព្រះជាម្ចាស់ឡើយ មិនដែលអធិស្ឋានទៅកាន់ព្រះជាម្ចាស់នៅពេលដែលគ្មានការលំបាក ហើយចូលរួមក្នុងជីវិតពួកជំនុំទាំងទើសទាល់បំផុត។ ពួកគេមិនស្នើសុំបំពេញភារកិច្ចទេ ហើយមិនចូលរួមយ៉ាងសកម្មនៅក្នុងកិច្ចការរបស់ពួកជំនុំឡើយ ជាពិសេស ពួកគេមិនដែលចូលរួមយ៉ាងសកម្មនៅក្នុងកិច្ចការដែលមានគ្រោះថ្នាក់ឡើយ។ ទោះបីជាពួកគេយល់ព្រមធ្វើក៏ដោយ ក៏ពួកគេបង្ហាញភាពមិនអត់ធ្មត់យ៉ាងខ្លាំង ហើយទាល់តែគេហៅ ឬអញ្ជើញ ទើបពួកគេបញ្ចេញកម្លាំងបន្តិចបន្តួចទាំងទើសទាល់។ ទាំងនេះគឺជាការសម្ដែងចេញរបស់ពួកអ្នកមិនជឿ។ ពួកគេមិនអានព្រះបន្ទូលរបស់ព្រះជាម្ចាស់ មិនបំពេញភារកិច្ច ទោះបីជាពួកគេចូលរួមក្នុងជីវិតពួកជំនុំទាំងទើសទាល់ក៏ដោយ គឺក៏គ្រាន់តែដើម្បីជៀសវាងការបាត់បង់ទំនាក់ទំនងជាមួយបងប្អូនប្រុសស្រីនៅក្នុងពួកជំនុំ ដែលជាខ្នងបង្អែកដ៏ធំសម្រាប់ពួកគេប៉ុណ្ណោះ។ ពួកគេរក្សាទំនាក់ទំនងជាមួយមនុស្សទាំងនេះ គ្រាន់តែដើម្បីធ្វើឱ្យពួកគេមានភាពងាយស្រួលក្នុងការចាត់ចែងកិច្ចការនានានៅពេលអនាគតប៉ុណ្ណោះ។ នៅពេលដែលមនុស្សបែបនេះមានកន្លែងឈរជើងនៅក្នុងសង្គម និងមានកន្លែងតាំងទីលំនៅ និងចាប់ផ្ដើមជីវិតរបស់ពួកគេ ហើយនៅពេលដែលពួកគេជោគជ័យនៅក្នុងលោកីយ៍ ទទួលបានឥទ្ធិពល ព្រមទាំងមានឱកាសឆ្ពោះទៅរកអនាគតដ៏ត្រចះត្រចង់ ពួកគេនឹងចាកចេញពីពួកជំនុំយ៉ាងឆាប់រហ័សដោយមិនស្ទាក់ស្ទើរ កាត់ផ្ដាច់ចំណងទាក់ទង និងលែងទាក់ទងជាមួយបងប្អូនប្រុសស្រីទៀតហើយ។ ប្រសិនបើមានអនាគតអ្នកទទួលដំណឹងល្អម្នាក់ដែលមានទំនាក់ទំនងល្អជាមួយពួកគេ ហើយអ្នកចង់ទាក់ទងពួកគេដើម្បីផ្សាយដំណឹងល្អដល់បុគ្គលនោះ អ្នកនឹងមិនអាចទាក់ទងពួកគេបានឡើយ។ ពួកគេមិនត្រឹមតែកាត់ផ្ដាច់ទំនាក់ទំនងជាមួយពួកជំនុំប៉ុណ្ណោះទេ ប៉ុន្តែថែមទាំងបញ្ចប់មិត្តភាពជាមួយបុគ្គលមួយចំនួនទៀតផង។ តើពួកគេមិនបានបង្ហាញឱ្យឃើញថាជាពួកអ្នកមិនជឿរួចទៅហើយទេឬ? (មែនហើយ។) ដូច្នេះ តើពួកជំនុំគួរចាត់ចែងមនុស្សបែបនេះដោយរបៀបណា? (បោសសម្អាតពួកគេចេញ។) តើយើងគួរផ្ដល់ឱកាសឱ្យពួកគេ បង្ហាញការយោគយល់ចំពោះភាពទន់ខ្សោយរបស់ពួកគេ និងចំពោះការលំបាកនៅក្នុងជីវិតរបស់ពួកគេ ហើយគាំទ្រនិងជួយពួកគេបន្ថែមទៀត ដើម្បីឱ្យពួកគេអាចជឿថាព្រះជាម្ចាស់មានមែន ចាប់អារម្មណ៍នឹងសេចក្ដីពិត និងលះបង់ខ្លួនដើម្បីព្រះជាម្ចាស់ដោយស្មោះដែរឬទេ? តើចាំបាច់ត្រូវធ្វើកិច្ចការនេះដែរឬទេ? (ទេ)។ ហេតុអ្វីបានជាមិនចាំបាច់? (ពីព្រោះមនុស្សទាំងនេះមិនមែនមកទីនេះដើម្បីជឿលើព្រះជាម្ចាស់ទាល់តែសោះ។) ត្រឹមត្រូវហើយ ពួកគេមិនមែនមកដើម្បីជឿលើព្រះជាម្ចាស់ទេ គោលដៅរបស់ពួកគេគឺច្បាស់ណាស់ ពួកគេមកទីនេះដើម្បីស្វែងរកខ្នងបង្អែក។ ដូច្នេះ តើការប្រកបគ្នាអំពីសេចក្ដីពិតជាមួយមនុស្សបែបនេះ អាចទទួលបានលទ្ធផលអ្វីដែរឬទេ? (ទេ)។ ពួកគេនឹងមិនស្ដាប់ឡើយ ពួកគេមិនឱ្យតម្លៃ មិនត្រូវការ និងមិនចាប់អារម្មណ៍នឹងវាឡើយ។

តើគួរពិពណ៌នាអំពីអ្នកដែលជឿលើព្រះជាម្ចាស់ ដើម្បីគ្រាន់តែស្វែងរកខ្នងបង្អែកដោយរបៀបណា? ពិតជាសក្តិសមណាស់ដែលចាត់ទុកពួកគេថាជាមនុស្ស «គិតផលប្រយោជន៍ផ្ទាល់ខ្លួនជាធំ»។ ឱ្យតែពួកគេឃើញនរណាម្នាក់មានប្រយោជន៍ដល់ពួកគេ ពួកគេនឹងធ្វើអ្វីៗដែលអ្នកនោះសុំ ពួកគេថែមទាំងធ្វើតាមបញ្ជាគ្រប់យ៉ាងដែលអ្នកនោះដាក់ឱ្យទៀតផង។ ពួកគេគិតផលប្រយោជន៍ផ្ទាល់ខ្លួនជាធំ ឱ្យតែមានផលប្រយោជន៍ គឺបានហើយ។ ប្រសិនបើអ្នកប្រាប់ពួកគេថា ការជឿលើព្រះជាម្ចាស់នឹងនាំមកនូវពរជ័យ និងផលប្រយោជន៍ ពួកគេប្រាកដជាជឿលើទ្រង់ ហើយធ្វើអ្វីដែលអ្នកសុំឱ្យធ្វើមិនខាន។ ឱ្យតែសមត្ថភាពរបស់អ្នកក្នុងការចាត់ចែងកិច្ចការនានាក្នុងសង្គម អាចបំពេញតម្រូវការរបស់ពួកគេ និងធ្វើឱ្យពួកគេទទួលបានផលប្រយោជន៍ ពួកគេប្រាកដជាទាក់ទងជាមួយអ្នកមិនខាន។ ប៉ុន្តែ ការដែលពួកគេទាក់ទងជាមួយអ្នក មិនមែនមានន័យថាពួកគេអាចជឿលើព្រះជាម្ចាស់ពិតប្រាកដទេ ហើយក៏មិនមែនមានន័យថាពួកគេនឹងលះបង់ខ្លួនដើម្បីព្រះជាម្ចាស់ដោយស្មោះដូចអ្នកដែរ។ ទោះបីជាពួកគេចុះសម្រុងជាមួយអ្នក ហើយមានទំនាក់ទំនងល្អពិសេសក៏ដោយ ក៏មិនប្រាកដថាអ្នករាល់គ្នាមានភាសាដូចគ្នា ដើរផ្លូវដូចគ្នា ឬមានការដេញតាមដូចគ្នាដែរ។ ដូច្នេះ អ្នកមិនត្រូវចាញ់បោកមនុស្សបែបនេះឡើយ។ មនុស្សទាំងនេះប្រសប់ប្រើល្បិច ហើយមានយុទ្ធវិធីក្នុងការទាក់ទងជាមួយអ្នកដទៃ។ គោលបំណងរបស់ពួកគេក្នុងការជឿលើព្រះជាម្ចាស់ គឺដើម្បីស្វែងរកខ្នងបង្អែក មិនមែនដើម្បីដេញតាមសេចក្ដីពិត និងទទួលបានការសង្រ្គោះទេ។ នេះបង្ហាញថា ចរិតលក្ខណៈរបស់ពួកគេថោកទាប និងខ្មៅងងឹតប៉ុនណា! ពួកគេមកពួកជំនុំដើម្បីរកមនុស្សដែលពួកគេអាចកេងប្រវ័ញ្ច ដោយប្រើឧបាយកលដើម្បីទទួលបានផលប្រយោជន៍ផ្សេងៗសម្រាប់ខ្លួនឯង។ តើនេះមិនមានន័យថា មនុស្សបែបនេះអាចធ្វើអ្វីៗដោយគ្មានការញញើត និងធ្វើរឿងឥតខ្មាសគ្រប់បែបយ៉ាងទេឬ? (មែនហើយ។) គ្រាន់តែមើលពីគោលបំណងរបស់ពួកគេក្នុងការជឿលើព្រះជាម្ចាស់ ដើម្បីស្វែងរកខ្នងបង្អែក និងចិញ្ចឹមជីវិតប៉ុណ្ណោះ គឺច្បាស់ណាស់ថា មនុស្សទាំងនេះមិនមែនជាមនុស្សល្អទេ ហើយពួកគេមានចរិតថោកទាប អាត្មានិយម គួរឱ្យស្អប់ខ្ពើម និងស្មោកគ្រោក ដោយរស់នៅក្នុងភាពខ្មៅងងឹត។ ដូច្នេះ គោលការណ៍របស់ពួកជំនុំក្នុងការចាត់ចែងពួកគេ គឺត្រូវសម្គាល់ពួកគេ ហើយបន្ទាប់មកបោសសម្អាតពួកគេចេញ ឬបណ្ដេញពួកគេចេញ។ នៅពេលអ្នកសម្គាល់ដឹងថា ពួកគេមិនមែនជាអ្នកជឿពិតប្រាកដ ពួកគេមកពួកជំនុំដើម្បីរកច្រកចេញ និងកេងចំណេញ ចង់ប្រើប្រាស់បងប្អូនប្រុសស្រីឱ្យចាត់ចែងកិច្ចការ និងបម្រើពួកគេ នោះក្នុងករណីបែបនេះ អ្នកដឹកនាំ និងអ្នកធ្វើការ ព្រមទាំងបងប្អូនប្រុសស្រី គួរតែដោះស្រាយស្ថានការណ៍ឱ្យបានឆាប់ និងច្បាស់លាស់បំផុត។ បើមិនឱ្យមានគ្រោះថ្នាក់ដល់សុវត្ថិភាពរបស់ពួកជំនុំ ឬបងប្អូនប្រុសស្រីទេ ត្រូវបោសសម្អាត ឬបណ្ដេញពួកគេចេញឱ្យបានឆាប់តាមដែលអាចធ្វើទៅបាន។ មិនគួរអនុញ្ញាតឱ្យពួកគេបន្តនៅបន្លំខ្លួនក្នុងចំណោមបងប្អូនប្រុសស្រីឡើយ។ ពួកគេមិនមែនជាកម្មវត្ថុនៃការសង្រ្គោះរបស់ព្រះជាម្ចាស់ទេ។ នៅពេលមនុស្សបែបនេះកំពុងបន្លំខ្លួននៅក្នុងចំណោមអ្នករាល់គ្នា ពួកគេតែងតែឃ្លាំងមើលមនុស្សគ្រប់គ្នាដោយខ្សែភ្នែកលោភលន់ ដើម្បីរកមើលថានរណាសមនឹងកេងចំណេញ។ ពួកគេតែងតែគិតគូរថាតើមានមនុស្សនៅក្នុងពួកជំនុំដែលពួកគេអាចប្រើប្រាស់បានដែរឬទេ ដូចជា នរណាមានសាច់ញាតិធ្វើការនៅមន្ទីរពេទ្យ នរណាចេះព្យាបាលជំងឺ ឬមានថ្នាំបុរាណ នរណាអាចទិញទំនិញក្នុងតម្លៃបោះដុំនៅផ្សារ គ្រួសារបងប្អូនប្រុសណាបើកកន្លែងលក់ឡាន នរណាអាចទិញផ្ទះក្នុងតម្លៃអនុគ្រោះពិសេសជាដើម ពួកគេស៊ើបអង្កេតរឿងទាំងនេះជាពិសេស។ មនុស្សទាំងនេះគិតគូរល្អិតល្អន់ណាស់! សូម្បីតែរឿងតូចតាចក៏ពួកគេគិតគូរដែរ ហើយពួកគេក៏ចង់ប្រើល្បិចដាក់បងប្អូនប្រុសស្រី និងមានគម្រោងកេងចំណេញពីពួកគេដែរ។ ពួកគេស៊ើបអង្កេតប្រវត្តិគ្រួសាររបស់មនុស្សគ្រប់គ្នា ហើយអូសទាញពួកគេឱ្យធ្លាក់នៅក្នុងអន្ទាក់នៃល្បិចកល និងការគប់គិតរបស់ខ្លួន។ តើចិត្តរបស់អ្នករាល់គ្នាអាចមានសេចក្ដីសុខសាន្តដែរឬទេ នៅពេលទាក់ទងជាមួយមនុស្សបែបនេះ? (ទេ)។ តើគួរធ្វើដូចម្តេច ប្រសិនបើគ្មានសេចក្ដីសុខសាន្ត? អ្នកគួរតែប្រុងប្រយ័ត្នចំពោះមនុស្សបែបនេះ។ មនុស្សទាំងនេះជឿលើព្រះជាម្ចាស់ដោយមានបំណងទុច្ចរិត ពួកគេមិនមែនមកទីនេះដើម្បីដេញតាមសេចក្ដីពិត ឬការសង្រ្គោះទេ ប៉ុន្តែដើម្បីស្វែងរកខ្នងបង្អែក ចិញ្ចឹជីវិត និងរកច្រកចេញសម្រាប់ខ្លួនឯង។ មនុស្សបែបនេះគឺអាត្មានិយម គួរឱ្យស្អប់ខ្ពើម និងពិសពុលណាស់។ ពួកគេមិនបំពេញភារកិច្ច ឬលះបង់ខ្លួនដើម្បីព្រះជាម្ចាស់ឡើយ។ នៅពេលពួកជំនុំត្រូវការពួកគេសម្រាប់កិច្ចការអ្វីមួយ ពួកគេបាត់មុខសូន្យ ប៉ុន្តែពួកគេលេចមុខមកវិញនៅពេលកិច្ចការនោះចប់សព្វគ្រប់។ មនុស្សទាំងនេះចេះតែកេងចំណេញប៉ុណ្ណោះ ហើយគ្មានប្រយោជន៍អ្វីក្នុងការទុកពួកគេនៅក្នុងពួកជំនុំនោះទេ ត្រូវប្រើវិធីសាស្ត្រផ្សេងៗដើម្បីបោសសម្អាតពួកគេចេញឱ្យបានឆាប់តាមដែលអាចធ្វើទៅបាន។ មនុស្សមួយចំនួននិយាយថា៖ «តើពិតជាត្រូវការវិធីសាស្ត្រផ្សេងៗដើម្បីចាត់ចែងមនុស្សម្នាក់មែនទេ?» ពួកជំនុំមានមនុស្សគ្រប់ប្រភេទ មនុស្សជាច្រើនជឿលើព្រះជាម្ចាស់គ្រាន់តែដើម្បីស្វែងរកខ្នងបង្អែក និងច្រកចេញ ដើម្បីទទួលបានពរជ័យ ឬដើម្បីគេចពីមហន្តរាយប៉ុណ្ណោះ។ គ្រាន់តែថាភាពធ្ងន់ធ្ងរនៃបំណងទាំងនេះមានកម្រិតខុសគ្នាប៉ុណ្ណោះ អ្នកខ្លះបង្ហាញអាកប្បកិរិយាបែបនេះ ចំណែកអ្នកខ្លះទៀតបង្ហាញអាកប្បកិរិយាមួយបែបផ្សេងទៀត។ ដូច្នេះ ត្រូវប្រព្រឹត្តចំពោះមនុស្សផ្សេងគ្នាទៅតាមរបៀបផ្សេងគ្នា ទើបស្របតាមគោលការណ៍។ ចំពោះពួកអ្នកមិនជឿដែលកំពុងស្វែងរកខ្នងបង្អែកទាំងនេះ ត្រូវតែបានបោសសម្អាតពួកគេចេញជាបន្ទាន់។ កុំបណ្ដោយឱ្យពួកគេនៅបន្លំរកឆ្នាំងបាយនៅក្នុងពួកជំនុំ។ ពួកគេសុំឱ្យបងប្អូនប្រុសស្រីចាត់ចែងកិច្ចការជំនួសពួកគេ ដោយសារតែតាមពិតទៅ វាគ្រាន់តែត្រូវការកម្លាំងបន្តិចបន្តួចប៉ុណ្ណោះដើម្បីជួយពួកគេចាត់ចែងកិច្ចការ ហេតុអ្វីបានជាមិនគួរផ្ដល់ជំនួយដ៏តិចតួចនេះដល់ពួកគេ? ចំណុចទីមួយ គឺសំខាន់ណាស់ មនុស្សទាំងនេះមិនមែនជាអ្នកជឿពិតទេ ពួកគេគឺជាពួកអ្នកមិនជឿសុទ្ធសាធ។ ចំណុចទីពីរ គឺមនុស្សទាំងនេះមិនអាចផ្លាស់ប្ដូរពីការមិនជឿ ទៅជាអ្នកជឿពិតបានឡើយ។ ពួកគេមិនមែនជាអ្នកដែលព្រះជាម្ចាស់បានតម្រូវទុក និងរើសតាំងនោះទេ ពួកគេមិនមែនជាកម្មវត្ថុនៃការសង្រ្គោះរបស់ទ្រង់ឡើយ ផ្ទុយទៅវិញ ពួកគេគឺជាពួកអ្នកប្រព្រឹត្តអាក្រក់ដែលបានបន្លំចូលក្នុងពួកជំនុំ។ ចំណុចទីបី គឺមនុស្សទាំងនេះរត់ចុះរត់ឡើងនៅក្នុងពួកជំនុំ ដោយតែងតែស្វែងរកជំនួយពីបងប្អូនប្រុសស្រី មិនថាពួកគេជួបប្រទះបញ្ហាធំប៉ុនណានោះទេ ដែលទង្វើនេះបង្កការរំខានដល់បងប្អូនប្រុសស្រីដោយមិនដឹងខ្លួន ហើយក្នុងពេលជាមួយគ្នានេះ វាក៏បង្កើតឱ្យមានបរិយាកាសអវិជ្ជមានយ៉ាងធ្ងន់ធ្ងរនៅក្នុងពួកជំនុំ ដែលបង្កផលប៉ះពាល់ដល់មនុស្សគ្រប់គ្នា។ ហេតុនេះ យកល្អគួរតែបោសសម្អាតពួកអារក្សទាំងនេះដែលជឿលើព្រះជាម្ចាស់គ្រាន់តែដើម្បីស្វែងរកខ្នងបង្អែក ចេញឱ្យបានឆាប់តាមដែលអាចធ្វើទៅបាន។ ប្រសិនបើអ្នកមិនទាន់រកឃើញ ឬមើលមិនធ្លុះថាពួកគេជាមនុស្សប្រភេទនេះនៅឡើយទេ អ្នកអាចទុកពួកគេដើម្បីតាមដានសិន។ នៅពេលដែលអ្នកសម្គាល់ និងមើលធ្លុះថា ពួកគេស្ថិតក្នុងចំណោមមនុស្សអាក្រក់ផ្សេងៗដែលដំណាក់របស់ព្រះជាម្ចាស់ត្រូវបោសសម្អាតចេញ កុំស្ទាក់ស្ទើរ ឬបង្ហាញការយោគយល់ចំពោះពួកគេឱ្យសោះ។ បន្ទាប់ពីពិភាក្សាជាមួយមនុស្សគ្រប់គ្នា និងឈានដល់ការឯកភាពគ្នាហើយ អ្នកអាចបោសសម្អាតពួកគេចេញបាន។ ប្រសិនបើអ្នកដឹកនាំ និងអ្នកធ្វើការនៅក្នុងពួកជំនុំមិនអើពើនឹងរឿងនេះ ឱ្យតែបងប្អូនប្រុសស្រីភាគច្រើនបញ្ជាក់ថា ពួកគេគឺជាប្រភេទមនុស្សដែលជឿលើព្រះជាម្ចាស់គ្រាន់តែដើម្បីស្វែងរកខ្នងបង្អែក និងច្រកចេញ អ្នកមានសិទ្ធិបោសសម្អាតពួកគេចេញដោយផ្ទាល់ ដោយមិនចាំបាច់ឆ្លងកាត់អ្នកដឹកនាំក្លែងក្លាយឡើយ។ ការធ្វើបែបនេះគឺត្រឹមត្រូវ ហើយស្របតាមគោលការណ៍សេចក្ដីពិតទាំងស្រុង។ វាគឺជាសិទ្ធិ ជាកាតព្វកិច្ច និងជាការទទួលខុសត្រូវរបស់អ្នករាល់គ្នា ហើយនិងដើម្បីការពារខ្លួនអ្នករាល់គ្នា។ ជាការពិតណាស់ នៅពេលដែលបងប្អូនប្រុសស្រីដែលជាអ្នកជឿពិតជួបប្រទះការលំបាក យើងមានការទទួលខុសត្រូវ និងកាតព្វកិច្ចត្រូវខិតខំអស់ពីសមត្ថភាពដើម្បីជួយពួកគេ តាមដែលយើងអាចធ្វើបាន មិនថាជាការជួយ និងការគាំទ្រដោយក្ដីស្រឡាញ់ ឬតាមរយៈជំនួយសម្ភារៈឡើយ។ នេះគឺជាសេចក្ដីស្រឡាញ់រវាងបងប្អូនប្រុសស្រី ជាសេចក្ដីស្រឡាញ់របស់អ្នកដែលជឿលើព្រះជាម្ចាស់។ ទោះជាយ៉ាងណាក៏ដោយ យើងគ្មានការទទួលខុសត្រូវ ឬកាតព្វកិច្ចត្រូវអនុវត្តការជួយពួកអ្នកមិនជឿឡើយ ពីព្រោះពួកគេមិនមែនជាបងប្អូនប្រុសស្រី ហើយមិនសមនឹងទទួលបានព្រះគុណនេះ ឬជំនួយបែបនេះទេ។ នេះគឺជាការប្រព្រឹត្តចំពោះមនុស្សស្របតាមគោលការណ៍។ ការប្រកបគ្នារបស់យើងអំពីគោលបំណងទីប្រាំពីរសម្រាប់ការជឿលើព្រះជាម្ចាស់ សន្មតថាចប់ត្រឹមនេះ។ មិនចាំបាច់លើកឧទាហរណ៍ជាក់លាក់បន្ថែមទៀតអំពីមនុស្សប្រភេទនេះទេ។ សរុបមក នរណាក៏ដោយដែលមានគោលបំណងជឿលើព្រះជាម្ចាស់ដើម្បីស្វែងរកខ្នងបង្អែក គឺជាអ្នកដែលគួរតែត្រូវបានបោះសម្អាត ឬបណ្ដេញចេញពីពួកជំនុំ។ នៅពេលដែលអ្នកដឹកនាំ និងអ្នកធ្វើការ សម្គាល់ថាមានមនុស្សបែបនេះនៅក្នុងពួកជំនុំ ពួកគេគួរតែបោសសម្អាតពួកគេចេញជាបន្ទាន់។ រកឃើញមួយ បោសសម្អាតចេញមួយ កុំទុកសូម្បីតែម្នាក់។ ប្រសិនបើបងប្អូនប្រុសស្រីភាគច្រើនត្រូវបានយាយីរហូតដល់ថ្នាក់អស់ជម្រើស និងទ្រាំលែងបាន ហើយអ្នកដឹកនាំ និងអ្នកធ្វើការនៅតែការពារពួកគេដោយនិយាយថា៖ «ពួកគេមានការលំបាក យើងគួរតែជួយពួកគេ» នោះគួរតែប្រាប់អ្នកដឹកនាំបែបនេះថា៖ «ពួកគេមិនមែនជាអ្នកជឿពិតលើព្រះជាម្ចាស់ទាល់តែសោះ។ ពួកគេមិនអើពើនឹងនរណាម្នាក់ដែលប្រកបព្រះបន្ទូលរបស់ព្រះជាម្ចាស់ជាមួយពួកគេឡើយ ហើយបដិសេធមិនបំពេញភារកិច្ចរបស់ខ្លួននៅពេលគេប្រាប់។ ពួកគេមិនដែលមានបំណងលះបង់ខ្លួនដើម្បីព្រះជាម្ចាស់សោះឡើយ ហើយពួកគេគ្រាន់តែចង់ប្រើប្រាស់បងប្អូនប្រុសស្រីឱ្យចាត់ចែងកិច្ចការរបស់ពួកគេប៉ុណ្ណោះ។ យើងគ្មានការទទួលខុសត្រូវ ឬកាតព្វកិច្ចត្រូវជួយពួកអ្នកមិនជឿបែបនេះឡើយ!» ទោះបីជាអ្នកដឹកនាំពួកជំនុំមិនយល់ព្រមក៏ដោយ ក៏អ្នករាល់គ្នាមានសិទ្ធិរួបរួមគ្នាជាមួយមតិភាគច្រើន ដើម្បីបោសសម្អាតពួកគេចេញពីពួកជំនុំដែរ។ ប្រសិនបើអ្នកដឹកនាំពួកជំនុំនៅតែមិនយល់ព្រមនៅត្រង់ចំណុចនេះ នោះត្រូវរាយការណ៍រឿងនេះទៅថ្នាក់លើ ញែកអ្នកដឹកនាំនោះចេញ ហើយឱ្យពួកគេពិចារណាលើខ្លួនឯងឡើងវិញ។ អ្នករាល់គ្នាអាចទទួលយកការដឹកនាំរបស់ពួកគេម្ដងទៀត នៅពេលដែលពួកគេយល់ព្រម។ ប្រសិនបើពួកគេនៅតែបន្តមិនយល់ព្រម អ្នករាល់គ្នាអាចដកពួកគេចេញ ហើយបោះឆ្នោតជ្រើសរើសអ្នកដឹកនាំថ្មី។ នេះគឺជាគោលបំណងទីប្រាំពីរសម្រាប់ការជឿលើព្រះជាម្ចាស់៖ គឺដើម្បីស្វែងរកខ្នងបង្អែក។

ជ. ដើម្បីខំប្រឹងសម្រេចគោលបំណងខាងនយោបាយ

បន្ទាប់មក យើងនឹងប្រកបគ្នាអំពីគោលបំណងទីប្រាំបី៖ ការជឿលើព្រះជាម្ចាស់ដោយមានគោលបំណងខាងនយោបាយ និងគោលដៅខាងនយោបាយ។ លទ្ធភាពដែលបុគ្គលបែបនេះលេចមុខមក គឺមិនសូវខ្ពស់នោះទេ ប៉ុន្តែមិនថាលទ្ធភាពនោះមានកម្រិតណានោះឡើយ ឱ្យតែមានឱកាសដែលមនុស្សទាំងនេះលេចមុខមក យើងគួរតែរាយបញ្ជីឧទាហរណ៍អំពីពួកគេ ហើយលាតត្រដាង ប្រកបគ្នា និងកំណត់លក្ខណៈរបស់ពួកគេ។ យើងត្រូវតែធ្វើបែបនេះ ដើម្បីឱ្យមនុស្សគ្រប់គ្នាមានការសម្គាល់ចំពោះពួកគេ ហើយបន្ទាប់មក ដើម្បីឱ្យយើងអាចបោសសម្អាតពួកគេចេញឱ្យបានឆាប់តាមដែលអាចធ្វើទៅបាន ដោយហេតុនេះ អាចការពារកុំឱ្យមានបញ្ហា និងគ្រោះថ្នាក់ដល់ពួកជំនុំ និងបងប្អូនប្រុសស្រី។ នេះគឺធ្វើឡើងដើម្បីការពារពួកជំនុំ និងបងប្អូនប្រុសស្រី។ ហេតុដូច្នេះហើយ អ្នកដែលជឿលើព្រះជាម្ចាស់ដោយមានគោលបំណងខាងនយោបាយ គឺជាមនុស្សដែលយើងគួរសម្គាល់ និងប្រុងប្រយ័ត្ន ហើយពួកគេក៏ជាមនុស្សអាក្រក់ដែលពួកជំនុំគួរតែបោសសម្អាតចេញឱ្យបានឆាប់តាមដែលអាចធ្វើទៅបានផងដែរ។ តើអ្នកដែលមានគោលបំណងខាងនយោបាយ មានការសម្តែងចេញអ្វីខ្លះ? ពួកគេនឹងមិននិយាយពាក្យក្នុងចិត្តទៅកាន់អ្នកឡើយ។ ពួកគេនឹងមិននិយាយចំៗថា៖ «ខ្ញុំគ្រាន់តែចាប់អារម្មណ៍លើរឿងនយោបាយ ខ្ញុំចូលចិត្តចូលរួមក្នុងរឿងនយោបាយ ដូច្នេះខ្ញុំជឿលើព្រះជាម្ចាស់ដោយមានគោលបំណងខាងនយោបាយ និងគោលដៅខាងនយោបាយ ហើយមិនមែនដោយសារហេតុផលអ្វីផ្សេងឡើយ។ អ្នករាល់គ្នាអាចចាត់ការខ្ញុំតាម តែអ្នករាល់គ្នាគួរធ្វើចុះ» នោះទេ។ តើពួកគេនឹងនិយាយបែបនេះដែរឬទេ? (ទេ)។ ដូច្នេះ តើពួកគេមានការសម្តែងចេញអ្វីខ្លះ ដែលធ្វើឱ្យអ្នកសម្គាល់ថា ពួកគេមានគោលបំណងខាងនយោបាយ? ពោលគឺ តើពួកគេនិយាយពាក្យអ្វីខ្លះ ពួកគេធ្វើអ្វីខ្លះ តើការសម្តែងចេញ ក្រសែភ្នែក និងសម្តីសម្តៅអ្វីខ្លះ ដែលគ្រប់គ្រាន់សម្រាប់ឱ្យអ្នកបញ្ជាក់បានថា គោលបំណងនៃការជឿលើព្រះជាម្ចាស់របស់ពួកគេមិនសុទ្ធចិត្ត? មិនថាពួកគេនិយាយ ឬធ្វើអ្វីនោះទេ ពួកគេលាក់បាំងរឿងរ៉ាវនៅក្នុងចិត្ត ហើយគ្មាននរណាម្នាក់អាចស្មានដឹងពីពួកគេបានឡើយ។ ពួកគេមានអត្តសញ្ញាណ និងប្រវត្តិពិសេស។ តាមរយៈពាក្យសម្តី និងអាកប្បកិរិយារបស់ពួកគេ គេអាចមើលឃើញថា ពួកគេមានកលល្បិចនិងឧបាយកល ហើយរបៀបនិយាយនិងធ្វើកិច្ចការរបស់ពួកគេ គឺជាយុទ្ធសាស្ត្រ។ នៅពេលពួកគេនិយាយ មនុស្សទូទៅមិនអាចក្ដាប់បាននូវបំណង ឬគំនិតពិតរបស់ពួកគេឡើយ ហើយមិនដឹងថា ហេតុអ្វីបានជាពួកគេនិយាយរឿងទាំងនោះទេ។ ទោះបីជាមើលពីខាងក្រៅ មនុស្សទាំងនេះមិនបង្ហាញការប្រទូសរ៉ាយ ឬការវិនិច្ឆ័យចំពោះការជឿលើព្រះជាម្ចាស់ ឬការប្រកបគ្នាអំពីសេចក្ដីពិត ហើយថែមទាំងអាចបង្ហាញការពេញចិត្តខ្លះៗចំពោះរឿងទាំងនេះក៏ដោយ ក៏អ្នកគ្រាន់តែមានអារម្មណ៍ថាពួកគេចម្លែក គឺពួកគេខុសប្លែកពីបងប្អូនប្រុសស្រីដទៃទៀត ហើយពិបាកស្មានដល់បន្តិច។ តើជាធម្មតា អ្នកធ្វើដូចម្តេចចំពោះមនុស្សដែលពិបាកស្មានដល់បន្តិចនោះ? តើអ្នកគ្រាន់តែប្រុងប្រយ័ត្នចំពោះពួកគេតាមរបៀបសាមញ្ញតែប៉ុណ្ណោះឬ? ឬមួយអ្នកចាត់វិធានការដើម្បីស៊ើបអង្កេតពួកគេ និងស្វែងយល់ពីធាតុពិតរបស់ពួកគេ? (យើងគួរតែសង្កេតមើលពួកគេ។) មិនថានរណាម្នាក់កំពុងធ្វើអ្វីនោះទេ ជាទូទៅ គោលបំណង និងគោលដៅរបស់ពួកគេ មិនងាយនឹងត្រូវលាតត្រដាងក្នុងរយៈពេលដ៏ខ្លីឡើយ។ ប៉ុន្តែ នៅពេលពេលវេលាកន្លងផុតទៅកាន់តែយូរ លុះត្រាតែពួកគេមិនធ្វើអ្វីសោះតែម្តង បើមិនដូច្នោះទេ នៅពេលពួកគេធ្វើសកម្មភាព ពួកគេប្រាកដជានឹងបង្ហាញឱ្យឃើញពីធាតុពិតមិនខាន។ ចូរសង្កេតមើល និងស្វែងរកតម្រុយពីចំណុចលម្អិតតូចៗ អ្នកអាចរកឃើញព័ត៌មាន និងតម្រុយខ្លះៗពីពាក្យសម្តីនិងអាកប្បកិរិយារបស់ពួកគេ ពីបំណងនិងទិសដៅនៃសកម្មភាពរបស់ពួកគេ និងពីពាក្យពេចន៍ ព្រមទាំងសម្តីសម្តៅដែលពួកគេប្រើនៅពេលនិយាយ។ ការដែលអាចធ្វើបែបនេះបាន គឺអាស្រ័យថាតើអ្នកជាមនុស្សហ្មត់ចត់ឬអត់ ហើយថាតើអ្នកមានកម្រិតប្រាជ្ញា និងគុណសម្បត្តិជាក់លាក់ដែរឬទេ។ មនុស្សល្ងីល្ងើមួយចំនួនមិនអាចមើលឃើញគ្រោះថ្នាក់ និងភាពកាចសាហាវដែលមាននៅក្នុងសង្គមមនុស្សឡើយ។ មិនថាពួកគេជួបនរណានោះទេ ពួកគេតែងតែប្រើវិធីសាស្ត្រតែមួយ ដើម្បីទាក់ទងជាមួយអ្នកទាំងនោះ។ ជាលទ្ធផល នៅពេលពួកគេជួបអ្នកនយោបាយដែលមានល្បិចកលនិងពុតត្បុត ដែលមានគោលបំណងខាងនយោបាយ ពួកគេងាយនឹងក្លាយជាយូដា និងជាឧបករណ៍សម្រាប់ក្បត់ពួកជំនុំ ហើយធ្វើរឿងល្ងីល្ងើដាក់អន្ទាក់ពួកជំនុំដោយមិនដឹងខ្លួន។

តើអ្នកដែលមានគោលបំណងខាងនយោបាយទាំងនេះ មានការសម្តែងចេញបែបណាខ្លះទៅ? មនុស្សទាំងនេះមានប្រវត្តិសង្គមជាក់លាក់ ពួកគេជាបុគ្គលដែលប្រឡូកក្នុងមជ្ឈដ្ឋាននយោបាយ។ មិនថាពួកគេមានឋានៈអ្វីនៅក្នុងមជ្ឈដ្ឋាននយោបាយនោះទេ ទោះបីជាពួកគេជាមន្ត្រី ធ្វើការងារតូចតាច ឬកំពុងត្រៀមខ្លួនទទួលបានកន្លែងឈរជើងនៅក្នុងមជ្ឈដ្ឋាននយោបាយក៏ដោយ សរុបមក មនុស្សទាំងនេះមានប្រវត្តិខាងនយោបាយនៅក្នុងសង្គម។ នេះគឺជាស្ថានភាពដ៏ស្មុគស្មាញ និងពិសេស។ មិនថាពួកគេជឿថាមានព្រះជាម្ចាស់ឬអត់នោះទេ បើវិនិច្ឆ័យតាមការដេញតាមរបស់ពួកគេ ផ្លូវដែលពួកគេដើរ និងសារជាតិធម្មជាតិរបស់ពួកគេ តើមនុស្សទាំងនេះអាចក្លាយជាអ្នកដែលជឿលើព្រះជាម្ចាស់ដោយស្មោះត្រង់បានដែរឬទេ? តើពួកគេអាចប្រែក្លាយពីពួកអ្នកមិនជឿ ពីអ្នកនយោបាយដែលងប់ងុលនឹងរឿងនយោបាយ ទៅជាអ្នកដែលជឿលើព្រះជាម្ចាស់ដោយស្មោះត្រង់បានដែរឬទេ? (ទេ)។ តើអ្នកប្រាកដទេ? ឬអាចមានលទ្ធភាពដែរឬទេ? (ដាច់ខាតគឺមិនអាចទេ។) គឺពិតជាមិនអាចទៅរួចទេ។ ការជឿលើព្រះជាម្ចាស់ និងនយោបាយ គឺជាផ្លូវពីរផ្សេងគ្នា។ ផ្លូវទាំងពីរនេះតម្រង់ទៅរកទិសដៅផ្ទុយគ្នា គ្មានចំណុចរួម ហើយដាច់ខាតមិនអាចប្រសព្វគ្នាបានឡើយ។ នេះគឺជាផ្លូវពីរដែលបែកចេញពីគ្នាទាំងស្រុង។ ហេតុដូច្នេះហើយ អ្នកដែលមានគោលបំណងខាងនយោបាយ ឬស្រឡាញ់ និងងប់ងុលនឹងរឿងនយោបាយ ទោះបីជាពួកគេជឿលើព្រះជាម្ចាស់ដោយគ្មានគោលបំណងខាងនយោបាយច្បាស់លាស់ណាមួយក៏ដោយ ក៏ពួកគេនៅតែមានគោលបំណងផ្សេងទៀតដែរ ហើយប្រាកដណាស់ថា គោលបំណងរបស់ពួកគេមិនមែនដើម្បីទទួលបានសេចក្ដីពិត ឬដើម្បីបានសង្គ្រោះឡើយ។ យ៉ាងហោចណាស់ គេអាចកំណត់បានថា ពួកគេមិនជឿលើព្រះជាម្ចាស់ដោយស្មោះត្រង់ឡើយ។ ពួកគេគ្រាន់តែទទួលស្គាល់រឿងព្រេងដែលដំណាលថាមានព្រះជាម្ចាស់ប៉ុណ្ណោះ ប៉ុន្តែមិនទទួលស្គាល់អត្ថិភាពរបស់ព្រះជាម្ចាស់ ឬការពិតដែលព្រះជាម្ចាស់មានអធិបតេយ្យភាពលើអ្វីៗសព្វសារពើឡើយ។ ដូច្នេះ មនុស្សទាំងនេះនឹងមិនអាចប្រែក្លាយពីពួកអ្នកមិនជឿដែលងប់ងុលនឹងរឿងនយោបាយ ទៅជាអ្នកជឿពិតដែលជឿលើអត្ថិភាពរបស់ព្រះជាម្ចាស់ អាចទទួលយកកិច្ចការរបស់ព្រះជាម្ចាស់ និងទទួលយកការជំនុំជម្រះ ព្រមទាំងការវាយផ្ចាលរបស់ព្រះជាម្ចាស់បានឡើយ។

តើពួកអ្នកមិនជឿដែលមានគោលបំណងខាងនយោបាយទាំងនេះ មានគោលបំណងអ្វីឱ្យពិតប្រាកដក្នុងការជឿលើព្រះជាម្ចាស់? រឿងនេះទាក់ទងនឹងការដេញតាមរបស់ពួកគេ និងអាជីពដែលពួកគេប្រកប។ ឧទាហរណ៍ មនុស្សមួយចំនួនតែងតែមានបំណងប្រាថ្នាផ្ទាល់ខ្លួនជាក់លាក់នៅក្នុងមជ្ឈដ្ឋាននយោបាយ ដោយមានគោលដៅ និងសេចក្ដីប្រាថ្នាខាងនយោបាយដ៏ធំធេងជាដើម ដែលមិនថាជារឿងអ្វីនោះទេ គឺសុទ្ធតែទាក់ទងនឹងនយោបាយទាំងអស់។ តើ «នយោបាយ» មានន័យដូចម្តេច? និយាយឱ្យស្រួលស្ដាប់ទៅ វាទាក់ទងនឹងរបប អំណាច និងអភិបាលកិច្ច។ ហេតុដូច្នេះហើយ ការជឿលើព្រះជាម្ចាស់ដោយមានគោលបំណងខាងនយោបាយរបស់ពួកគេ ប្រាកដជាទាក់ទងនឹងការដេញតាមខាងនយោបាយរបស់ពួកគេហើយ។ ដូច្នេះ តើគោលបំណងរបស់ពួកគេគឺជាអ្វី? ហេតុអ្វីបានជាពួកគេចាប់អារម្មណ៍លើមនុស្សនៅក្នុងពួកជំនុំ? ពួកគេចង់ប្រើប្រាស់ស្ថាប័នពួកជំនុំ ចំនួនមនុស្សដ៏ច្រើននៅក្នុងពួកជំនុំ និងឥទ្ធិពលរបស់មនុស្សទាំងនេះនៅក្នុងពួកជំនុំ ដែលមកពីអាជីព និងស្រទាប់សង្គមផ្សេងៗ ដើម្បីសម្រេចគោលដៅរបស់ពួកគេ។ បន្ទាប់ពីបានស្វែងយល់អំពីសេចក្ដីបង្រៀនរបស់ពួកជំនុំ ប្រតិបត្តិការនៃកិច្ចការផ្សេងៗរបស់ពួកជំនុំ របៀបដែលរាស្ដ្ររើសតាំងរបស់ព្រះជាម្ចាស់រស់នៅក្នុងជីវិតពួកជំនុំ ការអនុវត្តភារកិច្ចរបស់ពួកគេជាដើម ពួកគេព្យាយាមបញ្ចូលខ្លួនឯងទៅក្នុងពួកជំនុំ។ ពួកគេចងចាំយ៉ាងច្បាស់នូវរឿងដូចជា វាក្យសព្ទខាងវិញ្ញាណ និងការនិយាយស្ដីផ្សេងៗដែលរាស្ដ្ររើសតាំងរបស់ព្រះជាម្ចាស់តែងតែប្រើក្នុងការប្រកបគ្នា ដោយសង្ឃឹមថា ថ្ងៃណាមួយ ពួកគេអាចប្រើរឿងទាំងនេះដើម្បីប្រមូលមនុស្សគ្រប់គ្នាឱ្យស្ដាប់ពួកគេ ឱ្យពួកគេប្រើប្រាស់ ដោយហេតុនេះ អាចសម្រេចបាននូវគោលដៅខាងនយោបាយរបស់ពួកគេ។ ដូចអ្វីដែលពួកអ្នកមិនជឿនិយាយអ៊ីចឹង បន្ទាប់ពីបានសម្ងំត្រៀមការមួយរយៈ នៅពេលដែលពួកគេអាចលើកបដា និងកៀរគរមនុស្សឱ្យក្រោកឈរឡើងបះបោរ នោះមនុស្សកាន់តែច្រើននឹងឆ្លើយតបចំពោះការអំពាវនាវរបស់ពួកគេ ហើយដើរតាមពួកគេ ដើម្បីឱ្យពួកគេអាចទទួលបានមនុស្សមួយផ្នែកនៅក្នុងពួកជំនុំឱ្យក្លាយជាកម្លាំងរបស់ពួកគេ ដើម្បីតតាំងជាមួយគូប្រជែងរបស់ពួកគេ។ រឿងបែបនេះធ្លាប់បានកើតឡើងជាច្រើនដងនៅក្នុងប្រវត្តិសាស្ត្រចិនសម័យទំនើប។ ឧទាហរណ៍ ការបះបោររបស់ក្រុមឈូកស និងការបះបោររបស់ក្រុមតៃភីង ក្នុងសម័យរាជវង្សឆេង គឺជាករណីមនុស្សដែលមានគោលបំណងខាងនយោបាយ បានប្រើប្រាស់សាសនាដើម្បីប្រយុទ្ធប្រឆាំងនឹងរដ្ឋាភិបាល។ សេចក្ដីបង្រៀននៃសាសនារបស់ពួកគេ បានងាកចេញពីផ្លូវពិត ហើយមានទិដ្ឋភាពមិនសមហេតុផល និងគួរឱ្យអស់សំណើចជាច្រើន ដែលមិនស្របតាមសេចក្ដីពិតទាល់តែសោះ។ អ្នកដែលមានគោលបំណងខាងនយោបាយ បានប្រើប្រាស់សេចក្ដីបង្រៀនបែបនេះ ដើម្បីបង្រួបបង្រួមគំនិតរបស់មនុស្ស ចងរឹតគំនិតរបស់ពួកគេ ព្រមទាំងជះឥទ្ធិពល និងបញ្ចូលមនោគមវិជ្ជាក្នុងគំនិតរបស់ពួកគេ។ ចុងក្រោយ ពួកគេបានកេងប្រវ័ញ្ចមនុស្សដែលទទួលបញ្ចូលមនោគមវិជ្ជាទាំងនេះ ដើម្បីសម្រេចគោលដៅខាងនយោបាយរបស់ពួកគេ។ តាំងពីដើមដំបូងមក នៅពេលមនុស្សដែលមានគោលបំណងខាងនយោបាយទាំងនេះមកជឿលើព្រះជាម្ចាស់ គឺឈ្មោះរបស់ពួកជំនុំនេះហើយ ដែលពួកគេចាប់អារម្មណ៍។ ពោលគឺ ពួកគេអាចលាក់បាំងអត្តសញ្ញាណ និងគោលបំណងរបស់ពួកគេ នៅក្រោមឈ្មោះស្ថាប័នពួកជំនុំ នេះគឺជាចំណុចមួយ។ មួយវិញទៀត ពួកគេគិតថា ឱ្យតែពួកគេផ្សព្វផ្សាយទស្សនៈនយោបាយរបស់ពួកគេក្រោមស្លាកនៃការជឿលើព្រះជាម្ចាស់ នោះពិតជាងាយស្រួលបញ្ចូលមនោគមវិជ្ជាទៅលើមនុស្សនៅក្នុងពួកជំនុំ ហើយមនុស្សទាំងនេះទំនងជានឹងគោរពនិងស្ដាប់តាមបុគ្គលល្បីៗ។ ជាលទ្ធផល បុគ្គលដែលមានគោលបំណងខាងនយោបាយទាំងនេះ ទំនងជានឹងចាត់ទុកមនុស្សនៅក្នុងពួកជំនុំថាជាវត្ថុដែលត្រូវប្រើប្រាស់។ ពួកគេជឿថាពិតជាងាយស្រួលប្រែក្លាយពួកជំនុំឱ្យទៅជាកន្លែងដែលពួកគេអាចលាក់បាំងអត្តសញ្ញាណរបស់ពួកគេ ហើយសមាជិកពួកជំនុំគឺជាវត្ថុដែលពួកគេអាចប្រើប្រាស់បានយ៉ាងងាយស្រួល និយាយឱ្យស្រួលស្ដាប់ទៅ នេះជារបៀបដែលពួកគេមើលឃើញរឿងរ៉ាវ។ ហេតុដូច្នេះហើយ គោលបំណងរបស់ពួកគេក្នុងការចូលរួមជាមួយពួកជំនុំ គឺសង្ឃឹមថា ថ្ងៃណាមួយ នៅពេលដែលពួកគេមានអំណាច ពួកគេអាចតតាំងជាមួយគូប្រជែងខាងនយោបាយរបស់ពួកគេ និងទទួលបានអំណាច នេះគឺជាគោលបំណងខាងនយោបាយរបស់ពួកគេ។ ពួកគេចង់ប្រើប្រាស់លេសជានាមនៃការជឿលើព្រះជាម្ចាស់ ដើម្បីអូសទាញមនុស្សដែលគោរពនិងដើរតាមពួកគេ ឱ្យចូលទៅក្នុងដែនឥទ្ធិពលខាងនយោបាយរបស់ពួកគេ។ មនុស្សមួយចំនួននិយាយថា៖ «ពួកគេប្រហែលជាមានគោលបំណងនេះ ប៉ុន្តែប្រសិនបើពួកគេមិនធ្វើសកម្មភាពអ្វីទេ យ៉ាងច្រើនបំផុត យើងគ្រាន់តែអាចមើលឃើញថា ពួកគេជាពួកអ្នកមិនជឿ ឬជាអ្នកជឿក្លែងក្លាយប៉ុណ្ណោះ។ តើយើងអាចមើលឃើញថា ពួកគេមានគោលបំណងខាងនយោបាយច្បាស់លាស់ដោយរបៀបណា?» នេះមិនមែនជារឿងពិបាកទេ។ គ្រាន់តែចំណាយពេលសង្កេតមើលទៅ។ ឱ្យតែពួកគេមានគោលបំណងខាងនយោបាយ ពួកគេប្រាកដជានឹងធ្វើសកម្មភាពមិនខាន។ ប្រសិនបើពួកគេមិនចង់ធ្វើសកម្មភាពទេ ហេតុអ្វីបានជាពួកគេជ្រៀតចូលក្នុងពួកជំនុំ? ប្រសិនបើពួកគេមិនទាន់បានធ្វើសកម្មភាពទេ នោះគឺដោយសារតែពួកគេមិនទាន់រកឃើញឱកាស។ នៅពេលដែលពួកគេមានឱកាស ពួកគេនឹងធ្វើសកម្មភាពទៅតាមនោះ។ ឧទាហរណ៍ ប្រសិនបើរដ្ឋាភិបាលអនុម័តគោលនយោបាយខុស ឬគាបសង្កត់ និងចាប់ខ្លួនរាស្ដ្ររើសតាំងរបស់ព្រះជាម្ចាស់ បងប្អូនប្រុសស្រីយ៉ាងច្រើនបំផុតនឹងពិភាក្សា និងសម្គាល់រឿងនេះ ហើយរឿងនោះនឹងបញ្ចប់ត្រឹមហ្នឹង។ មិនថាមានរឿងអ្វីកើតឡើងនោះទេ ការជឿលើព្រះជាម្ចាស់ ការបំពេញភារកិច្ចរបស់ពួកគេ និងការធ្វើតាមព្រះហឫទ័យរបស់ព្រះជាម្ចាស់ គឺជាអ្វីដែលសំខាន់។ ពួកគេនឹងមិនសុខចិត្តធ្វើឱ្យខូចការធំដោយសាររឿងតូចតាចឡើយ ពួកគេនឹងបន្តជឿលើព្រះជាម្ចាស់ និងបំពេញភារកិច្ចរបស់ពួកគេតាមរបៀបដែលពួកគេគួរធ្វើ ដូចធម្មតា។ ក៏ប៉ុន្តែ មនុស្សដែលមានគោលបំណងខាងនយោបាយគឺខុសគ្នា។ ពួកគេនឹងប្រែក្លាយរឿងនេះឱ្យធំ លាតត្រដាងគ្រប់ទិសទី និងផ្សព្វផ្សាយរឿងនេះយ៉ាងទូលំទូលាយ ហើយប្រាថ្នាយ៉ាងមុតមាំចង់ញុះញង់មនុស្សគ្រប់គ្នា ឱ្យក្រោកឈរឡើងប្រឆាំងនឹងរដ្ឋាភិបាល ដើម្បីបម្រើគោលបំណងខាងនយោបាយផ្ទាល់ខ្លួនរបស់ពួកគេ ហើយពួកគេនឹងមិនឈប់ឡើយ លុះត្រាតែពួកគេសម្រេចគោលដៅរបស់ពួកគេ។ ដើម្បីជាប្រយោជន៍ដល់ការចូលរួមក្នុងរឿងនយោបាយ ពួកគេបោះចោលទាំងស្រុងនូវរឿងនៃការជឿលើព្រះជាម្ចាស់ និងការបំពេញភារកិច្ចរបស់ពួកគេ ហើយមិនអើពើនឹងសេចក្ដីតម្រូវរបស់ព្រះជាម្ចាស់ចំពោះមនុស្ស និងបំណងព្រះហឫទ័យរបស់ព្រះជាម្ចាស់ឡើយ។ ពួកគេឆ្កួតលីលាដល់កម្រិតនេះហើយ តើមនុស្សនៅតែមិនអាចសម្គាល់ពួកគេបានទៀតឬ? តើបុគ្គលបែបនេះកំពុងដើរតាមព្រះជាម្ចាស់ ឬដើរតាមនយោបាយ? ដោយសារមិនចេះសម្គាល់ មនុស្សមួយចំនួនងាយនឹងត្រូវគេបំភាន់ណាស់។ មនុស្សដែលចូលរួមក្នុងរឿងនយោបាយទាំងនេះ មិនដឹងថាអ្វីជាសេចក្ដីពិតឡើយ ហើយពួកគេកាន់តែមិនយល់ទៅទៀតថា កិច្ចការរបស់ព្រះជាម្ចាស់គឺដើម្បីសម្អាតនិស្ស័យពុករលួយរបស់មនុស្ស និងសង្គ្រោះពួកគេឱ្យរួចផុតពីឥទ្ធិពលរបស់សាតាំង។ ពួកគេស្មានថា ការចូលរួមក្នុងរឿងសិទ្ធិមនុស្ស និងនយោបាយ មានន័យថាជាការមានមនសិការយុត្តិធម៌ និងជាការចុះចូលនឹងព្រះជាម្ចាស់។ តើការចូលរួមក្នុងរឿងនយោបាយនិងសិទ្ធិមនុស្ស បញ្ជាក់ឱ្យឃើញថាមនុស្សម្នាក់មានតថភាពនៃសេចក្ដីពិតដែរឬទេ? តើវាបញ្ជាក់ឱ្យឃើញថា មនុស្សម្នាក់ចុះចូលនឹងព្រះជាម្ចាស់ដែរឬទេ? មិនថាអ្នកដោះស្រាយរឿងសិទ្ធិមនុស្ស និងនយោបាយបានល្អកម្រិតណានោះទេ តើវាបញ្ជាក់ឱ្យឃើញថានិស្ស័យពុករលួយរបស់អ្នកត្រូវបានសម្អាតដែរឬទេ? តើវាបញ្ជាក់ឱ្យឃើញថា មហិច្ឆិតានិងបំណងប្រាថ្នាចង់កាន់អំណាចរបស់អ្នក ត្រូវបានសម្អាតដែរឬទេ? មនុស្សជាច្រើនមិនអាចមើលធ្លុះបញ្ហាទាំងនេះឡើយ។ គេថា ស៊ុន យ៉ាតសេន ក៏ជាគ្រីស្ទបរិស័ទម្នាក់ដែរ។ នៅពេលគាត់មានគ្រោះថ្នាក់ គាត់បានអធិដ្ឋានសុំឱ្យព្រះជាម្ចាស់សង្គ្រោះគាត់។ គាត់បានចំណាយពេលពេញមួយជីវិតរបស់គាត់ចូលរួមក្នុងការធ្វើបដិវត្តន៍ តើគាត់ទទួលបានការសព្វព្រះទ័យពីព្រះជាម្ចាស់ដែរឬទេ? តើគាត់ជាមនុស្សដែលអនុវត្តសេចក្ដីពិត និងចុះចូលនឹងព្រះជាម្ចាស់ដែរឬទេ? តើគាត់មានទីបន្ទាល់តាមរយៈបទពិសោធនៃការអនុវត្តព្រះបន្ទូលរបស់ព្រះជាម្ចាស់ដែរឬទេ? គាត់គ្មានចំណុចទាំងនេះសោះឡើយ។ បន្ទាប់ពីប៉ុលត្រូវបានត្រាស់ហៅ គាត់បានផ្សាយដំណឹងល្អឥតឈប់ឈរ និងរងទុក្ខលំបាកជាច្រើន ប៉ុន្តែដោយសារគាត់មិនបានប្រែចិត្តដោយពិតប្រាកដ មិនមានការចូលទៅក្នុងជីវិត ប្រព្រឹត្តអំពើបាបដដែលៗជាច្រើនលើកច្រើនសា ហើយលើកតម្កើងនិងធ្វើបន្ទាល់អំពីខ្លួនឯងនៅគ្រប់ឱកាស ទើបគាត់បានក្លាយជាពួកទទឹងនឹងព្រះគ្រីស្ទ និងត្រូវបានដាក់ទោស។ ទោះជាយ៉ាងណាក៏ដោយ ការជឿលើព្រះជាម្ចាស់ដោយមិនទទួលយកសេចក្ដីពិត តែងតែដេញតាមកេរ្តិ៍ឈ្មោះនិងឋានៈ ហើយតែងតែចង់ធ្វើជាកំពូលមនុស្ស ឬបុគ្គលអស្ចារ្យ ពិតជាគ្រោះថ្នាក់ខ្លាំងណាស់។ អស់អ្នកដែលមានគោលបំណងខាងនយោបាយ សុទ្ធតែជាពួកទទឹងនឹងព្រះគ្រីស្ទ។ មនុស្សទាំងនេះនឹងមិនងាយបោះបង់ចោលការសម្រេចសេចក្ដីប្រាថ្នាខាងនយោបាយរបស់ពួកគេឡើយ ហើយនឹងតែងតែស្វែងរកឱកាសដើម្បីញុះញង់ និងអូសទាញអ្នកជឿឱ្យធ្វើជាកម្លាំងខាងនយោបាយរបស់ពួកគេ។ ប្រសិនបើថ្ងៃណាមួយពួកគេឃើញថា អ្នកជឿមិនងាយនឹងត្រូវគេកេងប្រវ័ញ្ច អ្នកជឿស្រឡាញ់និងដេញតាមតែសេចក្ដីពិតប៉ុណ្ណោះ ហើយពួកគេដើរតាមតែព្រះគ្រីស្ទ មិនមែនដើរតាមមនុស្ស ពេលនោះហើយទើបពួកគេនឹងបោះបង់ចោលអ្នកជឿទាំងនេះទាំងស្រុង។

ជាឫសគល់ ចិត្តគំនិតរបស់មនុស្សដែលមានគោលបំណងខាងនយោបាយ គឺពោរពេញទៅដោយគំនិតទាក់ទងនឹងនយោបាយទាំងស្រុង ដូចជា អំណាចនិងឥទ្ធិពល អភិបាលកិច្ច ការគប់គិត មធ្យោបាយខាងនយោបាយជាដើម។ ពួកគេមិនយល់ថា ការជឿលើព្រះជាម្ចាស់មានន័យដូចម្តេច អ្វីជាសេចក្ដីជំនឿ អ្វីជាសេចក្ដីពិត ហើយកាន់តែមិនយល់ថាត្រូវចុះចូលនឹងព្រះជាម្ចាស់ដូចម្តេចឡើយ។ ពួកគេក៏មិនយល់ថា អ្វីជាបំណងព្រះហឫទ័យរបស់ស្ថានសួគ៌ដែរ។ គោលការណ៍នៃការរស់រានរបស់ពួកគេគឺ «មនុស្សអាចយកឈ្នះធម្មជាតិបាន» និង «ជោគវាសនារបស់មនុស្សស្ថិតនៅក្នុងដៃរបស់ពួកគេផ្ទាល់»។ ហេតុដូច្នេះហើយ ការព្យាយាមផ្លាស់ប្ដូរមនុស្សបែបនេះ គឺជារឿងមិនអាចទៅរួចទេ ហើយជាគំនិតដ៏ល្ងីល្ងើ។ មនុស្សទាំងនេះតែងតែផ្សព្វផ្សាយទស្សនៈនយោបាយនៅក្នុងចំណោមបងប្អូនប្រុសស្រីនៅក្នុងពួកជំនុំ ដោយញុះញង់ពួកគេឱ្យចូលរួមក្នុងសកម្មភាពនយោបាយ និងចូលរួមក្នុងរឿងនយោបាយ។ វាច្បាស់ណាស់ថា គោលបំណងនៃការជឿលើព្រះជាម្ចាស់របស់ពួកគេ គឺត្រូវបានជំរុញដោយគោលបំណងខាងនយោបាយ។ សារជាតិនេះអាចត្រូវបានអ្នកដទៃសម្គាល់ដឹងយ៉ាងឆាប់រហ័ស និងយ៉ាងងាយស្រួល។ មនុស្សទាំងនេះគ្មានដឹងអ្វីសោះអំពីសេចក្ដីជំនឿ ការដើរតាមផ្លូវត្រូវ និងការចុះចូលនឹងបំណងព្រះហឫទ័យរបស់ស្ថានសួគ៌។ ពួកគេជឿថា គំនិតនិងផ្លូវរបស់មនុស្សណាម្នាក់ អាចផ្លាស់ប្ដូរបានដោយប្រើល្បិចកលខាងនយោបាយ ហើយជាពិសេស ពួកគេជឿថា ជោគវាសនារបស់មនុស្សអាចផ្លាស់ប្ដូរបានតាមរយៈមធ្យោបាយនិងវិធីសាស្ត្ររបស់មនុស្ស។ ហេតុដូច្នេះហើយ ពួកគេគ្មានដឹងអ្វីសោះអំពីបញ្ហាដ៏ជ្រាលជ្រៅ ប៉ុន្តែជាក់ស្តែងនៃក្រឹត្យវិន័យធម្មជាតិដែលព្រះជាម្ចាស់បានបង្កើត និងអធិបតេយ្យភាពរបស់ព្រះជាម្ចាស់លើជោគវាសនារបស់មនុស្ស។ ពួកគេជាអ្នកមិនយល់ដឹងសោះ នៅពេលនិយាយដល់បញ្ហាទាំងនេះ ហើយពួកគេពិតជាមើលមិនធ្លុះឡើយ។ តើខ្ញុំនិយាយបែបនេះ មានន័យយ៉ាងណា? ប្រសិនបើអ្នករកឃើញនរណាម្នាក់ដែលគោលបំណងនៃការជឿលើព្រះជាម្ចាស់របស់ពួកគេ ត្រូវបានជំរុញដោយគោលបំណងខាងនយោបាយ អ្នកដាច់ខាតមិនត្រូវព្យាយាមផ្លាស់ប្ដូរ ឬបញ្ចុះបញ្ចូលពួកគេឡើយ ហើយមិនចាំបាច់ប្រកបគ្នាអំពីសេចក្ដីពិតជាច្រើនជាមួយពួកគេទេ។ ក្រៅពីការប្រុងប្រយ័ត្នចំពោះពួកគេ អ្នកគួរតែជូនដំណឹងដល់អ្នកដឹកនាំពួកជំនុំគ្រប់លំដាប់ថ្នាក់ ឬបងប្អូនប្រុសស្រីដែលអាចទុកចិត្តបាន អំពីពួកគេឱ្យបានឆាប់តាមដែលអាចធ្វើទៅបាន ហើយបន្ទាប់មក រកវិធីបណ្ដេញពួកគេចេញពីពួកជំនុំ។ អ្នកមិនគួរលួចលាក់ប្រុងប្រយ័ត្នចំពោះពួកគេស្ងាត់ៗ ហើយបណ្តោយឱ្យអ្នកដទៃមិនដឹងរឿងអ្វីសោះនោះទេ។ ដូច្នេះ តើមនុស្សប្រភេទណាដែលអាចសម្គាល់ដឹងខ្លះៗអំពីអ្នកដែលចូលចិត្តនិយាយអំពីនយោបាយ និងមានគោលបំណងខាងនយោបាយ? តើជាមនុស្សចាស់ឬក្មេង? តើជាបងប្អូនប្រុស ឬបងប្អូនស្រី? (បងប្អូនប្រុសដែលមានអាយុច្រើន។) ត្រឹមត្រូវហើយ បងប្អូនប្រុសដែលមានអាយុច្រើន ពោលគឺអ្នកដែលមានបទពិសោធសង្គម ធ្លាប់ប្រឡូកក្នុងរឿងនយោបាយ ឬធ្លាប់ត្រូវបានគេធ្វើទុក្ខបុកម្នេញដោយសាររឿងនយោបាយ ជាមនុស្សដែលមានការយល់ដឹងអំពីបញ្ហាទាំងនេះ អាចមើលឃើញបញ្ហានយោបាយបានច្បាស់លាស់គួរសម។ តាមធម្មជាតិ ពួកគេអាចសម្គាល់បានខ្លះចំពោះអ្នកដែលចូលប្រឡូកក្នុងនយោបាយ ហើយជាពិសេស ពួកគេអាចមើលឃើញមហិច្ឆិតានិងបំណងប្រាថ្នារបស់ពួកគេ ព្រមទាំងគំនិត ទស្សនៈ ក្តីសុបិន និងសេចក្ដីប្រាថ្នារបស់ពួកគេបានច្បាស់លាស់គួរសម។ ហេតុដូច្នេះហើយ ពួកគេអាចសម្គាល់មនុស្សទាំងនេះបានលឿនជាងអ្នកដទៃ។ នៅពេលដែលនរណាម្នាក់សម្គាល់ថា មនុស្សទាំងនេះមានគោលបំណងខាងនយោបាយ និងជាពួកអ្នកមិនជឿ ពួកគេគួរតែប្រុងប្រយ័ត្នចំពោះពួកគេ ហើយលាតត្រដាងពួកអ្នកមិនជឿទាំងនេះ។ ក្នុងពេលជាមួយគ្នានេះ ពួកគេក៏ត្រូវតែការពារមនុស្សល្ងីល្ងើ និងល្ងង់ខ្លៅដែលមិនយល់អំពីសេចក្ដីពិតផងដែរ ដោយរារាំងពួកគេមិនឱ្យត្រូវបានគេបំភាន់ និងកេងប្រវ័ញ្ច ហើយមិនឱ្យបែកធ្លាយព័ត៌មានផ្ទៃក្នុងមួយចំនួនរបស់ពួកជំនុំដោយអចេតនា។ ចាំបាច់ត្រូវជូនដំណឹងដល់អ្នកដឹកនាំពួកជំនុំ និងពិភាក្សារឿងនេះជាមួយពួកគេ ហើយជូនដំណឹងដល់មនុស្សចាស់ទុំបន្ថែមទៀត ឬអ្នកដែលយល់សេចក្ដីពិតខ្លះៗ និងមានភាពចាស់ទុំខ្លះៗ ដើម្បីប្រុងប្រយ័ត្នចំពោះមនុស្សដែលមានគោលបំណងខាងនយោបាយទាំងនេះ ឱ្យបានឆាប់តាមដែលអាចធ្វើទៅបាន។ វាសំខាន់ណាស់ក្នុងការជួយអ្នកដទៃឱ្យមើលឃើញច្បាស់ពីសារជាតិរបស់មនុស្សទាំងនេះថាជាពួកអ្នកមិនជឿ ដោយហេតុនេះ អាចការពារបងប្អូនប្រុសស្រីដែលល្ងីល្ងើ និងល្ងង់ខ្លៅ មិនឱ្យត្រូវបានពួកគេកេងប្រវ័ញ្ច។ ប្រសិនបើអ្នកមិនអាចមើលធ្លុះបញ្ហាទាំងនេះ និងមិនចេះសម្គាល់នោះទេ នៅពេលមនុស្សដែលមានចិត្តអាក្រក់ មានពុតត្បុត និងមានកលល្បិចមួយចំនួន និយាយនិងជជែកលេងជាមួយអ្នក អ្នកនឹងស្ម័គ្រចិត្តនិយាយប្រាប់អស់ពីពោះអំពីព័ត៌មានលម្អិតនៃស្ថានភាពពិតរបស់អ្នក និងអ្វីគ្រប់យ៉ាងដែលអ្នកដឹង ទាំងដែលគេមិនទាន់សួរផង ហើយក្លាយជាយូដាដោយអចេតនា។ តើមានមនុស្សបែបនេះដែរឬទេ? (មាន។) នៅពេលអ្នកនិយាយ អ្នកមិនដឹងថាគេមានគោលបំណងអ្វីឡើយ ហើយចាត់ទុកពួកគេជាបងប្អូនប្រុសស្រី ដោយប្រាប់ពួកគេនូវអ្វីៗគ្រប់យ៉ាងនៅក្នុងចិត្តរបស់អ្នកដោយមិនដឹងខ្លួន បន្ទាប់ពីអ្នកនិយាយរួច អ្នកមិនដឹងថានឹងមានផលវិបាកអ្វីកើតឡើងនោះទេ។ ដោយឃើញអ្នកដទៃប្រុងប្រយ័ត្នចំពោះមនុស្សបែបនេះ អ្នកនិយាយថា៖ «អ្នកប្រុងប្រយ័ត្នជ្រុលពេកហើយ។ តើមានអ្វីត្រូវលាក់បាំងរវាងបងប្អូនប្រុសស្រីនឹងគ្នា?» អ្នកមិនដឹងថាហេតុអ្វីបានជាអ្នកដទៃមិននិយាយស្ដីសោះ នេះហើយហៅថាជាមនុស្សល្ងីល្ងើ។

អ្នកដែលមានគោលបំណងខាងនយោបាយ ច្បាស់ជាអ្នកមិនជឿដែរហើយ ពីព្រោះពួកគេមិនស្រឡាញ់សេចក្ដីពិត ហើយនឹងមិនទទួលយកសេចក្ដីពិតឡើយ។ ទោះបីជាពួកគេជឿលើព្រះជាម្ចាស់ក៏ដោយ ក៏ពួកគេស្ថិតក្នុងប្រភេទមនុស្សអាក្រក់ដែលជាពួកទទឹងនឹងព្រះគ្រីស្ទទាំងស្រុង។ ការប្រុងប្រយ័ត្នចំពោះមនុស្សបែបនេះ តាមពិតទៅ គឺជាវិធីសាស្ត្រអកម្មបំផុត។ វិធីសាស្ត្រសកម្មគឺត្រូវស្វែងរកពួកគេឱ្យឃើញតាំងពីដំបូង ហើយចាត់ការ និងបណ្ដេញពួកគេចេញឱ្យបានឆាប់តាមដែលអាចធ្វើទៅបាន ដើម្បីចៀសវាងកុំឱ្យមានបញ្ហាដល់ពួកជំនុំ និងបងប្អូនប្រុសស្រី។ ដោយសារមនុស្សទាំងនេះអាចជះឥទ្ធិពលលើអ្នកដទៃគ្រប់ពេលវេលា និងគ្រប់ទីកន្លែងនៅក្នុងពួកជំនុំ ហើយអាចបំផ្លាញសណ្តាប់ធ្នាប់ធម្មតារបស់ពួកជំនុំគ្រប់ពេលវេលា និងគ្រប់ស្ថានភាព ដូច្នេះ កុំបន្តអត់ឱន ឬមានចិត្តអត់ធ្មត់ចំពោះពួកអ្នកមិនជឿបែបនេះឡើយ។ កុំផ្ដល់ឱកាសឱ្យពួកគេប្រែចិត្តម្ដងទៀត កុំល្ងីល្ងើឱ្យសោះ។ នៅពេលរកឃើញពួកគេហើយ យើងគួរតែបណ្ដេញពួកគេចេញឱ្យបានឆាប់តាមដែលអាចធ្វើទៅបាន ដើម្បីការពារកុំឱ្យមានគ្រោះភ័យនៅថ្ងៃក្រោយ។ គោលបំណងនៃការធ្វើបែបនេះ គឺដើម្បីការពារអ្នកដែលមិនដេញតាមសេចក្ដីពិត មិនឱ្យគេបំភាន់និងប្រើប្រាស់ រហូតក្លាយជាអាយ៉ងរបស់សាតាំងនិងអារក្សកំណាច។ ជាការពិតណាស់ អ្វីដែលអ្នកគួរធ្វើបំផុតនៅពេលនេះ គឺរារាំងអ្នកដែលមានគោលបំណងខាងនយោបាយ មិនឱ្យដឹងព័ត៌មានសំខាន់ៗអំពីពួកជំនុំ។ បើអ្នកសម្គាល់ និងបណ្ដេញពួកគេចេញបានកាន់តែលឿន បងប្អូនប្រុសស្រីនឹងមានទំនាក់ទំនងជាមួយពួកគេកាន់តែតិច ហើយក៏រងការ បំភាន់និងឥទ្ធិពលពីពួកគេកាន់តែតិចដែរ។ ហេតុដូច្នេះហើយ បើនិយាយពីពេលវេលាវិញ ការចាត់ការ និងបណ្ដេញមនុស្សបែបនេះចេញឱ្យបានឆាប់ គឺប្រសើរជាងទុកយូរ ពោលគឺកាន់តែឆាប់ កាន់តែល្អ។ ការធ្វើជាអ្នកសកម្ម ប្រសើរជាងធ្វើជាអ្នកអកម្ម។ អ្នកដែលមានគោលបំណងខាងនយោបាយ មានបំណងអាក្រក់ ពួកគេមិនអាចមានចិត្តស្មោះត្រង់ណាមួយក្នុងការធ្វើអ្វីមួយសម្រាប់ពួកជំនុំ និងដំណាក់របស់ព្រះជាម្ចាស់ឡើយ។ ប្រសិនបើពួកគេមិនអាចបំភាន់ ឬប្រើប្រាស់បងប្អូនប្រុសស្រីបានទេ ពួកគេនឹងអាម៉ាស់មុខទាំងស្រុង ហើយនឹងចាកចេញពីពួកជំនុំដោយស្ម័គ្រចិត្ត ដោយមិនទាំងលាមួយម៉ាត់ផង។ សូមបញ្ចប់ការប្រកបគ្នារបស់យើងអំពីគោលបំណងទីប្រាំបីនៃការជឿលើព្រះជាម្ចាស់៖ ដើម្បីខំប្រឹងសម្រេចគោលបំណងខាងនយោបាយ។

ថ្ងៃទី៣០ ខែតុលា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២៤)

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ (ផ្នែកទីបី)

ស្តង់ដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់

I. ផ្អែកលើគោលបំណងរបស់មនុស្សក្នុងការជឿលើព្រះជាម្ចាស់

នៅឯការជួបជុំលើកមុន ពួកយើងបានប្រកបគ្នាស្ដីពីទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ៖ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ»។ ដោយផ្អែកលើខ្លឹមសារនៃទំនួលខុសត្រូវនេះ ពួកយើងបានសង្ខេបពីការបង្ហាញចេញប្លែកៗគ្នារបស់មនុស្សផ្សេងៗក្នុងកាលៈទេសៈខុសៗគ្នា ហើយបន្ទាប់មកបានស្គាល់ពីបុគ្គលផ្សេងៗទាំងនេះ ដោយផ្អែកលើការបង្ហាញចេញរបស់ពួកគេ។ តាមរយៈការស្គាល់ពីបុគ្គលទាំងនេះ ពួកយើងមានគោលបំណងកំណត់អត្តសញ្ញាណឱ្យបានច្បាស់លាស់នូវអស់អ្នកដែលជាមនុស្សអាក្រក់ ដែលដំណាក់របស់ព្រះជាម្ចាស់ចាំបាច់ត្រូវតែស្គាល់ពីពួកគេ និងបោសសម្អាតពួកគេចេញ ពោលគឺ អស់អ្នកដែលមិនត្រូវបានអនុញ្ញាតឱ្យបន្តនៅក្នុងដំណាក់របស់ព្រះជាម្ចាស់ និងជាមុខសញ្ញាសម្រាប់ការបោសសម្អាតចេញ។ កាលពីពីរលើកមុន ពួកយើងបានប្រកបគ្នាអំពីការស្គាល់ពី និងការចាត់ថ្នាក់មនុស្សអាក្រក់គ្រប់ប្រភេទតាមរយៈទិដ្ឋភាពបីយ៉ាង។ ថ្ងៃនេះ ពួកយើងនឹងបន្តប្រកបគ្នាអំពីព័ត៌មានលម្អិតផ្សេងៗស្ដីពីការចាត់ថ្នាក់មនុស្សអាក្រក់គ្រប់ប្រភេទតាមរយៈទិដ្ឋភាពទាំងបីយ៉ាងនេះ។ ជាដំបូង ចូរអានទំនួលខុសត្រូវទីដប់បួន និងចំណាត់ថ្នាក់ជាក់លាក់ទាំងបីដែលបានរាយបញ្ជីនៅក្នុងនោះ។ (ទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ៖ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាត ឬបណ្ដេញពួកគេចេញ»។ ទីមួយ គោលបំណងសម្រាប់ការជឿលើព្រះជាម្ចាស់របស់មនុស្សម្នាក់ៗ។ ទីពីរ ភាពជាមនុស្សរបស់មនុស្សម្នាក់ៗ។ ទីបី អាកប្បកិរិយារបស់មនុស្សម្នាក់ៗចំពោះភារកិច្ចរបស់ខ្លួន។) បន្ទាប់ពីអានរួច តើអ្នករាល់គ្នានឹកចាំខ្លឹមសារមូលដ្ឋានខ្លះៗពីការប្រកបគ្នាពីរលើកមុនដែរឬទេ? (ចាំ។) ជាដំបូង សូមយើងរំឭកឡើងវិញនូវខ្លឹមសារនៃការប្រកបគ្នារបស់យើងកាលពីលើកមុន។ (លើកមុន ព្រះជាម្ចាស់បានប្រកបអំពីគោលបំណងសម្រាប់ ការជឿលើព្រះជាម្ចាស់របស់មនុស្សម្នាក់ៗ ដោយគ្របដណ្ដប់ពីចំណុចទីបួនដល់ទីប្រាំបីនៃប្រធានបទនេះ៖ ទីបួន ការធ្វើជាមនុស្សឱកាសនិយម។ ទីប្រាំ ការរស់នៅពឹងលើពួកជំនុំ។ ទីប្រាំមួយ ការស្វែងរកជម្រក។ ទីប្រាំពីរ ការស្វែងរកខ្នងបង្អែក។ ទីប្រាំបី ការដេញតាមគោលដៅនយោបាយ។) ចំណុចទាំងប្រាំនេះត្រូវបានពិភាក្សានៅក្នុងការប្រកបគ្នាកាលពីលើកមុន។ តាមរយៈការប្រកបគ្នាអំពីការបង្ហាញចេញជាមូលដ្ឋាន និងសារជាតិពុករលួយដែលត្រូវបានបញ្ចេញឱ្យឃើញរបស់មនុស្សទាំងប្រាំប្រភេទនេះ ដោយវិនិច្ឆ័យពីឥរិយាបថរបស់ពួកគេ និងចេតនា រួមទាំងគោលបំណងរបស់ពួកគេក្នុងការជឿលើព្រះជាម្ចាស់ ព្រមទាំងការទាមទារឥតឈប់ឈររបស់ពួកគេចំពោះព្រះជាម្ចាស់ តើមនុស្សទាំងនេះគួរត្រូវបានចាត់ទុកថាជាបងប្អូនប្រុសស្រី ហើយអនុញ្ញាតឱ្យបន្តនៅក្នុងពួកជំនុំដែរឬទេ? (ទេ មនុស្សបែបនេះគួរតែត្រូវបានជម្រះចេញ ពីព្រោះការជឿលើព្រះជាម្ចាស់របស់ពួកគេ មិនមែនដើម្បីដេញតាមសេចក្ដីពិត ឬដើម្បីដេញតាមសេចក្ដីសង្គ្រោះឡើយ។ ពួកគេសុទ្ធតែមានចេតនា និងផែនការផ្ទាល់ខ្លួន ដោយសង្ឃឹមថានឹងកេងចំណេញសម្រាប់ខ្លួនឯង និងទទួលបានផលប្រយោជន៍នៅក្នុងដំណាក់របស់ព្រះជាម្ចាស់។ ពួកគេមិនមែនជាមនុស្សដែលជឿលើព្រះជាម្ចាស់ពិតប្រាកដឡើយ ពួកគេសុទ្ធសឹងតែជាអ្នកមិនជឿ។) ប្រសិនបើអ្នកមិនជឿមិនត្រូវបានបោសសម្អាតចេញពីពួកជំនុំទេ តើពួកគេនឹងបង្កគ្រោះថ្នាក់អ្វីខ្លះដល់កិច្ចការរបស់ពួកជំនុំ និងដល់បងប្អូនប្រុសស្រី? (ពួកគេមិនទាំងហូប និងផឹកព្រះបន្ទូលរបស់ព្រះជាម្ចាស់ ទាំងមិនឆ្លងកាត់កិច្ចការរបស់ព្រះជាម្ចាស់ឡើយ ពួកគេនៅក្នុងពួកជំនុំដោយមិនទទួលយកសេចក្ដីពិត។ លើសពីនេះទៅទៀត ពួកគេអាចបញ្ចេញភាពអវិជ្ជមាន និងសញ្ញាណ ដែលបង្កជាការបង្អាក់ និងការរំខាន ហើយដើរតួនាទីអវិជ្ជមាន។) ការសម្ដែងចេញទាំងនេះ ភាគច្រើនជាអ្វីដែលមនុស្សអាចមើលឃើញ។

ដោយវិនិច្ឆ័យលើការបង្ហាញចេញរបស់មនុស្សទាំងប្រាំប្រភេទដែលត្រូវបានពិភាក្សានៅក្នុងការប្រកបគ្នាកាលពីលើកមុន តើមនុស្សទាំងនេះមានចរិតលក្ខណៈរួមគ្នាដែរឬទេ? (មាន។) តើអ្វីទៅជាចរិតលក្ខណៈរួមរបស់ពួកគេ? (មនុស្សទាំងនេះសុទ្ធតែជាអ្នកមិនជឿ។) (ពួកគេមិនជឿលើអត្ថិភាពរបស់ព្រះជាម្ចាស់ មិនជឿលើសេចក្ដីពិត ហើយក៏មិនចាប់អារម្មណ៍នឹងសេចក្ដីពិតដែរ។) នេះពាក់ព័ន្ធនឹងសារជាតិរបស់ពួកគេ។ ដោយសារពួកគេមិនជឿលើសេចក្ដីពិត ពួកគេនឹងមិនទទួលយកសេចក្ដីពិតឡើយ។ សារជាតិរបស់អស់អ្នកដែលមិនទទួលយកសេចក្ដីពិតទាល់តែសោះ គឺជាសារជាតិរបស់អ្នកមិនជឿ។ តើអ្វីខ្លះជាលក្ខណៈសម្គាល់របស់អ្នកមិនជឿ? ពួកគេជឿលើព្រះជាម្ចាស់ដើម្បីធ្វើជាមនុស្សឱកាសនិយម ដើម្បីរស់នៅពឹងលើពួកជំនុំ ដើម្បីគេចពីភយន្តរាយ ដើម្បីស្វែងរកការគាំទ្រ និងដើម្បីបានឆ្នាំងបាយដ៏នឹងនរមួយ។ ពួកគេខ្លះថែមទាំងដេញតាមគោលដៅនយោបាយ ដោយចង់បង្កើតទំនាក់ទំនងជាមួយរដ្ឋាភិបាលតាមរយៈរឿងជាក់លាក់មួយចំនួនដើម្បីទទួលបានការគាប់ចិត្ត និងទទួលបានការតែងតាំងជាមន្ត្រីទៀតផង។ មនុស្សបែបនេះសុទ្ធតែជាអ្នកមិនជឿ គ្រប់ៗគ្នា។ ការជឿលើព្រះជាម្ចាស់របស់ពួកគេមានបង្កប់នូវហេតុផលជំរុញ និងចេតនាទាំងនេះ ហើយនៅក្នុងចិត្តរបស់ពួកគេ ពួកគេមិនជឿជាក់ដោយមានភាពប្រាកដទាំងស្រុងថាមានព្រះជាម្ចាស់ឡើយ។ ទោះបីជាពួកគេទទួលស្គាល់ទ្រង់ក៏ដោយ ក៏ពួកគេធ្វើដូច្នេះដោយការសង្ស័យដែរ ពីព្រោះទស្សនៈដែលពួកគេប្រកាន់ខ្ជាប់គឺបែបអទេវនិយម។ ពួកគេជឿតែលើអ្វីៗដែលពួកគេអាចមើលឃើញនៅក្នុងពិភពរូបធាតុប៉ុណ្ណោះ។ ហេតុអ្វីបានជាយើងនិយាយថា ពួកគេមិនជឿថាមានព្រះជាម្ចាស់? ពីព្រោះពួកគេសុទ្ធតែមិនជឿ ឬមិនទទួលស្គាល់ការពិតដែលថា ព្រះជាម្ចាស់បានបង្កើតផ្ទៃមេឃ និងផែនដី ព្រមទាំងរបស់សព្វសារពើ ហើយថាបន្ទាប់ពីបានបង្កើតមនុស្សជាតិមក ព្រះជាម្ចាស់បាននិងកំពុងដឹកនាំ ព្រមទាំងមានអធិបតេយ្យភាពលើពួកគេឡើយ។ ហេតុដូច្នេះ ពួកគេមិនអាចជឿទាល់តែសោះទៅលើការពិតដែលថា ព្រះជាម្ចាស់អាចយកកំណើតជាមនុស្សបានឡើយ។ ប្រសិនបើពួកគេមិនជឿថា ព្រះជាម្ចាស់អាចយកកំណើតជាមនុស្សទេ តើពួកគេមានសមត្ថភាពជឿ និងទទួលស្គាល់សេចក្ដីពិតទាំងអស់ដែលត្រូវបានសម្តែងចេញដោយព្រះជាម្ចាស់ដែរឬទេ? (ទេ ពួកគេគ្មានសមត្ថភាពឡើយ។) ប្រសិនបើពួកគេមិនជឿលើសេចក្ដីពិតដែលត្រូវបានសម្តែងចេញដោយព្រះជាម្ចាស់ទេ នោះតើពួកគេជឿថាព្រះជាម្ចាស់អាចសង្គ្រោះមនុស្សជាតិ និងជឿលើផែនការគ្រប់គ្រងរបស់ទ្រង់សម្រាប់ការសង្គ្រោះមនុស្សជាតិដែរឬទេ? (ទេ ពួកគេមិនជឿទេ។) ពួកគេមិនជឿលើរឿងទាំងនេះទាល់តែសោះ។ តើអ្វីទៅជាឫសគល់នៃការមិនជឿរបស់ពួកគេ? គឺថាពួកគេមិនជឿថាមានព្រះជាម្ចាស់ឡើយ។ ពួកគេគឺជាអ្នកអទេវនិយម និងរូបធាតុនិយម។ ពួកគេជឿថា មានតែអ្វីៗដែលពួកគេអាចមើលឃើញនៅក្នុងពិភពរូបធាតុប៉ុណ្ណោះទើប ពិត។ ពួកគេជឿថា កេរ្តិ៍ឈ្មោះ លាភសក្ការៈ និងឋានៈ អាចសម្រេចបានតែតាមរយៈល្បិចកល និងមធ្យោបាយមិនត្រឹមត្រូវប៉ុណ្ណោះ។ ពួកគេជឿថា មធ្យោបាយតែមួយគត់ដើម្បីទទួលបានភាពរុងរឿង និងរស់នៅប្រកបដោយសុភមង្គល គឺត្រូវរស់នៅតាមទស្សនៈវិជ្ជាបែបសាតាំង។ ពួកគេជឿថា វាសនារបស់ពួកគេស្ថិតនៅក្នុងដៃរបស់ពួកគេផ្ទាល់ ហើយថាពួកគេត្រូវតែពឹងផ្អែកលើខ្លួនឯងដើម្បីបង្កើត និងធានាបាននូវជីវិតដ៏មានក្តីសុខមួយ។ ពួកគេមិនជឿលើអធិបតេយ្យភាពរបស់ព្រះជាម្ចាស់ ឬលើព្រះចេស្តារបស់ទ្រង់ឡើយ។ ពួកគេគិតថា ប្រសិនបើពួកគេពឹងផ្អែកលើព្រះជាម្ចាស់ នោះពួកគេនឹងគ្មានអ្វីទាំងអស់។ ជាទីបំផុត ពួកគេមិនជឿថា ព្រះបន្ទូលរបស់ព្រះជាម្ចាស់អាចសម្រេចបានគ្រប់យ៉ាងឡើយ ហើយពួកគេក៏មិនជឿលើព្រះចេស្តារបស់ព្រះជាម្ចាស់ដែរ។ ហេតុនេះហើយ ទើបចេតនា និងគោលបំណង ដូចជាការធ្វើជាមនុស្សឱកាសនិយម ការរស់នៅពឹងលើពួកជំនុំ ការស្វែងរកជម្រក ការស្វែងរកខ្នងបង្អែក ការរាប់អានមិត្តភក្ដិជាមួយមនុស្សភេទផ្ទុយ និងការដេញតាមគោលដៅនយោបាយ ពោលគឺការធានាបាននូវតំណែងជាមន្ត្រី និងឆ្នាំងបាយដ៏នឹងនរមួយសម្រាប់ខ្លួនឯង កើតមានឡើងនៅក្នុងការជឿលើព្រះជាម្ចាស់របស់ពួកគេ។ គឺប្រាកដ ណាស់ដោយសារតែមនុស្សទាំងនេះមិនជឿថាព្រះជាម្ចាស់មានអធិបតេយ្យភាពលើអ្វីៗទាំងអស់នេះហើយ ទើបពួកគេអាចជ្រៀតចូលក្នុងពួកជំនុំដោយគឃ្លើន និងឥតអៀនខ្មាស ជាមួយនឹងចេតនា និងគោលដៅផ្ទាល់ខ្លួន ដោយសង្ឃឹមថាប្រើប្រាស់ទេពកោសល្យរបស់ពួកគេ ឬសម្រេចបំណងប្រាថ្នារបស់ពួកគេនៅក្នុងពួកជំនុំ។ នេះមានន័យថា ពួកគេកំពុងជ្រៀតចូលក្នុងពួកជំនុំដើម្បីបំពេញចេតនា និងបំណងប្រាថ្នារបស់ពួកគេដើម្បីទទួលបានពរជ័យ។ ពួកគេចង់ទទួលបានកេរ្តិ៍ឈ្មោះ លាភសក្ការៈ និងឋានៈនៅក្នុងពួកជំនុំ ហើយតាមរយៈការធ្វើបែបនេះ ពួកគេនឹងទទួលបានឆ្នាំងបាយដ៏នឹងនរ របស់ពួកគេ។ គេអាចមើលឃើញពីឥរិយាបថ ព្រមទាំងសារជាតិធម្មជាតិរបស់ពួកគេថា គោលបំណង ហេតុផលជំរុញ និងចេតនារបស់ពួកគេសម្រាប់ការជឿលើព្រះជាម្ចាស់គឺមិនត្រឹមត្រូវឡើយ ហើយថាគ្មាននរណាម្នាក់ក្នុងចំណោមពួកគេទទួលយកសេចក្ដីពិត ឬជឿលើព្រះជាម្ចាស់ដោយស្មោះត្រង់ឡើយ ទោះបីជាពួកគេជ្រៀតចូលក្នុងពួកជំនុំក៏ដោយ ពួកគេគ្រាន់តែមកអង្គុយឱ្យពេញៗកន្លែងប៉ុណ្ណោះ ដោយមិនដើរតួនាទីជាវិជ្ជមានអ្វីទាំងអស់។ ដូច្នេះ ពួកជំនុំមិនគួរទទួលយកមនុស្សបែបនេះឡើយ។ ទោះបីជាមនុស្សទាំងនេះបានជ្រៀតចូលក្នុងពួកជំនុំក៏ដោយ ក៏ពួកគេមិនមែនជារាស្ដ្ររើសតាំងរបស់ព្រះជាម្ចាស់ឡើយ ប៉ុន្តែផ្ទុយទៅវិញ ពួកគេត្រូវបាននាំចូលមកដោយសារតែចេតនាល្អរបស់អ្នកដទៃប៉ុណ្ណោះ។ «ពួកគេមិនមែនជារាស្ដ្ររើសតាំងរបស់ព្រះជាម្ចាស់ឡើយ» តើឃ្លានេះគួរត្រូវបានបកស្រាយយ៉ាងដូចម្ដេច? វាមានន័យថា ព្រះជាម្ចាស់មិនបានកំណត់ទុកជាមុន និងរើសតាំងពួកគេឡើយ ទ្រង់មិនចាត់ទុកពួកគេជាកម្មវត្ថុនៃកិច្ចការរបស់ទ្រង់ទេ ហើយទ្រង់ក៏មិនបានកំណត់ទុកជាមុនថាពួកគេជាមនុស្សដែលទ្រង់នឹងសង្គ្រោះដែរ។ នៅពេលដែលមនុស្សទាំងនេះបានជ្រៀតចូលក្នុងពួកជំនុំហើយ តាមធម្មតា យើងមិនអាចចាត់ទុកពួកគេជាបងប្អូនប្រុសស្រីឡើយ ពីព្រោះពួកគេមិនមែនជាអ្នកដែលទទួលយកសេចក្ដីពិតយ៉ាងពិតប្រាកដ ឬចុះចូលនឹងកិច្ចការរបស់ព្រះជាម្ចាស់នោះទេ។ អ្នកខ្លះអាចនឹងសួរថា៖ «ដោយសារតែពួកគេមិនមែនជាបងប្អូនប្រុសស្រីដែលពិតជាជឿលើព្រះជាម្ចាស់ ហេតុអ្វីបានជាពួកជំនុំមិនបោសសម្អាតពួកគេចេញ ឬបណ្ដេញពួកគេចេញ?» បំណងព្រះហឫទ័យរបស់ព្រះជាម្ចាស់គឺ រាស្ដ្ររើសតាំងរបស់ព្រះជាម្ចាស់អាចរៀនពីការស្គាល់ពី មនុស្សទាំងនេះ ដើម្បីមើលធ្លុះពីល្បិចកលរបស់សាតាំង និងបដិសេធសាតាំង។ នៅពេលដែលរាស្ដ្ររើសតាំងរបស់ព្រះជាម្ចាស់ចេះស្គាល់ហើយ អ្នកមិនជឿទាំងនេះគួរតែត្រូវបានជម្រះចេញ។ គោលដៅនៃការស្គាល់ គឺដើម្បីលាតត្រដាងអ្នកមិនជឿទាំងនេះ ដែលបានជ្រៀតចូលក្នុងដំណាក់របស់ព្រះជាម្ចាស់ជាមួយនឹងមហិច្ឆិតា និងបំណងប្រាថ្នារបស់ពួកគេ ហើយបោសសម្អាតពួកគេចេញពីពួកជំនុំ ពីព្រោះមនុស្សទាំងនេះមិនមែនជាអ្នកជឿពិតលើព្រះជាម្ចាស់ឡើយ ហើយរឹតតែមិនមែនជាមនុស្សដែលទទួលយក និងដេញតាមសេចក្ដីពិតទៀតផង។ គ្មានរឿងល្អអ្វីកើតឡើងពីការដែលពួកគេបន្តនៅក្នុងពួកជំនុំឡើយ ប៉ុន្តែវានឹងនាំមកនូវគ្រោះថ្នាក់យ៉ាងធំវិញ។ ជាបឋម បន្ទាប់ពីជ្រៀតចូលក្នុងពួកជំនុំហើយ អ្នកមិនជឿទាំងនេះមិនដែលហូប ឬផឹកព្រះបន្ទូលរបស់ព្រះជាម្ចាស់ឡើយ ហើយក៏មិនទទួលយកសេចក្ដីពិតសូម្បីតែបន្តិចដែរ។ ពួកគេតែងតែពិភាក្សាពីរឿងផ្សេងក្រៅពីព្រះបន្ទូលរបស់ព្រះជាម្ចាស់ និងសេចក្ដីពិត ដែលរំខានដល់ចិត្តរបស់អ្នកដទៃ។ ពួកគេនឹងត្រឹមតែបង្អាក់ និងរំខានដល់កិច្ចការរបស់ពួកជំនុំប៉ុណ្ណោះ ដែលធ្វើឱ្យខូចប្រយោជន៍ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ ទីពីរ ប្រសិនបើពួកគេបន្តនៅក្នុងពួកជំនុំ ពួកគេនឹងប្រព្រឹត្តអំពើអាក្រក់តាមតែអំពើចិត្ត ដូចជាអ្នកគ្មានជំនឿអីចឹង ដែលបង្អាក់ និងរំខានដល់កិច្ចការរបស់ពួកជំនុំ ហើយធ្វើឱ្យពួកជំនុំប្រឈមមុខនឹងគ្រោះថ្នាក់លាក់កំបាំងជាច្រើន។ ទីបី ទោះបីជាពួកគេបន្តនៅក្នុងពួកជំនុំក៏ដោយ ក៏ពួកគេមិនស្ម័គ្រចិត្ត ធ្វើជាអ្នកបម្រើការឡើយ ហើយទោះបីជាពួកគេអាចបម្រើការបន្តិចបន្តួចក្ដី ក៏វាគ្រាន់តែដើម្បីទទួលបានពរជ័យប៉ុណ្ណោះ។ ប្រសិនបើថ្ងៃណាមួយមកដល់ ដែលពួកគេដឹងថាពួកគេមិនអាចទទួលបានពរជ័យទេ នោះពួកគេនឹងផ្ទុះកំហឹងយ៉ាងខ្លាំង ដែលបង្កការរំខាន និងធ្វើឱ្យខូចខាតដល់កិច្ចការរបស់ពួកជំនុំ។ ជាជាងបណ្ដោយឱ្យមានរឿងនេះកើតឡើង ការបោសសម្អាតពួកគេចេញពីពួកជំនុំឱ្យបានឆាប់តាមដែលអាចធ្វើទៅបាន គឺជាការប្រសើរជាង។ ទីបួន អ្នកមិនជឿទាំងនេះអាចនឹងបង្កើតបក្សពួក ព្រមទាំងគាំទ្រ និងដើរតាមពួកទទឹងនឹងព្រះគ្រីស្ទ ដែលបង្កើតបានជាកម្លាំងអាក្រក់នៅក្នុងពួកជំនុំ ដែលបង្កការគំរាមកំហែងយ៉ាងធំដល់កិច្ចការរបស់ពួកជំនុំ។ ដោយពិចារណាលើចំណុចទាំងបួននេះ វាជារឿងចាំបាច់ក្នុងការស្គាល់ពី និងលាតត្រដាងអ្នកមិនជឿទាំងនេះដែលជ្រៀតចូលក្នុងដំណាក់របស់ព្រះជាម្ចាស់ រួចហើយបោសសម្អាតពួកគេចេញ។ នេះគឺជាមធ្យោបាយតែមួយគត់ដើម្បីរក្សាដំណើរការទៅមុខធម្មតានៅក្នុងកិច្ចការរបស់ពួកជំនុំ និងការពារយ៉ាងមានប្រសិទ្ធភាពដល់រាស្ដ្ររើសតាំងរបស់ព្រះជាម្ចាស់ ឱ្យអាចហូប និងផឹកព្រះបន្ទូលរបស់ព្រះជាម្ចាស់ និងរស់នៅក្នុងជីវិតពួកជំនុំបានជាប្រក្រតី ហើយតាមរយៈនោះ អាចចូលទៅក្នុងគន្លងត្រឹមត្រូវនៃការជឿលើព្រះជាម្ចាស់។ នេះក៏ព្រោះតែការជ្រៀតចូលរបស់អ្នកមិនជឿទាំងនេះទៅក្នុងពួកជំនុំ គឺជាការធ្វើឱ្យខូចប្រយោជន៍យ៉ាងធំដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់។ មានមនុស្សជាច្រើនដែលមិនអាចស្គាល់ពីពួកគេបានទេ ប៉ុន្តែបែរជាចាត់ទុកពួកគេថាជាបងប្អូនប្រុសស្រីទៅវិញ។ មនុស្សខ្លះ ដោយឃើញថាពួកគេមានអំណោយទាន ឬចំណុចខ្លាំងមួយចំនួន ក៏ជ្រើសរើសពួកគេឱ្យបម្រើការជាពួកអ្នកដឹកនាំ និងពួកអ្នកធ្វើការ។ នេះហើយជារបៀបដែលពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទកើតមានឡើងនៅក្នុងពួកជំនុំ។ ដោយសម្លឹងមើលទៅលើសារជាតិរបស់ពួកគេ គេអាចមើលឃើញថា គ្មាននរណាម្នាក់ក្នុងចំណោមពួកគេជឿថាមានព្រះជាម្ចាស់ ឬថាព្រះបន្ទូលរបស់ទ្រង់គឺជាសេចក្ដីពិត ឬថាទ្រង់មានអធិបតេយ្យភាពលើអ្វីៗទាំងអស់ឡើយ។ នៅក្នុងព្រះនេត្ររបស់ព្រះជាម្ចាស់ ពួកគេគឺជាអ្នកគ្មានជំនឿ។ ទ្រង់មិនយក ហទ័យទុកដាក់នឹងពួកគេឡើយ ហើយព្រះវិញ្ញាណបរិសុទ្ធក៏នឹងមិនធ្វើការលើពួកគេដែរ។ ដូច្នេះ ដោយផ្អែកលើសារជាតិរបស់ពួកគេ ពួកគេមិនមែនជាកម្មវត្ថុនៃសេចក្ដីសង្គ្រោះរបស់ព្រះជាម្ចាស់ឡើយ ហើយពួកគេប្រាកដជាមិនត្រូវបានកំណត់ទុកជាមុន ឬរើសតាំងដោយទ្រង់នោះទេ។ ព្រះជាម្ចាស់មិនអាចសង្គ្រោះពួកគេបានឡើយ។ មិនថាគេមើលវាតាមរបៀបណាក៏ដោយ ក៏គ្មាននរណាម្នាក់នៃអ្នកមិនជឿទាំងនេះជារាស្ដ្ររើសតាំងរបស់ព្រះជាម្ចាស់ឡើយ។ ពួកគេគួរតែត្រូវបានស្គាល់ឱ្យបានឆាប់រហ័ស និងត្រឹមត្រូវ ហើយបន្ទាប់មកត្រូវបោសសម្អាតចេញ។ ពួកគេមិន ត្រូវបានអនុញ្ញាតឱ្យសម្ងំលាក់ខ្លួននៅក្នុងពួកជំនុំដើម្បីរំខានដល់អ្នកដទៃឡើយ។ អ្នកមិនជឿទាំងនេះជ្រៀតចូលក្នុងពួកជំនុំដោយមានគោលបំណង និងហេតុផលជំរុញផ្សេងៗគ្នា ហើយអ្នកប្រហែលជាមិនអាចមើលធ្លុះ ឬស្គាល់ពីពួកគេបានទេនៅគ្រាដំបូង។ ទោះជាយ៉ាងណាក៏ដោយ កាលណាពេលវេលាកន្លងផុតទៅ នៅពេលដែលអ្នកប្រាស្រ័យទាក់ទងជាមួយពួកគេកាន់តែញឹកញាប់ និងមានទំនាក់ទំនងជាមួយពួកគេកាន់តែច្រើន អ្នកនឹងយល់ពីពួកគេកាន់តែច្រើនឡើងៗ ហើយអ្នកនឹងឃើញកាន់តែច្បាស់ពីការបង្ហាញចេញផ្សេងៗ ដែលចង្អុលបញ្ជាក់ថាពួកគេគឺជាអ្នកមិនជឿ។ រួចមក តើវាមិនកាន់តែងាយស្រួលទេឬអី ក្នុងការស្គាល់ពីពួកគេដោយផ្អែកលើព្រះបន្ទូលរបស់ព្រះជាម្ចាស់? (មែនហើយ។) ប្រសិនបើរាស្ដ្ររើសតាំងរបស់ព្រះជាម្ចាស់ទាំងអស់គ្នាអាចស្គាល់ពីអ្នកមិនជឿបាន នោះវាដល់ពេលដែលត្រូវបើកសម្តែងពួកគេ និងបោសសម្អាតពួកគេចេញហើយ។ មិនថាពួកគេមានចរិតលក្ខណៈបែបណា មានឋានៈសង្គមបែបណា ឬមានអតីតភាពការងារធំដុំប៉ុនណា នៅក្នុងពួកជំនុំឡើយ ប្រសិនបើបន្ទាប់ពីស្ដាប់សេចក្ដីអធិប្បាយអស់រយៈពេលជាច្រើនឆ្នាំមក ពួកគេនៅតែមិនអាចទទួលយកសេចក្ដីពិត ហើយពោរពេញទៅដោយសញ្ញាណអំពីព្រះជាម្ចាស់ នោះពួកគេត្រូវបានបើកសម្តែងរួចទៅហើយថាជាអ្នកមិនជឿ។ ដោយពិចារណាលើគោលបំណង និងការបង្ហាញ ចេញរបស់ពួកគេក្នុងការជឿលើព្រះជាម្ចាស់ ដោយគ្មានការសង្ស័យ ពួកគេគឺជាអ្នកដែលគួរត្រូវបានបោសសម្អាតចេញ ឬបណ្ដេញចេញ។ នេះគឺជាកិច្ចការនៃការបោសសម្អាត ដែលពួកជំនុំត្រូវតែធ្វើនៅគ្រប់រយៈពេល។

ប្រធានបទអំពីគោលបំណងនៃការជឿលើព្រះជាម្ចាស់បានគ្របដណ្ដប់លើចំណុចចំនួនប្រាំបី ដែលមានន័យថា មានមនុស្សប្រាំបីប្រភេទដែលការបង្ហាញចេញរបស់ពួកគេគឺគ្រប់គ្រាន់សម្រាប់ពួកយើងក្នុងការស្គាល់ពីមនុស្សអាក្រក់គ្រប់ប្រភេទ ហើយបន្ទាប់មកធ្វើការកំណត់លក្ខណៈឱ្យបានត្រឹមត្រូវ និង ចាត់ចែងពួកគេទៅតាមនោះ។ ជារួម មនុស្សទាំងប្រាំបីប្រភេទនេះមិនអាចបន្តនៅក្នុងពួកជំនុំបានឡើយ។ អ្នកខ្លះអាចនឹងសួរថា៖ «តើមនុស្សម្នាក់ៗ ក្នុងចំណោមមនុស្សទាំងប្រាំបីប្រភេទនេះបង្ហាញ ឥរិយាបថតែមួយប្រភេទប៉ុណ្ណោះឬ?» វាមិនប្រាកដថាដូចហ្នឹងនោះទេ គោលបំណងនៃការជឿលើព្រះជាម្ចាស់របស់មនុស្សខ្លះរួមមានបួន ឬប្រាំចំណុច ពោលគឺ ពួកគេស្វែងរកជម្រក រស់នៅពឹងលើពួកជំនុំ ធ្វើជាមនុស្សឱកាសនិយម ដេញតាមគោលដៅនយោបាយ និងស្វែងរកមនុស្សភេទផ្ទុយដោយព្រាវៗ ដោយជ្រៀតចូលក្នុងពួកជំនុំដើម្បីល្បួងអ្នកដទៃដោយគ្មានរើសមុខ។ គោលបំណងនៃការជឿលើព្រះជាម្ចាស់របស់មនុស្សខ្លះអាចគ្របដណ្ដប់លើចំណុចពីរ ទីមួយគឺស្វែងរកក្នុងការក្លាយជាមន្ត្រីនៅក្នុងពួកជំនុំ ហើយទីពីរគឺស្វែងរកពរជ័យតាមរយៈការធ្វើជាមនុស្សឱកាសនិយម ឬអ្នកខ្លះអាចនឹងស្វែងរកមនុស្សភេទផ្ទុយ ព្រមទាំងរស់នៅពឹងលើពួកជំនុំផងដែរ។ ច្បាស់ណាស់ មនុស្សទាំងនេះមកកាន់ដំណាក់របស់ព្រះជាម្ចាស់ដោយសម្លឹងរកមើលការកេងចំណេញ ដោយមានចេតនាប្រើប្រាស់ដំណាក់របស់ព្រះជាម្ចាស់ ឬបងប្អូនប្រុសស្រីដើម្បីជួយពួកគេឱ្យសម្រេចកិច្ចការនានា ដើម្បីពុះពារធ្វើការធ្ងន់សម្រាប់ពួកគេ។ ដើម្បីសម្រេចគោលបំណង និងបំពេញបំណងប្រាថ្នារបស់ពួកគេ ពួកគេប្រើគ្រប់មធ្យោបាយដែលអាចធ្វើទៅបាន ដើម្បីធ្វើឱ្យបងប្អូនប្រុសស្រីបម្រើពួកគេ។ ជារួម គោលបំណងដ៏ច្បាស់លាស់នៃការមកកាន់ដំណាក់របស់ព្រះជាម្ចាស់ របស់អ្នកមិនជឿ និងមនុស្សឱកាសនិយមទាំងនេះ ដែលបានជ្រៀតចូលក្នុងពួកជំនុំ ហើយដែលគួរតែត្រូវបានបោសសម្អាតចេញ ឬបណ្ដេញចេញនោះ គឺដើម្បីមកស៊ីទទេ និងកេងចំណេញពីស្ថានការណ៍សម្រាប់ផលប្រយោជន៍ផ្ទាល់ខ្លួនរបស់ពួកគេ។ មិនថានៅក្នុងពាក្យសម្ដី ឬសកម្មភាពរបស់ពួកគេឡើយ គេតែងតែអាចស្គាល់ពីគោលបំណងរបស់ពួកគេបានខ្លះៗជានិច្ច។ មនុស្សទាំងនេះមិនទទួលយកសេចក្ដីពិតទាល់តែសោះ ហើយគ្មានការចាប់អារម្មណ៍នឹងសេចក្ដីពិតឡើយ ជួនកាល ពួកគេថែមទាំងបង្ហាញពីអារម្មណ៍ និងអាកប្បកិរិយាមិនពេញចិត្ត ឬទាស់ទទឹងទៀតផង។ មិនថាពួកជំនុំរៀបចំភារកិច្ចអ្វីសម្រាប់ពួកគេឡើយ ពួកគេគ្រាន់តែសហការទាំងរារែក ប្រសិនបើវាមានផលប្រយោជន៍សម្រាប់ពួកគេប៉ុណ្ណោះ។ ប្រសិនបើគ្មានផលប្រយោជន៍សម្រាប់ពួកគេទេ នោះពួកគេនឹងទាស់ទទឹងនៅក្នុងចិត្ត ហើយបង្ហាញភាពអវិជ្ជមាន និងភាពអកម្ម ព្រមទាំងការមិនពេញចិត្ត ឬការបដិសេធទៀតផង។ ពួកគេចូលរួមធ្វើការងារបន្តិចបន្តួច លុះត្រាតែមានផលប្រយោជន៍ប៉ុណ្ណោះ បើគ្មានទេ ពួកគេនឹងគេចវេះ ឬធ្វើឱ្យតែរួចពីដៃដោយអកម្ម។ នៅពេលវេលាដ៏សំខាន់នៃកិច្ចការ ពួកគេលាក់មុខ បាត់ខ្លួនឈឹង និងព្រងើយកន្តើយចំពោះកិច្ចការរបស់ពួកជំនុំ។ ចេញពីការបង្ហាញ ចេញទាំងនេះ វាច្បាស់ណាស់ថា ការជឿលើព្រះជាម្ចាស់របស់ពួកគេ គឺគ្រាន់តែដើម្បីមកស៊ីទទេប៉ុណ្ណោះ សូម្បីតែការប្រើប្រាស់ពួកគេឱ្យបម្រើការ ក៏នាំមកនូវគ្រោះថ្នាក់ច្រើនជាងផលល្អដែរ។

I. ដើម្បីគ្រប់គ្រងតាមដានពួកជំនុំ

ថ្ងៃនេះ ពួកយើងនឹងប្រកបគ្នាអំពីចំណុចចុងក្រោយស្ដីពីប្រធានបទនៃគោលបំណងសម្រាប់ការជឿលើព្រះជាម្ចាស់របស់មនុស្សម្នាក់ៗ។ ក្រៅពីចំណុចទាំងប្រាំបីដែលបានលើកឡើងខាងលើ នៅមានមនុស្សមួយប្រភេទទៀត ដែលគោលបំណង និងចេតនារបស់ពួកគេក្នុងការជឿលើព្រះជាម្ចាស់គឺមិនត្រឹមត្រូវឡើយ។ តើអ្វីទៅដែលធ្វើឱ្យពួកគេខុសប្លែកពីអ្នកដែលបានរៀបរាប់ខាងលើ ដែលត្រូវបានជំរុញដោយផលប្រយោជន៍ទាំងស្រុងដោយខិតខំអស់ពីសមត្ថភាពដើម្បីដេញតាមកេរ្តិ៍ឈ្មោះ លាភសក្ការៈ និងឋានៈនោះ? មនុស្សប្រភេទនេះមិនបានចូលមកក្នុងពួកជំនុំដើម្បីក្លាយ ជាមន្ត្រី ដើម្បីឋានៈ ឬឆ្នាំងបាយដ៏នឹងនរ ឬដើម្បីធ្វើឱ្យជីវិតរបស់ពួកគេកាន់តែមានភាពងាយស្រួល និងអ្វីៗផ្សេងទៀតឡើយ ពួកគេមានគោលបំណងមួយដែលមនុស្សសាមញ្ញពិបាកនឹងកត់សម្គាល់ឃើញ។ តើគោលបំណងនេះជាអ្វី? នោះគឺដើម្បីគ្រប់គ្រងតាមដាននិងគ្រប់គ្រងពួកជំនុំ។ ការគ្រប់គ្រងតាមដានពួកជំនុំ គឺជាចំណុចទីប្រាំបួននៅក្នុងប្រធានបទនៃគោលបំណង សម្រាប់ការជឿលើព្រះជាម្ចាស់របស់មនុស្សម្នាក់ៗ។ មនុស្សទាំងនេះចូលមកក្នុងពួកជំនុំជាមួយនឹងកិច្ចការមួយដើម្បីគ្រប់គ្រងតាមដានពួកជំនុំ ដោយមានបំណងគ្រប់គ្រងដំណើរនៃការអភិវឌ្ឍរបស់ពួកជំនុំ។ អ្នកដែលបញ្ជូនពួកគេមក ដែលជាថ្នាក់លើ ឬជាចៅហ្វាយនាយរបស់ពួកគេ អាចតំណាងឱ្យរដ្ឋាភិបាល ក្រុមសាសនាណាមួយ ឬអង្គការណាមួយនៅក្នុងសង្គម។ ដោយសារតែពួកគេមិនស្គាល់ច្បាស់ពីពួកជំនុំ ពោរពេញដោយការចង់ដឹងចង់ឃើញ ហើយថែមទាំងមិនស្ងប់ចិត្តចំពោះការលេចឡើង ការកកើត និងអត្ថិភាពរបស់ពួកជំនុំ ពួកគេមានចេតនាចង់ស្វែងយល់យ៉ាងស៊ីជម្រៅពីពួកជំនុំ ដើម្បីដឹងអំពីរចនាសម្ព័ន្ធរបស់ពួកជំនុំ កិច្ចការរបស់ពួកជំនុំ និងកាលៈទេសៈផ្សេងៗ។ ហេតុដូច្នេះហើយ មនុស្សមួយចំនួនត្រូវបានបញ្ជូនមកកាន់ពួកជំនុំដើម្បីបំពេញការងារគ្រប់គ្រងតាមដាន។ អស់អ្នកដែលទទួលបន្ទុកការងារគ្រប់គ្រងតាមដានពួកជំនុំ មិនថាពួកគេមកពីរដ្ឋាភិបាល ក្រុមសាសនា ឬអង្គការសង្គមណាមួយឡើយ ពួកគេ មានគោលបំណងក្នុងការជឿលើព្រះជាម្ចាស់ ដែលខុសប្លែកទាំងស្រុងពីគោលបំណងរបស់បងប្អូនប្រុសស្រីពិតប្រាកដ។ ពួកគេមិនមែននៅទីនេះដើម្បីទទួលយកសេចក្ដីសង្គ្រោះរបស់ព្រះជាម្ចាស់ឡើយ ពួកគេមិនបានមកដើម្បីទទួលយកព្រះបន្ទូលរបស់ព្រះជាម្ចាស់ សេចក្ដីពិត និងសេចក្ដីសង្គ្រោះរបស់ព្រះជាម្ចាស់ដោយឈរលើមូលដ្ឋាននៃការជឿ និងការទទួលស្គាល់ព្រះជាម្ចាស់នោះទេ។ ការជឿលើព្រះជាម្ចាស់របស់ពួកគេមានភ្ជាប់មកជាមួយនូវគោលដៅនយោបាយ ឬកិច្ចការដែលផ្ដល់ដោយអង្គការណាមួយ។ ដូច្នេះ ការគ្រប់គ្រងតាមដានពួកជំនុំ គឺជាគោលបំណងរបស់ពួកគេសម្រាប់ ជ្រៀតចូលពួកជំនុំ និងការជឿលើព្រះជាម្ចាស់ផង ហើយក៏ជា កិច្ចការដែលចាត់តាំងដោយថ្នាក់លើរបស់ពួកគេផងដែរ។ វាគឺជាការងារដែលពួកគេធ្វើដើម្បីទទួលបានប្រាក់បៀវត្សរ៍របស់ពួកគេ។

មនុស្សប្រភេទនេះដែលគ្រប់គ្រងតាមដានពួកជំនុំ ប្រហែលជាមិនងាយស្រួលក្នុងការស្គាល់ពីពួកគេនៅក្នុងពួកជំនុំទេ ពីព្រោះពួកគេមានហេតុផលជំរុញលាក់កំបាំង និងលាក់ខ្លួនយ៉ាងជ្រៅ ដើម្បីកុំឱ្យអ្នកដទៃអាចកត់សម្គាល់ពីពួកគេបាន។ ដូច្នេះ ពួកគេអាចនឹងចុះសម្រុងគ្នាជាមួយនឹងមនុស្សភាគច្រើននៅក្នុងពួកជំនុំ ដោយមិនធ្វើអ្វីដែលខុសប្រក្រតីឡើយ មើលទៅហាក់បីដូចជាមាន ឥរិយាបថល្អណាស់ ហើយមិនដែលបញ្ចេញទស្សនៈខ្វែងគំនិតណាមួយអំពីកិច្ចការដែលពួកជំនុំធ្វើឡើយ។ ទោះជាយ៉ាងណាក៏ដោយ បុគ្គលទាំងនេះមានចរិតលក្ខណៈ មួយ៖ ពួកគេព្រងើយចំពោះការជឿលើព្រះជាម្ចាស់ ដោយមិនសូវសកម្មខ្លាំង ហើយក៏មិនអកម្មខ្លាំងដែរ។ ពួកគេអាចបំពេញភារកិច្ចដែលត្រូវបានចាត់តាំងឱ្យពួកគេបានខ្លះៗ ប៉ុន្តែពួកគេមិនដែលបើកឱ្យដឹងព័ត៌មានផ្ទាល់ខ្លួនរបស់ពួកគេឡើយ ដូចជាកន្លែងដែលពួកគេធ្វើការ ស្ថានភាពគ្រួសាររបស់ពួកគេ ឬថាតើពួកគេធ្លាប់ជឿលើព្រះជាម្ចាស់ពីមុនមកដែរឬទេ។ ប្រសិនបើនរណាម្នាក់និយាយអំពីការធ្វើការនៅក្នុងមន្ទីររដ្ឋាភិបាល ពួកគេនឹងគេចវេះយ៉ាងខ្លាំង ដោយចៀសវាងការបញ្ចេញមតិយោបល់ណាមួយអំពីរដ្ឋាភិបាល នយោបាយ គោលនយោបាយ ឬសាសនា។ លក្ខណៈនៃឥរិយាបថរបស់ពួកគេត្រូវបានកំណត់លក្ខណៈតាមរយៈការចៀសវាងប្រធានបទរសើបណាមួយ ពោលគឺពួកគេមិនរិះគន់ ឬសរសើររដ្ឋាភិបាលឡើយ ហើយក៏មិនពិភាក្សាអំពីគោលនយោបាយ ឬប្រព័ន្ធគ្រប់គ្រងរបស់រដ្ឋាភិបាលដែរ។ នៅពេលនរណាម្នាក់ចង្អុលបង្ហាញថា បុគ្គលណាម្នាក់គឺជាចារជន ពួកគេប្រែជាភ័យព្រួយយ៉ាងខ្លាំង ហើយថែមទាំងអាចក្រោកឈរឡើងយ៉ាងលឿនដើម្បីការពារខ្លួនឯងទៀតផង។ ក្រៅពីការភ័យព្រួយ អ្នកក៏អាចកត់សម្គាល់ឃើញពីក្រសែភ្នែករបស់ពួកគេនូវទំនោរក្នុងការចៀសវាងប្រធានបទរសើបបែបនេះផងដែរ។ ពួកគេនៅឱ្យឆ្ងាយពីនរណាម្នាក់ដែលអាចមើលធ្លុះពីពួកគេ។ បន្ថែមពីនេះ ពួកគេតែងតែទទួលទូរសព្ទពីប្រភពមិនស្គាល់អត្តសញ្ញាណ ឬមានបុគ្គលអាថ៌កំបាំងដែលមិនពាក់ព័ន្ធនឹងពួកជំនុំ មកទាក់ទង និងប្រាស្រ័យទាក់ទងជាមួយពួកគេ ហើយភ្លាមៗនៅពេលដែលពួកគេទទួលទូរសព្ទបែបនេះ ពួកគេនឹងដើរចេញឱ្យឆ្ងាយពីអ្នកដទៃ។ ប្រសិនបើនរណាម្នាក់ចៃដន្យបានឃើញពួកគេនៅក្នុងអំឡុងពេលទាំងនេះ ពួកគេប្រែជាស្លន់ស្លោ មុខក្រហមយ៉ាងច្បាស់ និងមើលទៅហាក់បីដូចជាមិនស្ងប់ចិត្តទាល់តែសោះ ដោយភ័យខ្លាចថាអត្តសញ្ញាណរបស់ពួកគេអាចនឹងត្រូវបានគេរកឃើញ។ ក្រៅពីការប្រមូលព័ត៌មានអំពីពួកជំនុំដោយសម្ងាត់ ពួកគេក៏សាកសួរអំពីស្ថានភាពរបស់បងប្អូនប្រុសស្រីម្ដងម្កាលផងដែរ ដោយសួរសំណួរដូចជា៖ «តើអ្នកជឿលើព្រះជាម្ចាស់ប៉ុន្មានឆ្នាំហើយ? តើឪពុកម្ដាយរបស់អ្នកជឿដែរឬទេ? តើសមាជិកគ្រួសាររបស់អ្នកនៅដីគោកដែរឬទេ? ក្នុងចំណោមសមាជិកគ្រួសាររបស់អ្នកនៅដីគោក តើនរណាខ្លះជឿលើព្រះជាម្ចាស់ ហើយជឿបានប៉ុន្មានឆ្នាំហើយ? តើពួកគេមានអាយុប៉ុន្មានហើយ? តើមានមនុស្សប៉ុន្មាននាក់នៅក្នុងពួកជំនុំនៅមូលដ្ឋានរបស់អ្នករាល់គ្នា? តើពេលនេះ ពួកគេយ៉ាងម៉េចហើយ?» ម្ដងម្កាល ពួកគេស្វែងរក ព័ត៌មានរសើប និងព័ត៌មានឯកជន ដែលមនុស្សមិនចង់បើកបង្ហាញ។ នៅក្នុងការប្រាស្រ័យទាក់ទងជាទូទៅក្នុងចំណោមបងប្អូនប្រុសស្រី គ្មាននរណាម្នាក់មានចេតនា ឬសកម្មក្នុងការសួរអំពីព័ត៌មានផ្ទាល់ខ្លួនដ៏រសើបឡើយ ប្រសិនបើនរណាម្នាក់មិនចង់ប្រាប់។ ប៉ុន្តែបុគ្គលនេះយកចិត្តទុកដាក់យ៉ាងខ្លាំងចំពោះបញ្ហាបែបនេះ ថែមទាំងឈានដល់ការតាមដានចលនារបស់ពួកអ្នកដឹកនាំ និងពួកអ្នកធ្វើការមួយចំនួន ឬអ្នកដែលទទួលបន្ទុកកិច្ចការសំខាន់ៗ ដោយព្យាយាមចូលទៅកាន់ទិន្នន័យនៅលើកុំព្យូទ័រ និងទូរសព្ទដៃរបស់មនុស្សទាំងនេះ ឬព័ត៌មានអាសយដ្ឋានរបស់ពួកគេ ដោយទទូចចង់ស៊ើបអង្កេតព័ត៌មានលម្អិតទាំងនេះឱ្យបានហ្មត់ចត់។ ប្រសិនបើពួកគេកត់សម្គាល់ឃើញអ្នកដឹកនាំណាម្នាក់មិនបានចូលរួមការជួបជុំទេ ពួកគេនឹងសួរថា៖ «អ្នកនេះអ្នកនោះមិននៅឯការជួបជុំទេថ្ងៃនេះ។ តើគាត់កំពុងធ្វើអ្វី?» ប្រសិនបើនរណាម្នាក់ប្រាប់ថាគាត់រវល់ ពួកគេនឹងជីកសួរតទៅទៀតថា៖ «រវល់រឿងអី? តើគាត់កំពុងស្រោចស្រពអ្នកជឿថ្មីទាំងនោះទៀតមែនទេ? តើអ្នកជឿថ្មីទាំងនោះជានរណា? តើអ្នកទាំងនោះចាប់ផ្ដើមជឿតាំងពីពេលណា? ហេតុអ្វីក៏ខ្ញុំមិនដឹងអំពីរឿងនេះសោះអីចឹង?» ពួកគេបន្តជីកកកាយកាន់តែជ្រៅ។ បងប្អូនប្រុសស្រីនិយាយថា៖ «ប្រសិនបើយើងមិនគួរដឹងទេ អីចឹងកុំសួរអី។ ហេតុអ្វីនៅតែបន្តសួរ? នេះមិនមែនជារឿងចូលទៅក្នុងជីវិតទេ វាមិនពាក់ព័ន្ធនឹងសេចក្ដីពិតឡើយ មិនចាំបាច់ត្រូវដឹងនោះទេ»។ អ្នកដែលជ្រៀតចូលនោះឆ្លើយតបទៅវិញថា៖ «ប៉ុន្តែទាំងនេះជាបញ្ហារបស់ដំណាក់របស់ព្រះជាម្ចាស់ ជាកិច្ចការរបស់ពួកជំនុំ តើហេតុអ្វីបានជាពួកយើងមិនអាចដឹងអំពីរឿងហ្នឹង? យើងទាំងអស់គ្នាជឿលើព្រះជាម្ចាស់ ការដឹងបន្តិចបន្តួចមិនខាតបង់អ្វីនោះទេ។ ប្រសិនបើអ្នករាល់គ្នាមិនចង់ដឹងទេ នោះមានន័យថា អ្នករាល់គ្នាមិនខ្វល់ពីកិច្ចការរបស់ពួកជំនុំ ឬពួកអ្នកដឹកនាំពួកជំនុំឡើយ។ តើអ្នកដឹកនាំបានទៅជួបនរណាឱ្យប្រាកដ? តើមានអ្នកជឿថ្មីប៉ុន្មាននាក់? តើពួកគេនៅឯណា? ខ្ញុំក៏ចង់ជួបពួកគេដែរ»។ ពួកគេតែងតែសាកសួរអំពីបញ្ហាទាំងនេះជានិច្ច។

មានកិច្ចការមួយទៀតដែលអ្នកដែលគ្រប់គ្រងតាមដានពួកជំនុំយកចិត្តទុកដាក់បំផុត នោះគឺការក្ដាប់ឱ្យបាននូវស្ថានភាពហិរញ្ញវត្ថុរបស់ពួកជំនុំ។ ក្នុងន័យមួយគឺ ពួកគេចង់យល់ពីប្រភពហិរញ្ញវត្ថុរបស់ពួកជំនុំ។ ពួកគេចង់ដឹងថាតើពួកជំនុំបានបង្កើតរោងចក្រ ឬសហគ្រាស មានរោងចក្រកេងប្រវ័ញ្ចកម្លាំងពលកម្ម ប្រើប្រាស់ពលកម្មកុមារ និងថាតើផ្នែកកិច្ចការផ្សេងៗរបស់ពួកជំនុំពាក់ព័ន្ធនឹងការរកស៊ីដែលទទួលបានប្រាក់ចំណេញដែរឬទេ។ ឧទាហរណ៍ ថាតើការផលិតវីដេអូ ភាពយន្ត ទំនុកបរិសុទ្ធ និងការបោះពុម្ពសៀវភៅព្រះបន្ទូលរបស់ព្រះជាម្ចាស់របស់ពួកជំនុំ ទទួលបានប្រាក់ចំណេញ ឬបង្កើតប្រាក់ចំណេញហួសហេតុដែរឬទេ តើប្រភពហិរញ្ញវត្ថុរបស់ពួកជំនុំមកពីណា ថាតើមានបុគ្គលស្តុកស្តម្ភណាម្នាក់បរិច្ចាគដើម្បីគាំទ្រពួកជំនុំដែរឬទេ ថាតើបុគ្គលទាំងនេះរួមមានឥស្សរជននយោបាយ ឬមហាសេដ្ឋីប្រាក់លានដុល្លារ និងមហាសេដ្ឋីប្រាក់ពាន់លានដុល្លារដែរឬទេពោលគឺទាំងនេះគឺជាព័ត៌មានលម្អិតដែលពួកគេចង់ក្ដាប់ឱ្យបាន។ ក្រៅពីការស្វែងយល់ពីរចនាសម្ព័ន្ធរដ្ឋបាល និងប្រភពហិរញ្ញវត្ថុរបស់ពួកជំនុំ ពួកគេក៏មានបំណងក្ដាប់ឱ្យបាននូវការគ្រប់គ្រងហិរញ្ញវត្ថុរបស់ពួកជំនុំផងដែរ ដោយគោលបំណងរបស់ពួកគេគឺដើម្បីតាមដានទិសដៅនៃមូលនិធិទាំងនេះ។ របៀបដែលពួកជំនុំចំណាយប្រាក់របស់ខ្លួន ថាតើពួកជំនុំពាក់ព័ន្ធនឹងសកម្មភាពខុសច្បាប់ណាមួយ ថាតើពួកជំនុំរៀបចំ ឥស្សរជនសង្គម ឬសហការជាមួយអង្គការ និងក្រុមសង្គមផ្សេងៗ ដើម្បីរួមគ្នាប្រឆាំងនឹងរដ្ឋាភិបាលផ្តាច់ការ និងលើកស្ទួយសិទ្ធិមនុស្ស និងអ្វីៗផ្សេងទៀតដែលទាំងនេះក៏ជាស្ថានភាពសំខាន់ៗមួយចំនួនដែលពួកគេមានបំណងក្ដាប់ឱ្យបានផងដែរ។ មនុស្សមួយចំនួនសួរថា៖ «តើមានតែប្រទេសនៃនាគដ៏ធំមានសម្បុរក្រហមទេឬ ដែលធ្វើកិច្ចការគ្រប់គ្រងតាមដានពួកជំនុំនេះ?» តើការថ្លែង នេះត្រឹមត្រូវដែរឬទេ? តាមពិតទៅ ពិភពលោកទាំងមូល និងសង្គមមនុស្សទាំងមូលទាស់ទទឹងនឹងព្រះជាម្ចាស់។ វាមិនមែនមានតែប្រទេសដែលស្ថិតក្រោមការគ្រប់គ្រងផ្តាច់ការទេដែលទាស់ទទឹងនឹងព្រះជាម្ចាស់ ពោលគឺសូម្បីតែនៅក្នុងប្រទេសដែលគេហៅថាជាប្រទេសគ្រីស្ទសាសនាក៏ដោយ ភាគច្រើននៃអ្នកកាន់អំណាចគឺជាអ្នកអទេវនិយម និងជាអ្នកគ្មានជំនឿ ហើយសូម្បីតែក្នុងចំណោមអ្នកកាន់អំណាចដែលមានជំនឿ ឬអ្នកដែលអះអាងថាជឿលើគ្រីស្ទសាសនា ចំនួនអ្នកដែលអាចទទួលយកសេចក្ដីពិតបានគឺមានភាគតិច។ មនុស្សភាគច្រើនមិនទទួលស្គាល់ ហើយរឹតតែមិនទទួលយកសេចក្ដីពិតទៅទៀត។ ដូច្នេះ តើអ្នកទាំងនេះមិនមែនជាមនុស្សដែលជឿលើព្រះជាម្ចាស់ តែទាស់ទទឹងនឹងទ្រង់ទេឬអី? ឧទាហរណ៍ នៅក្នុងសាសនាដូចជា គ្រីស្ទសាសនា សាសនាកាតូលិក និងសាសនាយូដានៅអ៉ីស្រាអែល តើថ្នាក់ដឹកនាំកំពូលៗ ត្រូវបានបង្កើតឡើងពីមនុស្សដែលទទួលយកសេចក្ដីពិតឬ? មិនមែនទាល់តែសោះ។ គ្មាននរណាម្នាក់ក្នុងចំណោមពួកគេមកស្វែងយល់ ពីកិច្ចការរបស់ព្រះជាម្ចាស់ឡើយ គ្មាននរណាម្នាក់អាចទទួលយកសេចក្ដីពិតបានទេ។ និយាយឱ្យចំទៅ ពួកគេសុទ្ធតែជាអ្នកមិនជឿ ពួកគេសុទ្ធតែទាស់ទទឹងនឹងព្រះជាម្ចាស់ និងជាពួកទទឹងនឹងព្រះគ្រីស្ទ។ ពួកគេរំខាន និងបំផ្លិចបំផ្លាញកិច្ចការរបស់ព្រះជាម្ចាស់ ហើយបង្ក្រាប និងធ្វើទុក្ខបុកម្នេញយ៉ាងឃោរឃៅដល់អស់អ្នកដែលដើរតាមព្រះជាម្ចាស់ ដែលនេះត្រូវបានបញ្ជាក់ដោយការប្រព្រឹត្តរបស់ពួកគេចំពោះកិច្ចការរបស់ព្រះជាម្ចាស់នៅគ្រាចុងក្រោយ។ តើនិកាយណាដែលអនុញ្ញាតឱ្យអ្នកជឿរបស់ខ្លួនស្វែងយល់ពីផ្លូវពិតដោយសេរី ស្ដាប់អ្នកអធិប្បាយមកពីខាងក្រៅ ឬទទួលជនប្លែកមុខ? គ្មាននិកាយណាមួយអាចធ្វើបែបនេះបានឡើយ។ តើពូជសាសន៍ ឬប្រទេសណាដែលរាក់ទាក់ចំពោះពួកជំនុំ? (គ្មានទេ។) វាជារឿងគួរឱ្យសរសើរទៅហើយ ប្រសិនបើពួកគេផ្តល់ឱ្យអ្នកនូវសេរីភាពខាងសាសនាបន្តិចបន្តួច និងឱកាសដកដង្ហើមខ្លះៗ។ តើអ្នកនៅតែរំពឹងថាពួកគេនឹងគាំទ្រអ្នកបន្ថែមពីលើនេះទៀតឬ? នៅពេលដែលពួកជំនុំរបស់ព្រះជាម្ចាស់លេចមក ឬនៅពេលដែលពួកជំនុំចាប់ផ្ដើមផ្សាយដំណឹងល្អ មនុស្សទាំងនេះដែលមិនជឿលើអត្ថិភាពរបស់ព្រះជាម្ចាស់ទាល់តែសោះ ហើយដែលមានអារម្មណ៍ស្អប់ខ្ពើម និងខ្ពើមរអើមជាពិសេសចំពោះសេចក្ដីពិតដែលត្រូវបានសម្តែងចេញដោយព្រះជាម្ចាស់ នោះពួកគេក៏អនុវត្តការងារពិសេសមួយ គឺការចាត់តាំងបុគ្គលឱ្យគ្រប់គ្រងតាមដានពួកជំនុំយ៉ាងដិតដល់។ ពាក្យ «គ្រប់គ្រងតាមដាន» នៅទីនេះមានន័យថា ឈ្លប ក្ដាប់ឱ្យបាន និងគ្រប់គ្រង ពោលគឺតាមដាន ក្ដាប់ឱ្យបាន និងគ្រប់គ្រងយ៉ាងតឹងរ៉ឹងនូវគ្រប់ទិដ្ឋភាពទាំងអស់របស់ពួកជំនុំនៅគ្រប់រយៈកាល។ មនុស្សមួយចំនួននិយាយថា៖ «ពួកគេមិនបានថ្កោលទោស ឬប្រឆាំងនឹងកិច្ចការរបស់ព្រះជាម្ចាស់ជាសាធារណៈឡើយ ហើយយើងក៏មិនបានរងទុក្ខបុកម្នេញ ឬការយាយីនៅក្នុងជីវិតរស់នៅតាមមូលដ្ឋានរបស់យើងដែរ។ យើងមានអារម្មណ៍ថា ការជឿលើព្រះជាម្ចាស់ ការជួបជុំ ការបំពេញភារកិច្ចរបស់យើង និងការផ្សាយដំណឹងល្អនៅក្រៅប្រទេស គឺល្អជាង និងមានសុវត្ថិភាពជាងនៅក្នុងប្រទេសនៃនាគដ៏ធំមានសម្បុរក្រហមឆ្ងាយណាស់។ យើងមិនបានជួបប្រទះនឹងការជ្រៀតជ្រែកណាមួយឡើយ»។ គ្រាន់តែដោយសារតែគ្មានការជ្រៀតជ្រែក ហើយសេរីភាពខ្លះត្រូវបានផ្តល់ឱ្យអ្នក អ្នកមិនគួរច្រានចោល កិច្ចការគ្រប់គ្រងតាមដានពួកជំនុំរបស់ពួកគេឡើយ។ សេរីភាពខាងសាសនាបន្តិចបន្តួចដែលត្រូវបានផ្តល់ឱ្យអ្នក គឺជាប្រព័ន្ធសង្គមជាមូលដ្ឋាន អ្វីដែលអ្នកកំពុងទទួលបាន គឺគ្រាន់តែជាសិទ្ធិជាមូលដ្ឋានរបស់ប្រជាពលរដ្ឋណាម្នាក់នៅក្នុងប្រទេសដែលអ្នករស់នៅប៉ុណ្ណោះ។ ការទទួលបានសិទ្ធិជាមូលដ្ឋានទាំងនេះ មិនមែនមានន័យថា រដ្ឋាភិបាលជាតិ ក្រុមសង្គម ឬពិភពសាសនាបានទទួលយក និងទទួលស្គាល់កិច្ចការរបស់ព្រះជាម្ចាស់ និងកិច្ចការរបស់ពួកជំនុំ បានក្លាយជារាក់ទាក់ ឬថាលែងមានភាពប្រទូសរ៉ាយ និងការគ្រប់គ្រងតាមដានទៀតនោះទេ។ តើមិនមែនដូច្នឹងទេឬ? (ដូច្នឹងមែនហើយ។) បញ្ហានេះមិនមែនជារឿងអរូបីទេ មែនទេ? (ទេ មិនមែនទេ។)

តើអាកប្បកិរិយារបស់យើងគួរតែបែបណាចំពោះភាពប្រទូសរ៉ាយ និងការគ្រប់គ្រងតាមដានរបស់របបសាតាំង? តើយើងគួរតែបដិសេធ និងគេចវេះពីវា ឬគ្រាន់តែមិនអើពើនឹងវា? ជាដំបូង សូមគិតអំពីរឿងនេះ៖ តើពួកជំនុំខ្លាចពួកគេគ្រប់គ្រងតាមដានកិច្ចការណាមួយដែលពួកជំនុំធ្វើដែរឬទេ? (ទេ)។ តើយើងមានសកម្មភាពសម្ងាត់ណាមួយដែរឬទេ? តើយើងមានធ្វើសេចក្ដីថ្លែងការណ៍នយោបាយប្រឆាំងនឹងរដ្ឋ ឬប្រឆាំងនឹងរដ្ឋាភិបាលដែរឬទេ? (ទេ)។ រឿងនេះអាចអះអាងបាន។ ការជឿលើព្រះជាម្ចាស់ មិនដែលពាក់ព័ន្ធនឹងការចូលរួមក្នុង នយោបាយឡើយ។ អ្នករាល់គ្នាភាគច្រើនបានជឿលើព្រះជាម្ចាស់អស់រយៈពេលជាងបីឆ្នាំមកហើយ អ្នកខ្លះថែមទាំងជឿអស់រយៈពេលម្ភៃ ឬសាមសិបឆ្នាំទៀតផង។ ក្នុងរយៈពេលប៉ុន្មានឆ្នាំនៃការស្ដាប់សេចក្ដីអធិប្បាយនេះ តើមាននរណាម្នាក់ធ្លាប់ឃើញពួកជំនុំធ្វើសេចក្ដីថ្លែងការណ៍ប្រឆាំងនឹងរដ្ឋ ឬប្រឆាំងនឹងសង្គមដែរឬទេ? (ទេ)។ មិនមានសូម្បីតែបន្តិចឡើយ ដំណាក់របស់ព្រះជាម្ចាស់មិនដែលពិភាក្សាពីរឿងនយោបាយទេ។ លើសពីនេះទៅទៀត ពួកជំនុំនៃព្រះដ៏មានគ្រប់ព្រះចេស្ដាត្រូវបានបង្កើតឡើងដោយព្រះជាម្ចាស់ វាជាការភ្លក់រសជាតិជាមុននៃនគររបស់ព្រះជាម្ចាស់នៅលើផែនដី មិនមែនជាអង្គការដែល ត្រូវបានកកើតឡើងដោយមនុស្សណាម្នាក់ឡើយ ក៏មិនត្រូវបានបង្កើតឡើងដោយបុគ្គលណាដែរ។ ដូច្នេះ តើព្រះជាម្ចាស់បង្កើតពួកជំនុំឡើងដើម្បីធ្វើកិច្ចការអ្វី? វាមិនមែនដើម្បីចូលរួមក្នុងកិច្ចការប្រឆាំងនឹងសង្គម ប្រឆាំងនឹងសាសនា ឬប្រឆាំងនឹងនយោបាយឡើយ។ ចុះតើកិច្ចការរបស់ពួកជំនុំគឺជាអ្វីទៅវិញ? ទីមួយ កិច្ចការចម្បងរបស់ពួកជំនុំ គឺការផ្សាយដំណឹងល្អអំពីព្រះជាម្ចាស់យកកំណើតជាមនុស្សដើម្បីសង្គ្រោះមនុស្សជាតិនៅគ្រាចុងក្រោយ ដោយអនុញ្ញាតឱ្យមនុស្សជាតិទទួលយកសេចក្ដីពិតទាំងអស់ដែលត្រូវបានសម្តែងចេញដោយព្រះជាម្ចាស់ ដើម្បីឱ្យពួកគេអាចងាកមករកព្រះជាម្ចាស់ និងថ្វាយបង្គំទ្រង់។ ទីពីរ វាពាក់ព័ន្ធនឹងការនាំយកអស់អ្នកដែល ស្រេកឃ្លានសេចក្ដីពិតមកចំពោះព្រះជាម្ចាស់ ដើម្បីទទួលយកការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ ហើយដើម្បីត្រូវបានបន្សុទ្ធ ដោយសម្រេចបានសេចក្ដីសង្គ្រោះនៅទីបំផុត។ នេះគឺជាកិច្ចការដែលត្រូវទទួលរ៉ាប់រងដោយ ពួកជំនុំដូចដែលត្រូវបានបង្កើតឡើងដោយព្រះជាម្ចាស់ ហើយវាគឺជាអត្ថន័យ និងតម្លៃនៃអត្ថិភាពរបស់ពួកជំនុំ។ រឿងនេះមិនពាក់ព័ន្ធ និងមិនទាក់ទិននឹង នយោបាយ អាជីវកម្ម ឧស្សាហកម្ម បច្ចេកវិទ្យា ឬវិស័យផ្សេងទៀតនៃសង្គមឡើយ ពោលគឺវាពិតជាមិនទាក់ទងនឹងរឿងទាំងនេះទាល់តែសោះ។ ចុះតើសារជាតិនៃកិច្ចការនៃការសង្គ្រោះរបស់ព្រះជាម្ចាស់នៅក្នុងពួកជំនុំគឺជាអ្វីទៅវិញ? បើនិយាយឱ្យសាមញ្ញ និងចំៗបំផុត វាគឺជាការគ្រប់គ្រងមនុស្សជាតិ។ ខ្លឹមសារជាក់លាក់នៃការគ្រប់គ្រងមនុស្សជាតិ ពាក់ព័ន្ធនឹងការនាំមនុស្សមកចំពោះព្រះជាម្ចាស់ ចូលទៅក្នុងតថភាពនៃព្រះបន្ទូលរបស់ព្រះជាម្ចាស់ ដោយអនុញ្ញាតឱ្យពួកគេទទួលយកការជំនុំជម្រះ និងការវាយផ្ចាលរបស់ព្រះជាម្ចាស់ ដើម្បីត្រូវបានបន្សុទ្ធ និង សម្រេចបានសេចក្ដីសង្គ្រោះ។ នេះគឺជាកិច្ចការជាក់លាក់នៃការគ្រប់គ្រងមនុស្សជាតិ។ រាល់កិច្ចការដែលពួកជំនុំចូលរួមគឺទាក់ទងនឹងការគ្រប់គ្រងរបស់ព្រះជាម្ចាស់ ផែនការរបស់ព្រះជាម្ចាស់ ហើយជាការពិតណាស់ វាពាក់ព័ន្ធនឹងព្រះបន្ទូលដែលត្រូវបានសម្តែងចេញដោយព្រះជាម្ចាស់ វាគ្មានទំនាក់ទំនងទាល់តែសោះទៅនឹងការងារផ្សេងៗដែលមនុស្សលោកីយ៍ធ្វើ។ ហេតុដូច្នេះហើយ រាល់ព័ត៌មានអំពីពួកជំនុំ មិនថាវាទាក់ទងនឹងសេចក្ដីបង្រៀន បុគ្គលិក រចនាសម្ព័ន្ធរដ្ឋបាល ស្ថានភាពនៃកិច្ចការរបស់ពួកជំនុំ ឬសូម្បីតែស្ថានភាពហិរញ្ញវត្ថុរបស់ពួកជំនុំក្ដី គឺពិតជាគ្មានទំនាក់ទំនងទាល់តែសោះទៅនឹងប្រទេសណាមួយ សង្គមណាមួយ ពូជសាសន៍ណាមួយ សាសនាណាមួយ ឬក្រុមមនុស្សណាមួយឡើយ ពោលគឺគ្មានទំនាក់ទំនងសូម្បីតែបន្តិច។ ដូច្នេះ ដោយចងចាំចំណុចទាំងនេះ មិនថាជាគណបក្សកាន់អំណាច ក្រុមសាសនា ឬក្រុមសង្គមនោះទេ ទង្វើរបស់ពួកគេក្នុងការបញ្ជូន មនុស្សឱ្យមកគ្រប់គ្រងតាមដានពួកជំនុំគឺស្មើនឹងអ្វីទៅឱ្យប្រាកដ? (ជាសកម្មភាពដែលមិនចាំបាច់។) «សកម្មភាពដែលមិនចាំបាច់» គឺជារបៀបនិយាយជាផ្លូវការ។ តើពាក្យសាមញ្ញគេនិយាយថាម៉េច? គឺទំនេរគ្មានការងារធ្វើ មែនទេ? តាមទស្សនៈរបស់ខ្ញុំ គឺពិតជាបែបនេះមែន។ ជីវិតប្រចាំថ្ងៃរបស់ពួកគេពោរពេញដោយភាពសុខស្រួល និងការសោយសុខខ្លាំងពេក ទើបពួកគេបញ្ជូន បុគ្គលទំនេរឥតការធ្វើប៉ុន្មាននាក់នេះឱ្យមកគ្រប់គ្រងតាមដានពួកជំនុំ ថែមទាំងចាត់ទុករឿងនេះជាកិច្ចការនយោបាយ ជាការងារជាដុំកំភួនទៀតផងពោលគឺវាពិតជាគួរឱ្យអស់សំណើចណាស់! យកកម្លាំងនោះទៅបើកស្ថាប័នអប់រំ ឬស្ថាប័នសប្បុរសធម៌គឺមុខជាប្រសើរជាងឆ្ងាយណាស់។ នេះគ្រាន់តែជាករណីនៃការមានភាពសុខស្រួលខាងសាច់ឈាមខ្លាំងពេក ដែលនាំឱ្យមានភាពទំនេរឥតបានការ ដោយមិនផ្ដោតលើកិច្ចការដែលត្រឹមត្រូវប៉ុណ្ណោះ! ប្រសិនបើមនុស្សជាតិទាំងមូលប្រៀបដូចជាពួកជំនុំរបស់ព្រះជាម្ចាស់ ដោយមានព្រះជាម្ចាស់ផ្ទាល់ជាអ្នកគង្វាល និងដឹកនាំ នោះពិភពលោកនេះ មនុស្សជាតិនេះ នឹងសន្សំសំចៃបានយ៉ាងច្រើនលើស្ថាប័ន ការចំណាយដែលមិនចាំបាច់ ហើយកាត់បន្ថយបញ្ហាបានជាច្រើនទៀតផង។ យ៉ាងហោចណាស់ ទីភ្នាក់ងារដូចជាអង្គការចារកម្ម និងនាយកដ្ឋាននគរបាល ដែលជាវិស័យសន្តិសុខទាំងនេះ នឹងគ្មានប្រយោជន៍អ្វីឡើយ ហើយ នឹងត្រូវបានរំលាយចោល ព្រមទាំងត្រូវបានចាត់តាំងឡើងវិញ ឱ្យទៅធ្វើការងារផ្សេង។

បុគ្គលដែលមានកិច្ចការគ្រប់គ្រងតាមដានពួកជំនុំ គឺកំពុងបំពេញបេសកកម្ម។ ភារកិច្ចចម្បងរបស់ពួកគេនៅពេលជ្រៀតចូលក្នុងពួកជំនុំ គឺទិដ្ឋភាពប៉ុន្មានចំណុចនេះដែលយើងបានប្រកបគ្នា។ បន្ទាប់ពីពួកគេក្ដាប់បាននូវស្ថានភាពជាមូលដ្ឋាន និងសំខាន់ៗមួយចំនួននៅក្នុងពួកជំនុំ ពួកគេក៏រាយការណ៍ត្រឡប់ទៅថ្នាក់លើរបស់ពួកគេវិញ។ ទោះបីជាពួកគេមានគំនិត មតិ ឬគោលបំណងអ្វីនៅពីក្រោយកិច្ចការរបស់ពួកគេក៏ដោយ ក៏វត្តមានរបស់អ្នកគ្រប់គ្រងតាមដានទាំងនេះនៅក្នុងពួកជំនុំ គួរតែដាស់តឿនបងប្អូនប្រុសស្រីឱ្យមានការប្រុងប្រយ័ត្ន និង ចាត់ចែងពួកគេដោយប្រាជ្ញាញាណ។ តើវិធីសាស្ត្រនេះត្រឹមត្រូវដែរឬទេ? (ត្រឹមត្រូវហើយ។) ចុះតើមានភាពចាំបាច់ត្រូវភ័យស្លន់ស្លោហួសហេតុដែរឬទេ? (ទេ)។ តើយើងគួរប្រព្រឹត្តយ៉ាងណាចំពោះការលេចមុខរបស់បុគ្គលបែបនេះ? មានគោលការណ៍ពីរយ៉ាង វាសាមញ្ញណាស់។ ប្រសិនបើពួកគេដើរសួរនាំ និងស្វែងរកព័ត៌មាន នេះសម្គាល់យ៉ាងច្បាស់ថាពួកគេគឺជាចារជន ឬជាអ្នកស៊ើបការណ៍។ បុគ្គលបែបនេះមានភាពជាមនុស្សដ៏ថោកទាប និងក្រអឺតក្រទមបំផុត ពួកគេបង្កការរំខានយ៉ាងធ្ងន់ធ្ងរដល់ពួកជំនុំ។ ត្រឹមតែវត្តមានរបស់ពួកគេក៏បង្កឱ្យមានភាពចលាចលក្នុងចំណោមមនុស្ស ដែលរារាំងពួកគេមិនឱ្យមកចំពោះព្រះជាម្ចាស់ដែរ។ ការជួបជុំ និងការបំពេញភារកិច្ចក៏រងការរំខាន និងផលប៉ះពាល់ ហើយសុវត្ថិភាពក៏ប្រឈមនឹងហានិភ័យផងដែរ។ តើ បុគ្គលបែបនេះគួរត្រូវបានចាត់ចែងយ៉ាងដូចម្តេច? (បោសសម្អាតពួកគេចេញពីពួកជំនុំ។) ត្រឹមត្រូវហើយ។ ប្រសិនបើពួកគេបង្កការរំខានដល់ជីវិតពួកជំនុំ ឬកិច្ចការរបស់ពួកជំនុំ នោះពួកគេគួរតែត្រូវបានជម្រះចេញដោយផ្ទាល់តែម្ដង។ ចុះតើមានភាពចាំបាច់ត្រូវលាក់ខ្លួនពីពួកគេ ឬខ្លាចពួកគេដែរឬទេ? (ទេ)។ មនុស្សមួយចំនួន នៅពេលជួបប្រទះនឹងចារជននៅក្រៅប្រទេស ពួកគេភ័យស្លន់ស្លោ ហើយលាក់ខ្លួនគ្រប់ទីកន្លែង ហាក់បីដូចជាពួកគេបានឃើញប៉ូលិសនៅឯដីគោកអីចឹង។ នៅពេលបងប្អូនប្រុសស្រីមួយចំនួនចេញទៅក្រៅដើម្បីធ្វើធុរៈ ហើយជួបប្រទះនឹងចារជនដែលសួរនាំពួកគេ ហើយពួកគេឮសម្លេងសួរនាំនោះមានលក្ខណៈគំរាមកំហែង ស្រដៀងនឹងការសួរចម្លើយរបស់ប៉ូលិស ពួកគេក៏ភ័យខ្លាចយ៉ាងខ្លាំង រហូតដល់រត់ចេញដោយមិនទាំងបានបំពេញធុរៈនោះឱ្យរួចរាល់ផង។ ខ្ញុំនិយាយថា៖ «ហេតុអ្វីបានជាអ្នកទន់ជ្រាយម៉្លេះ? ហេតុអ្វីបានជារត់? មានអ្វីត្រូវខ្លាចទៅ? នៅក្នុងប្រទេសនៃនាគដ៏ធំមានសម្បុរក្រហម បងប្អូនប្រុសស្រីជាច្រើនត្រូវបានចាប់ខ្លួន ប៉ុន្តែនៅតែមិនខ្លាចញញើត ពួកគេមិនបានក្លាយជាយូដាសឡើយ ពួកគេបានប្រកាន់ខ្ជាប់នូវទីបន្ទាល់របស់ខ្លួន។ ចុះហេតុអ្វីបានជា បន្ទាប់ពីមកដល់ក្រៅប្រទេសរួចទៅហើយ អ្នកនៅតែអាចភ័យខ្លាចយ៉ាងនេះ? អ្នកមិនបានបំពានច្បាប់ណាមួយឡើយ តើមានអ្វីត្រូវខ្លាចទៅ?» មនុស្សមួយចំនួននិយាយថា៖ «ពួកគេតែងតែព្យាយាមចូលមកក្បែរខ្ញុំ ហើយពួកគេតែងតែសួរចម្លើយខ្ញុំជានិច្ច»។ តើអ្នកមិនអាចសួរពួកគេត្រឡប់ទៅវិញទេឬ? អ្នកអាចនិយាយថា «តើអ្នកមានសិទ្ធិអ្វីមកសួរចម្លើយខ្ញុំ? តើខ្ញុំស្គាល់អ្នកទេ? តើអ្នកជាមន្ត្រីរបស់នាគដ៏ធំមានសម្បុរក្រហមដែលមកត្រួតពិនិត្យអត្តសញ្ញាណប័ណ្ណឬ? តើអ្នកតំណាងឱ្យនរណា? បើនៅតែបន្តសួរខ្ញុំទៀត ខ្ញុំនឹងប្ដឹងអ្នកហើយ!» តើមានភាពចាំបាច់ត្រូវខ្លាចពួកគេដែរឬទេ? (ទេ)។ មនុស្សមួយចំនួន នៅពេលជួបប្រទះនឹងចារជនបែបនេះ មិនហ៊ាននិយាយស្ដីឡើយ ហើយក៏ប្រញាប់រត់គេចដោយក្ដីភ័យខ្លាច។ មនុស្សល្ងីល្ងើមួយចំនួនមិនអាចស្គាល់បានទាល់តែសោះ ហើយថែមទាំងព្យាយាមផ្សាយដំណឹងល្អដល់ចារជន និងពួកឆ្កែបម្រើរបស់សាតាំងទាំងនេះទៀតផង។ បន្ទាប់ពីព្យាយាមបានប៉ុន្មានដង ពួកគេក៏ដឹងខ្លួនថា៖ «នេះមិនមែនជាមនុស្សដែលជឿថាមានព្រះជាម្ចាស់ ទេ។ ហេតុអ្វីបានជាពួកគេមើលទៅដូចជាមន្ត្រីរបស់នាគដ៏ធំមានសម្បុរក្រហមអីចឹង?» ដោយមានអារម្មណ៍ថាមានអ្វីមួយមិនប្រក្រតី ពួកគេក៏បោះបង់ចោល។ ក្រោយមក ពួកគេក៏រិះគិតថា៖ «ព្រះជាម្ចាស់កំពុងថែរក្សាខ្ញុំ សំណាងហើយដែលខ្ញុំមិនបានទម្លាយព័ត៌មានផ្ទាល់ខ្លួនណាមួយប្រាប់ពួកគេ។ ពិតជាភ័យអត់អំពើមែន!» ពួកគេភ័យខ្លាចយ៉ាងខ្លាំង រហូតដល់លែងហ៊ានផ្សាយដំណឹងល្អព្រាវៗ ដល់អ្នកណាដែលពួកគេជួបទៀតហើយ។ តាមពិតទៅ ពិតជាមានចារជនដែលត្រូវបាននាំចូលមកក្នុងពួកជំនុំតាមរយៈការផ្សាយដំណឹងល្អមែន។ ពួកគេគឺជាអ្នកស៊ើបការណ៍ដែលនាគដ៏ធំមានសម្បុរក្រហមបានបញ្ចូលមកក្នុងពួកជំនុំ គឺសាតាំងបានរៀបចំពួកគេឡើងដោយចេតនា។ ពួកគេប្រៀបដូចជាចចកពាក់ស្បែកចៀម ដែលជ្រៀតចូលក្នុងពួកជំនុំដោយមិនហូប និងផឹកព្រះបន្ទូលរបស់ព្រះជាម្ចាស់ ឬប្រកបគ្នាពីសេចក្ដីពិតឡើយ ដោយតែងតែលួចស៊ើបអង្កេតរកព័ត៌មានអំពីពួកជំនុំ និងជជីកសួរនាំពីព័ត៌មានផ្ទាល់ខ្លួន។ នៅពេលដែលគេរកឃើញថា ឥរិយាបថរបស់ពួកគេមានភាពគួរឱ្យសង្ស័យ ឬពួកគេបានបង្កការរំខាននៅក្នុងពួកជំនុំរួចហើយ នោះពួកគេគួរតែត្រូវបានជម្រះចេញឱ្យបានឆាប់ពោលគឺអ្នកស៊ើបការណ៍របស់នាគដ៏ធំមានសម្បុរក្រហម និងអ្នកបម្រើសាតាំង គឺដាច់ខាតមិនត្រូវអនុញ្ញាតឱ្យមករំខានពួកជំនុំឡើយ។ ត្រូវបោសសម្អាតចេញរាល់បុគ្គលណាដែលអ្នករកឃើញ កុំបង្ហាញភាពមេត្តាករុណាដល់ពួកគេឱ្យសោះ! ប្រសិនបើនរណាម្នាក់ចុះសម្រុងជាមួយចារជន ដោយតែងតែស្ម័គ្រចិត្តប្រព្រឹត្តល្អចំពោះចារជននោះដោយសប្បុរសជាមួយនឹងក្ដីស្រឡាញ់ ឆ្លើយរាល់សំណួរដែលគេសួរ ដោយដើរតួជាឆ្កែបម្រើឱ្យចារជននោះ ជនកាកសំណល់បែបនេះត្រូវតែបណ្ដេញចេញដោយផ្ទាល់តែម្ដង! បុគ្គលដែលគួរឱ្យសង្ស័យគួរតែត្រូវបានឃ្លាំមើល និងសង្កេតមើលយ៉ាងដិតដល់ ព័ត៌មានលម្អិតសូម្បីតែបន្តិចអំពីពួកជំនុំមិនគួរត្រូវបានទម្លាយប្រាប់ពួកគេឡើយ ជាពិសេសមិនត្រូវប្រាប់ថាអ្នកណាជាពួកអ្នកដឹកនាំ និងពួកអ្នកធ្វើការនោះទេ។ ប្រសិនបើបណ្ដោយឱ្យចារជនទទួលបានព័ត៌មានណាមួយ វានឹងអាចបង្កជាការគំរាមកំហែងលាក់កំបាំង ឬជាភយន្តរាយដល់ពួកជំនុំ និងបងប្អូនប្រុសស្រីនៅពេលណាមួយ។ ហេតុដូច្នេះហើយ នៅពេលដែលគេរកឃើញថានរណាម្នាក់គួរឱ្យសង្ស័យ ដរាបណាពួកគេមិនដែលហូប និងផឹកព្រះបន្ទូលរបស់ព្រះជាម្ចាស់ ឬប្រកបគ្នាពីសេចក្ដីពិតទេ នោះពួកគេច្បាស់ជាអ្នកមិនជឿហើយ ហើយការបោសសម្អាតពួកគេចេញភ្លាមៗគឺជារឿងត្រឹមត្រូវ។ សូម្បីតែបុគ្គលបែបនេះមិនមែនជាចារជនក៏ដោយ ក៏ពួកគេមិនមែនជាមនុស្សល្អដែរ ហើយការបោសសម្អាតពួកគេចេញ គឺមិនមែនជារឿងអយុត្តិធម៌ទាល់តែសោះ។ ប្រសិនបើ នរណាម្នាក់ត្រូវបានរកឃើញថាមានទំនាក់ទំនងជិតស្និទ្ធជាមួយចារជន ហើយមានលទ្ធភាពលក់ពួកជំនុំ នោះពួកគេគួរតែត្រូវបានបោសសម្អាត ចេញភ្លាមៗក្នុងកាលៈទេសៈណាក៏ដោយ។ ជនកាកសំណល់ និងជនពាលបែបនេះអាចត្រឹមតែនាំភយន្តរាយដល់ពួកជំនុំ និងបងប្អូនប្រុសស្រីប៉ុណ្ណោះ។ ពួកគេថែមទាំងអាក្រក់ជាងឆ្កែយាមទៅទៀត សូម្បីតែពួកគេមិនប្រព្រឹត្តអំពើអាក្រក់ក៏ដោយ ក៏ពួកគេនៅតែត្រូវបានបោសសម្អាតចេញដែរ។ ឥឡូវនេះ នាគដ៏ធំមានសម្បុរក្រហមកំពុងស្ថិតជិតនឹងភាពដួលរលំ ប៉ុន្តែពួកគេមិនព្រមទទួលយកការបរាជ័យ និងសេចក្ដីវិនាសរបស់ពួកគេឡើយ។ ពួកគេនៅតែបន្តចាប់ខ្លួន និងធ្វើទុក្ខបុកម្នេញដល់រាស្ដ្ររើសតាំងរបស់ព្រះជាម្ចាស់ ហើយធ្វើប្រតិបត្តិការចារកម្មដើម្បីជ្រៀតចូលក្នុង ដំណាក់របស់ព្រះជាម្ចាស់។ ការរំខាន និងការបំផ្លិចបំផ្លាញកិច្ចការរបស់ពួកជំនុំពីសំណាក់ពួកគេ មិនដែលបញ្ឈប់ឡើយ។ ឥឡូវនេះ បុគ្គលដែលគួរឱ្យសង្ស័យយ៉ាងច្បាស់ក្រឡែតមួយចំនួនត្រូវបាន លាតត្រដាងហើយ។ ការប៉ុនប៉ងរបស់ពួកគេក្នុងការប្រមូលព័ត៌មាន បានបង្កឱ្យមានភាពឆោឡោ ដែលធ្វើឱ្យអ្នកដទៃងាយស្រួលនឹងមើលធ្លុះពីពួកគេ។ នៅពេលដែលពួកគេបានលាតត្រដាងពីខ្លួនឯង ពួកជំនុំក៏បោសសម្អាតពួកគេចេញ។ ប៉ុន្តែ តើចារជនដ៏មានល្បិចកលទាំងអស់ត្រូវបានលាតត្រដាងហើយឬនៅ? គ្មានផ្លូវទេ។ វាអាចទៅរួចដែលភ្នាក់ងាររបស់នាគដ៏ធំមានសម្បុរក្រហម ជ្រៀតចូលក្នុងពួកជំនុំនៅគ្រប់ទីកន្លែង។ បុគ្គលមួយចំនួន បន្ទាប់ពីត្រូវនាគដ៏ធំមានសម្បុរក្រហមចាប់ខ្លួន សាតាំងក៏បានបង្ខិតបង្ខំពួកគេតាមរយៈការគំរាមកំហែង ការល្បួង និងមធ្យោបាយផ្សេងៗទៀត ដើម្បីឱ្យធ្វើសកម្មភាពតាងនាមពួកគេ រួចហើយក៏ជ្រៀតចូលក្នុងពួកជំនុំ។ ទាំងនេះគឺជាចារជនលាក់មុខ។ អ្នកស៊ើបការណ៍បែបនេះមានភាពក្បត់ និងមានល្បិចកល ដោយមានភាពប៉ិនប្រសប់ និងបញ្ញាខ្លះៗ។ តាមពាក្យសម្ដីរបស់អ្នកគ្មានជំនឿ គឺពួកគេមានសមត្ថភាពខ្លះៗ។ នៅពេលគ្រប់គ្រងតាមដានពួកជំនុំ ពួកគេធ្វើដូច្នេះដោយមិនឱ្យគេកត់សម្គាល់ឡើយ ដោយធ្វើសកម្មភាពយ៉ាងស្ងៀមស្ងាត់ និងលាក់កំបាំង ហើយមិនដែលបញ្ចេញឱ្យឃើញ ចេតនាពិតរបស់ពួកគេនៅក្នុងការប្រាស្រ័យទាក់ទងឡើយ។ មនុស្សភាគច្រើនមិនមានអារម្មណ៍ដឹងអ្វីឡើយនៅពេលប្រាស្រ័យទាក់ទងជាមួយពួកគេ ពួកគេមិនដឹងថាចារជននោះកំពុងប្រមូលព័ត៌មានទេ ហើយក៏មិនមានអារម្មណ៍ដឹងពីការស្អប់ខ្ពើមរបស់ចារជននោះចំពោះការជឿលើព្រះជាម្ចាស់ដែរ។ ចារជននោះប្រហែលជាបានក្ដាប់ពីស្ថានភាពជាមូលដ្ឋានរបស់ពួកជំនុំរួចទៅហើយ មុនពេលដែលមនុស្សភាគច្រើនដឹងខ្លួនថាពួកគេនៅទីនោះដើម្បី គ្រប់គ្រងតាមដានពួកជំនុំទៅទៀត។ មើលពីសំបកក្រៅ បុគ្គលបែបនេះមិនបង្កការរំខានណាមួយដល់ពួកជំនុំ ឬដល់មនុស្សភាគច្រើនឡើយ ដូច្នេះ តើពួកគេគួរត្រូវបានចាត់ចែងយ៉ាងដូចម្តេច? តើយើងគួរតែចាត់វិធានការ ឬដំណោះស្រាយណាមួយដើម្បីដោះស្រាយការគ្រប់គ្រងតាមដានពួកជំនុំពីសំណាក់ពួកគេដែរឬទេ? ដូចដែលបានលើកឡើងពីមុន តើពួកជំនុំខ្លាចការគ្រប់គ្រងតាមដានរបស់ពួកគេក្នុងទិដ្ឋភាពណាមួយដែរឬទេ? (ទេ)។ អត្ថិភាពនៃពួកជំនុំរបស់យើង និងផ្នែកកិច្ចការផ្សេងៗដែលពួកជំនុំចូលរួម គឺបើកចំហ និងឥតកិច្ចកល ពោលគឺកិច្ចការទាំងនេះគឺជាបុព្វហេតុដ៏យុត្តិធម៌បំផុតក្នុងចំណោមមនុស្សជាតិ។ ប្រសិនបើអង្គការណាមួយចង់យល់ពីទិដ្ឋភាពណាមួយរបស់ពួកជំនុំ ទីបន្ទាល់តាមរយៈបទពិសោធរបស់ពួកជំនុំមានផ្សាយជាសាធារណៈនៅលើអ៉ីនធឺណិតពោលគឺ មនុស្សគ្រប់គ្នាអាចចូលមើលបានតាមចិត្ត។ គ្មានរឿងសម្ងាត់ គ្មានសកម្មភាពខុសច្បាប់ឡើយ ហើយពិតជាគ្មានការបង្អាក់ដល់សណ្តាប់ធ្នាប់សង្គម ឬគ្មានពាក្យសម្ដី និងសកម្មភាពប្រឆាំងណាមួយឡើយ។ ដូច្នេះ ប្រសិនបើពួកគេលួចស៊ើបអង្កេត និង គ្រប់គ្រងតាមដានស្ថានភាពរបស់ពួកជំនុំដោយសម្ងាត់ នោះបណ្ដោយតាមពួកគេទៅ។ ហេតុអ្វីបានជាខ្ញុំនិយាយបែបនេះ? បុគ្គលដែលធ្វើការជាភ្នាក់ងារទាំងនេះ មានស្តង់ដាវិជ្ជាជីវៈជាក់លាក់មួយ ហើយមនុស្សសាមញ្ញ មិនអាចកត់សម្គាល់ដឹងថា តើកិច្ចការអ្វីឱ្យប្រាកដដែលពួកគេធ្វើនៅពីក្រោយខ្នងនោះទេ។ ដូច្នេះ ដរាបណាពួកគេមិនបង្កការរំខានទេ នោះមិនចាំបាច់ទៅរវីរវល់នឹងពួកគេឡើយ គ្រាន់តែបណ្ដោយតាមពួកគេទៅ។ លើសពីនេះទៅទៀត អ្នកមិនជឿ អ្នកអទេវនិយម និងបុគ្គលដែលពាក់ព័ន្ធនឹងនយោបាយទាំងនេះ មិនទម្លាប់ ឬចាប់អារម្មណ៍នឹងជីវិតពួកជំនុំឡើយ។ នៅក្នុងពួកជំនុំ ដែលរៀងរាល់ថ្ងៃមនុស្សអានព្រះបន្ទូលរបស់ព្រះជាម្ចាស់ ទទួលយកការជំនុំជម្រះ និងការវាយផ្ចាល ហើយពិភាក្សាពីការស្គាល់ខ្លួនឯង ការស្គាល់ព្រះជាម្ចាស់ និងការផ្លាស់ប្ដូរនិស្ស័យ តើពួកគេអាចនឹងមិនមានអារម្មណ៍ដូចអង្គុយលើបន្លា ឬរងទុក្ខទារុណកម្មយ៉ាងដូចម្ដេចទៅ? នៅក្នុងរាល់ការជួបជុំ ពួកគេរសាប់រសល់ដូចស្រមោចវារលើខ្ទះក្ដៅ ពួកគេមានអារម្មណ៍ថាមិនចង់បង្ខំខ្លួនឯងឱ្យនៅក្នុងពួកជំនុំឡើយ។ ពួកគេយល់ច្បាស់នៅក្នុងចិត្តថា ពួកជំនុំគឺគ្រាន់តែជាពួកជំនុំប៉ុណ្ណោះ ហើយដាច់ខាតមិនមែនជាអង្គការដែលពាក់ព័ន្ធនឹងនយោបាយឡើយ។ តាមរយៈការគ្រប់គ្រងតាមដាន និងស្វែងយល់ពីពួកជំនុំ ហើយដឹងច្បាស់ពីអ្វីដែលពួកជំនុំធ្វើ ពួកគេបានរៀនសូត្រពីការពិតដែលថា ព្រះជាម្ចាស់មានអធិបតេយ្យភាពលើរបស់សព្វសារពើ និងលើជោគវាសនារបស់មនុស្សជាតិ ដែលជួយពង្រីកការយល់ដឹងរបស់ពួកគេ ដើម្បីកុំឱ្យរស់នៅដោយអវិជ្ជា ពេក។ ពួកគេក៏ជាភាវៈដែលព្រះបានបង្កើតដែរ ប៉ុន្តែពួកគេមិនទាំងដឹងថាមនុស្សត្រូវបានបង្កើតឡើងដោយព្រះជាម្ចាស់ផង ដែលនេះបង្ហាញឱ្យឃើញថាពួកគេល្ងង់ខ្លៅ និងតូចតាចកម្រិតណា! តើមានហានិភ័យអ្វីទេក្នុងការបណ្ដោយឱ្យពួកគេនៅក្នុងពួកជំនុំ? ប្រសិនបើពួកគេមិនបង្កការគំរាមកំហែង ឬការរំខានដល់ពួកជំនុំ ឬដល់បងប្អូនប្រុសស្រីទេ នោះបណ្ដោយតាមពួកគេទៅ។ នៅពេលដែលពួកគេធ្វើអ្វីមួយដែលបង្កការរំខាន នោះគឺជាពេលដែលពួកគេលាតត្រដាងពីខ្លួនឯងហើយ ហើយនោះក៏ជាពេលវេលាដ៏ស័ក្តិសមដើម្បីចាត់ចែងពួកគេដែរ។ ដោយផ្អែកលើការពិត និងភស្តុតាង ត្រូវស្គាល់ពី និងកំណត់លក្ខណៈពួកគេឱ្យបានឆាប់ពោលគឹបេសកកម្មរបស់ពួកគេឈានដល់ទីបញ្ចប់ ហើយពួកជំនុំច្បាស់ជាបណ្ដេញពួកគេចេញជាមិនខាន។ តើវិធីសាស្ត្រនេះល្អដែរឬទេ? (ល្អ។) មនុស្សមួយចំនួនសួរថា៖ «តើកិច្ចការរបស់ពួកជំនុំមិនមែនបើកចំហ និងឥតកិច្ចកលទេឬ? ហេតុអ្វីបានជារឹតត្បិតការគ្រប់គ្រងតាមដានរបស់មនុស្ស?» នេះគឺសំដៅជាចម្បងទៅលើរបបរបស់នាគដ៏ធំមានសម្បុរក្រហម ដែលជាសាតាំង។ ការគ្រប់គ្រងតាមដានពួកជំនុំពីសំណាក់វា គឺក្នុងគោលបំណងបង្ក្រាប ចាប់ខ្លួន និងធ្វើបាបដល់រាស្ដ្ររើសតាំងរបស់ព្រះជាម្ចាស់ ហេតុដូច្នេះហើយ ដំណាក់របស់ព្រះជាម្ចាស់មិនអនុញ្ញាតឱ្យមានការគ្រប់គ្រងតាមដានរបស់វាឡើយ ដើម្បីការពារកុំឱ្យរាស្ដ្ររើសតាំងរបស់ព្រះជាម្ចាស់រងការធ្វើទុក្ខបុកម្នេញ និងការកាប់សម្លាប់។ ប្រសិនបើបុគ្គលមកពីប្រទេសប្រជាធិបតេយ្យ ឬក្រុមសាសនាមកស្វែងយល់ពីផ្លូវពិត ពួកគេអាចស្វែងរកវានៅលើ អ៉ីនធឺណិត ឬទាក់ទងមកពួកជំនុំបាន។ ពួកជំនុំទទួលស្វាគមន៍អ្នកណាដែលស្វែងរកសេចក្ដីពិតដោយស្មោះត្រង់។ ប៉ុន្តែ ប្រសិនបើភាគីម្ខាងទៀតមានចេតនាអាក្រក់ ហើយព្យាយាមបំភ្លៃខុសនិងត្រូវ ព្រមទាំងមួលបង្កាច់ពួកជំនុំ តើដំណាក់របស់ព្រះជាម្ចាស់អាចអនុញ្ញាតឱ្យពួកគេគ្រប់គ្រងតាមដានយ៉ាងដូចម្ដេចទៅ? តើវាមិនមែនជារឿងល្ងង់ខ្លៅបំផុតទេឬ ដែលអនុញ្ញាតឱ្យពួកគេគ្រប់គ្រងតាមដាននោះ? តើវាមិនមែនជាភាពល្ងង់ខ្លៅ និងអវិជ្ជាទេឬ? (មែនហើយ។) ដំណាក់របស់ព្រះជាម្ចាស់តែងតែស្វាគមន៍អស់អ្នកដែលស្វែងរកសេចក្ដីពិត ហើយទទួលស្វាគមន៍ពួកគេយ៉ាងកក់ក្ដៅ ដែលនេះគឺស្របតាមបំណងព្រះហឫទ័យរបស់ព្រះជាម្ចាស់ទាំងស្រុង។ ប្រសិនបើមនុស្សមិនយល់ពីរឿងនេះទេ នោះគឺដោយសារតែភាពល្ងង់ខ្លៅ និងភាពអវិជ្ជារបស់ពួកគេហើយ។ គោលនយោបាយ ខាងក្រៅរបស់ពួកជំនុំ គឺបើកចំហ និងឥតកិច្ចកល ស្របតាមគោលការណ៍សេចក្ដីពិតទាំងស្រុង ហើយពោរពេញដោយភាពឈ្លាសវៃ និងប្រាជ្ញាញាណ។ ប្រសិនបើនរណាម្នាក់មិនអាចយល់ដឹងពីរឿងរ៉ាវវិជ្ជមានទាំងនេះទេ នោះពួកគេគឺជាមនុស្សដែលមិនសមហេតុផល ជាមនុស្សល្ងីល្ងើហើយ។ មនុស្សមួយចំនួននិយាយថា៖ «ប្រសិនបើអ្នកស៊ើបការណ៍ ឬអ្នកបម្រើសាតាំងមកស្វែងយល់ពីពួកជំនុំ តើយើងគួរធ្វើជាមនុស្សស្មោះត្រង់ ហើយឆ្លើយសំណួររបស់ពួកគេតាមការពិតដែរឬទេ?» ការនិយាយការពិតប្រាប់ពួកអារក្ស និងពួកសាតាំង គឺជារឿងល្ងង់ខ្លៅ ការធ្វើបែបនេះមិនមែនធ្វើឱ្យគេក្លាយជាមនុស្សស្មោះត្រង់ឡើយ ប៉ុន្តែវាប្រែក្លាយគេឱ្យទៅជាឆ្កែបម្រើរបស់សាតាំងវិញ។ នៅពេលដែលបក្ខពួករបស់សាតាំងចង់ស្វែងយល់ និងក្ដាប់ឱ្យបាននូវស្ថានភាពរបស់ពួកជំនុំ រាស្ដ្ររើសតាំងរបស់ព្រះជាម្ចាស់គ្មានទំនួលខុសត្រូវណាមួយត្រូវប្រាប់ពួកគេឡើយ។ ពួកគេមិនអាចទទួលយកសេចក្ដីពិតបានទេ ហើយក៏គ្មានចេតនាល្អដែរ ដូច្នេះយើងគ្មានអ្វីត្រូវនិយាយជាមួយពួកគេឡើយ! ការធ្វើបែបនេះមិនមែនជាការឆាប់ខឹងទេ ប៉ុន្តែជាការមានប្រាជ្ញាញាណ។ មនុស្សមួយចំនួនសួរថា៖ «ប្រសិនបើពួកគេសួរខ្ញុំថា 'តើនរណាដឹកនាំពួកជំនុំរបស់អ្នករាល់គ្នា? តើ គេជឿបានប៉ុន្មានឆ្នាំហើយ?' តើខ្ញុំអាចប្រាប់ពួកគេបានទេ?» អ្នកគួរតែសួរពួកគេវិញថា៖ «តើអ្នកមានគោលបំណងអ្វីក្នុងការចង់ដឹងពីអ្នកដឹកនាំរបស់យើង? ប្រាប់ខ្ញុំសិនមក ចាំខ្ញុំគិតមើលសិន រួចចាំសម្រេចចិត្តថាគួរប្រាប់អ្នកឬអត់»។ តើចម្លើយនេះមានប្រាជ្ញាញាណដែរឬទេ? (មាន។) នេះហៅថាការធ្វើសកម្មភាពស្របតាមគោលការណ៍។ តើអ្នកយល់ទេ? ស្របពេលដែលកិច្ចការផ្សាយដំណឹងល្អរីកសាយភាយ ហើយចំនួនមនុស្សនៅក្នុងពួកជំនុំកើនឡើងជាលំដាប់ អ្នកស៊ើបការណ៍ និងភ្នាក់ងារអាចនឹងលេចមុខនៅក្នុងពួកជំនុំនៅតាមបណ្ដាប្រទេស និងតំបន់ផ្សេងៗពីមួយពេលទៅមួយពេល។ ចំពោះបុគ្គលបែបនេះ គ្រាន់តែជូនដំណឹងដល់រាស្ដ្ររើសតាំងរបស់ព្រះជាម្ចាស់ឱ្យចាត់ចែង ពួកគេដោយប្រាជ្ញាញាណ គឺគ្រប់គ្រាន់ហើយ។ ប្រសិនបើរកឃើញថាពួកគេបង្កការរំខាន ឬការបង្អាក់ នោះពួកគេគួរតែត្រូវបានបោសសម្អាតចេញឱ្យបានឆាប់។ មនុស្សភាគច្រើនគួរតែមានការយល់ដឹង និងការដឹងខ្លះៗអំពីរបៀបដែលភ្នាក់ងារទាំងនេះនិយាយ និងធ្វើសកម្មភាព ឬអំពីអត្តចរិតរបស់ពួកគេ ហើយច្បាស់ជានឹងមានការដឹងខ្លួន ឬការញាណដឹងខ្លះៗនៅពេលប្រាស្រ័យទាក់ទងជាមួយពួកគេ។ ប្រសិនបើមានបងប្អូនប្រុសស្រីតែពីរបីនាក់នៅក្នុងពួកជំនុំកត់សម្គាល់ឃើញបុគ្គលបែបនេះ ប៉ុន្តែមិនប្រាកដថាពួកគេជាចារជន ឬជាអ្នកស៊ើបការណ៍ទេ នោះគេគួរតែប្រព្រឹត្តដោយប្រុងប្រយ័ត្នចំពោះពួកគេ និងជាមួយនឹងវិធីសាស្ត្រប្រកបដោយប្រាជ្ញាញាណ។ ប្រសិនបើមនុស្សភាគច្រើនបានកត់សម្គាល់ឃើញ ពួកគេអាចប្រាប់គ្នាទៅវិញទៅមក និងចាត់វិធានការបង្ការទុកជាមុន។ ប្រសិនបើជនសង្ស័យជាចារជនទាំងនោះមិនបង្ហាញភាពរាក់ទាក់ចំពោះពួកជំនុំ ឬបងប្អូនប្រុសស្រីទេ ដោយព្យាយាមដាក់អន្ទាក់បងប្អូនប្រុសស្រី និងរំខានពួកជំនុំឥតឈប់ ហើយតែងតែស្វែងរកភស្តុតាងដើម្បីបង្ខូចកេរ្តិ៍ឈ្មោះពួកជំនុំ ថែមទាំងហ៊ានថតរូប ឬថតសម្លេងបងប្អូនប្រុសស្រី ឬប្រើការលួងលោម និងការល្បួងដើម្បីទាញយកព័ត៌មានដែលពួកគេចង់ដឹងទៀតនោះ បុគ្គលបែបនេះ នៅពេលដែលត្រូវបានរកឃើញ គឺមិនអាចបណ្ដោយឱ្យពួកគេធ្វើតាមចិត្តបានឡើយពោលគឺពួកគេត្រូវតែបានបោសសម្អាតចេញពីពួកជំនុំឱ្យបានឆាប់។ អ្នករាល់គ្នាប្រហែលជាមិនធ្លាប់ជួបប្រទះស្ថានភាពទាំងនេះពីមុនមកទេ ដូច្នេះខ្ញុំប្រាប់អ្នករាល់គ្នាឱ្យដឹងជាមុន។ នេះគឺដើម្បីពង្រីកការយល់ដឹងរបស់អ្នក អំពីការស្គាល់មនុស្សជាតិ សង្គម នយោបាយ និងពិភពលោកពោលគឺវាពិតជាងងឹត និងទុច្ចរិតយ៉ាងហ្នឹងឯង។

ចំពោះគោលបំណងទីប្រាំបួនដែលគេមានសម្រាប់ការជឿលើព្រះជាម្ចាស់ គឺដើម្បីគ្រប់គ្រងតាមដាន ពួកជំនុំ ការប្រកបគ្នាអំពីខ្លឹមសារជាមូលដ្ឋានត្រូវបានបញ្ចប់ត្រឹមនេះ។ តើអ្វីៗគ្រប់យ៉ាងត្រូវបានប្រកបគ្នាយ៉ាងច្បាស់លាស់ហើយឬនៅ? (ច្បាស់ហើយ។) តើមានចំណុចអ្វីខ្លះដែលអស់អ្នកដែលគ្រប់គ្រងតាមដានពួកជំនុំមានបំណងចង់គ្រប់គ្រងតាមដាន? (សេចក្ដីបង្រៀន ស្ថានភាពបុគ្គលិក លក្ខខណ្ឌកិច្ចការ និងស្ថានភាពហិរញ្ញវត្ថុរបស់ពួកជំនុំ។) ជាមូលដ្ឋាន ផ្នែកទាំងបួននេះគឺជាអ្វីដែលធ្វើឱ្យពួកគេព្រួយបារម្ភបំផុត។ តើទិដ្ឋភាពទាំងបួននេះពាក់ព័ន្ធនឹងអ្វីខ្លះ? វាពាក់ព័ន្ធនឹងអ្វីដែលពួកគេព្រួយបារម្ភបំផុត៖ គឺផលប៉ះពាល់នៃវត្តមានរបស់ពួកជំនុំមកលើសង្គម ជាតិ និងពិភពសាសនា។ ពួកគេក៏ព្រួយបារម្ភផងដែរថា ពួកជំនុំអាចនឹងប្រើប្រាស់សាសនាជាការបន្លំខ្លួនដើម្បីចូលរួមក្នុងនយោបាយ និងផ្ដួលរំលំរដ្ឋាភិបាល ដោយចាត់ទុករឿងនេះថាជាគ្រោះថ្នាក់លាក់កំបាំងដ៏ធំបំផុត។ ដូច្នេះ ពួកគេបង្ក្រាប ធ្វើទុក្ខបុកម្នេញ និងហាមឃាត់ពួកជំនុំ ព្រមទាំងចាប់ខ្លួនសមាជិកពួកជំនុំទៀតផង។ ប្រទេសនៃនាគដ៏ធំមានសម្បុរក្រហមហាមឃាត់រាល់ជំនឿសាសនាទាំងអស់ ប្រទេសមួយចំនួនហាមឃាត់ជំនឿជាក់លាក់ណាមួយ ហើយប្រទេសភាគច្រើនខ្លាចសេចក្ដីពិតកាន់អំណាច និងខ្លាចប្រជាជនទទួលយកសេចក្ដីពិត ដែលគំរាមកំហែងដល់ការគ្រប់គ្រងរបស់ពួកគេ។ សរុបមក កន្លែងមួយ ដែលព្រះជាម្ចាស់ធ្វើកិច្ចការ និងសម្ដែងចេញនូវសេចក្ដីពិតកាន់តែច្រើន ហើយពួកជំនុំមួយ ដែលមានកិច្ចការរបស់ព្រះវិញ្ញាណបរិសុទ្ធកាន់តែច្រើន នោះពួកគេកាន់តែងាយនឹងត្រូវបានគ្រប់គ្រងតាមដាន និងមើលដោយភាពប្រទូសរ៉ាយពីរដ្ឋាភិបាលផ្សេងៗ។ ហេតុដូច្នេះហើយ រដ្ឋាភិបាជារឿយៗបញ្ជូនភ្នាក់ងារដែលបន្លំខ្លួនជាអ្នកស្វែងយល់ពីផ្លូវពិត ដើម្បីមកស្វែងយល់ និងក្ដាប់ឱ្យបាននូវស្ថានភាពរបស់ពួកជំនុំ ក្នុងគោលបំណងគ្រប់គ្រងតាមដានរាល់ចលនាទាំងអស់របស់ពួកជំនុំ។ លើសពីនេះ ពួកគេព្យាយាមក្ដាប់ឱ្យបាននូវនិន្នាការនៃកិច្ចការរបស់ពួកជំនុំ ដើម្បីមើលថាតើពួកជំនុំមានពាក់ព័ន្ធនឹងនយោបាយដែរឬទេ ថាតើពួកជំនុំកំពុងចូលរួមក្នុងសកម្មភាពនយោបាយមួយចំនួនក្រោមការបន្លំខ្លួននៃការអនុវត្តកិច្ចការពួកជំនុំដែរឬទេ ឬថាតើពួកជំនុំមានទំនាក់ទំនងណាមួយជាមួយកម្លាំងសាសនានៅក្រៅប្រទេសដែរឬទេ ព្រមទាំងក្ដីបារម្ភផ្សេងៗទៀត។ ទាំងនេះគឺជាអ្វីដែលពួកគេចង់ក្ដាប់ឱ្យបាន និងកំពុងព្រួយបារម្ភ។ លើសពីនេះទៅទៀត ស្ថានភាពហិរញ្ញវត្ថុរបស់ពួកជំនុំ ក៏ជារឿងដែលពួកគេចង់ក្ដាប់ឱ្យបានផងដែរ។ ពួកគេរិះគិតថា៖ «ពួកជំនុំនេះមានចំនួនកើនឡើង និងអភិវឌ្ឍយ៉ាងឆាប់រហ័ស តើប្រាក់របស់ពួកគេមកពីណា? តើអង្គការ ឬបុគ្គលស្តុកស្តម្ភណាខ្លះដែលកំពុងបរិច្ចាគឱ្យពួកគេ?» សរុបមក គ្មានអ្វីដែលពួកគេមិនបានគិតគូរដល់នោះទេ សូម្បីតែរឿងដែលយើងប្រហែលជានឹកស្មានមិនដល់ក៏ដោយ។ ហេតុអ្វី? ពីព្រោះពួកគេអាក្រក់ ពួកគេគឺជាមនុស្សអាក្រក់។ ការប៉ុនប៉ងរបស់ពួកគេក្នុងការក្ដាប់ឱ្យបាននូវស្ថានភាពរបស់ពួកជំនុំ គឺកើតចេញពីក្ដីបារម្ភយ៉ាងខ្លាំងរបស់ពួកគេចំពោះអត្ថិភាពរបស់ពួកជំនុំ ដោយខ្លាចថាពួកជំនុំអាចនឹងមានឥទ្ធិពលលើមនុស្សកាន់តែច្រើន ដែលនឹងបង្កជាការគំរាមកំហែងដល់ការគ្រប់គ្រងរបស់ពួកគេ។ នេះហើយគឺជាអ្វីដែលពួកគេព្រួយបារម្ភយ៉ាងពិតប្រាកដទាក់ទងនឹងពួកជំនុំ។ ទោះបីជាកិច្ចការដែលពួកជំនុំអនុវត្តមានភាពយុត្តិធម៌ ឬស្របច្បាប់យ៉ាងណាក៏ដោយ ក៏ពួកគេនៅតែមិនជឿដែរ។ ហេតុអ្វី? ពីព្រោះពួកគេគឺជាអ្នកមិនជឿ ជាអ្នកអទេវនិយម និងជាអ្នករូបធាតុនិយមពោលគឺអ្វីដែលអ្នករូបធាតុនិយម អាចធ្វើបានគឺមានតែប៉ុណ្ណឹងឯង។ ទាំងនេះគឺជាស្ថានភាពទាំងបួនដែលពួកគេព្រួយបារម្ភ។ យើងទើបតែបានប្រកបគ្នាពីគោលការណ៍ពីរទាក់ទងនឹងវិធីសាស្ត្រដ៏ស័ក្តិសមក្នុងការចាត់ចែងបុគ្គលបែបនេះ បន្ទាប់ពីបានយល់ពីហេតុផល និងគោលបំណងនៅពីក្រោយក្ដីបារម្ភរបស់ពួកគេចំពោះស្ថានភាពទាំងបួននេះ។ ចូរសង្ខេបគោលការណ៍ទាំងនេះឱ្យបានសាមញ្ញ ហើយនិយាយពីវាសាកមើល។ (ប្រសិនបើពួកគេបង្កការរំខាននៅក្នុងពួកជំនុំ នោះត្រូវជម្រះពួកគេចេញ ប្រសិនបើពួកគេមិនបង្កការរំខានទេ នោះមិនចាំបាច់ទៅរវីរវល់នឹងពួកគេឡើយ។) ប្រសិនបើពួកគេបង្កការរំខាន ដោយដើរលួចស៊ើបអង្កេតគ្រប់ទីកន្លែង និងបង្កភាពភ័យស្លន់ស្លោ នោះត្រូវជម្រះពួកគេចេញដោយគ្មានក្ដីមេត្តាករុណា។ ប្រសិនបើពួកគេមិនបង្កការរំខានទេ ហើយមនុស្សភាគច្រើនមិនបានកត់សម្គាល់ ឬមិនអាចស្គាល់ពីពួកគេបាន នោះមិនបាច់អើពើនឹងពួកគេឡើយ។ នៅពេលដែលពួកគេឃើញច្បាស់ថា នេះពិតជាកិច្ចការរបស់ពួកជំនុំមែន សុទ្ធតែជាសកម្មភាពសាសនា ហើយមិនពាក់ព័ន្ធនឹងនយោបាយទាល់តែសោះ គ្រាន់តែបញ្ជាក់ពីចំណុចនេះ នឹងធ្វើឱ្យពួកគេចាកចេញដោយខ្លួនឯងហើយ។ នេះគឺជាវិធីសាស្ត្រដែលប្រទេសប្រជាធិបតេយ្យប្រើប្រាស់ដើម្បីស្វែងយល់ពីស្ថានភាពសាសនា។ ពីមុនក៏ធ្លាប់បានលើកឡើងផងដែរថា មនុស្សជាតិមានភាពស្មុគស្មាញណាស់។ តើអ្វីជាមូលហេតុនៃភាពស្មុគស្មាញរបស់មនុស្សជាតិ? តើវាមិនមែនកើតចេញពីសេចក្ដីអាក្រក់របស់មនុស្សជាតិទេឬ? (ដូច្នឹងមែនហើយ។) តើសេចក្ដីអាក្រក់របស់មនុស្សជាតិមានប្រភពមកពីណា? ហេតុអ្វីបានជានិយាយថាមនុស្សជាតិគឺអាក្រក់? គឺដោយសារតែសាតាំងបានធ្វើឱ្យមនុស្សជាតិពុករលួយយ៉ាងជ្រាលជ្រៅពេក។ តើគេនិយាយជាភាសាសាមញ្ញយ៉ាងដូចម្ដេច? គឺថាសាតាំងបានប្រែក្លាយមនុស្សឱ្យទៅជាអារក្ស ពោលគឺមនុស្សជាតិទាំងមូលស្ថិតនៅក្រោមការគ្រប់គ្រងរបស់ពួកអារក្ស ដោយមានអារក្សធំ និងតូចច្រើនពេក ដូច្នេះ កន្លែងដែលមនុស្សប្រមូលផ្ដុំគ្នា បានក្លាយជាទីក្រុងរបស់ពួកអារក្ស។ នៅពេលដែលមានអារក្សជាច្រើនប្រមូលផ្ដុំគ្នា វាប្រែជាស្មុគស្មាញ ពួកគេមានសមត្ថភាពប្រព្រឹត្តអំពើអាក្រក់គ្រប់បែបយ៉ាង និងចូលរួមក្នុងសកម្មភាពអសីលធម៌គ្រប់ប្រភេទ។ ដោយសារតែពួកអារក្សទាំងអស់សុទ្ធតែអាក្រក់ ហើយតែងតែមានការទាស់ទែងគ្នាក្នុងចំណោមពួកគេជានិច្ច ព្រមទាំងមិនអាចចុះសម្រុងនឹងគ្នាបានឡើយ នេះហើយដែលធ្វើឱ្យបញ្ហាកាន់តែស្មុគស្មាញ។ នៅពេលដែលមនុស្សដែលជឿលើព្រះជាម្ចាស់យ៉ាងពិតប្រាកដមកជួបជុំគ្នា អ្វីៗគឺសាមញ្ញជាងឆ្ងាយណាស់ ពួកគេទាំងអស់គ្នាស្ម័គ្រចិត្តអានព្រះបន្ទូលរបស់ព្រះជាម្ចាស់ និងរស់នៅក្នុងជីវិតពួកជំនុំ ហើយពួកគេទាំងអស់គ្នារីករាយក្នុងការបំពេញភារកិច្ចរបស់ខ្លួន និងចូលរួមក្នុងកិច្ចការដែលត្រឹមត្រូវ។ ពួកគេមិនចូលរួមក្នុងសកម្មភាពវៀចវេរ និងអសីលធម៌ឡើយ យ៉ាងច្រើនបំផុត ពួកគេប្រហែលជាបញ្ចេញឱ្យឃើញសេចក្ដីពុករលួយខ្លះៗប៉ុណ្ណោះ។ មានតែមនុស្សបែបនេះទេ ទើបអាចសម្រេចបានសេចក្ដីសង្គ្រោះតាមរយៈការជឿលើព្រះជាម្ចាស់។ ពួកអារក្សមិនអាចត្រូវបានសង្គ្រោះតាមរយៈសេចក្តីជំនឿលើព្រះជាម្ចាស់ឡើយ ពីព្រោះខ្លារខិនមិនអាចផ្លាស់ប្ដូរស្នាមអុចខ្មៅរបស់វាបានឡើយ។ ទោះបីជាពួកអារក្សបានជឿលើព្រះជាម្ចាស់អស់រយៈពេលរាប់ទសវត្សរ៍ ឬរាប់សតវត្សរ៍ក៏ដោយ ក៏ពួកគេនឹងមិនផ្លាស់ប្ដូរដែរ ដែលនេះគឺជាការពិតមួយដែលមនុស្សគ្រប់គ្នាអាចមើលឃើញ។ ឥឡូវនេះ ពួកជំនុំជាច្រើនបានជម្រះចេញនូវអស់អ្នកដែលជាអារក្ស ដែលនេះជារឿងល្អមួយ និងស្របតាមបំណងព្រះហឫទ័យរបស់ព្រះជាម្ចាស់ទាំងស្រុង។ នៅក្នុងពួកជំនុំខ្លះ មានមនុស្សចំនួនពាក់កណ្ដាលគឺជាអារក្ស ចំណែកឯនៅក្នុងពួកជំនុំផ្សេងទៀត មានមនុស្សភាគតិចគឺជាអារក្ស។ តើវាងាយស្រួលក្នុងការអនុវត្តកិច្ចការរបស់ពួកជំនុំនៅក្នុងពួកជំនុំបែបនេះដែរឬទេ? ច្បាស់ណាស់គឺមិនងាយស្រួលទេ។ ប្រសិនបើពួកអារក្សត្រូវបានជម្រះចេញ ដោយបន្សល់ទុកតែមនុស្សជាតិដែលពុករលួយ នោះកិច្ចការពួកជំនុំនឹងកាន់តែងាយស្រួលធ្វើជាងមុនឆ្ងាយណាស់។ ស្ថានភាពដែលគួរឱ្យអាណិតបំផុត គឺនៅពេលដែលពួកអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទកាន់អំណាចនៅក្នុងពួកជំនុំខ្លះ ដោយមានពួកអារក្សដើរតួជាអ្នកដឹកនាំ ពេលនោះ រាស្ដ្ររើសតាំងរបស់ព្រះជាម្ចាស់នៅក្នុងពួកជំនុំទាំងនោះ ពិតជារងទុក្ខវេទនាណាស់។ ប្រាប់ខ្ញុំមើល៍ តើពួកអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទដែលកាន់អំណាច អាចនាំមកនូវសេចក្ដីសុខសាន្ត និងអំណរដល់រាស្ដ្ររើសតាំងរបស់ព្រះជាម្ចាស់ដែរឬទេ? គំនិត និងយោបល់របស់ពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទគឺអាក្រក់ទាំងស្រុង ហើយផ្ទុយនឹងសេចក្ដីពិត។ ប្រសិនបើមានអារក្សរស់ដប់ ឬម្ភៃនាក់គាំទ្រពួកគេ ការរស់នៅក្នុងពួកជំនុំបែបនេះ គឺប្រៀបដូចជារស់នៅក្នុងកន្លែងមួយដែលពួកអារក្សប្រមូលផ្ដុំគ្នា នៅក្នុង រូងអារក្សដែលត្រូវបានគ្រប់គ្រងដោយស្ដេចអារក្សអីចឹង។ វាប្រៀបបាននឹងការរស់នៅក្នុងម៉ាស៊ីនកិនសាច់ ដែលធ្វើឱ្យចិត្ត និងវិញ្ញាណរបស់អ្នកច្របូកច្របល់។ រៀងរាល់ថ្ងៃ អ្វីដែលដក់ជាប់ក្នុងគំនិតរបស់អ្នកគឺរឿងដូចជា ត្រូវតយុទ្ធ ឬតស៊ូជាមួយអ្នកណា ត្រូវរាប់អាន និងចូលទៅជិតអ្នកណា ត្រូវគេចវេះ និងការពារខ្លួនពីអ្នកណា និងរឿងផ្សេងៗទៀត អ្នកមិនទាំងមានបរិយាកាសសុខសាន្តផង ដោយរស់នៅក្នុងភាពភ័យខ្លាច និងការតក់ស្លុតជានិច្ច ដោយគ្មានភាពស្ងប់ស្ងាត់សូម្បីតែបន្តិច។ តើនេះមិនមែនដូចជាការស្ថិតនៅក្នុងម៉ាស៊ីនកិនសាច់ទេឬ? (ដូច្នឹងមែនហើយ។) សង្គមដ៏អាក្រក់នេះ មនុស្សជាតិដ៏អាក្រក់នេះ ប្រព្រឹត្តចំពោះមនុស្សគ្រប់គ្នា និងគ្រប់ក្រុម ឬអង្គការ តាមរបៀបដូចគ្នា ដោយប្រើប្រាស់មតិ និងទស្សនៈដូចគ្នាទៅលើមនុស្សទាំងអស់។ ស្រដៀងគ្នានេះដែរ ពួកគេ មិនស្រណុកចិត្តសូម្បីតែចំពោះពួកជំនុំ ដែលជាស្ថាប័នមួយដែលមានភាពវិជ្ជមានគួរសម ដោយមិនលើកលែងឱ្យឡើយ។ យ៉ាងណាក្តី របៀបដែលយើងប្រព្រឹត្តចំពោះពួកគេគឺមានគោលការណ៍ មែនទេ?

គោលបំណងទីប្រាំបួននៃការជឿលើព្រះជាម្ចាស់ គឺការគ្រប់គ្រងតាមដានពួកជំនុំ ឥឡូវនេះត្រូវបានប្រកបគ្នាយ៉ាងពេញលេញហើយ ហើយខ្លឹមសារទាំងអស់នៃចំណាត់ថ្នាក់ទីមួយនៃទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ ក៏ត្រូវបានប្រកបគ្នាជាមូលដ្ឋានរួចរាល់ហើយដែរ។ ជាសំខាន់ ទាំងនេះគឺជាចំណុចដែលយើងបានលើកឡើងទាក់ទងនឹងគោលបំណងរបស់អ្នកមិនជឿ និងអ្នកអទេវនិយម នៅក្នុងការជឿលើព្រះជាម្ចាស់របស់ពួកគេ។ គោលបំណងចុងក្រោយដែលត្រូវបានប្រកបគ្នានេះមានខ្លឹមសារខុសគ្នាបន្តិចបន្តួចពីគោលបំណងមុនៗ។ នៅពេលដែលពួកអ្នកគ្រប់គ្រងតាមដានពួកជំនុំជ្រៀតចូលក្នុងពួកជំនុំ ពួកគេមិនមែនកំពុងដេញចាប់ឆ្នាំងបាយ ឋានៈ ឬភាពងាយស្រួលក្នុងជីវិត និងការងារឡើយ ប៉ុន្តែពួកគេមកដោយមានគោលបំណងនយោបាយ។ ទោះបីជាពួកគេមានគោលបំណងអ្វីក៏ដោយ នៅពេលដែលយើងមើលធ្លុះ និង ស្គាល់ពីពួកគេបានហើយ យើងគួរតែចាត់វិធានការដ៏សមរម្យឱ្យបានឆាប់ ដោយបោសសម្អាត ឬបណ្ដេញបុគ្គលទាំងនេះចេញ ដោយដាច់ខាតមិនអនុញ្ញាតឱ្យពួកគេសម្ងំលាក់ខ្លួននៅក្នុងពួកជំនុំយូរឡើយ។ នេះគឺជាកិច្ចការដ៏សំខាន់មួយសម្រាប់ពួកអ្នកដឹកនាំ និងពួកអ្នកធ្វើការ។ ដោយផ្អែកលើគោលបំណងនៃការជឿលើព្រះជាម្ចាស់របស់ពួកគេ ត្រូវស្គាល់ និងកំណត់ថាតើនរណាជាបងប្អូនប្រុសស្រីពិតប្រាកដ ដែលជារាស្ដ្ររើសតាំងរបស់ព្រះជាម្ចាស់ ហើយនរណាជាមនុស្សអាក្រក់ ប្រភេទផ្សេងៗដែលពួកជំនុំគួរតែបោសសម្អាត ឬបណ្ដេញចេញ ពោលគឺត្រូវកំណត់អត្តសញ្ញាណមនុស្សអាក្រក់ទាំងនេះឱ្យបានឆាប់ រួចហើយត្រូវអនុវត្តវិធីសាស្ត្រទៅតាមនោះឱ្យបានឆាប់ ដើម្បីបោសសម្អាត ឬបណ្ដេញពួកគេចេញ។ នេះគឺជាចំណាត់ថ្នាក់ទីមួយនៃការស្គាល់ពី និងការចាត់ថ្នាក់មនុស្សអាក្រក់ប្រភេទផ្សេងៗ៖ គឺគោលបំណងសម្រាប់ការជឿលើព្រះជាម្ចាស់របស់មនុស្សម្នាក់ៗ។ យើងបានបញ្ចប់ការប្រកបគ្នារបស់យើងអំពីរឿងនេះហើយ។

II. ផ្អែកលើភាពជាមនុស្សរបស់មនុស្សណាម្នាក់

ឥឡូវនេះ យើងបន្តទៅប្រភេទទីពីរ ដែលជាភាពជាមនុស្សរបស់ពួកគេ។ តាមរយៈការបង្ហាញចេញនូវភាពជាមនុស្សរបស់បុគ្គលម្នាក់ យើងស្គាល់ពី និងកំណត់ថាតើបុគ្គលនេះពិតជាជឿលើព្រះជាម្ចាស់មែន ឬយ៉ាងណា ហើយថាតើពួកគេស័ក្តិសមនឹងបន្តនៅក្នុងពួកជំនុំដែរឬទេ។ ប្រសិនបើ ផ្អែកលើការបង្ហាញចេញ និងការបញ្ចេញឱ្យឃើញពីភាពជាមនុស្សរបស់ពួកគេ ព្រមទាំងសារជាតិភាពជាមនុស្សរបស់ពួកគេ ពួកគេមិនមែនជាបងប្អូនប្រុសស្រីពិតប្រាកដ មិនស័ក្តិសមនឹង នៅក្នុងពួកជំនុំ វត្តមានរបស់ពួកគេរំខានដល់បងប្អូនប្រុសស្រី ហើយយោងតាមឥរិយាបថរបស់ពួកគេពួកគេស្ថិតក្នុងចំណោមអ្នកដែលគួរតែត្រូវបានបោសសម្អាតចេញ ឬបណ្ដេញចេញពីពួកជំនុំ នោះពួកជំនុំគួរតែរៀបចំផែនការសមស្របយ៉ាងឆាប់រហ័សដើម្បីបោសសម្អាតចេញ ឬបណ្ដេញបុគ្គលទាំងនេះចេញ។ ការប្រកបគ្នាអំពីទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការគឺស្ដីពីការបោសសម្អាតចេញ ឬការបណ្ដេញចេញនូវមនុស្សអាក្រក់គ្រប់ប្រភេទ។ បើមើលទៅលើភាពជាមនុស្សវិញ ភាពជាមនុស្សរបស់បុគ្គលទាំងនេះគឺប្រាកដជាមិនល្អ និងអាក្រក់។ និយាយឱ្យសាមញ្ញ ពួកគេគឺមិនល្អទាល់តែសោះ។ ដោយផ្អែកលើការបង្ហាញចេញនូវភាពជាមនុស្សរបស់ពួកគេ ពួកគេគួរតែត្រូវបានបោសសម្អាតចេញ ឬបណ្ដេញចេញពីពួកជំនុំ ដើម្បីទប់ស្កាត់ពួកគេកុំឱ្យបន្តបង្កការរំខាននៅក្នុងពួកជំនុំ និងប៉ះពាល់ដល់សណ្ដាប់ធ្នាប់ប្រក្រតីនៃជីវិតពួកជំនុំរបស់រាស្ដ្ររើសតាំងរបស់ព្រះជាម្ចាស់ ព្រមទាំងការបំពេញភារកិច្ចរបស់ពួកគេ។ ដូច្នេះ តើតាមរយៈការបង្ហាញ ចេញណាខ្លះដែលយើងវិនិច្ឆ័យភាពជាមនុស្សរបស់បុគ្គលម្នាក់ថាល្អ ឬអាក្រក់ ហើយដោយហេតុនេះសម្រេចចិត្តថាតើពួកជំនុំគួរតែបោសសម្អាតពួកគេចេញ ឬបណ្ដេញពួកគេចេញ? ប្រភេទទីពីរគឺភាពជាមនុស្ស សរុបមក ក៏មានចំណុចជាច្រើនផងដែរ ប៉ុន្តែ ចូរយើងប្រកបគ្នាអំពីចំណុចទីមួយជាមុនសិន។

ក. ចូលចិត្តបំភ្លៃការពិត និងនិយាយកុហក

ចំណុចទីមួយ គឺអំពីអស់អ្នកដែលចូលចិត្តបំភ្លៃការពិត និងនិយាយកុហក។ អ្នកប្រាកដជាសុទ្ធតែធ្លាប់ឃើញមនុស្សប្រភេទនេះញឹកញាប់ហើយ។ តើការបង្ហាញ ចេញចម្បងនៃការចូលចិត្តបំភ្លៃការពិត និងនិយាយកុហកគឺជាអ្វី? គឺការនិយាយស្ដីដោយគ្មានគោលការណ៍ តែងតែបង្កជម្លោះដោយមានចេតនា និងគោលបំណង ដែលបណ្ដាលឱ្យមានលទ្ធផលអវិជ្ជមាន។ ច្បាស់ណាស់ មនុស្សបែបនេះមានបញ្ហាធ្ងន់ធ្ងរជាមួយនឹងការនិយាយស្ដីរបស់ពួកគេ ដែលមានឫសគល់មកពីនិស្ស័យអាក្រក់ និងការខ្វះភាពជាមនុស្ស ដែលនាំឱ្យពួកគេចូលចិត្តបំភ្លៃការពិត និងនិយាយកុហក។ បើមើលទៅលើអត្ថន័យនៃពាក្យនេះវិញ «ការបំភ្លៃការពិត និងការនិយាយកុហក» មានន័យថា ជារឿយៗអះអាងថាអ្វីដែលជាការពិត គឺជាការកុហក ហើយអ្វីដែលជាការកុហកគឺជាការពិត។ វាគឺអំពីការបំប្លែងសទៅជាខ្មៅ ថែមទាំងបន្ថែមព័ត៌មានមិនពិតទៅលើការពិត ចោទប្រកាន់ដោយគ្មានមូលដ្ឋាន ធ្វើការវិនិច្ឆ័យដោយគ្មានមូលដ្ឋាន និងនិយាយអ្វីតាមតែខ្លួនចង់។ មនុស្សបែបនេះមិនដែលនិយាយរឿងរ៉ាវក្នុងផ្លូវវិជ្ជមានឡើយ អ្វីដែលពួកគេនិយាយមិនជួយស្អាងមនុស្សទេ ហើយក៏គ្មានប្រយោជន៍ ឬជួយដល់មនុស្សទាល់តែសោះ។ ក្នុងអំឡុងពេលប្រាស្រ័យទាក់ទង សេពគប់ និងទំនាក់ទំនងជាមួយពួកគេ ការស្ដាប់ពួកគេនិយាយជារឿយៗធ្វើឱ្យចិត្តរបស់មនុស្សធ្លាក់ទៅក្នុងភាពងងឹត និងភាពល្អក់កករ ថែមទាំងធ្វើឱ្យពួកគេបាត់បង់សេចក្ដីជំនឿក្នុងការជឿរបស់ពួកគេ រហូតដល់ពួកគេគ្មានទំនោរចង់ជឿលើព្រះជាម្ចាស់ ហើយមិនអាចធ្វើឱ្យចិត្តរបស់ពួកគេស្ងប់ក្នុងអំឡុងពេលប្រណិប័តន៍ខាងវិញ្ញាណ និងការជួបជុំឡើយ។ ពួកគេជារឿយៗមានចិត្ត និងវិញ្ញាណមិនស្ងប់ដោយសារការអះអាងអំពីអ្វីដែលត្រូវ និងខុស ព្រមទាំងការនិយាយចេចចូចដែលបុគ្គលបែបនេះផ្សព្វផ្សាយ ហើយចាប់ផ្ដើមមើលឃើញមនុស្សគ្រប់គ្នាក្នុងផ្លូវមិនល្អ និងមើលឃើញតែចំណុចខ្វះខាតរបស់អ្នកដទៃ។ ជារឿយៗ បន្ទាប់ពីបានឮការបំភ្លៃការពិត និងការនិយាយកុហក ការគិតប្រក្រតីរបស់មនុស្សត្រូវបានរំខាន ហើយសូម្បីតែទស្សនៈត្រឹមត្រូវរបស់ពួកគេលើបញ្ហានានាក៏ត្រូវបានរំខានដែរ ដែលធ្វើឱ្យពួកគេពិបាកក្នុងការស្គាល់អ្វីដែលត្រឹមត្រូវ និងអ្វីដែលមិនត្រឹមត្រូវ។ អ្នកដែលខ្វះការស្គាល់ ជារឿយៗត្រូវបានល្បួង និងធ្លាក់ចូលទៅក្នុងការល្បួង ដោយមិនទាំងដឹងខ្លួនផង ដោយសារតែរឿងខ្លះដែលអ្នកបំភ្លៃការពិត និងនិយាយកុហកបាននិយាយ។ ពួកគេគិតថា៖ «មនុស្សទាំងនោះមិនបានធ្វើបាបនរណាម្នាក់ទេ ពួកគេចូលរួមការជួបជុំជាប្រក្រតី ជួនកាលពួកគេថែមទាំងធ្វើទាន និងជួយអ្នកដទៃ ហើយមិនបានធ្វើអ្វីអាក្រក់ឡើយ»។ ទោះជាយ៉ាងណាក៏ដោយ ផលវិបាកនៃការប្រាស្រ័យទាក់ទងរបស់ពួកគេជាមួយបុគ្គលបែបនេះ ជារឿយៗគឺពួកគេជាប់ផុងក្នុងរឿងរ៉ាវខុសត្រូវ និងជាប់ផុងក្នុងការល្បួង ហើយពួកគេជាប់ផុងនៅកណ្ដាលនៃភាពជាប់ជំពាក់ ខាងមនោសញ្ចេតនារវាងមនុស្ស និងទំនាក់ទំនងរវាង បុគ្គលដែលមិនត្រឹមត្រូវ។ មនុស្សដែលបំភ្លៃការពិត និងនិយាយកុហកទាំងនេះ ជំនាញខាងរំខានដល់ទំនាក់ទំនងដ៏សមរម្យក្នុងចំណោមមនុស្ស និងបំផ្លាញការយល់ដឹងដ៏បរិសុទ្ធមួយចំនួននៅក្នុងចិត្តរបស់មនុស្ស។ តាមទស្សនៈរបស់ពួកគេ បុគ្គលណាក៏ដោយដែលមានទំនាក់ទំនងល្អ ហើយអាចគាំទ្រ និងជួយគ្នាទៅវិញទៅមក ក្លាយជាគោលដៅសម្រាប់ការវាយប្រហារ និងការវិនិច្ឆ័យជាសម្ងាត់របស់ពួកគេ។ ដូចគ្នានេះដែរ អ្នកណាដែលបំពេញភារកិច្ចរបស់ខ្លួនដោយមានភាពស្មោះត្រង់ខ្លះ និងលះបង់ខ្លួនខ្លះ ក៏ជាគោលដៅសម្រាប់ការវាយប្រហាររបស់ពួកគេផងដែរ។ មិនថារឿងអ្វីមួយប្រហែលជាល្អ ឬវិជ្ជមានយ៉ាងណានោះទេ ពួកគេរកវិធីដើម្បីបង្ខូចឈ្មោះវា។ ពួកគេធ្វើការរិះគន់បែបលាក់លៀម អំពីរឿងគ្រប់យ៉ាង បញ្ចេញមតិលើគ្រប់បញ្ហា និងប្រកាន់ខ្ជាប់នូវទស្សនៈផ្ទាល់ខ្លួនរបស់ពួកគេលើគ្រប់បញ្ហាទាំងអស់។ ទស្សនៈទាំងនេះមិនមែនជាទស្សនៈពិតប្រាកដទាល់តែសោះ ផ្ទុយទៅវិញ ពួកគេនិយាយរឿងមិនសមហេតុផល បំភាន់ការពិត និងនិយាយកុហក និងបំប្លែងសទៅជាខ្មៅ។ ដើម្បីសម្រេចបាននូវគោលដៅមួយ ឬសាបព្រោះការបែកបាក់រវាងមនុស្ស ឬបង្កាច់បង្ខូចបុគ្គលមួយចំនួន ពួកគេថែមទាំងឈានដល់ការប្រឌិតរឿងដោយចេតនា និងដោយផ្តេសផ្តាស ដោយបន្ថែមព័ត៌មានមិនពិតទៅលើការពិត និងចោទប្រកាន់ដោយគ្មានមូលដ្ឋាន បង្កើតរឿងពីគ្មានទៅជាមាន។ អ្នកដែលមិនដឹងការពិតស្ដាប់ពួកគេនិយាយ ហើយគិតថាការអះអាងរបស់ពួកគេហាក់ដូចជាសមហេតុផល ហើយមិនអាចជារឿងកុហកឡើយ ដូច្នេះហើយក៏ត្រូវបានបំភាន់។ មនុស្សប្រភេទនេះដែលចូលចិត្តបំភ្លៃការពិត និងនិយាយកុហក ធ្វើការរិះគន់បែបលាក់លៀមចំពោះរឿងវិជ្ជមានណាមួយ។ តើនេះដោយសារតែពួកគេមានស្មារតីយុត្តិធម៌មែនទេ? (ទេ) ពួកគេប្រឆាំង និងមិនគោរពអ្នកដែលសកម្មក្នុងការបំពេញភារកិច្ចរបស់ខ្លួន អ្នកដែលមានភាពស្មោះត្រង់ អ្នកដែលលះបង់ខ្លួនដោយភាពក្លៀវក្លា និងអ្នកដែលមានមនសិការ និងវិចារណញ្ញាណឡើយ។ ដូច្នេះ តើអ្វីជាមូលហេតុនៃការនិយាយផ្ដេសផ្ដាសរបស់បុគ្គលទាំងនេះ? តើឫសគល់ស្ថិតនៅឯណា? ហេតុអ្វីបានជាពួកគេតែងតែចូលចិត្តបំភ្លៃការពិត និងនិយាយកុហក? (ដោយសារតែភាពជាមនុស្សរបស់ពួកគេគឺអាក្រក់។) ត្រឹមត្រូវ វាគឺដោយសារតែភាពជាមនុស្សអាក្រក់។ ប្រសិនបើភាពជាមនុស្សរបស់ពួកគេល្អ ពួកគេនឹងមិនបំភ្លៃការពិត និងនិយាយកុហកឡើយ។ ការនិយាយគួរតែផ្អែកលើមនសិការ និងតម្រិះប្រកបដោយវិចារណញ្ញាណ គេមិនអាចនិយាយទ្រឹស្ដីវៀចវេរ និងសេចក្ដីបង្រៀនខុសឆ្គងគ្រប់ពេលនោះទេ។ ឫសគល់នៃការបំភ្លៃការពិត និងនិយាយកុហក គឺភាពជាមនុស្សអាក្រក់។ អ្វីក៏ដោយដែលមនុស្សបែបនេះនិយាយសុទ្ធតែមានជាតិជូរចត់។ និយាយឱ្យស្រាល ពួកគេកំពុងវិនិច្ឆ័យអ្នកដទៃ ប៉ុន្តែតាមពិត ពាក្យសម្ដីរបស់ពួកគេមានផ្ទុកនូវធាតុផ្សំនៃចេតនាព្យាបាទដើម្បីថ្កោលទោស និងដាក់បណ្ដាសា ព្រមទាំងមានតម្រុយនៃការញុះញង់ ការច្រណែន ការប្រឆាំង សម្អប់ និងថែមទាំងមានលក្ខណៈជាន់ពន្លិចមនុស្សនៅពេលដែលពួកគេកំពុងធ្លាក់ចុះទៀតផង។ សរុបមក ទាំងនេះគឺជាលក្ខណៈចម្បងនៃការបំភ្លៃការពិត និងការនិយាយកុហករបស់ពួកគេ។ ក្រៅពីលក្ខណៈទាំងនេះ បុគ្គលបែបនេះមានលក្ខណៈរួមមួយទៀត៖ ពួកគេមិនចូលចិត្ត អ្នកដែលមានអ្វីដែលពួកគេខ្វះខាត ហើយសើចចំអកឱ្យអ្នកដែលខ្វះខាតអ្វីដែលពួកគេមាន។ តើភាពជាមនុស្សរបស់ពួកគេល្អដែរឬទេ? (ទេ) បុគ្គលប្រភេទនេះ ដែលមិនចូលចិត្តអ្នកដែលមានអ្វីដែលពួកគេខ្វះខាត ហើយសើចចំអកឱ្យអ្នកដែលខ្វះខាតអ្វីដែលពួកគេមាន មានអារម្មណ៍ច្រណែននឹងអ្នកណាដែលល្អជាងពួកគេ ហើយនិយាយអាក្រក់ពីពួកគេនៅពីក្រោយខ្នង ធ្វើការវិនិច្ឆ័យ និងថ្កោលទោសពួកគេ ចំណែកឯប្រសិនបើមាននរណាម្នាក់អន់ជាងពួកគេ ពួកគេសើចចំអកឱ្យអ្នកនោះ ដោយត្រៀមខ្លួនជាស្រេចដើម្បីចំអក ដៀមដាម និងមើលងាយបុគ្គលនោះ។ ពួកគេមិនអាចយល់ដឹងពីរឿងណាមួយបានត្រឹមត្រូវ ឬដោះស្រាយវាដោយផ្អែកលើសីលធម៌មនុស្សជាមូលដ្ឋានបំផុតនោះទេ។ ពួកគេមិនចាំបាច់ជូនពរនរណាម្នាក់ឡើយ ហើយក៏មិនចាំបាច់ជូនពរឱ្យនរណាម្នាក់បានសុខ ឬជូនពរឱ្យអ្វីៗដំណើរការទៅតាមអ្វីដែលពួកគេចង់បាន ឬជូនពរឱ្យពួកគេដើរលើផ្លូវត្រូវនោះដែរ ប៉ុន្តែយ៉ាងហោចណាស់ ពួកគេគួរតែវាយតម្លៃអ្នកដទៃឱ្យបានត្រឹមត្រូវដោយមិនមានគំនិតអាក្រក់ណាមួយឡើយពោលគឺសូម្បីតែរឿងនេះ ក៏ពួកគេធ្វើមិនបានដែរ។ តើអ្វីជាមូលហេតុនៅពីក្រោយការបំភ្លៃការពិត និងការនិយាយកុហករបស់ពួកគេ? ច្បាស់ណាស់ តាមរយៈការនិយាយស្ដីរបស់ពួកគេ និងតាមរយៈអាកប្បកិរិយារបស់ពួកគេចំពោះអ្នកដទៃ ព្រមទាំងតាមរយៈអ្វីដែលពួកគេគិត និងរបៀបដែលពួកគេប្រព្រឹត្តចំពោះអ្នកដទៃនៅក្នុងជម្រៅចិត្តរបស់ពួកគេ វាបង្ហាញយ៉ាងច្បាស់ថា ភាពជាមនុស្សរបស់មនុស្សប្រភេទនេះគឺព្យាបាទ។ ទោះបីជាមនុស្សប្រភេទនេះគ្រាន់តែប្រើមាត់របស់ពួកគេដើម្បីបំភ្លៃការពិត និងនិយាយកុហកក៏ដោយ ក៏នៅពីក្រោយសកម្មភាពទាំងនេះមានសមិទ្ធផល និងគោលដៅដែលពួកគេចង់សម្រេចបាន ព្រមទាំងទស្សនៈ និងអាកប្បកិរិយាពិតប្រាកដរបស់ពួកគេចំពោះមនុស្ស និងរឿងរ៉ាវនានា នៅក្នុងជម្រៅចិត្តរបស់ពួកគេផងដែរ។ ដោយទុកមួយឡែកសិនថាតើអ្នកដែលចូលចិត្តបំភ្លៃការពិត និងនិយាយកុហកយល់ដឹងពីសេចក្ដីពិតបានល្អដែរឬទេ ហើយថាតើពួកគេជាមនុស្សដែលស្រឡាញ់សេចក្ដីពិតដែរឬទេ ដោយផ្អែកលើលក្ខណៈនៃភាពជាមនុស្សរបស់ពួកគេនេះដែលជាការចូលចិត្តបំភ្លៃការពិត និងនិយាយកុហកតើពួកគេអាចមានឥទ្ធិពលល្អ ឬវិជ្ជមានណាមួយលើបងប្អូនប្រុសស្រីនៅក្នុងពួកជំនុំដែរឬទេ? (ទេ) មិនមានដាច់ខាត!

ចូរយើងមើលឧទាហរណ៍ជាក់លាក់មួយចំនួន ដើម្បីមើលថាតើអ្នកដែលបំភ្លៃការពិត និងនិយាយកុហក មានការបង្ហាញ ចេញអ្វីខ្លះ។ ជាឧទាហរណ៍ ឧបមាថាមានបងស្រីម្នាក់ដែលគ្រួសាររបស់គាត់មានទ្រព្យសម្បត្តិស្ដុកស្ដម្ភណាស់ ប៉ុន្តែដើម្បីជាប្រយោជន៍ដល់ការផ្សាយដំណឹងល្អ និងការធ្វើបន្ទាល់ថ្វាយព្រះជាម្ចាស់ គាត់បានលះបង់ការសោយសុខខាងសាច់ឈាម ហើយចាកចេញពីផ្ទះដើម្បីបំពេញភារកិច្ចរបស់គាត់។ ចូរប្រាប់ខ្ញុំមើល៍ តើមនុស្សធម្មតានឹងមើលឃើញស្ថានភាពនេះយ៉ាងដូចម្ដេច? តើពួកគេមិនកោតសរសើរ និងច្រណែនគាត់ទេឬអី? យ៉ាងហោចណាស់ ពួកគេនឹងគិតថា បងស្រីនេះគួរឱ្យសរសើរ និងស័ក្តិសមនឹងយកតម្រាប់តាម ដែលអាចលះបង់ការសោយសុខខាងសាច់ឈាមដើម្បីបំពេញភារកិច្ចរបស់គាត់។ ប៉ុន្តែ តើអ្នកដែលចូលចិត្តបំភ្លៃការពិត និងនិយាយកុហក បញ្ចេញមតិលើគាត់យ៉ាងដូចម្ដេច? ពួកគេនិយាយថា៖ «គាត់បោះបង់ជីវិតជាអ្នកមាន ដើម្បីចេញទៅផ្សាយដំណឹងល្អពេញមួយថ្ងៃ។ ប្រសិនបើគាត់នៅតែបន្តបែបនេះ នោះមិនយូរមិនឆាប់ ប្ដីរបស់គាត់នឹងបណ្ដេញគាត់ចេញមិនខាន! តើការជឿលើព្រះ មិនមែនសុទ្ធតែដើម្បីទទួលបានពរជ័យ និងការសោយសុខទេឬអី? មើលគាត់ចុះ មានពរជ័យហើយតែមិនចេះសោយសុខ បែរជាលះបង់គ្រួសារ និងអាជីពរបស់ខ្លួន ដើម្បីបំពេញភារកិច្ចអស់ពីចិត្តទៅវិញ តើនេះមិនមែនជាភាពល្ងង់ខ្លៅទេឬអី? ប្រសិនបើគ្រួសាររបស់ខ្ញុំមានទ្រព្យសម្បត្តិស្ដុកស្ដម្ភបែបនេះ ខ្ញុំនឹងគ្រាន់តែសម្ងំសោយសុខនៅផ្ទះប៉ុណ្ណោះ»។ ចូរប្រាប់ខ្ញុំមើល៍ តើមានពាក្យមួយម៉ាត់ណាដែលស្របតាមភាពជាមនុស្ស ដែលជួួយស្អាង អ្នកដទៃដែរឬទេ? (ទេ) អ្នកដែលមានការស្គាល់ខ្លះ ពេលឮដូច្នេះ នឹងគិតថា៖ «តើនេះមិនមែនជាការបំភ្លៃការពិតទេឬអី? វាជារឿងវិជ្ជមានពីធម្មជាតិទៅហើយ សម្រាប់អ្នកជឿម្នាក់ក្នុងការលះបង់អ្វីៗគ្រប់យ៉ាង ដើម្បីលះបង់ខ្លួនដើម្បីព្រះជាម្ចាស់ និងមិនដេញតាមការសោយសុខខាងសម្ភារៈ ប៉ុន្តែពួកគេបែរជាថ្កោលទោសរឿងនេះទៅវិញ»។ ប្រសិនបើអ្នកដែលគ្មានការស្គាល់ឮដូច្នេះ ពួកគេនឹងត្រូវបានបំភាន់ និងរំខាន។ ភាពខ្នះខ្នែងរបស់ពួកគេក្នុងការជឿលើព្រះជាម្ចាស់ និងភាពខ្នះខ្នែងរបស់ពួកគេក្នុងការលះបង់អ្វីៗ និងលះបង់ខ្លួនដើម្បីបំពេញភារកិច្ចរបស់ពួកគេ នឹងត្រូវធ្លាក់ចុះយ៉ាងខ្លាំងភ្លាមៗមិនខាន។ ទោះបីជាពាក្យសម្ដីរបស់អ្នកដែលចូលចិត្តបំភ្លៃការពិត និងនិយាយកុហកមានតិចតួចក៏ដោយ ក៏ផលប៉ះពាល់អវិជ្ជមានដែលពាក្យសម្តីទាំងនោះមានលើអ្នកដទៃគឺធំខ្លាំងណាស់ ដែលល្មមនឹងធ្វើឱ្យនរណាម្នាក់មានអារម្មណ៍អវិជ្ជមានមួយរយៈ និងមិនអាចងើបឡើងវិញបាន។ តើមិនដូច្នេះទេឬអី? (ដូច្នេះមែនហើយ) គ្រាន់តែពាក្យសម្ដីដែលហាក់ដូចជាសមទំនងពីរបីម៉ាត់ អាចបំពុលមនុស្សមួយចំនួននៅពេលដែលពួកគេបានឮ។ តើនេះបញ្ជាក់យ៉ាងណាអំពីភាពជាមនុស្សរបស់អ្នកដែលអាចនិយាយពាក្យសម្ដីពិសពុលបែបនេះ? (គឺអាក្រក់។) តើមានពាក្យមួយម៉ាត់ណាក្នុងចំណោមពាក្យសម្ដីរបស់ពួកគេ ដែលអាចបង្កើនសេចក្ដីជំនឿរបស់នរណាម្នាក់ បន្ទាប់ពីបានឮពាក្យទាំងនោះដែរឬទេ? (ទេ) តើពាក្យសម្ដីទាំងនេះជាអ្វីទៅ? និយាយជារួម ទាំងនេះសុទ្ធតែជាពាក្យសម្ដីរបស់អ្នកមិនជឿ។ គ្មានពាក្យមួយម៉ាត់ណាដែលគួរត្រូវបាននិយាយដោយអ្នកដែលដើរតាមព្រះជាម្ចាស់ឡើយ។ និយាយឱ្យកាន់តែជាក់លាក់ គ្មានពាក្យមួយម៉ាត់ណាដែលនិយាយដោយមនុស្សទាំងនេះ ឆ្លុះបញ្ចាំងពីភាពជាមនុស្សណាមួយឡើយ។ តើការខ្វះភាពជាមនុស្សមានន័យដូចម្ដេច? វាមានន័យថាសូម្បីតែសីលធម៌ក៏គ្មានផង។ តើការខ្វះសីលធម៌មានន័យដូចម្ដេច? បងស្រីមានលក្ខខណ្ឌរស់នៅល្អ និងមានគ្រួសារដ៏ស្ដុកស្ដម្ភ តើអាកប្បកិរិយារបស់មនុស្សទាំងនេះយ៉ាងម៉េចដែរ? តើវាគ្រាន់តែជាការចង់បានដូចគាត់ បន្ទាប់មកជូនពរ ហើយក៏ហើយទៅមែនទេ? (ទេ) ដូច្នេះ តើអាកប្បកិរិយារបស់ពួកគេគឺជាអ្វី? គឺការច្រណែន ការក្ដៅក្រហាយ ការអាក់អន់ចិត្ត និងការលាក់ទុកសេចក្ដីរអ៊ូរទាំនៅក្នុងចិត្តរបស់ពួកគេ៖ «តើគាត់ស័ក្តិសមនឹងមានលុយច្រើនយ៉ាងនេះដែរឬទេ? ហេតុអ្វីបានជាខ្ញុំមិនមានលុយច្រើនយ៉ាងនេះ? ហេតុអ្វីបានជាព្រះប្រទានពរដល់គាត់ តែមិនប្រទានពរដល់ខ្ញុំ?» បងស្រីមានទ្រព្យសម្បត្តិស្ដុកស្ដម្ភ និងរុងរឿង ដូច្នេះពួកគេមានអារម្មណ៍ច្រណែន និងស្អប់ ដោយគ្មានពាក្យកោតសរសើរ ឬការជូនពរដោយស្មោះសូម្បីតែមួយម៉ាត់។ នេះបង្ហាញពីការខ្វះខាតទាំងស្រុង សូម្បីតែសីលធម៌ជាមូលដ្ឋានបំផុត។ បងស្រីមានទ្រព្យសម្បត្តិស្ដុកស្ដម្ភ ដូច្នេះពួកគេលាក់ទុកគំនុំស្អប់ ស្ទើរតែដល់កម្រិតព្យាយាមប្លន់ ឬបោកប្រាស់យកទ្រព្យសម្បត្តិរបស់គាត់ទៅហើយ។ លើសពីនេះទៅទៀត បងស្រីនេះកំពុងរស់នៅក្នុងគ្រួសារដ៏ស្ដុកស្ដម្ភមួយ ប៉ុន្តែគាត់អាចលះបង់លក្ខខណ្ឌរស់នៅដ៏ល្អ និងភាពសុខស្រួលខាងសម្ភារៈ ដើម្បីចេញទៅបំពេញភារកិច្ចរបស់គាត់។ សម្រាប់អ្នកជឿលើព្រះជាម្ចាស់ម្នាក់ នេះគឺជារឿងដែលស័ក្តិសមនឹងទទួលបានការអបអរសាទរ វាស័ក្តិសមនឹងទទួលបានការកោតសរសើរ និងការចង់បានដូចគាត់។ មនុស្សគួរតែជូនពរគាត់ ហើយព្យាយាមចូលទៅជិតគាត់ និងយកតម្រាប់តាមគាត់។ ប៉ុន្តែ តើមនុស្សដែលចូលចិត្តបំភ្លៃការពិត និងនិយាយកុហកទាំងនេះ មានពាក្យសម្ដីបែបនេះដើម្បីនិយាយដែរឬទេ? (ទេ) តើពួកគេនិយាយយ៉ាងដូចម្ដេច? រាល់ពាក្យសម្ដីនីមួយៗសុទ្ធតែពោរពេញដោយពាក្យទ្រគោះបោះបោក និងបង្កប់នូវសេចក្តីស្អប់។ ហេតុអ្វីបានជាពួកគេអាចនិយាយបែបនេះបាន? គឺដោយសារតែពួកគេមិនស្កប់ស្កល់ និងមិនពេញចិត្តនឹងស្ថានភាពផ្ទាល់ខ្លួនរបស់ពួកគេ ដោយលាក់ទុកការអាក់អន់ចិត្ត ហើយដូច្នេះ ពួកគេក៏បញ្ចេញកំហឹងរបស់ពួកគេទៅលើបងស្រីដ៏ស្ដុកស្ដម្ភនេះ។ ក្នុងនាមជាអ្នកជឿលើព្រះជាម្ចាស់ម្នាក់ គេគួរតែឱ្យតម្លៃ កោតសរសើរ រៀនសូត្រជាពិសេសពី និងយកតម្រាប់តាមអ្នកដែលអាចបំពេញភារកិច្ចរបស់ខ្លួនដោយសកម្ម និងដេញតាមសេចក្ដីពិត។ ជំនួសឱ្យការរៀនសូត្រពីចំណុចខ្លាំងរបស់បងស្រី ដើម្បីប៉ះប៉ូវចំណុចខ្សោយរបស់ខ្លួន មនុស្សទាំងនេះបែរជាចំអកឱ្យគាត់ថាល្ងង់ខ្លៅ ហើយថែមទាំងសង្ឃឹមថាប្ដីរបស់គាត់នឹងលែងលះគាត់ទៀតផង ពួកគេកំពុងរង់ចាំមើលភាពវិនាសអន្តរាយរបស់គាត់។ ប្រសិនបើបងស្រីនោះពិតជាត្រូវបានប្ដីលែងលះមែន តើពួកគេនឹងមិនមានអារម្មណ៍ត្រេកអរទេឬអី? តើបំណងប្រាថ្នារបស់ពួកគេនឹងមិនបានសម្រេចទេឬអី? នេះឆ្លុះបញ្ចាំងពីអារម្មណ៍ពិតរបស់ពួកគេ ព្រមទាំងចេតនា និងគោលបំណងរបស់ពួកគេផងដែរ។ ពួកគេមិនជូនពរអ្នកដទៃឡើយ ការឃើញនរណាម្នាក់ដែលកំពុងមានបាន ឬដែលល្អជាងពួកគេ ធ្វើឱ្យពួកគេពោរពេញដោយការច្រណែន និងការអាក់អន់ចិត្ត។ មិនថាសេចក្ដីជំនឿលើព្រះជាម្ចាស់របស់អ្នកដទៃរឹងមាំប៉ុនណាក៏ដោយ ប្រសិនបើបុគ្គលនោះល្អជាងពួកគេ គឺពួកគេមិនសុខចិត្តឡើយ។ ពួកគេខ្វះភាពជាមនុស្សទាំងស្រុង ហើយមិនអាចនិយាយពាក្យនៃការជូនពរ ឬការជួយស្អាងសូម្បីតែមួយម៉ាត់។ ហេតុអ្វីបានជាពួកគេមិនអាចនិយាយពាក្យបែបនេះបាន? ពីព្រោះភាពជាមនុស្សរបស់ពួកគេគឺអាក្រក់ពេកហើយ! វាមិនមែនថាពួកគេមិនចង់និយាយ ឬថាពួកគេខ្វះពាក្យត្រឹមត្រូវនោះទេ ផ្ទុយទៅវិញ គឺដោយសារតែចិត្តរបស់ពួកគេពោរពេញដោយការច្រណែន ការអាក់អន់ចិត្ត និងការក្ដៅក្រហាយ ដែលធ្វើឱ្យពួកគេមិនអាចនិយាយពាក្យជូនពរបាន។ ដូច្នេះ តើការដែលចិត្តរបស់ពួកគេពោរពេញដោយរឿងពុករលួយបែបនេះ អាចបញ្ជាក់ថាភាពជាមនុស្សរបស់ពួកគេគឺព្យាបាទដែរឬទេ? (មែនហើយ) គឺអាចបញ្ជាក់បាន។ ដោយសារតែពួកគេបញ្ចេញឱ្យឃើញនូវនិស្ស័យពុករលួយបែបនេះ វាធ្វើឱ្យអ្នកដទៃងាយស្រួលក្នុងការស្គាល់ ហើយអ្នកដទៃអាចមើលធ្លុះដល់សារជាតិពុករលួយរបស់ពួកគេ។

នេះជាឧទាហរណ៍មួយទៀត។ មានបងស្រីម្នាក់ ដែលមុនពេលជឿលើព្រះជាម្ចាស់ តែងតែមានជម្លោះជាមួយប្រពន្ធរបស់បងប្អូនថ្លៃប្រុសរបស់គាត់។ ក្រោយមក អ្នកទាំងពីរក៏បានចាប់ផ្ដើមជឿលើព្រះជាម្ចាស់ ហើយតាមរយៈការហូប និងផឹកព្រះបន្ទូលរបស់ព្រះជាម្ចាស់ ពួកគេក៏បានយល់ពីសេចក្ដីពិតខ្លះៗ។ ពួកគេបានដឹងពីរបៀបដែលគេគួរប្រព្រឹត្តខ្លួន និងចុះសម្រុងជាមួយអ្នកដទៃ ហើយនៅពេលដែលសេចក្ដីពុករលួយរបស់ពួកគេត្រូវបានបញ្ចេញឱ្យឃើញ ពួកគេអាចបើកចំហចិត្តដាក់គ្នាទៅវិញទៅមក និងព្យាយាមស្គាល់ខ្លួនឯង ដែលធ្វើឱ្យទំនាក់ទំនងរបស់ពួកគេកាន់តែមានភាពចុះសម្រុងនឹងគ្នាឡើង។ មនុស្សមួយចំនួនស្ងើចសរសើរពួកគេ ហើយនិយាយថា៖ «មើលពួកគេចុះ មួយគ្រួសារជឿលើព្រះជាម្ចាស់ទាំងអស់គ្នា ហើយបងប្អូនថ្លៃស្រីទាំងនេះស្រឡាញ់គ្នាដូចជាបងប្អូនបង្កើតអីចឹង។ តើនេះមិនមែនដោយសារតែសេចក្ដីជំនឿរបស់ពួកគេលើព្រះជាម្ចាស់ទេឬអី? គ្រួសាររបស់អ្នកគ្មានជំនឿមិនអាចចុះសម្រុងនឹងគ្នាទាល់តែសោះ តែងតែឈ្លោះប្រកែក និងប្រជែងគ្នាទៅវិញទៅមក សូម្បីតែក្នុងចំណោមបងប្អូនបង្កើតដែលកើតចេញពីម្តាយតែមួយក្ដី។ អ្នកជឿគឺល្អជាងឆ្ងាយណាស់ សូម្បីតែបងប្អូនថ្លៃស្រីមិនមែនជាបងប្អូនបង្កើតក៏ដោយ ដរាបណាពួកគេជឿលើព្រះជាម្ចាស់ ដោយមានគោលដៅរួមដើម្បីដេញតាម ដើរលើផ្លូវតែមួយ និងមានភាសារួមគ្នា ពួកគេចុះសម្រុងគ្នាក្នុងវិញ្ញាណ ដែលជារឿងដ៏អស្ចារ្យណាស់!» នេះបង្ហាញថា អ្នកដែលជឿលើព្រះជាម្ចាស់យ៉ាងពិតប្រាកដគឺខុសពីអ្នកគ្មានជំនឿ។ មនុស្សដែលមកពីគ្រួសារផ្សេងៗគ្នាមកជួបជុំគ្នាដោយមានគោលដៅ និងការដេញតាមរួមគ្នា ហើយត្រូវរ៉ូវគ្នានៅក្នុងដំណាក់របស់ព្រះជាម្ចាស់ និងនៅចំពោះព្រះជាម្ចាស់។ គោលបំណងនៃការនិយាយបែបនេះគឺដើម្បីឱ្យមនុស្សដឹងថា នេះគឺជា លទ្ធផលនៃព្រះបន្ទូល និងកិច្ចការរបស់ព្រះជាម្ចាស់ ដែលជាព្រះគុណដែលត្រូវបានប្រទានដល់មនុស្សដោយព្រះជាម្ចាស់។ នេះគឺជារឿងដែលអ្នកគ្មានជំនឿមិនមាន និងមិនអាចសោយសុខបានឡើយ។ យ៉ាងហោចណាស់ បន្ទាប់ពីបានឮដូច្នេះ គេនឹងមានអារម្មណ៍ថា ការជឿលើព្រះជាម្ចាស់គឺជារឿងល្អ ហើយមានចំណាប់អារម្មណ៍ល្អចំពោះសេចក្ដីជំនឿលើព្រះជាម្ចាស់។ ប៉ុន្តែ សូមស្ដាប់នូវអ្វីដែលអ្នកចូលចិត្តបំភ្លៃការពិត និងនិយាយកុហក និយាយអំពីរឿងនេះចុះ៖ «ហឺ! អ្នកប្រហែលជាឃើញបងប្អូនថ្លៃស្រីទាំងនោះមើលទៅហាក់ដូចជាចុះសម្រុងនឹងគ្នានៅសំបកក្រៅ ហើយចុះសម្រុងគ្នាល្អក្នុងអំឡុងពេលជួបជុំ ប៉ុន្តែ តើពួកគេមិនមានការឈ្លោះប្រកែកគ្នាម្ដងម្កាលទេឬអី? អ្នកមិនដឹងទេ ពីមុនពួកគេធ្លាប់ឈ្លោះគ្នាយ៉ាងខ្លាំង!» អ្នកដទៃនិយាយថា៖ «ជម្លោះ និងការឈ្លោះប្រកែកគ្នារបស់ពួកគេកាលពីមុន គឺដោយសារតែពួកគេមិនជឿលើព្រះជាម្ចាស់ និងមិនយល់ពីសេចក្ដីពិត។ ឥឡូវនេះ ពួកគេចុះសម្រុងនឹងគ្នាយ៉ាងល្អអស្ចារ្យ! នេះគឺដោយសារតែឥឡូវនេះពួកគេទាំងពីរជឿលើព្រះជាម្ចាស់ យល់ពីសេចក្ដីពិតខ្លះៗ ហើយអាចបើកចំហចិត្តដាក់គ្នាទៅវិញទៅមកក្នុងការប្រកបគ្នា និងស្គាល់ពីសេចក្ដីពុករលួយរបស់ពួកគេផ្ទាល់ ព្រមទាំង បំពេញភារកិច្ចរបស់ពួកគេជាមួយគ្នាជារឿយៗ។ ទោះបីជានៅតែមានការថ្នាំងថ្នាក់គ្នាបន្តិចបន្តួចរវាងពួកគេក៏ដោយ ក៏ជាទូទៅពួកគេអាចទទួលស្គាល់កំហុសរបស់ខ្លួនចំពោះគ្នាទៅវិញទៅមក ហើយពិគ្រោះយោបល់គ្នាលើគ្រប់កិច្ចការដែលពួកគេធ្វើ។ នេះគឺជារឿងដែលគ្មានអ្នកគ្មានជំនឿណាម្នាក់អាចសម្រេចបានឡើយ សូម្បីតែជាមួយសាច់ញាតិបង្កើតរបស់ពួកគេក៏ដោយ»។ ប៉ុន្តែ អ្នកដែលបំភ្លៃការពិត និងនិយាយកុហកនិយាយថា៖ «តើគ្រួសារណាដែលមិនមានការឈ្លោះប្រកែកគ្នានោះ? កុំថាឡើយបងប្អូនថ្លៃស្រី សូម្បីតែបងប្អូនស្រីបង្កើតក៏ឈ្លោះគ្នាដែរ មែនទេ? ភាពចុះសម្រុងគ្នាដែលពួកគេមាននៅពេលនេះ គ្រាន់តែជាការសម្ដែងឱ្យអ្នកដទៃមើលប៉ុណ្ណោះ។ នៅពេលដែលឪពុកក្មេករបស់ពួកគេស្លាប់ ខ្ញុំមិនជឿថាពួកគេនឹងមិនដណ្ដើមកេរមរតកគ្នានោះទេ! តើការជឿលើព្រះមិនមែនគ្រាន់តែជាបំណងប្រាថ្នា ដែលជាការធ្វើឱ្យធូរស្បើយខាងវិញ្ញាណមួយប្រភេទទេឬអី? តើពួកគេពិតជាអាចបោះបង់ទ្រព្យសម្បត្តិដ៏ច្រើនសន្ធឹកសន្ធាប់ដោយសារតែរឿងនេះបានមែនឬ? គ្មានផ្លូវទេ!» តើមានពាក្យសម្ដីណាមួយនៅក្នុងពាក្យទាំងនេះ ដែលស្របនឹងការពិតដែរឬទេ? តើមានការជូនពរឱ្យមនុស្សបានសុខ ឬ ពាក្យពោលជូនពរណាមួយដែរឬទេ? (ទេ) តើមានអ្វីដែលសម្តែងចេញនូវមនោសញ្ចេតនាផ្ទាល់ខ្លួនថា ការជឿលើព្រះជាម្ចាស់ពិតជាល្អ បន្ទាប់ពីបានឃើញអ្នកដទៃសោយសុខនឹងព្រះគុណរបស់ព្រះជាម្ចាស់ដូចដែលខ្លួនពួកគេមានដែរឬទេ? (ទេ) តាមទស្សនៈរបស់អ្នកដែលបំភ្លៃការពិត និងនិយាយកុហក ការផ្លាស់ប្ដូរផ្ទាល់ខ្លួនទាំងនេះដែលកើតឡើងក្នុងចំណោមបងប្អូនប្រុសស្រី សុទ្ធតែជាការបោកប្រាស់។ ការទទួលបានសេចក្ដីពិត និងការផ្លាស់ប្ដូរនិស្ស័យដែលកើតចេញពីការជឿលើព្រះជាម្ចាស់ សុទ្ធតែជារឿងក្លែងក្លាយ។ ពួកគេមិនជឿថាព្រះជាម្ចាស់អាចបន្សុទ្ធមនុស្ស ថាព្រះជាម្ចាស់អាចផ្លាស់ប្ដូរមនុស្សបានឡើយ។ តាមរយៈពាក្យសម្ដីរបស់ពួកគេ គេមិនត្រឹមតែអាចមើលឃើញពីការវិនិច្ឆ័យតាមតែចិត្តឯង សេចក្តីស្អប់ និងការដាក់បណ្ដាសាមនុស្សរបស់ពួកគេប៉ុណ្ណោះទេ ប៉ុន្តែថែមទាំងការមិនជឿ និងការបដិសេធរបស់ពួកគេចំពោះលទ្ធផលដែលត្រូវបានសម្រេចដោយកិច្ចការ និងព្រះបន្ទូលរបស់ព្រះជាម្ចាស់មកលើមនុស្សទៀតផង។ បងប្អូនថ្លៃស្រីមានទំនាក់ទំនងល្អ ហើយបង្ហាញការអត់ឱន និងការអត់ធ្មត់ចំពោះគ្នាទៅវិញទៅមកនៅពេលពួកគេនៅជាមួយគ្នា គឺដោយសារតែសេចក្ដីជំនឿរបស់ពួកគេលើព្រះជាម្ចាស់។ អ្នកដែលចូលចិត្តបំភ្លៃការពិត និងនិយាយកុហកនេះ មានអារម្មណ៍មិនស្រួល និងមិនពេញចិត្តនៅក្នុងចិត្តរបស់ពួកគេ ដូច្នេះពួកគេព្យាយាមគ្រប់មធ្យោបាយដើម្បីសាបព្រោះការបែកបាក់រវាងបងប្អូនស្រីទាំងពីរ ដោយមានអារម្មណ៍សប្បាយចិត្តប្រសិនបើពួកគេអាចធ្វើឱ្យបងប្អូនថ្លៃស្រីទាំងនោះឈ្លោះគ្នា និងឈ្លោះប្រកែកគ្នានៅពេលជួបមុខគ្នា។ តើនេះជាអត្តចរិតប្រភេទណា? តើវាជាផ្នត់គំនិតប្រភេទណា? បើវិនិច្ឆ័យតាមផ្នត់គំនិតរបស់ពួកគេ តើនេះមិនរាងចម្លែកខុសប្រក្រតីបន្តិចទេឬអី? (មែនហើយ) បើនិយាយពីអត្តចរិត របស់ពួកគេវិញ តើវាមិនគួរឱ្យស្អប់ខ្ពើមទេឬអី? (មែនហើយ) ប៉ុន្តែ មនុស្សប្រភេទនេះនៅតែចូលរួមក្នុងជីវិតពួកជំនុំ ហើយក្នុងចំណោមអ្នកដែលបំពេញភារកិច្ចរបស់ខ្លួន ក៏មិនខ្វះមនុស្សដូចពួកគេដែរ។ មនុស្សទាំងនេះជាទូទៅត្រូវបានគេហៅថាមាន «អណ្តាតពិសពុល»។ តាមពិតទៅ វាមិនមែនគ្រាន់តែអណ្តាតរបស់ពួកគេពិសពុលនោះទេ ពិភពខាងក្នុងរបស់ពួកគេគឺងងឹត និងពោរពេញដោយពិសពុលខ្លាំងណាស់! មិនថាបងប្អូនប្រុសស្រីអាចចែករំលែកទីបន្ទាល់តាមរយៈបទពិសោធដ៏ល្អយ៉ាងណានោះទេ នៅក្នុងក្រសែភ្នែករបស់ពួកគេ ទាំងនេះសុទ្ធតែជារឿងប្រឌិត និងការស្រមើស្រមៃ ហើយគ្មានអ្វីពិសេសអំពីវាឡើយ។ មិនថាព្រះជាម្ចាស់ធ្វើកិច្ចការនៃការជំនុំជម្រះ និងការវាយផ្ចាលលើនរណាម្នាក់ ដែលនាំឱ្យទទួលបានផលប្រយោជន៍យ៉ាងធំធេង រហូតដល់ពួកគេអាចក្រោកឈរឡើង ហើយចែករំលែកបទពិសោធរបស់ពួកគេ និងធ្វើបន្ទាល់ថ្វាយព្រះជាម្ចាស់យ៉ាងណាក៏ដោយគឺនៅក្នុងជម្រៅចិត្ត បុគ្គលទាំងនេះមើលងាយរឿងនេះ ដោយគិតថា៖ «តើមានអ្វីអស្ចារ្យទៅ? បន្ទាប់ពីបានស្ដាប់សេចក្ដីអធិប្បាយជាច្រើនមក តើនរណាដែលថាមិនមានការយល់ដឹងខ្លះនោះ? អ្នកគ្រាន់តែសរសេរអត្ថបទទីបន្ទាល់តាមរយៈបទពិសោធមួយ ហើយអ្នកក៏ស្កប់ស្កល់ ដោយចាត់ទុកខ្លួនឯងជាអ្នកមានជ័យជម្នះឬ? ខ្ញុំចង់ចាំមើលថាតើអ្នកនៅតែត្អូញត្អែរអំពីព្រះដែរឬទេ នៅពេលដែលរឿងរ៉ាវមិនដំណើរការល្អនៅថ្ងៃអនាគត។ ប្រសិនបើព្រះយកកូនរបស់អ្នកទៅ ខ្ញុំចង់ចាំមើលថាតើអ្នកយំដែរឬទេ ហើយថាតើអ្នកនៅតែអាចជឿលើព្រះបានដែរឬទេនៅពេលនោះ!» តើអ្នករាល់គ្នាគិតថាចិត្តរបស់ពួកគេពោរពេញទៅដោយអ្វីខ្លះ? តើវាមិនមែនជាបំណងប្រាថ្នា ដែលចង់ឱ្យពិភពលោកទាំងមូលមានភាពវឹកវរ និងជាការភ័យខ្លាចក្រែងមនុស្សដើរលើផ្លូវត្រូវទេឬអី? សរុបមក មិនថាមានរឿងអ្វីកើតឡើងនៅក្នុងគ្រួសាររបស់នរណាម្នាក់ឡើយ ពួកគេត្រូវតែបញ្ចេញមតិខ្លះៗអំពីរឿងនោះ ប៉ុន្តែមិនថាពួកគេនិយាយអ្វីនោះទេ មនុស្សទាំងនេះសុទ្ធតែមានលក្ខណៈមួយ គឺពួកគេសង្ឃឹមថាមិនមាននរណាម្នាក់បានសុខឡើយ ពោលគឺពួកគេនិយាយពីមនុស្សគ្រប់គ្នាហាក់ដូចជាអ្នកទាំងនោះគ្មានចំណុចល្អទាល់តែសោះ។ ពួកគេសប្បាយចិត្តក្នុងការនិយាយពីអ្នកដទៃដូចជាសំរាម ហើយពួកគេតែងតែត្រេកអរពេលឃើញគេជួបទុក្ខជានិច្ច។ ប្រសិនបើនរណាម្នាក់មានគ្រួសារដ៏ស្ដុកស្ដម្ភ ពួកគេកើតក្ដីច្រណែន ខឹងសម្បា និងស្អប់ខ្ពើម ដោយរអ៊ូរទាំឥតឈប់នៅក្នុងចិត្តរបស់ពួកគេ ហើយប្រាថ្នាចង់ឱ្យព្រះជាម្ចាស់ដកហូតទ្រព្យសម្បត្តិ និងព្រះគុណដែលបុគ្គលនោះសោយសុខ ហើយប្រទានវាមកឱ្យពួកគេវិញ។ ការរអ៊ូរទាំដែលបុគ្គលទាំងនេះនិយាយនៅពីក្រោយខ្នងមនុស្ស គឺពិបាកនឹងស្ដាប់ណាស់។ តើពួកគេមានលក្ខណៈដូចជាអ្នកជឿលើព្រះជាម្ចាស់ត្រង់ណាខ្លះទៅ? ជាការពិតណាស់ មនុស្សប្រភេទនេះក៏ពូកែខាងបន្លំខ្លួនផងដែរ។ មិនថាចិត្តរបស់ពួកគេមានភាពព្យាបាទ ឬងងឹតយ៉ាងណានោះទេ នៅក្នុងវត្តមានរបស់បងប្អូនប្រុសស្រីក្នុងអំឡុងពេលជួបជុំ ពួកគេក៏នឹងប្រកបគ្នាពីការយល់ដឹង និងការយល់ឃើញរបស់ពួកគេដែរ ដោយនិយាយគោលលទ្ធិធំដុំដើម្បីបន្លំខ្លួន បង្កើតរូបភាពដ៏ «រុងរឿង» និងល្អសម្រាប់ខ្លួនឯង។ ប៉ុន្តែ នៅពីក្រោយខ្នង ពួកគេមិននិយាយ ឬប្រព្រឹត្តដូចជាមនុស្សឡើយ។ មនុស្សភាគច្រើន ប្រសិនបើពួកគេមិនធ្លាប់ប្រាស្រ័យទាក់ទងជាមួយបុគ្គលទាំងនេះ ហើយមិនដឹងពីការបង្ហាញចេញពិតប្រាកដរបស់ពួកគេ ឬអ្វីដែលស្ថិតនៅក្នុងជម្រៅចិត្តរបស់ពួកគេ ដោយគ្រាន់តែបានឮពួកគេនិយាយបានត្រឹមត្រូវក្នុងអំឡុងពេលជួបជុំ នោះពួកគេនឹងមិនបានរកឃើញថាភាពជាមនុស្សរបស់ពួកគេថោកទាប ឬកាចសាហាវប៉ុនណា ឬចរិតលក្ខណៈរបស់ពួកគេអន់ថយប៉ុនណានោះទេ ប៉ុន្តែថែមទាំងបែរជាគិតល្អពីពួកគេទៀតផង។ លុះត្រាតែចំណាយពេលជាមួយពួកគេកាន់តែច្រើន ហើយយល់ពីសកម្មភាព និងឥរិយាបថ របស់ពួកគេនៅក្នុងជីវិតនៅពីក្រោយខ្នង ទើបមនុស្សចាប់ផ្ដើមមានការស្គាល់ពីពួកគេបន្តិចម្ដងៗ ហើយមានអារម្មណ៍ខ្ពើមរអើម។ ហេតុដូច្នេះហើយ ការស្គាល់ពី នរណាម្នាក់មិនគួរផ្អែកតែលើពាក្យសម្ដីពីរោះៗដែលពួកគេនិយាយក្នុងអំឡុងពេលជួបជុំនោះទេ គេក៏ត្រូវតែសង្កេតមើលសកម្មភាព និងពាក្យសម្ដីរបស់ពួកគេនៅក្នុងជីវិតនៅពីក្រោយខ្នងផងដែរ ដើម្បីមើលធ្លុះដល់សារជាតិ និងមុខមាត់ពិតរបស់ពួកគេ។

ក្រៅពីមិននិយាយស្ដីដូចជាមនុស្ស ប្រភេទមនុស្សដែលចូលចិត្តបំភ្លៃការពិត និងនិយាយកុហក មានលក្ខណៈមួយទៀត៖ ពួកគេចង់បញ្ចេញមតិលើមនុស្សគ្រប់គ្នា និងរឿងគ្រប់យ៉ាង សូម្បីតែអ្នកដែលពួកគេមិនស្គាល់ច្បាស់ ឬមិនធ្លាប់ប្រាស្រ័យទាក់ទងជាមួយក៏ដោយ ហើយមិនលើកលែងសូម្បីតែរឿងតូចតាចបំផុតនៅក្នុងជីវិតរបស់អ្នកដទៃឡើយ។ លទ្ធផលនៃការបញ្ចេញមតិរបស់ពួកគេ គឺថាមិនថារឿងអ្វីមួយមានភាពវិជ្ជមានយ៉ាងណានោះទេ ពាក្យសម្ដីរបស់ពួកគេបំភ្លៃវាឱ្យទៅជារឿងអវិជ្ជមាន។ មិនថារឿងអ្វីមួយត្រឹមត្រូវយ៉ាងណានោះទេ វាត្រូវបានបំភ្លៃទៅជារឿងអវិជ្ជមាននៅពេលដែលវាឆ្លងកាត់បបូរ មាត់ដ៏ថោកទាបរបស់ពួកគេ។ រឿងនេះធ្វើឱ្យពួកគេសប្បាយចិត្ត ធ្វើឱ្យពួកគេហូបបាន និងគេងលក់ស្រួល។ ចូរប្រាប់ខ្ញុំមើល៍ តើនេះជាភាវៈប្រភេទណាទៅ? ជាឧទាហរណ៍ ប្រសិនបើបងប្អូនប្រុសស្រីមួយចំនួនមានចំណូលល្អនៅឆ្នាំនេះ ហើយមានជីវភាពធូរធារជាងមុន ដោយថ្វាយច្រើនជាងមុនបន្តិច លើសពីមួយភាគដប់ ពួកគេកើតក្ដីច្រណែន ហើយនិយាយថា៖ «ហេតុអ្វីបានជាអ្នកថ្វាយច្រើនយ៉ាងនេះនៅឆ្នាំនេះ? ការដែលព្រះ កំណត់ថាតើបុគ្គលម្នាក់ល្អ ឬអាក្រក់ គឺមិនផ្អែកលើចំនួនដែលអ្នកថ្វាយនោះទេ។ តើភាពខ្នះខ្នែងរបស់អ្នកមានប្រយោជន៍អ្វីទៅ? ដំណាក់របស់ព្រះមិនខ្វះលុយឡើយ»។ ពាក្យសម្ដីមិនគាប់ត្រចៀកចេញមកម្ដងទៀតហើយ មែនទេ? មិនថាអ្នកណាធ្វើរឿងត្រឹមត្រូវ ឬរឿងដែលស្របតាមសេចក្ដីពិតនោះទេ ពួកគេយល់ថាវាជារឿងគួរឱ្យជំទាស់ ហើយមានអារម្មណ៍ខ្ពើមរអើមយ៉ាងខ្លាំងនៅក្នុងចិត្ត។ ពួកគេព្យាយាមគ្រប់មធ្យោបាយដើម្បីចាប់កំហុសអ្នក ស្វែងរកលេសដើម្បីវាយប្រហារ ចោទប្រកាន់ និងថ្កោលទោសអ្នក រហូតទាល់តែពួកគេបានវាយបំបាក់អ្នក និងកម្ចាត់ភាពវិជ្ជមានចេញពីអ្នក ដោយទុកឱ្យអ្នកមានភាពច្របូកច្របល់យ៉ាងខ្លាំង ហើយមិនអាចបែងចែក ថាអ្វីដែលត្រឹមត្រូវ និងអ្វីដែលមិនត្រឹមត្រូវ។ បន្ទាប់មក ពួកគេសើចសប្បាយ ដោយចំអកឱ្យអ្នកនៅក្នុងចិត្ត ហើយនិយាយទៅកាន់ខ្លួនឯងថា៖ «អ្នកមានសមត្ថភាពត្រឹមតែប៉ុណ្ណឹងសោះ ហើយអ្នកនៅតែនិយាយអំពីទីបន្ទាល់តាមរយៈបទពិសោធទៀត!» នេះគឺជាអារក្សដែលបង្ហាញពីមុខមាត់ពិតរបស់វា តើមិនអីចឹងទេឬ? តើនេះមិនមែនជាពាក្យសម្ដីរបស់អ្នកបម្រើសាតាំង ជាអាទទឹងនឹងព្រះគ្រីស្ទទេឬអី? (មែនហើយ) ខ្ញុំកាន់តែនិយាយអំពីមនុស្សប្រភេទនេះ ខ្ញុំកាន់តែមានអារម្មណ៍ខឹង និងខ្ពើមរអើមឡើង។ តើអ្នករាល់គ្នាធ្លាប់ជួបប្រទះបុគ្គលបែបនេះដែរឬទេ? មិនថារូបរាង ឬទម្រង់មុខរបស់ពួកគេយ៉ាងណានោះទេ នៅពេលណាដែលពួកគេរៀបនឹងបំភ្លៃការពិត និងនិយាយកុហក ទឹកមុខរបស់ពួកគេប្រែជាចម្លែក៖ បបូរមាត់កោងវៀច ភ្នែកស្រលៀង លែងសម្លឹងមើលអ្នកដទៃចំៗ ហើយទម្រង់មុខរបស់មនុស្សមួយចំនួនថែមទាំងហាក់ដូចជាខុសប្រក្រតីទៀតផង។ នេះគឺជាសញ្ញាមួយដែលត្រូវបានបញ្ជូនមកកាន់អ្នក ដោយប្រាប់អ្នកថាពួកគេរៀបនឹងនិយាយស្ដីមិនដូចជាមនុស្សឡើយ។ ដូច្នេះ តើអ្នកត្រូវធ្វើដូចម្ដេច? តើអ្នកទទួលយកសញ្ញានេះ ឬរារាំងវា? (រារាំងវា។) អ្នកត្រូវតែដកខ្លួនចេញឱ្យឆ្ងាយ ដោយប្រាប់ពួកគេថា៖ «កុំនិយាយអី ខ្ញុំមិនចង់ឮទេ។ អ្នកនិយាយចេចចូចច្រើនពេកហើយ។ ប្រសិនបើអ្នកមិននិយាយស្ដីដូចជាមនុស្សទេ នោះចូរនៅឱ្យឆ្ងាយពីខ្ញុំទៅ។ ខ្ញុំមិនចង់ទទួលរងការរំខានរបស់អ្នកទេ ខ្ញុំមិនចង់ជាប់ផុងក្នុងទំនាក់ទំនងរវាងបុគ្គលដែលមិនត្រឹមត្រូវទាំងនេះឡើយ ខ្ញុំមិនចង់រវីរវល់ជាមួយមនុស្សដូចជាអ្នកទេ»។ ចូរសង្កេត និងមើលថាតើនរណាក្នុងចំណោមអ្នករាល់គ្នាដែលចូលចិត្តបំភ្លៃការពិត និងនិយាយកុហក នរណាដែលមានអត្តចរិតបែបនេះ ហើយបន្ទាប់មកប្រញាប់ដកខ្លួនចេញឱ្យឆ្ងាយពីពួកគេ។ តើអ្វីជាលក្ខណៈនៃភាពជាមនុស្សរបស់បុគ្គលទាំងនេះ? គឺការនិយាយស្ដីពោរពេញដោយពិសពុល ឬនិយាយឱ្យសាមញ្ញទៅ គឺមាន «អណ្តាតពិសពុល»។ តាមរយៈការលាតត្រដាងពាក្យសម្ដីពិសពុលរបស់ពួកគេ អ្នកអាចមើលឃើញពីការលើកឡើងផ្សេងៗដែលពួកគេបញ្ចេញមក។ តាមរយៈការលើកឡើងរបស់ពួកគេ អ្នកអាចមើលឃើញពីពិភពខាងក្នុងរបស់ពួកគេ ហើយកំណត់យ៉ាងច្បាស់ថាតើសារជាតិភាពជាមនុស្សរបស់ពួកគេគឺជាអ្វី ហើយថាតើពួកគេជាមនុស្សអាក្រក់ដែរឬទេ។ មនុស្សប្រភេទនេះដែលចូលចិត្តបំភ្លៃការពិត និងនិយាយកុហក តាមរយៈសញ្ញា និងការលើកឡើងផ្សេងៗដែលពួកគេបញ្ចេញមក ធ្វើឱ្យអ្នកដទៃអាចចាត់ថ្នាក់ពួកគេយ៉ាងច្បាស់ថាជាមនុស្សអាក្រក់។ មនុស្សប្រភេទនេះបំពេញតាមស្ដង់ដាទាំងស្រុងសម្រាប់ការត្រូវបោសសម្អាតចេញ ឬបណ្ដេញចេញ មិនអាចមានភាពមេត្តាករុណាចំពោះពួកគេឡើយ។ គេត្រូវតែបោសសម្អាតពួកគេចេញ ហើយមិនត្រូវបណ្ដោយឱ្យពួកគេបង្កការរំខាននៅក្នុងពួកជំនុំឡើយ។

យើងទើបតែបានប្រកបគ្នាអំពីលក្ខណៈនៃប្រភេទមនុស្សដែលចូលចិត្តបំភ្លៃការពិត និងនិយាយកុហក ហើយវាគួរតែអាចមើលឃើញច្បាស់ចេញពីស្ថានភាពនៃសេចក្ដីជំនឿរបស់ពួកគេលើព្រះជាម្ចាស់ និងពីការបង្ហាញចេញនូវភាពជាមនុស្សរបស់ពួកគេ ថាពួកគេគឺជាប្រភេទមនុស្សដែលស្អប់ខ្ពើមសេចក្ដីពិត ហើយដែលមិនស្រឡាញ់សេចក្ដីពិត។ ភាពជាមនុស្សរបស់ពួកគេគឺអន់ថយដល់កម្រិតមួយដែលពួកគេមិនស្ដាប់ហេតុផល ហើយខ្វះសូម្បីតែសីលធម៌មនុស្សជាមូលដ្ឋានបំផុត។ គ្រាន់តែថាក្នុងករណីជាក់លាក់របស់ពួកគេ លក្ខណៈនៃភាពជាមនុស្សដ៏អន់ថយរបស់ពួកគេ គឺពួកគេចូលចិត្តបំភ្លៃការពិត និងនិយាយកុហកជាពិសេស។ ចេញពីពាក្យសម្ដីដែលពួកគេនិយាយ គេអាចសង្កេតមើលលក្ខណៈនៃភាពជាមនុស្សរបស់ពួកគេ និងសារជាតិភាពជាមនុស្សរបស់ពួកគេ។ ច្បាស់ណាស់ មនុស្សប្រភេទនេះគឺជាបុគ្គលដែលមានភាពជាមនុស្សអន់ថយ។ តើភាពជាមនុស្សរបស់ពួកគេអន់ថយដល់កម្រិតណា? គឺអន់ថយដល់កម្រិតអាក្រក់ ដែលហេតុនេះចាត់ចូលពួកគេទៅក្នុងប្រភេទមនុស្សអាក្រក់។ នេះគឺដោយសារតែពាក្យសម្ដីដែលពួកគេជាធម្មតានិយាយ មិនមែនគ្រាន់តែជាការរអ៊ូរទាំម្ដងម្កាល និងការសម្តែងចេញនូវ ការច្រណែនបន្តិចបន្តួច ឬការបង្ហាញគុណវិបត្តិ របស់មនុស្សម្ដងម្កាលនោះទេ។ ការបង្ហាញ ចេញរបស់ពួកគេមិនមែនជានិស្ស័យពុករលួយធម្មតា និងសាមញ្ញនោះទេ ប៉ុន្តែវាគ្រប់គ្រាន់ដើម្បីបញ្ជាក់ថា ពួកគេអាចត្រូវបានចាត់ថ្នាក់ជាមនុស្សអាក្រក់។ នេះគឺជាប្រភេទមនុស្សទីមួយ៖ អ្នកដែលចូលចិត្តបំភ្លៃការពិត និងនិយាយកុហក។

ខ. ចូលចិត្តកេងចំណេញ

មនុស្សប្រភេទទីពីរ គឺជាអ្នកដែលចូលចិត្តកេងចំណេញ។ មនុស្សមួយចំនួនច្បាស់ជាមានសញ្ញាណ នៅពេលនិយាយដល់ការប្រកបគ្នាអំពីការចូលចិត្តកេងចំណេញ ដោយគិតថា «តើមានមនុស្សពុករលួយណាដែលមិនចូលចិត្តកេងចំណេញនោះ? វាជាធម្មជាតិរបស់មនុស្សទៅហើយ ដរាបណាវាមិនមែនជាការធ្វើអាក្រក់ តើការកេងចំណេញបន្តិចបន្តួចមានរឿងអ្វីធ្ងន់ធ្ងរទៅ?» ការចូលចិត្តកេងចំណេញដែលយើងកំពុងប្រកបគ្នានៅទីនេះ គឺហួសពីវិសាលភាពនៃការចូលចិត្តកេងចំណេញរបស់មនុស្សធម្មតាទៅទៀត គឺវាឈានដល់កម្រិតនៃភាពអាក្រក់។ ប្រហែលជាមានមនុស្សប្រភេទនេះច្រើនគួរសមនៅក្នុងពួកជំនុំ ឬយ៉ាងហោចណាស់ក៏មានមួយផ្នែកដែរ។ ដោយយកលេសថា «យើងសុទ្ធតែជាបងប្អូនប្រុសស្រីនឹងគ្នា» ពួកគេកេងចំណេញនៅគ្រប់ទីកន្លែង កេងចំណេញក្នុងចំណោមបងប្អូនប្រុសស្រី នៅក្នុងដំណាក់របស់ព្រះជាម្ចាស់ និងនៅក្នុងពួកជំនុំ។ តើពួកគេកេងចំណេញអ្វីខ្លះ? ឧទាហរណ៍ ប្រសិនបើគ្រួសាររបស់ពួកគេត្រូវការទិញផ្ទះ ប៉ុន្តែពួកគេមិនមានលុយគ្រប់គ្រាន់ ពួកគេមិនទៅរកសាច់ញាតិ ឬមិត្តភក្ដិដើម្បីខ្ចីលុយទេ ហើយពួកគេក៏មិនទៅធនាគារដើម្បីខ្ចីលុយដែរ ពួកគេខ្ចីពីបងប្អូនប្រុសស្រី ដោយមិននិយាយពីការប្រាក់ ឬពេលណាដែលពួកគេនឹងសងប្រាក់នោះឡើយ គឺពួកគេគ្រាន់តែខ្ចីយកៗតែម្ដង។ ការនិយាយថាពួកគេកំពុង «ខ្ចី» គឺជាការនិយាយឱ្យស្ដាប់ទៅពីរោះប៉ុណ្ណោះ តាមពិតទៅ ពួកគេគ្រាន់តែយកវាទទេៗ ពីព្រោះពួកគេមិនដែលមានបំណងសងប្រាក់ ឬបង់ការប្រាក់ឡើយ។ ហេតុអ្វីបានជាពួកគេតម្រង់ទិសដៅទៅលើបងប្អូនប្រុសស្រី? ពួកគេគិតថា ដោយសារតែពួកគេសុទ្ធតែជាបងប្អូនប្រុសស្រីនឹងគ្នា ពួកគេគួរតែជួយគ្នានៅពេលមានការលំបាក ហើយប្រសិនបើនរណាម្នាក់មិនជួយទេ នោះពួកគេមិនមែនជាបងប្អូនប្រុសស្រីឡើយ។ ដូច្នេះ ពួកគេទៅរកបងប្អូនប្រុសស្រីដើម្បីខ្ចីលុយ ដោយរកហេតុផលដើម្បីធ្វើឱ្យបងប្អូនប្រុសស្រីមានអារម្មណ៍ថា វាជារឿងត្រឹមត្រូវ និងសមហេតុផលក្នុងការឱ្យពួកគេខ្ចីលុយ។ មនុស្សមួយចំនួនទៀតឃើញថា គ្រួសាររបស់បងប្អូនប្រុសស្រីមានឡាន ហើយចេះតែនឹកគិតពីឡាននោះ ដោយសុំខ្ចីវាឥតឈប់រៀងរាល់ពីរឬបីថ្ងៃម្ដង។ ពួកគេខ្ចីវា ប៉ុន្តែមិនព្រមយកមកឱ្យវិញទេ ហើយមិនចាក់សាំងបំពេញវិញឡើយ ហើយជួនកាលថែមទាំងធ្វើឱ្យកំពិតតួឡាន ឬបុកឡាននោះទៀតផង។ ពួកគេចង់បាន និងរិះរកមធ្យោបាយយកម្ហូបអាហារឆ្ងាញ់ៗ របស់របរមានប្រយោជន៍ ឬរបស់មានតម្លៃណាមួយដែលពួកគេឃើញនៅក្នុងផ្ទះរបស់អ្នកដទៃ ដោយលោភលន់ចង់បានរបស់ទាំងនោះសម្រាប់ខ្លួនឯង។ មិនថាពួកគេទៅផ្ទះរបស់អ្នកណាក៏ដោយ ភ្នែករបស់ពួកគេភ្លឺផ្លេកដោយសេចក្ដីលោភលន់ដូចចោរ ខណៈដែលពួកគេស្វែងរក និងមើលគ្រប់ទីកន្លែង ដើម្បីរកមើលផលប្រយោជន៍ណាមួយដែលពួកគេអាចទទួលបាន ឬរបស់របរណាមួយដែលពួកគេអាចយកបាន សូម្បីតែរុក្ខជាតិក្នុងផើងតូចមួយក៏ពួកគេមិនលែងឡើយ។ នៅពេលចេញក្រៅ ឬទទួលទានអាហារជាមួយអ្នកដទៃ ពួកគេមិនដែលស្ម័គ្រចិត្តបង់ថ្លៃធ្វើដំណើរ ឬថ្លៃអាហារឡើយ។ រាល់ពេលដែលពួកគេឃើញរបស់ល្អ ពួកគេចង់ទិញវា ប៉ុន្តែនៅពេលដល់ពេលត្រូវបង់លុយ ពួកគេឱ្យអ្នកដទៃចេញលុយជំនួសពួកគេ ហើយបន្ទាប់មក ពួកគេមិនទាំងនិយាយពីការសងលុយវិញផង ពួកគេគ្រាន់តែចង់កេងចំណេញ ទោះបីជាវាគ្រាន់តែទទួលបានមួយកាក់មួយសេនក៏ដោយ។ ប្រសិនបើអ្នកចង់បានរបស់ល្អ អ្នកអាចបង់លុយទិញវាដោយខ្លួនឯងបាន ប្រសិនបើអ្នកមិនចង់បង់ដោយលុយផ្ទាល់ខ្លួនរបស់អ្នកទេ នោះកុំស្វែងរកការកេងចំណេញពីអ្នកដទៃឱ្យសោះ ហើយកុំលោភលន់ពេក អ្នកគួរតែមានសេចក្ដីសុចរិតខ្លះ ដើម្បីទទួលបានការគោរពពីអ្នកដទៃ។ ប៉ុន្តែបុគ្គលប្រភេទនេះខ្វះសេចក្ដីសុចរិត ដោយគ្រាន់តែចង់កេងចំណេញ ហើយមានអារម្មណ៍កាន់តែសប្បាយរីករាយឡើង នៅពេលដែលពួកគេកេងចំណេញបានកាន់តែច្រើន។ តើការលេចឡើងនូវមនុស្សបែបនេះនៅក្នុងពួកជំនុំគឺជាភាពអាម៉ាស់ ឬជាសិរីល្អ? (ជាភាពអាម៉ាស់។) វាគឺជាភាពអាម៉ាស់។ តើអ្នករាល់គ្នានឹងនិយាយថា ការដែលពួកគេកេងចំណេញបែបនេះ គឺជារឿងចាំបាច់ដែរឬទេ? តើមកពីពួកគេគ្មានលុយទិញអាហារ ឬគ្មានលុយទិញម្ហូបអាហារផ្គត់ផ្គង់គ្រួសាររបស់ពួកគេមែនទេ? មិនមែនទាល់តែសោះ។ តាមពិតទៅ ពួកគេមានលុយគ្រប់គ្រាន់សម្រាប់ចាយវាយ និងមានម្ហូបអាហារគ្រប់គ្រាន់សម្រាប់ហូបចុក គ្រាន់តែសេចក្ដីលោភលន់របស់ពួកគេមានទំហំធំខ្លាំង រហូតដល់ថ្នាក់វាធ្វើឱ្យពួកគេបាត់បង់សេចក្ដីសុចរិតរបស់ពួកគេអស់ ហើយរហូតដល់ថ្នាក់វាធ្វើឱ្យអ្នកដទៃស្អប់ខ្ពើម និងខ្ពើមរអើម។ តើមនុស្សបែបនេះល្អដែរឬទេ? (ទេ។) មនុស្សមួយចំនួនតែងតែសម្លឹងរកការកេងចំណេញនៅពេលបំពេញភារកិច្ចរបស់ខ្លួន ដោយមានអារម្មណ៍រងគ្រោះ ប្រសិនបើពួកគេខាតបង់សូម្បីតែបន្តិចបន្តួច ហើយមានអារម្មណ៍ថាចាំបាច់ត្រូវតែនិយាយអំពីរឿងនេះ។ នៅពេលត្រូវបានចាត់តាំងឱ្យធ្វើកិច្ចការណាមួយ ពួកគេតែងតែលើកយកប្រធានបទរឿងលុយកាក់មកនិយាយ៖ «ថ្លៃធ្វើដំណើរសម្រាប់ការធ្វើដំណើរមួយជើង នឹងត្រូវចំណាយអស់ប៉ុណ្ណេះៗ ថ្លៃស្នាក់នៅនឹងត្រូវចំណាយអស់ប៉ុណ្ណេះៗ ថ្លៃអាហារនឹងត្រូវចំណាយអស់ប៉ុណ្ណេះៗ និងអ្វីៗផ្សេងទៀត»។ ពួកគេត្រូវបានគេប្រាប់ថា «កុំបារម្ភរឿងលុយកាក់អី ពួកជំនុំនឹងផ្គត់ផ្គង់ឱ្យ»។ ប៉ុន្តែបន្ទាប់ពីទទួលបានលុយហើយ ពួកគេនៅតែគិតមិនសុខចិត្តពីរឿងនេះ ដោយនិយាយថា៖ «លុយនេះមិនគ្រប់ទេ។ តើខ្ញុំអាចធ្វើអ្វីបាននៅទីនោះ ជាមួយនឹងលុយត្រឹមតែ ២០០ យ័ននោះ? មានពាក្យពោលថា 'នៅផ្ទះត្រូវសន្សំសំចៃ ប៉ុន្តែពេលធ្វើដំណើរត្រូវយកលុយទៅឱ្យបានច្រើន'។ ខ្ញុំត្រូវតែយកលុយបម្រុងទៅបន្ថែមខ្លះទៀត ប្រសិនបើខ្ញុំចាយមិនអស់ទេ ខ្ញុំនឹងប្រគល់លុយដែលនៅសល់ទៅឱ្យពួកជំនុំវិញ»។ នៅពេលពួកគេត្រឡប់មកវិញ ពួកគេមិននិយាយអ្វីសោះអំពីការមានលុយនៅសល់ ហើយពួកគេក៏មិនរាយការណ៍ពីការចំណាយរបស់ពួកគេដែរ។ ពួកគេថែមទាំងហ៊ានកេងចំណេញពីពួកជំនុំទៀតផង តើពួកគេហ៊ានកិបកេងតង្វាយរបស់ព្រះជាម្ចាស់ដែរឬទេ? (ហ៊ាន។) តើពួកគេជាភាវៈប្រភេទណាទៅ? ពួកគេខ្វះសេចក្ដីសុចរិត ព្រមទាំងខ្វះមនសិការ និងវិចារណញ្ញាណ។ តើព្រះជាម្ចាស់នឹងសព្វព្រះហឫទ័យនឹងមនុស្សបែបនេះដែរឬទេ? មនុស្សមួយចំនួនទៀតថែមទាំងទៅកន្លែងជួបជុំ ឬទីតាំងទទួលភ្ញៀវ ដើម្បីងូតទឹក កក់សក់ និងបោកខោអាវ ដោយប្រើប្រាស់ម៉ាស៊ីនបោកគក់ ម៉ាស៊ីនទឹកក្ដៅ សាប៊ូកក់សក់ សាប៊ូបោកខោអាវរបស់ពួកជំនុំ និងអ្វីៗផ្សេងទៀត។ ពួកគេថែមទាំងកេងចំណេញពីរបស់របរប្រើប្រាស់ទាំងនេះ ដោយប្រើប្រាស់របស់របររបស់ពួកជំនុំ ដើម្បីសន្សំសំចៃរបស់ខ្លួនឯងទៀតផង។ ពួកគេគិតថា ដោយសារតែពួកគេជឿលើព្រះជាម្ចាស់ ពួកគេគឺជាផ្នែកមួយនៃដំណាក់របស់ព្រះជាម្ចាស់ ហើយដូច្នេះ របស់របរណាមួយដែលជារបស់ដំណាក់របស់ព្រះជាម្ចាស់ គឺជារបស់ពួកគេដែលអាចប្រើប្រាស់បានដោយសេរី ដោយគិតថា មុខជាខាតប្រសិនបើមិនប្រើវា ឬមិនយកវា ឬមិនកេងចំណេញពីវា ហើយទោះបីជាពួកគេធ្វើឱ្យវាខូចក៏ដោយ ក៏ពួកគេគ្មានបំណងសងការខូចខាតនោះឡើយ។ នៅពេលនិយាយដល់របស់របរផ្ទាល់ខ្លួនរបស់ពួកគេ ពួកគេចេះប្រើប្រាស់វាដោយសន្សំសំចៃ និងថែរក្សាវាយ៉ាងយកចិត្តទុកដាក់ ប៉ុន្តែពួកគេប្រើប្រាស់ឧបករណ៍ និងរបស់របររបស់ដំណាក់របស់ព្រះជាម្ចាស់តាមតែចិត្តចង់ ដោយមិនសងការខូចខាតឡើយ ប្រសិនបើពួកគេធ្វើឱ្យវាខូច។ តើពួកគេជាមនុស្សល្អដែរឬទេ? ពួកគេច្បាស់ណាស់ថាមិនមែនជាមនុស្សល្អអ្វីឡើយ។ ជាពិសេស ក្នុងករណីខ្លះដែលពួកជំនុំត្រូវការទិញរបស់របរមួយចំនួន ពួកគេស្ម័គ្រចិត្តយ៉ាងសកម្ម ដោយសុខចិត្ត ជាពិសេសក្នុងការចាត់ការកិច្ចការបែបនេះ។ ហេតុអ្វីបានជាពួកគេចង់ធ្វើម៉្លេះ? ពួកគេជឿថាមានផលចំណេញដែលអាចទទួលបាន និងមានផលប្រយោជន៍ដែលអាចកេងយកបាន បន្ទាប់ពីទិញរបស់របររួច ពួកគេយកលុយដែលនៅសល់ទុកសម្រាប់ខ្លួនឯង។ ពួកគេចង់កេងចំណេញពីអ្វីៗគ្រប់យ៉ាងដែលពួកគេអាចធ្វើបាន ដោយគិតថាមុខជាខាតប្រសិនបើមិនធ្វើដូច្នេះ នេះគឺជាតក្កវិជ្ជាដែលពួកគេប្រកាន់ខ្ជាប់។ ប្រសិនបើពួកគេមិនអាចកេងចំណេញបានទេ ពួកគេជេរប្រមាថបងប្អូនប្រុសស្រី និងជេរប្រមាថដំណាក់របស់ព្រះជាម្ចាស់ គឺពួកគេជេរប្រមាថមនុស្សគ្រប់គ្នា ពួកគេគ្រាន់តែជាអារក្សអាក្រក់ ជាអ្នកសុំទានដ៏ស្អុយរលួយ ជាអ្នកសុំទានតោកយ៉ាក ដែលកាន់ចានសុំនៅគ្រប់ទីកន្លែង ដើម្បីប្រើល្បិចយកផលប្រយោជន៍ និងកេងចំណេញប៉ុណ្ណោះ។ មនុស្សនិយាយថា៖ «អ្នកតែងតែសុំនេះសុំនោះ តើអ្នកមិនមែនគ្រាន់តែជាអ្នកសុំទានដ៏ស្អុយរលួយទេឬអី?» ពួកគេឆ្លើយតបថា៖ «មិនអីទេ ហៅខ្ញុំថាម៉េចក៏បានដែរ ហៅថាមនុស្សកំណាញ់ មនុស្សស្វិត អ្នកសុំទានដ៏ស្អុយរលួយ អ្នកសុំទានតោកយ៉ាក មនុស្សទាល់ក្រ ឱ្យតែខ្ញុំអាចទទួលបានផលប្រយោជន៍ គឺមិនអីទេ»។ តើមនុស្សប្រភេទនេះមានសេចក្ដីសុចរិតដែរឬទេ? (ទេ។) តើមនុស្សបែបនេះមិនបង្កការរំខានក្នុងកម្រិតមួយ ដល់បងប្អូនប្រុសស្រីទេឬអី? ជាពិសេសចំពោះគ្រួសារដែលរស់នៅក្នុងស្ថានភាពលំបាក មានហិរញ្ញវត្ថុខ្សត់ខ្សោយ តើពួកគេមិនបង្កការរំខាន និងការធ្វើឱ្យខូចខាតក្នុងកម្រិតមួយទេឬអី? (មែនហើយ បង្ក។) តើពួកគេអាចជះឥទ្ធិពលអវិជ្ជមានដល់អ្នកដែលមានកម្ពស់ខាងវិញ្ញាណនៅក្មេងខ្ចី និងដែលងាយរងគ្រោះជាពិសេសដែរឬទេ? (មែនហើយ អាច។) មនុស្សមានអារម្មណ៍ខ្ពើមរអើមគ្រាន់តែឃើញពួកគេភ្លាម មនុស្សគ្រប់គ្នាដែលឃើញពួកគេមានអារម្មណ៍ធុញថប់ ប៉ុន្តែពួកគេសុទ្ធតែក្រែងចិត្តមិនហ៊ានបដិសេធ ដូច្នេះក៏បណ្ដោយឱ្យខ្លួនឯងត្រូវពួកគេជំរិតទារយ៉ាងចំហបែបនេះទៅ។ មនុស្សគ្រប់គ្នាដឹងថាពួកគេមានភាពជាមនុស្សអាក្រក់ និងមានចរិតលក្ខណៈទាបខ្សោយ ប៉ុន្តែ ដោយពិចារណាថាពួកគេសុទ្ធតែជាបងប្អូនប្រុសស្រីនឹងគ្នា ហើយដោយឃើញថាជួនកាលពួកគេអាចបំពេញភារកិច្ចខ្លះៗបាន និងមានសេចក្ដីជំនឿបន្តិចបន្តួច ហើយម្ដងម្កាលអាចបញ្ចេញកម្លាំងបន្តិចបន្តួចដោយការទទួលភ្ញៀវនៅផ្ទះរបស់ពួកគេ ពោលគឺ ដោយយោគយល់ដល់រឿងទាំងនេះ មនុស្សភាគច្រើនក៏ធ្មេចភ្នែកមើលរំលងចំពោះឥរិយាបថ នៃការកេងចំណេញនៅគ្រប់ទីកន្លែងដែលពួកគេទៅ ហើយមិនចាត់ទុកវាជារឿងធ្ងន់ធ្ងរឡើយ។ ប៉ុន្តែការរំខានដែលពួកគេបង្កឡើងនៅក្នុងពួកជំនុំ កាន់តែមានទំហំធំឡើងៗ ល្មមនឹងធ្វើឱ្យមនុស្សភាគច្រើនមានអារម្មណ៍មិនស្រួល តើនេះមិនមែនជាបញ្ហាទេឬអី? (មែនហើយ ជាបញ្ហា។) បុគ្គលទាំងនេះ ទោះបីជាពួកគេមិនមែនជាឆ្កែឆ្កួតដែលខាំមនុស្សនៅគ្រប់ទីកន្លែង និងអាចខាំមនុស្សឱ្យស្លាប់ក៏ដោយ ក៏ពួកគេប្រៀបដូចជារុយដ៏គួរឱ្យរំខាន ដែលការរំខានរបស់វាធ្វើឱ្យមនុស្សគ្មានពេលសម្រាកឡើយ។ ប្រសិនបើពួកគេមិនត្រូវបានបោសសម្អាតចេញទេ ពួកគេនឹងបង្កការរំខានមិនចេះចប់មិនចេះហើយ។ ការដែលពួកគេនៅបន្តក្នុងពួកជំនុំនឹងនាំឱ្យមានភយន្តរាយឥតឈប់ ដោយធ្វើឱ្យមនុស្សបាត់បង់សេចក្ដីសុខសាន្ត។ បន្ទាប់ពីត្រូវបានរំខាន មនុស្សមានអារម្មណ៍ធុញថប់យ៉ាងខ្លាំង ហើយជារឿយៗមានការស្អប់ខ្ពើមចំពោះបុគ្គលបែបនេះ ប៉ុន្តែដោយគ្មានដំណោះស្រាយ ពួកគេគ្រាន់តែទ្រាំទ្រនឹងវា ម្ដងហើយម្ដងទៀត។ តើពួកគេជាបុគ្គលប្រភេទណាទៅ? មិននឹកស្មានថាមានមនុស្សចោលម្សៀត ដ៏គួរឱ្យស្អប់ខ្ពើមបែបនេះក្នុងចំណោមមនុស្សសោះ ហេតុអ្វីបានជាបុគ្គលបែបនេះជឿលើព្រះជាម្ចាស់ទៅវិញ? ពួកគេពិតជាមិនស័ក្តិសមនឹងរស់នៅឡើយ! កេងចំណេញពីអ្វីៗគ្រប់យ៉ាងដែលពួកគេអាចធ្វើបាន គឺពិតជាគួរឱ្យខ្មាសអៀនណាស់! គ្រាន់តែសោយសុខនឹងរបស់របរខាងសម្ភារៈឱ្យបានច្រើនតាមដែលសមត្ថភាពរបស់អ្នកអាចធ្វើបានទៅ ប្រសិនបើអ្នកខ្វះសមត្ថភាព នោះកុំសោយសុខ ឬកិបកេងរបស់របស់អ្នកដទៃអី។ ប្រសិនបើអ្នកកេងចំណេញតាមរបៀបតូចតាច និងមិនសំខាន់ ដោយសារតែអ្នកដទៃផ្ដល់អ្វីមួយដោយឥតគិតថ្លៃម្ដងម្កាលដោយក្ដីសប្បុរស ឬដោយសារតែអ្នកមានការចូលចិត្តជាពិសេសចំពោះអ្វីមួយ ឬលង់ស្រឡាញ់អ្វីមួយ នោះមនុស្សគ្រប់គ្នាអាចអត់ទោសឱ្យបាន។ ដូចពាក្យពោលថា «ភាពក្រីក្រដាក់កំហិតមហិច្ឆតា» វាមិនមែនជាបញ្ហាធំដុំឡើយ។ ប៉ុន្តែ ប្រសិនបើអ្នកតែងតែស្វែងរកការកេងចំណេញបែបនេះ រហូតដល់ថ្នាក់ក្លាយជាមនុស្សគ្មានភាពអៀនខ្មាស និងមិនចេះខ្មាសអៀនអំពីរឿងនេះ ហើយប្រែទៅជាអ្នកសុំទានដ៏ស្អុយរលួយ ឬប្រែទៅជាឆ្កែឆ្កួត ឬសត្វរុយនៅក្នុងក្រសែភ្នែករបស់មនុស្សគ្រប់គ្នា នោះអ្នកគួរតែត្រូវបានបោសសម្អាតចេញភ្លាម។ មនុស្សប្រភេទនេះគួរតែត្រូវបានចាត់ចែងឱ្យបានដាច់ស្រេចម្ដងជាស្ថាពរ ដើម្បីបញ្ចប់បញ្ហាទាំងអស់នេះ។

ចំពោះអ្នកដែលចូលចិត្តកេងចំណេញ តើអ្នករាល់គ្នាអាចអត់ឱន នឹងពួកគេបានកម្រិតណា? ប្រសិនបើអ្នករាល់គ្នាពិតជាមិនអាចទ្រាំនឹងពួកគេបាន ហើយមានអារម្មណ៍ដូចជាបានលេបរុយងាប់មួយក្បាល បន្ទាប់ពីត្រូវពួកគេកេងចំណេញ ពោលគឺ ដោយអ្នករាល់គ្នាភាគច្រើនខឹងយ៉ាងខ្លាំងទប់មិនបាន ហើយតែងតែត្អូញត្អែរអំពីពួកគេនៅពេលដែលអ្នករាល់គ្នានៅជុំគ្នា ប្រសិនបើដល់ចំណុចនេះទៅហើយ តើពួកគេមិនគួរត្រូវបានបោសសម្អាតចេញរួចទៅហើយទេឬអី? (មែនហើយ គួរ។) នៅពេលដែលវាក្លាយជារឿងដែលមិនអាចអត់ឱន បាន នៅពេលដែលវាឈានដល់កម្រិតកំណត់ មនុស្សគ្រប់គ្នាគួរតែរួមដៃគ្នាបោសសម្អាតពួកគេចេញ។ នេះគឺជាការកម្ចាត់មេរោគចេញពីដំណាក់របស់ព្រះជាម្ចាស់ វាជារឿងដែលធ្វើឱ្យមនុស្សត្រេកអរយ៉ាងខ្លាំង។ មនុស្សបែបនេះគ្រាន់តែជាមនុស្សថោកទាប ដែលបង្កភាពចលាចលក្នុងចំណោមមនុស្សភាគច្រើនប៉ុណ្ណោះ។ នេះបង្កើតបានជាហេតុការណ៍ដ៏អាក្រក់មួយ ដែលរំខាន និងបង្អាក់ដល់ជីវិតពួកជំនុំ ដោយបង្ខំឱ្យមនុស្សមកជួបជុំគ្នាដើម្បីប្រកបគ្នា និងដោះស្រាយបញ្ហាទាក់ទងនឹងបុគ្គលនេះ។ ការអនុវត្តនេះគឺមានហេតុផលត្រឹមត្រូវ ពីព្រោះការរំខានដែលត្រូវបានបង្កឡើងដោយមនុស្សអាក្រក់ បានធ្វើបាបមនុស្សមួយចំនួនរួចទៅហើយ។ ដើម្បីរារាំងមនុស្សអាក្រក់មិនឱ្យបន្តធ្វើអាក្រក់ ដើម្បីរក្សាសណ្ដាប់ធ្នាប់ធម្មតានៃជីវិតពួកជំនុំ និងដើម្បីការពាររាស្ដ្ររើសតាំងរបស់ព្រះជាម្ចាស់កុំឱ្យរងគ្រោះថ្នាក់តទៅទៀត មនុស្សអាក្រក់គួរតែត្រូវបានចាត់ចែង និងជម្រះចេញឱ្យលឿន។ ប្រសិនបើពួកគេអាចរាយការណ៍ប្ដឹងពួកជំនុំ បន្ទាប់ពីត្រូវបានបោសសម្អាតចេញ នោះគួរតែប្រាប់ពួកគេដោយឈ្លាសវៃថា៖ «អ្នកមិនកំពុងត្រូវបានបោសសម្អាតចេញ ឬបណ្ដេញចេញឡើយ។ ចូរត្រឡប់ទៅផ្ទះវិញដើម្បីនៅដាច់ដោយឡែក និងឆ្លុះបញ្ចាំងពីខ្លួនឯងចុះ។ នៅពេលដែលអ្នកបានឆ្លុះបញ្ចាំងត្រឹមត្រូវហើយ ចូរសរសេរលិខិតប្រែចិត្តមួយមក ហើយបន្ទាប់មក យើងអាចស្វាគមន៍អ្នកត្រឡប់មកពួកជំនុំវិញបាន។ សម្រាប់ពេលនេះ អ្នកគួរតែព្យាយាមរកលុយឱ្យបានច្រើន និងរីករាយនឹងជីវិត បន្ថែមពីនេះ ចូររិះគិតឱ្យច្បាស់អំពីរឿងការជឿលើព្រះជាម្ចាស់ចុះ។ តាមរបៀបនេះ អ្នកនឹងមិនធ្វេសប្រហែសផ្នែកណាមួយឡើយ»។ តើស្ដាប់ទៅយ៉ាងម៉េចដែរ? (ល្អ។) យើងនឹងមិននិយាយថាពួកគេកំពុងត្រូវបានបោសសម្អាតចេញ ឬបណ្ដេញចេញឡើយ គឺគ្រាន់តែចាប់ពីថ្ងៃនេះតទៅ បុគ្គលនេះនឹងលែងនៅក្នុងពួកជំនុំទៀតហើយ។ ចុះការចាត់ចែង តាមរបៀបនេះវិញយ៉ាងម៉េចដែរ? (ល្អ។) ល្អណាស់! មិនចាំបាច់មានការឈ្លោះប្រកែក ឬទូទាត់គំនុំឡើយ គ្រាន់តែជាដំណោះស្រាយដ៏សាមញ្ញ និងច្បាស់លាស់មួយ ដោយទុកឱ្យពួកគេត្រឡប់ទៅលោកីយ៍វិញ ដើម្បីធ្វើការ រកលុយ និងរស់នៅក្នុងជីវិតរបស់ពួកគេផ្ទាល់។ សរុបមក ភាពជាមនុស្សរបស់អ្នកដែលចូលចិត្តកេងចំណេញ គឺមិនល្អអស្ចារ្យអ្វីនោះទេ។ ទោះបីជាមិនអាចនិយាយបានថាជាភាពអាក្រក់ក៏ដោយ ក៏ចរិតលក្ខណៈនៃការចូលចិត្តកេងចំណេញរបស់ពួកគេ ធ្វើឱ្យពួកគេគួរឱ្យធុញថប់ និងគួរឱ្យស្អប់ខ្ពើមយ៉ាងខ្លាំង។ ពួកគេកេងចំណេញពីរាល់ឱកាសដែលអាចធ្វើទៅបាន! ទោះបីជាមនុស្សបែបនេះមិនពាក់ព័ន្ធនឹងសកម្មភាពខុសច្បាប់ ឬបទល្មើសព្រហ្មទណ្ឌក៏ដោយ ក៏ការបង្អាក់ និងការរំខានរយៈពេលវែងដែលសកម្មភាព និងឥរិយាបថ របស់ពួកគេនាំមកដល់ជីវិតពួកជំនុំ ពោលគឺ ផលវិបាកទាំងនេះគឺធ្ងន់ធ្ងរជាងអំពើអាក្រក់ណាមួយទៅទៀត។ វាគ្រប់គ្រាន់ក្នុងការកំណត់លក្ខណៈពួកគេថាជាអ្នកមិនជឿ ឬមនុស្សអាក្រក់ដែលត្រូវបោសសម្អាតចេញពីពួកជំនុំ។ ការធ្វើបែបនេះបញ្ឈប់ការរំខានដល់ពួកជំនុំ និងការយាយីដល់បងប្អូនប្រុសស្រីពីសំណាក់អ្នកមិនជឿ បានទាំងស្រុង។

ពីមុន យើងបានប្រកបគ្នាអំពីវិធីពិសេសមួយក្នុងការចាត់ចែង អ្នកដែលចូលចិត្តកេងចំណេញ ដែលជាវិធីសាស្រ្តមួយត្រូវបានបង្កើតឡើងដោយផ្អែកលើកាលៈទេសៈពិសេសនៃការធ្វើទុក្ខបុកម្នេញនៅចិនដីគោក។ នៅក្នុងពួកជំនុំនៅក្រៅប្រទេស ការបោសសម្អាតពួកគេចេញដោយផ្ទាល់ គឺមិនអីទេ។ ទោះជាយ៉ាងណាក៏ដោយ មិនថាវិធីសាស្រ្តចាត់ចែងមួយត្រូវបានសំដៅទៅលើមនុស្សប្រភេទណាក៏ដោយ វាជារឿងចាំបាច់ក្នុងការធានាថា វាប្រកបដោយគោលការណ៍ និងមានភាពឈ្លាសវៃ។ ពួកជំនុំមានបញ្ញត្តិរដ្ឋបាល និងច្បាប់ទម្លាប់ ដែលសុទ្ធតែមានគោលដៅ ការពារជីវិតពួកជំនុំធម្មតាសម្រាប់បងប្អូនប្រុសស្រី និងសណ្ដាប់ធ្នាប់ធម្មតានៃការបំពេញភារកិច្ច។ ប្រសិនបើនរណាម្នាក់រំខានដល់ជីវិតពួកជំនុំរបស់បងប្អូនប្រុសស្រី ឬការបំពេញភារកិច្ចរបស់ពួកគេ នេះគឺមិនត្រូវបានអនុញ្ញាតឡើយ។ បុគ្គលនោះនឹងត្រូវបានស្អប់ខ្ពើមនិងបដិសេធដោយព្រះជាម្ចាស់។ ច្បាស់ណាស់ រាល់ការយាយី ឬការជ្រៀតជ្រែកដល់ជីវិតប្រចាំថ្ងៃរបស់បងប្អូនប្រុសស្រី គឺមិនត្រូវបានអនុញ្ញាតឡើយ។ នេះគឺជាបញ្ហាដែលពួកអ្នកដឹកនាំ និងពួកអ្នកធ្វើការគួរតែទទួលខុសត្រូវក្នុងការដោះស្រាយ។ ប្រហែលជាមានបុគ្គលដែលជាសាច់ញាតិ មិត្តភក្ដិ ឬអ្នកស្គាល់គ្នារបស់បងប្អូនប្រុសស្រី ដែលយកលេសថាជា «បងប្អូនប្រុសស្រី» ស្វែងរកការអូសទាញ និងបំភាន់បងប្អូនប្រុសស្រី ដោយរារាំងពួកគេមិនឱ្យបំពេញភារកិច្ចរបស់ខ្លួន។ ពួកអ្នកដឹកនាំ និងពួកអ្នកធ្វើការ ឬបងប្អូនប្រុសស្រី មានកាតព្វកិច្ច និងទំនួលខុសត្រូវក្នុងការចាត់ចែងបុគ្គលបែបនេះ។ ឥរិយាបថនិងសកម្មភាពរបស់ពួកគេរារាំងអ្នកដទៃមិនឱ្យបំពេញភារកិច្ចរបស់ខ្លួន និងដើរតាមព្រះជាម្ចាស់ ហើយក៏បង្កការរំខានដល់កិច្ចការរបស់ពួកជំនុំផងដែរ ដូច្នេះ ពួកអ្នកដឹកនាំ និងពួកអ្នកធ្វើការគួរតែចេញមុខមកដោះស្រាយស្ថានភាពនេះ និងដាក់កំហិត។ ច្បាស់ណាស់ យើងមានវិធីសាស្រ្តសមស្របសម្រាប់ដោះស្រាយជាមួយ និងចាត់ចែង បុគ្គលបែបនេះ។ មិនចាំបាច់ប្រើការវាយដំ ឬការស្តីបន្ទោសឡើយ ពោលគឺ យើងគ្រាន់តែបញ្ជាក់ឱ្យពួកគេដឹងច្បាស់ពីសារជាតិនៃបញ្ហារបស់ពួកគេ និងការចោទប្រកាន់ ព្រមទាំងការរៀបរាប់ពីកំហុសពីសំឡេងភាគច្រើននៃរាស្ដ្ររើសតាំងរបស់ព្រះជាម្ចាស់ប្រឆាំងនឹងពួកគេ ដោយប្រាប់ពួកគេនៅទីបំផុតថា៖ «ការបោសសម្អាតអ្នកចេញ គឺជាសេចក្ដីសម្រេចចិត្តដែលធ្វើឡើង និងចុះហត្ថលេខាយល់ព្រមដោយសំឡេងភាគច្រើន។ មិនថាអ្នកយល់ព្រម ឬអត់នោះទេ ពួកជំនុំមានសិទ្ធិអំណាចក្នុងការធ្វើសេចក្ដីសម្រេចចិត្តនេះ និងចាត់ចែង អ្នកទៅតាមនោះ។ អ្នកគួរតែស្ដាប់បង្គាប់»។ ដូច្នេះ បញ្ហានេះត្រូវបានដោះស្រាយ ហើយការចាត់ចែងបែបនេះគឺ ប្រកបដោយគោលការណ៍ទាំងស្រុង។ ចំពោះអ្នកដែលចូលចិត្តកេងចំណេញ ពួកគេគួរតែត្រូវបានប្រព្រឹត្តចំពោះ និងចាត់ចែង ស្របតាមគោលការណ៍។ ប្រសិនបើពួកគេចង់ខ្ចីអ្វីមួយដើម្បីកេងចំណេញពីអ្នក អ្នកអាចឱ្យពួកគេខ្ចីបាន ប្រសិនបើអ្នកចង់ ឬបដិសេធ ប្រសិនបើអ្នកមិនចង់ ការសម្រេចចិត្តគឺជារបស់អ្នក។ ការឱ្យពួកគេខ្ចី គឺជាទង្វើនៃសេចក្ដីសប្បុរស ការបដិសេធគឺជាសិទ្ធិរបស់អ្នក។ ប្រសិនបើពួកគេនិយាយថា «តើយើងមិនមែនសុទ្ធតែជាបងប្អូនប្រុសស្រីនឹងគ្នាទេឬអី? កំណាញ់ម៉្លេះ សូម្បីតែឱ្យខ្ចីរបស់បន្តិចបន្តួចក៏មិនព្រមផង!» អ្នកអាចឆ្លើយតបថា៖ «នេះគឺជាទ្រព្យសម្បត្តិរបស់ខ្ញុំ ហើយខ្ញុំមានសិទ្ធិមិនឱ្យខ្ចី។ នេះគឺស្របតាមគោលការណ៍។ កុំមកដាក់សម្ពាធខ្ញុំដោយពាក្យថា 'យើងសុទ្ធតែជាបងប្អូនប្រុសស្រីនឹងគ្នា' អី អ្វីដែលអ្នកកំពុងនិយាយមិនមែនជាសេចក្ដីពិតឡើយ។ លុះត្រាតែព្រះជាម្ចាស់មានព្រះបន្ទូលថា 'អ្នកត្រូវតែឱ្យពួកគេខ្ចី' ទើបខ្ញុំឱ្យអ្នកខ្ចី»។ គ្មាននរណាម្នាក់មានសិទ្ធិជំរិតទារ ឬខ្ចីទ្រព្យសម្បត្តិផ្ទាល់ខ្លួន ដោយយកលេសពួកជំនុំ ឬគំនិតដែលថា «យើងសុទ្ធតែជាអ្នកជឿ និងសុទ្ធតែជាបងប្អូនប្រុសស្រីនឹងគ្នា» ឡើយ។ តើនេះជាសេចក្ដីពិតដែរឬទេ? (មែនហើយ។) នេះគឺជាសេចក្ដីពិត។ មានតែការប្រកាន់ខ្ជាប់នូវសេចក្ដីពិតនេះទេ ទើបអាចធានាបាននូវភាពយុត្តិធម៌សម្រាប់មនុស្សគ្រប់គ្នា ហើយមនុស្សគ្រប់គ្នាអាចទទួលបានសិទ្ធិពិតប្រាកដរបស់ពួកគេ។ ប៉ុន្តែ ប្រសិនបើនរណាម្នាក់យកលេសថា «តម្រូវការនៃកិច្ចការរបស់ដំណាក់របស់ព្រះជាម្ចាស់» «តម្រូវការនៃកិច្ចការរបស់ពួកជំនុំ» ឬ «តម្រូវការរបស់បងប្អូនប្រុសស្រី» ដើម្បីជំរិតទារ ឬខ្ចីរបស់របរផ្ទាល់ខ្លួន តើនេះស្របតាមសេចក្ដីពិតដែរឬទេ? (មិនស្របទេ។) តើអ្នកមានសិទ្ធិបដិសេធសំណើដែលមិនស្របតាមសេចក្ដីពិតដែរឬទេ? (មាន។) ហើយប្រសិនបើនរណាម្នាក់ដាក់ស្លាកអ្នកថាជាមនុស្សកំណាញ់ ឬមនុស្សស្វិតដោយសារតែការបដិសេធនោះ តើអ្នកខ្លាចដែរឬទេ? (ទេ។) ប្រសិនបើនរណាម្នាក់ធ្វើឱ្យរឿងនេះក្លាយជារឿងធំដុំ ដោយអះអាងថាអ្នកមិនគាំទ្រកិច្ចការរបស់ពួកជំនុំ ឬថាអ្នកខ្វះសេចក្ដីស្រឡាញ់ចំពោះបងប្អូនប្រុសស្រី ដែលបណ្ដាលឱ្យបងប្អូនប្រុសស្រីបដិសេធ និងដាក់អ្នកឱ្យនៅឯកោ តើអ្នកខ្លាចដែរឬទេ? អ្នកមុខជាដកថយហើយ។ នៅពេលនោះ អ្នកនឹងគិតថា៖ «តើការឱ្យខ្ចីឡានមានរឿងអ្វីធំដុំទៅ? មិនថាពួកជំនុំ ដំណាក់របស់ព្រះជាម្ចាស់ ឬបងប្អូនប្រុសស្រីខ្ចីនោះទេ គឺមិនអីឡើយ។ យកល្អមិនគួរធ្វើឱ្យបងប្អូនប្រុសស្រីទាស់ចិត្តឡើយ។ ការធ្វើឱ្យមនុស្សម្នាក់ទាស់ចិត្តមិនគួរឱ្យខ្លាចទេ ប៉ុន្តែប្រសិនបើបងប្អូនប្រុសស្រីទាំងអស់ទាស់ចិត្ត ហើយចិត្តរបស់ពួកគេដាច់ចិត្តចំពោះខ្ញុំ ដោយទុកឱ្យខ្ញុំនៅឯកោ តើខ្ញុំគួរធ្វើដូចម្ដេចទៅ?» ដោយសារតែអ្នកជឿលើព្រះជាម្ចាស់ទៅហើយ តើមានអ្វីដែលត្រូវខ្លាចទៅ? ការដែលពួកគេដាក់អ្នកឱ្យនៅឯកោ មិនមែនមានន័យថាពួកគេមានសេចក្ដីពិត ឬថាសកម្មភាពរបស់ពួកគេស្របតាមសេចក្ដីពិតឡើយ។ សេចក្ដីពិតតែងតែជាសេចក្ដីពិតជានិច្ច។ វាគឺជាសេចក្ដីពិត មិនថាមនុស្សភាគតិច ឬភាគច្រើនយល់ស្របនឹងវាក៏ដោយ។ បើគ្មានសេចក្ដីពិតទេ ទោះបីជាភាគតិចចុះចូលនឹងភាគច្រើនក៏ដោយ ក៏វាមិនមែនជាសេចក្ដីពិតដែរ។ នេះគឺជាការពិតដែលគ្មាននរណាម្នាក់អាចបដិសេធបានឡើយ។ ថាតើនរណាម្នាក់មានតថភាពនៃសេចក្ដីពិតឬអត់នោះ គឺមិនអាស្រ័យលើថាពួកគេនិយាយបានពីរោះយ៉ាងណានោះទេ ប៉ុន្តែអាស្រ័យលើថាតើពួកគេអាចអនុវត្តសេចក្ដីពិត និងប្រព្រឹត្តស្របតាមគោលការណ៍បានដែរឬទេ។ ឧទាហរណ៍ អ្នកបានទិញកុំព្យូទ័រថ្មីមួយសម្រាប់គោលបំណងបំពេញភារកិច្ចរបស់អ្នក ហើយមាននរណាម្នាក់ចង់ខ្ចីវា ដោយអះអាងថាវាសម្រាប់កិច្ចការរបស់ពួកជំនុំ។ អ្នកបដិសេធមិនឱ្យពួកគេខ្ចី ហើយពួកគេនិយាយថា៖ «អ្នកខ្វះសេចក្ដីស្រឡាញ់ អ្នកមិនស្រឡាញ់ព្រះជាម្ចាស់ទេ អ្នកមិនចេះលះបង់ខ្លួនឯងឡើយ។ សូម្បីតែការលះបង់បន្តិចបន្តួចនេះ ក៏អ្នកធ្វើមិនបានដែរ»។ តើពាក្យសម្ដីទាំងនេះត្រឹមត្រូវដែរឬទេ? តើវាស្របតាមសេចក្ដីពិតដែរឬទេ? (ទេ។) អ្នកគួរតែឆ្លើយតបថា៖ «កុំព្យូទ័រនេះគឺសម្រាប់បំពេញភារកិច្ចរបស់ខ្ញុំ។ ពេលនេះ ខ្ញុំកំពុងបំពេញភារកិច្ចរបស់ខ្ញុំ ដូច្នេះខ្ញុំមិនអាចអត់កុំព្យូទ័ររបស់ខ្ញុំបានទេ។ ប្រសិនបើអ្នកខ្ចីកុំព្យូទ័ររបស់ខ្ញុំ តើវាមិនប៉ះពាល់ដល់ការបំពេញភារកិច្ចរបស់ខ្ញុំទេឬអី? តើវាស្របតាមសេចក្ដីពិតដែរឬទេ? តើអ្នកត្រូវការកុំព្យូទ័រនេះដើម្បីធ្វើអ្វីឱ្យប្រាកដ? អ្នកនិយាយថាវាសម្រាប់កិច្ចការពួកជំនុំ ប្រសិនបើដូច្នេះមែន នោះអ្នកត្រូវរកនរណាម្នាក់មកបញ្ជាក់ពីរឿងនេះ។ លើសពីនេះទៅទៀត ទោះបីជាវាសម្រាប់កិច្ចការពួកជំនុំក៏ដោយ ក៏អ្នកមិនគួរមកខ្ចីពីខ្ញុំដែរ។ តើខ្ញុំគួរប្រើអ្វីសម្រាប់បំពេញភារកិច្ចរបស់ខ្ញុំ ប្រសិនបើអ្នកយកកុំព្យូទ័ររបស់ខ្ញុំទៅនោះ? អ្នកពិតជាអាត្មានិយមខ្លាំងណាស់! កុំយកតម្រូវការនៃកិច្ចការរបស់ពួកជំនុំមកធ្វើជាលេសដើម្បីកេងចំណេញឱ្យសោះ ខ្ញុំមិនចាញ់បោកអ្នកទេ។ កុំគិតថាខ្ញុំជាមនុស្សមិនដឹងអីដែលខ្វះការសម្គាល់ឱ្យសោះ អ្នកកំពុងសម្លឹងរកការកេងចំណេញ ប៉ុន្តែវាមិនអាចទៅរួចឡើយ!» វាជារឿងចាំបាច់ក្នុងការនិយាយបែបនេះទៅកាន់មនុស្សបែបនេះ ដើម្បីជៀសវាងការធ្លាក់ចូលទៅក្នុងអន្ទាក់របស់សាតាំង។ តើបញ្ហានេះងាយស្រួលដោះស្រាយដែរឬទេ? នៅពេលដែលអ្នកយល់ពីសេចក្ដីពិត និងប្រព្រឹត្តស្របតាមគោលការណ៍ អ្នកនឹងមិនចាំបាច់ខ្លាចអ្វីដែលនរណាម្នាក់និយាយឡើយ។ កុំទៅរវីរវល់នឹងការដែលពួកគេដាក់ស្លាកមិនពិតមកលើអ្នកអី គោលលទ្ធិបន្តិចបន្តួចដែលពួកគេនិយាយចេញមកនោះ នឹងមិនអាចបញ្ចុះបញ្ចូលនរណាម្នាក់បានទាល់តែសោះ។ ការបង្ហាញ ចេញនូវភាពជាមនុស្សរបស់អ្នកដែលចូលចិត្តកេងចំណេញ និងគោលការណ៍សម្រាប់ចាត់ចែងពួកគេ ត្រូវបានប្រកបគ្នាយ៉ាងសាមញ្ញដូច្នេះឯង។

ចំពោះអ្នកដែលចូលចិត្តកេងចំណេញនៅក្នុងពួកជំនុំ ម្យ៉ាង មនុស្សត្រូវស្គាល់ពីពួកគេឱ្យបានកាន់តែច្បាស់លាស់ និងជាក់ស្ដែង ហើយម្យ៉ាងទៀត មនុស្សត្រូវតែយល់ពីសេចក្ដីពិត ពួកគេត្រូវតែច្បាស់នៅក្នុងចិត្តរបស់ពួកគេអំពីជំហរដែលពួកគេគួរមានចំពោះការជឿលើព្រះជាម្ចាស់ កិច្ចការដែលពួកគេគួរធ្វើ គោលការណ៍ដែលពួកគេគួរប្រកាន់ខ្ជាប់ និងអាកប្បកិរិយាដែលពួកគេគួរមានចំពោះមនុស្ស ព្រឹត្តិការណ៍ និងរបស់ផ្សេងៗ។ កុំចេះតែធ្វើតាមគេឯង ហើយក៏កុំខ្លាចការធ្វើឱ្យមនុស្សទាស់ចិត្តដែរ ហើយជាពិសេស កុំបោះបង់គោលការណ៍ និងជំហរដែលអ្នកគួរមាន ដើម្បីផ្គាប់ចិត្តបុគ្គលមួយចំនួន ដែលចុងក្រោយបានត្រឹមតែផ្គាប់ចិត្តមនុស្ស ប៉ុន្តែធ្វើឱ្យព្រះជាម្ចាស់ឈឺព្រះហឫទ័យ និងធ្វើឱ្យព្រះជាម្ចាស់ស្អប់ខ្ពើមអ្នក។ ប្រសិនបើវាជាសកម្មភាពដែលស្របតាមគោលការណ៍ នោះទោះបីជាការដែលអ្នកធ្វើវា ធ្វើឱ្យមនុស្សទាស់ចិត្ត ឬបណ្ដាលឱ្យអ្នកត្រូវគេរិះគន់នៅពីក្រោយខ្នងក៏ដោយ ក៏វាជាផលវិបាកតិចតួចប៉ុណ្ណោះ។ ប៉ុន្តែប្រសិនបើវាជាសកម្មភាពដែលមិនស្របតាមគោលការណ៍ នោះទោះបីជាតាមរយៈការធ្វើវា អ្នកទទួលបានការយល់ព្រម និងការគាំទ្រពីមនុស្សគ្រប់គ្នា ហើយចុះសម្រុងជាមួយមនុស្សគ្រប់គ្នាក៏ដោយ ប៉ុន្តែមានរឿងមួយគឺថា អ្នកមិនអាចឆ្លើយបំភ្លឺពីរឿងនេះនៅចំពោះព្រះជាម្ចាស់បានឡើយ គឺអ្នកបានទទួលរងការខាតបង់ហើយ។ ប្រសិនបើអ្នករក្សាទំនាក់ទំនងជាមួយមនុស្សភាគច្រើន ដោយធ្វើឱ្យពួកគេសប្បាយចិត្ត និងពេញចិត្ត ព្រមទាំងទទួលបានការកោតសរសើរពីពួកគេ ប៉ុន្តែអ្នកធ្វើឱ្យព្រះជាម្ចាស់ទាស់ព្រះហឫទ័យ ដែលជាព្រះអាទិករ នោះអ្នកគឺជាមនុស្សល្ងង់ខ្លៅបំផុតហើយ។ ហេតុដូច្នេះហើយ មិនថាអ្នកធ្វើអ្វីក៏ដោយ អ្នកត្រូវតែយល់ឱ្យបានច្បាស់ថាតើវាស្របតាមគោលការណ៍ដែរឬទេ តើវាធ្វើឱ្យព្រះជាម្ចាស់សព្វព្រះហឫទ័យដែរឬទេ តើព្រះជាម្ចាស់មានអាកប្បកិរិយាយ៉ាងណាចំពោះវា តើមនុស្សគួរមានជំហរបែបណា តើមនុស្សគួរប្រកាន់ខ្ជាប់គោលការណ៍អ្វីខ្លះ តើព្រះជាម្ចាស់បានណែនាំយ៉ាងដូចម្ដេច ហើយតើអ្នកគួរធ្វើវាយ៉ាងដូចម្ដេច ពោលគឺ អ្នកគួរតែច្បាស់អំពីរឿងនេះជាមុនសិន។ ការសេពគប់របស់អ្នកជាមួយអ្នកដទៃ និងការដោះដូរខាងសម្ភារៈ ព្រមទាំងការដោះស្រាយរបស់អ្នកជាមួយអ្នកដទៃ តើកិច្ចការទាំងនេះត្រូវបានកសាងឡើងនៅលើមូលដ្ឋានគ្រឹះនៃការស្របតាមគោលការណ៍ដែរឬទេ? តើវាត្រូវបានកសាងឡើងនៅលើមូលដ្ឋានគ្រឹះនៃការធ្វើឱ្យព្រះជាម្ចាស់សព្វព្រះហឫទ័យដែរឬទេ? ប្រសិនបើមិនមែនទេ នោះអ្វីៗទាំងអស់ដែលអ្នកធ្វើ មិនថាអ្នករក្សាវាបានល្អកម្រិតណា ធ្វើវាបានល្អឥតខ្ចោះកម្រិតណា ឬទទួលបានការកោតសរសើរពីអ្នកដទៃច្រើនកម្រិតណាក៏ដោយ ក៏ព្រះជាម្ចាស់នឹងមិនចងចាំឡើយ។ ដូច្នេះ គោលការណ៍នៃការសេពគប់ និងការប្រាស្រ័យទាក់ទងរបស់អ្នកជាមួយនរណាម្នាក់ មិនគួរខ្វល់ខ្វាយពីថាតើពួកគេកេងចំណេញពីអ្នក ឬថាតើអ្នកកេងចំណេញពីពួកគេឡើយ គឺវាមិនគួរត្រូវបានកសាងឡើងនៅលើមូលដ្ឋានគ្រឹះនេះទេ។ ផ្ទុយទៅវិញ គោលការណ៍ទាំងនេះគួរតែខ្វល់ខ្វាយពីថាតើអ្វីដែលអ្នករាល់គ្នាធ្វើ ស្របតាមគោលការណ៍សេចក្ដីពិតដែរឬទេ។ មានតែពេលនោះទេ ទើបវាអាចពិតជាត្រូវបានចាត់ទុកថា «ដោយយោងតាមការជឿរបស់យើងលើព្រះជាម្ចាស់» មានតែពេលនោះទេ ទើបអ្នកអាចនិយាយបានថា «យើងសុទ្ធតែជាអ្នកជឿ សុទ្ធតែជាបងប្អូនប្រុសស្រីនឹងគ្នា» មានតែពេលនោះទេ ទើបអ្នកអាចយកចំណុចនេះធ្វើជាពាក្យ សន្យាបាន។ ក្រៅពីបញ្ហាដែលទាក់ទងនឹងការចូលទៅក្នុងជីវិត ភារកិច្ច និងកិច្ចការពួកជំនុំ រាល់ការប្រាស្រ័យទាក់ទងផ្សេងទៀតមិនគួរត្រូវបាន ផ្អែកលើពាក្យសន្យាថាជា «បងប្អូនប្រុសស្រី» ឡើយ។ ប្រសិនបើវាមិនពាក់ព័ន្ធនឹងភារកិច្ច ការចូលទៅក្នុងជីវិត ឬការប្រាស្រ័យទាក់ទងធម្មតារវាងមនុស្សទេ ប៉ុន្តែមាននរណាម្នាក់តែងតែយកលេសថាជា «បងប្អូនប្រុសស្រី» ដើម្បីសម្រេចបាននូវគោលដៅណាមួយ នោះច្បាស់ណាស់ថា ពួកគេកំពុងព្យាយាមប្រើប្រាស់ពាក្យសម្ដី វិធីសាស្រ្ត និងលក្ខខណ្ឌអំណោយផលបែបនេះ ធ្វើជាលេសដើម្បីកេងចំណេញ និងប្រើឧបាយកលសម្រាប់ផលប្រយោជន៍ផ្ទាល់ខ្លួនរបស់ពួកគេហើយ។ រាស្ដ្ររើសតាំងរបស់ព្រះជាម្ចាស់គួរតែប្រុងប្រយ័ត្នអំពីរឿងនេះ ដោយដោះស្រាយបញ្ហាបែបនេះដោយប្រើប្រាជ្ញាញាណ ដើម្បីជៀសវាងការចាញ់បោកគេ។ នេះគឺដោយសារតែមនុស្សភាគច្រើននៅក្នុងពួកជំនុំមិនយល់ពីសេចក្ដីពិត ហើយមនុស្សមួយចំនួនថែមទាំងជាអ្នកមិនជឿ ដែលប្រព្រឹត្តដោយគ្មានគោលការណ៍ និងប្រព្រឹត្តអំពើអាក្រក់ផ្តេសផ្តាសទៀតផង។ ការដែលពួកគេធ្វើរឿងរ៉ាវដោយយកលេសថាជា «បងប្អូនប្រុសស្រី» គឺជាអ្វីដែលងាយនឹងជះឥទ្ធិពល និងរំខានដល់កិច្ចការរបស់ពួកជំនុំបំផុត។ តើការនិយាយរឿងទាំងអស់នេះនៅថ្ងៃនេះមានគោលបំណងអ្វី? គឺដើម្បីបញ្ជាក់ឱ្យច្បាស់ថា មិនថានៅក្នុងការទំនាក់ទំនង ឬការប្រាស្រ័យទាក់ទងជាមួយអ្នកដទៃឡើយ មូលដ្ឋានគ្រឹះគួរតែត្រូវបានផ្អែកលើគោលការណ៍សេចក្ដីពិត។ ការធ្វើបែបនេះរារាំងមិនឱ្យមានការទាក់ទងគ្នាមិនត្រឹមត្រូវរវាងមនុស្ស។ ជាការពិតណាស់ វាក៏រារាំងអ្នកដែលចូលចិត្តកេងចំណេញមិនឱ្យរកឃើញចន្លោះប្រហោងដើម្បីកេងប្រវ័ញ្ចផងដែរ ហើយក្នុងពេលដំណាលគ្នានេះ វារារាំងអ្នកដែលខ្វល់ខ្វាយខ្លាំងពេកពីមុខមាត់របស់ខ្លួន ឬមានភាពជាមនុស្សទន់ខ្សោយ មិនឱ្យត្រូវគេកេងចំណេញជានិច្ច ត្រូវគេបោកប្រាស់ជានិច្ច និងទទួលរងការខាតបង់ជានិច្ច។ មនុស្សមួយចំនួន ទោះបីជាស្ថានភាពគ្រួសារផ្ទាល់ខ្លួនរបស់ពួកគេមានការលំបាកយ៉ាងច្បាស់ក្រឡែតក៏ដោយ ក៏ចុងក្រោយ «ត្រូវទ្រាំលេបថ្មលេបគ្រួស» ទាំងខ្លួនឯងខាតបង់ ដោយឱ្យគេខ្ចីលុយដែលខ្លួនរកបានដោយលំបាក ពីព្រោះមានអ្នកចូលចិត្តកេងចំណេញម្នាក់សុំខ្ចីវា ដោយអះអាងថាគេបានជ្រើសរើសមនុស្សទាំងនេះ ពីព្រោះគេវាយតម្លៃពួកគេខ្ពស់។ តើមានអ្វីកើតឡើងបន្ទាប់ពីឱ្យគេខ្ចីលុយរួច? អ្នកខ្ចីក៏រត់បាត់។ បន្ទាប់មក អ្នកឱ្យខ្ចីក៏អំពីត្អូញត្អែរអំពីព្រះជាម្ចាស់ថាមិនបានការពារពួកគេ។ តើនេះមានវិចារណញ្ញាណដែរឬទេ? តើអ្នកគិតថា ការជឿលើព្រះជាម្ចាស់មានន័យថា អ្នកមិនចាំបាច់គិតនៅពេលធ្វើអ្វីមួយ ហើយថាព្រះជាម្ចាស់នឹងចាត់ចែងអ្វីៗគ្រប់យ៉ាងមែនទេ? តើការធ្វើបែបនោះមិនធ្វើឱ្យអ្នកក្លាយជាមនុស្សអត់ប្រយោជន៍ទេឬអី? ព្រះជាម្ចាស់តម្រូវឱ្យមនុស្សធ្វើជាមនុស្សស្មោះត្រង់ មានភាពឈ្លាសវៃ និងប្រព្រឹត្តស្របតាមគោលការណ៍សេចក្ដីពិត។ តើអ្នកមិនអាចយល់ពីរឿងនេះទេឬអី? ប្រសិនបើអ្នកមិនប្រព្រឹត្តស្របតាមគោលការណ៍សេចក្ដីពិតទាំងនេះទេ នោះអ្នកសមតែទទួលរងការខាតបង់ និងចាញ់បោកគេជានិច្ចហើយ។ នៅទីបំផុត នៅពេលដែលគ្មានផ្លូវចេញនៅក្នុងជីវិតរបស់អ្នក តើអ្នកអាចបន្ទោសនរណាបាន? អ្នកធ្វើដាក់ខ្លួនឯងទេ។ សកម្មភាពរបស់អ្នកមិនមែនចេញពីសេចក្ដីស្រឡាញ់ឡើយ គឺវាល្ងង់ខ្លៅណាស់! អ្នកបានឱ្យជនបោកប្រាស់ខ្ចីលុយដើម្បីផ្គាប់ចិត្តពួកគេ ប៉ុន្តែនៅពេលដែលអ្នកត្រូវការលុយ តើអ្នកអាចសុំវាពីដំណាក់របស់ព្រះជាម្ចាស់បានដែរឬទេ? តើដំណាក់របស់ព្រះជាម្ចាស់គួរតែទទួលខុសត្រូវលើរឿងនេះចំពោះ អ្នកដែរឬទេ? តាមរយៈការរំពឹងឱ្យដំណាក់របស់ព្រះជាម្ចាស់រ៉ាប់រងការចំណាយនេះ តើអ្នកមិនមែនកំពុងជំពាក់ព្រះជាម្ចាស់ទេឬអី? បើគ្មានផ្លូវចេញក្នុងជីវិតទេ តើអ្នកអាចបំពេញភារកិច្ចរបស់អ្នកដោយរបៀបណា? ប្រសិនបើអ្នកអធិស្ឋានទៅកាន់ព្រះជាម្ចាស់ ព្រះជាម្ចាស់ប្រហែលជាមិនបំពេញតាមអ្នកឡើយ នេះគឺជាករណីដែល សាបព្រោះអ្វី ត្រូវច្រូតបានហ្នឹង ហើយវាសមនឹងទទួលបានបែបនេះហើយ។ តើនរណាប្រើឱ្យអ្នកល្ងង់ម៉្លេះ! តើព្រះជាម្ចាស់បានប្រាប់ឱ្យអ្នកទុកចិត្តបុគ្គលនោះដែរឬទេ? តើទ្រង់បានប្រាប់ឱ្យអ្នកឱ្យពួកគេខ្ចីលុយដែរឬទេ? ទ្រង់មិនបានប្រាប់ឡើយ វាគឺជាសកម្មភាពផ្ទាល់ខ្លួនរបស់អ្នក មិនមែនតំណាងឱ្យបំណងព្រះហឫទ័យរបស់ព្រះជាម្ចាស់ឡើយ។ ប្រសិនបើសកម្មភាពផ្ទាល់ខ្លួនរបស់អ្នកមានកំហុស ហើយនាំឱ្យមានផលវិបាកអាក្រក់ នោះអ្នកអាចត្រឹមតែទទួលខុសត្រូវដោយខ្លួនឯងប៉ុណ្ណោះ។ ហេតុអ្វីបានជាអ្នកត្រូវឱ្យដំណាក់របស់ព្រះជាម្ចាស់ទទួលខុសត្រូវ ឬឱ្យព្រះជាម្ចាស់ទទួលខុសត្រូវចំពោះអ្នក? ហេតុអ្វីបានជា ត្អូញត្អែរអំពីព្រះជាម្ចាស់ថាមិនបានការពារអ្នក? អ្នកគឺជាមនុស្សពេញវ័យម្នាក់ទៅហើយ ហេតុអ្វីបានជាខ្វះការវិនិច្ឆ័យដែលមនុស្សពេញវ័យគួរតែមានដូច្នេះ? តើអ្នកនឹងឱ្យនរណាម្នាក់ខ្ចីលុយ គ្រាន់តែដោយសារគេសុំខ្ចីពីអ្នកនៅក្នុងសង្គមដែរឬទេ? អ្នកមុខជាត្រូវគិតសិនហើយ មែនទេ? ហេតុអ្វីបានជាអ្នកឱ្យនរណាម្នាក់ខ្ចីលុយ គ្រាន់តែដោយសារតែពួកគេបានបន្ថែមការលើកឡើងពីងារជា «បងប្អូនប្រុសស្រី» ទៅក្នុងសំណើរបស់ពួកគេនោះ? តើនេះមិនបង្ហាញថាអ្នកល្ងង់ខ្លៅទេឬអី? អ្នកមិនត្រឹមតែល្ងង់ខ្លៅប៉ុណ្ណោះទេ គឺអ្នកល្ងង់ទាល់តែមែនទែន ល្ងង់កប់ក្ដោងតែម្ដង! តើអ្នកគិតថា បងប្អូនប្រុសស្រីទាំងអស់សុទ្ធតែជឿលើព្រះជាម្ចាស់ដោយពិតប្រាកដ ហើយថាពួកគេទាំងអស់គ្នាយល់ពីសេចក្ដីពិតមែនទេ? យ៉ាងហោចណាស់មួយភាគបីនៃពួកគេមិនស្រឡាញ់សេចក្ដីពិតឡើយ ហើយគឺជាអ្នកមិនជឿ។ តើអ្នកមិនអាចសម្គាល់ រឿងនេះបានទេឬអី? តើអ្នកគិតថា បងប្អូនប្រុសស្រីទាំងអស់គឺជាកម្មវត្ថុនៃសេចក្ដីសង្គ្រោះរបស់ព្រះជាម្ចាស់ ដែលពិតជាត្រូវបានជ្រើសរើសដោយព្រះជាម្ចាស់មែនទេ? តើអ្នកមិនដឹងទេឬថា «មនុស្សជាច្រើនត្រូវបានត្រាស់ហៅ តែមានមនុស្សតិចណាស់ដែលត្រូវបានជ្រើសរើស»? តើបងប្អូនប្រុសស្រីតំណាងឱ្យនរណា? ពួកគេតំណាងឱ្យមនុស្សជាតិដែលពុករលួយ! ប្រសិនបើអ្នកទុកចិត្តពួកគេ តើអ្នកមិនមែនកំពុងតែល្ងង់ទេឬអី? មិនថាសកម្មភាពផ្ទាល់ខ្លួនរបស់អ្នកបណ្ដាលឱ្យមានផលវិបាកអាក្រក់យ៉ាងណាក៏ដោយ កុំទៅរកដំណាក់របស់ព្រះជាម្ចាស់ ឬបងប្អូនប្រុសស្រីឱ្យសោះ គ្មាននរណាម្នាក់អាចរ៉ាប់រងជំនួសអ្នកបានឡើយ ហើយក៏គ្មាននរណាម្នាក់មានកាតព្វកិច្ចទទួលខុសត្រូវចំពោះអ្នកដែរ។ អ្នកធ្វើខ្លួនឯង អ្នកទទួលខ្លួនឯង ទំនួលខុសត្រូវគឺស្ថិតនៅលើអ្នក។ ម្យ៉ាងទៀត កុំយករឿងទាំងនេះចូលទៅក្នុងជីវិតពួកជំនុំដើម្បីប្រកបគ្នា និងពិភាក្សាឱ្យសោះ គ្មាននរណាម្នាក់ចង់ស្ដាប់ឡើយ ហើយអ្នកដទៃក៏គ្មានកាតព្វកិច្ចដោះស្រាយរឿងរញ៉េរញ៉ៃរបស់អ្នកដែរ។ ប្រសិនបើនរណាម្នាក់ពិតជាចង់ជួយអ្នក អ្នកទាំងពីរអាចដោះស្រាយវាដោយឡែកបាន។ យល់ទេ?

ការប្រកបគ្នាអំពីរឿងទាំងនេះបម្រើជាការរំលឹកដល់មនុស្ស ពង្រីកចំណេះដឹងរបស់ពួកគេ និងផ្ដល់ជាការដាស់តឿនសម្រាប់ពួកគេ ដោយបញ្ជាក់ឱ្យច្បាស់ថា ក្នុងចំណោមអ្នកដែលជឿលើព្រះជាម្ចាស់ គឺមានមនុស្សគ្រប់ប្រភេទ។ មានចំណុចសំខាន់មួយដែលអ្នករាល់គ្នាត្រូវតែចងចាំ ដែលខ្ញុំធ្លាប់បានលើកឡើងជាច្រើនដងរួចមកហើយ៖ អ្នកដែលជឿលើព្រះជាម្ចាស់ ត្រូវបានជ្រើសរើសចេញពីមនុស្សជាតិដែលពុករលួយ។ តើនេះបង្កប់ន័យដូចម្ដេច? វាបង្កប់ន័យថា បុគ្គលម្នាក់ៗត្រូវបានធ្វើឱ្យពុករលួយដោយសាតាំង មនុស្សគ្រប់រូបមាននិស្ស័យពុករលួយ ហើយមានសមត្ថភាពធ្វើអាក្រក់ក្នុងកម្រិតផ្សេងៗគ្នា ហើយបរិបទសមរម្យមួយ គឺមានសមត្ថភាពធ្វើរឿងដែលទាស់ទទឹងនឹងព្រះជាម្ចាស់។ ការបំភ្លៃការពិត និងការនិយាយកុហក និងការចូលចិត្តកេងចំណេញ ដែលយើងទើបតែបានប្រកបគ្នាអម្បាញ់មិញនេះ គឺត្រូវបានធ្វើឡើងដោយអ្នកជឿ ចំណែកឯអ្នកគ្មានជំនឿគឺមិនពាក់ព័ន្ធនឹងយើងឡើយ ដូច្នេះយើងនឹងមិនលើកយកពួកគេមកនិយាយនៅទីនេះទេ។ ការបង្ហាញចេញនូវភាពជាមនុស្សទាំងនេះដែលយើងបានប្រកបគ្នាគឺច្បាស់ណាស់ជាការបង្ហាញចេញរបស់អ្នកដែលជឿលើព្រះជាម្ចាស់។ ដូច្នេះ កុំចាត់ទុកងារជា «បងប្អូនប្រុសស្រី» ថាជារឿងអស្ចារ្យ ខ្ពង់ខ្ពស់ ឬពិសិដ្ឋ និងមិនអាចរំលោភបំពានបានឱ្យសោះ។ ប្រសិនបើអ្នកគិតបែបនេះ នោះគឺជាភាពល្ងង់ខ្លៅរបស់អ្នកហើយ។ ព្រះជាម្ចាស់មិនដែលមានព្រះបន្ទូលថា៖ «បងប្អូនប្រុសស្រីមានតម្លៃណាស់។ នៅពេលដែលពួកគេក្លាយជាបងប្អូនប្រុសស្រី ពួកគេត្រូវបានញែកជាបរិសុទ្ធ ពួកគេក្លាយជាមនុស្សជំនិតរបស់ព្រះជាម្ចាស់ ដែលគួរឱ្យទុកចិត្តទាំងស្រុង អ្នកអាចទុកចិត្តពួកគេបានទាំងស្រុង ហើយមិនថាពួកគេនិយាយ ឬធ្វើអ្វីនោះទេ គឺជាសេចក្ដីពិត» ឡើយ។ រឿងនេះមិនដែលកើតឡើងឡើយ ទាំងនេះគឺជាសញ្ញាណ និងការស្រមើស្រមៃរបស់អ្នក។ ប្រសិនបើមកទល់ពេលនេះ អ្នកនៅតែមិនអាចមើលឃើញពីអត្ថន័យពិតនៅពីក្រោយងារជា «បងប្អូនប្រុសស្រី» ទេ នោះអ្នកពិតជាល្ងង់មែនទែនហើយ អ្នកបានស្ដាប់សេចក្តីអធិប្បាយ អស់ជាច្រើនឆ្នាំមកនេះដោយឥតប្រយោជន៍ហើយ។ អ្នកមិនទាំងបានដឹងច្បាស់ថាខ្លួនឯងជាមនុស្សប្រភេទណាផង ប៉ុន្តែអ្នកបែរជាទុកចិត្តអ្នកដទៃយ៉ាងខ្លាំង ដោយចាត់ទុកពួកគេ ដែលជាបងប្អូនប្រុសស្រី ថាបរិសុទ្ធ និងអស្ចារ្យយ៉ាងនេះ ដោយចេះតែទន្ទេញថា «បងប្អូនប្រុសស្រីមិនចូលចិត្តរឿងនេះទេ» «បងប្អូនប្រុសស្រីកំពុងតែខឹងហើយ» «បងប្អូនប្រុសស្រីកំពុងតែរងទុក្ខហើយ» «បងប្អូនប្រុសស្រីយ៉ាងនេះយ៉ាងនោះ» ដោយនិយាយពីបងប្អូនប្រុសស្រីដោយក្ដីស្រឡាញ់យ៉ាងខ្លាំង។ តើអ្នកធ្លាប់ឃើញនៅកន្លែងណាមួយក្នុងព្រះបន្ទូលរបស់ព្រះជាម្ចាស់ ដែលចែងថាបងប្អូនប្រុសស្រីមានភាពខ្ពង់ខ្ពស់ និងបរិសុទ្ធ ហើយគួរឱ្យទុកចិត្តយ៉ាងនេះដែរឬទេ? គ្មានសូម្បីតែមួយឃ្លា មែនទេ? ចុះហេតុអ្វីបានជាអ្នកមើលឃើញពួកគេតាមរបៀបនោះទៅវិញ? នោះធ្វើឱ្យអ្នកក្លាយជាមនុស្សល្ងង់ខ្លៅសុទ្ធសាធហើយ។ ហេតុដូច្នេះហើយ មិនថាអ្នកទទួលរងការខូចប្រយោជន៍ ឬការខាតបង់ប៉ុនណាពីសំណាក់បងប្អូនប្រុសស្រីនោះទេ វាគឺជាកំហុសរបស់អ្នកទាំងស្រុង។ នៅទីបំផុត ចូរចាត់ទុកការខាតបង់ និងការខូចប្រយោជន៍ដែលអ្នកទទួលរង ថាជាការបង់ថ្លៃមេរៀនចុះ។ នេះគឺជាមេរៀនមួយសម្រាប់ឱ្យអ្នកចងចាំ។ អ្នករាល់គ្នាត្រូវតែចងចាំជានិច្ចថា៖ បងប្អូនប្រុសស្រីមិនតំណាងឱ្យសេចក្ដីពិតឡើយ ហើយរឹតតែមិនតំណាងឱ្យព្រះជាម្ចាស់ទៅទៀត ពួកគេមិនស្មើនឹងមនុស្សជំនិតរបស់ព្រះជាម្ចាស់ ស្មរបន្ទាល់របស់ព្រះជាម្ចាស់ ឬកូនជាទីស្រឡាញ់របស់ព្រះជាម្ចាស់ឡើយ។ តើបងប្អូនប្រុសស្រីជានរណា? ពួកគេគឺជាមនុស្សពុករលួយ ដូចជាអ្នកដែរ ពួកគេមានសញ្ញាណអំពីព្រះជាម្ចាស់ មិនស្រឡាញ់សេចក្ដីពិត ស្អប់ខ្ពើមសេចក្ដីពិត មាននិស្ស័យក្រអឺតក្រទម មាននិស្ស័យកាចសាហាវ និងទុច្ចរិត មានសមត្ថភាពតាំងខ្លួនជាសត្រូវរបស់ព្រះជាម្ចាស់ក្នុងគ្រប់ទិដ្ឋភាពទាំងអស់ បំពេញភារកិច្ចរបស់ពួកគេឱ្យតែរួចពីដៃ ហើយថែមទាំងកេងចំណេញពីបងប្អូនប្រុសស្រីដទៃទៀត ដោយយកលេសថាជឿលើព្រះជាម្ចាស់ទៀតផង។ តើការនិយាយរឿងទាំងអស់នេះមានគោលបំណងអ្វី? វាមិនមែនដើម្បីញុះញង់ឱ្យមានការបែកបាក់រវាងអ្នក និងបងប្អូនប្រុសស្រីឡើយ ប៉ុន្តែដើម្បីជួយអ្នកឱ្យមើលឃើញពីធាតុពិតរបស់មនុស្សគ្រប់គ្នាយ៉ាងច្បាស់លាស់ ប្រព្រឹត្តចំពោះងារជា «បងប្អូនប្រុសស្រី» ឱ្យបានត្រឹមត្រូវ ប្រព្រឹត្តចំពោះមនុស្សជុំវិញខ្លួនអ្នកឱ្យបានត្រឹមត្រូវ និងបង្កើតទំនាក់ទំនងរវាងបុគ្គលដ៏ត្រឹមត្រូវជាមួយមនុស្សគ្រប់គ្នា។ កុំព្យាយាមបង្កើត ឬរក្សាទំនាក់ទំនងល្អជាមួយអ្នកដទៃ តាមរយៈការជួយយកអាសាផ្ទាល់ខ្លួន ការដោះដូរខាងសម្ភារៈ ការបញ្ជោរ ការយកចិត្ត ការព្រមចុះចាញ់ ឬមធ្យោបាយផ្សេងៗទៀតបែបនេះ ក្នុងគោលបំណងដើម្បីឱ្យបានចូលគ្នាជាមួយបងប្អូនប្រុសស្រីឱ្យសោះ។ នេះគឺជារឿងមិនចាំបាច់ឡើយ ហើយអ្វីៗគ្រប់យ៉ាងដែលអ្នកធ្វើក្នុងរឿងនេះគឺគួរឱ្យស្អប់ខ្ពើម និងគួរឱ្យខ្ពើមរអើមចំពោះព្រះជាម្ចាស់។ ចុះតើអ្វីទៅជាវិធីដ៏ល្អបំផុតក្នុងការរស់នៅ អាកប្បកិរិយា និងគោលការណ៍ដ៏ល្អបំផុតសម្រាប់ការរស់នៅក្នុងចំណោមមនុស្ស? នោះគឺព្រះបន្ទូលរបស់ព្រះជាម្ចាស់។ តើព្រះបន្ទូលរបស់ព្រះជាម្ចាស់ចែងយ៉ាងដូចម្ដេច? ព្រះបន្ទូលចែងថា ត្រូវបង្កើតទំនាក់ទំនងរវាងបុគ្គលដ៏ត្រឹមត្រូវ និងធម្មតា។ តើទំនាក់ទំនងទាំងនេះត្រូវបានបង្កើតឡើងដោយរបៀបណា? គឺត្រូវប្រាស្រ័យទាក់ទង និយាយស្ដី និងសេពគប់ជាមួយអ្នកដទៃ ដោយផ្អែកលើព្រះបន្ទូលរបស់ព្រះជាម្ចាស់។ ឧទាហរណ៍ ប្រសិនបើនរណាម្នាក់កំពុងរើផ្ទះ ហើយសួរថាអ្នកមានពេលជួយដែរឬទេ ប្រសិនបើអ្នកស្ម័គ្រចិត្ត អ្នកអាចទៅបាន ប្រសិនបើអ្នកមិនស្ម័គ្រចិត្តទេ ដោយសារតែអ្នកខ្លាចថាវាអាចប៉ះពាល់ដល់ភារកិច្ចរបស់អ្នក នោះអ្នកអាចបដិសេធបាន។ នេះគឺជាសិទ្ធិរបស់អ្នក ហើយជាការពិតណាស់ វាក៏ជាគោលការណ៍ដែលអ្នកគួរតែធ្វើតាមផងដែរ។ អ្នកមិនចាំបាច់ព្រមចុះចាញ់ ដោយយល់ព្រមទាំងស្ទាក់ស្ទើរ និងទាំងទើសទាល់ ដោយសារតែខ្លាចធ្វើឱ្យពួកគេទាស់ចិត្ត ឬ បង្អាក់ភាពសុខដុមរមនាក្នុងចំណោមបងប្អូនប្រុសស្រី ហើយបន្ទាប់មកមានអារម្មណ៍មិនសុខចិត្តនៅក្នុងចិត្តនៅពេលក្រោយ ដែលជាលទ្ធផលប៉ះពាល់ដល់ការបំពេញភារកិច្ចរបស់អ្នកឡើយ។ អ្នកដឹងច្បាស់ហើយថា ការធ្វើបែបនេះគឺផ្ទុយនឹងគោលការណ៍ ប៉ុន្តែអ្នកនៅតែបណ្ដោយឱ្យអ្នកដទៃជំរិតទារអ្នក និងបញ្ជាអ្នកដូចជាទាសករ ដើម្បីតែផ្គាប់ចិត្តពួកគេ និងរក្សាទំនាក់ទំនងល្អដដែល។ ការដែលអ្នកផ្គាប់ចិត្តអ្នកដទៃ មិនមែនជាអំពើល្អឡើយ ហើយនឹងមិនត្រូវបានចងចាំដោយព្រះជាម្ចាស់ដែរ។ អ្វីដែលអ្នកកំពុងធ្វើ គឺគ្រាន់តែដើម្បីរក្សាទំនាក់ទំនងរវាងបុគ្គលប៉ុណ្ណោះ អ្នកមិនកំពុងធ្វើសកម្មភាពដើម្បីប្រយោជន៍កិច្ចការរបស់ពួកជំនុំ ឬដើម្បីបំពេញភារកិច្ចរបស់អ្នកឡើយ ហើយវារឹតតែមិនមែនជាទំនួលខុសត្រូវ ឬកាតព្វកិច្ចរបស់អ្នកទៅទៀត។ ព្រះជាម្ចាស់នឹងមិនចងចាំពីសកម្មភាពបែបនេះឡើយ ហើយទោះបីជាអ្នកធ្វើវាក៏ដោយ ក៏អ្នកធ្វើវាដោយឥតប្រយោជន៍ដែរ។ ដូច្នេះ នៅពេលជួបប្រទះរឿងបែបនេះ តើអ្នកមិនគួរពិចារណាយ៉ាងម៉ត់ចត់ និងដោយប្រុងប្រយ័ត្នអំពីរបៀបជ្រើសរើសទេឬអី? មនុស្សមួយចំនួនត្រូវបានគេសុំឱ្យជួយ ប៉ុន្តែតាមពិត ភារកិច្ចរបស់ពួកគេធ្វើឱ្យពួកគេរវល់ខ្លាំងណាស់ ហើយពួកគេទើបតែអាចរកពេលបានដើម្បីចូលរួមការជួបជុំ ឬធ្វើប្រណិប័តន៍ខាងវិញ្ញាណខ្លះៗប៉ុណ្ណោះ។ ពួកគេច្បាស់ណាស់ថាមិនចង់ទៅទេ ហើយយោងតាមគោលការណ៍ ពួកគេក៏មិនគួរទៅដែរ។ ប៉ុន្តែ ដោយសារតែពួកគេខ្វល់ខ្វាយខ្លាំងពេកពីមុខមាត់ ពួកគេមិនដាច់ចិត្តនិយាយពាក្យបដិសេធឡើយ។ នៅទីបំផុត តើមានអ្វីកើតឡើង? ពួកគេបណ្ដោយឱ្យបុគ្គលថោកទាប ដែលសម្លឹងរកការកេងចំណេញទាំងនោះ កេងប្រវ័ញ្ចពួកគេ ដោយខ្ជះខ្ជាយពេលវេលាដែលគួរតែត្រូវបានលះបង់សម្រាប់ការចូលទៅក្នុងជីវិតរបស់ពួកគេ។ តើនោះមិនមែនជាការខាតបង់ទេឬអី? សមមុខហើយ! ការទទួលរងការខាតបង់បែបនេះ មិនសមនឹងទទួលបានការអាណិតអាសូរ ឬក្ដីមេត្តាពីអ្នកដទៃទាល់តែសោះ។ ហេតុអ្វីបានជានិយាយថាវាជាការខាតបង់ដែលសមនឹងទទួលបាន? តើនរណាប្រើឱ្យអ្នកមិនអើពើនឹងព្រះបន្ទូលរបស់ព្រះជាម្ចាស់? តើនរណាប្រើឱ្យអ្នកខ្លាចការធ្វើឱ្យមនុស្សទាស់ចិត្ត? ប្រសិនបើអ្នកសុខចិត្តមិនធ្វើឱ្យមនុស្សទាស់ចិត្ត ជាជាងស្ដាប់ព្រះបន្ទូលរបស់ព្រះជាម្ចាស់ នោះអ្នកពិតជាសមនឹងទទួលបានការខាតបង់នេះហើយ! មនុស្សមួយចំនួននិយាយថា «មនុស្សមិនមែនរស់នៅដាច់តែឯងឡើយ ត្រូវតែមានការប្រាស្រ័យទាក់ទងគ្នារវាងមនុស្ស»។ អ្វីដែលសំខាន់គឺថាតើអ្នកប្រាស្រ័យទាក់ទងគ្នាយ៉ាងដូចម្ដេច។ តើមួយណាដែលស្របតាមគោលការណ៍សេចក្ដីពិត ស្របតាមបំណងព្រះហឫទ័យរបស់ព្រះជាម្ចាស់ និងផ្ដល់ប្រយោជន៍ដល់ការចូលទៅក្នុងជីវិតរបស់អ្នកច្រើនជាង៖ ការប្រាស្រ័យទាក់ទងដោយផ្អែកលើគោលការណ៍ ឬការប្រាស្រ័យទាក់ទងដោយគ្មានគោលការណ៍ ដោយធ្វើជាមនុស្សផ្គាប់ចិត្តគេ ដែលព្យាយាមសម្របសម្រួលអ្វីៗគ្រប់យ៉ាង? អ្នកដឹងថាត្រូវជ្រើសរើសមួយណាហើយ មែនទេ? ប្រសិនបើអ្នកដឹងពីរបៀបជ្រើសរើស ប៉ុន្តែអ្នកនៅតែជាប់អន្ទាក់ទៀត នោះផលវិបាកចុងក្រោយគឺអ្នកត្រូវទទួលរងតែម្នាក់ឯងប៉ុណ្ណោះ។ តើវាមិនច្បាស់ទេឬអី? (មែនហើយ ច្បាស់។)

នៅមានការស្ដែងចេញជាច្រើនទៀតនៃភាពជាមនុស្សរបស់មនុស្សអាក្រក់ ហើយការប្រកបនៅថ្ងៃនេះមានកម្រិត ដោយផ្ដោតតែលើទិដ្ឋភាពនៃការចូលចិត្តបំភ្លៃការពិត និងពាក្យខុសឆ្គង និងការចូលចិត្តកេងចំណេញពីអ្នកដទៃប៉ុណ្ណោះ។ លុះត្រាតែបានឮអំពីទិដ្ឋភាពទាំងពីរនេះ ទើបមនុស្សភាគច្រើនចាប់ផ្ដើមមានអារម្មណ៍ និងការបែងចែកខ្លះៗ ដោយនិយាយថា «អូ៎ ភាពជាមនុស្សអាក្រក់គឺបែបនេះសោះ!» ប៉ុន្តែមនុស្សបែបនេះពិតជាមាននៅក្នុងពួកជំនុំមែន ដូច្នេះតើគួរធ្វើដូចម្ដេចទៅ? វត្តមានរបស់ពួកគេមិនមែនជាបញ្ហាធំដុំឡើយ ដោយសារពួកជំនុំមានគោលការណ៍ និងបទប្បញ្ញត្តិ ពួកជំនុំអាចអនុម័តវិធានការសមស្របដើម្បីចាត់ការបុគ្គលបែបនេះបាន។ គោលបំណងនៃការប្រកបនៅថ្ងៃនេះអំពីរឿងទាំងនេះ គឺដើម្បីឱ្យមនុស្សភាគច្រើនមានការយល់ដឹង និងការបែងចែកយ៉ាងច្បាស់លាស់អំពីមនុស្សអាក្រក់ទាំងពីរប្រភេទនេះ ហើយបន្ទាប់មករួមដៃគ្នាដើម្បីបោសសម្អាតពួកគេចេញ។

ថ្ងៃទី២០ ខែវិច្ឆិកា ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២៥)

ចំណុចទីដប់បួន៖ ត្រូវញែកដឹងពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាតចេញឬបណ្ដេញពួកគេចេញ (ផ្នែកទីបួន)

ស្តង់ដា និងមូលដ្ឋានដើម្បីញែកដឹងពីប្រភេទផ្សេងៗនៃមនុស្សអាក្រក់

ថ្ងៃនេះ យើងបន្តប្រកបគ្នាអំពីទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការគឺ៖ «ត្រូវញែកដឹងពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាតចេញឬបណ្ដេញពួកគេចេញ»។ ប៉ុន្មានលើកមុន យើងបានប្រកបគ្នាអំពីទិដ្ឋភាពមួយចំនួនដែលពួកអ្នកដឹកនាំ និងពួកអ្នកធ្វើការគួរតែញែកដឹង ក៏ដូចជាសេចក្ដីពិតសំខាន់ៗដែលពួកគេគួរយល់ដឹង នៅពេលធ្វើកិច្ចការនេះ ពោលគឺយើងបានប្រកបគ្នាអំពីរបៀបញែកដឹងពីមនុស្សអាក្រក់គ្រប់ប្រភេទ។ តើមនុស្សអាក្រក់គ្រប់ប្រភេទត្រូវបានកំណត់និយមន័យយ៉ាងដូចម្តេច? ពួកគេគឺជាអស់អ្នកដែលជ្រៀតចូលក្នុងដំណាក់របស់ព្រះជាម្ចាស់ក្រោមការបន្លំធ្វើជាជឿលើព្រះជាម្ចាស់ ប៉ុន្តែពួកគេមិនទទួលយកសេចក្ដីពិត ហើយថែមទាំងរំខានដល់កិច្ចការរបស់ពួកជំនុំទៀតផង។ មនុស្សបែបនេះទាំងអស់ ត្រូវចាត់ចូលក្នុងប្រភេទជាមនុស្សអាក្រក់។ ពួកគេគឺជាអ្នកដែលពួកជំនុំគួរតែបោសសម្អាតចេញឬបណ្ដេញចេញ ពោលគឺជាអស់អ្នកដែលមិនត្រូវបានអនុញ្ញាតឱ្យមានវត្តមាននៅក្នុងពួកជំនុំឡើយ។ យើងបែងចែក និងវែកញែកមនុស្សអាក្រក់គ្រប់ប្រភេទ តាមរយៈលក្ខណៈវិនិច្ឆ័យសំខាន់ៗចំនួនបី។ តើលក្ខណៈវិនិច្ឆ័យទាំងបីនេះមានអ្វីខ្លះ? ទីមួយគឺ គោលបំណងសម្រាប់ការជឿលើព្រះជាម្ចាស់របស់មនុស្សម្នាក់។ ទីពីរគឺ ភាពជាមនុស្សរបស់មនុស្សម្នាក់ ដោយវែកញែកភាពជាមនុស្សរបស់គេ ដើម្បីញែកដឹង និងមើលឱ្យឃើញច្បាស់ថាតើពួកគេស្ថិតក្នុងចំណោមអស់អ្នកដែលពួកជំនុំគួរតែបោសសម្អាតចេញដែរឬទេ។ តើលក្ខណៈវិនិច្ឆ័យទីបីគឺជាអ្វី? (អាកប្បកិរិយារបស់មនុស្សម្នាក់ចំពោះភារកិច្ចរបស់ខ្លួន។) អាកប្បកិរិយារបស់មនុស្សម្នាក់ចំពោះភារកិច្ចរបស់ខ្លួន គឺជាលក្ខណៈវិនិច្ឆ័យទីបី។ លក្ខណៈវិនិច្ឆ័យទីមួយត្រូវបានប្រកបគ្នារួចហើយពីមុន។ ចំណែកឯលក្ខណៈវិនិច្ឆ័យទីពីរវិញ គឺភាពជាមនុស្សរបស់មនុស្សម្នាក់ មានពីរចំណុចត្រូវបានប្រកបគ្នា។ តើចំណុចទីមួយគឺជាអ្វី? (ចូលចិត្តបំភ្លៃការពិត និងនិយាយកុហក។) ចុះចំណុចទីពីរវិញ? (ចូលចិត្តកេងចំណេញ។) តាមរយៈខ្លឹមសារនៃចំណុចទាំងពីរនេះ វាហាក់ដូចជាមិនគ្រប់គ្រាន់ទេក្នុងការចាត់ទុកចំណុចទាំងនេះថាជាការបង្ហាញចេញរបស់មនុស្សអាក្រក់ ប៉ុន្តែផ្អែកលើការបង្ហាញចេញលម្អិតដែលខ្ញុំបានប្រកបគ្នារួចពីមុន មនុស្សពីរប្រភេទនេះបានជឿលើព្រះជាម្ចាស់អស់រយៈពេលជាច្រើនឆ្នាំដោយគ្មានការប្រែចិត្តយ៉ាងពិតប្រាកដឡើយ។ ការបង្ហាញចេញផ្សេងៗរបស់ពួកគេ បានបង្កការរំខាន និងការបំផ្លិចបំផ្លាញដល់ជីវិតពួកជំនុំ ដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ និងដល់ទំនាក់ទំនងរវាងរាស្ដ្ររើសតាំងរបស់ព្រះជាម្ចាស់រួចទៅហើយ។ យោងតាមការបង្ហាញចេញរបស់ពួកគេ និងផ្អែកលើសារជាតិធម្មជាតិរបស់ពួកគេ មនុស្សពីរប្រភេទនេះគួរតែស្ថិតនៅក្នុងប្រភេទ ជាមនុស្សអាក្រក់។ អ្នកដឹកនាំពួកជំនុំ និងរាស្ដ្ររើសតាំងរបស់ព្រះជាម្ចាស់ គួរតែញែកដឹង និងកំណត់លក្ខណៈរបស់ពួកគេ ហើយបោសសម្អាតពួកគេចេញឱ្យបានទាន់ពេលវេលា។ តើការធ្វើបែបនេះសមស្របដែរឬទេ? (សមស្រប។) វាពិតជាសមស្របទាំងស្រុង។ ឥរិយាបថរបស់មនុស្សពីរប្រភេទនេះនៅក្នុងពួកជំនុំមានផលប៉ះពាល់អវិជ្ជមានយ៉ាងខ្លាំង។ ពួកគេគ្មានចំណាប់អារម្មណ៍លើសេចក្ដីពិតសោះឡើយ ហើយពួកគេក៏មិនចុះចូលនឹងកិច្ចការរបស់ព្រះជាម្ចាស់ទាល់តែសោះដែរ។ នៅក្នុងចំណោមបងប្អូនប្រុសស្រី អ្វីដែលពួកគេសម្តែងចេញ ហាក់ដូចជាមិនខុសពីពួកអ្នកគ្មានជំនឿឡើយ។ ពួកគេតែងតែនិយាយកុហក និងបោកប្រាស់អ្នកដទៃ បំពេញភារកិច្ចរបស់ខ្លួនបែបបង្គ្រប់កិច្ច និងគ្មានស្មារតីទទួលខុសត្រូវសូម្បីបន្តិច ហើយមិនកែប្រែឡើយ ទោះបីជាមានការដាស់តឿនជាច្រើនលើកច្រើនសាក៏ដោយ។ ពួកគេមិនត្រឹមតែប៉ះពាល់ដល់ជីវិតពួកជំនុំប៉ុណ្ណោះទេ ប៉ុន្តែថែមទាំងរំខានយ៉ាងធ្ងន់ធ្ងរដល់កិច្ចការរបស់ពួកជំនុំទៀតផង។ ច្បាស់ណាស់ ពួកគេស្ថិតក្នុងចំណោមអស់អ្នកដែលពួកជំនុំគួរតែបោសសម្អាតចេញ ឬបណ្ដេញចេញ ហើយវាពិតជាសមស្របទាំងស្រុងក្នុងការកំណត់លក្ខណៈពួកគេថាជាមនុស្សអាក្រក់ និងចាត់ពួកគេចូលក្នុងជួរនៃមនុស្សបែបនេះ ពោលគឺការធ្វើបែបនេះមិនហួសហេតុទាល់តែសោះ។ ចំពោះប្រភេទទីមួយ គឺអស់អ្នកដែលចូលចិត្តបំភ្លៃការពិត និងនិយាយកុហក បញ្ហារបស់ពួកគេមិនមែនធម្មតា ដូចការនិយាយស្ដីមិនសូវសមរម្យ ឬមានឧបសគ្គក្នុងការប្រាស្រ័យទាក់ទងជាមួយអ្នកដទៃជាដើមនោះទេ ប៉ុន្តែផ្ទុយទៅវិញ គឺមានបញ្ហាពាក់ព័ន្ធនឹងនិស្ស័យរបស់ពួកគេ។ បើនិយាយឱ្យស៊ីជម្រៅ បញ្ហានៃនិស្ស័យរបស់ពួកគេ គឺជាបញ្ហានៃសារជាតិធម្មជាតិរបស់ពួកគេ។ បើនិយាយឱ្យរាក់វិញ វាគឺជាបញ្ហាមួយពាក់ព័ន្ធនឹងភាពជាមនុស្សរបស់ពួកគេ ពោលគឺ ភាពជាមនុស្សរបស់ពួកគេគឺថោកទាប និងគួរឱ្យស្អប់ខ្ពើមខ្លាំងណាស់ ដែលធ្វើឱ្យពួកគេមិនអាចទាក់ទងជាមួយអ្នកដទៃបានតាមរបៀបធម្មតាឡើយ។ ពួកគេមិនត្រឹមតែខ្វះការបង្ហាញចេញវិជ្ជមាន ដូចជាការផ្គត់ផ្គង់ ការជួយ ឬការស្រឡាញ់អ្នកដទៃប៉ុណ្ណោះទេ ប៉ុន្តែទង្វើ និងឥរិយាបថរបស់ពួកគេមានតែបង្កការរំខាន ការបំផ្លិចបំផ្លាញ និងការបង្ហិនបង្ហោចប៉ុណ្ណោះ។ ប្រសិនបើមនុស្សមួយចំនួនមានទម្លាប់ចូលចិត្តបំភ្លៃការពិត និងនិយាយកុហក ហើយតែងតែធ្វើបែបនេះមិនថាដោយបើកចំហ ឬដោយលាក់កំបាំង ដែលបង្កផលប៉ះពាល់អវិជ្ជមានយ៉ាងធ្ងន់ធ្ងរដល់កិច្ចការរបស់ពួកជំនុំ និងដល់បងប្អូនប្រុសស្រី នោះពួកគេស្ថិតក្នុងចំណោមអស់អ្នកដែលពួកជំនុំគួរតែបោសសម្អាតចេញហើយ។ ប្រភេទមួយទៀតគឺអស់អ្នកដែលចូលចិត្តកេងចំណេញ។ មិនថាស្ថិតក្នុងស្ថានភាពបែបណានោះទេ ពួកគេតែងតែព្យាយាមយកផលចំណេញ ដោយភ្នែកសម្លឹងលើផលប្រយោជន៍ផ្ទាល់ខ្លួនជានិច្ច។ ពួកគេមិនយកចិត្តទុកដាក់លើការចូលទៅក្នុងតថភាពនៃសេចក្ដីពិត ហើយក៏មិនយកចិត្តទុកដាក់លើការបំពេញភារកិច្ចរបស់ខ្លួនឱ្យបានល្អឬបំពេញទំនួលខុសត្រូវរបស់ខ្លួនដែរ។ លើសពីនេះទៅទៀត ពួកគេមិនយកចិត្តទុកដាក់លើការទាក់ទងគ្នាជាធម្មតាជាមួយបងប្អូនប្រុសស្រី រៀនសូត្រពីចំណុចខ្លាំងរបស់គ្នាទៅវិញទៅមក ដើម្បីប៉ះប៉ូវចំណុចខ្វះខាតរបស់ខ្លួន និងកសាងទំនាក់ទំនងធម្មតាឬដឹកនាំជីវិតពួកជំនុំធម្មតានោះឡើយ។ ពួកគេមិនយកចិត្តទុកដាក់លើរឿងទាំងនេះទេ គឺពួកគេគ្រាន់តែមកពួកជំនុំ និងមកក្នុងចំណោមបងប្អូនប្រុសស្រី ដើម្បីកេងចំណេញប៉ុណ្ណោះ។ ឱ្យតែពួកគេមានវត្តមាននៅក្នុងពួកជំនុំ ហើយឱ្យតែបងប្អូនប្រុសស្រីទាក់ទងជាមួយពួកគេ នោះបងប្អូនប្រុសស្រីនឹងមានអារម្មណ៍មិនស្រួលនៅក្នុងចិត្ត។ បងប្អូនប្រុសស្រីមិនត្រឹមតែមានអារម្មណ៍ស្អប់ខ្ពើមចំពោះទង្វើ និងឥរិយាបថរបស់ពួកគេប៉ុណ្ណោះទេ ប៉ុន្តែជាចម្បង ពួកគេជារឿយៗ មានអារម្មណ៍ថាត្រូវបានរំខាន និងរឹតត្បិតនៅក្នុងចិត្តយ៉ាងខ្លាំង។ តើពាក្យ «យ៉ាងខ្លាំង» នេះ សំដៅលើអ្វី? វាមានន័យថា នៅក្នុងស្ថានភាពជីវិតជាក់ស្ដែង នៅពេលប្រឈមមុខនឹងការយាយីពីសំណាក់ពួកអ្នកមិនជឿ ឬមនុស្សអាក្រក់ បុគ្គលមួយចំនួនត្រូវបានរឹតត្បិតដោយអារម្មណ៍ ហើយមិនអាចដោះខ្លួនរួចឡើយ ចំណែកឯអ្នកផ្សេងទៀត ទោះបីជាមិនពេញចិត្តនឹងរឿងនេះក៏ដោយ ក៏មិនហ៊ាននិយាយចេញមកដែរ ប៉ុន្តែតែងតែមានអារម្មណ៍ថាត្រូវបានរឹតត្បិតនៅក្នុងចិត្ត និងខ្វះសេចក្ដីសុខសាន្ត។ តើនេះមិនមែនជាការរំខានដ៏ធ្ងន់ធ្ងរដល់បងប្អូនប្រុសស្រីទេឬ? (មែនហើយ ជាការរំខាន។) ហេតុដូច្នេះ រាស្ដ្ររើសតាំងរបស់ព្រះជាម្ចាស់គួរតែញែកដឹងពីបុគ្គលទាំងពីរប្រភេទនេះ។ អស់អ្នកណាដែលត្រូវបានចាត់ថ្នាក់ថាជាមនុស្សអាក្រក់គឺស្ថិតក្នុងចំណោមអស់អ្នកដែលពួកជំនុំគួរតែបោសសម្អាតចេញ។ គោលការណ៍ជាក់លាក់សម្រាប់ការចាត់ចែងបុគ្គលបែបនេះ ត្រូវបានប្រកបគ្នារួចហើយនៅក្នុងការជួបជុំលើកមុន ដូច្នេះនឹងមិនលើកយកមកប្រកបគ្នាលម្អិតម្ដងទៀតនៅពេលនេះទេ។ សរុបសេចក្ដីមក មនុស្សពីរប្រភេទដែលបានប្រកបគ្នាខាងលើ បង្កការរំខានមិនត្រឹមតែដល់ជីវិតពួកជំនុំរបស់បងប្អូនប្រុសស្រីប៉ុណ្ណោះទេ ប៉ុន្តែថែមទាំង ដល់សណ្ដាប់ធ្នាប់នៃការបំពេញភារកិច្ចរបស់ពួកគេទៀតផង។ ឥរិយាបថរបស់ពួកគេមួយចំនួន ថែមទាំងអាចធ្វើឱ្យអ្នកជឿថ្មីខ្លះដែលខ្វះគ្រឹះជំពប់ដួលទៀតផង។ ហេតុដូច្នេះ ផ្អែកលើរបៀប និងមធ្យោបាយដែលពួកគេប្រព្រឹត្តតាម ក៏ដូចជាការបង្ហាញចេញផ្សេងៗនៃភាពជាមនុស្សរបស់ពួកគេ និងផលវិបាកដ៏អាក្រក់ដែលបណ្តាលមកពីការបង្ហាញចេញទាំងនេះ មនុស្សពីរប្រភេទទាំងនេះ គឺស្ថិតក្នុងចំណោមអស់អ្នកដែលគួរតែត្រូវបានបោសសម្អាតចេញ ហើយការចាត់ពួកគេចូលក្នុងជួរនៃមនុស្សអាក្រក់ គឺមិនហួសហេតុទាល់តែសោះ។ ទោះបីជាឥរិយាបថរបស់អស់អ្នកដែលចូលចិត្តបំភ្លៃការពិត និងនិយាយកុហក និងអស់អ្នកដែលចូលចិត្តកេងចំណេញ ហាក់ដូចជាមិនច្រឡោះបោះ ឬកាចសាហាវហួសហេតុដូចមនុស្សអាក្រក់ដែលត្រូវបានកំណត់ក្នុងសញ្ញាណរបស់មនុស្សក៏ដោយ ទោះបីជាពួកគេខ្វះការបង្ហាញចេញយ៉ាងច្បាស់ក្រឡែតបែបនេះក៏ដោយ ប៉ុន្តែផលវិបាកដ៏អាក្រក់នៃឥរិយាបថរបស់ពួកគេ និងភាពជាមនុស្សរបស់ពួកគេតម្រូវឱ្យពួកគេត្រូវបានបោសសម្អាតចេញពីពួកជំនុំ។ នេះគឺជាការបង្ហាញចេញរបស់មនុស្សពីរប្រភេទ និងគោលការណ៍សម្រាប់ការចាត់ចែងពួកគេ ដែលបានប្រកបគ្នាកាលពីលើកមុន។

II. ផ្អែកលើភាពជាមនុស្សរបស់មនុស្សណាម្នាក់

គ. ប្រព្រឹត្តខុសសីលធម៌ និងមិនចេះទប់ចិត្ត

ថ្ងៃនេះ យើងបន្តប្រកបគ្នាអំពីការបង្ហាញ ចេញរបស់មនុស្សប្រភេទផ្សេងមួយចំនួនទៀតពាក់ព័ន្ធនឹងភាពជាមនុស្សរបស់ពួកគេ ដោយចាប់ផ្តើមពីមនុស្សប្រភេទទីបី។ តើចរិតលក្ខណៈចម្បងនៃភាពជាមនុស្សរបស់មនុស្សទាំងនេះគឺជាអ្វី? គឺការប្រព្រឹត្តខុសសីលធម៌ និងកង្វះការទប់ចិត្ត។ ការយល់ដឹងអំពីការប្រព្រឹត្តខុសសីលធម៌ និងកង្វះការទប់ចិត្តតាមន័យត្រង់ គឺងាយស្រួលណាស់។ វាមានន័យថា ឥរិយាបថ អត្តចរិត និងការនិយាយស្ដីរបស់បុគ្គលទាំងនេះ មើលទៅមិនត្រឹមត្រូវឡើយ ពោលគឺពួកគេមិនមែនជាបុគ្គលថ្លៃថ្នូរ និងសមរម្យទេ។ នេះគឺជាការយល់ដឹងជាមូលដ្ឋានអំពីការបង្ហាញ ចេញរបស់មនុស្សប្រភេទនេះ។ នៅក្នុងពួកជំនុំ ជៀសមិនផុតទេដែលទស្សនៈរបស់មនុស្សមួយចំនួន លើការជឿលើព្រះជាម្ចាស់ និងរបៀបដែលពួកគេដេញតាម នឹងមានសេចក្តីវៀចវេរ ឬកំហុសឆ្គង។ ការនិយាយស្ដី និងអត្តចរិតរបស់ពួកគេ ខ្វះសេចក្ដីគោរពជឿយ៉ាងខ្ជាប់ខ្ជួន ការបង្ហាញចេញរបស់ពួកគេនៅក្នុងជីវិត និងគុណភាពនៃភាពជាមនុស្សរបស់ពួកគេ មិនសមស្របតាមសុជីវធម៌របស់ពួកបរិសុទ្ធទាល់តែសោះ ហើយពួកគេខ្វះចិត្តដែលកោតខ្លាចដល់ព្រះជាម្ចាស់ទាំងស្រុង។ ជារួម ការនិយាយស្ដី ឥរិយាបថ និងអត្តចរិតរបស់ពួកគេអាចត្រឹមតែពិពណ៌នាបានថាជាការប្រព្រឹត្តខុសសីលធម៌ និងមិនចេះទប់ចិត្ត។ ជាការពិតណាស់ ការបង្ហាញចេញជាក់លាក់មានច្រើនណាស់ ដែលមនុស្សគ្រប់គ្នាអាចមើលឃើញ និងងាយស្រួលញែកដឹង។ បុគ្គលទាំងនេះប្រៀបដូចជាពួកអ្នកមិនជឿ និងពួកអ្នកគ្មានជំនឿដែរ។ ជាក់ស្ដែង ពួកគេបង្ហាញឥរិយាបថខុសសីលធម៌យ៉ាងខ្លាំង។ នៅពេលនិយាយដល់ការជួបជុំ ការស្លៀកពាក់ និងការតុបតែងខ្លួនរបស់ពួកគេ គឺគ្មានរបៀបសោះ។ អ្នកខ្លះមិនខ្វល់នឹងការរៀបចំខ្លួនឱ្យបានស្អាតបាតមុនពេលចេញពីផ្ទះឡើយ ដោយមកចូលរួមការជួបជុំក្នុងសភាពគ្មានរបៀបរៀបរយ សក់ក្បាលមិនសិត និងមុខមិនលុប។ អ្នកខ្លះស្លៀកពាក់មិនសមរម្យ ដោយពាក់ស្បែកជើងផ្ទាត់ចាស់ៗ ឬថែមទាំងពាក់សម្លៀកបំពាក់គេងយប់មកចូលរួមការជួបជុំទៀតផង។ អ្នកផ្សេងទៀតរស់នៅយ៉ាងកខ្វក់ ដោយមិនយកចិត្តទុកដាក់លើអនាម័យផ្ទាល់ខ្លួន ហើយមិនខ្វល់នឹងការស្លៀកពាក់ខោអាវកខ្វក់មកចូលរួមការជួបជុំឡើយ។ មនុស្សទាំងនេះសុទ្ធតែចាត់ទុកការជួបជុំជារឿងសាមញ្ញបំផុត ហាក់ដូចជាការទៅលេងផ្ទះអ្នកជិតខាង ដោយមិនចាត់ទុកជារឿងសំខាន់ឡើយ។ ក្នុងអំឡុងពេលនៃការជួបជុំ ការនិយាយស្ដី និងអត្តចរិតរបស់ពួកគេ ក៏មិនចេះទប់ចិត្តដែរ ហើយពួកគេនិយាយខ្លាំងៗដោយគ្មានការក្រែងរអែង ថែមទាំងជ្រួលច្រាល់ និងធ្វើកាយវិការយ៉ាងរញ៉េរញ៉ៃនៅពេលសប្បាយចិត្ត និងបង្ហាញពីការបណ្ដែតបណ្ដោយខ្លួនយ៉ាងខ្លាំង។ មិនថាមានមនុស្សប៉ុន្មាននាក់នៅទីនោះទេ ពួកគេសើច និយាយលេងសើច និងធ្វើកាយវិការច្រងេងច្រងាង ដោយអង្គុយគងអន្ទាក់ខ្លានិងធ្វើខ្លួនហាក់ដូចជាពួកគេខ្ពង់ខ្ពស់ជាងអ្នកគ្រប់គ្នាផ្សេងទៀត។ ពួកគេចូលចិត្តធ្វើខ្លួនទាក់ទាញចំណាប់អារម្មណ៍ជាពិសេស និងថែមទាំងធ្វើឫកពា ទៀតផង ដោយមិនដែលសម្លឹងនរណាម្នាក់ចំភ្នែកដោយផ្ទាល់នៅពេលនិយាយជាមួយពួកគេឡើយ តែបែរជាសម្លឹងមើលចុះឡើងទៅវិញ។ តើនេះមិនមែនជាការប្រព្រឹត្តខុសសីលធម៌ទេឬ? (មែនហើយ។) វាគឺជាការបណ្ដែតបណ្ដោយខ្លួន និងខ្វះការទប់ចិត្តសូម្បីបន្តិច។ ជាការពិតណាស់ ពួកអ្នកគ្មានជំនឿប្រហែលសន្មតថាការនិយាយស្ដី និងអត្តចរិតរបស់បុគ្គលបែបនេះគឺមកពីកង្វះការចិញ្ចឹមអប់រំល្អ ប៉ុន្តែយើងយល់ឃើញផ្សេងពីនេះ។ វាមិនមែនគ្រាន់តែជាបញ្ហានៃកង្វះការចិញ្ចឹមអប់រំល្អប៉ុណ្ណោះទេ។ ក្នុងនាមជាមនុស្សពេញវ័យ មនុស្សគួរតែដឹងច្បាស់អំពីរបៀបត្រឹមត្រូវ និងសមរម្យក្នុងការនិយាយ ប្រព្រឹត្ត និងទាក់ទងជាមួយអ្នកដទៃ ជាពិសេស មនុស្ស គួរតែដឹងពីរបៀបធ្វើបែបនេះក្នុងលក្ខណៈដែលសមស្របតាមសុជីវធម៌របស់ពួកបរិសុទ្ធ ដែល ជួយស្អាងបងប្អូនប្រុសស្រី និងដែលបង្កើតបានជាភាពជាមនុស្សធម្មតា ដោយមិនចាំបាច់មានគេប្រាប់ឡើយ។ ជាពិសេស នៅពេលរស់នៅក្នុងជីវិតពួកជំនុំ នៅចំពោះមុខបងប្អូនប្រុសស្រី ទោះបីជាមិនចាំបាច់ធ្វើពុតក៏ដោយ ក៏មនុស្ស ត្រូវតែចេះទប់ចិត្តដែរ។ ដូច្នេះ តើកម្រិត និងស្ដង់ដាតម្រូវជាចាំបាច់នៃការទប់ចិត្តនេះគឺជាអ្វី? គឺត្រូវអនុលោមតាមសុជីវធម៌របស់ពួកបរិសុទ្ធ។ សម្លៀកបំពាក់ និងការស្លៀកពាក់របស់មនុស្ស គួរតែថ្លៃថ្នូរ និងសមរម្យ ដោយជៀសវាងការស្លៀកពាក់បែបប្លែកៗ។ នៅចំពោះព្រះភក្ត្រព្រះជាម្ចាស់ មនុស្សត្រូវតែមានចិត្តគោរពជឿយ៉ាងខ្ជាប់ខ្ជួន និងមិនធ្វើកាយវិការច្រងេងច្រងាងឡើយ។ ជាការពិតណាស់ នៅចំពោះមុខអ្នកដទៃ ពួកគេក៏គួរតែរក្សាសេចក្ដីគោរពជឿយ៉ាងខ្ជាប់ខ្ជួន និងលក្ខណៈជាមនុស្សដែរ ដើម្បីឱ្យពួកគេបង្ហាញខ្លួនក្នុងលក្ខណៈដែលសមរម្យ មានប្រយោជន៍ និងជួយស្អាងដល់អ្នកដទៃ។ នេះគឺជាអ្វីដែលធ្វើឱ្យព្រះជាម្ចាស់សព្វព្រះហឫទ័យ។ អស់អ្នកដែលប្រព្រឹត្តខុសសីលធម៌ និងមិនចេះទប់ចិត្ត មិនយកចិត្តទុកដាក់ទាល់តែសោះលើការសម្តែងចេញនូវទិដ្ឋភាពជាមូលដ្ឋានបំផុតនៃភាពជាមនុស្ស ហើយហេតុផលច្បាស់លាស់មួយចំពោះការព្រងើយកន្តើយរបស់ពួកគេ គឺភាពអវិជ្ជាទាំងស្រុងរបស់ពួកគេអំពីរបៀបធ្វើជាមនុស្សដែលមានចិត្តគោរពជឿយ៉ាងខ្ជាប់ខ្ជួន ឬជាមនុស្សដែលមានសេចក្ដីសុចរិត និងសេចក្ដីថ្លៃថ្នូរដែលទទួលបានការគោរព។ ពួកគេគ្រាន់តែមិនយល់អំពីរឿងទាំងនេះប៉ុណ្ណោះ។ ហេតុដូច្នេះ ទោះបីជាពួកជំនុំមានបទប្បញ្ញត្តិ និងសំណូមពរជាច្រើនលើកច្រើនសាឱ្យស្លៀកពាក់ឱ្យបានស្អាតបាត ថ្លៃថ្នូរ និងសមរម្យនៅពេលជួបជុំ ដោយមិនស្លៀកពាក់ប្លែកៗក៏ដោយ ក៏ពួកគេបន្តមិនយកចិត្តទុកដាក់លើច្បាប់ទាំងនេះដែរ ដោយជារឿយៗ មកដល់ទាំងពាក់ស្បែកជើងផ្ទាត់ រញ៉េរញ៉ៃគ្មានរបៀបរៀបរយឬថែមទាំងពាក់សម្លៀកបំពាក់គេងយប់ទៀតផង។ នេះគឺជាការបង្ហាញ ចេញមួយរបស់អ្នកដែលប្រព្រឹត្តខុសសីលធម៌ និងមិនចេះទប់ចិត្ត។

អ្នកដែលបណ្ដែតបណ្ដោយខ្លួន និងមិនចេះទប់ចិត្តបង្ហាញចេញអាកប្បកិរិយាមួយទៀត គឺការស្លៀកពាក់ទាន់សម័យ និងការតុបតែងមុខក្រាស់ៗបែបទាក់ចិត្តនៅពេលជួបជុំ។ ពួកគេចាប់ផ្តើមតុបតែងខ្លួន និងរៀបចំខ្លួនពីរថ្ងៃមុនពេលជួបជុំនីមួយៗ ដែលរិះគិតថាតើត្រូវតុបតែងមុខបែបណា ពាក់គ្រឿងអលង្ការអ្វី ជ្រើសរើសសក់ម៉ូតអ្វី ពាក់សម្លៀកបំពាក់ណា យួរកាបូបអ្វី និងពាក់ស្បែកជើងមួយណា។ ស្ត្រីខ្លះថែមទាំងលាបក្រែមមាត់ ផាត់ភ្នែក និងផាត់ច្រមុះយ៉ាងឆើតឆាយបែបល្បួង ហើយក្នុងករណីធ្ងន់ធ្ងរជាងនេះ អ្នកខ្លះស្លៀកពាក់ និងតុបតែងខ្លួនយ៉ាងឆើតឆាយបែបល្បួងហួសហេតុ ដោយបញ្ចេញស្មា និងខ្នង និងស្លៀកពាក់ប្លែកៗ។ នៅក្នុងការជួបជុំ ពួកគេមិនស្តាប់ការប្រកបគ្នារបស់បងប្អូនប្រុសស្រីដោយយកចិត្តទុកដាក់ឡើយ ហើយក៏មិនអធិស្ឋានដែរ ពួកគេកាន់តែមិនចូលរួមក្នុងការប្រកបគ្នា ឬចែករំលែកការយល់ដឹងផ្ទាល់ខ្លួន និងទីបន្ទាល់តាមរយៈបទពិសោធឡើយ។ ផ្ទុយទៅវិញ ពួកគេប្រៀបធៀបខ្លួនឯងជាមួយអ្នកផ្សេងទៀត ដោយខ្វល់ថាតើនរណាស្លៀកពាក់ល្អជាង ឬអន់ជាងពួកគេ តើនរណាស្លៀកពាក់ខោអាវម៉ាកល្បីៗដែលកំពុងពេញនិយមខ្លាំង តើនរណាស្លៀកពាក់ខោអាវថោកៗនៅផ្សារតាមផ្លូវ តើខ្សែដៃរបស់នរណាតម្លៃប៉ុន្មាន ជាដើម។ ពួកគេផ្តោតតែលើរឿងទាំងនេះប៉ុណ្ណោះ ហើយថែមទាំង ជារឿយនិយាយអំពីរឿងទាំងនេះដោយបើកចំហទៀតផង។ តាមរយៈការស្លៀកពាក់ ក៏ដូចជាការនិយាយស្ដី អាកប្បកិរិយា និងអត្តចរិតរបស់បុគ្គលទាំងនេះ វាច្បាស់ណាស់ថា ការចូលរួមរបស់ពួកគេនៅក្នុងជីវិតពួកជំនុំ និងការទាក់ទងរបស់ពួកគេជាមួយបងប្អូនប្រុសស្រី មិនមែនក្នុងគោលបំណងស្វែងយល់អំពីសេចក្ដីពិតឡើយ ហើយកាន់តែមិនមែនដើម្បីដេញតាមការចូលទៅក្នុងជីវិតដើម្បីសម្រេចបាននូវការផ្លាស់ប្តូរនិស្ស័យដែរ។ ផ្ទុយទៅវិញ ពួកគេប្រើប្រាស់ពេលវេលាក្នុងអំឡុងពេលនៃការជួបជុំដើម្បីអួតអំពីការសោយសុខនឹងប្រាក់កាស និងជីវិតខាងសម្ភារៈរបស់ពួកគេ។ អ្នកខ្លះមកកន្លែងជួបជុំដោយពាក់សម្លៀកបំពាក់ម៉ាកល្បីៗដើម្បីសម្ញែង ដែលបណ្ដែតបណ្ដោយខ្លួនយ៉ាងពេញទំហឹងទៅតាមចំណង់ របស់ពួកគេចំពោះម៉ូត និងនិន្នាការសង្គមនៅក្នុងចំណោមបងប្អូនប្រុសស្រី ដោយទាក់ទាញអ្នកដទៃឱ្យដេញតាមនិន្នាការទាំងនេះ និងធ្វើឱ្យអ្នកដទៃច្រណែន និងឱ្យតម្លៃខ្ពស់លើពួកគេ។ ទោះបីជាកត់សម្គាល់ឃើញការសម្លឹងមើល និងឥរិយាបថ ស្អប់ខ្ពើមរបស់បងប្អូនប្រុសស្រីមួយចំនួនចំពោះពួកគេក៏ដោយ ក៏ពួកគេនៅតែមិនខ្វល់ ដែលបន្តធ្វើអ្វីៗតាមរបៀបរបស់ពួកគេ ដែលពាក់ស្បែកជើងកែងខ្ពស់ និងយួរកាបូបម៉ាកល្បីៗ។ អ្នកខ្លះថែមទាំងព្យាយាមធ្វើខ្លួនជាអ្នកមានស្តុកស្តម្ភ ដែលបាញ់ទឹកអប់ដែលមានគុណភាពអន់មកចូលរួមការជួបជុំ ដូច្នេះបន្ទាប់ពីពួកគេចូលក្នុងបន្ទប់ ក្លិនលាយចូលគ្នានៃទឹកអប់ ម្សៅផាត់មុខ និងប្រេងលាបសក់ បង្កើតបានជាក្លិនឈួល និងមិនគួរឱ្យចូលចិត្តឡើយ។ អ្នកចូលរួមការជួបជុំជាច្រើនផ្សេងទៀតមានការខឹងសម្បា ប៉ុន្តែមិនហ៊ាននិយាយចេញមកឡើយ ដែលមានអារម្មណ៍ស្អប់ខ្ពើមនៅពេលឃើញមនុស្សទាំងនេះ ហើយអ្នកដែលជឿលើព្រះជាម្ចាស់យ៉ាងពិតប្រាកដ រក្សាគម្លាតពីពួកគេ។ មិនថាការស្លៀកពាក់ និងការតុបតែងខ្លួនរបស់ពួកគេគឺថ្លៃថ្នូរ ឬធម្មតាៗនោះទេ ចំណុចសម្គាល់របស់បុគ្គលបែបនេះ គឺការនិយាយស្ដី អាកប្បកិរិយា អត្តចរិតនិងរបៀបរស់នៅរបស់ពួកគែដែលឥតខ្វល់ និងគ្មានវិន័យជាខ្លាំង មិនត្រឹមតែក្នុងអំឡុងពេលនៃការជួបជុំប៉ុណ្ណោះទេ ប៉ុន្តែថែមទាំងនៅក្នុងការទាក់ទងប្រចាំថ្ងៃរបស់ពួកគេជាមួយបងប្អូនប្រុសស្រី ឬនៅក្នុងជីវិតប្រចាំថ្ងៃរបស់ពួកគេទៀតផង។ និយាយឱ្យចំទៅ ពួកគេបណ្ដែតបណ្ដោយខ្លួនជាខ្លាំង គ្មានការគ្រប់គ្រងដោយការចេះទប់ចិត្តសូម្បីបន្តិចឡើយ។ ជីវិតប្រចាំថ្ងៃរបស់ពួកគេគ្មានរបៀបរបបឡើយ។ ពួកគេនិយាយអ្វីដែលពួកគេចង់និយាយ ប្រព្រឹត្តដោយមិនខ្វល់ និងតាមតែចិត្ត មិនដែលពិភាក្សាអំពីបទពិសោធផ្ទាល់ខ្លួន កម្រចែករំលែកការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់ និងកម្រនិយាយអំពីការលំបាកដែលត្រូវបានជួបប្រទះក្នុងការបំពេញភារកិច្ចរបស់ពួកគេណាស់។ តើប្រធានបទតែមួយគត់ដែលពួកគេពិភាក្សាគឺជាអ្វី? គឺនិន្នាការសង្គម ម៉ូតទាន់សម័យ អាហារឆ្ងាញ់ៗ ជីវិតឯកជនរបស់បុគ្គលល្បីៗនៅក្នុងសង្គម និងសូម្បីតែតារា ក៏ដូចជារឿងរ៉ាវប្លែកៗ និងរឿងប៉ប៉ាច់ប៉ប៉ោចពីសង្គម។ តាមរយៈការបង្ហាញចេញតាមធម្មជាតិទាំងនេះរបស់ពួកគេ វាមិនពិបាកទេក្នុងការមើលឃើញថា ជំនឿរបស់មនុស្សបែបនេះលើព្រះជាម្ចាស់ គឺគ្រាន់តែធ្វើឱ្យតែបានៗនៅក្នុងជីវិតប៉ុណ្ណោះ។ ជីវិតរបស់ពួកគេផ្តោតទាំងស្រុងលើការហូប ការផឹក និងការសប្បាយ ជាជាងលើរឿងដូចជាការរស់នៅក្នុងជីវិតពួកជំនុំ ការបំពេញភារកិច្ច ឬការដេញតាមសេចក្ដីពិត។ អ្វីដែលហៅថា «បណ្ដែតបណ្ដោយខ្លួន និងមិនចេះទប់ចិត្ត» គឺមានន័យថា របៀបរស់នៅរបស់បុគ្គលទាំងនេះ អ្វីដែលពួកគេសម្តែងចេញក្នុងភាពជាមនុស្ស និងរបៀបដោះស្រាយបញ្ហា ការប្រព្រឹត្តចំពោះអ្នកដទៃ និងការទាក់ទងជាមួយអ្នកដទៃរបស់ពួកគេ សុទ្ធតែបណ្ដែតបណ្ដោយខ្លួន និងមិនចេះទប់ចិត្ត។ ពួកគេតែងតែត្រាប់តាមពាក្យសម្តីពេញនិយមនៅក្នុងសង្គម។ មិនថាបងប្អូនប្រុសស្រីចូលចិត្តស្ដាប់ ឬថាតើពួកគេអាចយល់បានឬអត់នោះទេ បុគ្គលទាំងនេះនៅតែបន្តនិយាយដដែល។ ពួកគេថែមទាំងជាញឹកញាប់ត្រាប់តាមពាក្យពោលរបស់បុគ្គលល្បីៗមួយចំនួននៅក្នុងសង្គម និងតារាចម្រៀង និងតារាភាពយន្តទៀតផង។ ចំពោះវាក្យសព្ទវិជ្ជមានដែលជារឿយៗត្រូវបានប្រើនៅក្នុងដំណាក់ព្រះជាម្ចាស់ និងក្នុងចំណោមបងប្អូនប្រុសស្រី ពួកគេមិនដែលបង្ហាញចំណាប់អារម្មណ៍អ្វីឡើយ។ ពួកគេមិនដែលប្រកបគ្នាអំពីសេចក្ដីពិតនៅក្នុងជីវិតប្រចាំថ្ងៃរបស់ពួកគេឡើយ។ អ្វីដែលពួកគេគោរពបូជាគឺនិន្នាការលោកិយ។ បុគ្គលល្បីៗ និងតារាផ្សេងៗ គឺជាគោលដៅនៃការគោរពបូជា និងការត្រាប់តាមរបស់ពួកគេ។ ឧទាហរណ៍ ពួកគេចាប់បានយ៉ាងរហ័សនូវពាក្យ និងឃ្លាពេញនិយមនៅលើអ៊ីនធឺណិត ហើយប្រើប្រាស់វានៅក្នុងជីវិតរបស់ពួកគេ និងនៅក្នុងការសន្ទនាជាមួយបងប្អូនប្រុសស្រី។ ជាការពិតណាស់ ពាក្យទាំងនេះប្រាកដជាមិនមែនជាពាក្យវិជ្ជមាន ឬជួយស្អាងឡើយ។ វាសុទ្ធតែជាពាក្យអវិជ្ជមាន ដែលគ្មានតម្លៃ និងកាន់តែគ្មានអត្ថន័យសម្រាប់អស់អ្នកដែលជឿលើព្រះជាម្ចាស់។ វាគឺជាពាក្យសម្តីពេញនិយមដែលបង្កើតឡើងដោយមនុស្សជាតិពុករលួយ និងអាក្រក់ ដែលតំណាងឱ្យគំនិត និងទស្សនៈនៃកម្លាំងអាក្រក់ទាំងស្រុង។ ពាក្យបែបនេះជារឿយៗត្រូវបានកត់សម្គាល់ ទទួលយក និងប្រើប្រាស់ដោយអ្នកមិនជឿនៅក្នុងពួកជំនុំ ដែលចូលចិត្តនិន្នាការអាក្រក់។ ពួកគេបិទចិត្តទាំងស្រុងចំពោះប្រជុំសព្ទ និងវាក្យសព្ទខាងវិញ្ញាណនៃដំណាក់ព្រះជាម្ចាស់ ដែលមិនស្ដាប់ ឬរៀនសូត្រអំពីវាដោយយកចិត្តទុកដាក់ឡើយ។ ផ្ទុយទៅវិញ ពួកគេចាប់បាន និងយកមកប្រើប្រាស់យ៉ាងរហ័សនូវអ្វីដែលអវិជ្ជមាននៃពិភពលោកដែលគ្មានជំនឿ និងអ្វីដែលមនុស្សថោកទាបយកចិត្តទុកដាក់។ ហេតុនេះ បុគ្គលទាំងនេះ មិនថាត្រូវបានវិនិច្ឆ័យតាមរយៈការស្លៀកពាក់ខាងក្រៅ ការនិយាយស្ដី និងអត្តចរិតរបស់ពួកគេ ឬតាមរយៈគំនិត និងទស្សនៈផ្សេងៗ និងឥរិយាបថ ចំពោះអ្វីៗដែលពួកគេបើកឱ្យដឹង នោះទេ គឺប្លែកខុសគេយ៉ាងខ្លាំងក្នុងចំណោមបងប្អូនប្រុសស្រី។ តើការប្លែកខុស គេមានន័យដូចម្តេច? វាមានន័យថា ការនិយាយស្ដី អាកប្បកិរិយា និងអត្តចរិតរបស់ពួកគេ គឺដូចជាអ្នកគ្មានជំនឿ ដែលមិនបង្ហាញពីការផ្លាស់ប្តូរសោះឡើយ។ ពួកគេគ្រាន់តែជាអ្នកមិនជឿប៉ុណ្ណោះ។ ឧទាហរណ៍ អ្នកខ្លះច្រៀងទំនុកបរិសុទ្ធពីរនៅលើឆាកនៃ ដំណាក់ព្រះជាម្ចាស់ ហើយទទួលបានការកោតសរសើរពីអ្នកគ្រប់គ្នា ដូច្នេះពួកគេចាប់ផ្តើមគិតថាខ្លួនឯងជាតារា ឬជាបុគ្គលសំខាន់ ដែលតែងតែទាមទារឱ្យតុបតែងមុខក្រាស់ៗសម្រាប់ការសម្តែង ដែលទទូចចង់ធ្វើម៉ូតសក់តាម តារាល្បីណាមួយ និងលាបពណ៌សក់ប្លែកៗ។ នៅពេលអ្នកផ្សេងទៀតនិយាយថា៖ «អ្នកជឿគួរតែស្លៀកពាក់ដោយភាពថ្លៃថ្នូរ និងសមរម្យ។ រចនាបថរបស់អ្នកមិនស្របតាមសេចក្ដីតម្រូវរបស់ដំណាក់ព្រះជាម្ចាស់ឡើយ» ពួកគេត្អូញត្អែរថា៖ «ច្បាប់របស់ដំណាក់ ព្រះជាម្ចាស់តឹងរ៉ឹងពេកហើយ។ ពិតជាមានបញ្ហាច្រើនមែន! ហេតុអ្វីបានជាពិបាកម្ល៉េះក្នុងការធ្វើជាតារា?» បន្ទាប់ពីច្រៀងទំនុកបរិសុទ្ធបានត្រឹមតែពីរ ពួកគេគិតស្រមៃថាខ្លួនឯងជាតារា និងគិតថាពួកគេអស្ចារ្យណាស់ ហើយនៅពេលណាដែលពួកគេទំនេរ ពួកគេតែងតែរិះគិតថា៖ «តើតារានៃពិភពលោកដែលគ្មានជំនឿ ប្រើម្រាមដៃប៉ុន្មានដើម្បីកាន់មីក្រូហ្វូន? តើពួកគេដើរប៉ុន្មានជំហានដើម្បីឡើងដល់លើឆាក? ហេតុអ្វីបានជាខ្ញុំមិនទទួលបានផ្កា នៅពេលដែលខ្ញុំច្រៀងបានល្អខ្លាំង? តារានៅក្នុងពិភពលោកមានភ្នាក់ងារ និងជំនួយការ។ ពួកគេមិនចាំបាច់ចាត់ចែង ឬដោះស្រាយបញ្ហាភាគច្រើនដោយខ្លួនឯងឡើយ ជំនួយការរបស់ពួកគេធ្វើទាំងអស់។ ប៉ុន្តែក្នុងនាមជាអ្នកចម្រៀងនៅក្នុងដំណាក់ព្រះជាម្ចាស់ ខ្ញុំត្រូវតែចាត់ចែងកិច្ចការធម្មតាៗ ដូចជាការទៅយកអាហារ ការស្លៀកពាក់ និងការទិញទំនិញដោយខ្លួនឯង។ ដំណាក់ព្រះជាម្ចាស់គឺអភិរក្សនិយមពេកហើយ!» នៅក្នុងចិត្តរបស់ពួកគេ ពួកគេតែងតែមានអារម្មណ៍មិនសប្បាយចិត្តឡើយក្នុងការរស់នៅក្នុងដំណាក់ព្រះជាម្ចាស់។ ពួកគេមានអារម្មណ៍ថារងគ្រោះជាពិសេស តែងតែមិនពេញចិត្ត និងពោរពេញដោយការត្អូញត្អែរ។ តើមនុស្សបែបនេះអាចស្រឡាញ់សេចក្ដីពិតបានដែរឬ? តើពួកគេនឹងអនុវត្តសេចក្ដីពិតដែរឬ? ហេតុអ្វីបានជាពួកគេមិនឆ្លុះបញ្ចាំងពីខ្លួនឯង? ទស្សនៈរបស់ពួកគេលើអ្វីៗគឺវៀចវេរខ្លាំងណាស់ ស្រដៀងនឹងទស្សនៈរបស់អ្នកគ្មានជំនឿ។ យ៉ាងម៉េចបានជាពួកគេមិនអាចភ្ញាក់ខ្លួននឹងរឿងនេះ? ដំណាក់ព្រះជាម្ចាស់មិនរារាំងពួកគេពីការក្លាយជាតារាឡើយ ប៉ុន្តែតើទស្សនៈ និងវិធីសាស្ត្រទាំងនេះរបស់ពួកគេ ដែលជាទស្សនៈ និងវិធីសាស្ត្ររបស់អ្នកមិនជឿ អាចទៅរួចនៅក្នុងដំណាក់ព្រះជាម្ចាស់ដែរឬ? ជាមូលដ្ឋានគ្រឹះគឺមិនអាចទទួលយកបានទេ។ ការនិយាយស្ដី និងអត្តចរិតជាប្រចាំរបស់ពួកគេ គឺគួរឱ្យស្អប់ខ្ពើមចំពោះមនុស្សភាគច្រើន។ ដោយសារតែ «គំនិតបើកចំហ» និងការបណ្ដែតបណ្ដោយខ្លួនយ៉ាងខ្លាំងរបស់ពួកគេ អ្វីក៏ដោយដែលមនុស្សបែបនេះនិយាយ ឬធ្វើ គឺបណ្ដែតបណ្ដោយខ្លួន និងមិនចេះទប់ចិត្ត ដោយមិនបើកឱ្យដឹង អ្វីក្រៅពីនិស្ស័យរបស់សាតាំងឡើយ។

ដំណាក់ព្រះជាម្ចាស់សង្កត់ធ្ងន់ម្ដងហើយម្ដងទៀតថា បងប្អូនប្រុសស្រីគួរតែរក្សាព្រំដែនរវាងបុរស និងស្ត្រី ហើយមិនត្រូវជាប់ជំពាក់ជាមួយមនុស្សភេទផ្ទុយគ្នាឡើយ។ ទោះជាយ៉ាងណាក៏ដោយ មនុស្សមួយចំនួនបណ្ដែតបណ្ដោយខ្លួន និងមិនចេះទប់ចិត្ត ដោយមិនយកចិត្តទុកដាក់លើដំបូន្មាននេះសោះឡើយ ហើយថែមទាំងព្យាយាមលួចលាក់ល្បួង ឬមានទំនាក់ទំនងស្នេហាជាមួយអ្នកដទៃទៀតផង ដែលរំខានដល់ជីវិតពួកជំនុំ។ ពួកគេចូលចិត្តទាក់ទងជាមួយមនុស្សភេទផ្ទុយគ្នា សូម្បីតែស្វែងរកហេតុផល និងការដោះសាដើម្បីទំនាក់ទំនង និងទាក់ទងគ្នាដោយលេងសើចក៏ដោយ។ នៅពេលឃើញនរណាម្នាក់ដែលមានភេទផ្ទុយគ្នា ដែលមានរូបរាងទាក់ទាញឬដែលពួកគេត្រូវរ៉ូវគ្នា ពួកគេចាប់ផ្តើមទាញ និងកន្ត្រាក់គ្នា ញ៉ែគ្នា និងចំអន់គ្នា រញ៉េរញ៉ៃជាមួយសម្លៀកបំពាក់របស់គ្នា និងញីសក់ក្បាលរបស់គ្នាឱ្យគ្មានរបៀបរៀបរយ ហើយថែមទាំងគប់ដុំទឹកកកចូលក្នុងសម្លៀកបំពាក់របស់ពួកគេក្នុងរដូវរងាទៀតផង។ ពួកគេលេងសើចជាមួយគ្នាដូចសត្វ ដោយគ្មានព្រំដែន ឬគ្មានកិត្តិយស និងមិនមានអារម្មណ៍ខ្មាសអៀនឡើយ។ អ្នកខ្លះនិយាយថា៖ «ហេតុដូចម្តេចបានជាការធ្វើបែបនោះអាចត្រូវបានចាត់ទុកថាជាការលេងសើច? ពួកគេកំពុងបង្ហាញមនោសញ្ចេតនាទេតើ។ ការធ្វើបែបនោះហៅថាក្ដីស្រឡាញ់ផ្អែមល្អែម ភាពរ៉ូមែនទិក»។ ប្រសិនបើអ្នកកំពុងស្វែងរកភាពរ៉ូមែនទិក អ្នកបានជ្រើសរើសកន្លែងខុសហើយ។ ពួកជំនុំគឺជាកន្លែងដែលបងប្អូនប្រុសស្រីបំពេញភារកិច្ចរបស់ខ្លួន។ វាគឺជាកន្លែងសម្រាប់ថ្វាយបង្គំព្រះជាម្ចាស់ មិនមែនសម្រាប់ការញ៉ែគ្នាឡើយ។ ការបង្ហាញអាកប្បកិរិយាបែបនេះជាសាធារណៈនៅចំពោះមុខអ្នកគ្រប់គ្នា ធ្វើឱ្យមនុស្សភាគច្រើនមានអារម្មណ៍ស្អប់ខ្ពើម និងខ្ពើមរអើម។ បញ្ហាសំខាន់គឺថា វាមិនជួយស្អាងអ្នកដទៃឡើយ ហើយអ្នកក៏បាត់បង់សេចក្តីសុចរិត និងសេចក្ដីថ្លៃថ្នូររបស់អ្នកដែរ។ តើអ្នកមានអាយុប៉ុន្មានហើយ? តើអ្នកមិនអាចបែងចែកដៃស្តាំ និងដៃឆ្វេងបានទេឬ? តើអ្នកមិនយល់ពីភាពខុសគ្នារវាងបុរស និងស្ត្រីទេឬ? ប៉ុន្តែអ្នកបែរជាចូលរួមក្នុងការញ៉ែគ្នាទៅវិញ! វាជារឿងធម្មតាទេសម្រាប់កុមារអាយុប្រាំពីរ ឬប្រាំបីឆ្នាំក្នុងការលេងសើច។ អាកប្បកិរិយា និងចំណាប់អារម្មណ៍បែបនេះ គឺជារឿងធម្មតាសម្រាប់អាយុរបស់ពួកគេ។ ប៉ុន្តែប្រសិនបើមនុស្សពេញវ័យបង្ហាញអាកប្បកិរិយាទាំងនេះ តើវាមិនមែនជារឿងក្មេងខ្ចីទេឬ? និយាយឱ្យចំទៅ នោះហើយជាអត្ថន័យរបស់វា។ បើនិយាយពីសារជាតិវិញ តើនេះគឺជាអ្វី? (ការបណ្ដែតបណ្ដោយខ្លួន ភាពបណ្ដែតបណ្ដោយខ្លួន។) វាពិតជាបណ្ដែតបណ្ដោយខ្លួនពេកហើយ! ក្នុងការជឿលើព្រះជាម្ចាស់ មនុស្សត្រូវតែដឹងថាត្រូវមានកិត្តិយស។ សូម្បីតែក្នុងចំណោមអ្នកគ្មានជំនឿ ក៏មានមនុស្សតិចតួចប្រព្រឹត្តដោយបណ្ដែតបណ្ដោយខ្លួនខ្លាំងដែរ។ មនុស្សដែលបណ្ដែតបណ្ដោយខ្លួនបែបនេះ ពិតជាឡេះឡោះ និងគួរឱ្យស្អប់ខ្ពើមណាស់! ការគប់ដុំទឹកកកចូលក្នុងសម្លៀកបំពាក់របស់សមាជិកដែលមានភេទផ្ទុយដើម្បីភាពរំភើប មិនត្រឹមតែដេញតាមពួកគេដោយលេងសើចប៉ុណ្ណោះទេ ប៉ុន្តែថែមទាំងទាត់គូទរបស់ពួកគេទៀតផង។ នៅពេលនរណាម្នាក់លាតត្រដាងការពិតថា អាកប្បកិរិយាបែបនេះគឺបណ្ដែតបណ្ដោយខ្លួនពេកហើយ និងធ្វើឱ្យព្រំដែនរវាងបុរស និងស្ត្រីមិនច្បាស់លាស់ ពួកគេតបវិញថា៖ «យើងគ្រាន់តែលេងសើចបែបនេះ ព្រោះយើងស្និទ្ធស្នាលនឹងគ្នាខ្លាំងណាស់។ មនុស្សគួរតែយល់»។ ពួកគេបណ្ដែតបណ្ដោយខ្លួនរហូតដល់កម្រិតមួយ ដែលមិនត្រឹមតែអនុញ្ញាតឱ្យខ្លួនឯងបណ្ដែតបណ្ដោយខ្លួនប៉ុណ្ណោះទេ ប៉ុន្តែថែមទាំងទាក់ទាញអ្នកដទៃឱ្យចូលរួមក្នុងការបណ្ដែតបណ្ដោយខ្លួនរបស់ពួកគេទៀតផង។ តើនេះជាប្រភេទមនុស្សអាក្រក់បែបណាទៅ? ចូរប្រាប់ខ្ញុំមកមើល៍ តើមនុស្សបែបនេះគួរតែបន្តនៅក្នុងពួកជំនុំដែរឬទេ? (ទេ)។ ការនៅក្បែរមនុស្សប្រភេទនេះ តែងតែមានអារម្មណ៍មិនស្រួល និងឆ្គាំឆ្គង។ នៅពេលពួកគេឃើញនរណាម្នាក់ ពួកគេមិនស្វាគមន៍បែបធម្មតាឡើយ ផ្ទុយទៅវិញ ពួកគេគ្រាន់តែដាល់ពួកគេមួយដៃ ដោយនិយាយថា៖ «តើអ្នកបានទៅកន្លែងណា ប៉ុន្មានឆ្នាំមកនេះ? ខ្ញុំស្មានថាអ្នកបានរលាយបាត់ពីផែនដីនេះទៅហើយ! តើអ្នកសុខសប្បាយទេ?» សូម្បីតែរបៀបស្វាគមន៍របស់ពួកគេក៏ព្រៃផ្សៃ និងធ្វើឫកពាដែរ។ ពួកគេមិនត្រឹមតែនិយាយស្ដីបែបព្រៃផ្សៃប៉ុណ្ណោះទេ ប៉ុន្តែពួកគេថែមទាំងប្រើដៃប្រើជើងជាមួយអ្នកដទៃទៀតផង។ តើនេះមិនស្រដៀងនឹងអាកប្បកិរិយារបស់មនុស្សពាល និងមនុស្សទំនើងទេឬ? តើអ្នករាល់គ្នាចូលចិត្តមនុស្សបែបនេះដែរឬទេ? (ទេ។) តើអារម្មណ៍នៃការត្រូវបានគេចំអក និងលេងសើចគឺស្រួលចិត្តដែរឬទេ? (ទេ។) វាមិនស្រួលចិត្តឡើយ ហើយអ្នកមិនអាចសូម្បីតែសម្តែងចេញ បានផង។ អ្នកគ្រាន់តែត្រូវស៊ូទ្រាំនឹងវា ហើយនៅពេលក្រោយដែលអ្នកឃើញពួកគេ អ្នកជៀសវាងពួកគេពីចម្ងាយ។ សរុបសេចក្ដីមក តើនេះនិយាយអ្វីខ្លះអំពីគុណភាពនៃភាពជាមនុស្សរបស់មនុស្សបែបនេះ? (វាអន់។) មិនថាត្រូវបានមើលពីជ្រុងណានោះទេ មិនថាជាការនិយាយស្ដី និងអត្តចរិតរបស់ពួកគេ ការប្រព្រឹត្តផ្ទាល់ខ្លួនរបស់ពួកគេ របៀបដែលពួកគេដោះស្រាយជាមួយពិភពលោក និងការទាក់ទងរបស់ពួកគេជាមួយអ្នកដទៃ ទស្សនៈរបស់ពួកគេចំពោះនិន្នាការនៃពិភពលោកដែលគ្មានជំនឿ ឬរបៀបនៃការជឿលើព្រះជាម្ចាស់ និងឥរិយាបថ របស់ពួកគេចំពោះព្រះជាម្ចាស់ និងព្រះបន្ទូលរបស់ព្រះអង្គនោះទេ វាមិនពិបាកទេក្នុងការមើលឃើញថា បុគ្គលទាំងនេះខ្វះភាពគោរពជឿ ឬចិត្តកោតខ្លាចដល់ព្រះជាម្ចាស់។ គេក៏មិនអាចមើលឃើញភាពស្មោះត្រង់ណាមួយនៅក្នុងជំនឿរបស់ពួកគេលើព្រះជាម្ចាស់ដែរ នៅពេលនិយាយដល់ការស្វែងរក ឬការទទួលយកសេចក្ដីពិត។ អ្វីដែលត្រូវបានសង្កេតឃើញគឺភាពបណ្ដែតបណ្ដោយខ្លួន និងកង្វះការទប់ចិត្តរបស់ពួកគេ ការយកតម្រាប់តាមតារា និងរូបព្រះជាប្រចាំរបស់ពួកគេ និងកង្វះបំណងក្នុងការកែប្រែទោះបីជាសេចក្ដីពិតត្រូវបានប្រកបគ្នាយ៉ាងណាក៏ដោយ។ តើលក្ខណៈនៃភាពជាមនុស្សរបស់ពួកគេអាចសង្ខេបបានថាជាអ្វី? គឺភាពបណ្ដែតបណ្ដោយខ្លួន និងកង្វះការទប់ចិត្ត។ ហេតុនេះ វាអាចត្រូវបានថ្លែងយ៉ាងច្បាស់ថា ពួកគេគឺជាអ្នកគ្មានជំនឿដែលបានលបចូលក្នុង ដំណាក់ព្រះជាម្ចាស់។ ពួកគេគឺជាអ្នកមិនជឿ។

មនុស្សដែលភ្លើតភ្លើន និងមិនចេះទប់ចិត្ត ប្រើប្រាស់ជម្រើសពាក្យពេចន៍ដូចគ្នានឹងមនុស្សទំនើង និងមនុស្សពាល នៃពិភពអ្នកគ្មានជំនឿដែរ។ ពួកគេចូលចិត្តជាពិសេសក្នុងការត្រាប់តាមការនិយាយស្តី និងស្ទីលរបស់តារា និងបុគ្គលអវិជ្ជមាននៅក្នុងសង្គម ដោយភាសាភាគច្រើនរបស់ពួកគេមានរបៀបនិយាយបែបថោកទាប ដែលស្តាប់ទៅដូចជាអ្វីដែលមនុស្សពាល និងមនុស្សយូកូងនិយាយអីចឹង។ ឧទាហរណ៍ នៅពេលដែលអ្នកគ្មានជំនឿម្នាក់មកដល់ ដោយពោលពាក្យប្លែកៗពីរបីឃ្លា បន្ទាប់ពីគោះទ្វាររួច បងប្អូនប្រុសស្រីនិយាយថា៖ «មានអ្វីមួយមិនស្រួលហើយ ហេតុអ្វីបានជាមនុស្សម្នាក់នេះមើលទៅដូចជាអ្នកយកការណ៍ ឬអ្នកស៊ើបការណ៍សម្ងាត់អីចឹង?» ទោះបីជាពួកគេមិនអាចប្រាកដក្នុងពេលនោះក៏ដោយ ក៏វាធ្វើឱ្យមនុស្សភាគច្រើនមានអារម្មណ៍មិនស្រួលឡើយ។ ប៉ុន្តែ អ្នកដែលភ្លើតភ្លើន និងមិនចេះទប់ចិត្តនោះនិយាយយ៉ាងសម្បើម ថែមទាំងមានឫកពាខ្លះទៀតផង ដោយនិយាយថា៖ «អ្នកស៊ើបការណ៍ឬ? មិនធ្វើឱ្យខ្ញុំខ្លាចទេ! ហេតុអ្វីត្រូវខ្លាចពួកគេ? ប្រសិនបើអ្នករាល់គ្នាខ្លាច អ្នកមិនបាច់ចេញទៅក្រៅទេ។ ខ្ញុំនឹងទៅមើលថាពួកគេចង់បានអ្វី»។ មើលទៅថាពួកគេក្លាហាន និងហ៊ានយ៉ាងណា។ តើអ្នករាល់គ្នានឹងនិយាយបែបនេះដែរឬទេ? (ទេ នេះមិនមែនជារបៀបដែលមនុស្សធម្មតានិយាយនោះទេ វាដូចជាអ្វីដែលមនុស្សទំនើងនិយាយអីចឹង)។ មនុស្សទំនើងនិយាយខុសពីមនុស្សធម្មតា ពួកគេក្អេងក្អាងជាពិសេស។ មនុស្សរៀនភាសាតាមប្រភេទរបស់ខ្លួន មនុស្សដែលស្គាល់ពីសង្គមខាងក្រៅច្រើនតែងទទួលយកភាសាដែលពេញនិយមក្នុងសង្គមមកប្រើ មនុស្សទំនើង និងមនុស្សពាលចូលចិត្តនិយាយពាក្យបច្ចេកទេសរបស់ខ្លួន ហើយអ្នកមិនជឿគឺដូចជាអ្នកគ្មានជំនឿអីចឹងដែរ ដោយនិយាយអ្វីគ្រប់យ៉ាងដែលពួកអ្នកគ្មានជំនឿនិយាយ។ មនុស្សល្អ មានសេចក្ដីថ្លៃថ្នូរ និងសមរម្យ មានអារម្មណ៍ស្អប់ខ្ពើម និងខ្ពើមរអើម នៅពេលឮការនិយាយស្តីរបស់អ្នកគ្មានជំនឿ គ្មាននរណាម្នាក់ក្នុងចំណោមពួកគេព្យាយាមត្រាប់តាមការនិយាយស្តីបែបនោះឡើយ។ ពួកអ្នកមិនជឿខ្លះ ទោះបីជាបានជឿអស់រយៈពេលដប់ ឬម្ភៃឆ្នាំហើយក៏ដោយ ក៏នៅតែប្រើប្រាស់ភាសារបស់ពួកអ្នកគ្មានជំនឿដដែល ដោយមានចេតនាជ្រើសរើសការនិយាយស្តីបែបនោះ ហើយខណៈពេលកំពុងនិយាយ ពួកគេថែមទាំងត្រាប់តាមអត្តចរិត ទឹកមុខ និងកាយវិការរបស់ពួកអ្នកគ្មានជំនឿ ព្រមទាំងការសម្លឹងមើលដោយកែវភ្នែករបស់ពួកគេទៀតផង។ តើបុគ្គលបែបនេះអាចគាប់ចិត្តក្នុងក្រសែភ្នែកបងប្អូនប្រុសស្រីនៅក្នុងពួកជំនុំដែរឬទេ? (ទេ)។ បងប្អូនប្រុសស្រីភាគច្រើនយល់ថាពួកគេមិនគួរឱ្យចូលចិត្ត និងមិនស្រួលមើលឡើយ។ តើអ្នករាល់គ្នាគិតថា ព្រះជាម្ចាស់មានព្រះហឫទ័យយ៉ាងណាចំពោះពួកគេ? (ស្អប់ខ្ពើម)។ ចម្លើយគឺច្បាស់ណាស់៖ ស្អប់ខ្ពើម។ តាមរយៈអ្វីដែលពួកគេសម្ដែងចេញ ការដេញតាមរបស់ពួកគេ និងមនុស្ស ព្រឹត្តិការណ៍ និងរបស់ផ្សេងៗដែលពួកគេគោរពកោតខ្លាចនៅក្នុងចិត្ត វាច្បាស់ណាស់ថា ភាពជាមនុស្សរបស់ពួកគេ មិនមានសេចក្ដីថ្លៃថ្នូរ ឬមានភាពសមរម្យឡើយ ហើយនៅឆ្ងាយយ៉ាងខ្លាំងពីការគោរពប្រតិបត្តិ និងការសមស្របតាមសុជីវធម៌របស់ពួកបរិសុទ្ធ។ វាជារឿងកម្រណាស់ដែលឮពាក្យសម្ដីដែលអ្នកជឿ ឬពួកបរិសុទ្ធគួរនិយាយ និងពាក្យសម្ដីដែលជួយស្អាងអ្នកដទៃ និងបង្ហាញពីសេចក្ដីសុចរិតភាព និងសេចក្ដីថ្លៃថ្នូរ។ ពួកគេមិនងាយនឹងនិយាយពាក្យទាំងនេះឡើយ។ អ្វីដែលពួកគេគោរពកោតខ្លាច ប្រាថ្នាចង់បាន និងដេញតាមនៅក្នុងចិត្តរបស់ពួកគេ គឺមិនចុះសម្រុងជាមូលដ្ឋានជាមួយនឹងអ្វីដែលពួកបរិសុទ្ធគួរដេញតាម និងប្រាថ្នាចង់បានឡើយ ដែលធ្វើឱ្យពិបាកនឹងទប់ចិត្តនូវអ្វីដែលពួកគេសម្ដែងចេញមកក្រៅ ការនិយាយស្តី និងឥរិយាបថរបស់ពួកគេ។ ការសុំឱ្យពួកគេចេះទប់ចិត្ត មិនបណ្ដែតបណ្ដោយខ្លួន ឬមិនផ្តេកផ្តួល ហើយរក្សាសេចក្ដីថ្លៃថ្នូរ និងភាពសមរម្យ គឺជាការទាមទារដ៏ខ្ពស់ខ្លាំង។ កុំថាឡើយការរស់នៅដូចមនុស្សដែលមានភាពជាមនុស្ស និងវិចារណញ្ញាណ ដែលយល់ពីសេចក្ដីពិត និងចូលទៅក្នុងតថភាពនៃសេចក្ដីពិត ពួកគេមិនអាចសូម្បីតែការសម្រេចបាននូវការធ្វើជាមនុស្សធម្មតាម្នាក់ដែលមានសេចក្ដីសុចរិត និងសេចក្ដីថ្លៃថ្នូរ ដែលសមស្របតាមសុជីវធម៌របស់ពួកបរិសុទ្ធ គោរពតាមច្បាប់ទម្លាប់ និងមើលទៅមានតម្រិះប្រកបដោយវិចារណញ្ញាណនៅខាងក្រៅ។ កាលពីមុន មានមនុស្សម្នាក់ដែលបានទៅជនបទដើម្បីផ្សាយដំណឹងល្អ ហើយបានឃើញថា បងប្អូនប្រុសស្រីខ្លះមានគ្រួសារក្រីក្រ និងរស់នៅក្នុងផ្ទះចាស់ទ្រុឌទ្រោម។ គាត់បាននិយាយដោយចំអក និងកំប្លែងលេងសើចថា៖ «ផ្ទះនេះចាស់ទ្រុឌទ្រោមណាស់ មិនសមឱ្យមនុស្សរស់នៅទេ វាសមសម្រាប់តែជ្រូកនៅប៉ុណ្ណោះ។ អ្នកគួរតែរើចេញឱ្យលឿនទៅ!» បងប្អូនប្រុសស្រីបានឆ្លើយតបថា៖ «ការរើចេញគឺងាយស្រួលទេ ប៉ុន្តែតើនរណានឹងផ្ដល់ផ្ទះផ្សេងទៀតឱ្យពួកយើងរស់នៅ?» គាត់បាននិយាយដោយមិនចេះគិត និងតាមតែអំពើចិត្ត ដោយនិយាយអ្វីក៏ដោយដែលនឹកឃើញនៅក្នុងចិត្ត ដោយមិនគិតពីផលប៉ះពាល់ដែលវាអាចមានលើអ្នកដទៃឡើយ។ នេះគឺជាការមានធម្មជាតិដ៏ថោកទាប។ បងប្អូនប្រុសស្រីបានសួរថា៖ «ប្រសិនបើពួកយើងរើចេញ តើនរណានឹងឱ្យផ្ទះពួកយើងរស់នៅ? តើអ្នកមានផ្ទះទេ?» គាត់គ្មានចម្លើយឡើយ។ ដោយឃើញថាមនុស្សកំពុងជួបការលំបាក គាត់គួរតែអាចដោះស្រាយការលំបាករបស់ពួកគេសិន មុននឹងនិយាយ។ តើអ្វីទៅជាផលវិបាកនៃការដែលគាត់និយាយដោយមិនចេះគិត ដោយមិនអាចដោះស្រាយការលំបាករបស់ពួកគេបាន? តើនេះជាបញ្ហានៃការនិយាយដោយត្រង់ និងឥតលាក់លៀមពេកឬ? ដាច់ខាតមិនមែនទេ។ បញ្ហាគឺថា ភាពថោកទាបរបស់គាត់ធ្ងន់ធ្ងរពេក គាត់គឺជាមនុស្សដែលភ្លើតភ្លើន និងមិនចេះទប់ចិត្ត។ មនុស្សបែបនេះខ្វះខាតទាំងស្រុងនូវមនោគតិអំពីសុចរិតភាព សេចក្ដីថ្លៃថ្នូរ ការគិតគូរ ការអត់ឱន ការយកចិត្តទុកដាក់ ការគោរព ការយល់ដឹង ការអាណិតអាសូរ សេចក្ដីមេត្តាករុណា ការចេះគិតគូរ ការជួយ និងអ្វីៗផ្សេងទៀត។ គុណសម្បត្តិដែលចាំបាច់ទាំងនេះសម្រាប់ភាពជាមនុស្សធម្មតា គឺជាអ្វីដែលមនុស្សគួរតែមាន។ ពួកគេមិនត្រឹមតែខ្វះគុណសម្បត្តិទាំងនេះប៉ុណ្ណោះទេ ប៉ុន្តែនៅក្នុងការប្រាស្រ័យទាក់ទងរបស់ពួកគេជាមួយអ្នកដទៃ នៅពេលឃើញថានរណាម្នាក់កំពុងជួបការលំបាក ពួកគេថែមទាំងអាចពេបជ្រាយ សើចចំអក ចំអន់ និងតិះដៀលអ្នកទាំងនោះទៀតផង។ ពួកគេមិនត្រឹមតែគ្មានសមត្ថភាពយល់ ឬជួយអ្នកទាំងនោះប៉ុណ្ណោះទេ ប៉ុន្តែពួកគេថែមទាំងនាំមកនូវភាពសោកសៅ ភាពអស់សង្ឃឹម ការឈឺចាប់ និងថែមទាំងបញ្ហាដល់អ្នកទាំងនោះទៀតផង។ ចំពោះអស់អ្នកដែលមានភាពថោកទាបធ្ងន់ធ្ងរបែបនេះ មនុស្សភាគច្រើនមើលឃើញពួកគេយ៉ាងច្បាស់ និងស៊ូទ្រាំនឹងពួកគេម្ដងហើយម្ដងទៀត។ តើអ្នករាល់គ្នាគិតថា មនុស្សបែបនេះអាចមានការប្រែចិត្តពិតប្រាកដដែរទេ? ខ្ញុំមិនគិតថា វាអាចទៅរួចទេ។ តាមសារជាតិធម្មជាតិរបស់ពួកគេ ពួកគេមិនមែនជាអ្នកស្រឡាញ់សេចក្ដីពិតឡើយ ដូច្នេះ តើពួកគេអាចទទួលយកការលួសកាត់ និងការប្រៀនប្រដៅដោយរបៀបណា? ក្នុងការពិពណ៌នាអំពីមនុស្សបែបនេះ ពួកអ្នកគ្មានជំនឿមានពាក្យដូចជា «ប្រកាន់ខ្ជាប់តាមរបៀបផ្ទាល់ខ្លួន» ឬ «ដើរតាមផ្លូវផ្ទាល់ខ្លួន ដោយមិនខ្វល់ពីអ្វីដែលអ្នកដទៃនិយាយ» តើនេះជាតក្កវិជ្ជាដ៏គួរឱ្យអស់សំណើចអ្វីទៅ? ពាក្យពោលដែលគេហៅថាជាពាក្យពោលល្បីៗ និងសុភាសិតទាំងនេះ ជារឿយៗត្រូវបានគេមើលឃើញថាជារឿងវិជ្ជមាននៅក្នុងសង្គមនេះ ដែលបំភ្លៃការពិត និងធ្វើឱ្យច្រឡំរវាងខុស និងត្រូវ។ ចំពោះការបង្ហាញចេញនៃភាពជាមនុស្សរបស់អស់អ្នកដែលភ្លើតភ្លើន និងមិនចេះទប់ចិត្ត ជាមូលដ្ឋាន គឺបែបហ្នឹងឯង។

មិនថាតើបុគ្គលដែលភ្លើតភ្លើន និងមិនចេះទប់ចិត្តប៉ះពាល់ដល់ជីវិតពួកជំនុំ ទំនាក់ទំនងធម្មតាក្នុងចំណោមបងប្អូនប្រុសស្រី ឬការបំពេញភារកិច្ចជាប្រក្រតីរបស់រាស្ដ្ររើសតាំងរបស់ព្រះជាម្ចាស់ក្ដី ឱ្យតែការបង្ហាញចេញ និងការបញ្ចេញឱ្យឃើញនូវភាពជាមនុស្សរបស់ពួកគេបង្កជាផលប៉ះពាល់ និងផលវិបាកអាក្រក់ ដែលរំខានដល់បងប្អូនប្រុសស្រី នោះបញ្ហាទាំងនេះគួរតែត្រូវបានដោះស្រាយ ហើយគួរតែចាត់វិធានការសមស្របចំពោះបុគ្គលបែបនេះ ជាជាងគ្រាន់តែបណ្ដោយឱ្យពួកគេធ្វើអ្វីតាមចិត្ត ដោយគ្មានការរារាំងនោះឡើយ។ ចំពោះករណីស្រាលៗ ការជួយ និងការគាំទ្រអាចត្រូវបានផ្តល់ឱ្យ ឬពួកគេអាចត្រូវបានលួសកាត់ និងព្រមាន។ ចំពោះករណីធ្ងន់ធ្ងរ ដែលឥរិយាបថ និងអត្តចរិតរបស់ពួកគេ គឺបណ្តែតបណ្តោយខ្លួនជាពិសេស ដូចជាឥរិយាបថ និងអត្តចរិតរបស់ ពួកអ្នកគ្មានជំនឿ ឬពួកអ្នកមិនជឿ ដែលគ្មានសុជីវធម៌ របស់ពួកបរិសុទ្ធសូម្បីបន្តិចនោះ ពួកអ្នកដឹកនាំ និងពួកអ្នកធ្វើការរបស់ពួកជំនុំ គួរតែរកដំណោះស្រាយសមស្របដើម្បីចាត់ចែងបុគ្គលទាំងនេះ។ ប្រសិនបើបងប្អូនប្រុសស្រីភាគច្រើនយល់ព្រម ហើយលក្ខខណ្ឌអំណោយផល បុគ្គលទាំងនេះគួរតែត្រូវបានបោសសម្អាតចេញ។ យ៉ាងហោចណាស់ ពួកគេមិនគួរត្រូវបានអនុញ្ញាតឱ្យបំពេញភារកិច្ចនៅក្នុងពួកជំនុំដែលបំពេញភារកិច្ចពេញម៉ោងឡើយ។ តើ «ចំពោះករណីស្រាលៗ» សំដៅលើអ្វី? វាមានន័យថា មនុស្សមួយចំនួនគឺជាអ្នកជឿថ្មី ដែលពីដើមឡើយជាអ្នកគ្មានជំនឿ ដែលមិនធ្លាប់ជឿលើគ្រីស្ទសាសនា ហើយមិនយល់ថាការជឿលើព្រះជាម្ចាស់តម្រូវឱ្យធ្វើអ្វីខ្លះឡើយ។ ការនិយាយស្តី និងឫកពាររបស់ពួកគេ បញ្ចេញឱ្យឃើញទម្លាប់របស់ពួកអ្នកគ្មានជំនឿ។ ទោះជាយ៉ាងណាក៏ដោយ តាមរយៈការអានព្រះបន្ទូលរបស់ព្រះជាម្ចាស់ ការប្រកបគ្នាអំពីសេចក្ដីពិត និងការរស់នៅក្នុងជីវិតពួកជំនុំ ពួកគេកែប្រែ និងផ្លាស់ប្ដូរជាបណ្តើរៗ ដែលក្លាយមកជាដូចអ្នកជឿ និងបង្ហាញលក្ខណៈជាមនុស្សខ្លះៗ។ បុគ្គលទាំងនេះមិនគួរត្រូវបានចាត់ថ្នាក់ចូលក្នុងជួរមនុស្សអាក្រក់ឡើយ ប៉ុន្តែជាអស់អ្នកដែលអាចជួយបាន។ មួយក្រុមទៀត គឺមនុស្សវ័យក្មេង ដែលមានអាយុប្រហែលម្ភៃឆ្នាំ ដែលទោះបីជាបានជឿលើព្រះជាម្ចាស់អស់រយៈពេលបីទៅប្រាំឆ្នាំហើយក៏ដោយ ក៏នៅតែបណ្តោយខ្លួនទៅនឹងការលេងសើចច្រើន មិនសូវនឹងនរ បង្ហាញចរិតដូចកូនក្មេងខ្លះៗនៅក្នុងការនិយាយស្តីចេញមកក្រៅ និងអត្តចរិតរបស់ពួកគេ ពោលគឺនិយាយ ប្រព្រឹត្ត និងធ្វើសកម្មភាពដូចកូនក្មេង និងអ្វីៗផ្សេងទៀត ដោយសារតែវ័យក្មេងរបស់ពួកគេ។ ចំពោះមនុស្សទាំងនេះ ការជួយ និងការគាំទ្រគួរតែត្រូវបានផ្ដល់ឱ្យដោយក្តីស្រឡាញ់។ ពួកគេគួរតែត្រូវបានផ្តល់ពេលវេលាឱ្យបានគ្រប់គ្រាន់ដើម្បីផ្លាស់ប្ដូរជាបណ្តើរៗ ដោយមិនដាក់ការទាមទារតឹងរ៉ឹងពេកទេ។ ជាការពិតណាស់ ចំពោះមនុស្សពេញវ័យដែលបានជឿលើព្រះជាម្ចាស់អស់រយៈពេលជាច្រើនឆ្នាំ ប៉ុន្តែនៅតែបង្ហាញការនិយាយស្តី អត្តចរិត អាកប្បកិរិយា និង សកម្មភាពដែលភ្លើតភ្លើន និងមិនចេះទប់ចិត្ត ដូចអ្នកគ្មានជំនឿ ហើយដែលបដិសេធមិនផ្លាស់ប្ដូរ ទោះបីជាមានការដាស់តឿនជាច្រើនដងក៏ដោយ នោះចាំបាច់ត្រូវមានវិធីសាស្ត្រផ្សេង។ ពួកគេគួរតែត្រូវបានចាត់ចែងស្របតាមបទប្បញ្ញត្តិនៃដំណាក់របស់ព្រះជាម្ចាស់។ ប្រសិនបើការនិយាយស្តី ឫកពានិងការបញ្ចេញឱ្យឃើញនូវភាពជាមនុស្សរបស់បុគ្គលបែបនេះ រំខានដល់មនុស្សភាគច្រើន និងបង្កើតជាផលប៉ះពាល់អាក្រក់នៅក្នុងពួកជំនុំ ដែលធ្វើឱ្យមនុស្សជាច្រើនមានអារម្មណ៍ស្អប់ខ្ពើមនៅពេលឃើញពួកគេ មិនចង់ស្ដាប់ពួកគេនិយាយ មិនចង់ឃើញទឹកមុខរបស់ពួកគេនៅពេលពួកគេនិយាយ ហើយក៏មិនចង់មើលការស្លៀកពាក់របស់ពួកគេ ហើយមនុស្សភាគច្រើនសប្បាយចិត្តជាង និងមានស្ថានភាពល្អជាង នៅពេលដែលបុគ្គលបែបនេះមិនចូលរួមការជួបជុំ ពោលគឺមានអារម្មណ៍មិនស្រួល និងស្អប់ខ្ពើមចំពោះការចូលរួមលំៗ របស់ពួកគេនៅក្នុងជីវិតពួកជំនុំ និងវត្តមានលំៗ របស់ពួកគេនៅក្នុងចំណោមបងប្អូនប្រុសស្រី ហាក់ដូចជាមានសត្វល្អិតដែលបង្កការរំខានអីចឹង នោះបុគ្គលបែបនេះគឺជាមនុស្សអាក្រក់ដោយឥតសង្ស័យឡើយ។ ពោលគឺ នៅពេលណាដែលពួកគេរស់នៅក្នុងជីវិតពួកជំនុំ និងបំពេញភារកិច្ចជាមួយបងប្អូនប្រុសស្រី មនុស្សភាគច្រើនមានអារម្មណ៍ថាត្រូវបានរំខាន និងស្អប់ខ្ពើមជាខ្លាំង។ ក្នុងករណីបែបនេះ បុគ្គលទាំងនេះគួរតែត្រូវបានចាត់ចែងឱ្យបានឆាប់តាមដែលអាចធ្វើទៅបាន មិនត្រូវទុកចោលឱ្យធ្វើអ្វីតាមតែអំពើចិត្ត ឬត្រូវបន្តការសង្កេតមើលទៀតឡើយ។ យ៉ាងហោចណាស់ ពួកគេគួរតែត្រូវបានជម្រះចេញពីពួកជំនុំដែលបំពេញភារកិច្ចពេញម៉ោង ហើយបញ្ជូនទៅកាន់ពួកជំនុំសាមញ្ញដើម្បីប្រែចិត្ត។ ហេតុអ្វីបានជាចាត់ចែងតាមរបៀបនេះ? (ពួកគេបានបង្កការរំខាន និងផលវិបាកអាក្រក់ដល់មនុស្សភាគច្រើន ដែលរំខានដល់ជីវិតពួកជំនុំ)។ ពីព្រោះផលវិបាក និងផលប៉ះពាល់នៃការបង្ហាញចេញរបស់ពួកគេ គឺថោកទាបខ្លាំងណាស់! យោងតាមចំណុចនេះ ពួកអ្នកដឹកនាំ និងពួកអ្នកធ្វើការ ព្រមទាំងរាស្ដ្ររើសតាំងរបស់ព្រះជាម្ចាស់ មិនគួរធ្វើជាមើលរំលងពួកគេ និងបណ្ដែតបណ្ដោយអាកប្បកិរិយារបស់ពួកគេដោយងងឹតងងល់ឡើយ។ វាជារឿងមិនសមរម្យទេសម្រាប់ពួកអ្នកដឹកនាំ និងពួកអ្នកធ្វើការ ដែលមិនធ្វើអ្វីសោះ សូម្បីតែនៅពេលដែលបុគ្គលបែបនេះបង្កការរំខានដល់មនុស្សភាគច្រើនក៏ដោយ។ បុគ្គលបែបនេះគួរតែត្រូវបានជម្រះចេញពីពួកជំនុំ ស្របតាមបទប្បញ្ញត្តិនៃដំណាក់របស់ព្រះជាម្ចាស់ នេះគឺជាជម្រើសដ៏ឈ្លាសវៃបំផុត។

តើពីមុនមក ពួកជំនុំធ្លាប់បានដោះស្រាយ មនុស្សដែលបណ្តែតបណ្តោយខ្លួន និងមិនចេះទប់ចិត្តដែរឬទេ? (ធ្លាប់។) នៅពេលដែលមនុស្សបែបនេះត្រូវបានដោះស្រាយ ពួកគេខ្លះបានយំសោក ដោយនិយាយថា៖ «វាមិនមែនជាចេតនាទេ។ វាគ្រាន់តែជាអាកប្បកិរិយាមួយគ្រារបស់ខ្ញុំប៉ុណ្ណោះ ខ្ញុំមិនមែនជាមនុស្សបែបហ្នឹងទេ។ សូមផ្ដល់ឱកាសឱ្យខ្ញុំម្ដងទៀតផង! ប្រសិនបើខ្ញុំមិនត្រូវបានអនុញ្ញាតឱ្យបំពេញភារកិច្ចទេ ខ្ញុំនឹងមិនអាចជឿលើព្រះជាម្ចាស់បានឡើយ នៅពេលខ្ញុំត្រឡប់ទៅផ្ទះវិញ ដែលនៅទីនោះគ្រប់គ្នាជាអ្នកគ្មានជំនឿ»។ ពួកគេនិយាយដោយអង្វរករជាខ្លាំង ហើយហាក់ដូចជាកើតទុក្ខពិតមែន ដែលសម្តែងចេញនូវការមិនដាច់ចិត្តចាកចេញពីព្រះជាម្ចាស់ និងសុំឱ្យដំណាក់ព្រះជាម្ចាស់ផ្ដល់ឱកាសឱ្យពួកគេម្ដងទៀតដើម្បីប្រែចិត្ត។ ការផ្ដល់ឱកាសឱ្យពួកគេម្ដងទៀតគឺអាចធ្វើទៅបាន ប៉ុន្តែចំណុចសំខាន់គឺថាតើពួកគេអាចផ្លាស់ប្ដូរបានឬអត់។ ប្រសិនបើមើលឃើញយ៉ាងច្បាស់ថា បុគ្គលនេះគ្មានភាពជាមនុស្សសូម្បីបន្តិច គ្មានមនសិការ ឬវិចារណញ្ញាណ ដែលជាមូលដ្ឋាន គឺជារបស់ដែលគ្មានបេះដូង និងគ្មានវិញ្ញាណ នោះពួកគេមិនគួរត្រូវបានផ្ដល់ឱកាសម្ដងទៀតឡើយ។ វានឹងឥតសារ។ ប៉ុន្តែប្រសិនបើធាតុពិតរបស់បុគ្គលនោះល្អ ហើយគ្រាន់តែថាភាពជាមនុស្សរបស់ពួកគេមិនទាន់ចាស់ទុំ ដោយសារតែវ័យក្មេងរបស់ពួកគេ ហើយពួកគេមុខជាផ្លាស់ប្ដូរ ក្នុងរយៈពេលពីរបីឆ្នាំទៀត នោះពួកគេត្រូវតែបានផ្តល់ឱ្យនូវឱកាសដើម្បីប្រែចិត្ត។ ពួកគេមិនត្រូវដកចេញពីពួកជំនុំដាច់ខាត។ មិនត្រូវឱ្យមនុស្សល្អណាម្នាក់អាចត្រូវបានបំផ្លាញឡើយ។ មនុស្សមួយចំនួនគឺជាអ្នកមិនជឿពីកំណើត ពួកគេជារបស់ដែលបណ្តែតបណ្តោយខ្លួន មិនចេះដឹង និងល្ងីល្ងើពីកំណើត ហើយនៅក្នុងភាពជាមនុស្សរបស់ពួកគេ ពួកគេខ្វះមនោគតិអំពីកិត្តិយសពីកំណើតដែលមិនដឹងថាសេចក្ដីអៀនខ្មាសជាអ្វីឡើយ។ បន្ទាប់ពីបានប្រព្រឹត្តក្នុងរបៀបដែលមិនថ្លៃថ្នូរនៅទីសាធារណៈ មនុស្សភាគច្រើននឹងមានអារម្មណ៍ស្ដាយក្រោយ និងអៀនខ្មាសក្នុងការប្រឈមមុខនឹងអ្នកដទៃ។ លើសពីនេះទៅទៀត នៅពេលដែលពួកគេចង់ធ្វើរឿងបែបនេះ ពួកគេអាចចេះគិតគូរដល់អារម្មណ៍ និងមតិយោបល់របស់បងប្អូនប្រុសស្រី ហើយគិតដល់សេចក្ដីសុចរិត និងសេចក្ដីថ្លៃថ្នូរផ្ទាល់របស់ខ្លួនឯង ហើយពួកគេនឹងមិនប្រព្រឹត្តក្នុងរបៀបបែបនេះឡើយ។ យ៉ាងច្រើនពួកគេប្រហែលជាគ្រាន់តែឡូឡានៅផ្ទះជាមួយកូនៗ ឬបងប្អូនរបស់ពួកគេប៉ុណ្ណោះ។ នៅពេលនៅខាងក្រៅ ប្រាស្រ័យទាក់ទងជាមួយអ្នកដទៃ មនុស្សគួរតែយល់ថា កិត្តិយស ភាពសមរម្យ ច្បាប់ទម្លាប់ និងសេចក្ដីថ្លៃថ្នូរមានន័យដូចម្ដេច។ តើមនុស្សដែលខ្វះការយល់ដឹងអំពីមនោគតិទាំងនេះអាចផ្លាស់ប្ដូរបានឬ ទោះបីជាមានជំនួយពីអ្នកក៏ដោយ? ទោះបីជាពួកគេចេះទប់ចិត្តនៅពេលឥឡូវនេះក៏ដោយ តើពួកគេអាចស៊ូទ្រាំបានយូរប៉ុនណា? មិនយូរទេ ពួកគេនឹងត្រឡប់ទៅរករបៀបចាស់របស់ពួកគេវិញជាមិនខាន។ ដោយសារតែមនុស្សបែបនេះខ្វះសេចក្ដីថ្លៃថ្នូរ និងសេចក្ដីអៀនខ្មាសនៅក្នុងភាពជាមនុស្សរបស់ពួកគេ ដែលមិនដឹងថាច្បាប់ទម្លាប់ ភាពសមរម្យ ឬ សុជីវធម៌ របស់ពួកបរិសុទ្ធមានន័យដូចម្ដេច ហើយភាពជាមនុស្សរបស់ពួកគេមិនមានគុណសម្បត្តិទាំងនេះពីកំណើត នោះអ្នកមិនអាចជួយពួកគេបានឡើយ។ មនុស្សដែលមិនអាចត្រូវបានជួយគឺជាមនុស្សដែលមិនអាចផ្លាស់ប្ដូរបាន ជាមនុស្សដែលមិនអាចទទួលការណែនាំ ឬទទួលឥទ្ធិពលបាន។ បុគ្គលបែបនេះត្រូវតែជម្រះចេញឱ្យបានលឿន និងឱ្យបានឆាប់តាមដែលអាចធ្វើទៅបាន ដើម្បីការពារកុំឱ្យពួកគេបង្កការរំខាននៅក្នុងចំណោមបងប្អូនប្រុសស្រី និងការពារកុំឱ្យនាំមកនូវភាពអាម៉ាស់នៅទីនេះ។ ដំណាក់ព្រះជាម្ចាស់មិនត្រូវការនរណាម្នាក់មកគ្រាន់តែដើម្បីបង្គ្រប់ចំនួននោះទេ។ ប្រសិនបើព្រះជាម្ចាស់មិនសង្គ្រោះនរណាម្នាក់ទេ នោះការគ្រាន់តែបង្គ្រប់ចំនួនប៉ុនណាក៏ដោយ ក៏នឹងគ្មានប្រយោជន៍សម្រាប់បុគ្គលនោះដែរ។ អស់អ្នកដែលព្រះជាម្ចាស់មិនទទួលស្គាល់គួរតែត្រូវបានដកចេញ។ ចូរជម្រះចេញនូវអស់អ្នកដែលមិនគួរនៅសល់ក្នុងដំណាក់ព្រះជាម្ចាស់ ក្រែងលោវត្តមានរបស់បុគ្គលម្នាក់នេះ ប៉ះពាល់អាក្រក់ដល់អ្នកដទៃជាច្រើនទៀត ដែលជារឿងមិនយុត្តិធម៌ចំពោះមនុស្សភាគច្រើន។ ប្រសិនបើអ្នករាល់គ្នាមើលធ្លុះដល់សារជាតិនៃអស់អ្នកដែលបណ្តែតបណ្តោយខ្លួន និងមិនចេះទប់ចិត្ត អ្នកគួរតែដោះស្រាយពួកគេ និងដកពួកគេចេញឱ្យបានឆាប់តាមដែលអាចធ្វើទៅបាន ជាជាងអត់ឱនឱ្យពួកគេដោយគ្មានកំណត់។ អ្នកខ្លះនិយាយថា៖ «ម្តងម្កាលពួកគេពិតជាបង្កើតបានលទ្ធផលខ្លះ នៅពេលបំពេញភារកិច្ចរបស់ពួកគេ។ កិច្ចការផ្នែកនោះនៅតែត្រូវការពួកគេ។ ពួកគេក៏មានចិត្តស្រឡាញ់គួរសមដែរ និងអាចលះបង់ខ្លះៗ»។ ប៉ុន្តែតើនរណានៅក្នុងចំណោមអស់អ្នកដែលនៅសល់ក្នុងដំណាក់ព្រះជាម្ចាស់ដែលមិនអាចលះបង់ខ្លះៗបាននោះ? តើនរណាដែលមិនអាចសម្រេចបានលទ្ធផលខ្លះៗ នៅពេលបំពេញភារកិច្ចរបស់ពួកគេនោះ? ប្រសិនបើមនុស្សគ្រប់គ្នាអាចបង្កើតបានលទ្ធផលខ្លះៗ ហេតុអ្វីមិនជ្រើសរើសមនុស្សល្អដែលមានសេចក្ដីថ្លៃថ្នូរ និងសមរម្យដើម្បីបំពេញភារកិច្ច? ហេតុអ្វីបានជាទទូចចង់ទុកមនុស្សប្រភេទដែលជាមនុស្សថោកទាប មនុស្សខូចខិល និងមនុស្សល្ងីល្ងើពកថ្ងាស នៅក្នុងពួកជំនុំដែលបំពេញភារកិច្ចពេញម៉ោងដើម្បីបង្កការរំខានដូច្នេះ? ហេតុអ្វីបានជាទទូចចង់ទុកអ្នកមិនជឿទាំងនោះ ដែលរស់នៅដូចជាអ្នកគ្មានជំនឿ ឱ្យធ្វើការដោយកម្លាំងនៅក្នុងដំណាក់ព្រះជាម្ចាស់ដូច្នេះ? ដំណាក់ព្រះជាម្ចាស់មិនខ្វះអ្នកធ្វើការដោយកម្លាំងទេ ដំណាក់ព្រះជាម្ចាស់គ្រាន់តែចង់បានមនុស្សស្មោះត្រង់ដែលស្រឡាញ់សេចក្ដីពិត មនុស្សទៀងត្រង់ និងអស់អ្នកដែលអាចដេញតាមសេចក្ដីពិត ដើម្បីលះបង់ខ្លួនដើម្បីព្រះជាម្ចាស់ប៉ុណ្ណោះ។

អស់អ្នកភាគច្រើនដែលកំពុងបំពេញភារកិច្ចនាពេលបច្ចុប្បន្ន គឺជាមនុស្សដែលបានជឿលើព្រះជាម្ចាស់អស់រយៈពេលច្រើនជាងប្រាំ ឬប្រាំមួយឆ្នាំមកហើយ ហើយមនុស្សគ្រប់ប្រភេទត្រូវបានបើកសម្តែងយ៉ាងពេញលេញនៅក្នុងដំណើរការនៃការបំពេញភារកិច្ចរបស់ពួកគេ គឺអស់អ្នកដែលជាអ្នកមិនជឿ មនុស្សល្ងីល្ងើ អ្នកដឹកនាំក្លែងក្លាយ មនុស្សអាក្រក់ និងពួកទទឹងនឹងព្រះគ្រីស្ទ សុទ្ធតែត្រូវបានបើកសម្តែង ទាំងអស់។ រាស្ដ្ររើសតាំងរបស់ព្រះជាម្ចាស់ជាច្រើនបានឃើញយ៉ាងច្បាស់ថា មនុស្សទាំងនេះភាគច្រើនបដិសេធមិនផ្លាស់ប្ដូរ ទោះបីជាមានការដាស់តឿនជាច្រើនដងក៏ដោយ ដែលបានបង្កការរំខាន និងការបង្អាក់យ៉ាងធ្ងន់ធ្ងរដល់កិច្ចការនៃដំណាក់ព្រះជាម្ចាស់រួចទៅហើយ។ ពេលវេលាបានមកដល់ហើយ ដែលអ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទទាំងនេះ ត្រូវតែជម្រះចេញ។ ការមិនជម្រះពួកគេចេញនឹងប៉ះពាល់ដល់ប្រតិបត្តិការនៃកិច្ចការរបស់ពួកជំនុំ និងការផ្សាយដំណឹងល្អអំពីនគរព្រះ។ ការមិនជម្រះពួកគេចេញ នឹងប៉ះពាល់ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ពោលគឺ ជីវិតពួកជំនុំនឹងបន្តត្រូវបានរំខាន ហើយនឹងមិនអាចរកឃើញសេចក្ដីសុខសាន្តឡើយ។ ហេតុដូច្នេះហើយ អ្នកដឹកនាំ និងអ្នកធ្វើការរបស់ពួកជំនុំគ្រប់ជាន់ថ្នាក់ គួរតែចាប់ផ្ដើមជម្រះពួកជំនុំ ស្របតាមព្រះរាជបំណង របស់ព្រះជាម្ចាស់ និងផ្អែកលើព្រះបន្ទូលរបស់ព្រះជាម្ចាស់។ ខ្ញុំឃើញថា មនុស្សមួយចំនួនធំខ្វះភាពជាមនុស្ស។ ក្នុងអំឡុងពេលនៃការជួបជុំ អ្នកខ្លះបង្ហាញអាកប្បកិរិយាមិនសមរម្យគ្រប់បែបយ៉ាង ហើយមិនមានអត្តចរិតត្រឹមត្រូវឡើយ មិនថាអង្គុយ ឬឈរក្ដី ដោយមានរៀបចំទឹកតែ ទូរសព្ទដៃ ឡេលាបមុខ និងទឹកអប់ សុទ្ធតែនៅក្បែរខ្លួនពួកគេ។ អ្នកខ្លះដែលចូលចិត្តឱ្យខ្លួនមើលទៅស្រស់ស្អាតតែងមើលរូបរាងរបស់ខ្លួននៅក្នុងកញ្ចក់ និងផាត់មុខថែមឥតឈប់ ហើយអ្នកផ្សេងទៀតតែងតែផឹកទឹក អូសមើលទូរសព្ទរបស់ខ្លួនដើម្បីអានព័ត៌មាន ឬមើលវីដេអូនៃពិភពដែលមិនជឿ និយាយ និងជជែកគ្នាដោយអង្គុយគងអន្ទាក់ខ្លា ពត់ពែនខ្លួនដែលប្រហាក់ប្រហែលនឹងទម្រង់សត្វពស់ ដោយមិនសូម្បីតែរក្សាបានទម្រង់ដ៏ត្រឹមត្រូវមួួយផង។ ខ្ញុំក៏បានឮដែរថា មនុស្សមួយចំនួនត្រឡប់ទៅបន្ទប់ដេកវិញនៅពេលយប់ ហើយទម្រេតខ្លួននៅលើគ្រែទាំងមិនដោះស្បែកជើងផង ដោយដេករហូតដល់ភ្លឺ។ នៅពេលព្រឹក ពួកគេបើកភ្នែកឡើង មិនមែនដើម្បីអធិដ្ឋាន ឬពលីខាងវិញ្ញាណទេ ប៉ុន្តែដើម្បីឆែកមើលព័ត៌មាននៅលើទូរសព្ទដៃរបស់ពួកគេជាមុនសិន។ ក្នុងអំឡុងពេលទទួលទានអាហារ នៅពេលដែលពួកគេឃើញអាហារឆ្ងាញ់ ឬនៅពេលដែលពួកគេឃើញសាច់ ពួកគេទទួលទានយ៉ាងល្មោភ ដោយមិនខ្វល់ថាតើអ្នកដទៃនឹងបានទទួលទានឬអត់នោះទេ ឱ្យតែពួកគេបានឆ្អែត ហើយបន្ទាប់មកក៏ទៅដេកវិញភ្លាម។ ពួកគេខ្វះលក្ខណៈជាមនុស្សនៅក្នុងអ្វីៗគ្រប់យ៉ាងដែលពួកគេធ្វើ ដែលប្រព្រឹត្តបណ្តែតបណ្តោយខ្លួន និងមិនចេះទប់ចិត្ត ដូចអ្នកគ្មានជំនឿ ដែលមិនគោរពតាមច្បាប់ទម្លាប់អ្វីទាល់តែសោះ គ្មានការស្ដាប់បង្គាប់ ឬការចុះចូលសូម្បីបន្តិច គឺដូចជាសត្វតិរច្ឆានអីចឹង។ ប្រាប់ខ្ញុំមកមើល៍ តើមនុស្សប្រភេទដែលមានធម្មជាតិថោកទាប ធ្ងន់ធ្ងរបែបនេះអាចត្រូវបានសង្គ្រោះដែរឬទេ? (ទេ។) បើអីចឹង តើមានប្រយោជន៍អ្វីដែលពួកគេជឿលើព្រះជាម្ចាស់? ដោយមានគុណសម្បត្តិអន់ពេកមិនអាចឈានដល់សេចក្ដីពិតបានទាល់តែសោះ តើពួកគេអាចយល់ព្រះបន្ទូលរបស់ព្រះជាម្ចាស់បានដែរឬ នៅពេលដែលពួកគេអាន? ដោយគ្មានច្បាប់ទម្លាប់ណាមួយក្នុងការប្រព្រឹត្តខ្លួន តើការធ្វើការដោយកម្លាំងរបស់ពួកគេអាចត្រូវតាមស្តង់ដាដែរឬ? ដោយគ្មានមនសិការ ឬវិចារណញ្ញាណ តើពួកគេអាចទទួលយកបានដែរឬទេ នៅពេលស្ដាប់សេចក្តីអធិប្បាយ និងស្ដាប់ការប្រកបគ្នាអំពីសេចក្ដីពិត? (ទេ។) អស់អ្នកដែលបង្ហាញអាកប្បកិរិយាទាំងនេះ ជាមូលដ្ឋានគ្រឹះ គឺខ្វះភាពជាមនុស្ស ដូច្នេះ តើពួកគេអាចទទួលបានសេចក្ដីពិតដោយរបៀបណាទៅ? អស់អ្នកដែលគ្មានភាពជាមនុស្សគឺជាសត្វតិរច្ឆាន ពួកអារក្ស មនុស្សស្លាប់ដែលគ្មានវិញ្ញាណ ដែលមិនអាចយល់សេចក្ដីពិតបានឡើយនៅពេលដែលពួកគេស្ដាប់ឮ ហើយមិនសមនឹងស្ដាប់សេចក្ដីពិតឡើយ។ ការឱ្យពួកគេយល់ និងទទួលបានសេចក្ដីពិតគឺដូចជាការបង្ខំត្រីឱ្យរស់នៅលើគោក ឬបង្ខំជ្រូកឱ្យហោះអីចឹង គឺមិនអាចទៅរួចទេ! កាលពីមុន នៅពេលនិយាយអំពីថាតើមនុស្សប្រភេទណាជាសត្វតិរច្ឆាន ពាក្យ «សត្វតិរច្ឆាន» ជារឿយៗត្រូវបានប្រើនាំមុខដោយពាក្យ «ឆ្កែ» ដូច្នេះ ពួកគេត្រូវបានហៅថា «ឆ្កែតិរច្ឆាន»។ ទោះជាយ៉ាងណាក៏ដោយ បន្ទាប់ពីចិញ្ចឹមឆ្កែ និងប្រាស្រ័យទាក់ទងជាមួយពួកវាយ៉ាងជិតស្និទ្ធ ខ្ញុំបានរកឃើញថា ឆ្កែមានចំណុចល្អបំផុតដែលមនុស្សខ្វះ៖ ពួកវាប្រព្រឹត្តតាមច្បាប់ទម្លាប់ ចេះស្ដាប់បង្គាប់ និងមានការគោរពខ្លួនឯង។ អ្នកកំណត់ព្រំដែនឱ្យពួកវាហាត់ប្រាណ ហើយពួកវានឹងហាត់ប្រាណតែនៅក្នុងព្រំដែននោះប៉ុណ្ណោះ ហើយគ្មានករណីលើកលែងឡើយ ពួកវានឹងមិនទៅកន្លែងដែលអ្នកហាមមិនឱ្យទៅដាច់ខាត។ ប្រសិនបើពួកវាដើរឆ្លងបន្ទាត់ដោយចៃដន្យ ពួកវានឹងថយក្រោយយ៉ាងលឿន ដោយគ្រវីកន្ទុយរបស់ពួកវាឥតឈប់ ដើម្បីសុំការអភ័យទោស និងទទួលស្គាល់កំហុសរបស់ពួកវា។ តើមនុស្សអាចធ្វើបែបនេះបានដែរឬទេ? (ទេ។) មនុស្សធ្វើមិនបានឡើយ។ ទោះបីជាឆ្កែប្រហែលជាមិនយល់ច្រើនដូចមនុស្សក៏ដោយ ក៏ពួកវាក្តាប់បានរឿងមួយដែរ៖ «នេះគឺជាទឹកដីរបស់ម្ចាស់ ជាផ្ទះរបស់ម្ចាស់។ ខ្ញុំទៅកន្លែងណាដែលម្ចាស់អនុញ្ញាត ហើយជៀសវាងកន្លែងដែលខ្ញុំត្រូវបានហាមមិនឱ្យទៅ»។ សូម្បីតែមិនបាច់វាយក៏ដោយ ក៏ពួកវាជៀសវាងមិនទៅទីនោះដែរ ពួកវាមានស្មារតីគោរពខ្លួនឯង។ សូម្បីតែឆ្កែក៏ដឹងថាសេចក្ដីអៀនខ្មាសជាអ្វីដែរ ចុះហេតុអ្វីបានជាមនុស្សមិនដឹង? តើវាហួសហេតុពេកទេក្នុងការចាត់ថ្នាក់អស់អ្នកដែលមិនស្គាល់សេចក្ដីអៀនខ្មាសថាជាសត្វតិរច្ឆាន? (ទេ មិនហួសហេតុទេ។) វាមិនហួសហេតុទាល់តែសោះ មនុស្សភាគច្រើនមិនមានសូម្បីតែគុណធម៌របស់ឆ្កែផង។ នៅពេលអនាគត នៅពេលដែលយើងនិយាយថាមនុស្សមួយចំនួនគឺជាសត្វតិរច្ឆាន យើងមិនអាចហៅពួកគេថា «ឆ្កែតិរច្ឆាន» ទៀតទេ នោះនឹងជាការប្រមាថដល់ឆ្កែ ដ្បិតមនុស្សទាំងនេះ សត្វតិរច្ឆានទាំងនេះ គឺអាក្រក់ជាងឆ្កែទៅទៀត។ ហេតុដូច្នេះហើយ នៅពេលដែលមនុស្សបែបនេះបង្កការរំខានដល់ជីវិតពួកជំនុំ ឬដល់ការបំពេញភារកិច្ចរបស់បងប្អូនប្រុសស្រី ពួកគេត្រូវតែបានដកចេញជាបន្ទាន់ នេះគឺសមហេតុផល ត្រឹមត្រូវ និងមិនហួសហេតុទាល់តែសោះ។ នេះមិនមែនជាការគ្មានក្តីស្រឡាញ់នោះទេ នេះគឺជាការធ្វើតាមគោលការណ៍។ ទោះបីជាអស់អ្នកដែលបណ្តែតបណ្តោយខ្លួន និងមិនចេះទប់ចិត្ត បង្ហាញលទ្ធផលខ្លះនៅក្នុងភារកិច្ចរបស់ពួកគេក៏ដោយ តើពួកគេអាចត្រូវបានសង្គ្រោះដែរឬ? តើពួកគេជាមនុស្សដែលទទួលយកសេចក្ដីពិតដែរឬ? ពួកគេមិនអាចសូម្បីតែទប់ចិត្តចំពោះសកម្មភាពរបស់ខ្លួនឯងផង ដូច្នេះ តើពួកគេអាចទទួលយកសេចក្ដីពិតបានដែរឬ? ពួកគេមិនអាចរក្សាសេចក្ដីសុចរិត និងសេចក្ដីថ្លៃថ្នូរផ្ទាល់របស់ខ្លួនឯងបានផង ដូច្នេះ តើពួកគេអាចចូលទៅក្នុងតថភាពនៃសេចក្ដីពិតបានដែរឬ? នោះគឺមិនអាចទៅរួចទេ។ ដូច្នេះ ការដោះស្រាយ បុគ្គលទាំងនេះតាមរបៀបបែបនេះ គឺមិនហួសហេតុទាល់តែសោះ វាផ្អែកទាំងស្រុងលើគោលការណ៍ ហើយ ក្នុងគោលបំណងការពាររាស្ដ្ររើសតាំងរបស់ព្រះជាម្ចាស់ពីការរំខានរបស់សាតាំងទាំងស្រុង។ សរុបសេចក្ដីមក នៅពេលរកឃើញបុគ្គលបែបនេះ ពួកគេគួរតែត្រូវបានដោះស្រាយទៅតាមនោះដែលផ្អែកលើ គោលការណ៍ជាច្រើនដែលខ្ញុំទើបតែបានលើកឡើង។ តើវាហួសហេតុពេកទេ ក្នុងការចាត់ថ្នាក់មនុស្សប្រភេទដែលពិតជាបណ្តែតបណ្តោយខ្លួន និងមិនចេះទប់ចិត្ត ហើយដែលពិតជាសម្ងំសុខក្នុង សាច់ឈាម ដោយគ្មានសុជីវធម៌ របស់ពួកបរិសុទ្ធសូម្បីបន្តិច ថាជាអ្នកគ្មានជំនឿ និងអ្នកមិនជឿ? (ទេ។) ដោយសារពួកគេត្រូវបានចាត់ថ្នាក់ថាជាអ្នកគ្មានជំនឿ និងអ្នកមិនជឿ នោះការរាប់ពួកគេបញ្ចូលទៅក្នុងជួរនៃប្រភេទមនុស្សអាក្រក់ផ្សេងៗដែលពួកជំនុំគួរដកចេញ គឺមិនហួសហេតុឡើយ។ មនុស្សដែលមិនអាចសូម្បីតែទប់ចិត្តចំពោះអាកប្បកិរិយា និងអត្តចរិត របស់ខ្លួនឯង ប្រាកដជាមិនអាចទទួលយកសេចក្ដីពិតបានឡើយ។ តើអស់អ្នកដែលមិនអាចទទួលយកសេចក្ដីពិត មិនមែនជាសត្រូវនៃសេចក្ដីពិតទេឬអី? (មែនហើយ ពួកគេគឺជាសត្រូវ។) តើវាហួសហេតុពេកទេក្នុងការកំណត់លក្ខណៈអស់អ្នកដែលជាសត្រូវនៃសេចក្ដីពិតថាជាមនុស្សអាក្រក់? (ទេ។) វាមិនហួសហេតុទាល់តែសោះ។ ដូច្នេះ គោលការណ៍សម្រាប់ការដោះស្រាយពួកគេគឺសមស្របទាំងស្រុង។

ឃ. មានទំនោរចង់សងសឹក

ការប្រកបគ្នារបស់យើងអំពីការបង្ហាញចេញរបស់មនុស្សប្រភេទទីបី គឺអស់អ្នកដែលបណ្តែតបណ្តោយខ្លួន និងមិនចេះទប់ចិត្ត បានបញ្ចប់ហើយ។ ក្រៅពីមនុស្សប្រភេទនេះ នៅមានមនុស្សជាច្រើនផ្សេងទៀតដែលស្ថិតក្នុងជំពូកមនុស្សអាក្រក់ ហើយពួកជំនុំគួរតែសម្គាល់ និងបោសសម្អាតប្រភេទមនុស្សអាក្រក់ទាំងនេះចេញ។ បន្ទាប់មក យើងនឹងពិភាក្សា អំពីប្រភេទទីបួន។ ក្នុងចំណោមមនុស្សអាក្រក់ផ្សេងៗដែលពួកជំនុំគួរតែសម្គាល់ និងបោសសម្អាតចេញនោះ ប្រភេទទីបួន គឺជាបញ្ហាប្រឈម និងជាការលំបាកដ៏ធំមួយ។ តើមនុស្សទាំងនេះ អាចជាអ្នកណា? ពួកគេគឺជាអស់អ្នកដែលមានទំនោរចង់សងសឹក។ តាមរយៈឃ្លាថា «មានទំនោរចង់សងសឹក» គឺច្បាស់ណាស់ថា មនុស្សទាំងនេះមិនមែនជាមនុស្សល្អឡើយ។ បើនិយាយតាមភាសាសាមញ្ញ ពួកគេគឺជាមនុស្សខូច។ បើវិនិច្ឆ័យតាមការបង្ហាញចេញ និងការបញ្ចេញឱ្យឃើញជាប់លាប់ នូវភាពជាមនុស្សរបស់ពួកគេ ក៏ដូចជាគោលការណ៍នៃការប្រព្រឹត្តរបស់ពួកគេ ចិត្តរបស់ពួកគេមិនល្អទេ។ ដូចពាក្យពោលថា ពួកគេគឺជា «មនុស្សកាចសាហាវ»។ យើងនិយាយថា ពួកគេមិនមែនជាប្រភេទមនុស្សចិត្តល្អឡើយ និយាយឱ្យចំទៅ បុគ្គលទាំងនេះគ្មានចិត្តល្អទេ ប៉ុន្តែមានភាពកាចសាហាវ ភាពព្យាបាទ និងភាពឃោរឃៅ។ នៅពេលដែលនរណាម្នាក់និយាយ ឬធ្វើអ្វីមួយដែលប៉ះពាល់ដល់ផលប្រយោជន៍ មុខមាត់ ឬឋានៈរបស់បុគ្គលទាំងនេះ ឬដែលធ្វើឱ្យពួកគេអាក់អន់ចិត្ត ទីមួយ ពួកគេមានភាពប្រទូសរ៉ាយនៅក្នុងចិត្តរបស់ពួកគេ។ មួយផ្សេងទៀតដោយផ្អែកលើភាពប្រទូសរ៉ាយនេះ ពួកគេប្រព្រឹត្តដោយមានគោលបំណង និងទិសដៅក្នុងការបញ្ចេញសម្អប់ និងរំសាយសេចក្ដីក្រោធរបស់ខ្លួន ជាអាកប្បកិរិយាមួយដែលហៅថាជាការចង់សងសឹក។ តែងតែមានបុគ្គលបែបនេះមួយចំនួននៅក្នុងចំណោមមនុស្ស។ មិនថា មនុស្សម្នាពិពណ៌នាអំពីលក្ខណៈជាមនុស្សរបស់ពួកគេថាជាការប្រកាន់ច្រើន ការត្រួតត្រាប្រើអំណាច ឬការងាយនឹងប៉ះពាល់អារម្មណ៍ក៏ដោយ ទោះបីជាប្រើប្រាស់ពាក្យពេចន៍អ្វីដើម្បីពិពណ៌នា ឬសង្ខេបអំពីភាពជាមនុស្សរបស់ពួកគេក៏ដោយ ក៏ការបង្ហាញចេញជាទូទៅក្នុងការប្រាស្រ័យទាក់ទងរបស់ពួកគេជាមួយអ្នកដទៃ គឺថា នរណាក៏ដោយដែលធ្វើឱ្យពួកគេឈឺចាប់ ឬអាក់អន់ចិត្ត ដោយអចេតនា ឬដោយចេតនា គឺត្រូវតែរងទុក្ខ និងប្រឈមមុខនឹងផលវិបាកដែលសមស្របតាមនោះ។ គឺដូចជាមនុស្សមួយចំនួននិយាយថា៖ «ធ្វើឱ្យពួកគេអាក់អន់ចិត្ត នោះអ្នកនឹងទទួលលទ្ធផលអាក្រក់លើសពីអ្វីដែលអ្នកគិត។ ប្រសិនបើអ្នកប៉ះពាល់ ឬធ្វើឱ្យពួកគេឈឺចាប់ កុំគិតថានឹងគេចផុតដោយងាយឱ្យសោះ»។ តើបុគ្គលបែបនេះមាននៅក្នុងចំណោមមនុស្សដែរឬទេ? (មាន។) ពួកគេពិតជាមានមែន។ ទោះបីជាមានរឿងអ្វីកើតឡើងក៏ដោយ មិនថារឿងនោះសមនឹងខឹង ឬសមនឹងប្រកាន់ច្រើន ឬអត់នោះទេ អស់អ្នកដែលមានទំនោរចង់សងសឹក ទុកវាជាកិច្ចការដែលត្រូវធ្វើប្រចាំថ្ងៃរបស់ខ្លួន ដែលចាត់ទុកវាជារឿងសំខាន់បំផុត។ អ្នកណាក៏ដោយដែលធ្វើឱ្យពួកគេអាក់អន់ចិត្ត គឺមិនអាចទទួលយកបានឡើយ ហើយពួកគេទាមទារឱ្យបង់ថ្លៃតបស្នងសមសម្របតាមនោះ ដែលនេះគឺជាគោលការណ៍របស់ពួកគេសម្រាប់ប្រព្រឹត្តចំពោះមនុស្ស សម្រាប់ប្រព្រឹត្តចំពោះអ្នកណាក៏ដោយដែលពួកគេចាត់ទុកជាសត្រូវ។ ឧទាហរណ៍៖ នៅក្នុងជីវិតពួកជំនុំ មនុស្សមួយចំនួនប្រកបគ្នាអំពីសភាពរបស់ខ្លួន ឬប្រកបគ្នាជាធម្មតា និងចែករំលែកបទពិសោធរបស់ខ្លួន ដែលពិភាក្សាអំពីសភាព និងសេចក្ដីពុករលួយរបស់ពួកគេ។ ក្នុងការធ្វើបែបនេះ ពួកគេនិយាយពាក់ព័ន្ធដល់សភាព និងសេចក្ដីពុករលួយរបស់អ្នកដទៃដោយអចេតនា។ អ្នកនិយាយអាចនឹងគ្មានចេតនា ប៉ុន្តែអ្នកស្ដាប់បែរជាយកវាមកទុកក្នុងចិត្តទៅវិញ។ បន្ទាប់ពីស្ដាប់ហើយ បុគ្គលនេះមិនអាចយល់ដឹង ឬប្រព្រឹត្តចំពោះរឿងនេះបានត្រឹមត្រូវឡើយ ហើយពួកគេងាយនឹងកើតមានចិត្តគំនិតចង់សងសឹក។ ប្រសិនបើពួកគេមិនព្រមឱ្យរឿងនេះកន្លងផុតទៅ ហើយទទូចចង់វាយប្រហារ និងចង់សងសឹក នោះវានឹងបង្កបញ្ហាដល់កិច្ចការរបស់ពួកជំនុំ ដូច្នេះ រឿងនេះត្រូវតែដោះស្រាយឱ្យទាន់ពេលវេលា។ ឱ្យតែមានមនុស្សអាក្រក់នៅក្នុងពួកជំនុំ ការរំខាននឹងកើតមានជៀសមិនផុតឡើយ ដូច្នេះ មិនត្រូវមើលស្រាលលើហេតុការណ៍ដែលមនុស្សអាក្រក់រំខានដល់ពួកជំនុំឡើយ។ មិនថាដោយចេតនា ឬអត់នោះទេ ឱ្យតែអ្នកប៉ះពាល់ ឬធ្វើឱ្យពួកគេឈឺចាប់ ពួកគេនឹងមិនព្រមបញ្ចប់រឿងដោយងាយឡើយ។ ពួកគេគិតក្នុងចិត្តថា៖ «អ្នកនិយាយអំពីសេចក្ដីពុករលួយរបស់ខ្លួនឯង ហេតុអ្វីបានជាលើកឡើងពីខ្ញុំ? អ្នកនិយាយអំពីការស្គាល់ខ្លួនឯងរបស់អ្នក ហេតុអ្វីបានជាលាតត្រដាងខ្ញុំ? ការលាតត្រដាងសេចក្ដីពុករលួយរបស់ខ្ញុំធ្វើឱ្យខ្ញុំបាត់បង់មុខមាត់ និងសេចក្ដីថ្លៃថ្នូរ ធ្វើឱ្យខ្ញុំអាម៉ាស់មុខនៅក្នុងចំណោមបងប្អូនប្រុសស្រី ធ្វើឱ្យខ្ញុំបាត់បង់កិត្តិយស និងបំផ្លាញកេរ្តិ៍ឈ្មោះរបស់ខ្ញុំ។ អីចឹង ខ្ញុំនឹងសងសឹកអ្នក អ្នកនឹងទទួលលទ្ធផលលើសពីអ្វីដែលអ្នកគិត! កុំគិតថាខ្ញុំងាយនឹងធ្វើបាបឱ្យសោះ កុំគិតថាអ្នកអាចជិះជាន់ខ្ញុំបាន ដោយសារតែជីវភាពគ្រួសារខ្ញុំក្រីក្រ និងឋានៈក្នុងសង្គមរបស់ខ្ញុំមិនខ្ពស់នោះ។ កុំចាត់ទុកខ្ញុំជាមនុស្សទន់ជ្រាយឱ្យសោះ ខ្ញុំមិនមែនជាមនុស្សដែលគេអាចមកលេងសើចជាមួយឡើយ!» មិនបាច់និយាយដល់របៀបដែលពួកគេអនុវត្តការសងសឹករបស់ខ្លួនទេ យើងគ្រាន់តែពិចារណាអំពីមនុស្សទាំងនេះផ្ទាល់បានហើយ៖ នៅពេលដែលពួកគេជួបប្រទះរឿងតូចតាចទាំងនេះ ដែលជារឿងកើតឡើងជាញឹកញាប់នៅក្នុងជីវិតពួកជំនុំ ពួកគេមិនត្រឹមតែមិនអាចប្រព្រឹត្តចំពោះ ឬយល់ដឹងអំពីរឿងទាំងនេះបានត្រឹមត្រូវប៉ុណ្ណោះទេ ប៉ុន្តែពួកគេថែមទាំងកើតមានសម្អប់ និងរង់ចាំឱកាសដើម្បីសងសឹកទៀតផង ដែលថែមទាំងប្រើមធ្យោបាយដ៏គ្មានសីលធម៌ដើម្បីអនុវត្តការសងសឹករបស់ខ្លួន។ តើនេះបញ្ជាក់អ្វីខ្លះអំពីភាពជាមនុស្សរបស់ពួកគេ? (វាមានភាពព្យាបាទ។) តើពួកគេជាមនុស្សចិត្តល្អដែរឬទេ? (ទេ)។ ប្រភេទមនុស្សល្អបំផុត គឺជាអ្នកដែលអាចទទួលយកសេចក្ដីពិតបាន។ នៅពេលដែលពួកគេឮអ្នកដទៃប្រកបគ្នា និងចែករំលែកបទពិសោធរបស់ខ្លួន ពួកគេរិះគិតថា៖ «ខ្ញុំក៏មានសេចក្ដីពុករលួយនេះដែរ។ អ្វីដែលពួកគេពិពណ៌នា ហាក់ដូចសភាពរបស់ខ្ញុំ។ មិនថាពួកគេមានចេតនាលាតត្រដាងខ្ញុំ ឬនិយាយដោយអចេតនាអំពីអ្វីមួយដែលចៃដន្យដូចសភាពរបស់ខ្ញុំនោះទេ ខ្ញុំនឹងយល់ដឹងវាឱ្យបានត្រឹមត្រូវ គឺខ្ញុំនឹងស្ដាប់ពីរបៀបដែលពួកគេបានឆ្លងកាត់បទពិសោធនេះ របៀបដែលពួកគេស្វែងរកសេចក្ដីពិតដើម្បីដោះស្រាយសភាពនេះ និងរបៀបដែលពួកគេអនុវត្ត និងចូលទៅក្នុង»។ នេះគឺជាមនុស្សដែលពិតជាទទួលយកសេចក្ដីពិត។ មនុស្សដែលអន់ជាងនេះបន្តិច នៅពេលឮបែបនេះ អាចនឹងគិតថា៖ «ហេតុអ្វីបានជានិស្ស័យពុករលួយដែលពួកគេទទួលស្គាល់ ដូចជាសភាពរបស់ខ្ញុំម៉្លេះ? តើពួកគេកំពុងនិយាយអំពីខ្ញុំឬ? មិនអីទេ ទុកឱ្យពួកគេនិយាយចុះ។ យ៉ាងណាមិញ ខ្ញុំមិនបានខាតបង់អ្វីឡើយ ហើយយ៉ាងណា មនុស្សភាគច្រើនប្រហែលជាមិនដឹងផង។ ប្រហែលជាពួកគេគ្រាន់តែនិយាយអំពីខ្លួនឯង ហើយវាគ្រាន់តែចៃដន្យដូចសភាពរបស់ខ្ញុំប៉ុណ្ណោះ យើងទាំងអស់គ្នាមានសភាពដូចគ្នាទេតើ»។ ពួកគេមិនចាត់ទុកជារឿងធ្ងន់ធ្ងរឡើយ មិនមានសម្អប់នៅក្នុងចិត្ត ហើយក៏មិនបង្កើតចិត្តគំនិតចង់សងសឹកដែរ។ ប៉ុន្តែវាខុសគ្នាសម្រាប់មនុស្សអាក្រក់ដែលមិនមានចិត្តល្អ។ អ្នកដទៃមុខជាមើលឃើញរឿងដដែលនេះជារឿងធម្មតា ដែលដោះស្រាយ និងប្រព្រឹត្តចំពោះវាតាមនោះ។ ជាការពិតណាស់ មនុស្សល្អដែលទទួលយកសេចក្ដីពិតនឹងដោះស្រាយវាដោយសកម្មជាមុន និងក្នុងផ្លូវវិជ្ជមាន។ មនុស្សសាមញ្ញ ទោះបីជាមិនដោះស្រាយវាក្នុងផ្លូវវិជ្ជមានក៏ដោយ ក៏មិនមានសម្អប់ដែរ កុំថាឡើយចង់សងសឹកនោះ។ ប៉ុន្តែសម្រាប់មនុស្សមិនមានចិត្តល្អទាំងនោះ រឿងធម្មតា និងសាមញ្ញបំផុតបែបនេះ អាចបណ្តាលឱ្យពួកគេមានភាពច្របូកច្របល់ក្នុងចិត្ត ដែលធ្វើឱ្យពួកគេមិនអាចស្ងប់ចិត្តបានឡើយ។ អ្វីដែលពួកគេបង្កើតឡើង មិនមែនជារឿងវិជ្ជមាន ឬសាមញ្ញទេ ប៉ុន្តែជារឿងកាចសាហាវ និងទុច្ចរិត ពោលគឺពួកគេចង់សងសឹក។ តើអ្វីជាហេតុផលសម្រាប់ការសងសឹករបស់ពួកគេ? ពួកគេជឿថា មនុស្សមានចេតនាបង្កាច់បង្ខូចកេរ្តិ៍ឈ្មោះពួកគេដោយពាក្យសម្ដីព្យាបាទដែលលាតត្រដាងស្ថានភាពពិតអំពីពួកគេ ក៏ដូចជាផ្នែកដ៏អាក្រក់ និងសេចក្ដីពុករលួយរបស់ពួកគេផងដែរ។ ពួកគេចាត់ទុកអ្វីដែលមនុស្សនិយាយថាជាចេតនា ហេតុនេះហើយចាត់ទុកអ្នកទាំងនោះជាសត្រូវរបស់ខ្លួន។ បន្ទាប់មក ពួកគេមានអារម្មណ៍ថាត្រឹមត្រូវក្នុងការប្រើការសងសឹកដើម្បីដោះស្រាយរឿងនេះ ដែលប្រើមធ្យោបាយផ្សេងៗដើម្បីសម្រេចគោលបំណងសងសឹករបស់ខ្លួន។ តើនេះមិនមែនជានិស្ស័យកាចសាហាវទេឬ? (មែនហើយ ជានិស្ស័យកាចសាហាវ។) នៅក្នុងជីវិតពួកជំនុំ នៅពេលដែលបងប្អូនប្រុសស្រីនិយាយអំពីសភាពរបស់ខ្លួន អ្នកស្ដាប់ភាគច្រើនអាចយល់អារម្មណ៍ហ្នឹង និងទទួលយកវាពីព្រះជាម្ចាស់។ មានតែអ្នកដែលស្អប់ខ្ពើម សេចក្ដីពិត និងមាននិស្ស័យទុច្ចរិតប៉ុណ្ណោះ ដែលបង្កើតភាពប្រទូសរ៉ាយ និងថែមទាំងមានចិត្តគំនិតចង់សងសឹកនៅពេលឮវា ដែលលាតត្រដាងសារជាតិធម្មជាតិរបស់ពួកគេយ៉ាងច្បាស់។ នៅពេលដែលចិត្តគំនិតចង់សងសឹកកើតឡើងហើយ នោះអាកប្បកិរិយា និងសកម្មភាពសងសឹកជាបន្តបន្ទាប់នឹងកើតមានឡើងតាមក្រោយ។ នៅពេលដែលសកម្មភាពនៃការសងសឹកលេចឡើង តើទំនាក់ទំនងរវាងមនុស្សនឹងក្លាយទៅជាយ៉ាងណា? វាមិនត្រឹមត្រូវទៀតឡើយ។ ហើយតើនរណាជាជនរងគ្រោះពិតប្រាកដនៅក្នុងរឿងនេះ? (គឺមនុស្ស ដែលពួកគេចង់សងសឹកទៅលើ។) ត្រឹមត្រូវហើយ។ ជនរងគ្រោះពិតប្រាកដ គឺជាអស់អ្នកដែលប្រកបគ្នាអំពីទីបន្ទាល់តាមរយៈបទពិសោធរបស់ខ្លួន។ ដូច្នេះ អស់អ្នកដែលមានទំនោរចង់សងសឹក នឹងវិនិច្ឆ័យ វាយប្រហារ និងថែមទាំងទម្លាក់កំហុស ឬនិយាយបង្កាច់បង្ខូចអ្នកដែលពួកគេយល់ថាបានលាតត្រដាង ឬមានភាពប្រទូសរ៉ាយចំពោះពួកគេ ដោយប្រើពាក្យសម្ដី ឬសកម្មភាពនៅក្នុងស្ថានភាពផ្សេងៗ។ អស់អ្នកដែលមានទំនោរចង់សងសឹក មិនមែនគ្រាន់តែមានសម្អប់នៅក្នុងចិត្តមួយរយៈ ហើយចប់ត្រឹមហ្នឹងនោះទេ។ ពួកគេស្វែងរក និងថែមទាំងបង្កើតឱកាសគ្រប់បែបយ៉ាងដើម្បីសងសឹកអ្នកដែលជាគោលដៅនៃការសងសឹករបស់ខ្លួន ជាអ្នកដែលពួកគេមានភាពប្រទូសរ៉ាយចំពោះ និងអ្នកដែលពួកគេយល់ថាមិនល្អចំពោះពួកគេ។ ឧទាហរណ៍៖ ក្នុងអំឡុងពេលនៃការបោះឆ្នោតជ្រើសរើសអ្នកដឹកនាំ ប្រសិនបើអ្នកដែលពួកគេមានភាពប្រទូសរ៉ាយចំពោះ បំពេញតាមគោលការណ៍នៃការប្រើប្រាស់មនុស្សនៅក្នុងដំណាក់ ព្រះជាម្ចាស់ និងមានលក្ខណៈសម្បត្តិគ្រប់គ្រាន់ដើម្បីត្រូវបានជ្រើសរើសជាអ្នកដឹកនាំ នោះភាពប្រទូសរ៉ាយរបស់ពួកគេនឹងបណ្តាលឱ្យពួកគេវិនិច្ឆ័យ ថ្កោលទោស និងវាយប្រហារបុគ្គលនោះ។ ពួកគេថែមទាំងអាចធ្វើសកម្មភាពនៅពីក្រោយខ្នង ឬធ្វើរឿងដែលនាំឱ្យខូចខាតដល់បុគ្គលនោះ ដើម្បីសងសឹកទៀតផង។ សរុបមក មធ្យោបាយនៃការអនុវត្តការសងសឹករបស់ពួកគេមានផ្សេងៗគ្នា។ ឧទាហរណ៍៖ ពួកគេអាចស្វែងរកចំណុចនានា ដើម្បីប្រើប្រាស់ជាឧបករណ៍ប្រឆាំងនឹងនរណាម្នាក់ និងនិយាយអាក្រក់ពីគេ បង្កើតពាក្យចចាមអារ៉ាមអំពីបុគ្គលនោះតាមរយៈការនិយាយបំផ្លើស និងពាក្យដែលឮតៗគ្នាដែលគ្មានមូលដ្ឋាន ឬ បង្កឱ្យមានការបែកបាក់រវាងបុគ្គលនោះ និងអ្នកដទៃ។ ពួកគេថែមទាំងអាចចោទប្រកាន់មិនពិតចំពោះបុគ្គលនោះទៅកាន់អ្នកដឹកនាំ ដែលអះអាងថា បុគ្គលនោះមិនស្មោះត្រង់ និងទាស់ទទឹងតាមរយៈភាពអវិជ្ជមានក្នុងការបំពេញភារកិច្ចរបស់ខ្លួន។ តាមពិតទៅ រឿងទាំងនេះសុទ្ធតែជាការប្រឌិតដោយចេតនា ដែលធ្វើឱ្យមានរឿងទាំងដែលគ្មានរឿងអ្វីសោះ។ មើលចុះថា ផ្តើមចេញពីការសង្ស័យ និងការយល់ច្រឡំរបស់ពួកគេចំពោះបុគ្គលនោះ ដូច្នេះតើមានអាកប្បកិរិយា និងសកម្មភាពមិនសមហេតុផលជាច្រើនកើតឡើងបែបណា។ វិធីសាស្ត្រទាំងអស់នេះ កើតចេញពីធម្មជាតិដែលចង់សងសឹករបស់ពួកគេ។ តាមពិតទៅ នៅពេលដែលបុគ្គលនោះចែករំលែកទីបន្ទាល់តាមរយៈបទពិសោធរបស់ខ្លួន វាមិនបានតម្រង់ទៅរកពួកគេទាល់តែសោះ ពោលគឺគ្មានបំណងអាក្រក់ណាមួយចំពោះពួកគេទាល់តែសោះ។ វាគ្រាន់តែដោយសារតែពួកគេស្អប់ខ្ពើមនឹងសេចក្ដីពិត និងមាននិស្ស័យកាចសាហាវដែលមានទំនោរចង់សងសឹក ទើបពួកគេមិនអនុញ្ញាតឱ្យអ្នកដទៃលាតត្រដាងពួកគេ ហើយក៏មិនអនុញ្ញាតឱ្យមានការពិភាក្សាអំពីការស្គាល់ខ្លួនឯង ដែលពិភាក្សាអំពីនិស្ស័យពុករលួយ ឬ និយាយអំពីធម្មជាតិបែបសាតាំងរបស់ខ្លួនដែរ។ នៅពេលដែលប្រធានបទបែបនេះត្រូវបានលើកយកមកពិភាក្សា ពួកគេខឹងសម្បាយ៉ាងខ្លាំង ដោយសន្មតថា ពួកគេកំពុងត្រូវបានគេតម្រង់រក និងលាតត្រដាង ហេតុនេះហើយទើបបង្កើត និងបង្កឱ្យមានចិត្តគំនិតចង់សងសឹក។ ការបង្ហាញចេញរបស់មនុស្សប្រភេទនេះក្នុងការអនុវត្តការសងសឹករបស់ខ្លួន មិនកំណត់ត្រឹមតែក្នុងកាលៈទេសៈមួយប៉ុណ្ណោះទេ។ ហេតុអ្វីបានជាខ្ញុំនិយាយដូច្នេះ? គឺដោយសារតែបុគ្គលបែបនេះមានធម្មជាតិកាចសាហាវ គ្មាននរណាម្នាក់អាចប៉ះពាល់ ឬរករឿងពួកគេបានឡើយ។ ពួកគេមានភាពកោងកាចពីកំណើតចំពោះគ្រប់គ្នា និងគ្រប់យ៉ាង ស្ទើរតែដូចគ្នានឹងសត្វខ្យាដំរី ឬក្អែបអីចឹង។ ហេតុនេះ មិនថានរណាម្នាក់ប៉ះពាល់ ឬធ្វើឱ្យពួកគេឈឺចាប់ដោយការនិយាយដោយចេតនា ឬអចេតនានោះទេ ដរាបណាពួកគេមានអារម្មណ៍ថា មោទនភាពឬកិត្តិយសរបស់ពួកគេត្រូវបានបាត់បង់ ពួកគេនឹងរកវិធីដើម្បីស្រោចស្រង់មោទនភាព និងកិត្តិយសរបស់ខ្លួនមកវិញ ដែលនាំឱ្យមានសកម្មភាពសងសឹកជាបន្តបន្ទាប់។

បន្ទាប់មក ខ្ញុំនឹងប្រកបអំពីការបង្ហាញចេញផ្សេងទៀតរបស់ អ្នកដែលមានទំនោរចង់សងសឹក។ អ្នកខ្លះត្រូវបានអ្នកដឹកនាំលួសកាត់ ដោយសារតែពួកគេបានបំពេញភារកិច្ចរបស់ខ្លួនឱ្យតែរួចពីដៃ ដែលបណ្តាលឱ្យពួកគេមានការមិនពេញចិត្ត។ ចូរប្រាប់ខ្ញុំមើល៍ តើការលួសកាត់ពួកគេសមហេតុផលដែរឬទេ? (សមហេតុផល។) វាពិតជាសមហេតុផល និងជារឿងធម្មតាទាំងស្រុង។ ប្រសិនបើអ្នកបំពេញភារកិច្ចរបស់អ្នកឱ្យតែរួចពីដៃ ដែលបណ្តាលឱ្យខូចខាតដល់កិច្ចការរបស់ពួកជំនុំ ហើយអ្នកមិនប្រព្រឹត្តស្របតាមគោលការណ៍ ហើយមាននរណាម្នាក់ក្រោកឈរឡើងដើម្បីលាតត្រដាង និងលួសកាត់អ្នក នោះវាសមហេតុផលហើយ ហើយអ្នកគួរតែទទួលយកវា។ ប៉ុន្តែអ្នកដែលមានទំនោរចង់សងសឹក មិនត្រឹមតែបដិសេធមិនទទួលយកវាប៉ុណ្ណោះទេ ប៉ុន្តែថែមទាំងមានការមិនពេញចិត្តទៀតផង។ នៅពេលដែលអ្នកដឹកនាំចាកចេញទៅ ពួកគេចាប់ផ្ដើមបោះសម្តីប្រមាថថា៖ «តើអ្នកឯងសម្ងែងអ្វីហ្នឹង? តើមិនមែនគ្រាន់តែដោយសារអ្នកឯងមានមុខតំណែងផ្លូវការទេឬអី? ប្រសិនបើខ្ញុំមានមុខតំណែងបែបនេះ ខ្ញុំមុខជា ធ្វើបានល្អជាងអ្នកឯងទៅទៀត! មកលួសកាត់ខ្ញុំ តើអ្នកឯងគិតថាខ្លួន ជានរណា? ខ្ញុំស្អប់អ្នកឯងណាស់ដែលបានលួសកាត់ខ្ញុំ។ ខ្ញុំដាក់បណ្ដាសាឱ្យឡានកិនអ្នកឯង ឱ្យឈ្លក់ទឹកស្លាប់ ឱ្យ ឈ្លក់បាយស្លាប់។ ខ្ញុំដាក់បណ្ដាសាឱ្យអ្នកឯងស្លាប់យ៉ាងវេទនា! អ្នកឯងហ៊ានលួសកាត់ខ្ញុំឬ? នៅលើផែនដីនេះ គ្មាននរណាម្នាក់ហ៊ានលួសកាត់ខ្ញុំឡើយ!» នៅពេលដែលអ្នកដឹកនាំទាំងនោះត្រូវបានអ្នកដឹកនាំថ្នាក់លើលួសកាត់ដោយសាររឿងខ្លះ ពួកគេសប្បាយចិត្តនឹងភាពអកុសលរបស់អ្នកដឹកនាំ ហើយក្លាយជាសប្បាយរីករាយយ៉ាងខ្លាំង ដោយក្រហឹមបទចម្រៀង ទាំងគិតក្នុងចិត្តថា៖ «យ៉ាងម៉េចដែរ? អ្នកឯងបានសម្ញែង ឥឡូវនេះអ្នកឯងទទួលកម្មហើយ! អ្នកណាក៏ដោយដែលលួសកាត់ខ្ញុំ ខ្ញុំនឹងធ្វើឱ្យជីវិតរបស់គេវេទនា!» តើអ្នកគិតយ៉ាងណាចំពោះមនុស្សបែបនេះ? (ពួកគេមានភាពព្យាបាទ។) មិនថាការលួសកាត់ពួកគេសមហេតុផលយ៉ាងណានោះទេ ពួកគេមិនអាចទទួលយកវាបានឡើយ។ ពួកគេតវ៉ា និងការពារខ្លួនយ៉ាងរឹងត្អឹង ហើយបន្ទាប់មក ពួកគេនៅតែបន្តបំពេញភារកិច្ចរបស់ខ្លួនឱ្យតែរួចពីដៃដដែល ដែលនៅតែកែមិនឡើង ទោះបីជាមានការដាស់តឿនជាច្រើនដងក៏ដោយ។ ប្រសិនបើអ្នកតែងតែប្រព្រឹត្តក្នុងរបៀបឱ្យតែរួចពីដៃ នៅក្នុងដំណាក់ ព្រះជាម្ចាស់ នោះអ្នកនឹងគ្រាន់តែត្រូវបានលួសកាត់ប៉ុណ្ណោះ។ ប្រសិនបើអ្នកនៅកន្លែងធ្វើការរបស់អ្នកនៅក្នុងពិភពលោកខាងក្រៅ ហើយអ្នកប្រព្រឹត្តឱ្យតែរួចពីដៃ ចុងក្រោយអ្នកអាចនឹងត្រូវគេបញ្ឈប់ពីការងារ ហើយបាត់បង់របរចិញ្ចឹមជីវិត របស់អ្នក។ ភាគច្រើននៅក្នុងដំណាក់ ព្រះជាម្ចាស់ គោលការណ៍គឺត្រូវប្រកបគ្នាអំពីសេចក្ដីពិត និងគាំទ្រដោយសេចក្ដីស្រឡាញ់ ដែលអនុញ្ញាតឱ្យមនុស្សភាគច្រើនដេញតាមសេចក្ដីពិត និងបំពេញភារកិច្ចរបស់ខ្លួនជាធម្មតា។ តាមពិតទៅ ក្នុងចំណោមអ្នកដឹកនាំ និងអ្នកធ្វើការ មានតែចំនួនតិចតួចប៉ុណ្ណោះដែលអាចប្រឈមមុខនឹងការលួសកាត់យ៉ាងធ្ងន់ធ្ងរ។ មនុស្សភាគច្រើនប្រព្រឹត្តដោយផ្អែកលើសេចក្ដីជំនឿ ការយល់ដឹង មនសិការ និងវិចារណញ្ញាណ ដែលទទួលយកការពិនិត្យពិច័យរបស់ព្រះជាម្ចាស់ ហើយមិនធ្វើកំហុសធ្ងន់ឡើយ ដូច្នេះពួកគេមិនប្រឈមមុខនឹងការលួសកាត់ធ្ងន់ធ្ងរទេ។ យ៉ាងណាក៏ដោយ ការត្រូវបានលួសកាត់គឺជារឿងល្អមួយ។ តើមានមនុស្សប៉ុន្មាននាក់ទៅដែលបានទទួលការលួសកាត់ ជាពិសេសពីខាងលើនោះ? នេះគឺជាឱកាសដ៏ល្អសម្រាប់ការស្គាល់ខ្លួនឯង និងការរីកចម្រើននៃជីវិត។ អ្នកជឿត្រូវតែយ៉ាងហោចណាស់យល់អំពីសារៈសំខាន់នៃការត្រូវបានលួសកាត់ ដោយទទួលស្គាល់ថាវាជារឿងល្អ។ ទោះបីជាការលួសកាត់ពីបុគ្គលមួយចំនួនមិនស្របទាំងស្រុងតាមគោលការណ៍ ដែលត្រូវបានលាយឡំជាមួយនឹងនិស្ស័យផ្ទាល់ខ្លួន និងការឆាប់ខឹងក៏ដោយ ក៏អ្នកគួរតែពិនិត្យមើលខ្លួនឯង ដើម្បីមើលថាតើទិដ្ឋភាពណាខ្លះនៃសកម្មភាពរបស់អ្នកមិនស្របតាមគោលការណ៍ ហើយទទួលយកវាដោយវិជ្ជមាន។ ការធ្វើបែបនេះមានប្រយោជន៍ចំពោះអ្នក។ ប៉ុន្តែ មនុស្សអាក្រក់ទាំងនេះមិនអាចទទួលយកសូម្បីតែការលួសកាត់ដែលសមហេតុផល។ ទោះបីជាពួកគេមិនធ្វើសកម្មភាពដើម្បីសងសឹកក៏ដោយ ក៏ចិត្តរបស់ពួកគេពោរពេញទៅដោយការមិនពេញចិត្តយ៉ាងខ្លាំង ហើយពួកគេដាក់បណ្ដាសា និងជេរប្រមាថ។ នៅពេលដែលអស់អ្នកដែលបានលួសកាត់ពួកគេ ប្រឈមមុខនឹងការលួសកាត់ផ្ទាល់ខ្លួន ឬជួបប្រទះគ្រោះកាច ពួកគេសប្បាយចិត្តជាងក្មេងដែលប្រារព្ធពិធីចូលឆ្នាំថ្មីទៅទៀត។ នេះគឺជាការបង្ហាញចេញរបស់មនុស្សអាក្រក់។ ក៏មានមនុស្សមួយចំនួនដែលប្រកួតប្រជែងក្នុងការបំពេញភារកិច្ចរបស់ខ្លួនដែរ។ ពួកគេជារឿយៗមិនធ្វើតាមគោលការណ៍ និងប្រព្រឹត្តឱ្យតែរួចពីដៃ ដែលនាំឱ្យការបំពេញភារកិច្ចរបស់ពួកគេគ្មានផលផ្លែ។ នៅពេលដែលអ្នកដឹកនាំប្រកបគ្នាអំពីបញ្ហារបស់ពួកគេ និងលួសកាត់ពួកគេ អស់អ្នកដែលមានទំនោរចង់សងសឹកមិនអាចប្រព្រឹត្តចំពោះរឿងនេះបានត្រឹមត្រូវឡើយ។ ទោះបីជាពួកគេទទួលស្គាល់ក្នុងចិត្តអំពីភាពឱ្យតែរួចពីដៃ និងកង្វះគោលការណ៍របស់ខ្លួនក្នុងការបំពេញភារកិច្ចក៏ដោយ ក៏ពួកគេនៅតែបង្កើតគំនិត និងសកម្មភាពនៃការសងសឹក ដើម្បីឆ្លើយតបនឹងការត្រូវបានលួសកាត់ដែរ។ បន្ទាប់មក ពួកគេសរសេរសំបុត្រចោទប្រកាន់មិនពិតចំពោះអ្នកដឹកនាំ ដោយចាប់យកការអនុវត្តខ្លះៗ និងការបញ្ចេញឱ្យឃើញនូវសេចក្ដីពុករលួយរបស់ពួកគេ ដើម្បីនិយាយបំប៉ោង និងរាយការណ៍ទៅថ្នាក់លើ ក្នុងបំណងចង់ឱ្យគេដកហូតតំណែងអ្នកដឹកនាំ។ ប្រសិនបើគោលបំណងរបស់ពួកគេមិនសម្រេចទេ ពួកគេបង្កការខូចខាត និងបង្កការរំខាននៅពីក្រោយខ្នង ដែលរឹងទទឹងយ៉ាងមានះប្រឆាំងនឹងការរៀបចំរបស់អ្នកដឹកនាំ។ ពួកគេមិនគិតពីកិច្ចការរបស់ពួកជំនុំ គោលការណ៍ដែលត្រូវបានតម្រូវដោយដំណាក់ព្រះជាម្ចាស់ ឬប្រសិទ្ធភាពនៃការបំពេញភារកិច្ចរបស់ខ្លួនឡើយ ពោលគឺពួកគេខ្វល់តែពីការបញ្ចេញកំហឹងរបស់ខ្លួនប៉ុណ្ណោះ។ ពួកគេបដិសេធមិនស្ដាប់នរណាម្នាក់ឡើយ ថែមទាំងបដិសេធការដាស់តឿនរបស់អ្នកដឹកនាំ និងអ្នកធ្វើការទៀតផង។ ទោះបីជាពួកគេមិនតវ៉ា ឬរឹងទទឹងនៅចំពោះមុខក៏ដោយ ក៏នៅពីក្រោយខ្នង ពួកគេអាចបញ្ចេញភាពអវិជ្ជមាន បោះបង់ការងារដើម្បីប្រឆាំង និងចាប់យកចំណុចខ្សោយណាមួយដើម្បីប្រើប្រាស់ប្រឆាំងនឹងការរៀបចំកិច្ចការរបស់ដំណាក់ព្រះជាម្ចាស់ ឬប្រឆាំងនឹងអ្នកដឹកនាំ និងអ្នកធ្វើការ។ ពួកគេថែមទាំងផ្សព្វផ្សាយសញ្ញាណទៀតផង។ ពួកគេខ្លួនឯងផ្ទាល់មានភាពអវិជ្ជមាន និងរារែកក្នុងការបំពេញភារកិច្ចរបស់ខ្លួន ប៉ុន្តែពួកគេក៏ព្យាយាមទាញមនុស្សកាន់តែច្រើនឱ្យមានភាពអវិជ្ជមាន និងខ្ជិលច្រអូស ហើយមិនយកចិត្តទុកដាក់នឹងភារកិច្ចរបស់ខ្លួនដែរ។ តើអ្វីជាគោលការណ៍របស់ពួកគេ? «ខ្ញុំមិនខ្លាចស្លាប់ទេ ខ្ញុំត្រូវរកនរណាម្នាក់ដើម្បីទាញមកជាមួយខ្ញុំ។ អ្នកដឹកនាំលួសកាត់ខ្ញុំ ដោយនិយាយថាការបំពេញភារកិច្ចរបស់ខ្ញុំមិនត្រូវតាមស្តង់ដា នោះខ្ញុំនឹងធ្វើឱ្យប្រាកដថា អ្នកគ្រប់គ្នាមិនអាចបំពេញភារកិច្ចបានល្អឡើយ។ ប្រសិនបើខ្ញុំធ្វើមិនបានល្អទេ នោះគ្មាននរណាម្នាក់់ក្នុងចំណោមអ្នករាល់គ្នានឹងធ្វើបានល្អដែរ! អ្នកដឹកនាំលួសកាត់ខ្ញុំ ហើយពួកអ្នករាល់គ្នាសើចឱ្យខ្ញុំ ខ្ញុំនឹងធ្វើឱ្យជីវិតលំបាកសម្រាប់ អ្នករាល់គ្នាទាំងអស់!» នៅពេលដែលពួកគេបំពេញភារកិច្ចរបស់ខ្លួនឱ្យតែរួចពីដៃ ឬប្រឆាំងនឹងគោលការណ៍ ហើយមាននរណាម្នាក់រាយការណ៍រឿងនេះទៅអ្នកដឹកនាំ ពួកគេស៊ើបអង្កេតរឿងនេះថា៖ «តើនរណាបានរាយការណ៍ពីខ្ញុំ? តើនរណាបានប្រាប់អ្នកដឹកនាំពីខ្ញុំ? តើនរណាមានទំនាក់ទំនងជិតស្និទ្ធជាមួយអ្នកដឹកនាំ? ប្រសិនបើខ្ញុំរកឃើញថានរណាបានរាយការណ៍ពីខ្ញុំទៅអ្នកដឹកនាំថ្នាក់លើ ខ្ញុំនឹងមិនមិនគួរសមចំពោះ អ្នកនោះឡើយ! ខ្ញុំនឹងមិនបញ្ចប់រឿងនេះដោយងាយទេ!» ពួកគេមិនត្រឹមតែអាចនិយាយពាក្យគំរោះគំរើយប៉ុណ្ណោះទេ ប៉ុន្តែជាការពិតណាស់ ពួកគេក៏អាចអនុវត្តការគំរាមកំហែងបែបនេះបានដែរ។ បុគ្គលទាំងនេះមានល្បិចកលអាក្រក់ និងស្មោកគ្រោកជាច្រើនសម្រាប់ការសងសឹក មិនមែនគ្រាន់តែចាប់យកចំណុចខ្សោយដើម្បីវិនិច្ឆ័យ និងថ្កោលទោសអ្នកដទៃប៉ុណ្ណោះទេ។ អ្នកខ្លះមានចេតនាលួចដុំសាកថ្មកុំព្យូទ័រយួរដៃរបស់អ្នកដែលពួកគេចង់សងសឹកជាមួយ ដែលធ្វើឱ្យអ្នកនោះមិនអាចសាកថ្មកុំព្យូទ័រយួរដៃបាន និងរារាំងការបំពេញភារកិច្ចរបស់អ្នកនោះ។ អ្នកខ្លះទៀតមានចេតនាដាក់អំបិលយ៉ាងច្រើនទៅក្នុងអាហាររបស់នរណាម្នាក់ ដើម្បីធ្វើឱ្យហូបមិនកើត។ មធ្យោបាយសងសឹកដ៏ថោកទាបទាំងនេះ ដែលកើតមានជាញឹកញាប់ក្នុងចំណោមអ្នកគ្មានជំនឿ ក៏ត្រូវបានប្រើប្រាស់ដោយមនុស្សអាក្រក់នៅក្នុងពួកជំនុំដែរ។ វិធីសាស្ត្រនៃការអនុវត្តការសងសឹករបស់ពួកគេមានលើសពីនេះទៅទៀត រួមទាំងល្បិចកលគ្មានសីលធម៌មួយចំនួនដែលយើងមិនធ្លាប់ឃើញពីមុនមក។ យើងគ្រាន់តែលើកយកឧទាហរណ៍សាមញ្ញៗមួយចំនួនប៉ុណ្ណោះ។ ក្នុងចំណោមពួកគេ បុគ្គលខ្លះមានចេតនាបង្កើតបញ្ហា ឧបសគ្គ និងការលំបាកដល់អ្នកដទៃ។ នេះជារឿងកើតឡើងជាញឹកញាប់។ នៅក្នុងក្រុមនីមួយៗ ក្រោមកាលៈទេសៈ និងបរិយាកាសផ្សេងៗ និស្ស័យកាចសាហាវរបស់អ្នកដែលមានទំនោរចង់សងសឹក ត្រូវបានលាតត្រដាងជានិច្ច។ ការបង្ហាញចេញនូវការចង់សងសឹករបស់មនុស្សអាក្រក់ និងពួកទទឹងនឹងព្រះគ្រីស្ទ គឺកាន់តែច្បាស់ថែមទៀត។ ដរាបណាមានមនុស្សអាក្រក់ និងពួកទទឹងនឹងព្រះគ្រីស្ទនៅក្នុងពួកជំនុំ រាស្ដ្ររើសតាំងរបស់ព្រះជាម្ចាស់ដែលពិតជាជឿលើទ្រង់ និងដេញតាមសេចក្ដីពិតនឹងត្រូវបានរំខាន។ ថ្ងៃដែលមានមនុស្សអាក្រក់ និងពួកទទឹងនឹងព្រះគ្រីស្ទគឺជាថ្ងៃដែលពួកជំនុំគ្មានសេចក្ដីសុខសាន្តនោះឡើយ ពោលគឺមនុស្សល្អនឹងត្រូវបានវាយប្រហារ និងផាត់ចេញ ជាពិសេស អស់អ្នកដែលដេញតាមសេចក្ដីពិតនឹងប្រឈមមុខនឹងភាពប្រទូសរ៉ាយ និងការសងសឹករបស់មនុស្សអាក្រក់ និងពួកទទឹងនឹងព្រះគ្រីស្ទ។ តើមនុស្សអាក្រក់ និងពួកទទឹងនឹងព្រះគ្រីស្ទធ្វើបាប និងអនុវត្តការសងសឹករបស់ខ្លួនចំពោះអ្នកដទៃដោយរបៀបណា? ទីមួយ ពួកគេតម្រង់គោលដៅលើអស់អ្នកដែលដេញតាមសេចក្ដីពិត និងប្រកាន់ខ្ជាប់នូវគោលការណ៍។ បុគ្គលអាក្រក់ទាំងនេះយល់ឃើញយ៉ាងច្បាស់ថា មានតែអស់អ្នកដែលដេញតាមសេចក្ដីពិតប៉ុណ្ណោះ ដែលគ្រោះថ្នាក់បំផុតសម្រាប់ពួកគេ។ ទីមួយ មនុស្សដែលយល់ពីសេចក្ដីពិត អាចសម្គាល់ពួកគេ ឱ្យតែពួកគេធ្វើរឿងអាក្រក់ ពួកគេនឹងត្រូវមើលធ្លុះដោយអ្នកដែលយល់ពីសេចក្ដីពិត។ ទីពីរ ដោយសារមានវត្តមានមនុស្សដែលយល់ពីសេចក្ដីពិត អំពើអាក្រក់របស់ពួកគេនឹងត្រូវបានរឹតត្បិតខ្លះៗ ដែលធ្វើឱ្យពួកគេពិបាកនឹងសម្រេចគោលបំណងរបស់ខ្លួន។ តាមទស្សនៈនេះ មានតែអស់អ្នកដែលដេញតាមសេចក្ដីពិតប៉ុណ្ណោះ ដែលជាអ្នកការពារកិច្ចការរបស់ពួកជំនុំ។ ដោយសារមានវត្តមានអ្នកដែលដេញតាមសេចក្ដីពិត ពួកទទឹងនឹងព្រះគ្រីស្ទ និងមនុស្សអាក្រក់ មិនហ៊ានធ្វើអ្វីតាមអំពើចិត្តឡើយ ហើយត្រូវចេះទប់ចិត្តខ្លះ។ ហេតុនេះ អ្នកដែលដេញតាមសេចក្ដីពិត គឺជាបន្លាក្នុងភ្នែករបស់ពួកទទឹងនឹងព្រះគ្រីស្ទ និងមនុស្សអាក្រក់ ជាឆ្អឹងស្លាក់ក្នុងបំពង់ករបស់ពួកគេ ហើយនោះហើយជាមូលហេតុដែលពួកគេរកវិធីដើម្បីអនុវត្តការសងសឹករបស់ខ្លួន។

នៅពេលដែលមនុស្សអាក្រក់អនុវត្តការសងសឹករបស់ខ្លួន ពួកគេបង្ហាញនូវនិស្ស័យកាចសាហាវ ដែលគ្មានហេតុផល និងខ្វះតម្រិះប្រកបដោយវិចារណញ្ញាណ។ អស់អ្នកដែលធ្លាប់ចំណាយពេលជាមួយពួកគេមួយរយៈ និងយល់ពីពួកគេ មានការភ័យខ្លាចចំពោះពួកគេក្នុងកម្រិតណាមួយ។ ការសន្ទនាជាមួយពួកគេទាមទារឱ្យមានការប្រុងប្រយ័ត្ន និងភាពគួរសមបំផុត ដែលទាមទារឱ្យមានការគោរពហួសហេតុ។ អស់អ្នកទាំងនោះត្រូវតែផ្គាប់ចិត្ត និងសម្របតាមពួកគេជានិច្ច ហើយរាល់បញ្ហា ឬកំហុសដែលពួកគេមាន មិនអាចត្រូវបានចង្អុលបង្ហាញដោយផ្ទាល់បានឡើយ។ ផ្ទុយទៅវិញ អស់អ្នកទាំងនោះត្រូវតែពិភាក្សាអំពីបញ្ហាទាំងនេះដោយពង្វាង ដោយប្រលោម ហើយបន្ទាប់ពីនិយាយរួច អស់អ្នកទាំងនោះត្រូវតែសរសើរពួកគេផងដែរ ដោយនិយាយថា៖ «ទោះបីជាអ្នកមានគុណវិបត្តិ ឬកង្វះខាតនេះក៏ដោយ ក៏អ្នករៀនជំនាញបានលឿនជាងពួកយើងដែរ សមត្ថភាពជំនាញរបស់អ្នកខ្លាំងជាងអ្នកដទៃ ហើយប្រសិទ្ធភាពការងាររបស់អ្នកខ្ពស់ជាងពួកយើង។ ខ្ញុំមើលឃើញ កំហុសរបស់អ្នកជាចំណុចខ្លាំងទៅវិញ»។ អស់អ្នកទាំងនោះថែមទាំងត្រូវបញ្ជោរពួកគេទៀតផង។ ហេតុអ្វីបានជាអស់អ្នកទាំងនោះធ្វើបែបនេះ? គឺដោយសារតែខ្លាចការសងសឹករបស់ពួកគេ។ តាមរបៀបនេះ បុគ្គលអាក្រក់ទាំងនេះក្លាយជាពេញចិត្ត ហើយពួកគេមានអារម្មណ៍ឈប់ខឹងក្រោធនៅក្នុងចិត្ត។ ដើម្បីជៀសវាងការសងសឹករបស់ពួកគេ មនុស្សភាគច្រើនខ្លាចមិនហ៊ានលើកឡើងពីបញ្ហាណាមួយដែលខ្លួន រកឃើញជាមួយពួកគេដោយមុខទល់មុខឡើយ ហើយ ក៏មិនហ៊ានរាយការណ៍ពីបញ្ហាទាំងនេះដែរ។ សូម្បីតែនៅពេលដែលឃើញច្បាស់ថា ពួកគេកំពុងធ្វើឱ្យខូចផលប្រយោជន៍របស់ដំណាក់ ព្រះជាម្ចាស់ ហើយថាកិច្ចការរបស់ពួកជំនុំកំពុងត្រូវបានពន្យារពេលដោយសារតែភាពមានះ និងភាពតាមតែចិត្តខ្លួនឯងដោយមិនខ្វល់របស់ពួកគេ ឬសូម្បីតែនៅពេលដែលកត់សម្គាល់ឃើញភាពវៀចវេរខ្លះៗនៅក្នុងទិសដៅ និងគោលការណ៍របស់ពួកគេក៏ដោយ ក៏គ្មាននរណាម្នាក់ហ៊ានជំទាស់ ឬរាយការណ៍ពីពួកគេទៅថ្នាក់លើដែរ។ ដោយសារតែនិស្ស័យកាចសាហាវរបស់ពួកគេ និងភាពជាមនុស្សរបស់ពួកគេដែលមានទំនោរចង់សងសឹក អ្នកដទៃមានការភ័យខ្លាចចំពោះពួកគេខ្លះៗ មានអារម្មណ៍ខឹង ប៉ុន្តែខ្លាចមិនហ៊ាននិយាយចេញមកក្រៅ។ ការសន្ទនាជាមួយពួកគេត្រូវតែមានភាពគួរសម និងចេះប្រើពាក្យពេចន៍ជាពិសេស ដែលបង្ហាញឥរិយាបថ ដ៏ល្អ ទន់ភ្លន់ និងថ្លៃថ្នូរជាពិសេសចំពោះពួកគេ។ នៅពេលដែលមនុស្សនិយាយទៅកាន់ពួកគេដោយការគោរព និងភាពគួរសម ដែលសម្របតាមពួកគេ នោះពួកគេមានអារម្មណ៍ស្រួលនៅក្នុងចិត្ត។ ប៉ុន្តែ ប្រសិនបើមាននរណាម្នាក់និយាយត្រង់ៗ ដែលលាតត្រដាងបញ្ហារបស់ពួកគេ និងផ្តល់យោបល់ នោះពួកគេនឹងស្អប់ខ្ពើម យល់ថាវាជាការមិនគោរព ថាអ្នកដទៃមានការជំទាស់ ឬមានអមិត្តភាពចំពោះពួកគេ។ រឿងនេះជំរុញឱ្យពួកគេសងសឹកបុគ្គលនោះ និងធ្វើបាបគេ គឺពួកគេត្រូវតែទម្លាក់គេចុះ និងធ្វើឱ្យខូចឈ្មោះរបស់គេ។ ប្រសិនបើបុគ្គលនោះធ្លាក់ក្នុងដៃរបស់ពួកគេ គេនឹងមិនមានលទ្ធផលល្អឡើយ។ តើមនុស្សបែបនេះគួរឱ្យខ្លាចដែរឬទេ? (មែនហើយ។) ប្រសិនបើអ្នកមិនយល់ពីពួកគេ ហើយអ្នកធ្វើឱ្យពួកគេអាក់អន់ចិត្តមែននោះ ពួកគេនឹងគុំកួនអ្នក គិតគូរពីការសងសឹកអ្នក សូម្បីតែពេលហូប និងដេកក៏ដោយ។ នៅពេលដែលអ្នកក្លាយជាគោលដៅរបស់ពួកគេហើយនោះ បញ្ហាគឺជៀសមិនរួចឡើយ ដ្បិតពួកគេប្ដេជ្ញាចិត្តថានឹងសងសឹក។ ទោះបីជាពួកគេអាចនិយាយរកអ្នកដូចមុននៅសម្បកក្រៅក៏ដោយ ប៉ុន្តែនៅពេលដែលពួកគេគិតគូរពីការសងសឹក អ្វីៗគ្រប់យ៉ាងដែលអ្នកធ្លាប់ធ្វើ ឬនិយាយទៅកាន់ពួកគេពីមុនមក ក្លាយជាអាវុធសម្រាប់ពួកគេ។ ពួកគេនឹងចាត់ទុកអ្នកជាសត្រូវ អនុវត្តការសងសឹករបស់ខ្លួនបន្តិចម្ដងៗ រហូតទាល់តែពួកគេមានអារម្មណ៍ថាបានសងសឹកគ្រប់គ្រាន់ និងពេញចិត្តទាំងស្រុង។ នេះគឺជាផលវិបាកនៃការទាក់ទង ជាមួយមនុស្សអាក្រក់។

មនុស្សដែលមានទំនោរចង់សងសឹក ដោយផ្អែកលើអាកប្បកិរិយាផ្សេងៗរបស់ពួកគេ និងផ្អែកលើគោលការណ៍ និងវិធីសាស្ត្រដែលពួកគេធ្វើសកម្មភាព និងប្រព្រឹត្តខ្លួន គឺបង្កជាការគំរាមកំហែងដល់មនុស្សស្ទើរតែគ្រប់គ្នា លើកលែងតែអ្នកដែលមានចិត្តល្អ និងដែលរាក់ទាក់ចំពោះមនុស្សគ្រប់គ្នា និងអ្នកដែលខ្វះគោលការណ៍នៅពេលដោះស្រាយជាមួយនរណាម្នាក់ប៉ុណ្ណោះ ដែលបុគ្គលបែបនេះមានសុវត្ថិភាពពេលនៅក្បែរមនុស្សកាចសាហាវ។ ប៉ុន្តែ អស់អ្នកដែលមានមនសិការ ឬស្មារតីយុត្តិធម៌សូម្បីតែបន្តិចបន្តួច នឹងមានអារម្មណ៍ថាត្រូវបានគំរាមកំហែងក្នុងកម្រិតផ្សេងៗគ្នា តិចឬច្រើន នៅពេលស្ថិតនៅចំពោះមុខមនុស្សដែលមានទំនោរចង់សងសឹក។ ក្នុងករណីធ្ងន់ធ្ងរ ពួកគេអាចប្រឈមនឹងផលអាក្រក់ដល់រាងកាយ ឬសូម្បីតែការគំរាមកំហែងដល់អាយុជីវិត ចំណែកឯក្នុងករណីស្រាលវិញ ពួកគេអាចរងនូវការវាយប្រហារដោយពាក្យសម្ដី ការបរិហារកេរ្តិ៍ ឬការមួលបង្កាច់។ ទាំងនេះ គឺស្ថិតក្នុងចំណោមការបញ្ចេញឱ្យឃើញ និងការបង្ហាញ ចេញជារួមនៃនិស្ស័យកាចសាហាវរបស់មនុស្សដែលមានទំនោរចង់សងសឹក។ ដោយផ្អែកលើការបង្ហាញ ចេញជារួមរបស់ពួកគេ មនុស្សបែបនេះក៏បង្កឱ្យមានការរំខាននៅក្នុងចំណោមបងប្អូនប្រុសស្រី និងនៅក្នុងពួកជំនុំផងដែរ។ មនុស្សស្ទើរតែគ្រប់គ្នាដែលប្រាស្រ័យទាក់ទងជាមួយមនុស្សដែលមានទំនោរចង់សងសឹកទាំងនេះ ក្លាយជាគោលដៅនៃការសងសឹករបស់ពួកគេ ហើយស្ទើរតែតែងតែ ក្លាយជាជនរងគ្រោះជានិច្ច។ អ្នកដែលមានទំនោរចង់សងសឹក មាននិស្ស័យកាចសាហាវ ពួកគេគឺជាគ្រាប់បែកកំណត់ម៉ោងដែលអាចផ្ទុះគ្រប់ពេលវេលា។ ទោះបីជាពួកគេអាចធ្វើតាមគេឯងដើម្បីបំពេញភារកិច្ចរបស់ខ្លួន និងដឹកនាំ ជីវិតពួកជំនុំជាធម្មតាក៏ដោយ បើវិនិច្ឆ័យពីភាពជាមនុស្សរបស់ពួកគេ ពួកគេអាចស្វែងរកការសងសឹក និងបង្កការគំរាមកំហែងដល់អ្នកដទៃគ្រប់ពេលវេលា ហើយធ្វើឱ្យមនុស្សភ័យខ្លាច និងប្រយ័ត្នប្រយែងចំពោះពួកគេ។ តើនេះមិនមែនបង្កើតជាការរំខានដល់មនុស្សភាគច្រើនរួចទៅហើយទេឬ? (មែនហើយ បង្កើតជាការំខាន។) ដើម្បីចៀសវាងការធ្វើឱ្យពួកគេអាក់អន់ចិត្ត ដើម្បីផ្គាប់ចិត្តពួកគេ និងដើម្បីគេចចេញពីគំនុំ និងការសងសឹករបស់ពួកគេ មនុស្សត្រូវតែសង្កេតមើលទឹកមុខរបស់ពួកគេជានិច្ច និងស្តាប់អត្ថន័យបង្កប់នៃពាក្យសម្ដីរបស់ពួកគេ ហើយព្យាយាមស្វែងយល់ពីបំណង គោលដៅ និងទិសដៅរបស់ពួកគេនៅពេលពួកគេនិយាយ។ តាមទស្សនៈនេះ តើមនុស្សភាគច្រើនមិនត្រឹមតែត្រូវបានរំខានដោយពួកគេប៉ុណ្ណោះទេ ប៉ុន្តែថែមទាំងត្រូវបានពួកគេគ្រប់គ្រងផងដែរមែនទេ? (មែនហើយ។) ដូច្នេះ បើវិនិច្ឆ័យតាមធម្មជាតិនៃរឿងនេះ តើបុគ្គលដែលមានទំនោរចង់សងសឹកបែបនេះ មិនមែនជាមនុស្សអាក្រក់ទេឬ? (មែនហើយ ជាមនុស្សអាក្រក់។) ច្បាស់ណាស់ថា ពួកគេគួរតែត្រូវបានកំណត់លក្ខណៈថាជាមនុស្សអាក្រក់។ ប្រសិនបើគេព្យាយាមស្វែងយល់ពីស្ថានភាពនៃបុគ្គលបែបនេះ មនុស្សភាគច្រើនខ្លាចមិនហ៊ាននិយាយការពិតអំពីពួកគេឡើយ ហើយនឹងច្រានចោលគ្រប់សំណួរអំពីពួកគេជាមួយនឹងចម្លើយបែបមិនច្បាស់លាស់ដូចជា «មិនអីទេ» ដែលមិនហ៊ានរាយការណ៍ពីបញ្ហារបស់ពួកគេ ឬនិយាយអំពី ឬវាយតម្លៃពួកគេឡើយ។ តើនេះមិនមែនជាស្ថានភាពដែលមានបញ្ហាទេឬ? អ្នកខ្លះនិយាយថា៖ «មនុស្សអាក្រក់បែបនេះ អាចស្វែងរកការសងសឹកគ្រប់ពេលវេលា និងគ្រប់ទីកន្លែង តើអ្នកណាហ៊ានទៅរករឿងពួកគេនោះ? លើសពីនេះ ពួកគេតែងតែអះអាងថាមានខ្សែរយៈទាំងនៅក្នុងរង្វង់សង្គមងងឹត និងសង្គម ស្របច្បាប់ ហើយគំរាមថា ប្រសិនបើមាននរណាម្នាក់ធ្វើឱ្យពួកគេអាក់អន់ចិត្ត នោះអ្នកនោះនឹងមិនមានលទ្ធផលល្អឡើយ ពួកគេនឹងបង្រៀនអ្នកនោះឱ្យស្គាល់មេរៀន ហើយធ្វើឱ្យគ្រួសាររបស់គេស្លាប់យ៉ាងវេទនា។ ហេតុនេះ គ្មាននរណាម្នាក់ហ៊ានរករឿងពួកគេឡើយ។ បណ្ដោយឱ្យគេធ្វើតាមចិត្តចុះ ហើយយើងសុំត្រឹមតែសុខសម្រាប់ខ្លួនឯងបានហើយ»។ អ្នកឃើញទេ ស្ថានភាពបែបនេះត្រូវបានបង្កើតឡើងនៅក្នុងពួកជំនុំ ដែលមានន័យយ៉ាងជាក់ច្បាស់ថា ពួកគេបានគ្រប់គ្រងមនុស្សទាំងនេះរួចទៅហើយ។ ដោយសារតែបានឃើញនិស្ស័យកាចសាហាវរបស់ពួកគេក្នុងការស្វែងរកការសងសឹក មនុស្សមិនហ៊ានចោទប្រកាន់ ឬលួសកាត់ពួកគេឡើយ ហើយក៏មិនហ៊ាននិយាយការវាយតម្លៃពិតរបស់ខ្លួនចំពោះពួកគេដែរ។ ការសន្ទនាពាក់ព័ន្ធនឹងពួកគេត្រូវតែប្រយ័ត្នប្រយែង ដោយសារខ្លាចធ្វើឱ្យពួកគេអាក់អន់ចិត្ត ហើយសូម្បីតែការនិយាយលម្អិតអំពីការបង្ហាញចេញពិតរបស់ពួកគេនៅពីក្រោយខ្នង ក៏ជារឿងគួរឱ្យខ្លាចខ្លាំងណាស់ដែរ។ តើមនុស្សខ្លាចអ្វី? ពួកគេខ្លាចថា ពាក្យសម្ដីរបស់ពួកគេនឹងឮដល់ត្រចៀករបស់មនុស្សដែលមានទំនោរចង់សងសឹកនោះ ដែលនឹងស្វែងរកការសងសឹកចំពោះពួកគេ។ បន្ទាប់ពីនិយាយរួច ពួកគេវាយថ្ងាសខ្លួនឯង ហើយនិយាយថា៖ «ចប់ហើយ ថ្ងៃនេះខ្ញុំបាននិយាយរឿងដែលមិនគួរនិយាយសោះ។ ចាំមើលចុះ ខ្ញុំនឹងរងទុក្ខដោយសាររឿងនេះជាមិនខាន។ ហេតុអ្វីបានជាខ្ញុំមិនចេះបិទមាត់សោះអីចឹង?» ចាប់ពីពេលនោះមក ពួកគេរស់នៅក្នុងការភ័យខ្លាច និងការថប់បារម្ភជានិច្ច រស់នៅដោយប្រយ័ត្នប្រយែងបំផុត តែងតែសង្កេតមើលនៅពេលនៅក្បែរមនុស្សនោះ ហើយឆ្ងល់ថា៖ «តើគាត់ដឹងពីអ្វីដែលខ្ញុំបាននិយាយដែរឬទេ? តើវាឮដល់ត្រចៀកគាត់ហើយឬនៅ? តើឥរិយាបថ របស់គាត់ចំពោះខ្ញុំនៅដដែលដូចពីមុនដែរឬទេ?» ពួកគេកាន់តែរិះគិត ពួកគេកាន់តែមិនស្ងប់ចិត្ត ហើយរឿងនេះកាន់តែអូសបន្លាយយូរទៅ ការភ័យខ្លាចរបស់ពួកគេកាន់តែធំឡើង ដូច្នេះពួកគេសម្រេចចិត្តថា យកល្អគួរតែគេចចេញពីគាត់តែម្ដងទៅ ហើយគិតថា៖ «ខ្ញុំមិនអាចប្រថុយទៅរករឿងគាត់បានទេ ប៉ុន្តែយ៉ាងហោចណាស់ខ្ញុំអាចគេចចេញពីគាត់បាន។ មិនថាគាត់ដឹងពីអ្វីដែលខ្ញុំបាននិយាយឬអត់នោះទេ តើខ្ញុំមិនអាចគ្រាន់តែនៅឱ្យឆ្ងាយពីគាត់ទេឬ?» ការភ័យខ្លាចនេះក្លាយជាខ្លាំងក្លា រហូតដល់ថ្នាក់ពួកគេមិនហ៊ានសូម្បីតែចូលរួមការជួបជុំ ដោយគេចចេញពីកន្លែងណាដែលមនុស្សកាចសាហាវនេះអាចនឹងនៅ សូម្បីតែជាកន្លែងដែលពួកគេត្រូវបំពេញភារកិច្ចរបស់ខ្លួនក៏ដោយ ដោយមានអារម្មណ៍ភ័យស្ទើរលស់ព្រលឹង។

តើមនុស្សអាក្រក់ដែលមានទំនោរចង់សងសឹកទាំងនោះគួរត្រូវបានដោះស្រាយដោយរបៀបណា? (បោសសម្អាតពួកគេចេញ។) វាគឺសាមញ្ញណាស់៖ គ្រាន់តែបីម៉ាត់ប៉ុណ្ណោះ គឺបោសសម្អាតពួកគេចេញ នោះជាការស្រេច។ ប្រសិនបើពួកគេត្រូវបានបោសសម្អាតចេញ ហើយមនុស្សភាគច្រើនអបអរសាទរ មានអារម្មណ៍ពេញចិត្តយ៉ាងខ្លាំង នោះការបោសសម្អាតពួកគេចេញគឺជាការសម្រេចចិត្តដ៏ត្រឹមត្រូវហើយ។ កាលពីមុន ក្នុងអំឡុងពេលនៃការជួបជុំ វត្តមានរបស់មនុស្សអាក្រក់បានធ្វើឱ្យមនុស្សភាគច្រើនត្រូវបានរឹតត្បិតនៅពេលប្រកបគ្នា។ ពួកគេខ្លាចថា ការនិយាយខុសមួយម៉ាត់អាចធ្វើឱ្យមនុស្សអាក្រក់អាក់អន់ចិត្ត ដូច្នេះពួកគេបានប្រយ័ត្នប្រយែង និងចៀសវាងមនុស្សអាក្រក់ទាំងនោះ នៅពេលនិយាយស្ដី។ មានច្បាប់ដែលមិនបានចែងមួយបានលេចឡើងក្នុងអំឡុងពេលនៃការជួបជុំ៖ ប្រសិនបើមាននរណាម្នាក់ឱ្យសញ្ញាតាមភ្នែក នោះប្រធានបទនឹងផ្លាស់ប្ដូរភ្លាមៗ។ នេះគឺជាស្ថានភាពដែលបានកើតឡើង។ នៅពេលដែលអ្នកដែលមានទំនោរចង់សងសឹកទាំងនោះត្រូវបានបោសសម្អាតចេញ ពួកជំនុំក៏មានសន្តិភាព ជីវិតពួកជំនុំបានក្លាយជាធម្មតា ហើយទំនាក់ទំនងរវាងមនុស្សក៏បានត្រឡប់ទៅរកភាពប្រក្រតីវិញដែរ។ ឥឡូវនេះ បងប្អូនប្រុសស្រីអាចចែករំលែក និងអានអធិដ្ឋានព្រះបន្ទូលរបស់ព្រះជាម្ចាស់បានដោយសេរី ហើយចែករំលែកទីបន្ទាល់តាមរយៈបទពិសោធរបស់ពួកគេបានដោយសេរី ដោយមិនត្រូវបានគ្រប់គ្រងដោយនរណាម្នាក់ ដោយមិនខ្លាចនរណាម្នាក់ និងដោយមិនចាំបាច់សង្កេតមើលទឹកមុខរបស់នរណាម្នាក់ឡើយ។ ដោយផ្អែកលើលទ្ធផលនេះ តើការបោសសម្អាតមនុស្សអាក្រក់បែបនេះចេញ ត្រឹមត្រូវដែរឬទេ? (ត្រឹមត្រូវ។) ពិតជាត្រឹមត្រូវណាស់។ ពួកគេគួរតែត្រូវបានបោសសម្អាតចេញ។ បើមិនបោសសម្អាតពួកគេចេញទេ ជីវិតនឹងក្លាយជាមិនអាចទ្រាំទ្របានសម្រាប់មនុស្សគ្រប់គ្នា ហើយមនុស្សជាច្រើននឹងភ័យខ្លាចខ្លាំងដល់ថ្នាក់មិនហ៊ានចូលរួមការជួបជុំឡើយ។ បុគ្គលដែលខ្លាចច្រើនមួយចំនួន ថែមទាំងអាចយល់សប្តិអាក្រក់ ដែលតែងតែយល់សប្តិថាត្រូវបានពួកអារក្សអាក្រក់ច្របាច់កទៀតផង។ ពួកគេនឹងតែងតែប្រយ័ត្នប្រយែងហួសហេតុក្នុងអំឡុងពេលនៃការជួបជុំ មិនហ៊ាននិយាយស្ដីឡើយ ហើយមិនអាចមានអារម្មណ៍ថាស្រឡះខ្លួន និងមានសេរីភាពនោះទេ។ ចាប់តាំងពីមនុស្សអាក្រក់ត្រូវបានបោសសម្អាតចេញមក ពួកគេបានផ្លាស់ប្ដូរទាំងស្រុង៖ ឥឡូវនេះ ពួកគេហ៊ាននិយាយក្នុងអំឡុងពេលនៃការជួបជុំ ពួកគេកាន់តែសកម្មក្នុងអំឡុងពេលនៃការប្រកបគ្នា ហើយពួកគេមានអារម្មណ៍ថាស្រឡះខ្លួន និងមានសេរីភាព។ តើនេះមិនមែនជារឿងល្អទេឬ? (មែនហើយ ជារឿងល្អ។) វាងាយស្រួលណាស់ក្នុងការសម្គាល់បុគ្គលដែលមានទំនោរចង់សងសឹក ដែលមាននិស្ស័យកាចសាហាវបែបនេះ។ ជាទូទៅ បន្ទាប់ពីប្រាស្រ័យទាក់ទងជាមួយនរណាម្នាក់អស់រយៈពេលជាងប្រាំមួយខែមក មនុស្សគ្រប់គ្នាគួរតែអាចញាណដឹង និងមើលឃើញយ៉ាងច្បាស់ថា តើពួកគេជាបុគ្គលប្រភេទនោះឬអត់។ វាលេចចេញច្បាស់ក្រឡែត បន្ទាប់ពីបានចំណាយពេលជាមួយពួកគេមួយរយៈ។ ពួកអ្នកដឹកនាំ និងពួកអ្នកធ្វើការនៅក្នុងពួកជំនុំ មិនគួរអកម្មក្នុងការដោះស្រាយជាមួយមនុស្សអាក្រក់បែបនេះឡើយ។ តើការមិនអកម្មមានន័យដូចម្តេច? វាមានន័យថា មិនត្រូវរង់ចាំរហូតដល់ពួកគេបានធ្វើឱ្យមនុស្សគ្រប់គ្នាខឹងសម្បា ដោយការបំភាន់មនុស្សមួយចំនួន និងការប្រព្រឹត្តអំពើអាក្រក់ ទើបចាត់ការពួកគេនោះទេ នោះគឺអកម្មពេកហើយ។ ដូច្នេះ តើពេលណាគឺជាពេលវេលាដ៏ល្អបំផុតដើម្បីដោះស្រាយជាមួយមនុស្សអាក្រក់? គឺនៅពេលដែលមនុស្សមួយចំនួនតូចបានរងការខូចខាតរួចទៅហើយ និងមានអារម្មណ៍ស្អប់ខ្ពើម និងប្រយ័ត្នប្រយែងយ៉ាងខ្លាំងចំពោះពួកគេ ហើយនៅពេលដែលពួកគេត្រូវបានកំណត់លក្ខណៈយ៉ាងច្បាស់ថាជាមនុស្សអាក្រក់។ នៅចំណុចនេះ ពួកគេគួរតែត្រូវបានដោះស្រាយ និងបោសសម្អាតចេញភ្លាមៗ ដើម្បីការពារកុំឱ្យមនុស្សកាន់តែច្រើនរងការខូចខាត និងដើម្បីចៀសវាងកុំឱ្យអ្នកដែលខ្លាចច្រើន ភ័យស្ទើរលស់ព្រលឹង ឬត្រូវពួកគេធ្វើឱ្យជំពប់ដួល។ តើអ្វីដែលសំខាន់បំផុតនៅត្រង់នេះ? ប្រសិនបើមនុស្សអាក្រក់ត្រូវបានបណ្តោយឱ្យបង្កការរំខាននៅក្នុងពួកជំនុំយូរពេក លទ្ធផលចុងក្រោយគឺថា ពួកគេនឹងគ្រប់គ្រងពួកជំនុំ និងរាស្ដ្ររើសតាំងរបស់ព្រះជាម្ចាស់។ ប្រសិនបើវាឈានដល់កម្រិតនេះ មនុស្សគ្រប់គ្នានឹងរងទុក្ខ។ ដើម្បីចៀសវាងការខូចខាតដល់មនុស្សគ្រប់គ្នា នៅពេលដែលមនុស្សមួយផ្នែកបានរងការខូចខាត ឬនៅពេលដែលអ្នកខ្លះមានការស្អប់ខ្ពើមយ៉ាងខ្លាំង និងបានមើលធ្លុះបុគ្គលបែបនេះ ហើយសម្គាល់ពួកគេថាជាមនុស្សអាក្រក់ដែលមានទំនោរចង់សងសឹក នោះពួកអ្នកដឹកនាំពួកជំនុំគួរតែបោសសម្អាតពួកគេចេញឱ្យទាន់ពេលវេលា។ ពួកគេមិនត្រូវរង់ចាំរហូតដល់មនុស្សអាក្រក់បានប្រព្រឹត្តអំពើអាក្រក់ជាច្រើន និងបង្កឱ្យមានការខឹងសម្បាជាសាធារណៈ ទើបសម្រេចចិត្តធ្វើសកម្មភាពនោះទេ នោះគឺអកម្មពេកហើយ។ ហើយតើពួកអ្នកដឹកនាំពួកជំនុំបែបនេះមិនមែនជាមនុស្សគ្មានបានការទេឬ? (មែនហើយ ជាមនុស្សគ្មានបានការ។) ក្នុងការអនុវត្តកិច្ចការបែបនេះ ពួកអ្នកដឹកនាំពួកជំនុំគួរតែឆាប់ប្រតិកម្មជាពិសេសចំពោះសភាព ការបង្ហាញចេញ និងការបញ្ចេញឱ្យឃើញរបស់បុគ្គលបែបនេះ មើលធ្លុះនិស្ស័យរបស់ពួកគេយ៉ាងលឿន ហើយបន្ទាប់មកកំណត់ថា ពួកគេគឺជាមនុស្សអាក្រក់ដែលគួរតែត្រូវបានបោសសម្អាតចេញ ហើយដោះស្រាយជាមួយពួកគេឱ្យបានឆាប់តាមដែលអាចធ្វើទៅបាន។ ប្រសិនបើមិនអាចធ្វើការកំណត់មួយនៅពេលចាប់ផ្ដើមបានទេ នោះការផ្តោតលើការសង្កេតគឺជាការចាំបាច់ ដែលត្រូវ យកចិត្តទុកដាក់យ៉ាងខ្លាំងចំពោះពាក្យសម្ដី អាកប្បកិរិយា និងអត្តចរិត របស់ពួកគេ ស្វែងយល់ពីគំនិត និងទំនោរនៃសកម្មភាពរបស់ពួកគេ។ នៅពេលដែលរកឃើញថា ពួកគេមានបំណងធ្វើការសងសឹក វិធានការបន្ទាន់គួរតែត្រូវបានអនុវត្តដើម្បីបោសសម្អាតពួកគេចេញ ដើម្បីការពារកុំឱ្យមនុស្សកាន់តែច្រើនរងការខូចខាត និងរងទុក្ខដោយសារអំពើសងសឹក។

អ្នកដឹកនាំពួកជំនុំខ្លះនិយាយថា៖ «ពួកយើងមិនខ្លាចមនុស្សអាក្រក់ទេ ក្រៅពីកោតខ្លាចព្រះជាម្ចាស់ ពួកយើងមិនខ្លាចនរណាម្នាក់ឡើយ។ តើមនុស្សអាក្រក់ជាស្អីសម្រាប់ពួកយើង? សូម្បីតែសាតាំងក៏ពួកយើងមិនខ្លាចផង ហើយពួកយើងក៏មិនខ្លាចការចាប់ខ្លួន និងការធ្វើទុក្ខបុកម្នេញ ដោយនាគដ៏ធំមានសម្បុរក្រហមដែរ ដូច្នេះហេតុអ្វីបានជាពួកយើងគួរខ្លាចមនុស្សអាក្រក់? មនុស្សអាក្រក់គ្រាន់តែជាអារក្សតូចតាចប៉ុណ្ណោះ ហេតុអ្វីត្រូវខ្លាចពួកគេ? ពួកយើងនឹងគ្រាន់តែទុកពួកគេនៅក្នុងពួកជំនុំ ហើយបណ្ដោយឱ្យបងប្អូនប្រុសស្រីភាគច្រើនរងការខូចខាតទៅ។ បន្ទាប់ពីបានរងការខូចខាតហើយ ពួកគេនឹងមានការរីកចម្រើនក្នុងសមត្ថភាពសម្គាល់ ហើយជាមួយសមត្ថភាព សម្គាល់នេះ ពួកគេនឹងលែងត្រូវបានចងភ្ជាប់ និងរឹតត្បិតដោយមនុស្សអាក្រក់បែបនេះទៀតហើយ។ នោះនឹងជារឿងល្អណាស់!» តើមនុស្សភាគច្រើនអាចសម្រេចបាននូវកម្ពស់នេះដែរឬទេ? (ទេ)។ ពួកគេមិនអាចទេ។ សេចក្ដីជំនឿរបស់ពួកគេខ្សោយពេក សេចក្ដីពិតដែលពួកគេយល់មានតិចតួចពេក ហើយកម្ពស់របស់ពួកគេតូចពេក។ ពួកគេចៀសវាងមនុស្សអាក្រក់នៅពេលណាដែលពួកគេឃើញអ្នកទាំងនោះ មិនហ៊ានធ្វើឱ្យអ្នកទាំងនោះអាក់អន់ចិត្តឡើយ។ ក្រៅពីខ្លាចស្លាប់ និងឱ្យតម្លៃជីវិតផ្ទាល់ខ្លួនរបស់ពួកគេ មនុស្សភាគច្រើនក៏ការពារផលប្រយោជន៍ខាងសាច់ឈាមផ្សេងៗរបស់ពួកគេផងដែរ ពោលគឺពួកគេមិនអាចទទួលបានសមត្ថភាពសម្គាល់ ឬរៀនមេរៀនពីរឿងរ៉ាវផ្សេងៗដែលមនុស្សអាក្រក់ធ្វើឡើយ។ ហេតុនេះ គំនិតនេះជាមូលដ្ឋានគ្រឹះគឺមិនអាចអនុវត្តបាន ហើយមិនអាចផ្តល់លទ្ធផលអ្វីឡើយ។ ប្រសិនបើមនុស្សអាក្រក់ម្នាក់លេចឡើងនៅក្នុងពួកជំនុំ នៅពេលដែលមនុស្សភាគច្រើនបានទទួលស្គាល់ និងកំណត់ថាបុគ្គលនោះជាមនុស្សអាក្រក់ តើមានមនុស្សប៉ុន្មាននាក់ដែលមានស្មារតីយុត្តិធម៌ដើម្បីក្រោកឈរឡើង ផ្ដាច់ទំនាក់ទំនងជាមួយមនុស្សអាក្រក់នោះ តយុទ្ធប្រឆាំងនឹងពួកគេ និងការពារផលប្រយោជន៍នៃដំណាក់ព្រះជាម្ចាស់? តើមានប៉ុន្មានភាគរយ? តើមាន១០% ដែរឬទេ? ប្រសិនបើមិនមាន១០% ទេ តើមាន៥% ដែរឬទេអីចឹង? (ប្រហែលប៉ុណ្ណឹង។) នោះមានន័យថា នៅក្នុងក្រុមដែលមានគ្នាម្ភៃនាក់ អាចមានមនុស្សម្នាក់ដែលក្រោកឈរឡើងដើម្បីតយុទ្ធប្រឆាំងនឹងមនុស្សអាក្រក់ ដើម្បីលាតត្រដាង និងតតាំងនឹងពួកគេដោយព្រះបន្ទូលរបស់ព្រះជាម្ចាស់ ចូលរួមក្នុងការជជែកដេញដោល និងបោសសម្អាតពួកគេចេញពីពួកជំនុំ។ បុគ្គលបែបនេះគឺជាវីរបុរសនៅក្នុងចំណោមរាស្ដ្ររើសតាំងរបស់ព្រះជាម្ចាស់ ជាបុគ្គលដែលគួរឱ្យសរសើររបស់ពួកជំនុំ។ ពួកអ្នកដឹកនាំ និងពួកអ្នកធ្វើការខ្លះខ្លាចមិនហ៊ានដោះស្រាយជាមួយមនុស្សអាក្រក់។ តើមនុស្សបែបនេះស័ក្តិសមសម្រាប់តួនាទីរបស់ពួកគេដែរឬ? តើពួកគេមានលក្ខណៈសម្បត្តិ ដើម្បីធ្វើបន្ទាល់ថ្វាយព្រះជាម្ចាស់ដែរឬ? នៅពេលដែលពួកគេឮអំពីមនុស្សអាក្រក់ម្នាក់ដែលចាំបាច់ត្រូវបោសសម្អាតចេញពីពួកជំនុំ ពួកគេនិយាយថា៖ «វាមានបញ្ហាបន្តិចបន្តួចក្នុងការបោសសម្អាតពួកគេចេញ។ ខ្ញុំធ្លាប់ស្និទ្ធស្នាលជាមួយពួកគេខ្លះដែរ។ ពួកគេដឹងថាខ្ញុំរស់នៅឯណា និងដឹងថាអ្នកណានៅក្នុងគ្រួសាររបស់ខ្ញុំជឿលើព្រះជាម្ចាស់។ ប្រសិនបើខ្ញុំបណ្ដេញពួកគេចេញ ពួកគេប្រាកដជានឹងស្វែងរកការសងសឹកចំពោះខ្ញុំជាមិនខាន»។ តើអ្នករាល់គ្នាគិតយ៉ាងណាដែរ តើមនុស្សបែបនេះសមនឹងធ្វើជាពួកអ្នកដឹកនាំ និងពួកអ្នកធ្វើការដែរឬទេ? (ទេ។) បន្ទាប់ពីរកឃើញមនុស្សអាក្រក់ម្នាក់ដែលចាំបាច់ត្រូវបោសសម្អាតចេញ គំនិតដំបូងរបស់ពួកគេគឺគិតពីផលប្រយោជន៍ផ្ទាល់ខ្លួន ហើយខ្លាចការសងសឹករបស់មនុស្សអាក្រក់។ ពួកគេមិនបានពិចារណាថា តើមនុស្សអាក្រក់ដែលដឹងពីទីតាំងជួបជុំ និងព័ត៌មានទំនាក់ទំនងមួយចំនួនរបស់បងប្អូនប្រុសស្រី អាចនឹងលក់ក្បាលពួកជំនុំ ឬបងប្អូនប្រុសស្រីឬអត់ទេ បន្ទាប់ពីត្រូវបានបោសសម្អាតចេញ ព្រមទាំង មិនបានពិចារណាថាតើរឿងនេះគួរត្រូវបានបង្ការដោយរបៀបណាទេ។ ការព្រួយបារម្ភចម្បងរបស់ពួកគេ មិនមែនជាផលប្រយោជន៍នៃដំណាក់ព្រះជាម្ចាស់ទេ ប៉ុន្តែជាការភ័យខ្លាចថា មនុស្សអាក្រក់ដែលដឹងពីស្ថានភាពគ្រួសាររបស់ពួកគេអាចនឹងលក់ក្បាល និងជះឥទ្ធិពលអាក្រក់ដល់គ្រួសាររបស់ពួកគេ។ តើពួកអ្នកដឹកនាំ និងពួកអ្នកធ្វើការបែបនេះមានទីបន្ទាល់ដែរឬទេ? (ទេ។) ពួកអ្នកដឹកនាំ និងពួកអ្នកធ្វើការខ្លះឃើញមនុស្សអាក្រក់ប្រព្រឹត្តបែបជិះជាន់ និងព្យាយាមគ្រប់គ្រងពួកជំនុំ ប៉ុន្តែពួកគេមិនហ៊ាននិយាយឡើយ។ ផ្ទុយទៅវិញ ពួកគេសម្របសម្រួល និងគេចវេះ មិនហ៊ានចាត់ការមនុស្សអាក្រក់ឡើយ។ នៅពេលដែលពួកគេឃើញមនុស្សអាក្រក់ ពួកគេមានអារម្មណ៍ភ័យខ្លាច ហាក់ដូចជាពួកគេបានឃើញអារក្សអាក្រក់ដែលមានក្បាលបី និងដៃប្រាំមួយអីចឹង ដោយមិនបានការពារផលប្រយោជន៍នៃដំណាក់ព្រះជាម្ចាស់ឡើយ។ ក្នុងពេលជាមួយគ្នានោះ បងប្អូនប្រុសស្រីសាមញ្ញខ្លះមានស្មារតីយុត្តិធម៌ខ្លះៗ មានភាពក្លាហាន និងសេចក្ដីជំនឿដើម្បីក្រោកឈរឡើង និងលាតត្រដាងមនុស្សអាក្រក់ បន្ទាប់ពីបានរកឃើញពួកគេ ហើយមិនខ្លាចថា មនុស្សអាក្រក់នឹងស្វែងរកការសងសឹកចំពោះពួកគេឡើយ។ ប៉ុន្តែ បុគ្គលបែបនេះមានតិចតួចពេកនៅក្នុងពួកជំនុំ។ ៥% ដែលអ្នករាល់គ្នាបានលើកឡើងមុននេះប្រហែលជាការនិយាយបំផ្លើស មិនមែនជាការប៉ាន់ស្មានបែបប្រយ័ត្នប្រយែងនោះទេ។ តាមទស្សនៈនេះ តើឥរិយាបថ របស់មនុស្សភាគច្រើនចំពោះបុគ្គលដែលមាននិស្ស័យកាចសាហាវ ដែលមានទំនោរចង់សងសឹកគឺជាអ្វី? (មនុស្សភាគច្រើនការពារខ្លួនឯង។) គំនិតដំបូងរបស់ពួកគេគឺការពារខ្លួនឯង មិនពិចារណាពីរបៀបក្រោកឈរឡើង និងតយុទ្ធប្រឆាំងនឹងមនុស្សអាក្រក់ ដើម្បីការពារផលប្រយោជន៍នៃដំណាក់ព្រះជាម្ចាស់ និងបងប្អូនប្រុសស្រីឡើយ ហើយផ្ដោតតែលើការការពារខ្លួនឯងប៉ុណ្ណោះ។ តើការការពារខ្លួនឯងនេះបង្ហាញពីបញ្ហាអ្វី? (មនុស្សបែបនេះអាត្មានិយមណាស់។) ម្យ៉ាង វាឆ្លុះបញ្ចាំងពីភាពជាមនុស្សដែលអាត្មានិយមយ៉ាងខ្លាំង ហើយម្យ៉ាងទៀត វាបង្ហាញថា សេចក្ដីជំនឿរបស់មនុស្សភាគច្រើនលើព្រះជាម្ចាស់គឺខ្សោយពេក។ ពួកគេអះអាងដោយផ្ទាល់មាត់ថា៖ «ព្រះជាម្ចាស់កាន់កាប់អធិបតេយ្យភាពលើអ្វីៗទាំងអស់ ព្រះជាម្ចាស់គឺជាបង្អែករបស់ពួកយើង» ប៉ុន្តែនៅពេលប្រឈមមុខនឹងតថភាព ពួកគេមានអារម្មណ៍ថា ពួកគេមិនអាចពឹងអាងលើព្រះជាម្ចាស់បានទេ ហើយត្រូវតែពឹងអាងលើខ្លួនឯង ហើយផ្ដល់អាទិភាពលើការការពារខ្លួនឯងផ្ទាល់ ដែលជារឿងមួយដែលពួកគេចាត់ទុកថាជាប្រាជ្ញាដ៏ខ្ពង់ខ្ពស់បំផុត។ ន័យបង្កប់គឺ៖ «គ្មាននរណាម្នាក់អាចការពារខ្ញុំបានទេ សូម្បីតែព្រះជាម្ចាស់ក៏មិនអាចទុកចិត្តបានដែរ។ តើព្រះជាម្ចាស់នៅឯណា? ពួកយើងមិនអាចមើលឃើញទ្រង់ទេ! លើសពីនេះ ខ្ញុំមិនដឹងថា តើព្រះជាម្ចាស់នឹងការពារខ្ញុំឬអត់នោះទេ។ ចុះបើទ្រង់មិនការពារខ្ញុំវិញ?» សេចក្ដីជំនឿរបស់មនុស្សគឺគួរឱ្យអាណិតណាស់។ ពួកគេប្រកាសជានិច្ចថា៖ «ព្រះជាម្ចាស់កាន់កាប់អធិបតេយ្យភាពលើអ្វីៗទាំងអស់ ព្រះជាម្ចាស់គឺជាបង្អែករបស់ពួកយើង» ប៉ុន្តែនៅពេលមានស្ថានការណ៍កើតឡើង ពួកគេស្វែងរកតែការការពារខ្លួនឯងប៉ុណ្ណោះ មិនអាចក្រោកឈរឡើងដើម្បីតយុទ្ធប្រឆាំងនឹងសាតាំង និងប្រកាន់ខ្ជាប់នូវទីបន្ទាល់របស់ខ្លួនឡើយ និងខ្វះសូម្បីតែសេចក្ដីជំនឿប៉ុណ្ណេះ។ សេចក្ដីជំនឿរបស់មនុស្សគឺគួរឱ្យអាណិតណាស់ វាក៏ត្រូវបានលាតត្រដាងទាំងស្រុងដោយសាររឿងនេះដែរ។ កម្ពស់របស់ពួកគេគឺតូចប៉ុណ្ណឹងឯង។ ចំពោះមនុស្សអាក្រក់ដែលមានទំនោរចង់សងសឹកទាំងនោះ ប្រសិនបើមានបុគ្គលពីរបីនាក់ដែលចង់លាតត្រដាងពួកគេ ប៉ុន្តែមានអារម្មណ៍ថាឯកោ និងគ្មានអំណាច ហើយខ្លាចត្រូវបានមនុស្សអាក្រក់គាបសង្កត់ ពួកគេគួរតែរួបរួមគ្នាជាមួយពួកអ្នកដឹកនាំ និងពួកអ្នកធ្វើការមួយចំនួន ឬជាមួយបងប្អូនប្រុសស្រីដែលមានសមត្ថភាពសម្គាល់។ បន្ទាប់ពីពួកគេរួមកម្លាំងគ្នា ពួកគេនឹងមានទំនុកចិត្តទាំងស្រុងលើជ័យជម្នះ។ បន្ទាប់មក ពួកគេអាចលាតត្រដាង និងវែកញែកសកម្មភាព និងអាកប្បកិរិយារបស់មនុស្សអាក្រក់បែបនេះ ហើយអនុញ្ញាតឱ្យមនុស្សភាគច្រើនសម្គាល់ និងមើលឃើញយ៉ាងច្បាស់ពីមុខមាត់ពិតរបស់មនុស្សអាក្រក់ ដើម្បីឱ្យមនុស្សគ្រប់គ្នាអាចរួបរួមចិត្ត និងគំនិត និងរួមគ្នាបោសសម្អាតមនុស្សអាក្រក់ចេញ។ មុននេះ អ្នករាល់គ្នាបានលើកឡើងថា នៅពេលដែលបុគ្គលអាក្រក់លេចឡើង ប្រហែលម្នាក់ក្នុងចំណោមម្ភៃនាក់នៅក្នុងចំណោមរាស្ដ្ររើសតាំងរបស់ព្រះជាម្ចាស់ អាចមានស្មារតីយុត្តិធម៌ដើម្បីនិយាយដោយយុត្តិធម៌ និងហ៊ានក្រោកឈរឡើង ហើយបោសសម្អាតមនុស្សអាក្រក់បែបនេះចេញ។ ម្នាក់ក្នុងចំណោមម្ភៃនាក់ គឺតិចតួចពេកហើយ ប្រសិនបើពួកជំនុំមួយមានមនុស្សតែដប់នាក់ តើពួកគេនឹងជម្រះបុគ្គលអាក្រក់ចេញដោយរបៀបណាទៅ? ពួកគេនឹងមិនអាចធ្វើបានឡើយ មនុស្សដប់នាក់នោះនឹងស្ថិតនៅក្រោមការគ្រប់គ្រងរបស់មនុស្សអាក្រក់ ហើយស៊ូទ្រាំនឹងការធ្វើបាបពីពួកគេ ដែលជារឿងមិនអាចទទួលយកបានឡើយ។ វាមុខជាល្អណាស់ក្នុងការកំណត់គោលដៅឱ្យមានម្នាក់ក្នុងចំណោមដប់នាក់ ឬសូម្បីតែម្នាក់ក្នុងចំណោមប្រាំនាក់ដែលមានភាពក្លាហានក្រោកឈរឡើង និងតយុទ្ធប្រឆាំងនឹងមនុស្សអាក្រក់! ការស្វែងរកការពារខ្លួនឯងជានិច្ច មិនត្រឹមតែបណ្តាលឱ្យបាត់បង់ទីបន្ទាល់នៅពីមុខសាតាំងប៉ុណ្ណោះទេ ប៉ុន្តែអ្វីដែលកាន់តែអាក្រក់នោះគឺ បាត់បង់ឱកាសដើម្បីទទួលបានសេចក្ដីពិតនៅចំពោះព្រះជាម្ចាស់។ នៅក្នុងពួកជំនុំដែលមានបុគ្គលអាក្រក់ម្នាក់ យ៉ាងហោចណាស់ មនុស្សមួយចំនួននឹងរងការខូចខាត។ ប្រសិនបើមានបុគ្គលអាក្រក់ពីរនាក់ មនុស្សភាគច្រើននឹងរងការខូចខាត ហើយប្រសិនបើអាទទឹងនឹងព្រះគ្រីស្ទកាន់អំណាច ដោយមានបក្ខពួក និងកូនចៅមួយចំនួននៅក្រោមពួកគេ នោះរាស្ដ្ររើសតាំងទាំងអស់របស់ព្រះជាម្ចាស់នៅក្នុងពួកជំនុំនឹងរងការខូចខាត។ តើ ពិតមែនដែរឬទេ? (មែនហើយ។) មនុស្សម្នាក់ដែលក្រោកឈរឡើងប្រឆាំងនឹងមនុស្សអាក្រក់ តំណាងឱ្យកម្លាំងមួយចំណែក ចំណែកឯមនុស្សដប់នាក់ដែលក្រោកឈរឡើងប្រឆាំងនឹងមនុស្សអាក្រក់ តំណាងឱ្យកម្លាំងដប់ចំណែក។ ដូច្នេះ តើអ្នករាល់គ្នាគិតថា មនុស្សអាក្រក់ខ្លាចមនុស្សម្នាក់ ឬខ្លាចមនុស្សដប់នាក់ជាង? (ដប់នាក់។) ដូច្នេះប្រសិនបើមនុស្សម្ភៃ សាមសិប ឬហាសិបនាក់ សុទ្ធតែក្រោកឈរឡើងប្រឆាំងនឹងមនុស្សអាក្រក់ តើអ្នកណានឹងឈ្នះនៅទីបំផុត? (បងប្អូនប្រុសស្រី។) នៅទីបំផុត បងប្អូនប្រុសស្រីនឹងឈ្នះ។ តើវាមិនធ្វើឱ្យការបោសសម្អាតមនុស្សអាក្រក់ចេញកាន់តែងាយស្រួលជាងមុនច្រើនទេឬ? គ្នាច្រើនគឺមានកម្លាំង មនោគតិដ៏សាមញ្ញនេះគួរតែច្បាស់លាស់ចំពោះអ្នករាល់គ្នា។ ដូច្នេះ ការសម្គាល់ និងការបោសសម្អាតមនុស្សអាក្រក់ចេញ មិនមែនជាទំនួលខុសត្រូវតែឯងរបស់អ្នកដឹកនាំ ឬអ្នកធ្វើការណាម្នាក់នោះទេ ប៉ុន្តែជាទំនួលខុសត្រូវរួមរបស់រាស្ដ្ររើសតាំងទាំងអស់របស់ព្រះជាម្ចាស់នៅក្នុងពួកជំនុំ។ ជាមួយនឹងការខិតខំប្រឹងប្រែងរបស់ពួកអ្នកដឹកនាំ និងពួកអ្នកធ្វើការ រួមជាមួយនឹងកិច្ចសហការរបស់រាស្ដ្ររើសតាំងរបស់ព្រះជាម្ចាស់ ដើម្បីបោសសម្អាតមនុស្សអាក្រក់ចេញ មនុស្សគ្រប់គ្នាអាចរីករាយនឹងថ្ងៃល្អៗបាន។ ប្រសិនបើមនុស្សអាក្រក់មិនត្រូវបានបោសសម្អាតចេញ ហើយត្រូវបានទុកនៅក្នុងពួកជំនុំដោយសង្ឃឹមថាពួកគេនឹងប្រែចិត្ត ប៉ុន្តែមិនឃើញមានការរីកចម្រើនបន្ទាប់ពីប្រាំមួយខែ ឬមួយឆ្នាំ ហើយពួកគេបន្តបង្កការរំខានដែលមិនអាចទ្រាំទ្របានដល់រាស្ដ្ររើសតាំងរបស់ព្រះជាម្ចាស់ នេះគឺជាលទ្ធផលនៃការបង្ហាញក្ដីមេត្តាចំពោះមនុស្សអាក្រក់។ ការអនុញ្ញាតឱ្យមនុស្សអាក្រក់ប្រព្រឹត្តបែបជិះជាន់ និងគ្រប់គ្រងពួកជំនុំ គឺស្មើនឹងការប្រគល់ខ្លួនឯងទៅឱ្យមនុស្សអាក្រក់ ក៏ដូចជាការប្រគល់បងប្អូនប្រុសស្រីទៅក្នុងដៃរបស់ពួកគេ ហើយអនុញ្ញាតឱ្យពួកគេគ្រប់គ្រងដោយសេរី និងធ្វើឱ្យខូចខាតយ៉ាងធ្ងន់ធ្ងរដល់រាស្ដ្ររើសតាំងរបស់ព្រះជាម្ចាស់។ តើវាងាយស្រួលទេក្នុងការយល់ និងទទួលបានសេចក្ដីពិត នៅក្នុងបរិយាកាសដែលមនុស្សអាក្រក់ និងពួកទទឹងនឹងព្រះគ្រីស្ទកាន់អំណាចនោះ? (ទេ។) ពេលវេលាមានតម្លៃណាស់។ ដោយការបោសសម្អាតមនុស្សអាក្រក់ចេញឱ្យបានឆាប់តាមដែលអាចធ្វើទៅបាន អ្នកអាចស្ដារសន្តិភាព និងរីករាយនឹងជីវិតពួកជំនុំដ៏ត្រឹមត្រូវឱ្យបានឆាប់តាមដែលអាចធ្វើទៅបាន ហើយយល់សេចក្ដីពិតកាន់តែច្រើន។ ប្រសិនបើអ្នកមិនបោសសម្អាតមនុស្សអាក្រក់ចេញទេ ពួកគេនឹងបង្កការរំខាន និងការបំផ្លិចបំផ្លាញនៅក្នុងចំណោមមនុស្សដូចជាឆ្កែឆ្កួត និយាយ និងធ្វើអ្វីៗតាមដែលពួកគេចង់។ នេះដកហូតពេលវេលារបស់អ្នកក្នុងការទទួលបានសេចក្ដីពិត ហើយមានន័យថា ពេលវេលារបស់អ្នក និងការបំពេញភារកិច្ចរបស់អ្នក ត្រូវបានគ្រប់គ្រងដោយមនុស្សអាក្រក់។ តើនេះជារឿងល្អ ឬអាក្រក់? (រឿងអាក្រក់។) តាមទ្រឹស្ដី មនុស្សគ្រប់គ្នាដឹងថាវាជារឿងអាក្រក់ ប៉ុន្តែនៅពេលប្រឈមមុខនឹងមនុស្សអាក្រក់ដែលរំខានពួកជំនុំ ពួកគេលែងគិតបែបនេះទៀតហើយ ហើយផ្ដោតតែលើការមិនត្រូវបាន ប្រើឧបាយកលប្រឆាំង ឬ ត្រូវបានធ្វើឱ្យខូខាតយ៉ាងធ្ងន់ធ្ងរដោយមនុស្សអាក្រក់ប៉ុណ្ណោះ។ ប្រសិនបើរាស្ដ្ររើសតាំងរបស់ព្រះជាម្ចាស់ទាំងអស់នៅក្នុងពួកជំនុំ ខ្លាចមនុស្សអាក្រក់បែបនេះ ពួកជំនុំនឹងងាយធ្លាក់ក្រោមការគ្រប់គ្រងរបស់មនុស្សអាក្រក់ និងពួកទទឹងនឹងព្រះគ្រីស្ទ ហើយរាស្ដ្ររើសតាំងរបស់ព្រះជាម្ចាស់ នឹងត្រូវបានពួកគេគ្រប់គ្រងផងដែរ។ តើពួកគេអាចត្រូវបានសង្គ្រោះដោយព្រះជាម្ចាស់នៅពេលនោះដែរឬទេ? នោះពិបាកនិយាយណាស់។ ប្រសិនបើពួកជំនុំមួយមិនមានមនុស្សពីរ ឬបីនាក់ដែលយល់សេចក្ដីពិត និងមានចិត្តគំនិតតែមួយក្នុងការធ្វើបន្ទាល់ និងបម្រើព្រះជាម្ចាស់ទេ នោះគឺជាពួកជំនុំដែលអស់សង្ឃឹមមួយ ហើយនោះគឺជាស្ថានភាពដ៏សោកសៅ។

ការមានទំនោរចង់សងសឹក គឺជាការបង្ហាញ ចេញនៃទង្វើអាក្រក់ ហើយវាគឺជាអាកប្បកិរិយា និងការបង្ហាញ ចេញមួយដែលកើតចេញពីនិស្ស័យកាចសាហាវ។ នៅពេលដែលបុគ្គលបែបនេះបង្ហាញអាកប្បកិរិយាជាក់លាក់នេះ ពួកគេគួរតែត្រូវបានកំណត់លក្ខណៈថាជាមនុស្សអាក្រក់។ ជាការពិតណាស់ មនុស្សមួយចំនួន ដោយសារតែពួកគេមានចិត្តចង្អៀត ខ្វះការយល់ដឹងជ្រៅជ្រះ ឬជាអ្នកជឿថ្មីថ្មោងដែលមិនយល់សេចក្ដីពិត តែងតែប្រកាន់រឿងតូចតាចជាមួយអ្នកដទៃ មានសម្អប់ចំពោះអ្នកដែលមិនអំណោយផលចំពោះពួកគេ ឬបានធ្វើឱ្យខូចខាតដល់ពួកគេ ឬធ្លាប់បានប្រើមធ្យោបាយខ្លះដើម្បីធ្វើការសងសឹកចំពោះបុគ្គលមួយចំនួន ប៉ុន្តែនៅពេលឮថា អ្នកដែលមានទំនោរចង់សងសឹកគឺជាមនុស្សអាក្រក់ ហើយត្រូវបោសសម្អាតចេញពីពួកជំនុំ ពួកគេក៏ផ្លាស់ប្ដូរគំនិតរបស់ខ្លួន កែប្រែខ្លួនដោយស្ងាត់ៗនៅក្នុងចិត្ត ហើយបង្ហាញពីការចេះប្រមាណខ្លួនឱ្យសមល្មម និងការទប់ចិត្តខ្លះៗនៅក្នុងអាកប្បកិរិយារបស់ពួកគេ។ ចូរប្រាប់ខ្ញុំមើល៍ តើមនុស្សបែបនេះត្រូវបានចាត់ទុកថាស្ថិតនៅក្នុងចំណោមជួរមនុស្សអាក្រក់ដែរឬទេ? (ទេ។) តើអ្វីបញ្ជាក់ពីរឿងនេះ? (សមត្ថភាពរបស់ពួកគេក្នុងការកែប្រែខ្លួន។) តើសមត្ថភាពរបស់ពួកគេក្នុងការកែប្រែខ្លួនបង្ហាញពីអ្វី? វាបង្ហាញថា ពួកគេអាចទទួលយកសេចក្ដីពិតបាន ពោល វាគឺជាសញ្ញាល្អមួយ។ ហេតុអ្វីបានជាពួកយើងនិយាយថា ពួកគេអាចទទួលយកសេចក្ដីពិតបាន? ពីព្រោះ បន្ទាប់ពីបានឮសេចក្ដីពិតក្នុងទិដ្ឋភាពនេះ និងបានភ្ញាក់ខ្លួនថា ការស្វែងរកការសងសឹកគឺជាការបង្ហាញចេញរបស់មនុស្សអាក្រក់ ពួកគេឆ្លុះបញ្ចាំងពីសភាពពុករលួយផ្ទាល់របស់ខ្លួន ទទួលស្គាល់សារជាតិពុករលួយរបស់ខ្លួន ហើយបន្ទាប់មកប្រែចិត្តចំពោះព្រះជាម្ចាស់ ប្រព្រឹត្តស្របទៅតាមព្រះបន្ទូលរបស់ព្រះជាម្ចាស់ និងចេះទប់ចិត្តលើអាកប្បកិរិយារបស់ពួកគេ។ នេះគឺជាការបង្ហាញ ចេញនៃការទទួលយកសេចក្ដីពិត។ មនុស្សអាក្រក់ដែលយើងនិយាយនៅទីនេះមិនទទួលយកសេចក្ដីពិតឡើយ។ មិនថាអ្នកប្រកបគ្នាអំពីសេចក្ដីពិតទៅកាន់ពួកគេច្បាស់លាស់កម្រិតណាទេ ពួកគេមិនទទួលយកឡើយ។ ពួកគេនៅតែរឹងរូស ហើយបដិសេធមិនស្តាប់នរណាម្នាក់ឡើយ។ ទោះបីជាអ្នកព្រមានពួកគេថា៖ «ទង្វើរបស់អ្នកនឹងនាំឱ្យត្រូវបានបោសសម្អាតចេញ» ក៏ពួកគេមិនខ្វល់ដែរ ហើយបន្តធ្វើតាមរបៀបរបស់ពួកគេ ដែលមិនអាចផ្លាស់ប្ដូរបានដោយនរណាម្នាក់ឡើយ។ នៅពេលដែលអ្នកលាតត្រដាងពួកគេ ពួកគេមិនទទួលស្គាល់កំហុសរបស់ខ្លួនឡើយ។ នៅពេលដែលអ្នកប្រាប់ពួកគេថា ពួកគេគឺជាអ្នកដែលមានទំនោរចង់សងសឹក ពួកគេគឺជាមនុស្សអាក្រក់ ហើយពួកគេគួរតែត្រូវបានបោសសម្អាតចេញ ពួកគេនៅតែមិនបោះបង់ចោលការប្រព្រឹត្តអាក្រក់របស់ខ្លួន ហើយប្រាកដជានឹងមិនកែប្រែខ្លួនឡើយ។ តើនេះជាមនុស្សប្រភេទបែបណា? ពួកគេគឺជាអ្នកដែលស្អប់ខ្ពើមសេចក្ដីពិត។ ពួកគេមិនទទួលយកសេចក្ដីពិតទាល់តែសោះ មិនថាសារជាតិនិស្ស័យរបស់ពួកគេត្រូវបានកំណត់លក្ខណៈបែបណា មិនថាអំពើអាក្រក់របស់ពួកគេត្រូវបានលាតត្រដាងបែបណា ឬមិនថាពួកគេត្រូវបានដោះស្រាយបែបណានោះទេ ពួកគេនៅតែមិនកែប្រែ នឹងមិនឱនក្បាល និងទទួលស្គាល់កំហុសរបស់ខ្លួនជាដាច់ខាត ហើយប្រាកដជានឹងមិនបោះបង់ឡើយ។ នេះគឺជាភាពអសមត្ថភាពក្នុងការ កែប្រែខ្លួន។ តើអ្វីជាសារជាតិនៃការមិនកែប្រែខ្លួន? គឺការបដិសេធមិនទទួលយកសេចក្ដីពិត។ ប្រសិនបើពួកគេអាចទទួលយកសូម្បីតែសេចក្តីថ្លែងអះអាងត្រឹមត្រូវមួយឃ្លា ឬ សេចក្ដីពិតតែមួយចំណុច នោះពួកគេនឹងមិនបន្តដើរលើផ្លូវខុសដោយមិនត្រឡប់ក្រោយឡើយ។ ពួកគេនឹងត្រឡប់ក្រោយ ទទួលស្គាល់កំហុសរបស់ខ្លួន ហើយបោះបង់ចោលនូវអ្វីដែលពួកគេធ្លាប់ប្រកាន់ខ្ជាប់ពីមុនក្នុងកម្រិតណាមួយ។ ដោយសារតែពួកគេជាមនុស្សអាក្រក់ ដោយសារតែពួកគេជាបុគ្គលអាក្រក់ដែលមាននិស្ស័យកាចសាហាវ បន្ទាប់ពីអាកប្បកិរិយានៃការស្វែងរកការសងសឹករបស់ពួកគេកើតចេញពីនិស្ស័យបែបនេះ ពួកគេមិនត្រឹមតែបដិសេធមិនទទួលយកអ្វីដែលត្រូវបានលាតត្រដាងដោយព្រះបន្ទូលរបស់ព្រះជាម្ចាស់ ការត្រូវបានលួសកាត់ ឬការកំណត់លក្ខណៈបែបនេះប៉ុណ្ណោះទេ ប៉ុន្តែផ្ទុយទៅវិញ ពួកគេប្រកាន់ខ្ជាប់តាមផ្លូវរបស់ខ្លួនរហូតដល់ទីបញ្ចប់។ ពួកគេមិនមានគម្រោងទទួលយកការត្រូវបានកំណត់លក្ខណៈ ឬការត្រូវបានលាតត្រដាងឡើយ ហើយពួកគេក៏មិនមានបំណងទទួលស្គាល់សេចក្ដីពុករលួយរបស់ខ្លួនដែរ។ ជាការពិតណាស់ បើមិនទទួលស្គាល់សេចក្ដីពុករលួយរបស់ខ្លួនទេ ពួកគេមិនមានគម្រោងបោះបង់ចោលអាកប្បកិរិយា រួមជាមួយនឹងសកម្មភាពនៃការស្វែងរកការសងសឹករបស់ខ្លួនទេ ហើយក៏មិនបោះបង់គោលការណ៍នៃការប្រព្រឹត្តខ្លួនរបស់ពួកគេដែរ។ ពួកគេអាក្រក់ទាំងស្រុង និងយ៉ាងពេញទី។ តើមនុស្សអាក្រក់បែបនេះមិនមែនជាអារក្សទេឬ? (មែនហើយ ជាអារក្ស។) ពួកគេគឺជាអារក្សដែលមានសារជាតិរបស់សាតាំងទាំងស្រុង។ អ្នកមិនអាចផ្លាស់ប្ដូរពួកគេបានទេ។ ហេតុអ្វីបានជាពួកគេមិនអាចត្រូវបានផ្លាស់ប្ដូរបាន? មូលហេតុឫសគល់ គឺការបដិសេធទាំងស្រុងរបស់ពួកគេមិនទទួលយកសេចក្ដីពិត។ ពួកគេបដិសេធសូម្បីតែសេចក្ដីពិតដ៏តូចបំផុត សេចក្តីថ្លែងអះអាងត្រឹមត្រូវ ពាក្យពេចន៍វិជ្ជមាន ឬរបស់វិជ្ជមានណាមួយ។ ទោះបីជាពួកគេទទួលស្គាល់ដោយផ្ទាល់មាត់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត និងជារបស់វិជ្ជមានក៏ដោយ ក៏ចិត្តរបស់ពួកគេមិនទទួលយកសេចក្ដីពិតទាល់តែសោះ ហើយពួកគេក៏មិនមានគម្រោងអនុវត្ត និងដកពិសោធន៍ព្រះបន្ទូលរបស់ព្រះជាម្ចាស់ដើម្បីផ្លាស់ប្ដូររបៀបនៃការប្រព្រឹត្តខ្លួន និងការធ្វើរឿងរ៉ាវនានារបស់ពួកគេដែរ។ ជួនកាល ពួកគេអាចទទួលស្គាល់ដោយផ្ទាល់មាត់ថា ទង្វើរបស់ពួកគេគឺផ្អែកលើទស្សនៈវិជ្ជារបស់សាតាំងទាំងស្រុង ប៉ុន្តែពួកគេនៅតែមិនទទួលយកសេចក្ដីពិតជាដាច់ខាត។ នរណាក៏ដោយដែលប្រកបគ្នាអំពីសេចក្ដីពិតជាមួយពួកគេ នឹងត្រូវជួបប្រទះនឹងការមិនពេញចិត្តយ៉ាងខ្លាំងរបស់ពួកគេ និងសូម្បីតែសម្អប់ និងការវិនិច្ឆ័យរបស់ពួកគេ ហើយនរណាក៏ដោយដែលលាតត្រដាង និងសម្គាល់ពួកគេក៏ក្លាយជាគោលដៅនៃសម្អប់ និងការសងសឹករបស់ពួកគេដែរ ដោយមិនគិតថាជានរណាឡើយ សូម្បីតែឪពុកម្ដាយបង្កើតផ្ទាល់ខ្លួនរបស់ពួកគេក៏មិនត្រូវបានលើកលែងដែរ។ តើពួកគេមិនហួសពីការប្រោះលោះទេឬ? (មែនហើយ ហួសពីការប្រោះលោះ។) ពួកគេគឺហួសពីការប្រោះលោះហើយ។ តើវាគួរឱ្យអាណិត ទេក្នុងការបោសសម្អាតពួកគេចេញ? (ទេ។) បុគ្គលបែបនេះត្រូវតែត្រូវបានបោសសម្អាតចេញ ឬបណ្ដេញចេញ។ ទាំងនេះជាមូលដ្ឋានគឺសុទ្ធតែជាការបង្ហាញ ចេញរបស់អ្នកដែលមានទំនោរចង់សងសឹក។ ទាំងនេះគឺជាចរិតលក្ខណៈរបស់ពួកគេ និស្ស័យរបស់ពួកគេ របៀប និងវិធីសាស្ត្រនៃការធ្វើរឿងរ៉ាវរបស់ពួកគេ និងដំណើរការនៃការគិតរបស់ពួកគេ ព្រមទាំងឥរិយាបថ របស់ពួកគេចំពោះសេចក្ដីពិត ជាមូលដ្ឋានគឺបែបហ្នឹង។ ផលប៉ះពាល់ដែលពួកគេមានទៅលើពួកជំនុំ និងទៅលើ បងប្អូនប្រុសស្រី ត្រូវបានពិភាក្សារួចហើយ ដូច្នេះមិនចាំបាច់ប្រកបគ្នាអំពីរឿងនេះម្ដងទៀតទេ។ នេះបញ្ចប់ការប្រកបគ្នាអំពីការបង្ហាញ ចេញរបស់មនុស្សប្រភេទទីបួន គឺអ្នកដែលមានទំនោរចង់សងសឹក។

ង. មិនចេះប្រយ័ត្នមាត់

បន្ទាប់មក យើងនឹងប្រកបគ្នាអំពីមនុស្សប្រភេទទីប្រាំ គឺអ្នកដែលមិនចេះប្រយ័ត្នមាត់។ តើនេះជាបញ្ហាធ្ងន់ធ្ងរដែរឬទេ? បើមើលតាមទស្សនៈនៃន័យត្រង់ ការមិនចេះប្រយ័ត្នមាត់ ហាក់ដូចជាមិនមែនជាបញ្ហាធំដុំនោះទេ។ អ្នកខ្លះប្រហែលនឹងមានការយល់ឃើញខ្លះៗ ចំពោះការកំណត់លក្ខណៈបុគ្គលទាំងនេះថាជាមនុស្សអាក្រក់៖ «ដោយសារមនុស្សមានមាត់ គឺសម្រាប់និយាយគ្រប់ពេលវេលា និងគ្រប់ទីកន្លែង ហើយពួកគេអាចពិភាក្សាគ្នាពីបញ្ហាផ្សេងៗគ្រប់ពេលវេលា និងគ្រប់ទីកន្លែង។ តើវាមិនហាក់ដូចជាហួសហេតុពេកទេឬ ក្នុងការចាត់ថ្នាក់អ្នកដែលមិនចេះប្រយ័ត្នមាត់ ចូលក្នុងចំណោមមនុស្សអាក្រក់ដែលត្រូវបោសសម្អាតចេញនោះ?» តើអ្នករាល់គ្នាគិតយ៉ាងណាចំពោះរឿងនេះ? (ប្រសិនបើពួកគេបង្កការរំខាន និងការបង្អាក់ដល់ជីវិតពួកជំនុំ ឬកិច្ចការរបស់ពួកជំនុំ ដែលនាំឱ្យមានផលវិបាកអាក្រក់ នោះពួកគេក៏ត្រូវបោសសម្អាតចេញដែរ។) បញ្ហាជាមួយមនុស្សបែបនេះ មិនមែននៅត្រង់ការមិនចេះប្រយ័ត្នមាត់នោះទេ តែជាបញ្ហាជាមួយនឹងភាពជាមនុស្សរបស់ពួកគេ។ ប្រសិនបើពួកគេបង្កការរំខានដល់បងប្អូនប្រុសស្រី ដល់ជីវិតពួកជំនុំ និងកិច្ចការពួកជំនុំ ឬពាក្យសម្ដីរបស់ពួកគេស្មើនឹងការក្បត់ និងការលក់ពួកជំនុំ ហើយថែមទាំងនាំភាពអាម៉ាស់ដល់ដំណាក់ព្រះជាម្ចាស់ និងព្រះនាមរបស់ព្រះជាម្ចាស់ទៀតនោះ ដូច្នេះបុគ្គលបែបនេះត្រូវតែត្រូវបានដោះស្រាយ។ ជាដំបូង ចូរយើងពិភាក្សាអំពីការបង្ហាញចេញរបស់អ្នកដែលមិនចេះប្រយ័ត្នមាត់ ហើយបន្ទាប់មក ពិភាក្សាអំពីរបៀបដោះស្រាយជាមួយពួកគេ។ តើអ្នកដែលមិនចេះប្រយ័ត្នមាត់អាចហៅថាជា«មនុស្សមាត់ឥតគម្រប» បានដែរឬទេ? (បាន។) តើដូច្នេះមែនឬ? តើនេះជាចរិតលក្ខណៈរបស់មនុស្សបែបនេះមែនទេ? តើការធ្វើជាមនុស្សមាត់ឥតគម្របមានន័យថាជាមនុស្សល្ងង់ខ្លៅ និងមិនដឹងថាអ្វីគួរនិយាយ ឬមិនគួរនិយាយ ដែលនឹកឃើញអ្វីក៏និយាយហ្នឹង ដោយមិនគិតពីផលវិបាកមែនទេ? តើនេះមានន័យថាមិនចេះប្រយ័ត្នមាត់របស់ខ្លួនមែនទេ? (ទេ។) មនុស្សខ្លះពូកែនិយាយស្ដី និងពូកែប្រាស្រ័យទាក់ទង ពួកគេជាមនុស្សត្រង់ ហើយសាមញ្ញ និងស្មោះត្រង់គួរសម។ ពួកគេតែងតែចែករំលែកការគិតនៅក្នុងចិត្ត និងគំនិតរបស់ខ្លួន ការបញ្ចេញឱ្យឃើញសេចក្ដីពុករលួយរបស់ខ្លួន អ្វីដែលពួកគេបានឆ្លងកាត់ និងសូម្បីតែកំហុសរបស់ពួកគេជាមួយអ្នកដទៃ។ ក៏ប៉ុន្តែ បុគ្គលទាំងនេះមិនមែនសុទ្ធតែល្ងង់ខ្លៅ ឬមិនចេះប្រយ័ត្នមាត់នោះទេ។ វាហាក់ដូចជាពួកគេនិយាយគ្រប់រឿង ហើយសាមញ្ញ និងស្មោះត្រង់ណាស់ ប៉ុន្តែនៅពេលនិយាយដល់បញ្ហាសំខាន់ៗ ជាបញ្ហាដែលអាចនាំភាពអាម៉ាស់ដល់ព្រះជាម្ចាស់ ឬ ដំណាក់ព្រះជាម្ចាស់ ឬបញ្ហាដែលអាចពាក់ព័ន្ធនឹងការក្បត់របស់ពួកគេចំពោះបងប្អូនប្រុសស្រី ឬពួកជំនុំ ដែលធ្វើឱ្យពួកគេក្លាយជាយូដាសនោះ ពួកគេមិននិយាយមួយម៉ាត់ឡើយ។ នេះហៅថាការចេះប្រយ័ត្នមាត់។ ដូច្នេះ មិនមែនមានន័យថា មនុស្សត្រង់ មនុស្សមាត់ឥតគម្រប ឬអ្នកដែលពូកែនិយាយ សុទ្ធតែមិនចេះប្រយ័ត្នមាត់នោះទេ។ តើការមិនចេះប្រយ័ត្នមាត់នៅទីនេះមានន័យដូចម្តេច? ការមិនចេះប្រយ័ត្នមាត់មានន័យថា ការនិយាយដោយគ្មានគោលការណ៍ និងនិយាយយ៉ាងផ្តេសផ្តាស ដោយមិនពិចារណាពីអ្នកស្ដាប់ ពេលវេលា ឬបរិបទឡើយ។ លើសពីនេះទៅទៀត វាពាក់ព័ន្ធនឹងការមិនចេះការពារកិច្ចការរបស់ពួកជំនុំ និងផលប្រយោជន៍នៃដំណាក់ព្រះជាម្ចាស់ទាល់តែសោះ ឬមិនខ្វល់ទាល់តែសោះថាតើវាផ្ដល់ផលប្រយោជន៍ដល់បងប្អូនប្រុសស្រី ឬជីវិតពួកជំនុំដែរឬទេ គឺចេះតែនិយាយប៉ាតណាប៉ាតណី។ តើ «ការចេះតែនិយាយប៉ាតណាប៉ាតណី» មានផលវិបាកអ្វីខ្លះ? គឺការក្បត់ដោយអចេតនាចំពោះផលប្រយោជន៍នៃដំណាក់ព្រះជាម្ចាស់ និងផលប្រយោជន៍របស់បងប្អូនប្រុសស្រី។ ដោយមិនមានចេតនា ដោយសារតែការនិយាយស្ដីផ្តេសផ្តាស និងការមិនចេះប្រយ័ត្នមាត់របស់ពួកគេ ពួកគេផ្ដល់អនុភាព ដល់អ្នកគ្មានជំនឿដើម្បីប្រឆាំងនឹងដំណាក់ព្រះជាម្ចាស់ អនុញ្ញាតឱ្យអ្នកគ្មានជំនឿសើចចំអកឱ្យបងប្អូនប្រុសស្រីមួយចំនួន និងឱ្យអ្នកគ្មានជំនឿ និងមនុស្សដែលមិនជឿលើព្រះជាម្ចាស់ ដឹងរឿងជាច្រើនដែលពួកគេមិនគួរដឹង។ ជាលទ្ធផល មនុស្សទាំងនេះបញ្ចេញមតិដោយសេរី និងនិយាយពាក្យសម្ដីដែលមិនផ្តល់ការគោរពអំពីបញ្ហានៃដំណាក់ព្រះជាម្ចាស់ និងកិច្ចការផ្ទៃក្នុងរបស់ពួកជំនុំ ហើយនិយាយអ្វីៗដែលបង្កាច់បង្ខូច និងប្រមាថដល់ព្រះជាម្ចាស់។ ពួកគេថែមទាំងអាចប្រឌិតពាក្យចចាមអារ៉ាមអំពីបងប្អូនប្រុសស្រី ពួកជំនុំ និងកិច្ចការនៃដំណាក់ព្រះជាម្ចាស់ ដែលនាំឱ្យមានផលវិបាកអាក្រក់។ នេះគឺជាការបង្កជាការរំខានដល់កិច្ចការនៃដំណាក់ព្រះជាម្ចាស់ និងស្មើនឹងការប្រព្រឹត្តអំពើអាក្រក់។ បុគ្គលខ្លះយកចិត្តទុកដាក់ជាពិសេសក្នុងការស្វែងយល់ និងស៊ើបអង្កេតថាតើនរណាជាពួកអ្នកដឹកនាំ និងពួកអ្នកធ្វើការនៅក្នុងពួកជំនុំ អាសយដ្ឋានគ្រួសាររបស់ពួកគេ ព័ត៌មានផ្ទាល់ខ្លួនរបស់បងប្អូនប្រុសស្រី កិច្ចការហិរញ្ញវត្ថុ និងគណនេយ្យរបស់ពួកជំនុំ បុគ្គលិកគណនេយ្យ និងបញ្ជីឈ្មោះមនុស្សដែលត្រូវបានបោសសម្អាតចេញ ឬបណ្ដេញចេញពីពួកជំនុំ។ ពួកគេក៏ផ្តោតការយកចិត្តទុកដាក់ជាពិសេសក្នុងការស្វែងយល់អំពីការរៀបចំកិច្ចការរបស់ពួកជំនុំផងដែរ។ អាកប្បកិរិយាបែបនេះ គឺគួរឱ្យសង្ស័យយ៉ាងខ្លាំង ហើយអាចចង្អុលបង្ហាញថា ពួកគេគឺជាភ្នាក់ងារបង្កប់ខ្លួន ឬជាអ្នកស៊ើបការណ៍សម្ងាត់របស់នាគដ៏ធំមានសម្បុរក្រហម។ ប្រសិនបើព័ត៌មានលម្អិតទាំងនេះត្រូវបានបែកធ្លាយទៅដល់ពួកអារក្សដែលគ្មានជំនឿ ដែលអនុញ្ញាតឱ្យនាគដ៏ធំមានសម្បុរក្រហមដឹងអំពីព័ត៌មានទាំងនោះ នោះផលវិបាកនឹងមិនអាចគិតដល់ឡើយ។ អ្នកខ្លះ ដោយសារតែភាពល្ងង់ខ្លៅ និងការមិនដឹងអី អាចនឹងចែករំលែកព័ត៌មាននេះ ឬផ្នែកខ្លះនៃព័ត៌មាននេះ ជាមួយសមាជិកគ្រួសារដែលគ្មានជំនឿ របស់ពួកគេ ដែលបន្ទាប់មកយកទៅផ្សព្វផ្សាយ ឬផ្តល់វាទៅឱ្យភ្នាក់ងាររបស់នាគដ៏ធំមានសម្បុរក្រហម។ រឿងនេះអាចបង្កជាហានិភ័យដែលអាចកើតមាន និងនាំមកនូវបញ្ហាជាច្រើនដល់កិច្ចការរបស់ពួកជំនុំ ព្រមទាំងមានផលវិបាកដែលមិនអាចនឹកស្មានដល់ទៀតផង។ បញ្ហាផ្ទៃក្នុងរបស់ពួកជំនុំទាំងនេះជារឿយៗត្រូវបានចែករំលែកដោយអចេតនាជាមួយសមាជិកគ្រួសារដែលគ្មានជំនឿដោយមនុស្សមួយចំនួនដែលបើកកកាយគ្រប់យ៉ាងដោយគ្មានលាក់លៀម។ ហើយពួកគេថែមទាំងចែករំលែកជាមួយសាច់ញាតិ និងមិត្តភក្តិដែលគ្មានជំនឿរបស់ពួកគេទៀតផង។ រឿងនេះនាំឱ្យមានការបែកធ្លាយបញ្ហាផ្ទៃក្នុងរបស់ពួកជំនុំជាបន្តបន្ទាប់ តាមរយៈពាក្យសម្ដីរបស់ពួកគេទៅកាន់ពិភពខាងក្រៅ។ តើការបែកធ្លាយទាំងនេះមានផលវិបាកអ្វីខ្លះ? សមាជិកគ្រួសារ សាច់ញាតិ និងមិត្តភក្តិដែលគ្មានជំនឿរបស់ពួកគេជាច្រើន បានដឹងអំពីកិច្ចការផ្ទៃក្នុងជាច្រើនរបស់ពួកជំនុំ ដែលសូម្បីតែបងប្អូនប្រុសស្រីប្រហែលជាមិនដឹងផង ឬដឹងអំពីអាសយដ្ឋានផ្ទះរបស់បងប្អូនប្រុសស្រី ឈ្មោះពិតរបស់ពួកគេ និងរឿងឯកជនក្នុងអាពាហ៍ពិពាហ៍។ តើបញ្ហារបស់ពួកជំនុំទាំងនេះបែកធ្លាយដោយរបៀបណា? តើអ្នកគ្មានជំនឿបានដឹងអំពីរឿងទាំងនេះដោយរបៀបណា? គឺមាន «អ្នកឆ្លើយឆ្លងព័ត៌មាន» នៅក្នុងពួកជំនុំ! តើមនុស្សបែបនេះត្រូវបានហៅថាអ្វី? (គឺជាអ្នកដែលមិនចេះប្រយ័ត្នមាត់។) ត្រឹមត្រូវហើយ។ ពួកគេចែករំលែកគ្រប់យ៉ាងដែលកើតឡើងនៅក្នុងជីវិតពួកជំនុំប្រចាំថ្ងៃ ឬរឿងរ៉ាវទាក់ទងនឹងបងប្អូនប្រុសស្រី ជាមួយសមាជិកគ្រួសារដែលគ្មានជំនឿរបស់ពួកគេ ដូចជា បងស្រីណាម្នាក់បានលែងលះគ្នា ប្ដីរបស់បងស្រីម្នាក់ទៀតរកស៊ីខាតបង់ ឬគាត់មានកូនប្រុសមិនស្តាប់បង្គាប់ ឬបងប្អូនប្រុសស្រីណាម្នាក់ទិញផ្ទះ ជាដើម។ ពួកគេក៏និយាយអំពីបងប្អូនប្រុសស្រីដែលត្រូវបានចាប់ខ្លួនដោយនាគដ៏ធំមានសម្បុរក្រហម ហើយក្លាយជាយូដាស ឬអ្នកដែលបានប្រកាន់ខ្ជាប់នូវទីបន្ទាល់របស់ខ្លួន ហើយថែមទាំងនិយាយថា អ្នកដឹកនាំពួកជំនុំបានលួសកាត់ពួកគេទៀតផង។ ការសន្ទនារបស់ពួកគេនៅផ្ទះគឺសុទ្ធតែជុំវិញប្រធានបទទាំងនេះទាំងស្រុង។ សមាជិកគ្រួសាររបស់ពួកគេថែមទាំងផ្ដល់ដំបូន្មាន និងយុទ្ធសាស្ត្រ ដើម្បីជួយពួកគេឱ្យប្រឆាំងនឹងពួកអ្នកដឹកនាំ បងប្អូនប្រុសស្រី ឬនរណាម្នាក់នៅក្នុងពួកជំនុំដែលមិនចុះសម្រុងនឹងពួកគេ បង្កការលំបាក ឬបានលាតត្រដាងពួកគេ។ នៅក្នុងការជួបជុំក្នុងចំណោមបងប្អូនប្រុសស្រី បុគ្គលបែបនេះហាក់ដូចជាស្តាប់បង្គាប់ និងមានអាកប្បកិរិយាល្អជាពិសេស និយាយតិច មិនពូកែនិយាយស្ដី មិនដែលនិយាយអំពីនិស្ស័យពុករលួយរបស់ខ្លួន មិនដែលប្រកបគ្នាអំពីការយល់ដឹងតាមរយៈបទពិសោធរបស់ខ្លួន ហើយថែមទាំងកម្រអធិដ្ឋានទៀតផង។ ពួកគេប្រព្រឹត្តចំពោះបងប្អូនប្រុសស្រី ដោយមានស្មារតីប្រយ័ត្នប្រយែងខ្លួន ខណៈពេលដែលប្រព្រឹត្តចំពោះសមាជិកគ្រួសារដែលគ្មានជំនឿរបស់ពួកគេ ហាក់ដូចជាពួកគេជាសមាជិកនៃដំណាក់ព្រះជាម្ចាស់ទៅវិញ។ ពួកគេរៀបរាប់ព័ត៌មានលម្អិតទាំងអស់អំពីពួកជំនុំទៅកាន់សមាជិកគ្រួសាររបស់ពួកគេដោយគ្មានចន្លោះ ដែលចែករំលែកគ្រប់យ៉ាងជាមួយពួកគេ រួមទាំងសូម្បីតែការបោះពុម្ពសៀវភៅព្រះបន្ទូលរបស់ព្រះជាម្ចាស់របស់ពួកជំនុំ នរណាមានទេពកោសល្យអ្វីខ្លះនៅក្នុងពួកជំនុំ និងរឿងជាច្រើនទៀត គឺ រឿងទាំងនេះសុទ្ធតែត្រូវបានយកទៅពិភាក្សាជាមួយសមាជិកគ្រួសាររបស់ពួកគេ និងមនុស្សដែលមិនជឿលើព្រះជាម្ចាស់។ មិនថាពួកគេមានគោលបំណងអ្វីក្នុងការធ្វើបែបនេះនោះទេ ផលវិបាកចុងក្រោយគឺថា ពួកគេក្បត់កិច្ចការរបស់ពួកជំនុំ និងបងប្អូនប្រុសស្រី។ ពួកគេដឹងច្បាស់អំពីស្ថានភាពរបស់សមាជិកសំខាន់ៗគ្រប់រូបនៅក្នុងពួកជំនុំ។ ជាការពិតណាស់ មនុស្សទាំងនេះក៏ជាប្រធានបទនៃការពិភាក្សា និងការវិនិច្ឆ័យនៅពីក្រោយខ្នងរបស់ពួកគេដែរ ហើយប្រហែលថែមទាំង ក្លាយជាអ្នកដែលពួកគេលួចក្បត់ដោយសម្ងាត់ទៀតផង។ ប្រសិនបើនរណាម្នាក់មានទំនាក់ទំនងល្អជាមួយពួកគេ ពួកគេសរសើរអ្នកនោះមិនដាច់ពីមាត់នៅចំពោះមុខគ្រួសាររបស់ពួកគេ។ ផ្ទុយទៅវិញ ប្រសិនបើនរណាម្នាក់មានទំនាក់ទំនងមិនល្អជាមួយពួកគេ ពួកគេជេរប្រមាថអ្នកនោះមិនដាច់ពីមាត់នៅចំពោះមុខគ្រួសាររបស់ពួកគេ ថែមទាំងធ្វើឱ្យគ្រួសាររបស់ពួកគេចូលរួមជេរប្រមាថដែរ ហើយហៅបងប្អូនប្រុសស្រីថាជាមនុស្សល្ងង់ ឬនិយាយថាពួកគេគ្មានបានការ។ បុគ្គលទាំងនេះប្រមាថបងប្អូនប្រុសស្រី ដោយប្រើពាក្យប្រមាថណាក៏ដោយដែលអ្នកគ្មានជំនឿប្រើ។ ពួកគេដូចជាអ្នកគ្មានជំនឿអីចឹង ពោលគឺពួកគេគឺជាអ្នកមិនជឿសុទ្ធសាធ ពួកគេមិនមែនជាមនុស្សល្អឡើយ ហើយបុគ្គលបែបនេះគួរតែត្រូវបានបោសសម្អាតចេញឱ្យទាន់ពេល។

នៅក្នុងប្រទេសនៃនាគដ៏ធំមានសម្បុរក្រហម ព័ត៌មានរបស់មនុស្សគ្រប់គ្នាដែលជឿលើព្រះជាម្ចាស់ គួរតែរក្សាទុកជាការសម្ងាត់ ហើយសូម្បីតែនៅពេលដែលរាស្ដ្ររើសតាំងរបស់ព្រះជាម្ចាស់ផ្លាស់ទៅបរទេសក៏ដោយ ក៏ព័ត៌មានរបស់ពួកគេនៅតែត្រូវតែរក្សាជាឯកជនដែរ។ នេះគឺដោយសារតែអ្នកស៊ើបការណ៍សម្ងាត់របស់នាគដ៏ធំមានសម្បុរក្រហម បានសាយភាយទៅគ្រប់ប្រទេសទាំងអស់នៅក្នុងពិភពលោក ដោយជ្រៀតចូលគ្រប់ទីកន្លែង ក្នុងគោលបំណងជាក់លាក់ដើម្បីប្រមូលព័ត៌មានអំពីអស់អ្នកដែលជឿលើព្រះជាម្ចាស់។ នៅប្រទេសចិនដីគោក ស្ថានភាពសម្រាប់បងប្អូនប្រុសស្រីដែលដើរតាមព្រះជាម្ចាស់គឺលំបាក និងគ្រោះថ្នាក់ខ្លាំងណាស់។ សូម្បីតែនៅពេលពួកគេទៅបរទេស ក៏នៅតែមានកម្រិតគ្រោះថ្នាក់ខ្លះដែរ។ ប្រសិនបើអ្នកស៊ើបការណ៍សម្ងាត់របស់នាគដ៏ធំមានសម្បុរក្រហមប្រមូលបានព័ត៌មានរបស់ពួកគេ ទីមួយ មានហានិភ័យនៃការបញ្ជូនខ្លួនត្រឡប់ទៅវិញ ហើយទីពីរ យ៉ាងហោចណាស់ សមាជិកគ្រួសារ និងសាច់ញាតិរបស់ពួកគេនៅប្រទេស ចិនដីគោក អាចនឹងជាប់ពាក់ព័ន្ធ។ ដោយសារមូលហេតុសុវត្ថិភាព និងដោយក្តីគោរពចំពោះបុគ្គលម្នាក់ៗ មនុស្សគ្រប់គ្នាគួរតែរក្សាព័ត៌មានផ្ទាល់ខ្លួនរបស់បងប្អូនប្រុសស្រីជាការសម្ងាត់ ហើយមិនគួរចែករំលែកវាជាមួយអ្នកដែលមិនជឿលើព្រះជាម្ចាស់ឡើយ។ សូម្បីតែក្នុងចំណោមអ្នកដែលជឿលើព្រះជាម្ចាស់ក៏ដោយ ក៏មិនគួរយកព័ត៌មានផ្ទាល់ខ្លួនទៅបើកកកាយប្រាប់អ្នកដទៃតាមចិត្ត ដោយគ្មានការយល់ព្រមរបស់បុគ្គលម្នាក់ៗឡើយ។ មិនអនុញ្ញាតជាដាច់ខាតក្នុងការចាត់ទុកព័ត៌មានណាមួយអំពីបងប្អូនប្រុសស្រី កិច្ចការពួកជំនុំ ភារកិច្ចដែលនរណាម្នាក់បំពេញ បទពិសោធដែលបានចែករំលែកនៅក្នុងការប្រកបគ្នា ឬព័ត៌មានលម្អិតផ្សេងទៀតបែបនេះ ជាប្រធានបទសន្ទនាដើម្បីចែករំលែកជាមួយអ្នកគ្មានជំនឿ ក្នុងពេលទំនេររបស់ខ្លួនឡើយ។ តើការពិភាក្សាអំពីរឿងទាំងនេះជាមួយពួកគេ មានផលវិបាកអ្វីខ្លះ? តើមានលទ្ធផលវិជ្ជមានដែរឬទេ? (ទេ។) ផលវិបាកនៃការពិភាក្សាបែបនេះ គឺថាពួកអារក្សដែលគ្មានជំនឿទាំងនេះចាប់បានអានុភាព សើចចំអក និងវិនិច្ឆ័យ ហើយថែមទាំងដាក់បណ្តាសា និងបង្ខូចកេរ្តិ៍ឈ្មោះទៀតផង។ តើនេះល្អដែរឬទេ? (ទេ។) អ្នករាល់គ្នាគួរតែពិនិត្យមើលថាតើមានបុគ្គលដែលមានបំណងមិនល្អនៅក្នុងពួកជំនុំដែរឬទេ ដែលពិភាក្សាអំពីព័ត៌មានលម្អិតដូចជា ស្ថានភាពជាក់ស្តែងនៃកិច្ចការរបស់ពួកជំនុំ និងជីវិតពួកជំនុំ ក៏ដូចជា ថាតើនរណាពិតជាជឿលើព្រះជាម្ចាស់ នរណាដេញតាមសេចក្ដីពិត នរណាបំពេញភារកិច្ចរបស់ខ្លួន នរណាមិនបំពេញភារកិច្ចរបស់ខ្លួន នរណាជារឿយៗអវិជ្ជមាន នរណាមានសេចក្ដីជំនឿស្រពេចស្រពិល ហើយថែមទាំងព័ត៌មានផ្ទាល់ខ្លួន និងស្ថានភាពអំពីបងប្អូនប្រុសស្រី ជាមួយអ្នកគ្មានជំនឿ និងសមាជិកគ្រួសារដែលគ្មានជំនឿដោយគ្មានលាក់លៀមសោះ។ ចូរពិនិត្យរកមើលបុគ្គលបែបនេះ។ មានរឿងរ៉ាវខ្លះដែលសូម្បីតែមនុស្សនៅក្នុងពួកជំនុំក៏មិនចាំបាច់ដឹងដែរ ប៉ុន្តែសមាជិកគ្រួសារដែលគ្មានជំនឿរបស់បុគ្គលបែបនេះ បែរជាដឹងអំពីរឿងទាំងនេះច្រើនជាងអ្នកនៅក្នុងពួកជំនុំទៅទៀត ហើយថែមទាំងដឹងច្បាស់ជាងទៀតផង។ តើរឿងនេះកើតឡើងដោយរបៀបណា? នេះគឺជា «ស្នាដៃ» របស់ភ្នាក់ងារបង្កប់ខ្លួននៅខាងក្នុង។ ភ្នាក់ងារបង្កប់ខ្លួននេះ ប្រព្រឹត្តចំពោះសមាជិកគ្រួសាររបស់ពួកគេ ហាក់ដូចជាគេទាំងនោះជាពួកអ្នកដឹកនាំពួកជំនុំ ហើយរាយការណ៍ រាល់អ្វីដែលពួកគេឃើញនៅក្នុងពួកជំនុំទៅកាន់ «ពួកអ្នកដឹកនាំ» នៅឯផ្ទះរបស់ពួកគេ ក្នុងបំណងយកចិត្ត និងធ្វើឱ្យទំនាក់ទំនងមនោសញ្ចេតនារបស់ពួកគេជាមួយគ្រួសារកាន់តែស៊ីជម្រៅ។ ជាក់ស្តែង ភ្នាក់ងារបង្កប់ខ្លួនដែលមិនចេះប្រយ័ត្នមាត់ទាំងនោះហើយ ដែលបានក្បត់រឿងរ៉ាវទាំងអស់របស់ពួកជំនុំ។ ពួកគេមិនគោរពបងប្អូនប្រុសស្រី ហើយពួកគេក៏មិនការពារកិច្ចការ និងផលប្រយោជន៍នៃដំណាក់ព្រះជាម្ចាស់ដែរ។ ពួកគេចាត់ទុកដំណាក់ព្រះជាម្ចាស់ និងពួកជំនុំ ដូចជាសង្គម ឬទីសាធារណៈ ហើយបញ្ចេញមតិ និងវិនិច្ឆ័យបងប្អូនប្រុសស្រីតាមចិត្ត ហាក់ដូចជាពួកគេជាអ្នកគ្មានជំនឿ ថែមទាំងចូលដៃជាមួយអ្នកមិនជឿ និងអ្នកគ្មានជំនឿ ក្នុងការសម្រេចការវិនិច្ឆ័យលើបងប្អូនប្រុសស្រីដោយសេរី ទៀតផង។ លើសពីនេះទៅទៀត បុគ្គលខ្លះ បន្ទាប់ពីត្រូវបានពួកអ្នកដឹកនាំលួសកាត់ ឬបន្ទាប់ពីមានជម្លោះ ការទាស់ទែង និងភាពមិនចុះសម្រុងជាមួយបងប្អូនប្រុសស្រី ក៏ទៅផ្ទះហើយបង្កើតសាច់រឿង ដើម្បីឱ្យប្រាកដថាគ្រួសាររបស់ពួកគេបានដឹងរឿងទាំងអស់។ ផលវិបាកគឺថា គ្រួសាររបស់ពួកគេស្វែងរកការសងសឹកចំពោះពួកអ្នកដឹកនាំ ឬបងប្អូនប្រុសស្រី ក្នុងបំណងលក់ពួកជំនុំ និងបំផ្លាញពួកជំនុំ។ តើនេះជាបាតុភូតល្អដែរឬទេ? (ទេ។) ការចែករំលែកកិច្ចការផ្ទៃក្នុងរបស់ពួកជំនុំ និងរឿងរ៉ាវដូចជាថាតើមានបងប្អូនប្រុសស្រីប៉ុន្មាននាក់រស់នៅក្នុងជីវិតពួកជំនុំ ហើយថាតើមនុស្សគ្រប់គ្នាធ្វើភារកិច្ចអ្វីខ្លះ ជាមួយសមាជិកគ្រួសារ សាច់ញាតិ និងមិត្តភក្តិ ដោយគ្មានលាក់លៀម តើពួកគេជាមនុស្សថោកទាបបែបណា? តើពួកគេជាអ្នកជឿពិតប្រាកដដែរឬទេ? (ទេ។) តើពួកគេជាសមាជិកនៃ ដំណាក់ព្រះជាម្ចាស់ដែរឬទេ? តើអាចហៅពួកគេថាជាបងប្អូនប្រុសស្រីបានដែរឬទេ? (ទេ។) ការទុកភ្នាក់ងារបង្កប់ខ្លួន និងជនក្បត់ដែលលាក់មុខបែបនេះនៅក្នុងពួកជំនុំ មិនថាពីអតីតកាល បច្ចុប្បន្ន ឬអនាគត នាំមកនូវបញ្ហាធំដល់ដំណាក់ព្រះជាម្ចាស់ និងបងប្អូនប្រុសស្រី។ ទោះបីជាពួកគេហាក់ដូចជាមិនបានប្រព្រឹត្តអំពើអាក្រក់ច្រើននៅក្នុងជីវិតពួកជំនុំក៏ដោយ តែផលវិបាក និងផលប៉ះពាល់នៃការដែលពួកគេលួចបញ្ជូនព័ត៌មានលម្អិតផ្សេងៗអំពី ដំណាក់ព្រះជាម្ចាស់ទៅឱ្យអ្នកគ្មានជំនឿ ពួកសាតាំង និងពួកអារក្ស គឺគ្រោះថ្នាក់ខ្លាំងណាស់! តើគួរអនុញ្ញាតឱ្យមនុស្សថោកទាបបែបនេះនៅសល់ក្នុងពួកជំនុំដែរឬទេ? (ទេ។) តើពួកគេសមនឹងត្រូវបានហៅថាជា សមាជិកនៃដំណាក់ព្រះជាម្ចាស់ដែរឬទេ? តើពួកគេស័ក្តិសមនឹងត្រូវបានចាត់ទុកថា ជាបងប្អូនប្រុសស្រីដែរឬទេ? (ទេ។) តើមនុស្សបែបនេះគួរត្រូវបានដោះស្រាយដោយរបៀបណា? (ពួកគេគួរតែត្រូវបានបោសសម្អាតចេញឱ្យបានឆាប់តាមដែលអាចធ្វើទៅបាន។) ពួកគេត្រូវតែបោសសម្អាតចេញឱ្យបានឆាប់តាមដែលអាចធ្វើទៅបាន! ទាត់ពួកគេចេញទៅ! នេះគឺជាហេតុផលសម្រាប់ការបោសសម្អាតពួកគេចេញ៖ «អ្នកមិនចេះប្រយ័ត្នមាត់ អ្នកមិនស្គាល់អ្វីដែលល្អសម្រាប់ខ្លួនឯងរមិលគុណ។ អ្នកជឿលើព្រះជាម្ចាស់ និងសោយសុខនឹងព្រះគុណរបស់ទ្រង់ ព្រមទាំងជំនួយ សេចក្ដីស្រឡាញ់ ការអត់ធ្មត់ និងការយកចិត្តទុកដាក់ពីបងប្អូនប្រុសស្រី ប៉ុន្តែអ្នកនៅតែលក់ក្បាលបងប្អូនប្រុសស្រី និងពួកជំនុំបែបនេះដដែល។ អ្នកគ្មានបានការទេ ចេញឱ្យឆ្ងាយទៅ!» រឿងរ៉ាវរបស់បងប្អូនប្រុសស្រី រឿងរ៉ាវរបស់ពួកជំនុំ និងកិច្ចការណាមួយនៃដំណាក់ព្រះជាម្ចាស់មិនគួរត្រូវបានបើកកកាយទៅកាន់អ្នកគ្មានជំនឿឡើយ ហើយក៏មិនគួរត្រូវបានពួកគេយកធ្វើជាប្រធានបទនៃការសន្ទនាលេងសើចដែរ។ ពួកគេមិនស័ក្តិសមឡើយ! អ្នកណាក៏ដោយដែលផ្សព្វផ្សាយព័ត៌មានបែបនេះ ក្លាយជាបុគ្គលដែលត្រូវបណ្តាសា ជាមនុស្សដែលពួកជំនុំត្រូវតែបោសសម្អាតចេញ ហើយបងប្អូនប្រុសស្រីគួរតែបដិសេធពួកគេ។ គ្រាន់តែផ្អែកលើទង្វើនៃការលក់ក្បាលបងប្អូនប្រុសស្រី និងពួកជំនុំ ដែលចែករំលែកបញ្ហាផ្ទៃក្នុងរបស់ពួកជំនុំជាមួយអ្នកគ្មានជំនឿដើម្បីនិយាយលេងសើច ដោយឥតសង្ស័យ ពួកគេគឺជាជនក្បត់ ភ្នាក់ងារបង្កប់ខ្លួន និងជាមនុស្សអាក្រក់ដែលគួរតែត្រូវបានបោសសម្អាតចេញពីពួកជំនុំ។ បងប្អូនប្រុសស្រីមានសេរីភាពក្នុងការប្រកបគ្នា និងជជែកវែកញែកតាមការចាំបាច់ អំពីកិច្ចការណាក៏ដោយដែលត្រូវបានធ្វើនៅក្នុងពួកជំនុំ ដូចជាថាតើនរណាគួរតែត្រូវបានបោសសម្អាតចេញ ឬការកើតឡើងនៃព្រឹត្តិការណ៍មួយចំនួន ប៉ុន្តែវាមិនត្រូវបានចែករំលែកជាមួយអ្នកគ្មានជំនឿឡើយ ហើយក៏មិនអាចត្រូវបាននិយាយប្រាប់សមាជិកគ្រួសារដែលគ្មានជំនឿបានដែរ។ ជាពិសេស ស្ថានភាពផ្ទាល់ខ្លួន និងស្ថានភាពគ្រួសាររបស់បងប្អូនប្រុសស្រីថ្មីថ្មោងដែលមានកម្ពស់តូច មិនត្រូវបានលាតត្រដាងប្រាប់អ្នកក្រៅឡើយ។ ប្រសិនបើអ្នកពិបាកនឹងរក្សាវាទុកក្នុងចិត្ត អ្នកគួរតែអធិដ្ឋានទៅកាន់ព្រះជាម្ចាស់ និងពឹងអាងលើទ្រង់ ដើម្បីរៀនចេះទប់ចិត្តខ្លួនឯង ហើយទៅធ្វើសកម្មភាពដែលមានអត្ថន័យខ្លះទៅ។ ប្រសិនបើអ្នកពិតជាមិនអាចគ្រប់គ្រងខ្លួនឯងបានមែន អ្នកគួរតែរាយការណ៍ទៅពួកជំនុំជាមុនសិន ដើម្បីស្វែងរកដំណោះស្រាយ ដើម្បីការពារកុំឱ្យមានផលវិបាកអាក្រក់ ពីព្រោះការផ្សព្វផ្សាយព័ត៌មានបែបនេះងាយនឹងបង្កបញ្ហាបំផុត។ ឧទាហរណ៍ លេខទូរសព្ទផ្ទាល់ខ្លួន អាសយដ្ឋានផ្ទះ រយៈពេលប៉ុន្មានឆ្នាំដែលនរណាម្នាក់បានជឿលើព្រះជាម្ចាស់ ស្ថានភាពគ្រួសារ និងស្ថានភាពអាពាហ៍ពិពាហ៍ផ្ទាល់ខ្លួន ជាដើម គឺជាប្រធានបទរសើប។ រឿងទាំងនេះគ្មានពាក់ព័ន្ធអ្វីនឹងសេចក្ដីពិត ឬការចូលទៅក្នុងជីវិតឡើយ ពោលគឺ វាទាក់ទងនឹងឯកជនភាពផ្ទាល់ខ្លួន។ មានតែភ្នាក់ងារ និងភ្នាក់ងារបង្កប់ខ្លួនប៉ុណ្ណោះដែលស៊ើបអង្កេតរឿងទាំងនេះដោយចំៗ។ ប្រសិនបើអ្នកចូលចិត្តចង់ដឹង និងផ្សព្វផ្សាយរឿងបែបនេះ តើវាចង្អុលបង្ហាញពីនិស្ស័យបែបណា? វាគឺថោកទាបណាស់! មិនដេញតាមសេចក្ដីពិត តែផ្ដោតលើការនិយាយដើមគេ ធ្វើខ្លួនជាភ្នាក់ងារបង្កប់ខ្លួន ឬអ្នកស៊ើបការណ៍សម្ងាត់ និងបម្រើការដល់ នាគដ៏ធំមានសម្បុរក្រហម តើនោះមិនមែនថោកទាប និងអាក្រក់ទេឬអី? អ្នកណាក៏ដោយដែលសាកសួរចំៗ ស៊ើបអង្កេត និងផ្សព្វផ្សាយប្រធានបទរសើប និងរឿងឯកជនរបស់អ្នកដទៃយ៉ាងផ្តេសផ្តាស កំពុងមានបំណងមិនល្អ និងជាអ្នកមិនជឿ។ រាស្ដ្ររើសតាំងរបស់ព្រះជាម្ចាស់ ត្រូវតែប្រយ័ត្នប្រយែងជាពិសេសចំពោះបុគ្គលបែបនេះ។ ប្រសិនបើមនុស្សបែបនេះមិនប្រែចិត្តទេ ជីវិតពួកជំនុំរបស់ពួកគេគួរតែត្រូវបានបញ្ឈប់ ពីព្រោះការលក់ក្បាលបងប្អូនប្រុសស្រី គឺជាទង្វើអសីលធម៌ គួរឱ្យស្អប់ខ្ពើម និងគួរឱ្យអាម៉ាស់បំផុត។ រាស្ដ្ររើសតាំងរបស់ព្រះជាម្ចាស់ គួរតែនៅឱ្យឆ្ងាយពីបុគ្គលទាំងនេះ។ នៅក្នុងជីវិតពួកជំនុំ មនុស្សគួរតែត្រូវបានរឹតត្បិតមិនឱ្យសាកសួរ និងពិភាក្សាអំពីរឿងទាំងនេះ ព្រោះរឿងទាំងនេះគ្មានពាក់ព័ន្ធអ្វីនឹងការប្រកបគ្នាអំពីសេចក្ដីពិតឡើយ ហើយការនិយាយអំពីរឿងទាំងនេះ មិននាំមកនូវផលប្រយោជន៍អ្វីដល់អ្នកដទៃទាល់តែសោះ។

ដំណាក់ព្រះជាម្ចាស់មានបញ្ញត្តិរដ្ឋបាល និងបទប្បញ្ញត្តិផ្សេងៗដែលរាស្ដ្ររើសតាំងរបស់ព្រះជាម្ចាស់ត្រូវតែប្រកាន់ខ្ជាប់តាម។ រឿងរ៉ាវដូចជា កិច្ចការផ្ទៃក្នុងរបស់ពួកជំនុំ ការកែសម្រួលផ្នែកបុគ្គលិកចំពោះថ្នាក់អ្នកដឹកនាំ និងអ្នកធ្វើការ កិច្ចការបោសសម្អាតរបស់ពួកជំនុំ និងការរៀបចំពីខាងលើ ជាដើម មិនត្រូវយកទៅផ្សព្វផ្សាយនៅក្នុងពួកជំនុំតាមចិត្តឡើយ ដើម្បីការពារកុំឱ្យអ្នកមិនជឿ និងមនុស្សអាក្រក់យកព័ត៌មានទាំងនោះទៅក្បត់ប្រាប់ទៅសាតាំង។ មូលហេតុនៃរឿងនេះ គឺដោយសារតែដំណាក់ព្រះជាម្ចាស់ខុសពីសង្គម ពោលគឺព្រះជាម្ចាស់តម្រូវឱ្យមនុស្សដេញតាមសេចក្ដីពិត អានព្រះបន្ទូលរបស់ព្រះជាម្ចាស់ឱ្យបានច្រើន រិះគិត និងប្រកបគ្នាឱ្យបានច្រើន។ មានតែការផ្សព្វផ្សាយព្រះបន្ទូលរបស់ព្រះជាម្ចាស់ និងការធ្វើបន្ទាល់ថ្វាយព្រះជាម្ចាស់ប៉ុណ្ណោះ ទើបអាចបង្កើតបានជាបរិយាកាសត្រឹមត្រូវ។ មានតែការចែករំលែកទីបន្ទាល់តាមរយៈបទពិសោធឱ្យបានច្រើនប៉ុណ្ណោះ ទើបអាចបង្កើតបានជាបរិយាកាសបែបនេះ។ បន្ថែមលើនេះ មានអ្នកជឿថ្មីៗ ជាច្រើននៅក្នុងដំណាក់ព្រះជាម្ចាស់ ដែលបានជឿលើព្រះជាម្ចាស់ត្រឹមរយៈពេលខ្លីប៉ុណ្ណោះ។ វាជៀសមិនរួចទេដែលថា មានអ្នកមិនជឿមួយចំនួនមិនទាន់ត្រូវបានបញ្ចេញឱ្យឃើញនៅឡើយ។ ជាពិសេស រយៈពេលប្រាំ ឬដប់ឆ្នាំដំបូងនៃជំនឿ គឺជាពេលវេលាសម្រាប់បញ្ចេញឱ្យឃើញធាតុពិតរបស់មនុស្ស ក្នុងអំឡុងពេលនេះ មិនប្រាកដថានរណាអាចប្រកាន់ខ្ជាប់ និងនរណាមិនអាចប្រកាន់ខ្ជាប់នោះទេ ហើយក៏មិនដឹងថានៅតែមានមនុស្សអាក្រក់ប៉ុន្មាននាក់ដែលអាចរំខានដល់ពួកជំនុំដែរ។ ការចេះតែផ្សព្វផ្សាយព័ត៌មានផ្ទាល់ខ្លួន និងកិច្ចការខាងក្រៅបែបនេះយ៉ាងផ្តេសផ្តាស ក៏ដូចជារឿងរ៉ាវដែលមិនពាក់ព័ន្ធនឹងការប្រកបគ្នាអំពីសេចក្ដីពិត អាចនាំឱ្យមានផលវិបាកអាក្រក់ជាច្រើន។ ឧទាហរណ៍ នរណាម្នាក់អាចសួរថា «តើអ្នកដឹកនាំនោះមកពីណា? តើពួកគេរស់នៅឯណា?» ព័ត៌មានរសើបនេះ មិនមែនជាអ្វីដែលរាស្ដ្ររើសតាំងរបស់ព្រះជាម្ចាស់ចាំបាច់ត្រូវដឹងនោះទេ។ ម្នាក់ទៀតអាចសួរថា «តើដំណាក់ព្រះជាម្ចាស់ចំណាយអស់ប៉ុន្មានដើម្បីបោះពុម្ពសៀវភៅព្រះបន្ទូលរបស់ព្រះជាម្ចាស់មួយក្បាល?» តើការដឹងរឿងនេះមានប្រយោជន៍ដែរឬទេ? (ទេ។) តើថ្លៃបោះពុម្ពហ្នឹងពាក់ព័ន្ធអ្វីនឹងអ្នក? តើគេមានដែលទារលុយពីអ្នកទេ? វាហាក់ដូចជាមិនពាក់ព័ន្ធនឹងអ្នកសោះ ត្រូវទេ? អ្នកខ្លះប្រហែលសួរថា «តើឥឡូវនេះនរណាជាអ្នកដឹកនាំថ្នាក់លើនៅក្នុងដំណាក់ព្រះជាម្ចាស់?» ប្រសិនបើពួកគេមិនមែនកំពុងដឹកនាំអ្នកដោយផ្ទាល់ទេ តើការមិនដឹងរឿងនេះប៉ះពាល់ដល់អ្នកដែរឬទេ? (ទេ។) នៅប្រទេស ចិនដីគោក ការដឹងរឿងទាំងនេះអាចជាបញ្ហា។ ប្រសិនបើត្រូវបានចាប់ខ្លួនដោយនាគដ៏ធំមានសម្បុរក្រហម ហើយត្រូវរងទារុណកម្មយ៉ាងធ្ងន់ធ្ងរ ប្រសិនបើអ្នកមិនដឹងរឿងទាំងនេះទេ ទោះបីជាពួកគេវាយអ្នកយ៉ាងណាក៏ដោយ ក៏អ្នកមិនអាចបញ្ចេញប្រាប់អ្វីបានដែរ ដូច្នេះអ្នកនឹងមិនក្លាយជាយូដាសឡើយ។ ប៉ុន្តែប្រសិនបើអ្នកដឹង ហើយមិនអាចទ្រាំទ្រនឹងការវាយដំយ៉ាងសាហាវដែលពួកគេធ្វើដាក់អ្នកបានទេ នោះអ្នកអាចនឹងនិយាយចេញទៅ ហើយក្លាយជាយូដាស។ នៅពេលនោះ អ្នកអាចនឹងគិតថា «ហេតុអ្វីបានជាខ្ញុំសួរសំណួរទាំងនោះយ៉ាងផ្តេសផ្តាសម៉្លេះកាលហ្នឹង? វាប្រសើរជាងបើខ្ញុំមិនដឹង។ ទោះបីជាត្រូវគេវាយរហូតដល់ស្លាប់ ក៏ខ្ញុំនៅតែមិនដឹងអំពីរឿងទាំងនោះដដែល ទោះបីជាខ្ញុំចង់ប្រឌិតចម្លើយ ក៏ខ្ញុំមុខជាមិនអាចរកនឹកឃើញអ្វីដែរ។ បើអីចឹង ខ្ញុំមុខជាមិនក្លាយជាយូដាសទេ។ ឥឡូវនេះ ខ្ញុំចាំទុកជាមេរៀនហើយ ពោលគឺ យកល្អមិនគួរដឹងច្រើនពេកទេអំពីរឿងដែលមិនពាក់ព័ន្ធនឹងសេចក្ដីពិតទាំងនេះ។ ការសាកសួរអំពីរឿងបែបនេះគ្មានប្រយោជន៍អ្វីទេ ការមិនដឹងគឺប្រសើរជាង»។ ហើយមានអ្នកផ្សេងទៀតដែលអាចសួរថា «តើមានក្រុមប៉ុន្មាននៅក្នុងដំណាក់ព្រះជាម្ចាស់ដែលធ្វើការងារជំនាញ?» តើវាពាក់ព័ន្ធអ្វីនឹងអ្នក? គ្រាន់តែធ្វើការងារអ្វីក៏ដោយដែលគេចាត់តាំងឱ្យក្រុមផ្ទាល់របស់អ្នកទៅបានហើយ។ ការមិនដឹងរឿងនេះ មិនប៉ះពាល់ដល់សមត្ថភាពរបស់អ្នកក្នុងការបំពេញភារកិច្ចរបស់អ្នកតាមធម្មតា ក្នុងការដេញតាមសេចក្ដីពិតនៅក្នុងជំនឿរបស់អ្នក ឬក្នុងការរស់នៅក្នុងជីវិតពួកជំនុំឡើយ ពោលគឺវាមិនប៉ះពាល់ដល់អ្វីមួយឡើយ។ ការមិនដឹងរឿងនេះមិនរារាំងអ្នកពីការដេញតាមសេចក្ដីពិត ឬ សម្រេចបានសេចក្ដីសង្គ្រោះក្នុងនាមជាអ្នកជឿឡើយ ដូច្នេះចាំបាច់សួរធ្វើអ្វី? «តើបងប្អូនប្រុសស្រីភាគច្រើនមកពីទីក្រុង ឬជនបទ? តើពួកគេទទួលបានការអប់រំសិក្សា ឬមិនទទួលបានការអប់រំសិក្សា?» តើការដឹងរឿងទាំងនេះមានប្រយោជន៍ដែរឬទេ? (ទេ។) ចុះបើពួកគេសុទ្ធតែមកពីជនបទតើវាយ៉ាងម៉េច? ហើយចុះបើពួកគេសុទ្ធតែមកពីទីក្រុងតើវាយ៉ាងម៉េច? រឿងនេះគ្មានពាក់ព័ន្ធអ្វីនឹងសេចក្ដីពិតឡើយ។ អ្នកខ្លះប្រហែលសួរថា «តើកិច្ចការផ្សាយដំណឹងល្អយ៉ាងម៉េចហើយឥឡូវនេះ?» ការសួរអំពីរឿងនេះបន្តិចបន្តួចគឺមិនអីទេ ប៉ុន្តែមនុស្សខ្លះ ដោយសារតែការចង់ដឹងចង់ឮ ក៏សួរលម្អិតថាតើកិច្ចការផ្សាយដំណឹងល្អបានសាយភាយទៅដល់ប៉ុន្មានប្រទេសហើយឱ្យប្រាកដ ដែលជារឿងមិនចាំបាច់ឡើយ។ ទោះបីជាពួកគេបានដឹងរឿងនេះក៏ដោយ តើវានឹងមានផលប៉ះពាល់អ្វីដល់ពួកគេ? តើការដឹងព័ត៌មានលម្អិតបែបនេះ នឹងនាំមកនូវផលប្រយោជន៍អ្វី? ប្រសិនបើអ្នកគ្មានតថភាពនៃសេចក្ដីពិតទេ អ្នកនឹងនៅតែគ្មានវាដដែល ទោះបីជាអ្នកបានដឹងក៏ដោយ ការដឹងរឿងនេះនឹងមិនជួយឱ្យអ្នកបំពេញភារកិច្ចរបស់អ្នកបានល្អទាល់តែសោះ ឬផ្តល់ជំនួយណាមួយដល់ការចូលទៅក្នុងជីវិតរបស់អ្នកឡើយ។ មិនសាកសួរអំពីកិច្ចការទូទៅខ្លះៗក៏មិនអីដែរ តាមពិតទៅ ការមិនដឹងគឺប្រសើរជាង។ ការដឹងច្រើនពេកគឺជាបន្ទុក។ នៅពេលដែលព័ត៌មានបែបនេះបែកធ្លាយ វាបង្កជាបញ្ហា និងជាអំពើរំលង។ ការដឹងរឿងទាំងនេះមិនល្អទេ៖ អ្នកកាន់តែដឹងច្រើន វាកាន់តែអាចបង្កបញ្ហាច្រើន។ អស់អ្នកដែលយល់ពីសេចក្ដីពិត ដឹងថាអ្វីគួរត្រូវបាននិយាយ និងអ្វីមិនគួរត្រូវបាននិយាយ។ ពួកអ្នកល្ងង់ខ្លៅ ដែលខ្វះ ការយល់ដឹងខាងវិញ្ញាណ មិនចេះបែងចែករវាងអ្នកក្នុង និងអ្នកក្រៅឡើយនៅពេលពួកគេនិយាយ គឺនិយាយតែរឿងផ្តេសផ្តាសប៉ុណ្ណោះ។ ដូច្នេះ រឿងទាំងនេះមិនគួររាយការណ៍ប្រាប់អ្នកនៅក្នុងពួកជំនុំដែលមិនយល់ពីសេចក្ដីពិតឡើយ។ ការដឹងរឿងទាំងនេះ មិននាំមកនូវផលប្រយោជន៍តាមរបៀបណាមួយឡើយ។ ទីមួយ មនុស្សទាំងនេះមិនអាចជួយដោះស្រាយបញ្ហាបានទេ។ ទីពីរ ពួកគេមិនអាចការពារកិច្ចការរបស់ពួកជំនុំបានទេ។ ហើយទីបី មិនចាំបាច់ឱ្យពួកគេនិយាយល្អពីដំណាក់ព្រះជាម្ចាស់ឡើយ។ ព្រះបន្ទូលទាំងអស់របស់ព្រះជាម្ចាស់គឺជាសេចក្ដីពិត ហើយសកម្មភាពទាំងអស់របស់ព្រះជាម្ចាស់គឺសុចរិត តើចាំបាច់ត្រូវការការអែបអប និងការបញ្ជោរពីអ្នកមិនជឿ និងអ្នកគ្មានជំនឿដែលខ្វះការយល់ដឹងខាងវិញ្ញាណទាំងនោះដែរឬទេ? គឺមិនត្រូវការទេ។ ទោះបីជាគ្មានភាវៈដែលព្រះបានបង្កើតសូម្បីតែមួយនៅក្នុងពិភពលោកទាំងមូល ដើរតាមព្រះជាម្ចាស់ ឬថ្វាយបង្គំទ្រង់ក៏ដោយ ក៏ឋានៈ និងសារជាតិរបស់ព្រះជាម្ចាស់នៅតែមិនផ្លាស់ប្តូរដដែល។ ព្រះជាម្ចាស់គឺជាព្រះជាម្ចាស់ មិនប្រែប្រួលជារៀងរហូត មិនផ្លាស់ប្តូរដោយសារការប្រែប្រួលនៃកាលៈទេសៈណាមួយឡើយ។ អត្តសញ្ញាណ និងឋានៈរបស់ព្រះជាម្ចាស់គឺមិនផ្លាស់ប្តូរអស់កល្បជានិច្ច។ ទាំងនេះគឺជាសេចក្ដីពិតដែលអស់អ្នកជឿលើព្រះជាម្ចាស់គួរតែយល់។ អ្នកមិនជឿ និងអ្នកគ្មានជំនឿទាំងនោះ និយាយ និងធ្វើសកម្មភាពដោយមិនបែងចែករវាងអ្នកក្នុង និងអ្នកក្រៅឡើយ តើវាមានផលប្រយោជន៍ដល់កិច្ចការនៃដំណាក់ព្រះជាម្ចាស់ដែរឬទេ ក្នុងការឱ្យពួកគេដឹងច្រើនពេកនោះ? តើចាំបាច់ឱ្យពួកគេដឹងអំពីកិច្ចការនៃដំណាក់ព្រះជាម្ចាស់ដែរឬទេ? ពួកគេមិនស័ក្តិសមនឹងដឹងរឿងនេះឡើយ! អ្នកខ្លះប្រហែលសួរថា «តើរឿងទាំងនេះសុទ្ធតែជាអាថ៌កំបាំង ហើយនោះជាមូលហេតុដែលមិនអាចឱ្យគេដឹងបានមែនទេ?» ដោយបានជឿលើព្រះជាម្ចាស់មកទល់ពេលនេះ តើអ្នករាល់គ្នាគិតថារឿងទាំងនេះមានអាថ៌កំបាំងដែរឬទេ? (ទេ។) ប៉ុន្តែរាស្ដ្ររើសតាំងរបស់ព្រះជាម្ចាស់មានសេចក្ដីសុចរិត និងសេចក្ដីថ្លៃថ្នូរ ពួកគេមិនត្រូវបណ្តោយឱ្យអ្នកគ្មានជំនឿយកទៅពិភាក្សា ឬសើចចំអកឡើយ។ ដំណាក់ព្រះជាម្ចាស់ ពួកជំនុំ និងបងប្អូនប្រុសស្រី មិនថាជាក្រុម ឬបុគ្គលម្នាក់ៗ សុទ្ធតែមានសេចក្ដីថ្លៃថ្នូរ ពួកគេសុទ្ធតែជារបស់វិជ្ជមាន ហើយមិនគួរមាននរណាម្នាក់ប៉ុនប៉ងប្រមាថ ពួកគេឡើយ។ នរណាក៏ដោយដែលប្រព្រឹត្តទង្វើបណ្តោយឱ្យពួកសាតាំង និងពួកអារក្ស ប្រមាថតាមទំនើងចិត្ត និងបរិហារកេរ្តិ៍ ឬបំផ្លាញកេរ្តិ៍ឈ្មោះនៃ ដំណាក់ព្រះជាម្ចាស់ ឬបំផ្លាញកេរ្តិ៍ឈ្មោះរបស់បងប្អូនប្រុសស្រីតាមចិត្ត គឺជាអ្នកដែលត្រូវបណ្តាសា! ដូច្នេះ ពួកជំនុំដាច់ខាតមិនអនុញ្ញាតឱ្យមានវត្តមានរបស់អ្នកដែលមិនចេះប្រយ័ត្នមាត់ឡើយ។ នៅពេលត្រូវបានរកឃើញ ពួកគេត្រូវតែបោសសម្អាតចេញ! តើវិធីសាស្ត្រនេះស្របតាមគោលការណ៍ដែរឬទេ? (មែនហើយ ស្របតាម។)

មនុស្សខ្លះមានការប្រយ័ត្នប្រយែង និងការប្រុងប្រយ័ត្នជាពិសេស នៅពេលពួកគេនិយាយ ទាក់ទង ប្រាស្រ័យទាក់ទង ឬសេពគប់ជាមួយបងប្អូនប្រុសស្រី ប៉ុន្តែនៅពេលពួកគេត្រឡប់ទៅផ្ទះវិញ ពួកគេក្លាយជាមនុស្សមាត់ឥតគម្រប ដោយនិយាយប្រាប់គ្រប់រឿង សូម្បីតែព័ត៌មានផ្ទាល់ខ្លួនរបស់បងប្អូនប្រុសស្រី ដែលធ្វើឱ្យសមាជិកគ្រួសាររបស់ពួកគេ អ្នកគ្មានជំនឿដែលមិនមានសេចក្តីជំនឿ និងអ្នកដែលជឿតែឈ្មោះ បានដឹងរឿងរ៉ាវជាច្រើនអំពីកិច្ចការរបស់ពួកជំនុំ។ មនុស្សបែបនេះគឺជាភ្នាក់ងារបង្កប់ខ្លួន ជាជនក្បត់ គឺយូដាស ហើយច្បាស់ណាស់ជាប្រភេទបុគ្គលដែលពួកជំនុំគួរតែបោសសម្អាតចេញ។ ពួកគេនៅក្នុងពួកជំនុំកាន់តែយូរ ពួកគេនឹងដឹងព័ត៌មានអំពីបងប្អូនប្រុសស្រីកាន់តែច្រើន ពួកគេនឹងក្បត់កាន់តែច្រើន ហើយនឹងមានរឿងរ៉ាវកាន់តែច្រើនដែលអ្នកគ្មានជំនឿចាប់ថ្នាក់ ដើម្បីប្រើជាអនុភាព និងសម្រាប់ការបរិហារកេរ្តិ៍។ ប្រសិនបើអ្នកមិនខ្លាចពួកគេទម្លាយព័ត៌មាននេះទៅឱ្យអ្នកគ្មានជំនឿទេ នោះទុកពួកគេចុះ។ ប្រសិនបើអ្នកមិនចង់ឱ្យព័ត៌មានផ្ទាល់ខ្លួនរបស់អ្នក និងកិច្ចការផ្ទៃក្នុងរបស់ពួកជំនុំត្រូវបានចែកចាយ ពីមាត់របស់ពួកគេទេ នោះអ្នកគួរតែបោសសម្អាតភ្នាក់ងារបង្កប់ខ្លួនទាំងនេះចេញឱ្យបានឆាប់តាមដែលអាចធ្វើទៅបាន។ តើការធ្វើបែបនេះសមរម្យដែរឬទេ? (មែនហើយ សមរម្យ។) មិនគួរបន្ធូរបន្ថយឱ្យបុគ្គលបែបនេះឡើយ។ ពួកគេគ្មានបំណងល្អទេ ហើយពួកគេក៏មិនមែនជាមនុស្សល្អដែរ។ តើមនុស្សបែបនេះប្រៀបធៀបនឹងមនុស្សពីរប្រភេទដែលបានលើកឡើងពីមុន គឺអ្នកដែលមានទំនោរចង់សងសឹក និងអ្នកដែលបណ្តែតបណ្តោយខ្លួន និងមិនចេះទប់ចិត្ត តើយ៉ាងម៉េចដែរ? តើពួកគេល្អជាង ឬអាក្រក់ជាង? (អាក្រក់ជាង។) បុគ្គលទាំងនេះក៏អាចបំពេញភារកិច្ចរបស់ខ្លួន បញ្ចេញកម្លាំងខ្លះ និងស៊ូទ្រាំទុក្ខលំបាកខ្លះដែរ។ ពួកគេអាចធ្វើអ្វីក៏បានដែលដំណាក់ព្រះជាម្ចាស់តម្រូវពីពួកគេ ហើយមិនបដិសេធឡើយ ប៉ុន្តែមានបញ្ហាមួយគឺ៖ ពួកគេទម្លាយគ្រប់យ៉ាងអំពីដំណាក់ព្រះជាម្ចាស់ទៅប្រាប់អ្នកគ្មានជំនឿ។ ពួកគេដើរតួជាជនក្បត់ ជាភ្នាក់ងារបង្កប់ខ្លួនជារៀងរាល់ថ្ងៃ។ ដោយសារតែហេតុផលនេះហើយ ទើបពួកជំនុំមិនអាចអត់ឱនឱ្យពួកគេបានឡើយ ហើយត្រូវតែបោសសម្អាតពួកគេចេញ។ តើអ្នកយល់ទេ? (យល់។) មិនថាពួកគេសប្បាយចិត្ត ឬមិនសប្បាយចិត្តនៅក្នុងពួកជំនុំ នរណារករឿងពួកគេ នរណាត្រូវគ្នាជាមួយពួកគេ មិនថាពួកគេត្រូវបានបោះឆ្នោតជ្រើសរើសជាអ្នកដឹកនាំពួកជំនុំ ឬត្រូវបានដកហូតដំណែងនោះទេ គឺមិនថារឿងអ្វីកើតឡើងឡើយ ពួកគេតែងតែត្រូវចែករំលែក គ្រប់លម្អិតជាមួយសមាជិកគ្រួសារដែលគ្មានជំនឿ របស់ពួកគេជានិច្ច។ ពួកគេធានាថាសមាជិកគ្រួសារដែលគ្មានជំនឿ និងអ្នកគ្មានជំនឿបានដឹងភ្លាមៗ និងក្ដាប់បានស្ថានការណ៍ផ្ទៃក្នុងរបស់ពួកជំនុំយ៉ាងឆាប់រហ័ស។ ចំពោះបុគ្គលបែបនេះ អ្នកមិនត្រូវបន្ធូរបន្ថយ ឬមានភាពមេត្តាករុណាដល់ពួកគេជាដាច់ខាត។ ឱ្យតែរកឃើញម្នាក់ ត្រូវបោសសម្អាតចេញម្នាក់។ តើវិធីនេះយ៉ាងម៉េចដែរ? (សមរម្យ។) តើការធ្វើបែបនេះគឺដាច់មេត្តាឬទេ? (ទេ)។ មិនដាច់មេត្តាទេ។ អ្នកចាត់ទុកពួកគេជាបងប្អូនប្រុសស្រី ប៉ុន្តែពួកគេមិនការពារផលប្រយោជន៍របស់ដំណាក់ព្រះជាម្ចាស់ ឬផលប្រយោជន៍របស់បងប្អូនប្រុសស្រីទាល់តែសោះ។ ផ្ទុយទៅវិញ ពួកគេលក់ផលប្រយោជន៍របស់ដំណាក់ព្រះជាម្ចាស់ និងបងប្អូនប្រុសស្រីគ្រប់ពេលវេលា។ អ្នកចាត់ទុកពួកគេជាសមាជិកគ្រួសារ ប៉ុន្តែតើពួកគេចាត់ទុកអ្នកជាសមាជិកគ្រួសារដែរឬទេ? (ទេ។) បើដូច្នោះមែន កុំបន្ធូរបន្ថយឱ្យពួកគេអី។ ប្រសិនបើពួកគេត្រូវតែបោសសម្អាតចេញ អីចឹងបោសសម្អាតពួកគេចេញចុះ។ មកទល់ពេលនេះ តើអ្នករាល់គ្នាធ្លាប់ជួបប្រទះបុគ្គលបែបនេះដែរឬទេ? (ធ្លាប់។ ពួកគេបានចែករំលែករឿងគ្រប់យ៉ាងអំពីបងប្អូនប្រុសស្រីជាមួយសមាជិកគ្រួសាររបស់ពួកគេ ហើយជួនកាល ពួកគេក៏បានប្រាប់សមាជិកគ្រួសាររបស់ពួកគេអំពីបញ្ហាខ្លះ និងការរៀបចំជាក់លាក់នៅក្នុងពួកជំនុំផងដែរឱ្យតែមានឱកាស។ បន្ទាប់មក សមាជិកគ្រួសាររបស់ពួកគេក៏ប្រមូលរឿងរ៉ាវទាំងនោះដើម្បីនិយាយដើមពួកជំនុំពីក្រោយខ្នង។) តើបុគ្គលទាំងនេះត្រូវបានបោសសម្អាតចេញហើយឬនៅ? (រួចហើយ។) បន្ទាប់ពីត្រូវបានបោសសម្អាតចេញ តើពួកគេបានត្អូញត្អែរដែរឬទេ? ពួកគេអាចនឹងមានអារម្មណ៍ថាមិនយុត្តិធម៌ ហើយគិតថា «ខ្ញុំមិនបានធ្វើអ្វីសោះ។ រឿងនេះមិនមែនជាការបំពានលើបញ្ញត្តិរដ្ឋបាលទេ ហើយខ្ញុំក៏មិនបានបង្កការបង្អាក់ ឬការរំខានដែរ ដូច្នេះហេតុអ្វីបានជាខ្ញុំត្រូវបានបោសសម្អាតចេញ?» តើអ្នករាល់គ្នាគិតថា ធម្មជាតិនៃទង្វើរបស់ពួកគេ ធ្ងន់ធ្ងរជាងការបង្កការបង្អាក់ និងការរំខានដែរឬទេ? (មែនហើយ ធ្ងន់ធ្ងរជាង។) តើមនុស្សបែបនេះអាចត្រូវបានប្រោសលោះបានដែរឬទេ? តើវាងាយស្រួលទេសម្រាប់ពួកគេក្នុងការផ្លាស់ប្ដូរដែរឬទេ? (ទេ។) ហេតុអ្វីបានជាអ្នកនិយាយថាវានឹងមិនងាយស្រួល? តើចំណុចណាដែលបង្ហាញថា វាពិបាកសម្រាប់ពួកគេក្នុងការផ្លាស់ប្ដូរ? (ពួកគេមិនមែនជាផ្នែកមួយរបស់ដំណាក់ព្រះជាម្ចាស់ទេ ពួកគេមិនមែនជាបងប្អូនប្រុសស្រីឡើយ។ សារជាតិរបស់ពួកគេគឺជាសារជាតិរបស់អ្នកមិនជឿ និងអ្នកគ្មានជំនឿ។) នេះគឺជាសារជាតិរបស់ពួកគេ។ ដូច្នេះ តើអ្នកអាចដឹងថាពួកគេជាអ្នកគ្មានជំនឿ និងអ្នកមិនជឿដោយរបៀបណា? (មិនថាពួកគេមានអារម្មណ៍បែបណានៅក្នុងពួកជំនុំទេ ពួកគេបញ្ចេញដាក់គ្រួសាររបស់ពួកគេ ដែលបង្ហាញថា មិនថារឿងអ្វីកើតឡើងឡើយ ពួកគេមិនទទួលយកវាពីព្រះជាម្ចាស់ទេ ហើយពួកគេកាន់តែមិនរៀនមេរៀនអ្វីទាំងអស់។ មនុស្សបែបនេះមិនដកពិសោធន៍កិច្ចការរបស់ព្រះជាម្ចាស់ ហើយមិនទទួលយកសេចក្ដីពិតឡើយ ដូច្នេះសារជាតិរបស់ពួកគេគឺជាអ្នកមិនជឿ។) សារជាតិរបស់ពួកគេនេះ ត្រូវបានបង្ហាញច្បាស់ហើយ។ ពួកគេបញ្ចេញអារម្មណ៍ដាក់គ្រួសាររបស់ពួកគេ និងប្រព្រឹត្តចំពោះគ្រប់យ៉ាងដោយផ្អែកលើអារម្មណ៍។ ដូច្នេះ តើអ្នកអាចដឹងដោយរបៀបណាថា ពួកគេមិនមែនជាផ្នែកមួយ របស់ដំណាក់ព្រះជាម្ចាស់ ប៉ុន្តែជាអ្នកគ្មានជំនឿ ដែលបានលបចូលក្នុងដំណាក់ព្រះជាម្ចាស់? (ពីព្រោះពួកគេអាចលក់ផលប្រយោជន៍របស់ដំណាក់ព្រះជាម្ចាស់ ដោយដើរតួជាជនក្បត់ និងជាភ្នាក់ងារបង្កប់ខ្លួន ហើយពីព្រោះជាមូលដ្ឋានគ្រឹះ ពួកគេមិនមែនជាមនុស្សដែលការពារកិច្ចការ និងផលប្រយោជន៍របស់ដំណាក់ព្រះជាម្ចាស់ឡើយ។ ហេតុនេះ បុគ្គលទាំងនេះមិនមែនជាអ្នកដែលមានចិត្តតែមួយជាមួយដំណាក់ព្រះជាម្ចាស់ទេ។) ការពន្យល់នេះមិនចំចំណុចទេ។ ទុកឱ្យខ្ញុំពន្យល់ប្រាប់។ ទោះបីជាបុគ្គលទាំងនេះចូលរួមជីវិតពួកជំនុំ និងបំពេញភារកិច្ចក៏ដោយ តើពួកគេធ្លាប់ចាត់ទុកបងប្អូនប្រុសស្រីជាគ្រួសារដែរឬទេ? និយាយឱ្យចំទៅ តើពួកគេចាត់ទុកបងប្អូនប្រុសស្រីជាគ្នាឯងដែរឬទេ? (ទេ។) បើអីចឹង តើពួកគេចាត់ទុកបងប្អូនប្រុសស្រីជាអ្វី? (ជាអ្នកក្រៅ។) ត្រឹមត្រូវហើយ គឺចាត់ទុកជាអ្នកក្រៅ ជាគូបដិបក្ខ។ អីចឹង តើពួកគេចាត់ទុកដំណាក់ព្រះជាម្ចាស់ និងពួកជំនុំជាអ្វីទៅវិញ? តើមិនមែនគ្រាន់តែជាកន្លែងធ្វើការសម្រាប់ពួកគេទេឬអី? (ត្រូវហើយ។) ពួកគេចាត់ទុកដំណាក់ព្រះជាម្ចាស់ និងពួកជំនុំ ហាក់ដូចជាក្រុមហ៊ុន ឬស្ថាប័ននៃពិភពលោកដែលគ្មានជំនឿ គឺមើលឃើញបងប្អូនប្រុសស្រីជាអ្នកក្រៅ ជាមនុស្សដែលត្រូវប្រយ័ត្នខ្លួន និងជាគូបដិបក្ខ។ ហេតុនេះ ពួកគេអាច ទម្លាយបានយ៉ាងងាយនូវព័ត៌មានផ្សេងៗ និងស្ថានការណ៍ជាក់ស្ដែងផ្សេងៗអំពីបងប្អូនប្រុសស្រីទៅឱ្យអ្នកដែលជាមូលដ្ឋានគ្រឹះមិនជឿលើព្រះជាម្ចាស់។ ពួកគេដឹងថា មនុស្សដែលគ្មានជំនឿទាំងនេះនឹងមិននិយាយល្អទេ ហើយថែមទាំងអាចនិយាយបង្កាច់បង្ខូចបងប្អូនប្រុសស្រី និងបរិហារកេរ្តិ៍ដំណាក់ព្រះជាម្ចាស់ទៀតផង គឺពួកគេដឹងរឿងទាំងអស់នេះ ប៉ុន្តែពួកគេនៅតែទម្លាយ ស្ថានការណ៍របស់បងប្អូនប្រុសស្រី និងពួកជំនុំទៅប្រាប់អ្នកគ្មានជំនឿ ទាំងនេះយ៉ាងផ្តេសផ្តាស ដោយគ្មានលាក់លៀមសោះឡើយ។ ច្បាស់ណាស់ ពួកគេមើលឃើញបងប្អូនប្រុសស្រីជាអ្នកក្រៅ ជាគូបដិបក្ខ ហើយនៅពេលដែលមានរឿងមិនសប្បាយចិត្តណាមួយកើតឡើង ពួកគេចាប់ដៃគ្នាជាមួយអ្នកគ្មានជំនឿភ្លាម ដើម្បីចំអក បរិហារកេរ្តិ៍ និងប្រព្រឹត្តប្រឆាំងបងប្អូនប្រុសស្រីពីក្រោយខ្នង ដើម្បីបំពេញបំណងប្រាថ្នាផ្ទាល់ខ្លួនរបស់ខ្លួន។ ពួកគេមានអារម្មណ៍ថា ការវិនិច្ឆ័យបងប្អូនប្រុស ឬស្រីណាម្នាក់ គឺមិនអាចធ្វើទៅបានទេនៅក្នុងពួកជំនុំ ពីព្រោះប្រសិនបើពួកគេពិភាក្សារឿងរ៉ាវរបស់ពួកជំនុំ ឬពិភាក្សាអំពីបងប្អូនប្រុសស្រីនៅចំពោះមុខបងប្អូនប្រុសស្រីផ្ទាល់ ពួកគេមានអារម្មណ៍ថា ពួកគេនឹងត្រូវទទួលរងផលវិបាក ដែលនឹងមិនផ្តល់ផលល្អសម្រាប់ពួកគេឡើយ។ ប៉ុន្តែ ការពិភាក្សារឿងទាំងនេះជាមួយគ្រួសាររបស់ពួកគេ គឺបំពេញនូវ សេចក្ដីឆាប់ខឹង បំណងប្រាថ្នា និងអារម្មណ៍ផ្ទាល់ខ្លួនរបស់ពួកគេបានយ៉ាងពេញលេញ ដោយមិនចាំបាច់ទទួលផលវិបាកអ្វីឡើយ ព្រោះថាយ៉ាងណាមិញគ្រួសារនៅតែជាគ្រួសារ ដែលមុខជាមិនលក់ក្បលពួកគេឡើយ។ ប៉ុន្តែចំពោះបងប្អូនប្រុសស្រីវិញគឺមិនដូចគ្នាទេ ដែលអាចរាយការណ៍ពីពួកគេ លាតត្រដាងពួកគេ និងលួសកាត់ពួកគេ ហើយថែមទាំងធ្វើឱ្យពួកគេបាត់បង់ភារកិច្ច និងតួនាទីរបស់ពួកគេទៀតផង នៅគ្រប់ពេលវេលា ឬគ្រប់ទីកន្លែង។ ដូច្នេះ ការនិយាយថា ពួកគេមើលឃើញបងប្អូនប្រុសស្រីជាគូបដិបក្ខ របស់ខ្លួនគឺមិនខុសទាល់តែសោះ។ គូបដិបក្ខ គឺជាមនុស្សដែលគួរតែត្រូវប្រយ័ត្នខ្លួនជាមួយ។ ហេតុនេះ ពួកគេមិននិយាយរកបងប្អូនប្រុសស្រីទេ មិនប្រកបគ្នាជាមួយពួកគេ ហើយក៏មិនលាតត្រដាងអ្វីប្រាប់ពួកគេដែរ។ ផ្ទុយទៅវិញ ពួកគេ «រស់នៅក្នុងជីវិតពួកជំនុំ» ជាមួយសមាជិកគ្រួសារដែលគ្មានជំនឿ របស់ពួកគេនៅឯផ្ទះទៅវិញ ដែលជាកន្លែងដែលពួកគេចែករំលែកគ្រប់យ៉ាង និងនិយាយអស់ពីចិត្ត។ ពួកគេបញ្ចេញដោយគ្មានលាក់លៀមនូវគំនិត យោបល់ការរំខានចិត្ត ការមិនពេញចិត្ត និងទស្សនៈវៀចវេរទាំងអស់របស់ពួកគេ ដោយគ្មានការកោតក្រែងអ្វីទាល់តែសោះ គឺមានអារម្មណ៍ធូរស្រាល និងក្តីរីករាយក្នុងការធ្វើបែបនេះ។ សមាជិកគ្រួសាររបស់ពួកគេមិនស្អប់ខ្ពើមពួកគេទេ តែបែរជាជួយ និងសហការជាមួយពួកគេទៅវិញ។ ប្រសិនបើពួកគេនិយាយបែបនេះនៅក្នុងពួកជំនុំវិញ នោះ ធម្មជាតិពិតរបស់ពួកគេជាអ្នកមិនជឿនឹងត្រូវលាតត្រដាងទាំងស្រុង ហើយពួកជំនុំនឹងត្រូវបោសសម្អាតពួកគេចេញ។ ដូច្នេះ ពួកគេមិនមើលឃើញបងប្អូនប្រុសស្រីជាគ្រួសារទេ ប៉ុន្តែជាគូបដិបក្ខ។ នេះគឺជាទិដ្ឋភាពមួយ។ ទិដ្ឋភាពមួយទៀតគឺថា ពួកគេមិនដែលចាត់ទុកខ្លួនឯងជាចំណែកមួយនៃពួកជំនុំឡើយ ដូច្នេះ អ្វីក៏ដោយដែលកើតឡើងចំពោះពួកជំនុំ មិនថាជាការបរិហារកេរ្តិ៍ និងការប្រមាថពីមជ្ឈដ្ឋានសាសនា ពាក្យចចាមអារ៉ាមគ្មានមូលដ្ឋាន និងការចំអកពីអ្នកគ្មានជំនឿ ឬ ការមួលបង្កាច់ និងការធ្វើទុក្ខបុកម្នេញដោយរដ្ឋាភិបាលជាតិឡើយគឺមិនពាក់ព័ន្ធ និងមិនសំខាន់សម្រាប់ពួកគេផ្ទាល់ឡើយ។ ឧបមាថា នេះគឺជាអារម្មណ៍ពិតរបស់ពួកគេ៖ «ប្រសិនបើរូបភាពរបស់ពួកជំនុំត្រូវបានបំផ្លាញ ហើយព្រះនាមរបស់ព្រះជាម្ចាស់ត្រូវអាប់ឱនកិត្តិយស នោះសេចក្ដីថ្លៃថ្នូររបស់យើងជាអ្នកជឿនឹងត្រូវប្រឈមយ៉ាងធ្ងន់ធ្ងរ។ ដោយសារហេតុផលនេះ ខ្ញុំនឹងមិនពិភាក្សារឿងរ៉ាវរបស់ពួកជំនុំ ឬកិច្ចការរបស់ដំណាក់ព្រះជាម្ចាស់ជាមួយអ្នកគ្មានជំនឿឡើយ ដើម្បីកុំឱ្យពួកគេយកទៅនិយាយដើម និងសើចចំអកបាន។ ទោះបីដើម្បីការពារខ្លួនខ្ញុំក៏ដោយ ក៏ខ្ញុំមិននិយាយរឿងរ៉ាវរបស់ដំណាក់ព្រះជាម្ចាស់ប្រាប់សមាជិកគ្រួសារដែលគ្មានជំនឿរបស់ខ្ញុំតាមចិត្តដែរ» ប្រសិនបើពួកគេមានការយល់ដឹងបែបនេះ តើពួកគេមិន ចេះប្រយ័ត្នមាត់ទេឬអី? ចុះហេតុអ្វីបានជាពួកគេមិនអាចធ្វើបែបនេះបាន? ច្បាស់ណាស់ថា ជាមូលដ្ឋានគ្រឹះពួកគេមិនចាត់ទុកខ្លួនឯងជាចំណែកមួយនៃដំណាក់ព្រះជាម្ចាស់ទេ ហើយពួកគេក៏មិនចាត់ទុកខ្លួនឯងជាអ្នកជឿដែរ។ មនុស្សខ្លះនិយាយថា៖ «ពាក្យសម្តីរបស់អ្នកមិនត្រឹមត្រូវទេ។ ប្រសិនបើពួកគេមិនចាត់ទុកខ្លួនឯងជាចំណែកមួយនៃដំណាក់ព្រះជាម្ចាស់ទេ ហេតុអ្វីបានជាពួកគេនៅតែមកចូលរួមការជួបជុំ?» ក្នុងចំណោមអ្នកដែលជឿលើព្រះជាម្ចាស់ មានមនុស្សគ្រប់ប្រភេទ។ តើយើងមិនធ្លាប់ប្រកបគ្នាអំពីរឿងនេះពីមុនមកទេឬអី? មានមនុស្សជាច្រើនដែលមកជឿលើព្រះជាម្ចាស់ដោយមានបំណង និងគោលបំណងមិនត្រឹមត្រូវផ្សេងៗ ហើយនេះគឺជាប្រភេទមួយ។ ការជឿលើព្រះជាម្ចាស់ដើម្បីការសប្បាយ ដើម្បីកែអផ្សុក ឬដើម្បីស្វែងរកទីពឹងខាងវិញ្ញាណ តើអ្នកមិនជឿបែបនេះមិនមានច្រើនទេឬ? តើគេមិនអាចរកឃើញមនុស្សបែបនេះបានច្រើនសន្ធឹកសន្ធាប់ទេឬ? (ត្រូវហើយ។) ពួកគេមិនទាំងទទួលស្គាល់ខ្លួនឯងថាជាអ្នកជឿលើព្រះជាម្ចាស់ផង។ ជាការពិតណាស់ កិច្ចការទាំងអស់របស់ពួកជំនុំ និងរាស្ដ្ររើសតាំងរបស់ព្រះជាម្ចាស់ដែលកំពុងបំពេញភារកិច្ច មិនមែនជារឿងដែលពួកគេខ្វល់ខ្វាយឡើយ ពួកគេមិនយកចិត្តទុកដាក់ចំពោះរឿងទាំងនេះទេ។ ហេតុនេះ ពួកគេអាចពិភាក្សាអំពីស្ថានភាពការងាររបស់ពួកជំនុំ កិច្ចការផ្ទៃក្នុងរបស់ពួកជំនុំ និងសូម្បីតែបញ្ហាណាមួយដែលកើតឡើងក្នុងចំណោមបងប្អូនប្រុសស្រី ជាមួយអ្នកគ្មានជំនឿបានតាមចិត្ត និងដោយគ្មានការប្រយ័ត្ន។ បន្ទាប់ពីពួកគេនិយាយចប់ អ្នកគ្មានជំនឿក៏បន្តនិយាយដើម បង្កាច់បង្ខូចនិងដៀលត្មះ ប៉ុន្តែវាមិនរំខានពួកគេសូម្បីបន្តិច។ ពួកគេថែមទាំងអាចចូលរួមជាមួយអ្នកគ្មានជំនឿ ក្នុងការជេរប្រមាថបងប្អូនប្រុសស្រី វិនិច្ឆ័យដំណាក់ព្រះជាម្ចាស់ និងវាយតម្លៃកិច្ចការ និងការរៀបចំការងាររបស់ដំណាក់ព្រះជាម្ចាស់ទៀតផង។ តើពួកគេជាអ្នកជឿលើព្រះជាម្ចាស់ដែរឬទេ? (ទេ។) អ្នកជឿពិតប្រាកដនឹងមិនធ្វើបែបនេះឡើយ។ ទោះបីជាដើម្បីការពារសេចក្ដីថ្លៃថ្នូរ និងផលប្រយោជន៍ផ្ទាល់ខ្លួនក៏ដោយ ក៏ពួកគេនឹងមិនរមិលគុណ និងទៅចូលដៃជាមួយអ្នកនៅខាងក្រៅពួកជំនុំដែរ។ តើមិនអីចឹងទេឬ? (ត្រូវហើយ។) ដូច្នេះ បុគ្គលបែបនេះគឺជាមនុស្សអាក្រក់ និងជាអ្នកមិនជឿដែលត្រូវតែបោសសម្អាតចេញ។ បោសសម្អាតពួកគេចេញកាន់តែឆាប់ ពួកជំនុំនឹងមានសេចក្ដីស្ងប់សុខកាន់តែឆាប់។

ចូរនិយាយអំពីខ្លួនអ្នកវិញម្ដង។ ឧទាហរណ៍ ប្រសិនបើឪពុកម្ដាយរបស់អ្នកមិនជឿលើព្រះជាម្ចាស់ ឬប្រសិនបើបងប្អូនប្រុសស្រី ឬមិត្តភក្តិល្អបំផុតរបស់អ្នកមិនជឿលើព្រះជាម្ចាស់ ប៉ុន្តែពួកគេមិនប្រឆាំងនឹងជំនឿរបស់អ្នក ហើយជាក់ស្តែងថែមទាំងគាំទ្រជំនឿរបស់អ្នកខ្លាំងដែរទៀតផង តើអ្នកនឹងនិយាយប្រាប់ពួកគេអំពីអ្វីៗគ្រប់យ៉ាងដែលកើតឡើងនៅក្នុងពួកជំនុំដែរឬទេ? ឧបមាថាមិត្តភក្តិស្រីរបស់អ្នកម្នាក់សួរថា៖ «តើមានបុរសណាម្នាក់នៅក្នុងពួកជំនុំរបស់អ្នករាល់គ្នា ដែលកំពុងស្វែងរកដៃគូដែរឬទេ? តើមានបុរសណាដែល គ្មានល្បិចកល ហើយខ្ពស់ មានទ្រព្យសម្បត្តិ និងសង្ហាជាពិសេសដែរឬទេ?» ក្នុងចំណោមអ្នកគ្មានជំនឿ ក៏មានមនុស្សត្រឹមត្រូវមួយចំនួនដែលចង់ស្វែងរកដៃគូត្រឹមត្រូវម្នាក់ដើម្បីរួមរស់ជាមួយគ្នាដែរ។ មិត្តភក្តិស្រីរបស់អ្នកចង់ស្វែងរកអ្នកដែលជឿលើព្រះជាម្ចាស់ ដូច្នេះ តើអ្នកនឹងសុខចិត្តប្រាប់នាងដែរឬទេ? (ទេ។) អ្នកគួរតែប្រាប់នាងថា៖ «ការដែលអ្នកចូលចិត្តអ្នកជឿគឺគ្មានប្រយោជន៍ទេ។ អ្នកគឺជាអ្នកគ្មានជំនឿ ហើយជាមូលដ្ឋានគ្រឹះ អ្នកមិនចុះសម្រុងជាមួយអ្នកជឿឡើយ។ អ្នកគ្មានភាសារួមទេ ពោលគឺអ្នកដើរផ្លូវផ្សេងគ្នា! មើលខ្លួនឯងចុះ ស្លៀកពាក់ឆើតឆាយម្ល៉េះ តើមានបងប្អូនប្រុសណាម្នាក់នៅក្នុងពួកជំនុំរបស់យើងពេញចិត្ត លើអ្នកទៅ?» អ្នកមិនឱ្យតម្លៃនាងខ្ពស់ទេ ដូច្នេះ តើអ្នកអាចនិយាយជាមួយនាងអំពីរឿងរ៉ាវរបស់ពួកជំនុំបានដែរឬទេ? (ទេ។) ទើបតែ និយាយបានពីរបីម៉ាត់ ហើយការសន្ទនានឹងត្រូវបែកបាក់ ដោយសារទស្សនៈខុសគ្នាទាំងស្រុង។ ទោះបីជាអ្នកគ្មានជំនឿមួយចំនួនមានចំណាប់អារម្មណ៍ល្អចំពោះអ្នកជឿ ហើយទោះបីជាពួកគេរក្សាមិត្តភាពជាមួយអ្នក បន្ទាប់ពីអ្នកក្លាយជាអ្នកជឿក៏ដោយ តើអ្នកនឹងសុខចិត្តចែករំលែកកិច្ចការផ្ទៃក្នុងរបស់ពួកជំនុំ ឬការលំបាកដែលអ្នកជួបប្រទះក្នុងការបំពេញភារកិច្ចរបស់អ្នកជាមួយពួកគេដែរឬទេ? (ទេ។) ទោះបីជាពួកគេគាំទ្រជំនឿរបស់អ្នកលើព្រះជាម្ចាស់ក៏ដោយ តើមានប្រយោជន៍អ្វីក្នុងការពិភាក្សារឿងរ៉ាវរបស់ពួកជំនុំជាមួយពួកគេនោះ? ឧទាហរណ៍ បងប្អូនប្រុសស្រីខ្លះបានស៊ូទ្រាំនឹងការធ្វើទារុណកម្ម និងការសួរចម្លើយដោយនាគដ៏ធំមានសម្បុរក្រហម ដោយមិនក្លាយជាយូដាសឡើយ។ នេះគឺជាទីបន្ទាល់មួយដែលសូម្បីតែអ្នកគ្មានជំនឿក៏កោតសរសើរដែរ តើអ្នកនឹងសុខចិត្តចែករំលែករឿងនេះជាមួយពួកគេដែរឬទេ? (ទេ។) ហេតុអ្វីបានជាអ្នកមិនសុខចិត្តពិភាក្សារឿងនេះ? (រឿងរ៉ាវបែបនេះមិនពាក់ព័ន្ធនឹងពួកគេទេ ហើយពួកគេមិនអាចយល់ពី ទីបន្ទាល់តាមរយៈបទពិសោធទាំងនេះបានឡើយ។) ពួកគេនឹងមិនអាចយល់បានឡើយ។ តើការពិភាក្សារឿងរ៉ាវទាំងនេះអាចមានផលប៉ះពាល់អវិជ្ជមានអ្វីខ្លះ? (ចុងក្រោយពួកគេអាចនឹងវិនិច្ឆ័យពួកជំនុំទៅវិញ។) ពួកគេនឹងវិនិច្ឆ័យថា៖ «ហេតុអ្វីបានជាធ្វើបាបខ្លួនឯងបែបនេះ? ហេតុអ្វីបានជាប្រឆាំងនឹងរដ្ឋាភិបាលជាតិ?» ឃើញទេ គ្រាន់តែមតិយោបល់មួយម៉ាត់ អាចលាតត្រដាងធម្មជាតិរបស់ពួកគេបាន។ តើនេះអាចចាត់ទុកថាជាការប្រឆាំងនឹងរដ្ឋាភិបាលជាតិបានដោយរបៀបណា? ច្បាស់ណាស់ថា ស្ដេចអារក្សដែលគ្រប់គ្រងប្រទេស កំពុងធ្វើបាបរាស្ដ្ររើសតាំងរបស់ព្រះជាម្ចាស់យ៉ាងធ្ងន់ធ្ងរ ដោយមិនទុកផ្លូវឱ្យពួកគេរស់ឡើយ។ សូម្បីតែពេលដែលពួកគេដឹងឮ រឿងនេះក៏ដោយ ក៏ពួកគេធ្វើពុតជាមិនដឹងដែរ។ ច្បាស់ណាស់ថា ពួកគេនិយាយតាមរបៀបដែលបញ្ច្រាសសេចក្ដីពិត និងបំភ្លៃការពិត។ តើអ្នកអាចពិភាក្សាអ្វីផ្សេងទៀតជាមួយពួកគេបានទៅ? អ្នកមិនអាចនិយាយជាមួយពួកគេអំពីអ្វីដែលទាក់ទងនឹងសេចក្តីជំនឿលើព្រះជាម្ចាស់បានឡើយ អ្នកមិនអាចឱ្យពួកគេដឹងអ្វីអំពីរឿងនេះបានទេ។ អ្នកដែលមិនចេះប្រយ័ត្នមាត់ អាចនិយាយប្រាប់គ្រប់យ៉ាងអំពីពួកជំនុំទៅអ្នកគ្មានជំនឿ។ ពួកគេច្បាស់ណាស់ថាជាអ្នកមិនជឿ ពោលគឺ ពួកគេគឺជាពួកអារក្សដែលចូលមកក្នុងដំណាក់ព្រះជាម្ចាស់ដើម្បីរស់នៅដោយឥតបានការ ជាសត្វតិរច្ឆានដែលរមិលគុណដោយគ្មានមនសិការ ឬវិចារណញ្ញាណសូម្បីបន្តិច។ ចំពោះពួកគេ ការខូចខាតណាមួយដល់ផលប្រយោជន៍ ឬកេរ្តិ៍ឈ្មោះរបស់ដំណាក់ព្រះជាម្ចាស់ ឬពួកជំនុំមិនប៉ះពាល់ដល់ពួកគេទាល់តែសោះ មិនប៉ះពាល់ដល់ផលប្រយោជន៍ផ្ទាល់ខ្លួនណាមួយរបស់ពួកគេឡើយ ហើយពួកគេមិនមានអារម្មណ៍សោកសៅសូម្បីបន្តិច ដូច្នេះ ពួកគេអាចនិយាយអំពីកិច្ចការផ្ទៃក្នុងរបស់ពួកជំនុំទៅប្រាប់អ្នកគ្មានជំនឿ និងមនុស្សដែលមិនជឿលើព្រះជាម្ចាស់ យ៉ាងផ្តេសផ្តាស ដោយគ្មានការញញើតសូម្បីបន្តិច។ តើមនុស្សបែបនេះគួរឱ្យស្អប់ដែរឬទេ? (មែនហើយ គួរឱ្យស្អប់!) តើអ្នកមិនជឿដែលមិនមើលឃើញបងប្អូនប្រុសស្រីជាគ្រួសារ ប៉ុន្តែមើលឃើញអ្នកគ្មានជំនឿជាគ្រួសាររបស់ពួកគេ អាចទទួលយកសេចក្ដីពិតបានដែរឬទេ? (ទេ។) តើពួកគេអាចទទួលស្គាល់ថាព្រះជាម្ចាស់គឺជាសេចក្ដីពិតបានដែរឬទេ? (ទេ។) តើមនុស្សដែលមិនចាត់ទុកខ្លួនឯងជាសមាជិកនៃពួកជំនុំ នៅពេលឮព្រះបន្ទូលនៃការសង្គ្រោះមនុស្សរបស់ព្រះជាម្ចាស់ អាចទុកផលប្រយោជន៍ផ្ទាល់ខ្លួនរបស់គេមួយឡែក ដើម្បីដេញតាមសេចក្ដីពិត និងចូលទៅក្នុងតថភាពនៃសេចក្ដីពិតបានដែរឬទេ? (ទេ។) សកម្មភាពប្រចាំថ្ងៃរបស់ពួកគេ មានតែការលក់ផលប្រយោជន៍របស់ពួកជំនុំ ការចូលដៃជាមួយអ្នកក្រៅ និងការបម្រើជាភ្នាក់ងារបង្កប់ខ្លួន ជាយូដាស និងជាជនក្បត់ ហាក់ដូចជានេះគឺជាបេសកកម្មរបស់ពួកគេអីចឹង។ ពួកគេមិនដើរតាមផ្លូវត្រឹមត្រូវទេ ប៉ុន្តែរស់នៅដើម្បីប្រព្រឹត្តអំពើអាក្រក់ ពោលគឺ ពួកគេសមនឹងស្លាប់ និងត្រូវបានដាក់បណ្ដាសា! ពួកយូដាស ជនក្បត់ និងអ្នកបម្រើសាតាំងទាំងនេះ ដែលរមិលគុណ គឺជាមនុស្សទុច្ចរិតអវិជ្ជមាន ពួកគេមានគ្រោះថ្នាក់ដល់មនុស្សជាតិ ហើយត្រូវបានមនុស្សទាំងអស់ស្អប់ខ្ពើម។ ដូច្នេះ តើវាពិតជាត្រឹមត្រូវ ទេដែលពួកជំនុំត្រូវដោះស្រាយជាមួយពួកគេ និងបោសសម្អាតពួកគេចេញ? (ត្រូវហើយ។) វាពិតជាត្រឹមត្រូវណាស់! តើអ្នករាល់គ្នាមិនចូលចិត្តត្រូវបានគេលក់ក្បាលមែនទេ? ប្រសិនបើពួកជំនុំ ឬដំណាក់ព្រះជាម្ចាស់ត្រូវបានគេលក់ មនុស្សភាគច្រើនប្រហែលជាមិនអាណិតអាសូរយ៉ាងជ្រាលជ្រៅ ឬមានអារម្មណ៍តានតឹងខ្លាំងពេកនោះទេ ពួកគេគ្រាន់តែមានអារម្មណ៍មិនស្រួលក្នុងចិត្តបន្តិចប៉ុណ្ណោះ ព្រោះយ៉ាងណាមិញ ពួកគេគឺជាសមាជិកម្នាក់នៅក្នុងនោះ។ ប៉ុន្តែ ចុះប្រសិនបើអ្នកត្រូវបាននរណាម្នាក់នៅក្នុងពួកជំនុំលក់ក្បាលទៅឱ្យអ្នកគ្មានជំនឿ ហើយដោយសារតែពួកគេលក់ក្បាលអ្នក អ្នកគ្មានជំនឿបានបំភ្លៃការពិត បរិហារកេរ្តិ៍ ចំអក វិនិច្ឆ័យ និងថ្កោលទោសអ្នក? តើអ្នកនឹងមានអារម្មណ៍យ៉ាងណានៅពេលនោះ? តើពេលនោះ អ្នកនឹងមិនជួបប្រទះការធ្វើឱ្យអាប់កិត្តិយស និងភាពអាម៉ាស់ដែលត្រូវបានទទួលរងដោយពួកជំនុំ និងដំណាក់ព្រះជាម្ចាស់ ទេឬអី? (ត្រូវហើយ។) តាមទស្សនៈនេះ តើវាត្រឹមត្រូវ ទេក្នុងការបោសសម្អាតបុគ្គលបែបនេះចេញ? (ត្រឹមត្រូវ។) ពួកគេគួរតែត្រូវបានបោសសម្អាតចេញ មិនចាំបាច់បន្ធូរបន្ថយឱ្យពួកគេទេ។ ទាក់ទងនឹងអ្នកដែលមិនចេះប្រយ័ត្នមាត់ ដោយផ្អែកលើការបង្ហាញចេញផ្សេងៗនៃរបៀបដែលពួកគេប្រព្រឹត្តខ្លួន និងអ្វីដែលពួកគេសម្តែងចេញ ពួកគេគឺជាអ្នកមិនជឿនៅក្នុងពួកជំនុំ ជាប្រភេទមនុស្សអាក្រក់ដែលគួរតែត្រូវបានបោសសម្អាតចេញ។ មិនថាសកម្មភាពរបស់ពួកគេត្រូវបានធ្វើឡើងដោយសម្ងាត់ ឬដោយបើកចំហនោះទេ ឱ្យតែរកឃើញថានរណាម្នាក់មិនចេះប្រយ័ត្នមាត់ ហើយសារជាតិភាពមនុស្សរបស់ពួកគេគឺជាសារជាតិភាពជាមនុស្សរបស់អ្នកមិនជឿសុទ្ធសាធ នោះត្រូវរាយការណ៍ពីពួកគេទៅពួកអ្នកដឹកនាំ និងពួកអ្នកធ្វើការជាបន្ទាន់ ហើយជូនដំណឹងដល់បងប្អូនប្រុសស្រី។ សមត្ថភាពក្នុងការសម្គាល់បានទាន់ពេលវេលា និងត្រឹមត្រូវ គួរតែត្រូវបានធ្វើឡើងចំពោះបុគ្គលបែបនេះ ហើយបន្ទាប់មក ពួកគេគួរតែត្រូវបានបោសសម្អាតចេញពីពួកជំនុំឱ្យបានឆាប់តាមដែលអាចធ្វើទៅបាន។ កុំឱ្យពួកគេមានការពាក់ព័ន្ធណាមួយជាមួយពួកជំនុំ កិច្ចការរបស់ពួកជំនុំ ឬបងប្អូនប្រុសស្រីឡើយ ការបោសសម្អាត ពួកគេចេញឱ្យបានទាំងស្រុងគឺជាសកម្មភាពដ៏ត្រឹមត្រូវ។ ការប្រកបគ្នាអំពីការបង្ហាញ ចេញនៃភាពជាមនុស្ស ដែលមិនចេះប្រយ័ត្នមាត់នេះ សូមបញ្ចប់ត្រឹមនេះចុះ។

តើមនុស្សបីប្រភេទដែលត្រូវបានប្រកបគ្នានៅថ្ងៃនេះ ជាករណីធ្ងន់ធ្ងរជាងមនុស្សពីរប្រភេទដែលត្រូវបានប្រកបគ្នាកាលពីមុនដែរឬទេ? (ត្រូវហើយ។) ស្ថានភាព របស់ពួកគេកាន់តែអាក្រក់ ហើយភាពជាមនុស្ស របស់ពួកគេកាន់តែថោកទាប និងគួរឱ្យស្អប់ខ្ពើមជាងមុន ហើយការធ្វើឱ្យខូចខាត និងផលប៉ះពាល់របស់ពួកគេលើផលប្រយោជន៍របស់ពួកជំនុំ និងបងប្អូនប្រុសស្រីទាំងអស់កាន់តែធំជាងមុន។ ដូច្នេះ កុំមើលស្រាលមនុស្សទាំងបីប្រភេទនេះឱ្យសោះ ពួកគេគួរតែត្រូវបានប្រយ័ត្នខ្លួនជាមួយយ៉ាងប្រុងប្រយ័ត្ន និងមិនត្រូវបានបណ្ដោយឱ្យធ្វើអ្វីតាមចិត្តឡើយ។ ប្រសិនបើនរណាម្នាក់ ត្រូវបានគេរកឃើញថាជាមនុស្សម្នាក់ក្នុងចំណោមបីប្រភេទនេះ ពួកគេគួរតែត្រូវបានលាតត្រដាង និងសម្គាល់ភ្លាមៗ ហើយបន្ទាប់មកចាត់ចែងឱ្យបានឆាប់តាមដែលអាចធ្វើទៅបាន។ ប្រសិនបើពួកគេកំពុងបំពេញភារកិច្ចសំខាន់ ត្រូវរកនរណាម្នាក់មកទទួលបន្តភារកិច្ចរបស់ពួកគេភ្លាមៗ ហើយបន្ទាប់មក ដកពួកគេចេញពីភារកិច្ចនោះ និងបោសសម្អាតពួកគេចេញ។ យល់ទេ? (យល់។) សភាពផ្សេងៗរបស់បងប្អូនប្រុសស្រីនៅក្នុងពួកជំនុំ ការបង្ហាញ ចេញផ្សេងៗរបស់ពួកគេនៅក្នុងដំណាក់កាលផ្សេងៗគ្នា កិច្ចការរបស់ពួកជំនុំ និងសូម្បីតែកិច្ចការផ្ទៃក្នុងមួយចំនួនរបស់ពួកជំនុំ ត្រូវបានអនុញ្ញាតឱ្យពិភាក្សា និងប្រកបគ្នាតែក្នុងចំណោមបងប្អូនប្រុសស្រីប៉ុណ្ណោះ។ នេះគឺដើម្បីធ្វើឱ្យរាស្ដ្ររើសតាំងរបស់ព្រះជាម្ចាស់មានការយល់ដឹង និងការមើលឃើញកាន់តែច្បាស់អំពីគោលការណ៍ដែលត្រូវបានតម្រូវដោយដំណាក់ព្រះជាម្ចាស់ ដោយហេតុនេះ សម្រេចបាននូវសមត្ថភាពក្នុងការប្រព្រឹត្តស្របទៅ តាមគោលការណ៍សេចក្ដីពិត។ ទោះជាយ៉ាងណាក៏ដោយ គោលការណ៍មួយត្រូវតែច្បាស់លាស់គឺ៖ មិនថាជាសេចក្ដីពិត ឬគោលការណ៍ទាក់ទងនឹងការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ឬមិនថាជាបទប្បញ្ញត្តិសម្រាប់កិច្ចការទូទៅនោះទេ គឺដាច់ខាតមិនត្រូវនិយាយប្រាប់អ្នកគ្មានជំនឿឡើយ ដែលនឹងបណ្ដាលឱ្យអ្នកគ្មានជំនឿបញ្ចេញមតិ និងចោទប្រកាន់។ រឿងនេះត្រូវបានហាមឃាត់ដាច់ខាត។ មនុស្សខ្លះប្រហែលនិយាយថា៖ «ប្រសិនបើវាត្រូវបានហាមឃាត់ដាច់ខាត តើនេះមានន័យថាវាជាបញ្ញត្តិរដ្ឋបាលមែនទេ?» អាចនិយាយបែបនេះបាន អ្នកណាដែលទម្លាយព័ត៌មាន នឹងត្រូវទទួលរងផលវិបាកទៅតាមនោះ។ ហេតុអ្វីបានជាពួកគេត្រូវទទួលរងផលវិបាក? ពីព្រោះអ្នកដែលទម្លាយ កិច្ចការផ្ទៃក្នុងរបស់ពួកជំនុំ មិនការពារពួកជំនុំ ឬបងប្អូនប្រុសស្រីទេ ហើយអាចក្បត់ពួកជំនុំ និងបងប្អូនប្រុសស្រីបានយ៉ាងងាយ។ ដោយសារពួកគេដើរតួជាជនក្បត់ និងជាយូដាស ពួកគេមិនគួរទទួលបានការបន្ធូរបន្ថយ ឬចាត់ទុកជាបងប្អូនប្រុសស្រី ឬគ្រួសារទៀតឡើយ។ ពួកគេគួរតែត្រូវបានចាត់ចែងដូចជាជនក្បត់ និងយូដាស ហើយត្រូវបានបោសសម្អាតចេញពីពួកជំនុំដោយផ្ទាល់។ មនុស្សខ្លះនិយាយថា៖ «ខ្ញុំធ្លាប់មានទម្លាប់អាក្រក់ជាមនុស្សមាត់ឥតគម្រប ខ្ញុំងាយនឹង និយាយផ្ដេសផ្ដាស។ ឥឡូវនេះ ដោយសារខ្ញុំឃើញផលវិបាកនៃសកម្មភាពបែបនេះ ខ្ញុំមិនហ៊ាន និយាយផ្ដេសផ្ដាសទៀតទេ»។ ល្អហើយ។ ដោយសារអ្នកបាននិយាយបែបនេះ អាកប្បកិរិយារបស់អ្នកនឹងត្រូវបានសង្កេតមើល។ ប្រសិនបើអ្នកពិតជាប្រែចិត្ត និង កែប្រែខ្លួន ដោយលែងបញ្ជូនព័ត៌មាន យ៉ាងផ្ដេសផ្ដាស ឬក្បត់ផលប្រយោជន៍របស់បងប្អូនប្រុសស្រីទៀត ហើយចេះប្រយ័ត្នមាត់ នោះដំណាក់ព្រះជាម្ចាស់នឹងផ្ដល់ឱកាសមួយឱ្យអ្នក។ ប្រសិនបើរកឃើញម្ដងទៀតថាអ្នកបានធ្វើបែបនេះ ថាអ្នកគឺជាអ្នកដែលផ្សព្វផ្សាយព័ត៌មានណាមួយ នោះអ្នកនឹងមិនទទួលបានការបន្ធូរបន្ថយណាមួយឡើយ ពោលគឺបងប្អូនប្រុសស្រីនៅក្នុងពួកជំនុំនឹងរួបរួមគ្នាដើម្បីបោសសម្អាតអ្នកចេញ។ នៅពេលរឿងនោះកើតឡើង កុំយំ ឬត្អូញត្អែរថាអ្នកមិនត្រូវបានព្រមានជាមុនឱ្យសោះ។ ឥឡូវនេះដោយសារអ្វីៗត្រូវបានពន្យល់យ៉ាងច្បាស់ហើយ ប្រសិនបើរឿងនេះកើតឡើងម្ដងទៀត ដំណាក់ព្រះជាម្ចាស់នឹងមិនបន្ធូរបន្ថយឱ្យជាដាច់ខាត។ យល់ទេ? (យល់ហើយ។) ប្រសិនបើអ្នករាល់គ្នាឃើញនរណាម្នាក់ដែលមិនទាន់យល់ ចូរពន្យល់ប្រាប់ពួកគេ ចង្អុលបង្ហាញ ដល់ពួកគេ គឺប្រើអ្វីដែលយើងបានប្រកបគ្នានៅថ្ងៃនេះ។ ប្រសិនបើអ្នករាល់គ្នាសង្កេតឃើញនរណាម្នាក់បង្ហាញសញ្ញានៃអាកប្បកិរិយានេះ ឬនរណាម្នាក់ដែលធ្លាប់ប្រព្រឹត្តបែបនេះពីមុនមក ចូរទាក់ទងជាមួយពួកគេ ព្រមានពួកគេ និងប្រាប់ពួកគេអំពីធម្មជាតិ និងផលវិបាកនៃសកម្មភាពបែបនេះ ព្រមទាំងឥរិយាបថ របស់ដំណាក់ព្រះជាម្ចាស់ចំពោះបញ្ហា និងមនុស្សទាំងនេះ។ បន្ទាប់ពីធ្វើឱ្យរឿងរ៉ាវច្បាស់លាស់ហើយ ចូរសង្កេតមើលពួកគេ ដើម្បីមើលថាតើពួកគេអាចប្រែចិត្តបានដែរឬទេ និងមើលអ្វីដែលពួកគេនឹងធ្វើនៅពេលអនាគត។ ប្រសិនបើពួកគេផ្លាស់ប្ដូរ និងលែងប្រព្រឹត្តបែបនេះទៀត ពួកគេអាចត្រូវបានទទួលយកមកវិញ និងចាត់ទុកជាបងប្អូនប្រុសស្រី។ ប៉ុន្តែ ប្រសិនបើពួកគេនៅតែរឹងរូសមិនប្រែចិត្ត ហើយបន្តប្រព្រឹត្តបែបនេះដោយលួចលាក់ ចូរបោសសម្អាត ពួកគេចេញនៅពេលណាដែលអ្នករកឃើញមនុស្សបែបនេះម្នាក់។ ប្រសិនបើអ្នករកឃើញមួយគូ នោះ បោសសម្អាតពួកគេទាំងពីរនាក់ចេញ ប្រសិនបើអ្នករកឃើញមួយក្រុម នោះបោសសម្អាតពួកគេចេញមួយក្រុមទាំងមូលតែម្ដង។ កុំបង្ហាញការបន្ធូរបន្ថយឱ្យសោះ។ មនុស្សខ្លះសួរថា៖ «តើខ្ញុំអាចនិយាយជាមួយអ្នកទាំងនោះក្នុងសមាជិកគ្រួសាររបស់ខ្ញុំដែលធ្លាប់ជឿ ប៉ុន្តែក្រោយមកត្រូវបានបោសសម្អាតចេញដែរឬទេ?» ហាក់ដូចជាអ្នកដែលចូលចិត្តនិយាយច្រើន និងចូលចិត្តនិយាយដើមគេមិនងាយគ្រប់គ្រងខ្លួនឯងទេ ហើយតែងតែសួរដោយរឹងរូសថា តើការធ្វើបែបនោះត្រូវបានអនុញ្ញាតដែរឬទេ។ តើអ្នករាល់គ្នាគិតយ៉ាងណាដែរ តើវាត្រូវបានអនុញ្ញាតដែរឬទេ? (ទេ។) មិនត្រូវបានអនុញ្ញាតឱ្យនិយាយជាមួយនរណាម្នាក់ឡើយ ព្រោះវាងាយនឹងនាំឱ្យមានផលវិបាក។ មនុស្សបែបនេះសុទ្ធតែត្រូវតែបានចាត់ចែងដូចជាយូដាស។ អ្នកដែលជាអ្នកគ្មានជំនឿ អ្នកដែលត្រូវបានបោសសម្អាតចេញ អ្នកដែលជិតស្និទ្ធនឹងអ្នក អ្នកដែលគួរឱ្យទុកចិត្ត អ្នកដែលគាំទ្រជំនឿរបស់អ្នកលើព្រះជាម្ចាស់ អ្នកដែលមានចំណាប់អារម្មណ៍ល្អចំពោះការជឿលើព្រះជាម្ចាស់ និង អ្នកដែលជឿលើព្រះជាម្ចាស់តែឈ្មោះ ដែលគ្រាន់តែរស់នៅក្នុងជីវិតពួកជំនុំ និងអានព្រះបន្ទូលរបស់ព្រះជាម្ចាស់បន្តិចបន្តួច ប៉ុន្តែមិនបំពេញភារកិច្ចរបស់ខ្លួនទាល់តែសោះ គឺមិនត្រូវនិយាយជាមួយឡើយ ប្រសិនបើនរណាម្នាក់និយាយ ពួកគេនឹងត្រូវបានចាត់ចែងដូចជាយូដាស។ យល់ទេ? (យល់ហើយ។) តើនរណាផ្សេងទៀតដែលត្រូវបានរាប់បញ្ចូលក្នុងចំណោមអ្នកដែលមិនបំពេញភារកិច្ចរបស់ខ្លួន? តើសមាជិកពួកជំនុំសាមញ្ញ ត្រូវបានរាប់បញ្ចូលដែរឬទេ? (ត្រូវបានរាប់បញ្ចូល។) កុំភ្លេចរឿងនេះ កុំល្ងង់ឱ្យសោះ។ អ្នករាល់គ្នាត្រូវតែក្ដាប់គោលការណ៍ឱ្យបានល្អ។ កុំបន្តជឿ តែចុងក្រោយបែរជាក្លាយជាយូដាស និងក្បត់ដំណាក់ព្រះជាម្ចាស់ ក្បត់បងប្អូនប្រុសស្រីដោយមិនទាំងដឹងខ្លួន ហើយថែមទាំងមានអារម្មណ៍មោទនភាពចំពោះរឿងនេះទៀតផង។ ការមិនចេះប្រយ័ត្នមាត់ ហើយថែមទាំងការក្បត់កិច្ចការរបស់ពួកជំនុំ និងបងប្អូនប្រុសស្រីគឺជាអំពើរំលងដ៏ធ្ងន់ធ្ងរ។ ព្រះជាម្ចាស់រក្សាកំណត់ត្រារបស់នរណាម្នាក់ក៏ដោយដែលប្រព្រឹត្តអំពើអាក្រក់បែបនេះ។ ឥឡូវនេះ ដោយសារវាត្រូវបានពន្យល់យ៉ាងច្បាស់ដល់អ្នក ហើយអ្នកក៏បានយល់ហើយ ប្រសិនបើអ្នកធ្វើវាម្ដងទៀត វាមិនមែនជាអំពើរំលងធម្មតាទៀតទេ វាគឺជាការបំពានលើបញ្ញត្តិរដ្ឋបាល ដែលធ្វើឱ្យអ្នកក្លាយជាគោលដៅសម្រាប់ការត្រូវបានបោសសម្អាតចេញ ហើយអ្នកនឹងត្រូវបានដកហូតសិទ្ធិទទួលបានសេចក្ដីសង្គ្រោះ។ យល់ទេ? (យល់ហើយ។)

ថ្ងៃទី១១ ខែធ្នូ ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២៦)

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបោសសម្អាតចេញ ឬបណ្ដេញពួកគេចេញ (ផ្នែកទីប្រាំ)

ឥរិយាបថដែលពួកអ្នកដឹកនាំ និងពួកអ្នកធ្វើការគួរតែមានចំពោះកិច្ចការជម្រះពួកជំនុំ

ក្នុងឆ្នាំនេះ យើងបានប្រកបគ្នាជាបន្ដបន្ទាប់អំពីទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ និងការបង្ហាញចេញរបស់មនុស្សគ្រប់ប្រភេទដែលពាក់ព័ន្ធ។ ប្រធានបទនៃការប្រកបគ្នាកាន់តែមានភាពលម្អិត និងជាក់លាក់ឡើងៗ ដែលពាក់ព័ន្ធនឹងបញ្ហាផ្សេងៗរបស់មនុស្សគ្រប់ប្រភេទ ហើយការប្រកបគ្នាអំពីការបង្ហាញចេញជាក់លាក់របស់មនុស្សទាំងនេះ និងការបែងចែកពួកគេចូលជាប្រភេទផ្សេងៗ ក៏មានភាពជាក់លាក់ និងច្បាស់លាស់ខ្លាំងណាស់ដែរ។ បញ្ហាលម្អិតទាំងនេះត្រូវបានប្រកបគ្នាកាន់តែជាក់លាក់ និងកាន់តែច្បាស់លាស់ប៉ុនណា នោះវាកាន់តែគួរផ្ដល់ជំនួយ និងការណែនាំជាវិជ្ជមានសម្រាប់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ ហើយវាកាន់តែគួរផ្ដល់ការណែនាំ និងជំនួយសម្រាប់ពួកអ្នកដឹកនាំ និងពួកអ្នកធ្វើការក្នុងការធ្វើការ និងបំពេញភារកិច្ចរបស់ពួកគេ។ ទោះជាយ៉ាងណាក៏ដោយ មិនថាការប្រកបគ្នាត្រូវបានធ្វើឡើងដោយរបៀបណាទេ មិនថាការប្រកបគ្នានោះមានភាពជាក់លាក់កម្រិតណាទេ ក៏ពួកអ្នកដឹកនាំ និងពួកអ្នកធ្វើការមួយចំនួននៅតែមិនច្បាស់លាស់អំពីរបៀបចាត់ចែង និងដោះស្រាយចំពោះមនុស្ស និងបញ្ហាគ្រប់ប្រភេទនៅក្នុងពួកជំនុំដដែល។ បញ្ហារបស់មនុស្សគ្រប់ប្រភេទត្រូវបានប្រកបគ្នាយ៉ាងច្បាស់លាស់ហើយ ប៉ុន្តែពួកអ្នកដឹកនាំ និងពួកអ្នកធ្វើការមួយចំនួននៅតែមិនអាចញាណដឹងថាត្រូវស្គាល់ពីមនុស្សប្រភេទផ្សេងៗ និងប្រព្រឹត្តចំពោះពួកគេយ៉ាងដូចម្ដេចទេ។ ពួកគេនៅតែមិនអាចអនុវត្តស្របតាមគោលការណ៍សេចក្ដីពិត ហើយក៏មិនអាចប្រើសេចក្ដីពិតដើម្បីចាត់ចែងមនុស្ស និងបញ្ហាប្រភេទផ្សេងៗនៅក្នុងពួកជំនុំបានដែរ។ តើនេះមកពីហេតុផលអ្វី? មនុស្សបែបនេះខ្វះតថភាពនៃសេចក្ដីពិត។ តាមរយៈការប្រកបគ្នាអំពីការបង្ហាញចេញរបស់មនុស្សគ្រប់ប្រភេទ មនុស្សគួរតែមានការស្គាល់ជាមូលដ្ឋាន និងធ្វើការរៀបចំដោយសមហេតុផល សម្រាប់អ្នកនៅក្នុងពួកជំនុំដែលបំពេញភារកិច្ច និងអ្នកដែលមិនបំពេញភារកិច្ច អ្នកដែលដេញតាមសេចក្ដីពិត និងអ្នកដែលមិនដេញតាម អ្នកដែលស្ដាប់បង្គាប់ និងចុះចូល និងអ្នកដែលបង្កការបង្អាក់ និងការរំខាន។ ទោះយ៉ាងណាក៏ដោយ បើមើលទៅលើស្ថានភាពរបស់មនុស្សគ្រប់ប្រភេទនៅក្នុងពួកជំនុំ មានតែមនុស្សអាក្រក់ដែលឃើញច្បាស់ប៉ុណ្ណោះដែលត្រូវបានបោសសម្អាតចេញ ខណៈដែលអ្នកមិនជឿជាច្រើន នៅមិនទាន់ត្រូវបានបោសសម្អាតចេញឱ្យអស់នៅឡើយទេ។ នៅក្នុងកិច្ចការនៃការជម្រះពួកជំនុំ ពួកអ្នកដឹកនាំ និងពួកអ្នកធ្វើការគួរតែសហការជាមួយកិច្ចការរបស់ព្រះជាម្ចាស់ ដើម្បជម្រះមនុស្សអាក្រក់ និងអ្នកមិនជឿចេញឱ្យបានឆាប់តាមដែលអាចធ្វើទៅបាន ជាជាងដោះស្រាយរឿងនេះដោយអកម្ម ដោយធ្វើជាមនុស្សផ្គាប់ចិត្តគេ ឬគិតថា គ្រាន់តែជម្រះមនុស្សអាក្រក់ដែលឃើញច្បាស់ចេញ គឺមានន័យថាអ្វីៗគ្រប់យ៉ាងត្រូវបានដោះស្រាយរួចរាល់ និងល្អប្រសើរហើយនោះទេ។ ពួកអ្នកដឹកនាំ និងពួកអ្នកធ្វើការគួរតែពិនិត្យមើលកិច្ចការរបស់ក្រុមនីមួយៗដោយសកម្ម ផ្ទៀងផ្ទាត់ស្ថានភាពរបស់សមាជិកក្រុមនីមួយៗ ថាតើមានអ្នកមិនជឿណាខ្លះនៅទីនោះគ្រាន់តែដើម្បីបង្គ្រប់ចំនួន ឬមានអ្នកមិនជឿណាខ្លះដែលកំពុងផ្សព្វផ្សាយភាពអវិជ្ជមាន និងសញ្ញាណដើម្បីរំខានដល់កិច្ចការរបស់ពួកជំនុំ ហើយនៅពេលមនុស្សទាំងនេះត្រូវបានរកឃើញហើយពួកគេគួរតែត្រូវបានលាតត្រដាង និងបោសសម្អាតចេញឱ្យអស់។ នេះគឺជាកិច្ចការដែលពួកអ្នកដឹកនាំ និងពួកអ្នកធ្វើការគួរតែធ្វើ ពួកគេមិនគួរអកម្ម មិនគួររង់ចាំបទបញ្ជា និងការជំរុញពីខាងលើទើបធ្វើសកម្មភាពនោះទេ ហើយក៏មិនគួរធ្វើតែបន្តិចបន្តួច នៅពេលបងប្អូនប្រុសស្រីទាំងអស់ស្នើសុំនោះដែរ។ នៅក្នុងកិច្ចការរបស់ពួកគេ ពួកអ្នកដឹកនាំ និងពួកអ្នកធ្វើការគួរតែគិតគូរដល់ព្រះរាជបំណងរបស់ព្រះជាម្ចាស់ និងស្មោះត្រង់ចំពោះទ្រង់។ វិធីដ៏ល្អបំផុតសម្រាប់ពួកគេក្នុងការប្រព្រឹត្ត គឺស្គាល់ និងដោះស្រាយបញ្ហាដោយសកម្ម។ ពួកគេមិនត្រូវនៅតែអកម្មឡើយ ជាពិសេសនៅពេលដែលពួកគេមានព្រះបន្ទូល និងការប្រកបគ្នានាពេលបច្ចុប្បន្នទាំងនេះដើម្បីធ្វើជាមូលដ្ឋាន។ ផ្ទុយទៅវិញ ពួកគេគួរតែផ្ដើមគំនិតដោះស្រាយបញ្ហា និងការលំបាកជាក់ស្ដែងឱ្យបានសព្វគ្រប់ ដោយការប្រកបគ្នាអំពីសេចក្ដីពិត និងធ្វើកិច្ចការរបស់ពួកគេឱ្យបានត្រឹមត្រូវតាមដែលពួកគេគួរធ្វើ។ ពួកគេគួរតែតាមដានវឌ្ឍនភាពនៃកិច្ចការឱ្យបានទាន់ពេល និងយ៉ាងសកម្ម។ ពួកគេមិនអាចរង់ចាំតែបទបញ្ជា និងការជំរុញពីខាងលើជានិច្ច មុនពេលពួកគេធ្វើសកម្មភាពទាំងស្ទាក់ស្ទើរចិត្តនោះទេ។ ប្រសិនបើពួកអ្នកដឹកនាំ និងពួកអ្នកធ្វើការតែងតែមានភាពអវិជ្ជមាន និងអកម្ម ហើយមិនធ្វើការងារជាក់ស្ដែងទេ ពួកគេមិនស័ក្តិសមក្នុងការបម្រើជាពួកអ្នកដឹកនាំ និងពួកអ្នកធ្វើការឡើយ ហើយគួរតែត្រូវបានដកហូតតំណែង និងកែសម្រួលការចាត់តាំងភារកិច្ចរបស់ពួកគេ។ ឥឡូវនេះ មានពួកអ្នកដឹកនាំ និងពួកអ្នកធ្វើការជាច្រើនដែលមានភាពអកម្មខ្លាំងណាស់នៅក្នុងកិច្ចការរបស់ពួកគេ។ ពួកគេធ្វើកិច្ចការតែបន្តិចបន្តួចប៉ុណ្ណោះ បន្ទាប់ពីខាងលើចេញបទបញ្ជា និងជំរុញពួកគេ បើមិនដូច្នេះទេ ពួកគេមិនប្រឹងធ្វើកិច្ចការ និងពន្យារពេល។ ការងារនៅក្នុងពួកជំនុំមួយចំនួនមានភាពច្របូកច្របល់ខ្លាំងណាស់ មនុស្សមួយចំនួនដែលបំពេញភារកិច្ចនៅទីនោះ មិនប្រឹងធ្វើកិច្ចការ និងធ្វើឱ្យតែរួចពីដៃខ្លាំងណាស់ ហើយមិនទទួលបានលទ្ធផលជាក់ស្ដែងអ្វីឡើយ។ បញ្ហាទាំងនេះធ្ងន់ធ្ងររួចទៅហើយ និងមានសភាពអាក្រក់ណាស់ ប៉ុន្តែពួកអ្នកដឹកនាំ និងពួកអ្នកធ្វើការនៃពួកជំនុំទាំងនោះ នៅតែប្រព្រឹត្តដូចជាមន្ត្រី និងចៅហ្វាយនាយដដែល។ ពួកគេមិនត្រឹមតែមិនអាចធ្វើការងារជាក់ស្ដែងណាមួយបានប៉ុណ្ណោះទេ ពួកគេមិនអាចរកឃើញ ឬដោះស្រាយបញ្ហាបានឡើយ។ ការណ៍នេះធ្វើឱ្យកិច្ចការរបស់ពួកជំនុំគាំងដំណើរ និងបណ្តាលឱ្យកិច្ចការនោះនៅទ្រឹង។ នៅកន្លែងណាដែលកិច្ចការរបស់ពួកជំនុំមានភាពរញ៉េរញ៉ៃខ្លាំង និងគ្មានសណ្ដាប់ធ្នាប់ នៅទីនោះប្រាកដជាមានអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទកំពុងកាន់អំណាចហើយ។ នៅក្នុងគ្រប់ពួកជំនុំដែលអ្នកដឹកនាំក្លែងក្លាយកាន់អំណាច កិច្ចការរបស់ពួកជំនុំគឺរញ៉េរញ៉ៃ និងច្របូកច្របល់ទាំងស្រុង នេះជារឿងដែលមិនបាច់សង្ស័យឡើយ។ ឧទាហរណ៍៖ បញ្ហាជាច្រើននៅក្នុងពួកជំនុំនៅអាមេរិកត្រូវបានរកឃើញដោយផ្ទាល់ត្រចៀក ឬផ្ទាល់ភ្នែករបស់ខ្ញុំ។ បញ្ហាភាគច្រើនដែលខ្ញុំបានឃើញ ត្រូវបានដោះស្រាយនៅនឹងកន្លែង ចំណែកបញ្ហាមួយចំនួនទៀត ខ្ញុំបានឱ្យពួកអ្នកដឹកនាំនៃពួកជំនុំនៅអាមេរិកដោះស្រាយ។ ទោះជាយ៉ាងណាក៏ដោយ កិច្ចការភាគច្រើនរបស់ពួកអ្នកដឹកនាំ និងពួកអ្នកធ្វើការត្រូវបានធ្វើឡើងដោយអកម្មយ៉ាងខ្លាំង ដោយការតាមដានមានភាពយឺតយ៉ាវពេក និងប្រសិទ្ធភាពទាបពេក ខណៈដែលកិច្ចការប្រចាំថ្ងៃភាគច្រើនរបស់ពួកគេត្រូវបានធ្វើតែបន្ទាប់ពីមានបទបញ្ជា និងការជំរុញពីខាងលើប៉ុណ្ណោះ។ បន្ទាប់ពីខាងលើរៀបចំកិច្ចការរួច ពួកគេនឹងរវល់មួយរយៈ ប៉ុន្តែនៅពេលកិច្ចការតិចតួចនោះត្រូវបានធ្វើរួចហើយ ពួកគេមិនដឹងថាត្រូវធ្វើអ្វីបន្តទៀតទេ ពីព្រោះពួកគេមិនយល់ថា ភារកិច្ចអ្វីខ្លះដែលពួកគេគួរតែបំពេញនោះទេ។ ពួកគេមិនដែលច្បាស់លាស់ឡើយអំពីកិច្ចការដែលស្ថិតនៅក្នុងវិសាលភាពនៃទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ ដែលពួកគេគួរតែអនុវត្តនោះទេ។ នៅក្នុងក្រសែភ្នែករបស់ពួកគេ គឺគ្មានកិច្ចការដែលចាំបាច់ត្រូវធ្វើឡើយ។ តើមានរឿងអ្វីកើតឡើង នៅពេលដែលមនុស្សមិនគិតថាមានកិច្ចការដែលចាំបាច់ត្រូវធ្វើនោះ? (ពួកគេមិនទទួលបន្ទុក។) បើនិយាយឱ្យចំទៅ ពួកគេមិនទទួលបន្ទុកទេ ពួកគេថែមទាំងខ្ជិលច្រអូសយ៉ាងខ្លាំង និងលោភលន់ចង់បានភាពសុខស្រួល ឆ្លៀតពេលសម្រាកឱ្យបានច្រើនតាមដែលអាចធ្វើទៅបានឱ្យតែពួកគេអាចឆ្លៀតបាន ហើយព្យាយាមគេចវេះពីកិច្ចការបន្ថែមណាមួយ។ មនុស្សខ្ជិលទាំងនេះជារឿយៗគិតថា៖ «ហេតុអ្វីបានជាខ្ញុំគួរខ្វល់ខ្វាយច្រើនម្ល៉េះ? ការខ្វល់ខ្វាយច្រើនពេកនឹងធ្វើឱ្យខ្ញុំឆាប់ចាស់ប៉ុណ្ណោះ។ តើខ្ញុំនឹងទទួលបានអត្ថប្រយោជន៍អ្វីពីការធ្វើបែបនោះ និងពីការរត់ចុះឡើងច្រើន ហើយធ្វើឱ្យខ្លួនឯងហត់នឿយខ្លាំងយ៉ាងនេះ? តើនឹងទៅជាយ៉ាងណា ប្រសិនបើខ្ញុំអស់កម្លាំង ហើយធ្លាក់ខ្លួនឈឺ? ខ្ញុំគ្មានលុយបង់ថ្លៃព្យាបាលទេ។ ហើយតើនរណានឹងមើលថែខ្ញុំ នៅពេលខ្ញុំចាស់ទៅ?» មនុស្សខ្ជិលទាំងនេះ គឺអកម្ម និងអន់ថយបែបនេះឯង។ ពួកគេគ្មានសេចក្ដីពិតសូម្បីតែបន្តិច ហើយមិនអាចមើលឃើញអ្វីច្បាស់លាស់ឡើយ។ ពួកគេច្បាស់ជាក្រុមមនុស្សវង្វេង តើមែនទេ? ពួកគេសុទ្ធតែជាមនុស្សវង្វេង ពួកគេមិនដឹងអំពីសេចក្ដីពិត ហើយគ្មានចំណាប់អារម្មណ៍លើសេចក្ដីពិតឡើយ ដូច្នេះ តើពួកគេអាចត្រូវបានសង្គ្រោះដោយរបៀបណា? ហេតុអ្វីបានជាមនុស្សតែងតែគ្មានវិន័យ និងខ្ជិលច្រអូស ហាក់ដូចជាពួកគេជាសាកសពរស់ដូច្នេះ? រឿងនេះទាក់ទងនឹងបញ្ហាធម្មជាតិរបស់ពួកគេ។ នៅក្នុងធម្មជាតិរបស់មនុស្ស មានភាពខ្ជិលច្រអូសមួយប្រភេទ។ មិនថាពួកគេកំពុងធ្វើកិច្ចការអ្វីនោះទេ ពួកគេតែងតែត្រូវការនរណាម្នាក់ដើម្បីមើលការខុសត្រូវ និងជំរុញពួកគេ។ ជួនកាល មនុស្សចេះគិតគូរដល់សាច់ឈាម លោភចង់បានភាពសុខស្រួលខាងសាច់ឈាម ហើយតែងតែទុកផ្លូវក្រោយខ្លះសម្រាប់ខ្លួនឯង មនុស្សទាំងនេះពោរពេញទៅដោយចេតនាបែបអារក្ស និងឧបាយកលបោកបញ្ឆោត ពួកគេពិតជាមិនល្អសោះឡើយ។ មិនថាពួកគេកំពុងធ្វើភារកិច្ចសំខាន់អ្វីនោះទេ ពួកគេតែងតែធ្វើមិនអស់ពីសមត្ថភាពរបស់ខ្លួនឡើយ។ ពួកគេគ្មានទំនួលខុសត្រូវ និងគ្មានភាពស្មោះត្រង់ទេ។ ថ្ងៃនេះ ខ្ញុំបាននិយាយរឿងទាំងនេះ ដើម្បីរំលឹកអ្នករាល់គ្នាកុំឱ្យអកម្មក្នុងកិច្ចការ។ អ្នករាល់គ្នាត្រូវតែអាចដើរទាន់អ្វីដែលខ្ញុំនិយាយ។ ប្រសិនបើខ្ញុំទៅកាន់ពួកជំនុំផ្សេងៗ ហើយរកឃើញ ឬឃើញថា អ្នករាល់គ្នាបានធ្វើកិច្ចការជាច្រើន ថាអ្នកបានធ្វើការយ៉ាងមានប្រសិទ្ធភាព ហើយថាការងារកំពុងរីកចម្រើនយ៉ាងឆាប់រហ័ស ថាវាបានឈានដល់កម្រិតមួយដែលគួរឱ្យពេញចិត្ត ហើយមនុស្សគ្រប់គ្នាបានខិតខំអស់ពីសមត្ថភាពរបស់ខ្លួន នោះខ្ញុំនឹងពេញចិត្តជាខ្លាំង។ ប្រសិនបើខ្ញុំទៅកាន់ពួកជំនុំផ្សេងៗ ហើយឃើញថា វឌ្ឍនភាពនៃការងារគ្រប់ទិដ្ឋភាពមានភាពយឺតយ៉ាវ ដែលបញ្ជាក់ថា អ្នករាល់គ្នាមិនបានបំពេញភារកិច្ចរបស់អ្នកបានល្អ ហើយមិនបានតាមទាន់ល្បឿនធម្មតានៃការផ្សាយដំណឹងល្អទេ តើអ្នករាល់គ្នាគិតថា អារម្មណ៍របស់ខ្ញុំនៅពេលនោះនឹងទៅជាយ៉ាងណា? តើខ្ញុំនៅតែសប្បាយចិត្តនឹងជួបអ្នករាល់គ្នាដែរទេ? (អត់ទេ)។ ខ្ញុំនឹងមិនសប្បាយចិត្តទេ។ កិច្ចការនេះត្រូវបានផ្ទុកផ្ដាក់ឱ្យអ្នករាល់គ្នាហើយ ហើយខ្ញុំបាននិយាយអ្វីៗគ្រប់យ៉ាងដែលត្រូវនិយាយរួចហើយដែរ គោលការណ៍ជាក់លាក់នៃការអនុវត្ត និងផ្លូវ ក៏ត្រូវបានប្រាប់ដល់អ្នករាល់គ្នារួចហើយដែរ។ ប៉ុន្តែ អ្នករាល់គ្នាមិនធ្វើសកម្មភាព មិនធ្វើកិច្ចការ គឺគ្រាន់តែរង់ចាំឱ្យខ្ញុំមកមើលការខុសត្រូវ និងជំរុញអ្នករាល់គ្នាដោយផ្ទាល់ លួសកាត់អ្នករាល់គ្នា ឬថែមទាំងបញ្ជាឱ្យអ្នករាល់គ្នាធ្វើសកម្មភាពប៉ុណ្ណោះ។ តើបញ្ហានៅទីនេះជាអ្វី? តើរឿងនេះមិនគួរត្រូវបានវែកញែកទេឬ? នៅពេលដែលអ្នកមិនធ្វើកិច្ចការដែលច្បាស់ណាស់ថាគួរតែត្រូវបានធ្វើហើយមិនអាចរ៉ាប់រងវាបាន តើខ្ញុំអាចមានឥរិយាបថល្អចំពោះអ្នករាល់គ្នាបានដែរទេ? (អត់ទេ។) ហេតុអ្វីបានជាខ្ញុំមិនអាចមានឥរិយាបថល្អចំពោះអ្នក? (ព្រោះយើងគ្មានទំនួលខុសត្រូវខ្លាំងពេកក្នុងការបំពេញភារកិច្ចរបស់យើង។) ពីព្រោះអ្នករាល់គ្នាមិនបំពេញភារកិច្ចរបស់អ្នកដោយអស់ពីចិត្ត និងកម្លាំងរបស់អ្នកទេ ប៉ុន្តែបែរជាគ្រាន់តែធ្វើវាឱ្យតែរួចពីដៃប៉ុណ្ណោះ។ មនុស្សម្នាក់ដែលមានស្មោះត្រង់នៅក្នុងភារកិច្ចរបស់ខ្លួន យ៉ាងហោចណាស់គួរតែប្រឹងអស់ពីកម្លាំងរបស់ខ្លួន ប៉ុន្តែអ្នករាល់គ្នាវិញ មិនទាំងអាចសម្រេចបានចំណុចនេះផង អ្នករាល់គ្នាខ្វះខាតច្រើនពេកហើយ! មិនមែនថាមកពីគុណសម្បត្តិរបស់អ្នករាល់គ្នាមិនគ្រប់គ្រាន់នោះទេ គឺមកពីផ្នត់គំនិតរបស់អ្នករាល់គ្នាមិនត្រឹមត្រូវ ហើយអ្នករាល់គ្នាគ្មានទទួលខុសត្រូវ។ មានរឿងមិនសមហេតុផលមួយចំនួននៅក្នុងចិត្តរបស់អ្នករាល់គ្នា ដែលរារាំងអ្នករាល់គ្នាមិនឱ្យបំពេញភារកិច្ចរបស់ខ្លួន។ លើសពីនេះ ផ្នត់គំនិតនៃការធ្វើជាមនុស្សផ្គាប់ចិត្តគេ រារាំងអ្នករាល់គ្នាមិនឱ្យអនុវត្តកិច្ចការនៃការជម្រះពួកជំនុំ។ តើអ្នករាល់គ្នាដឹងទេថា សារៈសំខាន់នៃការជម្រះពួកជំនុំគឺជាអ្វីទេ? ហេតុអ្វីបានជាព្រះជាម្ចាស់ចង់ជម្រះពួកជំនុំ? តើអ្វីទៅជាផលវិបាកនៃការមិនជម្រះពួកជំនុំ? អ្នករាល់គ្នាសុទ្ធតែមិនច្បាស់លាស់អំពីបញ្ហាទាំងនេះទេ ហើយមិនស្វែងរកសេចក្ដីពិតទៀត ដែលបញ្ជាក់ថា អ្នករាល់គ្នាមិនចេះគិតគូរដល់បំណងព្រះហឫទ័យរបស់ព្រះជាម្ចាស់ទេ។ អ្នករាល់គ្នាសុខចិត្តធ្វើកិច្ចការធម្មតាៗ និងសាមញ្ញៗមួយចំនួននៃតួនាទីរបស់ខ្លួន ហើយគេចវេះពីកិច្ចការពិសេស ជាពិសេសកិច្ចការដែលអាចធ្វើឱ្យអ្នកដទៃទាស់ចិត្ត។ អ្នករាល់គ្នាសុទ្ធតែចូលចិត្តប្រគល់កិច្ចការទាំងនេះទៅឱ្យអ្នកផ្សេង។ តើនេះមិនមែនជារបៀបដែលអ្នករាល់គ្នាគិតទេឬ? តើនេះមិនមែនជាបញ្ហាដែលគួរតែត្រូវបានដោះស្រាយទេឬ? អ្នករាល់គ្នាតែងតែនិយាយថា៖ «គុណសម្បត្តិរបស់ខ្ញុំខ្សោយ ការយល់ដឹងរបស់ខ្ញុំអំពីសេចក្ដីពិតមានកម្រិត ហើយខ្ញុំមិនមានបទពិសោធធ្វើការងារគ្រប់គ្រាន់ទេ។ ខ្ញុំមិនដែលធ្វើជាអ្នកដឹកនាំពួកជំនុំទេ ហើយខ្ញុំក៏មិនដែលធ្វើកិច្ចការជម្រះពួកជំនុំដែរ»។ តើនេះមិនមែនជាការរកលេសទេឬ? កិច្ចការនៃការជម្រះពួកជំនុំ ត្រូវបានប្រកបគ្នាយ៉ាងច្បាស់លាស់រួចហើយ។ ការជម្រះពួកទទឹងនឹងព្រះគ្រីស្ទ មនុស្សអាក្រក់ និងអ្នកមិនជឿចេញ គឺជារឿងសាមញ្ញណាស់។ តើគោលការណ៍ពីរបីចំណុចនោះ ពិតជាពិបាកយល់ណាស់ឬ? ប្រសិនបើបញ្ហាសាមញ្ញបែបនេះត្រូវបានពន្យល់យ៉ាងច្បាស់លាស់ហើយ ហើយមនុស្សនៅតែមិនយល់ទៀត តើវាបង្ហាញពីអ្វី? វាបង្ហាញថា គុណសម្បត្តិរបស់ពួកគេខ្សោយពេក រហូតមិនអាចស្ដាប់ភាសាមនុស្សបាន ឬពួកគេគ្រាន់តែជាមនុស្សចោលម្សៀតដែលមិនយកចិត្តទុកដាក់លើកិច្ចការត្រឹមត្រូវ។ នៅក្នុងចំណោមពួកអ្នកដឹកនាំ និងពួកអ្នកធ្វើការ ប្រាកដជាមានអ្នកខ្លះដែលមានគុណសម្បត្តិខ្សោយ ហើយប្រាកដជាមានមនុស្សផ្គាប់ចិត្តអ្នកដទៃមួយចំនួន ដែលមិនធ្វើកិច្ចការជាក់ស្ដែង ហើយក៏ប្រាកដជាមានមនុស្សចោលម្សៀតមួយចំនួនដែលមិនអើពើនឹងកិច្ចការត្រឹមត្រូវ និងប្រព្រឹត្តអំពើខុសឆ្គងដោយមិនខ្វល់ខ្វាយផងដែរ ដែលស្ថានភាពទាំងអស់នេះសុទ្ធតែមាន។ ជាដំបូង មនុស្សចោលម្សៀតដែលមិនអើពើនឹងកិច្ចការត្រឹមត្រូវទាំងនេះត្រូវតែត្រូវបានជម្រះចេញ។ អ្នកណាដែលអាចធ្វើកិច្ចការជាក់ស្ដែងបាន គួរតែត្រូវបានប្រើប្រាស់ ចំណែកមនុស្សផ្គាប់ចិត្តគេដែលធ្វើជាពួកអ្នកដឹកនាំ គួរតែត្រូវបានដកហូតតំណែងជាដាច់ខាត ហើយមនុស្សដែលមានគុណសម្បត្តិខ្សោយដែលអាចយល់ភាសាមនុស្សបាន និងអាចធ្វើកិច្ចការជាក់ស្ដែងខ្លះបាន គួរតែត្រូវបានរក្សាទុកឱ្យនៅ។ បញ្ហាទាំងនេះគួរតែត្រូវបានដោះស្រាយតាមរបៀបនេះ។ ប្រសិនបើបន្ទាប់ពីព្រះជាម្ចាស់បានប្រកបគ្នារួចហើយ អ្នកអាចមើលឃើញយ៉ាងច្បាស់នូវបញ្ហានៅក្នុងកិច្ចការរបស់ពួកជំនុំ ដែលពួកអ្នកដឹកនាំ និងពួកអ្នកធ្វើការគួរតែដោះស្រាយ នោះអ្នកគួរតែដោះស្រាយវាឱ្យបានឆាប់ដោយមិនពន្យារពេលទៀតឡើយ។ អ្នកគួរតែអាចផ្ដើមគំនិតធ្វើសកម្មភាពដោយមិនចាំបាច់រង់ចាំឱ្យខាងលើចាត់តាំងកិច្ចការ ឬចេញបទបញ្ជាដោយផ្ទាល់ឡើយ។ មិនថាមានបញ្ហាអ្វីកើតឡើងនោះទេ បញ្ហាទាំងនោះគួរតែត្រូវបានដោះស្រាយមុនពេលវាប៉ះពាល់ដល់កិច្ចការ។ មុនពេលដែលខាងលើចាប់ផ្ដើមស៊ើបអង្កេតបញ្ហា អ្នកគួរតែបានរាយការណ៍រួចហើយអំពីការយល់ឃើញរបស់អ្នកចំពោះបញ្ហាទាំងនោះ និងដំណោះស្រាយរបស់អ្នកចំពោះបញ្ហា គោលការណ៍សម្រាប់ការចាត់ចែងបញ្ហាទាំងនោះ និងលទ្ធផលនៃការចាត់ចែងបញ្ហាទាំងនោះ។ តើល្អយ៉ាងណាទៅ! ដូច្នេះ តើខាងលើនៅតែមិនពេញចិត្តនឹងអ្នកទៀតឬ? ក្នុងនាមជាអ្នកដឹកនាំ ឬអ្នកធ្វើការម្នាក់ ប្រសិនបើអ្នកតែងតែមើលមិនឃើញកិច្ចការដែលស្ថិតនៅក្នុងវិសាលភាពនៃទំនួលខុសត្រូវផ្ទាល់ខ្លួនរបស់អ្នក ឬទោះបីជាអ្នកមានការយល់ដឹង ឬគំនិតខ្លះក៏ដោយ ប៉ុន្តែនៅតែពន្យារពេល និងមិនធ្វើសកម្មភាព ដោយតែងតែរង់ចាំឱ្យខាងលើរៀបចំកិច្ចការសម្រាប់អ្នក តើនេះមិនមែនជាការធ្វេសប្រហែសក្នុងទំនួលខុសត្រូវទេឬអី? (មែនហើយ)។ នេះគឺជាការធ្វេសប្រហែសក្នុងទំនួលខុសត្រូវយ៉ាងធ្ងន់ធ្ងរ! អ្នកបានបាត់បង់ឥរិយាបថ និងទំនួលខុសត្រូវដែលមកជាមួយតួនាទីជាអ្នកដឹកនាំ ឬអ្នកធ្វើការ ក្នុងការប្រព្រឹត្តចំពោះភារកិច្ច។ នៅក្នុងការងាររបស់ពួកគេ ពួកអ្នកដឹកនាំ និងពួកអ្នកធ្វើការគួរតែអនុវត្តតាមសេចក្ដីតម្រូវរបស់ខាងលើឱ្យបានដិតដល់ អ្វីក៏ដោយដែលខាងលើបានប្រកបគ្នា នោះគឺជាអ្វីដែលអ្នកគួរតែអនុវត្ត ដោយធ្វើសកម្មភាព និងអនុវត្តយ៉ាងឆាប់រហ័ស នៅពេលដែលអ្នកបានយល់ហើយ។ ការដោះស្រាយបញ្ហាដោយសេចក្ដីពិត គឺជាទំនួលខុសត្រូវដ៏សំខាន់បំផុតរបស់ពួកអ្នកដឹកនាំ និងពួកអ្នកធ្វើការ ហើយអ្នកមិនគួររង់ចាំដោយអកម្មឱ្យខាងលើរៀបចំការងារ មុនពេលធ្វើអ្វីមួយនោះទេ។ ប្រសិនបើអ្នកតែងតែរង់ចាំដោយអកម្ម នោះអ្នកមិនស័ក្តិសមធ្វើជាអ្នកដឹកនាំ ឬអ្នកធ្វើការឡើយ អ្នកមិនអាចរ៉ាប់រងកិច្ចការនេះបានទេ ហើយអ្វីដែលសមហេតុផលបំផុត គឺទទួលស្គាល់ទំនួលខុសត្រូវរបស់ខ្លួន និង លាលែងពីតំណែង។

ការសម្ដែងចេញ និងលទ្ធផលនៃមនុស្សបីប្រភេទ ដែលជឿលើព្រះជាម្ចាស់

I. អ្នកធ្វើការដោយកម្លាំង

ទំនួលខុសត្រូវរបស់អ្នកដឹកនាំ និងអ្នកធ្វើការមានសរុបចំនួនដប់ប្រាំ ហើយយើងបានប្រកបគ្នារហូតដល់ចំណុចទីដប់បួនរួចហើយ។ បញ្ហានៅក្នុងពួកជំនុំដែលអ្នកដឹកនាំ និងអ្នកធ្វើការត្រូវដោះស្រាយ ក៏ដូចជាបញ្ហារបស់មនុស្សគ្រប់ប្រភេទដែលពាក់ព័ន្ធនឹងបញ្ហាទាំងនេះ ត្រូវបានប្រកបគ្នារហូតដល់ប្រហែលប៉ែតសិបទៅកៅសិបភាគរយហើយ។ ទាំងនេះសុទ្ធតែជាកិច្ចការដែលអ្នកដឹកនាំ និងអ្នកធ្វើការត្រូវរ៉ាប់រង និងជាបញ្ហាដែលពួកគេត្រូវដោះស្រាយ។ រឿងនេះពាក់ព័ន្ធនឹងបញ្ហាជាច្រើន។ ក្នុងទិដ្ឋភាពមួយ វាពាក់ព័ន្ធនឹងទំនួលខុសត្រូវដែលអ្នកដឹកនាំ និងអ្នកធ្វើការគួរបំពេញ ក្នុងទិដ្ឋភាពមួយទៀត វាក៏ពាក់ព័ន្ធនឹងបញ្ហាផ្សេងៗរបស់មនុស្សគ្រប់ប្រភេទនៅក្នុងពួកជំនុំផងដែរ។ ទោះបីជាប្រធានបទនៃការប្រកបគ្នារបស់យើងក្នុងអំឡុងពេលនេះ គឺនិយាយអំពីទំនួលខុសត្រូវរបស់អ្នកដឹកនាំ និងអ្នកធ្វើការ និងការលាតត្រដាងអ្នកដឹកនាំក្លែងក្លាយក៏ដោយ ក៏យើងបានប្រកបគ្នាជាច្រើនអំពីបញ្ហារបស់មនុស្សប្រភេទផ្សេងៗ និងសភាពព្រមទាំងសារជាតិរបស់មនុស្សប្រភេទផ្សេងៗ ដែលត្រូវបានប៉ះពាល់ដោយប្រធានបទនេះផងដែរ។ ជាការពិតណាស់ ខ្លឹមសារជាក់លាក់នេះ មានឥទ្ធិពលផ្សេងៗគ្នាលើមនុស្សគ្រប់ប្រភេទដែលដើរតាមព្រះជាម្ចាស់នៅក្នុងពួកជំនុំ។ ក្នុងចំណោមពួកគេ មានមនុស្សមួយប្រភេទដែលទោះបីជាបានឮការប្រកបគ្នាទាំងអស់នេះហើយក៏ដោយ ក៏នៅតែប្រកាន់ខ្ជាប់នូវឥរិយាបថថា៖ «ខ្ញុំមានភាពជាមនុស្សល្អ ខ្ញុំជឿលើព្រះជាម្ចាស់ពិតប្រាកដ ខ្ញុំសុខចិត្តលះបង់អ្វីៗនៅក្នុងជំនឿរបស់ខ្ញុំលើព្រះជាម្ចាស់ ហើយខ្ញុំសុខចិត្តបង់ថ្លៃ និងស៊ូទ្រាំនឹងការលំបាកដើម្បីបំពេញភារកិច្ចរបស់ខ្ញុំ»។ ពួកគេមិនខ្វល់អំពីសភាពផ្សេងៗរបស់មនុស្សគ្រប់ប្រភេទ សេចក្ដីពិតដែលពាក់ព័ន្ធនឹងសភាពផ្សេងៗ ឬគោលការណ៍សេចក្ដីពិតដែលមនុស្សគួរយល់ ដែលត្រូវបានប្រកបគ្នាក្នុងអំឡុងពេលនេះឡើយ។ តើនេះមិនមែនជាមនុស្សមួយប្រភេទទេឬ? តើមនុស្សប្រភេទនេះមិនមែនជាតំណាងយ៉ាងច្បាស់ទេឬ? (មែនហើយ។) មនុស្សប្រភេទនេះ តែងតែប្រកាន់ខ្ជាប់នូវទស្សនៈមួយជាក់លាក់។ តើទស្សនៈនេះផ្សំឡើងពីអ្វីជាចម្បង? ចំណុចទាំងបីដែលខ្ញុំទើបតែបានលើកឡើង៖ ទីមួយ ពួកគេជឿថាភាពជាមនុស្សរបស់ពួកគេមិនអាក្រក់ទេ ហើយថែមទាំងជឿថាវាល្អទៀតផង។ ទីពីរ ពួកគេគិតថាពួកគេជឿលើព្រះជាម្ចាស់ពិតប្រាកដ មានន័យថាពួកគេជឿយ៉ាងពិតប្រាកដលើវត្តមានរបស់ព្រះជាម្ចាស់ និងលើអធិបតេយ្យភាពរបស់ព្រះជាម្ចាស់លើអ្វីៗទាំងអស់ ដោយជឿថាវាសនារបស់មនុស្សត្រូវបានគ្រប់គ្រងដោយព្រះជាម្ចាស់ ថាវាស្ថិតនៅក្រោមអធិបតេយ្យភាពរបស់ព្រះជាម្ចាស់ ដែលនេះជាការបកស្រាយក្នុងន័យទូលាយនៃពាក្យ «ជឿលើព្រះជាម្ចាស់ពិតប្រាកដ»។ ទីបី ពួកគេជឿថាពួកគេអាចលះបង់អ្វីៗនៅក្នុងជំនឿរបស់ពួកគេលើព្រះជាម្ចាស់ ហើយស៊ូទ្រាំនឹងការលំបាក និងបង់ថ្លៃដើម្បីបំពេញភារកិច្ចរបស់ពួកគេ។ ចំណុចទាំងបីនេះអាចនិយាយបានថា ជាធាតុផ្សំមូលដ្ឋានបំផុត ចម្បងបំផុត និងជាស្នូលបំផុត ដែលមនុស្សទាំងនេះប្រកាន់ខ្ជាប់នៅក្នុងជំនឿរបស់ពួកគេលើព្រះជាម្ចាស់។ ជាការពិតណាស់ រឿងទាំងនេះក៏អាចចាត់ទុកថាជាទុនរបស់ពួកគេក្នុងការជឿលើព្រះជាម្ចាស់ ព្រមទាំងជាគោលដៅដែលពួកគេដេញតាម និងជាកម្លាំងជំរុញចិត្ត និងទិសដៅរបស់ពួកគេក្នុងការប្រព្រឹត្តផងដែរ។ ពួកគេជឿថា ការមានចំណុចទាំងបីនេះ ធ្វើឱ្យពួកគេមានលក្ខណៈសម្បត្តិគ្រប់គ្រាន់សម្រាប់លក្ខខណ្ឌមូលដ្ឋានទាំងបីនៃការទទួលបានសេចក្ដីសង្គ្រោះ ដែលធ្វើឱ្យពួកគេក្លាយជាមនុស្សដែលព្រះជាម្ចាស់ស្រឡាញ់ និងសព្វព្រះហឫទ័យ។ នេះគឺជាកំហុសដ៏ធ្ងន់ធ្ងរ ការមានចំណុចទាំងបីនេះ គ្រាន់តែបង្ហាញថា ពួកគេមានភាពជាមនុស្សបន្តិចបន្តួចប៉ុណ្ណោះ។ តើគ្រាន់តែមានភាពជាមនុស្សបន្តិចបន្តួច អាចទទួលបានការសព្វព្រះហឫទ័យពីព្រះជាម្ចាស់ដែរឬទេ? ដាច់ខាតគឺមិនអាចទេ ព្រះជាម្ចាស់សព្វហឫព្រះទ័យចំពោះអស់អ្នកដែលកោតខ្លាចទ្រង់ និងគេចចេញពីសេចក្ដីអាក្រក់។ ចំណុចទាំងបីនេះមិនត្រូវតាមស្ដង់ដានៃតថភាពនៃសេចក្ដីពិតទេ ពួកវាគ្រាន់តែជាស្ដង់ដាទាំងបីសម្រាប់ការធ្វើជាអ្នកធ្វើការដោយកម្លាំងប៉ុណ្ណោះ។ បន្ទាប់មក ខ្ញុំនឹងប្រកបគ្នាអំពីសេចក្ដីលម្អិតនៃចំណុចទាំងបីនេះ ដើម្បីធ្វើឱ្យអ្នករាល់គ្នាយល់ច្បាស់។ ចំណុចទីមួយគឺការមានភាពជាមនុស្សល្អ។ ពួកគេជឿថា ការមិនប្រព្រឹត្តអំពើអាក្រក់ ការមិនបង្កការបង្អាក់ និងការរំខាន និងការមិនបង្កគ្រោះថ្នាក់ដល់ផលប្រយោជន៍នៃដំណាក់របស់ព្រះជាម្ចាស់ គឺគ្រប់គ្រាន់ហើយ ហើយថាការនេះមានន័យថាពួកគេអាចបំពេញតាមព្រះហឫទ័យរបស់ព្រះជាម្ចាស់ និងប្រព្រឹត្តស្របតាមគោលការណ៍។ ចំណុចទីពីរគឺ «ការជឿលើព្រះជាម្ចាស់ពិតប្រាកដ»។ សម្រាប់ពួកគេ អ្វីដែលពួកគេហៅថា «ការជឿលើព្រះជាម្ចាស់ពិតប្រាកដ» មានន័យថាមិនដែលសង្ស័យលើវត្តមានរបស់ព្រះជាម្ចាស់ ឬការពិតនៃអធិបតេយ្យភាពរបស់ទ្រង់លើអ្វីៗទាំងអស់ឡើយ ហើយជឿថាវាសនារបស់មនុស្សស្ថិតនៅក្នុងព្រះហស្ដរបស់ព្រះជាម្ចាស់ ដែលពួកគេគិតថានឹងអាចឱ្យពួកគេដើរតាមព្រះជាម្ចាស់រហូតដល់ទីបញ្ចប់។ ពួកគេជឿថា ឱ្យតែពួកគេជឿលើព្រះជាម្ចាស់ពិតប្រាកដ ពួកគេនឹងទទួលបានការសព្វព្រះទ័យពីទ្រង់។ ហេតុដូច្នេះហើយ មិនថាព្រះជាម្ចាស់ដឹកនាំ ឬធ្វើសកម្មភាពយ៉ាងណា ឬពួកគេជួបប្រទះអ្វីក៏ដោយ ពួកគេនិយាយថា៖ «គ្រាន់តែស្រឡាញ់ព្រះជាម្ចាស់ ដើរតាមព្រះជាម្ចាស់ ចុះចូលនឹងព្រះជាម្ចាស់ទៅ»។ វិធីសាស្ត្រដោះស្រាយបញ្ហារបស់ពួកគេគឺសាមញ្ញពេកហើយ តើពាក្យទូលំទូលាយបែបនេះអាចដោះស្រាយបញ្ហាអ្វីបានទៅ? ចំណុចទីបីគឺ ការអាចលះបង់អ្វីៗនៅក្នុងជំនឿរបស់ពួកគេលើព្រះជាម្ចាស់ និងការអាចស៊ូទ្រាំនឹងការលំបាក និងបង់ថ្លៃដើម្បីបំពេញភារកិច្ចរបស់ពួកគេ។ តើពួកគេយកចំណុចនេះទៅអនុវត្តដោយរបៀបណា? ដោយសារតែពួកគេជឿលើព្រះជាម្ចាស់ពិតប្រាកដ នៅពេលដែលមានតម្រូវការនៅក្នុងកិច្ចការរបស់ពួកជំនុំ ឬនៅពេលដែលពួកគេមានអារម្មណ៍ថាព្រះជាម្ចាស់មានព្រះហឫទ័យបន្ទាន់ ពួកគេអាចលះបង់គ្រួសារ អាពាហ៍ពិពាហ៍ និងអាជីពរបស់ពួកគេយ៉ាងសកម្ម ទុកការរំពឹងទុកខាងលោកីយ៍របស់ពួកគេមួយឡែក ហើយដើរតាមព្រះជាម្ចាស់ និងបំពេញភារកិច្ចរបស់ពួកគេដោយការប្ដេជ្ញាចិត្តមិនរាថយ មិនដែលស្តាយក្រោយឡើយ។ ពួកគេអាចស៊ូទ្រាំនឹងការលំបាក និងបង់ថ្លៃសម្រាប់ភារកិច្ចណាក៏ដោយដែលដំណាក់របស់ព្រះជាម្ចាស់រៀបចំសម្រាប់ពួកគេ ទោះបីជាវាមានន័យថាហូបតិច និងដេកតិចក៏ដោយ។ មិនថាស្ថានភាពរស់នៅលំបាកយ៉ាងណា ឬសូម្បីតែនៅក្នុងបរិយាកាសមិនអំណោយផលមួយចំនួនក៏ដោយ ក៏ពួកគេនៅតែអាចតស៊ូក្នុងការបំពេញភារកិច្ចរបស់ពួកគេបានដដែល។ ក្រៅពីចំណុចទាំងបីនេះ ការអនុវត្តទិដ្ឋភាពផ្សេងៗទៀតដែលទាក់ទងនឹងសេចក្ដីពិត ហាក់ដូចជាមិនពាក់ព័ន្ធនឹងពួកគេឡើយ។ ពួកគេធ្វើអ្វីដែលពួកគេយល់ថាល្អ ឬត្រឹមត្រូវ។ ចំពោះគោលការណ៍ផ្សេងៗនៃការអនុវត្តដែលព្រះជាម្ចាស់បានប្រាប់ដល់មនុស្ស ក៏ដូចជាសភាព ការសម្ដែងចេញ និងសារជាតិនៃនិស្ស័យពុករលួយផ្សេងៗរបស់មនុស្សដែលព្រះជាម្ចាស់បានលាតត្រដាង ពួកគេគិតថា គ្រាន់តែដឹងបន្តិចបន្តួច ឬមិនដឹងទាល់តែសោះក៏មិនអីដែរសម្រាប់ពួកគេ។ ពួកគេមានអារម្មណ៍ថា មិនចាំបាច់ស្វែងរកគោលការណ៍ផ្សេងៗយ៉ាងជាក់លាក់ និងល្អិតល្អន់ ដើម្បីពិនិត្យមើលសេចក្ដីពុករលួយរបស់ខ្លួនឯង និងបំពេញបន្ថែមចំណុចខ្វះខាតរបស់ពួកគេ ហើយក៏មិនមានអារម្មណ៍ថាចាំបាច់ត្រូវចូលរួមការជួបជុំជាញឹកញាប់ ដើម្បីស្ដាប់អ្នកដទៃប្រកបគ្នាអំពីទីបន្ទាល់តាមរយៈបទពិសោធផ្សេងៗរបស់ពួកគេ ហើយបន្ទាប់មកសម្រេចបាននូវការផ្លាស់ប្ដូរខ្លួនឯង និងអ្វីៗផ្សេងទៀតនោះឡើយ។ ការជឿលើព្រះជាម្ចាស់តាមរបៀបនេះ ពួកគេមានអារម្មណ៍ថា វាស្មុគស្មាញពេក វាមិនចាំបាច់ទេ។ ពួកគេដើរតាមព្រះជាម្ចាស់ និងបំពេញភារកិច្ចរបស់ពួកគេ ដោយការយល់ដឹងសើៗអំពីជំនឿលើព្រះជាម្ចាស់ និងការផ្លាស់ប្ដូរនិស្ស័យ រួមជាមួយនឹងសញ្ញាណ និងការស្រមើស្រមៃផ្សេងៗអំពីកិច្ចការរបស់ព្រះជាម្ចាស់។ តើមនុស្សប្រភេទនេះ មិនមែនជាតំណាងយ៉ាងច្បាស់ទេឬ? (មែនហើយ)។ ពួកគេកំណត់សេចក្ដីតម្រូវជាមូលដ្ឋានបំផុតមួយសម្រាប់ខ្លួនឯង ហើយមានឥរិយាបថជាមូលដ្ឋានបំផុតចំពោះការជឿលើព្រះជាម្ចាស់។ ក្រៅពីនេះ ពួកគេមិនអើពើនឹងសេចក្ដីពិត ការជំនុំជម្រះ និងការលាតត្រដាងរបស់ព្រះជាម្ចាស់ ការត្រូវបានលួសកាត់ ព្រមទាំងនិស្ស័យពុករលួយផ្សេងៗរបស់មនុស្ស និងសភាព ការសម្ដែងចេញផ្សេងៗទៀតជាដើម។ ពួកគេមិនដែលពិចារណា ឬត្រិះរិះអំពីបញ្ហាទាំងនេះឡើយ។ នោះគឺថា មនុស្សទាំងនេះចាត់ទុកខ្លួនឯងថាមានភាពជាមនុស្សល្អ ជាមនុស្សល្អ និងជឿលើព្រះជាម្ចាស់ពិតប្រាកដ ហើយក៏ទទួលស្គាល់ថាមនុស្សមាននិស្ស័យពុករលួយ ពួកគេមិនអើពើនឹងសភាព និងការសម្ដែងចេញជាក់លាក់នៃនិស្ស័យពុករលួយផ្សេងៗរបស់មនុស្សដែលព្រះជាម្ចាស់បានលាតត្រដាងឡើយ ដោយមិនខិតខំប្រឹងប្រែងពិនិត្យអង្កេតឱ្យស៊ីជម្រៅនូវរឿងទាំងនេះទេ។ តើនេះមិនមែនជាមនុស្សមួយប្រភេទទេឬ? តើទស្សនៈ និងការសម្ដែងចេញជាក់លាក់របស់មនុស្សប្រភេទនេះនៅក្នុងជំនឿរបស់ពួកគេលើព្រះជាម្ចាស់ មិនមែនជាតំណាងយ៉ាងច្បាស់ទេឬ? (មែនហើយ)។ ដោយពិចារណាលើទស្សនៈរបស់មនុស្សទាំងនេះអំពីការជឿលើព្រះជាម្ចាស់ ការយល់ដឹងរបស់ពួកគេអំពីការទទួលបានសេចក្ដីសង្គ្រោះ និងឥរិយាបថរបស់ពួកគេចំពោះព្រះបន្ទូលរបស់ព្រះជាម្ចាស់ ដែលលាតត្រដាងនិស្ស័យពុករលួយផ្សេងៗរបស់មនុស្ស តើមនុស្សទាំងនេះគួរត្រូវបានចាត់ចូលទៅក្នុងប្រភេទអ្វី? (អ្នកដែលមានជំនឿច្របូកច្របល់ ដែលមិនដេញតាមសេចក្ដីពិត។) នេះគ្រាន់តែជាសំបកក្រៅប៉ុណ្ណោះ តើមនុស្សទាំងនេះគួរត្រូវបានចាត់ថ្នាក់យ៉ាងដូចម្ដេចឱ្យពិតប្រាកដ? តើមានមនុស្សបែបនេះច្រើនទេនៅក្នុងពួកជំនុំ? (មានច្រើន)។ នៅពេលណាដែលបញ្ហាជាក់លាក់ត្រូវបានពិភាក្សា ហើយសេចក្ដីពិតដែលពាក់ព័ន្ធត្រូវបានប្រកបគ្នា ពួកគេចាប់ផ្ដើមមានអារម្មណ៍ងងុយដេក ងងុយ ឬក៏ច្របូកច្របល់ ដោយមិនបង្ហាញចំណាប់អារម្មណ៍អ្វីឡើយ។ ប្រសិនបើពួកគេត្រូវបានចាត់តាំងការងារ ឬភារកិច្ចណាមួយ ពួកគេមូរដៃអាវឡើង ហើយចាប់ផ្ដើមធ្វើវា ដោយមិនខ្លាចការលំបាក ឬការនឿយហត់ឡើយ។ ពួកគេគិតថា ប្រសិនបើការជឿលើព្រះជាម្ចាស់ដូចជាការធ្វើការងារបែបនេះ នោះពួកគេនឹងមានកម្លាំងចិត្ត។ នៅពេលដល់ពេលត្រូវស៊ូទ្រាំនឹងការលំបាក បង់ថ្លៃ និងប្រឹងប្រែងក្នុងកិច្ចការ ពួកគេបង្ហាញភាពម៉ឺងម៉ាត់ពិតប្រាកដ។ ប៉ុន្តែ តើភាពម៉ឺងម៉ាត់ និងភាពក្លៀវក្លាដ៏ពិតប្រាកដនេះ ដូចគ្នានឹងការមានភាពស្មោះត្រង់ដែរទេ? តើវាជាការសម្ដែងចេញដែលមនុស្សម្នាក់គួរមាន បន្ទាប់ពីយល់អំពីគោលការណ៍សេចក្ដីពិតឬ? (ទេ)។ តាមរយៈការប្រកបគ្នារបស់ខ្ញុំ តើអ្នករាល់គ្នាអាចមើលឃើញថា មនុស្សទាំងនេះគួរត្រូវបានចាត់ថ្នាក់ចូលទៅក្នុងប្រភេទអ្វីដែរ? (អ្នកធ្វើការដោយកម្លាំង។) ត្រឹមត្រូវហើយ។ មនុស្សទាំងនេះគឺជាអ្នកធ្វើការដោយកម្លាំង ហើយនេះជារបៀបដែលអ្នកធ្វើការដោយកម្លាំង ជឿលើព្រះជាម្ចាស់។

យើងបានចាប់ផ្ដើមដោយការប្រកបគ្នាអំពីសារជាតិធម្មជាតិ និងការសម្ដែងចេញផ្សេងៗនៃពួកទទឹងនឹងព្រះគ្រីស្ទ ព្រមទាំងការសម្ដែងចេញផ្សេងៗនៃអស់អ្នកដែលមាននិស្ស័យនៃពួកទទឹងនឹងព្រះគ្រីស្ទ ប៉ុន្តែមិនមែនជាពួកទទឹងនឹងព្រះគ្រីស្ទពិតប្រាកដឡើយ។ ឥឡូវនេះ យើងកំពុងប្រកបគ្នាអំពីការសម្ដែងចេញរបស់មនុស្សប្រភេទផ្សេងៗ ដែលជាប់ពាក់ព័ន្ធនឹងទំនួលខុសត្រូវរបស់អ្នកដឹកនាំ និងអ្នកធ្វើការ។ ទោះបីជាប្រធានបទដែលបានប្រកបគ្នា គឺនិយាយអំពីពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយក៏ដោយ ក៏បញ្ហា និងការសម្ដែងចេញជាក់លាក់ដែលពាក់ព័ន្ធនឹងចំណុចនីមួយៗ សុទ្ធតែទាក់ទងនឹងនិស្ស័យពុករលួយរបស់មនុស្សជាតិពុករលួយ ព្រមទាំងសភាព និងការសម្ដែងចេញផ្សេងៗដែលកើតឡើងនៅក្រោមការត្រួតត្រានៃនិស្ស័យពុករលួយផងដែរ។ ទោះបីជាអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ មានចំនួនតែតិចតូចក៏ដោយ ក៏និស្ស័យរបស់អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទ ព្រមទាំងសភាព និងការសម្ដែងចេញផ្សេងៗរបស់ពួកគេ មាននៅក្នុងមនុស្សគ្រប់រូបក្នុងកម្រិតផ្សេងៗគ្នា។ ឥឡូវនេះ ដោយសារបញ្ហាទាំងនេះត្រូវបានប្រកបគ្នាយ៉ាងលម្អិតបែបនេះហើយ អស់អ្នកដែលដេញតាមសេចក្ដីពិត នឹងមានផ្លូវ និងទិសដៅកាន់តែច្រើន ហើយមានគោលដៅកាន់តែច្បាស់លាស់ក្នុងការដេញតាមសេចក្ដីពិត អនុវត្តសេចក្ដីពិត យល់ដឹងអំពីគោលការណ៍សេចក្ដីពិត និងការចូលទៅក្នុងតថភាពនៃសេចក្ដីពិត។ នេះគឺជារឿងល្អសម្រាប់ពួកគេ និងជាជារឿងដែលគួរឱ្យរីករាយ។ និយាយម្យ៉ាងទៀត ពួកគេកំពុងចាប់ផ្ដើមដំណាក់កាលថ្មីមួយនៅក្នុងជំនឿរបស់ពួកគេលើព្រះជាម្ចាស់។ ពួកគេលែងរស់នៅក្រោមបទប្បញ្ញត្តិ ពិធីបែបសាសនា ឬពាក្យពេចន៍ និងគោលលទ្ធិ និងពាក្យស្លោកទៀតហើយ។ ផ្ទុយទៅវិញ ពួកគេមានទិសដៅ និងគោលដៅជាក់លាក់ជាងមុនសម្រាប់ការអនុវត្ត ហើយជាការពិតណាស់ មានគោលការណ៍ជាក់លាក់ជាងមុនសម្រាប់ការអនុវត្តតាម។ របៀបអនុវត្តនៅក្រោមស្ថានភាពជាក់លាក់ និងអ្វីដែលជាគោលការណ៍សេចក្ដីពិតដែលពាក់ព័ន្ធ ឬសភាព និងសេចក្ដីពុករលួយអ្វីខ្លះដែលមនុស្សមាន ហើយនិងរបៀបដែលពួកគេគួរត្រូវបានប្រព្រឹត្ត ព្រមទាំងរបៀបស្វែងរកសេចក្ដីពិតដើម្បីដោះស្រាយបញ្ហាទាំងនោះ គឺខ្លឹមសារទាំងនេះភាគច្រើនត្រូវបានប៉ះពាល់ដោយប្រធានបទសំខាន់ៗទាំងពីរដែលបានប្រកបគ្នា គឺអំពីពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយ។ សម្រាប់អស់អ្នកដែលដេញតាមសេចក្ដីពិត កាលណាសេចក្ដីពិតត្រូវបានប្រកបគ្នាកាន់តែជាក់លាក់ នោះពួកគេកាន់តែមានផ្លូវសម្រាប់ការអនុវត្ត។ កាលណាសេចក្ដីពិតត្រូវបានប្រកបគ្នាកាន់តែជាក់លាក់ នោះចិត្តរបស់មនុស្សកាន់តែភ្លឺស្វាង និងកាន់តែច្បាស់ឡើង ពួកគេកាន់តែអាចស្គាល់ និងយល់ពីខ្លួនឯង ហើយកាន់តែដឹងអំពីអ្វីដែលពួកគេគួរចូលទៅក្នុងនៅពេលបន្ទាប់ និងបញ្ហាអ្វីដែលពួកគេត្រូវដោះស្រាយនៅពេលបន្ទាប់។ ចំពោះប្រភេទមនុស្សដែលត្រូវបានលើកឡើងថាជាអ្នកធ្វើការដោយកម្លាំងនៅពេលនេះ បន្ទាប់ពីយើងបានប្រកបគ្នាយ៉ាងទូលំទូលាយអំពីសភាពផ្សេងៗដែលកើតចេញពីនិស្ស័យពុករលួយរបស់មនុស្សជាតិ និងបញ្ហានៃសេចក្ដីពុករលួយផ្សេងៗដែលត្រូវដោះស្រាយហើយ ពួកគេនៅតែមិនមានការផ្លាស់ប្ដូរដដែល។ តើការនៅតែមិនមានការផ្លាស់ប្ដូរមានន័យដូចម្ដេច? វាមានន័យថា ពួកគេនៅតែមិនច្បាស់លាស់ និងមិនអាចក្ដាប់បាននូវការដេញតាមសេចក្ដីពិត និងផ្លូវនៃសេចក្ដីសង្គ្រោះដែលព្រះជាម្ចាស់បានមានព្រះបន្ទូល។ អ្វីដែលធ្ងន់ធ្ងរជាងនេះទៅទៀតនោះគឺ បន្ទាប់ពីការសម្ដែងចេញ និងបញ្ហាសំខាន់ៗជាច្រើនត្រូវបានប្រកបគ្នារួចហើយ ពួកគេនៅតែគិតថា៖ «ខ្ញុំមានភាពជាមនុស្សល្អ ខ្ញុំជឿលើព្រះជាម្ចាស់ពិតប្រាកដ ខ្ញុំសុខចិត្តលះបង់អ្វីៗនៅក្នុងជំនឿរបស់ខ្ញុំលើព្រះជាម្ចាស់ ហើយខ្ញុំសុខចិត្តបង់ថ្លៃ និងស៊ូទ្រាំនឹងការលំបាកដើម្បីបំពេញភារកិច្ចរបស់ខ្ញុំ នេះគឺគ្រប់គ្រាន់ហើយ»។ នៅពេលប្រឈមមុខនឹងស្ថានភាព ពួកគេមិនពិនិត្យមើលខ្លួនឯង ឬប្រៀបធៀបខ្លួនឯងទៅនឹងព្រះបន្ទូលរបស់ព្រះជាម្ចាស់ឡើយ ប៉ុន្តែបែរជាព្យាយាមដោះស្រាយបញ្ហាដោយផ្អែកលើភាពល្អរបស់មនុស្សផ្ទាល់ខ្លួន ឬមនសិការ និងវិចារណញ្ញាណបន្តិចបន្តួចដែលពួកគេមានតែប៉ុណ្ណោះ។ ជាការពិតណាស់ មនុស្សមួយចំនួនពឹងផ្អែកលើការទប់ចិត្ត និងការអត់ធ្មត់ ដោយស៊ូទ្រាំម្ដងហើយម្ដងទៀត ខណៈពេលដែលអ្នកផ្សេងទៀតពឹងផ្អែកលើទស្សនៈវិជ្ជាសម្រាប់កិច្ចការក្នុងលោកីយ៍ ដោយធ្វើឱ្យបញ្ហាធំទៅជាតូច ហើយបន្ទាប់មកធ្វើឱ្យបញ្ហាតូចទៅជាគ្មានបញ្ហា។ គោលដៅដែលពួកគេដេញតាមគឺ៖ «នៅថ្ងៃដែលកិច្ចការរបស់ព្រះជាម្ចាស់បញ្ចប់ ប្រសិនបើខ្ញុំនៅតែនៅក្នុងពួកជំនុំដើម្បីបំពេញភារកិច្ចរបស់ខ្ញុំ ដោយមិនត្រូវបានជម្រះចោល នោះគឺគ្រប់គ្រាន់ហើយ។ ថាតើខ្ញុំមានការយល់ដឹងពិតប្រាកដអំពីខ្លួនឯងឬអត់ ថាតើនិស្ស័យពុករលួយរបស់ខ្ញុំត្រូវបានដោះស្រាយឬអត់ ថាតើខ្ញុំមានការចុះចូលពិតប្រាកដចំពោះព្រះជាម្ចាស់ឬអត់ ថាតើខ្ញុំជាមនុស្សដែលកោតខ្លាចព្រះជាម្ចាស់ និងគេចចេញពីសេចក្ដីអាក្រក់ឬអត់ នោះគឺជាបញ្ហាតូចតាច មិនសមនឹងលើកយកមកនិយាយទេ។ អ្នកធ្វើឱ្យរឿងគ្រប់យ៉ាងក្លាយជារឿងធំ ដោយប្រកបគ្នាអំពីសេចក្ដីពិតយ៉ាងលម្អិតបែបនេះ សូម្បីបញ្ហាតូចតាចបំផុតក៏លើកមកប្រកបគ្នាឥតចប់ឥតហើយ ដោយតែងតែឱ្យពួកយើងញែកដឹង ខ្ញុំគ្រាន់តែមិនចង់ស្ដាប់ការប្រកបគ្នាអំពីសេចក្ដីពិតទាំងនេះទេ ខ្ញុំគ្មានចំណាប់អារម្មណ៍ទាល់តែសោះ។ នៅពេលថ្ងៃរបស់ព្រះជាម្ចាស់មកដល់ តើវានឹងអស្ចារ្យប៉ុនណាទៅ ប្រសិនបើយើងអាចចូលទៅក្នុងនគរព្រះដោយផ្ទាល់តែម្ដង!» ទោះបីជាការពិតដែលថាការអត់ធ្មត់របស់មនុស្សគ្រប់រូបមានដែនកំណត់ក៏ដោយ ក៏ការអត់ធ្មត់របស់មនុស្សបែបនេះ ហាក់ដូចជាគ្មានដែនកំណត់ឡើយ។ តើហេតុអ្វី? គឺដោយសារតែពួកគេជឿថាពួកគេមានភាពជាមនុស្សល្អ ជឿលើព្រះជាម្ចាស់ពិតប្រាកដ មានសមត្ថភាពលះបង់អ្វីៗក្នុងនាមជាអ្នកជឿលើព្រះជាម្ចាស់ និងមានឆន្ទៈបង់ថ្លៃ និងស៊ូទ្រាំនឹងការលំបាកដើម្បីបំពេញភារកិច្ចរបស់ពួកគេ។ នៅពេលប្រឈមមុខនឹងអ្វីមួយ ពួកគេមានដំណោះស្រាយផ្ទាល់ខ្លួន ដោយនៅតែអាចបំពេញភារកិច្ចរបស់ពួកគេយ៉ាងម៉ឺងម៉ាត់ និងឈរនៅឱ្យជាប់នៅទីបំផុត។ ទោះជាយ៉ាងណាក៏ដោយ មិនថាពួកគេតស៊ូក្នុងការបំពេញភារកិច្ចរបស់ពួកគេយ៉ាងណា ឬពួកគេប្រើមធ្យោបាយណាដើម្បីស៊ូទ្រាំរហូតដល់ទីបញ្ចប់ ដោយមិនគិតពីកម្លាំងចិត្តរបស់ពួកគេនោះទេ ប៉ុន្ដែមានរឿងមួយដែលប្រាកដគឺ៖ ពួកគេមិនមានការចុះចូលពិតប្រាកដចំពោះព្រះជាម្ចាស់ទេ ហើយពួកគេក៏មិនដែលយល់ពីនិស្ស័យពុករលួយរបស់ពួកគេដែរ។ និយាយឱ្យចំទៅ មនុស្សទាំងនេះមិនទទួលស្គាល់ថាមានសេចក្ដីពុករលួយទេ ហើយពួកគេក៏មិនទទួលស្គាល់សភាព និងបញ្ហាផ្សេងៗដែលកើតចេញពីនិស្ស័យពុករលួយរបស់មនុស្សដែលព្រះជាម្ចាស់បានលាតត្រដាងដែរ។ ទោះបីពេលខ្លះ ពួកគេផ្ទៀងផ្ទាត់ខ្លួនឯងជាមួយនឹងសភាព និងបញ្ហាទាំងនេះក៏ដោយ ក៏ពួកគេប្រព្រឹត្តចំពោះវាដោយការធ្វើព្រងើយ ដោយនិយាយថា៖ «មនុស្សគ្រប់គ្នាសុទ្ធតែពុករលួយដូចគ្នា។ សារជាតិធម្មជាតិនៃមនុស្សទាំងអស់ គឺជាសារជាតិរបស់អារក្ស និងសាតាំង យើងទាំងអស់គ្នាគឺជាសត្រូវរបស់ព្រះជាម្ចាស់។ នេះគឺជាការពិតដែលគ្មាននរណាម្នាក់អាចផ្លាស់ប្ដូរបានឡើយ។ ប៉ុន្តែ ឱ្យតែមនុស្សម្នាក់តស៊ូក្នុងការបំពេញភារកិច្ចរបស់ពួកគេ ព្រះជាម្ចាស់ប្រាកដជាសព្វព្រះហឫទ័យចំពោះពួកគេ ហើយអស់អ្នកដែលតស៊ូរហូតដល់ទីបញ្ចប់ នឹងក្លាយជាអ្នកឈ្នះ»។ បើវិនិច្ឆ័យតាមទស្សនៈរបស់ពួកគេ ពួកគេមានភាពស្វាហាប់ណាស់នៅក្នុងជំនឿរបស់ពួកគេលើព្រះជាម្ចាស់ ប៉ុន្តែនៅពេលនិយាយដល់ការចែករំលែកទីបន្ទាល់តាមរយៈបទពិសោធ ពួកគេនៅស្ងៀម ដោយមិនអាចនិយាយសូម្បីមួយម៉ាត់។ នៅពេលដល់វេលាត្រូវប្រកបគ្នាអំពីសេចក្ដីពិតនៅក្នុងការជួបជុំ ពួកគេមានអារម្មណ៍ងងុយដេក ហើយមិនអាចទទួលយកបានឡើយ។ ប្រសិនបើអ្នកសួរពួកគេថា៖ «តើអ្នកទទួលបទពិសោធព្រះបន្ទូលរបស់ព្រះជាម្ចាស់នៅក្នុងភារកិច្ចរបស់អ្នកជារៀងរាល់ថ្ងៃដោយរបៀបណា?» ពួកគេនិយាយថា៖ «អ្វីក៏ដោយដែលពួកជំនុំរៀបចំឱ្យខ្ញុំធ្វើ ខ្ញុំក៏ធ្វើ។ តើរឿងនេះត្រូវការទទួលពិសោធដែរឬ?» ពួកគេហាក់ដូចជាមិនយល់សោះ។ ប្រសិនបើអ្នកសួរពួកគេទៀតថា៖ «តើអ្នកមានសេចក្ដីពុករលួយណាមួយត្រូវបានបញ្ចេញឱ្យឃើញដែរឬទេ? តើអ្នកស្គាល់ខ្លួនឯងដោយរបៀបណា?» ពួកគេនិយាយថា៖ «ខ្ញុំគ្រាន់តែចុះចូលនឹងព្រះជាម្ចាស់ និងស្រឡាញ់ព្រះជាម្ចាស់ តើអាចមានបញ្ហាអ្វីទៅ?» ការគិតរបស់ពួកគេគឺសាមញ្ញបែបនេះឯង។ នេះគឺជាទស្សនៈរបស់ពួកគេ៖ «ការជឿលើព្រះជាម្ចាស់គួរតែបែបនេះ។ ហេតុអ្វីត្រូវខ្វល់ខ្វាយនឹងបញ្ហាតូចតាចច្រើនម្ល៉េះ? អ្នករាល់គ្នាកំពុងធ្វើឱ្យរឿងរ៉ាវកាន់តែស្មុគស្មាញពេកហើយ!» ហេតុដូច្នេះហើយ នៅពេលពួកគេបំពេញភារកិច្ច និងអនុវត្តកិច្ចការ ពួកគេមិនដែលស្វែងរកគោលការណ៍សេចក្ដីពិតឡើយ ប៉ុន្តែបែរជាធ្វើសកម្មភាពដោយផ្អែកលើចេតនាល្អ និងភាពក្លៀវក្លាទៅវិញ។ និយាយឱ្យចំទៅ ពួកគេប្រព្រឹត្តនៅក្រោមការត្រួតត្រានៃមនសិការ និងវិចារណញ្ញាណ ដោយគិតថា៖ «ខ្ញុំបានរងទុក្ខ និងបង់ថ្លៃយ៉ាងខ្លាំងរួចទៅហើយ ខ្ញុំបានអនុវត្តសេចក្ដីពិត និងបំពេញតាមព្រះហឫទ័យរបស់ព្រះជាម្ចាស់យ៉ាងច្រើនរួចហើយ កុំទាមទារពីខ្ញុំទៀតអី។ ខ្ញុំល្អហើយ ខ្ញុំជាមនុស្សល្អ ហើយខ្ញុំជឿលើព្រះជាម្ចាស់ពិតប្រាកដ»។ ជាការពិតណាស់ មានពេលខ្លះដែលមនុស្សទាំងនេះមិនអាចទប់ចិត្តមិនបញ្ចេញកំហឹងបាន ហើយបន្ទាប់មកធាតុពិតរបស់ពួកគេត្រូវបានលាតត្រដាង។ ពួកគេអាចនិយាយពាក្យពេចន៍ និងគោលលទ្ធិជាច្រើន ប៉ុន្តែខ្វះកម្ពស់ពិតប្រាកដណាមួយ និយាយម្យ៉ាងទៀត ពួកគេគ្មានជីវិតទេ។ តើការគ្មានជីវិតសំដៅលើអ្វីឱ្យជាក់លាក់? (ពួកគេគ្មានសេចក្ដីពិត។) តើការគ្មានសេចក្ដីពិត កើតឡើងដោយរបៀបណា? (ពួកគេមិនស្រឡាញ់សេចក្ដីពិត ហើយពួកគេក៏មិនដេញតាមសេចក្ដីពិតដែរ។) តាមពិត វាមិនទាន់ដល់កម្រិតថា ពួកគេស្រឡាញ់សេចក្ដីពិតឬអត់នោះទេ បើនិយាយឱ្យចំទៅ គឺពួកគេមិនទទួលយកសេចក្ដីពិតទេ។ អ្នកខ្លះអាចនិយាយថា៖ «ហេតុដូចម្ដេចបានជាទ្រង់មានព្រះបន្ទូលថាពួកគេមិនទទួលយកសេចក្ដីពិត? ពួកគេស៊ូទ្រាំនឹងការលំបាកខ្លាំងណាស់ និងបង់ថ្លៃយ៉ាងធំដើម្បីបំពេញភារកិច្ចរបស់ពួកគេ ដោយធ្វើការយ៉ាងលំបាកជារៀងរាល់ថ្ងៃតាំងពីព្រលឹមទល់ព្រលប់ តើហេតុដូចម្ដេចបានជាទ្រង់មានព្រះបន្ទូលថាពួកគេគ្មានសេចក្ដីពិត?» តើការនិយាយបែបនេះជាការចោទប្រកាន់ខុសលើពួកគេដែរទេ? ប៉ុន្តែ ប្រសិនបើអ្នកមើលទៅមនុស្សទាំងនេះ នៅពីក្រោយការរងទុក្ខ និងការបង់ថ្លៃរបស់ពួកគេ តើអ្វីៗគ្រប់យ៉ាងដែលពួកគេធ្វើ ស្ថិតនៅក្នុងក្របខ័ណ្ឌនៃគោលការណ៍សេចក្ដីពិតដែរទេ? តើពួកគេស្វែងរកគោលការណ៍នៅក្នុងអ្វីៗគ្រប់យ៉ាងដែលពួកគេធ្វើដែរទេ? តើពួកគេមកចំពោះព្រះជាម្ចាស់ដោយចិត្តកោតខ្លាចព្រះជាម្ចាស់ ហើយធ្វើអ្វីៗស្របតាមព្រះបន្ទូលរបស់ព្រះជាម្ចាស់ និងគោលការណ៍ដែលតម្រូវដោយដំណាក់របស់ព្រះជាម្ចាស់ដែរទេ? ទេ វាសុទ្ធតែជាទង្វើរបស់មនុស្ស ជាការទប់ចិត្តរបស់មនុស្សប៉ុណ្ណោះ។ តើការសម្ដែងចេញដ៏សំខាន់បំផុត ដែលបង្ហាញថាពួកគេមិនទទួលយកសេចក្ដីពិត គីជាអ្វី? គឺថា មុនពេលធ្វើអ្វីមួយ ពួកគេមិនដែលស្វែងរកសេចក្ដីពិតយ៉ាងសកម្មឡើយ ហើយពួកគេក៏មិនដែលត្រិះរិះយ៉ាងហ្មត់ចត់ថាអ្វីទៅជាគោលការណ៍នៃសេចក្ដីពិត រួចហើយអនុវត្តយ៉ាងតឹងរ៉ឹងស្របតាមព្រះបន្ទូលរបស់ព្រះជាម្ចាស់នោះដែរ។ តើពួកគេមានគំនិត និងឥរិយាបថបែបនេះដែរទេ? តើឥរិយាបថរបស់ពួកគេចំពោះការសម្ដែងចេញផ្សេងៗនៃនិស្ស័យពុករលួយរបស់មនុស្សជាតិដែលព្រះជាម្ចាស់បានលាតត្រដាង គឺជាអ្វី? តើពួកគេទទួលយកព្រះបន្ទូលទាំងនេះដែរទេ? តើពួកគេទទួលស្គាល់ថាព្រះបន្ទូលទាំងនេះគឺជាការពិតដែរទេ? តើពួកគេទទួលស្គាល់ថាការសម្ដែងចេញជាក់លាក់ទាំងនេះ គឺជាការបញ្ចេញឱ្យឃើញសេចក្ដីពុករលួយដែរទេ? ពួកគេអាចងក់ក្បាលយល់ព្រម ឬទទួលស្គាល់វាគ្រាន់តែសំបកក្រៅ ប៉ុន្តែនៅក្នុងចិត្តរបស់ពួកគេ ពួកគេមិនទទួលយកវាទេ ពួកគេមិនអើពើនឹងវា។ តើការមិនអើពើ មានន័យដូចម្ដេច? ជាក់ស្ដែង វាមានន័យថាមិនទទួលយក គ្មានឥរិយាបថច្បាស់លាស់ និងគ្មានការតយុទ្ធ ឬការប្រឆាំងដែលឃើញច្បាស់ ប៉ុន្តែប្រកាន់យកឥរិយាបថនៃការធ្វើព្រងើយចំពោះព្រះបន្ទូលទាំងនេះដែលព្រះជាម្ចាស់បានមានព្រះបន្ទូល។ ការនិយាយថា «ការធ្វើព្រងើយ» គឺជារឿងអរូបីបន្តិច ជាក់ស្ដែង គឺពួកគេគិតថា៖ «អ្នកនិយាយថាមនុស្សមានភាពក្រអឺតក្រទម និងបោកបញ្ឆោត ប៉ុន្តែតើនរណាមិនបោកបញ្ឆោតនោះ? តើនរណាមិនមានល្បិចកលបន្តិចបន្តួចនោះ? តើនរណាមិនបង្ហាញភាពក្រអឺតក្រទម ឬភាពវាយឫកខ្លះនោះ? តើវាជារឿងធំដុំអ្វីទៅ? ឱ្យតែមនុស្សម្នាក់អាចស៊ូទ្រាំនឹងការលំបាក និងបង់ថ្លៃបាន នោះគឺគ្រប់គ្រាន់ហើយ»។ តើនេះមិនមែនជាឥរិយាបថ និងការសម្ដែងចេញជាក់លាក់នៃការមិនទទួលយកទេឬ? (មែនហើយ។) នេះគឺជាការមិនទទួលយកសេចក្ដីពិត។ ឥរិយាបថរបស់ពួកគេចំពោះព្រះបន្ទូលនៃការជំនុំជម្រះ និងការលាតត្រដាងរបស់ព្រះជាម្ចាស់ គឺជាការមើលស្រាល និងការមិនទទួលយក។ ដូច្នេះ នៅពេលនិយាយដល់ការវាយតម្លៃ និងការរំឮកដែលបងប្អូនប្រុសស្រីផ្ដល់ឱ្យពួកគេ ហើយសូម្បីតែការចង្អុលបង្ហាញ និងជំនួយដែលបងប្អូនប្រុសស្រីផ្ដល់ឱ្យសម្រាប់និស្ស័យពុករលួយរបស់ពួកគេ តើពួកគេអាចទទួលយករបស់ទាំងនេះបានដែរឬទេ? (ទេ។) ដូច្នេះ ចូរប្រាប់ខ្ញុំមក តើការសម្ដែងចេញជាក់លាក់របស់ពួកគេ មានអ្វីខ្លះ? ហេតុអ្វីបានជាពួកគេមិនអាចទទួលយករបស់ទាំងនេះ? តើអ្នកមានភស្តុតាងអ្វីដែលហ៊ាននិយាយបែបនេះ? ឧទាហរណ៍ នៅពេលដែលអ្នកនិយាយទៅកាន់ពួកគេថា៖ «អ្នកមិនអាចបំពេញភារកិច្ចរបស់អ្នកដោយធ្វេសប្រហែសបែបនេះទេ នេះគឺជាការធ្វើឱ្យតែរួចពីដៃ» តើការសម្ដែងចេញអ្វីខ្លះរបស់ពួកគេដែលបញ្ជាក់ថាពួកគេមិនទទួលយកសេចក្ដីពិត? (ពួកគេនឹងនិយាយថា៖ «ខ្ញុំបានដាក់ចិត្តធ្វើវាហើយ។ ខ្ញុំបានរងទុក្ខ និងបង់ថ្លៃរួចហើយ។ តើអ្នកអាចនិយាយថាខ្ញុំធ្វើឱ្យតែរួចពីដៃយ៉ាងដូចម្ដេច?») នេះគឺជាការដែលពួកគេដោះសារឱ្យខ្លួនឯង។ តើពេលខ្លះពួកគេនឹងរកលេសដែរឬ? ទោះបីជាពួកគេទទួលស្គាល់នៅក្នុងចិត្តរបស់ពួកគេក៏ដោយ ក៏ពួកគេនៅតែគិតថា៖ «ខ្ញុំបានធ្វើឱ្យតែរួចពីដៃ ហើយចុះយ៉ាងម៉េច? តើនរណាមិនមានថ្ងៃដែលខ្លួនធ្វើមិនបានល្អនោះ? តើនរណាដែលមិនជួបប្រទះអារម្មណ៍ធម្មតានោះ? ប៉ុន្តែ ខ្ញុំមិនអាចទទួលស្គាល់ថាបានធ្វើឱ្យតែរួចពីដៃទេ ខ្ញុំត្រូវស្វែងរកលេសដើម្បីបិទបាំងវា។ ខ្ញុំមិនអាចឱ្យបាក់មុខបានទេ»។ ដូច្នេះ ពួកគេស្វែងរកហេតុផល និងលេសជាច្រើនមកប្រកែកការពារខ្លួនដោយវោហារស័ព្ទ មិនទទួលស្គាល់ការពិតដែលថាពួកគេបានធ្វើឱ្យតែរួចពីដៃ មិនទទួលស្គាល់បញ្ហាផ្ទាល់ខ្លួនរបស់ពួកគេនៅក្នុងរឿងនេះ ហើយក៏មិនទទួលយកការចង្អុលបង្ហាញពីអ្នកដទៃដែរ។ នេះគឺជាការសម្ដែងចេញជាក់លាក់នៃការមិនទទួលយកសេចក្ដីពិត។ នៅពេលមិនប្រឈមមុខនឹងស្ថានភាពជាក់ស្តែង ពួកគេចាត់ទុកខ្លួនឯងថាជា «ជាមនុស្សល្អម្នាក់ ដែលជឿលើព្រះជាម្ចាស់ដោយពិតប្រាកដ»។ ប៉ុន្តែ នៅពេលប្រឈមមុខនឹងស្ថានភាព ទោះបីជាពួកគេមិនអាចប្រើរឿងនេះធ្វើជាខែលការពារទៀតក៏ដោយ ក៏ពួកគេនៅតែស្វែងរកហេតុផលគ្រប់គ្រាន់ដើម្បីដោះសារ និងការពារខ្លួន បិទបាំងបញ្ហា បញ្ចប់វា ហើយបន្ទាប់មកបន្តមើលឃើញខ្លួនឯងថាជា «មនុស្សល្អ មានភាពជាមនុស្សល្អ ដែលជឿលើព្រះជាម្ចាស់ពិតប្រាកដ និងមានសមត្ថភាពលះបង់ ហើយមានសមត្ថភាពស៊ូទ្រាំនឹងការលំបាក និងបង់ថ្លៃដើម្បីបំពេញភារកិច្ចរបស់ពួកគេ»។ និយាយឱ្យចំទៅ ការសម្ដែងចេញ និងសារជាតិរបស់មនុស្សបែបនេះ គឺជាការសម្ដែងចេញ និងសារជាតិរបស់អ្នកធ្វើការដោយកម្លាំង។ ក្រុមនេះមានចំនួនច្រើនគួរសមនៅក្នុងពួកជំនុំ។ មិនថាពួកគេមានចំនួនប៉ុនណាទេ នៅទីបំផុត ប្រសិនបើបុគ្គលទាំងនេះពិតជាអាចរងទុក្ខ និងបង់ថ្លៃ ហើយស៊ូទ្រាំ និងតស៊ូរហូតដល់ទីបញ្ចប់ ដោយមិនប្រព្រឹត្តអំពើរំលងធំដុំណាមួយ ដោយមិនបំពានបញ្ញត្តិរដ្ឋបាលរបស់ព្រះជាម្ចាស់ ឬប្រមាថនិស្ស័យរបស់ទ្រង់ នោះពួកគេគឺជាអ្នកធ្វើការដោយកម្លាំងដ៏ស្មោះត្រង់ ជាអ្នកធ្វើការដែលអាចនៅសេសសល់បាន។ នេះគឺជាព្រះពរដ៏ធំធេងណាស់! ពួកគេមិនដេញតាមសេចក្ដីពិត ហើយពួកគេក៏មិនអាចធ្វើតាមបំណងព្រះហឫទ័យរបស់ព្រះជាម្ចាស់ ធ្វើបន្ទាល់ថ្វាយព្រះជាម្ចាស់ ឬធ្វើជាបន្ទាល់ចំពោះព្រះបន្ទូល និងកិច្ចការរបស់ព្រះជាម្ចាស់ដែរ ដូច្នេះការទទួលបានព្រះពរនេះ គឺល្អណាស់ទៅហើយ។ តើមនុស្សម្នាក់អាចរំពឹងថានឹងទទួលបានអ្វី ដោយមិនដេញតាមសេចក្ដីពិតនោះ? ការធ្វើជាអ្នកធ្វើការដ៏ស្មោះត្រង់ម្នាក់ គឺមិនអាក្រក់ទេ។ មនុស្សមួយចំនួនសួរថា៖ «តើបុគ្គលទាំងនេះអាចក្លាយជារាស្ដ្ររបស់ព្រះជាម្ចាស់បានដែរទេ?» បាន។ លទ្ធភាពតែមួយគត់គឺ ប្រសិនបើបុគ្គលទាំងនេះ ដោយផ្អែកលើសមត្ថភាពក្នុងការលះបង់ និងរងទុក្ខ អាចទទួលយកសេចក្ដីពិត ទទួលស្គាល់ និងប្រឈមមុខនឹងសេចក្ដីពុករលួយរបស់ខ្លួនយ៉ាងត្រឹមត្រូវ ហើយបន្ទាប់មកស្វែងរកសេចក្ដីពិតដើម្បីដោះស្រាយវា ដោយមិនធ្វើសកម្មភាពដោយផ្អែកលើភាពល្អរបស់មនុស្ស ឬការទប់ចិត្ត ការអត់ធ្មត់ និងការតស៊ូរបស់មនុស្សទេ ប៉ុន្តែអនុវត្តស្របតាមគោលការណ៍សេចក្ដីពិត ដើម្បីឱ្យនៅទីបំផុត និស្ស័យរបស់ពួកគេអាចមានការផ្លាស់ប្ដូរខ្លះ នោះពួកគេមានឱកាសខ្លះក្នុងការក្លាយជារាស្ដ្ររបស់ព្រះជាម្ចាស់។ ទោះជាយ៉ាងណា ប្រសិនបើការប្រព្រឹត្ត និងអាកប្បកិរិយារបស់ពួកគេមិនទាក់ទងនឹងការផ្លាស់ប្ដូរនិស្ស័យ មិនទាក់ទងនឹងការទទួលយកសេចក្ដីពិត និងការទទួលបានសេចក្ដីសង្គ្រោះទេ នោះឱកាសរបស់ពួកគេក្នុងការក្លាយជារាស្ដ្ររបស់ព្រះជាម្ចាស់ គឺសូន្យ នេះគឺជាការពិត។ តើអ្វីទៅជាគោលការណ៍សម្រាប់ប្រព្រឹត្តចំពោះអ្នកធ្វើការដ៏ស្មោះត្រង់? គឺត្រូវខិតខំប្រឹងប្រែងឱ្យអស់ពីសមត្ថភាពដើម្បីជួយមនុស្សទាំងនេះឱ្យក្លាយជាមនុស្សដែលមានការយល់ដឹងច្បាស់លាស់។ តើអ្វីទៅជាគោលបំណងនៃការធ្វើឱ្យពួកគេមានការយល់ដឹងច្បាស់លាស់? គឺដើម្បីការពារពួកគេកុំឱ្យយល់សប្តិទាំងថ្ងៃ។ មនុស្សមួយចំនួនអាចសួរថា៖ «តើ "យល់សប្តិទាំងថ្ងៃ" សំដៅលើអ្វី?» គឺនៅពេលដែលមនុស្សចាត់ទុកខ្លួនឯងថាជា «អ្នកដែលមានភាពជាមនុស្សល្អ ជឿលើព្រះជាម្ចាស់ពិតប្រាកដ និងមានសមត្ថភាពលះបង់ និងមានឆន្ទៈបង់ថ្លៃ» ហើយបន្ទាប់មករំពឹងថានឹងត្រូវបានសង្គ្រោះដោយព្រះជាម្ចាស់ ដែលជារឿងមិនអាចទៅរួចទេ។ ត្រូវតែធ្វើឱ្យពួកគេយល់ច្បាស់ថា ការប្រកាន់ខ្ជាប់នូវទស្សនៈដែលថា «ការមានភាពជាមនុស្សល្អ ការជឿលើព្រះជាម្ចាស់ពិតប្រាកដ និងការមានសមត្ថភាពលះបង់ និងឆន្ទៈបង់ថ្លៃ អាចនាំឱ្យទទួលបានសេចក្ដីសង្គ្រោះរបស់ព្រះជាម្ចាស់» គឺជាកំហុស និងជារឿងល្ងង់ខ្លៅ។ ត្រូវតែបញ្ជាក់ឱ្យច្បាស់ប្រាប់ពួកគេថា ការមានគុណសម្បត្តិទាំងនេះ មិនមានន័យថាមនុស្សម្នាក់បានបោះបង់ចោលនិស្ស័យពុករលួយរបស់ពួកគេទេ ហើយអាកប្បកិរិយាល្អបន្តិចបន្តួចក៏មិនមានន័យថាមនុស្សម្នាក់អាចត្រូវបានសង្គ្រោះដែរ កាន់តែមិនមានន័យថាមនុស្សម្នាក់ទទួលបានសេចក្ដីពិតឡើយ ហើយថាទស្សនៈរបស់ពួកគេគឺមិនសមហេតុផល គួរឱ្យអស់សំណើច និងមិនស៊ីសង្វាក់គ្នា ហើយមិនចុះសម្រុងទាល់តែសោះជាមួយនឹងសេចក្ដីពិតដែលព្រះជាម្ចាស់បានសម្ដែងចេញ។ សម្រាប់មនុស្សទាំងនេះដែលប្រកាន់ខ្ជាប់យ៉ាងរឹងរូសនូវសញ្ញាណសាសនា ពួកគេគួរតែត្រូវបានជួយ ចូរអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតប្រាប់ពួកគេ។ ប្រសិនបើពួកគេនៅតែមិនអាចទទួលយកសេចក្ដីពិត ហើយមិនថាអ្នកប្រកបគ្នាអំពីសេចក្ដីពិតយ៉ាងណាក៏ដោយ ក៏ពួកគេនៅតែមិនទទួលបានការបំភ្លឺ និងមិនបង្ហាញចេតនាស្វែងរកដដែល នោះមិនចាំបាច់បង្ខំពួកគេទេ។ ពួកគេអាចបម្រើត្រឹមជាអ្នកធ្វើការដោយកម្លាំងរហូតដល់ទីបញ្ចប់ប៉ុណ្ណោះ។

II. រាស្ត្ររបស់ព្រះជាម្ចាស់

បន្ទាប់ពីបានប្រកបគ្នាអំពីការសម្ដែងចេញរបស់អ្នកធ្វើការដោយកម្លាំងដែលស្មោះត្រង់រួចហើយ ចូរយើងនិយាយអំពីការសម្ដែងចេញរបស់មនុស្សមួយប្រភេទទៀត។ បន្ទាប់ពីបានឮការការលាតត្រដាង និងការជំនុំជម្រះផ្សេងៗរបស់ព្រះជាម្ចាស់អំពីនិស្ស័យពុករលួយរបស់មនុស្សគ្រប់ប្រភេទ បុគ្គលទាំងនេះចាប់ផ្តើមយកមកប្រៀបធៀបនឹងខ្លួនឯង ហើយគិតអំពីការបញ្ចេញឱ្យឃើញនូវនិស្ស័យពុករលួយរបស់ខ្លួនកន្លងមក ព្រមទាំងអាកប្បកិរិយាផ្សេងៗដែលខ្លួនមានចំពោះព្រះជាម្ចាស់ និងសេចក្ដីពិត ក្រោមការត្រួតត្រានៃនិស្ស័យពុករលួយរបស់ខ្លួន។ ពួកគេចាប់ផ្ដើមឆ្លុះបញ្ចាំង និងស្គាល់ការសម្ដែងចេញផ្សេងៗរបស់ខ្លួន ផ្ទៀងផ្ទាត់ខ្លួនឯងជាមួយនឹងព្រះបន្ទូលរបស់ព្រះជាម្ចាស់ ពិនិត្យពិច័យអាកប្បកិរិយារបស់ពួកគេចំពោះភារកិច្ចរបស់ខ្លួន និងពិនិត្យពិច័យសេចក្ដីពុករលួយផ្សេងៗដែលពួកគេបញ្ចេញឱ្យឃើញនៅពេលកំពុងបំពេញភារកិច្ចរបស់ខ្លួន និងនៅកណ្ដាលចំណោមមនុស្ស ព្រឹត្តិការណ៍ និងរបស់ផ្សេងៗដែលព្រះជាម្ចាស់បានរៀបចំ។ ពួកគេពិនិត្យពិច័យ និងស្គាល់ខ្លួនឯងតាមរយៈចំណុចលម្អិតនីមួយៗ ខណៈពេលដែលព្យាយាមទទួលយកការជំនុំជម្រះ ការលាតត្រដាង និងការប្រៀនប្រដៅរបស់ព្រះជាម្ចាស់។ តើបុគ្គលទាំងនេះប្រសើរជាងអ្នកធ្វើការដោយកម្លាំងត្រង់ចំណុចណាខ្លះ? ពួកគេអាចទទួលយកសេចក្ដីពិត ព្រះបន្ទូលរបស់ព្រះជាម្ចាស់ និងគ្រប់ទាំងនិស្ស័យពុករលួយដែលព្រះជាម្ចាស់បានលាតត្រដាង យ៉ាងសកម្ម និងវិជ្ជមាន។ ទោះបីជាពេលខ្លះ ពួកគេអាចមានភាពអវិជ្ជមាន គេចវេះ ឬថែមទាំងគិតចង់បោះបង់ចោលក៏ដោយ ប៉ុន្ដែទោះជាយ៉ាងណា ពួកគេនៅតែមានកម្លាំងជំរុញចិត្តមួយដើម្បីធ្វើឱ្យខ្លួនឯងទទួលយកសេចក្ដីពិតដែរ។ តើកម្លាំងជំរុញចិត្តនេះជាអ្វី? គឺបែបនេះ៖ «ព្រះបន្ទូលរបស់ព្រះជាម្ចាស់អាចផ្លាស់ប្ដូរមនុស្សបាន។ ដរាបណាមនុស្សម្នាក់ទទួលយកសេចក្ដីពិត បញ្ហាទាំងអស់នេះ និងនិស្ស័យពុករលួយទាំងអស់នេះអាចដោះស្រាយបាន ហើយមនុស្សម្នាក់នោះអាចត្រូវបានសង្គ្រោះដែរ។ ប្រសិនបើខ្ញុំចង់ទទួលបានសេចក្ដីសង្គ្រោះ ខ្ញុំត្រូវតែសហការជាមួយនឹងកិច្ចការរបស់ព្រះជាម្ចាស់ និងទទួលយកសេចក្ដីពិត»។ ឧទាហរណ៍៖ នៅពេលបានឮសេចក្ដីពិតអំពីការធ្វើជាមនុស្សស្មោះត្រង់ អ្នកខ្លះចាប់ផ្ដើមឆ្លុះបញ្ចាំងពីខ្លួនឯង ហើយមើលឃើញកាន់តែច្បាស់អំពីសេចក្ដីបោកបញ្ឆោត និងល្បិចកលដែលពួកគេបានប្រព្រឹត្ត ព្រមទាំងទិដ្ឋភាពដ៏ពិសពុល និងទុច្ចរិតរបស់ពួកគេ។ ពួកគេនឹកឃើញដល់ការកុហក និងវិធីបោកប្រាស់ពីអតីតកាលរបស់ពួកគេ ដែលនៅសេសសល់ក្នុងចិត្ត ឬការចងចាំរបស់ពួកគេ ដែលលេចឡើងម្ដងហើយម្ដងទៀតនៅក្នុងគំនិតរបស់ពួកគេ ដូចជាឈុតឆាកនៅក្នុងភាពយន្ត ដែលធ្វើឱ្យពួកគេមានអារម្មណ៍កាន់តែអាម៉ាស់ ឈឺចាប់ និងសោកសៅខ្លាំងឡើង។ បន្ទាប់ពីការពិនិត្យពិច័យខ្លួនឯង និងការឆ្លុះបញ្ចាំងខ្លួនឯងជាប់លាប់ ពួកគេមានអារម្មណ៍ដូចជាឧក្រិដ្ឋជន ពួកគេក៏ទន់ដៃទន់ជើងភ្លាមៗ ហើយមិនអាចក្រោកឈរបានឡើយ។ ពួកគេមានអារម្មណ៍ថា ពួកគេមិនមែនជាមនុស្សល្អទេ គឺជាមនុស្សអាក្រក់ ហើយគិតថាពិតជាសំណាងណាស់ដែលពួកគេមិនបានប្រឆាំងទាស់នឹងព្រះជាម្ចាស់ដោយផ្ទាល់ ដែលនេះពិតជាការគេចផុតពីគ្រោះថ្នាក់ទាំងប្រផិតប្រផើយមែន! បន្ទាប់មក ពួកគេចាប់ផ្ដើមភ្ញាក់ខ្លួនឡើង ដោយមិនសុខចិត្តបរាជ័យក្នុងនាមជាមនុស្សបែបនេះឡើយ ហើយតាំងចិត្តថា៖ «ខ្ញុំត្រូវតែចាប់ផ្ដើមសារជាថ្មី និងធ្វើជាមនុស្សស្មោះត្រង់ បើមិនដូច្នោះទេ ខ្ញុំមិនអាចព្រះជាម្ចាស់សង្គ្រោះឡើយ។ ដើម្បីទទួលបានសេចក្ដីសង្គ្រោះ ខ្ញុំត្រូវតែជាមនុស្សស្មោះត្រង់។ ខ្ញុំដាច់ខាតមិនអាចបោះបង់ចោលនៅពេលនេះបានទេ!» មិនថាមនុស្សទាំងនេះទទួលយកសេចក្ដីពិតនៅពេលមុន ឬពេលក្រោយនោះទេ ហើយទោះបីជាការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់មានកម្រិតជ្រៅ ឬរាក់ក៏ដោយ ក៏អាកប្បកិរិយារបស់ពួកគេចំពោះព្រះបន្ទូលរបស់ព្រះជាម្ចាស់ មិនមែនជាការមើលងាយឡើយ ហើយកាន់តែមិនមែនជាការមិនពេញចិត្ត ឬការទាស់ទទឹងដែរ។ ផ្ទុយទៅវិញ ពួកគេទទួលស្គាល់ និងទទួលយកព្រះបន្ទូលរបស់ព្រះជាម្ចាស់យ៉ាងសកម្ម ហើយបន្ទាប់មក ពួកគេតែងតែត្រៀមខ្លួនជាស្រេចដើម្បីយកព្រះបន្ទូលទាំងនោះទៅអនុវត្ត។ នៅពេលពួកគេប្រព្រឹត្ត ឬបំពេញភារកិច្ចរបស់ខ្លួន ពួកគេខិតខំអស់ពីសមត្ថភាពដើម្បីស្វែងរកគោលការណ៍នៅក្នុងព្រះបន្ទូលរបស់ព្រះជាម្ចាស់ ហើយបន្ទាប់មកប្រព្រឹត្តដោយដឹងខ្លួនស្របតាមគោលការណ៍ទាំងនេះ។ ទោះបីជាពេលខ្លះ ពួកគេមិនអាចរកឃើញគោលការណ៍ជាក់លាក់ ឬចាប់យកទិសដៅបានក៏ដោយ ក៏ចេតនារបស់ពួកគេ គឺដើម្បីបំពេញភារកិច្ចរបស់ខ្លួនឱ្យបានល្អ ដើម្បីធ្វើវាឱ្យស្របតាមបំណងព្រះហឫទ័យរបស់ព្រះជាម្ចាស់ និងស្របតាមគោលការណ៍សេចក្ដីពិត។ ភាពជាមនុស្សរបស់មនុស្សទាំងនេះ និងភាពជាមនុស្សរបស់អ្នកធ្វើការដោយកម្លាំង គឺភាគច្រើនដូចគ្នា គ្មានការបែងចែកថាខ្ពស់ ទាប ឬថ្លៃថ្នូរ និងទាបថោកឡើយ។ ជាការពិតណាស់ មនុស្សជាច្រើននៅក្នុងចំណោមមនុស្សប្រភេទនេះ ចាត់ទុកខ្លួនឯងថា «មានភាពជាមនុស្សល្អ ជឿលើព្រះជាម្ចាស់យ៉ាងពិតប្រាកដ និងមានសមត្ថភាពក្នុងការលះបង់ក្នុងនាមជាអ្នកជឿលើព្រះជាម្ចាស់ម្នាក់ ព្រមទាំងមានឆន្ទៈក្នុងការបង់ថ្លៃ និងស៊ូទ្រាំនឹងការលំបាកដើម្បីបំពេញភារកិច្ចរបស់ខ្ញុំ»។ ប៉ុន្តែ តើអ្វីទៅជាភាពខុសគ្នារវាងមនុស្សទាំងនេះ និងអ្នកធ្វើការដោយកម្លាំង? បន្ទាប់ពីពួកគេឮព្រះបន្ទូលនៃការជំនុំជម្រះរបស់ព្រះជាម្ចាស់ និងការលាតត្រដាងមនុស្ស អាកប្បកិរិយារបស់ពួកគេគឺមិនព្រងើយកន្តើយ មិនគេចវេះឡើយ ប៉ុន្តែគឺទទួលយកយ៉ាងសកម្ម និងយ៉ាងស្មោះអស់ពីចិត្ត។ សូម្បីតែនៅពេលពួកគេមានអារម្មណ៍ពិបាកចិត្ត និងអស់សង្ឃឹមបន្ទាប់ពីបានឮព្រះបន្ទូលទាំងនេះ ដោយថែមទាំងបង្ហាញកំហឹងចំពោះការបញ្ចេញឱ្យឃើញសេចក្ដីពុករលួយរបស់ខ្លួនក៏ដោយ ក៏នៅទីបំផុត ពួកគេនៅតែអាចប្រឈមមុខនឹងព្រះបន្ទូលទាំងនោះយ៉ាងត្រឹមត្រូវ ទទួលយកយ៉ាងសកម្ម និងអនុវត្ត ព្រមទាំងចូលទៅក្នុងព្រះបន្ទូលទាំងនោះយ៉ាងសកម្មដដែល។ តើនេះមិនចាត់ទុកជាមនុស្សមួយប្រភេទដែរទេឬអី? (មែនហើយ)។ តើមនុស្សទាំងនេះ មិនមែនជាតំណាងក្នុងកម្រិតណាមួយទេឬ? (មែនហើយ)។ តើមនុស្សទាំងនេះ មានច្រើនដែរឬទេ? (មិនច្រើនទេ)។ ទោះបីជាបច្ចុប្បន្ននេះមិនមានច្រើនក៏ដោយ ក៏នៅតែមានសេចក្ដីសង្ឃឹមថាចំនួនរបស់ពួកគេនឹងកើនឡើងដែរ។ ដូច្នេះ តើមនុស្សទាំងនេះគួរត្រូវបានចាត់ថ្នាក់ចូលក្នុងប្រភេទមួយណា? តើការសម្ដែងចេញជាក់លាក់ទាំងនេះ អាចបញ្ជាក់បានទេថា មនុស្សទាំងនេះស្រឡាញ់សេចក្ដីពិត និងអាចទទួលយកសេចក្ដីពិតបានទេ? (មែនហើយ)។ ពួកគេអាចធ្វើបាន។ ទោះបីជាមនុស្សមួយចំនួនដែលមានសមត្ថភាពក្នុងការយល់ដឹងខ្សោយ ទទួលយកសេចក្ដីពិតយឺតជាងគេបន្តិចក៏ដោយ ក៏នៅក្នុងជម្រៅចិត្តរបស់ពួកគេ ពួកគេទទួលយកសេចក្ដីពិត និងមានផ្នត់គំនិតនៃការចូលទៅក្នុងសេចក្ដីពិតយ៉ាងសកម្មដែរ។ រាល់ពេលដែលនរណាម្នាក់ប្រកបគ្នាអំពីពន្លឺថ្មី ឬផ្លូវសម្រាប់ការអនុវត្តដែលស្របតាមគោលការណ៍សេចក្ដីពិត ភ្នែករបស់ពួកគេភ្លឺឡើង ចិត្តរបស់ពួកគេភ្លឺស្វាង ហើយពួកគេមានអារម្មណ៍រីករាយ ដោយគិតថា៖ «ទីបំផុត មាននរណាម្នាក់បានប្រកបគ្នាអំពីពន្លឺនេះហើយ។ នេះគឺជាអ្វីដែលខ្ញុំខ្វះខាត»។ ពួកគេតែងតែអាចចាប់យល់អ្វីដែលពួកគេកំពុងខ្វះខាត ដើម្បីទទួលបានពន្លឺ និងការបំភ្លឺដែលពួកគេត្រូវការជាបន្ទាន់ និងខ្វះខាត ហើយដើម្បីស្វែងរកគោលការណ៍សេចក្ដីពិតដែលពួកគេត្រូវការ ពីការយល់ដឹងតាមរយៈបទពិសោធដ៏ពិតប្រាកដដែលបងប្អូនប្រុសស្រីបានប្រកបគ្នា។ ផ្អែកលើការសម្ដែងចេញជាក់លាក់ទាំងនេះ តើចិត្តរបស់ពួកគេមិនប្រាថ្នាចង់បានសេចក្ដីពិតទេឬអី? (មែនហើយ។) ប្រសិនបើយើងនិយាយថាមនុស្សទាំងនេះស្រឡាញ់សេចក្ដីពិត នោះសេចក្ដីថ្លែងនេះមិនសូវមានលក្ខណៈសត្យានុម័ត ឬត្រឹមត្រូវនោះទេ។ ទោះជាយ៉ាងណាក៏ដោយ ដោយផ្អែកលើការសម្ដែងចេញជាក់លាក់របស់ពួកគេ មនុស្សទាំងនេះពិតជាប្រាថ្នាចង់បានសេចក្ដីពិតមែន។ តើការប្រាថ្នាចង់បាននេះមកពីណា? វាចេញមកពីក្តីសង្ឃឹមរបស់ពួកគេក្នុងការដោះស្រាយនិស្ស័យពុករលួយរបស់ខ្លួន ក្តីសង្ឃឹមរបស់ពួកគេក្នុងការដោះស្រាយបញ្ហា និងការលំបាកផ្សេងៗដែលពួកគេជួបប្រទះនៅក្នុងការចូលទៅក្នុងជីវិតរបស់ពួកគេ និងសេចក្តីសង្ឃឹមរបស់ពួកគេក្នុងការធ្វើឱ្យមានការរីកចម្រើននៅក្នុងសេចក្ដីពិត ដើម្បីចូលទៅកាន់តែជ្រៅ ព្រមទាំងសេចក្តីសង្ឃឹមរបស់ពួកគេក្នុងការអាចប្រព្រឹត្តដោយមានគោលការណ៍យ៉ាងពិតប្រាកដ ដើម្បីអនុវត្តដោយមានផ្លូវ ដើម្បីទទួលស្គាល់កាន់តែត្រឹមត្រូវចេញពីការបញ្ចេញឱ្យឃើញនូវនិស្ស័យពុករលួយរបស់ពួកគេ ថាតើសារជាតិនៃនិស្ស័យពុករលួយរបស់ពួកគេគឺជាអ្វី ហើយត្រូវដោះស្រាយ និងបោះបង់វាចោលដោយរបៀបណា។ ទោះបីជាមនុស្សទាំងនេះរស់នៅក្នុងនិស្ស័យពុករលួយជារឿយៗ ដូចជាការដណ្ដើមឋានៈ ការទទូចរឹងរូសតាមផ្លូវរបស់ខ្លួនឯង និងការរាប់ខ្លួនឯងជាសុចរិត ក្រអឺតក្រទម បោកបញ្ឆោត ឬសូម្បីតែរឹងទទឹងក៏ដោយ ក៏តាមរយៈការហូប និងផឹកព្រះបន្ទូលរបស់ព្រះជាម្ចាស់ និងការទទួលបទពិសោធកិច្ចការរបស់ព្រះជាម្ចាស់ជាប់លាប់ បញ្ហាដ៏ច្បាស់ក្រឡែតទាំងនេះនឹងត្រូវបានពិនិត្យពិច័យ និងសម្គាល់ឃើញបន្តិចម្ដងៗ។ បន្ទាប់មក ពួកគេអាចទទួលស្គាល់ចំណុចទាំងនេះថាជាបញ្ហា ជាការបញ្ចេញឱ្យឃើញនូវនិស្ស័យពុករលួយ មិនស្របតាមសេចក្ដីពិត និងជាអ្វីដែលព្រះជាម្ចាស់ស្អប់។ បន្ទាប់ពីបានដឹងខ្លួនអំពីនិស្ស័យពុករលួយរបស់ខ្លួនហើយ ពួកគេកាន់តែប្រាថ្នាចង់ដោះស្រាយ និងបោះបង់វាចោលថែមទៀត។ នេះគឺជាប្រភពមួយនៃការប្រាថ្នាចង់បានសេចក្ដីពិតរបស់ពួកគេ។ និយាយម្យ៉ាងទៀត ពួកគេមានតម្រូវការក្នុងការដោះស្រាយនិស្ស័យពុករលួយរបស់ខ្លួន មានចិត្តគំនិតបន្ទាន់ក្នុងការបោះបង់និស្ស័យពុករលួយរបស់ខ្លួនចោល។ ក្នុងពេលជាមួយគ្នានេះ មិនថាពួកគេរកឃើញថាពួកគេបានបញ្ចេញឱ្យឃើញនិស្ស័យពុករលួយបែបណានោះទេ ឬមិនថាពួកគេជួបប្រទះបញ្ហា ឬការលំបាកអ្វីនោះទេ ពួកគេកាន់តែចង់ស្វែងរកចម្លើយដ៏ត្រឹមត្រូវនៅក្នុងព្រះបន្ទូលរបស់ព្រះជាម្ចាស់ ហើយចង់យល់ពីអ្វីដែលព្រះជាម្ចាស់តម្រូវពីមនុស្ស និងថាតើគួរប្រើសេចក្ដីពិត និងព្រះបន្ទូលរបស់ព្រះជាម្ចាស់អ្វីខ្លះដើម្បីដោះស្រាយបញ្ហាទាំងនោះ។ ការសម្ដែងចេញជាក់លាក់ និងប្រភពនៃការប្រាថ្នាចង់បានសេចក្ដីពិតរបស់ពួកគេ គឺបែបនេះឯង។ តើនេះជាសេចក្ដីថ្លែងដែលមានលក្ខណៈសត្យានុម័តដែរឬទេ? (មែនហើយ)។ មិនអាចនិយាយបានថាមនុស្សទាំងនេះស្រឡាញ់សេចក្ដីពិតទេ។ ប្រសិនបើពួកគេស្រឡាញ់សេចក្ដីពិត ពួកគេនឹងមានភាពសកម្មខ្លាំង ហើយការសម្ដែងចេញផ្សេងៗរបស់ពួកគេនឹងកាន់តែមានភាពវិជ្ជមាន។ ទោះជាយ៉ាងណាក៏ដោយ ផ្អែកលើការសម្ដែងចេញផ្សេងៗរបស់មនុស្សទាំងនេះ និងកម្ពស់ជាក់ស្តែងរបស់ពួកគេ ពួកគេមិនទាន់ឈានដល់កម្រិតនៃការស្រឡាញ់សេចក្ដីពិតនៅឡើយទេ គឺគ្រាន់តែប្រាថ្នាចង់បានសេចក្ដីពិតប៉ុណ្ណោះ។ សេចក្ដីថ្លែងនេះគឺមានលក្ខណៈសត្យានុម័តណាស់ទៅហើយ។ ដូច្នេះ ដោយក្រឡេកមើលការសម្ដែងចេញផ្សេងៗរបស់មនុស្សទាំងនេះ តើពួកគេគួរត្រូវបានចាត់ថ្នាក់ចូលក្នុងប្រភេទមួយណា? បើនិយាយឱ្យចំទៅ មនុស្សទាំងនេះស្ថិតនៅក្នុងប្រភេទជារាស្ដ្ររបស់ព្រះជាម្ចាស់។ ការអះអាងនេះមានមូលដ្ឋាន។ តើជាមូលដ្ឋាននោះជាអ្វី? និស្ស័យពុករលួយរបស់មនុស្សទាំងនេះ គឺដូចគ្នានឹងនិស្ស័យរបស់អ្នកដទៃដែរ។ បើនិយាយពីភាពជាមនុស្សវិញ មិនអាចនិយាយបានថា ភាពជាមនុស្សរបស់ពួកគេល្អនោះទេ ហើយក៏មិនអាចនិយាយបានថា ពួកគេគ្រប់លក្ខណ៍នៅក្នុងព្រះនេត្ររបស់ព្រះជាម្ចាស់ដែរ ភាគច្រើននៃពួកគេមានភាពជាមនុស្សមធ្យម។ តើ «មធ្យម» មានន័យដូចម្តេចនៅទីនេះ? វាមានន័យថា មានមនសិការ និងវិចារណញ្ញាណក្នុងកម្រិតមួយ។ ប៉ុន្តែ នេះមិនមែនជាទិដ្ឋភាពសំខាន់បំផុតនោះទេ។ តើអ្វីដែលសំខាន់បំផុត? គឺថា បន្ទាប់ពីបានឮព្រះបន្ទូលរបស់ព្រះជាម្ចាស់ និងសេចក្ដីតម្រូវរបស់ព្រះជាម្ចាស់ បន្ទាប់ពីបានឮអំពីនិស្ស័យពុករលួយរបស់មនុស្សគ្រប់ប្រភេទ ដែលត្រូវបានលាតត្រដាងដោយព្រះបន្ទូលរបស់ព្រះជាម្ចាស់ ពួកគេមិនព្រងើយកន្តើយឡើយ ប៉ុន្តែមានការរំជួលចិត្ត ហើយនឹងធ្វើសកម្មភាព។ តើការធ្វើសកម្មភាពមានន័យដូចម្តេច? វាមានន័យថា បន្ទាប់ពីបានឮព្រះបន្ទូលរបស់ព្រះជាម្ចាស់ទាំងនេះ និងសេចក្ដីពិតទាំងនេះ ពួកគេលែងសុខចិត្តរស់នៅក្នុងនិស្ស័យពុករលួយទៀត ហើយលែងបន្តរបៀបរស់នៅពីមុនរបស់ពួកគេទៀតហើយ។ ផ្ទុយទៅវិញ ពួកគេខិតខំផ្លាស់ប្ដូរគំនិត ទស្សនៈ និងរបៀបរស់នៅ ព្រមទាំងបែបបទនៃជីវិតផ្សេងៗដែលពួកគេធ្លាប់ពឹងផ្អែកពីមុនមក។ ក្នុងពេលជាមួយគ្នានេះ ពួកគេស្វែងរកសេចក្ដីពិតយ៉ាងសកម្មក្នុងការបំពេញភារកិច្ចរបស់ខ្លួន និងនៅក្នុងកាលៈទេសៈផ្សេងៗដែលព្រះជាម្ចាស់បានរៀបចំឡើង ដោយប្រើព្រះបន្ទូលរបស់ព្រះជាម្ចាស់ជាមូលដ្ឋាន និងជាគោលការណ៍សម្រាប់ការអនុវត្ត ជាជាងការធ្វើអ្វីដោយឥតបើគិត និងតាមអំពើចិត្ត។ តាមរយៈភាពជាមនុស្ស គុណសម្បត្តិ អាកប្បកិរិយា និងទស្សនៈរបស់ពួកគេចំពោះព្រះបន្ទូលរបស់ព្រះជាម្ចាស់ កិច្ចការរបស់ព្រះជាម្ចាស់ និងសេចក្ដីតម្រូវរបស់ព្រះជាម្ចាស់ និងអ្វីៗផ្សេងទៀត មនុស្សទាំងនេះគឺជាមនុស្សដែលព្រះជាម្ចាស់មានបំណងសង្គ្រោះយ៉ាងពិតប្រាកដ។ ពួកគេមានសង្ឃឹមច្រើនក្នុងការបោះបង់និស្ស័យពុករលួយរបស់ខ្លួនចោល និងទទួលបានសេចក្ដីសង្រ្គោះ ជាងអ្នកធ្វើការដោយកម្លាំង។ មានតែអស់អ្នកដែលទទួលយកសេចក្ដីពិត និងអាចបោះបង់និស្ស័យពុករលួយរបស់ខ្លួនចោល ដើម្បីទទួលបានសេចក្ដីសង្រ្គោះប៉ុណ្ណោះ ទើបត្រូវបានចាត់ទុកថាជារាស្ដ្ររបស់ព្រះជាម្ចាស់។ តើនិយមន័យនេះ មិនសមស្របណាស់ទេឬអី? (មែនហើយ)។ វាសមស្របបំផុត។ ការទទួលបានសេចក្ដីសង្រ្គោះ មិនមែនគ្រាន់តែជាការខិតខំប្រឹងប្រែងបន្តិចបន្តួច និងបង់ថ្លៃបន្តិចបន្តួច ដើម្បីអាចនៅសេសសល់ ហើយបន្ទាប់មកអ្វីៗគ្រប់យ៉ាងត្រូវបានដោះស្រាយរួចរាល់នោះទេ។ តើឋានៈរបស់អស់អ្នកដែលអាចទទួលបានសេចក្ដីសង្រ្គោះ គឺជាអ្វី? វាគឺជាឋានៈមួយដែលតាមរយៈការទទួលយក និងការទទួលបទពិសោធព្រះបន្ទូល និងកិច្ចការរបស់ព្រះជាម្ចាស់ និស្ស័យពុករលួយរបស់ពួកគេត្រូវបានដោះស្រាយ។ នៅក្នុងដំណើរការនេះ ពួកគេបានស្គាល់ព្រះជាម្ចាស់ យល់ពីនិស្ស័យពុករលួយរបស់ខ្លួនឯង និងមានបទពិសោធជាក់ស្តែង និងច្បាស់លាស់អំពីព្រះបន្ទូលរបស់ព្រះជាម្ចាស់ ដូច្នេះហើយទើបអាចធ្វើបន្ទាល់ថ្វាយព្រះជាម្ចាស់បាន គឺពួកគេអាចធ្វើបន្ទាល់អំពីព្រះជាម្ចាស់។ តើពួកគេធ្វើបន្ទាល់អំពីទិដ្ឋភាពណាខ្លះរបស់ព្រះជាម្ចាស់? ពួកគេធ្វើបន្ទាល់អំពីបំណងព្រះហឫទ័យរបស់ព្រះជាម្ចាស់ និស្ស័យរបស់ព្រះជាម្ចាស់ កម្មសិទ្ធិ និងលក្ខណៈរបស់ព្រះជាម្ចាស់ អត្តសញ្ញាណរបស់ព្រះជាម្ចាស់ និងថាព្រះជាម្ចាស់គឺជាព្រះអាទិករ។ នេះគឺជាអ្វីដែលអាចសម្ដែងចេញនៅក្នុងមនុស្សម្នាក់ បន្ទាប់ពីទទួលបានសេចក្ដីសង្គ្រោះ។ ហេតុអ្វីបានជាមនុស្សអាចសម្រេចបានលទ្ធផលទាំងនេះ បន្ទាប់ពីទទួលបានសេចក្ដីសង្រ្គោះ? វាមិនមែនដោយសារតែពួកគេចាត់ទុកខ្លួនឯងថា «មានភាពជាមនុស្សល្អ ជឿលើព្រះជាម្ចាស់យ៉ាងពិតប្រាកដ និងមានសមត្ថភាពក្នុងការលះបង់ក្នុងនាមជាអ្នកជឿលើព្រះជាម្ចាស់ម្នាក់ ព្រមទាំងមានឆន្ទៈក្នុងការបង់ថ្លៃដើម្បីបំពេញភារកិច្ចរបស់ខ្ញុំ» ទើបពួកគេសម្រេចបានបែបនេះនោះទេ។ មូលហេតុតែមួយគត់ ហើយជាចំណុចសំខាន់បំផុតនោះ គឺថា ពួកគេអាចទទួលយកព្រះបន្ទូលរបស់ព្រះជាម្ចាស់ធ្វើជាជីវិតរបស់ខ្លួន អាចអនុវត្តសេចក្ដីពិតដើម្បីបោះបង់និស្ស័យពុករលួយរបស់ខ្លួនចោល ទុករបៀបរស់នៅ និងទស្សនៈនៃការរស់នៅចាស់ៗពីដើមរបស់ពួកគេមួយឡែក ហើយយកព្រះបន្ទូលរបស់ព្រះជាម្ចាស់ធ្វើជាជីវិតថ្មីរបស់ខ្លួន។ ពួកគេប្រើព្រះបន្ទូលរបស់ព្រះជាម្ចាស់ជាមូលដ្ឋានដើម្បីប្រព្រឹត្តខ្លួន ធ្វើកិច្ចការ ដើរតាមព្រះជាម្ចាស់ ចុះចូលនឹងព្រះជាម្ចាស់ និងបំពេញព្រះហឫទ័យព្រះជាម្ចាស់។ នេះគឺជាលទ្ធផលដែលអាចសម្រេចបាននៅក្នុងមនុស្សបែបនេះ។ តើអ្វីជាទិដ្ឋភាពសំខាន់បំផុតសម្រាប់ការទទួលបានសេចក្ដីសង្គ្រោះ? (គឺការអាចទទួលយកសេចក្ដីពិត)។ ត្រឹមត្រូវហើយ។ ការអាចទទួលយកសេចក្ដីពិត គឺជាគន្លឹះ។

មនុស្សខ្លះនិយាយថា៖ «ប្រសិនបើខ្ញុំលះបង់ខ្លួនដើម្បីព្រះជាម្ចាស់ដល់ទីបញ្ចប់ តើព្រះជាម្ចាស់នឹងប្រទានពរដ៏ធំដល់ខ្ញុំដែរទេ?» ប្រសិនបើអ្នកមិនទទួលយកសេចក្ដីពិត ប៉ុន្តែនៅតែអាចបន្តដើរតាមព្រះជាម្ចាស់ដល់ទីបញ្ចប់ ធ្វើការដោយកម្លាំងរហូតដល់ទីបញ្ចប់ ដែលក្នុងអំឡុងពេលនោះ គ្មានអំពើរំលងធ្ងន់ធ្ងរ ហើយអ្នកមិនប្រមាថដល់និស្ស័យរបស់ព្រះជាម្ចាស់ នោះ នៅក្នុងកាលៈទេសៈបែបនេះ ព្រះជាម្ចាស់នឹងចាត់ទុកអ្នកជាអ្នកធ្វើការដោយកម្លាំងដ៏ស្មោះត្រង់ម្នាក់ ដែលអាចនៅសល់បាន។ មនុស្សខ្លះសួរថា៖ «តើការដែលនៅសល់ គឺជាព្រះពរបែបណាទៅ?» វាមិនមែនជាព្រះពរតូចតាចទេ! ប្រសិនបើមានឱកាស និងលទ្ធភាព អ្នកអាចនឹងឃើញរូបអង្គពិតរបស់ព្រះជាម្ចាស់ ហើយរឿងនេះអាស្រ័យលើអ្វីដែលព្រះជាម្ចាស់ធ្វើនៅក្នុងយុគសម័យបន្ទាប់។ ប្រសិនបើមានឱកាសបាននៅសល់ និងរស់នៅបានពីរបីទសវត្សរ៍ទៀត នោះព្រះពរនេះគឺធំធេងណាស់។ តើព្រះពរនេះបានមកដោយរបៀបណា? វាសម្រេចបានតាមរយៈការធ្វើការដោយកម្លាំងយ៉ាងស្មោះត្រង់ ខណៈពេលដែលប្រកាន់ខ្ជាប់នូវទស្សនៈថា៖ «ខ្ញុំមានភាពជាមនុស្សល្អ ជឿលើព្រះជាម្ចាស់យ៉ាងពិតប្រាកដ និងមានសមត្ថភាពក្នុងការលះបង់ក្នុងនាមជាអ្នកជឿលើព្រះជាម្ចាស់ម្នាក់ ព្រមទាំងមានឆន្ទៈក្នុងការបង់ថ្លៃដើម្បីបំពេញភារកិច្ចរបស់ខ្ញុំ»។ តើអ្នកធ្វើការដោយកម្លាំងមិនគួរចេះស្កប់ស្កល់ទេឬអី? (មែនហើយ)។ ពួកគេគួរតែស្កប់ស្កល់ក្នុងការទទួលបានព្រះពរនេះ។ អ្នកមិនទាំងទទួលយកព្រះបន្ទូលរបស់ព្រះជាម្ចាស់ផង ប៉ុន្តែដោយសារព្រះជាម្ចាស់ទតឃើញភាពស្មោះត្រង់របស់អ្នក និងសមត្ថភាពក្នុងការធ្វើការដោយកម្លាំងរហូតដល់ទីបញ្ចប់ ដោយមិនរត់ចោលក្នុងអំឡុងពេលនេះ ដោយមិនប្រមាថដល់និស្ស័យរបស់ព្រះជាម្ចាស់ ឬបំពានបញ្ញត្តិរដ្ឋបាលរបស់ទ្រង់ ដោយមិនប្រព្រឹត្តអំពើរំលងធ្ងន់ធ្ងរ នោះទ្រង់ប្រទានព្រះពរ និងព្រះគុណនេះដល់អ្នក។ ចាប់តាំងពីការបង្កើតមនុស្សជាតិមក នេះគឺជាអំណោយដ៏អស្ចារ្យបំផុតដែលព្រះជាម្ចាស់ប្រទានដល់មនុស្សពុករលួយ ដែលគ្រាន់តែបានធ្វើការដោយកម្លាំងយ៉ាងស្មោះត្រង់ ប៉ុន្តែមិនទទួលបានសេចក្ដីសង្គ្រោះ។ អ្នកគ្រាន់តែបានខិតខំប្រឹងប្រែងបន្តិចបន្តួចប៉ុណ្ណោះ ហើយអ្នកមិនទាំងទទួលយកព្រះបន្ទូលរបស់ព្រះជាម្ចាស់ផង ការដែលអាចទទួលបានព្រះពរដ៏ធំបែបនេះ គឺល្អណាស់ទៅហើយ នេះគឺជាព្រះគុណដ៏ធំធេងរបស់ព្រះជាម្ចាស់។ ប្រភេទមួយទៀត គឺរាស្ដ្ររបស់ព្រះជាម្ចាស់ដែលយើងទើបតែបាននិយាយ។ ព្រះពរដែលរាស្ដ្ររបស់ព្រះជាម្ចាស់ទទួលបាន គឺពិតជាធំជាងព្រះពរដែលអ្នកធ្វើការដោយកម្លាំងទទួលបានទៅទៀត។ ចុះតើព្រះពររបស់រាស្ដ្ររបស់ព្រះជាម្ចាស់គឺជាអ្វី? ជាការពិតណាស់ វាមិនមែនសាមញ្ញត្រឹមតែអាចនៅសេសសល់ ឬមានឱកាសឃើញរូបអង្គពិតរបស់ព្រះជាម្ចាស់ប៉ុណ្ណោះទេ។ មានព្រះពរច្រើនជាងនេះឆ្ងាយណាស់ ប៉ុន្តែយើងនឹងមិនពិភាក្សាអំពីរឿងនេះនៅទីនេះទេ។ ការនិយាយអំពីរឿងនោះមិនមែនជារឿងជាក់ស្តែងទេ ហើយម្យ៉ាងទៀត ទោះបីជាខ្ញុំប្រាប់អ្នករាល់គ្នាក៏ដោយ ក៏អ្នករាល់គ្នានឹងមិនយល់ ឬមិនអាចទទួលបានព្រះពរទាំងនោះនៅពេលនេះដែរ។ រាស្ដ្ររបស់ព្រះជាម្ចាស់ គឺជាមនុស្សដែលព្រះជាម្ចាស់មានបំណងសង្គ្រោះ ហើយនៅក្នុងចំណោមមនុស្សជាតិទាំងអស់ ពួកគេទទួលបានព្រះពរធំបំផុត នេះមិនមែនជាការនិយាយបំផ្លើសឡើយ។ ហេតុអ្វីបានជាដូច្នោះ? ពីព្រោះ នៅក្នុងកិច្ចការរបស់ព្រះជាម្ចាស់ នៅក្នុងកិច្ចការនៃផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ដើម្បីសង្គ្រោះមនុស្សជាតិ រាស្ដ្ររបស់ព្រះជាម្ចាស់ តាមរយៈការអាចទទួលយកព្រះបន្ទូលរបស់ព្រះជាម្ចាស់ តាមរយៈការអាចចាត់ទុកព្រះបន្ទូលរបស់ព្រះជាម្ចាស់ជាសេចក្ដីពិត និងជាគោលការណ៍សម្រាប់ការរស់នៅរបស់ពួកគេ និងតាមរយៈការធ្វើឱ្យព្រះបន្ទូលរបស់ព្រះជាម្ចាស់ក្លាយជាជីវិតរបស់ពួកគេ ពួកគេបានបោះបង់និស្ស័យពុករលួយរបស់សាតាំងចោល និងរស់នៅតាមព្រះបន្ទូលរបស់ព្រះជាម្ចាស់ ដោយធ្វើបន្ទាល់យ៉ាងរឹងមាំ និងលាន់កងរំពងថ្វាយព្រះជាម្ចាស់។ ពួកគេអាចប្រើអ្វីដែលពួកគេអាចរស់នៅតាម និងអាចប្រើជីវិតរបស់ពួកគេ ដើម្បីវាយបក និងធ្វើឱ្យសាតាំងអាម៉ាស់មុខ អាចធ្វើបន្ទាល់ថ្វាយព្រះជាម្ចាស់នៅក្នុងចំណោមមនុស្សជាតិ ដោយនាំមកនូវសិរីល្អថ្វាយព្រះជាម្ចាស់។ ហេតុដូច្នេះហើយ រាស្ដ្ររបស់ព្រះជាម្ចាស់ គឺជាមនុស្សដែលព្រះជាម្ចាស់មានបំណងសង្គ្រោះ និងជាអ្នកដែលទទួលបានសេចក្ដីសង្គ្រោះ។ មនុស្សខ្លះនិយាយថា៖ «ដោយសារបុគ្គលទាំងនេះអាចយកព្រះបន្ទូលរបស់ព្រះជាម្ចាស់ធ្វើជាជីវិតរបស់ពួកគេ រស់នៅតាមព្រះបន្ទូលរបស់ព្រះជាម្ចាស់ និងធ្វើបន្ទាល់ថ្វាយព្រះជាម្ចាស់ តើការនេះធ្វើឱ្យពួកគេក្លាយជាកូនស្ងួនភ្ងាដែលព្រះជាម្ចាស់សព្វព្រះទ័យដែរឬ?» អ្នកគិតច្រើនពេកហើយ គ្រាន់តែបានធ្វើជារាស្ដ្ររបស់ព្រះជាម្ចាស់ម្នាក់ គឺល្អណាស់ទៅហើយ។ ប្រសិនបើព្រះជាម្ចាស់ហៅអ្នកថាជាបុត្ររបស់ទ្រង់ កូនរបស់ទ្រង់ ឬកូនស្ងួនភ្ងារបស់ទ្រង់ នោះជារឿងរបស់ព្រះជាម្ចាស់ ប៉ុន្តែមិនថាពេលណានោះទេ អ្នកមិនត្រូវអះអាងដោយខ្លួនឯងថាជាកូនស្ងួនភ្ងារបស់ព្រះជាម្ចាស់ បុត្ររបស់ព្រះជាម្ចាស់ ឬជាសំណព្វចិត្តរបស់ព្រះជាម្ចាស់ឡើយ។ កុំអះអាងបែបនេះអំពីខ្លួនឯង ហើយកុំចាត់ទុកខ្លួនឯងបែបនេះដែរ។ អ្នកគឺជាភាវៈដែលព្រះបានបង្កើត នេះទើបត្រឹមត្រូវ។ ទោះបីជាថ្ងៃណាមួយ អ្នកត្រូវបានរាប់បញ្ចូលថាជារាស្ដ្ររបស់ព្រះជាម្ចាស់ ឬអ្នកបានឈានជើងចូលទៅក្នុងផ្លូវនៃការទទួលបានសេចក្ដីសង្គ្រោះហើយក៏ដោយ ក៏អ្នកនៅតែគ្រាន់តែជាភាវៈដែលព្រះបានបង្កើតប៉ុណ្ណោះ។ ប្រសិនបើអ្នកគិតតាមរបៀបនេះ នោះបញ្ជាក់ថា ផ្លូវដែលអ្នកកំពុងដើរ គឺជាផ្លូវដ៏ត្រឹមត្រូវ។ ប្រសិនបើអ្នកតែងតែស្វែងរកចង់ធ្វើជាកូនស្ងួនភ្ងារបស់ព្រះជាម្ចាស់ ចង់ឱ្យព្រះជាម្ចាស់ស្រឡាញ់ ចង់ឱ្យព្រះជាម្ចាស់សព្វព្រះទ័យ នោះផ្លូវដែលអ្នកកំពុងដើរ គឺជាផ្លូវខុសហើយ ផ្លូវនេះមិននាំទៅណាទេ ហើយអ្នកមិនគួរមានគំនិតស្រមើស្រមៃបែបនេះឡើយ។ មិនថាព្រះជាម្ចាស់ធ្លាប់មានព្រះបន្ទូលបែបនេះ ឬផ្ដល់ការសន្យាបែបនេះដល់មនុស្សឬអត់នោះទេ អ្នកមិនគួរចាត់ទុកខ្លួនឯងតាមរបៀបនេះឡើយ វាមិនមែនជាអ្វីដែលអ្នកគួរព្យាយាមចង់បាននោះទេ។ ការបានធ្វើជារាស្ដ្ររបស់ព្រះជាម្ចាស់ម្នាក់ គឺល្អគ្រប់គ្រាន់ហើយ រាស្ដ្ររបស់ព្រះជាម្ចាស់ គឺត្រូវតាមស្ដង់ដាក្នុងនាមជាភាវៈដែលព្រះបានបង្កើតរួចហើយ គ្រាន់តែគួរឱ្យសោកស្ដាយដែលអ្នកមិនទាន់ទៅដល់ចំណុចនោះនៅឡើយ។ ដូច្នេះ កុំដេញតាមរបស់ដែលស្រពេចស្រពិល មិនពិត និងទទេស្អាតទាំងនោះអី។ ការដែលអាចដេញតាមដើម្បីទទួលបានសេចក្ដីសង្គ្រោះ ក្នុងកម្រិតណាមួយ គឺបានឈានជើងចូលទៅក្នុងផ្លូវនៃការទទួលបានសេចក្ដីសង្គ្រោះរួចទៅហើយ។ លក្ខណៈចម្បងរបស់រាស្ដ្ររបស់ព្រះជាម្ចាស់គឺថា ពួកគេអាចទទួលយកសេចក្ដីពិត និងបង្ហាញពីសេចក្ដីស្រឡាញ់ចំពោះសេចក្ដីពិត។ នៅក្នុងដំណើរការនៃការទទួលបទពិសោធអំពីកិច្ចការរបស់ព្រះជាម្ចាស់ និងការដេញតាមសេចក្ដីសង្គ្រោះ និស្ស័យពុករលួយ គំនិតចាស់ៗ និងសភាពអវិជ្ជមាន ព្រមទាំងការសម្ដែងចេញផ្សេងៗដែលទាក់ទងនឹងនិស្ស័យពុករលួយរបស់ពួកគេ អាចត្រូវបានដោះស្រាយ បោះបង់ចោល និងផ្លាស់ប្ដូរក្នុងកម្រិតផ្សេងៗគ្នា។ បន្ទាប់មក ពួកគេអាចរស់នៅតាមសេចក្ដីតម្រូវរបស់ព្រះជាម្ចាស់ ក្នុងការធ្វើជាមនុស្សស្មោះត្រង់ មនុស្សដែលយល់ពីគោលការណ៍សេចក្ដីពិត មនុស្សដែលមានភាពស្មោះត្រង់ និងការចុះចូល និងមនុស្សដែលអាចកោតខ្លាចព្រះជាម្ចាស់ ហើយគេចចេញពីសេចក្ដីអាក្រក់។ ចំពោះរបៀបធ្វើជារាស្ដ្ររបស់ព្រះជាម្ចាស់ម្នាក់ដែលត្រូវតាមស្ដង់ដា និងបំពេញតាមខ្នាតគំរូ យើងនឹងមិនលម្អិតអំពីរឿងនេះនៅទីនេះទេ វាមិនមែនជាប្រធានបទនៃការប្រកបគ្នារបស់យើងនៅថ្ងៃនេះឡើយ។

III. កម្មករស៊ីឈ្នួល

ក្រៅពីអ្នកធ្វើការដោយកម្លាំង និងរាស្ដ្ររបស់ព្រះជាម្ចាស់ នៅមានបុគ្គលមួយប្រភេទទៀត ដែលគួរឱ្យអាណិតបំផុតនៅក្នុងចំណោមអ្នកដែលព្រះជាម្ចាស់បានរើសតាំង។ បន្ទាប់ពីបានឮសេចក្ដីពិតផ្សេងៗដែលព្រះជាម្ចាស់បានសម្ដែងចេញ និងព្រះបន្ទូលផ្សេងៗនៃការលាតត្រដាងរបស់ទ្រង់ចំពោះមនុស្សជាតិ ឥរិយាបថរបស់ពួកគេ អ្វីដែលពួកគេរស់នៅតាម និងការដេញតាមរបស់ពួកគេ គឺមិនបង្ហាញការផ្លាស់ប្ដូរសោះឡើយ។ មិនថាអ្នកប្រកបគ្នាអំពីសេចក្ដីពិតជាមួយពួកគេយ៉ាងណាទេ ពួកគេនៅតែព្រងើយកន្តើយថា៖ «ខ្ញុំមិនចង់ផ្លាស់ប្ដូរទេ។ ខ្ញុំចង់រស់នៅតាមរបៀបណា ខ្ញុំនឹងរស់នៅតាមរបៀបនោះ ហើយគ្មាននរណាម្នាក់អាចត្រួតត្រាខ្ញុំបានឡើយ។ អ្នកចង់ធ្វើអ្វី ក៏ធ្វើទៅ ខ្ញុំមិនខ្វល់ទេ! ឥឡូវនេះ ខ្ញុំមិនសប្បាយចិត្តទេ ដូច្នេះកុំមានអ្នកណាមករករឿងខ្ញុំឱ្យសោះ។ បើហ៊ានតែមករករឿង ខ្ញុំនឹងមិនគួរសមដាក់ទេ!» ពួកគេមិនចាត់ទុកខ្លួនឯងដោយអាកប្បកិរិយា ឬទស្សនៈដ៏ច្បាស់លាស់ថា «ខ្ញុំមានភាពជាមនុស្សល្អ ជឿលើព្រះជាម្ចាស់យ៉ាងពិតប្រាកដ និងមានសមត្ថភាពក្នុងការលះបង់ ព្រមទាំងមានឆន្ទៈក្នុងការស៊ូទ្រាំនឹងការលំបាក និងបង់ថ្លៃ» នោះទេ ប៉ុន្តែពួកគេបង្ហាញអាកប្បកិរិយាមួយយ៉ាងច្បាស់លាស់ជាងនេះនៅក្នុងចំណោមបងប្អូនប្រុសស្រី។ តើអាកប្បកិរិយានេះ គឺជាអ្វី? គឺថា៖ «ខ្ញុំចង់ធ្វើអ្វី ខ្ញុំនឹងធ្វើហ្នឹង។ កុំមានអ្នកណាមកជំរុញខ្ញុំឱ្យទទួលយកសេចក្ដីពិត ហើយកុំមានអ្នកណាមកព្យាយាមផ្លាស់ប្ដូរខ្ញុំឱ្យសោះ។ អ្នកណាដែលព្យាយាមជំរុញខ្ញុំឱ្យទទួលយកសេចក្ដីពិត គឺគ្រាន់តែរកទុក្ខដាក់ខ្លួនប៉ុណ្ណោះ ហើយបើមានអ្នកណាព្យាយាមលួសកាត់ខ្ញុំ ខ្ញុំនឹងតតាំងវិញឱ្យស្លាប់រស់!» ពួកគេគ្មានចំណាប់អារម្មណ៍សូម្បីបន្តិចសោះចំពោះប្រយោគណាមួយដែលព្រះជាម្ចាស់បានមានបន្ទូលឡើយ ហើយក៏គ្មានចំណាប់អារម្មណ៍ចំពោះកិច្ចការដែលព្រះជាម្ចាស់ធ្វើដែរ។ ជាការពិតណាស់ ចំពោះនិស្ស័យពុករលួយរបស់មនុស្ស និងគោលការណ៍នៃការធ្វើកិច្ចការ ព្រមទាំងអាកប្បកិរិយាដែលមនុស្សគួរមានចំពោះព្រះជាម្ចាស់ និងគោលការណ៍ដែលគួរអនុវត្តតាមនៅក្នុងទំនាក់ទំនងរវាងមនុស្ស ដែលបងប្អូនប្រុសស្រីលើកឡើងក្នុងពេលជួបជុំ ឬក្នុងពេលកំពុងបំពេញភារកិច្ច ពួកគេចាត់ទុករឿងទាំងនោះដោយអាកប្បកិរិយាមើលងាយ។ បុគ្គលខ្លះបំពេញភារកិច្ច ប៉ុន្តែពួកគេមិនខ្វល់ទាល់តែសោះពីគោលការណ៍ដែលដំណាក់របស់ព្រះជាម្ចាស់តម្រូវ ដោយធ្វើអ្វីៗតាមតែពួកគេបានគ្រោងទុកប៉ុណ្ណោះ។ ភ្លាមៗបន្ទាប់ពីអ្នកប្រកបគ្នាអំពីគោលការណ៍ជាមួយពួកគេចប់ ពួកគេយល់ព្រមនៅចំពោះមុខអ្នក ប៉ុន្តែក្រោយមកបែរជាចាប់ផ្ដើមប្រព្រឹត្តដោយឥតបើគិត និងតាមអំពើចិត្ត ដោយបង្ហាញទិដ្ឋភាពជាអារក្សរបស់ពួកគេចេញមក។ ក៏មានបុគ្គលខ្លះដែលមើលទៅហាក់ដូចជាមនុស្សថ្លៃថ្នូរនៅខាងក្រៅ ប៉ុន្តែនៅពេលដែលអ្នកនិយាយ ឬជជែកជាមួយពួកគេ ទស្សនៈរបស់ពួកគេមិនត្រឹមត្រូវ សំនៀងរបស់ពួកគេមិនត្រឹមត្រូវ ហើយអ្វីដែលសំខាន់ជាងនេះទៅទៀតនោះគឺថា និស្ស័យរបស់ពួកគេមិនត្រឹមត្រូវ ដែលធ្វើឱ្យមិនអាចជជែកគ្នាជាមួយពួកគេបានឡើយ។ នៅពេលអ្នកសួរពួកគេថា៖ «តើព្រះជាម្ចាស់មានវត្តមាននៅក្នុងពិភពលោកនេះដែរឬទេ?» ពួកគេនិយាយថា៖ «ខ្ញុំមិនដឹងទេ»។ អ្នកនិយាយថា៖ «រឿងនេះគួរតែធ្វើតាមរបៀបនេះ នេះជាបំណងព្រះហឫទ័យរបស់ព្រះជាម្ចាស់»។ ពួកគេឆ្លើយតបថា៖ «តើអ្នកយល់ថាខ្ញុំមិនគួរឱ្យចូលចិត្តមែនទេ? តើអ្នកកំពុងចង់រករឿងខ្ញុំមែនទេ? តើអ្នកកំពុងព្យាយាមបណ្ដេញខ្ញុំចេញមែនទេ?» អ្នកនិយាយថា៖ «ការធ្វើបែបនេះ គឺជាការផ្សាយសញ្ញាណ និងការបញ្ចេញភាពអវិជ្ជមាន ដែលអាចបណ្ដាលឱ្យអ្នកជឿថ្មីមួយចំនួនជំពប់ដួល។ យើងត្រូវតែប្រកាន់ខ្ជាប់នូវច្បាប់របស់ដំណាក់របស់ព្រះជាម្ចាស់ ហើយយើងត្រូវតែច្បាស់លាស់អំពីគោលការណ៍ដែលគួរអនុវត្តតាមនៅក្នុងប្រាស្រ័យទាក់ទង និងការសេពគប់រវាងមនុស្ស។ ប្រសិនបើអ្វីដែលនិយាយ និងធ្វើ មិនអាចជួយស្ថាបនា ឬជួយអ្នកដទៃបានទេ យ៉ាងហោចណាស់ ក៏មិនគួរបង្កផលប៉ះពាល់អវិជ្ជមានដល់អ្នកដទៃដែរ។ នេះគឺជាវិចារណញ្ញាណដែលមនុស្សមានភាពជាមនុស្សធម្មតាគួរតែមាន»។ ពួកគេនិយាយថា៖ «មកនិយាយជាមួយខ្ញុំអំពីភាពជាមនុស្សធម្មតា មកប្រដៅខ្ញុំអំពីច្បាប់ទម្លាប់ តើអ្នកគិតថាខ្លួនឯងជាអ្នកណា? តើមានអ្វីខុសដែលខ្ញុំបញ្ចេញភាពអវិជ្ជមាន? សម្រាប់អ្នកជឿថ្មីម្នាក់ដែលជំពប់ដួល គឺបាត់អ្នកជឿថ្មីម្នាក់ដែរ មិនបាច់ឱ្យខ្ញុំធុញទ្រាន់នឹងការឃើញមុខពួកគេ!» ការនិយាយអំពីច្បាប់ទម្លាប់ជាមួយពួកគេ គឺគ្មានប្រយោជន៍ទេ ហើយការពិភាក្សាអំពីភាពជាមនុស្សក៏ឥតប្រយោជន៍ដែរ។ ចុះការប្រកបគ្នាអំពីសេចក្ដីពិត ការប្រកបគ្នាអំពីព្រះបន្ទូលរបស់ព្រះជាម្ចាស់វិញ? ពួកគេក៏មិនស្ដាប់ការប្រកបគ្នាអំពីព្រះបន្ទូលរបស់ព្រះជាម្ចាស់ដែរ។ គ្មាននរណាម្នាក់ហ៊ានរិះគន់ពួកគេទេ គ្មាននរណាម្នាក់ហ៊ានរំខាន ឬរករឿងពួកគេឡើយ។ តើមានមនុស្សបែបនេះនៅក្នុងពួកជំនុំដែរទេ? (មាន)។ នៅក្នុងចំណោមអស់អ្នកដែលត្រូវបានបោសសម្អាតចេញ ពិតជាមានបុគ្គលបែបនេះមែន។ តើមនុស្សទាំងនេះជាអ្នកធ្វើការដោយកម្លាំង ជារាស្ដ្ររបស់ព្រះជាម្ចាស់ ឬជាអ្វី? (ពួកគេគឺជាមនុស្សដែលត្រូវបានជម្រុះចោល។) ហេតុអ្វីបានជាពួកគេត្រូវបានជម្រុះចោល? (ដោយសារមិនទទួលយកសេចក្ដីពិត ដោយសារមិនពេញចិត្តនឹងសេចក្ដីពិត។) នេះគឺជាសារជាតិនៃបញ្ហា។ ចុះហេតុអ្វីបានជាពួកគេមិនទទួលយកសេចក្ដីពិត? ហេតុអ្វីបានជាពួកគេមិនពេញចិត្តនឹងសេចក្ដីពិត? តើអ្វីជាឫសគល់នៃបញ្ហា? (សារជាតិរបស់មនុស្សទាំងនេះ គឺជាសារជាតិរបស់អ្នកមិនជឿ។) ត្រឹមត្រូវហើយ សារជាតិរបស់ពួកគេ គឺជាសារជាតិរបស់អ្នកមិនជឿ។ មានអ្នកមិនជឿច្រើនណាស់នៅក្នុងពួកជំនុំ ប៉ុន្តែតើអ្នកមិនជឿទាំងអស់សុទ្ធតែបែបនេះមែនទេ? (ទេ)។ បុគ្គលទាំងនេះ ដែលខ្វះសូម្បីតែសីលធម៌ និងការអប់រំជាមូលដ្ឋានបំផុតរបស់មនុស្ស តើពួកគេត្រូវបានជម្រុះចោលដោយគ្រាន់តែសារតែពួកគេជាអ្នកមិនជឿមែនទេ? ហេតុអ្វីបានជាពួកគេត្រូវបានជម្រុះចោល? តាមឫសគល់ វាគឺជាបញ្ហានៃភាពជាមនុស្ស មនុស្សទាំងនេះមានភាពជាមនុស្សអាក្រក់ និងព្យាបាទ។ បើនិយាយឱ្យចំទៅ ពួកគេខ្វះភាពជាមនុស្ស។ ដោយសារពួកគេខ្វះភាពជាមនុស្ស តើពួកគេជាអ្វីទៅ? ពួកគេគឺជាមនុស្សដែលមានធម្មជាតិជាអារក្ស។ តើមនុស្សដែលមានធម្មជាតិជាអារក្ស អាចប្រៀបធៀបនឹងសត្វតិរច្ឆានបានដោយរបៀបណា? ខ្ញុំគិតថា ពួកគេអាក្រក់ជាងសត្វតិរច្ឆានទៅទៀត សត្វតិរច្ឆានខ្លះអាចចេះស្ដាប់បង្គាប់ និងជៀសវាងការធ្វើខុស។ ឧទាហរណ៍៖ ឆ្កែអាចជាសត្វល្អណាស់ ឆ្កែខ្លះពិតជាធ្វើជាសត្វចិញ្ចឹមដ៏ល្អមែនទែន ដោយចុះសម្រុងជាមួយមនុស្សបានយ៉ាងល្អ! ពួកវាចេះស្ដាប់បង្គាប់ និងចេះដឹងខុសត្រូវជាពិសេស ដោយយល់គ្រប់យ៉ាងដែលមនុស្សនិយាយ ហើយពួកវាស័ក្តិសមនឹងចិញ្ចឹមនៅក្នុងផ្ទះ។ ឆ្កែបែបនេះគឺល្អជាងមនុស្សដែលមិនចេះស្ដាប់បង្គាប់ទៅទៀត។ មានមនុស្សជាច្រើនដែលអាក្រក់ជាងឆ្កែល្អៗទៅទៀត។ បើដូច្នេះ តើពួកគេនៅតែជាមនុស្សឬ? ទេ ពួកគេមិនមែនជាមនុស្សទេ ពួកគេមិនមែនជាមនុស្សឡើយ។ មនុស្សជាច្រើនមិនយល់ភាសាមនុស្សទេ ដូច្នេះគ្មានវិធីប្រាស្រ័យទាក់ទងជាមួយពួកគេបានឡើយ។ ពួកគេមិនទទួលយកសេចក្ដីពិតទេ មិនថាគេប្រកបគ្នាអំពីសេចក្ដីពិតនោះយ៉ាងណាក៏ដោយ។ ពួកគេត្អូញត្អែរនៅពេលត្រូវបានលួសកាត់ ហើយនៅពេលពួកគេត្រូវបានជម្រុះចោល ពួកគេផ្ទុះកំហឹងជេរប្រមាថដោយពាក្យសម្ដីស្មោកគ្រោក ដោយមិនបង្ហាញការផ្លាស់ប្ដូរសោះឡើយ មិនថាពួកគេបានជឿអស់រយៈពេលប៉ុន្មានឆ្នាំក៏ដោយ។ តើមនុស្សបែបនេះនៅតែអាចត្រូវបានអនុញ្ញាតឱ្យស្នាក់នៅក្នុងដំណាក់របស់ព្រះជាម្ចាស់ទៀតដែរឬទេ? (ទេ)។ ពួកគេមិនអាចឱ្យស្នាក់នៅបានទេ។ តើបុគ្គលបែបនេះគួរត្រូវបានចាត់ថ្នាក់ចូលក្នុងប្រភេទមួយណា? ជាដំបូង តើបុគ្គលទាំងនេះគួរត្រូវបានចាត់ថ្នាក់ចូលក្នុងចំណោមរាស្ដ្ររើសតាំងរបស់ព្រះជាម្ចាស់ដែរទេ? (ទេ)។ ប្រសិនបើពួកគេមិនស្ថិតនៅក្នុងចំណោមរាស្ដ្ររើសតាំងរបស់ព្រះជាម្ចាស់ទេ តើពួកគេគួរត្រូវបានដាក់ចូលក្នុងប្រភេទមួយណា? ការមិនស្ថិតនៅក្នុងចំណោមរាស្ដ្ររើសតាំងរបស់ព្រះជាម្ចាស់ តើរឿងនេះគួរត្រូវបានបកស្រាយដោយរបៀបណា? វាមានន័យថា តាមទស្សនៈនៃភាពជាមនុស្សដែលពួកគេបង្ហាញ និងរស់នៅ វាមិនមែនជារឿងសាមញ្ញត្រឹមតែជាអ្នកមិនជឿនោះទេ សារជាតិរបស់ពួកគេមិនមែនជាមនុស្សឡើយ។ មានមនុស្សជាច្រើនដែលជាអ្នកមិនជឿ តើពួកគេទាំងអស់សុទ្ធតែអាក្រក់ និងព្យាបាទដូចជាបុគ្គលទាំងនេះដែរទេ? អត់ទេ។ សូម្បីតែនៅក្នុងចំណោមអ្នកដែលមិនជឿ ក៏មិនមែនគ្រប់គ្នាសុទ្ធតែអាក្រក់ដល់ថ្នាក់ហ្នឹងដែរ មនុស្សខ្លះមានស្ដង់ដាសីលធម៌ជាមូលដ្ឋានបំផុត។ ចុះបុគ្គលទាំងនេះវិញ? ពួកគេខ្វះសូម្បីតែសីលធម៌ និងការអប់រំជាមូលដ្ឋានបំផុត ដែលសូម្បីអ្នកមិនជឿក៏មាន អ្វីដែលពួកគេបញ្ចេញឱ្យឃើញ និងអ្វីដែលពួកគេសម្ដែងចេញ បើនិយាយឱ្យចំទៅ គឺមិនបំពេញតាមស្ដង់ដានៃសីលធម៌របស់មនុស្សឡើយ។ សារជាតិរបស់មនុស្សទាំងនេះ គឺជាភាពជាអារក្ស។ ដូច្នេះ តាមទស្សនៈនៃសារជាតិរបស់ពួកគេ តើព្រះជាម្ចាស់សង្គ្រោះពួកគេដែរទេ? (ទេ)។ ព្រះជាម្ចាស់មិនសង្គ្រោះពួកគេឡើយ។ ហើយហេតុអ្វីបានជាដូច្នោះ? ពីព្រោះភាពជាមនុស្សរបស់ពួកគេគឺអាក្រក់ និងព្យាបាទ មានធម្មជាតិជាអារក្ស ហើយហេតុនេះហើយបានជាពួកគេមិនពេញចិត្តនឹងសេចក្ដីពិត និងទាស់ទទឹងនឹងសេចក្ដីពិត។ តាមពិតទៅ ការនិយាយបែបនេះ គឺជាការលើកតម្កើងពួកគេហើយ បើនិយាយឱ្យចំទៅ បុគ្គលទាំងនេះមិនពេញចិត្ត និងស្អប់រឿងវិជ្ជមាន ពួកគេមិនទាន់ឈានដល់កម្រិតនៃការមិនពេញចិត្តនឹងសេចក្ដីពិត និងមិនទទួលយកសេចក្ដីពិតនោះផង។ ពួកគេមិនពេញចិត្ត ស្អប់ និងទាស់ទទឹង សូម្បីតែរឿងវិជ្ជមានជាមូលដ្ឋានបំផុត សូម្បីតែច្បាប់ទម្លាប់ដែលមនុស្សដែលមានភាពជាមនុស្សធម្មតាគួរអនុវត្តតាម និងការអប់រំដែលពួកគេគួរមាន ក៏សុទ្ធតែជារឿងដែលពួកគេស្អប់ខ្ពើមដែរ។ តើពួកគេអាចទទួលយកសេចក្ដីពិតបានដែរឬទេ? (ពួកគេមិនទាន់ដល់កម្រិតនោះទេ។) ត្រូវហើយ ពួកគេមិនទាន់ដល់កម្រិតនោះទេ ពួកគេមិនមែនសូម្បីតែជាអ្នកធ្វើការដោយកម្លាំងផង។ មនុស្សខ្លះនិយាយថា៖ «ដោយសារពួកគេមិនមែនសូម្បីតែជាអ្នកធ្វើការដោយកម្លាំងផង តើពួកគេត្រូវបានចាត់ទុកជាអ្វីនៅក្នុងដំណាក់របស់ព្រះជាម្ចាស់? តើពួកគេបានចូលមកក្នុងព្រះដំណាក់របស់ព្រះជាម្ចាស់ដោយរបៀបណា?» ប្រសិនបើយើងត្រូវពន្យល់អំពីពួកគេ ដើម្បីដាក់ពួកគេចូលទៅក្នុងប្រភេទមួយ បើនិយាយឱ្យចំទៅ បុគ្គលទាំងនេះគឺដូចជាអ្នកស៊ីឈ្នួល ឬកម្មករបណ្ដោះអាសន្នដែលត្រូវបាននាំយកមកពីក្នុងចំណោមអ្នកដែលមិនជំនឿ។ តើអត្ថន័យនេះច្បាស់លាស់ដែរឬទេ? នេះគឺជាប្រភេទរបស់ពួកគេ ក៏ដូចជាតួនាទីដែលពួកគេបំពេញនៅក្នុងដំណាក់របស់ព្រះជាម្ចាស់ដែរ។ ពួកគេមិនមែនសូម្បីតែជាអ្នកធ្វើការដោយកម្លាំងផង ខ្ញុំមិនចាត់ទុកពួកគេជាអ្នកធ្វើការដោយកម្លាំងទេ ពួកគេមិនស័ក្តិសមឡើយ! អ្នកធ្វើការដោយកម្លាំងមានលក្ខណៈដូចជា មានភាពជាមនុស្សល្អ ជឿលើព្រះជាម្ចាស់យ៉ាងពិតប្រាកដ និងមានឆន្ទៈក្នុងការបង់ថ្លៃ ព្រមទាំងមានសមត្ថភាពក្នុងការស៊ូទ្រាំនឹងការលំបាក ហើយពួកគេរស់នៅតាមរឿងទាំងនេះ។ បុគ្គលទាំងនេះខ្វះសូម្បីតែគុណសម្បត្តិទាំងនេះ ដូច្នេះការចាត់ថ្នាក់ពួកគេជាអ្នកស៊ីឈ្នួល ក៏ជាការបង្ហាញពីភាពសេចក្ដីសប្បុរសដល់ពួកគេ និងគួរសមខ្លាំងណាស់ទៅហើយ។ តើការធ្វើជាអ្នកស៊ីឈ្នួល ឬកម្មករបណ្ដោះអាសន្នមានន័យដូចម្តេច? វាមានន័យថា ដោយសារតម្រូវការពិសេសក្នុងអំឡុងពេលជាក់លាក់ ដំណាក់របស់ព្រះជាម្ចាស់នាំយកបុគ្គលមួយចំនួនដែលមិនពាក់ព័ន្ធនឹងការទទួលបានសេចក្ដីសង្គ្រោះ ដើម្បីបំពេញកិច្ចការមួយចំនួន។ បន្ទាប់ពីកិច្ចការទាំងនេះត្រូវបានបញ្ចប់ ធាតុពិតរបស់បុគ្គលទាំងនេះត្រូវបាន បង្ហាញចេញ។ រាស្ដ្ររើសតាំងរបស់ព្រះជាម្ចាស់បានរងទុក្ខគ្រប់គ្រាន់ហើយពីការប្រាស្រ័យទាក់ទងជាមួយពួកគេ ដោយធុញទ្រាន់នឹងពួកគេដល់កម្រិតមួយដែលទ្រាំលែងបាន ហើយក៏ទទួលបានការញែកដឹងគ្រប់គ្រាន់អំពីពួកគេផងដែរ។ នៅក្នុងកាលៈទេសៈបែបនេះ បុគ្គលទាំងនេះគួរតែត្រូវបានបោសសម្អាតចេញ។ នេះគឺជាពេលវេលាដ៏សមស្របបំផុតសម្រាប់ការធ្វើបែបនេះ។ តើអម្បាញ់មិញនេះ បានពន្យល់ច្បាស់លាស់ហើយឬនៅថា បុគ្គលទាំងនេះមានប្រភពមកពីណា? (ច្បាស់ហើយ)។ ពួកគេគឺជាអ្នកស៊ីឈ្នួលដែលមិនពាក់ព័ន្ធនឹងការទទួលបានសេចក្ដីសង្គ្រោះ ដែលត្រូវបាននាំយកមកក្នុងអំឡុងពេលពិសេសនៃកិច្ចការរបស់ពួកជំនុំ។ បន្ទាប់ពីបានធ្វើការងារកំប៉ិកកំប៉ុក និងធ្វើការដោយកម្លាំងអស់មួយរយៈ បុគ្គលទាំងនេះប្រព្រឹត្តអំពើខុសឆ្គងដោយឥតបើគិតនៅក្នុងដំណាក់របស់ព្រះជាម្ចាស់ ដោយបង្កឱ្យមានការបង្អាក់ និងការរំខានជាច្រើន។ តួនាទីដែលពួកគេបំពេញ គឺជាតួអង្គអវិជ្ជមាន។ ពួកគេឆ្លុះបញ្ចាំងយ៉ាងពេញលេញនូវមុខមាត់ពិតរបស់សាតាំង និងពួកអារក្ស រំខានដល់កិច្ចការរបស់ពួកជំនុំ និងបំផ្លាញសណ្តាប់ធ្នាប់នៃជីវិតពួកជំនុំ។ បើនិយាយឱ្យកាន់តែច្បាស់ អាចនិយាយបានថា បុគ្គលទាំងនេះធ្វើឱ្យប៉ះពាល់យ៉ាងខ្លាំងដល់ផលប្រយោជន៍របស់ ដំណាក់របស់ព្រះជាម្ចាស់ ដូចជាការធ្វើឱ្យខូចខាតបរិក្ខារ គ្រឿងម៉ាស៊ីន របស់របរមានតម្លៃជាច្រើនរបស់ដំណាក់របស់ព្រះជាម្ចាស់ និងអ្វីៗផ្សេងទៀត។ អាចនិយាយបានថា ទង្វើ និងឥរិយាបថរបស់បុគ្គលទាំងនេះ បានបង្កឱ្យមានកំហឹងជាទូទៅ។ ជាការពិតណាស់ ពួកគេក៏បានធ្វើឱ្យមនុស្សកាន់តែច្រើនរៀនមេរៀន និងទទួលបានការញែកដឹង ដើម្បីរៀនថាអ្វីទៅជាអារក្ស និងអ្វីទៅដែលមានន័យថាខ្វះភាពជាមនុស្ស និងដើម្បីមើលឃើញយ៉ាងច្បាស់នូវមុខមាត់ពិតរបស់អ្នកមិនជឿ។ ពួកគេបានធ្វើឱ្យមនុស្សមើលឃើញតាមរបៀបដ៏ច្បាស់លាស់ និងជាក់ស្តែងជាងមុនថា តើគំនិត និងទស្សនៈរបស់អ្នកមិនជឿគឺជាអ្វី តើពួកគេដេញតាមអ្វី តើនៅក្នុងជម្រៅចិត្តរបស់ពួកគេប្រាថ្នាចង់បានអ្វី តើពួកគេអាកប្បកិរិយាបែបណាចំពោះព្រះជាម្ចាស់ និងសេចក្ដីពិត និងមានអាកប្បកិរិយាបែបណាចចំពោះភារកិច្ចរបស់ពួកគេ និងចំពោះរឿងវិជ្ជមាន ហើយថែមទាំងអាកប្បកិរិយាដែលបុគ្គលទាំងនេះមានចំពោះបទប្បញ្ញត្តិមួយចំនួនដែលដំណាក់របស់ព្រះជាម្ចាស់បានបង្កើតឡើងជាដើម។ នៅពេលដែលវាជាក់លាក់ដល់កម្រិតនេះ របៀបដែលបុគ្គលទាំងនេះរស់នៅតាម បង្ហាញភាពជាមនុស្សរបស់ពួកគេ សារជាតិមនុស្សជាតិរបស់ពួកគេ និងអ្វីដែលពួកគេដេញតាម សុទ្ធតែត្រូវបានលាតត្រដាងយ៉ាងពេញលេញ។ ការរក្សាបុគ្គលទាំងនេះនៅក្នុងពួកជំនុំតទៅទៀត ហាក់ដូចជាមិនចាំបាច់ឡើយ វានឹងបង្កគ្រោះថ្នាក់យ៉ាងខ្លាំងដល់រាស្ដ្ររើសតាំងរបស់ព្រះជាម្ចាស់ និងមិនផ្ដល់ផលប្រយោជន៍ដល់ពួកគេទាល់តែសោះ។ នេះគឺជាពេលវេលាដែលពួកគេត្រូវចាកចេញ។ ដូច្នេះ ប្រសិនបើយើងនិយាយថា ដំណាក់របស់ព្រះជាម្ចាស់បានផ្តល់ពេលវេលា និងឱកាសគ្រប់គ្រាន់ដល់ពួកគេដើម្បីទទួលយកសេចក្ដីពិត និងថ្វាយបង្គំព្រះជាម្ចាស់ តើសេចក្ដីថ្លែងនេះត្រឹមត្រូវដែរឬទេ? (មិនត្រឹមត្រូវទេ)។ ចុះតើគួរនិយាយបែបណាវិញ? ដំណាក់របស់ព្រះជាម្ចាស់បានផ្តល់ឱកាសជាច្រើន និងពេលវេលាគ្រប់គ្រាន់សម្រាប់ពួកគេដើម្បីកែប្រែចិត្តគំនិត ប៉ុន្តែលទ្ធផលចុងក្រោយបង្ហាញចេញនូវការពិតមួយថា៖ អារក្សនៅតែជាអារក្សគ្រប់ពេលវេលា ហើយមិនអាចផ្លាស់ប្ដូរបានឡើយ។ នេះគឺជាការពិត។ តើអាចទៅរួចទេក្នុងការធ្វើឱ្យនាគដ៏ធំមានសម្បុរក្រហមទទួលស្គាល់ឋានៈ និងអត្តសញ្ញាណរបស់ព្រះជាម្ចាស់? ដើម្បីធ្វើឱ្យមនុស្សដែលមានធម្មជាតិជាអារក្សទាំងនេះផ្លាស់ប្ដូរ និងអនុវត្តតាមច្បាប់ទម្លាប់ខ្លះ តើអាចសម្រេចបានដែរឬទេ? (មិនអាចទេ)។ ពួកគេមិនអាចសម្រេចបានឡើយ។ ការផ្តល់ឱកាសឱ្យពួកគេ មិនមែនដើម្បីឱ្យពួកគេទទួលយកសេចក្ដីពិត ទទួលស្គាល់កិច្ចការដែលព្រះជាម្ចាស់ធ្វើ ឬប្រព្រឹត្តស្របតាមគោលការណ៍សេចក្ដីពិតនោះទេ ប៉ុន្តែដើម្បីផ្តល់ឱកាសឱ្យពួកគេកែប្រែចិត្តគំនិត។ ប្រសិនបើមានសញ្ញាសូម្បីបន្តិចថាពួកគេបានកែប្រែចិត្តគំនិត លទ្ធផលចុងក្រោយរបស់ពួកគេអាចនឹងផ្លាស់ប្ដូរ។ ទោះជាយ៉ាងណាក៏ដោយ មនុស្សទាំងនេះមិនដឹងថាអ្វីល្អសម្រាប់ពួកគេឡើយ ធម្មជាតិជាអារក្សរបស់ពួកគេនឹងនៅតែបែបហ្នឹងជានិច្ច។ មិនថាផ្ដល់ពេលវេលា ឬផ្ដល់ឱកាសប៉ុន្មានដល់ពួកគេនោះទេ អ្វីដែលពួកគេរស់នៅតាម និងសារជាតិរបស់ពួកគេនឹងមិនផ្លាស់ប្ដូរឡើយ។ នេះគឺជាការពិត។ ដូច្នេះហើយ វិធីចុងក្រោយដើម្បីដោះស្រាយជាមួយមនុស្សទាំងនេះ គឺត្រូវដកហូតភារកិច្ចរបស់ពួកគេ ធ្វើឱ្យពួកគេចាកចេញពីពួកជំនុំ និងធានាថាពួកគេលែងមានខ្សែចំណង ឬការជាប់ពាក់ព័ន្ធជាមួយដំណាក់របស់ព្រះជាម្ចាស់ទៀតឡើយ។ តើមានបុគ្គលដែលនឹងស្ទាក់ស្ទើរក្នុងការឃើញពួកគេចាកចេញ និងអាណិតពួកគេ ដោយនិយាយថា៖ «មនុស្សទាំងនេះនៅក្មេងនៅឡើយទេ ប្រសិនបើផ្តល់ពេលវេលាឱ្យ ពួកគេនឹងក្លាយជាមនុស្សល្អណាស់។ ពួកគេមានគុណសម្បត្តិល្អបែបនេះ ពួកគេមានអំណោយទាន និងទេពកោសល្យខ្លាំងបែបនេះ ប្រសិនបើពួកគេអាចទទួលយកសេចក្ដីពិតបាន មិនដឹងល្អខ្លាំងយ៉ាងណាទេ! ប្រសិនបើដំណាក់របស់ព្រះជាម្ចាស់អាចមានសេចក្ដីស្រឡាញ់ និងការអត់ឱនជាងនេះ ហើយផ្តល់ឱកាសឱ្យពួកគេប្រែចិត្តកាន់តែច្រើន នៅពេលពួកគេចាស់ទៅ ប្រហែលជាលទ្ធផលចុងក្រោយអាចនឹងខុសគ្នាក៏ថាបាន»? តើមនុស្សប្រភេទណាដែលគិតបែបនេះ? (មនុស្សល្ងីល្ងើ មនុស្សវង្វេង។) ត្រឹមត្រូវហើយ។ ពួកគេសុទ្ធតែជាមនុស្សល្ងីល្ងើ មនុស្សវង្វេង គឺជាមនុស្សចោលម្សៀត! ព្រះជាម្ចាស់មិនសង្គ្រោះមនុស្សបែបនេះទេ ហើយដំណាក់របស់ព្រះជាម្ចាស់មិនអនុញ្ញាតឱ្យពួកគេស្នាក់នៅឡើយ។ តើមានអ្វីត្រូវអាណិតពួកគេទៅ? ព្រះជាម្ចាស់មានបន្ទូលថា ទ្រង់នឹងមិនសង្គ្រោះមនុស្សបែបនេះទេ ប៉ុន្តែអ្នកបែរជាស្នើឱ្យផ្តល់ឱកាសឱ្យពួកគេប្រែចិត្តទៅវិញ។ តើអ្នកអាចសង្គ្រោះមនុស្សបានដែរឬទេ? តើនេះមិនមែនជាការប្រឆាំងទាស់នឹងព្រះជាម្ចាស់ទេឬអី? តើអ្នកកំពុងព្យាយាមធ្វើឱ្យអ្នកដទៃគិតថា អ្នកមានសេចក្ដីស្រឡាញ់ជាងព្រះជាម្ចាស់មែនទេ? តើអ្នកមានតថភាពនៃសេចក្ដីពិតដែរទេ? តើអ្នកអាចមើលធ្លុះសារជាតិរបស់មនុស្សម្នាក់បានដែរឬទេ? តើនរណាដែលអាចសង្គ្រោះមនុស្សបាន ព្រះជាម្ចាស់ ឬរូបអ្នក? ហ៊ានប្រឆាំងទាស់នឹងព្រះជាម្ចាស់ បែបនេះគឺក្រអឺតក្រទមពេកហើយ រាប់ខ្លួនឯងជាសុចរិតពេកហើយ និងខ្វះវិចារណញ្ញាណពេកហើយ តើមិនអ៊ីចឹងទេឬអី? តើនេះមិនមែនជាការបះបោរដ៏ធំទេឬអី? តើនេះមិនមែនជាសាតាំង និងវិញ្ញាណអាក្រក់ចាប់ជាតិទេឬអី ដែលតែងតែរីករាយក្នុងការប្រឆាំងទាស់នឹងព្រះជាម្ចាស់? អ្នកមិនជឿដែលបានលើកឡើងអម្បាញ់មិញនេះ គឺអន់ជាងសត្វតិរច្ឆានទៅទៀត។ ទោះបីជាគេប្រកបគ្នាអំពីសេចក្ដីពិតជាមួយពួកគេយ៉ាងណាទេ ក៏គ្មានប្រយោជន៍ឡើយ សូម្បីតែការលួសកាត់ពួកគេ ក៏ឥតប្រយោជន៍ដែរ។ អាចនិយាយបានថា ពួកគេមានធម្មជាតិរបស់សាតាំង ហើយនឹងមិនផ្លាស់ប្ដូរឡើយ។ ប្រសិនបើមាននរណាម្នាក់ចង់ផ្តល់ឱកាសឱ្យបក្ខពួកសាតាំងប្រែចិត្ត ចូរឱ្យពួកគេផ្គត់ផ្គង់មនុស្សបែបនេះចុះ យើងនឹងចាំមើលថាតើពួកគេពិតជាមានសេចក្ដីស្រឡាញ់មែនឬអត់។ អ្នកមិនជឿទាំងនោះដែលមិនទទួលយកសេចក្ដីពិតទាល់តែសោះ គឺជាមនុស្សអាក្រក់បំផុតនៅក្នុងពួកជំនុំ ពួកគេសុទ្ធតែដូចជាសត្វតិរច្ឆាន គ្មានវិចារណញ្ញាណ និងមិនអាចទទួលបានការសង្រ្គោះឡើយ។ មិនថាកាលពីអតីតកាល ឬបច្ចុប្បន្ននេះទេ ការដែលពួកជំនុំប្រព្រឹត្តចំពោះពួកគេ គឺសមស្របបំផុតហើយ ពួកជំនុំបានបង្ហាញការអត់ធ្មត់ និងការអត់ឱនយ៉ាងខ្លាំងចំពោះពួកគេ ហើយបានផ្តល់ឱកាសគ្រប់គ្រាន់ដល់ពួកគេ។ ប៉ុន្តែរហូតមកដល់ពេលនេះ ពួកគេមិនបានផ្លាស់ប្ដូរសោះឡើយ ថែមទាំងកាន់តែខ្លាំងដៃជាងមុនទៀតផង។ នៅដើមដំបូង នៅពេលដែលមនុស្សទាំងនេះមកជឿលើព្រះជាម្ចាស់ជាមួយនឹងសញ្ញាណ ការស្រមើស្រមៃ និងបំណងប្រាថ្នាចង់បានព្រះពររបស់ពួកគេ ពួកគេអាចទប់ចិត្តបានខ្លះ ដោយបំពេញភារកិច្ចរបស់ខ្លួនដោយមានភាពក្លៀវក្លា និងចិត្តខ្នះខ្នែងខ្លះៗ។ ទោះជាយ៉ាងណាក៏ដោយ នៅទីបំផុត នៅពេលដែលពួកគេឃើញថា «ការជឿលើព្រះជាម្ចាស់មានន័យថា ជាការដេញតាមសេចក្ដីពិត ការស្គាល់កិច្ចការរបស់ព្រះជាម្ចាស់ និងការចុះចូលនឹងព្រះជាម្ចាស់ ហើយមានតែប៉ុណ្ណឹងទេ» អាកប្បកិរិយារបស់ពួកគេចំពោះព្រះជាម្ចាស់ និងសេចក្ដីពិត ព្រមទាំងធាតុពិតរបស់ពួកគេ ត្រូវបានលាតត្រដាងទាំងស្រុង។ តើអ្វីទៅដែលត្រូវបានលាតត្រដាង? ពួកគេមិនត្រឹមតែខ្វះភាពជាមនុស្ស មនសិការ និងវិចារណញ្ញាណប៉ុណ្ណោះទេ ប៉ុន្តែពួកគេថែមទាំងកាចសាហាវ ទុច្ចរិត និងព្រៃផ្សៃបំផុតទៀតផង។ ពួកគេមើលងាយព្រះជាម្ចាស់ និងសេចក្ដីពិត ហើយថែមទាំងប្រព្រឹត្តចំពោះសេចក្ដីតម្រូវ និងច្បាប់ទម្លាប់របស់ដំណាក់របស់ព្រះជាម្ចាស់ និងបញ្ញត្តិរដ្ឋបាលរបស់ព្រះជាម្ចាស់ ដោយការប្រទូសរ៉ាយ និងការផ្គើន។ ការសម្ដែងចេញរបស់ពួកគេទាំងនេះ បានធ្វើឱ្យរាស្ដ្ររើសតាំងរបស់ព្រះជាម្ចាស់កាន់តែស្អប់ខ្ពើម និងជិនឆ្អន់ចំពោះពួកគេ ហើយក៏បានធ្វើឱ្យដំណាក់របស់ព្រះជាម្ចាស់ជម្រះពួកគេចេញកាន់តែលឿនផងដែរ ដែលនៅទីបំផុត កំណត់យ៉ាងឆាប់រហ័សថាតើពួកគេត្រូវស្នាក់នៅ ឬចាកចេញ ដោយសម្រេចលទ្ធផល និងវាសនារបស់ពួកគេ។ លទ្ធផល និងវាសនារបស់ពួកគេ គឺពួកគេជាអ្នករកបានដោយខ្លួនឯង វាមិនមែនកើតឡើងដោយសារតែការញុះញង់ ឬការអុជអាលរបស់នរណាម្នាក់ឡើយ ឬដោយសារតែនរណាម្នាក់បង្ខំ ឬល្បួងមនុស្សទាំងនេះឡើយ ហើយច្បាស់ណាស់ វាមិនមែនកើតឡើងដោយសារតែកាលៈទេសៈសត្យានុម័តនោះដែរ។ លទ្ធផល និងវាសនារបស់ពួកគេ គឺពួកគេបង្កឡើងដោយខ្លួនឯង វាកើតឡើងដោយសារតែជម្រើសរបស់ពួកគេផ្ទាល់ និងត្រូវបានកំណត់ដោយសារជាតិធម្មជាតិរបស់ពួកគេ និងផ្លូវដែលពួកគេបានដើរ។ លទ្ធផល និងវាសនារបស់មនុស្សទាំងនេះ ត្រូវបានកំណត់រួចហើយ នៅពេលដែលពួកគេត្រូវបានបោសសម្អាតចេញពីជួរនៃអ្នកដែលកំពុងបំពេញភារកិច្ច នោះពួកគេលែងជាអ្នកធ្វើការដោយកម្លាំងទៀតហើយ។ អ្នកអាចស្រមៃបានយ៉ាងច្បាស់ថា តើពួកគេនឹងមានវាសនាបែបណា វាមិនសមនឹងលើកយកមកនិយាយនៅទីនេះទេ ដ្បិតពួកគេមិនស័ក្តិសមឡើយ។

នៅពេលនិយាយដល់ប្រភេទមនុស្សដែលត្រូវបានបើកសម្ដែង និងជម្រុះចោល ការបង្ហាញចេញនូវអំពើអាក្រក់ផ្សេងៗរបស់ពួកគេ ព្រមទាំងពាក្យពេចន៍ និងការនិយាយស្ដីដ៏ព្យាបាទដែលពួកគេបញ្ចេញឱ្យឃើញនៅក្នុងជីវិតប្រចាំថ្ងៃរបស់ខ្លួន គឺមើលឃើញយ៉ាងច្បាស់។ ប៉ុន្តែ ពួកអ្នកដឹកនាំ និងពួកអ្នកធ្វើការមួយចំនួន គ្មានសមត្ថភាពក្នុងការញែកដឹងពីអត្តសញ្ញាណពិតរបស់មនុស្សអាក្រក់ទាំងនេះ ឬមើលធ្លុះដល់សារជាតិធម្មជាតិរបស់ពួកគេឡើយ។ ពួកអ្នកដឹកនាំ និងពួកអ្នកធ្វើការទាំងនេះ ហាក់ដូចជាមិនដឹងថា អ្នកទាំងនោះគឺជាមនុស្សអាក្រក់ និងជាអ្នកមិនជឿឡើយ ហេតុនេះ ពួកគេគ្មានផែនការក្នុងការជម្រះអ្នកទាំងនោះចេញពីពួកជំនុំ ឬដោះស្រាយជាមួយពួកគេឱ្យបានសមរម្យនោះទេ។ នេះគឺជាការធ្វេសប្រហែសដ៏ធ្ងន់ធ្ងរចំពោះការទទួលខុសត្រូវរបស់ខ្លួន ក្នុងនាមពួកគេជាអ្នកដឹកនាំ និងអ្នកធ្វើការ។ ពួកគេបើកភ្នែកមើលយ៉ាងម៉ក់ៗ ខណៈមនុស្សដែលមានធម្មជាតិបែបអារក្សទាំងនេះ មិនគោរពតាមច្បាប់ទម្លាប់ណាមួយនៃដំណាក់របស់ព្រះជាម្ចាស់ឡើយ ដោយពួកគេធ្វើអ្វីតាមតែអំពើចិត្ត ព្រមទាំងរំខាន និងបំផ្លាញកិច្ចការរបស់ពួកជំនុំ និងសណ្ដាប់ធ្នាប់នៃជីវិតពួកជំនុំយ៉ាងគឃ្លើន។ ពួកគេថែមទាំងបណ្ដោយឱ្យមនុស្សទាំងនេះធ្វើសកម្មភាពយ៉ាងគឃ្លើន និងឥតញញើត ប្រព្រឹត្តអំពើឥតច្បាប់ទម្លាប់ ហើយធ្វើឱ្យប៉ះពាល់ដល់ផលប្រយោជន៍នៃដំណាក់របស់ព្រះជាម្ចាស់ ក្រោមលេសនៃការបំពេញភារកិច្ចរបស់ខ្លួនទៀតផង។ ការធ្វើឱ្យប៉ះពាល់ដល់ផលប្រយោជន៍នៃដំណាក់របស់ព្រះជាម្ចាស់ មានច្រើនរឿងណាស់៖ ការធ្វើឱ្យខូចគ្រឿងម៉ាស៊ីន និងបរិក្ខារផ្សេងៗនៃដំណាក់របស់ព្រះជាម្ចាស់ ការធ្វើឱ្យខូចឧបករណ៍ និងសម្ភារៈការិយាល័យផ្សេងៗនៃដំណាក់របស់ព្រះជាម្ចាស់ ថែមទាំងខ្ជះខ្ជាយតង្វាយរបស់ព្រះជាម្ចាស់តាមតែអំពើចិត្តរបស់ខ្លួន និងរឿងជាច្រើនទៀត។ អ្វីដែលកាន់តែធ្ងន់ធ្ងរនោះគឺថា ពួកគេផ្សព្វផ្សាយជំនឿខុសឆ្គង និងសេចក្ដីខុសទំនងផ្សេងៗយ៉ាងគឃ្លើន ដោយបង្កជាការរំខានយ៉ាងខ្លាំង រហូតដល់រាស្ដ្ររើសតាំងរបស់ព្រះជាម្ចាស់មិនអាចបំពេញភារកិច្ចរបស់ខ្លួនដោយសុខសាន្ដបាន គឺជាការរំខានដែលធ្វើឱ្យមនុស្សដែលទន់ខ្សោយ និងអវិជ្ជមាន បោះបង់ភារកិច្ចរបស់ពួកគេ ហើយបាត់បង់សេចក្ដីជំនឿក្នុងការដើរតាមព្រះជាម្ចាស់។ មនុស្សអាក្រក់ទាំងនេះធ្វើរឿងអាក្រក់ទាំងអស់នេះ ពួកគេប្រព្រឹត្តអំពើអាក្រក់ទាំងអស់នេះ ដែលរំខាន និងបង្អាក់កិច្ចការរបស់ពួកជំនុំ ព្រមទាំងនាំគ្រោះថ្នាក់ដល់បងប្អូនប្រុសស្រី ក៏ប៉ុន្តែ ពួកអ្នកដឹកនាំ និងពួកអ្នកធ្វើការបែរជាធ្វើមិនដឹងមិនឮទៅវិញ។ អ្នកខ្លះថែមទាំងនិយាយថា៖ «ខ្ញុំមិនបានដឹងទេ មិនដែលមាននរណាម្នាក់ប្រាប់ខ្ញុំឡើយ!» ក្រុមសត្វតិរច្ឆាន និងពួកអារក្សទាំងនោះ បានបង្កវិនាសកម្ម ដោយបង្កភាពវឹកវរនៅក្នុងពួកជំនុំ ក៏ប៉ុន្តែ ពួកអ្នកដឹកនាំ និងពួកអ្នកធ្វើការ បែរជាមិនបានដឹង និងមិនបានចាប់អារម្មណ៍ពីរឿងនេះទាល់តែសោះ! តើពួកគេមិនមែនជាមនុស្សចោលម្សៀតទេឬ? តើចិត្តរបស់ពួកគេនៅឯណា? តើពួកគេកំពុងធ្វើអ្វី? តើពួកគេមិនមែនគ្រាន់តែនិយាយរឿងឥតប្រយោជន៍ទេឬ? តើពួកគេមិនមែនកំពុងព្រងើយកន្តើយនឹងកិច្ចការត្រឹមត្រូវរបស់ខ្លួនទេឬ? រាល់ថ្ងៃដែលពួកអ្នកដឹកនាំក្លែងក្លាយបែបនេះនៅកាន់តំណែង គឺជាមួយថ្ងៃទៀតសម្រាប់មនុស្សអាក្រក់គ្រប់ប្រភេទរំខានពួកជំនុំយ៉ាងគឃ្លើន និងធ្វើបាបរាស្ដ្ររើសតាំងរបស់ព្រះជាម្ចាស់។ គឺដោយសារតែអ្នកដឹកនាំក្លែងក្លាយទាំងនេះមិនបំពេញការទទួលខុសត្រូវរបស់ខ្លួនហ្នឹងហើយ ទើបបានជាក្រុមសត្វតិរច្ឆានទាំងនោះដើរហើរអត់ប្រយោជន៍ពេញមួយថ្ងៃ ដោយមិនបំពេញភារកិច្ចណាមួយ ឬធ្វើតាមច្បាប់ទម្លាប់ណាមួយឡើយ ដោយតោងស៊ីដំណាក់របស់ព្រះជាម្ចាស់ និងសោយសុខនឹងផលប្រយោជន៍សម្ភារៈ ព្រមទាំងសុខុមាលភាពផ្សេងៗនៃដំណាក់របស់ព្រះជាម្ចាស់យ៉ាងសេរី ពួកគេថែមទាំងរំខានដល់កិច្ចការរបស់ពួកជំនុំដោយចេតនា ដោយធ្វើឱ្យខូចគ្រឿងម៉ាស៊ីន និងបរិក្ខារនៃដំណាក់របស់ព្រះជាម្ចាស់ទៀតផង។ នេះជារបៀបដែលពួកគេប្រព្រឹត្ត ក៏ប៉ុន្តែ ពួកគេនៅតែរំពឹងថានឹងបានរស់នៅយ៉ាងស្រណុកសុខស្រួល និងធ្វើអ្វីតាមតែចិត្តពួកគេចង់នៅក្នុងដំណាក់របស់ព្រះជាម្ចាស់ ដោយមិនអនុញ្ញាតឱ្យនរណាម្នាក់មករំខាន ឬរករឿងពួកគេឡើយ។ នេះគឺជាបញ្ហាដ៏ធ្ងន់ធ្ងរមួយ ក៏ប៉ុន្តែ ពួកអ្នកដឹកនាំ និងពួកអ្នកធ្វើការបែរជាទុកវាចោល ដោយមិនដោះស្រាយវាឡើយ សូម្បីតែពេលអ្នកដទៃបានរាយការណ៍អំពីវាក៏ដោយ តើពួកគេមិនមែនជាមនុស្សឥតបានការដែលមិនធ្វើកិច្ចការជាក់ស្ដែងទេឬ? តើនេះមិនមែនជាការធ្វេសប្រហែសដ៏ធ្ងន់ធ្ងរចំពោះការទទួលខុសត្រូវទេឬ? (មែនហើយ។) អ្នកខ្លះនិយាយថា៖ «ខ្ញុំមិនបានដោះស្រាយបញ្ហានេះទេ ពីព្រោះខ្ញុំរវល់នឹងកិច្ចការផ្សេង។ ខ្ញុំរកពេលធ្វើវាមិនបានសោះ!» តើពាក្យសម្ដីទាំងនេះសមហេតុផលដែរឬទេ? តើអ្នករវល់នឹងរឿងអ្វីឱ្យប្រាកដទៅ បើអ្នកមិនដោះស្រាយបញ្ហាដ៏ធ្ងន់ធ្ងរបែបនេះនោះ? តើរឿងដែលអ្នកកំពុងរវល់នោះមានតម្លៃដែរឬទេ? តើអ្នកអាចចាត់អាទិភាពកិច្ចការរបស់អ្នកបានដែរឬទេ? ទោះជារវល់នឹងកិច្ចការយ៉ាងណាក៏ដោយ តើការដោះស្រាយបញ្ហា មិនគួរចាត់ជាអាទិភាពទេឬ? ការយល់ដឹង និងការដោះស្រាយយ៉ាងទាន់ពេលវេលាជាមួយមនុស្សប្រភេទផ្សេងៗដែលបង្អាក់ និងរំខានដល់កិច្ចការរបស់ពួកជំនុំ គឺជាការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការ។ ប្រសិនបើអ្នកទុកបញ្ហាពិតប្រាកដមួយឡែក ហើយរវល់តែនឹងរឿងផ្សេង តើអ្នកកំពុងធ្វើកិច្ចការជាក់ស្ដែងដែរឬទេ? ប្រសិនបើអ្នករកឃើញបញ្ហា ឬមាននរណាម្នាក់រាយការណ៍បញ្ហាប្រាប់អ្នក អ្នកគួរតែទុកកិច្ចការនៅនឹងដៃមួយឡែកសិន ហើយចុះទៅដល់ទីតាំងផ្ទាល់ភ្លាមៗដើម្បីមើលថា តើប្រភពនៃបញ្ហាគឺជាអ្វី។ ប្រសិនបើមានមនុស្សអាក្រក់ណាម្នាក់ដែលកំពុងរំខាន និងបង្អាក់កិច្ចការរបស់ពួកជំនុំ អ្នកគួរតែជម្រះមនុស្សអាក្រក់នោះចេញជាមុនសិន។ បន្ទាប់ពីនោះ ការដោះស្រាយបញ្ហាផ្សេងៗទៀតនឹងមានភាពងាយស្រួលហើយ។ ប្រសិនបើអ្នករកឃើញបញ្ហា ហើយមិនដោះស្រាយវាទេ ដោយអះអាងថាអ្នករវល់ពេក នោះតើតាមពិតទៅអ្នកមិនមែនគ្រាន់តែរត់ចុះឡើងដោយគ្មានប្រយោជន៍ទេឬ? ចុះតើអ្នកកំពុងរវល់ខ្លាំងនឹងរឿងអ្វីទៅ? តើវាជាកិច្ចការជាក់ស្ដែងឬទេ? តើអ្នកអាចពន្យល់វាឱ្យបានច្បាស់ដែរឬទេ? តើហេតុផល និងលេសរបស់អ្នកសមហេតុផលដែរឬទេ? ហេតុអ្វីបានជាអ្នកចាត់ទុកការដោះស្រាយបញ្ហាជារឿងមិនសំខាន់? ហេតុអ្វីបានជាអ្នកមិនដោះស្រាយបញ្ហាឱ្យទាន់ពេលវេលា? ហេតុអ្វីបានជាអ្នករកលេស និងគេចវេះពីរឿងផ្សេងៗ ដោយនិយាយថាអ្នករវល់ពេក មិនអាចចាត់ចែងរឿងទាំងនោះបាន? តើនេះមិនមែនជាការគ្មានការទទួលខុសត្រូវទេឬ? ក្នុងនាមជាអ្នកដឹកនាំម្នាក់នៅក្នុងពួកជំនុំ ការមិនផ្ដល់អាទិភាពលើការដោះស្រាយបញ្ហា ការរវល់តែនឹងរឿងកំប៉ិកកំប៉ុកផ្សេងៗ ការមិនស្គាល់ពីអត្ថិភាពនៃបញ្ហាសំខាន់ៗ ការមិនអាចបែងចែកភាពសំខាន់ និងភាពបន្ទាន់នៅក្នុងកិច្ចការ និងមិនអាចក្ដាប់ចំណុចសំខាន់ៗឱ្យបាន ទាំងនេះគឺជាការបង្ហាញចេញនូវគុណសម្បត្តិដ៏ខ្សោយខ្លាំងបំផុត ហើយបុគ្គលបែបនេះ គឺជាមនុស្សវង្វេងវង្វាន់។ មិនថាអ្នកបានធ្វើជាអ្នកដឹកនាំប៉ុន្មានឆ្នាំក៏ដោយ ក៏អ្នកនៅតែមិនអាចបំពេញកិច្ចការរបស់ពួកជំនុំឱ្យបានល្អដែរ។ អ្នកគួរតែទទួលស្គាល់ការទទួលខុសត្រូវ ហើយលាលែងពីតំណែង។ ប្រសិនបើអ្នកដឹកនាំម្នាក់មានគុណសម្បត្តិខ្សោយហួសហេតុពេក ទោះការបណ្ដុះបណ្ដាលអ្វីក៏ដោយក៏គ្មានប្រយោជន៍ដែរ ពួកគេច្បាស់ជានឹងគ្មានសមត្ថភាពក្នុងការសម្រេចកិច្ចការណាមួយឡើយ ពួកគេគឺជាអ្នកដឹកនាំក្លែងក្លាយ ដែលត្រូវតែដកហូតតំណែង និងកែសម្រួលការចាត់តាំងភារកិច្ចរបស់ពួកគេ។ នៅពេលពួកអ្នកដឹកនាំក្លែងក្លាយធ្វើកិច្ចការ តើមានផលវិបាកអ្វីខ្លះ? បើនិយាយឱ្យចំទៅ អ្វីគ្រប់យ៉ាងដែលពួកអ្នកដឹកនាំក្លែងក្លាយធ្វើ គឺនាំមកនូវការខាតបង់ច្រើនផ្នែកដល់ពួកជំនុំ។ រឿងម្យ៉ាងគឺ កិច្ចការដ៏សំខាន់របស់ពួកជំនុំមិនត្រូវធ្វើឱ្យបានល្អឡើយ ដែលរារាំងដោយផ្ទាល់ដល់ប្រសិទ្ធភាពនៃកិច្ចការផ្សេងៗរបស់ពួកជំនុំ។ ក្នុងពេលជាមួយគ្នានេះ វាក៏បង្កគ្រោះថ្នាក់ និងផលប៉ះពាល់ដល់ការចូលទៅក្នុងជីវិតនៃរាស្ដ្ររើសតាំងរបស់ព្រះជាម្ចាស់ផងដែរ។ អ្វីដែលសំខាន់បំផុតនោះគឺ វាប៉ះពាល់ដល់ការផ្សាយដំណឹងល្អអំពីនគរព្រះ។ ផលវិបាកទាំងនេះសុទ្ធតែទាក់ទងដោយផ្ទាល់ទៅនឹងការដែលអ្នកដឹកនាំក្លែងក្លាយមិនធ្វើកិច្ចការជាក់ស្ដែង។ បើនិយាយឱ្យកាន់តែច្បាស់ទៅ រឿងទាំងអស់នេះគឺបណ្ដាលមកពីពួកអ្នកដឹកនាំក្លែងក្លាយមិនធ្វើកិច្ចការជាក់ស្ដែង។ ប្រសិនបើពួកអ្នកដឹកនាំ និងពួកអ្នកធ្វើការផ្សេងទៀតអាចចូលរួមធ្វើកិច្ចការជាក់ស្ដែងខ្លះៗយ៉ាងសកម្ម ដោយពន្លឿនល្បឿននិងកាត់បន្ថយពេលវេលាក្នុងការដោះស្រាយបញ្ហា តើការខាតបង់ផ្សេងៗដែលពួកអ្នកដឹកនាំក្លែងក្លាយបានបង្កដល់ដំណាក់របស់ព្រះជាម្ចាស់ មិនត្រូវបានកាត់បន្ថយខ្លះទេឬ? យ៉ាងហោចណាស់ ការខាតបង់ទាំងនោះអាចត្រូវបានកាត់បន្ថយ។ ទោះបីជាដំណាក់របស់ព្រះជាម្ចាស់មិនតម្រូវឱ្យអ្នកដោះស្រាយបញ្ហាភ្លាមៗនៅពេលវាកើតឡើងក៏ដោយ ក៏យ៉ាងហោចណាស់ នៅពេលដែលបញ្ហាត្រូវបានរាយការណ៍ អ្នកគួរតែចាប់ផ្ដើមដោះស្រាយបញ្ហាទាំងនោះភ្លាមៗ៖ សាកសួរពីស្ថានភាពពីបងប្អូនប្រុសស្រី ព្រមទាំងពិភាក្សា និងប្រកបគ្នាជាមួយពួកអ្នកដឹកនាំ និងពួកអ្នកធ្វើការផ្សេងទៀតអំពីរបៀបដោះស្រាយបញ្ហា។ ប្រសិនបើបញ្ហានោះធ្ងន់ធ្ងរ ហើយអ្នកមិនដឹងពីរបៀបដោះស្រាយវាទេ អ្នកគួរតែរាយការណ៍វាទៅថ្នាក់លើជាបន្ទាន់ និងស្វែងរកដំណោះស្រាយ។ នេះគឺជាអ្វីដែលអ្នកដឹកនាំ និងអ្នកធ្វើការទាំងអស់គួរតែសម្រេចឱ្យបាន។ ប៉ុន្តែ បញ្ហាបច្ចុប្បន្នគឺថា អ្នកដឹកនាំ និងអ្នកធ្វើការទាំងនេះ ទោះបីជាពួកគេមិនអាចដោះស្រាយបញ្ហាបានក៏ដោយ ក៏ពួកគេមិនរាយការណ៍ទៅថ្នាក់លើដែរ។ ពួកគេខ្លាចរាយការណ៍ទៅថ្នាក់លើខ្លាំងណាស់ ដោយសារតែខ្លាចលាតត្រដាងពីភាពអសមត្ថភាពរបស់ខ្លួន គុណសម្បត្តិដ៏ខ្សោយហួសហេតុ និងអសមត្ថភាពក្នុងការធ្វើកិច្ចការជាក់ស្ដែងបាន ពួកគេបារម្ភថាខ្លួននឹងត្រូវគេដកហូតតំណែង។ ក៏ប៉ុន្តែ ពួកគេមិនផ្ដួចផ្ដើមគំនិតធ្វើកិច្ចការឡើយ ពួកគេល្ងង់ខ្លៅ និងស្ពឹកស្រពន់ ហើយយឺតយ៉ាវក្នុងការធ្វើសកម្មភាព។ ដោយគ្មានផ្លូវក្នុងការដោះស្រាយបញ្ហា ពួកគេគ្រាន់តែធ្វើការឱ្យតែរួចពីដៃ ដែលនាំឱ្យមានការកកកុញនូវបញ្ហាដែលមិនទាន់បានដោះស្រាយច្រើនពេក ហេតុនេះ វាផ្ដល់ឱកាសដល់មនុស្សអាក្រក់។ នៅពេលនេះ ដោយឃើញថាពួកអ្នកដឹកនាំក្លែងក្លាយគឺជាមនុស្សឥតបានការ មនុស្សអាក្រក់ និងអស់អ្នកដែលមានមហិច្ឆតាទាំងនោះ ក៏ឆ្លៀតឱកាសប្រព្រឹត្តអំពើអាក្រក់យ៉ាងគឃ្លើន ធ្វើឱ្យពួកជំនុំធ្លាក់ចូលទៅក្នុងភាពវឹកវរ និងគ្មានសណ្ដាប់ធ្នាប់ ដោយធ្វើឱ្យកិច្ចការគ្រប់ផ្នែកត្រូវជាប់គាំង។ ទោះបីជាអ្នកដឹកនាំក្លែងក្លាយគួរតែរ៉ាប់រងការទទួលខុសត្រូវចម្បងក៏ដោយ ក៏ពួកអ្នកដឹកនាំ និងពួកអ្នកធ្វើការផ្សេងទៀតមិនបានបំពេញការទទួលខុសត្រូវរបស់ខ្លួនដែរ។ តើនេះមិនមែនជាការធ្វេសប្រហែសដ៏ធ្ងន់ធ្ងរចំពោះការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការទេឬ? តាមពិតទៅ បញ្ហាភាគច្រើនដែលកើតឡើងនៅក្នុងពួកជំនុំ គឺទាក់ទងដោយផ្ទាល់ទៅនឹងការរំខានដែលបង្កឡើងដោយមនុស្សអាក្រក់ និងអ្នកមិនជឿ។ ប្រសិនបើពួកអ្នកដឹកនាំ និងពួកអ្នកធ្វើការមិនអាចរកឃើញឫសគល់នៃបញ្ហាឱ្យបានទាន់ពេលវេលាទេ មិនអាចរកឃើញមេខ្លោងដែលបង្កបញ្ហាទេ ហើយតែងតែស្វែងរកហេតុផលនៅកន្លែងផ្សេង នោះពួកគេនឹងមិនអាចដោះស្រាយបញ្ហាជាមូលដ្ឋានបានឡើយ ហើយបញ្ហានានានឹងបន្តកើតមាននាពេលអនាគត។ ប្រសិនបើពួកអ្នកបង្កបញ្ហា ឬអស់អ្នកដែលបង្កើតបញ្ហាពីក្រោយខ្នងត្រូវបានគេរកមុខឃើញ និងតម្រូវឱ្យទទួលខុសត្រូវដោយផ្ទាល់ នោះរបៀបដោះស្រាយបញ្ហាបែបនេះគឺមានប្រសិទ្ធភាពបំផុត។ យ៉ាងហោចណាស់ វាធានាថាអ្នកមិនជឿ និងមនុស្សអាក្រក់ទាំងនោះ មិនហ៊ានបន្តធ្វើអ្វីតាមតែអំពើចិត្ត ព្រមទាំងបង្កការបង្អាក់ និងការរំខានទៀតឡើយ។ តើនេះមិនមែនជាអ្វីដែលពួកអ្នកដឹកនាំ និងពួកអ្នកធ្វើការគួរតែសម្រេចឱ្យបានទេឬ? (មែនហើយ។) គេអាចនិយាយយ៉ាងច្បាស់ថា មូលហេតុចម្បងដែលបញ្ហារបស់ពួកជំនុំកាន់តែមានចំនួនកើនឡើង ហើយមិនត្រូវបានដោះស្រាយឱ្យទាន់ពេលវេលានោះ គឺដោយសារតែការគ្មានការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការ ឬដោយសារតែអ្នកដឹកនាំក្លែងក្លាយខ្វះតថភាពនៃសេចក្ដីពិត និងមិនអាចធ្វើកិច្ចការជាក់ស្ដែងបាន។ ប្រសិនបើពួកអ្នកដឹកនាំ និងពួកអ្នកធ្វើការមិនអាចដោះស្រាយបញ្ហាផ្សេងៗដែលកើតឡើងនៅក្នុងពួកជំនុំបានទេ នោះពួកគេច្បាស់ជាមិនអាចបំពេញកិច្ចការដែលជាប់ទាក់ទងនឹងតំណែងរបស់ខ្លួនបានឡើយ។ មានស្ថានភាព និងហេតុផលមួយចំនួនដែលត្រូវតែយល់ឱ្យបានច្បាស់នៅទីនេះគឺ៖ ប្រសិនបើពួកអ្នកដឹកនាំ និងពួកអ្នកធ្វើការគឺជាអ្នកថ្មីថ្មោងដែលគ្មានបទពិសោធ ពួកគេគួរតែត្រូវបានជួយដោយអត់ធ្មត់ ត្រូវបានដឹកនាំឱ្យដោះស្រាយបញ្ហា ហើយនៅក្នុងដំណើរការនៃការដោះស្រាយបញ្ហា ចូររៀនសូត្រពីរឿងខ្លះៗ និងក្ដាប់គោលការណ៍សេចក្ដីពិតឱ្យបាន។ តាមរបៀបនេះ ពួកគេនឹងរៀនដោះស្រាយបញ្ហាបន្តិចម្ដងៗ។ ប្រសិនបើពួកអ្នកដឹកនាំ និងពួកអ្នកធ្វើការមិនមែនជាមនុស្សដែលត្រឹមត្រូវទេ ដោយបដិសេធទាំងស្រុងមិនព្រមទទួលយកសេចក្ដីពិត ហើយបែរជាប្រើទស្សនៈ និងវិធីសាស្ត្ររបស់ពួកអ្នកគ្មានជំនឿដើម្បីដោះស្រាយបញ្ហាទៅវិញ នោះការណ៍នេះគឺមិនស្របតាមគោលការណ៍សេចក្ដីពិតឡើយ។ មនុស្សបែបនេះមិនស័ក្តិសមធ្វើជាអ្នកដឹកនាំ និងអ្នកធ្វើការឡើយ ហើយគួរតែត្រូវបានដកហូតតំណែង និងជម្រុះចោលឱ្យបានទាន់ពេលវេលា បន្ទាប់មក គួរតែរៀបចំការបោះឆ្នោតឡើងវិញ ដើម្បីជ្រើសរើសពួកអ្នកដឹកនាំ និងពួកអ្នកធ្វើការដែលស័ក្តិសម។ មានតែវិធីសាស្រ្តនេះប៉ុណ្ណោះ ទើបអាចដោះស្រាយបញ្ហាបានទាំងស្រុង។ ការធ្វើជាអ្នកដឹកនាំពួកជំនុំ មិនមែនជាកិច្ចការងាយស្រួលនោះទេ ហើយវាជៀសមិនរួចឡើយដែលបញ្ហាខ្លះមិនអាចដោះស្រាយបាន។ យ៉ាងណាក៏ដោយ ប្រសិនបើបុគ្គលណាម្នាក់មានវិចារណញ្ញាណ នៅពេលប្រឈមមុខនឹងបញ្ហាដែលខ្លួនមិនអាចដោះស្រាយបាន គេមិនគួរបិទបាំង ឬលាក់ទុកបញ្ហា ហើយមិនអើពើនឹងបញ្ហាទាំងនោះឡើយ។ ផ្ទុយទៅវិញ គេគួរតែពិគ្រោះជាមួយមនុស្សមួយចំនួនដែលយល់សេចក្ដីពិត ដើម្បីរួមគ្នាស្វែងរកដំណោះស្រាយ ដែលអាចនឹងដោះស្រាយបញ្ហាបានចិតសិបទៅប៉ែតសិបភាគរយ ហើយយ៉ាងហោចណាស់ក៏អាចបង្ការបញ្ហាធំៗមិនឱ្យកើតឡើងជាបណ្ដោះអាសន្នដែរ។ នេះគឺជាផ្លូវដែលអាចអនុវត្តបាន។ ប្រសិនបើបញ្ហាទាំងនោះពិតជាមិនអាចដោះស្រាយបានមែន នោះគេគួរតែស្វែងរកដំណោះស្រាយពីខាងលើ ដែលនេះគឺជាជម្រើសដ៏ឈ្លាសវៃ។ ប្រសិនបើអ្នកលាក់បាំង និងមិនរាយការណ៍ពីបញ្ហាទាំងនោះ ដោយសារតែអ្នកខ្លាចបាក់មុខ ឬខ្លាចថាខាងលើនឹងលួសកាត់អ្នកចំពោះភាពអសមត្ថភាពរបស់អ្នក នេះគឺជាភាពអសកម្មទាំងស្រុងហើយ។ ប្រសិនបើអ្នកធ្វើខ្លួនដូចជាមនុស្សល្ងីល្ងើដែលស្ពឹកស្រពន់ និងល្ងង់ខ្លៅ ដោយមិនដឹងថាត្រូវធ្វើអ្វី នោះនឹងពន្យាពេលកិច្ចការ។ ស្ថានភាពបែបនេះងាយនឹងផ្ដល់ឱកាសដល់មនុស្សអាក្រក់ និងពួកទទឹងនឹងព្រះគ្រីស្ទ ដោយអនុញ្ញាតឱ្យពួកគេឆ្លៀតឱកាសពីភាពវឹកវរដើម្បីធ្វើសកម្មភាព។ ហេតុអ្វីបានជានិយាយថា ពួកគេឆ្លៀតឱកាសពីភាពវឹកវរដើម្បីធ្វើសកម្មភាព? ពីព្រោះពួកគេកំពុងរង់ចាំឱកាសនេះឯង។ នៅពេលដែលពួកអ្នកដឹកនាំ និងពួកអ្នកធ្វើការមិនអាចចាត់ចែងបញ្ហាណាមួយបាន ហើយរាស្ដ្ររើសតាំងរបស់ព្រះជាម្ចាស់កំពុងមានអារម្មណ៍ថប់បារម្ភ និងមិនស្រួលចិត្ត ព្រមទាំងបានបាត់បង់ទំនុកចិត្តលើពួកគេទៅហើយនោះ មនុស្សអាក្រក់ និងពួកទទឹងនឹងព្រះគ្រីស្ទ កំពុងសម្លឹងរកមើលការកេងចំណេញពីចន្លោះប្រហោងនេះ។ ពួកគេគិតថា ពួកជំនុំកំពុងស្ថិតក្នុងសភាពដែលគ្មានការដឹកនាំ ឬការគ្រប់គ្រង។ ពួកគេចង់យកឱកាសនេះដើម្បីបង្ហាញពីសមត្ថភាពរបស់ខ្លួន ដើម្បីធ្វើឱ្យរាស្ដ្ររើសតាំងរបស់ព្រះជាម្ចាស់កោតសរសើរពួកគេ គាំទ្រពួកគេ និងជឿថា បើប្រៀបធៀបទៅនឹងអ្នកដឹកនាំ និងអ្នកធ្វើការ ពួកគេមានគុណសម្បត្តិល្អជាង ពួកគេមានសមត្ថភាពដោះស្រាយបញ្ហា និងដឹកនាំរកផ្លូវចេញបានល្អជាង ហើយអាចស្រោចស្រង់ស្ថានការណ៍ក្នុងចំណោមភាពវឹកវរបានល្អជាង។ តើនេះមិនមែនជាអ្វីដែលមនុស្សអាក្រក់ និងពួកទទឹងនឹងព្រះគ្រីស្ទចង់ធ្វើបំផុតទេឬ? នៅពេលនេះ នៅពេលដែលពួកអ្នកដឹកនាំ និងពួកអ្នកធ្វើការគ្មានអំណាច ហើយមនុស្សអាក្រក់ និងពួកទទឹងនឹងព្រះគ្រីស្ទងើបឡើង ហើយដោះស្រាយបញ្ហា ថែមទាំងដឹកនាំរកផ្លូវចេញទៀតនោះ តើរាស្ដ្ររើសតាំងរបស់ព្រះជាម្ចាស់នឹងជឿនរណា? ជាការពិតណាស់ ពួកគេនឹងជឿលើមនុស្សអាក្រក់ និងកម្លាំងរបស់ពួកទទឹងនឹងព្រះគ្រីស្ទ។ តើនេះបង្ហាញពីអ្វី? វាបង្ហាញថា ពួកអ្នកដឹកនាំ និងពួកអ្នកធ្វើការគឺជាមនុស្សឥតបានការ ហើយមិនសម្រេចបានអ្វីសោះ ដោយបរាជ័យនៅក្នុងគ្រាសំខាន់ៗ។ តើមនុស្សបែបនេះនៅតែស័ក្តិសមធ្វើជាអ្នកដឹកនាំ និងអ្នកធ្វើការទៀតទេ? ទោះបីជាពួកទទឹងនឹងព្រះគ្រីស្ទខ្វះតថភាពនៃសេចក្ដីពិត និងមិនអាចធ្វើកិច្ចការជាក់ស្ដែងបានក៏ដោយ ក៏ពួកគេទាំងអស់សុទ្ធតែមានអំណោយទានខ្លះៗក្នុងកម្រិតផ្សេងៗគ្នាដែរ ហើយមានភាពឈ្លាសវៃជាងចំពោះរឿងខាងក្រៅ ដែលនេះជាចំណុចអំណោយផលរបស់ពួកគេដោយពិតប្រាកដ ហើយក៏ជារបៀបដែលពួកគេអាចបំភាន់មនុស្សបានផងដែរ។ ប៉ុន្តែ ប្រសិនបើពួកគេក្លាយជាអ្នកដឹកនាំ និងអ្នកធ្វើការ តើពួកគេពិតជាអាចប្រើសេចក្ដីពិតដើម្បីដោះស្រាយបញ្ហានៃរាស្ដ្ររើសតាំងរបស់ព្រះជាម្ចាស់បានដែរឬទេ? តើពួកគេពិតជាអាចដឹកនាំរាស្ដ្ររើសតាំងរបស់ព្រះជាម្ចាស់ឱ្យហូប និងផឹកព្រះបន្ទូលរបស់ព្រះជាម្ចាស់ យល់ពីសេចក្ដីពិត និងចូលទៅក្នុងតថភាពនៃសេចក្ដីពិតបានដែរឬទេ? ច្បាស់ជាមិនអាចឡើយ។ ទោះបីជាពួកគេមានអំណោយទានខ្លះៗ និងមានវោហារស័ព្ទក៏ដោយ ក៏ពួកគេខ្វះតថភាពនៃសេចក្ដីពិតទាំងស្រុងដែរ។ តើពួកគេស័ក្តិសមធ្វើជាអ្នកដឹកនាំ និងអ្នកធ្វើការរបស់ពួកជំនុំដែរឬទេ? មិនស័ក្តិសមសោះឡើយ! នេះគឺជារឿងដែលរាស្ដ្ររើសតាំងរបស់ព្រះជាម្ចាស់គួរតែមើលឱ្យធ្លុះ ពួកគេមិនត្រូវចាញ់បោក ឬត្រូវបំភាន់ដោយមនុស្សអាក្រក់ និងពួកទទឹងនឹងព្រះគ្រីស្ទជាដាច់ខាត។ អ្នកមិនជឿ មនុស្សអាក្រក់ និងពួកទទឹងនឹងព្រះគ្រីស្ទ មិនដេញតាមសេចក្ដីពិតទាល់តែសោះ ហើយមិនមានតថភាពនៃសេចក្ដីពិតសូម្បីតែបន្តិចឡើយ។ ដូច្នេះ ចូរប្រាប់ខ្ញុំមកមើល៍ តើពួកគេអាចនិយាយអ្វីមួយប្រកបដោយមនសិការ និងវិចារណញ្ញាណ ដូចជាថា៖ «ទោះបីជាពួកជំនុំគ្មានអ្នកទទួលខុសត្រូវនៅពេលនេះក៏ដោយ ក៏យើងត្រូវតែធ្វើសកម្មភាពដោយគំនិតផ្ដួចផ្ដើមរបស់ខ្លួនផ្ទាល់ដែរ។ បទប្បញ្ញត្តិនៃដំណាក់របស់ព្រះជាម្ចាស់ មិនអាចបំពានបានឡើយ គោលការណ៍ដែលដំណាក់របស់ព្រះជាម្ចាស់តម្រូវ ក៏មិនអាចផ្លាស់ប្ដូរបានដែរ។ យើងគួរតែធ្វើអ្វីដែលយើងគួរធ្វើ មនុស្សគ្រប់គ្នាគួរតែប្រកាន់ខ្ជាប់នូវភារកិច្ចដែលពួកគេគួរធ្វើ បំពេញការទទួលខុសត្រូវរបស់ខ្លួន និងមិនត្រូវបង្អាក់សណ្ដាប់ធ្នាប់ឡើយ» បានដែរឬទេ? តើពួកគេអាចនិយាយរឿងបែបនេះបានដែរទេ? (អត់ទេ។) ច្បាស់ជាមិនអាចឡើយ! តើអ្នកមិនជឿ និងមនុស្សអាក្រក់ទាំងនេះ នឹងធ្វើសកម្មភាពអ្វីខ្លះ? បើគ្មានការត្រួតពិនិត្យ និងការមើលការខុសត្រូវ ពួកគេសូម្បីតែភារកិច្ចរបស់ខ្លួនក៏មិនបំពេញផង ដោយសោយសុខនឹងការហូបចុក ផឹកស៊ី លេងសើច និងសប្បាយ និយាយរឿងឥតប្រយោជន៍ និយាយលេងសើច និងថែមទាំងញ៉ែញ៉ងគ្នាទៀតផង។ អ្នកខ្លះចំណាយពេលពេញមួយយប់មើលវីដេអូនៃពិភពដែលមិនជឿ បន្ទាប់មកក៏យកលេសថា បាននៅយប់ជ្រៅបំពេញភារកិច្ចរបស់ខ្លួន ដើម្បីគេចវេះ និងដេកច្រើនហួសហេតុ។ ទាំងនេះគឺជាសកម្មភាពរបស់មនុស្សអាក្រក់ ជាអស់អ្នកដែលជារបស់ពួកអារក្ស។ នៅពេលដែលពួកគេប្រព្រឹត្តអំពើអាក្រក់ទាំងនេះ តើពួកគេមានអារម្មណ៍ដឹងខុសដែរឬទេ? តើពួកគេនឹងមានមនសិការភ្លាមៗ ហើយផ្ដួចផ្ដើមគំនិតបំពេញការទទួលខុសត្រូវខ្លះៗជាមនុស្ស ព្រមទាំងធ្វើអ្វីមួយដែលមានផលប្រយោជន៍ដើម្បីដំណាក់របស់ព្រះជាម្ចាស់ ដើម្បីពួកជំនុំ និងដើម្បីបងប្អូនប្រុសស្រីដែរឬទេ? ច្បាស់ជាមិនអាចឡើយ។ នៅពេលមានអ្នកណាម្នាក់កំពុងមើល ពួកគេធ្វើកិច្ចការខ្លះៗដោយបង្ខំចិត្ត ដែលធ្វើឱ្យខ្លួនឯងល្អមើល គ្រាន់តែដើម្បីបានរស់មួយពេលៗប៉ុណ្ណោះ។ នេះគឺជារឿងតែមួយគត់ដែលពួកគេអាចធ្វើបាន ក្រៅពីនេះ មនុស្សទាំងនេះគ្មានចំណុចល្អសូម្បីតែមួយ។ ដូច្នេះ តើមានប្រយោជន៍អ្វីទៅដែលមនុស្សទាំងនេះស្នាក់នៅក្នុងដំណាក់របស់ព្រះជាម្ចាស់នោះ? គឺគ្មានប្រយោជន៍ទាល់តែសោះ។ មនុស្សបែបនេះគឺជារបស់លើស ហើយត្រូវតែជម្រះចេញ។

តើអ្នកវាស់ស្ទង់ថាតើនរណាម្នាក់ស្រឡាញ់សេចក្ដីពិតដោយរបៀបណា? ចូរឱ្យខ្ញុំលើកឧទាហរណ៍មួយប្រាប់អ្នករាល់គ្នាដើម្បីឱ្យបានយល់។ មនុស្សមួយចំនួនប្រកបវិជ្ជាជីវៈមួយ ហើយកាលណាពួកគេរៀនកាន់តែច្រើន នោះពួកគេកាន់តែសិក្សាបានខ្ពស់ និងយល់ដឹងកាន់តែច្បាស់ នោះពួកគេកាន់តែស្ម័គ្រចិត្តប្រកបវិជ្ជាជីវៈនោះ ហើយកាន់តែមិនចង់បោះបង់វិជ្ជាជីវៈនោះឡើយ។ តើនេះជាការសម្ដែងចេញបែបណា? តើនេះមានន័យថា ពួកគេពិតជាចូលចិត្តវិជ្ជាជីវៈនេះមែនទេ? (មែនហើយ)។ ទោះបីជាពួកគេរងទុក្ខលំបាកយ៉ាងណាក៏ដោយ ទោះបីជាត្រូវលះបង់យ៉ាងណាក៏ដោយ ទោះបីជាពួកគេខិតខំប្រឹងប្រែងយ៉ាងណាក៏ដោយ ក៏ពួកគេនៅតែបន្តប្រកបវិជ្ជាជីវៈនេះដោយគ្មានការស្ដាយក្រោយ និងដោយមិនរួញរាឡើយ។ នេះគឺជាការចូលចិត្តពិតប្រាកដ ជាការចូលចិត្តយ៉ាងជ្រាលជ្រៅចេញពីបេះដូង។ ឧបមាថា មាននរណាម្នាក់ដែលអះអាងថាខ្លួនចូលចិត្តកិច្ចការណាមួយ ប៉ុន្តែពេលរៀនជំនាញវិជ្ជាជីវៈ គាត់មិនសុខចិត្តទ្រាំទុក្ខលំបាក ឬលះបង់នោះទេ ហើយនៅពេលដែលមានបញ្ហាជាច្រើនកើតឡើងនៅកន្លែងធ្វើការ ក៏ពួកគេមិនស្វែងរកដំណោះស្រាយដែរ ដោយខ្លាចមានរឿងសាំញ៉ាំ ហើយថែមទាំងតែងតែមានអារម្មណ៍ថា ការប្រកបវិជ្ជាជីវៈនេះគឺជារឿងរំខាន ឬជាបន្ទុកទៀតផង។ ទោះជាយ៉ាងណាក៏ដោយ ការផ្លាស់ប្ដូរវិជ្ជាជីវៈ មិនមែនជារឿងងាយស្រួលនោះទេ ហើយដោយគិតពីផលប្រយោជន៍ខាងសម្ភារដែលវិជ្ជាជីវៈនេះអាចផ្ដល់ឱ្យ បុគ្គលនេះក៏ប្រកបវិជ្ជាជីវៈនេះទាំងបង្ខំចិត្ត ប៉ុន្តែគេនឹងមិនអាចក្លាយជាមនុស្សឆ្នើមនៅក្នុងវិជ្ជាជីវៈនេះឡើយ។ ដូច្នេះ តើពួកគេពិតជាចូលចិត្តវិជ្ជាជីវៈនេះមែនទេ? (អត់ទេ)។ ជាក់ស្ដែង ពួកគេមិនចូលចិត្តឡើយ។ មានមនុស្សមួយប្រភេទទៀត ជាមនុស្សដែលនិយាយតែតាមមាត់ថាចូលចិត្តវិជ្ជាជីវៈណាមួយ ហើយក៏ប្រកបវិជ្ជាជីវៈនោះ ប៉ុន្តែមិនដែលរងទុក្ខលំបាក ឬលះបង់ដើម្បីរៀនសូត្រជំនាញវិជ្ជាជីវៈឱ្យបានល្អឡើយ។ ពួកគេថែមទាំងអាចកើតមានការស្អប់ខ្ពើម ឬការមិនពេញចិត្តចំពោះវិជ្ជាជីវៈនេះនៅក្នុងដំណើរការនៃការរៀនសូត្រ ដោយកាន់តែមិនចង់រៀនសូត្រខ្លាំងឡើងៗ។ នៅពេលដែលការមិនពេញចិត្តរបស់ពួកគេឈានដល់កម្រិតណាមួយ ពួកគេក៏ផ្លាស់ប្ដូរអាជីព ហើយបន្ទាប់មក ពួកគេមិនចង់លើកឡើងពីដំណើរការ សាច់រឿង ឬរឿងរ៉ាវផ្សេងៗទៀតកាលពីពេលដែលពួកគេកំពុងប្រកបវិជ្ជាជីវៈនោះឡើយ។ តើមនុស្សបែបនេះ ចូលចិត្តវិជ្ជាជីវៈនេះពិតប្រាកដមែនទេ? (អត់ទេ)។ ពួកគេមិនចូលចិត្តវាឡើយ។ ពួកគេអាចបោះបង់វិជ្ជាជីវៈនេះយ៉ាងងាយស្រួល ហើយពួកគេអាចស្អប់ខ្ពើមវា ថែមទាំងផ្លាស់ប្ដូរអាជីពទៀតផង ដែលនេះបញ្ជាក់ថា ពួកគេមិនចូលចិត្តវិជ្ជាជីវៈនេះពិតប្រាកដឡើយ។ មូលហេតុដែលពួកគេអាចបោះបង់វិជ្ជាជីវៈនេះបាន គឺដោយសារតែបន្ទាប់ពីបានចំណាយពេលវេលា កម្លាំងកាយចិត្ត និងការលះបង់យ៉ាងច្រើនរួចមក វិជ្ជាជីវៈនេះមិនអាចឱ្យពួកគេរស់នៅក្នុងជីវិតដ៏ស្ដុកស្ដម្ភដូចដែលពួកគេប្រាថ្នាចង់បាន ឬទទួលបានការផ្គត់ផ្គង់សម្ភារដ៏ល្អឡើយ។ ពួកគេប្រែជាមិនពេញចិត្ត និងដាក់បណ្ដាសាវិជ្ជាជីវៈនេះនៅក្នុងចិត្តរបស់ពួកគេ ថែមទាំងហាមឃាត់អ្នកដទៃមិនឱ្យនិយាយពីវា ដោយខ្លួនឯងក៏លែងលើកឡើងពីវាទៀតដែរ ហើយថែមទាំងមានអារម្មណ៍អាម៉ាស់ដែលពីមុនធ្លាប់បានប្រកបវិជ្ជាជីវៈនេះ និងចាត់ទុកវាជាបំណងប្រាថ្នារបស់ខ្លួន ព្រមទាំងជាគោលដៅខ្ពស់បំផុតដែលត្រូវដេញតាមក្នុងជីវិតទៀតផង។ ដោយពិចារណាលើកម្រិតដែលពួកគេអាចមិនពេញចិត្តនឹងវិជ្ជាជីវៈនេះ តើការសម្ដែងចេញនូវការចូលចិត្តវិជ្ជាជីវៈនេះតាំងពីដំបូងរបស់ពួកគេ គឺជារឿងពិតប្រាកដដែរទេ? (អត់ទេ)។ មានមនុស្សតែមួយប្រភេទប៉ុណ្ណោះដែលចូលចិត្តវិជ្ជាជីវៈនេះពិតប្រាកដ មិនថាវិជ្ជាជីវៈនេះអាចផ្ដល់ឱ្យពួកគេនូវជីវិតសម្ភារដ៏ល្អ ឬផលប្រយោជន៍យ៉ាងច្រើនសន្ធឹកសន្ធាប់ ឬក៏អត់នោះទេ ហើយទោះបីជាពួកគេជួបប្រទះនឹងការលំបាកប៉ុន្មាន ឬរងទុក្ខវេទនាប៉ុន្មាននៅក្នុងវិជ្ជាជីវៈនេះក៏ដោយ ក៏ពួកគេអាចតស៊ូក្នុងវិជ្ជាជីវៈនេះដោយមិនរួញរា រហូតដល់ទីបញ្ចប់ដែរ។ នេះហើយគឺជាការចូលចិត្តពិតប្រាកដ។ រឿងនេះក៏ដូចគ្នាដែរ ចំពោះការដែលថាតើបុគ្គលណាម្នាក់ស្រឡាញ់សេចក្ដីពិតឬអត់។ ប្រសិនបើអ្នកពិតជាស្រឡាញ់រឿងវិជ្ជមាន ដោយវិវឌ្ឍពីការស្រឡាញ់រឿងវិជ្ជមានទៅជាការស្រឡាញ់សេចក្ដីពិត នោះមិនថាអ្នកជួបប្រទះនឹងស្ថានភាពបែបណាក៏ដោយ ក៏អ្នកនឹងតស៊ូក្នុងការស្វែងរក និងដេញតាមសេចក្ដីពិត ដោយមិនផ្លាស់ប្ដូរគោលដៅជីវិតរបស់អ្នកឡើយ។ ប្រសិនបើអ្នកអាចបោះបង់ការជឿលើព្រះជាម្ចាស់យ៉ាងងាយៗ ហើយលះបង់មាគ៌ានៃសេចក្ដីសង្គ្រោះ នេះមិនមែនជាការស្រឡាញ់សេចក្ដីពិតពិតប្រាកដឡើយ។ ចំណែកឯអ្នកដែលមិនដេញតាមសេចក្ដីពិត ប៉ុន្តែក៏មិនបោះបង់ចោលដែរនោះ មានហេតុផលតែមួយគត់សម្រាប់ការតស៊ូរបស់ពួកគេគឺ៖ ពួកគេគិតថា ដរាបណាមានសង្ឃឹមតិចតួចសម្រាប់លទ្ធផល និងគោលដៅដ៏ល្អ ព្រមទាំងអនាគតដ៏ល្អ នោះវាស័ក្តិសមនឹងការផ្សងសំណាងហើយ ហើយពួកគេគួរតែកាន់ខ្ជាប់រហូតដល់ទីបញ្ចប់។ ពួកគេជឿថា ការតស៊ូនេះគឺជារឿងចាំបាច់ ស្របពេលដែលគ្រោះមហន្តរាយកំពុងតែកើនឡើង ហើយគ្មានកន្លែងណាផ្សេងត្រូវទៅ ដូច្នេះ ពួកគេសុខចិត្តតស៊ូនៅទីនេះ ហើយសាកល្បងផ្សងសំណាងរបស់ខ្លួនទៅ។ តើមនុស្សបែបនេះ មានសេចក្ដីស្រឡាញ់ចំពោះសេចក្ដីពិតសូម្បីតែបន្តិចនៅក្នុងចិត្តរបស់ពួកគេដែរទេ? (អត់ទេ)។ ពួកគេគ្មានឡើយ។ នៅពេលដែលពួកគេចាប់ផ្ដើមជឿលើព្រះជាម្ចាស់ដំបូង មនុស្សទាំងនេះក៏និយាយពីការស្អប់លោកីយ៍ ការស្អប់សាតាំង ការស្អប់រឿងអវិជ្ជមាន ការស្រឡាញ់រឿងវិជ្ជមាន និងការប្រាថ្នាចង់បានពន្លឺផងដែរ។ ប៉ុន្តែ តើពួកគេមានអាកប្បកិរិយាបែបណានៅពេលដែលពួកគេឈានជើងចូលទៅក្នុងដំណាក់របស់ព្រះជាម្ចាស់ ចូលទៅក្នុងពួកជំនុំនោះ? តើពួកគេមានអាកប្បកិរិយាបែបណានៅពេលដែលពួកគេដឹងថាពួកគេគឺជាអ្នកធ្វើការដោយកម្លាំង នៅពេលដែលពួកគេដឹងថា ទង្វើ អាកប្បកិរិយា និងធម្មជាតិរបស់ពួកគេ មិនជាទីសព្វព្រះទ័យដល់ព្រះជាម្ចាស់នោះ? តើពួកគេបង្ហាញចេញនូវអាកប្បកិរិយាប្រភេទណាខ្លះ? គេអាចនិយាយបានថា នៅពេលដែលពួកគេដឹង មានអារម្មណ៍ ឬគិតថា ខ្លួនលែងទទួលបានការសព្វព្រះទ័យនៅក្នុងដំណាក់របស់ព្រះជាម្ចាស់ទៀតហើយ ថាខ្លួននឹងត្រូវជម្រុះចោល នោះអ្នកខ្លះក៏ជ្រើសរើសចាកចេញ។ អ្នកខ្លះទៀត ទោះបីជាពួកគេស្នាក់នៅក្នុងពួកជំនុំទាំងទើសទាល់ក៏ដោយ ក៏ពួកគេបណ្ដោយខ្លួនឱ្យធ្លាក់ក្នុងភាពអស់សង្ឃឹម ហើយទីបំផុតក៏ត្រូវបង្ខំចិត្តចាកចេញ។ មនុស្សបែបនេះមិនស្រឡាញ់សេចក្ដីពិតទាល់តែសោះ នៅពេលដែលបំណងប្រាថ្នាចង់បានព្រះពររបស់ពួកគេត្រូវរលាយបាត់ ពួកគេអាចក្បត់ព្រះជាម្ចាស់ ហើយងាកចេញពីព្រះអង្គ។ ការសម្ដែងចេញផ្សេងៗទាំងនេះ បង្ហាញពីអាកប្បកិរិយារបស់មនុស្សផ្សេងៗគ្នាចំពោះសេចក្ដីពិត។

IV. លទ្ធផលផ្សេងៗគ្នារបស់មនុស្សទាំងបីប្រភេទនេះ

អម្បាញ់មិញនេះ យើងបានប្រកបគ្នាអំពីលក្ខណៈនៃមនុស្សបីប្រភេទ៖ អ្នកធ្វើការដោយកម្លាំង អ្នកស៊ីឈ្នួល និងរាស្ដ្ររបស់ព្រះជាម្ចាស់។ ចេញពីលក្ខណៈរបស់ពួកគេ វាច្បាស់ណាស់ថា លទ្ធផលចុងក្រោយរបស់ពួកគេមិនត្រូវបានកំណត់ដោយបរិយាកាស ឬលក្ខខណ្ឌសត្យានុម័តឡើយ ប៉ុន្តែត្រូវបានកំណត់ដោយការដេញតាម និងសារជាតិធម្មជាតិរបស់ពួកគេផ្ទាល់។ ជាការពិតណាស់ បើនិយាយតាមការពិតទៅ គឺព្រះជាម្ចាស់ហើយដែលកំណត់វាសនារបស់មនុស្ស ប៉ុន្តែព្រះជាម្ចាស់ធ្វើការកំណត់ទាំងនេះដោយផ្អែកលើថាតើមនុស្សស្រឡាញ់សេចក្ដីពិត ឬអត់ និងថាតើពួកគេអាចទទួលយកសេចក្ដីពិតបាន ឬអត់។ អ្នកធ្វើការដោយកម្លាំង ក៏អះអាងថាពួកគេស្រឡាញ់សេចក្ដីពិត និងរឿងវិជ្ជមានដែរ ប៉ុន្តែនៅទីបញ្ចប់ នៅពេលដែលកិច្ចការរបស់ព្រះជាម្ចាស់ត្រូវបានបញ្ចប់ សញ្ញាណ និងការស្រមើស្រមៃរបស់ពួកគេអំពីព្រះជាម្ចាស់ ការទាមទារហួសហេតុរបស់ពួកគេចំពោះព្រះជាម្ចាស់ និងការក្បត់របស់ពួកគេចំពោះព្រះជាម្ចាស់ នៅតែមិនផ្លាស់ប្ដូរដដែល។ នេះគឺដោយសារតែ ក្នុងអំឡុងពេលនៃកិច្ចការរបស់ព្រះជាម្ចាស់ នៅក្នុងដំណើរការនៃការដើរតាមព្រះជាម្ចាស់ និងការបំពេញភារកិច្ចរបស់ពួកគេ ពួកគេនឹងមិនដែលបានដោះស្រាយនិស្ស័យពុករលួយរបស់ពួកគេឡើយ។ ឫសគល់នៃការដែលពួកគេមិនដោះស្រាយនិស្ស័យពុករលួយរបស់ខ្លួន គឺដោយសារតែពួកគេមិនទទួលយកសេចក្ដីពិតជាមូលដ្ឋានឡើយ។ ទោះបីជាពួកគេមានបំណងប្រាថ្នាចង់ចុះចូលនឹងព្រះជាម្ចាស់ក៏ដោយ ក៏អ្វីដែលពួកគេសម្ដែងចេញយ៉ាងពិតប្រាកដ គឺគ្រាន់តែជាសមត្ថភាពក្នុងការលះបង់ និងភាពស្ម័គ្រចិត្តក្នុងការបង់ថ្លៃប៉ុណ្ណោះ ដោយមិនដែលស្វែងរកគោលការណ៍សេចក្ដីពិត ឬមាគ៌ានៃការចុះចូលនឹងព្រះជាម្ចាស់ឡើយ។ លទ្ធផលចុងក្រោយគឺថា ទោះបីជាបានខិតខំប្រឹងប្រែងយ៉ាងខ្លាំងក៏ដោយ ក៏ពួកគេមិនមានចំណេះដឹងព្រះជាម្ចាស់សូម្បីតែបន្តិចឡើយ។ ពួកគេនៅតែអាចក្បត់ព្រះជាម្ចាស់ ហើយបញ្ចេញសញ្ញាណ និងការស្រមើស្រមៃរបស់ខ្លួនអំពីព្រះអង្គ ព្រមទាំងការទាមទារមិនសមហេតុផលរបស់ពួកគេចំពោះព្រះអង្គ នៅចំពោះមុខមនុស្សដទៃ និងសាតាំង។ នៅពេលដែលកិច្ចការរបស់ព្រះជាម្ចាស់ត្រូវបានបញ្ចប់ ពួកគេនៅតែចាត់ទុកខ្លួនឯងថា «មានភាពជាមនុស្សល្អ ពិតជាជឿលើព្រះជាម្ចាស់ អាចលះបង់ និងរងទុក្ខលំបាក ហើយច្បាស់ជាអាចទទួលបានសេចក្ដីសង្គ្រោះ» ហើយចំពោះរឿងនេះ ពួកគេមានអារម្មណ៍សុខសាន្ដក្នុងចិត្ត។ តាមពិតទៅ ពួកគេតែងតែដើរលើផ្លូវរបស់អ្នកធ្វើការដោយកម្លាំង ដោយមិនដេញតាមសេចក្ដីពិតទាល់តែសោះ ហេតុនេះ ពួកគេតែងតែរក្សាអត្តសញ្ញាណជាអ្នកធ្វើការដោយកម្លាំងជានិច្ច។ ចំណែកឯមនុស្សមួយប្រភេទទៀត គឺអ្នកស៊ីឈ្នួល យើងនឹងមិនពិភាក្សាពីពួកគេទេ។ មនុស្សមួយប្រភេទទៀត គឺរាស្ដ្ររបស់ព្រះជាម្ចាស់ ដែលយើងទើបតែបានលើកឡើង។ នៅក្នុងដំណើរការនៃការដើរតាមព្រះជាម្ចាស់ ពួកគេក៏ដូចជាអ្នកធ្វើការដោយកម្លាំងដែរ គឺលះបង់ខ្លួនដើម្បីព្រះអង្គ ថ្វាយពេលវេលា និងកម្លាំងកាយចិត្តរបស់ពួកគេ ថែមទាំងយុវវ័យរបស់ពួកគេទៀតផង ហើយរងទុក្ខវេទនាយ៉ាងច្រើន ព្រមទាំងបង់ថ្លៃយ៉ាងច្រើន។ នេះគឺដូចគ្នាទៅនឹងអ្នកធ្វើការដោយកម្លាំងដែរ។ ចុះតើមានអ្វីខុសគ្នាទៅ? ភាពខុសគ្នាគឺនៅត្រង់ថា នៅពេលដែលកិច្ចការរបស់ព្រះជាម្ចាស់ត្រូវបានបញ្ចប់ សញ្ញាណ ការស្រមើស្រមៃ និងការទាមទារហួសហេតុជាច្រើនរបស់ពួកគេចំពោះព្រះជាម្ចាស់ នឹងត្រូវបានដោះស្រាយ។ ការសម្ដែងចេញ សភាព និងការបញ្ចេញឱ្យឃើញសេចក្ដីពុករលួយដែលទាស់ទទឹងនឹងព្រះជាម្ចាស់យ៉ាងច្បាស់ក្រឡែតនៅក្នុងនិស្ស័យពុករលួយរបស់ពួកគេ នឹងត្រូវបានបោះបង់ចោល។ ចំណុចដែលមិនទាន់ត្រូវបានដោះស្រាយ នឹងរលាយបាត់នៅពេលដែលពួកគេយល់ពីសេចក្ដីពិតបន្តិចម្ដងៗតាមរយៈបទពិសោធ។ ទោះបីជានិស្ស័យពុករលួយរបស់ពួកគេនឹងមិនត្រូវបានបោះបង់ចោលទាំងស្រុងក៏ដោយ ក៏និស្ស័យនៃជីវិតរបស់ពួកគេនឹងមានការផ្លាស់ប្ដូរខ្លះៗដែរ។ ភាគច្រើន ពួកគេនឹងអាចអនុវត្តតាមគោលការណ៍សេចក្ដីពិតដែលពួកគេយល់ ហើយការបញ្ចេញឱ្យឃើញនិស្ស័យពុករលួយរបស់ពួកគេនឹងមានការថយចុះយ៉ាងខ្លាំង។ ទោះបីជាវាមិនមែនមានន័យថា ពួកគេនឹងមិនបញ្ចេញវាឱ្យឃើញនៅក្នុងបរិយាកាសណាមួយក៏ដោយ ក៏មនុស្សទាំងនេះនឹងបំពេញតាមតម្រូវការជាមូលដ្ឋានមួយដែរ៖ ពួកគេនឹងបំពេញតាមតម្រូវការរបស់ព្រះជាម្ចាស់ដែលឱ្យពួកគេធ្វើជាមនុស្សស្មោះត្រង់ ពួកគេនឹងក្លាយជាមនុស្សស្មោះត្រង់ជាមូលដ្ឋាន។ លើសពីនេះទៅទៀត នៅពេលដែលមនុស្សទាំងនេះបញ្ចេញឱ្យឃើញនិស្ស័យពុករលួយ ឬប្រព្រឹត្តអំពើរំលង ឬមានសញ្ញាណ និងការបះបោរទាស់នឹងព្រះជាម្ចាស់ មិនថាពួកគេធ្វើនៅក្នុងបរិយាកាសបែបណាក៏ដោយ ក៏ពួកគេនឹងមានអាកប្បកិរិយាប្រែចិត្តដែរ។ ហើយមានចំណុចមួយទៀតដែលសំខាន់បំផុត៖ មិនថាព្រះជាម្ចាស់ចាត់វិធានការជាក់លាក់បែបណា និងធ្វើសកម្មភាពបែបណានៅក្នុងកិច្ចការនៃការជំនុំជម្រះនៅគ្រាចុងក្រោយក៏ដោយ មិនថាព្រះអង្គមានព្រះរាជបំណងធ្វើអ្វីនៅថ្ងៃអនាគតក៏ដោយ មិនថាព្រះអង្គនឹងរៀបចំវាសនារបស់មនុស្សជាតិយ៉ាងណាក៏ដោយ ហើយមិនថាពួកគេផ្ទាល់នឹងរស់នៅក្នុងបរិយាកាសដែលព្រះអង្គរៀបចំយ៉ាងណាក៏ដោយ ក៏ពួកគេទាំងអស់គ្នានឹងមានដួងចិត្តដែលចុះចូល និងអាកប្បកិរិយាចុះចូល ដោយគ្មានជម្រើសផ្ទាល់ខ្លួន និងគ្មានផែនការ ព្រមទាំងការរៀបចំផ្ទាល់ខ្លួនឡើយ។ ដោយសារតែការសម្ដែងចេញជារឿងវិជ្ជមានផ្សេងៗទាំងនេះ ពួកគេនឹងក្លាយជាប្រភេទមនុស្សដែលព្រះជាម្ចាស់តម្រូវរួចទៅហើយ ជាអ្នកដែលដើរតាមមាគ៌ារបស់ព្រះជាម្ចាស់ ដែលមានន័យថាកោតខ្លាចទ្រង់ ហើយគេចចេញពីសេចក្ដីអាក្រក់។ ទោះបីជាពួកគេនៅតែឆ្ងាយពីស្ដង់ដាពិតប្រាកដដែលថា «កោតខ្លាចដល់ព្រះជាម្ចាស់ ហើយគេចចេញពីសេចក្ដីអាក្រក់ ព្រមទាំងធ្វើជាមនុស្សគ្រប់លក្ខណ៍» ដូចដែលព្រះជាម្ចាស់បានថ្លែងក៏ដោយ ក៏នៅពេលដែលការល្បងលរបស់ព្រះជាម្ចាស់ធ្លាក់មកលើពួកគេ ពួកគេនឹងអាចស្វែងរក និងចុះចូលបាន ដែលនេះគឺគ្រប់គ្រាន់ហើយ។ ពួកគេនឹងគ្មានការត្អូញត្អែរឡើយ ពួកគេនឹងត្រឹមតែរង់ចាំ និងចុះចូលប៉ុណ្ណោះ។ ទោះបីជាស្ថានភាពបច្ចុប្បន្នរបស់អ្នករាល់គ្នានៅតែឆ្ងាយពីលទ្ធផលបែបនេះ ហើយសម្រាប់អ្នកខ្លះ វាហាក់ដូចជាឆ្ងាយសន្លឹម និងមិនអាចឈានដល់ក៏ដោយ ប៉ុន្ដែប្រសិនបើអ្នកអាចទទួលយកសេចក្ដីពិត និងចាត់ទុកព្រះបន្ទូលរបស់ព្រះជាម្ចាស់ជាគោលការណ៍ និងជាមូលដ្ឋានសម្រាប់អត្ថិភាពរបស់អ្នក នោះចូរជឿថា ថ្ងៃណាមួយ អ្នក ឬអ្នករាល់គ្នាទាំងអស់គ្នា នឹងលែងនៅឆ្ងាយពីការក្លាយជារាស្ដ្រពិតប្រាកដរបស់ព្រះជាម្ចាស់ដែលព្រះអង្គស្រឡាញ់ទៀតហើយ ចូរជឿថា ថ្ងៃនោះគឺខិតជិតមកដល់ហើយ។ មិនថាបច្ចុប្បន្នវាត្រូវបានទាយទុក ឬខិតជិតមកដល់នោះទេ លទ្ធផលចុងក្រោយមិនមែនជាការស្រមើស្រមៃក្នុងករណីណាមួយឡើយ ប៉ុន្តែជាការពិតដែលហៀបនឹងលេចចេញជារូបរាង និងត្រូវបានបំពេញ។ ថាតើការពិតនេះនឹងត្រូវបានបំពេញលើនរណាឱ្យប្រាកដ ថាតើវានឹងត្រូវបានបំពេញលើមនុស្សណា គឺអាស្រ័យលើរបៀបដែលអ្នករាល់គ្នាពិតជាដេញតាមសេចក្ដីពិត។ និយាយម្យ៉ាងទៀត មិនថាអ្នកពិតជាស្រឡាញ់សេចក្ដីពិតដល់កម្រិតដែលអ្នកអាចដេញតាម និងអនុវត្តវា ឬអ្នកគ្រាន់តែមានសេចក្ដីស្រឡាញ់បន្តិចបន្តួចចំពោះសេចក្ដីពិត ប៉ុន្តែមិនអាចទទួលយក និងអនុវត្តវាបានទាំងស្រុងនោះទេ លទ្ធផលចុងក្រោយនឹងផ្ដល់ចម្លើយដល់អ្នក។ បានហើយ យើងនឹងបញ្ចប់ការប្រកបគ្នារបស់យើងលើប្រធានបទនេះត្រឹមនេះចុះ។

ស្ដង់ដា និងមូលដ្ឋានដើម្បីស្គាល់ពីប្រភេទផ្សេងៗនៃ​មនុស្សអាក្រក់​

II. ផ្អែកលើភាពជាមនុស្សរបស់មនុស្សណាម្នាក់​

បន្ទាប់មកទៀត យើងបន្តប្រកបគ្នាអំពីការទទួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ៖ «ត្រូវឆាប់ញែកដឹង រួចបោសសម្អាតចេញ ឬបណ្ដេញចេញនូវមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទ»។ ស្ដង់ដាសម្រាប់ការញែកដឹងមនុស្សអាក្រក់គ្រប់ប្រភេទ ត្រូវបានបែងចែកជាបីប្រភេទធំៗ។ ពីមុនមក យើងបានប្រកបគ្នាអំពីគោលបំណងរបស់មនុស្សក្នុងការជឿលើព្រះជាម្ចាស់ រួចហើយក៏បានបន្តនិយាយអំពីភាពជាមនុស្សរបស់ពួកគេ។ ទាក់ទងនឹងភាពជាមនុស្សរបស់មនុស្សម្នាក់ យើងក៏បានចាត់ថ្នាក់ការសម្ដែងចេញផ្សេងៗគ្នាជាច្រើនផងដែរ។ តើការសម្ដែងចេញមួយចំនួនដែលយើងបានប្រកបគ្នារួចហើយនោះ មានអ្វីខ្លះ? សូមអានវា។ (ចំណុចទីពីរសម្រាប់ការញែកដឹងមនុស្សអាក្រក់គ្រប់ប្រភេទ គឺពាក់ព័ន្ធនឹងភាពជាមនុស្សរបស់មនុស្សម្នាក់។ ក. ចូលចិត្តបំភ្លៃការពិត និងនិយាយកុហក ខ. ចូលចិត្តកេងចំណេញ គ. ប្រព្រឹត្តខុសសីលធម៌ និងមិនចេះទប់ចិត្ត ឃ. មានទំនោរចង់សងសឹក ង. មិនចេះប្រយ័ត្នមាត់។) យើងបានប្រកបគ្នារហូតដល់ចំណុចទីប្រាំ អំពីការមិនចេះប្រយ័ត្នមាត់របស់ពួកគេ។ មិនថាយើងកំពុងប្រកបគ្នាអំពីការសម្ដែងចេញជាក់លាក់នៃភាពជាមនុស្ស ឬអំពីរឿងផ្សេងទៀតនោះទេ ដូចដែលខ្ញុំបាននិយាយរួចមកហើយថា វានឹងមានឥទ្ធិពលខុសៗគ្នាទៅលើប្រភេទមនុស្សខុសៗគ្នា។ អស់អ្នកដែលដេញតាមសេចក្ដីពិត បន្ទាប់ពីបានស្ដាប់រួច ពួកគេនឹងផ្ដោតលើការពិនិត្យពិច័យខ្លួនឯង។ ពួកគេនឹងថ្លឹងថ្លែងខ្លួនឯងធៀបនឹងការប្រកបគ្នារបស់ខ្ញុំ ហើយមានការចូលទៅក្នុងយ៉ាងសកម្ម និងវិជ្ជមាន។ ទោះជាយ៉ាងណាក៏ដោយ អស់អ្នកដែលមិនដេញតាមសេចក្ដីពិត ដូចជាពួកអ្នកធ្វើការដោយកម្លាំង ពួកគេគ្រាន់តែស្ដាប់ ហើយក៏ចប់តែប៉ុណ្ណោះ។ ពួកគេមិនទុកវាក្នុងចិត្ត ឬយកចិត្តទុកដាក់ក្នុងការស្ដាប់ឡើយ។ ជួនកាល ពួកគេថែមទាំងអាចដេកលក់ ក្នុងពេលកំពុងស្ដាប់សេចក្ដីអធិប្បាយទៀតផង។ ពួកគេមិនអាចទទួលយកវាបានទេ ហើយថែមទាំងគិតថា៖ «តើការស្ដាប់រឿងកំប៉ិកកំប៉ុកទាំងនេះមានប្រយោជន៍អ្វីទៅ? វាខាតពេលណាស់ ខ្ញុំនៅមិនទាន់បានបញ្ចប់ការងារដែលខ្ញុំមាននៅក្នុងដៃផង!» ពួកគេតែងតែខ្វល់ខ្វាយអំពីកិច្ចការដែលតម្រូវឱ្យពុះពារធ្វើការធ្ងន់។ ពួកគេមានភាពក្លៀវក្លា និងលះបង់ជាពិសេសចំពោះការពុះពារធ្វើការធ្ងន់ ដោយបង្ហាញពីភាពស្មោះត្រង់ ប៉ុន្តែពួកគេគ្រាន់តែមិនអាចប្រមូលកម្លាំងចិត្តសម្រាប់បញ្ហាដែលពាក់ព័ន្ធនឹងសេចក្ដីពិតបានឡើយ។ នេះបើកសម្ដែងយ៉ាងច្បាស់ថា មនុស្សបែបនេះមិនចាប់អារម្មណ៍នឹងសេចក្ដីពិតឡើយ ពួកគេស្កប់ស្កល់ត្រឹមតែការពុះពារធ្វើការធ្ងន់ប៉ុណ្ណោះ។ មានមនុស្សមួយក្រុមទៀត ដែលរក្សាអាកប្បកិរិយាដដែល មិនថាដំណាក់របស់ព្រះជាម្ចាស់ប្រកបគ្នាអំពីសេចក្ដីពិតយ៉ាងណាក៏ដោយ៖ «ខ្ញុំគ្រាន់តែទាស់ទទឹង និងប្រឆាំងប៉ុណ្ណោះ។ ទោះបីអ្នកចង្អុលបង្ហាញពីបញ្ហារបស់ខ្ញុំ ហើយលាតត្រដាងពីការសម្ដែងចេញ ការបញ្ចេញឱ្យឃើញ និងនិស្ស័យរបស់ខ្ញុំក៏ដោយ ក៏ខ្ញុំនៅតែមិនយកចិត្តទុកដាក់ ឬចាត់ទុកវាជារឿងសំខាន់ដែរ។ ចុះបើអ្នកដទៃដឹងថាខ្ញុំកំពុងត្រូវបានគេលាតត្រដាង តើវាយ៉ាងម៉េចដែរ?» ពួកគេគ្រាន់តែបន្តបះបោរ និងប្រឆាំងយ៉ាងឥតអៀនខ្មាស ដែលនេះគឺជារឿងមិនអាចសង្គ្រោះបានឡើយ។ ទោះជាយ៉ាងណាក៏ដោយ ការសម្ដែងចេញរបស់ប្រភេទមនុស្សខុសៗគ្នា គឺអាចសម្គាល់ដឹងបាន។ សេចក្ដីពិត មិនថាសម្រាប់អ្នកដែលដេញតាមវា អ្នកដែលស្ម័គ្រចិត្តធ្វើការដោយកម្លាំងតែមិនស្រឡាញ់វា ឬអ្នកដែលស្អប់ខ្ពើម និងមិនពេញចិត្តនឹងសេចក្ដីពិតនោះទេ គឺដើរតួជាដាវមុខពីរ និងជាថ្មសាកមាស។ វាអាចវាស់ស្ទង់ពីអាកប្បកិរិយារបស់មនុស្សចំពោះសេចក្ដីពិត ហើយក៏អាចវាស់ស្ទង់ពីផ្លូវដែលពួកគេកំពុងដើរផងដែរ។

ច. គ្មានហេតុផល និងមានចេតនាបង្ករឿង ដោយគ្មានអ្នកណាម្នាក់ហ៊ានរករឿងពួកគេឡើយ

ពីមុន យើងបានប្រកបគ្នាអំពីការញែកដឹងពីការសម្ដែងចេញទាំងប្រាំរបស់មនុស្សអាក្រក់ផ្សេងៗគ្នា។ ថ្ងៃនេះ យើងបន្តប្រកបគ្នាអំពីចំណុចទីប្រាំមួយ។ ចំណុចទីប្រាំមួយនេះ ក៏ជាការសម្ដែងចេញនៃប្រភេទមនុស្សអាក្រក់មួយប្រភេទផងដែរ ឬនិយាយម្យ៉ាងទៀតថា ទោះបីជាមនុស្សទូទៅមិនចាត់ទុកប្រភេទនេះថាជាមនុស្សអាក្រក់ក៏ដោយ ក៏គ្រប់គ្នានៅតែមិនចូលចិត្តពួកគេដែរ។ ហេតុអ្វីបានជាដូច្នេះ? គឺដោយសារតែមនុស្សទាំងនេះខ្វះមនសិការ និងវិចារណញ្ញាណ ខ្វះភាពជាមនុស្សធម្មតា ហើយការប្រាស្រ័យទាក់ទងជាមួយពួកគេ គឺពិតជារំខាន និងលំបាកខ្លាំងណាស់ ដែលធ្វើឱ្យមនុស្សមានការស្អប់ខ្ពើម។ តើការសម្ដែងចេញជាក់លាក់របស់មនុស្សទាំងនេះមានលក្ខណៈបែបណាខ្លះ? គឺការគ្មានហេតុផល និងមានចេតនាបង្ករឿង ដល់ថ្នាក់គ្មាននរណាម្នាក់ហ៊ានទៅប៉ះពាល់ពួកគេឡើយ។ តើមានមនុស្សបែបនេះនៅក្នុងពួកជំនុំដែរទេ? ទោះបីជាមិនមានច្រើនក៏ដោយ ក៏ច្បាស់ជាមានដែរ។ ហើយតើការសម្ដែងចេញជាក់លាក់របស់ពួកគេមានអ្វីខ្លះ? ក្រោមកាលៈទេសៈធម្មតា មនុស្សទាំងនេះអាចបំពេញភារកិច្ចរបស់ខ្លួនបានយ៉ាងប្រក្រតី និងប្រាស្រ័យទាក់ទងជាមួយអ្នកដទៃបានយ៉ាងធម្មតា។ អ្នកនឹងមិនឃើញនិស្ស័យកាចសាហាវពីពួកគេឡើយ។ ទោះជាយ៉ាងណាក៏ដោយ នៅពេលដែលទង្វើរបស់ពួកគេផ្ទុយនឹងគោលការណ៍សេចក្ដីពិត ហើយពួកគេត្រូវបានលួសកាត់ ពួកគេនឹងផ្ទុះកំហឹងឡើង ដោយបដិសេធសេចក្ដីពិតទាំងស្រុង ព្រមទាំងរកលេសដោះសារយ៉ាងប៉ិនប្រសប់សម្រាប់ខ្លួនឯង។ ភ្លាមៗនោះ អ្នកក៏ដឹងថា ពួកគេប្រៀបដូចជាសត្វកាំប្រមាដែលមានបន្លាពេញខ្លួន ជាសត្វខ្លាដែលមិនអាចប៉ះពាល់បាន។ អ្នកគិតថា៖ «ខ្ញុំបានប្រាស្រ័យទាក់ទងជាមួយមនុស្សម្នាក់នេះអស់រយៈពេលយ៉ាងយូរ ដោយគិតថាពួកគេមានភាពជាមនុស្សល្អ មានការយល់ដឹង និងងាយស្រួលនិយាយជាមួយ ដោយជឿថាពួកគេអាចទទួលយកសេចក្ដីពិតបាន។ ខ្ញុំនឹកស្មានមិនដល់សោះថា ពួកគេគឺជាមនុស្សដែលគ្មានហេតុផល និងរករឿងដោយចេតនាបែបនេះសោះ។ ទៅថ្ងៃមុខ ខ្ញុំត្រូវតែប្រុងប្រយ័ត្នឱ្យបានច្រើនជាងនេះ ក្នុងការប្រាស្រ័យទាក់ទងជាមួយពួកគេ កាត់បន្ថយការទាក់ទងគ្នាបើមិនចាំបាច់ និងរក្សាគម្លាត ដើម្បីជៀសវាងការប៉ះពាល់ពួកគេ»។ តើអ្នករាល់គ្នាធ្លាប់ឃើញមនុស្សដែលគ្មានហេតុផល និងមានចេតនាបង្ករឿងបែបនេះដែរឬទេ? ជាទូទៅ អស់អ្នកដែលស្គាល់ពួកគេ ដឹងថាពួកគេកាចប៉ុនណា ហើយនិយាយទៅកាន់ពួកគេដោយភាពគួរសម និងប្រុងប្រយ័ត្នជាពិសេស។ ជាពិសេស នៅពេលដែលអ្នកនិយាយទៅកាន់ពួកគេ អ្នកដាច់ខាតមិនត្រូវនិយាយប៉ះពាល់ពួកគេឡើយ បើមិនដូច្នេះទេ វានឹងបណ្ដាលឱ្យមានបញ្ហាមិនចេះចប់មិនចេះហើយជាមួយពួកគេជាមិនខាន។ មនុស្សខ្លះនិយាយថា៖ «តើមនុស្សឈ្លើយទាំងនេះជានរណាឱ្យប្រាកដទៅ? ពួកយើងមិនទាន់ធ្លាប់ជួបពួកគេនៅឡើយទេ»។ ក្នុងករណីនោះ យើងពិតជាត្រូវនិយាយអំពីរឿងនេះមែន។ ឧទាហរណ៍៖ ខណៈពេលដែលបងប្អូនប្រុសស្រីកំពុងប្រកបគ្នាអំពីបទពិសោធរបស់ពួកគេ នៅពេលដែលអ្នកខ្លះលើកឡើងពីសភាពពុករលួយ ឬការលំបាកផ្ទាល់ខ្លួនរបស់ពួកគេ វាជារឿងដែលជៀសមិនរួចទេដែលអ្នកដទៃនឹងមានការយល់ចិត្ត ដោយសារតែធ្លាប់មានបទពិសោធ ឬអារម្មណ៍ស្រដៀងគ្នា។ នេះគឺជារឿងធម្មតាណាស់។ បន្ទាប់ពីបានស្ដាប់រួច មនុស្សម្នាក់អាចនឹងគិតថា៖ «ខ្ញុំក៏ធ្លាប់មានបទពិសោធបែបនេះដែរ ដូច្នេះ ចូរយើងប្រកបគ្នាអំពីប្រធានបទនេះជាមួយគ្នាចុះ។ ខ្ញុំចង់ឮថា តើអ្នកបានឆ្លងកាត់វាដោយរបៀបណា។ ប្រសិនបើការប្រកបគ្នារបស់អ្នកមានពន្លឺ ហើយវាពាក់ព័ន្ធនឹងបញ្ហាដែលខ្ញុំមាន នោះខ្ញុំនឹងទទួលយកវា ហើយអនុវត្តតាមបទពិសោធ និងផ្លូវរបស់អ្នក ដើម្បីមើលថាតើលទ្ធផលនឹងទៅជាយ៉ាងណា»។ មានមនុស្សតែមួយប្រភេទប៉ុណ្ណោះ ដែលនៅពេលឮអ្នកដទៃប្រកបគ្នាអំពីការស្គាល់ខ្លួនឯង និងលាតត្រដាងពីសេចក្ដីពុករលួយ ព្រមទាំងភាពអាក្រក់របស់ពួកគេ បែរជាជឿថា នេះគឺជាការលាតត្រដាង និងជំនុំជម្រះគាត់ដោយប្រយោលទៅវិញ ហើយក៏ទប់ចិត្តមិនបាន វាយតុ និងផ្ទុះកំហឹងឡើងថា៖ «តើនរណាដែលគ្មានសេចក្ដីពុករលួយនោះ? តើមានអ្នកណាខ្លះដែលអាចគេចផុតពីបញ្ហាទាំងនេះទៅ? តាមដែលខ្ញុំមើលឃើញ សេចក្ដីពុករលួយរបស់អ្នករាល់គ្នា គឺអាក្រក់ជាងខ្ញុំទៅទៀត! តើអ្នករាល់គ្នាមានសិទ្ធិអ្វីមកសំដៅលើខ្ញុំ មកលាតត្រដាងខ្ញុំនោះ? តាមដែលខ្ញុំមើលឃើញ អ្នករាល់គ្នាគ្រាន់តែចង់ធ្វើបាបខ្ញុំ ចង់ផាត់ខ្ញុំចោលប៉ុណ្ណោះ! តើមិនមែនដោយសារតែខ្ញុំមកពីជនបទ ហើយមិនចេះនិយាយពាក្យពីរោះៗដើម្បីបញ្ចោរអ្នករាល់គ្នាទេឬអី? តើមិនមែនដោយសារតែការអប់រំរបស់ខ្ញុំមិនខ្ពស់ដូចអ្នករាល់គ្នាទេឬអី? សូម្បីតែព្រះក៏មិនមើលងាយខ្ញុំផង ចុះទម្រាំអ្នករាល់គ្នា តើមានសិទ្ធិអ្វីមកមើលងាយខ្ញុំ!» អ្នកដទៃនិយាយថា៖ «នេះគឺជាការប្រកបគ្នាធម្មតាទេ មិនមែនសំដៅលើអ្នកឡើយ។ តើនិស្ស័យពុករលួយរបស់មនុស្សគ្រប់គ្នាមិនដូចគ្នាទេឬអី? នៅពេលដែលនរណាម្នាក់កំពុងប្រកបគ្នាអំពីប្រធានបទណាមួយ ហើយលើកឡើងពីសភាពពុករលួយរបស់ខ្លួន វាជារឿងដែលជៀសមិនរួចទេ ដែលអ្នកដទៃនឹងឃើញថាខ្លួនឯងស្ថិតក្នុងសភាពស្រដៀងគ្នានេះដែរ។ ប្រសិនបើអ្នកមានអារម្មណ៍ថា អ្នកមានសភាពដូចគ្នា អ្នកក៏អាចប្រកបគ្នាអំពីបទពិសោធរបស់អ្នកបានដែរ»។ គាត់ក៏ឆ្លើយតបវិញថា៖ «អ៊ីចឹងឬ? ខ្ញុំអាចទ្រាំនឹងការប្រកបគ្នាបែបនេះពីមនុស្សម្នាក់បាន ប៉ុន្តែហេតុអ្វីបានជាអ្នករាល់គ្នាពីរឬបីនាក់ រួមដៃគ្នាមកធ្វើបាបខ្ញុំដូច្នេះ? តើអ្នកគិតថាខ្ញុំងាយនឹងឱ្យគេជិះជាន់មែនទេ?» តើពាក្យសម្ដីរបស់គាត់មិនកាន់តែហួសហេតុទេឬ ពេលដែលគាត់កាន់តែនិយាយនោះ? (មែនហើយ)។ តើមនុស្សបែបនេះមានវិចារណញ្ញាណដែរឬទេ ក្នុងការនិយាយពាក្យទាំងនេះ? (ទេ)។ ប្រសិនបើអ្នកពិតជាគិតថា ប្រធានបទនៃការប្រកបគ្នារបស់អ្នកដទៃគឺសំដៅលើអ្នកមែននោះ អ្នកអាចពិភាក្សា ឬប្រកបគ្នាអំពីប្រធានបទនេះបាន។ អ្នកអាចសួរដោយផ្ទាល់ថាតើវាសំដៅលើអ្នកឬអត់ ជាជាងទាញយកប្រវត្តិរបស់អ្នកដែលជាកសិករ កម្រិតវប្បធម៌ទាបរបស់អ្នក ឬការដែលគេមើលងាយអ្នក មកពាក់ព័ន្ធនោះ។ តើការនិយាយរឿងទាំងនោះ មានប្រយោជន៍អ្វីទៅ? តើនោះមិនមែនជាការនិយាយប៉ប៉ាច់ប៉ប៉ោចអំពីខុសនិងត្រូវទេឬអី? តើនោះមិនមែនជាការគ្មានហេតុផល និងមានចេតនាបង្ករឿងទេឬអី? (មែនហើយ)។ តើអ្នករាល់គ្នាមិនគិតថាមនុស្សបែបនេះគួរឱ្យខ្លាចទេឬអី? (មែនហើយ)។ បន្ទាប់ពីគាត់បានបង្ករឿងបែបនេះរួចមក គ្រប់គ្នាដឹងថាគាត់ជាមនុស្សប្រភេទណា ហើយនៅពេលប្រកបគ្នាក្នុងការជួបជុំលើកក្រោយៗ ពួកគេតែងតែត្រូវនិយាយដោយប្រុងប្រយ័ត្ន និងសង្កេតមើលទឹកមុខរបស់គាត់ជានិច្ច។ ប្រសិនបើទឹកមុខរបស់គាត់ប្រែជាស្រងូតស្រងាត់ អ្នកដទៃនឹងស្ទាក់ស្ទើរក្នុងការនិយាយ ហើយគ្រប់គ្នាមានអារម្មណ៍ថាតានតឹង ក្នុងអំឡុងពេលប្រកបគ្នានៅឯការជួបជុំ។ តើនេះមិនមែនជាការរឹតត្បិត និងការរំខាន ដែលបណ្ដាលមកពីការគ្មានហេតុផល និងមានចេតនាបង្ករឿងរបស់គាត់ទេឬអី? (មែនហើយ)។ អស់អ្នកដែលគ្មានហេតុផល និងមានចេតនាបង្ករឿង គឺសុទ្ធតែជាមនុស្សដែលមិនអាចនិយាយហេតុផលជាមួយបានទេ។ បុគ្គលបែបនេះនឹងមិនទទួលយកសេចក្ដីពិតឡើយ ហើយក៏មិនអាចត្រូវបានសង្គ្រោះដែរ។

ប្រភេទមនុស្សដែលគ្មានហេតុផល និងមានចេតនាបង្ករឿងនេះ មានការសម្ដែងចេញមួយទៀត។ មនុស្សខ្លះតែងតែនិយាយក្នុងអំឡុងពេលជួបជុំថា៖ «ខ្ញុំមិនអាចធ្វើការឱ្យតែរួចពីដៃទៀតទេ។ ខ្ញុំត្រូវតែផ្ដោតលើការអនុវត្តសេចក្ដីពិត ខ្ញុំត្រូវតែដេញតាមភាពគ្រប់លក្ខណ៍។ តាមធម្មជាតិ ខ្ញុំតែងតែខិតខំធ្វើឱ្យបានល្អប្រសើរ។ ទោះខ្ញុំធ្វើអ្វីក៏ដោយ ក៏ត្រូវតែធ្វើវាឱ្យបានល្អដែរ»។ ពួកគេនិយាយបានតែមាត់ប៉ុណ្ណោះ ប៉ុន្តែតាមពិតទៅ ពួកគេនៅតែធ្វើការឱ្យតែរួចពីដៃដដែល នៅពេលដែលពួកគេកំពុងបំពេញភារកិច្ចរបស់ខ្លួន ហើយភារកិច្ចដែលពួកគេធ្វើនោះមានបញ្ហាជាច្រើន ដែលនៅឆ្ងាយពីការសម្រេចបាននូវលទ្ធផលនៃការធ្វើបន្ទាល់ថ្វាយព្រះជាម្ចាស់។ នៅពេលដែលអ្នកដឹកនាំចង្អុលបង្ហាញពីបញ្ហានៅក្នុងការបំពេញភារកិច្ចរបស់ពួកគេ ហើយលួសកាត់ពួកគេ ពួកគេក៏ខឹងភ្លាមៗ ដោយនិយាយថា៖ «ខ្ញុំដឹងហើយ។ អ្នករាល់គ្នាសុទ្ធតែវិនិច្ឆ័យខ្ញុំពីក្រោយខ្នង ដោយនិយាយថាជំនាញវិជ្ជាជីវៈរបស់ខ្ញុំខ្សោយ។ តើមិនមែនដោយសារតែអ្នករាល់គ្នាមើលងាយខ្ញុំទេឬអី? វាគ្រាន់តែជាកំហុសតូចមួយប៉ុណ្ណោះ។ តើចាំបាច់ត្រូវលួសកាត់ខ្ញុំបែបនេះដែរឬទេ? ម្យ៉ាងទៀត តើនរណាដែលមិនធ្លាប់ធ្វើខុសនោះ? ការដែលនិយាយថាខ្ញុំធ្វើការឱ្យតែរួចពីដៃនោះ ចុះពីមុន អ្នកមិនធ្លាប់ធ្វើការឱ្យតែរួចពីដៃទេឬអី? តើអ្នកមានសិទ្ធិអ្វីមកទិតៀនខ្ញុំ? បើគ្មានការសហការពីខ្ញុំទេ តើក្នុងចំណោមអ្នករាល់គ្នា មាននរណាអាចរ៉ាប់រងកិច្ចការនេះបាន?» តើអ្នកគិតយ៉ាងណាដែរចំពោះមនុស្សបែបនេះ? ទោះពួកគេធ្វើអ្វីក៏ដោយ ពួកគេមិនអនុញ្ញាតឱ្យអ្នកដទៃចង្អុលបង្ហាញពីចំណុចខ្វះខាតរបស់ពួកគេ ឬផ្ដល់យោបល់ឡើយ សូម្បីតែការលួសកាត់ដ៏ត្រឹមត្រូវ ក៏ពួកគេមិនទទួលយកដែរ។ ទោះជានរណានិយាយក៏ដោយ ក៏ពួកគេទាស់ទទឹង និងប្រឆាំងនឹងអ្នកនោះ ដោយនិយាយពាក្យដែលគ្មានហេតុផល ថែមទាំងនិយាយថា ពួកគេត្រូវបានគេមើលងាយ ឬថាពួកគេត្រូវបានគេធ្វើបាបដោយសារតែនៅម្នាក់ឯង និងគ្មានអំណាច ឬរឿងផ្សេងៗទៀត។ តើនេះមិនមែនជាការទំនើង គ្មានហេតុផល និងមានចេតនាបង្ករឿងទេឬអី? ថែមទាំងមានមនុស្សខ្លះ បន្ទាប់ពីត្រូវបានគេលួសកាត់ហើយ ក៏បោះបង់ភារកិច្ចរបស់ខ្លួនចោល៖ «ខ្ញុំលែងធ្វើកិច្ចការនេះទៀតហើយ។ ប្រសិនបើអ្នករាល់គ្នាអាចធ្វើបាន អញ្ជើញធ្វើចុះ។ ចាំមើលថាតើអ្នករាល់គ្នានៅតែអាចបន្តកិច្ចការនេះបានឬអត់ បើគ្មានខ្ញុំនោះ!» បងប្អូនប្រុសស្រីព្យាយាមបញ្ចុះបញ្ចូលពួកគេ ប៉ុន្តែពួកគេមិនស្ដាប់ឡើយ។ សូម្បីតែពេលដែលពួកអ្នកដឹកនាំ និងពួកអ្នកធ្វើការប្រកបគ្នាអំពីសេចក្ដីពិតប្រាប់ពួកគេក៏ដោយ ក៏ពួកគេបដិសេធមិនទទួលយកដែរ ពួកគេចាប់ផ្ដើមវាយឫក និងបោះបង់ភារកិច្ចរបស់ខ្លួន។ ក្នុងអំឡុងពេលជួបជុំ ពួកគេធ្វើមុខក្រញូវ មិនអានព្រះបន្ទូលរបស់ព្រះជាម្ចាស់ ហើយក៏មិនប្រកបគ្នាដែរ ដោយតែងតែមកដល់ក្រោយគេជានិច្ច ហើយត្រឡប់ទៅវិញមុនគេ។ នៅពេលពួកគេចាកចេញ ពួកគេដើរជាន់ជើងខ្លាំងៗ និងបិទទ្វារក្ដាំង ហើយមនុស្សភាគច្រើនមិនដឹងថាត្រូវដោះស្រាយជាមួយពួកគេយ៉ាងដូចម្ដេចឡើយ។ នៅពេលមានរឿងកើតឡើងចំពោះមនុស្សបែបនេះ ពួកគេនិយាយអំណះអំណាងខុសទំនង និងពាក្យឥតបានការ ពួកគេរករឿង និងថែមទាំងគប់របស់របរ ដោយមិនស្ដាប់ហេតុផលទាល់តែសោះ។ អ្នកខ្លះមានការសម្ដែងចេញកាន់តែធ្ងន់ធ្ងរទៅទៀត ប្រសិនបើបងប្អូនប្រុសស្រីមិនស្វាគមន៍ពួកគេទេ ពួកគេនឹងមិនសប្បាយចិត្ត ហើយឆ្លៀតឱកាសក្នុងអំឡុងពេលជួបជុំដើម្បីយំឡូឡាថា៖ «ខ្ញុំដឹងថាអ្នករាល់គ្នាសុទ្ធតែមើលងាយខ្ញុំ។ ក្នុងអំឡុងពេលជួបជុំ អ្នករាល់គ្នាគ្រាន់តែផ្ដោតលើការប្រកបគ្នាអំពីព្រះបន្ទូលរបស់ព្រះ និងពិភាក្សាអំពីការយល់ដឹងតាមរយៈបទពិសោធផ្ទាល់ខ្លួនរបស់អ្នករាល់គ្នាប៉ុណ្ណោះ។ គ្មាននរណាម្នាក់ខ្វល់ពីខ្ញុំទេ គ្មាននរណាម្នាក់ញញឹមដាក់ខ្ញុំឡើយ ហើយក៏គ្មាននរណាម្នាក់ជូនដំណើរខ្ញុំពេលខ្ញុំត្រឡប់ទៅវិញដែរ។ តើអ្នកជាអ្នកជឿប្រភេទណាទៅ? អ្នកពិតជាខ្វះភាពជាមនុស្សមែន!» ពួកគេបង្ករឿងបែបនេះនៅក្នុងពួកជំនុំ។ ពួកគេខឹងសម្បារសូម្បីតែចំពោះរឿងកំប៉ិកកំប៉ុក ដោយបញ្ចេញនូវការថ្នាំងថ្នាក់ទាំងអស់ដែលពួកគេបានសន្សំទុក។ ច្បាស់ណាស់ ពួកគេកំពុងបញ្ចេញឱ្យឃើញនូវនិស្ស័យពុករលួយរបស់ពួកគេ ប៉ុន្តែពួកគេមិនឆ្លុះបញ្ចាំងពីខ្លួនឯង ឬស្គាល់ខ្លួនឯងឡើយ ហើយពួកគេក៏គ្មានបំណងចង់ដេញតាមការផ្លាស់ប្ដូរ ឬសេចក្ដីពិតដែរ។ ផ្ទុយទៅវិញ ពួកគេរករឿងអ្នកដទៃ ដោយរកលេសផ្សេងៗដើម្បីលួងលោមចិត្តខ្លួនឯង ហើយខណៈពេលដែលពួកគេធ្វើបែបនេះ ពួកគេស្វែងរកឱកាសដើម្បីបញ្ចេញការថ្នាំងថ្នាក់របស់ពួកគេ។ អ្វីដែលសំខាន់ជាងនេះទៅទៀតនោះ ពួកគេមានបំណងធ្វើឱ្យមនុស្សកាន់តែច្រើនកត់សម្គាល់ និងខ្លាចពួកគេ ដើម្បីទទួលបានកិត្យានុភាព និងការចាប់អារម្មណ៍ក្នុងចំណោមមនុស្ស។ មនុស្សបែបនេះពិតជាបង្កបញ្ហាខ្លាំងណាស់! ទោះពួកគេនិយាយអ្វីក៏ដោយ ក៏គ្មាននរណាម្នាក់ហ៊ាននិយាយថា «ទេ» ឡើយ គ្មាននរណាម្នាក់ហ៊ានវាយតម្លៃពួកគេផ្ដេសផ្ដាសទេ ហើយក៏គ្មាននរណាម្នាក់ហ៊ានបើកចំហចិត្ត និងប្រកបគ្នាជាមួយពួកគេដែរ។ សូម្បីតែពេលសង្កេតឃើញកំហុសឆ្គង និងនិស្ស័យពុករលួយមួយចំនួននៅក្នុងពួកគេក៏ដោយ ក៏គ្មាននរណាម្នាក់ហ៊ានចង្អុលបង្ហាញប្រាប់ដែរ។ ក្នុងអំឡុងពេលជួបជុំ នៅពេលដែលគ្រប់គ្នាប្រកបគ្នាអំពីបទពិសោធផ្ទាល់ខ្លួន និងការយល់ដឹងរបស់ពួកគេអំពីព្រះបន្ទូលរបស់ព្រះជាម្ចាស់ ពួកគេតែងតែប្រុងប្រយ័ត្នជៀសវាងមនុស្សម្នាក់នេះ ដែលប្រៀបដូចជា «សំបុកឱម៉ាល់» ដោយខ្លាចធ្វើឱ្យពួកគេខឹង និងបង្កបញ្ហា។ មនុស្សខ្លះបញ្ចេញកំហឹងក្នុងអំឡុងពេលជួបជុំ បន្ទាប់ពីមានអារម្មណ៍ថាត្រូវបានគេធ្វើបាប ឬជួបរឿងមិនសប្បាយចិត្តនៅផ្ទះ ឬនៅកន្លែងធ្វើការ។ ច្បាស់ណាស់ ពួកគេកំពុងចាត់ទុកបងប្អូនប្រុសស្រីជាកន្លែងបញ្ចេញកំហឹង និងជាទីរងកំហឹងរបស់ពួកគេ។ នៅពេលដែលពួកគេមិនសប្បាយចិត្ត ពួកគេនិយាយអំណះអំណាងខុសទំនង យំ និងខឹងរករឿង។ តើមាននរណាហ៊ានប្រកបគ្នាអំពីសេចក្ដីពិតជាមួយពួកគេទៅនៅពេលនោះ? ប្រសិនបើមានការប្រកបគ្នាជាមួយពួកគេ ហើយពាក្យសម្ដីណាមួយចៃដន្យទៅប៉ះចំចំណុចរសើបរបស់ពួកគេ ពួកគេនឹងគំរាមធ្វើអត្តឃាត។ នោះវានឹងកាន់តែមានបញ្ហាធំមិនខាន។ ជាមួយមនុស្សបែបនេះ ការប្រកបគ្នាធម្មតាមិនបានទេ ការសន្ទនាធម្មតាក៏មិនបាន រាក់ទាក់ពេក ឬព្រងើយកន្តើយពេកក៏មិនបាន ជៀសវាងពួកគេក៏មិនបាន ជិតស្និទ្ធពេកក៏មិនបាន ហើយប្រសិនបើបងប្អូនប្រុសស្រីមិនបង្ហាញក្ដីរីករាយឱ្យស៊ីគ្នានឹងក្ដីរីករាយរបស់ពួកគេទេ នោះក៏មិនបានដែរ ហើយនៅពេលដែលមនុស្សទាំងនេះជួបប្រទះនឹងការលំបាកណាមួយ ប្រសិនបើបងប្អូនប្រុសស្រីមិនអាចចូលរួមសោកសៅឱ្យស៊ីគ្នានឹងទុក្ខព្រួយរបស់ពួកគេទេ នោះក៏មិនបានដែរ។ គ្មានអ្វីមួយអាចធ្វើឱ្យពួកគេពេញចិត្តបានឡើយ។ ទោះធ្វើអ្វីក៏ដោយ ក៏អាចធ្វើឱ្យពួកគេទើសចិត្ត និងខឹងសម្បារបានដែរ។ ទោះជាគេប្រព្រឹត្តចំពោះពួកគេយ៉ាងណាក៏ដោយ ក៏ពួកគេមិនដែលពេញចិត្តឡើយ។ សូម្បីតែសេចក្ដីអធិប្បាយ និងការប្រកបគ្នារបស់ខ្ញុំអំពីសភាពរបស់មនុស្សមួយចំនួន ក៏អាចធ្វើឱ្យពួកគេខឹងបានដែរ។ តើវាធ្វើឱ្យពួកគេខឹងដោយរបៀបណា? ពួកគេគិតថា៖ «តើនេះមិនមែនជាការលាតត្រដាងខ្ញុំទេឬអី? អ្នកមិនធ្លាប់ទាំងបានប្រាស្រ័យទាក់ទងជាមួយខ្ញុំផង ហើយខ្ញុំក៏មិនបានប្រាប់អ្នកពីរឿងអ្វីដែលខ្ញុំបានធ្វើដោយស្ងាត់ៗដែរ។ តើអ្នកអាចដឹងដោយរបៀបណា? ច្បាស់ជាមាននរណាម្នាក់យករឿងទៅប្រាប់ហើយ។ ខ្ញុំត្រូវតែរកឱ្យឃើញថា តើនរណាដែលបានទាក់ទងជាមួយអ្នក នរណាដែលបានយករឿងទៅប្រាប់ នរណាដែលបានរាយការណ៍ពីខ្ញុំ ខ្ញុំនឹងមិនលើកលែងឱ្យទេ!» ប្រភេទមនុស្សដែលគ្មានហេតុផល និងមានចេតនាបង្ករឿងនេះ អាចមានគំនិតវៀចវេរចំពោះរឿងអ្វីគ្រប់យ៉ាង ហើយមិនអាចប្រព្រឹត្តចំពោះរឿងអ្វីមួយបានត្រឹមត្រូវឡើយ។ ពួកគេគឺហួសពីការនិយាយហេតុផលទៅហើយ! ពួកគេគ្មានតម្រិះប្រកបដោយវិចារណញាណទាល់តែសោះ ចំណែកឯការទទួលយកសេចក្ដីពិត គឺរឹតតែមិនអាចទៅរួច។ ការដែលពួកគេស្នាក់នៅក្នុងពួកជំនុំ មិនផ្ដល់ប្រយោជន៍អ្វីឡើយ គឺមានតែបង្កការខូចខាតប៉ុណ្ណោះ។ ពួកគេគ្រាន់តែជាឧបសគ្គ ជាបន្ទុកដែលគួរតែត្រូវរលាស់ចោលឱ្យបានលឿន ពួកគេគួរតែត្រូវបានជម្រះចេញភ្លាមៗ!

នៅប្រទេសចិន ការជឿលើព្រះជាម្ចាស់បណ្ដាលឱ្យមានការគាបសង្កត់ និងការបៀតបៀនដោយនាគដ៏ធំមានសម្បុរក្រហម ហើយមានមនុស្សជាច្រើនដែលត្រូវបានគេតាមចាប់ខ្លួន និងមិនអាចត្រឡប់ទៅផ្ទះវិញបាន។ ទោះជាយ៉ាងណាក៏ដោយ មនុស្សខ្លះ នៅពេលត្រូវបានគេបៀតបៀន និងមិនអាចត្រឡប់ទៅផ្ទះវិញបាន បែរជាជឿថាពួកគេមានគុណបំណាច់ ឬមានលក្ខណៈសម្បត្តិគ្រប់គ្រាន់។ ពួកគេរស់នៅជាមួយគ្រួសារទទួលភ្ញៀវ ហើយពួកគេមិនត្រឹមតែឱ្យគេបម្រើខ្លួនប៉ុណ្ណោះទេ ប្រសិនបើមានរឿងអ្វីមួយមិនសមតាមបំណងរបស់ពួកគេសូម្បីតែបន្តិច ឬពួកគេចាប់ផ្ដើមនឹកផ្ទះ ពួកគេចាប់ផ្ដើមរករឿង ហើយអ្នកដទៃត្រូវតែលួងលោម និងអត់ធ្មត់នឹងពួកគេ។ តើមនុស្សបែបនេះមិនមែនជាមនុស្សដែលគ្មានហេតុផល និងមានចេតនាបង្ករឿងទេឬអី? មានមនុស្សជាច្រើនត្រូវបានគេបៀតបៀន ហើយគ្រួសារទទួលភ្ញៀវក៏មិនមានច្រើនដែរ។ គឺដោយសារតែក្ដីស្រឡាញ់ហើយ ទើបបងប្អូនប្រុសស្រី ទទួលភ្ញៀវដែលមិនអាចត្រឡប់ទៅផ្ទះវិញបានទាំងនោះ។ ពួកគេជួយមិនឱ្យអ្នកទាំងនោះដេកតាមផ្លូវ និងអនុញ្ញាតឱ្យពួកគេរស់នៅក្នុងផ្ទះរបស់ខ្លួន។ តើនេះមិនមែនជាព្រះគុណរបស់ព្រះជាម្ចាស់ទេឬអី? ប៉ុន្តែ អ្នកខ្លះមិនត្រឹមតែមិនដឹងគុណចំពោះព្រះគុណរបស់ព្រះជាម្ចាស់ប៉ុណ្ណោះទេ ថែមទាំងមើលមិនឃើញពីក្ដីស្រឡាញ់របស់បងប្អូនប្រុសស្រីទៀតផង។ ផ្ទុយទៅវិញ ពួកគេមានអារម្មណ៍ថារងទុក្ខ ហើយថែមទាំងរអ៊ូរទាំ និងធ្វើខ្លួនទំនើងទៀតផង។ តាមពិតទៅ លក្ខខណ្ឌរស់នៅក្នុងផ្ទះរបស់បងប្អូនប្រុសស្រី គឺរាងប្រសើរជាងនៅក្នុងផ្ទះរបស់ខ្លួនឯងបន្ដិចផង។ ជាពិសេស ទាក់ទងនឹងការជឿលើព្រះជាម្ចាស់ និងការបំពេញភារកិច្ចរបស់ខ្លួន ការស្នាក់នៅក្នុងផ្ទះរបស់បងប្អូនប្រុសស្រី គឺរឹតតែប្រសើរជាងការស្នាក់នៅក្នុងផ្ទះរបស់ខ្លួនឯងទៅទៀត ហើយការមានបងប្អូនប្រុសស្រីដើម្បីសហការគ្នាយ៉ាងចុះសម្រុង គឺតែងតែប្រសើរជាងការនៅម្នាក់ឯងឆ្ងាយណាស់។ ទោះបីជាលក្ខខណ្ឌរស់នៅក្នុងតំបន់ខ្លះមានការខ្វះខាតបន្តិចបន្តួចក៏ដោយ ក៏វានៅតែស្ថិតក្នុងកម្រិតជីវភាពមធ្យមដែរ។ អ្វីដែលសំខាន់បំផុតនោះគឺ ពួកគេអាចរស់នៅជាមួយបងប្អូនប្រុសស្រី អាចជួបជុំគ្នា ហើយហូប និងផឹកព្រះបន្ទូលរបស់ព្រះជាម្ចាស់ជាញឹកញាប់ អាចយល់ពីសេចក្ដីពិតកាន់តែច្រើន និងដឹងថាគោលដៅនៃការដេញតាមរបស់ពួកគេគឺជាអ្វី។ ដូច្នេះ អស់អ្នកដែលដេញតាមសេចក្ដីពិត អាចលះបង់តម្លៃនោះ និងឆ្លងកាត់ការរងទុក្ខនោះបាន។ មនុស្សភាគច្រើនមានអាកប្បកិរិយាត្រឹមត្រូវចំពោះរឿងនេះ ពួកគេអាចទទួលយកវាពីព្រះជាម្ចាស់ ដោយដឹងថាការរងទុក្ខនោះគឺមានតម្លៃ ហើយវាជារឿងដែលពួកគេត្រូវឆ្លងកាត់។ ពួកគេអាចប្រព្រឹត្តចំពោះវាបានយ៉ាងត្រឹមត្រូវ។ ប៉ុន្តែ មនុស្សដែលគ្មានហេតុផល និងមានចេតនាបង្ករឿង និងទំនើងមួយចំនួន ពិតជាមិនអាចយល់ពីរឿងរ៉ាវតាមរបៀបនេះបានឡើយ។ ពួកគេប្រហែលជាអាចទ្រាំនឹងការមិនអាចត្រឡប់ទៅផ្ទះវិញបានត្រឹមតែមួយសប្ដាហ៍ប៉ុណ្ណោះ ប៉ុន្តែបន្ទាប់ពីពីរសប្ដាហ៍ ពួកគេប្រែជាមួម៉ៅ ហើយនៅពេលដល់មួយឬពីរខែ ពួកគេក៏ធ្វើខ្លួនទំនើង ដោយនិយាយថា៖ «ហេតុអ្វីបានជាគ្រួសាររបស់អ្នករាល់គ្នាអាចនៅជុំគ្នាយ៉ាងសប្បាយរីករាយ ចំណែកខ្ញុំមិនអាចត្រឡប់ទៅផ្ទះរបស់ខ្ញុំបាន? ហេតុអ្វីបានជាខ្ញុំគ្មានសេរីភាព ខណៈពេលដែលអ្នករាល់គ្នាអាចចេញចូលបានតាមចិត្តនោះ?» អ្នកដទៃឆ្លើយតបវិញថា៖ «តើវាមិនមែនបណ្ដាលមកពីការបៀតបៀនពីនាគដ៏ធំមានសម្បុរក្រហមទេឬអី? ក្នុងនាមជាអ្នកដើរតាមព្រះជាម្ចាស់ តើវាមិនមែនជារឿងត្រឹមត្រូវទេឬ ដែលយើងត្រូវស៊ូទ្រាំនឹងការរងទុក្ខបែបនេះ? តើការរងទុក្ខបន្តិចបន្តួចនេះមានបញ្ហាអ្វីធំដុំទៅ? ក្នុងកាលៈទេសៈបែបនេះ តើមានអ្វីដែលត្រូវរើសច្រើននោះ? ប្រសិនបើអ្នកដទៃអាចស៊ូទ្រាំនឹងការរងទុក្ខនេះបាន ហេតុអ្វីបានជាអ្នកមិនអាចធ្វើបាន?» អស់អ្នកដែលគ្មានហេតុផល និងមានចេតនាបង្ករឿង មិនចង់រងទុក្ខទាល់តែសោះ។ ប្រសិនបើពួកគេត្រូវបានគេចាប់ខ្លួន និងដាក់គុក ពួកគេច្បាស់ជាក្លាយជាយូដាសមិនខាន។ តើការរស់នៅជាមួយគ្រួសារទទួលភ្ញៀវ មានការរងទុក្ខប៉ុនណាទៅ? ទីមួយ ម្ហូបអាហារនៅតែជាអាហាររបស់មនុស្សដដែល ទីពីរ គ្មាននរណាម្នាក់ធ្វើបាបអ្នកឡើយ ហើយទីបី គ្មាននរណាម្នាក់ជិះជាន់អ្នកទេ។ វាគ្រាន់តែថា អ្នកមិនអាចត្រឡប់ទៅផ្ទះ និងជួបជុំគ្រួសាររបស់អ្នកវិញបានប៉ុណ្ណោះ ហើយការរងទុក្ខបន្តិចបន្តួចនេះ គឺពិតជាមិនអាចទទួលយកបានឡើយ សម្រាប់មនុស្សដែលគ្មានហេតុផល និងមានចេតនាបង្ករឿង។ នៅពេលអ្នកដទៃប្រកបគ្នាអំពីសេចក្ដីពិតប្រាប់ពួកគេ ពួកគេបដិសេធមិនទទួលយកវាទេ តែបែរជានិយាយរឿងដូចជា៖ «កុំមកបង្រៀនខ្ញុំអំពីគោលលទ្ធិធំដុំទាំងនោះអី។ ខ្ញុំយល់មិនតិចជាងអ្នកទេ ខ្ញុំដឹងទាំងអស់ហ្នឹង! គ្រាន់តែប្រាប់ខ្ញុំមក តើពេលណាទើបខ្ញុំអាចត្រឡប់ទៅផ្ទះវិញបាន? តើពេលណាទើបនាគដ៏ធំមានសម្បុរក្រហមឈប់តាមដានផ្ទះរបស់ខ្ញុំ? តើពេលណាទើបខ្ញុំអាចត្រឡប់ទៅផ្ទះវិញបាន ដោយមិនមាននាគដ៏ធំមានសម្បុរក្រហមតាមចាប់ខ្លួនខ្ញុំ? ប្រសិនបើខ្ញុំមិនដឹងថាពេលណាខ្ញុំអាចត្រឡប់ទៅផ្ទះវិញបានទេ នោះខ្ញុំសុខចិត្តស្លាប់ប្រសើរជាង!» ពួកគេរករឿងម្ដងទៀត ហើយនៅពេលពួកគេបន្តធ្វើបែបនេះ ពួកគេអង្គុយផ្ទាល់ដី ធាក់ជើងចុះឡើង ហើយកាន់តែធាក់ ពួកគេកាន់តែខឹង ហើយពួកគេក៏ផ្ទុះកំហឹងយ៉ាងទំនើង ព្រមទាំងយំឡូឡាទៀតផង។ អ្នកដទៃនិយាយថា៖ «សូមបន្ថយសំឡេងរបស់អ្នកបន្តិចទៅ។ ប្រសិនបើអ្នកនៅតែបន្តធ្វើបែបនេះ ហើយអ្នកជិតខាងឮ ដោយដឹងថាមានអ្នកក្រៅមករស់នៅទីនេះ នោះគេនឹងលាតត្រដាងពួកយើងមិនខាន មែនទេ?» ពួកគេឆ្លើយតបថា៖ «ខ្ញុំមិនខ្វល់ទេ ខ្ញុំគ្រាន់តែចង់រករឿង! អ្នករាល់គ្នាអាចត្រឡប់ទៅផ្ទះវិញបាន ប៉ុន្តែខ្ញុំមិនអាចទេ។ វាមិនយុត្តិធម៌ទេ! ខ្ញុំនឹងរករឿងរហូតដល់អ្នករាល់គ្នាមិនអាចត្រឡប់ទៅផ្ទះវិញបានដូចជាខ្ញុំដែរ!» ការផ្ទុះកំហឹងយ៉ាងទំនើងរបស់ពួកគេមិនថមថយឡើយ ហើយគំនុំរបស់ពួកគេក៏លេចឡើង គ្មាននរណាម្នាក់អាចនិយាយហេតុផលឱ្យពួកគេយល់បានទេ គ្មាននរណាម្នាក់អាចបញ្ចុះបញ្ចូលពួកគេបានឡើយ។ នៅពេលអារម្មណ៍របស់ពួកគេបានធូរស្រាលបន្តិច ពួកគេក៏ស្ងាត់ ហើយឈប់រករឿង។ ប៉ុន្តែនរណាទៅដឹង ថ្ងៃណាមួយ ពួកគេអាចនឹងធ្វើខ្លួនទំនើងម្ដងទៀត ហើយរករឿង៖ ពួកគេគ្រាន់តែចង់ចេញទៅដើរលេង និងមានសេរីភាព ហើយនិយាយខ្លាំងៗនៅក្នុងផ្ទះ ពួកគេតែងតែរៀបចំផែនការដើម្បីត្រឡប់ទៅផ្ទះវិញជានិច្ច។ បងប្អូនប្រុសស្រីព្រមានពួកគេថា៖ «ការត្រឡប់ទៅផ្ទះវិញគឺប្រថុយប្រថានណាស់ មានប៉ូលិសកំពុងតាមឃ្លាំមើល និងត្រួតពិនិត្យនៅទីនោះ»។ ពួកគេឆ្លើយតបថា៖ «ខ្ញុំមិនខ្វល់ទេ ខ្ញុំចង់ត្រឡប់ទៅវិញ! បើគេចាប់ខ្ញុំ ក៏ចាប់ទៅ! មានរឿងអ្វីធំដុំទៅ? យ៉ាងអាក្រក់បំផុត ខ្ញុំគ្រាន់តែក្លាយជាយូដាសម្នាក់ប៉ុណ្ណោះ!» តើនេះមិនមែនជាភាពឆ្កួតលីលាទេឬអី? (មែនហើយ)។ ពួកគេនិយាយយ៉ាងចំហថា ពួកគេសុខចិត្តធ្វើជាយូដាស។ តើនរណាហ៊ានទទួលភ្ញៀវដូចជាពួកគេទៅ? តើមាននរណាចង់ទទួលយូដាសជាភ្ញៀវ ដែរទេ? (ទេ)។ តើបុគ្គលបែបនេះជាអ្នកជឿលើព្រះជាម្ចាស់ដែរទេ? បងប្អូនប្រុសស្រីទទួលពួកគេជាភ្ញៀវ ក្នុងនាមជាអ្នកជឿលើព្រះជាម្ចាស់។ ប្រសិនបើភាពជាមនុស្សរបស់ពួកគេមានការខ្វះខាតបន្តិចបន្តួច នោះអាចអត់ឱនឱ្យបាន ការមិនដេញតាមសេចក្ដីពិត ក៏អាចអត់ឱនឱ្យបានដែរ។ ប៉ុន្តែ ពួកគេអាចបង្កគ្រោះថ្នាក់ដល់បងប្អូនប្រុសស្រី ដោយក្បត់ពួកជំនុំ និងក្លាយជាយូដាស ហើយដោយហេតុនេះ ធ្វើឱ្យមនុស្សជាច្រើនមិនអាចត្រឡប់ទៅផ្ទះរបស់ពួកគេវិញ ឬបំពេញភារកិច្ចរបស់ខ្លួនបានយ៉ាងប្រក្រតី តើនរណាអាចរ៉ាប់រងការស្ដីបន្ទោសចំពោះផលវិបាកទាំងនេះបានទៅ? តើអ្នកហ៊ានទទួលសត្រូវប្រភេទនេះដែរទេ? តើការទទួលពួកគេជាភ្ញៀវ មិនមែនគ្រាន់តែជាការនាំបញ្ហាមកដាក់ខ្លួនទេឬអី?

មនុស្សដែលគ្មានហេតុផល និងមានចេតនាបង្ករឿង គិតតែពីផលប្រយោជន៍ផ្ទាល់ខ្លួនប៉ុណ្ណោះនៅពេលពួកគេធ្វើសកម្មភាព ដោយធ្វើអ្វីក៏ដោយឱ្យតែពួកគេសប្បាយចិត្ត។ ពាក្យសម្ដីរបស់ពួកគេគ្មានអ្វីក្រៅពីអំណះអំណាងខុសទំនង និងសេចក្ដីខុសឆ្គងឡើយ ហើយពួកគេមិនស្ដាប់ហេតុផលទាល់តែសោះ។ និស្ស័យកាចសាហាវរបស់ពួកគេគឺពោរពេញហូរហៀរ។ គ្មាននរណាហ៊ានសេពគប់ជាមួយពួកគេទេ ហើយក៏គ្មាននរណាម្នាក់សុខចិត្តប្រកបគ្នាជាមួយពួកគេពីសេចក្តីពិតដែរ ព្រោះខ្លាចនាំគ្រោះដាក់ខ្លួន។ ពេលអ្នកដទៃនិយាយត្រង់ៗជាមួយពួកគេ ពួកគេតែងតែស្ថិតនៅក្នុងភាពភ័យព្រួយ ដោយខ្លាចថា ប្រសិនបើពួកគេនិយាយពាក្យណាមួយដែលធ្វើឱ្យពួកនោះមិនពេញចិត្ត ឬមិនស្របតាមការចង់បានរបស់ពួកគេ អ្នកទាំងនោះនឹងយកពាក្យនោះមកចោទប្រកាន់ពួកគេទាំងកំរោលមិនខាន។ តើមនុស្សបែបនេះមិនមែនជាមនុស្សអាក្រក់ទេឬអី? តើពួកគេមិនមែនជាពួកអារក្សរស់ទេឬអី? មនុស្សទាំងឡាយណាដែលមាននិស្ស័យកាចសាហាវ និងគ្មានហេតុផល គឺសុទ្ធតែជាពួកអារក្សរស់។ ហើយនៅពេលនរណាម្នាក់ទាក់ទងជាមួយអារក្សរស់ អ្នកនោះអាចនាំគ្រោះដាក់ខ្លួនបាន បើមានការធ្វេសប្រហែសតែបន្តិច។ ប្រសិនបើពួកអារក្សរស់ទាំងនេះ មានវត្តមាននៅក្នុងពួកជំនុំ តើវាមិនបង្កបញ្ហាធំទៅហើយទេ? (នឹងបង្កបញ្ហាមិនខាន)។ បន្ទាប់ពីពួកអារក្សរស់ទាំងនេះបញ្ចេញអារម្មណ៍ឆេវឆាវ និងជះកំហឹងរបស់ខ្លួនរួចហើយ ពួកគេអាចនិយាយដូចមនុស្សបានមួយសន្ទុះ រួចក៏សុំអភ័យទោស ប៉ុន្តែបន្ទាប់ពីនោះទៅ ពួកគេនឹងមិនផ្លាស់ប្ដូរឡើយ។ នរណាទៅដឹងថា ពេលណាដែលពួកគេនឹងមានអារម្មណ៍មួម៉ៅទៀត ហើយពួកគេនឹងបញ្ចេញអារម្មណ៍ឆេវឆាវ ទាំងនិយាយហេតុផលខុសទំនងរបស់ពួកគេទៀតទៅ។ គោលដៅនៃការខឹងរករឿង និងការបញ្ចេញកំហឹងរបស់ពួកគេគឺខុសៗគ្នានៅរាល់ពេល ហើយប្រភព និងប្រវត្តិរឿងរ៉ាវនៃការបញ្ចេញកំហឹងរបស់ពួកគេក៏ដូចគ្នាដែរ។ ពោលគឺ រឿងអ្វីក៏អាចធ្វើឱ្យពួកគេផ្ទុះកំហឹងបានដែរ រឿងអ្វីក៏អាចធ្វើឱ្យពួកគេមានអារម្មណ៍មិនពេញចិត្តបានដែរ ហើយរឿងអ្វីក៏អាចធ្វើឱ្យពួកគេប្រតិកម្មដោយការខឹងរករឿង និងអាកប្បកិរិយាទំនើងបានដែរ។ គួរឱ្យខ្លាចណាស់! គួរឱ្យរំខានណាស់! មនុស្សអាក្រក់ដែលវង្វេងស្មារតីទាំងនេះ អាចនឹងបាត់បង់សតិនៅពេលណាក៏បាន គ្មាននរណាម្នាក់ដឹងថាពួកគេមានសមត្ថភាពធ្វើអ្វីខ្លះឡើយ។ ខ្ញុំមានការស្អប់ខ្ពើមបំផុតចំពោះមនុស្សបែបនេះ។ ពួកគេម្នាក់ៗគួរតែត្រូវបានជម្រះចេញ ពួកគេទាំងអស់ត្រូវតែបោសសម្អាតចេញ។ ខ្ញុំមិនចង់ពាក់ព័ន្ធជាមួយពួកគេឡើយ។ ពួកគេមានគំនិតច្របូកច្របល់ និងមាននិស្ស័យសាហាវយង់ឃ្នង ពួកគេពោរពេញដោយអំណះអំណាងខុសទំនង និងពាក្យរបស់អារក្ស ហើយនៅពេលមានរឿងកើតឡើងចំពោះពួកគេ ពួកគេបញ្ចេញកំហឹងអំពីរឿងទាំងនោះតាមរបៀបឆាប់ខឹង។ អ្នកខ្លះយំនៅពេលពួកគេបញ្ចេញកំហឹង អ្នកខ្លះស្រែកឡូឡា អ្នកខ្លះជាក់ជើងខ្លាំងៗ ហើយថែមទាំងមានអ្នកខ្លះគ្រវីក្បាល និងគ្រវីដៃជើងទៀតផង។ ពួកគេគ្រាន់តែជាសត្វតិរច្ឆានប៉ុណ្ណោះ មិនមែនជាមនុស្សឡើយ។ ចុងភៅខ្លះគប់ឆ្នាំង និងចានពាសពេញកន្លែងនៅពេលពួកគេខឹង អ្នកខ្លះទៀតដែលចិញ្ចឹមជ្រូក ឬឆ្កែ ក៏ទាត់ និងវាយសត្វទាំងនេះនៅពេលពួកគេខឹង ដោយបញ្ចេញកំហឹងទាំងអស់របស់ពួកគេទៅលើសត្វទាំងនោះ។ បុគ្គលទាំងនេះ មិនថាមានរឿងអ្វីកើតឡើងទេ តែងតែប្រតិកម្មដោយកំហឹងជានិច្ច ពួកគេមិនរំងាប់អារម្មណ៍ខ្លួនឯងដើម្បីឆ្លុះបញ្ចាំង ឬទទួលយកវាពីព្រះជាម្ចាស់ឡើយ។ ពួកគេមិនអធិស្ឋាន ឬស្វែងរកសេចក្ដីពិតទេ ហើយក៏មិនស្វែងរកការប្រកបគ្នាជាមួយអ្នកដទៃដែរ។ នៅពេលពួកគេគ្មានជម្រើស ពួកគេស៊ូទ្រាំ នៅពេលពួកគេមិនព្រមស៊ូទ្រាំ ពួកគេក៏ឆ្កួតឡប់ ដោយនិយាយអំណះអំណាងខុសទំនង ចោទប្រកាន់ និងថ្កោលទោសអ្នកដទៃ។ ពួកគេតែងតែនិយាយរឿងដូចជា៖ «ខ្ញុំដឹងថាអ្នករាល់គ្នាសុទ្ធតែមានការអប់រំ ហើយមើលងាយខ្ញុំ» «ខ្ញុំដឹងថាគ្រួសាររបស់អ្នករាល់គ្នាមានទ្រព្យសម្បត្តិស្ដុកស្ដម្ភ ហើយអ្នករាល់គ្នាមើលងាយខ្ញុំដោយសារតែខ្ញុំក្រ» ឬ «ខ្ញុំដឹងថាអ្នករាល់គ្នាមើលងាយខ្ញុំដោយសារតែខ្ញុំខ្វះមូលដ្ឋានគ្រឹះនៅក្នុងជំនឿរបស់ខ្ញុំ ហើយអ្នករាល់គ្នាមើលងាយខ្ញុំដោយសារតែខ្ញុំមិនដេញតាមសេចក្ដីពិត»។ ទោះបីជាដឹងយ៉ាងច្បាស់ពីបញ្ហាជាច្រើនរបស់ខ្លួនឯងក៏ដោយ ក៏ពួកគេមិនដែលស្វែងរកសេចក្ដីពិតដើម្បីដោះស្រាយបញ្ហាទាំងនោះឡើយ ហើយក៏មិនពិភាក្សាអំពីការស្គាល់ខ្លួនឯង នៅក្នុងការប្រកបគ្នារបស់ពួកគេជាមួយអ្នកដទៃដែរ។ នៅពេលបញ្ហារបស់ពួកគេត្រូវបានលើកឡើង ពួកគេបង្វែរសាច់រឿង និងធ្វើការចោទប្រកាន់ត្រឡប់វិញទាំងខុសឆ្គង ដោយរុញបញ្ហា និងការទទួលខុសត្រូវទាំងអស់ទៅឱ្យអ្នកដទៃ ហើយថែមទាំងត្អូញត្អែរថា មូលហេតុដែលពួកគេប្រព្រឹត្តបែបនេះ គឺដោយសារតែអ្នកដទៃធ្វើបាបពួកគេ។ វាហាក់ដូចជាការខឹងរករឿង និងការបង្កបញ្ហាដោយគ្មានហេតុផលរបស់ពួកគេ គឺបណ្ដាលមកពីអ្នកដទៃ ហាក់ដូចជាអ្នកដទៃទាំងអស់ដែលជាអ្នកខុស ចំណែកពួកគេវិញ គ្រាន់តែគ្មានជម្រើសអ្វីផ្សេងក្រៅពីធ្វើបែបនេះ ហើយពួកគេកំពុងការពារខ្លួនឯងយ៉ាងត្រឹមត្រូវ។ រាល់ពេលដែលពួកគេមិនពេញចិត្ត ពួកគេចាប់ផ្ដើមបញ្ចេញការថ្នាំងថ្នាក់របស់ពួកគេ និងនិយាយពាក្យឥតបានការ ដោយប្រកាន់ខ្ជាប់នូវអំណះអំណាងខុសទំនងរបស់ពួកគេ ហាក់ដូចជាអ្នកដទៃទាំងអស់សុទ្ធតែខុស ហាក់ដូចជាពួកគេគឺជាមនុស្សល្អតែម្នាក់គត់ ហើយអ្នកដទៃទាំងអស់សុទ្ធតែជាមនុស្សអាក្រក់។ មិនថាពួកគេខឹងរករឿង ឬនិយាយអំណះអំណាងខុសទំនងកម្រិតណាក៏ដោយ ក៏ពួកគេទាមទារឱ្យគេនិយាយល្អពីពួកគេដែរ។ សូម្បីតែពេលពួកគេធ្វើខុស ក៏ពួកគេហាមឃាត់មិនឱ្យអ្នកដទៃលាតត្រដាង ឬរិះគន់ពួកគេដែរ។ ប្រសិនបើអ្នកចង្អុលបង្ហាញសូម្បីតែបញ្ហាបន្តិចបន្តួចរបស់ពួកគេ ពួកគេនឹងទាញអ្នកឱ្យជាប់ពាក់ព័ន្ធក្នុងជម្លោះមិនចេះចប់មិនចេះហើយ ហើយពេលនោះ អ្នកកុំសង្ឃឹមថានឹងអាចរស់នៅដោយសុខសាន្តឱ្យសោះ។ តើនេះជាមនុស្សប្រភេទណាទៅ? នេះគឺជាមនុស្សដែលគ្មានហេតុផល និងមានចេតនាបង្ករឿង ហើយអស់អ្នកដែលធ្វើបែបនេះ គឺជាមនុស្សអាក្រក់។

មនុស្សដែលគ្មានហេតុផល និងមានចេតនាបង្ករឿង ជាទូទៅប្រហែលជាមិនប្រព្រឹត្តអំពើក្បត់ ឬអំពើអាក្រក់ធំដុំណាមួយឡើយ ប៉ុន្តែនៅពេលដែលពាក់ព័ន្ធនឹងផលប្រយោជន៍ កេរ្តិ៍ឈ្មោះ ឬសេចក្ដីថ្លៃថ្នូររបស់ពួកគេ ពួកគេក៏ផ្ទុះកំហឹងភ្លាមៗ ខឹងរករឿង ធ្វើខ្លួនយ៉ាងទំនើង និងថែមទាំងគំរាមធ្វើអត្តឃាតទៀតផង។ ប្រាប់ខ្ញុំមក ប្រសិនបើមនុស្សដែលឆ្កួតលីលា និងឈ្លើយគ្មានហេតុផលបែបនេះលេចឡើងនៅក្នុងគ្រួសារមួយ តើគ្រួសារទាំងមូលមិនរងទុក្ខទេឬអី? ពេលនោះ គ្រួសារនោះនឹងធ្លាក់ចូលក្នុងភាពវឹកវរ ពោរពេញដោយការយំសោក និងស្រែកឡូឡា ដែលធ្វើឱ្យរស់នៅមិនសុខឡើយ។ ពួកជំនុំខ្លះមានមនុស្សបែបនេះ ទោះបីជាវាមិនស្ដែងចេញឱ្យឃើញនៅពេលដែលអ្វីៗមានភាពប្រក្រតីក៏ដោយ ក៏អ្នកមិនដឹងថាពេលណាពួកគេអាចនឹងផ្ទុះកំហឹង និងបញ្ចេញឱ្យឃើញពីខ្លួនពួកគេឡើយ។ ការបង្ហាញចេញចម្បងរបស់មនុស្សបែបនេះរួមមាន ការខឹងរករឿង ការនិយាយអំណះអំណាងខុសទំនង និងការជេរប្រទេចជាសាធារណៈ ជាដើម។ សូម្បីតែអាកប្បកិរិយាទាំងនេះកើតឡើងត្រឹមតែម្ដងក្នុងមួយខែ ឬរៀងរាល់កន្លះឆ្នាំម្ដងក៏ដោយ ក៏វាបណ្ដាលឱ្យមានសេចក្ដីទុក្ខព្រួយ និងការលំបាកយ៉ាងខ្លាំង ដោយនាំមកនូវការរំខានក្នុងកម្រិតផ្សេងៗដល់ជីវិតពួកជំនុំរបស់មនុស្សភាគច្រើន។ ប្រសិនបើវាពិតជាត្រូវបានបញ្ជាក់ថាមាននរណាម្នាក់ស្ថិតក្នុងប្រភេទនេះមែន ពួកគេគួរតែត្រូវបានដោះស្រាយភ្លាមៗ ហើយបោសសម្អាតចេញពីពួកជំនុំ។ អ្នកខ្លះអាចនឹងនិយាយថា៖ «មនុស្សទាំងនេះមិនបានធ្វើអំពើអាក្រក់អ្វីទេ។ ពួកគេមិនអាចចាត់ទុកថាជាមនុស្សអាក្រក់ឡើយ យើងគួរតែអត់ឱន និងអត់ធ្មត់ចំពោះពួកគេ»។ ប្រាប់ខ្ញុំមក តើការមិនដោះស្រាយជាមួយមនុស្សបែបនេះ អាចទទួលយកបានដែរឬទេ? (ទេ មិនអាចទទួលយកបានទេ)។ ហេតុអ្វីបានជាមិនបាន? (ពីព្រោះទង្វើរបស់ពួកគេបណ្ដាលឱ្យមានបញ្ហា និងការរំខានយ៉ាងខ្លាំងដល់មនុស្សភាគច្រើន ហើយក៏បណ្ដាលឱ្យមានការរំខានដល់ជីវិតពួកជំនុំផងដែរ)។ ដោយផ្អែកលើលទ្ធផលនេះ វាច្បាស់ណាស់ថា អស់អ្នកដែលរំខានដល់ជីវិតពួកជំនុំ ទោះបីជាពួកគេមិនមែនជាមនុស្សអាក្រក់ ឬពួកទទឹងនឹងព្រះគ្រីស្ទក៏ដោយ ក៏មិនគួរឱ្យបន្តនៅក្នុងពួកជំនុំដែរ។ នោះក៏ព្រោះតែមនុស្សបែបនេះមិនស្រឡាញ់សេចក្ដីពិតទេ តែបែរជាមិនពេញចិត្តនឹងវាទៅវិញ ហើយមិនថាពួកគេជឿលើព្រះជាម្ចាស់ប៉ុន្មានឆ្នាំ ឬស្ដាប់សេចក្ដីអធិប្បាយប៉ុន្មានដងក៏ដោយ ក៏ពួកគេនឹងមិនទទួលយកសេចក្ដីពិតដែរ។ នៅពេលដែលពួកគេធ្វើរឿងអាក្រក់ណាមួយ ហើយត្រូវបានគេលួសកាត់ ពួកគេក៏ខឹងរករឿង និងនិយាយឥតបានការ។ សូម្បីតែពេលមាននរណាម្នាក់ប្រកបគ្នាអំពីសេចក្ដីពិតប្រាប់ពួកគេ ក៏ពួកគេមិនទទួលយកវាដែរ។ គ្មាននរណាម្នាក់អាចនិយាយហេតុផលជាមួយពួកគេបានឡើយ។ សូម្បីតែពេលខ្ញុំប្រកបគ្នាអំពីសេចក្ដីពិតប្រាប់ពួកគេ ក៏មើលពីសំបកក្រៅពួកគេអាចនឹងនៅស្ងៀមស្ងាត់ ប៉ុន្តែមិនទទួលយកវានៅក្នុងចិត្តឡើយ។ នៅពេលប្រឈមមុខនឹងស្ថានភាពជាក់ស្ដែង ពួកគេនៅតែប្រព្រឹត្តដូចដែលពួកគេធ្លាប់ធ្វើជានិច្ច។ ពួកគេមិនស្ដាប់ព្រះបន្ទូលរបស់ខ្ញុំទេ ដូច្នេះ ពួកគេរឹតតែមិនទទួលយកដំបូន្មានរបស់អ្នករាល់គ្នាទៅទៀត។ ទោះបីជាមនុស្សទាំងនេះប្រហែលជាមិនប្រព្រឹត្តអំពើអាក្រក់ធំដុំក៏ដោយ ក៏ពួកគេមិនទទួលយកសេចក្ដីពិតសូម្បីតែបន្តិច។ បើមើលទៅលើសារជាតិធម្មជាតិរបស់ពួកគេ ពួកគេមិនត្រឹមតែខ្វះមនសិការ និងវិចារណញ្ញាណប៉ុណ្ណោះទេ ប៉ុន្តែពួកគេក៏គ្មានហេតុផល និងមានចេតនាបង្ករឿង និងមិនស្ដាប់ហេតុផលទាល់តែសោះ។ តើមនុស្សបែបនេះអាចទទួលបានសេចក្ដីសង្គ្រោះរបស់ព្រះជាម្ចាស់ដែរទេ? ពិតជាមិនអាចទេ! អស់អ្នកដែលមិនទទួលយកសេចក្ដីពិតទាល់តែសោះ គឺជាអ្នកមិនជឿ ពួកគេគឺជាអ្នកបម្រើសាតាំង។ នៅពេលមានរឿងមិនសមតាមបំណងរបស់ពួកគេ ពួកគេខឹងរករឿង ទទូចនិយាយអំណះអំណាងខុសទំនង និងមិនស្ដាប់សេចក្ដីពិតឡើយ មិនថាមានការប្រកបគ្នាអំពីវាយ៉ាងណាក៏ដោយ។ មនុស្សបែបនេះគឺគ្មានហេតុផល និងមានចេតនាបង្ករឿង ពួកគេសុទ្ធសឹងតែជាអារក្ស និងវិញ្ញាណអាក្រក់ ពួកគេអាក្រក់ជាងសត្វតិរច្ឆានទៅទៀត! ពួកគេគឺជាមនុស្សវិកលចរិតដែលគ្មានតម្រិះប្រកបដោយវិចារណញាណ ហើយមិនអាចមានការប្រែចិត្តពិតប្រាកដឡើយ។ កាលណាពួកគេស្នាក់នៅក្នុងពួកជំនុំកាន់តែយូរ ពួកគេកាន់តែមានសញ្ញាណអំពីព្រះជាម្ចាស់កាន់តែច្រើន ពួកគេកាន់តែទាមទារដោយគ្មានហេតុផលពីដំណាក់របស់ព្រះជាម្ចាស់ ហើយពួកគេកាន់តែបង្កការរំខាន និងការខូចខាតដល់ជីវិតពួកជំនុំ។ នេះប៉ះពាល់ដល់ការចូលទៅក្នុងជីវិតរបស់រាស្ដ្ររើសតាំងរបស់ព្រះជាម្ចាស់ និងដំណើរការប្រក្រតីនៃកិច្ចការពួកជំនុំ។ ការខូចខាតដែលពួកគេបង្កចំពោះកិច្ចការពួកជំនុំ គឺមិនតិចជាងការបំផ្លាញរបស់មនុស្សអាក្រក់ឡើយ ពួកគេគួរតែត្រូវបានបោសសម្អាតចេញពីពួកជំនុំតាំងពីដើម។ មនុស្សខ្លះនិយាយថា៖ «តើពួកគេមិនមែនគ្រាន់តែធ្វើខ្លួនទំនើងបន្តិចបន្តួចទេឬអី? ពួកគេមិនទាន់ឈានដល់ចំណុចដែលក្លាយជាមនុស្សអាក្រក់ឡើយ ដូច្នេះ តើវាមិនប្រសើរជាងទេឬ ដែលយើងប្រព្រឹត្តចំពោះពួកគេដោយក្ដីស្រឡាញ់នោះ? ប្រសិនបើយើងទុកពួកគេ ប្រហែលជាពួកគេអាចផ្លាស់ប្ដូរ និងត្រូវបានសង្គ្រោះ»។ ខ្ញុំប្រាប់អ្នកថា វាមិនអាចទៅរួចទេ! គ្មានពាក្យថា «ប្រហែលជា» ឡើយ មនុស្សទាំងនេះពិតជាមិនអាចត្រូវបានសង្គ្រោះសោះឡើយ។ នោះក៏ព្រោះតែពួកគេមិនអាចយល់ពីសេចក្ដីពិត រឹតតែមិនអាចទទួលយកវាបាន ពួកគេខ្វះមនសិការ និងវិចារណញ្ញាណ ដំណើរការនៃការគិតរបស់ពួកគេគឺមិនប្រក្រតី ហើយពួកគេថែមទាំងខ្វះសុភវិនិច្ឆ័យមូលដ្ឋានបំផុតដែលតម្រូវសម្រាប់ការប្រព្រឹត្តខ្លួនទៀតផង។ ពួកគេគឺជាមនុស្សដែលគ្មានតម្រិះប្រកបដោយវិចារណញាណ។ ព្រះជាម្ចាស់ពិតជាមិនសង្គ្រោះមនុស្សបែបនេះឡើយ។ សូម្បីតែអ្នកដែលមានការគិតប្រក្រតីជាងនេះបន្តិច និងមានគុណសម្បត្តិល្អជាង ក៏មិនអាចត្រូវបានសង្គ្រោះដែរ ប្រសិនបើពួកគេមិនទទួលយកសេចក្ដីពិតទាល់តែសោះ ចុះទម្រាំអ្នកដែលគ្មានតម្រិះប្រកបដោយវិចារណញាណនោះ។ ការដែលនៅតែប្រព្រឹត្តចំពោះមនុស្សបែបនេះដោយសេចក្ដីស្រឡាញ់ និងនៅតែមានសង្ឃឹមលើពួកគេ តើនោះមិនមែនជាការល្ងង់ខ្លៅ និងងងឹតងងល់ពេកទេឬអី? ខ្ញុំកំពុងប្រាប់អ្នករាល់គ្នានៅពេលនេះថា៖ ការជម្រះអស់អ្នកដែលគ្មានហេតុផល និងមានចេតនាបង្ករឿង និងមិនស្ដាប់ហេតុផលចេញពីពួកជំនុំ គឺជារឿងត្រឹមត្រូវទាំងស្រុង។ វាជាការកាត់ផ្ដាច់ចេញពីឫសគល់នៃការយាយីរបស់ពួកគេចំពោះពួកជំនុំ និងរាស្ដ្ររើសតាំងរបស់ព្រះជាម្ចាស់។ នេះគឺជាការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការ។ ប្រសិនបើមានមនុស្សគ្មានហេតុផលបែបនេះនៅក្នុងពួកជំនុំណាមួយ រាស្ដ្ររើសតាំងរបស់ព្រះជាម្ចាស់គួរតែរាយការណ៍ពីពួកគេ ហើយនៅពេលដែលពួកអ្នកដឹកនាំ និងពួកអ្នកធ្វើការទទួលបានរបាយការណ៍បែបនេះ ពួកគេគួរតែដោះស្រាយវាភ្លាមៗ។ នេះគឺជាគោលការណ៍សម្រាប់ការដោះស្រាយជាមួយប្រភេទមនុស្សទីប្រាំមួយ ពោលគឺអស់អ្នកដែលគ្មានហេតុផល និងមានចេតនាបង្ករឿង។

ឆ. ពាក់ព័ន្ធយ៉ាងជាប់លាប់ក្នុងសកម្មភាព​ខុស​សីលធម៌

ប្រភេទទីប្រាំពីរ គឺជាពួកអ្នកដែលពាក់ព័ន្ធនឹងសកម្មភាពខុសសីលធម៌ ដែលជាក្រុមមនុស្សដែលគេតែងតែលើកឡើងជារឿយៗ។ ទោះបីជាការសម្ដែងចេញនៃភាពជាមនុស្សរបស់ពួកគេ មិនសូវជាអាក្រក់ដូចជាការបង្កជម្លោះ ឬការប្រព្រឹត្តអំពើអាក្រក់ និងបង្កការរំខានក៏ដោយ ក៏ពួកគេមានភាពដូចគ្នាមួយ គឺតែងតែមានបញ្ហា និងរឿងរ៉ាវកើតឡើងជានិច្ចនៅក្នុងទំនាក់ទំនងរបស់ពួកគេជាមួយមនុស្សភេទផ្ទុយ។ មិនថាមានឱកាស ឬអត់ទេ បញ្ហាបែបនេះតែងតែកើតឡើងចំពោះពួកគេជានិច្ច ហើយប្រសិនបើគ្មានឱកាសទេ ពួកគេនឹងបង្កើតឱកាស ដើម្បីឱ្យ «រឿងរ៉ាវ» បែបនេះកើតឡើងទាល់តែបាន។ មិនថានៅក្នុងកាលៈទេសៈណាក៏ដោយ មិនថាភាគីម្ខាងទៀតជានរណា ឬនៅឆ្ងាយពីពួកគេកម្រិតណាក៏ដោយ រឿងរ៉ាវបែបនេះតែងតែកើតឡើងចំពោះពួកគេម្ដងម្កាល។ តើជារឿងរ៉ាវបែបណាទៅ? ពួកគេទាក់ទងស្នេហាជាមួយនរណាម្នាក់ ឬតែងតែចង់ចូលទៅជិតនរណាម្នាក់ ឬមានមនោសញ្ចេតនាជាមួយនរណាម្នាក់ ឬដាក់ចិត្តលើនរណាម្នាក់ជាដើម។ ពួកគេតែងតែមិនអាចរស់នៅឱ្យបានប្រក្រតី និងមិនអាចបំពេញភារកិច្ចរបស់ខ្លួនឱ្យបានប្រក្រតីបានឡើយ ដោយទទួលរងឥទ្ធិពលពីចំណង់តណ្ហាជានិច្ច។ ពោលគឺ នៅក្នុងស្ថានភាពធម្មតា ដែលមនុស្សប្រក្រតីមិនគួរចូលទៅពាក់ព័ន្ធនឹងរឿងបែបនេះទេ តែពួកគេបែរជាចូលពាក់ព័ន្ធជាញឹកញាប់ទៅវិញ។ ពួកគេមិនត្រូវការកាលៈទេសៈពិសេសណាមួយ ឬនរណាម្នាក់ដើម្បីបង្កើតឱកាសសម្រាប់ពួកគេឡើយ ហេតុការណ៍ទាំងនេះគ្រាន់តែកើតឡើងតាមធម្មជាតិប៉ុណ្ណោះ។ បន្ទាប់ពីហេតុការណ៍បែបនេះកើតឡើង មិនថាមានផលវិបាកយ៉ាងណានោះទេ តែងតែមានមនុស្សមួយក្រុម ឬបុគ្គលណាម្នាក់ត្រូវបង់ថ្លៃចំពោះរឿងនេះជានិច្ច។ តើពួកគេត្រូវបង់ថ្លៃអ្វីខ្លះ? ការបំពេញភារកិច្ចរបស់ពួកគេត្រូវរងផលប៉ះពាល់ កិច្ចការពួកជំនុំត្រូវបានពន្យារពេល និងបង្អាក់ យុវជនខ្លះត្រូវរងការរំខាន ហើយធ្លាក់ចូលទៅក្នុងការល្បួង ព្រមទាំងបាត់បង់ចំណាប់អារម្មណ៍ក្នុងការជឿលើព្រះជាម្ចាស់ និងការបំពេញភារកិច្ចរបស់ខ្លួន ហើយមនុស្សខ្លះថែមទាំងបាត់បង់ភារកិច្ចរបស់ខ្លួន ឬបោះបង់ភារកិច្ចចោលទៀតផង។ មនុស្សដែលពាក់ព័ន្ធនឹងសកម្មភាពខុសសីលធម៌ គឺពិតជានាំបញ្ហាខ្លាំងណាស់។ ជារឿយៗ តែងតែមានមនុស្សភេទផ្ទុយមកចោមរោមពួកគេ ចូលទៅជិតពួកគេ ញ៉ែញងពួកគេ ហើយថែមទាំងលេងសើចបែបស្នេហាជាមួយពួកគេទៀតផង។ ទោះបីជាគ្មានបញ្ហាធ្ងន់ធ្ងរណាមួយដែលពាក់ព័ន្ធនឹងសារជាតិកើតឡើងក៏ដោយ ក៏ពួកគេរំខានយ៉ាងធ្ងន់ធ្ងរដល់សភាពប្រក្រតីរបស់រាស្ដ្ររើសតាំងរបស់ព្រះជាម្ចាស់ នៅពេលដែលពួកគេបំពេញភារកិច្ចរបស់ខ្លួនដែរ។ គ្រប់ទីកន្លែងដែលពួកគេទៅ ពួកគេតែងតែនាំបញ្ហា និងការរំខានដល់អ្នកដទៃ ដល់កិច្ចការ និងដល់ពួកជំនុំ ថែមទាំងលួងលោមមនុស្សភេទផ្ទុយដែលពួកគេចាប់អារម្មណ៍នៅរាល់ឱកាស ហើយបង្កើតទំនាក់ទំនងជាមួយអ្នកទាំងនោះទៀតផង។ នេះគឺជារឿងដែលគួរឱ្យធុញទ្រាន់ខ្លាំងពេកហើយ។ នៅពេលដែលពួកគេលង់ស្រឡាញ់នរណាម្នាក់ បុគ្គលនោះក៏ត្រូវវេទនាដែរ ដោយមិនអាចជឿលើព្រះជាម្ចាស់ ឬបំពេញភារកិច្ចរបស់ខ្លួនឱ្យបានប្រក្រតីទៀតឡើយ។ ផលវិបាក គឺមិនអាចនឹកស្មានដល់ឡើយ។ បុគ្គលនោះមិនអាចនៅដោយមិនទាក់ទង ឬមិនជួបមុខអ្នកដែលលួងលោមខ្លួននោះឡើយ ហើយខណៈពេលដែលពួកគេកំពុងរវល់បំពេញភារកិច្ចរបស់ខ្លួន ពួកគេក៏មិនអាចរៀបការ ឬសាងគ្រួសារបានដែរ ហើយទំនាក់ទំនងនោះនៅតែមិនអាចកាត់ផ្ដាច់បានដដែល។ តើមានអ្វីកើតឡើងនៅទីបំផុត? ពួកគេចាប់ផ្ដើមរងទុក្ខយ៉ាងខ្លាំង ប្រកបដោយការឈឺចាប់យ៉ាងក្រៃលែង! ប្រសិនបើពួកគេទ្រាំទ្ររហូតដល់ពួកគេត្រូវបានដាក់ទោសនៅក្នុងគ្រោះមហន្តរាយ នោះអ្វីៗគឺចប់សព្វគ្រប់សម្រាប់ពួកគេហើយ ក្ដីសង្ឃឹមរបស់ពួកគេក្នុងការទទួលបានការសង្គ្រោះ ត្រូវរលាយបាត់អស់។ មនុស្សខ្លះប្រមាថម្ដង ហើយមិនព្រមប្រែចិត្តនៅពេលដែលពួកគេត្រូវបានលួសកាត់ឡើយ ប៉ុន្តែបែរជាប្រមាថជាលើកទីពីរ ឬសូម្បីតែលើកទីបី ដោយមានទំនាក់ទំនងស្នេហាបីឬបួនដងក្នុងរយៈពេលពីរឬបីឆ្នាំ ដែលនេះបង្កើតបានជាការរំខានដល់រាស្ដ្ររើសតាំងរបស់ព្រះជាម្ចាស់ និងដល់ជីវិតពួកជំនុំ ហើយវាធ្វើឱ្យរាស្ដ្ររើសតាំងរបស់ព្រះជាម្ចាស់ស្អប់ខ្ពើមពួកគេ។ នេះបន្សល់ទុកនូវស្នាមប្រឡាក់លើពួកគេ ដែលធ្វើឱ្យពួកគេស្ដាយក្រោយអស់មួយជីវិត។

មនុស្សខ្លះ ដោយសារតែពួកគេមានរូបរាងស្រស់ស្អាតបន្តិចបន្តួច និងមានភាពទាក់ទាញ ព្រមទាំងមានអំណោយទាន និងទេពកោសល្យខ្លះៗ ឬបានទទួលខុសត្រូវលើកិច្ចការសំខាន់ៗខ្លះ ពួកគេតែងតែមានមនុស្សភេទផ្ទុយមករោមពួកគេដូចជារុយ។ អ្នកខ្លះបម្រើអាហារដល់ពួកគេ អ្នកខ្លះរៀបចំកន្លែងដេកឱ្យពួកគេ អ្នកខ្លះបោកគក់ខោអាវឱ្យពួកគេ អ្នកខ្លះទិញអាហារបំប៉នសុខភាព និងគ្រឿងសម្អាងឱ្យពួកគេ ព្រមទាំងជូនអំណោយតូចតាចដល់ពួកគេ និងមានរឿងជាច្រើនទៀត។ ពួកគេទទួលយកទាំងអស់ ទាំងដឹងក្នុងចិត្តថា អាកប្បកិរិយាបែបនេះពីអ្នកដទៃគឺជារឿងមិនសមរម្យ ប៉ុន្តែពួកគេមិនដែលបដិសេធឡើយ ដោយលួងលោមមនុស្សភេទផ្ទុយជាច្រើននាក់ក្នុងពេលតែមួយ។ មនុស្សទាំងនោះដណ្ដើមគ្នាដើម្បីបានឱកាសបម្រើពួកគេ ដោយប្រកួតប្រជែង និងច្រណែនឈ្នានីសគ្នាទៅវិញទៅមក ខណៈពេលដែលបុគ្គលពាក់ព័ន្ធនឹងសកម្មភាពខុសសីលធម៌នោះ រីករាយនឹងអារម្មណ៍នេះ ដោយជឿជាក់ថាខ្លួនឯងមានមន្តស្នេហ៍ខ្លាំងណាស់។ តាមការពិត រឿងរ៉ាវរវាងបុរសនិងស្ត្រី គឺមនុស្សពេញវ័យយល់ច្បាស់ណាស់ ហើយសូម្បីតែក្មេងមិនទាន់គ្រប់អាយុខ្លះក៏យល់ពីរឿងទាំងនេះដែរ មានតែមនុស្សល្ងីល្ងើ អ្នកមានពិការភាពផ្នែកបញ្ញា ឬអ្នកមានជំងឺផ្លូវចិត្តប៉ុណ្ណោះ ដែលមិនយល់ពីរឿងទាំងនេះ។ ហេតុអ្វីបានជាមនុស្សទាំងនេះប្រកួតប្រជែងគ្នាយ៉ាងស្វិតស្វាញ ដើម្បីបម្រើ និងផ្គាប់ចិត្តមនុស្សភេទផ្ទុយបែបនេះ? គឺសុទ្ធតែដោយសារតែចង់លួងលោម តើមែនទេ? មិនចាំបាច់និយាយឱ្យច្បាស់នោះទេ គ្រប់គ្នាដឹងពីអ្វីដែលកំពុងកើតឡើងហើយ។ វាជារឿងដែលមនុស្សដឹងច្បាស់ណាស់ ជារឿងដែលមិនសមរម្យយ៉ាងច្បាស់ក្រឡែត ប៉ុន្តែបុគ្គលនោះមិនបដិសេធឡើយ តែបែរជាបណ្ដោយតាមដោយស្ងៀមស្ងាត់ទៅវិញ តើនេះហៅថាអ្វីទៅ? នេះហៅថា ការញ៉ែញង។ ពួកគេដឹងថា វាគឺជាការលួងលោមរវាងបុរសនិងស្ត្រី ប៉ុន្តែដើម្បីទទួលបានភាពរំភើបដែលកើតចេញពីការបំពេញចំណង់តណ្ហានៃសាច់ឈាម ពួកគេមិនចង់បដិសេធឡើយ។ ពួកគេមានអារម្មណ៍ថា អារម្មណ៍នេះគឺជាការសោយសុខមួយប្រភេទ ជាការសោយសុខដែលប្រសើរជាងអាហារដ៏ឆ្ងាញ់ពិសាណាមួយនៅលើលោកទៅទៀត ដូច្នេះហើយទើបពួកគេមិនបដិសេធ។ នៅពេលដែលសាមីខ្លួនមិនបដិសេធ អ្នកដែលលួងលោមពួកគេកាន់តែសប្បាយចិត្ត ដោយគិតថាខ្លួនឯងគឺជាអ្នកដែលបុគ្គលនោះចូលចិត្ត ហើយក៏រីករាយនឹងស្ថានភាពនេះនៅក្នុងចិត្ត។ ចំណែកឯបុគ្គលនោះវិញគិតថា ដរាបណាគ្មានទំនាក់ទំនងស៊ីជម្រៅណាមួយកើតឡើងទេ វាមិនចាត់ទុកជារឿងធ្ងន់ធ្ងរឡើយ ការខុសសីលធម៌ក្នុងចំណោមអ្នកគ្មានជំនឿ គឺអាក្រក់ជាងនេះឆ្ងាយណាស់ ហើយថារឿងនេះ យ៉ាងច្រើនបំផុតចាត់ទុកត្រឹមតែជាការលួងលោមប៉ុណ្ណោះ ដែលស្រដៀងនឹងការទាក់ទងស្នេហាធម្មតាដែរ។ ប៉ុន្តែ តើការទាក់ទងស្នេហា គួរតែបែបនេះឬ? ថ្ងៃនេះជាមួយម្នាក់ ថ្ងៃស្អែកជាមួយម្នាក់ទៀត ដោយចេះតែទាក់ទងស្នេហា និងលួងលោមគេមិនចេះចប់មិនចេះហើយជាមួយនរណាក៏ដោយ។ គ្រប់ទីកន្លែងដែលពួកគេទៅ បុគ្គលខុសសីលធម៌បែបនេះ តែងតែគិតជាចម្បងលើការបញ្ចេញចំណង់តណ្ហារបស់ពួកគេ ការអួតបង្ហាញ និងការដើរលួងលោមគេ។ កាលណាពួកគេលួងលោមមនុស្សបានកាន់តែច្រើន ពួកគេកាន់តែមានអារម្មណ៍សប្បាយចិត្ត។ តើមានអ្វីកើតឡើងនៅទីបញ្ចប់? បន្ទាប់ពីអួតបង្ហាញម្ដងហើយម្ដងទៀត បងប្អូនប្រុសស្រីខ្លះក៏ញែកដឹងពីអាកប្បកិរិយារបស់ពួកគេ ហើយរួមគ្នាសរសេរលិខិតទៅកាន់អ្នកដឹកនាំថ្នាក់លើ។ ការស៊ើបអង្កេតបានបញ្ជាក់ថាជារឿងពិត ហើយបុគ្គលខុសសីលធម៌នោះក៏ត្រូវបានជម្រះចេញពីពួកជំនុំ។ ឃើញទេថាមានអ្វីកើតឡើង? តើផ្លូវនៃការជឿលើព្រះជាម្ចាស់របស់ពួកគេ មិនត្រូវបញ្ចប់ត្រឹមនេះទេឬអី? លទ្ធផលរបស់ពួកគេត្រូវបានបើកសម្ដែងហើយ។ ទង្វើ និងអាកប្បកិរិយារបស់ពួកគេ ដែលមនុស្សមិនអាចទ្រាំទ្របាន គឺកាន់តែគួរឱ្យស្អប់ខ្ពើមចំពោះព្រះជាម្ចាស់ទៅទៀត។ អាកប្បកិរិយាដែលមនុស្សទាំងនេះបានសម្ដែងចេញ មិនតំណាងឱ្យទំនាក់ទំនងត្រឹមត្រូវរវាងមនុស្សនិងមនុស្សឡើយ ហើយវាក៏មិនឆ្លុះបញ្ចាំងពីតម្រូវការរបស់មនុស្សប្រក្រតីដែរ។ ទង្វើរបស់ពួកគេអាចពណ៌នាដោយពាក្យតែមួយម៉ាត់គត់ គឺ៖ «ការខុសសីលធម៌»។ តើការខុសសីលធម៌សំដៅលើអ្វី? វាមានន័យថា ការមានទំនាក់ទំនងយ៉ាងគឃ្លើនជាមួយមនុស្សភេទផ្ទុយ ការលួងលោមអ្នកដទៃតាមតែអំពើចិត្តដោយគ្មានការទទួលខុសត្រូវ ព្រមទាំងការលួងលោម និងការបៀតបៀនសមាជិកភេទផ្ទុយ។ វាគឺជាការលេងសើចជាមួយនឹងចំណង់តណ្ហា ហើយធ្វើបែបនេះដោយមិនគិតពីការខាតបង់ ឬផលវិបាកឡើយ។ ប្រសិនបើនៅទីបំផុត មាននរណាម្នាក់ធ្លាក់ក្នុងអន្ទាក់ ហើយទាក់ទងញ៉ែញងជាមួយពួកគេ នោះពួកគេបែរជាបដិសេធមិនទទួលស្គាល់វាទៅវិញ ដោយនិយាយថា៖ «ខ្ញុំគ្រាន់តែនិយាយលេងប៉ុណ្ណោះ។ តើអ្នកយកជាការមែនទែនឬ? ខ្ញុំមិនមានបំណងបែបនេះមែនទែនទេ អ្នកគិតច្រើនពេកហើយ»។ តើនេះមិនមែនជាអារក្សល្បួងមនុស្សទេឬអី? បន្ទាប់ពីល្បួងមនុស្សម្នាក់រួច ពួកគេស្វែងរកគោលដៅបន្ទាប់របស់ពួកគេ ដោយលួងលោមអ្នកដទៃទៀត។ ពួកគេអាក្រក់ និងទុច្ចរិតខ្លាំងណាស់! បន្ទាប់ពីល្បួងនរណាម្នាក់រួច ពួកគេបដិសេធមិនទទួលស្គាល់វាឡើយ។ ប្រសិនបើនរណាម្នាក់ត្រូវបានបំភាន់ដោយបុគ្គលបែបនេះ ហើយត្រូវជាប់ជំពាក់ តើវាមិនគួរឱ្យខ្ពើមរអើមទេឬអី? (មែនហើយ។) តើមនុស្សដែលលួងលោមអ្នកដទៃយ៉ាងគឃ្លើន គួរឱ្យស្អប់ដែរឬទេ? (មែនហើយ។) ដំណាក់របស់ព្រះជាម្ចាស់បានថ្លែងតាំងពីដើមដំបូងមកថា ប្រសិនបើបុគ្គលណាម្នាក់ឈានដល់អាយុរៀបការ ហើយជាមនុស្សពេញវ័យ ដំណាក់របស់ព្រះជាម្ចាស់មិនប្រឆាំងនឹងការទាក់ទងស្នេហាធម្មតារបស់ពួកគេ ឬការរៀបការ និងការរស់នៅជាមួយគ្នាជាប្រក្រតីរបស់ពួកគេឡើយ ហើយក៏អនុញ្ញាតឱ្យពួកគេ និងផ្ដល់សេរីភាពដល់ពួកគេក្នុងការធ្វើរឿងនោះ។ ទោះជាយ៉ាងណាក៏ដោយ មានលក្ខខណ្ឌមួយចំនួន៖ ការពាក់ព័ន្ធនឹងសកម្មភាពខុសសីលធម៌ គឺមិនត្រូវបានអនុញ្ញាតឡើយ ការលួងលោម និងការញ៉ែញងយ៉ាងគឃ្លើន ព្រមទាំងការបៀតបៀនមនុស្សភេទផ្ទុយផ្ដេសផ្ដាស ក៏មិនត្រូវបានអនុញ្ញាតដែរ។ ដំណាក់របស់ព្រះជាម្ចាស់មិនរឹតត្បិតការទាក់ទងស្នេហាទេ ប៉ុន្តែមិនអនុញ្ញាតឱ្យមានការលួងលោមយ៉ាងគឃ្លើនឡើយ។ តើការល្បួងយ៉ាងគឃ្លើនមានន័យដូចម្ដេច? វាមានន័យថា ការបៀតបៀនសមាជិកភេទផ្ទុយណាក៏ដោយ ហើយបន្ទាប់ពីធ្វើដូច្នេះរួច ក៏មិនព្រមទទួលស្គាល់ថាពួកគេបានធ្វើដូច្នេះឡើយ។ មនុស្សដែលពួកគេបៀតបៀន មិនមែនជាស្នេហាពិតរបស់ពួកគេទេ ពួកគេមិនមានបំណងចង់មានទំនាក់ទំនងយូរអង្វែង ឬរៀបការឡើយ ប៉ុន្តែគ្រាន់តែចង់លួងលោម ចង់លេងសើចជាមួយភាគីម្ខាងទៀត ចង់ស្វែងរកភាពសប្បាយរីករាយពីពួកគេ ចង់ស្វែងរកភាពរំភើប ចង់ពាក់ព័ន្ធជាមួយដៃគូជាច្រើន និងធ្វើខ្លួនដូចមនុស្សល្មោភកាម។ នេះហៅថាការខុសសីលធម៌។ នៅក្នុងពួកជំនុំ ការខុសសីលធម៌មិនត្រូវបានអនុញ្ញាតឡើយ ហើយប្រសិនបើវាកើតឡើង អ្នកដែលពាក់ព័ន្ធគួរតែត្រូវបានចាត់វិធានការស្របតាមគោលការណ៍នៃការបោសសម្អាតមនុស្សចេញ។ ជាការពិតណាស់ នៅក្នុងក្រុមផ្សាយដំណឹងល្អ កាលៈទេសៈបែបនេះមិនត្រូវអនុញ្ញាតឱ្យកើតឡើងចំពោះអ្នកដែលផ្សាយដំណឹងល្អឡើយ មិនថាពួកគេមកពីពួកជំនុំបំពេញភារកិច្ចពេញម៉ោង ឬមកពីពួកជំនុំធម្មតានោះទេ។ ប្រសិនបើនរណាម្នាក់ប្រើលេសនៃការផ្សាយដំណឹងល្អ ដើម្បីលួងលោមអ្នកដទៃយ៉ាងគឃ្លើន ដោយជ្រើសរើសតែសមាជិកភេទផ្ទុយដើម្បីសហការជាមួយ ឬផ្សាយដំណឹងល្អតែចំពោះមនុស្សភេទផ្ទុយ ដើម្បីឆ្លៀតឱកាសមានទំនាក់ទំនងមិនសមរម្យ នោះវាគឺជាការបង្អាក់ និងរំខានដល់កិច្ចការផ្សាយដំណឹងល្អរបស់ព្រះជាម្ចាស់។ ពួកអ្នកដឹកនាំ និងពួកអ្នកធ្វើការ ត្រូវតែជម្រះមនុស្សបែបនេះចេញជាបន្ទាន់។

ដើម្បីស្វែងរកសមាជិកភេទផ្ទុយ និងពាក់ព័ន្ធនឹងសកម្មភាពខុសសីលធម៌ មនុស្សខ្លះមិនខ្វល់ពីអាយុ និងគ្មានកម្រិតអាយុឡើយ។ ពួកគេគ្រាន់តែព្យាយាមលួងលោមមនុស្សឱ្យបានច្រើនតាមដែលអាចធ្វើទៅបាន ដោយគ្មានសេចក្ដីអៀនខ្មាសបន្តិចសោះឡើយ។ អ្នកខ្លះមិនត្រឹមតែបំពេញចំណង់តណ្ហានៃសាច់ឈាមរបស់ពួកគេ ក្នុងការលួងលោមមនុស្សភេទផ្ទុយប៉ុណ្ណោះទេ ពួកគេថែមទាំងទាមទារឱ្យភាគីម្ខាងទៀតចេញថ្លៃចំណាយប្រចាំថ្ងៃរបស់ពួកគេ ទិញរបស់របរឱ្យពួកគេជាដើម។ ប្រសិនបើអ្នករាល់គ្នារកឃើញមនុស្សបែបនេះ ឬមាននរណាម្នាក់រាយការណ៍ពីរឿងរ៉ាវបែបនេះ ពួកគេគួរតែត្រូវបានចាត់វិធានការជាបន្ទាន់។ ដំណោះស្រាយតែមួយគត់ គឺត្រូវបោសសម្អាតមនុស្សទាំងនេះចេញ គឺបោសសម្អាតពួកគេចេញជារៀងរហូត។ នេះគឺដោយសារតែ សម្រាប់មនុស្សដែលមានបញ្ហាបែបនេះ វាមិនមែនជាបញ្ហាបណ្ដោះអាសន្នសោះឡើយ។ នេះគឺជារឿងពិតជាពិសេសសម្រាប់អ្នកដែលបានរៀបការរួច ទោះបីជាមានប្ដីឬប្រពន្ធនៅផ្ទះក៏ដោយ ក៏ពួកគេនៅតែផ្តោតគោលដៅជាពិសេសទៅលើមនុស្សភេទផ្ទុយ ដោយយកលេសនៃការផ្សាយដំណឹងល្អ។ ពួកគេស្វែងរកមនុស្សគ្រប់ប្រភេទ មិនថាអ្នកមាន ឬអ្នកក្រឡើយ ហើយប្រសិនបើពួកគេរកឃើញនរណាម្នាក់ដែលពួកគេពេញចិត្ត ពួកគេថែមទាំងអាចរត់តាមគ្នា ដោយលែងផ្សាយដំណឹងល្អទៀតផង ពោលគឺលែងជឿលើព្រះជាម្ចាស់តែម្ដង។ ប្រសិនបើមនុស្សបែបនេះអាចត្រូវបានរកឃើញទាន់ពេលវេលា ពួកគេគួរតែត្រូវបានបោសសម្អាតចេញពីជួរអ្នកផ្សាយដំណឹងល្អយ៉ាងឆាប់រហ័ស និងជារៀងរហូត ដោយមិនផ្ដល់ឱកាសឱ្យពួកគេម្ដងទៀតឡើយ ហើយក៏មិនចាំបាច់មានការតាមដានបន្តទៀតដែរ។ តើអ្នកយល់ទេ? អ្នកខ្លះនិយាយថា៖ «សម្រាប់មនុស្សខ្លះ ជីវិតគឺលំបាកណាស់។ ប្រសិនបើពួកគេលួងលោមមនុស្សភេទផ្ទុយណាម្នាក់ដើម្បីសាងគ្រួសារ ហើយបុគ្គលនោះអាចជឿលើព្រះជាម្ចាស់ និងផ្គត់ផ្គង់ពួកគេ តើវាមិនមែនជាស្ថានភាពដែលចំណេញទាំងសងខាងទេឬអី?» ខ្ញុំប្រាប់អ្នកថា មនុស្សបែបនេះចាំបាច់ត្រូវតែបោសសម្អាតចេញឱ្យបានឆាប់តាមដែលអាចធ្វើទៅបាន ពួកគេមិនមែនចង់បានជីវិតគ្រួសារទាល់តែសោះ ប៉ុន្តែគឺដើម្បីពាក់ព័ន្ធនឹងសកម្មភាពខុសសីលធម៌។ ហេតុអ្វីបានជាខ្ញុំប្រាកដយ៉ាងនេះ? ប្រសិនបើពួកគេមិនមែនជាប្រភេទមនុស្សដែលពាក់ព័ន្ធនឹងសកម្មភាពខុសសីលធម៌ទេ នោះបន្ទាប់ពីបានមកជឿលើព្រះជាម្ចាស់ ពួកគេមុខជាមិនបន្តទង្វើបែបនេះដាច់ខាត ហើយនឹងចាត់ទុកទង្វើទាំងនោះថាជារឿងគួរឱ្យខ្ពើមរអើម ជាពិសេសប្រសិនបើពួកគេបានរៀបការរួច។ និន្នាការនៅទូទាំងពិភពលោកទាំងមូលនាពេលបច្ចុប្បន្ន គឺពោរពេញដោយអំពើខុសសីលធម៌ និងទុច្ចរិត មនុស្សបណ្ដោយតាមចំណង់តណ្ហារបស់ពួកគេ ហើយប្រកួតប្រជែងគ្នាថាតើនរណាអាចលួងលោមមនុស្សភេទផ្ទុយបានច្រើនជាងគេ ដោយមិនចាំបាច់មានការទប់ចិត្តឡើយ ពីព្រោះសង្គមនេះ និងមនុស្សជាតិនេះ មិនថ្កោលទោស ឬចំអកឡកឡឺយចំពោះទង្វើទាំងនេះឡើយ។ ដូច្នេះ មនុស្សគិតថា ប្រសិនបើពួកគេអាចរកលុយបានតាមរយៈការពាក់ព័ន្ធនឹងសកម្មភាពខុសសីលធម៌ និងការលក់ខ្លួនរបស់ពួកគេ នោះមានន័យថាពួកគេមានជំនាញ ឬសមត្ថភាព។ ពួកគេចាត់ទុកវាជារឿងដែលគួរឱ្យមានមោទនភាព។ ទោះជាយ៉ាងណាក៏ដោយ បន្ទាប់ពីបានមកជឿលើព្រះជាម្ចាស់ ទស្សនៈរបស់មនុស្សលើរឿងទាំងនេះ បានផ្លាស់ប្ដូរទាំងស្រុង។ ពួកគេរកឃើញផ្លូវដ៏ត្រឹមត្រូវក្នុងការដោះស្រាយជាមួយនឹងចំណង់តណ្ហានៃសាច់ឈាម ដែលជាបឋម និងសំខាន់បំផុត គឺទាមទារឱ្យមានការទប់ចិត្ត។ តើមនុស្សម្នាក់អាចទប់ចិត្តដោយរបៀបណា? មនុស្សត្រូវស្គាល់ពីភាពអាម៉ាស់ និងមានអារម្មណ៍អាម៉ាស់។ នោះហើយដែលហៅថា ភាពជាមនុស្សធម្មតា។ មនុស្សគ្រប់រូបសុទ្ធតែមានចំណង់តណ្ហា ប៉ុន្តែមនុស្សត្រូវចេះទប់ចិត្តខ្លួនឯង ត្រូវមានស្មារតីនៃភាពអាម៉ាស់។ ទោះបីជាពួកគេមានគំនិតបែបនេះខ្លះក៏ដោយ ក៏ពួកគេគួរតែទប់ចិត្តខ្លួនឯងដែរ ពីព្រោះពួកគេជឿលើព្រះជាម្ចាស់ ហើយមានមនសិការ និងវិចារណញ្ញាណ។ ពួកគេដាច់ខាតមិនត្រូវធ្វើតាមគំនិតមិនត្រឹមត្រូវនៅក្នុងចិត្តរបស់ពួកគេឡើយ ហើយរឹតតែមិនត្រូវបណ្ដោយតាមគំនិតទាំងនោះទៀតផង។ ពួកគេគួរតែស្វែងរកសេចក្ដីពិត ដើម្បីដោះស្រាយបញ្ហាទាំងនេះ។ ទោះបីជាពួកគេជាអ្នកជឿថ្មីដែលមិនយល់ពីសេចក្ដីពិតក៏ដោយ ក៏ពួកគេនៅតែគួរវាស់ស្ទង់ខ្លួនឯងធៀបនឹងស្ដង់ដាជាមូលដ្ឋានបំផុតនៃសីលធម៌របស់មនុស្សដែរ។ ប្រសិនបើអ្នកខ្វះសូម្បីតែការទប់ចិត្តកម្រិតនេះ នោះអ្នកខ្វះភាពជាមនុស្សធម្មតា ព្រមទាំងមនសិការ និងវិចារណញ្ញាណនៃភាពជាមនុស្សធម្មតាហើយ។ សត្វគ្រប់ប្រភេទទាំងអស់សុទ្ធតែគោរពតាមសណ្ដាប់ធ្នាប់ជាក់លាក់ណាមួយ និងធ្វើតាមច្បាប់ទម្លាប់ពាក់ព័ន្ធនឹងរឿងនេះ ដោយមិនប្រព្រឹត្តយ៉ាងគឃ្លើនឡើយ ក្នុងនាមជាមនុស្ស ពួកគេរឹតតែមិនគួរប្រព្រឹត្តយ៉ាងគឃ្លើន ហើយគួរតែមានការទប់ចិត្តកាន់តែខ្លាំងជាងនេះទៅទៀត។ ប្រសិនបើអ្នកខ្វះសូម្បីតែការទប់ចិត្ត និងការគ្រប់គ្រងខ្លួនឯងកម្រិតនេះ តើអ្នកអាចសង្ឃឹមថានឹងស្វែងរក និងអនុវត្តសេចក្ដីពិតដោយរបៀបណា? ប្រសិនបើអ្នកមិនអាចដោះស្រាយសូម្បីតែចំណង់តណ្ហាដ៏ទុច្ចរិតរបស់ខ្លួនឯងបាន តើអ្នកអាចដោះស្រាយនិស្ស័យពុករលួយរបស់អ្នកដោយរបៀបណា? ធម្មជាតិនៃការទាស់ទទឹង និងការក្បត់ព្រះជាម្ចាស់របស់អ្នក មុខជារឹតតែមិនអាចដោះស្រាយបានទៅទៀត តើមែនទេ? (មែនហើយ។) ប្រសិនបើអ្នកមិនអាចសូម្បីតែដោះស្រាយចំណង់តណ្ហានៃសាច់ឈាមបាន នោះតើអ្នកអាចសង្ឃឹមថានឹងដោះស្រាយនិស្ស័យពុករលួយរបស់អ្នកដោយរបៀបណា? កុំសង្ឃឹមឡើយ។ អ្នកនឹងមិនអាចសម្រេចវាបានឡើយ។

មនុស្សខ្លះតែងតែស្វែងរកឱកាសដើម្បីទាក់ទងស្នេហា ខណៈពេលកំពុងផ្សាយដំណឹងល្អ ហើយរឿងរ៉ាវបែបនេះកើតឡើងជាញឹកញាប់។ អ្នកដែលតែងតែទាក់ទងស្នេហាជាទម្លាប់ ខណៈពេលដែលព្រងើយកន្តើយនឹងភារកិច្ចត្រឹមត្រូវរបស់ខ្លួន ត្រូវបានបោសសម្អាតចេញ និងចាត់វិធានការ ចំណែកឯអ្នកដែលប្រព្រឹត្តអំពើរំលងម្ដងម្កាល ត្រូវបានព្រមាន។ នៅពេលដែលបុគ្គលដែលមាននិស្ស័យទុច្ចរិតទាំងនេះ រកឃើញកាលៈទេសៈស័ក្តិសម និងជួបនរណាម្នាក់ដែលពួកគេចាត់ទុកថាជាគូស្នេហ៍ ពួកគេក៏ធ្លាក់ចូលទៅក្នុងការល្បួង។ បំណងរបស់ពួកគេក្នុងការទទួលបានព្រះពរតាមរយៈការជឿលើព្រះជាម្ចាស់ ក៏រលាយបាត់ទៅក្នុងចំណង់តណ្ហាដ៏ទុច្ចរិតរបស់ពួកគេ។ ដរាបណាពួកគេចាប់ផ្ដើមមានទំនាក់ទំនងស្នេហា ពួកគេព្រងើយកន្តើយនឹងរឿងផ្សេងៗទាំងអស់ ថែមទាំងបោះបង់ចោលបំណងរបស់ពួកគេក្នុងការទទួលបានព្រះពរ ហើយដេញតាមតែសេចក្ដីសុខនៃសាច់ឈាមប៉ុណ្ណោះ។ បន្ទាប់ពីប្រមាថមួយឬពីរដង ពួកគេប្រហែលជាមានអារម្មណ៍បន្ទោសខ្លួនឯង និងទុក្ខព្រួយបន្តិចបន្តួច ប៉ុន្តែបន្ទាប់ពីបីឬបួនដង វាបានក្លាយទៅជាអំពើខុសសីលធម៌។ នៅពេលដែលអំពើខុសសីលធម៌កើតមាន ពួកគេលែងមានអារម្មណ៍បន្ទោសខ្លួនឯង ឬមានទុក្ខព្រួយទៀតហើយ ពីព្រោះស្រទាប់នៃភាពអាម៉ាស់ ដែលជាព្រំដែនសីលធម៌ចុងក្រោយនៃភាពជាមនុស្សរបស់បុគ្គលម្នាក់ ត្រូវបានបំពានរួចបាត់ទៅហើយ។ ពួកគេលែងចាត់ទុកការខុសសីលធម៌ជារឿងគួរឱ្យអាម៉ាស់ទៀតហើយ ដូច្នេះក៏បន្តប្រព្រឹត្តវាទៀត។ អ្នកដែលអាចបន្តពាក់ព័ន្ធនឹងសកម្មភាពខុសសីលធម៌បាន គឺបណ្ដោយតាមចំណង់តណ្ហារបស់ពួកគេយ៉ាងខ្លាំង ដោយមិនបង្ហាញការទប់ចិត្តបន្តិចសោះឡើយ។ បុគ្គលបែបនេះមិនត្រូវបានអនុញ្ញាតឱ្យនៅក្នុងពួកជំនុំឡើយ ហើយត្រូវតែត្រូវបានជម្រះចេញ កុំបណ្ដោយតាមពួកគេ ឬបង្កើតលេសណាមួយដើម្បីរក្សាពួកគេទុកឱ្យសោះ។ ដំណាក់របស់ព្រះជាម្ចាស់ មិនខ្វះមនុស្សដើម្បីផ្សាយដំណឹងល្អទេ ដំណាក់របស់ព្រះជាម្ចាស់មិនត្រូវការអ្នកត្រេកត្រអាលនឹងតណ្ហាបែបនេះដើម្បីមកបង្គ្រប់ចំនួននោះទេ ពីព្រោះនេះនាំភាពអាម៉ាស់យ៉ាងធ្ងន់ធ្ងរដល់ព្រះនាមព្រះជាម្ចាស់។ ហេតុដូច្នេះហើយ ប្រសិនបើមាននរណាម្នាក់រាយការណ៍ ឬប្រសិនបើអ្នកផ្ទាល់បានរកឃើញបុគ្គលបែបនេះនៅក្នុងក្រុមផ្សាយដំណឹងល្អ អ្នកគួរតែដឹងថាត្រូវធ្វើអ្វីហើយ។ ប្រសិនបើអ្នកជឿថ្មីខ្លះមានបញ្ហានេះ នោះអ្នករាល់គ្នាគួរតែប្រកបគ្នាអំពីសេចក្ដីពិតពាក់ព័ន្ធនឹងបញ្ហានេះជាមុនសិន ដោយឱ្យគ្រប់គ្នាដឹងថាតើគោលការណ៍ និងអាកប្បកិរិយារបស់ពួកជំនុំចំពោះអ្នកដែលពាក់ព័ន្ធនឹងសកម្មភាពខុសសីលធម៌ គឺយ៉ាងដូចម្ដេច។ យ៉ាងហោចណាស់ ពួកគេគួរតែត្រូវបានផ្ដល់ការព្រមានជាបឋម ដើម្បីបង្ការកុំឱ្យពួកគេធ្លាក់ចូលទៅក្នុងរឿងនេះ និងកុំឱ្យប្រើប្រាស់ការផ្សាយដំណឹងល្អជាឱកាសដើម្បីប្រព្រឹត្តទង្វើបែបនេះ ដែលនៅទីបំផុត បែរជាបន្ទោសអ្នកទទួលខុសត្រូវ ឬពួកអ្នកដឹកនាំ និងពួកអ្នកធ្វើការ ថាមិនបានប្រកបគ្នាអំពីគោលការណ៍សេចក្ដីពិតដែលពាក់ព័ន្ធជាមុនទៅវិញ។ ហេតុដូច្នេះហើយ មុនពេលរឿងរ៉ាវបែបនេះកើតឡើង មុនពេលមនុស្សខ្លះដឹងពីអាកប្បកិរិយារបស់ដំណាក់របស់ព្រះជាម្ចាស់ចំពោះបុគ្គល និងបញ្ហាបែបនេះ នៅពេលដែលមនុស្សមិនទាន់ច្បាស់លាស់អំពីបញ្ហាទាំងនេះ ពួកអ្នកដឹកនាំ និងពួកអ្នកធ្វើការត្រូវតែប្រកបគ្នាអំពីគោលការណ៍ទាំងនេះដល់ពួកគេឱ្យបានច្បាស់លាស់ និងក្បោះក្បាយ ដើម្បីឱ្យពួកគេដឹងថា តើបញ្ហាទាំងនេះស្ថិតក្នុងអាកប្បកិរិយា និងធម្មជាតិប្រភេទណា ហើយតើអាកប្បកិរិយារបស់ដំណាក់របស់ព្រះជាម្ចាស់ចំពោះបញ្ហា និងបុគ្គលបែបនេះ គឺយ៉ាងដូចម្ដេច។ បន្ទាប់ពីគោលការណ៍ទាំងនេះត្រូវបានប្រកបគ្នាយ៉ាងហ្មត់ចត់រួចហើយ ប្រសិនបើពួកគេនៅតែប្រកាន់ខ្ជាប់តាមផ្លូវរបស់ខ្លួន និងទទូចប្រព្រឹត្តតាមរបៀបរបស់ពួកគេ ទោះបីជាដឹងពីគោលការណ៍ទាំងនេះក៏ដោយ នោះពួកគេត្រូវតែត្រូវបានចាត់វិធានការ និងចាត់ការ ហើយពួកគេត្រូវតែត្រូវបានបោសសម្អាតចេញ។ ប្រសិនបើបុគ្គលបែបនេះលេចឡើងនៅក្នុងពួកជំនុំ ដោយជារឿយៗតែងតែបង្ករឿងរ៉ាវតាមរយៈការលួងលោមអ្នកដទៃ ឬញឹកញាប់តែងតែបង្កការបៀតបៀនដល់មនុស្សភេទផ្ទុយ នោះពួកគេច្បាស់ជាមានបញ្ហាហើយ។ ទោះបីជាមិនទាន់មានបញ្ហាស៊ីជម្រៅណាមួយកើតឡើងក៏ដោយ ក៏ពួកអ្នកដឹកនាំ និងពួកអ្នកធ្វើការគួរតែព្រមាន និងចាត់វិធានការលើបុគ្គលទាំងនេះ ឬដកពួកគេចេញពីកន្លែងដែលមនុស្សបំពេញភារកិច្ចរបស់ខ្លួនដែរ ក្នុងករណីធ្ងន់ធ្ងរ ពួកគេគួរតែត្រូវបានបោសសម្អាតចេញដោយផ្ទាល់តែម្ដង។ នេះជាការបញ្ចប់ការប្រកបគ្នារបស់យើង ពាក់ព័ន្ធនឹងទិដ្ឋភាពទីប្រាំពីរនៃការសម្ដែងចេញនូវភាពជាមនុស្សរបស់មនុស្ស។

ថ្ងៃទី១៨ ខែធ្នូ ឆ្នាំ២០២១


ទំនួលខុសត្រូវរបស់អ្នកដឹកនាំ និងអ្នកធ្វើការ (២៧)

ថ្ងៃនេះ យើងនឹងបន្តប្រកបគ្នាអំពីប្រធានបទស្ដីពីទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការ។ ពីមុន យើងបានប្រកបគ្នារហូតដល់ទំនួលខុសត្រូវទីដប់បួន ហើយនៅតែមានប្រធានបទរងមួយចំនួនទៀតនៅក្រោមទំនួលខុសត្រូវនេះ ដែលមិនទាន់បានប្រកបគ្នា។ មុននឹងយើងប្រកបគ្នា សូមរំលឹកឡើងវិញជាមុនសិនថា តើទំនួលខុសត្រូវរបស់ពួកអ្នកដឹកនាំ និងពួកអ្នកធ្វើការមានប៉ុន្មានចំណុច។ (មានដប់ប្រាំចំណុច។) សូមអានចំណុចទំនួលខុសត្រូវទាំងនោះចុះ។

(ទំនួលខុសត្រូវរបស់អ្នកដឹកនាំ និងអ្នកធ្វើការ៖

១. ចំណុចទីមួយ៖ ដឹកនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងយល់ពីព្រះបន្ទូលទាំងនោះ ព្រមទាំងដឹកនាំពួកគេឱ្យចូលទៅក្នុងតថភាពនៃព្រះបន្ទូលរបស់ព្រះជាម្ចាស់។

២. ចំណុចទីពីរ៖ ត្រូវស្គាល់ពីសភាពនៃប្រភេទមនុស្សនីមួយៗ ហើយដោះស្រាយការលំបាកផ្សេងៗទាក់ទងនឹងការចូលទៅក្នុងជីវិត ដែលពួកគេជួបប្រទះនៅក្នុងជីវិតជាក់ស្ដែងរបស់ពួកគេ។

៣. ចំណុចទីបី៖ ប្រកបគ្នាអំពីគោលការណ៍សេចក្ដីពិត ដែលគួរយល់ដឹង ដើម្បីបំពេញភារកិច្ចនីមួយៗឱ្យបានត្រឹមត្រូវ។

៤. ចំណុចទីបួន៖ តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន។

៥. ចំណុចទីប្រាំ៖ ត្រូវយល់ និងក្ដាប់ឱ្យបានពីស្ថានការណ៍ និងវឌ្ឍនភាពនៃចំណុចការងារនីមួយៗ ហើយអាចដោះស្រាយបញ្ហាបានទាន់ពេលវេលា កែតម្រូវសេចក្ដីវៀចវេ និងកែប្រែកំហុសក្នុងការងារ ដើម្បីឱ្យការងារនោះដំណើរការទៅដោយរលូន។

៦. ចំណុចទីប្រាំមួយ៖ លើកស្ទួយ និងបណ្ដុះបណ្ដាលទេពកោសល្យគ្រប់ប្រភេទដែលមានលក្ខណៈសម្បត្តិគ្រប់គ្រាន់ ដើម្បីឱ្យអស់អ្នកដែលស្វែងរកសេចក្ដីពិតអាចមានឱកាសដើម្បីហ្វឹកហាត់ និងចូលទៅក្នុងតថភាពនៃសេចក្ដីពិតឱ្យបានឆាប់តាមដែលអាចធ្វើទៅបាន។

៧. ចំណុចទីប្រាំពីរ៖ ចាត់ចែង និងប្រើមនុស្សក្នុងប្រភេទផ្សេងៗគ្នាឱ្យបានសមស្រប ដោយផ្អែកលើភាពជាមនុស្ស និងចំណុចខ្លាំងរបស់ពួកគេ ដើម្បីប្រើមនុស្សម្នាក់ៗឱ្យត្រូវចំសក្ដានុពលរបស់ពួកគេ។

៨. ចំណុចទីប្រាំបី៖ ត្រូវរាយការណ៍ឱ្យបានឆាប់ និងស្វែងរករបៀបដោះស្រាយការភាន់ច្រឡំ និងការលំបាកនានាដែលជួបប្រទះនៅក្នុងការងារ។

៩. ចំណុចទីប្រាំបួន៖ ប្រាស្រ័យទាក់ទង ផ្សព្វផ្សាយ និងអនុវត្តការរៀបចំចាត់ចែងការងារផ្សេងៗនៅដំណាក់របស់ព្រះជាម្ចាស់ឱ្យបានសុក្រឹតត្រឹមត្រូវ ស្របតាមសេចក្ដីតម្រូវរបស់ខ្លួន ដោយផ្ដល់ជាការណែនាំ ការមើលការខុសត្រូវ ការជំរុញ ព្រមទាំងត្រួតពិនិត្យ និងតាមដានស្ថានភាពនៃការអនុវត្តការងាររបស់ពួកគេ។

១០. ចំណុចទីដប់៖ ថែរក្សាឱ្យបានល្អ និងបែងចែកសម្ភារៈផ្សេងៗនៅដំណាក់របស់ព្រះជាម្ចាស់ (ដូចជា សៀវភៅ ឧបករណ៍ផ្សេងៗ គ្រាប់ធញ្ញជាតិ ជាដើម ។ល។) ឱ្យបានសមស្រប ហើយធ្វើការត្រួតពិនិត្យ ថែទាំ និងជួសជុលជាប្រចាំ ដើម្បីកាត់បន្ថយការខូចខាត និងការខ្ជះខ្ជាយឱ្យបានតិចបំផុត ព្រមទាំងការពារកុំឱ្យមនុស្សអាក្រក់កាន់កាប់សម្ភារៈទាំងនោះ។

១១. ចំណុចទីដប់មួយ៖ ជ្រើសរើសមនុស្សដែលគួរឱ្យទុកចិត្ត ដែលមានភាពជាមនុស្សស្របតាមស្ដង់ដារ ជាពិសេសសម្រាប់កិច្ចការនៃការចុះឈ្មោះជាប្រព័ន្ធ ការកត់បញ្ជី និងការថែរក្សាតង្វាយ។ ការពិនិត្យ និងផ្ទៀងផ្ទាត់ចំណូល និងចំណាយជាប្រចាំ ដើម្បីអាចកំណត់ពីករណីនៃការចាយវាយខ្ជះខ្ជាយ ឬគ្មានការសន្សំសំចៃ ក៏ដូចជាការចំណាយមិនសមស្របឱ្យបានភ្លាមៗ ដើម្បីបញ្ឈប់ទង្វើបែបនេះ ហើយទាមទារសំណងឱ្យបានសមរម្យ។ លើសពីនេះទៀត ការពារតាមគ្រប់មធ្យោបាយកុំឱ្យតង្វាយធ្លាក់ទៅក្នុងដៃរបស់មនុស្សអាក្រក់ ហើយក្លាយជាទ្រព្យសម្បត្តិរបស់ពួកគេ។

១២. ចំណុចទីដប់ពីរ៖ កំណត់ពីមនុស្ស ព្រឹត្តិការណ៍ និងរឿងរ៉ាវផ្សេងៗដែលរំខាន និងបង្អាក់ដល់កិច្ចការរបស់ព្រះជាម្ចាស់ និងសណ្ដាប់ធ្នាប់ធម្មតារបស់ពួកជំនុំឱ្យបានឆាប់ និងសុក្រឹតត្រឹមត្រូវ។ បញ្ឈប់ និងរឹតត្បិតពួកគេ ហើយធ្វើឱ្យអ្វីៗទៅជាធម្មតាវិញ។ ជាងនេះទៅទៀត ត្រូវប្រកបគ្នាពីសេចក្ដីពិត ដើម្បីឱ្យរាស្ត្ររើសតាំងរបស់ព្រះជាម្ចាស់មានការយល់ដឹងតាមរយៈរឿងទាំងនោះ និងរៀនសូត្រពីវា។

១៣. ចំណុចទីដប់បី៖ ការពាររាស្ត្ររើសតាំងរបស់ព្រះជាម្ចាស់ពីការរំខាន ការបំភាន់ ការត្រួតត្រា និងការធ្វើបាបយ៉ាងធ្ងន់ធ្ងរពីសំណាក់ពួកទទឹងនឹងព្រះគ្រីស្ទ និងដើម្បីឱ្យពួកគេអាចស្គាល់ពួកទទឹងនឹងព្រះគ្រីស្ទ និងអាចបោះបង់ពួកនោះចេញពីចិត្តបាន។

១៤. ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ។

១៥. ចំណុចទីដប់ប្រាំ៖ ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ ដើម្បីធានាថា ចំណុចការងារសំខាន់ៗជាច្រើនអាចដំណើរការទៅមុខតាមរបៀបរៀបរយ។)

តើអ្នករាល់គ្នាបានឮទំនួលខុសត្រូវទាំងដប់ប្រាំនេះបានច្បាស់ដែរឬទេ? (ច្បាស់ហើយ)។ ទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ គឺ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចជម្រុះចោល ឬបណ្ដេញពួកគេចេញ»។ ដូច្នេះ តើអ្នកអាចស្គាល់មនុស្សអាក្រក់ប្រភេទផ្សេងៗដោយរបៀបណា? លក្ខខណ្ឌវិនិច្ឆ័យទីមួយ គឺផ្អែកលើគោលបំណងរបស់ពួកគេក្នុងការជឿលើព្រះជាម្ចាស់។ តើយើងបានបែងចែកគោលបំណងរបស់មនុស្សក្នុងការជឿលើព្រះជាម្ចាស់ ជាប៉ុន្មានចំណុច? យើងបានបែងចែកវាជាប្រាំបួនចំណុច៖ ចំណុចទីមួយគឺ ដើម្បីបំពេញបំណងរបស់ខ្លួនក្នុងការក្លាយជាមន្ត្រី ទីពីរគឺ ដើម្បីស្វែងរកភេទផ្ទុយ ទីបីគឺ ដើម្បីគេចពីគ្រោះមហន្តរាយ ទីបួនគឺ ដើម្បីពាក់ព័ន្ធនឹងឱកាសនិយម ទីប្រាំគឺ ដើម្បីរស់នៅពឹងលើពួកជំនុំ ទីប្រាំមួយគឺ ដើម្បីស្វែងរកទីជម្រក ទីប្រាំពីរគឺ ដើម្បីស្វែងរកខ្នងបង្អែក ទីប្រាំបីគឺ ដើម្បីដេញតាមគោលបំណងខាងនយោបាយ និងទីប្រាំបួនគឺ ដើម្បីតាមដានពួកជំនុំ។ នេះគឺជាការស្គាល់ពីសារជាតិនៃមនុស្សប្រភេទផ្សេងៗ ដោយផ្អែកលើបំណងចិត្តនិងគោលបំណងរបស់ពួកគេក្នុងការជឿលើព្រះជាម្ចាស់។ លក្ខខណ្ឌវិនិច្ឆ័យទីពីរសម្រាប់ការស្គាល់មនុស្សប្រភេទផ្សេងៗដែលត្រូវបោសសម្អាតចេញ ឬបណ្ដេញចេញ គឺផ្អែកលើការបង្ហាញចេញនៃសារជាតិនៃភាពជាមនុស្សរបស់ពួកគេនៅក្នុងទិដ្ឋភាពផ្សេងៗ។ តើមានការបង្ហាញចេញប៉ុន្មានដែលពាក់ព័ន្ធនឹងលក្ខខណ្ឌវិនិច្ឆ័យនេះ? ទីមួយ ចូលចិត្តបំភ្លៃការពិត និងនិយាយកុហក ទីពីរ ចូលចិត្តកេងចំណេញ ទីបី ប្រព្រឹត្តខុសសីលធម៌ និងមិនចេះទប់ចិត្ត ទីបួន មានទំនោរចង់សងសឹក ទីប្រាំ មិនចេះប្រយ័ត្នមាត់ ទីប្រាំមួយ គ្មានហេតុផល និងមានចេតនាបង្ករឿង ដោយគ្មានអ្នកណាម្នាក់ហ៊ានរករឿងពួកគេឡើយ ទីប្រាំពីរ ពាក់ព័ន្ធយ៉ាងជាប់លាប់ក្នុងសកម្មភាពខុសសីលធម៌ ទីប្រាំបី អាចក្បត់បានគ្រប់ពេល ទីប្រាំបួន អាចចាកចេញបានគ្រប់ពេល ទីដប់ រារែក ទីដប់មួយ កំសាក និងសង្ស័យច្រើន ទីដប់ពីរ ចូលចិត្តបង្កបញ្ហា ទីដប់បី មានប្រវត្តិស្មុគស្មាញ។ សរុបទាំងអស់ មានការបង្ហាញចេញដប់បីចំណុច។ ទំនួលខុសត្រូវទីដប់បួនរបស់ពួកអ្នកដឹកនាំ និងពួកអ្នកធ្វើការ គឺ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចជម្រុះចោល ឬបណ្ដេញពួកគេចេញ»។ បញ្ហាដែលទាក់ទងនឹងលក្ខខណ្ឌវិនិច្ឆ័យទីមួយ គឺគោលបំណងនៃការជឿលើព្រះជាម្ចាស់ ត្រូវបានប្រកបគ្នារួចហើយ។ យើងក៏បានប្រកបគ្នារួចហើយដែរអំពីបញ្ហាប្រាំពីរចំណុចដំបូងនៃភាពជាមនុស្សរបស់ពួកគេ ដែលជាលក្ខខណ្ឌវិនិច្ឆ័យទីពីរ។ ថ្ងៃនេះ យើងនឹងចាប់ផ្ដើមប្រកបគ្នាពីការបង្ហាញចេញទីប្រាំបីនៃភាពជាមនុស្សរបស់ពួកគេគឺ៖ «អាចក្បត់បានគ្រប់ពេល»។

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីប្រាំមួយ)

ស្ដងដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់

II. ផ្អែកលើភាពជាមនុស្សរបស់មនុស្សណាម្នាក់

ជ. អាចពាក់ព័ន្ធក្នុងទង្វើក្បត់បានគ្រប់ពេល

ចំពោះអស់អ្នកដែលបង្ហាញឱ្យឃើញយ៉ាងច្បាស់ពីការដែលអាចក្បត់ពួកជំនុំបានគ្រប់ពេល តើអ្នករាល់គ្នាអាចស្គាល់មនុស្សប្រភេទនេះបានមែនទេ? តើបញ្ហារបស់មនុស្សទាំងនេះធ្ងន់ធ្ងរទេ? (ធ្ងន់ធ្ងរ។) មនុស្សមួយចំនួនក្បត់ពួកជំនុំ ដោយសារតែពួកគេកំសាក ចំណែកឯអ្នកខ្លះទៀតធ្វើបែបនេះ ដោយសារតែភាពជាមនុស្សដ៏អាក្រក់របស់ពួកគេ ឬបញ្ហាផ្សេងៗទៀត។ មិនថាដោយសារមូលហេតុអ្វីនោះទេ ការដែលមនុស្សប្រភេទនេះអាចក្បត់បងប្អូនប្រុសស្រី និងក្បត់ព្រះជាម្ចាស់បានគ្រប់ពេល បញ្ជាក់ថាពួកគេមិនអាចទុកចិត្តបានឡើយ។ ប្រសិនបើពួកគេក្ដាប់បានព័ត៌មានសំខាន់ៗមួយចំនួនអំពីពួកជំនុំ ឬព័ត៌មានផ្ទាល់ខ្លួនរបស់បងប្អូនប្រុសស្រី ដូចជាកន្លែងដែលបងប្អូនប្រុសស្រីរស់នៅ នរណាជាពួកអ្នកដឹកនាំពួកជំនុំ ពួកជំនុំពាក់ព័ន្ធនឹងកិច្ចការអ្វីខ្លះ ឬនរណាធ្វើការងារ និងភារកិច្ចសំខាន់ៗអ្វីខ្លះនោះ ពួកគេអាចនឹងបញ្ចេញព័ត៌មានទាំងនេះ នៅពេលមានគ្រោះថ្នាក់កើតឡើង ឬនៅក្នុងកាលៈទេសៈពិសេសណាមួយ ដោយក្បត់ពួកជំនុំ និងបងប្អូនប្រុសស្រី។ ហេតុផលមួយដែលពួកគេអាចធ្វើបែបនេះ គឺដើម្បីការពារខ្លួនឯង និងធានាសុវត្ថិភាពផ្ទាល់ខ្លួន។ ម្យ៉ាងវិញទៀត ពួកគេអាចធ្វើបែបនេះដោយចេតនា ដោយមិនចាត់ទុកព័ត៌មាននេះជារឿងសំខាន់ ហើយអាចបញ្ចេញវា និងពាក់ព័ន្ធក្នុងទង្វើក្បត់បានគ្រប់ពេល ដើម្បីប្តូរយកផលប្រយោជន៍ផ្ទាល់ខ្លួន។ ឧទាហរណ៍ មនុស្សមួយចំនួនត្រូវបាននាគដ៏ធំមានសម្បុរក្រហមចាប់ខ្លួន ហើយក្នុងអំឡុងពេលសួរចម្លើយ នាគដ៏ធំមានសម្បុរក្រហមគំរាមកំហែង លួងលោម ឬថែមទាំងប្រើទារុណកម្មដើម្បីបង្ខំឱ្យសារភាព ដោយប្រាប់មនុស្សទាំងនេះថា ប្រសិនបើពួកគេនិយាយ ពួកគេនឹងត្រូវបានដោះលែង ដូច្នេះពួកគេក៏ក្បត់ដោយប្រាប់ព័ត៌មានទាំងអស់ដែលពួកគេដឹងអំពីបងប្អូនប្រុសស្រី និងពួកជំនុំ ដើម្បីប្តូរយកសេរីភាពផ្ទាល់ខ្លួន។ មនុស្សប្រភេទនេះ គឺជាយូដាសសុទ្ធសាធ។ ចូរប្រាប់ខ្ញុំមើល៍ តើយើងគួរប្រព្រឹត្ត និងចាត់ការប្រភេទមនុស្សដែលជាយូដាសសុទ្ធសាធនេះដោយរបៀបណា? (មនុស្សប្រភេទនេះគួរតែត្រូវបានបណ្ដេញចេញជាបន្ទាន់ ហើយថែមទាំងត្រូវបណ្ដាសាទៀតផង។) ជាធម្មតា យូដាសសុទ្ធសាធទាំងនេះ មិនថាដោយចេតនា ឬអចេតនានោះទេ តែងតែស៊ើបសួរ ឬស្វែងយល់ពីស្ថានភាពមួយចំនួនរបស់ពួកជំនុំ ហើយចងចាំទុកក្នុងចិត្ត។ ក្រោយមក នៅពេលដែលពួកគេជួបប្រទះនឹងកាលៈទេសៈណាមួយ ហើយត្រូវបានចាប់ខ្លួន ពួកគេក៏សារភាពព័ត៌មាននេះ។ មើលពីខាងក្រៅ ការស៊ើបសួរ និងការស្វែងយល់របស់ពួកគេអំពីព័ត៌មានលម្អិតទាំងនេះ ប្រហែលជាជាមិនមែនក្នុងគោលបំណងសារភាពប្រាប់នាគដ៏ធំមានសម្បុរក្រហមដោយចេតនានោះទេ ប៉ុន្តែនៅពេលដែលពួកគេត្រូវបានចាប់ខ្លួន ពួកគេមិនអាចទប់ចិត្តបានឡើយ។ ជាលទ្ធផល ការសារភាពរបស់ពួកគេ នាំមកនូវផលវិបាកមិនល្អមួយចំនួនដល់ពួកជំនុំ។ ហេតុនេះ ការស៊ើបសួរ និងការស្វែងយល់តាមចិត្តចង់របស់ពួកគេអំពីព័ត៌មានលម្អិតទាំងនេះ មិនមែនជាលក្ខណៈនៃការជជែកលេង ឬការនិយាយឡេះឡោះធម្មតានោះទេ ផ្ទុយទៅវិញ ពួកគេកំពុងធ្វើបែបនេះដោយចេតនា និងមានគោលបំណងច្បាស់លាស់។ នេះជាការត្រួសត្រាយផ្លូវសម្រាប់ពួកគេ ដើម្បីក្លាយជាយូដាសនៅពេលក្រោយ។ តើបញ្ហារបស់មនុស្សដែលក្បត់ព័ត៌មានរបស់អ្នកដទៃតាមចិត្តចង់នេះ អាចដោះស្រាយបានដោយវិធីសាស្ត្រដូចជា ការប្រកបគ្នាពីសេចក្ដីពិត ឬការផ្តល់ការព្រមានដល់ពួកគេដែរទេ? (មិនបានទេ)។ ហេតុអ្វីបានជាមិនបាន? (ពីព្រោះមនុស្សប្រភេទនេះខ្វះមនសិការ និងវិចារណញ្ញាណ ហើយពួកគេនឹងមិនទទួលយកសេចក្ដីពិតឡើយ ដូច្នេះការប្រកបគ្នាពីសេចក្ដីពិតជាមួយពួកគេ គឺគ្មានប្រយោជន៍ទេ។) តើមនុស្សអាក្រក់ប្រភេទនេះ ដែលអាចធ្វើបាបអ្នកដទៃតាមចិត្តចង់ គួរត្រូវបានចាត់ការដោយរបៀបណា? មានដំណោះស្រាយតែមួយគត់ គឺត្រូវបោសសម្អាតពួកគេចេញ ពីព្រោះអ្វីដែលពួកគេបានធ្វើ មិនត្រឹមតែធ្វើឱ្យប៉ះពាល់ដល់បងប្អូនប្រុសស្រីប៉ុណ្ណោះទេ ប៉ុន្តែថែមទាំងរំខានដល់កិច្ចការរបស់ពួកជំនុំទៀតផង។ ឥរិយាបថបែបនេះ អាចត្រូវបានកំណត់ថាជាការក្បត់បងប្អូនប្រុសស្រី និងការក្បត់ពួកជំនុំ ដូច្នេះមនុស្សប្រភេទនេះត្រូវតែបោសសម្អាតចេញ ឬបណ្ដេញចេញ។ ទោះបីជាមនុស្សប្រភេទនេះមិនអាចកំណត់ថាជាពួកទទឹងនឹងព្រះគ្រីស្ទក៏ដោយ ក៏មានមូលដ្ឋានគ្រប់គ្រាន់ដើម្បីកំណត់ថាពួកគេជាមនុស្សអាក្រក់ ដែលបង្អាក់ និងរំខានដល់កិច្ចការរបស់ពួកជំនុំដែរ។ ហេតុនេះ ការបោសសម្អាតមនុស្សប្រភេទនេះចេញ គឺស្របតាមគោលការណ៍ទាំងស្រុង។ មនុស្សទាំងនេះមិនចាប់អារម្មណ៍នឹងសេចក្ដីពិតទេ ពួកគេគ្រាន់តែចូលចិត្តស៊ើបសួរគ្រប់ទីកន្លែងអំពីព័ត៌មានលម្អិតរបស់ពួកអ្នកដឹកនាំ និងពួកអ្នកធ្វើការ ព្រមទាំងព័ត៌មានលម្អិតរបស់បងប្អូនប្រុសស្រីមួយចំនួនប៉ុណ្ណោះ។ ពួកគេបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ និងមិនបានយល់សេចក្ដីពិតច្រើនឡើយ ប៉ុន្តែពួកគេបានប្រមូលព័ត៌មានជាច្រើនពីក្រុមគ្រួសាររបស់ពួកអ្នកដឹកនាំ និងពួកអ្នកធ្វើការ និងពីបងប្អូនប្រុសស្រី។ មិនថានិយាយដល់បងប្អូនប្រុសស្រីណាម្នាក់នោះទេ ពួកគេអាចនិយាយប្រាប់ពីព័ត៌មានលម្អិតមួយចំនួនរបស់បងប្អូនទាំងនោះ ដែលធ្វើឱ្យអ្នកដទៃមានការភ្ញាក់ផ្អើលយ៉ាងខ្លាំង។ ទោះបីជាពួកគេមិនមែនជាពួកអ្នកដឹកនាំ ឬពួកអ្នកធ្វើការក៏ដោយ ក៏ពួកគេតែងតែចង់ដឹងស៊ើបសួរអំពីកិច្ចការផ្ទៃក្នុងមួយចំនួនរបស់ពួកជំនុំ ដូចជាការងាររដ្ឋបាល អ្នកទទួលខុសត្រូវតាមផ្នែកនានា និងការងារមួយចំនួនដែលទាក់ទងនឹងកិច្ចការខាងក្រៅ។ ពួកគេឧស្សាហ៍សួរថា តើនរណាបានទៅកន្លែងណាខ្លះដើម្បីបំពេញភារកិច្ចរបស់ពួកគេ និងពេលណាដែលពួកគេចាកចេញ តើនរណាត្រូវបានដំឡើងតំណែង តើនរណាត្រូវបានដកហូតតំណែង និងតើទិដ្ឋភាពមួយចំនួននៃកិច្ចការរបស់ពួកជំនុំដំណើរការយ៉ាងដូចម្តេច។ បន្ទាប់ពីសាកសួរអំពីរឿងទាំងនេះហើយ ពួកគេផ្សព្វផ្សាយព័ត៌មាននេះគ្រប់ទីកន្លែង។ អ្វីដែលគួរឱ្យស្អប់ខ្ពើមជាងនេះទៅទៀតនោះគឺថា មនុស្សមួយចំនួនថែមទាំងកត់ត្រាព័ត៌មានដែលពួកគេបានប្រមូលបាន បន្ទាប់ពីស៊ើបសួររួច។ តើនេះមិនបង្ហាញថាពួកគេមានបំណងអាក្រក់ឬអី? (មែនហើយ។) នៅពេលកត់ត្រារឿងផ្ទាល់ខ្លួនរបស់ពួកគេនៅក្នុងប្រទេសនៃនាគដ៏ធំមានសម្បុរក្រហម ពួកគេចេះប្រើលេខកូដ ឬភាសាសម្ងាត់ ប៉ុន្តែនៅពេលកត់ត្រាព័ត៌មានរបស់អ្នកដទៃ ពួកគេមិនប្រើវិធីសាស្ត្រដែលបង្ហាញពីប្រាជ្ញាបន្តិចសោះឡើយ ផ្ទុយទៅវិញ ពួកគេគ្រាន់តែសរសេរឈ្មោះពិត រូបរាង អាយុ លេខទូរស័ព្ទ និងព័ត៌មានលម្អិតផ្សេងទៀតរបស់បងប្អូនប្រុសស្រី។ តើនេះមិនមែនមានន័យថាពួកគេមានបំណងចង់ក្បត់ទេឬអី? ពួកគេមានបំណងអាក្រក់ ហើយពិតជាមានបំណងចង់ក្បត់មែន។ នៅពេលមានរឿងគ្រោះថ្នាក់កើតឡើង ហើយប៉ូលិសរឹបអូសព័ត៌មានដែលពួកគេបានកត់ត្រាទុក ប៉ូលិសគ្រាន់តែគំរាមកំហែង និងបំភិតបំភ័យពួកគេ ដោយមិនចាំបាច់ប្រើទារុណកម្មផង ពួកគេក៏សារភាពគ្រប់យ៉ាងភ្លាមៗយ៉ាងលម្អិត ដោយមិនលាក់បាំងអ្វីសោះឡើយ។ ចំពោះរឿងដែលពួកគេភ្លេច ពួកគេថែមទាំងខំប្រឹងគិតដើម្បីចងចាំ ហើយនៅពេលដែលពួកគេនឹកឃើញអ្វីមួយ ពួកគេប្រាប់ប៉ូលិសភ្លាមៗ។ ពួកគេថែមទាំងនាំប៉ូលិសទៅកាន់ផ្ទះរបស់បងប្អូនប្រុសស្រី ទៅកាន់ផ្ទះរបស់ពួកអ្នកដឹកនាំ និងពួកអ្នកធ្វើការ និងទៅកាន់កន្លែងស្នាក់នៅរបស់អ្នកដែលបំពេញភារកិច្ចសំខាន់ៗ ដើម្បីឱ្យគេចាប់ខ្លួនពួកគេ។ តើអ្នករាល់គ្នាមិនគិតថាមនុស្សប្រភេទនេះថោកទាបខ្លាំងណាស់ទេឬអី? (មែនហើយ។) មុនពេលពួកគេក្បត់អ្នកដទៃ ឥរិយាបថរបស់ពួកគេហាក់ដូចជាមិនមែនជាឥរិយាបថរបស់មនុស្សអាក្រក់ឡើយ ហើយកាន់តែមិនដូចជាឥរិយាបថរបស់ពួកទទឹងនឹងព្រះគ្រីស្ទទៅទៀត វាអាចគ្រាន់តែជាការបង្ហាញចេញនៃមនុស្សពុករលួយធម្មតាប៉ុណ្ណោះ ប៉ុន្តែនៅពេលដែលពួកគេត្រូវបានចាប់ខ្លួន ពួកគេអាចក្បត់បងប្អូនប្រុសស្រីណាម្នាក់បានយ៉ាងងាយ។ គ្រាន់តែការបង្ហាញចេញមួយនេះ ធ្វើឱ្យពួកគេថោកទាបជាងមនុស្សអាក្រក់ និងពួកទទឹងនឹងព្រះគ្រីស្ទទៅទៀត។ វាមិនមែនដោយសារតែពួកគេទ្រាំមិនបាន ហើយបញ្ចេញព័ត៌មានមិនសំខាន់បន្តិចបន្តួច នៅក្រោមការបង្ខិតបង្ខំយ៉ាងធ្ងន់ធ្ងរ ការធ្វើទារុណកម្ម និងការធ្វើទុក្ខបុកម្នេញ ដោយសារតែសាច់ឈាមរបស់ពួកគេខ្សោយពេក ហើយពួកគេមិនអាចទ្រាំទ្របានទៀតនោះទេ។ តែផ្ទុយទៅវិញ ពួកគេបញ្ចេញព័ត៌មានទាំងអស់ដែលពួកគេដឹងយ៉ាងសកម្ម និងដោយមិនខ្វល់ខ្វាយ ដោយមិនគិតពីសុវត្ថិភាពរបស់បងប្អូនប្រុសស្រីឡើយ ហើយរឹតតែមិនគិតពីកិច្ចការរបស់ពួកជំនុំទៀត។ នេះពិតជាថោកទាបខ្លាំងណាស់! នេះគឺជាការបង្ហាញចេញមួយនៃប្រភេទមនុស្សដែលជាយូដាស។

នៅមានមនុស្សមួយប្រភេទទៀត ដែលចង់ប្ដឹងពួកជំនុំ និងបងប្អូនប្រុសស្រី គ្រាន់តែមានរឿងបន្តិចបន្តួច។ ឧទាហរណ៍ នៅពេលដែលពួកគេជួបប្រទះគ្រោះមហន្តរាយធម្មជាតិ ជំងឺ ឬចោរកម្ម ពួកគេត្អូញត្អែរអំពីព្រះជាម្ចាស់ ហើយពួកគេក៏ត្អូញត្អែរថា បងប្អូនប្រុសស្រីខ្វះសេចក្ដីស្រឡាញ់ និងមិនជួយដោះស្រាយបញ្ហារបស់ពួកគេ។ នេះធ្វើឱ្យពួកគេចង់ក្បត់ពួកជំនុំ និងបងប្អូនប្រុសស្រី។ មនុស្សមួយចំនួនប្រព្រឹត្តអំពើខុសឆ្គងដោយគ្មានកោតក្រែង ហើយត្រូវបានលួសកាត់ ហើយបងប្អូនប្រុសស្រីក៏នៅឱ្យឆ្ងាយពីពួកគេដែរ នេះធ្វើឱ្យពួកគេមានអារម្មណ៍ថា ដំណាក់របស់ព្រះជាម្ចាស់ខ្វះសេចក្ដីស្រឡាញ់ ដូច្នេះពួកគេក៏និយាយចេញមកភ្លាមថា៖ «អ្នករាល់គ្នាសុទ្ធតែមិនចូលចិត្តខ្ញុំ មែនទេ? អ្នករាល់គ្នាសុទ្ធតែមើលងាយខ្ញុំ មែនទេ? តើខ្ញុំពិតជាអាចទទួលបានព្រះពរពីការជឿលើព្រះជាម្ចាស់ទៀតដែរទេ? ប្រសិនបើខ្ញុំមិនទទួលបានព្រះពរទេ ខ្ញុំនឹងប្ដឹងអ្នករាល់គ្នាទាំងអស់!» នេះគឺជាពាក្យដែលមនុស្សបែបនេះនិយាយញឹកញាប់បំផុត។ ហេតុអ្វីបានជាខ្ញុំនិយាយថា សេចក្ដីថ្លែងអះអាងនេះ «ប្រសិនបើខ្ញុំមិនទទួលបានព្រះពរទេ ខ្ញុំនឹងប្ដឹងអ្នករាល់គ្នាទាំងអស់» គឺពួកគេតែងនិយាយញឹកញាប់បំផុត? គឺដោយសារតែសេចក្ដីថ្លែងអះអាងនេះ តំណាងឱ្យភាពជាមនុស្សរបស់ពួកគេ។ ឃ្លានេះមិនមែនជាអ្វីដែលពួកគេនិយាយគ្រាន់តែដើម្បីបញ្ចេញការស្អប់ខ្ពើមរបស់ពួកគេ បន្ទាប់ពីជួបប្រទះស្ថានភាពមិនពេញចិត្តជាច្រើន ឬដោយសារតែការអាក់អន់ចិត្តយ៉ាងជ្រាលជ្រៅនោះទេ ហើយវាក៏មិនមែនជាការផ្ទុះឡើងមួយឆាវដែរ។ ផ្ទុយទៅវិញ វាគឺជាអ្វីដែលបានបំពេញចិត្តរបស់ពួកគេ ហើយអាចបង្ហាញឱ្យឃើញគ្រប់ពេល។ វាគឺជាអ្វីដែលមាននៅក្នុងចិត្តរបស់ពួកគេជាយូរមកហើយ ហើយអាចផ្ទុះឡើងគ្រប់ពេល។ នេះតំណាងឱ្យភាពជាមនុស្សរបស់ពួកគេ។ ភាពជាមនុស្សរបស់ពួកគេគឺអន់ថយបែបនេះ គឺថាប្រសិនបើនរណាម្នាក់បង្ករឿង ឬធ្វើឱ្យពួកគេឈឺចាប់ ពួកគេអាចក្បត់មនុស្សនោះបានគ្រប់ពេល។ ប្រសិនបើនៅពេលបំពេញភារកិច្ចរបស់ពួកគេ ពួកគេបំពានលើការរៀបចំកិច្ចការ ឬគោលការណ៍ ហើយពួកអ្នកដឹកនាំ និងពួកអ្នកធ្វើការ ឬបងប្អូនប្រុសស្រីលួសកាត់ពួកគេបន្តិចបន្តួច ពួកគេក្លាយជាអាក់អន់ចិត្ត ខឹងសម្បារ និងមិនពេញចិត្ត ហើយបន្ទាប់មកពួកគេនិយាយពាក្យដូចជា «ខ្ញុំនឹងប្ដឹងអ្នករាល់គ្នា! ខ្ញុំដឹងថាអ្នករស់នៅឯណា ខ្ញុំដឹងឈ្មោះ និងត្រកូលរបស់អ្នក!» ប្រសិនបើអ្នកមិនលួងលោមមនុស្សប្រភេទនេះទេ ពួកគេពិតជាអាចក្បត់អ្នកមែន។ ពួកគេមិនមែនកំពុងព្យាយាមបំភ័យនរណាម្នាក់ទេ ហើយពួកគេក៏មិនមែនកំពុងនិយាយវានៅពេលកំពុងខឹងដែរ ប្រសិនបើនរណាម្នាក់ពិតជាធ្វើឱ្យពួកគេអាក់អន់ចិត្ត ឬធ្វើឱ្យពួកគេខឹងមែន ពួកគេពិតជាអាចក្បត់មនុស្សនោះបាន។ មនុស្សមួយចំនួននិយាយថា «ហេតុអ្វីត្រូវខ្លាចពួកគេ?» វាមិនមែនថាយើងខ្លាចពួកគេទេ។ យើងនឹងមិនខ្លាចការក្បត់របស់ពួកគេទេ ប្រសិនបើរឿងនេះកើតឡើងនៅក្នុងប្រទេសប្រជាធិបតេយ្យ និងសេរី។ ប៉ុន្តែនៅក្នុងប្រទេសនៃនាគដ៏ធំមានសម្បុរក្រហម ប្រសិនបើពួកគេពិតជាពាក់ព័ន្ធក្នុងទង្វើក្បត់មែន វាអាចបង្កបញ្ហាដល់បងប្អូនប្រុសស្រី និងប៉ះពាល់ដល់កិច្ចការរបស់ពួកជំនុំ។ ប្រសិនបើបងប្អូនប្រុសស្រីពិតជាត្រូវបានចាប់ខ្លួនមែន នាគដ៏ធំមានសម្បុរក្រហមនឹងធ្វើឱ្យរឿងនេះក្លាយជារឿងធំ។ នៅពេលដែលពួកគេរកឃើញចន្លោះប្រហោង ពួកគេនឹងបន្តចាប់ខ្លួនមនុស្សមិនឈប់ឈរ។ ក្នុងករណីនោះ ជីវិតពួកជំនុំរបស់មនុស្សមួយចំនួនណាក៏ដោយនឹងរងផលប៉ះពាល់ ហើយការបំពេញភារកិច្ចជាធម្មតារបស់មនុស្សមួយចំនួនណាក៏ដោយនឹងរងផលប៉ះពាល់ដែរ។ តើទាំងនេះមិនមែនជាផលវិបាកធ្ងន់ធ្ងរទេឬអី? អ្នកត្រូវតែពិចារណារឿងទាំងនេះ! មនុស្សប្រភេទនេះតែងតែងង៉ក់ខឹងនៅពេលទាក់ទងជាមួយអ្នកដទៃ។ ប្រសិនបើនរណាម្នាក់និយាយអ្វីមួយដែលធ្វើឱ្យពួកគេមិនសប្បាយចិត្ត ឬលាតត្រដាងបញ្ហារបស់ពួកគេ និងធ្វើឱ្យពួកគេខឹង ពួកគេខឹងនឹងមនុស្សនោះ ហើយថែមទាំងអាចបដិសេធមិននិយាយជាមួយពួកគេជាច្រើនថ្ងៃ ហើយនៅពេលដែលអ្នកទៅរកពួកគេ ហើយសុំឱ្យពួកគេបំពេញភារកិច្ចរបស់ពួកគេ ពួកគេមិនអើពើនឹងសំណើនោះទេ។ វាមិនអាចទៅរួចទេក្នុងការរស់នៅចុះសម្រុងជាមួយមនុស្សប្រភេទនេះ។ តើពួកគេមិនមែនជាមនុស្សអាក្រក់ទេឬអី? នៅក្នុងក្រុមមនុស្ស អ្នកតែងតែឮមនុស្សអាក្រក់និយាយរឿងដូចជា៖ «បើមាននរណាម្នាក់ជំទាស់នឹងខ្ញុំ ខ្ញុំនឹងមិនលើកលែងឱ្យទេ! ខ្ញុំដឹងច្បាស់ថាអ្នករាល់គ្នារស់នៅឯណា ខ្ញុំថែមទាំងដឹងពណ៌វាំងននបង្អួចរបស់អ្នកទៀតផង។ ខ្ញុំដឹងច្បាស់ថាអ្នករាល់គ្នាជួបជុំគ្នានៅឯណា និងកន្លែងដែលពួកអ្នកដឹកនាំ និងពួកអ្នកធ្វើការរស់នៅ!» តើអ្នករាល់គ្នានឹងនិយាយថាមនុស្សប្រភេទនេះគឺជាបុគ្គលគ្រោះថ្នាក់មែនទេ? (មែនហើយ។) ពួកគេគឺជាយូដាសសុទ្ធសាធ។ ទោះបីជាអ្វីៗគ្រប់យ៉ាងធម្មតាក៏ដោយ ក៏ពួកគេនៅតែអាចព្យាយាមពាក់ព័ន្ធក្នុងទង្វើក្បត់ដែរ។ ហើយប្រសិនបើមានរឿងអាក្រក់កើតឡើង ពួកគេនឹងក្លាយជាមនុស្សដំបូងគេដែលចេញមុខមក ហើយក្លាយជាយូដាស។ ដូច្នេះ ប្រសិនបើមនុស្សប្រភេទនេះត្រូវបានរកឃើញនៅក្នុងពួកជំនុំ ពួកគេគួរតែត្រូវបានបោសសម្អាតចេញ ឬបណ្ដេញចេញឱ្យបានឆាប់តាមដែលអាចធ្វើទៅបាន។ តើមនុស្សប្រភេទនេះមានការបង្ហាញចេញអ្វីផ្សេងទៀត? ឧទាហរណ៍ ក្នុងអំឡុងពេលជួបជុំ ដោយសារបងប្អូនប្រុសស្រីជួបគ្នាជាប្រចាំ វាមិនចាំបាច់មានការគួរសមគ្នាច្រើនឡើយ។ នៅពេលដល់ម៉ោង ពួកគេចាប់ផ្ដើមការជួបជុំ អានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិត។ ប៉ុន្តែអស់អ្នកដែលងង៉ក់ ខឹងនៅពេលដែលពួកគេឃើញថាគ្មាននរណាម្នាក់ចាប់អារម្មណ៍នឹងពួកគេ ឬសួរសុខទុក្ខពួកគេ។ ពួកគេនិយាយទាំងកំហឹងថា «តើអ្នករាល់គ្នាសុទ្ធតែមើលងាយខ្ញុំមែនទេ? ហឹស! គ្មាននរណាម្នាក់ក្នុងចំណោមអ្នករាល់គ្នាស្វាគមន៍ខ្ញុំទេ មិនអីទេ ខ្ញុំមានវិធីចាត់ការអ្នករាល់គ្នា។ ខ្ញុំដឹងកន្លែងដែលពួកអ្នកដឹកនាំពួកជំនុំរស់នៅ ខ្ញុំដឹងថានរណាខ្លះក្នុងចំណោមអ្នករាល់គ្នាកំពុងបំពេញភារកិច្ចនៅឯណា និងការងារអ្វីដែលអ្នកកំពុងធ្វើ ខ្ញុំដឹងថានរណាកំពុងទទួលពួកអ្នកដឹកនាំ និងពួកអ្នកធ្វើការឱ្យស្នាក់នៅ នរណាកំពុងថែរក្សាតង្វាយ នរណាទទួលខុសត្រូវលើការបោះពុម្ពសៀវភៅ និងនរណាទទួលខុសត្រូវលើការដឹកជញ្ជូនសៀវភៅទាំងនោះ។ ខ្ញុំនឹងប្ដឹងអ្នករាល់គ្នាទាំងអស់! ខ្ញុំនឹងរាយការណ៍គ្រប់យ៉ាងអំពីពួកជំនុំប្រាប់ប៉ូលិស!» ប្រសិនបើមនុស្សប្រព្រឹត្តចំពោះពួកគេដោយការគោរពបំផុត អ្វីៗគ្រប់យ៉ាងនឹងមិនអីទេ។ ប៉ុន្តែនៅពេលដែលមាននរណាម្នាក់ធ្វើឱ្យពួកគេខឹង ឬបង្ករឿង វាច្បាស់ជាមានបញ្ហា គឺពួកគេនឹងស្វែងរកការសងសឹក និងការក្បត់។ នៅពេលណាដែលពួកគេជួបប្រទះអ្វីមួយដែលធ្វើឱ្យពួកគេមិនសប្បាយចិត្ត ឬមិនពេញចិត្ត ពួកគេនឹងគំរាមកំហែងយ៉ាងធ្ងន់ធ្ងរដល់បងប្អូនប្រុសស្រី និងពួកអ្នកដឹកនាំពួកជំនុំ។ តើអ្នករាល់គ្នានឹងនិយាយថាមនុស្សប្រភេទនេះគួរឱ្យខ្លាច និងគ្រោះថ្នាក់មែនទេ? (ពួកគេគ្រោះថ្នាក់ណាស់)។ មនុស្សប្រភេទនេះគឺជាយូដាស ដែលអាចពាក់ព័ន្ធក្នុងទង្វើក្បត់បានគ្រប់ពេល។ ពួកគេគឺជាបុគ្គលគ្រោះថ្នាក់។

នៅមានការបង្ហាញចេញមួយទៀតរបស់មនុស្សដែលអាចពាក់ព័ន្ធក្នុងទង្វើក្បត់បានគ្រប់ពេល។ ឧទាហរណ៍ នៅក្នុងប្រទេសនៃនាគដ៏ធំមានសម្បុរក្រហម ចំនួនពួកជំនុំដែលបានបង្កើតឡើងនៅក្នុងខេត្ត និងក្រុងផ្សេងៗ ចំនួនមនុស្សនៅក្នុងពួកជំនុំនីមួយៗ នរណាជាពួកអ្នកដឹកនាំ និងកិច្ចការអ្វីដែលពួកជំនុំកំពុងធ្វើ រឿងទាំងនេះត្រូវតែរក្សាទុកជាសម្ងាត់បំផុត។ សូម្បីតែសមាជិកគ្រួសារ និងសាច់ញាតិដែលមិនជឿ ក៏ត្រូវតែប្រុងប្រយ័ត្នចំពោះពួកគេដែរ ហើយព័ត៌មាននេះមិនត្រូវបែកធ្លាយឡើយ ដើម្បីបង្ការកុំឱ្យមានបញ្ហានាពេលអនាគតដល់ពួកជំនុំ។ ទោះជាយ៉ាងណាក៏ដោយ បុគ្គលគ្រោះថ្នាក់ទាំងនេះដែលមានបំណងអាក្រក់ តែងតែព្យាយាមស៊ើបសួរអំពីរឿងបែបនេះ។ ប្រសិនបើបងប្អូនប្រុសស្រីបដិសេធមិនប្រាប់ពួកគេ ពួកគេមានអារម្មណ៍ថា៖ «ហេតុអ្វីបានជាអ្នករាល់គ្នាដឹងរឿងទាំងនេះ ចុះម៉េចបានជាមានតែខ្ញុំម្នាក់ដែលមិនដឹងអីសោះ? ហេតុអ្វីមិនប្រាប់ខ្ញុំ? តើអ្នករាល់គ្នាចាត់ទុកខ្ញុំជាអ្នកក្រៅ មិនមែនជាបងប្អូនប្រុសស្រីមែនទេ? បានហើយ ខ្ញុំនឹងប្ដឹងអ្នករាល់គ្នា!» អ្នកឃើញទេ ក្នុងស្ថានភាពណាក៏ដោយ ក៏ពួកគេអាចប្ដឹងពួកជំនុំ និងបងប្អូនប្រុសស្រីបានដែរ។ គ្មាននរណាម្នាក់បានធ្វើឱ្យពួកគេអាក់អន់ចិត្តទេ ប៉ុន្តែសូម្បីតែការមិនពេញចិត្តបន្តិចបន្តួច ក៏ធ្វើឱ្យពួកគេចង់ប្ដឹងពួកជំនុំដែរ។ ឧទាហរណ៍ នៅពេលដែលសៀវភៅព្រះបន្ទូលរបស់ព្រះជាម្ចាស់ត្រូវបានចែកចាយដល់បងប្អូនប្រុសស្រី មនុស្សគ្រប់គ្នាចាប់ផ្ដើមមើលយ៉ាងអន្ទះសាថា តើព្រះបន្ទូលរបស់ព្រះជាម្ចាស់មានប៉ុន្មានជំពូកនៅក្នុងសៀវភៅនោះ មានប៉ុន្មានទំព័រ និងគុណភាពនៃការបោះពុម្ព។ ពួកគេទាំងអស់គ្នាសប្បាយចិត្ត និងរំភើបដែលបានកាន់សៀវភៅនៅក្នុងដៃ។ ប៉ុន្តែមនុស្សប្រភេទដែលជាយូដាសវិញ ពួកគេកំពុងគិតថា៖ «តើសៀវភៅនេះបោះពុម្ពនៅឯណា? តើការបោះពុម្ពមួយក្បាលអស់លុយប៉ុន្មាន? នរណាជាអ្នកទទួលខុសត្រូវលើការបោះពុម្ព? បន្ទាប់ពីបោះពុម្ពរួច នរណាជាអ្នកចាត់ចែងការដឹកជញ្ជូន? តើសៀវភៅទាំងនេះត្រូវបានដឹកជញ្ជូនមកពួកជំនុំរបស់យើងដោយរបៀបណា? តើសៀវភៅត្រូវបានរក្សាទុកនៅឯណា? នរណាជាអ្នកទទួលខុសត្រូវក្នុងការថែរក្សាសៀវភៅទាំងនោះ?» ប្រធានបទទាំងនេះ គឺជាប្រធានបទរសើប។ ជាទូទៅ អ្នកដែលមានតម្រិះប្រកបដោយវិចារណញ្ញាណ និងអ្នកដែលមានភាពជាមនុស្ស នឹងមិនសាកសួរអំពីរឿងបែបនេះទេ ប៉ុន្តែបុគ្គលគ្រោះថ្នាក់ទាំងនេះដែលអាចពាក់ព័ន្ធក្នុងទង្វើក្បត់ ចង់ដឹងចង់ឮអំពីរឿងទាំងនេះណាស់។ ដូច្នេះ តើអ្នកគិតយ៉ាងណា តើអ្នកគួរប្រាប់ពួកគេទេ នៅពេលដែលពួកគេនៅតែបន្តសួរអំពីរឿងទាំងនេះ? (យើងមិនគួរប្រាប់ពួកគេទេ)។ ប្រសិនបើអ្នកប្រាប់ពួកគេ ពួកគេនឹងអាចទម្លាញព័ត៌មាននេះ និងពាក់ព័ន្ធក្នុងទង្វើក្បត់។ ហើយប្រសិនបើអ្នកមិនប្រាប់ពួកគេទេ ពួកគេនឹងមានពាក្យនិយាយថា៖ «ហេតុអ្វីបានជាខ្ញុំមិនបានដឹងអំពីរឿងនេះអ៊ីចឹង? ដំណាក់របស់ព្រះជាម្ចាស់មិនយុត្តិធម៌ទេ! ខ្ញុំជាសមាជិកនៃដំណាក់របស់ព្រះ ខ្ញុំមានសិទ្ធិទទួលបានព័ត៌មានអំពីបញ្ហាទាំងអស់! អ្នករាល់គ្នាប្រព្រឹត្ដចំពោះខ្ញុំដូចជាអ្នកខាងក្រៅ។ បានហើយ ខ្ញុំនឹងប្ដឹងអ្នករាល់គ្នា!» ម្ដងទៀត ពួកគេចង់ប្ដឹងពួកជំនុំ។ តើពួកគេមិនមែនជាមនុស្សអាក្រក់ទេឬអី? ប្រសិនបើពួកគេពិតជាបានប្ដឹងពួកជំនុំប្រាប់ប៉ូលិសមែន តើវានឹងនាំមកនូវផលវិបាកអ្វីខ្លះ? តើបងប្អូនប្រុសស្រីនឹងមិនប្រឈមមុខនឹងគ្រោះថ្នាក់ដល់អាយុជីវិតទេឬអី ប្រសិនបើពួកគេត្រូវបានចាប់ខ្លួន? លើសពីនេះទៅទៀត បន្ទាប់ពីប៉ូលិសបានចាប់ខ្លួន នេះនឹងបង្កការលំបាកយ៉ាងខ្លាំងដល់បងប្អូនប្រុសស្រី និងកិច្ចការរបស់ពួកជំនុំ។ វាក៏នឹងប៉ះពាល់ដល់ការចូលទៅក្នុងជីវិតរបស់រាស្ត្ររើសតាំងរបស់ព្រះជាម្ចាស់ក្នុងកម្រិតផ្សេងៗគ្នាដែរ។ អស់អ្នកដែលមិនចេះស្វែងរកសេចក្ដីពិត អាចក្លាយជាអវិជ្ជមាន ហើយថែមទាំងអាចឈប់ចូលរួមការជួបជុំទាំងស្រុងទៀតផង។ ពួកគេមិនបានពិចារណាពីរឿងនេះទាល់តែសោះ។ ដូច្នេះ តើពួកគេមានមនសិការ និងវិចារណញ្ញាណដែរឬទេ? មិនថាពួកជំនុំកំពុងធ្វើកិច្ចការអ្វីទេ ពួកគេតែងតែចង់ដឹងអំពីរឿងនោះមុនគេ។ ពួកគេសប្បាយចិត្ត តែនៅពេលដែលពួកគេដឹងគ្រប់យ៉ាងដែលកំពុងកើតឡើងនៅក្នុងពួកជំនុំ។ ប្រសិនបើមានរឿងសូម្បីតែមួយដែលពួកគេមិនត្រូវបានគេប្រាប់ ពួកគេមិនព្រមបណ្ដោយឱ្យវាកន្លងទៅទេ ហើយចង់ទៅប្ដឹងពួកជំនុំ ដែលអាចបង្កបញ្ហាធំ។ តើមនុស្សបែបនេះ ជាមនុស្សអាក្រក់ប្រភេទអ្វីទៅ? ពួកគេគឺជាអារក្ស! ប្រសិនបើអារក្សតែងតែខ្វល់ខ្វាយអំពីអ្វីមួយនៅក្នុងពួកជំនុំ វាមុខជាបង្កបញ្ហាជាក់ជាមិនខាន។ ឧទាហរណ៍ ប្រសិនបើមានបងប្អូនប្រុសស្រីមួយចំនួនដែលមានទ្រព្យសម្បត្តិស្តុកស្តម្ភ និងថ្វាយតង្វាយច្រើន ពួកគេមិនដែលឈប់គិតអំពីរឿងនេះទេ ហើយសួរពួកគេថា «តើអ្នកបានថ្វាយប៉ុន្មាន?» ភាគីម្ខាងទៀតឆ្លើយថា «តើខ្ញុំអាចប្រាប់អ្នកពីរឿងនោះបានដោយរបៀបណា? អ្វីដែលដៃឆ្វេងធ្វើ ដៃស្តាំមិនគួរដឹងទេ។ ខ្ញុំមិនអាចប្រាប់អ្នកបានទេ វាជារឿងសម្ងាត់!» ពួកគេឆ្លើយតបថា «សូម្បីតែរឿងហ្នឹងក៏ការសម្ងាត់ដែរឬ? អ្នកមិនទុកចិត្តខ្ញុំទេ។ អ្នកមិនរាប់ខ្ញុំជាបងប្អូនទេ!» នៅក្នុងចិត្តរបស់ពួកគេ ពួកគេអាក់អន់ចិត្តនឹងភាគីម្ខាងទៀត ហើយគិតថា «ហឹស អ្នកគិតថាអ្នកអស្ចារ្យណាស់ជាមួយនឹងតង្វាយដ៏ច្រើនរបស់អ្នក! អ្នកនឹងមិនប្រាប់ខ្ញុំថាអ្នកបានថ្វាយប៉ុន្មានទេ។ ខ្ញុំដឹងថាគ្រួសាររបស់អ្នកដំណើរការអាជីវកម្ម។ ប្រសិនបើអ្នកបង្ករឿងជាមួយនឹងខ្ញុំ ខ្ញុំនឹងប្ដឹងអ្នកពីបទជឿព្រះ ហើយអាជីវកម្មរបស់អ្នកនឹងបរាជ័យ! ពេលនោះ អ្នកនឹងមិនអាចថ្វាយសូម្បីតែមួយសេន!» អ្នកឃើញទេ ពួកគេចង់ទៅប្ដឹងមនុស្សម្ដងទៀត។ រាល់ពេលដែលមានរឿងតូចតាចដែលពួកគេមិនត្រូវបានគេប្រាប់ ពួកគេចង់ប្ដឹងពួកជំនុំ និងបងប្អូនប្រុសស្រី។ កន្លែងស្នាក់នៅរបស់បុគ្គលមួយចំនួនដែលបំពេញភារកិច្ចសំខាន់ៗ ត្រូវបានដឹងដោយមនុស្សតែពីរបីនាក់ប៉ុណ្ណោះ។ នេះមិនមែនជាការលាក់បាំងអ្វីមួយដោយចេតនាពីនរណាម្នាក់ ឬធ្វើអ្វីមួយដែលមិនគួរឱ្យទុកចិត្តនៅពីក្រោយខ្នងអ្នកដទៃនោះទេ វាគឺដោយសារតែបរិយាកាសគ្រោះថ្នាក់ពេក ហើយសម្រាប់ហេតុផលសុវត្ថិភាព ការរៀបចំបែបនេះគឺចាំបាច់។ នៅពេលដែលជនក្បត់នេះ យូដាសនេះ ឮថាគ្រួសារណាមួយកំពុងទទួលបងប្អូនប្រុសស្រីដែលធ្វើដំណើរមក ពួកគេគិតថានេះជារឿងដែលគួររាយការណ៍ ប្រហែលជាប៉ូលិសនឹងផ្តល់រង្វាន់ដល់ពួកគេទៀតផង! ពួកគេលបនៅពីក្រោយទ្វារដើម្បីលួចស្តាប់ ហើយបន្ទាប់ពីឮអ្វីមួយ ពួកគេខឹង៖ «អ្នករាល់គ្នាកំពុងពិភាក្សារឿងពួកជំនុំនៅពីក្រោយខ្នងខ្ញុំ ដោយមិនប្រាប់ខ្ញុំ។ អ្នកខ្លាចខ្ញុំក្បត់អ្នក ដូច្នេះអ្នកកំពុងប្រុងប្រយ័ត្នចំពោះខ្ញុំ និងលាក់បាំងរឿងពីខ្ញុំ មិនចាត់ទុកខ្ញុំជាផ្នែកមួយនៃដំណាក់របស់ព្រះ។ បានហើយ ខ្ញុំនឹងប្ដឹងអ្នករាល់គ្នា!» ម្ដងទៀត អ្នកឃើញទេ ពួកគេចង់ប្ដឹងអ្នកដទៃ។ តើអ្នកនឹងនិយាយថាមនុស្សនេះគឺជាបញ្ហាធំមែនទេ? (មែនហើយ។) ពួកគេជឿថាគ្រប់ស្ថានភាពទាំងអស់ដែលពាក់ព័ន្ធនឹងបងប្អូនប្រុសស្រី ឬពួកជំនុំ គួរតែត្រូវឱ្យមនុស្សគ្រប់គ្នាដឹង ហើយថាមនុស្សគ្រប់គ្នាមានសិទ្ធិទទួលបានព័ត៌មាន ជាពិសេសគឺខ្លួនពួកគេផ្ទាល់។ ប្រសិនបើមានរឿងសូម្បីតែមួយដែលពួកគេមិនត្រូវបានគេប្រាប់ ពួកគេគំរាមប្ដឹងមនុស្ស។ ពួកគេតែងតែប្រើទង្វើនៃការប្ដឹងដើម្បីគំរាមកំហែងបងប្អូនប្រុសស្រី និងពួកអ្នកដឹកនាំពួកជំនុំ ដោយតែងតែប្រើវាដើម្បីសម្រេចគោលដៅផ្ទាល់ខ្លួនរបស់ពួកគេ។ មនុស្សបែបនេះ គឺជាគ្រោះថ្នាក់ដ៏ធំដែលលាក់កំបាំងនៅក្នុងពួកជំនុំ ជាគ្រាប់បែកកំណត់ម៉ោង។ នៅពេលណាមួយ ពួកគេអាចនាំមកនូវគ្រោះថ្នាក់ និងមហន្តរាយដល់បងប្អូនប្រុសស្រី និងកិច្ចការរបស់ពួកជំនុំ។ នៅពេលដែលបុគ្គលបែបនេះត្រូវបានរកឃើញ ពួកគេគួរតែត្រូវបានបោសសម្អាតចេញ មិនត្រូវអត់ឱនឱ្យពួកគេជាដាច់ខាត។

នៅក្នុងពួកជំនុំ ក៏មានមនុស្សមួយចំនួនដែលជាពួកយូដាសដែរ ហើយពួកគេតែងតែព្យាយាមសួរដេញដោលអំពីចំនួនប្រាក់ដែលដំណាក់របស់ព្រះជាម្ចាស់មាន និងថាតើនរណានៅក្នុងពួកជំនុំដែលថ្វាយតង្វាយច្រើនជាងគេ។ អ្នកឯទៀតនិយាយទៅកាន់ពួកគេថា៖ «រឿងនេះមិនអាចប្រាប់អ្នកបានទេ។ ការដឹងពីរឿងនេះ នឹងមិនផ្ដល់ផលប្រយោជន៍ដល់អ្នកឡើយ ហើយម្យ៉ាងទៀត រឿងនេះមិនមែនជារឿងដែលអ្នកគួរតែសួរដេញដោលនោះទេ»។ បន្ទាប់ពីបានឮដូច្នេះ ពួកគេក៏ប្រែជាប្រទូសរ៉ាយ ហើយនិយាយថា៖ «អ្នករាល់គ្នាសុទ្ធតែប្រយ័ត្នខ្លួនចំពោះខ្ញុំ មើលងាយខ្ញុំ មិនចាត់ទុកខ្ញុំជាបងប្អូនប្រុសស្រីឡើយ អ្នករាល់គ្នាទុកខ្ញុំដូចជាអ្នកក្រៅ។ ខ្ញុំដឹងថាប្រាក់របស់ពួកជំនុំត្រូវបានរក្សាទុកនៅផ្ទះរបស់នរណា។ ខ្ញុំនឹងរាយការណ៍ពីអ្នករាល់គ្នា ហើយឱ្យប៉ូលិសរឹបអូសយកប្រាក់ទាំងអស់នោះ ពេលនោះខ្ញុំនឹងដឹងថាមានប្រាក់ប៉ុន្មានមិនខាន!» រាល់ពេលមានរឿងអ្វីកើតឡើង ពួកគេចង់ក្បត់ ឬរាយការណ៍ពីអ្នកដទៃ ប៉ុន្ដែនៅពេលមានការរំខានដែលបង្កឡើងដោយពួកអ្នកដឹកនាំក្លែងក្លាយ ពួកទទឹងនឹងព្រះគ្រីស្ទ និងមនុស្សអាក្រក់នៅក្នុងពួកជំនុំ ពួកគេបែរជាមិនរាយការណ៍អ្វីទាំងអស់។ ឬ សូម្បីតែពេលដែលពួកគេឃើញពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទលួច ឬដណ្ដើមយកតង្វាយ ក៏ពួកគេមិនដែលលាតត្រដាង ឬរាយការណ៍ពីទង្វើទាំងនេះដែរ ហើយពួកគេក៏មិនជូនដំណឹងដល់ដំណាក់របស់ព្រះជាម្ចាស់ដែរ។ ពួកគេមិនខ្វល់ខ្វាយនឹងរឿងបែបនេះទេ។ ប៉ុន្តែ ប្រសិនបើមានបងប្អូនប្រុសស្រីណាម្នាក់ធ្វើឱ្យពួកគេខឹង ធ្វើឱ្យពួកគេអាក់អន់ចិត្ត ឬមើលងាយពួកគេ នោះពួកគេនឹងទៅរាយការណ៍ពីបងប្អូនទាំងនោះមិនខាន។ ឬប្រសិនបើការរៀបចំកិច្ចការណាមួយរបស់ដំណាក់របស់ព្រះជាម្ចាស់មិនស្របតាមសញ្ញាណរបស់ពួកគេ ដែលធ្វើឱ្យពួកគេមានអារម្មណ៍ថាបាក់មុខ ឬធ្វើឱ្យពួកគេស្ថិតក្នុងស្ថានភាពលំបាក នោះពួកគេចាប់ផ្ដើមគិតថា៖ «ខ្ញុំនឹងរាយការណ៍ពីអ្នក! ខ្ញុំនឹងធ្វើឱ្យប្រាកដថាអ្នកបាត់បង់តំណែងជាអ្នកដឹកនាំពួកជំនុំ ខ្ញុំនឹងធ្វើឱ្យប្រាកដថាកិច្ចការរបស់ពួកជំនុំបរាជ័យ ខ្ញុំនឹងធ្វើឱ្យប្រាកដថាពួកជំនុំបែកបាក់!» ឃើញទេ? ពួកគេចង់រាយការណ៍ពីអ្នកដឹកនាំពួកជំនុំ សូម្បីតែរឿងបែបនេះ។ នៅក្នុងពួកជំនុំខ្លះ មានមនុស្សមួយចំនួនត្រូវបានជ្រើសរើស ដែលស័ក្តិសមសម្រាប់ការបំពេញភារកិច្ចនៅក្រៅប្រទេស ដោយសារកាលៈទេសៈគ្រួសារ និងផ្ទាល់ខ្លួនរបស់ពួកគេអំណោយផល ពួកគេបំពេញតាមលក្ខខណ្ឌតម្រូវនៃដំណាក់របស់ព្រះជាម្ចាស់ ហើយបងប្អូនប្រុសស្រីទាំងអស់ក៏យល់ព្រម។ នៅពេលដែលពួកយូដាសទាំងនោះឃើញដូច្នេះ ពួកគេគិតថា៖ «រឿងល្អៗបែបនេះមិនដែលកើតឡើងចំពោះខ្ញុំសោះ។ ខ្ញុំគួរតែរាយការណ៍ពីអ្នករាល់គ្នា! ខ្ញុំនឹងប្រាប់ប៉ូលិសថា មានមនុស្សមួយចំនួននៅក្នុងពួកជំនុំរបស់យើង នឹងទៅបំពេញភារកិច្ចនៅក្រៅប្រទេស។ ខ្ញុំនឹងធ្វើឱ្យប្រាកដថាអ្នករាល់គ្នាមិនអាចចេញទៅក្រៅប្រទេសបាន។ ខ្ញុំនឹងឱ្យនាគដ៏ធំមានសម្បុរក្រហមចាប់ខ្លួនអ្នករាល់គ្នា ឬឱ្យរដ្ឋាភិបាលឃ្លាំមើលអ្នករាល់គ្នា ដើម្បីកុំឱ្យអ្នករាល់គ្នាអាចត្រឡប់ទៅផ្ទះវិញបាន!» ឱ្យតែបងប្អូនប្រុសស្រីមិនអាចទៅក្រៅប្រទេសបាន ពួកគេមានអារម្មណ៍ពេញចិត្តហើយ។ តើអ្នករាល់គ្នាគិតយ៉ាងណាដែរ តើធម្មជាតិនៃទង្វើរបស់មនុស្សបែបនេះ មិនធ្ងន់ធ្ងរជាងទង្វើរបស់អ្នកដែលបង្អាក់ និងរំខានម្ដងម្កាលទេឬអី? (មែនហើយ។) មនុស្សប្រភេទនេះគឺជាបញ្ហាដ៏ធំ។ ពួកគេខ្វះចិត្តដែលកោតខ្លាចព្រះជាម្ចាស់ ហើយពួកគេមិនកោតខ្លាចព្រះជាម្ចាស់ទាល់តែសោះ។ មិនថាជាស្ថានភាព ឬហេតុផលអ្វីនោះទេ ឱ្យតែអ្វីៗមិនស្របតាមបំណងរបស់ពួកគេ ពួកគេចង់រាយការណ៍ពីពួកជំនុំ និងក្បត់បងប្អូនប្រុសស្រី ពួកគេគឺជាពួកអារក្ស! នៅពេលដែលពួកជំនុំរកឃើញមនុស្សបែបនេះ គួរតែបោសសម្អាតពួកគេចេញ ឬបណ្ដេញពួកគេចេញឱ្យបានឆាប់តាមដែលអាចធ្វើទៅបាន ដើម្បីបង្ការកុំឱ្យមានបញ្ហានៅថ្ងៃក្រោយ។ ប្រសិនបើបរិយាកាសបច្ចុប្បន្នមិនអនុញ្ញាត ឬលក្ខខណ្ឌមិនទាន់អំណោយផលទេ នោះត្រូវតែឃ្លាំមើល មើលការខុសត្រូវ និងប្រយ័ត្នចំពោះពួកគេឱ្យបានតឹងរ៉ឹង។ នៅពេលដែលលក្ខខណ្ឌអនុញ្ញាត បុគ្គលដែលមានគ្រោះថ្នាក់ដូចជាពួកគេនេះ មិនត្រូវអត់ឱនឱ្យដាច់ខាត ត្រូវបោសសម្អាតពួកគេចេញ ឬបណ្ដេញពួកគេចេញឱ្យបានឆាប់ និងលឿនបំផុតតាមដែលអាចធ្វើទៅបាន។ កុំរង់ចាំរហូតដល់ពួកគេក្បត់ពួកជំនុំ និងបង្កឱ្យមានផលវិបាក ទើបចាត់វិធានការឡើយ។ នៅពេលដែលពួកគេធ្វើដូច្នេះ ហើយនាំឱ្យមានផលវិបាកជាក់ស្ដែង នោះការខាតបង់នឹងមានទំហំធំធេងណាស់។ គ្មាននរណាដឹងថា នឹងមានបងប្អូនប្រុសស្រីប៉ុន្មាននាក់ដែលនឹងគ្មានផ្ទះត្រឡប់ទៅវិញ ឬថែមទាំងត្រូវគេចាប់ខ្លួន និងដាក់គុកផង។ បងប្អូនប្រុសស្រីជាច្រើនប្រហែលជាមិនអាចបំពេញភារកិច្ច ឬរស់នៅជីវិតពួកជំនុំបានទៀតទេ។ ផលវិបាកនឹងមិនអាចនឹកស្មានដល់ឡើយ។ ហេតុដូច្នេះហើយ ក្នុងនាមជាពួកអ្នកដឹកនាំ និងពួកអ្នកធ្វើការ ប្រសិនបើអ្នករកឃើញមនុស្សដែលជាពួកយូដាសនៅក្នុងពួកជំនុំ អ្នកត្រូវតែបោសសម្អាតពួកគេចេញ ឬបណ្ដេញពួកគេចេញឱ្យបានទាន់ពេលវេលា។ ក្នុងនាមជាបងប្អូនប្រុសស្រីម្នាក់ ប្រសិនបើអ្នករកឃើញមនុស្សបែបនេះ អ្នកត្រូវតែរាយការណ៍ពីពួកគេទៅកាន់ពួកអ្នកដឹកនាំ និងពួកអ្នកធ្វើការរបស់ពួកជំនុំឱ្យបានឆាប់តាមដែលអាចធ្វើទៅបាន។ រឿងនេះពាក់ព័ន្ធនឹងសុវត្ថិភាពរបស់បងប្អូនប្រុសស្រីនៅក្នុងពួកជំនុំ ក៏ដូចជាសុវត្ថិភាពរបស់អ្នកផ្ទាល់ដែរ។ កុំគិតថា៖ «ពួកគេមិនទាន់បានប្រព្រឹត្តអំពើក្បត់ណាមួយជាក់ស្ដែងនៅឡើយទេ ដូច្នេះវាមិនមែនជារឿងធំដុំនោះទេ ពួកគេគ្រាន់តែនិយាយដោយសារកំហឹងមួយឆាវប៉ុណ្ណោះ»។ មនុស្សគ្រប់គ្នាតែងតែខឹង មនុស្សមួយចំនួននៅពេលខឹង យ៉ាងច្រើនពួកគេអាចនឹងនិយាយពាក្យអាក្រក់ៗខ្លះ ឆេវឆាវបន្តិចបន្តួច ឬមានភាពអវិជ្ជមានមួយរយៈប៉ុណ្ណោះ ប៉ុន្តែឱ្យតែពួកគេមានចិត្តដែលកោតខ្លាចព្រះជាម្ចាស់ កោតខ្លាចព្រះជាម្ចាស់នៅក្នុងចិត្ត និងមានមនសិការ និងវិចារណញ្ញាណខ្លះ ព្រមទាំងមានព្រំដែនមូលដ្ឋានសម្រាប់ការប្រព្រឹត្តខ្លួន នោះពួកគេនឹងមិនធ្វើរឿងដែលបង្កគ្រោះថ្នាក់ដល់អ្នកដទៃឡើយ មិនថាវាជាអ្វីក៏ដោយ។ ទោះជាយ៉ាងណា វាខុសគ្នាចំពោះអ្នកដែលជាពួកយូដាសពីកំណើត។ ពួកគេអាចរាយការណ៍ពីពួកជំនុំ និងបងប្អូនប្រុសស្រីបានភ្លាមៗនៅពេលមានរឿងបន្តិចបន្តួច ដោយតែងតែចង់ប្រើកម្លាំងរបស់សាតាំងដើម្បីគំរាមកំហែងបងប្អូនប្រុសស្រី និងពួកជំនុំ ដើម្បីសម្រេចគោលដៅរបស់ពួកគេ។ មនុស្សទាំងនេះចូលដៃជាមួយពួកអារក្សកំណាច ពួកគេគ្មានព្រំដែនមូលដ្ឋានឡើយនៅពេលនិយាយដល់ការប្រព្រឹត្តខ្លួន។ ហេតុដូច្នេះហើយ ទាំងពួកអ្នកដឹកនាំពួកជំនុំ និងបងប្អូនប្រុសស្រី ត្រូវតែមានការប្រុងប្រយ័ត្នជាពិសេសចំពោះអ្នកដែលអាចរាយការណ៍ពីពួកជំនុំបានភ្លាមៗ។ ប្រសិនបើនរណាម្នាក់រកឃើញមនុស្សបែបនេះដែលគ្មានហេតុផល បង្កបញ្ហាតាមតែចិត្ត និងនិយាយមិនស្តាប់គ្នា ពួកគេគួរតែរាយការណ៍ពីអ្នកទាំងនោះទៅកាន់ពួកអ្នកដឹកនាំ និងពួកអ្នកធ្វើការជាបន្ទាន់ ហើយបន្ទាប់មកសង្កេតមើល និងមើលការខុសត្រូវពួកគេ។ ប្រសិនបើអ្នកដឹកនាំពួកជំនុំរកឃើញមនុស្សបែបនេះ ពួកគេគួរតែរកផែនការដើម្បីចាត់ចែង និងដោះស្រាយស្ថានការណ៍នេះឱ្យបានឆាប់តាមដែលអាចធ្វើទៅបាន។ ពួកគេត្រូវតែការពារបងប្អូនប្រុសស្រី និងការពារជីវិតពួកជំនុំ និងកិច្ចការរបស់ពួកជំនុំពីការបំផ្លាញ និងការរំខានដោយបុគ្គលបែបនេះ។ កុំសន្មតថា នៅពេលដែលមនុស្សបែបនេះនិយាយថាពួកគេនឹងរាយការណ៍ពីពួកជំនុំ ឬបងប្អូនប្រុសស្រី ថាវាគ្រាន់តែជាអ្វីដែលបាននិយាយចេញមកដោយសារកំហឹងមួយឆាវ រួចហើយក៏បន្ថយការប្រុងប្រយ័ត្នរបស់អ្នកនោះឡើយ។ តាមពិតទៅ ការដែលពួកគេនិយាយរឿងបែបនេះជារឿយៗ បញ្ជាក់ថា គំនិតនេះមាននៅក្នុងចិត្តរបស់ពួកគេរួចទៅហើយ។ ប្រសិនបើពួកគេគិតបែបនេះ ពួកគេអាចធ្វើវាបាន។ ជួនកាល បន្ទាប់ពីនិយាយថា «ខ្ញុំនឹងរាយការណ៍ពីអ្នក» ពួកគេប្រហែលជាមិនធ្វើតាមសម្ដីនោះទេ ប៉ុន្តែតើនរណាទៅដឹងថា ពេលណាពួកគេអាចនឹងធ្វើវាពិតមែននោះ។ នៅពេលដែលពួកគេធ្វើដូច្នេះ ផលវិបាកនឹងមិនអាចនឹកស្មានដល់ឡើយ។ ដូច្នេះ ប្រសិនបើអ្នកចាត់ទុកពាក្យសម្ដីរបស់ពួកគេដែលថា «ខ្ញុំនឹងរាយការណ៍ពីអ្នក» ថាគ្រាន់តែជាពាក្យសម្ដីដែលនិយាយចេញមកពេលមានកំហឹង នោះអ្នកពិតជាល្ងង់ខ្លៅ និងមិនចេះគិតហើយ។ អ្នកបានបរាជ័យក្នុងការមើលធ្លុះដល់សារជាតិនៃភាពជាមនុស្សរបស់ពួកគេតាមរយៈពាក្យសម្ដីទាំងនេះ ហើយនេះគឺជាកំហុសមួយ។ ពួកគេអាចនិយាយថា «ខ្ញុំនឹងរាយការណ៍ពីអ្នក» ដើម្បីគំរាមកំហែងអ្នកដទៃបានភ្លាមៗនៅពេលមានរឿងបន្តិចបន្តួច នេះដាច់ខាតមិនមែនជាពាក្យសម្ដីខឹងសម្បារធម្មតានោះទេ វាបង្ហាញថា ពួកគេមានធម្មជាតិជាយូដាស ហើយពួកគេខ្វះព្រំដែនមូលដ្ឋាននៅពេលនិយាយដល់ការប្រព្រឹត្តខ្លួន។ តើមនុស្សដែលគ្មានព្រំដែនមូលដ្ឋានចំពោះការប្រព្រឹត្តរបស់ខ្លួន គឺជាមនុស្សអប្រិយប្រភេទណាទៅ? គឺជាប្រភេទមនុស្សដែលគ្មានមនសិការ និងគ្មានវិចារណញ្ញាណ។ បើគ្មានមនសិការ ពួកគេអាចប្រព្រឹត្តអំពើអាក្រក់ណាមួយក៏បាន ហើយបើគ្មានវិចារណញ្ញាណ ពួកគេអាចធ្វើសកម្មភាពហួសពីព្រំដែននៃវិចារណញ្ញាណ ដោយធ្វើរឿងល្ងង់ខ្លៅគ្រប់បែបយ៉ាង។ វាអាចទៅរួចដែលថា បន្ទាប់ពីបានរាយការណ៍ពីពួកជំនុំ និងឃើញបងប្អូនប្រុសស្រីត្រូវបានចាប់ខ្លួន ហើយកិច្ចការរបស់ពួកជំនុំត្រូវបានបំផ្លាញ ពួកគេអាចនឹងស្រក់ទឹកភ្នែក និងសម្តែងការសោកស្ដាយ។ ប៉ុន្តែមនុស្សដែលគ្មានហេតុផល និងបង្កបញ្ហាតាមតែចិត្តទាំងនេះ ធ្វើសកម្មភាពដោយគ្មានវិចារណញ្ញាណឡើយ។ នៅពេលប្រឈមមុខនឹងស្ថានភាពស្រដៀងគ្នានេះនៅពេលអនាគត ពួកគេនឹងនៅតែរាយការណ៍ពីពួកជំនុំដដែល។ តើនេះមិនបានបង្ហាញពីបញ្ហាទាក់ទងនឹងធម្មជាតិរបស់ពួកគេទេឬ? នេះគឺជាសារជាតិធម្មជាតិរបស់ពួកគេយ៉ាងពិតប្រាកដ។ ពួកអ្នកដឹកនាំពួកជំនុំមួយចំនួននៅតែជឿថា អ្វីដែលពួកគេនិយាយ គ្រាន់តែជារឿងដែលនិយាយចេញមកដោយសារកំហឹងមួយឆាវប៉ុណ្ណោះ ហើយថាធម្មជាតិរបស់ពួកគេមិនអាក្រក់នោះទេ។ ពួកគេគិតថា នេះមិនមែនជាការបញ្ចេញឱ្យឃើញតាមធម្មជាតិនៃភាពជាមនុស្សរបស់ពួកគេ ហើយមិនតំណាងឱ្យភាពជាមនុស្សរបស់ពួកគេឡើយ។ តើទស្សនៈនេះខុសដែរឬទេ? (មែនហើយ)។ ទោះបីជាធម្មតាពួកគេមិនសូវបង្ហាញឥរិយាបថដែលបញ្ជាក់ពីចរិតអប្រិយក៏ដោយ ក៏ការពិតដែលថាពួកគេតែងតែនិយាយថាពួកគេនឹងរាយការណ៍ពីបងប្អូនប្រុសស្រី និងការពិតដែលថារឿងបន្តិចបន្តួចដែលធ្វើឱ្យពួកគេមិនពេញចិត្ត អាចនាំឱ្យពួកគេគិតដល់ការរាយការណ៍ពីអ្នកទាំងនោះ គឺគ្រប់គ្រាន់ដើម្បីបញ្ជាក់ថា ចរិតលក្ខណៈរបស់ពួកគេគឺទាបថោក និងស្មោកគ្រោក ហើយថាពួកគេមិនមែនជាអ្នកដែលអាចទុកចិត្តបានឡើយ។ មនុស្សបែបនេះគ្មានមនសិការ ឬវិចារណញ្ញាណឡើយ។ ពួកគេប្រព្រឹត្តខ្លួនតាមតែចិត្តរបស់ពួកគេ ដោយធ្វើអ្វីៗដែលពួកគេចង់ធ្វើដោយផ្អែកលើផលប្រយោជន៍ និងចំណូលចិត្តផ្ទាល់ខ្លួនរបស់ពួកគេ ដោយគ្មានព្រំដែននៃមនសិការឡើយ។ មនុស្សបែបនេះគួរតែត្រូវបានចាត់វិធានការដោយការបោសសម្អាតចេញ ហើយមិនចាំបាច់បង្ហាញការអត់ឱនចំពោះពួកគេទេ ពីព្រោះពួកគេមិនមែនជាកូនក្មេងឡើយ ពួកគេគឺជាមនុស្សពេញវ័យ ហើយគួរតែដឹងពីផលវិបាកនៃការរាយការណ៍ពីបងប្អូនប្រុសស្រី និងពួកជំនុំ។ ពួកគេដឹងយ៉ាងច្បាស់ថា នេះគឺជាចំណាត់ការដ៏ឃោរឃៅបំផុត និងមានប្រសិទ្ធភាពបំផុត។ ពួកគេចាត់ទុកវាជាអាវុធដ៏សំខាន់របស់ពួកគេ ជាវិធីដ៏មានប្រសិទ្ធភាពបំផុតដើម្បីសងសឹកបងប្អូនប្រុសស្រី និងពួកជំនុំ។ ចូរប្រាប់ខ្ញុំមកមើល៍ តើមនុស្សបែបនេះមិនមែនជាពួកអារក្សកំណាចទេឬអី? (មែនហើយ)។ ដូច្នេះ ហេតុអ្វីបានជាត្រូវបង្ហាញការអត់ឱនចំពោះពួកអារក្សកំណាច? តើអ្នកត្រូវរង់ចាំរហូតដល់អ្នកឃើញពួកគេចង្អុលបង្ហាញបងប្អូនប្រុសស្រី និងគ្រួសារម្ចាស់ផ្ទះប្រាប់ទៅនាគដ៏ធំមានសម្បុរក្រហមដោយចំហសិន ទើបអ្នកទទួលស្គាល់ថាពួកគេជាពួកយូដាសឬ? នៅពេលដែលអ្នកឃើញការពិតទាំងនេះ ហើយកំណត់លក្ខណៈពួកគេ នោះវានឹងហួសពេលទៅហើយ។ តាមពិតទៅ សារជាតិធម្មជាតិរបស់ពួកគេត្រូវបានលាតត្រដាងរួចទៅហើយ នៅខណៈដែលពួកគេចាប់ផ្ដើមស្រែកថានឹងរាយការណ៍ពីពួកជំនុំ នៅពេលដែលពួកគេជួបប្រទះបញ្ហាមួយចំនួន។ កុំរង់ចាំរហូតដល់ពួកគេចាត់វិធានការ ទើបញែកដឹង និងបោសសម្អាតពួកគេចេញឡើយ វានឹងហួសពេលហើយ។ ប្រសិនបើគ្មាននរណាម្នាក់ មិនថាជាអ្នកដឹកនាំពួកជំនុំ ឬបងប្អូនប្រុសស្រី ធ្លាប់បានឮពួកគេនិយាយអំពីការរាយការណ៍ពីបងប្អូនប្រុសស្រី ហើយគ្មាននរណាម្នាក់ស្គាល់ពួកគេច្បាស់ ហើយនៅពេលដែលពួកគេត្រូវបាននរណាម្នាក់ធ្វើឱ្យខឹង ឬធ្វើឱ្យអាក់អន់ចិត្ត ពួកគេក៏រាយការណ៍ពីអ្នកទាំងនោះ ដែលធ្វើឱ្យបងប្អូនប្រុសស្រីគ្មានជម្រើសអ្វីក្រៅពីពួនសម្ងំ និងគេចចេញពីគ្រោះថ្នាក់ ហើយអ្នកខ្លះដែលកំពុងបំពេញភារកិច្ចត្រូវផ្លាស់ទីកន្លែងយ៉ាងប្រញាប់ប្រញាល់ នៅក្នុងកាលៈទេសៈបែបនេះ អ្នកមិនអាចបន្ទោសបងប្អូនប្រុសស្រីថាល្ងង់ខ្លៅ និងមិនអាចមើលពួកគេធ្លុះបានឡើយ។ ប៉ុន្តែ ប្រសិនបើពួកគេតែងតែនិយាយថា ពួកគេនឹងរាយការណ៍ពីបងប្អូនប្រុសស្រី ហើយមនុស្សនៅតែមិនយកចិត្តទុកដាក់នឹងរឿងនេះ នោះពិតជាល្ងង់ខ្លៅមែនទែនហើយ។ បន្ទាប់ពីបានឮសេចក្ដីពិតជាច្រើនបែបនេះហើយ ពួកគេនៅតែមិនអាចញែកដឹងមនុស្សបាន តើពួកគេមិនមែនជាមនុស្សវង្វេងវង្វាន់ទេឬអី? (មែនហើយ)។ ចំពោះអ្នកដែលអាចក្លាយជាយូដាសនៅពេលណាក៏បាន កុំគិតថាអំពើក្បត់របស់ពួកគេ គឺដោយសារតែការយល់ដឹងសេចក្ដីពិតតិចតួច ឬដោយសារតែពួកគេបានជឿលើព្រះជាម្ចាស់ក្នុងរយៈពេលខ្លី ឬដោយសារតែហេតុផលផ្សេងទៀតឱ្យសោះ។ គ្មានហេតុផលណាមួយក្នុងចំណោមហេតុផលទាំងនេះជាមូលហេតុពិតប្រាកដឡើយ។ បើពិនិត្យទៅលើ​ឫសគល់ គឺដោយសារតែចរិតលក្ខណៈរបស់ពួកគេថោកទាប ចំណែកឯជម្រៅចិត្តវិញ ពួកគេគឺជាមនុស្សអាក្រក់។ ការញែកដឹង និងការកំណត់លក្ខណៈពួកគេតាមរបៀបនេះ ហើយបន្ទាប់មកបោសសម្អាតពួកគេចេញ ឬបណ្ដេញពួកគេចេញក្នុងនាមជាមនុស្សអាក្រក់ គឺជារឿងត្រឹមត្រូវទាំងស្រុង។ ការធ្វើបែបនេះ ការពារបងប្អូនប្រុសស្រី ហើយក្នុងពេលជាមួយគ្នានេះ វាក៏ការពារកិច្ចការរបស់ពួកជំនុំពីការខូចខាតផងដែរ។ នេះគឺជាការទទួលខុសត្រូវរបស់ពួកអ្នកដឹកនាំ និងពួកអ្នកធ្វើការរបស់ពួកជំនុំ។ ហេតុដូច្នេះហើយ ពួកអ្នកដឹកនាំ និងពួកអ្នកធ្វើការ ត្រូវតែការពារ និងមើលការខុសត្រូវមនុស្សបែបនេះជាបន្ទាន់ ហើយបន្ទាប់មកពួកគេគួរតែប្រកបគ្នាជាមួយបងប្អូនប្រុសស្រី ដើម្បីឱ្យមនុស្សគ្រប់គ្នាអាចញែកដឹងពួកគេ។ ពួកគេត្រូវតែខិតខំជម្រះមនុស្សបែបនេះចេញ មុនពេលដែលល្បិចកលរបស់ពួកគេទទួលបានជោគជ័យ ដើម្បីបង្ការកុំឱ្យមានបញ្ហាណាមួយដល់បងប្អូនប្រុសស្រី ឬពួកជំនុំ។ នេះគឺជាការញែកដឹង និងជាគោលការណ៍នៃការដោះស្រាយបញ្ហាដែលពួកអ្នកដឹកនាំ និងពួកអ្នកធ្វើការគួរតែមាន នៅពេលប្រឈមមុខនឹងមនុស្សបែបនេះ ហើយវាគឺជាផ្លូវដែលពួកគេគួរតែអនុវត្តនៅក្នុងស្ថានភាពបែបនេះ។ តើនេះច្បាស់ដែរឬទេ? (ច្បាស់ហើយ)។ ជាការពិតណាស់ វាជាការល្អបំផុតក្នុងការដោះស្រាយជាមួយមនុស្សបែបនេះតាមរបៀបដ៏ឈ្លាសវៃ ដោយធានាថា ការបោសសម្អាតពួកគេចេញ មិននាំមកនូវបញ្ហានៅថ្ងៃក្រោយដល់ពួកជំនុំឡើយ។ ប្រសិនបើការដោះស្រាយគ្រោះថ្នាក់ដែលលាក់កំបាំងមួយ នាំឱ្យមានគ្រោះថ្នាក់កាន់តែច្រើននៅពេលក្រោយ នោះអ្នកដឹកនាំពួកជំនុំដែលធ្វើបែបនេះ គឺជាមនុស្សអសមត្ថភាពយ៉ាងខ្លាំង ហើយនៅឆ្ងាយពីស្តង់ដាខ្លាំងណាស់ ពួកគេមិនដឹងពីរបៀបធ្វើកិច្ចការទេ ហើយពួកគេខ្វះប្រាជ្ញា។ ផ្ទុយទៅវិញ ប្រសិនបើអ្នកដឹកនាំពួកជំនុំម្នាក់អាចដោះស្រាយគ្រោះថ្នាក់ដែលលាក់កំបាំងតាមរបៀបដែលជៀសវាងផលវិបាកអាក្រក់ ផ្ដល់ផលប្រយោជន៍ដល់កិច្ចការរបស់ពួកជំនុំ ហើយថែមទាំងជួយបងប្អូនប្រុសស្រីឱ្យមានការរីកចម្រើនក្នុងការញែកដឹង នោះទើបជាការដឹងពីរបៀបធ្វើកិច្ចការយ៉ាងពិតប្រាកដ។ មានតែអ្នកដឹកនាំ ឬអ្នកធ្វើការប្រភេទនេះប៉ុណ្ណោះ ដែលត្រូវតាមស្តង់ដា។

ប្រសិនបើអ្នកដឹកនាំ ឬអ្នកធ្វើការជួបប្រទះមនុស្សដែលអាចក្បត់ពួកជំនុំ ប៉ុន្តែមិនអាចញែកដឹងពួកគេ ឬមិនដឹងថាពួកគេមានភាពជាមនុស្សបែបណា ឬថាតើពួកគេអាចនាំបញ្ហាអ្វីខ្លះដល់ពួកជំនុំ និងបងប្អូនប្រុសស្រី ដោយមិនច្បាស់លាស់អំពីរឿងទាំងអស់នេះនៅក្នុងចិត្ត ហើយពួកគេមិនដឹងថាគួរប្រព្រឹត្ត ឬដោះស្រាយជាមួយមនុស្សបែបនេះដោយរបៀបណា មិនដឹងពីរបៀបធ្វើកិច្ចការនេះ ឬសូម្បីតែមិនដឹងថានេះគឺជាកិច្ចការដែលអ្នកដឹកនាំ និងអ្នកធ្វើការត្រូវតែធ្វើ ឬទោះបីជាពួកគេដឹងក៏ដោយ ប៉ុន្តែមិនចង់ធ្វើឱ្យមនុស្សបែបនេះអាក់អន់ចិត្ត ហើយគ្រាន់តែធ្វើមិនដឹងមិនឮចំពោះរឿងនេះ ដោយមិនបោសសម្អាតពួកគេចេញ ឬបណ្ដេញពួកគេចេញ តើនេះជាអ្នកដឹកនាំ ឬអ្នកធ្វើការប្រភេទណា? (ជាអ្នកដឹកនាំក្លែងក្លាយ។) ពួកគេមិនត្រូវតាមស្ដង់ដាក្នុងនាមជាអ្នកដឹកនាំ ឬអ្នកធ្វើការឡើយ។ ម្យ៉ាង ពួកគេព្យាយាមជួយមនុស្សគ្រប់គ្នាដោយល្ងង់ខ្លៅ ដោយបង្ហាញសេចក្ដីស្រឡាញ់ និងការអត់ធ្មត់ចំពោះមនុស្សគ្រប់គ្នា ហើយចាត់ទុកពួកគេទាំងអស់គ្នាជាបងប្អូនប្រុសស្រី។ នេះគឺជាមនុស្សវង្វេងវង្វាន់ ជាអ្នកដឹកនាំក្លែងក្លាយ ឬអ្នកធ្វើការក្លែងក្លាយ។ លើសពីនេះទៅទៀត នៅពេលដែលពួកគេរកឃើញមនុស្សដែលជាពួកយូដាសនៅក្នុងពួកជំនុំ ពួកគេមិនធ្វើអ្វីសោះដើម្បីដោះស្រាយបញ្ហានេះជាបន្ទាន់។ ផ្ទុយទៅវិញ ពួកគេធ្វើមិនដឹងមិនឮ ដោយធ្វើពុតជាមិនកត់សម្គាល់អ្វីទាំងអស់។ នៅក្នុងចិត្តរបស់ពួកគេ ពួកគេគិតថា៖ «ឱ្យតែឋានៈរបស់ខ្ញុំមិនត្រូវបានគំរាមកំហែង គឺមិនអីទេ។ ខ្ញុំមិនខ្វល់ពីកិច្ចការរបស់ពួកជំនុំ សុវត្ថិភាពរបស់បងប្អូនប្រុសស្រី ឬផលប្រយោជន៍នៃដំណាក់របស់ព្រះជាម្ចាស់ឡើយ។ ឱ្យតែខ្ញុំកាន់តំណែងនេះ ហើយបានសោយសុខរាល់ថ្ងៃ នោះហើយគឺជាអ្វីដែលខ្ញុំត្រូវការ»។ ពួកគេមិនធ្វើកិច្ចការជាក់ស្ដែងណាមួយឡើយ ហើយនៅពេលដែលពួកគេឃើញបញ្ហា ពួកគេមិនដោះស្រាយឡើយ ពួកគេគ្រាន់តែសោយសុខនឹងផលប្រយោជន៍នៃឋានៈរបស់ពួកគេប៉ុណ្ណោះ។ តើនេះជាអ្នកដឹកនាំក្លែងក្លាយមែនទេ? (មែនហើយ)។ ឧទាហរណ៍ ឧបមាថាមនុស្សប្រភេទដែលអាចប្រព្រឹត្តអំពើក្បត់នៅពេលណាក៏បាន បាននឹងកំពុងធ្វើឫកធំនៅក្នុងពួកជំនុំអស់រយៈពេលជាយូរមកហើយ ដោយតែងតែគំរាមកំហែងថានឹងរាយការណ៍ពីពួកជំនុំ និងបងប្អូនប្រុសស្រី។ ពួកអ្នកដឹកនាំក្លែងក្លាយមួយចំនួនឃើញបែបនេះ ប៉ុន្តែមិនធ្វើអ្វីសោះ។ សូម្បីតែនៅពេលដែលមាននរណាម្នាក់រាយការណ៍ពីបុគ្គលនេះ ហើយពួកអ្នកដឹកនាំថ្នាក់លើចាត់វិធានការចំពោះពួកគេដោយបោសសម្អាតពួកគេចេញ ក៏អ្នកដឹកនាំក្លែងក្លាយនៅតែមិនយកចិត្តទុកដាក់ ឬគិតអ្វីពីរឿងនេះដែរ។ ពួកគេគិតថា៖ «ទុកឱ្យពួកគេរាយការណ៍ពីនរណាក៏បានតាមចិត្តចុះ។ ឱ្យតែពួកគេមិនរាយការណ៍ពីខ្ញុំ ឬប៉ះពាល់ដល់តួនាទីរបស់ខ្ញុំជាអ្នកដឹកនាំពួកជំនុំ គឺមិនអីទេ»។ តើអ្នកដឹកនាំ ឬអ្នកធ្វើការប្រភេទនេះ ជាអ្នកដឹកនាំ ឬអ្នកធ្វើការក្លែងក្លាយមែនទេ? (មែនហើយ)។ ពួកគេកាន់តំណែងគ្រាន់តែដើម្បីសោយសុខនឹងផលប្រយោជន៍ ដោយមិនធ្វើកិច្ចការជាក់ស្ដែងណាមួយឡើយ ដោយកត់សម្គាល់ឃើញនរណាម្នាក់ដែលអាចក្បត់បងប្អូនប្រុសស្រីនៅពេលណាក៏បាន ប៉ុន្តែមិនបានបោសសម្អាតពួកគេចេញ ឬបណ្ដេញពួកគេចេញ ពួកគេគឺជាអ្នកដឹកនាំក្លែងក្លាយ ហើយគួរតែត្រូវបានបណ្ដេញចេញពីតួនាទីរបស់ពួកគេជាបន្ទាន់។ ពួកអ្នកដឹកនាំក្លែងក្លាយមួយចំនួន បន្ទាប់ពីត្រូវបានបណ្ដេញចេញ នៅតែមិនសុខចិត្ត។ ពួកគេនិយាយថា៖ «តើអ្នកមានសិទ្ធិអ្វីមកដកហូតតំណែងខ្ញុំ? តើគ្រាន់តែដោយសារតែខ្ញុំមិនបានបោសសម្អាតមនុស្សម្នាក់នោះចេញមែនទេ? តើបញ្ហាមិនត្រូវបានដោះស្រាយទេឬអី ប្រសិនបើអ្នករាល់គ្នាគ្រាន់តែបោសសម្អាតពួកគេចេញដោយខ្លួនឯងនោះ? ម្យ៉ាងទៀត ពួកគេគ្រាន់តែនិយាយថាពួកគេនឹងរាយការណ៍ពីបងប្អូនប្រុសស្រីប៉ុណ្ណោះ ពួកគេមិនទាន់បានធ្វើវាជាក់ស្ដែងផង។ ហើយពួកគេមិនបានបង្កបញ្ហាអ្វីដល់ពួកជំនុំទេ។ ហេតុអ្វីបានជាត្រូវចាត់វិធានការចំពោះពួកគេ?» ពួកគេថែមទាំងមានអារម្មណ៍ថា ខ្លួនរងអយុត្តិធម៌ទៀតផង។ ពួកគេមិនធ្វើកិច្ចការជាក់ស្ដែងណាមួយឡើយ ពួកគេគ្រាន់តែសោយសុខនឹងផលប្រយោជន៍នៃឋានៈរបស់ពួកគេប៉ុណ្ណោះ ហើយនៅពេលដែលយូដាសដ៏ច្បាស់ក្រឡែតបែបនេះលេចឡើងនៅក្នុងពួកជំនុំ ពួកគេមិនចាត់វិធានការ ឬបោសសម្អាតពួកគេចេញឡើយ។ បងប្អូនប្រុសស្រីមួយចំនួនរស់នៅក្នុងភាពភ័យខ្លាចជានិច្ច ដោយនិយាយថា៖ «មានយូដាសម្នាក់នៅក្នុងចំណោមពួកយើង ដែលតែងតែគំរាមកំហែងថានឹងរាយការណ៍ពីបងប្អូនប្រុសស្រី នេះពិតជាគ្រោះថ្នាក់ណាស់! តើពេលណាទើបមនុស្សម្នាក់នេះត្រូវបានបោសសម្អាតចេញ?» ពួកគេប្រាប់អ្នកដឹកនាំពួកជំនុំអំពីបញ្ហានេះជាច្រើនដង ប៉ុន្តែអ្នកដឹកនាំមិនដោះស្រាយឡើយ ផ្ទុយទៅវិញបែរជានិយាយថា៖ «មិនអីទេ។ វាគ្រាន់តែជាជម្លោះបុគ្គលប៉ុណ្ណោះ វាមិនពាក់ព័ន្ធនឹងកិច្ចការរបស់ពួកជំនុំ ឬសុវត្ថិភាពរបស់បងប្អូនប្រុសស្រីឡើយ»។ ពួកគេមិនចាត់វិធានការចំពោះរឿងនេះទេ។ តើកិច្ចការតែមួយគត់ដែលពួកគេធ្វើ គឺជាអ្វី? ប្រភេទមួយ គឺជាកិច្ចការដែលអ្នកដឹកនាំថ្នាក់លើបានចាត់តាំងឱ្យពួកគេ ដែលពួកគេគ្មានជម្រើសអ្វីក្រៅពីធ្វើនោះទេ។ មួយប្រភេទទៀត គឺជាកិច្ចការដែលប្រសិនបើមិនធ្វើ វានឹងប៉ះពាល់ ឬបង្កគ្រោះថ្នាក់ដល់ឋានៈរបស់ពួកគេ ក្នុងករណីនេះ ពួកគេធ្វើកិច្ចការមួយចំនួនដោយទើសទាល់ ដើម្បីឱ្យមើលទៅល្អ។ ប៉ុន្តែប្រសិនបើឋានៈរបស់ពួកគេមិនរងផលប៉ះពាល់ទេ ពួកគេគេចវេសពីការងារនៅគ្រប់ពេលដែលពួកគេអាចធ្វើទៅបាន។ តើនេះជាអ្នកដឹកនាំក្លែងក្លាយមែនទេ? (មែនហើយ)។ នៅពេលប្រឈមមុខនឹងបរិយាកាសជាក់លាក់ណាមួយ ឬការចាប់ខ្លួនពិតមែន ពួកគេគឺជាមនុស្សដំបូងគេដែលរត់គេចខ្លួន ដោយខ្វល់តែពីសុវត្ថិភាពផ្ទាល់ខ្លួន ដោយមិនខ្វល់ថាតើបងប្អូនប្រុសស្រីមានសុវត្ថិភាពឬអត់ឡើយ ហើយពួកគេមិនការពារកិច្ចការរបស់ពួកជំនុំ ឬផលប្រយោជន៍នៃដំណាក់របស់ព្រះជាម្ចាស់ទេ។ មិនថាពួកគេធ្វើអ្វីនោះទេ គឺសុទ្ធតែដើម្បីរក្សាឋានៈផ្ទាល់ខ្លួនរបស់ពួកគេ។ ឱ្យតែខាងលើមិនដកហូតតំណែងពួកគេ ហើយឱ្យតែនៅក្នុងការបោះឆ្នោតលើកក្រោយ បងប្អូនប្រុសស្រីនៅតែបោះឆ្នោតឱ្យពួកគេ ហើយពួកគេនៅតែបានធ្វើជាអ្នកដឹកនាំ ពួកគេនឹងធ្វើកិច្ចការខ្លះៗដោយទើសទាល់។ ប្រសិនបើអ្វីមួយដែលពួកគេធ្វើ អាចប៉ះពាល់ដល់របៀបដែលខាងលើមើលមកពួកគេ ដែលអាចបណ្តាលឱ្យខាងលើដកហូតតំណែងពួកគេ ឬប្រសិនបើសកម្មភាព និងការសម្ដែងចេញរបស់ពួកគេ អាចបណ្តាលឱ្យបងប្អូនប្រុសស្រីមានការយល់ឃើញមិនល្អចំពោះពួកគេ ហើយមិនបោះឆ្នោតឱ្យពួកគេម្ដងទៀត នោះពួកគេនឹងព្យាយាមស្រោចស្រង់មុខមាត់របស់ពួកគេ ដោយធ្វើកិច្ចការយ៉ាងហោចណាស់មួយចំនួនដែលនៅចំពោះមុខ។ តាមរបៀបនេះ ពួកគេអាចឆ្លើយតបចំពោះអ្នកដែលនៅខាងលើ និងខាងក្រោមពួកគេបាន គឺមានតែព្រះជាម្ចាស់ប៉ុណ្ណោះដែលពួកគេមិនអាចឆ្លើយតបបាន។ អ្វីគ្រប់យ៉ាងដែលពួកគេធ្វើ គឺគ្រាន់តែដើម្បីឱ្យគេមើលឃើញប៉ុណ្ណោះ។ ឱ្យតែពួកអ្នកដឹកនាំថ្នាក់លើមិនដកហូតតំណែងពួកគេ ហើយបងប្អូនប្រុសស្រីនៅតែបន្តគាំទ្រពួកគេ ពួកគេមានអារម្មណ៍ពេញចិត្តហើយ។ ក្នុងអំឡុងពេលកាន់តំណែងជាអ្នកដឹកនាំពួកជំនុំ ពួកគេមិនប្រព្រឹត្តអំពើអាក្រក់ធំដុំទេ ហើយមើលពីខាងក្រៅ ពួកគេហាក់ដូចជារវល់នឹងកិច្ចការជានិច្ច ប៉ុន្តែពួកគេមិនធ្វើកិច្ចការជាក់ស្ដែងណាមួយឡើយ។ ជាពិសេសនៅពេលដែលពួកគេឃើញមនុស្សអាក្រក់រំខានពួកជំនុំ ពួកគេមិនធ្វើអ្វីសោះ។ ពួកគេខ្លាចធ្វើឱ្យមនុស្សអាក្រក់ទាំងនេះអាក់អន់ចិត្ត ដូច្នេះពួកគេព្យាយាមលួងលោម និងចរចាជាមួយអ្នកទាំងនោះនៅរាល់ពេលតាមដែលអាចធ្វើទៅបាន ដោយស្វែងរកតែការរក្សាភាពចុះសម្រុងគ្នាប៉ុណ្ណោះ។ ពួកគេមិនចង់ធ្វើឱ្យនរណាម្នាក់អាក់អន់ចិត្តឡើយ សូម្បីតែមនុស្សទាំងនេះរំខានកិច្ចការរបស់ពួកជំនុំ ឬគំរាមកំហែងដល់សុវត្ថិភាពរបស់បងប្អូនប្រុសស្រីក៏ដោយ ក៏ពួកគេមិនធ្វើអ្វីដែរ។ នេះគឺជាអ្នកដឹកនាំក្លែងក្លាយយ៉ាងពិតប្រាកដ។

ចំពោះអ្នកដឹកនាំក្លែងក្លាយដែលមិនធ្វើកិច្ចការជាក់ស្ដែង ប្រសិនបើបងប្អូនប្រុសស្រីរំលឹកពួកគេម្ដងហើយម្ដងទៀត ដោយសុំឱ្យពួកគេដោះស្រាយបញ្ហា ហើយពួកគេនៅតែមិនធ្វើកិច្ចការជាក់ស្ដែង មិនដោះស្រាយបញ្ហាជាក់ស្ដែង និងមិនកែតម្រូវកំហុសទេ នោះអ្នករាល់គ្នាគួរតែរាយការណ៍រឿងនេះទៅខាងលើ។ ប្រសិនបើអ្នកដឹកនាំ និងអ្នកធ្វើការថ្នាក់លើមិនដោះស្រាយបញ្ហានេះទេ នោះអ្នករាល់គ្នាគួរតែគិតរកគ្រប់មធ្យោបាយដើម្បីដកអ្នកដឹកនាំក្លែងក្លាយទាំងនេះចេញ។ តាមពិតទៅ ខ្ញុំបាននិយាយពាក្យទាំងនេះអស់រយៈពេលជាច្រើនឆ្នាំមកហើយ ប៉ុន្តែភាគច្រើននៃអ្នកនៅខាងក្រោមគឺជាទាសករ ដែលសុខចិត្តរងការខាតបង់ផ្ទាល់ខ្លួនខ្លះ និងទ្រាំរងគ្រោះថ្នាក់ខ្លះ ជាជាងធ្វើឱ្យអ្នកដទៃអាក់អន់ចិត្ត។ មិនថាស្ថិតក្នុងកាលៈទេសៈណាក៏ដោយ ពួកគេតែងតែដើរផ្លូវកណ្ដាល ហើយធ្វើខ្លួនជាមនុស្សផ្គាប់ចិត្តគេ ដោយមិនដែលធ្វើឱ្យនរណាម្នាក់អាក់អន់ចិត្តឡើយ។ តើការមិនធ្វើឱ្យមនុស្សអាក់អន់ចិត្ត ត្រូវបង់តម្លៃអ្វីខ្លះ? គឺការធ្វើឱ្យខូចខាតកិច្ចការ និងផលប្រយោជន៍នៃដំណាក់របស់ព្រះជាម្ចាស់ ដែលបណ្តាលឱ្យផលប្រយោជន៍នៃដំណាក់របស់ព្រះជាម្ចាស់រងការខូចខាត ហើយបងប្អូនប្រុសស្រីត្រូវបានរំខាន។ ប្រសិនបើមនុស្សអាក្រក់មិនត្រូវបានចាត់វិធានការទេ នោះអ្នកដែលកំពុងបំពេញភារកិច្ចជាច្រើននឹងរងផលប៉ះពាល់។ តើនេះមិនស្មើនឹងកិច្ចការនៃដំណាក់របស់ព្រះជាម្ចាស់ រងផលប៉ះពាល់ទេឬអី? (មែនហើយ)។ នៅពេលដែលកិច្ចការនៃដំណាក់របស់ព្រះជាម្ចាស់រងផលប៉ះពាល់ គ្មាននរណាម្នាក់មានអារម្មណ៍ខ្វល់ខ្វាយ ឬព្រួយបារម្ភឡើយ ដែលនេះជាមូលហេតុដែលខ្ញុំនិយាយថា មនុស្សភាគច្រើនកំពុងធ្វើឱ្យខូចខាតកិច្ចការ និងផលប្រយោជន៍នៃដំណាក់របស់ព្រះជាម្ចាស់ ដើម្បីរក្សាភាពចុះសម្រុងគ្នា និងទំនាក់ទំនងល្អជាមួយអ្នកដទៃ។ ពួកគេជៀសវាងការធ្វើឱ្យពួកអ្នកដឹកនាំ និងបងប្អូនប្រុសស្រីអាក់អន់ចិត្ត ពួកគេមិនធ្វើឱ្យនរណាម្នាក់អាក់អន់ចិត្តឡើយ។ មនុស្សគ្រប់គ្នាធ្វើខ្លួនជាមនុស្សផ្គាប់ចិត្តគេ។ ផ្នត់គំនិតរបស់ពួកគេគឺ៖ «អ្នកល្អ ខ្ញុំល្អ មនុស្សគ្រប់គ្នាល្អ ព្រោះអី យើងជួបមុខគ្នារាល់ថ្ងៃ»។ ហើយតើលទ្ធផលគឺជាអ្វី? នេះអនុញ្ញាតឱ្យមនុស្សអាក្រក់កេងចំណេញពីស្ថានការណ៍នេះ ពួកគេធ្វើឫកធំជារឿយៗ ដោយធ្វើអ្វីៗតាមតែចិត្តរបស់ពួកគេ។ ដូច្នេះ ប្រសិនបើពួកអ្នកដឹកនាំពួកជំនុំមិនអាចពឹងពាក់បាន ហើយមិនបោសសម្អាតមនុស្សអាក្រក់ចេញទេ នោះបងប្អូនប្រុសស្រីត្រូវតែគិតរកគ្រប់មធ្យោបាយដើម្បីការពារខ្លួនឯង ពួកគេត្រូវតែជៀសវាង គេចចេញ និងនៅដោយឡែកពីមនុស្សអាក្រក់ នៅពេលដែលឃើញអ្នកទាំងនោះ។ មនុស្សមួយចំនួននិយាយថា៖ «ប្រសិនបើយើងនៅដាច់ដោយឡែកពីពួកគេ ហើយពួកគេខឹង តើពួកគេនឹងមិនរាយការណ៍ពីពួកយើងម្ដងទៀតទេឬអី?» ប្រសិនបើពួកគេពិតជារាយការណ៍ពីអ្នកមែន តើអ្នកនឹងខ្លាចដែរឬទេ? (អត់ទេ។ នេះនឹងបើកសម្ដែងថាពួកគេជាមនុស្សអាក្រក់។) ប្រសិនបើពួកគេរាយការណ៍ពីអ្នកម្ដងទៀត វាកាន់តែបញ្ជាក់ថែមទៀតថា ពួកគេគឺជាពួកយូដាសពីកំណើត ជាពួកអារក្សដ៏អាក្រក់។ អ្នកមិនត្រូវខ្លាចពួកគេឡើយ។ ប្រសិនបើពួកអ្នកដឹកនាំ និងពួកអ្នកធ្វើការខ្វាក់ភ្នែក ហើយមិនអាចមើលធ្លុះអ្វីៗ វង្វេងវង្វាន់ និងគ្មានប្រយោជន៍ ឬប្រសិនបើពួកគេរារែក មិនដែលធ្វើឱ្យនរណាម្នាក់អាក់អន់ចិត្ត ដោយគ្រាន់តែសោយសុខនឹងផលប្រយោជន៍នៃឋានៈរបស់ពួកគេ ដោយមិនធ្វើកិច្ចការជាក់ស្ដែង នោះបងប្អូនប្រុសស្រីមិនគួរដាក់ក្តីសង្ឃឹមលើពួកគេទៀតឡើយ។ ពួកគេត្រូវតែរួបរួមគ្នាដើម្បីដោះស្រាយជាមួយមនុស្សអាក្រក់ និងកម្ចាត់ពួកយូដាសស្របតាមគោលការណ៍។ ពួកគេប្រហែលជាត្រូវផ្លាស់ប្តូរកន្លែងជួបជុំ ឬប្រើវិធីសាស្ត្រដ៏ឈ្លាសវៃដើម្បីបោសសម្អាតពួកគេចេញ ដើម្បីជៀសវាងការរំខានដោយមនុស្សទាំងនេះ។ ការធានានូវដំណើរការជាប្រក្រតីនៃជីវិតពួកជំនុំ និងដំណើរការទៅមុខជាប្រក្រតីនៃកិច្ចការទាំងអស់របស់ពួកជំនុំ គឺជារឿងសំខាន់បំផុត។ ប្រសិនបើអ្នកដឹកនាំពួកជំនុំម្នាក់ធ្វើកិច្ចការជាក់ស្ដែង មានគុណសម្បត្តិគ្រប់គ្រាន់ ហើយភាពជាមនុស្សរបស់ពួកគេក៏ល្អដែរនោះ ឱ្យតែពួកគេអនុវត្តកិច្ចការរបស់ពួកគេស្របតាមការរៀបចំការងារ មនុស្សគ្រប់គ្នាគួរតែស្ដាប់បង្គាប់ពួកគេ។ ប្រសិនបើពួកគេមិនធ្វើកិច្ចការជាក់ស្ដែងទេ នោះមិនគួរពាក់ព័ន្ធ ឬពឹងពាក់លើពួកគេឡើយ។ នៅពេលនោះ បញ្ហាគួរតែត្រូវបានដោះស្រាយស្របតាមព្រះបន្ទូលរបស់ព្រះជាម្ចាស់ និងគោលការណ៍សេចក្ដីពិត។ ប្រសិនបើអ្នកដឹកនាំត្រូវដកហូតតំណែង នោះពួកគេគួរតែត្រូវបានបណ្ដេញចេញ ប្រសិនបើចាំបាច់ត្រូវបោះឆ្នោតជ្រើសរើសសារជាថ្មី នោះត្រូវធ្វើចុះ។ ប្រសិនបើអ្នកដឹកនាំក្លែងក្លាយនេះមិនការពារផលប្រយោជន៍នៃដំណាក់របស់ព្រះជាម្ចាស់ មិនការពារបរិយាកាសដែលបងប្អូនប្រុសស្រីបំពេញភារកិច្ច និងមិនខ្វល់ពីសុវត្ថិភាពរបស់បងប្អូនប្រុសស្រីទេ នោះពួកគេមិនស្របតាមស្ដង់ដារឡើយ ពួកគេគ្មានសមត្ថភាព គ្រាន់តែជាសំរាមមួយដុំដ៏ធំដែលគ្មានមុខងារពិតប្រាកដ បងប្អូនប្រុសស្រីមិនគួរស្ដាប់ពួកគេ ឬត្រូវបានរឹតត្បិតដោយពួកគេឡើយ។ អ្នកដឹកនាំ និងអ្នកធ្វើការណាដែលមិនអាចបោសសម្អាតពួកយូដាសចេញនៅពេលដែលចាំបាច់ គឺជាពួកអ្នកដឹកនាំក្លែងក្លាយ និងពួកអ្នកធ្វើការក្លែងក្លាយ។ អ្នកដឹកនាំក្លែងក្លាយ និងអ្នកធ្វើការក្លែងក្លាយបែបនេះ គួរតែត្រូវបានចាត់វិធានការតាមរបៀបដែលបានរៀបរាប់ខាងលើ។ ប្រសិនបើពួកគេមិនត្រូវបានចាត់វិធានការជាបន្ទាន់ទេ បងប្អូនប្រុសស្រីទាំងអស់នឹងត្រូវបានក្បត់ដោយពួកយូដាស ហើយពួកជំនុំនឹងលែងមានទៀតហើយ។ នេះបញ្ចប់ការប្រកបគ្នារបស់យើងអំពីការសម្ដែងចេញទីប្រាំបី៖ «ការដែលអាចប្រព្រឹត្តអំពើក្បត់នៅពេលណាក៏បាន»។

ឈ. អាចចាកចេញបានគ្រប់ពេល

ការសម្ដែងចេញទីប្រាំបួនគឺ៖ «អាចចាកចេញបានគ្រប់ពេល»។ មនុស្សប្រភេទនេះដែលអាចចាកចេញពីដំណាក់របស់ព្រះជាម្ចាស់បានគ្រប់ពេល មិនមែនជាមនុស្សដែលចាកចេញតែនៅពេលពួកគេជួបប្រទះនឹងស្ថានភាពពិសេសណាមួយ ឬនៅពេលពួកគេជួបប្រទះនឹងមហន្តរាយដ៏ធំសម្បើមដែលហួសពីអ្វីដែលមនុស្សធម្មតាអាចទ្រាំទ្របាន ដែលលើសពីដែនកំណត់របស់ពួកគេនោះទេ។ ផ្ទុយទៅវិញ ពួកគេអាចចាកចេញបានគ្រប់ពេល សូម្បីតែរឿងតូចមួយក៏អាចធ្វើឱ្យពួកគេចាកចេញបានដែរ សូម្បីតែរឿងតូចមួយក៏អាចធ្វើឱ្យពួកគេលែងចង់បំពេញភារកិច្ចរបស់ខ្លួនទៀត លែងចង់ជឿព្រះជាម្ចាស់ទៀត និងចង់ចាកចេញពីដំណាក់របស់ព្រះជាម្ចាស់ដែរ។ មនុស្សប្រភេទនេះក៏ជាបញ្ហាគួរឱ្យឈឺក្បាលយ៉ាងខ្លាំងផងដែរ។ មើលពីសំបកក្រៅ ពួកគេហាក់ដូចជាល្អជាងពួកយូដាសបន្តិច ប៉ុន្តែពួកគេអាចចាកចេញពីដំណាក់របស់ព្រះជាម្ចាស់បានគ្រប់ពេល និងគ្រប់ទីកន្លែង។ វាមិនប្រាកដឡើយ ថាតើពួកគេអាចក្បត់បងប្អូនប្រុសស្រីបានឬអត់នោះ។ តើអ្នករាល់គ្នាគិតថាមនុស្សប្រភេទនេះអាចទុកចិត្តបានដែរឬទេ? (ទេ)។ ដូច្នេះ តើពួកគេមានគោលការណ៍នៅក្នុងការប្រព្រឹត្តខ្លួនដែរទេ? តើពួកគេមានគ្រឹះក្នុងការជឿព្រះជាម្ចាស់ដែរទេ? (ទេ)។ តើពួកគេបង្ហាញសញ្ញាណាមួយនៃការជឿពិតប្រាកដដែរទេ? (ទេ)។ ចុះតើពួកគេជាមនុស្សប្រភេទណា? (ជាអ្នកមិនជឿ)។ ពួកគេជឿលើព្រះជាម្ចាស់ និងបំពេញភារកិច្ចរបស់ខ្លួន ហាក់ដូចជាអ្វីៗទាំងអស់គ្រាន់តែជារឿងលេងសើចអ៊ីចឹង។ ពួកគេប្រៀបដូចជាមនុស្សដែលមិនខ្វល់ខ្វាយនឹងកិច្ចការត្រឹមត្រូវ ដែលចេញទៅទិញទឹកស៊ីអ៊ីវ ហើយឃើញអ្នកលេងសៀក ឬអ្នកសម្ដែងតាមដងផ្លូវកំពុងបង្កើតទិដ្ឋភាពដ៏អ៊ូអរ ក៏រំភើបភ្លេចខ្លួន ហើយភ្លេចរឿងទិញទឹកស៊ីអ៊ីវ ដែលចុងក្រោយធ្វើឱ្យពន្យារពេលដល់កិច្ចការត្រឹមត្រូវ។ មនុស្សប្រភេទនេះមិនប្រកាន់ខ្ជាប់នឹងអ្វីមួយបានយូរឡើយ ពួកគេធ្វើអ្វីមួយមិនអស់ពីចិត្ត និងងាយប្រែប្រួល។ ជំនឿរបស់ពួកគេលើព្រះជាម្ចាស់ ក៏ផ្អែកលើចំណាប់អារម្មណ៍របស់ពួកគេដែរ ពួកគេមានអារម្មណ៍ថាសប្បាយណាស់ក្នុងការជឿព្រះជាម្ចាស់ ប៉ុន្តែនៅពេលណាមួយដែលពួកគេលែងមានចំណាប់អារម្មណ៍លើរឿងនេះ ពួកគេនឹងចាកចេញភ្លាមៗដោយគ្មានការស្ទាក់ស្ទើរឡើយ។ អ្នកខ្លះដែលចាកចេញ ក៏ទៅធ្វើជំនួញភ្លាមៗ អ្នកខ្លះដេញតាមគន្លងអាជីពជាមន្ត្រី អ្នកខ្លះជាប់ជំពាក់រឿងស្នេហា ហើយរៀបចំខ្លួនរៀបការ ចំណែកអ្នកខ្លះដែលចង់មានបានឆាប់រហ័ស ក៏តម្រង់ទៅកាស៊ីណូតែម្ដង។ មនុស្សតែងនិយាយថា បើមិនបានឃើញនរណាម្នាក់រយៈពេលបីថ្ងៃ គួរតែមើលទៅអ្នកនោះដោយក្រសែភ្នែកថ្មី។ សម្រាប់អ្នកដែលអាចចាកចេញពីដំណាក់របស់ព្រះជាម្ចាស់បានគ្រប់ពេល ប្រសិនបើអ្នកមិនបានឃើញពួកគេត្រឹមតែមួយថ្ងៃ ពេលអ្នកជួបពួកគេម្ដងទៀត ពួកគេប្រៀបដូចជាមនុស្សផ្សេងម្នាក់ទាំងស្រុងអ៊ីចឹង។ កាលពីម្សិលមិញ ពួកគេនៅតែស្លៀកពាក់សមរម្យ និងត្រឹមត្រូវ មើលទៅមានឥរិយាបថល្អ និងគួរឱ្យគោរព។ ពួកគេថែមទាំងបានអធិស្ឋានទៅកាន់ព្រះជាម្ចាស់ទាំងទឹកភ្នែកហូរស្រក់ចុះមក ដោយនិយាយថាពួកគេចង់លះបង់យុវវ័យ និងបង្ហូរឈាមរបស់ពួកគេសម្រាប់ព្រះជាម្ចាស់ ចង់ស្លាប់ដើម្បីព្រះជាម្ចាស់ ស្មោះត្រង់រហូតដល់ស្លាប់ និងចង់ចូលទៅក្នុងនគរព្រះ។ ពួកគេបានស្រែកពាក្យស្លោកដ៏ខ្ពង់ខ្ពស់បែបនេះ ប៉ុន្តែមិនយូរប៉ុន្មាន ពួកគេក៏បានទៅកាស៊ីណូ។ កាលពីម្សិលមិញ ពួកគេសប្បាយចិត្តនឹងបំពេញភារកិច្ចរបស់ខ្លួន ហើយក្នុងអំឡុងពេលជួបជុំ ពួកគេបានអានព្រះបន្ទូលរបស់ព្រះជាម្ចាស់ដោយទឹកមុខញញឹមស្រស់ស្រាយ និងពុះកញ្ជ្រោលដោយភាពរីករាយ ដល់ថ្នាក់យំស្រែកដោយទឹកភ្នែក។ ចុះហេតុអ្វីបានជាថ្ងៃនេះ ពួកគេរត់ទៅកាស៊ីណូទៅវិញ? ពួកគេលេងល្បែងរហូតដល់យប់ជ្រៅ ដោយមិនចង់ទៅផ្ទះ លេងសប្បាយយ៉ាងខ្លាំង និងពុះកញ្ជ្រោលដោយភាពរីករាយ។ កាលពីម្សិលមិញ ពួកគេនៅតែចូលរួមការជួបជុំ ប៉ុន្តែថ្ងៃនេះពួកគេបានរត់ទៅកាស៊ីណូទៅហើយ ដូច្នេះ តើការសម្ដែងចេញមួយណាទើបជាធាតុពិតរបស់ពួកគេ? (ការសម្ដែងចេញក្រោយនេះហើយ ទើបជាធាតុពិតរបស់ពួកគេ)។ ប្រសិនបើមនុស្សម្នាក់មិនយល់ពីសេចក្ដីពិតទេ ពួកគេពិតជាមិនអាចមើលធ្លុះថាតើបុគ្គលនេះជាមនុស្សបែបណាឡើយ។ ការសម្ដែងចេញទាំងពីរ ទាំងមុន និងបន្ទាប់ តាមពិតត្រូវបានបង្ហាញដោយមនុស្សតែម្នាក់ប៉ុណ្ណោះ ចុះហេតុអ្វីបានជាវាហាក់ដូចជាត្រូវបានបង្ហាញដោយមនុស្សពីរនាក់ផ្សេងគ្នាទៅវិញ? មនុស្សភាគច្រើន មិនអាចមើលធ្លុះមនុស្សបែបនេះបានឡើយ។ អ្នកឃើញថា ក្នុងនាមជាអ្នកជឿព្រះជាម្ចាស់ម្នាក់ ពួកគេតែងតែចូលរួមការជួបជុំ មិនប្រព្រឹត្តអំពើអាក្រក់ ហើយពិតជាអាចស៊ូទ្រាំនឹងទុក្ខលំបាក និងលះបង់ក្នុងការបំពេញភារកិច្ចរបស់ខ្លួន។ ពេលអង្គុយនៅមុខកុំព្យូទ័រ ពួកគេផ្តោតអារម្មណ៍ និងឧស្សាហ៍ព្យាយាម ធ្វើការយ៉ាងលំបាក និងដាក់ចិត្តដាក់ថ្លើមទៅក្នុងកិច្ចការនោះ។ អ្នកប្រហែលជាគិតថា ក្នុងនាមជាអ្នកដែលជឿព្រះជាម្ចាស់ ពួកគេមិនគួរលេងម៉ាជុងទេ មែនទេ? ប៉ុន្តែបន្ទាប់ពីមិនបានឃើញពួកគេត្រឹមតែមួយថ្ងៃ ពួកគេបានរត់ទៅកន្លែងលេងម៉ាជុង ឬកាស៊ីណូដើម្បីលេងល្បែងបាត់ទៅហើយ។ ហើយពួកគេជាអ្នកលេងម៉ាជុងដ៏ចំណានម្នាក់ ពួកគេមើលទៅមិនដូចជាមនុស្សដែលជឿព្រះជាម្ចាស់ទាល់តែសោះ! ពួកគេធ្វើឱ្យអ្នកស្រឡាំងកាំងទាំងស្រុង តើពួកគេជាអ្នកដែលជឿព្រះជាម្ចាស់ ឬជាអ្នកគ្មានជំនឿដែលលេងម៉ាជុង? តើពួកគេអាចផ្លាស់ប្ដូរតួនាទីលឿនយ៉ាងនេះដោយរបៀបណា? ដូច្នេះ ពេលពួកគេជឿព្រះជាម្ចាស់ តើពួកគេមានព្រះជាម្ចាស់នៅក្នុងចិត្តរបស់ពួកគេដែរទេ? (ទេ)។ ពួកគេជឿព្រះជាម្ចាស់គ្រាន់តែដើម្បីសប្បាយ និងកំដរពេលវេលាប៉ុណ្ណោះ ដើម្បីមើលថាតើការជឿព្រះជាម្ចាស់គឺជារឿងអ្វីឱ្យប្រាកដ ហើយថាតើវាអាចនាំមកនូវសេចក្ដីសុខដល់ជីវិតរបស់ពួកគេដែរឬអត់។ ប្រសិនបើពួកគេមិនសប្បាយចិត្តទេ ពួកគេអាចចាកចេញបានគ្រប់ពេល។ ពួកគេមិនដែលគ្រោងនឹងជឿអស់មួយជីវិតរបស់ពួកគេឡើយ ហើយពួកគេពិតជាមិនដែលគ្រោងនឹងបំពេញភារកិច្ចរបស់ខ្លួន និងដើរតាមព្រះជាម្ចាស់អស់មួយជីវិតរបស់ពួកគេនោះទេ។ ចុះតើពួកគេបានគ្រោងទុកអ្វីខ្លះទៅ? នៅក្នុងគំនិតរបស់ពួកគេ ប្រសិនបើពួកគេពិតជាត្រូវជឿព្រះជាម្ចាស់មែននោះ យ៉ាងហោចណាស់វាមិនត្រូវរារាំងសមត្ថភាពរបស់ពួកគេក្នុងការលេងសប្បាយ មិនត្រូវពាក់ព័ន្ធនឹងការធ្វើការងារអ្វីឡើយ ហើយនៅតែត្រូវធានាថាពួកគេអាចរស់នៅក្នុងជីវិតដ៏រីករាយ។ ប្រសិនបើពួកគេត្រូវអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតជារៀងរាល់ថ្ងៃ នោះពួកគេនឹងមិនចាប់អារម្មណ៍ ឬមិនសប្បាយចិត្តឡើយ។ ពេលដែលពួកគេធុញទ្រាន់នឹងរឿងនេះ ពួកគេនឹងចាកចេញពីពួកជំនុំ ហើយរត់ត្រឡប់ទៅរកលោកីយ៍វិញ។ ពួកគេគិតថា៖ «ជីវិតមិនមែនជារឿងងាយស្រួលទេ ដូច្នេះ មនុស្សមិនគួរធ្វើបាបខ្លួនឯងឡើយ។ យើងត្រូវតែធ្វើជាម្ចាស់លើវាសនារបស់យើង ហើយមិនត្រូវធ្វើបាបសាច់ឈាមរបស់យើងឡើយ។ យើងត្រូវតែធានាថាយើងមានសេចក្ដីសុខរៀងរាល់ថ្ងៃ នោះទើបជាមធ្យោបាយតែមួយគត់ដើម្បីរស់នៅដោយសេរី។ ការជឿព្រះ មិនគួរធ្វើឡើងដោយរឹងត្អឹងពេកឡើយ។ មើលចុះថាតើខ្ញុំជាមនុស្សងាយៗប៉ុនណា កន្លែងណាមានសេចក្ដីសុខ ខ្ញុំនឹងទៅកន្លែងនោះ។ ប្រសិនបើខ្ញុំមិនសប្បាយចិត្តទេ ខ្ញុំនឹងចាកចេញ។ ហេតុអ្វីខ្ញុំត្រូវធ្វើបាបខ្លួនឯង? ការដែលអាចចាកចេញបានគ្រប់ពេល គឺជាគោលការណ៍ខ្ពស់បំផុតរបស់ខ្ញុំសម្រាប់ការប្រព្រឹត្តខ្លួន ក្នុងនាមជា 'អ្នកជឿដែលសេរី' ការរស់នៅបែបនេះ គឺពិតជាមានផាសុកភាព និងគ្មានក្ដីខ្វល់ខ្វាយមែន!»។ តើមនុស្សប្រភេទនេះ តែងតែច្រៀងបទចម្រៀងបែបណា? «កុំសួរខ្ញុំថាខ្ញុំមកពីណា ស្រុកកំណើតរបស់ខ្ញុំនៅឆ្ងាយណាស់»។ ចុះបើមិនអ៊ីចឹងទេ តើពួកគេច្រៀងបទអ្វីទៀត? «ហេតុអ្វីមិនរស់នៅឱ្យមានសេរីភាពម្ដងទៅ?»។ ពេលពួកគេមានអារម្មណ៍ថាវាគួរឱ្យធុញ ឬលែងសប្បាយទៀតហើយ ពួកគេក៏ចាកចេញយ៉ាងលឿន ដោយគិតថា៖ «ហេតុអ្វីត្រូវនៅទ្រឹងមួយកន្លែង ខណៈដែលពិភពលោកនេះមានរឿងជាច្រើនទៀតដែលត្រូវមើលនោះ?»។ តើមានពាក្យសម្ដីល្បីៗអ្វីផ្សេងទៀតដែលពួកគេប្រើ? «ហេតុអ្វីត្រូវបោះបង់ព្រៃទាំងមូល ដើម្បីតែដើមឈើមួយដើម?»។ តើអ្នករាល់គ្នាគិតយ៉ាងណាដែរ តើមនុស្សប្រភេទនេះមានជំនឿពិតប្រាកដដែរទេ? (ទេ ពួកគេគឺជាអ្នកមិនជឿ)។ នៅពេលនិយាយដល់អ្នកមិនជឿ ដោយសារតែយើងកំពុងនិយាយអំពីរបៀបដែលបញ្ហារបស់ពួកគេសុទ្ធតែជាបញ្ហានៃភាពជាមនុស្ស ដូច្នេះ តើភាពជាមនុស្សរបស់មនុស្សបែបនេះ មានបញ្ហាអ្វីឱ្យប្រាកដទៅ? តើអ្នករាល់គ្នាគិតថាមនុស្សប្រភេទនេះធ្លាប់ពិចារណាលើសំណួរដូចជា ថាតើមនុស្សគួរប្រព្រឹត្តខ្លួនបែបណា គួរដើរលើផ្លូវណា ឬគួរមានទស្សនៈជីវិត និងគុណតម្លៃបែបណានៅពេលពួកគេរស់នៅដែរឬទេ? (ទេ)។ ដូច្នេះ តើបញ្ហានៃភាពជាមនុស្សរបស់មនុស្សប្រភេទនេះ គឺជាអ្វីទៅ? (មនុស្សប្រភេទនេះ ខ្វះមនសិការ និងវិចារណញ្ញាណនៃភាពជាមនុស្សធម្មតា ពួកគេមិនពិចារណាលើសំណួរបែបនេះឡើយ)។ នោះជារឿងប្រាកដណាស់។ លើសពីនេះទៅទៀត បើនិយាយឱ្យចំទៅ មនុស្សប្រភេទនេះគ្មានព្រលឹងឡើយ ពួកគេគ្រាន់តែជាសាកសពដើរបានប៉ុណ្ណោះ។ ពួកគេគ្មានសេចក្ដីតម្រូវសម្រាប់ខ្លួនឯងទាក់ទងនឹងរបៀបប្រព្រឹត្តខ្លួន ឬផ្លូវដែលខ្លួនគួរដើរឡើយ ហើយពួកគេក៏មិនពិចារណាពីរឿងទាំងនេះដែរ។ មូលហេតុដែលពួកគេមិនពិចារណាពីរឿងទាំងនេះ គឺដោយសារតែទោះបីជានៅខាងក្រៅ ពួកគេមានរូបរាងជាមនុស្សក៏ដោយ ក៏សារជាតិរបស់ពួកគេពិតប្រាកដ គឺជាសាកសពដើរបាន និងជាសំបកទទេប៉ុណ្ណោះ។ មនុស្សប្រភេទនេះ មានអាកប្បកិរិយារស់នៅបែបបណ្ដែតបណ្ដោយប៉ុណ្ណោះ ទាក់ទងនឹងបញ្ហានៃជីវិត និងការរស់រានមានជីវិតរបស់មនុស្ស។ បើនិយាយឱ្យច្បាស់ទៅ «ការរស់នៅបណ្ដែតបណ្ដោយ» មានន័យថា គ្រាន់តែរស់នៅដោយរញ៉េរញ៉ៃ និងរង់ចាំតែសេចក្ដីស្លាប់ មិនរៀនសូត្រ និងនៅតែល្ងង់ខ្លៅ ចំណាយពេលរាល់ថ្ងៃរបស់ពួកគេដើម្បីតែហូប ផឹក និងលេងសប្បាយប៉ុណ្ណោះ។ ពួកគេទៅកន្លែងណាដែលមានសេចក្ដីសុខ ហើយអ្វីក៏ដោយដែលធ្វើឱ្យពួកគេមានអារម្មណ៍ថាសប្បាយ និងរីករាយ និងមានផាសុកភាពខាងសាច់ឈាម គឺជាអ្វីដែលពួកគេនឹងធ្វើ។ ប៉ុន្តែពួកគេនឹងគេចវេះ និងនៅឱ្យឆ្ងាយពីអ្វីៗដែលបណ្ដាលឱ្យសាច់ឈាមរបស់ពួកគេរងទុក្ខ ឬនាំមកនូវការឈឺចាប់ខាងក្នុង ពួកគេគ្រាន់តែមិនចង់ឱ្យសាច់ឈាមរបស់ពួកគេស៊ូទ្រាំនឹងទុក្ខលំបាកឡើយ។ ទោះជាយ៉ាងណា ក៏មានមនុស្សមួយចំនួនដែលឆ្លងកាត់ជីវិតតាមរយៈការស៊ូទ្រាំនឹងទុក្ខលំបាក។ ឬតាមរយៈការឆ្លងកាត់ និងដកបទពិសោធពីរឿងរ៉ាវផ្សេងៗ ពួកគេធ្វើឱ្យជីវិតរបស់ពួកគេមិនទទេ ហើយពួកគេអាចទទួលបានអ្វីមួយពីវា។ នៅទីបញ្ចប់ ពួកគេឈានដល់ការសន្និដ្ឋានថា តើផ្លូវណាដែលគេគួរដើរ និងតើគេគួរធ្វើជាមនុស្សប្រភេទណា។ តាមរយៈបទពិសោធជីវិត ពួកគេទទួលបានអ្វីៗជាច្រើន។ ម្យ៉ាង ពួកគេអាចមើលធ្លុះមនុស្សមួយចំនួន លើសពីនេះ ពួកគេអាចសន្និដ្ឋានបានថា តើគោលការណ៍ និងវិធីសាស្ត្រអ្វីខ្លះដែលមនុស្សម្នាក់គួរប្រើដើម្បីប្រព្រឹត្តចំពោះមនុស្ស ព្រឹត្តិការណ៍ និងរបស់ផ្សេងៗ និងថាតើមនុស្សម្នាក់គួររស់នៅពេញមួយជីវិតរបស់ពួកគេដោយរបៀបណា។ ទោះបីជាអ្វីដែលពួកគេសន្និដ្ឋាន បញ្ចប់ទៅដោយស្របតាមសេចក្ដីពិត ឬផ្ទុយនឹងសេចក្ដីពិតក៏ដោយ យ៉ាងហោចណាស់ ក៏ពួកគេបានគិតគូរពីវាដែរ។ ផ្ទុយទៅវិញ អស់អ្នកដែលអាចចាកចេញពីដំណាក់របស់ព្រះជាម្ចាស់បានគ្រប់ពេល គឺគ្មានចំណាប់អារម្មណ៍ក្នុងការដេញតាមសេចក្ដីពិត ឬបំពេញភារកិច្ចរបស់ខ្លួនក្នុងការជឿព្រះជាម្ចាស់ឡើយ។ ពួកគេតែងតែស្វែងរកឱកាសដើម្បីបំពេញបំណងប្រាថ្នាកាមគុណ និងចំណូលចិត្តរបស់ពួកគេ ហើយមិនដែលចង់ខិតខំរៀនសូត្រជំនាញវិជ្ជាជីវៈមួយដោយយកចិត្តទុកដាក់ក្នុងការបំពេញភារកិច្ចរបស់ខ្លួន បំពេញភារកិច្ចរបស់ខ្លួនឱ្យបានល្អ ឬរស់នៅប្រកបដោយអត្ថន័យឡើយ។ ពួកគេគ្រាន់តែចង់ធ្វើដូចជាអ្នកគ្មានជំនឿ ដែលសប្បាយ និងរីករាយជារៀងរាល់ថ្ងៃ។ ដូច្នេះ ទោះពួកគេទៅទីណា ពួកគេស្វែងរកភាពសប្បាយរីករាយ និងការកម្សាន្ត គ្រាន់តែដើម្បីបំពេញចំណាប់អារម្មណ៍ និងការចង់ដឹងចង់ឃើញរបស់ពួកគេប៉ុណ្ណោះ។ ប្រសិនបើពួកគេត្រូវបន្តបំពេញភារកិច្ចតែមួយ ពួកគេនឹងបាត់បង់ចំណាប់អារម្មណ៍ ហើយលែងមានកម្លាំងចិត្តក្នុងការបន្តធ្វើវាទៀត។ សម្រាប់មនុស្សប្រភេទនេះ អាកប្បកិរិយារបស់ពួកគេចំពោះជីវិត គឺគ្រាន់តែរស់នៅទៅតាមសំណាងប៉ុណ្ណោះ។ មើលពីសំបកក្រៅ ហាក់ដូចជាពួកគេរស់នៅយ៉ាងមានសេរីភាព និងងាយៗ ដោយមិនប្រកាន់រឿងរ៉ាវជាមួយអ្នកដទៃឡើយ។ ពួកគេមើលទៅរីករាយ និងគ្មានក្ដីខ្វល់ខ្វាយជារៀងរាល់ថ្ងៃ ហើយអាចសម្របខ្លួនទៅនឹងកាលៈទេសៈ ទោះពួកគេទៅទីណាក៏ដោយ។ មនុស្សខ្លះ សូម្បីតែមើលទៅដូចជាមិនខ្វល់ពីទម្លាប់សង្គម ឬច្បាប់នៃទំនាក់ទំនងរវាងមនុស្សក្ដី ក៏ធ្វើឱ្យអ្នកដទៃមានអារម្មណ៍ថាពួកគេពិសេស ហើយលើសពីមនុស្សធម្មតាទូទៅ។ ប៉ុន្តែតាមពិត សារជាតិរបស់ពួកគេ គឺជាសាកសពដែលដើរបាន ជាវត្ថុដែលគ្មានព្រលឹង។ អ្នកដែលជឿព្រះជាម្ចាស់ ប៉ុន្តែអាចចាកចេញពីពួកជំនុំបានគ្រប់ពេល មិនដែលប្រកាន់ខ្ជាប់នឹងអ្វីដែលពួកគេធ្វើបានយូរ ពួកគេអាចរក្សាបានត្រឹមតែភាពរំភើបមួយឆាវប៉ុណ្ណោះ។ ប៉ុន្តែមនុស្សដែលមានមនសិការ និងវិចារណញ្ញាណ គឺខុសពីនេះ។ មិនថាពួកគេកំពុងបំពេញភារកិច្ចអ្វីនោះទេ ពួកគេរៀនសូត្រវាដោយយកចិត្តទុកដាក់ និងខិតខំធ្វើវាឱ្យបានល្អ។ ពួកគេអាចសម្រេចបាននូវអ្វីមួយ និងបង្កើតគុណតម្លៃមួយចំនួនបាន។ ម្យ៉ាង ពួកគេអាចទទួលបានការទទួលស្គាល់ពីអ្នកជុំវិញខ្លួន ហើយនៅពេលតែមួយ ពួកគេអាចមានអារម្មណ៍ជឿជាក់នៅក្នុងចិត្ត ដោយឃើញថាពួកគេមានសមត្ថភាពធ្វើអ្វីមួយបាន និងជាមនុស្សដែលមានប្រយោជន៍ មិនមែនជាមនុស្សគ្មានតម្លៃឡើយ។ នេះគឺជាកម្រិតអប្បបរមា ដែលមនុស្សមានមនសិការ និងមានវិចារណញ្ញាណនៃភាពជាមនុស្សធម្មតា អាចសម្រេចបាន។ ប៉ុន្តែសម្រាប់អ្នកដែលរស់នៅបណ្ដែតបណ្ដោយវិញ ពួកគេមិនដែលគិតពីរឿងទាំងនេះឡើយ។ ទោះពួកគេទៅទីណា ក៏មានតែការហូប ផឹក និងលេងសប្បាយប៉ុណ្ណោះ។ មើលពីខាងក្រៅ ហាក់ដូចជាពួកគេរស់នៅយ៉ាងមានសេរីភាព និងស្រួលខ្លួនណាស់ ប៉ុន្តែតាមពិត មនុស្សបែបនេះគ្មានការគិតនៅក្នុងខួរក្បាលរបស់ពួកគេឡើយ។ ក្នុងគ្រប់កិច្ចការដែលពួកគេធ្វើ ពួកគេមិនដែលយកចិត្តទុកដាក់ឡើយ ពួកគេតែងតែធ្វើឱ្យតែរួចពីដៃ និងជំរុញដោយភាពរំភើបមួយឆាវ ដោយមិនដែលសម្រេចបានអ្វីឡើយ។ ពួកគេចង់រស់រញ៉េរញ៉ៃពេញមួយជីវិតរបស់ពួកគេ ហើយទោះពួកគេទៅទីណា ពួកគេនាំយកអាកប្បកិរិយាបែបនេះទៅជាមួយ សូម្បីតែជំនឿរបស់ពួកគេលើព្រះជាម្ចាស់ ក៏មិនលើកលែងដែរ។ អ្នកប្រហែលជាឃើញថាក្នុងអំឡុងពេលណាមួយ ហាក់ដូចជាពួកគេយកចិត្តទុកដាក់យ៉ាងខ្លាំងក្នុងការបំពេញភារកិច្ចរបស់ខ្លួន ហើយអាចស៊ូទ្រាំនឹងទុក្ខលំបាក និងលះបង់ ប៉ុន្តែមិនថាអ្នកណាបង្ហាញពីបញ្ហារបស់ពួកគេ ឬប្រាប់ពួកគេពីរបៀបធ្វើអ្វីមួយក៏ដោយ ពួកគេមិនដែលយកចិត្តទុកដាក់ និងមិនទទួលយកសេចក្ដីពិតទាល់តែសោះ។ ពួកគេគ្រាន់តែធ្វើកិច្ចការតាមតែអ្វីដែលពួកគេចង់ធ្វើប៉ុណ្ណោះ ដរាបណាពួកគេសប្បាយ នោះគឺគ្រប់គ្រាន់សម្រាប់ពួកគេហើយ។ ហើយប្រសិនបើពួកគេមិនសប្បាយទេ ពួកគេនឹងចេញទៅលេងសប្បាយ ដោយមិនស្ដាប់ដំបូន្មានរបស់អ្នកណាឡើយ។ នៅក្នុងចិត្តរបស់ពួកគេ ពួកគេគិតថា៖ «ទោះយ៉ាងណាក៏ដោយ ខ្ញុំមិនដែលគ្រោងនឹងជឿព្រះក្នុងរយៈពេលយូរឡើយ»។ ប្រសិនបើនរណាម្នាក់លួសកាត់ពួកគេ ពួកគេអាចចាកចេញភ្លាមៗ។ នេះគឺជាការសម្ដែងចេញមួយក្នុងចំណោមការសម្ដែងចេញរបស់មនុស្សដែលអាចចាកចេញពីពួកជំនុំបានគ្រប់ពេល។

អស់អ្នកដែលអាចចាកចេញពីពួកជំនុំបានគ្រប់ពេល មានការសម្ដែងចេញមួយប្រភេទទៀត។ មនុស្សខ្លះ មិនថាពួកគេបានជឿព្រះជាម្ចាស់ប៉ុន្មានឆ្នាំ មិនថាពួកគេមើលទៅហាក់ដូចជាមានគ្រឹះ ឬអត់ ហើយមិនថាពួកគេធ្លាប់បានបំពេញភារកិច្ចអ្វីពីមុនមកនោះទេ ពេលដែលពួកគេជួបប្រទះនឹងកាលៈទេសៈពិសេសណាមួយដែលពាក់ព័ន្ធនឹងផលប្រយោជន៍ផ្ទាល់ខ្លួនរបស់ពួកគេ ពួកគេអាចនឹងបាត់មុខឈឹងតែម្ដង។ គ្រប់ពេលវេលា អ្នកដទៃអាចនឹងបាត់បង់ការទាក់ទងជាមួយពួកគេ ហើយលែងឃើញពួកគេនៅក្នុងពួកជំនុំទៀត ដោយមិនដឹងថាមានរឿងអ្វីកើតឡើងចំពោះពួកគេឡើយ។ មនុស្សខ្លះ ពេលដែលពួកគេជួបមនុស្សភេទផ្ទុយដែលព្យាយាមលួងលោមពួកគេ ពួកគេក៏ឈប់បំពេញភារកិច្ចរបស់ខ្លួន ហើយចេញទៅណាត់ជួបគ្នា ដោយមិនអាចទាក់ទងបានទាំងស្រុង។ ក៏មានអ្នកខ្លះទៀតដែលកូនៗរបស់ពួកគេដល់វ័យរៀបការ ហើយពួកគេក៏រវល់រៀបចំការរៀបការសម្រាប់កូនៗរបស់ពួកគេ ដោយលែងបំពេញភារកិច្ចរបស់ខ្លួន និងលែងចូលរួមការជួបជុំទៀត។ មិនថាអ្នកណាទៅរកពួកគេទេ គឺសុទ្ធតែត្រូវពួកគេបិទទ្វារមិនទទួលឡើយ។ មនុស្សខ្លះ ពេលដែលឪពុកម្ដាយ ឬប្ដីប្រពន្ធរបស់ពួកគេឈឺ និងចូលសម្រាកនៅមន្ទីរពេទ្យ ឬពេលដែលមានរឿងធំដុំកើតឡើង ឬមានគ្រោះមហន្តរាយដែលនឹកស្មានមិនដល់កើតឡើងនៅផ្ទះ ប្រសិនបើពួកគេជាអ្នកជឿលើព្រះជាម្ចាស់ពិតប្រាកដ ពួកគេនឹងផ្ដល់ការពន្យល់ ដោយនិយាយថា៖ «ថ្មីៗនេះមានរឿងខ្លះនៅផ្ទះដែលខ្ញុំត្រូវចាត់ចែង ដូច្នេះ ខ្ញុំមិនអាចចូលរួមការជួបជុំបានទេ។ ខ្ញុំត្រូវសុំច្បាប់ឈប់សម្រាក ហើយប្រសិនបើអ្នករាល់គ្នាអាចរកអ្នកដែលស័ក្ដិសមបាន សូមឱ្យពួកគេមកទទួលបន្ទុកភារកិច្ចរបស់ខ្ញុំជាបណ្ដោះអាសន្នសិនទៅ មិនត្រូវពន្យាពេលឡើយ»។ យ៉ាងហោចណាស់ ពួកគេនឹងប្រាប់ដំណឹង និងពន្យល់ពីហេតុផលខ្លះៗដែរ។ ប៉ុន្តែអ្នកដែលអាចចាកចេញពីពួកជំនុំបានគ្រប់ពេល បានផ្ដាច់ទំនាក់ទំនងជាមួយពួកជំនុំដោយមិននិយាយមួយម៉ាត់ ហើយមិនថាបងប្អូនប្រុសស្រីព្យាយាមយ៉ាងណាក៏ដោយ ក៏ពួកគេមិនអាចទាក់ទងអ្នកទាំងនោះបានឡើយ។ មិនមែនថាទាក់ទងពួកគេមិនបាននោះទេ វិធីសាស្ត្រណាមួយក៏អាចទាក់ទងពួកគេបានដែរ ប៉ុន្តែពួកគេគ្រាន់តែមិនចង់ទាក់ទង ឬឆ្លើយតបទៅកាន់បងប្អូនប្រុសស្រីប៉ុណ្ណោះ។ ពួកគេនិយាយថា៖ «ហេតុអ្វីខ្ញុំត្រូវទាក់ទងជាមួយអ្នក? ខ្ញុំបំពេញភារកិច្ចរបស់ខ្ញុំដោយស្ម័គ្រចិត្ត ខ្ញុំមិនទទួលបានប្រាក់កម្រៃពីរឿងនេះទេ។ បើខ្ញុំចង់ចេញ ខ្ញុំនឹងចេញហើយ! បើមានរឿងអ្វីកើតឡើងនៅផ្ទះ នោះជារឿងផ្ទាល់ខ្លួនរបស់ខ្ញុំ។ ខ្ញុំគ្មានកាតព្វកិច្ចត្រូវប្រាប់អ្នកទេ ហើយអ្នកក៏គ្មានសិទ្ធិដឹងដែរ!»។ មនុស្សខ្លះចាកចេញអស់មួយខែ ឬពីរខែ ហើយបន្ទាប់មកក៏ត្រឡប់មករាយការណ៍វិញដោយមិនទាំងមានអារម្មណ៍ខ្មាសអៀនសោះ ធ្វើហាក់ដូចជាគ្មានរឿងអ្វីកើតឡើងអញ្ចឹង។ អ្នកខ្លះទៀតចាកចេញអស់រយៈពេលពីរ ឬបីឆ្នាំ ហើយមិនអាចទាក់ទងបានទាំងស្រុង។ មនុស្សនៅក្នុងពួកជំនុំ ដោយមិនដឹងពីស្ថានភាព ក៏គិតថា ដោយសារតែបុគ្គលនេះបានជឿព្រះជាម្ចាស់អស់រយៈពេលជាច្រើនឆ្នាំមកហើយ វាមិនអាចទៅរួចទេដែលពួកគេនឹងចាកចេញពីពួកជំនុំនោះ។ ពួកគេសន្មតថាច្បាស់ជាមានរឿងនឹកស្មានមិនដល់ណាមួយកើតឡើង ហើយបារម្ភថាតើពួកគេត្រូវបានចាប់ខ្លួនដោយគណបក្សកុម្មុយនីស្តចិន។ តាមពិតទៅ គឺគ្រាន់តែបុគ្គលនោះមិនចង់ជឿព្រះជាម្ចាស់ទៀត ហើយបានចាកចេញដោយមិនបានជូនដំណឹងដល់បងប្អូនប្រុសស្រីប៉ុណ្ណោះ។ មនុស្សខ្លះចាកចេញប្រហែលដប់ថ្ងៃ ហើយបន្ទាប់មកក៏ត្រឡប់មកវិញ នេះមិនមែនមានន័យថាពួកគេឈប់ជឿនោះទេ។ មនុស្សខ្លះចាកចេញ ហើយបាត់មុខអស់រយៈពេលពីរ ឬបីឆ្នាំ តើអ្នករាល់គ្នាអាចនិយាយថាពួកគេឈប់ជឿដែរទេ? (មែនហើយ)។ ពួកគេពិតជាបានឈប់ជឿមែន ហើយពួកគេគួរតែត្រូវបានលុបឈ្មោះចេញ។ នេះមិនមែនជាការចាកចេញធម្មតានោះទេ ពួកគេបានឈប់ជឿហើយ។ តាមទស្សនៈរបស់មនុស្ស នេះហៅថាលែងជឿទៀតហើយ។ តើព្រះជាម្ចាស់ទតមើលរឿងនេះយ៉ាងដូចម្ដេច? នៅក្នុងព្រះនេត្ររបស់ព្រះជាម្ចាស់ នេះហៅថាការបដិសេធព្រះជាម្ចាស់ ការមិនដើរតាមព្រះជាម្ចាស់ ហើយវាគឺជាការបោះបង់ចោលព្រះជាម្ចាស់។ ប៉ុន្តែតាមទស្សនៈរបស់ពួកគេវិញ ពួកគេគិតថា៖ «ខ្ញុំមិនបានបោះបង់ចោលព្រះទេ ខ្ញុំនៅតែជឿព្រះនៅក្នុងចិត្តរបស់ខ្ញុំ!»។ ឃើញទេ? ពួកគេគ្រាន់តែនិយាយឱ្យតែរួចពីមាត់យ៉ាងងាយៗប៉ុណ្ណោះ។ ក៏មានអ្នកខ្លះទៀតដែលឈប់ចូលរួមការជួបជុំ និងឈប់បំពេញភារកិច្ចរបស់ខ្លួន គ្រាន់តែដោយសារតែពួកគេមានអារម្មណ៍មិនល្អ ឬមានអារម្មណ៍តូចចិត្តនៅខាងក្នុងចិត្ត ដោយសារតែពួកគេគិតថាការបំពេញភារកិច្ចរបស់ខ្លួនគឺពិបាក និងនឿយហត់ពេក ឬដោយសារតែពួកគេត្រូវបានគេលួសកាត់បន្តិចបន្តួច។ ពួកគេចាកចេញដោយមិនទាំងពន្យល់អ្វីទាំងអស់អំពីកិច្ចការដែលពួកគេមាននៅក្នុងដៃ ដោយនិយាយថា៖ «កុំឱ្យអ្នកណាទាក់ទងមកខ្ញុំឱ្យសោះ។ ខ្ញុំមិនសប្បាយចិត្តទេ ហើយខ្ញុំមិនចង់ជឿទៀតទេ!»។ ពេលដែលពួកគេតូចចិត្ត វាអាចអូសបន្លាយរយៈពេលមួយឆ្នាំ ឬច្រើនជាងនោះ។ កំហឹងរបស់ពួកគេពិតជាមិនធម្មតាមែន ពួកគេមិនអាចរំសាយកំហឹងបានទេអស់រយៈពេលប្រហែលមួយឆ្នាំ! មនុស្សខ្លះទទួលយកការងារជាពួកអ្នកដឹកនាំ និងពួកអ្នកធ្វើការនៅក្នុងពួកជំនុំ ប៉ុន្តែពួកគេមិនត្រឹមតែមិនអាចធ្វើការងារនេះឱ្យបានល្អប៉ុណ្ណោះទេ ពួកគេថែមទាំងប្រព្រឹត្តអំពើអាក្រក់យ៉ាងគឃ្លើន ដែលនាំមកនូវការបង្អាក់ និងការរំខានដល់កិច្ចការរបស់ពួកជំនុំទៀតផង។ ក្រោយមក បងប្អូនប្រុសស្រីមិនបោះឆ្នោតឱ្យពួកគេទេ ហើយថែមទាំងញែកដឹង និងលាតត្រដាងពួកគេនៅក្នុងការប្រកបគ្នាទៀតផង។ ដូច្នេះ ពួកគេក៏ចាប់ផ្ដើមគិតថា៖ «តើនេះជាវគ្គរិះគន់ប្រឆាំងនឹងខ្ញុំឬ? ខ្ញុំគ្រាន់តែធ្វើកិច្ចការមិនបានល្អប៉ុណ្ណោះ តើវាពិតជារឿងធំដុំដល់ថ្នាក់នេះមែនទេ? ហេតុអ្វីបានជាពួកគេប្រកបគ្នា និងលាតត្រដាងខ្ញុំបែបនេះ? អស់រយៈពេលជាច្រើនឆ្នាំមកនេះ ខ្ញុំមិនធ្លាប់ជួបការអាម៉ាស់បែបនេះទេ! មុនពេលខ្ញុំជឿព្រះ ខ្ញុំតែងតែជាអ្នកស្ដីបន្ទោសអ្នកដទៃ មិនដែលមានអ្នកណាស្ដីបន្ទោសខ្ញុំឡើយ។ តើខ្ញុំធ្លាប់រងទុក្ខលំបាកបែបនេះពីអង្កាល់? អ្នករាល់គ្នាសុទ្ធតែរករឿងខ្ញុំ ធ្វើឱ្យខ្ញុំមានអារម្មណ៍អាម៉ាស់មុខ។ ខ្ញុំមិនជឿទៀតទេ!»។ គ្រាន់តែបែបនេះសោះ ពួកគេក៏ឈប់ជឿតែម្ដង។ អ្នកដែលនិយាយបែបនេះមិនមែនមានតែមនុស្សវ័យក្មេងនោះទេ អ្នកខ្លះគឺជាអ្នកដែលបានជឿព្រះជាម្ចាស់អស់រយៈពេលប្រាំបី ឬដប់ឆ្នាំ ហើយមានអាយុខ្ទង់សែសិប ឬហាសិបឆ្នាំទៅហើយ ប៉ុន្តែពួកគេក៏អាចនិយាយរឿងបែបនេះបានដែរនៅពេលដែលពួកគេមិនសប្បាយចិត្ត។ តើមនុស្សបែបនេះ មានព្រះជាម្ចាស់នៅក្នុងចិត្តរបស់ពួកគេដែរទេ? តើពួកគេចាត់ទុកការជឿព្រះជាម្ចាស់ ជារឿងសំខាន់បំផុតនៅក្នុងជីវិតដែរទេ? វាជារឿងធម្មតាទេដែលមានអារម្មណ៍អវិជ្ជមាន និងទន់ខ្សោយបន្តិចបន្តួចនៅពេលត្រូវបានគេលួសកាត់ ឬនៅពេលជួបប្រទះនឹងមហន្តរាយ ឬការបរាជ័យ ប៉ុន្តែរឿងទាំងនេះ មិនគួរធ្វើឱ្យមនុស្សម្នាក់មិនជឿព្រះជាម្ចាស់ឡើយ។ មនុស្សបែបនេះ មិនមែនជាអ្នកជឿព្រះជាម្ចាស់ដោយស្មោះត្រង់ឡើយ។ អ្នកជឿព្រះជាម្ចាស់ដោយស្មោះត្រង់ អាចប្រកាន់ខ្ជាប់នូវជំនឿរបស់ពួកគេ សូម្បីតែនៅពេលដែលពួកគេត្រូវបានចាប់ខ្លួន និងធ្វើទុក្ខបុកម្នេញក៏ដោយ មានតែអ្នកទាំងនេះទេដែលជាមនុស្សមានទីបន្ទាល់។ មនុស្សខ្លះ ពេលជួបប្រទះនឹងគ្រោះធម្មជាតិបន្តិចបន្តួច ប្រសិនបើបងប្អូនប្រុសស្រីមិនបានដឹងពីរឿងនេះ ឬដឹងរាងយឺតពេលបន្តិច ហើយមិនបានជួយពួកគេទាន់ពេលវេលា ពួកគេក៏ចាប់ផ្ដើមគិតថា៖ «ខ្ញុំកំពុងប្រឈមមុខនឹងការលំបាក ប៉ុន្ដែគ្មានអ្នកណាយកចិត្តទុកដាក់នឹងខ្ញុំសោះ។ ដូច្នេះ ពួកគេមើលងាយខ្ញុំហើយ! ការជឿព្រះ គឺគ្មានន័យទេ។ ខ្ញុំមិនជឿទៀតទេ!»។ គ្រាន់តែដោយសារតែរឿងតូចតាចបែបនេះសោះ ពួកគេអាចឈប់ជឿព្រះជាម្ចាស់បាន។ នេះគឺជាការសម្ដែងចេញមួយក្នុងចំណោមការសម្ដែងចេញរបស់មនុស្សដែលអាចចាកចេញពីពួកជំនុំបានគ្រប់ពេល។

មានស្ថានភាពមួយទៀតសម្រាប់អ្នកដែលអាចចាកចេញពីពួកជំនុំបានគ្រប់ពេល។ គណបក្សកុម្មុយនីស្តចិន ដើម្បីទាញយកពួកគេមកខាងខ្លួន បានផ្ដល់ការងារល្អមួយដល់ពួកគេ ដោយនិយាយទៅកាន់ពួកគេថា៖ «អ្នកមិនទទួលបានអ្វីសោះពីការជឿព្រះ។ តើអ្នកអាចមានអនាគតអ្វីទៅ? យើងបានរកការងារឱ្យអ្នកនៅក្រុមហ៊ុនបរទេសមួយ ដែលមានប្រាក់ខែខ្ពស់ អត្ថប្រយោជន៍ល្អ និងមានធានារ៉ាប់រងការងារ។ ការជឿព្រះ គឺគ្មានអនាគតសម្រាប់អ្នកទេ ស៊ូទៅធ្វើការ រកលុយ និងរស់នៅឱ្យបានស្រួលវិញល្អជាង»។ ចុងក្រោយ ពួកគេក៏ចាកចេញពីពួកជំនុំ ហើយទៅធ្វើការ។ មានគេនិយាយថា៖ «កាលពីម្សិលមិញ បុគ្គលនេះនៅតែបំពេញភារកិច្ចរបស់ខ្លួននៅក្នុងពួកជំនុំនៅឡើយទេ។ ហេតុអ្វីបានជាថ្ងៃនេះ ពួកគេរៀបចំអីវ៉ាន់ ហើយចាកចេញទៅ?»។ ពួកគេទៅធ្វើការ និងរកលុយ ពួកគេលែងជឿព្រះជាម្ចាស់ទៀតហើយ។ ពួកគេចាកចេញដោយមិននិយាយមួយម៉ាត់ ហើយចាប់ពីពេលនោះមក ពួកគេចែកផ្លូវពីបងប្អូនប្រុសស្រី ក្លាយជាមនុស្សដែលដើរលើផ្លូវផ្សេងគ្នា។ ពួកគេចង់ដេញតាមកេរ្តិ៍ឈ្មោះ និងលាភសក្ការៈ ចង់ឡើងបុណ្យស័ក្តិ និងលេចធ្លោ ហើយពួកគេលែងជឿព្រះជាម្ចាស់ទៀតហើយ។ ក៏មានមនុស្សដែលនៅពេលកំពុងផ្សាយដំណឹងល្អ បានជួបអ្នកដែលខ្លួនចូលចិត្ត ក៏ចាប់ផ្ដើមទំនាក់ទំនងជាមួយអ្នកនោះ ហើយចេញទៅរស់នៅជាមួយគ្នា។ ពួកគេមិនត្រឹមតែឈប់បំពេញភារកិច្ចរបស់ខ្លួនប៉ុណ្ណោះទេ ថែមទាំងឈប់ជឿព្រះជាម្ចាស់ទៀតផង។ ឪពុកម្ដាយរបស់ពួកគេនៅផ្ទះនៅតែមិនដឹងរឿង ដោយគិតថាពួកគេកំពុងបំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់។ តាមពិតទៅ ពួកគេបានបាត់មុខឈឹងតាំងពីយូរណាស់មកហើយ នរណាទៅដឹង ពេលនេះពួកគេប្រហែលជាមានកូនបាត់ទៅហើយក៏ថាបាន។ ការបំពេញភារកិច្ចរបស់ខ្លួន គឺជារឿងសំខាន់ណាស់ ប៉ុន្តែពួកគេអាចបោះបង់ចោលសូម្បីតែកិច្ចការដ៏សំខាន់ ដូចជាការផ្សាយដំណឹងល្អនេះបាន។ ពេលពួកគេជួបអ្នកដែលខ្លួនចូលចិត្ត ឬអ្នកដែលចូលចិត្តពួកគេ គ្រាន់តែពាក្យសម្ដីលួងលោម និងបញ្ចុះបញ្ចូលសាមញ្ញៗពីរបីម៉ាត់ពីអ្នកនោះ គឺគ្រប់គ្រាន់នឹងទាញពួកគេចេញបាត់ទៅហើយ។ ពួកគេពិតជាផ្ទេសផ្ដាស និងធ្វេសប្រហែសណាស់ ដោយអាចចាកចេញពីព្រះជាម្ចាស់ និងក្បត់ព្រះជាម្ចាស់បានគ្រប់ពេលវេលា និងគ្រប់ទីកន្លែង។ មិនថាមនុស្សបែបនេះបានជឿព្រះជាម្ចាស់ប៉ុន្មានឆ្នាំ ឬបានស្ដាប់សេចក្ដីអធិប្បាយប៉ុន្មានដងនោះទេ ពួកគេនៅតែមិនយល់ពីសេចក្ដីពិតសូម្បីតែបន្តិចសោះឡើយ។ សម្រាប់ពួកគេ ការជឿព្រះជាម្ចាស់ គឺជារឿងមិនសំខាន់ទាល់តែសោះ ហើយការបំពេញភារកិច្ចរបស់ខ្លួនក៏មិនសំខាន់ដែរ ដោយសារតែចង់ទទួលបានព្រះពរ ទើបពួកគេមានអារម្មណ៍ថាគ្មានជម្រើសអ្វីក្រៅពីធ្វើរឿងទាំងនេះ។ ពេលមានរឿងផ្ទាល់ខ្លួន ឬបញ្ហាគ្រួសារភ្លាម ពួកគេអាចចាកចេញយ៉ាងងាយៗបែបនេះតែម្ដង។ ពេលពួកគេជួបប្រទះនឹងគ្រោះធម្មជាតិបន្តិចបន្តួច ពួកគេអាចឈប់ជឿយ៉ាងងាយៗបែបនេះតែម្ដង។ អ្វីក៏ដោយក៏អាចរំខានដល់ជំនឿរបស់ពួកគេលើព្រះជាម្ចាស់បានដែរ រឿងអ្វីក៏អាចបណ្ដាលឱ្យពួកគេក្លាយជាអវិជ្ជមាន និងបោះបង់ភារកិច្ចរបស់ខ្លួនបានដែរ។ តើពួកគេជាមនុស្សប្រភេទណា? សំណួរនេះពិតជាស័ក្ដិសមនឹងការត្រិះរិះពិចារណាយ៉ាងស៊ីជម្រៅមែន!

តើអ្នកដែលអាចចាកចេញពីពួកជំនុំបានគ្រប់ពេល គឺជាមនុស្សប្រភេទណា? ប្រភេទទីមួយ គឺជាមនុស្សគ្មានការគិតគូរ គ្មានគំនិត និងជាមនុស្សវង្វេងវង្វាន់ ដែលមិនដឹងថាហេតុអ្វីបានជាពួកគេជឿព្រះជាម្ចាស់ឡើយ មិនថាពួកគេបានជឿអស់ប៉ុន្មានឆ្នាំក៏ដោយ។ ពួកគេមិនដឹងទាល់តែសោះថា ការជឿព្រះជាម្ចាស់គឺជារឿងអ្វីឱ្យប្រាកដ។ ប្រភេទមួយទៀត គឺជាអ្នកមិនជឿ ដែលមិនជឿលើអត្ថិភាពរបស់ព្រះជាម្ចាស់ទាល់តែសោះ ហើយមិនយល់ពីអត្ថន័យ ឬគុណតម្លៃនៃការជឿព្រះជាម្ចាស់ឡើយ។ សម្រាប់ពួកគេ ការស្ដាប់សេចក្ដីអធិប្បាយ និងការអានព្រះបន្ទូលរបស់ព្រះជាម្ចាស់ គឺប្រៀបដូចជាការសិក្សាទ្រឹស្ដីសាសនា ឬការរៀនចំណេះដឹងវិជ្ជាជីវៈខ្លះៗអ៊ីចឹង ពេលដែលពួកគេយល់ និងអាចនិយាយអំពីវាបាន ពួកគេចាត់ទុកថាវាចប់សព្វគ្រប់ហើយ។ ពួកគេមិនដែលយកវាទៅអនុវត្តឡើយ។ សម្រាប់ពួកគេ ព្រះបន្ទូលរបស់ព្រះជាម្ចាស់គ្រាន់តែជាទ្រឹស្ដីមួយប្រភេទ ជាពាក្យស្លោកមួយ ហើយមិនអាចក្លាយជាជីវិតរបស់ពួកគេបានឡើយ។ ដូច្នេះ សម្រាប់មនុស្សទាំងនេះ អ្វីៗដែលពាក់ព័ន្ធនឹងការជឿព្រះជាម្ចាស់ គឺមិនធ្វើឱ្យពួកគេចាប់អារម្មណ៍ឡើយ។ រឿងរ៉ាវដូចជាការបំពេញភារកិច្ចរបស់ខ្លួន ការដេញតាមសេចក្ដីពិត ការអនុវត្តព្រះបន្ទូលរបស់ព្រះជាម្ចាស់ ការជួបជុំជាមួយបងប្អូនប្រុសស្រី និងការរស់នៅជីវិតពួកជំនុំជាមួយគ្នាជាដើម មិនមានភាពទាក់ទាញសម្រាប់ពួកគេឡើយ ហើយគ្មានរឿងណាមួយក្នុងចំណោមរឿងទាំងនេះ ដែលនាំមកនូវសេចក្ដីសុខ និងភាពរំភើបដល់ពួកគេ ដូចដែលការហូប ផឹក និងលេងសប្បាយ បានឡើយ។ ម្យ៉ាងវិញទៀត អ្នកជឿព្រះជាម្ចាស់ដោយស្មោះត្រង់ មានអារម្មណ៍ថាការបាននៅជាមួយបងប្អូនប្រុសស្រីដើម្បីប្រកបគ្នាអំពីសេចក្ដីពិត ឬរស់នៅជីវិតពួកជំនុំ អាចនាំឱ្យពួកគេទទួលបានអត្ថប្រយោជន៍ និងផលចំណេញជានិច្ច។ ទោះបីជាពេលខ្លះពួកគេប្រឈមមុខនឹងគ្រោះថ្នាក់ និងការបៀតបៀន ឬប្រថុយប្រថានក្នុងការផ្សាយដំណឹងល្អ និងស៊ូទ្រាំនឹងទុក្ខលំបាកខ្លះៗក្នុងការបំពេញភារកិច្ចរបស់ខ្លួនក៏ដោយ ក៏ពួកគេនៅតែទទួលបានការយល់ដឹងពីសេចក្ដីពិត និងសម្រេចបាននូវលទ្ធផលនៃការស្គាល់ព្រះជាម្ចាស់ តាមរយៈការស៊ូទ្រាំនឹងទុក្ខលំបាក និងការលះបង់ ហើយទុក្ខលំបាក និងការលះបង់នេះ នាំមកនូវការផ្លាស់ប្រែនៅក្នុងនិស្ស័យនៃជីវិតរបស់ពួកគេ។ បន្ទាប់ពីថ្លឹងថ្លែង និងវាយតម្លៃលើរឿងទាំងអស់នេះ ពួកគេមានអារម្មណ៍ថាការជឿព្រះជាម្ចាស់គឺជារឿងល្អ ហើយការដែលអាចយល់ពីសេចក្ដីពិត គឺមានតម្លៃមិនអាចកាត់ថ្លៃបានឡើយ។ ចិត្តរបស់ពួកគេកាន់តែផ្សារភ្ជាប់យ៉ាងពិសេសជាមួយនឹងពួកជំនុំ ហើយពួកគេមិនដែលគិតចង់ចាកចេញពីជីវិតពួកជំនុំឡើយ។ ប្រសិនបើពួកគេឃើញបុគ្គលមួយចំនួនត្រូវបានបញ្ជូនទៅក្រុម «ខ» ឬត្រូវបានដាក់ឱ្យនៅឯកោ ឬត្រូវបានបោសសម្អាតចេញដោយពួកជំនុំ ដោយសារតែការរំខានដល់កិច្ចការរបស់ពួកជំនុំ អស់អ្នកដែលជឿព្រះជាម្ចាស់ដោយស្មោះត្រង់ មានអារម្មណ៍ឈឺចាប់បន្តិចនៅក្នុងចិត្តរបស់ពួកគេ។ ពួកគេគិតថា៖ «ខ្ញុំត្រូវតែបំពេញភារកិច្ចរបស់ខ្ញុំឱ្យបានខ្ជាប់ខ្ជួន។ ខ្ញុំដាច់ខាតមិនអាចត្រូវបានគេបោសសម្អាតចេញឡើយ។ ការត្រូវបានគេបោសសម្អាតចេញ គឺស្មើនឹងការត្រូវបានគេដាក់ទោស ដែលមានន័យថាលទ្ធផលគឺត្រូវធ្លាក់នរក! ចុះបើអ៊ីចឹង តើការរស់នៅមានន័យអ្វីទៅ?»។ មនុស្សភាគច្រើនខ្លាចការចាកចេញពីពួកជំនុំ ពួកគេមានអារម្មណ៍ថាពេលដែលពួកគេចាកចេញពីពួកជំនុំ និងចាកចេញពីព្រះជាម្ចាស់ ពួកគេនឹងមិនអាចបន្តរស់នៅបានទៀត ហើយអ្វីៗនឹងត្រូវបញ្ចប់។ ប៉ុន្តែអ្នកដែលអាចចាកចេញពីពួកជំនុំបានគ្រប់ពេល ចាត់ទុកការចាកចេញពីពួកជំនុំជារឿងធម្មតាណាស់ ដូចជាការឈប់ពីការងារមួយទៅរកការងារមួយទៀតអញ្ចឹង។ ពួកគេមិនដែលមានអារម្មណ៍ទុក្ខព្រួយ ឬរងការឈឺចាប់ណាមួយនៅក្នុងចិត្តឡើយ។ តើអ្នករាល់គ្នាគិតថា អ្នកដែលអាចចាកចេញពីពួកជំនុំបានគ្រប់ពេល មានមនសិការ ឬវិចារណញ្ញាណដែរទេ? មនុស្សបែបនេះ ពិតជាមិនអាចជឿទុកចិត្តបានឡើយ! ការបំពេញភារកិច្ចរបស់មនុស្សខ្លះ គឺមិនត្រូវតាមស្ដង់ដាទេ ហើយពួកគេតែងតែប្រព្រឹត្តអំពើអាក្រក់យ៉ាងគឃ្លើន ដែលនាំមកនូវការបង្អាក់ និងការរំខានដល់ការងាររបស់ពួកជំនុំ។ បន្ទាប់មក ពួកជំនុំក៏បញ្ឈប់ពួកគេមិនឱ្យបំពេញភារកិច្ចរបស់ខ្លួន ហើយបញ្ជូនពួកគេទៅពួកជំនុំធម្មតាវិញ។ ដូច្នេះ តើលទ្ធផលទៅជាយ៉ាងណា? ត្រឹមតែថ្ងៃបន្ទាប់ ពួកគេធ្វើខ្លួនដូចជាមនុស្សផ្សេងម្នាក់ទាំងស្រុង ដោយចាប់ផ្ដើមជីវិតថ្មីតែម្ដង។ អ្នកខ្លះចាប់ផ្ដើមមានសេ្នហា និងរៀបការ អ្នកខ្លះចាប់ផ្ដើមរកការងារធ្វើ អ្នកខ្លះទៀតចេញទៅរៀននៅមហាវិទ្យាល័យ ហើយអ្នកខ្លះទៀតទាក់ទងមិត្តចាស់ៗវិញ បង្កើតបណ្ដាញទំនាក់ទំនង និងស្វែងរកឱកាសដើម្បីមានបាន។ មនុស្សទាំងនេះបានលាយឡំចូលទៅក្នុងពិភពលោកដ៏ធំល្វឹងល្វើយយ៉ាងលឿន ដោយបាត់ខ្លួនចូលទៅក្នុងហ្វូងមនុស្សដ៏ច្រើន វាពិតជាកើតឡើងលឿនយ៉ាងនេះមែន។ បងប្អូនប្រុសស្រីខ្លះ បន្ទាប់ពីត្រូវបានបញ្ជូនទៅពួកជំនុំធម្មតាវិញដោយសារតែលទ្ធផលមិនល្អក្នុងការបំពេញភារកិច្ចរបស់ខ្លួន ពួកគេឆ្លងកាត់ការឈឺចាប់មួយរយៈ ប៉ុន្តែអាចឆ្លុះបញ្ចាំងពីខ្លួនឯង និងទទួលស្គាល់បញ្ហារបស់ខ្លួន ដោយបង្ហាញពីអាកប្បកិរិយាចង់ប្រែចិត្តខ្លះៗ។ ទោះជាយ៉ាងណាក៏ដោយ អ្នកដែលអាចចាកចេញពីពួកជំនុំបានគ្រប់ពេល គ្រាន់តែពួកគេជួបប្រទះនឹងការលំបាកខ្លះៗ ពួកគេលែងចង់បំពេញភារកិច្ចរបស់ខ្លួនទៀត ហើយក៏ចាកចេញពីពួកជំនុំនៅថ្ងៃបន្ទាប់ ដោយត្រឡប់ទៅរកជីវិតជាអ្នកគ្មានជំនឿវិញ។ ពួកគេមិនមានអារម្មណ៍ឈឺចាប់ទាល់តែសោះ ហើយថែមទាំងគិតថា៖ «តើការជឿព្រះមានអ្វីល្អទៅ? អ្នកតែងតែត្រូវគេចំអក និងមួលបង្កាច់ ហើយឯងថែមទាំងងាយនឹងត្រូវគេចាប់ខ្លួន និងដាក់គុកទៀតផង។ ប្រសិនបើនាគដ៏ធំមានសម្បុរក្រហមវាយខ្ញុំរហូតដល់ស្លាប់ តើជីវិតរបស់ខ្ញុំមិនអសារបង់ទេឬ? ខ្ញុំបានស៊ូទ្រាំនឹងទុក្ខលំបាកយ៉ាងច្រើនក្នុងការជឿព្រះអស់រយៈពេលជាច្រើនឆ្នាំមកនេះ ប៉ុន្តែតើខ្ញុំទទួលបានអ្វីខ្លះទៅ? ប្រសិនបើខ្ញុំមិនបានជឿព្រះទេ ម្ល៉េះសមពេលនេះខ្ញុំក្លាយជាមន្ត្រី រកលុយបាន និងកំពុងរស់នៅប្រកបដោយកិត្តិយសបាត់ទៅហើយ! ពេលជឿព្រះរហូតមកដល់ពេលនេះ ខ្ញុំថែមទាំងមានអារម្មណ៍ស្ដាយក្រោយទៀតផង ប្រសិនបើខ្ញុំដឹងថាវានឹងទៅជាបែបនេះ ខ្ញុំច្បាស់ជាចាកចេញតាំងពីយូរណាស់មកហើយ! តើការយល់ពីសេចក្ដីពិតមានប្រយោជន៍អ្វីទៅ? តើការយល់ដឹងនោះអាចជួយឱ្យឯងមានបាយហូប ឬបង់ថ្លៃចំណាយផ្សេងៗបានដែរទេ?»។ ឃើញទេ? ពួកគេមិនត្រឹមតែគ្មានការស្ដាយក្រោយប៉ុណ្ណោះទេ ប៉ុន្តែពួកគេថែមទាំងមានអារម្មណ៍ថាសំណាងទៀតផង ដែលអាចចាកចេញពីពួកជំនុំបាន។ តើនេះមិនមែនជាការលាតត្រដាងពីមុខមាត់ពិតរបស់ពួកគេក្នុងនាមជាអ្នកមិនជឿទេឬអី? (មែនហើយ)។

មនុស្សខ្លះមានទម្លាប់ធ្វើឱ្យតែរួចពីដៃ និងប្រព្រឹត្តអំពើអាក្រក់ដោយមិនគិតគូរក្នុងការបំពេញភារកិច្ចរបស់ខ្លួន។ បន្ទាប់ពីត្រូវបានពួកជំនុំបោសសម្អាតចេញហើយ ពេលពួកគេឃើញបងប្អូនប្រុសស្រី ពួកគេសម្លឹងមើលអ្នកទាំងនោះហាក់បីដូចជាសត្រូវ។ សូម្បីតែពេលបងប្អូនប្រុសស្រីព្យាយាមនិយាយជាមួយពួកគេដោយក្ដីសប្បុរសក៏ដោយ ក៏ពួកគេមិនអើពើ និងមើលអ្នកទាំងនោះដោយក្ដីស្អប់ខ្ពើម ដោយនិយាយថា៖ «អ្នករាល់គ្នានេះហើយ ដែលបានបោសសម្អាតខ្ញុំចេញពីពួកជំនុំ។ មើលខ្ញុំឥឡូវនេះចុះ! ខ្ញុំរស់នៅបានប្រសើរជាងអ្នករាល់គ្នាទៅទៀត! ឥឡូវនេះ ខ្ញុំពាក់សុទ្ធតែមាស និងប្រាក់ ខ្ញុំគឺជាមនុស្សមានមុខមាត់! ខ្ញុំកំពុងរស់នៅក្នុងលោកីយ៍នេះយ៉ាងសុខស្រួល ហើយមើលចុះ អ្នករាល់គ្នាដុនដាប និងនឿយហត់យ៉ាងណាក្នុងការជឿលើព្រះជាម្ចាស់! អ្នករាល់គ្នាតែងតែដេញតាមដើម្បីទទួលបានសេចក្ដីពិតជានិច្ច ប៉ុន្តែខ្ញុំមិនគិតថាអ្នករាល់គ្នាឆ្លាតជាងខ្ញុំប៉ុន្មានទេ! តើការទទួលបានសេចក្ដីពិត មានអ្វីល្អទៅ? តើវាអាចហូបដូចជាអាហារ ឬចាយដូចជាលុយបានដែរទេ? ទោះបីខ្ញុំមិនដេញតាមសេចក្ដីពិតក៏ដោយ ក៏ខ្ញុំនៅតែរស់នៅបានយ៉ាងល្អដែរ តើមែនទេ? វាជាសំណាងល្អរបស់ខ្ញុំ ដែលអ្នករាល់គ្នាបានបោសសម្អាតខ្ញុំចេញ ខ្ញុំគួរតែអរគុណអ្នករាល់គ្នាចំពោះរឿងនេះ!»។ តាមរយៈពាក្យសម្ដីរបស់ពួកគេ វាបញ្ជាក់ឱ្យឃើញច្បាស់ថា ពួកគេគឺជាអ្នកមិនជឿ ហើយពេលពួកគេបំពេញភារកិច្ច នោះបានបើកសម្ដែងពួកគេជាមនុស្សបែបណា។ តើអ្នកគ្មានជំនឿម្នាក់ដែលគ្រាន់តែជឿលើព្រះជាម្ចាស់ដោយបបូរមាត់ អាចបំពេញភារកិច្ចរបស់ខ្លួនដោយស្ម័គ្រចិត្តបានដែរទេ? ការបំពេញភារកិច្ចរបស់ខ្លួន មានន័យថាជាការបំពេញការទទួលខុសត្រូវ និងកាតព្វកិច្ចដោយមិនទទួលបានប្រាក់ឈ្នួល ឬរកប្រាក់ចំណេញនោះទេ។ ពួកគេចាត់ទុករឿងនេះថាជាការខាតបង់ ដូច្នេះហើយទើបពួកគេមិនសុខចិត្តបំពេញភារកិច្ចរបស់ខ្លួនឡើយ។ ធាតុពិតរបស់ពួកគេក្នុងនាមជាអ្នកមិនជឿ ត្រូវបានលាតត្រដាងតាមរបៀបនេះ។ នេះគឺជារបៀបដែលកិច្ចការរបស់ព្រះជាម្ចាស់បើកសម្ដែង និងជម្រុះចោលពួកអ្នកមិនជឿ។ មនុស្សខ្លះតែងតែមានអាកប្បកិរិយាធ្វើឱ្យតែរួចពីដៃ នៅពេលបំពេញភារកិច្ចរបស់ខ្លួន ដោយគ្រាន់តែបណ្ដែតបណ្ដោយឱ្យកន្លងផុតពីមួយថ្ងៃទៅមួយថ្ងៃប៉ុណ្ណោះ។ ឱ្យតែពួកគេទទួលបានឱកាសរកលុយ ឬទទួលបានការឡើងតំណែងនៅក្នុងលោកីយ៍ ពួកគេអាចចាកចេញពីពួកជំនុំនៅពេលណាក៏បាន ពីព្រោះពួកគេតែងតែមានចេតនានេះនៅក្នុងចិត្តជានិច្ច។ ប្រសិនបើពួកគេត្រូវបានផ្ទេរទៅកាន់ពួកជំនុំធម្មតា ដោយសារតែពួកគេមានទម្លាប់ធ្វើឱ្យតែរួចពីដៃ និងប្រព្រឹត្តអំពើអាក្រក់ដោយមិនគិតគូរនៅពេលកំពុងបំពេញភារកិច្ចរបស់ខ្លួន នោះពួកគេមិនត្រឹមតែមិនឆ្លុះបញ្ចាំងពីខ្លួនឯងប៉ុណ្ណោះទេ ប៉ុន្តែពួកគេថែមទាំងគិតថា៖ «ការដែលអ្នកជម្រះខ្ញុំចេញពីពួកជំនុំបំពេញភារកិច្ចពេញម៉ោង គឺជាការខាតបង់សម្រាប់អ្នក និងជាចំណេញសម្រាប់ខ្ញុំ»។ ពួកគេថែមទាំងមានអារម្មណ៍ពេញចិត្តនឹងខ្លួនឯងខ្លាំងណាស់ទៀតផង។ តើមនុស្សបែបនេះ មិនមែនជាអ្នកមិនជឿទេឬអី? ចូរប្រាប់ខ្ញុំមក សម្រាប់ពួកអ្នកមិនជឿទាំងនោះដែលត្រូវបានជម្រះចេញ ដោយសារតែពួកគេបានបង្អាក់ និងរំខានដល់កិច្ចការរបស់ពួកជំនុំយ៉ាងធ្ងន់ធ្ងរតាមរយៈអំពើអាក្រក់ដែលប្រព្រឹត្ដិដោយមិនគិតគូររបស់ពួកគេ តើការដែលដំណាក់របស់ព្រះជាម្ចាស់ជម្រះពួកគេចេញបែបនេះ ស្របតាមគោលការណ៍ដែរទេ? (មែនហើយ)។ វាស្របតាមគោលការណ៍ទាំងស្រុង នេះមិនមែនជាការធ្វើខុសចំពោះ​ពួកគេសូម្បីតែបន្តិចឡើយ។ អាកប្បកិរិយារបស់ពួកគេចំពោះព្រះជាម្ចាស់ និងចំពោះការបំពេញភារកិច្ចរបស់ខ្លួន គឺបែបហ្នឹងឯង ដែលពួកគេអាចបោះបង់ និងក្បត់ទ្រង់ ព្រមទាំងភារកិច្ចរបស់ខ្លួននៅពេលណាក៏បាន។ នេះគឺគ្រប់គ្រាន់ដើម្បីបញ្ជាក់ថា នៅក្នុងចិត្តរបស់ពួកគេ គឺគ្មានចំណាប់អារម្មណ៍ទាល់តែសោះចំពោះរឿងវិជ្ជមាន។ ពួកគេបានជឿលើព្រះជាម្ចាស់អស់រយៈពេលជាច្រើនឆ្នាំ និងបានស្ដាប់សេចក្ដីអធិប្បាយជាច្រើន ក៏ប៉ុន្តែ គ្មានសេចក្ដីពិតនៃការជឿលើព្រះជាម្ចាស់ ឬទីបន្ទាល់តាមរយៈបទពិសោធរបស់រាស្ដ្ររើសតាំងរបស់ព្រះជាម្ចាស់ណាមួយ អាចចងចិត្តរបស់ពួកគេបានឡើយ។ គ្មានរឿងណាមួយក្នុងចំណោមរឿងទាំងនេះ ដែលធ្វើឱ្យពួកគេចាប់អារម្មណ៍ ប៉ះពាល់ចិត្តពួកគេ ឬធ្វើឱ្យពួកគេមានអារម្មណ៍ជាប់ជំពាក់នោះទេ។ នេះគឺជាសារជាតិមនុស្សជាតិរបស់ពួកគេ ដែលមានន័យថា ពួកគេគ្មានចំណាប់អារម្មណ៍ទាល់តែសោះចំពោះរឿងវិជ្ជមាន។ ដូច្នេះ តើពួកគេចាប់អារម្មណ៍លើអ្វីទៅ? ពួកគេចាប់អារម្មណ៍លើការហូបចុក ការផឹកស៊ី និងការសប្បាយ ចំពោះការរីករាយខាងសាច់ឈាម ចំពោះនិន្នាការដ៏អាក្រក់ និងចំពោះទស្សនៈវិជ្ជារបស់សាតាំង។ ពួកគេចាប់អារម្មណ៍ជាពិសេសលើរឿងអវិជ្ជមានទាំងអស់នៅក្នុងសង្គម មានតែសេចក្ដីពិត និងព្រះបន្ទូលរបស់ព្រះជាម្ចាស់ប៉ុណ្ណោះដែលពួកគេមិនចាប់អារម្មណ៍។ នោះហើយជាមូលហេតុដែលពួកគេអាចចាកចេញពីដំណាក់របស់ព្រះជាម្ចាស់បានគ្រប់ពេល។ ពួកគេគ្មានចំណាប់អារម្មណ៍ទាល់តែសោះក្នុងការអានព្រះបន្ទូលរបស់ព្រះជាម្ចាស់ជាញឹកញាប់ ឬប្រកបគ្នាអំពីសេចក្ដីពិតជាញឹកញាប់ ក្នុងអំឡុងពេលនៃការជួបជុំនៅក្នុងដំណាក់របស់ព្រះជាម្ចាស់។ ពួកគេមិនពេញចិត្តជាពិសេសចំពោះការបំពេញភារកិច្ច ហើយថែមទាំងគិតថា អស់អ្នកដែលបំពេញភារកិច្ចរបស់ខ្លួន សុទ្ធតែជាមនុស្សល្ងង់ទៀតផង។ តើនេះគឺជាផ្នត់គំនិតបែបណា ហើយជាមនុស្សជាតិបែបណាទៅ? ពួកគេគ្មានចំណាប់អារម្មណ៍លើសេចក្ដីពិត ឬលើសេចក្ដីសង្គ្រោះរបស់ព្រះជាម្ចាស់ចំពោះមនុស្សឡើយ ហើយពួកគេក៏គ្មាននឹកអាល័យទាល់តែសោះចំពោះជីវិតពួកជំនុំ។ ទោះបីជាពួកគេមិនបានវិនិច្ឆ័យ ឬថ្កោលទោសព្រះបន្ទូលរបស់ព្រះជាម្ចាស់ដោយចំហក៏ដោយ ក៏ពួកគេបានស្ដាប់សេចក្ដីអធិប្បាយអស់រយៈពេលជាច្រើនឆ្នាំ ដោយមិនយល់ពីសេចក្ដីពិតសូម្បីតែបន្តិចសោះ ដែលនេះបង្ហាញយ៉ាងច្បាស់ថាមានបញ្ហាហើយ។ គ្មាននរណាម្នាក់ដែលមិនពេញចិត្តទាំងរឿងវិជ្ជមាន និងរឿងអវិជ្ជមាននោះទេ។ ដរាបណាអ្នកមិនចូលចិត្តរឿងវិជ្ជមាន អ្នកនឹងចាប់អារម្មណ៍ជាពិសេសលើរឿងអវិជ្ជមាន។ ប្រសិនបើអ្នកចាប់អារម្មណ៍ជាពិសេសលើរឿងអវិជ្ជមាន នោះអ្នកច្បាស់ជាមិនចាប់អារម្មណ៍លើរឿងវិជ្ជមានឡើយ។ មនុស្សប្រភេទនេះគ្មានចំណាប់អារម្មណ៍ទាល់តែសោះចំពោះរឿងវិជ្ជមាន ដូច្នេះ គ្មានអ្វីនៅក្នុងដំណាក់របស់ព្រះជាម្ចាស់ដែលពួកគេមានមានចិត្តនឹកអាល័យ គ្មានអ្វីដែលពួកគេចូលចិត្ត ឬប្រាថ្នាចង់បានឡើយ។ និន្នាការដ៏អាក្រក់នៃលោកីយ៍ លុយកាក់ កេរ្តិ៍ឈ្មោះ និងលាភសក្ការៈ ការធ្វើជាមន្ត្រី ការក្លាយជាអ្នកមាន និងលទ្ធិខុសឆ្គង ព្រមទាំងសេចក្ដីខុសទំនងដ៏ពេញនិយមផ្សេងៗ គឺជាអ្វីដែលពួកគេចាប់អារម្មណ៍បំផុត។ ចិត្តរបស់ពួកគេ គឺផ្ដោតលើលោកីយ៍ មិនមែនលើដំណាក់របស់ព្រះជាម្ចាស់ឡើយ នោះហើយជាមូលហេតុដែលពួកគេអាចចាកចេញបានគ្រប់ពេល។ ការចាកចេញពីដំណាក់របស់ព្រះជាម្ចាស់ និងការចាកចេញពីជីវិតពួកជំនុំ មិនបាននាំឱ្យពួកគេមានការស្ដាយក្រោយ គ្មានសេចក្ដីសោកសង្រេង ឬការឈឺចាប់ឡើយ ផ្ទុយទៅវិញ វាគឺជាការធូរស្បើយទាំងស្រុង។ ពួកគេគិតក្នុងចិត្តថា៖ «ទីបំផុត ខ្ញុំមិនចាំបាច់ស្ដាប់សេចក្ដីអធិប្បាយ ឬការប្រកបគ្នាអំពីសេចក្ដីពិតរាល់ថ្ងៃទៀតហើយ ខ្ញុំលែងត្រូវរឹតត្បិតដោយរឿងទាំងនេះទៀតហើយ។ ឥឡូវនេះ ខ្ញុំអាចដេញតាមកេរ្តិ៍ឈ្មោះ និងលាភសក្ការៈ ដេញតាមលុយកាក់ ដេញតាមស្រីស្អាត និងដេញតាមអនាគតផ្ទាល់ខ្លួនរបស់ខ្ញុំយ៉ាងក្លាហាន។ ទីបំផុត ខ្ញុំអាចកុហក និងបោកប្រាស់អ្នកដទៃយ៉ាងក្លាហាន អាចអនុវត្តល្បិចកល និងផែនការអាក្រក់ ព្រមទាំងប្រើល្បិចទុច្ចរិតគ្រប់ប្រភេទដោយមិនបាច់បារម្ភ។ ខ្ញុំអាចប្រើមធ្យោបាយណាមួយក៏បានដើម្បីទាក់ទងជាមួយមនុស្ស!»។ ការស្ដាប់សេចក្ដីអធិប្បាយ និងការប្រកបគ្នាអំពីសេចក្ដីពិតនៅក្នុងដំណាក់របស់ព្រះជាម្ចាស់ គឺជាការឈឺចាប់សម្រាប់ពួកគេ ហើយការចាកចេញពីដំណាក់របស់ព្រះជាម្ចាស់ មានអារម្មណ៍ថាដូចជាការធូរស្បើយ។ នេះមានន័យថា រឿងវិជ្ជមានទាំងនេះមិនមែនជាអ្វីដែលចិត្តរបស់ពួកគេត្រូវការនោះទេ។ អ្វីដែលពួកគេត្រូវការ គឺជារឿងទាំងអស់នៃលោកីយ៍ និងសង្គម។ តាមរយៈចំណុចនេះ វាច្បាស់ណាស់ថា មូលហេតុដែលពួកគេបានចាកចេញពីពួកជំនុំ គឺទាក់ទងដោយផ្ទាល់ទៅនឹងការដេញតាម និងចំណូលចិត្តរបស់ពួកគេ។

តើសារជាតិធម្មជាតិរបស់មនុស្សទាំងនេះ ដែលអាចចាកចេញពីដំណាក់របស់ព្រះជាម្ចាស់បានគ្រប់ពេល គឺជាអ្វីទៅ? តើពេលនេះ អ្នករាល់គ្នាមើលឃើញថាវាជាអ្វីដែរឬទេ? (មែនហើយ។ ពួកគេគឺជា មនុស្សប្រភេទអ្នកមិនជឿ។ មនុស្សទាំងនេះភាគច្រើនគឺជាសត្វតិរច្ឆានចាប់ជាតិ ពួកគេសុទ្ធតែជាមនុស្សវង្វេងស្មារតីដែលគ្មានខួរក្បាល ឬគំនិតឡើយ។) ត្រឹមត្រូវហើយ។ ពួកគេមិនយល់ពីបញ្ហានៃសេចក្ដីជំនឿឡើយ។ ពួកគេមិនយល់ថាតើជីវិតមនុស្សពិតជាមានន័យយ៉ាងណា តើមនុស្សគួរដើរលើផ្លូវបែបណា តើរឿងអ្វីដែលធ្វើទៅមានន័យបំផុត តើគោលការណ៍នៃការអនុវត្តអ្វីខ្លះដែលគួរប្រកាន់ខ្ជាប់នៅពេលនិយាយដល់ការប្រព្រឹត្តខ្លួន និងរឿងផ្សេងៗទៀតជាដើម ហើយពួកគេក៏មិនចង់ស្វែងរកសេចក្ដីពិតដើម្បីយល់ពីរឿងទាំងនេះដែរ។ តើពួកគេចូលចិត្តដេញតាមអ្វីទៅ? ពេញមួយថ្ងៃ ចិត្តគំនិតរបស់ពួកគេវិលវល់តែពីរឿងថាតើពួកគេអាចធ្វើអ្វីបានខ្លះដើម្បីទទួលបានផលប្រយោជន៍ និងទទួលបានជីវិតដែលល្អប្រសើរជាងអ្នកដទៃ។ មនុស្សខ្លះចាប់ផ្ដើមជឿលើព្រះជាម្ចាស់ ក្នុងពេលដែលពួកគេកំពុងធ្វើការនៅក្នុងលោកីយ៍។ ប៉ុន្តែ ឱ្យតែពួកគេត្រូវបានឡើងតំណែងជាអ្នកមើលការខុសត្រូវ ឬជាអ្នកគ្រប់គ្រង ឬក្លាយជាថៅកែ ពួកគេក៏ឈប់ជឿតែម្ដង។ ពេលបងប្អូនប្រុសស្រីទាក់ទងទៅពួកគេ ពួកគេនិយាយថា៖ «ឥឡូវនេះ ខ្ញុំគឺជាមនុស្សដែលមានឋានៈ និងកេរ្តិ៍ឈ្មោះ មានមុខមាត់ក្នុងសង្គម។ ការជឿលើព្រះជាមួយអ្នករាល់គ្នា គឺជារឿងគួរឱ្យអាម៉ាស់ខ្លាំងណាស់។ អ្នករាល់គ្នាគួរតែនៅឱ្យឆ្ងាយពីខ្ញុំ ហើយកុំមកតាមរកខ្ញុំទៀត! អ្នករាល់គ្នាអាចលុបឈ្មោះខ្ញុំចោល ឬបណ្ដេញខ្ញុំចេញក៏បាន បើអ្នករាល់គ្នាចង់។ ទោះជាយ៉ាងណាក៏ដោយ ការជឿលើព្រះរបស់ខ្ញុំគឺចប់ត្រឹមហ្នឹងហើយ ហើយខ្ញុំគ្មានអ្វីពាក់ព័ន្ធជាមួយអ្នករាល់គ្នាទៀតទេ!»។ ឃើញទេថាតើពួកគេនិយាយអ្វីខ្លះ? តើពួកគេជាមនុស្សប្រភេទណាទៅ? តើអ្នករាល់គ្នានៅតែទាក់ទងទៅពួកគេទៀតឬទេ? (ទេ)។ ពួកគេបាននិយាយយ៉ាងត្រង់ៗបែបនេះទៅហើយ ក៏ប៉ុន្តែ ពួកអ្នកដឹកនាំពួកជំនុំខ្លះនៅតែមានអារម្មណ៍ស្ដាយក្រោយនៅពេលឃើញពួកគេចាកចេញ ហើយបានទាក់ទងទៅពួកគេជាច្រើនលើកច្រើនសាដើម្បីបញ្ចុះបញ្ចូលពួកគេថា៖ «អ្នកមានគុណសម្បត្តិល្អណាស់ ហើយអ្នកថែមទាំងធ្លាប់ធ្វើជាអ្នកដឹកនាំ និងអ្នកធ្វើការទៀតផង។ គឺដោយសារតែអ្នកមិនបានដេញតាមសេចក្ដីពិតប៉ុណ្ណោះ ទើបអ្នកត្រូវបានដកហូតតំណែង។ ប្រសិនបើអ្នកដេញតាមសេចក្ដីពិតដោយឧស្សាហ៍ព្យាយាម អ្នកច្បាស់ជានឹងត្រូវបានសង្គ្រោះ ហើយនៅថ្ងៃអនាគត អ្នកច្បាស់ជាក្លាយជាសសរស្ដម្ភ ជាបង្អែកនៅក្នុងដំណាក់របស់ព្រះជាម្ចាស់ជាមិនខាន!»។ ពួកអ្នកដឹកនាំកាន់តែនិយាយរឿងទាំងនេះប៉ុនណា វាកាន់តែធ្វើឱ្យភាគីម្ខាងទៀតមិនពេញចិត្តប៉ុននោះ។ អ្នកដឹកនាំពួកជំនុំខ្លះ គឺជាមនុស្សវង្វេងស្មារតី និងខ្វះការវែកញែក។ បុគ្គលនេះត្រូវបានឡើងតំណែងនៅក្នុងលោកីយ៍ ក៏ប៉ុន្តែ ពួកអ្នកដឹកនាំទាំងនេះនៅតែច្រណែនពួកគេ និងចង់បង្កើតទំនាក់ទំនងជាមួយពួកគេទៀត តើនេះមិនបង្ហាញពីការមិនចេះឱ្យតម្លៃខ្លួនឯងទេឬអី? មនុស្សដែលយល់ពីសេចក្ដីពិត អាចមើលឃើញបញ្ហានេះយ៉ាងច្បាស់៖ ការឡើងតំណែងនៅក្នុងសង្គម មិនមែនជាសញ្ញាល្អនោះទេ វាមិនមែនជាផ្លូវត្រូវដែលមនុស្សម្នាក់គួរដើរឡើយ! មនុស្សខ្លះឈប់ជឿលើព្រះជាម្ចាស់ភ្លាមៗ ឱ្យតែពួកគេទទួលបានឋានៈបន្តិចបន្តួចនៅក្នុងសង្គម នេះគ្រាន់តែបើកសម្ដែងពួកគេ និងបញ្ជាក់ថា ពួកគេមិនមែនជាមនុស្សដែលជឿលើព្រះជាម្ចាស់ដោយស្មោះ ឬស្រឡាញ់សេចក្ដីពិតនោះទេ។ ប្រសិនបើពួកគេជាអ្នកជឿដ៏ស្មោះត្រង់ ទោះបីជាពួកគេត្រូវបានឡើងតំណែង និងមានអនាគតភ្លឺស្វាងនៅក្នុងសង្គមក៏ដោយ ក៏ពួកគេនៅតែមិនចាកចេញពីព្រះជាម្ចាស់ដែរ។ ឥឡូវនេះ ដោយសារពួកគេបានក្បត់ព្រះជាម្ចាស់ទៅហើយ តើពួកជំនុំមានភាពចាំបាច់ក្នុងការទាក់ទង និងប្រឹងប្រែងបញ្ចុះបញ្ចូលពួកគេទៀតឬ? គឺមិនចាំបាច់នោះទេ ពីព្រោះពួកគេត្រូវបានបើកសម្ដែងថាជាអ្នកមិនជឿរួចទៅហើយ។ តាមរយៈការមិនជឿលើព្រះជាម្ចាស់ ពួកគេគឺជាអ្នកដែលខាតបង់ដោយខ្លួនឯង ពួកគេគ្រាន់តែមិនមានព្រះពរប៉ុណ្ណោះ។ ពួកគេគ្រាន់តែជាមនុស្សដ៏គួរឱ្យសង្វេគប៉ុណ្ណោះ ប្រសិនបើអ្នកនៅតែទទូចទាញពួកគេឱ្យមកជឿលើព្រះជាម្ចាស់ទៀត តើនោះមិនមែនជាភាពល្ងង់ខ្លៅទេឬអី? អ្នកកាន់តែព្យាយាមទាញពួកគេបែបនេះ ពួកគេកាន់តែមើលងាយអ្នក។ ពួកគេគិតថា អស់អ្នកដែលជឿលើព្រះជាម្ចាស់ សុទ្ធតែជាមនុស្សដែលមានឋានៈសង្គមទាប និងជាអ្នកដែលខ្វះគុណសម្បត្តិ។ នោះហើយជាមូលហេតុដែលពួកគេមានភាពក្រអឺតក្រទម និងរាប់ខ្លួនឯងជាសុចរិតជាពិសេស ដោយសម្លឹងមើលមនុស្សគ្រប់គ្នាដោយក្ដីមើលងាយ។ ប្រសិនបើនរណាម្នាក់បង្ហាញការព្រួយបារម្ភ ឬយកចិត្តទុកដាក់ចំពោះពួកគេ ពួកគេចាត់ទុកថាវាជាការព្យាយាមបញ្ចើចបញ្ចើពួកគេ។ តើនេះគឺជាផ្នត់គំនិតបែបណាទៅ? វាគឺជាការមិនអាចមើលបងប្អូនប្រុសស្រីបានត្រឹមត្រូវ។ តើពួកគេជាមនុស្សដែលជឿលើព្រះជាម្ចាស់ដោយស្មោះដែរទេ? នៅពេលជួបប្រទះមនុស្សប្រភេទនេះ អ្នកគួរតែបដិសេធពួកគេ។ ឱ្យតែពួកគេនិយាយថា៖ «ឥឡូវនេះ ខ្ញុំគឺជាអ្នកមើលការខុសត្រូវជាន់ខ្ពស់។ កុំមកតាមរកខ្ញុំទៀត។ ប្រសិនបើអ្នកនៅតែបន្តទាក់ទងមកខ្ញុំ ខ្ញុំនឹងបែរមកទាស់នឹងអ្នករាល់គ្នា! ជាពិសេស កុំមកក្រុមហ៊ុនរបស់ខ្ញុំ ហើយធ្វើឱ្យខ្ញុំខ្មាសគេឱ្យសោះ ខ្ញុំគ្មានអ្វីពាក់ព័ន្ធជាមួយមនុស្សដែលជឿលើព្រះទេ!» ពេលដែលពួកគេនិយាយពាក្យទាំងនេះ អ្នករាល់គ្នាគួរតែចាកចេញភ្លាមៗ លុបឈ្មោះពួកគេចោល ហើយកុំពាក់ព័ន្ធជាមួយមនុស្សបែបនេះទៀតឱ្យសោះ។ ពួកគេខ្លាចថាយើងនឹងកេងចំណេញពីភាពជោគជ័យរបស់ពួកគេ ដូច្នេះហើយ យើងចាំបាច់ត្រូវមានការស្គាល់ខ្លួនឯងខ្លះ។ ពួកគេកំពុងតែរីកចម្រើន និងឡើងទៅកាន់កម្រិតកាន់តែខ្ពស់ ពួកគេមិនមែនជាមនុស្សក្នុងកម្រិតរបស់យើងឡើយ។ យើងគ្រាន់តែជាមនុស្សសាមញ្ញ ជាមនុស្សនៅបាតសង្គមប៉ុណ្ណោះ។ យើងមិនគួរព្យាយាមបង្កើតទំនាក់ទំនងជាមួយពួកគេឡើយ កុំបន្ទាបខ្លួនឯងបែបនេះអី! ក៏មានមនុស្សខ្លះដែលមានវ័យចាស់ដែលកូនៗរបស់ពួកគេទិញផ្ទះដ៏ប្រណីតនៅក្នុងទីក្រុងផងដែរ។ បន្ទាប់ពីផ្លាស់ចូលទៅនៅ ពួកគេក៏បាត់មុខពីបងប្អូនប្រុសស្រី ដោយនិយាយថា៖ «កុំមកតាមរកខ្ញុំទៀត។ អ្នករាល់គ្នាសុទ្ធតែមកពីជនបទ។ ប្រសិនបើអ្នករាល់គ្នាមកតាមរកខ្ញុំ គេនឹងគិតថាខ្ញុំក៏មកពីជនបទដែរ ថាខ្ញុំមានសាច់ញាតិនៅជនបទ។ វានឹងអាម៉ាស់យ៉ាងណាទៅ! តើអ្នកដឹងទេថាកូនប្រុសរបស់ខ្ញុំជាមនុស្សបែបណា? គេគឺជាសេដ្ឋី គេគឺជាអ្នកមាន ជាមនុស្សដែលមានកេរ្តិ៍ឈ្មោះល្បីល្បាញជាសាធារណៈ! ប្រសិនបើអ្នករាល់គ្នានៅតែទាក់ទងជាមួយខ្ញុំ តើវាមិនមែនជាការធ្វើឱ្យកូនប្រុសរបស់ខ្ញុំអាម៉ាស់មុខទេឬអី? ដូច្នេះ ទៅថ្ងៃមុខ កុំមករកខ្ញុំទៀត!»។ ឱ្យតែពួកគេនិយាយពាក្យទាំងនេះ គ្រាន់តែឆ្លើយតបទៅវិញថា៖ «ដោយសារតែនេះគឺជាអាកប្បកិរិយារបស់អ្នក យើងយល់ហើយ។ អ៊ីចឹង យើងសូមជូនពរឱ្យអ្នកមានសុភមង្គល និងក្ដីអំណរ!»។ នៅពេលនោះ ប្រសិនបើអ្នកនិយាយតែមួយម៉ាត់ទៀត អ្នកនឹងមើលទៅដូចជាមនុស្សល្ងង់ និងទាបថោកជាមិនខាន។ គ្រាន់តែចាកចេញភ្លាមៗ គឺជារឿងត្រឹមត្រូវដែលត្រូវធ្វើ។ កុំព្យាយាមបញ្ចុះបញ្ចូលពួកអ្នកមិនជឿដោយបង្ខំឱ្យសោះ នោះគ្រាន់តែជាអាកប្បកិរិយាល្ងង់ខ្លៅប៉ុណ្ណោះ។ តើអ្នកយល់ទេ? (យល់ហើយ)។ តើមនុស្សខ្លះអាចល្ងង់ដល់កម្រិតណាទៅ? ពួកគេនិយាយថា៖ «កូនប្រុសរបស់បុគ្គលនោះគឺជាអ្នកមាន ជាសេដ្ឋីដែលមានឋានៈនៅក្នុងសង្គម។ គេថែមទាំងមានទំនាក់ទំនងជាមួយមន្ត្រីរដ្ឋាភិបាលទៀតផង។ ប្រសិនបើយើងបញ្ចុះបញ្ចូលពួកគេឱ្យបន្តជឿលើព្រះជាម្ចាស់ គ្រួសាររបស់ពួកគេថែមទាំងអាចទទួលបងប្អូនប្រុសស្រីបានទៀតផង!»។ តើគំនិតនេះ ស្ដាប់ទៅយ៉ាងម៉េចដែរ? ប្រសិនបើអ្នកគិតអំពីវាពីទស្សនៈនៃការគិតគូរដល់កិច្ចការរបស់ពួកជំនុំ ការគិតគូរដល់បងប្អូនប្រុសស្រី និងការគិតគូរពីសុវត្ថិភាព វាគឺស័ក្តិសមឥតខ្ចោះ។ ប៉ុន្តែ អ្នកត្រូវមើលថាតើពួកគេជឿលើព្រះជាម្ចាស់ដោយស្មោះឬអត់។ ប្រសិនបើពួកគេមិនសុខចិត្តជឿលើព្រះជាម្ចាស់ និងមិនចូលចិត្តទាក់ទងជាមួយបងប្អូនប្រុសស្រី ក៏ប៉ុន្តែ អ្នកនៅតែចង់បញ្ចុះបញ្ចូលពួកគេឱ្យជឿលើព្រះជាម្ចាស់ តើនោះមិនមែនជាភាពល្ងង់ខ្លៅទេឬអី? កុំធ្វើរឿងដែលបង្ហាញពីការមិនចេះឱ្យតម្លៃខ្លួនឯង។ យើងមានការការពាររបស់ព្រះជាម្ចាស់ និងការណែនាំរបស់ព្រះជាម្ចាស់ក្នុងការជឿលើព្រះជាម្ចាស់។ មិនថាយើងរស់នៅក្នុងមជ្ឈដ្ឋានបែបណានោះទេ អ្វីៗទាំងអស់គឺស្ថិតនៅក្រោមអធិបតេយ្យភាព និងការរៀបចំរបស់ព្រះជាម្ចាស់។ មិនថាយើងស៊ូទ្រាំនឹងការរងទុក្ខបែបណានោះទេ យើងគួររស់នៅដោយមានសេចក្ដីថ្លៃថ្នូរ។ មនុស្សខ្លះថែមទាំងច្រណែនបុគ្គលនេះដែលបានចាកចេញពីដំណាក់របស់ព្រះជាម្ចាស់ ដោយនិយាយថាពួកគេមានសមត្ថភាព តើទស្សនៈនេះត្រឹមត្រូវដែរទេ? តើយើងគួរមើលឃើញបញ្ហានេះដោយរបៀបណា? ពេលដែលពួកគេផ្លាស់ចូលទៅរស់នៅក្នុងផ្ទះធំ ពួកគេក៏ឈប់ជឿលើព្រះជាម្ចាស់។ នៅក្នុងសង្គម ពួកគេមានឋានៈ និងមុខមាត់ ហើយនៅក្នុងចិត្តរបស់ពួកគេ ពួកគេមើលងាយបងប្អូនប្រុសស្រី ដោយចាត់ទុកអ្នកទាំងនោះថាជាមនុស្សនៅបាតសង្គម ដែលមិនស័ក្តិសមនឹងប្រាស្រ័យទាក់ទងជាមួយពួកគេឡើយ។ ដូច្នេះ យើងគួរតែមានការស្គាល់ខ្លួនឯង ហើយមិនត្រូវព្យាយាមបង្កើតទំនាក់ទំនងជាមួយមនុស្សបែបនេះ ឬទៅបញ្ចើចបញ្ចើពួកគេឡើយ តើមែនទេ? (មែនហើយ)។

សម្រាប់អស់អ្នកដែលអាចចាកចេញពីដំណាក់របស់ព្រះជាម្ចាស់នៅពេលណាក៏បាន មិនថាពួកគេជាអ្នកមិនជឿ ឬគ្រាន់តែជាមនុស្សខ្ជិលច្រអូស មិនថាពួកគេជឿលើព្រះជាម្ចាស់ដើម្បីទទួលបានព្រះពរ ឬដើម្បីគេចពីមហន្ដរាយនោះទេ ទោះក្នុងស្ថានភាពណាក៏ដោយ ឱ្យតែពួកគេអាចចាកចេញពីដំណាក់របស់ព្រះជាម្ចាស់នៅពេលណាក៏បាន ហើយបន្ទាប់ពីចាកចេញ ពួកគេមានការមិនពេញចិត្តនឹងបងប្អូនប្រុសស្រីដែលទាក់ទងទៅពួកគេ ហើយរឹតតែមិនពេញចិត្តនឹងជំនួយ និងការគាំទ្ររបស់បងប្អូនប្រុសស្រី ដោយបង្ហាញភាពប្រទូសរ៉ាយចំពោះនរណាម្នាក់ដែលប្រកបគ្នាអំពីសេចក្ដីពិតជាមួយពួកគេ នោះគឺមិនចាំបាច់ខ្វល់ខ្វាយពីមនុស្សបែបនេះឡើយ។ ប្រសិនបើរកឃើញអ្នកមិនជឿប្រភេទនេះ ពួកគេគួរតែត្រូវបានលាតត្រដាង និងបោសសម្អាតចេញឱ្យបានទាន់ពេលវេលា។ មនុស្សខ្លះប្រហែលជាមិនស្រឡាញ់សេចក្ដីពិតទេ ប៉ុន្តែពួកគេចូលចិត្តធ្វើជាមនុស្សល្អ និងរីករាយនឹងការរស់នៅជាមួយបងប្អូនប្រុសស្រី វាធ្វើឱ្យពួកគេមានអារម្មណ៍ល្អ ហើយលើសពីនេះទៅទៀត ពួកគេអាចគេចផុតពីការដែលត្រូវគេធ្វើបាប។ នៅក្នុងចិត្តរបស់ពួកគេ ពួកគេដឹងថាពួកគេជឿលើព្រះដ៏ពិត ហើយសុខចិត្តខិតខំធ្វើកិច្ចការដោយកម្លាំង។ ប្រសិនបើពួកគេពិតជាមានអាកប្បកិរិយាបែបនេះមែន តើអ្នករាល់គ្នាគិតថាពួកគេគួរតែត្រូវបានអនុញ្ញាតឱ្យបន្តបំពេញភារកិច្ចរបស់ខ្លួនដែរឬទេ? (មែនហើយ)។ ប្រសិនបើពួកគេសុខចិត្តធ្វើការដោយកម្លាំង ហើយមិនរំខាន ឬបង្អាក់ទេ នោះពួកគេអាចបន្តធ្វើការដោយកម្លាំងបាន។ ប៉ុន្តែ ប្រសិនបើថ្ងៃណាមួយ ពួកគេលែងស្ម័គ្រចិត្តធ្វើការដោយកម្លាំង ហើយចង់ចាកចេញពីដំណាក់របស់ព្រះជាម្ចាស់ ដោយនិយាយថា៖ «ខ្ញុំនឹងចេញទៅក្រៅដើម្បីព្យាយាមរកជោគជ័យនៅក្នុងលោកីយ៍។ ខ្ញុំនឹងមិនជឿលើព្រះជាមួយអ្នករាល់គ្នាទៀតទេ។ នៅទីនេះគ្មានអ្វីសប្បាយទេ ហើយពេលខ្លះ នៅពេលដែលខ្ញុំធ្វើឱ្យតែរួចពីដៃក្នុងការបំពេញភារកិច្ចរបស់ខ្ញុំ ខ្ញុំត្រូវបានគេលួសកាត់។ ការនៅទីនេះពិតជាលំបាកណាស់ ខ្ញុំចង់ចាកចេញហើយ»។ តើយើងគួរតែបញ្ចុះបញ្ចូលបុគ្គលបែបនេះឱ្យនៅបន្តដែរឬទេ? (អត់ទេ)។ យើងអាចសួរពួកគេតែមួយសំណួរប៉ុណ្ណោះថា៖ «តើអ្នកបានគិតគូរច្បាស់លាស់ហើយឬនៅ?» ប្រសិនបើពួកគេនិយាយថា៖ «ខ្ញុំបានគិតពីរឿងនេះយូរហើយ» អ្នកអាចនិយាយថា៖ «អ៊ីចឹង យើងសូមជូនពរឱ្យអ្នកជួបតែសេចក្ដីសុខ។ សូមថែរក្សាខ្លួន លាហើយ!» តើវិធីសាស្ត្រនេះល្អដែរទេ? (ល្អហើយ)។ តើអ្នករាល់គ្នាគិតថាពួកគេជាមនុស្សប្រភេទណាទៅ? ពួកគេគឺជាប្រភេទមនុស្សដែលគិតថាខ្លួនឯងអស្ចារ្យជាងមនុស្សធម្មតា ហើយដែលស្អប់ខ្ពើមលោកីយ៍ និងរបៀបរបបរបស់វា ដោយតែងតែសូត្រកំណាព្យរបស់មនុស្សល្បីៗ ដូចជា៖ «ខ្ញុំបក់ដៃអាវរបស់ខ្ញុំ ដោយមិនយកសូម្បីតែពពកមួយដុំទៅជាមួយឡើយ»។ ពួកគេគិតថាពួកគេរក្សាខ្លួនឱ្យបរិសុទ្ធ ហើយមិនសមចូលគ្នានឹងលោកីយ៍នេះទេ ហើយពួកគេចង់ស្វែងរកការលួងលោមខ្លះៗតាមរយៈការជឿលើព្រះជាម្ចាស់។ ពួកគេតែងតែចាត់ទុកខ្លួនឯងថាជាមនុស្សអស្ចារ្យ ប៉ុន្តែតាមការពិត ពួកគេគឺជាមនុស្សសាមញ្ញបំផុត ដែលរស់នៅដើម្បីតែការហូប ការផឹក និងការសប្បាយប៉ុណ្ណោះ។ ពួកគេគ្មានគំនិតពិតប្រាកដ និងគ្មានការដេញតាមពិតប្រាកដឡើយ។ ពួកគេចាត់ទុកខ្លួនឯងថាជាមនុស្សខ្ពង់ខ្ពស់ ហាក់បីដូចជាគ្មាននរណាម្នាក់អាចយល់ពីគំនិតរបស់ពួកគេ ឬអាចប្រៀបផ្ទឹមនឹងរបៀបគិតរបស់ពួកគេបានឡើយ។ ពួកគេចាត់ទុកថាកម្រិតនៃការគិតរបស់ពួកគេគឺខ្ពស់ជាងមនុស្សទូទៅ ដោយនិយាយថា៖ «អ្នករាល់គ្នាសុទ្ធតែជាមនុស្សធម្មតា ប៉ុន្តែមើលមកខ្ញុំចុះ ខ្ញុំគឺខុសពីគេ។ ប្រសិនបើអ្នកសួរខ្ញុំថាខ្ញុំមកពីណា ខ្ញុំនឹងប្រាប់អ្នកថា ស្រុកកំណើតរបស់ខ្ញុំគឺនៅឆ្ងាយណាស់»។ តើពួកគេបានប្រាប់អ្នកទេថាពួកគេមកពីណា? តើអ្នកដឹងទេថាកន្លែងដែលហៅថា «នៅឆ្ងាយណាស់» នេះគឺនៅឯណា? មនុស្សដែលអាចចាកចេញពីពួកជំនុំបានគ្រប់ពេល គឺពិតជាមនុស្សប្រភេទនេះឯង។ ពួកគេមានអារម្មណ៍ថាគ្មានកន្លែងណាអាចបំពេញចិត្តពួកគេបានឡើយ ហើយតែងតែគិតអំពីរឿងដែលមិនប្រាកដប្រជា ស្រពេចស្រពិល និងជាការស្រមើស្រមៃ។ ពួកគេមិនផ្ដោតលើតថភាពជាក់ស្ដែងទេ ហើយមិនយល់ថាជីវិតមនុស្សមានន័យយ៉ាងណា ឬថាតើមនុស្សគួរជ្រើសរើសផ្លូវណាឡើយ។ ពួកគេមិនយល់ពីរឿងទាំងនេះទេ ពួកគេគ្រាន់តែជាមនុស្សចម្លែកប៉ុណ្ណោះ។ ប្រសិនបើមនុស្សប្រភេទនេះបានសម្រេចចិត្តចាកចេញពីពួកជំនុំ ហើយនិយាយថាពួកគេបានគិតគូរពីរឿងនេះយូរហើយ នោះមិនចាំបាច់បញ្ចុះបញ្ចូលពួកគេឱ្យនៅបន្តឡើយ។ កុំនិយាយសូម្បីតែមួយម៉ាត់ទៀត គ្រាន់តែលុបឈ្មោះពួកគេចោលទៅ គឺចប់ហើយ។ នេះគឺជារបៀបដែលយើងគួរចាត់ចែងមនុស្សបែបនេះ វាស្របតាមគោលការណ៍នៃការប្រព្រឹត្តចំពោះមនុស្ស។ ប្រកបគ្នាអំពីអស់អ្នកដែលអាចចាកចេញពីពួកជំនុំបានគ្រប់ពេល គឺបញ្ចប់ត្រឹមនេះ។

ញ. មានចិត្តងាករេ

ការសម្ដែងចេញទីដប់គឺ៖ «មានចិត្តងាករេ»។ តើមនុស្សដែលមានចិត្តងាករេ បង្ហាញការសម្ដែងចេញជាក់លាក់អ្វីខ្លះ? ជាដំបូង ការសង្ស័យដ៏ធំបំផុតដែលមនុស្សទាំងនេះមានអំពីការជឿលើព្រះជាម្ចាស់គឺ៖ «តើព្រះ ពិតជាមានមែនឬ? តើមានពិភពខាងវិញ្ញាណដែរទេ? តើមាននរកដែរទេ? តើព្រះបន្ទូលទាំងនេះដែលព្រះបានថ្លែង គឺជាសេចក្ដីពិតឬ? មនុស្សម្នានិយាយថា បុគ្គលនេះគឺជាព្រះដែលយកកំណើតជាមនុស្ស ប៉ុន្តែខ្ញុំមិនបានឃើញទិដ្ឋភាពណាមួយដែលធ្វើឱ្យទ្រង់មើលទៅដូចជាព្រះដែលយកកំណើតជាមនុស្សឡើយ! ដូច្នេះ តើព្រះវិញ្ញាណរបស់ព្រះ ស្ថិតនៅឯណាឱ្យពិតប្រាកដ? តើព្រះពិតជាមានមែន ឬក៏អត់?»។ ពួកគេមិនដែលរកចម្លើយចំពោះសំណួរទាំងនេះ ឱ្យបានច្បាស់លាស់ឡើយ។ ពួកគេឃើញថា មានមនុស្សជាច្រើនជឿលើព្រះជាម្ចាស់ ហើយក៏គិតថា៖ «ព្រះជាម្ចាស់ច្បាស់ជាមានមែន។ ទ្រង់ប្រហែលជាមានមែន។ ខ្ញុំសង្ឃឹមថាទ្រង់មានមែន។ ទោះជាយ៉ាងណាក៏ដោយ ការជឿលើព្រះជាម្ចាស់មិនបានធ្វើឱ្យខ្ញុំខាតបង់អ្វីឡើយ ហើយក៏គ្មាននរណាម្នាក់ធ្វើបាបខ្ញុំដែរ។ ខ្ញុំធ្លាប់ឮថា ការបំពេញភារកិច្ចអាចនាំមកនូវព្រះពរ និងគោលដៅដ៏ល្អមួយ ហើយនឹងធ្វើឱ្យខ្ញុំមិនស្លាប់នៅថ្ងៃអនាគត។ ដូច្នេះ ខ្ញុំគិតថា ខ្ញុំនឹងគ្រាន់តែជឿតាមគេ ហើយជឿប៉ុណ្ណោះ»។ បន្ទាប់ពីជឿបានមួយរយៈ ពួកគេឃើញថាមនុស្សមួយចំនួនជួបប្រទះនឹងការល្បងល និងទុក្ខលំបាក ហើយពួកគេក៏ចាប់ផ្ដើមរិះគិតថា៖ «តើការជឿលើព្រះជាម្ចាស់ មិនមែននាំមកនូវព្រះពរទេឬអី? មនុស្សខ្លះមានជំងឺធ្ងន់ធ្ងរ ហើយក៏ស្លាប់ទៅ មនុស្សខ្លះត្រូវនាគដ៏ធំមានសម្បុរក្រហមចាប់ខ្លួន និងបៀតបៀនរហូតដល់ស្លាប់ ហើយអ្នកខ្លះទៀតមានជំងឺ ឬមានគ្រោះមហន្តរាយធ្លាក់មកលើគ្រួសាររបស់ពួកគេ ខណៈពេលកំពុងបំពេញភារកិច្ច។ ហេតុអ្វីបានជាព្រះមិនការពារពួកគេ? ដូច្នេះ តើព្រះពិតជាមានមែន ឬក៏អត់? ប្រសិនបើទ្រង់មានមែន រឿងទាំងនេះមិនគួរកើតឡើងឡើយ!»។ មនុស្សដែលមានបំណងល្អមួយចំនួនប្រកបគ្នាអំពីសេចក្ដីពិតជាមួយពួកគេ ដោយនិយាយថា៖ «ព្រះជាម្ចាស់មានអធិបតេយ្យភាពលើរបស់សព្វសារពើ ហើយជោគវាសនារបស់មនុស្សត្រូវបានចាត់ចែងដោយព្រះហស្តរបស់ព្រះជាម្ចាស់។ មនុស្សគួរតែទទួលយករឿងទាំងនេះពីព្រះជាម្ចាស់ ហើយប្រគល់ខ្លួនឯងទៅចំពោះការចាត់ចែងរបស់ព្រះជាម្ចាស់។ អ្វីគ្រប់យ៉ាងដែលព្រះជាម្ចាស់ធ្វើ គឺសុទ្ធតែល្អ»។ ពេលឮបែបនេះ បុគ្គលដែលមានចិត្តងាករេទាំងនេះនិយាយថា៖ «ខ្ញុំមិនឃើញថាវាល្អត្រង់ណាផង! ការរងគ្រោះមហន្តរាយ តើវាល្អឬ? ការមានជំងឺធ្ងន់ធ្ងរ ឬជំងឺដែលមើលមិនជា តើវាល្អឬ? ការស្លាប់បាត់បង់ជីវិត គឺរឹតតែអាក្រក់ទៅទៀត។ តើព្រះមានមែន ឬក៏អត់? ខ្ញុំមិនដឹងទេ»។ ពួកគេតែងតែពោរពេញដោយការសង្ស័យអំពីព្រះជាម្ចាស់ជានិច្ច។ នៅពេលដែលពួកគេឃើញមនុស្សជាច្រើនកំពុងបំពេញភារកិច្ច កិច្ចការនៃដំណាក់របស់ព្រះជាម្ចាស់កាន់តែពង្រីកធំឡើងៗ ហើយពួកជំនុំកាន់តែរីកចម្រើនពីមួយថ្ងៃទៅមួយថ្ងៃ ពួកគេមានអារម្មណ៍ថា ព្រះជាម្ចាស់ច្បាស់ជាមានមែន។ ជាពិសេស នៅពេលដែលពួកគេឮបងប្អូនប្រុសស្រីធ្វើបន្ទាល់អំពីទីសម្គាល់ និងការអស្ចារ្យដែលព្រះជាម្ចាស់បានបង្ហាញ និងអំពីព្រះគុណដែលពួកគេទទួលបានពីព្រះជាម្ចាស់ បុគ្គលដែលមានចិត្តងាករេទាំងនេះមានអារម្មណ៍កាន់តែខ្លាំងថា៖ «ព្រះជាម្ចាស់ពិតជាមានមែន! ទោះបីជាមនុស្សមិនអាចមើលឃើញព្រះវិញ្ញាណរបស់ព្រះក្ដី ក៏ព្រះបន្ទូលដែលព្រះដែលយកកំណើតជាមនុស្សបានថ្លែង ត្រូវបានមនុស្សឮដែរ ហើយខ្ញុំក៏ធ្លាប់ឮមនុស្សជាច្រើនប្រកបគ្នាអំពីព្រះបន្ទូលរបស់ព្រះ និងដកពិសោធពីព្រះបន្ទូលរបស់ព្រះផងដែរ។ ដូច្នេះ ព្រះច្បាស់ជាមានមែន!»។ នៅពេលដែលពួកជំនុំកំពុងរីកចម្រើន អ្វីៗដំណើរការទៅយ៉ាងរលូនសម្រាប់ពួកជំនុំ ពួកជំនុំកំពុងលូតលាស់ ហើយកិច្ចការរបស់ពួកជំនុំកាន់តែពង្រីកធំឡើងៗ ហើយជាពិសេសនៅពេលដែលបងប្អូនប្រុសស្រីជួបប្រទះនឹងកាលៈទេសៈពិសេស និងរឿងរ៉ាវពិសេសមួយចំនួន ហើយបានឃើញការការពារ អធិបតេយ្យភាព និងការដឹកនាំរបស់ព្រះជាម្ចាស់តាមរយៈរឿងទាំងនេះ ពួកគេមានអារម្មណ៍ថា ព្រះជាម្ចាស់មានមែន ហើយព្រះជាម្ចាស់ពិតជាល្អមែន។ ទោះជាយ៉ាងណាក៏ដោយ បន្ទាប់ពីមួយរយៈក្រោយមក ពួកគេអាចនឹងជួបប្រទះនឹងការខកចិត្ត និងដំណាក់កាលលំបាក អ្នកខ្លះអាចនឹងជួបប្រទះនឹងភាពបរាជ័យ និងឧបសគ្គ ឬដំណាក់របស់ព្រះជាម្ចាស់អាចនឹងជម្រុះមនុស្សមួយភាគចោល។ រឿងទាំងនេះ ជាពិសេសរឿងចុងក្រោយ គឺផ្ទុយយ៉ាងខ្លាំងពីសញ្ញាណរបស់ពួកគេ ហើយហួសពីការរំពឹងទុករបស់ពួកគេ។ ពួកគេមានអារម្មណ៍ថា៖ «ប្រសិនបើព្រះជាម្ចាស់មានមែន តើរឿងទាំងនេះអាចកើតឡើងបានដោយរបៀបណា? រឿងទាំងនេះ មិនគួរកើតឡើងឡើយ! វាជារឿងធម្មតាទេ ដែលរឿងទាំងនេះកើតឡើងក្នុងចំណោមអ្នកគ្មានជំនឿ ប៉ុន្តែតើវាអាចកើតឡើងនៅក្នុងដំណាក់របស់ព្រះបានដោយរបៀបណាទៅ? ប្រសិនបើព្រះមានមែន ទ្រង់គួរតែដោះស្រាយរឿងទាំងនេះ ហើយទប់ស្កាត់មិនឱ្យរឿងទាំងនេះកើតឡើងឡើយ ពីព្រោះទ្រង់ជាព្រះដ៏មានគ្រប់ព្រះចេស្ដា មានសិទ្ធិអំណាច និងមានព្រះចេស្ដា! តើព្រះពិតជាមានមែន ឬក៏អត់? មនុស្សមិនអាចមើលឃើញព្រះវិញ្ញាណរបស់ព្រះឡើយ។ ចំណែកឯព្រះបន្ទូលដែលព្រះដែលយកកំណើតជាមនុស្សបានមានបន្ទូលចេញមក មនុស្សគ្រប់គ្នាសុទ្ធតែនិយាយថា ព្រះបន្ទូលទាំងនោះគឺជាសេចក្ដីពិត ជាផ្លូវ ហើយថាព្រះបន្ទូលទាំងនោះអាចជាជីវិតរបស់មនុស្ស។ ប៉ុន្តែ ហេតុអ្វីបានជាខ្ញុំមិនមានអារម្មណ៍ថា ព្រះបន្ទូលទាំងនោះគឺជាសេចក្ដីពិតសោះអ៊ីចឹង? ខ្ញុំបានស្ដាប់សេចក្ដីអធិប្បាយអស់រយៈពេលយ៉ាងយូរមកហើយ ប៉ុន្តែជីវិតរបស់ខ្ញុំមិនបានផ្លាស់ប្រែទាល់តែសោះ! ខ្ញុំបានរងទុក្ខយ៉ាងច្រើន តើខ្ញុំទទួលបានអ្វីខ្លះទៅ?»។ ពួកគេចាប់ផ្ដើមមានការសង្ស័យអំពីព្រះជាម្ចាស់ ហើយភាពក្លៀវក្លារបស់ពួកគេក្នុងការបំពេញភារកិច្ចរបស់ខ្លួន ក៏ថយចុះ និងសាបរលាបទៅ។ បន្ទាប់មក ពួកគេគិតចង់ចាកចេញពីដំណាក់របស់ព្រះជាម្ចាស់ ដើម្បីទៅធ្វើការ និងរកលុយ ដើម្បីរស់នៅប្រកបដោយជីវិតសមរម្យមួយ គំនិតទាំងនេះក៏ចាប់ផ្ដើមផុសឡើងជានិច្ច។ ពួកគេគិតក្នុងចិត្តថា៖ «ប្រសិនបើព្រះដែលខ្ញុំជឿមិនមែនជាព្រះដ៏ពិតទេ នោះការដែលខ្ញុំមិនបានធ្វើការ ឬរកលុយអស់រយៈពេលជាច្រើនឆ្នាំមកនេះ ក្នុងពេលដែលជឿលើព្រះជាម្ចាស់ នឹងក្លាយជាការខាតបង់ដ៏ធំមួយមិនខាន! ទេ ការគិតបែបនេះ គឺខុសហើយ។ ខ្ញុំនៅតែត្រូវជឿឱ្យបានត្រឹមត្រូវ។ ខ្ញុំធ្លាប់ឮគេនិយាយថា ការអានព្រះបន្ទូលរបស់ព្រះជាម្ចាស់ឱ្យបានច្រើន នឹងធ្វើឱ្យមនុស្សម្នាក់អាចយល់ពីសេចក្ដីពិត ដោះស្រាយរាល់បញ្ហាទាំងអស់ និងលែងទន់ខ្សោយទៀត។ ប៉ុន្តែ ខ្ញុំបានអានព្រះបន្ទូលរបស់ព្រះហើយ តែនៅតែមិនយល់ពីសេចក្ដីពិតដដែល។ ហេតុអ្វីបានជាខ្ញុំនៅតែមានអារម្មណ៍អវិជ្ជមាន? ហេតុអ្វីបានជាខ្ញុំតែងតែមានអារម្មណ៍ថា ខ្ញុំគ្មានកម្លាំងកំហែងក្នុងការបំពេញភារកិច្ចរបស់ខ្ញុំសោះអ៊ីចឹង? ព្រះមិនកំពុងធ្វើការនៅក្នុងខ្ញុំទេ! ខ្ញុំមានការលំបាកជាច្រើន ប៉ុន្តែព្រះជាម្ចាស់មិនបានបើកផ្លូវចេញខ្ញុំទេ។ ដូច្នេះ តើព្រះពិតជាមានមែន ឬក៏អត់? ប្រសិនបើនេះគឺជាផ្លូវពិត ព្រះគួរតែប្រទានពរដល់មនុស្សដែលបំពេញភារកិច្ចរបស់ខ្លួន ឱ្យមានសេចក្ដីសុខសាន្ត ភាពរលូន និងភាពប្រក្រតី។ ដូច្នេះ ហេតុអ្វីបានជានៅតែមានការលំបាកដ៏ធំបែបនេះ ក្នុងការផ្សាយដំណឹងល្អ និងការបំពេញភារកិច្ច? ទោះបីជាខ្ញុំដឹងថា ពិភពសាសនាបានធ្លាក់ចុះ ហើយការជឿលើព្រះដ៏មានគ្រប់ព្រះចេស្ដា គឺជាការចូលទៅក្នុងយុគសម័យនៃនគរព្រះក៏ដោយ ហេតុអ្វីបានជាខ្ញុំមិនបានឃើញពីរបៀបដែលព្រះវិញ្ញាណបរិសុទ្ធធ្វើការសោះអ៊ីចឹង?»។ តើមនុស្សទាំងនេះ ជាមនុស្សប្រភេទណា? ពួកគេគឺជាមនុស្សដែលគ្មានការយល់ដឹងខាងវិញ្ញាណ។ ពួកគេអានព្រះបន្ទូលរបស់ព្រះជាម្ចាស់ ប៉ុន្តែមិនយល់ពីសេចក្ដីពិតឡើយ។ ទោះបីជាមានការប្រកបគ្នាអំពីសេចក្ដីពិតច្រើនប៉ុណ្ណាក៏ដោយ ក៏ពួកគេមិនអាចចាប់យល់ពីអត្ថន័យនៃសេចក្ដីពិតនោះបានដែរ។ ពួកគេតែងតែមើលឃើញរឿងរ៉ាវនានាដោយផ្អែកលើសញ្ញាណ និងការស្រមើស្រមៃរបស់ខ្លួន ហើយតែងតែពោរពេញដោយការសង្ស័យអំពីព្រះជាម្ចាស់ជានិច្ច។ តើមនុស្សបែបនេះ អាចយល់ពីសេចក្ដីពិតបានដោយរបៀបណាទៅ? មនុស្សខ្លះឃើញថា ការផ្សាយដំណឹងល្អគឺមានការលំបាកខ្លាំងណាស់ ដូច្នេះពួកគេគិតថា៖ «ប្រសិនបើនេះជាផ្លូវពិតមែន នោះព្រះវិញ្ញាណបរិសុទ្ធមុខជាធ្វើការយ៉ាងខ្លាំងក្លាមិនខាន។ ទោះបងប្អូនប្រុសស្រីទៅផ្សាយដំណឹងល្អនៅទីណាក៏ដោយ ក៏អ្វីៗនឹងប្រព្រឹត្តទៅយ៉ាងរលូន និងគ្មានឧបសគ្គរារាំងឡើយ។ លើសពីនេះទៅទៀត មន្ត្រីរដ្ឋាភិបាលក៏នឹងចាប់ផ្ដើមជឿ ហើយបើកភ្លើងខៀវចំពោះគ្រប់កិច្ចការទាំងអស់ផងដែរ។ នេះទើបពិតជាទង្វើរបស់ព្រះដ៏ពិតមែន។ ប៉ុន្តែ ពេលនេះ បើមើលតាមការពិត វាពុំមែនជារឿងបែបនេះទាល់តែសោះ។ មិនត្រឹមតែប្រធានាធិបតី និងមន្ត្រីនៅតាមបណ្ដាប្រទេសនានាជុំវិញពិភពលោកដែលមិនជឿលើព្រះជាម្ចាស់ប៉ុណ្ណោះទេ ប៉ុន្តែពួកគេក៏មិនគាំទ្រដល់ការជឿលើព្រះជាម្ចាស់ផងដែរ។ នៅក្នុងប្រទេសមួយចំនួន រដ្ឋាភិបាលថែមទាំងបៀតបៀនអ្នកជឿ និងរារាំងមនុស្សមិនឱ្យជឿលើព្រះទៀតផង។ ដូច្នេះ តើព្រះដែលយើងជឿ ពិតជាព្រះដ៏ពិតមែនឬ? ខ្ញុំមិនដឹងទេ ពិបាកនិយាយណាស់»។ នៅក្នុងចិត្តរបស់ពួកគេតែងតែមានសញ្ញាសួរដ៏ធំមួយជានិច្ច។ រាល់ពេលដែលពួកគេឮដំណឹងអ្វីមួយ ពួកគេមានអារម្មណ៍ហាក់ដូចជាមាន «ការរញ្ជួយដី» ដែលឥទ្ធិពលរបស់វាមិនធំពេក ហើយក៏មិនតូចពេករហូតដល់មើលមិនឃើញដែរ ដែលធ្វើឱ្យពួកគេមានចិត្តងាករេ។ មនុស្សខ្លះនិយាយថា៖ «តើមកពីពួកគេទើបតែជឿលើព្រះជាម្ចាស់បានរយៈពេលខ្លីឬ ទើបបានជាពួកគេតែងតែមានចិត្តងាករេបែបនេះ?»។ វាមិនមែនបែបនេះទេ មនុស្សខ្លះបានជឿអស់រយៈពេលបីឆ្នាំ ប្រាំឆ្នាំ ឬសូម្បីតែជាងដប់ឆ្នាំទៅហើយ។ តើនេះចាត់ទុកជារយៈពេលខ្លីឬ? ប្រសិនបើនរណាម្នាក់បានជឿអស់រយៈពេលបី ឬប្រាំឆ្នាំ ក្នុងអំឡុងពេលនៃកិច្ចការក្នុងយុគសម័យនៃព្រះគុណ វាមិនត្រូវចាត់ទុកថាយូរនោះទេ ពីព្រោះពួកគេមិនបានឮសូរសៀង និងព្រះបន្ទូលរបស់ព្រះជាម្ចាស់នៅគ្រាចុងក្រោយឡើយ ពួកគេគ្រាន់តែយល់បានបន្តិចបន្តួចនូវចំណេះដឹងព្រះគម្ពីរ និងទ្រឹស្ដីខាងវិញ្ញាណចេញពីព្រះគម្ពីរ និងចេញពីសេចក្ដីអធិប្បាយរបស់មនុស្សប៉ុណ្ណោះ។ អ្វីដែលពួកគេទទួលបាន គឺតិចតួចខ្លាំងណាស់។ វាខុសគ្នា នៅពេលដែលនរណាម្នាក់ទទួលយកកិច្ចការនៃដំណាក់កាលបច្ចុប្បន្ននេះ ដរាបណាពួកគេបំពេញភារកិច្ចរបស់ខ្លួន និងដើរតាមព្រះជាម្ចាស់បានរយៈពេលបីឆ្នាំ នោះអ្វីដែលពួកគេដកពិសោធ យល់ដឹង និងទទួលបាន គឺលើសពីអ្វីដែលនរណាម្នាក់អាចទទួលបានពីការជឿលើព្រះអម្ចាស់អស់រយៈពេលម្ភៃ ឬសាមសិបឆ្នាំ ឬសូម្បីតែមួយជីវិត នៅក្នុងយុគសម័យនៃព្រះគុណទៅទៀត។ ប៉ុន្តែ មនុស្សដែលមានចិត្តងាករេទាំងនេះ សូម្បីតែបន្ទាប់ពីជឿបានបី ប្រាំ ឬលើសជាងដប់ឆ្នាំក៏ដោយ ក៏នៅតែមិនអាចកំណត់បានថា តើកិច្ចការដំណាក់កាលនេះត្រូវបានធ្វើឡើងដោយព្រះជាម្ចាស់ ឬក៏អត់នោះទេ ហើយពួកគេថែមទាំងមានការសង្ស័យអំពីអត្ថិភាពរបស់ព្រះជាម្ចាស់ទៀតផង។ តើអ្នកយល់ថា មនុស្សបែបនេះគួរឱ្យធុញទ្រាន់ខ្លាំងណាស់មែនទេ? តើពួកគេមានសមត្ថភាពក្នុងការយល់ដឹងពីសេចក្ដីពិតដែរឬទេ? (អត់ទេ)។ តើពួកគេមានរបៀបគិតនៃភាពជាមនុស្សធម្មតាដែរឬទេ? (អត់ទេ)។ ពួកគេមិនអាចយល់ពីសេចក្ដីពិតឡើយ។ មិនថាមានស្ថានភាពអ្វីកើតឡើងនៅក្នុងពួកជំនុំនោះទេ វាអាចធ្វើឱ្យពួកគេមានចិត្តងាករេជានិច្ច ពោលគឺសញ្ញាសួរនៅក្នុងចិត្តរបស់ពួកគេ តែងតែបង្កឱ្យមាន «ការរញ្ជួយដី» សម្រាប់ពួកគេជានិច្ច។ ប្រសិនបើពួកទទឹងនឹងព្រះគ្រីស្ទបង្កការរំខាននៅក្នុងពួកជំនុំ ហើយមនុស្សមួយចំនួនត្រូវបានបំភាន់ ឬប្រសិនបើនរណាម្នាក់ដែលពួកគេគោរពសរសើរ ធ្វើរឿងអ្វីមួយដែលពួកគេនឹកស្មានមិនដល់ ដូចជាការលួចដង្វាយ ឬការប្រព្រឹត្តអំពើប្រាសចាកសីលធម៌ ហើយត្រូវគេបោសសម្អាតចេញ នោះវាធ្វើឱ្យចិត្តរបស់ពួកគេងាករេ ហើយពួកគេក៏ចាប់ផ្ដើមសង្ស័យលើព្រះជាម្ចាស់ថា៖ «តើនេះមិនមែនជាចរន្ដនៃកិច្ចការរបស់ព្រះជាម្ចាស់ទេឬអី? ចុះហេតុអ្វីបានជារឿងដែលគ្មានច្បាប់ទម្លាប់បែបនេះ អាចកើតឡើងនៅក្នុងពួកជំនុំបាន? តើព្រះអាចអនុញ្ញាតឱ្យមានការលេចឡើងនូវពួកទទឹងនឹងព្រះគ្រីស្ទ និងមនុស្សអាក្រក់បានដោយរបៀបណា? តើនេះពិតជាផ្លូវពិតមែនឬ?»។ រាល់រឿងរ៉ាវដែលកើតឡើងនៅក្នុងពួកជំនុំ ដែលផ្ទុយពីសញ្ញាណរបស់ពួកគេ សុទ្ធតែធ្វើឱ្យពួកគេកើតមានការសង្ស័យ និងចាប់ផ្ដើមចោទសួរថា តើនេះគឺជាផ្លូវពិតឬអត់ តើវាជាកិច្ចការរបស់ព្រះជាម្ចាស់ឬអត់ ហើយតើព្រះជាម្ចាស់ពិតជាមានមែនឬអត់។ ពួកគេគ្រាន់តែមិនស្វែងរកសេចក្ដីពិត ដើម្បីមើលឃើញបញ្ហានេះឱ្យបានត្រឹមត្រូវប៉ុណ្ណោះ។ ត្រឹមចំណុចនេះមួយ គឺគ្រប់គ្រាន់ដើម្បីបញ្ជាក់ថា តាំងពីដើមរហូតដល់ចប់ ជាមូលដ្ឋាន ពួកគេមិនដែលជឿថាកិច្ចការនៃដំណាក់កាលនេះត្រូវបានធ្វើឡើងដោយព្រះជាម្ចាស់ឡើយ។ តាំងពីដើមរហូតដល់ចប់ ពួកគេមិនដែលដឹងថា សេចក្ដីពិតគឺជាអ្វីឡើយ ហើយក៏មិនដឹងថាហេតុអ្វីបានជាព្រះជាម្ចាស់សម្ដែងចេញនូវសេចក្ដីពិតនោះដែរ។ ព្រះជាម្ចាស់បានថ្លែងព្រះបន្ទូលយ៉ាងច្រើន និងបានធ្វើកិច្ចការយ៉ាងច្រើនណាស់ អ្វីៗទាំងអស់នេះគឺជាទង្វើរបស់ព្រះជាម្ចាស់។ មនុស្សជាច្រើនបានផ្ទៀងផ្ទាត់ និងមានភាពប្រាកដប្រជាអំពីរឿងនេះ ប៉ុន្តែពួកគេបដិសេធមិនព្រមមើលបញ្ហានានា ដោយផ្អែកលើរឿងទាំងនេះឡើយ។ ពួកគេតែងតែប្រើប្រាស់ទស្សនៈរបស់មនុស្ស និងការគិតរបស់មនុស្សដើម្បីធ្វើការវិនិច្ឆ័យ ពួកគេទុកចិត្តលើខ្លួនឯងខ្លាំងពេកហើយ។ នៅពេលដែលមានចន្លោះប្រហោង ឬសេចក្ដីវៀចវេរមួយចំនួននៅក្នុងកិច្ចការរបស់ពួកជំនុំ ឬនៅក្នុងជីវិតពួកជំនុំ ឬនៅពេលដែលពួកជំនុំត្រូវបានរដ្ឋាភិបាលគាបសង្កត់ និងបៀតបៀន ពួកគេក៏ចាប់ផ្ដើមចោទសួរម្ដងទៀតថា៖ «តើនេះពិតជាផ្លូវពិតមែនឬ?»។ នៅពេលដែលពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយលេចឡើងនៅក្នុងពួកជំនុំ ពួកគេក៏ចាប់ផ្ដើមចោទសួរផងដែរ។ ពួកគេនិយាយថា៖ «ចូរមើលគ្រូគង្វាល និងពួកចាស់ទុំទាំងនោះនៅក្នុងពួកជំនុំសាសនាចុះ ពួកគេពិតជាស្រឡាញ់ព្រះអម្ចាស់យ៉ាងពិតប្រាកដ ហើយក៏គ្មានបញ្ហាពួកទទឹងនឹងព្រះគ្រីស្ទណាមួយកើតឡើងនៅក្នុងពួកជំនុំរបស់ពួកគេដែរ។ នោះទើបជាផ្លូវពិត។ ប្រសិនបើអ្វីដែលអ្នករាល់គ្នាមាននៅទីនេះគឺជាផ្លូវពិត ហេតុអ្វីបានជារឿងទាំងនេះនៅតែកើតឡើងអ៊ីចឹង?»។ នេះជារបៀបដែលពួកគេធ្វើការប្រៀបធៀប។ ចុះតើមនុស្សល្ងីល្ងើខ្លះទៀត ធ្វើការប្រៀបធៀបដោយរបៀបណា? ពួកគេនិយាយថា៖ «ចូរមើលមនុស្សដែលជឿលើព្រះជាម្ចាស់នៅក្នុងពួកជំនុំអត្តាភិបាលបីទាំងនោះចុះ ពួកគេមានការអនុម័តពីរដ្ឋ ហើយរដ្ឋថែមទាំងចេញវិញ្ញាបនបត្រឱ្យពួកគេ និងផ្ដល់ដីឱ្យពួកគេសាងសង់ព្រះវិហារទៀតផង។ អ្វីៗសុទ្ធតែត្រឹមត្រូវតាមច្បាប់ និងស្របច្បាប់ទាំងអស់។ តើអ្នករាល់គ្នាមានពួកជំនុំសាធារណៈដែរឬទេ? តើពួកជំនុំរបស់អ្នករាល់គ្នាបានចុះបញ្ជីដែរទេ? រដ្ឋថែមទាំងចាត់តាំងគ្រូគង្វាលឱ្យទៅពួកជំនុំអត្តាភិបាលបីទៀតផង ហើយគ្រូគង្វាលទាំងនោះសុទ្ធតែមានអាជ្ញាប័ណ្ណ។ តើពួកអ្នកដឹកនាំ និងពួកអ្នកធ្វើការរបស់អ្នករាល់គ្នាមានអាជ្ញាប័ណ្ណដែរឬទេ? រដ្ឋមិនអនុញ្ញាតឱ្យអ្នករាល់គ្នាជឿលើព្រះជាម្ចាស់ឡើយ រដ្ឋចាប់ខ្លួន និងបៀតបៀនអ្នករាល់គ្នា។ អ្នករាល់គ្នាសូម្បីតែទីកន្លែងជួបជុំច្បាស់លាស់មួយក៏គ្មានផង អ្នករាល់គ្នាតែងតែជួបជុំគ្នាដោយលួចលាក់ជានិច្ច។ តើនេះពិតជាផ្លូវពិតមែនឬ? ប្រសិនបើនេះជាផ្លូវពិតមែន ហេតុអ្វីបានជាអ្នកតែងតែជួបជុំគ្នា និងបំពេញភារកិច្ចរបស់អ្នកក្នុងលក្ខណៈលួចលាក់បែបនេះ?»។ សូម្បីតែរឿងនេះ ក៏ពួកគេមើលមិនយល់ដែរ។ ស្ថានភាពណាមួយក៏អាចធ្វើឱ្យពួកគេមានចិត្តងាករេ និងកើតមានការសង្ស័យអំពីព្រះជាម្ចាស់បានដែរ។ ប្រាប់ខ្ញុំមកមើល តើមនុស្សបែបនេះអាចឈរមាំមួនដែរទេ? (អត់ទេ)។ ទោះបីជាមើលពីសំបកក្រៅ ពួកគេមិនទាន់ចាកចេញពីពួកជំនុំក៏ដោយ ក៏នៅក្នុងចិត្តរបស់ពួកគេ ពួកគេកំពុងប្រឈមនឹងគ្រោះថ្នាក់យ៉ាងខ្លាំងបាត់ទៅហើយ។ ពួកគេមិនដែលប្រាកដប្រជាអំពីកិច្ចការរបស់ព្រះជាម្ចាស់ និងសេចក្ដីពិតដែលព្រះជាម្ចាស់បានសម្ដែងចេញឡើយ ហើយពួកគេតែងតែជឿពាក់កណ្ដាល សង្ស័យពាក់កណ្ដាលជានិច្ច ដែលរឿងនេះធ្វើឱ្យពួកគេមិនអាចមានសេចក្ដីជំនឿពិតប្រាកដបានឡើយ។ ពួកគេមិនអាចមើលឃើញថា រាល់ការបៀតបៀន ការគាបសង្កត់ និងការចាប់ខ្លួនទាំងអស់ដែលបានកើតឡើងក្នុងអំឡុងពេលប៉ុន្មានឆ្នាំនៃកិច្ចការរបស់ព្រះជាម្ចាស់នេះ គឺសុទ្ធតែស្ថិតនៅក្រោមអធិបតេយ្យភាពរបស់ព្រះជាម្ចាស់ ហើយសុទ្ធតែស្ថិតនៅក្រោមការចាត់ចែង និងការរៀបចំរបស់ព្រះជាម្ចាស់ឡើយ។ ហេតុដូច្នេះហើយ ទើបពួកគេមានសញ្ញាណ ហើយអាចចោទសួរថា តើព្រះជាម្ចាស់អាចមានអធិបតេយ្យភាពលើរបស់សព្វសារពើបានដែរទេ។ ពួកគេតែងតែជឿថា រាល់កិច្ចការទាំងអស់នៃដំណាក់របស់ព្រះជាម្ចាស់ គឺសុទ្ធតែធ្វើឡើងដោយមនុស្ស ដោយមិនអាចមើលឃើញទង្វើរបស់ព្រះជាម្ចាស់សូម្បីតែបន្តិចសោះឡើយ។ តើពួកគេមិនមែនជាអ្នកមិនជឿទេឬអី? ប្រសិនបើបុគ្គលបែបនេះទើបតែជឿបានប្រាំមួយខែ ឬមួយឆ្នាំ ហើយមិនទាន់យល់ច្បាស់ពីសេចក្ដីពិតផ្សេងៗទេ នោះវាជារឿងដែលអាចយល់បាន ដែលពួកគេមានការសង្ស័យ និងមានចិត្តងាករេ នៅពេលដែលពួកគេឃើញរឿងរ៉ាវដែលផ្ទុយពីសញ្ញាណរបស់ពួកគេ។ ប៉ុន្តែ មនុស្សខ្លះបានជឿលើព្រះជាម្ចាស់អស់រយៈពេលជាច្រើនឆ្នាំ បានស្ដាប់សេចក្ដីអធិប្បាយយ៉ាងច្រើន និងទទួលបានការប្រកបគ្នាអំពីសេចក្ដីពិត នៅពេលជួបប្រទះនឹងការលំបាក។ នៅពេលនោះ ពួកគេយល់ពីអ្វីដែលពួកគេបានឮតាមបែបគោលលទ្ធិ។ ទោះជាយ៉ាងណាក៏ដោយ ក្រោយមក នៅពេលប្រឈមមុខនឹងបញ្ហាម្ដងទៀត ពួកគេនៅតែចោទសួរព្រះជាម្ចាស់ និងកិច្ចការរបស់ព្រះជាម្ចាស់ដដែល។ នេះបង្ហាញថា មនុស្សបែបនេះគ្មានសមត្ថភាពក្នុងការយល់ដឹងពីសេចក្ដីពិតឡើយ ខ្វះការគិតនៃភាពជាមនុស្សធម្មតា ហើយមិនត្រូវតាមស្ដង់ដានៃការធ្វើជាមនុស្សនោះទេ។

តើគួរចាត់ចែងមនុស្សដែលមានចិត្តងាករេដោយរបៀបណា? បើនិយាយពីភាពជាមនុស្ស មនុស្សទាំងនេះមិនទាន់ដល់កម្រិតជាមនុស្សអាក្រក់ឡើយ ប៉ុន្តែពួកគេពិតជាប្រភេទមនុស្សដែលគួរឱ្យធុញទ្រាន់មែន ពីព្រោះពួកគេខ្វះសមត្ថភាពក្នុងការយល់ដឹងពីសេចក្ដីពិត ហើយមិនមានការគិតនៃភាពជាមនុស្សធម្មតាទេ។ អ្វីដែលសំខាន់បំផុតនោះគឺ ពួកគេមិនទាំងអាចបញ្ជាក់ពីសេចក្ដីពិតជាច្រើនដែលព្រះជាម្ចាស់បានសម្ដែងចេញផង ហើយពួកគេក៏មិនដឹងថា តើព្រះបន្ទូលទាំងនេះគឺជាសេចក្ដីពិត ឬក៏ជាការសម្ដែងចេញរបស់ព្រះជាម្ចាស់ និងជាកិច្ចការរបស់ព្រះជាម្ចាស់ដែរឬអត់នោះទេ។ បើវិនិច្ឆ័យមើលលើសមត្ថភាពក្នុងការយល់ដឹងរបស់ពួកគេ តើពួកគេជាមនុស្សប្រភេទណា? ការនិយាយថាពួកគេជាអ្នកមិនជឿ គឺត្រឹមត្រូវហើយ ហើយការនិយាយថាពួកគេជាមនុស្សវង្វេងវង្វាន់ ក៏ត្រឹមត្រូវដែរ។ ទោះបីជាមនុស្សប្រភេទនេះមិនបានប្រព្រឹត្តអំពើអាក្រក់ណាមួយឱ្យឃើញច្បាស់ ហើយមិនទាន់ដល់កម្រិតជាមនុស្សអាក្រក់ក៏ដោយ ដោយសារតែពួកគេវង្វេងវង្វាន់ដល់កម្រិតនេះ ហើយអាចធ្វើរឿងជាច្រើនដែលបង្អាក់ និងរំខាន តើពួកគេមិនមែនជាមនុស្សគ្មានបានការទេឬអី? (មែនហើយ)។ មិនថាពួកគេបានជឿលើព្រះជាម្ចាស់យូរប៉ុណ្ណា ឬបានស្ដាប់សេចក្ដីអធិប្បាយច្រើនប៉ុណ្ណានោះទេ ពួកគេមិនអាចយល់ពីសេចក្ដីពិតបានឡើយ។ ពួកគេមិនទាំងអាចបញ្ជាក់ពីអត្ថិភាពរបស់ព្រះជាម្ចាស់ ឬអធិបតេយ្យភាពរបស់ព្រះជាម្ចាស់បានផង។ តើនេះជាគុណសម្បត្តិប្រភេទណាទៅ? មនុស្សទាំងនេះគ្មានសមត្ថភាពយល់ដឹងពីសេចក្ដីពិតទាល់តែសោះ។ ពួកគេគឺជាមនុស្សដែលមានគុណសម្បត្តិអន់បំផុត ឬអ្នកអាចនិយាយបានថា ពួកគេគ្មានគុណសម្បត្តិសោះតែម្ដង ពួកគេគឺជាមនុស្សគ្មានបានការដែលគ្មានខួរក្បាល។ ប្រាប់ខ្ញុំមកមើល តើមនុស្សគ្មានបានការអាចបំពេញភារកិច្ចអ្វីបានទៅ? (ពួកគេមិនអាចបំពេញភារកិច្ចអ្វីបានឡើយ)។ ពួកគេមិនអាចបំពេញភារកិច្ចអ្វីបានឡើយ ហើយតែងតែមានការសង្ស័យ និងមានចិត្តងាករេជានិច្ច។ ដូច្នេះ តើមនុស្សបែបនេះគួរត្រូវបានប្រព្រឹត្ត និងចាត់ចែងដោយរបៀបណា? វិធីដ៏ស័ក្តិសមបំផុតក្នុងការចាត់ចែងមនុស្សបែបនេះ គឺមិនត្រូវអនុញ្ញាតឱ្យពួកគេបំពេញភារកិច្ចណាមួយឡើយ។ ទោះបីពួកគេស្នើសុំបំពេញភារកិច្ចក៏ដោយ ក៏មិនគួរអនុញ្ញាតឱ្យពួកគេធ្វើដែរ។ ហេតុអ្វីបានជាមិនអនុញ្ញាត? ពីព្រោះនៅពេលដែលមនុស្សបែបនេះចាប់ផ្ដើមបំពេញភារកិច្ច ជាពិសេសនៅពេលដែលពួកគេបានស៊ូទ្រាំនឹងទុក្ខលំបាក និងបានលះបង់តម្លៃខ្លះៗ មិនយូរមិនឆាប់ ពួកគេមុខជាចង់ទូទាត់បញ្ជីជាមួយដំណាក់របស់ព្រះជាម្ចាស់មិនខាន។ ប្រសិនបើពួកគេត្រូវបានចាប់ខ្លួន ឬប្រឈមមុខនឹងគ្រោះមហន្តរាយធម្មជាតិ ឬភយន្តរាយដែលបង្កឡើងដោយមនុស្ស ពួកគេនឹងស្ដាយក្រោយដែលបានលះបង់ខ្លួនដើម្បីព្រះជាម្ចាស់ ពួកគេនឹងរអ៊ូរទាំយ៉ាងខ្លាំង ហើយដើរនិយាយប្រាប់គេឯងដោយពាក្យសម្ដីដូចជា៖ «ខ្ញុំបានរងទុក្ខយ៉ាងច្រើនសម្រាប់កិច្ចការរបស់ពួកជំនុំ និងសម្រាប់ការបំពេញភារកិច្ចរបស់ខ្ញុំ។ ខ្ញុំបានហូបអាហារតិចជាងមុន ដេកបានតិចជាងមុន និងរកលុយបានតិចជាងមុនច្រើនណាស់។ ប្រសិនបើខ្ញុំមិនបានបំពេញភារកិច្ចទេ ម្ល៉េះសមខ្ញុំអាចយកលុយដែលខ្ញុំរកបានទៅដាក់ក្នុងធនាគារ ហើយវានឹងទទួលបានការប្រាក់បាត់ទៅហើយ! ខ្ញុំបានប្រថុយប្រថានយ៉ាងច្រើនណាស់ តើការប្រថុយប្រថានក្នុងមួយម៉ោងមានតម្លៃប៉ុន្មានទៅ? តើថ្លៃពលកម្មមានចំនួនប៉ុន្មាន?»។ ពួកគេនឹងព្យាយាមទូទាត់បញ្ជីហិរញ្ញវត្ថុជាមួយដំណាក់របស់ព្រះជាម្ចាស់ ហើយថែមទាំងគំរាមថា ប្រសិនបើដំណាក់របស់ព្រះជាម្ចាស់មិនសងសំណងដល់ពួកគេទេ ពួកគេនឹងប្ដឹងពីដំណាក់របស់ព្រះជាម្ចាស់ទៀតផង។ តើការអនុញ្ញាតឱ្យមនុស្សបែបនេះបំពេញភារកិច្ច មិននាំមកនូវបញ្ហាគ្មានទីបញ្ចប់ទេឬអី? ការដោះស្រាយជាមួយបុគ្គលថោកទាបបែបនេះ នឹងនាំទៅរកភាពស្មុគស្មាញដែលមិនអាចដោះស្រាយបានឡើយ។ មិនថាពួកគេចាត់ចែងរឿងរ៉ាវប៉ុន្មានសម្រាប់ពួកជំនុំនោះទេ ពួកគេតែងតែកត់ត្រាទុកនៅក្នុងចិត្តរបស់ពួកគេ ដោយកត់ត្រារាល់បញ្ជីនីមួយៗយ៉ាងច្បាស់លាស់។ ទោះបីជាពួកគេធ្វើអ្វីសម្រាប់ពួកជំនុំក៏ដោយ ក៏ពួកគេមិនដែលធ្វើវាដោយស្ម័គ្រចិត្តឡើយ។ ដោយសារតែពួកគេមិនស្ម័គ្រចិត្ត ទើបពួកគេចង់ទូទាត់បញ្ជី។ ហេតុអ្វីបានជាដូច្នេះ? គឺដោយសារតែនៅក្នុងចិត្តរបស់ពួកគេ ពួកគេមិនទទួលស្គាល់អត្ថិភាពរបស់ព្រះជាម្ចាស់ ឬជឿលើអត្ថិភាពរបស់ព្រះជាម្ចាស់ឡើយ។ ពួកគេមិនទទួលស្គាល់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ឬថាកិច្ចការរបស់ព្រះជាម្ចាស់អាចសង្គ្រោះមនុស្សបានឡើយ។ ដូច្នេះ តើត្រូវមានរង្វាន់ប្រភេទណា ទើបធ្វើឱ្យពួកគេមានអារម្មណ៍ថាពេញចិត្ត ជាមួយនឹងការលះបង់តម្លៃខ្លះៗ ការរងទុក្ខបន្តិចបន្តួច ការបំពេញភារកិច្ចខ្លះៗ និងការចំណាយធនធានមនុស្ស និងសម្ភារៈមួយចំនួន សម្រាប់អ្វីដែលហៅថាព្រះ ដែលពួកគេស្រមើស្រមៃនៅក្នុងចិត្តរបស់ពួកគេនោះ? ប្រសិនបើពួកគេមិនទទួលបានអ្វីមកវិញទេ តើពួកគេនឹងពេញចិត្តដែរឬទេ? ប្រសិនបើថ្ងៃណាមួយ ពួកគេដឹងថាពួកគេត្រូវបានគេជម្រុះចោល ដោយសារតែមិនបានដេញតាមសេចក្ដីពិត តើនឹងមានផលវិបាកអ្វីខ្លះកើតឡើង? ពួកគេនឹងគិតថា ដំណាក់របស់ព្រះជាម្ចាស់បានបោកបញ្ឆោតពួកគេ ថាពួកអ្នកដឹកនាំ និងពួកអ្នកធ្វើការបានបោកបញ្ឆោតពួកគេ ហើយថាពួកគេត្រូវបានគេលាក់បាំងមិនឱ្យដឹងរឿង និងបានក្លាយជាជនរងគ្រោះនៃការបោកប្រាស់។ បន្ទាប់មក ពួកគេនឹងមករករឿងដំណាក់របស់ព្រះជាម្ចាស់ ហើយទាមទារសំណង ដោយអូសបន្លាយរឿងរ៉ាវមិនចេះចប់។ តើអ្នកគិតថា ដំណាក់របស់ព្រះជាម្ចាស់ចង់ពាក់ព័ន្ធជាមួយមនុស្សបែបនេះដែរឬទេ? ដំណាក់របស់ព្រះជាម្ចាស់ ដាច់ខាតមិនធ្វើរឿងល្ងង់ខ្លៅបែបនេះឡើយ! រាស្ដ្ររើសតាំងរបស់ព្រះជាម្ចាស់បំពេញភារកិច្ចរបស់ខ្លួន ដើម្បីអនុវត្តការទទួលខុសត្រូវនៃភាវៈដែលព្រះបានបង្កើត នេះគឺជាជម្រើសរបស់ពួកគេទាំងស្រុង ហើយជារឿងដែលពួកគេស្ម័គ្រចិត្តធ្វើ។ ដំណាក់របស់ព្រះជាម្ចាស់ មិនដែលបង្ខិតបង្ខំ ឬគាបសង្កត់នរណាម្នាក់ឡើយ។ ប៉ុន្តែ នៅពេលដែលអ្នកមិនជឿចាប់ផ្ដើមបំពេញភារកិច្ច នោះវាគ្រាន់តែជាបញ្ហានៃពេលវេលាប៉ុណ្ណោះ មុនពេលបញ្ហាកើតឡើង។ នៅពេលដែលពួកគេមានអារម្មណ៍មិនល្អ ពួកគេច្បាស់ជាចាប់ផ្ដើមរអ៊ូរទាំ និងត្អូញត្អែរ ដោយនិយាយទៅកាន់អ្នកដទៃថា៖ «អ្នករាល់គ្នានិយាយបានល្អណាស់ ហើយបានបោកប្រាស់ខ្ញុំ ដោយនិយាយថា ការជឿលើព្រះជាម្ចាស់នឹងអនុញ្ញាតឱ្យខ្ញុំទទួលបានសេចក្ដីពិត និងជីវិតអស់កល្បជានិច្ច។ ប៉ុន្តែ គ្មានអ្នកណាម្នាក់ក្នុងចំណោមអ្នករាល់គ្នាបាននិយាយថា នឹងមានពួកទទឹងនឹងព្រះគ្រីស្ទនៅក្នុងពួកជំនុំដែលបំភាន់មនុស្ស មានមនុស្សអាក្រក់ដែលបង្អាក់ និងរំខានដល់កិច្ចការពួកជំនុំ ឬថាពួកជំនុំនឹងបោសសម្អាត ឬបណ្ដេញមនុស្សចេញឡើយ។ អ្នករាល់គ្នាមិនដែលប្រាប់ខ្ញុំថា រឿងទាំងអស់នេះនឹងកើតឡើងនៅក្នុងពួកជំនុំឡើយ!»។ ពួកគេថែមទាំងអាចងាកមកចោទប្រកាន់អ្នកវិញ ដោយនិយាយថា៖ «អ្នកមិនដែលពន្យល់រឿងទាំងនេះ ប្រាប់ខ្ញុំឱ្យបានច្បាស់លាស់ឡើយ។ ខ្ញុំគ្រាន់តែដើរតាមអ្នករាល់គ្នាក្នុងការជឿលើព្រះជាម្ចាស់ និងការបំពេញភារកិច្ចរបស់ខ្ញុំប៉ុណ្ណោះ។ ជាលទ្ធផល ពេលនេះខ្ញុំគ្មានអនាគតនៅក្នុងលោកីយ៍នេះទេ អ្នករាល់គ្នាបានរារាំងខ្ញុំមិនឱ្យរកលុយបានច្រើន។ អ្នករាល់គ្នាត្រូវតែសងសំណងចំពោះការខាតបង់របស់ខ្ញុំ!»។ តើអ្នកមិនមានអារម្មណ៍ថា គួរឱ្យខ្ពើមរអើមទេឬ នៅពេលដែលពួកគេចាប់ផ្ដើមទូទាត់បញ្ជីជាមួយអ្នក? តើអ្នកសុខចិត្តពាក់ព័ន្ធជាមួយពួកគេដែរឬទេ? (អត់ទេ)។ តើនរណាអាចពន្យល់រឿងរ៉ាវឱ្យបានច្បាស់លាស់ដល់មនុស្សបែបនេះបានទៅ? ពួកគេមិនទទួលយកសេចក្ដីពិត ពួកគេមិនអាចមើលឃើញអត្ថិភាពរបស់ព្រះជាម្ចាស់ ហើយពួកគេមិនអាចញាណដឹងពីអត្ថិភាពរបស់ព្រះជាម្ចាស់តាមរយៈបទពិសោធរបស់ពួកគេឡើយ។ ប្រាប់ខ្ញុំមកមើល តើនរណាអាចបញ្ជ្រាបការពិតនេះចូលទៅក្នុងគំនិតរបស់ពួកគេបានទៅ? គ្មាននរណាម្នាក់អាចធ្វើបានឡើយ។ ពួកគេគ្មានសមត្ថភាពក្នុងការទទួលយកសេចក្ដីពិតឡើយ ដូច្នេះ ការឱ្យពួកគេដេញតាមសេចក្ដីពិត គឺជារឿងដែលធ្វើឱ្យពួកគេជួបការលំបាកយ៉ាងខ្លាំង វាប្រៀបដូចជាការដាក់ពួកគេក្នុងស្ថានភាពដ៏លំបាកមួយអ៊ីចឹង ការធ្វើបែបនេះគឺជារឿងមិនប្រាកដប្រជាទាល់តែសោះ។ ពួកគេជឿលើព្រះជាម្ចាស់ គ្រាន់តែដើម្បីទទួលបានព្រះពរប៉ុណ្ណោះ។ ឱ្យតែពួកគេបំពេញភារកិច្ចបានបន្តិចបន្តួច ពួកគេក៏ទាមទាររង្វាន់ភ្លាម។ ប្រសិនបើពួកគេមិនទទួលបានអ្វីដែលពួកគេចង់បានទេ ពួកគេនឹងចាប់ផ្ដើមជេរប្រមាថថា៖ «ខ្ញុំត្រូវបានគេបោកប្រាស់ និងបន្លំហើយ! អ្នករាល់គ្នាសុទ្ធតែជាជនបោកប្រាស់!»។ ប្រាប់ខ្ញុំមកមើល តើអ្នករាល់គ្នាចង់រងការជេរប្រមាថបែបនេះដែរឬទេ? (អត់ទេ)។ តើនរណាបានបោកប្រាស់ពួកគេ? តើមិនមែនមកពីពួកគេខ្លួនឯងមានមហិច្ឆិតា និងបំណងប្រាថ្នា ហើយចង់ទទួលបានព្រះពរទេឬអី? តើពួកគេមិនបានជឿលើព្រះជាម្ចាស់ ក្នុងគោលបំណងចង់ទទួលបានព្រះពរទេឬអី? ពេលនេះពួកគេមិនទទួលបានព្រះពរទេ ប៉ុន្តែតើមិនមែនដោយសារតែពួកគេមិនដេញតាមសេចក្ដីពិតទេឬអី? តើនេះមិនមែនជាបញ្ហារបស់ពួកគេខ្លួនឯងទេឬអី? ពួកគេមិនទាំងជឿលើព្រះជាម្ចាស់ផង ប៉ុន្តែពួកគេនៅតែចង់ទទួលបានព្រះពរពីព្រះជាម្ចាស់ តើការទទួលបានព្រះពរអាចងាយស្រួលបែបនេះបានដោយរបៀបណាទៅ? តើរឿងទាំងនេះមិនត្រូវបានពន្យល់ប្រាប់ពួកគេឱ្យបានច្បាស់លាស់ តាំងពីយូរយារណាស់មកហើយ មុនពេលពួកគេចាប់ផ្ដើមបំពេញភារកិច្ចទេឬអី? (មែនហើយ)។ ប៉ុន្តែ តើអ្នកអាចនិយាយហេតុផលជាមួយពួកគេបានដែរឬទេ? អ្នកមិនអាចទេ ពួកគេនឹងគ្រាន់តែនិយាយថា អ្នកបានបោកប្រាស់ពួកគេប៉ុណ្ណោះ។ ប្រាប់ខ្ញុំមកមើល នៅក្នុងដំណាក់របស់ព្រះជាម្ចាស់ មិនថាបងប្អូនប្រុសស្រីបានជឿលើព្រះជាម្ចាស់យូរប៉ុណ្ណានោះទេ តើមាននរណាម្នាក់ក្នុងចំណោមពួកគេ ដែលមិនកំពុងបំពេញភារកិច្ចដោយស្ម័គ្រចិត្តដែរឬទេ? ទោះបីជាមានករណីកម្រមួយចំនួន ដែលកូនៗមិនជឿលើព្រះជាម្ចាស់ ហើយត្រូវបានឪពុកម្ដាយ ឬសាច់ញាតិរបស់ពួកគេបង្ខំឱ្យជឿ និងបំពេញភារកិច្ចក៏ដោយ ក៏ករណីទាំងនេះនៅតែមានតិចតួចខ្លាំងណាស់។ ទោះបីជាឪពុកម្ដាយរបស់អ្នកបង្ខំអ្នកក៏ដោយ ក៏វាដើម្បីសេចក្ដីល្អរបស់អ្នកផ្ទាល់ដែរ អ្នកគួរតែយល់ពីរឿងនោះ។ ប៉ុន្តែ នោះគឺជាគ្រួសាររបស់អ្នកដែលបង្ខំអ្នក ចំណែកឯបងប្អូនប្រុសស្រីនៃដំណាក់របស់ព្រះជាម្ចាស់ មិនបានបង្ខំអ្នក ឬគាបសង្កត់អ្នកឡើយ។ ការជឿលើព្រះជាម្ចាស់ និងការបំពេញភារកិច្ច គឺជាការស្ម័គ្រចិត្តទាំងស្រុង។ ពេលនេះ អ្នកណាក៏ដោយដែលចង់ចាកចេញ គឺអាចធ្វើបាន ទ្វារនៃដំណាក់របស់ព្រះជាម្ចាស់តែងតែបើកចំហជានិច្ច។ ទោះជាយ៉ាងណាក៏ដោយ នៅពេលដែលអ្នកចាកចេញហើយ ការត្រឡប់មកវិញនឹងមិនងាយស្រួលនោះទេ។ អ្នកដែលបំពេញភារកិច្ចពេញម៉ោងនៅក្នុងដំណាក់របស់ព្រះជាម្ចាស់ ត្រូវបានជ្រើសរើសយ៉ាងយកចិត្តទុកដាក់ មិនមែនចេះតែទទួលយកនរណាម្នាក់ផ្ដេសផ្ដាសឡើយ។ មានស្ដង់ដាដែលតម្រូវ និងមានគោលការណ៍ ហើយមានតែអ្នកដែលមានលក្ខណៈសម្បត្តិគ្រប់គ្រាន់ប៉ុណ្ណោះ ទើបអាចស្នាក់នៅក្នុងពួកជំនុំបំពេញភារកិច្ចពេញម៉ោងបាន។ មនុស្សដែលមានចិត្តងាករេ គិតថា៖ «អ្នករាល់គ្នាមិនបានពន្យល់រឿងដ៏សំខាន់បែបនេះ ប្រាប់ខ្ញុំឱ្យបានច្បាស់លាស់ឡើយ។ នៅពេលនោះ ខ្ញុំបំពេញភារកិច្ច គឺដោយសារតែខ្ញុំមានការភាន់ច្រឡំប៉ុណ្ណោះ»។ តើមានរឿងអ្វីដែលមិនបានពន្យល់ឱ្យបានច្បាស់លាស់ទៅ? បងប្អូនប្រុសស្រីប្រកបគ្នាអំពីសេចក្ដីពិតជាមួយគ្នាជារៀងរាល់ថ្ងៃ ក្នុងពេលកំពុងបំពេញភារកិច្ច ប្រសិនបើមនុស្សទាំងនេះមិនយល់ទេ នោះគឺដោយសារតែពួកគេវង្វេងវង្វាន់ និងខ្វាក់ភ្នែកហើយ។ ពួកគេមិនអាចបន្ទោសនរណាម្នាក់ផ្សេងទៀតចំពោះរឿងនោះបានឡើយ។ ប៉ុន្តែ ពួកគេនឹងមិននិយាយហេតុផលជាមួយអ្នកអំពីរឿងនេះទេ ពួកគេគ្រាន់តែមានអារម្មណ៍ថា ពួកគេបានខាតបង់យ៉ាងធំធេង ហើយចង់ទូទាត់បញ្ជី និងឈ្លោះប្រកែកជាមួយដំណាក់របស់ព្រះជាម្ចាស់ប៉ុណ្ណោះ។ តើមនុស្សបែបនេះ មិនមែនជាមនុស្សដែលគ្មានវិចារណញ្ញាណ និងគួរឱ្យខ្ពើមរអើមខ្លាំងណាស់ទេឬអី? ដូច្នេះ នៅពេលដែលអ្នករាល់គ្នាដឹងពីធាតុពិតរបស់មនុស្សបែបនេះ ហើយមើលឃើញយ៉ាងច្បាស់ថា ពួកគេជាមនុស្សវង្វេងវង្វាន់ គ្មានប្រយោជន៍ទាល់តែសោះ មិនអាចបំពេញភារកិច្ចអ្វីបាន ហើយតែងតែផ្ដោតលើការទទួលបានព្រះពរ ដោយចិត្តរបស់ពួកគេពោរពេញទៅដោយការគិតចង់ទទួលបានព្រះពរ ហើយថាអ្វីដែលពួកគេដឹង គឺមានតែការបំពេញភារកិច្ចអាចនាំមកនូវព្រះពរ សេចក្ដីសង្គ្រោះ ការចូលទៅក្នុងនគរព្រះ និងភាពអមតៈ ហើយពួកគេដឹងត្រឹមតែពាក្យប៉ុន្មានម៉ាត់នេះប៉ុណ្ណោះ ដោយមិនយល់អ្វីផ្សេងទៀតឡើយ ពោលគឺមិនដឹងថាសេចក្ដីពិតគឺជាអ្វី ត្រូវអនុវត្តសេចក្ដីពិតដោយរបៀបណា ឬត្រូវចុះចូលនឹងព្រះជាម្ចាស់ដោយរបៀបណា ដូច្នេះ ទោះបីជាពួកគេចង់បំពេញភារកិច្ច ឬស្នើសុំបំពេញភារកិច្ចក៏ដោយ តើអាចរៀបចំឱ្យពួកគេបំពេញបានដែរទេ? (អត់ទេ)។

តាមពិតទៅ មនុស្សដែលមានចិត្ដងាករេ ទោះពេលដែលពួកគេសុខសុវត្ថិភាពក៏ដោយ ក៏នៅតែមានការសង្ស័យ និងតែងតែពិនិត្យអង្កេតជានិច្ច។ ពេលពួកគេជួបនឹងការបៀតបៀន និងការចាប់ខ្លួន ពួកគេក៏ចាប់ផ្ដើមមានចិត្ដងាករេ។ នេះបង្ហាញថា នៅក្នុងជំនឿជាទូទៅរបស់ពួកគេលើព្រះជាម្ចាស់ ពួកគេមិនមានសេចក្ដីជំនឿពិតប្រាកដឡើយ។ នៅពេលមានកាលៈទេសៈកើតឡើង សភាពពិតរបស់ពួកគេក៏ត្រូវបានបើកសម្ដែង។ នេះបង្ហាញថា ពួកគេមិនដែលប្រាកដប្រជាអំពីកិច្ចការរបស់ព្រះជាម្ចាស់ឡើយ ហើយតែងតែចោទសួរ និងពិនិត្យអង្កេតជានិច្ច។ ហេតុអ្វីបានជាពួកគេមិនចាកចេញពីពួកជំនុំ? ពួកគេគិតថា៖ «ខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ ហើយបានរងទុក្ខលំបាកយ៉ាងច្រើន។ ប្រសិនបើខ្ញុំចាកចេញនៅពេលនេះដោយមិនទទួលបានផលប្រយោជន៍អ្វីសោះ តើនោះមិនមែនជាការខាតបង់ទេឬ? តើការរងទុក្ខទាំងអស់នោះ មិនមែនឥតប្រយោជន៍ទេឬ?» នេះគឺជាអ្វីដែលពួកគេគិត។ អ្នកប្រហែលជាគិតថា ពួកគេប្រាកដប្រជា ថាពួកគេមានសេចក្ដីជំនឿ ថាពួកគេយល់ពីសេចក្ដីពិត ប៉ុន្តែតាមពិតទៅ ពួកគេមិនមាននោះទេ។ ពួកគេនៅតែសង្ស័យ នៅតែពិនិត្យអង្កេតដដែល។ នៅក្នុងចិត្តរបស់ពួកគេ ពួកគេគ្រាន់តែចង់ឃើញថាតើកិច្ចការនៃដំណាក់របស់ព្រះជាម្ចាស់ពិតជារីកចម្រើនមែនឬអត់ ថាតើកិច្ចការនីមួយៗហុចផ្លែផ្កាឬទេ ហើយថាតើវាមានឥទ្ធិពលយ៉ាងធំធេងដល់ពិភពលោកឬទេ។ អ្វីដែលពួកគេចង់ដឹងជាពិសេសនោះ គឺរឿងរ៉ាវដូចខាងក្រោម៖ តើការផ្សាយដំណឹងល្អរបស់ពួកជំនុំនៅតាមប្រទេសនានាមានដំណើរការយ៉ាងដូចម្ដេច? តើវាមានទំហំ និងឥទ្ធិពលឬទេ? តើចលនានេះ មានការទទួលស្គាល់ពីអន្តរជាតិដែរទេ? តើមានមនុស្សល្បីៗ ឬបុគ្គលមានឥទ្ធិពលណាម្នាក់បានទទួលយកកិច្ចការដំណាក់កាលនេះដែរទេ? តើពួកជំនុំនៃព្រះដ៏មានគ្រប់ព្រះចេស្ដា ត្រូវបានទទួលស្គាល់ ឬយល់ព្រមដោយអង្គការសហប្រជាជាតិដែរទេ? តើវាមានការគាំទ្រពីរដ្ឋាភិបាលនៃប្រទេសនានាដែរទេ? តើពាក្យសុំសិទ្ធិជ្រកកោននយោបាយរបស់បងប្អូនប្រុសស្រីនៅតាមបណ្ដាប្រទេសនានា ត្រូវបានគេអនុម័តដែរទេ? ទាំងនេះគឺជាប្រភេទរឿងរ៉ាវដែលមនុស្សបែបនេះតែងតែខ្វល់ខ្វាយ ហើយនេះគឺជាការសម្ដែងចេញយ៉ាងច្បាស់អំពីការមានចិត្តងាករេរបស់ពួកគេ។ ពេលពួកគេឃើញថា ដំណាក់របស់ព្រះជាម្ចាស់មានអំណាច ហើយកិច្ចការផ្សាយដំណឹងល្អបានរីកសាយភាយ ពួកគេមានអារម្មណ៍ថាសំណាងល្អដែលពួកគេមិនបានចាកចេញពីដំណាក់របស់ព្រះជាម្ចាស់ ហើយពួកគេលែងសង្ស័យលើព្រះជាម្ចាស់ទៀត។ ប៉ុន្តែ នៅពេលណាដែលពួកគេឃើញថា កិច្ចការនៃដំណាក់របស់ព្រះជាម្ចាស់កំពុងត្រូវបានរំខាន រារាំង ឬបំផ្លាញ ថាការបំពេញភារកិច្ចរបស់បងប្អូនប្រុសស្រីក៏កំពុងរងផលប៉ះពាល់ ហើយថាពួកជំនុំកំពុងត្រូវពិភពលោកមិនរាប់បញ្ចូល និងបដិសេធ ពួកគេក៏ចាប់ផ្ដើមគិតចង់ចាកចេញពីដំណាក់របស់ព្រះជាម្ចាស់។ ពួកគេតែងតែចោទសួរថា៖ «តើព្រះពិតជាមានអធិបតេយ្យភាពលើរឿងទាំងអស់នេះមែនឬ? ហេតុអ្វីបានជាខ្ញុំមិនអាចមើលឃើញពីសព្វានុភាពរបស់ព្រះ? តើព្រះបន្ទូលរបស់ព្រះ ពិតជាសេចក្ដីពិតមែនឬ? តើព្រះបន្ទូលទាំងនោះពិតជាអាចជម្រះ និងសង្គ្រោះមនុស្សបានមែនឬ?» ពួកគេមិនដែលអាចមើលធ្លុះរឿងរ៉ាវទាំងនេះបានឡើយ ហើយនៅតែបន្តចោទសួរអំពីរឿងទាំងនេះ ពីព្រោះពួកគេគ្មានការយល់ដឹងខាងវិញ្ញាណ និងមិនអាចយល់ពីព្រះបន្ទូលរបស់ព្រះជាម្ចាស់បាន។ មិនថាពួកគេស្ដាប់សេចក្ដីអធិប្បាយច្រើនប៉ុនណាទេ ពួកគេក៏មិនអាចទាញសេចក្ដីសន្និដ្ឋានអំពីរឿងទាំងអស់នេះបានឡើយ។ ជាលទ្ធផល ពួកគេតែងតែសួរនាំគេឯង ដោយប្រាថ្នាចង់មានត្រចៀកដែលអាចស្ដាប់ឮរឿងរ៉ាវនៅឆ្ងាយខ្លាំង និងមានភ្នែកដែលអាចមើលឃើញចម្ងាយមួយពាន់ម៉ាយល៍ ដើម្បីឱ្យពួកគេអាចដឹង និងទទួលបានដំណឹងអំពីអ្វីដែលកំពុងកើតឡើងនៅទីឆ្ងាយ។ ពេលនោះ ពួកគេអាចសម្រេចចិត្តជាមុនបានថា តើពួកគេគួរបន្ដនៅ ឬគួរចាកចេញ។ តើមនុស្សបែបនេះ មិនល្ងង់ខ្លៅទេឬ? (មែនហើយ)។ តើមនុស្សប្រភេទនេះ មិនកំពុងរស់នៅក្នុងជីវិតដ៏នឿយហត់ទេឬ? (មែនហើយ)។ ពួកគេមិនមានការគិតនៃភាពជាមនុស្សធម្មតាទេ ហើយពួកគេក៏មិនយល់ពីសេចក្ដីពិតដែរ។ កាលណារឿងរ៉ាវកើតឡើងកាន់តែច្រើន ពួកគេកាន់តែចំឡំបល់ និងវង្វេងវង្វាន់។ ពួកគេមិនដឹងពីរបៀបវែកញែករឿងរ៉ាវទាំងនេះ ឬរបៀបកំណត់លក្ខណៈរបស់វាឡើយ ហើយពួកគេច្បាស់ជាមិនដឹងពីរបៀបញែកដឹងខុសនិងត្រូវនៅក្នុងរឿងរ៉ាវទាំងនេះ ឬត្រូវរៀនមេរៀនពីវាដោយរបៀបណា ហើយបន្ទាប់មកស្វែងរកគោលការណ៍នៃការអនុវត្តនៅក្នុងព្រះបន្ទូលរបស់ព្រះជាម្ចាស់ឡើយ។ ពួកគេមិនដឹងថាត្រូវធ្វើរឿងទាំងនេះដោយរបៀបណាទេ។ ដូច្នេះ តើពួកគេធ្វើអ្វីទៅ? ឧទាហរណ៍៖ នៅពេលដែលពួកទទឹងនឹងព្រះគ្រីស្ទ និងមនុស្សអាក្រក់លេចឡើងនៅក្នុងពួកជំនុំ ហើយបំភាន់មនុស្ស ពួកគេចាប់ផ្ដើមងឿងឆ្ងល់ថា៖ «តើនរណាត្រូវ ហើយនរណាខុសឱ្យប្រាកដ? តើផ្លូវនេះពិតជាត្រឹមត្រូវមែនឬ? តើខ្ញុំនឹងទទួលបានព្រះពរដែរទេ ប្រសិនបើខ្ញុំបន្តជឿរហូតដល់ទីបញ្ចប់? ខ្ញុំបានបំពេញភារកិច្ចរបស់ខ្ញុំអស់រយៈពេលជាច្រើនឆ្នាំមកហើយ តើការរងទុក្ខនេះ ពិតជាមានតម្លៃដែរទេ? តើខ្ញុំគួរតែបន្តបំពេញភារកិច្ចរបស់ខ្ញុំទៀតទេ?» ពួកគេពិចារណាគ្រប់យ៉ាងពីទស្សនៈនៃផលប្រយោជន៍ផ្ទាល់ខ្លួនរបស់ពួកគេ ហើយមិនអាចយល់ពីមនុស្ស ព្រឹត្តិការណ៍ និងរបស់ផ្សេងៗដែលនៅចំពោះមុខពួកគេឡើយ ដោយមើលទៅហាក់ដូចជាឆ្គាំឆ្គងខ្លាំងណាស់។ ពួកគេខ្វះគំនិត និងទស្សនៈត្រឹមត្រូវ ហើយចង់ឈរនៅខាងក្រៅសង្កេតមើល ដើម្បីមើលថាតើរឿងរ៉ាវនឹងទៅជាយ៉ាងណា។ ពេលមើលទៅពួកគេ អ្នកមានអារម្មណ៍ថាពួកគេទាំងគួរឱ្យអាណិត និងគួរឱ្យអស់សំណើច។ នៅពេលដែលគ្មានរឿងអ្វីកើតឡើង ពួកគេមានឥរិយាបថធម្មតាណាស់ ប៉ុន្តែពេលមានរឿងធំដុំកើតឡើងភ្លាម ពួកគេមិនដឹងថាគួរមើលរឿងនេះពីជំហរមួយណាឡើយ ហើយអ្វីដែលពួកគេនិយាយ គឺឆ្លុះបញ្ចាំងពីគំនិត និងទស្សនៈរបស់អ្នកគ្មានជំនឿ។ បន្ទាប់ពីអ្វីៗគ្រប់យ៉ាងបានបញ្ចប់ គេមិនអាចមើលឃើញថាពួកគេទទួលបានអ្វីពីវាឡើយ។ តើមនុស្សបែបនេះ មិនល្ងង់ខ្លៅខ្លាំងណាស់ទេឬ? (មែនហើយ)។ នេះហើយជាឥរិយាបថរបស់មនុស្សល្ងង់ខ្លៅ។ ដូច្នេះ តើគោលការណ៍សម្រាប់ចាត់ចែងមនុស្សប្រភេទនេះ មានអ្វីខ្លះ? ផ្អែកលើការសម្ដែងចេញរបស់ពួកគេ ពួកគេមិនអាចចាត់ទុកថាជាមនុស្សបោកបញ្ឆោត និងទុច្ចរិតខ្លាំងនោះទេ។ ទោះជាយ៉ាងណាក៏ដោយ ពួកគេមានចំណុចខ្វះខាតដ៏ធ្ងន់ធ្ងរមួយ គឺមនុស្សទាំងនេះគ្មានគំនិត គ្មានព្រលឹង និងមិនអាចមើលធ្លុះអ្វីបានទាំងអស់។ ទោះមានរឿងអ្វីកើតឡើងនៅជុំវិញពួកគេក៏ដោយ ក៏ធ្វើឱ្យពួកគេវង្វេងវង្វាន់ មិនដឹងថាត្រូវទុកចិត្តនរណា ត្រូវពឹងផ្អែកលើនរណា ឬត្រូវមើលបញ្ហានេះដោយរបៀបណា ឬត្រូវចាប់ផ្ដើមដោះស្រាយពីកន្លែងណាឡើយ គឺពួកគេគ្រាន់តែស្ថិតក្នុងសភាពភ័យស្លន់ស្លោប៉ុណ្ណោះ។ បន្ទាប់ពីការភ័យស្លន់ស្លោរបស់ពួកគេ ពួកគេអាចនឹងមានការសង្ស័យ ឬពួកគេអាចនឹងស្ងប់ចិត្តមួយរយៈ ប៉ុន្តែទម្លាប់មានចិត្តងាករេរបស់ពួកគេ នៅតែមិនផ្លាស់ប្ដូរដដែល។ តាមការសម្ដែងចេញរបស់ពួកគេ ដោយសារពួកគេមិនអាចចាត់ថ្នាក់ជាមនុស្សអាក្រក់បាន ប្រសិនបើបច្ចុប្បន្នពួកគេអាចបំពេញភារកិច្ចបានតិចតួច ហើយស្ម័គ្រចិត្តធ្វើការដោយកម្លាំង ពួកគេអាចត្រូវបានអនុញ្ញាតឱ្យបន្តបំពេញភារកិច្ចរបស់ពួកគេទៀត។ ទោះជាយ៉ាងណាក៏ដោយ នេះគឺផ្អែកលើមូលដ្ឋានដែលថា យ៉ាងហោចណាស់ការបំពេញភារកិច្ចរបស់ពួកគេទទួលបានលទ្ធផលខ្លះៗដែរ។ ប្រសិនបើពួកគេបំពេញភារកិច្ចរបស់ខ្លួនដោយមិនទទួលយកសេចក្ដីពិតទាល់តែសោះ ហើយតែងតែធ្វើឱ្យតែរួចពីដៃ នោះពួកគេគួរតែត្រូវបានបញ្ជូនទៅផ្ទះវិញ។ ទោះជាយ៉ាងណា ប្រសិនបើពួកគេស្ម័គ្រចិត្តកែប្រែកំហុសរបស់ពួកគេ នោះពួកគេគួរតែត្រូវបានអនុញ្ញាតឱ្យស្នាក់នៅក្នុងដំណាក់របស់ព្រះជាម្ចាស់ និងបន្តបំពេញភារកិច្ចរបស់ពួកគេទៀត។ ពួកគេគួរតែត្រូវបានចាត់តាំងឱ្យបំពេញភារកិច្ចណាមួយដែលស័ក្ដិសមនឹងពួកគេ។ ប្រសិនបើពួកគេមិនអាចបំពេញភារកិច្ចណាមួយបាន ហើយពួកគេគ្រាន់តែជាមនុស្សគ្មានប្រយោជន៍ នោះពួកគេគួរតែត្រូវបានបញ្ជូនទៅកន្លែងណាមួយដែលស័ក្ដិសមនឹងពួកគេ។ ក្នុងករណីនេះ វាមិនអាចអាស្រ័យលើថាតើពួកគេត្រៀមខ្លួនរួចរាល់ និងស្ម័គ្រចិត្តធ្វើការដោយកម្លាំងទៀតនោះទេ។ តើរបៀបដោះស្រាយរឿងរ៉ាវបែបនេះ មិនងាយស្រួលទេឬ? (មែនហើយ)។

តើអ្នករាល់គ្នាអាចញែកដឹងពីមនុស្សដែលមានចិត្តងាករេបានដែរទេ? តើមានមនុស្សបែបនេះនៅជុំវិញអ្នករាល់គ្នាដែរទេ? កាលពីមុន មានមនុស្សមួយចំនួនត្រូវបានជម្រះចេញពីពួកជំនុំ។ ឧបមាថាមានម្នាក់ក្នុងចំណោមពួកគេនិយាយបែបនេះថា៖ «ខ្ញុំបានកែប្រែខ្លួនទៅជាល្អប្រសើរហើយ។ ខ្ញុំលែងមានចិត្តងាករេទៀតហើយ។ ពីមុន ខ្ញុំតែងតែមានចិត្តងាករេចំពោះផ្លូវពិត ពីព្រោះនៅពេលដែលដំណាក់របស់ព្រះទើបតែចាប់ផ្ដើមកិច្ចការរបស់ខ្លួននៅក្រៅប្រទេស អ្វីៗគឺពិតជាលំបាកខ្លាំងណាស់។ នៅពេលនោះ វាមានការលំបាកយ៉ាងខ្លាំងសម្រាប់បងប្អូនប្រុសស្រីនៅក្នុងពួកជំនុំក្នុងការផ្សាយដំណឹងល្អ ហើយមានមនុស្សតិចតួចណាស់នៅក្រៅប្រទេសដែលបានទទួលយកផ្លូវពិត។ លើសពីនេះទៅទៀត មើលទៅហាក់ដូចជាគ្មានសង្ឃឹមទាល់តែសោះសម្រាប់ការរីកសាយភាយនៃកិច្ចការផ្សាយដំណឹងល្អ។ ហេតុដូច្នេះហើយ ទើបខ្ញុំតែងតែមានការសង្ស័យចំពោះកិច្ចការរបស់ព្រះនៅពេលនោះ។ ឥឡូវនេះ ដោយសារខ្ញុំឃើញថាកិច្ចការផ្សាយដំណឹងល្អនៃដំណាក់របស់ព្រះកំពុងរីកសាយភាយ កិច្ចការផ្សេងៗកំពុងមានភាពប្រសើរឡើង និងហុចផ្លែផ្កា ហើយពួកជំនុំនៅតាមបណ្ដាប្រទេសនានាកំពុងតែរីកចម្រើនកាន់តែខ្លាំង ខ្ញុំលែងមានការសង្ស័យ ឬមានចិត្តងាករេទៀតហើយ។ សូមអនុញ្ញាតឱ្យខ្ញុំបំពេញភារកិច្ចរបស់ខ្ញុំផង។ សូមកុំចាត់ទុកខ្ញុំក្នុងចំណោមពួកអ្នកដែលត្រូវបានបោសសម្អាតចេញ ឬបណ្ដេញចេញឡើយ!» តើការផ្ដល់ឱកាសដល់មនុស្សបែបនេះ គឺជារឿងត្រឹមត្រូវដែរឬទេ? (អត់ទេ)។ ហេតុអ្វីមិនត្រឹមត្រូវ? (ពាក្យសម្ដីរបស់ពួកគេ គឺមិនពិតទេ។ ពួកគេគ្រាន់តែចង់តោងទាមពួកជំនុំម្ដងទៀតប៉ុណ្ណោះ ពីព្រោះពួកគេឃើញថាកិច្ចការនៃដំណាក់របស់ព្រះជាម្ចាស់កំពុងមាននិន្នាការឆ្ពោះទៅរកការរីកសាយភាយ ហើយថាវាទទួលបានអំណាច។ ប៉ុន្តែ នៅពេលណាដែលមានរឿងអ្វីមួយកើតឡើងដែលផ្ទុយនឹងសញ្ញាណរបស់ពួកគេ ពួកគេនឹងមានចិត្តងាករេម្ដងទៀតជាមិនខាន)។ តើអ្នករាល់គ្នាមើលធ្លុះរឿងនេះហើយឬនៅ? (មើលធ្លុះហើយ)។ មនុស្សខ្លះកើតមកជាអ្នកមានចិត្តងាករេតែម្ដង។ ថ្ងៃនេះខ្យល់បក់ទៅទិសមួយ ពួកគេក៏ធ្វើតាមទិសនោះ ថ្ងៃស្អែកខ្យល់បក់ទៅទិសមួយទៀត ពួកគេក៏ធ្វើតាមទិសនោះដែរ សូម្បីតែពេលគ្មានខ្យល់បក់ ក៏ពួកគេនៅតែមានចិត្តងាករេដោយខ្លួនឯងដែរ។ មនុស្សបែបនេះមិនមានសមត្ថភាពគិតពិចារណាដែលមនុស្សធម្មតាគួរ មានទេ ដូច្នេះ ពួកគេមិនត្រូវតាមស្ដង់ដានៃការធ្វើជាមនុស្សនោះទេ។ តើនេះត្រឹមត្រូវដែរឬទេ? (មែនហើយ)។ ប្រសិនបើមនុស្សណាម្នាក់មានសមត្ថភាពគិតពិចារណានៃមនុស្សធម្មតា និងមានសមត្ថភាពក្នុងការយល់ដឹងដែលមនុស្សគួរតែមាន ពួកគេនឹងឃើញថា ព្រះជាម្ចាស់បានសម្ដែងចេញនូវសេចក្ដីពិតយ៉ាងច្រើន ហើយអាចបញ្ជាក់បានថា នេះគឺជាកិច្ចការរបស់ព្រះជាម្ចាស់។ លើសពីនេះទៅទៀត មានមនុស្សជាច្រើនដែលជឿលើព្រះជាម្ចាស់ ពួកគេឃើញកិច្ចការរបស់ព្រះជាម្ចាស់ និងកិច្ចការនៃព្រះវិញ្ញាណបរិសុទ្ធជារៀងរាល់ថ្ងៃ ព្រមទាំងទង្វើដ៏អស្ចារ្យរបស់ព្រះជាម្ចាស់ ដែលធ្វើឱ្យសេចក្ដីជំនឿរបស់ពួកគេកាន់តែរឹងមាំ ហើយថាមពលរបស់ពួកគេក្នុងការបំពេញភារកិច្ចក៏កើនឡើងដែរ។ តើរឿងទាំងនេះ អាចសម្រេចបានដោយកិច្ចការរបស់មនុស្សដែរទេ? អ្នកដែលមិនមានសមត្ថភាពគិតពិចារណាជាមនុស្ស ទោះបីជាអ្នកពន្យល់រឿងទាំងនេះប្រាប់ពួកគេឱ្យបានច្បាស់យ៉ាងណាក៏ដោយ ក៏ពួកគេមិនអាចបញ្ជាក់បានថា នេះគឺជាកិច្ចការរបស់ព្រះជាម្ចាស់ឡើយ។ ពួកគេខ្វះសមត្ថភាពក្នុងការធ្វើការវិនិច្ឆ័យនោះ។ មិនថាពេលនេះព្រះជាម្ចាស់កំពុងធ្វើកិច្ចការយ៉ាងអស្ចារ្យប៉ុនណាទេ មិនថាទ្រង់មានព្រះបន្ទូលច្រើនប៉ុនណា មិនថាមានមនុស្សច្រើនប៉ុនណាដើរតាមទ្រង់ មិនថាមានមនុស្សច្រើនប៉ុន្មាននាក់ជឿជាក់ថានេះជាកិច្ចការរបស់ព្រះជាម្ចាស់ ឬមិនថាមានមនុស្សប៉ុន្មាននាក់ជឿជាក់ថា ជោគវាសនារបស់មនុស្សជាតិស្ថិតនៅក្រោមអធិបតេយ្យភាព និងការរៀបចំរបស់ព្រះជាម្ចាស់ ហើយថាព្រះជាម្ចាស់គឺជាព្រះអាទិករក៏ដោយ ក៏រឿងទាំងអស់នេះមិនសំខាន់សម្រាប់ពួកគេឡើយ។ ដូច្នេះ តើអ្វីដែលសំខាន់បំផុតសម្រាប់ពួកគេ? ពួកគេត្រូវការឃើញព្រះជាម្ចាស់ពីស្ថានសួគ៌លេចមកឱ្យពួកគេឃើញដោយផ្ទាល់ភ្នែក ហើយពួកគេក៏ត្រូវការឃើញព្រះជាម្ចាស់បើកព្រះឱស្ឋ និងមានព្រះបន្ទូល ឃើញទ្រង់បង្កើតផ្ទៃមេឃ និងផែនដី ព្រមទាំងរបស់សព្វសារពើដោយផ្ទាល់ព្រះហស្តទ្រង់ និងធ្វើទីសម្គាល់ និងការអស្ចារ្យដោយផ្ទាល់ ហើយនៅពេលដែលទ្រង់មានព្រះបន្ទូល ព្រះបន្ទូលរបស់ទ្រង់ត្រូវតែបន្លឺឡើងដូចជាផ្គរលាន់។ មានតែពេលនោះទេ ទើបពួកគេជឿលើព្រះជាម្ចាស់។ ពួកគេគឺដូចជាថូម៉ាសអ៊ីចឹង ទោះបីជាព្រះអម្ចាស់យេស៊ូវមានព្រះបន្ទូលច្រើនប៉ុនណាក៏ដោយ ទោះបីជាទ្រង់សម្ដែងចេញនូវសេចក្ដីពិតច្រើនប៉ុនណាក៏ដោយ ឬទោះបីជាទ្រង់ធ្វើទីសម្គាល់ និងការអស្ចារ្យច្រើនប៉ុនណាក្នុងអំឡុងពេលដែលទ្រង់គង់នៅលើផែនដីក៏ដោយ ក៏រឿងទាំងអស់នោះមិនសំខាន់សម្រាប់ថូម៉ាសឡើយ។ អ្វីដែលសំខាន់នោះគឺថា តើការរស់ឡើងវិញរបស់ព្រះអម្ចាស់យេស៊ូវបន្ទាប់ពីសុគត គឺជាការពិត ឬក៏អត់។ តើគាត់បានបញ្ជាក់រឿងនេះដោយរបៀបណា? គាត់បានទាមទារពីព្រះអម្ចាស់យេស៊ូវថា៖ «សូមលាតដៃលោកមក ហើយឱ្យខ្ញុំមើលស្នាមដែកគោល។ ប្រសិនបើលោកពិតជាព្រះអម្ចាស់យេស៊ូវដែលបានរស់ឡើងវិញមែន នោះនឹងមានស្នាមដែកគោលនៅលើដៃលោក ហើយពេលនោះ ខ្ញុំនឹងទទួលស្គាល់លោកថាជាព្រះអម្ចាស់យេស៊ូវ។ ប្រសិនបើខ្ញុំមិនអាចស្ទាបដឹងពីស្នាមដែកគោលនៅលើដៃលោកទេ នោះខ្ញុំនឹងមិនទទួលស្គាល់លោកថាជាព្រះអម្ចាស់យេស៊ូវឡើយ ហើយខ្ញុំក៏មិនទទួលស្គាល់លោកថាជាព្រះដែរ»។ តើគាត់មិនមែនជាមនុស្សល្ងង់ខ្លៅទេឬ? (មែនហើយ)។ មនុស្សបែបនេះ ជឿតែលើការពិតដែលពួកគេអាចមើលឃើញដោយផ្ទាល់ភ្នែករបស់ពួកគេ និងជឿលើការស្រមើស្រមៃ និងវិចារណញ្ញាណរបស់ពួកគេផ្ទាល់ប៉ុណ្ណោះ។ ទោះបីជាពួកគេឮព្រះបន្ទូលរបស់ព្រះជាម្ចាស់ បានឆ្លងកាត់បទពិសោធនៃកិច្ចការរបស់ព្រះជាម្ចាស់ និងឃើញការងើបឡើង ការលូតលាស់ និងភាពរីកចម្រើននៃកិច្ចការរបស់ព្រះជាម្ចាស់ក៏ដោយ ក៏ពួកគេនៅតែមិនជឿថា នេះគឺជាកិច្ចការរបស់ព្រះជាម្ចាស់ដែរ។ ពួកគេមិនអាចមើលឃើញពីព្រះចេស្ដាដ៏អស្ចារ្យរបស់ព្រះជាម្ចាស់ ពួកគេមិនអាចមើលឃើញពីសិទ្ធិអំណាចរបស់ព្រះជាម្ចាស់ ហើយពួកគេក៏មិនអាចវែកញែកដឹងពីព្រះចេស្ដានៃព្រះបន្ទូលរបស់ព្រះជាម្ចាស់ ឬលទ្ធផលដែលព្រះបន្ទូលទាំងនោះអាចសម្រេចបាននៅក្នុងមនុស្សដែរ។ ពួកគេមិនអាចមើលឃើញ ឬញែកដឹងរឿងទាំងនេះបានឡើយ។ ពួកគេសង្ឃឹមតែលើរឿងមួយគត់៖ «អ្នកត្រូវតែនិយាយពីស្ថានសួគ៌ដោយសំឡេងដូចជាផ្គរលាន់ ដោយប្រកាសថា អ្នកគឺជាអ្នកបង្កើត។ អ្នកក៏ត្រូវតែធ្វើទីសម្គាល់ និងការអស្ចារ្យ ហើយបង្កើតផ្ទៃមេឃ និងផែនដី ព្រមទាំងរបស់សព្វសារពើដោយផ្ទាល់ដៃ ដើម្បីបង្ហាញពីអំណាចដ៏អស្ចារ្យរបស់អ្នក។ ពេលនោះ ខ្ញុំនឹងជឿថាអ្នកគឺជាព្រះ ខ្ញុំនឹងទទួលស្គាល់អ្នកថាជាព្រះ»។ តើព្រះជាម្ចាស់ឱ្យតម្លៃលើការទទួលស្គាល់បែបនេះដែរទេ? តើទ្រង់ឱ្យតម្លៃលើជំនឿបែបនេះដែរទេ? (អត់ទេ)។ តើព្រះជាម្ចាស់ត្រូវការការទទួលស្គាល់របស់អ្នក ទើបអាចជាព្រះជាម្ចាស់ឬ? តើទ្រង់ត្រូវការការយល់ព្រមរបស់អ្នកឬ? ព្រះជាម្ចាស់បានសម្ដែងចេញនូវសេចក្ដីពិតយ៉ាងច្រើនណាស់ មានមនុស្សជាច្រើនបានទទួលយកកិច្ចការរបស់ព្រះជាម្ចាស់ ហើយមានទីបន្ទាល់តាមរយៈបទពិសោធយ៉ាងច្រើនណាស់ដែរ ដែលជាទីបន្ទាល់ដ៏លើសលប់ជាងជំនាន់មុនៗទាំងអស់ ប៉ុន្តែអ្នកនៅតែមិនអាចបញ្ជាក់បានថា តើវាជាការលេចមក និងកិច្ចការរបស់ព្រះជាម្ចាស់ឬក៏អត់។ អ្នកមិនជឿ ឬទទួលស្គាល់ការពិតដែលព្រះជាម្ចាស់បានសម្រេចរួចហើយនោះទេ ហើយក៏មិនជឿ ឬទទួលស្គាល់ការសម្រេចនៃសេចក្ដីសន្យារបស់ព្រះជាម្ចាស់ដែរ។ ដូច្នេះ តើអ្នកជាស្អីគេទៅ? អ្នកមិនមែនជាមនុស្សផង អ្នកគឺជាមនុស្សល្ងង់ខ្លៅ! ប៉ុន្តែ អ្នកនៅតែចង់ទទួលបានព្រះពរពីព្រះជាម្ចាស់ទៀត គ្មានផ្លូវទេ! អ្នកគ្រាន់តែកំពុងយល់សប្តិប៉ុណ្ណោះ! អ្នកសង្ស័យ និងបដិសេធព្រះជាម្ចាស់គ្រប់ជំហាន ដោយតែងតែចង់សើចចំអកចំពោះសំណាងអាក្រក់នៃដំណាក់របស់ព្រះជាម្ចាស់។ អ្នកមិនដែលទទួលស្គាល់ ឬជឿលើអត្ថិភាពរបស់ព្រះជាម្ចាស់ឡើយ ហើយអ្នកក៏មិនដែលទទួលស្គាល់ ជឿលើ ឬទទួលយកព្រះបន្ទូល និងកិច្ចការរបស់ព្រះជាម្ចាស់ដែរ។ ហេតុដូច្នេះហើយ សេចក្ដីសន្យារបស់ព្រះជាម្ចាស់ គឺពិតជាមិនពាក់ព័ន្ធអ្វីនឹងអ្នកឡើយ ហើយអ្នកនឹងមិនទទួលបានអ្វីទាំងអស់។ មនុស្សខ្លះនិយាយថា៖ «ប៉ុន្តែ ពួកគេនៅកំពុងតែបំពេញភារកិច្ចរបស់ពួកគេតើ។ តើពួកគេមិនទទួលបានអ្វីសោះយ៉ាងម៉េចទៅ?» ដូច្នេះ ពួកយើងត្រូវតែច្បាស់លាស់អំពីគោលបំណងរបស់ពួកគេក្នុងការបំពេញភារកិច្ច ថាតើពួកគេធ្វើវាសម្រាប់នរណា ហើយតើពួកគេអនុវត្តតាមគោលការណ៍អ្វីខ្លះនៅពេលបំពេញភារកិច្ចរបស់ពួកគេ។ ប្រសិនបើអ្នកមិនទទួលយកព្រះបន្ទូលរបស់ព្រះជាម្ចាស់ទេ នោះទោះបីជាអ្នកបំពេញភារកិច្ចរបស់អ្នកក៏ដោយ ក៏អ្នកគ្រាន់តែធ្វើការដោយកម្លាំងប៉ុណ្ណោះ វាមិនមែនជាការចុះចូលពិតប្រាកដទេ។ ព្រះជាម្ចាស់មិនទទួលស្គាល់អ្វីដែលអ្នកធ្វើ ថាជាការបំពេញភារកិច្ចរបស់អ្នកឡើយ។ នៅក្នុងព្រះនេត្ររបស់ព្រះជាម្ចាស់ អ្នកគ្មានអ្វីលើសជាងមនុស្សស្លាប់ដែលគ្មានវិញ្ញាណនោះទេ។ មនុស្សស្លាប់នៅតែសង្ឃឹមចង់បានព្រះពរ តើនេះមិនមែនគ្រាន់តែជាការគិតស្រមើស្រមៃទេឬ? ការដែលអ្នកអាចបំពេញភារកិច្ចបានបន្តិចបន្តួចនោះ គឺដោយសារតែអ្នកមានបំណងចង់ទទួលបានព្រះពរប៉ុណ្ណោះ។ ហើយអ្នកតែងតែសង្ស័យ តែងតែវិនិច្ឆ័យ ថ្កោលទោស បដិសេធព្រះជាម្ចាស់នៅក្នុងចិត្តជាប់ជានិច្ច ព្រមទាំងវិនិច្ឆ័យ និងបដិសេធព្រះបន្ទូល និងកិច្ចការរបស់ព្រះជាម្ចាស់ទៀតផង។ នេះធ្វើឱ្យអ្នកក្លាយជាមនុស្សម្នាក់ដែលជាសត្រូវរបស់ព្រះជាម្ចាស់។ តើមនុស្សដែលជាសត្រូវរបស់ព្រះជាម្ចាស់ អាចត្រូវតាមស្ដង់ដាជាភាវៈដែលព្រះបានបង្កើតដែរទេ? (មិនអាចទេ)។ អ្នកតាំងខ្លួនជាសត្រូវរបស់ព្រះជាម្ចាស់គ្រប់ជំហាន ដោយលួចពិនិត្យអង្កេតទ្រង់ និងកិច្ចការរបស់ទ្រង់ពីក្នុងទីងងឹត លួចស្រែកប្រឆាំងនឹងព្រះជាម្ចាស់នៅក្នុងចិត្តរបស់អ្នក វិនិច្ឆ័យ និងថ្កោលទោសទ្រង់ ព្រមទាំងវិនិច្ឆ័យ និងថ្កោលទោសព្រះបន្ទូល និងកិច្ចការរបស់ទ្រង់។ ប្រសិនបើនេះមិនមែនជាការធ្វើជាសត្រូវរបស់ព្រះជាម្ចាស់ទេ តើវាជាអ្វីទៅវិញ? នេះគឺជាការធ្វើជាសត្រូវរបស់ព្រះជាម្ចាស់យ៉ាងចំហ។ ហើយអ្នកមិនមែនកំពុងធ្វើជាសត្រូវរបស់ព្រះជាម្ចាស់នៅក្នុងពិភពដែលមិនជឿឡើយ គឺអ្នកកំពុងធ្វើបែបនេះនៅក្នុងដំណាក់របស់ព្រះជាម្ចាស់។ នេះគឺរឹតតែមិនអាចអត់ទោសឱ្យបានទៅទៀត!

មនុស្សដែលមានចិត្តងាករេទាំងនេះ មិនថាយើងមើលទៅលើសារជាតិនៃភាពជាមនុស្សរបស់ពួកគេ ឬការសម្ដែងចេញរបស់ពួកគេនោះទេ គឺពួកគេមិនទទួលយកសេចក្ដីពិត ហើយក៏មិនទទួលយកព្រះបន្ទូល និងកិច្ចការរបស់ព្រះជាម្ចាស់ដែរ។ ពួកគេខ្វល់ខ្វាយតែពីរឿងថា តើពួកគេអាចទទួលបានព្រះពរ ឬក៏អត់ប៉ុណ្ណោះ។ ពួកគេមិនដែលប្រាកដប្រជាអំពីព្រះជាម្ចាស់ ឬកិច្ចការរបស់ទ្រង់ឡើយ ដោយតែងតែពិនិត្យអង្កេតពីក្រោយខ្នង ព្រមទាំងមានចិត្តងាករេ និងសង្ស័យជានិច្ច។ ពួកគេដើរតាមព្រះជាម្ចាស់បណ្ដើរ ពិនិត្យអង្កេតបណ្ដើរ ដើរៗឈប់ៗ ឈប់ៗដើរៗ។ មនុស្សទាំងនេះពិតជាគួរឱ្យធុញទ្រាន់ណាស់! ជាពិសេសនៅពេលនេះ ដោយសារពួកជំនុំឧស្សាហ៍ជម្រះមនុស្សចេញ ពួកគេតែងតែភ័យព្រួយជានិច្ច ដោយគិតថា៖ «ខ្ញុំតែងតែមានចិត្តងាករេជានិច្ច។ ប្រហែលជាថ្ងៃណាមួយមានគេកត់សម្គាល់ឃើញ ហើយខ្ញុំនឹងត្រូវបានគេដកចេញពីពួកជំនុំមិនខាន។ ខ្ញុំមិនអាចបណ្ដោយឱ្យការសង្ស័យនៅក្នុងចិត្តរបស់ខ្ញុំចំពោះព្រះ លេចធ្លាយចេញក្រៅបានឡើយ។ ខ្ញុំមិនអាចនិយាយរឿងនេះប្រាប់នរណាម្នាក់បានទេ»។ ដូច្នេះ ពួកគេលួចពិនិត្យអង្កេតពីក្រោយខ្នង ហើយពួកគេមិនខ្លាចការបញ្ចេញឱ្យឃើញរបស់ព្រះជាម្ចាស់ឡើយ ពីព្រោះពួកគេមិនជឿលើអត្ថិភាពរបស់ព្រះជាម្ចាស់ផង កុំថាឡើយដល់ការពិនិត្យពិច័យរបស់ព្រះជាម្ចាស់នោះ។ មនុស្សទាំងនេះតែងតែឮបងប្អូនប្រុសស្រីប្រកបគ្នាអំពីរបៀបដែលព្រះជាម្ចាស់បានដឹកនាំ និងប្រៀនប្រដៅពួកគេ របៀបដែលទ្រង់បើកសម្ដែង និងសង្គ្រោះមនុស្ស ព្រមទាំងប្រទានព្រះគុណ និងព្រះពរដល់ពួកគេ និងរបៀបដែលនៅក្នុងដំណើរការនៃការដើរតាមព្រះជាម្ចាស់ ពួកគេបានជួបប្រទះនឹងកិច្ចការរបស់ទ្រង់ ព្រមទាំងអ្វីដែលពួកគេបានទទួលអារម្មណ៍ បានឃើញ ឬបានយល់ដឹង និងរឿងរ៉ាវផ្សេងៗទៀត។ ពេលពួកគេឮបងប្អូនប្រុសស្រីប្រកបគ្នាអំពីការយល់ដឹងតាមរយៈបទពិសោធទាំងនេះ ពួកគេគិតក្នុងចិត្តថា៖ «តើបទពិសោធដែលអ្នករាល់គ្នាកំពុងនិយាយនោះ គ្រាន់តែជាការស្រមើស្រមៃរបស់អ្នករាល់គ្នាទេឬ? តើទាំងនេះគ្រាន់តែជាអារម្មណ៍របស់មនុស្សទេឬ? ហេតុអ្វីបានជាខ្ញុំមិនមានអារម្មណ៍ចំពោះរឿងទាំងនោះសោះអ៊ីចឹង? ជាពិសេសអ្នកដែលសរសេរអត្ថបទទីបន្ទាល់តាមរយៈបទពិសោធ ខ្ញុំមិនស្គាល់ពួកគេទេ ហើយខ្ញុំក៏មិនបានឃើញថា ពួកគេសម្រេចបាននូវរឿងទាំងនេះតាមរយៈបទពិសោធទាំងនេះដោយរបៀបណាដែរ។ ថាតើពួកគេពិតជាមានតថភាពនៃសេចក្ដីពិតឬក៏អត់នោះ គឺនៅមិនទាន់ប្រាកដនៅឡើយទេ!» មនុស្សល្ងង់ខ្លៅមួយចំនួននៅតែពិនិត្យអង្កេត និងចោទសួរពីកិច្ចការនៃដំណាក់របស់ព្រះជាម្ចាស់ ដោយមិនអាចមើលឃើញថាតើតថភាពនៃសេចក្ដីពិតអ្វីខ្លះដែលមាននៅក្នុងអត្ថបទទីបន្ទាល់តាមរយៈបទពិសោធដែលសរសេរដោយរាស្ដ្ររើសតាំងរបស់ព្រះជាម្ចាស់ឡើយ ហើយព្យាយាមស្វែងរកលេស និងមូលដ្ឋានសម្រាប់ភាពមានចិត្តងាករេ និងការខ្វះសេចក្ដីជំនឿរបស់ពួកគេផ្ទាល់។ ពួកគេគិតថា ដោយសារតែពួកគេកំពុងមានចិត្តងាករេ អ្នកដទៃក៏ច្បាស់ជាកំពុងមានចិត្តងាករេដូចគ្នា។ ប្រសិនបើមាននរណាម្នាក់មិនដែលមានចិត្តងាករេ មិនមានការសង្ស័យ ហើយការប្រកបគ្នាជាទូទៅរបស់ពួកគេអំពីសេចក្ដីពិតតែងតែមានភាពជាក់ស្ដែងជានិច្ច ហើយមិនថាពួកគេជួបប្រទះនឹងបញ្ហាអ្វីក៏ដោយ ក៏ពួកគេអាចស្វែងរកសេចក្ដីពិតដើម្បីដោះស្រាយបញ្ហាទាំងនោះបាន នោះមនុស្សល្ងង់ខ្លៅទាំងនេះមានអារម្មណ៍ថាមានគម្លាត និងមិនស្រួលនៅក្នុងចិត្តរបស់ពួកគេ។ ពេលពួកគេមានអារម្មណ៍មិនស្រួល តើពួកគេស្វែងរកការធូរស្បើយដោយរបៀបណា? ពួកគេស្វែងរកនរណាម្នាក់ដែលដូចជាពួកគេដែរ ដោយព្យាយាមស្វែងរកមនុស្សដែលមានគំនិតដូចគ្នា។ ពេលពួកគេឃើញនរណាម្នាក់មានអារម្មណ៍អវិជ្ជមាន និងទន់ខ្សោយ ពួកគេក៏បង្ហើបពីគំនិតរបស់ពួកគេផ្ទាល់ដើម្បីស្ទាបស្ទង់មើល ដោយនិយាយថា៖ «ជួនកាល ខ្ញុំក៏មានអារម្មណ៍អវិជ្ជមានដែរ។ ពេលខ្ញុំមានអារម្មណ៍អវិជ្ជមាន ខ្ញុំដឹងថាខ្ញុំមិនគួរធ្វើបែបនោះទេ ប៉ុន្តែជួនកាល ខ្ញុំសង្ស័យថាតើព្រះពិតជាមានមែនឬក៏អត់»។ ប្រសិនបើអ្នកម្ខាងទៀតមិនឆ្លើយតបនឹងពួកគេ ហើយពួកគេឃើញថាបុគ្គលនោះគ្រាន់តែមានអារម្មណ៍អវិជ្ជមាន និងទន់ខ្សោយ ប៉ុន្តែមិនមានការសង្ស័យលើព្រះជាម្ចាស់ទេ ពួកគេនឹងនិយាយអ្វីផ្សេងទៀតដែលមិនស្មោះត្រង់ ដើម្បីទៅសាកល្បងនរណាម្នាក់ផ្សេងទៀតថា៖ «តើអ្នកគិតថាខ្ញុំកើតអីទៅ? ខ្ញុំជឿលើព្រះធម្មតាទេ ប៉ុន្តែហេតុអ្វីបានជាខ្ញុំតែងតែមានការសង្ស័យលើព្រះជានិច្ចអ៊ីចឹង? តើនេះមិនមែនជាការបះបោរទេឬ? វាមិនគួរទៅជាបែបនេះសោះ!» ពួកគេនិយាយបែបនេះ គឺដើម្បីតែយកចិត្តអ្នកម្ខាងទៀត និងដើម្បីសាកល្បងពួកគេប៉ុណ្ណោះ។ ពួកគេសង្ឃឹមយ៉ាងមុតមាំថា អ្នកដទៃក៏ចោទសួរព្រះជាម្ចាស់ដូចជាពួកគេដែរ ព្រោះវានឹងធ្វើឱ្យពួកគេសប្បាយចិត្ត! ប្រសិនបើពួកគេរកឃើញនរណាម្នាក់ផ្សេងទៀតដែលតែងតែសង្ស័យលើព្រះជាម្ចាស់ និងតែងតែមានសញ្ញាណចំពោះទ្រង់ជានិច្ច ពួកគេមានអារម្មណ៍ថាសំណាងដែលបានរកឃើញមនុស្សដែលមានគំនិតដូចគ្នា។ អ្នកទាំងពីរ ដែលមានផ្នត់គំនិតស្មោកគ្រោកដូចគ្នា តែងតែនិយាយប្រាប់រឿងក្នុងចិត្តគ្នាទៅវិញទៅមក។ កាលណាពួកគេនិយាយគ្នាកាន់តែច្រើន ពួកគេកាន់តែរសាត់ឆ្ងាយពីព្រះជាម្ចាស់។ កាលណាពួកគេនិយាយគ្នាកាន់តែច្រើន ពួកគេកាន់តែមិនចង់បំពេញភារកិច្ចរបស់ពួកគេ ហើយពួកគេកាន់តែមិនចង់អានព្រះបន្ទូលរបស់ព្រះជាម្ចាស់ ថែមទាំងចង់ឈប់ចូលរួមក្នុងជីវិតពួកជំនុំទៀតផង។ បន្តិចម្ដងៗ អ្នកទាំងពីរក៏ចេញទៅធ្វើការនៅឯពិភពលោកខាងក្រៅ ដោយតោងទាមគ្នាដូចជាដៃគូដែលមិនអាចបំបែកចេញពីគ្នាបាន ហើយត្រកងគ្នាដើរចេញទៅជាមួយគ្នា។ ពេលពួកគេចាកចេញ ពួកគេមិនទាំងយកសៀវភៅព្រះបន្ទូលរបស់ព្រះជាម្ចាស់សូម្បីតែមួយក្បាលទៅជាមួយផង។ មានគេសួរពួកគេថា៖ «តើអ្នកឈប់ជឿលើព្រះជាម្ចាស់ហើយឬ?» ហើយពួកគេឆ្លើយថា៖ «ទេ ខ្ញុំជឿតើ»។ ពួកគេនៅតែរឹងទទឹងបដិសេធដដែល។ អ្នកម្ខាងទៀតសួរថា៖ «ចុះហេតុអ្វីបានជាអ្នកមិនយកសៀវភៅព្រះបន្ទូលរបស់ព្រះជាម្ចាស់ទៅជាមួយផង?» ហើយពួកគេឆ្លើយថា៖ «សៀវភៅទាំងនោះធ្ងន់ណាស់ ហើយខ្ញុំគ្មានកន្លែងទុកវាទេ»។ គ្រប់ម៉ាត់ដែលពួកគេនិយាយ គឺគ្រាន់តែដើម្បីដោះសារឱ្យរួចខ្លួនពីអ្នកម្ខាងទៀតប៉ុណ្ណោះ។ តាមពិតទៅ ពួកគេគ្រាន់តែត្រៀមខ្លួនត្រឡប់ទៅរកលោកីយ៍វិញ រកការងារធ្វើ និងរស់នៅតាមជីវិតរបស់ពួកគេប៉ុណ្ណោះ។ ខ្ញុំប្រាប់អ្នករាល់គ្នាជាការប្រាកដថា៖ មនុស្សប្រភេទនេះគឺជាអ្នកមិនជឿ ហើយនេះនឹងក្លាយជាលទ្ធផលចុងក្រោយរបស់ពួកគេ នេះហើយជាលក្ខណៈពិតរបស់ពួកគេ។ ជំនឿរបស់ពួកគេលើព្រះជាម្ចាស់ នឹងមិនស្ថិតស្ថេរបានយូរទេ។ ដរាបណាពួកគេរកឃើញនរណាម្នាក់ដែលពួកគេចូលចិត្ត នរណាម្នាក់ដែលពួកគេអាចចែករំលែកគំនិតក្នុងចិត្តរបស់ពួកគេបាន ពួកគេគិតថា៖ «ទីបំផុត ខ្ញុំបានរកឃើញអ្នកដែលអាចគាំទ្រខ្ញុំ ជាអ្នកដែលអាចពឹងផ្អែកបានហើយ។ តោះទៅ! ការជឿលើព្រះ គឺគួរឱ្យធុញណាស់។ ទោះយ៉ាងណាក៏ដោយ នៅលើលោកនេះ គ្មានព្រះទេ»។ ការចាត់ទុកអ្វីដែលមិនកើតមាន ថាជារឿងពិត នោះជារឿងដែលពិបាកទ្រាំណាស់។ ប៉ុន្មានឆ្នាំកន្លងមកនេះ ពិតជាលំបាកខ្លាំងណាស់!» ពួកគេចាកចេញ និងឈប់ជឿដោយខ្លួនឯង ហើយថែមទាំងប្រាប់បងប្អូនប្រុសស្រីកុំឱ្យតាមរកពួកគេទៀត ដោយនិយាយថា៖ «ពួកយើងចេញទៅធ្វើការហើយ។ កុំទូរស័ព្ទមកពួកយើងទៀតអី ប្រយ័ត្នពួកយើងប្ដឹងប៉ូលិស!» មនុស្សល្ងង់ខ្លៅទាំងពីរនាក់នេះ ដែលជាសត្វលាដ៏ល្ងង់ខ្លៅមួយគូ បានចាកចេញទៅយ៉ាងដូច្នេះឯង។ ខ្ញុំនិយាយថា ទៅបាត់ក៏ល្អដែរ វាជួយកាត់បន្ថយភាពលំបាកដល់ដំណាក់របស់ព្រះជាម្ចាស់ក្នុងការបណ្ដេញចេញ ឬបោសសម្អាតពួកគេចេញ។ ប្រាប់ខ្ញុំមក តើចាំបាច់ត្រូវប្រកបគ្នាអំពីសេចក្ដីពិតជាមួយមនុស្សប្រភេទនេះ ដើម្បីគាំទ្រ និងជួយពួកគេឬ? តើមានភាពចាំបាច់ក្នុងការនិយាយហេតុផល និងបញ្ចុះបញ្ចូលពួកគេឬ? (មិនចាំបាច់ទេ)។ ប្រសិនបើអ្នករាល់គ្នាព្យាយាមបញ្ចុះបញ្ចូលពួកគេ នោះអ្នករាល់គ្នាកំពុងតែល្ងង់ខ្លៅខ្លាំងណាស់។ មនុស្សប្រភេទនេះ គឺជាអ្នកមិនជឿដល់ឆ្អឹងតែម្ដង ពួកគេគឺជាសាកសពដើរបាន និងជាមនុស្សល្ងង់ខ្លៅដែលគ្មានខួរក្បាល។ ប្រសិនបើអ្នកព្យាយាមបញ្ចុះបញ្ចូលពួកគេ នោះអ្នកក៏ល្ងង់ខ្លៅដែរ។ អ្នកគួរតែប្រញាប់លាពួកគេដោយក្ដីរីករាយជាមួយមនុស្សប្រភេទនេះ ហើយមិនចាំបាច់តាមរកពួកគេនៅពេលក្រោយឡើយ។ ពួកគេបានបញ្ជាក់យ៉ាងច្បាស់ហើយថា ពួកគេនឹងមិនជឿលើព្រះជាម្ចាស់ទៀតទេ ហើយថាប្រសិនបើអ្នកទូរស័ព្ទទៅពួកគេម្ដងទៀត ពួកគេនឹងប្ដឹងប៉ូលិសចាប់អ្នកមិនខាន។ ប្រសិនបើអ្នកនៅតែព្យាយាមទាក់ទងពួកគេ តើអ្នកមិនមែនកំពុងតែស្វែងរកបញ្ហាដាក់ខ្លួនទេឬអី? ប្រសិនបើពួកគេពិតជាប្ដឹងប៉ូលិស ហើយចោទប្រកាន់អ្នកពីបទរំខានពួកគេ តើវានឹងបង្កើតបានជាកេរ្តិ៍ឈ្មោះល្អដែរទេ ប្រសិនបើរឿងនេះលេចឮសាយភាយចេញទៅ? (អត់ទេ)។ អ្នកដាច់ខាតមិនត្រូវធ្វើរឿងដ៏ល្ងង់ខ្លៅបែបនេះឡើយ! បណ្ដោយពួកគេទៅតាមដំណើរចុះ ហើយទុកឱ្យពួកគេចាកចេញទៅដោយស្ងាត់ៗ នេះគឺជាវិធីសាស្ត្រដ៏ល្អប្រសើរជាង! មនុស្សម្នាក់ៗដើរតាមផ្លូវរៀងៗខ្លួន ផ្លូវរបស់មនុស្សម្នាក់ៗក៏ត្រូវបានកំណត់ដោយសារជាតិរបស់ខ្លួនដែរ។ ពួកគេមិនមែនជាអ្នកទទួលបានព្រះពរឡើយ ជីវិតរបស់ពួកគេគ្រាន់តែជាជីវិតរលួយ និងគ្មានតម្លៃប៉ុណ្ណោះ។ ព្រះពរដ៏ធំធេងបែបនេះ គឺហួសពីសមត្ថភាពរបស់ពួកគេក្នុងការទទួលមរតក ឬសោយសុខ ពួកគេគ្រាន់តែគ្មានសំណាងដើម្បីទទួលវាប៉ុណ្ណោះ។ ការទទួលយកការផ្គត់ផ្គង់នៃព្រះបន្ទូលរបស់ព្រះជាម្ចាស់ និងការទទួលយកសេចក្ដីពិតជាជីវិត គឺជាព្រះពរដ៏ធំបំផុតនៅក្នុងចក្រវាលទាំងមូល និងក្នុងចំណោមមនុស្សជាតិទាំងអស់។ អ្នកណាដែលអាចទទួលយកសេចក្ដីពិតបាន គឺជាអ្នកដែលទទួលបានព្រះពរ ហើយអ្នកណាដែលមិនអាចទទួលយកសេចក្ដីពិតបាន គឺគ្រាន់តែមិនមានព្រះពរនេះប៉ុណ្ណោះ។ ថ្ងៃណាមួយ អស់អ្នកដែលបានទទួលយកសេចក្ដីពិត នឹងរស់រានមានជីវិតឆ្លងកាត់ភយន្តរាយដ៏ធំសម្បើម ហើយទទួលបានព្រះពរយ៉ាងធំធេង ចំណែកឯអ្នកដែលមិនបានទទួលយកសេចក្ដីពិត នឹងត្រូវវិនាសនៅក្នុងភយន្តរាយទាំងនោះ និងរងគ្រោះមហន្តរាយ ដែលដល់ពេលនោះ ទោះស្ដាយក្រោយក៏យឺតពេលទៅហើយ។ ទោះបីជាឥឡូវនេះអ្នកទទួលស្គាល់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ហើយថាកិច្ចការរបស់ព្រះជាម្ចាស់ត្រូវបានធ្វើឡើងដោយព្រះជាម្ចាស់ផ្ទាល់ក៏ដោយ ប្រសិនបើអ្នកមិនដេញតាមសេចក្ដីពិត មិនទទួលយកសេចក្ដីពិត និងមិនចូលទៅក្នុងសេចក្ដីពិតទេ នោះអ្នកនៅតែមិនទទួលបានព្រះពរបែបនេះឡើយ! តើអ្នកគិតថាព្រះពរនេះ អាចទទួលបានយ៉ាងងាយស្រួលបែបនេះឬ? នេះគឺជាព្រះពរដែលមិនធ្លាប់មានតាំងពីកំណើតនៃកាលវេលាមកម្ល៉េះ ហើយនឹងមិនមានម្ដងទៀតឡើយ តើអាចអនុញ្ញាតឱ្យអ្នកទទួលបានវាយ៉ាងងាយស្រួលបែបនេះដោយរបៀបណាទៅ? ព្រះជាម្ចាស់បានសន្យាផ្ដល់ព្រះពរបែបនេះដល់មនុស្សជាតិ ប៉ុន្តែវាមិនមែនជារឿងដែលមនុស្សធម្មតាអាចទទួលបានឡើយ។ ព្រះពរនេះ គឺសម្រាប់អ្នកដែលត្រូវបានព្រះជាម្ចាស់រើសតាំង ហើយវាមិនអាចទៅរួចទេដែលសត្វលាដ៏ល្ងង់ខ្លៅ សាកសពដើរបានណាមួយ មនុស្សថោកទាបណាមួយ ឬជនពាលណាមួយ ត្រូវបានរើសតាំងនោះ។ ព្រះជាម្ចាស់អនុវត្តកិច្ចការបីដំណាក់កាលដើម្បីសង្គ្រោះមនុស្សជាតិ ហើយនៅទីបំផុត ទ្រង់នឹងបង្កើតក្រុមអ្នកឈ្នះមួយក្រុម ដោយអនុញ្ញាតឱ្យមនុស្សទាំងនេះក្លាយជាម្ចាស់លើរបស់សព្វសារពើ និងក្លាយជាមនុស្សជាតិថ្មីមួយ។ តើព្រះពរនេះសម្រាប់មនុស្សជាតិ មានភាពធំធេងប៉ុនណាទៅ! តើកិច្ចការនៃការជំនុំជម្រះនៅគ្រាចុងក្រោយដំណាក់កាលនេះ បានដំណើរការអស់រយៈពេលប៉ុន្មានឆ្នាំមកហើយ? (ជាងសាមសិបឆ្នាំ)។ គ្រាន់តែមើលទៅលើរយៈពេលជាងសាមសិបឆ្នាំនេះ គេអាចមើលឃើញថាព្រះជាម្ចាស់បានលះបង់តម្លៃប៉ុនណា និងបានធ្វើកិច្ចការច្រើនប៉ុនណា ដូច្នេះ វាច្បាស់ណាស់ថាតើមនុស្សជាតិដែលព្រះជាម្ចាស់ទទួលបាននៅទីបំផុត នឹងមានតម្លៃយ៉ាងក្រៃលែង និងមានភាពថ្លៃថ្នូរយ៉ាងឧត្តុង្គឧត្តមកម្រិតណា ហើយថាមនុស្សជាតិគឺមានតម្លៃ និងមានសារៈសំខាន់ខ្លាំងណាស់នៅក្នុងព្រះនេត្ររបស់ព្រះជាម្ចាស់! ដូច្នេះ តើអ្នករាល់គ្នាមានសំណាងប៉ុនណាទៅ នេះគឺជាព្រះពរដ៏ធំធេងណាស់សម្រាប់អ្នករាល់គ្នា! ហេតុដូច្នេះហើយ សម្រាប់មនុស្សមួយចំនួនដែលនៅតែមានចិត្តងាករេនៅចំណុចនេះ ពួកគេពិតជាមិនទទួលបានព្រះពរឡើយ! ទោះបីជាពួកគេមិនមានចិត្តងាករេ និងបានប្ដេជ្ញាចិត្តយ៉ាងពេញទំហឹងក្នុងការដើរតាមក៏ដោយ ប្រសិនបើពួកគេមិនដេញតាមសេចក្ដីពិតទេ នោះពួកគេនៅតែមិនទទួលបានព្រះពរនេះដដែល។ ដូច្នេះ អ្នកដែលទទួលបានព្រះពរនេះនៅទីបំផុត មិនមែនជាមនុស្សធម្មតាឡើយ ពួកគេគឺជាអស់អ្នកដែលព្រះជាម្ចាស់បានចម្រាញ់យ៉ាងតឹងរ៉ឹង និងម្ដងហើយម្ដងទៀត ព្រមទាំងបានជ្រើសរើសយ៉ាងយកចិត្តទុកដាក់ ពួកគេគឺជាអ្នកដែលអាចត្រូវបានឈ្នះបានមកវិញដោយព្រះជាម្ចាស់នៅទីបំផុត។

ការសម្ដែងចេញចម្បងរបស់អ្នកដែលមានចិត្តងាករេ គឺពិតជាបញ្ហាទាំងនេះឯង។ ទោះជាយ៉ាងណាក៏ដោយ មិនថាលទ្ធផលចុងក្រោយរបស់ពួកគេអាចទៅជាយ៉ាងណានោះទេ នៅពេលដែលមនុស្សបែបនេះត្រូវបានរកឃើញនៅក្នុងពួកជំនុំ ពួកគេគួរតែត្រូវបានចាត់ចែងទៅតាមគោលការណ៍។ ពួកគេមិនគួរត្រូវបានចាត់ទុកជាបងប្អូនប្រុសស្រីឡើយ។ ប្រសិនបើពួកគេមានអារម្មណ៍វិជ្ជមានចំពោះការជឿលើព្រះជាម្ចាស់ ឬពួកគេអាចជួយបញ្ចេញកម្លាំងខ្លះៗ និងស្ម័គ្រចិត្តធ្វើការដោយកម្លាំងខ្លះៗ យ៉ាងច្រើនបំផុតពួកគេត្រឹមតែជាមិត្តភក្ដិពួកជំនុំប៉ុណ្ណោះ ហើយមិនអាចចាត់ទុកជាបងប្អូនប្រុសស្រីបានឡើយ។ ដូច្នេះ ទោះបីជាពួកគេយកឈ្មោះថ្មី ដូចជា «ការចុះចូល» ឬ «ភាពស្មោះត្រង់» ក៏ដោយ ក៏អ្នកនៅតែមិនគួរហៅពួកគេថាជាបងប្អូនប្រុសស្រីដែរ ការហៅពួកគេតាមឈ្មោះថ្មីរបស់ពួកគេ គឺគ្រប់គ្រាន់ហើយ។ ហេតុអ្វីបានជាដូច្នេះ? ពីព្រោះមនុស្សបែបនេះ មិនស័ក្ដិសមធ្វើជាបងប្អូនប្រុសស្រីឡើយ។ តើឥឡូវនេះ អ្នកយល់ហើយឬនៅ? (យល់ហើយ)។ ដូច្នេះ ឥឡូវនេះ អ្នកមានគោលការណ៍សម្រាប់ចាត់ចែងមនុស្សប្រភេទនេះហើយ មែនទេ? (មែនហើយ)។ ការប្រកបគ្នានៅថ្ងៃនេះ មានតែប៉ុណ្ណឹងឯង។ លាហើយ!

ថ្ងៃទី២៩ ខែមិថុនា ឆ្នាំ២០២៤


ទំនួលខុសត្រូវរបស់អ្នកដឹកនាំ និងអ្នកធ្វើការ (២៨)

ចំណុចទីដប់បួន៖ ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ (ផ្នែកទីប្រាំពីរ)

ទំនួលខុសត្រូវទីដប់បួនរបស់អ្នកដឹកនាំ និងអ្នកធ្វើការ គឺ «ត្រូវស្គាល់ពីមនុស្សអាក្រក់ និងពួកទទឹងនឹងព្រះគ្រីស្ទគ្រប់ប្រភេទឱ្យបានឆាប់ រួចបណ្ដេញពួកគេចេញ»។ លើកមុន យើងបានប្រកបគ្នាអំពីលក្ខខណ្ឌវិនិច្ឆ័យទីពីរសម្រាប់វែកញែកមនុស្សអាក្រក់ប្រភេទផ្សេងៗ ដែលផ្អែកលើភាពជាមនុស្សរបស់ពួកគេ ដោយគ្របដណ្ដប់លើការសម្តែងចេញបីយ៉ាង។ ចូរអានការសម្តែងចេញទាំងបីនេះមើល។ (ជ. អាចពាក់ព័ន្ធក្នុងទង្វើក្បត់បានគ្រប់ពេល ឈ. អាចចាកចេញបានគ្រប់ពេល ញ. មានចិត្តងាករេ។) បន្ទាប់ពីបានប្រកបគ្នាអំពីការសម្តែងចេញទាំងបីនេះហើយ តើអ្នករាល់គ្នាយល់ដែរឬទេ? (យល់។) មនុស្សភាគច្រើនដែលមានបញ្ហាទាំងនេះ ជាទូទៅខ្វះសមត្ថភាពក្នុងការយល់សេចក្ដីពិត។ ពួកគេមិនយល់ថាអ្វីជាសេចក្ដីពិតទេ ហើយក៏មិនយល់ថាការជឿលើព្រះជាម្ចាស់ មានន័យដូចម្តេចដែរ។ បន្ថែមលើនេះ ពួកគេមួយចំនួនមិនអាចមើលធ្លុះថាតើការជឿលើព្រះជាម្ចាស់គឺជាអ្វីឱ្យប្រាកដនោះទេ។ ពួកគេគិតថា ការជឿលើព្រះជាម្ចាស់ គ្រាន់តែជាជំនឿសាសនា ហើយថាគ្រាន់តែការកាន់តាមពិធីសាសនា គឺគ្រប់គ្រាន់ហើយ។ ពួកគេមិនយល់ពីអត្ថន័យនៃការជឿលើព្រះជាម្ចាស់ ហើយក៏មិនយល់ពីសារៈសំខាន់នៃការបំពេញភារកិច្ចដែរ។ សូម្បីតែថា ព្រះជាម្ចាស់មានពិតឬអត់ ពួកគេក៏មិនច្បាស់ក្នុងចិត្តផង ហើយពួកគេក៏មិនប្រាកដថា តើផ្លូវនៃការដើរតាមព្រះជាម្ចាស់ ត្រឹមត្រូវឬអត់នោះទេ។ មិនថាពួកគេបានជឿអស់រយៈពេលប៉ុន្មានឆ្នាំ ឬបានស្ដាប់ការអធិប្បាយច្រើនប៉ុនណានោះទេ ពួកគេមិនដែលចាក់គ្រឹះនៅលើផ្លូវពិតបានឡើយ។ ជាលទ្ធផល ពួកគេមានចិត្តងាករេ ហើយប្រសិនបើមានរឿងអ្វីកើតឡើងដែលធ្វើឱ្យពួកគេមិនពេញចិត្ត ពួកគេថែមទាំងអាចចាកចេញពីពួកជំនុំ ឬក្បត់ពួកជំនុំបានគ្រប់ពេលទៀតផង។ ដំណាក់របស់ព្រះជាម្ចាស់មានគោលការណ៍ជាក់លាក់សម្រាប់ដោះស្រាយជាមួយមនុស្សប៉ុន្មានប្រភេទនេះ។ អាស្រ័យលើស្ថានភាពខុសៗគ្នារបស់ពួកគេ គឺនឹងមានផែនការជាក់លាក់សម្រាប់ការចាត់ការ និងដំណោះស្រាយចំពោះពួកគេ។ អ្នកណាដែលគួរតែត្រូវដកចេញ នឹងត្រូវដកចេញ ហើយអ្នកដែលគួរតែត្រូវបណ្ដេញចេញ នឹងត្រូវបណ្ដេញចេញ។ ទោះបីជាពួកគេខ្លះមិនមែនជាមនុស្សអាក្រក់ ហើយកាន់តែមិនមែនជាពួកទទឹងនឹងព្រះគ្រីស្ទក៏ដោយ ប៉ុន្តែផ្អែកលើសារជាតិនៃការសម្តែងចេញទាំងនេះរបស់ពួកគេ និងអាកប្បកិរិយារបស់ពួកគេចំពោះការជឿលើព្រះជាម្ចាស់ ពួកគេមិនមែនជាមនុស្សនៃដំណាក់របស់ព្រះជាម្ចាស់ឡើយ ហើយក៏មិនមែនជាបងប្អូនប្រុសស្រីពិតប្រាកដដែរ។ ទោះបីជាពួកគេនៅតែបន្តនៅក្នុងពួកជំនុំក៏ដោយ ក៏វានឹងពិបាកខ្លាំងណាស់សម្រាប់ពួកគេក្នុងការចាប់ផ្ដើមយល់សេចក្ដីពិត។ តើការដែលពិបាកសម្រាប់ពួកគេក្នុងការយល់សេចក្ដីពិត មានអត្ថន័យដូចម្តេច? វាមានន័យថា ដោយសារតែពួកគេមិនដែលយល់ព្រះបន្ទូលរបស់ព្រះជាម្ចាស់ ហើយមិនដែលយល់សេចក្ដីពិត ទើបទីបំផុត ពួកគេនឹងមិនអាចទទួលបានសេចក្ដីសង្គ្រោះ និងមិនអាចត្រូវបានព្រះជាម្ចាស់ឈ្នះបានដែរ។ នោះគឺថា នៅទីបំផុត ពួកគេមិនអាចក្លាយជាមនុស្សនៃដំណាក់របស់ព្រះជាម្ចាស់ មិនអាចក្លាយជាភាវៈដែលព្រះបានបង្កើតដ៏ពិតប្រាកដ ហើយមិនអាចបំពេញភារកិច្ចនៃភាវៈដែលព្រះបានបង្កើត និងត្រឡប់មកចំពោះព្រះភក្ត្រព្រះជាម្ចាស់វិញបានឡើយ។ លើសពីនេះទៀត ពួកគេតែងតែដើរតួអវិជ្ជមាននៅក្នុងពួកជំនុំ។ ពួកគេមិនត្រឹមតែមិនមានឥទ្ធិពលវិជ្ជមានប៉ុណ្ណោះទេ ប៉ុន្តែម្ដងម្កាល ពួកគេថែមទាំងបង្កការរំខាន និងការបំផ្លាញ ដោយប៉ះពាល់ដល់សភាពរបស់មនុស្សមួយចំនួន និងរំខានដល់អ្នកដែលកំពុងបំពេញភារកិច្ចរបស់ខ្លួនមួយចំនួនទៀតផង។ ហេតុដូច្នេះហើយ ពួកជំនុំគួរតែចាត់វិធានការដែលសមស្របដើម្បីដោះស្រាយជាមួយពួកគេ មិនថាតាមរយៈការបញ្ចុះបញ្ចូលឱ្យពួកគេចាកចេញ ឬតាមរយៈការដកពួកគេចេញ ឬបណ្ដេញពួកគេចេញនោះទេ។ ទោះជាក្នុងករណីណាក៏ដោយ មិនត្រូវអនុញ្ញាតឱ្យពួកគេបង្កការបង្អាក់ និងការរំខាននៅក្នុងពួកជំនុំឡើយ។

ស្ដង់ដា និងមូលដ្ឋានដើម្បីស្គាល់ពីប្រភេទផ្សេងៗនៃមនុស្សអាក្រក់

II. ផ្អែកលើភាពជាមនុស្សរបស់មនុស្សណាម្នាក់

ញ. មានចិត្តងាករេ

មនុស្សដែលមានចិត្តងាករេ មិនដែលអាចបញ្ជាក់បានឡើយថា តើព្រះជាម្ចាស់មានពិតមែនឬអត់ ហើយពួកគេកាន់តែមិនអាចប្រាកដបានថា តើព្រះជាម្ចាស់ដែលពួកគេជឿ គឺជាព្រះដ៏ពិតឬអត់នោះទេ។ ថ្ងៃនេះ ពួកគេចង់ស្វែងរកនៅទីនេះ ហើយថ្ងៃស្អែក ពួកគេចង់ទៅមើលនៅទីនោះ ដោយមិនដឹងថា មួយណាជាផ្លូវពិតឡើយ ដោយតែងតែប្រកាន់យកអាកប្បកិរិយាចាំមើលសភាពការណ៍ជានិច្ច។ ចំពោះមនុស្សបែបនេះ ចូរប្រញាប់បញ្ចុះបញ្ចូលពួកគេឱ្យចាកចេញ ដោយនិយាយថា៖ «អ្នកមិនដែលអាចប្រាកដបានឡើយថា កិច្ចការរបស់ព្រះជាម្ចាស់គឺជាផ្លូវពិត ហើយអ្នកក៏មិនស្វែងរកសេចក្ដីពិតដើម្បីដោះស្រាយការលំបាករបស់អ្នកដែរ។ តើការបន្តជឿបែបនេះ អាចមានលទ្ធផលអ្វីទៅ? ដោយសារអ្នកមិនស្រឡាញ់សេចក្ដីពិត និងមិនចូលចិត្តរស់នៅក្នុងជីវិតពួកជំនុំ អ្នកគួរតែទៅកន្លែងណាដែលអ្នកចាប់អារម្មណ៍ ផ្អែកតាមជម្រើសរបស់អ្នកចុះ។ តើអ្នកមិនចង់ដេញតាមភាពលេចធ្លោជាងគេ និងសម្រេចជោគជ័យធំធេងទេឬ? បើអ៊ីចឹង អ្នកគួរតែចេញទៅក្នុងពិភពលោក ហើយតស៊ូដើម្បីរឿងនេះចុះ។ ប្រហែលជាអ្នកអាចក្លាយជាអ្នកមាន ឬធ្វើជាមន្ត្រី និងសម្រេចក្តីសុបិនរបស់អ្នកនៅក្នុងពិភពលោកបាន។ អ្នកមិនគួរនៅត្រាំត្រែងក្នុងដំណាក់របស់ព្រះជាម្ចាស់ទៀតឡើយ»។ ចំពោះមនុស្សបែបនេះ អ្នកមិនត្រូវបង្ខំពួកគេ ឬព្យាយាមឃាត់ពួកគេឱ្យនៅឡើយ។ ប្រសិនបើពួកគេចង់ចាកចេញពីពួកជំនុំ ចូរឱ្យពួកគេទៅចុះ។ ការដាស់តឿនអ្នកមិនជឿទាំងនេះជាប្រចាំ និងការឃាត់ពួកគេឱ្យនៅ គឺមិនស្របតាមបំណងព្រះហឫទ័យរបស់ព្រះជាម្ចាស់ឡើយ។ កិច្ចការរបស់ព្រះជាម្ចាស់មិនដែលបង្ខំមនុស្សទេ ហើយនៅពេលដែលអ្នកចេះតែខិតខំអូសទាញអ្នកដែលនៅស្ទាក់ស្ទើរ នោះមានន័យថាមានធាតុផ្សំនៃការបង្ខំហើយ។ មនុស្សទាំងនេះចង់ចេញទៅធ្វើការ រកលុយ និងរស់នៅក្នុងជីវិតដ៏ល្អ ឬដេញតាមអ្វីដែលពួកគេចូលចិត្តផ្ទាល់ខ្លួន។ ពួកគេតែងតែមានបំណងទាំងនេះ ហើយពួកគេតែងតែមានបំណងប្រាថ្នា និងផែនការផ្ទាល់ខ្លួនជានិច្ច។ ទោះបីជាគ្មាននរណាម្នាក់ដឹងរឿងនេះក៏ដោយ ក៏អាកប្បកិរិយារបស់ពួកគេបានបើកសម្ដែងវារួចទៅហើយ។ ឧទាហរណ៍ នៅពេលបំពេញភារកិច្ចរបស់ខ្លួន ពួកគេតែងតែធ្វើមិនអស់ពីចិត្ត ឬពួកគេតែងតែភ្លេចមុខភ្លេចក្រោយ ធ្វើឱ្យតែរួចពីដៃ និងធ្វើគ្រាន់តែជាការបង្គ្រប់កិច្ចប៉ុណ្ណោះ។ ពួកគេតែងតែបង្ហាញភាពភាពស្ទាក់ស្ទើរចិត្ត ជាពិសេសក្នុងការបំពេញភារកិច្ចរបស់ខ្លួន ដោយតែងតែមានអារម្មណ៍ថាពួកគេកំពុងខាតបង់ ដោយគិតថា ការបំពេញភារកិច្ចរបស់ខ្លួន កំពុងរារាំងពួកគេពីការរកលុយ។ ចំពោះមនុស្សបែបនេះ គួរតែបញ្ចុះបញ្ចូលពួកគេឱ្យចាកចេញ ដោយនិយាយថា៖ «អ្នកតែងតែធ្វើមិនអស់ពីចិត្ត និងធ្វើឱ្យតែរួចពីដៃក្នុងការបំពេញភារកិច្ចរបស់អ្នក ហើយនៅទីបំផុត អ្នកនឹងបរាជ័យក្នុងការទទួលបានសេចក្ដីពិត ហើយព្រះជាម្ចាស់នឹងមិនសព្វព្រះទ័យនឹងអ្នកទេ នោះគឺជាការខាតបង់ដ៏ធំណាស់! ដោយសារអ្នកមិនចាប់អារម្មណ៍នឹងសេចក្ដីពិត មិនអាចប្រាកដពីវត្តមានរបស់ព្រះជាម្ចាស់ ឬអធិបតេយ្យភាពរបស់ទ្រង់ ហើយគិតថាពិភពលោកគឺល្អវិសេស ដោយជឿថា ប្រសិនបើអ្នកដេញតាមពិភពលោក អ្នកអាចនឹងជោគជ័យធំធេង និងលេចធ្លោជាងគេ នោះយកល្អ អ្នកគួរតែត្រឡប់ទៅក្នុងពិភពលោកវិញ ហើយតស៊ូនៅទីនោះចុះ។ តើមានន័យអ្វីទៅក្នុងការស៊ូទ្រាំនឹងការលំបាកនៅទីនេះ?» ជាពិសេស មនុស្សទាំងនេះតែងតែមានអារម្មណ៍ថា ពួកគេមានជំនាញក្នុងផ្នែកណាមួយ ថាពួកគេមានជំនាញ និងសមត្ថភាពខ្លះ ហើយជឿថា ប្រសិនបើពួកគេចេញទៅក្នុងសង្គម ឬពិភពលោក ពួកគេអាចនឹងទទួលបានទាំងកេរ្តិ៍ឈ្មោះ និងលាភសក្ការៈ ដោយសោយសុខនឹងឋានៈ និងប្រាក់កម្រៃខ្ពស់។ ទោះជាយ៉ាងណាក៏ដោយ បន្ទាប់ពីបានមកជឿលើព្រះជាម្ចាស់ និងរស់នៅគ្មានបានការអស់រយៈពេលប៉ុន្មានឆ្នាំមក ពួកគេមិនទទួលបានការដំឡើងឋានៈ ឬត្រូវបានជ្រើសរើសសម្រាប់តំណែងសំខាន់ណាមួយឡើយ។ ដោយមិនអាចលេចធ្លោជាងគេបាន ពួកគេមានអារម្មណ៍ឈឺចិត្ត និងគ្មានឆន្ទៈយ៉ាងខ្លាំងនៅក្នុងចិត្ត។ ពួកគេគ្មានឆន្ទៈដើរលើផ្លូវនៃការជឿលើព្រះជាម្ចាស់ឡើយ ហើយកាន់តែមិនចង់បំពេញភារកិច្ចរបស់ខ្លួនទៅទៀត។ ពួកគេមានចិត្តមិនស្ងប់ និងគំនិតមិននៅនឹងខ្លួនជាប់ជានិច្ច ហើយមានចិត្តរសាត់អណ្ដែត និងមិននឹងនរ។ ម្ដងម្កាល ពួកគេគិតអំពីរបៀបដែលមិត្តរួមថ្នាក់ និងមិត្តភក្តិរបស់ពួកគេទទួលបានការងារល្អៗ សម្រេចបានតំណែងខ្ពស់ៗ និងកំពុងរស់នៅក្នុងជីវិតដែលប្រសើរជាងអ្នកដទៃ ដែលជាពិសេសធ្វើឱ្យពួកគេមានអារម្មណ៍ថា ពួកគេកំពុងធ្វើខុសលើខ្លួនឯងយ៉ាងខ្លាំងដោយការជឿលើព្រះជាម្ចាស់ ហើយគិតថា ពួកគេគ្មានបានការ អសមត្ថភាព និងជាអ្នកបរាជ័យដោយសារការជឿលើព្រះជាម្ចាស់ ដោយមានអារម្មណ៍ខ្មាសអៀនពេកមិនហ៊ានប្រឈមមុខនឹងឪពុកម្ដាយ និងដូនតារបស់ខ្លួន។ នេះធ្វើឱ្យពួកគេកាន់តែពិបាកចិត្ត និងគ្មានឆន្ទៈ ហើយពួកគេស្ដាយក្រោយយ៉ាងខ្លាំងដែលបានជ្រើសរើសជឿលើព្រះជាម្ចាស់តាំងពីដំបូងមក! ដូច្នេះហើយ ចិត្តគំនិតរបស់ពួកគេកាន់តែងាករេថែមទៀត។ ក្នុងរយៈពេលជាច្រើនឆ្នាំនៃការជឿលើព្រះជាម្ចាស់ និងការបំពេញភារកិច្ចរបស់ខ្លួន មិនត្រឹមតែសេចក្ដីជំនឿរបស់ពួកគេមិនបានរឹងមាំប៉ុណ្ណោះទេ ប៉ុន្តែពួកគេថែមទាំងបានបាត់បង់សេចក្ដីក្លៀវក្លាពីដំបូងដែលពួកគេធ្លាប់មានទៀតផង។ តើអ្នករាល់គ្នាគិតថា គួរចាត់ការមនុស្សបែបនេះដោយរបៀបណា? (បញ្ចុះបញ្ចូលពួកគេឱ្យចាកចេញ។) ប្រសិនបើអ្នកបញ្ចុះបញ្ចូលពួកគេឱ្យចាកចេញ ពួកគេអាចនឹងនិយាយថា៖ «ខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ ដោយបោះបង់ចោលការសិក្សា អាពាហ៍ពិពាហ៍ និងអនាគតរបស់ខ្ញុំ។ ឥឡូវនេះ អ្នកប្រាប់ឱ្យខ្ញុំចាកចេញពីពួកជំនុំ តើនេះមិនមានន័យថា ទុក្ខលំបាកទាំងអស់ដែលខ្ញុំបានស៊ូទ្រាំប៉ុន្មានឆ្នាំមកនេះ នឹងក្លាយជាអាសារបង់ទេឬ? តើខ្ញុំនឹងគ្មានគោលដៅអនាគតទាល់តែសោះមែនទេ? នោះនឹងជាការខាតបង់ទាំងសងខាងហើយ។ តើនេះមិនដូចជាការយកជីវិតរបស់ខ្ញុំទេឬ?» តើការបញ្ចុះបញ្ចូលពួកគេឱ្យចាកចេញ គឺជាការដាច់ចិត្តពេកឬទេ? តើការធ្វើបែបនេះសមរម្យដែរឬទេ? (មនុស្សបែបនេះ មិនដែលចង់ជឿលើព្រះជាម្ចាស់តាំងពីដំបូងមកម៉្លេះ។ ពួកគេគ្រាន់តែបន្លំចូលក្នុងពួកជំនុំដើម្បីទទួលបានព្រះពរតែប៉ុណ្ណោះ។ នៅពេលដែលពួកគេឃើញថា ពួកជំនុំតែងតែផ្ដោតលើការហូប និងផឹកព្រះបន្ទូលរបស់ព្រះជាម្ចាស់ និងការប្រកបគ្នាអំពីសេចក្ដីពិត ពួកគេមានអារម្មណ៍មិនពេញចិត្តនឹងរឿងទាំងនេះ ហើយចង់ចាកចេញ។ មនុស្សបែបនេះគួរតែត្រូវបានបញ្ចុះបញ្ចូលឱ្យចាកចេញ។ ទោះបីជាអ្នកអាចឃាត់ខ្លួនពួកគេទុកបាន ប៉ុន្តែអ្នកមិនអាចឃាត់ចិត្តរបស់ពួកគេបានឡើយ។) ប្រសិនបើពួកគេបំពេញភារកិច្ចរបស់ខ្លួនដោយមានចិត្តស្មោះខ្លះ ប៉ុន្តែគ្រាន់តែខ្វះភាពច្បាស់លាស់លើសេចក្ដីពិត ឬក្លាយជាអវិជ្ជមាន និងទន់ខ្សោយមួយរយៈ ដោយសារពួកគេប្រឈមមុខនឹងឧបសគ្គ និងការបរាជ័យ ឬបានឆ្លងកាត់ការលួសកាត់ ក្នុងករណីទាំងនេះ អ្នកអាចប្រកបគ្នាអំពីសេចក្ដីពិត ដើម្បីជួយ និងគាំទ្រពួកគេបាន។ ទោះជាយ៉ាងណាក៏ដោយ ប្រសិនបើភាពទន់ខ្សោយរបស់ពួកគេមិនមែនមួយរយៈទេ ប៉ុន្តែពួកគេបែរជាធ្វើឱ្យតែរួចពីដៃ និងធ្វើគ្រាន់តែជាការបង្គ្រប់កិច្ចក្នុងការបំពេញភារកិច្ចរបស់ខ្លួនជាប់ជានិច្ច ហើយធ្វើវាដោយមិនអស់ពីចិត្ត និងគ្រាន់តែពេញចិត្តនឹងការមិនត្រូវបានគេបណ្ដេញចេញ ហើយប្រសិនបើពួកគេបំពេញភារកិច្ចរបស់ខ្លួនដោយគ្មានចិត្តស្មោះ ឬគ្មានកម្លាំងចិត្ត ឬនិយាយឱ្យកាន់តែច្បាស់ទៅ ពួកគេគ្មានគោលដៅនៃការដេញតាម ហើយគ្រាន់តែរស់នៅកំដរពេលវេលាប៉ុណ្ណោះ ប្រសិនបើឃើញច្បាស់ថា ពួកគេគឺជាមនុស្សប្រភេទនេះ នោះពួកគេអាចត្រូវបានបញ្ចុះបញ្ចូលឱ្យចាកចេញបាន។

មនុស្សខ្លះគឺជាអ្នកមិនជឿ។ ប្រសិនបើអ្នកអាចមើលឃើញយ៉ាងច្បាស់ថា តាមសារជាតិរបស់ពួកគេ ពួកគេគឺជាមនុស្សដែលមិនស្រឡាញ់សេចក្ដីពិត ហើយសូម្បីតែធ្វើការបម្រើក៏មិនសុខចិត្តដែរនោះ ពួកគេគួរតែត្រូវបានបញ្ចុះបញ្ចូលឱ្យចាកចេញ។ ការសម្តែងចេញសំខាន់ៗរបស់ពួកគេ គឺពួកគេមិនដែលអានព្រះបន្ទូលរបស់ព្រះជាម្ចាស់ មិនដែលរៀនទំនុកបរិសុទ្ធ មិនដែលស្ដាប់ការអធិប្បាយ ហើយមិនដែលប្រកបគ្នាអំពីសេចក្ដីពិត ឬនិយាយអំពីការស្គាល់ខ្លួនឯងឡើយ។ ពួកគេក៏មិនចូលចិត្តស្ដាប់ទីបន្ទាល់តាមរយៈបទពិសោធរបស់បងប្អូនប្រុសស្រីដែរ។ ពួកគេមិនដែលមើលភាពយន្ត ឬវីដេអូទំនុកបរិសុទ្ធ ឬវីដេអូទីបន្ទាល់តាមរយៈបទពិសោធដែលផលិតដោយដំណាក់របស់ព្រះជាម្ចាស់ឡើយ ហើយទោះបីជាពួកគេមើលក៏ដោយ ក៏មើលគ្រាន់តែដើម្បីការកម្សាន្ត ឬដោយសារការចង់ដឹងចង់ឃើញប៉ុណ្ណោះ ដែលក្នុងករណីនោះ ពួកគេមើលបន្តិចបន្តួចទាំងបង្ខំចិត្ត។ ពួកគេមើលមិនមែនដោយសារមានបន្ទុកសម្រាប់ការចូលទៅក្នុងជីវិតរបស់ខ្លួនទាល់តែសោះ តែគ្រាន់តែមើលដើម្បីការសប្បាយ និងភាពរំភើបប៉ុណ្ណោះ។ តើពួកគេចំណាយពេលភាគច្រើនទៅលើអ្វី? ជជែកលេង និយាយដើមគេ ឬចូលអ៊ីនធឺណិតដើម្បីមើលអ្វីដែលពួកគេចូលចិត្ត។ ឧទាហរណ៍ ពួកគេខ្លះចូលចិត្តផ្សារហ៊ុន ហើយតែងតែពិនិត្យមើលនិន្នាការហ៊ុនតាមអ៊ីនធឺណិតជានិច្ច។ ខ្លះចូលចិត្តរថយន្ត ឬគ្រឿងអេឡិចត្រូនិក ហើយតែងតែពិនិត្យមើលតាមអ៊ីនធឺណិតជានិច្ច ដើម្បីមើលថាតើម៉ាកណាបានចេញម៉ូដែលថ្មី ឬបានអភិវឌ្ឍបច្ចេកវិទ្យាថ្មីអ្វីខ្លះ។ អ្នកផ្សេងទៀតចូលចិត្តមើលរបាយការណ៍ព័ត៌មានតាមអ៊ីនធឺណិតដែលផលិតដោយបណ្ដាញផ្សព្វផ្សាយផ្ទាល់ខ្លួន ហើយខ្លះទៀតចូលចិត្តសម្រស់ ការតុបតែងមុខ ឬការថែទាំសុខភាព ហើយតែងតែចូលអ៊ីនធឺណិតដើម្បីអានអំពីសម្រស់ ការថែទាំសុខភាព ឬវិធីថែរក្សាសុខភាពឱ្យបានល្អ និងធ្វើឱ្យមានអាយុវែង។ មនុស្សទាំងនេះគ្មានការចាប់អារម្មណ៍សោះឡើយចំពោះសេចក្ដីពិតផ្សេងៗដែលអ្នកជឿត្រូវចូលទៅក្នុង ដើម្បីទទួលបានសេចក្ដីសង្គ្រោះ ពួកគេក៏មិនមានចំណាប់អារម្មណ៍សោះចំពោះទីបន្ទាល់តាមរយៈបទពិសោធរបស់បងប្អូនប្រុសស្រីដែរ។ ក្រៅពីបំពេញភារកិច្ចបន្តិចបន្តួចទាំងបង្ខំចិត្ត ពួកគេតែងតែផ្ដោតអារម្មណ៍លើស្ថានភាពផ្លាស់ប្ដូរនៃពិភពដែលមិនជឿ និងលើនិន្នាការថ្មីៗ ព្រមទាំងព័ត៌មានសំខាន់ៗដែលមាននៅក្នុងពិភពលោក និងការវិវត្តនៅក្នុងប្រទេសរបស់ពួកគេ ជាដើម។ ពួកគេគ្រាន់តែមើលព័ត៌មានបែបនេះប៉ុណ្ណោះ។ ដោយសារតែពួកគេមើលរឿងទាំងនេះគ្រប់ពេលវេលា ចិត្តរបស់ពួកគេពោរពេញទៅដោយរឿងបែបនេះ ហើយពួកគេមិនអើពើសោះចំពោះសេចក្ដីពិតដែលពួកគេគួរយល់ ក្នុងនាមជាអ្នកជឿលើព្រះជាម្ចាស់។ មិនថានរណាប្រកបជាមួយពួកគេទេ ពួកគេស្ដាប់មិនចូលឡើយ។ ពួកគេមិនចាប់អារម្មណ៍ ហើយក៏មិនខ្វល់ខ្វាយអំពីរឿងដែលទាក់ទងនឹងការចូលទៅក្នុងជីវិតដែរ ដូចជាថាតើពួកគេគួរអនុវត្តតាមគោលការណ៍អ្វីខ្លះនៅពេលបំពេញភារកិច្ចរបស់ខ្លួន តើពួកគេបញ្ចេញឱ្យឃើញនិស្ស័យពុករលួយអ្វីខ្លះ និងមានបញ្ហាអ្វីខ្លះនៅពេលបំពេញភារកិច្ចរបស់ខ្លួន ហើយតើសេចក្ដីតម្រូវផ្សេងៗរបស់ព្រះជាម្ចាស់ចំពោះមនុស្ស ចំណុចណាខ្លះដែលពួកគេបានបំពេញ និងចំណុចណាខ្លះដែលពួកគេមិនបានបំពេញនោះទេ។ ទោះបីជាពួកគេបំពេញភារកិច្ចរបស់ខ្លួនក៏ដោយ ក៏ពួកគេធ្វើគ្រាន់តែជាការបង្គ្រប់កិច្ចប៉ុណ្ណោះ ដោយមិនស្វែងរកគោលការណ៍សេចក្ដីពិតសូម្បីបន្តិចសោះឡើយ។ ទោះបីជាមនុស្សបែបនេះអះអាងថា ពួកគេជាអ្នកជឿលើព្រះជាម្ចាស់ក៏ដោយ ប៉ុន្តែអ្វីដែលពួកគេចូលចិត្ត និងផ្ដោតអារម្មណ៍នៅក្នុងចិត្ត គឺលុយកាក់ ឋានៈ និងនិន្នាការនៃពិភពដែលមិនជឿ ហើយពួកគេចូលចិត្តសេពគប់ជាមួយអ្នកដែលដើរតាមនិន្នាការនៃពិភពដែលមិនជឿ។ នៅពេលនិយាយអំពីរឿងរ៉ាវនៃពិភពដែលមិនជឿ ពួកគេនិយាយយ៉ាងជក់ចិត្ត និងមិនចេះនឿយហត់ ដោយនិយាយយ៉ាងស្ទាត់ជំនាញ និងមិនចេះចប់មិនចេះហើយ ប៉ុន្តែនៅពេលដែលពួកគេជួបជាមួយអ្នកដែលស្រឡាញ់ការប្រកបគ្នាអំពីសេចក្ដីពិត ពួកគេគ្មានអ្វីនិយាយទេ។ នៅពេលបងប្អូនប្រុសស្រីម្នាក់និយាយថា «មានទំនុកបរិសុទ្ធមួយពីរោះណាស់ ខ្ញុំទន្ទេញចាំទំនុកច្រៀងទាំងអស់» ពួកគេនិយាយលំៗថា «អ្នកទន្ទេញចាំហើយ។ ល្អណាស់»។ នៅពេលបងប្អូនប្រុសស្រីម្នាក់និយាយថា «ទីបន្ទាល់តាមរយៈបទពិសោធរបស់បងស្រី ពិតជាល្អណាស់!» ពួកគេនិយាយថា «ឥឡូវនេះ មានវីដេអូទីបន្ទាល់តាមរយៈបទពិសោធច្រើនណាស់ តើមួយណាមិនល្អនោះ? សុទ្ធតែល្អទាំងអស់ហ្នឹង»។ ពួកគេគ្រាន់តែឆ្លើយតបលំៗបែបនេះប៉ុណ្ណោះ តាមពិតទៅ ពួកគេគ្មានការចាប់អារម្មណ៍លើសេចក្ដីពិតឡើយ ហើយនិយាយមិនត្រូវគ្នាជាមួយបងប្អូនប្រុសស្រីទេ។ នៅពេលដែលមានគេសួរពួកគេថា «តើអ្នកអធិស្ឋានដែរឬទេ នៅពេលជួបបញ្ហា?» ពួកគេឆ្លើយតបថា «អធិស្ឋានយ៉ាងម៉េច? អធិស្ឋានអំពីអ្វី?» ពួកគេមិនអធិស្ឋានទេ ហើយពួកគេក៏គ្មានពាក្យអ្វីនិយាយទៅកាន់ព្រះជាម្ចាស់ដែរ។ មនុស្សទាំងនេះគ្មានការចាប់អារម្មណ៍លើអ្វីទាំងអស់ដែលទាក់ទងនឹងការជឿលើព្រះជាម្ចាស់ ហើយចិត្តរបស់ពួកគេពោរពេញទៅដោយរឿងគ្រប់ប្រភេទនៃពិភពដែលមិនជឿ។ តើអ្នករាល់គ្នាគិតយ៉ាងណាដែរ តើមនុស្សបែបនេះមានបញ្ហាដែរឬទេ? (មាន។) ប្រសិនបើអ្នកឃើញថា ពួកគេតែងតែបំពេញភារកិច្ចរបស់ខ្លួនមិនអស់ពីចិត្ត ហើយនៅពេលចាត់ឱ្យធ្វើកិច្ចការអ្វីមួយ ពួកគេប្រែជាគ្មានចិត្តអត់ធ្មត់សោះ ដោយត្អូញត្អែរភ្លាមៗនៅពេលរងទុក្ខលំបាកបន្តិចបន្តួច ហើយបន្ទាប់ពីជឿលើព្រះជាម្ចាស់អស់រយៈពេលពីរបីឆ្នាំមក ពួកគេតែងតែបញ្ចេញឱ្យឃើញគំនិតដូចជា «ខ្ញុំបានខាតបង់ដោយសារការជឿលើព្រះ។ ប្រសិនបើខ្ញុំមិនបានជឿលើព្រះទេ មកទល់ពេលនេះ ប្រាក់ខែរបស់ខ្ញុំមុខជាឡើងដល់ចំនួនប៉ុណ្ណេះ ឬប៉ុណ្ណោះ ហើយខ្ញុំមុខជាអាចសោយសុខនឹងឋានៈបែបនេះ ឬបែបនោះ និងជីវិតដ៏ស៊ីវិល័យបែបនេះ ឬបែបនោះមិនខាន» តើមនុស្សបែបនេះគួរត្រូវបានចាត់ការដោយរបៀបណា? (ពួកគេគួរតែត្រូវបានបញ្ចុះបញ្ចូលឱ្យចាកចេញ។) គ្រាន់តែបញ្ចុះបញ្ចូលមនុស្សបែបនេះឱ្យចាកចេញទៅ ហើយកុំឱ្យពួកគេបំពេញភារកិច្ចអ្វីទៀតឡើយ ព្រោះសូម្បីតែធ្វើការបម្រើ ក៏ពួកគេមិនសុខចិត្តដែរ។ ពួកគេគិតថា គ្រាន់តែចូលរួមការជួបជុំក្នុងនាមជាអ្នកជឿ គឺអាចទ្រាំទ្របាន ប៉ុន្តែការបំពេញភារកិច្ចរបស់ខ្លួន និងការដើរតាមព្រះជាម្ចាស់ គឺរារាំងដល់កិច្ចការធំដុំរបស់ពួកគេ។ ពួកគេមានអារម្មណ៍ថា ការបំពេញភារកិច្ចរបស់ខ្លួន និងការដើរតាមព្រះជាម្ចាស់ គឺជាឧបសគ្គដ៏ធំចំពោះការដេញតាមសុភមង្គលរបស់ពួកគេ។ ពួកគេជឿថា ប្រសិនបើពួកគេមិនបានបំពេញភារកិច្ចទេនោះ ពួកគេមុខជាបានលេចធ្លោជាងគេ ដោយក្លាយជាមន្ត្រីជាន់ខ្ពស់ និងរកលុយបានយ៉ាងច្រើននៅក្នុងពិភពលោកបាត់ទៅហើយ។ ដូច្នេះ ហេតុអ្វីបានជាយើងត្រូវឃាត់ពួកគេ? ដូច្នេះ ការបញ្ចុះបញ្ចូលពួកគេឱ្យចាកចេញ គឺល្អសម្រាប់មនុស្សគ្រប់គ្នា។ ការបង្ខំពួកគេ ឬការព្យាយាមឃាត់ពួកគេឱ្យនៅ នឹងក្លាយជាកំហុសដ៏ធំមួយ។ អ្នកគួរតែបញ្ចុះបញ្ចូលមនុស្សបែបនេះដូច្នេះថា៖ «ហេតុអ្វីបានជាអ្នកជ្រើសរើសជឿលើព្រះជាម្ចាស់? តើអ្នកអាចទទួលបានសេចក្ដីពិតដែរឬទេ ប្រសិនបើអ្នកមិនចាប់អារម្មណ៍នឹងសេចក្ដីពិត ហើយតែងតែសង្ស័យចំពោះព្រះជាម្ចាស់ជានិច្ចនោះ? អ្នកគឺជាមនុស្សដែលមានគំនិត មានសញ្ញាបត្រ និងមានទេពកោសល្យ ប្រសិនបើអ្នកតស៊ូយ៉ាងខ្លាំងនៅក្នុងពិភពលោក អ្នកប្រាកដជាអាចក្លាយជាប្រធាន ឬនាយកប្រតិបត្តិនៃក្រុមហ៊ុន ឬក្លាយជាសេដ្ឋីប្រាក់លាន ឬសេដ្ឋីប្រាក់កោដិមិនខាន។ ដោយគ្រាន់តែរស់នៅកំដរថ្ងៃបែបនេះនៅក្នុងដំណាក់របស់ព្រះជាម្ចាស់ ទីមួយ អ្នកមិនអាចលេចធ្លោជាងគេបានឡើយ ទីពីរ អ្នកមិនអាចសម្រេចជោគជ័យដ៏ធំបានទេ ហើយចុងក្រោយ អ្នកមិនអាចនាំកិត្តិយសឱ្យដូនតារបស់អ្នកឡើយ។ លើសពីនេះទៅទៀត នៅពេលបំពេញភារកិច្ចរបស់អ្នក អ្នកតែងតែធ្វើឱ្យតែរួចពីដៃ ដែលនាំឱ្យអ្នកត្រូវបានលួសកាត់ ធ្វើឱ្យអ្នកធ្លាក់ទឹកចិត្តគ្រប់ពេលវេលា។ ហេតុអ្វីត្រូវស៊ូទ្រាំនឹងទុក្ខលំបាកនេះ? អ្នកគួរតែចេញទៅក្នុងពិភពលោក ចូលប្រឡូកក្នុងនយោបាយ ឬជំនួញក៏បាន ហើយអ្នកប្រាកដជានឹងសម្រេចបានជោគជ័យក្នុងកម្រិតណាមួយសម្រាប់ខ្លួនឯងមិនខាន។ អ្នកខុសពីពួកយើង៖ អ្នកមានទាំងសញ្ញាបត្រ និងទេពកោសល្យ ហើយអ្នកគឺជាបុគ្គលដ៏ខ្ពង់ខ្ពស់ តើការជឿលើព្រះជាម្ចាស់ជាមួយពួកយើងដែលជាប្រជារាស្ត្រសាមញ្ញ មិនមែនជាការបន្តាបតម្លៃរបស់អ្នកពេកទេឬ? ដូចដែលអ្នកមិនជឿតែងនិយាយថា «ពិភពលោកនេះគឺជាឱកាសរបស់អ្នក» អ្នកគួរតែឆ្លៀតឱកាសដែលនៅមានពេលនៅក្នុងពិភពលោក ដើម្បីដេញតាមកេរ្តិ៍ឈ្មោះ លាភសក្ការៈ និងឋានៈខ្លះ ក្នុងពេលដែលអ្នកនៅមានឱកាស។ កុំធ្វើបាបខ្លួនឯងដោយការនៅទីនេះអី»។ តើនេះគឺជាវិធីសមរម្យដើម្បីបញ្ចុះបញ្ចូលពួកគេដែរឬទេ? ពាក្យពេចន៍គឺសមរម្យណាស់ មែនទេ? (មែន។) វាមិនធ្វើឱ្យពួកគេឈឺចាប់ទេ ហើយវាក៏ជាអ្វីដែលពួកគេចង់ឮផងដែរ។ ខ្ញុំគិតថា វិធីសាស្ត្រនេះគឺសមរម្យ វាធ្វើឱ្យពួកគេងាយស្រួលទទួលយកដំបូន្មាន ហើយពួកគេអាចចាកចេញដោយក្លាហាន និងគ្មានការព្រួយបារម្ភអ្វីឡើយ។ នៅពេលដោះស្រាយជាមួយមនុស្សប្រភេទនេះ ប្រសិនបើអ្នកប្រាកដថាពួកគេគឺជាអ្នកគ្មានជំនឿពិត ហើយអ្នកឃើញថាពួកគេគ្មានសេចក្ដីក្លៀវក្លាទាល់តែសោះចំពោះការជឿលើព្រះជាម្ចាស់ ថាពួកគេមិនដែលស្មោះត្រង់ក្នុងការបំពេញភារកិច្ចរបស់ខ្លួន ហើយថាពួកគេមិនដែលទទួលបានការចូលទៅក្នុងជីវិតណាមួយឡើយ ហើយក៏ទំនងជាមិនអាចទទួលបានដែរនៅថ្ងៃអនាគត នោះពួកគេគួរតែត្រូវបានបញ្ចុះបញ្ចូលឱ្យចាកចេញ។ ប្រសិនបើអ្នកមិនបញ្ចុះបញ្ចូលពួកគេឱ្យចាកចេញទេ ពួកគេនឹងតែងតែមានអាកប្បកិរិយាធ្វើឱ្យតែរួចពីដៃ និងមិនក្តៅមិនត្រជាក់ក្នុងការបំពេញភារកិច្ចរបស់ខ្លួន ហើយអាចនឹងមានពេលមួយដែលពួកគេបង្កឱ្យមានបញ្ហាដ៏ធំមិនខាន។

ដ. កំសាក និងសង្ស័យ

យើងបានប្រកបគ្នាអំពីការសម្តែងចេញទីដប់រួចហើយ គឺការមានចិត្តងាករេ។ ឥឡូវនេះ ចូរយើងក្រឡេកមើលការសម្តែងចេញទីដប់មួយវិញម្ដង គឺភាពកំសាក និងសង្ស័យ។ តើមនុស្សកំសាកមានការសម្តែងចេញអ្វីខ្លះ? (មនុស្សកំសាកមានអារម្មណ៍ភ័យខ្លាច នៅពេលប្រឈមមុខនឹងការចាប់ខ្លួន និងការបៀតបៀន។ ពួកគេចង់បំពេញភារកិច្ចរបស់ខ្លួន ប៉ុន្តែមិនហ៊ាន។) នោះគ្រាន់តែជាទិដ្ឋភាពតូចមួយប៉ុណ្ណោះ។ បញ្ហាចម្បងគឺថា ពួកគេមានទស្សនៈមួយអំពីការជឿលើព្រះជាម្ចាស់៖ ពួកគេតែងតែមានអារម្មណ៍ថា អ្នកជឿលើព្រះជាម្ចាស់ ហាក់ដូចជាខុសគេខុសឯងនៅក្នុងពិភពលោកនេះ ពួកគេមានអារម្មណ៍ថា ជំនឿរបស់ពួកគេលើព្រះជាម្ចាស់ គឺជារឿងគួរឱ្យអាម៉ាស់។ ជាពិសេសនៅក្នុងប្រទេសផ្ដាច់ការមួយចំនួន ឬប្រទេសដែលគ្មានសេរីភាពខាងជំនឿ ដែលអ្នកជឿលើព្រះជាម្ចាស់ មិនត្រឹមតែគ្មានច្បាប់ការពារប៉ុណ្ណោះទេ ប៉ុន្តែថែមទាំងរងការបៀតបៀនទៀតផង មនុស្សមួយចំនួនមិនហ៊ានទទួលស្គាល់ថាពួកគេជឿលើព្រះជាម្ចាស់ទេ ហើយខ្លាចអ្នកដទៃនឹងដឹង។ ពួកគេមានអារម្មណ៍ថា ការជឿលើព្រះជាម្ចាស់មិនមែនជារឿងដែលបើកចំហ និងមានកិត្តិយសឡើយ។ ទោះបីជាពួកគេដឹងថា ពួកគេជឿលើព្រះជាម្ចាស់ពិតក៏ដោយ ក៏ពួកគេមិនមានអារម្មណ៍ថាមានកិត្តិយសចំពោះរឿងនេះដែរ ហើយពួកគេក៏គ្មានទំនុកចិត្តដែរ។ នៅពេលមានរឿងហេតុបន្តិចបន្តួច ឬនៅពេលដែលពួកគេឃើញរដ្ឋាភិបាលចាប់ខ្លួន បៀតបៀន គាបសង្កត់ និងរើសអើងអ្នកជឿ ពួកគេប្រែជាព្រួយបារម្ភជាពិសេសថា ពួកគេអាចនឹងជាប់ពាក់ព័ន្ធដែរ។ នៅក្នុងស្ថានភាពបែបនេះ មនុស្សមួយចំនួនប្រញាប់ផ្តាច់ទំនាក់ទំនងជាមួយពួកជំនុំភ្លាមៗ ថែមទាំងប្រញាប់ប្រញាល់យកសៀវភៅមកប្រគល់ឱ្យដំណាក់របស់ព្រះជាម្ចាស់វិញទៀតផង។ អ្នកផ្សេងទៀត ដោយសារតែខ្លាចត្រូវគេចាប់ខ្លួន មិនហ៊ានចូលរួមការជួបជុំទៀតទេ ហើយក៏មិនហ៊ានសួរសុខទុក្ខបងប្អូនប្រុសស្រីដែរ នៅពេលជួបគ្នា។ ជាពិសេសជាមួយអ្នកដែលល្បីឈ្មោះថាជឿលើព្រះ ឬធ្លាប់ត្រូវបានចាប់ខ្លួនពីមុនមក មនុស្សទាំងនេះកាន់តែមិនហ៊ានទាក់ទងជាមួយពួកគេទៅទៀត គឺពួកគេកំសាកដល់កម្រិតនេះឯង។ អាក្រក់ជាងនេះទៅទៀត នៅពេលឮថា រដ្ឋាភិបាលបានចាប់ផ្ដើមការចាប់ខ្លួនទ្រង់ទ្រាយធំ ពួកគេប្រញាប់ទៅរកអាជ្ញាធរ ដើម្បីចូលខ្លួនទៅសារភាពថា ពីមុនពួកគេធ្លាប់ជឿលើព្រះជាម្ចាស់ និងស្គាល់ថាអ្នកណាខ្លះជឿ ដោយក្បត់ពួកគេ និងប្រគល់សៀវភៅព្រះបន្ទូលរបស់ព្រះជាម្ចាស់ ព្រមទាំងសម្ភារផ្សេងទៀតដែលទាក់ទងនឹងការជឿលើព្រះជាម្ចាស់ ដើម្បីប្តូរយកការអនុគ្រោះ ដោយមានគោលបំណងតែមួយគត់គឺការរក្សាខ្លួនឯងឱ្យរស់រាន។ ចូរប្រាប់ខ្ញុំមើល៍ តើទាំងនេះមិនមែនជាការសម្តែងចេញនៃភាពកំសាកទេឬ? (មែន។) ជាពិសេសចំពោះមនុស្សមួយចំនួន បន្ទាប់ពីជឿលើព្រះជាម្ចាស់ហើយ ពួកគេតែងតែភ័យខ្លាចថា អ្នកដទៃនឹងដឹងអំពីជំនឿរបស់ពួកគេ ហើយពួកគេកាន់តែភ័យខ្លាចថា ប្រសិនបើមាននរណាម្នាក់ត្រូវបានចាប់ខ្លួន ពួកគេនឹងត្រូវគេក្បត់។ គ្រាន់តែមាននរណាម្នាក់ដឹងថាពួកគេជឿលើព្រះជាម្ចាស់ភ្លាម ពួកគេប្រញាប់ពន្យល់ថា ពួកគេមិនជឿទៀតទេ ថែមទាំងប្រញាប់ធ្វើរឿងមួយចំនួនដើម្បីកុំឱ្យអ្នកមិនជឿសង្ស័យថាពួកគេជាអ្នកជឿទៀតផង។ ឧទាហរណ៍ ពួកគេបង្កើតទំនាក់ទំនងជាមួយអ្នកមិនជឿ ដោយការហូបចុក ជប់លៀង លេងល្បែង និងផឹកស្រាជាមួយគ្នា ជាដើម។ នៅពេលមានរឿងហេតុបន្តិចបន្តួច ពួកគេមិនហ៊ានចូលរួមការជួបជុំឡើយ ហើយលែងបំពេញភារកិច្ចរបស់ខ្លួនទៀតហើយ ដោយមិនអើពើនឹងនរណាម្នាក់ដែលព្យាយាមទាក់ទងពួកគេឡើយ។ នៅពេលដែលអ្វីៗមានភាពសុខសាន្ត ពួកគេគិតអំពីរបៀបដែលការជឿលើព្រះជាម្ចាស់នាំមកនូវព្រះពរ ធ្វើឱ្យគេអាចចៀសផុតពីសេចក្ដីស្លាប់ និងធ្វើឱ្យគេអាចទៅស្ថានសួគ៌ និងមានទិសដៅល្អ ពេលនោះពួកគេមានកម្លាំងចិត្តខ្លាំងណាស់សម្រាប់ការជឿលើព្រះជាម្ចាស់។ ប៉ុន្តែ គ្រាន់តែពួកគេប្រឈមមុខនឹងបរិយាកាសដែលមានគ្រោះថ្នាក់បន្តិចបន្តួចភ្លាម ពួកគេក៏បាត់ខ្លួនឈឹងតែម្ដង។ បន្ទាប់មក នៅពេលដែលស្ថានការណ៍បានកន្លងផុតទៅ ហើយអ្វីៗស្ងប់ស្ងាត់ឡើងវិញ ពួកគេក៏ត្រឡប់មកវិញ។ មនុស្សប្រភេទនេះ តែងតែបាត់ខ្លួនឈឹង។ មិនថាភារកិច្ចដែលចាត់ឱ្យពួកគេសំខាន់ប៉ុនណានោះទេ គ្រាន់តែមានគ្រោះថ្នាក់កើតឡើងបន្តិចបន្តួចភ្លាម ពួកគេអាចបោះបង់ការងារចោលភ្លាមៗ ដោយមិនធ្វើការចាត់ចែងណាមួយសម្រាប់ការបន្តការងារនោះឡើយ ហើយគ្មាននរណាម្នាក់អាចទាក់ទងពួកគេបានទេ បន្ទាប់ពីនោះមក។ មនុស្សផ្សេងទៀត នៅពេលប្រឈមមុខនឹងបរិយាកាសដែលមានគ្រោះថ្នាក់ដូចគ្នា អាចគិតរកគ្រប់មធ្យោបាយដើម្បីដោះស្រាយការងារដែលនៅសេសសល់ឱ្យបានត្រឹមត្រូវ។ ប្រសិនបើបរិយាកាសបច្ចុប្បន្នអាក្រក់ពេក ហើយហានិភ័យនៃការចាប់ខ្លួនមានកម្រិតខ្ពស់ ពួកគេរង់ចាំរហូតដល់គ្រោះថ្នាក់កន្លងផុតទៅសិន ទើបបន្តកិច្ចការ។ ឬប្រសិនបើពួកគេល្បីឈ្មោះពេកថាជាអ្នកជឿ ហើយអាចងាយនឹងត្រូវគេចាប់ខ្លួន ប្រសិនបើពួកគេចេញមុខធ្វើកិច្ចការ នោះពួកគេចាត់ចែងឱ្យអ្នកផ្សេងធ្វើវាជំនួសវិញ។ ប៉ុន្តែ នៅពេលដែលមនុស្សកំសាកទាំងនេះដឹងថាមានរឿងហេតុបន្តិចបន្តួច ពួកគេប្រញាប់ទៅពួន ហើយប្រញាប់ខំប្រឹងការពារខ្លួន ដោយមិនអើពើ និងមិនខ្វល់ខ្វាយទាល់តែសោះចំពោះកិច្ចការ និងទ្រព្យសម្បត្តិរបស់ពួកជំនុំ ហើយមិនខិតខំការពារការងាររបស់ពួកជំនុំ ឬការពារបងប្អូនប្រុសស្រីឡើយ។ តើពួកគេខ្លាចអ្វីបំផុតក្នុងការជឿលើព្រះជាម្ចាស់? ទីមួយ ពួកគេខ្លាចរដ្ឋាភិបាលដឹងអំពីជំនឿរបស់ពួកគេ។ ទីពីរ ពួកគេខ្លាចអ្នកជិតខាងដឹង។ ទីបី អ្វីដែលពួកគេខ្លាចបំផុត គឺការត្រូវគេចាប់ខ្លួន និងដាក់គុក ឬវាយឱ្យស្លាប់។ ដូច្នេះ ឱ្យតែមានរឿងអ្វីកើតឡើង អ្វីដំបូងដែលពួកគេគិតដល់ គឺថាតើពួកគេអាចនឹងត្រូវគេចាប់ខ្លួន ឬថាតើពួកគេអាចនឹងត្រូវគេសម្លាប់ឬអត់។ ប្រសិនបើមានលទ្ធភាពសូម្បីតែ ១ ភាគរយនៃរឿងទាំងពីរនេះដែលអាចកើតឡើងក៏ដោយ ក៏ពួកគេនឹងរកវិធីដើម្បីគេចខ្លួនដែរ។ ឧទាហរណ៍៖ ក្នុងពេលជួបជុំ បងប្អូនប្រុសស្រីខ្លះអាចនិយាយថា «ពេលខ្ញុំមកទីនេះ ខ្ញុំឃើញមានមនុស្សប្លែកមុខនៅក្បែរៗនេះ។ តើអាចជាអ្នកមិនជឿតាមដានយើងដែរឬទេ?» គ្រាន់តែឮពាក្យមួយឃ្លានេះភ្លាម មនុស្សកំសាកនឹងមិនមកចូលរួមការជួបជុំលើកក្រោយឡើយ ហើយនឹងកាត់ផ្តាច់ទំនាក់ទំនងជាមួយអ្នករាល់គ្នា។ តើអ្នកហៅការធ្វើបែបនេះថាជាការប្រុងប្រយ័ត្នដែរឬទេ? (នេះមិនមែនជាការប្រុងប្រយ័ត្នធម្មតាទេ នេះគឺជាភាពកំសាក គឺគ្មានព្រះជាម្ចាស់នៅក្នុងចិត្តរបស់ពួកគេឡើយ។) នេះគឺជាការប្រុងប្រយ័ត្នហួសហេតុពេកហើយ។ នៅក្នុងប្រទេស ឬតំបន់ដែលបរិយាកាសអាក្រក់ខ្លាំង ពិតមែនថាអ្នកជឿគួរតែប្រុងប្រយ័ត្ន ប៉ុន្តែវាមិនមានន័យថា ពួកគេគួរតែឈប់បំពេញភារកិច្ច ឬឈប់ចូលរួមការជួបជុំ ដោយសារតែខ្លាចត្រូវគេចាប់ខ្លួននោះទេ ដែលជាការប្រុងប្រយ័ត្នរហូតដល់ថ្នាក់គ្មានព្រះជាម្ចាស់នៅក្នុងចិត្តសោះ។ តើគោលការណ៍នៃការប្រុងប្រយ័ត្នរបស់មនុស្សកំសាកគឺជាអ្វី? មិនថារឿងតូចឬធំកើតឡើងនោះទេ ពួកគេមិនជឿសោះឡើយថា អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់។ ពួកគេគិតថា គ្មាននរណាម្នាក់អាចពឹងពាក់បានឡើយ ហើយពួកគេពឹងអាងលើខ្លួនឯងដើម្បីការពារខ្លួនឯង។ នេះគឺជាគោលការណ៍របស់ពួកគេ។ ពួកគេមិនជឿថា អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់ ថាអ្វីៗគ្រប់យ៉ាងត្រូវបានចាត់ចែង និងរៀបចំឡើងដោយព្រះជាម្ចាស់ ថាប្រសិនបើមានរឿងអ្វីកើតឡើងមែននោះ គឺព្រះជាម្ចាស់ទ្រង់អនុញ្ញាត ហើយថាប្រសិនបើព្រះជាម្ចាស់មិនអនុញ្ញាតទេនោះ គ្មាននរណាម្នាក់នឹងត្រូវគេចាប់ខ្លួនឡើយ។ ពួកគេគ្មានសេចក្ដីជំនឿសោះឡើយចំពោះរឿងនេះ។ ផ្ទុយទៅវិញ ចិត្តរបស់ពួកគេពោរពេញទៅដោយភាពកំសាកតែប៉ុណ្ណោះ។ លើសពីនេះទៅទៀត មានចំណុចគ្រោះថ្នាក់នៅក្នុងភាពកំសាករបស់ពួកគេ ហើយវាក៏ជារឿងដែលគួរឱ្យស្អប់ខ្ពើមបំផុតអំពីពួកគេដែរ៖ ដើម្បីការពារខ្លួន និងដោះស្រាយជាមួយគ្រប់បរិយាកាសណាមួយដែលធ្វើឱ្យពួកគេភ័យខ្លាច ពួកគេធ្វើតាមអ្វីដែលពួកគេចាត់ទុកថាជា «ប្រាជ្ញាដ៏ខ្ពង់ខ្ពស់» របស់ពួកគេ គឺថា មិនថារឿងអ្វីកើតឡើងនោះទេ ទោះបីជាពួកគេកំពុងត្រូវបានគេតាមដាន ឬចាប់ខ្លួន និងដាក់គុកក៏ដោយ ឱ្យតែមានរឿងមិនស្រួលកើតឡើង ហើយសុវត្ថិភាពរបស់ពួកគេត្រូវបានគំរាមកំហែង ទីមួយ ពួកគេបដិសេធថាពួកគេមិនជឿលើព្រះជាម្ចាស់ទេ ហើយទីពីរ ពួកគេក្បត់នូវអ្វីគ្រប់យ៉ាងដែលពួកគេដឹង ដោយគ្មានលាក់លៀមអ្វីឡើយ។ ហេតុអ្វីបានជាពួកគេធ្វើបែបនេះ? គឺគ្រាន់តែដើម្បីការពារខ្លួនពីការឈឺចាប់ខាងសាច់ឈាមប៉ុណ្ណោះ ដូច្នេះហើយ ពួកគេលាតត្រដាងនូវអ្វីដែលពួកគេដឹង។ ដំបូង ពួកគេក្បត់អ្នកដឹកនាំពួកជំនុំ ហើយថែមទាំងលាតត្រដាងថា អ្នកណាជាអ្នកដឹកនាំតំបន់ និងអ្នកដឹកនាំភូមិភាគ ហើយពួកគេរស់នៅឯណា ដោយលាតត្រដាងនូវអ្វីគ្រប់យ៉ាងដែលពួកគេដឹង។ ពួកគេក្បត់អ្វីៗគ្រប់យ៉ាង សូម្បីតែមុនពេលត្រូវបានគេធ្វើទារុណកម្មក៏ដោយ។ លើសពីនេះទៅទៀត ប្រសិនបើគេឱ្យចុះហត្ថលេខាលើ «សេចក្ដីថ្លែងការណ៍ទាំងបី» ពួកគេចុះហត្ថលេខាភ្លាមៗដោយមិនចាំបាច់គិតឡើយ គឺពួកគេបានត្រៀមខ្លួនសម្រាប់រឿងនេះតាំងពីដើមមកម្ល៉េះ។ នេះគឺដើម្បីឱ្យពួកគេអាចចៀសផុតពីការជាប់គុក ចៀសផុតពីការធ្វើទារុណកម្ម និងចៀសឱ្យឆ្ងាយពីគ្រោះថ្នាក់ដល់អាយុជីវិត។ ពួកគេកំសាកខ្លាំងណាស់។ ពួកគេមិនជឿលើអធិបតេយ្យភាពរបស់ព្រះជាម្ចាស់ ហើយក៏មិនហ៊ានប្រថុយជីវិតដែរ។ ផ្ទុយទៅវិញ ពួកគេគិតគ្រប់មធ្យោបាយដើម្បីការពារខ្លួន។ ចំពោះពួកគេ វិធីសាស្ត្រដ៏ល្អបំផុត គឺការក្បត់អ្នកដទៃ និងពួកជំនុំ នេះគឺជាវិធីដ៏មានប្រសិទ្ធភាពបំផុត។ ពួកគេប្រើការក្បត់អ្នកដទៃធ្វើជាតម្លៃ ដើម្បីធានាសុវត្ថិភាពផ្ទាល់ខ្លួន និងចៀសផុតពីការឈឺចាប់ណាមួយ។ នេះគឺជាអ្វីដែលពួកគេបានគ្រោងទុកជាមុនយ៉ាងយូរមកហើយ នេះគឺជា «ប្រាជ្ញាដ៏ខ្ពង់ខ្ពស់» របស់ពួកគេ។ ចូរប្រាប់ខ្ញុំមើល៍ តើភាពកំសាករបស់មនុស្សប្រភេទនេះ គឺជាភាពកំសាកធម្មតាដែរឬទេ? (ទេ/មិនមែនទេ។) ចុះតើបញ្ហានៅត្រង់ណា? (ពួកគេកំសាករហូតដល់ថ្នាក់ក្លាយជាយូដាស ដែលត្រៀមខ្លួនជាស្រេចក្នុងការក្បត់បងប្អូនប្រុសស្រី និងពួកជំនុំគ្រប់ពេលវេលា និងគ្រប់ទីកន្លែង។ មនុស្សបែបនេះមិនមែនជាអ្នកជឿពិតប្រាកដទេ។) ចូរយើងទុកមួយឡែកសិនថា តើពួកគេជាអ្នកជឿពិត ឬជាអ្នកជឿក្លែងក្លាយ។ គ្រាន់តែមើលភាពជាមនុស្សរបស់ពួកគេទៅមើល ពួកគេគិតថា ការជឿលើព្រះជាម្ចាស់ គឺជាអ្វីដែលលាក់លៀម និងគួរឱ្យអាម៉ាស់ មិនមែនជារឿងដែលបើកចំហ និងមានកិត្តិយសឡើយ ហើយពួកគេចាត់ទុកការជឿលើព្រះជាម្ចាស់ ដែលជារឿងដ៏បើកចំហ មានកិត្តិយស និងវិជ្ជមាន ថាជារឿងអវិជ្ជមានទៅវិញ តើអ្នកគិតថាមនុស្សទាំងនេះជាមនុស្សប្រភេទណា? (មនុស្សវង្វេង ដែលអាក្រក់គួរសម។) ទស្សនៈ និងរបៀបយល់ឃើញរបស់ពួកគេចំពោះរឿងរ៉ាវ គឺខុសពីមនុស្សធម្មតា។ ជួនកាល ពួកគេថែមទាំងអាចក្រឡាស់សជាខ្មៅ ដោយមិនអាចបែងចែកខុសត្រូវបានទេ។ តើអាចទៅរួចដោយរបៀបណា ដែលអ្នកជឿលើព្រះជាម្ចាស់មានចេតនាលាក់លៀមនោះ? គឺដោយសារតែពិភពលោកនេះអាក្រក់ពេក ច្បាប់មិនការពារសេរីភាពខាងជំនឿឡើយ ហើយលើសពីនេះទៅទៀត របបសាតាំងស្អប់ព្រះជាម្ចាស់ និងចាត់ទុកកិច្ចការរបស់ព្រះជាម្ចាស់ជាអរិភាព។ វាមិនអនុញ្ញាតឱ្យរឿងរ៉ាវវិជ្ជមានមានឡើយ ហើយខិតខំយ៉ាងខ្លាំងដើម្បីបៀតបៀនអ្នកដែលជឿលើព្រះជាម្ចាស់។ ដូច្នេះ នៅក្រោមកាលៈទេសៈសង្គមបែបនេះ អ្នកជឿគ្មានជម្រើសអ្វីក្រៅពីធ្វើសកម្មភាពដោយប្រុងប្រយ័ត្នឡើយ នៅពេលជួបជុំ និងបំពេញភារកិច្ចរបស់ខ្លួន ពួកគេមិនហ៊ានធ្វើវាដោយបើកចំហទេ។ មើលពីខាងក្រៅ វាហាក់ដូចជាពួកគេកំពុងលួលាក់លៀមដូចជាចោរអ៊ីចឹង ប៉ុន្តែតាមពិតទៅ នេះគឺដោយសារតែបរិបទនៃការត្រូវគេបៀតបៀនសុទ្ធសាធ មែនទេ? (មែន។) ចុះតើនាគដ៏ធំមានសម្បុរក្រហមពិពណ៌នាអំពីទង្វើនៃការជឿលើព្រះ និងការបំពេញភារកិច្ចយ៉ាងដូចម្តេច? ថាជា «ឥរិយាបថគួរឱ្យសង្ស័យ»។ តើនេះជាសកម្មភាពគួរឱ្យសង្ស័យឬ? (ទេ/មិនមែនទេ។) វាមិនមែនជាឥរិយាបថគួរឱ្យសង្ស័យទេ គឺជារឿងដែលមនុស្សធ្វើដោយគ្មានជម្រើសផ្សេង។ តើមនុស្សទាំងនេះបានធ្វើអ្វីខុសច្បាប់ដែរឬទេ? (ទេ។) ពួកគេមិនបានធ្វើអ្វីខុសច្បាប់ ឬអ្វីដែលប្រឆាំងនឹងរដ្ឋាភិបាលឡើយ ហើយពួកគេកាន់តែមិនបានបំពានច្បាប់ ឬរំខានដល់សណ្តាប់ធ្នាប់សាធារណៈដែរ។ តើមនុស្សទាំងនេះកំពុងធ្វើអ្វី? ពួកគេគ្រាន់តែបំពេញភារកិច្ចនៃភាវៈដែលព្រះបានបង្កើតមកប៉ុណ្ណោះ។ កិច្ចការនេះគឺជាកិច្ចការដ៏យុត្តិធម៌ មានតម្លៃ និងមានអត្ថន័យបំផុតនៅក្នុងពិភពលោក។ ប៉ុន្តែដោយសារតែពិភពលោកនេះអាក្រក់ និងងងឹត ហើយក្រឡាស់សជាខ្មៅ វាហៅកិច្ចការដ៏យុត្តិធម៌ មានតម្លៃបំផុត និងមានអត្ថន័យបំផុតនេះថាជា «រឿងគួរឱ្យសង្ស័យ» ទៅវិញ។ នេះគឺជាការបកស្រាយរបស់សាតាំង។ តើការបកស្រាយរបស់សាតាំងគឺជាសេចក្ដីពិតដែរឬទេ? តើវាវិជ្ជមានដែរឬទេ? (ទេ។) វាពិតជាមិនមែនទេ។ ទោះជាយ៉ាងណាក៏ដោយ នៅពេលដែលមនុស្សកំសាកឮការបកស្រាយនេះ ពួកគេមិនត្រឹមតែយល់ស្របទាំងស្រុងនៅក្នុងចិត្តប៉ុណ្ណោះទេ ប៉ុន្តែពួកគេថែមទាំងទទួលយកការបកស្រាយនេះពីសាតាំងទៀតផង។ ជាលទ្ធផល ពួកគេក៏គិតដែរថា ការជឿលើព្រះជាម្ចាស់ និងការបំពេញភារកិច្ចរបស់ខ្លួនដោយលាក់លៀម គឺមិនសមរម្យ ហើយច្បាស់ជាខុសហើយ។ ពួកគេតែងតែភ័យខ្លាចថា ថ្ងៃណាមួយ ពួកគេក៏នឹងត្រូវសង្គម និងរដ្ឋាភិបាលធ្វើបាបដែរ ដោយគ្មានកន្លែងតវ៉ាការពារខ្លួន ហើយគ្មាននរណាម្នាក់ជួយ ឬសង្គ្រោះពួកគេឡើយ។ ដូច្នេះ ពួកគេភ័យខ្លាចជាពិសេសថា គេនឹងដឹងអំពីជំនឿរបស់ពួកគេលើព្រះជាម្ចាស់។ នៅក្នុងចិត្ត ពួកគេមិនទទួលស្គាល់ថា ព្រះបន្ទូលដែលព្រះជាម្ចាស់បានសម្ដែងចេញគឺជាសេចក្ដីពិត ឬថាផ្លូវដែលព្រះជាម្ចាស់ដឹកនាំមនុស្សឱ្យដើរគឺជាផ្លូវដ៏ត្រឹមត្រូវឡើយ ប៉ុន្តែពួកគេនៅតែចង់ទទួលបានព្រះពរពីព្រះជាម្ចាស់ដដែល។ តើនេះមិនមែនជាការផ្ទុយគ្នាទេឬ? នៅទីបំផុត ពួកគេមានអារម្មណ៍អាក់អន់ចិត្តយ៉ាងខ្លាំងចំពោះការជឿលើព្រះជាម្ចាស់ និងការរងទុក្ខលំបាកទាំងនេះនៅក្នុងបរិយាកាសបែបនេះ។ ហេតុអ្វីបានជាពួកគេមានអារម្មណ៍តូចចិត្ត? ពីព្រោះពួកគេភ័យខ្លាចយ៉ាងខ្លាំងចំពោះរបបដ៏អាក្រក់នៅក្នុងពិភពលោកនេះ និងចំពោះកម្លាំងដ៏អាក្រក់នៃពួកអារក្ស និងពួកសាតាំង ហើយពួកគេតែងតែភ័យខ្លាចថា ពួកអារក្ស និងពួកសាតាំងនឹងធ្វើបាបពួកគេ ហើយយកជីវិតរបស់ពួកគេ។ ដោយសារតែពួកគេគ្មានសេចក្ដីជំនឿពិតប្រាកដលើព្រះជាម្ចាស់ ពួកគេប្រព្រឹត្តដោយកំសាកជាពិសេស រហូតដល់ថ្នាក់មិនបំពេញភារកិច្ចទាំងស្រុង។ ប្រសិនបើគ្មានគ្រោះថ្នាក់សោះ ពួកគេនឹងចូលរួមការជួបជុំ ឬទាក់ទងជាមួយបងប្អូនប្រុសស្រី ឬធ្វើរឿងខ្លះសម្រាប់ពួកជំនុំ ប៉ុន្តែពួកគេគ្រាន់តែមិនហ៊ានទទួលស្គាល់ថាពួកគេជឿលើព្រះជាម្ចាស់ ថាពួកគេជាផ្នែកមួយនៃពួកជំនុំ ឬក្រោកឈរឡើងដើម្បីធ្វើបន្ទាល់ថ្វាយព្រះជាម្ចាស់ ឬបំពេញភារកិច្ចរបស់ខ្លួនឡើយ គឺពួកគេភ័យខ្លាចយ៉ាងខ្លាំង។ ពួកគេគ្មានសេចក្ដីជំនឿពិតប្រាកដលើព្រះជាម្ចាស់ទេ ប៉ុន្តែពួកគេនៅតែចង់ទទួលបានពរ និងទិសដៅល្អពីព្រះជាម្ចាស់ដដែល។ តើអ្នករាល់គ្នានិយាយថា នេះជាការផ្ទុយគ្នាដែរឬទេ? (មែន។) តើការផ្ដោតអារម្មណ៍របស់ពួកគេលើផលប្រយោជន៍ផ្ទាល់ខ្លួន មិនបានធ្វើឱ្យចិត្តគំនិតរបស់ពួកគេងងឹតងងុលទេឬអី? (មែន។) មនុស្សទាំងនេះគឺជាមនុស្សដែលងងឹតងងុលនឹងផលប្រយោជន៍ផ្ទាល់ខ្លួន។ ពួកគេមិនជឿថា ព្រះជាម្ចាស់មានអធិបតេយ្យភាពលើអ្វីៗសព្វសារពើឡើយ ប៉ុន្តែពួកគេនៅតែចង់ទទួលបានពរពីព្រះជាម្ចាស់ដដែល។ ពួកគេមិនជឿថា ការងាររបស់ពួកជំនុំ និងភារកិច្ចដែលបងប្អូនប្រុសស្រីកំពុងបំពេញ គឺយុត្តិធម៌ មានតម្លៃ និងមានអត្ថន័យឡើយ។ ពួកគេភ័យខ្លាចជាពិសេសក្នុងការបំពេញភារកិច្ចសំខាន់ៗ ឬខ្លាចថាអ្នកដឹកនាំ និងអ្នកធ្វើការនឹងតែងតែសុំឱ្យពួកគេចេញទៅក្រៅ និងចាត់ចែងកិច្ចការ ដោយខ្លាចថា ប្រសិនបើមានបញ្ហាអ្វីខុសប្រក្រតី ពួកគេនឹងត្រូវជាប់ពាក់ព័ន្ធ។ មនុស្សកំសាកទាំងនេះ នៅពេលប្រឈមមុខនឹងគ្រោះថ្នាក់ អាចក្លាយជាយូដាស និងក្បត់ពួកជំនុំ នេះក៏ជាប្រភេទបុគ្គលគ្រោះថ្នាក់ផងដែរ។

តើមនុស្សកំសាកមានការសម្ដែងចេញអ្វីផ្សេងទៀត? មនុស្សទាំងនេះអាចបដិសេធ និងបោះបង់ចោលព្រះនាមរបស់ព្រះជាម្ចាស់នៅពេលណាក៏បាន អាចក្បត់ព្រះជាម្ចាស់នៅពេលណាក៏បាន និងអាចក្លាយជាយូដាសនៅពេលណាក៏បានដែរ។ មនុស្សកំសាកមិនស័ក្តិសមនឹងចូលទៅក្នុងនគរស្ថានសួគ៌ឡើយ តើពិតមែនទេ? (មែនហើយ។) តើអ្វីជាភាពទន់ខ្សោយខ្លាំងរបស់មនុស្សកំសាក? (ពួកគេខ្លាចស្លាប់ និងអាចចូលរួមក្នុងការក្បត់។) មនុស្សទាំងនេះរស់នៅ មួយជីវិតយ៉ាងអាប់យស ពួកគេស្រឡាញ់ជីវិត និងខ្លាចសេចក្ដីស្លាប់។ ការខ្លាចស្លាប់ គឺជាភាពទន់ខ្សោយខ្លាំងរបស់ពួកគេ។ ឱ្យតែមិនឱ្យពួកគេស្លាប់ ពួកគេសុខចិត្តធ្វើអ្វីគ្រប់យ៉ាង ទោះជាធ្វើជាយូដាសក្ដី ជាកូននៃសេចក្ដីវិនាសក្ដី ឬត្រូវបានដាក់បណ្ដាសាក្ដី ពួកគេសុខចិត្តធ្វើអ្វីគ្រប់យ៉ាង ឱ្យតែពួកគេអាចរស់បាន។ ការរស់នៅ គឺជាគោលដៅខ្ពស់បំផុតរបស់ពួកគេ។ មិនថាអ្នកប្រកបគ្នាអំពីការដែលជីវិត និងសេចក្ដីស្លាប់របស់មនុស្សស្ថិតនៅក្នុងព្រះហស្ដរបស់ព្រះជាម្ចាស់ ថាព្រះជាម្ចាស់គ្រប់គ្រង មានអធិបតេយ្យភាពលើ និងចាត់ចែងវាសនារបស់មនុស្សយ៉ាងណាក្ដី ហើយថាមនុស្សគួរតែចុះចូលនឹងការចាត់ចែង និងការរៀបចំរបស់ព្រះជាម្ចាស់យ៉ាងណាក្ដី ក៏ពួកគេមិនជឿ ឬទទួលយកពាក្យទាំងនេះដែរ។ ពួកគេគ្រាន់តែគិតថា វាជាឱកាសកម្រមួយក្នុងការចាប់ជាតិជាមនុស្ស ដូច្នេះ ពួកគេមិនអាចស្លាប់ជាដាច់ខាត។ ពួកគេក៏គិតដែរថា នៅពេលដែលពួកគេស្លាប់ ហើយសាច់ឈាមរបស់ពួកគេវិនាសទៅ ព្រលឹងរបស់ពួកគេនឹងចាប់ជាតិជាសត្វ ឬក្លាយជាខ្មោចអនាថា ដោយគ្មានឱកាសចាប់ជាតិជាមនុស្សម្ដងទៀតឡើយ។ ហេតុនេះហើយបានជាពួកគេខ្លាចសេចក្ដីស្លាប់ជាខ្លាំង។ ចំពោះពួកគេ សេចក្ដីស្លាប់គឺជាមហន្តរាយដ៏ធំ មិនមែនជាឱកាសល្អសម្រាប់ការចាប់ជាតិនៅជាតិក្រោយឡើយ ហើយក៏មិនមែនជាការចាប់ផ្ដើមថ្មីសម្រាប់ការចាប់ជាតិម្ដងទៀតដែរ។ ហេតុនេះ ពួកគេហ៊ានលះបង់គ្រប់យ៉ាងដើម្បីរក្សាជីវិតរបស់ខ្លួន។ ទោះបីជាត្រូវលក់អ្នកដទៃ ឬបង្កជាការខូចខាតណាមួយដល់ការងាររបស់ពួកជំនុំក៏ដោយ ក៏ពួកគេមិនស្ទាក់ស្ទើរនឹងធ្វើវាដែរ។ ហើយទោះបីជាត្រូវបោះបង់ចោលព្រះនាមរបស់ព្រះជាម្ចាស់ក៏ដោយ ក៏ពួកគេមិនខ្វល់ពីផលវិបាកដែរ គឺពួកគេខ្វល់តែម្យ៉ាងគត់ គឺការរស់នៅដោយមានសុវត្ថិភាព។ តើមនុស្សទាំងនេះជាមនុស្សប្រភេទណា? (ជាមនុស្សដែលរស់នៅយ៉ាងអាប់យស គ្រាន់តែដើម្បីឱ្យបានរស់។) ពួកគេគឺជាមនុស្សថោកទាបដែលរស់នៅដោយអាប់យស! ពួកគេរស់នៅដោយគ្មានសេចក្ដីថ្លៃថ្នូរ ឬសេចក្ដីសុចរិតឡើយ ដោយសុខចិត្តធ្វើអ្វីៗគ្រប់យ៉ាងដើម្បីតែរស់ ដោយហ៊ានធ្វើរឿងថោកទាបគ្រប់យ៉ាង។ មនុស្សខ្លះបានគិតគូរនៅក្នុងចិត្តរួចស្រេចទៅហើយថាត្រូវធ្វើអ្វី មុនពេលពួកគេប្រឈមមុខនឹងបរិយាកាសគ្រោះថ្នាក់៖ «ប្រសិនបើខ្ញុំត្រូវបានគេចាប់ខ្លួន ខ្ញុំនឹងសារភាពប្រាប់គេឱ្យអស់។ នៅពេលដែលនាគដ៏ធំមានសម្បុរក្រហមធ្វើទារុណកម្ម គំរាមកំហែង និងបំភិតបំភ័យអ្នករាល់គ្នា ដោយបង្ខំឱ្យអ្នករាល់គ្នាលក់ពួកជំនុំ អ្នករាល់គ្នាសុទ្ធតែបដិសេធមិននិយាយមួយម៉ាត់ឡើយ។ ចំណែកខ្ញុំវិញ ខ្ញុំមិនល្ងង់ដូចអ្នករាល់គ្នា ដែលសុខចិត្តទ្រាំនឹងការឈឺសាច់ជាជាងនិយាយប្រាប់គេនោះទេ។ ខ្ញុំនឹងនិយាយប្រាប់គេ សូម្បីតែមុនពេលត្រូវគេវាយ ឬគំរាមកំហែងទៅទៀត ចាំមើលថាខ្ញុំឆ្លាតប៉ុនណា! ដូចពាក្យចាស់ពោលថា៖  «មនុស្សឆ្លាតចេះបត់បែនតាមកាលៈទេសៈ»។ តើមានអ្វីមិនល្អទៅ ក្នុងការដែលខ្ញុំលក់បងប្អូនប្រុសស្រីនៅក្នុងពួកជំនុំនោះ? មនុស្សគ្រប់គ្នា ត្រូវតែអាត្មានិយម មែនទេ? ការមិនគិតគូរពីខ្លួនឯង មិនមែនជារឿងល្ងង់ទេឬអី?» មុនពេលមានរឿងអ្វីកើតឡើង ពួកគេបានគិតគូររួចជាស្រេចពីរបៀបការពារខ្លួនឯង។ ពួកគេបានគិតអំពីរឿងនេះយ៉ាងល្អិតល្អន់ជាយូរមកហើយ។ តើអ្វីជាគោលជំនឿរបស់ពួកគេសម្រាប់ការប្រព្រឹត្តខ្លួន? «ហេតុអ្វីបានជាមនុស្សត្រូវធ្វើឱ្យជីវិតខ្លួនឯងលំបាក? ហេតុអ្វីត្រូវរឹងរូសម្ល៉េះ? មានតែការធ្វើល្អដាក់ខ្លួនឯងប៉ុណ្ណោះ ទើបជីវិតនេះមិនរស់នៅដោយឥតប្រយោជន៍!» នេះគឺជាគោលជំនឿរបស់ពួកគេសម្រាប់ការប្រព្រឹត្តខ្លួន។ ពួកគេគ្មានព្រំដែនសីលធម៌ឡើយ។ តើអ្នករាល់គ្នាគិតថា គួរចាត់ការមនុស្សបែបនេះដោយរបៀបណា? (ប្រសិនបើរកឃើញមនុស្សបែបនេះ ត្រូវតែជម្រះពួកគេចេញដោយប្រើប្រាជ្ញា ពួកគេគឺជាគ្រាប់បែកកំណត់ម៉ោង។) ត្រឹមត្រូវហើយ ពួកគេគឺជាគ្រាប់បែកកំណត់ម៉ោង។ ពួកគេកំសាកខ្លាំងណាស់ ហើយនៅពេលមានគ្រោះថ្នាក់ ពួកគេនឹងលក់ពួកជំនុំ។ ប្រសិនបើនរណាម្នាក់មានភាពជាមនុស្សធម្មតា គេនឹងប្រើវិធីសាស្ត្រប្រកបដោយប្រាជ្ញាដើម្បីឆ្លើយតបនឹងបរិយាកាសគ្រោះថ្នាក់ ហើយគេនឹងមានសេចក្ដីជំនឿពិតប្រាកដលើព្រះជាម្ចាស់។ ពួកគេនឹងមិនបណ្ដោយឱ្យការចូលរួមការជួបជុំ ឬការបំពេញភារកិច្ចរបស់ខ្លួនត្រូវរាំងស្ទះឡើយ ហើយពួកគេនឹងខិតខំឱ្យអស់ពីសមត្ថភាពដើម្បីលះបង់ខ្លួនដើម្បីព្រះជាម្ចាស់ ស្របតាមកម្ពស់ និងកាលៈទេសៈរបស់ពួកគេ។ នេះគឺជាការបើកសម្ដែងនៃភាពជាមនុស្សធម្មតា។ ប៉ុន្តែមនុស្សកំសាក ស្រឡាញ់ជីវិតរបស់ខ្លួនជាខ្លាំង ពួកគេស្រឡាញ់ជីវិត និងខ្លាចសេចក្ដីស្លាប់ ដោយចាត់ទុកជីវិតរបស់ខ្លួនសំខាន់ជាងអ្វីៗទាំងអស់។ ពួកគេគ្មានសេចក្ដីជំនឿពិតប្រាកដលើព្រះជាម្ចាស់ឡើយ ហើយមិនអាចមើលឃើញថា ព្រះជាម្ចាស់មានអធិបតេយ្យភាពលើអ្វីៗទាំងអស់នោះទេ។ ដូច្នេះ នៅពេលប្រឈមមុខនឹងការបៀតបៀន ពួកគេត្រូវបានបើកសម្ដែងដោយធម្មជាតិថាជាមនុស្សកំសាក។ ដើម្បីការពារខ្លួនឯង មនុស្សកំសាកអាចក្លាយជាយូដាស។ មនុស្សបែបនេះគឺជាបុគ្គលគ្រោះថ្នាក់ ជាបុគ្គលដែលគួរឱ្យខ្លាច។ ពួកជំនុំមិនអាចចាត់តាំងការងារណាមួយឱ្យពួកគេជាដាច់ខាត ហើយក៏មិនត្រូវអនុញ្ញាតឱ្យពួកគេបំពេញភារកិច្ចណាមួយដែរ។ បើមិនដូច្នោះទេ ប្រសិនបើពួកគេក្បត់ នោះការខូចខាតដល់កិច្ចការរបស់ពួកជំនុំនឹងធ្ងន់ធ្ងរខ្លាំងណាស់ វានឹងផ្តល់ផលអាក្រក់ច្រើនជាងផលល្អ។

តើការសង្ស័យរបស់មនុស្សដែលកំសាក និងមានមន្ទិលសង្ស័យ សម្ដែងចេញមកយ៉ាងដូចម្ដេច? មនុស្សមួយចំនួនមិនដែលមើលឃើញទិដ្ឋភាពផ្សេងៗនៃកិច្ចការនៃដំណាក់របស់ព្រះជាម្ចាស់ឱ្យបានច្បាស់លាស់ឡើយ។ ពួកគេមិនដឹងថា ព្រះជាម្ចាស់កំពុងធ្វើកិច្ចការអ្វីឱ្យប្រាកដនោះទេ ឬថាតើព្រះបន្ទូលដែលព្រះជាម្ចាស់មានបន្ទូល គឺជាសេចក្ដីពិតឬក៏អត់ឡើយ។ ពួកគេគ្មានការយល់ដឹង ឬទស្សនៈត្រឹមត្រូវចំពោះបញ្ហាទាំងនេះឡើយ ដូច្នេះ ពួកគេមិនអាចកំណត់បានឡើយថា តើកិច្ចការរបស់ដំណាក់របស់ព្រះជាម្ចាស់កំពុងធ្វើអ្វីឱ្យពិតប្រាកដ តើកិច្ចការនេះមានបំណងសម្រេចលទ្ធផលអ្វី ឬថាតើវាធ្វើឡើងក្នុងគោលបំណងសង្គ្រោះមនុស្សឬក៏អត់នោះទេ។ ពួកគេមិនអាចមើលឃើញរឿងទាំងនេះបានច្បាស់លាស់ឡើយ។ ពួកគេក៏មិនច្បាស់ដែរថា តើអ្វីទៅជាពួកជំនុំ។ ទោះបីជាពួកគេស្ដាប់ការអធិប្បាយច្រើនប៉ុនណាក៏ដោយ ក៏ពួកគេមិនយល់សេចក្ដីពិតសូម្បីតែបន្តិចសោះ ឡើយ។ ពួកគេតែងតែមានមន្ទិលសង្ស័យចំពោះបងប្អូនប្រុសស្រីដែលកំពុងបំពេញភារកិច្ចរបស់ខ្លួន ដោយគិតក្នុងចិត្តថា៖ «មនុស្សទាំងនេះរវល់ជានិច្ច ចេញចូលៗរាល់ថ្ងៃ តើពួកគេកំពុងធ្វើអ្វីឱ្យប្រាកដទៅ?» ជាពិសេស នៅក្នុងបរិបទនៃការជឿលើព្រះជាម្ចាស់ និងការបំពេញភារកិច្ចនៅក្នុងប្រទេសរបស់នាគដ៏ធំមានសម្បុរក្រហម ពួកអ្នកដឹកនាំ និងពួកអ្នកធ្វើការប្រកបគ្នា និងពិភាក្សាអំពីកិច្ចការមួយចំនួនរបស់ពួកជំនុំ ដូចជាកិច្ចការរដ្ឋបាល កិច្ចការបុគ្គលិក កិច្ចការទូទៅ និងជាពិសេសកិច្ចការមួយចំនួនដែលពាក់ព័ន្ធនឹងហានិភ័យ ដោយមិនឱ្យបងប្អូនប្រុសស្រីធម្មតាដឹងអំពីរឿងទាំងនេះឡើយ។ ការណ៍នេះការពារពួកគេ មិនមែនបង្កគ្រោះថ្នាក់ដល់ពួកគេទេ។ ទោះជាយ៉ាងណាក៏ដោយ មនុស្សមួយចំនួនមិនយល់អំពីរឿងនេះទេ ហើយតែងតែចង់សួរនាំអំពីរឿងទាំងនេះជានិច្ច។ ឧទាហរណ៍ ពួកគេសួរនាំអំពីកន្លែងដែលសៀវភៅត្រូវបោះពុម្ព ឬកន្លែងដែលពួកអ្នកដឹកនាំ និងពួកអ្នកធ្វើការមួយចំនួនកំពុងត្រូវបានទទួលឱ្យស្នាក់នៅ។ តើការដឹងរឿងទាំងនេះមានប្រយោជន៍អ្វីដល់អ្នកទេ? (ទេ។) តើអ្នកខាតបង់អ្វីទេ ដោយមិនដឹងរឿងទាំងនេះ? (ទេ។) ការមិនដឹងរឿងទាំងនេះ មិនប៉ះពាល់ដល់ការហូប និងផឹកព្រះបន្ទូលរបស់ព្រះជាម្ចាស់របស់អ្នកឡើយ វាមិនប៉ះពាល់ដល់ការទទួលបានសេចក្ដីពិតរបស់អ្នកឡើយ ហើយវាក៏ប្រាកដជាមិនរារាំងដល់ការចូលទៅក្នុងជីវិតរបស់អ្នក ឬការផ្លាស់ប្ដូរនិស្ស័យរបស់អ្នកដែរ។ ដូច្នេះ តើវាមិនមែនជារឿងដែលមិនចាំបាច់ទេឬអី ដែលអ្នកត្រូវសួរនាំ និងស៊ើបមើលអំពីរឿងទាំងនេះ? មនុស្សមួយចំនួនដែលធ្វើជាម្ចាស់ផ្ទះទទួលភ្ញៀវស្នាក់នៅ តែងតែមានមន្ទិលសង្ស័យជានិច្ច។ នៅពេលដែលពួកអ្នកដឹកនាំ និងពួកអ្នកធ្វើការមិនឱ្យពួកគេដឹងអំពីរឿងដែលខ្លួនប្រកបគ្នា និងពិភាក្សាអំពីកិច្ចការពួកជំនុំ ពួកគេគិតថា៖ «ហេតុអ្វីបានជាពួកអ្នកដឹកនាំ និងពួកអ្នកធ្វើការតែងតែជួបជុំ និងប្រកបគ្នាដោយលាក់កំបាំងពីខ្ញុំដូច្នេះ? តើពួកគេកំពុងធ្វើសកម្មភាពអ្វីហ្នឹង?» ពួកគេមិនបានដឹងអំពីព័ត៌មានផ្ទាល់ខ្លួនរបស់ពួកអ្នកដឹកនាំ និងពួកអ្នកធ្វើការមួយចំនួនឡើយ ហើយពួកគេចាប់ផ្ដើមឆ្ងល់ថា៖ «ហេតុអ្វីបានជាពួកគេមិនឱ្យខ្ញុំដឹងអំពីរឿងនេះ? ខ្ញុំមិនស្គាល់ឈ្មោះរបស់ពួកគេ មិនដឹងថាពួកគេរស់នៅឯណា ឬស្ថានភាពពិតរបស់ពួកគេយ៉ាងណានោះទេ។ តើមនុស្សទាំងនេះអាចបោកប្រាស់ខ្ញុំ ឬធ្វើបាបខ្ញុំដែរឬទេ ក្នុងពេលដែលដឹកនាំខ្ញុំនៅក្នុងជំនឿលើព្រះជាម្ចាស់?» ក៏មានការងារប្រភេទរសើបមួយចំនួនដែរ ដូចជាកិច្ចការដែលពាក់ព័ន្ធនឹងតង្វាយ ឬកិច្ចការគ្រោះថ្នាក់មួយចំនួន រឿងទាំងនេះជារឿងដែលមិនគួរត្រូវបានសួរនាំតាំងពីដំបូងឡើយ ប៉ុន្តែមនុស្សទាំងនេះតែងតែចង់សួរនាំអំពីរឿងទាំងនេះជានិច្ច។ នៅពេលដែលអ្នកដទៃមិនផ្ដល់ចម្លើយដល់ពួកគេ ពួកគេកាន់តែសង្ស័យថែមទៀត។ ជាពិសេស មានមនុស្សមួយចំនួនដែលមិនសូវមានសេចក្ដីជំនឿលើព្រះជាម្ចាស់តាំងពីដំបូង ក្រោយពីបានមកជឿលើព្រះជាម្ចាស់ ពួកគេឃើញថារបររកស៊ីរបស់គ្រួសារពួកគេកាន់តែប្រសើរឡើង ហើយសមាជិកគ្រួសាររបស់ពួកគេមានសុខភាពល្អ ពួកគេក៏គិតថានេះគឺជាព្រះគុណ និងព្រះពររបស់ព្រះជាម្ចាស់។ ដោយសារសេចក្ដីអំណរមួយឆាវនេះ ពួកគេក៏ថ្វាយប្រាក់បន្តិចបន្តួច ប៉ុន្តែបន្ទាប់មកពួកគេចាប់ផ្ដើមឆ្ងល់ថា៖ «តើប្រាក់ដែលខ្ញុំបានថ្វាយនោះ ត្រូវបានយកទៅចាយវាយនៅឯណា? តើវាត្រូវបានប្រើប្រាស់សម្រាប់ការងារពួកជំនុំដែរឬទេ? តើវាត្រូវបានយកទៅវិនិយោគរកស៊ី ឬប្រើប្រាស់សម្រាប់សកម្មភាពខុសច្បាប់ដែរឬយ៉ាងណា?» ពួកគេតែងតែចង់សួរនាំ និងស្វែងយល់អំពីរឿងទាំងនេះ ហើយតែងតែចង់ស៊ើបឱ្យដល់ឫសគល់នៃរឿងទាំងនេះជានិច្ច។ ការសង្ស័យរបស់មនុស្សមួយចំនួនកាន់តែខ្លាំងជាងនេះទៅទៀត។ ឧទាហរណ៍ នៅពេលដែលពួកជំនុំទិញឧបករណ៍ ឬគ្រឿងបរិក្ខារមួយចំនួនដោយសារតម្រូវការនៃកិច្ចការ ឬនៅពេលដែលពួកជំនុំផ្ដល់ការយកចិត្តទុកដាក់ និងជំនួយមួយចំនួនសម្រាប់ការរស់នៅប្រចាំថ្ងៃរបស់អ្នកដែលកំពុងបំពេញភារកិច្ចរបស់ពួកគេ មនុស្សដែលមានមន្ទិលសង្ស័យប្រភេទនេះតែងតែសង្ស័យថា៖ «ប្រាក់ត្រូវបានចំណាយលើផ្នែកជាច្រើនយ៉ាងនេះ តើប្រាក់នេះបានមកពីណា? តើពួកជំនុំក៏កំពុងរកស៊ីដែរឬ? តើមានសេដ្ឋីឧបត្ថម្ភ ឬមានខ្នងបង្អែកដ៏មានអំណាចណាមួយនៅពីក្រោយដែរឬទេ? តើមានក្រុមណាខ្លះគាំទ្រពួកជំនុំដែរឬទេ?» ជាពិសេស នៅពេលដែលពួកគេបានឮពាក្យចចាមអារ៉ាមគ្មានមូលដ្ឋាន និងពាក្យសម្ដីរបស់អារក្សមួយចំនួនពីសំណាក់អាជ្ញាធរដែលបង្ខូចកេរ្តិ៍ឈ្មោះពួកជំនុំ ដូចជាការអះអាងថា បុគ្គលម្នាក់មកពីពួកជំនុំបានប្រព្រឹត្តអំពើមនុស្សឃាត និងបំពានច្បាប់ បុគ្គលនោះគឺជាឧក្រិដ្ឋជនដែលរដ្ឋតាមចាប់ខ្លួន បុគ្គលម្នាក់បានរត់គេចខ្លួនទៅក្រៅប្រទេសជាមួយនឹងប្រាក់យ៉ាងច្រើនសន្ធឹកសន្ធាប់ជាដើម នោះការសង្ស័យរបស់ពួកគេចំពោះពួកជំនុំ និងចំពោះកិច្ចការរបស់ព្រះជាម្ចាស់ កាន់តែខ្លាំងឡើងថែមទៀត។ តើមនុស្សបែបនេះមានការគិតបែបមនុស្សធម្មតាឬទេ? តើពួកគេអាចមើលឃើញយ៉ាងច្បាស់នូវគោលការណ៍ដែលអ្នកជឿគួរអនុវត្តតាមដែរឬទេ? ចំពោះមនុស្សទូទៅ នៅពេលដែលពួកគេប្រាកដថានេះគឺជាកិច្ចការរបស់ព្រះជាម្ចាស់ហើយ ពួកគេលែងមានមន្ទិលសង្ស័យចំពោះព្រះជាម្ចាស់ទៀតហើយ។ មិនថាមានបញ្ហាអ្វី ឬមានមនុស្សប្រភេទណាលេចឡើងនៅក្នុងពួកជំនុំនោះទេ ក៏ពួកគេអាចប្រព្រឹត្តចំពោះរឿងទាំងនោះបានស្របតាមព្រះបន្ទូលរបស់ព្រះជាម្ចាស់។ ទោះបីជាមានមនុស្សអាក្រក់ ឬពួកទទឹងនឹងព្រះគ្រីស្ទបង្កការរំខានក៏ដោយ ក៏ពួកគេអាចយល់អំពីរឿងនេះបានយ៉ាងត្រឹមត្រូវដែរ។ ពួកគេមិនដែលសង្ស័យចំពោះព្រះជាម្ចាស់ ឬកិច្ចការរបស់ព្រះជាម្ចាស់ ឬចំពោះពួកជំនុំ ឬដំណាក់របស់ព្រះជាម្ចាស់ឡើយ។ យ៉ាងច្រើនបំផុត ពួកគេអាចមានការយល់ឃើញចំពោះបុគ្គលមួយចំនួន ឬមានសញ្ញាណខ្លះៗអំពីកិច្ចការរបស់ព្រះជាម្ចាស់ ប៉ុន្តែពួកគេអាចដោះស្រាយរឿងទាំងនេះបានបន្តិចម្ដងៗ តាមរយៈការរស់នៅក្នុងជីវិតពួកជំនុំ។ ប៉ុន្តែមនុស្សដែលមានមន្ទិលសង្ស័យគឺខុសគ្នា។ តាំងពីដើមដំបូងនៃជំនឿរបស់ពួកគេលើព្រះជាម្ចាស់មក ពួកគេមានការសង្ស័យ និងសញ្ញាណគ្រប់បែបយ៉ាង។ ពួកគេមិនប្រាកដថា តើព្រះបន្ទូលរបស់ព្រះជាម្ចាស់គឺជាសេចក្ដីពិតឬក៏អត់ មិនប្រាកដថា តើការដែលព្រះជាម្ចាស់ថ្លែងព្រះបន្ទូលទាំងនេះគឺជាកិច្ចការរបស់ព្រះជាម្ចាស់ឬក៏អត់ ហើយកាន់តែមិនប្រាកដទៀតថា តើការដែលបងប្អូនប្រុសស្រីជួបជុំគ្នាគឺជាពួកជំនុំរបស់ព្រះជាម្ចាស់ឬយ៉ាងណា។ ពួកគេនៅតែមានការសង្ស័យ ហើយតែងតែស្វែងរកភស្តុតាងជាក់ស្ដែងជានិច្ចដើម្បីបញ្ជាក់ថា ការសង្ស័យរបស់ពួកគេគឺជាការត្រឹមត្រូវ។ តើនេះជាអាកប្បកិរិយាបែបណា? តើអ្នកគិតថា មនុស្សដែលមានអាកប្បកិរិយាបែបនេះ អាចយល់សេចក្ដីពិតនៅក្នុងជំនឿរបស់ពួកគេលើព្រះជាម្ចាស់បានដែរឬទេ? (ទេ។) ពួកគេនឹងមិនអាចយល់សេចក្ដីពិតបានឡើយ។ តើពួកគេយកចិត្តទុកដាក់លើអ្វីខ្លាំងបំផុតនៅក្នុងចិត្តរបស់ពួកគេ? ពួកគេតែងតែសញ្ជឹងគិតថា៖ «តើមនុស្សទាំងនេះជាអ្នកណា? តើនេះជាអង្គការសង្គមមួយប្រភេទមែនទេ? ទោះបីជាដំណាក់របស់ព្រះជាម្ចាស់ផ្ដល់ថ្លៃចំណាយលើការរស់នៅសម្រាប់មនុស្សទាំងនេះ ក្នុងពេលដែលខ្ញុំទទួលពួកគេឱ្យស្នាក់នៅក៏ដោយ ក៏ខ្ញុំនៅតែប្រថុយប្រថានដែរក្នុងការធ្វើជាម្ចាស់ផ្ទះទទួលពួកគេ។ ដូច្នេះ តើព្រះជាម្ចាស់នឹងនឹកចាំអំពើល្អរបស់ខ្ញុំដែរឬទេ? ប្រសិនបើព្រះជាម្ចាស់មិននឹកចាំអំពើល្អទាំងនោះទេ តើការទទួលភ្ញៀវរបស់ខ្ញុំមិនមែនជាការឥតប្រយោជន៍ទេឬអី?» ពួកគេតែងតែមានមន្ទិលសង្ស័យបែបនេះនៅក្នុងចិត្តជានិច្ច។ តើអ្នកគិតថា ពួកគេទទួលបងប្អូនប្រុសស្រីឱ្យស្នាក់នៅដោយស្ម័គ្រចិត្តដែរឬទេ? (ទេ។) ពួកគេធ្វើវាទាំងស្រុងដោយសារតែចង់បានព្រះពរតែប៉ុណ្ណោះ ក្នុងពេលដែលពួកគេពោរពេញដោយមន្ទិលសង្ស័យ។ ជាពិសេស នៅពេលដែលពួកគេឮរឿងមួយចំនួនដែលពួកគេមិនអាចមើលឃើញបានច្បាស់ ហើយចាត់ទុកថាជារឿងអវិជ្ជមានស្របតាមសញ្ញាណរបស់ពួកគេ នោះការសង្ស័យនៅក្នុងចិត្តរបស់ពួកគេក៏កើនឡើង។ ជាឧទាហរណ៍ ក្នុងអំឡុងពេលនៃការជួបជុំ នរណាម្នាក់អាចលើកឡើងអំពីប្រធានបទដែលពាក់ព័ន្ធនឹងទង្វើរបស់របបនៃនាគដ៏ធំមានសម្បុរក្រហម និងមុខមាត់ដ៏អាក្រក់របស់ពួកស្ដេចអារក្ស ឬជួនកាលការប្រកបអំពីសេចក្ដីពិត ទាក់ទងនឹងការគាបសង្កត់ និងការចាប់ខ្លួនដែលធ្វើឡើងដោយនាគដ៏ធំមានសម្បុរក្រហម និងសារជាតិធម្មជាតិរបស់នាគដ៏ធំមានសម្បុរក្រហម ជាដើម។ ប្រធានបទទាំងនេះតាមពិតមិនពាក់ព័ន្ធនឹងនយោបាយឡើយ គឺគ្រាន់តែជួយឱ្យមនុស្សរៀនចេះញែកដឹងអំពីនាគដ៏ធំមានសម្បុរក្រហម និងមើលឃើញមុខមាត់របស់វាឱ្យបានច្បាស់ ដើម្បីឱ្យពួកគេអាចស្អប់ និងបដិសេធនាគដ៏ធំមានសម្បុរក្រហម ហើយលែងត្រូវបានបង្ខិតបង្ខំ និងចងភ្ជាប់ដោយឥទ្ធិពលរបស់សាតាំងទៀត។ ប៉ុន្តែ នៅពេលដែលមនុស្សដែលមានមន្ទិលសង្ស័យឮប្រធានបទបែបនេះ ពួកគេមានភាពកំសាក និងភ័យខ្លាច៖ «មនុស្សទាំងនេះថែមទាំងកំពុងពិភាក្សាអំពីនយោបាយទៀតផង! តើពួកគេមិនមែនជាអ្នកទោសនយោបាយទេឬអី? តើពួកគេមិនមែនជាពួកប្រឆាំងបដិវត្តន៍ទេឬអី? ប្រធានបទទាំងនេះរសើបខ្លាំងណាស់! ឆាប់ឡើង បិទបង្អួច ចាក់សោខ្លោងទ្វារ ដកខ្សែអ៊ីនធឺណិត និងខ្សែទូរសព្ទចេញ! ប្រសិនបើរដ្ឋាភិបាលលួចស្ដាប់ឮរឿងនេះ ពួកយើងអាចនឹងមានបញ្ហាធំមិនខាន! ពួកយើងច្បាស់ជាជាប់គុកអស់មួយជីវិតមិនខាន!» ពួកគេមិនចង់ស្ដាប់ប្រធានបទបែបនេះឡើយ ហើយនឹងព្យាយាមគ្រប់មធ្យោបាយដើម្បីបង្អាក់ការប្រកបគ្នា ដើម្បីបញ្ឈប់ពួកគេមិនឱ្យពិភាក្សាអំពីរឿងទាំងនេះ។ ពួកគេគិតក្នុងចិត្តថា៖ «តើមនុស្សទាំងនេះធ្វើកិច្ចការអ្វីឱ្យប្រាកដទៅ? គេនិយាយថា ព្រះមិនពាក់ព័ន្ធនឹងនយោបាយរបស់មនុស្សទេ ចុះហេតុអ្វីបានជាមនុស្សទាំងនេះនិយាយអំពីនយោបាយទៅវិញ? តើអ្នកជឿមិនគួរនិយាយតែអំពីរឿងជំនឿលើព្រះទេឬអី? ហេតុអ្វីបានជាពួកគេពិភាក្សាអំពីរឿងទាំងនេះ? តើនេះមិនមែនជារកទុក្ខដាក់ខ្លួនទេឬអី? ប្រសិនបើពួកគេចង់និយាយអំពីរឿងទាំងនេះ ពួកគេអាចនិយាយនៅកន្លែងណាក៏បានដែរតាមដែលពួកគេចង់ ប៉ុន្តែពួកគេមិនត្រូវនិយាយនៅក្នុងផ្ទះរបស់ខ្ញុំឡើយ។ ខ្ញុំមិនចង់  «ជាប់ជំពាក់» នឹងរឿងនេះទេ!» ពួកគេមិនអាចមើលឃើញអ្វីៗបានច្បាស់លាស់ឡើយ។ នៅពេលដែលពួកគេឮពាក្យចចាមអារ៉ាមមួយចំនួនដែលរដ្ឋាភិបាលបានប្រឌិតឡើង ពួកគេមិនត្រឹមតែបរាជ័យក្នុងការញែកដឹងអំពីពាក្យចចាមអារ៉ាមប៉ុណ្ណោះទេ ប៉ុន្តែមន្ទិលសង្ស័យរបស់ពួកគេកាន់តែខ្លាំងឡើងថែមទៀត។ ប្រសិនបើពួកគេឧស្សាហ៍សង្ស័យ និងមានមន្ទិលសង្ស័យចំពោះក្រុមបិសាចអាក្រក់ដែលកំពុងកាន់អំណាច ឬកម្លាំងអំណាចនៃពួកទទឹងនឹងព្រះគ្រីស្ទ និងបក្យពួកនៃវិញ្ញាណអាក្រក់នៅក្នុងសាសនា នោះវាពិតជាអាចជួយការពារពួកគេបាន។ ប៉ុន្តែ នៅក្នុងពួកជំនុំដែលព្រះជាម្ចាស់ធ្វើកិច្ចការ ព្រះជាម្ចាស់បានសម្ដែងសេចក្ដីពិតជាច្រើនណាស់ ប៉ុន្តែពួកគេនៅតែមិនអាចយល់បាន ហើយមិនអាចហ៊ានប្រាកដបានថា នេះគឺជាផ្លូវពិតឡើយ។ បន្ទាប់ពីបានស្ដាប់ការអធិប្បាយអស់រយៈពេលជាយូរ និងបានឃើញព្រះជាម្ចាស់មានបន្ទូលយ៉ាងច្រើនយ៉ាងនេះក្ដី ការសង្ស័យរបស់ពួកគេនៅតែមិនត្រូវបានដោះស្រាយ ហើយសញ្ញាណ និងការស្រមើស្រមៃរបស់ពួកគេមិនត្រូវបានលុបបំបាត់ចោលឡើយ។ នេះបញ្ជាក់យ៉ាងច្បាស់ថា គុណសម្បត្តិរបស់ពួកគេអន់ខ្លាំងណាស់ ថាពួកគេគ្មានសមត្ថភាពក្នុងការយល់ដឹងសោះឡើយ ហើយថាពួកគេមិនមែនជាមនុស្សដែលដេញតាមសេចក្ដីពិតឡើយ។ តាំងពីដើមដំបូងនៃជំនឿរបស់ពួកគេលើព្រះជាម្ចាស់មក ពួកគេមិនដែលជឿថា ព្រះជាម្ចាស់មានអធិបតេយ្យភាពលើអ្វីៗទាំងអស់ឡើយ ហើយពួកគេមិនដែលជឿថា ព្រះបន្ទូលទាំងអស់របស់ព្រះជាម្ចាស់គឺជាសេចក្ដីពិតដែរ ហើយពួកគេរឹតតែមិនជឿទៀតថា កិច្ចការនៃដំណាក់របស់ព្រះជាម្ចាស់ ត្រូវបានដឹកនាំទាំងស្រុងដោយព្រះវិញ្ញាណបរិសុទ្ធនោះទេ។ ជាលទ្ធផល អ្វីៗគ្រប់យ៉ាងធ្វើឱ្យពួកគេមានមន្ទិលសង្ស័យ។ ឧទាហរណ៍ នៅពេលប្រកបគ្នាអំពីការញែកដឹងមនុស្សប្រភេទផ្សេងៗគ្នាក្នុងអំឡុងពេលនៃការជួបជុំ យើងអាចនិយាយអំពីរបៀបដែលពួកទទឹងនឹងព្រះគ្រីស្ទបំភាន់មនុស្ស ឬរបៀបដែលមនុស្សមួយចំនួនមិនធ្វើការងារជាក់ស្ដែងអ្វីសោះ ទោះបីជាអ្វីៗគ្រប់យ៉ាងដែលពួកគេហូប និងសោយសុខ ត្រូវបានផ្គត់ផ្គង់ដោយប្រើប្រាស់តង្វាយរបស់ព្រះជាម្ចាស់ក៏ដោយ ដែលនេះជាការរស់នៅពឹងលើពួកជំនុំ ឬរបៀបដែលមនុស្សមួយចំនួនលួច ឬខ្ជះខ្ជាយតង្វាយ ឬរបៀបដែលបុគ្គលមួយចំនួននៅក្នុងពួកជំនុំប្រព្រឹត្តអំពើអនាចារ ឬរបៀបដែលមនុស្សមួយចំនួនធ្វើរឿងដែលនាំឱ្យអាប់ឱនដល់ព្រះជាម្ចាស់ ក្នុងពេលកំពុងផ្សាយដំណឹងល្អ។ យើងពិភាក្សាអំពីបញ្ហាទាំងនេះ ដើម្បីឱ្យមនុស្សអាចរៀនពីរបៀបញែកដឹងអ្នកដទៃ និងដើម្បីឱ្យពួកគេអាចមើលមនុស្ស និងបញ្ហានានាស្របតាមព្រះបន្ទូលរបស់ព្រះជាម្ចាស់ និងគោលការណ៍សេចក្ដីពិត ដកស្រង់មេរៀន និងរៀនសូត្រពីរឿងទាំងនេះ ហើយចៀសវាងការត្រូវបានបំភាន់ ឬបង្ខិតបង្ខំដោយអ្នកដទៃ។ ទោះជាយ៉ាងណាក៏ដោយ នៅពេលដែលមនុស្សដែលមានមន្ទិលសង្ស័យឮរឿងទាំងនេះ ពួកគេនិយាយថា៖ «អូ ទេ! នេះគឺជាដំណាក់របស់ព្រះ ជាកន្លែងដែលកិច្ចការរបស់ព្រះត្រូវបានធ្វើឡើង ហេតុអ្វីបានជារឿងបែបនេះអាចកើតឡើងនៅទីនេះទៅវិញ? មើលទៅការសង្ស័យរបស់ខ្ញុំពីមុនមក គឺពិតជាត្រឹមត្រូវមែន។ ខ្ញុំត្រូវតែប្រុងប្រយ័ត្នឱ្យកាន់តែខ្លាំងទៀត ចាប់ពីពេលនេះទៅ។ មនុស្សទាំងអស់ គឺសុទ្ធតែមិនអាចទុកចិត្តបាន ហើយដំណាក់របស់ព្រះ ក៏មិនអាចទុកចិត្តបានដែរ។ ចុះតើព្រះអាចទុកចិត្តបានដែរឬទេ? នរណាទៅដឹង ប្រហែលជាព្រះក៏មិនអាចទុកចិត្តបានដែរមើលទៅ»។ ឃើញទេ ពួកគេមិនយល់សេចក្ដីពិត ហើយក៏មិនអាចយល់ដឹងសេចក្ដីពិតដែរ។ មិនថាដំណាក់របស់ព្រះជាម្ចាស់ប្រកបគ្នាអំពីទិដ្ឋភាពណានៃសេចក្ដីពិតនោះទេ តើពួកគេតែងតែទាញសេចក្ដីសន្និដ្ឋានបែបណានៅទីបំផុត? គឺថាពួកគេត្រឹមត្រូវហើយដែលបានសង្ស័យអស់រយៈពេលជាច្រើនឆ្នាំមកនេះ ហើយថាការសង្ស័យនេះមិនមែនជារឿងដែលមិនចាំបាច់នោះទេ។ ប្រសិនបើអស់អ្នកដែលដេញតាមសេចក្ដីពិត និងមានការគិតនៃភាពជាមនុស្សធម្មតា បានឮរឿងទាំងនេះ ពួកគេអាចប្រព្រឹត្តចំពោះរឿងទាំងនេះបានយ៉ាងត្រឹមត្រូវ។ ម្យ៉ាង ការយល់ដឹងរបស់ពួកគេត្រូវបានបើកទូលាយ ហើយពួកគេទទួលបានការញែកដឹងពីរឿងទាំងនេះ។ ម្យ៉ាងទៀត ពួកគេអាចដកស្រង់មេរៀន និងរៀនសូត្រពីរឿងទាំងនេះ ហើយយល់ថា មនុស្សមិនអាចដើរតាមមនុស្សផ្សេងទៀតបានទេ ថាពួកគេត្រូវញែកដឹងអ្នកដទៃ និងយល់សេចក្ដីពិតឱ្យបានកាន់តែច្រើន ហើយថាមនុស្សម្នាក់អាចត្រូវបានគេបំភាន់នៅគ្រប់ពេលវេលា និងគ្រប់ទីកន្លែង ប្រសិនបើពួកគេមិនយល់សេចក្ដីពិត ហើយថានៅពេលដែលពួកគេយល់សេចក្ដីពិត និងមានកម្ពស់ ពួកគេនឹងមិនត្រូវបានបង្ខិតបង្ខំ បំភាន់ ឬគ្រប់គ្រងដោយអ្នកដទៃឡើយ។ ទោះជាយ៉ាងណាក៏ដោយ មនុស្សដែលមានមន្ទិលសង្ស័យ នឹងមិនគិតបែបនេះឡើយ។ កាលណាដំណាក់របស់ព្រះជាម្ចាស់ប្រកបគ្នាកាន់តែច្រើនអំពីការញែកដឹងមនុស្ស និងបញ្ហាប្រភេទផ្សេងៗគ្នា ពួកគេកាន់តែមានអារម្មណ៍ថា ការសង្ស័យរបស់ពួកគេគឺត្រឹមត្រូវ និងត្រូវបានបញ្ជាក់៖ «ឃើញទេ ខ្ញុំគឺជាមនុស្សឆ្លាត! ជាការល្អហើយដែលខ្ញុំចេះប្រុងប្រយ័ត្ន។ មនុស្សតែងតែនិយាយថា ខ្ញុំជាមនុស្សពូកែសង្ស័យ និងមិនទុកចិត្តគេ ប៉ុន្តែការពិតបញ្ជាក់ថា ខ្ញុំត្រឹមត្រូវហើយដែលបានសង្ស័យ។ មើលចុះថាអ្នករាល់គ្នាល្ងង់ខ្លៅប៉ុនណា នៅក្នុងជំនឿរបស់អ្នករាល់គ្នាលើព្រះជាម្ចាស់ អ្នករាល់គ្នាគ្រាន់តែដឹងថាត្រូវបំពេញភារកិច្ច និងនិយាយអំពីចំណេះដឹងតាមរយៈបទពិសោធរបស់អ្នករាល់គ្នាប៉ុណ្ណោះ។ តើវាមានប្រយោជន៍អ្វីទៅ? តើវាអាចការពារអ្នកបានទេ? ទេ! មិនថាអ្នកជួបប្រទះនឹងស្ថានភាពបែបណានោះទេ អ្នកអាចការពារខ្លួនឯងបាន លុះត្រាតែអ្នកប្រុងប្រយ័ត្នខ្ពស់ និងចេះសាកសួរឱ្យបានច្រើន។ អ្នកត្រូវតែការពារខ្លួនពីមនុស្សគ្រប់គ្នា។ អ្នកមិនអាចពឹងផ្អែកលើនរណាម្នាក់បានច្រើនដូចខ្លួនឯងនោះទេ សូម្បីតែឪពុកម្ដាយបង្កើតរបស់អ្នកក៏ដោយ!» ប្រាប់ខ្ញុំមកមើល៍ តើពួកគេជាមនុស្សប្រភេទណា? តើពួកគេជាអ្នកជឿលើព្រះជាម្ចាស់ដែរឬទេ? (ទេ។) មិនថាដំណាក់របស់ព្រះជាម្ចាស់ប្រកបគ្នាអំពីកិច្ចការប្រភេទណា ឬញែកដឹងមនុស្សប្រភេទណានោះទេ ហើយមិនថាព្រះជាម្ចាស់រៀបចំបរិយាកាសបែបណាសម្រាប់មនុស្សនោះទេ គោលបំណងគឺដើម្បីឱ្យរាស្ដ្ររើសតាំងរបស់ព្រះជាម្ចាស់រៀនមេរៀនពីរឿងទាំងនេះ ដើម្បីឱ្យពួកគេទទួលបានការបណ្ដុះបណ្ដាលនៅក្នុងនគរព្រះតាមរបៀបជាក់ស្ដែងជាងមុន ហើយដើម្បីឱ្យពួកគេ ឈានទៅដល់ការយល់ពីសេចក្ដីពិត និងទទួលបានការញែកដឹងចំពោះមនុស្ស មើលមនុស្ស និងបញ្ហាផ្សេងៗបានយ៉ាងច្បាស់ ហើយ យល់កាន់តែច្បាស់ថា តើព្រះបន្ទូល និងសេចក្ដីពិតដែលព្រះជាម្ចាស់សម្ដែងចេញនោះ សំដៅលើមនុស្ស ព្រឹត្តិការណ៍ និងអ្វីៗជាក់ស្ដែងណាខ្លះ តាមរយៈមេរៀនជាក់ស្ដែងទាំងនេះ។ ប៉ុន្តែ មនុស្សដែលមានមន្ទិលសង្ស័យ មិនត្រឹមតែមិនអាចរៀនមេរៀនណាមួយពីរឿងទាំងនេះប៉ុណ្ណោះទេ ផ្ទុយទៅវិញ ពួកគេកាន់តែមានមន្ទិលសង្ស័យ និងកាន់តែមានល្បិចកលថែមទៀត។

មនុស្សពូកែសង្ស័យមួយចំនួន នៅពេលដែលពួកគេនិយាយ ឬធ្វើអ្វីមួយនៅក្នុងដំណាក់របស់ព្រះជាម្ចាស់ តែងតែមានការប្រយ័ត្នប្រយែងជានិច្ច ដោយខ្លាចក្រែងបងប្អូនប្រុសស្រី ឬពួកអ្នកដឹកនាំ និងពួកអ្នកធ្វើការ នឹងលួសកាត់ពួកគេ ឬថែមទាំងធ្វើបាបពួកគេទៀតផង។ ពួកគេនិយាយថា៖ «ប្រសិនបើខ្ញុំឈប់ជឿលើព្រះ ហើយចាកចេញពីពួកជំនុំ តើពួកជំនុំនឹងសងសឹកខ្ញុំដែរឬទេ?» ពួកគេគួរតែធ្វើចិត្តឱ្យស្រួលចំពោះរឿងនេះ។ ប្រសិនបើអ្នកមិនជឿចាកចេញពីពួកជំនុំ នោះជារឿងដែលគួរឱ្យត្រេកអរសម្រាប់គ្រប់ភាគី គឺវាមានផលប្រយោជន៍ចំពោះមនុស្សគ្រប់គ្នា។ ដូច្នេះ ប្រសិនបើអ្នកចង់ចាកចេញពីពួកជំនុំ ឬបោះបង់ភារកិច្ចរបស់អ្នកដើម្បីត្រឡប់ទៅផ្ទះវិញ និងរស់នៅតាមជីវិតរបស់អ្នក អ្នកគួរតែលើកឡើងអំពីរឿងនេះដោយក្លាហាន ដោយមិនចាំបាច់បារម្ភអ្វីឡើយ។ អ្នកក៏អាចសរសេរលិខិតប្រកាសមួយ ដោយនិយាយថា៖ «ចាប់ពីថ្ងៃទី... ខែ... ឆ្នាំ... នេះតទៅ ខ្ញុំសូមចាកចេញពីពួកជំនុំនៃព្រះដ៏មានគ្រប់ព្រះចេស្ដា និងដកខ្លួនចេញពីជួររបស់អ្នកបំពេញភារកិច្ចជាផ្លូវការហើយ»។ ការធ្វើបែបនេះត្រូវបានអនុញ្ញាតទាំងស្រុង។ ទ្វារនៃដំណាក់របស់ព្រះជាម្ចាស់ គឺបើកចំហ ហើយអ្នកអាចចាកចេញដោយក្លាហាន ដោយមិនចាំបាច់បារម្ភថាមាននរណាម្នាក់សងសឹកអ្នកឡើយ។ មិនចាំបាច់ភ័យខ្លាច ឬសង្ស័យឡើយ។ តើអ្នកឃើញមានមនុស្សអាក្រក់ណាម្នាក់នៅក្នុងចំណោមមនុស្សនៅក្នុងពួកជំនុំនេះដែរឬទេ? ពិតជាគ្មានទាល់តែសោះ។ ទោះបីជាមានមនុស្សអាក្រក់ក៏ដោយ ក៏ពួកគេត្រូវតែត្រូវបានជម្រះចេញដែរ។ មនុស្សភាគច្រើនគឺមានចរិតល្អណាស់ ហើយចូលចិត្តដើរតាមផ្លូវត្រូវនៅក្នុងជីវិត។ ការសងសឹក ឬការធ្វើទុក្ខទោសដល់អ្នកដទៃ គឺបំពានគោលការណ៍សេចក្ដីពិត ហើយពួកគេមិនអាចធ្វើរឿងបែបនេះបានឡើយ។ តើអ្នករាល់គ្នាគិតថា មានអ្វីខុសចំពោះរបៀបដែលមនុស្សពូកែសង្ស័យប្រព្រឹត្តខ្លួន? ពួកគេមានតែចិត្តដែលមិនទុកចិត្តប៉ុណ្ណោះ ប៉ុន្តែគ្មានប្រាជ្ញាឡើយ។ ពួកគេជឿថា ចិត្តដែលប្រកបដោយល្បិចកល បោកបញ្ឆោតនិងការមិនទុកចិត្តរបស់ពួកគេ គឺជាទម្រង់នៃប្រាជ្ញាដ៏ខ្ពស់បំផុត នៅពេលនិយាយដល់របៀបដែលពួកគេប្រព្រឹត្តខ្លួន។ ពួកគេមិនចាប់អារម្មណ៍នឹងគោលការណ៍សេចក្ដីពិត ឬកិច្ចការ និងព្រះបន្ទូលរបស់ព្រះជាម្ចាស់ឡើយ ពោលគឺពួកគេមិនយល់ ហើយក៏មិនស្វែងរកដែរ។ ផ្ទុយទៅវិញ ពួកគេរស់នៅស្របតាមទស្សនៈវិជ្ជារបស់សាតាំងតែប៉ុណ្ណោះ ដោយគិតថា៖ «មិនថាមានរឿងអ្វីកើតឡើងចំពោះខ្ញុំទេ ខ្ញុំគួរតែចោទសួរពីរឿងរ៉ាវឱ្យបានច្រើន។ លើសពីនេះ ខ្ញុំគិតថា មិនថាខ្ញុំសង្ស័យលើនរណាក៏ដោយ ខ្ញុំធ្វើបែបនេះគឺសមហេតុផលហើយ ហើយទោះបីជាការសង្ស័យរបស់ខ្ញុំស្របតាមការពិតឬអត់នោះទេ ក៏វាជារឿងត្រឹមត្រូវដែរ។ សរុបមក ការសង្ស័យឱ្យបានច្រើននៅពេលប្រឈមមុខនឹងស្ថានការណ៍នានា គឺមានផលប្រយោជន៍ចំពោះខ្ញុំ»។ ជាលទ្ធផល មិនថាពួកគេជឿលើព្រះជាម្ចាស់អស់រយៈពេលប៉ុន្មានឆ្នាំក៏ដោយ ក៏ពួកគេមិនដែលស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ឡើយ ហើយពួកគេក៏មិនស្វែងរកចម្លើយនៅក្នុងព្រះបន្ទូលរបស់ព្រះជាម្ចាស់ ដើម្បីដោះស្រាយបញ្ហា និងមន្ទិលសង្ស័យផ្សេងៗដែលពួកគេមាននោះដែរ។ ផ្ទុយទៅវិញ ពួកគេពឹងផ្អែកលើគំនិតផ្ទាល់ខ្លួន ចិត្តគំនិតដែលពោរពេញដោយការសង្ស័យ ទស្សនៈវិជ្ជាសម្រាប់ការរស់នៅ ឬបទពិសោធជីវិតផ្ទាល់ខ្លួនរបស់ពួកគេ ដើម្បីវិភាគ និងដោះស្រាយបញ្ហាទាំងនេះ។ នៅទីបំផុត នៅពេលដែលពួកគេកាន់តែជួបប្រទះស្ថានការណ៍ផ្សេងៗច្រើនឡើង និងឮព័ត៌មានគ្រប់ប្រភេទកាន់តែច្រើនឡើង មិនត្រឹមតែចរិតពូកែសង្ស័យរបស់ពួកគេនៅតែមិនផ្លាស់ប្ដូរប៉ុណ្ណោះទេ ប៉ុន្តែមន្ទិលសង្ស័យរបស់ពួកគេ កាន់តែមានច្រើនឡើងៗទៀតផង។ ឧទាហរណ៍៖ នៅពេលដែលមនុស្សពូកែសង្ស័យប្រភេទនេះ បានជឿលើព្រះជាម្ចាស់អស់រយៈពេលមួយ ឬពីរឆ្នាំ ហើយបានឮអំពី «ករណីនៅចាវយាន» ដែលបក្សកុម្មុយនីស្តចិនបានប្រឌិតឡើងដើម្បីលាបពណ៌ដំណាក់របស់ព្រះជាម្ចាស់ ពួកគេគិតថា៖ «ប្រហែលជាដំណាក់របស់ព្រះជាអ្នកធ្វើហើយ។ ទោះបីជាមិនមែនដំណាក់របស់ព្រះជាអ្នកបញ្ជាក៏ដោយ ក៏វាច្បាស់ជាបងប្អូនប្រុសស្រីថ្នាក់ក្រោមមួយចំនួនជាអ្នកធ្វើដែរ ហើយអ្នករាល់គ្នាគ្រាន់តែមិនទទួលស្គាល់ប៉ុណ្ណោះ»។ បន្ទាប់ពីជឿលើព្រះជាម្ចាស់អស់រយៈពេលបីទៅប្រាំឆ្នាំ ពួកគេនៅតែជឿលើព្រឹត្តិការណ៍ដែលរៀបរាប់ដោយនាគដ៏ធំមានសម្បុរក្រហមដដែល។ សូម្បីតែបន្ទាប់ពីជឿបានប្រាំបីទៅដប់ឆ្នាំហើយក៏ដោយ ក៏មន្ទិលសង្ស័យរបស់ពួកគេចំពោះ ដំណាក់របស់ព្រះជាម្ចាស់ នៅតែមិនត្រូវបានដោះស្រាយដែរ។ ពួកគេមិនជឿថា ជានាគដ៏ធំមានសម្បុរក្រហមដែលទម្លាក់កំហុស និងលាបពណ៌ពួកជំនុំនោះទេ គឺពួកគេគ្រាន់តែសន្មតថា មនុស្សរបស់ដំណាក់របស់ព្រះជាម្ចាស់ជាអ្នកធ្វើវា។ អ្នកឃើញទេ នៅពេលដែលពួកគេមើលទៅបញ្ហាណាមួយ ពួកគេមិនដែលមើលដោយផ្អែកលើព្រះបន្ទូលរបស់ព្រះជាម្ចាស់ ឬគោលការណ៍សេចក្ដីពិតឡើយ គឺពួកគេជឿលើការអះអាងរបស់នាគដ៏ធំមានសម្បុរក្រហម និងមើលបញ្ហានោះចេញពីជំហររបស់ពួកអារក្ស និងសាតាំង។ មិនថាសាតាំងគាបសង្កត់ និងធ្វើបាបរាស្ដ្ររើសតាំងរបស់ព្រះជាម្ចាស់យ៉ាងសាហាវកម្រិតណាទេ ពួកគេយល់ថា ជារឿងដែលអាចយល់បាន ប៉ុន្តែពួកគេមិនដែលជឿថា ដំណាក់របស់ព្រះជាម្ចាស់គឺស្អាតស្អំ ឬថាបងប្អូនប្រុសស្រីដែលរងការបៀតបៀនដោយសារការជឿលើព្រះជាម្ចាស់ គឺជាមនុស្សគ្មានកំហុសនោះឡើយ។ ទោះបីជាពួកគេឃើញផ្ទាល់ភ្នែកថា បងប្អូនប្រុសស្រីនៅក្នុងដំណាក់របស់ព្រះជាម្ចាស់ សុទ្ធតែជាមនុស្សដែលមានចរិតល្អ និងស្គាល់តួនាទីរបស់ខ្លួនក៏ដោយ ក៏នៅក្នុងចិត្តរបស់ពួកគេ តែងតែជឿដោយគ្មានមន្ទិលសង្ស័យសោះឡើយ នូវអ្វីដែលនាគដ៏ធំមានសម្បុរក្រហមបានធ្វើ ដើម្បីលាបពណ៌ពួកជំនុំ។ ទោះបីជានៅក្នុងការជឿលើព្រះជាម្ចាស់ មនុស្សបែបនេះអាចរងទុក្ខលំបាក បង់ថ្លៃ និងថែមទាំងអាចថ្វាយតង្វាយក៏ដោយ ក៏នៅទីបំផុត ពួកគេនៅតែជាពួកអ្នកមិនជឿដដែល។ តាមពិតទៅ មនុស្សពូកែសង្ស័យ គឺមានបញ្ហាជាងអ្នកដែលមិនស្រឡាញ់ ឬមិនទទួលយកសេចក្ដីពិតទៅទៀត។ តើពួកគេមានបញ្ហាត្រង់ណា? អ្នកដែលមិនចាប់អារម្មណ៍នឹងសេចក្ដីពិត គឺព្រងើយកន្តើយ និងមិនចាប់អារម្មណ៍ទាល់តែសោះចំពោះកិច្ចការរបស់ពួកជំនុំ និងការបំពេញភារកិច្ច។ មិនថាអ្នកជឿ ដើរតាមព្រះជាម្ចាស់ ឬបំពេញភារកិច្ចរបស់ពួកគេយ៉ាងណានោះទេ គឺមិនសំខាន់សម្រាប់ពួកគេឡើយ។ ជាលទ្ធផល ពួកគេគ្មានមន្ទិលសង្ស័យអំពីបញ្ហានៃការជឿលើព្រះជាម្ចាស់ ឬការបំពេញភារកិច្ចឡើយ ហើយជាមូលដ្ឋាន ពួកគេមិនដែលសាកសួរអំពីកិច្ចការរបស់ពួកជំនុំឡើយ។ ប៉ុន្តែមនុស្សពូកែសង្ស័យ គឺផ្ទុយពីនេះស្រឡះ ពោលគឺពួកគេចូលចិត្តសាកសួរអំពីពាក្យចចាមអារ៉ាម។ តើហេតុអ្វីបានជាពួកគេចង់សាកសួរអំពីរឿងទាំងនេះ? គោលបំណងមួយរបស់ពួកគេគឺច្បាស់ណាស់ថា៖ «ប្រសិនបើខ្ញុំសាកសួរកាន់តែច្រើន និងដឹងកាន់តែច្រើន វានឹងជួយឱ្យខ្ញុំរៀបចំផែនការបម្រុងទុកជាមុនសម្រាប់ខ្លួនឯង ហើយងាយស្រួលសម្រេចចិត្តនៅពេលណាក៏បាន ថាត្រូវនៅ ឬត្រូវចាកចេញ»។ ពួកគេក៏ផ្តោតលើការសាកសួរអំពីរឿងមួយចំនួនដែរ ដូចជាតើអ្នកដឹកនាំ ឬអ្នកធ្វើការណាម្នាក់មានឈ្មោះពិតថាអ្វី ផ្ទះនៅឯណា ធ្វើការងារអ្វីនៅក្នុងលោកិយ ឬហេតុអ្វីបានជាពួកគេចាកចេញពីផ្ទះដើម្បីមកបំពេញភារកិច្ច។ ពួកគេក៏អាចសាកសួរអំពីអ្នកដែលផ្សាយដំណឹងល្អដែរ ដូចជាតើពួកគេបានផ្សាយទៅឱ្យនរណាខ្លះ តើមានសមាជិកគ្រួសារណាខ្លះរបស់ពួកគេដែលជឿលើព្រះជាម្ចាស់ តើពួកគេបានផ្សាយដំណឹងល្អអស់រយៈពេលប៉ុន្មានឆ្នាំហើយ តើពួកគេទទួលបានមនុស្សប៉ុន្មាននាក់ និងរឿងផ្សេងៗទៀត។ ពួកគេសាកសួរអំពីរឿងទាំងអស់នេះយ៉ាងលម្អិត។ មនុស្សពូកែសង្ស័យចូលចិត្តប្រមែប្រមូលព័ត៌មានបែបនេះណាស់ ហើយនៅពេលដែលពួកគេប្រមូលវាបានហើយ ពួកគេមានអារម្មណ៍ស្ងប់ចិត្ត ដោយគិតថា វាពិតជាចាំបាច់ណាស់ដែលត្រូវដឹងពីរឿងទាំងនេះ ហើយថាពួកគេអាចប្រើប្រាស់ព័ត៌មាននេះនៅពេលមានអាសន្នបាន។ មនុស្សពូកែសង្ស័យដឹងរឿងច្រើនពេកហើយ។ ពួកគេគឺជា «ឃ្លាំងផ្ទុកព័ត៌មាន» ហើយពួកគេថែមទាំងដឹងរឿងមួយចំនួនដែលពួកអ្នកដឹកនាំ និងពួកអ្នកធ្វើការមិនដឹងផង ដូចជាថាតើនរណាបានទៅបំពេញភារកិច្ចនៅក្រៅប្រទេស ហើយពួកគេបានទៅប្រទេសណាជាដើម សូម្បីតែរឿងអំពីមនុស្សទៅប្រទេសផ្សេង ក៏ពួកគេដឹងដែរ។ ប៉ុន្តែ ប្រសិនបើអ្នកសួរពួកគេថា តើការអធិប្បាយភាគណាដែលត្រូវបានចេញផ្សាយថ្មីៗបំផុតនោះ ពួកគេនឹងមិនអាចប្រាប់អ្នកបានឡើយ។ ពួកគេមិនដែលយកចិត្តទុកដាក់ចំពោះបញ្ហានៃការចូលទៅក្នុងជីវិតឡើយ ប៉ុន្តែនៅពេលនិយាយដល់ព័ត៌មានផ្ទាល់ខ្លួនរបស់បងប្អូនប្រុសស្រី និងស្ថានភាពខ្លះៗរបស់ពួកជំនុំវិញ គឺពួកគេដឹងច្បាស់ណាស់អំពីរឿងទាំងនោះ។ គោលបំណងមួយរបស់ពួកគេក្នុងការឧស្សាហ៍សាកសួរអំពីរឿងរ៉ាវ គឺដើម្បីដឹងកាន់តែច្រើនអំពីស្ថានភាពគ្រប់បែបយ៉ាង ដែលបន្ទាប់មក ពួកគេអាចរៀបចំផ្លូវក្រោយសម្រាប់ខ្លួនឯងបានគ្រប់ពេល។ ពួកគេជឿថា វាជារឿងល្ងង់ខ្លៅបំផុតដែលមិនគិតគូរអំពីផ្លូវក្រោយរបស់ខ្លួន ពោលគឺបើតាមសម្ដីរបស់ពួកអ្នកមិនជឿវិញ គឺពួកគេនឹងក្លាយជាមនុស្សដែល «ជួយរាប់លុយឱ្យគេ បន្ទាប់ពីត្រូវបានគេលក់»។ តាមពិតទៅ ពួកគេប្រៀបដូចជាអាហារចាស់ៗដែលរលួយ ដែលគ្មានតម្លៃសោះ ប៉ុន្តែពួកគេបែរជាចាត់ទុកខ្លួនឯងថាមានតម្លៃណាស់ទៅវិញ។ តើអ្នករាល់គ្នាគិតយ៉ាងណាដែរ តើមនុស្សទាំងនេះពូកែសង្ស័យដែរឬទេ? (មែនហើយ។) នេះពិតជាមនុស្សពូកែសង្ស័យមែន។ មនុស្សពូកែសង្ស័យ មានភាពជាមនុស្សដែលមានល្បិចកល និងបោកបញ្ឆោតជាពិសេស។ មនុស្សខ្លះចាត់ទុកល្បិចកល និងការបោកបញ្ឆោតថាជាសញ្ញានៃការមានប្រាជ្ញាខ្ពស់ ប៉ុន្តែនេះគឺជាការយល់ឃើញខុសហើយ។ តាមពិតទៅ មនុស្សដែលមានល្បិចកល និងបោកបញ្ឆោតទាំងនេះ គឺល្ងង់ខ្លៅខ្លាំងណាស់ និងគ្មានគុណសម្បត្តិសោះឡើយ។ គុណសម្បត្តិរបស់ពួកគេគឺអន់ខ្លាំងណាស់ ហើយនេះគឺពិបាកនឹងផ្លាស់ប្ដូរទៅហើយ ការដែលពួកគេមានល្បិចកលទៀតនោះ មានន័យថា ពួកគេកាន់តែពិបាកព្យាបាលថែមទៀត។ ប្រសិនបើមនុស្សម្នាក់គ្រាន់តែមានគុណសម្បត្តិអន់ ប៉ុន្តែពួកគេមានភាពស្មោះត្រង់គួរសម និងគ្មានល្បិចកល ហើយពួកគេអាចបំពេញភារកិច្ចដោយស្មោះអស់ពីចិត្ត នោះប្រហែលជាពួកគេនៅមានក្តីសង្ឃឹមតិចតួចក្នុងការទទួលបានការសង្គ្រោះ។ ប្រសិនបើពួកគេមានគុណសម្បត្តិអន់ និងមានចិត្តបោកបញ្ឆោតខ្លះៗ ប៉ុន្តែពួកគេអាចទទួលយកសេចក្ដីពិត និងស្គាល់ខ្លួនឯង នោះប្រហែលជាពួកគេមានក្តីសង្ឃឹមតិចតួចក្នុងការបោះចោលនិស្ស័យបោកបញ្ឆោតរបស់ពួកគេ។ ប្រសិនបើពួកគេអាចយល់ពីសេចក្ដីពិត ហើយស្គាល់ និងចូលទៅក្នុងសេចក្ដីពិតបន្តិចម្ដងៗ នោះចិត្តសង្ស័យរបស់ពួកគេអាចនឹងរលាយបាត់បន្តិចម្ដងៗដែរ។ ប៉ុន្តែ ជាអកុសល មនុស្សទាំងនេះខ្វះទាំងគុណសម្បត្តិ មានទាំងចិត្តបោកបញ្ឆោត និងល្បិចកល ហើយពួកគេក៏ល្ងង់ខ្លៅយ៉ាងខ្លាំងដែរ។ នេះប្រៀបដូចជាមនុស្សខ្វាក់ដែលមានបញ្ហាភ្នែកអ៊ីចឹង គឺគ្មានផ្លូវព្យាបាលទេ មែនទេ? (មែនហើយ។) មនុស្សបែបនេះគឺមិនអាចសង្គ្រោះបានឡើយ។ ដោយសារមនុស្សទាំងនេះពូកែសង្ស័យរហូតដល់កម្រិតមួយដែលមិនអាចសង្គ្រោះបាន តើអ្នករាល់គ្នាគិតថាគួរប្រព្រឹត្តចំពោះពួកគេដោយរបៀបណា? (ប្រសិនបើរកឃើញមនុស្សបែបនេះ យើងត្រូវតែប្រយ័ត្នចំពោះពួកគេ។ ពួកគេអាចលក់ពួកជំនុំដើម្បីការពារខ្លួនឯងបាន ពួកគេគឺជាបុគ្គលគ្រោះថ្នាក់។ យើងអាចស្វែងរកឱកាសដើម្បីលាតត្រដាង និងបោសសម្អាតពួកគេចេញ ឬប្រសិនបើយើងរកមិនឃើញឱកាសដើម្បីធ្វើដូច្នេះទេ យើងអាចបញ្ចុះបញ្ចូលឱ្យពួកគេចាកចេញដោយប្រើវិធីប្រកបដោយប្រាជ្ញា។) នៅពេលដែលអ្នកប្រាកដថានរណាម្នាក់ជាមនុស្សពូកែសង្ស័យហើយ កុំពាក់ព័ន្ធជាមួយពួកគេអី។ ការពាក់ព័ន្ធជាមួយពួកគេ នឹងនាំតែបញ្ហាមកប៉ុណ្ណោះ។ ប្រសិនបើអ្នកពាក់ព័ន្ធជាមួយពួកគេ ពួកគេនឹងព្យាយាមស៊ើបពីអ្នកជានិច្ច។ ប្រសិនបើអ្នកនឹងចេញទៅក្រៅ ពួកគេនឹងតាមឃ្លាំមើលអ្នកយ៉ាងដិតដល់ ដោយសួរជានិច្ចថា៖ «តើអ្នកទៅណា? តើអ្នកនឹងទៅប៉ុន្មានថ្ងៃ? តើអ្នកនឹងទៅធ្វើអ្វី?» នៅពេលអ្នកត្រឡប់មកវិញ ពួកគេនឹងសួរថា៖ «តើអ្នកបានទៅជួបនរណា? តើអ្នកបានសម្រេចកិច្ចការរបស់អ្នកហើយឬនៅ? តើអ្នករាល់គ្នាបាននិយាយគ្នាអំពីអ្វីខ្លះ?» ប្រសិនបើអ្នកមិនឆ្លើយប្រាប់ពួកគេទេ ពួកគេនឹងរអ៊ូរទាំថា៖ «ពួកគេមិនឱ្យខ្ញុំដឹងរឿងអ្វីសោះ។ ពួកគេមិនទុកចិត្តខ្ញុំទេ មែនទេ? ពួកគេមិនចាត់ទុកខ្ញុំជាសមាជិកម្នាក់នៃដំណាក់របស់ព្រះឡើយ! ពួកគេបាននិយាយថា ពួកគេទៅធ្វើកិច្ចការពួកជំនុំ ប៉ុន្តែហេតុអ្វីបានជាពួកគេលាក់បាំងពីខ្ញុំ? ពួកគេច្បាស់ជាបានចេញទៅធ្វើរឿងខុសច្បាប់ហើយ»។ ពួកគេនឹងលួចស៊ើបពីអ្នកនៅពីក្រោយខ្នងជានិច្ច។ មនុស្សបែបនេះគឺពិតជាបង្កបញ្ហាខ្លាំងណាស់។ ពួកគេសាកសួរអំពីរឿងជាច្រើន ដោយចង់ដឹងគ្រប់យ៉ាង។ ប៉ុន្តែនៅពេលដែលពួកគេដឹងរឿងទាំងនោះហើយ ពួកគេមិនអាចយល់រឿងទាំងនោះដោយត្រឹមត្រូវ ឬប្រព្រឹត្តចំពោះរឿងទាំងនោះដោយត្រឹមត្រូវឡើយ ហើយពួកគេថែមទាំងព្យាយាមស្វែងរកចំណុចគួរឱ្យសង្ស័យនៅក្នុងរឿងទាំងនោះទៀតផង ដែលបណ្តាលឱ្យមន្ទិលសង្ស័យរបស់ពួកគេកាន់តែធំឡើងៗ។ ឧបមាថាអ្នកទូន្មានពួកគេ ដោយនិយាយថា៖ «ដោយសារអ្នកមានមន្ទិលសង្ស័យធំម្ល៉េះចំពោះព្រះជាម្ចាស់ ហើយដោយសារអ្នកមិនជឿថាព្រះបន្ទូលរបស់ព្រះជាម្ចាស់គឺជាសេចក្ដីពិត និងថាព្រះបន្ទូលអាចបន្សុទ្ធ និងសង្គ្រោះមនុស្សបាន នោះអ្នកគួរតែឈប់ជឿលើព្រះជាម្ចាស់ទៅ!» ពួកគេនឹងមិនសុខចិត្តធ្វើបែបនោះទេ គឺពួកគេនៅតែចង់ជឿ ហើយពួកគេនៅតែចង់ទទួលបានពរជ័យដដែល។ តើមនុស្សទាំងនេះមានបញ្ហាមែនទេ? (មែនហើយ។) មនុស្សទាំងនេះងាយស្រួលដោះស្រាយទេ។ ប្រសិនបើពួកគេអាចនាំបញ្ហាធំដល់ពួកជំនុំ នោះត្រូវប្រញាប់បញ្ចុះបញ្ចូលឱ្យពួកគេចាកចេញទៅ។ មនុស្សទាំងនេះមិនគួរឱ្យទុកចិត្តទេ ពួកគេគ្មានសមត្ថភាពយល់ពីសេចក្ដីពិតឡើយ ហើយទោះបីជាពួកគេអាចបំពេញភារកិច្ចបានបន្តិចបន្តួចក៏ដោយ ក៏ពួកគេនឹងនាំបញ្ហាធំដល់ដំណាក់របស់ព្រះជាម្ចាស់ដែរ ពោលគឺពួកគេបង្កផលអាក្រក់ច្រើនជាងផលល្អ។ ដូច្នេះ ការបញ្ចុះបញ្ចូលឱ្យពួកគេចាកចេញ គឺជាការចាំបាច់។

មនុស្សកំសាកគឺបង្កការលំបាក ហើយមនុស្សពូកែសង្ស័យក៏បង្កការលំបាកដែរ។ ប៉ុន្តែមនុស្សដែលទាំងកំសាកទាំងពូកែសង្ស័យ គឺកាន់តែបង្កការលំបាកទៅទៀត។ មនុស្សទាំងនេះមានចិត្តខ្លាចញញើតជាខ្លាំង និងខ្លាចស្លាប់ ហើយពួកគេសង្ស័យគ្រប់រឿង ដោយសង្ស័យជានិច្ចថា តើការជឿលើព្រះជាម្ចាស់អាចនាំឱ្យពួកគេចាញ់បោកគេដែរឬទេ។ ពួកគេខ្លាចថាអនាគតរបស់ពួកគេអាចនឹងត្រូវរាំងស្ទះ ហើយគិតថា ការត្រូវគេចាប់ខ្លួន និងត្រូវគេបៀតបៀន ដែលនាំឱ្យពួកគេស្លាប់នោះ គឺមិនមានតម្លៃអ្វីឡើយ។ ប្រសិនបើពួកគេសង្ស័យដល់កម្រិតនេះ តើការជឿលើព្រះជាម្ចាស់មានន័យអ្វីសម្រាប់ពួកគេ? តើនេះមិនមែនគ្រាន់តែជាការបង្កការលំបាកដល់ខ្លួនឯងទេឬអី? ពួកគេប្រយ័ត្នចំពោះបងប្អូនប្រុសស្រី និងរាល់ការរៀបចំកិច្ចការរបស់ដំណាក់របស់ព្រះជាម្ចាស់ ហាក់ដូចជាពួកគេកំពុងប្រយ័ត្នចំពោះពួកអ្នកបោកប្រាស់ គឺដូចគ្នានឹងការដែលពួកគេប្រយ័ត្នចំពោះនាគដ៏ធំមានសម្បុរក្រហម ឬពួកអារក្ស និងសាតាំងដូច្នោះឯង។ មនុស្សមួយចំនួននៅតែព្យាយាមទូន្មានពួកគេ ដោយនិយាយថា៖ «គ្រាន់តែប្រាកដថាខំជឿលើព្រះជាម្ចាស់ឱ្យបានមាំទាំ ស្វែងរកសេចក្ដីពិត និងបំពេញភារកិច្ចរបស់អ្នកឱ្យបានល្អទៅ នោះព្រះជាម្ចាស់នឹងសព្វព្រះទ័យចំពោះអ្នកហើយ»។ ប៉ុន្តែ តើពួកគេកំពុងគិតអ្វីនៅក្នុងចិត្ត? «អ្នកចង់ឱ្យខ្ញុំបំពេញភារកិច្ចឱ្យបានត្រឹមត្រូវ ប៉ុន្តែនៅពេលដែលខ្ញុំល្បីឈ្មោះ ហើយនាគដ៏ធំមានសម្បុរក្រហមចាប់ខ្លួនខ្ញុំ តើនោះមិនមែនជាទីបញ្ចប់របស់ខ្ញុំទេឬអី?» ប្រសិនបើនេះពិតជាផ្នត់គំនិតរបស់ពួកគេមែន នោះគ្មានន័យទេក្នុងការព្យាយាមទូន្មានពួកគេ។ ពួកគេមានចិត្តខ្លាចញញើតជាខ្លាំង ហើយតែងតែភ័យខ្លាចស្លាប់។ នៅពេលដែលពួកគេឮថា អ្នកជឿលើព្រះជាម្ចាស់ត្រូវបានចាប់ខ្លួន ពួកគេភ័យខ្លាចរហូតដល់នោមដាក់ខោ។ ប៉ុន្តែ នៅពេលនិយាយដល់ការបោកប្រាស់ និងការកេងប្រវ័ញ្ចគេក្នុងការរកស៊ីវិញ មិនថាពួកគេជួបបញ្ហាច្រើនប៉ុនណាទេ ពួកគេមិនខ្លាចសោះឡើយ គឺពួកគេក្លាហានណាស់ចំពោះរឿងនេះ។ ប៉ុន្តែ នៅពេលពាក់ព័ន្ធនឹងបញ្ហានៃការជឿលើព្រះជាម្ចាស់វិញ ពួកគេបែរជាមានចិត្តខ្លាចញញើតជាទីបំផុត។ ពួកគេពោរពេញទៅដោយមន្ទិលសង្ស័យគ្រប់បែបយ៉ាងចំពោះបងប្អូនប្រុសស្រី ចំពោះដំណាក់របស់ព្រះជាម្ចាស់ និងជាពិសេសចំពោះព្រះជាម្ចាស់ និងព្រះបន្ទូល ព្រមទាំងកិច្ចការរបស់ព្រះជាម្ចាស់ ហើយទោះបីជាប្រកបគ្នាយ៉ាងណាក៏មិនអាចដោះស្រាយមន្ទិលសង្ស័យទាំងនេះបានដែរ។ មិនថាពួកគេជឿអស់រយៈពេលប៉ុន្មានឆ្នាំក៏ដោយ ក៏ពួកគេនៅតែមិនដឹងថា ការជឿលើព្រះជាម្ចាស់មានន័យដូចម្តេច ឬហេតុអ្វីបានជាពួកគេត្រូវការជួបជុំ និងបំពេញភារកិច្ចដែរ។ វាច្បាស់ណាស់ថា មនុស្សទាំងនេះមានបញ្ញាមិនពេញលេញ ហើយមានល្បិចកល និងបោកបញ្ឆោតណាស់។ មនុស្សបែបនេះគួរតែត្រូវបានបញ្ចុះបញ្ចូលឱ្យចាកចេញជាប្រញាប់។ ប្រសិនបើពួកគេឈប់មកចូលរួមការជួបជុំ និងមិនចង់បំពេញភារកិច្ចទៀត ដោយសារតែពួកគេកំសាក ឬដោយសារហេតុផលផ្សេងទៀត នោះវាពិតល្អណាស់ គឺវាចំណេញពេលមិនបាច់បោសសម្អាតពួកគេចេញ និងជៀសវាងបញ្ហាវឹកវរ។ ប្រសិនបើថ្ងៃណាមួយ ពួកគេចាប់អារម្មណ៍នឹងការជឿលើព្រះជាម្ចាស់ម្ដងទៀត ហើយចង់ត្រឡប់មកជឿលើព្រះជាម្ចាស់វិញ អ្នកអាចប្រាប់ពួកគេថា៖ «ក្នុងនាមជាអ្នកជឿលើព្រះជាម្ចាស់ អ្នកអាចត្រូវបានចាប់ខ្លួន និងដាក់គុកនៅពេលណាក៏បាន ហើយថែមទាំងមានហានិភ័យក្នុងការបាត់បង់ជីវិតទៀតផង។ ប៉ុន្តែ ប្រសិនបើអ្នកមិនជឿលើព្រះជាម្ចាស់ ហើយបែរជារកស៊ីនៅក្នុងពិភពលោក និងរកលុយបានច្រើនវិញ ប្រហែលជាអ្នកនឹងអាចសោយសុខបានប៉ុន្មានថ្ងៃដែរ»។ បន្ទាប់ពីបានឮដូច្នេះហើយ ចិត្តរបស់ពួកគេនឹងស្ងប់ទាំងស្រុង ហើយពួកគេនឹងលែងគិតអំពីការជឿលើព្រះជាម្ចាស់ទៀតហើយ។ ពួកគេនឹងគិតថា៖ «ទីបំផុត ការព្រួយបារម្ភ និងការភ័យខ្លាចរបស់ខ្ញុំអស់រយៈពេលជាច្រើនឆ្នាំ បានបញ្ចប់ហើយ។ ខ្ញុំមិនចាំបាច់សង្ស័យពួកជំនុំ បងប្អូនប្រុសស្រី ឬដំណាក់របស់ព្រះជាម្ចាស់ទៀតទេ។ ទីបំផុត ខ្ញុំបានរួចខ្លួនហើយ»។ ហើយតាមរបៀបនេះឯង មនុស្សកំសាក និងពូកែសង្ស័យទាំងនេះ ត្រូវបានបញ្ចុះបញ្ចូលឱ្យចាកចេញ។ នេះដោះស្រាយបញ្ហាធំបាន មែនទេ? (មែនហើយ។) នេះគឺជាវិធីដ៏ល្អមួយដើម្បីដោះស្រាយបញ្ហានេះ។

ឋ. មានទំនោរបង្កបញ្ហា

ចូរយើងក្រឡេកមើលការសម្តែងចេញបន្ទាប់ទៀត៖ មានទំនោរបង្កបញ្ហា។ តើអ្នកដឹងទេថា មនុស្សប្រភេទណាខ្លះដែលមានទំនោរបង្កបញ្ហា? នៅក្នុងពួកជំនុំ តើអ្នករាល់គ្នាធ្លាប់ជួបប្រទះនឹងមនុស្សប្រភេទនេះដែលមានទំនោរបង្កបញ្ហាដែរឬទេ? មិនថាពួកគេមានអាយុប៉ុន្មាន ភេទអ្វី ឬប្រកបរបរអ្វីនៅក្នុងលោកីយ៍នេះទេ ប្រសិនបើពួកគេតែងតែបង្កបញ្ហា និងតែងតែធ្វើរឿងដែលល្មើសច្បាប់ និងបទប្បញ្ញត្តិ ដោយនាំមកនូវផលប៉ះពាល់អវិជ្ជមានដល់ពួកជំនុំ និងបង្កជាឧបសគ្គយ៉ាងធំដល់កិច្ចការផ្សាយដំណឹងល្អ នោះពួកជំនុំគួរតែចាត់ចែងមនុស្សទាំងនេះជាបន្ទាន់។ ដំបូង ត្រូវព្រមានពួកគេ ហើយប្រសិនបើស្ថានការណ៍ធ្ងន់ធ្ងរពេក ត្រូវបណ្ដេញពួកគេចេញ ឬជម្រះពួកគេចេញ។ អ្នកមិនអាចបង្ហាញការយោគយល់ដល់ពួកគេបានឡើយ។ តើមនុស្សប្រភេទណាខ្លះដែលមានទំនោរបង្កបញ្ហា? ឧទាហរណ៍៖ មនុស្សមួយចំនួន នៅពេលធ្វើអាជីវកម្ម ឬបើករោងចក្រនៅក្នុងលោកីយ៍នេះ ពួកគេសេពគប់ជាមួយបុគ្គលមិនល្អ ហើយតែងតែធ្វើរឿងដែលល្មើសច្បាប់ និងបទប្បញ្ញត្តិ។ ថ្ងៃនេះ ពួកគេគេចពន្ធ ឬបង់ពន្ធមិនគ្រប់ ថ្ងៃស្អែក ពួកគេចូលរួមក្នុងការបោកប្រាស់ និងការភូតភរ ឬថែមទាំងជាប់ពាក់ព័ន្ធនឹងរឿងក្ដីដែលបណ្ដាលឱ្យមានមនុស្សស្លាប់ទៀតផង។ ដោយសារតែរឿងទាំងនេះ ពួកគេតែងតែទទួលបានដីកាកោះហៅពីតុលាការ ចំណាយពេលច្រើនថ្ងៃក្នុងរឿងក្ដីក្ដាំ ហើយតែងតែជាប់ជំពាក់ក្នុងជម្លោះជានិច្ច។ តើមនុស្សបែបនេះអាចជឿលើព្រះជាម្ចាស់ដោយចិត្តស្មោះបានដែរឬទេ? នោះជារឿងមិនអាចទៅរួចឡើយ។ ក៏មានមនុស្សមួយចំនួនដែលអះអាងថាខ្លួនជឿលើព្រះជាម្ចាស់ដែរ ប៉ុន្តែមានឥរិយាបថចម្លែក និងខុសប្រក្រតីខ្លាំង។ ថ្ងៃនេះ ពួកគេយាយីភេទផ្ទុយគ្នា ថ្ងៃស្អែក ពួកគេអាចនឹងបំពានផ្លូវភេទលើនរណាម្នាក់ ហើយត្រូវគេរាយការណ៍។ តើអ្នកនិយាយថា មនុស្សទាំងនេះមានទំនោរបង្កបញ្ហាដែរទេ? (មែនហើយ។) ដូច្នេះ តើមនុស្សបែបនេះអាចជឿលើព្រះជាម្ចាស់ដោយចិត្តស្មោះបានដែរឬទេ? (ទេ។) មនុស្សដែលមានទំនោរបង្កបញ្ហាទាំងនេះ ក្រោយពីជឿលើព្រះជាម្ចាស់ហើយ នៅតែសេពគប់ជាមួយបុគ្គលមិនល្អនៅក្នុងសង្គម និងតែងតែបង្កឱ្យមានជម្លោះ ដូចជាជម្លោះលើរឿងមនោសញ្ចេតនា ហិរញ្ញវត្ថុ ទ្រព្យសម្បត្តិ ឬផលប្រយោជន៍ផ្ទាល់ខ្លួន។ ឬដោយសារតែហេតុការណ៍ណាមួយដែលបង្កឱ្យមានភាពតានតឹងនៅក្នុងទំនាក់ទំនងរបស់ពួកគេ ឬដោយសារតែផលចំណេញដែលពួកគេបានមកដោយទុច្ចរិត ត្រូវបានបែងចែកមិនស្មើគ្នា ទើបមានមនុស្សដែលតែងតែតាមបង្កបញ្ហាដល់ពួកគេ។ នៅពេលដែលបងប្អូនប្រុសស្រីទៅលេងផ្ទះរបស់ពួកគេម្ដងម្កាល ពួកគេអាចនឹងជួបប្រទះនឹងបុគ្គលមិនល្អទាំងនេះ។ សូម្បីតែនៅពេលដែលពួកគេនៅក្នុងការជួបជុំ ឬកំពុងបំពេញភារកិច្ចរបស់ខ្លួនក៏ដោយ ក៏បុគ្គលមិនល្អទាំងនេះ ជួនកាលមកដល់មុខទ្វារ ឬផ្ញើសារយាយីដែរ ដូច្នេះ អ្នកណាក៏ដោយដែលនៅជាមួយមនុស្សដែលមានទំនោរបង្កបញ្ហាទាំងនេះ ទំនងជានឹងត្រូវទាញឱ្យធ្លាក់ចូលក្នុងបញ្ហារបស់ពួកគេដែរ ជាពិសេស កិច្ចការ និងកេរ្តិ៍ឈ្មោះរបស់ពួកជំនុំ គឺកាន់តែងាយនឹងត្រូវបានអូសទាញចូល និងរងការខូចខាតដោយសារមនុស្សទាំងនេះ។ ចូរប្រាប់ខ្ញុំ តើល្អទេដែលឱ្យមនុស្សបែបនេះបន្តនៅក្នុងពួកជំនុំ? (ទេ។) មនុស្សប្រភេទនេះ ក៏ត្រូវតែជម្រះចេញ និងចាត់ចែងផងដែរ។

ក៏មានមនុស្សមួយចំនួនដែរ ដែលមិនថាពួកគេប្រកបរបរអ្វីនៅក្នុងសង្គមនោះទេ គឺតែងតែចង់ប្រឆាំងនឹងរដ្ឋាភិបាល មន្ត្រីរដ្ឋាភិបាល ឬក្រុមសង្គម និងបុគ្គលល្បីៗក្នុងសង្គមមួយចំនួន។ ថ្ងៃនេះ ពួកគេលាតត្រដាងទង្វើមិនយុត្តិធម៌របស់រដ្ឋាភិបាល ថ្ងៃស្អែក ពួកគេប្ដឹងក្រុម ឬអង្គការណាមួយ ដោយទាមទារសំណងការខូចខាត ថ្ងៃបន្ទាប់ទៀត ពួកគេលាតត្រដាងជីវិតឯកជនរបស់បុគ្គលល្បីៗក្នុងសង្គម ដែលបណ្ដាលឱ្យមានមនុស្សមកតាមរកពួកគេដល់ផ្ទះ។ តើនេះគឺជាការនាំរឿងដាក់ខ្លួនមែនទេ? (មែនហើយ។) បើទោះជាពួកគេបានជឿលើព្រះជាម្ចាស់ហើយក៏ដោយ ក៏ពួកគេនៅតែចង់បន្តពាក់ព័ន្ធនឹងរឿងរ៉ាវក្នុងសង្គមដដែល។ នៅពេលដែលពួកគេឃើញអ្វីមួយដែលធ្វើឱ្យពួកគេមានអារម្មណ៍មិនពេញចិត្ត និងខឹងសម្បារ ពួកគេតែងតែចង់ក្រោកឈរឡើងដើម្បីរកយុត្តិធម៌ ដើម្បីបង្អួតខ្លួន ឬសរសេរមតិយោបល់ ឬអត្ថបទដើម្បីកាត់សេចក្ដីខុសត្រូវលើរឿងនោះ។ តើចុងក្រោយមានរឿងអ្វីកើតឡើង? ពួកគេមិនបានសម្រេចអ្វីសោះឡើយ តែបែរជាបង្កបញ្ហាជាច្រើនដល់ខ្លួនឯង ជាប់ជំពាក់ក្នុងរឿងក្ដី និងធ្វើឱ្យខូចកេរ្តិ៍ឈ្មោះរបស់ខ្លួនទៅវិញ។ ហើយតែងតែមានបុគ្គលមិនល្អពីសង្គមតាមរកពួកគេ ដោយចង់សងសឹក ឬចាត់ការពួកគេ ដូច្នេះ ពួកគេរស់នៅក្នុងភាពភ័យខ្លាចយ៉ាងខ្លាំង។ ដើម្បីគេចចេញពីជីវិតបែបនេះ និងជៀសវាងបញ្ហា ពួកគេទិញផ្ទះជាច្រើនខ្នង ដោយពន្យល់ថា៖ «ដូចពាក្យគេថា៖  «ទន្សាយវៃឆ្លាតមានរន្ធបី»។ ក្នុងចំណោមផ្ទះទាំងបីរបស់ខ្ញុំ មានតែមួយប៉ុណ្ណោះដែលសាធារណជនបានដឹង គ្មាននរណាម្នាក់ដឹងអំពីផ្ទះពីរផ្សេងទៀតទេ។ ខ្ញុំទុកផ្ទះទាំងនោះសម្រាប់ឱ្យពួកជំនុំប្រើប្រាស់ និងសម្រាប់ឱ្យបងប្អូនប្រុសស្រីស្នាក់នៅ»។ តើអ្នកគិតថា បងប្អូនប្រុសស្រីនឹងមានសុវត្ថិភាពទេក្នុងការស្នាក់នៅទីនោះ? (ទេ ពួកគេនឹងគ្មានសុវត្ថិភាពឡើយ។) ពាក្យសម្ដីរបស់ពួកគេស្តាប់ទៅពិរោះណាស់ ហើយចេតនារបស់ពួកគេក្នុងការធ្វើបែបនេះគឺល្អ ប៉ុន្តែជាមួយនឹងចរិតលក្ខណៈរបស់ពួកគេ និងកំហុសឆ្គងរបស់ពួកគេដែលមានទំនោរបង្កបញ្ហា តើមាននរណាហ៊ានស្នាក់នៅផ្ទះរបស់ពួកគេទៅ? ប្រសិនបើអ្នកស្នាក់នៅទីនោះ មនុស្សអាចនឹងគិតថា អ្នកគឺជាសមាជិកគ្រួសាររបស់ពួកគេ។ ប្រសិនបើនរណាម្នាក់កំពុងតាមរកវាយពួកគេ ប៉ុន្តែរកពួកគេមិនឃើញ តើពួកគេនឹងមិនវាយអ្នកជំនួសវិញទេឬអី? មនុស្សមួយចំនួនមានទំនោរបង្កបញ្ហា។ នៅពេលពួកគេបើកបរជាធម្មតា ហើយឆ្លងកាត់តំបន់ដាច់ស្រយាល ពួកគេអាចនឹងត្រូវបាននរណាម្នាក់ស្ទាក់ចាប់ ហើយបន្ទាប់មកទាញពួកគេចេញពីឡាន វាយពួកគេយ៉ាងដំណំ និងព្រមានពួកគេ។ ពួកគេដឹងថា នេះមកពីពួកគេបានប្រមាថនរណាម្នាក់ជាមុន ហើយនាំបញ្ហាមកដាក់ខ្លួនឯង ហើយថាអ្នកដែលពួកគេបានប្រមាថនោះ ចង់ធ្វើបាបពួកគេ។ តើនេះមិនមែនជាអ្វីដែលពួកគេសមនឹងទទួលបានទេឬអី? មនុស្សប្រភេទនេះ គឺជាប្រភេទដែលមានទំនោរបង្កបញ្ហា។ បន្ទាប់ពីពួកគេចាប់ផ្ដើមជឿលើព្រះជាម្ចាស់ មិនថាពួកជំនុំកំពុងពិភាក្សាអំពីរឿងអ្វីនោះទេ ពួកគេតែងតែចង់លូកដៃចូល។ ពួកគេចង់បញ្ចេញមតិលើរឿងនោះ និងធ្វើការអត្ថាធិប្បាយខ្លះៗ ព្រមទាំងព្យាយាមឱ្យមនុស្សស្ដាប់ពួកគេផងដែរ។ ប្រសិនបើពួកជំនុំមិនទទួលយកសំណើរបស់ពួកគេទេ ពួកគេនឹងមិនពេញចិត្ត និងអាក់អន់ចិត្តយ៉ាងខ្លាំង ដោយមិនដឹងពីសមត្ថភាពផ្ទាល់ខ្លួនរបស់ពួកគេឡើយ។ មិនថាពួកគេរងការខាតបង់ប៉ុន្មានដងនោះទេ ពួកគេមិនដែលចងចាំ ឬដកពិសោធពីបរាជ័យរបស់ពួកគេឡើយ។ មនុស្សបែបនេះ បង្កបញ្ហាសូម្បីតែនៅពេលដែលពួកគេជឿលើព្រះជាម្ចាស់ក៏ដោយ។ ម្យ៉ាង ពួកគេមិនយល់ពីសេចក្ដីពិតទេ ប៉ុន្តែនៅតែចង់ចូលរួមក្នុងកិច្ចការរបស់ពួកជំនុំជានិច្ច ដោយព្យាយាមលូកដៃចូលក្នុងគ្រប់រឿង ដែលជាលទ្ធផល ពួកគេបង្អាក់ និងរំខានដល់កិច្ចការរបស់ពួកជំនុំ។ ម្យ៉ាងទៀត នៅពេលណាដែលពួកគេចំណាយពេលច្រើនជាមួយបងប្អូនប្រុសស្រីណាម្នាក់ ពួកគេក៏នាំបញ្ហាមកឱ្យអ្នកនោះដែរ។ មនុស្សប្រភេទនេះដែលមានទំនោរបង្កបញ្ហា គឺជាបញ្ហាដ៏ធំ។ តើអ្នកគិតថា មនុស្សដែលបង្កបញ្ហា គឺជាមនុស្សដែលមិនបង្កព្យុះភ្លៀងមែនទេ? តើពួកគេជាមនុស្សដែលចេះប្រមាណខ្លួនដែរឬទេ? (ទេ។) ពួកគេច្បាស់ជាមិនមែនជាមនុស្សដែលចេះប្រមាណខ្លួនឡើយ។ ជាទូទៅ មនុស្សដែលរស់នៅក្នុងជីវិតត្រឹមត្រូវ តែងតែចេះប្រមាណខ្លួន និងស្គាល់តួនាទីរបស់ខ្លួន។ ឱ្យតែរឿងរ៉ាវក្នុងសង្គមមិនពាក់ព័ន្ធនឹងជំនឿរបស់ពួកគេលើព្រះជាម្ចាស់ ពួកគេដាច់ខាតមិនពាក់ព័ន្ធ ឬសាកសួរអំពីរឿងទាំងនោះឡើយ។ នេះហៅថាមានតម្រិះប្រកបដោយវិចារណញាណ យល់ពីកាលៈទេសៈ និងយល់ពីហេតុផលនៃរឿងរ៉ាវ។ សង្គម និងមនុស្សជាតិនេះ គឺអាក្រក់ និងស្មុគស្មាញណាស់។ ដូចដែលអ្នកមិនជឿនិយាយថា៖ «នៅក្នុងយុគសម័យដ៏វឹកវរ និងពិភពលោកដ៏វឹកវរនេះ មនុស្សត្រូវរៀនពីរបៀបការពារខ្លួនឯង»។ លើសពីនេះ អ្នកតែងតែបញ្ចេញមតិលើរឿងរ៉ាវក្នុងសង្គម និងចង់ពាក់ព័ន្ធក្នុងរឿងទាំងនោះ ប៉ុន្តែនោះមិនមែនជាផ្លូវដែលអ្នកគួរដើរក្នុងជីវិតឡើយ។ ការធ្វើរឿងទាំងនោះ គឺគ្មានតម្លៃទេ ហើយក៏មិនមែនជាផ្លូវដ៏ត្រឹមត្រូវក្នុងជីវិតដែរ។ ទោះបីជាអ្នកអាចនិយាយដោយយុត្តិធម៌ក៏ដោយ ក៏វានៅតែមិនចាត់ទុកថាជាបុព្វហេតុដ៏ត្រឹមត្រូវដែរ។ ហេតុអ្វីមិនមែន? ពីព្រោះនៅក្នុងពិភពលោកនេះ គ្មានភាពយុត្តិធម៌ទេ ដោយសារនិន្នាការអាក្រក់មិនអនុញ្ញាតឱ្យមានភាពយុត្តិធម៌ឡើយ។ ប្រសិនបើអ្នកពិតជាអាចនិយាយពាក្យយុត្តិធម៌ និងពាក្យស្មោះត្រង់ពិតប្រាកដនៅក្នុងដំណាក់របស់ព្រះជាម្ចាស់មែន នោះទើបមានតម្លៃ និងមានអត្ថន័យ។ ប៉ុន្តែ ប្រសិនបើអ្នកនិយាយពាក្យយុត្តិធម៌ និងពាក្យស្មោះត្រង់នៅក្នុងពិភពមនុស្សដ៏អាក្រក់ ពុករលួយ និងវឹកវរនេះ ពាក្យបែបនេះងាយនឹងបង្កបញ្ហា និងនាំមកនូវគ្រោះថ្នាក់ណាស់។ បើដូច្នេះ តើវាមិនមែនជាភាពល្ងង់ខ្លៅខ្លាំងទេឬអី ដែលនិយាយពាក្យបែបនេះ? ការធ្វើបែបនេះ មិនត្រឹមតែមិនអនុញ្ញាតឱ្យអ្នករស់នៅប្រកបដោយតម្លៃប៉ុណ្ណោះទេ ប៉ុន្តែវាក៏នឹងនាំមកនូវបញ្ហាមិនចេះចប់ដល់អ្នកផងដែរ។ ដូច្នេះ មនុស្សឆ្លាតមើលឃើញថា រឿងរ៉ាវក្នុងសង្គមទាំងនេះគឺជាគ្រោះចង្រៃ ហើយដកខ្លួនចេញ និងជៀសវាងពីរឿងទាំងនោះ ចំណែកឯមនុស្សល្ងង់វិញ ដើរទៅរកវា ដោយនាំមកនូវបញ្ហាជាច្រើនដល់ខ្លួនឯង។ ជាពិសេស មនុស្សមួយចំនួន បន្ទាប់ពីហាត់ក្បាច់គុនបានពីរបីថ្ងៃ ចេះក្បាច់លំអខ្លះៗ និងមានកេរ្តិ៍ឈ្មោះបន្តិចបន្តួច ក៏ចង់រកយុត្តិធម៌ និងប្លន់អ្នកមានជួយអ្នកក្រ។ ពួកគេចង់ដើរតួជាអ្នកក្លាហាន ឬអ្នកលេងដាវ ដើរកែប្រែរឿងខុសឱ្យទៅជាត្រូវហើយថែមទាំងលូកដៃជួយ នៅពេលណាដែលពួកគេឃើញរឿងអយុត្តិធម៌ទៀតផង។ ជាលទ្ធផល រឿងនេះនាំឱ្យមានបញ្ហា ពួកគេមិនដឹងថាសង្គមស្មុគស្មាញកម្រិតណាឡើយ។ សូមប្រាប់ខ្ញុំមើល៍ នៅពេលអ្នកលូកដៃជួយ តើអ្នកនឹងមិនធ្វើឱ្យមនុស្សមួយចំនួនអាក់អន់ចិត្តទេឬអី? តើអ្នកនឹងមិនបំផ្លាញផែនការដែលមនុស្សមួយចំនួនបានរៀបចំយ៉ាងល្អទេឬអី? (មែនហើយ។) នៅពេលអ្នកបំផ្លាញផែនការដែលមនុស្សទាំងនោះបានរៀបចំយ៉ាងហ្មត់ចត់ តើពួកគេនឹងអនុញ្ញាតឱ្យបងប្អូនរួចខ្លួនទេ? (ទេ។) អ្នកប្រហែលជានិយាយថា៖ «អ្វីដែលខ្ញុំកំពុងធ្វើ គឺជាបុព្វហេតុយុត្តិធម៌» ប៉ុន្តែទោះបីជាវាជាបុព្វហេតុយុត្តិធម៌ក៏ដោយ ក៏វាមិនអាចទៅរួចដែរ ពិភពលោកនេះនឹងមិនអនុញ្ញាតឱ្យអ្នកធ្វើបុព្វហេតុយុត្តិធម៌ឡើយ។ ប្រសិនបើអ្នកធ្វើ អ្នកនឹងនាំបញ្ហាមកដាក់ខ្លួន។ មនុស្សល្ងង់មិនយល់រឿងនេះទេ ពួកគេមិនអាចមើលធ្លុះពិភពលោកនេះឡើយ។ ពួកគេតែងតែគិតថា ដោយសារពួកគេជាអ្នកក្លាហាន ពួកគេគួរតែលូកដៃជួយអ្នកដទៃ។ ប៉ុន្តែនៅទីបំផុត ពួកគេបំផ្លាញផែនការដែលនរណាម្នាក់បានរៀបចំយ៉ាងល្អ ហើយអ្នកនោះស្វែងរកការសងសឹកលើពួកគេ និងមិនព្រមឈប់ឡើយ។ នេះហើយជារបៀបដែលពួកគេនាំគ្រោះមហន្តរាយមកដាក់ខ្លួន។ ភាគីម្ខាងទៀតចាប់ផ្ដើមស៊ើបអង្កេតដោយសម្ងាត់អំពីឈ្មោះរបស់ពួកគេ កន្លែងដែលពួកគេរស់នៅ ស្ថានភាពគ្រួសាររបស់ពួកគេ សមាជិកគ្រួសាររបស់ពួកគេជានរណាខ្លះ តើពួកគេមានឥទ្ធិពលនៅក្នុងតំបន់នោះដែរឬទេ និងរបៀបណាដែលល្អបំផុតដើម្បីចាត់ការពួកគេ។ នៅពេលដែលពួកគេដឹងច្បាស់អំពីរឿងទាំងអស់នេះហើយ ពួកគេក៏ចាប់ផ្ដើមចាត់ការ «អ្នកក្លាហាន» នោះ ដែលជីវិតរបស់គេចាប់ផ្តើមជួបការលំបាកចាប់ពីពេលនោះតទៅ។ មនុស្សប្រភេទនេះ តែងតែបង្កបញ្ហា ហើយមិនថាពួកគេរងការខាតបង់ធំប៉ុនណានោះទេ ពួកគេមិនដែលរៀនសូត្រពីមេរៀនរបស់ខ្លួនឡើយ។ នៅពេលពួកគេជួបប្រទះនឹងអ្វីមួយដែលពួកគេយល់ថាអយុត្តិធម៌ ពួកគេនៅតែចង់តស៊ូដើម្បីយុត្តិធម៌ និងលូកដៃជួយដដែល។ ពួកគេមិនត្រឹមតែនាំបញ្ហាមកដាក់ខ្លួនប៉ុណ្ណោះទេ ប៉ុន្តែថែមទាំងនាំទុក្ខដល់គ្រួសាររបស់ពួកគេទៀតផង ហើយជួនកាលថែមទាំងអូសទាញមិត្តភក្តិ ឬមិត្តរួមការងារដែលនៅជុំវិញពួកគេឱ្យចូលពាក់ព័ន្ធទៀតផង។ ប្រសិនបើពួកគេជឿលើព្រះជាម្ចាស់ ហើយចូលក្នុងពួកជំនុំ បងប្អូនប្រុសស្រីក៏អាចនឹងត្រូវពួកគេនាំទុក្ខដល់ផងដែរ។ ឧទាហរណ៍ ប្រសិនបើពួកគេមានបញ្ហានៅក្នុងសង្គម ហើយមាននរណាម្នាក់ចង់សងសឹកពួកគេ ហើយអ្នកនោះដឹងថាអ្នកចូលរួមការជួបជុំជាមួយពួកគេ អ្នកនោះអាចនឹងមកសួរអ្នកអំពីព័ត៌មានផ្ទាល់ខ្លួន និងស្ថានភាពគ្រួសាររបស់ពួកគេ។ ដូច្នេះ តើអ្នកនឹងប្រាប់អ្នកនោះដែរឬទេ? ប្រសិនបើអ្នកប្រាប់ នោះស្មើនឹងការក្បត់ពួកគេ ដែលនឹងនាំបញ្ហាមកឱ្យពួកគេ ប៉ុន្តែប្រសិនបើអ្នកមិនប្រាប់ទេ អ្នកនោះអាចនឹងធ្វើបាបអ្នក។ មានមនុស្សអាក្រក់ច្រើនណាស់នៅក្នុងពិភពលោកនេះ ហើយមនុស្សអាក្រក់សុទ្ធតែជាមនុស្សគ្មានហេតុផល។ ប្រសិនបើនរណាម្នាក់ធ្វើឱ្យពួកគេអាក់អន់ចិត្ត ពួកគេនឹងប្រើគ្រប់មធ្យោបាយដើម្បីសងសឹក។ តើអ៊ីចឹងមែនទេ? (មែនហើយ។) មិនថាមនុស្សដែលមានទំនោរបង្កបញ្ហា ជួបប្រទះនឹងបញ្ហាប្រភេទណានោះទេ វាតែងតែបង្កជាបញ្ហា និងការរំខានដល់ការបំពេញភារកិច្ចរបស់ពួកគេ ហើយក៏អាចប៉ះពាល់ដល់ការងាររបស់ពួកជំនុំក្នុងកម្រិតផ្សេងៗគ្នាផងដែរ។ ប្រសិនបើនរណាម្នាក់តែងតែបង្កបញ្ហា តើអ្នករាល់គ្នាគិតថា ការប្រកបគ្នាអំពីសេចក្ដីពិតជាមួយពួកគេ អាចដោះស្រាយបញ្ហានេះបានដែរឬទេ? (ទេ។) មនុស្សប្រភេទនេះ តែងតែខ្វះវិចារណញ្ញាណត្រឹមត្រូវ។ សូម្បីតែនៅពេលពួកគេជួបបញ្ហាក៏ដោយ ក៏ពួកគេមិនចាត់ទុកថាវាជាបញ្ហាដែរ ពួកគេថែមទាំងអាចគិតថា ពួកគេមានស្មារតីយុត្តិធម៌ទៀតផង។ ក្នុងករណីបែបនេះ ការប្រកបគ្នាអំពីសេចក្ដីពិតជាមួយពួកគេ គឺគ្មានប្រយោជន៍ទេ ពីព្រោះពួកគេជាមនុស្សដែលមានការយល់ដឹងខុសឆ្គង ពួកគេជាមនុស្សគ្មានហេតុផល។ មនុស្សគ្មានហេតុផល មិនងាយទទួលយកសេចក្ដីពិតឡើយ។ មនុស្សមួយចំនួនអាចនឹងនិយាយថា៖ «ពួកគេកំពុងជួបការលំបាក តើយើងអាចមិនខ្វល់ពីពួកគេបានដោយរបៀបណា? តើយើងអាចមិនអាណិតអាសូរពួកគេបានដោយរបៀបណា? យើងគួរតែប្រព្រឹត្តចំពោះពួកគេដោយក្តីស្រឡាញ់»។ ការប្រព្រឹត្តចំពោះពួកគេដោយក្តីស្រឡាញ់ គឺជារឿងល្អ ប៉ុន្តែតើពួកគេអាចទទួលយកបានដែរឬទេ? ប្រសិនបើពួកគេមិនទទួលយកសេចក្ដីពិតសោះ ហើយបន្តប្រកាន់ខ្ជាប់នូវទស្សនៈផ្ទាល់ខ្លួនរបស់ពួកគេ តើវាសមរម្យទេដែលអ្នកនៅតែបន្តប្រកបគ្នាអំពីសេចក្ដីពិតមិនចេះចប់មិនចេះហើយជាមួយពួកគេនោះ? (ទេ។) ហេតុអ្វីបានជាមិនសមរម្យ? (មនុស្សប្រភេទនេះមិនជឿលើព្រះជាម្ចាស់ដោយចិត្តស្មោះទេ។ សារជាតិរបស់ពួកគេ គឺជាអ្នកមិនជឿ។ ទោះបីជាយើងប្រកបគ្នាអំពីសេចក្ដីពិតជាមួយពួកគេក៏ដោយ ក៏វានឹងមិនអាចដោះស្រាយបញ្ហាបានដែរ ហើយពួកគេនៅតែអាចនាំបញ្ហាជាច្រើនមកឱ្យពួកជំនុំដដែល។) ដូច្នេះ តើមនុស្សប្រភេទនេះគួរតែត្រូវបានបោសសម្អាតចេញដែរទេ? (មែនហើយ ពួកគេគួរតែត្រូវបានបោសម្អាតចេញ។)

មានមនុស្សមួយប្រភេទទៀតដែលមានទំនោរបង្កបញ្ហា។ នៅក្នុងពួកជំនុំ ពួកគេតែងតែញុះញង់បងប្អូនប្រុសស្រីឱ្យធ្វើរឿងមួយចំនួន។ ឧទាហរណ៍ ពួកគេនិយាយថា៖ «ទង្វើដែលរដ្ឋាភិបាលបានធ្វើ និងគោលនយោបាយដែលពួកគេបានបង្កើតឡើង គឺមិនសមហេតុផលទេ។ ក្នុងនាមជាគ្រីស្ទបរិស័ទ យើងត្រូវតែអនុវត្តសេចក្ដីសុចរិត យើងត្រូវតែនិយាយចេញមក ហើយមិនអាចធ្វើជាមនុស្សកំសាកញីឡើយ។ យើងត្រូវតែកាន់បដាដើរហែក្បួនតាមដងផ្លូវ និងតវ៉ា ដើម្បីទាមទារនូវសុខមាលភាពជូនបងប្អូនប្រុសស្រី ជូនពួកជំនុំរបស់យើង និងជូនមនុស្សជាតិទាំងមូល!» ហើយតើលទ្ធផលទៅជាយ៉ាងណា? មិនទាន់ទាំងបានដើរហែក្បួនផង រដ្ឋាភិបាលបានដឹងរឿងបាត់ទៅហើយ ហើយតុលាការក៏ចេញដីកាកោះហៅមក។ សូមប្រាប់ខ្ញុំមើល៍ តើវាជាសំណាងល្អ ឬសំណាងអាក្រក់សម្រាប់ពួកជំនុំ ដែលមានមនុស្សបែបនេះ? (សំណាងអាក្រក់។) មនុស្សមួយចំនួននិយាយថា៖ «តាមពិតទៅ ពួកជំនុំរបស់យើងមានមនុស្សដែលមានទេពកោសល្យបែបនេះសោះ មនុស្សនេះគឺជាធនធានអ្នកដឹកនាំហើយ! មើលមនុស្សនៅក្នុងពួកជំនុំរបស់យើងចុះ ពួកគេសុទ្ធតែស្លូតបូត និងគោរពច្បាប់ គ្មានឥទ្ធិពលអ្វីនៅក្នុងសង្គមសោះ។ ពួកគេកំសាក ក៏មិនហ៊ានទទួលខុសត្រូវលើរឿងធំដុំអ្វីឡើយ ហើយពួកគេខ្លាចមានបញ្ហាណាស់។ មនុស្សនេះគឺខុសពីគេ គេមានភាពក្លាហាន មានការយល់ដឹងជ្រៅជ្រះ និងចេះសម្រេចចិត្ត គេក៏មានឥទ្ធិពលនៅក្នុងសង្គមដែរ គេមានសមត្ថភាព ហើយនៅពេលដែលគេឃើញភាពអយុត្តិធម៌ គេហ៊ានក្រោកឈរ និងចេញមុខ។ សូម្បីតែនៅពេលប្រឈមមុខនឹងរឿងក្ដី ក៏គេមិនភ័យស្លន់ស្លោ ឬខ្វល់ខ្វាយដែរ។ សមត្ថភាពផ្លូវចិត្តរបស់គេ ធ្វើឱ្យគេស័ក្តិសមនឹងធ្វើជាមន្ត្រីពីកំណើតតែម្ដង។ ប្រសិនបើមនុស្សនេះប្រឡូកក្នុងនយោបាយ គេអាចនឹងក្លាយជាតំណាងរាស្ត្រ ឬយ៉ាងហោចណាស់ក៏ជាអភិបាលខេត្តដែរ។ ពួកយើងមិនល្អគ្រប់គ្រាន់ទេ។ ដូច្នេះ ពួកជំនុំគួរតែជ្រើសរើសគេឱ្យធ្វើជាអ្នកដឹកនាំ។ ប្រសិនបើគេដឹកនាំពួកយើង ពួកយើងប្រាកដជាទទួលបានសេចក្ដីសង្គ្រោះមិនខាន!» មនុស្សល្ងង់ខ្លៅមួយចំនួន ឱ្យតម្លៃខ្ពស់ និងគោរពបូជាចំពោះអ្នកដែលមានទំនោរបង្កបញ្ហានៅក្នុងសង្គមបែបនេះ ហើយថែមទាំងចង់បោះឆ្នោតពួកគេឱ្យធ្វើជាអ្នកដឹកនាំពួកជំនុំទៀតផង។ តើអ្នករាល់គ្នាគិតថា នេះសមរម្យដែរឬទេ? (ទេ។) ហេតុអ្វីបានជាមិនសមរម្យ? តើពួកជំនុំមិនត្រូវការ «មនុស្សដែលមានសមត្ថភាព» បែបនេះទេឬអី? (ពួកជំនុំមិនត្រូវការមនុស្សបែបនេះទេ។ ពួកអ្នកដឹកនាំពួកជំនុំ ត្រូវតែដឹកនាំរាស្ដ្ររើសតាំងរបស់ព្រះជាម្ចាស់ឱ្យហូប និងផឹកព្រះបន្ទូលរបស់ព្រះជាម្ចាស់ជាមួយគ្នានៅក្នុងការជួបជុំ ស្វែងរកសេចក្ដីពិត និងបំពេញភារកិច្ចរបស់ពួកគេដើម្បីផ្សព្វផ្សាយដំណឹងល្អ។ ទោះបីជាមនុស្សបែបនេះមើលទៅហាក់ដូចជាមានភាពក្លាហាន មានការយល់ដឹងជ្រៅជ្រះ និងមានភាពម៉ឺងម៉ាត់នៅសំបកក្រៅក៏ដោយ ក៏ពួកគេមិនអាចធ្វើកិច្ចការប្រភេទនេះបានដែរ ហើយនឹងនាំបញ្ហាមិនចេះចប់មិនចេះហើយមកឱ្យពួកជំនុំ។ ដូច្នេះ ពួកគេមិនស័ក្តិសមធ្វើជាពួកអ្នកដឹកនាំពួកជំនុំឡើយ។) ខ្ញុំប្រាប់អ្នកចុះ វាជាកំហុសមួយដែលឱ្យមនុស្សប្រភេទនេះបន្តនៅក្នុងពួកជំនុំ ហើយវានឹងកាន់តែមានគ្រោះមហន្តរាយ ប្រសិនបើបោះឆ្នោតមនុស្សបែបនេះឱ្យធ្វើជាពួកអ្នកដឹកនាំ។ តើពួកគេនឹងដឹកនាំពួកជំនុំទៅណា? ពួកគេនឹងប្រែក្លាយពួកជំនុំឱ្យទៅជាក្រុមសាសនា! នេះគឺដោយសារតែនៅពេលដែលពួកគេឃើញភាពអយុត្តិធម៌នៅក្នុងសង្គម ពួកគេនឹងដាក់ពាក្យប្ដឹង នៅពេលដែលពួកគេឃើញមនុស្សអាក្រក់ធ្វើបាបអ្នកក្រ ពួកគេនឹងតស៊ូជំនួសអ្នកក្រ នៅពេលដែលពួកគេឃើញមន្ត្រីពុករលួយធ្វើបាបប្រជាជនយ៉ាងឃោរឃៅ ពួកគេនឹងចង់រកយុត្តិធម៌ជំនួសស្ថានសួគ៌។ ជាលទ្ធផល អ្នករាល់គ្នាក៏នឹងប្រែទៅជាអ្នកក្លាហានដែលតស៊ូដើម្បីយុត្តិធម៌បន្តិចម្ដងៗដែរ។ តាមរបៀបនេះ តើអ្នកនៅតែអាចទទួលបានសេចក្ដីសង្គ្រោះទៀតដែរឬទេ? នៅសំបកក្រៅ មនុស្សដែលមានទំនោរបង្កបញ្ហា អាចមើលទៅហាក់ដូចជាមានសមត្ថភាពណាស់ ប៉ុន្តែនៅទីបំផុត តើមានរឿងអ្វីកើតឡើង? ពួកគេទាំងអស់ត្រូវបានដកចេញ ដោយសារតែការបង្អាក់ និងរំខានដល់កិច្ចការរបស់ពួកជំនុំ ពីព្រោះផ្លូវដែលពួកគេដើរ មិនមែនជាផ្លូវដ៏ត្រឹមត្រូវឡើយ។ មិនថាពួកគេបង្កបញ្ហាប្រភេទណានោះទេ ពួកគេមិនកំពុងដើរនៅលើផ្លូវដ៏ត្រឹមត្រូវឡើយ ហើយពួកគេក៏មិនកំពុងធ្វើតាមព្រះហឫទ័យរបស់ព្រះជាម្ចាស់ដែរ។ គ្មានអ្វីដែលពួកគេធ្វើ មានទំនាក់ទំនងជាមួយពួកជំនុំ ជាមួយកិច្ចការរបស់ព្រះជាម្ចាស់ ឬជាមួយព្រះរាជបំណងរបស់ព្រះជាម្ចាស់ឡើយ អ្វីគ្រប់យ៉ាងដែលពួកគេធ្វើ គឺឃ្លាតឆ្ងាយពីព្រះរាជបំណងរបស់ព្រះជាម្ចាស់ និងងាកចេញពីផ្លូវដ៏ត្រឹមត្រូវ។ ធម្មជាតិនៃការបង្កបញ្ហារបស់ពួកគេ គឺពួកគេកំពុងទាក់ទង និងជាប់ពាក់ព័ន្ធនឹងពួកអារក្ស ពួកគេកំពុងត្រូវបានពួកអារក្សយាយី។ ដូច្នេះ ដំណាក់របស់ព្រះជាម្ចាស់ត្រូវតែបែងចែកព្រំដែនឱ្យច្បាស់រវាងខ្លួនឯង និងមនុស្សបែបនេះ។ ប្រសិនបើពួកគេបង្កបញ្ហាម្តងហើយម្តងទៀត ដោយបដិសេធមិនព្រមស្ដាប់ ទោះបីជាមាននរណាម្នាក់ព្យាយាមណែនាំពួកគេក៏ដោយ ហើយពួកគេបង្កបញ្ហាដោយមិនរៀនសូត្រពីកំហុសរបស់ខ្លួន ថែមទាំងប្រព្រឹត្តអំពើខុសឆ្គងដោយមិនកោតក្រែង នោះពួកគេគួរតែត្រូវបានបញ្ចុះបញ្ចូលឱ្យចាកចេញ។ អ្នកអាចនិយាយថា៖ «មើលបញ្ហាទាំងអស់ដែលអ្នកបានបង្កឡើងចុះ ថាតើវាជាឧបសគ្គដល់កិច្ចការរបស់ពួកជំនុំកម្រិតណា ហើយមានមនុស្សប៉ុន្មាននាក់ដែលការបំពេញភារកិច្ចរបស់ពួកគេរងផលប៉ះពាល់។ ហេតុអ្វីបានជាអ្នកមិនដឹងខ្លួនសោះអ៊ីចឹង? ចិត្តរបស់អ្នកធំពេកហើយ វាធំល្មមអាចដាក់ពិភពលោកទាំងមូលបាន។ មនុស្សដូចជាអ្នក គួរតែចេញទៅរកស៊ីក្នុងពិភពលោក អ្នកគួរតែបណ្ដុះបណ្ដាលខ្លួនឯង និងគ្រប់គ្រងប្រទេសជាតិ ដោយនាំមកនូវសន្តិភាពដល់ពិភពលោក។ អ្នកស័ក្តិសមនឹងសេពគប់ជាមួយមន្ត្រីជាន់ខ្ពស់ មានតែធ្វើដូច្នេះទេ ទើបអ្នកអាចរស់នៅខ្ពស់ត្រដែតលើសពីជីវិតប្រចាំថ្ងៃ និងត្រដាងស្លាបហោះហើរបាន។ ការនៅជាមួយមនុស្សដែលជឿលើព្រះជាម្ចាស់ពេញមួយថ្ងៃ តើវានឹងមិនរារាំងមហិច្ឆតាដ៏ធំរបស់អ្នក និងដាក់កម្រិតលើសមត្ថភាពរបស់អ្នកក្នុងការត្រដាងស្លាបហោះហើរទេឬអី? មើលពួកយើងចុះ គ្មាននរណាម្នាក់ក្នុងចំណោមពួកយើងមានបំណងប្រាថ្នាធំដុំឡើយ។ ពួកយើងផ្ដោតតែលើការជឿលើព្រះជាម្ចាស់ អានព្រះបន្ទូលរបស់ព្រះជាម្ចាស់ឱ្យបានច្រើនដើម្បីយល់ពីសេចក្ដីពិតខ្លះៗ និងធ្វើអំពើអាក្រក់ឱ្យបានតិច ហើយបន្ទាប់មក ប្រហែលជាពួកយើងអាចទទួលបានការសព្វព្រះហឫទ័យពីព្រះជាម្ចាស់ តែប៉ុណ្ណឹងឯង។ ពួកយើងសុទ្ធតែជាមនុស្សដែលត្រូវបានអ្នកលោកិយបង្កាច់បង្ខូច និងជេរប្រមាថ ជាមនុស្សដែលត្រូវបានពិភពលោកបដិសេធចោល ដូច្នេះ អ្នកមិនស័ក្តិសមនឹងសេពគប់ជាមួយមនុស្សដូចជាពួកយើងឡើយ។ អ្នកនឹងប្រសើរជាងនេះ ប្រសិនបើអ្នកត្រឡប់ទៅលោកិយវិញ ហើយតស៊ូនៅទីនោះ ប្រហែលជាអ្នកនឹងទទួលបានជោគជ័យយ៉ាងខ្លាំង និងសម្រេចមហិច្ឆតារបស់អ្នកបាន»។ តើការបញ្ចុះបញ្ចូលឱ្យពួកគេចាកចេញតាមរបៀបនេះ សមរម្យដែរទេ? តើនេះជាវិធីដ៏ល្អដើម្បីដោះស្រាយបញ្ហានេះដែរទេ? (មែនហើយ។) នេះជារបៀបដែលពួកជំនុំគួរចាត់ចែងអ្នកមិនជឿបែបនេះ ការដោះស្រាយបញ្ហាតាមរបៀបនេះ ស្របតាមគោលការណ៍សេចក្ដីពិតទាំងស្រុង។

តើមានមនុស្សប្រភេទណាផ្សេងទៀត ដែលមានទំនោរបង្កបញ្ហា? មានមនុស្សមួយប្រភេទដែលសម្បូរស្នេហ៍ជាមួយភេទផ្ទុយគ្នាខ្លាំង ហើយតែងតែលួចទាក់ទងជាមួយបុគ្គលមិនល្អ។ ពួកគេមិនមែនកំពុងមានទំនាក់ទំនងស្នេហាត្រឹមត្រូវនោះទេ ផ្ទុយទៅវិញ ពួកគេមានទំនាក់ទំនងជិតស្និទ្ធ និងមិនត្រឹមត្រូវជាមួយមនុស្សភេទផ្ទុយគ្នាជាច្រើន។ ដោយសារតែពួកគេមិនអាចចាត់ចែងទំនាក់ទំនងទាំងនេះបានល្អ ទើបអាចទៅរួចដែលថា មនុស្សដែលពួកគេញ៉ែញ៉ងនោះ នឹងប្រចណ្ឌ ឬថែមទាំងរកវិធីសងសឹកគ្នាទៅវិញទៅមកទៀតផង។ តើនេះជាបញ្ហាសម្រាប់ពួកគេដែរទេ? (មែនហើយ។) នេះក៏ជាបញ្ហាដ៏ធំមួយដែរ។ មនុស្សមួយចំនួនប្រហែលជាមិនខ្វល់ពីរឿងទាំងនេះទេ ប៉ុន្តែរឿងបែបនេះតែងតែនាំបញ្ហាមកដល់ជីវិតផ្ទាល់ខ្លួន និងជំនឿរបស់ពួកគេ ហើយវាថែមទាំងអាចប៉ះពាល់ដល់សុវត្ថិភាពផ្ទាល់ខ្លួនរបស់ពួកគេទៀតផង។ បញ្ហាទាំងនេះតែងតែតាមជាប់ពួកគេជានិច្ច ហើយអ្នកដែលទាក់ទងជាមួយពួកគេញឹកញាប់ ក៏ចៀសមិនផុតពីការជាប់ពាក់ព័ន្ធដែរ។ មិនថាពួកគេមានទំនាក់ទំនងស្នេហាពិតប្រាកដជាមួយបុគ្គលភេទផ្ទុយគ្នាទាំងនេះ ឬគ្រាន់តែញ៉ែញ៉ង និងប្រើប្រាស់គ្នាទៅវិញទៅមកក៏ដោយ ក៏យើងមិនខ្វល់ពីរឿងបែបនេះដែរ។ តើយើងខ្វល់អំពីអ្វី? យើងខ្វល់ថាតើបញ្ហាដែលពួកគេនាំមក នឹងមានផលប៉ះពាល់មិនល្អណាមួយដល់បងប្អូនប្រុសស្រី ឬដល់ពួកជំនុំដែរទេ។ ប្រសិនបើមានផលប៉ះពាល់ ពួកជំនុំគួរតែចេញមុខដោះស្រាយ និងចាត់ចែងបញ្ហានេះ ដោយណែនាំពួកគេឱ្យដោះស្រាយបញ្ហាទាំងនេះឱ្យបានត្រឹមត្រូវ។ ចំពោះរបៀបដែលពួកគេដោះស្រាយ យើងនឹងមិនលូកដៃឡើយ។ បើទោះជាណែនាំយ៉ាងណា ក៏ពួកគេនៅតែបដិសេធមិនព្រមស្ដាប់ ហើយមិនដោះស្រាយបញ្ហាទាំងនេះដែរ នោះពួកគេគួរតែត្រូវបានដាក់ឱ្យនៅដាច់ដោយឡែក និងព្រមានថា៖ «អ្នកត្រូវដោះស្រាយបញ្ហាផ្ទាល់ខ្លួនរបស់អ្នកជាមុនសិន។ នៅពេលដោះស្រាយរួចរាល់ហើយ អ្នកអាចបន្តបំពេញភារកិច្ចរបស់អ្នកបាន។ ប្រសិនបើអ្នកមិនដោះស្រាយឱ្យបានត្រឹមត្រូវទេ អ្នកនឹងបន្តនៅដាច់ដោយឡែកដដែល»។ ទោះបីជាពួកគេជាអ្នកជឿ និងថែមទាំងអាចបំពេញភារកិច្ចរបស់ខ្លួនក៏ដោយ ហើយប្រហែលជាភារកិច្ចសំខាន់ទៀតផង ប៉ុន្តែដោយសារតែបញ្ហាធ្ងន់ធ្ងរនៅក្នុងជីវិតផ្ទាល់ខ្លួនរបស់ពួកគេ និងដោយសារតែបញ្ហាដែលពួកគេបង្កឡើងអាចប៉ះពាល់ដល់កិច្ចការរបស់ពួកជំនុំ នោះពួកអ្នកដឹកនាំពួកជំនុំមិនអាចធ្វើមិនដឹងមិនឮបានឡើយ ព្រោះបញ្ហាទាំងនេះបង្កជាហានិភ័យដែលអាចកើតមាន។ ឧទាហរណ៍ មនុស្សដែលពួកគេទាក់ទងជាមួយ អាចនឹងដឹងពីស្ថានភាពខ្លះៗរបស់ពួកជំនុំ ឬព័ត៌មានផ្ទាល់ខ្លួនអំពីបងប្អូនប្រុសស្រីពីពួកគេ។ ប្រសិនបើពួកគេបែកធ្លាយព័ត៌មាននេះទៅឱ្យបុគ្គលដែលមានបំណងមិនល្អ ឬទៅឱ្យនាគដ៏ធំមានសម្បុរក្រហម វានឹងមានគ្រោះថ្នាក់ទាំងចំពោះពួកជំនុំ និងចំពោះបងប្អូនប្រុសស្រី។ ដូច្នេះ សម្រាប់ពួកជំនុំ បញ្ហា ឬហានិភ័យដែលអាចកើតមានទាំងនេះ សុទ្ធតែនាំមកដោយពួកគេ ហេតុនេះ ពួកជំនុំគួរតែឱ្យពួកគេដោះស្រាយបញ្ហាផ្ទាល់ខ្លួនជាមុនសិន។ ប្រសិនបើពួកគេដោះស្រាយបញ្ហាបានរួចរាល់ នោះដំណាក់របស់ព្រះជាម្ចាស់អាចពិចារណាទទួលយកពួកគេវិញ ដោយផ្អែកលើស្ថានភាពរបស់ពួកគេ។ ប៉ុន្តែ ប្រសិនបើពួកគេនៅតែមិនដោះស្រាយបញ្ហា ហើយនៅតែចង់បំពេញភារកិច្ច តើគួរធ្វើដូចម្តេច? (មិនគួរអនុញ្ញាតឱ្យពួកគេបំពេញភារកិច្ចឡើយ។) ក្នុងករណីនោះ ពួកគេត្រូវតែត្រូវបានបញ្ចុះបញ្ចូលឱ្យចាកចេញ ឬត្រូវបានបោសសម្អាតចេញ។ សរុបសេចក្ដីមក មិនថាជាពួកអ្នកដឹកនាំពួកជំនុំ ឬបងប្អូនប្រុសស្រីនោះទេ ឱ្យតែពួកគេរកឃើញថាមានមនុស្សនៅក្នុងពួកជំនុំដែលមានទំនោរបង្កបញ្ហា ពួកគេគួរតែដោះស្រាយរឿងនេះស្របតាមគោលការណ៍ និងចាត់ចែងវាជាបន្ទាន់។ ពួកគេមិនគួររង់ចាំរហូតដល់បុគ្គលទាំងនេះនាំគ្រោះថ្នាក់ដល់បងប្អូនប្រុសស្រី ឬនាំបញ្ហាមកដល់កិច្ចការរបស់ពួកជំនុំ ទើបចាត់ចែង និងដោះស្រាយនោះឡើយ។

មនុស្សមួយចំនួន ឆាប់បង្កបញ្ហា ចូលរួមក្នងការឈ្លោះប្រកែក និងចូលចិត្តវាយតប់គ្នា។ ពួកគេតែងតែមានអារម្មណ៍ថា ពួកគេមានកណ្ដាប់ដៃខ្លាំង តែងតែចង់យកឈ្នះមនុស្សគ្រប់គ្នានៅក្នុងពិភពលោក ឬប្រសិនបើពួកគេចេះក្បាច់គុនលំអបន្តិចបន្តួច ពួកគេតែងតែចង់ប្រើអំពើហិង្សា និងកម្លាំងដាក់អ្នកដទៃ។ តើមនុស្សប្រភេទនេះ ក៏មានទំនោរបង្កបញ្ហាដែរឬទេ? (មែនហើយ។) ក៏មានមនុស្សមួយចំនួនដែរ ដែលមិនចេះប្រមាណខ្លួននៅគ្រប់ទីកន្លែងដែលពួកគេទៅ។ ពួកគេមិនគោរពច្បាប់ ឬសណ្ដាប់ធ្នាប់សាធារណៈឡើយ ហើយតែងតែចង់ធ្វើខ្លួនខុសគេ។ នៅពេលបើកបរ ពួកគេទទូចចង់បើកបំពានភ្លើងស្តុបពណ៌ក្រហម ឬទទូចចង់បត់ឆ្វេងនៅកន្លែងដែលមិនអនុញ្ញាត ហើយនៅពេលប៉ូលិសឃាត់ និងផាកពិន័យ ពួកគេមិនព្រមទទួលយកទេ ហើយចង់ប្ដឹងប៉ូលិសទៀតផង។ អ្នកឃើញទេ ពួកគេហ៊ានប្ដឹងនរណាក៏បានដែរ។ ទោះបីជាប៉ូលិសអនុវត្តតាមច្បាប់ក៏ដោយ ក៏ពួកគេនៅតែចង់ប្ដឹងប៉ូលិសដែរ ពួកគេបំពានច្បាប់។ តើមនុស្សល្ងង់ខ្លៅទាំងនេះ ក៏មានទំនោរបង្កបញ្ហាដែរឬទេ? (មែនហើយ។) មនុស្សប្រភេទនេះដែលមានទំនោរបង្កបញ្ហា គិតថាពួកគេមានព្រះជាម្ចាស់ជាទីពឹង ដោយសារពួកគេជឿលើព្រះអង្គ ហើយថាពួកជំនុំមានមនុស្សច្រើន និងមានឥទ្ធិពលខ្លាំង ដូច្នេះពួកគេមិនខ្លាចអ្វីទាំងអស់។ ពួកគេប្រព្រឹត្តអំពើខុសឆ្គងដោយមិនកោតក្រែងនៅគ្រប់ទីកន្លែង ដើម្បីអួតពីសមត្ថភាពរបស់ខ្លួន និងដើម្បីបង្ហាញថាពួកគេពូកែប៉ុនណា។ បើទោះជាកើតមានបញ្ហាផ្លូវច្បាប់ក៏ដោយ ក៏ពួកគេមិនចេះកែខ្លួនដែរ។ នៅទីបំផុត តើពួកគេនិយាយអ្វីខ្លះ? «ពិភពលោកនេះ ពិតជាអាក្រក់ណាស់។ ខ្ញុំត្រូវបានចាប់ខ្លួន ដោយសារតែការក្រោកឈរឡើងដើម្បីយុត្តិធម៌ប៉ុណ្ណោះ។ ពិភពលោកនេះ ពិតជាអយុត្តិធម៌ណាស់!» ពួកគេនៅតែបដិសេធមិនព្រមទទួលស្គាល់កំហុសរបស់ខ្លួនដដែល។ ពួកគេបង្កហេតុ និងនាំបញ្ហាមកដាក់ខ្លួនឯង ប៉ុន្តែពួកគេបែរជាត្អូញត្អែរថា វាអយុត្តិធម៌ចំពោះពួកគេទៅវិញ។ តើនេះមិនមែនជារឿងមិនសមហេតុផលបំផុតទេឬអី? (មែនហើយ។) មិនថាពិភពលោកនេះអាក្រក់ និងងងឹតកម្រិតណានោះទេ វាជារឿងមិនឆ្លាតវៃឡើយដែលពួកគេបង្កបញ្ហា។ ព្រះជាម្ចាស់មិនដែលសុំឱ្យនរណាម្នាក់បង្កបញ្ហាឡើយ ហើយព្រះអង្គក៏មិនដែលសុំឱ្យនរណាម្នាក់ប្រើការជឿលើព្រះជាម្ចាស់ជាលេស ដើម្បីតស៊ូរកយុត្តិធម៌ និងអនុវត្តយុត្តិធម៌ជំនួសស្ថានសួគ៌ដែរ។ មនុស្សមួយចំនួននិយាយថា៖ «ច្បាប់នៃពិភពលោកនេះ មិនមែនជាសេចក្ដីពិតទេ ដូច្នេះមិនចាំបាច់អនុវត្តតាមឡើយ»។ ទោះបីជាច្បាប់មិនមែនជាសេចក្ដីពិតក៏ដោយ ក៏ព្រះជាម្ចាស់មិនដែលប្រាប់អ្នកថា អ្នកអាចបំពានច្បាប់តាមចិត្តនោះទេ ហើយព្រះអង្គក៏មិនដែលប្រាប់អ្នកថា អ្នកអាចសម្លាប់មនុស្ស ឬដុតបំផ្លាញទ្រព្យសម្បត្តិគេដែរ។ ព្រះជាម្ចាស់សុំឱ្យអ្នកគោរពច្បាប់ និងអនុវត្តតាមសណ្ដាប់ធ្នាប់សាធារណៈនៅក្នុងសង្គម ឱ្យចេះគោរពបទដ្ឋានសីលធម៌ និងអនុវត្តតាមច្បាប់នៅគ្រប់ទីកន្លែងដែលអ្នកទៅ មិនត្រូវបង្កហេតុ និងមិនត្រូវបង្កបញ្ហាឡើយ។ ប្រសិនបើអ្នកបំពានច្បាប់ អ្នកនឹងទទួលផលវិបាកដោយខ្លួនឯង កុំរំពឹងថាដំណាក់របស់ព្រះជាម្ចាស់នឹងទទួលខុសត្រូវជំនួសអ្នកឱ្យសោះ ពីព្រោះនេះជាឥរិយាបថផ្ទាល់ខ្លួន ហើយតំណាងឱ្យអ្នកតែម្នាក់ឯងប៉ុណ្ណោះ ដំណាក់របស់ព្រះជាម្ចាស់មិនដែលណែនាំឱ្យអ្នកធ្វើអ្វីដែលខុសច្បាប់ឡើយ។ មិនថាអ្នកកំពុងដោះស្រាយបញ្ហានៅក្នុងប្រទេសណានោះទេ ដំណាក់របស់ព្រះជាម្ចាស់តម្រូវឱ្យអ្នកពិនិត្យមើលច្បាប់ និងពិគ្រោះជាមួយមេធាវី។ អ្វីដែលមេធាវីនិយាយថាសមរម្យ នោះគឺជាអ្វីដែលអ្នកគួរធ្វើ។ ប្រសិនបើមេធាវីមិនបានណែនាំឱ្យអ្នកធ្វើតាមរបៀបណាមួយទេ ហើយអ្នកធ្វើដោយងងឹតងងល់ ធ្វើឱ្យខូចការ និងបំពានច្បាប់ នោះអ្នកនឹងទទួលផលវិបាកដោយខ្លួនឯង កុំនាំបញ្ហាមកឱ្យដំណាក់របស់ព្រះជាម្ចាស់ឡើយ។ ទោះបីជាវិធីសាស្ត្រដែលមេធាវីស្នើឡើង មិនមែនជាជម្រើសដ៏ល្អបំផុតក៏ដោយ ក៏អ្នកនៅតែត្រូវធ្វើតាមដំបូន្មានរបស់មេធាវីដដែល។ ឱ្យតែវាស្របច្បាប់ និងមិនបង្កគ្រោះថ្នាក់ខ្លាំងដល់ដំណាក់របស់ព្រះជាម្ចាស់ នោះវាអាចធ្វើទៅបាន។ ដំណាក់របស់ព្រះជាម្ចាស់ តែងតែប្រាប់មនុស្សឱ្យពិគ្រោះជាមួយមេធាវី និងដោះស្រាយបញ្ហាតាមច្បាប់។ ទោះជាយ៉ាងណាក៏ដោយ មនុស្សមួយចំនួនគិតថា៖ «ដំណាក់របស់ព្រះជាម្ចាស់មិនមែនជារបស់ពិភពលោកនេះទេ ដូច្នេះយើងមិនគួរធ្វើតាមនិន្នាការនៃពិភពលោកនេះឡើយ! ច្បាប់មិនតំណាងឱ្យសេចក្ដីពិតទេ មានតែព្រះជាម្ចាស់ប៉ុណ្ណោះគឺជាសេចក្ដីពិត ហើយព្រះជាម្ចាស់គឺខ្ពស់បំផុត។ យើងចុះចូលតែនឹងសេចក្ដីពិត និងព្រះជាម្ចាស់ប៉ុណ្ណោះ!» ទោះបីជាការថ្លែងបែបនេះត្រឹមត្រូវក៏ដោយ ក៏អ្នកនៅតែរស់នៅក្នុងពិភពលោកនេះដដែល ហើយត្រូវដោះស្រាយបញ្ហាជាក់ស្ដែងជាច្រើន។ ដូច្នេះ អ្នកមិនអាចបំពានច្បាប់បានទេ ហើយអ្នកក៏មិនអាចបំពានគោលការណ៍សេចក្ដីពិតបានដែរ។ ឧត្តមភាពរបស់ព្រះជាម្ចាស់ សំដៅលើអត្តសញ្ញាណ និងឋានៈរបស់ព្រះជាម្ចាស់ វាមិនមែនជាហេតុផលសម្រាប់ឱ្យអ្នកចូលរួមក្នុងសកម្មភាពខុសច្បាប់ ឬធ្វើខ្លួនជាអ្នកមានអំណាចនៅក្នុងសង្គម ធ្វើអ្វីដែលអ្នកចង់ធ្វើ និងបង្កបញ្ហានៅគ្រប់ទីកន្លែងនោះទេ។ ព្រះជាម្ចាស់មិនដែលលើកទឹកចិត្ត ឬតម្រូវឱ្យនរណាម្នាក់បំពានច្បាប់ក្នុងការធ្វើអ្វីមួយឡើយ ផ្ទុយទៅវិញ ព្រះអង្គប្រាប់អ្នកឱ្យគោរពច្បាប់ និងអនុវត្តតាមច្បាប់សង្គម ថាប្រសិនបើអ្នកបំពានច្បាប់ ហើយត្រូវទទួលទោស អ្នកត្រូវតែទទួលយកទោសនោះ ហើយថាអ្នកមិនគួរបង្កហេតុ ឬបង្កបញ្ហាឡើយ។ ប្រសិនបើអ្នកតែងតែបង្កបញ្ហា តែងតែគិតថាដោយសារអ្នកជឿលើព្រះជាម្ចាស់ អ្នកមានព្រះជាម្ចាស់ជាបង្អែក ដូច្នេះអ្នកមិនខ្លាចអ្វីទាំងអស់ ខ្ញុំប្រាប់អ្នកចុះ អ្នកយល់ខុសហើយ! ព្រះជាម្ចាស់មិនគាំទ្រ ភាពមិនកោតក្រែងរបស់អ្នកចំពោះអ្វីៗទាំងអស់នោះទេ ហើយដំណាក់របស់ព្រះជាម្ចាស់នឹងមិនទទួលរ៉ាប់រងចំពោះតក្កវិជ្ជាដូចមនុស្សពាលរបស់អ្នកឡើយ។ កុំគិតឱ្យសោះថា ដោយសារតែមានមនុស្សច្រើននៅក្នុងដំណាក់របស់ព្រះជាម្ចាស់ និងមានឥទ្ធិពលខ្លាំង នោះអ្នកអាចធ្វើអ្វីដែលអ្នកចង់ធ្វើឱ្យសោះ។ ប្រសិនបើអ្នកគិតបែបនេះ អ្នកគិតខុសហើយ។ នេះគឺជាតក្កវិជ្ជារបស់សាតាំង។ ដំណាក់របស់ព្រះជាម្ចាស់ មិនដែលនិយាយបែបនេះទេ ហើយព្រះជាម្ចាស់ក៏មិនដែលមានបន្ទូលបែបនេះដែរ។ ដំណាក់របស់ព្រះជាម្ចាស់ មិនលើកទឹកចិត្តឱ្យនរណាម្នាក់ធ្វើបែបនេះឡើយ។ វាជាការពិតដែលថា ដំណាក់របស់ព្រះជាម្ចាស់មានមនុស្សច្រើន ប៉ុន្តែចំនួនមនុស្ស មិនថាច្រើនឬតិច មិនមែនដើម្បីធ្វើជាបង្អែកដល់នរណាម្នាក់ ផ្តល់ភាពក្លាហានដល់នរណាម្នាក់ ឬការពារនរណាម្នាក់ពីបញ្ហា និងជួយសម្រួលសភាពការណ៍នោះទេ។ ព្រះជាម្ចាស់រើសតាំងមនុស្ស ដើម្បីឱ្យពួកគេអាចដើរតាមព្រះអង្គ និងធ្វើតាមព្រះហឫទ័យរបស់ព្រះអង្គ ដើម្បីឱ្យពួកគេអាចត្រូវតាមស្តង់ដាក្នុងនាមជាភាវៈដែលត្រូវបានបង្កើតមក និងបំពេញភារកិច្ចនៃភាវៈដែលត្រូវបានបង្កើតមក។ វាមិនមែនដើម្បីឱ្យអ្នកអាចប្រឆាំងនឹងពិភពលោកនេះទេ វាមិនមែនដើម្បីឱ្យអ្នកនិយាយគំនិតដែលស្ដាប់ទៅដូចជាអស្ចារ្យនៅក្នុងពិភពលោកនេះទេ ហើយប្រាកដណាស់ វាមិនមែនសម្រាប់ឱ្យអ្នកប្រដៅមេរៀនដល់ពិភពលោកនេះដែរ។ ការជឿលើព្រះជាម្ចាស់ មិនមែនអំពីការដើរបញ្ច្រាសចរន្តសង្គមទេ វាគ្មានពាក់ព័ន្ធអ្វីនឹងការដើរបញ្ច្រាសចរន្តសង្គម ឬការស្អប់ខ្ពើមពិភពលោកឡើយ។ ដូច្នេះ កុំយល់ខុសចំពោះព្រះរាជបំណងរបស់ព្រះជាម្ចាស់សម្រាប់មនុស្ស ហើយកុំបកស្រាយខុស ឬយល់ខុសអំពីសារសំខាន់នៃការជឿលើព្រះជាម្ចាស់ឱ្យសោះ។ តើអ្វីទៅជាគោលបំណងដែលព្រះជាម្ចាស់ ដែលរើសតាំងមនុស្ស? (គឺដើម្បីឱ្យមនុស្សដើរតាមព្រះជាម្ចាស់ ធ្វើតាមព្រះហឫទ័យរបស់ព្រះជាម្ចាស់ និងបំពេញភារកិច្ចនៃភាវៈដែលព្រះបានបង្កើតមក។) ព្រះជាម្ចាស់រើសតាំងមនុស្ស ដើម្បីទទួលបានពួកគេ ដើម្បីទទួលបានភាវៈដែលព្រះបានបង្កើតមកយ៉ាងពិតប្រាកដ ដើម្បីទទួលបានមនុស្សដែលថ្វាយបង្គំព្រះជាម្ចាស់យ៉ាងពិតប្រាកដ គឺដើម្បីឱ្យមនុស្សជាតិថ្មីមួយនឹងលេចឡើង ជាមនុស្សជាតិដែលអាចថ្វាយបង្គំព្រះជាម្ចាស់បាន។ គោលបំណងដែលព្រះជាម្ចាស់ក្នុងការរើសតាំងមនុស្ស មិនមែនដើម្បីឱ្យពួកគេប្រឆាំងនឹងពិភពលោកនេះ ឬមនុស្សជាតិនេះឡើយ។ ដូច្នេះ អ្នកដែលមានទំនោរបង្កបញ្ហា គួរតែត្រូវបានដាក់ឱ្យនៅឆ្ងាយពីពួកជំនុំ និងនៅឆ្ងាយពីកន្លែងដែលមនុស្សបំពេញភារកិច្ចតាមដែលអាចធ្វើទៅបាន ដើម្បីជៀសវាងការប៉ះពាល់ដល់ការបំពេញភារកិច្ចរបស់អ្នកដទៃ។

ចំពោះមនុស្សដែលមានទំនោរបង្កបញ្ហា មិនថាពួកគេបង្កបញ្ហាប្រភេទណានោះទេ ឱ្យតែវានាំបញ្ហាមកដល់ពួកជំនុំ និងប៉ះពាល់ដល់ការបំពេញភារកិច្ចរបស់បងប្អូនប្រុសស្រី ពួកអ្នកដឹកនាំ និងពួកអ្នកធ្វើការគួរតែចេញមុខដោះស្រាយរឿងនេះ។ ដាច់ខាតមិនត្រូវទុកចោលដោយគ្មានការត្រួតពិនិត្យឡើយ។ ពួកគេគួរតែស្វែងយល់ និងក្តាប់ស្ថានការណ៍ឱ្យបានទាន់ពេលវេលា បញ្ជាក់ឱ្យច្បាស់ពីឫសគល់នៃបញ្ហា ហើយបន្ទាប់មកដាក់ចេញនូវដំណោះស្រាយសមហេតុផល និងចាត់ចែងវា។ ហេតុអ្វីបានជាត្រូវចាត់ចែង? រឿងមួយនោះគឺថា បញ្ហាទាំងនេះអាចប៉ះពាល់ដល់ការងាររបស់ពួកជំនុំ ជីវិតរស់នៅក្នុងពួកជំនុំ ឬការបំពេញភារកិច្ចរបស់បងប្អូនប្រុសស្រី។ រឿងមួយទៀត មិនថាមនុស្សដែលមានទំនោរបង្កបញ្ហាទាំងនេះ ត្រូវបានអ្នកដទៃមើលឃើញថាជាអ្នកមានទេពកោសល្យ ឬជាអ្នកដើរលេងអត់ប្រយោជន៍ និងជាមនុស្សពាលនោះទេ ឱ្យតែពួកគេនាំបញ្ហាមក ពួកគេគួរតែត្រូវបានចាត់ចែងឱ្យបានទាន់ពេលវេលា។ ដូច្នេះ តើគួរចាត់ចែងពួកគេដោយរបៀបណា? វាមិនមែនអំពីការចាត់ចែងបញ្ហានោះទេ តែជាការចាត់ចែងមនុស្សដែលបង្កបញ្ហានោះ។ តាមរយៈការបោសសម្អាតពួកគេចេញពីពួកជំនុំ ឫសគល់នៃបញ្ហាត្រូវបានដោះស្រាយ ហើយបញ្ហាក៏ត្រូវបានចាត់ចែងរួចរាល់។ អ្នកមិនត្រូវយោគយល់ ដោយសារតែមនុស្សមួយចំនួនដែលមានទំនោរបង្កបញ្ហា មើលទៅហាក់ដូចជាមានសមត្ថភាព ឬមានទេពកោសល្យនៅក្នុងភ្នែករបស់អ្នកឡើយ។ ប្រសិនបើអ្នកអាចយោគយល់ដល់ពួកគេ នោះអ្នកពិតជាមនុស្សដែលវង្វេងវង្វាន់ខ្លាំងណាស់ ហើយមិនស័ក្តិសមធ្វើជាអ្នកដឹកនាំពួកជំនុំឡើយ ហើយបងប្អូនប្រុសស្រីគួរតែបណ្តេញអ្នកចេញពីតំណែង។ ប្រសិនបើអ្នកមិនការពារផលប្រយោជន៍នៃដំណាក់របស់ព្រះជាម្ចាស់ និងមិនការពារបងប្អូនប្រុសស្រី តែបែរជាការពារមនុស្សអាក្រក់ និងការពារអ្នកបង្កបញ្ហា ហើយថែមទាំងលើកតម្កើងពួកគេហួសហេតុ ចាត់ទុកពួកគេជាភ្ញៀវកិត្តិយស និងជាបុគ្គលដែលមានទេពកោសល្យ ដោយគិតថាពួកគេជាអ្នកមានទេពកោសល្យដែលកម្ររកបាននៅក្នុងពួកជំនុំ ប្រើប្រាស់ពួកគេសម្រាប់កិច្ចការធំៗ និងថែមទាំងជួយបិទបាំងបញ្ហារបស់ពួកគេជំនួសពួកគេទៀតផង នោះអ្នកពិតជាមិនស័ក្តិសមនឹងតួនាទីជាអ្នកដឹកនាំពួកជំនុំទាល់តែសោះ។ អ្នកគឺជាមនុស្សវង្វេងវង្វាន់ និងជាអ្នកដឹកនាំក្លែងក្លាយ ហើយអ្នកគួរតែត្រូវបានដកចេញ និងជម្រះចោល។ ប្រសិនបើអ្នកដឹកនាំពួកជំនុំ បដិសេធមិនព្រមស្ដាប់ដំបូន្មាន ហើយទទូចចង់ការពារមនុស្សអាក្រក់ដែលមានទំនោរបង្កបញ្ហា ឬប្រើប្រាស់ពួកគេសម្រាប់កិច្ចការធំៗ បងប្អូនប្រុសស្រីមិនត្រឹមតែគួរដកអ្នកដឹកនាំនោះចេញប៉ុណ្ណោះទេ ប៉ុន្តែថែមទាំងត្រូវចងពួកគេជាមួយមនុស្សដែលបង្កបញ្ហានោះ ហើយបោសសម្អាតពួកគេទាំងពីរនាក់ចេញ។ តើអ្នកមិនលើកតម្កើងមនុស្សដែលបង្កបញ្ហានោះទេឬអី? គេក៏មានអារម្មណ៍ថាត្រូវបានអ្នកការពារដែរ ហើយអ្នកទាំងពីរត្រូវរូវគ្នាបានល្អណាស់ អ៊ីចឹង សុំទោសហើយ ប៉ុន្តែអ្នកទាំងពីរត្រូវតែទៅ។ ដំណាក់របស់ព្រះជាម្ចាស់ មិនត្រូវការអ្នកទាំងពីរឡើយ! ប្រសិនបើមានមនុស្សដែលមានទំនោរបង្កបញ្ហានៅក្នុងពួកជំនុំ ហើយអ្នកដឹកនាំថ្នាក់លើមិនដឹង ចំណែកឯអ្នកដឹកនាំពួកជំនុំគឺជាមនុស្សវង្វេងវង្វាន់ និងខ្វះការញែកដឹង នោះបងប្អូនប្រុសស្រីដែលយល់ពីសេចក្ដីពិត ត្រូវតែចេញមុខដោះស្រាយបញ្ហានេះ។ ម្យ៉ាង ពួកគេគួរតែរាយការណ៍រឿងនេះទៅអ្នកដឹកនាំថ្នាក់លើជាបន្ទាន់។ លើសពីនេះ ពួកគេត្រូវតែរួបរួមជាមួយបងប្អូនប្រុសស្រីផ្សេងទៀត ដើម្បីប្រកបគ្នា និងញែកដឹងពីអ្នកដឹកនាំក្លែងក្លាយនោះ។ នៅពេលដែលបញ្ជាក់ថាពួកគេជាអ្នកដឹកនាំក្លែងក្លាយហើយ ពួកគេត្រូវតែត្រូវបានដកចេញ ឬបណ្តេញចេញ ហើយអ្នកដឹកនាំថ្មីគួរតែត្រូវបានជ្រើសរើស ជាមនុស្សដែលអាចការពារផលប្រយោជន៍នៃដំណាក់របស់ព្រះជាម្ចាស់ កិច្ចការរបស់ពួកជំនុំ និងជីវិតពួកជំនុំ។ តើការអនុវត្តតាមរបៀបនេះ សមរម្យដែរឬទេ? (មែនហើយ។) បោសសម្អាតអ្នកដឹកនាំពួកជំនុំនេះ និងមនុស្សដែលមានទំនោរបង្កបញ្ហានេះចេញជាមួយគ្នា។ តើពួកគេទាំងពីរមិនមែនជាមនុស្សដែលត្រូវរូវគ្នាបានល្អ ដោយសារតែមានសារជាតិដ៏ថោកទាបដូចគ្នា ច្រណែន និងកោតសរសើរគ្នាទៅវិញទៅមកទេមែនទេ? អ៊ីចឹង ចូរបំពេញបំណងរបស់ពួកគេចុះ ហើយឱ្យពួកគេត្រឡប់ទៅពិភពលោកវិញជាមួយគ្នា ដំណាក់របស់ព្រះជាម្ចាស់មិនត្រូវការមនុស្សដូចពួកគេឡើយ។ ប្រសិនបើពួកគេស្នាក់នៅក្នុងពួកជំនុំ ពួកគេនឹងគ្រាន់តែបង្ក និងបង្កើតបញ្ហាប៉ុណ្ណោះ ដែលបណ្តាលឱ្យមានគ្រោះថ្នាក់យ៉ាងខ្លាំងដល់កិច្ចការរបស់ពួកជំនុំ។ ពួកគេគួរតែត្រូវបានបោសសម្អាតចេញ។ ពួកគេចង់ទៅទីណា និងចង់បង្កបញ្ហាធំប៉ុនណា ជារឿងរបស់ពួកគេ។ ទោះជាយ៉ាងណាក៏ដោយ វាមិនពាក់ព័ន្ធនឹងពួកជំនុំទេ ហើយនឹងមិនធ្វើឱ្យពួកជំនុំជាប់ពាក់ព័ន្ធឡើយ។ តើនេះមិនមែនជាការដោះស្រាយដ៏ល្អទេឬ? (មែនហើយ។) ដំណោះស្រាយនេះ គឺល្អណាស់។ ការប្រកបគ្នារបស់យើងអំពីការសម្តែងចេញទីដប់ពីរ ទាក់ទងនឹងមនុស្សដែលមានទំនោរបង្កបញ្ហា ត្រូវបានបញ្ចប់ត្រឹមនេះ។

ឌ. មានសាវតារស្មុគស្មាញ

ចូរយើងក្រឡេកមើលការសម្តែងចេញបន្ទាប់ទៀតគឺ៖ ការមានសាវតារស្មុគស្មាញ។ តើអ្នករាល់គ្នាគិតថាមនុស្សប្រភេទណាខ្លះដែលមានសាវតារស្មុគស្មាញ? (មនុស្សមួយចំនួនពាក់ព័ន្ធទាំងក្នុងពិភពឧក្រិដ្ឋជន និងមជ្ឈដ្ឋានស្របច្បាប់ ហើយសាវតារសង្គមរបស់ពួកគេគឺស្មុគស្មាញគួរសម តើពួកគេចូលក្នុងជំពូកនេះដែរឬទេ?) នៅពេលយើងនិយាយអំពីសាវតារស្មុគស្មាញ យើងពិតជាកំពុងសំដៅទៅលើមនុស្សដែលប៉ិនប្រសប់ខាងលោកីយ៍។ តើចរិតលក្ខណៈទូទៅរបស់មនុស្សដែលប៉ិនប្រសប់ខាងលោកីយ៍ គឺបែបណា? គឺពួកគេអង្គុយចុះ គងអន្ទាក់ខ្លា ហើយចាប់ផ្ដើមនិយាយមិនឈប់។ ពួកគេនិយាយប៉ប៉ាច់ប៉ប៉ោចអំពីគ្រប់រឿងទាំងអស់ ហើយអាចនិយាយបានមួយសន្ទុះអំពីកិច្ចការទាំងក្នុង និងក្រៅប្រទេស ប៉ុន្តែ គ្មានពាក្យមួយម៉ាត់ណាដែលពួកគេនិយាយជាការពិតឡើយ គឺសុទ្ធតែជាការអួតអាង ដែលជាការប្រឌិតឡើង ឬគ្រាន់តែជាការស្រមើស្រមៃប៉ុណ្ណោះ។ មនុស្សដែលពូកែអួត មិនមែនសុទ្ធតែជាអ្នកដែលមានសាវតារសង្គមស្មុគស្មាញនោះទេ។ មនុស្សដែលពូកែអួត អាចគ្រាន់តែជាមនុស្សអាវ៉ាសែ ហើយគ្រាន់តែជាមនុស្សសាមញ្ញប៉ុណ្ណោះ ពួកគេទៅទីណាក៏និយាយអួតដែរ ដោយនិយាយអំពីរឿងខ្ពស់ៗហួសពីការពិត ដើម្បីបំភាន់មនុស្ស និងធ្វើឱ្យអ្នកដទៃឱ្យតម្លៃពួកគេខ្លាំង ហើយមិនយូរប៉ុន្មាន កេរ្តិ៍ឈ្មោះរបស់ពួកគេក៏ត្រូវខូចអស់។ តើមនុស្សប្រភេទណាខ្លះដែលមានសាវតារស្មុគស្មាញ? ឧទាហរណ៍៖ មនុស្សមួយចំនួនចូលរួមក្នុងគណបក្សនយោបាយមួយនៅក្នុងសង្គម ប៉ុន្តែបន្ទាប់ពីបានព្យាយាមអស់រយៈពេលជាច្រើនឆ្នាំមក ពួកគេមិនទទួលបានឋានៈអ្វីឡើយ។ បន្ទាប់មក ពួកគេក៏ចូលរួមជាមួយគណបក្សផ្សេងទៀត ហើយទីបំផុត ពួកគេក៏អាចទទួលបានតំណែងជាអ្នកដឹកនាំតូចតាច ឬមន្ត្រីតូចតាច។ ពួកគេមានទំនាក់ទំនងក្នុងសង្គមដែលស្មុគស្មាញខ្លាំង។ គ្មាននរណាម្នាក់អាចនិយាយបានច្បាស់ថា តើមនុស្សដែលពួកគេទាក់ទងជាមួយនោះ ជាមិត្ត ឬជាសត្រូវឡើយ សូម្បីតែគ្រួសាររបស់ពួកគេផ្ទាល់ក៏មិនដឹងផង មានតែខ្លួនពួកគេផ្ទាល់ប៉ុណ្ណោះដែលដឹង។ តើមនុស្សបែបនេះ មិនមានសាវតារស្មុគស្មាញទេឬអី? (មែនហើយ។) មនុស្សទាំងនេះ មានសាវតារនយោបាយស្មុគស្មាញ។ ថ្ងៃនេះ ពួកគេគាំទ្រគណបក្សនេះ ថ្ងៃស្អែក ពួកគេគាំទ្រគណបក្សនោះ ថ្ងៃនេះ ពួកគេគាំទ្របុគ្គលម្នាក់នេះឱ្យជាប់ឆ្នោត ហើយថ្ងៃស្អែក ពួកគេគាំទ្រអ្នកផ្សេងទៀត។ សរុបមក គ្មាននរណាម្នាក់ដឹងថាពួកគេគិតអ្វីពិតប្រាកដនោះទេ។ ពួកគេមិនប្រាប់មនុស្សទូទៅថាពួកគេគាំទ្រនរណាឱ្យពិតប្រាកដ ឬថាតើជំហរនយោបាយ ឬគោលដៅនយោបាយរបស់ពួកគេគឺជាអ្វីឱ្យពិតប្រាកដនោះឡើយ ពួកគេមានការលាក់លៀមជាពិសេសចំពោះរឿងទាំងនេះ ហើយមនុស្សទូទៅ សូម្បីតែគ្រួសាររបស់ពួកគេផ្ទាល់ ក៏មិនដឹងរឿងទាំងនេះអំពីពួកគេដែរ។ ទោះជាយ៉ាងណាក៏ដោយ ពួកគេងប់ងុលនឹងនយោបាយជាពិសេស ហើយពួកគេមានអ្នកស្គាល់គ្នាខ្លះ និងស្គាល់មនុស្សមួយចំនួននៅលើឆាកនយោបាយ គ្រាន់តែថា សម្រាប់ពេលបច្ចុប្បន្ននេះ ពួកគេមិនទាន់សម្រេចមហិច្ឆតារបស់ខ្លួននៅឡើយ។ បន្ទាប់ពីមនុស្សប្រភេទនេះចូលមកក្នុងពួកជំនុំ ពួកគេឃើញថា បងប្អូនប្រុសស្រីគ្រាន់តែជាមនុស្សសាមញ្ញ ដែលមិនយល់ ឬមិនចូលរួមក្នុងរឿងនយោបាយ ហើយនៅក្នុងចិត្តរបស់ពួកគេ ពួកគេមើលងាយអស់អ្នកដែលជឿលើព្រះជាម្ចាស់យ៉ាងពិតប្រាកដ។ ទោះជាយ៉ាងណាក៏ដោយ ពួកគេតែងតែចង់កេងចំណេញពីកេរ្តិ៍ឈ្មោះរបស់ពួកជំនុំនៅក្នុងពិភពសាសនា និងនៅក្នុងសង្គម ឬទាញផលប្រយោជន៍ពីឥទ្ធិពលរបស់ពួកជំនុំ ដើម្បីធ្វើអ្វីដែលពួកគេចង់ធ្វើ ដើម្បីបំពេញបំណងប្រាថ្នាដ៏ហួសហេតុរបស់ពួកគេ ឬបញ្ចេញមហិច្ឆតានយោបាយរបស់ពួកគេឱ្យអស់ពីសមត្ថភាព ពោលគឺ ពួកគេចង់លាក់ខ្លួននៅក្នុងពួកជំនុំ ហើយរង់ចាំឱកាសល្អ ដើម្បីឱ្យពួកគេអាចប្រើប្រាស់សហគមន៍ពួកជំនុំ ឬមនុស្ស ព្រឹត្តិការណ៍ និងរបស់ផ្សេងៗមួយចំនួននៅក្នុងពួកជំនុំ ដើម្បីសម្រេចគោលដៅនយោបាយរបស់ពួកគេ។ តើមនុស្សប្រភេទនេះ អាចចាត់ទុកថាមានសាវតារស្មុគស្មាញដែរឬទេ? (មែនហើយ។) គំនិត គោលការណ៍នៃការដោះស្រាយកិច្ចការ ល្បិចកលផ្សេងៗ ព្រមទាំងយុទ្ធសាស្ត្រ និងវិធីសាស្ត្រនៃការនិយាយ ដែលប្រើដោយអ្នកពាក់ព័ន្ធនឹងនយោបាយ គឺជាអ្វីដែលមនុស្សសាមញ្ញមិនអាចមើលធ្លុះឡើយ។ ជាពិសេស យុវជន ឬអ្នកដែលគ្មានបទពិសោធក្នុងសង្គម គឺមិនអាចមើលធ្លុះពួកគេបានទាល់តែសោះ។ ចំពោះមនុស្សដែលមានសាវតារនយោបាយស្មុគស្មាញទាំងនេះ មនុស្សដែលគ្មានភាពវ័យឆ្លាតខាងនយោបាយ គឺជាគ្រឿងលេងនៅក្នុងដៃរបស់ពួកគេ ហើយពួកគេមើលងាយមនុស្សបែបនេះខ្លាំងណាស់។ ដើម្បីលើកឧទាហរណ៍មិនសូវចំមួយមកនិយាយ នៅក្នុងពិភពសត្វ សត្វដែលមានល្បិចបំផុតគឺ ពស់ កញ្ជ្រោង និងខ្លា។ តាមទស្សនៈរបស់ពួកវា សត្វដូចជា ចៀម ទន្សាយ ក្តាន់ និងឆ្កែ គឺជាសត្វល្ងង់។ មនុស្សដែលមានសាវតារនយោបាយ មើលមកបងប្អូនប្រុសស្រីភាគច្រើន ដូចគ្នានឹងរបៀបដែលសត្វមានល្បិច ដូចជាកញ្ជ្រោង និងពស់ មើលមកសត្វដែលគ្មានល្បិចកល ដូចជាចៀម ក្តាន់ និងឆ្កែដែរ។ ពួកគេអាចមើលធ្លុះបងប្អូនប្រុសស្រីបានយ៉ាងច្បាស់ ប៉ុន្តែបងប្អូនប្រុសស្រីមិនអាចមើលធ្លុះពួកគេឡើយ។ ដូច្នេះ តើយើងអាចបែងចែកមនុស្សដែលមានសាវតារនយោបាយស្មុគស្មាញដោយរបៀបណា? អ្នកដែលពាក់ព័ន្ធនឹងនយោបាយ មានចិត្តផ្ដោតលើនយោបាយ និងអំណាច។ ឱ្យតែពួកគេចូលចិត្តអំណាច និងការចូលរួមក្នុងនយោបាយ មិនយូរមិនឆាប់ ពួកគេនឹងចូលរួមក្នុងនយោបាយមិនខាន ពួកគេមិនអាចលាក់ខ្លួននៅក្នុងពួកជំនុំជារៀងរហូតបានឡើយ។ នៅពេលដែលពួកគេលាតត្រដាងខ្លួនឯង អ្នកនឹងយល់ថា៖ «តាមពិតទៅ ពួកគេជឿលើព្រះជាម្ចាស់ដើម្បីគោលបំណងនយោបាយសោះ! ពួកគេមានសាវតារនយោបាយ ហើយមិនជឿលើព្រះជាម្ចាស់ដោយស្មោះត្រង់ឡើយ។ ពួកគេមានរបៀបវារៈផ្សេងក្នុងការជឿលើព្រះជាម្ចាស់!» នៅពេលដែលមនុស្សទាំងនោះទើបតែចូលមកក្នុងពួកជំនុំ ពួកគេលាក់ខ្លួនបានយ៉ាងល្អ ដោយចូលរួមការជួបជុំ និងបំពេញភារកិច្ចរបស់ខ្លួនជាធម្មតា។ ប៉ុន្តែ នៅពេលពេលវេលាមកដល់ ពួកគេនឹងព្យាយាមប្រើប្រាស់ពួកជំនុំដើម្បីធ្វើអ្វីដែលពួកគេចង់ធ្វើ ហើយមហិច្ឆតា និងមុខមាត់ពិតរបស់ពួកគេ នឹងត្រូវលាតត្រដាងដោយឯកឯង។ មានតែពេលនោះទេ ទើបបងប្អូនប្រុសស្រីអាចមើលឃើញថា ពួកគេគឺជាអ្នកមិនជឿ។ នៅពេលដែលពួកគេត្រូវបានលាតត្រដាង វាក្លាយជាការងាយស្រួលណាស់ក្នុងការញែកដឹងពួកគេ។ ឧទាហរណ៍៖ នៅពេលដែលចចកក្លែងខ្លួនដោយពាក់ស្បែកចៀម ហើយលាយឡំជាមួយហ្វូងចៀម អ្នកប្រហែលជាមិនអាចញែកដឹងថា វាជាចចក ឬជាចៀមឡើយ ប៉ុន្តែនៅពេលដែលវាចាប់ផ្ដើមស៊ីចៀម អ្នកនឹងញែកដឹងថាវាជាចចក។ អ្នកដែលពាក់ព័ន្ធនឹងនយោបាយ សុទ្ធតែជាអ្នកមិនជឿដែលបានជ្រៀតចូលក្នុងពួកជំនុំ។ នៅពេលដែលមនុស្សទាំងនេះព្យាយាមបំភាន់ និងអូសទាញបងប្អូនប្រុសស្រីឱ្យចូលរួមក្នុងគណបក្សនយោបាយណាមួយ និងចូលរួមក្នុងនយោបាយជាមួយពួកគេ អ្នកនឹងឃើញថា ជំនឿរបស់ពួកគេលើព្រះជាម្ចាស់គឺក្លែងក្លាយ ហើយថាគោលដៅពិតរបស់ពួកគេគឺការចូលរួមក្នុងនយោបាយ មិនថាសាវតាររបស់ពួកគេស្មុគស្មាញកម្រិតណាទេ វានឹងផុសចេញមក ហើយត្រូវបានលាតត្រដាង។ នៅពេលនេះ មនុស្សនឹងអាចញែកដឹងពួកគេបាន។ នេះគឺជាប្រភេទមនុស្សម្យ៉ាងដែលមានសាវតារស្មុគស្មាញ គឺអ្នកដែលមានសាវតារនយោបាយស្មុគស្មាញ។

មានមនុស្សមួយប្រភេទទៀតដែលស្ថិតក្នុងប្រភេទអស់អ្នកដែលមានសាវតារស្មុគស្មាញ។ មនុស្សមួយចំនួននៅក្នុងសង្គម មិនរស់នៅត្រឹមត្រូវតាមគន្លងធម៌ និងរស់នៅថ្លៃថ្នូរឡើយ ផ្ទុយទៅវិញ ពួកគេចូលចិត្តសេពគប់ជាមួយបុគ្គលដែលមិនល្អ។ ឧទាហរណ៍៖ បុគ្គលទាំងនេះរួមមាន អស់អ្នកដែលប្រព្រឹត្តអំពើក្លែងបន្លំ និងបោកប្រាស់ ឬសមាជិកនៃពិភពឧក្រិដ្ឋជន អស់អ្នកដែលមានឋានៈ កេរ្តិ៍ឈ្មោះ និងកិត្តិយសនៅក្នុងសង្គម ដែលមើលពីខាងក្រៅគឺជាមន្ត្រីរាជការ ឬជាអ្នកជំនួញ ប៉ុន្តែតែងតែចូលរួមក្នុងសកម្មភាពខុសច្បាប់ និងឧក្រិដ្ឋកម្មនៅពីក្រោយខ្នង ដោយឃុបឃិតជាមួយមន្ត្រី ឬសមាជិកនៃពិភពឧក្រិដ្ឋជនមួយចំនួន ដើម្បីជួញដូរអាវុធ គ្រឿងញៀន ឬទំនិញគេចពន្ធផ្សេងទៀតដែលរដ្ឋហាមឃាត់ ព្រមទាំងអស់អ្នកដែលធ្លាប់ជាប់ទោស និងជាប់ពន្ធនាគារជាច្រើនលើកច្រើនសា និងអ្នកដែលបានប្រព្រឹត្តអំពើអាក្រក់មួយចំនួន ដូចជា ការជីកផ្នូរខ្មោច ការរំលោភសេពសន្ថវៈ ការបៀតបៀនផ្លូវភេទ ឬសូម្បីតែជាអ្នកជួញដូរមនុស្ស ឬអ្នករត់ពន្ធមនុស្ស។ មនុស្សប្រភេទនេះដែលមានសាវតារស្មុគស្មាញ សេពគប់ជាមួយបុគ្គលប្រភេទទាំងនេះ ហើយលើសពីនេះទៅទៀត ពួកគេមានទំនាក់ទំនងជិតស្និទ្ធជាពិសេសជាមួយអ្នកទាំងនោះ ដោយហៅគ្នាថា «បងប្អូន» ហើយពួកគេប្រើប្រាស់គ្នាទៅវិញទៅមក និងធ្វើរឿងផ្សេងៗឱ្យគ្នាទៅវិញទៅមក។ មើលពីខាងក្រៅ មនុស្សទាំងនេះមិនប្រព្រឹត្តអំពើអាក្រក់ណាមួយឱ្យឃើញច្បាស់នោះទេ ហើយពួកគេមិនប្រព្រឹត្តអំពើលួចប្លន់ ឃាតកម្ម ឬដុតបំផ្លាញផ្ទះសម្បែងឡើយ ប៉ុន្តែក្រុមដែលពួកគេសេពគប់ជាមួយ និងមជ្ឈដ្ឋានដែលពួកគេប្រឡូក សុទ្ធតែមានបុគ្គលទុច្ចរិតទាំងនេះ។ តើមនុស្សប្រភេទនេះ មិនគួរឱ្យខ្លាចខ្លាំងទេឬ? (មែនហើយ។) ពួកគេចាប់ដៃគូជាមួយបុគ្គលទាំងនេះដើម្បីបណ្តាក់ទុនរកស៊ី ហើយនៅពេលដែលដៃគូរបស់ពួកគេធ្វើអ្វីមួយខុសច្បាប់ និងត្រូវការជំនួយពីពួកគេ ពួកគេក៏ផ្តល់ជំនួយ។ ទោះបីជាពួកគេអាចមិនមែនជាជនដៃដល់ក៏ដោយ ក៏ពួកគេគឺជាអ្នកសមគំនិតដែរ។ អ្នកអាចនិយាយបានថា មនុស្សប្រភេទនេះតែងតែប្រព្រឹត្តសកម្មភាពប្រផិតប្រផើយនឹងច្បាប់។ តើការ «ប្រព្រឹត្តសកម្មភាពប្រផិតប្រផើយនឹងច្បាប់» មានន័យដូចម្តេច? (វាមានន័យថា ពួកគេតែងតែចូលរួមក្នុងសកម្មភាពដែលអាចនឹងល្មើសច្បាប់។) នោះគឺជាទិដ្ឋភាពមួយ។ បន្ថែមលើនេះទៅទៀត ពួកគេតែងតែឆ្លៀតឱកាសតាមចន្លោះប្រហោងនៃច្បាប់ ហើយរឿងរ៉ាវដែលពួកគេពាក់ព័ន្ធ សុទ្ធតែជារឿងធំៗ។ ប្រសិនបើពួកគេត្រូវចាប់ខ្លួន សូម្បីតែក្នុងនាមជាអ្នកសមគំនិតក៏ដោយ ក៏ពួកគេអាចត្រូវកាត់ទោសឱ្យជាប់ពន្ធនាគារ ១០ ឬ ២០ ឆ្នាំ ឬប្រឈមនឹងការផាកពិន័យជាប្រាក់យ៉ាងច្រើនសន្ធឹកសន្ធាប់។ តើអ្នកមិននិយាយទេឬថា មនុស្សប្រភេទនេះបង្កបញ្ហា? (មែនហើយ។) អ្នកមិនដែលឃើញពួកគេប្រព្រឹត្តអំពើអាក្រក់ណាមួយឱ្យឃើញច្បាស់នោះទេ ហើយអ្នកមិនដែលឃើញពួកគេសម្លាប់មនុស្ស ដុតផ្ទះ ឬបោកប្រាស់ ឬក៏ទម្លាក់កំហុសលើនរណាម្នាក់ឡើយ ប៉ុន្តែនៅពេលដែលអ្នករកស៊ីមានបានដោយខុសច្បាប់ និងល្មើសច្បាប់ទាំងនៅក្នុងពិភពឧក្រិដ្ឋជន និងមជ្ឈដ្ឋានស្របច្បាប់ ចូលរួមក្នុងសកម្មភាពខុសច្បាប់ដើម្បីទាញយកប្រាក់ចំណេញយ៉ាងច្រើនសន្ធឹកសន្ធាប់ មនុស្សប្រភេទនេះក៏យកចំណែកនៃផលដែលបានពីអំពើអាក្រក់នោះ និងទទួលបានផលប្រយោជន៍ខ្លះដែរ។ តើអ្នករាល់គ្នានឹងនិយាយថា មនុស្សប្រភេទនេះរាប់ថាមានសាវតារស្មុគស្មាញដែរឬទេ? (មែនហើយ។) តើជារឿងល្អដែរទេ សម្រាប់មនុស្សបែបនេះក្នុងការបន្តនៅក្នុងដំណាក់របស់ព្រះជាម្ចាស់? (មិនល្អទេ។) ពួកគេសេពគប់ទាំងជាមួយពិភពឧក្រិដ្ឋជន និងមជ្ឈដ្ឋានស្របច្បាប់ ហើយមិនត្រឹមតែប៉ុណ្ណោះទេ ពួកគេថែមទាំងចូលរួមក្នុងសកម្មភាពខុសច្បាប់ទៀតផង នេះគឺជាសាវតារស្មុគស្មាញ។ ប្រសិនបើពួកគេសេពគប់ជាមួយមន្ត្រីរាជការមួយចំនួន ហើយពួកគេសេពគប់ និងមានទំនាក់ទំនងជាមួយអ្នកទាំងនោះក្នុងលក្ខណៈធម្មតា នោះអាចទទួលយកបាន។ ទោះជាយ៉ាងណាក៏ដោយ ប្រសិនបើមនុស្សដែលពួកគេសេពគប់ជាមួយ គឺជាបុគ្គលមិនល្អដែលពាក់ព័ន្ធនឹងសកម្មភាពខុសច្បាប់ និងឧក្រិដ្ឋកម្មផ្សេងៗ នោះពិតជាមានបញ្ហាខ្លាំងណាស់ ហើយមិនយូរមិនឆាប់ នឹងមានរឿងកើតឡើងមិនខាន។ មនុស្សប្រភេទនេះ ចូលចិត្តសេពគប់ជាមួយមនុស្សទាំងនោះ ពួកគេពឹងផ្អែកលើអំណាចរបស់អ្នកទាំងនោះដែរ ដោយអាងលើឥទ្ធិពលរបស់អ្នកទាំងនោះដើម្បីរកលុយ ក្លាយជាអ្នកមាន និងរស់នៅក្នុងជីវិតដ៏សុខស្រួល។ បើដូច្នោះ តើពួកគេអាចចាត់ទុកថាជាមនុស្សល្អបានដែរទេ? (មិនអាចទេ។) មនុស្សតែងនិយាយថា «មនុស្សដូចគ្នារមែងនៅជាមួយគ្នា» គឺពួកគេអាចសេពគប់ជាមួយសមាជិកទាំងក្នុងពិភពឧក្រិដ្ឋជន និងមជ្ឈដ្ឋានស្របច្បាប់ តើអ្នកគិតថាពួកគេជាមនុស្សថ្លៃថ្នូរដែលរស់នៅត្រឹមត្រូវតាមគន្លងធម៌ដែរឬទេ? (មិនមែនទេ។) ច្បាស់ណាស់ថាមិនមែនទេ។ ពួកគេសេពគប់ជាមួយបុគ្គលទាំងនោះ ក្នុងទិដ្ឋភាពមួយ គឺប្រហែលជាដោយសារតែពួកគេមានប្រយោជន៍ចំពោះមនុស្សទាំងនោះ ពួកគេអាចដោះស្រាយកិច្ចការមួយចំនួនសម្រាប់អ្នកដែលពួកគេសេពគប់ជាមួយ។ ក្នុងទិដ្ឋភាពមួយទៀត ដោយសារតែពួកគេចូលចិត្តមនុស្សដែលពួកគេសេពគប់ជាមួយ ទាំងមកពីពិភពឧក្រិដ្ឋជន និងមជ្ឈដ្ឋានស្របច្បាប់ គឺជំនាញ សមត្ថភាព និងឥទ្ធិពលរបស់មនុស្សទាំងនោះ ព្រមទាំងផលប្រយោជន៍ដែលអ្នកទាំងនោះនាំមកឱ្យពួកគេ សុទ្ធតែជាអ្វីដែលពួកគេត្រូវការ និងជាអ្វីដែលពួកគេពេញចិត្ត។ ដូច្នេះ តើពួកគេជាមនុស្សប្រភេទណាឱ្យប្រាកដទៅ? (ពួកគេមិនមែនជាមនុស្សថ្លៃថ្នូរទេ។) យើងអាចនិយាយបានត្រឹមតែបែបនេះប៉ុណ្ណោះ។ ពួកគេគឺជាមនុស្សប្រភេទតែមួយជាមួយនឹងអ្នកដែលពួកគេសេពគប់ជាមួយ ពោលគឺ ពួកគេទាំងអស់គ្នាប្រើប្រាស់គ្នាទៅវិញទៅមក។ នៅក្នុងពិភពលោកនេះ មិនមានមនុស្សច្រើនទេដែលអាចធ្វើរឿងផ្សេងៗដើម្បីអ្នក ឬទុកចិត្តអ្នកទាំងស្រុង និងធ្វើជាមិត្តរបស់អ្នក ប៉ុន្តែមនុស្សបែបនេះពិតជាមាន គឺមិនចាំបាច់សេពគប់ជាមួយមនុស្សប្រភេទនោះទេ។ មនុស្សប្រភេទនេះសេពគប់ជាមួយពួកគេ ក្នុងទិដ្ឋភាពមួយ គឺព្រោះពួកគេចុះសម្រុងគ្នាបានល្អ ដោយសារតែពួកគេមានលក្ខណៈសម្បត្តិដ៏ថោកទាបដូចគ្នា និងជាមនុស្សដូចគ្នា។ ក្នុងទិដ្ឋភាពមួយទៀត គឺដោយសារតែបុគ្គលនេះហ៊ានធ្វើអ្វីៗគ្រប់យ៉ាងដើម្បីផលប្រយោជន៍ផ្ទាល់ខ្លួន និងការរស់រានរបស់ពួកគេនៅក្នុងពិភពលោកីយ៍ ហើយពួកគេគ្មានគោលការណ៍ទាល់តែសោះនៅពេលនិយាយដល់ការសេពគប់មនុស្ស ហើយពួកគេក៏គ្មានគោលការណ៍នៅក្នុងអ្វីដែលពួកគេធ្វើដែរ។ សូម្បីតែអ្នកគ្មានជំនឿ ក៏និយាយដែរថា «សុភាពបុរសស្រឡាញ់ទ្រព្យ តែរកទ្រព្យនោះតាមផ្លូវត្រឹមត្រូវ» និងគោរពតាមឃ្លានេះជាស្តង់ដាអប្បបរមា។ មិនថាពួកគេអាចរស់នៅតាមស្តង់ដាអប្បបរមានេះបានឬអត់នោះទេ យ៉ាងណាក៏ដោយ ក៏នេះរាប់ថាជាទស្សនៈវិជ្ជាដ៏ថ្លៃថ្នូរគួរសមសម្រាប់ការរស់រាននៅក្នុងចំណោមមនុស្សជាតិ។ ទោះជាយ៉ាងណា មនុស្សប្រភេទនេះដែលមានសាវតារស្មុគស្មាញ គឺគ្មានសីលធម៌ និងមិនចេះរើសមុខឡើយនៅពេលនិយាយដល់ការសេពគប់មនុស្ស ដើម្បីផលប្រយោជន៍ផ្ទាល់ខ្លួន និងការទទួលបានប្រាក់ចំណេញ ហើយឱ្យតែពួកគេអាចទទួលបានផលប្រយោជន៍ពីការសេពគប់នោះ ពួកគេនឹងសេពគប់ជាមួយនរណាក៏បានដែរ។ លើសពីនេះទៅទៀត ពួកគេមានមោទនភាពយ៉ាងខ្លាំងក្នុងការដែលអាចសេពគប់ជាមួយមនុស្សទាំងនោះ ហើយគិតថាវិធីសាស្ត្រដែលខ្លួនគេប្រើក្នុងការសេពគប់មនុស្ស គឺអស្ចារ្យណាស់។ ដូច្នេះ តើយើងគួរមើលទៅមនុស្សប្រភេទនេះដោយរបៀបណា? ពួកគេពាក់ព័ន្ធទាំងក្នុងពិភពឧក្រិដ្ឋជន និងមជ្ឈដ្ឋានស្របច្បាប់ នេះគឺជាសាវតារស្មុគស្មាញ។ មនុស្សប្រភេទនេះ គួរឱ្យខ្លាចណាស់! តើមុខមាត់ដែលពួកគេបង្ហាញចេញមក ពិតប្រាកដដែរឬទេ? មិនពិតទេ ពួកគេតែងតែពាក់មុខក្លែងក្លាយជានិច្ច។ អ្នកមិនអាចមើលធ្លុះពួកគេ ឬដឹងថាពួកគេកំពុងគិតអ្វីនៅក្នុងចិត្តឡើយ។ ពួកគេពាក់មុខក្លែងក្លាយនៅពេលសេពគប់ជាមួយអ្នក ហើយថែមទាំងលាក់ខ្លួននៅក្នុងចំណោមពួកអ្នកជឿលើព្រះជាម្ចាស់ទៀតផង។ វាប្រៀបដូចជាអារក្សដែលលាយឡំនៅក្នុងហ្វូងមនុស្ស ឬដូចជាកញ្ជ្រោង ឬចចកដែលលួចចូលទៅក្នុងហ្វូងចៀមដូច្នោះដែរ។ តើការណ៍នេះធ្វើឱ្យអ្នកមានអារម្មណ៍ថាមានសុវត្ថិភាពដែរទេ? (អត់ទេ។) ហេតុអ្វីបានជាអ្នកនិយាយបែបនេះ? គឺដោយសារតែធម្មជាតិដ៏មានល្បិច កាចសាហាវ និងទុច្ចរិតរបស់ពួកគេ ពួកគេតែងតែប្រើល្បិចកលដាក់អ្នកជានិច្ច វាហាក់ដូចជាមានភ្នែកដ៏អាក្រក់ និងក្រឡេកក្រឡាប់មួយគូនៅពីក្រោយខ្នងអ្នកជានិច្ច ដោយឃ្លាំមើលគ្រប់សកម្មភាពរបស់អ្នក ហើយពួកគេគ្រាន់តែរង់ចាំឱកាសដើម្បីបំផ្លាញ និងលេបត្របាក់អ្នកប៉ុណ្ណោះ។ តើនេះមិនគួរឱ្យភ័យរន្ធត់ទេឬ? (មែនហើយ។) អារម្មណ៍ដែលមនុស្សប្រភេទនេះផ្ដល់ឱ្យអ្នក គឺមិនដែលមានសុវត្ថិភាពឡើយ ពីព្រោះធម្មជាតិ និងសាវតាររបស់ពួកគេ តែងតែធ្វើឱ្យអ្នកមានអារម្មណ៍ថា ពួកគេគឺជាការគំរាមកំហែងចំពោះអ្នក។ តើជាការគំរាមកំហែងបែបណា? គឺថា ដោយមានពួកគេនៅក្បែរ អ្នកតែងតែមានអារម្មណ៍ជានិច្ចថា ពួកគេអាចប្រើល្បិចកលដាក់អ្នក លេងសើចនឹងអ្នក និងដាក់អន្ទាក់អ្នកនៅគ្រប់ពេលវេលា និងគ្រប់ទីកន្លែង ហើយថាអ្នកមិនដែលដឹងទាល់តែសោះថា ពេលណាអ្នកអាចនឹងត្រូវបានគេប្រើប្រាស់ ឬធ្វើបាប ហើយត្រូវស្លាប់ដោយសារដៃរបស់ពួកគេ ឬត្រូវវិនាសដោយសារពួកគេឡើយ។ នោះហើយជាមូលហេតុដែលមិនត្រូវទុកមនុស្សបែបនេះឱ្យនៅក្បែរខ្លួនជាដាច់ខាត។ ចូរប្រាប់ខ្ញុំមកមើល៍ តើវាមិនមែនបែបនេះទេឬ? (បែបនេះមែន។) ឧទាហរណ៍៖ តើការដាក់ចចកចូលទៅក្នុងហ្វូងចៀម នឹងការពារដល់ចៀម ឬនាំសេចក្ដីវិនាសដល់ពួកវា? (នឹងនាំសេចក្ដីវិនាសដល់ពួកវា។) យោងតាមធម្មជាតិរបស់ចចក វានឹងមិននៅក្បែរចៀម និងការពារសុវត្ថិភាពរបស់ចៀមឡើយ ពីព្រោះនៅក្នុងគំនិតរបស់វា ចៀមគឺជាចំណីរបស់វា ហើយនៅពេលណា ឬនៅកន្លែងណាដែលវាឃ្លាន វានឹងស៊ីចៀមមិនខាន វាគ្មានចិត្តអាណិតចៀមទេ ហើយវានឹងមិនលើកលែងឱ្យចៀមឡើយ។ ចចកមិនមានសភាវគតិដូចឆ្កែទេ។ ប្រសិនបើឆ្កែធំឡើងជាមួយចៀម វាចាត់ទុកចៀមជារបស់ដែលត្រូវការពារ ហើយនៅពេលដែលចចកមកវាយប្រហារ ឬស៊ីចៀម ឆ្កែនឹងចេញមុខមកប្រយុទ្ធ ដោយទទួលយកការទទួលខុសត្រូវក្នុងការការពារចៀម ទុកជាភារកិច្ចចម្បងរបស់វា គឺឆ្កែមានលក្ខណៈសម្បត្តិពីកំណើតបែបនេះឯង។ ប៉ុន្តែ ចចកគឺខុសគ្នា វាគឺជាលក្ខណៈសម្បត្តិពីកំណើតរបស់ចចកដែលចង់ស៊ីចៀម។ នៅពេលដែលមនុស្សប្រភេទនេះដែលមានសាវតារស្មុគស្មាញ ជ្រៀតចូលក្នុងពួកជំនុំ វាប្រៀបដូចជាចចកជ្រៀតចូលក្នុងហ្វូងចៀមដូច្នោះដែរ នៅពេលដែលចចកមិនឃ្លាន វាប្រហែលជាមិនបង្កគ្រោះថ្នាក់ដល់ចៀមទេ ប៉ុន្តែនៅពេលដែលវាឃ្លាន ចៀមប្រាកដជាក្លាយជាចំណីដែលវាស៊ីមិនខាន ហើយគ្មាននរណាម្នាក់អាចផ្លាស់ប្ដូរការពិតនេះបានឡើយ។ រឿងនេះត្រូវបានកំណត់ដោយធម្មជាតិរបស់វា។ ដើម្បីដោះស្រាយបញ្ហាចចកស៊ីចៀម អ្នកត្រូវតែប្រញាប់កំណត់អត្តសញ្ញាណចចក។ នៅពេលដែលអ្នកកំណត់អត្តសញ្ញាណបានថា នរណាជាចចកពាក់ស្បែកចៀមហើយ អ្នកត្រូវតែកម្ចាត់វាចោលភ្លាមៗ ចូរកុំស្ទាក់ស្ទើរ និងកុំបង្ហាញសេចក្តីមេត្តាដល់វាឱ្យសោះ។ មនុស្សប្រភេទនេះដែលមានសាវតារស្មុគស្មាញ ត្រូវតែដោះស្រាយដោយប្រុងប្រយ័ត្ន។ ប្រសិនបើអ្នករកឃើញថា ពួកគេកំពុងប្រព្រឹត្តអំពើអាក្រក់ និងរំខានដល់ពួកជំនុំ អ្នកមិនត្រូវបង្ហាញការគួរសមចំពោះពួកគេជាដាច់ខាត។ អ្នកត្រូវប្រាប់ពួកគេថា៖ «អ្នកគឺជាមនុស្សដែលស្គាល់ច្បាស់ពីលោកីយ៍ ហើយអ្នកមិនស័ក្តិសមនឹងជឿលើព្រះជាម្ចាស់ទេ។ អ្នកបានជ្រើសរើសកន្លែងខុសហើយ ដោយមកកាន់ដំណាក់របស់ព្រះជាម្ចាស់ កន្លែងនេះមិនស័ក្តិសមសម្រាប់អ្នកឡើយ។ អ្នកគួរតែដេញតាមអនាគតផ្ទាល់ខ្លួនរបស់អ្នកនៅក្នុងសង្គមចុះ។ ពួកអ្នកជឿលើព្រះជាម្ចាស់ អានតែព្រះបន្ទូលរបស់ព្រះជាម្ចាស់ ប្រកបគ្នាអំពីសេចក្ដីពិត និងបំពេញភារកិច្ចរបស់ខ្លួនដើម្បីបំពេញព្រះហឫទ័យព្រះជាម្ចាស់ប៉ុណ្ណោះ ពួកគេមិនចូលរួមក្នុងល្បិចកល និងឧបាយកល ឬចូលរួមក្នុងនយោបាយឡើយ។ នៅទីនេះ អ្នកមិនអាចឡើងបុណ្យស័ក្តិ ឬក្លាយជាអ្នកមាន ឬរស់នៅក្នុងជីវិតដែលខ្ពង់ខ្ពស់ជាងអ្នកដទៃបានឡើយ។ មិនថាអ្នកនៅទីនេះយូរប៉ុនណាទេ វានឹងគ្រាន់តែខាតពេលវេលាប៉ុណ្ណោះ»។ តាមរបៀបនេះ ពួកគេនឹងត្រូវបានបញ្ចុះបញ្ចូលឱ្យចាកចេញ មែនទេ? (មែនហើយ។) មនុស្សមួយចំនួនដែលមានទំនាក់ទំនងសង្គមស្មុគស្មាញ មិនមែនសុទ្ធតែជាមនុស្សអាក្រក់នោះទេ ហើយពួកគេក៏មិនបានប្រព្រឹត្តអំពើអាក្រក់ធ្ងន់ធ្ងរដែរ ប៉ុន្តែពួកគេមិនទទួលយកសេចក្ដីពិតទាល់តែសោះ ហើយពួកគេពិតជាស្ថិតក្នុងប្រភេទនៃអ្នកមិនជឿ។ ការព្យាយាមឱ្យមនុស្សបែបនេះជឿលើព្រះជាម្ចាស់យ៉ាងពិតប្រាកដ និងដេញតាមសេចក្ដីពិត គឺប្រៀបដូចជាការព្យាយាមប្រែក្លាយចចកឱ្យទៅជាចៀមដូច្នោះដែរ គឺមិនអាចទៅរួចឡើយ។ មិនថាចចកពាក់ស្បែកចៀមយូរប៉ុនណាទេ វានៅតែជាចចកដដែល វានឹងមិនក្លាយជាចៀមបានឡើយ។ រឿងរ៉ាវគឺបែបនេះឯង។ ដូច្នេះ ការដែលមនុស្សបែបនេះជឿលើព្រះជាម្ចាស់ គ្រាន់តែជារឿងកំប្លែងប៉ុណ្ណោះ ពួកគេមកកន្លែងខុសហើយដែលជឿលើព្រះជាម្ចាស់!

មានមនុស្សមួយប្រភេទទៀត ដែលមានសាវតារស្មុគស្មាញ។ ទោះបីជាពួកគេជឿលើព្រះជាម្ចាស់ក៏ដោយ ក៏ពួកគេមានទំនាក់ទំនងជិតស្និទ្ធជាមួយអ្នកដឹកនាំសាសនា មន្ត្រី ឬមនុស្សដែលមានឋានៈមកពីនិកាយផ្សេងៗដែរ។ ពួកគេចូលចិត្តសេពគប់ជាមួយមនុស្សទាំងនេះ ហើយតែងតែចូលរួមក្នុងសកម្មភាពសាសនានៃនិកាយផ្សេងៗ ពួកគេកសាងទំនាក់ទំនង និងមិត្តភាពជាមួយមនុស្សទាំងនេះ ហើយពួកគេប្រើប្រាស់គ្នាទៅវិញទៅមក និងធ្វើរឿងផ្សេងៗឱ្យគ្នាទៅវិញទៅមក។ ម្ដងម្កាល មិនថាដោយចេតនា ឬអចេតនានោះទេ ពួកគេថែមទាំងបញ្ចេញឱ្យដឹងនូវកិច្ចការទូទៅ ឬកិច្ចការបុគ្គលិកមួយចំនួនដែលជាកិច្ចការផ្ទៃក្នុងរបស់ពួកជំនុំ ទៅកាន់បុគ្គលទាំងនេះទៀតផង។ នេះគឺជាបញ្ហាដែលគួរឱ្យរំខានខ្លាំងណាស់។ ប្រសិនបើអ្នកគ្រាន់តែទាក់ទងជាមួយមនុស្សនៅក្នុងសាសនា ឬយល់ថា មិនអាចទៅរួចក្នុងការផ្តាច់ខ្លួនចេញពីទីកន្លែងសាសនាទាំងនោះបាន ហើយអ្នកក៏ចូលចិត្តចូលរួមក្នុងសកម្មភាពបុណ្យសាសនាផ្សេងៗ និងពិធីសាសនាផ្សេងៗដែរនោះ នោះអាចទទួលយកបាន។ ទោះជាយ៉ាងណាក៏ដោយ អ្នកមិនគួរបញ្ចេញឱ្យដឹងនូវកិច្ចការរបស់ពួកជំនុំ ឬព័ត៌មានអំពីបងប្អូនប្រុសស្រីនៅក្នុងមជ្ឈដ្ឋានទាំងនេះឡើយ។ ឧទាហរណ៍៖ អ្នកមិនគួរបញ្ចេញឱ្យដឹងនូវរឿងរ៉ាវដូចជា មនុស្សណាម្នាក់ទទួលយក «ផ្លេកបន្ទោរពីទិសខាងកើត» ភារកិច្ចអ្វីដែលពួកគេធ្វើនៅក្នុងពួកជំនុំនៃព្រះដ៏មានគ្រប់ព្រះចេស្ដា កន្លែងដែលពួកគេរស់នៅ និងអ្នកដែលពួកគេសេពគប់ជាមួយជាធម្មតាឡើយ ប្រសិនបើអ្នកបញ្ចេញរឿងទាំងនេះឱ្យដឹង បង្ហាញថា អ្នកគ្មានសីលធម៌សោះឡើយ។ ប្រសិនបើមាននរណាម្នាក់រាយការណ៍ព័ត៌មាននេះទៅរដ្ឋាភិបាល នោះផលវិបាកនឹងនឹកស្មានមិនដល់ឡើយ។ ប្រសិនបើអ្នកស្និទ្ធស្នាលខ្លាំងជាមួយមនុស្សនៅក្នុងសាសនា ឬមានផលប្រយោជន៍ពាក់ព័ន្ធគ្នាជាមួយពួកគេ ឬបានផ្លាស់ប្តូរផលប្រយោជន៍ជាមួយពួកគេ នោះយ៉ាងច្រើនបំផុត នេះអាចចាត់ទុកថា អ្នកមានសាវតារស្មុគស្មាញ។ ទោះជាយ៉ាងណាក៏ដោយ ប្រសិនបើអ្នកធ្វើរឿងផ្សេងទៀតដោយសម្ងាត់ ដូចជាការបញ្ចេញឱ្យដឹងនូវការរៀបចំកិច្ចការនៃដំណាក់របស់ព្រះជាម្ចាស់ ឬបញ្ចេញឱ្យដឹងនូវកិច្ចការផ្ទៃក្នុងនៃដំណាក់របស់ព្រះជាម្ចាស់ ឬព័ត៌មានផ្ទាល់ខ្លួនរបស់បងប្អូនប្រុសស្រី នោះធម្មជាតិនៃការនេះ ក្លាយជាការក្បត់ ហើយវាត្រូវបានថ្កោលទោស។ ជាពិសេស បងប្អូនប្រុសស្រីមួយចំនួនមិនចង់ឱ្យអ្នកដទៃដឹងពីស្ថានភាពរបស់ពួកគេ ឬឱ្យគេបញ្ចេញឱ្យដឹងឡើយ ដោយសារតែពួកគេធ្លាប់ត្រូវបានចាប់ខ្លួនពីមុនមក ឬបច្ចុប្បន្នកំពុងស្ថិតក្នុងបញ្ជីខ្មៅដែលគេតាមចាប់ខ្លួន ប៉ុន្តែមនុស្សប្រភេទនេះដែលមានសាវតារស្មុគស្មាញ ចាត់ទុកព័ត៌មាននេះជារបស់សម្រាប់ដោះដូរយកផលប្រយោជន៍មួយចំនួន ឬគ្រាន់តែចាត់ទុកថាវាមិនសំខាន់ ហើយពួកគេបញ្ចេញវាឱ្យដឹង ដែលបង្កបញ្ហាដល់បងប្អូនប្រុសស្រីទាំងនោះ។ ប្រសិនបើដំណាក់របស់ព្រះជាម្ចាស់រកឃើញរឿងបែបនេះ នោះនឹងមិនលើកលែងឱ្យបុគ្គលនោះដោយងាយឡើយ មនុស្សបែបនេះគួរតែត្រូវបានបោសសម្អាតចេញភ្លាមៗ។ នៅក្នុងបរិបទសង្គមដែលមនុស្សត្រូវបានគេធ្វើទុក្ខបុកម្នេញដោយសារការជឿលើព្រះជាម្ចាស់ វាពិបាកណាស់សម្រាប់អ្នកជឿ សូម្បីតែការទទួលបានឱកាសបំពេញភារកិច្ច ហើយមនុស្សម្នាក់ៗពិតជាឱ្យតម្លៃវាណាស់។ គ្មាននរណាម្នាក់ចង់ឱ្យមានហានិភ័យដែលអាចកើតមាន ចំពោះការបំពេញភារកិច្ចរបស់ពួកគេ ដោយសារតែអ្នកដទៃ ឬដោយសារតែភាពល្ងង់ខ្លៅរបស់ពួកគេឡើយ។ ហេតុដូច្នេះហើយ ប្រសិនបើមាននរណាម្នាក់នាំហានិភ័យដែលអាចកើតមាន ដល់ការបំពេញភារកិច្ច ឬសុវត្ថិភាពផ្ទាល់ខ្លួនរបស់បងប្អូនប្រុសស្រី ឬប្រសិនបើមាននរណាម្នាក់ដាក់ឧបសគ្គលើផ្លូវនៃការជឿលើព្រះជាម្ចាស់របស់អ្នកដទៃ នោះដំណាក់របស់ព្រះជាម្ចាស់នឹងមិនលើកលែងឱ្យពួកគេដោយងាយឡើយ។ នៅពេលដែលព្រះដំណាក់របស់ព្រះជាម្ចាស់រកឃើញពួកគេ នោះនឹងបោសសម្អាតពួកគេចេញ ឬបណ្ដេញពួកគេចេញភ្លាមៗ គឺនឹងមិនបង្អង់ឡើយ! ប្រសិនបើពួកគេការពារខ្លួន ដោយបង្កើតហេតុផល និងលេសដោយនិយាយថា «វាគ្រាន់តែជាការភ្លាត់មាត់មួយពេលប៉ុណ្ណោះ ដោយសារតែខ្ញុំមិនបានប្រយ័ត្ន» អ្នកមិនត្រូវជឿពាក្យនេះជាដាច់ខាត លេសបែបនេះគឺមិនសមហេតុផលឡើយ។ ហេតុអ្វីបានជាពួកគេមិនប្រាប់គេអំពីបញ្ហាគ្រួសាររបស់ពួកគេផ្ទាល់? ហេតុអ្វីបានជាពួកគេបែរជានិយាយអំពីកិច្ចការរបស់បងប្អូនប្រុសស្រីទៅវិញ? ពួកគេច្បាស់ជាមានចេតនាអាក្រក់ហើយ។ ពួកគេបានបញ្ចេញឱ្យដឹងនូវកិច្ចការរបស់ពួកជំនុំ និងព័ត៌មានអំពីបងប្អូនប្រុសស្រី ប្រសិនបើការនេះនាំបញ្ហាដល់បងប្អូនប្រុសស្រី នោះពួកគេគួរតែត្រូវបណ្ដាសា! តើមនុស្សបែបនេះ មិនគួរត្រូវបណ្ដាសាទេឬ? (មែនហើយ។) នៅក្នុងដំណើរការដែលពួកជំនុំផ្សាយកិច្ចការដំណឹងល្អរបស់ខ្លួន គឺជៀសមិនរួចទេដែលមនុស្សបែបនេះមួយចំនួននឹងចូលរួមក្នុងពួកជំនុំ។ ពួកគេមិនញញើតនឹងលក់ពួកជំនុំ លក់បងប្អូនប្រុសស្រីនោះទេ និងថែមទាំងក្បត់ផលប្រយោជន៍នៃដំណាក់របស់ព្រះជាម្ចាស់ទៀតផង។ ពួកគេសេពគប់ជាមួយមនុស្សគ្រប់ប្រភេទដោយសម្ងាត់ ហើយគោលបំណងរបស់ពួកគេក្នុងការសេពគប់ជាមួយអ្នកទាំងនោះ គឺមិនបរិសុទ្ធឡើយ។ នៅពេលទាក់ទងជាមួយមនុស្សទាំងនោះ ពួកគេថែមទាំងនិយាយប៉ប៉ាច់ប៉ប៉ោច ដោយប្រាប់អ្នកទាំងនោះនូវរាល់ព័ត៌មានផ្ទៃក្នុងរបស់ពួកជំនុំដែលពួកគេដឹង ដោយមិនលាក់ទុកអ្វីសោះ ហើយទីបំផុត ការនេះនាំបញ្ហាដល់បងប្អូនប្រុសស្រី និងដល់ពួកជំនុំ។ កំហុសចំពោះរឿងនេះ គួរតែធ្លាក់ទៅលើមនុស្សទាំងនេះដែលនិយាយប៉ប៉ាច់ប៉ប៉ោច។ ពួកគេខ្លះអាចនិយាយថា ពួកគេមិនបានធ្វើបែបនេះដោយចេតនាទេ ប៉ុន្តែទោះបីជាវាមិនមែនជាចេតនាក៏ដោយ ក៏វាមិនមែនជាអ្វីដែលពួកគេអាចទទួលយកបានដែរ។ ប្រសិនបើវាមិនមែនជាចេតនាទេ ហេតុអ្វីបានជាអ្នកមិនធ្វើឱ្យប៉ះពាល់ដល់ខ្លួនឯងវិញទៅ? ហេតុអ្វីបានជាអ្នកធ្វើឱ្យគ្រោះថ្នាក់តែអ្នកដទៃទៅវិញ? អ្នកបាននាំបញ្ហាដល់ពួកជំនុំ និងដល់បងប្អូនប្រុសស្រី នេះគឺជាការពិតដែលមិនអាចប្រកែកបាន។ ហេតុដូច្នេះហើយ កំហុសគួរតែធ្លាក់ទៅលើអ្នក។ ប្រសិនបើអ្នកសម្លាប់នរណាម្នាក់ ហើយបន្ទាប់មកនិយាយថា «ខ្ញុំមិនបានធ្វើវាដោយចេតនាទេ ខ្ញុំមិនដែលមានបំណងសម្លាប់ពួកគេទេ ខ្ញុំគ្មានគំនិតបែបនេះនៅក្នុងចិត្តរបស់ខ្ញុំឡើយ» តើច្បាប់នឹងកាត់ក្ដីថាអ្នកគ្មានទោស ដោយសារតែសម្តីនោះដែរឬទេ? (ទេ។) ទោះបីជាអ្នកកំពុងនិយាយការពិតក៏ដោយ ក៏វានៅតែគ្មានប្រយោជន៍ដែរ។ ការពិតគឺថា អ្នកបានសម្លាប់នរណាម្នាក់ ហើយតាមផ្លូវច្បាប់ មានភស្តុតាងជាក់លាក់អំពីរឿងនេះ ដូច្នេះ អ្នកត្រូវតែត្រូវបានប្រកាសថាមានទោសដោយផ្អែកលើការពិត។ អ្នកបានប្រព្រឹត្តបទឧក្រិដ្ឋឃាតកម្ម ដូច្នេះ អ្នកគឺជាឃាតករ ហើយទោះបីជាមានការដោះសារការពារខ្លួនច្រើនប៉ុនណា ក៏មិនអាចជួយអ្នកបានដែរ។ មនុស្សមួយចំនួនតែងតែនាំបញ្ហាដល់ពួកជំនុំតាមរយៈសកម្មភាពរបស់ពួកគេ ហើយជួនកាល បញ្ហានេះគឺធ្ងន់ធ្ងរ មិនត្រឹមតែបណ្តាលឱ្យមានការចាប់ខ្លួន និងការជាប់ពន្ធនាគារដល់បងប្អូនប្រុសស្រីប៉ុណ្ណោះទេ ប៉ុន្តែថែមទាំងប៉ះពាល់យ៉ាងធ្ងន់ធ្ងរដល់កិច្ចការរបស់ពួកជំនុំទៀតផង។ ដំណាក់របស់ព្រះជាម្ចាស់នឹងមិនលើកលែងទោសឱ្យមនុស្សបែបនេះជាដាច់ខាត គឺនឹងបណ្ដេញចេញនូវមនុស្សគ្រប់គ្នាដែលខ្លួនចាប់បាន ហើយនឹងដាក់បណ្ដាសាពួកគេ។ ដំណាក់របស់ព្រះជាម្ចាស់ នឹងមិនបង្អង់សោះឡើយ! ប្រសិនបើរឿងទាំងនេះបានកើតឡើងនៅក្នុងយុគសម័យនៃក្រឹត្យវិន័យ អ្នកប្រព្រឹត្តអំពើអាក្រក់នឹងត្រូវគេអូសចេញមកក្រៅ ហើយវាយនឹងដំបងឱ្យស្លាប់ ឬគប់ដុំថ្មឱ្យស្លាប់មិនខាន នោះហើយជារបៀបដែលករណីបែបនេះត្រូវដោះស្រាយ។ ឥឡូវនេះ ដោយសារនេះមិនមែនជាផ្នែកនៃបញ្ញត្តិរដ្ឋបាលនៃដំណាក់របស់ព្រះជាម្ចាស់ ពួកគេនឹងត្រូវបណ្ដេញចេញ ហើយបងប្អូនប្រុសស្រីនឹងរួមគ្នាដាក់បណ្ដាសាពួកគេ។ គ្មានឱកាសសម្រាប់ពួកគេក្នុងការទទួលបានព្រះពរ ឬសេចក្ដីសង្គ្រោះឡើយ ពួកគេត្រូវតែបញ្ជូនទៅស្ថាននរក និងទទួលការដាក់ទោស!

មានមនុស្សមួយប្រភេទទៀតដែលមានសាវតារស្មុគស្មាញ ពួកគេមកកាន់ពួកជំនុំដោយមានបេសកកម្មពិសេសដើម្បីអនុវត្ត។ បុគ្គលមួយចំនួនប្រភេទនេះខ្លះត្រូវបានបញ្ជូនមកដោយរដ្ឋាភិបាល ចំណែកឯអ្នកផ្សេងទៀតត្រូវបានចាត់តាំងបេសកកម្មដោយក្រុមសាសនា ឬក្រុមសង្គមមួយចំនួន។ ឧទាហរណ៍៖ បេសកកម្មទាំងនេះអាចរួមមាន ការឃ្លាំមើលបងប្អូនប្រុសស្រី ការឃ្លាំមើលពួកជំនុំ ឬការលួចស៊ើបការណ៍អំពីផ្នែកផ្សេងៗនៃកិច្ចការរបស់ពួកជំនុំ និងការរៀបចំកិច្ចការរបស់ពួកជំនុំពីដំណាក់កាលផ្សេងៗគ្នា។ មិនថាបេសកកម្មរបស់ពួកគេគឺជាអ្វីនោះទេ ក្នុងករណីណាក៏ដោយ តាមទស្សនៈរបស់យើង មនុស្សប្រភេទនេះមានសាវតារស្មុគស្មាញ។ ភាគច្រើននៃមនុស្សដែលមានសាវតារស្មុគស្មាញទាំងនេះ គឺជាពួកអ្នកមិនជឿ ពួកគេគឺជាអ្នកដែលមិនទទួលយកសេចក្ដីពិតទាល់តែសោះ។ ពួកគេខុសពីអ្នកដែលមានសេចក្ដីជំនឿតិចតួច មានគុណសម្បត្តិអន់ ឬមានសញ្ញាណច្រើន អ្នកទាំងនោះជឿយ៉ាងពិតប្រាកដ ចំណែកឯមនុស្សដែលមានសាវតារស្មុគស្មាញទាំងនេះវិញ គឺមានបញ្ហាធ្ងន់ធ្ងរ។ ជាដំបូង ចូរយើងពិចារណាមើល៖ តើមនុស្សបែបនេះ មានភាពជាមនុស្សបែបណា? (ពួកគេមានភាពជាមនុស្សអាក្រក់ ពួកគេទុច្ចរិត ហើយពួកគេជាសមាជិកនៃបក្ខពួករបស់សាតាំង។) ដូច្នេះ តើពួកគេជាមនុស្សប្រភេទណា? (ពួកគេគឺជាអារក្ស។) ត្រឹមត្រូវហើយ អ្នកនិយាយត្រូវចំចំណុចហើយ ពួកគេគឺជាអារក្សដែលជ្រៀតចូលក្នុងពួកជំនុំ។ ពួកគេគឺជាមនុស្សដែលជ្រៀតចូលក្នុងពួកជំនុំ ហើយរស់នៅក្នុងភាពងងឹត ខណៈពេលដែលលាក់ទុកនូវល្បិចកល និងគោលបំណងផ្សេងៗ។ មនុស្សបែបនេះ គឺជាអារក្ស។ តាំងពីដើមដំបូងមក នៅពេលដែលមនុស្សទាំងនេះចូលមកក្នុងពួកជំនុំ ពួកគេមិនមានបំណងល្អឡើយ។ មិនថានរណាជាអ្នកចាត់តាំងពួកគេនោះទេ ខ្លះអាចត្រូវបានចាត់តាំងដោយរដ្ឋាភិបាល ឬក្រុមមួយចំនួន ចំណែកឯអ្នកផ្សេងទៀតប្រហែលជាមិនត្រូវបានចាត់តាំងដោយនរណាម្នាក់ទាល់តែសោះ ហើយគ្រាន់តែចង់ជ្រៀតចូលក្នុងពួកជំនុំដោយខ្លួនឯងប៉ុណ្ណោះ មនុស្សបែបនេះគឺជាមនុស្សដែលប៉ិនប្រសប់ខាងលោកីយ៍សុទ្ធសាធ។ ពួកគេសេពគប់ជាមួយមនុស្សជាច្រើនប្រភេទ ហើយពួកគេមានទំនាក់ទំនងរវាងបុគ្គល និងទំនាក់ទំនងសង្គមដ៏ស្មុគស្មាញ ពួកគេមានសាវតារស្មុគស្មាញ។ «សាវតារស្មុគស្មាញ» មានន័យថា ទំនាក់ទំនងសង្គម ទំនាក់ទំនងរវាងបុគ្គល និងបរិយាកាសរស់នៅរបស់ពួកគេ គឺមិនបរិសុទ្ធជាពិសេស និងមិនសាមញ្ញឡើយ ពួកគេមិនដូចជាប្រជាជនសាមញ្ញដែលគ្រាន់តែព្យាយាមរកលុយ និងរស់នៅក្នុងជីវិតដ៏ល្អនោះទេ។ តួនាទីដែលមនុស្សទាំងនេះដើរតួនៅក្នុងសង្គម គឺជាតួនាទីរបស់អ្នកលេចធ្លោ អ្នកដឹកនាំ ឬបុគ្គលពិសេសនៅក្នុងមជ្ឈដ្ឋាន និងក្រុមផ្សេងៗ ពួកគេគឺជាប្រភេទមនុស្សដែលអ្នកមិនជឿហៅថា «បុគ្គលមានសមត្ថភាព» ឬ «គ្រូជំនាញ»។ មិនថាពួកគេនៅទីណាទេ ពួកគេមិនមែនជាមនុស្សដែលរស់នៅតាមគន្លងធម៌ឡើយ ហើយពួកគេមិនមែនជាមនុស្សថ្លៃថ្នូរទេ។ មិនថាពួកគេស្វែងរកឱកាសដើម្បីទទួលបានផលប្រយោជន៍ផ្ទាល់ខ្លួន ឬអំណាច ឬការគ្រប់គ្រងលើអ្នកដទៃនៅក្នុងក្រុម និងមជ្ឈដ្ឋានផ្សេងៗនោះទេ វាគឺជាគោលបំណងរបស់ពួកគេ ហើយវាគឺជាគោលដៅនៃអត្ថិភាពរបស់ពួកគេ។ មិនថាពួកគេនៅក្នុងពួកជំនុំណាក៏ដោយ ផ្នត់គំនិតរបស់ពួកគេគឺដូចជាអារក្ស ដែលតែងតែចង់ធ្វើសកម្មភាព ចង់គ្រប់គ្រងស្ថានការណ៍ គ្រប់គ្រងមនុស្ស គ្រប់គ្រងលុយកាក់ ប្រើឥទ្ធិពល និងប្រើអំណាច។ នេះគឺជាការសម្តែងចេញរបស់មនុស្សប្រភេទនេះ។ ហេតុដូច្នេះហើយ មិនថាមនុស្សបែបនេះមានបេសកកម្ម ឬថាតើពួកគេត្រូវបានចាត់តាំងដោយរដ្ឋាភិបាល ឬក្រុមសង្គមណាមួយនោះទេ ពួកគេមិនអាចរស់នៅតាមគន្លងធម៌បានឡើយ បន្ទាប់ពីមកកាន់ពួកជំនុំ។ ទោះបីជាពួកគេគ្មានបេសកកម្ម ហើយទោះបីជាពួកជំនុំ ឬបងប្អូនប្រុសស្រីមិនមែនជាគោលដៅនៃការកេងប្រវ័ញ្ចរបស់ពួកគេក៏ដោយ ក៏ពួកគេមិនមែនជាមនុស្សដែលចង់ជឿលើព្រះជាម្ចាស់យ៉ាងពិតប្រាកដដែរ ហើយពួកគេច្បាស់ណាស់ថាមិនមែនជាមនុស្សដែលជឿលើអត្ថិភាពរបស់ព្រះជាម្ចាស់ឡើយ។ គោលបំណងរបស់ពួកគេក្នុងការចូលរួមក្នុងពួកជំនុំ គឺមិនបរិសុទ្ធទាល់តែសោះ យ៉ាងហោចណាស់ មានរឿងមួយដែលជាក់ស្តែងខ្លាំងចំពោះពួកគេ គឺ «ការកេងចំណេញពីពួកជំនុំ» និងការរង់ចាំឱកាសដើម្បីអនុវត្តផែនការផ្ទាល់ខ្លួនរបស់ពួកគេ។ ប្រសិនបើពួកគេបរាជ័យក្នុងការសម្រេចគោលដៅរបស់ខ្លួន ហើយបំណងប្រាថ្នារបស់ពួកគេត្រូវរលាយសាបសូន្យ ពួកគេទំនងជានឹងចាកចេញពីពួកជំនុំនៅពេលណាមួយមិនខាន។ ពួកគេស្វែងរកឱកាសដោយរង់ចាំពេលវេលាដ៏សមស្របដើម្បីវាយប្រហារ ប្រសិនបើមាននរណាម្នាក់ដែលពួកគេអាចកេងប្រវ័ញ្ច ឬពេលវេលាសមស្របណាមួយ ដែលអាចឱ្យពួកគេសម្រេចបាននូវគោលដៅ មហិច្ឆតា ឬបំណងប្រាថ្នារបស់ពួកគេ នោះពួកគេនឹងមិនលែងដៃពីបុគ្គលនោះ ឬពេលវេលានោះជាដាច់ខាត។ ប្រសិនបើពួកគេនៅតែបរាជ័យក្នុងការស្វែងរកឱកាស ពួកគេនឹងអស់សង្ឃឹម និងខកចិត្ត ហើយពួកគេចង់ចាកចេញពីពួកជំនុំ។ ហេតុដូច្នេះហើយ មនុស្សប្រភេទនេះក៏ជាប្រភេទបុគ្គលគ្រោះថ្នាក់នៅក្នុងពួកជំនុំដែរ ហើយពួកគេត្រូវតែត្រូវបានញែកឱឱ្យដឹង និងទុកឱ្យនៅឆ្ងាយ។ គោលការណ៍ដ៏សំខាន់មួយទៀតគឺថា ប្រសិនបើអ្នកមិនច្បាស់ថា សាវតាររបស់មនុស្សម្នាក់គឺជាអ្វី ឬអ្នកមានអារម្មណ៍ស្រពិចស្រពិលថា សាវតាររបស់ពួកគេគឺស្មុគស្មាញខ្លាំង នោះក្នុងនាមជាអ្នកដឹកនាំ ឬអ្នកធ្វើការម្នាក់ យ៉ាងហោចណាស់អ្នកគួរតែដឹងថា បុគ្គលនេះមិនអាចចាត់តាំងឱ្យកាន់តំណែងសំខាន់ៗ ឬអនុញ្ញាតឱ្យមានឋានៈ ឬអំណាច ឬត្រូវបានអនុញ្ញាតឱ្យបំពេញកិច្ចការសំខាន់ណាមួយនៅក្នុងពួកជំនុំបានឡើយ។ ប្រសិនបើអ្នកមិនអាចមើលធ្លុះពួកគេទេ នោះអ្នកអាចសង្កេតមើលពួកគេបាន ប៉ុន្តែអ្នកមិនត្រូវធ្វើសកម្មភាពដោយប្រញាប់ប្រញាល់ ឬលឿនពេកជាដាច់ខាត។ ប្រសិនបើអ្នកផ្ដល់ឋានៈឱ្យពួកគេ ឬថែមទាំងឱ្យពួកគេទទួលខុសត្រូវលើកិច្ចការសំខាន់មួយ មុនពេលដែលអ្នកបានមើលធ្លុះពួកគេ នោះអ្នកកំពុងតែល្ងង់ខ្លៅខ្លាំងណាស់! កាលណាអ្នកកាន់តែមិនអាចមើលធ្លុះពួកគេ អ្នកកាន់តែមិនគួរផ្ទុកផ្ដាក់កិច្ចការសំខាន់ដល់ពួកគេ ហើយអ្នកកាន់តែគួរមានការប្រុងប្រយ័ត្ន និងកាន់តែគួរឃ្លាំមើលពួកគេឱ្យបានដិតដល់ និងត្រួតពិនិត្យពួកគេឱ្យបានតឹងរ៉ឹង។ តាមពិតទៅ មិនថាពួកគេមានបេសកកម្មឬអត់នោះទេ មនុស្សប្រភេទនេះដែលមានសាវតារស្មុគស្មាញ ទីបំផុតនឹងមិនស្ថិតនៅក្នុងពួកជំនុំបានយូរឡើយ។ នេះគឺដោយសារតែ នៅក្នុងចិត្តរបស់ពួកគេ ពួកអ្នកមិនជឿទាំងនេះមិនពេញចិត្តចំពោះរឿងរ៉ាវនៃជំនឿទេ។ អ្នកដែលមិនជឿថាមានព្រះ មិនជឿថាព្រះជាម្ចាស់មានពិតឡើយ ហើយពួកគេមិនចាប់អារម្មណ៍នឹងអ្វីដែលទាក់ទងនឹងព្រះជាម្ចាស់ កិច្ចការរបស់ព្រះជាម្ចាស់ ឬការសម្ដែងចេញនូវសេចក្ដីពិតរបស់ព្រះជាម្ចាស់ឡើយ។ ពួកគេតែងតែស៊ើបអង្កេតថា៖ «តើមានផលចំណេញដែរឬទេក្នុងការជឿលើព្រះ? តើខ្ញុំអាចរកលុយបានច្រើន និងក្លាយជាអ្នកមានពីការជឿនេះដែរឬទេ? តើខ្ញុំអាចប្រើល្បិចកល និងឧបាយកលរបស់ខ្ញុំនៅទីនេះ ដូចដែលខ្ញុំធ្វើនៅក្នុងពិភពលោកបានដែរឬទេ?» ដោយឃើញថា ដំណាក់របស់ព្រះជាម្ចាស់មិនលើកតម្កើងរឿងទាំងនេះទេ តែបែរជាតែងតែនិយាយអំពីការធ្វើជាមនុស្សស្មោះត្រង់ ហើយថាអ្នកណាក៏ដោយដែលបំពេញភារកិច្ចរបស់ខ្លួនឱ្យតែរួចពីដៃ ឬធ្វើលេងៗ តែងតែត្រូវបានលួសកាត់ ពួកគេមានអារម្មណ៍ត្រូវបានគេច្រានចោល ហើយពួកគេមានអារម្មណ៍មិនសប្បាយចិត្ត និងគ្មានសេរីភាពនៅក្នុងដំណាក់របស់ព្រះជាម្ចាស់ឡើយ ហើយពួកគេតែងតែចង់ស្វែងរកឱកាសដើម្បីចាកចេញ។ ប្រសិនបើមនុស្សម្នាក់ពិតជាចៀមរបស់ព្រះជាម្ចាស់មែន ជាអ្នកដែលត្រូវបានព្រះជាម្ចាស់រើសតាំងមែន នោះពួកគេនឹងមិនធុញទ្រាន់នឹងការស្តាប់សេចក្ដីពិត ដែលត្រូវបានពិភាក្សាជាញឹកញាប់នៅក្នុងដំណើរនៃការជឿលើព្រះជាម្ចាស់ឡើយ ទោះបីជាសេចក្ដីពិតទាំងនោះត្រូវបានពិភាក្សាអស់រយៈពេល ២០ ឬ ៣០ ឆ្នាំក៏ដោយ ក៏ពួកគេអាចស្តាប់សេចក្ដីពិតទាំងនោះពេញមួយជីវិតរបស់ពួកគេ និងនៅតែយល់ថាវាថ្មីជានិច្ចដែរ។ កាលណាពួកគេកាន់តែស្ដាប់ សេចក្ដីពិតទាំងនេះកាន់តែច្បាស់ចំពោះពួកគេ កាលណាពួកគេកាន់តែស្ដាប់ ដួងចិត្តរបស់ពួកគេកាន់តែទទួលបានការផ្គត់ផ្គង់ កាលណាពួកគេកាន់តែស្ដាប់ ពួកគេកាន់តែប្រាថ្នាចង់បានសេចក្ដីពិត។ ទោះបីជាពួកគេត្រូវស្ដាប់ព្រះបន្ទូលទាំងនេះជារៀងរាល់ថ្ងៃក៏ដោយ ក៏ពួកគេស្ម័គ្រចិត្តធ្វើដូច្នេះដែរ។ ជាពិសេស នៅពេលដែលពួកគេបានឮទីបន្ទាល់តាមរយៈបទពិសោធដែលផ្ដល់ប្រយោជន៍ដល់ពួកគេ ពួកគេមានអារម្មណ៍ថាមានក្ដីសុខ និងស្កប់ស្កល់ ហាក់ដូចជាពួកគេបានរីករាយនឹងពិធីជប់លៀងដ៏ធំមួយអ៊ីចឹង ដែលសប្បាយចិត្តជាងការរើសបានដុំមាសទៅទៀត។ ចំណែកឯអ្នកមិនជឿទាំងនេះ និងពួកអារក្សទាំងនេះវិញ ជាពិសេសមនុស្សដែលមានសាវតារស្មុគស្មាញទាំងនេះ ពេលពួកគេកាន់តែឮការប្រកបគ្នាអំពីសេចក្ដីពិត នោះពួកគេកាន់តែមានអារម្មណ៍ធុញទ្រាន់ ពេលពួកគេកាន់តែស្ដាប់ នោះពួកគេកាន់តែមានអារម្មណ៍មន្ទិលសង្ស័យ និងអារម្មណ៍ក្នុងចិត្តត្រូវបានគេច្រានចោល។ នៅពេលដែលពួកគេឮព្រះបន្ទូលទាំងនេះ ពួកគេយល់ថាវាគួរឱ្យធុញទ្រាន់ សោះកក្រោះ និងដដែលៗ។ ប្រសិនបើអ្នកឱ្យពួកគេអង្គុយ ហើយស្ដាប់សេចក្ដីអធិប្បាយ នោះពួកគេមានអារម្មណ៍ហាក់ដូចជាកំពុងទទួលរងទារុណកម្មអ៊ីចឹង។ ពួកគេនិយាយថា៖ «ហេតុដូចម្ដេចបានជាអ្នករាល់គ្នាចូលចិត្តស្ដាប់ព្រះបន្ទូលទាំងនេះម្ល៉េះ ហាក់ដូចជាអ្នកបានទទួលទានក្នុងពិធីជប់លៀងដ៏ធំមួយអ៊ីចឹង? ហេតុអ្វីបានជាខ្ញុំមានអារម្មណ៍ត្រូវគេច្រានចោលយ៉ាងនេះ នៅពេលដែលខ្ញុំបានឮព្រះបន្ទូលទាំងនេះ?» បន្ទាប់ពីស្ដាប់អស់រយៈពេលយ៉ាងយូរ ពួកគេមិនអាចអង្គុយស្ងៀមបានឡើយ។ ប្រសិនបើពួកគេមិនអាចធ្វើជាអ្នកដឹកនាំបានទេ ពួកគេមិនសុខចិត្តបំពេញភារកិច្ចរបស់ខ្លួន ឬស៊ូទ្រាំនឹងទុក្ខលំបាកឡើយ ហើយយូរៗទៅ ពួកគេយល់ថាអ្វីៗទាំងអស់សុទ្ធតែគ្មានន័យ ឯគំនិតចង់បោះបង់សេចក្ដីជំនឿរបស់ពួកគេក៏ចាប់ផ្ដើមលេចឡើង។ នេះហើយជារបៀបដែលអ្នកមិនជឿត្រូវបានលាតត្រដាង។ ចំពោះមនុស្សដែលមានសាវតារស្មុគស្មាញទាំងនេះ ប្រសិនបើក្នុងអំឡុងពេលនៃការសង្កេតមើលរបស់អ្នកចំពោះពួកគេ អ្នករកឃើញថាពួកគេមានប្រវត្តិមិនច្បាស់លាស់ និងមានសាវតារស្មុគស្មាញ នោះត្រូវព្យាយាមប្រើគ្រប់មធ្យោបាយដែលអាចធ្វើទៅបាន ដើម្បីរកឱកាសបញ្ចុះបញ្ចូលពួកគេឱ្យចាកចេញ។ សម្រាប់មនុស្សបែបនេះ ដែលមិនទទួលយកសេចក្ដីពិតទាល់តែសោះ វាជារឿងចាំបាច់ក្នុងការប្រើប្រាជ្ញាខ្លះៗ។ អ្នកអាចប្រាប់ពួកគេថា៖ «អ្នកចង់ក្លាយជាអ្នកមាន ហើយអ្នកស្រមៃចង់ក្លាយជាមន្ត្រី អ្នកពិតជាខាតបង់ធំណាស់ ប្រសិនបើអ្នករស់នៅពេញមួយជីវិតដោយមិនបានក្លាយជាមន្ត្រីនោះ! អ្នកគួរតែក្លាយជាមន្ត្រី ក្លាយជាអ្នកមាន និងដេញតាមពិភពលោកីយ៍ នោះហើយជាកន្លែងដែលមានផលប្រយោជន៍ជាក់ស្តែង។ អ្នកមានខួរក្បាលរកស៊ី ហើយអ្នកកើតមកស័ក្តិសមធ្វើជាមន្ត្រី ប្រសិនបើអ្នកដេញតាមពិភពលោកីយ៍ អ្នកច្បាស់ជាអាចក្លាយជាអ្នកមាន និងក្លាយជាមន្ត្រីមិនខាន»។ ពេលពួកគេឮដូច្នេះ ពួកគេនឹងគិតថាពួកគេបានរកឃើញមនុស្សដែលយល់ចិត្ត ហើយនិយាយថា៖ «អ្នកនិយាយត្រូវណាស់! ខ្ញុំតែងតែមានអារម្មណ៍ថា គ្មានន័យអ្វីទេក្នុងការជឿលើព្រះ អ្វីដែលអ្នកបាននិយាយពិតជាត្រូវចិត្តខ្ញុំណាស់។ តាមពិត ជំនឿមានឥទ្ធិពលតែខាងផ្លូវចិត្តប៉ុណ្ណោះ វាមិនសំខាន់ទេថាមានវាឬអត់នោះ។ ជីវិតគឺខ្លីណាស់ ត្រឹមតែប៉ុន្មានទសវត្សរ៍ប៉ុណ្ណោះ វានឹងកន្លងផុតទៅក្នុងមួយប៉ព្រិចភ្នែក។ ការចំណាយពេលឥតប្រយោជន៍នៅទីនេះជាមួយអ្នកដែលជឿលើព្រះ មិនបានផ្តល់អ្វីដល់ខ្ញុំឡើយ ហើយខ្ញុំតែងតែមានអារម្មណ៍មិនពេញចិត្ត។ តើខ្ញុំមិនមែនកំពុងធ្វើខុសចំពោះខ្លួនឯងទេឬអី ដែលធ្វើបែបនេះ? ការចេញទៅរកលុយឱ្យបានច្រើន ទើបជារឿងសំខាន់ពិតប្រាកដ!» ពួកគេនឹងយល់ស្របនឹងអ្វីដែលអ្នកបាននិយាយ។ នៅពេលដែលពួកគេយល់ស្រប ប្រហែលជានៅថ្ងៃណាមួយ ពួកគេនឹងចាកចេញដោយខ្លួនឯង ដោយសារតែពួកគេមានអារម្មណ៍ថា ការបន្តនៅក្នុងពួកជំនុំគឺគ្មានន័យ ហើយលើសពីនេះទៅទៀត មានរឿងខ្លះដំណើរការមិនល្អសម្រាប់ពួកគេ ឬពួកគេជួបប្រទះនឹងការបរាជ័យ និងឧបសគ្គមួយចំនួន ព្រមទាំងទទួលរងការលួសកាត់ខ្លះៗផង។ តើនេះមិនល្អទេឬអី? (មែនហើយ នេះគឺជាវិធីសាស្ត្រដ៏ឈ្លាសវៃមួយ។) វាងាយស្រួលណាស់ក្នុងការធ្វើឱ្យពួកអារក្សចាកចេញពីពួកជំនុំ៖ នៅពេលដែលអ្នកបានយល់ពីផ្នត់គំនិតរបស់ពួកគេហើយ ប្រសិនបើមានអ្វីដែលពួកគេចង់បាន ចូរលើកទឹកចិត្តពួកគេឱ្យដេញតាមវាចុះ។ តាមរបៀបនេះ អ្នកអាចបញ្ចុះបញ្ចូលពួកគេឱ្យចាកចេញបាន។ ចូរធ្វើការបណ្ដោយតាមទឹក ដើម្បីដឹកនាំពួកគេចេញ។ នេះហើយជារបៀបដោះស្រាយជាមួយអ្នកមិនជឿប្រភេទនេះ។

ប្រសិនបើមនុស្សដែលមានសាវតារស្មុគស្មាញបែបនេះ ត្រូវបានរកឃើញនៅក្នុងពួកជំនុំ ពួកគេគួរតែត្រូវបានបញ្ចុះបញ្ចូលឱ្យចាកចេញ ឬត្រូវបោសសម្អាតចេញភ្លាមៗ កុំព្យាយាមឃាត់ពួកគេឱ្យនៅឡើយ។ ហេតុអ្វីមិនឃាត់? ម្យ៉ាង ពួកគេគ្មានតួនាទីល្អណាមួយនៅក្នុងពួកជំនុំឡើយ ម្យ៉ាងទៀត ពួកគេច្បាស់ណាស់ថាមិនមែនស្ថិតក្នុងចំណោមអ្នកដែលត្រូវបានព្រះជាម្ចាស់រើសតាំងឡើយ។ លើសពីនេះ ទោះបីជាពួកគេនៅតែបន្តនៅក្នុងពួកជំនុំក៏ដោយ ក៏ទីបំផុត វានៅតែមិនអាចទៅរួចឡើយសម្រាប់ពួកគេ ក្នុងការទទួលយកព្រះបន្ទូលរបស់ព្រះជាម្ចាស់ កិច្ចការរបស់ព្រះជាម្ចាស់ ឬការវាយផ្ចាល និងការជំនុំជម្រះរបស់ព្រះជាម្ចាស់ ដើម្បីទទួលបានសេចក្ដីសង្គ្រោះ។ ប្រសិនបើពួកគេនៅតែបន្តនៅក្នុងពួកជំនុំ វានឹងប៉ះពាល់ដល់កិច្ចការរបស់ពួកជំនុំ ហើយពួកគេអាចនឹងបំភាន់ និងជះឥទ្ធិពលដល់បងប្អូនប្រុសស្រីមួយចំនួនដែលមានកម្ពស់ស្ដួចស្ដើង។ មនុស្សនៅក្នុងដំណាក់របស់ព្រះជាម្ចាស់ យល់ថាពួកគេមិនគួរឱ្យពេញចិត្តឡើយ ចំណែកឯពួកគេវិញ ក៏មើលមកបងប្អូនប្រុសស្រីនៅក្នុងដំណាក់របស់ព្រះជាម្ចាស់ដោយការមិនពេញចិត្តដូចគ្នាដែរ។ នៅក្នុងចិត្តរបស់ពួកគេ ពួកគេតែងតែចាត់ទុកដំណាក់របស់ព្រះជាម្ចាស់ ពួកជំនុំ និងបងប្អូនប្រុសស្រី ដោយមានអរិភាព។ ដូច្នេះ ចូរប្រាប់ខ្ញុំមកមើល៍ ប្រសិនបើមានសត្រូវបែបនេះ មានអ្នកប្រឆាំងបែបនេះនៅក្នុងពួកជំនុំ តើអ្នករាល់គ្នានឹងមានអារម្មណ៍រំខានដែរឬទេ? (មែនហើយ។) ហេតុដូច្នេះហើយ យកល្អមិនត្រូវឃាត់មនុស្សបែបនេះឱ្យនៅឡើយ។ នៅពេលដែលរកឃើញពួកគេហើយ ត្រូវបញ្ចុះបញ្ចូលពួកគេឱ្យចាកចេញ បោសសម្អាតពួកគេចេញ ឬបណ្ដេញពួកគេចេញភ្លាមៗ។ តើមនុស្សបែបនេះគួរតែត្រូវបានដោះស្រាយយ៉ាងដូចម្តេច ប្រសិនបើជួបប្រទះក្នុងអំឡុងពេលនៃដំណើរការផ្សាយដំណឹងល្អ? (គ្រាន់តែនៅឱ្យឆ្ងាយពីពួកគេ ហើយមិនបាច់ខ្វល់ពីពួកគេឡើយ។) នៅពេលដែលអ្នកជួបមនុស្សប្រភេទនេះ អ្នកមិនគួរផ្សាយដំណឹងល្អដល់ពួកគេឡើយ។ ពួកគេនិយាយបែបហួសហេតុ គ្មានមូលដ្ឋាន និងនិយាយប៉ប៉ាច់ប៉ប៉ោចជាច្រើន ប៉ុន្តែតាមពិត ពួកគេគ្មានទេពកោសល្យទាល់តែសោះ។ ដំណាក់របស់ព្រះជាម្ចាស់មិនត្រូវការមនុស្សប្រភេទនេះដែលមានសាវតារស្មុគស្មាញឡើយ ពួកគេមិនមែនស្ថិតក្នុងចំណោមអ្នកដែលត្រូវបានព្រះជាម្ចាស់រើសតាំងនោះទេ។ ទោះបីជាពេលនេះពួកគេជឿក៏ដោយ ក៏មិនយូរមិនឆាប់ ពួកគេនៅតែត្រូវបោសសម្អាតចេញដដែល។ ហេតុដូច្នេះហើយ នៅពេលដែលអ្នកផ្សាយដំណឹងល្អជួបប្រទះមនុស្សបែបនេះ ពួកគេគួរតែបោះបង់អ្នកទាំងនោះចោលទៅ។ ដំណាក់របស់ព្រះជាម្ចាស់មិនត្រូវការ និងមិនស្វាគមន៍មនុស្សបែបនេះឡើយ។ នេះគឺជារបៀបដោះស្រាយជាមួយមនុស្សដែលមានសាវតារស្មុគស្មាញ ហើយនេះគឺជាគោលការណ៍។ ជាការពិតណាស់ ក្នុងការដោះស្រាយបញ្ហានេះ មិនចាំបាច់បំប៉ោងបញ្ហាឱ្យធំហួសហេតុឡើយ អ្នកត្រូវតែយល់ឱ្យបានច្បាស់ថា តើមនុស្សម្នាក់ស្ថិតក្នុងជំពូកនៃមនុស្សដែលមានសាវតារស្មុគស្មាញដែរឬទេ។ ប្រសិនបើការសម្តែងចេញរបស់ពួកគេ ត្រូវគ្នានឹងលក្ខណៈរបស់មនុស្សប្រភេទនេះ នោះពួកគេគួរតែត្រូវបានចាត់ចូលទៅក្នុងលំដាប់នៃក្រុមនេះ។ ទោះជាយ៉ាងណាក៏ដោយ ប្រសិនបើមាននរណាម្នាក់គ្រាន់តែអួតអាងម្ដងម្កាល ឬនិយាយរឿងមិនសមហេតុផល ហើយដោយសារតែការអួតអាងហួសហេតុរបស់ពួកគេ ពួកគេត្រូវបានគេមើលច្រឡំថាមានសាវតារស្មុគស្មាញ ប៉ុន្តែតាមការពិត ជំនឿរបស់ពួកគេលើព្រះជាម្ចាស់គឺជាពិតប្រាកដ ហើយពួកគេមិនស្ថិតក្នុងជំពូកនេះទេ នោះស្ថានភាពនេះទាមទារការដោះស្រាយខុសគ្នា ដើម្បីជៀសវាងការចោទប្រកាន់ខុសលើមនុស្សល្អ។

III. ផ្អែកលើឥរិយាបថដែលមនុស្សម្នាក់មាន ពេលកំពុងបំពេញភារកិច្ចរបស់ខ្លួន

យើងបានប្រកបគ្នាជិតចប់សព្វគ្រប់ហើយ អំពីលក្ខខណ្ឌវិនិច្ឆ័យនៃការញែកដឹងមនុស្សដោយផ្អែកលើភាពជាមនុស្សរបស់ពួកគេ។ មានលក្ខខណ្ឌវិនិច្ឆ័យមួយទៀត គឺការញែកដឹងមនុស្សដោយផ្អែកលើអាកប្បកិរិយាដែលពួកគេមាន ក្នុងពេលបំពេញភារកិច្ចរបស់ពួកគេ។ យើងបាននិយាយច្រើនណាស់ហើយអំពីលក្ខខណ្ឌវិនិច្ឆ័យនេះនៅក្នុងសេចក្ដីអធិប្បាយមុនៗ ដូច្នេះមិនចាំបាច់និយាយអ្វីបន្ថែមអំពីរឿងនេះទៀតទេ។

ល្អណាស់។ នោះជាការបញ្ចប់ការប្រកបគ្នារបស់យើងសម្រាប់ថ្ងៃនេះ។ លាហើយ!

ថ្ងៃទី៦ ខែកក្កដា ឆ្នាំ២០២៤


ទំនួលខុសត្រូវរបស់អ្នកដឹកនាំ និងអ្នកធ្វើការ (២៩)

ចំណុចទីដប់ប្រាំ៖ ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ ដើម្បីធានាថា ចំណុចការងារសំខាន់ៗជាច្រើនអាចដំណើរការទៅមុខតាមរបៀបរៀបរយ

តើលើកមុន យើងបានប្រកបគ្នាដល់ត្រឹមណាហើយ នៅក្នុងប្រធានបទស្ដីអំពីភារកិច្ចរបស់អ្នកដឹកនាំ និងអ្នកធ្វើការ? (លើកមុន យើងបានប្រកបគ្នាជាចម្បងអំពីលក្ខណៈបីចុងក្រោយ នៅក្នុងភារកិច្ចទីដប់បួនរបស់អ្នកដឹកនាំ និងអ្នកធ្វើការ ដែលទាក់ទងនឹងការវែកញែកមនុស្សប្រភេទផ្សេងៗដោយផ្អែកលើភាពជាមនុស្សរបស់ពួកគេ។ លក្ខណៈទាំងបីនេះគឺ៖ កំសាក និងសង្ស័យ មានទំនោរបង្កបញ្ហា និងមានសាវតារស្មុគស្មាញ)។ កាលពីលើកមុន យើងបានប្រកបគ្នាចប់សព្វគ្រប់ហើយ អំពីប្រធានបទបីចុងក្រោយនៃភារកិច្ចទីដប់បួនរបស់អ្នកដឹកនាំ និងអ្នកធ្វើការ ដូច្នេះថ្ងៃនេះ យើងនឹងមកប្រកបគ្នាអំពីភារកិច្ចទីដប់ប្រាំវិញម្ដង។ តើភារកិច្ចទីដប់ប្រាំគឺជាអ្វី? (ចំណុចទីដប់ប្រាំ៖ ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ ដើម្បីធានាថា ចំណុចការងារសំខាន់ៗជាច្រើនអាចដំណើរការទៅមុខតាមរបៀបរៀបរយ)។ «ការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ»។ ការទទួលខុសត្រូវនេះពាក់ព័ន្ធនឹងផ្នែកមួយផ្សេងទៀតនៃភារកិច្ចរបស់អ្នកដឹកនាំ និងអ្នកធ្វើការ ហើយវាក៏ជាការងារជាក់លាក់មួយដែលអ្នកដឹកនាំ និងអ្នកធ្វើការត្រូវតែអនុវត្តឱ្យបានល្អផងដែរ។ តើការងារនេះពាក់ព័ន្ធនឹងអ្វី? (វាពាក់ព័ន្ធនឹងការការពារសុវត្ថិភាពរាស្ដ្ររើសតាំងរបស់ព្រះជាម្ចាស់)។ វាពាក់ព័ន្ធនឹងបញ្ហាសុវត្ថិភាពផ្ទាល់ខ្លួន។ តើប្រធានបទនេះមិនមែនជួបប្រទះញឹកញាប់ទេឬ នៅក្នុងការងារពួកជំនុំ? តើអ្នករាល់គ្នាមិនសូវស្គាល់ប្រធានបទនេះមែនទេ? (មិនសូវស្គាល់ទេ)។ ប្រធានបទនេះមិនមែនបងប្អូនប្រុសស្រីជនជាតិចិនមិនសូវស្គាល់នោះទេ ពីព្រោះនៅក្នុងបរិយាកាសសង្គមចិន អ្នកជឿត្រូវបានគេបៀតបៀន និងចាប់ខ្លួន ហើយពួកគេត្រូវការការធានាសុវត្ថិភាពក្នុងការបំពេញភារកិច្ចរបស់ខ្លួន និងនៅក្នុងគ្រប់ផ្នែកនៃជីវិត។ ហេតុដូច្នេះហើយបានជាការងារនេះស្ថិតនៅក្នុងវិសាលភាពនៃភារកិច្ចរបស់អ្នកដឹកនាំ និងអ្នកធ្វើការ វាមិនមែនជារឿងដែលអាចធ្វើក៏បាន មិនធ្វើក៏បាននោះទេ។ មិនថាប្រទេសនោះមានសេរីភាពខាងជំនឿសាសនាឬអត់នោះទេ ការរៀបចំចាត់ចែងកន្លែងឱ្យបានត្រឹមត្រូវសម្រាប់បុគ្គលិកដែលបំពេញភារកិច្ចសំខាន់ៗផ្សេងៗ គឺជាកិច្ចការជាក់លាក់មួយដែលអ្នកដឹកនាំ និងអ្នកធ្វើការត្រូវតែអនុវត្ត។ គ្រាន់តែថាចំណុចសំខាន់ ឬសេចក្ដីតម្រូវជាក់លាក់នៃកិច្ចការនេះអាចមានភាពខុសគ្នាខ្លះ ប៉ុន្តែជាមូលដ្ឋាន វាសុទ្ធតែពាក់ព័ន្ធនឹងថាតើបងប្អូនប្រុសស្រីអាចបំពេញភារកិច្ចរបស់ពួកគេដោយសុវត្ថិភាព និងមានការធានាដែរឬអត់ ហើយថាតើលទ្ធផលនៃការបំពេញភារកិច្ចរបស់ពួកគេអាចត្រូវបានធានាដែរឬអត់។ ដូច្នេះ កុំមើលរំលងការងារនេះ ឬចាត់ទុកថាវាមិនពាក់ព័ន្ធនឹងអ្នក ដោយសារតែអ្នករស់នៅក្នុងប្រទេសប្រជាធិបតេយ្យឱ្យសោះ។ មិនថាអ្នករស់នៅក្នុងប្រទេសដែលមានរបបដឹកនាំបែបណានោះទេ ឬថាតើអ្នកជឿរងការបៀតបៀននៅទីនោះឬអត់នោះទេ កិច្ចការនេះស្ថិតនៅក្នុងវិសាលភាពនៃភារកិច្ចរបស់អ្នកដឹកនាំ និងអ្នកធ្វើការ ហើយវាគឺជាការងារដែលអ្នកដឹកនាំ និងអ្នកធ្វើការត្រូវតែអនុវត្ត គ្មានអ្នកណាម្នាក់ត្រូវបានលើកលែងឡើយ ហើយវាមិនគួរត្រូវបានចាត់ទុកថាជាកិច្ចការ «បន្ថែម» នោះទេ។ ដូច្នេះថ្ងៃនេះ យើងនឹងប្រកបគ្នាអំពីបញ្ហាផ្សេងៗគ្រប់យ៉ាងដែលពាក់ព័ន្ធនឹងប្រធានបទនេះ។

វិសាលភាពនៃបុគ្គលិកកាន់ការងារសំខាន់

ជាដំបូង ចូរយើងក្រឡេកមើលថាតើ «បុគ្គលិកធ្វើការសំខាន់ៗគ្រប់ប្រភេទ» ដែលបានលើកឡើងនៅក្នុងភារកិច្ចទីដប់ប្រាំ មានន័យដូចម្ដេច។ តើនេះមិនមែនជាប្រធានបទដែលយើងគួរប្រកបគ្នាទេឬ? (មែន)។ ដូច្នេះ តើ «បុគ្គលិកធ្វើការសំខាន់ៗគ្រប់ប្រភេទ» សំដៅទៅលើអ្វី? ចូរយើងកំណត់វិសាលភាពនៃគោលដៅ ការងារនេះជាមុនសិន។ តើនរណាអាចនិយាយអំពីរឿងនេះបាន? (បុគ្គលិកធ្វើការសំខាន់ៗគ្រប់ប្រភេទ រួមមានបងប្អូនប្រុសស្រីនៅក្នុងក្រុមវីដេអូ ក្រុមផលិតភាពយន្ត ក្រុមកែសម្រួលអត្ថបទ និងក្រុមទំនុកបរិសុទ្ធ និងពួកអ្នកដែលបំពេញភារកិច្ចសំខាន់ៗផ្សេងទៀត។ បន្ថែមលើនេះ ក៏រួមបញ្ចូលទាំងបងប្អូនប្រុសស្រីមួយចំនួនដែលដើរតួនាទីសំខាន់នៅក្នុងចំណុចការងារសំខាន់ៗផ្សេងៗ ក៏ដូចជាអ្នកមើលការខុសត្រូវនៃក្រុមនីមួយៗផងដែរ)។ តើនរណាទៀតចង់បន្ថែមលើចំណុចនេះ? (វាក៏រួមបញ្ចូលទាំងអ្នកដឹកនាំ និងអ្នកធ្វើការផងដែរ)។ អ្នកដឹកនាំ និងអ្នកធ្វើការ ពិតជាត្រូវតែទទួលបានការការពារឱ្យបានល្អ។ តើមាននរណាទៀត? (ក៏មានបុគ្គលិកសំខាន់ៗដែលដោះស្រាយកិច្ចការទូទៅផងដែរ ដូចជាបុគ្គលិកផ្នែកហិរញ្ញវត្ថុជាដើម)។ (ហើយបងប្អូនប្រុសស្រីដែលត្រូវបាន តាមចាប់ខ្លួន ឬជាប់ឈ្មោះក្នុងបញ្ជីខ្មៅរបស់ប៉ូលិស ដោយសារតែពួកគេជឿលើព្រះជាម្ចាស់ និងបំពេញភារកិច្ច ក៏ត្រូវការការការពារផងដែរ)។ នេះគឺជាប្រភេទមួយទៀត ហើយវាគឺជាក្រុមពិសេសមួយ។ ចូរយើងសរុបមកវិញថាមានប៉ុន្មានប្រភេទ។ ប្រភេទទីមួយ រួមមានអ្នកដឹកនាំ និងអ្នកធ្វើការ។ ប្រភេទទីពីរ រួមមានបុគ្គលិកដែលមិនអាចខ្វះបានសម្រាប់ចំណុចការងារផ្សេងៗនៅក្នុងដំណាក់ របស់ព្រះជាម្ចាស់ ជាពិសេសគឺប្រធានក្រុម និងអ្នកមើលការខុសត្រូវលើ ចំណុចការងារផ្សេងៗ និងបុគ្គលិកដែលមានគុណសម្បត្តិល្អ មានការយល់ដឹងខាងវិញ្ញាណ និងមានសមត្ថភាពចាប់យកគោលការណ៍ ហើយអាចរ៉ាប់រងការងារសំខាន់ៗដោយឯករាជ្យបាន។ មានបុគ្គលិកជាច្រើនប្រភេទដែលដោះស្រាយចំណុចការងារផ្សេងៗ ដូចជាអ្នកធ្វើកិច្ចការ ខាងអត្ថបទ កិច្ចការខាងទំនុកបរិសុទ្ធ កិច្ចការខាងផលិតភាពយន្តជាដើម ព្រមទាំង អ្នកដែលផ្សាយដំណឹងល្អ ធ្វើបន្ទាល់ ឬបម្រើការជាប្រធានផ្នែកផ្សាយដំណឹងល្អ និងអ្នកផ្សេងទៀត។ បន្ថែមលើនេះទៀត វាក៏រួមបញ្ចូលទាំងបុគ្គលិកដែលដោះស្រាយកិច្ចការហិរញ្ញវត្ថុ កិច្ចការថែរក្សា និងកិច្ចការខាងក្រៅផងដែរ។ បុគ្គលទាំងនេះដើរតួនាទីជាជំនួយ នៅក្នុងការងាររបស់ពួកជំនុំ ហើយមិនអាចខ្វះបានឡើយ ពួកគេទាំងអស់ត្រូវបានរាប់បញ្ចូលជាផ្នែកមួយនៃបុគ្គលិកដែលដោះស្រាយកិច្ចការផ្សេងៗ។ នេះ គឺជាប្រភេទធំទីពីរ។ ប្រភេទធំទីបី រួមមានអ្នកដែលចូលរួមក្នុងកិច្ចការគ្រោះថ្នាក់របស់ពួកជំនុំ។ ជាពិសេស នៅក្នុងប្រទេសដែលមានរបបផ្តាច់ការ ដែលគ្មានសេរីភាពខាងជំនឿសាសនា មានចំណុចការងារខ្លះដែលគ្រោះថ្នាក់ខ្លាំង ដូចជាការបោះពុម្ពសៀវភៅ ការដឹកជញ្ជូនសៀវភៅ ការថែរក្សាទ្រព្យសម្បត្តិពួកជំនុំ ក៏ដូចជាការទទួលភ្ញៀវ និងការរៀបចំកន្លែងសម្រាប់បុគ្គលិកដែលបំពេញភារកិច្ចសំខាន់ៗ។ តើនរណាទៀតដែលត្រូវបានរាប់បញ្ចូល? (ក៏មានបុគ្គលិកកិច្ចការទូទៅមួយចំនួនដែលបញ្ជូនព័ត៌មានទៅខាងក្រៅ ភារកិច្ចដែលពួកគេធ្វើ ក៏មានគ្រោះថ្នាក់គួរសមដែរ)។ បុគ្គលទាំងនេះក៏ត្រូវបានរាប់បញ្ចូលទៅ ក្នុងកិច្ចការគ្រោះថ្នាក់ដែរ។ ទោះជាយ៉ាងណាក៏ដោយ មនុស្សទាំងនេះច្បាស់ជាមិនមែនធ្វើការងារនេះតែម្ដងម្កាលនោះទេ ផ្ទុយទៅវិញ ពួកគេជំនាញក្នុងការធ្វើ កិច្ចការដ៏សំខាន់ និងគ្រោះថ្នាក់ទាំងនេះ ដូចជាការបញ្ជូនព័ត៌មាន ការបែងចែកការងារ ការចែកចាយវីដេអូ ភាពយន្ត ឬខ្សែអាត់សំឡេងនៃសេចក្ដីអធិប្បាយទាំងអស់របស់ដំណាក់ ព្រះជាម្ចាស់ជាដើម។ នៅក្នុងប្រទេសផ្ដាច់ការដែលគ្មានសេរីភាពខាងជំនឿសាសនា អ្នកដឹកនាំ និងអ្នកធ្វើការត្រូវតែដឹងច្បាស់ថា តើរាស្ដ្ររើសតាំងរបស់ព្រះជាម្ចាស់ ណាខ្លះកំពុងបំពេញភារកិច្ចសំខាន់ៗ និងរ៉ាប់រងការងារគ្រោះថ្នាក់។ សរុបមក បុគ្គលទាំងនេះក៏ជាប្រភេទមួយនៃបុគ្គលិកធ្វើការសំខាន់ៗដែរ ហើយអ្នកដឹកនាំ និងអ្នកធ្វើការត្រូវតែយកចិត្តទុកដាក់ជាពិសេសចំពោះសុវត្ថិភាពរបស់ពួកគេ មិនត្រូវមើលរំលងការនេះឡើយ។ នេះគឺជាប្រភេទទីបី។ ប្រភេទទីបួន គឺជាក្រុមមួយទៀតដែលមិនអាចខ្វះបាននៅក្នុងកិច្ចការ ពួកជំនុំ។ បុគ្គលទាំងនេះមានជំនាញ និងអំណោយទានពិសេស ដូចជាពូកែខាងផ្សាយដំណឹងល្អ អធិប្បាយ ស្រោចស្រពពួកជំនុំ ឬទទួលខុសត្រូវក្នុងការរៀបចំចំណុចការងារជាក់លាក់ណាមួយ។ បុគ្គលទាំងនេះអាចជាអ្នកដឹកនាំ និងអ្នកធ្វើការ អ្នកមើលការខុសត្រូវសម្រាប់ចំណុចការងារផ្សេងៗ ឬមនុស្សដែលចូលរួមក្នុងកិច្ចការគ្រោះថ្នាក់។ បើគ្មានមនុស្សបែបនេះទេ នោះនឹងមានចន្លោះប្រហោងនៅក្នុងការងារសំខាន់ដែលពួកគេដោះស្រាយ ហើយគ្មានអ្នកណា ម្នាក់ផ្សេងទៀតអាចមកជំនួសតួនាទីរបស់ពួកគេបានឡើយ។ ហេតុដូច្នេះហើយបានជាបុគ្គលទាំងនេះគួរតែត្រូវបានការពារ និងត្រូវបានធានានូវសុវត្ថិភាពរបស់ពួកគេ។ នេះគឺជាប្រភេទមនុស្សមួយ។ ប្រភេទមួយទៀត គឺអ្នកដែលនៅក្នុងប្រទេសដែលមានការបៀតបៀនសាសនា ដែលត្រូវបានគេតាមចាប់ខ្លួន ឬជាប់ឈ្មោះក្នុងបញ្ជីខ្មៅរបស់ប៉ូលិស ដោយសារតែជំនឿរបស់ពួកគេលើព្រះជាម្ចាស់។ មិនថាវិសាលភាពនៃដីកានោះធំប៉ុណ្ណា ឬកិច្ចការ ជាក់លាក់ដែលពួកគេអនុវត្តនៅក្នុងពួកជំនុំជាអ្វីនោះទេ ឱ្យតែពួកគេត្រូវបានតាមចាប់ខ្លួនដោយសារតែជំនឿរបស់ពួកគេលើព្រះជាម្ចាស់ និងដោយព្រោះការ បំពេញភារកិច្ចរបស់ពួកគេ អ្នកដឹកនាំ និងអ្នកធ្វើការគួរតែរកវិធីការពារពួកគេ ដោយរៀបចំឱ្យពួកគេស្នាក់នៅទីតាំងដែលមានសុវត្ថិភាពសមរម្យ ដើម្បីបំពេញភារកិច្ចរបស់ពួកគេ។ ក្នុងចំណោមប្រទេសទាំងអស់ដែលបៀតបៀនជំនឿសាសនា ការបៀតបៀនរបស់ចិន គឺធ្ងន់ធ្ងរជាងគេ។ នៅតាមខេត្ត និងតំបន់ផ្សេងៗទូទាំងប្រទេសចិន មនុស្សជាច្រើនត្រូវបានចាប់ខ្លួន ឬត្រូវបានតាមចាប់ ដោយមិនអាចត្រឡប់ទៅផ្ទះវិញបានទេ។ មានប្រទេសស្រដៀងគ្នាមួយចំនួននៅទូទាំងពិភពលោក និងនៅគ្រប់ទ្វីប ដែលបៀតបៀនជំនឿសាសនាដូចប្រទេសចិនដែរ ហើយនៅក្នុងប្រទេសទាំងនេះ ក៏មានអ្នកដែលប្រឈមនឹងការបៀតបៀន និងមិនអាចត្រឡប់ទៅផ្ទះវិញបាន ដោយសារតែបានទទួលយកព្រះដ៏មានគ្រប់ព្រះចេស្ដា។ ចំពោះអ្នកដែលត្រូវបាន បៀតបៀន និងមិនអាចត្រឡប់ទៅផ្ទះវិញបាន អ្នកដឹកនាំ និងអ្នកធ្វើការគួរតែរៀបចំឱ្យពួកគេចូលទៅក្នុងពួកជំនុំបំពេញភារកិច្ចពេញម៉ោង ឱ្យបានឆាប់បំផុត តាមដែលអាចធ្វើទៅបាន។ អ្នកដឹកនាំ និងអ្នកធ្វើការគួរតែតាំងទីលំនៅឱ្យពួកគេ នៅក្នុងបរិយាកាសដែលមានសុវត្ថិភាពជាង ស្របតាមលក្ខខណ្ឌក្នុងតំបន់ ដើម្បីឱ្យពួកគេអាចបំពេញភារកិច្ចរបស់ខ្លួនបាន។ នេះគឺជាចំណុចការងារអាទិភាពដែលត្រូវតែធ្វើឱ្យបានល្អ។ បុគ្គលទាំងនេះដែលត្រូវបានចាប់ខ្លួន ឬត្រូវបានតាមចាប់ បង្កើតបានជាប្រភេទទីប្រាំនៃបុគ្គលិកដែលត្រូវការការការពារ។ មានប្រភេទមួយទៀតក្នុងចំណោមបុគ្គលិកដែលដោះស្រាយចំណុចកិច្ចការ សំខាន់ៗផ្សេងៗ ដែលមានលក្ខណៈពិសេស។ បុគ្គលទាំងនេះបច្ចុប្បន្នប្រហែលជាមិនមែនជាអ្នកដឹកនាំ ឬអ្នកធ្វើការ ហើយក៏មិនបានចូលរួមក្នុងការងារគ្រោះថ្នាក់ដែរ ប៉ុន្តែពីមុនមក ពួកគេបានបំពេញភារកិច្ចជាច្រើន ហើយកិច្ចការរបស់ពួកគេបានគ្របដណ្ដប់លើផ្នែកជាច្រើន។ ពួកគេស្គាល់គ្រួសារទទួលភ្ញៀវ ជាច្រើន ហើយក៏ដឹងអំពីបុគ្គលិកមួយចំនួនដែលកំពុងបំពេញភារកិច្ចសំខាន់ៗផងដែរ។ ហេតុដូច្នេះហើយ ប្រសិនបើបុគ្គលបែបនេះត្រូវបានចាប់ខ្លួន នោះវាក៏នឹងនាំមកនូវមហន្តរាយដល់កិច្ចការរបស់ពួកជំនុំដែរ។ បុគ្គលទាំងនេះគួរតែត្រូវបានហៅថា «អ្នកដែលដឹងរឿង» ហើយពួកគេក៏គួរតែត្រូវបានរាប់បញ្ចូលក្នុងចំណោមបុគ្គលិកធ្វើការសំខាន់ៗគ្រប់ប្រភេទដែរ។ អ្នកដឹកនាំ និងអ្នកធ្វើការគួរតែធានាសុវត្ថិភាពរបស់ពួកគេ ក្នុងគោលបំណងការពារសុវត្ថិភាពរបស់រាស្ដ្ររើសតាំងរបស់ព្រះជាម្ចាស់ទាំងអស់ និងធានាថាការងាររបស់ពួកជំនុំអាចដំណើរការជាធម្មតា។ ជាពិសេស បុគ្គលខ្លះនៅក្នុងប្រភេទ នេះ គឺធ្វេសប្រហែសណាស់ ពួកគេមិនចេះប្រយ័ត្នប្រយែង ហើយពួកគេមិនសូវមាន ប្រាជ្ញាប៉ុន្មានទេ។ ពួកគេតែងតែមានទំនោរធ្វើតាមចិត្តក្លៀវក្លា ដោយធ្វើសកម្មភាពនៅខាងក្រៅដោយមិនគិតមុខក្រោយ។ ដោយសារមិនដែលត្រូវបានចាប់ខ្លួន ឬត្រូវបាន ធ្វើទារុណកម្ម ពួកគេមិនដឹងពីគ្រោះថ្នាក់ដែលពាក់ព័ន្ធ និងផលវិបាកដែលអាចកើតមាន ប្រសិនបើមានអ្វីខុសឆ្គងកើតឡើងឡើយ ហើយពួកគេកាន់តែមិនយល់ថា តើផលវិបាកទាំងនោះនឹងធ្ងន់ធ្ងរប៉ុណ្ណា ទៅទៀតផង។ ដោយសារពួកគេជឿថា ពួកគេគ្រាន់តែជឿលើព្រះជាម្ចាស់ មិនបានធ្វើអ្វីអាក្រក់ ពួកគេមិនខ្លាចអ្វីទាំងអស់។ ជាលទ្ធផល បន្ទាប់ពីធ្វើការនៅមូលដ្ឋានបានមួយរយៈ ពួកគេអាចនឹងក្លាយជាបុគ្គលដែលមានគេស្គាល់ច្រើន ហើយស្ថិតក្រោមការឃ្លាំមើលរបស់រដ្ឋាភិបាលទៀតផង។ តើនោះមិនបង្កជាគ្រោះថ្នាក់ទេឬ? នៅពេលដែលពួកគេត្រូវបានចាប់ខ្លួន ប្រសិនបើពួកគេមិនអាចទ្រាំទ្រនឹងការសួរចម្លើយដោយប្រើទារុណកម្មបានទេ ពួកគេអាចនឹងក្លាយជាមនុស្សដូចយូដាស ដោយលក់បងប្អូនប្រុសស្រី។ រឿងនេះនឹងនាំមកនូវការខាតបង់យ៉ាងធំធេងដល់ពួកជំនុំ និងធ្វើឱ្យបងប្អូនប្រុសស្រីផ្សេងទៀតជាប់ពាក់ព័ន្ធ ដោយដាក់ពួកគេឱ្យប្រឈមនឹងហានិភ័យនៃការចាប់ខ្លួន និងជាប់គុក ដែលនឹងប៉ះពាល់យ៉ាងធ្ងន់ធ្ងរដល់ចំណុចការងារផ្សេងៗរបស់ពួកជំនុំ។ ហេតុដូច្នេះហើយ ពួកជំនុំក៏គួរតែផ្ដល់អាទិភាព ចំពោះការការពារបុគ្គលបែបនេះដែរ។ ប្រសិនបើរកមិនឃើញកន្លែងដែលមានសុវត្ថិភាពនៅក្នុងមូលដ្ឋានដើម្បីលាក់ពួកគេទេ ពួកជំនុំគួរតែបញ្ជូនពួកគេទៅកាន់ទីកន្លែងដែលមានសុវត្ថិភាពជាង នៅកន្លែងផ្សេង ដើម្បីបំពេញភារកិច្ចរបស់ពួកគេ។ នេះគឺជាប្រភេទមនុស្សមួយទៀត។ ដោយសារតែលក្ខខណ្ឌពិសេសនៃស្ថានភាពរបស់ពួកគេ អ្នកដឹកនាំ និងអ្នកធ្វើការត្រូវរៀបចំចាត់ចែងកន្លែងឱ្យពួកគេ ដូច្នេះ ពួកគេក៏ត្រូវបានរាប់បញ្ចូលក្នុងចំណោមបុគ្គលិកធ្វើការសំខាន់ៗគ្រប់ប្រភេទដែរ។ តើសរុបទៅមានមនុស្សប៉ុន្មានប្រភេទ? (ប្រាំមួយប្រភេទ។ ប្រភេទទីមួយ គឺអ្នកដឹកនាំ និងអ្នកធ្វើការ។ ប្រភេទទីពីរ រួមមានបុគ្គលិកដែលមិនអាចខ្វះបាន ដែលដោះស្រាយចំណុចការងារផ្សេងៗនៅក្នុងដំណាក់របស់ ព្រះជាម្ចាស់ គឺអ្នកមើលការខុសត្រូវ ប្រធានក្រុម ប្រធានផ្នែកផ្សាយដំណឹងល្អ និងអ្នកដែលអាចទទួលបន្ទុកកិច្ចការបាន។ ប្រភេទទីបី គឺបុគ្គលិកដែលចូលរួមក្នុងការងារគ្រោះថ្នាក់របស់ពួកជំនុំ។ ប្រភេទទីបួន គឺអ្នកដែលមានជំនាញ និងអំណោយទានពិសេស។ ប្រភេទទីប្រាំ រួមមានមនុស្សដែលជាប់ឈ្មោះក្នុងបញ្ជីខ្មៅរបស់ ប៉ូលិស អ្នកដែលកំពុងត្រូវបានតាមចាប់ខ្លួន និងអ្នកដែលត្រូវបានចេញ ដីកាតាមចាប់ខ្លួន។ ប្រភេទទីប្រាំមួយ គឺអ្នកដឹងរឿង)។ យើងបានរៀបរាប់រួចហើយពី បុគ្គលិកសំខាន់ៗទាំងអស់ដែលពាក់ព័ន្ធនឹងចំណុចការងារផ្សេងៗហើយ ប៉ុន្តែមានប្រភេទមួយទៀតដែលត្រូវបន្ថែម៖ ប្រសិនបើមានបងប្អូនប្រុសស្រីណានៅក្នុងពួកជំនុំ ដោយសារតែចេញទៅក្រៅដើម្បីបំពេញភារកិច្ចរបស់ខ្លួន ត្រូវបានចាប់ខ្លួន ឬប្រឈមមុខនឹងស្ថានការណ៍ដែលមិននឹកស្មានដល់ផ្សេងទៀត មិនអាចមើលថែកូនៗដែលមិនទាន់គ្រប់អាយុរបស់ខ្លួន បាន នោះអ្នកដឹកនាំ និងអ្នកធ្វើការគួរតែរៀបចំឱ្យកូនៗទាំងនេះស្នាក់នៅក្នុងគ្រួសារដែលសមរម្យ ដើម្បីឱ្យពួកគេមានផ្លូវរស់នៅផង។ នេះក៏ជាចំណុចការងារពិសេសមួយដែរ។ ទោះបីជាចំណុចការងារនេះមិនពាក់ព័ន្ធនឹងការងាររបស់ពួកជំនុំ ហើយវាកើតឡើងតែពីកាលៈទេសៈពិសេសក៏ដោយ ក៏អ្នកដឹកនាំ និងអ្នកធ្វើការត្រូវតែទទួលខុសត្រូវក្នុងការរៀបចំកន្លែងស្នាក់នៅសមរម្យសម្រាប់កូនៗដែលមិនទាន់គ្រប់អាយុទាំងនេះដែរ។ ប្រសិនបើពួកគេគ្មានសាច់ញាតិសមរម្យ ឬប្រសិនបើសាច់ញាតិរបស់ពួកគេជាអ្នកមិនជឿ ហើយមិនព្រមទទួលយកពួកគេទេ នោះពួកជំនុំគួរតែទទួលយកពួកគេ។ ពួកជំនុំមិនត្រឹមតែគួររៀបចំគ្រួសារទទួលភ្ញៀវដែលសមរម្យសម្រាប់ពួកគេប៉ុណ្ណោះទេ ប៉ុន្តែក៏ត្រូវចាត់តាំងបងប្អូនប្រុសស្រីឱ្យទទួលខុសត្រូវក្នុងការមើលថែពួកគេផងដែរ។ នៅពេលដែលកន្លែងស្នាក់នៅសមរម្យត្រូវបានរៀបចំសម្រាប់ពួកគេរួចរាល់ហើយ ប្រសិនបើពួកគេជឿលើព្រះជាម្ចាស់ នោះពិតជាប្រសើរណាស់ ហើយនៅពេលដែលពួកគេពេញវ័យ ពួកគេអាចបំពេញភារកិច្ចនៅក្នុងពួកជំនុំបាន។ ប្រសិនបើពួកគេមិនជឿលើព្រះជាម្ចាស់ទេ នោះនៅពេលដែលពួកគេពេញវ័យ ហើយចូលក្នុងសង្គម ពួកគេនឹងលែងពាក់ព័ន្ធនឹងពួកជំនុំទៀតហើយ ហើយការទទួលខុសត្រូវរបស់យើងនឹងត្រូវបានបំពេញចប់សព្វគ្រប់។ យើងនឹងមិនចាំបាច់ខ្វល់ខ្វាយពីរឿង របស់ពួកគេលើសពីចំណុចនោះទៀតទេ។ តើបែបនេះសមរម្យដែរឬទេ? (សមរម្យ)។ ទោះបីជាការងារនេះមិនពាក់ព័ន្ធនឹងចំណុចការងារផ្សេងៗរបស់ពួកជំនុំក៏ដោយ ក៏វានៅតែគួរត្រូវបានរាប់បញ្ចូលនៅក្នុងវិសាលភាពនៃភារកិច្ចរបស់អ្នកដឹកនាំ និងអ្នកធ្វើការដែរ។ ប្រសិនបើមានកូនៗរបស់អ្នកដែលកំពុងបំពេញភារកិច្ចនៅក្នុងពួកជំនុំត្រូវការកន្លែងស្នាក់នៅ អ្នកដឹកនាំ និងអ្នកធ្វើការមិនអាចមិនអើពើនឹងរឿងនេះបានឡើយ លើកលែងតែពួកគេមិនដឹងពីស្ថានភាពនេះប៉ុណ្ណោះ។ ប្រសិនបើពួកគេដឹងអំពីរឿងនេះ ពួកគេគួរតែសាកសួរ ដោះស្រាយ និងទទួលយកការទទួលខុសត្រូវនេះ ដើម្បីរៀបចំកន្លែងស្នាក់នៅសមរម្យសម្រាប់កូនៗទាំងនោះ។ អ្នកដឹកនាំ និងអ្នកធ្វើការគួរតែធានាថា បងប្អូនប្រុសស្រីដែលកំពុងបំពេញភារកិច្ច ជាពិសេសអ្នកដែលកំពុងរ៉ាប់រងការងារសំខាន់ៗ អស់កង្វល់នៅពេលនិយាយដល់រឿងនេះ។ ការអនុវត្តចំណុចការងារនេះឱ្យបានល្អ មិនមែនជារឿងពិបាកទេ មែនទេ? (ទេ មិនពិបាកទេ)។ យ៉ាងហោចណាស់មានបុគ្គលិកធ្វើការសំខាន់ៗចំនួនប្រាំមួយប្រភេទ។ ប្រភេទទីប្រាំពីរ គឺជាប្រភេទបន្ថែម វាតំណាងឱ្យប្រភេទកាលៈទេសៈពិសេសបំផុតមួយ។ បុគ្គលិកផ្សេងៗដែលបានរៀបរាប់នៅក្នុងប្រភេទទាំងប្រាំមួយដំបូង អាចមិនមានគ្រប់ប្រភេទនៅក្នុងតំបន់ថែទាំ ឬប្រទេសនីមួយៗទេ។ ទោះជាយ៉ាងណាក៏ដោយ មិនថាប្រទេសណាក៏ដោយ ការការពារអ្នកដឹកនាំ និងអ្នកធ្វើការ និងអ្នកដែលបំពេញភារកិច្ចសំខាន់ៗ គឺជាចំណុចការងារដ៏សំខាន់ចាំបាច់ណាស់។ នេះគឺជាចំណុចការងារមួយដែលអ្នកដឹកនាំ និងអ្នកធ្វើការរបស់ពួកជំនុំទាំងអស់ត្រូវតែយកចិត្តទុកដាក់ ហើយវាគឺជាការទទួលខុសត្រូវដែលពួកគេត្រូវតែបំពេញឱ្យបានល្អ។

ការការពារបុគ្គលិកកាន់ការងារសំខាន់ពីការជ្រៀតជ្រែកពីពិភពខាងក្រៅ

I. លក្ខខណ្ឌតម្រូវផ្នែកសុវត្ថិភាពសម្រាប់គ្រួសារម្ចាស់ផ្ទះ

ឥឡូវនេះ យើងបានបញ្ជាក់ច្បាស់ហើយថា បុគ្គលិកធ្វើការសំខាន់ៗជាអ្នកណាខ្លះ ដូច្នេះ ចូរយើងក្រឡេកមើលការងារជាក់លាក់ដែលអ្នកដឹកនាំ និងអ្នកធ្វើការត្រូវធ្វើវិញម្ដង គឺការការពារបុគ្គលិកធ្វើការសំខាន់ៗគ្រប់ប្រភេទ ដោយការពារពួកគេពីការជ្រៀតជ្រែកពីពិភពខាងក្រៅ ហើយរក្សាសុវត្ថិភាពដល់ពួកគេ។ ដូច្នេះ តើការងារជាក់លាក់អ្វីខ្លះដែលត្រូវធ្វើ ដើម្បីការពារពួកគេពីការជ្រៀតជ្រែកពីពិភពខាងក្រៅឱ្យមានប្រសិទ្ធភាព ដើម្បីឱ្យអ្នកដឹកនាំ និងអ្នកធ្វើការត្រូវបានចាត់ទុកថាបានបំពេញការទទួលខុសត្រូវរបស់ពួកគេ? នៅពេលនិយាយដល់ការអនុវត្តការងារជាក់លាក់ អ្នកដឹកនាំ និងអ្នកធ្វើការខ្លះមានអារម្មណ៍ថា ពួកគេស្ថិតក្នុងស្ថានភាពអល់អែកដោយអេះក្បាល និងមានអារម្មណ៍តឹងចិត្ត ដោយមិនច្បាស់ថាត្រូវធ្វើដូចម្ដេចឡើយ។ មានគោលការណ៍សំខាន់មួយក្នុងការរៀបចំចាត់ចែងកន្លែងសម្រាប់បុគ្គលិកធ្វើការសំខាន់ៗទាំងនេះ៖ ពួកគេត្រូវតែត្រូវបានការពារពីការជ្រៀតជ្រែកពីពិភពខាងក្រៅ ដើម្បីធានាសុវត្ថិភាពរបស់ពួកគេ។ មិនថាបុគ្គលិកធ្វើការសំខាន់ៗត្រូវបានដាក់ឱ្យស្នាក់នៅក្នុងផ្ទះទទួលភ្ញៀវរបស់បងប្អូនប្រុសស្រី ឬនៅក្នុងផ្ទះជួលនោះទេ ចំណុចសំខាន់គឺថា សុវត្ថិភាពរបស់ពួកគេត្រូវតែត្រូវបានធានា។ ការធានាសុវត្ថិភាពរបស់ពួកគេមានន័យថា ការពារពួកគេពីការជ្រៀតជ្រែកពីពិភពខាងក្រៅ។ ដូច្នេះ តើអ្នកដឹកនាំ និងអ្នកធ្វើការត្រូវធ្វើអ្វីខ្លះ ដើម្បីការពារពួកគេពីការជ្រៀតជ្រែកពីពិភពខាងក្រៅ? វាទាមទារឱ្យមានការរៀបចំចាត់ចែងកន្លែងសម្រាប់អ្នកដែលកំពុងបំពេញភារកិច្ចសំខាន់ៗ នៅក្នុងទីតាំងដែលសមស្រប។ ចូរយើងក្រឡេកមើលរឿងនេះពីទិដ្ឋភាពពីរ៖ មួយគឺបរិយាកាសខាងក្នុងនៃគ្រួសារទទួលភ្ញៀវ និងមួយទៀតគឺបរិយាកាសខាងក្រៅ។ ចំពោះបរិយាកាសខាងក្នុង ជាដំបូង អ្នកទទួលភ្ញៀវត្រូវតែជាអ្នកជឿពិតប្រាកដ សុខចិត្តទទួលភ្ញៀវ អាចរក្សាការសម្ងាត់ ប្រព្រឹត្តដោយប្រុងប្រយ័ត្ន និងដោះស្រាយជាមួយពិភពខាងក្រៅដោយប្រាជ្ញា។ ប្រសិនបើមានស្ថានការណ៍ពិសេសណាមួយកើតឡើង ពួកគេគួរតែដឹងពីរបៀបឆ្លើយតបចំពោះស្ថានការណ៍នោះ ពួកគេគួរតែអាចដោះស្រាយ និងចាត់ចែងវាដោយសកម្ម ជាជាងអកម្ម។ បន្ថែមលើនេះ ពួកគេគួរតែមានកេរ្តិ៍ឈ្មោះល្អនៅក្នុងមូលដ្ឋាន ឬប្រហែលជាមានកិត្តិយស និងបណ្ដាញទំនាក់ទំនងខ្លះនៅក្នុងមូលដ្ឋាន។ ទោះបីជាពួកគេខ្វះឥទ្ធិពលក៏ដោយ យ៉ាងហោចណាស់ពួកគេគួរតែជាមនុស្សដែលចេះដាក់ខ្លួន និងរស់នៅក្នុងជីវិតថ្លៃថ្នូរ ហើយមិនដែលបង្កបញ្ហា ឬទាក់ទាញបុគ្គលមិនស្មោះត្រង់មកផ្ទះរបស់ខ្លួនឡើយ។ ពួកគេមិនគួរមានមិត្តភក្តិដែលជួបជុំគ្នាដើម្បីលេងល្បែងស៊ីសង ឬផឹកស៊ីឡើយ។ បន្ថែមលើនេះ ទំនាក់ទំនងរបស់ពួកគេជាមួយពិភពខាងក្រៅ និងជាមួយអ្នកជិតខាងរបស់ពួកគេ គួរតែមានលក្ខណៈធម្មតា។ ពួកគេមិនគួរជាប់ពាក់ព័ន្ធនឹងជម្លោះណាមួយជុំវិញរឿងបំណុលឡើយ ហើយពួកគេមិនគួរមានជម្លោះជាមួយអ្នកជិតខាងរបស់ខ្លួនឡើយ។ និយាយម្យ៉ាងទៀត បរិយាកាសផ្ទះទទួលភ្ញៀវរបស់ពួកគេគួរតែស្ងប់ស្ងាត់ អ្នកទទួលភ្ញៀវគួរតែមានទំនាក់ទំនងមិនស្មុគស្មាញ ហើយមិនគួរមានអ្នកខាងក្រៅច្រើនមកផ្ទះរបស់ពួកគេ ដើម្បីបង្កការរំខានឡើយ គ្រប់ផ្នែកទាំងអស់គួរតែសមស្រប។ លើសពីនេះទៅទៀត កូនៗ ឬសាច់ញាតិរបស់អ្នកទទួលភ្ញៀវគួរតែគាំទ្រជំនឿរបស់ពួកគេលើព្រះជាម្ចាស់ ឬយ៉ាងហោចណាស់មិនប្រឆាំងនឹងការទទួលបងប្អូនប្រុសស្រីរបស់ខ្លួនជាភ្ញៀវ ហើយប្រាកដណាស់ថាមិនដើរនិយាយអំពីរឿងទាំងនេះដោយមិនគិតមុខក្រោយនោះឡើយ។ អ្នកខ្លះអាចនិយាយថា «វាមិនងាយស្រួលទេក្នុងការស្វែងរកគ្រួសារទទួលភ្ញៀវដែលបំពេញតាមលក្ខណៈវិនិច្ឆ័យទាំងអស់នេះ!» នេះមានន័យថា សំដៅទៅលើការស្វែងរកកន្លែងដែលសមស្របល្មម ភាពល្អឥតខ្ចោះដាច់ខាតមិនត្រូវបានទាមទារឡើយ។ យ៉ាងហោចណាស់ បរិយាកាសរស់នៅគួរតែសមស្រប ស្ងប់ស្ងាត់ និងគ្មានការជ្រៀតជ្រែកពីខាងក្រៅ ដែលបំពេញតាមតម្រូវការនៃការការពារបុគ្គលិកធ្វើការសំខាន់ៗពីការជ្រៀតជ្រែកពីពិភពខាងក្រៅ។ នៅក្នុងគ្រួសារទទួលភ្ញៀវខ្លះ ទោះបីជាមិនមែនសមាជិកគ្រួសារទាំងអស់សុទ្ធតែជាអ្នកជឿក៏ដោយ ក៏អ្នកទទួលភ្ញៀវមានកិត្តិយសនៅក្នុងគ្រួសារ និងជាអ្នកសម្រេចចិត្តដែរ។ កូនៗ ឬសាច់ញាតិដែលមិនជឿរបស់ពួកគេ មិនហ៊ានជ្រៀតជ្រែកក្នុងជំនឿរបស់ពួកគេលើព្រះជាម្ចាស់ ហើយក៏មិនហ៊ានជ្រៀតជ្រែកក្នុងការទទួលបងប្អូនប្រុសស្រីរបស់ពួកគេជាភ្ញៀវឡើយ ទោះបីជាពួកគេមិនយល់ស្របក្នុងចិត្តក៏ដោយ ក៏ពួកគេមិនហ៊ានចែករំលែកព័ត៌មាននេះទៅកាន់មនុស្សនៅខាងក្រៅគ្រួសារដែរ។ ប្រសិនបើមានរឿងអ្វីកើតឡើងពិតមែន ពួកគេថែមទាំងអាចជួយផ្ដល់ការការពារទៀតផង។ តាមរបៀបនេះ បងប្អូនប្រុសស្រីដែលស្នាក់នៅក្នុងផ្ទះទទួលភ្ញៀវនេះ ក៏អាចនៅដោយមិនរងផលប៉ះពាល់ពីការជ្រៀតជ្រែកពីពិភពខាងក្រៅដែរ។ ក្នុងករណីខ្លះ អ្នកទទួលភ្ញៀវមានចិត្តកំសាក ដោយខ្លាចថាកូនៗរបស់ពួកគេអាចនឹងលាតត្រដាងជំនឿរបស់ពួកគេលើព្រះជាម្ចាស់ ខ្លាចថាអ្នកជិតខាងរបស់ពួកគេអាចនឹងដឹងអំពីជំនឿរបស់ពួកគេ ហើយរាយការណ៍ពីពួកគេ ជាពិសេសខ្លាចថាមានរឿងមិនស្រួលកើតឡើង ហើយពួកគេនឹងត្រូវចាប់ខ្លួន។ នៅពេលដែលពួកគេចាប់ផ្ដើមទទួលភ្ញៀវដែលជាបងប្អូនប្រុសស្រី ពួកគេភ័យព្រួយជារៀងរាល់ថ្ងៃ ដោយមិនអាចញ៉ាំបាយនៅពេលថ្ងៃ ឬដេកលក់នៅពេលយប់ គឺពួកគេចំណាយពេលពេញមួយថ្ងៃទាំងបារម្ភ និងភ័យខ្លាច ដូចជាចោរអ៊ីចឹង។ នៅពេលណាដែលពួកគេឮថាមានរឿងអ្វីកើតឡើង ដូចជារដ្ឋាភិបាលគ្រោងនឹងពិនិត្យសៀវភៅគ្រួសារ ឬមន្ត្រីរដ្ឋាភិបាលមកផ្ទះរបស់ពួកគេដើម្បីធ្វើអ្វីមួយក្រោមលេសផ្សេងៗ ពួកគេភ័យខ្លាចយ៉ាងខ្លាំង ហើយតែងតែចង់ឱ្យបងប្អូនប្រុសស្រីចាកចេញភ្លាមៗ ដើម្បីកុំឱ្យខ្លួនពួកគេជាប់ពាក់ព័ន្ធ។ នៅពេលដែលបងប្អូនប្រុសស្រីឃើញបែបនេះ ពួកគេគួរតែផ្លាស់ប្ដូរទីតាំងភ្លាមៗ ព្រោះកន្លែងបែបនេះមិនសមស្របសម្រាប់ការទទួលភ្ញៀវទេ វាអាចប្រើជាកន្លែងឈប់សម្រាកបណ្ដោះអាសន្នបានតែពីរបីថ្ងៃប៉ុណ្ណោះ។ ប្រសិនបើកូនៗ សាច់ញាតិ ឬមិត្តភក្តិរបស់គ្រួសារទទួលភ្ញៀវគឺជាមនុស្សអាក្រក់ ដែលនៅពេលដឹងថាអ្នកទទួលភ្ញៀវកំពុងទទួលអ្នកជឿ អាចនឹងមកបង្កការរំខាន ឬថែមទាំងប្រគល់បងប្អូនប្រុសស្រីទៅឱ្យប៉ូលិសទៀតនោះ នោះវាពិតជាគ្រោះថ្នាក់ខ្លាំងណាស់។ គ្រួសារទទួលភ្ញៀវបែបនេះ មិនស្របសម្រាប់ការស្នាក់នៅឡើយ។ ឪពុកម្ដាយខ្លះធ្វើខ្លួនដូចជាទាសករនៅចំពោះមុខកូនៗរបស់ខ្លួន ពួកគេអាចនិយាយថា «មិនអីទេ កូនៗរបស់ខ្ញុំស្ដាប់ខ្ញុំ» ប៉ុន្តែតាមពិតទៅ ការស្ដាប់បង្គាប់របស់កូនៗពួកគេ អាស្រ័យលើស្ថានការណ៍។ នៅពេលដែលពាក់ព័ន្ធនឹងផលប្រយោជន៍ផ្ទាល់ខ្លួន កូនៗនឹងមិនស្ដាប់ពួកគេឡើយ។ បុគ្គលបែបនេះនឹងមិនហ៊ានឱ្យកូនៗរបស់ខ្លួនដឹងថា ពួកគេកំពុងទទួលភ្ញៀវដែលជាបងប្អូនប្រុសស្រីឡើយ។ ប្រសិនបើកូនៗ ឬសាច់ញាតិរបស់ពួកគេបានដឹង ពួកគេប្រាកដជានឹងបណ្ដេញបងប្អូនប្រុសស្រីចេញមិនខាន ហើយអ្នកទទួលភ្ញៀវនឹងមិនអាចឃាត់ពួកគេបានឡើយ ពួកគេមិនមានសិទ្ធិសម្រេចចុងក្រោយនៅក្នុងគ្រួសាររបស់ពួកគេឡើយ។ បុគ្គលបែបនេះមិនស័ក្ដិសមសម្រាប់ការទទួលភ្ញៀវទេ ពួកគេអាចមានបំណងចង់ទទួល ប៉ុន្តែខ្វះភាពក្លាហានក្នុងការទទួលភ្ញៀវ។ តើមនុស្សកំសាកពិតជាហ៊ានទទួលភ្ញៀវមែនឬ? ប្រសិនបើអ្នកមិនអាចធានាសុវត្ថិភាពរបស់បងប្អូនប្រុសស្រីបានទេ នោះអ្នកមិនស័ក្ដិសមសម្រាប់ភារកិច្ចនេះទេ អ្នកមិនគួរស្ម័គ្រចិត្តធ្វើវា ហើយអ្នកមិនគួរផ្ដល់ការសន្យាខ្យល់ដល់អ្នកដឹកនាំ និងអ្នកធ្វើការឡើយ ហើយអ្នកក៏មិនគួរទទួលយកភារកិច្ចនេះដែរ។ ប្រសិនបើអ្នកដឹកនាំ និងអ្នកធ្វើការរៀបចំចាត់ចែងកន្លែងឱ្យបងប្អូនប្រុសស្រីស្នាក់នៅក្នុងគ្រួសារទទួលភ្ញៀវបែបនេះ តើអ្នករាល់គ្នាគិតថាត្រឹមត្រូវដែរឬទេ? (ទេ មិនត្រឹមត្រូវទេ)។ វាពិតជាមិនត្រឹមត្រូវទាល់តែសោះ។ កុំរុញបងប្អូនប្រុសស្រីចូលទៅក្នុងមាត់ខ្លាឱ្យសោះ។ តាមពិតទៅ បងប្អូនប្រុសស្រីអាចនឹងមានសុវត្ថិភាពណាស់នៅពេលរស់នៅកន្លែងផ្សេង ប្រសិនបើអ្នករៀបចំឱ្យពួកគេស្នាក់នៅក្នុងផ្ទះរបស់បុគ្គលនេះ ដែលកូនៗ ឬសាច់ញាតិជាអ្នកមិនជឿ ហើយពួកគេអាចរាយការណ៍ពីបងប្អូន និងប្រគល់ពួកគេទៅឱ្យប៉ូលិស ភ្លាមៗនៅពេលដែលពួកគេដឹងថាមានអ្នកជឿកំពុងស្នាក់នៅទីនោះ ដែលធ្វើឱ្យជីវិតរបស់ពួកគេមានគ្រោះថ្នាក់ តើអ្នកទទួលភ្ញៀវនោះមិនមានទុក្ខទោសទេឬ? ប្រសិនបើអ្នកទទួលភ្ញៀវហ៊ានប្រថុយជីវិតដើម្បីការពារបងប្អូនប្រុសស្រីនៅក្នុងស្ថានការណ៍បែបនេះ ហើយអាចធានាសុវត្ថិភាពរបស់ពួកគេបានយ៉ាងមានប្រសិទ្ធភាព ហើយប្រសិនបើពួកគេតែងតែបង្ហាញប្រាជ្ញាគួរឱ្យកត់សម្គាល់ នោះគ្រួសារទទួលភ្ញៀវនេះអាចនៅតែជាជម្រើសដ៏សមស្រប។ ទោះជាយ៉ាងណាក៏ដោយ ប្រសិនបើពួកគេមិនហ៊ានប្រថុយជីវិតដើម្បីការពារបងប្អូនប្រុសស្រីទេ ហើយនៅពេលដែលអ្នកមិនជឿនៅក្នុងគ្រួសាររបស់ពួកគេគំរាមរាយការណ៍ពីបងប្អូនប្រុសស្រី និងប្រគល់ពួកគេទៅឱ្យប៉ូលិស ពួកគេគ្មានដំណោះស្រាយ ហើយគ្រាន់តែរួញក្បាលចូលក្នុងស្នូកដូចអណ្ដើក ដោយមិនការពារបងប្អូនប្រុសស្រី ហើយបណ្ដោយឱ្យអ្នកមិនជឿប្រគល់បងប្អូនទៅឱ្យប៉ូលិស នោះគ្រួសារនេះមិនសមស្របសម្រាប់ការទទួលភ្ញៀវទេ។ ប្រសិនបើបងប្អូនប្រុសស្រីស្នាក់នៅទីនោះជាបណ្ដោះអាសន្នតែពីរបីថ្ងៃ ហើយបន្ទាប់មកផ្លាស់ប្ដូរទីតាំងភ្លាមៗទៅកាន់កន្លែងសមស្រប ពេលដែលរកឃើញ នោះគ្រាន់តែអាចទទួលយកបានត្រឹមមួយគ្រាប៉ុណ្ណោះ។ វានឹងមិនត្រឹមត្រូវទេក្នុងការស្នាក់នៅរយៈពេលយូរនៅក្នុងផ្ទះបែបនេះ ដើម្បីបំពេញភារកិច្ចរបស់ពួកគេ។ យ៉ាងហោចណាស់ អ្នកទទួលភ្ញៀវត្រូវតែអាចការពារសុវត្ថិភាពរបស់បងប្អូនប្រុសស្រីបាន នេះគឺជាសេចក្ដីតម្រូវមួយសម្រាប់អ្នកទទួលភ្ញៀវ។ ដើម្បីឱ្យអ្នកដែលកំពុងបំពេញភារកិច្ច ជៀសផុតពីការជ្រៀតជ្រែកពីពិភពខាងក្រៅបាន ទីមួយ បរិយាកាសរស់នៅរបស់ពួកគេត្រូវតែសមរម្យ បន្ថែមលើនេះ គុណសម្បត្តិផ្ទាល់ខ្លួនរបស់អ្នកទទួលភ្ញៀវក៏ត្រូវតែសមស្របនៅក្នុងគ្រប់ទិដ្ឋភាពទាំងអស់ដែរ ពោលគឺពួកគេត្រូវតែអាចការពារបុគ្គលិកធ្វើការសំខាន់ៗពីការជ្រៀតជ្រែកពីពិភពខាងក្រៅ។ លុះត្រាតែពួកគេអាចសម្រេចរឿងនេះបាន ទើបអ្នកដឹកនាំ និងអ្នកធ្វើការអាចរៀបចំឱ្យបុគ្គលិកធ្វើការសំខាន់ៗស្នាក់នៅក្នុងផ្ទះរបស់ពួកគេ។ ប្រសិនបើអ្នកទទួលភ្ញៀវមានជំនឿតិច ហើយគ្មានសមត្ថភាព និងទន់ជ្រាយ មិនអាចសម្រេចការនៅក្នុងផ្ទះរបស់ខ្លួនឯងបាន ហើយកូនៗ ឬសាច់ញាតិដែលមិនជឿរបស់ពួកគេ អាចមកចាត់ចែងលើពួកគេបាន នោះវាពិតជាមានបញ្ហាហើយ។ កន្លែងបែបនេះពិតជាមិនសមស្របសម្រាប់ការទទួលភ្ញៀវឡើយ។ ទោះបីជាផ្ទះនោះធំ មានបន្ទប់ច្រើន មានបរិយាកាសដែលមានផាសុកភាព និងមានលក្ខខណ្ឌល្អយ៉ាងណាក៏ដោយ ក៏វានៅតែមិនសមរម្យសម្រាប់ការទទួលភ្ញៀវដែរ។ គ្រាន់តែបរិយាកាសរស់នៅសមស្របតែមួយមុខមិនគ្រប់គ្រាន់ទេ អ្នកទទួលភ្ញៀវក៏ត្រូវតែសមស្របដែរ។ ចំណុចសំខាន់នៅទីនេះគឺថា ជាដំបូង អ្នកទទួលភ្ញៀវត្រូវតែអាចធានាថា បុគ្គលិកដែលកំពុងបំពេញភារកិច្ចដែលពួកគេកំពុងទទួលភ្ញៀវនោះ ត្រូវបានការពារពីការជ្រៀតជ្រែកពីពិភពខាងក្រៅ។ បន្ទាប់មក ទើបបរិយាកាសរស់នៅគួរត្រូវបានយកមកពិចារណា។ បរិយាកាសមិនសូវល្អបន្តិចបន្តួច នៅតែអាចទទួលយកបាន មិនថាជាកន្លែងតូចជាងមុន អ៊ីនធឺណិតមិនសូវល្អ អាហារសាមញ្ញជាងមុន ឬការប្រើប្រាស់ទឹកមិនសូវងាយស្រួលក៏ដោយ។ ឱ្យតែអ្នកទទួលភ្ញៀវសមស្រប អាចឆ្លើយតបនឹងគ្រោះថ្នាក់នៅពេលវាកើតឡើង អាចចាត់ចែងស្ថានការណ៍ស្មុគស្មាញផ្សេងៗ និងជាពិសេសអាចដោះស្រាយកាលៈទេសៈពិសេសណាមួយដែលអាចកើតឡើងបានយ៉ាងត្រឹមត្រូវ ដើម្បីការពារសុវត្ថិភាពរបស់បងប្អូនប្រុសស្រី នោះពួកគេស្របតាមស្ដង់ដារជាអ្នកទទួលភ្ញៀវហើយ។ សេចក្ដីតម្រូវរបស់យើងសម្រាប់បរិយាកាសរស់នៅរបស់គ្រួសារទទួលភ្ញៀវមិនខ្ពស់ទេ អ្វីដែលសំខាន់បំផុតនោះគឺថា វាអាចធានាសុវត្ថិភាពបាន។ មិនចាំបាច់និយាយលម្អិតលើចំណុចនេះទេ"។

II. លក្ខខណ្ឌតម្រូវផ្នែកបរិស្ថានសម្រាប់កន្លែងស្នាក់នៅ

ចំពោះបរិស្ថានខាងក្រៅដែលនៅជុំវិញលំនៅឋានរបស់គ្រួសារទទួលភ្ញៀវ ថាតើវាមានសុវត្ថិភាពឬអត់ គឺជាចំណុចទីមួយដែលអ្នកដឹកនាំ និងអ្នកធ្វើការត្រូវតែពិចារណា។ មិនថាលក្ខខណ្ឌរបស់គ្រួសារទទួលភ្ញៀវយ៉ាងណានោះទេ ឬ ថាតើលំនៅឋាននោះជាផ្ទះរបស់បងប្អូនប្រុសស្រី ឬជាផ្ទះជួលក្ដី គឺចាំបាច់ត្រូវពិចារណាថាតើ បរិស្ថានខាងក្រៅនៃលំនៅឋាននោះមានសុវត្ថិភាពឬអត់។ នេះគឺជាចំណុចសំខាន់បំផុត។ ជាដំបូង វាសមស្របតែក្នុងករណីដែលជំនឿលើព្រះជាម្ចាស់របស់គ្រួសារទទួលភ្ញៀវនេះ មិនសូវមានគេដឹង ហើយមិនមានកំណត់ត្រាអំពីជំនឿរបស់ពួកគេនៅការិយាល័យសន្តិសុខសាធារណៈប៉ុណ្ណោះ។ ប្រសិនបើកាលពីមុន នៅពេលដែលបងប្អូនប្រុសស្រីជួបជុំគ្នានៅទីនោះ ហើយអ្នកជិតខាងរាយការណ៍រឿងនេះទៅរដ្ឋាភិបាល ហើយរដ្ឋាភិបាលបានដឹងរួចហើយថា គ្រួសារនេះតែងតែមានការជួបជុំគ្នាជាមួយមនុស្សប្លែកមុខ នោះទីតាំងនេះមិនសមស្របសម្រាប់ការទទួលភ្ញៀវឡើយ។ ប្រសិនបើជួលវិញ ក៏មិនសមស្របនឹងជួលផ្ទះរបស់គ្រួសារប្រភេទនេះដែរ។ នេះគឺជាទិដ្ឋភាពមួយ។ លើសពីនេះ នៅកន្លែងខ្លះ សន្តិសុខសាធារណៈគឺខ្សោយ ដោយមានករណីប្លន់ ករណីឃាតកម្ម និងករណីផ្សេងៗទៀតកើតឡើងជាញឹកញាប់។ អ្នករស់នៅទីនោះក៏ជាបុគ្គលដែលមានប្រវត្តិស្មុគស្មាញដែរ ហើយប៉ូលិសតែងតែទៅទីនោះដើម្បីពិនិត្យសៀវភៅស្នាក់នៅ និងអត្តសញ្ញាណប័ណ្ណ ព្រមទាំងស៊ើបអង្កេតជនសង្ស័យដែលប្រព្រឹត្តបទឧក្រិដ្ឋ និងរឿងផ្សេងៗទៀត។ ប្រាប់ខ្ញុំមើល៍ ប្រសិនបើអ្នក ស្នាក់នៅកន្លែងបែបនេះ តើអ្នក មិនរងការរំខានជាញឹកញាប់ទេឬអី? (មែនហើយ រងការរំខានជាញឹកញាប់)។ កន្លែងបែបនេះក៏មិនសមស្របសម្រាប់ការរស់នៅដែរ។ ប៉ូលិសមកគោះទ្វាររៀងរាល់ពីរបីថ្ងៃម្ដង ដោយនិយាយថា មានចោរកម្ម ឬមានឃាតកម្មនៅក្បែរៗនោះ ហើយស្នើសុំកិច្ចសហការក្នុងការស៊ើបអង្កេត ដោយប្រាប់មនុស្សឱ្យរាយការណ៍ភ្លាមៗ ប្រសិនបើពួកគេឃើញជនល្មើស។ ប៉ូលិសតែងតែមកគោះទ្វារដោយយកលេសគ្រប់ប្រភេទទាំងអស់ ដោយអះអាងថាដើម្បីស៊ើបអង្កេតសំណុំរឿង ប៉ុន្តែតាមពិតទៅ ពួកគេកំពុងតែពិនិត្យរកអ្នកក្រៅ និងមនុស្សប្លែកមុខ ពោលគឺនិយាយឱ្យចំទៅ ពួកគេកំពុងស្វែងរកមនុស្សដែលជឿលើព្រះជាម្ចាស់។ តើអ្នក មានអារម្មណ៍ថាមានសន្តិសុខដែរឬទេ ក្នុងការស្នាក់នៅក្នុងផ្ទះទទួលភ្ញៀវបែបនេះ? (ទេ)។ មិនបាច់សង្ស័យទេ អ្នកមុខជាភ័យបារម្ភនៅមិនសុខ ពេញមួយថ្ងៃមិនខាន។ ទោះបីជាហេតុការណ៍ឧក្រិដ្ឋកម្មនៅខាងក្រៅទាំងនេះ មិនពាក់ព័ន្ធនឹងគ្រួសារទទួលភ្ញៀវក៏ដោយ ក៏អ្នក នៅតែមិនមានអារម្មណ៍ស្ងប់ចិត្តដែរ។ ការរស់នៅក្នុងបរិស្ថានបែបនេះជារឿយៗធ្វើឱ្យអ្នកមានអារម្មណ៍ថា សុវត្ថិភាពផ្ទាល់ខ្លួនរបស់អ្នកស្ថិតក្រោមការគំរាមកំហែង។ នរណាទៅដឹងថា ថ្ងៃណាមួយ នៅពេលឃើញបងប្អូនប្រុសស្រី ប៉ូលិសប្រហែលជាចាប់ផ្ដើមសាកសួរមនុស្សប្លែកមុខទាំងនេះ រួចចុងក្រោយក៏ចាប់ខ្លួនពួកគេទៅ។ តើអ្នកនឹងមិននិយាយថា នេះគឺជាស្ថានភាពដ៏គួរឱ្យភ័យខ្លាចទេឬអី? (មែនហើយគួរឱ្យភ័យខ្លាច)។ លើសពីនេះ ជនជាតិចិនភាគច្រើនខ្វះការយល់ដឹងអំពីសន្តិសុខ។ ឱ្យតែឮនរណាម្នាក់គោះទ្វារ ពួកគេក៏ទៅបើកទ្វារភ្លាម ហើយជាធម្មតា ពួកគេក៏មិនចាក់សោទ្វារដែរ ដែលនេះងាយនឹងបង្កឱ្យមានហេតុការណ៍អាក្រក់កើតឡើងណាស់។ នៅក្នុងបណ្ដាប្រទេសលោកខាងលិចដែលមានសេរីភាព និងលទ្ធិប្រជាធិបតេយ្យ លំនៅឋានឯកជនត្រូវបានចាត់ទុកថាជា ដែនឯកជន។ ប្រសិនបើអ្នកក្រៅចូលក្នុងដែនឯកជនដោយគ្មានការអនុញ្ញាត នោះត្រូវបានចាត់ទុកថាខុសច្បាប់ ហើយអ្នកដែលរស់នៅទីនោះនឹងហៅប៉ូលិស។ ដូច្នេះអ្នកដែលចូលដោយគ្មានការអនុញ្ញាតនោះ ត្រូវទទួលខុសត្រូវ តាមផ្លូវច្បាប់។ ហេតុដូច្នេះហើយ ប្រសិនបើមានមនុស្សចម្លែកមកគោះទ្វារ អ្នកមិនចាំបាច់បើកទ្វារទេ អ្នកអាចបដិសេធបាន។ ទោះបីជាមាន នរណាបានណាត់ពេលមកលេងអ្នកក៏ដោយ ប្រសិនបើអ្នកមិនទាន់ត្រៀមខ្លួនរួចរាល់ទេ ឬបានប្ដូរចិត្តវិញ នោះអ្នកនៅតែមិនចាំបាច់បើកទ្វារទេ។ អ្នកអាចណាត់ពេលជាមួយពួកគេម្ដងទៀតបាន។ ប្រជាជននៅក្នុងបណ្ដាប្រទេសលោកខាងលិចមានសិទ្ធិនេះ ពួកគេមានការយល់ដឹងផ្លូវច្បាប់នេះ។ ក៏ប៉ុន្តែ ជនជាតិចិនខ្វះការយល់ដឹងផ្លូវច្បាប់នេះ។ រាល់ពេលដែលពួកគេឮសំឡេងគោះទ្វារ ពួកគេប្រញាប់ទៅបើកទ្វារភ្លាម។ នេះបង្ហាញពីការខ្វះការប្រុងប្រយ័ត្ន ខ្វះការយល់ដឹងអំពីការការពារខ្លួន និងមិនសូវយល់ដឹងអំពីច្បាប់ដែលពាក់ព័ន្ធ។ នេះគឺដោយសារតែប្រទេសចិនជារបបផ្ដាច់ការ ដោយមានការគ្រប់គ្រងដោយបក្សតែមួយដែលនៅពីលើច្បាប់ ដែលប្រព័ន្ធច្បាប់របស់ប្រទេសនេះគ្រាន់តែជារូបភាពខាងក្រៅ ប៉ុណ្ណោះ។ នាគដ៏ធំមានសម្បុរក្រហម ធ្វើសកម្មភាពដោយមិនខ្វល់ពីច្បាប់ទម្លាប់ទាល់តែសោះនៅក្នុងប្រទេសចិន ដោយប្រព្រឹត្តអំពើទុច្ចរិតយ៉ាងកម្រោល ហើយប្រជាជនគ្មានសិទ្ធិមនុស្សអ្វីទាំងអស់។ ជនជាតិចិនមិនយកចិត្តទុកដាក់លើសិទ្ធិមនុស្សទេ ហើយពួកគេក៏មិនបានបណ្ដុះស្មារតីក្នុងការគោរពតាមច្បាប់វិន័យ និងការអនុលោមតាមច្បាប់ដែរ។ ជាពិសេស ពួកគេខ្វះការយល់ដឹងអំពីការការពារខ្លួន ហើយមនុស្សភាគច្រើនមិនចេះប្រើប្រាស់ច្បាប់ដើម្បីការពារខ្លួនឡើយ។ ជាលទ្ធផល គ្មានការធានាសុវត្ថិភាពឡើយ។ សរុបសេចក្ដីមក នៅកន្លែងណាដែលមានសន្តិសុខសាធារណៈខ្សោយ អ្នករស់នៅមានប្រវត្តិ និងអត្តសញ្ញាណស្មុគស្មាញ មានការចុះត្រួតពិនិត្យញឹកញាប់ ឬមានហេតុការណ៍ករណីព្រហ្មទណ្ឌផ្សេងៗកើតឡើងញឹកញាប់ គឺងាយនឹងធ្វើឱ្យមនុស្សរងផលប៉ះពាល់ដោយសារការរំខានពីពិភពខាងក្រៅណាស់។ កន្លែងបែបនេះមិនសមស្របសម្រាប់ការស្នាក់នៅឡើយ។ នេះគឺជាកត្តាសន្តិសុខសាធារណៈដែលត្រូវពិចារណា នៅពេលរៀបចំកន្លែងស្នាក់នៅសម្រាប់អ្នកធ្វើការសំខាន់ៗ។

បរិស្ថានរស់នៅសម្រាប់អ្នកណាដែលកំពុងបំពេញភារកិច្ចរបស់ខ្លួនត្រូវតែជ្រើសរើសដោយប្រុងប្រយ័ត្ន។ ល្អបំផុតគឺត្រូវចៀសវាងទីប្រជុំជនដែលមានមនុស្សអ៊ូអរ និងតំបន់គ្រោះថ្នាក់។ តើកន្លែងណាខ្លះដែលយើងចាត់ទុកថាជាទីប្រជុំជនដែលមានមនុស្សអ៊ូអរ? កន្លែងទាំងនេះរួមមាន កន្លែងដែលនៅក្បែរផ្លូវរថភ្លើង ផ្លូវធំ ផ្លូវបំបែក និងផ្សារជាដើម។ ជាពិសេសនៅតាមបណ្តោយខ្សែផ្លូវរថភ្លើងធំៗ ដែលមានរថភ្លើងរាប់មិនអស់ឆ្លងកាត់ជារៀងរាល់ថ្ងៃ ហើយ កម្រាលនៃផ្ទះដែលនៅក្បែរនោះ រង្គើនៅរាល់ពេលដែលរថភ្លើងឆ្លងកាត់ម្ដងៗ។ នៅក្នុងបរិស្ថានបែបនេះ គឺមិនអាចរកភាពស្ងប់ស្ងាត់បានទាល់តែសោះ ក្នុងពេលបំពេញភារកិច្ចរបស់ខ្លួន។ លើសពីនេះ មនុស្សមួយចំនួនដែលបានចំណាយពេលជាច្រើនឆ្នាំក្នុងការបំពេញភារកិច្ចរបស់ខ្លួននៅឆ្ងាយពីផ្ទះ រស់នៅដោយមានការភ័យបារម្ភជានិច្ច ហើយ ដួងចិត្តរបស់ពួកគេមិនស្ថិតក្នុងស្ថានភាពល្អឡើយ ដែលធ្វើឱ្យកន្លែងបែបនេះកាន់តែមិនសមស្របសម្រាប់ពួកគេរស់នៅឡើយ។ ប្រសិនបើការងារខ្លះត្រូវការ បរិស្ថានស្ងប់ស្ងាត់ ដូចជាការងារថតសំឡេង ឬការងារខាងអត្ថបទ យ៉ាងហោចណាស់ត្រូវតែគ្មានការរំខានដោយសំឡេង ហើយសុវត្ថិភាពក៏ត្រូវតែធានាផងដែរ នេះទើបជាការប្រសើរ។ ប្រសិនបើគ្មានកន្លែងដែលមានសុវត្ថិភាពទាំងស្រុងទេ ត្រូវតែស្វែងរកកន្លែងដែលមានសុវត្ថិភាពសមរម្យ។ ក្នុងករណីនេះ មានសំឡេងរំខានបន្តិចបន្តួចក៏អាចទទួលយកបានដែរ ហើយយើងមិនគួរកំណត់សេចក្ដីតម្រូវខ្ពស់ពេកនោះទេ ឱ្យតែ បរិស្ថានរស់នៅមានសុវត្ថិភាព គឺគ្រប់គ្រាន់ហើយ។ លើសពីនេះ ប្រសិនបើផ្ទះនោះស្ថិតនៅក្នុងតំបន់ដែលមានចរាចរណ៍មមាញឹក ដូចជានៅជិតបង្គោលភ្លើងចរាចរណ៍ ឬផ្លូវបំបែក នោះនឹងមានអ្នកថ្មើរជើង និងយានជំនិះរាប់មិនអស់ឆ្លងកាត់ជារៀងរាល់ថ្ងៃ។ ផ្ទះបែបនេះត្រូវបានបើកចំហឱ្យអ្នកដំណើរជាច្រើនមើលឃើញ ហើយគ្រាន់តែក្រឡេកមើលមួយភ្លែត អ្នកដែលធ្វើដំណើរឆ្លងកាត់ អាចមើលឃើញមនុស្សនៅខាងក្នុងយ៉ាងងាយ។ ជាពិសេសនៅពេលបើកភ្លើងនៅពេលយប់ ស្ថានភាពនៅខាងក្នុងផ្ទះអាចមើលឃើញយ៉ាងច្បាស់។ តើអ្នក និយាយថា ផ្ទះបែបនេះនៅតែអាចទទួលយកបានសម្រាប់ការស្នាក់នៅដែរឬទេ? តើបរិស្ថាននេះសមស្របដែរឬទេ? (ទេ មិនសមស្របទេ)។ វាពិតជាមិនសមស្របមែន។ មនុស្សដែលស្នាក់នៅកន្លែងបែបនេះរងការរំខានជាញឹកញាប់ ដោយឧស្សាហ៍ឃើញមនុស្សប្លែកមុខសង្កេតមើលពួកគេ។ នៅពេលដែលភ្នែករបស់ពួកគេ ប្រសព្វជាមួយភ្នែករបស់មនុស្សប្លែកមុខ ពួកគេមានអារម្មណ៍ភ្ញាក់ព្រើត ដោយមានអារម្មណ៍មិនស្ងប់ចិត្តជារៀងរាល់ថ្ងៃ ហើយការតែងតែមានអារម្មណ៍ថា ពួកគេកំពុងត្រូវបានគេឃ្លាំមើល នរណាទៅដឹងថា ប្រហែលជាមាននរណាម្នាក់នៅពីក្រោយខ្នង កំពុងចង្អុលបង្ហាញ និងបញ្ជាក៏មិនដឹង។ តើអ្នកគិតថា មនុស្សម្នាក់អាចមានអារម្មណ៍សុខស្រួលដែរឬទេ ក្នុងការរស់នៅក្នុងបរិស្ថានបែបនេះ? ម្យ៉ាងទៀត ផ្ទះខ្លះមានគុណភាពអន់ ដោយមានប្រព័ន្ធកាត់បន្ថយសំឡេងមិនសូវល្អ ដូច្នេះនៅពេលនិយាយខ្លាំងៗ ឬចាក់ទំនុកបរិសុទ្ធនៅខាងក្នុង មនុស្សនៅខាងក្រៅអាចឮអ្វីៗគ្រប់យ៉ាង។ លើសពីនេះ ផ្ទះខ្លះស្ថិតនៅចំណុចខ្ពស់បំផុតនៅក្នុងសហគមន៍ ដែលក្នុងករណីនេះ មិនត្រឹមតែងាយនឹងត្រូវរន្ទះបាញ់ប៉ុណ្ណោះទេ ប៉ុន្តែថែមទាំងធ្វើឱ្យអ្នកជិតខាងនៅជុំវិញ អាចមើលឃើញបងប្អូនប្រុសស្រី រាល់ពេលដែលពួកគេចេញមកក្រៅទៀតផង។ វាមិនងាយស្រួល សម្រាប់ពួកគេ សូម្បីតែត្រូវបើកបង្អួចម្ដងម្កាលដើម្បីឱ្យខ្យល់ចេញចូល ឬដើម្បីឱ្យត្រជាក់ក៏ដោយ។ បង្អួចត្រូវតែបិទឱ្យជិត ដោយបិទវាំងនន ដូច្នេះពន្លឺមិនអាចចូលបានឡើយ ហើយការចេញទៅក្រៅដើម្បីដើរហើរ ក៏កាន់តែមិនងាយស្រួលដែរ។ តែងតែមានការព្រួយបារម្ភអំពីការដែលមនុស្សនៅខាងក្រៅសង្កេតមើល និងចាប់អារម្មណ៍។ ទោះបីជាបងប្អូនប្រុសស្រីមិនចេញចូលព្រមគ្នាក៏ដោយ រាល់ពេលដែលមាននរណាម្នាក់ចូល ឬចេញ មនុស្សនៅខាងក្រៅអាចមើលឃើញយ៉ាងច្បាស់។ នៅទីបំផុត ពួកគេនឹងដឹងត្រួសៗថា មានមនុស្សប្លែកមុខ ប៉ុន្មាននាក់រស់នៅក្នុងផ្ទះនេះ។ តើអ្នករាល់គ្នាយល់ថា សុវត្ថិភាពរបស់មនុស្សនៅតែអាចធានាបានដែរឬទេ ក្នុងការស្នាក់នៅទីនេះ? (ទេ មិនអាចទេ)។ មនុស្សខ្លះគិតថា «ពេលវេលាភាគច្រើន យើងនឹងបំពេញភារកិច្ចតែនៅក្នុងផ្ទះ ហើយទោះបីជាយើងចេញទៅក្រៅក៏ដោយ ក៏យើងប្ដូរវេនគ្នាដែរ គឺមិនចេញទៅក្រៅព្រមគ្នានោះទេ។ ដោយការអនុវត្តតាមរបៀបនេះ អ្នកជិតខាងនៅជុំវិញនឹងមិនដឹងរឿងអ្វីឡើយ»។ ប៉ុន្តែ ទោះបីជា អ្នកចេញទៅក្រៅដោយប្ដូរវេនគ្នាក៏ដោយ ក៏វានៅតែបង្កបញ្ហាដដែល ប្រសិនបើមាននរណាម្នាក់ចាប់អារម្មណ៍ថា អ្នកគឺជាមនុស្សប្លែកមុខ។ អ្នកគ្មានជំនឿជាច្រើន មិនមានជីវិតរស់នៅល្អប៉ុន្មានទេ ប៉ុន្តែពួកគេចូលចិត្ត សង្កេតមើល និងចង់ដឹងចង់ឮរឿងរបស់អ្នកដទៃជាពិសេស។ អ្នកខ្លះថែមទាំងអាចប្រើកែវយឹតដើម្បីលបយកការណ៍ពីអ្នក ដោយឃ្លាំមើលអ្វីដែលអ្នកធ្វើនៅខាងក្នុងទៀតផង។ ប្រសិនបើពួកគេរកឃើញថា អ្នកជឿកំពុងជួបជុំគ្នា ពួកគេប្រញាប់ទៅរាយការណ៍ប្រាប់រដ្ឋាភិបាលដើម្បីបាន រង្វាន់។ នៅពេលដែលមនុស្សបែបនេះបាន ដៅមុខសញ្ញាមកលើអ្នកហើយ តើនេះមិនមែនជាស្ថានភាពគ្រោះថ្នាក់ទេឬអី? (មែនហើយ ជាស្ថានភាពគ្រោះថ្នាក់)។ នៅពេលដែលពួកគេបានដៅមុខសញ្ញាមកលើអ្នកហើយ តើអាចមានរឿងល្អកើតឡើងដែរឬទេ? អ្នកប្រាកដជាត្រូវគេចាប់ខ្លួនមិនខាន! មិនថានៅប្រទេស ឬតំបន់ណានោះទេ មិនដែលខ្វះអ្នកចូលចិត្តចេះដឹងរឿងគេឡើយ។ ទោះបីជាពួកគេមិនទទួលបានប្រាក់មួយសេនសម្រាប់ការតាមដានអ្នកក៏ដោយ ក៏ពួកគេពេញចិត្តនឹងធ្វើវាដែរ ពោលគឺ ពួកគេថែមទាំងសុខចិត្តចំណាយប្រាក់ផ្ទាល់ខ្លួន និងពន្យារពេលការងាររបស់ខ្លួន ដើម្បីចំណាយពេលឃ្លាំមើលទៀតផង។ ហើយប្រសិនបើមានរង្វាន់សម្រាប់ការរាយការណ៍អំពីអ្នក ពួកគេនឹងកាន់តែចង់ធ្វើវាថែមទៀត។ ជាពិសេសនៅក្នុងរបបផ្ដាច់ការដូចជាប្រទេសចិន មានមនុស្សច្រើនណាស់ដែលតាមដាន អ្នកដែលជឿលើព្រះជាម្ចាស់។ ដោយសារពួកគេមិនពេញចិត្តនឹងសេចក្ដីពិត និងមានអារម្មណ៍មិនពេញចិត្ត ចំពោះអ្នកដែលជឿលើព្រះជាម្ចាស់ គ្រាន់តែពួកគេរកឃើញថាអ្នកជឿទាក់ទងគ្នា ឬជួបជុំគ្នាភ្លាម ពួកគេក៏រាយការណ៍រឿងនេះភ្លាម។ ប្រសិនបើមាន រង្វាន់សម្រាប់ការរាយការណ៍ ពួកគេពេញចិត្តនឹងធ្វើវាដោយមិនចេះនឿយហត់ឡើយ។ តើនេះមិនងាយនឹងនាំបញ្ហាដល់ពួកជំនុំទេឬអី? (មែនហើយងាយ)។ ប្រសិនបើអ្នកត្រូវបានគេរំខានតាមរបៀបនេះ តើនេះមិនមែនមកពីអ្នកដឹកនាំ និងអ្នកធ្វើការមិនបានរៀបចំការចាត់ទីតាំងឱ្យបានល្អទេឬអី? ប្រសិនបើទីតាំង និងបរិស្ថានសម្រាប់ការដាក់អ្នកធ្វើការសំខាន់ៗមិនសមស្រប ដោយសារតែអ្នកដឹកនាំ និងអ្នកធ្វើការមិនបានពិចារណាឱ្យបានគ្រប់ជ្រុងជ្រោយទេ នោះនេះគឺជាផលវិបាកដែលកើតឡើង។ ប្រសិនបើកន្លែងដែលរស់នៅទាក់ទាញការចាប់អារម្មណ៍ខ្លាំងពេក នោះវាងាយនឹងនាំឱ្យមានរឿងមិនល្អកើតឡើងណាស់។ នៅពេលដែលមានរឿងមិនល្អកើតឡើង ហើយទើបតែពេលនោះ អ្នកដឹងថាកន្លែងនេះមិនសមស្របសម្រាប់ការស្នាក់នៅទេ នោះវាហួសពេលទៅហើយ។ ហេតុដូច្នេះហើយ ការជ្រើសរើសទីតាំងស្នាក់នៅដែលសមស្របសម្រាប់អ្នកដែលកំពុងបំពេញភារកិច្ចរបស់ខ្លួន ក៏ជាកិច្ចការសំខាន់មួយដែរ ហើយការជ្រើសរើសមិនល្អអាចនាំឱ្យមានគ្រោះថ្នាក់បានយ៉ាងងាយ។

III. របៀបដែលអ្នកដឹកនាំ និងអ្នកធ្វើការ គួរធ្វើការងាររៀបចំទីលំនៅសម្រាប់បុគ្គលិក

ចំពោះបរិយាកាសរស់នៅសម្រាប់អ្នកធ្វើការសំខាន់ៗ មិនថាជាបរិយាកាសខាងក្នុង ឬខាងក្រៅនោះទេ អ្នកដឹកនាំ និងអ្នកធ្វើការគួរតែពិចារណាលើគ្រប់ទិដ្ឋភាពទាំងអស់ឱ្យបានគ្រប់ជ្រុងជ្រោយ។ ពួកគេមិនគួរមានគំនិតសាមញ្ញពេកទេ ដោយតែងតែសន្មតថា ប្រសិនបើយើងមិនទាក់ទងជាមួយពិភពខាងក្រៅ នោះនឹងគ្មានរឿងអ្វីកើតឡើងឡើយ។ សង្គមសព្វថ្ងៃនេះស្មុគស្មាញខ្លាំងណាស់ ដែលពោរពេញទៅដោយពួកអារក្សគ្រប់ប្រភេទ ហើយមិនថានៅកន្លែងណានោះទេ តែងតែមានអ្នកចូលចិត្តចេះដឹងរឿងគេនៅក្បែរៗ ដើម្បីឃ្លាំមើល អ្នកជានិច្ច ដែលធ្វើឱ្យអ្នក មិនអាចគេចផុតពីការពិនិត្យពិច័យរបស់ពួកគេបានឡើយ។ អ្នក ប្រហែលជាគិតថា «ខ្ញុំ មិនបានប្រព្រឹត្តខុសច្បាប់ ឬធ្វើរឿងអ្វីអាក្រក់ ដោយការដែលជឿលើព្រះជាម្ចាស់នោះទេ ខ្ញុំគ្រាន់តែបំពេញភារកិច្ចរបស់ខ្ញុំប៉ុណ្ណោះ គួរតែគ្មានរឿងអ្វីកើតឡើងចំពោះខ្ញុំទេ មែនទេ?» ប៉ុន្តែ ការពិតមិនសាមញ្ញដូចដែលអ្នកគិតនោះទេ។ ហេតុអ្វីបានជាបក្សកុម្មុយនីស្តចិន ចំណាយកម្លាំងមនុស្ស និងធនធានច្រើនម្ល៉េះ ដើម្បីទាស់ទទឹងនឹងព្រះជាម្ចាស់ និងគាបសង្កត់ពួកជំនុំរបស់ព្រះជាម្ចាស់? តើអ្នកអាច យល់ពីហេតុផលនៃរឿងនេះបានទេ? អ្នក នឹងមិនអាចយល់បានឡើយ។ តើអ្នក អាចមើលធ្លុះដល់ធម្មជាតិរបស់ពួកអារក្ស និងពួកសាតាំងបានកម្រិតណា? អ្នក យល់ដឹងតិចតួចណាស់អំពីពួកអារក្ស និងពួកសាតាំង។ សង្គមនេះស្មុគស្មាញខ្លាំងណាស់ ហើយពួកអារក្ស និងពួកសាតាំង គឺជាពួកអាមនុស្សថោកទាប ដែលប្រព្រឹត្តអំពើអាក្រក់។ អ្វីដែលពួកគេចង់បានបំផុត គឺការចាប់ខ្លួនរាស្ដ្ររើសតាំងរបស់ព្រះជាម្ចាស់ និងរំខានដល់កិច្ចការរបស់ពួកជំនុំ។ ប្រសិនបើអ្នក តែងតែចាត់ទុកពួកសាតាំងថាជាមនុស្សធម្មតា នោះអ្នក ពិតជាល្ងង់ខ្លៅណាស់។ នេះបង្ហាញថា អ្នក មិនទាន់មើលធ្លុះដល់ភាពអាក្រក់នៃសង្គមនេះទេ ហើយអ្នក ប្រាកដជាមិនទាន់មើលធ្លុះដល់ភាពគួរឱ្យស្អប់ខ្ពើមរបស់ពួកអារក្ស និងពួកសាតាំងនៅឡើយទេ។ ហេតុដូច្នេះហើយ ដើម្បីឱ្យអ្នកដឹកនាំ និងអ្នកធ្វើការបំពេញកិច្ចការរបស់ពួកជំនុំបានល្អ ពួកគេត្រូវតែធានាសុវត្ថិភាពដល់អ្នកដែលកំពុងបំពេញភារកិច្ច នេះគឺជាចំណុចសំខាន់បំផុត។ នៅក្នុងប្រទេសដែលស្ថិតក្រោមការគ្រប់គ្រងបែបផ្ដាច់ការ ដែលគ្មានសេរីភាពនៃជំនឿ ការធានាសុវត្ថិភាពដល់អ្នកដែលកំពុងបំពេញភារកិច្ច គឺពិតជាលំបាកណាស់។ យ៉ាងណាមិញ មិនថា វាមានការលំបាកយ៉ាងណានោះទេ ទីតាំងស្នាក់នៅដែលសមស្របត្រូវតែត្រូវបានជ្រើសរើសដោយយកចិត្តទុកដាក់ មិនត្រូវមានការធ្វេសប្រហែសចំពោះរឿងនេះឡើយ។ ការរៀបចំកិច្ចការនៃដំណាក់របស់ព្រះជាម្ចាស់ ធ្លាប់បានរួមបញ្ចូលប្រកបគ្នាអំពីរឿងទាំងនេះរួចមកហើយ។ អ្នកដឹកនាំ និងអ្នកធ្វើការត្រូវតែធានាថា បងប្អូនប្រុសស្រីអាចបំពេញភារកិច្ចរបស់ពួកគេដោយគ្មានការរំខាន និងគ្មានការជ្រៀតជ្រែកពីពិភពខាងក្រៅ ឱ្យតែពួកគេយកចិត្តទុកដាក់ ពួកគេអាចធ្វើរឿងនេះបានហើយ។ អ្វីដែលគួរឱ្យព្រួយបារម្ភនោះ គឺនៅពេលដែលពួកគេធ្វើឱ្យតែរួចពីដៃ និងមិនទទួលខុសត្រូវ ដោយគិតតែពីសុវត្ថិភាពផ្ទាល់ខ្លួន ខណៈពេលដែលមិនខ្វល់ពីសុវត្ថិភាពរបស់បងប្អូនប្រុសស្រី។ នេះធ្វើឱ្យមិនអាចបំពេញកិច្ចការរបស់ពួកជំនុំបានល្អឡើយ។ ប្រសិនបើដោយសារតែការធ្វេសប្រហែស ការខ្វះការយកចិត្តទុកដាក់ ការមិនទទួលខុសត្រូវ ឬការភ័យខ្លាចចំពោះបរិយាកាស និងបញ្ហារបស់អ្នក ធ្វើឱ្យអ្នក បរាជ័យក្នុងការធ្វើរឿងទាំងនេះ ដែលបណ្ដាលឱ្យមានការចាប់ខ្លួន អ្នកធ្វើការ ដែលបំពេញភារកិច្ចសំខាន់ៗ និងគំរាមកំហែងដល់អាយុជីវិតរបស់បងប្អូនប្រុសស្រី ព្រមទាំងបង្អាក់កិច្ចការរបស់ពួកជំនុំ និងនាំមកនូវគ្រោះថ្នាក់ដល់បងប្អូនប្រុសស្រី នោះក្នុងនាមជាអ្នកដឹកនាំ ឬអ្នកធ្វើការម្នាក់ អ្នក គួរតែទទួលខុសត្រូវ។ ការទទួលខុសត្រូវនេះ មិនអាចដោះស្រាយបានដោយគ្រាន់តែចំណាយប្រាក់ខ្លះជាសំណង ឬដោយការអធិដ្ឋានលន់តួបាបនោះទេ វាមិនមែនជារឿងសាមញ្ញបែបនេះឡើយ។ ដូច្នេះ តើអ្វីទៅជាសារជាតិនៃរឿងនេះ? វាគឺជាស្នាមប្រឡាក់ដែលមិនអាចលុបបាន ជាអំពើរំលងដ៏អស់កល្បជានិច្ច អ្នកត្រូវបានកត់ត្រាទុកជាកំហុសហើយ។ «ការកត់ត្រាទុកជាកំហុស» នេះ មិនមែនបង្ហាញពីកំហុសធម្មតានោះទេ នៅក្នុងព្រះនេត្ររបស់ព្រះជាម្ចាស់ វាគឺជាអំពើរំលង។ ប្រសិនបើអំពើរំលងរបស់អ្នក មានច្រើនពេក ដោយធ្លាប់បានប្រព្រឹត្តអំពើរំលងកាលពីអតីតកាល នៅតែប្រព្រឹត្តវានៅថ្ងៃនេះ ហើយបន្ទាប់មកប្រព្រឹត្តវាកាន់តែច្រើនទៀតនៅពេលអនាគត ដោយមានអំពើរំលងធំៗជាច្រើនបញ្ចូលគ្នា នោះអ្នក នឹងរង សេចក្ដីវិនាស និងសេចក្ដីហិនវិនាស។ ព្រះជាម្ចាស់នឹងលែងសង្គ្រោះអ្នក ទៀតហើយ ហើយជំនឿរបស់អ្នកលើព្រះជាម្ចាស់ នឹងក្លាយជាអសារបង់។ អ្នកមិនត្រឹមតែ នឹងគ្មានសង្ឃឹមក្នុងការទទួលបានសេចក្ដីសង្គ្រោះប៉ុណ្ណោះទេ ប៉ុន្តែ អ្នកថែមទាំងនឹងប្រឈមមុខនឹងការដាក់ទោសទៀតផង។ ហេតុដូច្នេះហើយ វាពិតជាសំខាន់ណាស់ដែលអ្នកដឹកនាំ និងអ្នកធ្វើការបំពេញកិច្ចការរបស់ពួកគេស្របតាមគោលការណ៍! តើអ្នកបានចងចាំរឿងនេះហើយឬនៅ? (ចាស/បាទ បានចងចាំហើយ)។ អ្នកដឹកនាំ និងអ្នកធ្វើការគួរតែបំពេញការទទួលខុសត្រូវរបស់ខ្លួន ហើយមិនថាបរិយាកាសអាក្រក់ ឬគ្រោះថ្នាក់យ៉ាងណានោះទេ ពួកគេត្រូវតែធ្វើអ្វីៗគ្រប់យ៉ាងតាមដែលអាចធ្វើទៅបាន ស្របតាមលក្ខខណ្ឌក្នុងតំបន់ ដើម្បីការពារសុវត្ថិភាពរបស់ អ្នកធ្វើការសំខាន់ៗ និងរៀបចំកន្លែងស្នាក់នៅសម្រាប់ ពួកគេឱ្យបានសមរម្យ។ គោលបំណងគឺដើម្បីធានាថា កិច្ចការរបស់ពួកជំនុំអាចដំណើរការទៅបានជាធម្មតា។

ដើម្បីឱ្យអ្នកដឹកនាំ និងអ្នកធ្វើការធានាថា កន្លែងដែលបានរៀបចំសម្រាប់អ្នកធ្វើការសំខាន់ៗ មិនមានការរំខានពីពិភពខាងក្រៅ ក្រៅពីមានសេចក្ដីតម្រូវ និងគោលការណ៍សម្រាប់លំនៅឋាន និងបរិយាកាសរបស់វាហើយ ក៏មានសេចក្ដីតម្រូវ និងគោលការណ៍សម្រាប់ទិដ្ឋភាពផ្សេងៗនៃស្ថានភាពរបស់គ្រួសារទទួលភ្ញៀវផងដែរ។ នៅពេលដែលអ្នកដឹកនាំ និងអ្នកធ្វើការរកឃើញគ្រួសារទទួលភ្ញៀវដែលមានសក្ដានុពល ពួកគេគួរតែសាកសួរជាមុនសិនថា តើបរិយាកាស និងលក្ខខណ្ឌរបស់គ្រួសារនោះយ៉ាងម៉េចដែរ ស្ថានភាពសមាជិកគ្រួសារយ៉ាងណា ថាតើពួកគេមានជម្លោះជាមួយអ្នកដទៃ មានគូសត្រូវ មានជាប់ជំពាក់វាក់វិនជាមួយរដ្ឋាភិបាល ថាតើពួកគេឧស្សាហ៍មានរឿងក្ដីក្ដាំនៅតុលាការ ឬមានទំនាក់ទំនងសង្គមស្មុគស្មាញដែរឬទេ និងរឿងផ្សេងៗទៀត។ ស្ថានភាពមូលដ្ឋានទាំងអស់នេះ គួរតែត្រូវបានសាកសួរ និងស្វែងយល់ឱ្យបានច្បាស់លាស់។ ប្រសិនបើម្ចាស់ផ្ទះ ឬកូនៗរបស់ពួកគេ និងសមាជិកគ្រួសារផ្សេងទៀត មានទំនាក់ទំនងសង្គមស្មុគស្មាញ ហើយគ្រួសារនេះមានភាពមិនចុះសម្រុងគ្នាមិនចេះចប់មិនចេះហើយ ដោយឧស្សាហ៍មានមនុស្សគួរឱ្យសង្ស័យ មកបង្កបញ្ហា ឬមកទារបំណុល ឬទទួលបានសំបុត្រគំរាមកំហែងពីចោរ ឬពួកប្លន់ ព្រមទាំងដីកាកោះហៅពីរដ្ឋាភិបាល ឬតុលាការ នោះរឿងទាំងនេះសុទ្ធតែជារឿងដែលនាំឱ្យមានបញ្ហាខ្លាំងណាស់។ ប្រសិនបើអ្នកកំពុងជួបជុំគ្នា ឬបំពេញភារកិច្ចនៅក្នុងផ្ទះនេះ តើនេះមិនមែនជាការរំខានទេឬអី? ហេតុដូច្នេះហើយ នៅពេលដែលអ្នករកឃើញគ្រួសារទទួលភ្ញៀវនេះ អ្នក គួរតែសាកសួរ និងស្វែងយល់អំពីស្ថានភាពមូលដ្ឋានរបស់ពួកគេជាមុនសិន។ វាជាការប្រសើរណាស់ ប្រសិនបើគ្មានបញ្ហាទាំងនេះទេ ប៉ុន្តែប្រសិនបើមាន ហើយបច្ចុប្បន្ននេះ អ្នក រកមិនឃើញកន្លែងដែលសមស្របជាងនេះទេ នោះត្រូវពិចារណាថាតើម្ចាស់ផ្ទះអាចដោះស្រាយបញ្ហាទាំងនេះបានល្អដែរឬទេ។ ប្រសិនបើម្ចាស់ផ្ទះមិនអាចដោះស្រាយបញ្ហាទាំងនេះបានយ៉ាងមានប្រសិទ្ធភាព ហើយមិនអាចកម្ចាត់បញ្ហាច្របូកច្របល់ទាំងនេះបានទេ នោះផ្ទះនេះមិនសមស្របសម្រាប់ទទួលបងប្អូនប្រុសស្រីឡើយ ព្រោះការរស់នៅទីនេះ មានន័យថា ពួកគេអាចរងការរំខានពីពិភពខាងក្រៅ និងពីមនុស្ស ព្រឹត្តិការណ៍ និងរបស់ផ្សេងៗនៅខាងក្រៅ គ្រប់ពេលវេលា។ បរិយាកាសទាំងនេះ មិនមែនតម្រង់គោលដៅដោយផ្ទាល់ទៅលើអ្នកដែលជឿលើព្រះជាម្ចាស់នោះទេ។ យ៉ាងណាមិញ អ្នកជឿគឺជាក្រុមដែលងាយរងគ្រោះថ្នាក់លើសពីធម្មតា នៅក្នុងប្រទេសដែលមានការធ្វើទុក្ខបុកម្នេញលើសាសនា ហើយលើសពីនេះទៅទៀត បន្ទាប់ពីរដ្ឋាភិបាលបានខិតខំប្រឹងប្រែងយ៉ាងខ្លាំងក្នុងការផ្សព្វផ្សាយការឃោសនា លាងខួរក្បាល បង្កើតពាក្យចចាមអារ៉ាម និងបរិហារកេរ្តិ៍មក នោះអ្នកមិនជឿមិនត្រឹមតែមិនយល់ពីអ្នកដែលជឿលើព្រះជាម្ចាស់ប៉ុណ្ណោះទេ ប៉ុន្តែថែមទាំងជឿលើវោហាសាស្ត្ររបស់បក្សកុម្មុយនីស្តចិនទៀតផង ដោយបង្កើតឱ្យមានការស្អប់ និងភាពប្រទូសរ៉ាយជាពិសេសចំពោះអ្នកជឿ។ ហេតុដូច្នេះហើយ ប្រសិនបើពួកគេដឹងថា គ្រួសារណាមួយកំពុងទទួលភ្ញៀវដែលជាអ្នកជឿ នោះវានឹងក្លាយជាគ្រោះថ្នាក់ខ្លាំងណាស់ ទាំងចំពោះគ្រួសារទទួលភ្ញៀវ និងចំពោះបងប្អូនប្រុសស្រី។ នៅពេលដែលបងប្អូនប្រុសស្រីរស់នៅក្នុងបរិយាកាសបែបនេះ មិនត្រឹមតែពួកគេរងការជ្រៀតជ្រែតជាញឹកញាប់ប៉ុណ្ណោះទេ ប៉ុន្តែសុវត្ថិភាពរបស់ពួកគេក៏មិនអាចធានាបានដែរ។ ដូច្នេះ ហេតុអ្វីបានជានៅតែបន្តឱ្យពួកគេរស់នៅទីនោះទៀត? ច្បាស់ណាស់ វាជាកន្លែងដ៏គ្រោះថ្នាក់ វាមិនសមស្របសម្រាប់ការរស់នៅឡើយ ពួកគេគួរតែត្រូវបានផ្លាស់ទីជាបន្ទាន់។ អ្នកដឹកនាំ និងអ្នកធ្វើការមិនគួរគ្រាន់តែរៀបចំកន្លែងស្នាក់នៅឱ្យបងប្អូនប្រុសស្រី រួចហើយឈប់ខ្វល់ខ្វាយពីបញ្ហា ដោយគិតថា «ឱ្យតែមានកន្លែងសម្រាប់ពួកគេហូប និងដេក ដែលអាចជ្រកបាំង ពីភ្លៀងខ្យល់បានទៅ គឺបានហើយ។ ឱ្យតែពួកគេអាចបំពេញភារកិច្ចរបស់ខ្លួនបាន គឺគ្មានបញ្ហាទេ។ តើយើងទៅរកកន្លែងសមស្របច្រើនម្ល៉េះមកពីណា?» នេះគឺជាការមិនទទួលខុសត្រូវខ្លាំងណាស់! ប្រសិនបើគ្មានកន្លែងសមស្របនៅពេលនោះទេ ពួកគេអាចស្នាក់នៅទីនោះជាបណ្ដោះអាសន្នសិនបាន ប៉ុន្តែអ្នក គួរតែស្វែងរកទីតាំងដែលសមស្របជាបន្ទាន់ ដើម្បីផ្លាស់ទីពួកគេទៅឱ្យបានឆាប់បំផុតតាមដែលអាចធ្វើទៅបាន កុំចាត់ទុកកន្លែងនេះជាកន្លែងស្នាក់នៅរយៈពេលវែងឱ្យសោះ។

អ្នកដឹកនាំ និងអ្នកធ្វើការខ្លះមិនធ្វើការងារជាក់ស្ដែងទេ។ ពួកគេរៀបចំកន្លែងស្នាក់នៅសម្រាប់អ្នកធ្វើការ សំខាន់ៗនៅកន្លែងណាមួយ សាកសួរអំពីស្ថានភាពហូបចុក និងការសម្រាក ហើយសួរថាតើមានអ្នកមិនជឿណាម្នាក់តាមឃ្លាំមើលពួកគេដែរឬទេ។ ពេលឮថា មិនមានអ្វីខុសប្រក្រតីក្នុងរយៈពេលមួយថ្ងៃពីរថ្ងៃនេះ ពួកគេក៏លែងខ្វល់ពីរឿងនេះទៀត ដោយមិនទៅសាកសួរពួកគេម្ដងទៀតឡើយ អស់រយៈពេល កន្លះឆ្នាំ ឬយូរជាងនេះ។ ពួកគេជឿថា ពួកគេបានរៀបចំកន្លែងស្នាក់នៅបានល្អ និងបានបំពេញការទទួលខុសត្រូវរបស់ខ្លួនហើយ ដោយចាត់ទុកថាអ្វីៗចប់សព្វគ្រប់ហើយ។ ចំពោះរឿងថាតើបរិយាកាសនោះនឹងរងការជ្រៀតជ្រែត នៅពេលក្រោយ ឬថាតើមានហានិភ័យសុវត្ថិភាពដែលអាចកើតមានឬអត់នោះ ពួកគេមិនយកចិត្តទុកដាក់ទៀតទេ។ តើរឿងនេះសមស្របដែរឬទេ? (ទេ)។ ហេតុអ្វីបានជាមិនសមស្រប? (បន្ទាប់ពីរៀបចំកន្លែងស្នាក់នៅហើយ អ្នកដឹកនាំ និងអ្នកធ្វើការត្រូវតែតាមដាន។ ប្រសិនបើពួកគេមិនតាមដាន ហើយបងប្អូនប្រុសស្រីជួបប្រទះនឹងស្ថានភាពគ្រោះថ្នាក់ ហើយមិនអាចផ្លាស់ទីបាន នោះពួកគេអាចនឹងត្រូវគេចាប់ខ្លួនមិនខាន)។ ប៉ុន្តែ អ្នកដឹកនាំ និងអ្នកធ្វើការខ្លះគិតថា «អ្នករាល់គ្នា សុទ្ធតែជាមនុស្សពេញវ័យអស់ហើយ តើចាំបាច់ឱ្យខ្ញុំតាមដានទៀតមែនទេ? តើអ្នក មើលមិនឃើញទេឬអី ថាមានគ្រោះថ្នាក់? ប្រសិនបើអ្នក មើលមិនឃើញទេ នោះខួរក្បាលរបស់អ្នក មុខជាមិនដំណើរការទេ! ប្រសិនបើអ្នក សម្គាល់ឃើញគ្រោះថ្នាក់ គ្រាន់តែផ្លាស់ទីដោយខ្លួនឯងទៅ តើចាំបាច់ឱ្យខ្ញុំប្រាប់អ្នក ទៀតមែនទេ?» ពួកគេលើកហេតុផលតាមរបៀបនេះ។ តើ អ្នករាល់គ្នាគិតថាហេតុផលនេះសមដែរឬទេ? (ទេ មិនសមទេ)។ ហេតុអ្វីបានជាមិនសម? (ពីព្រោះការធានាសុវត្ថិភាពដល់អ្នកដែលបំពេញភារកិច្ចសំខាន់ៗ គឺជាការទទួលខុសត្រូវរបស់អ្នកដឹកនាំ និងអ្នកធ្វើការ វាគឺជាការងារដែលរួមបញ្ចូលនៅក្នុងតួនាទីរបស់ពួកគេ ដែលពួកគេគួរតែអនុវត្ត)។ ពួកគេមិនចាត់ទុកកិច្ចការនេះជាផ្នែកមួយនៃការងារដែលអ្នកដឹកនាំ និងអ្នកធ្វើការគួរធ្វើនោះទេ ពួកគេគិតថា វាគ្រាន់តែជាការជួយបងប្អូនប្រុសស្រី ដូចជាការយកគំរូតាម ឡី ហ្វឹង ក្នុងការធ្វើអំពើល្អប៉ុណ្ណោះ។ ពួកគេក៏មិនបានចាត់ទុកថា ការធ្វើបែបនេះគឺជាការការពារកិច្ចការរបស់ពួកជំនុំនោះដែរ ប៉ុន្តែបែរជាមើលឃើញថា វាគ្រាន់តែជាការរៀបចំកន្លែងស្នាក់នៅសម្រាប់អ្នកធ្វើការ ដែលមិនពាក់ព័ន្ធនឹងកិច្ចការរបស់ពួកជំនុំទៅវិញ។ តើ អ្នកមិនយល់ថា នេះជារឿងល្ងង់ខ្លៅទេឬអី? តើមនុស្សប្រភេទណាទៅដែលគិតបែបនេះ? (គឺមនុស្សដែលគ្មានស្មារតីការទទួលខុសត្រូវ)។ ពួកអ្នកដឹកនាំក្លែងក្លាយដែលខ្ជិលច្រអូស គ្មានភក្ដីភាព និងមិនទទួលខុសត្រូវ គិតបែបនេះឯង។ ពួកគេមិនការពារកិច្ចការនៃដំណាក់របស់ព្រះជាម្ចាស់ឡើយ។ បន្ទាប់ពីរៀបចំកន្លែងសម្រាប់បងប្អូនប្រុសស្រីហើយ ពួកគេគិតថា «ខ្ញុំបានរៀបចំកន្លែងស្នាក់នៅសម្រាប់អ្នករាល់គ្នា នៅទីតាំងដ៏ល្អបែបនេះ ខ្ញុំបានធ្វើគុណបំណាច់ដ៏ធំធេងណាស់ចំពោះអ្នករាល់គ្នា!» ពួកគេមិនបានមើលឃើញថា នេះគឺជាការការពារកិច្ចការរបស់ពួកជំនុំឡើយ។ ក្នុងនាមជាអ្នកដឹកនាំ និងអ្នកធ្វើការ ប្រសិនបើអ្នក មិនរៀបចំកន្លែងស្នាក់នៅសម្រាប់អ្នកធ្វើការ សំខាន់ៗឱ្យបានត្រឹមត្រូវ និងមិនធានាសុវត្ថិភាពរបស់ពួកគេឱ្យបានមានប្រសិទ្ធភាពទេនោះ ប្រសិនបើពួកគេជួបប្រទះនឹងគ្រោះថ្នាក់ ហើយមិនអាចបំពេញភារកិច្ចរបស់ខ្លួនបានជាធម្មតាបាន តើកិច្ចការរបស់ពួកជំនុំនឹងមិនត្រូវបានពន្យាពេលទេឬអី? អ្នកត្រូវតែរៀបចំកន្លែងស្នាក់នៅសម្រាប់ពួកគេឱ្យបានត្រឹមត្រូវ ជាមុនសិន ដើម្បីធានាសុវត្ថិភាពរបស់ពួកគេ ទើបពួកគេអាចបន្តធ្វើការជាធម្មតាបាន។ ប៉ុន្តែ ពួកអ្នកដឹកនាំក្លែងក្លាយទាំងនោះមិនគិតបែបនេះទេ ពួកគេយកមនុស្សទាំងនេះទៅទម្លាក់ចោលនៅទីតាំងមួយ រួចព្រងើយកន្តើយនឹងពួកគេ ហើយមិនទៅសាកសួរពួកគេអស់រយៈពេលយ៉ាងយូរ។ នៅពេលដែលមានស្ថានភាពគ្រោះថ្នាក់កើតឡើង ហើយពួកគេទាក់ទងអ្នកដឹកនាំរបស់ខ្លួនមិនបាន ពួកគេគ្មានជម្រើសអ្វីក្រៅពីផ្លាស់ទីដោយខ្លួនឯងឡើយ។ ទម្រាំតែអ្នកដឹកនាំរបស់ពួកគេដឹងរឿង ហើយទៅពិនិត្យមើលនៅទីបំផុត មនុស្សទាំងនោះបានទៅបាត់យូរហើយ ហើយអ្នកដឹកនាំមិនដឹងថាពួកគេទៅទីណាឡើយ។ តើនេះជាមនុស្សប្រភេទណា? តើនេះជាអ្នកដឹកនាំ ឬអ្នកធ្វើការប្រភេទណា? គឺជាអ្នកដឹកនាំក្លែងក្លាយ។ ជាពិសេសចំពោះបងប្អូនប្រុសស្រីដែលមកពីតំបន់ផ្សេង ហើយមិនស៊ាំនឹងបរិយាកាសក្នុងតំបន់ អ្នកដឹកនាំ និងអ្នកធ្វើការ រឹតតែត្រូវទៅសួរសុខទុក្ខ និងតាមដានពួកគេឱ្យបានទៀងទាត់។ អ្នកដឹកនាំ និងអ្នកធ្វើការមិនគួរសន្មត់ថា គ្រាន់តែរៀបចំកន្លែងស្នាក់នៅឱ្យពួកគេម្ដង គឺដោះស្រាយអ្វីៗគ្រប់យ៉ាងបានជារៀងរហូតនោះទេ តាមពិតទៅ ការងារនេះនៅមិនទាន់ចប់សព្វគ្រប់ឡើយ។ ពួកគេត្រូវទៅសួរសុខទុក្ខ និងតាមដានអ្នកទាំងនោះ ឱ្យបានញឹកញាប់។ ប្រសិនបើមិនងាយស្រួលសម្រាប់អ្នកដឹកនាំ និងអ្នកធ្វើការក្នុងការចេញមុខនៅទីតាំងនោះទេ ពួកគេគួរតែចាត់អ្នកផ្សេងឱ្យទៅមើល។ យ៉ាងហោចណាស់ ពួកគេត្រូវតែតាមដានកិច្ចការនេះ ដោយវាយតម្លៃបរិយាកាសរស់នៅរបស់អ្នកធ្វើការ សំខាន់ៗទាំងនេះ ដោយពិនិត្យមើលថាតើមានគ្រោះថ្នាក់ ឬមានអ្វីខុសប្រក្រតី ឬថាតើមានស្ថានភាពពិសេសណាមួយបានកើតឡើង ហើយថាតើចាំបាច់ត្រូវផ្លាស់ទីដែរឬទេ។ រឿងទាំងអស់នេះត្រូវតែស្វែងយល់ និងតាមដាន។ ប្រសិនបើក្នុងរយៈពេលខ្លី កន្លែងនេះហាក់ដូចជាសមស្របបំផុត នោះមិនអីទេ ប៉ុន្តែមួយរយៈក្រោយមក ពួកគេគួរតែត្រឡប់ទៅពិនិត្យមើលបរិយាកាស និងសុវត្ថិភាពរបស់អ្នកទាំងនោះ ហើយថាតើអ្នកទាំងនោះមានអាហារ និងសម្ភារប្រើប្រាស់គ្រប់គ្រាន់ដែរឬទេ ព័ត៌មានលម្អិតទាំងអស់នេះគួរតែត្រូវបានសាកសួរ។ វាអាចទៅរួចដែលអ្នកដឹកនាំ និងអ្នកធ្វើការប្រហែលជាមិនយល់ពីការងាររបស់ អ្នកធ្វើការ សំខាន់ៗ ក្នុងករណីនេះ ពួកគេមិនគួរលូកដៃក្នុងទិដ្ឋភាពនោះទេ ប៉ុន្តែការរៀបចំកន្លែងស្នាក់នៅសម្រាប់ពួកគេឱ្យបានសមរម្យ គឺជាការទទួលខុសត្រូវរបស់អ្នកដឹកនាំ និងអ្នកធ្វើការ ការមិនបានធ្វើបែបនេះ គឺជាការមិនបំពេញការទទួលខុសត្រូវរបស់ពួកគេ ហើយបង្ហាញថាពួកគេគឺជាអ្នកដឹកនាំក្លែងក្លាយដែលមិនធ្វើការងារជាក់ស្ដែង។ ជាពិសេសចំពោះបងប្អូនប្រុសស្រីដែលមកពីតំបន់ផ្សេង ពួកគេ រឹតតែ ត្រូវការការយកចិត្តទុកដាក់យ៉ាងដិតដល់បន្ថែមទៀត ហើយមិនគួរត្រូវបានប្រព្រឹត្តដាក់ដោយធ្វេសប្រហែសឡើយ។ អ្នកដឹកនាំ និងអ្នកធ្វើការគួរតែទៅសាកសួរពួកគេមួយរយៈម្ដង ដោយមើលថាតើពួកគេមានការលំបាកអ្វីដែលត្រូវការដោះស្រាយដែរឬទេ ហើយថាតើមានបញ្ហា ឬស្ថានភាពពិសេសណាមួយនៅក្នុងបរិយាកាសដែលពួកគេកំពុងបំពេញភារកិច្ចក្នុងអំឡុងពេលនេះដែរឬទេ ឧទាហរណ៍ ថាតើមានសកម្មភាពខុសប្រក្រតីណាមួយដែលពាក់ព័ន្ធនឹងរដ្ឋាភិបាលមូលដ្ឋាន គណៈកម្មាធិការសង្កាត់ ឬប៉ុស្តិ៍ប៉ូលិសដែរឬទេ។ អ្នកដឹកនាំ និងអ្នកធ្វើការគួរតែសាកសួរអំពីកិច្ចការទាំងនេះ ដើម្បីឱ្យពួកគេទទួលបានព័ត៌មានច្បាស់។ បន្ទាប់មក អ្នកដឹកនាំ និងអ្នកធ្វើការគួរតែប្រកបគ្នាជាមួយម្ចាស់ផ្ទះអំពីគោលការណ៍ និងផ្លូវនៃការអនុវត្តសម្រាប់ការទទួលភ្ញៀវ និងការការពារអ្នកដែលកំពុងបំពេញភារកិច្ចឱ្យបានត្រឹមត្រូវ ដើម្បីឱ្យម្ចាស់ផ្ទះយល់ច្បាស់អំពីគោលការណ៍ និងផ្លូវនៃការអនុវត្តទាំងនេះ។ នេះនៅមិនទាន់ចប់រឿងទេ។ អ្នកដឹកនាំ និងអ្នកធ្វើការត្រូវតែចុះសួរសុខទុក្ខ និងសាកសួរអំពីស្ថានភាពរបស់គ្រួសារទទួលភ្ញៀវពីមួយពេលទៅមួយពេលផងដែរ។ បញ្ហាណាមួយដែលពួកគេរកឃើញ គួរតែត្រូវបានដោះស្រាយឱ្យទាន់ពេលវេលា ដើម្បីធានាថាគ្មានបញ្ហាកើតឡើង។ ទាល់តែធ្វើបែបនេះ ទើបការងារពិតជាធ្វើបានល្អ។ ប្រសិនបើម្ចាស់ផ្ទះជួបការលំបាកក្នុងការទទួលភ្ញៀវ ដូចជាកង្វះខាតផ្នែកហិរញ្ញវត្ថុ ឬខ្វះប្រាជ្ញា ដែលធ្វើឱ្យពួកគេមិនអាចឆ្លើយតប ឬដោះស្រាយស្ថានភាពដែលកើតឡើងបាន នោះអ្នកដឹកនាំ និងអ្នកធ្វើការត្រូវតែជួយដោះស្រាយបញ្ហាទាំងនេះ។ ខាតផ្នែកហិរញ្ញវត្ថុគឺងាយស្រួលដោះស្រាយទេ ដំណាក់របស់ព្រះជាម្ចាស់អាចចេញថវិកា សម្រាប់ការទទួលភ្ញៀវ ចំណែកឯគ្រួសារទទួលភ្ញៀវគ្រាន់តែចេញកម្លាំងកាយគឺបានហើយ។ ប្រសិនបើម្ចាស់ផ្ទះខ្វះប្រាជ្ញា នេះគឺជាបញ្ហាធំ។ អ្នកដឹកនាំ និងអ្នកធ្វើការត្រូវតែពន្យល់ឱ្យច្បាស់អំពីប្រាជ្ញាដែលចាំបាច់ និងគោលការណ៍នៃការអនុវត្តមួយចំនួនទាក់ទងនឹងផ្នែកនេះ។ ប្រសិនបើម្ចាស់ផ្ទះនៅតែសមត្ថភាពមិនដល់ នោះអ្នកដឹកនាំ និងអ្នកធ្វើការគួរតែស្វែងរកបងប្អូនប្រុសស្រីដែលមានប្រាជ្ញានៅក្បែរនោះ ដើម្បីសហការជាមួយម្ចាស់ផ្ទះក្នុងការអនុវត្តការងារនេះឱ្យបានល្អ។ ប្រសិនបើបញ្ហាស្ថិតនៅលើម្ចាស់ផ្ទះផ្ទាល់ ដូចជាមានចិត្តកំសាក ឬខ្លាចត្រូវគេចាប់ខ្លួន នោះអ្នកដឹកនាំ និងអ្នកធ្វើការគួរតែប្រកបសេចក្ដីពិតដើម្បីផ្ដល់ការជួយជ្រោមជ្រែង និងជំនួយ ដោយប្រកបគ្នាអំពីព្រះហឫទ័យរបស់ព្រះជាម្ចាស់ ព្រមទាំងតម្លៃ និងសារៈសំខាន់ នៃការបំពេញភារកិច្ចនេះ។ ប្រសិនបើវាជាបញ្ហាទាក់ទងនឹងបរិយាកាសសត្យានុម័ត នោះមិនត្រូវពន្យារពេល ឬចេះតែបណ្ដោយតាមឡើយ ហើយរឹតតែមិនត្រូវប្រព្រឹត្តដោយធ្វេសប្រហែសទៀតផង គឺត្រូវតែដោះស្រាយភ្លាមៗ។ ឧទាហរណ៍ ប្រសិនបើមានគេកត់សម្គាល់កន្លែងនេះរួចហើយ ដោយមានមនុស្សចម្លែកដែលគួរឱ្យសង្ស័យ ចេញចូលជាញឹកញាប់នៅក្នុងតំបន់នោះ ហើយអាចមាននរណាម្នាក់កំពុងឃ្លាំមើលទីតាំងនោះ នោះវាបង្កជាហានិភ័យហើយ។ ដូច្នេះ ចូរផ្លាស់ទីបងប្អូនប្រុសស្រីភ្លាម ការរង់ចាំរហូតដល់មានរឿងកើតឡើង នឹងហួសពេលមិនខាន។ ប្រសិនបើស្ថានភាពនេះមានលក្ខណៈ បណ្ដោះអាសន្ន ហើយគ្រាន់តែជានីតិវិធីជាប្រចាំធម្មតា នោះវានៅតែអាចទ្រាំដោះស្រាយបានទាំងប្រផិតប្រផើយ៖ ឱ្យបងប្អូនប្រុសស្រីចាកចេញជាបណ្ដោះអាសន្ន ដើម្បីគេចចេញមួយថ្ងៃ ឬពីរថ្ងៃសិន ហើយពួកគេអាចត្រឡប់មកវិញនៅពេលក្រោយ។ ប្រសិនបើមានគេកត់សម្គាល់រួចហើយ នោះការស្នាក់នៅទីនោះលែងជាជម្រើសទៀតហើយ ហើយចាំបាច់ត្រូវផ្លាស់ទីជាអចិន្ត្រៃយ៍។ នេះគឺជាបញ្ហាលម្អិតមួយចំនួនដែលអ្នកដឹកនាំ និងអ្នកធ្វើការត្រូវដោះស្រាយនៅក្នុងការងារនេះ។ ការងារនេះមិនមែនគ្រាន់តែដាក់មនុស្សពីរបីនាក់នៅទីតាំងមួយដែលមានអាហារ និងជម្រក ហើយចាត់ទុកថាចប់សព្វគ្រប់នោះទេ គឺមានព័ត៌មានលម្អិតជាច្រើនពាក់ព័ន្ធ។ ជាពិសេសនៅក្នុងប្រទេសដូចជាប្រទេសចិន ដែលបរិយាកាសមានភាពប្រទូសរ៉ាយខ្លាំង និងមានការធ្វើទុក្ខបុកម្នេញលើសាសនាយ៉ាងធ្ងន់ធ្ងរ អ្នកដឹកនាំ និងអ្នកធ្វើការ រឹតតែត្រូវយកចិត្តទុកដាក់ជាពិសេស និងឃ្លាំមើលយ៉ាងដិតដល់នូវបរិយាកាសរស់នៅ និងបញ្ហាសុវត្ថិភាពរបស់អ្នកធ្វើការសំខាន់ៗ។ ពួកគេមិនអាចធ្វេសប្រហែសបានឡើយ។ គ្រប់ទិដ្ឋភាពនៃការងារជាក់លាក់ត្រូវតែធ្វើឱ្យបានល្អ ដើម្បីធានាថាសុវត្ថិភាពរបស់អ្នកធ្វើការ សំខាន់ៗទាំងនេះត្រូវបានធានា ហើយពួកគេអាចបំពេញភារកិច្ចរបស់ខ្លួនដោយស្ងប់ចិត្ត។ តាមរបៀបនេះ ទើបការងារបានសម្រេចទៅយ៉ាងល្អប្រសើរ។ នេះគឺជាការងារដែលអ្នកដឹកនាំ និងអ្នកធ្វើការត្រូវធ្វើទាក់ទងនឹងគ្រួសារទទួលភ្ញៀវ ហើយមានព័ត៌មានលម្អិតជាច្រើនពាក់ព័ន្ធនៅទីនេះ។

អ្នកដឹកនាំ និងអ្នកធ្វើការខ្លះ បន្ទាប់ពីរៀបចំកន្លែងស្នាក់នៅសម្រាប់អ្នកធ្វើការ សំខាន់ៗមួយចំនួននៅផ្ទះទទួលភ្ញៀវដែលសមស្របរួចហើយ ពួកគេមិនខ្វល់ពីអ្នកទាំងនោះឡើយ ហើយមិនបន្តតាមដានស្ថានភាពរបស់គ្រួសារទទួលភ្ញៀវទេ។ ពួកគេនិយាយថា៖ «ខ្ញុំរវល់នឹងកិច្ចការរបស់ពួកជំនុំជារៀងរាល់ថ្ងៃ តើខ្ញុំមានពេលឯណាទៅសួរសុខទុក្ខមនុស្សទាំងនេះ? ម្យ៉ាងទៀត នៅមានការងារផ្សេងទៀតជាច្រើន ហើយវាក៏គ្រោះថ្នាក់ខ្លាំងណាស់ដែរ។ ការបំពេញការងាររបស់យើងមិនងាយស្រួលទេ!» ពួកគេចេះតែសង្កត់ធ្ងន់លើហេតុផលសត្យានុម័ត ប៉ុន្តែពួកគេមិនចង់បំពេញការទទួលខុសត្រូវរបស់ខ្លួនឡើយ។ តើ អ្នករាល់គ្នាគិតយ៉ាងណាដែរ តើការលើកឡើងរបស់ពួកគេនេះសមហេតុផលដែរឬទេ? (ទេ)។ ហេតុអ្វីបានជាមិនសមហេតុផល? (តាមពិតទៅ ការធ្វើការងារនេះមិនតម្រូវឱ្យអ្នកដឹកនាំ និងអ្នកធ្វើការចំណាយពេល និងកម្លាំងច្រើនពេកទេ។ ពួកគេអាច ឆ្លៀតចូលទៅសួរសុខទុក្ខអ្នកទាំងនោះនៅពេលចេញទៅក្រៅ។ ហើយប្រសិនបើពួកគេគ្មានពេល ពួកគេក៏អាចចាត់បងប្អូនប្រុសស្រីនៅក្បែរនោះឱ្យទៅសួរសុខទុក្ខជំនួសបានដែរ)។ ប្រសិនបើអ្នកដឹកនាំ និងអ្នកធ្វើការចង់ធ្វើការងារនេះឱ្យបានល្អ ទោះបីជាការងារស្នូលរបស់ពួកគេធ្វើឱ្យពួកគេរវល់បន្តិចក៏ដោយ ក៏ពួកគេនៅតែឆ្លៀតពេលដើម្បីយកចិត្តទុកដាក់លើការងារនេះដែរ។ ប្រសិនបើពួកគេគ្មានពេលទៅដោយខ្លួនឯងទេ ពួកគេអាចចាត់អ្នកផ្សេងឱ្យទៅ។ មិនថាពួកគេចាត់អ្នកផ្សេង ឬទៅដោយខ្លួនឯងនោះទេ សរុបមក ការងារនេះស្ថិតនៅក្នុងដែនការទទួលខុសត្រូវរបស់អ្នកដឹកនាំ និងអ្នកធ្វើការ។ ការធ្វើការងារនេះឱ្យបានល្អ គឺជាការទទួលខុសត្រូវដ៏សំខាន់សម្រាប់អ្នកដឹកនាំ និងអ្នកធ្វើការ ហើយមិនអាចមើលរំលងបានឡើយ។ ប្រសិនបើអ្នកដឹកនាំ និងអ្នកធ្វើការរវល់ពេក ហើយគ្មានពេលដោយខ្លួនឯង ហើយពួកគេក៏មិនចាត់អ្នកផ្សេងឱ្យទៅដែរ នោះនឹងគ្មាននរណាម្នាក់យកចិត្តទុកដាក់ចំពោះរឿងនេះឡើយ។ ប្រសិនបើមានរឿងអ្វីកើតឡើង នេះគឺជាការមិនបំពេញការទទួលខុសត្រូវរបស់អ្នកដឹកនាំ និងអ្នកធ្វើការហើយ។ ដើម្បីការពារអ្នកដែលកំពុងបំពេញភារកិច្ចសំខាន់ៗ មិនឱ្យរងការរំខានពីពិភពខាងក្រៅ អ្នកដឹកនាំ និងអ្នកធ្វើការត្រូវតែពិចារណាលើគ្រប់ផ្នែកនៃបញ្ហា ដោយធានាឱ្យបានជាអតិបរមាថា ពួកគេអាចបំពេញភារកិច្ចរបស់ខ្លួនដោយស្ងប់ចិត្ត និងអនុវត្តការងារនៅក្នុងដៃរបស់ខ្លួនបានយ៉ាងមានរបៀបរៀបរយ។ ប្រសិនបើអ្នកធ្វើការសំខាន់ៗត្រូវបានការពារបានល្អ នោះវាស្មើនឹងការការពារការងារសំខាន់នោះដែរ។ នៅពេលដែល អ្នកធ្វើការសំខាន់ៗអាចធ្វើការបានជាធម្មតា នោះការងារសំខាន់ក៏អាចដំណើរការទៅបានយ៉ាងមានរបៀបរៀបរយដែរ។ ហេតុដូច្នេះហើយ គោលបំណងដែលអ្នកដឹកនាំ និងអ្នកធ្វើការការពារអ្នកធ្វើការសំខាន់ៗ តាមពិតទៅគឺដើម្បីការពារការងារសំខាន់ៗនីមួយៗ។ ប្រសិនបើអ្នកដឹកនាំ និងអ្នកធ្វើការខ្លះនិយាយថា «អ្នក កំពុងបំពេញភារកិច្ចសំខាន់ ហើយសុំឱ្យខ្ញុំការពារអ្នក ប៉ុន្តែខ្ញុំស្ថិតក្នុងតួនាទីជាអ្នកដឹកនាំ ហើយខ្ញុំក៏មិនមានសុវត្ថិភាពដែរ។ ខ្ញុំមិនទាំងអាចធានាសុវត្ថិភាពផ្ទាល់ខ្លួនផង តើខ្ញុំអាចការពារ អ្នករាល់គ្នាបានដោយរបៀបណា?» តើសម្ដីនេះត្រឹមត្រូវដែរឬទេ? (មិនត្រឹមត្រូវទេ)។ តើអ្នកដឹកនាំ និងអ្នកធ្វើការបែបនេះមានការយល់ដឹងបែបណា? (ការយល់ដឹងរបស់ពួកគេខ្សោយណាស់ មនុស្សបែបនេះអាត្មានិយម ហើយងាយនឹងបំផ្លើសខុសទំនង)។ ពួកគេគឺជាបុគ្គលដែលងាយនឹងបំផ្លើសខុសទំនងមានគំនិតលំអៀង។ តើបុគ្គលដែលងាយនឹងបំផ្លើសខុសទំនង ខ្វះតម្រិះប្រកបដោយវិចារណញាណមែនទេ? (មែនហើយ)។ ប្រសិនបើបងប្អូនប្រុសស្រីទាំងនេះមិនមែនកំពុងបំពេញភារកិច្ចនៅក្នុងដំណាក់របស់ព្រះជាម្ចាស់ទេ ប៉ុន្តែបែរជាកំពុងធ្វើការ និងរស់នៅក្នុងពិភពលោកវិញ តើពួកគេនៅតែត្រូវការឱ្យការពារដែរឬទេ? ដោយសារតែពួកគេកំពុងធ្វើកិច្ចការរបស់ពួកជំនុំ និងបំពេញភារកិច្ចសំខាន់ៗនៅក្នុងដំណាក់របស់ព្រះជាម្ចាស់ ហើយដោយសារតែប្រសិនបើពួកគេត្រូវបានចាប់ខ្លួន ពួកគេអាចនឹងត្រូវកាត់ទោសឱ្យជាប់ពន្ធនាគារ ឬត្រូវគេវាយដំរហូតដល់របួស ឬពិការ ដែលធ្វើឱ្យប៉ះពាល់យ៉ាងធ្ងន់ធ្ងរដល់កិច្ចការរបស់ពួកជំនុំ ទើប អ្នកធ្វើការសំខាន់ៗត្រូវតែទទួលបានការការពារឱ្យបានល្អ។ មានតែតាមរបៀបនេះទេ ទើបកិច្ចការរបស់ពួកជំនុំអាចដំណើរការទៅបានយ៉ាងមានរបៀបរៀបរយ។ ប្រសិនបើពួកគេនៅក្នុងបណ្ដាប្រទេសប្រជាធិបតេយ្យមួយចំនួន ដែលមានសេរីភាពនៃជំនឿសាសនា ហើយអ្នកដែលជឿលើព្រះជាម្ចាស់មិនត្រូវបានធ្វើទុក្ខបុកម្នេញ នោះការងារនេះនឹងទៅជាសាមញ្ញសម្រាប់អ្នកដឹកនាំ និងអ្នកធ្វើការ។ ជាមូលដ្ឋាន ពួកគេគ្រាន់តែត្រូវការស្វែងរកផ្ទះដែលសមស្រប ហើយរៀបចំកន្លែងស្នាក់នៅសម្រាប់អ្នកដែលបំពេញភារកិច្ចឱ្យបានត្រឹមត្រូវ ស្របតាមច្បាប់ និងបទប្បញ្ញត្តិក្នុងតំបន់ប៉ុណ្ណោះ។ យ៉ាងច្រើនបំផុត ពួកគេគ្រាន់តែត្រូវការសួរថា តើជីវភាពរស់នៅប្រចាំថ្ងៃរបស់ពួកគេក្នុងពេលថ្មីៗនេះយ៉ាងម៉េចដែរ ហើយថាតើបរិយាកាសរស់នៅមានបំពានបទប្បញ្ញត្តិណាមួយរបស់រដ្ឋាភិបាលដែរឬទេ។ ប្រសិនបើមានការបំពាន ចាំបាច់ត្រូវបញ្ជាក់ឱ្យច្បាស់ថាបញ្ហាគឺជាអ្វី ព្រមទាំងត្រូវកែតម្រូវ និងដោះស្រាយដោយរបៀបណាផង។ ប្រសិនបើគ្មានការបំពានទេ ប៉ុន្តែរដ្ឋាភិបាលកំពុងបង្កបញ្ហា ឬមានមនុស្សអាក្រក់ ឬបុគ្គលមិនស្គាល់អត្តសញ្ញាណមកយាយី នោះចាំបាច់ត្រូវពិគ្រោះជាមួយមេធាវី ដើម្បីដោះស្រាយបញ្ហាទាំងនេះឱ្យបានត្រឹមត្រូវ។ នៅក្នុងបណ្ដាប្រទេសប្រជាធិបតេយ្យដែលមានសេរីភាពមួយចំនួន យ៉ាងច្រើនបំផុតគឺត្រូវការតែការងារប្រភេទនេះប៉ុណ្ណោះ។ យ៉ាងណាមិញ នៅក្នុងរបបផ្ដាច់ការដែលគ្មានសេរីភាពនៃជំនឿសាសនា សេចក្ដីតម្រូវសម្រាប់បរិយាកាស និងលក្ខខណ្ឌរបស់គ្រួសារទទួលភ្ញៀវ ត្រូវតែតឹងរ៉ឹងជាងមុន ហើយការងារកាន់តែច្រើន ព្រមទាំងការងារលម្អិតបន្ថែមទៀត ចាំបាច់ត្រូវធ្វើពាក់ព័ន្ធនឹងសុវត្ថិភាពផងដែរ។ ជាការពិតណាស់ ការលំបាកដែលពាក់ព័ន្ធនឹងការងារបែបនេះ ក៏កាន់តែធំដែរ។ ចំពោះការងារការពារអ្នកធ្វើការ សំខាន់ៗពីការជ្រៀតជ្រែត នៃពិភពខាងក្រៅ ប្រសិនបើគ្រប់ទិដ្ឋភាពនៃបរិយាកាសត្រូវបានពិចារណាឱ្យបានគ្រប់ជ្រុងជ្រោយ នោះការជ្រៀតជ្រែត ដែលកើតចេញពីបរិយាកាសនឹងត្រូវបានកាត់បន្ថយបានខ្លះ។ ប្រសិនបើទាំងបរិយាកាសខាងក្រៅ និងបរិយាកាសខាងក្នុងត្រូវបានយកមកពិចារណាទាំងស្រុង នោះផ្លូវដែលប្រាកដនិយម និងអាចអនុវត្តបាន នឹងអាចរកឃើញ។ តាមរបៀបនេះ បរិយាកាសអាចត្រូវបានកែលម្អក្នុងកម្រិតណាមួយ ហើយការជ្រៀតជ្រែកអាចត្រូវបានកាត់បន្ថយ។ វិធីសាស្ត្រនេះគឺ សមស្របជាង។

ការរក្សាសុវត្ថិភាពសម្រាប់បុគ្គលិកកាន់ការងារសំខាន់

I. របៀបធានាសុវត្ថិភាពដល់រាស្ត្ររើសតាំងរបស់ព្រះជាម្ចាស់នៅតាមបណ្ដាប្រទេសដែលមានការធ្វើទុក្ខបុកម្នេញលើសេចក្តីជំនឿ

ទំនួលខុសត្រូវទីដប់ប្រាំរបស់អ្នកដឹកនាំ និងអ្នកធ្វើការ ជាដំបូងគឺត្រូវការពារបុគ្គលិកកាន់ការងារសំខាន់ៗ ដោយការពារពួកគេពីការជ្រៀតជ្រែកនៃមជ្ឈដ្ឋានខាងក្រៅ បន្ថែមពីនេះ អ្នកដឹកនាំ និងអ្នកធ្វើការក៏ត្រូវតែធានាសុវត្ថិភាពរបស់អ្នកទាំងនេះផងដែរ។ សេចក្ដីតម្រូវសម្រាប់ការធានាសុវត្ថិភាពរបស់ពួកគេ គឺកាន់តែតឹងរ៉ឹងជាងនេះទៅទៀត។ ចូរយើងក្រឡេកមើលជាមុនសិនថា តើទិដ្ឋភាពណាខ្លះដែលពាក់ព័ន្ធនឹងសុវត្ថិភាព តើបញ្ហាដែលទាក់ទងនឹងសុវត្ថិភាពអ្វីខ្លះ ដែលអ្នករាល់គ្នាអាចគិតឃើញ? ដើម្បីធានាសុវត្ថិភាពរបស់អ្នកដែលបំពេញភារកិច្ចសំខាន់ៗ ជាចាំបាច់ត្រូវធានាជាមុនសិនថា ពួកគេមិនរងផលប៉ះពាល់ពីការជ្រៀតជ្រែកនៃមជ្ឈដ្ឋានខាងក្រៅឡើយ នេះគឺជាកម្រិតទាបបំផុតដែលត្រូវតែសម្រេចឱ្យបាន ហើយមានតែនៅលើមូលដ្ឋាននេះប៉ុណ្ណោះ ទើបអាចធានាសុវត្ថិភាពរបស់ពួកគេបាននៅទីបំផុត។ សុវត្ថិភាពដែលយើងកំពុងនិយាយនៅទីនេះ គឺគ្រាន់តែមានន័យថា អាចធានាថាអ្នកដែលបំពេញភារកិច្ចរបស់ខ្លួន មិនត្រូវបានរំខាន ឬចាប់ខ្លួន ហើយអាចបំពេញភារកិច្ចរបស់ខ្លួនបានជាធម្មតា។ វាគឺសាមញ្ញបែបហ្នឹងឯង។ ប្រសិនបើអ្នកដឹកនាំ និងអ្នកធ្វើការមិនអាចធានាថា អ្នកដែលបំពេញភារកិច្ចរបស់ខ្លួន នឹងត្រូវបានការពារពីការជ្រៀតជ្រែក និងការចាប់ខ្លួនទេ នោះគ្មានផ្លូវនឹងធានាសុវត្ថិភាពរបស់ពួកគេបានឡើយ។ ចូរគិតអំពីចំណុចនេះមើល៍ តើអ្នកដឹកនាំ និងអ្នកធ្វើការគួរយកចិត្តទុកដាក់លើរឿងអ្វីខ្លះ ដើម្បីធានាសុវត្ថិភាពរបស់បុគ្គលិកកាន់ការងារសំខាន់ៗ? ទីមួយ ពួកគេត្រូវតែរៀបចំបុគ្គលិកកាន់ការងារសំខាន់ៗ ឱ្យស្នាក់នៅក្នុងកន្លែងមួយដ៏សមរម្យ។ តើកន្លែងសមរម្យ មានន័យដូចម្ដេច? វាត្រូវតែបំពេញតាមលក្ខខណ្ឌយ៉ាងហោចណាស់ចំនួនពីរ។ ទីមួយ កន្លែងនេះត្រូវតែគ្មានការជ្រៀតជ្រែកណាមួយពីមជ្ឈដ្ឋានជុំវិញឡើយ។ ទីពីរ វាត្រូវតែមិនទាក់ទាញចំណាប់អារម្មណ៍ឡើយ មានតែបងប្អូនប្រុសស្រីក្នុងតំបន់ពីរបីនាក់ប៉ុណ្ណោះដែលដឹងថា គ្រួសារនេះជឿលើព្រះជាម្ចាស់ និងទទួលភ្ញៀវ ចំណែកឯអ្នកផ្សេងទៀតគឺមិនដឹងឡើយ។ មានតែកន្លែងបែបនេះទេ ទើបស័ក្ដិសមសម្រាប់ទទួលអ្នកដែលបំពេញភារកិច្ចសំខាន់ៗ។ បន្ទាប់ពីបុគ្គលិកកាន់ការងារសំខាន់ៗទាំងនេះចូលមកស្នាក់នៅ ព័ត៌មានផ្ទាល់ខ្លួនដូចជាឈ្មោះ និងស្រុកកំណើតរបស់មនុស្សម្នាក់ៗ ព្រមទាំងស្ថានភាពជាក់លាក់ ដូចជាប្រភេទនៃកិច្ចការពួកជំនុំដែលពួកគេធ្វើ និងថាតើពួកគេធ្លាប់ត្រូវបានចាប់ខ្លួនពីមុនមក ឬត្រូវបានរដ្ឋាភិបាលតាមចាប់ខ្លួនឬអត់នោះ មិនគួរត្រូវបានបញ្ចេញឱ្យអ្នកដទៃដឹងដោយមិនប្រយ័ត្នឡើយ។ មានមនុស្សកាន់តែតិចដែលដឹង គឺកាន់តែល្អ។ ដោយសារតែកម្ពស់របស់មនុស្សនៅតូចទាបពេក ហើយមិនប្រាកដទេថា តើពួកគេអាចឈរមាំបានឬអត់ ប្រសិនបើពួកគេត្រូវបានចាប់ខ្លួន និងដាក់ពន្ធនាគារ ដូច្នេះពួកគេគួរតែមានការស្គាល់ខ្លួនឯង និងចៀសវាងការសាកសួរព័ត៌មានផ្ទាល់ខ្លួនរបស់បងប្អូនប្រុសស្រីដោយមិនប្រយ័ត្ន ដើម្បីចៀសវាងការនាំបញ្ហាមកដាក់ខ្លួននៅថ្ងៃក្រោយ។ គោលការណ៍ និងប្រាជ្ញានៅក្នុងទិដ្ឋភាពនេះ គួរតែត្រូវបានប្រកបគ្នាជាញឹកញាប់ ដើម្បីឱ្យមនុស្សគ្រប់គ្នាយល់ចំណុចទាំងនេះ។ នេះមិនត្រឹមតែមានប្រយោជន៍ដល់កិច្ចការនៃដំណាក់របស់ព្រះជាម្ចាស់ប៉ុណ្ណោះទេ ប៉ុន្តែក៏មានប្រយោជន៍ដល់បុគ្គលម្នាក់ៗផងដែរ។ ហេតុដូច្នេះហើយ អ្នកដឹកនាំ និងអ្នកធ្វើការគួរតែណែនាំបងប្អូនប្រុសស្រីនៃគ្រួសារទទួលភ្ញៀវ ឱ្យចេះរក្សាមាត់រក្សាក និងកុំបញ្ចេញព័ត៌មានផ្ទាល់ខ្លួនរបស់អ្នកដែលបំពេញភារកិច្ចសំខាន់ៗ ទៅឱ្យបងប្អូនប្រុសស្រីដទៃទៀត ឬទៅឱ្យសមាជិកគ្រួសាររបស់ខ្លួនដែលមិនជឿឡើយ។ តើចាំបាច់ត្រូវធ្វើកិច្ចការនេះដែរឬទេ? (ចាំបាច់។) បងប្អូនប្រុសស្រីនៃគ្រួសារទទួលភ្ញៀវខ្លះ មិនចេះរក្សាមាត់រក្សាកឡើយ។ ឧទាហរណ៍៖ មានអ្នកណាម្នាក់បានទទួលអ្នកដឹកនាំ និងអ្នកធ្វើការពីរបីនាក់ ហើយពួកគេបានដឹងច្បាស់អំពីស្ថានភាពផ្ទាល់ខ្លួន ប្រវត្តិគ្រួសារ និងភារកិច្ចដែលអ្នកទាំងនោះកំពុងបំពេញ។ បន្ទាប់មក ពួកគេបាននិយាយទៅកាន់កូនៗរបស់ខ្លួនថា៖ «មើលចុះ គេមានអាយុស្មើនឹងកូនឯងដែរ។ គេបានជឿលើព្រះជាម្ចាស់អស់រយៈពេលដប់ឆ្នាំមកហើយ ហើយថែមទាំងបានឈប់ធ្វើការដើម្បីបំពេញភារកិច្ចរបស់គេទៀតផង។ គេធ្លាប់ធ្វើការនៅក្នុងស្ថាប័នរដ្ឋាភិបាលនៅទីក្រុងនេះទីក្រុងនោះ ដោយមានប្រាក់ចំណូលរាប់ម៉ឺនយ័នក្នុងមួយឆ្នាំ!» អ្នកឃើញទេ ហាក់ដូចជាពួកគេគ្រាន់តែនិយាយលេងធម្មតាប៉ុណ្ណោះ តែពួកគេបានបញ្ចេញស្ថានភាពរបស់អ្នកដែលបំពេញភារកិច្ចសំខាន់ៗទាំងនេះ ទៅឱ្យសមាជិកគ្រួសារដែលមិនជឿរបស់ខ្លួនបានដឹង។ ថែមទាំងមានអ្នកខ្លះទៀត ដែលនៅពេលទទួលបងប្អូនប្រុសស្រីដែលធ្លាប់ត្រូវបានចាប់ខ្លួន និងដាក់ពន្ធនាគារពីមុនមក ក៏ប្រាប់សមាជិកគ្រួសាររបស់ពួកគេថា៖ «មើលចុះ គេបានជាប់គុកអស់រយៈពេលជាច្រើនឆ្នាំ ហើយមិនដែលក្លាយជាយូដាសឡើយ។ បន្ទាប់ពីត្រូវបានដោះលែង គេបន្តបំពេញភារកិច្ចរបស់ខ្លួនដដែល។ ឥឡូវនេះ រដ្ឋាភិបាលចង់ចាប់ខ្លួនគេម្ដងទៀត ដូច្នេះគេមិនអាចត្រឡប់ទៅផ្ទះដើម្បីជួបជុំជាមួយគ្រួសារបានទេ ទោះជាយ៉ាងនេះក្ដី ក៏គេមិនអវិជ្ជមានដែរ។ ឃើញទេថា សេចក្ដីជំនឿរបស់គេធំធេងប៉ុនណា? ហេតុអ្វីបានជាឯងមិនអាចជឿឱ្យបានត្រឹមត្រូវ?» តាមរបៀបនេះ ពួកគេបានបញ្ចេញព័ត៌មានសំខាន់ៗអំពីបងប្អូនប្រុសស្រីដោយមិនប្រយ័ត្ន តាមរបៀបនៃការអប់រំកូនៗរបស់ពួកគេ។ តើនេះអាចនាំឱ្យមានបញ្ហានៅថ្ងៃក្រោយដែរឬទេ? (អាច។) តើនេះជាបញ្ហាដែរឬទេ? (ជាបញ្ហាមែន។) ប្រសិនបើគ្មានអ្វីកើតឡើងដោយសាររឿងនេះទេ នោះមិនអីទេ ប៉ុន្តែនៅពេលដែលនាគដ៏ធំមានសម្បុរក្រហមធ្វើការចាប់ខ្លួន សមាជិកគ្រួសារដែលមិនជឿរបស់ពួកគេ គឺជាមនុស្សដំបូងគេដែលចេញមុខមក ហើយរាយការណ៍អំពីបងប្អូនប្រុសស្រីថា៖ «លោកប៉ូលិស! ឈ្មោះនេះឈ្មោះនោះគឺជាអ្នកដឹកនាំ គឺគាត់ហ្នឹងហើយដែលលោកតាមចាប់ខ្លួន»។ បន្ទាប់មក មនុស្សដែលត្រូវបានគេក្បត់នោះ ក៏ត្រូវបាននាគដ៏ធំមានសម្បុរក្រហមចាប់ខ្លួន និងវាយដំស្ទើរតែស្លាប់ ហើយមិនដឹងថាតើពួកគេនឹងអាចបន្តបំពេញភារកិច្ចរបស់ខ្លួន ឬរស់នៅក្នុងជីវិតធម្មតាបានទៀតឬអត់នោះទេ។ នេះគឺជាផលវិបាកនៃការក្បត់។ តើនេះមិនមែនបណ្ដាលមកពីការនិយាយស្ដីដោយមិនប្រយ័ត្នរបស់អ្នកទទួលភ្ញៀវទេឬ? (មែនហើយ។) ប្រសិនបើបុគ្គលិកកាន់ការងារសំខាន់ៗប្រឈមនឹងហានិភ័យសុវត្ថិភាពបែបនេះ តើនេះមិនមែនមានន័យថា អ្នកដឹកនាំ និងអ្នកធ្វើការមិនបានបំពេញការងាររបស់ខ្លួនឱ្យបានដិតដល់ទេឬ? (មែនហើយ។) អ្នកទទួលភ្ញៀវគិតថា៖ «សមាជិកគ្រួសាររបស់យើងសុទ្ធតែជាមនុស្សល្អ ពួកគេនឹងមិនក្បត់អ្នកទេ។ ពួកគេគាំទ្រការជឿលើព្រះជាម្ចាស់ ពួកគេថែមទាំងទិញបន្លែ និងសាច់នៅពេលអ្នករាល់គ្នាមកទៀតផង!» ពួកគេចាត់ទុកសមាជិកគ្រួសារដែលមិនជឿ ហាក់ដូចជាបងប្អូនប្រុសស្រីដែរ ដោយមិនអាចមើលធ្លុះថា គ្រួសាររបស់ពួកគេអាចធ្វើអ្វីបានខ្លះ ឬថាតើផលវិបាកនឹងធ្ងន់ធ្ងរប៉ុនណា ប្រសិនបើពួកគេក្បត់បងប្អូនប្រុសស្រីនោះ។ ពួកគេក៏ចូលចិត្តសួរដេញដោលខ្លាំងណាស់ដែរ អំពីស្ថានភាពរបស់បងប្អូនប្រុសស្រី ដោយសួរថា៖ «តើអ្នកបានបំពេញភារកិច្ចនេះប៉ុន្មានឆ្នាំហើយ? តើអ្នកធ្លាប់បំពេញភារកិច្ចគ្រោះថ្នាក់ដែរឬទេ? តើអ្នកល្បីឈ្មោះក្នុងតំបន់ថាជាអ្នកដែលជឿលើព្រះជាម្ចាស់ដែរឬទេ? តើអ្នកធ្លាប់ត្រូវបានគេចាប់ខ្លួនដែរឬទេ?» ជាពិសេសនៅពេលនិយាយដល់អ្នកដែលត្រូវបានគេតាមចាប់ខ្លួន ឬមានប្រវត្តិនៅប៉ូលិសដោយសារតែការជឿលើព្រះជាម្ចាស់ ហើយកំពុងផ្សាយដំណឹងល្អនៅក្នុងតំបន់ ឬប្រទេសផ្សេង អ្នកទទួលភ្ញៀវតែងតែសួរនាំអំពីព័ត៌មានរបស់ពួកគេ ដោយសួរថា៖ «អ្នកត្រូវបានគេតាមចាប់ខ្លួនឬ? តើជាដីកាតាមចាប់ខ្លួនក្នុងតំបន់ ថ្នាក់ខេត្ត ឬថ្នាក់ជាតិ?» «អ្នកមានប្រវត្តិនៅប៉ូលិស តើអ្នកត្រូវបានគេចាប់ខ្លួនប៉ុន្មានដងដែរ? តើអ្នកត្រូវបានកាត់ទោសឱ្យជាប់គុកប៉ុន្មានឆ្នាំ?» ពួកគេសួរអំពីរឿងទាំងនេះយ៉ាងលម្អិតបំផុត។ បងប្អូនប្រុសស្រីដែលស្នាក់នៅក្នុងផ្ទះរបស់ពួកគេ ឃើញថាពួកគេមានចិត្តក្លៀវក្លាក្នុងការទទួលភ្ញៀវ ហើយថាពួកគេមិនមែនជាមនុស្សអាក្រក់ទេ។ ប្រសិនបើពួកគេមិនប្រាប់ព័ត៌មាននេះទេ ពួកគេមានអារម្មណ៍ថា ហាក់ដូចជាមិនសូវគួរសមសោះ ដែលធ្វើឱ្យពួកគេមានអារម្មណ៍ទើសទាល់។ មនុស្សខ្លះមានអារម្មណ៍ថាត្រូវបង្ខំចិត្តនិយាយរឿងខ្លះៗ ហើយបន្ទាប់ពីនិយាយរួច ជួនកាលវានាំឱ្យមានផលវិបាកធ្ងន់ធ្ងរដែលមិនអាចចៀសរួច។ ហេតុដូច្នេះហើយ អ្នកដឹកនាំ និងអ្នកធ្វើការគួរតែណែនាំអ្នកទទួលភ្ញៀវដោយផ្ទាល់ថា៖ «មានច្បាប់ទម្លាប់ពីរបីដែលអ្នកត្រូវតែអនុវត្តតាម នៅពេលទទួលបងប្អូនប្រុសស្រី។ ចូរកុំសួរដេញដោល ឬសួរសំណួរផ្ដេសផ្ដាស ការដឹងរឿងរបស់ពួកគេច្រើនពេក នឹងមិនផ្ដល់ផលប្រយោជន៍ដល់អ្នកទេ។ ប្រសិនបើមានរឿងអ្វីកើតឡើង ហើយអ្នកមិនអាចទ្រាំទ្រនឹងការធ្វើទារុណកម្មបានទេ អ្នកអាចនឹងក្លាយជាយូដាសនៅទីបំផុត។ ក្នុងករណីនោះ ព័ត៌មានដែលអ្នកបានដឹង និងបានក្ដាប់ជាប់នោះ ជាមូលដ្ឋានដែលត្រួសត្រាយផ្លូវឱ្យអ្នកក្លាយជាយូដាស។ ប្រសិនបើរឿងនោះកើតឡើង វានឹងបន្សល់ទុកនូវវិប្បដិសារីអស់មួយជីវិតដល់អ្នក ហើយនៅទីបំផុត អ្នកនឹងប្រឈមមុខនឹងការដាក់ទោស។ ប្រសិនបើអ្នកមិនដឹងព័ត៌មានលម្អិតទាំងនេះទេ អ្នកនឹងមិនក្លាយជាយូដាសឡើយ។ ដូច្នេះ អ្នកមិនត្រូវសួរដេញដោល ឬព្យាយាមស្វែងយល់អំពីរឿងទាំងនេះជាដាច់ខាត។ ការមិនដឹង គឺការពារអ្នក ហើយមិនប៉ះពាល់ដល់ការទទួលភ្ញៀវរបស់អ្នក ឬការទទួលបានសេចក្ដីពិតនៅក្នុងការជឿលើព្រះជាម្ចាស់របស់អ្នកឡើយ។ វាជាការល្អបំផុត ប្រសិនបើអ្នកមិនដឹង។ អ្នកដឹងច្បាស់ហើយថា បងប្អូនប្រុសស្រីទាំងនេះមកទីនេះដើម្បីបំពេញភារកិច្ចរបស់ពួកគេ ហើយថាពួកគេមិនមែនជាមនុស្សអាក្រក់ ឬជាមនុស្សកំណាចឡើយ ដូច្នេះមិនចាំបាច់សួរដេញដោលអ្វីទៀតទេ។ ការបំពេញភារកិច្ចទទួលភ្ញៀវរបស់អ្នកគឺជាអ្វីដែលសំខាន់បំផុត ហើយការធានាសុវត្ថិភាពរបស់ពួកគេគឺគ្រប់គ្រាន់ហើយ»។ នេះគឺជាកិច្ចការមួយដែលអ្នកដឹកនាំ និងអ្នកធ្វើការត្រូវតែធ្វើ។ បន្ថែមពីនេះ ចំពោះអ្នកជឿក្នុងតំបន់ដែលខ្វះគ្រឹះនៅក្នុងសេចក្ដីជំនឿរបស់ខ្លួន និងជាអ្នកជឿតែឈ្មោះ អ្នកដែលមាត់ដាច ហើយងាយនឹងសួរដេញដោល អ្នកដែលរក្សាការទាក់ទងយ៉ាងជិតស្និទ្ធជាមួយមន្ត្រីរដ្ឋាភិបាល និងអ្នកដែលពួនសម្ងំភ្លាមៗដូចជាអណ្ដើកលឹបក្បាលចូលក្នុងស្នូកនៅពេលមានបញ្ហាកើតឡើង ហើយថែមទាំងអាចក្បត់ពួកជំនុំ និងក្លាយជាយូដាសទៀតនោះ គឺដាច់ខាតមិនត្រូវអនុញ្ញាតឱ្យដឹងថា គ្រួសារទទួលភ្ញៀវកំពុងទទួលបងប្អូនប្រុសស្រីឡើយ។ ប្រសិនបើត្រូវការបងប្អូនប្រុសស្រីខ្លះ ដើម្បីជួយក្នុងកិច្ចការទទួលបុគ្គលិកកាន់ការងារសំខាន់ៗ នោះគួរតែជ្រើសរើសតែអ្នកដែលមានគ្រឹះនៅក្នុងការជឿលើព្រះជាម្ចាស់ និងមានប្រាជ្ញាប៉ុណ្ណោះ ដើម្បីសហការ។ អ្នកដែលគ្មានគ្រឹះ ឬគ្មានប្រាជ្ញា គឺដាច់ខាតមិនស័ក្ដិសមឡើយ។ ដូច្នេះ តើគួរផ្ដល់ជំនួយដោយរបៀបណាឱ្យប្រាកដ? បងប្អូនប្រុសស្រីនៃគ្រួសារទទួលភ្ញៀវ ផ្ដោតលើការទទួលភ្ញៀវនៅផ្ទះរបស់ពួកគេ ចំណែកឯបងប្អូនប្រុសស្រីក្នុងតំបន់ដែលមានប្រាជ្ញា និងសេចក្ដីជំនឿ ជួយពីខាងក្រៅដោយការជួយបិទបាំង និងការពារមជ្ឈដ្ឋានជុំវិញ។ ពួកគេគួរតែសេពគប់ជាមួយមនុស្សដែលមានឥទ្ធិពល តាមដានឱ្យទាន់នូវគោលនយោបាយរបស់រដ្ឋាភិបាល និន្នាការ និងប្រតិបត្តិការដែលអាចកើតមាន ហើយជូនដំណឹងដល់បងប្អូនប្រុសស្រីនៃគ្រួសារទទួលភ្ញៀវឱ្យទាន់ពេលវេលា។ តាមរបៀបនេះ ប្រសិនបើរដ្ឋាភិបាលចាប់ផ្ដើមប្រតិបត្តិការចាប់ខ្លួនណាមួយ នោះវិធានការការពារអាចធ្វើឡើងបានទាន់ពេលវេលា ហើយនឹងនៅមានពេលសម្រាប់ការជម្លៀស និងការផ្លាស់ប្ដូរទីកន្លែង ឬការលាក់ខ្លួន ដោយចៀសវាងគ្រោះថ្នាក់បាន។ មានតែតាមរបៀបនេះប៉ុណ្ណោះ ទើបសុវត្ថិភាពរបស់អ្នកដែលបំពេញភារកិច្ចសំខាន់ៗ អាចធានាបានជាមូលដ្ឋាន។ សរុបសេចក្ដីមក វាមិនមែនជារឿងត្រឹមត្រូវទេ ដែលអ្នកដឹកនាំ និងអ្នកធ្វើការចាត់ចែងកិច្ចការនេះដោយផ្នត់គំនិតសាមញ្ញពេកនោះ ការគិតឱ្យបានស៊ីជម្រៅនៅក្នុងរឿងនេះ គឺតែងតែប្រសើរជាងការគិតសាមញ្ញៗ ពីព្រោះបញ្ហាសុវត្ថិភាពមិនអាចមើលរំលងបានឡើយ ប្រសិនបើមានអ្វីខុសឆ្គងកើតឡើង វានឹងមិនមែនជាបញ្ហាតូចតាចឡើយ!

នៅក្នុងកិច្ចការនៃការធានាសុវត្ថិភាពដល់បុគ្គលិកកាន់ការងារសំខាន់ៗ ក៏នៅមានស្ថានភាពជាក់លាក់នានាដែលត្រូវយកចិត្តទុកដាក់ផងដែរ។ មនុស្សខ្លះបំពេញភារកិច្ចដែលមានហានិភ័យ ដូចជាការដឹកជញ្ជូនសៀវភៅព្រះបន្ទូលរបស់ព្រះជាម្ចាស់ ឬការបញ្ជូនការណែនាំកិច្ចការ ឬការដោះស្រាយបញ្ហាបន្ទាប់ពីបែកការណ៍នៅតំបន់ដែលមានគ្រោះថ្នាក់។ អ្នកដែលធ្វើកិច្ចការគ្រោះថ្នាក់បែបនេះ ដាច់ខាតមិនត្រូវរស់នៅជាមួយអ្នកដែលបំពេញភារកិច្ចសំខាន់ៗឡើយ ហើយក៏មិនគួរឱ្យពួកគេដឹងថាបុគ្គលទាំងនោះរស់នៅទីណា ឬគ្រួសារណាទទួលពួកគេដែរ។ នេះគឺដោយសារតែអ្នកដែលធ្វើកិច្ចការគ្រោះថ្នាក់ ប្រឈមនឹងហានិភ័យនៃការដែលត្រូវបានគេតាមដាន និងចាប់ខ្លួនគ្រប់ពេលវេលា។ ប្រសិនបើពួកគេត្រូវបានចាប់ខ្លួន និងរងទារុណកម្ម ពួកគេអាចនឹងក្បត់ពួកជំនុំ ដែលជាហេតុធ្វើឱ្យពាក់ព័ន្ធដល់អ្នកដែលបំពេញភារកិច្ចសំខាន់ៗ និងគ្រួសារទទួលភ្ញៀវដែរ។ តើនេះមិនមែនពាក់ព័ន្ធនឹងបញ្ហាសុវត្ថិភាពទេឬ? ប្រសិនបើបុគ្គលិកបំពេញភារកិច្ចសំខាន់ៗខ្លះ ចេញទៅក្រៅដើម្បីដោះស្រាយកិច្ចការ ហើយបានព្រមព្រៀងថានឹងត្រឡប់មកវិញក្នុងរយៈពេលបីថ្ងៃ ប៉ុន្តែពួកគេមិនបានត្រឡប់មកវិញទេបន្ទាប់ពីបីថ្ងៃនោះ តើអ្នករាល់គ្នានិយាយថា ស្ថានភាពនេះមានគ្រោះថ្នាក់ដែរឬទេ? តើបុគ្គលិកបំពេញភារកិច្ចផ្សេងទៀតគួរតែជម្លៀសចេញដែរឬទេ? (មែនហើយ។) ក្នុងករណីបែបនេះ ការជម្លៀសចេញជាបន្ទាន់គឺជាការចាំបាច់ មិនត្រូវបង្អែបង្អង់ និងមិនត្រូវប្រថុយឡើយ គឺពួកគេមិនត្រូវមានផ្នត់គំនិតអាងសំណាងនោះទេ។ មនុស្សខ្លះខ្ជិល យល់ថាវាជារឿងរំខាន ហើយស្ទាក់ស្ទើរមិនចង់ជម្លៀសចេញ ដោយនិយាយថា៖ «ចាំមួយថ្ងៃទៀតមានខុសទាស់អី? ប្រហែលជាពួកគេគ្រាន់តែយឺតយ៉ាវ ដោយសារស្ថានភាពពិសេសណាមួយទេដឹង»។ ការរង់ចាំមួយថ្ងៃទៀត គ្រាន់តែបង្កើនគ្រោះថ្នាក់ប៉ុណ្ណោះ។ ប្រសិនបើអ្នកជម្លៀសចេញ ហើយគ្មានរឿងអ្វីកើតឡើង អ្នកអាចត្រឡប់មកវិញបានជានិច្ច ហើយនោះមិនមែនជាកំហុសទេ។ ប៉ុន្តែប្រសិនបើអ្នកមិនជម្លៀសចេញ ហើយរង់ចាំមួយថ្ងៃទៀត ហេតុការណ៍អាក្រក់អាចនឹងកើតឡើង ហើយនៅពេលវាកើតឡើងមែន នោះវាយឺតពេលនឹងសោកស្ដាយហើយ។ ហេតុដូច្នេះហើយ ប្រសិនបើបងប្អូនប្រុសស្រីដែលបានចេញទៅក្រៅដើម្បីដោះស្រាយកិច្ចការ មិនត្រឡប់មកវិញក្នុងពេលវេលាដែលបានព្រមព្រៀងគ្នាទេ នោះអាចទៅរួចដែលថា មានរឿងអ្វីមួយខុសប្រក្រតីកើតឡើងហើយ។ ដើម្បីការពារក្រែងលោមានរឿងអ្វីកើតឡើង បងប្អូនប្រុសស្រីដែលពាក់ព័ន្ធគួរតែជម្លៀសចេញជាបន្ទាន់ ហើយផ្លាស់ទៅកន្លែងដែលមានសុវត្ថិភាពសមរម្យ។ នៅពេលរកឃើញកន្លែងសមរម្យហើយ ពួកគេអាចបន្តបំពេញភារកិច្ចរបស់ខ្លួនជាធម្មតាវិញបាន ដោយមិនយឺតពេលពេកឡើយ។ ស្ថានភាពមួយទៀត គឺនៅពេលដែលបុគ្គលនៅក្នុងពួកជំនុំក្នុងតំបន់ ដែលទទួលខុសត្រូវលើកិច្ចការរៀបចំកន្លែងស្នាក់នៅសម្រាប់បងប្អូនប្រុសស្រីដែលបំពេញភារកិច្ចរបស់ខ្លួន ត្រូវបាននាគដ៏ធំមានសម្បុរក្រហមចាប់ខ្លួន។ តើគួរធ្វើដូចម្ដេចក្នុងករណីបែបនេះ? (ផ្លាស់ទីបុគ្គលិកកាន់ការងារសំខាន់ៗជាបន្ទាន់។) អាទិភាពទីមួយសម្រាប់អ្នកដឹកនាំ និងអ្នកធ្វើការ គឺត្រូវប្ដូរទីកន្លែងបុគ្គលិកកាន់ការងារសំខាន់ៗទាំងនេះជាបន្ទាន់ ទៅកាន់កន្លែងដែលមានសុវត្ថិភាពសមរម្យ។ អ្វីដែលសំខាន់បំផុតគឺថា សុវត្ថិភាពរបស់ពួកគេត្រូវតែធានាឱ្យបាន។ ពួកគេមិនគួរត្រូវបានដាក់ឱ្យប្រឈមនឹងហានិភ័យណាមួយឡើយ។ បន្ទាប់ពីប្ដូរទីកន្លែងពួកគេរួចរាល់ហើយ ទើបកិច្ចការបន្តបន្ទាប់អាចអនុវត្តបាន។ មនុស្សល្ងីល្ងើមួយចំនួនតែងតែមានគំនិតអាងសំណាងថា៖ «ឈ្មោះនេះឈ្មោះនោះត្រូវបានចាប់ខ្លួន ប៉ុន្តែមិនអីទេ សេចក្ដីជំនឿរបស់គេរឹងមាំណាស់ ហើយគេតែងតែរឹងមាំជានិច្ចនៅក្នុងកាលៈទេសៈលំបាក។ គេនឹងមិនក្បត់ជាដាច់ខាត។ ដូច្នេះ ខ្ញុំហ៊ានធានាថា គ្មានគ្រោះថ្នាក់អ្វីទាល់តែសោះ គឺមិនចាំបាច់ឱ្យនរណាម្នាក់ប្ដូរទីកន្លែងឡើយ»។ តើពាក្យពេចន៍ទាំងនេះត្រឹមត្រូវដែរឬទេ? (មិនត្រឹមត្រូវទេ។) ក៏មានមនុស្សដែលនិយាយដែរថា៖ «ទោះបីជាគេក្បត់មែនក៏ដោយ ក៏គេនឹងក្បត់ដោយចេះរើសមុខដែរ គឺគេនឹងក្បត់តែព័ត៌មានអំពីបញ្ហាមិនសំខាន់ប៉ុណ្ណោះ ដែលប្រាកដជានឹងមិនប៉ះពាល់ដល់សុវត្ថិភាពរបស់អ្នករាល់គ្នាឡើយ»។ តើពាក្យពេចន៍ទាំងនេះត្រឹមត្រូវដែរឬទេ? (មិនត្រឹមត្រូវទេ។) ពាក្យពេចន៍ទាំងនេះមិនសមហេតុផលទេ! តើមនុស្សអាចមើលធ្លុះមនុស្សបានដែរឬទេ? ទោះបីជាបុគ្គលនោះមានកម្ពស់ខ្ពស់ក៏ដោយ ក៏យើងគួរចៀសវាងនិយាយដោយជឿជាក់ពេកដែរ ព្រោះគ្មាននរណាម្នាក់អាចទទួលខុសត្រូវចំពោះផលវិបាកបានឡើយ ប្រសិនបើមានរឿងអ្វីខុសឆ្គងកើតឡើងមែននោះ។ តើត្រូវការកិច្ចការអ្វីផ្សេងទៀត ដើម្បីការពារសុវត្ថិភាពរបស់បុគ្គលិកបំពេញភារកិច្ចសំខាន់ៗ? នៅពេលពួកគេចាប់ផ្ដើមភារកិច្ចរបស់ខ្លួន អ្នកដឹកនាំ និងអ្នកធ្វើការគួរតែប្រកបគ្នាឱ្យបានច្បាស់លាស់អំពីគោលការណ៍សេចក្ដីពិតដែលទាក់ទងនឹងការបំពេញភារកិច្ចរបស់ពួកគេ ព្រមទាំងថាតើត្រូវអនុវត្តគោលការណ៍ និងប្រាជ្ញាអ្វីខ្លះ នៅពេលមានស្ថានការណ៍កើតឡើង។ បន្ថែមពីនេះ នៅពេលពួកគេចេញទៅក្រៅដើម្បីបំពេញភារកិច្ចរបស់ខ្លួន អ្នកដឹកនាំ និងអ្នកធ្វើការគួរតែចាត់តាំងមនុស្សម្នាក់ ឬពីរនាក់ដែលមានបទពិសោធក្នុងសង្គម និងមានប្រាជ្ញា ឱ្យ សហការជាមួយពួកគេ។ មានតែវិធីសាស្ត្រនេះប៉ុណ្ណោះ ទើបមានសុវត្ថិភាព និងអាចទុកចិត្តបាន។ ការអនុវត្តតាមរបៀបនេះ ម៉្យាងគឺអាចការពារសុវត្ថិភាពផ្ទាល់ខ្លួនរបស់ពួកគេបាន។ ម្យ៉ាងទៀត វាអាចជួយពួកគេដោះស្រាយបញ្ហាមួយចំនួន ដែលពួកគេមិនអាចដោះស្រាយបានដោយខ្លួនឯង។ នេះនឹងការពារបញ្ហាមួយចំនួន និងធានាថា អ្នកដែលចេញទៅក្រៅដើម្បីបំពេញភារកិច្ចរបស់ខ្លួន អាចអនុវត្តកិច្ចការរបស់ពួកគេបានជាធម្មតា។ សម្រាប់អ្នកដឹកនាំ និងអ្នកធ្វើការ ការធានាសុវត្ថិភាពរបស់អ្នកដែលបំពេញភារកិច្ចរបស់ខ្លួន គឺជាកិច្ចការដ៏សំខាន់មួយ ជាពិសេសនៅក្នុងបណ្ដាប្រទេសដែលគ្មានសេរីភាពនៃជំនឿ។ ដើម្បីធ្វើកិច្ចការរបស់ពួកជំនុំឱ្យបានល្អ អាទិភាពទីមួយគឺត្រូវធានាសុវត្ថិភាពរបស់បុគ្គលិកដែលបំពេញភារកិច្ចរបស់ខ្លួន មិនថាពួកគេកំពុងបំពេញភារកិច្ចនៅក្នុងតំបន់ ឬចេញទៅក្រៅដើម្បីបំពេញភារកិច្ចនោះទេ។ មានតែអ្នកដឹកនាំ និងអ្នកធ្វើការដែលអាចចាត់ចែងកិច្ចការសុវត្ថិភាពបានល្អប៉ុណ្ណោះ ទើបស័ក្តិសមនឹងឱ្យព្រះជាម្ចាស់ប្រើ។ អ្នកដែលមិនអាចធ្វើកិច្ចការនេះបាន គឺជាមនុស្សដែលមានភាពជាមនុស្សមិនទាន់ចាស់ទុំ ហើយខ្វះការយល់ដឹង និងប្រាជ្ញា។ វានឹងពិបាកសម្រាប់ពួកគេ ក្នុងការក្លាយជាមនុស្សដែលស័ក្តិសមនឹងឱ្យព្រះជាម្ចាស់ប្រើណាស់។

II. របៀបធានាសុវត្ថិភាពដល់រាស្ត្ររើសតាំងរបស់ព្រះជាម្ចាស់នៅតាមបណ្ដាប្រទេសនៅបរទេស

ក. ដំណើរការស្នើសុំភាពស្របច្បាប់ដល់រាស្ត្ររើសតាំងរបស់ព្រះជាម្ចាស់

ក្នុងការធ្វើកិច្ចការពួកជំនុំនៅតាមបណ្ដាប្រទេសនានានៅក្រៅប្រទេស អាទិភាពទីមួយគឺត្រូវរៀបចំកន្លែងស្នាក់នៅឱ្យបានត្រឹមត្រូវ សម្រាប់បុគ្គលិកដែលបំពេញភារកិច្ចរបស់ខ្លួន ដោយធានាសុវត្ថិភាពរបស់ពួកគេ ដើម្បីឱ្យពួកគេអាចបំពេញភារកិច្ចរបស់ខ្លួនបានជាធម្មតា។ រឿងសំខាន់មួយទៀតគឺការដោះស្រាយបញ្ហាសិទ្ធិស្នាក់នៅស្របច្បាប់ ដែលត្រូវតែយកចិត្តទុកដាក់ភ្លាមៗ នៅពេលដែលរាស្ដ្ររើសតាំងរបស់ព្រះជាម្ចាស់មកដល់ប្រទេសថ្មីមួយ។ ប្រសិនបើគ្មានសិទ្ធិស្នាក់នៅស្របច្បាប់ ឬប្រសិនបើការស្នាក់នៅរបស់ពួកគេមិនស្របច្បាប់ទេ នោះតែងតែមានហានិភ័យនៃការត្រូវបានបញ្ជូនត្រឡប់ទៅវិញជានិច្ច ទោះបីជាបរិយាកាសរស់នៅរបស់ពួកគេល្អយ៉ាងណាក៏ដោយ។ បុគ្គលដែលមានការស្នាក់នៅមិនស្របច្បាប់ ត្រូវបានចាត់ទុកថាជាអ្នកស្នាក់នៅខុសច្បាប់ ហើយសុវត្ថិភាពរបស់មនុស្សទាំងនេះគឺមានហានិភ័យ។ បើគ្មានការធានាសុវត្ថិភាពទេ ពួកគេមិនអាចបំពេញភារកិច្ចរបស់ខ្លួនបានយូរអង្វែងឡើយ។ ហេតុដូច្នេះហើយ នៅក្នុងប្រទេសក្រៅ ការរៀបចំកន្លែងស្នាក់នៅឱ្យបានត្រឹមត្រូវ សម្រាប់បុគ្គលិកដែលបំពេញភារកិច្ចរបស់ខ្លួន គឺជាកិច្ចការទីមួយសម្រាប់អ្នកដឹកនាំ និងអ្នកធ្វើការ។ នៅពេលរៀបចំកន្លែងស្នាក់នៅរបស់ពួកគេបានត្រឹមត្រូវហើយ ជំហានបន្ទាប់គឺត្រូវរៀបចំឱ្យពួកគេចាប់ផ្ដើមរត់ការសុំសិទ្ធិស្នាក់នៅស្របច្បាប់របស់ពួកគេ។ នៅក្នុងប្រទេសណាក៏ដោយ យ៉ាងហោចណាស់ គោលដៅក្នុងការរត់ការសុំសិទ្ធិស្នាក់នៅស្របច្បាប់ គួរតែធ្វើឱ្យបងប្អូនប្រុសស្រីអាចស្នាក់នៅទីនោះដោយស្របច្បាប់។ នេះក៏ជាកិច្ចការដ៏សំខាន់មួយផងដែរ ក្នុងការធានាសុវត្ថិភាពដល់បុគ្គលិកធ្វើការសំខាន់ៗ។ ដើម្បីសម្រេចបានការស្នាក់នៅស្របច្បាប់ សេចក្ដីតម្រូវទីមួយគឺថា សិទ្ធិស្នាក់នៅរបស់បុគ្គលម្នាក់ត្រូវតែស្របច្បាប់ ពួកគេមិនអាចស្នាក់នៅកន្លែងណាមួយដោយខុសច្បាប់បានឡើយ។ អ្នកដឹកនាំ និងអ្នកធ្វើការគួរតែខិតខំឱ្យអស់ពីសមត្ថភាព ដើម្បីរៀបចំកន្លែងស្នាក់នៅសម្រាប់បងប្អូនប្រុសស្រី ស្របតាមបទប្បញ្ញត្តិរបស់រដ្ឋាភិបាលសម្រាប់ការស្នាក់នៅស្របច្បាប់។ អ្នកដឹកនាំ និងអ្នកធ្វើការអាចចូលរួមដោយផ្ទាល់នៅក្នុងកិច្ចការរៀបចំកន្លែងស្នាក់នៅនេះ ឬតាមដានកិច្ចការនេះ។ ប្រសិនបើមានបញ្ហាដែលពួកគេមិនអាចមើលធ្លុះ ពួកគេគួរតែស្វែងរកការណែនាំពីអ្នកដឹកនាំ និងអ្នកធ្វើការថ្នាក់លើជាបន្ទាន់។ ក្នុងករណីដែលគ្មានកាលៈទេសៈពិសេសទេ ពួកគេគួរតែអនុវត្តតាមច្បាប់ទម្លាប់ពីមុនរបស់ពួកជំនុំ។ អ្នកដឹកនាំ និងអ្នកធ្វើការត្រូវសាកសួរព័ត៌មានម្ដងម្កាល ហើយប្រសិនបើពួកគេដឹងថា នរណាម្នាក់មានបញ្ហាជាមួយនឹងសិទ្ធិស្នាក់នៅស្របច្បាប់របស់ខ្លួន ឬមានកាលៈទេសៈពិសេសណាមួយ ពួកគេគួរតែរៀបចំឱ្យបុគ្គលិកដោះស្រាយកិច្ចការខាងក្រៅ មកដោះស្រាយបញ្ហានៃការរត់ការសុំសិទ្ធិស្នាក់នៅស្របច្បាប់របស់រាស្ដ្ររើសតាំងរបស់ព្រះជាម្ចាស់។ ជាការពិតណាស់ ជំហានដំបូងគឺត្រូវស្វែងរកមេធាវីជំនាញពីរបីនាក់ ដើម្បីដោះស្រាយការរត់ការនេះ។ ក្នុងការជួលមេធាវី ត្រូវតែមានការប្រុងប្រយ័ត្នដើម្បីចៀសវាងការចាញ់បោកគេ មិនត្រូវជួលមេធាវីក្លែងក្លាយ ឬអ្នកដែលមិនមានជំនាញក្នុងការរត់ការសុំសិទ្ធិស្នាក់នៅស្របច្បាប់ឡើយ។ ជាដំបូង អ្នកដឹកនាំ និងអ្នកធ្វើការគួរតែពិចារណាលើផ្នែក ទាំងនេះដែលទាក់ទងនឹងការរត់ការសុំសិទ្ធិស្នាក់នៅស្របច្បាប់ ហើយបញ្ហាទាំងនេះត្រូវតែរៀបចំឱ្យបានល្អ។ កិច្ចការនេះក៏ជាផ្នែកមួយនៃការការពារបុគ្គលិកធ្វើការសំខាន់ៗ និងធានាសុវត្ថិភាពរបស់ពួកគេដែរ ដូច្នេះនៅពេលធ្វើកិច្ចការនេះ អ្នកដឹកនាំ និងអ្នកធ្វើការមិនត្រូវឈរឱបដៃមើលឡើយ។ មនុស្សខ្លះនិយាយថា៖ «ការរៀបចំកន្លែងស្នាក់នៅសម្រាប់បុគ្គលិកដែលបំពេញភារកិច្ច គឺជាកិច្ចការរបស់គេដំណាក់នៃព្រះជាម្ចាស់ យើងគ្រាន់តែត្រូវធ្វើវា បន្ទាប់ពីទទួលបានការចាត់ចែងដោយផ្ទាល់ពីថ្នាក់លើប៉ុណ្ណោះ។ ប្រសិនបើថ្នាក់លើមិនចាត់ចែងទេ យើងមិនចាំបាច់ខ្វល់ពីវាឡើយ ហើយទោះបីជាមានរឿងអ្វីខុសឆ្គងកើតឡើងក៏ដោយ ក៏វាមិនពាក់ព័ន្ធនឹងយើងដែរ។ ម្យ៉ាងទៀត ប្រទេសនីមួយៗមានបទប្បញ្ញត្តិផ្សេងៗគ្នាស្ដីពីអន្តោប្រវេសន៍ និងសិទ្ធិស្នាក់នៅស្របច្បាប់ យើងមិនអាចដោះស្រាយបញ្ហាដ៏ធំបែបនេះបានទេ! មនុស្សគ្រប់គ្នាត្រូវពឹងលើខ្លួនឯង ហើយសង្ឃឹមលើអ្វីដែលល្អបំផុតប៉ុណ្ណោះ បើពួកគេអាចស្នាក់នៅក្នុងប្រទេសមួយបាន ពួកគេស្នាក់នៅ បើមិនអាចទេ ពួកគេត្រឡប់ទៅវិញ»។ តើពាក្យសម្ដីទាំងនេះត្រឹមត្រូវដែរឬទេ? (មិនត្រឹមត្រូវទេ)។ តើអ្នកគិតយ៉ាងណាចំពោះអាកប្បកិរិយានេះ? (វាជាអាកប្បកិរិយាដែលគ្មានការទទួលខុសត្រូវ)។ ក្នុងន័យមួយ វាជាការមិនទទួលខុសត្រូវ ក្នុងន័យមួយទៀត វាគឺជាការបង្ហាញឱ្យឃើញថា អ្នកដឹកនាំក្លែងក្លាយមិនធ្វើការងារជាក់ស្ដែង និងជាការគេចវេះពីការទទួលខុសត្រូវ។ សម្រាប់អ្នកដឹកនាំ និងអ្នកធ្វើការ ការរៀបចំកន្លែងស្នាក់នៅសម្រាប់បុគ្គលិកធ្វើការសំខាន់ៗនៅក្រៅប្រទេស ក៏ជាកិច្ចការមួយដ៏សំខាន់ដែរ។ នៅពេលរៀបចំកន្លែងស្នាក់នៅសម្រាប់ពួកគេបានត្រឹមត្រូវហើយ ហើយពួកគេអាចបំពេញភារកិច្ចរបស់ខ្លួនបានជាធម្មតា ជំហានបន្ទាប់ភ្លាមៗនោះ គឺត្រូវរៀបចំឱ្យបុគ្គលិកដោះស្រាយកិច្ចការខាងក្រៅ ណែនាំពួកគេក្នុងការរត់ការសុំសិទ្ធិស្នាក់នៅស្របច្បាប់របស់ពួកគេ។ ជាពិសេសនៅពេលមានស្ថានភាពពិសេសកើតឡើងក្នុងអំឡុងពេលរត់ការ ដែលបងប្អូនប្រុសស្រីមិនអាចដោះស្រាយបាន អ្នកដឹកនាំ និងអ្នកធ្វើការគួរតែគិតរកវិធីដោះស្រាយ ហើយមិនត្រូវព្រងើយកន្តើយនឹងបញ្ហានេះឡើយ។ ប្រសិនបើមានបញ្ហាណាមួយកើតឡើងជាមួយនឹងការរត់ការសុំសិទ្ធិស្នាក់នៅស្របច្បាប់ វាមិនមែនជាបញ្ហាតូចតាចទេ ហើយគួរតែត្រូវបានដោះស្រាយឱ្យបានឆាប់ និងលឿនបំផុតតាមដែលអាចធ្វើទៅបាន។ កុំពន្យារពេល អ្វីដែលអាចធ្វើបាននៅថ្ងៃនេះ មិនគួរទុកដល់ថ្ងៃស្អែកឡើយ ការទុកដល់ថ្ងៃស្អែកអាចនាំឱ្យមានផលវិបាកដែលអាក្រក់ហួសពីការស្មាន។ ប្រសិនបើអ្នកដឹកនាំ និងអ្នកធ្វើការធ្វេសប្រហែស និងមិនបំពេញការទទួលខុសត្រូវរបស់ខ្លួន ដោយមិនចាត់ទុកបញ្ហានេះជាបន្ទាន់ និងពន្យារពេលពេលវេលាដ៏ល្អបំផុតសម្រាប់ការរត់ការសុំសិទ្ធិស្នាក់នៅស្របច្បាប់ ដែលបណ្ដាលឱ្យបុគ្គលិកដែលបំពេញភារកិច្ច មិនអាចបំពេញភារកិច្ចរបស់ខ្លួនបានជាធម្មតាទេ តើនរណាជាអ្នកទទួលខុសត្រូវ? បុគ្គលទាំងនេះបានដាក់សំណើរបស់ពួកគេទៅកាន់អ្នកដឹកនាំពួកជំនុំ និងបុគ្គលិករត់ការ ហើយអ្នកដឹកនាំ និងអ្នកធ្វើការបានដឹង ប៉ុន្តែដោយសារតែពួកគេមិនបានយកចិត្តទុកដាក់លើបញ្ហានេះ ឬបានរកលេសមិនដោះស្រាយ ទើបការរត់ការសុំសិទ្ធិស្នាក់នៅស្របច្បាប់របស់បុគ្គលិកធ្វើការសំខាន់ៗមួយចំនួនត្រូវបានពន្យារពេល ដែលបានប៉ះពាល់ដល់កិច្ចការសំខាន់ៗមួយចំនួនរបស់ពួកជំនុំក្នុងកម្រិតណាមួយ។ ដូច្នេះ តើអ្នករាល់គ្នាគិតថានរណាគួរទទួលខុសត្រូវចំពោះរឿងនេះ? (អ្នកដឹកនាំ និងអ្នកធ្វើការ។) ដំណាក់របស់ព្រះជាម្ចាស់បានសង្កត់ធ្ងន់លើបញ្ហានេះម្ដងហើយម្ដងទៀត។ មិនមែនថាអ្នកដឹកនាំ និងអ្នកធ្វើការមិនដឹងរឿងអំពីរឿងនេះទេ ហើយក៏មិនមែនថាពួកគេមិនបានទទួលដំណឹង ឬខ្វះការយល់ដឹងដែរ ផ្ទុយទៅវិញ ពួកគេដឹងអំពីរឿងនេះ ប៉ុន្តែមិនយកចិត្តទុកដាក់។ ឱ្យតែមិនពាក់ព័ន្ធនឹងរឿងផ្ទាល់ខ្លួនរបស់ពួកគេ ឱ្យតែជារឿងរបស់អ្នកដទៃ ពួកគេពន្យារពេលតាមដែលអាចធ្វើទៅបាន ដែលនៅទីបំផុតធ្វើឱ្យយឺតយ៉ាវដល់បញ្ហាដ៏សំខាន់ ដូចជាការរត់ការសុំសិទ្ធិស្នាក់នៅស្របច្បាប់នៃរាស្ដ្ររើសតាំងរបស់ព្រះជាម្ចាស់។ នៅពេលមានផលវិបាកកើតឡើង អ្នកដឹកនាំ និងអ្នកធ្វើការត្រូវតែទទួលខុសត្រូវ។ ការទទួលខុសត្រូវនេះមិនមែនគ្រាន់តែជាការនិយាយតែមាត់ទេ ប្រសិនបើវាប៉ះពាល់ដល់កិច្ចការពួកជំនុំ ជាពិសេសកិច្ចការសំខាន់របស់ដំណាក់ព្រះជាម្ចាស់ នោះការទទួលខុសត្រូវរបស់អ្នកដឹកនាំ និងអ្នកធ្វើការគឺធំធេងណាស់។ យ៉ាងហោចណាស់ ពួកគេនឹងត្រូវបានព្រះជាម្ចាស់កត់ត្រាទុកជាកំហុស វានឹងក្លាយជាអំពើរំលង នោះហើយជាផលវិបាក។ ប្រសិនបើវាជារឿងដែលអ្នកត្រូវធ្វើ ជារឿងនៅក្នុងដែននៃការទទួលខុសត្រូវរបស់អ្នក ហើយអ្នកមិនធ្វើ ឬព្រងើយកន្តើយ ឬពន្យារពេលដោយសារហេតុផលផ្ទាល់ខ្លួនណាមួយនោះ នោះអ្នកត្រូវតែទទួលខុសត្រូវ។ មនុស្សខ្លះនិយាយថា៖ «ខ្ញុំមិនដឹងថាត្រូវដោះស្រាយយ៉ាងម៉េចទេ ខ្ញុំទាល់ច្រកហើយ»។ ប៉ុន្តែតើអ្នកបានយកចិត្តទុកដាក់ និងស្វែងរកពីអ្នកដឹកនាំ និងអ្នកធ្វើការថ្នាក់លើភ្លាមៗដែរឬទេ? អ្នកខ្លះទៀតនិយាយថា ពួកគេភ្លេចដោយសាររវល់នឹងការងារផ្សេង។ ទោះបីជាពួកគេពិតជាភ្លេចដោយសាររវល់មែន តើពួកគេអាចបន្តភ្លេចបានយ៉ាងដូចម្តេច បន្ទាប់ពីមានគេលើកឡើង និងរំលឹកពួកគេម្ដងហើយម្ដងទៀតនោះ? តើនេះបញ្ជាក់ពីបញ្ហាអ្វី? (ពួកគេមិនបានទុករឿងរត់ការសុំសិទ្ធិស្នាក់នៅរបស់បងប្អូនប្រុសស្រីនៅក្នុងចិត្តឡើយ ពួកគេគ្មានបន្ទុកសោះឡើយ។) ការដែលពួកគេអាចភ្លេចរឿងសំខាន់បែបនេះ បង្ហាញថាពួកគេខ្វះស្មារតីទទួលខុសត្រូវ និងមិនគួរឱ្យទុកចិត្ត។ អ្នកអាចភ្លេចរឿងសំខាន់ដូចជាការរត់ការសុំសិទ្ធិស្នាក់នៅរបស់រាស្ដ្ររើសតាំងរបស់ព្រះជាម្ចាស់ តើអ្នកនឹងភ្លេចការរត់ការសុំសិទ្ធិស្នាក់នៅរបស់ខ្លួនឯងដែរឬទេ? ប្រសិនបើអ្នកមិនភ្លេចរឿងផ្ទាល់ខ្លួន ប៉ុន្តែអាចភ្លេចរឿងរបស់អ្នកដទៃ នោះបញ្ជាក់ថាអ្នកមានចរិតមិនល្អ ខ្វះសេចក្ដីស្រឡាញ់ ហើយអាត្មានិយម និងថោកទាប។ អ្នកបានរត់ការសុំសិទ្ធិស្នាក់នៅរបស់ខ្លួនឯងរួចរាល់ហើយ ប៉ុន្តែអ្នកចាត់ទុកការរត់ការសុំសិទ្ធិស្នាក់នៅរបស់បងប្អូនប្រុសស្រី ជារឿងតូចតាចធម្មតា ឬថែមទាំងព្រងើយកន្តើយទាំងស្រុង ហើយនៅទីបំផុតពន្យារពេលការរត់ការសុំសិទ្ធិស្នាក់នៅរបស់ពួកគេ ដែលជារឿងសំខាន់នេះ។ តើអ្នកអាចទទួលខុសត្រូវចំពោះរឿងនោះបានទេ? តើអ្នកដឹកនាំ និងអ្នកធ្វើការបែបនេះ មិនមែនខ្វះមនសិការ និងហេតុផលទាំងស្រុងទេឬអី? ពួកគេអាត្មានិយម និងថោកទាបណាស់! ពួកគេគិតតែពីខ្លួនឯង និងមិនខ្វល់ពីអ្នកដទៃឡើយ តើនេះបញ្ជាក់ពីបញ្ហាអ្វី? តើពួកគេមិនមែនជាអ្នកដឹកនាំក្លែងក្លាយទេឬអី? (មែនហើយ)។ សារជាតិនៃបញ្ហារបស់ពួកគេត្រូវបានលាតត្រដាងទាំងស្រុង។ ពួកគេគ្រាន់តែមិនចង់ខ្វល់ពីការរត់ការសុំសិទ្ធិស្នាក់នៅរបស់បងប្អូនប្រុសស្រីប៉ុណ្ណោះ ពួកគេយល់ថាវាជារឿងរំខាន។ នៅក្នុងចិត្តរបស់ពួកគេ ពួកគេគិតថា៖ «តើការរត់ការសុំសិទ្ធិស្នាក់នៅរបស់បងប្អូនប្រុសស្រី ពាក់ព័ន្ធអ្វីនឹងខ្ញុំ?» នេះគឺជាអាកប្បកិរិយាដែលពួកគេប្រព្រឹត្តចំពោះរឿងរត់ការសុំសិទ្ធិស្នាក់នៅរបស់បងប្អូនប្រុសស្រី ដែលនៅទីបំផុតពន្យារពេលរឿងដ៏សំខាន់នេះ ទាំងធ្វើឱ្យប៉ះពាល់ដល់ការបំពេញភារកិច្ចរបស់បងប្អូនប្រុសស្រី និងប៉ះពាល់ដល់កិច្ចការពួកជំនុំទៀតផង។ តើអ្នកនិយាយថា អ្នកដឹកនាំក្លែងក្លាយបែបនេះ សមនឹងទទួលការដាក់ទោសដែរឬទេ? (មែនហើយ)។ ពួកគេគួរតែទទួលខុសត្រូវ ព្រោះវាជាចេតនា វាមិនមែនជាការពន្យារពេលដោយអចេតនា ដែលបណ្ដាលមកពីកត្តាខាងក្រៅនោះទេ។ ប្រសិនបើមានគ្រោះធម្មជាតិ ដូចជាការរញ្ជួយដី ទឹកជំនន់ ឬព្រឹត្តិការណ៍នយោបាយធំដុំណាមួយ ដែលកាត់ផ្ដាច់ការដឹកជញ្ជូន និងការទំនាក់ទំនង ដែលធ្វើឱ្យមិនអាចដោះស្រាយបញ្ហាទាំងនេះបាន នោះជារឿងដែលអាចយល់បាន។ ប៉ុន្តែប្រសិនបើគ្មានព្រឹត្តិការណ៍ទាំងនេះកើតឡើងទេ ហើយពួកគេនៅតែភ្លេច ឬព្រងើយកន្តើយនឹងការរត់ការសុំសិទ្ធិស្នាក់នៅរបស់បងប្អូនប្រុសស្រី ដោយពន្យារពេលរឿងដ៏សំខាន់បែបនេះ ពោលគឺសិទ្ធិស្នាក់នៅរបស់បុគ្គលទាំងនេះ នោះអ្នកដឹកនាំ ឬអ្នកធ្វើការបែបនេះ គឺធ្វេសប្រហែសក្នុងការទទួលខុសត្រូវរបស់ខ្លួន។ ពួកគេនឹងត្រូវបានកត់ត្រាទុកជាកំហុស និងត្រូវទទួលខុសត្រូវ។ តើអ្នកយល់ទេ? (យល់)។ ក្នុងនាមជាអ្នកដឹកនាំ ឬអ្នកធ្វើការ អ្នកមានការទទួលខុសត្រូវក្នុងការធ្វើកិច្ចការដែលអ្នកគួរធ្វើ។ ចំពោះអ្វីៗទាំងអស់នៅក្នុងដែនការទទួលខុសត្រូវរបស់អ្នក អ្នកត្រូវតែដោះស្រាយ និងបញ្ចប់វាឱ្យបានត្រឹមត្រូវ ស្របតាមសេចក្ដីតម្រូវរបស់ដំណាក់ព្រះជាម្ចាស់។ ប៉ុន្តែប្រសិនបើអ្នកមានចេតនាគេចវេះមិនធ្វើ ឬពន្យារពេល នេះគឺជាការធ្វេសប្រហែសក្នុងការទទួលខុសត្រូវរបស់អ្នក ហើយការធ្វេសប្រហែសនេះគឺជាអំពើរំលង។ ប្រសិនបើអ្នកមានចេតនាពន្យារពេលរឿងណាមួយ ហើយមិនដោះស្រាយវាទេ កំហុសរបស់អ្នកនឹងក្លាយជាអំពើរំលងនៅទីបំផុត ហើយអ្នកនឹងត្រូវបានព្រះជាម្ចាស់កត់ត្រាទុកជាកំហុស។ អ្នកនឹងត្រូវទទួលខុសត្រូវចំពោះរឿងនេះ។

នៅតាមបណ្ដាប្រទេសនានានៅបរទេស ប្រសិនបើមានបញ្ហាខ្លះៗពាក់ព័ន្ធនឹងសិទ្ធិស្នាក់នៅស្របច្បាប់របស់រាស្ដ្ររើសតាំងរបស់ព្រះជាម្ចាស់ ឬប្រសិនបើអ្នកជិតខាង ឬជនចម្លែកដាក់ពាក្យបណ្ដឹងអំពីពួកគេ ឬរាយការណ៍ពីពួកគេ ពួកគេអាចនឹងប្រឈមមុខនឹងគ្រោះថ្នាក់ពីការដែលត្រូវបានបញ្ជូនត្រឡប់ទៅវិញ។ ក៏មានករណីខ្លះដែល រាស្ដ្ររើសតាំងរបស់ព្រះជាម្ចាស់ខ្លះនៅក្នុងប្រទេសនានានៅបរទេសត្រូវបានឃាត់ខ្លួន និងដាក់ទោស ឬចាប់ខ្លួន និងដាក់ពន្ធនាគារដោយរដ្ឋាភិបាលនៃប្រទេសមួយចំនួន ដោយផ្អែកលើបទចោទប្រកាន់ដែលប្រឌិតឡើង។ មិនថាស្ថិតក្នុងស្ថានភាពបែបណានោះទេ នៅពេលដែលអ្នកដឹកនាំ និងអ្នកធ្វើការដឹងអំពីរឿងនេះ ពួកគេមិនគួរធ្វើខ្លួនដូចជាអណ្ដើកដែលលាក់ខ្លួន នៅក្នុងស្នូកឡើយ។ ពួកគេគួរតែដោះស្រាយបញ្ហានេះភ្លាមៗ ដោយមានគោលដៅចុងក្រោយគឺធានាសុវត្ថិភាពដល់បងប្អូនប្រុសស្រី មិនត្រូវបណ្ដោយឱ្យពួកគេធ្លាក់ទៅក្នុងដៃរបស់មនុស្សអាក្រក់ឡើយ។ ប្រសិនបើអ្នកដឹកនាំ និងអ្នកធ្វើការខ្វល់តែពីការរៀបចំកិច្ចការរបស់ពួកជំនុំ ប៉ុន្តែមិនយកចិត្តទុកដាក់លើបញ្ហានៃការរៀបចំសិទ្ធិស្នាក់នៅរបស់បងប្អូនប្រុសស្រី ដែលបណ្ដាលឱ្យបងប្អូនប្រុសស្រីត្រូវបានចាប់ខ្លួន ឬត្រូវបានបញ្ជូនត្រឡប់ទៅវិញដោយសារខ្វះសិទ្ធិស្នាក់នៅទេ តើនេះជាផលវិបាកអ្វីទៅ? តើអ្នកដឹកនាំ និងអ្នកធ្វើការបែបនេះ មិនបានបំផ្លាញឱកាសរបស់បងប្អូនប្រុសស្រីក្នុងការបំពេញភារកិច្ចរបស់ខ្លួនទេឬអី? តើនេះមិនប៉ះពាល់ដោយផ្ទាល់ដល់កិច្ចការរបស់ពួកជំនុំទេឬអី? នោះលក្ខណៈនៃបញ្ហានេះគឺធ្ងន់ធ្ងរណាស់។ ប្រសិនបើអ្នកដឹកនាំ និងអ្នកធ្វើការមិនធ្លាប់ដោះស្រាយបញ្ហានេះពីមុនមកទេ ពួកគេអាចស្វែងរកនរណាម្នាក់ក្នុងចំណោមបងប្អូនប្រុសស្រីដែលមានជំនាញក្នុងការដោះស្រាយកិច្ចការខាងក្រៅ ដើម្បីពិគ្រោះជាមួយមេធាវីក្នុងការដោះស្រាយបញ្ហានេះ ដោយខិតខំសម្រេចឱ្យបាននូវគោលដៅនៃការការពារបងប្អូនប្រុសស្រី និងការពារសុវត្ថិភាពរបស់បុគ្គលិកធ្វើការសំខាន់ៗ។ នេះក៏ជាការងារដ៏សំខាន់មួយដែលអ្នកដឹកនាំ និងអ្នកធ្វើការត្រូវតែអនុវត្តនៅបរទេសដែរ។ អ្នកដឹកនាំ និងអ្នកធ្វើការនៅក្នងតំបន់ ត្រូវតែផ្ដើមគំនិតដោះស្រាយបញ្ហានេះ។ ក្រៅពីការពារសុវត្ថិភាពរបស់បងប្អូនប្រុសស្រីនៅក្នុងតំបន់ ពួកគេកាន់តែត្រូវការពារសុវត្ថិភាពរបស់បងប្អូនប្រុសស្រីជាជនបរទេសថែមទៀត មានតែតាមរបៀបនេះទេ ទើបមានការធានាចំពោះកិច្ចការរបស់ពួកជំនុំ។ នេះគឺជាការទទួលខុសត្រូវដែលអ្នកដឹកនាំ និងអ្នកធ្វើការនៅក្នុងប្រទេសនីមួយៗគប្បីបំពេញចំពោះបងប្អូនប្រុសស្រីនៅក្នុងតំបន់ និងបុគ្គលិកធ្វើការសំខាន់ៗជាជនបរទេស។ ពួកគេមិនគួរឈរឱប ដៃមើលឡើយ។ អ្នកដឹកនាំ និងអ្នកធ្វើការខ្លះនិយាយថា៖ «ពួកគេគឺជាបងប្អូនប្រុសស្រីជាជនបរទេស ហើយយើងមិនសូវស្គាល់ពួកគេទេ គ្មានទំនាក់ទំនងផ្ទាល់ខ្លួនរវាងពួកយើងឡើយ។ ដំណាក់របស់ព្រះជាម្ចាស់បានចាត់ពួកគេមក ដើម្បីផ្សាយដំណឹងល្អនៅទីនេះ តើវាពាក់ព័ន្ធអ្វីនឹងយើង? រឿងហេតុនេះគឺជាអ្វីដែលពួកគេនាំមកដាក់ខ្លួនឯងប៉ុណ្ណោះ។ ពួកគេមិនបានសាកសួរអំពីស្ថានភាពឱ្យបានច្បាស់លាស់ទេ មុនពេលមកដល់ ហើយមិនបានដោះស្រាយបញ្ហាទាំងនេះឱ្យបានល្អឡើយ។ យើងគ្មានផ្លូវនឹងលូកដៃក្នុងរឿងហេតុនេះទេ តើនរណាទៅដឹងថា រដ្ឋាភិបាលនឹងធ្វើអ្វីដាក់ពួកគេនោះ»។ ពួកគេគ្រាន់តែប្រើលេសផ្សេងៗដើម្បីគេចវេះ និងជៀសវាងពីបញ្ហាទាំងនេះ ហើយមិនព្យាយាមរកវិធីដើម្បីចេញមុខដោះស្រាយឡើយ។ តើការធ្វើបែបនេះត្រឹមត្រូវដែរឬទេ? (ទេ)។ ហេតុអ្វីបានជាមិនត្រឹមត្រូវ? (ប្រសិនបើអ្នកដឹកនាំ និងអ្នកធ្វើការមិនចេញមុខដោះស្រាយបញ្ហាទាំងនេះទេ ហើយក្នុងពេលជាមួយគ្នានោះ បងប្អូនប្រុសស្រីគ្មានផ្លូវដោះស្រាយបញ្ហាទាំងនោះទេ នោះបញ្ហានឹងកើតឡើងជាមិនខាន។ អ្នកដឹកនាំ និងអ្នកធ្វើការមិនបានបំពេញការទទួលខុសត្រូវរបស់ខ្លួនដើម្បីការពារបងប្អូនប្រុសស្រីឡើយ នេះគឺជាការធ្វេសប្រហែសក្នុងការទទួលខុសត្រូវរបស់ពួកគេ)។ ភារកិច្ចរបស់អ្នកដឹកនាំ និងអ្នកធ្វើការ គឺត្រូវបំពេញរាល់ការទទួលខុសត្រូវដែលអ្នកដឹកនាំ និងអ្នកធ្វើការគប្បីបំពេញនៅក្នុងដំណាក់របស់ព្រះជាម្ចាស់។ វិសាលភាពនៃគេហដ្ឋានរបស់ព្រះជាម្ចាស់ មិនត្រូវបានកំណត់ត្រឹមតែនៅក្នុងតំបន់ ភូមិភាគណាមួយក្នុងតំបន់ ឬប្រទេសណាមួយឡើយ។ ដំណាក់របស់ព្រះជាម្ចាស់គ្មានព្រំដែនប្រទេស គ្មានការកំណត់ភូមិភាគឡើយ។ តើមានការកំណត់ពូជសាសន៍ក្នុងការដែលព្រះជាម្ចាស់រើសតាំងមនុស្ស និងសង្គ្រោះមនុស្សដែរឬទេ? (គ្មានទេ)។ តើមានការកំណត់សញ្ជាតិ ឬភូមិភាគដែរឬទេ? (ក៏គ្មានដែរ)។ គឺគ្មានទេ។ នេះគឺជាគោលការណ៍ដែលព្រះជាម្ចាស់បំពេញកិច្ចការរបស់ទ្រង់ ហេតុនេះ គោលការណ៍នេះគឺជាសេចក្ដីពិត! មិនថាបងប្អូនប្រុសស្រីមកពីប្រទេសណានោះទេ ពួកគេសុទ្ធតែជឿលើព្រះតែមួយអង្គ ដើរតាមព្រះតែមួយអង្គ ហើយក៏ហូប និងផឹកសេចក្ដីពិតដែលព្រះតែមួយអង្គបានប្រកបជាមួយ និងផ្គត់ផ្គង់ដែរ។ ពួកគេមានបទពិសោធចំពោះកិច្ចការដែលព្រះតែមួយអង្គធ្វើ ហើយ ថ្វាយបង្គំព្រះតែមួយអង្គ។ មិនថាមានពណ៌សម្បុរ ឬពូជសាសន៍អ្វីនោះទេ នៅក្នុងដំណាក់របស់ព្រះជាម្ចាស់ និងនៅចំពោះព្រះជាម្ចាស់ ពួកគេគឺតែមួយ គឺពួកគេជាគ្រួសារតែមួយ។ ដោយសារពួកគេជាគ្រួសារតែមួយ មិនគួរមានការបែងចែកក្នុងចំណោមពួកគេឡើយ មិនគួរមានការកំណត់ពូជសាសន៍ ឬភូមិភាគឡើយ។ មិនគួរមានការបែងចែកថា «អ្នកជាជនជាតិអាស៊ី ខ្ញុំជាជនជាតិអឺរ៉ុប» ឬ «អ្នកជាជនជាតិស្បែកស ខ្ញុំជាជនជាតិស្បែកពណ៌» នោះទេ គឺមិនគួរមានការបែងចែកទាំងនេះឡើយ។ ប្រសិនបើអ្នកនៅតែធ្វើការបែងចែកទាំងនេះនៅក្នុងដំណាក់របស់ព្រះជាម្ចាស់ នោះច្បាស់ណាស់ថា អ្នកមិនចាត់ទុកដំណាក់របស់ព្រះជាម្ចាស់ ជាដំណាក់របស់ព្រះជាម្ចាស់ឡើយ ហើយមិនចាត់ទុកខ្លួនឯងជាសមាជិកនៃដំណាក់របស់ព្រះជាម្ចាស់ឡើយ។ ដូច្នេះ នៅពេលដែលបងប្អូនប្រុសស្រីជាជនបរទេសជួបប្រទះនឹងបញ្ហា ដូចជាការបញ្ជូនត្រឡប់ទៅវិញ ឬការចាប់ខ្លួនដោយខុសច្បាប់ មិនថាពួកគេមកពីកន្លែងណា មិនថាពួកគេមានសញ្ជាតិអ្វី ឬមានពណ៌សម្បុរអ្វីនោះទេ ពួកគេគឺជាបងប្អូនប្រុសស្រី។ ដោយសារពួកគេគឺជាបងប្អូនប្រុសស្រី នៅពេលដែលពួកគេប្រឈមមុខនឹងបញ្ហា អ្នកដឹកនាំ និងអ្នកធ្វើការក្នុងតំបន់ គួរតែចេញមុខ និងដោះស្រាយបញ្ហានេះដោយបំពេញភារកិច្ចរបស់ខ្លួន ហើយមិនគួរធ្វើការបែងចែកក្នុងចំណោមមនុស្សឡើយ។ ការនេះស្របតាមគោលការណ៍ ស្របតាមបំណងព្រះហឫទ័យរបស់ព្រះជាម្ចាស់ទាំងស្រុង ហើយគឺជាសេចក្ដីពិតដែលមនុស្សគប្បីអនុវត្ត។

បច្ចុប្បន្ននេះ រាស្ដ្ររើសតាំងរបស់ព្រះជាម្ចាស់ជាច្រើនមកពីប្រទេសចិន កំពុងធ្វើដំណើរទៅកាន់បណ្ដាប្រទេសនានានៅបរទេស ដើម្បីផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់។ បន្ទាប់ពីពួកគេមកដល់ប្រទេសទាំងនេះហើយ រឿងដំបូងដែលពួកគេត្រូវធ្វើ គឺត្រូវរៀបចំសិទ្ធិស្នាក់នៅស្របច្បាប់របស់ពួកគេជាមុនសិន ទើបពួកគេអាចធ្វើការដោយស្ងប់ចិត្តបាន។ ការរៀបចំសិទ្ធិស្នាក់នៅស្របច្បាប់ មិនមែនជារឿងសាមញ្ញទេ វាទាមទារឱ្យមានការសហការពីមនុស្សនៅក្នុងពួកជំនុំក្នុងតំបន់។ អ្នកទទួលខុសត្រូវពួកជំនុំនៅក្នុងបណ្ដាប្រទេសនានា គួរតែស្វែងរកបងប្អូនប្រុសស្រីមួយចំនួនដែលយល់ដឹងអំពីគោលនយោបាយ និងច្បាប់នៃប្រទេសរបស់ខ្លួន ដើម្បីជួយរាស្ដ្ររើសតាំងរបស់ព្រះជាម្ចាស់ដែលមកពីប្រទេសចិន ក្នុងការដោះស្រាយបញ្ហានៃការរៀបចំសិទ្ធិស្នាក់នៅស្របច្បាប់នេះ។ ការដោះស្រាយបញ្ហានេះ គឺមានសារៈសំខាន់បំផុត។ អ្នកដឹកនាំ និងអ្នកធ្វើការនៃពួកជំនុំតាមបណ្ដាប្រទេសនានា គួរតែខិតខំប្រឹងប្រែងឱ្យអស់ពីលទ្ធភាពដើម្បីធ្វើកិច្ចការនេះ ព្រោះមានតែការដោះស្រាយបញ្ហាសិទ្ធិស្នាក់នៅស្របច្បាប់របស់មនុស្សឱ្យបានរួចរាល់ប៉ុណ្ណោះ ទើបកិច្ចការរបស់ពួកជំនុំអាចដំណើរការទៅបានជាធម្មតា បើពុំនោះទេ កិច្ចការរបស់ពួកជំនុំនឹងរងផលប៉ះពាល់ជាមិនខាន។ អ្នកទទួលខុសត្រូវពួកជំនុំនៅក្នុងបណ្ដាប្រទេសនានា គួរតែត្រៀមមនុស្សដែលមានសមត្ថភាពចាត់ចែងរឿងបែបនេះឱ្យហើយ។ ការធ្វើបែបនេះ ផ្ដល់ផលប្រយោជន៍ដល់កិច្ចការរបស់ពួកជំនុំ ហើយក៏ជាការបង្ហាញពីការគិតគូរដល់បំណងព្រះហឫទ័យរបស់ព្រះជាម្ចាស់ផងដែរ។ អ្នកដឹកនាំ និងអ្នកធ្វើការខ្លះអាចនិយាយថា៖ «ពួកយើងមិនដែលដោះស្រាយរឿងបែបនេះទេ ហើយពួកយើងក៏មិនដឹងថាត្រូវធ្វើដូចម្តេចដែរ»។ ក្នុងស្ថានភាពនេះ ពួកគេគួរតែស្វែងរកមនុស្សដែលយល់ដឹងអំពីកិច្ចការប្រភេទនេះ។ ក្នុងចំណោមរាស្ដ្ររើសតាំងរបស់ព្រះជាម្ចាស់នៅក្នុងប្រទេសនីមួយៗ មានអ្នកដែលមានការអប់រំ និងចំណេះដឹង ហើយក៏មានអ្នកដែលយល់ដឹងអំពីច្បាប់ និងគោលនយោបាយជាតិផងដែរ។ សម្រាប់ពួកគេ ការចាត់ចែងរឿងទាំងនេះ គ្រាន់តែត្រូវការការពិគ្រោះយោបល់បន្តិចបន្តួចប៉ុណ្ណោះ ដើម្បីរកផ្លូវឃើញ តើមិនអ៊ីចឹងទេឬអី? ក្នុងការចាត់ចែងរឿងប្រភេទនេះ អ្នកមិនគួរអសកម្ម និងមិនធ្វើអ្វីសោះនោះទេ ប្រសិនបើអ្នកមិនយល់ត្រង់ណា អ្នកគួរតែរកមេធាវីដើម្បីពិគ្រោះយោបល់។ ឱ្យតែរកឃើញមេធាវីដែលមានជំនាញពាក់ព័ន្ធ នោះនឹងមានផ្លូវដោយឯកឯងហើយ។ យើងប្រហែលជាមិនយល់រឿងនេះ ប៉ុន្តែមេធាវីនឹងយល់។ ការមានចិត្តដែលចេះស្វែងរក គឺជាអាកប្បកិរិយាដ៏ត្រឹមត្រូវ ការមានចិត្តដែលចេះស្វែងរក គឺជាការបង្ហាញពីការមានស្មារតីទទួលខុសត្រូវ។ ប្រសិនបើមានការលំបាកខ្លះៗកើតឡើង អ្នកគួរតែអធិដ្ឋាន ស្វែងរក និងប្រកបគ្នាដោយមានចិត្តគំនិតតែមួយ ហើយបន្ទាប់ពីរកឃើញគោលការណ៍ និងផ្លូវដើម្បីដោះស្រាយបញ្ហាហើយ អ្នកគួរតែដោះស្រាយវាឱ្យបានដាច់ស្រេច។ មានតែពេលនោះទេ ទើបកិច្ចការរបស់ពួកជំនុំអាចដំណើរការទៅបានដោយរលូន។ ប្រសិនបើនៅពេលរកឃើញបញ្ហា អ្នកដឹកនាំ និងអ្នកធ្វើការអាចស្វែងយល់អំពីវា តាមដានវា និងដោះស្រាយវាបានទាន់ពេលវេលា តើពួកគេមិនមែនជាអ្នកដឹកនាំ និងអ្នកធ្វើការដែលមានការទទួលខុសត្រូវទេឬអី? (មែនហើយ)។ អ្នកដឹកនាំ និងអ្នកធ្វើការបែបនេះ មិនត្រឹមតែមានស្មារតីទទួលខុសត្រូវប៉ុណ្ណោះទេ គឺថែមទាំងអាចដោះស្រាយបញ្ហាបានទាន់ពេលវេលាទៀតផង ដែលមានន័យថា ពួកគេមានសង្ឃឹមក្នុងការក្លាយជាអ្នកដឹកនាំ និងអ្នកធ្វើការដែលស្របតាមស្ដង់ដារ។ មិនថាការយល់ដឹងរបស់ពួកគេអំពីសេចក្ដីពិតមានកម្រិតណានោះទេ ប្រសិនបើពួកគេផ្ដោតលើការដោះស្រាយបញ្ហា នោះពួកគេអាចធ្វើកិច្ចការជាក់ស្ដែងបានហើយ។ យ៉ាងហោចណាស់ ពួកគេអាចសម្រេចបាននូវការកាត់បន្ថយកំហុស ឬមិនមានកំហុសសោះ ហើយទោះបីជាពួកគេមានកំហុសខ្លះក៏ដោយ ក៏ពួកគេអាចកែតម្រូវបានទាន់ពេលវេលា ដើម្បីស្រោចស្រង់ការខាតបង់ខ្លះមកវិញ ដោយសម្រេចបាននូវគោលដៅនៃការការពារកិច្ចកានៃដំណាក់របស់ព្រះជាម្ចាស់នៅទីបំផុតបានដែរ។ តើអ្នករាល់គ្នាគិតថា ការបំពេញការទទួលខុសត្រូវនេះពិបាកដែរឬទេ? (មិនពិបាកទេ)។ តាមពិតទៅ វាមិនពិបាកទេ វាអាស្រ័យលើថាតើមនុស្សមានភក្ដីភាពក្នុងការបំពេញភារកិច្ចរបស់ខ្លួនដែរឬទេ ហើយថាតើពួកគេអាចបំពេញការទទួលខុសត្រូវក្នុងការងាររបស់ខ្លួនបានដែរឬទេ។ អ្នកគ្រាន់តែត្រូវការគិតគូរខ្លះ ចំណាយពេលបន្តិច និងបញ្ចេញកម្លាំងខ្លះប៉ុណ្ណោះ វាមិនតម្រូវឱ្យអ្នកចំណាយប្រាក់ ឬប្រថុយប្រថានឡើយ។ អ្នកគ្រាន់តែត្រូវការចេញមុខជួយដោះស្រាយបញ្ហា និងចាត់ចែងកិច្ចការឱ្យបានល្អ ហើយតាមរបៀបនេះ អ្នកអាចក្លាយជាមនុស្សដែលស្របតាមស្ដង់ដារ។ ដូច្នេះ នេះមិនមែនជារឿងពិបាកទេ ហើយសម្រាប់អ្នកដឹកនាំ និងអ្នកធ្វើការ វាគួរតែងាយស្រួលក្នុងការសម្រេចបាន។ ប៉ុន្តែ មានមនុស្សខ្លះដែលមិនអាចសម្រេចបានសូម្បីតែរឿងដ៏ងាយស្រួលបែបនេះ ហើយច្បាស់ណាស់ថា នេះមិនមែនដោយសារតែខ្វះគុណសម្បត្តិ ឬសមត្ថភាព ឬដោយសារលក្ខខណ្ឌ ឬបរិយាកាសមិនអំណោយផលនោះទេ ប៉ុន្តែគឺដោយសារតែពួកគេមិនព្រមធ្វើវា។ នៅពេលមានស្ថានភាពពិសេសកើតឡើង ដែលពាក់ព័ន្ធនឹងសិទ្ធិស្នាក់នៅស្របច្បាប់ ឬការស្នាក់នៅរបស់បុគ្គលិកធ្វើការសំខាន់ៗ ឬបញ្ហាទាក់ទងនឹងការចាត់ចែងកន្លែងឱ្យពួកគេ អ្នកដឹកនាំ និងអ្នកធ្វើការមានការទទួលខុសត្រូវក្នុងការធ្វើកិច្ចការនេះ។ មិនថាអ្នកកំពុងចាត់ចែងកន្លែងឱ្យនរណា ឬពួកគេមានសញ្ជាតិ ឬពូជសាសន៍អ្វីនោះទេ អ្វីដែលអ្នកត្រូវធ្វើ គឺទទួលយកកិច្ចការនេះពីព្រះជាម្ចាស់។ កិច្ចការនេះត្រូវបានព្រះជាម្ចាស់ប្រគល់ឱ្យអ្នក វាគឺជាការទទួលខុសត្រូវ និងកាតព្វកិច្ចរបស់អ្នក ព្រមទាំងជាបេសកកម្មរបស់អ្នកផងដែរ។ កិច្ចការដែលអ្នកទទួលយកនេះ គឺមកពីព្រះជាម្ចាស់ មិនមែនមកពីមនុស្សណាម្នាក់ឡើយ ដូច្នេះអ្នកមិនគួរខ្វល់ថា មនុស្សដែលអ្នកកំពុងចាត់ចែងកន្លែងឱ្យនោះជានរណាឡើយ។ មនុស្សខ្លះអាចនឹងនិយាយថា៖ «ការការពារបងប្អូនប្រុសស្រីក្នុង តំបន់ គឺអាចទទួលយកបាន ប៉ុន្តែវាមិនមែនជារឿងរបស់យើងទេ ប្រសិនបើបងប្អូនប្រុសស្រីជាជនបរទេសមកទីនេះ»។ តើមនុស្សដែលនិយាយបែបនេះ មានស្មារតីទទួលខុសត្រូវ ឬមានភាពជាមនុស្សដែរឬទេ? (ពួកគេគ្មានទេ)។ ពួកគេចាត់ទុកបងប្អូនប្រុសស្រីក្នុង តំបន់ថាជាបងប្អូន ប៉ុន្តែមិនចាត់ទុកបងប្អូនប្រុសស្រីជាជនបរទេសថាជាបងប្អូនឡើយ តើនេះសមហេតុផលដែរឬទេ? (មិនសមហេតុផលទេ)។ តើនេះស្របតាមសេចក្ដីពិតដែរឬទេ? (មិនស្របទេ)។ ហេតុអ្វីបានជាមិនស្របតាមសេចក្ដីពិត? (អ្នកដឹកនាំក្លែងក្លាយមិនគិតគូរដល់បំណងព្រះហឫទ័យរបស់ព្រះជាម្ចាស់ទេ ពួកគេមិនអើពើនឹងបងប្អូនប្រុសស្រីជាជនបរទេស ហើយមិនចេញមុខដោះស្រាយបញ្ហាឡើយ នៅពេលមានបញ្ហាកើតឡើង ពួកគេមិនការពារកិច្ចការនៃដំណាក់របស់ព្រះជាម្ចាស់ឡើយ)។ អ្នកដឹកនាំក្លែងក្លាយគេចវេះពីការទទួលខុសត្រូវដោយប្រើលេសផ្សេងៗ ហើយមិនធ្វើកិច្ចការជាក់ស្ដែងឡើយ។ ពួកគេអះអាងថា ពួកគេសុខចិត្តលះបង់ខ្លួនដើម្បីព្រះជាម្ចាស់ និងសុខចិត្តអនុវត្តសេចក្ដីពិត ប៉ុន្តែនៅពេលជួបប្រទះនឹងរឿងសំខាន់ៗពាក់ព័ន្ធនឹងកិច្ចការរបស់ពួកជំនុំពិតមែន ពួកគេបែរជាពួនសម្ងំទៅវិញ។ នេះគឺជាការមិនទទួលខុសត្រូវ។ ចំពោះបញ្ហាទាំងអស់ដែលពាក់ព័ន្ធនឹងការការពារសុវត្ថិភាពរបស់បងប្អូនប្រុសស្រីនៅបរទេស អ្នកដឹកនាំ និងអ្នកធ្វើការត្រូវតែដោះស្រាយបញ្ហាទាំងនោះឱ្យបានទាន់ពេលវេលា ដោយចាត់ទុកវាជាការទទួលខុសត្រូវ និងជាភារកិច្ចដែលត្រូវបំពេញ។ ពួកគេមិនគួរប្រើលេសដើម្បីគេចវេះឡើយ ហើយក៏មិនគួរបណ្ដោយឱ្យការធ្វេសប្រហែសរបស់ខ្លួនចំពោះកិច្ចការនេះ ធ្វើឱ្យប៉ះពាល់ដល់ដំណើរការនៃកិច្ចការផ្សេងៗនៃដំណាក់របស់ព្រះជាម្ចាស់ដែរ។

ខ. ផ្ដល់ចំណេះដឹងផ្លូវច្បាប់ជាមូលដ្ឋានដល់បងប្អូនប្រុសស្រីគ្រប់រូប

តើមានផ្នែក អ្វីផ្សេងទៀតនៃការងារដែលទាក់ទងនឹងសុវត្ថិភាពរបស់បងប្អូនប្រុសស្រីនៅបរទេស ដែលអ្នករាល់គ្នាអាចគិតឃើញ? (នៅក្នុងប្រទេសនានានៅបរទេស អ្នកដឹកនាំ និងអ្នកធ្វើការក៏ត្រូវតែផ្ដល់ចំណេះដឹងផ្នែកច្បាប់ជាមូលដ្ឋានខ្លះៗដល់បងប្អូនប្រុសស្រីទាំងអស់ដែរ ដើម្បីឱ្យពួកគេមានការយល់ដឹងអំពីច្បាប់ និងជៀសវាងការចូលរួមក្នុងសកម្មភាពដែលបំពានច្បាប់)។ អ្នកដឹកនាំ និងអ្នកធ្វើការ គួរតែផ្ដល់ចំណេះដឹងផ្នែកច្បាប់ជាមូលដ្ឋាន និងការយល់ដឹងអំពីបទប្បញ្ញត្តិផ្សេងៗរបស់រដ្ឋាភិបាល ដល់បងប្អូនប្រុសស្រីទាំងអស់។ ពួកគេគួរតែស្វែងយល់បន្ថែមអំពីផ្នែកទាំងនេះពីបងប្អូនប្រុសស្រីក្នុង តំបន់នៅក្នុងប្រទេសដែលពួកគេកំពុងរស់នៅ ដូចជាគោលនយោបាយអន្តោប្រវេសន៍ និងគោលនយោបាយដែលទាក់ទងនឹងជីវិតរស់នៅប្រចាំថ្ងៃ ហើយបន្ទាប់មក រៀបចំបងប្អូនប្រុសស្រីឱ្យសិក្សាអំពីរឿងទាំងនេះ ដើម្បីឱ្យពួកគេអនុវត្តតាមបទប្បញ្ញត្តិរបស់រដ្ឋាភិបាលជាតិយ៉ាងតឹងរ៉ឹង និងជៀសវាងការធ្វើអ្វីមួយដែលបំពានច្បាប់។ ជាពិសេស រាស្ដ្ររើសតាំងរបស់ព្រះជាម្ចាស់ដែលមកពីប្រទេសចិន ដែលស្ថិតនៅក្រោមការគ្រប់គ្រងបែបផ្ដាច់ការអស់រយៈពេលជាច្រើនឆ្នាំមកហើយនោះ គឺខ្វះចំណេះដឹងផ្នែកច្បាប់ និងមិនយល់ពីសារៈសំខាន់នៃច្បាប់ឡើយ។ ជាលទ្ធផល ពួកគេធ្វើអ្វីៗតាមតែចិត្ត និងធ្វេសប្រហែស ដូចជាមនុស្សគ្មានអរិយធម៌អីចឹង។ នៅពេលពួកគេមករស់នៅបរទេស ពួកគេហាក់ដូចជាល្ងង់ខ្លៅណាស់ ហើយតែងតែធ្វើរឿងដែលបង្ហាញពីការខ្វះការយល់ដឹងអំពីច្បាប់ទម្លាប់។ ឧទាហរណ៍ នៅក្នុងបណ្ដាប្រទេសប្រជាធិបតេយ្យលោកខាងលិចមួយចំនួន គេរក្សាសណ្ដាប់ធ្នាប់សង្គមបានល្អណាស់ ដោយមានបទប្បញ្ញត្តិហាមឃាត់មិនឱ្យមានសំឡេងរំខានចាប់ពីម៉ោង ១០ យប់ ដល់ម៉ោង ៨ ព្រឹក ពោលគឺមិនអនុញ្ញាតឱ្យមានសំឡេងដូចជាឆ្កែព្រុស ឬសំឡេងម៉ាស៊ីនសំណង់ឡើយ។ ប្រសិនបើនរណាម្នាក់បំពានបទប្បញ្ញត្តិទាំងនេះ ហើយត្រូវបានគេរាយការណ៍ នោះប៉ូលិសនឹងចាត់ការ។ នៅក្នុងប្រទេសចិនដីគោក គ្មាននរណាម្នាក់គ្រប់គ្រងរឿងទាំងនេះទេ ទីណាក៏ដោយឱ្យតែមានមនុស្សរស់នៅ ទីនោះនឹងមានសំឡេងឡូឡាអ៊ូអរតាមចិត្ត ដោយមានសំឡេងតន្ត្រីខ្លាំងៗ ការរាំរែក ការផឹកស៊ី និងការជប់លៀង ហើយគ្មាននរណាម្នាក់ចូលមកអន្តរាគមន៍ឡើយ។ ប្រសិនបើមាននរណាព្យាយាមលូកដៃ អ្នកនោះអាចប្រឈមមុខនឹងការសងសឹក ដូច្នេះ ប្រជាជនចិនគ្មានជម្រើសអ្វីក្រៅពីទ្រាំឡើយ។ បណ្ដាប្រទេសលោកខាងលិចគឺខុសគ្នា មនុស្សគ្រប់រូបត្រូវបានការពារដោយច្បាប់។ ប្រសិនបើឆ្កែរបស់អ្នកឧស្សាហ៍ព្រុសនៅកណ្ដាលយប់ ដោយរំខានដល់ការសម្រាករបស់អ្នកជិតខាងរបស់អ្នក នោះពួកគេនឹងដាក់ពាក្យបណ្ដឹងទាស់នឹងអ្នក។ អ្វីដែលអ្នកកំពុងធ្វើ គឺប៉ះពាល់ដល់ជីវិតរស់នៅធម្មតារបស់អ្នកដទៃ អ្នកបានបំពានបទប្បញ្ញត្តិច្បាប់ ហេតុនេះ វាជារឿងត្រឹមត្រូវហើយដែលពួកគេប្រើច្បាប់ជាអាវុធដើម្បីដាក់ពាក្យបណ្ដឹងទាស់នឹងអ្នក។ ក៏មានមនុស្សដែលបន្តការងារសំណង់រហូតដល់ម៉ោង ១១ ឬ ១២ យប់ដែរ ដែលប៉ះពាល់ដល់ការសម្រាករបស់អ្នកជិតខាងរបស់ពួកគេ និងបណ្ដាលឱ្យមានការប្ដឹងផ្ដល់ផងដែរ។ បន្ទាប់មក ប៉ូលិសក៏មកចេញលិខិតផាកពិន័យ និងព្រមានពួកគេមិនឱ្យធ្វើឱ្យមានសំឡេងរំខានក្នុងអំឡុងពេលដែលបានកំណត់។ មនុស្សខ្លះថែមទាំងខ្វះការយល់ដឹងអំពីអនាម័យបរិស្ថានទៀតផង ដោយចោលសំរាមពាសវាលពាសកាល និងទុកសំរាមរាយប៉ាយពេញផ្លូវ។ បណ្ដាប្រទេសប្រជាធិបតេយ្យលោកខាងលិច មានសណ្ដាប់ធ្នាប់ណាស់។ អ្នករស់នៅទីនោះមានពេលវេលាកំណត់សម្រាប់ការចោលសំរាម ហើយឡានដឹកសំរាមមកប្រមូលសំរាមនៅថ្ងៃដែលបានកំណត់។ បន្ទាប់ពីប្រមូលរួច ផ្លូវថ្នល់នៅតែស្អាតដដែល។ អ្នកដែលមិនយល់រឿងនេះ អាចនឹងចោលសំរាមពាសវាលពាសកាល ដែលនេះក៏ចាត់ទុកថាជាការបំពានបទប្បញ្ញត្តិដែរ។ ការនេះប៉ះពាល់ដល់អនាម័យសាធារណៈ និងសោភ័ណភាពទីក្រុង ដូច្នេះ អាចនឹងមានការដាក់ពាក្យបណ្ដឹង ទាស់នឹងពួកគេ។ ជនជាតិចិនដែលមិនធ្វើតាមច្បាប់ទម្លាប់ តែងតែត្រូវបានគេប្ដឹងនៅពេលរស់នៅបរទេស។ បន្ទាប់ពីត្រូវបានគេរាយការណ៍ជាច្រើនដងមក ពួកគេមានគំនិត មិនល្អចំពោះជនជាតិលោកខាងលិច ដោយនិយាយថា៖ «ជនជាតិលោកខាងលិចចូលចិត្តតែប្ដឹងផ្ដល់ ពួកគេប្ដឹងសូម្បីតែរឿងតូចតាច»។ ខ្ញុំនិយាយថា៖ «ពួកគេបានដាក់ពាក្យបណ្ដឹងទាស់នឹងអ្នកចំពោះរឿងជាច្រើន ហើយអ្នកមិនបានឆ្លុះបញ្ចាំងពី ខ្លួនឯងឡើងទេ តែបែរជាបន្ទោសពួកគេចំពោះការដាក់ពាក្យបណ្ដឹងទៅវិញ។ ចុះតើពួកគេធ្វើត្រូវទេដែលដាក់ពាក្យបណ្ដឹងនោះ? តើរឿងដែលអ្នកបានធ្វើនោះ ត្រូវឬខុស?» ពួកគេធ្វើត្រូវទាំងស្រុងហើយដែលដាក់ពាក្យបណ្ដឹងទាំងនោះ អ្នកបានធ្វើឱ្យប៉ះពាល់ដល់ផលប្រយោជន៍របស់ពួកគេ និងប៉ះពាល់ដល់ជីវិតរស់នៅរបស់ពួកគេ ដូច្នេះ ហេតុអ្វីបានជាពួកគេមិនគួរដាក់ពាក្យបណ្ដឹងទាស់នឹងអ្នក? ការធ្វើបែបនេះគឺដើម្បីការពារសណ្ដាប់ធ្នាប់សង្គម និងបង្ហាញថា ប្រទេសនេះត្រូវបានគ្រប់គ្រងដោយច្បាប់ មនុស្សគ្រប់រូបត្រូវបានការពារដោយច្បាប់ ហើយច្បាប់នៅក្នុងប្រទេសនេះមិនមែនសម្រាប់តែតាំងលម្អទេ មនុស្សគ្រប់រូបអាចប្រើច្បាប់ជាអាវុធដើម្បីការពារសិទ្ធិ និងផលប្រយោជន៍ផ្ទាល់ខ្លួនរបស់ពួកគេបាន។ ពួកគេកំពុងដាក់ពាក្យបណ្ដឹងទាស់នឹងអ្នក ដោយសារតែអ្នកមិនយល់អំពីច្បាប់ និងបានបំពានបទប្បញ្ញត្តិក្នុង តំបន់។ អ្នកគួរតែស្វែងយល់អំពីបទប្បញ្ញត្តិក្នុង តំបន់ជាមុនសិន ហើយប្រព្រឹត្តតាមច្បាប់ និងបទប្បញ្ញត្តិ បន្ទាប់មក តើអ្នកគិតថាពួកគេនៅតែដាក់ពាក្យបណ្ដឹងទាស់នឹងអ្នកទៀតដែរឬទេ? (ពួកគេនឹងមិនដាក់ពាក្យបណ្ដឹងទៀតទេ)។ ចុះហេតុអ្វីបានជាជនជាតិចិនមិនដែលដាក់ពាក្យបណ្ដឹង ទោះបីជាបញ្ហានោះធ្ងន់ធ្ងរប៉ុណ្ណាក៏ដោយ? (ពួកគេត្រូវបានរដ្ឋាភិបាលគាបសង្កត់យូរពេកហើយ។ ពួកគេមិនហ៊ានដាក់ពាក្យបណ្ដឹងទេ។ ជនជាតិចិនក៏គ្មានគំនិតក្នុងការការពារសិទ្ធិរបស់ខ្លួនដែរ)។ ប្រទេសចិនមិនមែនជាប្រទេសដែលគ្រប់គ្រងដោយច្បាប់ទេ។ ប្រទេសនេះមិនត្រូវបានគ្រប់គ្រងស្របតាមច្បាប់ឡើយ។ ច្បាប់របស់ប្រទេសចិនគឺគ្រាន់តែសម្រាប់តាំងលម្អប៉ុណ្ណោះ ហើយការដាក់ពាក្យបណ្ដឹងនៅទីនោះគឺគ្មានប្រយោជន៍ទេ។ ប្រសិនបើអ្នកដាក់ពាក្យបណ្ដឹង ហើយភាគីម្ខាងទៀតមានអំណាច និងឥទ្ធិពល ពួកគេអាចនឹងតាមរករឿងអ្នក។ ប្រសិនបើអ្នកគ្មានឥទ្ធិពលទេ អ្នកមិនទាំងហ៊ានដាក់ពាក្យបណ្ដឹងផង ការដាក់ពាក្យបណ្ដឹងអាចនាំទុក្ខទោសដល់ខ្លួនអ្នកយ៉ាងងាយ។ ដូច្នេះ នៅពេលដែលជនជាតិចិនជួបប្រទះនឹងការបៀតបៀន ជាពិសេសក្នុងករណីដែលមានអ្នកណាម្នាក់ត្រូវបានគេសម្លាប់ មិនថាការស្លាប់នោះអយុត្តិធម៌យ៉ាងណាទេ រឿងនោះត្រូវបានដោះស្រាយជាឯកជនយ៉ាងសាមញ្ញ ឱ្យតែជនបង្ក ឱ្យលុយខ្លះទៅ គឺចប់ហើយ។ ហេតុអ្វីបានជាសមាជិកគ្រួសាររបស់ជនរងគ្រោះមិនប្ដឹង? ពួកគេដឹងថាប្ដឹងទៅក៏មិនឈ្នះដែរ ត្រូវអស់លុយច្រើន ហើយនៅតែមិនទទួលបានយុត្តិធម៌ ឯជនបង្ក ក៏មិនត្រូវបានផ្តន្ទាទោសតាមច្បាប់ដែរ ដូច្នេះពួកគេជ្រើសរើសមិនប្ដឹង ហើយដោះស្រាយគ្នាវិញ។ ច្បាប់របស់ប្រទេសចិនគឺគ្រាន់តែសម្រាប់តាំងលម្អប៉ុណ្ណោះ ប្រទេសចិនមិនមែនជាប្រទេសដែលគ្រប់គ្រងដោយច្បាប់ទេ គ្មានកន្លែងរកយុត្តិធម៌ឡើយ។ ការប្ដឹងផ្ដល់គឺគ្មានប្រយោជន៍ទេ។ ដូច្នេះ មិនថាជនជាតិចិនជួបប្រទះនឹងរឿងខុសច្បាប់អ្វីទេ ពួកគេមិនហ៊ានប្ដឹងទេ។ នេះមកពីបក្សកុម្មុយនីស្តធ្វើតែរឿងអាក្រក់ មិនអាចនិយាយហេតុផលបាន ហើយមិនគ្រប់គ្រងតាមច្បាប់។ នៅប្រទេសចិន ឱ្យតែជាប្រជារាស្ត្រសាមញ្ញ មិនថាជួបរឿងធំប៉ុនណាទេ ក្នុងភ្នែកបក្សកុម្មុយនីស្តមិនចាត់ទុកជារឿងធំដុំទេ គ្មាននរណារវីរវល់ឡើយ។ រឿងដូចជាការប៉ះពាល់ដល់ការសម្រាករបស់អ្នកដទៃ ឬសូម្បីតែរឿងលួច ឆក់ ប្លន់ ក៏បក្សកុម្មុយនីស្តមិនចាត់ទុកជារឿងដែរ។ ប៉ុន្តែ នៅបណ្ដាប្រទេសលោកខាងលិចវិញគឺខុសគ្នា។ លោកខាងលិចមានប្រព័ន្ធប្រជាធិបតេយ្យ និងជាសង្គមដែលគ្រប់គ្រងដោយច្បាប់ ឱ្យតែប៉ះពាល់ដល់ការសម្រាករបស់គេ គេនឹងប្ដឹង ហើយប៉ូលិសនឹងមកសួរនាំ និងដោះស្រាយបញ្ហា។ ជនជាតិលោកខាងលិចមានការយល់ដឹងអំពីច្បាប់នេះ ហើយមិនធ្វើរឿងល្ងង់ខ្លៅបែបនេះទេ មានតែអ្នកមកពីក្រៅដែលមិនយល់ច្បាប់ទម្លាប់ទេដែលធ្វើរឿងល្ងង់ខ្លៅទាំងនេះ។ ពេលជនជាតិចិនមករស់នៅបរទេស ដំបូងៗ តែងតែត្រូវបានគេប្ដឹង។ យូរៗទៅ ពួកគេក៏ដឹងពីច្បាប់ និងបទប្បញ្ញត្តិក្នុងតំបន់ ហើយលែងហ៊ានធ្វើរឿងខុសច្បាប់ ឬរំខានអ្នកដទៃទៀតហើយ។ ដូច្នេះ អ្នកដឹកនាំ និងអ្នកធ្វើការគួររៀបចំបងប្អូនប្រុសស្រីឱ្យស្វែងយល់ពីច្បាប់ និងបទប្បញ្ញត្តិផ្សេងៗនៃប្រទេសដែលខ្លួនរស់នៅ។ មិនថាចង់ធ្វើអ្វីទេ ត្រូវពិគ្រោះច្បាប់ជាមុនសិន សូម្បីតែចិញ្ចឹមមាន់ ឬជ្រូកក្នុងទីធ្លាផ្ទះខ្លួនឯង ក៏ត្រូវពិនិត្យមើលបទប្បញ្ញត្តិរបស់រដ្ឋាភិបាលជាមុនដែរ។ គេអាចស្រាវជ្រាវតាមអ៊ីនធឺណិត ឬសួរនាំបងប្អូនប្រុសស្រីក្នុង តំបន់ នោះនឹងរកឃើញចម្លើយត្រឹមត្រូវ។ ចំពោះរឿងគ្រប់យ៉ាងនៅបណ្ដាប្រទេសលោកខាងលិច រដ្ឋាភិបាលមានបទប្បញ្ញត្តិជាក់លាក់។ ឧទាហរណ៍ ផ្នែកសំណង់ មានបទប្បញ្ញត្តិថាតើព្រីភ្លើងត្រូវខ្ពស់ពីកម្រាលប៉ុន្មាន ហើយព្រីនីមួយៗត្រូវឃ្លាតពីគ្នាឆ្ងាយប៉ុន្មាន។ ក៏មានស្តង់ដារជាក់លាក់សម្រាប់កម្រាស់បង្កាន់ដៃជណ្ដើរ និងគម្លាតចន្លោះកូនបង្កាន់ដៃជណ្ដើរដែរ។ ជំហាននីមួយៗនៃការសាងសង់ ត្រូវបានត្រួតពិនិត្យដោយបុគ្គលិករដ្ឋាភិបាល ដូច្នេះករណីសំណង់ខុសច្បាប់ ឬសំណង់អនាធិបតេយ្យគឺកម្រមានណាស់។ ប្រសិនបើអ្នករស់នៅចង់សង់ផ្ទះ រោងដាក់ឧបករណ៍ ឬឃ្លាំងតូចមួយក្នុងទីធ្លារបស់ខ្លួន ពួកគេត្រូវសុំការអនុញ្ញាតពីរដ្ឋាភិបាល។ ប្រសិនបើចង់ចិញ្ចឹមមាន់ឬទា មានបទប្បញ្ញត្តិថាតើទ្រុងត្រូវនៅឆ្ងាយពីដីអ្នកជិតខាងប៉ុណ្ណា។ ទោះបីជាអ្នកដឹកនាំ និងអ្នកធ្វើការមិនយល់ពីច្បាប់ និងបទប្បញ្ញត្តិទាំងនេះក៏ដោយ ប្រសិនបើកិច្ចការពួកជំនុំពាក់ព័ន្ធនឹងរឿងទាំងនេះ នោះអ្នកដឹកនាំ និងអ្នកធ្វើការត្រូវតែយកចិត្តទុកដាក់។ ពួកគេគួរពិគ្រោះច្បាប់ និងបទប្បញ្ញត្តិរដ្ឋាភិបាលក្នុងតំបន់ជាមុនសិន ការយល់ច្បាស់ពីរឿងទាំងនេះមានប្រយោជន៍ដល់ការបំពេញភារកិច្ចរបស់យើង។ ទោះបីជារឿងផ្លូវច្បាប់មិនពាក់ព័ន្ធផ្ទាល់នឹងកិច្ចការផ្ទៃក្នុងរបស់ពួកជំនុំក៏ដោយ ការផ្តល់ចំណេះដឹងផ្នែកច្បាប់ជាមូលដ្ឋានដល់មនុស្សគ្រប់គ្នាគឺនៅតែមានប្រយោជន៍។ យ៉ាងហោចណាស់ ពួកគេអាចទទួលបានចំណេះដឹងខ្លះ យល់ច្បាប់ទម្លាប់ខ្លះ រៀន រស់នៅឱ្យបានត្រឹមត្រូវ និងទទួលបាននូវគុណតម្លៃសមជាមនុស្ស។ លើសពីនេះ អ្នកដឹកនាំ និងអ្នកធ្វើការគួរប្រកបគ្នាជាមួយអ្នកទទួលខុសត្រូវកិច្ចការខាងក្រៅ ជួយពួកគេឱ្យបង្កើនការយល់ដឹងអំពីច្បាប់។ ចំពោះរឿងតូចតាច មិនចាំបាច់ពិគ្រោះជាមួយមេធាវីទេ ពួកគេគ្រាន់តែត្រូវយល់ពីបទប្បញ្ញត្តិក្នុងតំបន់ ហើយអនុវត្តតាមយ៉ាងតឹងរ៉ឹងទៅបានហើយ។ ប៉ុន្តែចំពោះរឿងធំដុំ ពួកគេគួរពិគ្រោះជាមួយមេធាវី ដើម្បីស្វែងយល់ពីច្បាប់ក្នុង តំបន់។ សរុបមក មិនថាធ្វើអ្វីទេ គ្រប់សកម្មភាពត្រូវតែស្របតាមច្បាប់ និងបទប្បញ្ញត្តិ។ ការអនុវត្តតាមរបៀបនេះមួយរយៈ នឹងធ្វើឱ្យមនុស្សអាចយល់ដឹងពីសារៈសំខាន់នៃការគោរពច្បាប់ និងបទប្បញ្ញត្តិ ហើយពួកគេនឹងធ្វើតាមច្បាប់ទម្លាប់នៅពេលធ្វើអ្វីមួយ។ នេះក៏មានប្រយោជន៍ដល់កិច្ចការរបស់ពួកជំនុំដែរ។

គ. គោលការណ៍ដែលត្រូវអនុវត្តតាម នៅពេលបញ្ជូនមនុស្សទៅផ្សាយដំណឹងល្អ

ចំពោះការការពារសុវត្ថិភាពរបស់អ្នកដែលបំពេញភារកិច្ចសំខាន់ៗ នៅមានការងារមួយផ្នែកទៀតដែលអ្នកដឹកនាំ និងអ្នកធ្វើការត្រូវយកចិត្តទុកដាក់ គឺត្រូវការពារសុវត្ថិភាពរបស់អ្នកដែលចេញទៅក្រៅដើម្បីបំពេញភារកិច្ច។ តើគួរអនុវត្តតាមគោលការណ៍អ្វីខ្លះ នៅពេលចាត់មនុស្សឱ្យចេញទៅក្រៅ និងបំពេញភារកិច្ច? ទីមួយ គួរពិចារណាលើអាយុ និងភេទរបស់មនុស្ស ក៏ដូចជាការយល់ដឹង និងបទពិសោធជីវិតរបស់ពួកគេដែរ អ្នកដឹកនាំ និងអ្នកធ្វើការមិនត្រូវធ្វើការបែបវង្វេងវង្វាន់ ឬខ្ជីខ្ជាចំពោះរឿងនេះឡើយ។ ឧទាហរណ៍ ប្រសិនបើអ្នកចាត់អ្នកធ្វើការខាងផ្សាយដំណឹងល្អ ឱ្យទៅផ្សាយដំណឹងល្អនៅកន្លែងដែលមិនធ្លាប់ស្គាល់ តើមនុស្សបែបណាដែលស័ក្តិសមនឹងចាត់ឱ្យទៅ? (គឺមនុស្សដែលមានការយល់ដឹង និងមានប្រាជ្ញាខ្លះ)។ ប្រសិនបើពួកជំនុំមួយមិនសូវមានមនុស្សស័ក្តិសម ហើយភាគច្រើនជាយុវជនដែលខ្វះបទពិសោធជីវិត និងការយល់ដឹង ដែលមិនដឹងពីរបៀបដោះស្រាយស្ថានការណ៍ ជាពិសេសបញ្ហាដែលស្មុគស្មាញ នៅពេលពួកគេជួបប្រទះ ហើយជាអ្នកដែលនិយាយស្តីគ្មានគោលការណ៍ និងខ្វះប្រាជ្ញា នោះពួកគេនឹងមិនអាចធ្វើកិច្ចការបានឡើយ។ ប្រសិនបើចាត់មនុស្សបែបនេះឱ្យទៅ ពួកគេមិនត្រឹមតែមិនអាចដោះស្រាយបញ្ហាបានប៉ុណ្ណោះទេ ប៉ុន្តែពួកគេក៏ទំនងជានឹងធ្វើឱ្យប៉ះពាល់ និងពន្យារពេលកិច្ចការទៀតផង។ ដូច្នេះ នៅពេលចាត់មនុស្សឱ្យចេញទៅក្រៅ និងបំពេញភារកិច្ច ចាំបាច់ត្រូវជ្រើសរើសអ្នកដែលមានភាពជាមនុស្សចាស់ទុំ និងមានប្រាជ្ញា ទើបមនុស្សបែបនេះស័ក្តិសម។ ប្រសិនបើមិនមានមនុស្សស័ក្តិសមគ្រប់គ្រាន់ទេ នោះត្រូវឱ្យយុវជនសហការជាមួយមនុស្សចាស់ ដើម្បីចេញទៅបំពេញភារកិច្ចរបស់ខ្លួន។ ឧទាហរណ៍ ឧបមាថាមានបងប្អូនស្រីវ័យក្មេងម្នាក់អាយុប្រហែល ២៥ ឬ ២៦ ឆ្នាំ ទោះបីជាគាត់បានជឿលើព្រះជាម្ចាស់យូរមកហើយ មានជំនឿ និងកម្រិតវិញ្ញាណ ហើយបានបំពេញភារកិច្ចអស់រយៈពេលជាយូរមកហើយក៏ដោយ ក៏គាត់មិនដឹងពីរបៀបរក្សាសុវត្ថិភាពខ្លួនឯងដែរ ប្រសិនបើត្រូវចាត់ឱ្យទៅបំពេញភារកិច្ចរបស់ខ្លួននៅកន្លែងដែលមិនធ្លាប់ស្គាល់នោះ។ ក្នុងករណីបែបនេះ ចាំបាច់ត្រូវរកបងប្អូនប្រុសឬស្រីក្នុង តំបន់ដែលមានបទពិសោធក្នុងសង្គម ដើម្បីសហការជាមួយគាត់ក្នុងការបំពេញភារកិច្ច។ ជាការពិតណាស់ ប្រសិនបើទីតាំងនៃភារកិច្ចគឺជាតំបន់ដែលធ្លាប់ស្គាល់ ឬជាកន្លែងដែលមានពួកជំនុំរួចស្រេចហើយនោះ បងប្អូនប្រុសស្រីវ័យក្មេងអាចទៅបាន។ យ៉ាងណាមិញ ប្រសិនបើមនុស្សត្រូវទៅកន្លែងដែលមិនធ្លាប់ស្គាល់ ជាពិសេសកន្លែងដែលមានសន្តិសុខសាធារណៈមិនល្អ ដើម្បីផ្សាយដំណឹងល្អ ឬធ្វើកិច្ចការផ្សេងទៀត នោះត្រូវតែគិតគូរពីសុវត្ថិភាពផ្ទាល់ខ្លួនរបស់ពួកគេ។ សម្រាប់អ្នកដឹកនាំ និងអ្នកធ្វើការ មិនថាពួកគេចាត់នរណាឱ្យចេញទៅក្រៅ និងធ្វើកិច្ចការនោះទេ សុវត្ថិភាពគឺជារឿងទីមួយដែលត្រូវពិចារណា។ ប្រសិនបើមិនច្បាស់ថា អ្នកដែលនឹងទទួលដំណឹងល្អគឺជាមនុស្សប្រភេទណា ឬថាតើមនុស្សទាំងនេះអាចនឹងធ្វើរឿងមិនសមរម្យឬអត់នោះទេ នោះគួរតែមានការប្រុងប្រយ័ត្ននៅពេលចាត់មនុស្សឱ្យទៅផ្សាយដំណឹងល្អ។ កាលពីមុន ខ្ញុំបានឮថាអ្នកដឹកនាំ និងអ្នកធ្វើការមួយចំនួន តែងតែចាត់បងប្អូនស្រីវ័យក្មេង ដែលមានអាយុប្រហែល ១៨ ឬ ១៩ ឆ្នាំ ឬអាយុជាង ២០ ឆ្នាំ ឱ្យទៅកន្លែងដែលមិនធ្លាប់ស្គាល់ ដើម្បីផ្សាយដំណឹងល្អ ហើយតាមដំណឹងថា មានរឿងហេតុមិនល្អមួយចំនួនបានកើតឡើង។ មិនថាមានរឿងអ្វីកើតឡើងពិតប្រាកដនោះទេ នៅទីបំផុត វាពាក់ព័ន្ធនឹងការដែលអ្នកដឹកនាំ និងអ្នកធ្វើការមិនបានពិចារណាឱ្យបានគ្រប់ជ្រុងជ្រោយនៅពេលធ្វើកិច្ចការ។ អ្នកដឹកនាំ និងអ្នកធ្វើការគួរតែយកកត្តាទាំងនេះមកពិចារណានៅក្នុងកិច្ចការរបស់ខ្លួន ហើយមិនគួរចាត់បងប្អូនស្រី ឬបងប្អូនប្រុសដែលក្មេងពេក ឱ្យទៅកន្លែងដែលមិនធ្លាប់ស្គាល់ និងមានគ្រោះថ្នាក់ ដើម្បីបំពេញភារកិច្ចដោយឥតខ្វល់នោះឡើយ។ មានអ្នកដឹកនាំម្នាក់ដែលធ្លាប់បានរៀបចំបងប្អូនស្រីពីរនាក់ អាយុ ១៨ ឬ ១៩ ឆ្នាំ ឱ្យទៅផ្សាយដំណឹងល្អ។ នៅពេលដែលមាននរណាម្នាក់និយាយថា ពួកគេក្មេងពេក និងមិនស័ក្តិសមសម្រាប់កិច្ចការនេះទេ អ្នកដឹកនាំនោះក៏រកបានបងប្អូនស្រីអាយុ ២១ ឆ្នាំម្នាក់ឱ្យទៅជំនួសវិញ ដោយគិតថា៖ «អ្នកឯងថា ១៩ ឆ្នាំក្មេងពេក ដូច្នេះខ្ញុំរកបានអ្នកអាយុ ២១ ឆ្នាំហើយ។ នេះចាស់ជាងហើយ តើមែនទេ?» តើគុណសម្បត្តិរបស់អ្នកដឹកនាំរូបនេះយ៉ាងម៉េចដែរ? គាត់គឺជាមនុស្សដែលមានទំនោរទៅរកការបំផ្លឹសខុសទំនង តើមែនទេ? (មែនហើយ)។ មានអាយុបងអ្នក ១៩ ឆ្នាំតែពីរឆ្នាំប៉ុណ្ណោះ តើគាត់អាចមានបទពិសោធជីវិតដែរឬទេ? តើគាត់អាចមានបទពិសោធក្នុងសង្គមដែរឬទេ? នៅពេលប្រឈមមុខនឹងការលំបាក ឬស្ថានភាពគ្រោះថ្នាក់ តើគាត់អាចនឹងយំដែរឬទេ? ទោះបីជាគាត់មានអាយុបងពីរឆ្នាំក៏ដោយ បើនិយាយពីអាយុវិញ គាត់នៅក្មេងពេក ហើយមិនមានសមត្ថភាពទទួលយកកិច្ចការនេះទេ។ យ៉ាងហោចណាស់ ចាំបាច់ត្រូវរកបងប្អូនប្រុសឬស្រីដែលមានអាយុខ្ទង់ ៣០ ឬ ៤០ ឆ្នាំ ឬខ្ទង់ ៥០ ឬ ៦០ ឆ្នាំ ព្រោះពួកគេមានអាយុច្រើន និងមានបទពិសោធក្នុងសង្គម។ នៅពេលជួបប្រទះស្ថានការណ៍ ពួកគេមានប្រាជ្ញាក្នុងការដោះស្រាយ ដោយការពារមិនឱ្យមានស្ថានភាពគ្រោះថ្នាក់ណាមួយកើតឡើងឡើយ។ មនុស្សវ័យក្មេងមិនទាន់បានឃើញ ឬឆ្លងកាត់រឿងរ៉ាវច្រើនទេ ហើយមិនដឹងពីរបៀបដោះស្រាយឡើយ។ នៅពេលជួបប្រទះនឹងគ្រោះថ្នាក់ ពួកគេមិនអាចសូម្បីតែដឹង ដែលធ្វើឱ្យងាយនឹងធ្វើឱ្យមានឧប្បត្តិហេតុកើតឡើង។ មនុស្សដែលមានអាយុច្រើន ដោយសារបានឃើញភាពអាក្រក់នៅក្នុងសង្គមនេះ និងមនុស្សជាតិនេះច្រើនជាង ពួកគេតែងតែមានការប្រុងប្រយ័ត្នខ្ពស់ចំពោះមនុស្ស។ ដោយផ្អែកលើបទពិសោធក្នុងសង្គម និងចំណេះដឹងពីជីវិតជាក់ស្តែងរបស់ពួកគេ ពួកគេអាចធ្វើការវិនិច្ឆ័យសមហេតុផលមួយចំនួនអំពីថាតើគ្រោះថ្នាក់បែបណាអាចកើតឡើងនៅក្នុងស្ថានភាពខ្លះ កម្រិតនៃគ្រោះថ្នាក់ខ្ពស់ប៉ុណ្ណា បុគ្គលណាជាមនុស្សអាក្រក់ និងថាតើមនុស្សមួយចំនួនអាចធ្វើរឿងអ្វីខ្លះ។ នៅពេលជួបប្រទះនឹងស្ថានភាពគ្រោះថ្នាក់ ពួកគេក៏មានប្រាជ្ញាដើម្បីការគេចចេញពីគ្រោះថ្នាក់ដែរ។ ផ្ទុយទៅវិញ មនុស្សវ័យក្មេងខ្វះបទពិសោធ។ នៅពេលជួបប្រទះនឹងស្ថានការណ៍ ពួកគេមិនអាចមើលឃើញពីផលវិបាកដ៏គ្រោះថ្នាក់ដែលអាចកើតមានបានឡើយ។ ដូច្នេះ នៅពេលនិយាយដល់បញ្ហាសុវត្ថិភាព មនុស្សដែលមានអាយុច្រើន គិតគូរបានគ្រប់ជ្រុងជ្រោយជាងមនុស្សវ័យក្មេង។ នៅពេលដែលអ្នកដឹកនាំ និងអ្នកធ្វើការរៀបចំមនុស្សឱ្យចេញទៅក្រៅ និងបំពេញភារកិច្ច ពួកគេគួរតែពិចារណាលើលក្ខខណ្ឌក្នុងតំបន់ ហើយរៀបចំមនុស្សដែលមានអាយុច្រើនបន្តិច ដែលមានប្រាជ្ញា និងបទពិសោធខ្លះ ឱ្យសហការជាមួយមនុស្សវ័យក្មេងដើម្បីបំពេញភារកិច្ចរបស់ខ្លួន។ អ្នកដឹកនាំ និងអ្នកធ្វើការត្រូវតែគិតគូរឱ្យបានគ្រប់ជ្រុងជ្រោយចំពោះរឿងទាំងនេះ។

មិនថាកិច្ចការពួកជំនុំត្រូវបានធ្វើឡើងនៅក្នុងប្រទេសណានោះទេ ការធានាសុវត្ថិភាពរបស់អ្នកបំពេញភារកិច្ច គឺជាកិច្ចការមួយដែលពួកអ្នកដឹកនាំ និងពួកអ្នកធ្វើការត្រូវតែយកចិត្តទុកដាក់ខ្ពស់។ មិនថាចាត់នរណាឱ្យទៅធ្វើកិច្ចការណានោះទេ ពួកគេត្រូវតែមានគុណសម្បត្តិជាក់លាក់ និងមានសមត្ថភាពខ្លះដើម្បីអាចបំពេញកិច្ចការនោះបាន ហើយដើម្បីអាចធានាសុវត្ថិភាពរបស់ពួកគេបាន ជាពិសេស នៅក្នុងតំបន់ ឬប្រទេសដែលមានសន្តិសុខសាធារណៈមិនល្អ គឺរឹតតែត្រូវធ្វើបែបនេះ។ ពួកអ្នកដឹកនាំ និងពួកអ្នកធ្វើការគួរតែចាត់ទុកសុវត្ថិភាពរបស់អ្នកបំពេញភារកិច្ចជាអាទិភាពចម្បង ដោយមិនត្រូវធ្វេសប្រហែសមិនយកចិត្តទុកដាក់ឡើយ។ មនុស្សមួយចំនួននិយាយថា៖ «មិនអីទេ។ អ្វីដែលយើងកំពុងធ្វើ គឺការបំពេញភារកិច្ចនៅក្នុងដំណាក់របស់ព្រះជាម្ចាស់ ពោលគឺយើងមានការការពាររបស់ព្រះជាម្ចាស់ ដូច្នេះគ្មាននរណាម្នាក់នឹងស្លាប់ឡើយ។ តើអាចមានរឿងអ្វីកើតឡើងទៅ?» តើការដែលពួកគេនិយាយបែបនេះ ត្រឹមត្រូវដែរឬទេ? (មិនត្រឹមត្រូវទេ។) ហេតុអ្វីបានជាមិនត្រឹមត្រូវ? (ការនិយាយបែបនេះ គឺមិនទទួលខុសត្រូវ ហើយទស្សនៈនេះក៏ឃ្លាតឆ្ងាយពីតថភាពខ្លាំងណាស់ដែរ។) មនុស្សគួរតែខិតខំឱ្យអស់ពីសមត្ថភាព ដើម្បីបំពេញការទទួលខុសត្រូវដែលខ្លួនអាចបំពេញបាន និងយកចិត្តទុកដាក់លើអ្វីដែលខ្លួនអាចពិចារណាបាន ពួកគេមិនត្រូវល្បងលព្រះជាម្ចាស់ ឬយកសុវត្ថិភាពរបស់បងប្អូនប្រុសស្រីទៅប្រថុយប្រថានឡើយ។ ព្រះជាម្ចាស់អាចការពារមនុស្សបាន ប៉ុន្តែប្រសិនបើអ្នកមិនពិចារណាលើបញ្ហាដែលអ្នកអាចពិចារណាបាន ហើយអ្នកយកសុវត្ថិភាពរបស់បងប្អូនប្រុសស្រីទៅភ្នាល់ដើម្បីល្បងលព្រះជាម្ចាស់ នោះព្រះជាម្ចាស់នឹងបើកសម្ដែងអ្នកមិនខាន គឺថា តើនរណាប្រើឱ្យអ្នកល្ងង់ខ្លៅយ៉ាងនេះ ដោយធ្វើរឿងល្ងីល្ងើបែបនេះ! ហេតុដូច្នេះ ពួកអ្នកដឹកនាំ និងពួកអ្នកធ្វើការមិនត្រូវប្រើពាក្យសម្ដីបែបនេះធ្វើជាលេស ដើម្បីធ្វើរឿងដែលមិនទទួលខុសត្រូវឡើយ។ ការធានាសុវត្ថិភាពរបស់អ្នកបំពេញភារកិច្ច គឺជាការទទួលខុសត្រូវរបស់អ្នក ហើយអ្នកគួរតែបំពេញការទទួលខុសត្រូវផ្ទាល់ខ្លួនរបស់អ្នក។ នៅពេលអ្នកបានយកចិត្តទុកដាក់លើអ្វីៗគ្រប់យ៉ាងដែលអ្នកអាចពិចារណាបាន និងអាចធ្វើបានរួចហើយ នោះចំពោះអ្វីដែលអ្នកមិនបានពិចារណាវិញ ថាតើព្រះជាម្ចាស់នឹងធ្វើកិច្ចការត្រង់ចំណុចនោះដោយរបៀបណា នោះគឺជារឿងរបស់ព្រះជាម្ចាស់ផ្ទាល់ ហើយមិនជាប់ពាក់ព័ន្ធនឹងអ្នកឡើយ។ មនុស្សមួយចំនួនរុញការទទួលខុសត្រូវទាំងអស់ទៅឱ្យព្រះជាម្ចាស់តាមតែអំពើចិត្តដោយនិយាយថា៖ «ព្រះជាម្ចាស់ទទួលខុសត្រូវចំពោះសុវត្ថិភាពរបស់មនុស្ស យើងមិនចាំបាច់ខ្លាចឡើយ យើងចង់ផ្សាយតាមរបៀបណាក៏បានដែរ។ នៅចំពោះព្រះជាម្ចាស់ អ្វីៗទាំងអស់គឺមានសេរីភាព និងសេចក្ដីរំដោះ យើងមិនចាំបាច់ខ្វល់ខ្វាយពីរឿងទាំងនោះទេ!» តើសេចក្ដីថ្លែងបែបនេះ ត្រឹមត្រូវដែរឬទេ? (មិនត្រឹមត្រូវទេ។) យោងតាមសេចក្តីថ្លែងបែបនេះ មនុស្សមិនចាំបាច់ស្វែងរកគោលការណ៍ទេនៅពេលរឿងរ៉ាវកើតឡើង ប្រសិនបើដូច្នោះមែន តើសេចក្ដីពិតដែលព្រះជាម្ចាស់បានសម្ដែងចេញ មានប្រយោជន៍អ្វីទៅ? វានឹងគ្មានប្រយោជន៍ឡើយ។ អស់រយៈពេលជាច្រើនឆ្នាំមកនេះ ព្រះជាម្ចាស់បានមានបន្ទូលជាច្រើន ដើម្បីបង្រៀនមនុស្សដោយការអត់ធ្មត់ និងផ្ចិតផ្ចង់ ក្នុងគោលបំណងឱ្យរាស្ដ្ររើសតាំងរបស់ទ្រង់បានដឹងពីរបៀបរស់រាន របៀបដេញតាមសេចក្ដីពិត និងរបៀបប្រព្រឹត្តខ្លួននៅក្នុងពិភពលោកដ៏អាក្រក់ និងក្នុងចំណោមមនុស្សជាតិដ៏អាក្រក់នេះ ដើម្បីឱ្យស្របតាមបំណងព្រះហឫទ័យរបស់ព្រះជាម្ចាស់។ មិនមែនដើម្បីឱ្យអ្នកទៅល្បងលព្រះជាម្ចាស់ឡើយ ហើយក៏មិនមែនឱ្យអ្នកធ្វើអ្វីតាមតែចិត្តចង់ ដោយស្របតាមពាក្យពេចន៍ និងគោលលទ្ធិ និងគ្មានគោលការណ៍នោះដែរ។ ដើម្បីឱ្យពួកអ្នកដឹកនាំ និងពួកអ្នកធ្វើការបំពេញកិច្ចការនៃការផ្សាយដំណឹងល្អបានល្អ ជាដំបូងបំផុត ពួកគេត្រូវតែធានាសុវត្ថិភាពរបស់មនុស្សជាមុនសិន។ ដើម្បីធ្វើដូច្នេះបាន ពួកគេត្រូវតែស្វែងយល់ និងក្តាប់បាននូវកាលៈទេសៈជាក់លាក់របស់អ្នកបំពេញភារកិច្ចជាមុនសិន រួចចាត់មនុស្សដែលស័ក្តិសមឱ្យទៅ ហើយក៏ត្រូវយល់ពីអ្វីដែលត្រូវធ្វើនៅក្នុងស្ថានភាពផ្សេងៗ ដើម្បីធានាសុវត្ថិភាពរបស់មនុស្សផងដែរ។ ប្រសិនបើទីកន្លែងណាមួយមានភាពវឹកវរខ្លាំង គ្មាននរណាម្នាក់មានអ្នកស្គាល់គ្នានៅទីនោះ ហើយសុវត្ថិភាពរបស់អ្នកណាក៏ដោយដែលទៅផ្សាយដំណឹងល្អនៅទីនោះមិនអាចធានាបានទេ នោះកុំចាត់មនុស្សឱ្យទៅទីនោះជាបណ្ដោះអាសន្នសិន កុំប្រថុយនឹងគ្រោះថ្នាក់នេះ ហើយកុំធ្វើការលះបង់ដែលមិនចាំបាច់។ មិនថាភារកិច្ចណាកំពុងត្រូវបានបំពេញ ឬកិច្ចការណាត្រូវបានធ្វើនោះទេ វាមិនចាំបាច់ឱ្យអ្នកទៅប្រឡូកក្នុងពិភពលោក ឬប្រថុយជីវិតរបស់អ្នកឡើយ ហើយក៏មិនចាំបាច់ឱ្យអ្នកយកសុវត្ថិភាព ឬជីវិតរបស់អ្នកទៅភ្នាល់ដែរ។ ជាការពិតណាស់ នៅក្នុងមជ្ឈដ្ឋាននៃប្រទេសចិន ការប្រថុយគ្រោះថ្នាក់ដើម្បីបំពេញភារកិច្ច គឺជៀសមិនរួចឡើយ។ រដ្ឋាភិបាលធ្វើទុក្ខបុកម្នេញអ្នកដែលជឿលើព្រះជាម្ចាស់ ហើយទោះបីជាដឹងច្បាស់ថាមានគ្រោះថ្នាក់ក៏ដោយ ក៏អ្នកនៅតែត្រូវជឿលើព្រះជាម្ចាស់ ដើរតាមព្រះជាម្ចាស់ និងបំពេញភារកិច្ចរបស់អ្នកដែរ អ្នកមិនអាចបោះបង់ភារកិច្ចរបស់អ្នកបានទេ ហើយគ្មានកិច្ចការណាមួយអាចបញ្ឈប់បានឡើយ។ ស្ថានភាពនៅក្នុងបណ្ដាប្រទេសនៅក្រៅប្រទេសគឺសុទ្ធតែខុសគ្នា គឺថាប្រទេសខ្លះជាប្រទេសផ្ដាច់ការស្រដៀងនឹងប្រទេសចិនដែរ ខណៈដែលប្រទេសផ្សេងទៀតមានប្រព័ន្ធប្រជាធិបតេយ្យ។ នៅក្នុងបណ្តាប្រទេសដែលមានប្រព័ន្ធប្រជាធិបតេយ្យ កិច្ចការនៃការផ្សាយដំណឹងល្អអាចដំណើរការទៅបានយ៉ាងរលូន ហើយកិច្ចការផ្សេងៗក៏អាចអនុវត្តទៅយ៉ាងរលូនជាងមុនផងដែរ។ ប៉ុន្តែ នៅក្នុងបណ្តាប្រទេសមួយចំនួនដែលមានលក្ខណៈផ្ដាច់ការ ប្រជាជននៅទីនោះខ្វះការចេះដឹងផង និងអន់ថយផង ហើយក៏មិនងាយស្រួលសម្រាប់ពួកគេក្នុងការទទួលយកផ្លូវពិតដែរ។ នៅពេលផ្សាយដំណឹងល្អដល់ពួកគេ មិនត្រឹមតែពួកគេមិនពិនិត្យសួរនាំប៉ុណ្ណោះទេ តែពួកគេថែមទាំងអាចថ្កោលទោសទាំងងងឹតងងុល ហើយអាចថែមទាំងរាយការណ៍ស្ថានភាពនេះទៅប៉ូលិសទៀតផង។ ក្នុងករណីបែបនេះ ចូរកុំចាត់មនុស្សឱ្យទៅផ្សាយដំណឹងល្អនៅទីនោះអី ផ្ទុយទៅវិញ ចូរជ្រើសរើសកន្លែងដែលអាចធានាសុវត្ថិភាពបាន ដើម្បីអនុវត្តកិច្ចការវិញ។ ទាំងនេះសុទ្ធតែជារឿងដែលពួកអ្នកដឹកនាំ និងពួកអ្នកធ្វើការគួរពិចារណាឱ្យបានហ្មត់ចត់។ ឧទាហរណ៍៖ នៅក្នុងប្រទេសដូចជា ម៉ាឡេស៊ី ឥណ្ឌូណេស៊ី ឬឥណ្ឌា ដែលមានប្រវត្តិសាសនាដ៏ស្មុគស្មាញ និកាយសាសនាមួយចំនួនមានឥទ្ធិពលយ៉ាងខ្លាំង និងត្រួតត្រាសង្គមទាំងមូល រហូតដល់ថ្នាក់សូម្បីតែរដ្ឋាភិបាលក៏ចុះញ៉មនឹងឥទ្ធិពលនៃសាសនាទាំងនេះដែរ។ នៅក្នុងប្រទេសបែបនេះ មិនត្រូវចាត់មនុស្សបន្ថែមឱ្យទៅផ្សាយដំណឹងល្អនៅទីនោះឡើយ គឺឱ្យតែពួកជំនុំនៅតាមតំបន់ផ្សាយដំណឹងល្អទៅ បានហើយ។ នៅក្នុងប្រទេសខ្លះ ស្ថានភាពមានភាពខុសប្លែកគ្នានៅតាមបណ្តារដ្ឋ ឬខេត្តផ្សេងៗ ហើយច្បាប់ និងបទប្បញ្ញត្តិនៅតាមតំបន់ ក៏ខុសពីច្បាប់ និងបទប្បញ្ញត្តិថ្នាក់ជាតិដែរ។ ឧទាហរណ៍៖ តំបន់ជាក់លាក់មួយចំនួនមានប្រវត្តិសាសនាពិសេស ហើយនៅក្នុងតំបន់ទាំងនោះ សាសនា និងរដ្ឋ គឺជាធ្លុងតែមួយ។ ក្នុងករណីខ្លះ មេដឹកនាំសាសនាថែមទាំងមានអំណាចធំជាងមន្ត្រីរដ្ឋាភិបាលមូលដ្ឋានទៅទៀត ហើយអាចបំពានគោលនយោបាយថ្នាក់ជាតិមួយចំនួនដោយបើកចំហបាន។ ប្រសិនបើអ្នកផ្សាយដំណឹងល្អនៅក្នុងតំបន់បែបនេះ នោះនឹងមានហានិភ័យសុវត្ថិភាពដែលអាចកើតមានមិនខាន។ ហានិភ័យដែលអាចកើតមានទាំងនេះ មិនកម្រិតត្រឹមការបង្កើតពាក្យចចាមអារ៉ាមអំពីអ្នក ឬការបណ្ដេញអ្នកចេញប៉ុណ្ណោះទេ គឺពួកគេថែមទាំងអាចចាប់ខ្លួនអ្នក ឃុំខ្លួនអ្នកនៅក្នុងគុកដោយគ្មានការចោទប្រកាន់ ហើយថែមទាំងធ្វើទារុណកម្មអ្នក ធ្វើឱ្យអ្នកពិការ ឬសម្លាប់អ្នកទៀតផង ហើយរដ្ឋាភិបាលនឹងមិនធ្វើអន្តរាគមន៍ឡើយ។ តាមពិតទៅ ពួកអ្នកដឹកនាំនៃនិកាយសាសនាភាគច្រើន ស្អប់សាសនាដែលមកពីខាងក្រៅណាស់។ ដោយសារតែឥទ្ធិពលរបស់ពួកគេធំធេងពេក ហើយពួកគេមិនត្រូវបានរឹតត្បិតដោយច្បាប់ទាល់តែសោះ ទើបគ្មាននរណាម្នាក់ហ៊ានឱ្យពួកគេទទួលខុសត្រូវឡើយ មិនថាពួកគេធ្វើទុក្ខបុកម្នេញអ្នកធ្វើការខាងផ្សាយដំណឹងល្អយ៉ាងសាហាវឃោរឃៅកម្រិតណាក៏ដោយ ហើយសូម្បីតែមន្ត្រីរដ្ឋាភិបាលមូលដ្ឋាន ក៏គ្មានឆន្ទៈប៉ះពាល់ពួកគេដែរ។ នៅពេលអ្នកចាប់ផ្ដើមផ្សាយដំណឹងល្អនៅក្នុងទឹកដីរបស់ពួកគេ ពួកគេអាចធ្វើបាបអ្នកតាមតែអំពើចិត្តរបស់ពួកគេ។ ហេតុដូច្នេះ ពួកអ្នកដឹកនាំ និងពួកអ្នកធ្វើការត្រូវតែមានការប្រុងប្រយ័ត្នជាពិសេស នៅពេលចាត់មនុស្សឱ្យទៅផ្សាយដំណឹងល្អនៅកន្លែងណាមួយ។ ជាដំបូង ពួកគេត្រូវតែអង្កេតស្រាវជ្រាវ និងស្វែងយល់ស្ថានភាពនៅកន្លែងនោះ ពោលថាតើមានសេរីភាពនៃជំនឿដែរឬទេ ថាតើកម្លាំងសាសនាមានអំណាចខ្លាំងកម្រិតណា ហើយថាតើនឹងមានផលវិបាកអ្វីខ្លះកើតឡើង ប្រសិនបើមានគេរាយការណ៍អំពីអ្នកដែលផ្សាយដំណឹងល្អនៅទីនោះ។ បញ្ហាទាំងនេះត្រូវតែយល់ឱ្យបានច្បាស់សិន មុននឹងសម្រេចចិត្តថាតើគួរចាត់មនុស្សឱ្យទៅទីនោះឬអត់។ ប្រសិនបើក្រោយពីបានស្វែងយល់អំពីកន្លែងណាមួយ ហើយកំណត់ថាវាមិនស័ក្តិសមសម្រាប់ការផ្សាយដំណឹងល្អទេ នោះគឺមិនអនុញ្ញាតឱ្យនរណាម្នាក់ចាត់មនុស្សឱ្យទៅផ្សាយដំណឹងល្អនៅទីនោះឡើយ។ នេះក៏ជាផ្នែកមួយនៃកិច្ចការដែលគួរធ្វើ ដើម្បីធានាសុវត្ថិភាពរបស់អ្នកធ្វើការខាងផ្សាយដំណឹងល្អផងដែរ។ ពួកអ្នកដឹកនាំ និងពួកអ្នកធ្វើការមួយចំនួនមានការយល់ដឹងដែលវៀចវេរ ហើយនិយាយថា៖ «មិនអីទេ ព្រះជាម្ចាស់នឹងការពារយើង។ ឧបសគ្គកាន់តែលំបាក នោះយើងកាន់តែត្រូវប្រឈមមុខ។ មានមនុស្សជាច្រើនដែលជឿលើព្រះអម្ចាស់នៅកន្លែងនោះ ដូច្នេះហេតុអ្វីបានជាយើងមិនគួរទៅផ្សាយដំណឹងល្អនៅទីនោះទៅ?» មានអ្នកប្រាប់ពួកគេថា៖ «មានគុកឯកជននៅទីនោះ។ ប្រសិនបើយើងទៅផ្សាយដំណឹងល្អនៅទីនោះ មិនត្រឹមតែយើងនឹងត្រូវគេឃុំខ្លួនប៉ុណ្ណោះទេ ប៉ុន្តែយើងថែមទាំងអាចស្លាប់នៅទីនោះទៀតផង។ យើងមិនអាចទៅបានទេ!» ពួកអ្នកដឹកនាំក្លែងក្លាយដ៏ល្ងង់ខ្លៅទាំងនោះ គិតអំពីរឿងនេះថា៖ «នាគដ៏ធំមានសម្បុរក្រហមមានគុកច្រើនណាស់ ប៉ុន្តែយើងមិនខ្លាចវាទេ ចុះហេតុអ្វីបានជាយើងគួរខ្លាចគុកឯកជនមួយចំនួននៅទីនោះទៅវិញ? គុកអាចឃុំរូបកាយរបស់យើងបាន ប៉ុន្តែមិនអាចឃុំដួងចិត្តរបស់យើងបានឡើយ! កុំខ្លាចអី ទៅចុះ!» បន្ទាប់មក ពួកគេក៏ចាត់មនុស្សឱ្យទៅជាបន្តបន្ទាប់ ហើយនៅទីបំផុត គ្មាននរណាម្នាក់ត្រឡប់មកវិញឡើយ ពួកគេសុទ្ធតែត្រូវបានឃុំខ្លួន។ ពួកអ្នកដឹកនាំក្លែងក្លាយទាំងនោះក៏ស្រឡាំងកាំង។ តើនេះជាបញ្ហាអ្វី? (ពួកអ្នកដឹកនាំក្លែងក្លាយបែបនេះ គឺជាមនុស្សល្ងីល្ងើ។) ពួកអ្នកដឹកនាំក្លែងក្លាយបែបនេះ គឺជាមនុស្សចោលម្សៀត ពួកគេមិនទទួលខុសត្រូវឡើយ ដោយបញ្ជូនមនុស្សឱ្យទៅចូលមាត់ច្រកនៃគ្រោះថ្នាក់។ ហេតុអ្វីបានជាពួកគេមិនទៅដោយខ្លួនឯង? ដោយសារពួកគេមិនខ្លាចគ្រោះថ្នាក់ នោះពួកគេគួរតែទៅមុនគេ។ ប្រសិនបើពួកគេទៅ ហើយត្រឡប់មកវិញដោយសុវត្ថិភាព និងទទួលបានមនុស្ស នោះអ្នកផ្សេងទៀតក៏អាចទៅតាមក្រោយបានដែរ។ មិនថាយ៉ាងណាក៏ដោយ សុវត្ថិភាពរបស់មនុស្សត្រូវតែធានាឱ្យបាន ក្នុងការផ្សាយដំណឹងល្អ។ ដាច់ខាតមិនត្រូវប្រថុយប្រថាននៅក្នុងតំបន់ដែលមានគ្រោះថ្នាក់ និងមិនស័ក្តិសមសម្រាប់ការផ្សាយដំណឹងល្អឡើយ។ កុំសន្មតថា កន្លែងណាក៏ដោយដែលនៅក្រៅចិនដីគោក សុទ្ធតែមានសុវត្ថិភាពឱ្យសោះ នេះគឺជាការយល់ឃើញខុស និងជាការយល់ដឹងដែលវៀចវេរ។ មានតែមនុស្សល្ងង់ខ្លៅប៉ុណ្ណោះដែលគិតបែបនេះ មនុស្សបែបនេះយល់ដឹងតិចតួចពេកហើយអំពីពិភពលោកនេះ! ចូរកុំសន្មតថា ដោយសារតែប្រទេសលោកខាងលិចភាគច្រើនមានសេរីភាពនៃជំនឿ ហើយមានមនុស្សច្រើនគួរសមដែលជឿលើព្រះអម្ចាស់ នោះអ្នកអាចផ្សាយដំណឹងល្អដោយបើកចំហ និងសម្ដែងបញ្ចេញសេចក្តីថ្លែងផ្សេងៗដោយបើកចំហ ដើម្បីលាតត្រដាងថាពិភពសាសនាខ្មៅងងឹត និងអាក្រក់យ៉ាងណានោះឡើយ គឺថាប្រសិនបើអ្នកធ្វើបែបនេះ ផលវិបាកនឹងមិនអាចស្រមៃដល់ឡើយ។ អ្នកត្រូវតែយល់ថា នៅពេលផ្សាយដំណឹងល្អ មិនថាចំពោះអ្នកកាន់សាសនា ឬទៅកាន់អ្នកគ្មានជំនឿនោះទេ អ្នកកំពុងប្រឈមមុខជាមួយមនុស្សជាតិដែលពុករលួយ មនុស្សជាតិដែលទាស់ទទឹងព្រះជាម្ចាស់។ ចូរកុំគិតអំពីបញ្ហានេះដោយភាពងាយស្រួលពេកឡើយ។

ប្រសិនបើអ្នកដឹកនាំ និងអ្នកធ្វើការចង់ធានាសុវត្ថិភាពរបស់អ្នកធ្វើការខាងផ្សាយដំណឹងល្អ ពួកគេត្រូវពិចារណាគ្រប់ទិដ្ឋភាពនៃបញ្ហានេះឱ្យបានម៉ត់ចត់ ហើយក្នុងករណីដែលមានបញ្ហាណាមួយកើតឡើង គឺត្រូវដោះស្រាយវាជាបន្ទាន់ ហើយបន្ទាប់មក ត្រូវសរុបសេចក្ដីពីបទពិសោធ និងមេរៀន ដើម្បីស្វែងរកគោលការណ៍ និងផ្លូវនៃការអនុវត្ត ដោយកំណត់ពីរបៀបអនុវត្តទៅថ្ងៃមុខ ពោលគឺថា នេះក៏ជាកិច្ចការដ៏សំខាន់មួយដែលត្រូវធ្វើផងដែរ។ មានរឿងខ្លះដែលអ្នកដឹកនាំ និងអ្នកធ្វើការមិនបានពិចារណា ឬជួបប្រទះពីមុនមក ក្រោយពេលបញ្ហាកើតឡើង ពួកគេគួរតែសរុបសេចក្ដីថា៖ «តើយើងគួរតែទៅកន្លែងបែបនោះទៀតឬទេ? តើរបៀបបញ្ជូនមនុស្សបែបនេះត្រឹមត្រូវដែរឬទេ? តើយើងគួរកែសម្រួលផែនការ យុទ្ធសាស្ត្រ ឬទិសដៅសម្រាប់ជំហានបន្ទាប់ក្នុងការផ្សាយដំណឹងល្អ ឬធ្វើកិច្ចការសំខាន់ៗផ្សេងទៀតដែរឬទេ?» នៅក្នុងដំណើរការនៃការសរុបសេចក្ដីជាបន្តបន្ទាប់ អ្នកដឹកនាំ និងអ្នកធ្វើការគួរតែកំណត់បន្តិចម្ដងៗនូវវិធីសាស្រ្ត និងគោលការណ៍នៃកិច្ចការ ដើម្បីឱ្យពួកគេកាន់តែធ្វើកិច្ចការ វាកាន់តែមានភាពជាក់លាក់ ហើយកាន់តែឈានដល់ស្ដង់ដាដែលបានរំពឹងទុក ដោយមានហេតុការណ៍ចៃដន្យកើតឡើងកាន់តែតិច ឬគ្មានហេតុការណ៍ចៃដន្យកើតឡើងទាល់តែសោះ ឬរហូតដល់ថ្នាក់មិនធ្វើឱ្យអ្នកធ្វើកិច្ចការសំខាន់ៗប្រថុយនឹងហានិភ័យណាមួយឡើយ។ ដើម្បីសម្រេចបានលទ្ធផលនេះ អ្នកដឹកនាំ និងអ្នកធ្វើការគួរតែសរុបសេចក្ដីពីបទពិសោធឱ្យបានញឹកញាប់ និងទទួលបានការយល់ដឹងអំពីមជ្ឈដ្ឋាន និងស្ថានភាពផ្សេងៗដែលប្រឈមមុខនៅក្នុងតំបន់នានា នៅពេលផ្សាយដំណឹងល្អ។ ព័ត៌មានដែលពួកគេទទួលបានកាន់តែច្រើន និងកាន់តែត្រឹមត្រូវ នោះគោលការណ៍ និងផែនការសម្រាប់ការដោះស្រាយបញ្ហាក៏កាន់តែត្រឹមត្រូវដែរ ដែលនៅទីបំផុត នឹងសម្រេចបានលទ្ធផលនៃការធានាសុវត្ថិភាពរបស់មនុស្ស។ តាមរបៀបនេះ ទើបអាចធានាបានថា កិច្ចការនៃការផ្សាយដំណឹងល្អដំណើរការទៅប្រកបដោយរបៀបរៀបរយ។

III. របៀបដោះស្រាយជាមួយអ្នកដឹកនាំ និងអ្នកធ្វើការ ដែលមិនយកចិត្តទុកដាក់ចំពោះកិច្ចការសុវត្ថិភាព

អ្នកដឹកនាំ និងអ្នកធ្វើការខ្លះមានគុណសម្បត្តិអន់ និងខ្វះស្មារតីទទួលខុសត្រូវ ពួកគេមិនអាចធ្វើកិច្ចការជាក់ស្ដែងបានទេ ហើយក៏ខ្ជិលធ្វើកិច្ចការជាក់ស្ដែងពេកដែរ។ នៅក្នុងតំបន់ដែលពួកគេទទួលខុសត្រូវ អ្នកដែលបំពេញភារកិច្ចសំខាន់ៗ តែងតែជួបប្រទះហានិភ័យសុវត្ថិភាព ដែលតម្រូវឱ្យពួកគេរើចេញ ឬផ្លាស់ប្ដូរទីកន្លែង ធ្វើឱ្យពួកគេមិនអាចបំពេញភារកិច្ចដោយសេចក្ដីសុខសាន្តក្នុងចិត្តបានឡើយ។ សូម្បីតែរឿងដែលមិនគួរកើតឡើង ក៏កើតឡើងជាញឹកញាប់ដែរ។ ឧទាហរណ៍ អ្នកដឹកនាំ ឬអ្នកធ្វើការមួយចំនួនរកបានផ្ទះមួយសម្រាប់ទទួលភ្ញៀវ ដែលស្ថិតនៅក្នុងតំបន់ទំនាប។ នៅពេលដែលគេរំពឹងថានឹងមានភ្លៀងធ្លាក់ខ្លាំង និងទឹកជំនន់ ដោយខ្លាចផ្ទះលិចទឹក បងប្អូនប្រុសស្រីដែលស្នាក់នៅទីនោះ ត្រូវរើចេញជាមុន ពោលគឺត្រូវរើទាំងសម្ភារៈការងារ ឆ្នាំង ខ្ទះ និងអ្វីៗផ្សេងទៀត ដោយរើរយៈពេលពីរថ្ងៃជាប់ៗគ្នា។ ការនេះធ្វើឱ្យមនុស្សគ្រប់គ្នាអស់កម្លាំងល្ហិតល្ហៃយ៉ាងខ្លាំង ដោយឱនក្បាលចុះទាំងអស់សង្ឃឹម។ ពួកគេនិយាយថា៖ «យើងរើចេញរាល់ពីរបីថ្ងៃម្ដង គឺតែងតែរត់ជានិច្ច។ តើពេលណាទើបចប់ទៅ? តើយើងមិនអាចរកផ្ទះដែលមានសុវត្ថិភាព និងអាចទុកចិត្តបាន ដែលយើងអាចបំពេញភារកិច្ចរបស់យើងជាធម្មតាបានទេឬ?» អ្នកដឹកនាំ និងអ្នកធ្វើការបែបនេះ មិនអាចសូម្បីតែរ៉ាប់រងកិច្ចការបន្តិចបន្តួចនេះបានផង បងប្អូនប្រុសស្រីដែលនៅក្រោមការដឹកនាំរបស់ពួកគេ មិនអាចហូបចុក ឬដេកពួនបានស្រួលឡើយ ហើយក៏គ្មានកន្លែងស្នាក់នៅសមរម្យដែរ។ ស្ថានភាពរស់នៅរបស់ពួកគេ គឺបណ្ដោះអាសន្នជានិច្ច ដោយមនុស្សគ្រប់គ្នាត្រៀមខ្លួនរួចជាស្រេចដើម្បីរត់គេចពីមហន្តរាយគ្រប់ពេលវេលា។ ពេលពួកគេប្រើប្រាស់របស់របរប្រចាំថ្ងៃរួច ពួកគេប្រញាប់ប្រមូលទុកដាក់ភ្លាម ដោយសារស្ថានភាពនៃការត្រួតពិនិត្យសៀវភៅស្នាក់នៅ អាចនឹងត្រូវប្រកាសឡើងគ្រប់ពេល។ តាមពិតទៅ មនុស្សគ្រប់គ្នាដឹងថា នេះមានន័យថា ជាការត្រួតពិនិត្យរកអ្នកដែលជឿលើព្រះជាម្ចាស់ ដូច្នេះពួកគេត្រូវតែត្រៀមខ្លួនដើម្បីផ្លាស់ប្ដូរទីកន្លែងគ្រប់ពេលវេលា។ ជាលទ្ធផល អ្នកដែលបំពេញភារកិច្ច តែងតែភ័យខ្លាច និងមានអារម្មណ៍ថា គ្មានសុវត្ថិភាពទាល់តែសោះ។ តើនេះមិនប៉ះពាល់ដល់លទ្ធផលនៃភារកិច្ចរបស់ពួកគេទេឬអី? តើនេះមិនទាក់ទងនឹងកិច្ចការដែលអ្នកដឹកនាំ និងអ្នកធ្វើការកំពុងធ្វើទេឬអី? (ទាក់ទង។) តើពួកគេធ្វើកិច្ចការនេះដោយរបៀបណា? (ពួកគេធ្វើមិនបានល្អទេ មិនបានបំពេញការទទួលខុសត្រូវរបស់ពួកគេឡើយ។) អ្នកដឹកនាំ និងអ្នកធ្វើការខ្លះមិនទទួលខុសត្រូវ និងខ្វះការតាំងចិត្ត។ ពួកគេផ្ទាល់មិនមានស្ដង់ដាខ្ពស់សម្រាប់លក្ខខណ្ឌរស់នៅទេ ឱ្យតែមានកន្លែងសម្រាប់ជ្រកខ្យល់ និងភ្លៀង គឺគ្រប់គ្រាន់ហើយ។ ដូច្នេះ ពួកគេក៏មិនខិតខំអស់ពីសមត្ថភាព ដើម្បីស្វែងរកកន្លែងដែលមានសុវត្ថិភាព និងមានស្ថិរភាពសម្រាប់បងប្អូនប្រុសស្រីស្នាក់នៅដែរ។ អ្នកដឹកនាំ និងអ្នកធ្វើការខ្លះមានគុណសម្បត្តិអន់ ពួកគេមិនដឹងថាមជ្ឈដ្ឋានបែបណាដែលស្ងប់ស្ងាត់ និងស័ក្តិសមសម្រាប់ការរស់នៅ ឬស័ក្តិសមសម្រាប់បងប្អូនប្រុសស្រីបំពេញភារកិច្ចឡើយ។ ពួកគេជួលផ្ទះនៅតំបន់ទំនាបដែលគ្មាននរណាម្នាក់ចង់ជួល ហើយបន្ទាប់ពីបងប្អូនប្រុសស្រីរើចូលបានពីរបីថ្ងៃ ពួកគេក៏កើតត្រអក រមាស់ពេញខ្លួនតែម្តង។ តើមានរឿងអ្វីកើតឡើង? ផ្ទះនោះសើមខ្លាំងពេក ដោយមានទឹកជ្រាបចេញពីឥដ្ឋ។ តើមាននរណាអាចរស់នៅកន្លែងបែបនេះបាន? អ្នកដឹកនាំ និងអ្នកធ្វើការបែបនេះ សូម្បីតែដោះស្រាយបញ្ហានេះក៏មិនបានផង ពួកគេមិនអាចរកផ្ទះដែលស័ក្តិសមសម្រាប់ការបំពេញភារកិច្ចបានឡើយ តើនេះជាគុណសម្បត្តិបែបណាទៅ? អ្នកដឹកនាំ និងអ្នកធ្វើការមួយចំនួនទៀត ជួលផ្ទះដែលលិចទឹកភ្លៀងជាប្រចាំ មានខ្យល់ចូល គ្មានការការពារសំឡេង ឬគ្មានអ៊ីនធឺណិត ទឹក ឬភ្លើង ពោល តើមាននរណាអាចរស់នៅទីនោះបាន? ពួកគេមិនអើពើនឹងផ្ទះល្អៗ ហើយទទូចចង់ជួលផ្ទះដែលខ្វះខាតទាំងនេះ តើនេះមិនបង្កជាឧបសគ្គទេឬអី? ទោះបីជាបងប្អូនប្រុសស្រីមិនមែនរស់នៅហាលខ្យល់ហាលភ្លៀងនៅខាងក្រៅក៏ដោយ ក៏ផ្ទះនោះមិនមានសម្ភារៈបរិក្ខារជាមូលដ្ឋានជាច្រើនដែរ ពួកគេរស់នៅក្នុងតង់ ប្រសើរជាងនេះផង។ ទោះបីជាបងប្អូនប្រុសស្រីភាគច្រើនស៊ាំថ្នឹកនឹងការលំបាក ហើយមានអារម្មណ៍ថា ការស៊ូទ្រាំនឹងកម្រិតនៃការលំបាកនេះ មិនមែនជារឿងធ្ងន់ធ្ងរ ហើយពួកគេអាចទ្រាំទ្របានក៏ដោយ តើការដែលត្រូវរងការធ្វើបាបបែបនេះរៀងរាល់ពីរបីថ្ងៃម្ដង មិនប៉ះពាល់ដល់ការបំពេញភារកិច្ចរបស់ពួកគេទេឬអី? ដូច្នេះ ប្រសិនបើអ្នកដឹកនាំ និងអ្នកធ្វើការមានគុណសម្បត្តិអន់ និងខ្វះស្មារតីទទួលខុសត្រូវ ពួកគេមិនអាចរ៉ាប់រងកិច្ចការនេះបានទេ គឺពួកគេគួរតែលាលែងពីតំណែងជាបន្ទាន់ ហើយណែនាំនរណាម្នាក់ដែលអាចធ្វើកិច្ចការនេះបានល្អឱ្យមកទទួលតំណែងជំនួស ដើម្បីកុំឱ្យពួកគេប៉ះពាល់ដល់ជីវិត និងការបំពេញភារកិច្ចរបស់អ្នកធ្វើកិច្ចការសំខាន់ៗភាគច្រើន។ ការរៀបចំកន្លែងស្នាក់នៅសម្រាប់អ្នកដែលបំពេញភារកិច្ចសំខាន់ៗ មិនតម្រូវឱ្យពិចារណាគ្រប់ទិដ្ឋភាពទាំងអស់នោះទេ ប៉ុន្តែយ៉ាងហោចណាស់ មជ្ឈដ្ឋានរស់នៅជាមូលដ្ឋានត្រូវតែធានាឱ្យបាន។ លុះត្រាតែមានការធានាអះអាងក្នុងរឿងនេះ ទើបកិច្ចការរបស់ពួកជំនុំមិនរងផលប៉ះពាល់។ តើកិច្ចការនេះងាយស្រួលធ្វើដែរឬទេ? (ងាយស្រួល។) គ្រាន់តែនិយាយថាងាយស្រួលធ្វើ គឺសាមញ្ញណាស់ ប៉ុន្តែប្រសិនបើអ្នកដឹកនាំ និងអ្នកធ្វើការជាមនុស្សភាន់ច្រឡំ ដែលមានគុណសម្បត្តិអន់ និងខ្វះស្មារតីទទួលខុសត្រូវ ពួកគេពិតជាមិនអាចធ្វើបានឡើយ។ នៅពេលអ្នកដឹកនាំ និងអ្នកធ្វើការមិនអាចធ្វើកិច្ចការនេះបាន ឬមិនអាចធ្វើបានល្អ មនុស្សជាច្រើននឹងរងផលវិបាក ដោយរស់នៅរាល់ថ្ងៃដូចជាពួកគេកំពុងរត់គេចពីទុរភិក្ស ពោលគឺថា តើពួកគេអាចបំពេញភារកិច្ចបែបនេះដោយរបៀបណា? អ្នកដឹកនាំក្លែងក្លាយខ្លះមិនយល់ពីគោលការណ៍សេចក្ដីពិតទេ ប៉ុន្តែនៅតែចូលចិត្តចេញមុខមាត់។ ពួកគេមិនអាចធ្វើកិច្ចការបានល្អទេ ប៉ុន្តែបដិសេធមិនព្រមចុះចេញពីតំណែង ដោយតោងជាប់នឹងតំណែងរបស់ពួកគេ ហើយមិនព្រមចាកចេញឡើយ។ តើគួរដោះស្រាយជាមួយអ្នកដឹកនាំបែបនេះដោយរបៀបណា? (ពួកគេគួរតែត្រូវបានដកហូតតំណែង។) ការដកហូតតំណែងពួកគេគឺងាយស្រួលទេ បញ្ហាគឺថាតើមាននរណាម្នាក់ដែលប្រសើរជាងនេះ ដើម្បីមកទទួលកិច្ចការរបស់ពួកគេដែរឬទេ។ ប្រសិនបើគ្មានទេ តើអ្នករាល់គ្នាអាចរ៉ាប់រងកិច្ចការនេះបានដែរឬទេ? តើអ្នកអាចធានាបានទេថា អ្នកធ្វើកិច្ចការសំខាន់ៗមានមជ្ឈដ្ឋានរស់នៅដែលមានស្ថិរភាព? ប្រសិនបើមនុស្សម្នាក់មិនអាចដោះស្រាយបានទេ តើអ្នករាល់គ្នាបីឬប្រាំនាក់ អាចសហការគ្នាដើម្បីរ៉ាប់រងកិច្ចការនេះបានដែរឬទេ? ប្រសិនបើអ្នករាល់គ្នាក៏មិនអាចចាត់ចែងកិច្ចការនេះបានដែរ ប្រសិនបើអ្នកមិនអាចធ្វើសូម្បីតែកិច្ចការដ៏សាមញ្ញបែបនេះ ដោយមិនអាចធានាសូម្បីតែមជ្ឈដ្ឋានរស់នៅជាមូលដ្ឋាន នោះអ្នករាល់គ្នាត្រូវតែស៊ូទ្រាំនឹងការលំបាក និងទុក្ខវេទនាបន្ថែមទៀតជាបណ្ដោះអាសន្នសិន។ ប្រសិនបើអ្នកនៅតែអាចតស៊ូក្នុងការបំពេញភារកិច្ចរបស់អ្នក ហើយព្រះជាម្ចាស់ទតឃើញថា ការប្ដេជ្ញាចិត្តរបស់អ្នករាល់គ្នាក្នុងការស៊ូទ្រាំនឹងការលំបាកគឺរឹងមាំគ្រប់គ្រាន់ ហើយទ្រង់ចាត់នរណាម្នាក់ដែលចាត់ចែងកិច្ចការដោយអាចទុកចិត្តបាន និងដែលអាចដោះស្រាយបញ្ហាបានឱ្យមកធ្វើកិច្ចការ នោះថ្ងៃនៃការរងទុក្ខរបស់អ្នករាល់គ្នានឹងបញ្ចប់ ហើយជំនួសមកវិញដោយពេលវេលាល្អៗ។ ប្រសិនបើគ្មាននរណាម្នាក់បែបនេះមកដោះស្រាយបញ្ហាទាំងនេះទេ នោះអ្នករាល់គ្នាត្រូវតែទទួលយកវាសនារបស់ខ្លួន អ្នករាល់គ្នាត្រូវបានកំណត់ឱ្យស៊ូទ្រាំនឹងការលំបាក អ្នកត្រូវតែស៊ូទ្រាំនឹងវា អ្នកត្រូវតែសម្រួលចិត្តរបស់អ្នក ហើយស៊ូទ្រាំនឹងវា។ តាមពិតទៅ ការស៊ូទ្រាំនឹងការលំបាកបន្តិចបន្តួចនេះគឺមានតម្លៃគ្រប់គ្រាន់ វាប្រសើរជាងជាប់គុក និងរងទារុណកម្មទៅទៀត។ យ៉ាងហោចណាស់ អ្នកមិនត្រូវបានគេធ្វើទារុណកម្ម ឬសួរចម្លើយឡើយ អ្នកនៅតែអាចអានព្រះបន្ទូលរបស់ព្រះជាម្ចាស់ បំពេញភារកិច្ចរបស់អ្នក និងរស់នៅក្នុងជីវិតពួកជំនុំជាមួយបងប្អូនប្រុសស្រីបាន។ ទោះបីជាមានការភ័យខ្លាច ឧបសគ្គ និងភាពរដិបរដុបខ្លះៗ ហើយអ្នកត្រូវផ្លាស់ប្ដូរទីកន្លែងញឹកញាប់ក៏ដោយ ក៏នេះនៅតែជាបទពិសោធដ៏អស្ចារ្យនៅក្នុងជីវិតរបស់អ្នក ដែលអ្នកអាចរៀនមេរៀននានា និងទទួលបានអ្វីមួយពីវា។ តើនេះមិនល្អទេឬអី? (ល្អ។) មនុស្សគួរតែមានការប្ដេជ្ញាចិត្តក្នុងការស៊ូទ្រាំនឹងការលំបាក ហើយអនុញ្ញាតឱ្យព្រះជាម្ចាស់ចាត់ចែងតាមព្រះហឫទ័យរបស់ទ្រង់។ ប្រសិនបើអ្នកពិតជាមិនអាចស៊ូទ្រាំនឹងការលំបាកនេះបានទេ អ្នកអាចអធិដ្ឋានយ៉ាងអស់ពីចិត្តទៅកាន់ព្រះជាម្ចាស់ថា៖ «ព្រះជាម្ចាស់អើយ សូមទ្រង់ទតមើលមកពួកទូលបង្គំដែលកំពុងរងទុក្ខនេះផង តើពួកទូលបង្គំគួរឱ្យអាណិតយ៉ាងណា! ពួកទូលបង្គំដើរតាមទ្រង់ដោយគ្មានការត្អូញត្អែរ ឬការសោកស្ដាយឡើយ! សូមទ្រង់បញ្ចប់ជីវិតនៃការលំបាកនេះផង ដោយយល់ដល់ភក្ដីភាពដ៏ឥតងាករេរបស់ពួកទូលបង្គំចំពោះទ្រង់! សូមទ្រង់ចាត់អ្នកដឹកនាំ ឬអ្នកធ្វើការដែលស័ក្តិសមម្នាក់ ឱ្យមករកកន្លែងស្នាក់នៅដែលស័ក្តិសមសម្រាប់ពួកទូលបង្គំផង! ពួកទូលបង្គំរស់នៅហាលខ្យល់ហាលភ្លៀងជានិច្ច ដោយផ្លាស់ប្ដូរពីកន្លែងមួយទៅកន្លែងមួយជារៀងរាល់ថ្ងៃ ហើយពួកទូលបង្គំមិនដឹងថា រឿងនេះនឹងបន្តដល់ពេលណាឡើយ។ ពួកទូលបង្គំមិនចង់រសាត់អណ្តែតគ្មានកន្លែងស្នាក់នៅទៀតទេ សូមរកកន្លែងស្នាក់នៅដែលមានស្ថិរភាពសម្រាប់ពួកទូលបង្គំផង!» តើការអធិដ្ឋានតាមរបៀបនេះ សមរម្យដែរឬទេ? អ្នកអាចអធិដ្ឋានតាមរបៀបនេះបាន ដោយផ្អែកលើតម្រូវការនៃមជ្ឈដ្ឋាន អ្នកគួរតែអធិដ្ឋានតាមរបៀបនេះ។

ការរងទុក្ខលំបាក នៅពេលមើលពីជ្រុងមួយទៀត ក៏មិនមែនជារឿងអាក្រក់ដែរ ការរងទុក្ខលំបាកខ្លះអាចលត់ដំឆន្ទៈរបស់អ្នកបាន។ តើការលត់ដំឆន្ទៈរបស់អ្នកមានន័យដូចម្ដេច? គឺមានន័យថា តាមរយៈការរងទុក្ខលំបាកនេះឥតឈប់ឈរ អ្នកនឹងទៅជាស្ពឹកចំពោះវា ហើយលែងដឹងថា វាជាការរងទុក្ខលំបាកទៀតហើយ មិនថាអ្នករងទុក្ខលំបាកខ្លាំងប៉ុនណាទេ អ្នកលែងមានអារម្មណ៍ថាឈឺចាប់ទៀតហើយ។ ទោះជាយ៉ាងណាក៏ដោយ នៅពេលជួបប្រទះរឿងរ៉ាវ អ្នកត្រូវរៀនមេរៀនខ្លះ ទទួលបានការយល់ដឹងខ្លះ និងរៀនពីរបៀបវែកញែកមនុស្ស។ ប្រសិនបើអ្នកដឹកនាំ ឬអ្នកធ្វើការម្នាក់មានគុណសម្បត្តិអន់ខ្លាំង ហើយមិនអាចសូម្បីតែធ្វើកិច្ចការនៃការរៀបចំកន្លែងស្នាក់នៅឱ្យបានត្រឹមត្រូវផង តើពួកគេអាចផ្គត់ផ្គង់ និងដឹកនាំរាស្ដ្ររើសតាំងរបស់ព្រះជាម្ចាស់បានដោយរបៀបណា? មនុស្សបែបនេះមិនស័ក្តិសមធ្វើជាអ្នកដឹកនាំ ឬអ្នកធ្វើការឡើយ។ ដំណាក់របស់ព្រះជាម្ចាស់មិនមែនគ្មានប្រាក់ជួលផ្ទះនោះទេ ហើយក៏មិនចង់ឃើញបងប្អូនប្រុសស្រីគ្មានកន្លែងស្នាក់នៅពិតប្រាកដជានិច្ចដែរ។ ដំណាក់របស់ព្រះជាម្ចាស់មិនគាំទ្រឱ្យមនុស្សរងទុក្ខលំបាកជានិច្ច ឬរស់នៅក្នុងជីវិតលំបាករាល់ថ្ងៃនោះទេ ប៉ុន្តែជាការពិតណាស់ មនុស្សក៏មិនអាចគេចវេះពីការលំបាកនោះដែរ។ ប៉ុន្តែ ប្រសិនបើអ្នកដឹកនាំ និងអ្នកធ្វើការមិនអាចសូម្បីតែចាត់ចែងកិច្ចការនៃការរៀបចំកន្លែងស្នាក់នៅ ហើយការធ្វើអ្វីដែលត្រឹមត្រូវពិតជាការលំបាកសម្រាប់ពួកគេមែននោះ តើមានអ្វីដែលពួកគេត្រូវអួតទៀត? ពួកគេម្នាក់ៗមើលទៅសមរម្យ មានសញ្ញាបត្រ និងជាមនុស្សមានឋានៈ ប៉ុន្តែការចាត់ចែងរឿងតូចតាចនេះ បែរជាពិបាកខ្លាំងសម្រាប់ពួកគេទៅវិញ។ ក្នុងករណីនោះ គ្មានវិធីណាផ្សេងទេ អ្នកអាចត្រឹមតែទទួលយកពីព្រះជាម្ចាស់ប៉ុណ្ណោះ។ នេះគឺជាការរងទុក្ខលំបាកដែលមនុស្សគួរតែស៊ូទ្រាំ អ្នកគួរតែអនុញ្ញាតឱ្យព្រះជាម្ចាស់ចាត់ចែងតាមព្រះហឫទ័យរបស់ទ្រង់។ នេះគឺជាការត្រឹមត្រូវ។ ប្រហែលជាថ្ងៃណាមួយ ការរងទុក្ខលំបាកនេះនឹងត្រូវបានជំនួសដោយពេលវេលាល្អៗ ហើយជីវិតបែបនេះនឹងមិនបន្តទៀតឡើយ។ មិនថាអ្នកស្ថិតនៅក្នុងមជ្ឈដ្ឋានបែបណានោះទេ អ្នកគួរតែរក្សាអាកប្បកិរិយានៃការចុះចូល និងជៀសវាងការត្អូញត្អែរ។ ប្រសិនបើអ្នកដឹកនាំ ឬអ្នកធ្វើការណាម្នាក់មិនអាចទុកចិត្តបាន ហើយមិនធ្វើកិច្ចការបានល្អ កុំឱ្យរឿងនេះប៉ះពាល់ដល់ចិត្តស្មោះ និងភក្ដីភាពរបស់អ្នកចំពោះព្រះជាម្ចាស់ឡើយ ហើយកុំឱ្យវាប៉ះពាល់ដល់ការចុះចូលរបស់អ្នកចំពោះព្រះជាម្ចាស់ និងអាកប្បកិរិយានៃការចុះចូលចំពោះព្រះជាម្ចាស់ឱ្យសោះ។ តាមរបៀបនេះ អ្នកនឹងបានឈរមាំនៅក្នុងរឿងនេះ។ អ្នកដឹកនាំ និងអ្នកធ្វើការ គ្រាន់តែជាមនុស្សធម្មតាប៉ុណ្ណោះ។ ប្រសិនបើពួកគេមានគុណសម្បត្តិអន់ ហើយមិនអាចធ្វើកិច្ចការបាន ឬប្រសិនបើពួកគេជាអ្នកដឹកនាំក្លែងក្លាយដែលមិនបំពេញការទទួលខុសត្រូវរបស់ខ្លួន នោះគឺជាបញ្ហាផ្ទាល់ខ្លួនរបស់ពួកគេ ហើយមិនពាក់ព័ន្ធនឹងដំណាក់របស់ព្រះជាម្ចាស់ឡើយ។ មិនមែនដំណាក់របស់ព្រះជាម្ចាស់ទេដែលបានណែនាំឱ្យពួកគេធ្វើបែបនេះ គឺគ្រាន់តែថា ពួកគេត្រូវបានបើកសម្តែង ដោយសារតែការមិនទទួលខុសត្រូវរបស់ពួកគេប៉ុណ្ណោះ។ ពួកគេមិនអាចបញ្ចប់កិច្ចការដែលដំណាក់របស់ព្រះជាម្ចាស់បានប្រគល់ឱ្យពួកគេបានទេ ដូច្នេះមានតែត្រូវដកហូតតំណែង និងជម្រុះចោលប៉ុណ្ណោះ។ នៅក្នុងកាលៈទេសៈបែបនេះ នៅពេលដែលរាស្ដ្ររើសតាំងរបស់ព្រះជាម្ចាស់ស៊ូទ្រាំនឹងការរងទុក្ខលំបាកនេះ ពួកគេត្រូវតែទទួលយកវាពីព្រះជាម្ចាស់ និងអនុញ្ញាតឱ្យព្រះជាម្ចាស់ចាត់ចែងតាមព្រះហឫទ័យរបស់ទ្រង់។ ទោះបីជាអ្នកដឹកនាំ និងអ្នកធ្វើការធ្វើកិច្ចការមិនបានល្អ ឬពួកគេមានបញ្ហាអ្វីក៏ដោយ ក៏ការពិតដែលថា ព្រះជាម្ចាស់គឺជាសេចក្ដីពិត ជាផ្លូវ និងជាជីវិត គឺមិនផ្លាស់ប្ដូរជារៀងរហូត។ ការដែលអ្នកដើរតាមព្រះជាម្ចាស់ ចុះចូលនឹងព្រះជាម្ចាស់ និងទទួលយកព្រះបន្ទូលរបស់ព្រះជាម្ចាស់ មិនគួរផ្លាស់ប្ដូរឡើយ។ ទាំងនេះគឺជាសេចក្ដីពិតដ៏អស់កល្បជានិច្ច។ ក្នុងពេលបំពេញភារកិច្ចរបស់អ្នក មិនថារឿងមិនគាប់ចិត្តអ្វីកើតឡើងនោះទេ អ្នកគួរតែទទួលយកវាពីព្រះជាម្ចាស់ និងរៀនមេរៀនពីក្នុងរឿងនោះ។ អ្នកគួរតែធ្វើចិត្តឱ្យស្ងប់នៅចំពោះព្រះជាម្ចាស់ ហើយអធិដ្ឋានទៅកាន់ទ្រង់ និងមិនត្រូវបណ្ដោយឱ្យខ្លួនឯងរងឥទ្ធិពលពីពិភពខាងក្រៅឡើយ។ អ្នកត្រូវរៀនសម្របខ្លួនទៅនឹងមជ្ឈដ្ឋានផ្សេងៗ និងរៀនពិសោធកិច្ចការរបស់ព្រះជាម្ចាស់នៅក្នុងគ្រប់មជ្ឈដ្ឋានទាំងអស់។ មានតែតាមរបៀបនេះទេ ទើបអ្នកអាចសម្រេចបាននូវការចូលទៅក្នុងជីវិត។ មនុស្សខ្លះមានកម្ពស់នៅតូច នៅពេលមានការរងទុក្ខកើតឡើង ពួកគេត្អូញត្អែរ និងព្រួយបារម្ភ ដោយមានអារម្មណ៍ពិបាកចិត្ត និងបាត់បង់សេចក្ដីជំនឿលើព្រះជាម្ចាស់ ពោលគឺ នេះពិតជាល្ងង់ខ្លៅ និងអវិជ្ជាខ្លាំងណាស់! អ្នកដឹកនាំ និងអ្នកធ្វើការដែលមិនធ្វើកិច្ចការជាក់ស្ដែង ត្រូវបានបើកសម្តែង និងជម្រុះចោល ប៉ុន្តែតើរឿងនោះពាក់ព័ន្ធអ្វីនឹងអ្នក? ហេតុអ្វីបានជាអ្នកក្លាយជាអវិជ្ជមាន និងឃ្លាតឆ្ងាយពីព្រះជាម្ចាស់ ដោយគ្រាន់តែពួកគេរៀបចំអ្វីៗមិនសមរម្យដូច្នេះ? តើនេះមិនមែនជាទង្វើដ៏មហាបះបោរទេឬអី? (មែនហើយ។) នៅពេលមនុស្សធ្វើខុស អ្នកអាចវែកញែក និងបដិសេធពួកគេបាន ប៉ុន្តែកុំបដិសេធព្រះជាម្ចាស់ ឬបដិសេធសេចក្ដីពិតឡើយ។ សេចក្ដីពិតមិនខុសទេ ព្រះជាម្ចាស់មិនខុសទេ។ បំណងព្រះហឫទ័យដើមរបស់ព្រះជាម្ចាស់ មិនមែនចង់ឱ្យមនុស្សស៊ូទ្រាំនឹងការរងទុក្ខបែបនេះទេ ប៉ុន្តែសម្រាប់មនុស្សជាតិពុករលួយ ការស៊ូទ្រាំនឹងការរងទុក្ខលំបាកខ្លះ ជាការពិត គឺចាំបាច់ណាស់។ ការស៊ូទ្រាំនឹងការរងទុក្ខលំបាកបន្តិចបន្តួច មានប្រយោជន៍ចំពោះអ្នក ប្រយោជន៍នោះគឺថា អ្នករៀនមេរៀន និងរៀនស្វែងរកសេចក្ដីពិតដើម្បីដោះស្រាយបញ្ហា។ ប្រសិនបើអ្នកអាចស៊ូទ្រាំនឹងការរងទុក្ខលំបាកផ្សេងៗបាន អ្នកទទួលបានភាពស៊ូទ្រាំខ្លះ ហើយអាចប្រកាន់ខ្ជាប់នូវទីបន្ទាល់របស់ខ្លួន នៅក្នុងគ្រប់មជ្ឈដ្ឋានទាំងអស់។ ការដែលអាចស៊ូទ្រាំនឹងការរងទុក្ខលំបាក លត់ដំឆន្ទៈរបស់អ្នកក្នុងការចុះចូលនឹងព្រះជាម្ចាស់។ នេះគឺជាបំណងព្រះហឫទ័យដើមរបស់ព្រះជាម្ចាស់ និងជាលទ្ធផលដែលព្រះជាម្ចាស់ចង់ឃើញនៅក្នុងអ្នក។ ប្រសិនបើអ្នកអាចយល់ពីបំណងព្រះហឫទ័យរបស់ព្រះជាម្ចាស់ ហើយធ្វើ និងអនុវត្តស្របតាមបំណងព្រះហឫទ័យរបស់ព្រះជាម្ចាស់ ប្រសិនបើអ្នកមិនបោះបង់ព្រះជាម្ចាស់ មិនថាអ្នកជួបប្រទះមនុស្ស ឬមជ្ឈដ្ឋានបែបណានោះទេ ហើយប្រសិនបើអ្នកអាចរៀនអនុវត្តសេចក្ដីពិត មានការចុះចូលចំពោះព្រះជាម្ចាស់ មានការយល់ដឹង និងអាកប្បកិរិយាត្រឹមត្រូវ រក្សាសេចក្ដីជំនឿដែលមិនផ្លាស់ប្ដូរលើព្រះជាម្ចាស់ និងមិនត្អូញត្អែរអំពីព្រះជាម្ចាស់ ឬឃ្លាតឆ្ងាយពីទ្រង់នៅក្នុងចិត្តរបស់អ្នក មិនថាសាច់ឈាមរបស់អ្នករងទុក្ខខ្លាំងប៉ុនណាក៏ដោយ នោះអ្នកមានកម្ពស់ហើយ។

អ្នកដឹកនាំ និងអ្នកធ្វើការត្រូវការពារសុវត្ថិភាពរបស់អ្នកបំពេញភារកិច្ចសំខាន់ៗឱ្យបានល្អ ដើម្បីបញ្ចៀសពួកគេពីការជ្រៀតជ្រែកពីមជ្ឈដ្ឋានខាងក្រៅ។ កិច្ចការនេះពាក់ព័ន្ធចំណុចលម្អិតៗជាច្រើន។ ម្យ៉ាង អ្នកដឹកនាំ និងអ្នកធ្វើការគួរតែយល់ពីរបៀបអនុវត្តកិច្ចការលម្អិតទាំងនេះឱ្យបានជាក់លាក់។ បន្ថែមពីនេះទៀត នៅពេលជួបប្រទះស្ថានភាពពិសេសមួយចំនួន ពួកគេត្រូវធ្វើការជំនុំជម្រះឱ្យបានត្រឹមត្រូវ រួចស្វែងរកគោលការណ៍ដែលសមស្រប និងបង្កើតផែនការដោះស្រាយជាក់លាក់ សម្រាប់ការដោះស្រាយស្ថានភាពនានា។ គោលបំណងចុងក្រោយ គឺដើម្បីធានាសុវត្ថិភាពរបស់អ្នកធ្វើកិច្ចការសំខាន់ៗគ្រប់ផ្នែក។ មានតែតាមរបៀបនេះទេ ទើបអាចធានាបានថា កិច្ចការនៃការផ្សាយដំណឹងល្អដំណើរការទៅប្រកបដោយរបៀបរៀបរយ។ ការប្រកាន់ខ្ជាប់នូវគោលការណ៍នេះគឺត្រឹមត្រូវហើយ នេះគឺជាគោលដៅ និងជាគោលការណ៍របស់អ្នកដឹកនាំ និងអ្នកធ្វើការក្នុងការធ្វើកិច្ចការនេះ។ ប្រសិនបើអ្នកដឹកនាំ និងអ្នកធ្វើការប្រកាន់ខ្ជាប់នូវគោលដៅ និងគោលការណ៍នេះបានយ៉ាងត្រឹមត្រូវ នោះពួកគេគឺត្រូវតាមស្ដង់ដាជាមូលដ្ឋានក្នុងការធ្វើកិច្ចការនេះហើយ។ តើមានបញ្ហាអ្វីផ្សេងទៀតដែលពាក់ព័ន្ធនឹងកិច្ចការនេះ? មនុស្សមួយចំនួននិយាយថា៖ «ខ្ញុំមិនដែលធ្វើជាអ្នកដឹកនាំ ឬអ្នកធ្វើការពីមុនមកទេ ហើយក៏មិនដែលជួបប្រទះរឿងបែបនេះដែរ។ ខ្ញុំមិនដឹងថាខ្ញុំគួរធ្វើអ្វីនៅក្នុងកិច្ចការនេះទេ ហើយខ្ញុំមិនដឹងថាត្រូវធ្វើវាដោយរបៀបណាឡើយ។ ដូច្នេះ ខ្ញុំមិនចាំបាច់ធ្វើវាទេ ពោលគឺ នរណាខ្វល់ថាអ្នកមានសុវត្ថិភាពឬអត់នោះ? អ្នករាល់គ្នាដោះស្រាយដោយខ្លួនឯងទៅ»។ តើវាជារឿងទទួលយកបានដែរឬទេ ដែលពួកគេគ្រាន់តែរលាស់ដៃចោលបែបនេះ? (មិនបានទេ។) អ្នកដឹកនាំ និងអ្នកធ្វើការបែបនេះ គួរតែត្រូវបានដកចេញពីតំណែង។ ប្រសិនបើអ្នកមិនធ្វើកិច្ចការជាក់ស្ដែងទេ តើអ្នកមានប្រយោជន៍អ្វី? តើយើងទុកអ្នកគ្រាន់តែដើម្បីលម្អ ដោយសារតែអ្នកមើលទៅល្អមែនទេ? អ្នកដឹកនាំ និងអ្នកធ្វើការបែបនេះ ត្រូវតែដកហូតតំណែង និងជម្រុះចោល គឺមិនត្រូវអនុញ្ញាតឱ្យពួកគេកាន់កាប់តំណែងដោយមិនធ្វើកិច្ចការអ្វីសោះឡើយ។ អ្នកដឹកនាំក្លែងក្លាយមិនធ្វើកិច្ចការជាក់ស្ដែងទេ ពោលគឺ តើពួកគេគ្មានមនសិការ និងវិចារណញ្ញាណមែនទេ? ប្រសិនបើពួកគេពិតជាមានមនសិការ និងវិចារណញ្ញាណមែន នៅពេលមានបញ្ហាកើតឡើង ហេតុអ្វីបានជាពួកគេមិនស្វែងរកសេចក្ដីពិតដើម្បីដោះស្រាយបញ្ហា? គ្មាននរណាម្នាក់កើតមកចេះសព្វគ្រប់នោះទេ មនុស្សគ្រប់គ្នារៀនបណ្ដើរធ្វើបណ្ដើរ។ ប្រសិនបើអ្នកអាចស្វែងរកសេចក្ដីពិត អ្នកនឹងរកឃើញវិធីដើម្បីធ្វើកិច្ចការឱ្យបានល្អ។ ប្រសិនបើអ្នកមានស្មារតីទទួលខុសត្រូវ អ្នកនឹងគិតរកវិធីដើម្បីធ្វើកិច្ចការឱ្យបានល្អ។ ការធ្វើកិច្ចការដឹកនាំ តាមពិតមិនពិបាកទេ ឱ្យតែមនុស្សអាចស្វែងរកសេចក្ដីពិត នោះងាយស្រួលនឹងធ្វើកិច្ចការឱ្យបានល្អហើយ។ បន្ថែមពីនេះទៀត អ្នកដឹកនាំ និងអ្នកធ្វើការសុទ្ធតែមានដៃគូសហការ ឱ្យតែមនុស្សពីរ ឬបីនាក់មានចិត្តគំនិតតែមួយ នោះកិច្ចការអ្វីក៏ងាយស្រួលសម្រេចដែរ។ បច្ចុប្បន្ននេះ អ្នកដឹកនាំ និងអ្នកធ្វើការជាច្រើនកំពុងបណ្តុះបណ្តាល គឺពួកគេកំពុងបណ្តុះបណ្តាលក្នុងការស្វែងរកសេចក្ដីពិតនៅក្នុងគ្រប់កាលៈទេសៈ ដើម្បីដោះស្រាយបញ្ហា។ មកដល់ចំណុចនេះ យ៉ាងហោចណាស់ មានអ្នកដឹកនាំ និងអ្នកធ្វើការមួយចំនួន មានសមត្ថភាពក្នុងកិច្ចការដឹកនាំ ហើយមានសមត្ថភាពពេញលេញក្នុងការធ្វើកិច្ចការនៃការផ្សាយដំណឹងល្អឱ្យបានល្អ មែនទេ? (មែនហើយ។) ដូច្នេះ ថ្ងៃនេះយើងប្រកបគ្នាតែត្រឹមនេះចុះ។ ជម្រាបលា!

ថ្ងៃទី២០ ខែកក្កដា ឆ្នាំ២០២៤

YouTube: https://l.kingdomsalvation.org/km/video
Facebook: https://|.kingdomsalvation.org/km/facebook

Email: contact.km@kingdomsalvation.org





